
Zaj Lus Qhia

Nyob rau Tiam Lub Nceeg Vaj, Vajtswv siv cov lus coj mus rau ib tiam tshiab, mus hloov txoj kev uas Nws ua hauj lwm, thiab los ua tes hauj lwm ntawm tag nrho tiam ntawd. Qhov no yog qhov tseem ntsiab hauv paus uas Vajtswv ua hauj lwm nyob rau Tiam Txoj Lus. Nws tau rais los ua cev nqaij daim tawv thiab hais lus rau ntau fab tuaj, ua kom tib neeg thiaj li pom Vajtswv tiag, tus ua yog Txoj Lus tshwm sim los rau hauv lub cev, thiab pom Nws lub tswv yim thiab txoj kev phim hwj. Vajtswv ua li no yog ua kom tiav cov hom phiaj ntawm kev kov yeej tib neeg, kev tsim kho tib neeg kom zoo tiav log, thiab kev tshem tib neeg tawm kom tau zoo dua qub, uas yog lub ntsiab tseeb ntawm kev siv tej lus los ua hauj lwm nyob rau Tiam Txoj Lus. Los ntawm cov lus no, ua rau tib neeg los paub Vajtswv tes hauj lwm, Vajtswv tus moj yam, lub tseem ntsiab ntawm tib neeg, thiab qhov uas tib neeg tsim nyog nkag mus rau. Los ntawm cov lus no, tag nrho tes hauj lwm uas Vajtswv xav ua nyob rau Tiam Txoj Lus ntawd raug ua tiav lawm. Los ntawm cov lus no, ua rau tib neeg raug muab nthuav tawm, tshem tawm, thiab raug sim. Tib neeg tau pom cov lus no, hnov cov lus no, thiab paub hais tias muaj cov lus no. Qhov tau los ntawd, ces lawv tau los ntseeg hais tias yeej muaj Vajtswv tiag, ntseeg lub hwj chim loj kawg nkaus thiab lub tswv yim ntawm Vajtswv, thiab Vajtswv lub siab muaj txoj kev hlub thiab kev cawm tib neeg. Lub ntsiab lus hais tias “tej lus” mas tej zaum zoo li dog dig thiab yooj yim xwb, tab sis cov lus hais tawm los ntawm tus Vajtswv uas yug los ua ntawd lub qhov ncauj mas ua tau rau lub qab ntuj khwb co qig txoog, lawv hloov neeg lub siab, hloov lawv tej kev xav thiab tej qub moj yam, thiab hloov tag nrho qhov uas lub ntiaj teb zoo li cas ntawd. Ib tiam dhau ib tiam, tsuas yog tus Vajtswv niaj hnub no thiaj li ua hauj lwm zoo li no xwb, thiab tsuas yog Nws thiaj hais li ntawd xwb thiab thiaj los cawm tib neeg li ntawd xwb. Txij li tam sim no mus lawm yav tom ntej, tib neeg ua neej nyob raws li tej kev coj kev qhia ntawm Vajtswv tej lus, nyob rau huv txoj kev saib xyuas thiab kev pab cuam ntawm Nws tej lus; Tib neeg ua neej nyob rau hauv lub ntiaj teb ntawm Vajtswv tej lus, nyob nrog rau tej lus tsawm foom thiab tej koob hmoov los ntawm Vajtswv tej lus, thiab cov tib neeg feem coob ua neej nyob rau hauv txoj kev txiav txim thiab kev rau txim ntawm Nws cov lus. Cov lus no thiab tes hauj lwm no yog npaj rau tib neeg txoj kev cawm dim, npaj ua kom tiav hlo li Vajtswv lub siab xav tau, thiab npaj coj los hloov tsos qub ntawm lub ntiaj teb ntawm txhua yam qub uas tsim tawm los. Vajtswv siv cov lus tsim lub ntiaj teb, Nws siv cov lus coj tag nrho txhua tus tib neeg nyob hauv qab ntuj khwb, Nws siv cov lus los kov yeej thiab cawm tau lawv, ces thaum kawg Nws mam siv cov lus los xaus tag nrho lub ntiaj teb qub. Txog qhov kawg kiag, Nws yuav siv cov lus los coj tag nrho lub ntiaj teb qub mus rau qhov chaw xaus, ces thiaj li yuav ua tiav hlo tag nrho Nws kev npaj cawm neeg ntiaj teb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tiam Lub Nceeg Vaj Yog Tiam Txoj Lus

Nyob rau tiam no, thiab nyob rau ntawm nej sawv daws, Vajtswv yuav ua kom tiav qhov tseeb nram qab no: hais tias txhua tus neeg yuav tsum ua raws li Vajtswv tej lus, yuav tsum muaj cuab kav muab qhov tseeb coj los mus xyaum ua, thiab yuav tsum hlub Vajtswv tiag tiag li; hais tias txhua tus neeg yuav tsum siv Vajtswv tej lus los ua qhov tseem ntsiab hauv paus thiab ua lawv qhov tseeb, thiab yuav tsum muaj lub siab hwm Vajtswv; thiab hais tias, qhov uas lawv muab Vajtswv tej lus coj los xyaum ua raws ntawd, tib neeg thiaj li yuav muaj hwj chim loj cuag vaj ntxwv ua ke nrog Vajtswv. Qhov no yog tes hauj lwm uas Vajtswv yuav ua kom tiav hlo. Koj yuav cia li nyob yam tsis nyeem Vajtswv tej lus li puas tau? Hnub no, muaj coob tus uas xav hais tias lawv yeej tsis muaj cuab kav yuav nyob dhau ib hnub los sis ob hnub es tsis nyeem Nws tej lus li. Lawv yuav tsum tau nyeem Nws tej lus txhua txhua hnub, thiab yog tsis muaj sij hawm, mloog xwb los yeej tau lawm thiab. Qhov no yog qhov kev xav uas tus Vajntsujplig muab rau neeg, thiab nws yog txoj kev uas Nws pib muab lawv hloov. Qhov ntawd yog, Nws siv cov lus tswj fwm neeg, es kom lawv thiaj li muaj cuab kav nkag tau los mus rau qhov tseeb ntawm Vajtswv tej lus. Yog hais tias, tom qab ib hnub uas tsis tau noj thiab haus Vajtswv tej lus, koj hnov zoo li muaj kev tsaus ntuj thiab nqhis dej, thiab thev tsis taus li, qhov no qhia tau hais tias koj raug tus Vajntsujplig muab hloov lawm, thiab hais tias Nws yeej tsis tau tig khiav ntawm koj mus li. Yog li ntawd, koj yog ib tug uas nyob rau hauv tus me nyuam dej ntws no. Txawm li cas los xij, yog hais tias tom qab li ib hnub los sis ob hnub uas tsis tau noj thiab haus Vajtswv tej lus lawm, es koj tsis hnov dab tsi li, yog koj tsis muaj ib qho nqhis li, thiab zoo li tsis hloov ib qho li, ces qhov no qhia tau hais tias tus Vajntsujplig tau tig tawm ntawm koj mus lawm. Yog li ces, qhov no ntaus nqi tau hais tias muaj qee yam tsis zoo nyob rau hauv koj lawm; koj tsis tau nkag tau mus rau hauv Tiam Txoj Lus, thiab koj yog ib tug ntawm cov uas poob qab lawm. Vajtswv siv cov lus los kav cov neeg; koj yuav kaj siab yog hais tias koj tau noj thiab haus Vajtswv tej lus, thiab yog koj tsis tau, ces koj tsis muaj kev taug li. Vajtswv tej lus rais los ua neeg tej zaub mov, thiab lub zog uas txhawb lawv. Vajluskub hais tias “Tib neeg yuav tsis ua neej nyob tau los ntawm kev noj cov ncuav ci nkaus xwb, tab sis los ntawm txhua lo lus hais tawm los ntawm Vajtswv lub qhov ncauj los” (Mathai 4:4). Hnub no, Vajtswv yuav muab nws tes hauj lwm ua kom tiav hlo, thiab Nws muab qhov tseeb hauv nej ua kom tiav hlo. Yog ua li cas es yav tag los, neeg yeej tsis nyeem Vajtswv tej lus tau ntau hnub thiab tab sis tseem muaj cuab kav noj thiab ua hauj lwm li qub, tab sis tam sim no ho tsis zoo li ntawd lawm? Nyob rau tiam no, Vajtswv feem ntau siv cov lus los tswj hwm txhua yam. Tib neeg raug Vajtswv cov lus txiav txim thiab ua kom zoo tiav log, thiab thaum kawg thiaj li raug cov lus no coj mus rau hauv lub nceeg vaj. Tsuas yog Vajtswv cov lus xwb thiaj li yug tau tib neeg txoj sia, thiab tsuas yog Vajtswv cov lus xwb thiaj li muab tau qhov kaj thiab txoj kev xyaum ua rau tib neeg, tshwj xeeb mas yog nyob rau Tiam Lub Nceeg Vaj. Tsuav koj tsis yuam kev ntawm qhov muaj tiag ntawm Vajtswv cov lus, qhov noj thiab haus Nws cov lus txhua hnub mus xwb, ces Vajtswv yuav ua kom koj zoo tiav log.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tiam Lub Nceeg Vaj Yog Tiam Txoj Lus

Kuv ua Kuv tes hauj lwm thoob plaws lub qab ntuj khwb thiab nyob rau Sab Hnub Tuaj, nrov cuag li xob nroo yam tsis paub xaus li, ua rau txhua lub teb chaws thiab txhua pab ntseeg co qig txoog. Yog kuv tej lus hais tawm uas tau coj txhua tus tib neeg los rau niaj hnub tam sim no. Kuv ua kom Kuv cov lus hais tawm ntawd kov yeej txhua tus tib neeg, kom los yoog tau raws li qhov no, thiab kom yeem swb rau ntawm Kuv lub xub ntiag, vim Kuv twb ntshaw qhov no txij thaum Kuv thim Kuv lub yeeb koob tawm hauv ntiaj teb rov qab thiab muab tso tawm dua tshiab rau Sab Hnub Tuaj lawm. Leej twg thiaj li tsis xav pom Kuv lub yeeb koob? Leej twg thiaj li tsis kub siab lug saib ntsoov mus rau qhov Kuv rov qab los? Leej twg tsis nqhis qhov Kuv rov qab tshwm los dua? Leej twg thiaj li tsis nco Kuv txoj kev ntxim hlub? Leej twg thiaj li yuav tsis los cuag qhov kaj? Leej twg thiaj li tsis saib rau tej kev nplua nuj ntawm Khana-as? Leej twg thiaj li tsis tos ntsoov qhov tus Neeg Txhiv Dim rov qab los? Leej twg thiaj li tsis hwm Tus uas yog tus muaj lub hwj chim loj? Kuv tej lus hais tawm yuav nrov ntxhe ntws mus thoob plaws lub ntiaj teb; Kuv yuav hais tawm thiab hais lus kom ntau ntxiv rau cov neeg Kuv xaiv tseg, kom zoo ib yam nkaus li lub suab xob nroo loj uas ua rau tej roob thiab tej dej ntws co qig txoog ntawd. Kuv hais Kuv cov lus rau tag nrho lub qab ntuj khwb thiab rau tib neeg. Yog li ntawd cov lus uas tawm hauv Kuv lub qhov ncauj los ntawd tau rais los ua tib neeg qhov khoom uas muaj nuj nqis tshaj plaws lawm, thiab tag nrho tib neeg saib Kuv cov lus muaj nuj nqis. Xob laim sab Hnub Tuaj mus ti nkaus rau sab Hnub Poob. Kuv cov lus yog tej uas tib neeg tsis xav muab tso tseg, thiab tib neeg kuj tsis to taub cov lus ntawd thiab, es ua kom tib neeg muaj kev xyiv fab. Zoo ib yam nkaus li cov me nyuam mos uas yug tshiab, txhua tus tib neeg zoo siab thiab xyiv fab hlo, thiab ua kev zoo siab rau qhov uas Kuv los ntawd. Vim Kuv cov lus hais tawm ntawd, Kuv yuav coj txhua tus tib neeg los rau ntawm Kuv xub ntiag. Yog li ntawd, Kuv yuav nkag kiag mus nrog tib neeg nyob ua ke, es ua li ntawd kom lawv thiaj li yuav tab meeg los hwm Kuv. Vim lub hwj chim uas ci ntsa iab thiab tej lus uas tawm hauv Kuv lub qhov ncauj los ntawd, Kuv yuav ua kom txhua tus tib neeg los rau ntawm Kuv lub xub ntiag thiab pom hais tias xob laim Sab Hnub Tuaj tuaj, pom hais tias Kuv tau nqis los rau saum “Roob Txiv Aulib” ntawm Sab Hnub Tuaj lawm thiab tau ntshaw qhov no txij thaum los rau hauv ntiaj teb no lawm, thiab hais tias Kuv tsis yog cov neeg Yudai Leej Tub mus ntxiv lawm, tab sis yog qhov Xob Laim ntawm Sab Hnub Tuaj lawm. Vim Kuv twb tau sawv hauv lub qhov tuag rov los ntev lawm, thiab twb tau ncaim ntawm tib neeg lawm, thiab tau rov tshwm sim dua nrog lub yeeb koob nrog tib neeg lawm. Kuv yog Tus uas raug pe hawm ntau tiam uas suav tsis txheeb ua ntej tam sim no lawm, thiab Kuv kuj yog tus me nyuam mos uas raug cov Yixayee muab tso tseg ntau tiam uas suav tsis txheeb ua ntej tam sim no lawm. Haj yam ntau tshaj ntawd ntxiv, Kuv yog Vajtswv Tus Uas Muaj Hwj Chim Loj Kawg Nkaus uas muaj yeeb koob rau txhua fab nyob rau tiam tam sim no! Sawv daws cia li los rau ntawm Kuv lub zwm txwv thiab los saib Kuv lub ntsej muag uas muaj yeeb koob, thiab los saib Kuv tej kev ua. Qhov no yog tag nrho ntawm Kuv tej kev npaj siab; qhov no yog qhov kawg thiab qhov siab tshaj plaws ntawm Kuv txoj kev npaj, thiab yog lub hom phiaj ntawm Kuv qhov kev cawm tib neeg: ua kom txhua haiv neeg los hwm Kuv, kom ntau lub qhov ncauj lees paub Kuv, ntau tus tib neeg tso siab rau hauv Kuv, thiab kom ntau cov neeg Kuv xaiv tseg ntawd los zwm rau Kuv!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Xob Nroo Xya Suab—Qhia Txog Yav Tom Ntej Hais Tias Txoj Moo Zoo Ntawm Lub Nceeg Vaj Yuav Raug Nthuav Tawm Mus Thoob Qab Ntuj Khwb

Muaj ib zaug Vajtswv tau hais tias, txawm yog nyob hauv lub Nceeg Vaj Ib Txhiab Xyoo los tib neeg tseem yuav tsum ua raws li Nws cov lus hais mus lawm yav tom ntej, thiab yav tom ntej Vajtswv cov lus hais tseem yuav coj tib neeg lub neej kev ncaj qha mus nyob hauv thaj av zoo ntawm teb chaws Kana-as. Thaum Mauxes nyob hauv roob moj sab qhua, Vajtswv tau qhia thiab hais lus ncaj qha rau nws. Los saum ntuj ceeb tsheej Vajtswv xa zaub mov, dej thiab manas los rau cov neeg kom txaus siab, thiab niaj hnub no tseem muaj li no: Vajtswv tus kheej tau xa txhua yam khoom noj thiab dej haus los rau tib neeg kom tau txais kev txaus siab, thiab Nws tus kheej tau xa cov lus foom tsis zoo los rau txim rau tib neeg. Thiab yog li, txhua kauj ruam ntawm Nws txoj hauj lwm yog tau ua los ntawm Vajtswv tus kheej. Niaj hnub no, tib neeg nrhiav kev tshwm sim ntawm qhov tseeb, lawv nrhiav cov cim thiab cov txuj ci phim hwj, thiab nws yog qhov muaj peev xwm tias txhua tus neeg zoo li no yuav raug muab ntiab tawm mus, rau qhov Vajtswv txoj hauj lwm siv tau ntau zuj zus ntxiv. Tsis muaj leej twg paub tias Vajtswv tau nqis saum ntuj ceeb tsheej los, lawv kuj tsis paub tias Vajtswv tau xa khoom noj thiab tshuaj kho mob saum ntuj ceeb tsheej los—tseem muaj Vajtswv tiag, thiab qhov tshwm sim ntawm lub Nceeg Vaj Ib Txhiab Xyoo uas tib neeg xav txog kuj yog Vajtswv tus kheej cov lus qhia. Nov yog qhov tseeb, thiab tsuas yog qhov no xwb thiaj raug hu ua kev kav nrog Vajtswv hauv ntiaj teb. Kev kav nrog Vajtswv nyob hauv ntiaj teb yog hais txog lub cev nqaij daim tawv. Qhov uas tsis yog cev nqaij daim tawv tsis muaj nyob hauv lub ntiaj teb no, thiab yog li txhua tus neeg uas tsom rau qhov mus rau saum lub ceeb tsheej thib peb ua li ntawd tsis muaj txiaj ntsig. Muaj ib hnub twg, thaum tag nrho lub qab ntuj khwb tig rov qab los rau Vajtswv, qhov chaw nruab nrab ntawm Nws txoj hauj lwm thoob plaws lub ntiaj teb yuav ua raws li Nws cov lus qhia; lwm qhov, qee tus neeg yuav siv xov tooj, qee leej yuav caij dav hlau, qee leej yuav caij nkoj hla hiav txwv, thiab qee tus yuav siv le xawj kom tau txais Vajtswv cov lus qhia. Txhua leej txhua tus yuav tau txais kev hlub, thiab ntshaw heev, lawv txhua tus yuav los ze rau Vajtswv, thiab tuaj sib sau ua ke rau ntawm Vajtswv, thiab txhua tus yuav pe hawm Vajtswv—thiab txhua yam no yuav yog Vajtswv li dej num. Nco ntsoov qhov no! Vajtswv yeej yuav tsis rov qab pib dua nyob rau lwm qhov lawm. Vajtswv yuav ua kom tiav qhov tseeb no: Nws yuav ua kom txhua tus neeg thoob plaws qab ntuj khwb los nyob ntawm Nws xub ntiag thiab pe hawm tus Vajtswv hauv ntiaj teb, thiab Nws tes hauj lwm hauv lwm qhov chaw yuav xaus, thiab tib neeg yuav raug yuam kom tshawb nrhiav txoj hau kev tseeb. Nws yuav zoo li Yauxej: Txhua tus neeg tuaj cuag nws rau zaub mov noj, thiab pe hawm nws, rau qhov nws muaj khoom noj. Yuav kom zam tau kev tshaib kev nqhis, tib neeg yuav raug yuam kom nrhiav txoj hau kev tseeb. Tag nrho pab pawg ntseeg yuav raug kev tshaib nqhis hnyav heev, thiab tsuas yog tus Vajtswv niaj hnub no xwb thiaj yog lub qhov dej txhawv cawm siav, muaj dej haus tsis tu ncua uas tau muaj dej txaus siv rau tib neeg, thiab tib neeg yuav los rau thiab vam khom Nws. Lub sij hawm ntawd yog lub sij hawm uas Vajtswv tej kev ua hauj lwm raug nthuav tawm thiab thaum Vajtswv tau txais yeeb koob; txhua tus tib neeg nyob thoob plaws lub qab ntuj khwb yuav pe hawm “tus tib neeg zoo li ib txwm no.” Hnub no tseem tsis yog Vajtswv lub yeeb koob thiab lod? Muaj ib hnub, cov xib fwb qub yuav xa ntawv xov tuaj mus nrhiav dej nyob rau ntawm lub qhov dej txhawv cawm siav. Lawv yuav laus heev lawm, tiam sis lawv tseem yuav tuaj pe hawm tus neeg no, uas lawv tau saib tsis taus. Lawv yuav lees paub Nws los ntawm lawv lub qhov ncauj thiab yuav ntseeg Nws nrog lawv lub siab—qhov no tsis yog qhov ib lub cim tau thiab ib qhov txuj ci phim hwj thoob thiab lod? Thaum tag nrho lub nceeg vaj muaj kev zoo siab hnub ntawd yog hnub yeeb koob ntawm Vajtswv, thiab leej twg los xij peem uas los cuag nej thiab tau txais Vajtswv txoj xov zoo yuav tau txais koob hmoov los ntawm Vajtswv, thiab cov teb chaws thiab cov neeg uas ua li no yuav tau koob hmoov thiab kev saib xyuas los ntawm Vajtswv. Txoj hau kev rau lub neej tom ntej yuav yog li no: Cov neeg uas tau txais cov lus qhia los ntawm Vajtswv lub qhov ncauj yuav muaj txoj hau kev taug hauv ntiaj teb, thiab txawm tias lawv yog tub lag tub luam los sis cov kws tshawb fawb, los sis cov kws qhia los sis cov kws tsim khoom, cov neeg uas tsis muaj Vajtswv cov lus yuav ntsib kev nyuaj tab txawm yog tib kauj ruam nkaus xwb, thiab yuav raug yuam los nrhiav txoj hau kev tseeb. Qhov no yog lub ntsiab ntawm qhov tias, “Nrog rau qhov tseeb koj yuav taug kev ncig tau thoob plaws lub ntiaj teb no; yog tsis muaj qhov tseeb, koj yuav mus tsis txog qhov twg.” Qhov tseeb yog zoo li no: Vajtswv yuav siv Txoj Hau Kev No (uas txhais tau tias tag nrho Nws cov lus) los qhia tag nrho lub qab ntuj khwb thiab tswj hwm thiab kov yeej tib neeg. Tib neeg yeej ib txwm cia siab rau txoj kev hloov pauv loj ntawm txoj hau kev uas Vajtswv ua hauj lwm. Yuav kom hais tau lus meej, nws yog los ntawm cov lus uas Vajtswv tswj hwm tib neeg, thiab koj yuav tsum ua qhov Nws hais tab txawm hais tias koj xav ua los yog tsis xav ua; qhov no yog lub hom phiaj tseeb, thiab yuav tsum raug mloog los ntawm txhua tus neeg, thiab yog li, tib yam nkaus, nws nres tsis tau, thiab yog ib qho paub zoo rau txhua tus.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Nceeg Vaj Ib Txhiab Xyoo Tau Los Txog Lawm

Vajtswv cov lus yuav nthuav mus thoob plaws ntau lub tsev suav tsis txheeb, txhua leej yuav paub tag, thiab tsuas yog thaum ntawd Nws tes hauj lwm thiaj yuav nthuav mus thoob plaws lub qab ntuj khwb. Uas hais tau tias, yog tias Vajtswv txoj hauj lwm yog nthuav mus kom thoob lub qab ntuj khwb, ces Nws cov lus yuav tsum nthuav mus. Nyob rau hnub uas Vajtswv lub yeeb koob, Vajtswv cov lus yuav qhia lawv lub hwj chim thiab kev muaj cai. Txhua lo ntawm Nws cov lus suav txij li yav thaum ub los mus txog niaj hnub no raug yuav ua tiav thiab yuav ua tau tiav dhau mus. Nyob rau txoj kev no, lub yeeb koob yuav yog Vajtswv li hauv ntiaj teb—uas yog hais tau tias, Nws cov lus yuav kav nyob hauv lub ntiaj teb. Txhua tus neeg phem yuav raug rau txim los ntawm cov lus uas hais tawm ntawm Vajtswv lub qhov ncauj los, txhua tus uas ncaj ncees yuav tau txais koob hmoov los ntawm cov lus uas tau hais tawm los ntawm Vajtswv lub qhov ncauj, thiab txhua tus yuav raug tsim tsa thiab ua kom tiav log los ntawm cov lus hais tawm los ntawm Nws lub qhov ncauj. Thiab Nws yuav tsis ua kom pom tej cim los sis tej txuj ci phim hwj dab tsi li; txhua tus yuav ua tiav log los ntawm Nws cov lus, thiab Nws cov lus yuav txi qhov tseeb. Txhua tus neeg hauv ntiaj teb yuav ua kev zoo siab rau Vajtswv cov lus, txawm lawv yuav yog neeg laus los sis me nyuam yaus, txiv neej, poj niam, laus los sis hluas, txhua tus tib neeg yuav ua raws li Vajtswv cov lus. Vajtswv cov lus tshwm hauv cev nqaij daim tawv, cia kom tib neeg pom lawv hauv ntiaj teb, pom meej thiab cuag tiag. Qhov no yog lub ntsiab ntawm Txoj Lus rais los ua cev nqaij daim tawv. Vajtswv tau nqis los rau hauv lub ntiaj teb xub thawj yog ua kom tiav qhov tseeb ntawm “Txoj Lus rais los ua cev nqaij daim tawv,” uas yog hais tau tias, Nws tau nqis los kom Nws cov lus thiaj yog tawm hauv cev nqaij daim tawv los (tsis zoo li lub sij hawm ntawm Mauxes hauv Phau Vajluskub Qub, uas Vajtswv lub suab tawm ncaj qha los saum ntuj los). Tom qab ntawd, tag nrho Nws cov lus yuav raug ua tiav thaum Tiam Lub Nceeg Vaj Ib Txhiab Xyoo, lawv yuav dhau los ua cov lus pom tseeb ntawm tib neeg lub qhov muag, thiab tib neeg yuav pom lawv los ntawm lawv ob lub qhov muag yam tsis muaj qhov tshwj xeeb dab tsi. Nov yog lub ntsiab lus tseem ceeb tshaj plaws ntawm Vajtswv txoj kev yug los ua neeg. Uas yog hais tau tias, txoj hauj lwm ntawm tus Ntsujplig tau ua tiav los ntawm cev nqaij daim tawv, thiab los ntawm cov lus. Nov yog lub ntsiab lus tseeb ntawm “Txoj Lus rais los ua cev nqaij daim tawv” thiab “Txoj Lus tshwm hauv cev nqaij daim tawv.” Tsuas yog Vajtswv xwb thiaj li hais tau txog tus Ntsujplig tej kev npaj siab, thiab tsuas yog tus Vajtswv uas muaj cev nqaij daim tawv thiaj li hais lus sawv cev tau rau tus Ntsujplig xwb; Vajtswv cov lus tau qhia meej nyob rau hauv Vajtswv txoj kev los yug ua neeg, thiab txhua tus neeg raug coj los ntawm lawv. Tsis muaj ib tug neeg twg raug zam, lawv txhua tus muaj nyob hauv tus cwj ciam no. Tsuas yog los ntawm cov lus qhia no xwb thiaj ua rau tib neeg paub txog; cov uas tsis tau txais nyob hauv txoj kev no yog ua npau suav nruab hnub xwb yog tias lawv xav tias lawv muaj peev xwm tau txais cov lus qhia los saum ntuj ceeb tsheej. Nov yog lub hwj chim uas pom hauv Vajtswv txoj kev yug los ua neeg, ua rau txhua tus ntseeg nws nrog kev lees paub tag nrho. Tab txawm yog cov kws tshaj lij uas txaus ntseeg tshaj plaws thiab cov xib fwb fab kev ntseeg zoo tshaj plaws los yeej tsis tuaj yeem hais tau cov lus no. Lawv txhua tus yuav tsum ua raws nraim li cov lus no, thiab tsis muaj leej twg yuav muaj peev xwm pib dua tau. Vajtswv yuav siv cov lus los txeeb lub qab ntuj khwb no. Nws yuav ua qhov no tsis yog los ntawm Nws txoj kev yug los ua neeg, tab sis los ntawm kev siv cov lus qhia tawm los ntawm Vajtswv lub qhov ncauj los ua cev nqaij daim tawv los txeeb txhua tus neeg hauv ntiaj teb no; tsuas yog qhov no Txoj Lus tau rais los ua neeg, thiab tsuas yog qhov no yog qhov Txoj Lus tshwm sim hauv cev nqaij daim tawv. Tej zaum, rau tib neeg, nws zoo li Vajtswv tsis tau ua ntau yam hauj lwm—tab sis Vajtswv tsuas yog hais Nws cov lus, thiab lawv yuav ntseeg siab thiab ntshai mus thoob plaws. Yog tias tsis muaj qhov tseeb, tib neeg yuav qw thiab tsa suab qw; nrog Vajtswv cov lus, lawv nyob ntsiag to. Vajtswv yeej yuav ua tiav qhov tseeb no, vim qhov no yog Vajtswv lub hom phiaj ncua ntev: kev ua kom tiav qhov tseeb ntawm qhov Txoj Lus tau los txog rau hauv lub ntiaj teb lawm. Qhov tseeb tiag, Kuv tsis tas yuav tsum piav qhia—kev los txog ntawm lub Nceeg Vaj Ib Txhiab Xyoo rau hauv ntiaj teb no lawm yog txoj kev los txog ntawm Vajtswv cov lus rau hauv lub ntiaj teb no. Lub nroog Yeluxalees tshiab nqis saum ntuj ceeb tsheej los yog kev los txog ntawm Vajtswv cov lus los ua neej nyob nrog tib neeg, los koom nrog tib neeg txhua txoj kev ua thiab txhua yam nws xav hauv nruab siab. Nov kuj yog ib qhov tseeb uas Vajtswv yuav ua kom tiav; qhov no yog qhov kev zoo nkauj ntawm lub Nceeg Vaj Ib Txhiab Xyoo. Nov yog txoj kev npaj tau tsim los ntawm Vajtswv: Nws cov lus yuav tshwm nyob hauv ntiaj teb ib txhiab xyoo, thiab lawv yuav qhia pom tag nrho Nws cov hauj lwm, thiab ua tiav txhua yam ntawm Nws txoj hauj lwm hauv ntiaj teb, tom qab ntawd theem ntawm tib neeg yuav los mus kawg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Nceeg Vaj Ib Txhiab Xyoo Tau Los Txog Lawm

Tag nrho Kuv txoj kev npaj cawm tib neeg, txoj kev npaj cawm tib neeg rau-txhiab-xyoo, muaj peb theem, los sis peb tiam: Tiam Muaj Kev Cai uas yog qhov pib; Tiam Hmoov Hlub (uas kuj yog Tiam Muaj Kev Cawm Dim thiab); thiab Tiam Lub Nceeg Vaj uas yog tiam kawg. Kuv tes dej num nyob rau hauv peb tiam no mas sib txawv hauv lub ntsiab raws li ib tiam twg, tab sis nyob rau hauv ib tiam twg yeej ua tes dej num no haum raws li tej uas tib neeg cheem tsum lawm—los sis, muab hais kom meej, ua tiav raws li tej lus dag ntxias uas Ntxwgnyoog siv rau ntsug rog uas Kuv tawm tsam nws. Lub hom phiaj yog los ua kom kov yeej Ntxwgnyoog, los ua kom Kuv lub tswv yim thiab lub zog nchav ci ntsa iab, los nthuav tag nrho Ntxwgnyoog tej lus dag ntxias, thiab yog li los cawm tag nrho haiv tib neeg, uas nyob hauv Ntxwgnyoog lub hwj chim. Nws yog los qhia Kuv lub tswv yim thiab lub zog nchav, thiab los nthuav Ntxwgnyoog tej kev phem uas ntsia tsis taus kiag li ntawd tawm; tseem ntau tshaj qhov ntawd, nws yog los pub tej uas raug tsim los kom paub cais qhov zoo thiab phem, kom paub tias Kuv yog tus Muaj Hwj Chim Kav txhua yam, kom paub meej tias Ntxwgnyoog yog tib neeg tus yeeb ncuab, ib tug coj tsis ncaj, tus phem, thiab cia lawv los qhia, los ntawm qhov tseeb tiag tiag, qhov txawv ntawm txoj kev zoo thiab kev phem, qhov tseeb thiab qhov cuav, kev dawb huv thiab kev vuab tsuab, thiab yam uas zoo thiab yam tsis zoo. Yog li kom cov tib neeg uas tsis muaj kev paub rais los muaj peev xwm ua tim khawv rau Kuv tias nws tsis yog Kuv uas yog tus muab tib neeg ua qias vuab tsuab tag, thiab tsuas yog Kuv—tus Tswv Tsim—xwb thiaj cawm tau tib neeg, thiaj muab tau rau tib neeg yam uas lawv muaj kev zoo siab xyiv fab; thiab lawv yuav los paub tias Kuv yog tus Muaj Hwj Chim Kav txhua yam thiab Ntxwgnyoog tsuas yog ib tug ntawm cov uas Kuv tau tsim los thiab tom qab ntawd ntxeev siab rau Kuv xwb. Kuv txoj kev npaj cawm tib neeg rau-txhiab-xyoo ntawd muab faib ua peb theem, thiab Kuv ua hauj lwm li ntawd kom ua tau qhov meem txheej com los pab rau cov uas raug tsim los kom los ua tim khawv tau rau Kuv, thiab to taub Kuv tej kev xav, thiab paub tias Kuv yog qhov tseeb. Yog li, nyob rau thaum tseem ntxov ntawm Kuv txoj kev npaj cawm tib neeg rau-txhiab-xyoo, Kuv ua tes dej num ntawm txoj kev cai, uas yog tes dej num uas Yehauvas coj cov tib neeg. Theem ob ces coj tes dej num ntawm Tiam Hmoov Hlub uas nyob hauv tej zej zog hauv Yudias, Yexus sawv cev tag nrho rau tes dej num ntawm Tiam Hmoov Hlub; Nws yug los muaj cev nqaij daim tawv, thiab raug ntsia rau saum tus ntoo khaub lig, thiab Nws kuj pib Tiam Hmoov Hlub thiab. Nws raug ntsia rau saum ntoo khaub lig kom ua tiav tes dej num ntawm txoj kev cawm dim, los muab Tiam Muaj Kev Cai xaus thiab pib Tiam Hmoov Hlub, thiab yog li Nws thiaj raug muab hu ua tus “Thawj Tub Rog Uas Loj Dua Ntais,” tus “Theej Txhoj,” thiab tus “Cawm Dim.” Yog li raws li cov txiaj ntsim no, Yexus tes dej num lub ntsiab txawv ntawm Yehauvas tes dej num, txawm tias lawv zoo tib yam hauv lub hauv paus ntsiab lus kuj xij. Yehauvas pib Tiam Muaj Kev Cai, rhawv lub hauv paus—theem thaum chiv thawj—rau Vajtswv tes dej num nyob hauv ntiaj teb, thiab tawm tej kev cai thiab tej lus txib. Tej no yog ob toom ntawm tes dej num uas Nws ua tawm, thiab lawv sawv cev rau Tiam Muaj Kev Cai. Tes dej num uas Yexus ua nyob hauv Tiam Hmoov Hlub tsis yog los tawm kev cai, tab sis los ua kom muaj tiav, yog li nkag mus rau Tiam Hmoov Hlub thiab muab Tiam Muaj Kev Cai xaus uas kav los tau ob txhiab xyoo. Nws yog tus tsim txoj kev, tus uas los pib Tiam Hmoov Hlub, tab sis qhov tseem ceeb ntawm Nws tes dej num yog los pua txoj kev cawm dim. Thiab yog li Nws tes dej num kuj yog ob txoj: qhib ib tiam tshiab, thiab uas tes dej num ntawm txoj kev cawm dim kom tiav los ntawm Nws qhov raug ntsia rau saum ntoo khaub lig, tom qab uas Nws tau ncaim mus lawm. Thiab yog li Tiam Muaj Kev Cai thiaj xaus lawm thiab Tiam Hmoov Hlub thiaj pib.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Lus Tseeb uas Nyob Tom Qab Tes Dej Num ntawm Tiam Muaj Kev Cawm Dim

Tau muab 6,000 xyoo ntawm Vajtswv tes hauj lwm cawm tib neeg faib ua peb theem: Tiam Muaj Kev Cai, Tiam Hmoov Hlub, thiab Tiam Lub Nceeg Vaj. Tag nrho peb theem ntawm tes hauj lwm no ces yog npaj rau noob neej qhov kev cawm dim nkaus xwb, ces hais tau hais tias, tej ntawd yog ua rau noob neej txoj kev cawm dim uas tau raug cuam tshuam hnyav los ntawm Ntxwgnyoog. Nyob rau tib lub sij hawm ntawd, txawm li cas los xij, tej ntawd kuj yog muaj kom Vajtswv tau muaj kev sib ntaus sib tua nrog rau Ntxwgnyoog. Yog li ntawd, ib yam nkaus li qhov uas tes hauj lwm cawm dim ntawd raug faib ua peb theem, ces qhov kev sib ntaus sib tua nrog rau Ntxwgnyoog ntawd kuj raug faib ua peb theem ib yam nkaus, thiab ob qho ntawm Vajtswv tes hauj lwm no mas raug thooj txhij ua nyob rau tib lub sij hawm. Qhov kev sib ntaus sib tua nrog Ntxwgnyoog mas yog ua rau noob neej txoj kev cawm dim, thiab vim yog tes hauj lwm ntawm noob neej qhov kev cawm dim ntawd mas tsis yog ib yam uas yuav cia li ua tiav hlo tau rau ib theem nkaus xwb, qhov kev sib ntaus sib tua nrog Ntxwgnyoog mas kuj raug muab cais ua tej ntu thiab tej lub caij nyoog, thiab ua rog nrog Ntxwgnyoog raws li tib neeg qhov kev xav tau thiab raws li qhov ntau los tsawg ntawm Ntxwgnyoog qhov kev qias vuab tsuab nyob rau hauv lawv. Tej zaum, nyob rau hauv tib neeg txoj kev xav, mas lawv ntseeg hais tias nyob rau qhov kev sib ntaus sib tua ntawd Vajtswv yuav khaws riam phom tua nrog Ntxwgnyoog, ib yam nkaus li ob pab tub rog sib tua. Qhov no ces tsuas yog qhov uas tib neeg txoj kev ntse muaj peev xwb xav tau nkaus xwb; nws yog ib qho uas pom tsis meej tshaj plaws thiab lub tswv yim uas tsis zoo li qhov muaj tiag, tab sis nws yog qhov uas tib neeg ntseeg. Thiab vim yog Kuv hais qhov nov hais tias txoj kev rau tib neeg qhov kev cawm dim ces yog kev sib ntaus sib tua nrog Ntxwgnyoog, tib neeg xav hais tias qhov no yog qhov uas qhov kev sib ntaus sib tua ntawd tshwm sim. Nyob rau hauv tes hauj lwm cawm tib neeg, mas peb theem twb tau muab ua tiav lawm, ces hais tau hais tias qhov kev sib ntaus sib tua nrog Ntxwgnyoog muab faib ua peb theem ua ntej uas yuav tua yeej Ntxwgnyoog. Tab sis qhov tseeb sab hauv ntawm tag nrho tes hauj lwm sib ntaus sib tua nrog Ntxwgnyoog mas yog qhov uas ua tau los ntawm ntau ntau kauj ruam ntawm tes hauj lwm: muab txoj hmoov hlub pub rau tib neeg, rais los ua tib neeg qhov kev theej txhoj rau kev txhaum, zam txim pub rau tib neeg tej kev txhaum, txeeb tau tib neeg, thiab tsim kho kom tib neeg zoo tiav log. Qhov tseeb tiag, qhov kev sib ntaus sib tua nrog Ntxwgnyoog tsis yog kev nkaus riam nkaus phom sib tua nrog Ntxwgnyoog, tab sis yog qhov kev cawm dim rau tib neeg, kev tsim kho tib neej lub neej, thiab kev hloov tib neeg tus moj yam es kom lawv hais lus tim khawv rau Vajtswv. Qhov no yog qhov uas yuav tua yeej Ntxwgnyoog. Ntxwgnyoog swb los ntawm qhov kev hloov tib neeg tus moj yam qias vuab tsuab. Thaum Ntxwgnyoog swb tag lawm, ces yog, thaum uas tib neeg raug cawm tau tag nrho lawm, ces niag Ntxwgnyoog uas poob ntsej muag ntawd yuav raug khi khov kho, thiab nyob rau qhov no, tib neeg ces yuav raug cawm tau tag nrho lawm. Yog li ntawd, qhov tseem ntsiab ntawm tib neeg qhov kev cawm dim ces yog ntsug rog nrog Ntxwgnyoog, thiab ntsug rog no ces qhov tseem ceeb tshaj ntawd yuav tshwm nyob rau hauv tib neeg txoj kev cawm dim. Theem thaum tiam kawg, uas tib neeg yuav raug txeeb tau, yog theem kawg ntawm qhov kev sib ntaus sib tua nrog Ntxwgnyoog, thiab kuj yog tes hauj lwm cawm tib neeg kom tau tag nrho los ntawm Ntxwgnyoog lub hwj chim thiab. Lub ntsiab sab hauv ntawm tib neeg qhov kev txeeb tau ces yog qhov uas yuav tau lub cev uas Ntxwgnyoog tshwm sim rau ntawd rov qab los, cov tib neeg uas raug Ntxwgnyoog muab ntxias ua qias vuab tsuab tag ntawd, rov qab mus rau tus Tswv Tsim tom qab lawv qhov kev raug txeeb tau lawm, los ntawm qhov uas lawv yuav muab Ntxwgnyoog tso pov tseg thiab yuav rov qab tag nrho los cuag Vajtswv. Nyob rau qhov no, tib neeg thiaj li yuav raug cawm tau tag nrho. Thiab yog li ntawd, kev txeeb tau ces yog tes hauj lwm kawg ntawm qhov kev sib ntaus sib tua nrog rau Ntxwgnyoog thiab theem kawg rau Vajtswv qhov kev cawm tib neeg kom Ntxwgnyoog swb mus. Yog tsis muaj tes hauj lwm no, qhov kev cawm dim tag nrho rau tib neeg yuav tsis muaj hnub ua tau li, Ntxwgnyoog qhov kev swb tag nrho ntawd los yuav tsis muaj hnub tshwm sim, thiab noob neej yuav tsis muaj hnub muaj cuab kav nkag tau mus rau txoj hau kev kawg uas zoo kawg nkaus ntawd, los sis dim ntawm Ntxwgnyoog txoj kev haub ntxias. Qhov tshwm sim ntawd los, ces kev cawm tib neeg yuav muab xaus tsis tau ua ntej uas qhov kev sib ntaus sib tua nrog Ntxwgnyoog yuav xaus, vim lub plawv tseem ntsiab ntawm Vajtswv tes hauj lwm cawm tib neeg ces yog ua rau noob neej txoj kev cawm dim. Noob neej yav puag thaum tseem ntxov mas nyob rau hauv Vajtswv xib teg, tab sis vim yog Ntxwgnyoog txoj kev ntxias dag thiab kev qias vuab tsuab, tib neeg thiaj raug Ntxwgnyoog khi thiab poob mus rau tus phem ob txais tes lawm. Yog li ntawd, Ntxwgnyoog thiaj rais mus ua daim phiaj uas yuav tsum tua kom yeej nyob rau ntawm Vajtswv tes hauj lwm cawm tib neeg. Vim Ntxwgnyoog txeeb tau tib neeg mus tuav lawm, thiab vim tib neeg yog qhov peev uas Vajtswv siv los ua qhov kev cawm tib neeg, yog yuav kom cawm tau tib neeg, mas lawv yuav tsum raug chua ntia ntawm Ntxwgnyoog ob txhais tes rov qab, uas hais tau hais tias tib neeg yuav tsum raug muab coj rov qab tom qab uas raug Ntxwgnyoog txhom coj mus kaw lawm. Yog li ntawd, Ntxwgnyoog yuav tsum raug tua kom swb los ntawm qhov kev hloov hauv tib neeg tus moj yam, qhov kev hloov uas rov qab muab tib neeg tej kev hnov kev pom rov qab rau lawv. Nyob rau qhov no, tib neeg, cov uas raug txhom kaw ntawd, thiaj li yuav raug chua ntia ntawm Ntxwgnyoog ob txhais tes rov qab los. Yog tib neeg dim ntawm Ntxwgnyoog txoj kev haub ntxias thiab txoj kev raug cuab raug khi lawm, ces Ntxwgnyoog yuav txaj muag, tib neeg yuav raug muab coj rov qab los thaum kawg, thiab Ntxwgnyoog yuav swb. Thiab vim tib neeg tau dim ntawm Ntxwgnyoog txoj kev ntxias dag uas tsaus ntuj nti, tib neeg yuav rais los ua cov khoom sib txeeb rau ntawm tag nrho qhov kev sib ntaus sib tua no, thiab Ntxwgnyoog yuav rais mus ua daim phiaj rau kev rau txim thaum qhov kev sib ntaus sib tua no xaus lawm, tom qab uas tag nrho tes hauj lwm cawm tib neeg tau raug ua tiav hlo lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Rov Tsim Kho Tib Neeg lub Neej Raws Li Ib Txwm Muaj thiab Coj Lawv mus rau ib Txoj Hau Kev Kawg Uas Zoo Kawg Nkaus

Vajtswv yeej tsis muaj lub siab phem rau tej uas Nws tsim tawm li; Nws tsuas yog xav tua kom yeej Ntxwgnyoog xwb. Tag nrho Nws tes hauj lwm—tsis hais yuav yog kev qhuab ntuas los kev txiav txim—yeej yog taw ncaj qha rau Ntxwgnyoog xwb; nws yog ua los mus cawm noob neej xwb, tag nrho yog ua kom yeej Ntxwgnyoog, thiab muaj ib lub hom phiaj xwb: sib ntaus sib tua nrog Ntxwgnyoog kom txog thaum kawg kiag! Vajtswv yuav tsis so kom txog ntua thaum Nws yeej kiag Ntxwgnyoog! Nws yuav so thaum uas Nws tua yeej Ntxwgnyoog lawm xwb. Vim tag nrho tes hauj lwm uas Vajtswv ua yog tsi ntsees rau Ntxwgnyoog xwb, thiab vim tag nrho cov uas tau raug Ntxwgnyoog muab ua qias vuab tsuab tag ntawd raug tswj los ntawm Ntxwgnyoog lub hwj chim thiab tag nrho sawv daws nyob rau hauv qab Ntxwgnyoog lub hwj chim, yog tsis sib ntaus sib tua nrog Ntxwgnyoog thiab muab nws rhuav tshem, Ntxwgnyoog yuav tsis tso nws txhais tes xoob rau qhov kev tuav cov neeg no li, thiab lawv yuav tsis muaj cuab kav raug muab tau. Yog lawv tsis raug muab tau, ces qhov ntawd yuav yog pov thawj qhia hais tias Ntxwgnyoog yeej tsis tau swb li, hais tias nws yeej tsis tau swb tag nrho li. Thiab yog li ntawd, nyob rau hauv Vajtswv qhov kev npaj cawm tib neeg 6,000 xyoo ntawd, nyob rau thawj theem ces Nws ua tes hauj lwm ntawm tej kev cai, nyob rau theem thib ob ces Nws ua tes hauj lwm ntawm Tiam Hmoov Hlub, qhov ntawd ces yog, tes hauj lwm raug ntsia rau saum ntoo khaub lig, thiab nyob rau theem thib peb ces Nws ua tes hauj lwm txeeb tau noob neej. Tag nrho tes hauj lwm no ces yog ua tsi ntsees rau qhov uas seb Ntxwgnyoog tau muab noob neej uas qias vuab tsuab loj npaum li cas, tag nrho tej no ces yog ua kom tua yeej Ntxwgnyoog xwb, thiab tsis muaj ib theem twg uas yuav tsis yog ua kom tua yeej Ntxwgnyoog li. Qhov tseem ntsiab ntawm Vajtswv tes hauj lwm cawm tib neeg 6,000 xyoo ces yog kev sib ntaus sib tua nrog tus zaj loj liab ploog, thiab tes hauj lwm cawm noob neej kuj yog tes hauj lwm tua kom yeej Ntxwgnyoog, tes hauj lwm sib ntaus sib tua nrog Ntxwgnyoog. Vajtswv tau sib ntaus sib tua los tau 6,000 xyoo lawm, thiab yog li ntawd Nws tau ua hauj lwm tau 6,000 xyoo lawm, kom thaum kawg coj tau tib neeg los mus nkag rau ib lub teb chaws tshiab. Thaum Ntxwgnyoog swb lawm, tib neeg yuav raug tso dim tag nrho. Qhov no tseem tsis yog txoj xub ke ntawm Vajtswv tes hauj lwm hnub no thiab los? Qhov no ces yog kiag txoj xub ke ntawm tes hauj lwm hnub no: qhov kev tso tib neeg tawm thiab dim tag nrho, es kom lawv tsis txhob raug ib txoj cai twg los tswj, los sis kom tsis txhob raug txwv txiav los ntawm tej kev khi cia los sis kev txwv txiav. Tag nrho tes hauj lwm no mas ua raws nraim li nej tus yeeb yam thiab qhov nej xav tau, txhais tau hais tias muab yam uas nej muaj peev xwm ua tau kom tiav log rau nej. Nws tsis yog ib qho “kev tav ib tug os mus tsaws rau ib tug pas tav rau noog tsaws,” ntawm kev muab ib yam dab tsi yuam kiag rau nej; tab sis, tag nrho tes hauj lwm no mas yeej ua raws nraim li qhov uas nej xav tau tiag. Txhua theem ntawm tes hauj lwm ces yeej ua raws nraim li tib neeg qhov kev xav tau thiab qhov uas lawv yuav tsum tau ua; txhua theem ntawm tes hauj lwm ces yog ua kom tua yeej Ntxwgnyoog. Qhov tseeb, nyob rau thaum pib mas yeej tsis muaj laj kab thaiv kem ntawm tus Tswv Tsim thiab cov uas Nws tsim tawm los li. Tag nrho tej laj kab thaiv no yog tsim tawm los ntawm Ntxwgnyoog xwb. Tib neeg tau tsis muaj cuab kav pom los sis kov ib yam dab tsi li vim yog qhov uas Ntxwgnyoog tau cuam tshuam thiab ua rau lawv qias vuab tsuab tag lawm. Tib neeg yog cov raug tsim txom, cov uas tau raug dag. Thaum uas Ntxwgnyoog swb lawm, cov raug tsim tawm ntawd yuav pom tus Tswv Tsim, thiab tus Tswv Tsim yuav saib cov raug tsim tawm ntawd thiab yuav muaj cuab kav coj lawv kiag. Tsuas yog qhov no xwb thiaj li yog lub neej uas tib neeg tsim nyog muaj nyob rau hauv ntiaj teb. Thiab yog li ntawd, Vajtswv tes hauj lwm ces qhov tseem ceeb yog yuav tua kom yeej Ntxwgnyoog, thiab thaum Ntxwgnyoog raug tua swb tag lawm, ces txhua yam yuav raug daws kom tiav tag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Rov Tsim Kho Tib Neeg lub Neej Raws Li Ib Txwm Muaj thiab Coj Lawv mus rau ib Txoj Hau Kev Kawg Uas Zoo Kawg Nkaus

Tes hauj lwm ntawm tag nrho Vajtswv qhov kev npaj cawm tib neeg mas yog Vajtswv Tus Kheej ua kiag. Thawj theem—qhov kev tsim lub ntiaj teb—ces yog Vajtswv Tus Kheej ua kiag, thiab yog tsis ua li ntawd, ces tsis muaj leej twg yuav muaj peev xwm tsim tau tib neeg li; theem thib ob ces yog kev txhiv dim tag nrho noob neej, thiab nws kuj yog Vajtswv Tus Kheej ua kiag thiab; theem thib peb ces mus yam tsis tau hais tias: Nws haj yam yog ib qho uas qhov xaus ntawm tag nrho Vajtswv tes hauj lwm mas yuav tsum yog Vajtswv Tus Kheej ua kiag xwb. Tes hauj lwm ntawm kev txhiv dim, txeeb tau, muab tau, thiab tsim kho tag nrho noob neej kom zoo tiav log mas puav leej yog Vajtswv Tus Kheej ua kiag xwb. Yog Nws tus kheej tsis ua kiag tes hauj lwm no, ces tib neeg yuav tsis muaj cuab kav sawv cev tau rau Nws lub npe, los sis tib neeg yuav tsis muaj cuab kav ua tau Nws tes hauj lwm. Yog yuav kom tua yeej Ntxwgnyoog, yog yuav kom muab tau noob neej, thiab yog yuav kom muab tau ib lub neej xws li ib txwm muaj hauv ntiaj teb rau tib neeg, Nws tus kheej yuav tsum coj tib neeg kiag thiab yuav tsum ua hauj lwm nrog tib neeg kiag; npaj rau tag nrho Nws qhov kev npaj cawm tib neeg, thiab rau tag nrho Nws tes hauj lwm, mas Nws tus kheej kiag yuav tsum tau ua tes hauj lwm no. Yog tib neeg tsuas ntseeg hais tias Vajtswv los es kom lawv pom Nws, ua kom lawv zoo siab xwb, ces tej kev ntseeg ntawd yuav tsis muaj nuj nqis dab tsi li, tsis tseem ceeb dab tsi li. Tib neeg txoj kev txawj ntse mas ntiav dhau heev lawm! Tsuas yog Nws Tus Kheej kiag ua tes hauj lwm no mas Vajtswv thiaj li ua tau ntxaws ntxaws thiab tiav hlo xwb. Tib neeg tsis muaj peev xwm yuav ua tau sawv cev rau Vajtswv. Vim lawv tsis muaj Vajtswv lub koob lub npe los sis Nws lub tseem ntsiab, lawv tsis muaj peev xwm yuav ua tau Nws tes hauj lwm, thiab txawm hais tias tib neeg ua Nws tes hauj lwm kiag, los yeej ua tsis tau dab tsi li. Thawj zaug uas Vajtswv los muaj cev nqaij daim tawv yog ua li rau txoj kev txhiv dim, los txhiv tag nrho noob neej tawm ntawm txoj kev txhaum, los ua kom tib neeg muaj peev xwm raug yaug kom dawb huv tau thiab kom tau txais kev zam txim rau lawv tej kev txhaum. Kev txeeb tau mas kuj yog Vajtswv tus kheej ua kiag nyob nrog tib neeg thiab. Yog hais tias, nyob rau theem no, Vajtswv tsuas yog hais lus txog rau yav tom ntej xwb, ces ib tug xib fwb cev Vajtswv lus los sis ib tug neeg tshaj lij yeej sawv cev rau Nws tau kawg; yog hais tias tsuas yog tej lus txog rau yav tom ntej xwb, ces tib neeg yeej sawv tau rau Vajtswv qhov chaw kawg. Tab sis yog tib neeg ua kiag Vajtswv Tus Kheej tes hauj lwm thiab tsim kho tib neeg lub neej, ces yuav yog ib qho uas lawv yuav tsis muaj hnub ua tau tes hauj lwm no li. Nws yuav tsum yog Vajtswv Tus Kheej kiag ua xwb: Vajtswv tus kheej kiag yuav tsum muaj cev nqaij daim tawv los ua tes hauj lwm no. Nyob rau Tiam Txoj Lus, yog tsuas hais tej lus txog rau yav tom ntej xwb, ces Yaxaya los sis tus xib fwb cev Vajtswv lus Eliya yeej ua tau tes hauj lwm no, thiab tsis tas yuav yog Vajtswv Tus Kheej kiag los ua. Vim tes hauj lwm uas ua nyob rau theem no tsis yog lam hais txog tej lus txog rau yav tom ntej nkaus xwb, thiab vim nws yog ib qho tseem ceeb tshaj tes hauj lwm ntawm txoj lus mas muab siv los txeeb kom tau tib neeg thiab tua kom yeej Ntxwgnyoog, tes hauj lwm no mas tib neeg ua tsis tau, thiab yuav tsum yog Vajtswv Tus Kheej ua nkaus xwb. Nyob rau Tiam Muaj Kev Cai mas Yehauvas ua Nws tes hauj lwm, tom qab uas Nws ib co lus thiab ua me ntsis hauj lwm hla hauv cov xib fwb cev Vajtswv lus. Qhov ntawd mas vim yog tib neeg yeej hloov Yehauvas tau nyob rau hauv Nws tes hauj lwm, thiab cov xib fwb hais pom tom hauv ntej muaj cuab kav qhia tau tej yam uas yuav tshwm sim tom ntej thiab tshab txhais tej npau suav sawv cev rau Nws tau. Tes hauj lwm uas ua thaum pib ntawd mas tsis yog tes hauj lwm uas yuav hloov tib neeg tus moj yam ncaj qha, thiab tsis muaj kev cuam tshuam txog tib neeg txoj kev txhaum, thiab tib neeg tsuas raug hais kom ua raws tej kev cai nkaus xwb. Yog li ntawd Yehauvas thiaj li tsis los muaj cev nqaij daim tawv thiab qhia Nws Tus Kheej rau tib neeg li; tab sis Nws hais lus ncaj qha rau Mauxe thiab lwm tus, kom lawv hais lus thiab ua hauj lwm sawv cev rau Nws thiab ua kom lawv ua hauj lwm ncaj qha nrog noob neej. Thawj theem ntawm Vajtswv tes hauj lwm ces yog tib neeg qhov kev coj. Nws yog qhov pib ntawm txoj kev sib ntaus sib tua nrog Ntxwgnyoog, tab sis txoj kev sib ntaus sib tua no mas yeej tseem tsis tau pib kiag kom muaj qib muaj duas. Ntsug rog uas muaj qib muaj duas nrog Ntxwgnyoog ntawd mas pib thaum Vajtswv xub los yug ua neeg, thiab nws tau muaj sib txuas zws los txog niaj hnub no. Thawj qhov xwm txheej ntawm ntsug rog no ces yog thaum tus Vajtswv uas yug los ua neeg raug ntsia rau saum tus ntoo khaub lig. Qhov kev muab tus Vajtswv uas yug los ua neeg ntsia rau saum ntoo khaub lig ntawd tua yeej kiag Ntxwgnyoog, thiab nws yog thawj theem ntawm ntsug rog uas ua tau zoo tiav log. Thaum tus Vajtswv uas yug los ua neeg pib tsim kho tib neeg lub neej ncaj qha, qhov no yog qhov pib yam muaj qib muaj duas ntawm tes hauj lwm rov muab kom tau tib neeg dua, thiab vim qhov no yog tes hauj lwm hloov tib neeg tus moj yam qub, nws yog tes hauj lwm sib ntaus sib tua nrog Ntxwgnyoog. Theem hauj lwm uas Yehauvas ua thaum pib mas tsuas yog txoj kev coj ntawm tib neeg lub neej nyob rau hauv ntiaj teb xwb. Nws yog qhov pib ntawm Vajtswv tes hauj lwm, thiab txawm hais tias nws tsis tau muaj ib qho kev sib ntaus sib tua li, los sis ib qho hauj lwm loj li, los nws yeej paub lub hauv paus rau tes hauj lwm sib ntaus sib tua uas yuav tshwm sim tuaj. Tom qab ntawd, theem ob ntawm tes hauj lwm nyob rau Tiam Hmoov Hlub mas muaj feem xyuam txog kev hloov tib neeg tus moj yam qub, uas txhais tau hais tias Vajtswv Tus Kheej kiag puab txoj sia rau tib neeg. Qhov no mas yuav tsum yog Vajtswv tus kheej ua kiag xwb: Nws yuav tsum tau kom Vajtswv muaj cev nqaij daim tawv, thiab yog Nws tsis muaj cev nqaij daim tawv, ces tsis muaj leej twg yuav hloov tau Nws rau theem ntawm tes hauj lwm no, vim nws sawv cev rau tes hauj lwm sib ntaus sib tua ncaj qha nrog kiag Ntxwgnyoog. Yog tib neeg ua tes hauj lwm no sawv cev rau Vajtswv, ces thaum tib neeg sawv ntawm Ntxwgnyoog lub xub ntiag, ces Ntxwgnyoog yuav tsis nyoo thiab yuav tsis muaj hnub tua yeej nws hlo li. Nws yuav tsum yog tus Vajtswv uas yug los ua neeg ntawd los mus tua yeej nws xwb, vim lub tseem ntsiab ntawm tus Vajtswv uas yug los ua neeg ntawd yeej tseem yog Vajtswv, Nws yeej tseem yog tib neeg txoj sia, thiab Nws yeej tseem yog tus Tswv Tsim; txawm yuav muaj dab tsi tshwm sim los xij, Nws lub npe thiab lub tseem ntsiab yeej tsis hloov li. Thiab yog li ntawd, Nws muaj lub cev nqaij daim tawv thiab ua tes hauj lwm ua kom Ntxwgnyoog nyoo swb tag nrho. Nyob rau thaum theem hauj lwm thaum tiam kawg, yog tib neeg ua tes hauj lwm no thiab kom hais cov lus ncaj qha, ces lawv yuav hais tsis tau cov lus ntawd, thiab yog tej lus txog rau yav tom ntej raug hais tawm xwb, ces nws yuav tsis muaj cuab kav txeeb tau tib neeg li. Qhov uas muaj cev nqaij daim tawv kiag, ces Vajtswv los tua kom yeej Ntxwgnyoog thiab ua kom nws nyoo tag nrho. Thaum Nws tua yeej Ntxwgnyoog kiag lawm, txeeb tau tib neeg tag nrho lawm, thiab muab tau tib neeg tag nrho lawm, ces theem hauj lwm no yuav tag kiag thiab ua tau tiav hlo lawm. Nyob rau Vajtswv qhov kev cawm tib neeg, tib neeg tsis muaj cuab kav yuav sawv tau rau Vajtswv qhov chaw. Hais qhov ncaj kiag, ces tes hauj lwm yuav coj tiam ntawd thiab yuav pib ua dua qhov hauj lwm tshiab mas haj yam yuav tsum yog Vajtswv Tus Kheej ua kiag xwb. Muab kev qhia tshwm rau tib neeg thiab muab tej lus txog rau yav tom ntej rau tib neeg xwb mas tib neeg los yeej ua tau kawg, tab sis yog qhov hauj lwm uas yuav tsum yog Vajtswv tus kheej ua kiag xwb, tes hauj lwm sib ntaus sib tua ntawm Vajtswv Tus Kheej thiab Ntxwgnyoog, ces tes hauj lwm no tib neeg ua tsis tau. Nyob rau thawj theem ntawm tes hauj lwm, thaum tsis muaj kev sib ntaus sib tua nrog Ntxwgnyoog lawm, ces Yehauvas tus kheej kiag tau coj cov neeg Yixayee uas yog siv tej lus txog rau yav tom ntej los ntawm cov xib fwb cev Vajtswv lus. Tom qab ntawd, theem ob ntawm tes hauj lwm yog kev sib ntaus sib tua nrog Ntxwgnyoog, thiab Vajtswv Tus Kheej kiag rais los muaj cev nqaij daim tawv, los mus ua kiag cev nqaij daim tawv, los ua tes hauj lwm no. Txhua yam uas cuam tshuam txog kev sib ntaus sib tua nrog Ntxwgnyoog ces kuj cuam tshuam txog tus Vajtswv uas yug los ua neeg thiab, ces txhais hais tias qhov kev sib ntaus sib tua no mas tib neeg yuav ua tsis tau. Yog tib neeg yuav sib ntaus sib tua, ces lawv yuav tsis muaj peev xwm yuav tua yeej Ntxwgnyoog li. Yuav ua cas lawv thiaj yuav muaj lub zog los sib ntaus sib tua nrog nws thaum uas lawv tseem nyob hauv qab nws lub hwj chim? Tib neeg nyob rau hauv nruab nrab: Yog koj pheeb rau Ntxwgnyoog sab, ces koj nrog Ntxwgnyoog lawm, tab sis yog koj ua haum Vajtswv siab, ces koj nrog Vajtswv. Yog tib neeg sawv los nyob rau Vajtswv qhov chaw nyob rau hauv qhov kev sib ntaus sib tua no, ua lawv puas yuav ua tau mas? Yog lawv ua li, ces lawv tseem tsis puas ntsoog tag ntev los lawm thiab los? Ua lawv tseem tsis tau nkag mus rau dab teb ntev los lawm thiab los? Yog li ntawd, tib neeg tsis muaj peev xwm yuav hloov Vajtswv nyob rau hauv Nws tes hauj lwm, ces hais tau hais tias tib neeg tsis muaj Vajtswv lub tseem ntsiab, thiab yog koj nrog Ntxwgnyoog sib ntaus sib tua ces koj yuav tsis muaj peev xwm tua yeej nws li. Tib neeg tsuas muaj peev xwm ua qee yam hauj lwm xwb; lawv muaj peev xwm hais tau ib co neeg tig rov los, tab sis lawv tsis muaj peev xwm yuav sawv tau Vajtswv qhov chaw nyob rau hauv Vajtswv Tus Kheej kiag tes hauj lwm. Tib neeg yuav ua cas nrog Ntxwgnyoog sib ntaus sib tua tau? Ntxwgnyoog yuav muab koj txhom coj mus kaw ua ntej uas koj yuav pib kiag. Tsuas yog thaum Vajtswv Tus Kheej nrog Ntxwgnyoog sib ntaus sib tua thiab tib neeg caum thiab mloog Vajtswv hais raws li lub hauv paus no xwb, mas Vajtswv thiaj yuav muab tau tib neeg thiab khiav dim ntawm Ntxwgnyoog lub voj hlua. Tej yam uas tib neeg muaj peev xwm ua tau tiav log nrog lawv lub tswv yim thiab peev xwm mas muaj tsawg kawg nkaus; lawv tsis muaj peev xwm yuav tsim kho tau kom tib neeg muaj txhua yam, los coj lawv, thiab, tshaj qhov ntawd, tua kom yeej Ntxwgnyoog. Tib neeg txoj kev ntse thiab lub tswv yim tsis muaj cuab kav yuav thaiv tau Ntxwgnyoog tej tswv yim dag, yog li ntawd tib neeg ho yuav nrog nws sib ntaus sib tua tau li cas mas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Rov Tsim Kho Tib Neeg lub Neej Raws Li Ib Txwm Muaj thiab Coj Lawv mus rau ib Txoj Hau Kev Kawg Uas Zoo Kawg Nkaus

Tes hauj lwm cawm noob neej ces muab cais ua peb theem, ces txhais tau hais tias tes hauj lwm cawm noob neej kom dim ntawd ces muab faib ua peb theem. Peb theem no mas tsis suav tes hauj lwm tsim lub ntiaj teb, tab sis mas yog peb theem ntawm tes hauj lwm ntawm Tiam Muaj Kev Cai, Tiam Hmoov Hlub, thiab Tiam Lub Nceeg Vaj. Tes hauj lwm tsim lub ntiaj teb mas yog tes hauj lwm tsim tag nrho noob neej. Nws tsis yog tes hauj lwm cawm noob neej, thiab tsis muaj dab tsi cuam tshuam rau tes hauj lwm cawm noob neej, vim thaum uas lub ntiaj teb raug tsim tawm kiag, mas noob neej tseem tsis tau raug Ntxwgnyoog muab ua qias vuab tsuab, thiab yog li ntawd ces thiaj li tsis tas yuav ua tes hauj lwm ntawm noob neej txoj kev cawm dim. Tes hauj lwm cawm noob neej mas tsuas pib thaum noob neej raug Ntxwgnyoog muab ua qias vuab tsuab los lawm xwb, thiab yog li ces tes hauj lwm cawm noob neej kuj yog pib thaum noob neej raug ua qias vuab tsuab los lawm xwb. Muab ua lwm yam lus hais, ces Vajtswv qhov kev cawm tib neeg pib ua ib qho uas tshwm sim los ntawm tes hauj lwm cawm noob neej, thiab sis yog tshwm sim los ntawm tes hauj lwm tsim lub ntiaj teb. Tsuas yog tom qab thaum noob neej twb tau tus moj yam qias vuab tsuab lawm mas tes hauj lwm cawm tib neeg mam li tshwm sim tuaj, thiab yog li ntawd ces tes hauj lwm cawm tib neeg ces muaj peb qho nyob rau hauv, uas tsis yog plaub theem, los sis plaub tiam. Tsuas yog qhov no mas thiaj yog txoj kev yog los hais txog Vajtswv qhov kev cawm noob neej. Thaum uas theem kawg los xaus lawm, ces tes hauj lwm cawm noob neej kuj yuav los xaus tag nrho thiab. Qhov xaus ntawm tes hauj lwm cawm tib neeg ces txhais tau tias tes hauj lwm cawm tag nrho noob neej kuj yuav raug ua tiav hlo, thiab hais tias theem no ces tau muab xaus rau noob neeg lawm. Yog tsis muaj tes hauj lwm cawm tag nrho noob neej, ces tes hauj lwm tswj noob neej yuav tsis muaj tshwm sim thiab, los sis yuav tsis muaj peb theem ntawm tes hauj lwm. Nws yog kiag qhov hais tias vim noob neej qhov kev phem, thiab vim noob neej mas xav tau qhov kev cawm dim sai heev li, ces Yehauvas xaus kiag qhov kev tsim lub ntiaj teb thiab pib kiag tes hauj lwm ntawm Tiam Muaj Kev Cai. Tsuas yog thaum ntawd xwb mas tes hauj lwm cawm noob neej thiaj li pib kiag, ces txhais tau hais tias tsuas yog thaum ntawd nkaus xwb mas tes hauj lwm cawm noob neej thiaj li pib. “Kev cawm noob neej” mas tsis yog txhais hais tias kev coj lub neej rau noob neej, cov uas nyuam qhuav tsim tau, nyob rau ntiaj teb (uas hais tau hais tias, ib co noob neej uas tseem tsis tau raug ua qias vuab tsuab). Tab sis nws yog kev cawm ib co noob neej uas tau raug Ntxwgnyoog muab ua qias vuab tsuab tag lawm, ces hais tau hais tias, nws yog yuav hloov cov noob neej uas qias vuab tsuab no. Qhov no yog lub ntsiab lus tshab txhais ntawm “kev cawm noob neej.” Tes hauj lwm cawm noob neej mas tsis suav nrog tes hauj lwm tsim lub ntiaj teb, thiab yog li ntawd tes hauj lwm cawm noob neej kuj tsis suav nrog tes hauj lwm tsim lub ntiaj teb thiab, tab sis tsuas suav peb theem ntawm tes hauj lwm uas tshem tawm ntawm kev tsim lub ntiaj teb xwb. Yuav kom to taub tes hauj lwm cawm noob neej, ces yuav tsum tau paub txog qhov keeb kwm ntawm peb theem ntawm tes hauj lwm—qhov no yog qhov uas txhua tus yuav tsum paub txog mas thiaj li yuav raug cawm. Ua ib tug uas raug tsim tawm los ntawm Vajtswv, koj yuav tsum lees paub hais tias tib neeg yog tsim tawm los ntawm Vajtswv, thiab koj yuav tsum lees paub txog lub hauv paus ntawm noob neej qhov kev qias vuab tsuab, thiab, tshaj qhov ntawd, qhov txheej txheem ntawm tib neeg qhov kev cawm dim. Yog nej tsuas paub txog kev ua raws li tej kev qhuab qhia nyob rau qhov kev npaj kom tau Vajtswv qhov kev nyiam, tab sis tsis paub txog qhov uas Vajtswv cawm noob neej li cas, los sis lub hauv paus ntawm noob neej qhov kev qias vuab tsuab, ces qhov no yog qhov uas koj tsis muaj li ib tug raug tsim tawm los ntawm Vajtswv. Koj yuav tsum tsis txhob txaus siab rau qhov nyuag kev to taub txog tej qhov tseeb ntawd uas muab coj los mus xyaum ua tau xwb, nyob rau thaum uas tsis paub dab tsi txog tus ciaj ciam dav dua ntawm Vajtswv tes hauj lwm cawm tib neeg—yog qhov no yeej yog li no, ces koj ntseeg tej kev qhuab qhia loj dhau heev lawm. Peb theem ntawm tes hauj lwm ces nyob rau hauv zaj lus hais txog Vajtswv txoj kev cawm tib neeg, qhov kev los txog ntawm txoj moo zoo ntawm tag nrho lub ntiaj teb, qhov lus zais loj tshaj plaws nyob rau tag nrho hauv noob neej, thiab lawv kuj yog lub hauv paus keeb cag ntawm kev tshaj tawm txoj moo zoo. Yog koj tsuas tsom ntsees rau qhov kev to taub txog tej qhov tseeb uas yooj yooj yim txog koj lub neej xwb, thiab tsis paub txog qhov no li, qhov loj tshaj plaws ntawm tag nrho tej lus zais tob thiab tej zeem muag, ces koj lub neej tseem tsis zoo nkaus li ib yam khoom uas puas lawm, tsis zoo siv ua dab tsi li tsuas yog cia saib nkaus xwb lod?

Yog tib neeg tsuas rau siab ntso rau kev xyaum ua xwb, thiab saib tes hauj lwm ntawm Vajtswv thiab qhov tib neeg paub ua qhov thib ob xwb, ces qhov no tsis yog lawv ib txoj kev ntse me me luaj li lub npiab liab thiab txoj kev ruam uas phem tshaj lod? Qhov uas koj yuav tsum tau paub, ces koj yuav tsum tau paub; hos qhov uas koj yuav tsum tau muab coj los xyaum ua, ces koj yuav tsum tau muab coj los xyaum ua. Tsuas yog thaum ntawd nkaus xwb mas koj thiaj li yuav rais mus ua ib tug neeg uas paub caum nrhiav qhov tseeb. Thaum lub sij hawm los txog rau koj mus tshaj txoj moo zoo lawm, yog koj tsuas txawj hais tias Vajtswv mas yog ib tug Vajtswv uas zoo heev thiab ncaj ncees kawg, hais tias Nws yog tus Vajtswv uas siab tshaj plaws, ib tug Vajtswv uas tsis muaj ib tug neeg heev twg uas yuav piv tau li, thiab hais tias Nws yog ib tug Vajtswv uas tsis muaj ib tug twg yuav nyob siab tshaj li…, yog koj tsuas hais tau tej lus ntiav ntiav uas tsis muaj qab hau no rau thaum uas tsis muaj peev xwm yuav hais tau cov lus uas tseem ceeb thiab muab lub ntsiab tseem ceeb; yog koj tsis muaj dab tsi hais txog kev paub Vajtswv los sis tes hauj lwm ntawm Vajtswv, thiab, tshaj qhov ntawd, tsis muaj peev xwm piav qhia tau qhov tseeb, los sis muab tau tej yam uas tsis muaj nyob rau hauv tib neeg li, ces ib tug neeg zoo li koj ko tsis muaj peev xwm ua tau lawv tes dej num zoo. Kev ua tim khawv rau Vajtswv thiab tshaj tawm txoj moo zoo ntawm lub nceeg vaj tsis yog ib qho yooj yim. Koj yuav tsum xub npaj kom koj muaj qhov tseeb, thiab tej zeem muag uas yuav tsum to taub. Thaum koj paub meej txog tej zeem muag thiab qhov tseeb txog ntau kis uas sib txawv ntawm Vajtswv tes hauj lwm lawm, thiab nyob rau hauv koj lub siab koj yeej los paub Vajtswv tes hauj lwm lawm, thiab tsis hais Vajtswv yuav ua dab tsi los xij—tsis hais yuav yog kev txiav txim yam ncaj ncees los sis kev lim tib neeg kom dawb huv li—koj yeej muaj lub zeem muag loj tshaj plaws ua koj lub hauv paus keeb cag, thiab koj muaj qhov tseeb uas yog coj los xyaum ua raws, ces koj yuav muaj peev xwm caum Vajtswv mus kom txog qhov kawg kiag. Koj yuav tsum paub hais tias tsis hais Nws yuav ua tes hauj lwm dab tsi li, lub hom phiaj ntawm Vajtswv tes hauj lwm yeej tsis hloov li, lub plawv ntawm Nws tes hauj lwm yeej tsis hloov li, thiab Nws txoj kev xav rau tib neeg yeej tsis hloov li. Tsis hais Nws tej lus txawm yuav hnyav npaum li cas li, tsis hais ib puag ncig txawm yuav phem npaum li cas li, qhov tseem ntsiab ntawm Nws tes hauj lwm yuav tsis hloov li, thiab Nws qhov kev npaj siab cawm tib neeg yeej tsis hloov li. Yog hais tias nws tsis yog tes hauj lwm ntawm kev qhia tshwm txog qhov kawg ntawm tib neeg los sis txoj hau kev kawg ntawm tib neeg, thiab tsis yog tes hauj lwm ntawm theem kawg, los sis tes hauj lwm uas coj tag nrho Vajtswv txoj kev cawm tib neeg los rau qhov xaus kiag, thiab yog hais tias nws yog nyob rau lub sij hawm uas Nws cob qhia tib neeg, ces lub ntsiab ntawm Nws tes hauj lwm yeej yuav tsis hloov li. Nws yuav yog kev cawm dim rau noob neej tag mus li xwb. Qhov no yuav tsum yog lub hauv paus keeb cag rau nej txoj kev ntseeg Vajtswv. Lub hom phiaj ntawm peb theem ntawm tes hauj lwm ces yog kev cawm dim rau tag nrho noob neej—qhov no txhais tau hais tias qhov kev cawm tib neeg dim los ntawm Ntxwgnyoog lub hwj chim tiag tiag. Txawm hais tias tej theem ntawm peb theem ntawm tes hauj lwm mas yeej muaj ib lub hom phiaj thiab ib qho tseem ceeb uas sib txawv, ib qho twg yog ib feem ntawm tes hauj lwm kev cawm dim uas muab ua raws nraim li qhov uas yuav tsum tau muaj ntawm tib neeg. Thaum uas koj paub txog lub hom phiaj ntawm peb theem ntawm tes hauj lwm no lawm, ces koj yuav paub txaus siab rau qhov tseem ceeb ntawm txhua theem ntawm tes hauj lwm, thiab yuav tig ras paub txog qhov uas yuav ua li cas thiaj li yuav ua tau kom haum raws li Vajtswv siab nyiam. Yog koj muaj cuab kav los txog qhov no, ces qhov no, qhov loj tshaj plaws ntawm tag nrho tej zeem muag, yuav rais los ua lub hauv paus keeb cag rau koj txoj kev ntseeg Vajtswv. Koj yuav tsum tsis txhob nrhiav tej kev yooj yim ntawm kev xyaum ua los sis qhov tseeb uas tob xwb, tab sis yuav tsum muab tej zeem muag coj los xyaw rau txoj kev xyaum ua, es kom ob qho puav leej yog qhov tseeb uas muab coj los xyaum ua tau thiab qhov kev paub uas nyob rau ntawm tej zeem muag. Tsuas yog thaum ntawd nkaus xwb mas koj thiaj li yuav yog ib tug uas caum nrhiav qhov tseeb tiag tiag xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Paub Peb Theem Ntawm Vajtswv Tes Hauj Lwm Ces Yog Txoj Kev Mus Paub Vajtswv

Peb theem ntawm tes hauj lwm ces yog lub plawv ntawm tag nrho Vajtswv qhov kev cawm tib neeg, thiab nyob rau hauv ces hais qhia txog Vajtswv tus moj yam thiab Nws yog dab tsi. Cov uas tsis paub txog peb theem ntawm Vajtswv tes hauj lwm ces tsis muaj peev xwm paub txog qhov uas seb Vajtswv hais qhia txog Nws tus moj yam li cas, los sis lawv tsis paub txog lub tswv yim ntawm Vajtswv tes hauj lwm. Lawv kuj tseem tsis paub txog ntau txoj kev uas Nws cawm noob neej, thiab txog Nws txoj kev xav rau tag nrho noob neej li. Peb theem ntawm tes hauj lwm ces yog qhov kev hais qhia kom pom tag nrho tes hauj lwm cawm noob neej. Cov uas tsis paub peb theem ntawm tes hauj lwm ces tsis paub txog ntau ntau txoj kev thiab tej tseem ntsiab ntawm Vajntsujplig tes hauj lwm, thiab cov uas tuav tej kev qhuab qhia uas seem los ntawm ib theem twg nruj nruj ces yog cov uas muab Vajtswv txwv tseg rau hauv tej kev qhuab qhia xwb, thiab lawv tej kev ntseeg Vajtswv mas pom tsis meej thiab paub tsis tseeb. Cov neeg zoo li ntawd ces tsis muaj hnub yuav tau txais Vajtswv txoj kev cawm dim kiag li. Tsuas yog peb theem ntawm Vajtswv tes hauj lwm nkaus xwb mas thiaj li yuav hais qhia tau tag nrho Vajtswv tus moj yam thiab hais qhia tau tag nrho Vajtswv qhov kev npaj siab cawm tag nrho noob neej, thiab tag nrho tej txheej txheem ntawm noob neej qhov kev cawm dim. Qhov no yog pov thawj qhia hais tias Nws tau tua yeej Ntxwgnyoog thiab muab tau noob neej lawm; nws yog pov thawj ntawm Vajtswv txoj kev yeej, thiab yog qhov kev hais qhia kom pom txog tag nrho Vajtswv tus moj yam. Cov uas to taub ib theem ntawm peb theem ntawm Vajtswv tes hauj lwm xwb ces tsuas paub ib qho ntawm Vajtswv tus moj yam xwb. Nyob rau hauv tib neeg txoj kev xav phem, nws yog ib qho yooj yim rau qhov ib theem ntawm tes hauj lwm no kom rais los mus ua ib co kev qhuab qhia, thiab ntshe nws yuav muaj tiag hais tias tib neeg yuav tsim tsa ib co kev cai nruj nruj txog Vajtswv thiab siv tib qho no ntawm Vajtswv tus moj yam los ua ib qho sawv cev rau tag nrho Vajtswv tus moj yam. Tshaj qhov ntawd, feem ntau ntawm tib neeg txoj kev xav hauv nruab siab ces twb raug sib xyaws tag nyob rau sab hauv lawm, ces qhov uas tib neeg txwv nruj nruj rau tus moj yam, tus kheej kiag, thiab lub tswv yim ntawm Vajtswv, nrog rau qhov tseem ntsiab ntawm Vajtswv tes hauj lwm, nyob rau hauv ib lub vaj voog uas tsis pub hla dhau, ntseeg hais tias yog Vajtswv zoo li no ib zaug lawm, ces Nws yuav zoo tib yam nkaus li ntawd txhua lub sij hawm thiab yuav tsis muaj hnub hloov li. Tsuas yog cov uas paub thiab txaus siab rau peb theem ntawm tes hauj lwm no xwb thiaj li paub Vajtswv tag nrho thiab meej meej. Yam tsawg kawg nkaus, lawv yuav tsis muab Vajtswv coj los tshab txhais zoo li tus Vajtswv ntawm cov neeg Yixayee, los sis cov neeg Yudais, thiab yuav tsis pom Nws zoo li ib tug Vajtswv uas yuav raug muab ntsia rau saum ntoo khaub li rau tib neeg mus tag ib txhis. Yog ib tug neeg twg tsuas los paub Vajtswv ntawm ib them ntawm Nws tes hauj lwm xwb, ces lawv qhov kev paub ntawd ces me dhau heev lawm, thiab muab xam los ces zoo li ib tee dej nyob rau hauv lub hiav txwv xwb. Tsis li ntawd, ces vim li cas coob tus ntawm cov neeg zov kev ntseeg qub ho muab Vajtswv ntsia ciaj ciaj rau saum ntoo khaub lig mas? Nws tsis yog vim tib neeg muab Vajtswv kaw cia rau hauv ib lub vaj voog tsis pub tawm dhau los? Ua coob tus neeg yeej tsis tawm tsam Vajtswv thiab khuam Vajntsujplig tes hauj lwm vim lawv tsis paub Vajtswv tes hauj lwm uas sib txawv thiab muaj ntau yam sib txuam, thiab, tshaj qhov ntawd, vim lawv tsuas muaj qhia kev paub me me xwb thiab kev qhuab qhia uas siv los ntsuas tes hauj lwm ntawm Vajntsujplig lod? Txawm hais tias qhov kev ntsib kev pom ntawm cov neeg zoo li ntawd mas muaj nyob ntiav ntiav xwb, los lawv tseem khav theeb thiab tseem nyob yam tso siab lug thiab lawv tseem saib tsis tau Vajntsujplig tes hauj lwm, tsis quav ntsej txog Vajntsujplig tej kev qhuab qhia thiab, tshaj qhov ntawd, tseem siv lawv tej lus sib cav qub uas me me ntawd coj los “lees” Vajntsujplig tes hauj lwm thiab. Lawv kuj tseem ua txuj dag, thiab tseem ntseeg tag nrho txog lawv tus kheej tej kev kawm thiab kev paub, thiab ntseeg hais tias lawv muaj cuab kav yuav tsam mus thoob plaws lub ntiaj teb. Cov neeg zoo li ntawd tsis yog cov uas Vajntsujplig ntxub thiab tsis txais yuav, thiab lawv tseem yuav tsis raug muab ntiab tawm mus nyob rau tiam tshiab thiab lod? Cov ntawd tseem tsis yog cov uas los rau ntawm Vajtswv xub ntiag thiab tseem tab meeg tawm tsam Nws cov niag neeg me me uas ruam ruam thiab siab phem phem xwb, cov uas tsuas lam khav hais tias lawv ntse npaum li cas xwb lod? Muaj ib qho nyuag kev paub me me txog Vajluskub xwb, los lawv tseem sim ua kub ua ntxov rau hauv lub ntiaj teb tej “tsev kawm txuj”; muab ib qho nyuag kev qhuab qhia ntiav ntiav los qhia tib neeg, lawv sim rhuav Vajntsujplig tes hauj lwm thiab sim muab ua kom nws khiav ncig lawv tus kheej qhov txheej txheem kev xav. Qhov muag pom ze npaum li lawv, los lawv tseem sim kom ntsia ib pliag xwb ces pom tag nrho Vajtswv tes hauj lwm 6,000 xyoo. Cov neeg no tsis muaj ib qho kev txawj xav uas tsim nyob hais txog li! Qhov tseeb, yog tib neeg yim muaj kev paub ntau zog txog Vajtswv, ces lawv yim txiav txim rau Nws tes hauj lwm qeeb zog xwb. Tshaj qhov ntawd, lawv tsuas tham me me txog lawv qhov kev paub txog Vajtswv tes hauj lwm niaj hnub no xwb, tab sis lawv yeej tsis maj mus rau lawv tej kev txiav txim li. Yog tib neeg yim paub tsawg zog txog Vajtswv, ces lawv yim khav theeb thiab ntseeg lawv tus kheej tshaj plaws li thiab lawv haj yam tsuas xav tshaj tawm txog Vajtswv kiag—tab sis lawv tsuas tham txog lub tswv yim xwb, thiab tsis muaj pov thawj dab tsi tiag tiag li. Cov neeg zoo li ntawd ces tsis muaj ib qho nuj nqis dab tsi hlo li. Cov uas pom Vajntsujplig tes hauj lwm ua ib qho kev ua si xwb ces yog cov uas tsis tseem ceeb dab tsi li. Cov uas tsis xyuam xim thaum lawv ntsib tes hauj lwm tshiab ntawm Vajntsujplig, cov uas tham tsis paub xaus, maj nroos yuav txiav txim, cov uas muab lub peev xwm ua ywj siab rau lawv tus yeeb yam los tsis lees paub qhov yog ntawm Vajntsujplig tes hauj lwm, thiab cov uas cem thiab thuam nws—yog cov neeg uas tsis hwm leej twg li uas tsis yog tsis paub Vajntsujplig tes hauj lwm lod? Ua lawv tsis yog, tshaj ntxiv mus, cov neeg uas muaj kev khav theeb loj, cov neeg uas yeej xeeb txawm txaus siab rau lawv tus kheej thiab tsis muaj cuab kav yuav tswj tau li los? Txawm hais tias muaj ib hnub los txog es cov neeg zoo li ntawd txais yuav tes hauj lwm tshiab ntawm Vajntsujplig, los Vajtswv yeej tseem yuav tsis zam lawv li. Tsis yog lawv saib tsis taus cov uas ua hauj lwm rau Vajtswv nkaus xwb, tab sis lawv kuj tseem thuam Vajtswv Tus Kheej kiag thiab. Cov neeg liam liam zoo li ntawd yuav tsis raug zam txim rau li, tsis hais nyob rau tiam no los sis tiam tseem yuav los no li, thiab lawv yuav ntsib kev puas tsuaj mus ib txhis nyob hauv dab teb! Cov neeg uas tsis hwm lwm tus, nyob tso siab lug li ntawd ces lam ua txuj ntseeg Vajtswv xwb, thiab yog tib neeg yim zoo li no, ces lawv yim muaj yuav ua txhaum rau Vajtswv tej kev cai tswj fwm. Tsis yog tag nrho cov neeg khav theeb ntawd uas tawv ncauj nruab thiab, thiab cov uas yeej tsis mloog leej twg lus li, tag nrho sawv daws taug txoj kev no lod? Tsis yog lawv tawm tsam Vajtswv ib hnub dhau ib hnub, tus Vajtswv uas yeej tshiab tas mus li xwb thiab tsis muaj qub li lod?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Paub Peb Theem Ntawm Vajtswv Tes Hauj Lwm Ces Yog Txoj Kev Mus Paub Vajtswv

Peb theem ntawm tes hauj lwm yog ib co lus teev tseg txog tag nrho Vajtswv tes hauj lwm; tej ntawd yog ib co lus teev tseg txog Vajtswv qhov kev cawm dim rau noob neej, thiab tej ntawd mas tsis yog lam xav hauv nruab siab xwb. Yog nej yeej xav nrhiav ib qho kev paub txog tag nrho Vajtswv tus moj yam, ces nej yuav tsum paub txog peb theem ntawm tes hauj lwm uas Vajtswv tau ua lawm, thiab, tshaj qhov ntawd, nej yuav tsum tsis txhob hla ib theem hlo li. Qhov no yog qhov tsawg tshaj plaws uas cov neeg xav nrhiav kev paub Vajtswv yuav tsum tau ua. Tib neeg tus kheej tsis muaj peev xwm yuav cia li tsim ib qho kev paub txog Vajtswv. Qhov no tsis yog ib qho uas tib neeg tus kheej yuav muaj peev xwm xav tau rau hauv nruab siab, los sis tsis yog ib qho tshwm sim los ntawm Vajntsujplig ib qho kev pab tshwj xeeb rau ib tug neeg twg. Tab sis, nws yog ib qho kev paub uas los tom qab tib neeg tau ntsib tau pom kiag Vajtswv tes hauj lwm lawm, thiab nws yog ib qho kev paub txog Vajtswv uas tsuas tshwm sim los tom qab uas tau ntsib tau pom kiag tej qhov tseeb ntawm Vajtswv tes hauj lwm lawm xwb. Ib qho kev paub zoo li ntawd mas tsis muaj cuab kav yuav muab tau yam yooj yooj yim, thiab tsis yog ib yam uas yuav sib qhia tau. Tag nrho tej ntawd mas yog tau los ntawm yus tus kheej txoj kev ntsib kev pom kiag xwb. Vajtswv qhov kev cawm dim rau noob neej mas yog qhov nyob hauv lub plawv ntawm peb theem ntawm tes hauj lwm no, tab sis nyob rau hauv tes hauj lwm cawm dim kiag mas kuj muaj ntau txoj kev ua hauj lwm thiab ntau txoj kev uas Vajtswv tus moj yam raug muab hais qhia. Qhov no yog qhov nyuab tshaj plaws rau tib neeg los saib kom pom, thiab nws yog qhov no uas yog nyuab tshaj rau tib neeg to taub. Qhov kev sib cais ntawm tej tiam, tej kev hloov nyob rau hauv Vajtswv tes hauj lwm, tej kev hloov nyob rau qhov chaw ua hauj lwm, tej kev hloov nyob rau ntawm cov neeg uas tau txais tes hauj lwm no, thiab ntxiv mus—tej no tag nrho ces suav nyob rau hauv peb theej ntawm tes hauj lwm tag nrho. Muab hais ncaj qha rau ib qho, ces qhov sib txawv ntawm Vajntsujplig txoj kev ua hauj lwm, nrog rau kev hloov nyob rau hauv Vajtswv tus moj yam, daim duab, lub npe, lub koob npe, los sis lawm yam kev hloov, tag nrho ces puav leej yog ib qho nyob rau hauv peb theem ntawm tes hauj lwm tib si. Ib theem ntawm tes hauj lwm ces tsuas sawv cev tau rau ib qho xwb, thiab tsuas muaj mus txog ib tug ciaj ciam xwb. Nws tsis cuam tshuam txog kev sib faib ntawm tej tiam, los sis kev hloov nyob rau hauv Vajtswv tes hauj lwm, haj yam tsis cuam tshuam txog lwm kis li. Qhov no yog ib qho tseeb uas yeej pom tau meej meej. Peb theem ntawm tes hauj lwm ces yog tag nrho ntawm Vajtswv tes hauj lwm nyob rau kev cawm noob neej. Tib neeg yuav tsum paub Vajtswv tes hauj lwm thiab Vajtswv tus moj yam nyob rau hauv tes hauj lwm ntawm kev cawm dim; yog tsis muaj qhov tseeb no, ces koj qhov kev paub txog Vajtswv yeej tsis muaj dab tsi li tsuas yog tej nyuag lus qhuav xwb, tsis muaj dab tsi tshaj tej niag lus yws daws dom ntawm rooj zaum xwb. Tej kev paub zoo li ntawd ces yeej ua tsis tau kom tib neeg ntseeg los sis kov tsis yeej tib neeg li; nws tsis yog raws qhov muaj tiag, thiab nws tsis yog qhov tseeb. Tej zaum mas nws kuj zoo li ntau heev thiab zoo mloog heev, tab sis yog nws tsis yog raws li Vajtswv tus moj yam xeeb txawm, ces Vajtswv yuav tsis tseg koj li. Tsis yog hais tias Nws yuav tsis qhuas koj qhov kev paub nkaus xwb, tab sis Nws tseem yuav rau txim rau koj rau qhov uas koj yog ib tug neeg txhaum uas tau thuam Nws lawm thiab. Tej lus txog kev paub Vajtswv mas tsis zoo lam tau lam hais. Txawm hais tias tej zaum koj yuav tsis yog lam dag thiab lam ntxias, thiab txawm hais tias koj cov lus mas ntse kawg kiag es koj muaj peev xwm cam kom qhov dub ua dawb thiab dawb ua dub los xij, los koj yeej tseem nyob tsis tob thaum hais txog txoj kev paub txog Vajtswv. Vajtswv tsis yog ib tug uas koj yuav cia li txiav txim rau tau sai sai los sis lam tau lam qhuas xwb, los sis lam tau lam saib tsis taus. Koj qhuas txhua leej thiab txhua tus, tab sis koj peem tsis tau los nrhiav cov lus kom yog los piav txog Vajtswv txoj hmoov hlub uas loj tshaj plaws—qhov no yog qhov uas txhua tus neeg swb los ras txog. Txawm hais tias yeej muaj coob tus neeg txawj lus uas muaj peev xwm piav tau txog Vajtswv, los qhov uas yog ntawm tej uas lawv piav ntawd mas tsuas yog ib feem pua ntawm qhov tseeb uas cov neeg uas yeej yog Vajtswv cov neeg ntawd hais xwb, cov neeg uas txawm hais tias muaj tej lus hais tsawg tsawg xwb, los yeej muaj kev ntsib kev pom ntau heev uas yuav rub los siv hais tau. Yog li ntawd mas nws yeej pom tau hais tias qhov kev paub txog Vajtswv mas nyob rau hauv qhov hais kom yog thiab qhov muaj tiag, thiab tsis yog nyob rau hauv qhov kev txawj siv tej lus los sis muaj lus hais ntau, thiab hais tias tib neeg qhov kev paub thiab qhov kev paub txog Vajtswv mas yeej tsis sib cuam tshuam dab tsi li. Qhov kev kawm ntawm kev paub Vajtswv mas yog ib qho uas siab tshaj txhua yam kev tshawb fawb kawm txuj ntawm noob neej. Nws yog ib qho kev kawm uas tsuas muaj ib co neeg tsawg kawg kiag uas nrhiav kev paub Vajtswv mas thiaj kawm tau nkaus xwb, thiab tsis yog tus neeg tshaj lij twg los yuav kawm tau tib si. Yog li ntawd, koj yuav tsum tsis txhob saib kev paub Vajtswv thiab kev caum nrhiav qhov tseeb zoo li tej yam uas ib tug me nyuam yaus los yeej lam cia li kawm tau li. Tej zaum mas koj yeej ua tau txhua yam zoo kawg nkaus nyob rau hauv koj tsev neeg lub neej, los sis hauv koj txoj kev khwv noj khwv haus, los sis nyob rau hauv koj txoj kev txwj nkawm lawm, tab sis thaum hais txog qhov tseeb thiab qhov kev kawm txog kev paub Vajtswv, koj tsis muaj dab tsi coj los rau koj tus kheej saib li thiab koj ua tsis tau dab tsi li. Muab qhov tseeb coj los xyaum ua, ces nws hais tau hais tias, nws nyuab heev rau koj, thiab kev paub Vajtswv mas haj yam yog ib qho teeb meem loj tshaj. Qhov no yog qhov nyuaj rau koj, thiab qhov no kuj yog qhov nyuab rau tag nrho noob neej sawv daws. Nyob rau ntawm cov uas twb yeej muaj ntau yam uas lawv ua tau tiav hlo nyob rau hauv qhov uas ua kom paub Vajtswv lawm, los yeej tseem yuav luag tsis muaj ib tug twg uas yuav ua tau raws li hom phiaj li. Tib neeg tsis paub hais tias kev paub Vajtswv yog txhais li cas tiag, los sis vim li cas nws ho yuav tsum tau paub Vajtswv, los sis ib tug neeg twg yuav tsum tau ua kom tau txij li cas mas thiaj li paub Vajtswv. Qhov no yog qhov uas noob neej yeej tsis to taub li, thiab nws yeej cia li yog qhov lus txhiaj txhais uas tib neeg ntsib—tsis muaj leej twg yuav muaj peev xwm teb tau lo lus nug no li, los sis tsis muaj leej twg yuav kam teb lo lus nug no li, vim hais tias, los txog niaj hnub no kiag, los tsis muaj leej twg nyob rau ntawm noob neej uas yuav kawm tau txog tes hauj lwm no kom tiav hlo li. Tej zaum, thaum qhov lus txhiaj txhais ntawm peb theem ntawm tes hauj lwm ntawd raug muab coj los hais kom noob neej paub lawm, yuav muaj ib pab neeg tshaj lij sib txuas zws uas yuav paub Vajtswv. Muaj tseeb, Kuv vam hais tias yuav zoo li no, thiab, tshaj qhov ntawd, Kuv tab tom ua tes hauj lwm no, thiab vam hais tias yuav pom cov neeg tshaj lij li ntawd tshwm tuaj ntxiv rau yav sai sai tom ntej no. Lawv yuav yog cov uas hais lus tim khawv rau qhov tseeb txog peb theem ntawm tes hauj lwm, thiab, muaj tseeb, lawv kuj yuav yog cov uas xub hais lus tim khawv rau peb theem ntawm tes hauj lwm no. Tab sis tsis muaj ib yam uas yuav ntxov siab tshaj thiab khuv xim tshaj qhov uas cov neeg tshaj lij ntawd tsis tshwm tuaj rau hnub uas Vajtswv tes hauj lwm los txog ib qho kawg, los sis tsuas muaj ib los sis ob tug neeg zoo li ntawd uas tau txais kev tsim kho kom zoo tiav log los ntawm tus Vajtswv uas yug los ua neeg kiag xwb. Txawm li cas los xij, qhov no tsuas yog qhov phem tshaj plaws uas ntxim yuav tshwm sim tau xwb. Txawm yuav zoo li cas los xij, Kuv tseem vam hais tias cov uas yeej caum nrhiav tiag tiag yuav tau txais qhov koob hmoov no. Txij puag thaum chiv keeb los lawm, yeej tsis tau muaj ib teg hauj lwm zoo li no dua li; tej qhov kev ua li no yeej tsis tau tshwm sim muaj nyob rau hauv keeb kwm kev loj hlob ntawm tib neeg li. Yog koj muaj cuab kav rais los ua ib tug ntawm cov uas xub xub paub Vajtswv tiag tiag, qhov no tseem tsis yog lub meej mom siab tshaj plaws nyob rau hauv tej uas raug tsim tawm los thiab lod? Puas muaj ib tug twg uas raug tsim tawm los nyob rau ntawm noob neej uas yuav raug Vajtswv qhuas tshaj qhov no thiab? Tes hauj lwm zoo li no mas yuav ua kom tiav ces yeej tsis yooj yim li, tab sis thaum kawg yeej tseem yuav tau txais nqi dag nqi zog thiab. Tsis hais lawv yuav yog poj niam los sis txiv neej los sis yog haiv neeg twg li, tag nrho cov uas muaj peev xwm nrhiav tau qhov kev paub txog Vajtswv ces yeej yuav, nyob rau thaum kawg, tau txais Vajtswv lub meej moj loj tshaj plaws, thiab yuav yog tib co uas muaj Vajtswv lub hwj chim nkaus xwb. Qhov no ces yog tes hauj lwm hnub no, thiab nws kuj yog tes hauj lwm nyob rau yav tom ntej; nws yog tes hauj lwm kawg thiab siab tshaj plaws uas yuav ua tau tiav hlo nyob rau hauv tes hauj lwm 6,000 xyoo, thiab nws yog ib txoj kev ua hauj lwm uas nthuav tawm txog txhua hom tib neeg. Los ntawm tes hauj lwm uas ua kom tib neeg paub Vajtswv, tej luag hauj lwm uas sib txawv ntawm tib neeg raug muab nthuav tawm: Cov uas paub Vajtswv ces yeej tsim nyog tau txais Vajtswv tej koob hmoov thiab txais Nws tej lus cog tseg, hos cov uas tsis paub Vajtswv ces tsis tsim nyog tau txais Vajtswv tej koob hmoov thiab txais Nws tej lus cog tseg. Cov uas paub Vajtswv ces yog cov nyob ze ntawm Vajtswv, thiab cov tsis paub Vajtswv ces hu tsis tau ua cov nyob ze ntawm Vajtswv; cov nyob ze ntawm Vajtswv ces muaj cuab kav tau txais txhua qhov ntawm Vajtswv tej koob hmoov, tab sis cov uas tsis yog Nws cov nyob ze ces tsis muaj nuj nqis tsim nyog rau ib qho ntawm Nws tes hauj lwm li. Tsis hais yuav yog qhov kev txom nyem loj, kev lim tib neeg kom dawb huv, los sis kev txiav txim, tag nrho tej yam no ces yog ua rau kom thaum kawg ces cia tib neeg muab tau qhov kev paub txog Vajtswv xwb, thiab kom tib neeg thiaj li zwm tau rau Vajtswv. Qhov no yog qhov uas tshwm sim los uas thaum kawg yuav ua tau. Tsis muaj ib yam twg ntawm peb theem ntawm tes hauj lwm no uas yuav muab zais cia, thiab qhov no ces zoo rau tib neeg qhov kev paub txog Vajtswv, thiab pab tib neeg kom muab tau qhov kev paub kom tag nrho thiab ntxaws ntxaws txog Vajtswv. Tag nrho tes hauj lwm no yog ntawm tus txiaj ntsig rau tib neeg.

Tes hauj lwm ntawm Vajtswv Tus Kheej ces yog lub zeem muag uas tib neeg yuav tsum tau paub, vim tes hauj lwm ntawm Vajtswv mas tib neeg yuav ua tsis tau li, thiab tib neeg yuav tsis muaj. Peb theem ntawm tes hauj lwm ces yog tag nrho ntawm Vajtswv txoj kev cawm tib neeg, thiab nws yeej tsis muaj ib lub zeem muag twg yuav loj tshaj uas tib neeg tsim nyog yuav tau paub li lawm. Yog tib neeg tsis paub lub zeem muag uas muaj hwj chim loj kawg nkaus no, ces nws yeej tsis yog ib qho yooj yim yuav paub Vajtswv kiag li, nws yeej tsis yog ib qho yooj yim to taub Vajtswv txoj kev xav kiag li, thiab, dhau qhov ntawd, ces txoj kev uas tib neeg taug ces yuav nyuab zuj zus tuaj. Yog tsis muaj tej zeem muag, ces tib neeg yuav los tsis tau deb npaum li no. Nws yog tej zeem muag uas tiv thaiv tib neeg los txog niaj hnub no, thiab uas tau muab qhov kev tiv thaiv loj tshaj plaws rau tib neeg. Nyob rau yav tom ntej, nej qhov kev paub yuav tsum muaj tob tuaj, thiab nej yuav tsum los paub tag nrho Nws txoj kev xav thiab qhov tseem ntsiab ntawm Nws tes hauj lwm uas ntse kawg nkaus nyob rau hauv peb theem ntawm tes hauj lwm. Tsuas yog qhov no xwb thiaj yog nej tus yeeb yam tiag. Theem kawg ntawm tes hauj lwm mas nws tsis nyob nws rau ib qho, tab sis yog ib qho ntawm qhov tag nrho uas sib sau ua ke nrog rau ob theem ua ntej ntawd, ces hais tau hais tias nws yuav tsis muaj hnub ua tau tag nrho tes hauj lwm ntawm kev cawm dim los ntawm qhov uas tsuas ua ib theem ntawm peb theem ntawm tes hauj lwm xwb. Txawm hais tias theem kawg ntawm tes hauj lwm yuav muaj cuab kav cawm tau tib neeg tag nrho, los qhov no tsis tau txhais hais tias nws tsuas yog ib qho tseem ceeb uas yuav tsum tau ua ib theem no nkaus xwb, thiab hais tias ob theem ua ntej ntawm tes hauj lwm mas tsis tas ua los cawm tib neeg tawm los ntawm Ntxwgnyoog txoj kev haub ntxias li. Tsis muaj ib theem twg ntawm peb theem no uas yuav tuav tau ua tib lub zeem muag uas tib neeg tag nrho yuav tsum tau paub xwb, vim tag nrho tes hauj lwm ntawm kev cawm dim mas yog peb theem ntawm tes hauj lwm tib si, tsis yog ib theem ntawm peb theem ntawd nkaus xwb. Yog hais tias tes hauj lwm ntawm kev cawm dim tseem ua tsis tau tiav hlo, ces kev cawm tib neeg ntawm Vajtswv yuav tsis muaj cuab kav los txog tau rau qhov kawg tag nrho. Tus Vajtswv kiag, Nws tus moj yam, thiab Nws lub tswv yim raug muab hais qhia nyob rau hauv tag nrho ntawm tes hauj lwm ntawm kev cawm dim; tej ntawd tsis tau muab nthuav tawm rau tib neeg rau thaum chiv keeb, tab sis tau maj mam raug muab hais qhia nyob rau hauv tes hauj lwm ntawm kev cawm dim. Txhua theem ntawm tes hauj lwm ntawm kev cawm dim hais qhia txog ib qho ntawm Vajtswv tus moj yam, thiab ib qho ntawm Nws kiag; tsis muaj ib theem twg ntawm tes hauj lwm yuav muaj cuab kav hais qhia ncaj qha thiab tag nrho ntawm tag nrho Vajtswv kiag. Zoo li ntawd, tes hauj lwm ntawm kev cawm dim tsuas muaj cuab kav muab xaus tau tag nrho thaum uas peb theem ntawm tes hauj lwm raug ua tiav tag nrho, thiab yog li ntawd tib neeg qhov kev paub txog tag nrho Vajtswv ces thiaj li muab cais tawm tsis tau ntawm peb theem ntawm Vajtswv tes hauj lwm. Qhov uas tib neeg tau los ntawm ib theem ntawm tes hauj lwm ces tsuas yog tus moj yam ntawm Vajtswv uas muab hais qhia nyob rau hauv ib qho hauv Nws tes hauj lwm xwb. Nws tsis muaj cuab kav yuav sawv cev tau rau tus moj yam thiab tus Vajtswv kiag uas muab hais qhia rau tej theem ua ntej los sis ua qab ntawd. Qhov ntawd mas vim yog tes hauj lwm cawm tib neeg mas tsis muaj cuab kav muab ua tiav hlo nyob rau ib lub caij nyoog, los sis nyob rau ib qho chaw nkaus xwb, tab sis maj mam tob zuj zus tuaj raws li tej theem ntawm tib neeg txoj kev loj hlob nyob rau tej lub caij nyoog thiab tej qhov chaw uas sib txawv ntawd. Nws yog tes hauj lwm uas muab ua rau ob peb theem, thiab nws tsis yog ua tiav hlo nyob rau ib theem nkaus xwb. Yog li ntawd, tag nrho Vajtswv lub tswv yim thiaj li khov tshwm tuaj nyob rau hauv peb theem tib si, tsis yog nyob rau hauv ib theem nkaus xwb. Tag nrho Nws kiag thiab tag nrho Nws lub tswv yim ces muab tso plhuav rau hauv peb theem no, thiab ib theem twg mas yog ib qho lus teev tseg txog lub tswv yim ntawm Nws tes hauj lwm, thiab ib theem twg mas yog ib co lus teev tseg txog lub tswv yim ntawm Nws tes hauj lwm. Tib neeg yuav tsum paub tag nrho tus moj yam ntawm Vajtswv uas hais qhia nyob rau hauv peb theem no. Tag nrho qhov no ntawm Vajtswv kiag mas tseem ceeb heev rau tag nrho noob neej, thiab yog tib neeg tsis muaj qhov kev paub no thaum lawv pe hawm Vajtswv, ces lawv ces tsis txawv cov uas pe hawm tus Thawj Hau Sam li. Vajtswv tes hauj lwm nyob rau hauv tib neeg mas yeej tsis tau muab zais tawm ntawm tib neeg li, thiab tsim nyog tag nrho cov uas pe hawm Vajtswv yuav tsum tau paub. Vim Vajtswv tau ua peb theem ntawm tes hauj lwm ntawm kev cawm dim nyob rau hauv tib neeg, tib neeg yuav tsum paub qhov kev hais qhia kom pom txog qhov uas Nws muaj dab tsi thiab yog dab tsi nyob rau ntawm peb theem ntawm tes hauj lwm no. Qhov no yog qhov uas tib neeg yuav tsum tau ua. Qhov uas Vajtswv muab zais tawm ntawm tib neeg lawm ces tsuas yog qhov uas tib neeg tsis muaj peev xwm ua tau nkaus xwb, thiab qhov uas tib neeg tsis tsim nyog paub xwb, hos qhov uas Vajtswv muab qhia rau tib neeg ces yog qhov uas tib neeg tsim nyog paub, thiab qhov uas tib neeg tsim nyog muaj. Ib theem twg ntawm peb theem ntawm tes hauj lwm mas yog ua nyob rau ntawm lub hauv paus keeb cag ntawm theem dhau los; nws tsis yog yuav nyias ua nyias, tshem tawm ntawm tes hauj lwm ntawm kev cawm dim mus. Txawm hais tias nws muaj qhov sib txawv loj heev nyob rau hauv ib tiam twg thiab tes hauj lwm uas muab ua ntawd, los nyob rau hauv lub plawv tseem ntsiab ces yeej tseem yog kev cawm dim rau noob neej, thiab ib theem twg ntawm tes hauj lwm ntawm kev cawm dim mas tob dua theem dhau los lawm.

Vajtswv tes hauj lwm nyob rau hauv tib neeg mas yeej tsis tau muab zais tawm ntawm tib neeg li, thiab tsim nyog tag nrho cov uas pe hawm Vajtswv yuav tsum tau paub. Vim Vajtswv tau ua peb theem ntawm tes hauj lwm ntawm kev cawm dim nyob rau hauv tib neeg, tib neeg yuav tsum paub qhov kev hais qhia kom pom txog qhov uas Nws muaj dab tsi thiab yog dab tsi nyob rau ntawm peb theem ntawm tes hauj lwm no. Qhov no yog qhov uas tib neeg yuav tsum tau ua. Qhov uas Vajtswv muab zais tawm ntawm tib neeg lawm ces tsuas yog qhov uas tib neeg tsis muaj peev xwm ua tau nkaus xwb, thiab qhov uas tib neeg tsis tsim nyog paub xwb, hos qhov uas Vajtswv muab qhia rau tib neeg ces yog qhov uas tib neeg tsim nyog paub, thiab qhov uas tib neeg tsim nyog muaj. Ib theem twg ntawm peb theem ntawm tes hauj lwm mas yog ua nyob rau ntawm lub hauv paus keeb cag ntawm theem dhau los; nws tsis yog yuav nyias ua nyias, tshem tawm ntawm tes hauj lwm ntawm kev cawm dim mus. Txawm hais tias nws muaj qhov sib txawv loj heev nyob rau hauv ib tiam twg thiab tes hauj lwm uas muab ua ntawd, los nyob rau hauv lub plawv tseem ntsiab ces yeej tseem yog kev cawm dim rau noob neej, thiab ib theem twg ntawm tes hauj lwm ntawm kev cawm dim mas tob dua theem dhau los lawm. Ib theem twg ntawm tes hauj lwm mas yog ua ntxiv los ntawm lub hauv paus keeb cag ntawm theem dhau los, uas tsis tau muab rhuav pov tseg. Nyob rau txoj kev no, nyob rau hauv Nws tes hauj lwm uas yeej tshiab tas mus li thiab yeej tsis muaj qub li, mas Vajtswv yeej hais qhia tag mus li txog tej kis ntawm Nws tus moj yam uas yeej tsis tau muab hais qhia rau tib neeg dhau los li, thiab yeej muab nthuav tawm tas mus li rau tib neeg txog Nws tes hauj lwm tshiab thiab Nws tus kheej kiag uas tshiab ntawd, thiab cov neeg zov kev ntseeg qub mas sib zog tshaj plaws los tiv tawm tsam qhov no, thiab tab meeg tawm tsam qhov no, los Vajtswv yeej ua tes hauj lwm tshiab uas Nws npaj siab ua ntawd tag mus li xwb. Nws tes hauj lwm mas yeej hloov tas mus li, thiab vim ntawm qhov no, nws thiaj li ntsib tib neeg txoj kev tawm tsam tag mus li. Yog li ntawd, ib yam nkaus li thiab, Nws tus moj yam los yeej hloov tas mus li, hos lub caij nyoog thiab cov neeg uas tau txais Nws tes hauj lwm los yeej hloov tag mus li thiab. Dhau qhov ntawd, Nws ua tes hauj lwm uas yeej tsis tau ua dua tas mus li xwb, tseem ua tej hauj lwm uas tib neeg saib mas zoo li tseem sib nraus nrog tes hauj lwm uas twb ua dhau los lawm thiab, khiav los sib nraus kiag rau qhov ntawd. Tib neeg mas tsuas muaj cuab kav txais yuav tau ib hom ntawm tes hauj lwm xwb, los sis ib txoj kev xyaum ua xwb, thiab nws yog ib qho nyuab rau tib neeg txais yuav tes hauj lwm, los sis tej kev xyaum ua, uas sib nraus rau, los sis siab dua, lawv. Tab sis Vajntsujplig yeej ua tes hauj lwm tshiab tas mus li, thiab yog li ntawd thiaj li tshwm sim muaj ib pab kws tshaj lij txog kev ntseeg tag los muaj ib pab ntxiv thiab uas tawm tsam tes hauj lwm tshiab ntawm Vajtswv. Cov neeg no rais los ua cov kws tshaj lij vim tib neeg tsis muaj kev paub txog qhov uas Vajtswv mas yeej tshiab tas mus li thiab tsis muaj qub li, thiab tsis muaj kev paub txog qhov tseem ntsiab ntawm Vajtswv tes hauj lwm li, thiab, dhau qhov ntawd, tsis muaj kev paub txog ntau ntau txoj kev uas Vajtswv cawm tib neeg. Zoo li ntawd, ces tib neeg thiaj li tsis muaj peev xwm qhia tau hais tias seb nws puas yog tes hauj lwm uas los ntawm tus Vajntsujplig los, thiab seb nws puas yog tes hauj lwm ntawm Vajtswv Tus Kheej kiag. Coob tus neeg tseem tuav rawv rau tus yam ntxwv uas, yog ib yam dab tsi haum raws li tej lus uas hais ua ntej, ces lawv txais yuav nws, thiab yog muaj tej yam sib txawv nrog tes hauj lwm ua ntej lawm, ces lawv tawm tsam kiag thiab tsis kam txais yuav nws li. Niaj hnub no, nej sawv daws puas ua raws li tej tseem ntsiab ntawd? Peb theem ntawm tes hauj lwm ntawm txoj kev cawm dim yeej tsis tau muaj dab tsi raug rau nej ntau, thiab yeej muaj cov uas ntseeg hais tias ob theem ua ntej ntawm tes hauj lwm yog ib lub nra hnyav uas lawv tsis tas yuav tsum paub txog li. Lawv xav hais tias tej theem no tsis tsim nyog muab tshaj tawm rau cov neeg coob coob thiab yuav tsum muab tshem tawm kom sai li sai tau, es kom tib neeg tsis txhob hnov zoo li raug tsuam los ntawm ob theem ua ntej ntawm peb theem ntawm tes hauj lwm. Feem coob ntseeg hais tias muab ob theem ua ntej ntawm tes hauj lwm no qhia tawm kom paub mas yog ib kauj ruam mus deb zog lawm, thiab yeej tsis pab dab tsi txog kev paub Vajtswv li—qhov ntawd ces yog qhov nej xav. Niaj hnub no, nej tag nrho ntseeg hais tias kev ua li no mas yog qhov yog lawm, tab sis yuav muaj ib hnub uas nej yuav ras txog qhov tseem ceeb ntawm Kuv tes hauj lwm: Paub hais tias Kuv yeej tsis ua ib teg hauj lwm uas tsis tseem ceeb li. Vim Kuv tau tshaj tawm txog peb theem ntawm tes hauj lwm rau nej lawm, lawv yuav tsum muaj txiaj ntsig rau nej; vim peb theem ntawm tes hauj lwm no yog nyob rau hauv lub plawv ntawm tag nrho Vajtswv txoj kev cawm tib neeg, lawv yuav tsum yog qhov uas txhua tus thoob plaws hauv lub qab ntuj khwb no yuav tsum tsom ntsees rau. Muaj ib hnub, nej yuav ras dheev txog qhov tseem ceeb ntawm tes hauj lwm no. Paub hais tias nej tawm tsam Vajtswv tes hauj lwm, los sis siv nej tus kheej tej kev xav phem los ntsuas tes hauj lwm hnub no, vim nej tsis paub tej tseem ntsiab ntawm Vajtswv tes hauj lwm, thiab vim ntawm nej qhov tsis maj mam ua twb zoo saib tes hauj lwm ntawm Vajntsujplig. Nej qhov kev tawm tsam Vajtswv thiab kev thaiv khuam tes hauj lwm ntawm Vajntsujplig ces yog tshwm sim los ntawm nej tej kev xav phem thiab txoj kev khav theeb xeeb txawm. Nws tsis yog vim Vajtswv tes hauj lwm yuam kev lawm, tab sis vim yog nej yeej xeeb txawm los tsis mloog lus kiag li. Tom qab nrhiav tau lawv qhov kev ntseeg Vajtswv lawm, ib txhia neeg yeej tsis muaj peev xwm yuav hais tau kom ruaj siab hlo hais tias tib neeg los qhov twg los, tab sis lawv tseem tau luag hais lus rau pej xeem mloog los qhuas txog tej uas yog thiab tej uas tsis yog ntawm Vajntsujplig tes hauj lwm thiab. Lawv mas tseem qhuab qhia cov thwj tim uas twb muaj Vajntsujplig tes hauj lwm tshiab lawm, sib cev lus tham mus los thiab txhav luag lus hais tag zog; lawv qhov kev ua neeg mas poob qis dhau heev lawm, thiab lawv yeej tsis muaj ib qho kev txawj xav me me nyob rau hauv lawv hlo li. Yuav tsis muaj ib hnub uas cov neeg zoo li ntawd yuav raug tes hauj lwm ntawm Vajntsujplig tsis lees txais, thiab yuav raug tej hluav taws hauv dab teb hlawv kom kub hnyiab li lod? Lawv tsis paub tes hauj lwm ntawm Vajtswv li, tab sis thuam Nws tes hauj lwm tag zog li, thiab tseem npaj qhia kom Vajtswv ua hauj lwm li cas thiab. Cov neeg tsis paub qab hau li ntawd es yuav paub Vajtswv tau li cas mas? Tib neeg los paub Vajtswv nyob rau ntawm qhov txheej txheem kev nrhiav thiab kev ntsib kev pom; nws tsis yog los ntawm txoj kev thuam raws siab nyiam uas tib neeg los paub Vajtswv los ntawm qhov kev qhuab qhia kom paub txog tus Vajntsujplig. Yog tib neeg qhov kev paub txog Vajtswv yim yog npaum li cas, ces lawv yim tsis tawm tsam Nws npaum li ntawd. Nyob rau qhov sib txawv, yog tib neeg yim paub Vajtswv tsawg, ces lawv yim yuav tawm tsam Nws ntau tshaj. Koj qhov kev xav phem, koj tus yeeb yam qub, thiab koj txoj kev ua neeg, tus yam ntxwv thiab txoj kev xav txog qhov yog thiab tsis yog ntawd ces yog koj tej peev uas koj siv tawm tsam Vajtswv, thiab yog koj txoj kev xav txog qhov yog yim qias vuab tsuab, tej kev zoo yim ntxim ntxub, thiab koj txoj kev ua neeg yim poob qis, ces koj yim yog tus yeeb ncuab ntawm Vajtswv. Cov uas raug txoj kev xav phem loj muab lawv mooj thiab cov uas muaj tus moj yam qhuas tias yus tus kheej coj ncaj ces haj yam ua yeeb ncuab rau tus Vajtswv uas yug los ua neeg; cov neeg zoo li ntawd yog cov tawm tsam Khetos. Yog koj tej kev xav phem tsis raug tsim kho kom zoo, ces lawv yuav tawm tsam Vajtswv tas mus li; ces koj yuav tsis muaj hnub uas yuav muaj kev sib raug zoo nrog Vajtswv li, thiab yuav nrug Nws mus lawm tas li xwb.

Peb theem ntawm tes hauj lwm no mas yog ua los ntawm ib tug Vajtswv xwb; qhov no yog lub zeem muag loj tshaj plaws, thiab qhov no yog tib txog kev mus rau kev paub Vajtswv nkaus xwb. Peb theem ntawm tes hauj lwm no mas tsuas yog Vajtswv Tus Kheej kiag xwb thiaj li ua tau, thiab tsis muaj ib tug tib neeg twg uas yuav ua tau tes hauj lwm ntawd sawv Nws cev hlo li—qhov no ces hais tau hais tias tsuas yog Vajtswv Tus Kheej nkaus xwb thiaj li ua tau Nws tus kheej tes hauj lwm txij kiag puag thaum pib los txog ntua rau niaj hnub no. Txawm hais tias peb theem ntawm Vajtswv tes hauj lwm yuav raug ua nyob rau tej caij nyoog thiab tej chaw uas sib txawv, thiab txawm hais tias tes hauj lwm ntawm ib theem twg mas yeej sib txawv, los tag nrho ces nws puav leej yog ua los ntawm ib tug Vajtswv nkaus xwb. Nyob rau ntawm tag nrho tej zeem muag, qhov no yog qhov zeem muag loj tshaj plaws uas tib neeg tsim nyog paub, thiab yog hais tias tib neeg yeej to taub nws tau tag nrho, ces lawv yuav muaj cuab kav sawv tau khov kho. Niaj hnub no, qhov teeb meem loj tshaj plaws rau ntau ntau txoj kev ntseeg thiab ntau ntau pab ntseeg mas yog qhov uas lawv tsis paub tes hauj lwm ntawm Vajntsujplig, thiab tsis muaj peev xwm yuav paub qhov sib txawv ntawm tes hauj lwm ntawm Vajntsujplig thiab tes hauj lwm uas tsis yog Vajntsujplig li—vim ntawm qhov no, lawv thiaj li qhia tsis tau hais tias ua theem hauj lwm no, ib yam li ob theem ntawm tes hauj lawm dhau los, kuj yog Vajtswv Yehauvas ua tib yam nkaus thiab. Txawm hais tias tib neeg yeej caum Vajtswv, los feem coob yeej tseem qhia tsis tau hais tias ua puas yog txoj kev yog. Tib neeg txhawj hais tias xyov txoj kev no puas yog txoj uas Vajtswv Tus Kheej coj kiag, thiab seb Vajtswv qhov kev yug los ua neeg puas yog ib qho tseeb, thiab neeg feem coob tseem tsis paub xyov yuav saib tej yam ntawd li cas. Cov uas caum Vajtswv tsis muaj peev xwm yuav paub txoj kev, thiab yog li ntawd zaj lus uas hais tawm ces tsuas chwv cov neeg no me me nkaus xwb, thiab tsis muaj cuab kav yuav ua tau raws li qhov uas tsim nyog tau, thiab yog li ntawd qhov no thiaj li chwv raug qhov kev to taub lub neej txoj sia ntawm cov neeg zoo li ntawd. Yog tib neeg muaj peev xwm pom tau nyob rau hauv peb theem ntawm tes hauj lwm hais tias lawv yog ua los ntawm Vajtswv Tus Kheej kiag rau tej sij hawm uas sib txawv, nyob rau tej chaw uas sib txawv, thiab nyob rau tej neeg uas sib txawv; yog tib neeg muaj peev xwm pom hais tias txawm tes hauj lwm yuav sib txawv, los nws puav leej yog tib tug Vajtswv ua xwb, thiab hais tias vim nws yog tes hauj lwm uas tib tug Vajtswv ua, ces nws yuav tsum yog lawm thiab tsis muaj qhov yuam kev li, thiab hais tias txawm nws yuav sib nraus nrog rau tib neeg tej kev xav phem, los yeej tsis muaj kev tsis lees hais tias nws yog tes hauj lwm ntawm ib tug Vajtswv—yog tib neeg muaj peev xwm hais tau tseeb hais tias nws yog tej hauj lwm ntawm ib tug Vajtswv xwb, ces tib neeg txoj kev xav phem yuav raug txo los ua tej yam nyuag me me, uas tsis tsim nyog yuav hais txog li. Vim tib neeg tej zeem muag mas tsis pom tseeb, thiab vim tib neeg tsuas paub Yehauvas ua Vajtswv xwb, thiab Yexus ua tus Tswv xwb, thiab ua ob lub siab txog tus Vajtswv uas yug los ua neeg niaj hnub no, ces coob tus neeg thiaj li tseem kub siab lug rau tes hauj lwm ntawm Yehauvas thiab Yexus, thiab raug vij ncig los ntawm tej kev xav phem txog tes hauj lwm ntawm niaj hnub no, ces neeg feem coob thiaj li tsis tshua ntseeg, thiab tsis saib tes hauj lwm niaj hnub no tseem ceeb. Tib neeg tsis muaj kev xav phem txog ob theem dhau los ntawm tes hauj lwm, uas yeej ntsia tsis pom li. Qhov ntawd ces yog vim tib neeg tsis to taub txog qhov muaj tseeb ntawm ob theem dhau los ntawm tes hauj lwm, thiab tsis tau pom kiag ob theem ntawd. Nws yog vim hais tias ob theem ntawm tes hauj lwm no mas tsis muaj cuab kav yuav pom tau kiag ces tib neeg thiaj li xav hauv nruab siab raws li qhov lawv nyiam xwb; tsis hais lawv yuav xav tawm dab tsi li, yeej tsis muaj qhov tseeb los ua pov thawj txog tej kev xav ntawd, thiab tsis muaj leej twg yuav los kho tej ntawd kom yog li. Tib neeg muab lub peev xwm ua ywj siab rau lawv lawv tus yeeb yam, muab tej kev ceev faj cuam pov tseg kiag nrog huab nrog cua mus thiab cia nws txoj kev xav hauv nruab siab ntawd xav yam ywj siab lug, vim nws yeej tsis muaj ib qho tseeb los tshawb xyuas seb lawv tej kev xav ntawd puas muaj tseeb, thiab yog li ntawd ces tib neeg txoj kev xav hauv nruab siab ntawd thiaj li rais mus ua “qhov tseeb,” tsis hais yuav muaj dab tsi los ua pov thawj rau tej ntawd los tsis muaj li. Yog li ntawd tib neeg thiaj ntseeg tus Vajtswv uas nws tus kheej xav nyob rau hauv nruab siab, thiab thiaj li tsis nrhiav tus Vajtswv ntawm qhov muaj tseeb. Yog ib tug neeg muaj ib hom kev ntseeg, ces nyob rau ib puas leej ces yeej muaj ib puas hom kev ntseeg thiab. Tib neeg muaj tej kev ntseeg zoo li ntawd vim lawv tseem tsis tau pom qhov muaj tseeb ntawm Vajtswv tes hauj lwm, vim lawv tsuas hnov qhov ntawd nrog lawv ob lub pob ntseg xwb thiab tsis tau pom kiag qhov ntawm nrog lawv ob lub qhov muag. Tib neeg tau hnov tej dab neeg thiab kwv huam—tab sis lawv yeej tsis tshua hnov tej kev paub txog qhov tseeb ntawm Vajtswv tes hauj lwm li. Yog li ntawd nws thiaj li yog hais tias cov neeg uas nyuam qhuav los ua cov ntseeg tau ib lub xyoo xwb ces los ntseeg Vajtswv los ntawm lawv tus kheej tej kev xav phem los xwb. Tib qho no los yeej muaj tseeb rau cov uas twb yeej ntseeg Vajtswv los tag nrho lawv lub neej txoj sia lawm thiab. Cov uas tsis muaj peev xwm pom qhov tseeb yuav tsis muaj hnub muaj peev xwm khiav tawm tau ntawm ib txoj kev ntseeg uas lawv muaj kev xav phem txog Vajtswv. Tib neeg ntseeg hais tias lawv tau tso lawv tus kheej dim ntawm lub voj hlua ntawm lawv tej kev xav phem qub, thiab tau nkag mus rau ib thaj chaw tshiab lawm. Tib neeg tsis paub hais tias qhov kev paub ntawm cov uas tsis muaj peev xwm pom Vajtswv lub ntsej muag tseeb ces tsis muaj dab tsi li tab sis tsuas yog kev xav phem thiab lus paj lus cua xwb? Tib neeg xav hais tias lawv qhov kev xav phem yog qhov yog thiab tsis muaj dab tsi yuam kev li, thiab lawv xav hais tias tej kev xav phem no los ntawm Vajtswv los. Niaj hnub no, thaum tib neeg pom kiag Vajtswv tes hauj lwm lawm, lawv tso lawv tej kev xav phem uas tau sib tsub sib nias los tau ntau xyoo lawm pov tseg. Tej kev xav hauv nruab siab thiab tej tswv yim ntawm yav tag los tau rais los ua ib qho khuam tav kev rau tes hauj lwm ntawm theem no, thiab nws tau dhau los ua ib qho nyuab rau tib neeg tso tej kev xav phem ntawd tseg thiab lov tej tswv yim zoo li ntawd. Tej kev xav phem rau tes hauj lwm ib-kauj-ruam zuj zus ntawm coob tus ntawm cov uas tau cawm Vajtswv los txog niaj hnub no mas tau muaj ceem zuj zus tuaj, thiab cov neeg no tau maj mam tshwm sim ua ib tug yeeb ncuab uas tawv ncauj kawg nkaus rau tus Vajtswv uas yug los ua neeg. Qhov hauv paus ntawm qhov kev ntxub no mas nyob rau hauv tej kev xav phem thiab tej kev xav hauv nruab siab ntawm tib neeg. Tej kev xav phem thiab tej kev xav nruab siab thiab ntawm tib neeg tau rais los ua tus yeeb ncuab rau tes hauj lwm niaj hnub no, tes hauj lwm uas sib nraus nrog rau tib neeg tej kev xav phem. Qhov no tau tshwm sim mas vim yog tej qhov tseeb tsis pub tib neeg cia lawv tej kev xav hauv nruab siab ntawd lam cia li xav ua dog ua dig, thiab, tshaj qhov ntawd, tib neeg tsis muaj peev xwm yuav muab nws lov tau yooj yim, thiab tej kev xav phem thiab kev xav hauv nruab siab ntawm tib neeg tsis zam qhov uas muaj qhov tseeb, thiab, tshaj qhov ntawd, vim tib neeg tsis xav txog qhov yog thiab qhov muaj tiag ntawm qhov tseeb, thiab tsuas yog ua ib siab tso lawv tej kev xav phem tseg thiab siv nws tus kheej qhov kev xav hauv nruab siab. Qhov no ces tsuas hais tau hais tias yog tim ib qho txhaum ntawm txoj kev xav phem ntawm tib neeg, thiab tsis muaj cuab kav hais tau hais tias yog tim ib qho txhaum ntawm tes hauj lwm ntawm Vajtswv. Tib neeg yuav xav dab tsi raws lawv siab nyiam los xij, tab sis lawv yuav cam tsis tau yam ywj lawv siab lug txog ib theem twg ntawm Vajtswv tes hauj lwm los sis ib qho me me twg txog ntawm nws li; qhov tseeb ntawm Vajtswv tes hauj lwm mas tib neeg yeej rhuav tsis tau hlo li. Koj yuav muaj cuab kav cia koj txoj kev xav ntawd xav mus yam ywj siab lug, thiab tej zaum mas tseem yuav sau tej dab neeg txog tes hauj lwm ntawm Yehauvas thiab Yexus los ua ke, tab sis koj yuav cam tsis tau qhov tseeb ntawm ib theem twg ntawm tes hauj lwm ntawm Yehauvas thiab Yexus; qhov no yog ib qho kev cai, thiab nws kuj tseem yog ib qho kev cai tswj fwm, thiab nej yuav tsum to taub qhov tseem ceeb ntawm tej teeb meem no. Tib neeg ntseeg hais tias theem no ntawm tes hauj lwm mas tsis haum nrog rau tib neeg qhov kev xav phem, thiab hais tias qhov no tsis yog li no rau ob theem ua ntej ntawm tes hauj lwm. Nyob rau hauv lawv qhov kev xav hauv nruab siab, tib neeg ntseeg hais tias tes hauj lwm ntawm ob theem ua ntej ntawd mas tsis zoo ib yam li tes hauj lwm niaj hnub no tiag tiag li—tab sis koj puas tau ua twb zoo xav hais tias tej tseem ntsiab ntawm Vajtswv tes hauj lwm ces yeej zoo ib yam nkaus li, hais tias Nws tes hauj lwm mas yeej muaj qab hau tag mus li, thiab hais tias, tsis hais tiam twg li, yeej yuav muaj ib co neeg coob heev uas tawm tsam thiab tsis pom zoo rau qhov tseeb ntawm Nws tes hauj lwm? Tag nrho cov uas niaj hnub no tawm tsam thiab tsis pom zoo rau theem ntawm hauj lwm no ces yeej tau tawm tsam Vajtswv nyob rau cov sij hawm dhau los, vim cov neeg zoo li ntawd mas yeej yuav ua Vajtswv cov yeeb ncuab tag mus li xwb. Cov neeg uas paub qhov tseeb ntawm Vajtswv tes hauj lwm yuav pom peb theem ntawm tes hauj lawm hais tias yog tes hauj lwm ntawm ib tug Vajtswv xwb, thiab yuav tso lawv tej kev xav phem tseg. Cov neeg no paub Vajtswv, thiab cov neeg zoo li no yog cov uas caum Vajtswv tiag tiag. Thaum tag nrho Vajtswv txoj kev cawm tib neeg los ze rau nws qhov kawg lawm, Vajtswv yuav muab tag nrho txhua yam faib raws li lawv hom. Tib neeg yog tsim tawm los ntawm tus Tswv Tsim ob txhais tes, thiab nyob rau thaum kawg Nws yuav tsum muab tib neeg coj rov qab los rau hauv Nws txoj kev tswj fwm kom tag nrho; qhov no yog qhov xaus ntawm peb theem ntawm tes hauj lwm. Theem ntawm tes hauj lwm ntawm tiam kawg, thiab ob theem ua ntej ntawd nyob rau hauv Yixayee thiab Yudia, yog Vajtswv qhov kev npaj cawm tib neeg nyob rau hauv tag nrho lub qab ntuj khwb. Tsis muaj leej twg yuav tsis lees qhov no tau li, thiab nws yog qhov tseeb ntawm Vajtswv tes hauj lwm. Txawm hais tias tib neeg tsis tau ntsib los sis pom kiag ntau txog ntawm tes hauj lwm no, los qhov tseeb yeej tseem yog qhov tseeb, thiab qhov no mas tsis muaj ib tug tib neeg twg uas yuav tsis kam lees txais los tau hlo li. Cov neeg uas ntseeg Vajtswv nyob rau hauv txhua daim av hauv lub qab ntuj khwb no yuav lees txais peb theem ntawm tes hauj lwm. Yog koj tsuas paub ib theem twg ntawm tes hauj lwm xwb, thiab tsis to taub ob theem seem ntawm tes hauj lwm, tsis to taub Vajtswv tes hauj lwm yav tag los, ces koj yuav tsis muaj peev xwm tham txog tag nrho qhov tseeb ntawm tag nrho Vajtswv qhov kev npaj cawm tib neeg, thiab koj qhov kev paub txog Vajtswv ces tsuas yog ib-sab nkaus xwb, vim nyob rau hauv koj qhov kev ntseeg Vajtswv mas koj tsis paub los sis to taub Nws li, thiab yog li ntawd ces koj tsis tsim nyog yuav hais lus tim khawv rau Vajtswv. Tsis hais koj qhov kev paub txog tej yam no tam sim no yuav yog tob los sis ntiav li, nyob rau thaum kawg, nej yuav tsum tau muaj kev paub, thiab yuav tsum tau ntseeg thoob plaws, thiab tag nrho cov neeg yuav pom tag nrho Vajtswv tes hauj lwm thiab zwm rau hauv txoj kev tswj fwm ntawm Vajtswv. Nyob rau qhov kawg ntawm tes hauj lwm no, tag nrho txhua yam kev ntseeg yuav rais los ua ib qho xwb, tag nrho txhua tus uas raug tsim tawm los yuav rov qab los rau hauv txoj kev tswj fwm ntawm tus Tswv Tsim, tag nrho txhua tus uas raug tsim tawm los yuav pe hawm ib tug Vajtswv tseeb nkaus xwb, thiab tag nrho txhua txoj kev ntseeg phem yuav tsis muaj dab tsi li, yuav tsis muaj hnub rov tshwm sim dua ntxiv lawm.

Vim li cas pheej ho hais ntxiv tas zog li txog peb theem ntawm tes hauj lwm no? Tej caij nyoog uas dhau mus, tej kev loj hlob ntawm tej zej zog, thiab tej kev hloov tas mus li ntawm tej toj roob hauv pes tag nrho ces puav leej yog los ntawm tej kev hloov ntawm peb theem ntawm tes hauj lwm. Noob neej hloov raws lub sij hawm nrog Vajtswv tes hauj lwm, thiab tsis yog loj hlob los ntawm tus kheej nkaus xwb. Peb theem ntawm Vajtswv tes hauj lwm ces pheej muab hais txog kom coj tau tag nrho txhua yam uas raug tsim tawm los, thiab tag nrho cov neeg ntawm txhua txhua yam kev ntseeg thiab pab ntseeg nyob rau hauv txoj kev tswj fwm ntawm ib tug Vajtswv. Tsis hais koj yuav ntseeg yam kev ntseeg twg li, thaum kawg koj yeej yuav tau zwm rau hauv txoj kev tswj fwm ntawm Vajtswv. Tsuas yog Vajtswv Tus Kheej kiag xwb mas thiaj li ua tau tes hauj lwm no; tsis yog ib tug thawj ntawm ib yam kev ntseeg twg yuav ua tau li. Yeej muaj ntau yam kev ntseeg loj nyob rau hauv lub ntiaj teb, thiab tib yam twg mas nws yeej muaj nws tus thawj, los sis tus coj, thiab cov ntseeg uas nyob thoob plaws rau ntau lub teb chaws thiab ntau thaj chaw thoob plaws lub ntiaj teb; yuav luag txhua txhua lub teb chaws, tsis hais loj los me li, yeej muaj ntau yam kev ntseeg uas sib txawv nyob rau hauv. Txawm li cas los xij, tsis hais yuav muaj tsawg yam kev ntseeg nyob thoob plaws lub ntiaj teb, tag nrho cov neeg nyob hauv lub qab ntuj khwb no ces thaum kawg tsuas muaj nyob rau hauv txoj kev coj qhia ntawm ib tug Vajtswv nkaus xwb, thiab qhov uas muaj lawv nyob ntawd mas tsis yog coj los ntawm cov thawj los sis cov coj ntawm tej kev ntseeg. Qhov no ces hais tias noob neej tsis yog raug coj los ntawm ib tug thawj los sis ib tug coj twg ntawm ib txoj kev ntseeg twg; tab sis, tag nrho noob neej yog raug coj los ntawm tus Tswv Tsim, tus uas tsim lub ntuj thiab lub ntiaj teb thiab tag nrho txhua yam, thiab tus uas kuj tsim noob neej thiab—qhov no yog ib qho tseeb. Txawm hais tias lub ntiaj teb yuav muaj ntau yam kev ntseeg loj, tsis hais lawv yuav loj npaum li cas li, tag nrho lawv puav leej yog muaj nyob rau hauv txoj kev tswj fwm ntawm tus Tswv Tsim, thiab lawv yeej tsis muaj ib tug uas yuav muaj peev xwm tshaj tus ciaj ciam ntawm qhov kev tswj fwm no li. Tib neeg txoj kev loj hlob, txoj kev nce qib ntawm lub zej lub zos, kev loj hlob ntawm kev kawm txuj txog fab kev tshawb fawb qhov tseeb txog tej ntuj tsim—txhua yam ces yeej muab sib cais tsis tau tawm ntawm tej kev npaj ntawm tus Tswv Tsim li, thiab tes hauj lwm no mas tsis yog tej yam uas ib tug thawj ntawm ib yam kev ntseeg twg yuav ua tau li. Ib tug thawj coj ntawm tej kev ntseeg mas tsuas yog tus thawj coj rau ib yam kev ntseeg twg xwb, thiab tsis muaj cuab kav yuav sawv cev rau Vajtswv tau, los sis tsis muaj cuab kav yuav sawv cev tau rau Tus uas tsim lub ntuj thiab lub ntiaj teb thiab tag nrho txhua yam. Ib tug thawj coj ntawm tej kev ntseeg tsuas coj tau tag nrho cov uas nyob rau hauv txoj kev ntseeg xwb, tab sis lawv tsis muaj peev xwm yuav txib tau tag nrho txhua yam uas raug tsim tawm los nyob rau hauv ntuj qab plab—qhov no yog ib qho tseeb uas tag nrho sawv daws yeej lees paub. Ib tug thawj coj ntawm tej kev ntseeg tsuas lam yog tus thawj coj xwb, thiab tsis muaj peev xwm yuav sawv sib txig nrog Vajtswv (tus Tswv Tsim) tau. Tag nrho txhua yam mas nyob rau hauv tus Tswv Tsim ob txhais tes, thiab nyob rau thaum kawg ces tag nrho lawv yuav rov qab los rau hauv tus Tswv Tsim ob txhais tes. Noob neej yeej yog Vajtswv tsim tawm, thiab tsis hais yuav ntseeg yam kev ntseeg twg li, txhua txhua tus neeg yuav rov qab los rau hauv Vajtswv txoj kev tswj fwm—qhov no yog qhov uas zam tsis dhau li. Tsuas yog Vajtswv nkaus xwb thiaj yog tus Siab Tshaj Plaws ntawm tag nrho txhua yam, thiab tus txoov kav uas siab tshaj plaws tag nrho txhua yam uas raug tsim tawm los ces yuav tsum tau rov qab los rau hauv Nws txoj kev tswj fwm. Tsis hais ib tug tib neeg lub meej mom yuav siab npaum li cas li, tus tib neeg ntawd yeej tsis muaj cuab kav yuav coj tau noob neej mus rau ib txoj hau kev kawg uas phim lawv li, thiab tsis muaj leej twg yuav muaj cuab kav muab txhua yam cais tawm raws li lawv hom tau li. Yehauvas Tus Kheej kiag tsim noob neej thiab cais txhua tus tawm raws li lawv hom, thiab thaum lub sij hawm kawg los txog ces Nws tseem yuav ua Nws Tus Kheej tes hauj lwm kiag, muab txhua yam cais raws li lawv hom—tes hauj lwm no mas tsis muaj ib tug twg uas tsis yog Vajtswv yuav ua tau li. Peb theem ntawm tes hauj lwm no uas ua puag thaum pib los rau niaj hnub no ces puav leej yog Vajtswv Tus Kheej kiag ua nkaus xwb, thiab ua los ntawm ib tug Vajtswv nkaus xwb. Qhov tseeb ntawm peb theem ntawm tes hauj lwm ces yog qhov tseeb ntawm Vajtswv txoj kev coj tag nrho noob neej, ib qho tseeb uas tsis muaj leej twg yuav tsis lees tau li. Nyob rau thaum kawg ntawm peb theem ntawm tes hauj lwm, tag nrho txhua yam yuav raug cais tawm raws li lawv hom thiab rov los rau hauv Vajtswv txoj kev tswj fwm, vim thoob plaws lub qab ntuj khwb no tsuas muaj tus Vajtswv no nkaus xwb, thiab yeej tsis muaj lwm yam kev ntseeg li lawm. Nws tus uas tsis muaj peev xwm tsim tau lub ntiaj teb yeej yuav tsis muaj peev xwm muab nws xaus tau li, hos Nws tus uas tsim lub ntiaj teb mas yeej muaj peev xwm muab Nws xaus tau xwb xwb li. Yog li ntawd, yog ib tug uas twb tsis muaj peev xwm coj tau ib tiam los rau qhov xaus thiab tsuas pab tau tib neeg cog lawv lub siab me ntsis xwb, ces nws yeej tsis yog Vajtswv tiag tiag li, thiab yuav tsis yog tus Tswv ntawm noob neej tiag tiag li. Nws yuav tsis muaj peev xwm ua tau tes hauj lwm loj li ntawd; tsuas muaj ib tug nkaus xwb uas muaj peev xwm ua tau tes hauj lwm zoo li ntawd, thiab tag nrho cov uas tsis muaj peev xwm ua tau tes hauj lwm no ces yeej yog cov yeeb ncuab tiag tiag li thiab tsis yog Vajtswv. Tag nrho cov kev ntseeg phem ces yeej tsis haum nrog rau Vajtswv li, lawv yog Vajtswv cov yeeb ncuab. Tag nrho cov hauj lwm ces yog ua tiav los ntawm tus Vajtswv tseeb no, thiab tag nrho lub qab ntuj khwb no yog raug tswj los ntawm tib tug Vajtswv no nkaus xwb. Tsis hais nws yuav yog Nws tes hauj lwm nyob rau hauv Yixayee los sis nyob rau hauv Suav Teb, tsis hais tes hauj lwm yuav yog ua los ntawm tus Vajntsujplig los sis los ntawm lub cev nqaij daim tawv li, tag nrho ces yeej puav leej yog Vajtswv Tus Kheej ua kiag xwb, thiab tsis muaj lwm tus yuav ua tau li. Nws yog li no kiag vim Nws yog tus Vajtswv ntawm tag nrho noob neej ces Nws thiaj li ua hauj lwm yam ywj pheej lug, tsis raug txwv txiav los ntawm ib qho lus sib pauv twg li—qhov no yog qhov loj tshaj plaws ntawm tag nrho tej zeem muag. Raws li ib tug uas raug Vajtswv tsim tawm los, yog koj xav ua tes dej num ntawm ib tug uas Vajtswv tsim tawm los thiab to taub Vajtswv txoj kev xav, ces koj yuav tsum to taub Vajtswv tes hauj lwm, koj yuav tsum to taub Vajtswv txoj kev xav rau cov uas raug tsim tawm los, koj yuav tsum to taub Nws txoj kev npaj cawm tib neeg, thiab koj yuav tsum to taub tag nrho qhov tseem ceeb ntawm tes hauj lwm uas Nws ua. Cov uas tsis to taub qhov no ces tsis tsim nyog ua cov tsim tawm los ntawm Vajtswv! Raws li ib tug uas Vajtswv tsim tawm los, yog koj tsis to taub hais tias koj los qhov twg los, tsis to taub noob neej qhov keeb kwm thiab tag nrho tes hauj lwm uas Vajtswv tau ua lawm, thiab, dhau qhov ntawd, tsis to taub hais tias noob neej ho loj hlob tau li cas los txog niaj hnub no, thiab tsis to taub hais tias leej twg yog tus tswj tag nrho noob neej, ces koj tsis muaj peev xwm ua koj tes dej num. Vajtswv tau coj noob neej los txog niaj hnub no, thiab txij kiag puag thaum Nws tsim tib neeg nyob rau hauv ntiaj teb los ces Nws yeej tsis tau ncaim lawv li. Tus Vajntsujplig yeej ua hauj lwm tsis nres li, yeej tsis tau nres txoj kev coj noob neej li, thiab yeej tsis tau ncaim noob neej li. Tab sis noob neej tsis ras txog hais tias muaj ib tug Vajtswv, haj yam tsis paub Vajtswv li. Puas muaj ib yam dab tsi uas yuav poob ntsej muag tshaj qhov no rau tag nrho cov uas Vajtswv tsim tawm los thiab? Vajtswv tus kheej kiag coj tib neeg, tab sis tib neeg tsis to taub Vajtswv tes hauj lwm. Koj yog ib tug uas Vajtswv tsim tawm los, tab sis koj tsis to taub koj tus kheej qhov keeb kwm, thiab tsis paub txog hais tias leej twg tau coj koj rau koj txoj kev taug, koj tsis nco qab txog tes hauj lwm uas Vajtswv ua, thiab koj tsis muaj cuab kav paub Vajtswv. Yog koj tseem tsis tau paub tam sim no, ces koj yuav tsis tsim nyog hais lus tim khawv rau Vajtswv. Niaj hnub no, tus Tswv Tsim yeej rov coj kiag tag nrho cov neeg ib zaug dua, thiab ua rau cov neeg tag nrho pom Nws lub tswv yim, lub hwj chim loj kawg nkaus, txoj kev cawm dim, thiab txoj kev zoo kawg nkaus. Tab sis koj tseem tsis ras txog los sis to taub li—ces yog li ntawd koj tseem tsis yog tus uas yuav tsis tau txais kev cawm dim thiab lod? Cov uas yog Ntxwgnyoog tug tsis to taub Vajtswv cov lus, hos cov uas yog Vajtswv tug thiaj muaj peev xwm hnov Vajtswv lub suab. Tag nrho cov uas ras txog thiab to taub cov lus Kuv hais ces yog cov uas yuav raug cawm thiab cov uas yuav hais lus tim khawv rau Vajtswv; tag nrho cov uas tsis to taub cov lus uas Kuv hais ces tsis muaj cuab kav yuav hais lus tim khawv tau rau Vajtswv, thiab yog cov uas yuav raug muab ntiab tawm mus. Cov uas tsis to taub Vajtswv txoj kev xav thiab tsis paub txog Vajtswv tes hauj lwm ces tsis muaj cuab kav yuav nrhiav tau qhov kev paub txog Vajtswv, thiab cov neeg zoo li ntawd hais tsis tau lus tim khawv rau Vajtswv. Yog koj xav hais lus tim khawv rau Vajtswv, ces koj yuav tsum paub Vajtswv; qhov kev paub txog Vajtswv yog muab tau los ntawm Vajtswv tes hauj lwm. Tag nrho nyob rau txhua yam, yog koj xav paub Vajtswv, ces koj yuav tsum paub Vajtswv tes hauj lwm: Paub Vajtswv tes hauj lwm ces yog qhov tseem ceeb tshaj plaws. Thaum uas peb theem ntawm Vajtswv tes hauj lwm los txog qhov kawg, lawv yuav raug ua ib pab ntawm cov uas hais lus tim khawv rau Vajtswv, ib pab ntawm cov uas paub Vajtswv. Cov neeg no yuav paub Vajtswv tag nrho. Lawv yuav muaj peev xwm muab tau qhov tseeb coj los xyaum ua muaj kev ua neeg thiab kev txawj xav. Lawv tag nrho puav leej paub txog peb theem ntawm Vajtswv tej hauj lwm ntawm kev cawm dim. Qhov no yog tes hauj lwm uas yuav raug ua kom tiav rau thaum kawg, thiab cov neeg no yog qhov khov tshwm sim los ntawm tes hauj lwm 6,000 xyoo ntawm qhov kev cawm tib neeg, thiab yog qhov lus tim khawv uas muaj zog tshaj plaws rau qhov kev tua yeej Ntxwgnyoog thaum kawg. Cov uas muaj cuab kav hais lus tim khawv rau Vajtswv yuav muaj cuab kav tau txais Vajtswv txoj lus cog tseg thiab txoj koob hmoov, thiab yuav yog pab uas seem nyob rau thaum kawg, pab uas muaj lub hwj chim ntawm Vajtswv thiab hais lus tim khawv rau Vajtswv. Tej zaum cov ntawm nej ko yuav muaj peev xwm rais los yog ib tug tswv cuab ntawm pab no, los sis tej zaum tsuas yog ib nrab xwb, los sis tsuas yog ob peb tug xwb—nws nyob ntawm nej txoj kev xav thiab nyob ntawm nej txoj kev caum nrhiav xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Paub Peb Theem Ntawm Vajtswv Tes Hauj Lwm Ces Yog Txoj Kev Mus Paub Vajtswv

Qhov kev npaj cawm tib neeg rau-txhiab-xyoo ces raug muab faib ua peb theem ntawm tes hauj lwm. Tsis muaj ib theem twg uas yuav sawv cev tau rau tag nrho tes hauj lwm ntawm peb tiam, tab sis tsuas yog ib ntus ntawm qhov tag nrho ntawd xwb. Lub npe Yehauvas tsis muaj peev xwm yuav sawv cev tau rau tag nrho Vajtswv tus moj yam. Qhov tseeb uas Nws ua Nws tes hauj lwm nyob rau hauv Tiam Muaj Kev Cai mas tsis tau yog pov thawj qhia hais tias Vajtswv tsuas yog Vajtswv nyob rau hauv txoj cai nkaus xwb. Yehauvas tsim muaj kev cai rau tib neeg thiab muab cov kev cai cob kiag rau lawv, hais kom tib neeg tsim tsa lub tuam tsev thiab cov thaj; tes hauj lwm Nws ua ces tsuas sawv cev rau Tiam Muaj Kev Cai nkaus xwb. Tes hauj lwm uas Nws ua mas tsis tau yog pov thawj qhia hais tias Vajtswv ces tsuas yog ib tug Vajtswv uas hais kom tib neeg ua raws tej kev cai xwb, los sis hais tias Nws yog tus Vajtswv hauv lub tuam tsev xwb, los sis hais tias Nws yog tus Vajtswv nyob ntawm lub thaj xwb. Hais li no ces yuav yog qhov tsis muaj tseeb. Tes hauj lwm ua nyob hauv qab txoj kev cai ces tsuas sawv cev tau rau ib tiam nkaus xwb. Yog li ntawd, yog Vajtswv tsuas ua tes hauj lwm nyob rau hauv Tiam Muaj Kev Cai xwb, ces tib neeg yuav muab Vajtswv kaw cia nyob rau hauv qhov lus tshab txhais nram qab no, hais tias, “Vajtswv yog tus Vajtswv hauv lub tuam tsev, thiab yog yuav tiam Vajtswv, ces peb yuav tsum hnav tej khaub ncaws pov thawj thiab nkag mus rau hauv lub tuam tsev.” Yog tes hauj lwm hauv Tiam Hmoov Hlub tsis raug ua li thiab Tiam Muaj Kev Cai tau muaj txuas ntxiv los txog rau tam sim no, tib neeg yuav tsis paub hais tias Vajtswv kuj muaj siab dawb siab zoo thiab muaj kev hlub. Yog hais tias tes hauj lwm hauv Tiam Muaj Kev Cai tseem tsis tau raug ua tiav, thiab tab sis tsuas yog tes hauj lwm hauv Tiam Hmoov Hlub nkaus xwb, ces tag nrho tib neeg yuav paub hais tias Vajtswv tsuas txhiv tau tib neeg thiab zam txim rau tib neeg tej kev txhaum nkaus xwb. Tib neeg tsuas yuav paub hais tias Nws dawb huv thiab tsis muaj kev txhaum li, thiab hais tias vim yog tib neeg es Nws thiaj li muaj peev xwm muab Nws Tus Kheej los theej txhoj thiab muab ntsia rau saum tus ntoo khaub lig. Tib neeg yuav paub txog tej no nkaus xwb tab sis yuav tsis muaj kev to taub txog lwm yam li. Yog li ntawd ib tiam twg sawv cev rau ib ntus ntawm Vajtswv tus moj yam. Hos hais txog qhov uas kis twg ntawm Vajtswv tus moj yam raug sawv cev nyob rau hauv Tiam Muaj Kev Cai, kis twg nyob rau hauv Tiam Hmoov Hlub, thiab kis twg nyob rau theem tam sim no: tsuas yog thaum tag nrho peb theem raug muab coj los sib txuas ua ke ua ib qho lawm xwb ces lawv thiaj li nthuav tawm tau tag nrho Vajtswv tus moj yam. Tsuas yog thaum uas tib neeg tau los paub tag nrho peb theem lawm xwb mas lawv thiaj li to taub nws tag nrho. Tsis muaj ib theem twg ntawm peb theem ntawd uas yuav cia li muab hla tau li. Koj tsuas yuav pom tus moj yam ntawm Vajtswv nyob rau nws qhov uas muaj tag nrho ntawd tom qab uas los paub peb theem ntawm tes hauj lwm no lawm xwb. Qhov tseeb uas Vajtswv ua Nws tes hauj lwm tiav hlo nyob rau hauv Tiam Muaj Kev Cai tsis tau yog pov thawj hais tias Nws tsuas yog tus Vajtswv nyob rau hauv txoj cai nkaus xwb, thiab qhov tseeb uas Nws ua Nws tes dej num ntawm kev txhiv dim tiav hlo ntawd tsis tau txhais hais tias Vajtswv yuav txhiv tib neeg mus sib txhis. Tej no mas tag nrho ces yog tej lus xaus los ntawm tib neeg xwb. Tiam Hmoov Hlub tau los rau qhov xaus, ces koj hais tsis tau hais tias Vajtswv ces yog tus ntoo khaub lig tug xwb thiab hais tias tus ntoo khaub lig nkaus xwb los yeej sawv cev rau txoj kev cawm dim ntawm Vajtswv. Yog ua li ntawd ces yog kev xov vaj ncig Vajtswv. Nyob rau theem tam sim no, Vajtswv mas feem ntau ces yog ua tes hauj lwm ntawm txoj lus, tab sis koj yuav hais tsis tau hais tias Vajtswv ces yeej tsis tau ua siab dawb siab zoo rau tib neeg li thiab hais tias tag nrho tej Nws coj los ces tsuas yog kev rau txim thiab kev txiav txim nkaus xwb. Tes hauj lwm nyob rau tiam kawg ces nthuav tawm tag nrho tes hauj lwm ntawm Yehauvas thiab Yexus thiab tag nrho tej lus zais tob uas tib neeg yeej tsis to taub li, yog li ntawd thiaj nthuav tawm txoj hau kev kawg thiab qhov xaus ntawm noob neej thiab xaus tag nrho kev cawm tib neeg rau noob neej. Theem no ntawm tes hauj lwm nyob rau tiam kawg coj txhua yam los rau qhov xaus. Tag nrho tej lus zais tob uas tib neeg tsis to taub yuav tsum muab nthuav tawm kom tib neeg thiaj li muab tshawb xyuas tau txhua yam ntawm lawv thiab muaj ib qho kev to taub meej meej nyob rau hauv lawv lub siab. Tsuas yog thaum ntawd xwb mas tib neeg thiaj li yuav raug cais tawm raws li hom. Tsuas yog tom qab txoj kev npaj cawm tib neeg rau-txhiab-xyoo raug ua tiav hlo lawm xwb mas tib neeg thiaj li yuav to taub tag nrho Vajtswv tus moj yam, vim Nws qhov kev cawm tib neeg ces yuav los rau ib qho chaw xaus thiab.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (4)

Tag nrho cov hauj lwm uas ua nyob rau qhov kev npaj cawm tib neeg rau-txhiab-xyoo ces tam sim no los xaus lawm. Tsuas yog tom qab uas tag nrho tes hauj lwm no tau raug muab nthuav tawm rau tib neeg pom thiab muab ua nyob rau ntawm noob neej mas tib neeg thiaj li paub tag nrho Vajtswv tus moj yam thiab seb qhov uas Nws muaj thiab yog ntawd yog dab tsi. Thaum uas tes hauj lwm ntawm theem no raug muab ua tiav hlo lawm, ces tag nrho tej lus zais tob uas tib neeg tsis to taub yuav raug muab coj los nthuav tawm tag nrho, tag nrho tej qhov tseeb uas ua ntej ntawd yeej tsis to taub li ces yuav raug muab coj los qhia kom paub meej, thiab yuav qhia rau haiv tib neeg txog lawv txoj kev taug thiab txoj hau kev kawg yav tom ntej. Qhov no ces yog tag nrho ntawm tes hauj lwm uas yuav tau ua kom tiav nyob rau theem tam sim no. Txawm hais tias txoj kev uas tib neeg taug tam sim no yuav yog txoj kev ntawm tus ntoo khaub lig thiab txoj kev ntawm txoj kev txom nyem los xij, qhov uas tib neeg xyaum ua, thiab qhov uas lawv noj, haus, thiab nyiam niaj hnub no mas txawv qhov ua poob rau tib neeg nyob rau hauv txoj cai thiab nyob rau hauv Tiam Hmoov Hlub. Qhov uas yuav kom tib neeg ua niaj hnub no mas tsis zoo li qhov nyob rau yav tag los lawm thiab haj yam tsis zoo li qhov uas kom tib neeg ua nyob rau Tiam Muaj Kev Cai lawm. Yog li, qhov uas tau kom tib neeg ua nyob rau hauv txoj cai thaum Vajtswv ua Nws tes hauj lwm nyob rau Yixayee ntawd yog dab tsi? Nws tsis muaj dab tsi ntau tshaj li qhov uas kom tib neeg yuav tsum ua raws li kev cai Xanpatau thiab Yehauvas tej kev cai xwb. Leej twg tsis txhob lam ua hauj lwm rau hnub Xanpatau los sis ua txhaum cai rau Yehauvas tej kev cai. Tab sis tsis yog li ntawd rau tam sim no lawm. Nyob rau hnub Xanpatau, tib neeg ua hauj lwm, sib ntsib ua ke, thiab thov Vajtswv li ib txwm ua, thiab tsis muaj kev txwv txiav dab tsi rau lawv. Cov nyob rau hauv tiam Hmoov Hlub mas yuav tsum raug ua kev cai raus dej rau, thiab lawv tseem raug hais kom yoo mov, ntais ncuav ci, hauv cawv, qhwv lawv lub tob hau thiab ntxuav lwm tus neeg txhais ko taw. Tam sim no, tej kev cai no raug muab tshem pov tseg tag lawm, tab sis tau muaj lus txib loj tshaj ntawd rau tib neeg thiab, vim Vajtswv tes hauj lwm loj hlob tuaj mus tob tshaj lawm thiab tib neeg txoj kev to taub mas mus siab tshaj lawm. Nyob rau yav tag los, Yexus npuab tes rau rau saum tib neeg thiab thov Vajtswv, tab sis tam sim no ces txhua yam twb hais tag lawm, ces kev npuab tes ntawd hos yuav siv los ua dab tsi mas? Cov lus nkaus xwb ces yeej ua tau yam uas xav tau lawm. Thaum Nws npuab Nws ob txhais tes rau saum tib neeg yav tag los, nws yog yuav foom koob hmoov rau tib neeg thiab kuj yog yuav kho kom lawv tej mob nkeeg zoo. Qhov no yog qhov uas Vajntsujplig ua hauj lwm nyob rau lub sij hawm ntawd, tab tsis nws tsis zoo li ntawd tam sim no lawm. Tam sim no Vajntsujplig siv cov lus los ua hauj lwm thiab ua kom tau tej uas xav tau ntawd lawm xwb. Nws tej lus twb tau muab hais meej rau nej lawm, thiab nej yuav tsum muab lawv coj mus xyaum ua ib yam nkaus li qhov uas muab qhia rau nej. Nws tej lus yog Nws txoj kev xav; lawv yog tes hauj lwm uas Nws xav ua. Los ntawm Nws tej lus, ces nej yuav to taub Nws txoj kev xav thiab qhov uas Nws yuav kom nej ua kom tau, thiab nej cia li muab Nws tej lus coj mus xyaum ua ncaj qha yam tsis tas yuav kom npuab tes rau saum nej li. Ib txhia yuav hais tias, “Muab Koj ob txhais tes npuab rau saum kuv! Muab Koj ob txhais tes npuab rau saum kuv es kom kuv thiaj li tau txais Koj txoj koob hmoov thiab kom kuv thiaj koom tau Koj.” Tag nrho tej no ces yog tej kev ua uas dhau lub caij nyoog nyob rau yav tag lawm xwb, tam sim no ces siv tsis tau lawm, vim tiam no twb hloov lawm. Vajntsujplig ua hauj lwm raws li tej tiam ntawd, tsis yog lam tau lam ua los sis tsis yog yuav ua raws li ib co kev cai teeb tseg twg xwb. Tiam no twb hloov lawm, thiab ib tiam tshiab mas yeej yuav tsum coj tes hauj lwm tshiab nrog nws los. Qhov no yeej muaj tseeb rau txhua theem ntawm tes hauj lwm, thiab ces Nws tes hauj lwm thiaj li tsis rov pib dua qhov qub tas mus li. Nyob rau Tiam Hmoov Hlub, Yexus yeej tau ua yam hauj lwm no ntau tsawv lawm thiab, xws li yog kho tej kev mob nkeeg, ntiab dab tawm, muab Nws ob txhais tes npuab rau saum tib neeg los thov Vajtswv rau lawv, thiab foom koob hmoov rau tib neeg. Txawm li cas los xij, yog rov ua li ntawd ces tsis muaj qab hau dab tsi rau niaj hnub no li. Vajntsujplig ua hauj lwm li ntawd nyob rau lub sij hawm ntawd, vim nws yog Tiam Hmoov Hlub, thiab nws yeej muaj hmoov hlub ntau txaus rau tib neeg siv. Nws yeej tsis kom them tus nqi dab tsi rov qab li, thiab yog hais tias lawv tseem muaj txoj kev ntseeg, ces lawv yuav tau txais hmoov hlub. Txhua tus ces yeej tau txais hmoov hlub tib si. Tam sim no ces tiam ntawd hloov lawm, thiab Vajtswv tes hauj lwm tau nce qib mus deb lawm; nws yog kev rau txim thiab kev txiav txim xwb uas yuav siv los muab cov tib neeg uas ntxeev siab thiab tej yam tsis dawb huv rhuav tshem pov tseg. Theem ntawd yog theem ntawm kev txhiv dim, nws yuav tseev kom Vajtswv ua hauj lwm li ntawd, muaj hmoov hlub ntau txaus rau tib neeg siv, es kom tib neeg thiaj li raug txhiv tawm los ntawm txoj kev txhaum thiab, uas yog siv hmoov hlub, tau txais kev zam txim rau lawv tej kev txhaum. Theem tam sim no ces yuav nthuav tawm txog tej kev tsis ncaj ncees hauv tib neeg uas yog siv kev rau txim, kev txiav txim, tej lus hnyav, nrog rau kev rau txim thiab kev qhia tshwm ntawm tej lus, es kom tom qab ntawd tib neeg thiaj li raug cawm tau. Tes hauj lwm no mas tob dua kev txhiv dim. Tej hmoov hlub nyob rau Tiam Hmoov Hlub ces yeej muaj ntau txaus rau tib neeg siv; tam sim no tib neeg twb tau ntsib tau pom qhov hmoov hlub no lawm, lawv yuav tsis tau siv nws ntxiv lawm. Tes hauj lwm no dhau nws lub caij nyoog lawm thiab tsis tas ua ntxiv lawm. Tam sim no ces tib neeg yuav raug cawm los ntawm kev txiav txim ntawm txoj lus. Tom qab uas tib neeg raug txiav txim, rau txim, thiab lim kom dawb huv lawm, ces lawv tus moj yam thiaj li yuav hloov. Tag nrho qhov no tsis yog vim tej lus Kuv tau hais lawm lod? Txhua theem ntawm tes hauj lwm mas yeej ua raws nraim li txoj kev loj hlob mus lawm tom ntej ntawm tag nrho haiv tib neeg thiab nrog tiam ntawd. Tes hauj lwm ces tag nrho yeej tseem ceeb, thiab puav leej yog ua rau qhov kev cawm dim zaum kawg xwb, kom noob neej thiaj li tau ib txoj hau kev kawg zoo nyob rau yav tom ntej, thiab kom tib neeg thiaj li raug cais tawm raws li hom nyob rau thaum kawg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (4)

Txhua theem ntawm Vajntsujplig Dawb Huv tes hauj lwm mas yuav tsum muaj tib neeg hais lus tim khawv. Txhua theem ntawd yog qhov kev sib ntaus sib tua ntawm Vajtswv thiab Ntxwgnyoog, thiab daim phiaj ntawm qhov kev sib ntaus sib tua ntawd yog Ntxwgnyoog, hos cov uas yuav raug muab tsim kho kom zoo tiav log ntawd mas yog tib neeg. Qhov uas seb Vajtswv tes hauj lwm puas yuav tawg paj txi txiv tau ntawd mas nyob ntawm qhov uas seb tib neeg ho hais lus tim khawv li cas rau Vajtswv xwb. Qhov lus tim khawv no yog qhov uas Vajtswv yuav kom cov caum Nws yuav tsum tau hais; nws yog cov lus tim khawv uas hais rau Ntxwgnyoog, thiab kuj yog pov thawj ntawm qhov uas tshwm sim los ntawm Nws tes hauj lwm. Tag nrho Vajtswv qhov kev cawm tib neeg mas muab faib ua peb theem, thiab nyob rau ib theem twg, mas yuav muab tej yam uas yuav tsum tau ua ntawd cob rau tib neeg. Dhau qhov ntawd mus lawm, raws li tej tiam ntawd dhau mus thiab nce qib zuj zus, tej yam uas Vajtswv yuav kom tib neeg ua ntawd mas nce siab zuj zus thiab. Yog li ntawd, ib kauj ruam zuj zus, Vajtswv tes hauj lwm cawm tib neeg no nce mus txog qhov siab tshaj plaws, kom txog ntua thaum uas tib neeg pom qhov tseeb txog “qhov kev tshwm sim ntawm Txoj Lus hauv lub cev nqaij daim tawv,” thiab nyob rau qhov no mas tej yam uas yuav kom tib neeg ua ntawd mas haj yam siab, ib yam nkaus li qhov uas yuav kom tib neeg yuav tsum tau hais lus pov thawj. Tib neeg yim muaj peev xwm koom tes tau nrog Vajtswv ntau tiag tiag, ces Vajtswv yim tau txais yeeb koob xwb. Tib neeg qhov kev koom tes yog cov lus tim khawv uas nws yuav tsum tau hais, thiab cov lus tim khawv nws hais ces yog tib neeg qhov kev xyaum ua. Yog li ntawd, qhov uas seb Vajtswv tes hauj lwm puas yuav ua tau tej yam tshwm sim li siab xav, thiab qhov uas seb puas yuav muaj tej lus tim khawv tseeb los tsis muaj ntawd, mas yeej muaj kev sib txuas yam ruaj khov nrog rau tib neeg qhov kev koom tes thiab tej lus tim khawv. Thaum tes hauj lwm tiav lawm, ces hais tau hais tias, thaum tag nrho Vajtswv qhov kev cawm tib neeg tau mus txog qhov kawg lawm, tib neeg yuav tsum hais tej lus tim khawv siab tshaj, thiab thaum Vajtswv tes hauj lwm mus txog qhov kawg lawm, tib neeg qhov kev xyaum ua thiab kev nkag mus ntawd yuav mus txog qhov siab tshaj plaws thiab. Nyob rau yav tag los, tib neeg raug hais kom yuav tsum yoog raws kev cai thiab cov lus txib, thiab lawv yuav tsum ua siab ntev thiab txo hwj chim. Hnub no, tib neeg yuav tsum tau ua raws li tej uas Vajtswv npaj thiab yuav tsum muaj kev hlub loj tshaj plaws rau Vajtswv, thiab thaum kawg los lawv yuav tsum hlub Vajtswv tib yam nkaus li ntawd rau lub sij hawm uas muaj kev ceeb laj txom nyem loj thiab. Peb theem no yog tej uas Vajtswv yuav kom tib neeg yuav tsum tau ua, ib kauj ruam zuj zus, thoob plaws Nws qhov kev cawm tib neeg. Ib theem twg ntawm Vajtswv tes hauj lwm mas mus tob dua theem dhau los lawm, thiab nyob rau hauv ib theem twg mas qhov uas tib neeg yuav tsum tau ua ntawd mas tob tshaj qhov dhau los lawm, thiab nyob rau qhov no, mas tag nrho Vajtswv qhov kev cawm tib neeg thiaj li maj mam tshwm sim tuaj. Nws yog kiag li ntawd vim qhov tib neeg yuav tsum tau ua ntawd mas tseem siab tshaj thiab mas tib neeg tus moj yam thiaj li los ze zog rau ntawm lub hom phiaj uas Vajtswv teeb tseg, thiab tsuas yog thaum ntawd xwb mas tag nrho noob neej thiaj li yuav maj mam pib nrug ntawm Ntxwgnyoog txoj kev haub ntxias kom txog ntua, thaum uas Vajtswv tes hauj lwm los txog ntua rau qhov xaus, tag nrho noob neej thiaj li yuav raug cawm dim los ntawm Ntxwgnyoog txoj kev haub ntxias. Thaum lub sij hawm ntawd los txog, Vajtswv tes hauj lwm yuav mus txog qhov xaus lawm, thiab tib neeg qhov kev koom tes nrog Vajtswv kom hloov tau lawv tus moj yam ntawd yuav tsis muaj ntxiv lawm, thiab tag nrho noob neej yuav nyob hauv Vajtswv qhov kev kaj, thiab txij ntawd mus, ces yuav tsis muaj kev ntxeev siab los sis kev tawm tsam Vajtswv lawm. Vajtswv yuav tsis kom tib neeg ua dab tsi lawm, thiab kev koom tes ntawm tib neeg thiab Vajtswv ces yuav yog ib qho sib haum kawg nkaus lawm, qhov uas yuav muab tib neeg txoj sia thiab Vajtswv ua ke, lub neej uas tshwm sim los tom qab uas Vajtswv qhov kev cawm tib neeg twb xaus tag nrho lawm, thiab tom qab uas tib neeg twb tau raug Vajtswv cawm dim los ntawm Ntxwgnyoog lub xib teg lawm. Cov uas tsis muaj cuab kav yuav caum ti ti Vajtswv tej hneev taw ces yuav tsis muaj peev xwm tau lub neej zoo li ntawd. Lawv yuav muab lawv tus kheej txo mus rau txoj kev tsaus ntuj, qhov chaw uas lawv yuav quaj thiab tom hniav qawv; lawv yog cov neeg uas ntseeg Vajtswv tab sis tsis caum Nws, cov uas ntseeg Vajtswv tab sis tsis ua raws li Nws tes hauj lwm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Tes Hauj Lwm thiab Tib Neeg Qhov Kev Xyaum Ua

Thoob plaws tes hauj lwm cawm tib neeg, tes hauj lwm tseem ceeb tshaj plaws ces yog cawm tib neeg tawm ntawm Ntxwgnyoog txoj kev haub ntxias. Tes hauj lwm tseem ceeb ces yog qhov kev txeeb kom tau tag nrho cov tib neeg qias vuab tsuab, ces thiaj li rov kho tau qhov kev hwm Vajtswv li qub nyob rau hauv cov tib neeg uas raug txeeb tau ntawd lub siab, thiab cia lawv tau lub neeg li ib txwm muaj, uas hais tau hais tias, lub neej li ib txwm muaj ntawm ib tug uas Vajtswv tsim tawm los. Tes hauj lwm no mas tseem ceeb heev, thiab nws yog lub plawv tseem ntsiab ntawm tes hauj lwm cawm tib neeg. Nyob rau hauv peb theem ntawm qhov kev cawm tib neeg, thawj theem ntawm tes hauj lwm ntawm Tiam Muaj Kev Cai mas nyob deb ntawm lub plawv tseem ntsiab ntawm tes hauj lwm kev cawm tib neeg lawm; nws tsuas muaj ib qho kev tshwm sim me me ntawm qhov kev cawm tib neeg xwb, thiab tsis yog qhov pib ntawm Vajtswv tes hauj lwm cawm tib neeg tawm los ntawm Ntxwgnyoog lub hwj chim. Thawj theem ntawm tes hauj lwm mas yog tus Ntsujplig ua ncaj qha vim yog, nyob rau hauv txoj cai, tib neeg tsuas paub yoog raws txoj cai xwb, thiab tib neeg tsis muaj qhov tseeb kom ntau zog, thiab vim tes hauj lwm hauv Tiam Muaj Kev Cai mas tsuas cuam tshuam me me nrog rau kev hloov nyob rau hauv tib neeg tus moj yam xwb, haj yam tsis cuam tshuam ntau txog tes hauj lwm uas yuav cawm tib neeg tawm hauv Ntxwgnyoog lub hwj chim li cas. Yog li ntawd Vajtswv tus Ntsujplig thiaj li ua theem hauj lwm uas yooj yim tshaj plaws no uas tsis cuam tshuam txog tib neeg tus moj yam qias vuab tsuab li. Theem hauj lwm no mas tsuas cuam tshuam me me rau lub plawv tseem ntsiab ntawm qhov kev cawm tib neeg xwb, thiab nws tsis muaj dab tsi ntau uas yuav zoo thooj li qhov kev cawm tib neeg yam muaj qib muaj duas, thiab yog li nws thiaj tsis tas yuav tsum Vajtswv rais los muaj cev nqaij daim tawv los ua Nws tes hauj lwm ntawd kiag. Tes hauj lwm uas tus Ntsujplig ua mas tsis qhia tawm thiab piav tsis tau li, thiab nws txaus ntshai heev thiab tib neeg txav tsis ti li; tus Ntsujplig mas tsis zoo ua tes hauj lwm cawm tib neeg ncaj qha, thiab tsis zoo pub txoj sia rau tib neeg ncaj qha. Qhov uas haum rau tib neeg tshaj plaws ces yog muab tes hauj lwm ntawm Ntsujplig hloov mus rau ib qho uas nyob ze rau tib neeg, ces hais tau hais tias, qhov uas haum rau tib neeg tshaj plaws ces yog kom Vajtswv rais los ua ib tug neeg dog dig, li sawv daws los ua Nws tes hauj lwm. Qhov no ces Vajtswv yuav tsum tau yug los ua neeg los sawv cev rau tus Ntsujplig nyob rau hauv Nws tes hauj lwm, thiab rau tib neeg, yuav tsis muaj txoj kev uas haum tshaj rau Vajtswv los ua hauj lwm lawm. Nyob rau ntawm peb theem ntawm tes hauj lwm, ob theem ces yog lub cev nqaij daim tawv ua, thiab ob theem no mas yog ob theem tseem ceeb rau ntawm tes hauj lwm cawm tib neeg. Ob qho kev yug los ua neeg mas puav leej sib koom thiab ib qho pab tau ib qho zoo kawg nkaus li. Thawj theem ntawm Vajtswv qhov kev yug los ua neeg npaj lub hauv paus kom ruaj khov rau theem thib ob, thiab nws kuj hais tau hais tias Vajtswv ob qho kev yug los ua neeg sib sau los ua ib qho puv nkaus thiab tsis yog tsis sib haum li. Ob theem ntawm Vajtswv tes hauj lwm no mas yog ua nyob rau hauv tus Vajtswv uas yug los ua neeg lub koob npe vim ob qho ntawd mas tseem ceeb heev rau tag nrho tes hauj lwm cawm tib neeg no. Yeej yuav luag hais tau hais tias, yog tsis muaj tes hauj lwm ntawm ob tug Vajtswv uas yug los ua neeg, tag nrho tes hauj lwm cawm tib neeg yuav los mus nres kiag cia xwb, thiab tes hauj lwm cawm noob neej ces yuav tsis muaj dab tsi tab sis tsuas yog lus qhuav xwb. Qhov uas seb tes hauj lwm no puas tseem ceeb los tsis tseem ceeb ces nyob rau ntawm qhov kev tau ntawm noob neej xwb, nyob rau qhov muaj tiag ntawm noob neej qhov kev phem kev qias, thiab nyob rau ntawm qhov uas seb Ntxwgnyoog qhov kev tsis mloog lus thiab nws qhov kev thab plaub rau tes hauj lwm ho loj npaum li cas thiab xwb. Tus yog uas yuav ua tau qhov dej num ces nyob ntawm tus yeeb yam ntawm qhov hauj lwm uas tus neeg ua hauj lwm ntawd ua, thiab qhov tseem ceeb ntawm qhov hauj lwm xwb. Thaum hais txog qhov tseem ceeb ntawm tes hauj lwm, hais txog qhov uas seb yuav siv txoj kev twg los ua—qhov hauj lwm uas Vajtswv tus Ntsujplig ua ncaj qha, los sis qhov hauj lwm uas tus Vajtswv yug los ua neeg ua, los sis qhov hauj lwm uas ua los ntawm tib neeg—thawj qhov uas yuav muab tshem tawm ces yog qhov hauj lwm uas ua los ntawm tib neeg, thiab, nyob ntawm tus yeeb yam ntawm qhov hauj lwm, thiab tus yeeb yam ntawm tus Ntsujplig tes hauj lwm piv rau qhov ntawm lub cev nqaij daim tawv, thaum kawg ces txiav txim siab hais tias qhov hauj lwm uas lub cev nqaij daim tawv ua mas muaj nuj nqis rau tib neeg dua li qhov hauj lwm uas tus Ntsujplig ua ncaj qha, thiab hais tias nws kuj muaj ntau yam pab tau dua. Qhov no yog Vajtswv qhov kev xav nyob rau thaum lub sij hawm uas Nws txiav txim siab hais tias ua yuav cia tes hauj lwm rau tus Ntsujplig ua los sis cia rau tus muaj lub cev nqaij daim tawv ua. Nws yeej muaj ib qho tseem ceeb thiab ib qho hauv paus rau txhua txhua theem ntawm tes hauj lwm. Tej ntawd mas tsis yog lam xav yam tsis muaj qab hau li, los sis tsis yog lam tau lam ua xwb; yeej muaj qee lub tswv yim rau tej ntawd. Qhov ntawd yog qhov tseeb ntawm Vajtswv tes hauj lwm. Nyob rau ib qho tshwj xeeb, nws tseem muaj Vajtswv tej phiaj xwm ntau tshaj nyob rau hauv tes hauj lwm loj uas tus Vajtswv uas yug los ua neeg ntawm tus kheej kiag ua nrog tib neeg thiab. Yog li ntawd, Vajtswv lub tswv yim thiab tag nrho Nws tus kheej kiag yeej muaj tshwm nyob rau hauv txhua txhua qhov kev ua, kev xav, thiab tswv yim hauv Nws tes hauj lwm; qhov no yog qhov uas yog Vajtswv uas khov dua thiab muaj qib muaj duas dua. Tej kev xav thiab tswv yim me me no mas yog tsis yooj yim rau tib neeg xav, thiab tsis yooj yim rau tib neeg ntseeg, thiab, tshaj qhov ntawd, tsis yooj yim rau tib neeg paub. Qhov hauj lwm uas tib neeg ua mas ua raws li lub txhooj dav dav xwb, ua yog, rau tib neeg, ces yeej txaus siab kawg nkaus lawm. Tab sis muab piv rau tes hauj lwm ntawm Vajtswv, ces yeej tseem sib txawv deb heev li; txawm hais tias Vajtswv txoj kev ua yeej loj heev thiab Vajtswv tes hauj lwm mas yeej yog ib qho uas loj heev li, los nyob tom qab tej ntawd ces yeej muaj yam kev npaj me me thiab npliag heev thiab tej txheej txheem uas tib neeg xav tsis txog li. Txhua theem ntawm Nws tes hauj lwm mas tsis yog ua raws lub txhooj nkaus xwb, tab sis txhua theem tseem muaj ntau yam uas siv tib neeg tej lus coj los piav tsis tau, thiab tej no yog tej yam uas tib neeg ntsia tsis pom. Tsis hais yuav yog tes hauj lwm ntawm tus Ntsujplig los sis tes hauj lwm ntawm tus Vajtswv uas yug los ua neeg, txhua qhov yeej muaj cov phiaj xwm ntawm Nws tes hauj lwm. Nws tsis lam ua hauj lwm yam tsis muaj laj thawj li, thiab Nws tsis ua tej hauj lwm uas tsis tseem ceeb. Thaum tus Ntsujplig ua hauj lwm ncaj qha, nws yog ua nrog Nws tej hom phiaj, thiab thaum Nws rais los ua tib neeg (uas hais tau hais tias, thaum Nws hloov Nws lub plhaub sab nraud) los ua hauj lwm, nws haj yam yog ua nrog Nws lub hom phiaj. Tseem yog vim dab tsi ntxiv thiab es Nws thiaj li hloov Nws lub koob npe? Vim dab tsi ntxiv thiab es Nws ho cia li rais kiag los ua ib tug neeg uas muab saib zoo li qis qis thiab raug tsim txom?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Tib Neeg Qias Vuab Tsuab Ces Haj Yam Xav Tau Kev Cawm Dim ntawm tus Vajtswv Uas Yug Los Ua Neeg

Tes hauj lwm hnub no tau thawb tes hauj lwm ntawm Tiam Hmoov Hlub mus lawm tom ntej; qhov ntawd ces yog, tes hauj lwm ntawm tag nrho qhov kev npaj cawm tib neeg rau-txhiab-xyoo tau txav mus tom ntej lawm. Txawm hais tias Tiam Hmoov Hlub tau los xaus lawm, los Vajtswv tes hauj lwm yeej tau nce qib los lawm thiab. Vim li cas Kuv thiaj pheej hais tag los hais thiab hais tias theem ntawm tes hauj lwm no yog tsim tsa los ntawm Tiam Hmoov Hlub thiab Tiam Muaj Kev Cai? Vim tes hauj lwm niaj hnub no yog ib qho txuas ntxiv los ntawm tes hauj lwm uas ua nyob rau ntawm Tiam Hmoov Hlub xwb, thiab yog ib qho ua tshaj lawm tom ntej rau qhov uas ua nyob rau ntawm Tiam Muaj Kev Cai. Peb theem no yeej sib txuas khov kho, nrog rau ib lub cheeb ntawm txoj saw hlau no txuas sib ti nkaus rau lub tom ntej. Vim li cas Kuv kuj ho hais tias theem no ntawm tes hauj lwm mas yog ua nyob rau saum theem uas Yexus ua tiav lawm? Piv xam hais tias yog theem no tsis yog tsim tsa nyob rau saum tes hauj lwm uas Yexus ua tiav lawm, ib qho kev raug ntsia rau saum tus ntoo khaub lig yuav tsum tshwm sim rau theem no, thiab ces tes hauj lwm txhiv dim ntawm theem dhau los yuav raug muab coj rov los ua dua ib zaug ntxiv thiab. Qhov no yuav tsis muaj qab hau dab tsi li. Thiab yog li ces nws yuav tsis yog tes hauj lwm uas muab ua tiav hlo lawm, tab sis hais tias tiam ntawd tau txav mus lawm tom ntej lawm thiab qib ntawm tes hauj lwm tau raug muab nce siab dua li yav tas los lawm. Nws kuj hais tau hais tias theem no ntawm tes hauj lwm yog tsim tsa nyob rau ntawm lub hauv paus ntawm Tiam Muaj Kev Cai thiab rau saum daim txiag zeb ntawm Yexus tes hauj lwm xwb. Vajtswv tes hauj lwm mas ua ib theem dhau ib theem, thiab theem no tsis yog ib qho pib tshiab. Tsuas yog qhov sib sau ua ke kiag ntawm peb theem ntawm tes hauj lwm mas thiaj li xam tau hais tias yog qhov kev npaj cawm tib neeg rau-txhiab-xyoo. Tes hauj lwm ntawm theem no mas ua nyob rau saum lub hauv paus ntawm tes hauj lwm ntawm Tiam Hmoov Hlub. Yog ob theem no ntawm tes hauj lwm tsis muaj kev sib cuam tshuam dab tsi li, ces vim li cas qhov kev raug ntsia rau saum tus ntoo khaub lig ho tsis raug muab coj rov los ua dua ib zaug ntxiv nyob rau theem no? Vim li cas Kuv ho tsis ris tib neeg tej kev txhaum lawm, tab sis ho tsuas los txiav txim thiab qhuab ntuas tib neeg ncaj qha lawm xwb? Yog hais tias Kuv tes hauj lwm los txiav txim thiab rau txim rau tib neeg ntawd tsis ua raws li qhov kev raug ntsia rau saum tus ntoo khaub lig, thiab yog qhov Kuv los tam sim no tsis yog xeeb los ntawm tus Vajntsujplig, ces Kuv yuav tsis zoo tsim nyog los txiav txim thiab qhuab ntuas tib neeg. Nws yog kiag qhov uas vim Kuv yog ib tug nrog Yexus ces Kuv thiaj li los ncaj qha los qhuab ntuas thiab txiav txim rau tib neeg ntag. Tes hauj lwm ntawm theem no mas yog tsim tsa tag nrho nyob rau saum tes hauj lwm ntawm theem ua ntej ntawd. Yog vim li ntawd ces thiaj tsuas yog tes hauj lwm zoo li hom no xwb mas thiaj li coj tau tib neeg, ib kauj ruam zuj zus, mus rau txoj kev cawm dim. Yexus thiab Kuv yog los ntawm tib tug Ntsujplig los xwb. Txawm hais tias Wb tsis sib txheeb nyob rau hauv Wb ob lub cev nqaij daim tawv, los Wb ob tug Ntsujplig yog tib tug xwb; txawm hais tias qhov tseem ntsiab ntawm tej Wb ua thiab tes hauj lwm uas Wb ua ntawd tsis yog tib qho, los Wb yeej zoo ib yam nyob rau hauv lub ntsiab tseem ceeb; Wb ob lub cev nqaij daim tawv zoo sib txawv, tab sis qhov no tsuas yog vim qhov kev hloov nyob rau hauv tiam ntawd thiab tej kev cai tswj Wb tes hauj lwm uas sib txawv ntawd xwb; Wb tes hauj lwm qhuab qhia los kuj zoo tsis sib thooj, ces tes hauj lwm Wb coj los thiab tus moj yam Wb nthuav tawm rau tib neeg los kuj sib txawv. Yog vim li ntawd es tej uas tib neeg pom thiab to taub niaj hnub no thiaj li tsis zoo li tej nyob rau yav tag los, uas yog vim qhov sib txawv nyob rau hauv tej tiam ntawd. Vim tag nrho tej ntawd ces Nkawd thiaj li sib txawv nyob rau qhov uas seb yog poj niam los txiv neej thiab lub cev ntawm Nkawd ob lub cev nqaij daim tawv, thiab qhov uas Nkawd tsis yog yug los rau tib tse neeg, haj yam tsis yog tib lub caij nyoog, Nkawd ob tug Ntsujplig mas txawm li cas los yeej yog tib tug xwb. Vim tag nrho tej ntawd ces Nkawd ob lub cev nqaij daim tawv thiaj tsis koom roj koom ntshav los sis tsis koom ib qho kev sib txheeb dab tsi ntawm lub cev li, los yeej yuav tsis lees tsis tau hais tias Nkawd puav leej yog ob lub cev nqaij daim tawv uas yug los ua neeg ntawm Vajtswv uas nyob rau ob lub caij nyoog uas sib txawv. Qhov uas Nkawd yog lub cev nqaij daim tawv uas yug los ua neeg ntawm Vajtswv ntawd mas yeej yog ib qho tseeb uas yuav cam tsis tau hlo li. Txawm li cas los xij, Nkawd tsis koom roj koom ntshav thiab tsis koom tib neeg ib hom lus (ib tug yog tus txiv neej uas hais hom lus ntawm cov neeg Yudais thiab ib tug ces yog ib tug poj niam uas tsuas hais lus Suav nkaus xwb). Nws yog vim tej laj thawj no es Nkawd thiaj li nyob rau ob lub teb chaws sib txawv los ua tes hauj lwm uas nws yuav tsum kom ib tug twg yuav tsum tau ua, thiab nyob rau lub caij nyoog uas sib txawv thiab. Txawm hais tias qhov tseeb ces Nkawd yeej yog tib tug Ntsujplig xwb, muaj tib lub ntsiab tseem ceeb, los yeej tsis muaj tej yam dab tsi uas zoo sib thooj nyob rau ntawm lub plhaub sab nraud ntawm Nkawd ob lub cev nqaij daim tawv kiag li. Tag nrho qhov uas Nkawd koom ces tsuas yog tib qho kev ua neeg nkaus xwb, tab sis hais txog qhov kev tshwm sim sab nraud ntawm Nkawd ob lub cev nqaij daim tawv thiab tej xwm txheej ntawm Nkawd qhov kev yug los, ces Nkawd yeej tsis zoo li yam li. Tej no tsis tau muaj dab tsi cuam tshuam rau Nkawd ob teg hauj lwm los sis rau qhov kev paub uas tib neeg muaj txog Nkawd, vim hais tias, nyob rau hauv qhov kev tshuaj xyuas zaum kawg, Nkawd puav leej yog tib tug Ntsujplig xwb thiab tsis muaj leej twg yuav muab Nkawd sib cais tau li. Txawm hais tias Nkawd tsis sib txheeb los ntawm roj ntsha, los tag nrho Nkawd puav leej tswj Nkawd ob tug Ntsujplig thiab muab Nkawd tso rau tes hauj lwm nyob rau lub caij nyoog sib txawv, thiab Nkawd ob lub cev nqaij daim tawv yog cov roj ntsha uas sib txawv. Yehauvas tus Ntsujplig tsis yog leej txiv rau Yexus tus Ntsujplig, thiab Yexus tus Ntsujplig tsis yog leej tub rau Yehauvas tus Ntsujplig: Nkawd yog ib tug thiab yog tib tug Ntsujplig xwb. Qhov uas me ntsis yuav zoo li ntawd, ces yog tus Vajtswv uas yug los ua neeg ntawm niaj hnub no thiab Yexus mas tsis sib txheeb los ntawm roj ntsha, tab sis Nkawd yog tib tug xwb, qhov no ces vim yog Nkawd tus Ntsujplig yog tib tug xwb. Vajtswv muaj peev xwm ua tau tes hauj lwm ntawm kev hlub tshua thiab kev siab dawb siab zoo, ib yam nkaus li tes hauj lwm ntawm kev txiav txim ncaj ncees thiab ntawm kev qhuab ntuas tib neeg, thiab qhov ntawm kev cem foom rau tib neeg; thiab nyob rau thaum kawg, Nws muaj peev xwm ua tau tes hauj lwm ntawm qhov rhuav tshem lub ntiaj teb thiab rau txim rau cov lim hiam. Tsis yog Nws Tus Kheej ua tag nrho tej no lod? Qhov no tsis yog lub hwj huaj uas loj tsis muaj chaw kawg ntawm Vajtswv lod? Nws muaj peev xwm los tshaj tawm tej kev cai rau tib neeg thiab los teeb kev cai tswj lawv tib si, thiab Nws kuj tseem muaj peev xwm coj cov neeg Yixayee puag thaum ntxov ntawd ua lawv lub neej nyob rau hauv ntiaj teb, thiab coj lawv kev rau tej kev tsim tsa lub tuam tsev thiab tej thaj, tuav tag nrho cov neeg Yixayee nyob rau hauv qab Nws txoj kev tswj fwm. Vim yog Nws lub hwj chim, Nws nyob hauv ntiaj teb nrog cov neeg ntawm Yixayee tau ob txhiab xyoo. Cov neeg Yixayee tsis tau luag ntxeev siab tawm tsam Nws li; sawv daws hwm Yehauvas thiab yoog raws Nws tej kev cai. Tej ntawd yog tes hauj lwm uas ua los ntawm txoj kev zoo ntawm Nws lub hwj chim thiab Nws lub hwj huaj uas loj tsis muaj chaw kawg. Tom qab ntawd, nyob rau Tiam Hmoov Hlub, Yexus los txhiv tag nrho cov noob neej uas poob rau kev txhaum (tsis yog cov neeg Yixayee nkaus xwb). Nws ua kom pom txoj kev hlub tshua thiab kev siab dawb siab zoo rau tib neeg. Tus Yexus uas tib neeg pom nyob rau Tiam Hmoov Hlub mas muaj kev siab dawb siab zoo puv npo thiab yeej hlub tib neeg tas mus li, vim Nws tau los cawm tib neeg tawm ntawm txoj kev txhaum. Nws muaj peev xwm zam txim rau tib neeg rau lawv tej kev txhaum txog ntua thaum Nws qhov kev raug ntsia rau saum tus ntoo khaub lig txhiv tau noob neej tawm hauv txoj kev txhaum los tag nrho. Nyob rau lub caij nyoog no, Vajtswv tshwm los rau tib neeg nrog rau txoj kev hlub tshua thiab kev siab dawb siab zoo; qhov ntawd ces yog, Nws rais mus ua ib qho khoom fij theej txhoj rau tib neeg thiab raug ntsia rau saum tus ntoo khaub lig rau tib neeg txoj kev txhaum, es kom lawv thiaj tau txais kev zam txim mus ib txhis. Nws muaj siab hlub tshua, muaj kev khuv leej, muaj lub siab ntev, thiab muaj txoj kev hlub. Thiab tag nrho cov uas raws Yexus qab nyob rau Tiam Hmoov Hlub ces thiaj li nrhiav kev ua siab ntev thiab muaj kev hlub rau txhua yam ib yam nkaus li ntawd thiab. Lawv raug kev txom nyem ntev, thiab yeej tsis tig rov tawm tsam li txawm yog thaum raug ntaus, raug cem foom, los sis raug xuas pob zeb txawb los xij. Tab sis nyob rau thaum tiam kawg mas yuav tsis zoo li ntawd lawm. Tes hauj lwm ntawm Yexus thiab Yehauvas mas tag nrho yeej tsis zoo ib yam txawm hais tias Nkawd yeej yog ua los ntawm tib tug Ntsujplig los xij. Tes hauj lwm ntawm Yehauvas tsis coj ib tiam los rau qhov xaus, tab sis coj kev rau tiam ntawd, coj kiag lub neej los rau noob neej hauv ntiaj teb, thiab tes hauj lwm ntawm niaj hnub no ces yog txeeb kom tau cov uas nyob rau Lwm Haiv Neeg uas tau raug muaj kev qias vuab tsuab tob heev lawm, thiab los coj tsis yog Vajtswv cov neeg xaiv tseg nyob rau hauv Suav Teb xwb, tab sis thoob plaws lub qab ntuj khwb thiab tag nrho noob neej. Tej zaum mas rau koj ces zoo li tes hauj lwm no yog ua nyob rau hauv Suav Teb nkaus xwb, tab sis qhov tseeb ces nws twb tau raug tsheb tawm nyob rau txawv teb chaws lawm thiab. Vim li cas es cov neeg uas nyob sab nraud ntawm Suav Teb ho nrhiav txoj kev tseeb, ib zaug tas los ib zaug ntxiv li thiab? Nws yog vim tus Ntsujplig twb tau teeb ua hauj lwm lawm, thiab cov lus uas hais hnub no mas yog hais rau cov neeg thoob plaws lub qab ntuj khwb. Nrog rau qhov no, ib nrab ntawm tes hauj lwm ces twb ua tawm lawm. Txij thaum tsim lub ntiaj teb los txog tam sim no, Vajtswv tus Ntsujplig tau teeb tes hauj lwm loj no kom khiav lawm, thiab tshaj qhov ntawd ces tau ua tes hauj lwm uas sib txawv nyob rau tej tiam uas sib txawv thiab nrog rau tej haiv neeg uas sib txawv lawm. Cov neeg ntawm tej tiam ntawd pom Nws tus moj yam uas sib txawv, uas raug maj mam muab nthuav tawm los ntawm tes hauj lwm sib txawv uas Nws ua ntawd. Nws yog Vajtswv, muaj kev hlub tshua thiab kev siab dawb siab zoo puv npo; Nws yog yam khoom theej txhoj rau tib neeg txoj kev txhaum thiab yog tib neeg tus neeg saib xyuas; tab sis Nws kuj yog tib neeg txoj kev txiav txim, kev qhuab ntuas, thiab kev cem foom thiab. Nws muaj cuab kav coj tib neeg ua neej nyob rau hauv ntiaj teb tau ob txhiab xyoo, thiab Nws muaj cuab kav txhiv cov noob neej uas qias vuab tsuab tawm los ntawm txoj kev txhaum. Hnub no, Nws kuj muaj peev xwm txeeb tau noob neej, cov uas tsis paub Nws li, thiab muab lawv nyo hau nyob rau hauv qab Nws txoj kev tswj fwm, es kom tag nrho sawv daws nyoo zwm rau Nws yam txaus siab hlo. Nyob rau thaum kawg, Nws yuav hlawv tag nrho txhua yam uas tsis dawb huv thiab tsis ncaj ncees nyob hauv tib neeg thoob plaws lub qab ntuj khwb, ua kom lawv pom hais tias Nws tsis yog ib tug Vajtswv uas muaj kev hlub tshua thiab muaj kev hlub xwb, tsis yog ib tug Vajtswv ntawm txoj kev ntse thiab kev phim hwj xwb, tsis yog ib tug Vajtswv uas dawb huv xwb, tab sis tshaj qhov ntawd, tseem yog ib tug Vajtswv uas txiav txim rau tib neeg thiab. Rau cov phem nyob rau hauv cov noob neej, ces Nws yog kev hlawv, kev txiav txim, thiab kev rau txim; rau cov uas yuav raug tsim kho kom zoo tiav log, ces Nws yog txoj kev txom nyem loj, txoj kev lim tib neeg kom dawb huv, thiab txoj kev sim siab, nrog rau txoj kev kaj siab, zaub mov yug siav, kev pab cuam ntawm tej lus, kev saib xyuas, thiab kev qhuab qhia. Thiab rau cov uas raug muab ntiab tawm mus, ces Nws yog txoj kev rau txim thiab kev rau txim pauj rov qab.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ob Qho Kev Yug Los Ua Neeg Ua Rau Qhov Tseem Ceeb ntawm Kev Yug Los Ua Neeg Tiav Hlo

Vajtswv Tej Lus Txhua Hnub  Nqe Lus Uas Xaiv Tawm Los 17

Tom qab uas tau ua Nws tes hauj lwm rau txhiab xyoo los txog niaj hnub no, Vajtswv twb tau nthuav tawm txog Nws tej kev ua, lub hom phiaj tseem ceeb ces yog yuav tua kom yeej Ntxwgnyoog thiab coj kev cawm dim los rau tag nrho noob neej. Nws tab tom siv lub cib fim no los cia txhua yam saum ntuj ceeb tsheej, txhua yam nyob rau hauv ntiaj teb, txhua yam nyob rau hauv hiav txwv, thiab txhua yam khoom kawg uas Vajtswv tsim tawm nyob rau lub ntiaj teb no kom pom Nws lub hwj chim loj kawg nkaus thiab ua tim khawv rau tag nrho Nws tej kev ua. Nws tau txeeb kiag lub cib fim no los ntawm Nws qhov kev yeej Ntxwgnyoog los mus qhia tawm tag nrho Nws tej kev ua rau tib neeg, thiab ua kom lawv muaj cuab kav qhuas Nws thiab qhuas Nws lub tswv yim tua yeej Ntxwgnyoog. Txhua yam nyob rau hauv ntiaj teb, nyob rau saum ntuj ceeb tsheej, thiab nyob rau hauv tej hiav txwv ces coj tau lub yeeb koob los rau Vajtswv, qhuas Nws lub hwj chim uas loj kawg nkaus, qhuas txhua qhov ntawm Nws tej kev ua, thiab qw Nws lub npe dawb huv. Qhov no yog pov thawj ntawm Nws qhov kev tua yeej Ntxwgnyoog; nws yog pov thawj ntawm Nws qhov kev yeej Ntxwgnyoog tag nrho. Tseem ceeb tshaj ntawd, nws yog pov thawj ntawm Nws txoj kev cawm dim rau noob neej. Qhov tag nrho ntawm tej uas Vajtswv tsim tawm ntawd coj lub yeeb koob los rau Nws, qhuas Nws rau qhov kev tua yeej Nws tus yeeb ncuab thiab rov qab los nrog kev yeej, thiab qhuas Nws ua tus Vajntxwv loj uas muaj yeej. Nws lub hom phiaj tsis yog lam tua kom yeej Ntxwgnyoog xwb, yog vim li ntawd ces Nws tes hauj lwm thiaj li ntev txog rau txhiab xyoo. Nws siv Ntxwgnyoog qhov kev swb los cawm noob neej; Nws siv Ntxwgnyoog qhov kev swb los nthuav tawm txog tag nrho Nws tej kev ua thiab tag nrho Nws lub yeeb koob. Nws yuav tau txais lub yeeb koob, thiab tag nrho cov tub txib qaum ntuj coob heev yuav pom tag nrho Nws lub yeeb koob. Cov tub xa xov nyob saum ntuj ceeb tsheej, cov tib neeg nyob hauv ntiaj teb, thiab tag nrho txhua yam uas raug tsim tawm rau hauv ntiaj teb yuav pom lub yeeb koob ntawm tus Tswv Tsim. Qhov no yog tes hauj lwm uas Nws ua. Cov Nws tsim tawm saum ntuj ceeb tsheej thiab hauv ntiaj teb sawv daws yuav tau los pom kiag Nws lub yeeb koob, thiab Nws yuav rov yam li tus yeej tom qab uas tua yeej Ntxwgnyoog tag nrho lawm, thiab cia noob neej los qhuas Nws, yog li ntawd tau kiag ob qho kev yeej nyob rau hauv Nws tes hauj lwm. Nyob rau thaum kawg, tag nrho noob neej yuav raug Nws txeeb tau, thiab Nws yuav muab txhua tus uas tawm tsam thiab ntxeev siab rhuav tawm pov tseg; ua lwm yam lus hais, ces Nws yuav muab tag nrho cov uas yog Ntxwgnyoog tug rhuav tawm pov tseg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Paub Hais Tias Tag Nrho Tib Neeg Tau Loj Hlob los txog Niaj Hnub No Tau Li Cas

Tes hauj lwm uas Yehauvas ua rau cov Yixayee tau tsim tsa hauv nruab nrab ntawm tib neeg Vajtswv lub qub chaw hauv ntiaj teb, uas yog qhov chaw dawb huv uas Nws los tshwm. Nws cia Nws tes hauj lwm ua rau cov neeg ntawm teb chaws Yixayee. Thaum xub thawj, Nws tsis tau ua hauj lwm sab nraud teb chaws Yixayee, tab sis hloov chaw, Nws tau xaiv cov tib neeg uas Nws pom tias tsim nyog kom thiaj li txwv tsis pub ua dhau tus cwj ciam ntawm Nws txoj hauj lwm. Teb chaws Yixayee yog qhov chaw uas Vajtswv tsim Adas thiab Evas, thiab tawm hauv cov hmoov av los ntawm qhov chaw ntawd uas Yehauvas tsim tib neeg; qhov chaw no tau dhau los ua lub hauv paus ntawm Nws txoj hauj lwm hauv ntiaj teb. Cov neeg Yixayee, uas yog Nau-a cov xeeb ntxwv thiab kuj yog Adas cov xeeb ntxwv, yog cov tib neeg uas yog Yehauvas txoj hauj lwm rau hauv ntiaj teb.

Lub sij hawm no, qhov tseem ceeb, lub hom phiaj, thiab cov kauj ruam ntawm Yehauvas txoj hauj lwm hauv teb chaws Yixayee tau pib ua Nws txoj hauj lwm thoob plaws ntiaj teb, uas, muab teb chaws Yixayee los ua qhov chaw nruab nrab, maj mam nthuav mus rau hauv Lwm Haiv Neeg. Nov yog lub hauv paus ntsiab lus uas Nws ua hauj lwm thoob plaws lub qab ntuj khwb—los rhawv ib tug qauv thiab tom qab ntawd ua kom nws nthuav dav mus txog rau thaum txhua tus neeg hauv lub qab ntuj khwb no tau txais Nws txoj moo zoo. Thawj cov Yixayee yog Nau-a cov xeeb ntxwv. Cov neeg no tau txais txoj pa los ntawm Yehauvas, thiab to taub txaus los saib xyuas tej yam tseem ceeb hauv lub neej, tab sis lawv tsis paub tias Yehauvas yog hom Vajtswv dab tsi, los sis Nws lub siab nyiam rau tib neeg, tsawg dua yog lawv tsis paub tias yuav tsum hwm tus Tswv tsim txhua yam li cas. Rau qhov tias seb puas muaj cov cai thiab cov kev cai kom ua raws[a] los tsis muaj, los sis seb puas muaj hauj lwm uas tib neeg yuav tsum ua rau tus Tswv Tsim, Adas cov xeeb ntxwv tsis paub dab tsi txog tej no li. Txhua yam lawv paub ces yog tus txiv yuav tsum khwv kom tawm hws lug thiab sib zog ua hauj lwm los yug nws tsev neeg xwb, thiab tus poj niam yuav tsum zwm rau nws tus txiv thiab ua rau kom haiv neeg uas Yehauvas tau tsim ntawd muaj nyob mus li. Hauv lwm lo lus, cov neeg no, uas tsuas muaj Yehauvas txoj pa thiab Nws txoj sia xwb, tsis paub txog qhov uas yuav ua raws li Vajtswv txoj kev cai li cas los sis yuav ua li cas thiaj haum tus Tswv tsim txhua yam. Lawv to taub tsawg dhau. Yog li txawm tias tsis muaj ib yam dab tsi nkhaus los sis txawj dag nyob rau hauv lawv lub siab thiab kev xam khib thiab kev sib cav sib ceg tshwm sim hauv lawv, txawm li ntawd los lawv tsis muaj kev paub los sis kev nkag siab txog Yehauvas, tus Tswv tsim txhua yam. Cov poj koob yawm txwv ntawm cov tib neeg no tsuas yog paub noj cov khoom ntawm Yehauvas xwb, thiab txaus siab rau tej uas yog Yehauvas li xwb, tiam sis lawv tsis paub hwm Yehauvas; lawv tsis paub tias Yehauvas yog Tus lawv yuav tsum txhos caug pe hawm xwb. Yog li lawv tuaj yeem hu ua cov neeg uas Nws tsim los tau li cas? Yog tias qhov no yog li ntawd, puas yog cov lus uas hais tias, “Yehauvas yog tus Tswv tsim txhua yam” thiab “Nws tsim tib neeg kom tib neeg thiaj li pom Nws, qhuas Nws, thiab sawv cev rau Nws” tau raug hais yam tsis muaj qab ntxhiab xwb lod? Yuav ua li cas cov neeg uas tsis hwm Yehauvas thiaj ua tau lus tim khawv txog Nws lub yeeb koob? Lawv yuav ua li cas thiaj li ua tau kom pom Nws lub yeeb koob? Puas yog tias Yehauvas cov lus “Kuv tsim tib neeg raws li Kuv tus yam ntxwv” ces tom qab ntawd dhau los ua cuab yeej riam phom rau hauv Ntxwgnyoog, tus phem, ob txhais tes xwb lod? Cov lus ntawd yuav tsis dhau los ua ib qho cim ntawm txoj kev poob ntsej muag rau Yehauvas txoj kev tsim tib neeg lod? Yuav kom ua tiav ntu hauj lwm ntawd, Yehauvas, tom qab tsim noob neej, tsis qhia los sis coj lawv los ntawm Adas mus rau Nau-a. Tab sis, tseem tsis tau txog lub sij hawm tom qab dej nyab ntiaj teb tas ces Nws mam pib coj cov neeg Yixayee, uas yog Nau-a thiab Adas cov xeeb ntxwv. Nws tes hauj lwm thiab cov lus tshaj tawm hauv teb chaws Yixayee muab kev taw qhia rau txhua tus neeg Yixayee uas nyob thoob plaws teb chaws Yixayee, qhov no qhia tib neeg tias Yehauvas tsis tsuas yog muaj peev xwm tshuab tau txoj pa rau tib neeg xwb, yog ua kom tib neeg muaj txoj sia los ntawm Nws thiab sawv los ntawm cov hmoov av los ua tib neeg ciaj sia, tab sis tias Nws kuj tuaj yeem rhuav tshem tau tib neeg, thiab tsawm foom tib neeg, thiab siv Nws tus pas los tswj hwm tib neeg. Yog li, kuj tib yam nkaus thiab, lawv pom tias Yehauvas tuaj yeem coj tib neeg lub neej hauv ntiaj teb, thiab hais lus thiab ua hauj lwm nrog tib neeg raws li cov teev ntawm nruab hnub thiab hmo ntuj. Qhov hauj lwm Nws tau ua tsuas yog ua kom Nws cov neeg paub tias tib neeg yog Nws xuas hmoov av tsim ua, thiab ntxiv ntawd kom paub tias Nws yog tus tsim tib neeg. Tsis yog qhov no nkaus xwb, tab sis Nws xub ua Nws txoj hauj lwm hauv teb chaws Yixayee kom lwm tus neeg thiab lwm haiv neeg (tus twg ua qhov tseeb tsis raug cais ntawm hauv teb chaws Yixayee, tab sis tau raug txiav tawm ntawm cov neeg Yixayee, tiam sis tseem yog cov los ntawm Adas thiab Evas) tej zaum tau txais Yehauvas txoj moo zoo los ntawm teb chaws Yixayee, kom txhua tus tib neeg hauv qab ntuj khwb no muaj peev xwm hwm Yehauvas thiab tuav Nws kom zoo. Puas yog Yehauvas tsis tau pib ua Nws tes hauj lwm nyob rau teb chaws Yixayee, tiam sis, tau tsim tib neeg, cia kom muaj txoj sia nyob zoo siab hlo hauv ntiaj teb, ces nyob rau qhov no, vim tib neeg lub cev nqaij daim tawv (xwm ntuj tsim txhais tau tias tib neeg tsis paub txog yam uas nws tsis pom, uas yog hais tau tias nws yuav tsis paub tias nws yog Yehauvas tsim tawm los, thiab tsawg tshaj ntawd yog tsis paub tias vim li cas Nws ho ua li ntawd), nws yeej yuav tsis paub hais tias nws yog Yehauvas ua tus tsim tib neeg los yog tias Nws yog tus Tswv tsim txhua yam. Yog tias Yehauvas tau tsim tib neeg thiab muab nws tso rau hauv ntiaj teb no, thiab tsuas yog plhws plua plav ntawm Nws ob txhais tes thiab ncaim mus, dua li qhov nyob nrog tib neeg los muab kev taw qhia rau lawv rau ib ncua sij hawm, ces tib neeg txhua tus yuav tau tig rov qab mus ua qhov tsis muaj dab tsi li lawm; txawm yog saum ntuj thiab ntiaj teb thiab tag nrho ntau yam uas Nws tsim, thiab tib neeg txhua tus, yuav tau tig rov qab mus ua qhov tsis muaj dab tsi li lawm thiab ntxiv ntawd yuav raug caij tsuj los ntawm Ntxwgnyoog. Nyob rau txoj hau kev no Yehauvas xav kom “Nyob hauv lub ntiaj teb, ntawd yog, nyob hauv nruab nrab ntawm cov neeg Nws tsim, Nws yuav tsum muaj chaw sawv, lub chaw dawb huv” raug pov tseg. Thiab yog li ntawd, tom qab tsim tib neeg lawm, Nws yuav tuaj yeem nyob hauv lawv nruab nrab los coj lawv hauv lawv lub neej, thiab hais lus rau lawv nyob hauv lawv nruab nrab—tag nrho cov no yog kom paub txog Nws txoj kev xav tau, thiab kom ua tiav Nws txoj kev npaj. Tes hauj lwm uas Nws tau ua hauv teb chaws Yixayee tsuas yog txhob txwm siv los ua raws li txoj kev npaj uas Nws tau tsim ua ntej Nws tsim txhua yam, yog li Nws thawj qhov hauj lwm ntawm cov neeg Yixayee thiab Nws tau tsim txhua yam tsis sib xws ntawm txhua qhov, tab sis puas leej yog ua tiav rau lub txiaj ntsig ntawm Nws txoj kev cawm, Nws txoj hauj lwm, thiab Nws lub yeeb koob, thiab tau ua tiav txhawm rau kom nkag siab tob ntxiv txog lub ntsiab ntawm Nws txoj kev tsim tib neeg. Nws tau coj tib neeg lub neej hauv lub ntiaj teb tau ob txhiab xyoo tom qab Nau-a, thaum lub sij hawm no Nws tau qhia tib neeg kom nkag siab zoo txog kev hwm Yehauvas, tus Tswv tsim txhua yam, yuav ua li cas coj lawv lub neej, thiab yuav ua neej nyob mus ntxiv li cas, thiab tseem ceeb tshaj txhua yam, yuav ua li cas los ua ib tug tim khawv rau Yehauvas, mloog Nws lus, thiab hwm Nws, txawm yog ntaus nkauj qhuas Nws zoo li Davi thiab nws cov pov thawj.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm nyob hauv Tiam Muaj Kev Cai

Lus taw qhia:

a. Cov lus sau thaum xub thawj tsis muaj kab lus “kom ua raws.”

Ua ntej ob txhiab xyoo dhau los uas Yehauvas ua Nws tes hauj lwm, tib neeg tsis paub dab tsi li, thiab yuav luag txhua tus tib neeg tau poob rau txoj kev phem, txog rau thaum, ua ntej lub ntiaj teb raug puas tsuaj los ntawm dej nyab, lawv tau mus txog qhov kawg ntawm kev dag ntxias thiab kev coj tsis ncaj uas lawv lub siab tau tsis muaj Yehauvas, thiab xav tau Nws txoj hau kev ntxiv li lawm. Lawv yeej tsis nkag siab txog txoj hauj lwm uas Yehauvas yuav ua; lawv tsis muaj kev muaj qab hau, haj yam muaj kev paub tsawg, thiab, zoo li lub tshuab ua pa, tsis muaj kev paub txog tib neeg tag nrho, Vajtswv, lub ntiaj teb, lub neej, thiab lwm yam ntxiv. Hauv ntiaj teb, lawv tau koom hauv ntau yam kev ntxias, zoo li tus nab, thiab tau hais ntau yam uas ua rau Yehauvas chim, tab sis vim lawv yog cov neeg tsis paub, ces Yehauvas thiaj li tsis rau txim los yog qhuab ntuas lawv. Tsuas yog tom qab dej nyab, thaum Nau-a muaj 601 xyoos, Yehauvas tau tshwm sim los rau Nau-a thiab coj nws thiab nws tsev neeg, coj cov noog thiab tsiaj txhu uas dim dej nyab nrog Nau-a thiab nws cov xeeb ntxwv, mus txog thaum xaus ntawm Tiam Muaj Kev Cai, kav ntev txog 2,500 xyoo. Nws tau ua hauj lwm hauv teb chaws Yixayee, ntawd yog, ua hauj lwm loj, ntev txog 2,000 xyoo, thiab ua hauj lwm tib lub sij hawm txuas zus rau hauv teb chaws Yixayee thiab sab nraud tau 500 xyoo, ua ke tag nrho tau 2,500 xyoo. Lub sij hawm ntawd, Nws cob qhia cov neeg Yixayee tias kom lawv ua dej num rau Yehauvas, lawv yuav tsum tsim ib lub tuam tsev, hnav cov khaub ncaws pov thawj, thiab taug kev taw liab mus rau hauv lub tuam tsev thaum kaj ntug txoog, tsam lawv cov khau ua rau lub tuam tsev lo av thiab cov hluav taws yuav poob saum lub hau tuam tsev los thiab kub lawv tuag. Lawv tau ua lawv cov luag hauj lwm thiab zwm rau Yehauvas cov kev npaj. Lawv thov Yehauvas hauv lub tuam tsev, thiab tom qab tau txais Yehauvas kev qhia tshwm, ntawd yog, tom qab Yehauvas tau hais lus, lawv coj cov neeg coob coob thiab qhia lawv tias lawv yuav tsum hwm Yehauvas—lawv tus Vajtswv. Thiab Yehauvas tau hais rau lawv tias lawv yuav tsum tsim ib lub tuam tsev thiab ib lub thaj, thiab thaum txog lub sij hawm raug teeb los ntawm Yehauvas, ntawd yog Kev Hla Dhau, lawv yuav tsum npaj cov me nyuam nyuj mos thiab me nyuam yaj los tso rau ntawm lub thaj ua kev fij rau Yehauvas, kom nws tau txwv lawv thiab muab kev hwm rau Yehauvas nyob hauv lawv nruab siab. Txawm tias lawv yuav ua raws li txoj kev cai no los tsis ua yuav ua qhov ntsuas lawv txoj kev muab siab npuab rau Yehauvas. Yehauvas kuj tau tsa hnub Xanpataus rau lawv thiab, hnub xya ntawm qhov Nws tsim txhua yam. Hnub tom qab hnub Xanpataus, Nws muab ua thawj hnub, ua ib hnub rau lawv los qhuas Yehauvas, los muab kev fij rau Nws, thiab hu nkauj rau Nws. Nyob rau hnub no, Yehauvas tau hu tag nrho cov pov thawj los faib cov khoom fij ntawm lub thaj rau cov tib neeg noj, kom lawv tau kev zoo siab nrog cov khoom fij nyob rau ntawm Yehauvas lub thaj. Thiab Yehauvas tau hais tias lawv tau koob hmoov, tias lawv tau koom ib feem nrog Nws, thiab tias lawv yog Nws cov neeg xaiv tseg (uas yog Yehauvas cov lus cog tseg nrog cov neeg Yixayee). Vim li no, txog niaj hnub no los, cov neeg Yixayee tseem hais tias, Yehauvas tsuas yog lawv tus Vajtswv xwb, thiab tsis yog Lwm Haiv Neeg tus Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm nyob hauv Tiam Muaj Kev Cai

Nyob rau Tiam Muaj Kev Cai, Yehauvas tau muab ntau cov lus txib rau Mauxes xa mus rau cov neeg Yixayee uas raws nws qab tawm hauv teb chaws Iyiv los. Cov lus txib no tau muab los ntawm Yehauvas rau cov neeg Yixayee thiab tsis muaj feem xyuam rau cov neeg Iyiv; lawv raug tsim kom ceev tau cov neeg Yixayee, thiab Nws siv kev cai los txib lawv. Txawm hais tias lawv hwm hnub Xanpataus, txawm lawv hwm lawv niam lawv txiv, txawm lawv pe hawm mlom, thiab lwm yam ntxiv—cov no yog cov hauv paus ntsiab lus uas txiav txim tias txhaum los sis ncaj ncees. Nyob rau ntawm lawv, muaj qee leej raug npuaj los ntawm Yehauvas tus nplaim taws, qee leej raug pob zeb ntaus tuag, thiab qee leej tau txais koob hmoov los ntawm Yehauvas, thiab qhov no tau raug txiav txim siab seb lawv puas mloog cov lus txib no. Cov uas tsis ua rau hnub Xanpataus raug pob zeb ntaus tuag. Cov pov thawj uas tsis ua raws hnub Xanpataus raug npuaj los ntawm Yehauvas tus nplaim taws. Cov neeg uas tsis hwm lawv niam lawv txiv, kuj puas leej raug pob zeb ntaus tuag thiab. Tag nrho cov no yog qhia los ntawm Yehauvas. Yehauvas tau rhawv Nws cov lus txib thiab cov kev cai kom, thaum Nws coj lawv hauv lawv lub neej, tib neeg yuav tsum mloog thiab ua raws li Nws cov lus thiab tsis tig tawm tsam Nws. Nws siv cov kev cai no los tswj kom cov neeg yug me nyuam tshiab kom nyob hauv qab kev tswj, qhov zoo dua los tsim lub hauv paus rau Nws txoj hauj lwm yav tom ntej. Thiab yog li, los ntawm tes hauj lwm uas Yehauvas tau ua, thawj tiam hu ua Tiam Muaj Kev Cai. Txawm hais tias Yehauvas tau hais ntau yam thiab ua ntau yam hauj lwm los, Nws tsuas yog coj cov neeg mus rau qhov zoo, qhia cov tib neeg tsis lees paub no txog kev ua tib neeg, yuav ua neej nyob li cas, yuav ua li cas kom nkag siab txog Yehauvas txoj hau kev. Rau feem ntau, txoj hauj lwm Nws tau ua yog kom cov neeg ua raws li Nws txoj hau kev thiab ua raws li Nws cov kev cai. Tes hauj lwm tau ua tiav rau cov neeg uas muaj kev coj tsis ncaj ntiav; nws tsis txuas ntxiv kom txog qhov mus hloov lawv tus yam ntxwv los sis kev nce qib hauv lub neej. Nws tsuas yog txhawj txog kev siv cov kev cai los txwv thiab tswj hwm tib neeg xwb. Rau cov neeg Yixayee nyob rau lub sij hawm ntawd, Yehauvas tsuas yog ib tug Vajtswv nyob hauv lub tuam tsev xwb, tus Vajtswv uas nyob saum ntuj. Nws yog ib tug ncej huab, ib tug ncej nplaim taws. Txhua yam uas Yehauvas xav kom lawv ua yog ua raws li tib neeg niaj hnub no paub txog Nws cov kev cai thiab cov lus txib—ib tug tseem tuaj yeem hais tau tias cov kev cai—vim hais tias yam uas Yehauvas ua tsis yog tsim los hloov lawv, tab sis kom muab ntau yam ntxiv uas tib neeg yuav tsum muaj thiab qhia lawv los ntawm Nws tus kheej lub qhov ncauj vim hais tias, tom qab tau raug tsim los, tib neeg tsis muaj ib yam dab tsi uas nws yuav tsum muaj. Thiab yog li, Yehauvas tau muab cov khoom uas lawv yuav tsum muaj rau lawv lub neej hauv ntiaj teb, ua rau cov neeg uas Nws tau coj dhau ntawm lawv ob tug poj koob yawg koob, Adas thiab Evas, vim tias qhov uas Yehauvas tau muab rau lawv tshaj qhov Nws tau muab rau Adas thiab Evas thaum pib lawm. Txawm li cas los xij, txoj hauj lwm uas Yehauvas tau ua hauv teb chaws Yixayee tsuas yog los coj tib neeg thiab ua rau kom tib neeg paub txog lawv tus Tswv Tsim xwb. Nws tsis tau txeeb los sis hloov lawv, tab sis tsuas yog coj lawv xwb. Nov yog tag nrho tes hauj lwm uas Yehauvas ua nyob rau Tiam Muaj Kev Cai. Nws yog keeb kwm yav dhau los, zaj dab neeg tseeb, lub ntsiab tseem ceeb ntawm Nws txoj hauj lwm thoob plaws daim av Yixayee, thiab qhov pib ntawm Nws txoj hauj lwm rau txhiab xyoo—kom ceev tau tib neeg nyob hauv Yehauvas ob txhais tes. Los ntawm qhov no tau tshwm sim muaj ntau tes hauj lwm ntxiv nyob rau hauv Nws txoj kev npaj cawm tib neeg rau-txhiab-xyoo.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm nyob hauv Tiam Muaj Kev Cai

Nyob rau thaum pib, qhov coj tib neeg kev nyob rau thaum Vajluskub Qub Tiam Muaj Kev Cai ces zoo li coj lub neej ntawm ib tug me nyuam yaus. Cov noob neej puag thaum ntxov ub ces yog cov me nyuam yug tshiab tshiab ntawm Yehauvas; lawv yog cov neeg Yixayee. Lawv tsis muaj kev to taub txog qhov uas yuav hwm Vajtswv li cas los sis yuav ua neej nyob li cas rau hauv lub ntiaj teb. Ces hais tau hais tias, Yehauvas tsim noob neej, qhov ntawd ces yog, Nws tsim Adas thiab Evas, tab sis Nws tsis tau muab rab peev xwm rau nkawd kom to taub txog kev hwm Yehauvas los sis ua raws li Yehauvas tej kev cai nyob rau hauv ntiaj teb. Yog tsis muaj Yehauvas txoj kev coj qhia ncaj qha, tsis muaj leej twg yuav paub qhov no ncaj qha li, vim thaum pib ces tib neeg yeej tsis muaj qhov peev xwm zoo li ntawd. Tib neeg tsuas paub hais tias Yehauvas yog Vajtswv xwb, tab sis hais txog qhov yuav hwm Nws li cas, yam kev coj kev ua twg thiaj li hu tau ua kev hwm Nws, ib tug neeg twg yuav tsum muaj lub siab zoo li cas los hwm Nws tau, los sis yuav muab dab tsi coj los fij nyob rau hauv txoj kev hwm Nws, tib neeg yeej tsis paub ib qho hlo li. Tib neeg tsuas paub yuav siv tej yam uas siv tau nyob rau hauv tag nrho tej uas Yehauvas tsim xwb, tab sis qhov hais tias lub neej zoo li cas hauv ntiaj teb thiaj li zoo tsim nyog rau ib tug neeg uas raug tsim tawm los, tib neeg yeej tsis paub txog ib qho me me hlo li. Yog tsis muaj ib tug los qhia lawv, yog tsis muaj ib tug los coj lawv kiag, cov noob neej no yuav ua tsis tau ib lub neej kom haum rau noob neej, tab sis tsuas raug Ntxwgnyoog muab ntes kaw yam ntsiag to xwb. Yehauvas tsim noob neej, qhov ntawd ces hais tias, Nws tsim noob neej ob tug poj koob yawm txwv, Evas thiab Adas, tab tsis Nws tsis muab tej kev ntse los sis tswv yim pub rau nkawd ntxiv lawm. Txawm hais tias nkawd twb yeej nyob rau hauv ntiaj teb lawm, los nkawd yuav luag tsis to taub ib yam dab tsi li. Thiab yog li ntawd, Yehauvas tes hauj lwm tsim noob neej ces tsuas ua tiav ib nrab xwb, thiab tseem nrug deb ntawm qhov ua tiav hlo. Nws tsuas siv av puab tau ib tug qauv ntawm tib neeg xwb thiab muab Nws txoj pa rau nws xwb, tab sis tsis muab qhov kev txaus siab kom txaus rau tib neeg los hwm Nws. Nyob rau thaum pib, tib neeg tsis muaj ib lub siab yuav hwm los sis ntshai Nws li. Tib neeg tsuas paub mloog Nws tej lus xwb tab sis yeej tsis paub txog tej kev paub yooj yooj yim txog lub neej nyob rau hauv ntiaj teb thiab txog tej kev cai yooj yooj yim txog tib neeg txoj kev ua neej. Thiab yog li ntawd, txawm hais tias Yehauvas tsim tau tus txiv neej thiab tus poj niam thiab ua tiav hlo tes hauj lwm ntawd rau xya hnub, los Nws yeej tseem ua tsis tau tiav qhov kev tsim tawm tib neeg ntawd li, vim tib neeg tsuas yog lub plhaub xwb, thiab tsis muaj qhov tseeb ntawm txoj kev ua neeg. Tib neeg tsuas paub hais tias Yehauvas yog tus tsim noob neej, tab sis lawv yeej tsis paub ib qho me me txog kev ua raws li Yehauvas tej lus los sis tej kev cai li. Thiab yog li ntawd, tom qab uas noob neej tshwm sim los lawm, Yehauvas tes hauj lwm yeej tseem nyob deb ntawm qhov ua tiav. Nws tseem yuav tau coj tag nrho tib neeg los rau ntawm Nws xub ntiag, ces kom lawv thiaj li muaj peev xwm nyob tau ua ke rau hauv ntiaj teb thiab hwm Nws, thiab kom lawv muaj peev xwm, nrog rau Nws txoj kev coj kev qhia, nkag tau mus rau txoj kev ua yog ntawm tib neeg lub neej li sawv daws muaj nyob rau hauv ntiaj teb. Tsuas yog nyob rau txoj kev no xwb mas tes hauj lwm uas feem ntau ua nyob rau hauv Yehauvas lub npe thiaj li yuav raug ua tiav hlo; qhov ntawd ces yog, tsuas yog nyob rau txoj kev no xwb mas Yehauvas tes hauj lwm tsim lub ntiaj teb thiaj li yuav raug ua tiav hlo. Thiab yog li ntawd, tau tsim noob neej lawm, ces Nws yuav tau coj noob neej lub neej nyob rau hauv lub ntiaj teb lawm ntau txhiab xyoo, es kom noob neej thiaj li muab peev xwm yoog raws tau Nws tej kev cai tswj fwm thiab tej kev cai, thiab koom rau tag nrho txhua yam kev ua ntawm tib neeg lub neej li qhov sawv daws muaj nyob rau hauv lub ntiaj teb. Tsuas yog thaum ntawd xwb mas Yehauvas tes hauj lwm thiaj li yuav tiav.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Zeem Muag ntawm Vajtswv Tes Hauj Lwm (3)

Tes dej num uas Yexus ua yog raws li tej kev cheem tsum ntawm tib neeg nyob rau tiam ntawd. Nws tes hauj lwm yog los cawm tib neeg, los zam txim rau lawv tej kev txhaum rau lawv, thiab yog li Nws tus moj yam yeej yog ib tug ntawm kev txo hwj chim, kev ua siab ntev, kev hlub, kev tshua, kev tswj tus kheej, kev hlub tshua, kev ua siab zoo. Nws coj hmoob hlub thiab koob hmoov ntau heev los rau tib neeg, thiab tag nrho tej khoom uas tib neeg yuav zoo siab xyiv fab rau, Nws muab txoj kev zoo siab xyiv fab rau lawv: kev thaj yeeb thiab kev zoo siab, Nws txoj kev zam txim thiab kev hlub, Nws txoj kev hlub tshua thiab kev ua siab zoo. Nyob rau lub sij hawm no, qhov uas muaj khoom ntau los ua kom zoo siab xyiv fab uas tib neeg tau ntsib—txoj kev xav thaj yeeb thiab kev ruaj ntseg nyob hauv lawv lub siab, txoj kev xav uas ruaj khov nyob hauv lawv tej ntsujplig, thiab qhov lawv vam khom rau Yexus uas yog tus Cawm Seej—uas yog nqis mus rau tiam uas lawv ua neej nyob. Nyob rau Tiam Hmoov Hlub, tib neeg twb raug Ntxwgnyoog muab ua qias vuab tsuab tag lawm, thiab yog li yuav kom ua tes dej num ntawm txoj kev cawm dim tiav mas cheem tsum ib qho hmoov hlub kom ntau, kev tswj tus kheej tas mus li thiab kev ua siab ntev ntau heev, thiab tseem ntau tshaj ntawd, ib txoj kev theej txhoj uas tsim nyog los ntxuav tib neeg tej kev txhaum, kom thiaj muaj ib qho hloov pauv. Yam uas tib neeg pom nyob rau Tiam Hmoov Hlub mas tsuas yog Kuv txoj kev theej txhoj ntawm txoj kev kho tib neeg tej kev txhaum xwb: Yexus. Txhua yam uas lawv paub ces yog qhov uas Vajtswv yeej muaj kev hlub tshua thiab kev thev taus, thiab txhua yam uas lawv pom ces yog txoj kev hlub tshua thiab kev ua siab zoo ntawm Yexus. Nov yog tag nrho vim hais tias lawv yug nyob rau Tiam Hmoov Hlub. Thiab yog li, ua ntej lawv yuav raug cawm dim, lawv yuav tsum tau zoo siab xyiv fab rau ntau hom hmoov hlub uas Yexus muab rau lawv kom tau txiaj ntsig los ntawm qhov hmoov hlub. Txoj kev no, tej zaum lawv kuj yuav raug zam txim rau lawv tej kev txhaum los ntawm lawv txoj kev zoo siab xyiv fab rau qhov hmoov hlub, thiab tej zaum kuj muaj feem raug cawm dim los ntawm qhov zoo siab xyiv fab rau Yexus txoj kev tswj tus kheej thiab ua siab ntev. Tsuas yog los ntawm Yexus txoj kev them taus thiab kev ua siab ntev xwb lawv thiaj li muaj cai los txais txoj kev zam txim thiab zoo siab xyiv fab rau qhov hmoov hlub uas Yexus pub. Ib yam li Yexus tau hais: Kuv tsis yog los cawm cov ncaj ncees tab sis cov neeg txhaum, los pub cov neeg txhaum kom raug zam txim ntawm lawv tej kev txhaum. Yog tias, thaum Nws rais los ua cev nqaij daim tawv, Yexus coj tus moj yam ntawm txoj kev txiav txim, kev tsawm foom, thiab kev tsis zam txim rau tib neeg tej kev txhaum los, ces tib neeg yeej yuav tsis muaj feem raug cawm dim, thiab yuav nyob muaj kev txhaum mus ib txhis li. Yog muaj li no, txoj kev npaj cawm tib neeg rau-txhiab-xyoo yuav los nres rau hauv Tiam Muaj Kev Cai, thiab Tiam Muaj Kev Cai yuav raug muab rub txuas rau txhiab xyoo. Tib neeg tej kev txhaum tsuas yuav muaj loj hlob ntxiv thiab muaj kev txom nyem ntau, thiab txoj kev tsim tib neeg yuav tsis muaj txiaj ntsim dab tsi. Tib neeg tsuas yuav muaj peev xwm ua dej num rau Yehauvas nyob hauv txoj kev cai xwb, tab sis lawv tej kev txhaum yuav loj dua cov tib neeg uas xub tsim tej kev txhaum. Yexus hlub tib neeg ntau npaum li cas, zam txim rau lawv tej kev txhaum thiab coj txoj kev hlub tshua thiab kev ua siab zoo uas tsim nyog los, tib neeg muaj cai kom raug cawm dim los ntawm Yexus ntau npaum li ntawd, kom raug hu ua cov me nyuam yaj uas ploj lawm uas Yexus siv nyiaj txiag ntau mus yuav rov qab los. Ntxwgnyoog cuam tshuam tsis tau tes dej num no, rau qhov Yexus saib Nws cov ntseeg li ib leej niam uas muaj kev hlub saib xyuas tus me nyuam mos ntawm nws xub ntiag. Nws tsis chim los sis tsis nyiam lawv, tab sis muaj txoj kev nplij puv npo; Nws yeej tsis ua npau taws vog rau hauv lawv, tab sis zam lawv tej kev txhaum thiab tsis saib rau lawv txoj kev ruam thiab kev tsis to taub, txog ntua rau theem uas hais tias, “Zam txim rau lwm tus xya caum zaus xya zaus.” Yog li lwm tus lub siab thiaj hloov vim Nws lub siab, thiab tsuas yog qhov ntawd xwb tib neeg thiaj tau txais kev zam txim rau lawv tej kev txhaum los ntawm Nws txoj kev thev taus.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Lus Tseeb uas Nyob Tom Qab Tes Dej Num ntawm Tiam Muaj Kev Cawm Dim

Txawm tias Yexus nyob hauv qhov yug los ua neeg yam tsis muaj tej kev hnov txog cev nqaij daim tawv los xij, Nws yeej ib txwm nplig Nws cov thwj tim, muab pub rau lawv, pab lawv, thiab txhawb lawv. Txawm Nws ua tes dej num ntau npaum li cas, los sis Nws tiv kev txom nyem ntau npaum li cas los xij, Nws yeej tsis yuam tib neeg, tab sis yeej ib txwm ua siab ntev thiab tswj tus kheej rau lawv tej kev txhaum, xws li hais tias cov tib neeg ntawm Tiam Hmoov Hlub ua twb zoo hu Nws ua “tus Cawm Seej Yexus uas ntxim hlub.” Rau cov tib neeg nyob lub sij hawm ntawd—rau tag nrho txhua tus tib neeg—yam uas Yexus muaj thiab yog, yog kev hlub tshua thiab kev ua siab zoo. Nws yeej tsis cim ntsoov tib neeg tej kev txhaum, thiab qhov Nws saib lawv tsis yog saib rau lawv tej kev txhaum. Vim hais tias ntawd yog tiam txawv lawm, Nws yeej muab zaub mov ntau heev pub rau tib neeg xwv kom lawv thiaj tau noj kom lawv tsau. Nws saib tag nrho Nws cov ntseeg nrog txoj kev hlub, kho cov muaj mob zoo, ntiab dab tawm, tsa cov tuag sawv rov los. Yuav kom tib neeg ntseeg Nws thiab pom tias txhua yam uas Nws ua yog ua tiav yam kub siab lug thiab zoo siab hlo, mas Nws tseem mus tsa ib lub cev tuag uas twb lwj lawm sawv rov qab los, kom qhia rau lawv tias nyob hauv Nws ob txhais tes txawm tus tuag lawm los yeej rov qab los muaj tau txoj sia dua. Nyob rau txoj kev no Nws thev ntsiag to thiab ua Nws tes dej num ntawm txoj kev cawm dim rau hauv lawv. Twb yog ua ntej Nws raug ntsia rau saum ntoo khaub lig, Yexus twb tau ris tib neeg tej kev txhaum rau saum Nws Tus Kheej lawm thiab rais los ua ib txoj kev theej txhoj rau tib neeg. Twb yog ua ntej raug ntsia rau saum ntoo khaub lig, Nws twb tau qhib txoj kev rau saum ntoo khaub lig los mus cawm tib neeg kom dim lawm. Thaum kawg, Nws thiaj raug muab ntsia rau saum tus ntoo khaub lig, muab Nws Tus Kheej xyeem rau saum tus ntoo khaub lig, thiab Nws nchuav tag nrho Nws txoj kev hlub tshua, kev ua siab zoo, thiab kev dawb huv rau saum tib neeg. Rau tib neeg, Nws yeej ib txwm zam txim, yeej tsis pauj rov qab, zam txim rau lawv tej kev txhaum, nqua hu kom lawv lees txim ntxeev dua siab tshiab, thiab cob qhia lawv kom muaj lub siab ntev, tswj tus kheej, thiab hlub, los caum raws Nws tej hneev taw thiab muab nws tus kheej xyeem rau saum ntoo khaub lig. Nws txoj kev hlub rau cov kwv tij thiab cov muam mas ntau dua li Nws txoj kev hlub rau Maivliag. Tes dej num uas Nws ua yog ua raws li nws qhov keeb laj fai kho cov mob zoo thiab ntiab dab tawm, tag nrho tej no yog ua rau Nws txoj kev cawm dim. Txawm tias Nws mus qhov twg los xij, Nws saib txhua tus uas caum raws li nrog qhov hmoov hlub. Nws ua rau cov pluag nplua nuj, cov ceg tawv mus taus kev, cov dig muag pom kev, thiab cov lag ntseg hnov lus. Nws haj tseem caw cov qis tshaj plaws, cov pluag tshaj plaws, cov neeg txhaum, los zaum ntawm tib lub rooj nrog Nws, yeej tsis ntxub lawv tab sis ib txwm ua siab ntev, haj tseem hais tias: Thaum ib tug tswv yug yaj muaj ib tug yaj ntawm ib puas tus ploj lawm, nws yuav muab cuaj caum cuaj tug tso tseg es mus nrhiav tus uas tau ploj lawm, thiab thaum nws nrhiav tau tus yaj lawm nws yuav zoo siab heev li. Nws hlub Nws cov ntseeg ib yam li ib tug maum yaj hlub nws cov me nyuam yaj. Txawm tias lawv ruam thiab tsis paub dab tsi, thiab yog neeg txhaum rau ntawm Nws ob lub qhov muag, thiab tshaj ntawd yog cov tswv cuab uas txo hwj chim tshaj plaws ntawm lub zej lub zog los xij, Nws suav cov neeg txhaum no—cov tib neeg uas lwm tus ntxub—li lub ntsiab muag ntawm Nws lub qhov muag. Vim Nws nyiam lawv, Nws muab Nws txoj sia rau lawv, li ib tug me nyuam yaj uas muab xyeem rau saum lub thaj. Nws mus rau hauv lawv nruab nrab li uas Nws yog lawv tus tub qhe, cia lawv siv Nws thiab tua Nws, mloog lawv lus yam kawg siab hlo. Rau Nws cov ntseeg ces Nws yog tus Cawm Seej Yexus uas ntxim hlub, tab sis rau cov Falixais, cov uas qhuab qhia tib neeg saum ib lub sam thiaj siab, Nws tsis muaj kev hlub tshua thiab kev ua siab zoo, tab sis kev tsis nyiam kiag li thiab kev chim siab rau. Nws tsis ua tes dej num ntau luaj twg rau hauv cov Falixais, tsuas yog tej zaum thiaj qhuab qhia thiab yws lawv xwb; Nws tsis mus ua tes dej num ntawm txoj kev cawm dim rau hauv lawv, los sis Nws tsis ua tej txuj ci tseem ceeb thiab tej txuj ci phim hwj. Nws hliv tag nrho Nws txoj kev hlub tshua thiab kev ua siab zoo rau saum Nws cov ntseeg, ua siab ntev thev rau cov neeg txhaum mus txog ntua thaum kawg kiag, thaum Nws raug ntsia rau saum ntoo khaub lig, thiab raug txom nyem rau txhua txoj kev thuam mus txog ntua rau thaum Nws cawm tau tag nrho txhua tus tib neeg. Qhov no yog tag nrho ntawm Nws tes dej num.

Yog tsis muaj Yexus txoj kev cawm dim, tib neeg yuav ua neej nyob hauv txoj kev txhaum thiab rais los ua cov xeeb leej xeeb ntxwv ntawm txoj kev txhaum, thiab cov xeeb leej xeeb ntxwv ntawm cov dab mus ib txhis. Yog li ntxiv mus, lub ntiaj teb tag nrho yuav rais los ua ib daim av rau Ntxwgnyoog nyob, qhov chaw ntawm nws nyob. Txawm li cas los xij peem, tes dej num ntawm txoj kev cawm dim cheem tsum qhia txoj kev hlub tshua thiab kev ua siab zoo rau tib neeg; tsuas yog los ntawm tej zoo li no los xwb thiaj yuav ua rau tib neeg tau txais txoj kev zam txim thiab thaum kawg yeej txoj cai kom raug kho kom zoo tiav log thiab raug Vajtswv muab tau. Yog tsis muaj theem ntawm tes dej num no, txoj kev npaj cawm tib neeg rau-txhiab-xyoo yeej yuav tsis muaj peev xwm loj hlob taus. Yog tias Yexus tsis tau raug ntsia rau saum ntoo khaub lig, yog tias Nws tsuas kho cov mob zoo thiab ntiab dab tawm xwb, ces tib neeg yeej yuav tsis tau raug zam txim ntawm lawv tej kev txhaum kiag li. Nyob rau hauv peb thiab ib nrab xyoo uas Yexus siv los ua Nws tes dej num hauv lub ntiaj teb, Nws tsuas ua tiav ntawm Nws tes dej num ntawm txoj kev cawm dim xwb; ntxiv ntawd, los ntawm qhov raug ntsia rau saum ntoo khaub lig thiab rais los zoo ib yam li cev nqaij daim tawv uas muaj kev txhaum, los ntawm qhov raug muab cob rau tus phem, Nws ua tes dej num ntawm qhov raug ntsia rau saum ntoo khaub lig tiav thiab tswj tau tib neeg txoj hmoo. Tsuas yog tom qab Nws raug muab cob rau Ntxwgnyoog ob txhais tes lawm xwb Nws thiaj li cawm tau tib neeg dim. Tau peb caug-peb thiab ib nrab xyoo uas Nws raug txom nyem rau hauv ntiaj teb, raug thuam luag, raug iab liam, thiab raug tso tseg, mus txog ntua rau qhov uas Nws tsis muaj chaw tso Nws lub taub hau, tsis muaj chaw so, thiab tom qab ntawd Nws raug muab ntsia rau saum ntoo khaub lig, tag nrho Nws lub cev—ib lub cev uas dawb huv thiab tsis txhaum—raug ntsia rau saum ntoo khaub lig. Nws thev txhua yam kev txom nyem rau saud. Cov uas muaj hwj chim thuam luag thiab ntaus Nws, thiab cov tub rog tseem nti qob ncaug rau Nws ntsej muag; tab sis Nws nyob twj ywm ntsiag to thiab thev mus txog thaum kawg, zwm yam zoo siab hlo mus txog ntua qhov tuag, uas qhov Nws cawm tag nrho txhua tus tib neeg. Tsuas yog tom qab ntawd Nws thiaj tau so xwb. Tes dej num uas Yexus ua tsuas sawv cev rau Tiam Hmoov Hlub xwb; nws tsis sawv cev rau Tiam Muaj Kev Cai, los sis nws tsis yog hloov chaw rau tes dej num ntawm lub sij hawm kawg. Qhov no yog lub ntsiab ntawm Yexus tej dej num hauv Tiam Hmoov Hlub, tiam ob uas tib neeg tau los dhau lawm—Tiam Muaj Kev Cawm Dim.

Tom qab Yehauvas tes hauj lwm lawm, Yexus rais los muaj cev nqaij daim tawv los ua Nws tes hauj lwm nrog tib neeg. Nws tes hauj lwm mas tsis yog muab cais ua nyob ib leeg xwb, tab sis yog tsim tsa rau saum Yehauvas tes hauj lwm. Nws yog tes hauj lwm rau ib tiam tshiab uas Vajtswv ua tom qab Nws tau muab Tiam Muaj Kev Cai xaus tseg lawm. Zoo ib yam li, tom qab Yexus tes hauj lwm xaus lawm, Vajtswv ua Nws tes hauj lwm ntxiv mus rau tiam tshiab, vim tag nrho Vajtswv txoj kev cawm tib neeg mas yeej tsuas muaj mus lawm tom ntej nkaus xwb. Thaum tiam qub dhau lawm, ib tiam tshiab yuav los hloov, thiab thaum tes hauj lwm qub raug ua tiav lawm, yuav muaj tes hauj lwm tshiab los ua ntxiv mus rau Vajtswv txoj kev cawm tib neeg. Qhov kev yug los ua neeg no yog Vajtswv qhov kev yug los ua neeg zaum ob, uas raws ntsaws Yexus tes hauj lwm. Tseeb tiag, qhov kev yug los ua neeg no mas tsis yog nws tshwm sim ua nws ib qho nkaus xwb; nws yog theem peb tom qab Tiam Muaj Kev Cai thiab Tiam Hmoov Hlub. Txhua zaum Vajtswv pib ib theem tshiab ntawm tes hauj lwm, yuav tsum muaj ib qho kev pib dua tshiab thiab nws yuav tsum coj ib tiam tshiab los. Thiab yeej muaj qhov kev hloov kom phim rau tej ntawd nyob rau hauv Vajtswv tus moj yam, nyob rau hauv tus yeeb yam ntawm Nws qhov kev ua hauj lwm, nyob rau ntawm qhov chaw ntawm Nws tes hauj lwm, thiab nyob rau hauv Nws lub npe. Yog li tos thiaj li hais tias nws yog ib qho nyuab rau tib neeg lees txais Vajtswv tes hauj lwm nyob rau hauv tiam tshiab. Tab sis tsis hais Nws txawm yuav raug tawm tsam los ntawm tib neeg zoo li cas los xij, Vajtswv yeej ib txwm ua Nws tes hauj lwm, thiab ib txwm coj tag nrho noob neej mus lawm tom ntej. Thaum Yexus los rau hauv tib neeg lub ntiaj teb no, Nws coj Tiam Hmoov Hlub los thiab muab Tiam Muaj Kev Cai xaus tseg. Nyob rau tiam kawg, Vajtswv yuav rov rais los muaj cev nqaij daim tawv ib zaug ntxiv, thiab qhov uas yug los ua neeg no ces Nws yuav muab Tiam Hmoov Hlub xaus tseg thiab coj Tiam Lub Nceeg Vaj los. Tag nrho cov uas muaj cuab kav lees txais qhov kev yug los ua neeg zaum ob ntawm Vajtswv yuav raug coj mus rau Tiam Lub Nceeg Vaj, thiab tshaj qhov ntawd ces yuav muaj cuab kav lees txais kiag Vajtswv txoj kev coj kev qhia. Txawm hais tias Yexus yeej tau ua hauj lwm ntau heev nrog tib neeg lawm, los Nws tsuas yog ua tiav qhov kev txhiv tag nrho noob neej thiab ua qhov kev theej txhoj rau tib neeg tej kev txhaum xwb; Nws tsis tau muab tag nrho tib neeg tus moj yam qias vuab tsuab tshem pov tseg. Yuav cawm tib neeg tawm tag nrho ntawm Ntxwgnyoog txoj kev haub ntxias mas tsis yog Yexus yuav tsum rais mus ua ib qho kev theej txhoj thiab ris tag nrho tib neeg tej kev txhaum nkaus xwb, tab sis Vajtswv yuav tsum tau ua tes hauj lwm loj tshaj los tshem tib neeg tus moj yam phem qias vuab tsuab ntawd kom tag mus. Thiab yog li ntawd, tom qab Vajtswv zam tib neeg tej kev txhaum lawm, Vajtswv tau rov los rau hauv lub cev nqaij daim tawv los coj tib neeg mus rau tiam tshiab, thiab tau pib tes hauj lwm ntawm kev qhuab ntuas thiab kev txiav txim. Tes hauj lwm no tau coj tib neeg mus rau ib qho chaw siab dua lawm. Tag nrho cov uas zwm rau Nws txoj kev tswj fwm yuav tau txais qhov tseeb uas siab tshaj thiab tau txais koob hmoov ntau tshaj. Lawv yuav tau nyob rau hauv tus duab ci pom kev tiag tiag, thiab lawv yuav tau qhov tseeb, txoj kev, thiab txoj sia.

Yog neeg tseem khuam nyob rau hauv Tiam Hmoov Hlub, ces lawv yuav tsis muaj hnub muab lawv tus moj yam qias vuab tsuab tshem pov tseg tau li, haj yam yuav tsis paub Vajtswv tus moj yam xeeb txawm li. Yog neeg tau nyob rau hauv qhov uas muaj hmoov hlub nplua mias tas mus li xwb, tab sis mas tsis muaj txoj kev ua neej uas cia kom lawv paub Vajtswv los sis ua kom haum raws li Nws siab li, ces lawv yuav tsis muaj hnub tau Nws tiag tiag nyob rau hauv lawv txoj kev ntseeg Nws li. Hom kev ntseeg no ces txaus tu siab tiag tiag li. Thaum koj nyeem tas phau ntawv no lawm, thaum koj tau ntsib tau pom txhua kauj ruam ntawm tus Vajtswv uas yug los ua neeg tes hauj lwm nyob rau Tiam Lub Nceeg Vaj lawm, koj yuav hnov zoo li qhov kev ntshaw uas koj muaj los tau ntau xyoo ntawd ces thaum kawg koj tau kiag lawm. Koj yuav hnov zoo li tsuas yog tam sim no xwb es koj thiaj li tau pom Vajtswv tim ntsej tim muag tiag tiag li; tsuas yog tam sim no xwb mas koj thiaj li tau ntsia Nws lub ntsej muag, hnov cov lus uas Nws hais kiag, txaus siab rau lub tswv yim ntawm Nws tes hauj lwm, thiab hnov tiag tiag hais tias Nws muaj tseeb thiab muaj hwj chim loj npaum li cas. Koj yuav hnov zoo li koj tau ntau yam uas cov neeg yav dhau los yeej tsis tau pom los sis tsis tau muaj dua li. Nyob rau lub sij hawm no, koj yuav paub meej meej hais tias kev ntseeg Vajtswv yog dab tsi tiag, thiab kev yoog raws Vajtswv txoj kev xav zoo li cas tiag. Tseeb tiag, yog koj tseem tuav rawv tej kev xav yav tag los, thiab tsis txais yuav los sis tsis lees qhov tseeb ntawm qhov kev yug los ua neeg zaum ob ntawm Vajtswv, ces koj yuav nyob plhws tes-qhuav, tsis tau dab tsi li, thiab thaum kawg koj yuav raug tshaj tawm hais tias muaj kev txhaum ntawm qhov tawm tsam Vajtswv. Cov uas muaj cuab kav ua raws qhov tseeb thiab zwm rau Vajtswv tes hauj lwm ces yuav raug lees nyob rau hauv lub npe ntawm tus Vajtswv uas yug los ua neeg zaum ob—Tus Uas Muaj Hwj Chim Loj Kawg Nkaus. Lawv yuav muaj cuab kav txais yuav Vajtswv tus kheej txoj kev coj kev qhia, tau qhov tseeb ntau tshaj thiab siab tshaj, nrog rau lub neej txoj sia tiag. Lawv yuav pom zaj yog toog uas cov tib neeg yav dhau los yeej tsis tau pom dua li: “Thiab kuv tig mus saib lub suab uas hais lus rau kuv. Thiab thaum tau tig kiag, kuv pom xya tus tswm ciab kub; Thiab nyob rau nruab nrab ntawm xya tus tswm ciab muaj ib tug zoo li Neeg Leej Tub, hnav ib ce ris tsho ti nkaus hauv ko taw, thiab sia ib txog siv kub rau ntawm ob lub nyom mis. Nws lub tob hau thiab cov plaub hau dawb paug cuag li cov xov plaub yaj, dawb npaum nkaus cov daus; Thiab Nws ob lub qhov muag liab ploog cuag nplaim taws; Thiab Nws ob txhais taw zoo li tooj dag ci nplas, cuag li raug hlawv hauv lub qhov cub; thiab Nws lub suab nrov cuag ntau tus dej ntws. Thiab Nws muaj nyob rau hauv Nws sab tes xis xya lub hnub qub: thiab nyob rau hauv Nws lub qhov ncauj muaj ib rab ntaj ob sab ntse: thiab Nws lub ntsej muag zoo li tus duab hnub ci uas muaj zog kawg nkaus” (Qhia Tshwm 1:12–16). Zaj yog toog no ces yog qhov lus qhia kom pom tag nrho Vajtswv tus moj yam, thiab qhov lus qhia kom pom tag nrho Nws tus moj yam kuj yog qhov lus qhia kom pom txog tag nrho Vajtswv tes hauj lwm nyob rau hauv Nws qhov kev yug los ua neeg tam sim no. Nyob rau hauv qhov kev ntws ceev cuag dej ntawm tej kev qhuab ntuas thiab kev txiav txim, Neeg Leej Tub qhia tawm kom pom txog Nws tus moj yam xeeb txawm los ntawm kev hais lus, cia tag nrho cov uas lees txais Nws qhov kev qhuab ntuas thiab kev txiav txim kom pom Neeg Leej Tub lub ntsej muag tiag tiag, uas yog kev qhia ncaj ncees kom pom txog lub ntsej muag ntawm Neeg Leej Tub uas Yauhas tau pom. (Tseeb tiag, tag nrho tej no mas cov uas tsis lees txais tes hauj lwm ntawm Vajtswv nyob rau Tiam Lub Nceeg Vaj yuav ntsia tsis pom li.) Vajtswv lub ntsej muag tiag tiag mas yuav siv tib neeg tej lus los muab piav tsis tau kom tag nrho, thiab yog li ntawd Vajtswv thiaj siv tej kev uas Nws qhia Nws tus moj yam xeeb txawm los qhia kom pom Nws lub ntsej muag tiag tiag rau tib neeg. Ces hais tau hais tias tag nrho cov uas tau txaus siab rau tus moj yam xeeb txawm ntawm Neeg Leej Tub ces tau pom lub ntsej muag tiag tiag ntawm Neeg Leej Tub lawm, vim Vajtswv loj dhau heev lawm thiab tsis muaj cuab kav yuav siv tau tib neeg cov lus los piav kom tau tag nrho. Thaum uas tib neeg tau ntsib tau pom ib kauj ruam zuj zus ntawm Vajtswv tes hauj lwm nyob rau Tiam Lub Nceeg Vaj lawm, ces lawv yuav paub lub ntsiab lus tseeb ntawm Yauhas cov lus thaum nws hais txog Neeg Leej Tub nyob rau ntawm cov ncej txawb teeb: “Nws lub tob hau thiab cov plaub hau dawb paug cuag li cov xov plaub yaj, dawb npaum nkaus cov daus; Thiab Nws ob lub qhov muag liab ploog cuag nplaim taws; Thiab Nws ob txhais taw zoo li tooj dag ci nplas, cuag li raug hlawv hauv lub qhov cub; thiab Nws lub suab nrov cuag ntau tus dej ntws. Thiab Nws muaj nyob rau hauv Nws sab tes xis xya lub hnub qub: thiab nyob rau hauv Nws lub qhov ncauj muaj ib rab ntaj ob sab ntse: thiab Nws lub ntsej muag zoo li tus duab hnub ci uas muaj zog kawg nkaus.” Nyob rau lub sij hawm ntawd, koj yuav paub tshaj txhua qhov kev tsis ntseeg hais tias lub cev nqaij daim tawv dog dig no uas tau hais ntau heev mas yeej yog tus Vajtswv uas yug los ua neeg zaum ob yam yuav tsis lees tsis tau li. Tshaj ntawd, koj yuav hnov tiag tiag hais tias koj tau txais koob hmoov npaum li cas, thiab hnov hais tias koj tus kheej yog tus uas muaj hmoo tshaj plaws. Koj tseem tsis kam txais qhov koob hmoov no thiab los?

Tes hauj lwm ntawm tiam kawg ces yog hais lus. Tej kev hloov loj muaj cuab kav tshwm rau tib neeg tau los ntawm tej lus. Tej kev hloov tam sim no uas raug rau cov neeg no thaum lawv lees txais tej lus no mas tseem ntau tshaj tej uas raug rau tib neeg thaum lawv txais yuav tej txuj ci tseem ceeb thiab txuj ci phim hwj ntawm Tiam Hmoov Hlub. Vim, nyob rau Tiam Hmoov Hlub, tej dab raug ntiab tawm ntawm tib neeg nrog qhov kev npuab tes rau thiab thov Vajtswv, tab sis tej moj yam qias vuab tsuab nyob rau hauv tib neeg yeej tseem muaj nyob. Tib neeg raug kho zoo ntawm lawv tej mob nkeeg thiab zam txim rau lawv tej kev txhaum lawm, tab sis hais txog qhov uas tib neeg yuav raug muab lawv tej moj yam phem qias vuab tsuab hauv lawv rhuav tshem pov tseg li cas ntawd, ces tes hauj lwm no tseem ua tsis tau tiav. Tib neeg tsuas yog raug cawm tau thiab zam txim rau lawv tej kev txhaum rau lawv txoj kev ntseeg xwb, tab sis tus yeeb yam muaj kev txhaum ntawm tib neeg tseem tsis tau raug rho pov tseg thiab tseem nyob hauv lawv. Tib neeg tej kev txhaum ces raug zam txim los ntawm tus Vajtswv uas yug los ua neeg, tab sis qhov no tsis tau txhais hais tias tib neeg yuav tsis muaj kev txhaum nyob rau hauv lawv lawm. Tib neeg tej kev txhaum mas muaj cuab kav raug zam txim rau los ntawm tej kev theej txhoj rau kev txhaum, tab sis hais txog qhov uas yuav ua li cas es tib neeg thiaj li yuav tsis muaj kev txhaum ntxiv lawm, thiab yuav ua li cas es lawv tus moj yam uas muaj kev txhaum ntawd thiaj li yuav raug rho pov tseg kom tag nrho thiab hloov kiag, ces lawv yeej tsis muaj txoj hau kev los daws tau qhov teeb meem no. Tib neeg tej kev txhaum yeej raug zam txim rau lawm, thiab qhov no ces vim yog tes hauj lwm ntawm Vajtswv qhov kev raug ntsia rau saum tus ntoo khaub lig, tab sis tib neeg yeej tseem ua neej nyob ntxiv rau hauv lawv tus moj yam phem qias vuab tsuab qub. Qhov no yog li no, ces tib neej thiaj yuav tsum raug cawm tawm kom tag nrho los ntawm lawv tus moj yam phem qias vuab tsuab, es kom lawv tus yeeb yam muaj kev txhaum thiaj li raug rho tawm pov tseg kom tag nrho, kom tsis txhob loj hlob tuaj ntxiv lawm, yog li ntawd thiaj li ua rau tib neeg tus moj yam hloov. Qhov no mas tib neeg yuav tsum tau to taub txoj kev loj hlob ntawm txoj sia, to taub txoj hau kev ntawm txoj sia, thiab to taub txoj kev hloov lawv tus moj yam. Dhau qhov ntawd lawm, nws yuav tsum kom tib neeg ua raws nraim li txoj kev no, kom lawv tus moj yam thiaj li maj mam hloov thiab kom lawv ua neej nyob hauv qhov ci ntsa iab ntawm txoj kev kaj, kom tag nrho txhua yam lawv ua thiaj li haum raws li Vajtswv txoj kev xav, kom lawv thiaj li muab lawv tus moj yam phem qias vuab tsuab tshem pov tseg tau, thiab kom lawv thiaj li yuav nti dim ntawm Ntxwgnyoog txoj kev haub ntxias ntawm txoj kev tsaus ntuj, yog li ntawd thiaj li tawm tau tag nrho hauv txoj kev txhaum los. Tsuas yog thaum ntawd xwb mas tib neeg thiaj li yuav tau txais kev cawm dim tag nrho. Nyob rau lub sij hawm thaum Yexus ua Nws tes hauj lwm, tib neeg qhov kev paub Nws ces tseem plooj heev thiab pom tsis meej li. Tib neeg yeej ib txwm ntseeg hais tias Nws yog Davi tus tub, thiab hu Nws ua ib tug xib fwb loj cev Vajtswv lus, tus Tswv uas siab dawb siab zoo uas txhiv tib neeg tej kev txhaum. Ib txhia, nyob rau ntawm qhov kev ruaj khov ntawm lawv txoj kev ntseeg, ces cia li zoo mob nkeeg los ntawm tej qho kev tuav Nws lub tw tsho; cov dig muag muaj peev xwm rov pom kev dua thiab txawm yog cov tuag kiag lawm los yeej raug rov cawm ciaj rov los. Txawm li cas los xij, tib neeg tsis muaj peev xwm yuav tshawb pom tus moj yam phem qias vuab tsuab uas cog tob tob nyob rau hauv lawv tus kheej, los sis lawv yeej tsis paub xyov yuav muab nws tshem tawm pov tseg li cas. Tib neeg tau txais hmoov hlub ntau, xws li qhov kev thaj yeeb thiab kev zoo siab ntawm cev nqaij daim tawv, txoj kev ntseeg ntawm ib tug tswv cuab coj tau koob hmoov los rau tag nrho ib tse neeg, kev kho tej mob nkeeg kom zoo, thiab lwm yam ntxiv mus. Qhov seem ces yog txoj kev ua zoo ntawm tib neeg thiab lawv tus duab zoo; yog ib tug neeg twg muaj peev xwm ua neej nyob raws li lub hauv paus keeb cag ntawm tej no, ces lawv yeej raug xam hais tias yog ib tug ntseeg uas txais yuav tau. Tsuas yog cov ntseeg ntawm hom no xwb thiaj li yuav nkag mus tau rau saum ntuj ceeb tsheej tom qab tuag lawm, ces txhais tau hais tias lawv tau raug cawm tau lawm. Tab sis, nyob rau hauv lub sij hawm hauv lawv lub neej, cov neeg no tsis to taub txoj kev ntawm txoj sia hlo li. Tag nrho tej lawv ua ces tsuas yog ua kev txhaum thiab tom qab ntawd ces lees lawv tej kev txhaum nyob rau hauv ib lub voj voog uas kiv mus los tas li yam tsis muaj ib txoj kev yuav hloov lawv tus moj yam li: Qhov zoo li ntawd yog tus yam ntxwv ntawm tib neeg nyob rau Tiam Hmoov Hlub. Tib neeg puas tau txais kev cawm dim tag nrho? Tsis tau! Yog li ntawd, tom qab uas theem ntawd ntawm tes hauj lwm raug ua tiav tag lawm, nws tseem tshuav tes hauj lwm txiav txim thiab rau txim. Theem no yog los ua kom tib neeg dawb huv los ntawm kev siv txoj lus, thiab yog li ntawd muab ib txoj kev rau lawv taug. Theem no mas yuav tsis tawg paj txi txiv los sis muaj qab hau yog hais tias nws tsuas muaj txuas ntxiv nrog tej kev ntiab dab tawm xwb, vim nws yuav rho tsis tau tib neeg tus yeeb yam muaj kev txhaum ntawd pov tseg, thiab tib neeg yuav cia li los nres rau ntawm qhov kev zam txim rau lawv tej kev txhaum xwb. Los ntawm kev theej txhoj rau kev txhaum, tib neeg tau raug zam txim rau lawv tej kev txhaum, vim tes hauj lwm raug ntsia rau saum tus ntoo khaub lig twb los xaus lawm thiab Vajtswv twb yeej Ntxwgnyoog lawm. Tab sis tus moj yam qias vuab tsuab ntawm tib neeg tseem muaj nyob rau hauv lawv, tib neeg tseem muaj cuab kav ua txhaum thiab tawm tsam Vajtswv tau, thiab Vajtswv tseem tsis tau muab tau noob neej. Yog vim li ntawd es nyob rau theem no ntawm tes hauj lwm Vajtswv thiaj li siv txoj lus los qhia tshwm tus moj yam qias vuab tsuab ntawm tib neeg, ua rau lawv los xyaum ua raws li txoj kev uas yog. Theem no mas muaj qab hau dua theem dhau los lawm, kuj tawg paj txi txiv dua thiab, vim tam sim no mas yog txoj lus uas muab tib neeg txoj sia pub ncaj qha rau lawv thiab pab kom tib neeg tus moj yam rov loj hlob tuaj tag nrho; nws yog ib theem hauj lwm uas ntxaws dua. Yog li ntawd, qhov kev yug los ua neeg nyob rau tiam kawg tau ua rau qhov tseem ceeb ntawm Vajtswv qhov kev yug los ua neeg ntawd tiav hlo thiab tau ua tiav hlo Vajtswv txoj kev npaj cawm tib neeg rau tib neeg qhov kev cawm dim.

Nyob rau hauv tes hauj lwm thaum tiam kawg, txoj lus uas muaj hwj chim ntawd loj tshaj qhov kev tshwm meej tseeb ntawm tej txuj ci tseem ceeb thiab txuj ci phim hwj lawm, thiab lub hwj chim ntawm txoj lus yuav tshaj lub hwj chim ntawm tej txuj ci tseem ceeb thiab txuj ci phim hwj lawm. Txoj lus qhia tshwm tag nrho tej moj yam qias vuab tsuab uas faus tob nyob rau hauv tib neeg lub siab. Koj yuav tsis muaj hnub nrhiav tau tej ntawdlos ntawm koj tus kheej. Thaum lawv raug txoj lus muab qhia tshwm, koj yeej yuav txawj los tshawb pom tej ntawd; koj yuav tsum muab koj li kev lees txais, thiab koj yuav ntseeg tag nrho. Qhov no tseem tsis yog lub hwj chim ntawm txoj lus thiab lod? Qhov no yog qhov tau los ntawm tes hauj lwm ntawm txoj lus hnub no. Yog li ntawd, nws tsis yog los ntawm kev kho tau tej mob nkeeg thiab kev ntiab dab tawm es tib neeg thiaj li raug cawm tau tag nrho los ntawm lawv tej kev txhaum, los sis tib neeg yuav tsis muaj cuab kav raug ua kom muaj txhua yam los ntawm qhov kev tshwm sim ntawm tej txuj ci tseem ceeb thiab txuj ci phim hwj. Lub hwj chim kho kev mob nkeeg thiab ntiab dab tawm tsuas muab tau hmoov hlub rau tib neeg xwb, tab sis tib neeg lub cev nqaij daim tawv tseem yog Ntxwgnyoog tug thiab tus moj yam phem qias vuab tsuab tseem nyob hauv tib neeg. Muab ua lwm yam lus hais, ces qhov uas tseem tsis tau muab ntxhuav kom dawb huv ces tseem cuam tshuam rau kev txhaum thiab kev phem kev qias. Tsuas yog thaum uas lawv raug ntxuav kom dawb huv los ntawm qhov kev ua ntawm txoj lus lawm xwb mas tib neeg thiaj li raug muab tau los ntawm Vajtswv thiab raug ntxuav kom dawb huv. Thaum dab raug ntiab tawm ntawm tib neeg mus lawm thiab lawv raug txhiv dim lawm, ces qhov no tsuas txhais tau hais tias lawv raug txeeb tawm ntawm Ntxwgnyoog ob txhais tes los lawm thiab rov qab los rau ntawm Vajtswv lawm. Txawm li cas los xij, yog tsis tau raug Vajtswv muab ntxuav kom dawb huv los sis muab hloov, ces lawv yeej tseem yog cov neeg qias vuab tsuab. Nyob rau hauv tib neeg tseem muaj kev phem kev qias, kev tawm tsam, thiab kev ntxeev siab; tib neeg tsuas rov qab los rau ntawm Vajtswv los ntawm Nws qhov kev txhim dim xwb, tab sis lawv yeej tsis muaj ib qho kev paub txog Vajtswv me me li thiab yeej tseem muaj cuab kav tawm tsam thiab ntxeev siab rau Nws tau. Ua ntej tib neeg raug txhiv dim, ntau qhov ntawm Ntxwgnyoog tej tshuaj lom twb raug muab cog rau hauv lawv lawm thiab, tom qab ntau txhiab xyoo uas raug Ntxwgnyoog muab ua qias vuab tsuab lawm, lawv yeej muaj ib tug yeeb yam raug tsim tseg uas tawm tsam Vajtswv lawm. Yog li ntawd, thaum tib neeg raug txhiv dim lawm, ces nws tsis muaj dab tsi tshaj li ib qho kev txhiv dim uas tib neeg raug yuav rov qab rau ib tug nqi siab heev xwb, tab sis tus yeeb yam muaj tshuaj lom nyob rau hauv lawv tseem tsis tau raug muab rhuav tshem pov tseg. Tus tib neeg uas tsis huv yuav tsum tau mus kom dhau ib qho kev hloov ua ntej yuav zoo txaus los ua dej num rau Vajtswv. Los ntawm tes hauj lwm txiav txim thiab rau txim no, tib neeg yuav los paub tag nrho lub ntsiab tseeb uas phem thiab qias vuab tsuab nyob rau hauv lawv tus kheej, thiab lawv yuav muaj peev xwm hloov tag nrho thiab raug ntxuav kom dawb huv. Tsuas yog txoj kev no xwb mas tib neeg thiaj li yuav zoo txaus rov los rau ntawm xub ntiag ntawm Vajtswv lub zwm txwv. Tag nrho tes hauj lwm ua niaj hnub no ces yog ua kom tib neeg raug yaug kom dawb huv thiab hloov tau; los ntawm qhov kev txiav txim thiab kev rau txim los ntawm txoj lus, nrog rau qhov kev lim tib neeg kom dawb huv, ces tib neeg thiaj li muaj cuab kav muab lawv txoj kev qias vuab tsuab ntiab tawm thiab muab yaug kom dawb huv tau. Tshaj qhov uas muab theem hauj lwm no xam ua theem ntawm qhov kev cawm dim, ces nws yuav yog ib qho tsim nyog dua los hais tias theem no yog tes hauj lwm ntawm txoj kev ntxuav kom dawb huv. Nyob rau qhov tseeb, theem no ces yog theem ntawm kev txeeb tau ib yam nkaus li theem ob nyob rau hauv kev cawm tib neeg thiab. Nws yog los ntawm kev txiav txim thiab kev rau txim los ntawm txoj lus uas Vajtswv muab rau tib neeg, thiab nws yog los ntawm kev lim tib neeg kom dawb huv, kev txiav txim, thiab kev qhia tshwm los ntawm txoj lus uas tag nrho tej tsis dawb huv, tej kev xav phem, tej kev txhoov siab, thiab tus kheej tej kev cia siab nyob hauv tib neeg lub siab thiaj li raug nthuav tawm tag nrho. Rau tag nrho tej uas tib neeg tau raug txhiv dim thiab zam txim rau ntawm lawv tej kev txhaum, ces tsuas muab xam cuag nkaus li Vajtswv tsis nco qab txog tib neeg tej kev ua txhaum lawm thiab tsis ua rau tib neeg raws li lawv tej kev ua txhaum xwb. Txawm li cas los xij, thaum tib neeg, cov uas nyob rau hauv lub cev nqaij daim tawv, tsis tau raug tso tawm ntawm txoj kev txhaum, ces lawv tsuas muaj yuav ua kev txhaum ntxiv mus xwb, nthuav tawm tas zog txog lawv tus moj yam phem qias vuab tsuab yam tsis muaj chaw kawg li. Qhov no yog lub neej uas tib neeg ua, ib lub voj voog kiv mus los uas tsis muaj chaw xaus ntawm kev ua txhaum thiab tau txais kev zam txim. Feem coob ntawm noob neej ces ua txhaum yav nruab hnub ces lees txim thaum yuav tsaus ntuj xwb. Txoj kev no, txawm hais tias qhov kev theej txhoj rau kev txhaum ces yeej siv tau mus ib txhis rau tib neeg, los nws yuav tsis muaj cuab kav cawm tau tib neeg los ntawm txoj kev txhaum. Tsuas yog ib nrab ntawm tes hauj lwm ntawm txoj kev cawm dim thiaj li raug ua tiav xwb, vim tib neeg tseem muaj ib tug moj yam qias vuab tsuab. Piv txwv li, thaum tib neeg paub kiag hais tias lawv los ntawm Mau-a los, ces lawv hais tawm tej lus cem yws tuaj, tso tseg txoj kev npaj ua lub neej, thiab cia li coj phem heev. Qhov no tseem qhia tsis tau hais tias tib neeg tseem tsis tau muaj cuab kav yuav kam zwm tag nrho rau hauv Vajtswv txoj kev tswj fwm lod? Qhov no tsis yog kiag lawv tus moj yam phem qias vuab tsuab lod? Thaum koj tsis raug rau txim, koj ob txhais tes mas tsa siab tshaj lwm tus, tseem tshaj Yexus txhais lawm. Thiab koj quaj qw tawm ua ib lub suab nrov nrov tias: “Ua Vajtswv leej tub uas Nws hlub tshaj plaws! Ua ib tug nyob ti Vajtswv! Peb xum tuag zoo dua nyo hau rau Ntxwgnyoog! Tig tawm tsam yawg tus Ntxwgnyoog laus! Tig tawm tsam tus zaj loj liab ploog! Thov kom tus zaj loj liab ploog poob hwj chim yam ntxim hnyos kawg! Thov kom Vajtswv ua kom peb muaj txhua yam!” Koj lub suab quaj qw mas nrov tshaj tag nrho lwm tus. Tab sis thaum lub sij hawm rau txim los txog thiab, ib zaug ntxiv thiab, tib neeg tus moj yam qias vuab tsuab raug nthuav tawm. Thaum ntawd, ces lawv tej suab quaj qw tu nrho, thiab lawv qhov kev ua tawv qhawv ntawd ntog yaj ntsis mus lawm xwb. Qhov no yog tib neeg txoj kev qias vuab tsuab; tseem khiav tob tshaj kev txhaum lawm thiab, nws yog tej yam uas Ntxwgnyoog cog tseg thiab nrhau cag tob heev nyob rau hauv tib neeg. Nws tsis yog ib qho yooj yim rau tib neeg los paub txog lawv tej kev txhaum; lawv tsis muaj kev paub txog lawv tus kheej tus yeeb yam uas cog tob heev, thiab lawv yuav tsum tos kev txiav txim los ntawm txoj lus mas thiaj li yuav ua tau qhov kom tshwm sim ntawd. Tsuas yog li ntawd xwb mas tib neeg thiaj li maj mam hloov tau txij ntawm no mus lawm tom ntej. Tib neeg qw li ntawd nyob rau yav tag los vim lawv tsis muaj kev to taub txog lawv tus moj yam qias vuab tsuab uas yeej xeeb txawm muaj los. Tej no yog tej yam tsis dawb huv uas muaj nyob rau hauv tib neeg. Thoob plaws lub caij nyoog ntev heev ntawm txoj kev txiav txim thiab kev rau txim, tib neeg nyob rau hauv ib qho huab cua nruj thiab kub ntxhov. Tej no tag nrho tsis yog tau los ntawm txoj kev ua ntawm txoj lus lod? Koj tsis tau quaj qw ua ib lub suab nrov nrov ua ntej qhov kev sim siab ntawm cov neeg ua Vajtswv tes dej num lod? “Nkag mus rau lub nceeg vaj! Tag nrho cov uas lees txais lub npe no yuav tau nkag mus rau hauv lub nceeg vaj! Tag nrho sawv daws yuav tau koom Vajtswv!” Thaum txoj kev sim siab ntawm cov neeg ua Vajtswv tes dej num los txog, koj tsis quaj qw ntxiv lawm. Thaum pib kiag, sawv daws yeej quaj qw tias, “Au Vajtswv! Txawm Koj yuav muab kuv tso rau qhov twg, los kuv yuav zwm rau txoj kev coj ntawm Koj.” Thaum uas tau nyeem Vajtswv tej lus lawm, “Leej twg yuav ua Kuv tus Povlauj?” cov neeg teb hais tias, “Kuv txaus siab ua!” Tom qab ntawd lawv pom cov lus, “Thiab dab tsi ntawm Yauj txoj kev ntseeg?” thiab hais tias, “Kuv txaus siab yuav muab Yauj txoj kev ntseeg coj los rau kuv tus kheej. Vajtswv, thov muab kuv tso rau hauv qhov kev sim!” Thaum qhov kev sim siab ntawm cov neeg ua Vajtswv tes dej num los txog, lawv vau tag nrho ua ke thiab sawv yuav luag tsis taus rov qab los. Tom qab ntawd, ib qho me me ntxiv ib qho me me, tej yam tsis dawb huv hauv lawv lub siab maj mam ploj tsawg zuj zus mus. Qhov no tsis yog ua tau los ntawm txoj lus lod? Yog li ntawd, tej yam uas koj tau ntsib tau pom hnub no yog qhov tshwm sim tau los ntawm txoj lus, tseem loj tshaj tej uas tau los ntawm Yexus tej kev ua txuj ci tseem ceeb thiab txuj ci phim hwj lawm thiab. Vajtswv lub yeeb koob uas koj pom thiab lub hwj chim ntawm Vajtswv Tus Kheej kiag uas koj pom ces tsis yog lam pom tau los ntawm tej kev ntawm qhov raug ntsia rau saum tus ntoo khaub lig, ntawm tej kev ntawm kev kho mob nkeeg thiab ntiab dab tawm xwb, tab sis tseem tshaj qhov ntawd lawm ces yog qhov kev txiav txim ntawm Nws txoj lus. Qhov no qhia tau rau koj pom hais tias qhov kev muaj cai thiab lub hwj chim ntawm Vajtswv mas tsis yog muaj tej kev ua txuj ci tseem ceeb, kev kho mob nkeeg, thiab kev ntiab dab tawm nkaus xwb, tab sis hais tias qhov kev txiav txim ntawm Vajtswv txoj lus mas muaj cuab kav sawv cev rau Vajtswv lub hwj chim thiab los nthuav tawm Nws lub hwj chim uas loj kawg nkaus ntawd tau zoo dua.

Nyob rau Tiam Lub Nceeg Vaj, Vajtswv siv cov lus coj mus rau ib tiam tshiab, mus hloov txoj kev uas Nws ua hauj lwm, thiab los ua tes hauj lwm ntawm tag nrho tiam ntawd. Qhov no yog qhov tseem ntsiab hauv paus uas Vajtswv ua hauj lwm nyob rau Tiam Txoj Lus. Nws tau rais los ua cev nqaij daim tawv thiab hais lus rau ntau fab tuaj, ua kom tib neeg thiaj li pom Vajtswv tiag, tus ua yog Txoj Lus tshwm sim los rau hauv lub cev, thiab pom Nws lub tswv yim thiab txoj kev phim hwj. Vajtswv ua li no yog ua kom tiav cov hom phiaj ntawm kev kov yeej tib neeg, kev tsim kho tib neeg kom zoo tiav log, thiab kev tshem tib neeg tawm kom tau zoo dua qub, uas yog lub ntsiab tseeb ntawm kev siv tej lus los ua hauj lwm nyob rau Tiam Txoj Lus. Los ntawm cov lus no, ua rau tib neeg los paub Vajtswv tes hauj lwm, Vajtswv tus moj yam, lub tseem ntsiab ntawm tib neeg, thiab qhov uas tib neeg tsim nyog nkag mus rau. Los ntawm cov lus no, tag nrho tes hauj lwm uas Vajtswv xav ua nyob rau Tiam Txoj Lus ntawd raug ua tiav lawm. Los ntawm cov lus no, ua rau tib neeg raug muab nthuav tawm, tshem tawm, thiab raug sim. Tib neeg tau pom cov lus no, hnov cov lus no, thiab paub hais tias muaj cov lus no. Qhov tau los ntawd, ces lawv tau los ntseeg hais tias yeej muaj Vajtswv tiag, ntseeg lub hwj chim loj kawg nkaus thiab lub tswv yim ntawm Vajtswv, thiab Vajtswv lub siab muaj txoj kev hlub thiab kev cawm tib neeg. Lub ntsiab lus hais tias “tej lus” mas tej zaum zoo li dog dig thiab yooj yim xwb, tab sis cov lus hais tawm los ntawm tus Vajtswv uas yug los ua ntawd lub qhov ncauj mas ua tau rau lub qab ntuj khwb co qig txoog, lawv hloov neeg lub siab, hloov lawv tej kev xav thiab tej qub moj yam, thiab hloov tag nrho qhov uas lub ntiaj teb zoo li cas ntawd. Ib tiam dhau ib tiam, tsuas yog tus Vajtswv niaj hnub no thiaj li ua hauj lwm zoo li no xwb, thiab tsuas yog Nws thiaj hais li ntawd xwb thiab thiaj los cawm tib neeg li ntawd xwb. Txij li tam sim no mus lawm yav tom ntej, tib neeg ua neej nyob raws li tej kev coj kev qhia ntawm Vajtswv tej lus, nyob rau huv txoj kev saib xyuas thiab kev pab cuam ntawm Nws tej lus; Tib neeg ua neej nyob rau hauv lub ntiaj teb ntawm Vajtswv tej lus, nyob nrog rau tej lus tsawm foom thiab tej koob hmoov los ntawm Vajtswv tej lus, thiab cov tib neeg feem coob ua neej nyob rau hauv txoj kev txiav txim thiab kev rau txim ntawm Nws cov lus. Cov lus no thiab tes hauj lwm no yog npaj rau tib neeg txoj kev cawm dim, npaj ua kom tiav hlo li Vajtswv lub siab xav tau, thiab npaj coj los hloov tsos qub ntawm lub ntiaj teb ntawm txhua yam qub uas tsim tawm los. Vajtswv siv cov lus tsim lub ntiaj teb, Nws siv cov lus coj tag nrho txhua tus tib neeg nyob hauv qab ntuj khwb, Nws siv cov lus los kov yeej thiab cawm tau lawv, ces thaum kawg Nws mam siv cov lus los xaus tag nrho lub ntiaj teb qub. Txog qhov kawg kiag, Nws yuav siv cov lus los coj tag nrho lub ntiaj teb qub mus rau qhov chaw xaus, ces thiaj li yuav ua tiav hlo tag nrho Nws kev npaj cawm neeg ntiaj teb. Thoob plaws Tiam Lub Nceeg Vaj, Vajtswv siv lus los ua Nws tes hauj lwm, thiab ua kom tau Nws tes hauj lwm tiav hlo. Nws tsis ua tej txuj ci phim hwj los sis siv hwj huaj tseem ceeb, tab sis tsuas siv cov lus ua Nws tes hauj lwm xwb. Vim yog tej lus no, tib neeg thiaj tau noj thiab tau hnav thiab tau txais kev txawj ntse thiab muaj kev ntsib kev pom yam tseeb tiag. Nyob rau Tiam Txoj Lus, tib neeg tau txais koob hmoov nplua mias. Lawv tsis muaj kev mob kev nkeeg thiab tsuas yog tau txais txhua yam kev pub puv npo los ntawm Vajtswv tej lus xwb; tsis tas yuav qi muag nti nrhiav los sis qi muag nti taug kev mus li, nyob rau ntawm lawv qhov kev tau zoo ntawd, lawv pom Vajtswv tshwm sim los kiag, hnov Nws hais lus ntawm Nws lub qhov ncauj kiag, tau txais tej uas Nws muab pub, thiab saib ntsoov Nws tus kheej ua Nws tes hauj lwm kiag. Tej no yog tej yam uas cov neeg rau cov tiam dhau los tsis muaj cuab kav yuav tau txais, thiab tej ntawd yog tej koob hmoov uas lawv tsis tau txais.

Noob neej, raug Ntxwgnyoog muab ua coj tsis ncaj loj heev lawm, yeej tsis paub tias muaj ib tug Vajtswv, thiab tau tseg kev pe hawm Vajtswv lawm. Nyob rau thaum chiv keeb, thaum tsim Adas thiab Evas, Yehauvas lub koob meej thiab cov lus tim khawv puav leej tau muab qhia tag lawm. Tiam sis tom qab raug muab ua coj tsis ncaj tag lawm, tib neeg tau poob lub koob meej thiab cov lus tim khawv lawm, rau qhov txhua leej txhua tus tau ntxeev siab tawm tsam Vajtswv thiab tau tsum tsis hwm Nws tag nrho huv si lawm. Txoj kev kov yeej hnub no yog rov qab los qhia tag nrho cov lus tim khawv thiab tag nrho lub koob meej, thiab los ua kom tib neeg txhua tus pe hawm Vajtswv, kom muaj cov lus tim khawv nyob rau ntawm yam uas tau tsim los lawm; qhov no yog txoj hauj lwm uas yuav tsum tau ua kom tiav rau theem no. Yuav ua li cas, tiag tiag, kom kov yeej tau noob neej? Los ntawm kev siv txoj hauj lwm ntawm cov lus ntawm theem no los ua kom tib neeg ntseeg tag nrho; los ntawm kev siv kev tshaj tawm, kev txiav txim, kev rau txim, thiab kev foom tsis zoo los ntxias nws tag nrho; los ntawm kev tshaj tawm tib neeg txoj kev ntxeev siab thiab kev txiav txim rau nws txoj kev tawm tsam kom nws thiaj li paub txog txoj kev tsis ncaj ncees thiab kev qias vuab tsuab ntawm noob neej, thiab siv cov no los ua ib tug qauv piv txwv rau Vajtswv tus moj yam ncaj ncees. Nws yog qhov tseem ceeb tshaj plaws los ntawm cov lus no uas tib neeg raug kov yeej thiab tau ntseeg tag nrho. Cov lus yog cov tseem ceeb rau kev kov yeej tib neeg thaum kawg, thiab txhua tus uas lees txais Vajtswv txoj kev kov yeej yuav tsum lees txais kev ntaus thiab kev txiav txim ntawm Nws cov lus. Tus txheej txheem ntawm kev hais lus hnub no qhov tseeb yog tus txheej txheem ntawm kev kov yeej. Thiab tsuas yog qhov tias seb tib neeg yuav tsum koom tes li cas xwb los? Los ntawm kev paub noj thiab haus cov lus no, thiab kev ua tiav ib txoj kev nkag siab txog cov lus no. Raws li qhov tib neeg raug kov yeej tau li cas, qhov no tsis yog ib yam uas lawv tuaj yeem ua tau los ntawm lawv tus kheej. Txhua yam uas koj tuaj yeem ua tau yog, los ntawm kev noj thiab kev haus cov lus no, kom los paub txog koj txoj kev coj tsis ncaj thiab kev qias vuab tsuab, koj txoj kev ntxeev siab thiab koj txoj kev tsis ncaj ncees, thiab ntog rau ntawm Vajtswv xub ntiag. Yog tias, tom qab paub txog Vajtswv lub siab nyiam lawm, koj muaj peev xwm muab nws coj los xyaum ua, thiab yog tias koj muaj ntau lub zeem muag thiab muaj peev xwm los zwm rau cov lus no tag nrho, thiab koj tsis xaiv los ntawm koj tus kheej, ces koj yuav tau raug kov yeej lawm—thiab nws yuav yog ib qho txiaj ntsig ntawm cov lus no. Vim li cas noob neej thiaj li poob cov lus tim khawv lawm? Vim hais tias tsis muaj leej twg muaj kev ntseeg Vajtswv li, vim hais tias Vajtswv tsis muaj chaw nyob hauv tib neeg lub siab li. Txoj kev kov yeej ntawm noob neej yog kev rov txhim kho txoj kev ntseeg ntawm noob neej. Tib neeg ib txwm xav khiav pos hau nti mus rau hauv sab lub ntiaj teb, lawv muaj kev cia siab ntau yam, xav tau ntau yam rau lawv lub neej yav tom ntej, thiab muaj kev xav tau ntau yam heev. Lawv ib txwm xav txog sab cev nqaij daim tawv, npaj rau sab cev nqaij daim tawv, thiab tsis muaj lub siab xav tshawb nrhiav txoj kev ntseeg Vajtswv li. Lawv lub siab tau raug Ntxwgnyoog txeeb tau lawm, lawv tau poob lawv txoj kev huab hwm Vajtswv lawm, thiab lawv tau tsom ntsoov rau ntawm Ntxwgnyoog lawm xwb. Tiam sis tib neeg yog Vajtswv tsim los. Yog li, tib neeg tau ua cov lus tim khawv poob lawm, txhais tau tias nws tau ua lub koob meej ntawm Vajtswv poob lawm thiab. Lub hom phiaj ntawm kev kov yeej noob neej yog rov los txeeb lub koob meej ntawm noob neej txoj kev huab hwm rau Vajtswv. Nws tuaj yeem muab tso tau raws txoj kev no: Muaj ntau tus tib neeg uas tsis nrhiav txoj sia; tab txawm hais tias muaj qee leej uas nrhiav txoj sia, lawv tsuas yog ib nphoov tes ntawm cov zauv xwb. Tib neeg tau raug lawv lub neej yav tom ntej tswj kav lawm thiab yeej tsis mob siab txog txoj sia li. Ib txhia ntxeev siab tawm tsam thiab tawm tsam Vajtswv, txiav txim rau Nws tom qab Nws lub nraub qaum, thiab tsis xyaum ua qhov tseeb. Cov tib neeg no tau raug tsis quav ntsej rau tam sim no; rau lub sij hawm no, tsis muaj ib yam dab tsi uas tau ua tiav rau cov tub ntawm cov neeg ntxeev siab no li, tiam sis yav tom ntej koj yuav nyob rau hauv kev tsaus ntuj, kev quaj thiab kev tom koj cov hniav qas qawv. Koj yuav tsis paub txog txoj kev muaj nuj nqis ntawm txoj kev kaj thaum koj tab tom nyob rau hauv nws, tiam sis koj yuav lees paub txoj kev muaj nuj nqis ntawd thaum koj tab tom nyob rau hauv qhov hmo tsaus ntuj, thiab thaum ntawd koj mam li tu siab. Tam sim no koj tau zoo nyob, tiam sis hnub ntawd los txog thaum ntawd koj mam li tu siab. Thaum hnub ntawd los, thiab kev tsaus ntuj nqis los ces txoj kev kaj tsis muaj ntxiv lawm, thaum ntawd mam li khuv xim ces nws lig dhau heev lawm. Nws yog vim tias koj tseem tsis nkag siab txog txoj hauj lwm ntawm hnub no uas koj tsis mob siab rau lub sij hawm koj muaj tam sim no. Thaum txoj hauj lwm uas nyob thoob plaws hauv lub qab ntuj khwb no pib lawm, txhais tau hais tias txhua yam uas Kuv tab tom hais txog hnub no los muaj tseeb lawm, yuav muaj ntau tus neeg tuav lawv lub taub hau thiab quaj kua muag los ntawm kev txom nyem siab ntsws. Thiab hauv kev ua li ntawd, lawv yuav tsis poob rau hauv kev tsaus ntuj nrog rau kev quaj thiab kev tom hniav qas qawv lov? Txhua tus neeg uas nrhiav txoj sia tiag tiag thiab raug ua tiav hlo tuaj yeem siv tau, hos tag nrho cov tub ntawm cov neeg ntxeev siab uas tsis phim raug siv yuav poob mus rau hauv kev tsaus ntuj. Lawv yuav tsis muaj txoj hauj lwm ntawm Vajntsujplig Dawb Huv, thiab tsis muaj peev xwm ua kom muaj kev nkag siab txog txhua yam. Yog li lawv thiaj li yuav raug tsim txom los ntawm kev quaj kev nyiav, tau poob mus rau hauv kev rau txim. Yog tias koj npaj tau zoo rau hauv txoj hauj lwm theem no, thiab koj tau loj hlob hauv koj lub neej, ces koj phim raug siv lawm. Yog tias koj npaj tsis tau zoo-uas muaj mob, ces tab txawm hais tias koj tau raug hu rau txoj hauj lwm theem tom ntej los, koj yuav tsis phim rau txoj kev siv li—nyob rau theem no koj yuav tsis muaj dua lwm lub sij hawm lawm tab txawm hais tias koj xav npaj koj tus kheej npaum li cas los xij. Vajtswv yuav ncaim mus lawm; koj puas yuav mus nrhiav lub sij hawm uas nyob rau ntawm koj hauv ntej tam sim no qhov twg? Qhov twg uas koj tuaj yeem mus txais kev xyaum ua uas yog muab los ntawm Vajtswv tus kheej tiag tiag? Txog thaum ntawd, Vajtswv tus kheej yuav tsis hais lus los sis cev Nws lub suab los lawm; txhua yam uas koj yuav tsum muaj peev xwm ua ces yog nyeem yam uas tau raug hais hnub no xwb—yog li yuav ua li cas thiaj li yuav nkag siab yooj yim? Yuav ua li cas lub neej yav tom ntej thiaj li yuav zoo dua li hnub no? Nyob rau theem no, koj puas yuav tsis raug kev tsim txom yam li ib txoj kev ua neej hauv kev tuag uas koj quaj thiab tom koj cov hniav qas qawv? Koj twb tau txais koob hmoov tam sim no lawm, tiam sis koj tsis paub yuav zoo siab rau cov koob hmoov ntawd li cas; koj tab tom nyob rau hauv cov koob hmoov, tab sis koj tseem tsis paub. Qhov no ua pov thawj qhia tias koj yeej yog raug npaj tseg kom los raug tsim txom! Hnub no, ib txhia tib neeg tawm tsam, ib txhia ntxeev siab, ib txhia ua qhov no los sis qhov tod, thiab Kuv tsuas yog tsis quav ntsej txog qhov ntawd li xwb, tiam sis tsis txhob xav tias Kuv tsis paub txog ib yam dab tsi ntawm nej. Puas yog Kuv tsis nkag siab txog nej lub ntsiab tseeb? Vim li cas thiaj tas zog sib cav sib ceg tawm tsam Kuv? Puas yog koj tsis ntseeg Vajtswv txhawm rau kom nrhiav tau txoj sia thiab koob hmoov rau koj tus kheej? Puas yog nws tsis yog rau koj tus kheej uas koj muaj kev ntseeg? Nyob rau lub sij hawm tam sim no, Kuv tab tom ua kev kov yeej los ntawm kev hais lus xwb, thiab thaum txoj kev kov yeej no los xaus lawm, koj hnub kawg yuav raug pom tseeb. Kuv yuav tsum tau qhia rau koj kom meej meej lov?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nyob Sab Hauv Qhov Tseeb ntawm Kev Kov Yeej (1)

Txoj kev kov yeej hnub no yog npaj los ua kom pom tseeb tias tib neeg hnub kawg yuav zoo li cas. Vim li cas nws thiaj hais tias txoj kev rau txim thiab kev txiav txim hnub no yog kev txiav txim ua ntej lub zwm txwv dawb uas loj thaum lub sij hawm kawg? Koj tsis pom qhov no lov? Vim li cas kev kov yeej thiaj li yog theem kawg? Nws tsis yog ib qho meej meej uas nthuav tawm txog hom kev xaus dab tsi uas txhua hom tib neeg yuav ntsib lov? Puas yog nws tsis tso cai rau txhua tus, hauv chav kev kov yeej ntawm kev rau txim thiab kev txiav txim, los qhia lawv cov kob tiag tiag thiab tom qab ntawd muab lawv cais raws li lawv hom? Dua li qhov hais tias qhov no yog kev kov yeej noob neej, nws yuav zoo dua uas hais tias qhov no tab tom qhia tias hom kev xaus dab tsi uas yuav muaj rau txhua hom tib neeg. Qhov no yog hais txog kev txiav txim rau tib neeg cov kev txhaum thiab tom qab ntawd nthuav tawm txog ntau hom tib neeg, thaum ntawd mam li txiav txim seb lawv yog neeg phem los yog neeg ncaj ncees. Tom qab kev kov yeej lawm, ces yog txoj hauj lwm ntawm kev muab nqi zog rau cov neeg zoo thiab muab kev rau txim rau cov neeg phem. Cov tib neeg uas mloog lus tiag tiag—txhais hais tias cov uas raug kov yeej tag nrho lawm—yuav muab tso rau theem tom ntej ntawm kev tshaj tawm Vajtswv txoj hauj lwm mus kom thoob plaws lub qab ntuj khwb no; cov uas tsis raug kov yeej yuav raug tso rau hauv kev tsaus ntuj thiab ntsib nrog rau kev puas tsuaj. Yog li tib neeg thiaj li yuav raug cais mus raws li hom, pab uas ua phem nrog kev phem, kom tsis muaj txoj kev kaj ntawm lub hnub ib zaug ntxiv li lawm, thiab pab uas ncaj ncees nrog kev zoo, kom tau txais txoj kev kaj thiab nyob mus ib txhis hauv txoj kev kaj. Lub sij hawm kawg twb los ze rau txhua yam lawm; tib neeg hnub kawg tau raug nthuav tawm meej meej rau nws ob lub qhov muag lawm, thiab txhua yam yuav raug muab cais mus raws li hom. Yog li ces, yuav ua li cas, tib neeg thiaj li yuav tuaj yeem khiav dhau txoj kev txom nyem siab ntsws ntawm txhua tus tib neeg raws li hom? Qhov xaus ntawm txhua hom tib neeg tau raug muab nthuav tawm thaum lub sij hawm kawg los ze rau txhua yam, thiab qhov no tau ua tiav thaum lub sij hawm kev kov yeej thoob plaws lub qab ntuj khwb (suav tag nrho txhua txoj kev kov yeej, pib los ntawm txoj hauj lwm tam sim no kiag). Kev qhia tshwm ntawm lub sij hawm kawg ntawm noob neej txhua tus twb tau ua tiav ua ntej lub rooj zaum ntawm kev txiav txim, hauv chav kev rau txim, thiab chav kev kov yeej ntawm lub sij hawm kawg lawm. Kev cais tib neeg raws li hom yog tsis rov qab tig tib neeg mus rau lawv lub hauv paus hom neeg qub lawm, rau qhov thaum tsim tib neeg thaum lub sij hawm tsim txhua yam, tsuas muaj ib hom tib neeg nkaus xwb, tsuas muaj tib txoj kev cais tawm ntawm tus txiv neej thiab tus poj niam xwb. Tsis muaj ntau hom neeg. Nws tsuas yog tom qab ob peb txhiab xyoo ntawm noob neej txoj kev coj tsis ncaj ntau hom sib txawv tau tshwm sim, uas nyob hauv qab cov dab phem qias vuab tsuab lub hwj chim, ib txhia nyob hauv qab cov dab phem uas phem lub hwwj chim, thiab ib txhia, cov uas ua raws li txoj kev ua neej, nyob hauv qab thaj chaw tswj fwm ntawm Tus Uas Muaj Hwj Chim Loj Kawg Nkaus. Tsuas yog hauv txoj kev no xwb txoj kev cais no thiaj li maj mam los ciaj sia nyob rau hauv tib neeg, thiab tsuas yog li no xwb tib neeg thiaj li tawg mus ua ib pab ib pawg nyob rau hauv ib tsev neeg uas loj ntawm tib neeg. Tib neeg txhua tus nyias muaj nyias “txiv”; nws tsis yog qhov teeb meem uas txhua tus tib neeg nyob rau hauv qab thaj chaw tswj fwm ntawm Tus Uas Muaj Hwj Chim Loj Kawg Nkaus tag nrho, rau qhov tib neeg ntxeev siab heev dhau lawm. Kev txiav txim ncaj ncees nthuav tawm qhov tseeb ntawm txhua hom tib neeg tus kheej, tsis tseg ib yam dab tsi zais cia kiag li. Txhua leej txhua tus nthuav tawm lawv lub ntsej muag tseeb rau ntawm txoj kev kaj. Nyob rau theem no, tib neeg tsis zoo li txoj kev uas nws ib txwm yog lawm, nws cov pog koob yawg koob cov yam ntxwv tiag tiag tau ploj ntev mus lawm, vim hais tias suav tsis txheeb Adas thiab Evas cov xeeb ntxwv uas tau raug Ntxwgnyoog ntes los ntev lawm, tsis pub kom paub txog ntuj ceeb tsheej ib zaug li, thiab vim hais tias tib neeg tau puv npo txhua yam ntawm Ntxwgnyoog cov taug lawm. Yog li, tib neeg muaj lawv cov hom phiaj uas tsim nyog. Tshaj ntawd ntxiv, nws yog nyob rau ntawm qhov sib txawv ntawm lawv cov taug uas lawv raug cais tawm mus raws li hom, txhais tau hais tias lawv raug txheeb raws li qhov uas lawv tau kov yeej hnub no. Tib neeg hnub kawg tsis yog ib yam uas tau npaj tseg ua ntej los lawm txij puag thaum tsim lub ntiaj teb. Qhov ntawd yog vim hais tias thaum chiv keeb, tsuas muaj ib hom xwb, uas yog hu ua “noob neej,” thiab thaum xub thawj uas tib neeg tsis tau raug Ntxwgnyoog muab ua coj tsis ncaj, thiab tib neeg txhua tus nyob rau hauv Vajtswv txoj kev kaj, uas tsis muaj kev tsaus ntuj poob rau saum lawv. Tiam sis tom qab uas tib neeg tau raug Ntxwgnyoog muab ua coj tsis ncaj lawm, txhua hom neeg thiab txhua tus tib neeg tau tawg mus thoob plaws lub ntiaj teb lawm—txhua hom neeg thiab txhua tus tib neeg uas los ntawm tsev neeg uas hu ua “noob neej” uas tau raug tsim los ntawm cov txiv neej thiab cov poj niam. Lawv txhua tus raug lawv cov pog koob yawg koob coj mus yuam kev tawm ntawm lawv cov pog koob yawg koob uas laus tshaj plaws—noob neej uas muaj txiv neej thiab poj niam (qhov ntawd yog, tus Adas thiab Evas uas nyob rau thaum chiv keeb, lawv ob tug pog koob yawg koob uas laus tshaj plaws). Thaum lub sij hawm ntawd, cov neeg Yixayee thiaj li yog tib co neeg uas nyob rau hauv lub ntiaj teb uas raug Yehauvas coj xwb. Ntau hom tib neeg uas tau tshwm sim los ntawm haiv neeg Yixayee (txhais hais tias los ntawm tsev neeg lub hauv paus xeem tiag tiag) ces cia li poob txoj kev coj ntawm Yehauvas lawm. Cov tib neeg thaum ntxov no, cia li tsis paub txog tej yam tseem ceeb ntawm noob neej lub ntiaj teb kiag li lawm, cia li caum lawv cov pog koob yawg koob qab mus nyob rau hauv cov cheeb tsam uas lawv hais tias yog lawv li, uas yeej tseem muaj ua ntu zus los txog ntua niaj hnub nim no. Yog li lawv thiaj li tseem tsis tau paub txog qhov uas lawv tau yuam kev li cas ntawm Yehauvas mus lawm, thiab qhov uas lawv tau raug ua coj tsis ncaj los txog ntua niaj hnub no los ntawm txhua yam ntawm cov dab phem qias vuab tsuab thiab cov ntsujplig phem. Cov uas tau raug ua coj tsis ncaj mus tob heev lawm thiab raug lom los txog ntua rau tam sim no—cov uas thaum kawg tsis tuaj yeem raug cawm tau—yuav tsis muaj lwm txoj kev xaiv lawm tiam sis kawg nrog lawv cov pog koob yawg koob mus ua ke xwb, cov dab phem qias vuab tsuab uas ua rau lawv coj tsis ncaj. Cov uas thaum kawg tuaj yeem raug cawm tau yuav mus rau noob neej lub hom phiaj uas tsim nyog, txhais hais tias mus kom txog qhov kawg uas tau tshwj tseg rau cov uas tau txais kev cawm dim thiab cov kov yeej lawm. Txhua yam yuav ua kom tiav los cawm txhua tus uas tuaj yeem cawm tau—tiam sis cov tib neeg uas muag luav thiab kho tsis tau, lawv tib txoj kev xaiv ces yog caum lawv cov pog koob yawg koob qab mus rau hauv lub qhov ntuj tob tsis muaj chaw tws ntawm kev rau txim xwb. Tsis txhob xav hais tias koj hnub kawg twb tau raug npaj tseg ua ntej thaum chiv keeb lawm thiab tsuas yog tau raug nthuav tawm tam sim no nkaus xwb. Yog tias koj xav raws li ntawd, ces puas yog koj tau hnov qab lawm tias thaum lub sij hawm tsim noob neej xub thawj, yeej tsis muaj qhov cais hom phem tawm lod? Puas yog koj tau hnov qab lawm tias tsuas yog ib tug noob neej los ntawm Adas thiab Evas tau raug tsim xwb. (txhais hais tias tsuas yog tus txiv neej thiab tus poj niam raug tsim xwb)? Yog tias koj yog Ntxwgnyoog tus xeeb ntxwv puag thaum chiv keeb los lawm, puas yog qhov no tsis txhais hais tias thaum Yehauvas tau tsim tib neeg, Nws kuj tau tsim ib pawg neeg phem rau hauv txhua yam uas Nws tsim thiab? Nws puas tuaj yeem ua tau tej yam zoo li ntawd? Nws tau tsim tib neeg vim yog Nws cov lus tim khawv; Nws tau tsim tib neeg vim yog Nws lub koob meej. Vim li cas Nws thiaj li txhob txwm tsim ib hom ntawm Ntxwgnyoog cov xeeb ntxwv kom txhob txwm tawm tsam Nws? Yehauvas ua tau tej yam zoo li no li cas? Yog tias Nws tau ua, leej twg thiaj yuav hais tias Nws yog ib tug Vajtswv uas ncaj ncees? Thaum Kuv hais tam sim no hais tias nej qee tus yuav nrog Ntxwgnyoog mus thaum kawg, nws tsis tau txhais hais tias koj twb tau nrog Ntxwgnyoog puag thaum chiv keeb los lawm; tiam sis nws txhais hais tias koj tau tog qis heev li lawm uas tab txawm hais tias Vajtswv tau sim los cawm koj los, koj tseem txais tsis tau txoj kev cawm dim ntawd thiab. Tsis muaj lwm txoj kev xaiv li lawm tiam sis kawg cais koj tawm nrog Ntxwgnyoog lawm xwb. Qhov no tsuas yog vim tias koj dhau ntawm txoj kev cawm dim mus lawm, tsis yog vim tias Vajtswv tsis ncaj ncees rau koj thiab txhob txwm kho koj txoj hmoo kom yog ib tug sawv cev ntawm Ntxwgnyoog thiab cais koj tawm nrog Ntxwgnyoog thiab txhob txwm xav kom koj raug tsim txom. Qhov ntawd tsis yog qhov sab hauv qhov tseeb ntawm kev kov yeej. Yog tias qhov ntawd yog qhov uas koj ntseeg, ces koj txoj kev nkag siab tsuas nkag siab-ib sab xwb tiag tiag li! Theem kawg ntawm kev kov yeej yog txhais tau hais tias cawm tib neeg, thiab kuj nthuav tawm lawv hnub kawg thiab. Nws yog los tshaj tawm tib neeg tiam los ntawm kev txiav txim, yog li thiaj ua rau lawv los lees txim, kom sawv tsees los, los nrhiav txoj sia thiab txoj hau kev tseeb ntawm noob neej lub neej. Nws yog los tsa cov siab uas loog tag lawm thiab ua rau tib neeg ruam thiab los qhia, los ntawm kev txiav txim, lawv txoj kev ntxeev siab. Txawm li cas los xij, yog tias tib neeg tseem tsis muaj peev xwm los lees txim, tseem tsis muaj peev xwm los nrhiav txoj kev tseeb ntawm noob neej lub neej thiab tsis muaj peev xwm tso tseg cov kev coj tsis ncaj no, ces lawv dhau ntawm txoj kev cawm dim mus lawm, thiab yuav raug Ntxwgnyoog muab nqos mus. Yam zoo li no yog qhov tseem ceeb ntawm Vajtswv txoj kev kov yeej: los cawm tib neeg, thiab kuj los qhia txog lawv cov kev xaus thiab. Cov kev xaus uas zoo, cov kev xaus uas phem—lawv raug nthuav tawm los ntawm kev kov yeej. Tsis hais tib neeg yuav raug cawm los yog raug foom tsis zoo rau txhua yam yog raug nthuav tawm rau thaum lub sij hawm kev kov yeej.

Thaum lub sij hawm kawg yog thaum txhua yam yuav raug cais tawm raws li hom los ntawm kev kov yeej. Kev kov yeej yog txoj hauj lwm thaum lub sij hawm kawg; hauv lwm lo lus, kev txiav txim rau txhua tus tib neeg cov kev txhaum yog txoj hauj lwm thaum lub sij hawm kawg. Yog tsis li ntawd, yuav cais tib neeg tawm tau li cas? Txoj hauj lwm ntawm kev cais tawm uas tau ua tiav rau hauv nej yog qhov pib ntawm txoj hauj lwm zoo li no uas nyob thoob plaws hauv lub qab ntuj khwb. Tom qab qhov no lawm, cov tib neeg ntawm txhua daim av thiab txhua haiv neeg kuj yuav raug cob rau kev kov yeej thiab. Qhov no txhais tau hais tias txhua tus tib neeg uas tau tsim los yuav raug cais tawm raws li hom, los zwm rau ntawm lub rooj zaum hauv ntej ntawm kev txiav txim los raug txiav txim. Tsis muaj ib tug tib neeg twg thiab ib yam dab tsi uas tuaj yeem khiav dim kev tsim txom ntawm txoj kev rau txim thiab kev txiav txim no kiag li, thiab tsis muaj ib tug tib neeg twg los sis ib yam dab tsi uas tsis raug cais tawm raws li hom li; txhua tus tib neeg yuav raug faib, rau qhov lub sij hawm kawg ntawm txhua yam txav los ze lawm, thiab tag nrho lub ntuj thiab lub ntiaj teb twb tau los txog qhov xaus lawm. Tib neeg yuav ua li cas khiav dim lub sij hawm kawg ntawm noob neej txoj kev muaj nyob? Thiab yog li, ntev npaum li cas uas nej cov dej num ntawm kev tsis mloog lus yuav muaj txuas txiv mus? Puas yog nej tsis pom tias nej lub sij hawm kawg twb los yuav txog? Yog ua cas cov uas hwm Vajtswv thiab xav kom Nws los tshwm tsis pom hnub kev tshwm sim ntawm Vajtswv txoj kev ncaj ncees li? Yog ua cas lawv thiaj li tsis tau txais tus nqi zog kawg rau txoj kev ua zoo? Koj puas yog ib tug ua zoo, los yog ib tug ua phem? Koj puas yog ib tug uas lees txais kev txiav txim ncaj ncees thiab tom qab ntawd mloog lus, los sis koj yog ib tug uas lees txais kev txiav txim ncaj ncees thiab tom qab ntawd raug foom tsis zoo? Puas yog koj nyob rau ntawm hauv ntej lub rooj zaum ntawm kev txiav txim hauv txoj kev kaj, los yog koj nyob rau hauv Ntuj Tawg hauv txoj kev tsaus ntuj? Puas yog koj tus kheej tsis yog ib tug uas paub meej tshaj plaws txog tias seb koj hnub kawg yuav yog ib qho uas tau txais nqi zog, los sis yog ib qho uas tau txais kev rau txim? Puas yog koj tsis yog ib tug uas paub meej tshaj plaws thiab nkag siab tob tshaj plaws tias Vajtswv ncaj ncees? Yog li koj txoj kev coj thiab lub siab zoo li cas xwb? Raws li Kuv kov yeej koj hnub no, puas yog koj yeej xav kom Kuv nthuav tawm rau koj seb koj tus cwj pwm yog zoo los yog phem tiag tiag li? Koj tau muab ntau npaum li cas tso tseg rau Kuv lawm? Koj pe hawm Kuv tob npaum li cas? Puas yog koj tus kheej paub tsis meej tshaj plaws txog qhov koj coj li cas rau Kuv? Koj yuav tsum paub zoo tshaj lwm tus txog qhov kawg uas koj yuav ntsib rau thaum kawg! Tseeb tiag, Kuv qhia koj hais tias: Kuv tsuas yog tsim noob neej xwb, thiab Kuv tsim koj, tiam sis Kuv tsis tau muab nej cob rau Ntxwgnyoog li; thiab tsis yog Kuv txhob txwm ua kom nej ntxeev siab tawm tsam los sis tawm tsam Kuv thiab yog li ntawd kom raug Kuv rau txim. Puas yog txhua yam kev puas tsuaj thiab kev txom nyem tsis yog vim tias nej lub siab tawv heev thiab nej txoj kev coj ntxim ntxub heev? Yog li qhov kawg uas nej yuav ntsib tsis yog raug txiav txim los ntawm nej tus kheej lov? Puas yog nej tsis paub zoo tshaj li lwm tus, hauv nej lub siab nej yuav xaus li cas? Qhov laj thawj uas Kuv kov yeej tib neeg yog los nthuav tawm lawv ntag, thiab coj kev cawm dim zoo tshaj los rau koj. Nws tsis yog los ua kom koj ua phem, thiab tsis yog txhob txwm los ua kom koj taug kev mus rau hauv dab teb ntawm kev puas ntsoog. Thaum lub sij hawm los, tag nrho koj txoj kev tsim txom uas loj, koj txoj kev quaj thiab kev tom hniav qas qawv—txhua yam nws puas yuav tsis yog vim koj cov kev txhaum? Yog li, tsis yog tias koj tus kheej txoj kev ua zoo los sis koj tus kheej txoj kev ua phem yog txoj kev txiav txim uas zoo tshaj plaws rau koj lov? Nws tsis yog qhov uas ua pov thawj uas zoo tshaj plaws qhia txog tias koj hnub kawg yuav zoo li cas lov?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nyob Sab Hauv Qhov Tseeb ntawm Kev Kov Yeej (1)

Nyob rau tiam kawg, Vajtswv los hais Nws tej lus. Nws hais los ntawm tus Ntsujplig txoj kev xav, los ntawm tib neeg txoj kev xav, thiab los ntawm tus neeg thib peb txoj kev xav; Nws hais lus rau hauv ntau txoj kev uas sib txawv, siv ib txoj kev rau ib lub caij nyoog ntawm lub sij hawm, thiab Nws siv kev ntawm qhov hais lus los hloov tib neeg tej kev xav phem thiab tshem tus duab ntawm tus Vajtswv pom tsis meej tawm hauv tib neeg lub siab mus. Qhov no yog tes dej num tseem ceeb uas Vajtswv ua tiav. Vim tias tib neeg ntseeg tias Vajtswv los kho cov muaj mob zoo, los ntiab dab tawm, los ua tej txuj ci tseem ceeb, thiab los muab tej koob hmoov uas yog tej khoom rau tib neeg, Vajtswv ua tes dej no ntawm theem no—tes dej num ntawm txoj kev rau txim thiab kev txiav txim—kom tshem tau tej zoo li no tawm ntawm tib neeg tej kev xav phem mus, xwv kom tib neeg thiaj paub Vajtswv qhov uas tshwm sim kiag thiab qhov ib txwm muaj, thiab xwv kom Yexus tus duab thiaj raug tshem tawm ntawm nws lub siab mus thiab muab hloov rau Vajtswv ib tug duab tshiab. Thaum Vajtswv tus duab uas nyob hauv tib neeg qub lawm, ces nws rais los ua ib tug mlom. Thaum Yexus los thiab ua tes dej num ntawm theem ntawd, Nws tsis sawv cev tag nrho rau Vajtswv. Nws ua tej cov cim thiab txuj ci phim hwj, hais tej co lus, thiab thaum kawg raug ntsia rau saum ntoo khaub lig. Nws sawv cev rau ib qho ntawm Vajtswv. Nws sawv cev tsis tau rau tag nrho ntawm qhov uas Vajtswv yog, tab sis dua ntawd Nws sawv cev rau Vajtswv hauv txoj kev ua ib qho ntawm Vajtswv tes dej num. Ntawd yog vim tias Vajtswv zoo heev, thiab phim hwj kawg nkaus, thiab Nws mas yog ib qho uas piav tsis tau, thiab vim tias Vajtswv tsuas ua ib qho ntawm Nws tes dej num rau hauv txhua tiam xwb. Tes dej num uas Vajtswv ua tiav nyob rau tiam no mas qhov tseem ceeb yog muab tej lus ntawm lub neej txoj sia rau tib neeg; kev nthuav tawm ntawm tib neeg tus yam ntxwv lub ntsiab tseeb; thiab lawv tus moj yam qias vuab tsuab; thiab kev tshem tawm tej kev xav phem ntawm sab kev ntseeg, txoj kev xav qub qub, txoj kev xav uas tsis siv lawm; thiab txoj kev paub thiab kev kab lig kev cai ntawm tib neeg. Yuav tsum muab tej no ntxuav tag nrho los ntawm Vajtswv tej lus. Nyob rau tiam kawg, Vajtswv siv tej lus, tsis yog tej cim thiab tej txuj ci phim hwj, los kho kom tib neeg zoo tiav log. Nws siv Nws tej lus los nthuav tib neeg tawm, los txiav txim rau tib neeg, los rau txim rau tib neeg, thiab los kho tib neeg kom zoo tiav log, yog li nyob rau hauv Vajtswv tej lus, tib neeg thiaj los pom Vajtswv lub tswv yim thiab txoj kev hlub, thiab los to taub Vajtswv tus moj yam, thiab yog li los ntawm Vajtswv tej lus, tib neeg thiaj saib rau Vajtswv tej num. Nyob rau Tiam Muaj Kev Cai, Yehauvas coj Mauxe tawm hauv Iyiv nrog Nws tej lus, thiab hais tej cov lus rau cov neeg Yixayee; nyob rau lub sij hawm ntawd, ib qho ntawm Vajtswv tej num raug nthuav tawm, tab sis vim yog tib neeg lub peev xwm muaj chaw kawg thiab tsis muaj dab tsi yuav muaj peev xwm ua rau nws txoj kev paub tiav, Vajtswv thiaj hais lus thiab ua hauj lwm txuas ntxiv. Nyob rau Tiam Hmoov Hlub, tib neeg rov qab pom ib qho ntawm Vajtswv tej num ib zaug ntxiv. Yexus muaj peev xwm los ua tej cim thiab tej txuj ci phim hwj, los kho cov muaj mob zoo thiab ntiab dab tawm, thiab raug muab ntsia rau saum ntoo khaub lig, peb hnub tom qab uas Nws raug tsa sawv hauv qhov tuag rov qab los thiab tshwm hauv cev nqaij daim tawv rau ntawm tib neeg xub ntiag. Ntawm Vajtswv, tib neeg tsis paub ntau tshaj qhov no. Tib neeg tsuas paub ntau npaum li qhov Vajtswv nthuav tawm rau nws xwb, thiab yog tias Vajtswv tsis nthuav dab tsi tawm ntau rau tib neeg, ces qhov zoo li no yuav yog qhov nthuav ntawm tib neeg txoj kev txwv txiav kom muaj chaw kawg rau Vajtswv. Yog li, Vajtswv ua hauj lwm txuas ntxiv, xwv kom tib neeg txoj kev paub Nws thiaj tob dua, thiab xwv kom tib neeg thiaj maj mam los paub Vajtswv lub ntsiab tseeb. Nyob rau tiam kawg, Vajtswv siv Nws tej lus los kho kom tib neeg zoo tiav log. Koj tus moj yam uas tsis coj tsis ncaj raug Vajtswv tej lus muab qhia tshwm, thiab koj tej kev xav phem ntawm sab kev ntseeg raug Vajtswv qhov uas tshwm sim kiag muab hloov lawm. Tus Vajtswv uas yug los ua neeg ntawm tiam kawg tau los ua kom tej lus “txoj Lus yug los ua cev nqaij daim tawv, txoj Lus los rau hauv cev nqaij daim tawv, thiab txoj Lus tshwm rau hauv cev nqaij daim tawv” kom muaj tiav, thiab yog tias koj tsis muaj ib txoj kev paub thoob txog qhov no, ces koj yuav tsis muaj peev xwm sawv ruaj nrees. Nyob rau tiam kawg, Vajtswv xav ua kom tiav ib theem ntawm tes dej num hauv qhov uas txoj Lus tshwm rau hauv cev nqaij daim tawv, thiab qhov no yog ib qho ntawm Vajtswv kev npaj cawm neeg ntiaj teb. Yog li, nej txoj kev paub yuav tsum yog meej; tsis hais ntawm qhov seb Vajtswv ua hauj lwm li cas, Vajtswv tsis tso cai rau tib neeg los txwv Nws. Yog tias Vajtswv tsis ua tes dej num no rau tiam kawg, ces tib neeg txoj kev paub Nws yuav mus tsis tau deb. Koj tsuas yuav paub tias Vajtswv yeej raug muab ntsia rau saum ntoo khaub lig tau thiab yeej rhuav tshem tau Xaudoo xwb, thiab tias Yexus yeej raug tsa sawv hauv qhov tuag los tau thiab tshwm rau Petus…. Tab sis koj yeej yuav tsis hais tias Vajtswv tej lus ua tau txhua yam tiav, thiab kov yeej tib neeg. Tsuas yog los ntawm qhov paub Vajtswv tej lus xwb koj thiaj hais tau qhov kev paub zoo li no, thiab koj yim paub ntau txog Vajtswv tes dej num npaum li cas, koj txoj kev paub Nws yuav yim ntxaws npaum li ntawd. Tsuas yog tom qab ntawd xwb koj thiaj li tsum tsis txwv Vajtswv nyob hauv koj tus kheej tej kev xav phem lawm. Tib neeg los paub Vajtswv los ntawm qhov paub Nws tes dej num; tsis muaj lwm txoj kev yog los paub Vajtswv lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Paub Vajtswv Tes Dej Num Hnub No

Nyob rau theem kawg ntawm tes hauj lwm no, qhov tshwm sim tau los ntawd ces yog ua tau los ntawm txoj kev ua ntawm txoj lus. Los ntawm txoj lus, ces tib neeg thiaj los to taub ntau yam lus zais tob thiab tes hauj lwm uas Vajtswv tau ua los ntawm ntau tiam neeg yav tag los lawm; los ntawm txoj lus, ces tib neeg thiaj raug Vajntsujplig qhia kom paub; los ntawm txoj lus, ces tib neeg thiaj li los to taub tej lus zais tob uas yeej tsis tau raug tej tiam dhau los daws tau li, nrog rau qhov los to taub txog tes hauj lwm ntawm cov xib fwb cev Vajtswv lus thiab cov thwj tim ntawm yav tag los, thiab tej kev cai uas lawv siv ua hauj lwm; los ntawm txoj lus, ces tib neeg kuj los to taub tus moj yam ntawm Vajtswv Tus Kheej, nrog rau txoj kev ntxeev siab thiab kev tawm tsam, thiab lawv thiaj los paub lawv tus kheej lub ntsiab tseeb. Los ntawm tej kauj ruam ntawm tes hauj lwm thiab los ntawm tag nrho tej lus tau hais, ces tib neeg thiaj li los paub tes hauj lwm ntawm tus Ntsujplig, tes hauj lwm uas tus Vajtswv uas yug los ua neeg ntawd lub cev nqaij daim tawv ua, thiab tseem tshaj qhov ntawd, los paub Nws tus moj yam tag nrho. Koj qhov kev paub txog Vajtswv tes hauj lwm cawm tib neeg tshaj rau txhiab xyoo ces kuj yog tau los ntawm txoj lus. Tsis yog qhov kev paub txog koj tej kev xav phem ua ntej ntawd thiab qhov uas koj muab tej ntawd tso pov tseg tau tag nrho ntawd kuj yog tau los ntawm txoj lus thiab lod? Nyob rau theem dhau los, Yexus ua txuj ci tseem ceeb thiab txuj ci phim hwj, tab sis tsis muaj txuj ci tseem ceeb thiab txuj ci phim hwj nyob rau theem no. Tsis yog koj qhov kev to taub txog qhov uas vim li cas Vajtswv thiaj tsis nthuav tawm txuj ci tseem ceeb thiab txuj ci phim hwj ntawd kuj yog tau los ntawm txoj lus thiab lod? Yog li ntawd, tej lus hais tawm nyob rau theem no mas hla dhau tes hauj lwm uas ua los ntawm cov thwj tim thiab cov xib fwb cev Vajtswv lus ntawm ntau ntau tiam yav tag los lawm. Txawm yog kiag cov lus qhia txog yav tom ntej ntawm cov xib fwb cev Vajtswv lus kiag los yeej ua tsis tau qhov tshwm sim zoo li no. Cov xib fwb cev Vajtswv lus ces tsuas hais txog tej lus qhia txog yav tom ntej xwb, lawv hais txog tej yam uas tseem yuav tshwm sim yav tom ntej xwb, tab sis tsis yog hais txog tes hauj lwm uas Vajtswv xav ua rau lub sij hawm ntawd. Los sis lawv tsis yog hais los coj noob neej rau hauv lawv lub neej los sis los muab tej qhov tseeb pub rau noob neej, los sis los nthuav tawm tej lus zais tob rau lawv, haj yam tsis yog los muab txoj sia pub. Ntawm cov lus hais tawm nyob rau hauv theem no, yeej muaj cov lus qhia txog yav tom ntej thiab qhov tseeb, tab sis feem ntau ces cov lus no ua dej num los muab txoj sia pub rau tib neeg. Cov lus tam sim no mas tsis zoo li cov lus qhia txog yav tom ntej ntawm cov xib fwb cev Vajtswv lus lawm. Qhov no yog ib theem ntawm tes hauj lwm rau tib neeg txoj sia, los hloov tib neeg tus moj yam ntawm txoj sia, thiab tsis yog rau kev hais lus qhia txog yav tom ntej. Thawj theem yog tes hauj lwm ntawm Yehauvas: Nws tes hauj lwm ces yog npaj ib txoj kev rau tib neeg los pe hawm Vajtswv nyob rau hauv ntiaj teb. Nws yog tes hauj lwm ntawm txoj kev pib los nrhiav ib qho chaw pib rau tes hauj lwm nyob rau hauv ntiaj teb. Nyob rau lub sij hawm ntawd, Yehauvas qhia kom cov neeg Yixayee los ua raws li kev cai Xanpatau, hwm lawv niam thiab txiv, thiab ua neej yam sib haum xeeb nrog sawv daws. Qhov no mas yog vim cov neeg ntawm lub sij hawm ntawd tsis to taub dab tsi yog qhov ua rau tib neeg yog tib neeg, los sis lawv tsis to taub kev ua neej nyob rau hauv ntiaj teb. Nws yog ib qho tseem ceeb rau Nws nyob rau ntawm thawj theem ntawm tes hauj lwm ntawd los coj noob neej rau lawv txoj kev ua neej. Tag nrho tej uas Yehauvas hais rau lawv ces tib neeg yeej tsis tau paub dua li los sis lawv yeej tsis tau muaj dua li. Nyob rau lub sij hawm ntawd, Vajtswv tsa coob tus xib fwb cev Vajtswv lus los hais tej lus qhia txog yam tom ntej, thiab tag nrho lawv ua li ntawd nyob rau hauv qab txoj kev coj ntawm Yehauvas. Qhov no ces tsuas yog ib qho nyob rau hauv Vajtswv tes hauj lwm xwb. Nyob rau thawj theem, Vajtswv tsis rais los muaj lub cev nqaij daim tawv, thiab yog li ntawd Nws qhia tag nrho txhua pab neeg thiab txhua haiv neeg los ntawm cov xib fwb cev Vajtswv lus. Thaum Yexus ua hauj lwm nyob rau hauv Nws lub sij hawm, Nws tsis hais lus ntau npaum li qhov nyob rau tam sim no. Theem no ntawm tes hauj lwm ntawm txoj lus nyob rau tiam kawg mas yeej tsis tau muab ua dua nyob rau ib lub caij nyoog twg li los sis ib tiam neeg twg yav tag los li. Txawm hais tias Yaxaya, Daniyee thiab Yauhas hais ntau qhov lus qhia txog yav tom ntej, los lawv tej lus qhia txog yav tom ntej ntawd mas yeej txawv tag nrho ntawm cov lus uas hais tam sim no. Tej uas lawv hais ces tsuas yog tej lus qhia txog yav tom ntej xwb, tab sis cov lus hais tam sim no mas tsis yog. Yog Kuv muab tag nrho tej lus Kuv hais no tig coj mus ua tej lus qhia txog yav tom ntej, nej puas yuav muaj peev xwm to taub? Piv txwv hais tias yog tej Kuv hais txog yog hais txog tej xwm txheej tom qab uas Kuv mus lawm, ces koj yuav ua cas to taub mas? Tes hauj lwm ntawm txoj lus mas tsis tau muab ua dua rau thaum lub sij hawm ntawm Yexus los sis nyob rau Tiam Muaj Kev Cai li. Tej zaum ib txhia yuav hais tias, “Tsis yog Yehauvas kuj hais lus nyob rau lub sij hawm ntawm Nws tes hauj lwm thiab lod? Tsis yog Yexus kuj, ntxiv rau qhov kev kho tej kev mob nkeeg, kev ntiab dab tawm, thiab kev ua txuj ci tseem ceeb thiab txuj ci phim hwj, hais lus nyob rau lub sij hawm uas Nws ua hauj lwm thiab lod?” Yeej muaj kev sib txawv nyob ntawm tej uas tau muab hais lawm. Lub ntsiab tseeb ntawm cov lus uas Yehauvas hais tawm yog dab tsi? Nws tsuas coj noob neej los ua lawv lub neej nyob rau hauv ntiaj teb, uas tsis tau hais txog tej xwm txheej sab ntsujplig nyob rau hauv txoj sia. Vim li cas ho hais tias, thaum Yehauvas hais lus, nws yog yuav qhia cov neeg nyob txhua txhia qhov chaw? Lo lus “qhia” txhais hais tias qhia tawm plaws thiab txib ncaj qha. Nws tsis tau muab txoj sia rau tib neeg; tab sis, Nws tsuas tuav nkaus tib neeg tes thiab qhia tib neeg hais tias yuav hwm Nws li cas, yam tsis muaj ntau heev nyob rau ntawm cov lus piv txwv. Tes hauj lwm Yehauvas ua nyob rau Yixayee tsis yog yuav saib xyuas los sis qhuab qhia tib neeg los sis yuav muab kev txiav txim thiab kev rau txim, nws yog coj los coj lawv. Yehauvas txib kom Mauxe hais Nws cov neeg mus sau cov mana nyob rau tom hav zoov. Txhua txhua hnub ua ntej hnub tawm, lawv yuav tsum mus khaws mana, kom txaus nkaus rau lawv noj rau hnub ntawd xwb. Cov mana mas muab khaws cia tsis tau kom txog hnub tom qab li, vim thaum ntawd ces nws yuav tuaj pwm lawm. Nws tsis tau hais lus qhuab qhia tib neeg los sis muab lawv tus yeeb yam nthuav tawm, los sis Nws tsis tau qhia tawm lawv tej tswv yim thiab tej kev xav. Nws tsis hloov tib neeg tab sis tsuas yog coj lawv nyob rau kev ua lawv lub neej xwb. Cov tib neeg lub sij hawm ntawd ces zoo li cov me nyuam yaus, tsis to taub dab tsi thiab tsuas muaj peev xwm txog tej yam cuab yeej txav mus los uas yooj yooj yim xwb, thiab yog li ntawd Yehauvas tsuas tsim kev cai los coj cov neeg coob coob no xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (4)

Vajtswv Tej Lus Txhua Hnub  Nqe Lus Uas Xaiv Tawm Los 34

Vajtswv hais Nws cov lus thiab ua Nws tes hauj lwm raws li tej tiam uas sib txawv, thiab nyob rau tej tiam uas sib txawv, Nws hais cov lus sib txawv. Vajtswv tsis yoog raws tej kev cai, los sis tsis rov qab ua tib txog hauj lwm dua, los sis muaj qhov uas pheej nco txog tej uas nyob rau yav dhau los; Nws yog ib tug Vajtswv uas tshiab tas li xwb thiab yeej tsis muaj qub li, thiab Nws hais cov lus tshiab txhua txhua hnub. Koj yuav tsum ua raws li tej uas tsim nyog ua raws hnub no; qhov no yog lub luag hauj lwm thiab tes dej num ntawm tib neeg. Nws yog ib qho tseem ceeb heev uas kev xyaum ua yuav tsum nyob ncig tus duab ci thiab Vajtswv cov lus rau lub sij hawm tam sim no. Vajtswv tsis ua raws li tej kev cai, thiab muaj cuab kav hais lus tawm ntawm ntau sab tuaj kom pom Nws lub tswv yim thiab lub hwj chim uas loj kawg nkaus ib puag ncig tau yooj yim. Tsis hais Vajtswv yuav hais lus ntawm sab Ntsujplig tuaj, los sis sab tib neeg tuaj, los sis sab ntawm tus neeg thib peb tuaj—Vajtswv yeej yog Vajtswv tas mus li xwb, thiab koj yuav hais tsis tau hais tias Nws tsis yog Vajtswv vim Nws hais lus sab tib neeg tuaj. Tib neeg mas tau muaj ntau yam kev xav phem tshwm sim tuaj thaum Vajtswv hais lus tawm ntawm ntau sab tuaj. Cov neeg zoo li ntawd tsis paub txog Vajtswv, thiab tsis paub txog Nws tes hauj lwm. Yog hais tias Vajtswv hais lus tawm ntawm tib sab tuaj tas mus li xwb, ua tib neeg tseem tsis teeb tej kev cai txog Vajtswv thiab los? Vajtswv puas yuav cia tib neeg ua li ntawd mas? Tsis hais Vajtswv yuav hais lus tawm sab twg tuaj li, Nws yeej muaj laj thawj rau qhov ua li ntawd. Yog hais tias Vajtswv tsuas hais lus tawm sab Ntsujplig tuaj nkaus xwb, ua koj puas yuav muaj cuab kav cev ncauj cev lus nrog Nws tau mas? Yog li ntawd, tej zaum mas Nws hais lus hauv tus neeg thib peb tuaj muab Nws cov lus rau koj thiab coj koj mus rau qhov muaj tiag. Txhua yam uas Vajtswv ua mas yeej haum tas li xwb. Muab hais luv luv, ces yog Vajtswv ua tag nrho xwb, thiab koj tsis tsim nyog yuav tsis ntseeg qhov no li. Nws yog Vajtswv, thiab yog li ntawd tsis hais Nws yuav hais lus sab twg tuaj li, Nws yeej yog Vajtswv tas mus li xwb. Qhov no yog qhov tseeb uas hloov tsis tau hlo li. Nws txawm yuav ua hauj lwm li cas los xij, Nws yeej tseem yog Vajtswv, thiab Nws lub ntsiab tseem ceeb yeej tsis hloov li! Petus hlub Vajtswv kawg kiag thiab yog ib tug neeg uas ua raws li Vajtswv tej kev npaj siab, tab sis Vajtswv tsis pom nws li tus Tswv los sis Khetos, vim ib tug neeg twg lub ntsiab tseem ceeb yog dab tsi ces nws yeej yog yam ntawd nkaus xwb, thiab nws tsis muaj cuab kav yuav muab hloov tau li. Nyob rau hauv Nws tes hauj lwm, Vajtswv tsis yoog raws tej kev cai li, tab sis siv ntau txoj hau kev los ua Nws tes hauj lwm kom tau zoo thiab ua kom tib neeg muaj kev paub txog Nws tob tshaj. Nws txhua txoj hau kev ua hauj lwm pab kom tib neeg paub Nws, thiab yog yuav tsim kho kom tib neeg zoo tshaj plaws. Tsis hais Nws yuav siv txoj hau kev ua hauj lwm twg li, txoj twg los yeej yog siv los tsim tsa tib neeg thiab ua kom tib neeg zoo tiav los xwb. Txawm hais tias Nws ib txog hau kev ua hauj lwm ntawd yuav siv sij hawm ntev heev, los qhov no mas vim yog yuav sim tib neeg txoj kev ntseeg Nws. Yog li ntawd, yuav tsum tsis muaj kev tsis ntseeg nyob rau hauv koj lub siab. Tej no ces yog tag nrho tej kauj ruam ntawm Vajtswv tes hauj lwm, thiab koj yuav tsum ua raws li tej ntawd.

Vajtswv tau los rau hauv ntiaj teb mas qhov tseem ceeb ces yog los hais Nws cov lus; qhov uas koj tuav tau ces yog Vajtswv txoj lus, qhov uas koj pom ces yog Vajtswv txoj lus, qhov uas koj nyeem ces yog Vajtswv txoj lus, qhov koj ua raws ces yog Vajtswv txoj lus, qhov koj ntsib koj pom kiag ces yog Vajtswv txoj lus, thiab tus Vajtswv uas rhais los ua cev nqaij daim tawv rau lub sij hawm no mas feem ntau ces yog siv txoj lus los tsim kho tib neeg kom zoo tiav log. Nws tsis siv tej cim thiab tej hwj huaj txawv txawv lawm, thiab tshwj xeeb mas tsis ua tes hauj lwm uas Yexus twb ua yav tag los lawm. Txawm hais tias Nkawd puav leej yog Vajtswv, thiab ob tug puav leej muaj cev nqaij daim tawv, Nkawd tes hauj lwm qhuab qhia tsis zoo ib yam. Thaum Yexus los, Nws kuj ua Vajtswv ib qho hauj lwm thiab hais ib co lus—tab sis dab tsi yog qhov hauj lwm tseem ceeb uas Nws ua tiav hlo lawm? Tes hauj lwm tseem ceeb uas Nws tau ua tiav hlo lawm yog tes hauj lwm raug ntsia rau saum ntoo khaub lig. Nws rais los ua ib tug zoo nkaus li tus muaj lub cev uas muaj kev txhaum los mus ua tes hauj lwm raug ntsia rau saum ntoo khaub lig kom tiav hlo thiab txhiv tag nrho tib neeg, thiab Nws ua ib qho kev theej txhoj rau tag nrho tib neeg tej kev txhaum. Qhov no yog tes hauj lwm tseem ceeb uas Nws tau ua tiav hlo lawm. Thaum kawg kiag, Nws muab txoj kev ntawm tus ntoo khaub lig coj los coj cov uas los tom qab. Thaum Yexus los, qhov tseem ceeb ces yog los ua tes dej num ntawm kev txhiv dim ntawd kom tiav hlo. Nws txhiv tag nrho tib neeg sawv daws, thiab coj txoj hmoo zoo ntawm ceeb tsheej lub nceeg vaj los rau tib neeg, thiab, dhau qhov ntawd, Nws coj txoj kev mus rau lub nceeg vaj ntawm ceeb tsheej tawm los. Qhov tau ntawd, ces tag nrho cov los tom qab hais tias, “Peb yuav tsum taug txoj kev ntawm tus ntoo khaub lig, thiab muab peb tus kheej theej txhoj kiag rau tus ntoo khaub lig.” Muaj tseeb, nyob rau thaum pib, Yexus kuj tau ua lwm tes hauj lwm thiab hais ib co lus kom tib neeg hloov siab lees txim thiab lees lawv tej kev txhaum. Tab sis Nws tes hauj lwm qhuab qhia ces yeej tseem yog qhov raug ntsia rau saum ntoo khaub lig, thiab peb lub xyoo thiab ib nrab xyoo uas Nws siv qhuab qhia txog txoj kev ces yog npaj rau qhov kev raug ntsia rau saum ntoo khaub lig uas yuav tshwm sim tom qab ntawd. Ntau zaus uas Yexus thov Vajtswv los yeej yog thov rau qhov kev raug ntsia rau saum ntoo khaub lig. Lub neej ntawm ib tug neeg dog dig uas Nws coj thiab peb caug-peb xyoos ntau uas Nws nyob rau hauv ntiaj teb ces yog npaj ua tes hauj lwm raug ntsia rau saum ntoo khaub lig ntawd kom tiav hlo xwb; tej ntawd yog muab dag zog rau Nws los ua tes hauj lwm no, ua qhov tshwm sim los ntawm qhov uas Vajtswv tau cob tes hauj lwm raug ntsia rau saum ntoo khaub lig rau Nws. Tes hauj lwm dab tsi uas tus Vajtswv uas yug los ua neeg yuav ua kom tiav hnub no? Hnub no, Vajtswv tau los ua cev nqaij daim tawv uas qhov tseem ceeb tshaj ces yog los ua kom tiav hlo tes hauj lwm ntawm “Txoj Lus tshwm sim hauv lub cev nqaij daim tawv,” los siv txoj lus los tsim kho kom tib neeg zoo tshaj plaws, thiab ua kom tib neeg txais yuav kev qhuab qhia ntawm txoj lus thiab kev tsim kho kom zoo ntawm txoj lus. Nyob rau hauv Nws cov lus Nws ua kom koj tau txais kev pab cuam thiab tau txais txoj sia, thiab ua kom koj pom Nws tes hauj lwm thiab tej kev ua. Vajtswv siv txoj lus los qhuab ntuas thiab tsim kho kom koj zoo, thiab yog li ntawd, tab txawm koj tiv kev mob txom nyem ntsuav los xij, nws kuj yog vim Vajtswv txoj lus thiab. Hnub no, Vajtswv ua hauj lwm mas tsis yog siv qhov tseeb, tab sis siv cov lus. Tsuas yog tom qab uas Nws txoj lus twb los rau koj lawm mas tus Vajntsujplig Dawb Huv thiaj li ua tau hauj lwm nyob hauv koj thiab ua kom koj raug kev mob thiab hnov kev qab zib. Tsuas yog Vajtswv txoj lus xwb thiaj li coj tau koj los rau qhov muaj tiag, thiab tsuas yog Vajtswv txoj lus xwb thiaj li muaj cuab kav yuav ua tau kom koj zoo tshaj plaws. Thiab yog li ntawd, yam tsawg kawg mas koj yuav tsum to taub qhov no: Tes hauj lwm Vajtswv ua nyob rau tiam kawg mas qhov tseem ceeb ces yog siv Nws txoj lus los tsim kho kom txhua tus neeg zoo tshaj plaws thiab los coj tib neeg kev. Tag nrho tes hauj lwm uas Nws ua ces yog siv txoj lus; Nws tsis siv qhov tseeb los qhuab ntuas koj. Muaj qee lub sij hawm uas ib txhia neeg tawm tsam Vajtswv. Vajtswv twb tsis ua kom koj muaj kev xeeb txob, koj cev nqaij daim tawv twb sis raug rau txim rau, thiab qhov ntawd twb tsis ua rau koj tiv ib qho kev mob txom nyem ntsuav li—tab sis thaum uas Nws txoj lus los kiag rau saum koj lawm, thiab tsim kho koj kom zoo, ces koj yeej thev tsis tau li. Tsis yog li ntawd los? Nyob rau lub caij nyoog ntawm cov neeg ua Vajtswv tes dej num, Vajtswv hais tias kom muab tib neeg pov mus rau hauv lub qhov ntuj tob tsis muaj chaw tws. Ua tib neeg puas tau los txog ntawm lub qhov ntuj tob tsis muaj chaw tws mas? Tsuas siv cov lus coj los tsim kho kom tib neeg zoo xwb, tib neeg nkag mus rau lub qhov ntuj tob tsis muaj chaw tws. Thiab yog li ntawd, nyob rau tiam kawg, thaum Vajtswv tshwm sim los ua neeg muaj cev nqaij daim tawv, Nws siv txoj lus ntau tshaj coj los ua txhua yam kom tiav hlo thiab nthuav txhua yam tawm. Tsuas yog nyob hauv Nws cov lus xwb mas koj thiaj pom tau qhov uas Nws yog; tsuas yog nyob hauv Nws cov lus xwb mas koj thiaj pom tau hais tias Nws yog Vajtswv Tus Kheej kiag ntag. Thaum tus Vajtswv uas yug los ua neeg ntawd los rau hauv ntiaj teb, Nws tsis ua lwm tes hauj lwm tab sis tsuas yog hais lus nkaus xwb—yog li ntawd thiaj li tsis tas yuav muaj qhov tseeb; tej cov xwb ces txaus lawm. Qhov ntawd vim yog Nws yeej txhob txwm los ua tes hauj lwm no xwb, cia tib neeg pom Nws lub hwj chim loj thiab qhov muaj kuab tshaj plaws ntawm Nws cov lus, cia tib neeg pom Nws txoj kev txo hwj chim thiab zais nyob rau hauv Nws cov lus, thiab cia tib neeg paub tag nrho txhua yam ntawm Nws nyob rau hauv Nws cov lus. Tag nrho qhov uas Nws muaj thiab tag nrho qhov uas Nws yog yeej nyob hauv Nws cov lus tib si. Nws lub tswv yim thiab tej hwj huaj tseem ceeb yeej nyob hauv Nws cov lus tib si lawm. Nyob rau qhov no ces koj yeej raug qhia kom pom ntau txoj hau kev uas Vajtswv siv hais Nws cov lus. Vajtswv tau ua hauj lwm los ntev lawm; qhov ntawd feem ntau yog los pab cuam tib neeg, los muab lawv qhia tshwm los sis los qhuab qhia lawv. Vajtswv yeej tsis lam tau lam foom phem rau ib tug neeg twg li, thiab txawm yog thaum Nws ua li kiag, los nws tsuas yog los ntawm txoj lus uas Nws foom phem rau lawv xwb. Thiab yog li ntawd, nyob rau tiam uas Vajtswv tshwm sim los muaj cev nqaij daim tawv, tsis txhob npaj saib kom Vajtswv kho tej neeg mob thiab ntiab dab tawm dua lawm, thiab tsum kiag tsis txhob pheej nrhiav tej cim tag mus li—nws tsis muaj qab hau dab tsi lawm! Tej niag cim ntawd yeej ua tsis tau kom tib neeg zoo tshaj plaws tuaj hlo li! Muab hais yooj yooj yim: Hnub no, tus Vajtswv uas muaj tiag Tus Kheej kiag uas muaj cev nqaij daim tawv ntawd tsis ua dab tsi lawm; Nws tsuas hais lus xwb. Qhov no yog qhov tseeb! Nws siv cov lus los tsim kho kom koj zoo tshaj plaws tuaj xwb, thiab siv cov lus los pub zaub mov rau koj noj thiab pub dej rau koj haus. Nws kuj siv cov lus los ua hauj lwm, thiab Nws siv cov lus los hloov tej qhov tseeb los ua kom koj paub Nws qhov uas tshwm sim kiag. Yog koj muaj peev xwm nkag siab txog tus yam ntxwv ntawm Vajtswv tes hauj lwm no, ces yeej yog ib qho nyuab heev uas yuav xav phem tau. Tsis txhob pheej tsom ntsoov rau tej yam uas tsis zoo xwb, koj yuav tsum tsom ntsoov rau qhov uas zoo xwb—uas yog hais tias, tsis hais Vajtswv cov lus txawm yuav muaj tiav thiab tsis muaj tiav, los sis txawm yuav muaj tej xwm txheej tshwm sim loj txog qhov tseeb los tsis muaj, Vajtswv ua rau tib neeg tau txoj sia los ntawm Nws cov lus, thiab qhov no ces txawm yog qhov cim uas loj tshaj plaws ntag; thiab tshaj qhov ntawd, nws kuj yog ib qho tseeb uas cam tsis tau hlo li. Qhov nov yog qhov pov thawj zoo tshaj plaws uas yuav los paub Vajtswv, thiab kuj tseem yog qhov cim uas loj tshaj tej cim ntawd lawm thiab. Tsuas yog cov lus no xwb mas thiaj yuav ua tau tib neeg kom zoo tshaj plaws tuaj.

Txij kiag thaum Tiam Lub Nceeg Vaj pib, ces Vajtswv pib tso Nws cov lus tawm. Nyob rau yav tom ntej, cov lus no yuav maj mam muaj tiav, thiab nyob rau lub sij hawm ntawd, tib neeg yuav paub tab tuaj. Vajtswv siv txoj lus los nthuav tawm txog tib neeg tus moj yam qias vuab tsuab hais tias yeej muajtiag, thiab tsim nyog muaj dua, thiab Nws tsis siv dab tsi li tsuas yog txoj lus los ua Nws tes hauj lwm kom tsim kho tau tib neeg txoj kev ntseeg kom zoo tshaj plaws xwb, vim hnub no yog Tiam Txoj Lus, thiab nws yuav tsum muaj kev ntseeg, kev txiav txim siab khov kho, thiab kev koom tes ntawm tib neeg. Tes hauj lwm ntawm tus Vajtswv uas yug los ua neeg nyob rau tiam kawg ces yog siv Nws txoj lus los tiam thiab pab tib neeg. Tsuas yog tom qab tus Vajtswv uas yug los ua neeg tau hais Nws cov lus tag lawm xwb mas lawv thiaj li yuav pib muaj tiav. Nyob rau lub sij hawm uas Nws hais lus, Nws cov lus yuav tsis tau muaj tiav, vim thaum Nws nyob rau theem ntawm cev nqaij daim tawv, mas Nws cov lus yuav muaj tiav tsis tau tau. Qhov no mas zoo li no es kom tib neeg thiaj li pom hais tias Vajtswv muaj cev nqaij daim tawv thiab tsis yog tus Ntsujplig xwb; es kom tib neeg ob lub qhov muag thiaj li pom kiag Vajtswv qhov uas tshwm sim kiag. Nyob rau hnub uas Nws tes hauj lwm tiav kiag lawm, thaum uas cov lus uas Nws tsim nyog hais nyob rau hauv ntiaj teb tau muab hais tag lawm, ces Nws cov lus yuav pib muaj tiav. Tam sim no tsis tau yog tiam uas muaj tiav ntawm Vajtswv cov lus, vim Nws tseem hais Nws cov lus tsis tau tag. Yog li ntawd, thaum koj pom hais tias Vajtswv tab tom hais Nws cov lus nyob rau ntiaj teb, tsis txhob maj tos kom Nws cov lus muaj tiav; thaum Vajtswv tsum tsis hais Nws cov lus lawm, thiab thaum Nws tes hauj lwm hauv ntiaj teb no tau raug muab ua tiav tag lawm, thaum ntawd thiaj yog thaum uas Nws cov lus yuav pib muaj tiav. Nyob rau hauv cov lus uas Nws hais hauv lub ntiaj teb, qhov ntawd yog, nyob rau ib qho, kev muab txoj sia rau tib neeg, thiab nyob rau lwm qhov, mas muaj qhov lus qhia txog yav tom ntej—qhov lus qhia txog tej uas yuav tshwm sim tuaj, ntawm tej yam uas yuav raug muab ua kom tiav, thiab ntawm tej yam uas tseem tsis tau raug muab ua kom tiav hlo. Nws kuj muaj tej lus qhia txog yav tom ntej nyob rau hauv Yexus cov lus thiab. Nyob rau ib qho mas, Nws muab txoj sia pub rau tib neeg, thiab nyog rau lwm qhov mas, Nws hais lus qhia txog yav tom ntej. Hnub no, mas tsis muaj kev tham txog qhov uas yuav muab cov lus thiab qhov tseeb coj los ua nyob rau tib lub sij hawm vim nws muaj ib qho kev sib txawv ntawm qhov uas tib neeg lub qhov muag muaj cuab kav pom thiab qhov uas Vajtswv ua. Tsuas hais tau hais tias thaum uas Vajtswv tes hauj lwm raug ua tiav tag lawm, ces Nws cov lus yuav muaj tiav, thiab qhov tseeb yuav tshwm sim los tom qab cov lus. Nyob rau thaum tiam kawg, tus Vajtswv uas yug los ua neeg ua tes dej num qhuab qhia ntawm txoj lus nyob rau hauv ntiaj teb, thiab nyob rau hauv kev ua tes dej num qhuab qhia ntawm cov lus, Nws tsuas hais lus xwb, thiab tsis quav ntsej txog lwm yam. Thaum uas Vajtswv tes hauj lwm hloov, Nws cov lus yuav pib muaj tiav. Hnub no, cov lus yuav xub raug muab coj los siv tsim kho kom koj zoo tiav log; thaum Nws tau lub yeeb koob ci ntsab iab thoob plaws qab ntuj khwb lawm, Nws tes hauj lwm yuav tiav—tag nrho cov lus uas tsim nyog hais yuav raug muab hais, thiab tag nrho cov lus yuav tshwm sim los ua qhov tseeb. Vajtswv tau los rau ntiaj teb thaum tiam kawg los ua tes dej num qhuab qhia ntawm txoj lus kom tib neeg thiaj li paub Nws, thiab kom tib neeg pom hais tias Nws yog dab tsi, thiab pom Nws lub tswv yim thiab tag nrho Nws tej kev ua uas muaj hwj huaj loj los ntawm Nws txoj lus. Nyob rau lub sij hawm thaum Tiam Lub Nceeg Vaj, Vajtswv mas feem ntau siv txoj lus ua qhov loj tshaj los kov yeej tag nrho tib neeg. Nyob rau yav tom ntej, Nws txoj lus yuav los rau tag nrho txhua txoj kev ntseeg, txhua thaj chaw, txhua haiv neeg thiab txhua pab ntseeg. Vajtswv siv txoj lus los kov yeej, los ua kom tag nrho tib neeg pom hais tias Nws txoj lus muaj hwj chim thiab hwj huaj—thiab yog li ntawd hnub no, koj tsuas ntsib Vajtswv txoj lus nkaus xwb.

Cov lus uas Vajtswv hais nyob rau tiam no mas txawv cov uas hais nyob rau Tiam Muaj Kev Cai, thiab yog li ntawd, lawv kuj txawv cov lus uas hais nyob rau Tiam Hmoov Hlub ib yam nkaus li thiab. Nyob rau Tiam Hmoov Hlub, Vajtswv tsis ua tes hauj lwm ntawm txoj lus, tab sis tsuas piav txog qhov raug ntsia rau saum ntoo khaub lig es kom txhiv tau tib neeg tag nrho xwb. Vajluskub tsuas piav hais tias vim li cas Yexus ho yuav raug ntsia rau saum ntoo khaub lig, thiab tej kev tsim txom uas Nws raug rau saum tus ntoo khaub lig, thiab tib neeg yuav raug ntsia rau saum ntoo khaub lig rau Vajtswv li cas xwb. Nyob rau tiam ntawd, tag nrho tes hauj lwm uas Vajtswv ua ces yog nyob ncig tag nrho qhov kev raug ntsia rau saum ntoo khaub lig xwb. Nyob rau thaum Tiam Lub Nceeg Vaj, tus Vajtswv uas yug los ua neeg hais lus los mus kov yeej tag nrho cov uas ntseeg Nws. Qhov no ces yog “Txoj Lus tshwm sim hauv lub cev nqaij daim tawv”; Vajtswv tau los thaum tiam kawg los ua tes hauj lwm no, uas hais tau hais tias, Nws tau los ua qhov tseem ceeb tiag ntawm Txoj Lus tshwm sim hauv lub cev nqaij daim tawv kom tiav hlo. Nws tsuas hais lub xwb, thiab yuav tsis tshua muaj tej xwm txheej tshwm sim loj txog qhov tseeb. Qhov no yog qhov tseem ntsiab ntawm Txoj Lus tshwm sim hauv lub cev nqaij daim tawv, thiab thaum tus Vajtswv uas yug los ua neeg hais Nws cov lus, qhov no yog qhov uas Txoj Lus tshwm sim nyob rau hauv lub cev daim tawv, thiab yog Txoj Lus los mus rau hauv lub cev nqaij daim tawv kiag. “Nyob rau thaum pib ces yog Txoj Lus, thiab Txoj Lus nyob nrog Vajtswv, thiab Txoj Lus yog Vajtswv, thiab Txoj Lus tshwm sim ua lub cev nqaij daim tawv.” Qhov no (tes hauj lwm ntawm Txoj Lus tshwm sim nyob rau hauv lub cev nqaij daim tawv) yog tes hauj lwm uas Vajtswv yuav ua kom tiav nyob rau tiam kawg, thiab yog tshooj kawg ntawm tag nrho Nws qhov kev npaj cawm tib neeg, thiab yog li Vajtswv thiaj tau los rau ntiaj teb thiab cia Nws cov lus tshwm sim nyob rau hauv lub cev nqaij daim tawv. Qhov ntawd ces ua tiav hnub no, qhov ntawd ces yuav ua rau yav tom ntej, qhov ntawd ces yuav ua tiav hlo los ntawm Vajtswv, tib neeg txoj hau kev kawg, cov uas yuav raug cawm, cov uas yuav raug rhuav tshem, thiab ntxiv mus—tag nrho tes hauj lwm no uas tsim nyog ua tiav rau thaum kawg ces yeej tau muab coj los hais meej meej lawm, thiab tag nrho ces yog ua kom tiav qhov tseem ceeb tiag ntawm Txoj Lus tshwm sim nyob rau hauv lub cev nqaij daim tawv. Tej kev cai tswj fwm thiab kev cai siab tshaj plaws uas tau muab tshaj tawm ua ntej ntawd, cov uas yuav raug rhuav tshem, cov uas yuav tau nkag mus so—tag nrho cov lus no ces yuav tsum muaj tiav. Qhov no yog tes hauj lwm uas feem ntau ces yog tus Vajtswv uas yug los ua neeg ua tiav hlo nyob rau tiam kawg. Nws ua kom neeg to taub hais tias cov uas Vajtswv tau xaiv tseg ntawd nyob rau qhov twg thiab cov uas Vajtswv hos tsis tau xaiv tseg ntawd nyob rau qhov twg, Nws cov neeg thiab cov tub ntawd ho yuav muab sib cais li cas, dab tsi yuav tshwm sim rau Yixayee, dab tsi yuav tshwm sim rau Iyi—nyob rau yav tom ntej, txhua lo ntawm cov lus no yuav tshwm sim tuaj. Vajtswv tes hauj lwm mas khiav ceev zuj zus tuaj lawm. Vajtswv siv cov lus los ua qhov los nthuav tawm rau tib neeg txog tej uas yuav tsum tau ua nyob rau txhua tiam, tej uas tus Vajtswv uas yug los ua neeg yuav tsum tau ua nyob rau tiam kawg, thiab Nws tes dej num qhuab qhia uas yuav tsum tau ua, thiab cov lus no ces yog tag nrho tej uas kom ua tau qhov tseem ceeb tiag ntawm Txoj Lus tshwm sim hauv lub cev nqaij daim tawv ntawd kom tiav hlo.

Vajtswv ua Nws tes hauj lwm thoob plaws lub qab ntuj khwb. Tag nrho cov uas ntseeg Nws yuav tsum txais yuav Nws txoj lus, thiab noj thiab haus Nws txoj lus; tsis muaj leej twg yuav raug Vajtswv muab tau los ntawm tej kev pom tej nyuag cim thiab tej hwj huaj txawv txawv li. Thoob plaws txhua tiam, Vajtswv yeej ib txwm siv txoj lus los tsim kho kom tib neeg zoo tshaj plaws. Yog li ntawd, nej yuav tsum tsis txhob mob siab rau tej niag cim thiab tej hwj huaj txawv txawv ntawd nkaus xwb, tab sis yuav tsum siv zog ua kom Vajtswv muab nej tsim kho kom zoo tshaj plaws. Nyob rau hauv Vajluskub Qub Tiam Muaj Kev Cai, mas Vajtswv hais ib co lus, thiab nyob rau Tiam Hmoov Hlub, Yexus, tau hais lus ntau tib yam nkaus thiab. Tom qab uas Yexus tau hais lus ntau lawm, cov tub txib thiab thwj tim tau coj cov neeg los xyaum ua raws li tej kev cai uas Yexus tsim tseg thiab tau ntsib tau pom raws li cov lus thiab tej hauv paus ntsiab lus uas Yexus tau hais. Nyob rau tiam kawg, feem ntau Vajtswv siv txoj lus los tsim kho kom tib neeg zoo tshaj plaws. Nws tsis siv tej niag cim thiab tej hwj huaj txawv txawv los caij tsuj tib neeg, los sis ua kom tib neeg ntseeg; qhov no ua tsis tau kom Vajtswv lub hwj chim loj yooj yim li. Yog hais tias Vajtswv tsuas ua kom pom tej cim thiab tej hwj huaj txawv txawv nkaus xwb, ces yeej tsis muaj hnub uas yuav muab Vajtswv qhov uas tshwm sim kiag coj los ua tau kom yooj yim li, thiab yog li ntawd yeej tsis muaj hnub uas yuav ua tau kom tib neeg zoo tshaj plaws li. Vajtswv tsis siv tej cim thiab tej hwj huaj txawv txawv los ua kom tib neeg zoo tshaj plaws, tab sis siv txoj lus los ywg dej thiab saib xyuas tib neeg xwb, tom qab uas tau tag nrho tib neeg txoj kev zwm thiab tib neeg tej kev paub txog Vajtswv lawm. Qhov no yog lub hom phiaj ntawm tes hauj lwm Nws ua thiab ntawm cov lus Nws hais. Vajtswv tsis siv tej cim thiab tej hwj huaj txawv txawv los tsim kho kom tib neeg zoo tshaj plaws tuaj—Nws siv cov lus, thiab siv ntau txoj hau kev ua hauj lwm uas sib txawv los tsim kho kom tib neeg zoo tshaj plaws. Tsis hais yuav yog kev tsim kho kom zoo, kev qhuab qhia, kev qhuab qhia, los sis kev pab cuam ntawm cov lus, Vajtswv hais lus ntawm ntau sab los tsim kho kom tib neeg zoo tshaj plaws, thiab kom muab tau kev paub ntau zog txog tes hauj lwm, lub tswv yim thiab qhov kev phim hwj ntawm Vajtswv rau tib neeg. Thaum tib neeg raug tsim kho kom muaj txhua yam nyob rau lub sij hawm uas Vajtswv muab lub caij nyoog xaus rau thaum tiam kawg, ces tib neeg thiaj li tsim nyog cia pom tej cim thiab tej hwj huaj txawv txawv ntawd. Thaum koj los paub Vajtswv lawm thiab muaj peev xwm zwm rau Vajtswv tsis hais Nws yuav ua dab tsi li, ces koj yuav tsis muaj ib qho kev xav phem txog Nws li lawm thaum uas koj pom tej cim thiab tej hwj huaj txawv txawv ntawd. Nyob rau lub sij hawm no, koj tseem qias vuab tsuab thiab tsis muaj peev xwm yuav zwm rau Vajtswv lus kom tag nrho—koj puas xav hais tias koj yeej tsim nyog pom tej cim thiab tej hwj huaj txawv txawv ntawd nyob rau lub tsam thawj no? Thaum Vajtswv ua kom pom tej cim thiab tej hwj huaj txawv txawv ntawd, ces yog thaum Vajtswv rau txim rau tib neeg, thiab yog thaum uas tej tiam ntawd raug hloov mus, thiab, tshaj qhov ntawd, ces yog thaum uas ib tiam twg xaus kiag. Thaum Vajtswv tes hauj lwm raug ua li niaj zaus ua, Nws tsis ua kom pom tej cim thiab tej hwj huaj txawv txawv. Ua tej nyuag cim thiab tej hwj huaj txawv txawv ntawd mas yooj yim tshaj plaws rau Nws, tab sis qhov ntawd tsis yog lub hauv paus ntsiab lub ntawm Nws tes hauj lwm, los sis tsis yog lub hom phiaj ntawm Vajtswv qhov kev cawm tib neeg. Yog tib neeg pom tej cim thiab tej hwj huaj txawv txawv, thiab yog Vajtswv lub cev sab ntsujplig tshwm sim rau tib neeg pom, ces tib neeg tag nrho yuav tsis ntseeg Vajtswv los? Kuv twb tau hais dhau los lawm hais tias ib pab neeg kov yeej raug muab tau nyob Sab Hnub Tuaj, cov neeg kov yeej uas los ntawm qhov kev ceeb laj txom nyem loj los. Tej lus no txhais tau li cas? Tej ntawd txhais tau hais tias cov neeg uas twb muab tau lawm ntawd tsuas zwm tom qab uas lawv twb raug kev txiav txim thiab kev rau txim, kev qhuab qhia, thiab ntau yam kev tsim khom kom zoo lawm xwb. Cov neeg no txoj kev ntseeg mas tsis yog qhov uas pom tsis meej, tab sis yeej muaj tseeb tiag. Lawv yeej tsis tau pom tej cim thiab tej hwj huaj txawv txawv twg li, los sis tej yam txuj ci tseem ceeb dab tsi li; lawv tsis muaj peev xwm hais txog cov lus zoo thiab kev qhuab qhia tob tob li, los sis tawm lus xam pom tob tob; tab sis lawv tsuas muaj qhov muaj tiag, thiab Vajtswv cov lus, thiab txoj kev paub tiag thiab kev paub tseeb txog Vajtswv. Ua pab neeg ntawd tseem tsis muaj peev xwm muab Vajtswv lub hwj chim loj coj los ua kom to taub yooj yim thiab los? Vajtswv tes hauj lwm nyob rau tiam kawg yeej yog tes hauj lwm uas muaj tiag. Nyob rau Yexus tiam, mas Nws tsis yog los muab tib neeg tsim kho kom zoo tshaj plaws, tab sis tsuas yog los txhiv tib neeg xwb, thiab yog li mas Nws thiaj li ua qee yam txuj ci tseem ceeb kom tib neeg caum Nws. Vim Nws yeej txhob txwm los ua kiag tes hauj lwm tuag rau saum ntoo khaub lig xwb, thiab kev ua tej cim tsis yog ib qho ntawm Nws tes dej num qhuab qhia. Tej cim thiab tej hwj huaj txawv txawv ntawd yog tes hauj lwm uas ua pab kom Nws tes hauj lwm mus tau zoo xwb; tej ntawd yog tej hauj lwm tshaj xwb, thiab tsis yog sawv cev ntawm tes hauj lwm tag nrho tiam ntawd. Nyob rau hauv Vajluskub Qub Tiam Muaj Kev Cai, Vajtswv kuj tau ua kom pom tej cim thiab tej hwj huaj txawv txawv—tab sis tes hauj lwm Vajtswv ua hnub no yog tes hauj lwm uas muaj tiag, thiab Nws yuav tsis ua kom pom tej cim thiab tej hwj huaj txawv txawv tam sim no hlo li lawm. Yog Nws ua kom pom tej cim thiab tej hwj huaj txawv txawv, Nws tes hauj lwm uas muaj tiag yuav poob mus rau tej qho ntxhov quav niab, thiab Nws yuav ua tsis tau ib qho hauj lwm ntxiv li. Yog twb hais tias Vajtswv siv txoj lus los tsim kho kom tib neeg zoo tshaj plaws, tab sis tseem ho siv tej cim thiab tej hwj huaj txawv txawv thiab, ces puas yuav muab ua tau yooj yim hais tias tib neeg yeej ntseeg Nws tiag? Yog li ntawd, Vajtswv thiaj tsis ua tej ntawd lawm. Muaj kev ntseeg ntau nyob rau hauv tib neeg heev lawm; Vajtswv tau los rau thaum tiam kawg los muab tag nrho tej kev xav phem ntawm tej kev ntseeg thiab tej yam tshaj ntuj tsim hauv tib neeg, thiab ua kom tib neeg paub txog Vajtswv qhov uas tshwm sim kiag. Nws tau los tshem ib daim duab ntawm tus vajtswv uas pom tsis meej thiab zoo nkauj heev, thiab yeej hais tau tias yeej tsis muaj tiag. Thiab yog li ntawd, tam sim no ces tib qho uas muaj nuj nqis rau koj ces yog koj yuav tsum ib qhov kev paub txog qhov uas tshwm sim kiag xwb! Qhov tseeb tshooj tas nrho txhua yam. Koj muaj qhov tseeb ntau npaum li cas hnub no? Ua tag nrho tej uas muaj tej cim thiab tej hwj huaj txawv txawv yog Vajtswv los? Tej ntsujplig dab phem yeej muaj cuab kav ua tau tej cim thiab tej hwj huaj txawv txawv thiab; ua tag nrho lawv yog Vajtswv thiab los? Nyob rau hauv lawv qhov kev ntseeg Vajtswv, qhov uas tib neeg nrhiav yog qhov tseeb, thiab qhov lawv caum nrhiav yog txoj sia, tsis yog tej niag cim thiab tej hwj huaj txawv txawv. Qhov no tsim nyog yuav tsum yog lub hom phiaj ntawm tag nrho cov uas ntseeg Vajtswv.

Nyob rau lub sij hawm ntawd, Yexus tes hauj lwm yog tes hauj lwm txhiv tag nrho noob neej. Tej kev txhaum ntawm tag nrho cov uas ntseeg Nws ces raug zam txim pub rau tag nrho lawm; tsuav koj tseem ntseeg Nws xwb, Nws yuav txhiv kom koj dim; yog koj ntseeg Nws, ces koj tsis yog txoj kev txhaum tug ntxiv lawm, twb tso koj tawm ntawm koj tej kev txhaum ntawd lawm. Qhov no ces yog qhov txhais hais tias dim lawm, vim yog txoj kev ntseeg ntag. Tab sis nyob rau hauv cov uas ntseeg, yeej tseem tshuav cov uas ntxeev siab thiab tawm tsam Vajtswv, thiab cov uas tseem yuav raug maj mam muab tshem tawm. Kev cawm dim tsis tau txhais hais tias tib neeg ces yeej raug Yexus muab tau tag nrho lawm, tab sis tsuas yog txhais hais tias tib neeg tsis yog kev txhaum tug lawm xwb, hais tias lawv yeej tau txais kev zam txim rau lawv tej kev txhaum lawm xwb. Yog hais tias koj ntseeg lawm, ces koj yuav tsis muaj hnub yog kev txhaum tug ntxiv lawm xwb. Nyob rau lub sij hawm ntawd, Yexus ua ntau yam hauj lwm uas Nws cov thwj tim tsis muaj peev xwm to taub tau li thiab hais ntau yam uas tib neeg tsis to taub li. Qhov no mas yog vim, nyob rau lub sij hawm ntawd, Nws tsis muab tej lus tshab txhais rau lawv. Yog li ntawd, twb tau ntau xyoo tom qab uas Nws twb ncaim mus lawm, Mathai mam tsim ib qho kev nrhiav caj ces rau Yexus, thiab lwm tus neeg kuj tau ua ntau yam hauj lwm uas yog raws li tib neeg txoj kev xav xwb. Yexus tsis tau los muab tib neeg tsim kho kom zoo tiav log thiab muab kom tau tib neeg, tab sis los ua ib theem ntawm tes hauj lwm xwb: muab txoj moo zoo txog lub nceeg vaj ntawm ntuj ceeb tsheej coj los nthuav tawm thiab ua tes dej num raug ntsia rau saum tus ntoo khaub lig kom tiav hlo. Thiab yog li ntawd, thaum Yexus raug ntsia rau saum tus ntoo khaub lig lawm, Nws tes hauj lwm los txog qhov xaus tag nrho lawm. Tab sis nyob rau theem tam sim no—kev txeeb tau—mas muaj ntau yam lus yuav tau muab hais tawm, ntau qhov hauj lwm yuav tau muab ua kom tiav, thiab nws yuav tsum muaj ntau qhov txheej txheem ua. Thiab yuav tsum tau muab tej lus zais tob ntawm Yexus tes hauj lwm thiab Yehauvas tes hauj lwm coj los nthuav tawm, ces kom tag nrho tib neeg to taub thiab pom meej nyob rau hauv lawv txoj kev ntseeg, vim qhov no yog tes hauj lwm ntawm tiam kawg, thiab tiam kawg yog qhov xaus ntawm Vajtswv tes hauj lwm, lub sij hawm ntawm tes hauj lwm qhov chaw xaus. Theem no ntawm tes hauj lwm yuav piav qhia rau koj txog Yehauvas txoj kev cai, thiab Yexus txoj kev txhiv dim, thiab qhov tseem ceeb ces kom koj to taub tag nrho tes hauj lwm ntawm Vajtswv qhov kev npaj cawm tib neeg rau-txhiab-xyoo, thiab txaus siab rau tag nrho qhov tseem ceeb thiab qhov tseem ntsiab ntawm qhov kev npaj cawm tib neeg rau-txhiab-xyoo, thiab to taub lub hom phiaj ntawm tag nrho tes hauj lwm uas Yexus ua thiab tej lus uas Nws hais, thiab ntawm koj qhov kev ntseeg yam dig muag ntsuav nyob rau hauv thiab kev qhuas txog phau Vajluskub. Tag nrho tej no ces yuav cia kom koj to taub thoob plaws. Koj yuav to taub txog tes hauj lwm uas Yexus ua tiav, thiab Vajtswv tes hauj lwm niaj hnub no; koj yuav to taub thiab pom tag nrho qhov tseeb, txoj sia, thiab txoj kev. Nyob rau theem ntawm tes hauj lwm uas Yexus ua, vim li cas Yexus ho cia li ncaim mus lawm yam tsis muab tes hauj lwm ua kom tiav hlo tso? Vim hais tias theem ntawm Yexus tes hauj lwm tsis yog qhov xaus ntawm tes hauj lwm. Thaum uas Nws raug ntsia rau saum tus ntoo khaub lig, Nws cov lus kuj tau los rau qhov xaus lawm thiab; tom qab Nws qhov raug ntsia rau saum tus ntoo khaub lig lawm, Nws tes hauj lwm ces tiav hlo lawm. Theem tam sim no mas txawv lawm: Tsuas yog tom qab uas cov lus raug hais txog thaum kawg thiab Vajtswv tes hauj lwm xaus lawm mas Nws tes hauj lwm thiaj li yuav tag. Nyob rau ntawm Yexus theem ntawm tes hauj lwm, mas tshuav ntau yam lus uas tseem tsis tau hais, los sis tsis tau muab hais kom meej meej. Tab sis Yexus tsis quav ntsej txog tej uas Nws tau hais los tsis tau hais lawm, vim Nws tes hauj lwm mas tsis yog ib teg hauj lwm txog tej lus, thiab yog li ntawd tom qab uas Nws raug ntsia rau saum tus ntoo khaub lig lawm, Nws thiaj ncaim mus lawm. Theem ntawd ntawm tes hauj lwm mas qhov tseem ceeb ces yog qhov kev raug ntsia rau saum tus ntoo khaub lig xwb, thiab tsis zoo li theem tam sim no. Theem hauj lwm tam sim no mas qhov tseem ceeb ces yog qhov ua kom tiav hlo, qhov tu txhua yam kom du lug, thiab qhov muab tag nrho tes hauj lwm coj los rau ib qho chaw xaus kiag. Yog hais tias tej lus tsis tau hais kom txog lawv qhov kawg kiag, ces nws yuav tsis muaj kev muab tes hauj lwm no xaus kiag li, vim theem ntawm tes hauj lwm ces tag nrho tes hauj lwm raug muab coj los rau ib qho chaw xaus thiab ua kom tiav hlo los ntawm kev siv tej lus ua. Nyob rau lub sij hawm ntawd, Yexus tau ua ntau yam hauj lwm uas tib neeg tsis to taub txog li. Nws ncaim mus yam ntsiag to lawm, thiab niaj hnub no yeej tseem muaj coob tus uas tsis to taub Nws tej lus, cov uas muaj qhov kev to taub yuam kev tab sis lawv tseem ntseeg hais tias nws yog qhov yog, thiab tsis paub hais tias lawv yog qhov tsis yog lawm. Theem kawg yuav muab Vajtswv tes hauj lwm coj los rau ib qho chaw xaus tag nrho, thiab yuav muab nws qhov kev xaus. Tag nrho sawv daws yuav los to taub thiab paub txog Vajtswv qhov kev npaj cawm tib neeg. Tej kev xav phem nyob rau hauv tib neeg, lawv tej kev npaj siab, lawv tej kev to taub uas yuam kev rhuav, lawv tej kev xav phem txog Yehauvas thiab Yexus tes hauj lwm, lawv tej kev xam pom txog cov tsis ntseeg, thiab txhua qhov kev tsis ncaj thiab tsis muaj tseeb ntawd yuav raug muab kho kom yog. Thiab tib neeg yuav to taub tag nrho tej kev ntawm lub neej txoj sia uas yog, thiab tag nrho tes hauj lwm uas Vajtswv ua, thiab tag nrho qhov tseeb. Thaum qhov ntawd tshwm sim, theem no ntawm tes hauj lwm yuav los rau qhov kawg. Tes hauj lwm ntawm Yehauvas yog kev tsim lub ntiaj teb, nws yog qhov chiv keeb; theem no ntawm tes hauj lwm yog qhov kawg ntawm tes hauj lwm, thiab nws yog qhov xaus kiag. Nyob rau thaum pib, Vajtswv tes hauj lwm mas yog ua los ntawm cov xaiv tseg nyob rau hauv Yixayee, thiab nws yog qhov pib kiag ntawm ib tiam tshiab nyob rau hauv qhov chaw uas dawb huv tshaj plaws ntawm txhua qhov. Theem kawg ntawm tes hauj lwm ces yog ua nyob rau hauv lub teb chaws uas tsis dawb huv tshaj txhua lub teb chaws li, los txiav txim rau lub ntiaj teb thiab coj tiam ntawd los rau ib qhov chaw xaus. Nyob rau ntawm theem ib, Vajtswv tes hauj lwm yog ua nyob rau hauv qhov chaw uas kaj tshaj txhua txhia qhov, thiab theem kawg ces yog ua nyob rau hauv qhov chaw uas tsaus tshaj txhua txhia qhov chaw, thiab qhov kev tsaus ntuj no yuav raug ntiab tawm mus, qhov kev kaj yuav tshwm tuaj, thiab tag nrho cov neeg yuav raug txeeb tau. Thaum cov neeg ntawm qhov chaw uas tsis dawb huv tshaj thiab tsaus ntuj tshaj txhua txhia qhov chaw tau raug txeeb tau lawm, thiab tag nrho cov pej xeem tau lees paub hais tias muaj ib tug Vajtswv xwb, uas yog tus Vajtswv tiag, thiab txhua tus neeg ntseeg tag nrho lawm, ces qhov uas muaj tseeb no thiaj li yuav raug siv los ua qhov kev txeeb tau thoob plaws lub qab ntuj khwb. Theem ntawm tes hauj lwm no mas muaj ib qho cim qhia tias: Thaum ua tes hauj lwm ntawm tiam no tiav tag lawm, ces tes hauj lwm rau txhiab xyoo ntawm kev cawm tib neeg ntawd mam li los rau qhov xaus tag nrho. Thaum cov nyob rau hauv qhov chaw uas tsaus ntuj tshaj plaws ntawd raug txeeb tau lawm, ces nws kuj hais tau tias yuav zoo li ntawd rau txhua txhia qhov chaw thiab. Zoo li ntawd, tsuas yog qhov kev txeeb tau nyob rau hauv Teb Chaws Suav xwb thiaj li muaj ib qho cim uas muaj qab hau. Teb Chaws Suav muaj tag nrho txhua yam ntawm txoj kev tsaus ntuj, thiab cov neeg hauv Teb Chaws Suav ntawd sawv cev rau tag nrho cov uas yog cev nqaij daim tawv tug, cov uas yog Ntxwgnyoog tug, thiab cov uas muaj cev nqaij daim tawv thiab roj ntsha. Nws yog cov neeg Suav uas yog cov uas raug ua qias vuab tsuab tshaj plaws los ntawm tus zaj loj liab ploog, tus uas muaj kev tawm tsam loj tshaj plaws rau Vajtswv, cov uas lawv txoj kev ua neeg ces yog qhov poob qis tshaj plaws thiab tsis dawb huv tshaj plaws, thiab lawv yog tus tseem tseem qauv rau tag nrho tej tib neeg qias vuab tsuab. Qhov no mas tsis tau hais tias lwm lub teb chaws yuav tsis muaj teeb meem kiag li; tib neeg tej kev xav phem ces yeej zoo ib yam nkaus li xwb, thiab txawm hais tias tej zaum cov neeg ntawm cov teb chaws no muaj peev xwm los, yog hais tias lawv tsis paub Vajtswv, ces yuav yog qhov hais tias lawv tawm tsam Nws. Vim li cas cov neeg Yudais los kuj ho tawm tsam thiab ntxeev siab rau Vajtswv thiab? Vim li cas cov Falixais ho tawm tsam Nws? Vim li cas Yudas ho ntxeev siab rau Yexus? Nyob rau lub sij hawm ntawd mas, coob tus ntawm cov thwj tim yeej tsis paub Yexus. Vim li cas, tom qab uas Yexus raug ntsia rau saum tus ntoo khaub lig tag thiab sawv rov los lawm, es tib neeg tseem tsis ntseeg Nws thiab? Tib neeg txoj kev ntxeev siab tsis zoo ib yam nkaus xwb lod? Nws tsuas yog hais tias cov neeg hauv Teb Chaws Suav raug muab coj los ua qhov piv txwv xwb, thiab thaum uas lawv raug txeeb tau lawm ces lawv yuav rais mus ua cov qauv xyaum raws thiab cov qauv piv txwv, thiab yuav siv coj los ua qhov chaw piv lus rau lwm tus. Vim li cas Kuv pheej hais tas mus li hais tias nej yog ib co khoom ntxiv rau hauv Kuv qhov kev npaj cawm tib neeg? Nws yog nyob rau hauv cov neeg hauv Teb Chaws Suav uas muaj kev qias vuab tsuab, kev tsis dawb huv, kev tsis ncaj ncees, kev tawm tsam, thiab kev ntxeev siab tshwm sim tuaj tag nrho thiab nthuav tawm zoo li cas los muaj tag nrho li. Nyob rau ib sab tes, ces lawv yog cov tsis muaj peev xwm, thiab nyob rau lwm sab tes, ces lawv lub neej thiab txoj kev xav mas tig rov qab lawm, thiab lawv tej cwj pwm, kev koom nrog lwm tus, tsev neeg ua yug los rau—puav leej tsis zoo thiab tig rov qab deb heev. Lawv lub meej mom, los ib yam nkaus li, yeej poob qis thiab. Tes hauj lwm nyob rau qhov chaw no thiaj li yog ib qho ntaus cim sawv cev lwm qhov, thiab tom qab tes hauj lwm sim ua no raug ua tiav tag nrho lawm, Vajtswv tes hauj lwm tom qab ntawd yuav yooj yim dua lawm. Yog hais tias kauj ruam no ntawm tes hauj lwm muab ua tau tiav hlo lawm, ces tes hauj lwm tom qab ces yeej cia li ua tau mus tus yees lawm xwb. Thaum ua kauj ruam ntawm tes hauj lwm no tiav hlo lawm, ces yeej ua tau qhov zoo tshaj plaws ntawd tag nrho lawm, thiab kev txeeb tau thoob plaws lub qab ntuj khwb yuav los txog rau qhov xaus tag nrho lawm thiab.

Tiam Hmoov Hlub pib nrog Yexus lub npe. Thaum Yexus pib ua Nws tes hauj lwm qhuab qhia, Vajntsujplig pib hais lus tim khawv rau lub npe ntawm Yexus, thiab lub npe ntawm Yehauvas ces tsis hais txog ntxiv lawm; tab sis, Vajntsujplig pib tes hauj lwm tshiab uas qhov tseem ceeb tshaj ces nyob hauv Yexus lub npe. Tej lus tim khawv ntawm cov uas ntseeg Nws ces yog hais rau Yexus Khetos, thiab tes hauj lwm lawv ua kuj yog ua rau Yexus Khetos thiab. Qhov xaus ntawm Vajluskub Qub Tiam Muaj Kev Cai ces txhais tau hais tias tes hauj lwm uas qhov tseem ceeb tshaj yog ua nyob rau hauv Yehauvas lub npe tau los txog qhov xaus lawm. Txij ntawm no mus, Vajtswv lub npe yuav tsis yog Yehauvas lawm; tab sis Nws hu uas Yexus, thiab txij ntawm no mus Vajntsujplig pib tes hauj lwm uas qhov tseem ceeb yog nyob rau hauv Yexus lub npe. Yog li ntawd, cov neeg uas niaj hnub no tseem noj thiab haus Yehauvas cov lus, thiab tseem ua txhua yam rau tes hauj lwm ntawm Tiam Muaj Kev Cai—tsis yog koj yoog raws tej kev cai yam li tej neeg dig muag lod? Tsis yog nej tseem daig rau yav dhau los xwb lod? Tam sim no nej paub hais tias tiam kawg twb los txog lawm. Puas yog hais tias, thaum Yexus los, Nws tseem yuav raug hu ua Yexus no thiab mas? Yehauvas qhia rau cov neeg ntawm Yixayee hais tias ib tug Mexiyas yuav los, thiab tab sis thaum Nws los, Nws tsis yog hu ua Mexiyas tab sis yog Yexus. Yexus hais tias Nws yuav rov los dua, thiab hais tias Nws yuav los li qhov uas Nws ncaim mus. Tej no yog Yexus cov lus, tab sis koj puas pom Yexus mus li cas kiag? Yexus caij ib tauv huab dawb mus lawm, tab sis puas yog hais tias Nws yuav rov caij ib tauv huab dawb los kiag rau hauv cov tib neeg mas? Yog zoo li ntawd, Nws tseem yuav tsis yog hu ua Yexus no thiab lod? Thaum Yexus rov los dua, ces tiam ntawd twb hloov lawm, ces Nws tseem yuav hu ua Yexus tau li cas mas? Qhov ntawd puas yog tsuas paub tau Vajtswv los ntawm lub npe Yexus xwb mas? Nws tseem tsis raug hu ib lub npe tshiab nyob rau ib tiam tshiab thiab lod? Daim duab ntawm ib tug neeg thiab ib lub npe twg kiag puas yuav muaj cuab kav sawv cev tau rau Vajtswv tag nrho mas? Nyob rau ib tiam twg, Vajtswv ua tes hauj lwm tshiab thiab raug hu dua ib lub npe tshiab; Nws yuav ua cas ua tib teg hauj lwm rau ntau tiam sib txawv mas? Nws ho yuav ua cas tuav rawv rau qhov qub xwb mas? Lub npe Yexus ces muab siv coj los rau tes dej num ntawm kev cawm dim, yog li ntawd Nws puas tseem yuav raug hu tib lub npe qub thaum Nws los rau tiam kawg mas? Nws puas tseem ua tes dej num ntawm kev cawm dim mas? Vim li cas Yehauvas thiab Yexus twb yog tib tug xwb, tab sis Nkawd ho raug hu lub npe sib txawv nyob rau tiam sib txawv mas? Tsis yog hais tias tej tiam ntawm Nkawd tes hauj lwm ntawd sib txawv lod? Ib lub npe puas sawv cev tau Vajtswv tag nrho mas? Qhov no yog li no, ces Vajtswv thiaj li yuav tsum raug hu ib lub npe txawv nyob rau ib tiam txawv lawm, thiab Nws yuav tsum siv lub npe los hloov tiam ntawd thiab sawv cev rau tiam ntawd. Vim tsis muaj ib lub npe twg yuav sawv cev tau rau Vajtswv Tus Kheej tag nrho li, thiab ib lub npe twg mas tsuas sawv cev tau rau Vajtswv tus moj yam raws li lub sij hawm ib ntus nyob rau ib tiam twg xwb; tag nrho qhov uas nws yuav tau ua ces yog sawv cev rau Nws tes hauj lwm xwb. Yog li ntawd, Vajtswv thiaj li xaiv lub npe twg los tau uas tsim nyog rau Nws tus moj yam uas sawv cev tag nrho rau tiam ntawd. Tsis hais yuav yog tiam ntawm Yehauvas, los sis tiam ntawm Yexus, ib tiam twg yeej muaj ib lub npe los sawv cev rau. Nyob rau thaum kawg ntawm Tiam Hmoov Hlub, ces tiam kawg tau los txog, thiab Yexus twb tau los txog lawm. Nws tseem yuav raug hu ua Yexus tau li cas mas? Nws tseem yuav siv lub cev ntawm Yexus nrog tib neeg tau li cas mas? Koj tsis nco qab lawm hais tias Yexus ces tsis yog dab tsi tshaj tus duab ntawm ib tug neeg Naxale xwb no lod? Koj tsis nco qab lawm hais tias Yexus ces tsuas yog tus Txhiv Dim rau noob neej xwb no lod? Nws yuav ua cas ua tau tes hauj lwm ntawm kev txeeb tau thiab tsim kho kom zoo tiav log nyob rau tiam kawg mas? Yexus caij ib tauv huab dawb ncaim mus lawm—qhov no muaj tseeb—tab sis Nws ho yuav rov caij ib tauv huab dawb los rau hauv tib neeg thiab tseem raug hu ua Yexus no tau li cas mas? Yog Nws yeej caij ib tauv huab los tiag, ua li cas tib neeg ho tsis pom Nws? Tag nrho tib neeg thoob plaws ntiaj teb yuav nco tsis tau Nws li lod? Yog zoo li ntawd, ua Yexus xwb tsis yog Vajtswv lod? Yog zoo li ntawd, Vajtswv daim duab yuav yog ib qho kev tshwm sim ntawm ib tug neeg Yudais thiab tshaj qhov ntawd ces yuav zoo ib yam nkaus li ntawd mus ib txhis. Yexus hais tias Nws yuav rov los li qhov uas Nws ncaim mus, tab sis koj puas paub lub ntsiab tiag tiag ntawm Nws cov lus? Ua puas yog Nws qhia nej pab no mas? Tag nrho tej uas koj paub ces yog qhov hais tias Nws yuav los li qhov Nws ncaim mus xwb, caij ib tauv huab, tab sis koj puas paub hais tias ua Vajtswv Tus Kheej kiag ua Nws tes hauj lwm li cas tiag tiag? Yog koj muaj peev xwm pom tiag tiag, ces cov lus uas Yexus hais rau ntawm ho yuav muab piav tau li cas mas? Nws hais tias: Thaum Neeg Leej Tub los rau thaum tiam kawg, Nws Tus Kheej kiag yuav tsis paub, cov tub xa xov qaum ntuj los yuav tsis paub, thiab tib neeg los yuav tsis paub. Tsuas yog Leej Txiv nkaus xwb thiaj li paub, qhov ntawd ces yog, tsuas yog tus Ntsujplig xwb thiaj li paub. Txawm yog kiag Neeg Leej Tub Tus Kheej los yeej tsis paub li, tab sis koj ho muaj peev xwm pom thiab paub lod? Yog koj twb ho muaj peev xwm paub thiab pom kiag ntawm koj ob lub qhov muag, ces tej lus ntawd tseem tsis yog hais nkim pov tseg xwb lod? Thiab Yexus hais li cas rau lub sij hawm ntawd? “Tab sis ntawm hnub ntawd thiab teev ntawd mas tsis muaj neeg paub, tsis hais cov tub txib qaum ntuj, los sis leej Tub li, tab sis tsuas yog Kuv Txiv nkaus xwb. Tab sis zoo ib yam nkaus li lub sij thaum Nau-a tiam, yog li qhov kev rov los ntawm Neeg Leej Tub los kuj yuav zoo tib yam nkaus li ntawd thiab. … Yog li ntawd nej kuj yuav tsum npaj kom txhij: vim Neeg Leej Tub yuav los rau teev uas nej xav tsis txog ntawd.” Thaum hnub ntawd los txog, Neeg Leej Tub Tus Kheej kiag los yuav tsis paub li. Neeg Leej Tub ces yog hais txog Vajtswv lub cev nqaij daim tawv uas yug los ua neeg, ib tug neeg dog dig zoo li lwm tus thiab xwb. Txawm yog kiag Neeg Leej Tub Tus Kheej los yeej tsis paub li, yog li ntawd ua cas koj ho paub? Yexus hais tias Nws yuav los zoo li thaum Nws ncaim mus. Thaum twg Nws mam los txog, Nws Tus Kheej kiag twb tsis paub li, yog li ntawd Nws puas yuav qhia tau rau koj ua ntej mas? Koj puas muaj peev xwm pom qhov Nws los txog ntawd mas? Qhov ntawd tseem tsis yog ib qho kev dag kom txaus luag xwb lod?

Txhua zaum uas Vajtswv los rau hauv ntiaj teb, Nws hloov Nws lub npe, qhov uas seb Nws yog poj niam los txiv neej, Nws tus duab, thiab Nws tes hauj lwm; Nws tsis rov ua Nws tes hauj lwm qub dua lawm. Nws yog ib tug Vajtswv uas tshiab tas li xwb tsis muaj qub li. Thaum Nws los ua ntej ntawd, Nws hu ua Yexus; Nws puas tseem yuav hu ua Yexus zaum no thaum Nws rov los dua thiab mas? Thaum Nws los ua ntej ntawd, Nws yog txiv neej; Nws puas yuav rov yog txiv neej dua zaum no thiab mas? Nws tes hauj lwm thaum Nws los thaum Tiam Hmoov Hlub ntawd yog los kom raug ntsia rau saum tus ntoo khaub lig; thaum Nws rov los dua, Nws puas tseem yuav rov txhiv tib neeg tawm los ntawm kev txhaum mas? Nws puas tseem yuav raug ntsia rau saum tus ntoo khaub lig dua thiab mas? Qhov ntawd tsis yog rov ua tes hauj lwm qub dua thiab lod? Koj puas paub hais tias Vajtswv mas tshiab tas li xwb tsis muaj qub li mas? Muaj ib txhia hais tias Vajtswv mas yeej tsis hloov cev li. Qhov ntawd yeej muaj tseeb, tab sis nws tsuas yog hais txog qhov kev tsis hloov cev ntawm Vajtswv tus moj yam thiab Nws lub ntsiab tseeb xwb. Kev hloov ntawm Nws lub npe thiab tes hauj lwm tsis yog pov thawj qhia hais tias Nws lub ntsiab tseem ceeb tau hloov lawm; nyob rau lwm qhov lus hais, ces Vajtswv yeej yuav ib txwm yog Vajtswv, thiab qhov no yuav tsis muaj hnub hloov li. Yog koj hais tias Vajtswv tes hauj lwm yeej tsis hloov li, ces qhov ntawd ho yuav ua li cas tau rau kom Nws qhov kev npaj cawm tib neeg rau-txhiab-xyoo ntawd los mus xaus mas? Koj tsuas paub hais tias Vajtswv ces yeej tsis hloov ib txhiab ib txhis li xwb, tab sis koj puas paub hais tias Vajtswv mas yeej tshiab tas mus li xwb thiab tsis muaj qub li mas? Yog hais tias Vajtswv tes hauj lwm yeej tsis hloov li, ces Nws ho yuav cawm noob neej tag nrho los txog niaj hnub no tau li cas mas? Yog Vajtswv yeej tsis hloov cev li, ces vim li cas Nws twb ho ua tau ob tes hauj lwm ntawm ob tiam tiav hlo lawm mas? Nws tes hauj lwm yeej tsis nres qhov khiav mus tom ntej li, ces hais tias Nws tus moj yam maj mam raug nthuav tawm rau tib neeg, thiab qhov raug nthuav tawm ntawd yog Nws tus moj yam xeeb txawm. Nyob rau thaum pib, Vajtswv tus moj yam raug muab zais kom tib neeg txhob pom lawm, Nws yeej tsis tau nthuav tawm kiag Nws tus moj yam qhib lug rau tib neeg li, thiab tib neeg yeej cia li tsis paub txog Nws li. Vim qhov no, Nws thiaj li siv Nws tes hauj lwm los maj mam nthuav tawm Nws tus moj yam rau tib neeg, tab sis ua hauj lwm li no los tsis tau txhais hais tias Nws tus moj yam hloov nyob rau txhua txhua tiam. Nws tsis yog hais tias Vajtswv tus moj yam hloov tas mus li vim Nws tej kev npaj siab yeej hloov tas mus li. Tab sis, nws yog qhov hais tias, vim peb theem ntawm Nws tes hauj lwm mas sib txawv, Vajtswv thiaj li muab tag nrho Nws tus moj yam xeeb txawm thiab, ib kauj ruam zuj zus, nthuav tawm rau tib neeg, ces kom tib neeg thiaj li muaj cuab kav paub Nws. Tab sis qhov no mas tsis yog pov thawj dab tsi uas hais tias thaum xub thawj Vajtswv tsis muaj ib tug moj yam tshwj xeeb los sis hais tias Nws tus moj yam tau maj mam hloov nrog rau lub sij hawm uas dhau zuj zus mus—ib qho kev to taub zoo li ntawd mas yog yuam kev lawm xwb. Vajtswv nthuav tawm rau tib neeg txog Nws tus moj yam xeeb txawm thiab tus moj yam tshwj xeeb—qhov uas Nws yog—raws li tej tiam uas dhau mus ntawd; tes hauj lwm ntawm ib tiam twg tsis muaj cuab kav hais qhia tau tag nrho Vajtswv tus moj yam. Thiab yog li ntawd, cov lus “Vajtswv mas yeej tshiab tas mus li xwb thiab tsis muaj qub li” ces yog hais txog Nws tes hauj lwm, thiab cov lus “Vajtswv yeej tsis hloov cev li” ces hais txog qhov uas Vajtswv yeej xeeb txawm muaj thiab yog. Txawm li cas los xij, koj tsis muaj cuab kav yuav muab tes hauj lwm rau txhiab xyoo coj los ntsia rau ib qho chaw, los sis siv tej niag lus tuag coj los kos voj voog ncig nws. Qhov ntawd ces yog tib neeg txoj kev ruam. Vajtswv mas tsis yog yooj yim li qhov tib neeg xav, thiab Nws tes hauj lwm mas yuav cia li khuam twj ywm tsis tau rau ib tiam twg nkaus xwb. Yehauvas, piv txwv, tsis muaj cuab kav yuav sawv cev rau Vajtswv lub npe tag mus li xwb; Vajtswv kuj muaj cuab kav ua Nws tes hauj lwm nyob rau hauv Yexus lub npe thiab. Qhov no yog ib qho cim uas qhia hais tias Vajtswv tes hauj lwm mas yeej khiav mus lawm tom txoj xub ke tom ntej nkaus xwb.

Vajtswv ces yeej ib txwm yog Vajtswv, thiab Nws yeej tsis muaj hnub yuav rais mus ua Ntxwgnyoog li; Ntxwgnyoog ces yeej ib txwm yog Ntxwgnyoog, thiab nws yuav tsis muaj hnub rais tau mus ua Vajtswv li. Vajtswv lub tswv yim, Vajtswv qhov txuj ci phim hwj, Vajtswv txoj kev ncaj ncees, thiab Vajtswv qhov muaj tsim yuav tsis muaj hnub hloov li. Nws lub ntsiab tseem ceeb thiab qhov Nws muaj thiab yog ntawd yuav tsis muaj hnub hloov li. Hos hais txog Nws tes hauj lwm, txawm li cas los xij, nws yeej ib txwm khiav lus lawm tom ntej tas mus li xwb, yeej mus tob zuj zus tas mus li xwb, vim Nws yeej tshiab tas mus li xwb thiab tsis muaj qub li. Nyob rau txhua txhua tiam, Vajtswv siv ib lub npe tshiab, nyob rau txhua txhua tiam Nws ua tes hauj lwm tshiab, thiab nyob rau txhua txhua tiam mas Nws yeej cia cov uas Nws tsim tawm los ntawd pom Nws tej kev npaj siab tshiab thiab tus moj yam tshiab. Yog li hais tias, nyob rau hauv ib tiam tshiab, tib neeg tsis pom qhov kev hais qhia kom pom txog Vajtswv tus moj yam tshiab, ces lawv tseem tsis muab Nws ntsia rau saum tus ntoo khaub lig mus ib txhis lod? Thiab qhov ua li ntawd, tsis yog lawv txwv Vajtswv lod? Yog hais tias Vajtswv los rau hauv lub cev nqaij daim tawv li ib tug txiv neej nkaus xwb, ces tib neeg yuav kem ciam hais tias Nws yog txiv neej xwb, yog tus Vajtswv ntawm cov txiv neej xwb, thiab yuav tsis muaj hnub ntseeg hais tias Nws yog tus Vajtswv ntawm cov poj niam thiab. Cov txiv neej yuav xam hais tias Vajtswv yog txiv neej ib yam li lawv, thiab Vajtswv yog tus coj cov txiv neej—tab sis yog li ntawd cov poj niam ne? Qhov no tsis ncaj ncees; nws tsis yog saib dej ua ntu saib neeg ua plhu lod? Yog hais tias yog li no tiag, ces tag nrho cov uas Nws cawm ces yuav yog cov txiv neej li Nws xwb, thiab yuav tsis muaj ib tug poj niam twg uas yuav raug cawm li. Thaum Vajtswv tsim noob neej, Nws tsim Adas thiab Nws tsim Evas. Nws tsis tsim Adas nkaus xwb, tab sis tsim tag nrho txiv neej thiab poj niam nyob rau hauv Nws tus duab. Vajtswv tsis yog tus Vajtswv ntawm cov txiv neej nkaus xwb—Nws kuj yog tus Vajtswv ntawm cov poj niam thiab. Vajtswv nkag los rau ib theem tshiab ntawm tes hauj lwm nyob rau tiam kawg. Nws yuav nthuav tawm txog Nws tus moj yam kom ntau tshaj ntxiv, thiab qhov ntawd yuav tsis yog qhov kev hlub tshua thiab kev hlub ntawm Yexus tiam lawm. Vim Nws muaj tes hauj lawm tshiab nyob ntawm tes lawm, tes hauj lwm no ces yuav muaj ib tug moj yam tshiab raws qab los. Yog li ntawd, tes hauj lwm no yuav raug ua los ntawm tus Ntsujplig—yog Vajtswv tsis rais los muaj lub cev nqaij daim tawv, thiab tab sis tus Ntsujplig hais lus ncaj qha los ntawm qhov xob nthe los xwb es kom tib neeg tsis txhob muaj kev sib cuag tau nrog Nws, tib neeg puas yuav paub txog Nws tus moj yam mas? Yog hais tias tsuas yog tus Ntsujplig ib leeg ua tes hauj lwm xwb, ces tib neeg yuav tsis muaj kev los paub tau Vajtswv tus moj yam li. Tib neeg tsuas muaj cuab kav pom tau Vajtswv tus moj yam nrog lawv ob lub qhov muag thaum Nws rais los muaj lub cev nqaij daim tawv xwb, thaum txoj lus tshwm sim hauv lub cev nqaij daim tawv, thiab Nws hais qhia tag nrho Nws tus moj yam los ntawm lub cev nqaij daim tawv. Vajtswv yeej nyob nrog tib neeg tiag tiag li thiab tseeb tseeb tiag. Nws ces yeej ntsia pom thiab kov tau; tib neeg muaj cuab kav muaj kev sib cuam tshuam tau tiag tiag nrog Nws tus moj yam, muaj kev sib cuam tshuam tau nrog qhov uas Nws muaj thiab yog; tsuas yog txoj kev no xwb mas tib neeg thiaj li los paub Nws tiag tiag. Nyob rau tib lub sij hawm ntawd, Vajtswv kuj tau ua tiav hlo tes hauj lwm uas “Vajtswv yog tus Vajtswv ntawm cov txiv neej thiab tus Vajtswv ntawm cov poj niam,” thiab ua tau tag nrho Nws tes hauj lwm nyob rau lub cev nqaij daim tawv.

Vajtswv tes hauj lwm thoob plaws tag nrho Nws qhov kev cawm tib neeg mas yeej pom tau meej tshaj plaws li: Tiam Hmoov Hlub yog Tiam Hmoov Hlub, thiab tiam kawg yog tiam kawg. Nws yeej muaj qhov sib txawv ntawm ib tiam twg thiab, vim nyob rau ib tiam twg mas Vajtswv ua tes hauj lwm uas sawv cev rau tiam ntawd xwb. Yog yuav ua kom tes hauj lwm ntawm tiam kawg ntawd tiav hlo, mas yuav tsum muaj kev hlawv, kev txiav txim, kev qhuab ntuas, kev npau taws, thiab kev puas ntsoog los coj tiam ntawd los rau qhov chaw xaus. Tiam kawg ces yog hais txog tiam kawg nkaus. Nyob rau thaum tiam kawg nkaus, Vajtswv yuav tsis coj tiam no los rau qhov xaus lod? Yuav muab tiam no xaus, ces Vajtswv yuav tsum coj kev qhuab ntuas thiab kev txiav txim nrog Nws los. Tsuas yog txoj kev no xwb mas Nws thiaj li yuav coj tau tiam ntawd los rau qhov xaus. Yexus lub hom phiaj mas yog ua kom tib neeg dim, nyob ntxiv mus, thiab kom lawv muaj sia nyob rau ib txoj kev zoo zog. Nws cawm tib neeg tawm ntawm txoj kev txhaum ces kom lawv thiaj tsum qhov kev nqis mus rau txoj kev phem thiab kom tsis txhob nyob rau hauv Dab Teb thiab ntuj tawg ntxiv lawm, thiab los ntawm qhov kev cawm tib neeg tawm hauv Dab Teb thiab ntuj tawg los, Yexus cia lawv ua neej nyob ntxiv mus. Tam sim no, tiam kawg twb los txog lawm. Vajtswv yuav ua kom tib neeg puas tsuaj thiab rhuav tshem tag nrho haiv tib neeg, qhov ntawd ces yog, Nws yuav hloov noob neej txoj kev ntxeev siab. Vim li no, nws yuav yog ib qho uas tsis muaj hnub yuav ua tau li, los ntawm tus moj yam uas muaj kev hlub tshua thiab kev hlub yav tag los, rau Vajtswv muab tiam no xaus los sis coj Nws qhov kev npaj cawm tib neeg rau-txhiab-xyoo los kom tawg paj txi txiv. Txhua txhua tiam yeej muaj ib qho kev sawv cev tshwj xeeb rau Vajtswv tus moj yam, thiab txhua tiam yeej muaj tes hauj lwm uas Vajtswv yuav tsum ua kom tiav. Yog li ntawd, tes hauj lwm uas Vajtswv Tus Kheej kiag ua nyob rau ib tiam twg yeej muaj kev hais qhia kom pom txog Nws tus moj yam tseeb, thiab tag nrho Nws lub npe thiab tes hauj lwm yeej hloov raws li tiam ntawd—lawv yeej tshiab tas mus li xwb. Nyob rau Tiam Muaj Kev Cai, tes hauj lwm coj noob neej kev yog ua nyob rau hauv lub npe ntawm Yehauvas, thiab thawj theem ntawm tes hauj lwm raug pib ua nyob rau hauv ntiaj teb. Nyob rau theem no, tes hauj lwm yog muaj kev tsim tsa lub tuam tsev thiab lub thaj, thiab siv kev cai los coj cov tib neeg ntawm Yixayee thiab los ua hauj lwm nyob nrog rau lawv. Qhov uas coj cov neeg ntawm Yixayee ntawd, Nws pib ib lub chaw tiag taw rau Nws tes hauj lwm nyob hauv ntiaj teb. Los ntawm qhov chaw tiag taw no, Nws tau nthuav Nws tes hauj lwm kom dav mus dhau plaws Yixayee, ces hais tau hais tias, pib hauv Yixayee mus, Nws nthuav Nws tes hauj lwm tawm mus rau sab nraud, kom cov neeg tej tiam tom qab thiaj li maj mam los paub hais tias Yehauvas yog Vajtswv, thiab hais tias Yehauvas yog tus tsim lub ntuj thiab lub ntiaj teb thiab tag nrho txhua yam, thiab hais tias Yehauvas yog tus uas tsim txhua tus neeg uas raug tsim tawm los. Nws tseb Nws tes hauj lwm thoob plaws cov neeg ntawm Yixayee tawm mus dhau plaws lawv rau sab nraud lawm. Daim av ntawm Yixayee yog thawj qhov chaw dawb huv ntawm Yehauvas tes hauj lwm nyob rau hauv ntiaj teb, thiab nws yog nyob rau hauv daim av ntawm Yixayee uas Vajtswv xub los ua hauj lwm nyob rau hauv ntiaj teb. Qhov ntawd yog tes hauj lwm ntawm Tiam Muaj Kev Cai. Nyob rau ntawm Tiam Hmoov Hlub, Yexus yog tus Vajtswv uas cawm tib neeg. Qhov Nws muaj thiab yog ces yog hmoov hlub, kev hlub, kev khuv leej, kev uv, kev ua siab ntev, kev txo hwj chim, kev saib xyuas, thiab kev zam, thiab qhov ntau heev ntawm tes hauj lwm uas Nws ua ces yog ua rau txoj kev txhiv dim ntawm tib neeg. Nws tus moj yam yog tus uas muaj kev khuv leej thiab kev hlub, thiab vim yog Nws muaj kev khuv leej thiab kev hlub, Nws thiaj yuav tsum raug ntsia rau saum tus ntoo khaub lig rau tib neeg, es kom qhia tau kom pom hais tias Vajtswv hlub tib neeg ib yam nkaus li Nws Tus Kheej, hlub heev li es Nws thiaj li muab Nws Tus Kheej hauv tag nrho Nws ntawd coj los theej txhoj. Nyob rau Tiam Hmoov Hlub, Vajtswv lub npe hu ua Yexus, qhov ntawd ces hais tias, Vajtswv yog ib tug Vajtswv uas cawm tib neeg, thiab Nws yog ib tug Vajtswv uas muaj kev khuv leej thiab kev hlub. Vajtswv nrog tib neeg nyob. Nws txoj kev hlub, Nws txoj kev khuv leej, thiab Nws txoj kev cawm dim nrog nraim txhua txhua tus neeg. Tsuas yog lees txais Yexus lub npe thiab qhov uas muaj Nws nrog nyob ces tib neeg thiaj li tau txais kev thaj yeeb thiab kev kaj siab, tau txais Nws qhov koob hmoov, Nws tej hmoov hlub uas loj dav thiab muaj ntau, thiab Nws txoj kev cawm dim. Los ntawm qhov uas Yexus raug ntsia rau saum tus ntoo khaub lig, ces tag nrho cov uas raws Nws qab tau txais kev cawm dim thiab raug zam txim rau lawv tej kev txhaum lawm. Nyob rau ntawm Tiam Hmoov Hlub, Yexus yog Vajtswv lub npe. Nyob rau lwm yam lus hais, ces tes hauj lwm ntawm Tiam Hmoov Hlub ces feem ntau yog ua nyob rau hauv Yexus lub npe xwb. Nyob rau Tiam Hmoov Hlub, Vajtswv raug hu ua Yexus. Nws pib ua ib theem ntawm tes hauj lwm tshiab uas mus deb tshaj phau Vajluskub Qub lawm, thiab Nws tes hauj lwm ces xaus rau ntawm qhov raug ntsia rau saum tus ntoo khaub lig lawm. Qhov no ces yog qhov tag nrho ntawm Nws tes hauj lwm. Yog li ntawd, nyob rau Tiam Muaj Kev Cai ces Yehauvas yog Vajtswv lub npe, thiab nyob rau Tiam Hmoov Hlub ces lub npe Yexus sawv cev rau Vajtswv. Nyob rau tiam kawg, Nws lub npe yog Vajtswv Tus Uas Muaj Hwj Chim Loj Kawg Nkaus—Tus Uas Muaj Hwj Chim Loj Kawg Nkaus, tus uas siv Nws lub hwj chim los coj tib neeg kev, txeeb tib neeg, thiab muab kom tau tib neeg, thiab nyob rau thaum kawg, coj tiam ntawd los rau nws qhov chaw xaus. Nyob rau hauv txhua txhua tiam, nyob rau txhua txhua theem ntawm Nws tes hauj lwm, Vajtswv tus moj yam yeej muaj pov thawj.

Ua lub npe ntawm Yexus—“Vajtswv nrog peb”—puas sawv cev tau rau tag nrho Vajtswv tus moj yam mas? Nws puas muaj cuab kav yuav piav ntxaws ntxaws tag nrho txog Vajtswv mas? Yog tib neeg hais tias Vajtswv ces tsuas hu tau ua Yexus nkaus xwb thiab yeej hu tsis tau ua lwm lub npe li lawm vim Vajtswv yeej hloov tsis tau Nws tus moj yam li, ces tej lus no yog lus thuam kev ntseeg tiag tiag li! Koj puas ntseeg hais tias lub npe Yexus, Vajtswv nrog peb, nkaus xwb es yuav sawv cev tau rau Vajtswv hauv Nws tag nrho? Vajtswv mas tej zaum yuav raug hu ntau ntau lub npe, tab sis nyob rau hauv cov npe no, yeej tsis muaj ib lub twg uas yuav muaj peev xwm qhia tau txhua yam tag nrho ntawm Vajtswv, tsis muaj ib lub uas yuav sawv cev tau rau Vajtswv tag nrho li. Thiab yog li ntawd, Vajtswv thiaj muaj ntau ntau lub npe, tab sis tej npe no tsis muaj peev xwm yuav piav tau tag nrho Vajtswv tus moj yam, vim Vajtswv tus moj yam mas zoo dhau heev lawm ces nws cia li tshaj qhov tib neeg lub peev xwm yuav paub tau tus moj yam ntawd lawm. Tsis muaj ib txoj kev rau ib tug neeg twg, siv noob neej cov lus, los hais qhia tau txhua yam puv npo txog Vajtswv. Noob neej tsuas muaj tej lus hais tsawg tsawg xwb uas siv tau los mus hais qhia tau txhua yam txog tej uas lawv paub txog Vajtswv tus moj yam: zoo tshaj, txaus hwm, phim hwj, xav tsis txog, siab tshaj plaws, dawb huv, ncaj ncees, ntse thiab lawm yam ntxiv mus. Ntau lo lus heev! Cov lus hais uas muaj tsawg tsawg no ces tsis muaj peev xwm yuav piav tau qhov me me uas tib neeg tau pom kiag ntawm Vajtswv tus moj yam. Thaum sij hawm dhau mus, muaj coob tus ntxiv ntau lo lus uas lawv xav hais tias yuav piav tau zoo zog txog txoj kev kub siab nyob rau hauv lawv nruab siab: Vajtswv mas zoo tshaj! Vajtswv mas dawb huv tshaj! Vajtswv mas txaus hlub tshaj! Niaj hnub no, tib neeg tej lus hais xws li tej no tau mus txog qhov siab tshaj plaws lawm, tab sis tib neeg tseem tsis muaj peev xwm yuav hais tawm kom meej meej txog lawv tus kheej. Thiab yog li ntawd, rau tib neeg, ces Vajtswv muaj ntau lub npe, tab sis Nws tsis muaj ib lub npe li, thiab qhov no yog vim Vajtswv kiag mas muaj ntau heev li, thiab tib neeg cov lus mas muaj tsawg heev li. Ib lo lus twg los sis ib lub npe twg tsis muaj lub peev xwm uas yuav sawv cev tau rau Vajtswv nyob rau hauv Nws tag nrho, yog li ntawd koj puas xav hais tias Nws lub npe mas yog qhov hloov tsis tau li? Vajtswv zoo tshaj thiab dawb huv tshaj, tab sis koj tseem ho tsis pub Nws hloov Nws lub npe rau txhua tiam tshiab thiab lod? Yog li ntawd, nyob rau txhua txhua tiam uas Vajtswv tus kheej kiag ua Nws tes hauj lwm, Nws siv ib lub npe uas haum rau tiam ntawd es kom hais qhia tau txhua yam txog tes hauj lwm uas Nws npaj siab yuav ua. Nws siv lub npe uas txawv lwm lub no, lub uas muaj qhov tseem ceeb rau lub caij nyoog, los sawv cev rau Nws tus moj yam nyob rau tiam ntawd. Qhov no yog Vajtswv siv noob neej cov lus los hais qhia txog Nws tus kheej tus moj yam. Txawm li ntawd los xij, coob tus neeg uas tau muaj kev ntsib kev pom sab ntsujplig thiab tau pom kiag Vajtswv lawm los xij tseem xav hais tias lub npe uas tsis zoo li lwm lub no tseem tsis muaj cuab kav sawv cev tau Vajtswv rau tag nrho Nws thiab—ntuj aw, cas qhov no los tseem pab tsis tau thiab—yog li ntawd ces tib neeg thiaj li tsis hu Vajtswv rau ib lub npe twg li lawm, tab sis tsuas hu Nws ua “Vajtswv” lawm xwb. Cuag nkaus li tib neeg lub siab mas muaj kev hlub puv nkaus thiab tab sis tseem ho raug tej lus tsis sib dhos muab vij ncig tag li, vim tib neeg tsis paub xyov yuav piav txog Vajtswv li cas. Qhov uas Vajtswv yog ntawd mas muaj ntau thiab dav heev li ces thiaj tsis muaj ib txoj kev twg uas yuav muab piv tau yooj yooj yim li. Tsis muaj ib lub npe twg uas yuav muaj peev xwm muab Vajtswv tus moj yam coj los sau zog hais ua ib kab lus luv luv tau li, thiab tsis muaj ib lub npe twg uas yuav piav tau tag nrho tej uas Vajtswv muaj thiab yog ntawd li. Yog muaj ib tug neeg nug Kuv tias, “Koj siv lub npe twg kiag?” Kuv yuav qhia rau lawv hais tias, “Vajtswv yog Vajtswv!” Qhov ntawd tseem tsis yog lub npe zoo tshaj plaws rau Vajtswv thiab lod? Qhov ntawd tseem tsis yog qhov uas hais qhia tau txhua yam txog Vajtswv tus moj yam thiab lod? Qhov no yog li no, vim li cas nej yuav siv zog ntau ua luaj li los tshawbmus rau Vajtswv lub npe? Vim li cas nej pheej yuav xuas qws rau nej lub hlwb, yoo tshaib thiab yoo dab ntub zias, tag nrho tej no rau ib lub npe xwb? Muaj ib hnub yuav los txog thaum uas Vajtswv yuav tsis hu ua Yehauvas, Yexus, los sis Mexiyas lawm—Nws yuav cia li yog tus Tswv Tsim lawm xwb. Nyob rau lub sij hawm ntawd, tag nrho cov npe uas Nws tau siv nyob rau hauv ntiaj teb yuav los xaus, vim Nws tes hauj lwm nyob rau hauv ntiaj teb yuav los xaus lawm thiab, tom qab ntawd ces Nws tej npe ntawd yuav tsis muaj ntxiv lawm. Thaum uas txhua yam los rau hauv qab txoj kev tswj fwm ntawm tus Tswv Tsim lawm, Nws tseem ho yuav xav tau ib lub npe uas yeej zoo tsim nyog kawg tab sis tsis muaj txhua yam txhij ntawd ua dab tsi thiab? Tam sim no koj puas tseem tshawb mus rau Vajtswv lub npe lawm? Koj puas tseem tau luag hais tias Vajtswv mas tsuas hu tau ua Yehauvas xwb? Koj puas tseem tau luag hais tias Vajtswv mas tsuas hu tau ua Yexus nkaus xwb? Koj puas muaj cuab kav yuav ris taus lub txim txhaum ntawm kev thuam Vajtswv? Koj yuav tsum paub hais tias thaum xub thawj mas Vajtswv yeej tsis muaj npe li. Nws tsuas siv ib lub, los sis ob lub, los sis ntau ntau lub vim Nws muaj tes hauj lwm yuav ua thiab yuav tsum tau cawm noob neej. Lub npe twg los xij uas Nws raug hu—tsis yog Nws Tus Kheej xaiv raws siab nyiam lod? Nws puas xav tau koj—ib tug uas raug tsim tawm los—los txiav txim siab rau lub npe ntawd mas? Lub npe uas Vajtswv raug hu ntawd yog ib lub npe uas haum nrog rau qhov uas tib neeg muaj peev xwm to taub tau, nrog rau noob neej cov lus, tab sis lub npe no tsis yog tej yam uas tib neeg yuav muab coj los hais ua zaj lus luv luv tau. Koj tsuas muaj peev xwm hais tau hais tias muaj ib tug Vajtswv nyob saum ntuj ceeb tsheej, hais tias Nws hu ua Vajtswv, hais tias Nws yog Vajtswv Tus Kheej kiag uas muaj hwj chim loj, tus uas ntse heev, nyob siab heev, phim hwj heev, raug zais tob heev, thiab muaj lub hwj chim loj kawg nkaus li, thiab tom qab ntawd ces koj txhob hais ntxiv lawm; qhov me me no yog tag nrho qhov uas koj muaj peev xwm paub tau xwb. Qhov no yog li no, lub nyuag npe Yexus puas sawv cev tau rau Vajtswv Tus Kheej? Thaum tiam kawg los txog, txawm hais tias yeej tseem yog Vajtswv tus uas ua Nws tes hauj lwm, Nws lub npe yuav tsum tau hloov, vim nws yog ib tiam tshiab lawm.

Thaum Yexus los ua Nws tes hauj lwm, nws yog nyob rau hauv qab txoj kev coj ntawm Vajntsujplig; Nws ua li qhov uas Vajntsujplig xav tau, thiab tsis yog ua raws li Vajluskub Qub Tiam Muaj Kev Cai los sis ua raws li tes hauj lwm ntawm Yehauvas. Txawm hais tias tes hauj lwm uas Yexus los ua ntawd yuav tsis yog ua raws li Yehauvas tej kev cai los sis Yehauvas tej lus txib, los Nkawd lub hauv paus ces puav leej yog tib qho thiab zoo tib yam xwb. Tes hauj lwm uas Yexus ua sawv cev rau lub npe ntawm Yexus, thiab nws sawv cev rau Tiam Hmoov Hlub; hos tes hauj lwm uas Yehauvas ua, nws sawv cev rau Yehauvas, thiab nws sawv cev rau Tiam Muaj Kev Cai. Nkawd tes hauj lwm yog tes hauj lwm ntawm tib tug Ntsujplig nyob rau ob tiam uas sib txawv xwb. Tes hauj lwm uas Yexus ua ces tsuas sawv cev tau rau Tiam Hmoov Hlub xwb, thiab tes hauj lwm uas Yehauvas ua ces tsuas sawv cev tau rau Vajluskub Qub Tiam Muaj Kev Cai xwb. Yehauvas tsuas coj cov neeg ntawm Yixayee thiab Iyiv, thiab ntawm tag nrho txhua haiv neeg uas dhau ntawm Yixayee mus lawm. Tes hauj lwm ntawm Yexus hauv phau Vajluskub Tshiab Tiam Hmoov Hlub yog tes hauj lwm ntawm Vajtswv nyob rau hauv lub npe ntawm Yexus thaum uas Nws coj tiam ntawd. Yog koj hais tias Yexus tes hauj lwm mas yog ua raws li tes ntawm Yehauvas, hais tias Nws tsis yog pib dua ib teg hauj lwm tshiab, thiab hais tias tag nrho tej Nws ua ces yog ua raws li Yehauvas cov lus, raws li tes hauj lwm ntawm Yehauvas thiab cov lus qhia txog yav tom ntej ntawm Yaxaya, ces Yexus yuav tsis yog tus Vajtswv uas rais los muaj lub cev nqaij daim tawv. Yog hais tias Nws ua Nws tes hauj lwm raws li no, ces Nws yuav yog ib tug thwj tim los sis neeg ua hauj lwm ntawm Tiam Muaj Kev Cai xwb. Yog hais tias zoo li koj hais, ces Yexus yuav pib tsis tau ib tiam tshiab, los sis Nws yuav ua tsis tau lwm yam hauj lwm li. Zoo tib yam nkaus li ntawd thiab, Vajntsujplig ces feem ntau yuav ua hauj lwm los ntawm Yehauvas, thiab tshwj tsis yog los ntawm Yehauvas ces Vajntsujplig yuav ua tsis tau ib teg hauj lwm tshiab li. Nws yog ib qho yuam kev rau tib neeg to taub txog Yexus tes hauj lwm li no. Yog tib neeg to taub hais tias tes hauj lwm uas Yexus ua ntawd yog ua raws li Yehauvas tej lus thiab tej lus qhia txog yav tom ntej ntawm Yaxaya, ces Yexus puas yog tus Vajtswv uas yug los ua neeg tiag, los sis Nws puas yog ib tug ntawm cov xib fwb cev Vajtswv lus xwb? Raws li qhov kev pom no, ces yuav tsis muaj Tiam Hmoov Hlub, thiab Yexus yuav tsis yog tus Vajtswv uas yug los ua neeg, vim tes hauj lwm Nws ua ntawd sawv cev tsis tau rau Tiam Hmoov Hlub thiab tsuas sawv cev tau rau Vajluskub Qub Tiam Muaj Kev Cai xwb. Nws tsuas muaj tau ib tiam tshiab thaum Yexus los ua tes hauj lwm tshiab, los pib ib tiam tshiab, los tsoo dhau tes hauj lwm uas twb ua tiav dhau los lawm nyob rau hauv Yixayee, thiab los ua Nws tes hauj lwm tsis yog raws li tes hauj lwm uas Yehauvas ua tiav nyob rau hauv Yixayee lawm, los sis nrog Nws cov kev cai qub, los sis kom haum nrog rau ib txoj cai tswj fwm twg, tab sis tsuas yog los ua tes hauj lwm tshiab uas Nws yuav tsum tau ua xwb. Vajtswv Tus Kheej kiag los pib tiam tshiab, thiab Vajtswv Tus Kheej kiag los muab tiam qub xaus tseg. Tib neeg tsis muaj cuab kav yuav ua tau tes hauj lwm pib dua ib tiam tshiab thiab muab tiam qub xaus tseg. Yog Yexus tsis muab Yehauvas tes hauj lwm coj los xaus tom qab Nws los lawm, ces qhov ntawd yuav yog pov thawj qhia hais tias Nws tsuas yog ib tug tib neeg xwb thiab tsis muaj cuab kav yuav sawv cev tau rau Vajtswv. Vim yog kiag qhov uas Yexus los thiab muab Yehauvas tes hauj lwm xaus, ua Yehauvas tes hauj lwm ntxiv mus thiab, tshaj qhov ntawd, ua Nws tus kheej tes hauj lwm, ib teg hauj lwm tshiab, nws ua pov thawj qhia tau hais tias qhov no yog ib tiam tshiab, thiab hais tias Yexus yog Vajtswv Tus Kheej kiag. Nkawd ua ob theem ntawm tes hauj lwm uas yeej sib txawv. Ib theem ces yog ua nyob rau hauv lub tuam tsev, thiab ib theem ces yog ua nyob sab nraud ntawm lub tuam tsev. Ib theem ces yog coj lub neej ntawm tib neeg raws li txoj kev cai, thiab lwm theem ces yog muab ib qho kev theej txhoj rau kev txhaum. Ob theem ntawm tes hauj lwm no mas yeej sib txawv yam pom meej heev li; qhov no yog cais tiam tshiab tawm ntawm tiam qub, thiab nws yeej yog ib qho yog kawg nkaus los hais tias ntawd yog ob tiam uas sib txawv. Qhov chaw ntawm Nkawd ob qho hauj lwm los yeej sib txawv, thiab tej yam hauv Nkawd tes hauj lwm los yeej sib txawv thiab, thiab lub hom phiaj ntawm Nkawd tes hauj lwm los yeej sib txawv. Zoo li ntawd, ces lawv raug muab cais ua ob tiam: phau Vajluskub Tshiab thiab Vajluskub Qub, ces hais tau hais tias, tiam tshiab thiab tiam qub. Thaum Yexus los Nws tsis mus rau hauv lub tuam tsev, ces yog pov thawj qhia hais tias tiam ntawm Yehauvas ces xaus lawm. Nws tsis nkag mus rau hauv lub tuam tsev vim tes hauj lwm ntawm Yehauvas nyob hauv lub tuam tsev twb ua tag lawm, thiab tsis tas yuav rov muab ua ntxiv lawm, thiab yog rov muab ua ntxiv ces yog ua qhov qub dua ib zaug ntxiv lawm xwb. Tsuas yog ncaim lub tuam tsev xwb, pib dua ib teg hauj lwm tshiab thiab pib dua ib txoj kev tshiab nyob sab nraud ntawm lub tuam tsev xwb, mas Nws thiaj li muaj peev xwm muab Vajtswv tes hauj lwm coj los rau nws qhov siab tshaj plaws tau. Yog Nws tsis tawm ntawm lub tuam tsev mus ua Nws tes hauj lwm, ces Vajtswv tes hauj lwm tseem yuav nres twj ywm nyob rau ntawm tej plag tse ntawm lub tuam tsev, thiab nws yuav tsis muaj ib qho hloov pauv tshiab twg hlo li. Thiab yog li ntawd, thaum Yexus los, Nws thiaj tsis nkag mus rau hauv lub tuam tsev, thiab tsis ua Nws tes hauj lwm nyob rau hauv lub tuam tsev lawm. Nws ua Nws tes hauj lwm sab nraud ntawm lub tuam tsev, thiab, coj cov thwj tim, ncig mus ua Nws tes hauj lwm yam ywj pheej lug. Vajtswv qhov kev ncaim ntawm lub tuam tsev mus ua Nws tes hauj lwm ces txhais tau hais tias Vajtswv muaj qhov phiaj xwm tshiab lawm. Nws tes hauj lwm ces yuav ua nyob sab nraud ntawm lub tuam tsev, thiab nws yuav yog tes hauj lwm tshiab uas yuav tsis raug txwv txiav dab tsi los ntawm txoj kev nqis tes ua kiag. Thaum Yexus los txog ntua, Nws coj Yehauvas tes hauj lwm nyob rau lub sij hawm ntawm Vajluskub Qub los rau qhov chaw xaus. Txawm hais tias Nkawd raug hu ob lub npe uas sib txawv, los nws yeej yog tib tug Ntsujplig uas ua ob theem ntawm tes hauj lwm ntawd tiav hlo xwb, thiab tes hauj lwm uas muab ua tiav ntawd ces yeej ua sib txuas zws los mus li. Thaum uas lub npe txawv lawm, thiab qhov tseem ntsiab ntawm tes hauj lwm sib txawv lawm, ces tiam ntawd los kuj txawv lawm thiab. Thaum Yehauvas los, qhov ntawd yog Yehauvas tiam, thiab thaum Yexus los, qhov ntawd yog Yexus tiam. Thiab yog li ntawd, nyob rau txhua qhov kev los ntawd, Vajtswv raug hu ib lub npe, lub npe ntawd sawv cev rau ib tiam, thiab Nws pib dua ib txoj kev tshiab; thiab nyob rau ib txoj kev tshiab ntawd, Nws siv dua ib lub npe tshiab, uas qhia tias Vajtswv yeej tshiab tag mus li xwb thiab yeej tsis muaj qub li, thiab hais tias Nws tes hauj lwm mas yeej tsis muaj nres rau qhov kev mus tas zog lawm tom ntej ntawd li. Keeb kwm ces yeej khiav mus tom ntej tas zog xwb, thiab tes hauj lwm ntawm Vajtswv los yeej khiav mus tom ntej tas zog thiab xwb. Yuav kom Nws qhov kev npaj cawm tib neeg rau-txhiab-xyoo mus txog qhov xaus, ces nws yuav tsum khiav mus lawm tom ntej tas zog xwb. Txhua hnub mas Nws yuav tsum ua qhov hauj lwm tshiab, txhua xyoo Nws yuav tsum ua qhov hauj lwm tshiab; Nws yuav tsum pib tej kev tshiab, pib tej tiam tshiab, pib dua tes hauj lwm tshiab dua thiab loj dua, thiab nrog rau tej no, coj tej npe tshiab thiab hauj lwm tshiab los.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Zeem Muag ntawm Vajtswv Tes Hauj Lwm (3)

“Yehauvas” yog lub npe uas Kuv siv nyob rau thaum Kuv tes hauj lwm nyob hauv Yixayee, thiab nws txhais tau hais tias tus Vajtswv ntawm cov neeg Yixayee (Vajtswv cov neeg xaiv tseg) uas muaj cuab kav hlub tib neeg, foom phem tib neeg, thiab coj lub neej ntawm tib neeg; tus Vajtswv uas muaj hwj chim loj heev thiab muaj tswv yim puv npo. “Yexus” yog Emanu-ee, uas txhais hais tias tus theej txhoj rau kev txhaum uas muaj txoj kev hlub puv npo, muaj txoj kev khuv leej puv npo, thiab tus uas txhiv tib neeg. Nws ua tes hauj lwm ntawm Tiam Hmoov Hlub, thiab Nws sawv cev rau Tiam Hmoov Hlub, thiab tsuas sawv cev tau rau ib qho ntawm tes hauj lwm cawm tib neeg xwb. Qhov ntawd ces hais tias, tsuas yog Yehauvas xwb thiaj yog tus Vajtswv ntawm cov neeg xaiv tseg ntawm Yixayee, Anplahas tus Vajtswv, Yiha tus Vajtswv, Yakhauj tus Vajtswv, Mauxe tus Vajtswv, thiab tus Vajtswv rau tag nrho cov neeg ntawm Yixayee. Thiab yog li ntawd, nyob rau tiam tam sim no, tag nrho cov neeg Yixayee, uas tsis yog cov neeg Yudais, pe hawm Yehauvas. Lawv fij Nws nyob rau saum lub thaj thiab tiam Nws nyob rau hauv lub tuam tsev thaum hnav cov pov thawj tej tsoos tsho. Qhov lawv cia siab ces yog qhov kev rov tshwm sim dua ntawm Yehauvas. Tsuas yog Yexus xwb thiaj yog tus Txhiv Dim tag nrho noob neej, thiab Nws yog qhov theej txhoj rau kev txhaum uas txhiv noob neej los ntawm txoj kev txhaum. Ces hais tau hais tias, lub npe Yexus yog los ntawm Tiam Hmoov Hlub los thiab tshwm sim los vim yog tes hauj lwm txhiv dim nyob rau hauv Tiam Hmoov Hlub. Lub npe Yexus yog tshwm sim los cia cov neeg ntawm Tiam Hmoov Hlub kom rau rov yug dua tshiab thiab raug cawm tau, thiab yog ib lub npe tshwj xeeb rau qhov kev cawm dim ntawm tag nrho noob neej. Yog li ntawd, lub npe Yexus sawv cev rau tes hauj lwm ntawm kev cawm dim, thiab qhia txog Tiam Hmoov Hlub. Lub npe Yehauvas yog ib lub npe tshwj xeeb rau cov neeg ntawm Yixayee uas nyob rau hauv txoj kev cai. Nyob rau ib tiam twg thiab ib theem twg ntawm tes hauj lwm, Kuv lub npe tsis yog tsis muaj qab hau, tab sis muaj qhov kev sawv cev uas tseem ceeb heev: Ib lub npe twg sawv cev rau ib tiam. “Yehauvas” sawv cev rau Tiam Muaj Kev Cai thiab yog lub meej mom loj uas cov neeg Yixayee muab hu ua tus Vajtswv uas lawv pe hawm. “Yexus” sawv cev rau Tiam Hmoov Hlub, thiab yog lub npe ntawm tus Vajtswv rau tag nrho cov uas raug txhiv dim nyob rau thaum Tiam Hmoov Hlub. Yog tib neeg tseem tos ntsoov qhov kev rov los ntawm Yexus uas yog tus Cawm Seej nyob rau thaum tiam kawg, thiab tseem xav kom Nws los muaj yam ntxwv zoo nkaus li thaum Nws muaj nyob rau hauv Yudias, ces tag nrho txoj kev npaj cawm tib neeg rau-txhiab-xyoo yuav nres nyob rau Tiam Txhiv Dim lawm, thiab yuav muaj mus tsis tau dhau deb tshaj ntawd lawm. Ntxiv ntawd, tiam kawg yuav tsis muaj hnub los txog, thiab tiam ntawd yuav tsis muaj hnub muab coj los xaus li. Qhov no vim yog Yexus uas yog tus Cawm Seej ces tsuas muaj rau noob neej txoj kev txhiv dim thiab txoj kev cawm dim nkaus xwb. Kuv tsuas siv lub npe Yexus rau tag nrho cov neeg muaj kev txhaum nyob rau Tiam Hmoov Hlub, tab sis nws tsis yog lub npe uas Kuv yuav coj tag nrho noob neej los rau ib qho chaw xaus. Txawm hais tias Yehauvas, Yexus, thiab tus Mexiyas tag nrho yeej sawv cev rau Kuv tus Ntsujplig, tej npe no tsuas qhia txog tej tiam uas sib txawv ntawm Kuv qhov kev npaj cawm tib neeg xwb, thiab tsis sawv cev Kuv nyob rau tag nrho txhua yam ntawm Kuv. Tej npe uas cov tib neeg hauv ntiaj teb hu Kuv mas yuav piav tsis tau kom ntxaws ntxaws txog tag nrho Kuv tus moj yam thiab tag nrho txhua yam uas Kuv yog. Lawv tsuas yog tej npe sib txawv uas Kuv raug hu nyob rau tej tiam sib txawv xwb. Thiab yog li ntawd, thaum tiam xaus—tiam kawg—los txog, ces Kuv lub npe yuav hloov dua. Kuv yuav tsis hu ua Yehauvas, los sis Yexus, haj yam tsis hu ua tus Mexiyas lawm—Kuv yuav raug hu ua Vajtswv Tus Kheej uas muaj hwj chim thiab muaj hwj chim loj kawg nkaus, thiab nyob rau hauv lub npe no ces Kuv yuav coj tag nrho tiam no mus rau qhov chaw xaus. Muaj ib zaug Kuv twb raug muab hu ua Yehauvas lawm. muaj ib zaug tib neeg kuj paub li yog tus Mexiyas lawm thiab, thiab tib neeg kuj hu Kuv ib zaug ua Yexus uas yog tus Cawm Seej nrog rau txoj kev hlub thiab kev hwm lawm. Hnub no, Kuv tsis yog tus Yehauvas los sis tus Yexus uas tib neeg paub rau yav tag dhau los lawm. Tiam sis, Kuv yog tus Vajtswv uas tau rov los rau tiam kawg, tus Vajtswv uas yuav coj tiam no mus rau qhov chaw xaus; Kuv yog tus Vajtswv Tus Kheej kiag uas sawv los ntawm qhov kawg ntawm lub ntiaj teb los, muaj txhij tag nrho Kuv tus moj yam, thiab muaj lub hwj chim, meej mom thiab yeeb koob puv npo. Tib neeg yeej tsis tau nrog Kuv sib txuas ncauj txuas lus li, lawv yeej tsis tau paub Kuv dua li, thiab lawv yeej ib txwm tsis paub txog Kuv tus moj yam. Txij puag thaum tsim lub ntiaj teb los txog ntua niaj hnub no, tsis tau muaj ib tug neeg tau pom Kuv li. Nov yog tus Vajtswv uas tshwm sim rau tib neeg pom nyob rau tiam kawg tab sis nkaum nyob rau hauv lawv. Nws nyob nrog tib neeg, tseeb thiab tiag, zoo li lub hnub uas kub lug thiab tus nplaim taws cig liab vog, muaj hwj chim txaus nkaus thiab muaj hwj chim puv npo. Tsis muaj ib tug neeg twg los sis ib yam dab tsi uas yuav tsis raug Kuv tej lus txiav txim rau li, thiab tsis muaj ib tug neeg twg los sis ib yam dab tsi uas yuav tsis raug lim kom dawb huv los ntawm qhov kev kub hnyiab ntawm hluav taws li. Thaum kawg, ntau lub teb chaws yuav tau txais koob hmoov vim Kuv tej lus, thiab kuj yuav raug tsoo ua tej daim mos mos vim yog Kuv tej lus. Nyob rau hauv txoj kev no, tag nrho cov tib neeg nyob rau tiam kawg yuav pom hais tias Kuv yog tus Cawm Seej uas tau rov qab los lawm, thiab hais tias Kuv yog Vajtswv Tus Uas Muaj Hwj Chim Loj Kawg Nkaus uas txeeb tau tag nrho tib neeg ntiaj teb lawm. Thiab tag nrho sawv daws yuav pom hais tias Kuv yeej yog qhov kev theej txhoj rau tib neeg ib zaug dhau los lawm, tab sis nyob rau tiam kawg mas Kuv yuav rais mus ua cov nplaim taws ntawm lub hnub uas ci ntsa iab uas kub tag nrho txhua yam, nrog rau lub Hnub ntawm txoj kev ncaj ncees uas nthuav tawm tag nrho txhua yam. Qhov no yog Kuv tes hauj lwm nyob rau tiam kawg. Kuv siv lub npe no thiab coj tus moj yam no nrog nraim Kuv kom tag nrho tib neeg thiaj li pom hais tias Kuv yog tus Vajtswv uas ncaj ncees, lub hnub uas kub lug, tus nplaim taws uas cig liab vog, thiab kom tag nrho sawv daws thiaj li tau pe hawm Kuv, tib tug Vajtswv tseeb, thiab kom lawv thiaj li pom Kuv lub ntsej muag tseeb: Kuv tsis yog tus Vajtswv rau cov neeg Yixayee xwb, thiab Kuv tsis yog tus Txhiv Dim nkaus xwb, tiam sis Kuv yog txhua yam uas raug tsim tawm los uas nyob thoob plaws saum ntuj thiab hauv ntiaj teb thiab hauv hiav txwv tus Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tus Cawm Seej Twb Rov Qab Los Saum ib tauv “Huab Dawb” Lawm

Yog tus Cawm Seej los txog nyob rau thaum tiam kawg thiab tseem hu ua Yexus, thiab twb yug los ib zaug rau hauv Yudias lawm thiab ua Nws tes hauj lwm rau qhov ntawd, ces qhov no yuav yog pov thawj qhia hais tias Kuv tsuas tsim cov neeg ntawm Yixayee nkaus xwb thiab tsuas txhiv cov neeg ntawm Yixayee xwb, thiab Kuv tsis muaj dab tsi nrog Lwm Haiv Neeg li. Qhov no tseem tsis sib txawv nrog Kuv tej lus hais tias “Kuv yog tus Tswv uas tsim lub ntuj thiab lub ntiaj teb thiab tag nrho txhua yam” thiab lod? Kuv ncaim Yudias thiab ua Kuv tes hauj lwm nrog rau Lwm Haiv Neeg vim Kuv tsis yog Vajtswv rau cov neeg ntawm Yixayee nkaus xwb, tab sis yog Vajtswv rau tag nrho txhua yam uas raug tsim tawm los. Kuv tshwm sim nrog rau Lwm Haiv Neeg nyob rau tiam kawg vim Kuv tsis yog Yehauvas nkaus xwb, tus Vajtswv ntawm cov neeg ntawm Yixayee nkaus xwb, tab sis, tshaj qhov ntawd, vim Kuv yog tus Tswv Tsim ntawm tag nrho cov Kuv cov xaiv tseg nyob rau Lwm Haiv Neeg. Tsis yog Kuv tsim Yixayee, Iyiv, thiab Lenpanoo nkaus xwb, tab sis tag nrho Lwm Haiv Neeg dhau ntawm Yixayee mus tib si. Vim qhov no, Kuv yog tus Tswv rau tag nrho txhua yam uas raug tsim tawm los. Kuv tsuas siv Yixayee ua qhov chaw pib rau Kuv tes hauj lwm xwb, siv Yudias thiab Kalilai uas qhov chaw khov rau Kuv tes hauj lwm txhiv dim, thiab tam sim no Kuv siv Lwm Haiv Neeg los ua qhov chaw tiag taw uas Kuv yuav coj tag nrho tiam no los rau ib qho chaw xaus. Kuv ua ob theem hauj lwm nyob rau Yixayee lawm (ob theem no ntawm tes hauj lwm ces yog Tiam Muaj Kev Cai thiab Tiam Hmoov Hlub), thiab Kuv twb tau ua ob theem dhau zog ntawm tes hauj lwm (Tiam Hmoov Hlub thiab Tiam Lub Nceeg Vaj) thoob plaws daim av uas dhau ntawm Yixayee mus lawm. Nyob rau Lwm Haiv Neeg ntawd, Kuv yuav ua qhov kev txeeb tau, thiab thiaj li xaus kiag tiam no. Yog tib neeg tseem pheej hu Kuv uas Yexus Khetos tas mus li, tab sis tsis paub hais tias Kuv twb pib ib tiam tshiab nyob rau tiam kawg lawm thiab twb tau pib dua ib teg hauj lwm tshiab lawm, thiab yog tib neeg tseem pheej tos tas zog ntxiv yam tag siab tag ntsws hlo rau txoj kev rov los ntawm Yexus uas yog tus Cawm Seej xwb, ces Kuv yuav hu cov neeg zoo li no ua cov uas tsis ntseeg Kuv; lawv yog cov neeg uas tsis paub Kuv, thiab lawv txoj kev ntseeg Kuv ces yog cuav xwb. Cov neeg zoo li ntawd puas yuav muaj cuab kav pom kiag qhov uas Yexus uas yog tus Cawm Seej rov los saum ntuj ceeb tsheej los txog mas? Qhov lawv tos tsis yog qhov Kuv los txog, tab sis yog qhov kev los txog ntawm tus Vajntxwv ntawm cov neeg Yudais xwb. Lawv tsis ntshaw kom Kuv los muab lub ntiaj teb qub uas tsis dawb huv no rhuav tshem kom tu noob, tab sis tsuas tos ntsoov Yexus qhov kev rov los zaum ob xwb, ces kom lawv raug txhiv dim xwb. Lawv npaj siab tos Yexus rov los txhiv tag nrho noob neej ib zaug ntxiv tawm ntawm daim av dub tsuas thiab tsis ncaj ncees no xwb. Cov neeg zoo li ntawd yuav ua cas ua tau Kuv tes hauj lwm kom tiav hlo nyob rau tiam kawg mas? Tib neeg txoj kev ntshaw tsis haum nrog qhov kev ua kom tej Kuv xav tau tiav hlo los sis tsis haum rau qhov kev ua kom Kuv tes hauj lwm tiav hlo, vim tib neeg tsuas qhuas thiab khaws tes hauj lwm uas Kuv tau ua tiav ua ntej xwb, thiab tsis paub txog hais tias Kuv yog Vajtswv Tus Kheej kiag uas tsuas muaj tshiab tas li xwb thiab tsis muaj qub li. Tib neeg tsuas paub hais tias Kuv yog Yehauvas, thiab Yexus, thiab tsis quav ntsej hais tias Kuv yog Tus ntawm tiam kawg uas yuav coj noob neej mus rau ib qho chaw xaus. Tag nrho tej uas tib neeg ntshaw thiab paub ces los ntawm lawv tus kheej tej kev xav phem los xwb, thiab tsuas yog tej yam uas lawv pom kiag ntawm lawv ob lub qhov muag nkaus xwb. Nws tsis ncaj kab nrog rau tes hauj lwm Kuv ua, tab sis tsis sib haum nrog rau nws. Yog Kuv tes hauj lwm ntawm no raug ua raws li tib neeg tej tswv yim xwb, ces thaum twg nws mam li xaus mas? Thaum twg tib neeg thiaj li tau nkag mus so? Thiab Kuv yuav ua cas nkag tau mus rau hnub xya, hnub Xanpatau? Kuv ua hauj lwm raws nraim li Kuv qhov kev npaj thiab raws nraim li Kuv lub hom phiaj xwb—tsis yog raws nraim li txoj kev npaj siab ntawm tib neeg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tus Cawm Seej Twb Rov Qab Los Saum ib tauv “Huab Dawb” Lawm

Kev qhuas tau los txog rau ntawm lub roob Xi-oo lawm thiab Vajtswv lub chaw nyob thiaj tau tshwm los. Lub npe dawb huv uas muaj yeeb koob, tau qhuas los ntawm txhua haiv neeg, mus thoob plaws qhov txhia chaws. Ab, Vajtswv Tus Uas Muaj Hwj Chim Loj Kawg Nkaus! Tus Thawj Coj ntawm lub qab ntuj khwb, Khetos ntawm tiam kawg—Nws yog Lub Hnub ci ntsa iab uas tawm saum Roob Xi-oo tuaj, uas muaj meej mom siab tshaj thiab loj tshaj plaws txhua yam hauv lub qab ntuj khwb …

Vajtswv Tus Uas Muaj Hwj Chim Loj Kawg Nkaus! Peb hu Koj rau txoj kev zoo siab; peb seev cev thiab hu nkauj. Koj yog peb Tus Cawm Dim tiag tiag, tus Vajntxwv zoo tshaj plaws ntawm lub qab ntuj khwb! Koj tau tsim ib pawg kov yeej thiab tau ua tiav hlo Vajtswv txoj kev npaj cawm tib neeg. Tag nrho txhua haiv neeg yuav nce mus rau pem lub roob no. Tag nrho txhua haiv neeg yuav txho caug rau ntawm lub zwm txwv xub ntiag! Koj yog tib tug thiab tus tseem Vajtswv nkaus xwb thiab Koj tsim nyog tau yeeb koob thiab hwm heev. Tag nrho lub yeeb koob, kev qhuas, thiab lub hwj chim yog lub zwm txwv li! Lub qhov dej cawm siav ntws tawm los ntawm lub zwm txwv los, ywg dej thiab pub mov rau Vajtswv cov neeg ntau txhiab leej noj. Lub neej txoj sia hloov pauv nrog txhua hnub; txoj kev kaj thiab kev nthuav tawm tshiab caum raws peb qab, muaj kev to taub tshiab xwm yeem tas li txog Vajtswv. Rau ntawm tej kev pom kev ntsib, peb los txog rau ntawm qhov paub txog Vajtswv tiav hlo lawm. Nws cov lus tau tshwm sim xwm yeem tas li, tau tshwm sim rau hauv cov neeg uas coj yog. Peb tau txais koob hmoov tiag tiag! Ntsib Vajtswv tim ntsej tim muag txhua hnub, sib txuas lus nrog Vajtswv txog txhua yam, thiab txhawb Vajtswv lub hwj chim kav txhua yam. Peb ua tib zoo xav txog Vajtswv txoj lus, peb lub siab nyob ntsiag to rau hauv Vajtswv, thiab yog li peb thiaj los rau ntawm Vajtswv xub ntiag, qhov uas peb tau txais Nws txoj kev kaj. Txhua txhua hnub, hauv peb lub neej, tej kev ua, cov lus, tej kev xav, thiab tej tswv yim, peb nyob rau hauv Vajtswv txoj lus, tuaj yeem faib cais tau txhua lub sij hawm. Vajtswv txoj lus coj kev zoo li txoj xov koob nkag tshab rab koob; xav tsis txog tias, txhua yam raug zais npog nyob sab hauv peb los rau txoj kev kaj, ib qho zuj zus. Kev sib qhia nrog Vajtswv yeej tsis ncua qeeb kiag li; peb tej kev xav thiab tej tswv yim raug npaj los ntawm Vajtswv lawm. Txhua lub sij hawm uas peb nyob rau ntawm Khetos lub rooj zaum xub ntiag qhov uas peb tab tom tau txais kev txiav txim. Txhua qho chaw nyob hauv peb lub cev tseem raug Ntxwgnyoog tswj. Hnub no, yuav ua kom tau Vajtswv lub hwj chim kav rov qab los, Nws lub tuam tsev yuav tsum tau yaug kom dawb huv. Yuav ua kom Vajtswv muaj txhua yam tiav hlo, peb yuav tsum mob siab muab txoj sia-thiab-txoj kev tuag los tsoo. Tsuas yog thaum peb tus kheej qub raug ntsia rau saum tus ntoo khaub lig xwb thiaj li tuaj yeem ciaj rov qab los muaj sia ntawm Khetos tus uas muaj hwm tsav siab tshaj plaws.

Tam sim no Vajntsujplig muab txoj dej num tso txhua ces kaum rau peb txhua tus los ua tsov rog rau peb txoj kev txeeb kom tau rov qab los! Yog li kiag thaum peb npaj txhij tsis kam lees txais peb tus kheej thiab txaus siab hlo los koom tes nrog Vajtswv lawm, Vajtswv yuav qhia kom peb paub qhov tseeb thiab ntxuav peb kom dawb huv tawm sab hauv tuaj txhua lub sij hawm, thiab txeeb qhov tshiab rov qab los ntawm qhov Ntxwgnyoog tau tswj lawm, kom peb thiaj li dhau los tiav hlo los ntawm Vajtswv sai li sai tau. Txhob nkim sij hawm—ua lub neej nyob txhua lub sij hawm rau hauv Vajtswv txoj lus. Ua kom raug tsim tsa nrog cov neeg dawb huv, ua kom raug coj nkag los rau hauv lub nceeg vaj, thiab nkag los rau hauv lub yeeb koob ua ke nrog Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 1

Pawg ntseeg ntawm Filadefia tau raug tsim tsa sawv, zoo tag nrho raws li Vajtswv txoj hmoov hlub thiab kev hlub tshua. Txoj kev hlub rau Vajtswv muaj ntau zuj zus rau hauv cov neeg dawb huv lub siab, cov uas tsis tso tseg lawv txoj kev taug sab ntsujplig. Lawv tuav ruaj khov rau lawv txoj kev ntseeg tias tib tug uas tseem Vajtswv tau dhau los nyob rau hauv cev nqaij daim tawv lawm, tias Nws yog tus Thawj Coj ntawm lub qab ntuj khwb, tus uas txib tag nrho txhua yam: Qhov no raug lees los ntawm Vajntsujplig lawm, nws yog lub roob uas txav tsis tau! Thiab nws yeej tsis muaj hnub yuav hloov pauv tau li!

Au, Vajtswv Tus Uas Muaj Hwj Chim Loj Kawg Nkaus! Hnub no nws yog Koj tus uas tau rua peb ob lub qhov muag sab ntsujplig, ua rau cov dig muag rov pom kev dua, cov ceg tawv rov mus taus kev, thiab cov mob ruas rov zoo los. Nws yog Koj tus uas tau qhib lub qhov rai mus rau saum ntuj, ua rau peb nkag siab tej yam zais tob ntawm sab ntsujplig. Kev nkag siab los ntawm Koj cov lus dawb huv thiab tau cawm peb qhov kev ua neeg nyob, uas raug ua qias vuab tsuab los ntawm Ntxwgnyoog lawm—qhov zoo li no yog Koj txoj dej num loj tshaj plaws tshaj qhov xav tau thiab yog Koj txoj kev hlub tshua ntau tshaj qhov xav tau. Peb yog Koj cov tim khawv!

Ntev los lawm uas Koj tseem nkaum, txo hwj chim thiab nyob ntsiag to. Koj twb rov ciaj los ntawm txoj kev tuag lawm, kev txom nyem ntawm kev raug ntsia rau saum tus ntoo khaub lig, kev zoo siab xyiv fab thiab kev tu siab ntawm tib neeg txoj sia, thiab kev tsim txom thiab kev txom nyem; Koj tau ntsib thiab tau saj txoj kev mob ntawm lub ntiaj teb tib neeg lawm, thiab Koj raug muab tso tseg los ntawm tiam. Tus Vajtswv uas yug los ua neeg yog Vajtswv Tus Kheej. Vim rau ntawm Vajtswv txoj kev xav, Koj thiaj tau cawm peb los ntawm pawg quav tsiaj, tuav peb sawv los ntawm Koj txhais tes xis, thiab muab Koj txoj hmoov hlub pub dawb rau peb yam dawb paug. Kev tsis hnov mob, Koj tau siv Koj txoj sia los rau peb; tus nqi uas Koj tau them nrog Koj tej roj ntshav, tej fws, thiab tej kua muag yeej dawb huv rau ntawm cov neeg dawb huv. Peb yog qhov khoom ntawm[a] Koj tej dag zog uas uv kev mob; peb yog tus nqi uas Koj tau them lawm.

Au, Vajtswv Tus Uas Muaj Hwj Chim Loj Kawg Nkaus! Nws yog vim yog Koj txoj kev siab zoo thiab kev hlub tshua, Koj txoj kev ncaj ncees thiab yog tus muaj meej mom tshaj, Koj txoj kev dawb huv thiab kev txo hwj chim uas txhua tus neeg yuav khoov ntshis los rau ntawm Koj xub ntiag thiab pe hawm Koj mus ib txhis.

Hnub no Koj tau ua txhua pawg ntseeg tiav hlo lawm—pawg ntseeg ntawm Filadefia—thiab yog li tau ua tiav raws li Koj txoj kev npaj cawm tib neeg 6,000-xyoo lawm. Cov neeg dawb huv tuaj yeem txo hwj chim hlo los zwm lawv tus kheej rau ntawm Koj xub ntiag, tau txuas rau hauv tus ntsujplig thiab kev ua raws txoj kev hlub, tau koom nrog lub hauv paus ntawm lub qhov dej txhawv. Cov dej muaj sia uas ntws tsis paub tu, ntxuav thiab yaug tag nrho tej av nkos thiab tej dej qias neeg hauv pawg ntseeg mus, ntxuav kom Koj lub tuam tsev teev hawm dawb huv ib zaug dua. Peb tau los paub tus tseem Vajtswv uas muaj qab hau, tau taug kev rau hauv Nws cov lus, tau lees paub peb tus kheej tej dej num thiab lub luag hauj lwm, thiab ua txhua yam kom tiav raws li qhov peb tuaj yeem ua tau los muab peb tus kheej fij rau tus txiaj ntsim ntawm pawg ntseeg. Los ntsiag to rau ntawm Koj xub ntiag tas li, peb yuav tsum ua tib zoo ua txoj dej num ntawm tus Vajntsujplig, ntshai tsam Koj txoj kev xav raug tav kev rau peb. Rau hauv cov neeg dawb huv nws muaj kev hlub ob tog, thiab feem muaj zog ruaj khov ntawm qee leej yuav pab txhawb rau feem ua tsis tau zoo ntawm lwm tus. Lawv tuaj yeem taug kev mus rau hauv tus ntsujplig tau txhua lub sij hawm, raug qhia thiab raug qhia kom paub qhov tseeb los ntawm tus Vajntsujplig. Lawv muab qhov tseeb coj los xyaum ua raws kiag thaum muaj kev to taub txog nws lawm. Lawv rhais ruam mus tas li nrog qhov kev kaj tshiab, thiab ua raws Vajtswv cov hneev taw.

Kev nquag koom tes nrog Vajtswv; qhov cia Nws tswj kom tau yog los taug kev nrog Nws. Tag nrho ntawm peb tej tswv yim, tej kev xav phem, tej kev xam pom, thiab tej kev ntsig txog kev xav tau luag tug ploj mus nrog huab cua zoo ib yam nkaus li tej pa hluav taws lawm xwb. Peb cia Vajtswv ua tus tswj kav siab tshaj plaws rau peb cov ntsujplig, taug kev nrog Nws thiab kom ua tau tshaj qhov kev nkag siab, muaj kev kov yeej lub ntiaj teb, thiab peb cov ntsujplig thiaj ya mus los tau yam ywj siab hlo thiab tau txais kev tso tawm: Qhov no yog qhov tshwm sim thaum Vajtswv Tus Uas Muaj Hwj Chim Loj Kawg Nkaus dhau los ua Vajntxwv. Ua cas peb tsis tuaj yeem seev cev thiab hu nkauj qhuas, muab kev fij rau peb tej kev qhuas, muab kev fij rau cov nkauj hu qhuas tshiab tau li?

Nws muaj ntau txoj kev qhuas Vajtswv: kev hu Nws lub npe, kev txav los ze rau Nws, kev xav txog Nws, kev nyeem-thov Vajtswv, kev koom rau hauv qhov kev sib qhia, kev txiav txim siab thiab kev xav, cov lus thov, thiab cov nkauj ntawm kev hu nkauj qhuas. Hauv tej kev qhuas no muaj kev lom zem, thiab muaj kev txhawb zog; muaj lub zog qhuas, thiab kuj muaj ib lub nra thiab. Nws muaj txoj kev ntseeg rau hauv qhov kev qhuas, thiab muaj kev nkag siab tshiab.

Kev nquag koom tes nrog Vajtswv, lis txoj dej num thiab dhau los ua ib yam, kom puv npo rau ntawm Vajtswv Tus Uas Muaj Hwj Chim Loj Kawg Nkaus tej kev xav, maj nroos los ua kom rais los ua ib lub cev ntawm sab ntsujplig dawb huv, tsuj caij Ntxwgnyoog, thiab ua kom Ntxwgnyoog txoj hmoo tw kev. Pawg ntseeg ntawm Filadefia raug qaws mus rau ntawm Vajtswv xub ntiag thiab tau raug ua tshwm pom meej rau hauv Nws lub yeeb koob lawm.

Tus Vajntxwv muaj yeej zaum rau saum Nws lub zwm txwv uas muaj yeeb koob. Nws tau ua txoj kev txhiv dim tiav hlo lawm thiab tau coj tag nrho Nws cov neeg tshwm los muaj yeeb koob. Nws tuav txhua yam rau hauv Nws ob txhais tes thiab los ntawm Nws txoj kev ntse thiab lub zog nchav uas muaj hwj chim qaum ntuj ntawd Nws tau tsim tsa thiab tau ua rau Xi-oo ruaj khov kho. Los ntawm qhov Nws muaj hwj chim heev Nws thiaj li txiav txim rau lub ntiaj teb uas muaj kev txhaum; Nws tau txiav txim rau ntau ntau haiv neeg thiab ntau ntau tus neeg, rau lub ntiaj teb thiab rau tej dej hiav txwv thiab txhua yam muaj sia uas nyob rau hauv lub ntiaj teb thiab tej dej hiav txwv, nrog rau cov uas qaug cawv rau txoj kev plees kev yim. Vajtswv yeej yuav txiav txim rau lawv xwb xwb li, thiab Nws yuav npau taws rau lawv xwb xwb li ces yog li ntawd qhov ntawd yuav nthuav qhov Vajtswv, tus uas txiav txim tib ntsais muag xwb twb tau lawm thiab txiav txim yam tsis qeeb li. Nws qhov kev npau taws yuav hlawv lawv tej kev txhaum uas loj tshaj plaws ntawd kom kub ua ncaig du lug thiab kev puas tsuaj los raug rau lawv rau lub sij hawm twg los tau; lawv yuav paub tias tsis muaj chaw khiav dim thiab tsis muaj chaw nkaum, lawv yuav quaj thiab zom hniav qawv, thiab lawv yuav coj txoj kev puas tsuaj los rau lawv tus kheej.

Cov tub uas muaj yeej, cov uas Vajtswv hlub yuav tau nyob rau hauv Xi-oo xwb xwb li, yeej tsis muaj hnub yuav ncaim qhov ntawd mus li. Ntau ntau tus neeg yuav tsum mloog Nws lub suab kom zoo, lawv yuav ua tib zoo mloog Nws tej kev ua, thiab lub suab ntawm lawv txoj kev qhuas mas yuav tsum tsis muaj hnub kawg li. Tus tseem Vajtswv uas tsuas muaj tib tug xwb tau tshwm los lawm! Peb yuav paub tseeb txog Nws rau sab ntsujplig thiab mob siab caum raws Nws kom ze; peb yuav maj nroos mus tom ntej kom tag peb lub zog nchav thiab yuav tsis ua xyem xyav mus ntxiv lawm. Qhov kawg ntawm lub ntiaj teb tab tom yuav tshwm los rau ntawm peb xub ntiag; ib pawg ntseeg zoo tsim nyog nrog rau cov tib neeg, tej dej num, thiab tej yam uas nyob ib puag ncig ntawm peb tam sim no tab tom cob qhia peb kom ruaj khov ntxiv. Cia peb maj nroos los muab peb lub siab uas hlub lub ntiaj teb rov qab los! Cia peb maj nroos los muab peb lub zeem muag uas tsaus ntuj nti rov qab los! Cia peb tsuj rau ntawm peb cov kauj ruam, kom peb thiaj li yuav tsis ua tshaj cov ciaj ciam. Cia peb cheem peb lub qhov ncauj kom peb taug kev mus tau raws li Vajtswv txoj lus, thiab yuav tsis tawm tsam rau peb tus kheej tej txiaj ntsig thiab tej kev poob mus ntxiv lawm. Ab, tso nws mus—koj txoj kev ntshaw luag tug rau lub ntiaj teb tsis muaj kev cai thiab rau kev muaj txiag nplua nuj! Ab, ua kom koj tus kheej dim plaws ntawm nws mus—koj txoj kev tuav ruaj rau ntawm cov txiv thiab cov ntxhais thiab cov tub! Ab, tig koj lub nrab qaum rau lawv—koj tej kev xam pom thiab kev xaiv ntsej xaiv muag! Ab, tsim dheev los; lub sij hawm luv heev! Tsa ntsej tsa muag saib seb, tsa ntsej tsa muag saib seb, los sab hauv tus ntsujplig los, thiab cia Vajtswv tswj. Txawm tias yuav tshwm sim dab tsi los xij, txhob dhau los ua Lauj tus poj niam ntxiv lawm. Cas yuav txaus hlub ua luaj uas nws raug tso tseg! Cas yuav txaus hlub ua luaj! Ab, tsim dheev los lau!

Tej roob thiab tej dej ntws hloov pauv, tej dej ntws mus raws lawv txoj kev ntws mus tau, thiab tib neeg txoj sia tsis thev taus li lub ntiaj teb thiab lub ntuj. Tsuas yog Vajtswv Tus Uas Muaj Hwj Chim Loj Kawg Nkaus tib tug nkaus xwb thiaj li muaj txoj sia mus ib txhis thiab raug tsa sawv rov los tau, uas muaj mus txuas ntxiv, ib tiam rau ib tiam, mus tag ib txhiab ib txhis! Tag nrho txhua yam thiab tag nrho tej xwm txheej yog nyob hauv Nws ob txhais tes, thiab Ntxwgnyoog yog nyob hauv Nws qab xib taw.

Hnub no, nws yog Vajtswv txoj kev xaiv uas tau npaj tseg lawm tias Nws yuav cawm kom peb dim los ntawm Ntxwgnyoog lub xib teg. Nws yog peb tus Txhiv Dim tiag tiag li. Khetos tus uas muaj txoj sia mus ib txhis, raug tsa sawv rov qab los tau tsim rau sab hauv peb lawm tiag tiag, muab txoj hmoov rau peb los txuas nrog rau Vajtswv txoj sia, kom peb thiaj li tuaj yeem los ntsib tim ntsej tim muag nrog Nws, noj Nws, haus Nws, thiab zoo siab xyiv fab rau Nws. Qhov no yog kev fij siab dawb paug uas Vajtswv tau tsim rau ntawm tus nqi ntawm Nws lub siab tej roj ntshav.

Tej caij nyoog los thiab mus, hla dhau ntawm tej cua thiab tej te, ntsib nrog coob leej txoj sia ntawm tej kev txom nyem, kev tsim txom, thiab tej kev txom nyem nyuab siab loj, ntau yam kev tsis lees txais thiab kev luam thuam ntawm lub ntiaj teb, ntau yam kev iab liam cuav ntawm tsoom fwv, tiam sis Vajtswv txoj kev ntseeg los sis Nws txoj kev txiav txim siab yeej tsis ua kom muaj tsawg zuj zus tau li. Tau muab tag nrho lub siab rau Vajtswv txoj kev xav, thiab rau Vajtswv txoj kev cawm tib neeg thiab txoj kev npaj, kom lawv ua tau tiav hlo, Nws muab Nws tus kheej txoj sia tso rau ib sab. Rau tag nrho Nws cov neeg coob coob, Nws tsis hnov mob, ua tib zoo pub thiab ywg dej rau lawv. Txawm peb yuav ntsib kev tsaus ntuj nti npaum li cas los xij, los sis peb yuav ntsib kev nyuaj npaum li cas los xij, peb yuav tsum zwm rau ntawm Nws xub ntiag nkaus xwb, thiab txoj sia uas raug tsa sawv rov qab los ntawm Khetos yuav hloov pauv peb tus yam ntxwv qub…. Rau tag nrho cov tub hlob no, Nws ua dej num tsis paub nkees li, tsis noj mov thiab tsis so li. Pes tsawg hnub thiab pes tsawg hmo, los ntawm tej tshav ntuj kub thiab no txias khov npaum li cas los xij, Nws saib kawg siab kawg ntsws rau hauv Xi-oo.

Lub ntiaj teb, vaj tse, txoj dej num thiab tag nrho txhua yam, muab txhua yam tag nrho tso tseg, zoo siab hlo, txaus siab hlo, thiab tej kev lom zem ntiaj teb yeej tsis muaj feem ntsig txog rau Nws li…. Cov lus los ntawm Nws lub qhov ncauj tawm tsam los rau peb, qhia tshwm tej yam zais npog tob puag hauv peb lub siab. Peb yuav ntseeg tau li cas? Txhua txhua lub ntsiab uas tawm ntawm Nws lub qhov ncauj los yeej muaj tseeb rau hauv peb txhua lub sij hawm. Txawm peb yuav ua dab tsi los xij, hauv Nws lub xub ntiag los sis nkaum deb ntawm Nws, tsis muaj ib yam dab tsi uas Nws yuav tsis paub li, tsis muaj ib yam dab tsi uas Nws yuav tsis to taub li. Txhua yam yuav raug nthuav tawm rau ntawm Nws xub ntiag tiag tiag li, tsis hais peb tus kheej tej kev npaj ua thiab tej kev npaj tseg los xij.

Zaum rau ntawm Nws xub ntiag, hnov zoo siab nrog peb tus ntsujplig, nyob kaj siab lug thiab ntsiag to, tiam sis ib txwm hnov zoo li khoob lug thiab tshuav nqi rau Vajtswv tiag tiag li: Qhov no yog ib qho txuj ci phim hwj uas xav tsis tau thiab tsis tuaj yeem ua tau. Tus Vajntsujplig yuav tsum muaj pov thawj txaus tias Vajtswv Tus Uas Muaj Hwj Chim Loj Kawg Nkaus yog tib tug uas tseem Vajtswv nkaus xwb! Nws ua pov thawj tau yam cam tsis tau hlo li! Peb cov nyob ntawm pawg neeg no tau txais koob hmoov ntau heev! Yog tsis yog vim Vajtswv txoj hmoov hlub thiab kev hlub tshua ces, peb yuav tsum mus rau txoj kev puas tsuaj thiab ua raws Ntxwgnyoog xwb xwb li. Tsuas yog Vajtswv Tus Uas Muaj Hwj Chim Loj Kawg Nkaus xwb thiaj li tuaj yeem cawm tau peb!

Ab! Vajtswv Tus Uas Muaj Hwj Chim Loj Kawg Nkaus, tus Vajtswv uas muaj tiag! Nws yog Koj tus uas tau rua peb ob lub qhov muag sab ntsujplig, tso cai rau peb pom tej yam zais tob ntawm sab yeeb ceeb. Tej kev vam ntawm lub nceeg vaj tsis muaj ciaj ciam. Cia peb saib ntsoov thaum peb tos. Hnub ntawd twb tsis nyob deb lawm.

Tej nplaim taws cig ntawm kev ua tsov rog, tej pa ncho ntawm cov mos txwv puv npo rau saum nruab ntuj, tej huab cua tig sov zuj zus, huab cua hloov pauv, kab mob sib kis yuav kis mus dav, thiab tib neeg tsuas yuav tuag mus xwb, nrog rau qhov tsis muaj kev cia siab ntawm txoj kev muaj sia nyob.

Ab! Vajtswv Tus Uas Muaj Hwj Chim Loj Kawg Nkaus, tus Vajtswv uas muaj tiag! Koj yog peb lub chaw ruaj khov uas tsis tuaj yeem tsoo tawg. Koj yog peb lub chaw cawm siav. Peb nyob ua ke rau hauv qab Koj ob sab tis, thiab thiaj tsis tuaj yeem muaj kev puas tsuaj los txog peb. Tej no yog Koj txoj kev tiv thaiv uas muaj hwj chim qaum ntuj thiab kev saib xyuas.

Peb txhua tus tsa peb lub suab rau hauv zaj nkauj; peb hu nkauj qhuas, thiab lub suab ntawm peb txoj kev qhuas nrov thoob plaws Xi-oo! Vajtswv Tus Uas Muaj Hwj Chim Loj Kawg Nkaus, tus Vajtswv uas muaj tiag, tau npaj txoj hau kev kawg uas muaj yeeb koob rau peb lawm. Yuav tsum saib ntsoov—au, yuav tsum saib ntsoov! Los txog rau tam sim no, lub sij hawm tseem tsis tau lig li.

Txij li thaum lub sij hawm thaum Vajtswv Tus Uas Muaj Hwj Chim Loj Kawg Nkaus—tus Vajntxwv ntawm lub nceeg vaj—tau pom txog, lub ntsiab ntawm Vajtswv txoj kev cawm tib neeg tau nthuav dav rau txhua tus thoob plaws lub qab ntuj khwb. Tsis yog tsuas yog pom Vajtswv qhov kev tshwm sim hauv Suav Teb nkaus xwb, tab sis Vajtswv Tus Uas Muaj Hwj Chim Loj Kawg Nkaus lub npe tau pom muaj nyob rau hauv txhua lub teb chaws thiab txhua qhov chaw. Lawv txhua tus tau hu lub npe dawb huv no, nrhiav los sib koom nrog Vajtswv los ntawm cov hauv ke twg uas yuav ntxim ua tau, nkag siab Vajtswv Tus Uas Muaj Hwj Chim Loj Kawg Nkaus lub siab nyiam thiab ua dej num rau Nws hauv pawg ntseeg. Qhov nov yog txoj hau kev zoo tshaj plaws uas Vajntsujplig Dawb Huv ua hauj lwm.

Cov lus ntawm ntau lub teb chaw kuj hais tsis sib thooj los ntawm txhua tus neeg, tab sis tsuas muaj tib tug Ntsujplig xwb. Tus Ntsujplig no koom nrog pawg ntseeg thoob plaws lub qab ntuj khwb no thiab yog ib tug nrog Vajtswv, yam tsis muaj qhov sib txawv me me li. Qhov no yog qee yam uas dhau ntawm qhov ua xyem xyav mus lawm. Tam sim no Vajntsujplig Dawb Huv hu lawv, thiab Nws lub suab tsa lawv. Nws yog lub suab ntawm Vajtswv txoj kev hlub tshua. Lawv sawv daws tau hu lub npe dawb huv ntawm Vajtswv Tus Uas Muaj Hwj Chim Loj Kawg Nkaus! Lawv kuj muab lus qhuas thiab lawv hu nkauj. Yeej tsis muaj ib tug qhov twg uas txawv nyob hauv kev ua hauj lwm ntawm Vajntsujplig Dawb Huv li; cov neeg no mus taug rau txoj hau kev yog, lawv tsis thim rov qab—yam zoo heev uas tshwm sim ntau. Qhov no yog qee yam uas tib neeg pom tias nyuaj rau xav thiab tsis tuaj yeem khwv yees tau.

Vajtswv Tus Uas Muaj Hwj Chim Loj Kawg Nkaus yog tus Vajntxwv ntawm txoj sia nyob hauv lub qab ntuj khwb no! Nws zaum saum lub zwm txwv muaj yeeb koob thiab txiav txim rau lub ntiaj teb, tuav tswj txhua tus, thiab kav txhua lub teb chaws; txhua tus neeg khoov mus txhos caug rau Nws, thov Nws, mus ze Nws thiab sib txuas lus nrog Nws. Txawm hais tias koj tau ntseeg Vajtswv ntev npaum li cas, koj lub meej mom siab npaum li cas los sis koj lub hnub nyoog siab npaum li cas los xij, yog tias koj tawm tsam Vajtswv hauv koj lub siab ces koj yuav tsum raug txiav txim thiab yuav tsum tau pe thov rau ntawm Nws xub ntiag, hais tawm cov suab uas ua mob; qhov no yog qhov tseeb ntawm kev txheeb sau tej txiv ntawm koj tus keej cov kev nqis tes ua. Lub suab quaj no yog lub suab uas raug tsim txom nyob rau hauv lub pas dej hluav taws thiab leej faj, thiab nws yog lub suab quaj uas raug Vajtswv tus nrig hlau muab rau txim; qhov no yog kev txiav txim rau ntawm Khetos qhov chaw zaum xub ntiag.

Vajtswv qhov kev tshwm sim twb tau tshwm sim rau hauv txhua pawg ntseeg lawm. Yog tus Ntsujplig uas hais; Nws yog hluav taws kub, muaj hwj chim, thiab txiav txim. Nws yog Neeg Leej Tub, hnav ris tsho uas dai mus txog rau hauv Nws ob sab ko taw thiab ib txoj hlab siv kub khi ncig Nws hauv siab. Nws lub taub hau thiab plaub hau dawb zoo li plaub yaj thiab Nws ob lub qhov muag zoo yam nkaus li nplaim taws; Nws ob txhais ko taw zoo xws tooj dag, cuag li tsim tawm hauv cub tawg los thiab Nws lub suab nrov xws li ntau tus dej ntws. Nws tuav hauv Nws sab tes xis xya lub hnub qub thiab hauv Nws lub qhov ncauj, ib rab ntaj ob sab ntse thiab Nws lub ntsej muag ci kub muaj ceem npaum lub lub hnub ci!

Muaj pov thawj pom Neeg Leej Tub lawm thiab Vajtswv Tus Kheej los yeej tab meeg nthuav tawm. Vajtswv lub koob meej tawm tuaj, ci muaj ceem npaum li lub hnub ci. Nws lub ntsej muag muaj koob meej cuag lub teeb ci ntsa iab, leej twg thiaj muaj cuab kav ntsia thiab tawm tsam Nws. Txoj kev tawm tsam yuav poob mus rau kev tuag! Yuav tsis muaj ib qho kev hlub tshua me me rau yam koj xav hauv koj lub siab li, ib lo lus koj hais tawm twg, los sis ib yam uas koj ua twg. Nej sawv daws yuav nkag siab thiab pom tias nej yog tau tus dab tsi—tsis tau dab tsi li tsuas yog Kuv txoj kev txiav txim xwb! Kuv puas yuav tiv taus thaum nej tsis sib zog noj thiab haus Kuv tej lus, tiam sis tseem tab kaum tsis saib thiab rhuav pov tseg Kuv tej kev tsim kho? Kuv yuav tsis ua zoo rau tus neeg zoo li no! Yog hais tias koj tus cuj pwm tseem phem dua no, nplaim taws yuav muab koj hlawv nqos mus! Tus Vajtswv uas muaj hwj chim loj kawg nkaus tshwm sim hauv ib lub cev ntsujplig, tsis muaj ib qho me me ntawm cev nqaij daim tawv los sis roj ntshav uas txuas taub hau mus rau ko taw hlo li. Nws sawv siab tshaj txhua yam hauv qab ntuj khwb, zaum rau saum lub zwm txwv muaj koob meej saum lub ceeb tsheej thib peb, tswj txhua yam! Lub qab ntuj khwb thiab txhua yam nyob hauv Kuv ob txhais tes. Yog tias Kuv hais li cas, yuav yog li ntawd. Yog tias Kuv tsa dab tsi lawm, ces yuav tsum muaj li ntawd. Ntxwgnyoog nyob hauv Kuv qab xib taw; nws nyob hauv lub qhov ntuj tob tsis muaj chaw tws! Thaum Kuv lub suab tawm mus, lub ntuj thiab lub teb yuav dua mus thiab yuav ploj mus! Txhua yam yuav hloov dua tshiab; qhov no yog ib qho tseeb uas hloov tsis tau tab sis yog qhov yog. Kuv twb kov yeej lub ntiaj teb lawm, nrog rau txhua tus phem. Kuv zaum ntawm no tham rau nej thiab txhua tus uas muaj pob ntseg yuav tsum mloog thiab txhua tus uas muaj txoj sia nyob yuav tsum lees txais.

Lub sij hawm yuav los xaus; txhua yam hauv ntiaj teb no yuav ploj mus thiab txhua yam yuav yug dua tshiab. Nco ntsoov qhov no! Tsis txhob hnov qab! Tsis muaj qhov tias yuav tsis meej! Lub ntuj thiab lub ntiaj teb yuav dua mus, tab sis Kuv tej lus yuav nyob! Cia Kuv ntuas nej ib zaug dua ntxiv: Tsis txhob khiav yam tsis muaj qab hau! Sawv los! Hloov siab lees txim thiab txoj kev cawm dim twb los txog lawm! Kuv twb tshwm sim rau ntawm nej lawm thiab Kuv lub suab tau tshwm sim lawm. Kuv lub suab tau tshwm sim rau ntawm nej xub ntiag lawm; txhua hnub nws ntsib koj, tim ntsej tim muag thiab txhua hnub nws huv sis thiab tshiab. Koj pom Kuv thiab Kuv pom koj; Kuv hais lus rau koj tas li thiab tim ntsej tim muag nrog koj. Txawm li ntawd los, koj tsis kam txais Kuv thiab tsis paub Kuv. Kuv cov yaj yeej hnov tau Kuv lub suab, tab sis nej tseem yig tsis yeem! Koj yig! Koj lub siab xob vaub tsuab lawm, Ntxwgnyoog ua tau koj ob lub qhov muag dig lawm thiab koj tsis tuaj yeem pom Kuv lub ntsej muag muaj koob meej uas ci ntsa iab—nrog koj tus siab lau! Nrog tus siab tiag!

Xya tus Ntsujplig ntawm Kuv lub zwm txwv tau raug xa mus thoob plaws txhua ces kaum hauv ntiaj teb thiab Kuv yuav xa Kuv tus Tub Xa Xov mus hais lus rau cov pawg ntseeg. Kuv ncaj ncees thiab cia siab ntsoov; Kuv yog tus Vajtswv uas tshuaj xyuas qhov tob tshaj plaws ntawm neeg lub siab. Tus Vajntsujplig Dawb Huv hais lus rau cov pawg ntseeg thiab nws yog Kuv tej lus uas tawm hauv Kuv Leej Tub tuaj; txhua tus uas muaj pob ntseg yuav tsum mloog! Txhua tus uas tseem ua neej nyob yuav tsum lees txais! Tsuas noj thiab haus tej lus ntawd xwb thiab tsis txhob ua xyem xyav. Txhua tus uas zwm thiab mloog Kuv tej lus yuav tau txais koob hmoov ntau! Txhua tus uas kub siab nrhiav Kuv lub ntsej muag yuav muaj qhov kaj tshiab, tau kev tig ras to taub tshiab, tau tswv yim tshiab thiab txhua yam yuav huv sis thiab tshiab. Kuv tej lus yuav tshwm rau koj thaum twg los tau li thiab lawv yuav qhib koj tus ntsujplig ob lub qhov muag kom koj thiaj pom txhua qhov kev paub tsis meej ntawm sab ntsujplig thiab pom tias lub nceeg vaj yog nyob nrog tib neej lawm. Nkag mus rau hauv qhov chaw nkaum, thiab txhua txoj hmoov hlub thiab koob hmoov yuav nyob ntawm koj; kev tshaib nqhis thiab sub tawg sub ntsha yuav tsis tuaj yeem kov koj thiab hma, nab, tsov thiab tsov txaij yuav tsis tuaj yeem ua phem rau koj. Koj yuav nrog Kuv mus, nrog Kuv taug kev ua ke thiab nkag rau kev tau koob meej nrog Kuv!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 15

Vajtswv Tus Uas Muaj Hwj Chim Loj Kawg Nkaus! Nws lub cev muaj koob meej tau tshwm sim qhib tab meeg hlo, pom lub cev sab ntsujplig dawb huv tshwm sim thiab Nws yog Vajtswv Tus Kheej tiag! Lub ntiaj teb thiab sab lub cev nqaij daim tawv puav leej hloov pauv thiab Nws lub cev hloov saum lub roob yog tus neeg uas yog Vajtswv tiag. Nws ntoo lub kaus mom kub saum Nws taub hau, Nws cev ris tsho dawb huv, sia rau ntawm Nws hauv siab yog ib txoj hlab siv kub, thiab lub ntiaj teb thiab txhua yam huv si puav leej yog Nws qhov chaw tiag taw. Nws ob lub qhov muag zoo li nplaim taws, Nws tuav rab ntaj ob sab ntse hauv Nws lub qhov ncauj thiab Nws muaj xya lub hnub qub nyob hauv Nws sab tes xis. Txoj kev mus rau lub nceeg vaj yog qhov uas ci ntsa iab tsis muaj ntug thiab Nws lub koob meej sawv thiab ci ntsa iab; tej roob zoo siab hlo thiab tej dej luag ntxhi thiab lub hnub, lub hli thiab cov hnub qub sawv daws nyob raws nyias chaw, tos txais lub cim tshwj xeeb, tus Vajtswv tseeb txoj kev mus muaj yeej rov los ua tim khawv tias Nws ua tiav tes hauj lwm cawm tib neeg rau-txhiab-xyoo lawm. Txhua tus dhia thiab seev cev nrog kev xyiv fab! Qw txhawb! Tus Vajtswv uas muaj hwj chim loj kawg nkaus zaum saum Nws lub zwm txwv uas muaj koob meej! Hu nkauj qhuas! Tus chij muaj yeej ntawm Tus Uas Muaj Hwj Chim Loj Kawg Nkaus raug tsa kom siab kawg nkaus rau saum Lub Roob Xi-oo uas muaj hwj chim tshaj! Txhua lub teb chaws qw txhawb, txhua haiv neeg hu nkauj qhuas, Lub Roob Xi-oo luag xyiv fab hlo, thiab Vajtswv lub koob meej tshwm tuaj! Kuv yeej tsis npau suav tias kuv yuav pom Vajtswv lub ntsej muag, tab sis hnub no kuv tau pom lawm. Tim ntsej tim muag nrog Nws txhua hnub, kuv muab tag nrho lub siab rau Nws. Nws muab zaub mov thiab dej haus npau xi. Lub neej, tej lus, tej kev ua, tej kev xav, tej tswv yim—Nws lub teeb muaj koob meej ci ntsa iab kom pom lawv txhua nrho. Nws coj txhua txoj hauv kev thiab Nws txoj kev txiav txim poob tam sim rau tus uas ntxeev siab.

Noj mov, nyob ua ke thiab nrog Vajtswv nyob, koom nrog Nws, taug kev ua ke, muaj kev lom zem ua ke, tau txais koob meej thiab koob hmoov ua ke, koom kev ua vajntxwv nrog Nws thiab tau nyob ua ke hauv lub nceeg vaj—au, zoo siab kawg! Huag, cas yuav qab zib ua luaj! Peb tau tim ntsej tim muag nrog Nws txhua hnub, nrog Nws tham txhua hnub thiab hais lus tas mus li thiab tau txais kev tig ras to taub tshiab thiab tswv yim tshiab txhua hnub. Peb ob lub qhov muag sab ntsujplig tau qhib lawm, thiab peb pom txhua yam; txhua qhov kev paub tsis meej ntawm tus ntsujplig tau raug muab qhia tshwm rau peb lawm. Lub neej dawb huv tiag tiag tsis muaj kev txhawj xeeb li lawm; khiav nrawm thiab tsis txhob nres thiab ntaus mus tom ntej mus txuas ntxiv—muaj lub neej zoo dua tom ntej. Tsis txhob lam txaus siab vim saj tau me ntsis qab zib lawm; rau siab ntso nrhiav kom paub qhov tseeb txog Vajtswv. Nws paub txhua yam thiab muaj nplua mias thiab muaj txhua yam uas peb tsis muaj. Quag muab kev koom tes thiab paub qhov tseeb txog Nws thiab tsis muaj ib yam dab tsi yuav rov zoo li qub lawm. Peb lub neej yuav hloov zoo dhau thiab tsis muaj ib tug neeg, ib yam dab tsi, los sis ib yam twg yuav los cuam tshuam peb.

Tshaj dhau! Tshaj dhau! Yuav tshaj tseeb tiag! Vajtswv lub neej hloov tshaj nyob rau hauv thiab txhua yam tau los so lawm tiag! Peb hloov kom tshaj lub ntiaj teb thiab tej khoom ntiag tug hauv ntiaj teb, tsis muaj kev cia siab rau tej txiv los sis tej me nyuam. Peb hloov dhau qhov kev tswj hwm kev mob kev nkeeg thiab xwm ib puag ncig. Ntxwgnyoog tsis muaj peev xwm cuam tshuam peb. Peb hloov siab tshaj tag nrho cov kev puas tsuaj. Qhov no yog tso cai rau Vajtswv coj txoj kev ua vajntxwv! Peb tsuj Ntxwgnyoog rau qab xib taw, ua tim khawv rau pawg ntseeg thiab qhia tshwm Ntxwgnyoog lub ntsej muag qias neeg yam tsis zais kiag li. Kev tsim tsa pawg ntseeg yog nyob hauv Khetos, thiab lub cev muaj koob meej tau sawv los—qhov no yog tau nyob nrog kev raug qaws mus!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 15

Vajtswv Tus Uas Muaj Hwj Chim Loj Kawg Nkaus, Leej Txiv Nyob Mus Ib Txhis, Tus Tub Huab Tais ntawm Kev Thaj Yeeb, peb tus Vajtswv yog Vajntxwv! Vajtswv Tus Uas Muaj Hwj Chim Loj Kawg Nkaus tiag Nws ob txhais taw rau saum lub Roob Txiv Aulib. Nws zoo nkauj heev! Cia li mloog! Peb cov tib neeg zov lub nroog tsa peb cov suab; nrog rau peb cov suab peb hu nkauj ua ke, vim Vajtswv tau rov los rau hauv Xi-oo lawm. Peb pom kiag los ntawm peb cov qhov muag txog qhov nphob ntawm lub nroog Yeluxalees. Muaj lub suab zoo siab thiab hu nkauj ua ke, vim Vajtswv tau coj kev txhawb siab los rau peb thiab tau txhiv lub nroog Yeluxalees lawm. Vajtswv tau xyab Nws txhais tes dawb huv tawm ntawm txhua haiv neeg cov qhov muag, tus tseeb ntawm Vajtswv tau tshwm sim lawm! Txhua ces kaum kawg ntawm lub ntiaj teb tau pom kev cawm dim ntawm peb tus Vajtswv lawm.

Au, Vajtswv Tus Uas Muaj Hwj Chim Loj Kawg Nkaus! Xya tus Ntsujplig raug xa tawm ntawm Koj lub zwm ntxwv mus rau txhua pawg ntseeg kom nthuav tawm txhua yam ntawm Koj qhov to taub nyuaj. Zaum saum Koj lub zwm ntxwv ntawm lub yeeb koob, Koj tau tsim kho Koj lub nceeg vaj thiab tau ua rau nws nyob ruaj khov nrog kev ncaj ncees thiab txoj kev ncaj ncees, thiab Koj kov yeej txhua haiv neeg ntawm Koj lub xub ntiag. Au, Vajtswv Tus Uas Muaj Hwj Chim Loj Kawg Nkaus! Koj tau daws txoj siv ntawm cov vaj ntxwv, Koj tau ua rau cov rooj vag ntawm lub nroog qheb dav plho rau ntawm Koj lub xub ntiag, tsis muaj hnub kaw li. Vim Koj txoj kev kaj tau los txog lawm thiab Koj lub yeeb koob nyob siab thiab ci ntsa iab tawm tuaj. Kev tsau ntuj npog lub ntiaj teb thiab kev tsaus ntuj ntau heev nyob thoob plaws ntawm cov tib neeg. Au, Vajtswv! Koj, txawm li cas los xij, tau tshwm los rau thiab tsom Koj txoj kev kaj los rau saum peb, thiab Koj lub yeeb koob yuav pom rau saum peb; txhua haiv neeg yuav los cuag Koj txoj kev kaj thiab cov vaj ntxwv yuav tau txais Koj txoj kev ci ntsa iab. Koj tsa Koj ob lub qhov muag thiab saib puag ncig: Koj cov tub nyob ua ke ntawm Koj lub xub ntiag, thiab lawv nyob kev deb tuaj; Koj cov ntxhais puag nyob hauv ob txhais caj npab. Au, Vajtswv Tus Uas Muaj Hwj Chim Loj Kawg Nkaus! Koj txoj kev hlub uas loj tshaj tau tuav peb cia; nws yog Koj tus uas coj peb txoj kev mus rau Koj lub nceeg vaj, thiab nws yog Koj cov lus dawb huv uas nyob nrog peb.

Au, Vajtswv Tus Uas Muaj Hwj Chim Loj Kawg Nkaus! Peb ua tsaug thiab peb qhuas Koj! Cia peb saib mus rau Koj, ua tim khawv rau Koj, qhuas Koj, thiab hu nkauj rau Koj nrog ib lub siab dawb paug, siab txias, thiab tsis faib siab. Cia rau peb tsuas muaj ib lub siab nkaus xwb thiab raug tsim tsa nyob ua ke, thiab thov Koj ua peb kom sai los ua cov uas ua raws li Koj siab nyiam, kom raug siv los ntawm Koj. Nws puas yuav muaj cuab kav ua tau raws Koj lub siab nyiam yam tsis muaj dab tsi cuam tshuam nyob rau lub ntiaj teb no kiag li!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 25

Vajtswv Tus Uas Muaj Hwj Chim Loj Kawg Nkaus yog tus muaj hwj huam loj tas nrho, ua tau txhua yam, thiab tseem Vajtswv tiag tiag! Nws tsis tsuas yog tuav xya lub hnub qub xwb, tseem muaj xya tus Ntsujplig, muaj xya lub qhov muag, qhib xya lub cim, thiab qhib thooj ntawv, tab sis ntau tshaj ntawd, Nws tswj xya qhov sub tawg sub ntsha thiab xya lub tais, thiab nthuav tawm xya lub suab xob nroo. Ntev dhau los lawm, Nws tau ua xya lub suab raj nrov, tib yam nkaus! Txhua yam uas Nws tau tsim thiab ua tiav yuav tsum qhuas Nws, muab koob meej rau Nws, thiab tsa Nws lub zwm txwv. Au, Vajtswv Tus Uas Muaj Hwj Chim Loj Kawg Nkaus! Koj yog txhua tsav txhua yam. Koj tau ua tiav txhua yam, thiab nrog Koj, txhua yam muaj tiav log, muaj kev kaj, daws tso, ywj pheej, muaj zog, thiab muaj hwj chim heev! Tsis muaj ib yam dab tsi zais nkoos los sis npog cia; nrog Koj, txhua qhov tsis paub raug muab nthuav tawm. Tsis tas li ntawd, Koj tau txiav txim rau ntau pab pawg ntawm Koj cov yeeb ncuab, Koj nthuav tawm Koj lub hwj chim ci ntsa iab, qhia Koj qhov hluav taws kub, Koj qhia pom Koj txoj kev chim siab, thiab tsis tas li ntawd, Koj qhia tawm Koj lub yeeb koob uas tsis tau pom dua, nyob mus ib txhis, meej kawg kiag li! Txhua tus tib neeg yuav tsum tsim dheev los mus muaj kev txhawb siab thiab hu nkauj yam tsis muaj kev tshwj tseg, txhawb nqa tus Vajtswv uas muaj hwj chim loj kawg nkaus no, uas yog tus tseem, txhua yam muaj sia, muaj nplua mias, muaj yeeb koob, thiab tseeb tiag uas nyob mus ib txhiab ib txhis. Nws lub zwm txwv yuav tsum tau raug tsa nto mus tas li, Nws lub npe dawb huv raug qhuas thiab muaj yeeb koob. Nov yog Kuv—Vajtswv txoj kev—xav uas yuav nyob mus ib txhis, thiab yog txoj koob hmoov uas tsis muaj qhov kawg uas Nws nthuav tawm thiab muab rau peb! Leej twg ntawm peb tsis tau txais txoj koob hmoov? Txhawm rau qhov tau txais Vajtswv qhov koob hmoov, ib tug yuav tsum tsa Nws lub npe dawb huv thiab los zwm rau Nws lub zwm txwv hauv kev pe hawm. Txhua tus neeg uas mus nyob rau ntawm Nws xub ntiag nrog lwm yam kev xav thiab lwm yam kev xav tau yuav raug ua kom yaj tag mus ntawm Nws cov nplaim taws uas kub. Hnub no yog hnub uas Nws cov yeeb ncuab yuav raug txiav txim, thiab nws kuj yog nyob hnub no uas lawv yuav piam sij. Tsis tas li ntawd, ntawd kuj yog hnub uas Kuv, Vajtswv Tus Uas Muaj Hwj Chim Loj Kawg Nkaus, yuav raug nthuav tawm thiab uas Kuv yuav tau txais koob meej thiab meej mom. Au, tib neeg txhua tus! Cia li sawv tsees nrawm nroos mus qhuas thiab tos txais Vajtswv Tus Uas Muaj Hwj Chim Loj Kawg Nkaus uas, txij no mus ib txhiab ib txhis, xa txoj kev hlub los rau peb, ua txoj kev cawm dim thiab pub rau peb tau txais koob hmoov, ua rau kom Nws cov tub muaj tiav log, thiab ua tiav Nws lub nceeg vaj! Qhov no yog Vajtswv qhov kev ua zoo kawg nkaus! Nov yog Vajtswv txoj kev npaj ua ntej thiab qhov npaj tseg nyob mus ib txhis—uas Nws Tus Kheej tau los cawm peb, los ua kom peb muaj tiav, thiab los coj peb mus rau lub yeeb koob.

Txhua tus neeg uas tsis sawv tsees thiab ua tim khawv yog poj koob yawm txwv ntawm cov neeg dig muag thiab cov vaj ntxwv ntawm kev tsis lees paub. Lawv yuav dhau los ua cov neeg tsis paub, neeg ruam mus ib txhis; ua tus neeg tuag uas dig muag nyob mus ib txhis. Nws yog vim rau qhov kev muaj qab hau no uas peb cov ntsujplig yuav tsum tsim dheev los! Txhua tus neeg yuav tsum sawv tsees los! Txhawb siab, qhuas, thiab qhuas yam tsis muaj qhov kawg tus Vaj Ntxwv ntawm lub yeeb koob, Leej Txiv ntawm txoj kev hlub tshua, Leej Tub ntawm txoj kev txhiv dim, xya tus Ntsujplig uas muaj nplua mias, Vajtswv Tus Uas Muaj Hwj Chim Loj Kawg Nkaus uas coj hluav taws cig ntsa thiab kev txiav txim ncaj ncees thiab yog tus zoo tshaj, muaj nplua mias, muaj hwj chim loj kawg nkaus, thiab muaj txhua yam tiav log. Nws lub zwm txwv yuav tau txais kev tsa nto mus ib txhis! Txhua tus neeg yuav tsum pom tias qhov no yog Vajtswv lub tswv yim; nws yog Nws txoj hau kev zoo kawg nkaus mus rau txoj kev cawm dim thiab kev ua tiav ntawm Nws txoj kev xav uas muaj yeeb koob. Yog tias peb tsis sawv thiab ua tim khawv, tom qab lub sij hawm dhau mus lawm, yuav tsis muaj rov qab los. Txawm hais tias peb yuav tau txais koob hmoov los sis hmoov phem yog raug txiav txim nyob rau lub sij hawm tam sim no theem ntawm peb txoj kev taug, raws li yam uas peb ua, yam uas peb xav, thiab qhov uas peb tab tom ua neej raws tam sim no. Nej yuav tsum coj li cas? Ua tim khawv rau thiab tsa nto Vajtswv mus ib txhis; tsa nto Vajtswv Tus Uas Muaj Hwj Chim Loj Kawg Nkaus, tus Khetos ntawm tiam kawg—tus Vajtswv nyob mus ib txhis, tsis xws leej twg, tus tseeb!

Txij no mus, koj yuav tsum pom meej tias txhua tus uas tsis ua tim khawv rau Vajtswv—tus uas tsis ua tim khawv rau tus Vajtswv tseeb, tsis xws leej twg no, thiab cov neeg uas muaj kev tsis ntseeg txog Nws—lawv txhua tus yog neeg mob thiab tuag, thiab yog cov uas tawm tsam Vajtswv! Vajtswv cov lus twb tau muaj pov thawj nyob puag thaum ub los lawm: Txhua tus uas tsis sib sau nrog Kuv mus ua ke yuav tawg ua sab ua sua, thiab cov uas tsis nrog Kuv tawm tsam Kuv; qhov no yog qhov tseeb uas hloov tsis tau uas yog sau cia rau hauv daim txiag zeb! Cov uas tsis ua tim khawv rau Vajtswv yog Ntxwgnyoog cov qhev. Cov neeg zoo li no tau los cuam tshuam thiab dag ntxias Vajtswv cov me nyuam, thiab los tab kaum Nws txoj kev cawm tib neeg; lawv yuav tsum raug rab ntaj qhuab ntuas! Txhua tus neeg uas qhia lawv qhov kev xav zoo nrhiav lawv tus kheej qhov kev puas ntsoog. Koj yuav tsum mloog thiab ntseeg Vajtswv tus Ntsujplig cov lus hais tawm, taug Vajtswv tus Ntsujplig txoj kev, thiab ua neej nyob raws li Vajtswv tus Ntsujplig cov lus. Ntxiv mus, koj yuav tsum tau tsa lub zwm txwv ntawm Vajtswv Tus Uas Muaj Hwj Chim Loj Kawg Nkaus mus txog hnub kawg!

Vajtswv Tus Uas Muaj Hwj Chim Loj Kawg Nkaus yog tus Vajtswv ntawm xya tus Ntsujplig! Ntawm xya lub qhov muag thiab xya hnub qub yog Nws, ib yam nkaus thiab; Nws qhib xya lub cim, thiab tag nrho thooj ntawv tau muab nthuav tawm los ntawm Nws! Nws tau ua xya lub suab raj, thiab xya lub tais thiab xya qhov sub tawg sub ntsha uas muaj nyob hauv Nws xib teg, kom raug daws tso raws Nws txoj kev xav. Au, xya lub suab xob nroo uas ib txwm raug muab npog cia! Lub sij hawm los muab lawv nthuav tawm tau los txog lawm! Nws tus uas yuav coj xya lub suab xob nroo twb tau tshwm los nyob rau ntawm peb xub ntiag lawm!

Vajtswv Tus Uas Muaj Hwj Chim Loj Kawg Nkaus! Nrog Koj, txhua tus dim thiab ywj pheej; tsis muaj tej kev nyuaj, thiab txhua yam ntws npliag! Tsis muaj ib yam dab tsi uas yuav khuam los sis tab kaum Koj, thiab txhua tus zwm rau ntawm Koj xub ntiag. Tus uas tsis los zwm yuav tsum tuag!

Vajtswv Tus Uas Muaj Hwj Chim Loj Kawg Nkaus, tus Vajtswv ntawm xya lub qhov muag! Txhua yam pom meej tiav log, txhua yam ci ntsa iab thiab tsis raug npog cia, thiab txhua yam raug nthuav tawm thiab du dais. Nrog Nws, txhua tus pom tseeb yam lub zeb iav, thiab tsis yog tsuas yog Vajtswv Tus Kheej thiaj zoo li no xwb, tab sis Nws cov tub los kuj zoo li no, ib yam nkaus thiab. Tsis muaj ib tug, tsis muaj ib yam dab tsi, thiab tsis muaj teeb meem dab tsi tuaj yeem raug npog cia rau ntawm Nws thiab Nws cov tub xub ntiag li!

Xya lub hnub qub ntawm Vajtswv Tus Uas Muaj Hwj Chim Loj Kawg Nkaus ci ntsa iab! Pawg ntseeg tau raug ua kom zoo tiav log los ntawm Nws; Nws tsa Nws cov tub xa xov xwm hauv pawg ntseeg, thiab tag nrho pawg ntseeg yog nyob rau hauv Nws txoj kev npaj. Nws qhib tag nrho xya lub cim, thiab Nws Tus Kheej coj Nws txoj kev npaj cawm tib neeg thiab Nws txoj kev xav los ua kom tiav. Thooj ntawv nyeem zais cia yog cov lus qhia sab ntsujplig ntawm Nws txoj kev cawm tib neeg, thiab tau raug nthuav tawm thiab qhia tawm los ntawm Nws!

Txhua tus neeg yuav tsum mloog Nws xya lub suab raj nrov. Nrog Nws, txhua yam yog raug ua kom paub, tsis muaj dua ib raug zais nkoos lawm, thiab tsis muaj kev tu siab ntxiv lawm. Txhua yam raug muab nthuav tawm, thiab txhua yam yog kev kov yeej!

Xya lub suab raj nrov ntawm Vajtswv Tus Uas Muaj Hwj Chim Loj Kawg Nkaus tau qhib, muaj yeeb koob, thiab cov suab raj muaj yeej! Lawv tseem yog cov suab raj uas txiav txim rau Nws cov yeeb ncuab! Hauv nruab nrab ntawm Nws qhov kev kov yeej, Nws tus kub tau raug muab tsa nto! Nws kav thoob plaws lub qab ntuj khwb!

Nws tau npaj xya lub tais ntawm cov sub tawg sub ntsha, tsom ntsees rau Nws cov yeeb ncuab, thiab lawv raug daws tso rau hauv lub pas dej uas tob heev, thiab cov yeeb ncuab ntawd yuav nyob hauv Nws cov nplaim taws uas cig tsis paub tuag. Vajtswv Tus Uas Muaj Hwj Chim Loj Kawg Nkaus qhia tau lub zog ntawm Nws lub hwj chim, thiab Nws cov yeeb ncuab yuav piam sij tag. Xya lub suab xob nroo zaum kawg tsis raug muab npog cia txuas ntxiv lawm nyob rau ntawm Vajtswv Tus Uas Muaj Hwj Chim Loj Kawg Nkaus xub ntiag; lawv raug nthuav tawm tag nrho! Lawv raug muab nthuav tawm tag nrho! Nws muab Nws cov yeeb ncuab tua tuag los ntawm xya lub suab xob nroo, ua lub ntiaj teb kom ruaj khov thiab ua kom nws ua dej num rau Nws, tsis pub kom nkim pov tseg dua lawm!

Vajtswv Tus Uas Muaj Hwj Chim Loj Kawg Nkaus uas ncaj ncees! Peb txhawb nqa Koj mus tag ib txhis! Koj yuav tsum tau txais kev qhuas mus tsis tag tsis kawg, thiab kev qhuas thiab kev tsa nto mus ib txhis! Koj xya lub suab xob nroo tsis yog tsuas yog siv rau Koj qhov kev txiav txim xwb, tab sis yuav tsum siv rau Koj lub yeeb koob thiab lub hwj chim, kom ua tiav txhua yam!

Txhua tus neeg los ua koob tsheej rau ntawm lub zwm txwv lub xub ntiag, tsa nto thiab qhuas Vajtswv Tus Uas Muaj Hwj Chim Loj Kawg Nkaus, tus Khetos ntawm tiam kawg! Nkawd lub suab nrov ua rau lub qab ntuj khwb co qig txoog zoo li suab xob nroo! Txhua yam yeej muaj nyob vim Nws thiab tshwm sim vim yog Nws. Leej twg tsis ntseeg tias muaj lub yeeb koob, meej mom, hwj chim, tswv yim, kev dawb huv, kev kov yeej, thiab kev nthuav tawm tag nrho rau Nws? Qhov no yog qhov ua tiav log ntawm Nws txoj kev xav, thiab nws yog qhov tiav log uas kawg ntawm kev tsim kho ntawm Nws txoj kev cawm tib neeg lawm!

Xob nthe xya zaus tawm ntawm lub zwm ntxwv tuaj, lub qab ntuj khwb tshee nyhos, lub ntuj thiab lub ntiaj teb nphau ntxeev, thiab nrov ncha lug thoob plaws lub qab ntuj! Lub suab ua rau pob ntseg khis rhe, thiab tib neeg tsis muaj peev xwm khiav dim tau li, los sis lawv tsis muaj peev xwm khiav nkaum ntawm nws tau li. Xob nthe thiab xob laim tawg tawm tuaj, thiab tsis ntev, lub ntuj thiab lub ntiaj teb txawm hloov pauv, thiab tib neeg nyob ze rau ntawm txoj kev tuag. Ces, ceev npaum li xob laim, thoob plaws lub qab ntuj muaj ib kob nag xob nag cua uas muaj ceem heev, poob saum ntuj los! Hauv tej ces nkaum ntuj uas nyob deb tshaj plaws, thoob plaws zoo ib yam li da dej, nws tsis tshuav ib qho uas tsis ntub li mus thoob plaws saum lub taub hau mus txog ntua rau txhais ko taw li; yeej tsis muaj ib yam dab tsi muaj peev xwm zais tau ntawm nws li, los sis tsis muaj ib tug tib neeg twg muaj peev xwm nraim tau ntawm nws li. Lub suab xob nthe nrov, zoo li cov nplaim xob laim thiab, ci ntsa iab nrog rau cov tshav txias thiab ua rau tib neeg ntshee nyhos ntshai kawg li. Rab ntaj uas ob sab ntse txov kiag cov tub ntxeev siab txoj sia, thiab tus yeeb ncuab ntsib kiag kev puas tsuaj, tsis muaj ib qho chaw nkaum li; lawv tsis paub tias nthwv cua thiab kob nag yuav mus rau seem twg li, thiab, cia li tso cev mus raws cua ntsawj, lawv cia li tso cov tuag mus rau hauv tus dej ntws thiab raug tshoob mus lawm. Tsuas muaj kev tuag nkaus xwb, yeej tsis muaj lwm txoj hau kev rau lawv ciaj sia tau li. Qhov xob nthe xya zaus yog tawm los ntawm Kuv los thiab qhia txog Kuv txoj kev xav, uas txo cov tib neeg Iyiv cov tub hlob txoj sia, yog los rau txim rau cov neeg phem thiab ntxuav Kuv pawg ntseeg kom dawb huv, kom txhua tus ib leeg muaj kev sib raug zoo rau ib leeg, coj ncaj rau lawv tus kheej, thiab koom ua ib lub siab nrog Kuv, thiab kom txhua pawg ntseeg hauv lub qab ntuj muaj peev xwm raug tsim tsa los ua ib pawg. Nov yog Kuv lub hom phiaj.

Lub suab xob nthe, thiab cov suab quaj qw thaum sawv. Qee leej sawv tsees ntawm kev tsaug zog los, thiab, poob siab loj heev, lawv tshawb xyuas tob heev rau hauv lawv lub siab thiab maj nroos rov qab mus rau ntawm lub zwm ntxwv xub ntiag lawm. Lawv tseg kiag kev dag ntxias thiab tej kev ua tsis zoo; nws tseem tsis tau lig rau cov tib neeg zoo li no tig xeev rov qab los. Kuv saib ntawm lub zwm ntxwv tuaj. Kuv saib tob tob mus rau hauv tib neeg lub siab. Kuv cawm cov uas ntshaw Kuv yam kub siab lug thiab mob siab hlo, thiab Kuv khuv leej lawv. Kuv yuav cawm cov uas hlub Kuv los ntawm lawv lub siab tshaj txhua yam kom tau txais kev nyob mus ib txhis, cov uas nkag siab txog Kuv txoj kev xav thiab caum raws Kuv mus kom txog ntua qhov kawg kiag ntawm txoj kev. Kuv txhais tes yuav tuav lawv cia kom zoo, kom lawv thiaj tsis ntsib qhov tshwm sim no lawm thiab yuav tsis muaj teeb meem dab tsi li lawm. Qee leej, thaum lawv pom tus duab xob laim no, mas muaj kev nyuaj siab tshaj uas qhia tsis tau tawm kiag li nyob hauv lawv lub siab thiab tu siab kawg nkaus. Yog tias lawv tseem muaj tus cwj pwm zoo li no ntxiv, ces nws yuav lig heev rau lawv lawm. Au, txhua tus thiab txhua yam! Txhua yam yuav raug ua kom tiav. Qhov no, kuj ib yam nkaus thiab, yog ib txoj hau kev ntawm Kuv txoj kev cawm dim. Kuv cawm cov uas hlub Kuv thiab txo cov neeg lim hiam txoj sia, Kuv ua Kuv lub nceeg vaj kom nyob ruaj khov rau hauv lub ntiaj teb, thiab cia txhua haiv neeg thiab txhua tus tib neeg, txhua tus hauv lub qab ntuj khwb thiab qhov kawg ntawm lub ntiaj teb, paub tias Kuv muaj hwj chim tshaj, Kuv yog nplaim taws kub, Kuv yog tus Vajtswv uas tshawb xyuas qhov tob tshaj plaws hauv tib neeg lub siab. Txij lub sij hawm no mus rau tom ntej, kev txiav txim ntawm lub zwm ntxwv dawb uas loj yuav raug nthuav tawm qhib lug rau cov neeg coob coob, thiab rau txhua tus neeg, nws tau tshaj tawm tias kev txiav txim tau pib ntua lawm! Nws yog qhov tsis txaus ntseeg kiag li tias txhua tus cov lus uas tsis tawm los ntawm lub siab tseeb los, cov uas tsis ntseeg thiab tsis muaj kev ruaj siab, cov nkim sij hawm uas nkag siab txog Kuv qhov kev ntshaw tiam sis tsis txaus siab muab tej ntawd coj los xyaum ua kom tshwm sim—lawv txhua tus yuav tsum raug txiav txim. Nej yuav tsum ua twb zoo tshawb xyuas nej tus kheej tej kev xav thiab kev txhawb siab, thiab yuav tsum muaj ib qho chaw kom zoo; xyaum ua raws Kuv cov lus yam kub siab lug, saib rau koj txoj kev paub kev pom ntawm lub neej kom muaj nqis, thiab tsis txhob mob siab ib pliag ntshis xwb, tiam sis yuav tsum ua kom nej lub neej loj hlob, paub tab, ruaj khov, thiab paub yav dhau los—tsuas yog li no xwb nej thiaj li yuav ua tau zoo raws Kuv lub siab.

Tsis txhob lees ua Ntxwgnyoog cov qhev thiab txhob lees cov ntsujplig phem uas cuam tshuam thiab rhuav tshem tej yam uas Kuv tau tsim lub cim fim rau txhua yam kom lawv tau txais qhov zoo. Lawv yuav tsum raug txwv thiab tuav tswj kom hnyav; lawv tsuas muaj peev xwm raug qhuab ntuas los ntawm ib rab ntaj uas ntsenkaus xwb. Cov uas phem tshaj plaws yuav tsum raug muab rho cag tawm kiag tam sim ntawd, kom tsis pub muaj teeb meem rau yav tom ntej lawm. Thiab pawg ntseeg yuav raug ua kom zoo tiav log, kom txhob muaj yam uas tsis zoo lawm, thiab nws yuav noj qab nyob zoo, muaj txoj sia thiab lub zog puv npo. Tom qab xob laim ntsai plias tag lawm, xob mam nthe nrov tawm tuaj. Nej yuav tsum tsis txhob tso siab, thiab nej yuav tsum tsis txhob tso tseg, tiam sis yuav tsum ua kam tiag kom caum cuag, thiab nej yuav muaj cuab kav pom yam uas Kuv txhais tes ua, Kuv txhais qhov muab tau li cas, Kuv txhais kev muab tso tseg li cas, Kuv txhais kev ua kom zoo tiav log li cas, Kuv txhais kev muab rho cag tawm li cas, Kuv txhais kev txov txoj sia li cas—tag nrho tej no yuav tshwm sim kiag ntawm nej ob lub qhov muag, cia kom nej pom meej txog Kuv lub hwj huaj uas loj tsis muaj chaw kawg.

Los ntawm lub zwm ntxwv mus rau lub qab ntuj khwb thiab qhov kawg ntawm lub ntiaj teb, xya lub suab xob nthe nrov nroo ntws. Ib pawg tib neeg coob heev yuav raug cawm dim thiab yuav los zwm rau ntawm Kuv lub zwm ntxwv lub xub ntiag. Kev caum raws txoj kev kaj ntawm txoj sia no, tib neeg tshawb nrhiav ib txoj hau kev dim thiab tsis muaj peev xwm pab tau li tsuas yog los rau Kuv xwb, kom los txhos caug pe hawm, thiab nrog lawv cov qhov ncauj hu lub npe ntawm tus uas muaj hwj chim loj kawg nkaus uas yog tus tseem Vajtswv thiab tsa lawv cov suab taij thov. Tiam sis cov uas tawm tsam Kuv, cov uas ua lawv lub siab tawv, lub suab xob nthe nrov ncha lug hauv lawv ob lub pob ntseg, thiab yam tsis muaj lus noog kiag li lawv yeej yuav tsum puas ntsoog mus xwb xwb li. Qhov no yog kiag qhov tshwm sim uas nyob tos lawv ntag. Kuv cov tub ntxim hlub uas muaj yeej yuav nyob hauv lub nroog Yelusxalees, thiab txhua tus tib neeg yuav pom tias yam lawv yuav tau txais yog dab tsi, thiab lub yeeb koob uas loj kawg nkaus yuav tshwm nyob kiag ntawm nej lub xub ntiag. Tseeb tiag, qhov no yog ib txoj koob hmoov zoo, thiab nws yog ib qho qab zib uas piav qhia tsis tau kiag li.

Lub suab npuaj teg ntawm qhov xob nthe xya zaus uas tshwm tuaj yog kiag txoj kev cawm dim ntawm cov uas hlub Kuv, cov uas ntshaw Kuv tawm hauv lub siab tseeb tuaj. Cov uas yog Kuv tug thiab cov uas Kuv twb tau npaj tseg thiab xaiv tseg lawm puav leej muaj cuab kav los nyob hauv qab Kuv lub npe. Lawv muaj peev xwm hnov Kuv lub suab, uas yog Vajtswv tab tom hu lawv. Cia cov uas nyob ntawm qhov kawg ntawm lub ntiaj teb pom tias Kuv ncaj ncees, Kuv muaj lub siab ncaj, Kuv muaj lub siab zoo ntxim hlub, Kuv muaj kev khuv leej, Kuv muaj hwj chim tshaj, Kuv yog nplaim taws kub lug, thiab, thaum kawg, Kuv txoj kev txiav txim uas tsis muaj kev hlub tshua kiag li.

Cia txhua tus hauv lub ntiaj teb pom tias Kuv yog tus Vajtswv Tus Kheej uas tseeb thiab muaj txhua yam tiav hlo. Txhua tus tib neeg ruaj siab puv npo thiab tsis kam tawm tsam Kuv ntxiv lawm, los sis tsis kam txiav txim rau Kuv los sis iab liam Kuv ntxiv lawm. Tsis yog li ntawd, cov lus foom phem yuav rov los rau lawv ib zaug ntxiv thiab, thiab kev puas tsuaj yuav poob los rau saum lawv. Lawv tsuas muaj peev xwm quaj thiab tom lawv cov hniav qawv xwb, tau coj kev puas tsuaj los rau lawv tus kheej.

Cia txhua tus tib neeg paub tias, cia kom nws paub thoob plaws lub qab ntuj khwb thiab nyob ntawm qhov kawg ntawm lub ntiaj teb, hauv txhua yim neeg thiab txhua tus tib neeg: Vajtswv Tus Uas Muaj Hwj Chim Loj Kawg Nkaus yog tus tseem Vajtswv tiag. Txhua tus, ib tug dhau ib tug, yuav txhos lawv ob lub hauv caug thiab pe hawm Kuv, thiab txawm yog tus me nyuam mos uas nyuam qhuav pib xyaum hais lus los yuav hu tias “Vajtswv Tus Uas Muaj Hwj Chim Loj Kawg Nkaus”! Cov nom tswv uas siv lub hwj chim kuj yuav pom nrog lawv tus kheej ob lub qhov muag txog tus tseem Vajtswv tiag tshwm sim nyob kiag ntawm lawv lub xub ntiag thiab, thiab lawv yuav qhau lawv tus kheej qes heev los pe hawm, taij thov kev hlub tshua thiab kev zam txim, tiam sis thaum no mas twb lig heev lawm, vim lub sij hawm ntawm lawv txoj kev tuag twb los txog lawm. Lawv tsuas yuav raug ua kom tag mus thiab raug rau txim kom poob mus rau hauv lub qhov tob tob uas piav qhia tsis tau li xwb. Kuv yuav coj qhov xaus los rau txhua tiam, thiab ua kom Kuv lub nceeg vaj khov kho ntxiv. Txhua haiv neeg thiab txhua tus tib neeg yuav zwm rau ntawm Kuv lub xub ntiag mus tag ib txhiab ib txhis li!

Tus Tseem Vajtswv Uas Muaj Hwj Chim Loj Kawg Nkaus, tus Vajntxwv uas zaum saum lub zwm txwv, tswj kav tag nrho lub qab ntuj khwb, tig ntsej muag rau ntau haiv neeg thiab txhua tus tib neeg, thiab Vajtswv lub koob meej ci thoob plaws lub ntiaj teb. Txhua yam uas muaj sia nyob rau hauv lub qab ntuj khwb thiab mus txog lub qab ntuj kawg yuav pom. Tej roob, tej dej, tej pas dej, tej av, tej hiav txwv, thiab txhua yam uas muaj sia tau qhib lawv cov ntaub uas thaiv qhov kaj ntawm tus Tseem Vajtswv lub ntsej muag lawm, thiab lawv rov qab muaj txoj sia, cuag nkaus li tsim ntawm npau suav los, cuag nkaus li lawv yog tej kaus uas hlav hauv av tuaj!

Au! Tus Tseem Vajtswv uas tsuas muaj tib tug xwb tshwm los rau cov tib neeg hauv ntiaj teb pom. Leej twg thiaj li muaj cuab kav tawm tsam Nws? Txhua tus ntshai tshee hnyo xwb. Txhua tus paub tseeb, thiab txhua tus thov kev zam txim tas li. Ntau tus tib neeg txo caug rau ntawm Nws lub xub ntiag, thiab ntau lub qhov ncauj pe hawm Nws! Tej av loj thiab tej hiav txwv, tej roob, tej dej, thiab txhua yam qhuas Nws tsis paub kawg li! Cov cua sov, nrog rau cov pa ntawm lub caij nplooj ntoos hlav, coj txoj kev kaj, thiab kob nag ntuj tshiab los. Tej kwj ha uas ntws nto thiab cov neeg coob coob los zoo ib yam, puav leej muaj kev tu siab thiab kev xyiv fab puv npo, los kua muag rau txoj kev tshuav nuj nqis thiab kev ntuas yus tus kheej. Tej dej, tej pas dej, tej nthwv dej puav leej hu nkauj, qhuas tus Tseem Vajtswv lub npe dawb huv! Lub suab qhuas nrov ncha meej heev! Yam qub uas raug Ntxwgnyoog muab ua qias vuab tsuab ntawd—txhua yam yuav hloov dua tshiab thiab hloov pauv thiab yuav nkag mus rau ib lub ntuj tshiab tag nrho li lawm…

Qhov no yog lub raj xyu dawb huv, thiab lub raj xyu no twb pib nrov lawm! Cia li mloog lub raj xyu ntawd. Lub suab uas qab zib heev ntawd yog cov lus hais tawm ntawm lub zwm txwv los. Lub suab ntawd tshaj tawm rau txhua haiv neeg thiab txhua tus tib neeg hais tias lub sij hawm twb los txog lawm, qhov tshwm sim ntawm tiam kawg nyob rau ntawm no lawm, Kuv txoj kev npaj cawm tib neeg twb tiav lawm, Kuv lub nceeg vaj twb tab meeg tshwm sim los rau hauv ntiaj teb, thiab cov nceeg vaj hauv lub ntiaj teb tau dhau los ua Kuv uas yog Vajtswv lub nceeg vaj lawm. Kuv xya lub raj xyu nrov ntawm lub zwm txwv tuaj, mas tej yam zoo kawg nkaus yuav tshwm sim! Cov neeg ntawm qhov xaus ntawm lub ntiaj teb yuav maj nrawm nroos ua ke los ntawm txhua txoj hau kev nrog lub zog ntawm daus poob ntawm roob los thiab lub hwj chim ntawm xob nthe.…

Kuv saib Kuv cov neeg uas muaj peev xwm hnov Kuv lub suab thiab tuaj ntawm txhua haiv neeg thiab txhua lub teb chaws tuaj sib sau ua ke mas Kuv xyiv fab heev. Cov tib neeg coob coob, uas ib txwm muaj tus Tseem Vajtswv nyob rau hauv lawv lub qhov ncauj, mas qhuas thiab dhia tsis tso tseg li! Lawv ua tim khawv rau lub ntiaj teb, thiab lub suab ntawm lawv cov lus tim khawv rau tus Tseem Vajtswv mas zoo li lub suab xob ntawm ntau cov dej. Cov tib neeg coob coob yuav nkag mus rau hauv Kuv lub nceeg vaj.

Kuv xya lub suab raj nrov, tsa cov neeg uas tsaug zog! Sawv nrawm nroos, nws tseem tsis tau lig. Saib mus rau koj lub neej! Rua koj lub qhov muag thiab saib seb tam sim no lub sij hawm tsawg teev lawm. Muaj dab tsi rau mus nrhiav? Muaj dab tsi nyob tov rau xav txog? Thiab muaj dab tsi tov rau tuav rawv? Koj ib txwm puas tau xav txog qhov txawv ntawm qhov muaj txiaj ntsig ntawm kev tau txais Kuv lub neej thiab kev tau txais txhua yam uas koj nyiam thiab tuav rawv ma? Tsis txhob txwm thiab tuav rawv ntxiv lawm. Tsis txhob cia lub sij hawm no plam mus. Lub sij hawm no yuav tsis rov qab los dua ib zaug ntxiv lawm! Cia li sawv tsees tam sim no, xyaum tawm dag zog koj tus ntsujplig, siv ntau yam cuab yeej los saib thiab tiv thaiv Ntxwgnyoog txhua lub tswv yim thiab kev dag, thiab kov yeej Ntxwgnyoog, kom koj txoj kev paub hauv lub neej tob dua qub thiab koj yuav ua neej nyob raws Kuv tus moj yam, kom koj lub neej dhau los ua neeg paub tab thiab paub raws caij nyoog thiab koj yuav nco ntsoov taug raws Kuv tej hneev taw. Mus lawm yav tom ntej yam tsis poob siab, tsis qaug zog, ib kauj ruam zuj zus, ncaj nraim mus kom txog qhov kawg ntawm txoj kev!

Thaum xya lub suab raj nrov ib zaug ntxiv, nws yuav yog hu rau kev txiav txim, kev txiav txim ntawm cov neeg ntxeev siab, kev txiav txim ntawm txhua haiv neeg thiab txhua tus neeg, thiab txhua haiv neeg yuav zwm rau ntawm Vajtswv xub ntiag. Vajtswv lub ntsej muag uas muaj yeeb koob yuav tshwm los rau ntawm txhua haiv neeg thiab txhua tus neeg xub ntiag xwb xwb li. Txhua tus yuav yuav ntseeg tag nrho, thiab qw tsis kawg tsis tag tsis kawg rau tus Vajtswv tiag. Vajtswv tus uas muaj hwj chim loj kawg nkaus yuav dhau los muaj meej mom tshaj, thiab Kuv cov tub thiab Kuv yuav sib koom rau hauv lub yeeb koob thiab sib koom rau hauv txoj kev ua vajntxwv kav, txiav txim rau txhua haiv neeg thiab txhua tus tib neeg, rau txim dab phem, cawm thiab muab kev hlub tshua rau cov uas yog Kuv cov, thiab tsim lub teb chaws kom muaj zog thiab ruaj khov. Los ntawm lub suab ntawm xya lub raj, ib co neeg coob coob yuav raug cawm dim, rov qab los rau ntawm Kuv xub ntiag los txhos caug thiab tpe hawm nrog lo lus qhuas tsis tu ncua!

Thaum xya lub suab raj nrov ib zaug ntxiv, nws yuav yog qhov xaus ntawm ib tiam, lub suab raj nrov ntawm kev kov yeej Ntxwgnyoog uas tshaj tawm qhov pib ntawm nyob qhib lug rau hauv lub teb chaws hauv ntiaj teb! Lub suab loj npaum li cas, lub suab no nrov deeg daws mub thoob lub zwm txwv, lub suab raj no ua rau lub ntuj thiab lub ntiaj teb co qig txoog, uas yog lub cim ntawm Kuv txoj kev npaj cawm tib neeg txoj kev kov yeej, uas yog Ntxwgnyoog li kev txiav txim; nws ua rau kom lub ntiaj teb qub no tuag mus kom tag nrho, kom tig rov qab los rau lub qhov ntuj tob tsis muaj chaw tws no! Lub suab raj nrov no qhia tias lub rooj vag ntawm txoj hmoov hlub yog tab tom yuav kaw, tias lub teb chaws kev ua neej yuav pib nyob hauv ntiaj teb, uas yog qhov yog thiab raug. Vajtswv cawm cov uas hlub Nws. Thaum lawv rov mus rau Nws lub teb chaws lawm, tib neeg hauv ntiaj teb yuav ntsib kev tshaib nqhis thiab kev mob sib kis, thiab Vajtswv xya lub tais thiab xya qhov sub tawg sub ntsha no yuav pib siv sib txuas mus. Lub ntuj thiab lub ntiaj teb yuav dua mus, tab sis Kuv cov lus yuav tsis dua mus!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 36

Khetos ntawm tiam kawg ntawd nqa txoj sia los, thiab nqa txoj kev ntawm qhov tseeb uas ruaj khov thiab kav mus ib txhis ntawd los. Qhov tseeb no yog txoj kev uas tib neeg tau txoj sia, thiab nws yog tib txoj kev uas tib neeg yuav paub Vajtswv thiab tau txais kev pom zoo los ntawm Vajtswv. Yog koj tsis nrhiav txoj kev muaj sia nyob uas Khetos muab thaum tiam kawg ntawd, ces koj yeej yuav tsis tau txais kev pom zoo los ntawm Yexus ib zaug li, thiab yeej yuav tsis muaj hnub tsim nyog tau nkag rau hauv lub rooj vag ntawm vaj loog ceeb tsheej, vim koj yog ib tug moj zeej thiab neeg raug txim ntawm keeb kwm xwb. Cov uas raug tswj los ntawm tej kev cai, los ntawm tej lus, thiab raug keeb kwm tej saw hlau khi cia ces yuav tsis muaj hnub tau txoj sia los sis tau txoj kev muaj sia nyob uas tsis paub kawg. Qhov no mas vim yog tag nrho qhov lawv muaj ces tsuas yog tej nyuag dej nro uas lawv tuav rawv tseg los tau ntau txhiab xyoo uas tsis yog cov dej cawm siav uas txhawv ntawm lub zwm txwv los. Cov uas tsis tau txais cov dej cawm siav ces tsuas yog lub niag cev tuag, yog Ntxwgnyoog tej nyuag khoom ua si, thiab yog tub ki ntawm dab teb mus ib txhis xwb. Yog li ntawd, yuav ua cas es lawv thiaj yuav pom Vajtswv? Koj tsuas nrhiav los tuav rawv rau yav tag los, sawv twj ywm es tuav txhua yam cia kom zoo li qub xwb, es tsis nrhiav los hloov qhov uas muaj tam sim no thiab muab keeb kwm tso pov tseg, yog li ntawd tsis yog koj pheej yuav tawm tsam Vajtswv tas li lod? Cov kauj ruam ntawm Vajtswv tes hauj lwm mas dav thiab loj heev li, zoo ib yam li nthwv dej nphau npog thiab nthwv xob nroo nrov deeg daws—tab sis koj tseem zaum twj ywm nyob tos kev puas tsuaj, khawm rawv koj txoj kev ruam thiab tsis ua ib qho dab tsi li. Nyob rau qhov no, yuav ua cas es thiaj yuav xam tau hais tias koj yog ib tug uas taug tus Me Nyuam Yaj tus hneev taw mas? Yuav ua cas es koj thiaj yuav ua pov thawj hais tias tus Vajtswv uas koj cia siab rau ntawd yog ib tug Vajtswv uas tshiab tas li xwb es yeej tsis txawj qub li? Thiab yuav ua cas es cov lus hauv koj phau ntawv daj ntawd thiaj li yuav coj tau koj hla mus rau tiam tshiab? Yuav ua cas es thiaj yuav coj tau koj mus nrhiav tej kauj ruam ntawm Vajtswv tes hauj lwm? Thiab yuav ua cas es thiaj coj tau koj mus rau saum ceeb tsheej? Qhov koj tuav ntawm koj txhais tes ces tsuas yog tej lus uas muab tau kev kaj siab ib nyuag pliag rau koj xwb, tsis yog tej qhov tseeb uas yuav muaj cuab kav muab tau txoj sia rau koj. Tej lus ntawm tej nqe Vajluskub uas koj nyeem ntawd tsuas pab tsim kho tau koj tus nplaig xwb, thiab tsis yog cov lus ntawm lub tswv yim uas pab tau kom koj paub tib neeg lub neej txoj sia, haj yam tsis yog txoj kev uas coj tau koj mus rau qhov kev ua kom zoo tiav log. Qhov uas zoo tsis sib xws no tseem tsis ua kom koj tig rov los xav txog koj tus kheej thiab los? Qhov ntawd tsis ua rau koj ras txog tej lus to taub nyuaj nyob rau hauv thiab los? Koj puas muaj peev xwm coj tau koj tus kheej mus saum ceeb tsheej mus ntsib Vajtswv? Yog hais tias Vajtswv tsis los, koj puas yuav coj tau koj tus kheej mus rau saum ceeb tsheej mus ntsib txoj kev zoo siab li tsev neeg nrog rau Vajtswv? Koj puas tseem npau suav toog tam sim no mas? Yog li ntawd, Kuv xav hais kom koj tsis txhob npau suav toog lawm thiab tig los saib tus uas tab tom ua hauj lwm tam sim no—saib kom pom hais tias leej twg tab tom ua tes hauj lwm cawm tib neeg nyob rau tiam kawg. Yog koj tsis ua li, koj yuav tsis muaj hnub tau txais qhov tseeb, thiab yuav tsis tau txoj sia.

Cov uas xav tau txoj sia yam tsis vam khom qhov tseeb uas Khetos hais ces yog cov neeg uas txaus luag tshaj plaws hauv lub ntiaj teb no, thiab cov uas tsis lees txais txoj kev muaj sia nyob uas Khetos muab rau ces yog cov poob zoo rau hauv kev xav lawm xwb. Thiab yog li ces Kuv thiaj hais tias cov uas tsis txais yuav Khetos ntawm tiam kawg ces yuav raug Vajtswv tsis nyiam kiag li mus ib txhis. Khetos yog tib neeg lub rooj vag nkag mus rau hauv lub nceeg vaj nyob rau tiam kawg, thiab tsis muaj ib tug twg uas yuav hla dhau Nws tau li. Tsis muaj leej twg yuav raug Vajtswv muab kho kom zoo tiav log tau li tshwj tsis yog los ntawm Khetos. Koj ntseeg Vajtswv, ces yog li koj yuav tsum txais yuav Nws cov lus thiab ua raws li Nws Txoj Lus. Tsis txhob tsuas xav txog qhov kom tau txais koob hmoov nkaus xwb es twb tsis muaj peev xwm lees txais qhov tseeb thiab qhov kev muab txoj sia. Khetos los rau tiam kawg kom Nws muab txoj sia rau txhua tus uas muaj lub siab dawb paug ntseeg Nws. Qhov muaj tes hauj lwm no yog yuav muab tiam qub xaus thiab nkag mus rau tiam tshiab, thiab tes hauj lwm no yog txoj kev uas cov yuav nkag mus rau tiam tshiab yuav tsum tau taug. Yog koj tsis lees paub Khetos thiab tseem teem txim rau, hais lus thuam, los sis tsim txom Nws, ces koj yuav raug hlawv mus ib txhis thiab yuav tsis tau nkag mus rau Vajtswv lub nceeg vaj. Vim li no tus Khetos no mas Nws Tus Kheej ces yog kiag qhov kev qhia tawm txog tus Vajntsujplig, qhov kev qhia tawm txog Vajtswv, Tus uas Vajtswv tso siab rau los ua Nws tes hauj lwm hauv ntiaj teb, yog li Kuv thiaj hais tias yog koj tsis muaj peev xwm txais yuav tag nrho tej uas tus Khetos ntawm tiam kawg ua ntawd, ces yog koj hais lus tuam mom tus Vajntsujplig. Qhov kev ua pauj rau cov uas hais lus tuam mom tus Vajntsujplig ntawd yog yam uas yog thiab pom tseeb rau txhua tus huv si. Kuv kuj qhia koj li no hais tias: Yog koj tawm tsam tus Khetos ntawm tiam kawg ntawd, yog koj tsis kam lees yuav tus Khetos ntawm tiam kawg, ces yuav tsis muaj leej twg muaj cuab kav los ris koj lub txim rau qhov no li. Dhau ntawd mus, txij theem ntawd no mus lawm tom ntej ces koj yuav tsis muaj ib lub cib fim ntxiv kom tau txais Vajtswv qhov kev pom zoo lawm; txawm hais tias koj xav los theej txhoj rau koj tus kheej los xij, koj yuav tsis muaj peev xwm pom Vajtswv lub ntsej muag dua ntxiv lawm. Qhov no vim qhov koj tab tom tawm tsam ntawd tsis yog ib tug tib neeg, qhov koj tab tom tsis kam txais yuav ntawd tsis yog ib tug neeg uas tsis tseem ceeb, tab sis yog Khetos. Koj puas paub hais tias lub txim ntawm qhov no yog dab tsi? Koj tsis yog ua yuam kev ib qho me me xwb, tab sis ua txhaum ib lub txim loj kawg nkaus. Yog li ntawd Kuv hais qhia txhua tus neeg kom txhob lam zim nej cov kaus hniav thiab txhob lam yoj nej cov kaus tes kaus taw, los sis lam tau lam cem rau qhov tseeb, vim tsuas yog qhov tseeb xwb mas thiaj muab tau txoj sia rau koj, thiab yeej tsis muaj dab tsi hlo li tsuas yog qhov tseeb nkaus xwb thiaj li yuav ua rau koj rov yug dua tshiab thiab pom Vajtswv lub ntsej muag dua ib zaug ntxiv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Khetos ntawm Tiam Kawg Nkaus Xwb Mas Thiaj Yuav Muab Tau Txoj Kev ntawm Txoj Sia Ntev Dhawv Mus Ib Txhis Rau Tib Neeg

Tias Kuv txoj kev zais raug nthuav tawm thiab qhib lug, thiab yuav zais tsis tau mus ntxiv lawm, vim tag nrho yog Kuv txoj kev hlub thiab kev hmov tshua. Tsis tag li no xwb, Kuv tej lus pom nyob nrog tib neeg thiab yuav tsis raug zais mus ntxiv lawm, kuj yog vim Kuv txoj kev hlub thiab kev hmov tshua. Kuv hlub txhua tus uas tau siv lawv tus kheej txhawm rau Kuv thiab mob siab rau Kuv. Kuv ntxub txhua tus uas yug tawm ntawm Kuv los tab sis tseem tsis tau paub Kuv li, thiab tseem tawm tsam Kuv. Kuv yuav tsis tso ib tug twg uas ua lub siab dawb paug rau Kuv; tab sis Kuv yuav muab cov koob hmoov rau tus neeg ntawd ob npaug. Kuv yuav rau txim ob npaug rau cov uas tsis coj ua zoo thiab ua txhaum Kuv txoj kev ua siab zoo, thiab Kuv yuav tsis tso lawv tseg yooj yim. Nyob hauv Kuv lub teb chaws tsis muaj kev coj nkhaus los sis dag ntxias li, thiab tsis muaj kev ntiaj teb li; ntawd yog, tsis muaj tus ntxhiab tsw lwj. Dua ntawd, txhua yam yog qhov tseeb thiab kev ncaj ncees; txhua yam yog kev dawb huv thiab qhib siab lug, tsis muaj ib yam dab tsi zais los sis npog cia li. Txhua yam yog qhov tshiab, txhua yam yog kev zoo siab xyiv fab, thiab txhua yam yog kev tsim kho. Leej twg tseem muaj ntxhiab tsw ntawm cov tuag yuav nyob tsis tau hauv Kuv lub teb chaws thiab tseem yuav raug tswj los ntawm Kuv tus pas hlau. Ntau yam uas peb tsis paub txog tag nrho yuav tsis muaj qhov xaus pib txij thaum nco tsis tau los txog ntua rau hnub no, tag nrho tej no puas leej muab los nrhuav qhia rau nej lawm—cov pawg neeg uas muab tau los ntawm Kuv nyob rau lub sij hawm kawg. Puas yog nej tsis tau koob hmoov li? Thaum hnub uas nthuav tawm qhib lug lawm, tshaj ntawd, hnub uas nej qhia txog Kuv txoj kev tswj hwm.

Pawg neeg uas tswj hwm zoo tam li cov vaj ntxwv nce raws ntawm Kuv txoj kev npaj thiab kev xaiv, thiab yeej tsis muaj ib tug neeg twg kiag li nyob hauv nws. Ib tug neeg uas tsis kam koom nrog rau qhov no yuav tsum raug kev kub ntxhov ntawm Kuv txhais tes, thiab cov neeg zoo li no yuav raug Kuv cov hluav taws kub; qhov no yog lwm qhov ntawm Kuv txoj kev ncaj ncees thiab meej mom. Kuv tau hais lawm tias Kuv kav txhua yam, Kuv yog tus Vajtswv uas muaj tswv yim uas muaj hwj chim puv ntoob, thiab Kuv yeej tsis zam leej twg kiag li; Kuv yog tus neeg phem kawg kiag li, tsis muaj kev xav kiag li. Kuv saib xyuas leej twg (txawm hais tias nws hais tau lus zoo npaum li cas los xij, Kuv yuav tsis tso nws dim) nrog Kuv txoj kev ncaj ncees, kev nyob ncaj ncees, thiab lub meej mom, nyob rau tib lub sij hawm no ua rau txhua tus pom tau zoo dua txog qhov phim hwj ntawm Kuv tej num, nrog rau qhov seb Kuv tej num ntawd txhais li cas. Ib leeg dhau ib leeg, Kuv rau txim rau cov ntsujplig phem rau txhua yam kev coj ua uas lawv ua, muab lawv txhua tus pov mus rau hauv lub qhov ntuj tob tsis muaj chaw tws. Txoj hauj lwm no Kuv tau ua tiav ua ntej lub sij hawm pib lawm, tawm hauv lawv mus yam tsis muaj lub luag hauj lwm tuav, ua rau lawv tsis muaj chaw nyob los ua lawv txoj hauj lwm. Tsis muaj ib tug ntawm cov neeg uas Kuv tau xaiv—cov uas tau npaj tseg thiab xaiv tseg los ntawm Kuv—tuaj yeem tuav tau los ntawm cov ntsujplig phem, thiab yeej ib txwm yog tus dawb huv. Raws li cov uas Kuv tsis tau npaj tseg thiab tsis xaiv tseg, Kuv yuav muab lawv xa rov qab mus rau Ntxwgnyoog, thiab tsis pub lawv nyob. Nyob hauv txhua qhov, Kuv tej kev cai koom nrog Kuv txoj kev ncaj ncees thiab Kuv lub meej mom. Kuv yuav tsis tso cov neeg tab txawm ib leeg xwb los xij uas Ntxwgnyoog ua hauj lwm ib zaug, thiab muab lawv lub cev pov rau hauv Dab Teb, vim Kuv ntxub Ntxwgnyoog. Kuv yuav tsis lam tso nws cia yooj yim, tab sis yuav tsum rhuav tshem nws, tso cai rau nws tsis yog muab hwv tsam rau nws los ua nws txoj hauj lwm. Cov neeg uas Ntxwgnyoog tau ua tsis ncaj rau ib qib twg (ntawd yog, cov uas yog cov khoom ntawm kev puas tsuaj) yog nyob rau hauv kev npaj ntawm Kuv tus kheej txhais tes. Tsis txhob xav tias qhov no tau tshwm sim vim Ntxwgnyoog lub siab lim hiam; paub tias Kuv yog Vajtswv Tus Uas Muaj Hwj Chim Loj Kawg Nkaus uas kav lub qab ntuj khwb thiab txhua yam! Ntawm Kuv, tsis muaj teeb meem uas tsis tuaj yeem daws tau, thiab qhov tsawg dua yog qhov ntau uas tsis muaj peev xwm ua tiav los sis tsis muaj ib lo lus twg uas tsis tuaj yeem hais tau li. Tib neeg yuav tsum tsis txhob coj li Kuv cov kws pab tswv yim. Ceev faj tsam raug ntaus los ntawm Kuv txhais tes tsoo thiab poob mus rau hauv Dab Teb. Kuv mam qhia rau koj txog qhov no! Cov neeg uas muaj kev koom tes nrog Kuv niaj hnub no yog cov uas ntse tshaj plaws, thiab lawv yuav zam kev poob thiab khiav dim ntawm qhov mob thaum txiav txim. Tag nrho cov no yog Kuv npaj cia, xaiv cia los ntawm Kuv. Ua tsis muaj qhov tsis nco qab thiab tsis txhob hais lus cem, xav tias koj mas zoo kawg lawm. Puas yog txhua yam no tsis yog los ntawm Kuv qhov kev xaiv cia ua ntej los? Koj, tus uas yuav yog Kuv tus pab tawm tswv yim, tsis paub txaj muag li! Koj tsis paub koj tus kheej lub siab; cas yuav txaus hlub ua luaj! Txawm li ntawd los, koj xav tias qhov no tsis muaj qhov tseem ceeb, thiab tsis paub koj tus kheej. Ib ntus dhau ib ntus, nej tsis tig pob ntseg rau Kuv cov lus li, ua rau Kuv txoj kev mob siab rau kev ua hauj lwm tsis muaj nuj nqis thiab tsis pom tias lawv yog kev qhia txog Kuv txoj kev hmov tshua thiab kev hlub tshua. Dhau li no, koj sim qhia tawm koj tus kheej qhov ntse dua ntxiv. Koj puas nco qab qhov no? Tib yam kev qhuab qhia uas neeg yuav tsum tau txais, leej twg xav hais tias lawv ntse heev? Nyob rau qhov sib txawv thiab tsis ncaj ncees rau Kuv cov lus, thiab tsis muab lawv txua nkag mus nyob hauv koj lub siab, koj siv Kuv li lus qhia ua qhov no thiab qhov ntawd. Cov neeg phem! Thaum twg koj thiaj yuav muaj peev xwm xav txog Kuv lub siab? Koj tsis muaj kev txiav txim siab rau nws, yog li hu nej ua “cov ua phem” tsis yog kev saib tsis taus nej. Nws haum nej zoo kawg nkaus!

Hnub no Kuv qhia nej, ib qho dhau ib qho, yam uas tau muab zais ib zaug. Tus zaj loj liab ploog tau raug muab pov rau hauv lub qhov ntuj tob tsis muaj chaw tws thiab tau raug muab rhuav tshem pov tseg lawm, vim yog ua kom nws tsis muaj dab tsi hlo li; qhov no txhais tau tias nws ua tsis tau hauj lwm rau Khetos. Tom qab no, cov kob liab yuav tsis nyob mus ntxiv lawm; lawv yuav tsum muab pov tseg kom ua tsis tau dab tsi. Kuv ua li Kuv hais; qhov no yog qhov ua tiav ntawm Kuv txoj hauj lwm. Tshem tawm tib neeg tej kev xav phem; txhua yam Kuv hais, Kuv tau ua tiav lawm. Leej twg ua neeg ntse nws tsuas yog coj kev puas tsuaj thiab kev ntxub rau lawv tus kheej xwb, thiab tsis xav ua neej nyob. Yog li ntawd, Kuv yuav txaus siab rau koj, thiab yuav twv yuav raug hu tsis khaws cov neeg no. Tom qab no, cov pej xeem yuav ua tau zoo nce mus, hos txhua tus uas tsis koom tes nrog Kuv yuav raug muab cheb pov tseg mus yam tsis tshuav dab tsi li. Cov uas Kuv pom zoo yog cov uas Kuv xav tias yuav zoo tag nrho, thiab Kuv yuav tsis muab ib tug pov tseg li. Tsis muaj qhov fab ntxeev hauv qhov Kuv hais no. Cov uas tsis koom tes nrog Kuv yuav raug kev tsim txom ntau dua, txawm hais tias, thaum kawg, Kuv yeej yuav cawm lawv los xij. Txog lub sij hawm ntawd, txawm li cas los xij, lub sij hawm ntawm lawv lub neej yuav sib txawv. Puas yog koj xav kom yog tus neeg ntawd? Sawv tsees los thiab koom tes nrog Kuv! Kuv yeej yuav tsis ua phem rau tus uas ua siab dawb paug muab lawv tus kheej fij rau Kuv. Raws li rau cov neeg uas mob siab rau Kuv tiag, Kuv yuav muab tag nrho Kuv cov koob hmoov rau koj. Muab tej yam ntawm koj tus kheej rau Kuv! Koj noj dab tsi, koj hnav dab tsi, thiab koj yav tom ntej yog txhua yam uas nyob hauv Kuv ob txhais tes; Kuv yuav npaj txhua yam kom zoo, kom koj tau muaj kev lom zem tsis paub kawg, uas koj yuav tsis siv li. Qhov no vim tias Kuv tau hais tias, “Rau cov neeg uas txaus siab them nqi rau Kuv tiag, Kuv yuav muab koob hmoov zoo rau koj ntau heev.” Txhua txoj koob hmoov yuav los rau txhua tus neeg uas muab nws tus kheej fij rau Kuv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 70

Cov neeg coob coob qw qhuas Kuv, cov neeg coob coob qhuas Kuv; txhua lub qhov ncauj hu tus tseem Vajtswv lub npe, tag nrho cov neeg tsa qhov muag saib tej Kuv ua. Lub nceeg vaj nqis nroos los rau tib neeg lub ntiaj teb, Kuv tus neeg mas nplua nuj thiab muaj nplua mias. Leej twg thiaj yuav tsis zoo siab rau qhov no? Leej twg thiaj yuav tsis seev cev zoo siab? Au, Xi-oo! Tsa koj tus chij uas yeej kiag los ua kev zoo siab rau Kuv! Hu koj lub suab nkauj yeej ntawm txoj kev yeej los nthuav tawm Kuv lub npe dawb huv! Tag nrho txhua tus tsim tawm los mus kom txog qhov ntiaj teb kawg! Maj nrawm nroos los yaug nej tus kheej kom dawb huv ces kom nej thiaj ua tau qhov khoom fij rau Kuv! Cov hnub qub saum ntuj saud! Maj nrawm nroos rov los rau nej qhov chaw los ua kom pom Kuv lub hwj chim loj nyob rau saum ntuj! Kuv tig pob ntseg mloog cov suab ntawm cov neeg hauv ntiaj teb, cov uas nchuav tawm lawv txoj kev hlub thiab kev hwm Kuv yam tsis muaj chaw kawg nyob rau hauv tej suab nkauj! Nyob rau hnub no, thaum tag nrho cov tsim tawm los rov los muaj txoj sia, Kuv nqis los rau hauv tib neeg ntiaj teb. Tam sim no, nyob rau qhov chaw no, tag nrho tej paj hmab paj ntoos tawg ntsa paug, tag nrho tej noog quaj ua ib lub suab, tag txhua yam mas hauv siab dhia pig poog rau txoj kev zoo siab! Nyob rau hauv lub suab ntawm lub nceeg vaj txoj kev txaum yim, Ntxwgnyoog lub nceeg vaj vau tag nrho, muab rhuav tshem tag nrho nyob rau hauv lub nceeg vaj zaj nkauj uas nrov cuag xob nroo, tsis muaj hnub sawv rov los ntxiv lawm!

Nyob hauv ntiaj teb no leej twg thiaj tau luag sawv los tawm tsam? Thaum Kuv nqis los rau hauv ntiaj teb, Kuv coj hluav taws los hlawv, coj kev npau taws, coj kev puas ntsoog txhua yam los. Tej nceeg vaj hauv ntiaj teb ces yog Kuv lub nceeg vaj tam sim no lawm! Nyob puag saum ntuj, cov huab dov mus los thiab su tuaj; nyob hauv qab ntuj ntsuab, pas dej thiab dej ntws ntas tuaj thiab sib do yam zoo siab hlo los tsim tau lub suab nkauj lom zem kawg. Tej tsiaj uas muaj so ces tawm zom zaws ntawm lawv tej chaw pw los, thiab tag nrho tib neeg sawv daws ces sawv tsees ntawm kev tsaug zog los vim yog Kuv. Hnub uas tib neeg coob heev tos ntsoov los txog lawm lau! Lawv hu tej nkauj zoo tshaj plaws rau Kuv!

Nyob rau lub sij hawm zoo heev no, nyob rau lub sij hawm uas zoo siab tshaj plaws no,

tej lus qhuas mas nrov tawm txhua qhov chaw, nyob rau saum ntuj thiab hauv ntiaj teb. Leej twg thiaj yuav tsis zoo siab rau qhov no?

Leej twg lub siab thiaj yuav tsis kaj tuaj? Leej twg thiaj yuav tsis quaj rau qhov zoo li no?

Lub ntuj tsis yog lub ntuj qub lawm, tam sim no yog lub ntuj rau lub nceeg vaj lawm.

Lub ntiaj teb tsis yog lub ntiaj teb qub lawm, tam sim no yog daim av dawb huv lawm.

Tom qab ib vuag nag loj tau los dhau lawm, lub ntiaj teb qias vaub tsuab qub raug tsim ua lub tshiab lawm.

Tej toj roob tab tom hloov pauv … tej dej ntws tab tom hloov pauv …

tib neeg los kuj tab tom hloov pauv thiab … txhua yam tab tom hloov pauv….

Ab, koj niag toj roob uas nyob ntsiag to! Sawv tsees los seev cev rau Kuv!

Ab, koj niag dej teeg yees! Kav tsij ntws mus nrawm nroos!

Nej cov neeg uas tab tom pw ua npau suav! Sawv tsees los thiab mus caum kiag!

Kuv los lawm … Kuv yog Vajntxwv….

Tag nrho noob neej tej qhov muag yuav pom Kuv lub ntsej muag kiag, lawv tus kheej tej pob ntseg yuav hnov Kuv lub suab kiag,

yuav ua neej rau lawv tus kheej hauv lub nceeg vaj….

Cas yuav qab zib ua luaj … cas yuav zoo nkauj ua luaj….

Nov qab tsis tau li … tsis muaj hnub yuav nov qab tau li….



Thaum Kuv txoj kev npau taws cig kub hnyiab tuaj, tus zaj loj liab ploog ua nruj nriaj;

nyob rau hauv Kuv qhov kev txiav txim yam muaj hwj chim tshaj plaws, ces tej dab phem qhia tshwm lawv tej tseem qauv zom zaws los;

nyob rau hauv Kuv tej lus nthe nqho, tib neeg sawv daws txaj muag kawg nkaus, thiab lawv tus kheej tsis muaj chaws nkaum li.

Lawv nco tau yav tag los, tej uas lawv thuam thiab saib tsis taus Kuv.

Yeej tsis muaj ib lub sij hawm twg li uas lawv yuav tsis khav lawv tus kheej, tsis muaj ib lub sij hawm twg li uas lawv yuav tsis tawm tsam Kuv li.

Hnub no, leej twg thiaj tsis quaj? Leej twg thiaj tsis tu siab?

Tag nrho lub qab ntuj khwb ces muaj kev quaj puv nkaus …

muaj tej suab zoo siab puv npo … muaj suab luag puv npo….

Zoo siab yam tsis muaj dab tsi piv tau … zoo siab yam piv tsis tau dab tsi li….



Nag los xuj xuav … daus loj poob ya zom zaws los….

Nyob rau hauv tib neeg nruab siab, kev tu siab thiab kev zoo siab sib xyaws daws … ib txhia luag …

ib txhia quaj … thiab ib txhia qw txhawb siab….

Cuag li txhua tus yeej cia li nov qab lawm … txawm tias qhov no yuav yog lub caij nplooj ntoo hlav uas muaj nag thiab huab ntau heev,

ib lub caij sov uas paj hmab paj ntoo tawg ntsa iab, ib lub caij nplooj ntoos zeeg uas sau tau qoob ntau,

los sis ib lub caij ntuj no uas los te thiab muaj dej khov, tsis muaj leej twg paub….

Nyob saum ntuj huab ya zom zaws, nyob hauv ntiaj teb hiav txwv ntas ntua.

Cov tub yoj lawv sab caj npab … tib neeg txav taw seev cev….

Tej tub txib qaum ntuj ua hauj lwm … tej tub txib qaum ntuj tab tom saib xyuas….

Cov tib neeg hauv ntiaj teb khiav vig voog, thiab txhua yam hauv ntiaj teb huam vam tuaj.

Txhua tus neeg hauv noob neej yuav tsum lees txais qhov kev raug soj ntsuam xyuas los ntawm Kuv tus Ntsujplig, yuav tsum ua twb zoo tshuaj xyuas lawv txhua lo lus thiab txhua txoj kev ua, thiab, tshaj qhov ntawd, yuav tsum saib ntsoov rau Kuv tej kev ua uas phim hwj ntawd. Nej xav li cas thaum lub sij hawm lub nceeg vaj los txog rau hauv ntiaj teb? Thaum Kuv cov tub thiab cov neeg ntws yees los rau ntawm Kuv lub zwm txwv, Kuv pib kiag txoj kev txiav txim raws kev raws cai nyob ntawm xub ntiag ntawm lub zwm txwv loj dawb paug. Qhov no ces hais tias, thaum Kuv pib Kuv tes hauj lwm nyob rau hauv ntiaj teb ntawm tus tib neeg kiag, thiab thaum tiam ntawm kev txiav txim los yuav kawg, ces Kuv pib tig Kuv cov lus ncaj qha rau tag nrho lub qab ntuj khwb, thiab tso lub suab ntawm Kuv tus Ntsujplig rau tag nrho lub qab ntuj khwb. Los ntawm Kuv cov lus, Kuv yuav ntxuav kom tag nrho tib neeg thiab tag nrho txhua yam nyob saum ntuj thiab hauv ntiaj teb kom huv si, es kom daim av tsis txhob qias neeg thiab liam sim, tab sis kom yog ib lub nceeg vaj dawb huv. Kuv yuav kho txhua yam tshiab, ces kom lawv thiaj li muab tau los rau Kuv siv, ces kom lawv thiaj li tsis tsw li daim av lawm, thiab kom thiaj li tsis muaj tsos qab li av lawm. Nyob rau hauv ntiaj teb, tib neeg tau xuas raug lub hom phiaj thiab lub hauv paus ntawm Kuv tej lus lawm, thiab tau soj ntsuam saib Kuv tej kev ua lawm, tab sis tsis muaj ib tug twg uas yuav tau paub txog lub hauv paus ntawm Kuv cov lus tiag tiag, thiab tsis muaj ib tug twg uas tau pom tej txuj ci phim hwj hauv Kuv tej kev ua tiag tiag li. Tsuas yog hnub no xwb, thaum uas Kuv tau los kiag rau hauv tib neeg thiab hais Kuv cov lus lawm, ces tib neeg thiaj muaj kev paub me me txog Kuv xwb, tshem tawm kiag qhov chaw uas “Kuv” nyob hauv lawv tej kev xav, thiab hloov qhov ntawd ces tsim kiag ib qho chaw rau tus Vajtswv uas muaj qab hau nyob rau hauv lawv qhov kev txawj xav. Tib neeg muaj kev xav phem thiab muaj kev xav paub xav pom puv npo; leej twg thiaj li yuav tsis xav pom Vajtswv? Leej twg thiaj li yuav tsis xav ntsib Vajtswv? Tab sis tib qho uas nyob rau hauv ib qho chaw ruaj khov hauv tib neeg lub siab ces yog tus Vajtswv uas tib neeg hnov zoo li pom tsis meej thiab muaj tsis ntxaws xwb. Leej twg yuav tig ras txog qhov no yog hais tias Kuv tsis qhia lawv kom yooj yooj yim? Leej twg yuav ntseeg tiag tiag, yam paub tseeb thiab tsis muaj ib qho me me yuav ua xyem xyav li, hais tias yeej muaj Kuv nyob tiag? Nws muaj ib qho kev txawv deb heev ntawm tus “Kuv” hauv tib neeg lub siab thiab tus “Kuv” ntawm qhov muaj tiag, thiab tsis muaj leej twg yuav muaj peev xwm muab ob qho ntawd coj los sib piv tau li. Yog Kuv tsis rais los muaj cev nqaij daim tawv, tib neeg yuav tsis muaj hnub paub Kuv li, thiab txawm hais tias lawv yuav los paub Kuv, los qhov kev paub zoo li ntawd tseem tsis yog ib qho kev xav phem xwb lod? Txhua hnub Kuv taug kev nrog cov neeg uas ntws los yam tsis tu ncua li, thiab txhua txhua hnub Kuv tau ua hauj lwm nyob rau hauv txhua tus neeg. Thaum tib neeg pom Kuv tiag tiag lawm, lawv yuav muaj peev xwm paub Kuv nyob rau hauv Kuv tej lus, thiab yuav tuav tau to taub lub ntsiab uas Kuv hais nrog rau Kuv tej kev npaj siab tib si.

Thaum lub nceeg vaj los txog hauv ntiaj teb yam raws kev raws cai lawm, dab tsi, nyob rau hauv tag nrho txhua yam, yog yam uas tsis nyob ntsiag to? Leej twg, nyob rau hauv tag nrho txhua tus tib neeg, thiaj li tsis ntshai? Kuv taug kev rau txhua txhia qhov chaw thoob plaws lub ntiaj teb hauv qab ntuj khwb, thiab txhua yam yog Kuv tus kheej kiag npaj tag nrho. Nyob rau lub sij hawm no, leej twg thiaj li tseem tsis tau paub hais tias Kuv tej kev ua yog qhov zoo kawg nkaus li? Kuv ob txhais tes txhawb nqa txhua yam, tab sis Kuv kuj nyob siab tshaj li txhua yam lawm thiab. Hnub no, tsis yog Kuv qhov kev yug los ua neeg thiab qhov Kuv nrog kiag tib neeg nyob ua ke ntawd yog lub ntsiab lus tseeb ntawm Kuv txoj kev txo hwj chim thiab kev khiav nkaum lod? Nyob rau sab nraud, ces muaj neeg coob npuaj teg rau Kuv hais tias zoo thiab qhuas Kuv hais tias zoo nkauj, tab sis leej twg thiaj paub Kuv tiag tiag? Hnub no, vim li cas Kuv thiaj li kom nej paub Kuv? Kuv lub hom phiaj tsis yog yuav ua kom tus zaj loj liab ploog txaj muag lod? Kuv tsis xav quab yuam kom tib neeg qhuas Kuv, tab sis kom lawv paub Kuv, ces kom lawv thiaj li los hlub Kuv, thiab yog li ntawd qhuas Kuv. Tej lus qhuas ntawd mas yeej zoo tsim nyog nws lub npe, thiab tsis yog lus qhuav xwb; tsuas yog cov lus qhuas zoo li no xwb thiaj li mus txog Kuv lub zwm txwv thiab ya mus rau puag sau nruab ntug. Vim tib neeg tau raug Ntxwgnyoog ntxias thiab ua qias vuab tsuab lawm, vim lawv tau raug tej kev xav phem thiab kev xav muab mooj tau lawm, Kuv thiaj li rais los muaj cev nqaij daim tawv kom txeeb tau kiag noob neej tag nrho, kom qhia tshwm tag nrho tej kev xav phem ntawm tib neeg, thiab kom muab tib neeg txoj kev xav rhuav tawm kiag. Qhov tau los ntawd, ces tib neeg thiaj li tsis tab meeg taug kev rau ntawm Kuv xub ntiag lawm, thiab thiaj tsis siv lawv tus kheej tej kev xav phem los ua dej num rau Kuv ntxiv lawm, thiab yog li ntawd tus “Kuv” nyob hauv tib neeg txoj kev xav phem thiaj li ploj mus tag nrho. Thaum lub nceeg vaj los, thawj qhov Kuv ua ces yog pib theem no ntawm tes hauj lwm, thiab Kuv ua li ntawd nyob rau ntawm Kuv cov neeg. Ua Kuv cov neeg uas yug nyob rau hauv tus zaj loj liab ploog lub teb chaws, ces yeej muaj tseeb hais tias tsis yog muaj ib qho me me, los sis ib qho, ntawm tus zaj loj liab ploog tej toj taug nyob rau hauv nej nkaus xwb. Yog li ntawd, theem no ntawm Kuv tes hauj lawm ces qhov tseem ceeb ces yog tsom ntsoov rau nej, thiab qhov no yog ib kis ntawm qhov tseem ceeb ntawm Kuv qhov kev yug los ua neeg nyob rau hauv Suav Teb. Cov neeg feem coob tsis muaj peev xwm to taub ib qho me me ntawm cov lus Kuv hais hlo li, thiab they lawv to taub, ces lawv qhov kev to taub twb plooj tag thiab feeb tsis meej tag li lawm. Qhov no yog ib qho chaw tig hloov nyob rau hauv txoj kab ke uas Kuv siv hais lus. Yog hais tias tag nrho tib neeg muaj peev xwm nyeem Kuv cov lus thiab to taub lawv tej ntsiab lus, ces leej twg ntawm tib neeg thiaj li yuav raug cawm, thiab tsis raug cuam mus rau hauv Ntuj Tawg mas? Thaum tib neeg paub Kuv thiab mloog Kuv lus, ces thaum ntawd yuav yog lub sij hawm uas Kuv so, thiab ntawd yuav yog kiag lub sij hawm uas tib neeg muaj cuab kav to taub lub ntsiab ntawm Kuv cov lus. Hnub no, nej lub siab me dhau heev lawm—nws yuav luag me yam txaus tu siab kawg nkaus li, twb tsis tsim nyog raug txhawb lawm—tsis hais dab tsi txog nej qhov kev paub txog Kuv li.

Thaum xob laim Sab Hnub Tuaj tuaj, uas kuj yog lub sij hawm zoo uas Kuv pib hais Kuv cov lus tawm thiab—thaum xob laim tuaj, tag nrho lub qab ntuj khwb tau raug qhia kom paub qhov tseeb, thiab ib txoj kev hloov pauv tau tshwm sim rau saum txhua lub hnub qub. Tag nrho haiv tib neeg zoo li tau raug cais tawm lawm. Nyob rau hauv qab cov duab ci ntawm tus ncej ntawm txoj kev kaj uas tuaj Sab Hnub Tuaj tuaj, txhua tus noob neej yuav raug nthuav tawm txog lawv lub cev qub, lawv ob lub qhov muag plooj nplas, tsis paub tseeb tias yuav ua dab tsi, thiab haj yam tsis paub tseeb tias yuav npog lawv tus yam ntxwv li cas. Lawv kuj zoo li cov tsiaj uas khiav tawm ntawm Kuv txoj kev kaj thiab mus nrhiav chaw nkaum nyob rau pem tej roob tej qhov tsua—txawm li ntawd los tsis muaj lawv ib tug twg tuaj yeem raug tshem tawm kom tsis txhob nyob rau hauv Kuv txoj kev kaj li. Txhua tus noob neej xav tsis thoob li, txhua tus tab tom tos ntsoov, txhua tus tab tom saib ntsoov; rau Kuv txoj kev kaj uas yuav los txog no, txhua tus zoo siab nyob rau hnub lawv yug los, thiab ib yam nkaus li ntawd txhua tus foom tsis zoo rau hnub uas lawv yug los thiab. Tej kev xav uas cov nyom yog yam uas ua txuas ntxiv mus tsis tau; tej kua muag ntawm kev tsim txom yus-tus kheej yuav dhau los ua tej dej ntws, thiab tau raug tshem tawm mus kom deb los ntawm tus dej muaj zog, ploj mus tam sim ntawd yam tsis muaj lw li. Ib zaug ntxiv, Kuv hnub tau nias kaw rau txhua tus noob neej lawm, ib zaug ntxiv kev tsa noob neej kom sawv, ua rau noob neej muaj lwm txoj kev pib dua tshiab. Kuv lub siab dhia thiab, mus raws li txoj kev dhia ntawm Kuv lub siab, tej toj roob dhia paj paws rau kev xyiv fab, tej dej ntws seev cev nrog kev xyiv fab, thiab tej nthwv dej nplawm nyob rau saum tej pob zeb uas zoo nkauj. Nws yog ib qho nyuaj uas los hais qhia txog yam uas nyob hauv Kuv lub siab. Kuv xav ua kom txhua yam uas tsis dawb huv raug hlawv mus kom ciaj tshauv raws li Kuv txoj kev xav; Kuv xav ua kom tag nrho cov tub uas tsis mloog lus ploj ntawm Kuv ob lub qhov muag mus, kom tsis txhob muaj nyob ntxiv li lawm. Tsis yog hais tias Kuv tsuas tau tsim ib txoj kev pib nyob rau hauv qhov chaw nyob ntawm tus zaj loj liab ploog xwb, Kuv kuj tau pib ua txoj hauj lwm tshiab rau hauv lub qab ntuj khwb thiab. Tsis ntev no, tej teb chaws hauv lub ntiaj teb yuav rais los ua Kuv lub teb chaws; tsis ntev no, tej teb chaws hauv lub ntiaj teb yuav tso tseg tsis muaj nyob mus ib txhis vim ntawm Kuv lub teb chaws, vim hais tias Kuv twb tau ua tiav kev muaj yeej lawm, vim hais tias Kuv twb tau rov qab los nrog kev muaj yeej lawm. Tus zaj loj liab ploog tau ua rau txhua txoj kev uas nkag siab tau nkees tag txhais tau hais tias yog los tab kaum Kuv txoj kev npaj ntag, cia siab ntsoov los tshem tawm Kuv txoj hauj lwm uas nyob hauv lub ntiaj teb, tiam sis Kuv puas tuaj yeem muaj kev poob siab los ntawm nws tej tswv yim dag ntxias? Kuv puas tuaj yeem ntshai tsam tsis muaj kev ruaj siab los ntawm nws tej kev hawv? Yeej tsis tau muaj ib yam dab tsi uas nyob rau saum ntuj ceeb tsheej thiab hauv lub ntiaj teb uas Kuv tsis tau tuav nyob rau hauv Kuv xib teg li; ntau npaum li cas uas qhov tseeb ntawm tus zaj loj liab ploog no, cov cuab yeej no uas ua dej num yam li ib tug qauv piv txwv rau Kuv? Puas yog nws kuj tsis yog ib qho khoom yuav raug coj los siv rau hauv Kuv ob txhais tes thiab?

Thaum lub sij hawm Kuv txoj kev yug los ua neeg nyob rau hauv noob neej lub ntiaj teb, noob neej tau los, nyob rau hauv qab Kuv txoj kev coj qhia, yam tsis paub dab tsi los txog rau hnub no thiab tau los yam tsis paub dab tsi los paub Kuv. Tiam sis, hais txog yuav taug txoj kev uas nyob tom hauv ntej li cas, ces tsis muaj leej twg muaj ib txoj kev paub me me li, tsis muaj leej twg ceeb txog li—thiab haj yam tsawg dua uas tsis muaj leej twg muaj ib txoj kev nkag siab txog tias txoj kev twg uas yuav coj tau lawv mus. Tsuas yog los ntawm Tus Uas Muaj Hwj Chim Loj Kawg Nkaus uas tab tom saib rawv lawv xwb txhua tus thiaj li yuav muaj peev xwm taug txoj kev ntawd mus txog qhov kawg; tsuas yog raug coj los ntawm qhov xob laim uas nyob rau Sab Hnub Tuaj xwb txhua tus thiaj li yuav muaj peev xwm hla dhau lub rooj vag uas coj mus rau Kuv lub teb chaws. Nyob rau hauv tib neeg, yeej tsis tau muaj ib tug twg uas tau pom Kuv lub ntsej muag kiag li, ib tug uas tau pom qhov xob laim uas nyob rau Sab Hnub Tuaj li; tsawg npaum li cas uas tau muaj ib tug tau hnov tej kev hais lus tawm los ntawm Kuv lub zwm txwv? Qhov tseeb tiag, puag thaum ub, tsis muaj ib tug noob neej twg li uas tau los ntsib Kuv tus tib neeg ncaj qha li; tsuas yog hnub no xwb, tam sim no uas Kuv tau los rau hauv lub ntiaj teb lawm, tib neeg thiaj li muaj ib lub cib fim los pom Kuv. Tiam sis tab txawm tam sim no kiag los, tib neeg tseem tsis tau paub Kuv, tsuas yog zoo li lawv tsuas saib tuaj rau Kuv lub ntsej muag thiab tsuas yog hnov Kuv lub suab xwb tiam sis tsis nkag siab txog Kuv lub ntsiab lus li. Txhua tus noob neej puav leej zoo li no. Kev ua ib tug ntawm Kuv haiv neeg, puas yog nej tsis muaj plhus heev thaum nej pom Kuv lub ntsej muag los? Thiab puas yog nej tsis txaj muag vim nej tsis paub Kuv? Kuv taug kev nyob rau hauv noob neej thiab Kuv nyob rau hauv noob neej, vim Kuv tau los ua cev nqaij daim tawv thiab Kuv tau los rau hauv noob neej lub ntiaj teb lawm. Kuv lub hom phiaj tsis yog tsuas los pab noob neej kom saib Kuv sab cev nqaij daim tawv xwb; qhov tseem ceeb tshaj plaws, nws yog los pab noob neej kom paub Kuv. Dab tsi ntxiv thiab, Kuv yuav, los ntawm Kuv lub cev nqaij daim tawv uas yug los ua neeg, rau txim rau noob neej txog lawv tej kev txhaum; Kuv yuav, los ntawm Kuv lub cev nqaij daim ntawv uas yug los ua neeg, kov yeej tus zaj loj liab ploog thiab rhuav tshem nws lub qhov nkaum.

Tib neeg thoob plaws lub qab ntuj khwb ua kev zoo siab rau qhov kev los txog ntawm Kuv hnub, thiab cov tub txib qaum ntuj taug kev ua ke nrog tag nrho Kuv cov neeg. Thaum Ntxwgnyoog ua rau muaj kev cuam tshuam, cov tub txib qaum ntuj, vim yog lawv tes dej num saum ntuj ceeb tsheej, ib txwm pab Kuv cov neeg. Kuv cov neeg tsis raug cov dab phem dag vim tib neeg txoj kev tsis ruaj khov tab sis, vim yog kev sib ntaus sib tua yam muaj ceem kawg nkaus ntawm lub zog ntawm txoj kev tsaus ntuj, thiaj ua rau sawv daws tau ntsib tau pom tib neeg lub neej hauv cov huab zig ntau dua tuaj. Tag nrho Kuv cov neeg nyoo rau hauv Kuv lub npe, thiab yeej tsis muaj leej twg tab meeg sawv los tawm tsam Kuv li. Vim yog tes dej num ntawm cov tub txib qaum ntuj, tib neeg thiaj li lees txais Kuv lub npe, thiab sawv daws thiaj li ua tau haum raws li Kuv tes hauj lwm. Lub ntiaj teb tab tom puas ntsoog! Npanpiloo ces nres nti tsis taus li lawm! Au, lub ntiaj teb ntawm tej kev ntseeg! Ua cas nws yuav tsis raug rhuav tshem los ntawm Kuv lub hwj chim hauv ntiaj teb? Leej twg thiaj li tseem tau luag ntxeev siab rau thiab tawm tsam Kuv? Cov tub teev ntawv lod? Tag nrho cov neeg tuav kev ntseeg lod? Cov kav thiab nom tswv hauv ntiaj teb lod? Cov tub txib qaum ntuj lod? Leej twg thiaj li tsis ua kev zoo siab rau qhov zoo tshaj plaws thiab muaj txhij puv npo ntawm Kuv lub cev? Nyob rau hauv tag nrho cov neeg, leej twg thiaj li tsis hu nkauj qhuas yam tsis tu ncua li, thiab leej twg thiaj li tsis zoo siab tag mus li, vim yog Kuv? Kuv nyob rau daim av ntawm tus zaj loj liab ploog lub qhov, tab sis qhov no tsis ua rau Kuv tshee hnyo nrog txoj kev ntshai los sis khiav tawm mus li, vim tag nrho nws cov neeg twb pib tsis nyiam nws kiag li lawm. Yeej tsis muaj leej twg ua nws “tes dej num” ntawm tus zaj xub ntiag rau tus zaj li; tab sis, txhua yam tsuas ua li qhov lawv pom tias tsim nyog xwb, thiab ib leeg mus ib txog kev li. Ua li cas tej teb chaws hauv ntiaj teb thiaj li tsis puas tsuaj? Ua li cas cov teb chaws hauv ntiaj teb thiaj li tsis poob? Ua li cas Kuv cov neeg thiaj li tsis muaj siab mas? Ua li cas lawv thiaj li yuav tsis hu nkauj yam xyiv fab hlo mas? Qhov no puas yog tib neeg tes hauj lwm? Qhov no puas yog tib neeg ob txhais tes ua? Kuv muab tus cag ntawm qhov muaj lawv nyob rau tib neeg, thiab muab tej khoom rau lawv, tab sis lawv tseem tsis txaus siab rau lawv tej xwm txheej tam sim no thiab thov nkag mus rau Kuv lub nceeg vaj. Tab sis ua cas lawv thiaj li yuav nkag tau mus rau Kuv lub nceeg vaj yooj yooj yim, yam tsis tau them ib tug nqi li, tsis kam muab lawv txoj kev ua siab ncaj yam tsis xav txog lawv tus kheej ntawd cob fij li mas? Twb tsis yuam kom tib neeg them dab tsi li, Kuv tsuas muaj tej kev cheem tsum rau lawv xwb, es kom Kuv lub nceeg vaj hauv ntiaj teb thiaj li muaj yeeb koob puv npo. Tib neeg tau raug Kuv coj los nkag rau tiam tam sim no, lawv nyob rau tus yam ntxwv tam sim no, thiab lawv nyob rau hauv txoj kev coj ntawm Kuv qhov kev kaj. Yog tsis yog li ntawd, leej twg ntawm cov neeg hauv ntiaj teb no thiaj li yuav paub lawv tej yam uas yuav tshwm sim rau yav tom ntej? Leej twg thiaj li yuav to taub Kuv tej kev npaj siab? Kuv muab Kuv tej kev pab ntxiv rau tej kev cheem tsum ntawm tib neeg; qhov no tseem tsis zoo xws li tej cai ntuj tsim thiab lod?

Nyob rau hauv lub teb chaws, txhua yam ntawm ib puas tsav yam uas tau tsim tseg tau pib sawv rov qab los thiab rov qab los txais lawv txoj sia lub zog lawm. Vim yog txoj kev hloov pauv hauv tus yam ntxwv ntawm lub ntiaj teb, tej ciam nruab nrab ntawm ib daim av thiab lwm daim los kuj pib hloov pauv lawm thiab. Kuv tau hais tseg ua ntej lawm hais tias thaum daim av raug faib tawm los ntawm daim av, thiab daim av los sib sau ua ke nrog daim av, thaum no yuav yog lub sij hawm uas Kuv yuav tsoo txhua haiv neeg kom tawg mus ua tej dwb daim. Thaum lub sij hawm no, Kuv yuav rov hloov dua tshiab ib puas tsav yam uas tau tsim tseg thiab rov muab tag nrho lub qab ntuj khwb sib cais, yog li ntawd kev muab lub qab ntuj khwb los tso kom muaj qib muaj duas thiab kev hloov pauv lub qub mus rau lub tshiab—qhov no yog Kuv txoj kev npaj thiab cov no yog Kuv tej hauj lwm. Thaum txhua lub teb chaws thiab txhua tus ntawm cov neeg Kuv xaiv tseg rov qab los rau ntawm Kuv lub zwm txwv lawm, Kuv yuav muab tag nrho tej koob hmoov saum ntuj ceeb tsheej ntxiv rau tib neeg ntiaj teb, kom vim yog Kuv es lub ntiaj teb ntawd thiaj li yuav muaj tej koob hmoov nplua mias uas tsis muaj dab tsi piv tau li. Thaum lub ntiaj teb qub tseem muaj nyob, Kuv yuav pov Kuv txoj kev npau taws los rau txhua lub teb chaws thiab tshaj tawm tej kev cai tswj fwm uas muab tshaj tawm rau tag nrho lub qab ntuj khwb, thiab leej twg ua txhaum tej kev cai tswj fwm ntawd yuav raug rau txim:

Thaum Kuv hais lus rau tag nrho lub qab ntuj khwb, txhua tus tib neeg hnov Kuv lub suab, qhov ntawd uas yog, txhua tus tib neeg pom tag nrho tej hauj lwm uas Kuv tau ua thoob plaws lub qab ntuj khwb. Cov uas tawm tsam Kuv tej kev npaj siab, qhov ntawd hais tau hais tias, cov uas tawm tsam Kuv los ntawm tib neeg tej kev ua xwb ces yuav poob mus rau hauv Kuv txoj kev rau txim. Kuv yuav hloov tej hnub qub ntau ntau saum ntuj ntawd kom tshiab; vim yog Kuv, lub hnub thiab lub hli thiaj li yuav raug hloov kom tshiab, lub ntuj yuav tsis zoo li qub lawm; thiab txhua yam hauv ntiaj teb yuav raug hloov kom tshiab—yuav ua tau tag nrho tej no kom tiav vim yog Kuv cov lus. Txhua lub teb chaws hauv lub qab ntuj khwb yuav raug muab faib dua tshiab thiab raug hloov los ntawm Kuv lub nceeg vaj, kom tej teb chaws hauv ntiaj teb thiaj li yuav ploj mus ib txhis, thiab tsuas muaj lub nceeg vaj uas pe hawm Kuv lawm xwb; tag nrho tej teb chaws hauv ntiaj teb yuav raug rhuav tshem thiab tsis muaj nyob mus ntxiv lawm. Hais txog cov tib neeg nyob rau hauv lub qab ntuj khwb, tag nrho cov uas yog cov dab phem yuav raug muab rhuav tshem kom tag. Tag nrho cov uas pe hawm Ntxwgnyoog yuav poob mus rau hauv Kuv lub cub tawg kub—qhov ntawd yog, tshwj kiag cov uas tam sim no yoog raws xwb, tag nrho yuav raug mus ua tshauv. Thaum Kuv rau txim rau txhua tus neeg, ces cov zej zog ntawm sab kab lis kev cai ntseeg yuav, nyob rau ntau theem, rov qab los rau Kuv lub nceeg vaj, thiab raug txeeb tau los ntawm Kuv tej hauj lwm, vim lawv yuav tau pom tias “tus Dawb Huv uas caij ib tuav huab dawb” twb los txog lawm. Txhua tus tib neeg yuav raug muab cais mus raws li lawv hom, thiab yuav tau txais ntau yam kev rau txim uas phim rau lawv tej kev ua; tag nrho cov uas tau tawm tsam Kuv lawm yuav puas tsuaj, thiab hais txog cov uas lawv tej hauj lwm hauv ntiaj teb tsis cuam tshuam rau Kuv ntawd, lawv yuav, vim yog tej uas lawv tau ua lawm, nyob hauv lub ntiaj teb mus ntxiv uas yog nyob rau hauv kev tswj hwm ntawm Kuv cov tub thiab Kuv cov neeg. Kuv yuav tshwm los rau tag nrho tej teb chaws thiab tag nrho tej tib neeg, thiab Kuv yuav nthuav Kuv lub suab tawm rau hauv lub ntiaj teb, tshaj tawm txog qhov ua Kuv tes hauj lwm loj tiav lawm, cia txhua tus tib neeg pom qhov no los ntawm lawv tus kheej lub qhov muag kiag.

Raws li Kuv lub suab nrov tob yam muaj zog heev, Kuv kuj soj ntsuam tus yam ntxwv ntawm lub qab ntuj khwb thiab. Los ntawm Kuv cov lus, txhua yam ntawm ib puas tsav yam uas tau tsim tseg yuav raug tsim dua tshiab tag nrho. Ntuj ceeb tsheej hloov pauv, lub ntiaj teb los hloov pauv ib yam nkaus thiab. Noob neej tau raug qhia tshwm nyob rau hauv nws lub cev qub thiab, maj mam, raug cais tawm ib tug zuj zus mus raws li lawv hom, thiab pom lawv txoj kev uas tsis paub ceev faj rov qab mus kom ze rau ntawm lawv tsev neeg. Qhov no yuav ua rau Kuv zoo siab heev. Kuv dim ntawm txoj kev cuam tshuam lawm thiab, yam me me, Kuv txoj hauj lwm loj twb tau ua tiav lawm, thiab tag nrho txhua yam ntawm ib puas tsav yam uas tau tsim tseg tau raug hloov pauv tag lawm. Thaum Kuv tau tsim lub ntiaj teb, Kuv tau tsim txhua yam raws li lawv hom, tau tso txhua yam nyob ua ke raws li lawv hom. Raws li thaum kawg ntawm Kuv txoj kev npaj cawm tib neeg txav los ze, Kuv yuav rov txhim kho tus yam ntxwv qub ntawm ib puas tsav yam uas tau tsim tseg; Kuv yuav rov txhim kho txhua yam kom rov qab zoo li qub thaum xub thawj, yeej hloov pauv hlo txhua yam tiag tiag li, kom txhua yam yuav rov qab mus kom ze rau ntawm Kuv txoj kev npaj. Lub sij hawm tau los txog lawm! Theem kawg ntawm Kuv txoj kev npaj tab tom yuav raug ua kom tiav ntag. Ab, lub ntiaj teb qub uas tsis dawb huv! Koj yeej yuav poob rau hauv qab Kuv cov lus xwb xwb li! Koj yeej yuav raug txo mus kom tsis muaj ib yam dab tsi los ntawm Kuv txoj kev npaj! Ab, txhua yam ntawm ib puas tsav yam uas tau tsim tseg! Nej txhua tus yuav tau txais txoj sia tshiab nyob rau hauv Kuv cov lus—nej yuav tsum muaj nej tus Tswv uas muaj hwj chim kav! Ab, lub ntiaj teb uas dawb huv thiab tsis muaj qhov qias vuab tsuab! Koj yeej yuav sawv rov qab los nyob rau hauv Kuv lub koob meej! Ab, Lub Roob Xi-oo! Tsis txhob nyob ntsiag to ntxiv lawm—Kuv twb tau rov qab los hauv txoj kev muaj yeej lawm! Los ntawm ib puas tsav yam uas tau tsim tseg los, Kuv ntsia thoob plaws lub ntiaj teb. Nyob rau hauv lub ntiaj teb, noob neej twb tau pib ib lub neej tshiab thiab twb tau muaj txoj kev cia siab tshiab lawm. Ab, Kuv haiv neeg! Yog ua li cas nej thiaj li tsis rov qab los ua lub neej nyob rau hauv Kuv txoj kev kaj? Yog ua li cas nej thiaj li tsis dhia paj paws rau txoj kev zoo siab xyiv fab rau hauv qab Kuv txoj kev coj qhia? Tej av tab tom qw muaj kev zoo siab xyiv fab, tej dej nrov nrog rau lub suab luag yam kaj siab lug! Ab, lub Teb Chaws Yixayee uas tau raug tsa sawv hauv qhov tuag rov qab los! Yog ua li cas koj tsis muaj txoj kev txaus siab rau tej txiaj ntsig ntawm Kuv txoj kev npaj tseg ua ntej lawm? Leej twg tau quaj? Leej twg tau quaj ntsuag? Lub Teb Chaws Yixayee qub tau tso tseg tsis kam ua, thiab lub Teb Chaws Yixayee niaj hnub niam no tau raug tsa sawv los lawm, tsim tsa thiab muaj hwj chim nyob rau hauv lub ntiaj teb, thiab tau sawv nyob rau hauv txhua tus noob neej lub siab lawm. Lub Teb Chaws Yixayee niaj hnub niam no yeej yuav ua tiav lub hauv paus keeb cag ntawm txoj kev muaj nyob los ntawm Kuv haiv neeg xwb xwb li! Ab, Lub Teb Chaws Iyiv uas ntxim ntxub! Koj yeej tseem tsis sawv tawm tsam Kuv tiag tiag li lov? Ua li cas koj thiaj li siv tej txiaj ntsig ntawm Kuv txoj kev hlub tshua es khiav kom dim Kuv txoj kev rau txim mas? Yog ua li cas koj thiaj li tsis muaj nyob rau hauv Kuv txoj kev rau txim lawm? Txhua tus uas Kuv hlub yeej yuav tau nyob mus ib txhis, thiab txhua tus uas sawv tawm tsam Kuv yeej yuav raug Kuv rau txim mus ib txhis xwb xwb li. Vim rau qhov Kuv yog ib tug Vajtswv uas khib xeeb thiab yuav tsis tseg tib neeg rau txhua yam uas lawv tau ua lawm. Kuv yuav saib thoob plaws lub ntiaj teb thiab, tshwm rau Sab Hnub Tuaj ntawm lub ntiaj teb nrog rau txoj kev ncaj ncees, kev muaj hwj chim tshaj, kev npau taws, thiab kev rau txim, Kuv yuav nthuav tawm Kuv Tus Kheej rau txhua tus thawj coj ntawm noob neej pom!

Thaum cov tim tswv ntaus suab nkauj qhuas Kuv, qhov no tsis tuaj yeem pab tau tiam sis do Kuv txoj kev khuv leej rau tib neeg xwb. Kuv lub siab tam sim no puv npo kev tu siab, thiab nws yeej tshem tsis tau Kuv Tus Kheej tawm ntawm txoj kev mob no mus li. Nyob hauv kev zoo siab thiab kev tu siab ntawm kev raug sib cais tawm thiab tom qab ntawd rov qab los sib koom ua ke nrog rau tib neeg, peb tsis muaj peev xwm los hloov pauv tej kev xav tau. Tau sib cais saum lub ntuj sab saud thiab hauv lub ntiaj teb hauv qab, sij hawm los sib ntsib ntawm tib neeg thiab Kuv mas tsawg kawg nkaus. Leej twg tuaj yeem tsoo dim tau tawm ntawm txoj kev nco txog cov kev xav yav dhau los? Leej twg tuaj yeem cheem tau txoj kev nco txog yav dhau los? Leej twg uas tsis muaj kev cia siab rau tej kev xav tau yav dhau los uas tseem muaj txuas ntxiv? Leej twg uas tsis xav kom Kuv rov qab los? Leej twg uas tsis ntshaw Kuv txoj kev rov sib sau ua ke nrog rau tib neeg? Kuv lub siab muaj teeb meem loj heev, thiab tib neeg tus ntsujplig txhawj xeeb loj heev. Txawm hais tias zoo li hauv tus ntsujplig los, peb tsis tuaj yeem ua ke tau tas li, thiab peb tsis tuaj yeem sib pom tau tas li. Yog li lub neej ntawm txhua tus noob neej thiaj li puv npo kev tu siab thiab tu ncua kev loj hlob, vim tib neeg yeej ib txwm xav tau Kuv. Nws yog zoo li noob neej yog tej khoom uas tau raug pov poob saum ntuj los lawm; lawv quaj hu Kuv lub npe hauv lub ntiaj teb, tsa lawv ob lub qhov muag ntsia ntsoov tuaj hauv daim av tuaj rau Kuv—tiam sis lawv yuav ua li cas khiav dim lub puab tsaig ntawm tus hma tshaib plab? Lawv yuav ua li cas tso lawv tus kheej dim ntawm nws cov kev tso kav thawj thiab nws tej kev sim siab? Yog ua li cas tib neeg tsis tuaj yeem fij lawv tus kheej vim yog kev tsis mloog lus rau txoj kev npaj tseg ntawm Kuv txoj kev npaj? Thaum lawv thov nrov nrov, Kuv tig Kuv lub ntsej muag txav deb ntawm lawv mus lawm, Kuv thev tsis taus mus ntsia lawv ntxiv lawm; tiam sis yog ua cas Kuv thiaj tsis hnov lawv cov kua muag quaj? Kuv yuav kho tej kev tsis ncaj ncees hauv noob neej lub ntiaj teb. Kuv yuav ua Kuv txoj hauj lwm los ntawm Kuv tus kheej txhais tes kom thoob plaws lub ntiaj teb, txwv Ntxwgnyoog ntawm qhov ua rau Kuv cov tib neeg raug mob, txwv cov yeeb ncuab ntawm qhov ua raws li lawv nyiam. Kuv yuav ua Vajntxwv nyob hauv lub ntiaj teb thiab tshais Kuv lub zwm txwv mus rau qhov ntawd, ua kom Kuv cov yeeb ncuab txhua tus poob mus rau hauv av thiab lees lawv tej kev txhaum rau ntawm Kuv lub xub ntiag. Hauv Kuv txoj kev tu siab, kev npau taws tau sawv los, Kuv yuav tsuj thoob plaws lub qab ntuj khwb kom tiaj tiaj, tsis tseg ib tug cia kiag li, thiab tawm tsam kev ntshai mus rau hauv Kuv cov yeeb ncuab lub siab. Kuv yuav txo tag nrho lub ntiaj teb mus rau cov kev puas tsuaj, thiab ua kom Kuv cov yeeb ncuab poob mus rau hauv cov kev puas tsuaj, kom txij no mus lawv yuav tsis haub ntxias noob neej ntxiv lawm. Kuv txoj kev npaj twb raug kho lawm, thiab tsis muaj leej twg, txawm lawv yuav yog leej twg los xij, yuav tsum tau hloov. Raws li Kuv ncig nyob saum qhov chaw uas muaj meej mom thoob plaws lub qab ntuj khwb, txhua tus noob neej yuav raug tsim dua tshiab, thiab txhua yam yuav rov qab ciaj sia tuaj. Tib neeg yuav tsis quaj ntxiv lawm, yuav tsis quaj thov kev pab los ntawm Kuv ntxiv lawm. Ces Kuv lub siab thiaj li yuav xyiv fab, thiab tej tib neeg thiaj li yuav rov qab los ua kev zoo siab rau Kuv. Thoob plaws lub qab ntuj khwb, txij saum ncov mus txog ntua hauv qab, yuav muaj kev zoo siab heev …

Hnub no, ntawm txhua haiv neeg hauv lub ntiaj teb, Kuv tab tom ua txoj hauj lwm uas Kuv tau teeb tseg lawm kom tiav. Kuv ua nyob rau hauv noob neej, ua txhua yam hauj lwm uas nyob rau hauv Kuv txoj kev npaj, thiab noob neej txhua tus tab tom tsoo ntau haiv neeg kom tawg raws li Kuv lub siab nyiam. Cov tib neeg hauv lub ntiaj teb lawv muaj lawv txoj kev mob siab kho lawv tus kheej lub hom phiaj, rau qhov hnub ntawd tseeb tiag twb los ze zuj zus lawm thiab cov tim tswv tab tom tshuab lawv cov suab raj. Yuav tsis muaj kev ncua ntxiv lawm, thiab txhua yam ua tau tsim tseg yuav pib seev cev muaj kev zoo siab heev. Leej twg tuaj yeem txuas Kuv hnub raws li lawv lub siab nyiam? Ib tug neeg ntiaj teb lov? Los sis cov hnub qub saum nruab ntug? Los sis cov tim tswv? Thaum Kuv tsim ib lo lus hais tawm los pib txoj kev cawm dim ntawm cov neeg Yixayee, Kuv hnub nias qees los rau ntawm noob neej txhua tus. Txhua tus tib neeg ntshai txoj kev tig rov qab los ntawm lub Teb Chaws Yixayee. Thaum lub Teb Chaws Yixayee rov qab los, hnub ntawd yuav yog hnub uas Kuv tau txais koob meej, thiab yog li, ib yam nkaus li ntawd, nws kuj yuav yog hnub uas txhua tsav txhua yam hloov pauv thiab hloov dua tshiab tag nrho. Raws li txoj kev txiav txim ncaj ncees uas yuav tshwm sim thoob plaws lub qab ntuj khwb, txhua tus tib neeg txawm muaj siab me thiab ntshai heev, vim tias nyob hauv tib neeg lub ntiaj teb, yeej tsis hnov txog kev ncaj ncees kiag li. Thaum Lub Hnub ntawm kev ncaj ncees tshwm tuaj, Sab Hnub Tuaj yuav ci ntsa iab, thiab tom qab ntawd nws yuav ci ntsa iab thoob plaws lub qab ntuj khwb, txog ntua rau txhua tus. Yog tias tib neeg yeej tuaj yeem ua raws li Kuv txoj kev ncaj ncees tiag tiag, ces yuav ntshai ua tus dab tsi? Kuv cov neeg txhua tus tos ntsoov hnub uas Kuv los txog, lawv txhua tus tos ntsoov Kuv hnub uas yuav los no. Lawv tos kom Kuv coj kev ua pauj los rau noob neej txhua tus thiab los kho noob neej lub hom phiaj hauv Kuv tes hauj lwm li Lub Hnub ntawm kev ncaj ncees. Kuv lub teb chaws tab tom los txoos ua ke nyob rau sab saum lub qab ntuj khwb tag nrho, thiab Kuv lub zwm txwv tuav rawv maj mam yoj pua pua vam vam tus tib neeg lub siab. Los ntawm cov tim tswv txoj kev pab cuam, Kuv txoj kev ua tiav uas loj yuav raug coj los tawg paj txi txiv sai sai no. Kuv cov tub thiab Kuv cov neeg txhua tus puav leej kub siab lug tos ntsoov Kuv txoj kev rov qab los, xav kom Kuv rov los nrog lawv nyob, tsis sib ncaim ntxiv li lawm. Yog vim li cas cov tib neeg coob coob ntawm Kuv lub teb chaws thiaj li yuav tsis sib tw muaj kev zoo siab ua kev zoo siab vim yog Kuv txoj kev nrog lawv nyob ua ke? Qhov no puas tuaj yeem yog ib txoj kev rov sib sau ua ke uas tsis muaj tus nqi them? Txhua tus tib neeg pom tias Kuv muaj meej mom, Kuv tau tshaj tawm hauv txhua lo lus. Thaum Kuv rov qab los, tshaj ntawd ntxiv, Kuv yuav tsum kov yeej txhua tus yeeb ncuab lub zog huv tib si. Lub sij hawm los txog lawm! Kuv yuav muab Kuv txoj hauj lwm nthuav tawm, Kuv yuav kav yam li Vajntxwv kav tib neeg! Kuv nyob rau theem rov qab los lawm! Thiab Kuv tab tom yuav tawm mus! Qhov no yog yam uas txhua tus muaj kev cia siab rau, nws yog qhov lawv xav tau. Kuv yuav cia tag nrho noob neej pom hnub uas Kuv los txog, thiab lawv txhua tus yuav txais tos hnub uas Kuv los txog yam xyiv fab hlo!

Hnub uas txhua yam raug tsa sawv hauv qhov tuag rov qab los lawm, Kuv tau los nyob rau hauv tib neeg, thiab Kuv tau siv sij hawm nrog nws nyob nruab hnub thiab hmo ntuj yam kaj siab lug. Tsuas yog nyob ntawm theem no xwb tib neeg thiaj li txawj xav me ntsis txog Kuv txoj kev muaj peev xwm ua tau, thiab nws txoj kev cuam tshuam nrog rau Kuv dhau los muaj ntau zuj zus, nws pom qee yam uas Kuv muaj thiab yog—raws li qhov tshwm los, nws tau txais qee yam kev paub los ntawm Kuv. Nyob rau hauv txhua tus tib neeg, Kuv tsa Kuv lub taub hau thiab saib, thiab lawv txhua tus puav leej pom Kuv. Txawm li ntawd los thaum kev puas tsuaj los raug rau lub ntiaj teb, lawv cia li ntxhov siab tam sim ntawd, thiab Kuv tus yam ntxwv cia li ploj ntais hauv lawv lub siab mus lawm; ceeb-ntshai los ntawm kev puas tsuaj uas los txog, lawv tsis suav txog Kuv tej kev qhuab ntuas li. Ntau xyoo dhau los uas Kuv tau nyob rau hauv tib neeg, txawm li ntawd los nws yeej ib txwm tseem nyob li qub tsis paub, thiab yeej ib txwm tsis paub Kuv li. Hnub no Kuv qhia nws txog qhov no los ntawm Kuv tus kheej lub qhov ncauj kiag, kom txhua tus tib neeg thiaj li yuav los rau ntawm Kuv lub xub ntiag los txais qee yam ntawm Kuv, tiam sis lawv tseem nyob nrug deb ntawm Kuv, thiab yog li lawv thiaj li tsis paub Kuv. Thaum Kuv cov hneev taw tsuj thoob lub qab ntuj khwb thiab mus txog qhov kawg ntawm lub ntiaj teb, tib neeg yuav pib xav txog nws tus kheej, thiab txhua tus tib neeg yuav los cuag Kuv thiab nyo hau rau ntawm Kuv xub ntiag thiab pe hawm Kuv. Qhov no yuav yog hnub uas Kuv tau txais lub yeeb koob, hnub ntawm Kuv rov qab los, thiab kuj yog hnub ntawm Kuv tawm mus thiab. Tam sim no, Kuv twb tau pib Kuv txoj hauj lwm nyob rau hauv txhua tus noob neej lawm, tau pib raws kev raws cai thoob plaws lub qab ntuj khwb rau saum qhov kawg ntawm Kuv txoj kev npaj cawm tib neeg lawm. Txij lub sij hawm no mus, txhua tus uas tsis ceev faj tsim nyog raug poob mus rau hauv txoj kev rau txim uas tsis muaj kev hlub tshua li, thiab qhov no tuaj yeem tshwm sim rau lub sij hawm twg los tau. Qhov no tsis yog vim Kuv tsis muaj lub siab ntsws; tiam sis, nws yog ib kauj ruam ntawm Kuv txoj kev npaj cawm tib neeg; txhua tus yuav tsum ua raws li cov kauj ruam ntawm Kuv txoj kev npaj, thiab tsis muaj ib tug tib neeg twg tuaj yeem hloov pauv qhov no tau li. Thaum Kuv pib ua Kuv txoj hauj lwm raws li kev cai, txhua tus tib neeg txav raws li Kuv txav, xws li tias cov tib neeg uas nyob thoob plaws lub qab ntuj khwb khwv txav ua ke nyob rau hauv ib kauj ruam nrog Kuv, thoob plaws lub qab ntuj khwb muaj qhov “khwv yam xyiv fab heev,” thiab tib neeg raug Kuv txhawb nqa mus lawm tom ntej. Nyob rau hauv qhov tshwm los, tus zaj loj liab ploog tus kheej tau raug Kuv nplawm ua rau muaj tus yam ntxwv vwm thiab tsis meej pem lawm, thiab nws ua dej num rau Kuv txoj hauj lwm, thiab, txawm hais tias tsis txaus siab los, nws tsis muaj peev xwm ua raws li nws tej kev xav tau, tiam sis tsis muaj kev xaiv lawm thiaj li “zwm rau Kuv txoj kev coj kev qhia.” Nyob rau hauv Kuv txhua txoj kev npaj, tus zaj loj liab ploog yog Kuv tus neeg lwj liam, Kuv tus yeeb ncuab, thiab kuj yog Kuv tus tub qhe thiab; vim li ntawd, Kuv thiaj li tsis tau txo Kuv “tej kev cheem tsum” rau nws kom xoob li. Yog li ntawd, theem kawg ntawm txoj hauj lwm ntawm Kuv txoj kev yug los ua neeg tau raug ua tiav hlo nyob rau hauv nws tsev neeg lawm—qhov no haj yam zoo rau tus zaj loj liab ploog ua dej num rau Kuv kom zoo dua, los ntawm qhov uas Kuv yuav kov yeej nws thiab ua tiav hlo Kuv txoj kev npaj. Raws li Kuv ua hauj lwm, txhua tus tim tswv tau pib rau saum kev sib ntaus sib tua nrog Kuv thiab txiav txim siab los ua kom tau raws li Kuv tej kev npaj siab nyob rau hauv theem kawg, kom cov tib neeg hauv lub ntiaj teb yeem swb rau ntawm Kuv lub xub ntiag zoo ib yam li cov tim tswv, thiab tsis muaj kev xav los tawm tsam Kuv, thiab tsis ua ib yam dab tsi uas ntxeev siab rau Kuv li. Cov no yog cov zog ntawm Kuv txoj hauj lwm thoob plaws lub qab ntuj khwb.

Lub hom phiaj thiab qhov tseem ceeb ntawm Kuv txoj kev los txog rau hauv tib neeg yog los cawm txhua tus noob neej, los coj txhua tus noob neej rov qab mus rau hauv Kuv tsev neeg, los sau lub ntuj ceeb tsheej thiab lub ntiaj teb kom rov qab sib sau ua ke, thiab los ua kom tib neeg xa “cov cim” uas nyob nruab nrab ntawm lub ntuj ceeb tsheej thiab lub ntiaj teb, vim qhov no yog lub luag hauj lwm xeeb txawm ntawm tib neeg. Thaum lub sij hawm uas Kuv tau tsim noob neej, Kuv tau npaj txhua yam txhij txhua rau noob neej, thiab tom qab ntawd, Kuv tau tso cai rau noob neej los txais, raws li Kuv tej kev cheem tsum, tej kev muaj txiag nplua nuj uas Kuv tau muab rau nws. Yog li, Kuv hais tias nws yog nyob rau hauv qab Kuv txoj kev coj qhia uas txhua tus noob neej thiaj li tau los txog rau hnub no. Thiab txhua yam no yog Kuv txoj kev npaj. Nyob rau hauv txhua tus noob neej, tej zauv uas suav tsis txheeb txog tib neeg uas muaj nyob rau hauv qab txoj kev tiv thaiv ntawm Kuv txoj kev hlub, thiab tej zauv uas suav tsis txheeb uas nyob rau hauv qab txoj kev rau txim ntawm Kuv txoj kev ntxub. Txawm hais tias tib neeg txhua tus thov Kuv, los lawv tseem tsis muaj peev xwm hloov pauv lawv tej xwm txheej uas muaj tam sim no; thaum uas lawv tsis muaj kev cia siab lawm, lawv tsuas tuaj yeem cia tus yeeb yam mus raws li nws txoj kev thiab tso tseg tsis mloog Kuv lus, vim qhov no yog txhua yam uas tuaj yeem ua tau tiav los ntawm tib neeg xwb. Thaum hais txog tus yam ntxwv ntawm tib neeg lub neej, tib neeg tseem tsis tau nrhiav tau lub neej tseeb tiag tiag, nws tseem tsis tau pom los ntawm kev tsis ncaj ncees, kev puas tsuaj, thiab kev txom nyem ntawm lub ntiaj teb—thiab yog li, nws thiaj li tsis yog rau txoj kev puas tsuaj uas yuav los txog no, feem ntau tib neeg tseem yuav puag Tus Yeeb Yam Leej Niam, thiab tseem yuav zwm rau lawv tus kheej hauv tej pa tsw qab ntawm “lub neej.” Qhov no tsis yog qhov tseeb ntawm lub ntiaj teb lov? Qhov no tsis yog lub suab ntawm txoj kev cawm dim uas Kuv hais tawm rau tib neeg lov? Vim li cas, nyob rau hauv noob neej, yeej tsis txeev muaj leej twg hlub Kuv tiag tiag li? Vim li cas tib neeg thiaj li tsuas hlub Kuv thaum ntsib kev rau txim thiab tej kev sim siab xwb, txawm li ntawd los yeej tsis muaj leej twg hlub Kuv thaum tab tom nyob rau hauv qab Kuv txoj kev tiv thaiv li? Kuv tau muab Kuv txoj kev rau txim ntau zaus rau noob neej lawm. Lawv saib nws, tiam sis tom qab ntawd lawv tsis quav ntsej nws lawm, thiab lawv tsis kawm thiab xav txog nws lub sij hawm no li, thiab yog li txhua yam uas los raug rau tib neeg thiaj li yog txoj kev txiav txim uas tsis muaj kev hlub tshua. Qhov no tsuas yog ib qho ntawm Kuv txoj kev ua hauj lwm xwb, tiam sis nws tseem yog los hloov pauv tib neeg thiab ua kom nws hlub Kuv.

Kuv kav nyob rau hauv lub teb chaws, thiab, tshaj ntawd ntxiv, Kuv kav thoob plaws lub qab ntuj khwb; Kuv puav leej yog tus Vajntxwv ntawm lub teb chaws thiab lub lub Taub Hau ntawm lub qab ntuj khwb. Txij lub sij hawm no mus, Kuv yuav sau txhua tus uas tsis tau raug xaiv thiab yuav pib Kuv txoj hauj lwm rau hauv Lwm Haiv Neeg, thiab Kuv yuav tshaj tawm Kuv txoj kev cai tswj fwm mus kom thoob plaws lub qab ntuj khwb, kom Kuv thiaj li pib ua tiav mus rau kauj ruam tom ntej ntawm Kuv txoj hauj lwm. Kuv yuav siv kev rau txim los nthuav tawm Kuv txoj hauj lwm rau Lwm Haiv Neeg, uas hais tau tias, Kuv yuav siv lub zog los tawm tsam txhua tus uas yog Lwm Haiv Neeg. Raws li ib txwm, txoj hauj lwm no yuav raug ua rau tib lub sij hawm yam li Kuv txoj hauj lwm uas nyob hauv cov neeg uas tau raug xaiv tseg lawm. Thaum Kuv cov tib neeg kav thiab siv hwj chim hauv lub ntiaj teb, hnub ntawd kuj yuav yog hnub uas txhua tus tib neeg hauv lub ntiaj teb tau raug kov yeej lawm thiab, thiab, tshaj ntawd ntxiv, nws yuav yog lub sij hawm uas Kuv so—thiab tsuas yog thaum ntawd xwb Kuv thiaj li yuav tshwm rau txhua tus uas tau raug kov yeej lawm pom. Kuv tshwm rau lub teb chaws uas dawb huv pom, thiab zais Kuv Tus Kheej rau ntawm daim av uas qias vuab tsuab. Txhua tus uas tau raug kov yeej lawm thiab tau dhau los mloog lus rau ntawm Kuv xub ntiag muaj peev xwm pom Kuv lub ntsej muag los ntawm lawv ob lub qhov muag, thiab muaj peev xwm hnov Kuv lub suab los ntawm lawv tus kheej ob lub pob ntseg. Qhov no yog txoj koob hmoov ntawm cov uas tau yug los rau thaum lub sij hawm kawg, qhov no yog txoj koob hmoov uas Kuv tau npaj tseg ua ntej lawm, thiab qhov no tsis muaj ib tug tib neeg twg yuav los hloov tau li. Hnub no, Kuv ua hauj lwm raws txoj kev no rau tus txiaj ntsim ntawm txoj hauj lwm yav tom ntej. Txhua yam ntawm Kuv txoj hauj lwm tau sib txuas lawm, nyob rau hauv txhua yam ntawm nws, muaj ib txoj kev hu thiab kev teb: Yeej tsis tau muaj ib kauj ruam twg nres tam sim ntawd li, thiab yeej tsis tau muaj ib kauj ruam twg uas tau ua los ntawm nws ib leeg uas tsis koom nrog lwm kauj ruam li. Qhov no tsis yog lov? Puas yog txoj hauj lwm yav dhau los tsis yog lub hauv paus ntawm txoj hauj lwm hnub no? Puas yog cov lus yav dhau los tsis yog cov lus ua ntej cov lus hnub no? Puas yog cov kauj ruam yav dhau los tsis yog cov kauj ruam qub ntawm hnub no? Thaum Kuv qhib thooj ntawv raws kev raws cai lawm, thaum ntawd yog thaum uas tib neeg thoob plaws lub qab ntuj khwb raug rau txim, thaum tib neeg thoob lub ntiaj teb tau raug tej kev sim siab lawm, thiab nws yog qhov tseem ceeb tshaj plaws ntawm Kuv txoj hauj lwm; txhua tus tib neeg nyob rau hauv daim av uas tsis muaj txoj kev kaj, thiab txhua tus tib neeg nyob rau hauv cov hem thawj uas tshwm sim los ntawm lawv cheeb tsam ib puag ncig. Hauv lwm lo lus, nws yog lub neej uas tib neeg yeej ib txwm tsis tau ntsib dua txij li puag thaum lub sij hawm uas tsim ib puas tsav yam los txog ntua rau niaj hnub tam sim no, thiab yeej tsis muaj leej twg thoob plaws txhua txhua tiam txeev tau “zoo siab” rau lub neej zoo li no li, thiab yog li Kuv thiaj li hais tias Kuv tau ua tiav txoj hauj lwm uas yeej ib txwm tsis tau ua tiav dua los li. Qhov no yog tus yam ntxwv tseeb ntawm tej dej num, thiab qhov no yog lub ntsiab lus sab hauv. Vim tias Kuv hnub tau txav los ze rau txhua tus noob neej lawm, vim tias nws tsis tau tshwm nyob deb tiam sis nyob kiag ntawm tib neeg ob lub qhov muag hauv ntej lawm, leej twg uas tsis ntshai raws li qhov tshwm los? Thiab leej twg uas tsis zoo siab rau qhov no? Lub nroog Npanpiloos uas qias vuab tsuab thaum kawg tau los txog rau nws qhov xaus lawm; tib neeg tau ntsib ib lub ntiaj teb-tshiab-tshiab dua, thiab lub ntuj thiab lub ntiaj teb raug hloov pauv thiab raug rov hloov dua tshiab lawm.

Thaum Kuv tshwm rau txhua haiv neeg thiab txhua tus tib neeg pom, tej huab dawb ya saum nruab ntug thiab nraim Kuv. Yog li, ib yam nkaus li ntawd, tej noog hauv lub ntiaj teb thiaj li hu nkauj thiab seev cev nrog kev xyiv fab rau Kuv, ua rau tej huab cua uas nyob hauv lub ntiaj teb tseem ceeb, thiab yog li ua rau txhua yam hauv lub ntiaj teb rov ciaj sia tuaj, kom tsis txhob “maj mam poob mus,” tiam sis kom nyob rau ntawm tej huab cua ntawm kev loj hlob. Thaum Kuv nyob rau hauv cov huab, tib neeg tsis pom Kuv lub ntsej muag thiab Kuv ob lub qhov muag, thiab lub sij hawm no nws me ntsis ntshai. Yav dhau los, nws tau hnov tej ntaub ntawv teev tseg uas tseem ceeb hais txog Kuv ntawm tej dab neeg, thiab raws li ib qho tshwm los nws tsuas yog ntseeg ib nrab thiab ib nrab ua xyem xyav rau Kuv. Nws tsis paub qhov chaw Kuv nyob, los sis Kuv lub ntsej muag loj npaum li cas—nws puas dav ib yam li hiav txwv, los sis ib yam li lub tshav zaub ntsuab xiab uas tsis muaj qhov kawg li? Tsis muaj leej twg paub txog tej no li. Nws tsuas yog thaum tib neeg pom Kuv lub ntsej muag nyob rau hauv cov huab hnub no xwb tib neeg thiaj li xav tias zaj dab neeg hais txog Kuv yeej muaj tseeb, thiab yog li nws thiaj li muaj kev txav los cuag Kuv me ntsis xwb, thiab nws tsuas yog vim Kuv cov dej num xwb nws txoj kev qhuas Kuv thiaj li loj me ntsis tuaj. Tiam sis tib neeg yeej tseem tsis tau paub Kuv li, thiab nws tsuas pom ib sab ntawm Kuv nyob rau hauv cov huab xwb. Tom qab ntawd, Kuv xyab Kuv ob txhais caj npab thiab qhia rau tib neeg pom. Tib neeg xav tsis thoob li, thiab npuaj nws ob txhais tes siab dua nws lub qhov ncauj, ntshai heev tsam raug Kuv ob txhais tes ntau, thiab yog li nws thiaj li ntxiv ib qho kev huab hwm me ntsis rau nws txoj kev qhuas. Tib neeg kho nws ob lub qhov muag rau Kuv txhua txhua txoj kev txav, ntshai heev tias nws yuav raug Kuv ntau thaum nws tsis ua tib zoo mloog—txawm li ntawd los Kuv tsis tau txwv vim ntawm qhov raug tib neeg saib lawm, thiab Kuv rau siab ntso ua hauj lwm los ntawm Kuv ob txhais tes txuas ntxiv. Nws tsuas yog los ntawm txhua tes dej num uas Kuv ua xwb tib neeg thiaj li muaj qee qhov nyiam Kuv, thiab yog li thiaj li maj mam los rau ntawm Kuv xub ntiag los koom nrog Kuv. Thaum Kuv tau nthuav tawm txhua yam rau tib neeg ntawm Kuv qhov tag nrho, tib neeg yuav pom Kuv lub ntsej muag, thiab txij thaum ntawd mus Kuv yuav tsis zais los sis npog Kuv Tus Kheej ntawm tib neeg ntxiv lawm. Thoob plaws hauv lub qab ntuj khwb, Kuv yuav tshwm tim ntsej tim muag rau txhua tus tib neeg pom, thiab txhua tus uas nyob rau sab cev nqaij daim tawv thiab ntshav yuav pom txhua yam ntawm Kuv cov dej num. Txhua tus uas nyob rau sab ntsujplig yuav tau nyob thaj yeeb nyab xeeb rau hauv Kuv tsev neeg, thiab yuav muaj kev zoo siab heev rau tej koob hmoov nrog Kuv ua ke. Txhua tus uas Kuv saib xyuas yeej yuav khiav dim txoj kev rau txim thiab yeej yuav zam dhau txoj kev mob ntawm sab ntsujplig thiab txoj kev txom nyem ntawm sab cev nqaij daim tawv. Kuv yuav tshwm tim ntsej tim muag rau txhua tus tib neeg thiab kav thiab siv hwj chim, kom tus ntxhiab tsw ntawm cov cev tuag yuav tsis tsw mus thoob lub qab ntuj khwb ntxiv lawm; tiam sis, Kuv cov tshuaj tsw qab yuav tsw mus kom thoob plaws lub ntiaj teb, vim tias Kuv hnub twb txav los ze zuj zus lawm, tib neeg pib tsim los zom zaws, txhua yam nyob hauv lub ntiaj teb nyob muaj qib muaj duas, thiab lub sij hawm ntawm kev muaj sia nyob ntawm lub ntiaj teb yuav tsis muaj ntxiv lawm, vim Kuv twb tau los txog lawm!

Kuv yuav ua Kuv tej dej num kom pom meej tseeb thoob plaws saum ntuj thiab ua kom txhua yam hauv ntiaj teb swb rau Kuv lub hwj chim, yog li ntawd cia li ua raws li Kuv txoj kev npaj rau “kev sib koom ua ke hauv ntiaj teb” xwb thiab kev coj Kuv txoj kev xav no mus kom tawg paj txi txiv, kom noob neej thiaj li yuav tsis “tawg mus thoob plaws” lub ntiaj teb, tiam sis kom nrhiav tau ib txoj hau kev kawg uas tsim nyog yam tsis tas yuav tos li. Kuv tau xav rau haiv tib neeg txhua txhua txoj kev, ua li ntawd kom tag nrho noob neej thiaj li yuav los nyob rau hauv ib daim av uas muaj kev thaj yeeb thiab kev zoo siab sai sai, kom lub sij hawm ntawm lawv lub neej thiaj li yuav tsis muaj kev tu siab thiab tu siab, thiab kom Kuv txoj kev npaj thiaj li yuav los tsis nkim pov tseg dawb rau hauv ntiaj teb. Vim tias tib neeg nyob ntawd, Kuv yuav tsum tsim Kuv lub teb chaws rau hauv ntiaj teb, vim yog ib feem ntawm txoj kev tshwm sim ntawm Kuv lub koob meej yog nyob rau hauv ntiaj teb. Nyob rau saum ntuj, Kuv yuav tsa Kuv lub nroog kom yog thiab ua txhua yam tshiab rau saud thiab hauv. Kuv yuav ua kom txhua yam uas muaj nyob saud thiab hauv qab ntawm lub ntuj los sib koom ua ke, kom txhua yam hauv ntiaj teb thiaj li yuav los sib koom ua ke nrog rau txhua yam uas nyob saum ntuj. Qhov no yog Kuv txoj kev npaj; nws yog yam uas Kuv yuav ua kom tiav nyob rau tiam kawg—tsis txhob cia ib tug twg los cuam tshuam nrog rau Kuv txoj hauj lwm ntu no! Kev tshaj tawm Kuv txoj hauj lwm rau Lwm Haiv Neeg yog ntu kawg ntawm Kuv txoj hauj lwm hauv ntiaj teb. Tsis muaj leej twg muaj peev xwm los nkag siab txoj hauj lwm uas Kuv yuav ua, thiab vim yog qhov no, tib neeg thiaj li tsis tshua meej pem. Thiab vim yog tias Kuv muaj hauj lwm ntau heev rau Kuv txoj hauj lwm hauv ntiaj teb, tib neeg thiaj li siv lub hwj tsam ntawd los “ua si ua dog ua dig.” Yuav kom lawv tsis txhob tawv ncauj heev, ces Kuv yuav tsum muab lawv rau txim los nyiaj tiv txoj kev rau txim ntawm lub pas hluav taws. Qhov no yog ib kauj ruam hauv Kuv txoj hauj lwm, thiab Kuv yuav siv lub zog ntawm lub pas hluav taws los ua kom tiav Kuv txoj hauj lwm kauj ruam no; yog tsis li ntawd, nws yuav ua tsis tau Kuv txoj hauj lwm. Kuv yuav ua kom noob neej thoob plaws lub qab ntuj khwb zwm rau ntawm Kuv lub zwm txwv hauv ntej, muab lawv cais ua ntau pawg sib txawv raws li Kuv txoj kev txiav txim, muab lawv faib raws li tej pawg no, thiab tshaj ntawd muab lawv cais mus ua lawv tsev neeg, kom tag nrho noob neej thiaj li yuav tso tseg txoj kev tsis mloog Kuv lus, kom poob mus rau ib txoj kev tsim nyog thiab txoj kev npaj uas zoo raws li tej pawg uas Kuv twb tau tis npe rau lawm—tsis txhob cia ib tug twg txav mus mus los los li! Thoob plaws lub qab ntuj khwb, Kuv tau tsim hauj lwm tshiab; thoob plaws lub qab ntuj khwb, txhua tus noob neej tau feeb tsis meej thiab hais tsis taus lus thaum pom Kuv qhov kev tshwm sim tam sim ntawd, lawv tej kev paub kawg tau nthuav dav loj tuaj vim yog Kuv qhov kev tshwm sim hauv txoj kev qhib lug. Hnub no tsis zoo li ntawd lod?

Kuv tab tom nthuav Kuv tes hauj lwm tawm mus rau lwm haiv neeg. Kuv lub yeeb koob ci ntsa iab mus thoob plaws qab ntuj khwb; tag nrho cov neeg hnub qub-hnub qub-qe qaum-qe qaum puav leej muaj Kuv tej kev npaj siab nyob rau hauv lawv, thiab tag nrho lawv puav leej raug Kuv txhais tes ntswj thiab teeb tej hauj lwm uas Kuv tau txib kom ua lawm. Txij li no lawm yav tom ntej, Kuv tau nkag mus rau ib tiam tshiab lawm, coj tag nrho tib neeg mus rau ib lub ntiaj teb tshiab. Thaum Kuv rov qab los rau Kuv lub “qub teb qub chaw,” Kuv pib dua ib qho hauj lwm uas nyob rau hauv Kuv qhov phiaj xwm thaum xub thawj, es kom tib neeg thiaj li yuav los paub Kuv kom tob zog ntxiv. Kuv xam tag nrho lub qab ntuj khwb thiab pom hais tias[a] nws yog ib lub sij hawm zoo rau Kuv tes hauj lwm, yog li Kuv thiaj li maj nroos ncig mus mus los los, ua Kuv tes hauj lwm tshiab rau ntawm tib neeg. Nov yog tiam tshiab lawm, tom qab txhua yam, thiab Kuv tau coj qhov hauj lwm tshiab los coj neeg coob zog mus rau tiam tshiab thiab muab ib co coob zog ntawm cov neeg uas Kuv yuav muab rhuav tshem ntawd tshem tawm. Nyob rau hauv tus zaj loj liab ploog lub teb chaws, Kuv tau ua ib qib hauj lwm uas tsis muaj tib neeg yuav muaj peev xwm to taub txog li, ua rau lawv yoj mus raws seem cua, tom qab uas coob tus tau raug cua tshuab ya twj ywm mus lawm. Tseeb tiag, qhov no yog qhov “chaw ntaus qib” uas Kuv tab tom yuav muab cheb kom du; nws yog qhov uas Kuv xav tau thiab nws kuj yog Kuv qhov phiaj xwm thiab. Vim muaj cov neeg phem coob heev uas tau maj mam nkag los lub sij hawm thaum Kuv tseem ua hauj lwm, tab sis Kuv tsis tau maj muab lawv tshem tawm. Tab sis, Kuv yuav muab lawv w tawm thaum zoo caij zoo nyoog. Tsuas yog tom qab ntawd mas Kuv thiaj li ua tau lub qhov dej uas yug txoj sia, cia cov uas yeej hlub Kuv tiag kom tau txais lub txiv cev thiab rev paj li lij uas tsw qab. Nyob rau hauv daim av uas Ntxwgnyoog los so rau, daim av uas muaj plua av, nws tsis tshuav ib qho tseem kub li, tsuas yog xuab zeb xwb thiab yog li ntawd, ntsib tej xwm txheej zoo li no, Kuv ua ib theem hauj lwm zoo li ntawd. Koj yuav tsum paub hais tias qhov Kuv tau mas yog qhov tseem, thooj kub uas muab nchuav lim tau lawm, tsis yog xuab zeb. Cov neeg phem ho yuav nyob hauv Kuv lub tsev tau li cas? Kuv ho yuav cia hma los nyob li cov cab rau hauv Kuv lub vaj kaj siab tau li cas? Kuv siv txhua txoj hau kev los muab cov no ntiab tawm mus. Ua ntej uas Kuv tej kev npaj siab yuav raug muab qhia tshwm, tsis muaj leej twg yuav paub txog hais tias Kuv yuav ua dab tsi li. Siv lub cib fim no, Kuv muab cov neeg phem tshem tawm mus, thiab lawv raug yuam kom khiav tawm ntawm Kuv lub xub ntiag mus lawm. Qhov no yog qhov uas Kuv ua rau cov neeg phem, tab sis yeej tseem yuav muaj ib hnub rau lawv los ua dej num rau Kuv thiab. Tib neeg qhov kev xav tau koob hmoov mas muaj zog dhau heev lawm; yog li ntawd Kuv tig Kuv lub cev thiab muab Kuv lub ntsej muag uas muaj lub yeeb koob rau lwm haiv neeg saib, es kom tib neeg sawv daws thiaj li nyias nyob nyias lub ntiaj teb thiab txiav txim lawv tus kheej, thaum uas Kuv mus hais cov lus uas Kuv tsim nyog hais, thiab muab tej uas tib neeg xav tau pub rau lawv. Thaum tib neeg rov ras txog lawm, ces Kuv twb muab Kuv tes hauj lwm nthuav tawm ntev lawm. Ces Kuv mam li muab qhov Kuv tej kev npaj siab ntawd nthuav tawm kom tib neeg pom, thiab pib qhov thib ob ntawm Kuv tes hauj lwm rau tib neeg, cia tag nrho cov tib neeg caum Kuv kom ti ti es thiaj li sib koom tes rau Kuv tes hauj lwm tau, thiab cia tib neeg ua txhua yam raws li lawv lub peev xwm los nrog Kuv ua tes hauj lwm uas Kuv yuav tsum tau ua ntawd.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Xob Nroo Xya Suab—Qhia Txog Yav Tom Ntej Hais Tias Txoj Moo Zoo Ntawm Lub Nceeg Vaj Yuav Raug Nthuav Tawm Mus Thoob Qab Ntuj Khwb

Lus taw qhia:

a. Cov lus sau thaum xub thawj tsis muaj kab lus “pom hais tias.”

Tsis muaj leej twg muaj kev ntseeg hais tias lawv yuav tau pom Kuv lub yeeb koob, thiab Kuv tsis tau yuam lawv, tab sis tsuas yog tshem Kuv lub yeeb koob tawm ntawm tib neeg thiab muab coj mus rau ib lub ntiaj teb tshiab lawm. Thaum uas tib neeg rov hloov siab lees txhaum lawm, ces Kuv mam li muab Kuv lub yeeb koob los thiab muab rau cov ntseeg ntawd saib ntxiv. Qhov no yog lub hauv paus ntsiab ntawm qhov Kuv ua hauj lwm. Vim twb muaj ib lub sij hawm uas Kuv lub yeeb koob tau tawm ntawm Kana-as mus lawm thiab kuj tseem muaj ib lub sij hawm uas Kuv lub yeeb koob tau tawm ntawm cov raug xaiv mus lawm thiab. Dhau tshaj qhov ntawd, muaj ib lub sij hawm uas Kuv lub yeeb koob tawm ntawm tag nrho lub ntiaj teb mus lawm, ua rau nws cia li tsaus tuaj thiab poob mus rau hauv qhov tsaus ntuj. Txawm yog kiag lub teb chaws Khana-as los yeej tsis pom hnub ci; tag nrho cov tib neeg yuav plam lawv qhov kev ntseeg, tab sis tsis muaj leej twg yuav kam ncaim tus pa tsw qab ntawm teb chaws Khana-as li. Tsuas yog thaum Kuv mus dhau rau lub ntuj tshiab thiab lub ntiaj teb tshiab mas Kuv thiaj li yuav muab Kuv lwm sab ntawm Kuv lub yeeb koob coj los nthuav thawj zaug nyob rau hauv teb chaws Khana-as, ua rau ib qho duab ci ntsa iab los ci rau tag nrho lub ntiaj teb tag nrho, ploj kiag mus rau hauv qhov tsaus dub nciab hauv hmo ntuj, es kom tag nrho lub ntiaj teb thiaj li los rau ntawm tus duab ci; kom tag nrho cov tib neeg thoob ntiaj teb thiaj li los txhab lawv lub dag zog ntawm tus duab ci, cia Kuv lub yeeb koob loj tuaj thiab tshwm sim tshiab rau txhua haiv neeg; thiab kom noob neej sawv daws thiaj li paub hais tias Kuv twb tau los rau tib neeg lub ntiaj teb thiab coj Kuv lub yeeb koob ntawm Yixayee los rau sab Hnub Tuaj ntev los lawm; vim Kuv lub yeeb koob ci sab Hnub Tuaj tuaj mus thiab nws raug nqa tawm los rau ntawm Tiam Hmoov Hlub los txog rau niaj hnub no. Tab sis Kuv tau ncaim ntawm Yixayee thiab los mus txog rau sab Hnub Tuaj. Tsuas yog thaum lub teeb ci ntawm sab Hnub Tuaj maj mam tig ua xim dawb xwb mas tej kev tsaus ntuj hauv ntiaj teb thiaj li pib tig pom kev, thiab tsuas yog thaum ntawd xwb mas tib neeg thiaj yuav tshawb nrhiav tau hais tias Kuv twb tau ncaim ntawm Yixayee mus ntev lawm thiab pib sawv tshiab nyob rau sab Hnub Tuaj. Tau nqis los rau Yixayee ib zaug thiab ncaim ntawd mus lawm, Kuv yuav rov los yug dua tshiab rau hauv Yixayee tsis tau lawm, vim Kuv tes hauj lwm coj tag nrho lub qab ntuj khwb thiab, tshaj qhov ntawd, qhov xob laim mas yog laim sab Hnub Tuaj mus rau Hnub Poob. Vim yog li no Kuv thiaj tau nqis los rau sab Hnub Tuaj thiab coj Khana-as mus rau cov neeg nyob sab Hnub Tuaj. Kuv yuav coj neeg tag nrho hauv ntiaj teb mus rau lub teb chaws Khana-as thiab yog li ntawd Kuv thiaj hais lus tawm tas zog nyob rau hauv lub teb chaws Khana-as los mus tswj tag nrho lub qab ntuj khwb. Nyob rau lub sij hawm no, mas tsis muaj tus duab ci nyob rau hauv tag nrho lub ntiaj teb dhau ntawm Khana-as mus thiab tag nrho tib neeg mas ntsib kev phom sij puas ntsoog los ntawm kev tshaib plab thiab tiv no. Kuv muab Kuv lub yeeb koob rau Yixayee thiab rov qab muab lub yeeb koob ntawd tshem tawm mus lawm, yog li thiaj li coj cov Yixayee mus rau Sab Hnub Tuaj, thiab kuj coj txhua tus tib neeg mus rau Sab Hnub Tuaj thiab, coj lawv txhua tus mus rau qhov kaj kom lawv thiaj li rov los sib sau tau ua ke nrog rau qhov kaj ntawd, thiab koom nrog qhov kaj ntawd, es tsis txhob tau tshawb nrhiav mus ntxiv lawm. Kuv yuav tsum ua li no es kom txhua tus uas tab tom nrhiav thiaj li rov pom qhov kaj ntawd dua, pom lub yeeb koob uas Kuv tau muab rau Yixayee lawm, pom hais tias Kuv ntshaw qhov no txij thaum nqis saum ib tauv huab dawb los nrog tib neeg nyob los lawm, thiab pom tej huab dawb uas suav tsis txheeb thiab tej txiv uas muaj nplua mias. Haj yam ntau tshaj ntawd, Kuv yuav tsum ua li ntawd kom lawv thiaj li pom Yixayee tus Vajtswv Yehauvas, pom cov Yudai tus “Tswv”, pom tus Mexiya uas tos ntsoov los tau ntev lawm, thiab pom tag nrho qhov Kuv tshwm los, uas yog Tus uas raug cov vaj ntxwv ntawm txhua tiam tsim txom. Kuv yuav ua hauj lwm rau tag nrho lub qab ntuj khwb thiab yuav ua hauj lwm zoo heev, nthuav tawm tag nrho Kuv lub yeeb koob thiab tag nrho Kuv tej kev ua rau tib neeg nyob rau tiam kawg, thiab nthuav Kuv lub ntsej muag uas muaj yeeb koob tawm rau tag nrho cov uas tau tos Kuv los tau ntau xyoo lawm ntawd, rau cov uas ntshaw kom Kuv los saum ib tauv huab dawb los, rau cov Yixayee uas nthsaw pom qhov Kuv tshwm los dua ib zaug ntxiv, thiab rau txhua tus tib neeg ntiaj teb uas tsim txom Kuv, es kom sawv daws thiaj li paub hais tias Kuv twb ntshaw qhov no txij thaum muab Kuv lub yeeb koob tshem tawm es muab coj mus rau Sab Hnub Tuaj lawm, thiab hais tias lub yeeb koob ntawd tsis nyob rau hauv Yudia lawm, vim tiam kawg twb los txog lawm!

Kuv ua Kuv tes hauj lwm thoob plaws lub qab ntuj khwb thiab nyob rau Sab Hnub Tuaj, nrov cuag li xob nroo yam tsis paub xaus li, ua rau txhua lub teb chaws thiab txhua pab ntseeg co qig txoog. Yog kuv tej lus hais tawm uas tau coj txhua tus tib neeg los rau niaj hnub tam sim no. Kuv ua kom Kuv cov lus hais tawm ntawd kov yeej txhua tus tib neeg, kom los yoog tau raws li qhov no, thiab kom yeem swb rau ntawm Kuv lub xub ntiag, vim Kuv twb ntshaw qhov no txij thaum Kuv thim Kuv lub yeeb koob tawm hauv ntiaj teb rov qab thiab muab tso tawm dua tshiab rau Sab Hnub Tuaj lawm. Leej twg thiaj li tsis xav pom Kuv lub yeeb koob? Leej twg thiaj li tsis kub siab lug saib ntsoov mus rau qhov Kuv rov qab los? Leej twg tsis nqhis qhov Kuv rov qab tshwm los dua? Leej twg thiaj li tsis nco Kuv txoj kev ntxim hlub? Leej twg thiaj li yuav tsis los cuag qhov kaj? Leej twg thiaj li tsis saib rau tej kev nplua nuj ntawm Khana-as? Leej twg thiaj li tsis tos ntsoov qhov tus Neeg Txhiv Dim rov qab los? Leej twg thiaj li tsis hwm Tus uas yog tus muaj lub hwj chim loj? Kuv tej lus hais tawm yuav nrov ntxhe ntws mus thoob plaws lub ntiaj teb; Kuv yuav hais tawm thiab hais lus kom ntau ntxiv rau cov neeg Kuv xaiv tseg, kom zoo ib yam nkaus li lub suab xob nroo loj uas ua rau tej roob thiab tej dej ntws co qig txoog ntawd. Kuv hais Kuv cov lus rau tag nrho lub qab ntuj khwb thiab rau tib neeg. Yog li ntawd cov lus uas tawm hauv Kuv lub qhov ncauj los ntawd tau rais los ua tib neeg qhov khoom uas muaj nuj nqis tshaj plaws lawm, thiab tag nrho tib neeg saib Kuv cov lus muaj nuj nqis. Xob laim sab Hnub Tuaj mus ti nkaus rau sab Hnub Poob. Kuv cov lus yog tej uas tib neeg tsis xav muab tso tseg, thiab tib neeg kuj tsis to taub cov lus ntawd thiab, es ua kom tib neeg muaj kev xyiv fab. Zoo ib yam nkaus li cov me nyuam mos uas yug tshiab, txhua tus tib neeg zoo siab thiab xyiv fab hlo, thiab ua kev zoo siab rau qhov uas Kuv los ntawd. Vim Kuv cov lus hais tawm ntawd, Kuv yuav coj txhua tus tib neeg los rau ntawm Kuv xub ntiag. Yog li ntawd, Kuv yuav nkag kiag mus nrog tib neeg nyob ua ke, es ua li ntawd kom lawv thiaj li yuav tab meeg los hwm Kuv. Vim lub hwj chim uas ci ntsa iab thiab tej lus uas tawm hauv Kuv lub qhov ncauj los ntawd, Kuv yuav ua kom txhua tus tib neeg los rau ntawm Kuv lub xub ntiag thiab pom hais tias xob laim Sab Hnub Tuaj tuaj, pom hais tias Kuv tau nqis los rau saum “Roob Txiv Aulib” ntawm Sab Hnub Tuaj lawm thiab tau ntshaw qhov no txij thaum los rau hauv ntiaj teb no lawm, thiab hais tias Kuv tsis yog cov neeg Yudai Leej Tub mus ntxiv lawm, tab sis yog qhov Xob Laim ntawm Sab Hnub Tuaj lawm. Vim Kuv twb tau sawv hauv lub qhov tuag rov los ntev lawm, thiab twb tau ncaim ntawm tib neeg lawm, thiab tau rov tshwm sim dua nrog lub yeeb koob nrog tib neeg lawm. Kuv yog Tus uas raug pe hawm ntau tiam uas suav tsis txheeb ua ntej tam sim no lawm, thiab Kuv kuj yog tus me nyuam mos uas raug cov Yixayee muab tso tseg ntau tiam uas suav tsis txheeb ua ntej tam sim no lawm. Haj yam ntau tshaj ntawd ntxiv, Kuv yog Vajtswv Tus Uas Muaj Hwj Chim Loj Kawg Nkaus uas muaj yeeb koob rau txhua fab nyob rau tiam tam sim no! Sawv daws cia li los rau ntawm Kuv lub zwm txwv thiab los saib Kuv lub ntsej muag uas muaj yeeb koob, thiab los saib Kuv tej kev ua. Qhov no yog tag nrho ntawm Kuv tej kev npaj siab; qhov no yog qhov kawg thiab qhov siab tshaj plaws ntawm Kuv txoj kev npaj, thiab yog lub hom phiaj ntawm Kuv qhov kev cawm tib neeg: ua kom txhua haiv neeg los hwm Kuv, kom ntau lub qhov ncauj lees paub Kuv, ntau tus tib neeg tso siab rau hauv Kuv, thiab kom ntau cov neeg Kuv xaiv tseg ntawd los zwm rau Kuv!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Xob Nroo Xya Suab—Qhia Txog Yav Tom Ntej Hais Tias Txoj Moo Zoo Ntawm Lub Nceeg Vaj Yuav Raug Nthuav Tawm Mus Thoob Qab Ntuj Khwb

Tau ntau txhiab xyoo lawm, tib neeg tau tos ntsoov kom pom qhov kev rov los ntawm tus Cawm Seej. Tib neeg tau tos ntsoov kom pom Yexus uas yog tus Cawm Seej caij ib tauv huab dawb thaum Nws nqis los, ua tus neeg kiag, nrog rau cov uas tau tos yam qaug zog ntsuav thiab ntshaw pom Nws los tau txhiab txhiab xyoo lawm. Tib neeg kuj tseem tau tos ntsoov kom tus Cawm Seej rov los thiab los nyob ua ke nrog lawv; qhov ntawd ces yog, tos ntsoov Yexus uas yog tus Cawm Seej, tus uas raug cais tawm ntawm tib neeg mus tau txhiab txhiab xyoo lawm, kom rov los, thiab rov qab los ua tes dej num ntawm kev txhiv dim uas Nws ua nrog cov neeg Yudais dua ib zaug ntxiv, kom muaj kev khuv leej thiab kev hlub rau tib neeg, kom zam txim rau tej kev txhaum ntawm tib neeg thiab ris tej kev txhaum ntawm tib neeg, thiab tseem ris tag nrho tib neeg tej kev ua txhaum thiab tso tib neeg dim ntawm txoj kev txhaum. Qhov uas tib neeg tos ntsoov ces yog kom Yexus uas yog tus Cawm Seej zoo ib yam nkaus li qhov dhau los lawm—ib tug Cawm Seej uas ntxim hlub, siab dawb siab zoo, thiab muaj tej yam tsis ruaj khov, tus uas tsis npau taws rau tib neeg li, thiab tus uas tsis cem tib neeg li, tab sis yog tus uas zam txim thiab muab tag nrho tib neeg tej kev txhaum, thiab tus uas tseem yuav, ua li yav dhau los, tuag saum tus ntoo khaub lig rau tib neeg. Txij thaum Yexus ncaim lawm, cov thwj tim uas raws Nws qab, nrog rau tag nrho cov neeg dawb huv uas raug cawm nyob rau hauv Nws lub npe, tau tos yam qaug zog ntsuav thiab tos ntsoov Nws. Tag nrho cov uas raug cawm los ntawm Yexus Khetos txoj hmoov hlub nyob rau thaum Tiam Hmoov Hlub tau tos ntsoov hnub zoo siab tshaj plaws nyob rau hauv tiam kawg uas Yexus uas yog tus Cawm Seej nqis los saum ib thooj huab dawb los tshwm sim rau tag nrho cov tib neeg. Muaj tseeb, qhov no kuj yog sawv daws qhov kev ntshaw rau tag nrho cov uas tau lees txais lub npe ntawm Yexus uas yog tus Cawm Seej hnub no. Txhua tus nyob rau hauv lub qab ntuj khwb no uas paub txog qhov kev cawm dim ntawm Yexus uas yog tus Cawm Seej tau tos ntsoov yam tag kev cia siab kawg rau Yexus Khetos kom tshwm plaws los txog kiag los ua kom tej lus Nws hais thaum tseem nyob rau hauv ntiaj teb kom tshwm sim: “Kuv yuav los txog li thaum Kuv ncaim mus.” Tib neeg ntseeg hais tias, tom qab qhov kev raug ntsia rau saum ntoo khaub lig thiab qhov kev ciaj sawv rov los lawm, ces Yexus rov mus saum ntuj ceeb tsheej caij ib tauv huab dawb mus rau saum Nws qhov chaw nyob rau ntawm Tus Siab Tshaj Plaws sab tes xis lawm. Zoo ib yam nkaus li ntawd, Yexus yuav nqis los dua rau saum ib tauv huab dawb (tauv huab no mas yog hais txog tauv huab uas Yexus caij thaum Nws rov mus rau saum ntuj ceeb tsheej), los rau ntawm cov uas tos ntsoov Nws yam tag kev cia siab kawg tau txhiab txhiab xyoo lawm, thiab Nws yuav muaj lub ntsej muag zoo li thiab hnav cov ris tsho ntawm cov neeg Yudais. Tom qab tshwm sim rau tib neeg lawm, Nws yuav muab zaub mov pub rau lawv, thiab ua kom cov dej pub txoj sia txhawv tsuag yaws tuaj rau lawv, thiab yuav nrog tib neeg nyob, muaj txoj hmoov hlub puv npo thiab muaj kev hlub puv npo, pom meej thiab muaj tseeb. Tag nrho tej kev xav phem no yog tej uas tib neeg ntseeg. Tab sis Yexus uas yog tus Cawm Seej tsis ua li no; Nws ua qhov txawv li fab ntxeev kiag ntawm qhov uas tib neeg xav. Nws tsis los rau cov uas ntshaw Nws txoj kev rov los ntawd, thiab Nws tsis tshwm sim rau tag nrho tib neeg thaum uas caij tauv huab dawb los. Nws twb los txog lawm, tab sis tib neeg tsis paub, thiab nyob yam tsis paub dab tsi li. Tib neeg tsuas lam tos Nws yam tsis muaj hom phiaj dab tsi li xwb, tsis ras txog hais tias Nws twb caij ib tauv “huab dawb” (tauv huab ces yog Nws tus Ntsujplig, Nws tej lus, tag nrho Nws tus moj yam thiab tag nrho tej uas Nws yog), thiab tam sim no twb nyob nrog ib pab neeg kov yeej uas Nws yuav tsim kom muaj rau tiam kawg. Tib neeg tsis paub qhov no: Txawm tus Cawm Seej Yexus dawb huv yuav muaj kev nyiam thiab kev hlub rau tib neeg loj npaum li cas, los Nws yuav ua cas ua tau hauj lwm nyob rau hauv tej “tuam tsev” uas muaj tej kev qhias thiab tej ntsujplig tsis dawb huv nyob rau? Txawm hais tias tib neeg yuav tos ntsoov Nws txoj kev rov qab los, los yuav ua cas Nws thiaj tshwm sim tau rau cov uas noj tej nqaij ntawm tej yam tsis ncaj ncees, haus tej ntshav ntawm tej yam tsis ncaj ncees, thiab hnav tej ris tsho ntawm tej yam uas tsis ncaj ncees, cov uas ntseeg Nws tab sis tsis paub Nws, thiab tsuas muaj khuj Nws tas mus li xwb? Tib neeg tsuas paub hais tias Yexus uas yog tus Cawm Seej mas muaj kev hlub puv npo thiab muaj kev khuv leej phwj yaws xwb, thiab Nws yog qhov kev theej txhoj rau kev txhaum, uas muaj kev txhiv dim puv npo xwb. Txawm li cas los xij, tib neeg tsis paub hais tias Nws yog Vajtswv Tus Kheej kiag, tus uas muaj kev ncaj ncees, lub hwj chim loj, kev npau taws, thiab kev txiav txim puv phwj yaws, muaj lub hwj chim thiab muaj meej mom puv npo. Yog li ntawd, txawm hais tias tib neeg yeej ntshaw yam kub siab lug thiab nqhis txoj kev rov los ntawm tus Txhiv Dim, thiab txawm lawv tej lus thov yuav ua rau “Ntuj Ceeb Tsheej,” txav zog, los Yexus uas yog tus Cawm Seej yeej tsis tshwm sim rau cov uas ntseeg Nws tab sis tsis paub Nws li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tus Cawm Seej Twb Rov Qab Los Saum ib tauv “Huab Dawb” Lawm

Vajtswv txoj kev npaj cawm tib neeg rau-txhiab-xyoo tab tom los rau qhov xaus lawm, thiab lub rooj vag ntawm lub nceeg vaj twb tau qhib rau txhua tus neeg uas nrhiav Nws qhov kev tshwm sim lawm. Cov kwv tij thiab cov muam uas hmov tshua, nej tab tom tos dab tsi? Nej nrhiav dab tsi? Puas yog nej tab tom tos kom Vajtswv tshwm los? Puas yog nej tab tom tshawb nrhiav Nws tej hneev taw? Vajtswv txoj kev tshwm sim ntawd raug muab ntshaw npaum li cas! Thiab nws nyuaj npaum li cas los mus nrhiav Vajtswv tej hneev taw! Nyob rau tiam zoo li no, nyob hauv lub ntiaj teb zoo li no, peb yuav tsum ua li cas los ua tim khawv txog hnub uas Vajtswv tshwm los? Peb yuav tsum ua dab tsi kom thiaj li taug tau raws Vajtswv tej hneev taw? Txhua tus neeg uas tos ntsoov Vajtswv tshwm los puav leej ntsib cov lus nug zoo li hom no. Nej tau ua twb zoo xav txog cov lus nug no ntau tshaj li ib zaug lawm—tab sis qhov tau los yog dab tsi? Vajtswv tshwm los rau qhov twg? Vajtswv tej hneev taw nyob qhov twg? Nej puas tau txais tej lus teb rau qhov no li? Coob leej yuav teb raws li no tias: “Vajtswv tshwm los rau txhua tus uas caum raws Nws qab thiab Nws tej hneev taw nyob nrog peb; nws yooj yim li ntawd xwb!” Txhua tus neeg tuaj yeem muab ua qauv lus teb tau, tab sis nej puas to taub tias nws txhais li cas tiag los ntawm Vajtswv qhov kev tshwm sim los sis Nws tej hneev taw? Qhov kev tshwm sim ntawm Vajtswv yog hais txog qhov Nws los txog rau hauv ntiaj teb no los ua Nws txoj hauj lwm hauv tus tib neeg kiag. Nrog Nws tus kheej lub meej mom thiab tus yam ntxwv, thiab raws li txoj hauv kev uas cog rau hauv Nws, Nws nqis los nrog tib neeg ua ke los ua txoj hauj lwm pib ib tiam thiab xaus ib tiam. Hom kev tshwm sim zoo li no tsis yog tus qauv ntawm kev ua koob tsheej zoo siab. Nws tsis yog ib qho cim, ib daim duab, ib qhov txuj ci tseem ceeb, los sis qee yam ntawm ib lub zeem muag uas tseem ceeb, thiab tseem tsawg dua qhov uas nws yuav yog ib hom txheej txheem kev ntseeg. Nws yog qhov tseeb thiab muaj tiag uas tuaj yeem kov tau thiab pom tau los ntawm txhua tus. Hom kev tshwm sim zoo li no tsis yog lam tau lam ua kom dhau xwb, los sis ua ib nyuag ntu xwb; nws yog, tseem ceeb tshaj, rau ib theem ntawm txoj hauj lwm hauv Nws txoj kev npaj cawm tib neeg. Qhov kev tshwm sim ntawm Vajtswv yeej ib txwm muaj qab hau thiab ib txwm muaj qee qhov kev cuam tshuam rau Nws txoj kev npaj cawm tib neeg. Yam uas hu ua qhov kev tshwm sim ntawm no yog txawv ntawm hom “kev tshwm sim” uas Vajtswv qhia, coj, thiab qhia tib neeg. Vajtswv ua ib theem ntawm Nws txoj hauj lwm tseem ceeb hauv txhua zaus uas Nws nthuav tawm Nws Tus Kheej. Txoj hauj lwm no txawv ntawm lwm txoj hauj lwm ntawm lwm tiam lawm. Nws yog ib yam uas tib neeg tsis tuaj yeem xav tawm tau, thiab tib neeg yeej tsis tau ntsib tau pom los dua li. Nws yog txoj hauj lwm uas pib ib tiam tshiab thiab xaus tiam qub, thiab nws yog qhov qauv tshiab thiab tau tsim kho ntawm txoj hauj lwm rau kev cawm dim ntawm tib neeg; tsis tas li ntawd, nws yog txoj hauj lwm uas coj noob neej mus rau tiam tshiab. Qhov no yog qhov kev tshwm sim ntawm Vajtswv uas qhia txog.

Thaum twg nej to taub txog tias Vajtswv qhov kev tshwm sim yog txhais li cas lawm, nej tsim nyog tshawb nrhiav Vajtswv tej hneev taw li cas? Lo lus nug no tsis nyuaj los piav li: Seb Vajtswv tshwm los nyob rau qhov twg, ces nej yuav pom Nws tej hneev taw nyob rau qhov ntawd. Cov lus piav qhia zoo li no yeej qhia ncaj qha xwb, tab sis tsis tshua yooj yim muab coj los xyaum ua raws, rau qhov ntau tus neeg tsis paub tias xyov Vajtswv tshwm los nyob qhov twg, haj yam tsawg uas yuav paub tias Nws yuav xav mus tshwm sim nyob rau qhov twg, los sis Nws tsim nyog tshwm los rau qhov twg. Ib txhia neeg cia li ntseeg tau lawm hais tias qhov chaw twg uas tus Vajntsujplig ua hauj lwm, ces Vajtswv tshwm los rau qhov ntawd. Los sis lwm yam ntxiv uas lawv ntseeg tias qhov chaw twg muaj cov coj ntawm sab ntsujplig, ces Vajtswv tshwm los rau qhov ntawd. Los sis lwm yam ntxiv uas lawv ntseeg tias qhov twg uas muaj cov neeg muaj koob meej, ces Vajtswv tshwm los rau qhov ntawd. Nyob rau lub sij hawm no, cia peb muab tso tseg txawm tias cov kev ntseeg ntawd yuav yog los sis tsis yog los xij. Txhawm rau qhov piav qhia lo lus nug zoo li no, peb yuav tsum muaj lub hom phiaj meej ua ntej tso: Peb tab tom tshawb nrhiav Vajtswv tej hneev taw. Peb tsis yog nrhiav cov coj ntawm sab ntsujplig, peb haj yam tsis yog caum cov coj uas muaj koob meej; peb caum Vajtswv tej hneev taw xwb. Vim li no, vim peb tab tom tshawb nrhiav Vajtswv tej hneev taw, ces yuav tsum tshawb nrhiav rau Vajtswv tej kev npaj siab, rau Vajtswv cov lus, rau Nws cov lus hais tawm. Qhov no vim tias qhov twg los xij yog muaj cov lus tshiab hais los ntawm Vajtswv, ces Vajtswv lub suab lus nyob rau qhov ntawd, thiab qhov twg los xij yog muaj Vajtswv tej hneev taw, ces Vajtswv tej kev ua nyob qhov ntawd; qhov twg los xij uas muaj Vajtswv qhov kev nthuav tawm, ces Vajtswv tshwm los rau qhov ntawd, thiab qhov twg los xij uas Vajtswv tshwm los, ces qhov ntawd muaj qhov tseeb, txoj kev, thiab txoj sia. Nyob rau hauv txoj kev tshawb nrhiav Vajtswv tej hneev taw ntawd, nej tau tsis saib rau cov lus uas hais tias “Vajtswv yog qhov tseeb, yog txoj kev, thiab yog txoj sia.” Thiab yog li ntawd, ntau tus neeg, txawm tias thaum lawv tau txais qhov tseeb lawm los xij, tseem tsis ntseeg tias lawv nrhiav tau Vajtswv tej hneev taw lawm, thiab lawv haj tseem tsis lees paub tias yog Vajtswv qhov kev tshwm sim thiab. Qhov no yuam kev loj heev! Vajtswv qhov kev tshwm sim ua tsis tau kom haum raws li tib neeg tej kev xav phem, Vajtswv haj yam tshwm tsis tau los kom raws li tib neeg tej kev cheem tsum uas kom Nws tshwm sim los ntawd. Vajtswv npaj Nws tus kheej tej kev xaiv thiab Nws tus kheej tej phiaj xwm thaum Nws ua Nws txoj hauj lwm; tshaj qhov ntawd, Nws muaj Nws tus kheej tej hom phiaj thiab Nws tus kheej tej kev ua. Nws txawm yuav ua dab tsi los xij, Nws tsis tas yuav sib tham nrog tib neeg los sis nrhiav lawv tej kev sab laj li, haj yam tsis tas yuav hais qhia rau txhua txhua tus neeg txog Nws txoj hauj lwm. Qhov no yog Vajtswv tus moj yam, thiab tshaj ntawd, tsim nyog txhua tus yuav tsum lees paub. Yog nej xav los pom qhov kev tshwm sim ntawm Vajtswv, los caum raws Vajtswv tej hneev taw, ces nej yuav tsum xub khiav tawm ntawm nej tus kheej tej kev xav phem ua ntej tso. Koj yuav tsum tsis txhob yuam kom Vajtswv ua qhov no los sis ua qhov tod, koj yuav tsum txhob muab Nws tso rau hauv koj tus kheej cheeb tsam thiab txwv Nws nyob rau hauv koj tus kheej cov kev xav kiag li. Tab sis, nej yuav tsum taij thov rau nej tus kheej tias seb nej yuav tsum nrhiav Vajtswv tej hneev taw li cas, nej yuav lees txais Vajtswv qhov kev tshwm los li cas, thiab nej tsim nyog ua raws li Vajtswv tes hauj lwm tshiab li cas: Qhov no yog yam uas tib neeg yuav tsum tau ua. Vim tias tib neeg tsis yog qhov tseeb, thiab tsis muaj qhov tseeb, nws yuav tsum tshawb nrhiav, lees yuav, thiab zwm rau.

Txawm hais tias koj yog neeg Amelikas, Askiv los sis lwm haiv neeg los xij, koj yuav tsum tawm ntawm koj haiv neeg lub vaj loog, hla koj tus kheej, thiab saib txoj hauj lwm ntawm Vajtswv los ntawm qhov ua ib tug neeg uas raug tsim tawm los yog leej twg tiag tiag. Qhov ua li no, koj thiaj yuav tsis txwv Vajtswv tej hneev taw rau ib qho twg li. Qhov no yog vim hais tias, niaj hnub no, ntau tus neeg xav tias yuav tsis muaj hnub uas Vajtswv yuav tshwm tsis tau rau hauv ib lub tebchaws twg los yog rau hauv ib haiv neeg twg. Vajtswv tes num tseem ceeb npaum li cas, thiab Vajtswv qhov kev tshwm sim ho tseem ceeb npaum li cas! Tib neeg tej kev xav phem thiab txoj kev xav yuav tuaj yeem ntsuas tau li cas? Thiab yog li ntawd Kuv thiaj hais tias, koj yuav tsum tsoo koj tej kev xav txog kev ua pejxeem thiab haiv neeg pov tseg thiaj li los nrhiav Vajtswv qhov kev tshwm sim! Tsuas yog ua li no xwb koj thiaj li yuav tsis raug txwv txiav dab tsi los ntawm koj tus kheej tej kev xav phem; tsuas yog ua li no xwb koj thiaj li zoo tsim nyog los txais tos qhov kev tshwm sim ntawm Vajtswv. Tsis yog li ntawd ces, koj yuav nyob hauv qhov tsaus ntuj mus ib txhis, thiab tsis tau txais kev pom zoo los ntawm Vajtswv kiag li.

Vajtswv yog tus Vajtswv ntawm txhua haiv neeg. Nws tsis suav Nws tus kheej tias yog ib lub tebchaws twg los yog ib haiv neeg twg li khoom ntiag tug, tab sis mus ua Nws txoj hauj lwm raws li Nws tau npaj tseg lawm xwb, yam tsis muaj kev txwv los rau ib qho twg, ib lub tebchaws twg, los sis ib haiv neeg twg li. Tej zaum koj yeej tsis tau xav txog tus qauv no dua, los sis tej zaum koj tus cwj pwm rau tus qauv no yog ib qho kev tsis lees paub, los sis tej zaum lub teb chaws uas Vajtswv nthuav tawm Nws Tus Kheej thiab haiv neeg uas Nws nthuav Nws Tus Kheej tawm rau ntawd tsuas raug kev ntxub ntxaug los ntawm txhua tus neeg thiab tsuas yog cov poob qab tshaj plaws nyob rau hauv lub ntiaj teb no. Tiam sis Vajtswv muaj Nws lub tswv yim. Vim Nws lub hwj chim loj, thiab los ntawm Nws qhov tseeb thiab Nws tus yam ntxwv, Nws muab tau ib pab neeg uas muaj ib lub siab koom nrog Nws, thiab ib pab neeg uas Nws xav ua kom tiav hlo—ib pab, txeeb tau los ntawm Nws, tus uas tau tiv dhau txhua yam kev sim siab thiab tej kev txom nyem loj thiab txhua yam kev tsim txom, tuaj yeem caum raws Nws qab mus txog qhov kawg kiag. Lub hom phiaj ntawm Vajtswv qhov kev tshwm sim, uas tsis muaj kev txwv dab tsi rau ib yam twg li los sis ib lub tebchaws twg li, yog qhov ua rau Nws muaj peev xwm ua kom tiav Nws txoj hauj lwm raws li Nws tau npaj tseg lawm. Qhov no zoo ib yam li thaum Vajtswv rais los muaj lub cev nqaij daim tawv hauv Yudais: Nws lub hom phiaj yog txhawm rau qhov ua kom tiav txoj hauj lwm ntawm kev raug ntsia rau saum tus ntoo khaub lig los txhiv tib neeg tag nrho. Tab sis cov Yudais ntseeg tias tsis muaj tseeb tias Vajtswv yuav ua tau li no, thiab lawv xav tias tsis muaj tseeb tias Vajtswv yuav rais los muaj lub cev nqaij daim tawv thiab lees los ua lub cev ntawm Tswv Yexus. Lawv qhov kev “tsis ntseeg tias ua tau” ntawd dhau los ua lub hauv paus keeb cag uas lawv rau txim thiab tawm tsam Vajtswv, thiab thaum kawg coj mus txog txoj kev puas ntsoog ntawm Yixayee. Niaj hnub no, coob leej ntau tus ua txhaum zoo tib yam li no. Lawv tshaj tawm tag nrho nrog lawv lub zog txog qhov kev tshwm sim ntawm Vajtswv uas yuav muaj los, tab sis tib lub sij hawm ntawd kuj rau txim rau Nws qhov kev tshwm sim thiab; lawv qhov keev “tsis ntseeg tias ua tau” ntawd rov txwv qhov kev tshwm sim ntawm Vajtswv dua ib zaug ntxiv nyob rau hauv txoj kev txwv ntawm qhov lawv xav. Thiab yog li ntawd Kuv tau pom coob leej ntau tus tawg mus rau hav zoov hav tsuag thiab luag nrov tom qab lawv rov los rau Vajtswv txoj lus lawm. Tab sis qhov kev luag no puas txawv ntawm kev rau txim thiab kev thuam ntawm cov neeg Yudais? Nej tsis muaj kev hwm rau qhov tseeb, haj yam tsis muaj ib tug yam ntxwv uas paub ntshaw qhov tseeb li thiab. Txhua yam nej ua ces yog pheej kawm thiab tos yam tsis quav ntsej li xwb. Koj tuaj yeem tau txais dab tsi los ntawm txoj kev kawm thiab txoj kev tos zoo li no? Koj puas xav tias koj yuav tau txais kev coj qhia tus kheej los ntawm Vajtswv? Yog tias koj tsis tuaj yeem paub txog Vajtswv tej lus hais tawm, yuav ua li cas koj thiaj tsim nyog pom qhov Vajtswv tshwm los? Vajtswv tshwm los rau qhov twg, ces qhov tseeb yuav raug muab nthuav tawm rau qhov ntawd, thiab yuav muaj Vajtswv lub suab nyob rau qhov ntawd. Tsuas yog cov neeg uas tuaj yeem lees txais yuav qhov tseeb thiaj tuaj yeem hnov Vajtswv lub suab lus xwb, thiab tsuas yog cov neeg zoo li no xwb thiaj li tsim nyog ua tim khawv pom Vajtswv qhov kev tshwm sim. Cia li tso koj tej kev xav phem pov tseg! Cheem koj tus kheej thiab ua tib zoo nyeem cov lus no. Tsuav koj muaj ib lub siab ntshaw qhov tseeb xwb, ces Vajtswv yuav qhia koj kom koj thiaj li yuav to taub Nws tej kev npaj siab thiab Nws tej lus. Cia li tso koj tej kev sib cav txog qhov kev “tsis ntseeg tias ua tau” ntawd tseg! Qhov uas tib neeg ntseeg tias ib yam dab tsi tsis muaj tseeb tau ntau npaum twg, yuav ua rau muaj tseeb tau ntau npaum li ntawd, vim hais tias Vajtswv txoj kev txawj ntse mas yeej siab tshaj lub ntuj lawm, Vajtswv tej kev xav siab dua tib neeg tej kev xav lawm, thiab Vajtswv ua Nws txoj hauj lwm dhau ntawm tib neeg txoj kev xav thiab tej kev xav phem mus lawm. Yim muaj qee yam uas tsis ntseeg tias ua tau npaum li cas, ces yim nrhiav qhov tseeb nyob rau qhov ntawd npaum li ntawd; yim muaj qee yam uas tib neeg tej kev xav phem xav tsis txog, ces yim muaj Vajtswv tej kev npaj siab ntau npaum li ntawd. Qhov no yog vim hais tias, txawm Nws yuav tshwm los rau qhov twg los xij, Vajtswv yeej tseem yog Vajtswv, thiab Nws lub ntsiab tseeb yeej yuav tsis hloov raws li qhov chaw ntawd los sis raws li qhov Nws tshwm los li cas ntawd li. Vajtswv tus moj yam yeej yuav tsis hloov txawm Nws tej hneev taw nyob rau qhov twg los xij, thiab tab txawm Vajtswv tej hneev taw nyob rau qhov twg los xij, Nws yog tus Vajtswv ntawm txhua tus neeg, ib yam li tus Tswv Yexus tsis yog tsuas yog tus Vajtswv rau cov neeg Yixayee nkaus xwb, tab sis kuj yog Vajtswv rau txhua haiv neeg nyob rau sab Axias, Yuslauv, thiab Asmeskas, thiab ntau tshaj ntawd, Nws yog tib tug thiab tsuas yog tib tug Vajtswv rau tag nrho lub qab ntuj khwb no xwb. Yog li ntawd cia peb los tshawb nrhiav Vajtswv tej kev npaj siab thiab nrhiav qhov Nws tshwm los ntawd nyob rau hauv Nws cov lus hais tawm thiab cov lus, thiab caum raws Nws tej hneev taw mus! Vajtswv yog qhov tseeb, yog txoj hau kev, thiab yog txoj sia. Nws cov lus thiab qhov Nws tshwm los ntawd muaj sib law sib liag mus, thiab Nws tus moj yam thiab tej hneev taw ntawd yeej muab qhia rau tib neeg ntiaj teb yam qhib siab lug rau txhua lub sij hawm. Cov kwv tij thiab cov muam uas hmov tshua, Kuv vam hais tias nej txhua tus yuav pom qhov Vajtswv tshwm los nyob rau hauv cov lus no, cia li pib caum raws Nws tej hneev taw thiab rau siab ntso mus rau ib tiam tshiab, thiab nkag mus rau hauv lub ntuj tshiab thiab lub ntiaj teb tshiab zoo nkauj uas Vajtswv tau npaj rau cov uas tos ntsoov qhov Nws tshwm los lawm!

Vajtswv nyob ntsiag to xwb, thiab yeej tsis tau tshwm sim rau peb pom dua li, tab sis Nws tes hauj lwm mas yeej tsis nres li. Nws ntsuam xyuas tag nrho lub ntiaj teb, thiab txib tag nrho txhua yam, thiab pom tag nrho txhua lo lus thiab txhua txoj kev ua ntawm tib neeg. Nws ua Nws tes dej num cawm tib neeg raws li tej kev ua twb zoo ntsuas ib kauj ruam zuj zus thiab ua raws nkaus li Nws qhov phiaj xwm, yam ntsiag to thiab tsis muaj tej yam dab tsi cuam tshuam loj li, tab sis Nws tej kauj ruam ntawd mas mus zuj zus rau tom hauv ntej lawm xwb, ib ruam dhau ib ruam, los ze zuj zus rau tib neeg, thiab Nws lub rooj zaum txiav txim raug tso tawm los rau hauv lub qab ntuj khwb no yam ceev cuag tej duab ci ya, tom qab uas Nws lub zwm txwv nqis kiag tam sim ntawd los nyob xyaw peb. Cas yuav yog ib qho yeeb yam uas zoo nkauj tshaj plaws li, cas yuav yog ib qho duab uas zoo muaj tsim thiab nyob dawb paug li! Zoo li ib tug nquab dawb, thiab zoo li ib tug tsov ntxhuav nyooj laws, tus Ntsujplig los nkag kiag nrog peb lawm. Nws yog lub tswv yim, Nws yog txoj kev ncaj ncees thiab lub hwj chim huab tais, thiab Nws los ntsiag to los nkag nrog peb, coj lub hwj chim thiab kev hlub thiab kev hlub tshua puv npo los. Tsis muaj leej twg yuav paub txog qhov Nws yuav los txog li, tsis muaj leej twg yuav txais tos qhov Nws yuav los txog li, tshaj qhov ntawd, tsis muaj leej twg paub txog qhov uas Nws tab tom yuav ua li. Tib neeg lub neej ces yeej ua mus ntxiv li yav dhau los, lawv lub siab los yeej tsis txawv li, thiab ib hnub yeej dhau mus zuj zus li ib txwm muaj dhau los. Vajtswv yeej nrog peb nyob, ib tug tib neeg zoo li lwm tus tib neeg, ib yam li ib tug caum uas tsis tseem ceeb dab tsi li thiab ib tug ntseeg dog dig xwb. Nws muaj Nws qhov yuav caum, Nws tus kheej tej hom phiaj; thiab, qhov tshaj ntawd, Nws muaj hwj chim qaum ntuj uas tsis muaj lwm tus tib neeg dog dig yuav muaj li. Tsis muaj leej twg xam pom Nws lub hwj chim qaum ntuj li, thiab tsis muaj leej twg yuav xav tawm txog qhov sib txawv ntawm Nws lub ntsiab tseem ceeb thiab lwm tus neeg li. Peb nyob ua ke nrog Nws, tsis muaj dab tsi kem thiab tsis ntshai li, vim qhov peb pom ces Nws tsuas yog ib tug ntseeg uas tsis tseem ceeb dab tsi li xwb. Nws saib txhua yam peb ua, thiab tag nrho peb tej kev xav thiab tswv yim ces raug nthuav tawm tag nrho rau Nws pom. Tsis muaj leej twg yuav quav ntsej txog qhov uas muaj Nws, tsis muaj leej twg yuav xav txog ib yam dab tsi ntawm Nws tes hauj lwm li, thiab, qhov tshaj ntawd, tsis muaj leej twg yuav muaj ib qho dab tsi me me uas tsis ntseeg txog qhov uas Nws yog leej twg li. Tag nrho tej peb ua ces tsuas yog caum tej peb xav ua xwb, cuag li Nws yeej tsis muaj ib yam dab tsi cuam tshuam txog peb li …

Yam tsis faj txog li, tus Vajntsujplig tau hais tawm ib kab lus “los ntawm” Nws, thiab txawm hais tias zoo li yeej tsis faj txog li, txawm li ntawd los peb yeej zeem tau hais tias nws yog ib lo lus nqua hu los ntawm Vajtswv thiab yeej npaj txhij txais nws los ntawm Vajtswv. Qhov ntawd yog vim, tsis hais leej twg yog tus hais cov lus no li, hais tias tej lus ntawd los ntawm Vajntsujplig los, ces peb yuav tsum txais yuav thiab tsis muaj cai yuav tsis lees li. Qhov lus nqua hu ntxiv mus mas tej zaum yuav yog los ntawm kuv los, los sis los ntawm koj los, los sis los ntawm ib tug neeg twg los. Tsis hais yog leej twg li, tag nrho ces yeej puav leej yog txoj hmoov hlub ntawm Vajtswv xwb. Tab sis tsis hais yog leej twg li, peb yuav tsum tsis txhob pe hawm tus neeg no, vim tsis hais muaj dab tsi li, tus neeg no tsis muaj hnub yuav yog Vajtswv li, los sis peb yuav tsum tsis txhob lam tau lam xaiv ib tug niag neeg dog dig li no los ua peb tus Vajtswv. Peb tus Vajtswv mas yog ib tug zoo tshaj plaws thiab txaus hwm tshaj plaws; ib tug neeg tsis tseem ceeb li ntawd es yuav ua cas sawv tau Nws qhov chaw? Tshaj qhov ntawd, peb tab tom nyob tos Vajtswv los thiab coj peb rov qab mus rau lub nceeg vaj saum ntuj ceeb tsheej, yog li ntawd ib tug neeg tsis tseem ceeb li ntawd yuav ua cas ua tau ib teg dej num uas tseem ceeb thiab nyuaj npaum li ntawd? Yog tus Tswv rov los dua, nws yuav tsum yog caij ib tauv huab dawb los, kom neeg coob heev thiaj li pom. Qhov ntawd mas yuav muaj lub hwj chim loj ci ntsa iab! Nws ho yuav cia li nkaum twj ywm nrog ib pab neeg dog dig tau li cas thiab?

Thiab tab sis ho yog tus neeg dog dig no, nkaum twj ywm nrog cov neeg, uas yog tus ua tes hauj lwm tshiab cawm peb. Nws tsis hais dab tsi qhia peb li, los sis Nws tsis qhia peb hais tias vim li cas Nws ho los, tab sis tsuas ua tes hauj lwm uas Nws npaj siab ua kom raws li Nws txoj kev npaj thiab Nws qhov txheej txheem xwb. Nws cov lus thiab tej lus hais tawm mas muaj ntau zuj zus tuaj. Txij ntawm tej lus nplig siab, lus ntuas, lus qhia kom nco qab, thiab lus ceeb toom, los mus rau lus cem thiab lus qhuab ntuas; txij ntawm lub suab mos thiab muag, los mus rau lub suab uas muaj ceem thiab muaj tsim—tag nrho tej ntawd yeej ua rau tib neeg hnov txog txoj kev hlub tshua uas loj thiab ntshai heev. Txhua yam uas Nws hais ces yeej ntob nkaus tej lus zais uas peb muab zais tseg tob heev rau hauv peb; Nws tej lus chob peb lub siab, chob peb tus ntsujplig, thiab ua rau peb muaj kev txaj muag loj heev yam tiv tsis taus kiag li, tsis paub yuav khiav mus nkaum qhov twg li. Peb txawm pib muaj qhov ua xyem xyav txog qhov tias seb tus Vajtswv uas nyob hauv tus neeg no lub siab puas yuav hlub peb tiag tiag thiab Nws npaj yuav ua dab tsi kiag. Tej zaum ntshe peb tsuas yuav raug qaws mus tom qab uas tiv dhau tej kev txom nyem no lawm xwb lau? Nyob rau hauv peb lub hlwb, peb xav … txog txoj hau kev kawg uas yuav los txog thiab txog peb txoj hmoo yav pem suab. Txawm li ntawd los, yeej zoo li qhov dhau los thiab, peb tsis muaj leej twg ntseeg hais tias Vajtswv twb yeej tau los muaj cev nqaij daim tawv los ua hauj lwm nyob nrog peb lawm. Txawm hais tias Nws twb yeej tau nrog peb los ntev lawm, txawm hais tias Nws twb yeej tau hais ntau lo lus nrog peb tim ntsej tim muag lawm, los peb tseem yeej tsis kam txais yuav ib tug tib neeg dog dig li ntawd los ua tus Vajtswv rau peb lub neej yav pem suab thiab, thiab tseem tsis kam muab qhov kev tswj peb lub neej yav pem suab thiab peb txoj hmoo rau tus neeg tsis tseem ceeb no. Peb yeej tau xyiv fab rau cov dej cawm siav yam tsis tag tsis kawg los ntawm Nws lawm, thiab los ntawm Nws es peb thiaj li tau ua ib lub neej tib neeg thiab tau nrog Vajtswv tim ntsej tim muag lawm. Tab sis peb tsuas ris txiaj rau tus Tswv Yexus saum ceeb tsheej xwb, thiab yeej tsis quav ntsej txog qhov kev xav ntawm tus neeg dog dig uas muaj lub hwj huaj no li. Txawm li ntawd los xij, ib yam li qhov dhau los lawm, Nws nkaum nstiag to hauv lub cev nqaij daim tawv ua Nws tes hauj lwm, nthuav lub suab ntawm Nws lub siab tawm, cuag li yeej tsis hnov txog tib neeg tej kev tsis lees txais Nws li, cuag li yeej zam txim rau tib neeg txoj kev tsis paub tab thiab kev ruam tsis paub dab tsi mus ib txhiab ib txhis, thiab yeej zam tib neeg tus cwj pwm uas tsis muaj qab hau rau Nws mus tag ib txhis li.

Peb yeej tsis paub txog li, tus neeg tsis tseem ceeb no tau coj peb mus ib kauj ruam dhau ib kauj ruam ntawm Vajtswv tes hauj lwm. Peb tau ntsib ntau qhov kev sim siab yam suav tsis txheeb li, raug cem ntau zaus yam suav tsis txheeb li, thiab raug sim siab rau txoj kev tuag kiag. Peb kawm paub txog Vajtswv tus moj yam uas ncaj ncees thiab muaj hwj chim tshaj plaws, txaus siab rau Nws txoj kev hlub thiab kev hlub tshua tib si, los mus txaus siab rau Vajtswv lub hwj chim thiab lub tswv yim uas loj tshaj plaws, pom Vajtswv txoj kev hlub, thiab pom Vajtswv txoj kev xav uas kub siab lug xav cawm tib neeg. Nyob rau hauv tus neeg dog dig no cov lus, peb tau los paub Vajtswv tus moj yam thiab lub ntsiab tseem ceeb, los to taub txog Vajtswv txoj kev xav, los paub txog tus yam ntxwv lub ntsiab tseeb ntawm tib neeg, thiab pom txoj kev mus rau kev cawm dim thiab kev raug tsim kho kom zoo tiav log. Nws cov lus ua rau peb “tuag,” thiab ua rau peb “rov yug dua tshiab”; Nws cov lus coj kev kaj siab los rau peb, tab sis kuj ho ua rau peb muaj kev tu siab rau tej kev txhaum thiab ua rau peb hnov zoo li tshuav nuj nqis ntau heev; Nws cov lus coj tau kev zoo siab thiab kev thaj yeeb los rau peb, tab sis kuj coj tau tej kev mob uas tsis tag tsis kawg los rau peb thiab. Qee lub sij hawm ces peb zoo li tej yaj yuav raug tua nyob hauv Nws ob txhais tes; qee lub sij hawm peb zoo li lub ntsiab muag hauv Nws lub qhov muag, thiab tau txais Nws txoj kev hlub uas mos muag; qee lub sij hawm peb zoo li Nws tus yeeb ncuab, thiab thaum Nws ntsia tuaj ces ua rau peb yaj ua hmoov tshauv tag nrho los ntawm Nws txoj kev npau taws. Peb yog noob neej uas Nws cawm, peb yog cov niag kas ntawm Nws ob lub qhov muag, thiab peb yog cov yaj uas poob zoo uas thawm hnub thawm hmo, Nws tau khoov nrhiav. Nws yeej muaj lub siab hlub tshua rau peb, Nws yeej ntxub peb, Nws yeej rub peb sawv, Nws yeej nplij thiab txhawb peb, Nws yeej coj peb kev, Nws yeej qhia kom peb paub, Nws yeej cem thiab qhuab qhia peb, thiab Nws tseem cem foom peb thiab. Hmo ntuj thiab nruab hnub, Nws yeej txhawj xeeb txog peb yam tsis tu ncua li, thiab tiv thaiv thiab saib xyuas peb, hmo ntuj thiab nruab hnub, yeej tsis nrug ntawm peb ib sab li, tab sis tseem nchuav tej ntshav hauv Nws lub siab rau peb thiab yuav them tus nqi twg rau peb los kam tag nrho li. Nyob rau hauv tej lus hais tawm ntawm lub cev nqaij daim tawv dog dig uas me me no, peb tau tag nrho Vajtswv thiab pom txoj hau kev kawg uas Vajtswv tau muab pub rau peb. Txawm li no los xij, kev qhuas tus kheej yeej tseem do teeb meem tawm hauv peb lub siab, thiab peb yeej tseem tsis kam los mus txais yuav tus neeg zoo li no ua peb tus Vajtswv. Txawm hais tias Nws twb tau muab tej zaub mov kuab muaj tsuas ntau rau peb lawm, muab ntau heev rau peb noj lawm, los yeej tsis muaj ib yam no uas yuav hloov tau Tus Tswv qhov chaw hauv peb lub siab li. Peb tsuas yog lam ua xyem xyav hwm tus neeg no tus yeeb yam thiab lub meej mom tshwj xeeb xwb. Yog Nws tsis qhib Nws lub qhov ncauj hais kom peb lees paub hais tias Nws yog Vajtswv, ces peb yeej tsis lam yuav cia li lees paub Nws ua tus Vajtswv uas yuav los txog sai sai no thiab tab sis twb yeej tau los ua hauj lwm nyob rau hauv peb ntev heev los lawm.

Vajtswv yeej hais Nws tej lus ntxiv tas zog li, siv ntau txoj hau kev thiab ntau txoj kev xav los qhuab ntuas peb txog tej uas peb tsim nyog ua thaum uas, nyob rau tib lub sij hawm ntawd, tawm suab rau Nws lub siab. Nws tej lus muaj hwj chim cawm siav, qhia peb txog kev tham lus, thiab ua kom peb to taub hais tias dab tsi yog qhov tseeb. Peb pib nyiam Nws cov lus, peb pib tig los tsom ntsoov rau Nws lub suab thiab tus yam ntxwv hais lus, thiab tos nco xwb ces peb cia li pib txaus siab rau tej kev xav tob tob ntawm tus neeg dog dig no. Nws nti nthav cov ntshav hauv Nws lub siab rau tej kev ua qav ua num rau peb, pw tsis tsaug zog thiab noj tsis qab rau peb, quaj rau peb, xyu rau peb, ntsaj rau kev mob kev nkeeg rau peb, poob ntsej poob muag rau peb txoj hau kev kawg thiab kev cawm dim, thiab peb tej kev loog caws yaum thiab kev ntxeev siab ua rau kua muag thiab ntshav nrog los hauv Nws lub siab los. Txoj kev ua neeg li no thiab muaj li no mas tsis muaj ib tug neeg dog dig yuav muaj li, los sis tsis muaj ib tug tib neeg qias vuab tsuab yuav muaj los sis yuav ua tau li. Nws muaj kev zam thiab ua siab ntev uas tsis muaj ib tus neeg dog dig yuav muaj li, thiab Nws txoj kev hlub tsis yog tej yam uas ib tug uas raug tsim tawm los twg yuav muab pub tau li. Tsis muaj ib tug uas dhau Nws lawm ces yuav paub tag nrho peb tej kev xav, los sis yuav paub meej meej thiab paub tag nrho peb tus yam ntxwv thiab lub ntsiab tseem ceeb, los sis txiav txim tau rau tib neeg txoj kev ntxeev siab thiab kev qias vuab tsuab, los sis hais lus rau peb thiab ua hauj lwm rau peb sawv cev rau Vajtswv uas nyob saum ceeb tsheej zoo li no lawm. Tsis muaj leej twg dhau Nws lawm uas yuav muaj lub hwj chim, lub tswv yim, thiab lub meej mom ntawm Vajtswv; tus moj yam ntawm Vajtswv thiab qhov uas Vajtswv muaj thiab yog raug muab qhia tawm, tag nrho txhua yam, nyob rau hauv Nws. Tsis muaj leej twg dhau Nws lawm uas yuav muaj peev xwm qhia txoj kev rau peb thiab coj tus duab ci pom kev los rau peb li. Tsis muaj leej twg dhau Nws lawm uas yuav muaj peev xwm los nthuav tawm tau txog tej lus zais tob uas Vajtswv yeej tsis tau muab qhia tawm puag thaum ntuj tsim teb raug los txog niaj hnub no. Tsis muaj leej twg dhau Nws lawm uas yuav muaj cuab kav cawm tau peb ntawm Ntxwgnyoog lub voj hlua thiab ntawm peb tus kheej tus moj yam qias vuab tsuab li. Nws sawv cev Vajtswv. Nws qhia tawm Vajtswv lub siab tob tshaj plaws, Vajtswv tej kev qhuab ntuas, thiab Vajtswv tej lus txiav txim rau tag nrho noob neej. Nws tau qhib ib tiam tshiab, ib nceeg sij hawm tshiab, thiab coj ib lub ntuj tshiab thiab lub ntiaj teb tshiab thiab tes hauj lwm tshiab los, Nws tau coj txoj kev cia siab los rau peb thiab muab lub neej uas peb coj nyob rau hauv ib tug yam ntxwv uas pom tsis meej ntawd xaus tseg, thiab Nws tau pab kom tag nrho peb tus kheej muaj peev xwm los pom tag nrho txoj kev mus rau txoj kev cawm dim. Nws tau kov yeej tag nrho peb tus kheej lawm thiab muab tau kiag peb lub siab lub ntsws lawm. Txij kiag thaum ntawd mus lawm yav tom ntej, peb lub siab tau txais kev paub lawm, thiab peb tus ntsujplig raug tsa kom rov sawv: Tus neeg dog dig, tus uas tsis tseem ceeb, tus neeg uas nrog peb nyob no thiab peb tau tsis lees txais los tau ntev heev lawm—tus no tsis yog Tswv Yexus, tus uas nyob hauv peb txoj kev xav tag mus li, tsim los los sis ua npau suav, thiab tus uas peb tos ntsoov thawm hnub thawm hmo lod? Yeej yog Nws! Yeej yog Nws tiag tiag li! Nws yog peb tus Vajtswv! Nws yog qhov tseeb, txoj kev, thiab txoj sia! Nws tau pab kom peb ciaj sia ua neej dua thiab kom pom tus duab ci ntsa pom kev thiab cheem peb lub siab kom tsis txhob mus rau ub rau no. Peb tau rov qab los rau Vajtswv lub tsev lawm, peb tau rov qab los rau ntawm Nws lub zwm txwv, peb tau los tim ntsej tim muag nrog Nws, peb tau pom kiag Nws lub ntsej muag, thiab peb tau pom txoj kev uas nyob tom ntej. Nyob rau lub sij hawm no, peb lub siab lub ntsws ces raug Nws muab txeeb tau lawm; peb tsis muaj qhov ua xyem xyav hais tias Nws yog leej twg lawm, tsis muaj qhov yuav tawm tsam Nws tes hauj lwm thiab Nws txoj lus, thiab peb tau txhos caug pe Nws. Peb tsis xav tau dab tsi tshaj li qhov uas caum Vajtswv tej hneev taw mus kom tag peb txoj sia, thiab kom raug Nws muab tsim kho kom zoo tiav log, thiab kom tau them Nws txoj hmoov hlub rov qab, thiab them Nws txoj kev hlub uas muaj rau peb, thiab ua raws li Nws txoj kev tswj hwm thiab kev npaj, thiab koom tes rau Nws tes hauj lwm, thiab ua txhua yam uas peb ua tau kom ua tej uas Nws cob rau peb ua ntawd kom tiav hlo.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Txuas Tom Kawg 4: Pom Vajtswv Qhov Kev Tshwm Sim Los nyob rau hauv Nws Qhov Kev Txiav Txim thiab Kev Rau Txim

Vajtswv thiab tib neeg mas muab hais tsis tau kom sib npaug zos. Nws lub ntsiab tseem ceeb thiab Nws tes hauj lwm yog yam uas piav tsis tau thiab to taub nyuab heev rau tib neeg. Yog Vajtswv tus kheej kiag tsis ua Nws tes hauj lwm thiab hais Nws tej lus rau tib neeg ntiaj teb, ces, txawm li cas los xij, tib neeg yuav tsis muaj peev xwm to taub txog Vajtswv tej kev npaj siab li. Thiab yog li ntawd, txawm yog kiag cov uas yeej muab tag nrho lawv lub neej txoj sia fij kiag rau Vajtswv los yeej yuav tsis muaj peev xwm tau txais Nws qhov kev pom zoo li. Yog Vajtswv tsis pib ua hauj lwm, ces tib neeg txawm yuav ua zoo npaum li cas, los yeej tsis tau dab tsi li, vim Vajtswv tej kev xav mas yeej siab tshaj tib neeg tej kev xav tas mus li xwb, thiab Vajtswv lub tswv yim mas tsis muaj ib tug tib neeg twg to taub li. Thiab yog li ntawd Kuv hais tias cov uas hais tias yeej “to taub tag nrho” Vajtswv thiab Nws tes hauj lwm ces yog ib yav niag tog cav ruam xwb; tag nrho lawv ces tsuas qhuas lawv tus kheej thiab khav theeb nkaus xwb. Tib neeg yuav tsum tsis txhob txwv Vajtswv tes hauj lwm; tshaj qhov ntawd, tib neeg txwv tsis tau Vajtswv tes hauj lwm. Raws li Vajtswv pom mas, tib neeg tseem me tshaj li ib tug ntsaum lawm thiab; yog li ntawd tib neeg yuav ua cas to taub txog Vajtswv tes hauj lwm mas? Cov uas nyiam piav tsis paub xaus, “Vajtswv tsis ua hauj lwm li no los sis li ntawd,” los sis “Vajtswv tsis zoo li no los sis li ntawd”—tsis yog lawv lam hais khav theeb ntsuav xwb los? Peb sawv daws yuav tsum paub hais tias tib neeg, cov uas muaj cev nqaij daim tawv, tau raug Ntxwgnyoog muab ntxias ua qias vuab tsuab tag lawm. Noob neej tus yeeb yam ces yog tawm tsam Vajtswv xwb. Noob neej tsis sib txig sib luag nrog Vajtswv, noob neej mas haj yam tsis tas hais txog qhov uas yuav muab tswv yim rau Vajtswv tes hauj lwm li. Hos qhov uas Vajtswv coj tib neeg kev li cas, mas qhov no yog Vajtswv Tus Kheej tes hauj lwm. Nws yog ib qho uas tsim nyog kom tib neeg yuav tsum zwm rau, yam tsis tas yuav ua txuj hais li no los sis li tej tswv yim tod, vim tib neeg tsuas yog plua av xwb. Vim nws yog peb qhov kev npaj siab yuav nrhiav Vajtswv, peb yuav tsum tsis txhob muab peb tej kev xav phem coj los tshooj rau Nws tes hauj lwm kom Vajtswv txiav txim siab rau, peb haj yam tsis tsim nyog siv peb tus moj yam qias vuab tsuab los txhob txwm thiab siv zog tawm tsam Vajtswv tes hauj lwm. Qhov ntawd tsis yog muab peb ua Khetos tus yeeb ncuab los? Cov tib neeg zoo li ntawd yuav ua li cas ntseeg tau Vajtswv? Vim peb ntseeg hais tias muaj ib tug Vajtswv, thiab vim peb xav ua kom haum raws li Nws siab thiab kom pom Nws, peb yuav tsum nrhiav txoj kev ntawm qhov tseeb, thiab txoj kev ntawm qhov sib raug zoo nrog Vajtswv. Peb yuav tsum tsis txhob sawv ua caj dab tawv qhawv tawm tsam Nws. Tej kev ua zoo li ntawd es ho yuav muaj dab tsi zoo tshwm sim tuaj mas?

Niaj hnub no, Vajtswv tau ua tes hauj lwm tshiab lawm. Tej zaum koj yuav tsis muaj peev xwm lees tau tej lus no, thiab tej zaum tej lus no yuav zoo li txawv txawv rau koj, tab sis Kuv qhia koj hais tias tsis txhob muab koj tus yam ntxwv xeeb txawm nthuav tawm tam sim no, vim tsuas yog cov uas tshaib thiab nqhis txoj kev ncaj ncees tiag tiag rau ntawm Vajtswv lub xub ntiag xwb thiaj li tau txais qhov tseeb, thiab tsuas yog cov uas mob siab tiag mas Nws thiaj li yuav qhia rau kom paub thiab coj kev rau. Qhov tshwm sim ntawd ces yog tau los ntawm kev nrhiav qhov tseeb nrog rau kev nyab xeeb yam meej pem hlo xwb, tsis yog tau los ntawm kev sib ceg thiab kev sib cav. Thaum Kuv hais tias “niaj hnub no, Vajtswv tau ua tes hauj lwm tshiab tiav lawm,” Kuv hais txog qhov uas Vajtswv tab tom rov qab los rau lub cev nqaij daim tawv lawm. Tej zaum cov lus no yuav tsis xeeb txob koj; tej zaum koj ntxub tej lus ntawd; los sis tej zaum tseem ua rau koj xav paub xav pom thiab. Txawm yuav yog qhov twg los xij, Kuv cia siab hais tias tag nrho cov uas xav kom Vajtswv tshwm sim los ces yuav tau ntsib qhov tseeb no thiab muab saib kom meej meej, es tsis txhob cia li dhia kiag mus rau qhov lus xaus txog qhov ntawd; qhov ntawd yog qhov uas ib tug neeg ntse yuav tsum ua.

Nws tsis yog ib qho nyuab uas yuav nug txog ib yam zoo li no, tab sis peb txhua tus yuav tsum tau paub ib qho tseeb no: Nws tus uas yog tus Vajtswv uas yug los ua neeg ntawd mas yuav muaj lub ntsiab tseem ceeb li Vajtswv, thiab Nws tus uas yog tus Vajtswv uas yug los ua neeg yuav muaj yam tshwm sim kom pom li Vajtswv. Vim Vajtswv rais los muaj cev nqaij daim tawv, Nws yuav coj tes hauj lwm Nws npaj siab yuav ua los, thiab vim Vajtswv rais los muaj cev nqaij daim tawv, Nws yuav nthuav qhov uas Nws yog ntawd tawm, thiab yuav muaj peev xwm coj qhov tseeb los rau tib neeg, muab txoj sia pub rau lawv thiab taw qhia txoj kev rau lawv. Lub cev nqaij daim tawv uas tsis muaj lub ntsiab tseem ceeb ntawm Vajtswv ces yeej tsis yog tus Vajtswv uas yug los ua neeg tiag tiag li; ntawm qhov no mas yeej muaj tseeb li ntawd. Yog tib neeg npaj siab tshawb xyuas nws puas yog tus Vajtswv uas yug los ua neeg lub cev nqaij daim tawv, ces lawv yuav tsum ua kom paub tseeb los ntawm tus moj yam uas Nws nthuav tawm thiab tej lus uas Nws hais. Ces hais tau hais tias, yuav kom paub meej hais tias seb qhov ntawd puas yog Vajtswv lub cev nqaij daim tawv uas Nws yug los rau los tsis yog, thiab seb qhov ntawd puas yog txoj kev tseeb los tsis yog, yus yuav tsum tau muab cais tawm ntawm lub hauv paus ntawm Nws lub ntsiab tseem ceeb. Thiab yog li ntawd, qhov txiav txim siab tias seb nws puas yog lub cev nqaij daim tawv ntawm tus Vajtswv uas yug los ua neeg ntawd, mas qhov tseem ceeb yog nyob rau hauv Nws lub ntsiab tseem ceeb (Nws tes hauj lwm, Nws tej lus hais tawm, Nws tus moj yam, thiab lwm yam ntxiv), tsis nyob rau ntawm qhov uas zoo li cas nyob sab nraud. Yog tib neeg tsuas tshawb xyuas Nws lub ntsej muag sab nraud kom meej xwb, es tsis quav ntsej Nws lub ntsiab tseeb li, ces qhov no qhia hais tias tib neeg tsis nkag siab thiab tsis paub dab tsi li. Qhov kev tshwm sim sab nraud tsis muaj cuab kav yuav qhia tau lub ntsiab tseem ceeb; qhov tshaj ntawd, Vajtswv tes hauj lwm mas yuav tsis muaj hnub uas yuav yoog raws li tib neeg txoj kev xav phem li. Tsis yog Yexus lub cev uas pom sab nraud zoo tsis thooj li qhov tib neeg xav phem los? Tsis yog nws lub ntsej muag thiab tej khaub ncaws hnav tsis muaj peev xwm yuav qhia tau hais tias Nws yog leej twg tiag los? Tsis yog cov Falixais thaum ub tawm tsam Yexus vim yog kiag qhov uas lawv tsuas saib Nws qhov kev tshwm sim sab nraud xwb, thiab tsis khaws cov lus uas tawm hauv Nws lub qhov ncauj mus rau hauv lawv lub siab los? Nws yog Kuv txoj kev cia siab hais tias txhua tus kwv tij thiab nkauj muam uas nrhiav qhov kev tshwm sim ntawm Vajtswv yuav tsis rov qab tsim qhov kev puas ntsoog loj ntawm keeb kwm ntawd dua ib zaug ntxiv lawm. Nej yuav tsum tsis txhob rais mus ua cov Falixais uas nyob rau tiam tam sim no es muab Vajtswv ntsia rau saum tus ntoo khaub lig dua ib zaug ntxiv lawm. Nej yuav tsum ua twb zoo xav txog kev txais tos kev rov qab los ntawm Vajtswv, thiab nej yuav tsum muaj ib lub siab kaj lug txog qhov uas yuav ua li cas thiaj ua tau ib tug neeg uas zwm rau qhov tseeb. Qhov no yog tes dej num ntawm txhua leej txhua tus uas tab tom tos Yexus rov qab caij ib tauv huab dawb los. Peb yuav tsum mos peb ob lub qhov muag sab ntsujplig kom pom kev zoo, thiab tsis txhob daig rau tej lus npau suav uas hais tshaj tshaj ntawd. Peb yuav tsum xav txog Vajtswv tes hauj lwm uas muaj tiag thiab ua tau, thiab saib qhov uas muaj tiag ntawm Vajtswv. Tsis txhob muaj siab heev heev los sis plam nej tus kheej rau hauv tej npau suav nruab hnub, pheej tos ntsoov hnub uas tus Tswv Yexus, caij ib tauv huab dawb, ces tos nco los txog ntua ntawm nej, thiab coj nej cov uas yeej tsis tau paub thiab pom Nws dua li, thiab cov uas yeej tsis paub yuav ua li cas thiaj ua tau raws li Nws txoj kev xav. Nws yog ib qho zoo dua cia xav txog tej yam uas muaj tiag thiab ua tau xwb!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Lus Ua Ntej

Nej puas xav paub lub hauv paus keeb cag ntawm qhov uas vim li cas cov Falixais thiaj li tawm tsam Yexus mas? Nej puas xav paub lub ntsiab tseeb ntawm cov Falixais? Lawv ces muaj tej kev xav tsis raws li qhov tseeb puv npo txog tus Mexiyas. Tshaj qhov ntawd, lawv tsuas ntseeg hais tias tus Mexiyas yuav los, tab sis tsis caum txoj sia qhov tseeb. Thiab yog li ntawd, txawm yog niaj hnub no kiag los lawv tseem tos ntsoov tus Mexiyas, vim lawv tsis muaj ib qho kev paub txog txoj kev ntawm lub neej txoj sia li, thiab tsis paub hais tias txoj kev ntawm qhov tseeb yog dab tsi. Yuav ua cas, nej hais nas, es cov neeg ruam, tawv ncauj thiab tsis paub tab li ntawd thiaj yuav tau txais Vajtswv tej koob hmoov mas? Yuav ua cas lawv thiaj yuav pom tus Mexiyas? Lawv tawm tsam Yexus vim lawv tsis paub txoj xub ke ntawm Vajntsujplig tes hauj lwm, vim lawv tsis paub txoj hau kev ntawm qhov tseeb uas Yexus tau hais txog, thiab, tshaj qhov ntawd, vim lawv tsis to taub tus Mexiyas. Thiab vim lawv tsis tau pom dua tus Mexiyas li thiab yeej tsis tau koom tus Mexiyas li, lawv thiaj ua yuam kev rau qhov uas tsuas lam tuav rawv tus Mexiyas lub npe rau thaum uas tab tom siv txhua yam los tawm tsam lub ntsiab tseeb ntawm tus Mexiyas xwb. Cov Falixais nyob rau hauv lub ntsiab tseeb ces tawv ncauj, khav theeb, thiab tsis ua raws li qhov tseeb. Lub hauv paus ntsiab lus ntawm lawv txoj kev ntseeg Vajtswv ces yog: Tsis hais Koj tej kev qhuab qhia yuav tob npaum li cas, tsis hais Koj lub hwj chim yuav siab npaum li cas li, Koj yeej tsis yog Khetos tshwj tsis yog hais tias Koj raug hu ua tus Mexiyas. Txoj kev ntseeg no tseem tsis yog tej yam txawv heev thiab txaus luag heev thiab lod? Cia Kuv nug nej ntxiv tias: Nws tsis yog ib qho yooj yim heev rau nej ua tej qho yuam kev li cov Falixais thaum ub thiab lod, yog hais tias nej twb tsis muaj ib qho kev to taub me me txog Yexus li nas? Koj puas muaj peev xwm pom txoj kev ntawm qhov tseeb? Koj puas yuav lav tau tiag tiag hais tias koj yuav tsis tawm tsam Khetos? Koj puas yuav muaj peev xwm ua raws li tes hauj lwm ntawm Vajntsujplig? Yog koj tsis paub hais tias xyov koj puas yuav tawm tsam Khetos, ces Kuv hais tias koj twb nyob ze ze rau txoj kev tuag lawm. Tag nrho cov uas tsis paub tus Mexiyas ces yeej muaj cuab kav tawm tsam Yexus, tsis lees txais Yexus, hais lus cem Nws. Cov neeg uas tsis to taub Yexus ces yeej muaj cuab kav tsis lees txais Nws thiab cem thuam Nws. Tshaj qhov ntawd, lawv yeej muaj cuab kav pom qhov kev rov qab los ntawm Yexus ua qhov kev dag txog Ntxwgnyoog, thiab muaj neeg coob dua yuav cem Yexus qhov kev rov qab los rau lub cev nqaij daim tawv. Tag nrho tej no tseem tsis ua rau nej ntshai thiab lod? Qhov nej ntsib yuav yog kev saib tsis taus txoj kev ntseeg rau Vajntsujplig, txoj kev rhuav tshem Vajntsujplig tej lus rau tej pawg ntseeg, thiab thuam tsis lees txais tag nrho tej uas Yexus nthuav tawm. Nej yuav tau txais dab tsi los ntawm Yexus yog nej tseem pheej feeb tsis meej? Nej yuav ua cas to taub txog Yexus tes hauj lwm thaum Nws rov qab los rau hauv lub cev nqaij daim tawv nyob saum ib tauv huab dawb, yog hais tias nej tseem pheej tawv qhawv tsis kam lees paub nej tej kev ua yuam kev ntawd? Kuv qhia nej li no tias: Cov tib neeg uas tsis lees txais qhov tseeb, tiam sis ho qi muag nti tos ntsoov qhov Yexus rov qab los saum cov huab dawb los, ces yeej yuav hais lus tuam mom tus Vajntsujplig xwb xwb li, thiab lawv yog pawg uas yuav raug rhuav tshem. Nej tsuas xav tau Yexus txoj hmoov hlub xwb, thiab tsuas xav kom tau qhov chaw kaj siab lug saum ntuj ceeb tsheej xwb, tab sis nej ib txwm tsis mloog tej lus Yexus hais li, thiab yeej ib txwm tsis tau lees txais qhov tseeb uas Yexus nthuav tawm thaum Nws rov los rau lub cev nqaij daim tawv. Nej yuav muab dab tsi coj los pauv qhov tseeb ntawm Yexus qhov kev rov qab los rau saum ib tauv huab dawb? Puas yog qhov kev ua siab dawb paug uas nej ua ib qho kev txhaum tag los pheej ua ib qho kev txhaum ntxiv tas li, thiab tom qab ntawd ces nej los hais lus lees kev txhaum, ib zaug tag los ib zaug tuaj li thiab lod? Nej yuav muab dab tsi coj los ua kev theej txhoj rau Yexus tus uas rov los rau saum ib tauv huab dawb? Qhov ntawd puas yog qhov tseem ceeb ntawm ntau lub xyoo ntawm tes hauj lwm uas nej qhuas nej tus kheej tas zog xwb? Nej yuav muab dab tsi coj los ua kom tus Yexus uas twb tau rov los lawm ntawd ntseeg nej? Puas yog nej tus yeeb yam khav theeb, uas tsis ua raws li ib qho tseeb twg li xwb?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Thaum Lub Sij Hawm Koj Pom Yexus Lub Cev Sab Ntsujplig, Vajtswv Yuav Tsim Lub Ntuj thiab Lub Ntiaj Teb Tshiab Lawm

Nej qhov kev uas siab ncaj ces tsuas muaj nyob hauv lo lus nkaus xwb, nej qhov kev paub ces yog txoj kev xav thiab tej kev xav phem nkaus xwb, nej tej kev rau siab ua hauj lwm ces yog kom tau txais tej koob hmoov saum ntuj ceeb tsheej nkaus xwb, thiab yog li ntawd nej txoj kev ntseeg yuav zoo li cas mas? Txawm yog niaj hnub no kiag, los nej yeej ua ntsej lag muag dig rau txhua txhua lo lus ntawm qhov tseeb. Nej tsis paub xyov Vajtswv yog dab tsi, nej tsis paub xyov Khetos yog dab tsi, nej tsis paub xyov yuav hwm Yehauvas li cas, nej tsis paub yuav to taub tes hauj lwm ntawm Vajntsujplig li cas, thiab nej tsis paub yuav qhia qhov sib txawv ntawm tes hauj lwm ntawm Vajtswv Tus Kheej kiag thiab tib neeg txoj kev dag li cas. Nej tsuas paub cem txhua lo lus ntawm qhov tseeb uas Vajtswv hais tawm uas tsis yoog raws li nej tus kheej txoj kev xav nkaus xwb. Koj txoj kev txo hwj chim nyob qhov twg? Koj txoj kev zwm nyob qhov twg? Koj txoj kev ua siab ncaj nyob qhov twg? Koj tus cwj pwm uas nrhiav qhov tseeb nyob qhov twg? Koj lub siab hwm Vajtswv nyob qhov twg? Kuv qhia rau nej, cov uas ntseeg Vajtswv vim tej txuj ci tseem ceeb xwb ces yeej yog pawg uas yuav raug rhuav tshem tiag tiag li. Cov uas tsis muaj cuab kav lees txais Yexus cov lus uas tau rov los rau lub cev nqaij daim tawv lawm ces yog caj ces ntawm dab teb, cov xeeb leej xeeb ntxwv ntawm tus thawj tub txib, pawg uas yuav raug muab rhuav tshem mus ib txhis. Tej zaum ntau tus tib neeg yuav tsis quav ntsej txog yam uas Kuv hais, tiam sis Kuv tseem xav qhia rau txhua tus uas hu ua cov neeg dawb huv uas raws Yexus qab hais tias, thaum nej ob lub qhov muag pom kiag Yexus nqis saum ntuj los rau saum ib tauv huab dawb lawm, qhov no yuav yog lub sij hawm uas Lub Hnub ntawm txoj kev ncaj ncees tab meeg tshwm los rau sawv daws pom. Tej zaum lub sij hawm ntawd yuav yog ib lub sij hawm uas koj zoo siab heev. Txawm li cas los xij, koj yuav tsum paub hais tias lub sij hawm thaum koj pom Yexus nqis saum ntuj los ntawd kuj yuav yog lub sij hawm uas koj mus rau hauv dab teb mus raug rau txim thiab, yog lub sij hawm uas tshaj tawm hais tias Vajtswv txoj kev npaj tswj hwm twb xaus lawm, thiab yog thaum uas Vajtswv muab nqi zog rau cov neeg zoo hos rau txim rau cov neeg phem. Rau qhov Vajtswv txoj kev txiav txim yuav tag ua ntej tib neeg pom tej cim, thaum uas tsuas muaj kev nthuav qhov tseeb tawm lawm xwb. Cov uas lees txais qhov tseeb thiab tsis nrhiav tej cim, thiab raug ntxuav dawb huv lawm, yuav raug coj los rau ntawm Vajtswv lub zwm txwv thiab nkag mus rau hauv Tus Tswv Tsim lub xub ntiag. Tsuas yog cov uas pheej ntseeg hais tias “Tus Yexus uas tsis caij ib tauv huab dawb ces yog tus khetos cuav” xwb thiaj li yuav raug rau txim mus ib txhis, rau qhov lawv tsuas ntseeg tus Yexus uas ua tej cim xwb, tiam sis tsis lees paub tus Yexus uas muab txoj kev txiav txim hnyav nthuav tawm thiab muab txoj sia thiab txoj kev tseeb tso tawm. Yog li ntawd tsuas muaj tias Yexus mam saib xyuas lawv thaum Nws tab meeg rov qab los saum ib tauv huab dawb los xwb. Lawv ces tawv ncauj dhau heev lawm, ntseeg lawv tus kheej loj dhau heev lawm, khav theeb dhau heev lawm. Cov neeg uas qias neeg zoo li ntawd yuav ua cas tau phaj tshab los ntawm Yexus mas? Yexus qhov kev rov qab los yog ib qho kev cawm dim loj heev rau cov uas muaj cuab kav lees txais qhov tseeb, tab sis rau cov uas tsis muaj cuab kav lees txais qhov tseeb ces nws yog ib qho cim ntawm txoj kev teem txim. Nej yuav tsum xaiv nej tus kheej txoj kev taug, thiab yuav tsum tsis txhob hais lus tuam mom tus Vajntsujplig thiab tsis lees txais qhov tseeb. Nej yuav tsum tsis txhob ua ib tug neeg ruam thiab neeg khav theeb, tab sis ua ib tug uas zwm rau txoj kev coj qhia ntawm Vajntsujplig thiab nqhis thiab nrhiav qhov tseeb; tsuas yog zoo li no xwb mas nej thiaj li yuav tau txiaj ntsig. Kuv hais qhia rau nej kom ua twb zoo taug txoj kev ntawm kev ntseeg Vajtswv. Tsis txhob lam tau lam dhia mus rau qhov xaus lus; haj yam tshaj ntawd ntxiv, tsis txhob lam ua dog dig thiab tsis ua twb zoo rau nej txoj kev ntseeg Vajtswv. Nej yuav tsum paub hais tias, yam tsawg kawg nkaus, cov uas ntseeg Vajtswv yuav tsum muaj kev txo hwj chim thiab muaj lub siab hwm Vajtswv. Cov uas twb tau hnov qhov tseeb lawm thiab tab sis ho tsa ntswg rau xwb ces yog cov ruam thiab tsis paub dab tsi li. Cov uas twb tau hnov qhov tseeb lawm thiab tab sis tseem ho lam tau lam dhia mus rau qhov xaus lus los sis cem nws ces yog cov tib neeg khav theeb xwb. Tsis muaj ib tug twg uas ntseeg Yexus es yuav zoo tsim nyog mus foom los sis cem lwm tus li. Nej sawv daws yuav tsum ua ib tug neeg uas muaj laj thawj thiab lees txais qhov tseeb. Tej zaum, tau hnov txoj kev ntawm qhov tseeb lawm thiab tau nyeem cov lus pub txoj sia lawm, koj ntseeg hais tias tsuas yog ib ntawm 10,000 lo lus no xwb thiaj li yog raws li koj tej kev xam pom thiab phau Vajluskub, thiab ces koj yuav tsum nrhiav ntxiv hauv qhov thib 10,000 ntawm cov lus no. Kuv yeej tseem qhia kom koj txo hwj chim, tsis txhob ruaj siab tshaj tshaj, thiab tsis txhob qhuas koj tus kheej rau chaw siab dhau heev lawm. Yog koj tseem muaj ib lub siab hwm Vajtswv me me, ces koj yuav tau txais kev kaj ntau dua. Yog koj ua twb zoo soj ntsuam xyuas thiab ua twb zoo xav ntau zaus txog tej lus no, koj yuav to taub hais tias puas yog qhov tseeb los tsis yog, thiab seb puas yog txoj sia los tsis yog. Tej zaum, tsuas tau nyeem ob peb kab xwb, ib txhia neeg twb cia li qi muag nti cem tej lus no lawm, hais tias, “Qhov no ces tsis yog dab tsi tshaj tej qho kev qhuab qhia ntawm Vajntsujplig xwb,” los sis, “Ntawm no yog ib tug khetos cuav los dag tib neeg xwb.” Cov uas hais li ntawd ces raug kev ruam muab ua dig muag lawm! Koj to taub tes hauj lwm thiab lub tswv yim ntawm Vajtswv tsawg dhau heev lawm, thiab Kuv qhia koj kom rov pib dua tshiab kiag ntawm qhov tsis muaj dab tsi li! Nej yuav tsum tsis txhob lam tau lam cem tej lus Vajtswv hais tawm vim yog tej kev tshwm sim ntawm cov khetos cuav nyob rau tiam kawg, thiab nej yuav tsum tsis txhob ua cov neeg uas hais lus tuam mom tus Vajntsujplig vim nej ntshai tsam raug dag. Qhov ntawd tseem tsis yog ib qho kev tu siab loj thiab lod? Yog hais tias, tom qab ua twb zoo soj ntsuam xyuas lawm, koj tseem ntseeg hais tias tej lus no tsis yog qhov tseeb, tsis yog txoj kev taug, thiab tsis yog qhov kev nthuav tawm ntawm Vajtswv, ces thaum kawg koj yuav raug rau txim rau, thiab koj yuav tsis tau koob hmoov. Yog koj tsis lees txais qhov tseeb no uas twb yeej hais yooj yooj yim thiab hais meej meej, ces tseem tsis yog koj tsis zoo txaus rau Vajtswv txoj kev cawm dim thiab lod? Koj tsis yog ib tug uas tsis tau txais koob hmoov txaus rov qab los mus rau ntawm lub xub ntiag ntawm Vajtswv lub zwm txwv thiab lod? Xav txog qhov no! Tsis txhob ua siab kub thiab siab ceev, thiab tsis txhob muab txoj kev ntseeg Vajtswv saib li ib qho kev ua si xwb. Ua twb zoo xav rau koj txoj hau kev kawg, rau koj tej yam uas yuav tshwm sim yav tom ntej, rau koj lub neej txoj sia, thiab tsis txhob dag koj tus kheej. Koj puas muaj cuab kav lees txais tej lus no?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Thaum Lub Sij Hawm Koj Pom Yexus Lub Cev Sab Ntsujplig, Vajtswv Yuav Tsim Lub Ntuj thiab Lub Ntiaj Teb Tshiab Lawm

Ua ntej tib neeg raug txhiv dim, ntau qhov ntawm Ntxwgnyoog tej tshuaj lom twb raug muab cog rau hauv lawv lawm thiab, tom qab ntau txhiab xyoo uas raug Ntxwgnyoog muab ua qias vuab tsuab lawm, lawv yeej muaj ib tug yeeb yam raug tsim tseg uas tawm tsam Vajtswv lawm. Yog li ntawd, thaum tib neeg raug txhiv dim lawm, ces nws tsis muaj dab tsi tshaj li ib qho kev txhiv dim uas tib neeg raug yuav rov qab rau ib tug nqi siab heev xwb, tab sis tus yeeb yam muaj tshuaj lom nyob rau hauv lawv tseem tsis tau raug muab rhuav tshem pov tseg. Tus tib neeg uas tsis huv yuav tsum tau mus kom dhau ib qho kev hloov ua ntej yuav zoo txaus los ua dej num rau Vajtswv. Los ntawm tes hauj lwm txiav txim thiab rau txim no, tib neeg yuav los paub tag nrho lub ntsiab tseeb uas phem thiab qias vuab tsuab nyob rau hauv lawv tus kheej, thiab lawv yuav muaj peev xwm hloov tag nrho thiab raug ntxuav kom dawb huv. Tsuas yog txoj kev no xwb mas tib neeg thiaj li yuav zoo txaus rov los rau ntawm xub ntiag ntawm Vajtswv lub zwm txwv. Tag nrho tes hauj lwm ua niaj hnub no ces yog ua kom tib neeg raug yaug kom dawb huv thiab hloov tau; los ntawm qhov kev txiav txim thiab kev rau txim los ntawm txoj lus, nrog rau qhov kev lim tib neeg kom dawb huv, ces tib neeg thiaj li muaj cuab kav muab lawv txoj kev qias vuab tsuab ntiab tawm thiab muab yaug kom dawb huv tau. Tshaj qhov uas muab theem hauj lwm no xam ua theem ntawm qhov kev cawm dim, ces nws yuav yog ib qho tsim nyog dua los hais tias theem no yog tes hauj lwm ntawm txoj kev ntxuav kom dawb huv. Nyob rau qhov tseeb, theem no ces yog theem ntawm kev txeeb tau ib yam nkaus li theem ob nyob rau hauv kev cawm tib neeg thiab. Nws yog los ntawm kev txiav txim thiab kev rau txim los ntawm txoj lus uas Vajtswv muab rau tib neeg, thiab nws yog los ntawm kev lim tib neeg kom dawb huv, kev txiav txim, thiab kev qhia tshwm los ntawm txoj lus uas tag nrho tej tsis dawb huv, tej kev xav phem, tej kev txhoov siab, thiab tus kheej tej kev cia siab nyob hauv tib neeg lub siab thiaj li raug nthuav tawm tag nrho. Rau tag nrho tej uas tib neeg tau raug txhiv dim thiab zam txim rau ntawm lawv tej kev txhaum, ces tsuas muab xam cuag nkaus li Vajtswv tsis nco qab txog tib neeg tej kev ua txhaum lawm thiab tsis ua rau tib neeg raws li lawv tej kev ua txhaum xwb. Txawm li cas los xij, thaum tib neeg, cov uas nyob rau hauv lub cev nqaij daim tawv, tsis tau raug tso tawm ntawm txoj kev txhaum, ces lawv tsuas muaj yuav ua kev txhaum ntxiv mus xwb, nthuav tawm tas zog txog lawv tus moj yam phem qias vuab tsuab yam tsis muaj chaw kawg li. Qhov no yog lub neej uas tib neeg ua, ib lub voj voog kiv mus los uas tsis muaj chaw xaus ntawm kev ua txhaum thiab tau txais kev zam txim. Feem coob ntawm noob neej ces ua txhaum yav nruab hnub ces lees txim thaum yuav tsaus ntuj xwb. Txoj kev no, txawm hais tias qhov kev theej txhoj rau kev txhaum ces yeej siv tau mus ib txhis rau tib neeg, los nws yuav tsis muaj cuab kav cawm tau tib neeg los ntawm txoj kev txhaum. Tsuas yog ib nrab ntawm tes hauj lwm ntawm txoj kev cawm dim thiaj li raug ua tiav xwb, vim tib neeg tseem muaj ib tug moj yam qias vuab tsuab. Piv txwv li, thaum tib neeg paub kiag hais tias lawv los ntawm Mau-a los, ces lawv hais tawm tej lus cem yws tuaj, tso tseg txoj kev npaj ua lub neej, thiab cia li coj phem heev. Qhov no tseem qhia tsis tau hais tias tib neeg tseem tsis tau muaj cuab kav yuav kam zwm tag nrho rau hauv Vajtswv txoj kev tswj fwm lod? Qhov no tsis yog kiag lawv tus moj yam phem qias vuab tsuab lod? Thaum koj tsis raug rau txim, koj ob txhais tes mas tsa siab tshaj lwm tus, tseem tshaj Yexus txhais lawm. Thiab koj quaj qw tawm ua ib lub suab nrov nrov tias: “Ua Vajtswv leej tub uas Nws hlub tshaj plaws! Ua ib tug nyob ti Vajtswv! Peb xum tuag zoo dua nyo hau rau Ntxwgnyoog! Tig tawm tsam yawg tus Ntxwgnyoog laus! Tig tawm tsam tus zaj loj liab ploog! Thov kom tus zaj loj liab ploog poob hwj chim yam ntxim hnyos kawg! Thov kom Vajtswv ua kom peb muaj txhua yam!” Koj lub suab quaj qw mas nrov tshaj tag nrho lwm tus. Tab sis thaum lub sij hawm rau txim los txog thiab, ib zaug ntxiv thiab, tib neeg tus moj yam qias vuab tsuab raug nthuav tawm. Thaum ntawd, ces lawv tej suab quaj qw tu nrho, thiab lawv qhov kev ua tawv qhawv ntawd ntog yaj ntsis mus lawm xwb. Qhov no yog tib neeg txoj kev qias vuab tsuab; tseem khiav tob tshaj kev txhaum lawm thiab, nws yog tej yam uas Ntxwgnyoog cog tseg thiab nrhau cag tob heev nyob rau hauv tib neeg. Nws tsis yog ib qho yooj yim rau tib neeg los paub txog lawv tej kev txhaum; lawv tsis muaj kev paub txog lawv tus kheej tus yeeb yam uas cog tob heev, thiab lawv yuav tsum tos kev txiav txim los ntawm txoj lus mas thiaj li yuav ua tau qhov kom tshwm sim ntawd. Tsuas yog li ntawd xwb mas tib neeg thiaj li maj mam hloov tau txij ntawm no mus lawm tom ntej.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (4)

Thaum hais txog lo lus tias “txoj kev txiav txim”, feem ntau koj yuav xav txog cov lus uas Yehauvas tau hais los qhia rau cov tib neeg uas nyob rau txhua cheeb tsam thiab cov lus uas Yexus hais los cem cov neeg Falixais. Txawm tias cov lus no yuav hnyav los, cov lus no tsis yog Vajtswv txoj kev txiav txim ntawm tib neeg; tab sis ntawd yog cov lus hais los ntawm Vajtswv nyob rau hauv ib puag ncig tej chaw sib txawv, uas yog nyob rau hauv cov ntsiab lus sib txawv. Cov lus no tsis zoo li cov lus uas Khetos hais ntawm tiam kawg thaum Nws txiav txim rau tib neeg. Khetos ntawm tiam kawg siv ntau yam kev tseeb los qhia tib neeg, los qhia tshwm tib neeg qhov tseem ntsiab, thiab phua tawm tib neeg cov lus thiab lawv tes dej num. Cov lus no suav nrog ntau txoj kev tseeb, xws li tib neeg lub luag dej num, tib neeg yuav zwm rau Vajtswv li cas, tib neeg yuav tsum npuab siab rau Vajtswv li cas, tib neeg yuav tsum ua neej nyob li cas ntawm txoj kev ua neeg nyob, nrog rau Vajtswv txoj kev txawj ntse thiab tus moj yam, thiab lwm yam ntxiv. Cov lus no puav leej raug hais ncaj qha rau qhov tseem ntsiab ntawm tib neeg thiab nws tus yam ntxwv lwj liam. Tshwj xeeb, cov lus uas qhia tshwm txog qhov tib neeg tsis kam txais yuav Vajtswv li cas raug hais tawm rau qhov uas tib neeg yog ib tug duab ntawm Ntxwgnyoog, thiab yog tus yeeb ncuab lub zog tawm tsam Vajtswv. Thaum ua Nws txoj dej num ntawm txoj kev txiav txim, tsis yog Vajtswv cia li tshaj tawm meej meej txog tib neeg tus yam ntxwv yam yooj yim ua ob peb lo lus hais xwb; tiam sis Nws nthuav tawm thiab cob qhia rau ncua sij hawm ntev loo. Tag nrho cov hau kev nthuav tawm thiab kev qhuab qhia uas sib txawv no yeej muab tsis tau cov lus uas niaj hnub hais los hloov, tab sis muab qhov tseeb ntawm qhov uas tib neeg tsis muaj kiag li los hloov tau. Tsuas yog cov hau kev zoo li cov no xwb thiaj tuaj yeem raug hu tias yog txoj kev txiav txim; tsuas yog los ntawm txoj kev txiav txim li yam no xwb thiaj li tuaj yeem ua kom tib neeg yeem swb thiab ntseeg Vajtswv tag nrho, thiab ntau tshaj ntawd kom tau txais qhov kev paub tseeb ntawm Vajtswv. Qhov ua txoj dej num ntawm txoj kev txiav txim coj los qhia yog kom tib neeg nkag siab txog qhov tseeb ntawm Vajtswv thiab qhov tseeb txog nws tus kheej txoj kev tawm tsam. Tes dej num ntawm txoj kev txiav txim ua rau tib neeg muaj kev nkag siab ntau txog Vajtswv tej kev xav, lub hom phiaj ntawm Vajtswv tes dej num, thiab ntawm tej yam kev zais uas nws tsis tuaj yeem to taub. Nws kuj cia kom tib neeg xeev pom thiab paub txog nws lub ntsiab tseeb uas qias vuab tsuab thiab lub hauv paus ntawm nws txoj kev qias vuab tsuab, nrog rau kom tshawb pom txog tib neeg lub siab phem qias thiab. Cov txiaj ntsig no tau txais los ntawm tes dej num ntawm txoj kev txiav txim, rau qhov lub ntsiab tseem ceeb ntawm tes dej num no tseeb tiag yeej yog txoj dej num qhib tawm qhov tseeb, txoj hau kev, thiab txoj sia ntawm Vajtswv rau txhua tus neeg uas muaj kev ntseeg rau hauv Nws. Qhov dej num no yog tes dej num ntawm txoj kev txiav txim ua los ntawm Vajtswv los. Yog koj tsis suav tias qhov tseeb no yog qhov tseem ceeb, yog koj xav tias tsis muaj dab tsi hlo li tiam sis tsuas yog nrhiav txoj kev tias yuav ua li cas thiaj zam dhau qhov tseeb, los sis yuav ua li cas nrhiav txoj hau kev tawm tshiab uas tsis cuam tshuam nrog qhov tseeb ntawd, ces Kuv hais tias koj yog ib tug neeg txhaum loj. Yog tias koj muaj kev ntseeg Vajtswv, tab sis ho tsis nrhiav qhov tseeb los sis tsis nrhiav Vajtswv tej kev xav, los sis tsis nyiam txoj kev uas coj koj los nyob ze Vajtswv, ces Kuv hais tias koj yog ib tug uas xav khiav kom dim txoj kev txiav txim, thiab tias koj yog tus me nyuam roj hmab thiab tus neeg ntxeev siab uas khiav tawm ntawm lub zwm txwv dawb huv. Vajtswv yuav tsis tseg txhua tus neeg ntxeev siab txoj sia uas khiav tawm hauv Nws lub zeem muag. Cov neeg ntawd yuav tau txais lub txim hnyav dua. Cov neeg uas los sawv tab meeg ntawm Vajtswv los raug txiav txim, thiab tau raug ntxuav kom dawb huv dua qub, yuav tau nyob saum Vajtswv lub teb chaws mus ib txhis li. Yeej yog lawm, qhov no yog tej yam uas muaj rau yav tom ntej.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Ua tes Hauj lwm ntawm Txoj Kev Txiav Txim Nrog Qhov Tseeb

Kev ua dej num rau txoj kev txiav txim yeej yog Vajtswv tus kheej tes dej num, yog li nws yuav tsum yog Vajtswv Tus Kheej ua kom tiav kiag; nws tsis tuaj yeem ua tau los ntawm tib neeg los hloov Nws qhov chaw. Vim hais tias txoj kev txiav txim yog kev siv qhov tseeb los kov yeej noob neej, yeej tsis muaj lus nug tias Vajtswv tseem yuav tshwm sim los ua neeg los ua tau txoj dej num no nrog tib neeg. Qhov ntawd yog hais tias, Khetos ntawm tiam kawg yuav siv qhov tseeb los qhia neeg thoob plaws lub ntiaj teb thiab qhia kom lawv paub txhua yam tseeb. Nov yog Vajtswv tes dej num ntawm txoj kev txiav txim. Coob leej muaj kev xav tsis zoo txog qhov kev rov los yug ua neeg zaum ob ntawm Vajtswv, rau qhov tib neeg pom tias nws tsis yooj yim yuav ntseeg tias Vajtswv yuav los yug ua neeg muaj cev nqaij daim tawv los ua tes dej num ntawm txoj kev txiav txim. Txawm li cas los xij, Kuv yuav tsum qhia koj tias Vajtswv tes dej num feem ntau yeej siab dhau tib neeg txoj kev xav pom, thiab nyuaj rau tib neeg lub siab los txais yuav. Rau qhov tib neeg tsuas yog cov kas nyob rau hauv daim av xwb, tiam sis Vajtswv yog Tus uas loj tshaj puv nkaus lub qab ntuj khwb; tib neeg lub siab tsuas zoo li lub qhov dej tsw lwj uas yug cov kas, tiam sis txhua kauj ruam ntawm tes dej num uas raug ua los ntawm Vajtswv txoj kev xav yeej yog kev tshwm sim ntawm Vajtswv txoj kev txawj ntse. Tib neeg yeej ib txwm sim nrog Vajtswv sib cav tas li, uas Kuv hais rau nws tias yog yam qhia tshwm sim ntawm tus kheej tias leej twg yuav swb thaum kawg. Kuv thov nej txhua tus kom tsis txhob xav hais tias nej muaj nuj nqis ntau dua kub. Yog tias lwm tus twb tuaj yeem lees txais txoj kev txiav txim ntawm Vajtswv, vim li cas koj ho tsis tuaj yeem ua tau? Koj sawv siab dua lwm tus npaum li cas? Yog tias lwm tus twb tuaj yeem nyo lawv lub taub hau tab meeg qhov tseeb, vim li cas koj tsis tuaj yeem ua thiab? Vajtswv tes dej num tsis muaj qhov yuav theem tos. Nws yuav tsis rov ua tes dej num rau txoj kev txiav txim dua ib zaug ntxiv vim yog qhov “kev pab” koj tau ua, thiab koj yuav puv npo txoj kev khuv xim uas koj tau cia lub cib fim zoo ntawd plam mus lawm. Yog tias koj tsis ntseeg Kuv cov lus, ces kav tsij nyob tos lub zwm txwv dawb huv nyob saum ntuj los muab txoj kev txiav txim rau koj! Koj yuav tsum paub tias tag nrho cov neeg Yixayee tsis lees txais thiab tsis lees paub Yexus, thiab qhov tseeb txog qhov Yexus txoj kev txhiv dim ntawm noob neej tseem raug tshaj tawm mus thoob qab ntuj khwb thiab mus txog qhov kawg ntawm lub ntiaj teb. Nov tsis yog qhov tseeb uas Vajtswv tsim ntev los lawm los? Yog tias koj tseem tos kom Yexus los coj koj mus saum ntuj ceeb tsheej, ces Kuv hais tias koj yog ib daim niag ntoo lwj[a] tsis muaj qab hau dab tsi li. Yexus yuav tsis lees paub tus neeg ntseeg cuav zoo li koj, tus uas tsis npuab siab rau txoj kev tseeb thiab tsuas nrhiav kom tau koob hmoov nkaus xwb. Nyob rau lwm fab, Nws yuav tsis muaj kev khuv leej hauv txoj kev muab koj pov rau hauv lub pas dej hluav taws kom hlawv rau ntau txhiab xyoo.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Ua tes Hauj lwm ntawm Txoj Kev Txiav Txim Nrog Qhov Tseeb

Lus taw qhia:

a. Ib daim niag ntoo lwj: Suav ib lo lus paj lug, txhais tias “tsis muaj dab tsi yuav pab tau lawm.”

Ziag no koj puas tau nkag siab txog tias txoj kev txiav txim yog dab tsi thiab qhov tseeb yog dab tsi? Yog tias koj nkag siab, ces Kuv thov koj kom ua raws li txoj kev txiav txim yam mloog lus hlo, tsis li ntawd koj yuav tsis muaj lub cib fim uas Vajtswv yuav pom zoo li los sis raug Nws coj los rau hauv Nws lub teb chaws li. Cov neeg uas tsuas lees txais txoj kev txiav txim xwb tab sis tsis muaj hnub yuav raug ntxuav kom dawb huv, uas yog cov neeg khiav tawm ntawm tes dej num ntawm txoj kev txiav txim, yuav raug tshem mus thiab raug Vajtswv ntiab tawm mus ib txhis li. Lawv tej kev txhaum muaj txim ntau heev, thiab phem tshaj cov Falixais li lawm, vim lawv tau ntxeev siab rau Vajtswv thiab tawm tsam Vajtswv. Cov neeg zoo li no uas haj tseem tsis tsim nyog los ua hauj lwm ntawd yuav tau txais kev rau txim hnyav dua, txoj kev rau txim uas yog, ntau tshaj, ntev mus li ib txhis. Vajtswv yuav tsis tseg txhua tus neeg ntxeev siab uas txawm tias yav dhau los tau npuab siab los ntawm cov lus tab sis tom qab ho tau ntxeev siab rau Nws. Cov neeg xws li cov no yuav tsum tau txais kev ua pauj los ntawm kev rau txim ntawm tus plig, tus ntsuj, thiab lub cev. Qhov no tsis yog ib qho kev qhia meej ntawm txoj kev xav ncaj ncees ntawm Vajtswv los? Nov tsis yog Vajtswv lub ntsiab los txiav txim rau tib neeg, thiab qhia tawm txog tib neeg los? Vajtswv pom zoo muab txhua tus uas ua txhua hom kev phem thaum ncua sij hawm ua txoj kev txiav txim mus rau qhov chaw uas muaj cov ntsujplig phem, thiab cia cov ntsujplig phem no ua kom lawv lub cev nqaij puas ntsoog raws li qhov lawv xav tau, thiab cov neeg ntawd lub cev tshwm pob txha tsw lwj ntxiag. Ntawd yog lawv li kev raug ua pauj uas tsim nyog. Vajtswv sau cia rau hauv lawv phau ntawv ceev tseg txhua yam kev txhaum ntawm cov neeg ntseeg cuav uas tsis muab siab npuab, cov thwj tim cuav, thiab cov neeg ua dej num cuav; tom qab ntawd, thaum txog lub sij hawm zoo lawm, Nws muab lawv cuam mus rau hauv cov ntsujplig qias, kom cov ntsujplig qias no noj lawv lub cev kom tag huv si raws li lawv lub siab nyiam, kom lawv thiaj li tsis los yug dua tshiab thiab tsis pom qhov kaj ntxiv lawm. Cov neeg ntsej muag ncaj siab nkhaus uas ua dej num pab ib ntus tab sis tsis muaj peev xwm ua lub siab ntev npuab siab mus txog hnub kawg yog raug suav los ntawm Vajtswv tias yog cov phem, yog li ntawd lawv thiaj li yuav poob mus ua ke nrog rau cov phem thiab mus ua ib feem ntawm lawv cov neeg phem; thaum kawg, Vajtswv yuav rhuav tshem lawv. Vajtswv muab cais rau ib sab thiab tsis quav ntsej txog cov neeg uas ib txwm tsis tau npuab siab rau Khetos los sis yeej tsis tau siv lawv lub dag zog los pab ua ib yam dab tsi li, thiab txog thaum hloov lub caij nyoog Nws yuav muab lawv rhuav tshem tag nrho txhua tus. Lawv yuav tsis muaj nyob rau lub ntiaj teb mus ntxiv li lawm, haj yam tsis muaj feem nkag mus rau hauv Vajtswv lub teb chaws. Cov uas ib txwm yeej tsis muaj lub siab dawb paug rau Vajtswv, tab sis raug yuam lam los cuag Nws thaum ntsib kev nyuaj siab, raug suav nrog cov neeg uas ua dej num rau Nws cov neeg. Tsuas yog qee pab neeg tsawg tsawg ntawm cov neeg zoo li no thiaj yuav dim xwb, hos feem coob yuav puas tsuaj nrog cov uas tes hauj lwm tsis mus raws li tus qauv quag li. Thaum kawg, Vajtswv yuav coj mus rau hauv Nws lub teb chaws tag nrho cov uas muaj lub siab zoo ib yam li Vajtswv, cov tib neeg thiab Vajtswv cov me nyuam, thiab cov uas Vajtswv tau xaiv los ua pov thawj. Lawv yuav yog cov thawj lim ntawm Vajtswv tes dej num. Cov neeg uas tsis tuaj yeem raug cais tawm hauv pab pawg uas raug teev tseg los ntawm Vajtswv, lawv yuav raug suav nrog cov tsis ntseeg Vajtswv, thiab nej tuaj yeem xam pom yam tseeb tseeb tias lawv tej kev tshwm sim yuav zoo li cas. Kuv twb hais rau nej txhua yam uas Kuv yuav tsum hais lawm; txoj kev uas nej xaiv yeej yog nej txoj kev xaiv nkaus xwb. Yam uas nej yuav tsum to taub yog qhov no: Vajtswv tes hauj lwm yeej tsis tos ib tug neeg twg uas raws tsis tau Nws qab, thiab Vajtswv tus moj yam ncaj ncees yeej tsis muaj kev hlub tshua rau ib tug neeg twg li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Ua tes Hauj lwm ntawm Txoj Kev Txiav Txim Nrog Qhov Tseeb

Vajtswv tsis luam tej hauj lwm tawm ua ob qho zoo ib yam nyob rau ib tiam twg li. Vim tiam kawg twb los txog lawm, Nws yuav ua tes hauj lwm uas Nws ua nyob rau tiam kawg thiab nthuav tawm tag nrho tus moj yam uas yog Nws tug rau tiam kawg. Hais txog tiam kawg, ces qhov no yog hais txog ib tiam uas nws muaj nws, tiam uas Yexus hais tias nej yuav ntsib kev puas tsuaj tiag tiag thiab ntsib av qeeg, kev tshaib nqhis, thiab kab mob sib kis, uas yuav qhia tau kom pom hais tias qhov no yog ib tiam tshiab, thiab tsis yog Tiam Hmoov Hlub qub lawm. Piv txwv hais tias, zoo li tib neeg hais, Vajtswv yeej tsis hloov mus ib txhis li, Nws tus moj yam yeej yog muaj kev khuv leej thiab kev hlub tas mus li xwb, hais tias Nws hlub tib neeg li Nws Tus Kheej, thiab Nws muab kev cawm dim rau txhua tus neeg thiab yeej tsis ntxub tib neeg li, ua Nws tes hauj lwm puas yuav muaj hnub los txog qhov xaus tau li mas? Thaum Yexus los thiab raug ntsia rau saum tus ntoo khaub lig, muab Nws Tus Kheej theej txhoj rau tag nrog cov neeg txhaum thiab muab Nws Tus Kheej tso kiag rau saum lub thaj, Nws twb tau ua tes dej num ntawm kev cawm dim tiav hlo lawm thiab tau coj Tiam Hmoov Hlub los rau qhov xaus lawm. Yog li ntawd vim li cas ho tseem yuav rov ua dua tes hauj lwm ntawm tiam ntawd nyob rau tiam kawg thiab mas? Qhov rov ua tib qho qub ntawd tsis yog ib qho kev tsis lees txais Yexus tes hauj lwm lod? Yog Vajtswv tsis ua tes hauj lwm raug ntsia rau saum tus ntoo khaub lig thaum Nws los rau theem no, tab sis tseem muaj kev hlub thiab kev hlub tshua, ces Nws puas yuav muaj peev xwm coj tau tiam ntawd los rau qhov xaus mas? Ib tug Vajtswv uas muaj kev hlub thiab kev hlub tshua puas muaj peev xwm coj tau ib tiam los rau qhov xaus? Nyob rau hauv Nws tes hauj lwm zaum kawg ntawm kev xaus rau ib tiam, Vajtswv tus moj yam ces yog tus ntawm txoj kev qhuab ntuas thiab kev txiav txim, nyob rau qhov uas Nws nthuav tawm tag nrho tej uas tsis ncaj ncees, es thiaj li txiav txim tau txhua tus neeg rau sawv daws pom, thiab ua kom cov uas ua siab dawb paug hlub Nws ntawd zoo tiav log. Tsuas yog ib tug moj yam zoo li no xwb thiaj li coj tau ib tiam los rau qhov xaus. Tiam kawg twb los txog lawm. Txhua yam raug muab cais mus raws li lawv hom, thiab muab faib mus rau ntau pab raws li lawv txoj kev zoo. Qhov no yog kiag lub sij hawm thaum uas Vajtswv muab tib neeg qhov kawg thiab lawv txoj hau kev kawg nthuav tawm. Yog tib neeg tsis tau raug kev rau txim thiab kev txiav txim, ces yuav tsis muaj kev los muab lawv tej kev ntxeev siab thiab kev tsis ncaj ncees qhia tshwm. Tsuas yog los ntawm kev rau txim thiab kev txiav txim xwb mas qhov kawg ntawm txhua yam thiaj li yuav raug muab nthuav tawm. Tib neeg tsuas qhia qhov tseeb thaum lawv raug rau txim thiab raug txiav txim xwb. Cov phem yuav raug tso nrog cov phem, cov zoo nrog cov zoo, thiab txhua tus tib neeg yuav raug cais tawm mus raws li lawv hom. Vim kev rau txim thiab kev txiav txim, es qhov kawg ntawm txhua yam yuav raug muab nthuav tawm, es kom cov phem thiaj li raug rau txim rau thiab cov zoo thiaj li tau xais phaj tshab, thiab txhua tus tib neeg yuav ua raws li Vajtswv txoj kev tswj fwm. Tag nrho tes hauj lwm no mas yuav tsum ua tiav los ntawm kev qhuab ntuas thiab kev txiav txim uas ncaj ncees. Vim tib neeg tej kev qias vuab tsuab tau nce mus txog qhov siab tshaj plaws lawm thiab lawv txoj kev ntxeev siab mas phem tshaj plaws lawm, tsuas yog Vajtswv tus moj yam ncaj ncees xwb, qhov uas feem ntau yog qhov kev sib sau ua ke ntawm kev qhuab ntuas thiab kev txiav txim thiab raug muab nthuav tawm nyob rau tiam kawg, thiaj li hloov tau tib neeg tag nrho thiab ua tau kom lawv muaj txhua yam, thiab muab tus phem nthuav tawm, thiab txhua tus uas tsis ncaj ncees yuav raug rau txim hnyav heev. Yog li ntawd, ib tug moj yam zoo li tus no thiaj li ntxaum tag nrho nrog rau qhov tseem ceeb ntawm tiam no. Vajtswv tus moj yam thiaj li raug muab nthuav tawm thiab muab qhia txhawm rau tes hauj lwm ntawm ib tiam tshiab twg. Nws tsis yog hais tias Vajtswv nthuav tawm Nws tus moj yam raws li siab xav thiab yam tsis muaj qab hau li. Piv txwv hais tias, nyob rau tiam kawg ntawm qhov muab tib neeg qhov kawg ntawd nthuav tawm, Vajtswv tseem hlub tib neeg los ntawm txoj kev hlub tsua thiab txoj kev ua siab dawb siab zoo yam tsis muaj chaw kawg li, thiab hlub lawv ntxiv mus tas zog li, tsis muab lawv cob rau txoj kev txiav txim uas ncaj ncees tab sis tseem ho zam rau lawv, ua siab ntev rau lawv, thiab zam txim rau lawv, thiab tshem txim tawm rau lawv txawm lawv tej kev txhaum yuav loj npaum li cas los xij li, es tsis muaj ib qho kev txiav txim uas tsis ncaj ncees rau lawv li. Yog li ntawd thaum twg es Vajtswv qhov kev cawm tib neeg thiaj li yuav muab coj los rau qhov chaw xaus? Thaum twg es ib tug moj yam zoo li no thiaj yuav muaj cuab kav coj tau tib neeg mus rau noob neej txoj hau kev kawg uas zoo tsim nyog? Muab ib tug neeg txiav txim uas muaj kev hlub rau tib neeg tas li, ib tug neeg txiav txim uas muaj lub ntsej muag siab dawb siab zoo thiab muaj lub siab mos siab muag coj los ua piv txwv. Nws hlub tib neeg txawm tias lawv tau ua txhaum dab tsi lawm los xij, thiab nws yeej hlub thiab ua siab ntev rau lawv txawm lawv yog leej twg los xij li. Nyob rau qhov xwm txheej ntawd, thaum twg nws thiaj li yuav muaj cuab kav txiav txim tau kom ncaj ncees mas? Nyob rau thaum tiam kawg, tsuas yog txoj kev txiav txim uas ncaj ncees xwb thiaj li yuav cais tau tib neeg kom mus raws li lawv hom thiab coj tau lawv mus rau ib qho chaw tshiab. Nyob rau txoj kev no, tag nrho ib tiam thiaj li yuav muab coj los rau qhov chaw xaus tau los ntawm Vajtswv tus moj yam ncaj ncees ntawm kev txiav txim thiab kev qhuab ntuas.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Zeem Muag ntawm Vajtswv Tes Hauj Lwm (3)

Vajtswv Tej Lus Txhua Hnub  Nqe Lus Uas Xaiv Tawm Los 82

Nws tes hauj lwm nyob rau hauv cev nqaij daim tawv yog qhov tseem ceeb tshaj plaws, uas yog muab hais txog tes hauj lwm, thiab Tus uas thaum kawg es muab tes hauj lwm xaus kiag ces yog tus Vajtswv uas yug los ua neeg, thiab tsis yog tus Ntsujplig. Muaj ib txhia ntseeg hais tias tej zaum nyob rau ib lub sij hawm uas tsis paub meej ntawd ces Vajtswv tau los rau hauv ntiaj teb thiab tshwm los rau tib neeg pom, tom qab ntawd kiag ces Nws tus kheej yuav txiav txim rau tag nrho noob neej, sim lawv ib leeg zuj zus yam tsis pub ib tug seem li. Cov uas xav li no ces tsis paub theem ntawm tes hauj lwm no ntawm qhov kev yug los ua neeg. Vajtswv tsis txiav txim rau tib neeg ib leeg zuj zus, thiab Nws tsis sim tib neeg ib tug zuj zus; ua li ntawd ces yuav tsis yog tes dej num ntawm kev txiav txim. Tsis yog tej kev qias vuab tsuab ntawm tag nrho noob neej zoo ib yam nkaus los? Lub ntsiab tseeb ntawm tag nrho noob neej tsis zoo ib yam los? Qhov uas raug txiav txim rau yog noob neej lub ntsiab tseeb uas qias vuab tsuab, tib neeg lub ntsiab tseeb uas raug Ntxwgnyoog muab ua qias vuab tsuab, thiab tag nrho tej kev txhaum ntawm tib neeg. Vajtswv tsis txiav txim rau tej kev txhaum me me thiab tsis tseem ceeb ntawm tib neeg. Tes dej num ntawm kev txiav txim mas yog ib qho qauv sawv cev, thiab nws tsis yog yuav muab ua rau ib tug neeg twg nkaus xwb. Tab sis, nws yog tes hauj lwm uas ib pawg neeg raug txiav txim kom sawv cev tau qhov kev txiav txim rau tag nrho noob neej. Qhov uas Nws tus kheej ua kiag Nws tes hauj lwm rau ib pab neeg, tus Vajtswv nyob rau hauv cev nqaij daim tawv siv Nws qhov hauj lwm los sawv cev rau qhov hauj lwm ntawm tag nrho noob neej, tom qab qhov uas nws maj mam nthuav dav tawm. Qhov no kuj yog qhov uas tes dej num ntawm kev txiav txim zoo li ntawd kiag thiab. Vajtswv tsis txiav txim rau ib hom neeg los sis ib pab neeg twg, tab sis mas txiav txim rau txoj kev tsis ncaj ncees ntawm tag nrho noob neej—tib neeg qhov kev tawm tsam Vajtswv, piv txwv, tib neeg qhov kev tsis hwm Nws, los sis tib neeg qhov kev thab plaub rau Vajtswv tes hauj lwm, thiab ntxiv mus. Qhov uas raug txiav txim rau yog tib neeg lub ntsiab tseeb uas tawm tsam Vajtswv, thiab qhov hauj lwm no yog kev txeeb tau nyob rau tiam kawg. Qhov hauj lwm thiab txoj lus ntawm tus Vajtswv uas yug los ua neeg uas tib neeg ua tim khawv rau ntawd ces yog tes dej num ntawm kev txiav txim nyob rau ntawm lub zwm txwv loj dawb paug nyob rau thaum tiam kawg, uas cov tib neeg yav dhau los muab xav tau rau hauv nruab siab. Tes hauj lwm uas tus Vajtswv uas yug los ua neeg tab tom ua no ces yog kiag kev txiav txim rau ntawm lub zwm txwv loj dawb paug ntawd. Tus Vajtswv uas yug los ua neeg niaj hnub no ces yog tus Vajtswv uas txiav txim rau tag nrho noob neej nyob rau tiam kawg. Lub cev nqaij daim tawv no thiab Nws tes hauj lwm, Nws txoj lus, thiab tag nrho Nws tus moj yam ces yog qhov muaj tag nrho ntawm Nws tus moj yam. Txawm hais tias tus ciam ntawm Nws tes hauj lwm yeej muaj chaw kawg, thiab tsis cuam tshuam ncaj qha rau tag nrho lub qab ntuj khwb, los lub ntsiab tseeb ntawm tes hauj lwm txiav txim yeej yog qhov kev txiav txim ncaj qha rau tag nrho noob neej—tsis yog ua rau cov neeg uas raug xaiv tseg nyob rau Suav Teb nkaus xwb, los sis tsis yog ua rau ib co neeg tsawg tsawg xwb. Nyob rau thaum ua Vajtswv tes hauj lwm nyob rau hauv lub cev nqaij daim tawv, txawm hais tias tus ciam ntawm tes hauj lwm yeej tsis cuam tshuam rau tag nrho lub qab ntuj khwb, los nws yeej sawv cev rau tes hauj lwm ntawm tag nrho qab ntuj khwb, thiab tom qab Nws muab tes hauj lwm xaus nyob rau hauv tus ciam ntawm Nws lub cev nqaij daim tawv lawm, Nws yuav nthuav tes hauj lwm no mus kom thoob plaws lub qab ntuj no rau tam sim ntawd, zoo ib yam nkaus li txoj moo zoo ntawm Yexus nthuav tawm mus thoob plaws lub qab ntuj khwb tom qab uas Nws tau sawv hauv qhov tuag rov los thiab nce mus saum ntuj lawm. Tsis hais yuav yog tes hauj lwm ntawm tus Ntsujplig los sis tes hauj lwm ntawm tus Vajtswv uas yug los ua neeg li, nws yog tes hauj lwm uas ua nyob rau hauv tus ciam uas muaj chaw kawg, tab sis yog qhov sawv cev rau tes hauj lwm ntawm tag nrho lub qab ntuj khwb. Nyob rau thaum tiam kawg, Vajtswv ua Nws tes hauj lwm los ntawm kev tshwm sim rau hauv Nws lub koob npe uas yug los ua neeg, thiab tus Vajtswv uas nyob rau hauv cev nqaij daim tawv yog tus uas txiav txim rau tib neeg nyob rau ntawm lub zwm txwv loj dawb paug. Tsis hais Nws yuav yog tus Ntsujplig xwb los sis muaj cev nqaij daim tawv li, Nws tus uas ua tes dej num ntawm kev txiav txim ces yog tus Vajtswv uas txiav txim rau noob neej nyob rau thaum tiam kawg. Qhov no ces yog tshab txhais raws li Nws tes hauj lwm, thiab nws tsis yog tshab txhais raws li Nws qhov kev tshwm sim sab nraud los sis ntau yam xwm txheej sab nraud. Txawm hais tias tib neeg yeej zais ntshis kev xav phem txog tej lus no tuaj nruab siab, los yeej tsis muaj leej twg yuav tsis lees qhov tseeb ntawm tus Vajtswv uas yug los ua neeg qhov kev txiav txim thiab kev txeeb tau tib neeg tag nrho. Tsis hais tib neeg yuav xav li cas rau qhov no li, qhov tseeb, ces thaum kawg, yeej yog qhov tseeb. Tsis muaj leej twg yuav hais tau hais tias “Tes hauj lwm no yog Vajtswv ua, tab sis tus hauv cev nqaij daim tawv tsis yog Vajtswv.” Qhov no mas tsis muaj qab hau li, vim tes hauj lwm no mas tsis muaj leej twg ua tau li tshwj tsis yog tus Vajtswv hauv cev nqaij daim tawv ua. Vim tes hauj lwm no twb raug ua tiav tag lawm, tom qab tes hauj lwm no ces tes hauj lwm ntawm Vajtswv qhov kev txiav txim rau tib neeg yuav tsis rov tshwm sim muaj zaum ob lawm; Vajtswv nyob rau hauv Nws qhov kev yug los ua neeg zaum ob ces twb muab tag nrho tes hauj lwm ntawm tag nrho qhov kev cawm tib neeg xaus tseg lawm, thiab yuav tsis muaj theem thib plaub ntawm Vajtswv tes hauj lwm lawm. Vim cov uas raug txiav txim rau yog tib neeg, cov tib neeg uas muaj cev nqaij daim tawv thiab tau raug ua qias vuab tsuab tag lawm, thiab nws tsis yog Ntxwgnyoog tus ntsujplig uas raug txiav txim rau ncaj qha, yog li ntawd thiaj li tsis ua tes dej num ntawm kev txiav txim nyob rau sab ntsujplig, tab sis tsuas yog nrog rau tib neeg xwb.

Tsis muaj leej twg haum tshaj, thiab tsim nyog tshaj, li tus Vajtswv nyob hauv cev nqaij daim tawv rau qhov kev txiav txim rau tej kev qias vuab tsuab ntawm tib neeg cev nqaij daim tawv lawm. Yog Vajtswv tus Ntsujplig ua tes hauj lwm txiav txim no ncaj qha, ces nws yuav tsis raug nrhab tes hlo lees txais li. Tshaj qhov ntawd, qhov hauj lwm zoo li ntawd yuav yog ib qho tsis yooj yim rau tib neeg txais yuav, vim tus Ntsujplig tsis muaj cuab kav yuav los ntsib tib neeg tim ntsej tim muag, thiab vim yog qhov no, tej yam tshwm sim uas yuav tsis tshwm sim tam sid, tib neeg yuav haj yam tsis muaj cuab kav pom Vajtswv tus moj yam uas hloov tsis tau ntawd kom tseeb zog. Ntxwgnyoog mas tsuas yuav swb tag nrho tau yog hais tias tus Vajtswv nyob hauv cev nqaij daim tawv txiav txim rau qhov kev qias vuab tsuab ntawm noob neej nkaus xwb. Zoo ib yam nkaus li tib neeg ces thiaj muaj qhov kev ua neej, tus Vajtswv hauv cev nqaij daim tawv muaj peev xwm txiav txim tau rau tib neeg txoj kev tsis ncaj ncees; qhov no yog qhov cim ntawm Nws qhov kev dawb huv xeeb txawm, thiab ntawm Nws qhov kev tsis dog dig. Tsuas yog Vajtswv xwb thiaj li tsim nyog, thiab nyob rau tes dej num los mus, txiav txim rau tib neeg, vim Nws muaj qhov tseeb, thiab txoj kev ncaj ncees, thiab yog li ntawd Nws thiaj muaj cuab kav txiav txim rau tib neeg. Cov uas tsis muaj qhov tseeb thiab txoj kev ncaj ncees mas tsis tsim nyog yuav txiav txim rau lwm tus li. Yog Vajtswv tus Ntsujplig ua tes hauj lwm no, ces nws yuav tsis yog qhov kev yeej Ntxwgnyoog. Tus Ntsujplig mas yeej xeeb txawm nyob siab dua tej neeg txawj tuag, thiab Vajtswv tus Ntsujplig mas yeej xeeb txawm dawb huv, thiab yeej lub cev nqaij daim tawv. Yog tus Ntsujplig ua tes hauj lwm no ncaj qha, Nws yuav tsis muaj cuab kav txiav txim rau tib neeg qhov kev tsis mloog lus thiab tsis muaj cuab kav nthuav tawm tag nrho tib neeg tej kev tsis ncaj ncees. Vim tes dej num ntawm kev txiav txim kuj raug ua los ntawm tib neeg qhov kev xav phem txog Vajtswv, thiab tib neeg yeej tsis tau muaj kev xav phem txog tus Ntsujplig li, thiab yog li ntawd ces tus Ntsujplig thiaj li tsis muaj cuab kav yuav nthuav tawm txog tib neeg txoj kev tsis ncaj ncees ntawd zoo dua, haj yam nthuav qhia tag nrho tej kev tsis ncaj ncees li ntawd tsis tau. Tus Vajtswv uas yug los ua neeg yog yeeb ncuab rau tag nrho cov uas tsis paub Nws. Los ntawm qhov kev txiav txim rau tib neeg txoj kev xav phem thiab kev tawm tsam Nws, ces Nws nthuav tawm tag nrho noob neej tej kev tsis mloog lus. Tej yam tshwm sim ntawm Nws tes hauj lwm nyob rau hauv cev nqaij daim tawv mas haj yam pom tseeb dua tej uas tau los ntawm tus Ntsujplig tes hauj lwm. Thiab yog li ntawd, qhov kev txiav txim rau tag nrho noob neej thiaj li tsis yog los ntawm tes hauj lwm uas tus Ntsujplig ua ncaj qha tab sis yog tes hauj lwm ntawm tus Vajtswv uas yug los ua neeg. Tus Vajtswv nyob rau hauv cev nqaij daim tawv mas tib neeg ntsia pom thiab kov tau, thiab tus Vajtswv nyob rau hauv cev nqaij daim tawv mas muaj cuab kav muab tau tib neeg tag nrho. Nyob rau hauv lawv qhov kev sib raug zoo nrog rau tus Vajtswv nyob hauv cev nqaij daim tawv, tib neeg mus ntawm qhov kev tawm tsam mus rau qhov kev mloog lus, mus ntawm kev tsim txom mus rau kev lees txais, mus ntawm kev xav phem mus rau kev paub, thiab mus ntawm kev tsis lees txais mus rau kev hlub—tej no yog tej yam tshwm sim ntawm tes hauj lwm ntawm tus Vajtswv ua yug los ua neeg. Tib neeg tsuas raug cawm dim los ntawm kev lees txais Nws qhov kev txiav txim nkaus xwb, tib neeg tsuas maj mam los paub Nws los ntawm tej lus ntawm Nws lub qhov ncauj xwb, tib neeg raug Nws txeeb tau nyob rau thaum lawv muaj kev tawm tsam Nws, thiab lawv tau txais kev pab txoj sia los ntawm Nws rau thaum txais yuav Nws qhov kev qhuab ntuas. Tag nrho tes hauj lwm no ces yog tes hauj lwm ntawm tus Vajtswv hauv cev nqaij daim tawv, thiab tsis yog tes hauj lwm ntawm tus Vajtswv hauv Nws lub koob npe li tus Ntsujplig. Tes hauj lwm uas tus Vajtswv uas yug los ua neeg ua mas yog tes hauj lwm loj tshaj plaws, thiab tes hauj lwm tob tshaj plaws, thiab qhov tseem ceeb tshaj ntawm peb theem ntawm Vajtswv tes hauj lwm ces yog ob theem uas yog tes hauj lwm ntawm tus Vajtswv uas yug los ua neeg. Tib neeg qhov kev qias vuab tsuab uas tob kawg nkaus ntawd yog ib yam thaiv kev rau tus Vajtswv uas yug los ua neeg ntawd tes hauj lwm. Nyob rau ib qho kiag, mas yog tes hauj lwm ua rau ntawm cov neeg thaum tiam kawg ntawd mas nyuab kawg nkaus, thiab ib ncig ntawd los yeej muaj yeeb ncuab phem kawg nkaus, thiab qhov peev xwm ntawm txhua hom neeg ntawd los muaj tsawg heev li. Tab sis nyob rau qhov kawg ntawm tes hauj lwm no, nws yeej tseem yuav ua tau qho yam tshwm sim uas tsim nyog, yam tsis muaj ib qho uas tsis zoo li; qhov no yog qhov tshwm sim los ntawm tes hauj lwm ntawm lub cev nqaij daim tawv, thiab qhov tshwm sim no mas ua tau rau neeg ntseeg dua qhov uas tau los ntawm tes hauj lwm ntawm tus Ntsujplig. Peb theem ntawm Vajtswv tes hauj lwm yuav raug muab xaus rau hauv cev nqaij daim tawv, thiab tej ntawd yuav tsum tau raug xaus los ntawm tus Vajtswv uas yug los ua neeg. Qhov hauj lwm tseem ceeb tshaj thiab qhov yuav tsum tau muaj ces yog ua tiav nyob rau hauv cev nqaij daim tawv, thiab tib neeg qhov kev cawm dim mas yuav tsum yog tus Vajtswv hauv cev nqaij daim tawv ntawd tus kheej ua kiag xwb. Txawm hais tias tag nrho noob neej xav hais tias tus Vajtswv hauv cev nqaij daim tawv zoo li tsis muaj dab tsi cuam tshuam rau tib neeg, qhov tseeb ces lub cev nqaij daim tawv no txhawj xeeb txog txoj hmoo thiab qhov kev tshwm sim muaj nyob ntawm tag nrho noob neej sawv daws.

Hnub no Vajtswv txiav txim rau nej, qhuab ntuas nej, thiab rau txim rau nej, tiam sis koj yuav tsum paub tias qhov ntawm koj txoj kev rau txim yog rau koj kom paub koj tus kheej. Nws rau txim, foom tsis zoo, txiav txim, thiab qhuab ntuas kom koj paub koj tus kheej, kom koj tus yam ntxwv thiaj li yuav hloov pauv, thiab, tshaj ntawd ntxiv, kom koj thiaj li yuav paub koj txoj kev tsim nyog, thiab kom pom tias txhua yam ntawm Vajtswv cov dej num yeej ncaj ncees thiab ua raws li Nws tus yam ntxwv thiab kev cheem tsum ntawm Nws txoj hauj lwm, tias Nws ua hauj lwm raws li Nws txoj kev npaj tseg rau tib neeg txoj kev cawm dim, thiab tias Nws yog tus Vajtswv ncaj ncees uas hlub, cawm, txiav txim, thiab qhuab ntuas tib neeg. Yog tias koj tsuas paub tias koj yog neeg muaj meej mom qis, tias koj coj tsis ncaj thiab tsis mloog lus, tiam sis tsis paub tias Vajtswv xav npaj Nws txoj kev cawm dim los ntawm kev txiav txim thiab kev qhuab ntuas uas Nws ua rau hauv koj hnub no, ces koj yuav tsis muaj txoj hau kev tau txais kev paub, tsawg dua qhov koj muaj peev xwm mus tom ntej txuas ntxiv. Vajtswv tsis tau los tua kom tuag los sis rhuav tshem, tiam sis los txiav txim, foom tsis zoo, qhuab ntuas, thiab cawm. Txog thaum Nws li 6,000-xyoo kev npaj cawm tib neeg los txog ze—ua ntej Nws nthuav tawm txog txhua yam kev tshwm sim ntawm tib neeg—Vajtswv txoj hauj lwm hauv ntiaj teb yog rau txoj kev cawm dim; nws lub hom phiaj tsuas yog ua kom cov tib neeg uas hlub Nws ua tiav—ua tib zoo—thiab coj lawv los rau kev zwm rau hauv qab Nws thaj chaw tswj fwm. Txawm hais tias Vajtswv yuav cawm tib neeg li cas los xij, nws yog ua kom muab lawv cais tawm ntawm lawv tus yeeb yam phem qub mus; uas yog, Nws cawm lawv los ntawm qhov uas kom lawv nrhiav txoj sia. Yog tias lawv tsis ua li no, ces lawv yuav tsis muaj txoj hau kev los txais Vajtswv txoj kev cawm dim. Kev cawm dim yog Vajtswv Tus Kheej txoj hauj lwm, thiab kev nrhiav txoj sia yog qee yam uas tib neeg yuav tsum ua kom thiaj tau txais kev cawm dim. Hauv tib neeg lub qhov muag, kev cawm dim yog Vajtswv txoj kev hlub, thiab Vajtswv txoj kev hlub tsis tuaj yeem yog kev rau txim, kev txiav txim, thiab kev foom tsis zoo; kev cawm dim yuav tsum muaj kev hlub, kev khuv leej, thiab tshaj ntawd ntxiv, cov lus ntawm kev nplig siab, thiab cov koob hmoov tsis paub kawg uas Vajtswv muab los. Tib neeg ntseeg tias thaum Vajtswv cawm tib neeg, Nws kuj nplig lawv siab los ntawm Nws cov koob hmoov thiab txoj hmoov hlub, kom lawv thiaj li tuaj yeem muab tau lawv lub siab rau Vajtswv. Qhov ntawd hais tau tias, Nws txoj kev txhawb tib neeg yog Nws txoj kev cawm lawv ntag. Hom kev cawm dim zoo li no yog ua tiav los ntawm ib txoj kev sib pom zoo. Tsuas yog thaum Vajtswv pub rau lawv ib puas npaug ntxiv xwb tib neeg thiaj li yuav zwm rau Vajtswv lub npe thiab siv zog ua qhov zoo rau Nws thiab coj yeeb koob los rau Nws. Qhov no tsis yog yam Vajtswv npaj tseg rau noob neej. Vajtswv tau los ua hauj lwm hauv ntiaj teb kom cawm tau cov noob neej uas coj tsis ncaj; tsis muaj kev cuav nyob hauv qhov no. Yog tias muaj, Nws yeej yuav tsis tau los ua Nws txoj hauj lwm rau hauv tib neeg li. Yav dhau los, Nws lub ntsiab ntawm kev cawm dim koom nrog kev qhia tshwm kev hlub thiab kev khuv leej uas loj tshaj plaws, xws li Nws tau muab tag nrho Nws txhua yam rau Ntxwgnyoog los hloov pauv tag nrho noob neej. Tam sim no tsis muaj dab tsi zoo ib yam li yav dhau los: Txoj kev cawm dim uas tau muab rau nej hnub no tshwm sim rau lub sij hawm ntawm hnub kawg, lub sij hawm kev sib cais tawm ntawm txhua yam raws li hom; lub ntsiab ntawm kev cawm dim tsis yog kev hlub los sis kev khuv leej, tiam sis kev qhuab ntuas thiab kev txiav txim, kom tib neeg thiaj li yuav dim tiag. Yog li, txhua yam uas nej tau txais yog kev qhuab ntuas, kev txiav txim, thiab raug ntaus tsis hlub kiag li, tiam sis paub qhov no: Hauv qhov kev raug ntaus yam tsis hlub kiag li no mas yeej tsis muaj ib qho kev rau txim me me hlo li. Txawm hais tias Kuv cov lus yuav hnyav npaum li cas, yam tshwm sim rau nej yuav yog dab tsi, tiam sis ob peb lo lus uas tej zaum yuav tshwm tsis muaj kev hlub rau nej kiag li, txawm hais tias Kuv yuav npau taws npaum li cas los, yam uas los rau nej tseem yog cov lus qhuab qhia, thiab Kuv tsis yog txhob txwm rhuav tshem nej los sis muab nej cob rau kev tuag. Qhov no tsis yog txhua qhov tseeb lov? Paub tias niaj hnub tam sim no, txawm hais tias nws yuav yog kev txiav txim ncaj ncees los sis tsis muaj kev hlub kev lim tib neeg kom dawb huv thiab kev qhuab ntuas, txhua yam yog vim kev cawm dim xwb. Txawm hais tias niaj hnub no txhua pab neeg tau raug cais raws li hom los sis pawg ntawm tib neeg uas tau tso cia los, lub hom phiaj ntawm Vajtswv txhua lo lus thiab txoj hauj lwm yog cawm cov uas hlub Vajtswv tiag tiag. Kev txiav txim ncaj ncees yog coj los ntxuav kom tib neeg dawb huv, thiab tsis muaj kev hlub kev lim tib neeg kom dawb huv yog uas tiav los yaug lawv kom dawb huv; cov lus hnyav los sis kev qhuab ntuas ob qho puav leej yog ua tiav los ntxuav kom dawb huv thiab yog ua rau txoj kev cawm dim. Yog li, niaj hnub no txoj kev cawm dim tsis zoo li yav thaum ub lawm. Niaj hnub no, kev cawm dim raug coj los rau nej los ntawm kev txiav txim ncaj ncees, thiab qhov no yog ib qho cuab yeej zoo siv rau kev cais nej raws li nyias hom. Tshaj ntawd ntxiv, kev qhuab ntuas uas phem heev ua dej num rau nej tam li kev cawm dim uas loj tshaj plaws—thiab nej yuav tsum tau hais dab tsi thaum ntsib kev qhuab ntuas thiab kev txiav txim zoo li no? Tsis yog nej ib txwm muaj kev lom zem rau kev cawm dim, txij thaum pib mus txog thaum xaus lov? Nej tau pom tus Vajtswv uas yug los ua neeg thiab tau lees paub Nws lub hwj chim loj tsis paub kawg thiab lub tswv yim lawm; ntxiv rau, nej tau paub dhau los tas li txog kev ntaus thiab kev qhuab qhia. Txawm li cas los xij, puas yog nej kuj tsis tau txais txoj hmoov hlub uas loj tshaj plaws thiab? Puas yog nej cov koob hmoov tsis ntau tshaj li lwm tus? Nej cov hmoov hlub tseem ntau tshaj li lub yeeb koob thiab kev nplua nuj lom zem ntawm Xalaumoo lawm! Xav rau qhov no: Yog tias Kuv lub hom phiaj uas los yog los rhuav tshem thiab rau txim rau nej xwb es ho tsis cawm nej, nej lub sij hawm puas tuaj yeem yuav nyob tau ntev npaum li no? Nej cov neeg txhaum ntawm cev nqaij daim tawv thiab ntshav puas tuaj yeem ciaj sia tau los txog hnub no? Yog tias Kuv lub hom phiaj tsuas yog los rau txim rau nej xwb, ces vim li cas Kuv thiaj li yuav dhau los ua cev nqaij daim tawv thiab nqes los ua ib txoj lag luam loj zoo li no? Puas yog kev rau txim rau nej me me uas txawj tuag tsis tuaj yeem ua tiav los ntawm hais ib lo lus xwb lov? Kuv puas tseem yuav tau rhuav tshem nej tom qab uas txhob txwm rau txim rau nej lawm? Nej tseem tsis ntseeg Kuv cov lus no thiab lov? Kuv puas tuaj yeem cawm tib neeg uas tsuas yog los ntawm kev hlub thiab kev khuv leej xwb? Los sis Kuv puas tuaj yeem siv txoj kev ntsia rau saum ntoo khaub lig los cawm tib neeg xwb? Puas yog Kuv tus yam ntxwv ncaj ncees pab tsis tau zoo los ua kom tib neeg mloog lus hlo li? Puas yog nws tsis muaj peev xwm ntawm kev cawm tib neeg huv tib si?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Muab Txoj Koob Hmoov ntawm Lub Meej Mom Tso Rau Ib Sab thiab Nkag Siab Txog Vajtswv Lub Siab Nyiam los Coj Kev Cawm Dim los rau Tib Neeg

Txawm hais tias Kuv cov lus yuav yog lus nyaum, txhua lo lus yog tau hais rau tib neeg txoj kev cawm dim nkaus xwb, raws li Kuv tab tom hais lus xwb thiab tsis yog tab tom rau txim rau tib neeg cev nqaij daim tawv. Cov lus no ua rau tib neeg nyob hauv kev kaj, kom paub tias kev kaj muaj nyob, kom paub tias kev kaj muaj nqis, thiab, tshaj ntawd ntxiv, kom paub tias cov lus no muaj txiaj ntsig npaum li cas rau lawv, thiab kom paub tias Vajtswv yog kev cawm dim. Txawm hais tias Kuv tau hais ntau lo lus ntawm kev qhuab ntuas thiab kev txiav txim los, tseeb tiag yam lawv sawv cev tseem tsis tau ua tiav rau nej. Kuv tau los ua Kuv txoj hauj lwm thiab los hais Kuv cov lus, thiab txawm tias Kuv cov lus yuav nruj, cov lus tau raug hais hauv kev txiav txim ntawm nej txoj kev coj tsis ncaj thiab nej txoj kev ntxeev siab. Lub hom phiaj ntawm Kuv txoj kev ua qhov no yog mus cawm tib neeg tawm ntawm Ntxwgnyoog lub hwj chim; Kuv tab tom siv Kuv cov lus los cawm tib neeg. Kuv lub hom phiaj tsis yog rhuav tshem tib neeg los ntawm Kuv cov lus. Kuv cov lus yog lus nyaum kom ua tiav raws li Kuv txoj hauj lwm. Tsuas yog los ntawm txoj hauj lwm zoo li no xwb tib neeg thiaj li yuav tuaj yeem los paub txog lawv tus kheej thiab cais tawm ntawm lawv tus yam ntxwv ntxeev siab. Qhov tseem ceeb tshaj plaws ntawm txoj hauj lwm ntawm cov lus yog tso cai rau tib neeg los muab qhov tseeb coj los xyaum ua tom qab uas tau nkag siab nws lawm, kom ua tiav kev hloov pauv hauv lawv tus yam ntxwv, thiab kom tau txais kev paub txog lawv tus kheej thiab Vajtswv txoj hauj lwm. Tsuas yog kev ua txoj hauj lwm los ntawm kev hais lus xwb thiaj li tuaj yeem ua rau kev sib txuas lus ntawm Vajtswv thiab tib neeg mus taus, thiab tsuas yog cov lus xwb thiaj li tuaj yeem piav qhia qhov tseeb. Kev ua hauj lwm raws txoj kev no yog qhov zoo tshaj plaws ntawm kev kov yeej tib neeg; nrug ntawm kev hais lus lawm, tsis muaj lwm txoj hau kev uas muaj peev xwm muab kev nkag siab meej ntxiv txog qhov tseeb thiab txoj hauj lwm ntawm Vajtswv rau tib neeg li lawm. Yog li, hauv Nws theem kawg ntawm txoj hauj lwm, Vajtswv hais lus rau tib neeg kom tsis txhob xauv lawv txog qhov tseeb thiab qhov nyob zais nkoos uas lawv tseem tsis tau nkag siab txog, tso cai rau lawv tau txais los ntawm Vajtswv txoj kev tseeb thiab txoj sia, yog li thiaj ua tau raws li Nws lub siab nyiam. Lub hom phiaj ntawm Vajtswv txoj hauj lwm rau tib neeg yog los pab kom lawv ua tau raws li Vajtswv lub siab nyiam, thiab nws tau ua tiav lawm uas yog coj kev cawm dim los rau lawv. Yog li ntawd, lub sij hawm ntawm Nws txoj kev cawm tib neeg dim, Nws tsis ua txoj hauj lwm uas rau txim rau lawv. Thaum uas tab tom coj kev cawm dim los rau tib neeg, Vajtswv tsis tau rau txim rau kev phem los sis muab phaj tshab rau kev zoo, los yog Nws tsis tau nthuav tawm txog cov hom phiaj ntawm ntau hom tib neeg sib txawv. Tiam sis, tsuas yog tom qab theem kawg ntawm Nws txoj hauj lwm tiav lawm xwb Nws thiaj li yuav ua txoj hauj lwm ntawm kev rau txim rau kev phem thiab muab phaj tshab rau kev zoo, thiab tsuas yog thaum ntawd xwb Nws thiaj li yuav nthuav tawm qhov kawg ntawm txhua haiv neeg. Cov uas raug rau txim yuav yog cov tib neeg uas tsis muaj peev xwm raug cawm kom dim, hos cov uas raug cawm dim lawm yuav yog cov uas tau txais Vajtswv txoj kev cawm dim lawm thaum lub sij hawm ntawm Nws txoj kev cawm tib neeg dim. Thaum lub sij hawm Vajtswv txoj hauj lwm ntawm kev cawm dim tau raug ua tiav lawm, txhua txhua tus tib neeg uas tuaj yeem tau txais kev cawm dim yuav tau txais kev cawm dim kom ntau li ntau tau, thiab tsis muaj lawv ib tug twg raug muab pov tseg li, vim rau qhov lub hom phiaj ntawm Vajtswv txoj hauj lwm yog los cawm tib neeg. Txhua tus neeg uas, thaum lub sij hawm ntawm Vajtswv txoj kev cawm tib neeg dim, tsis muaj peev xwm ua tiav qhov kev hloov pauv hauv lawv tus yam ntxwv—thiab nrog rau txhua tus neeg uas tsis tuaj yeem zwm rau Vajtswv tag nrho—yuav dhau los ua daim phiaj rau kev rau txim. Theem no ntawm txoj hauj lwm—txoj hauj lwm ntawm cov lus—yuav qhib rau tib neeg ntawm txhua txoj hau kev thiab cov kev zais nkoos uas lawv tsis nkag siab txog, kom lawv thiaj tuaj yeem nkag siab txog Vajtswv lub siab nyiam thiab Vajtswv cov kev cheem tsum kom lawv ua, thiab kom lawv tuaj yeem muaj qhov yuav tsum tau ua ua ntej muab Vajtswv cov lus coj los xyaum ua thiab ua tiav kev hloov pauv lawv tus yam ntxwv. Vajtswv tsuas yog siv cov lus los ua Nws txoj hauj lwm xwb thiab tsis rau txim rau tib neeg rau qhov kev ntxeev siab me me; qhov no yog vim hais tias tam sim no yog lub sij hawm kev ua hauj lwm ntawm txoj kev cawm dim. Yog tias ib tug tib neeg twg uas ntxeev siab es raug rau txim lawm, ces tsis muaj leej twg yuav muaj lub sij hawm kom tau raug cawm dim li; txhua leej txhua tus yuav raug rau txim thiab poob mus rau Ntuj Tawg. Lub hom phiaj ntawm cov lus uas txiav txim rau tib neeg yog tso cai kom lawv paub lawv tus kheej thiab zwm rau Vajtswv; nws tsis yog los rau txim rau lawv los ntawm kev txiav txim zoo li no. Lub sij hawm ntawm txoj hauj lwm ntawm cov lus, ntau tus neeg yuav nthuav tawm lawv txoj kev ntxeev siab thiab kev tiv thaiv, thiab nrog rau kev tsis mloog lus rau tus Vajtswv uas yug los ua neeg. Txawm li cas los xij, Nws yuav tsis rau txim rau tag nrho cov neeg no raws li qhov tshwm los, tiam sis nws ho tsuas yog yuav muab cov tib neeg uas coj tsis ncaj rau qhov tseem ceeb thiab cov uas tsis tuaj yeem raug cawm tau cuam pov tseg xwb. Nws yuav muab lawv cev nqaij daim tawv rau Ntxwgnyoog, thiab, qee zaum, rhuav tshem lawv cev nqaij daim tawv kom ploj mus. Cov uas tseem seem nyob yuav caum qab thiab ntsib kev raug saib xyuas thiab raug qhuab qhia. Yog tias, thaum tab tom caum qab, cov tib neeg no tseem tsis tuaj yeem lees txais kev raug saib xyuas thiab raug qhuab qhia, thiab dhau los ploj zuj zus zuj zus lawm, ces lawv yuav plam lawv qhov hwj tsam rau kev cawm dim. Txhua tus tib neeg uas tau raug zwm rau kev kov yeej los ntawm Vajtswv cov lus yuav muaj qhov hwj tsam txaus rau kev cawm dim; Vajtswv txoj kev cawm dim ntawm txhua tus tib neeg no yuav qhia Nws lub siab dawb zoo uas loj tshaj plaws. Hauv lwm lo lus, lawv yuav raug nthuav tawm txog lub siab ntev uas loj tshaj plaws. Tsuas yog tib neeg thim ntawm txoj kev uas tsis yog lawm rov qab los xwb, thiab tsuas yog lawv tuaj yeem hloov siab lees txim xwb, Vajtswv yuav muab ntau qhov hwj tsam rau lawv kom tau txais Nws txoj kev cawm dim. Thaum tib neeg ntxeev siab tawm tsam Vajtswv thawj thawj zaug, Nws tsis muaj lub siab xav tua lawv pov tseg; tiam sis, Nws ua txhua yam li Nws ua tau los cawm lawv. Yog tias qee leej neeg tsis muaj chaw seem rau kev cawm dim li, ces Vajtswv yuav muab lawv cuam pov tseg. Qhov laj thawj uas Vajtswv rau txim qeeb rau ib co tib neeg zoo li ntawd mas vim yog tias Nws xav cawm txhua leej txhua tus uas tuaj yeem cawm tau. Nws txiav txim, qhia kom paub, thiab tsuas yog coj tib neeg los ntawm cov lus xwb, thiab tsis siv ib tug pas los muab lawv cob rau kev tuag li. Kev siv cov lus los coj kev cawm dim los rau tib neeg yog lub hom phiaj thiab qhov tseem ceeb ntawm theem kawg ntawm txoj hauj lwm.

Vajtswv ua txoj hauj lwm ntawm kev txiav txim thiab kev qhuab ntuas kom tib neeg thiaj li tau txais kev paub txog Nws, thiab ua lus tim khawv rau Nws. Yog tsis muaj Nws txoj kev txiav txim txog tib neeg tus yam ntxwv uas coj tsis ncaj, tib neeg tsis tuaj yeem paub Nws tus moj yam kev ncaj ncees, uas ua rau tsis muaj kev txhaum, thiab tib neeg yuav tsis muaj peev xwm tig nws txoj kev paub qub txog Vajtswv mus rau qhov tshiab. Rau txiaj ntsig ntawm Nws tej lus tim khawv, thiab rau Nws kev cawm, Nws ua rau tib neeg paub Nws tus kheej tag nrho, yog li ua rau kom tib neeg, los ntawm Nws txoj kev tshwm sim hauv cov pej xeem, ua tiav txoj kev paub ntawm Vajtswv, kom hloov pauv hauv nws tus yam ntxwv, thiab ua lus tim khawv zoo rau Vajtswv. Qhov kev hloov ntawm tib neeg tus moj yam yog ua tiav los ntawm ntau hom ntawm Vajtswv tes hauj lwm uas sib txawv; yog tsis muaj tej kev hloov hauv lawv tus moj yam, tib neeg yuav tsis muaj peev xwm ua tim khawv rau Vajtswv thiab ua tsis tau raws li Vajtswv tej kev npaj siab. Qhov kev hloov ntawm tib neeg tus moj yam ntawd qhia tias tib neeg tau dim ntawm Ntxwgnyoog txoj kev khi thiab dim ntawm txoj kev tsaus ntuj lub hwj chim, thiab tau dhau los ua ib tug qauv thiab tus qauv piv txwv ntawm Vajtswv tes hauj lwm, ib tug tim khawv ntawm Vajtswv, thiab ib tug uas ua raws li Vajtswv tej kev npaj siab tiag tiag lawm. Niaj hnub no, tus Vajtswv uas yug los ua neeg tau los rau hauv ntiaj teb los ua Nws tes hauj lwm lawm, thiab Nws cheem tsum kom tib neeg muaj kev paub txog Nws, zwm rau Nws, thiab ua tim khawv rau Nws—tib neeg yuav tsum paub Vajtswv tes hauj lwm uas muaj tiag thiab zoo li ib txwm, lawv yuav tsum ua raws li Nws cov lus tag nrho thiab tes hauj lwm uas tsis mus raws li tib neeg tej kev xav phem, thiab lawv yuav tsum ua tim khawv rau tag nrho tes hauj lwm uas Nws ua los cawm tib neeg, nrog rau Nws txhua yam kev ua ntawm qhov txeeb tib neeg. Cov uas ua tim khawv rau Vajtswv mas yuav tsum muaj kev paub txog Vajtswv; tsuas yog hom lus tim khawv no xwb mas thiaj li yog thiab muaj tiag, thiab tsuas yog hom lus tim khawv no xwb mas thiaj li ua rau Ntxwgnyoog txaj muag. Vajtswv siv cov uas tau los paub Nws lawm ntawd los ntawm qhov raug Nws txoj kev txiav txim, kev rau txim, thiab kev ntuas, los ua tim khawv rau Nws. Nws siv cov uas tau raug Ntxwgnyoog ua kom qias vuab tsuab lawm ntawd los ua tim khawv rau Nws. Nws siv cov uas lawv tus moj yam tau hloov lawm, thiab cov uas tus moj yam hloov lawm es tau txais Nws cov koob hmoov lawm ntawd, los ua tim khawv rau Nws. Nws tsis tim tsum kom tib neeg qhuas Nws ntawm lub qhov ncauj xwb, thiab Nws tsis tim tsum kev qhuas thiab lus tim khawv ntawm cov uas zoo li Ntxwgnyoog, cov uas Nws tsis tau cawm. Tsuas yog cov uas paub Vajtswv xwb mas thiaj li tsim nyog ua tim khawv rau Nws, thiab tsuas yog cov uas lawv tus moj yam tau hloov lawm xwb mas thiaj li tsim nyog ua tim khawv rau Nws. Vajtswv yuav tsis pub tib neeg txhob txwm coj kev txaj muag los rau Nws lub npe.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Paub Vajtswv Xwb Thiaj Li Tuaj Yeem Ua Tau Tim Khawv rau Vajtswv

Vajtswv ua tib neeg kom zoo tshaj plaws tiav tau los ntawm txoj hau kev twg? Nws ua kom tiav tau los ntawm Nws tus yam ntxwv ncaj ncees. Vajtswv tus yam ntxwv tseem ceeb yog muaj kev ncaj ncees, kev chim siab, muaj meej mom tshaj, kev txiav txim, thiab lus foom phem, thiab Nws ua tib neeg kom zoo tshaj plaws los ntawm Nws kev txiav txim. Muaj qee tus tib neeg tsis nkag siab, thiab noog tias vim li cas Vajtswv thiaj tsuas muaj peev xwm ua tib neeg kom zoo tshaj plaws dhau los ntawm kev txiav txim thiab lus foom phem xwb. Lawv hais tias “Yog tais Vajtswv tau foom phem rau tib neeg, tib neeg yuav tsis tuag los? Yog tias Vajtswv tau txiav txim rau tib neeg, tib neeg yuav tsis raug kev rau txim los? Yog li tib neeg tseem yuav raug ua kom zoo tshaj plaws tau li cas?” Cov lus no yog cov lus ntawm tus tib neeg uas tsis paub txog Vajtswv tes hauj lwm li. Yam uas Vajtswv foom phem ntawd yog kev tsis mloog lus ntawm tib neeg, thiab yam Nws txiav txim ntawd yog kev txhaum ntawm tib neeg. Txaws tias Nws hais lus hnyav thiab tsis zoo, Nws nthuav tawm txhua yam uas nyob hauv tib neeg, kev nthuav tawm ntawm cov lus hnyav no uas yog qhov tseem ceeb tshaj nyob rau hauv tib neeg, tab sis dhau los ntawm tej kev txiav txim ntawd, Nws muab ib qho kev paub tob txog lub tseem ntsiab ntawm cev nqaij daim tawv, thiab vim li no thiaj ua rau tib neeg zwm rau ntawm Vajtswv lub xub ntiag. Tib neeg cev nqaij daim tawv yog txoj kev txhaum thiab yog Ntxwgnyoog, nws yog kev tsis mloog lus, thiab nws yog yam khoom rau ntawm Vajtswv txoj kev qhuab ntuas. Yog li ntawd, kom tib neeg nkag siab txog lawv tus kheej, cov lus txiav txim ntawd Vajtswv yuav tsum tshwm sim rau tib neeg thiab yuav tsum muaj kev tsim kho kom zoo txhua hom; tsuas yog thaum ntawd xwb Vajtswv tes hauj lwm thiaj yuav pom tshwm sim.

Los ntawm cov lus Vajtswv hais nws tuaj yeem pom tau tias Nws tau rau txim rau tib neeg lub cev nqaij daim tawv lawm. Yog li ntawd, cov lus no tsis yog lus foom phem los? Cov lus hais tawm los ntawm Vajtswv ntawd nthuav tawm txog qhov tseeb ntawm tib neeg, thiab dhau los ntawm kev nthuav tawm tib neeg raug txiav txim, thiab thaum nws pom tias nws tsis muaj peev xwm ua tau raws li Vajtswv siab nyiam, nws tu siab thiab tu siab heev li nyob rau hauv nws lub siab, nws hnov tau tias tshuav Vajtswv nuj nqes ntau heev, thiab tsis tuaj yeem ua raws li Vajtswv siab nyiam kom tiav tau. Muaj ntau lub sij hawm tus Vajntsujplig Dawb Huv qhuab qhia koj sab hauv nruab siab tuaj, thiab qhov kev qhuab qhia no yog los ntawm Vajtswv txoj kev txiav txim los; muaj ntau lub sij hawm Vajtswv ntuas koj thiab zais Nws lub ntsej muag ntawm koj, thaum Nws tsis teb koj thiab tsis ua hauj lwm hauv koj, yog tseem tab tom qhuab ntuas koj yam ntsiag to kom tsim kho koj kom zoo. Vajtswv tes hauj lwm tseem ceeb hauv tib neeg yog ua kom Nws tus yam ntxwv ncaj ncees tshwm sim tseeb. Thaum kawg tib neeg ua tim khawv dab tsi rau Vajtswv? Tib neeg ua tim khawv tias Vajtswv yog tus Vajtswv ua ncaj ncees, tias Nws tus yam ntxwv yog kev ncaj ncees, kev npau taws, kev qhuab ntuas, thiab kev txiav txim; tib neeg ua tim khawv txog tus yam ntxwv ncaj ncees ntawm Vajtswv. Vajtswv siv Nws kev txaiv txim coj los ua kom tib neeg zoo tshaj plaws, Nws tau hlub tib neeg lawm, thiab cawm tib neeg lawm—tab sis muaj nyob hauv Nws txoj kev hlub ntau npaum li cas? Muaj kev txiav txim, meej mom loj tshaj, kev npau taws, thiab lus foom phem. Txawm tias Vajtswv tau foom phem rau tib neeg nyob rau yav dhau los, Nws tsis tau ntiab tib neeg kom poob mus rau hauv lub qhov ntuj tsis muaj chaw tws, tab sis Nws siv txoj hau kev ntawd coj los tsim kho tib neeg txoj kev ntseeg kom zoo; Nws tsis tau ua rau kom tib neeg tuag, tab sis tsuas ua rau kom tib neeg zoo tshaj plaws xwb. Lub tseem ntsiab ntawm cev nqaij daim tawv yog Ntxwgnyoog li—Vajtswv yeej hais yog tiag lawm—tab sis qhov tseeb uas ua los ntawm Vajtswv tsis tiav zoo raws li Nws cov lus. Nws foom phem rau koj kom koj thiaj yuav hlub Nws, thiab kom koj thiaj paub lub tseem ntsiab ntawm cev nqaij daim tawv; Nws rau txim rau koj kom koj thiaj ras, tso cai kom koj thiaj paub txog koj tej kev tsis zoo, thiab paub tej kev tsis tsim txiaj ntawm tib neeg. Vim yog li ntawd, Vajtswv cov lus foom phem, Nws cov kev txiav txim, thiab Nws lub meem moj loj kawg nkaus thiab kev npau taws—txhua yam no yog ua rau kom tib neeg zoo tshaj plaws xwb. Txhua yam Vajtswv ua nyob rau hnub no, thiab tus yam ntxwv ncaj ncees uas ua kom pom nyob rau hauv nej—txhua yam no yog ua rau kom tib neeg zoo tshaj plaws xwb. Ntawd yog kev hlub ntawm Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Kev Sim Siab Uas Mob Heev Xwb Thiaj Muaj Peev Xwm Paub Txog Vajtswv Txoj Kev Zoo Ntxim Hlub

Nyob ntawm tib neeg cov kev xav phem qub, nws ntseeg tias Vajtswv txoj kev hlub yog Nws txoj hmoov hlub, kev hlub tshua, thiab kev khuv leej rau qhov tsis muaj zog ntawm tib neeg. Txawm tias tej no kuj yog kev hlub ntawm Vajtswv, nws tsuas yog mus rau ib sab xwb uas ntau dhau heev lawm, thiab tsis yog txoj hau kev tseem ceeb uas Vajtswv siv coj los ua kom tib neeg zoo tshaj plaws. Qee leej tib neeg ntseeg Vajtswv vim yog txoj kev mob nkeeg. Qhov kev mob nkeeg no yog Vajtswv txoj hmoov hlub rau koj; yog tsis muaj nws, koj yuav tsis ntseeg Vajtswv li, thiab yog koj tsis ntseeg Vajtswv ces koj yuav tsis los txog rau theem deb npaum li no—thiab yog li ntawd txawm tias txoj hmoov hlub no los yog txoj kev hlub ntawm Vajtswv thiab. Nyob rau lub sij hawm ntawm txoj kev ntseeg Yexus, tib neeg ua ntau yam uas tsis tau txais kev hlub los ntawm Vajtswv vim yog lawv tsis nkag siab txog qhov tseeb, tiam sis Vajtswv muaj kev hlub thiab kev hlub tshua, thiab Nws tau coj tib neeg los txog theem deb npaum li no, thiab txawm tias tib neeg tsis nkag siab dab tsi los, Vajtswv tseem tso cai rau tib neeg raws Nws, thiab ntau tshaj ntawd, Nws tau coj tib neeg nkag mus rau hnub no. Qhov no tsis yog Vajtswv kev hlub los? Yam uas tshwm sim nyob hauv Vajtswv tus yam ntxwv yog txoj kev hlub ntawm Vajtswv—qhov no yog yam uas yog lawm! Thaum kev tsim kho pawg ntseeg mus txog rau theem siab tshaj plaws lawm, Vajtswv tau ua theem kev ua hauj lwm ntawm tus neeg ua Vajtswv tes dej num thiab muab tib neeg pov mus rau hauv lub qhov ntuj tsis muaj chaw tws. Cov lus nyob rau lub sij hawm ntawm tus neeg ua Vajtswv tes dej num yog kev foom phem: cov lus foom phem ntawm koj sab cev nqaij daim tawv, cov lus foom phem ntawm koj tus moj yam phem qias vuab tsuab, thiab cov lus foom phem ntawm txhua yam ntawm koj uas tsis ua txaus raws li Vajtswv siab nyiam. Tes hauj lwm ua tiav dhau los ntawm Vajtswv nyob rau theem ntawd yog qhia txog lub muaj meej mom loj tshaj, tsis ntev tom qab uas Vajtswv tau ua theem hauj lwm ntawm kev qhuab ntuas, thiab kev sim siab ntawm txoj kev tuag kuj tau los txog lawm. Ntawm tes hauj lwm ntawd, tib neeg tau pom kev npau taws, lub meej moom loj tshaj plaws, kev txiav txim, thiab kev rau txim ntawm Vajtswv, tsis tas li ntawd tib neeg kuj tau pom Vajtswv txoj hmoov hlub, Nws kev hlub thiab Nws kev hlub tshua. Txhua yam uas Vajtswv ua, thiab txhua yam uas qhia txog Nws tus yam ntxwv, yog Vajtswv txoj kev hlub rau tib neeg, thiab txhua yam uas Vajtswv tau ua muaj cuab kav ua kom tiav puv npo raws li qhov cheem tsum ntawm tib neeg. Nws ua txhawm rau qhov kev ua kom tib neeg zoo tshaj plaws, thiab Nws tau npaj rau tib neeg raws nraim li tib neeg lub siab. Yog tias Vajtswv tsis ua qhov no, tib neeg yuav tsis muaj cuab kav nkag los rau ntawm Vajtswv lub xub ntiag thiab yuav tsis muaj hau kev paub txog Vajtswv lub ntsej muag tseeb. Suav txij lub sij hawm thaum tib neeg chiv tawj ntseeg Vajtswv los txog niaj hnub nim no, Vajtswv tau maj mam npaj rau tib neeg raws nraim li tib neeg lub siab nyiam, kom tib neeg thiaj yuav maj mam los kawm paub txog Nws nyob hauv lawv lub siab. Tsuas yog los txog rau hnub no tib neeg thiaj paub tias Vajtswv qhov kev txiav txim zoo npaum li cas. Theem hauj lwm ntawm tus neeg ua Vajtswv tes dej num yog qhov xwm txheej xub thawj ntawm cov lus foom phem uas muaj nyob txij ntua thaum ntuj tsim teb raug los txog rau niaj hnub nim no. Tib neeg raug foom phem poob ploj ntais mus rau hauv lub qhov ntuj tsis muaj chaw tws. Yog Vajtswv tsis tau ua li ntawd, niaj hnub no tib neeg yuav tsis muaj kev paub tseeb txog ntawm Vajtswv; nws tsuas yog dhau los ntawm cov lus foom phem ntawm Vajtswv xwb tib neeg thiaj li tau pom Nws tus yam ntxwv. Tib neeg raug muab nthuav tawm los ntawm kev sim siab ntawm cov neeg ua dej num. Nws pom tias nws txoj kev ncaj ncees yog yam lees txais tsis tau, tias nws lub siab me heev, tias nws tsis muaj cuab kav ua tau kom zoo txaus raws li Vajtswv siab nyiam, thiab qhov nws hais tias Vajtswv txaus siab txhua lub sij hawm ntawd tsis muaj yeej tsis muaj dab tsi ntau tshaj li cov lus hais xwb. Txawm tias Vajtswv tau foom phem rau tib neeg nyob rau ntawm theem tes hauj lwm ntawm tus neeg ua Vajtswv tes dej num, yog muab saib rov qab, theem ntawm Vajtswv tes hauj lwm ntawd mas zoo kawg nkaus li: Nws tau coj ib qho kev hloov pauv los rau tib neeg, thiab ua rau muaj kev hloov pauv nyob hauv nws tus yam ntxwv ntawm lub neej txoj sia. Ua ntej lub sij hawm ntawm tus neeg ua Vajtswv tes dej num, tib neeg tsis tau nkag siab dab tsi txog kev tshawb nrhiav txoj sia, kev ntseeg Vajtswv yog dab tsi, los sis lub tswv yim ntawm Vajtswv tes hauj lwm yog dab tsi, thiab nws tsis nkag siab tias Vajtswv tes hauj lwm tuaj yeem sim tib neeg siab tau. Txij ntua lub sij hawm ntawm tus neeg ua Vajtswv tes dej num los txog niaj hnub no, tib neeg tau pom Vajtswv tes hauj lwm tias zoo kawg nkaus—nws yog ib yam nyuaj uas tib neeg yuav nkag siab tau. Tib neeg tsis muaj peev xwm xav tau tias Vajtswv ua hauj lwm li cas los ntawm qhov siv nws lub hlwb, thiab nws kuj pom tias nws lub siab me npaum li cas thiab pom txog nws txoj kev tsis mloog lus. Thaum Vajtswv tau foom phem rau tib neeg, nws vim yog txhawm rau kev ua kom tiav, Nws tsis tau muab tib neeg pov mus rau qhov tuag. Txawm tias Nws tau foom phem rau tib neeg, Nws tau ua li ntawd los ntawm cov lus, thiab Nws cov lus foom phem tsis tau poob rau tib neeg tiag tiag, qhov Vajtswv tau foom phem ntawd yog kev tsis mloog lus ntawm tib neeg xwb, thiab Nws cov lus foom phem kuj tsuas hais ua kom ua tau tib neeg zoo tshaj plaws xwb. Tsis hais Vajtswv txiav txim rau tib neeg los sis foom phem rau tib neeg, ob qho no ua rau kom tib neeg zoo tshaj plaws: Ob qho no yog ua rau kom muaj kev zoo tshaj plaws uas daws tej kev tsis huv hauv tib neeg xwb. Dhau los ntawm cov hau kev no ua kom tib neeg tau txais kev tsim kho kom zoo, thiab txhab yam tsis muaj nyob rau hauv tib neeg kom zoo tshaj plaws los ntawm Nws cov lus thiab tes hauj lwm. Txhua theem ntawm Vajtswv tes hauj lwm—tsis hais cov lus hnyav, los sis kev txiav txim, los sis kev rau txim—tsuas ua rau kom tib neeg zoo tshaj plaws xwb, thiab yog qhov zoo tsim nyog lawm. Vajtswv tsis txeev ua hauj lwm li no nyob rau ntau tiam dhau los li qhov no; hnub no, Nws ua hauj lwm rau hauv nej kom nej thiaj yuav txaus siab rau Nws lub tswv yim. Txawm tias nej tau ntsib kev mob nyob hauv nej lub siab los, nej lub siab nyob ruaj khov thiab muaj kev thaj yeeb; nws yog nej txoj koob hmoov uas muaj cuab kav txaus siab nyob rau Vajtswv tes hauj lwm ntawm theem no. Tsis hais nej yuav muaj cuab kav tau txais dab tsi nyob rau yav tom ntej, yam uas nej pom ntawm Vajtswv tes hauj lwm hnub no yog txoj kev hlub. Yog tib neeg tsis muaj kev paub txog Vajtswv txoj kev txiav txim thiab kev tsim kho kom zoo, nws tej kev ua thiab tus cwj pwm yeej yuav ib txwm nyob tau tsis tob, thiab nws tus yam ntxwv yuav ib txwm tsis hloov pauv li. Qhov no puas suav tau tias raug Vajtswv muab tau lawm? Hnub no, txawm tias nws tseem muaj ntau yam xws li kev khav theeb thiab kev siab hlob nyob rau hauv tib neeg los, tib neeg tus yam ntxwv muaj kev ruaj khov ntau dhua yav dhau los lawm. Vajtswv txoj kev qhuab ntuas koj yog ua los txhawm rau kev cawm koj, thiab txawm tej zaum koj yuav hnov mob nyob rau lub sij hawm ntawd, hnub ntawm kev hloov pauv ntawm koj tus yam ntxwv yuav los txog. Thaum txog lub sij hawm ntawd, koj saib rov qab koj yuav pom txog tias Vajtswv tes hauj lwm ntse npaum li cas, thiab thaum txog lub sij hawm ntawd koj yuav muaj cuab kav nkag siab tseeb txog Vajtswv lub siab nyiam. Hnub no, muaj qee leej tib neeg hais tias lawv nkag siab txog Vajtswv lub siab nyiam, tab sis qhov ntawd kuj tsis muaj tseeb tag npaum li ntawd. Tseeb tiag, lawv tab tom hais cov lus cuav xwb, vim tias tam sim no lawv twb tsis nkag siab tias qhov Vajtswv siab nyiam yog kev cawm tib neeg los yog kev foom phem rau tib neeg. Tej zaum koj tsis tuaj yeem pom nws tseeb nyob rau lub sij hawm no, tab sis hnub ntawd yuav los txog thaum koj pom tias hnub Vajtswv tau txais lub yeeb koob ntawd tau los txog lawm, koj yuav pom tias koj txoj kev hlub Vajtswv muaj nuj nqes ntau npaum li cas, kom koj thiaj yuav paub txog tib neeg lub neej thiab koj cev nqaij daim tawv yuav ua neej nyob hauv lub ntiaj teb no rau ntawm kev hlub Vajtswv, kom koj tus ntsujplig thiaj tau kev ywj pheej, koj lub neej yuav muaj kev xyiv fab puv npo, thiab koj yuav ib txwm nyob ze ntawm Vajtswv thiab ntsia mus rau Nws. Thaum txog lus sij hawm ntawd, koj yuav paub tias Vajtswv tes hauj lwm hnub no muaj nuj nqes npaum li cas.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Kev Sim Siab Uas Mob Heev Xwb Thiaj Muaj Peev Xwm Paub Txog Vajtswv Txoj Kev Zoo Ntxim Hlub

Tes dej num ua tiav tam sim no yog los ua kom tib neeg tso Ntxwgnyoog, lawv tus qub yawg koob, tseg. Txhua txoj kev txiav txim los ntawm txoj lus yog tsom rau txoj kev nthuav noob neej tus moj yam lwj liam tawm thiab pab tib neeg los to taub lub ntsiab tseeb ntawm lub neej. Tej kev txiav txim uas muaj tsis tu ncua no tho tib neeg lub siab. Txhua txoj kev txiav txim muaj feem rau lawv txoj hmoo thiab ua kom lawv lub siab raug mob xwv kom lawv thiaj tso txhua yam tseg thiab los paub lub neej, paub lub ntiaj teb vaub tsuab, paub Vajtswv lub tswv yim thiab kev muaj hwj chim loj kawg nkaus, thiab kuj paub tib neeg, uas yog raug ua qias vuab tsuab los ntawm Ntxwgnyoog lawm. Tib neeg yim tau txais hom kev rau txim thiab kev txiav txim no ntau npaum li cas, ces tib neeg lub siab yim muaj peev xwm raug mob thiab nws tus ntsujplig yim raug tsa kom tsim npaum li ntawd. Qhov tsa tej ntsujplig uas lwj liam tshaj plaws thiab txawj dag tob tshaj plaws ntawm cov tib neeg no yog lub hom phiaj ntawm hom kev txiav txim no. Tib neeg tsis muaj ntsujplig, ntawd yog, lawv tus ntsujplig twb tuag ntev los lawm thiab nws tsis paub tias muaj Ntuj Ceeb Tsheej, tsis paub tias muaj ib tug Vajtswv, thiab tsis paub tiag tias lawv tab tom peem tas zog nyob hauv lub qhov tob tob ntawm txoj kev tuag; lawv yuav ua cas paub tau tias lawv ua lub neej nyob rau hauv lub ntuj tawg phem ntawm lub ntiaj teb no? Lawv yuav ua cas paub tau tias lawv lub cev tuag no, los ntawm Ntxwgnyoog txoj kev coj tsis ncaj, twb poob rau hauv Tub Tuag Teb ntawm txoj kev tuag lawm? Lawv yuav ua cas paub tau tias txhua yam hauv lub ntiaj teb no twb raug puas tsuaj dhau qhov kho tau los ntawm tib neeg lawm? Thiab lawv yuav ua cas paub tau tias tus Tswv Tsim twb tau los rau hauv ntiaj teb hnub no lawm thiab tab tom nrhiav ib pawg neeg lwj liam uas yog cov Nws yuav cawm tau? Txawm yog tom qab tib neeg ntsib kev tsim kho kom zoo thiab kev txiav txim lawm los, nws lub siab ruam yeej tseem tsis tig thiab tsis ras li. Ua cas noob neej yuav liam ua luaj li! Thiab txawm tias hom kev txiav txim no zoo li cov lawg uas siab phem poob saum ntuj los, los nws yeej tseem yog qhov txiaj ntsim zoo tiav log rau tib neeg. Yog tias tsis yog txiav txim rau cov tib neeg zoo li no, yuav tsis muaj txiaj ntsim dab tsi thiab yeej yuav cawm tsis tau tib neeg tawm hauv lub qhov tob tob ntawm txoj kev txom nyem los kiag li. Yog tsis yog rau tes dej num no, nws yuav nyuaj heev rau tib neeg tawm hauv Tub Tuag Teb los, vim tias lawv lub siab twb tuag ntev lawm thiab lawv tus ntsujplig twb raug Ntxwgnyoog tsuj los ntev lawm. Kev cawm cov tib neeg uas tau tog mus rau hauv qhov tob tshaj plaws ntawm txoj kev liam lawm cheem tsum lub suab hu rau nej kawg zog nkaus, txiav txim rau nej kawg zog nkaus; tsuas yog thaum ntawd xwb nws thiaj li yuav muaj peev xwm tsa tau nej lub siab uas khov lawm kom tsim dheev los.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Raug Ua Kom Zoo Tiav Log Xwb Thiaj Li Ua Tau ib Lub Neej Muaj Qab Hau

Vajtswv tau dhau los muaj cev nqaij daim tawv rau hauv thaj chaw uas tsis vam meej thiab qias neeg tshaj plaws ntawm txhua thaj chaw, thiab nws tsuas yog nyob rau hauv txoj kev no xwb uas Vajtswv thiaj li muaj peev xwm qhia kom meej meej tag nrho txog Nws tus yam ntxwv dawb huv thiab ncaj ncees. Thiab los ntawm yam dab tsi uas Nws tus yam ntxwv ncaj ncees tau qhia tshwm? Nws tau qhia tshwm thaum Nws txiav txim rau tib neeg cov kev txhaum, thaum Nws txiav txim rau Ntxwgnyoog, thaum Nws ntxub kev txhaum, thiab thaum Nws ntxub cov yeeb ncuab uas tawm tsam thiab ntxeev siab tawm tsam Nws. Cov lus Kuv hais hnub no yog los txiav txim rau tib neeg cov kev txhaum, los txiav txim rau tib neeg txoj kev tsis ncaj ncees, los foom tsis zoo rau tib neeg txoj kev tsis mloog lus. Tib neeg txoj kev coj tsis ncaj thiab kev dag ntxias, tib neeg cov lus thiab cov dej num—txhua yam uas tsis haum rau Vajtswv lub siab nyiam yuav tsum raug kev txiav txim, thiab tag nrho tib neeg txoj kev tsis mloog lus ces raug muab tshaj tawm tias yog kev txhaum. Nws cov lus daws ib puag ncig ntawm cov kev cob qhia ntawm kev txiav txim; Nws siv txoj kev txiav txim ntawm tib neeg txoj kev tsis ncaj ncees, kev foom tsis zoo ntawm tib neeg txoj kev ntxeev siab, thiab kev qhia tshwm tib neeg lub ntsej muag phem los ua kom paub meej txog Nws tus kheej tus yam ntxwv ncaj ncees. Kev dawb huv yog ib qho kev sawv cev ntawm Nws tus yam ntxwv caj ncees, thiab qhov tseeb Vajtswv txoj kev dawb huv yog Nws tus yam ntxwv ncaj ncees. Nej tus yam ntxwv coj tsis ncaj yog lub ntsiab lus ntawm cov lus hnub no—Kuv siv lawv los hais lus thiab los txiav txim, thiab los ua kev kov yeej. Qhov no xwb thiaj li yog txoj hauj lwm tseeb, thiab qhov no xwb thiaj li ua rau Vajtswv txoj kev dawb huv ci ntsa iab. Yog hais tias tsis muaj ib txoj lw ntawm ib tug yam ntxwv coj tsis ncaj nyob rau hauv koj, ces Vajtswv yuav tsis txiav txim rau koj, thiab Nws yuav tsis qhia koj txog Nws tus yam ntxwv ncaj ncees. Vim koj muaj ib tug yam ntxwv coj tsis ncaj lawm, Vajtswv yuav tsis tso koj tseg, thiab nws yog los ntawm qhov no Nws txoj kev dawb huv thiaj tau raug nthuav tawm. Yog Vajtswv pom tias tib neeg tej kev qias vuab tsuab thiab kev ntxeev siab loj dhau heev lawm tiam sis Nws tsis hais li los sis txiav txim rau koj, los yog tsis qhuab ntuas koj rau koj txoj kev tsis ncaj ncees, ces qhov no yuav ua pov thawj qhia tias Nws tsis yog Vajtswv, rau qhov Nws yuav tsis muaj kev ntxub kev txhaum; Nws yuav cia li qias neeg ib yam li tib neeg xwb. Hnub no, nws yog vim koj txoj kev qias neeg Kuv thiaj li txiav txim rau koj, thiab nws yog vim koj txoj kev qias vuab tsuab thiab kev ntxeev siab Kuv thiaj li qhuab ntuas koj. Kuv tsis yog tab tom qhia Kuv lub hwj chim rau nej los sis txhob txwm ua rau nej ntxhov siab; Kuv ua tej no vim nej, cov uas tau yug rau hauv thaj av qias neeg no, tau raug tsuas dub los ntawm kev qias neeg tshaj plaws li lawm. Nej tau plam nej txoj kev ncaj ncees thiab kev ua neeg yam yooj yooj yim lawm, zoo ib yam li cov npua uas nyob rau hauv tej chaw qias neeg. Nws yog vim nej txoj kev qias neeg thiab kev qias vuab tsuab es nej thiaj raug txiav txim thiab Kuv thiaj tso Kuv txoj kev npau taws los rau saum nej. Nws yog qhov tseeb lawm tias vim txoj kev txiav txim ntawm cov lus no es nej thiaj li muaj peev xwm pom tau tias Vajtswv yog tus Vajtswv ncaj ncees, thiab Vajtswv yog tus Vajtswv dawb huv; nws yog qhov tseeb lawm tias vim Nws txoj kev dawb huv thiab Nws txoj kev ncaj ncees Nws thiaj li txiav txim rau nej thiab tso Nws txoj kev npau taws los rau saum nej; nws yog vim Nws pom tib neeg ntiaj teb txoj kev ntxeev siab es Nws thiaj li nthuav Nws tus moj yam ncaj ncees tawm. Tib neeg ntiaj teb txoj kev qias neeg thiab kev qias vuab tsuab ua rau pom Nws txoj kev dawb huv meej tuaj. Qhov no txaus los qhia lawm tias Nws yog Vajtswv Tus Kheej, tus uas dawb huv thiab tsis muaj ib qho phem li, thiab tiam sis Nws ua neej nyob rau hauv thaj av uas qias vuab tsuab. Yog tias ib tug tib neeg cia li mus da pas hawv nrog lwm tus, thiab tsis muaj ib yam dawb huv txog nws li, thiab nws tsis muaj tus yam ntxwv ncaj ncees li, ces nws tsis tsim nyog los txiav txim rau tib neeg tej kev ua txhaum, thiab nws tsis tsim nyog los leg kev txiav txim ntawm tib neeg. Yog ua cas cov tib neeg uas qias neeg ib yam nkaus li lwm tus thiaj li tsim nyog los txiav txim rau cov uas zoo ib yam li lawv? Tsuas yog Vajtswv Tus Kheej uas dawb huv tib leeg xwb thiaj li muaj peev xwm txiav txim rau txhua tus noob neej uas qias vuab tsuab. Tib neeg yuav tuaj yeem txiav txim rau tib neeg txoj kev txhaum tau li cas? Tib neeg yuav tuaj yeem pom tau tib neeg tej kev txhaum, thiab tib neeg yuav tuaj yeem tsim nyog los txiav txim tej kev txhaum no tau li cas? Yog tias Vajtswv tsis tsim nyog los txiav txim rau tib neeg cov kev txhaum, ces Nws yuav tuaj yeem yog Vajtswv Tus Kheej uas ncaj ncees tau li cas? Nws yog vim tib neeg nthuav tej moj yam qias vuab tsuab tawm es Vajtswv thiaj li hais lus los txiav txim rau lawv, thiab tsuas yog thaum ntawd xwb mas lawv thiaj li pom tau tias Nws yog ib ib tug Vajtswv dawb huv. Raws li Nws txiav txim thiab qhuab ntuas tib neeg txog nws cov kev txhaum, txhua lub sij hawm uas qhia tshwm txog tib neeg tej kev txhaum, tsis muaj ib tug neeg twg los sis ib yam dab tsi tuaj yeem khiav dim txoj kev txiav txim no; txhua yam uas qias neeg raug Nws txiav txim, thiab tsuas yog qhov ntawd xwb Nws tus moj yam thiaj li raug nthuav tawm tias ncaj ncees. Yog tias nws yog lwm yam, nws yuav tuaj yeem hais tau li cas tias nej yog cov qauv piv txwv hauv lub npe thiab qhov tseeb?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Kev Cuam Tshuam ntawm Kauj Ruam Ob ntawm Kev Kov Yeej Tau Ua Tiav Li Cas

Muaj ib qho kev sib txawv loj tshaj plaws ntawm txoj hauj lwm uas tau ua tiav hauv teb chaws Yixayee thiab txoj hauj lwm hnub no. Yehauvas tau coj cov neeg Yixayee lub neej, thiab tsis muaj kev qhuab ntuas thiab kev txiav txim ntau pis tsawg, vim tias nyob lub sij hawm ntawd, tib neeg to taub txog lub ntiaj teb tsawg dhau lawm thiab tsuas muaj ob peb tug yam ntxwv coj tsis ncaj xwb. Yav thaum ub, cov neeg Yixayee mloog Yehauvas lus heev. Thaum Nws hais lawv kom tsim tsa cov thaj, lawv txawm maj nrawm nroos tsim tsa cov thaj kiag; thaum Nws hais lawv kom hnav cov khaub ncaws ntawm cov pov thawj, lawv tau mloog lus. Nyob rau lub sij hawm ntawd, Yehauvas zoo li ib tug tswv yug yaj zov ib pab yaj, nrog cov yaj ua raws tus tswv yug yaj txoj kev coj thiab noj zaub hauv lub tshav zaub ntsuab xiab; Yehauvas tau coj lawv lub neej, coj lawv kev noj haus, kev hnav khaub ncaws, kev nyob, thiab ntoj ncig mus los. Lub sij hawm ntawd tsis yog lub sij hawm ua kom pom tseeb txog Vajtswv tus yam ntxwv, rau qhov cov noob neej uas nyob rau lub sij hawm ntawd nyuam qhuav yug tshiab xwb; muaj qee leej uas tau ntxeev siab thiab tawm tsam, tsis muaj kev qias vuab tsuab ntau nyob rau hauv noob neej, thiab yog li tib neeg thiaj ua tsis tau ib yam li ib tug qauv piv txwv rau Vajtswv tus yam ntxwv. Nws yog los ntawm cov tib neeg uas tuaj ntawm thaj av qias neeg tuaj Vajtswv txoj kev dawb huv thiaj li raug nthuav tawm; hnub no, Nws siv txoj kev qias vuab tsuab uas nthuav tawm hauv cov tib neeg ntawm thaj av qias vuab tsuab no, thiab Nws txiav txim, thiab qhov ntawd yog yam uas Nws tau nthuav tawm rau hauv kev txiav txim. Vim li cas Nws thiaj li txiav txim? Nws muaj peev xwm hais cov lus ntawm kev txiav txim vim Nws ntxub kev txhaum; yog ua cas Nws thiaj li yuav npau taws ua luaj yog tias Nws tsis ntxub txoj kev ntxeev siab ntawm tib neeg? Yog tias Nws tsis muaj qhov qias neeg, tsis muaj kev ntxub, yog tias Nws tsis kub siab rau tib neeg txoj kev ntxeev siab, ces qhov ntawd yuav ua tau pov thawj qhia tias Nws los kuj qias vuab tsuab ib yam li tib neeg thiab. Nws tuaj yeem txiav txim thiab qhuab ntuas tib neeg yog vim tias Nws ntxub kev qias vuab tsuab, thiab yam uas Nws ntxub tsis muaj nyob hauv Nws. Yog tias tseem muaj kev tawm tsam thiab kev ntxeev siab nyob rau hauv Nws, Nws yuav tsis ntxub cov uas tawm tsam thiab ntxeev siab. Yog tias txoj hauj lwm thaum lub sij hawm kawg tau raug coj los ua nyob rau hauv teb chaws Yixayee lawm, ces nws yuav tsis muaj lub ntsiab lus nyob rau hauv. Vim li cas txoj hauj lwm thaum lub sij hawm kawg thiaj yuav tsum raug ua tiav nyob rau hauv Suav Teb, thaj chaw uas tsaus ntuj tshaj plaws thiab tsis vam meej kiag li ntawm txhua thaj? Nws yog txhawm rau los qhia Nws txoj kev dawb huv thiab kev ncaj ncees. Muab hais luv luv tias, thaj chaw yim huab tsaus ntuj, ces Vajtswv txoj kev dawb huv yim huab pom tseeb. Qhov tseeb, txhua yam no yog vim Vajtswv txoj hauj lwm. Tsuas yog hnub no xwb koj thiaj li yuav paub meej tias Vajtswv tau nqis saum ntuj ceeb tsheej los sawv rau hauv nej, raug qhia tawm los ntawm nej txoj kev qias qeeg thiab kev ntxeev siab, thiab tsuas yog tam sim no xwb nej thiaj li paub Vajtswv. Qhov no tsis yog txoj kev txhawb nqa uas loj tshaj plaws lov? Qhov tseeb, nej yog ib pab tib neeg hauv Suav Teb uas raug xaiv tseg lawm. Thiab vim tias nej raug xaiv tseg lawm thiab tau muaj kev zoo siab rau Vajtswv txoj hmoov hlub, thiab vim tias nej tsis phim los muaj kev zoo siab rau txoj hmoov hlub uas loj zoo li no, qhov no ua tau pov thawj qhia tias txhua yam ntawm no yog txoj kev txhawb nqa nej uas loj tshaj plaws. Vajtswv tau tshwm rau nej pom, thiab tau qhia nej txog Nws tus yam ntxwv dawb huv uas nyob rau hauv nws tag nrho, thiab Nws tau muab tag nrho txhua yam ntawd rau nej, thiab ua rau nej muaj kev zoo siab rau txhua txoj koob hmoov uas nej tuaj yeem muaj peev xwm zoo siab rau. Tsis yog tias koj tau saj Vajtswv tus moj yam ncaj ncees xwb, tiam sis, tshaj ntawd ntxiv, koj tseem tau saj txoj kev cawm dim ntawm Vajtswv, kev txhiv dim ntawm Vajtswv thiab Vajtswv txoj kev hlub uas tsis paub kawg, tsis paub xaus. Nej, cov uas qias neeg tshaj plaws ntawm txhua tus, tau muaj kev zoo siab rau txoj hmoov hlub uas loj heev—puas yog nej tsis tau txais koob hmoov? Qhov no tsis yog Vajtswv tsa nej sawv lov? Nej cov tib neeg uas muaj meej mom qis tshaj plaws ntawm txhua tus; nej yeej tsis tsim nyog tau txais kev zoo siab ntawm ib txoj koob hmoov uas loj zoo li no li, tiam sis Vajtswv tau ua ib txoj kev zam los ntawm kev txhawb nqa koj. Koj tsis txaj muag lov? Yog tias koj tsis muaj peev xwm ua koj lub luag hauj lwm, ces thaum kawg koj yuav tau txais kev txaj muag ntawm koj tus kheej, thiab koj yuav rau txim rau koj tus kheej. Hnub no, koj tsis raug qhuab ntuas, thiab koj tsis raug rau txim; koj cev nqaij daim tawv nyab xeeb thiab nyob zoo—tiam sis thaum kawg, cov lus no yuav coj kev txaj muag los rau koj. Los txog niaj hnub no, Kuv yeej tseem tsis tau rau txim rau leej twg li; Kuv cov lus tej zaum yuav hnyav, tiam sis Kuv yuav ua li cas rau tib neeg? Kuv nplig lawv lub siab, thiab ntuas lawv, thiab qhia lawv. Kuv tsis yog ua qhov no rau lwm yam laj thawj tshaj li ua los cawm nej. Puas yog nej yeej tsis nkag siab txog Kuv lub siab nyiam li? Nej yuav tsum nkag siab yam Kuv hais, thiab kom raug tshoov siab los ntawm nws. Tsuas yog tam sim no xwb thiaj li muaj ntau leej tib neeg uas to taub. Qhov no tsis yog qhov koob hmoov ntawm kev yog ib tug qauv piv txwv lov? Kev yog ib tug qauv piv txwv tsis yog yam koob hmoov loj tshaj plaws lov? Thaum kawg, thaum nej mus tshaj tawm txoj hmoo zoo, nej yuav hais li no tias: “Peb yeej ib txwm yog cov qauv piv txwv.” Lawv yuav nug nej tias, “Nws txhais tau li cas tias nej yeej ib txwm yog tus qauv piv txwv?” Thiab koj yuav hais tias: “Peb yog ib tug qauv piv txwv rau Vajtswv txoj hauj lwm, thiab rau Nws lub hwj chim uas loj. Txhua yam ntawm Vajtswv tus moj yam ncaj ncees tau raug coj los rau qhov kev kaj los ntawm peb txoj kev ntxeev siab; peb yog cov phiaj uas leg Vajtswv txoj hauj lwm thaum lub sij hawm kawg, peb yog ib feem ntawm Nws txoj hauj lwm thiab kuj yog nws cov cuab yeej siv thiab.” Thaum lawv hnov li ntawd, lawv yuav xav paub ntxiv. Ntxiv mus, koj yuav hais tias: “Peb yog cov qauv piv txwv thiab cov qauv xyaum raws rau Vajtswv txoj hauj lwm uas tiav log ntawm tag nrho lub qab ntuj khwb, thiab rau Nws txoj kev kov yeej ntawm txhua tus noob neej. Txawm hais tias peb yuav dawb huv los yog qias neeg, qhov xaus lus yog, peb tseem tau koob hmoov ntau dua nej, vim peb tau pom Vajtswv, thiab los ntawm lub sij hawm Nws txoj kev kov yeej peb, Vajtswv lub hwj chim loj tau raug nthuav tawm; nws tsuas yog vim tias peb qias neeg thiab coj tsis ncaj Nws tus yam ntxwv ncaj ncees thiaj li tau pib ua num xwb. Nej puas muaj peev xwm hais lus tim khawv li no rau Vajtswv txoj hauj lwm thaum lub sij hawm kawg? Nej tsis tsim nyog! Qhov no tsis muaj dab tsi tiam sis tsuas yog Vajtswv txoj kev txhawb nqa peb xwb! Txawm hais tias peb yuav tsis ua neeg khav theeb los, peb tuaj yeem zoo siab hlo qhuas Vajtswv, rau qhov yeej tsis muaj leej twg tuaj yeem tau txais ib txoj kev cog lus loj zoo li no, thiab yeej tsis muaj leej twg tuaj yeem muaj kev zoo siab rau ib txoj koob hmoov loj zoo li no li. Peb zoo siab heev tias peb, cov uas qias vuab tsuab tshaj plaws, tuaj yeem ua hauj lwm tam li cov qauv piv txwv thaum lub sij hawm Vajtswv txoj kev cawm tib neeg.” Thiab thaum lawv nug tias, “Cov qauv piv txwv thiab cov qauv xyaum raws yog dab tsi?” koj hais tias, “Peb yog cov ntxeev siab thiab qias neeg tshaj plaws ntawm noob neej; peb tau raug Ntxwgnyoog muab ua coj tsis ncaj mus tob tshaj plaws lawm, thiab peb yog cov tsis vam meej thiab qis tshaj plaws ntawm cev nqaij daim tawv. Peb yog cov piv txwv ntawm cov tib neeg uas tau raug Ntxwgnyoog siv. Hnub no, peb tau raug xaiv los ntawm Vajtswv tam li tus xub thawj ntawm noob neej los kov yeej, thiab peb tau pom Vajtswv tus moj yam ncaj ncees thiab tau txais Nws lo lus cog tseg; peb tau raug siv los mus kom kov yeej ntau tus tib neeg ntxiv, yog li peb yog cov qauv piv txwv thiab cov qauv xyaum raws ntawm cov tib neeg uas tau kov yeej hauv noob neej lawm.” Yeej tsis muaj ib co lus tim khawv zoo tshaj li cov lus no lawm, thiab qhov no yog koj txoj kev paub uas zoo tshaj plaws.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Kev Cuam Tshuam ntawm Kauj Ruam Ob ntawm Kev Kov Yeej Tau Ua Tiav Li Cas

Kev kov yeej uas tau ua tiav rau nej cov tib neeg yog qhov tseem ceeb tshaj plaws: Muaj ib qho hais txog, lub hom phiaj ntawm txoj hauj lwm no yog ua kom ib pawg neeg zoo tshaj plaws, uas hais tau tias, ua kom lawv zoo tshaj plaws, kom lawv dhau los ua ib pawg ntawm cov kov yeej—raws li thawj pawg ntawm cov tib neeg uas raug ua tiav log lawm, txhais hais tias thawj phaum txiv hmab txiv ntoo. Muaj lwm qho hais txog, nws yog cia kom cov uas raug tsim los zoo siab rau Vajtswv txoj kev hlub, txais tag nrho Vajtswv thiab txoj kev cawm dim uas loj tshaj plaws, cia kom tib neeg zoo siab tsis yog rau kev hlub tshua thiab kev hlub siab dawb xwb, tiam sis tseem ceeb tshaj kev qhuab ntuas thiab kev txiav txim. Txij puag thaum tsim lub ntiaj teb los txog ntua rau tam sim no, txhua yam uas Vajtswv tau ua tiav hauv Nws txoj hauj lwm yog kev hlub, tsis muaj ib txoj kev ntxub rau tib neeg li. Tab txawm hais tias kev qhuab ntuas thiab kev txiav txim uas koj tau pom los kuj yog kev hlub thiab, ib txoj kev hlub uas tseeb tshaj thiab tiag tiag li, ib txoj kev hlub uas coj tib neeg mus rau txoj kev yog ntawm noob neej lub neej. Tseem tshuav ib qho hais txog ntxiv thiab, nws yog kom los hais lus tim khawv rau ntawm Ntxwgnyoog lub xub ntiag. Thiab tseem tshuav ib qho ntxiv, nws yog kom los pua ib lub hauv paus rau kev tshaj tawm txoj moo zoo rau yav tom ntej. Txhua txoj hauj lwm uas Nws tau ua tiav yog txhawm rau lub hom phiaj ntawm kev coj tib neeg mus rau txoj kev yog ntawm noob neej lub neej, kom lawv thiaj li ua neej nyob yam li tej tib neeg, rau qhov tib neeg tsis paub yuav ua neej li cas, thiab yog tsis muaj txoj kev coj qhia no, koj tsuas yuav ua neej nyob qhuav qhawv xwb; koj lub neej yuav tsis muaj nuj nqi los sis tsis muaj qab hau li, thiab koj yeej yuav tsis muaj peev xwm ua tau ib tug tib neeg zoo li tej tib neeg li. Qhov no yog qhov tseem ceeb tshaj plaws ntawm kev kov yeej tib neeg. Nej txhua tus puav leej yog Mau-a cov xeeb ntxwv; thaum kev kov yeej raug ua rau hauv nej lawm, nws yog txoj kev cawm dim uas loj. Nej txhua tus puav leej nyob hauv thaj av uas muaj kev txhaum thiab kev phem kev qias, thiab nej txhua tus puav leej yog neeg phem qias thiab puv npo kev txhaum. Hnub no tsis yog tias nej tsuas muaj peev xwm ntsia mus rau Vajtswv xwb, tiam sis qhov tseem ceeb tshaj, nej tau txais kev qhuab ntuas thiab kev txiav txim, nej yeej tau txais kev cawm dim uas tob heev lawm tiag tiag, uas hais tau tias, nej tau txais Vajtswv txoj kev hlub uas loj tshaj plaws lawm. Hauv txhua yam uas Nws ua, Vajtswv hlub nej tiag tiag. Nws yeej tsis muaj hom phiaj phem. Nws yog vim nej cov kev txhaum Nws thiaj txiav txim rau nej, kom nej thiaj li yuav tshuaj xyuas nej tus kheej thiab tau txais txoj kev cawm dim uas zoo kawg nkaus no. Txhua yam no yog ua tiav rau lub hom phiaj ntawm kev ua kom tib neeg zoo tiav hlo. Txij thaum pib mus txog thaum xaus, Vajtswv tau siv Nws qhov uas zoo tshaj plaws los cawm tib neeg, thiab yeej tsis muaj lub siab xav los rhuav tshem tag nrho cov noob neej uas Nws tau tsim los ntawm Nws tus kheej ob txhais tes li. Hnub no, Nws tau los nyob rau hauv nej los ua hauj lwm lawm; qhov no tsis yog txoj kev cawm dim ntau dua ntxiv lov? Yog tias Nws ntxub nej, Nws puas tseem yuav ua hauj lwm loj li no kom los pab coj tau nej? Yog li vim li cas Nws thiaj yuav tsum raug tsim txom? Vajtswv tsis ntxub nej los sis muaj ib lub hom phiaj phem rau nej. Nej yuav tsum paub tias Vajtswv txoj kev hlub yog txoj kev hlub uas tseeb tshaj plaws. Nws tsuas yog vim tib neeg tsis mloog lus Nws thiaj li yuav tsum cawm lawv los ntawm kev txiav txim xwb; yog tias tsis yog rau qhov no, kev cawm lawv yuav mus tsis taus. Vim tias nej tsis paub tias yuav ua neej li cas thiab tseem tsis paub txog tias yuav ua neej li cas, thiab vim tias nej ua neej nyob hauv daim av uas phem qias thiab puv npo kev txhaum thiab nej tus kheej yog cov dab phem qias thiab qias vuab tsuab, Nws tsis tuaj yeem cia nej kom haj yam phem ntxiv, Nws tsis xav pom nej ua neej nyob rau hauv daim av uas qias vuab tsuab uas nej tab tom nyob no, raug Ntxwgnyoog tsuj raws li siab nyiam, thiab Nws tsis tuaj yeem cia nej poob mus rau hauv Dab Teb. Nws tsuas yog xav kom tau pawg neeg no xwb thiab cawm kom tau nej tag nrho. Qhov no yog lub hom phiaj tseeb ntawm kev kov yeej rau hauv nej—nws tsuas yog rau kev cawm dim xwb. Yog tias koj tsis tuaj yeem pom tias txhua yam uas tau ua tiav rau koj yog kev hlub thiab kev cawm dim li, yog tias koj xav tias nws tsuas yog ib lub tswv yim, ib txoj kev los tsim txom tib neeg, thiab qee yam uas tso siab tsis tau rau xwb, ces tej zaum koj yuav xum rov qab mus rau koj lub ntiaj teb mus raug mob tsim txom thiab kev nyuaj siab! Yog tias koj zoo siab hlo los nyob hauv txoj kev yoog raws no, thiab los zoo siab rau txoj kev txiav txim no thiab txoj kev cawm dim uas loj dav no, los zoo siab rau tag nrho cov koob hmoov no, cov koob hmoov uas tsis tuaj yeem nrhiav tau nyob rau qhov twg hauv noob neej lub ntiaj teb, thiab los zoo siab rau txoj kev hlub no, ces yuav tsum uas neeg zoo: Nyob rau hauv txoj kev yoog raws no los txais kev kov yeej kom koj thiaj li yuav raug ua kom zoo tshaj plaws. Hnub no, tej zaum koj yuav raug mob tsim txom thiab kev lim tib neeg kom dawb huv me ntsis vim ntawm Vajtswv txoj kev txiav txim, tiam sis muaj nuj nqis thiab lub ntsiab uas los raug qhov mob no tsim txom. Txawm hais tias tib neeg raug lim kom dawb huv thiab raug nthuav tawm yam tsis muaj kev hlub tshua kiag li los ntawm Vajtswv txoj kev rau txim thiab kev txiav txim li los—lub hom phiaj uas rau txim rau lawv vim yog lawv cov kev txhaum, rau txim rau lawv sab cev nqaij daim tawv—tsis muaj ib yam ntawm txoj hauj lwm no yog txhob txwm ua los rau txim rau lawv sab cev nqaij daim tawv kom raug kev puas tsuaj li. Txoj kev qhia tawm uas hnyav los ntawm txoj lus txhua yam yog rau lub hom phiaj ntawm kev coj koj mus rau txoj kev yog. Nej tus kheej kiag tau ntsib ntau yam heev txog txoj hauj lwm no lawm thiab, yeej meej meej lawm tias, nws tsis tau coj nej mus rau hauv txoj kev phem! Txhua yam nws yog txhawm rau kom ua rau koj ua neej raws li kev ua neej, thiab txhua yam puav leej ua tiav tau los ntawm koj txoj kev ua neej. Txhua kauj ruam ntawm Vajtswv txoj hauj lwm yog ua raws li koj cov kev xav tau, raws li koj txoj kev tsis muaj zog, thiab raws li koj lub siab tiag tiag xwb, thiab tsis tau muab lub nra uas ris tsis taus tso rau koj. Qhov no tsis tau meej rau koj hnub no, thiab koj mloog zoo li Kuv ua nyuaj rau koj, thiab qhov tseeb koj yeej ib txwm ntseeg tias qhov laj thawj uas Kuv rau txim, txiav txim thiab cem koj txhua hnub yog vim Kuv ntxub koj. Tiam sis txawm hais tias yam uas koj raug tsim txom yog kev rau txim thiab kev txiav txim los, qhov no yog kev hlub rau koj tiag tiag, thiab nws yog txoj kev tiv thaiv uas loj tshaj plaws. Yog tias koj tsis tuaj yeem nkag siab txog lub ntsiab lus tob ntawm txoj hauj lwm no, nws yuav yog ib qho nyuaj rau koj los muaj kev paub ntxiv. Txoj kev cawm dim no yuav tsum coj kev nplig siab los rau koj. Tsis txhob tsis kam los cuag koj cov kev txawj xav. Twb tau los deb li no lawm, qhov tseem ceeb ntawm kev kov yeej yuav tsum paub meej rau koj lawm, thiab koj yuav tsum tsis txhob muaj cov kev xav ua xyem xyav txog nws ntxiv lawm!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nyob Sab Hauv Qhov Tseeb ntawm Kev Kov Yeej (4)

Cov uas muaj cuab kav sawv tau khov kho nyob rau thaum Vajtswv tes hauj lwm ntawm kev txiav txim thiab kev qhuab ntuas nyob rau tiam kawg—qhov ntawd ces yog, nyob rau thaum tes hauj lwm ntawm kev ua kom dawb huv zaum kawg—yuav yog cov uas yuav tau nkag mus rau qhov chaw so zaum kawg nyob rau ntawm Vajtswv ib sab; zoo li ntawd, tag nrho cov uas nkag mus so ces yog cov uas tau khiav dim ntawm Ntxwgnyoog txoj kev haub ntxias thiab tau raug Vajtswv muab tau tom qab uas mus lim dhau hauv Nws tes hauj lwm ntawm kev ua kom dawb huv zaum kawg lawm. Cov tib neeg no, cov uas thaum kawg raug Vajtswv muab tau, yuav tau nkag mus rau qhov chaw so zaum kawg. Lub hom phiaj ntawm Vajtswv tes hauj lwm ntawm kev qhuab ntuas thiab kev txiav txim ces yog nyob hauv lub ntsiab tseeb uas los mus ntxuav kom tib neeg dawb huv, kom thaum kawg thiaj li tau so; yog tsis muaj kev ntxuav kom dawb huv, tsis muaj ib tug tib neeg twg uas yuav raug cais mus ua ntau pab raws li lawv hom, los sis nkag mus so li. Tes hauj lwm no ces yog tib neeg tib txoj kev nkag mus so xwb. Tsuas yog Vajtswv tes hauj lwm ntawm kev ua kom dawb huv no xwb thiaj li yuav ntxuav tau tib neeg tawm ntawm lawv txoj kev tsis ncaj ncees, thiab tsuas yog Nws tes hauj lwm ntawm kev qhuab ntuas thiab kev txiav txim xwb thiaj li yuav coj tau qhov kev kaj los rau tej tseem ntsiab ua tsis mloog lus ntawm noob neej, yog li ntawd thiaj li cais kiag cov uas yuav raug cawm tau tawm ntawm cov yuav tsis raug cawm tau, thiab cov uas yuav seem nyob tawm ntawm cov uas yuav tsis seem nyob. Thaum tes hauj lwm no xaus, cov neeg uas pub cia nyob ces sawv daws yuav raug ntxuav kom dawb huv thiab nkag mus rau ib tug yam ntxwv uas siab zog uas lawv yuav tau ib lub neej zoo dua rau zaum ob nyob rau hauv ntiaj teb; muab ua lwm yam lus hais ces, lawv yuav pib lawv lub sij hawm ua neeg nyob rau txoj kev tau so, thiab nyob ua ke nrog Vajtswv. Tom qab uas cov tsis pub nyob tau raug qhuab ntuas thiab txiav txim rau tag lawm, ces qhov uas lawv yog tus neeg zoo li cas tiag ntawd yuav raug muab qhia tshwm tag nrho, tom qab ntawd ces lawv sawv daws yuav raug rhuav tshem tag nrho thiab, zoo li Ntxwgnyoog, yuav tsis tau txais kev tso cai pub kom dim nyob rau hauv ntiaj teb lawm. Cov tib neeg nyob rau yav tom ntej ces yuav tsis muaj hom neeg no nyob rau hauv ntxiv lawm; cov neeg zoo li ntawd tsis tsim nyog nkag mus rau hauv daim av ntawm qhov chaw so uas zoo tshaj plaws, los sis lawv yeej tsis tsim nyog yuav koom rau hauv hnub so uas Vajtswv thiab tib neeg yuav sib faib ntawd, vim lawv yog daim phiaj rau kev rau txim thiab yog cov neeg lim hiam, tsis ncaj ncees. Lawv twb raug txhiv ib zaug lawm, thiab lawv twb raug txiav txim rau thiab qhuab ntuas lawm; lawv kuj tau ua dej num rau Vajtswv ib zaug lawm thiab. Txawm li cas los xij, thaum hnub kawg los txog, lawv yeej tseem yuav raug muab ntiab tawm mus thiab ua kom puas tsuaj mus vim lawv txoj kev lim hiam thiab vim lawv txoj kev tsis mloog lus thiab tsis muaj cuab kav raug txhiv dim; lawv yuav tsis muaj hnub uas yuav tau los rau hauv lub ntiaj teb yav tom ntej ib zaug ntxiv li, thiab yuav tsis tau nyob nrog cov tib neeg yav tom ntej ntxiv lawm. Txawm lawv yuav yog tej ntsujplig ntawm cov neeg tuag lawm los sis cov neeg uas tseem ciaj nyob hauv cev nqaij daim tawv, tag nrho cov neeg ua phem thiab tag nrho cov uas tsis tau raug cawm ces yuav raug rhuav tshem thaum uas cov tib neeg dawb huv nkag mus so. Hos hais txog cov ntsujplig thiab tib neeg ua phem no, los sis cov ntsujplig ntawm cov neeg ncaj ncees thiab cov uas tuav kev ncaj ncees, tsis hais lawv yuav nyob rau tiam twg li, tag nrho cov uas ua phem ces thaum kawg yuav raug rhuav tshem thiab tag nrho cov uas ncaj ncees ces yuav dim. Qhov uas seb ib tug neeg los sis ib tug ntsujplig puas yuav tau txais kev cawm dim mas tsis yog txiav txim los ntawm lub hauv paus keeb cag ntawm tes hauj lwm ntawm tiam kawg; tab sis nws yog txiav txim los ntawm qhov uas seb lawv puas tau tawm tsam los sis tsis mloog lus rau Vajtswv. Cov neeg nyob rau tiam tag los lawm uas tau ua phem thiab tsis tau txais kev cawm dim ces yuav, muaj tseeb tiag, raug ua daim phiaj rau kev rau txim, thiab cov uas nyob rau tiam tam sim no uas ua phem thiab cawm tsis tau ces yuav raug ua daim phiaj rau kev rau txim, tib yam nkaus li thiab. Tib neeg raug cais raws li lub hauv paus keeb cag ntawm qhov kev zoo thiab kev phem, tsis yog los ntawm qhov uas seb lawv nyob rau tiam twg. Thaum uas muab cais tag li ntawd lawm, lawv yuav tsis raug rau txim rau los sis muab phaj tshab rau tam sim ntawd; tab sis Vajtswv tsuas yuav ua Nws tes hauj lwm rau txim rau cov phem thiab muab phaj tshab rau cov ua zoo tom qab uas Nws tau ua Nws tes hauj lwm txeeb tau nyob rau tiam kawg ntawd tiav tag lawm xwb. Qhov tseeb ces, Nws tau muab tib neeg cais tawm rau qhov zoo thiab qhov phem txij kiag puag thaum Nws pib ua Nws tes hauj lwm cawm tib neeg los lawm. Nws tsuas yog hais tias Nws yuav muab phaj tshab rau cov ncaj ncees thiab rau txim rau cov lim hiam rau thaum uas Nws tes hauj lwm tau los txog qhov kawg lawm xwb; nws tsis yog hais tias Nws yuav muab lawv sib cais ua pab ua pawg rau thaum Nws tes hauj lwm tiav lawm thiab tom qab ntawd kiag ces teeb kiag tes dej num rau txim rau cov phem thiab muab phaj tshab rau cov ua zoo. Tab sis, tes dej num no tsuas yog yuav ua tiav rau thaum ua tiav Nws tes hauj lwm tag nrho lawm xwb. Tag nrho lub hom phiaj ntawm Vajtswv tes hauj lwm loj kawg nkaus ntawm kev rau txim rau cov phem thiab kev muab phaj tshab rau cov zoo ces yog muab tag nrho cov tib neeg ntxuav ntxaws ntxaws kom dawb huv kom Nws thiaj li coj tau ib co tib neeg dawb huv tiag tiag nkag mus rau qhov chaw so mus ib txhis. Theem no ntawm tes hauj lwm mas yog qhov tseem ceeb tshaj; nws yog theem kawg ntawm tag nrho Nws tes hauj lwm ntawm kev cawm tib neeg. Yog Vajtswv tsis rhuav tshem cov lim hiam, tab sis ho tseem cia lawv nyob thiab, ces txhua tus tib neeg yeej tseem yuav nkag tsis tau mus so, thiab Vajtswv yuav tsis muaj cuab kav coj tau tag nrho tib neeg mus rau ib lub teb chaws zoo dua. Tes hauj lwm ntawd yuav ua tsis tiav. Thaum Nws tes hauj lwm tiav lawm, tag nrho tib neeg yuav dawb huv tag nrho; tsuas yog nyob rau txoj kev no xwb mas Vajtswv thiaj li yuav muaj cuab kav mus nyob so tau yam kaj siab lug.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv thiab Tib Neeg Yuav Nkag Mus So Ua Ke

Kuv tus hneev taw hla mus thoob plaws lub qab ntuj khwb thiab mus txog qhov kawg ntawm lub ntiaj teb, Kuv ob lub qhov muag tau tshuaj xyuas txhua tus tib neeg tsis tu ncua, thiab, ntxiv mus, Kuv saib thoob plaws lub qab ntuj khwb. Kuv cov lus yeej ua hauj lwm nyob rau txhua ces kaum ntuj. Leej twg los xij uas tsis kam ua dej num rau Kuv, leej twg los xij uas tsis muab siab npuab Kuv, leej twg los xij uas txiav txim Kuv lub npe, thiab leej twg los xij uas thuam thiab hais lus phem rau Kuv cov tub—cov uas muaj peev xwm ua tau li ntawd yuav tsum raug txiav txim hnyav rau. Kuv qhov kev txiav txim yuav tshwm sim tag nrho, uas txhais tau tias tam sim no yog lub caij nyoog ntawm kev txiav txim, thiab, los ntawm kev ua twb zoo soj ntsuam xyuas, koj yuav pom tias Kuv qhov kev txiav txim yuav nthuav dav mus thoob plaws hauv lub ntiaj teb. Muaj tseeb tiag, Kuv lub tsev yuav tsis raug zam li; kev txiav txim yuav los rau cov uas lawv tej kev xav, tej lus hais, los sis tej kev ua uas tsis yoog raws li Kuv txoj kev xav. Nkag siab txog qhov no! Kuv qhov kev txiav txim mas taw ncaj qha rau tag nrho lub ntiaj teb thoob plaws, tsis yog rau ib pab tib neeg los sis ib co khoom nkaus xwb. Nej puas tau paub txog qhov no? Yog tias, tob puag hauv nruab siab, koj cov kev xav tsis sib haum txog Kuv, ces koj yuav raug txiav txim nyob rau sab hauv tam sim ntawd.

Kuv kev txiav txim mas qhov zoo li cas los muaj tag nrho. Paub qhov no! Kuv yog tus Vajtswv tsis xws li leej twg thiab txawj ntse ntawm ntiaj teb! Tsis muaj ib yam dab tsi dhau Kuv lub hwj chim. Kuv kev txiav txim yuav nthuav qhia tag nrho rau nej: Yog hais tias koj tsis sib haum xeeb txog Kuv hauv koj cov kev xav, Kuv yuav qhia kom koj paub, ua ib qho kev ceeb toom. Yog tias koj tsis mloog, Kuv yuav tso koj tseg kiag tam sim ntawd (hauv qhov no Kuv tsis hais txog kev tsis tshua ntseeg Kuv lub npe, tab sis hais rau tus cwj pwm sab nraud uas cuam tshuam txog kev lom zem rau sab kev plees kev yi). Yog tias koj cov kev xav rau Kuv yog qhov tawm tsam, yog tias koj yws Kuv, yog tias koj rov qab lees yuav cov tswv yim ntawm Ntxwgnyoog, thiab yog tias koj tsis ua raws li cov kev xav ntawm lub neej, ces koj tus ntsujplig yuav nyob hauv txoj kev tsaus ntuj thiab koj lub cev yuav raug kev mob kev ntsaj. Koj yuav tsum los nyob kom ze Kuv dua qub. Koj tsis muaj cuab kav kho koj tus yam ntxwv ib txwm coj nyob rau hauv ib los sis ob hnub, thiab koj lub neej yuav poob qis raws li qhov pom meej. Hos hais txog cov neeg uas hais lus liam, Kuv yuav rau txim nej lub qhov ncauj thiab tus nplaig, thiab yuam kom nej tus nplaig raug saib xyuas. Cov uas tsis tso txoj kev liam tseg, Kuv yuav ceeb toom nej nyob hauv nej cov ntsujplig, thiab Kuv yuav rau txim hnyav rau cov uas tsis mloog. Cov neeg uas txiav txim thiab tawm tsam Kuv yam qhib siab lug, yog cov uas tsis mloog lus los sis ua tej yam tsis zoo, Kuv yuav tshem lawv tawm thiab muab lawv pov tseg kiag, ua rau lawv puam tsuaj thiab poob koob hmoov ntau tshaj plaws; cov no yog cov uas yuav raug tshem tawm tom qab raug xaiv. Cov neeg uas tsis paub dab tsi, yog cov uas tej zeem muag pom kev tsis meej, Kuv tseem yuav qhia lawv thiab cawm lawv; txawm li cas los xij, cov uas nkag siab qhov tseeb tab sis tseem tsis tau xyaum siv nws yuav raug tswj hwm raws li cov cai uas tau hais los ua ntej, txawm hais tias lawv tsis paub dab tsi li los sis paub. Rau cov neeg uas tau muaj siab xav yuam kev txij thaum pib los, Kuv yuav ua kom lawv tsis muaj peev xwm paub qhov tseeb mus ib txhis, thiab, thaum kawg, lawv yuav raug muab maj mam tshem tawm, ib leeg zuj zus. Tsis muaj leej twg yuav seem nyob, txawm hais tias lawv tseem nyob tam sim no los ntawm Kuv kev npaj (vim Kuv tsis ua tej yam kom nrawm nroos, tab sis maj mam mus yam muaj qib muaj duas).

Kuv txoj kev txiav txim tau raug qhia tawm tag nrho; nws hais txog ntau cov neeg, uas txhua tus yuav tsum nyob rau lawv cov chaw kom yog. Kuv yuav tswj hwm thiab txiav txim rau tib neeg raws li cov cai twg uas lawv tau ua txhaum. Hos hais txog cov neeg uas tsis nyob hauv lub npe no thiab tsis lees txais Khetos ntawm tiam kawg, tsuas muaj ib txoj cai siv rau nkaus xwb: Kuv yuav coj cov ntsuj, cov; plig, thiab lub cev ntawm txhua tus uas tawm tsam Kuv thiab muab lawv pov rau hauv Ntuj Tawg; leej twg los xij uas tsis tawm tsam Kuv, Kuv yuav tos kom nej paub tab ua ntej ua qhov kev txiav txim zaum ob. Kuv cov lus piav qhia txhua yam meej tshaj plaws, thiab tsis muaj dab tsi zais hlo li. Kuv tsuas cia siab tias nej yuav muaj peev xwm khaws lawv cia hauv nruab siab txhua lub sij hawm!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 67

Thaum lub sij hawm kawg yog thaum txhua yam yuav raug cais tawm raws li hom los ntawm kev kov yeej. Kev kov yeej yog txoj hauj lwm thaum lub sij hawm kawg; hauv lwm lo lus, kev txiav txim rau txhua tus tib neeg cov kev txhaum yog txoj hauj lwm thaum lub sij hawm kawg. Yog tsis li ntawd, yuav cais tib neeg tawm tau li cas? Txoj hauj lwm ntawm kev cais tawm uas tau ua tiav rau hauv nej yog qhov pib ntawm txoj hauj lwm zoo li no uas nyob thoob plaws hauv lub qab ntuj khwb. Tom qab qhov no lawm, cov tib neeg ntawm txhua daim av thiab txhua haiv neeg kuj yuav raug cob rau kev kov yeej thiab. Qhov no txhais tau hais tias txhua tus tib neeg uas tau tsim los yuav raug cais tawm raws li hom, los zwm rau ntawm lub rooj zaum hauv ntej ntawm kev txiav txim los raug txiav txim. Tsis muaj ib tug tib neeg twg thiab ib yam dab tsi uas tuaj yeem khiav dim kev tsim txom ntawm txoj kev rau txim thiab kev txiav txim no kiag li, thiab tsis muaj ib tug tib neeg twg los sis ib yam dab tsi uas tsis raug cais tawm raws li hom li; txhua tus tib neeg yuav raug faib, rau qhov lub sij hawm kawg ntawm txhua yam txav los ze lawm, thiab tag nrho lub ntuj thiab lub ntiaj teb twb tau los txog qhov xaus lawm. Tib neeg yuav ua li cas khiav dim lub sij hawm kawg ntawm noob neej txoj kev muaj nyob? Thiab yog li, ntev npaum li cas uas nej cov dej num ntawm kev tsis mloog lus yuav muaj txuas txiv mus? Puas yog nej tsis pom tias nej lub sij hawm kawg twb los yuav txog? Yog ua cas cov uas hwm Vajtswv thiab xav kom Nws los tshwm tsis pom hnub kev tshwm sim ntawm Vajtswv txoj kev ncaj ncees li? Yog ua cas lawv thiaj li tsis tau txais tus nqi zog kawg rau txoj kev ua zoo? Koj puas yog ib tug ua zoo, los yog ib tug ua phem? Koj puas yog ib tug uas lees txais kev txiav txim ncaj ncees thiab tom qab ntawd mloog lus, los sis koj yog ib tug uas lees txais kev txiav txim ncaj ncees thiab tom qab ntawd raug foom tsis zoo? Puas yog koj nyob rau ntawm hauv ntej lub rooj zaum ntawm kev txiav txim hauv txoj kev kaj, los yog koj nyob rau hauv Ntuj Tawg hauv txoj kev tsaus ntuj? Puas yog koj tus kheej tsis yog ib tug uas paub meej tshaj plaws txog tias seb koj hnub kawg yuav yog ib qho uas tau txais nqi zog, los sis yog ib qho uas tau txais kev rau txim? Puas yog koj tsis yog ib tug uas paub meej tshaj plaws thiab nkag siab tob tshaj plaws tias Vajtswv ncaj ncees? Yog li koj txoj kev coj thiab lub siab zoo li cas xwb? Raws li Kuv kov yeej koj hnub no, puas yog koj yeej xav kom Kuv nthuav tawm rau koj seb koj tus cwj pwm yog zoo los yog phem tiag tiag li? Koj tau muab ntau npaum li cas tso tseg rau Kuv lawm? Koj pe hawm Kuv tob npaum li cas? Puas yog koj tus kheej paub tsis meej tshaj plaws txog qhov koj coj li cas rau Kuv? Koj yuav tsum paub zoo tshaj lwm tus txog qhov kawg uas koj yuav ntsib rau thaum kawg! Tseeb tiag, Kuv qhia koj hais tias: Kuv tsuas yog tsim noob neej xwb, thiab Kuv tsim koj, tiam sis Kuv tsis tau muab nej cob rau Ntxwgnyoog li; thiab tsis yog Kuv txhob txwm ua kom nej ntxeev siab tawm tsam los sis tawm tsam Kuv thiab yog li ntawd kom raug Kuv rau txim. Puas yog txhua yam kev puas tsuaj thiab kev txom nyem tsis yog vim tias nej lub siab tawv heev thiab nej txoj kev coj ntxim ntxub heev? Yog li qhov kawg uas nej yuav ntsib tsis yog raug txiav txim los ntawm nej tus kheej lov? Puas yog nej tsis paub zoo tshaj li lwm tus, hauv nej lub siab nej yuav xaus li cas? Qhov laj thawj uas Kuv kov yeej tib neeg yog los nthuav tawm lawv ntag, thiab coj kev cawm dim zoo tshaj los rau koj. Nws tsis yog los ua kom koj ua phem, thiab tsis yog txhob txwm los ua kom koj taug kev mus rau hauv dab teb ntawm kev puas ntsoog. Thaum lub sij hawm los, tag nrho koj txoj kev tsim txom uas loj, koj txoj kev quaj thiab kev tom hniav qas qawv—txhua yam nws puas yuav tsis yog vim koj cov kev txhaum? Yog li, tsis yog tias koj tus kheej txoj kev ua zoo los sis koj tus kheej txoj kev ua phem yog txoj kev txiav txim uas zoo tshaj plaws rau koj lov? Nws tsis yog qhov uas ua pov thawj uas zoo tshaj plaws qhia txog tias koj hnub kawg yuav zoo li cas lov?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nyob Sab Hauv Qhov Tseeb ntawm Kev Kov Yeej (1)

Ib lub suab nrov deeg daws, ua rau lub qab ntuj khwb co ntseeg nkaws. Nws ua rau pob ntseg lag tag uas cov tib neeg tsis tuaj yeem khiav dim ncav lub sij hawm. Ib txhia tau tuag, ib txhia raug puas ntsoog, thiab ib txhia raug txiav txim. Nws yog ib daim duab txaus ntshai tiag tiag, yam uas yeej tsis muaj leej twg tau pom dua li. Mloog ze ze: Lub suab xob nthe los nrog lub suab quaj nyiav, thiab lub suab no los ntawm Dab Teb los; nws los ntawm dab tuag teb los. Nws yog lub suab iab ntawm cov tub uas ntxeev siab uas raug txiav txim los ntawm Kuv. Cov uas tsis tau mloog yam Kuv hais thiab cov uas tsis tau muab Kuv cov lus coj los xyaum ua raws tau raug txiav txim nhyav thiab tau txais kev foom phem ntawm Kuv kev chim siab. Kuv lub suab yog kev txiav txim thiab kev chim siab; Kuv tsis coj muag rau leej twg li thiab tsis qhia tawm kev hlub tshuas rau leej twg li, vim Kuv yog Vajtswv Tus Kheej uas ncaj ncees, thiab Kuv yog tus muaj txoj kev chim siab; Kuv yog tus muaj kev hlawv, kev yaug kom dawb huv, thiab kev rhuav pov tseg. Hauv Kuv, tsis muaj dab tsi zais los sis tsis muaj kev xav dab tsi, tiam sis qhov sib txawv ces, txhua yam yeej qhib siab lug, ncaj ncees, thiab nyob nruab nrab. Vim hais tias Kuv cov tub hlob yeej nyob nrog Kuv rau ntawm lub zwm txwv, tswj kav tag nrho txhua haiv neeg thiab tag nrho cov tib neeg, tej yam no thiab cov tib neeg uas tsis coj ncaj nruab nrab thiab tsis muaj kev ncaj ncees tam sim no yog cov pib raug txiav txim. Kuv yuav tshuaj xyuas lawv ib tug zuj zus, tsis pub kom hla leej twg li thiab nthuav tawm lawv kom tiav log. Vim Kuv qhov kev txiav txim yeej nthuav tawm puv npo thiab tau qhib siab lug lawm, thiab Kuv yeej tsis tau khaws ib yam dab tsi cia li; Kuv yuav muab txhua yam uas tsis raws li Kuv siab nyiam pov tseg, thiab cia nws puas tsuaj mus tag ib txhis rau hauv lub qhov ntuj tob tsis muaj chaw tws. Kuv yuav cia nws kub mus tag ib txhiab ib txhis. Qhov no yog Kuv txoj kev ncaj ncees, thiab qhov no yog Kuv qhov kev coj ncaj. Tsis muaj leej twg tuaj yeem hloov pauv tau qhov no li, thiab tag nrho txhua yam yuav tsum nyob hauv qab Kuv cov lus txib.

Cov neeg feem coob tsis quav ntsej Kuv cov lus hais, xav tias cov lus tsuas yog cov lus xwb thiab tias tej yam tseeb uas yog tej yam tseeb xwb. Lawv dig muag tag lawm! Cas lawv tseem tsis paub tias Kuv yog tus Vajtswv Tus Kheej uas coj ncaj ncees thiab? Kuv cov lus thiab tej yam tseeb tshwm sim tooj txhij. Qhov no tseem tsis yog qhov tseeb tiag thiab los? Tib neeg tsis nkag siab Kuv cov lus, thiab tsuas yog cov uas raug qhuab qhia thiaj li to taub tiag tiag xwb. Qhov no yog ib qho tseeb. Kiag thaum cov tib neeg pom Kuv cov lus lawm, lawv cia li ntshai lawv tej txuj ci thiab khiav mus nrhiav chaw nkaum tag. Qhov no yaj ham ua rau muaj ntau ntxiv thaum Kuv qhov txiav txim poob los. Thaum Kuv tau tsim txhua yam, thaum Kuv tau rhuav tshem lub ntiaj teb, thiab thaum Kuv ua tiav hlo cov tub hlob lawm—tag nrho tej no yog raug ua tau tiav hlo los ntawm tib lo lus los ntawm Kuv lub qhov ncauj xwb. Qhov no vim hais tias Kuv lo lus nws tus kheej yeej yog lub hwj chim ntag; nws qhov kev txiav txim. Nws tuaj yeem hais tau tias tus neeg uas Kuv yog ces yog txoj kev txiav txim ntag thiab lub meej mom vajntxwv; qhov no yog ib yam tseeb uas hloov pauv tsis tau. Qhov no yog ib tug xeeb ceem ntawm Kuv tej kev cai tswj hwm; nws tsuas yog ib txoj hau kev uas Kuv txiav txim rau tib neeg xwb. Hauv Kuv ob lub qhov muag, txhua yam—suav nrog tag nrho cov tib neeg tib si, txhua yam dej num, thiab tag nrho txhua yam—yog nyob hauv Kuv ob txhais tes thiab nyob hauv qab Kuv txoj kev txiav txim. Tsis muaj leej twg thiab tsis muaj ib yam dab tsi muaj lub siab tawv qhawv ua siab phem los sis txhob txwm, thiab tag nrho yuav tsum raug ua tau tiav log raws li cov lus uas Kuv hais. Los hauv tib neeg txoj kev xav phem los, txhua tus ntseeg cov lus ntawm tus neeg uas Kuv yog. Thaum Kuv tus Ntsujplig muab lub suab, txhua tus yeej ua xyem xyav. Tib neeg tsis muaj kev paub me me txog Kuv qhov hwj huaj uas loj tsis muaj chaw kawg, thiab lawv tseem iab liam rau Kuv thiab. Kuv qhia rau koj tam sim no tias, leej twg ua xyem xyav rau Kuv cov lus, thiab leej twg xam tias Kuv cov lus tsis tseem ceeb, ces cov neeg no yog cov uas yuav raug rhuav tshem; lawv yog cov tub raug kev puas tsuaj tsis paub kawg. Txij no tuaj yeem pom tias muaj kev yug cov tub hlob tsawg heev, vim hais tias qhov no yog qhov Kuv ua txoj dej num. Li Kuv twb tau hais ua ntej dhau los lawm tias, Kuv ua tau tiav hlo txhua yam uas tsis txav ib tug ntiv tes hlo li; Kuv tsuas siv Kuv cov lus nkaus xwb. Yog li, qhov no, yog lub chaw tso ntawm Kuv qhov hwj huaj uas loj tsis muaj chaw kawg. Hauv Kuv cov lus, tsis muaj leej twg tuaj yeem rhiav pom lub hauv paus thiab lub hom phiaj ntawm yam uas Kuv hais. Cov tib neeg tsis tuaj yeem ua tau tiav hlo qhov no, thiab lawv tsuas ua raws tau thaum Kuv ntaus thawj xwb thiab ua txhua yam mus raws li Kuv txoj kev xav kom haum rau Kuv txoj kev ncaj ncees, ua kom Kuv tsev neeg muaj kev ncaj ncees thiab kev kaj siab, ua neej nyob mus tag ib txhiab ib txhis, thiab ruaj khov thiab tsis ua ywj fab ywj fwj mus li.

Kuv txoj kev txiav txim los rau txhua tus, Kuv tej kev cai tswj fwm yuav txhawb txhua tus, thiab Kuv cov lus thiab Kuv tus kheej raug nthuav tawm rau txhua tus. Qhov no yog lub sij hawm zoo tshaj plaws rau txoj dej num ntawm Kuv tus Ntsujplig (thaum lub sij hawm no, cov neeg uas yuav tau txais koob hmoov thiab cov neeg uas yuav ntsib kev txom nyem yeej raug faib nyias rau nyias pab pawg). Kiag thaum Kuv cov lus tshwm sim los, Kuv tau faib cov neeg uas yuav tau txais koob hmoov, nrog rau cov neeg uas yuav tau ntsib kev txom nyem. Qhov no yeej pom tseeb yam li lub hlaws qe zeb ci, thiab Kuv tuaj yeem pom tag nrho tau tib ntsai muag xwb. (Kuv tab tom hais tias qhov no uas ntsig txog Kuv qhov kev ua neeg nyob; yog li, cov lus no yeej tsis cuam tshuam rau Kuv txoj kev npaj tseg ua ntej lawm thiab kev xaiv.) Kuv ncig mus raws tej roob thiab tej niam dej ntws thiab rau ntawm tag nrho txhua yam, thoob plaws rau tej chaw ntawm lub qab ntuj khwb, soj qab xyuas thiab yaug txhua thaj chaw kom tej chaw uas tsis huv thiab tej av uas qias vuab tsuab ploj mus tag nrho thiab raug kub hlawv ua ncaig tag nrho tsis seem dab tsi vim los ntawm Kuv cov lus. Rau Kuv ces, txhua yam yooj yim xwb. Yog tam sim no yog lub sij hawm uas Kuv tau npaj tseg ua ntej rau lub ntiaj teb kev rhuav pov tseg, Kuv tuaj yeem muab nws nqos tau los ntawm ib lo lus hais xwb. Txawm li cas los xij, tam sim no tsis yog lub sij hawm. Txhua yam yuav tsum npaj kom txhij ua ntej Kuv yuav ua txoj dej num no kom Kuv txoj kev npaj thiaj li tsis raug cuam tshuam thiab tsis tab kaum Kuv txoj kev cawm tib neeg. Kuv paub tias yuav ua qhov no kom muaj qab hau tau li cas: Kuv muaj Kuv lub tswv yim, thiab Kuv muaj Kuv tus kheej tej kev npaj. Cov tib neeg yuav tsum tsis txav ib tug ntiv tes hlo li; ceev faj kom txhob raug tua tuag los ntawm Kuv txhais tes. Qhov no yeej tau txhawb Kuv tej kev cai tswj fwm lawm. Los ntawm qhov no tuaj yeem pom tej kev puas tsuaj loj ntawm Kuv tej kev cai tswj fwm, nrog rau cov hauv paus ntsiab lus txhawb nqa tej ntawd, uas muaj ob sab rau lawv: rau ntawm ib sab, Kuv yuav tua tag nrho cov uas tsis ua raws li Kuv txoj kev xav thiab cov uas txhaum Kuv tej kev cai tswj fwm; rau ntawm lwm sab, hauv Kuv qhov kev chim siab Kuv foom phem rau tag nrho cov uas ua txhaum Kuv tej kev cai tswj fwm. Ob qho tshwm sim no yog yam tsis muaj tsis tau, thiab yog cov hauv paus ntsiab lus txhawb rau Kuv tej kev cai tswj fwm. Txhua tus yuav tsum raug tswj raws li ob qho hauv paus ntsiab lus no, yog tsis muaj kev xav, txawm ib tug neeg yuav coj ncaj npaum li cas los xij. Qhov no yeej txaus los qhia txog Kuv txoj kev ncaj ncees, Kuv lub meej mom vajntxwv, thiab Kuv txoj kev chim siab, uas yuav kub tag nrho txhua yam saum lub ntiaj teb, tag nrho txhua yam thoob plaws lub ntiaj teb, thiab tag nrho txhua yam uas tsis haum nrog Kuv txoj kev xav. Hauv Kuv cov lus yog yam zais tob uas tseem nkaum, thiab kuj nyob hauv Kuv cov lus, nws muaj yam zais tob uas twb raug nthuav tawm lawm. Yog li, raws li tib neeg tej kev xav phem, thiab nyob hauv tib neeg lub siab, yuav tsis nkag siab Kuv cov lus tau mus tag ib txhiab ib txhis, thiab piav tsis tau Kuv lub siab tau mus tag ib txhiab ib txhis. Ntawd yog qhov uas, Kuv yuav tsum rhuav tshem tib neeg tej kev xav phem thiab txoj kev xav tawm. Qhov no yog yam tseem ceeb tshaj plaws ntawm Kuv txoj kev npaj cawm tib neeg. Kuv yuav tsum ua nws kom mus raws li txoj hau kev no thiaj li muab tau Kuv cov tub hlob thiab ua kom tau tiav hlo tej yam uas Kuv xav ua.

Xi-oo! Cia li zoo siab xyiv fab! Xi-oo! Cia li hu nkauj! Kuv tau muaj yeej rov qab los lawm, Kuv muaj yeej rov qab los lawm lau! Txhua leej tib neeg! Maj nroos sawv ua ib kab kom zoo! Txhua yam ntawm kev tsim! Tam sim no tau nres lawm, rau qhov Kuv tus neeg ntsib tag nrho lub qab ntuj khwb thiab tshwm los rau ntawm Sab Hnub Tuaj ntawm lub ntiaj teb. Leej twg thiaj kav tsis txhos caug hauv kev pe hawm? Leej twg thiaj kav tsis hu Kuv ua tus tseem Vajtswv? Leej twg thiaj kav tsis tsa muag saib hauv kev hwm? Leej twg thiaj kav tsis muab kev qhuas? Leej twg thiaj kav tsis zoo siab xyiv fab? Kuv cov tib neeg yuav hnov Kuv lub suab, thiab Kuv cov tub yuav ciaj sia nyob hauv Kuv lub nceeg vaj! Tej toj roob, tej dej ntws, thiab txhua yam yuav zoo siab tsis paub xaus li, thiab yuav dhia paj paws tsis paub tseg. Nyob rau lub sij hawm no, tsis muaj leej twg kav thim rov qab lawm, thiab tsis muaj leej twg kav sawv los tawm tsam. Qhov no yog Kuv txoj kev ua zoo kawg nkaus, thiab ntau tshaj ntawd, nws yog Kuv lub hwj chim loj! Kuv yuav ua kom txhua yam hwm Kuv nyob hauv lawv lub siab thiab, ntau tshaj qhov no, Kuv yuav cia kom txhua yam qhuas Kuv! Qhov no yog lub hom phiaj kawg nkaus ntawm Kuv txoj kev npaj cawm tib neeg ntawm rau txhiab xyoo, thiab nws yog yam uas Kuv tau tsim tsa cia lawm. Tsis muaj ib tug twg los sis ib yam khoom twg los sis xwm txheej twg kav sawv los tawm tsam Kuv los sis tsis pom zoo nrog Kuv. Tag nrho Kuv cov tib neeg yuav ntws nto mus rau Kuv lub roob (muab ua lwm lo lus hais, lub ntiaj teb uas Kuv yuav tsim nyob rau tom qab) thiab lawv yuav zwm rau ntawm Kuv lub xub ntiag, vim yog Kuv muaj hwj chim tshaj thiab kev txiav txim, thiab Kuv muaj hwj chim. (Qhov no hais txog thaum Kuv tseem nyob hauv lub cev. Kuv kuj muaj lub hwj chim nyob hauv cev nqaij daim tawv thiab, tiam sis vim yog qhov txwv ntawm lub sij hawm thiab thaj chaw ua rau tsis muaj peev xwm hloov hauv cev nqaij daim tawv tau, nws tsis muaj peev xwm hais tau tias Kuv tau txais lub yeeb koob uas zoo tag nrho. Txawm tias Kuv tau txais cov tub hlob nyob hauv cev nqaij daim tawv lawm los, nws tsis muaj peev xwm hais tau tias Kuv tau txais lub yeeb koob lawm. Nws tsuas yog thaum Kuv rov qab mus rau Xi-oo thiab hloov Kuv lub cev ces tej zaum Kuv thiaj muaj cuab kav hais tau tias muaj hwj chim—ntawd yog, Kuv tau txais lub yeeb koob.) Yeej tsis muaj dab tsi nyuaj rau Kuv kiag li. Los ntawm cov lus ntawm Kuv lub qhov ncauj, txhua yam yuav raug rhuav tshem, thiab los ntawm cov lus ntawm Kuv lub qhov ncauj, txhua yam yuav muaj txoj sia thiab raug ua kom zoo tag nrho. Qhov ntawd yog Kuv lub hwj chim loj thiab qhov ntawd yog Kuv txoj kev muaj cai. Vim yog Kuv muaj hwj chim thiab txoj kev muaj cai puv npo, tsis muaj leej twg yuav kav tav tau Kuv txoj kev. Kuv twb tau muaj yeej rau txhua yam lawm, thiab Kuv twb tau muaj yeej rau txhua tus tub ntawm txoj kev ntxeev siab lawm. Kuv tab tom coj Kuv cov tub hlob los ua ke nrog Kuv rov qab mus rau Xi-oo. Kuv tsis yog tab tom rov qab mus rau Xi-oo ib leeg xwb. Yog li ntawd, txhua tus yuav pom Kuv cov tub hlob thiab yuav rhawv ib lub siab hwm rau Kuv. Qhov no yog Kuv lub hom phiaj hauv kev txais yuav cov tub hlob, thiab qhov no twb yog kiag Kuv txoj kev npaj uas muaj nyob txij ntua puag thaum kev ntsim lub qab ntuj no lawm.

Thaum txhua yam txij lawm, uas yuav yog hnub ntawm Kuv rov qab mus rau Xi-oo, thiab hnub no yuav yog hnub ntawm kev nco txog txhua leej tib neeg. Thaum Kuv rov qab mus rau Xi-oo, txhua yam hauv ntiaj teb yuav ntsiag qas to, thiab txhua yam hauv ntiaj teb yuav muaj kev thaj yeeb nyab xeeb. Thaum Kuv rov qab mus rau Xi-oo, txhua yam yuav hloov rov qab mus rau qhov zoo li thaum chiv thawj. Tom qab ntawd, Kuv yuav pib Kuv tes dej num nyob hauv Xi-oo. Kuv yuav rau txim rau cov neeg lim hiam thiab muab nqe zog rau cov neeg zoo, thiab Kuv yuav coj Kuv txoj kev ncaj ncees los yuam siv, thiab Kuv yuav pib Kuv txoj kev txiav txim. Kuv yuav siv Kuv cov lus los ua kom txhua yam tiav, ua rau txhua tus tib neeg thiab txhua yam ntsib Kuv txhais tes rau txim, thiab Kuv yuav ua kom txhua leej tib neeg pom txog Kuv lub yeeb koob uas puv npo, Kuv lub tswv yim uas puv npo, thiab Kuv txoj kev siab zoo uas puv npo. Tsis muaj leej twg yuav kav sawv nyob hauv kev txiav txim, rau ntawm Kuv, txhua yam raug ua kom tiav; thiab nyob rau ntawm no, cia kom txhua leej tib neeg pom Kuv lub meej mom uas puv npo, thiab saj Kuv txoj kev muaj yeej uas puv npo, vim nyob hauv Kuv mas txhua yam qhia tawm dawb paug xwb. Los ntawm no, nws muaj cuab kav pom tau txog Kuv lub hwj chim loj thiab Kuv txoj kev muaj cai. Tsis muaj leej twg kav tawm tsam Kuv, thiab tsis muaj leej twg yuav kav tav Kuv kev. Nyob hauv Kuv, txhua yam mas qheb lug. Leej twg thiaj yuav kav zais ib yam dab tsi? Kuv yeej ruaj siab yuav qhia tawm tias tsis muaj kev hlub tshua rau ib tib neeg li! Qhov kev ua phem li no yuav tau txais Kuv qhov kev rau txim hnyav, thiab cov kev dag li no yuav tsum raug ntxuav tawm ntawm Kuv lub qhov muag. Kuv yuav kav lawv nrog tus pas nrig hlau thiab Kuv yuav siv Kuv txoj cai lus txiav txim rau lawv, yam tsis muaj ib qho kev hlub tshua me me kiag li thiab tsis muaj kev zam rau lawv cov kev xav me ntsis kiag li, rau qhov Kuv yog Vajtswv Tus Kheej, tus uas tsis muaj siab ntsws thiab muaj hwj chim tshaj thiab tsis muaj peev xwm raug ua kom tub qaug rau tau. Txhua tus tsim nyog nkag siab thiab pom qhov no, tsis yog li ntawd yuav raug kev txo txoj sia thiab kev puas tsuaj los ntawm Kuv “yam tsis muaj qab hau los sis laj thawj li,” vim Kuv tus pas yuav ntaus los rau txhua tus uas tawm tsam Kuv. Kuv tsis quav ntsej tias seb lawv paub los tsis paub txog Kuv tej kev cai tswj fwm li; uas yuav tsis muaj qhov tshwm sim tuaj rau Kuv, vim yog Kuv cov neeg nyiaj tsis taus kev raug ua kom tub qaug ntxiv lawm. Qhov no yog qhov laj thawj tias vim li cas nws thiaj tuaj yeem hais tais Kuv yog ib tug tsov ntxhuav; leej twg los xij uas Kuv chwv, Kuv ntau kom vau. Vim li no tam sim no thiaj muaj lus hais thuam tias Kuv yog tus Vajtswv ntawm kev khuv leej thiab muaj siab zoo ntxim hlub. Hauv lub ntsiab tseem ceeb, Kuv tsis yog ib tug me nyuam yaj, tiam sis ib tug tsov ntxhuav. Tsis muaj leej twg kav ua tub qaug Kuv; leej twg kuj xij ua tub qaug Kuv, Kuv yuav rau txim nrog rau txoj kev tuag, kiag tam sim yam tsis muaj kev hlub tshua kiag li. Yam no qhia txaus txog Kuv tus yam ntxwv lawm. Yog li ntawd, nyob hauv tiam kawg ib pawg tib neeg coob heev yuav thim, thiab qhov no yuav yog yam nyuab rau tib neeg tiv, tiam sis ntawm Kuv feem, Kuv kaj siab thiab muaj kev zoo siab, thiab Kuv tsis pom tias qhov no yog ib txoj hauj lwm nyuaj kiag li. Qhov zoo li ntawd yog Kuv tus yam ntxwv.

Nyob rau hauv lub teb chaws, txhua yam ntawm ib puas tsav yam uas tau tsim tseg tau pib sawv rov qab los thiab rov qab los txais lawv txoj sia lub zog lawm. Vim yog txoj kev hloov pauv hauv tus yam ntxwv ntawm lub ntiaj teb, tej ciam nruab nrab ntawm ib daim av thiab lwm daim los kuj pib hloov pauv lawm thiab. Kuv tau hais tseg ua ntej lawm hais tias thaum daim av raug faib tawm los ntawm daim av, thiab daim av los sib sau ua ke nrog daim av, thaum no yuav yog lub sij hawm uas Kuv yuav tsoo txhua haiv neeg kom tawg mus ua tej dwb daim. Thaum lub sij hawm no, Kuv yuav rov hloov dua tshiab ib puas tsav yam uas tau tsim tseg thiab rov muab tag nrho lub qab ntuj khwb sib cais, yog li ntawd kev muab lub qab ntuj khwb los tso kom muaj qib muaj duas thiab kev hloov pauv lub qub mus rau lub tshiab—qhov no yog Kuv txoj kev npaj thiab cov no yog Kuv tej hauj lwm. Thaum txhua lub teb chaws thiab txhua tus ntawm cov neeg Kuv xaiv tseg rov qab los rau ntawm Kuv lub zwm txwv lawm, Kuv yuav muab tag nrho tej koob hmoov saum ntuj ceeb tsheej ntxiv rau tib neeg ntiaj teb, kom vim yog Kuv es lub ntiaj teb ntawd thiaj li yuav muaj tej koob hmoov nplua mias uas tsis muaj dab tsi piv tau li. Thaum lub ntiaj teb qub tseem muaj nyob, Kuv yuav pov Kuv txoj kev npau taws los rau txhua lub teb chaws thiab tshaj tawm tej kev cai tswj fwm uas muab tshaj tawm rau tag nrho lub qab ntuj khwb, thiab leej twg ua txhaum tej kev cai tswj fwm ntawd yuav raug rau txim:

Thaum Kuv hais lus rau tag nrho lub qab ntuj khwb, txhua tus tib neeg hnov Kuv lub suab, qhov ntawd uas yog, txhua tus tib neeg pom tag nrho tej hauj lwm uas Kuv tau ua thoob plaws lub qab ntuj khwb. Cov uas tawm tsam Kuv tej kev npaj siab, qhov ntawd hais tau hais tias, cov uas tawm tsam Kuv los ntawm tib neeg tej kev ua xwb ces yuav poob mus rau hauv Kuv txoj kev rau txim. Kuv yuav hloov tej hnub qub ntau ntau saum ntuj ntawd kom tshiab; vim yog Kuv, lub hnub thiab lub hli thiaj li yuav raug hloov kom tshiab, lub ntuj yuav tsis zoo li qub lawm; thiab txhua yam hauv ntiaj teb yuav raug hloov kom tshiab—yuav ua tau tag nrho tej no kom tiav vim yog Kuv cov lus. Txhua lub teb chaws hauv lub qab ntuj khwb yuav raug muab faib dua tshiab thiab raug hloov los ntawm Kuv lub nceeg vaj, kom tej teb chaws hauv ntiaj teb thiaj li yuav ploj mus ib txhis, thiab tsuas muaj lub nceeg vaj uas pe hawm Kuv lawm xwb; tag nrho tej teb chaws hauv ntiaj teb yuav raug rhuav tshem thiab tsis muaj nyob mus ntxiv lawm. Hais txog cov tib neeg nyob rau hauv lub qab ntuj khwb, tag nrho cov uas yog cov dab phem yuav raug muab rhuav tshem kom tag. Tag nrho cov uas pe hawm Ntxwgnyoog yuav poob mus rau hauv Kuv lub cub tawg kub—qhov ntawd yog, tshwj kiag cov uas tam sim no yoog raws xwb, tag nrho yuav raug mus ua tshauv. Thaum Kuv rau txim rau txhua tus neeg, ces cov zej zog ntawm sab kab lis kev cai ntseeg yuav, nyob rau ntau theem, rov qab los rau Kuv lub nceeg vaj, thiab raug txeeb tau los ntawm Kuv tej hauj lwm, vim lawv yuav tau pom tias “tus Dawb Huv uas caij ib tuav huab dawb” twb los txog lawm. Txhua tus tib neeg yuav raug muab cais mus raws li lawv hom, thiab yuav tau txais ntau yam kev rau txim uas phim rau lawv tej kev ua; tag nrho cov uas tau tawm tsam Kuv lawm yuav puas tsuaj, thiab hais txog cov uas lawv tej hauj lwm hauv ntiaj teb tsis cuam tshuam rau Kuv ntawd, lawv yuav, vim yog tej uas lawv tau ua lawm, nyob hauv lub ntiaj teb mus ntxiv uas yog nyob rau hauv kev tswj hwm ntawm Kuv cov tub thiab Kuv cov neeg. Kuv yuav tshwm los rau tag nrho tej teb chaws thiab tag nrho tej tib neeg, thiab Kuv yuav nthuav Kuv lub suab tawm rau hauv lub ntiaj teb, tshaj tawm txog qhov ua Kuv tes hauj lwm loj tiav lawm, cia txhua tus tib neeg pom qhov no los ntawm lawv tus kheej lub qhov muag kiag.

Raws li Kuv lub suab nrov tob yam muaj zog heev, Kuv kuj soj ntsuam tus yam ntxwv ntawm lub qab ntuj khwb thiab. Los ntawm Kuv cov lus, txhua yam ntawm ib puas tsav yam uas tau tsim tseg yuav raug tsim dua tshiab tag nrho. Ntuj ceeb tsheej hloov pauv, lub ntiaj teb los hloov pauv ib yam nkaus thiab. Noob neej tau raug qhia tshwm nyob rau hauv nws lub cev qub thiab, maj mam, raug cais tawm ib tug zuj zus mus raws li lawv hom, thiab pom lawv txoj kev uas tsis paub ceev faj rov qab mus kom ze rau ntawm lawv tsev neeg. Qhov no yuav ua rau Kuv zoo siab heev. Kuv dim ntawm txoj kev cuam tshuam lawm thiab, yam me me, Kuv txoj hauj lwm loj twb tau ua tiav lawm, thiab tag nrho txhua yam ntawm ib puas tsav yam uas tau tsim tseg tau raug hloov pauv tag lawm. Thaum Kuv tau tsim lub ntiaj teb, Kuv tau tsim txhua yam raws li lawv hom, tau tso txhua yam nyob ua ke raws li lawv hom. Raws li thaum kawg ntawm Kuv txoj kev npaj cawm tib neeg txav los ze, Kuv yuav rov txhim kho tus yam ntxwv qub ntawm ib puas tsav yam uas tau tsim tseg; Kuv yuav rov txhim kho txhua yam kom rov qab zoo li qub thaum xub thawj, yeej hloov pauv hlo txhua yam tiag tiag li, kom txhua yam yuav rov qab mus kom ze rau ntawm Kuv txoj kev npaj. Lub sij hawm tau los txog lawm! Theem kawg ntawm Kuv txoj kev npaj tab tom yuav raug ua kom tiav ntag. Ab, lub ntiaj teb qub uas tsis dawb huv! Koj yeej yuav poob rau hauv qab Kuv cov lus xwb xwb li! Koj yeej yuav raug txo mus kom tsis muaj ib yam dab tsi los ntawm Kuv txoj kev npaj! Ab, txhua yam ntawm ib puas tsav yam uas tau tsim tseg! Nej txhua tus yuav tau txais txoj sia tshiab nyob rau hauv Kuv cov lus—nej yuav tsum muaj nej tus Tswv uas muaj hwj chim kav! Ab, lub ntiaj teb uas dawb huv thiab tsis muaj qhov qias vuab tsuab! Koj yeej yuav sawv rov qab los nyob rau hauv Kuv lub koob meej! Ab, Lub Roob Xi-oo! Tsis txhob nyob ntsiag to ntxiv lawm—Kuv twb tau rov qab los hauv txoj kev muaj yeej lawm! Los ntawm ib puas tsav yam uas tau tsim tseg los, Kuv ntsia thoob plaws lub ntiaj teb. Nyob rau hauv lub ntiaj teb, noob neej twb tau pib ib lub neej tshiab thiab twb tau muaj txoj kev cia siab tshiab lawm. Ab, Kuv haiv neeg! Yog ua li cas nej thiaj li tsis rov qab los ua lub neej nyob rau hauv Kuv txoj kev kaj? Yog ua li cas nej thiaj li tsis dhia paj paws rau txoj kev zoo siab xyiv fab rau hauv qab Kuv txoj kev coj qhia? Tej av tab tom qw muaj kev zoo siab xyiv fab, tej dej nrov nrog rau lub suab luag yam kaj siab lug! Ab, lub Teb Chaws Yixayee uas tau raug tsa sawv hauv qhov tuag rov qab los! Yog ua li cas koj tsis muaj txoj kev txaus siab rau tej txiaj ntsig ntawm Kuv txoj kev npaj tseg ua ntej lawm? Leej twg tau quaj? Leej twg tau quaj ntsuag? Lub Teb Chaws Yixayee qub tau tso tseg tsis kam ua, thiab lub Teb Chaws Yixayee niaj hnub niam no tau raug tsa sawv los lawm, tsim tsa thiab muaj hwj chim nyob rau hauv lub ntiaj teb, thiab tau sawv nyob rau hauv txhua tus noob neej lub siab lawm. Lub Teb Chaws Yixayee niaj hnub niam no yeej yuav ua tiav lub hauv paus keeb cag ntawm txoj kev muaj nyob los ntawm Kuv haiv neeg xwb xwb li! Ab, Lub Teb Chaws Iyiv uas ntxim ntxub! Koj yeej tseem tsis sawv tawm tsam Kuv tiag tiag li lov? Ua li cas koj thiaj li siv tej txiaj ntsig ntawm Kuv txoj kev hlub tshua es khiav kom dim Kuv txoj kev rau txim mas? Yog ua li cas koj thiaj li tsis muaj nyob rau hauv Kuv txoj kev rau txim lawm? Txhua tus uas Kuv hlub yeej yuav tau nyob mus ib txhis, thiab txhua tus uas sawv tawm tsam Kuv yeej yuav raug Kuv rau txim mus ib txhis xwb xwb li. Vim rau qhov Kuv yog ib tug Vajtswv uas khib xeeb thiab yuav tsis tseg tib neeg rau txhua yam uas lawv tau ua lawm. Kuv yuav saib thoob plaws lub ntiaj teb thiab, tshwm rau Sab Hnub Tuaj ntawm lub ntiaj teb nrog rau txoj kev ncaj ncees, kev muaj hwj chim tshaj, kev npau taws, thiab kev rau txim, Kuv yuav nthuav tawm Kuv Tus Kheej rau txhua tus thawj coj ntawm noob neej pom!

Qhov “kev yug los ua neeg” yog Vajtswv qhov kev tshwm sim rau hauv lub cev nqaij daim tawv; Vajtswv ua hauj lwm nrog cov tib neeg ntiaj teb uas raug tsim tawm los rau hauv tus yam ntxwv ntawm lub cev nqaij daim tawv. Yog li ntawd vim Nws yog Vajtswv qhov kev yug los ua neeg, Nws thiaj li yuav tsum ua lub cev nqaij daim tawv ua ntej tso, lub cev nqaij daim tawv nrog kev ua neej; qhov no yog qhov tseem ceeb tshaj uas yuav tsum tau muaj. Tseeb tiag, qhov tseem ceeb ntawm Vajtswv qhov kev yug los ua neeg yog qhov tias Vajtswv ua neej nyob thiab ua hauj lwm hauv lub cev nqaij daim tawv, tias Vajtswv hauv Nws lub ntsiab tseem ceeb kiag rais los ua lub cev nqaij daim tawv, rais los ua ib tug tib neeg. Nws lub neej yog los ua neeg thiab tes dej num muab faib tau ua ob theem. Thawj theem yog lub neej uas Nws ua neej nyob ua ntej ua Nws tes hauj lwm. Nws ua neej nyob hauv ib tsev neeg dog dig, hauv kev ua neej tag nrho, ua raws li tej kev coj ncaj ncees uas ib txwm muaj thiab tej kev cai ntawm tib neeg lub neej, nrog rau tej kev cheem tsum ntawm tib neeg (zaub mov, ris tsho, pw, chaw nyob), tib neeg tej kev qaug zog, tib neeg tej kev xav. Muab ua lwm lo lus hais, nyob rau thawj theem no Nws ua neej nyob tsis muaj hwj chim qaum ntuj li, muaj kev ua neej tag nrho xwb, koom rau txhua yam ntawm tib neeg tej hauj lwm. Theem ob yog lub neej uas Nws ua neej nyob tom qab pib ua Nws tes hauj lwm. Nws tseem nyob hauv kev ua neeg dog dig nrog ib lub plhaub tib neeg li ib txwm, tsis qhia cim sab nraud ntawm qhov tshaj ntuj tsim li. Tab sis Nws tsuas ua neej nyob txhawm tag nrho rau Nws tes hauj lwm xwb, thiab nyob rau lub sij hawm no Nws txoj kev ua neej muaj puv ntoob kom los txhawb tau tes dej num ntawm Nws lub hwj chim qaum ntuj, rau qhov thaum ntawd Nws txoj kev ua neej tau loj hlob tiav los txog rau theem ntawm qhov muaj peev xwm los ua Nws tes hauj lwm lawm. Yog li, theem ob ntawm Nws lub neej no yog los ua Nws tes hauj lwm hauv Nws txoj kev ua neej, thaum ntawd nws yog ib lub neej ntawm kev ua neej thiab yog lub hwj chim qaum ntuj tag nrho huv si. Qhov laj thawj hais tias vim li cas, nyob rau thawj theem ntawm Nws lub neej, Nws ua neej nyob rau hauv kev ua neeg dog dig tag nrho yog qhov tias Nws kev ua neeg tseem tsis tau muaj peev xwm los tuav tag nrho ntawm tes dej num uas muaj hwj chim qaum ntuj, tseem tsis tau hlob tiav; tsuas yog tom qab Nws kev ua neeg loj hlob tiav, rais los muaj peev xwm kwv Nws tes hauj lwm tshaj tawm xwb, ces Nws thiaj npaj txog qhov ua tes hauj lwm tshaj tawm uas Nws yuav tsum tau ua. Vim Nws yog lub cev nqaij daim tawv, Nws thiaj li yuav tsum tau loj hlob thiab paub tab. Yog li ntawd, thawj theem ntawm Nws lub neej yog qhov kev ua neej, hos nyob rau theem ob, Nws txoj kev ua neeg muaj peev xwm ntawm qhov ua Nws tes dej num thiab ua Nws tes hauj lwm tshaj tawm, ces yog li ntawd lub neej uas tus Vajtswv yug los ua neeg ua neej nyob rau hauv Nws tes hauj lwm tshaj tawm ntawd yog ib qho ntawm txoj kev ua neeg thiab yog lub hwj chim qaum ntuj tag nrho. Yog tias, txij thaum lub sij hawm ntawm qhov yug Nws los, tus Vajtswv yug los ua neeg pib Nws tes hauj lwm raws kev raws cais, ua tej cim uas siab tshaj piav tsis tau thiab tej txuj ci phim hwj, ces Nws yuav tsis muaj lub ntsiab tseem ceeb uas yog nqaij tawv. Yog li ntawd, Nws muaj txoj kev ua neeg vim yog Nws lub ntsiab tseeb ntawm cev nqaij daim tawv; yeej tsis muaj lub cev nqaij daim tawv tau yog tsis muaj kev ua neeg, thiab ib tug tib neeg uas tsis muaj kev ua neeg tsis yog ib tug tib neeg. Nyob rau txoj kev no, kev ua neeg ntawm Vajtswv lub cev nqaij daim tawv yeej yog ib yam khoom uas ib txwm muaj los ntawm Vajtswv lub cev nqaij daim tawv uas yug los ua neeg. Qhov hais tias “thaum Vajtswv rais los ua lub cev nqaij daim tawv Nws tsuas muaj lub hwj chim qaum ntuj xwb, thiab tsis muaj kev ua neeg kiag li,” ntawd yog lus thuam, rau qhov kab lus no yeej tsis muaj nyob, thiab txhaum lub hauv paus ntsiab lus ntawm kev yug los ua neeg. Txawm yog tom qab Nws pib ua Nws tes hauj lwm tshaj tawm lawm los xij, Nws yeej tseem nyob hauv Nws lub hwj chim qaum ntuj nrog tib neeg daim plhaub sab nraud thaum Nws ua Nws tes dej num; nws tsuas yog tias nyob rau lub sij hawm ntawd, Nws txoj kev ua neeg ua dej num rau lub hom phiaj ntawm qhov tso cai rau Nws lub hwj chim qaum ntuj los ua tes dej num hauv lub cev nqaij daim tawv xwb. Tus neeg ua hauj lwm yog lub hwj chim qaum ntuj uas nyob hauv Nws qhov kev ua neeg. Nws lub hwj chim qaum ntuj, tsis yog Nws qhov kev ua neeg, tab tom ua hauj lwm, tiam sis lub hwj chim qaum ntuj no nyob nraim nkoos rau hauv Nws qhov kev ua neeg lawm; nyob hauv lub ntsiab tseeb mas, Nws tes hauj lwm yeej yog ua tiav los ntawm Nws lub hwj chim qaum ntuj tag nrho xwb, tsis yog los ntawm Nws qhov kev ua neeg. Tab sis tus neeg ua hauj lwm ntawm tes dej num yog Nws lub cev nqaij daim tawv. Ib tug yeej hais tau tias Nws kuj yog ib tug tib neeg thiab kuj yog Vajtswv thiab, rau qhov Vajtswv rais los ua ib tug Vajtswv uas ua neej nyob rau hauv lub cev nqaij daim tawv; Nws muaj ib lub plhaub tib neeg thiab ib lub ntsiab tseem ceeb uas yog tib neeg, thiab tshaj ntawd ntxiv Nws kuj muaj Vajtswv lub ntsiab tseem ceeb thiab. Vim Nws yog ib tug tib neeg uas muab lub ntsiab tseem tseem ceeb ntawm Vajtswv, Nws nyob siab tshaj txhua tus tib neeg uas tsim los, siab tshaj txhua tus tib neeg uas muaj cuab kav ua tau Vajtswv tes dej num. Thiab yog li, ntawm cov uas muaj tib neeg lub plhaub zoo li Nws li, ntawm tag nrho cov uas muaj kev ua neeg, tsuas yog Nws xwb thiaj yog tus Vajtswv Tus Kheej yug los ua neeg—tag nrho lwm cov puas leej yog tib neeg uas tsim los. Txawm tias lawv txhua tus muaj kev ua neeg los xij, cov tib neeg uas tsim los ntawd tsis muaj dab tsi li tab sis tsuas muaj kev ua neeg xwb, hos Vajtswv yug los ua neeg mas txawv: Hauv Nws lub cev nqaij daim tawv Nws tsis yog tsuas muaj kev ua neeg xwb tab sis, qhov tseem ceeb tshaj plaws ntawd, yog muaj lub hwj chim qaum ntuj. Nws qhov kev ua neeg yeej pom tau nyob sab nraum qhov kev tshwm sim ntawm Nws lub cev nqaij daim tawv thiab hauv Nws lub neej txhua hnub, tab sis Nws lub hwj chim qaum ntuj mas pom nyuab. Vim tias Nws lub hwj him qaum ntuj tsuas nthuav tawm rau thaum Nws muaj kev ua neeg xwb, thiab tsis zoo tshaj ntuj tsim li qhov tib neeg xav tias nws yog, nws nyuab heev rau tib neeg pom. Txawm niaj hnub no kiag los, tib neeg yeej muaj kev to taub nyuab txog lub ntsiab tseem ceeb tiag ntawm Vajtswv yug los ua neeg. Txawm yog tom qab Kuv twb tau hais txog nws ntev loo lawm los xij, Kuv yeej xav tias nws yeej tseem yog ib qho tsis to taub yooj yim rau feem ntau ntawm nej cov ko. Qhov tseeb, qhov xwm no mas yooj yim xwb: Vim Vajtswv rais los ua lub cev nqaij daim tawv, Nws lub ntsiab tseem ceeb yog ib qho sib ntxiv ntawm kev ua neeg thiab lub hwj chim qaum ntuj. Qhov sib ntxiv no yog hu ua Vajtswv Tus Kheej, Vajtswv Tus Kheej nyob hauv ntiaj teb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Ntsiab Tseeb Ntawm Lub Cev Nqaij Daim Tawv Uas Vajtswv Muaj

Lub neej uas Yexus ua neej nyob rau hauv ntiaj teb yog ib lub neej li ib txwm ntawm lub cev nqaij daim tawv. Nws ua neej nyob hauv txoj kev ua neej ntawm Nws lub cev nqaij daim tawv. Nws lub hwj chim—qhov ua Nws tes dej num thiab hais Nws txoj lus, los sis qhov kho cov muaj mob zoo thiab ntiab dab tawm, qhov ua ntau yam tseem ceeb zoo li no—tsis yog cia li tshwm los nws tus kheej xwb, rau qhov tseem ceeb tshaj, txog rau thaum Nws pib ua Nws tes hauj lwm tshaj tawm. Nws lub neej ua ntej muaj hnub nyoog nees nkaum cauj xyoos, ua ntej Nws ua Nws tes hauj lwm tshaj tawm, yeej qhia tseeb txaus tias Nws tsuas yog ib lub cev uas yog nqaij tawv li ib txwm xwb. Vim ntawm qhov no, thiab vim tias Nws tsis tau pib ua Nws tes hauj lwm tshaj tawm, tib neeg tsis pom dab tsi uas muaj hwj chim qaum ntuj hauv Nws li, tsis pom dab tsi ntau tshaj li ib tug tib neeg li ib txwm, ib tug tib neeg dog dig—ib yam li lub sij hawm ntawd, ib txhia tib neeg ntseeg tias Nws yog Yauxej tus tub. Tib neeg xav tias Nws yog ib tug tub ntawm ib tug neeg dog dig, lawv tsis muaj hau kev qhia tias Nws yog Vajtswv lub cev nqaij daim tawv yug los ua neeg; txawm yog thaum, hauv qhov ua Nws tes hauj lwm tshaj tawm, Nws ua ntau yam txuj ci tseem ceeb los, tib neeg feem ntau tseem hais tias Nws yog Yauxej tus tub xwb, rau qhov Nws yog Khetos uas muaj lub phlaub sab nraud ntawm txoj kev ua neej. Nws txoj kev ua neej thiab Nws tes dej num muaj los ua kom tiav qhov tseem ceeb ntawm kev yug los ua neeg thawj zaug, los qhia tias Vajtswv tau los rau hauv lub cev nqaij daim tawv tag nrho lawm tiag, tias Nws tau rais los ua ib tug tib neeg dog dig lawm tiag. Nws txoj kev ua neej ua ntej Nws pib ua Nws tes dej num qhia tau tias Nws yog ib lub cev nqaij daim tawv dog dig xwb; thiab tias Nws ua hauj lwm tom qab ntawd kuj qhia tau tias Nws yog ib lub cev nqaij daim tawv dog dig xwb thiab, rau qhov Nws ua tej cim thiab tej txuj ci phim hwj, kho cov muaj mob zoo thiab ntiab dab tawm hauv lub cev nqaij daim tawv nrog rau txoj kev ua neej. Qhov laj thawj uas Nws muaj cuab kav ua tej txuj ci tseem ceeb yog qhov tias Nws lub cev nqaij daim tawv muaj Vajtswv lub hwj chim, yog lub cev nqaij daim tawv hauv qhov Vajtswv tus Ntsujplig hnav. Nws muaj lub hwj chim vim ntawm Vajtswv tus Ntsujplig, thiab nws tsis txhais tias Nws tsis yog ib lub cev nqaij daim tawv. Qhov kho cov muaj mob zoo thiab qhov ntiab dab tawm yog tes dej num uas Nws yuav tsum tau ua los ua Nws tes hauj lwm tshaj tawm, nws yog ib qho nthuav tawm ntawm Nws lub hwj chim qaum ntuj uas muab zais rau hauv Nws txoj kev ua neeg, thiab txawm tias Nws qhia tej cim dab tsi los sis Nws qhia Nws lub hwj chim li cas los xij, Nws yeej tseem ua neej nyob rau hauv txoj kev ua neej thiab tseem yog ib lub cev nqaij daim tawv li ib txwm. Los txog rau theem uas Nws raug tsa sawv rov los tom qab tuag rau saum tus ntoo khaub lig, Nws nyob rau hauv lub cev nqaij daim tawv li ib txwm. Qhov pub txoj kev hlub tshua, qhov kho cov muaj mob zoo, thiab qhov ntiab dab ntawm yog ib feem ntawm Nws tes hauj lwm tshaj tawm, lawv puas leej yog tes dej num uas Nws ua hauv Nws cev lub nqaij daim tawv li ib txwm. Ua ntej Nws raug ntsia rau saum tus ntoo khaub lig, Nws yeej tsis tau ncaim ntawm Nws lub cev nqaij daim tawv tib neeg li ib txwm li, tsis hais txawm Nws ua dab tsi los xij peem. Nws yog Vajtswv Tus Kheej ntag, ua Vajtswv tus kheej tes dej num, tab sis vim tias Nws yog Vajtswv lub cev nqaij daim tawv yug los ua neeg, Nws noj zaub noj mov thiab hnav ris tsho, muaj kev cheem tshum li tib neeg, muaj laj thawj li tib neeg, thiab muaj kev xav li tib neeg. Tag nrho ntawm qhov no qhia tau tias Nws yog ib tug tib neeg, uas qhia tau tias Vajtswv lub cev nqaij daim tawv yug los ua neeg yog ib lub cev nqaij daim tawv nrog txoj kev ua neej, thiab tsis yog tshaj ntuj tsim. Nws txoj hauj lwm yog los ua tes dej num ntawm Vajtswv kev yug los ua neeg thawj zaug ntawd kom tiav log, los ua tes hauj lwm tshaj tawm uas kev yug los ua neeg thawj zaug yuav tsum ua ntawd kom tiav log. Qhov tseem ceeb ntawm kev yug los ua neeg yog qhov tias ib tug dog dig, ib tug tib neeg ua tes dej num ntawm Vajtswv Tus Kheej; ntawd yog, tias Vajtswv ua Nws tes dej num uas muaj hwj chim qaum ntuj hauv txoj kev ua neeg thiab yog li thiaj kov yeej Ntxwgnyoog. Kev yug los ua neeg txhais tias Vajtswv tus Ntsujplig rais los ua ib lub cev nqaij daim tawv, ntawd yog, Vajtswv rais los ua lub cev nqaij daim tawv; tes dej num uas lub cev nqaij daim tawv ua yog tes dej num ntawm tus Ntsujplig, uas yog qhov raug paub nyob rau hauv lub cev nqaij daim tawv, raug nthuav tawm los ntawm lub cev nqaij daim tawv. Tsis muaj leej twg li tsuas yog Vajtswv lub cev nqaij daim tawv xwb thiaj muaj cuab kav ua tau tes hauj lwm tshaj tawm ntawm tus Vajtswv yug los ua neeg tiav log; ntawd yog, tsuas yog Vajtswv lub cev nqaij daim tawv yug los ua neeg xwb, qhov kev ua neej no—thiab tsis muaj leej twg lawm—muaj cuab kav nthuav tawm tau tes dej num uas muaj hwj chim qaum ntuj. Yog li, nyob rau Nws qhov los thawj zaug, Vajtswv tsis muaj kev ua neej ua ntej muaj hnub nyoog nees nkaum cuaj xyoos—yog tias sai li sai tau thaum Nws yug los Nws muaj cuab kav ua tau tej txuj ci tseem ceeb, yog tias sai li sai tau thaum Nws kawm paub hais lus Nws muaj cuab kav hais tau hom lus saum ntuj ceeb tsheej, yog tias lub sij hawm Nws cev taw rau saum lub ntiaj teb thawj zaug Nws muaj cuab kav nkag siab txhua yam teeb meem hauv ntiaj teb, paub txhua tus tib neeg tej kev xav thiab tej kev xav tau—ib tug tib neeg zoo li no tsis muaj cuab kav hu tau tias yog ib tug tib neeg dog dig, thiab lub cev nqaij daim tawv zoo li no tsis muaj cuab kav hu tau tias yog lub cev nqaij daim tawv tib neeg. Yog tias qhov no muaj li no rau Khetos, ces lub ntsiab thiab lub ntsiab tseem ceeb ntawm Vajtswv kev yug los ua neeg yuav poob mus lawm. Qhov uas Nws muaj txoj kev ua neej qhia tau tias Nws yog Vajtswv yug los ua neeg hauv lub cev nqaij daim tawv; qhov tseeb uas Nws tau nkag rau hauv tus txheej txheem txoj kev loj hlob li tib neeg ntawd kom haj yam qhia meej tias Nws yog ib lub cev nqaij daim tawv li ib txwm; ntxiv rau qhov ntawd, Nws tes dej num qhia tau meej txaus tias Nws yog Vajtswv Txoj Lus, Vajtswv tus Ntsujplig, rais los ua lub cev nqaij daim tawv. Vajtswv rais los ua lub cev nqaij daim tawv vim yog ntawm tej kev cheem tsum ntawm Nws tes dej num; muab ua lwm lo lus hais, theem no ntawm tes dej num yuav tsum ua kom tiav rau hauv lub cev nqaij daim tawv, nws yuav tsum ua rau hauv kev ua neej. Qhov no yog qhov tseem ceeb uas yuav tsum tau muaj rau “Txoj Lus rais los ua lub cev nqaij daim tawv,” rau “Txoj Lus tshwm hauv lub cev nqaij daim tawv,” thiab nws yog zaj keeb kwm tseeb uas nyob tom qab Vajtswv kev yug los ua neeg ob zaug. Tej zaum tib neeg yuav xav tias Yexus ua tej txuj ci tseem ceeb thoob plaws hauv Nws lub neej, tias Nws tsis ua ib qho cim dab tsi li ntawm txoj kev ua neeg los txog ntua rau thaum Nws tes dej num hauv lub ntiaj teb kawg, tias Nws tsis muaj tej kev cheem tsum li tib neeg los sis kev qaug zog los sis kev xav li tib neeg, tsis cheem tsum tau tej uas tseem ceeb ntawm lub neej los sis tej kev xav ua kev lom zem li tib neeg. Lawv xav rau Nws li tsuas muaj ib txoj kev xav uas siab heev xwb, ib txoj kev ua neeg uas siab tshaj qhov tib neeg muaj lawm. Lawv ntseeg tias vim Nws yog Vajtswv, Nws yuav tsum tsis xav thiab ua neej li tib neeg dog dig ua, ntawd tsuas yog ib tug tib neeg dog dig, ib tug tib neeg tiag tiag, muaj cuab kav xav tej kev xav li tib neeg thiab ua ib lub neej li tib neeg ib txwm ua xwb. Tag nrho tej no yog tib neeg tej tswm yim thiab tib neeg tej kev xav phem, thiab tej kev xav phem no muaj kev cuam tshuam rau tej kev xav tau thaum xub thawj ntawm Vajtswv tes dej num. Tib neeg txoj kev xav pab rau tib neeg qhov kev muaj laj thawj thiab kev ua neej; kev ua neej pab rau tej kev ua hauj lwm ntawm lub cev nqaij daim ntawv; thiab tej kev ua hauj lwm ntawm lub cev nqaij daim tawv pab lub neej ntawm lub cev nqaij daim tawv hauv nws qhov tag nrho. Tsuas yog los ntawm qhov ua hauj lwm hauv lub cev nqaij daim tawv zoo li no xwb Vajtswv thiaj muaj cuab kav ua tau lub hom phiaj ntawm Nws kev yug los ua neeg tiav log. Yog tias tus Vajtswv yug los ua neeg tsuas muaj lub phlaub sab nraud ntawm lub cev nqaij daim tawv xwb, tab sis tsis xav li tib neej tej kev xav, ces lub cev nqaij daim tawv no tsis muaj kev muaj laj thawj li tib neeg, haj yam yog kev ua neeg tiag tiag tsawg tshaj. Ib lub cev nqaij daim ntawv zoo li no, tsis muaj txoj kev ua neeg, yuav ua li cas ua tau tiav log tes hauj lwm tshaj tawm uas Vajtswv yug los ua neeg yuav tsum ua? Ib lub siab zoo pab rau txhua tus yeeb yam ntawm tib neeg lub neej; yog tsis muaj ib lub siab zoo, ib tug yuav tsis yog tib neeg. Muab ua lwm lo lus hais, ib tug tib neeg uas tsis muaj tej kev xav zoo lawm ces yog mob siab lawm, thiab ib tug Khetos uas tsis muaj kev ua neeg tab sis tsuas muaj lub hwj chim qaum ntuj xwb ces hais tsis tau tias yog Vajtswv lub cev nqaij daim tawv yug los ua neeg. Yog li, Vajtswv lub cev nqaij daim ntawv yug los ua neeg tsis muaj kev ua neej tau li cas? Nws tsis yog kev thuam uas hais tias Khetos tsis muaj kev ua neeg los? Txhua yam hauj lwm uas tib neeg koom yog vam khom rau qhov kev ua hauj lwm ntawm tib neeg ib lub siab zoo. Yog tsis muaj nws, tib neeg yuav coj txawv heev; lawv yuav tsis muaj cuab kav qhia tau qhov txawv ntawm dub thiab dawb, zoo thiab phem; thiab lawv yuav tsis muaj tej kev paub coj ncaj thiab tej kev coj ncaj ncees. Qhov sib xws, yog tias tus Vajtswv yug los ua neeg tsis xav li ib tug tib neeg, ces Nws yuav tsis yog ib lub cev nqaij daim tawv tiag tiag, ib lub cev nqaij daim tawv li ib txwm. Txoj kev xav uas tsis yog lub cev nqaij daim tawv zoo li no tsis muaj peev xwm ua tau tes dej num uas muaj hwj chim qaum ntuj. Nws yuav tsis muaj peev xwm koom txhua txoj hauj lwm ntawm lub cev nqaij daim tawv li ib txwm, haj yam ua neej nyob tau nrog tib neeg hauv lub ntiaj teb no ua ke tsawg tshaj. Thiab yog li, qhov tseem ceeb ntawm Vajtswv kev yug los ua neeg, lub ntsiab tseem ceeb kiag ntawm Vajtswv qhov los rau hauv lub cev nqaij daim ntawv, yuav raug poob mus lawm. Kev ua neeg ntawm Vajtswv yug los ua neeg yog muaj los tuav tes dej num uas muaj hwj chim qaum ntuj hauv lub cev nqaij daim ntawv; Nws txoj kev xav li tib neeg pab txhawb Nws txoj kev ua neej thiab tag nrho Nws tej hauj lwm uas yog cev nqaij tawv. Ib tug yeej hais tau tias Nws txoj kev xav li tib neeg yog muaj los kom pab txhawb tau tag nrho tes dej num ntawm Vajtswv hauv lub cev nqaij daim ntawv. Yog tias lub cev nqaij daim ntawv no tsis muaj ib lub siab zoo, ces Vajtswv ua tsis tau hauj lwm hauv lub cev nqaij daim tawv, thiab yam Nws yuav tsum ua rau hauv lub cev nqaij daim tawv ntawd yeej yuav ua tsis tau tiav log li. Txawm tias tus Vajtswv yug los ua neeg muaj ib lub siab li tib neeg zoo los xij, Nws tes dej num tsis yog ua tiav yam tsis dawb huv los ntawm tib neeg txoj kev xav; Nws ua tes dej num hauv txoj kev ua neeg nrog ib lub siab li sawv daws, nyob rau hauv ib qho kev cheem tsum ntawm qhov muaj kev ua neeg nrog ib lub siab, tsis yog los ntawm qhov ua ntawm tib neeg txoj kev xav. Txawm tias tej kev xav ntawm Nws lub cev nqaij daim tawv siab npaum li cas los xij, Nws tes dej num tsis raug tsuas los ntawm tswv yim los sis kev xav. Muab ua lwm lo lus hais, Nws tes dej num tsis raug dag ntxias los ntawm lub siab ntawm Nws lub cev nqaij daim tawv, tab sis yog ib qho nthuav tawm ncaj nraim los ntawm tes dej num uas muaj hwj chim qaum ntuj hauv Nws kev ua neeg. Tag nrho ntawm Nws tes dej num yog tes hauj lwm tshaj tawm uas Nws yuav tau ua kom tiav log, thiab tsis muaj ib qho uas raug dag ntxias los ntawm Nws lub siab li. Piv txwv li, qhov kho cov muaj mob zoo, qhov ntiab dab tawm, thiab qhov raug ntsia rau saum ntoo khaub lig tsis yog tej khoom ntawm Nws lub siab tib neeg, thiab tsis muaj cuab kav ua tau tiav log los ntawm ib tug tib neeg twg uas muaj ib lub siab tib neeg. Zoo ib yam nkaus, niaj hnub no txoj kev txeeb tau yog ib tes hauj lwm tshaj tawm uas yuav tsum tau ua los ntawm tus Vajtswv yug los ua neeg, tab sis nws tsis yog tes dej num ntawm tib neeg txoj kev xav, nws yog tes dej num uas Nws lub hwj chim qaum ntuj yuav tsum ua, tes dej num ntawm qhov uas tsis muaj tib neeg uas muaj cev nqaij tawv yuav muaj peev xwm ua tau. Yog li tus Vajtswv yug los ua neeg yuav tsum muaj ib lub siab tib neeg zoo, yuav tsum muaj kev ua neej, vim tias Nws yuav tsum ua Nws tes dej num hauv kev ua neeg nrog ib lub siab zoo. Qhov no yog lub ntsiab tseem ceeb ntawm tes dej num ntawm tus Vajtswv yog lus ua neeg, lub ntsiab tseem ceeb kiag ntawm tus Vajtswv yug los ua neeg ntag.

Ua ntej Yexus ua tes dej num, Nws lam ua neej nyob hauv Nws txoj kev ua neej. Tsis muaj leej twg qhia tau tias Nws yog Vajtswv, tsis muaj leej twg tshawb pom tias Nws yog tus Vajtswv yug los ua neeg; tib neeg tsuas paub Nws tag nrho li yog ib tug tib neeg dog dig xwb. Nws ua neej dog dig uas qhib lug, kev ua neej yog qhov qhia tau tias Vajtswv yug los ua neeg hauv lub cev nqaij daim tawv, thiab tias Tiam Hmoov Hlub yog tiam ntawm tes dej num ntawm Vajtswv yug los ua neeg, tsis yog tiam ntawm tus Ntsujplig tes dej num. Nws qhia tau tias Vajtswv tus Ntsujplig raug paub tag nrho rau hauv lub cev nqaij daim tawv, tias nyob rau tiam ntawm Vajtswv kev yug los ua neeg Nws lub cev nqaij daim tawv yuav ua tag nrho tes dej num ntawm tus Ntsujplig. Tus Khetos uas muaj kev ua neej yog ib lub cev nqaij daim ntawv hauv qhov uas tus Ntsujplig raug paub, thiab muaj kev ua neej, kev xav zoo, thiab kev xav li tib neeg. “Qhov raug paub” txhais tias Vajtswv rais los ua tib neeg, tus Ntsujplig rais los ua lub cev nqaij daim tawv; muab hais kom meej dua, nws yog thaum Vajtswv Tus Kheej nyob rau hauv ib lub cev nqaij daim tawv nrog kev ua neej, thiab los ntawm nws nthuav tawm Nws tes dej num uas muaj hwj chim qaum ntuj—qhov no yog qhov txhais tias raug paub, los sis raug yug los ua neeg. Nyob rau Nws kev yug los ua neeg thawj zaug, nws tseem ceeb rau Vajtswv los kho cov muaj mob zoo thiab ntiab dab tawm, vim tias Nws tes dej num yog los cawm. Yuav kom los cawm tau tag nrho haiv tib neeg, Nws yuav tsum muaj kev hlub tshua thiab kev zam txim. Tes dej num uas Nws ua ua ntej Nws raug ntsia rau saum tus ntoo khaub lig yog qhov kho cov muaj mob zoo thiab qhov ntiab dab tawm, uas qhia ua ntej txog Nws txoj kev cawm dim ntawm tib neeg los ntawm txoj kev txhaum thiab kev qias vaub tsuab. Vim tias nws yog Tiam Hmoov Hlub, nws tseem ceeb rau Nws los kho cov muaj mob zoo, yog li qhia tej cim thiab tej txuj cim phim hwj, uas yog sawv cev ntawm txoj kev hlub rau tiam ntawd—rau qhov Tiam Hmoov Hlub yog hais ncig txog qhov pub ntawm txoj hmoov hlub, sawv cev los ntawm kev thaj yeeb, kev zoo siab xyiv fab, thiab tej koob hmoov uas yog khoom, uas yog tej puav pheej ntawm tib neeg txoj kev ntseeg Yexus. Ntawd hais tau tias, qhov kho cov muaj mob zoo, qhov ntiab dab tawm, thiab qhov pub txoj kev hlub yog lub peev xwm ntawm Yexus lub cev nqaij daim ntawv hauv Tiam Hmoov Hlub, lawv yog tes dej num uas tus Ntsujplig raug paub hauv lub cev nqaij daim tawv. Tab sis thaum Nws tab tom ua tes dej no zoo li no, Nws nyob hauv lub cev nqaij daim tawv, thiab tsis hloov lub cev nqaij daim tawv li. Txawm tias Nws ua qhov kev kho mob zoo twg los xij, Nws yeej tseem muaj kev ua neej, tseem ua muaj ib lub neej tib neeg li ib txwm. Qhov laj thawj Kuv hais tias nyob rau tiam ntawm Vajtswv kev yug los ua neeg lub cev nqaij daim tawv ua tag nrho tes dej num ntawm tus Ntsujplig, yog qhov tias txawm Nws ua tes dej num dab tsi los xij, Nws ua hauv lub cev nqaij daim tawv. Tab sis vim yog ntawm Nws tes dej num, tib neeg tsis xam pom Nws lub cev nqaij daim tawv li muaj ib lub ntsiab tseem ceeb uas yog cev nqaij tawv tag nrho, rau qhov tias lub cev nqaij daim tawv no muaj cuab kav ua tau tej txuj ci phim hwj, thiab nyob rau tej lub sij hawm tshwj xeeb yeej ua tau tej yam uas hloov tau lub cev nqaij daim tawv. Tseeb tiag, txhua yam uas tshwm sim no muaj tshwm sim tom qab Nws pib ua Nws tes hauj lwm tshaj tawm lawm, xws li Nws qhov raug sim tau plaub caug hnub los sis qhov raug hloov nyob rau saum lub roob. Yog li nrog Yexus, lub ntsiab ntawm Vajtswv kev yug los ua neeg ntawd tsis tiav tag nrho, tab sis tsuas yog ib feem thiaj tiav log xwb. Lub neej uas Nws nyob hauv lub cev nqaij daim tawv ua ntej qhov pib Nws tes dej num yeej yog li ib txwm hauv txhua yam. Tom qab Nws pib ua tes dej num, Nws tsuas muaj lub plhuab sab nraud ntawm Nws lub cev nqaij daim tawv xwb. Vim tias Nws tes dej num yog ib qho nthuav tawm ntawm lub hwj chim qaum ntuj, nws mus dhau tej kev ua hauj lwm ntawm lub cev nqaij daim tawv lawm. Tom qab txhua yam, Vajtswv lub cev nqaij daim ntawv yug los ua neeg ntawd mas txawv ntawm lub cev nqaij daim tawv tib neeg uas muaj roj ntshav. Tseeb tiag, hauv Nws lub neej txhua hnub, Nws cheem tsum tau zaub mov noj, ris tsho, pw, thiab chaw nyob, Nws cheem tsum tau txhua yam uas yuav tsum tau muaj, thiab muaj kev paub txog ntawm ib tug tib neeg, thiab xav ib yam li ib tug tib neeg. Tib neeg tseem saib Nws li yog ib tug tib neeg, tshwj qhov tias tes dej num Nws ua ntawd yog tej yam tshaj ntuj tsim. Muaj tseeb, txawm Nws yuav ua dab tsi los xij, Nws ua neej nyob hauv ib txoj kev dog dig thiab kev ua neej, thiab xws li thaum Nws ua tes dej num, Nws txoj kev paub yeej zoo tshwj xeeb, Nws tej kev xav yeej meej pem tshwj xeeb, tshaj li cov ntawm lwm tus tib neeg. Nws yog ib qho tseem ceeb rau tus Vajtswv yug los ua neeg muaj txoj kev xav thiab kev paub zoo li no, rau qhov tes dej num uas muaj hwj chim qaum ntuj ntawd yuav tsum tau raug nthuav tawm los ntawm ib lub cev nqaij daim tawv uas txoj kev paub zoo thiab tej kev xav meej pem—tsuas yog hauv txoj kev no xwb Nws lub cev nqaij daim ntawv thiaj muaj cuab kav nthuav tawm tau tes dej num uas muaj hwj chim qaum ntuj. Tag nrho thoob plaws ntawm peb caug-peb xyoos ntau uas Yexus ua neej nyob hauv ntiaj teb, Nws yeej muaj Nws txoj kev ua neej, tab sis vim ntawm Nws tes dej num nyob rau hauv Nws tes hauj lwm tshaj tawm peb xyoos ntau ntawd, tib neeg xav tias Nws mas zoo heev, tias Nws mas zoo li muaj hwj chim tshaj ntuj tsim dua yav ua ntej los lawm. Hauv qhov tseeb tiag, Yexus kev ua neej yeej nyob li qub tsis hloov li tsis hais ua tej thiab tom qab Nws pib ua Nws tes hauj lwm tshaj tawm; Nws kev ua neeg yeej yog tib yam thoob plaws xwb, tab sis vim ntawm qhov txawv yav dhau los thiab tom qab Nws pib ua Nws tes hauj lwm tshaj tawm, muaj ob txoj kev xam pom uas hais txog Nws lub cev nqaij daim tawv. Txawm tib neeg yuav xav li cas los xij, Vajtswv yug los ua neeg yeej tuav rawv Nws qhov chiv thawj, kev ua neej thoob plaws lub sij hawm, rau qhov vim Vajtswv yog yug los ua neeg, Nws ua neej nyob hauv lub cev nqaij daim tawv, lub cev nqaij daim tawv uas muaj kev ua neej. Tsis hais txawm tias Nws ua Nws tes hauj lwm tshaj tawm los sis tsis ua los xij, kev ua neej ntawm Nws lub cev nqaij daim tawv yeej tsis muaj cuab kav muab tshem tawm tau, rau qhov kev ua neeg yog lub ntsiab tseem ceeb ntawm lub cev nqaij daim tawv. Ua ntej Yexus ua Nws tes hauj lwm tshaj tawm, Nws lub cev nqaij daim tawv yeej tseem zoo li ib txwm tag nrho, koom nrog tib neeg dog dig txhua yam hauj lwm; Nws tsis tshwm ib qho me me uas zoo li tshaj ntuj tsim li, tsis qhia tej cim uas tseem ceeb dab tsi li. Nyob rau tib lub sij hawm no, Nws yog ib tug tib neeg yooj yooj yim uas pe hawm Vajtswv xwb, txawm tias Nws txoj kev caum yog ua lub siab ncaj dua, ua siab dawb paug ntau dua lwm tus li. Qhov no yog qhov Nws txoj kev ua neej raug qhia tawm nws tus kheej li cas. Vim Nws tsis ua hauj lwm kiag li ua ntej tuav Nws tes hauj lwm tshaj tawm, tsis muaj leej twg faj txog ntawm qhov seb Nws yog leej twg tiag tiag, tsis muaj leej twg qhia tau tias Nws lub cev nqaij daim tawv txawv lwm tus li, rau qhov Nws tsis ua ib qho txuj cim tseem ceeb dab tsi li, tsis ua ib qho me me ntawm Vajtswv tes dej num li. Txawm li cas los xij, tom qab Nws pib ua Nws tes hauj lwm tshaj tawm lawm, Nws muaj lub plhaub sab nraud ntawm txoj kev ua neej thiab tseem ua neej nyob nrog kev muaj qab hau li tib neeg, tab sis vim Nws tau pib los ua tes dej num ntawm Vajtswv Tus Kheej, tuav tes hauj lwm tshaj tawm ntawm Khetos thiab ua tes dej num uas tib neeg txawj tuag, lub cev nqaij tawv tib neeg uas muaj roj ntsha, tsis muaj peev xwm ua tau, tib neeg thiaj xav tias Nws tsis muaj kev ua neej thiab tsis yog ib lub cev nqaij daim tawv li ib txwm tag nrho, tab sis ib lub cev nqaij daim tawv uas tsis muaj tiav. Vim ntawm tes dej num uas Nws ua, tib neeg hais tias Nws yog ib tug Vajtswv hauv lub cev nqaij daim tawv uas tsis muaj kev ua neej. Ib txoj kev to taub zoo li no yog yuam kev lawm, rau qhov tib neeg tsis nkag siab qhov tseem ceeb ntawm Vajtswv kev yug los ua neeg. Qhov kev to taub yuam kev no yog sawv los ntawm qhov tseeb uas tes dej num raug nthuav tawm los ntawm Vajtswv hauv lub cev nqaij daim tawv yog tes dej num uas muaj hwj chim qaum ntuj, raug nthuav tawm hauv ib lub cev nqaij daim tawv uas muaj kev ua neej. Vajtswv hnav ris tsho hauv lub cev nqaij daim tawv, Nws nyob hauv lub cev nqaij daim tawv, thiab Nws tes dej num hauv Nws kev ua neeg npog qhov uas ib txwm muaj ntawm Nws kev ua neeg lawm. Vim qhov kev muaj qab hau no, tib neeg ntseeg tias Vajtswv tsis mauj kev ua neeg tab sis tsuas muaj lub hwj chim qaum ntuj xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Ntsiab Tseeb Ntawm Lub Cev Nqaij Daim Tawv Uas Vajtswv Muaj

Vajtswv Tej Lus Txhua Hnub  Nqe Lus Uas Xaiv Tawm Los 102

Vajtswv hauv Nws kev yug los ua neej thawj zaug ua tsis tiav tes dej num ntawm kev yug los ua neeg; Nws tsuas ua tiav thawj kauj ruam ntawm tes dej num uas nws yuav tsum tau ua rau Vajtswv ua hauv lub cev nqaij daim tawv xwb. Yog li, yuav kom ua tas tes dej num ntawm kev yug los ua neeg, Vajtswv tau rov qab tig mus rau lub cev nqaij daim tawv ib zaug dua ntxiv, ua neej tawm tag nrho qhov uas ib txwm muaj thiab qhov tseeb ntawm lub cev nqaij daim tawv, ntawd yog, ua rau Vajtswv Txoj Lus tawm tshwm rau hauv ib lub cev nqaij daim tawv li ib txwm thiab dog dig tag nrho, yog li thiaj xaus tes dej num uas Nws tso tseg ua tsis tiav hauv lub cev nqaij daim tawv. Hauv lub ntsiab tseem ceeb, lub cev nqaij daim tawv yug los ua neeg zaum ob yog zoo ib yam li thawj lub thiab, tab tsis nws tseem tseeb tshaj, li ib txwm tshaj thawj zaug lawm thiab. Yog li, txoj kev txom nyem uas lub cev nqaij daim tawv zaum ob tiv mas loj dua thawj zaug, tab sis txoj kev txom nyem no yog ib qho tau los ntawm Nws tes hauj lwm tshaj tawm hauv lub cev nqaij daim tawv, uas yog qhov tsis zoo li txoj kev txom nyem ntawm tus tib neeg lwj liam. Nws kuj pib los ntawm qhov ib txwm muaj thiab qhov tseeb ntawm Nws lub cev nqaij daim tawv. Vim tias Nws ua Nws tes hauj lwm tshaj tawm hauv lub cev nqaij daim tawv li ib txwm thiab tseeb, lub cev nqaij daim tawv yuav tsum tau tiv ib txoj kev nyuaj ua loj heev. Lub cev nqaij daim tawv yim yog li ib txwm thiab tseeb npaum li cas, Nws yim yuav txom nyem hauv txoj kev ua ntawm Nws tes hauj lwm tshaj tawm npaum li ntawd. Vajtswv tes dej num raug nthuav tawm rau hauv txhua lub cev nqaij daim tawv, ib lub uas tsis yog qhov zoo li tshaj ntuj tsim kiag li. Vim tias Nws lub cev nqaij daim tawv yog li ib txwm thiab kuj yuav tsum kwv tes dej num ntawm txoj kev cawm tib neeg thiab, Nws raug txom nyem loj dua li ib lub cev nqaij tawv uas tshaj ntuj tsim yuav raug—thiab tag nrho txoj kev txom nyem no pib los ntawm qhov tseeb thiab qhov ib txwm muaj ntawm Nws lub cev nqaij daim tawv. Los ntawm txoj kev txom nyem uas ob lub cev nqaij daim tawv tau raug rau thaum ua Nkawv tes hauj lwm tshaj tawm, ib tug yeej pom tau lub ntsiab tseem ceeb ntawm lub cev nqaij daim tawv yug los ua neeg. Lub cev nqaij daim tawv yim zoo li ib txwm npaum li cas, txoj kev nyuaj yim loj dua uas Nws yuav tsum tau tiv thaum ua tes dej num npaum li ntawd; lub cev nqaij daim tawv uas ua tes dej num yim tseeb npaum li cas, tib neeg tej kev xav phem yim hnyav dua npaum li ntawd, thiab yim muaj kev phom sij ntau uas yuav poob rau saum Nws. Thiab ntxiv ntawd, lub cev nqaij daim tawv yim tseeb, thiab lub cev nqaij daim tawv yim muaj tej kev cheem tsum thiab kev xav tiav log ntawm ib tug tib neeg, Nws yim muaj peev xwm ntawm qhov ua Vajtswv tes dej num hauv lub cev nqaij daim tawv. Nws yog Yexus lub cev nqaij daim tawv uas raug ntsia rau saum ntoo khaub lig, Nws lub cev nqaij daim tawv uas Nws tso tseg li ib qho kev theej txhoj; nws yog los ntawm lub ntsiab ntawm ib lub cev nqaij daim tawv nrog kev ua neej uas Nws kov yeej Ntxwgnyoog thiab cawm tau tib neeg tiav log los ntawm tus ntoo khaub lig. Thiab nws yog li ib lub cev nqaij daim tawv tag nrho uas Vajtswv hauv Nws kev yug los ua neeg zaum ob ua txoj kev txeeb tau thiab kov yeej Ntxwgnyoog. Tsuas yog ib lub cev nqaij daim tawv tag nrho uas yog li ib txwm thiab tseeb xwb thiaj muaj cuab kav ua tau txoj kev txeeb tau tag nrho rau hauv nws thiab ua tau tim khawv yam muaj hwj chim hlo. Ntawd hais tau tias, kev kov yeej ntawm tib neeg tau muaj txiaj ntsim los ntawm qhov tseeb thiab qhov ib txwm muaj ntawm Vajtswv hauv lub cev nqaij daim tawv, tsis yog los ntawm tej txuj ci uas tshaj ntuj tsim thiab tej kev qhia tshwm. Tes hauj lwm tshaj tawm ntawm tus Vajtswv yug los ua neeg no yog los hais lus, thiab yog li los txeeb, thiab ua kom tib neeg zoo tiav log; muab ua lwm lo lus hais, tes hauj lwm ntawm tus Ntsujplig yog ua tiav nyob rau hauv cev nqaij daim tawv, cev nqaij daim tawv tes dej num, yog hais lus thiab qhov ntawd ces yog txeeb kom tau, nthuav tawm, ua kom zoo tiav log thiab tshem tib neeg tawm kom tag nrho. Thiab yog li, nws yog kev kov yeej uas Vajtswv tes dej num hauv lub cev nqaij daim tawv yuav ua kom tiav log. Tes dej num thaum pib ntawm kev cawm dim tsuas yog qhov pib ntawm tes dej num ntawm kev yug los ua neeg xwb; lub cev nqaij daim tawv uas ua kev txeeb tau yuav ua kom tiav tag nrho tes dej num ntawm kev yug los ua neeg. Hauv uas qhov seb yog txiv neej los poj niam, ib qho yog txiv neej thiab lwm qhov yog poj niam, yog li qhov ua kom tiav qhov tseem ceeb ntawm Vajtswv kev yug los ua neeg, thiab qhov ntiab tib neeg tej kev xav phem txog Vajtswv tawm: Vajtswv muaj cuab kav rais los ua txiv neej thiab poj niam tau tib si, thiab hauv lub ntsiab tseem ceeb, tus Vajtswv yug los ua neeg tsis yog txiv neej los sis poj niam li. Nws tsim txiv neej thiab poj niam, thiab rau Nws, tsis muaj qhov sib faib ntawm txiv neej thiab poj niam. Nyob rau theem no ntawm tes dej num, Vajtswv tsis ua tej cim thiab tej txuj ci phim hwj, xwv kom tes dej num thiaj yuav ua tiav nws qhov txiaj ntsim los ntawm lub ntsiab ntawm cov lus. Qhov kev muaj qab hau rau qhov no, ntxiv ntawd, yog vim tias tes dej num ntawm Vajtswv yug los ua neeg zaum no tsis yog los kho cov muaj mob zoo thiab ntiab dab tawm lawm, tab sis los txeeb tib neeg los ntawm qhov hais lus, uas yog hais tau tias lub peev xwm tseem ceeb yeej muaj los ntawm lub cev nqaij daim tawv yug los ua neeg ntawm Vajtswv yog los hais cov lus thiab los txeeb tib neeg, tsis yog los kho cov muaj mob zoo thiab ntiab dab tawm. Nws tes dej num hauv txoj kev ua neej tsis yog los ua tej txuj ci tseem ceeb, tsis yog los kho cov muaj mob zoo thiab ntiab dab tawm, tab sis los hais lus, thiab yog li lub cev nqaij daim tawv zaum ob uas yug los ua neeg no zoo li zoo dua lub xub thawj lawm. Tib neeg pom tias Vajtswv kev yug los ua neeg tsis yog dag; tab sis tus Vajtswv yug los ua neeg no txawv ntawm tus Yexus yug los ua neeg, thiab txawm tias Nkawv ob leeg puav leej yog Vajtswv yug los ua neeg los, Nkawv tsis yog zoo ib yam tag nrho. Yexus muaj kev ua neej, kev ua neeg dog dig, tab sis Nws muaj ntau yam cim thiab tej txuj ci phim hwj. Hauv tus Vajtswv yug los ua neeg no, tib neeg ob lub qhov muag yuav tsis pom muaj tej cim thiab tej txuj ci phim hwj dab tsi li, los sis tsis muaj kev kho cov muaj mob zoo los sis ntiab dab tawm, los sis mus kev saum dej hiav txwv, los sis yoo mov tau plaug caug hnub…. Nws tsis ua tes dej num zoo ib yam li Yexus ua lawm, tsis yog vim tias, hauv lub ntsiab tseem ceeb, Nws lub cev nqaij daim tawv txawv los ntawm Yexus lub, tab sis vim tias nws tsis yog Nws tes hauj lwm tshaj tawm los kho cov muaj mob zoo thiab ntiab dab tawm lawm. Nws tsis rhuav Nws tus kheej tes dej num, tsis cuam tshuam Nws tus kheej tes dej num. Vim Nws txeeb tib neeg los ntawm Nws cov lus tseeb, tsis tas yuav los ua kom kov yeej nws nrog tej txuj ci tseem ceeb, thiab yog li theem no yog los ua kom tiav tes dej num ntawm kev yug los ua neeg. Tus Vajtswv yug los ua neeg uas koj pom niaj hnub no yog ib lub cev nqaij daim tawv tag nrho, thiab tsis muaj ib yam dab tsi uas tshaj ntuj tsim txog Nws. Nws muaj mob ib yam li lwm tus muaj, cheem tsum zaub mov noj thiab ris tsho hnav ib yam nkaus li lwm tus; Nws yog tag nrho ib lub cev nqaij daim tawv. Yog tias, lub caij no ncig los txog, Vajtswv yug los ua neeg ua tej cim uas tshaj ntuj tsim thiab tej txuj ci phim hwj, yog tias Nws kho cov muaj mob zoo, ntiab dab tawm, los sis tua tau kom tuag nrog ib lo lus xwb, kev txeeb tau yuav ua kom tau tiav li cas? Tes dej num yuav raug tseb mus rau Lwm Haiv Neeg cov teb chaws tau li cas? Qhov kho cov muaj mob zoo thiab qhov ntiab dab tawm yog tes dej num ntawm Tiam Hmoov Hlub, nws yog thawj kauj ruam hauv tes dej num ntawm kev cawm dim, thiab tam sim no Vajtswv twb tau cawm tib neeg los ntawm tus ntoo khaub lig lawm, Nws tsis ua tes dej num ntawd ntxiv lawm. Yog tias, nyob rau tiam kawg, ib tug “Vajtswv” uas zoo ib yam li Yexus tshwm los, tus uas tau kho cov muaj mob zoo, ntiab dab tawm, thiab raug ntsia rau saum ntoo khaub lig rau tib neeg, tus “Vajtswv” ntawd, txawm tias me ntsis zoo li qhov piav txog ntawm tus Vajtswv nyob hauv phau Vajluskub thiab yooj yim rau tib neeg txais yuav los, yuav tsis, hauv nws lub ntsiab tseem ceeb, yog lub cev nqaij daim tawv uas hnav los ntawm Vajtswv tus Ntsujplig lawm, tab sis los ntawm tus ntsujplig phem. Rau qhov nws yog lub hauv paus ntsiab lus ntawm Vajtswv tes dej num uas yeej yuav tsis rov qab ua yam Nws twb tau ua tiav los lawm. Thiab yog li, tes dej num ntawm Vajtswv kev yug los ua neeg zaum ob no txawv ntawm tes dej num thawj zaug lawm. Nyob rau tiam kawg, Vajtswv paub kev txeeb tau hauv lub cev nqaij daim ntawv dog dig, li ib txwm; Nws tsis kho cov muaj mob zoo lawm, yuav tsis raug ntsia rau saum ntoo khaub lig rau tib neeg lawm, tab sis yooj yim hais cov lus hauv lub cev nqaij daim tawv, thiab txeeb tib neeg hauv lub cev nqaij daim tawv. Tsuas yog lub cev nqaij daim tawv zoo li no xwb thiaj yog Vajtswv lub cev nqaij daim tawv yug los ua neeg; tsuas yog lub cev nqaij daim tawv zoo li no xwb thiaj ua tau Vajtswv tes dej num hauv lub cev nqaij daim tawv tiav log.

Txawm tias nyob hauv theem no Vajtswv yug los ua neeg tiv kev txom nyem los sis ua Nws tes hauj lwm tshaj tawm los xij, Nws ua kom tiav lub ntsiab ntawm kev yug los ua neeg, rau qhov qhov no yog Vajtswv kev yug los ua neeg zaum kawg lawm. Vajtswv tsuas yug los ua neeg tau ob zaug xwb. Yuav muaj tsis tau zaum peb lawm. Kev yug los ua neeg thawj zaug yog txiv neej, zaum ob yog poj niam, thiab yog li tus duab ntawm Vajtswv lub cev nqaij daim tawv yog muaj tag nrho nyob rau hauv tib neeg lub siab lawm; ntxiv ntawd, ob qho kev yug los ua neeg twb tau ua tiav Vajtswv tes dej num hauv lub cev nqaij daim tawv lawm. Thawj zaug, Vajtswv yug los ua neeg muaj kev ua neej kom ua tau tiav lub ntsiab ntawm kev yug los ua neeg. Zaum no los Nws kuj muaj txoj kev ua neej thiab, tab sis lub ntsiab ntawm qhov kev yug los ua neeg no mas txawv: Nws tob dua, thiab Nws tes dej num yog muaj ntsiab tseem ceeb dua lawm. Qhov laj thawj uas Vajtswv tau rais los ua lub cev nqaij daim tawv ib zaug dua ntxiv mas yog los ua kom lub ntsiab ntawm kev yug los ua neeg tiav log. Thaum Vajtswv tau xaus tag nrho theem ntawm Nws tes dej num no, lub ntsiab tag nrho ntawm kev yug los ua neeg, ntawd yog, Vajtswv tes dej num hauv lub cev nqaij daim tawv, yuav tiav log, thiab yuav tsis muaj dej num dab tsi ntxiv lawm uas yuav tau ua kom tiav hauv lub cev nqaij daim tawv. Uas hais tau tias, txij no mus rau tom ntej Vajtswv yuav tsis rov los rau hauv lub cev nqaij daim tawv los ua Nws tes dej num dua lawm. Vajtswv tsuas ua tes dej num ntawm kev yug los ua neeg los cawm thiab ua kom tib neeg zoo tiav log xwb. Muab ua lwm lo lus hais, nws tsis yog li ib txwm rau Vajtswv los rau hauv lub cev nqaij daim tawv, tshwj tsis yog rau tus txiaj ntsim ntawm tes dej num xwb. Los ntawm qhov los rau hauv lub cev nqaij daim tawv los ua hauj lwm, Nws qhia rau Ntxwgnyoog tias Vajtswv yog ib lub cev nqaij daim tawv, ib tug tib neeg li ib txwm, ib tug tib neeg dog dig—thiab Nws yeej kav tau txoj kev muaj yeej ntawm lub ntiaj teb, rhuav tshem tau Ntxwgnyoog, cawm tau tib neeg, txeeb tau tib neeg! Lub hom phiaj ntawm Ntxwgnyoog yog los ua kom tib neeg lwj liam, hos lub hom phiaj ntawm Vajtswv yog los cawm tib neeg. Ntxwgnyoog cuab tib neeg hauv ib lub qhov ntuj tob tob, hos Vajtswv cawm nws tawm los ntawm lub qhov tob tob ntawd. Ntxwgnyoog ua kom txhua tus tib neeg pe hawm nws, hos Vajtswv ua kom lawv zwm rau Nws thaj chaw tswj fwm, rau qhov Nws yog tus Tswv ntawm kev tsim txhua yam. Tag nrho tes dej num no yog ua tiav los ntawm Vajtswv ob qho kev yug los ua neeg. Hauv lub ntsiab tseem ceeb, Nws lub cev nqaij daim tawv yog kev sib koom ntawm kev ua neeg thiab lub hwj chim qaum ntuj, thiab muaj kev ua neej. Yog li yog tsis muaj Vajtswv lub cev nqaij daim tawv yug los ua neeg, Vajtswv tsis muaj cuab kav ua tau tiav tej txiaj ntsim ntawm qhov cawm tib neeg, thiab yog tsis muaj kev ua neej ntawm Nws lub cev nqaij daim tawv, Nws tes dej num hauv lub cev nqaij daim tawv yeej tseem ua tsis tau tiav tej txiaj ntsim no. Lub ntsiab tseem ceeb ntawm Vajtswv kev yug los ua neeg yog qhov tias Nws yuav tsum muaj kev ua neej; rau qhov yog nws yog lwm yam ces yuav muaj kev cov nyom rau Vajtswv tej kev xav thaum xub thawj hauv qhov yug los ua neeg.

Vim li cas Kuv hais tias lub ntsiab ntawm kev yug los ua neeg ua tsis tiav rau hauv Yexus tes dej num? Vim tias Txoj Lus tsis rais los ua lub cev nqaij daim tawv tag nrho. Yam Yexus ua tsuas yog ib feem ntawm Vajtswv tes dej num hauv lub cev nqaij daim tawv xwb; Nws tsuas ua tes dej num ntawm kev cawm dim xwb, thiab tsis ua tes dej num ntawm qhov muab tau tib neeg tag nrho. Rau qhov kev muaj qab hau no, Vajtswv tau rais los ua lub cev nqaij daim tawv ib zaug dua rau tiam kawg. Theem no ntawm tes dej num kuj yog ua tiav rau hauv lub cev nqaij daim tawv dog dig thiab; nws raug ua los ntawm ib tug tib neeg tiag, ib tug uas nws txoj kev ua neeg tsis siab me ntsis kiag li. Muab ua lwm lo lus hais, Vajtswv tau rais los ua ib tug tib neeg tag nrho; Nws yog ib tug tib neeg uas nws qhov seb yog leej twg tiag tiag ntawd yog ntawm Vajtswv, ib tug tib neeg tag nrho, ib lub cev nqaij daim tawv tag nrho, tus uas ua tes dej num. Tib neeg ob lub qhov muag pom lub cev uas yog nqaij tawv uas tsis siab kiag li, ib tug tib neeg dog dig heev li uas muaj cuab kav hais tau hom lus saum ntuj ceeb tsheej, tus uas tsis qhia tej cim tseem ceeb li, tsis ua tej txuj ci tseem ceeb li, haj yam nthuav tawm sab hauv qhov tseeb txog txoj kev ntseeg hauv tej tuam tsev sib txoos loj tsawg tshaj. Rau cov tib neeg, tes dej num ntawm lub cev nqaij daim tawv yug los ua neeg zaum ob zoo li tsis zoo thooj li lub xub thawj lawm, ntau heev xwv kom ob lub no thiaj tsis muaj ib yam dab tsi zoo sib xws li, thiab tsis muaj ib yam dab tsi ntawm tes dej num thawj zaug uas pom tau nyob rau zaum no. Txawm tias tes dej num ntawm lub cev nqaij daim tawv yug los ua neeg zaum ob txawv los ntawm lub thawj zaug los xij, qhov ntawd tsis qhia tau tias Nkawv lub hauv paus tsis yog tib lub thiab tib yam. Txawm tias Nkawv lub hauv paus yog tib yam los tsis yog ntawd nyob ntawm tus yeeb yam ntawm tes dej num uas ua tiav los ntawm ob lub cev nqaij daim tawv no, thiab tsis yog nyob tawm Nkawv ob lub plhaub sab nraud. Nyob rau peb theem ntawm Nws tes dej num no, Vajtswv tau yug los ua neeg ob zaug, thiab ob zaug no tes dej num ntawm Vajtswv yug los ua neeg tsa ib tiam tshiab, coj mus rau ib tes dej num tshiab; ob qho kev yug los ua neeg no ib qho ua rau ib qho muaj tiav log. Nws ua tsis tau rau tib neeg ob lub qhov muag los qhia tias ob lub cev nqaij daim tawv no los ntawm tib lub hauv paus los. Nws mus yam tsis muaj qhov hais tias qhov no yog dhau lub peev xwm ntawm tib neeg lub qhov muag los sis tib neeg lub siab mus lawm. Tab sis nyob hauv Nkawv lub ntsiab tseem ceeb, Nkawv yog tim yam xwb, rau qhov Nkawv tes dej num pib los ntawm tib tug Ntsujplig los xwb. Txawm tias ob lub cev nqaij daim tawv no sawv los ntawm tib lub hauv paus los los yeej muaj cuab kav tsis raug txiav txim tau los ntawm tiam thiab qhov chaw uas Nkawv yug, los sis lwm txoj kev tseeb, tab sis los ntawm tes dej num uas muaj hwj chim qaum ntuj uas raug nthuav tawm los ntawm Nkawv. Lub cev nqaij daim tawv yug los ua neeg zaum ob no tsis ua ib yam dab tsi ntawm tes dej num uas Yexus ua li, rau qhov Vajtswv tes dej num tsis yog los pom zoo raws, tab sis qhib ib txoj hau kev tshiab txhua zaus. Lub cev nqaij tawv yug los ua neeg zaum ob tsis yog tsom los ua kom tob los sis ua kom txoj kev xav ntawm lub cev nqaij daim tawv thawj zaug ruaj khov rau hauv tib neeg lub siab, tab sis los ua kom muaj tiav thiab ua kom nws zoo tiav log, los txhawb tib neeg txoj kev paub txog Vajtswv kom tob, los rhuav tshem tag nrho tej kev cai uas muaj nyob hauv tib neeg lub siab, thiab los so tej duab cuav ntawm Vajtswv tawm hauv lawv lub siab mus. Nws hais tau tias tsis muaj ib theem twg ntawm Vajtswv tus kheej tes dej num muaj cuab kav muab tau ib txoj kev paub tag nrho txog Nws rau tib neeg; ib theem twg tsuas muaj ib feem xwb, tsis yog tag nrho. Txawm tias Vajtswv tau nthuav tawm Nws tus moj yam tag nrho los, vim ntawm tib neeg txoj kev to taub tsis txaus, nws txoj kev paub txog Vajtswv yeej tseem muaj tsis tag. Nws ua tsis tau, siv tib neeg hom lus, los qhia tag nrho ntawm Vajtswv tus moj yam; ntxiv ntawd, ib theem ntawm Nws tes dej num yuav nthuav tawm tau Vajtswv tag nrho li cas? Nws ua hauj lwm hauv lub cev nqaij daim tawv hauv qab qhov npog ntawm Nws txoj kev ua neej, thiab ib tug tsuas paub tau Nws los ntawm qhov nthuav tawm ntawm Nws lub hwj chim qaum ntuj xwb, tsis yog los ntawm Nws lub plhaub uas yog lub cev. Vajtswv los rau hauv lub cev nqaij daim tawv los tso cai rau tib neeg los paub Nws los ntawm lub ntsiab ntawm Nws tes dej num sib txawv, thiab tsis muaj ob theem twg ntawm Nws tes dej num uas zoo ib yam. Tsuas yog hauv txoj hau kev no xwb tib neeg thiaj muaj cuab kav muaj ib txoj kev paub tiav log txog Vajtswv tes dej num hauv lub cev nqaij daim tawv, tsis yog muab zuaj los ua ib tug yeeb yam me me xwb. Txawm tias tes dej num ntawm ob lub cev nqaij daim tawv yug los ua neeg ntawd sib txawv los xij, lub ntsiab tseem ceeb ntawm ob lub cev nqaij daim tawv, thiab lub hauv paus ntawm Nkawv tes dej num, yeej yog zoo sib xws; nws tsuas yog tias muaj Nkawv los ua ob theem sib txawv ntawm tes dej num xwb, thiab sawv los rau hauv ob tiam sib txawv xwb. Txawm dab tsi los xij, Vajtswv ob lub cev nqaij daim tawv yug los ua neeg yeej koom tib lub ntsiab tseem ceeb thiab tib lub hauv paus—qhov no yog ib qho tseeb uas tsis muaj leej twg tsis lees tau.

Tus Vajtswv uas yug los ua neeg ces hu ua Khetos, thiab Khetos yog lub cev nqaij daim tawv uas Vajtswv tus Ntsujplig hnav. Lub cev nqaij daim tawv no tsis zoo li ib tug tib neeg uas yog lub cev muaj cev nqaij daim tawv. Qhov txawv ces yog vim Khetos yog qhov kev yug los ua neeg ntawm tus Ntsujplig, tsis yog los ntawm nqaij tawv los. Nws muaj ob yam uas yog kev ua neeg thiab lub hwj chim qaum ntuj. Nws lub hwj chim qaum ntuj mas tsis muaj ib tug neeg twg muaj li. Nws kev ua neej txhawb tag nrho Nws txhua yam kev coj kev ua nyob rau hauv lub cev nqaij daim tawv, thaum lub sij hawm uas Nws lub hwj chim qaum ntuj ua tes hauj lwm ntawm Vajtswv Tus Kheej kiag. Txawm yuav yog Nws kev ua neeg los sis lub hwj chim qaum ntuj, ob qho puav leej zwm rau Leej Txiv saum ntuj ceeb tsheej lub siab nyiam. Lub ntsiab tseeb ntawm Khetos ces yog tus Ntsujplig, qhov ntawd yog, lub hwj chim qaum ntuj. Yog li ntawd, Nws lub ntsiab tseeb ces yog Vajtswv Tus Kheej kiag; lub ntsiab tseeb no yuav tsis tab kaum Nws tus kheej tes hauj lwm, thiab Nws yeej ua tsis tau ib yam dab tsi uas yuav rov rhuav Nws tus kheej tes hauj lwm, los sis Nws yeej yuav tsis hais ib lo lus tawm tsam Nws tus kheej lub siab nyiam li. Yog li ntawd, tus Vajtswv uas yug los ua neeg yeej yuav tsis muaj hnub ua ib teg hauj lwm uas yuav tab kaum Nws tus kheej qhov kev cawm tib neeg li. Qhov ntawd yog qhov uas sawv daws yuav tsum tau to taub. Qhov tseem ntsiab ntawm tus Vajntsujplig Dawb Huv tes hauj lwm ces yog cawm tib neeg, thiab yog ua rau Vajtswv qhov kev cawm tib neeg. Zoo ib yam li ntawd, Khetos tes hauj lwm kuj yog cawm tib neeg thiab, thiab ua raws li Vajtswv lub siab nyiam. Vim hais tias Vajtswv rais los muaj lub cev nqaij daim tawv lawm, Nws paub Nws lub ntsiab tseeb nyob rau hauv Nws lub cev nqaij daim tawv lawm, ces Nws lub cev nqaij daim tawv yeej zoo txaus los mus ua Nws tes hauj lwm lawm. Yog li ntawd, tag nrho tej hauj lwm ntawm Vajtswv tus Ntsujplig ces raug muab hloov rau Khetos tes hauj lwm thaum lub sij hawm yug los ua neeg lawm, thiab nyob rau qhov nruab nrab ntawm tag nrho txhua yam hauj lwm ntawm Khetos. Nws yuav muab sib xyaws tsis tau nrog tes hauj lwm ntawm lwm tiam. Thiab vim Vajtswv rais los ua lub cev nqaij daim tawv, Nws ua hauj lwm nyob rau lub npe ntawm Nws lub cev nqaij daim tawv; vim Nws los nyob rau hauv lub cev nqaij daim tawv lawm, ces Nws thiaj li muab tes hauj lwm uas Nws tsim nyog ua ntawd ua tiav hlo nyob rau hauv lub cev nqaij daim tawv. Txawm yuav yog Vajtswv tus Ntsujplig los sis txawm yuav yog Khetos, ob tug puav leej yog Vajtswv Tus Kheej kiag, thiab Nws ua tes hauj lwm uas Nws tsim nyog ua thiab ua tes dej num qhuab qhia uas Nws tsim nyog ua.

Lub ntsiab tseeb ntawm Vajtswv kiag mas yeej muaj hwj chim lawm, tab sis Nws kuj muaj cuab kav zwm thiab ua raws li lub hwj chim uas los ntawm Nws los thiab. Txawm yuav yog tes hauj lwm ntawm tus Ntsujplig los sis tes hauj lwm ntawm lub cev nqaij daim tawv, ob qho ntawd puav leej tsis sib cov nyom dab tsi li. Vajtswv tus Ntsujplig ces yog lub hwj chim kav tag nrho txhua yam uas raug tsim tawm los. Lub cev nqaij daim tawv uas muaj Vajtswv lub ntsiab tseeb ntawd kuj muaj hwj chim tib yam nkaus li thiab, tab sis tus Vajtswv uas nyob rau hauv lub cev nqaij daim tawv ua tau txhua yam hauj lwm uas yoog raws li Leej Txiv saum ntuj ceeb tsheej lub siab nyiam thiab. Qhov no ib tug neeg twg yeej ua tsis tau thiab tsis to taub li. Vajtswv Tus Kheej kiag yog lub hwj chim tab sis Nws lub cev nqaij daim tawv yeej nyoo zwm tau rau Nws lub hwj chim. Qhov no yog qhov uas hais txog thaum hais tias “Khetos mloog lus raws Leej Txiv Vajtswv lub siab nyiam.” Vajtswv yog ib tug Ntsujplig thiab muaj cuab kav ua tau tes hauj lwm ntawm kev cawm dim, ib yam nkaus li Vajtswv muaj peev xwm rais los ua tau neeg thiab. Nyob rau qib twg los xij, Vajtswv Tus Kheej ua Nws tus kheej tes hauj lwm; Nws tsis tab kaum los sis cuam tshuam, Nws haj yam tsis ua tej hauj lwm uas rov qab sib rhuav, vim lub ntsiab tseeb ntawm tes hauj lwm ces yog tus Ntsujplig ua thiab lub cev nqaij daim tawv ua tib yam nkaus li. Txawm yuav yog tus Ntsujplig los sis yog lub cev nqaij daim tawv, ob leeg puav leej ua hauj lwm kom raws li tib lub siab nyiam thiab tswj tuav tib txog hauj lwm xwb. Txawm hais tias tus Ntsujplig thiab lub cev nqaij daim tawv nyias yuav zoo nyias sib txawv, los nkawv lub ntsiab tseeb yog tib lub; ob leeg puav leej muaj lub ntsiab tseeb ntawm Vajtswv Tus Kheej kiag, thiab lub npe ntawm Vajtswv Tus Kheej kiag. Vajtswv Tus Kheej tsis muaj ib yam kev tsis mloog lus li; Nws lub ntsiab tseeb yeej zoo. Nws yog qhov nthuav tawm kom pom txog qhov zoo nkauj thiab txoj kev zoo, ib yam nkaus li kev hlub thiab. Txawm yog nyob rau hauv lub cev nqaij daim tawv, los Vajtswv yeej tsis ua ib yam dab tsi uas yuav tsis mloog lus rau Leej Txiv Vajtswv li. Txawm hais tias yuav muab Nws txoj sia coj mus theej txhoj kiag, los Nws yeej txaus siab hlo ua, thiab Nws yeej yuav tsis ua lwm yam li. Vajtswv tsis muaj kev qhuas tias yus tus kheej coj ncaj los sis kev qhuas tias yus tus kheej tseem ceeb, los sis tsis muaj kev muaj plhus thiab kev khav theeb; Nws tsis muaj kev coj phem coj nkhaus li. Txhua yam uas tsis mloog Vajtswv lus yog los ntawm Ntxwgnyoog los; Ntxwgnyoog yog lub hauv paus keeb cag ntawm tag nrho tej kev phem dab tuag thiab kev phem lim hiam. Qhov laj thawj uas tib neeg ho muaj tej yam zoo uas mej ntsis zoo li Ntxwgnyoog mas yog vim tib neeg raug Ntxwgnyoog muab ua kom qias vuab tsuab thiab raug muab lim lawm. Khetos tseem tsis tau raug Ntxwgnyoog muab ua kom qias vuab tsuab, yog li ntawd Nws thiaj li muaj tus yam ntxwv zoo li Vajtswv, thiab tsis muaj ib qho yam ntxwv zoo li Ntxwgnyoog li. Tsis hais tes hauj lwm txawm yuav nyuaj npaum li cas, los sis lub cev nqaij daim tawv txawm yuav sab npaum li cas li, Vajtswv, thaum uas nyob rau hauv lub cev nqaij daim tawv, yeej tsis ua ib yam dab tsi uas yuav tab kaum tes hauj lwm ntawm Vajtswv Tus Kheej kiag li, haj yam tsis tso qhov Leej Txiv Vajtswv lub siab nyiam pov tseg rau hauv tej kev tsis mloog lus li. Nws xum tiv kev mob kev ntsaj ntawm lub cev nqaij daim tawv dua li qhov tsis ua raws li Leej Txiv Vajtswv lub siab nyiam; nws yog ib yam nkaus li qhov uas Yexus hais nyob rau hauv cov lus thov Vajtswv, “Txiv, yog hais tias ua tau, thov cia lub khob no dhau ntawm Kuv mus: txawm li cas los cia txhob ua li Kuv siab nyiam, tab sis cia ua li Koj siab nyiam.” Neeg xaiv raws lawv siab nyiam, tab sis Khetos tsis ua li ntawd. Txawm hais tias Nws yog kiag Vajtswv Tus Kheej, los Nws yeej tseem nrhiav qhov uas Leej Txiv Vajtswv lub siab nyiam, thiab ua yam uas Leej Txiv Vajtswv txib Nws ua ntawd kom tiav hlo, los ntawm qhov kev xav ntawm lub cev nqaij daim tawv. Qhov no yog ib qho uas tib neeg ua tsis tau. Tej uas los ntawm Ntxwgnyoog los ces tsis muaj cuab kav yuav muaj tau lub ntsiab tseeb ntawm Vajtswv; nws tsuas muaj tau qhov uas tsis mloog lus thiab tawm tsam Vajtswv xwb. Nws tsis muaj peev xwm yuav mloog Vajtswv lus, haj yam tsis muaj peev xwm yuav ua raws li Vajtswv lub siab nyiam li. Tag nrho cov tib neeg uas tsis yog Khetos ces yeej yuav tawm tsam Vajtswv, thiab tsis muaj ib tug tib neeg twg uas yuav ua tes hauj lwm Vajtswv txib ntawd ncaj qha tau li; tsis muaj ib tug uas yuav xam tau hais tias Vajtswv txoj kev cawm tib neeg ntawd yog lawv tus kheej tes dej num uas yuav tau ua. Khetos lub ntsiab tseeb yog kev zwm rau Leej Txiv Vajtswv lub siab nyiam; kev tsis mloog Vajtswv lus yog Ntxwgnyoog tus yam ntxwv. Ob qho yam ntxwv no mas tsis sib haum, thiab tus uas muaj Ntxwgnyoog tus yam ntxwv ces hu tsis tau ua Khetos. Qhov laj thawj uas tib neeg ua tsis tau Vajtswv tes hauj lwm sawv cev Nws ces yog tib neeg tsis muaj lub ntsiab tseeb ntawm Vajtswv. Tib neeg ua hauj lwm rau Vajtswv kom tau tej yam uas nws tus kheej ntshaw thiab tej nws xav tau yav tom ntej, tab sis Khetos ua hauj lwm raws li Leej Txiv Vajtswv lub siab nyiam.

Khetos qhov kev ua neeg mas raug tswj fwm los ntawm Nws lub hwj chim qaum ntuj. Txawm hais tias nyob rau hauv lub cev nqaij daim tawv, los Nws qhov kev ua neeg yeej tsis zoo li lub cev nqaij daim tawv ntawm ib tug tib neeg li. Nws muaj Nws tus yam ntxwv uas tsis zoo li lwm tus neeg, thiab qhov no los yeej yog raug tswj fwm los ntawm Nws lub hwj chim qaum ntuj. Nws lub hwj chim qaum ntuj mas tsis muaj ib qho uas yuav tsis khov li; qhov tsis khov ntawm Khetos ces tsuas yog hais txog Nws qhov kev ua neeg xwb. Yeej txog ib nyuag theem thiab, qhov tsis khov no kuj tau muab Nws lub hwj chim qaum ntuj tuav tseg me ntsis thiab, tab sis qhov uas raug kaw tseg ntawd kuj tsuas muaj nyob rau ib nyuag cheeb tsam thiab ib lub sij hawm nyuag thiab xwb, thiab kuj tsis yog yuav tsis muaj chaw kawg li. Thaum txog sij hawm ua Nws tes hauj lwm siv lub hwj chim qaum ntuj lawm, ces yeej ua tau txawm hais tias Nws yuav nyob rau hauv Nws qhov kev ua neeg los xij. Khetos qhov kev ua neeg mas yeej raug tswj qhia los ntawm Nws lub hwj chim qaum ntuj. Dhau ntawm qhov uas ua neej nyob raws Nws qhov kev ua neeg lawm, ces tag nrho Nws tej kev coj kev ua uas ua ntawm Nws kev ua neeg ntawd ces yeej raug haub ntxias, cuam tshuam thiab coj qhia los ntawm lub hwj chim qaum ntuj. Txawm hais tias Khetos muaj kev ua neeg, los qhov ntawd yeej tsis cuam tshuam Nws tes hauj lwm ntawm lub hwj chim qaum ntuj li, thiab qhov no ces yog vim Khetos qhov kev ua neeg ntawd raug coj qhia los ntawm Nws lub hwj chim qaum ntuj; txawm hais tias Nws qhov kev ua neeg ntawd tsis loj hlob paub tab rau tej yam uas nws ua nrog lwm tus, los qhov ntawd yeej tsis cuam tshuam dab tsi txog Nws lub hwj chim qaum ntuj li. Thaum Kuv hais tias Nws qhov kev ua neeg tsis tau raug qias vuab tsuab, Kuv ntaus nqi hais tias Khetos qhov kev ua neeg mas yeej raug tswj ncaj qha los ntawm Nws lub hwj chim qaum ntuj, thiab hais tias Nws yeej kev txawj xav ntau tshaj tej neeg dog dig ntawm tej. Nws qhov kev ua neeg mas haum kom raug coj los ntawm lub hwj chim qaum ntuj ntawm Nws tes hauj lwm tshaj li; Nws qhov kev ua neeg yeej muaj peev xwm yuav nthuav tawm kom pom txog tes hauj lwm ntawm Nws lub hwj chim qaum ntuj, thiab muaj peev xwm yuav zwm rau tes hauj lwm ntawd tau zoo tshaj plaws. Thaum Vajtswv ua hauj lwm hauv lub cev qaij daim tawv, Nws yeej tsis plam lub zeem muag ntawm tes dej num uas ib tug tib neeg nyob hauv lub cev nqaij daim tawv yuav tsum tau ua kom muaj tiav; Nws muaj cuab kav siv lub siab tiag tiag los pe hawm Vajtswv saum ceeb tsheej. Nws muaj lub ntsiab tseeb ntawm Vajtswv, thiab Nws lub npe yeej yog Vajtswv Tus Kheej lub kiag. Tsuas yog hais tias Nws tau los rau ntiaj teb thiab los ua ib tug uas raug tsim tawm, uas muaj lub plhaub sab nraud li ib tug uas raug tsim tawm los thiab, tam sim no mas muaj kev ua neeg uas ua ntej ntawd mas Nws tsis muaj xwb. Nws muaj peev xwm pe hawm Vajtswv saum ceeb tsheej tau; qhov no yog qhov uas yog kiag Vajtswv Tus Kheej thiab tseem ho yog ib tug uas zoo txawv tshaj es tsis muaj ib tug tib neeg yuav xyaum tau li thiab. Nws ces yog Vajtswv Tus Kheej kiag. Tsuas yog hais tias muab saib ntawm sab cev nqaij daim tawv tib neeg tuaj ces Nws thiaj li pe hawm Vajtswv xwb; yog li ntawd, kab lus “Khetos pe hawm Vajtswv saum ceeb tsheej” yeej tsis yuam kev kiag li. Qhov Nws kom tib neeg ua ces yog kiag qhov uas Nws ua ntag; Nws twb ua tau txhua yam uas Nws kom tib neeg ua ntawd tiav tag ua ntej uas yuav hais kom lawv ua lawm. Nws yuav tsis hais kom lwm tus neeg ua tej yam uas Nws Tus Kheej tsis tau ua li, vim qhov no ces yog tag nrho Nws ntag. Tsis hais Nws yuav ua Nws tes hauj lwm mus li cas li, Nws yuav tsis ua tej yam uas yog kev tsis mloog Vajtswv lus li. Tsis hais Nws yuav kom tib neeg ua dab tsi li, yeej tsis muaj ib yam Nws kom lawv ua ntawd yuav tshaj qhov uas tib neeg muaj peev xwm ua tau li. Tag nrho tej Nws ua ces yog ua raws li Vajtswv lub siab nyiam thiab ua rau Nws qhov kev cawm tib neeg. Khetos lub hwj chim qaum ntuj ntawd mas yeej siab tshaj txhua tus tib neeg; yog li ntawd, Nws thiaj yog lub hwj chim siab tshaj txhua yam uas raug tsim tawm los. Nws lub hwj chim ces yog Nws lub hwj chim qaum ntuj ntag, qhov ntawd yog, tus moj yam thiab qhov uas yog kiag Vajtswv Tus Kheej ntag, uas qhia tau hais tias Nws yog leej twg tiag. Yog li ntawd, tsis hais Nws qhov kev ua neeg txawm yuav zoo li sawv daws npaum li cas, los yeej yuav tsis lees tsis tau hais tias Nws yeej yog Vajtswv Tus Kheej kiag; tsis hais Nws yuav hais lub fab twg tuaj thiab Nws yuav yoog raws Vajtswv lub siab nyiam li cas li, yeej hais tsis tau hais tias Nws tsis yog Vajtswv Tus Kheej kiag. Cov neeg ruam thiab tsis paub mas thiaj xav hais tias Khetos qhov kev ua neeg yog qhov tsis zoo xwb. Tsis hais Nws yuav hais qhia li cas los sis nthuav tawm li cas txog Nws lub hwj chim qaum ntuj li, tib neeg yeej tsis muaj peev xwm yuav lees paub hais tias Nws yog Khetos. Thiab yog Khetos haj yam ua kom pom txog Nws txoj kev mloog lus thiab kev txo hwj chim, ces cov neeg ruam haj yam tsis xav tias Nws yog Khetos tiag. Tseem muaj ib txhia uas tseem muaj ib tug yam ntxwv cais Nws thiab saib tsis taus Nws, tab sis ho tseem muab tej niag duab ntawm “cov neeg zoo heev” coj los tso siab siab rau saum rooj coj los pe hawm thiab. Tib neeg qhov kev tawm tsam thiab tsis mloog Vajtswv lus yog los ntawm qhov uas lub ntsiab tseeb ntawm tus Vajtswv yug los ua neeg ntawd rau Vajtswv lub siab nyiam, ib yam nkaus li qhov uas los ntawm Khetos qhov kev ua neej los thiab; qhov no yog lub hauv paus keeb cag ntawm tib neeg qhov kev tawm tsam thiab tsis mloog Vajtswv lus. Yog Khetos tsis muaj Nws qhov kev ua neeg ntis Nws lub ntsej muag los sis tsis siv tib neeg txoj kev nrhiav kev ua kom haum Leej Txiv Vajtswv lub siab nyiam, tab sis tsuas siv hwj chim qaum ntuj loj tshaj qhov kev ua neeg xwb, ces yeej ntxim yuav tsis muaj qhov uas tib neeg yuav tsis mloog lus li. Qhov laj thawj uas tib neeg yeem ntseeg ib tug Vajtswv uas ntsia tsis pom saum ceeb tsheej mas yog vim tus Vajtswv saum ceeb tsheej tsis muaj qhov kev ua neeg, los sis Nws tsis muaj ib qho yam ntxwv dab tsi ntawm tej uas raug tsim tawm los li. Yog li ntawd, tib neeg thiaj li hwm Nws tshaj plaws li, tab sis tseem ho muaj tus cwj pwm saib tsis taus Khetos.

Txawm hais tias Khetos nyob hauv ntiaj teb txawm yuav muaj peev xwm ua hauj lwm sawv cev Vajtswv Tus Kheej kiag, los Nws tsis tau npaj siab yuav los muab Nws tus duab tso rau tib neeg kom pom tag nrho nyob rau hauv lub cev nqaij daim tawv. Nws tsis tau los kom tag nrho tib neeg pom Nws; Nws los siv Nws ob txhais tes los coj tib neeg, thiab kom tib neeg nkag tau mus rau tiam tshiab. Tes dej num ntawm Khetos lub cev nqaij daim tawv ces yog yuav ua Vajtswv Tus Kheej tes hauj lwm kiag, qhov ntawd yog, ua Vajtswv tes hauj lwm nyob hauv lub cev nqaij daim tawv, thiab tsis yog yuav ua kom tib neeg to taub lub ntsiab tseeb ntawm Nws lub cev nqaij daim tawv. Tsis hais Nws yuav ua hauj lwm li cas li, tsis muaj ib yam Nws ua uas yuav mus tau tshaj qhov uas lub cev nqaij daim tawv muaj peev xwm ua tau li. Tsis hais Nws ua hauj lwm li cas li, Nws ua nyob rau hauv lub cev nqaij daim tawv uas muaj kev ua neej ib yam li txhua tus xwb, thiab tsis muab Vajtswv lub ntsej muag tiag coj los nthuav tawm tag nrho rau tib neeg pom. Ntxiv qhov ntawd, Nws tes hauj lwm hauv lub cev nqaij daim tawv mas yeej tsis muaj hwj huaj loj los sis muaj nqis tshaj qhov uas tib neeg xav hauv siab li. Txawm hais tias Khetos sawv cev rau Vajtswv Tus Kheej nyob rau hauv lub cev nqaij daim tawv thiab nqis tes kiag ua tes hauj lwm uas Vajtswv Tus Kheej tsim nyog yuav tau ua, los Nws yeej tsis tau yuav tsis lees paub hais tias muaj Vajtswv nyob saum ceeb tsheej li, los sis Nws yeej tsis tau yuav phov ciaj phov tuag los tshaj tawm tej uas Nws tus kheej ua li. Tab sis, Nws nyob zais nkoos, txo hwj chim, nyob twj ywm rau hauv lub cev nqaij daim tawv xwb. Dhau ntawm Khetos lawm, cov uas dag hais tias yog Khetos mas yeej tsis muaj tej yam ntxwv zoo uas Nws muaj li. Thaum muab tso sib piv ze ze kiag nrog tus yam ntxwv khav theeb thiab qhuas yus tus kheej ntawm cov Khetos cuav, ces nws yeej pom kiag meej meej hais tias lub cev nqaij daim ntawv zoo li cas thiaj li yog Khetos tiag. Yog lawv yim yog cov cuav, ces cov niag Khetos cuav ntawd haj yam qhuas lawv tus kheej, thiab lawv haj yam muaj peev xwm siv tej cim thiab tej txuj ci phim hwj los dag tib neeg. Cov Khetos cuav tsis muaj Vajtswv tus yam ntxwv zoo; Khetos mas tsis dub tsuas tej yam tseem ntsiab uas yog cov Khetos cuav tug li. Vajtswv rais los muaj lub cev nqaij daim tawv kom thiaj li ua tau tes hauj lwm ntawm lub cev nqaij daim tawv, tsis yog lam cia tib neeg pom Nws. Tab sis, Nws cia Nws tes hauj lwm qhia hais tias Nws yog leej twg tiag xwb, thiab cia tej uas Nws thuav tawm qhia ntawd ua pov thawj rau Nws lub ntsiab tseeb xwb. Nws lub ntsiab tseeb tsis yog lam hais xwb; qhov uas Nws yog leej twg tiag ntawd mas tsis yog Nws ob txhais tes mus txeeb los; qhov ntawd yog los ntawm Nws tes hauj lwm thiab Nws lub ntsiab tseeb. Txawm hais tiab Nws muaj lub ntsiab tseeb li Vajtswv Tus Kheej kiag thiab yeej muaj peev xwm ua tau Vajtswv Tus Kheej tes hauj lwm kiag, los thaum kawg, Nws yeej tseem yog cev nqaij daim tawv, tsis zoo li tus Ntsujplig. Nws tsis yog tus Vajtswv uas muaj tus yam ntxwv zoo li tus Ntsujplig; Nws yog tus Vajtswv uas muaj lub plhaub ntawm cev nqaij daim tawv. Yog li ntawd, tsis hais Nws yuav zoo nkaus li tej neeg xwb thiab tsis hais Nws yuav tsis muaj zog npaum li cas, thiab Nws txawm yuav nrhiav kev ua kom haum Leej Txiv Vajtswv lub siab nyiam npaum li cas, los Nws lub hwj chim qaum ntuj ntawd mas sawv daws yuav cia li tsis lees paub tsis tau. Nyob rau hauv tus Vajtswv uas yug los ua neeg ntawd mas txawm hais tias yeej muaj tej kev ua neeg thiab muaj tag nrho tej kev tsis muaj zog li sawv daws; los Nws yeej muaj tej kev phim hwj thiab qhov uas piav tsis tau kom to taub li ntawm Nws lub hwj chim qaum ntuj, ib yam nkaus li Nws tej kev coj kev ua nyob rau hauv lub cev nqaij daim tawv thiab. Yog li ntawd, tag nrho qhov kev ua neeg thiab lub hwj chim qaum ntuj yeej puav leej tshwm sim nyob rau haus Khetos tib si, ob yam yeej muaj tiag thiab siv tau tib yam nkaus. Qhov no mas tsis yog tej yam uas tsis muaj dab tsi li los sis hwj huaj phem li dab ntxoog tej. Nws los rau hauv ntiaj teb no vim muaj lub hom phiaj loj yuav ua tes hauj lwm; nws yog ib qho tseem ceeb heev uas yuav tsum muaj kev ua neeg los ua tes hauj lwm ntawd nyob rau hauv ntiaj teb; tsis li ntawd, txawm yuav yog lub hwj chim ntawm Nws lub hwj chim qaum ntuj loj npaum li cas, los nws qhov kev ua hauj lwm thaum pib ntawd yuav tsis zoo coj los siv. Txawm hais tias Nws qhov kev ua neeg ntawd mas yeej tseem ceeb heev, los qhov ntawd tsis yog Nws lub ntsiab tseeb. Nws lub ntsiab tseeb yog lub hwj chim qaum ntuj; yog li ntawd, lub sij hawm thaum Nws pib ua Nws tes dej num qhuab qhia nyob rau hauv ntiaj teb no ces yog lub sij hawm uas Nws pib hais qhia kom pom txog qhov yog ntawm Nws lub hwj chim qaum ntuj. Nws qhov kev ua neeg ntawd tshwm sim los txhawb lub neej txoj sia li ib txwm ntawm Nws lub cev nqaij daim tawv es kom Nws lub hwj chim qaum ntuj thiaj li ua tau tes hauj lwm nyob rau hauv lub cev nqaij daim tawv; nws yog lub hwj chim qaum ntuj uas qhia ua tag nrho Nws tes hauj lwm. Thaum Nws ua Nws tes hauj lwm tiav lawm, ces Nws tes hauj lwm qhuab qhia muaj tiav lawm thiab. Qhov uas tib neeg tsim nyog paub ces yog tag nrho Nws tes hauj lwm, thiab Nws siv tes hauj lwm ntawd los ua kom tib neeg paub Nws. Thoob plaws Nws tes hauj lwm ntawd, Nws yeej hais qhia tau kom pom tag nrho txog Nws lub hwj chim qaum ntuj, uas tsis yog ib tug yam ntxwv uas dub tsuas los ntawm kev ua neeg, los sis ib qho uas dub tsuas los ntawm tib neeg txoj kev xav thiab tus cwj pwm. Thaum txog lub sij hawm uas tag nrho Nws tes hauj lwm qhuab qhia los txog qhov xaus lawm, ces Nws yeej yuav hais qhia kom pom zoo tshaj plaws thiab pom tag nrho tus yam ntxwv uas Nws tsim nyog hais qhia kom pom. Nws tej hauj lwm tsis yog muaj ib tug tib neeg twg tej lus coj thiab qhia; qhov kev hais qhia kom pom txog Nws tus yam ntxwv los yeej cia li tshwm sim ncaj qha xwb, thiab tsis yog lub siab tswj los sis ib qho kev xav twg qhia, tab sis yeej cia li nthuav tawm xwb. Qhov no yog ib qho uas tsis muaj ib tug neeg yuav ua tau. Txawm hais tias ib cheeb tsam puag ncig yuav phem npaum li cas los sis tej huab cua tsis pab, los Nws yeej muaj peev xwm qhia tau Nws tus moj yam rau thaum zoo lub sij hawm. Tus uas yog Khetos yeej qhia tau kom pom txog qhov uas yog Khetos, hos lwm tus tsis muaj tus moj yam ntawm Khetos. Yog li ntawd, txawm hais tias sawv daws yuav tawm tsam Nws los sis xav phem rau Nws, los tsis muaj leej twg yuav muaj cuab kav siv tau neeg txoj kev xav phem los ua qhov tsis lees hais tias tus moj yam uas Khetos muaj ntawd tsis yog Vajtswv tus. Tag nrho cov uas muaj lub siab dawb paug caum Khetos los sis npaj siab nrhiav Vajtswv mas yuav lees hais tias Nws yog Khetos vim yog tej yam ua tshwm los ntawm Nws lub hwj chim qaum ntuj. Lawv yuav tsis muaj hnub yuav tsis lees Khetos yog vim tej yam ntawm Nws uas tsis zoo li tib neeg qhov kev xav phem phem. Txawm hais tias tib neeg yeej ruam heev, sawv daws yeej paub hais tias tib neeg lub siab xav li cas thiab yam twg yog tshwm sim los ntawm Vajtswv los. Nws tsuas yog hais tias muaj neeg coob heev txhob txwm tawm tsam Khetos vim yog lawv tej kev xav phem xwb. Yog tsis yog rau li no, ces yeej tsis muaj ib tug tib neeg twg uas yuav muaj laj thawj tsis lees hais tias muaj Khetos, vim hwj chim qaum ntuj uas Khetos hais qhia kom pom ntawd twb yeej muaj tiag, thiab Nws tes hauj lwm los qhov muag yeej ntsia ntsoov pom tau.

Tes hauj lwm thiab qhov kev hais qhia kom pom txog Khetos qhia txog Nws lub ntsiab tseeb. Nws muaj cuab kav siv lub siab tiag tiag uas Vajtswv muab rau Nws coj los ua kom tiav hlo. Nws yeej muaj cuab kav siv lub siab tiag tiag los pe hawm Vajtswv saum ceeb tsheej, thiab siv ib lub siab tiag tiag yuav ua kom haum li Leej Txiv Vajtswv lub siab nyiam. Tag nrho tej no mas yog los ntawm Nws lub ntsiab tseeb los xwb. Thiab yog li qhov kev nthuav tawm tiag txog Nws ntawd los yeej puav leej yog los ntawm Nws lub ntsiab tseeb los thiab; qhov laj thawj Kuv hu qhov no ua Nws qhov “kev nthuav tawm tiag” mas yog vim Nws qho kev nthuav tawm no tsis yog ib qho xyaum tom tej los, los sis tsis yog kawm tawm ntawm tib neeg los, los sis tsis yog siv sij hawm ntau xyoo cog tau li tib neeg cog qoob loos. Nws tsis tau kawm tej ntawd los sis muab Nws Tus Kheej hnav tej ntawd; tab sis, yeej muaj nyob rau hauv Nws lawm. Tej zaum tib neeg yuav tsis lees Nws tes hauj lwm, Nws qhov kev hais qhia kom pom rau tib neeg, Nws kev ua neeg, thiab tag nrho Nws lub neej txoj sia ntawm Nws kev ua neej, tab sis tsis muaj leej twg yuav tsis lees tau hais tias Nws muaj lub siab pe hawm Vajtswv saum ceeb tsheej tiag; tsis muaj leej twg yuav tsis lees tau hais tias Nws los ua kom muaj tiav raws li Leej Txiv saum ntuj ceeb tsheej lub siab nyiam, thiab tsis muaj leej twg yuav tsis lees tau tias Nws muaj lub siab dawb paug rau qhov Nws nrhiav Leej Txiv Vajtswv. Txawm hais tias Nws tus duab yuav tsis zoo ntshia, Nws tej lus zoo li tsis muaj kuab luaj twg, thiab Nws tes hauj lwm tsis yog qhov uas ua kom ntiaj teb thiab lub ntuj co qig txoog li qhov tib neeg xav, los Nws yeej yog Khetos tiag, tus uas muaj lub siab tiag los ua kom muaj tiav haum Leej Txiv saum ceeb tsheej lub siab nyiam, zwm hlo rau Leej Txiv saum ntuj ceeb tsheej, thiab mloog lus txog qhov tuag kiag. Qhov no mas vim yog Nws lub ntsiab tseeb yeej yog lub ntsiab tseeb ntawm Khetos. Qhov tseeb no mas yog ib qho nyuab heev rau tib neeg ntseeg, tab sis nws yog ib qho muaj tseeb. Thaum uas Khetos tes hauj lwm qhuab qhia raug ua muaj tiav hlo lawm, tib neeg yuav muaj cuab kav pom los ntawm Nws tes hauj lwm hais tias Nws tus moj yam thiab Nws tus kheej ces yeej sawv cev kiag rau Vajtswv saum ntuj ceeb tsheej tus moj yam thiab Nws tus kheej ntag. Thaum ntawd, ces sau tag nrho Nws tej hauj lwm ua ke ces yeej qhia meej tau hais tias Nws ces yeej yog lub cev nqaij daim tawv uas tshwm sim los ntawm Txoj Lus tiag, thiab tsis zoo ib yam nkaus li tej tib neeg uas muaj nqaij muaj ntshav. Txhua txhua kauj ruam ntawm Khetos tes hauj lwm nyob rau hauv ntiaj teb no mas nws yeej muaj nws qhov kev sawv cev tseem ceeb, tab sis cov tib neeg uas tau ntsib tau pom tej kauj ruam tiag tiag ntawd yuav tsis to taub qhov tseem ceeb ntawm Nws tes hauj lwm. Qhov no mas yeej zoo li ntawd rau ntau ntau kauj ruam ntawm tes hauj lwm uas tus Vajtswv yug los ua neeg zaum ob ntawd ua. Feem ntau ntawm cov uas tau hnov los sis pom Khetos cov lus tab sis tsis tau pom Nws dua mas yeej tsis muaj kev xav phem txog Nws tes hauj lwm li; cov uas tau pom Khetos thiab hnov Nws cov lus, nrog rau cov uas tau ntsib tau pom kiag Nws tes hauj lwm lawm, mas yeej pom tau hais tias nws yog ib qho nyuab heev uas yuav lees txais Nws tes hauj lwm. Tsis yog vim Khetos qhov kev tshwm sim thiab qhov kev ua neej ntawd tsis txaus tib neeg nyiam los? Cov uas lees txais Nws tes hauj ntev puag tom qab uas Khetos twb tsis nyob lawm mas yeej tsis muaj tej kev nyuab ntawd li, vim lawv tsuas yog lees txais Nws tes hauj lwm xwb tab sis tsis tau ntsib tau pom Khetos qhov kev ua neej li. Tib neeg tsis muaj peev xwm yuav tso tau lawv qhov kev xav phem txog Vajtswv tseg li thiab tseem ho soj ntsuam xyuas Nws ti ti; qhov no yog vim qhov uas tib neeg tsuas saib ntsoov Nws qhov kev tshwm sim xwb thiab tsis muaj peev xwm pom txog Nws lub ntsiab tseeb raws li Nws tes hauj lwm thiab Nws cov lus. Yog tib neeg tsis txhob saib Khetos qhov kev tshwm sim xwb los sis zam tsis txhob tham txog Khetos qhov kev ua neeg, thiab tsuas hais txog Nws lub hwj chim qaum ntuj xwb, tus ua tes hauj lwm thiab cov lus mas tsis muaj ib tug tib neeg twg yuav ua tau, ces tib neeg txoj kev xav phem ntawd yuav nqis mus ib nrab kiag, tseem yuav txog kiag qhov uas tib neeg tej kev nyuab ntawd raug daws tawm mus tib si.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Lub Ntsiab Tseeb Ces Yog Kev Mloog Lus Raws Leej Txiv Saum Ntuj Ceeb Tsheej Txoj Kev Xav

Nws tus uas yog tus Vajtswv uas yug los ua neeg ntawd mas yuav muaj lub ntsiab tseem ceeb li Vajtswv, thiab Nws tus uas yog tus Vajtswv uas yug los ua neeg yuav muaj yam tshwm sim kom pom li Vajtswv. Vim Vajtswv rais los muaj cev nqaij daim tawv, Nws yuav coj tes hauj lwm Nws npaj siab yuav ua los, thiab vim Vajtswv rais los muaj cev nqaij daim tawv, Nws yuav nthuav qhov uas Nws yog ntawd tawm, thiab yuav muaj peev xwm coj qhov tseeb los rau tib neeg, muab txoj sia pub rau lawv thiab taw qhia txoj kev rau lawv. Lub cev nqaij daim tawv uas tsis muaj lub ntsiab tseem ceeb ntawm Vajtswv ces yeej tsis yog tus Vajtswv uas yug los ua neeg tiag tiag li; ntawm qhov no mas yeej muaj tseeb li ntawd. Yog tib neeg npaj siab tshawb xyuas nws puas yog tus Vajtswv uas yug los ua neeg lub cev nqaij daim tawv, ces lawv yuav tsum ua kom paub tseeb los ntawm tus moj yam uas Nws nthuav tawm thiab tej lus uas Nws hais. Ces hais tau hais tias, yuav kom paub meej hais tias seb qhov ntawd puas yog Vajtswv lub cev nqaij daim tawv uas Nws yug los rau los tsis yog, thiab seb qhov ntawd puas yog txoj kev tseeb los tsis yog, yus yuav tsum tau muab cais tawm ntawm lub hauv paus ntawm Nws lub ntsiab tseem ceeb. Thiab yog li ntawd, qhov txiav txim siab tias seb nws puas yog lub cev nqaij daim tawv ntawm tus Vajtswv uas yug los ua neeg ntawd, mas qhov tseem ceeb yog nyob rau hauv Nws lub ntsiab tseem ceeb (Nws tes hauj lwm, Nws tej lus hais tawm, Nws tus moj yam, thiab lwm yam ntxiv), tsis nyob rau ntawm qhov uas zoo li cas nyob sab nraud. Yog tib neeg tsuas tshawb xyuas Nws lub ntsej muag sab nraud kom meej xwb, es tsis quav ntsej Nws lub ntsiab tseeb li, ces qhov no qhia hais tias tib neeg tsis nkag siab thiab tsis paub dab tsi li. Qhov kev tshwm sim sab nraud tsis muaj cuab kav yuav qhia tau lub ntsiab tseem ceeb; qhov tshaj ntawd, Vajtswv tes hauj lwm mas yuav tsis muaj hnub uas yuav yoog raws li tib neeg txoj kev xav phem li. Tsis yog Yexus lub cev uas pom sab nraud zoo tsis thooj li qhov tib neeg xav phem los? Tsis yog nws lub ntsej muag thiab tej khaub ncaws hnav tsis muaj peev xwm yuav qhia tau hais tias Nws yog leej twg tiag los? Tsis yog cov Falixais thaum ub tawm tsam Yexus vim yog kiag qhov uas lawv tsuas saib Nws qhov kev tshwm sim sab nraud xwb, thiab tsis khaws cov lus uas tawm hauv Nws lub qhov ncauj mus rau hauv lawv lub siab los? Nws yog Kuv txoj kev cia siab hais tias txhua tus kwv tij thiab nkauj muam uas nrhiav qhov kev tshwm sim ntawm Vajtswv yuav tsis rov qab tsim qhov kev puas ntsoog loj ntawm keeb kwm ntawd dua ib zaug ntxiv lawm. Nej yuav tsum tsis txhob rais mus ua cov Falixais uas nyob rau tiam tam sim no es muab Vajtswv ntsia rau saum tus ntoo khaub lig dua ib zaug ntxiv lawm. Nej yuav tsum ua twb zoo xav txog kev txais tos kev rov qab los ntawm Vajtswv, thiab nej yuav tsum muaj ib lub siab kaj lug txog qhov uas yuav ua li cas thiaj ua tau ib tug neeg uas zwm rau qhov tseeb. Qhov no yog tes dej num ntawm txhua leej txhua tus uas tab tom tos Yexus rov qab caij ib tauv huab dawb los. Peb yuav tsum mos peb ob lub qhov muag sab ntsujplig kom pom kev zoo, thiab tsis txhob daig rau tej lus npau suav uas hais tshaj tshaj ntawd. Peb yuav tsum xav txog Vajtswv tes hauj lwm uas muaj tiag thiab ua tau, thiab saib qhov uas muaj tiag ntawm Vajtswv. Tsis txhob muaj siab heev heev los sis plam nej tus kheej rau hauv tej npau suav nruab hnub, pheej tos ntsoov hnub uas tus Tswv Yexus, caij ib tauv huab dawb, ces tos nco los txog ntua ntawm nej, thiab coj nej cov uas yeej tsis tau paub thiab pom Nws dua li, thiab cov uas yeej tsis paub yuav ua li cas thiaj ua tau raws li Nws txoj kev xav. Nws yog ib qho zoo dua cia xav txog tej yam uas muaj tiag thiab ua tau xwb!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Lus Ua Ntej

Vajtswv rais los muaj cev nqaij daim tawv ces tsuas tshwm sim Nws Tus Kheej rau ib pab neeg uas raws Nws qab pom rau lub sij hawm thaum Nws tus kheej los ua kiag Nws tes dej num, thiab tsis tshwm sim rau tag nrho cov uas raug tsim tawm los pom. Nws tsuas rais los muaj cev nqaij daim tawv los ua kom tiav ib theem ntawm Nws tes hauj lwm xwb, thiab tsis yog yuav los ua kom tib neeg pom Nws tus duab. Txawm li cas los xij, Nws tes hauj lwm mas yuav tsum tau ua los ntawm Nws Tus Kheej kiag xwb, yog li ntawd nws yog ib qho tseem ceeb heev rau Nws los ua nyob rau hauv cev nqaij daim tawv kiag. Thaum tes hauj lwm no xaus lawm, Nws yuav ncaim tib neeg lub ntiaj teb mus; Nws yuav nrog noob neej nyob tsis tau ntev vim ntshai tsam ho khuam kev rau tes hauj lwm uas yuav los ntxiv. Qhov uas Nws tshwm sim rau cov neeg coob coob pom ces tsuas yog Nws tus moj yam ncaj ncees thiab tag nrho Nws tej kev ua xwb, thiab tsis yog tus duab ntawm thaum uas Nws rais los muaj lub cev nqaij daim tawv ob zaug ntawd, vim Vajtswv daim duab ces tsuas muab ua tau kom pom nyob rau hauv Nws tus moj yam xwb, thiab yuav tsis muaj cuab kav muab hloov tau rau daim duab ntawm Nws cev nqaij daim tawv uas yug los ua neeg rau ntawd. Daim duab ntawm Nws cev nqaij daim tawv ces tsuas pub tau rau ib co neeg tsawg tsawg pom xwb, tsuas yog rau cov uas raws Nws qab thaum Nws ua tes hauj lwm nyob rau hauv cev nqaij daim tawv xwb. Yog vim li no es tes hauj lwm uas tab tom ua tam sim no thiaj li ua zais ntsiag to xwb. Nyob rau tib txog kev ntawd, Yexus tsuas qhia Nws Tus Kheej rau cov neeg Yudais pom thaum Nws ua Nws tes hauj lwm xwb, thiab tsis tau muab Nws Tus Kheej qhia rau lwm haiv neeg pom hlo li. Yog li ntawd, thaum uas Nws ua Nws tes hauj lwm tiav lawm, Nws thiaj cia li maj nrawm nroos ncaim mus kiag ntawm tib neeg lub ntiaj teb thiab tsis nyob ntxiv li lawm; tom qab ntawd, tsis yog Nws, daim duab ntawm tus tib neeg, tus uas qhia Nws Tus Kheej rau tib neeg pom, tab sis yog Vajntsujplig tus uas ua tes hauj lwm ncaj qha. Thaum uas tes hauj lwm ntawm tus Vajtswv uas rais los muaj lub cev nqaij daim tawv ntawd raug ua tiav tag lawm, Nws yuav ncaim ntawm lub ntiaj teb uas txawj tuag mus, thiab yuav tsis muaj dua ib zaug ntxiv li lawm uas Nws yuav ua ib teg hauj lwm uas me ntsis zoo yuav sib thooj li qhov uas Nws ua thaum Nws nyob rau hauv lub cev nqaij daim tawv lawm. Tom qab qhov no, ces tes hauj lwm tag nrho ces yog Vajntsujplig ua lawm xwb. Nyob rau lub sij hawm no, tib neeg yuav tsis tshua muaj cuab kav pom daim duab ntawm Nws lub cev nqaij daim tawv lawm; Nws yuav tsis qhia Nws Tus Kheej rau tib neeg pom hlo li lawm, tab sis yuav nkaum mus ib txhiab ib txhis. Lub sij hawm rau tes hauj lwm ntawm tus Vajtswv uas rais los muaj lub cev nqaij daim tawv mas muaj chaw xaus. Nws yog ua nyob rau ib tiam twg kiag, ib lub caij nyoog twg kiag, ib lub teb chaws twg kiag, thiab nrog ib co neeg twg kiag xwb. Tes hauj lwm no tsuas sawv cev rau tes hauj lwm thaum lub sij hawm ntawm Vajtswv txoj kev yug los ua neeg xwb; nws sawv cev rau ib tiam twg xwb; nws sawv cev rau tes hauj lwm ntawm Vajtswv tus Ntsujplig nyob rau ib tiam twg kiag xwb, thiab tsis yog tag nrho Nws tes hauj lwm. Yog li ntawd, daim duab ntawm tus Vajtswv uas rais los muaj cev nqaij daim tawv yuav tsis muab coj los qhia kom tag nrho tib neeg pom. Qhov uas muab coj los qhia rau cov tib neeg coob coob pom ces yog txoj kev ncaj ncees ntawm Vajtswv thiab Nws tus moj yam tag nrho xwb, tsis yog Nws daim duab thaum Nws rais los muaj cev nqaij daim tawv ob zaug ntawd. Nws tsis yog ib daim duab uas muab rau tib neeg saib, los sis tsis yog ob daim duab ua ke. Yog li ntawd, nws yog ib qho tseem ceeb heev uas Vajtswv lub cev nqaij daim tawv uas yug los ua neeg ntawd yuav tsum ncaim lub ntiaj teb mus thaum uas ua tiav hlo tes hauj lwm uas Nws yuav tsum tau ua lawm, vim Nws tsuas los ua tes hauj lwm uas Nws tsim nyog ua xwb, thiab tsis yog yuav los muab Nws daim duab qhia rau tib neeg pom. Txawm hais tias qhov tseem ceeb ntawm txoj kev yug los ua neeg twb ua tiav nyob rau ntawm qhov uas Vajtswv rais los muaj lub cev nqaij daim tawv ob zaug lawm, los Nws yeej tseem yuav tsis tshwm sim Nws Tus Kheej rau ib haiv neeg twg uas tsis tau pom dua Nws li. Yexus yuav tsis muaj hnub rov qhia Nws Tus Kheej rau cov neeg Yudais pom ua lub Hnub ntawm txoj kev ncaj ncees ib zaug ntxiv li lawm, los sis Nws yuav tsis sawv rau saum ncov Roob Txiv Aulib thiab tshwm sim rau tag nrho txhua tus neeg pom; tag nrho qhov uas cov neeg Yudais tau pom ces yog daim duab ntawm Yexus rau thaum Nws lub sij hawm nyob rau hauv Yudias xwb. Qhov no vim yog tes hauj lwm ntawm Yexus nyob rau hauv Nws qhov kev yug los ua neeg ntawd twb xaus tau ob txhiab xyoo dhau los lawm; Nws yuav tsis rov qab los rau Yudias nyob rau hauv daim duab ntawm ib tug neeg Yudais ntxiv lawm, haj yam yuav tsis qhia kom pom Nws Tus Kheej nyob rau hauv daim duab ntawm ib tug neeg Yudais rau ib tug ntawm Lwm Haiv Neeg li lawm, vim daim duab ntawm Yexus uas rais los muaj cev nqaij daim tawv ntawd tsuas yog daim duab ntawm ib tug neeg Yudais xwb, thiab tsis yog daim duab ntawm Neeg Leej Tub uas Yauhas pom. Txawm hais tias Yexus tau cog lus rau Nws cov ntseeg hais tias Nws yuav rov qab los dua, los Nws yuav tsis cia li tshwm sim Nws Tus Kheej nyob rau hauv daim duab ntawm ib tug neeg Yudais los rau Lwm Haiv Neeg pom. Nej tsim nyog paub hais tias tes hauj lwm ntawm tus Vajtswv uas rais los muaj cev nqaij daim tawv ces yog los qhib ib tiam. Tes hauj lwm no tsuas yog muaj rau ob peb xyoos xwb, thiab Nws yuav tsis muaj cuab kav ua tau tag nrho tes dej num ntawm Vajtswv tus Ntsujplig, ib yam li daim duab ntawm Yexus uas yog ib tug neeg Yudais tsuas sawv cev tau rau daim duab ntawm Vajtswv thaum Nws ua hauj lwm nyob rau hauv Yudias xwb, thiab Nws tsuas ua tau tes hauj lwm raug ntsia rau saum tus ntoo khaub lig nkaus xwb. Nyob rau lub sij hawm thaum uas Yexus nyob rau hauv cev nqaij daim tawv, Nws tsis muaj cuab kav ua tes hauj lwm coj ib tiam los rau qhov xaus los sis rhuav tshem noob neej. Yog li ntawd, tom qab uas Nws tau raug ntsia rau saum tus ntoo khaub lig lawm thiab tau xaus Nws tes hauj lwm lawm, Nws thiaj li nces mus rau qhov siab tshaj plaws ntawm qhov siab lawm thiab muab Nws Tus Kheej zais tawm ntawm tib neeg lawm. Txij thaum ntawd los, ces cov ntseeg uas muaj lub siab ncaj ntawm Lwm Haiv Neeg thiaj li tsis pom qhov kev tshwm sim ntawm tus Tswv Yexus li lawm, tab sis tsuas yog daim duab ntawm Nws uas lawv tau muab lo rau tim phab ntsa lawm xwb. Daim duab no tsuas yog ib daig uas tib neeg kos xwb, thiab tsis yog daim duab ntawm Vajtswv uas Nws qhia Nws Tus Kheej kiag rau tib neeg pom. Vajtswv yuav tsis muab Nws Tus Kheej qhib lug rau cov neeg coob coob pom nyob rau hauv daim duab uas thaum Nws tau rais los muaj cev nqaij daim tawv ob zaug ntawd lawm. Tes hauj lwm Nws ua nyob rau hauv noob neej ces yog cia kom lawv to taub Nws tus moj yam. Tag nrho qhov no ces muab qhia rau tib neeg pom los ntawm tes hauj lwm ntawm tej tiam uas sib txawv ntawd; nws yog ua tau tiav hlo los ntawm tus moj yam uas Nws tau muab qhia kom tib neeg paub thiab tes hauj lwm uas Nws tau ua, tsis yog los ntawm kev tshwm sim ntawm Yexus. Qhov ntawd ces hais tias, Vajtswv daim duab ces tsis yog muab ua kom tib neeg paub los ntawm daim duab ntawm tus uas yug los ua neeg, tab sis yog los ntawm tes hauj lwm uas ua los ntawm tus Vajtswv uas yug los ua neeg uas muaj tag nrho daim duab thiab lub cev; thiab los ntawm Nws tes hauj lwm, Nws daim duab ces muab qhia kom pom thiab Nws tus moj yam ces muab qhia kom paub. Qhov no yog qhov tseem ceeb ntawm tes hauj lwm uas Nws xav ua nyob rau hauv lub cev nqaij daim tawv.

Thaum uas tes hauj lwm ntawm Vajtswv ob qho kev yug los ua neeg tau los rau qhov xaus lawm, Nws yuav pib qhia kom pom Nws tus moj yam ncaj ncees kom thoob plaws mus rau lwm haiv neeg ntawm cov tsis ntseeg, cia cov neeg coob coob kom pom Nws daim duab. Nws yuav ua kom Nws tus moj yam tshwm sim thiab los ntawm qhov no ces yuav qhia kom pom meej txog qhov kawg ntawm tej hom tib neeg uas sib txawv, yog li ntawd coj kiag tiam qub tag nrho los rau qhov chaw xaus. Qhov laj thawj uas vim li cas Nws tes hauj lwm hauv lub cev nqaij daim tawv ho tsis muaj txuas ntxiv kom thoob rau ib qho kev nthuav tawm kom dav dav (ib yam nkaus li qhov uas Yexus tsuas ua hauj lwm nyob rau hauv Yudias xwb, thiab niaj hnub no Kuv tsuas ua hauj lwm nrog nej xwb) ces vim yog Nws tes hauj lwm hauv lub cev nqaij daim tawv muaj ciaj ciam thiab muaj chaw kawg. Nws tsuas ua ib nyuag ntu sij hawm luv luv ntawm tes hauj lwm nyob rau hauv daim duab ntawm ib lub cev nqaij daim tawv dog dig thiab zoo li lwm tus xwb; Nws tsis siv lub cev nqaij daim tawv uas yug los ua neeg no los ua tes hauj lwm mus tag ib txhiab ib txhis los sis tes hauj lwm uas tshwm sim rau cov neeg hauv txhua lub teb chaws ntawm cov tsis ntseeg. Tes hauj lwm ntawm lub cev nqaij daim tawv mas tsuas txwv tau rau hauv tus ciaj ciam xwb (ib yam li tsuas ua hauj lwm nyob rau hauv Yudias los sis nyob rau hauv nej xwb), thiab tom qab ntawd, siv tes hauj lwm uas ua nyob rau hauv tej ciam no, nws tus ciaj ciam ntawd ces kuj yuav muab nthuav kom dav tau thiab. Muaj tseeb, tes hauj lwm nthuav dav mus ces yog yuav ua ncaj qha los ntawm Nws tus Ntsujplig thiab tom qab ntawd ces yuav tsis yog tes hauj lwm ntawm Nws lub cev nqaij daim tawv uas yug los ua neeg ntawd lawm. Vim tes hauj lwm ntawm lub cev nqaij daim tawv ces muaj ciaj ciam thiab tsis muaj txuas ntxiv mus kom thoob plaws txhua txhua ces kaum ntawm lub qab ntuj khwb—qhov no ces nws ua tsis tau. Los ntawm tes hauj lwm hauv lub cev nqaij daim tawv, Nws tus Ntsujplig ua tes hauj lwm uas yuav los tom qab ntawd. Yog li ntawd, tes hauj lwm uas ua tiav nyob rau hauv lub cev nqaij daim tawv ces tsis muaj tus yeeb yam li ib qho kev pib uas ua nyob rau hauv qee tus ciaj ciam; tom qab qhov no, ces yog Nws tus Ntsujplig uas ua tes hauj lwm no ntxiv mus, thiab Nws ua li ntawd ntau tshaj mus nyob rau hauv ib tug ciaj ciam uas nthuav dav zog lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (2)

Vajtswv los ua hauj lwm rau hauv lub ntiaj teb ces tsuas yog los coj tiam no xwb; Nws tsuas yog los qhib dua ib tiam tshiab thiab coj tiam qub los rau qhov chaw xaus xwb. Nws tsis tau los nyob kom tag nrho ib tug tib neeg txoj sia nyob rau hauv ntiaj teb, los kom Nws Tus Kheej muaj kev ntsib kev pom rau tej kev xyiv fab thiab kev tu siab ntawm lub neej ntawm tib leeg lub ntiaj teb, los sis los ua kom ib tug neeg twg zoo tiav log los ntawm Nws txhais tes los sis saib xyuas kiag ib tug neeg twg thaum nws loj hlob tuaj mus. Qhov no tsis yog Nws tes hauj lwm; Nws tes hauj lwm ces tsuas yog los pib tiam tshiab thiab muab tiam qub xaus tseg xwb. Qhov ntawd ces yog, Nws tus kheej kiag yuav pib ib tiam tshiab, coj kiag tiam ua ntej los rau qhov chaw xaus, thiab tua yeej Ntxwgnyoog los ntawm uas Nws tus kheej los ua kiag tes hauj lwm ntawd. Txhua zaus uas Nws tus kheej ua kiag tes hauj lwm, ces zoo ib yam nkaus li Nws rhais ib ruam kiag mus rau hauv thaj chaw sib ntaus sib tua. Ua ntej tshaj, ces Nws tua yeej tag nrho lub ntiaj teb thiab yeej kiag Ntxwgnyoog thaum uas tseem nyob rau hauv cev nqaij daim tawv; Nws muab kiag tag nrho tej yeeb koob thiab qhib kiag daim ntaub thaiv ntawm tag nrho tes hauj lwm ntawm ob txhiab xyoo, ua li ntawd es kom tag nrho cov tib neeg hauv ntiaj teb thiaj muaj txoj kev uas yog los taug thiab muaj lub neej ntawm txoj kev thaj yeeb thiab kev xyiv fab los ua. Txawm li cas los xij, Vajtswv tsis muaj cuab kav yuav nrog tib neeg nyob hauv ntiaj teb kom ntev, vim Vajtswv yog Vajtswv, thiab tsis zoo li tib neeg kiag li. Nws yuav nyob tsis tau ntev kom tag ib sim neej li ntawm ib tug neeg li sawv daws, qhov ntawd ces yog, Nws yuav nyob tsis tau hauv ntiaj teb li ib tug neeg uas tsis muaj dab tsi tshaj tej uas sawv daws muaj li, vim Nws tsuas muaj ib qho kev ua neej me me ntawm ib tug tib neeg li sawv daws los yug Nws lub neej ua tib neeg nkaus xwb. Nyob rau lwm qhov lus hais, ces Vajtswv yuav pib ib yig neej, muaj ib txoj hauj lwm, thiab tu ib co me nyuam nyob hauv ntiaj teb tau li cas? Qhov no tsis yog ib qho kev poob ntsej muag rau Nws lod? Qhov uas Nws tau txais qhov kev ua neej mas tsuas yog rau lub hom phiaj ua tes hauj lwm nyob rau ib tug yam ntxwv kom xws sawv daws xwb, tsis yog yuav ua kom Nws muaj ib yig neej thiab hauj lwm li ib tug neeg li sawv daws muaj. Nws qhov kev txawj xav li sawv daws, lub siab li sawv daws, thiab kev noj thiab kev hnav li sawv daws ntawm Nws lub cev nqaij daim tawv ces yeej muaj txaus los ua pov thawj qhia hais tias Nws muaj ib qho kev ua neej; tsis tas yuav kom Nws yuav tsum muaj ib lub cuab yig los sis ib txoj hauj lwm kom ua tau pov thawj qhia hais tias Nws yeej muaj ib txoj kev ua neej li. Qhov no ces tsis tas yuav tsum muaj li! Vajtswv los rau ntiaj teb ces yog Txoj Lus rais los ua lub cev nqaij daim tawv; Nws tsuas cia kom tib neeg to taub Nws txoj lus thiab kom pom Nws txoj lus, qhov ntawd ces yog, cia tib neeg kom pom tes hauj lwm uas ua los ntawm lub cev nqaij daim tawv. Nws qhov kev npaj siab ces tsis yog yuav kom tib neeg saib Nws lub cev nqaij daim tawv zoo li ub li no, tab sis tsuas yog kom tib neeg mloog lus mus kom txog thaum kawg xwb, qhov ntawd ces yog, ua raws cov lus uas hais tawm kiag ntawm Nws lub qhov ncauj los, thiab kom zwm rau tag nrho tes hauj lwm uas Nws ua. Nws tsuas lam ua hauj lwm nyob rau hauv lub cev nqaij daim tawv xwb; Nws tsis tau npaj siab hais kom tib neeg muab qhov kev zoo thiab kev dawb huv ntawm lub cev nqaij daim tawv tso rau qhov chaw siab, tab sis tsuas yog qhia kom tib neeg pom lub tswv yim ntawm Nws tes hauj lwm thiab tag nrho lub hwj chim uas Nws tuav xwb. Yog li ntawd, txawm hais tias Nws muaj txoj kev ua neej uas zoo kawg nkaus, los Nws tsis tshaj tawm li, thiab tsuas tsom ntsees rau tes hauj lwm uas Nws tsim nyog ua xwb. Nej tsim nyog paub hais tias vim li cas Vajtswv ho rais los muaj lub cev nqaij daim tawv thiab tab sis tsis tshaj tawm rau pej xeem paub los sis hais lus tim khawv txog Nws txoj kev ua neej, tab sis tsuas yog uas tes hauj lwm uas Nws xav ua xwb. Yog li ntawd, tag nrho tej uas nej pom tau los ntawm tus Vajtswv uas yug los ua neeg ces tsuas yog qhov uas Nws yog raws li lub hwj chim qaum ntuj xwb; qhov no ces vim yog Nws tsis tshaj tawm qhov uas Nws yog raws li tib neeg es kom tib neeg xyaum raws qhov uas Nws yog tib neeg ntawd. Tsuas yog thaum uas tib neeg coj ib co neeg lawm xwb mas lawv thiaj li hais txog qhov uas lawv yog li tib neeg, es kom tau txais lawv tej kev qhuas thiab kev ntseeg thiab ces thiaj li tau txoj kev coj ntawm lwm tus. Nyob rau qhov sib txawv, Vajtswv txeeb tib neeg los ntawm Nws tes hauj lwm nkaus xwb (qhov ntawd ces yog, tes hauj lwm uas tib neeg ua tsis tau); nws tsis tseem ceeb txawm tias tib neeg hwm Nws los sis ua kom tib neeg quab Nws li. Tag nrho tej Nws ua ces yog cog ib qho kev xav rau hauv tib neeg kom lawv hwm Nws thiab ib qho kev hnov txog Nws qhov uas piav tsis tau kom to taub li. Vajtswv ces tsis tas yuav ua kom tib neeg qhuas li; tag nrho tej Nws xav tau ces tsuas yog kom koj hwm Nws thaum uas koj tau pom kiag Nws tus moj yam lawm. Tes hauj lwm uas Vajtswv ua ces yog Nws tus kheej li; tib neeg tsis muaj peev xwm ua tau sawv Nws cev, los sis tib neeg yeej ua tsis tau li. Tsuas yog Vajtswv Tus Kheej nkaus xwb thiaj li muaj peev xwm ua tau Nws tus kheej tes hauj lwm thiab coj tau ib tiam tshiab los coj tib neeg mus rau lub neej tshiab. Tes hauj lwm Nws ua ces yog yuav ua kom tib neeg muaj peev xwm los muab tau ib lub neej tshiab thiab nkag mus rau ib tiam tshiab. Qhov hauj lwm seem ces muab cob rau cov uas muaj txoj kev ua neej uas raug lwm tus qhuas. Yog li ntawd, nyob rau Tiam Hmoov Hlub, Nws tau ua tiav hlo tes hauj lwm ob txhiab xyoo nyob rau ntawm peb thiab ib nrab xyoo ntawm Nws lub hnub nyoog peb-caug-peb xyoos nyob rau hauv cev nqaij daim tawv. Thaum Vajtswv los rau hauv ntiaj teb los ua Nws tes hauj lwm, Nws yeej ua tiav hlo tes hauj lwm ob txhiab xyoo los sis tag nrho ib tiam ntawd nyob rau ncua sij hawm uas luv tshaj plaws ntawm ob peb xyoos xwb. Nws yeej tsis qeeb li, thiab Nws yeej tsis ncua sij hawm li; Nws tsuas muab tes hauj lwm ntawm ntau ntau xyoo zuaj kom tsawg xwb es kom nws ua tau tiav rau ob peb lub xyoo luv luv xwb. Qhov no ces vim yog tes hauj lwm uas Nws tus kheej uas kiag ces tag nrho yog ua rau txoj kev qhib ib txoj kev tshiab tawm los thiab coj ib tiam tshiab los.

Thaum Vajtswv ua Nws tes hauj lwm, Nws tsis yog los raus tes ua tej hauj lwm tsim tsa los sis kev txav chaw, tab sis tsuas yog los ua Nws tes hauj lwm qhuab qhia kom tiav hlo xwb. Txhua zaus uas Nws rais los muaj lub cev nqaij daim tawv, nws tsuas yog los ua kom tiav ib theem ntawm tes hauj lwm thiab los pib dua ib tiam tshiab xwb. Tam sim no Tiam Lub Nceeg Vaj twb los txog lawm, thiab qhov kev cob qhia ntawm lub nceeg vaj los kuj los txog lawm thiab. Theem ntawm tes hauj lwm no tsis yog tes hauj lwm rau tib neeg, thiab nws tsis yog los tsim kho tib neeg mus kom txog ib theem twg, tab sis tsuas yog yuav ua kom ib qho ntawm Vajtswv tes hauj lwm tiav hlo xwb. Qhov Nws ua tsis yog tib neeg tes hauj lwm, nws tsis yog yuav ua kom tau ib qho dab tsi los ntawm kev tsim kho tib neeg ua ntej yuav ncaim lub ntiaj teb mus; nws yog los ua Nws tes hauj lwm qhuab qhia kom tiav hlo thiab ua kom tiav hlo tes hauj lwm uas Nws tsim nyog ua, uas yog yuav npaj qee yam kom yog rau Nws tes hauj lwm hauv lub ntiaj teb, thiab yog li ntawd thiaj li tau txais yeeb koob. Tes hauj lwm ntawm tus Vajtswv uas yug los ua neeg mas tsis zoo li qhov ntawm cov neeg uas Vajntsujplig siv. Thaum Vajtswv los ua Nws tes hauj lwm nyob rau hauv ntiaj teb, Nws tsuas txhawj xeeb txog qhov ua kom tiav hlo ntawm Nws tes hauj lwm qhuab qhia xwb. Hais txog lwm yam xwm txheej uas tsis cuam tshuam txog Nws tes hauj lwm qhuab qhia, ces Nws yuav luag tsis kov ib qho dab tsi li, kom txog qhov uas ua ntsej lag muag dig rau kiag. Nws tsuas ua tes hauj lwm uas Nws tsim nyog ua xwb, thiab qhov uas Nws txhawj xeeb txog tes hauj lwm uas tib neeg tsim nyog ua ntawd ces muaj tsawg kawg nkaus li. Tes hauj lwm Nws ua ces tsuas yog ntsig txog tiam uas Nws nyob rau hauv thiab txog tes hauj lwm qhuab qhia uas Nws tsim nyog ua kom tiav hlo xwb, cuag nkaus li tag nrho lwm yam xwm txheej ces nyob sab nraud ntawm Nws tus ciaj ciam lawm. Nws tsis nrhiav tej kev paub txog kev ua neeg nrog rau tib neeg rau Nws Tus Kheej li, los sis Nws tsis kawm txog tej kev sib ntsib sib koom nrog lwm tus, los sis tsis nrhiav tej yam uas tib neeg to taub rau Nws Tus Kheej li. Tag nrho tej uas tib neeg tsim nyog muaj ntawd tsis yog yam uas Nws txhawj xeeb txog li thiab Nws tsuas ua tes hauj lwm uas yog Nws qhov dej num nkaus xwb. Thiab yog li ntawd, zoo li qhov uas tib neeg pom, tus Vajtswv uas yug los ua neeg mas tsis muaj ntau yam heev ces zoo li Nws tsis quav ntsej txog ntau yam uas tib neeg yuav tsum muaj, thiab Nws tsis to taub tej ntawd li. Tej ntawd ces yog tej kev paub uas sawv daws yeej paub txog lub neej, nrog rau tej kev cai tswj fwm kev coj kev ua ntawm tus kheej thiab kev sib txuas ncauj txuas lus nrog lwm tus, zoo li tsis muaj dab tsi cuam tshuam rau Nws li. Tab sis koj yuav tsis muaj peev xwm hnov ib qho dab tsi me me uas qhia txog qhov uas tsis xws li sawv daws no los ntawm tus Vajtswv uas yug los ua neeg li. Qhov ntawd ces hais tias, Nws txoj kev ua neeg tsuas tswj tuav Nws lub neej li ib tug neeg li sawv daws thiab txoj kev xav hauv Nws lub hlwb li sawv daws, ua rau Nws muaj qhov peev xwm pom qhov yog thiab qhov yuam kev. Txawm li cas los xij, Nws tseem tsis tau ua ib qho dab tsi tag li, tag nrho tej uas tib neeg (cov uas raug tsim tawm los) yuav tsum muaj nkaus xwb. Vajtswv rais los muaj lub cev nqaij daim tawv mas tsuas yog los ua Nws tes hauj lwm qhuab qhia nkaus xwb. Nws tes hauj lwm mas yog ua ncaj qha rau tag nrho ib tiam, tsis yog rau ib tug neeg twg los sis ib qhov chaw twg xwb, tab sis rau tag nrho lub qab ntuj khwb. Qhov no yog txoj xub ke ntawm Nws tes hauj lwm thiab txoj kev cai uas Nws ua hauj lwm. Tsis muaj leej twg yuav hloov tau qhov no li, thiab tib neeg tsis muaj txoj hau kev uas yuav cuam tshuam nrog rau tau li. Txhua zaum uas Vajtswv rais los muaj lub cev nqaij daim tawv, Nws coj nrog Nws tes hauj lwm ntawm tiam ntawd, thiab tsis npaj siab yuav nrog tib neeg nyob ua ke txog nees nkaum, peb caug, plaub caug, los sis tseem yog xya caum los sis yim caum xyoo es kom lawv thiaj li to taub zoo dua thiab pom tob rau hauv Nws. Qhov ntawd ces tsis tas yuav muaj li! Ua li ntawd los yeej yuav ua tsis tau kom tib neeg qhov kev to taub txog Vajtswv tus moj yam xeeb txawm ntawd tob zog tuaj; tab sis, nws tsuas haj yam txhab ntxiv rau lawv tej kev xav phem xwb thiab ua rau lawv tej kev xav phem thiab tej kev xav ntawd kom khov ciaj zeb ciaj tsua tuaj xwb. Yog li ntawd nws thiaj li ua kom nej sawv daws yuav tsum to taub meej meej hais tias tes hauj lwm ntawm tus Vajtswv uas yug los ua neeg yog dab tsi. Tseeb tiag nej yeej tsis muaj yuav tsis to taub tej lus Kuv hais rau nej: “Nws tsis yog yuav xav kom tau ntsib tau pom lub neej ntawm ib tug neeg li sawv daws es Kuv thiaj li los lod”? Nej puas tau nov qab cov lus tias: “Vajtswv los rau hauv ntiaj teb tsis yog los nyob ua lub neej li ib tug tib neeg li sawv daws”? Nej tsis to taub Vajtswv lub hom phiaj ntawm qhov kev rais los muaj lub cev nqaij daim tawv, los sis nej tsis paub lub ntsiab lus ntawm “Qhov uas Vajtswv tau los rau hauv ntiaj teb vim npaj siab xav ntsib xav pom lub neej ntawm ib tug uas raug tsim tawm los?” Vajtswv los rau hauv ntiaj teb mas tsuas yog los ua Nws tes hauj lwm kom tiav nkaus xwb, thiab yog li ntawd Nws tes hauj lwm hauv ntiaj teb thiaj li nyob tsis-ntev. Nws los rau ntiaj teb tsis yog npaj siab yuav ua kom Vajtswv tus Ntsujplig muab Nws lub cev nqaij daim tawv cob coj los ua ib tug tib neeg uas heev tshaj lwm tus los coj pawg ntseeg. Thaum Vajtswv los rau ntiaj teb, nws yog txoj Lus rais los ua cev nqaij daim tawv; tib neeg, txawm li cas los xij, tsis paub Nws tes hauj lwm thiab muab tej ub tej no coj los yuam rau Nws xwb. Tab sis nej sawv daws yuav tsum paub hais tias Vajtswv yog Txoj Lus rais los ua cev nqaij daim tawv, tsis yog ib lub cev nqaij daim tawv uas raug Vajtswv tus Ntsujplig muab cob coj los tuav tes hauj lwm ntawm Vajtswv rau lub sij hawm ntawd. Vajtswv Tus Kheej kiag tsis yog qhov khoom tsim tawm los ntawm kev cob, tab sis yog txoj Lus rais los ua cev nqaij daim tawv, thiab hnub no Nws tau ua Nws tes hauj lwm yam muaj qib muaj duas nrog rau nej sawv daws lawm. Nej sawv daws paub, thiab lees paub, hais tias Vajtswv qhov kev yug los ua neeg yeej yog ib qho tseeb uas muaj tiag, tab sis nej ua li nej yeej to taub nws lawm. Txij kiag ntawm tes hauj lwm ntawm tus Vajtswv uas yug los ua neeg mus txog rau qhov tseem ceeb thiab lub ntsiab tseeb ntawm Nws qhov kev yug los ua neeg, nej yeej tsis muaj peev xwm to taub tej no me me li thiab tsuas yog caum lwm tus rau hauv qhov muab tej lus nco tau ntawd coj los hais yau yau xwb. Koj puas ntseeg hais tias tus Vajtswv uas yug los ua neeg ntawd zoo li tus uas koj xav hauv nruab siab?

Vajtswv rais los muaj cev nqaij daim tawv los coj tiam no thiab muab tes hauj lwm tshiab tso kom khiav mus tom ntej. Nws yog ib qho tseem ceeb uas nej yuav tsum to taub qhov ntsiab lus no. Qhov no mas txawv tib neeg tes dej num lawm deb, thiab ob qho no mas muab hais tsis tau ua ib ke. Tib neeg mas yuav tsum tau muab cob thiab tsim kho kom zoo tiav log rau ib lub sij hawm ntev ntev ua ntej uas lawv yuav siv tau los ua tes hauj lwm, thiab hom kev ua neeg uas yuav tsum muaj ntawd mas yuav tsum yog ib qho qib siab heev. Tib neeg mas tsis yog yuav tsum muaj cuab kav tuav tau txoj kev txawj xav ntawm txoj kev ua neej nkaus xwb, tab sis lawv yuav tsum to taub ntxiv txog ntau yam ntsiab lus thiab kev cai tswj lawv txoj kev coj kev ua kom phim rau lwm tus, thiab, tshaj qhov ntawd, lawv yuav tsum mob siab los kawm kom ntau tshaj txog lub tswv yim thiab kev paub txoj kev ncaj ncees ntawm tib neeg. Qhov no yog qhov uas tsim nyog muab rau tib neeg. Txawm li cas los xij, qhov no tsis yog rau tus Vajtswv uas rais los muaj cev nqaij daim tawv, vim Nws tes hauj lwm mas tsis sawv cev rau tib neeg los sis tsis yog tib neeg tes hauj lwm; nws yog, ntau dua, ib qho kev qhia tawm ncaj qha txog Nws kiag thiab ib qho kev ua ncaj qha kom tiav ntawm tes hauj lwm uas Nws tsim nyog ua. (Raws li ib txwm muaj, Nws tes hauj lwm ces yog ua rau thaum lub sij hawm tsim nyog ua xwb, tsis yog lam maj mam ua los sis xav ua thaum twg ces ua xwb, thiab nws pib thaum yog sij hawm los ua Nws tes hauj lwm qhuab qhia kom tiav hlo.) Nws tsis koom rau tib neeg lub neej los sis tib neeg tes hauj lwm, qhov ntawd ces yog, Nws txoj kev ua neeg mas tsis muaj ib qho ntawm tej no li (txawm hais tias qhov no tsis muaj dab tsi cuam tshuam rau Nws tes hauj lwm los xij). Nws tsuas ua Nws tes hauj lwm qhuab qhia kom tiav hlo rau lub sij hawm uas Nws tsim nyog ua li ntawd xwb; txawm Nws lub meej mom yog dab tsi los xij, Nws tuas nias qees lawm tom ntej nrog rau tes hauj lwm uas Nws tsim nyog ua xwb. Tib neeg txawm yuav paub dab tsi txog Nws thiab tib neeg txawm yuav xav li cas rau Nws los xij, Nws tes hauj lwm ces yeej tsis muaj ib qho yuav raug tej ntawd li. Piv txwv li, thaum Yexus ua Nws tes hauj lwm, tsis muaj leej twg paub meej hais tias Nws yog leej twg, tab sis Nws tsuas nias qees lawm tom ntej rau Nws tes hauj lwm xwb. Tsis muaj ib yam ntawm tej no yuav khuam Nws tau rau txoj kev ua tes hauj lwm uas Nws tsim nyog ua ntawd li. Yog li ntawd, Nws thiaj li tsis tau xub hais qhia los sis tshaj tawm Nws tus kheej lub koob meej, thiab tsuas yog muaj tib neeg raws Nws qab xwb. Raws li ib txwm muaj ces qhov no tsis yog Vajtswv txoj kev txo hwj chim xwb, tab sis kuj yog txoj kev uas Vajtswv ua hauj lwm nyob rau hauv lub cev nqaij daim tawv thiab. Nws tsuas ua tau hauj lwm li qhov no xwb, vim tib neeg tsis muaj txoj hau kev yuav paub Nws tau nrog rau lawv lub qhov muag li. Thiab txawm yog tib neeg paub Nws kiag, los lawv yeej yuav tsis muaj peev xwm pab tau Nws tes hauj lwm li. Tshaj qhov ntawd, Nws tsis yog rais los muaj lub cev nqaij daim tawv es kom cia tib neeg los paub Nws lub cev nqaij daim tawv; nws yog los ua tes hauj lwm thiab ua Nws tes hauj lwm qhuab qhia kom tiav hlo xwb. Vim qhov laj thawj no, Nws tsis saib qhov kev muab Nws lub koob meej ua kom laj mej pej xeem paub ntawd ua ib qho tseem ceeb. Thaum Nws tau ua tag nrho tes hauj lwm uas Nws tsim nyog ua ntawd tiav tag lawm, tag nrho Nws lub koob meej thiab lub meej mom yeej yuav cia li maj mam pom tseeb zuj zus tuaj rau tib neeg. Vajtswv rais los muaj lub cev nqaij daim tawv nyob ntsiag to thiab tsis tau tshaj tawm dab tsi li. Nws tsis quav ntsej txog tib neeg los sis qhov uas tib neeg sib haum thaum raws Nws qab, tab sis tsuas nias qees lawm tom ntej rau txoj kev ua kom Nws tes hauj lwm qhuab qhia kom tiav hlo xwb thiab ua tes hauj lwm uas Nws tsim nyog ua. Tsis muaj leej twg yuav muaj peev xwm los tav kev tau rau Nws tes hauj lwm. Thaum lub sij hawm los txog rau Nws muab Nws tes hauj lwm xaus, nws yuav raug muab xaus tiag tiag li thiab muab coj los rau qhov kawg, thiab tsis muaj leej twg yuav yuam tau kom ua lwm yam li. Tsuas yog tom qab uas Nws ncaim ntawm tib neeg thaum ua Nws tes hauj lwm tiav lawm xwb mas tib neeg thiaj li yuav to taub tes hauj lwm uas Nws ua, txawm hais tias yuav tsis tau paub meej meej los xij. Thiab nws yuav yog ntev heev mas tib neeg thiaj li yuav to taub tag nrho txog qhov kev npaj siab uas Nws xub ua Nws tes hauj lwm ntawd. Muab ua lwm yam lus hais, ces tes hauj lwm ntawm tiam ntawm tus Vajtswv uas yug los ua neeg mas muab faib ua ob ntus. Ib ntus mas muaj tes hauj lwm uas lub cev nqaij daim tawv uas yug los ua neeg ntawm Vajtswv Tus Kheej ua kiag thiab tej lus uas lub cev nqaij daim tawv uas yug los ua neeg ntawm Vajtswv Tus Kheej kiag hais. Thaum uas tes hauj lwm qhuab qhia ntawm Nws lub cev nqaij daim tawv raug ua tiav hlo lawm, ces lwm ntu ntawm tes hauj lwm uas tseem tshuav ntawd yuav muab rau cov uas raug Vajntsujplig siv ntawd ua ntxiv mus. Nws yog nyob rau lub sij hawm no uas tib neeg yuav tau ua lawv tes dej num kom tiav hlo, vim Vajtswv twb tau qhia txoj hau kev lawm, thiab tib neeg tus kheej yuav tsum tau taug kiag. Qhov ntawd ces hais tias, Vajtswv rais los muaj lub cev nqaij daim tawv ua ib ntu ntawm tes hauj lwm, thiab tom qab ntawd Vajntsujplig thiab cov uas raug Vajntsujplig siv ntawd yuav ua tes hauj lwm no ntxiv mus. Yog li ntawd, tib neeg yuav tsum paub tes hauj lwm uas feem ntau yog tus Vajtswv rais los muaj lub cev nqaij daim tawv ntawd ua rau lub sij hawm no muaj dab tsi tiag, thiab lawv yuav tsum to taub meej meej hais tias qhov tseem ceeb ntawm tus Vajtswv rais los muaj cev nqaij daim tawv yog dab tsi thiab tes hauj lwm dab tsi yog qhov uas Nws tsim nyog ua, thiab tsis txhob kom Vajtswv ua raws li tej uas kom tib neeg ua ntawd. Nyob rau ntawm no ces muaj tib neeg qhov kev ua yuam kev, lawv tej kev xav phem, thiab tseem tshaj qhov ntawd, lawv qhov kev tsis mloog lus.

Vajtswv rais los muaj cev nqaij daim tawv mas tsis yog npaj siab los cia kom tib neeg los paub Nws lub cev nqaij daim tawv, los sis cia tib neeg los saib qhov sib txawv ntawm lub cev nqaij daim tawv ntawm tus Vajtswv uas yug los ua neeg thiab tib neeg lub cev; los sis tsis yog kom tus Vajtswv rais los muaj lub cev nqaij daim tawv los cob qhia tib neeg lub zog ntawm txoj kev paub tseeb, thiab Nws haj yam tsis yog ua li kom tib neeg los pe hawm tus Vajtswv uas yug los muaj lub cev nqaij daim tawv, es kom thiaj li tau txais lub yeeb koob loj heev. Tsis muaj ib yam ntawm tej no li uas yog qhov kev npaj siab thaum xub thawj ntawm tus Vajtswv uas rais los muaj lub cev nqaij daim tawv li. Los sis tsis yog Vajtswv rais los muaj lub cev nqaij daim tawv los teem txim rau tib neeg, los sis tsis yog txhob txwm los muab tib neeg nthuav tawm, los sis tsis yog los ua kom txhua yam nyuab rau lawv. Tsis muaj ib yam ntawm tej no uas yog Vajtswv qhov kev npaj siab li. Txhua zaus uas Vajtswv rais los muaj lub cev nqaij daim tawv, nws yog ib yam hauj lwm uas zam tsis dhau li. Nws yog ua rau Nws tes hauj lwm loj dua thiab Nws qhov kev cawm tib neeg loj dua uas Nws coj li Nws ua, thiab tsis yog ua rau tej laj thawj uas tib neeg xav ntawd. Vajtswv los rau ntiaj teb ces tsuas yog los li qhov uas kom ua tau Nws tes hauj lwm xwb thiab tsuas yog ib qho uas yuav tsum tau ua nkaus xwb. Nws tsis yog los rau ntiaj teb nrog qhov kev npaj siab los ncig saib ub saib no xwb, tab sis yog los ua tes hauj lwm uas Nws tsim nyog ua. Tseem yuav yog vim dab tsi thiab es Nws thiaj yuav ris ib lub nra hnyav li no thiab pheej hmoo tiv kev phom sij loj npaum li no los ua tes hauj lwm no? Vajtswv rais los muaj lub cev nqaij daim tawv thaum Nws yuav tsum tau ua li nkaus xwb, thiab ib txwm yog muaj tej yam tseem ceeb uas txawv tshaj lwm yam. Yog hais tias tsuas los cia kom tib neeg los saib Nws ib muag xwb thiab los ua kom lawv pom deb thiab dav me ntsis xwb, ces Nws yuav, yam tseeb tshaj plaws li, tsis muaj hnub lam los nrog tib neeg yooj yim. Nws los rau ntiaj teb rau Nws qhov kev cawm tib neeg thiab Nws tes hauj lwm loj dua xwb, thiab ua kom Nws thiaj li muab tau noob neej coob zog xwb. Nws los sawv cev rau tiam tam sim no, Nws los tua kom yeej Ntxwgnyoog, thiab Nws hnav Nws Tus Kheej rau hauv lub cev nqaij daim tawv kom tua yeej Ntxwgnyoog. Tshaj qhov ntawd, Nws los kom coj qhia tau tag nrho noob neej nyob rau hauv lawv txoj kev ua neej. Tag nrho tej no ces cuam tshuam txog Nws txoj kev cawm tib neeg, thiab nws cuam tshuam txog tes hauj lwm ntawm tag nrho lub qab ntuj khwb. Yog Vajtswv tsuas rais los muaj lub cev nqaij daim tawv los cia kom tib neeg los paub Nws lub cev nqaij daim tawv xwb thiab kom qhib tib neeg ob lub qhov muag xwb, ces vim li cas Nws thiaj li tsis ncig mus kom thoob txhua txhua haiv neeg? Qhov no tsis yog ib qho xwm txheej yooj yim tshaj plaws li lod? Tab sis Nws tsis ua li ntawd, xum xaiv ib qho chaw zoo kom nyob tus thiab pib tes hauj lwm uas Nws tsim nyog ua. Lub cev nqaij daim tawv no nkaus xwb ces yeej tseem ceeb kawg li lawm. Nws sawv cev rau tag nrho ib tiam, thiab kuj ua tes hauj lwm ntawm tag nrho ib tiam; Nws kuj coj tiam qub los rau ib qho chaw xaus thiab coj ib tiam tshiab los. Tag nrho qhov no yog ib qho xwm txheej tseem ceeb uas cuam tshuam txog Vajtswv qhov kev cawm tib neeg, thiab tag nrho qhov no ces yog qhov tseem ceeb ntawm ib theem ntawm tes hauj lwm uas Vajtswv los rau ntiaj teb los ua.

Vajtswv txoj kev cawm tib neeg mas tsis yog yuav siv txoj kev ua ntawm tus Ntsujplig thiab lub koob meej ntawm tus Ntsujplig ua tau ncaj qha, vim Nws tus Ntsujplig mas tib neeg kov tsis tau thiab ntsia tsis pom, tib neeg yeej txav tsis tau ti li thiab. Yog Nws yuav cawm tib neeg ncaj qha uas yog siv qhov kev xav ntawm tus Ntsujplig, ces tib neeg yuav tsis muaj cuab kav tau txais Nws txoj kev cawm dim. Yog Vajtswv tsis muab lub cev sab nraud ntawm ib tug tib neeg uas raug tsim tawm ntawd coj los hnav, ces yuav tsis muaj kev rau tib neeg los txais txoj kev cawm dim no li. Vim tib neeg yeej tsis muaj kev yuav txav ti rau Nws tau hlo li, ib yam nkaus li qhov uas tsis muaj neeg muaj cuab kav mus ze tauv huab ntawm Yehauvas. Tsuas yog kev rais los ua ib tug tib neeg uas raug tsim tawm nkaus xwb, qhov ntawd ces yog, tsuas yog muab Nws Txoj Lus tso rau hauv lub cev nqaij daim tawv uas Nws tab tom yuav rais los ua ntawd xwb, mas Nws thiaj li yuav ua tau tes hauj lwm uas muab Txoj Lus tso kiag rau cov uas raws Nws qab xwb. Tsuas yog thaum ntawd xwb mas tib neeg tus kheej thiaj li yuav hnov thiab pom Nws Txoj Lus, thiab tshaj qhov ntawd tau txais Nws Txoj Lus, thiab ua li no ces thiaj li raug cawm tau tag nrho. Yog Vajtswv tsis rais los muaj lub cev nqaij daim tawv, ces tsis muaj ib tug ntawm lub cev nqaij daim tawv thiab roj ntsha yuav muaj peev xwm tau txais qhov kev cawm dim loj ntawd li, los sis yuav tsis muaj ib tug neeg twg uas raug cawm li. Yog Vajtswv tus Ntsujplig ua hauj lwm ncaj qha rau hauv tib neeg ntiaj teb, ces tag nrho tib neeg yuav raug rhuav tshem, los sis vim qhov tsis muaj ib txoj hauv kev los cuag tau Vajtswv li, lawv yuav raug Ntxwgnyoog muab coj mus ua qhev tag nrho. Thawj qhov kev yug los ua neeg ces yog los txhiv tib neeg tawm ntawm txoj kev txhaum, los txhiv lawv los ntawm kev siv Yexus lub cev nqaij daim tawv, qhov ntawd ces yog, Nws cawm tib neeg los saum tus ntoo khaub lig, tab sis tus moj yam phem qias vuab tsuab yeej tseem nyob rawv rau hauv tib neeg. Qhov kev yug los ua neeg zaum thib ob ces tsis yog yuav ua ib qho kev theej txhoj rau kev txhaum lawm tab sis yuav yog los cawm tag nrho cov uas raug txhiv tawm ntawm txoj kev txhaum los. Qhov ua li no mas kom cov muaj kev txhaum uas raug zam txim ntawd raug tshem tawm mus ntawm lawv tej kev txhaum thiab raug ntxuav kom dawb huv tag nrho, thiab hloov tau tus moj yam, yog li ntawd thiaj li nti dim ntawm Ntxwgnyoog txoj kev haub ntxias ntawm txoj kev tsaus ntuj thiab rov qab los rau ntawm xub ntiag ntawm Vajtswv lub zwm txwv. Tsuas yog nyob rau txoj kev no nkaus xwb mas tib neeg thiaj li yuav raug ntxuav kom dawb huv. Tom qab Tiam Muaj Kev Cai tau los txog qhov chaw xaus lawm, thiab pib kiag Tiam Hmoov Hlub lawm, ces Vajtswv pib kiag kev cawm tib neeg, uas yog txuas ntxiv los txog ntua rau tiam kawg thaum, nyob rau hauv kev txiav txim thiab kev rau txim rau tag nrho haiv tib neeg rau lawv txoj kev ntxeev siab, Nws yuav muab noob neej ntxuav kom dawb huv tag nrho. Tsuas yog thaum ntawd xwb mas Vajtswv thiaj li xaus Nws qhov kev cawm tib neeg thiab nkag mus so. Yog li ntawd, nyob rau peb theem ntawm tes hauj lwm, tsuas yog muaj ob zaug xwb uas Vajtswv thiaj li rais los muaj lub cev nqaij daim tawv los ua Nws Tus Kheej tes hauj lwm nrog tib neeg kiag xwb. Qhov no mas yog vim hais tias tsuas muaj ib theem hauv peb theem ntawm tes hauj lwm ntawd xwb thiaj li yog los coj tib neeg ua lawv lub neej, hos ob theem ces yog kev cawm tib neeg. Tsuas yog rais los muaj lub cev nqaij daim tawv nkaus xwb mas Vajtswv thiaj li nyob tau nrog tib neeg, tau ntsib tau pom tej kev txom nyem hauv lub ntiaj teb, thiab nyob rau hauv ib lub cev nqaij daim tawv li sawv daws. Tsuas yog txoj kev no xwb mas Nws thiaj li muaj peev xwm npaj tau Txoj Lus muaj qab hau uas lawv xav tau ntawm kev ua cov tib neeg raug tsim tawm los ntawd. Nws yog los ntawm Vajtswv qhov kev yug los ua neeg, thiab tsis yog los ncaj qha saum ntuj ceeb tsheej los rau hauv qhov lus teb lawv tej lus thov Vajtswv ntawd. Tib neeg muaj lub cev nqaij daim tawv thiab roj ntsha, nws tsis muaj txoj kev uas yuav pom tau Vajtswv tus Ntsujplig, haj yam txav tsis tau ti Nws tus Ntsujplig thiab. Yog li ntawd tib yam uas tib neeg muaj peev tuav tau ces yog Vajtswv lub cev nqaij daim tawv uas yug los ua neeg xwb. Tsuas yog txoj kev no nkaus xwb mas tib neeg thiaj li muaj peev xwm to taub tag nrho Txoj Lus thiab tag nrho tej qhov tseeb thiab tau txais kev cawm dim tag nrho. Qhov kev yug los ua neeg zaum ob ces yuav txaus coj los tshem tib neeg tej kev txhaum pov tseg thiab los ntxuav lawv kom dawb huv tag nrho. Yog li ntawd, nrog rau qhov kev yug los ua neeg zaum ob, ces tag nrho Vajtswv tes hauj lwm nyob rau hauv lub cev nqaij daim tawv yuav raug muab coj los xaus thiab qhov tseem ceeb ntawm Vajtswv qhov kev yug los ua neeg yuav raug muab ua kom tiav hlo. Txij thaum ntawd los, ces tes hauj lwm ntawm tus Vajtswv uas yug los ua neeg yuav los rau qhov chaw xaus. Tom qab qhov kev yug los ua neeg zaum ob, Nws yuav tsis rov rais los muaj lub cev nqaij daim tawv zaum peb los ua Nws tes hauj lwm lawm. Vim tag nrho Nws txoj kev cawm tib neeg ces yuav los xaus lawm thiab. Qhov kev yug los ua neeg ntawm tiam kawg ces yuav muab tau tag nrho Nws cov neeg xaiv tseg lawm, thiab tib neeg nyob rau tiam kawg yuav raug cais tag nrho raws li hom lawm. Nws yuav tsis ua kev cawm tib neeg ntxiv lawm, los sis Nws yuav tsis rov los muaj lub cev nqaij daim tawv los ua ib txoj hauj lwm twg ntxiv lawm.

Qhov uas tib neeg ua tau tam sim no—nws tus yeeb yam, qhov kev paub, txoj kev hlub, kev ua siab ncaj, kev mloog lus, thiab kev pom tob tam sim no—tej no yog tej yam tshwm sim uas tau los ntawm txoj kev txiav txim ntawm txoj lus. Qhov uas koj muaj peev xwm muaj lub siab ncaj thiab sawv tau khov kho los txog niaj hnub no ces yog tau los ntawm txoj kev ua ntawm txoj lus. Tam sim no tib neeg pom hais tias tes hauj lwm ntawm tus Vajtswv uas yug los ua neeg mas yeej loj tshaj plaws li, thiab muaj ntau yam nyob rau hauv nws uas tib neeg ua tsis tau, thiab tej ntawd ces yog tej lus zais tob thiab txuj ci phim hwj. Yog li ntawd, coob tus thiaj tau nyoo zwm rau. Muaj ib txhia yeej tsis tau nyoo zwm rau ib tug tib neeg twg txij hnub uas lawv yug kiag los li, tab sis thaum lawv pom Vajtswv tej lus hnub no, lawv nyoo zwm tag nrho yam tsis nco qab txog hais tias lawv tau ua li ntawd lawm, thiab lawv tsis yeej tsis tau luag mus tshuaj xyuas los sis hais dab tsi ntxiv li lawm. Tib neeg tau poob los rau hauv txoj lus thiab pw nyo hau nuv hauv txoj kev txiav txim ntawm txoj lus. Yog Vajtswv tus Ntsujplig hais lus ncaj qha rau tib neeg, noob neej yuav nyoo zwm tag nrho rau lub suab lus, txhos caug ntua yam tsis muaj ib lo lus qhia tshwm li, zoo nkaus li qhov uas Povlauj txhos caug ntua rau hauv av nyob rau ntawm tus duab ci rau txoj kev mus rau Damaxaka. Yog Vajtswv ua hauj lwm ntxiv mus li no, tib neeg yuav tsis muaj hnub yuav paub lawv tus kheej qhov kev qias vuab tsuab los ntawm txoj kev txiav txim ntawm txoj lus thiab yog li ntawd thiaj tau txoj kev cawm dim. Tsuas yog rais los muaj lub cev nqaij daim tawv xwb mas Vajtswv tus kheej kiag thiaj li hais tawm tau Nws tej lus mus nkag rau txhua leej txhua tus tib neeg lub pob ntseg, es kom tag nrho cov uas muaj pob ntseg thiaj hnov Nws tej lus thiab lees txais Nws tes hauj lwm ntawm kev txiav txim los ntawm txoj lus. Tsuas yog qhov no xwb thiaj li yog qhov tshwm sim uas tau los ntawm Nws txoj lus, zoo dua tus Ntsujplig tshwm sim kiag los hem kom tib neeg ntshai ces mam zwm rau xwb. Nws tsuas yog los dhau hauv tes hauj lwm uas muaj qab hau thiab tab sis ho tshwj xeeb tshaj plaws no mas tib neeg tus moj yam qub, uas raug zais tob sab hauv los tau ntau xyoo, thiaj li yuav raug nthuav tawm, es kom tib neeg thiaj pom nws thiab muab nws hloov. Tej yam no ces tag nrho yeej yog tes hauj lwm uas muaj qab hau ntawm tus Vajtswv uas yug los ua neeg, uas nyob rau hauv, kev hais lus thiab kev txiav txim yam muaj qab hau, ces Nws thiaj li ua tau tej yam uas tshwm sim los ntawm kev txiav txim rau tib neeg los ntawm txoj lus. Qhov no yog lub hwj chim ntawm tus Vajtswv uas yug los ua neeg thiab qhov tseem ceeb ntawm Vajtswv txoj kev yug los ua neeg. Nws yog ua los kom paub txog lub hwj chim ntawm tus Vajtswv uas yug los ua neeg, los ua kom paub txog qhov tshwm sim uas tau los ntawm tes hauj lwm ntawm txoj lus, thiab ua kom paub hais tias tus Ntsujplig tau los rau hauv lub cev nqaij daim tawv lawm thiab ua kom pom txog Nws lub hwj chim los ntawm kev txiav txim rau tib neeg los ntawm txoj lus. Txawm hais tias lub cev nqaij daim tawv yog lub cev sab nraud ntawm ib tug tib neeg dog dig li sawv daws xwb, los nws yog qhov tshwm sim los uas Nws tej lus ua tau los uas qhia kom tib neeg pom hais tias Nws muaj lub hwj chim puv npo, hais tias Nws yog Vajtswv Tus Kheej kiag, thiab hais tias Nws tej lus yog tej kev qhia tawm ntawm Vajtswv Tus Kheej kiag. Los ntawm txoj kev no ces tag nrho tib neeg thiaj pom tau hais tias Nws yog Vajtswv Tus Kheej kiag, hais tias Nws yog Vajtswv Tus Kheej kiag uas rais los muaj lub cev nqaij daim tawv, hais tias tsis txhob lam muaj leej twg ua rau Nws chim, thiab hais tias tsis muaj leej twg yuav hla dhau Nws txoj kev txiav txim los ntawm txoj lus, thiab tsis muaj ib lub zog ntawm txoj kev tsaus ntuj uas yuav kov yeej Nws lub hwj chim li. Tib neeg nyoo zwm rau Nws tag nrho vim Nws yog Txoj Lus tshwm sim rau hauv lub cev nqaij daim tawv, vim yog Nws lub hwj chim, thiab vim yog Nws txoj kev txiav txim los ntawm txoj lus. Tes hauj lwm uas Nws lub cev nqaij daim tawv coj los ces yog lub hwj chim uas Nws muaj. Qhov laj thawj uas Nws rais los muaj lub cev nqaij daim tawv ces yog qhov hais tias lub cev nqaij daim tawv yeej muaj hwj chim ib yam nkaus, thiab Nws muaj cuab kav ua tau tes hauj lwm yam muaj qab hau nrog rau noob neej, nyob rau qhov uas ntsia pom thiab kov tau rau tib neeg. Tes hauj lwm no mas zoo li muaj tseeb dua tes hauj lwm uas Vajtswv tus Ntsujplig ua ncaj qha, tus uas muaj hwj chim tag nrho, thiab nws qhov tshwm sim tau los mas pom tseeb dua. Qhov no ces vim yog Vajtswv lub cev nqaij daim tawv uas yug los ua neeg ntawd muaj peev xwm hais lus thiab ua hauj lwm tau yam muaj qab hau. Lub cev sab nraud ntawm Nws lub cev nqaij daim tawv mas tsis muaj hwj chim dab tsi li, thiab tib neeg yeej los ntsib tau, hos Nws lub ntsiab tseeb mas muaj hwj chim, tab sis Nws lub hwj chim mas tsis muaj neeg ntsia pom li. Thaum Nws hais lus thiab ua hauj lwm, tib neeg yuav tsis muaj peev xwm pom tau hais tias Nws muaj lub hwj chim; qhov no ua rau yooj yim rau Nws ua tau hauj lwm rau tus yeeb yam muaj qab hau. Tag nrho tes hauj lwm uas muaj qab hau no muaj peev xwm ua tau tej yam tshwm sim uas xav tau ntawd. Txawm hais tias tsis muaj tib neeg yuav paub hais tias Nws muaj hwj chim, los sis pom hais tias yuav tsum tsis txhob ua Nws chim, los sis pom Nws qhov kev npau taws, Nws ua tau qhov tshwm sim los ntawm Nws tej lus los ntawm Nws lub hwj chim uas muab npog cia, Nws qhov kev npau taws uas muab zais cia, thiab tej lus uas Nws tab meeg hais. Muab ua lwm yam hais, ces los ntawm Nws lub suab lus, qhov ruaj khov ntawm Nws tej lus hais, thiab tag nrho lub tswv yim ntawm Nws tej lus, ces tib neeg yeej ntseeg heev lawm. Nyob rau qhov no, tib neeg nyoo zwm rau txoj lus ntawm tus Vajtswv uas yug los ua neeg, tus uas zoo li tsis muaj hwj chim dab tsi, yog li ntawd thiaj ua tau Vajtswv lub hom phiaj cawm tib neeg tiav hlo. Qhov no yog ib kis ntawm qhov tseem ceeb ntawm Nws qhov kev yug los ua neeg: los hais lus kom zoo li muaj tiag me ntsis thiab cia qhov muaj tiag ntawm Nws tej lus kom mooj tau tib neeg, es kom tib neeg thiaj li pom lub hwj chim ntawm txoj lus ntawm Vajtswv. Yog li ntawd, yog hais tias tes hauj lwm no tsis yog ua los ntawm qhov kev yug los ua neeg, ces nws yuav ua tsis tau ib qho tshwm sim me me li thiab yuav tsis muaj peev xwm cawm tau cov tib neeg txhaum tag nrho li. Yog Vajtswv tsis rais los muaj lub cev nqaij daim tawv, ces Nws yuav ua tus Ntsujplig uas tib neeg ntsia tsis pom thiab kov tsis tau li. Tib neeg yog ib tug tsim tawm los uas muaj cev nqaij daim tawv, lawv thiab Vajtswv mas nyias nyob nyias ob lub ntiaj teb sib txawv thiab nyias muaj nyias tus yeeb yam sib txawv. Vajtswv tus Ntsujplig mas tsis haum nrog tib neeg, tus uas muaj lub cev nqaij daim tawv, thiab nws yeej tsis muaj txoj kev tsim kom muaj txoj kev sib txheeb ntawm lawv, tsis tas hais txog qhov hais tias tib neeg tsis muaj peev xwm hloov mus ua tus ntsujplig li. Qhov no zoo li no, ces Vajtswv tus Ntsujplig thiaj li yuav tsum rais los ua ib tug uas raug tsim tawm los kom thiaj ua tau Nws tes hauj lwm thaum xub thawj. Vajtswv muaj peev xwm yuav nce mus rau qhov chaw siab tshaj plaws los sis txo Nws Tus Kheej lub hwj chim los ua ib tug tib neeg, ua tes hauj lwm nrog noob neej thiab ua neej nyob nrog lawv, tab sis tib neeg tsis muaj peev xwm yuav nce mus rau qhov chaw siab tshaj plaws thiab rais mus ua ib tug ntsujplig, thiab lawv haj yam nqis tsis tau mus rau qhov chaw qis tshaj. Yog vim li no Vajtswv thiaj li rais los muaj lub cev nqaij daim tawv los ua Nws tes hauj lwm. Zoo ib yam nkaus li ntawd thiab, nyob rau thaum thawj qhov kev yug los ua neeg, tsuas yog lub cev nqaij daim tawm ntawm tus Vajtswv uas yug los ua neeg nkaus xwb mas thiaj li muaj peev xwm txhiv tau tib neeg los ntawm Nws qhov kev raug ntsia rau saum tus ntoo khauj lig, hos nws yuav tsis muaj kev rau Vajtswv tus Ntsujplig los raug ntsia rau saum tus ntoo khaub lig ua ib qho kev theej txhoj kev txhaum rau tib neeg. Vajtswv muaj cuab kav rais los muaj lub cev nqaij daim tawv ncaj qha los ua ib qho khoom theej txhoj kev txhaum rau tib neeg, tab sis tib neeg tsis muaj peev xwm yuav nce ncaj qha mus rau saum ntuj ceeb tsheej mus nqa qhov khoom theej txhoj kev txhaum uas Vajtswv npaj rau lawv. Qhov no yog li no, tag nrho tej uas ua tau ces yog kom Vajtswv khiav mus khiav los ob peb zaug ntawm ntuj ceeb tsheej thiab ntiaj teb, tsis yog kom tib neeg nce mus saum ntuj ceeb tsheej mus nqa lawv qhov kev cawm dim los, vim tib neeg tau poob qis lawm thiab, tshaj qhov ntawd, tib neeg ces tsis muaj peev xwm nce tau mus rau saum ntuj ceeb tsheej, haj yam tsis muaj peev xwm muab tau qhov khoom theej txhoj kev txhaum. Yog li ntawd, Yexus thiaj li yuav tsum tau los rau hauv noob neej thiab los ua kiag tes hauj lwm uas tib neeg tsis muaj peev xwm ua tau. Txhua zaus Vajtswv rais los muaj lub cev nqaij daim tawv, mas nws yeej yog qhov uas yuav tsum tau ua li ntawd nkaus xwb. Yog ib theem twg uas Vajtswv tus Ntsujplig yeej ua tau ncaj qha, ces Nws yeej yuav tsis kam poob ntsej poob muag rau qhov uas yug los ua neeg ntawd li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (4)

Vajtswv rais los muaj cev nqaij daim tawv vim yog daim phiaj ntawm Nws tes hauj lwm tsis yog Ntxwgnyoog tus ntsujplig, los sis ib tug uas tsis muaj lub cev, tab sis tib neeg, tus uas muaj cev nqaij daim tawv thiab tau raug Ntxwgnyoog muab ua qias vuab tsuab tag lawm. Nws yog vim tib neeg cev nqaij daim tawv raug ua qias vuab tsuab tag lawm ces Vajtswv thiaj li muab cov tib neeg uas muaj cev nqaij daim tawv ua daim phiaj rau Nws tes hauj lwm; ntxiv ntawd, vim tib neeg yog daim phiaj ntawm kev qias vuab tsuab, Vajtswv thiaj li muab tib neeg ua ib daim phiaj nkaus xwb rau Nws tes hauj lwm thoob plaws txhua txhua theem ntawm Nws qhov kev cawm tib neeg. Tib neeg yog ib tug neeg txawj tuag, muaj cev nqaij daim tawv thiab roj ntshav, thiab Vajtswv yog tib Tug uas thiaj muaj cuab kav cawm tau tib neeg xwb. Nyob rau qhov no, Vajtswv yuav tsum rais los muaj cev nqaij daim tawv uas muaj tej yam ntxwv zoo li tib neeg mas thiaj yuav ua tau Nws tes hauj lwm, kom Nws tes hauj lwm thiaj li yuav ua tau tej yam tshwm sim uas zoo dua. Vajtswv yuav tsum rais los muaj cev nqaij daim tawv los ua Nws tes hauj lwm vim tib neeg muaj cev nqaij daim tawv, thiab tsis muaj peev xwm yuav kov yeej kev txhaum los sis tshem lawv tus kheej tawm ntawm cev nqaij daim tawv. Txawm hais tias lub ntsiab tseeb thiab lub koob npe ntawm tus Vajtswv uas yug los ua neeg yuav txawv deb ntawm lub ntsiab tseeb thiab lub koob npe ntawm tib neeg, los Nws qhov kev tshwm sim yeej zoo ib yam nkaus li tib neeg qhov; Nws muaj qhov kev tshwm sim ntawm ib tug neeg zoo li sawv daws xwb, thiab ua lub neej li ib tug neeg zoo li sawv daws xwb, thiab cov uas pom Nws yeej tsis pom muaj ib qho txawv tshaj li ib tus neeg zoo li sawv daws. Qhov kev tshwm sim zoo li sawv daws no thiab kev ua neej ces yeej txaus rau Nws los ua Nws tes hauj lwm uas muaj hwj chim qaum ntuj nyob rau hauv txoj kev ua neej. Nws cev nqaij daim tawv cia Nws ua Nws tes hauj lwm nyob rau hauv txoj kev ua neej, thiab pab Nws ua Nws tes hauj lwm nyob nrog tib neeg, thiab tshaj qhov ntawd, Nws qhov kev ua neej pab Nws ua qhov kev cawm tib neeg nyob nrog tib neeg. Txawm hais tias Nws qhov kev ua neej tau tsim kev cov nyom ntxhov quav niab ntau nrog rau tib neeg, los tej kev cov nyom ntxhov quav niab ntawd kuj tsis cuam tshuam rau tej yam tshwm sim li ib txwm muaj ntawm Nws tes hauj lwm. Muab hais luv luv, ces tes hauj lwm ntawm Nws cev nqaij daim tawv zoo li sawv daws ntawd mas muaj txiaj ntsim loj kawg nkaus rau tib neeg. Txawm hais tias neeg feem coob tsis kam lees txais Nws qhov kev ua neej, los Nws tes hauj lwm yeej tseem ua tau qhov tshwm sim uas tsim nyog tau, thiab tej qhov tshwm sim uas tsim nyog tau no mas yog tau los ntawm Nws txoj kev ua neej. Qhov no mas yeej tsis muaj dab tsi uas yuav ntseeg tsis tau li. Los ntawm Nws tes hauj lwm nyob rau cev nqaij daim tawv, tib neeg tau kaum npaug los sis tshaj kaum ob tawm npaug ntawm tej khoom tshaj qhov kev xav phem uas muaj nyob rau ntawm tib neeg txog Nws qhov kev ua neej, thiab tej kev xav phem ntawd ces thaum kawg yuav raug Nws tes hauj lwm muab nqos tas mus. Thiab tej yam tshwm sim uas tau los ntawm Nws tes hauj lwm, uas hais tau hais tias, qhov kev paub uas tib neeg muaj rau Nws, mas hnyav tshaj li tib neeg qhov kev xav phem txog Nws lawm. Yeej tsis muaj kev yuav xav los sis ntsuas tes hauj lwm Nws ua nyob rau hauv cev nqaij daim tawv, vim Nws cev nqaij daim tawv tsis zoo li lwm tus tib neeg uas muaj cev nqaij daim tawv ntawd li; txawm hais tias daim plhaub sab nraud mas zoo ib yam nkaus, los lub ntsiab tseeb tsis zoo ib yam. Nws cev nqaij daim tawv ua rau muaj ntau qhov kev xav phem ntawm tib neeg txog Vajtswv, tab sis Nws cev nqaij daim tawv kuj ho cia tib neeg los mus muaj kev paub ntau heev, thiab tseem muaj peev xwm txeeb tau ib tug neeg twg uas muaj lub plhaub sab nraud uas mej ntsis yuav zoo ib yam. Vim Nws tsis lam yog tib neeg xwb, tab sis yog Vajtswv uas muaj tib neeg lub plhaub sab nraud xwb, thiab tsis muaj leej twg yuav muaj peev xwm xav txog tag nrho los sis to taub Nws li. Ib tug Vajtswv uas ntsia tsis pom thiab kov tsis tau mas sawv daws yeej hlub thiab txais tos. Yog hais tias Vajtswv tsuas yog ib tug Ntsujplig uas tib neeg ntsia tsis pom xwb, ces nws yuav yog ib qho yooj yim heev rau neeg ntseeg Vajtswv. Neeg yuav muaj tej kev xav zoo li cas los tau ywj siab, lawv muaj cuab kav yuav xaiv daim duab zoo li cas ua Vajtswv daim duab los tau tag nrho raws li lawv siab nyiam thiab ua kom lawv tus kheej zoo siab xwb. Nyob rau qhov no, neeg yuav dab tsi los tau raws li lawv tus kheej tus Vajtswv nyiam thiab xav kom lawv ua, yam tsis muaj kev xav txog qhov zoo los phem li. Qhov uas muaj ntxiv, ces neeg ntseeg hais tias tsis muaj leej twg yuav ua siab ncaj thiab mob siab rau Vajtswv tshaj li lawv lawm, thiab hais tias tag nrho lwm tus ces yog cov niag dev txawv teb chaws xwb, thiab yeej tsis ncaj ncees rau Vajtswv li. Ces hais tau hais tias qhov no yog qhov uas nrhiav los ntawm cov neeg uas txoj kev ntseeg Vajtswv yog txoj pom tsis meej thiab muaj nyob rau ntawm kev qhuab qhia xwb; qhov uas lawv nrhiav ces yeej zoo nkaus li tib qho xwb, tsuas yog muaj ib qho txawv me me xwb. Nws tsuas yog qhov uas Vajtswv tus duab hauv lawv qhov kev xav ntawd thiaj sib txawv xwb, tab sis lawv lub ntsiab tseeb yeej zoo tib yam nkaus xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Tib Neeg Qias Vuab Tsuab Ces Haj Yam Xav Tau Kev Cawm Dim ntawm tus Vajtswv Uas Yug Los Ua Neeg

Tib qho laj thawj uas tus Vajtswv uas yug los ua neeg tau los rau hauv cev nqaij daim tawv mas yog cov tib neeg qias vuab tsuab qhov kev xav tau nkaus xwb. Nws yog vim tib neeg qhov kev xav tau, tsis yog Vajtswv qhov, thiab tag nrho tej uas Nws tau muab pauv thiab raug kev tsim txom ces yog ua rau noob neej, thiab tsis yog ua rau Vajtswv Tus Kheej qhov txiaj ntsig. Tsis muaj qhov zoo thiab qhov phem los sis phaj tshab rau Vajtswv li; Nws yuav tsis tau sau tej qoob loos yav pem suab, tab sis tsuas yog qhov uas twb yeej tshuav nqi rau Nws thaum xub thawj lawm xwb. Tag nrho tej uas Nws ua thiab muab pauv rau noob neej tsis yog ua li kom Nws tau phaj tshab ntau, tab sis tsuas yog ua rau noob neej nkaus xwb. Txawm hais tias Vajtswv tes hauj lwm uas nyob rau hauv cev nqaij daim tawv muaj ntau yam nyuab cov nyom uas yeej xav tsis txog li, los qhov tshwm sim uas thaum kawg yuav ua tau ces yeej ntau tshaj tej uas tau los ntawm tes hauj lwm uas tus Ntsujplig ua ncaj qha. Tes hauj lwm ntawm cev nqaij daim tawv mas muaj kev txom nyem ntau, thiab cev nqaij daim tawv tsis muaj cuab kav muaj tau tib lub koob npe li tus Ntsujplig, Nws tsis muaj cuab kav yuav ua tau tej yam tshaj ntuj tsim zoo li tus Ntsujplig, Nws haj yam tsis muaj tib qho hwj chim li tus Ntsujplig muaj. Tab sis lub ntsiab tseeb ntawm tes hauj lwm ua los ntawm cev nqaij daim tawv uas tsis zoo tshaj sawv daws no mas zoo tshaj tes hauj lwm uas tus Ntsujplig ua ncaj qha, thiab lub cev nqaij daim ntawv no Nws Tus Kheej yog lo lus teb rau qhov uas tag nrho noob neej xav tau. Rau cov uas yuav raug cawm, qhov txiaj ntsim ntawm Vajntsujplig mas swb qhov ntawm lub cev daim daim tawv lawm deb heev li: Tes hauj lwm ntawm Vajntsujplig mas muaj cuab kav pov puag tau tag nrho lub qab ntuj khwb, hla tag nrho tej roob, tej dej ntws, tej pas dej, thiab tej hiav txwv, tab sis tes hauj lwm ntawm cev nqaij daim tawv mas ua tau zoo dua rau cov neeg uas Nws tau ntsib tau pom kiag. Tshaj qhov ntawd, Vajtswv cev nqaij daim tawv mas yog ib qho uas pom tau kov tau uas tib neeg to taub yooj yim thiab ntseeg tau zoo dua, thiab muaj cuab kav ua kom tib neeg qhov kev paub txog Vajtswv muaj tob tshaj, thiab muab cuab kav tseg tau ib qho kev xav tob dua rau tib neeg txog Vajtswv tej kev ua uas muaj tiag. Tes hauj lwm ntawm tus Ntsujplig mas muab qhwv zais rau hauv tej lus zais tob; nws yog ib qho nyuab rau tej neeg uas txawj tuag yuav los xav txog, thiab haj yam nyuab rau lawv pom, thiab yog li ces lawv thiaj tsuas vam khom rau tej kev xav hauv nruab siab uas khoob lug ntawd xwb. Tes hauj lwm ntawm cev nqaij daim tawv, txawm li cas los xij, yeej zoo li sawv daws li, thiab muaj tseeb, thiab muaj tswv yim zoo, thiab yog ib qho tseeb uas tib neeg qhov muag pom kiag; tib neeg tus kheej muaj cuab kav tau ntsib tau pom kiag lub tswv yim ntawm Vajtswv tes hauj lwm, thiab tsis tas yuav siv lawv txoj kev xav hauv siab uas muaj ntau heev ntawd li. Qhov no yog qhov yog thiab qhov muaj nuj nqis tseeb ntawm tus Vajtswv uas muaj cev nqaij daim tawv tes hauj lwm. Tus Ntsujplig tsuas ua tau tej yam uas tib neeg ntsia tsis pom thiab tsis yooj yim rau tib neeg xav hauv siab xwb, piv txwv li tus Ntsujplig qhov kev qhuab qhia, tus Ntsujplig qhov kev ua kom txawj xav, thiab tus Ntsujplig txoj kev coj qhia, tab sis rau cov tib neeg uas muaj ib lub siab, tej no muab tsis tau ib lo lus tshab txhais kom meej. Lawv tsuas muab tau ib qho lus tshab txhais uas nyob tsis tus, los sis dav dav xwb, thiab tsis muaj cuab kav muab tau ib qho lus qhia uas yog siv lus hais. Tes hauj lwm ntawm cev nqaij daim tawv, txawm li cas los xij, mas txawv loj heev: Nws muaj tej lus coj qhia uas yog thiab siv lus hais kiag, nws muaj txoj kev xav uas pom tau meej, thiab muaj tej hom phiaj uas pom tau meej meej. Thiab ces tib neeg thiaj tsis tau zuaj mus los, los sis siv lawv txoj kev xav haus nruab siab, thiab tsis tas yuav khwv yees li. Qhov no yog qhov uas pom tau meej meej ntawm tes hauj lwm ntawm cev nqaij daim tawv, thiab nws qhov txawv loj ntawm tes hauj lwm ntawm tus Ntsujplig. Tes hauj lwm ntawm tus Ntsujplig mas tsuas zoo siv rau ib qho uas muaj ciam kawg xwb thiab yuav hloov tsis tau tes hauj lwm ntawm cev nqaij daim tawv. Tes hauj lwm ntawm cev nqaij daim tawv mas muab tau tej hom phiaj uas paub meej thiab tsim nyog yuav tsum muaj thiab tej kev paub uas muaj tseeb dua thiab muaj nuj nqis dua tes hauj lwm ntawm tus Ntsujplig. Tes hauj lwm uas muaj nuj nqis tshaj plaws rau cov tib neeg qias vuab tsuab ces yog qhov uas muab tau tej lus kom meej, tej hom phiaj kom pom meej rau lawv caum ua, thiab qhov uas ntsia pom thiab kov tau. Tsuas yog tes hauj lwm uas muaj tiag thiab tej lus coj qhia uas ncav sij hawm xwb thiaj li haum rau qhov tib neeg nyiam, thiab tsuas yog tes hauj lwm muaj qab hau xwb thiaj cawm tau tib neeg los ntawm tus moj yam uas qias vuab tsuab thiab poob qis. Qhov no mas tsuas yog tus Vajtswv uas yug los ua neeg xwb thiaj li ua tau; tsuas yog tus Vajtswv uas yug los ua neeg xwb thiaj li cawm tau tib neeg tawm los ntawm lawv tus moj yam qub uas qias vuab tsuab thiab poob qis. Txawm hais tias tus Ntsujplig yog lub ntsiab tseeb xeeb txawm ntawm Vajtswv, los tes hauj lwm zoo li no mas tsuas yog Nws cev nqaij daim tawv nkaus xwb thiaj li ua tau. Yog tus Ntsujplig ua hauj lwm ib leeg kheej xwb, ces nws yuav tsis muaj hnub rau Nws tes hauj lwm kom ua tau tej yam tshwm sim zoo li—qhov no yog ib qho tseeb uas pom meej tshaj. Txawm hais tias neeg feem coob tau rais los ua yeeb ncuab rau Vajtswv vim yog cev nqaij daim tawv no, los thaum uas Nws muab Nws tes hauj lwm xaus, cov uas tawm tsam Nws ces tsis yog yuav tsum tsis ua Nws tej yeeb ncuab lawm xwb, tab sis nyob rau fab ntxeev ntawd mas tseem yuav rais los ua Nws cov tim khawv thiab. Lawv yuav rais los ua cov tim khawv uas tau raug Nws txeeb tau los, cov tim khawv uas muaj kev sib raug zoo nrog rau Nws thiab cais tsis tau tawm ntawm Nws mus li. Nws yuav ua kom tib neeg paub qhov tseem ceeb ntawm Nws tes hauj lwm nyob rau hauv cev nqaij daim tawv rau tib neeg, thiab tib neeg yuav paub txog qhov tseem ceeb ntawm cev nqaij daim tawv no rau lub ntsiab ntawm tib neeg qhov kev tshwm sim los, yuav paub txog qhov muaj nuj nqis tiag tiag ntawm Nws rau tib neeg lub neej txoj sia, thiab, tshaj qhov ntawd, yuav paub hais tias cev nqaij daim tawv no rais los ua ib lub qhov dej txhawv pub txoj sia uas yeej muaj sia tiag uas tib neeg yuav tsis muaj cuab kav nrug tau hlo li. Txawm hais tias tus Vajtswv uas yug los muaj cev nqaij daim tawv txawm yuav nrug deb ntawm qhov kev sib txig sib luag nrog rau Vajtswv lub koob npe thiab tes dej num, thiab qhov tib neeg pom ces zoo li tsis haum nrog rau Nws lub meej mom tiag tiag, los cev nqaij daim tawv no, tus uas tsis muaj daim duab tseeb tseeb zoo li Vajtswv, los yeej muaj cuab kav ua tau tes hauj lwm uas Vajtswv tus Ntsujplig tsis muaj cuab kav ua tau ncaj qha. Qhov ntawd yog qhov tseem ceeb tiag tiag thiab qhov muaj nuj nqis ntawm Vajtswv qhov kev yug los ua neeg, thiab nws yog qhov tseem ceeb thiab qhov muaj nuj nqis no uas tib neeg tsis muaj cuab kav txaus siab rau thiab lees paub tau. Txawm hais tias tag nrho noob neej saib taus Vajtswv tus Ntsujplig thiab saib tsis taus Vajtswv cev nqaij daim tawv, tsis hais lawv yuav saib los sis xav li cas li, qhov tseem ceeb tiag tiag thiab qhov muaj nuj nqis ntawm cev nqaij daim tawv mas tseem ntau tshaj qhov ntawm tus Ntsujplig lawm thiab. Muaj tseeb, qhov no mas tsuas yog hais txog cov noob neej uas qias vuab tsuab xwb. Hais txog txhua tus uas nrhiav qhov tseeb thiab ntshaw pom Vajtswv qhov kev tshwm sim, ces tus Ntsujplig tes hauj lwm ces tsuas muaj cuab kav muab tau kev txhawb thiab kev tshoov siab, thiab ib qho kev txawj xav phim hwj uas nws yog piav tsis tau thiab xav tsis tau li, thiab ib qhov kev txawj xav uas zoo heev thiab loj heev, thiab txaus qhuas heev, tab sis mas kuj ua tsis tau thiab muab tsis tau rau tag nrho sawv daws. Tib neeg thiab Vajtswv tus Ntsujplig ces tsuas nyob deb deb sib ntsia tau xwb, cuag li muaj ib ntu kev deb deb nyob kem lawv, thiab lawv mas yeej tsis muaj hnub uas yuav zoo ib yam, cuag li tib neeg thiab Vajtswv mas muaj ib daig txiag uas ntsia tsis pom muab sib cais lawm. Qhov tseeb, qhov no yog ib qho duab cuav uas tus Ntsujplig muab rau tib neeg, uas vim yog tus Ntsujplig thiab tib neeg mas tsis yog tib hom thiab yuav nyob ua ke tsis tau rau tib lub ntiaj teb, thiab vim tus Ntsujplig tsis muaj ib yam uas tib neeg muaj li. Ces tib neeg tsis muaj qhov yuav xav tau tus Ntsujplig, vim tus Ntsujplig ua tsis tau tes hauj lwm uas tib neeg feem coob xav tau ntawd ncaj qha li. Tes hauj lwm ntawm cev nqaij daim tawv muab ib co hom phiaj tiag tiag rau tib neeg kom nrhiav ua, cov lus meej meej, thiab ib qho kev txawj xav hais tias Nws yeej muaj tseeb thiab zoo li lwm tus, thiab Nws yeej txo hwj chim thiab yog neeg dog dig thiab xwb. Txawm hais tias tib neeg yuav hwm Nws, los rau neeg feem coob ces Nws yeej ua siab ntev tau yooj yim rau: Tib neeg yeej pom tau Nws lub ntsej muag, thiab hnov Nws lub suab, thiab lawv tsis tas yuav tuaj deb deb ntsia Nws xwb. Cev nqaij daim tawv no zoo li tib neeg kuj mus cuag tau yooj yim, tsis txav deb, los sis to taub nyuab, tab sis ntsia pom thiab kov tau, vim cev nqaij daim tawv no nyob rau hauv tib lub ntiaj teb uas tib neeg nyob.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Tib Neeg Qias Vuab Tsuab Ces Haj Yam Xav Tau Kev Cawm Dim ntawm tus Vajtswv Uas Yug Los Ua Neeg

Rau tag nrho cov uas muaj cev nqaij daim tawv, yuav hloov tus moj yam mas yuav tsum muaj hom phiaj rau lawv caum nrhiav, thiab kev paub Vajtswv mas yuav tsum tau pom kiag qhov kev ua tiag tiag thiab Vajtswv lub ntsej muag tiag tiag. Ob qho no mas tsuas ua tau los ntawm tus Vajtswv uas yug los ua neeg ntawd cev nqaij daim tawv xwb, thiab ob qho ntawd mas tsuas yog ua tau los ntawm cev nqaij daim tawv tiag tiag li ib txwm muaj. Qhov yog qhov uas vim li cas qhov kev yug los ua neeg ntawd thiaj yuav tsum muaj, thiab vim li cas nws thiaj li yuav tsum tau muaj qhov ntawd rau tag nrho cov noob neej qias vuab tsuab. Vim tib neeg yuav tsum tau paub Vajtswv, daim duab ntawm cov Vajtswv uas pom tsis meej thiab tshaj ntuj tsim ntawd yuav tsum tau raug muab tshem tawm hauv lawv lub siab mus, thiab vim lawv yuav tsum tau muab lawv tus moj yam qias vuab tsuab cuam pov tseg, mas lawv yuav tsum xub paub lawv tus moj yam qias vuab tsuab ua ntej tso. Yog hais tias tib neeg lam ua tes hauj lwm muab tej duab ntawm tej Vajtswv uas pom tsis meej ntawd tshem tawm hauv neeg lub siab mus xwb, ces lawv yeej yuav ua tsis tau tej yam tshwm sim uas yog li. Tej duab ntawm tej Vajtswv uas pom tsis meej ntawd uas nyob rau hauv neeg lub siab mas yuav siv lus los muab qhia tshwm, cuam pov tseg, los sis muab ntiab tawm tag nrho tsis tau. Nyob rau hauv qhov ua li ntawd, thaum kawg los yeej yuav tshem tsis tau tej yam uas nrhau cag tob tob li no tawm ntawm neeg mus li. Tsuas yog muab tus Vajtswv uas muaj qab hau thiab daim duab tiag tiag ntawm Vajtswv coj los hloov tej yam uas pom tsis meej thiab tshaj ntuj tsim ntawd xwb, thiab ua kom neeg maj mam paub tej no, mas thiaj yuav tau qhov tshwm sim uas tsim nyog tau ntawd. Neeg paub hais tias tus Vajtswv uas lawv nrhiav yav dhau los mas yeej pom tsis meej thiab tshaj ntuj tsim. Qhov uas muab peev xwm ua tau qhov tshwm sim no mas tsis yog qhov kev coj ncaj qha ntawm tus Ntsujplig, haj yam tsis yog tej kev qhia ntawm ib tug neeg twg, tab sis yog tus Vajtswv uas yug los ua neeg. Tib neeg qhov kev xav phem mas raug nthuav tawm hlo thaum uas tus Vajtswv uas yug los ua neeg ua Nws tej hauj lwm yam muaj qib muaj duas, vim qhov uas ib txwm muaj li sawv daws thiab qhov muaj tiag ntawm tus Vajtswv uas yug los ua neeg yog qhov fab ntxeev ntawm tus Vajtswv uas pom tsis meej thiab tshaj ntuj tsim uas nyob rau hauv tib neeg txoj kev xav. Tib neeg tej kev xav phem thaum xub thawj mas tsuas muab nthuav tawm tau thaum uas muab coj los sib piv qhov txawv nrog rau tus Vajtswv uas yug los ua neeg xwb. Yog tsis muaj qhov kev sib piv nrog rau tus Vajtswv uas yug los ua neeg, ces tej kev xav phem ntawm tib neeg yeej yuav muab nthuav tawm tsis tau li; muab ua lwm yam lus hais, yog tsis muaj qhov tseeb los ua ib tug qauv piv txwv, ces tej yam uas pom tsis meej ntawd yeej muab nthuav tawm tsis tau li. Tsis muaj leej twg yuav muaj cuab kav siv lus los ua qhov hauj lwm no tau li, thiab tsis muaj leej twg yuav muaj cuab kav siv lus los piav tau kom meej txog qhov hauj lwm no li. Tsuas yog Vajtswv Tus Kheej kiag xwb mas thiaj li muaj cuab kav ua tau Nws tus kheej tes hauj lwm, thiab tsis muaj leej twg yuav muaj cuab kav ua tes hauj lwm no sawv cev rau Nws tau li. Tsis hais tib neeg cov lus txawm yuav muaj ntau npaum li cas, los lawv yeej tsis muaj cuab kav yuav piav tau kom meej txog qhov muaj tiag thiab qhov uas ib txwm muaj ntawm Vajtswv li. Tib neeg ces tsuas muaj cuab kav paub Vajtswv yam muaj qab hau zog, thiab tsuas muaj cuab kav pom Nws tseeb zog xwb, yog hais tias Vajtswv tus kheej ua hauj lwm nrog tib neeg kiag thiab muab Nws tus duab thiab Nws tus kheej tso tag nrho rau tib neeg pom. Qhov tshwm sim no mas tsis muaj ib tug tib neeg uas muaj cev nqaij daim tawv yuav ua tau li. Muaj tseeb, Vajtswv tus Ntsujplig los kuj tsis muaj cuab kav yuav ua tau qhov tshwm sim no li thiab. Vajtswv muaj cuab kav cawm tau cov tib neeg qias vuab tsuab tawm ntawm Ntxwgnyoog txoj kev haub ntxias, tab sis tes hauj lwm no mas Vajtswv tus Ntsujplig yuav ua ncaj qha tsis tau; tab sis, nws tsuas yog ua tau los ntawm cev nqaij daim tawv uas Vajtswv tus Ntsujplig hnav xwb, los ntawm Vajtswv cev nqaij daim tawv uas yug los ua neeg xwb. Cev nqaij daim tawv no yog tib neeg thiab ho yog Vajtswv thiab, yog ib tug tib neeg uas muaj kev ua neej thiab kuj yog Vajtswv uas muaj hwj huaj qaum ntuj puv npo thiab. Thiab yog li ntawd, txawm hais tias cev nqaij daim tawv no tsis yog Vajtswv tus Ntsujplig, thiab txawv deb ntawm tus Ntsujplig, los nws yeej tseem yog Vajtswv Tus Kheej yug los ua neeg uas cawm tib neeg, tus uas yog tus Ntsujplig thiab kuj yog cev nqaij daim tawv thiab. Tsis hais Nws yuav raug hu li cas li, thaum kawg yeej tseem yog Vajtswv Tus Kheej uas cawm noob neej. Vim Vajtswv tus Ntsujplig mas cais tsis tau tawm ntawm cev nqaij daim tawv, thiab tes hauj lwm ntawm cev nqaij daim tawv kuj yog tes hauj lwm ntawm Vajtswv tus Ntsujplig; ces nws thiaj yog qhov hais tias tes hauj lwm no tsis yog siv lub koob npe ntawm tus Ntsujplig ua tiav, tab sis mas yog siv lub koob npe ntawm cev nqaij daim tawv ua tiav. Tes hauj lwm uas yuav tsum yog tus Ntsujplig ua ncaj qha ces tsis tas yuav muaj kev yug los ua neeg li, thiab tes hauj lwm uas cev nqaij daim tawv yuav tsum tau ua mas tus Ntsujplig ua tsis tau ncaj qha, thiab yuav tsum yog tus Vajtswv uas yug los ua neeg xwb mas thiaj ua tau. Qhov no yog qhov uas tes hauj lwm no yuav tsum tau muaj li no, thiab nws yog qhov uas cov tib neeg qias vuab tsuab yuav tsum tau muaj. Nyob rau hauv peb theem ntawm Vajtswv tes hauj lwm, tsuas muaj ib theem xwb thiaj li yog tus Ntsujplig ua ncaj qha, thiab ob theem seem ntawd ces yog tus Vajtswv uas yug los ua neeg ntawd ua, thiab tsis yog tus Ntsujplig ua ncaj qha. Tes hauj lwm ntawm Tiam Muaj Kev Cai uas yog tus Ntsujplig ua ntawd mas tsis muaj kev hloov tus moj yam qias vuab tsuab ntawm tib neeg, thiab nws yeej tsis muaj dab tsi cuam tshuam txog qhov uas yuav tsum kom tib neeg muaj kev paub txog Vajtswv. Tes hauj lwm ntawm Vajtswv cev nqaij daim tawv nyob rau Tiam Hmoov Hlub thiab Tiam Lub Nceeg Vaj, txawm li cas los xij, cuam tshuam txog tib neeg tus moj yam qias vuab tsuab thiab lawv qhov kev paub txog Vajtswv, thiab yog ib qho tseem ceeb thiab yuav tsum tau muaj nyob rau ntawm qhov kev cawm tib neeg. Yog li ntawd, cov noob neej qias vuab tsuab thiaj xav tau kev cawm dim ntawm tus Vajtswv uas yug los ua neeg ntau dua thiab xav tau tes hauj lwm uas tus Vajtswv uas yug los ua neeg ntawd ua ncaj qha ntau dua. Noob neej xav tau tus Vajtswv uas yug los ua neeg ntawd los saib xyuas lawv, txhawb nqa lawv, ywg dej rau lawv, pub zaub mov rau lawv noj, txiav txim thiab qhuab ntuas lawv, thiab lawv xav tau txoj hmoov hlub ntau dua thiab kev txhiv dim ntau dua los ntawm tus Vajtswv uas yug los ua neeg. Tsuas yog tus Vajtswv uas muaj cev nqaij daim tawv nkaus xwb thiaj li ua tau tus sib ntseeg siab rau tib neeg, tus neeg yug yaj rau tib neeg, ib qho kev pab uas muaj txhua lub sij hawm rau tib neeg, thiab tag nrho tej no ces yog qhov uas yuav tsum muaj ntawm kev yug los ua neeg niaj hnub no thiab nyob rau yav dhau los lawm.

Tib neeg raug Ntxwgnyoog muab ua qias vuab tsuab tag lawm thiab yog cov uas nyob siab tshaj plaws ntawm tag nrho tej uas Vajtswv tsim tawm los, yog li ntawd tib neeg thiaj li xav tau Vajtswv qhov kev cawm dim. Daim phiaj ntawm Vajtswv qhov kev cawm dim ces yog tib neeg, tsis yog Ntxwgnyoog, thiab qhov uas yuav raug cawm yog tib neeg lub cev nqaij daim tawv, thiab tib neeg tus ntsujplig, thiab tsis yog tus dab phem. Ntxwgnyoog yog daim phiaj rau Vajtswv qhov kev rhuav tshem kom puas tsuaj, tib neeg yog daim phiaj ntawm Vajtswv txoj kev cawm dim, thiab tib neeg lub cev nqaij daim tawv raug Ntxwgnyoog muab ua qias vuab tsuab tag lawm, yog li ntawd thawj tug uas yuav raug cawm ces yuav tsum yog tib neeg lub cev nqaij daim tawv. Tib neeg cev nqaij daim tawv tau raug ua qias vuab tsuab yam tob kawg nkaus, thiab nws tau rais mus ua ib yam uas tawm tsam Vajtswv, ua li ntawd ntau dhau heev lawm ces nws cia li tab meeg tawm tsam thiab tsis lees hais tias muaj Vajtswv lawm. Lub cev nqaij daim tawv qias vuab tsuab no mas tawv ncauj dhau heev lawm, thiab tsis muaj ib yam dab tsi uas yuav hais nyuab los sis hloov nyuab npaum li tus moj yam qias vuab tsuab ntawm cev nqaij daim tawv. Ntxwgnyoog los nkag rau hauv tib neeg cev nqaij daim tawv los do kev thab plaub, thiab nws siv tib neeg cev nqaij daim tawv mus cuam tshuam Vajtswv tes hauj lwm thiab tab kaum Vajtswv qhov phiaj xwm, thiab yog li ntawd tib neeg thiaj li rais mus ua Ntxwgnyoog, thiab rais mus ua Vajtswv tus yeeb ncuab lawm. Yog yuav kom tib neeg raug cawm, mas lawv yuav tsum xub raug txeeb kom tau tso. Nws yog vim qhov no es Vajtswv thiaj li sawv los txheem thiab los rau hauv tib neeg cev nqaij daim tawv los ua tes hauj lwm uas Nws npaj siab yuav ua, thiab los sib ntaus sib tua nrog Ntxwgnyoog. Nws lub hom phiaj ces yog kev cawm dim rau tib neeg, cov uas raug ua qias vuab tsuab tag lawm, thiab qhov kev tua yeej thiab kev rhuav tshem Ntxwgnyoog, tus uas ntxeev siab tawm tsam Nws. Nws tua yeej Ntxwgnyoog los ntawm Nws tes hauj lwm txeeb kom tau tib neeg, hos nyob rau tib lub sij hawm ntawd Nws cawm cov noob neej qias vuab tsuab. Yog li ntawd, nws yog ib teg hauj lwm uas thooj txhij ua tau ob lub hom phiaj. Nws ua hauj lwm nyob rau hauv cev nqaij daim tawv, thiab hais lus nyob rau hauv cev nqaij daim tawv, thiab ua tag nrho tes hauj lwm nyob rau hauv cev nqaij daim tawv es thiaj li sib tham nrog tib neeg tau zoo dua, thiab txeeb tau tib neeg zoo dua. Zaum kawg uas Vajtswv rais los muaj cev nqaij daim tawv, Nws tes hauj lwm thaum tiam kawg yuav raug muab xaus rau hauv cev nqaij daim tawv. Nws yuav muab tag nrho cov tib neeg cais raws li lawv hom, xaus tag nrho Nws qhov kev cawm tib neeg, thiab kuj xaus tag nrho Nws tes hauj lwm hauv cev nqaij daim tawv thiab. Tom qab tag nrho Nws tes hauj lwm hauv ntiaj teb los txog qhov xaus lawm, Nws yuav yeej tag nrho. Ua hauj lwm nyob rau hauv cev nqaij daim tawv, Vajtswv yuav txeeb tau noob neej tag nrho, thiab muab tau noob neej tag nrho. Qhov no tsis yog txhais tau hais tias tag nrho Nws qhov kev cawm tib neeg yuav los txog qhov xaus lawm los? Thaum Vajtswv xaus Nws tes hauj lwm hauv cev nqaij daim tawv, thaum uas Nws tau tua Ntxwgnyoog swb tag nrho lawm thiab tau yeej lawm, Ntxwgnyoog yuav tsis muaj lwm lub cib fim los muab tib neeg ua qias vuab tsuab ntxiv lawm. Tes hauj lwm ntawm kev yug los ua neeg thawj zaug ntawm Vajtswv mas yog kev txhiv dim thiab kev zam txim rau tib neeg tej kev txhaum. Tam sim no ces yog tes hauj lwm txeeb kom tau thiab muab kom tau tag nrho noob neej, es kom Ntxwgnyoog tsis txhob muaj ib txog kev twg los ua nws tes hauj lwm ntxiv lawm, thiab yuav swb tag nrho, thiab Vajtswv yuav tau yeej tag nrho. Qhov no yog tes hauj lwm ntawm lub cev nqaij daim tawv, thiab yog tes hauj lwm uas Vajtswv Tus Kheej ua kiag.

Thawj theem hauj lwm ntawm peb theem ntawm Vajtswv tes hauj lwm mas yog tus Ntsujplig ua ncaj qha, thiab tsis yog lub cev nqaij daim tawv ua. Tes hauj lwm kawg ntawm peb theem ntawm Vajtswv tes hauj lwm, txawm li cas los xij, mas yog tus Vajtswv uas yug los ua neeg ua, thiab tsis yog tus Ntsujplig ua ncaj qha. Tes hauj lwm ntawm kev txhiv dim ntawm theem nruab nrab ntawd mas yog tus Vajtswv nyob hauv lub cev nqaij daim tawv ua. Thoob plaws tes hauj lwm cawm tib neeg, tes hauj lwm tseem ceeb tshaj plaws ces yog cawm tib neeg tawm ntawm Ntxwgnyoog txoj kev haub ntxias. Tes hauj lwm tseem ceeb ces yog qhov kev txeeb kom tau tag nrho cov tib neeg qias vuab tsuab, ces thiaj li rov kho tau qhov kev hwm Vajtswv li qub nyob rau hauv cov tib neeg uas raug txeeb tau ntawd lub siab, thiab cia lawv tau lub neeg li ib txwm muaj, uas hais tau hais tias, lub neej li ib txwm muaj ntawm ib tug uas Vajtswv tsim tawm los. Tes hauj lwm no mas tseem ceeb heev, thiab nws yog lub plawv tseem ntsiab ntawm tes hauj lwm cawm tib neeg. Nyob rau hauv peb theem ntawm qhov kev cawm tib neeg, thawj theem ntawm tes hauj lwm ntawm Tiam Muaj Kev Cai mas nyob deb ntawm lub plawv tseem ntsiab ntawm tes hauj lwm kev cawm tib neeg lawm; nws tsuas muaj ib qho kev tshwm sim me me ntawm qhov kev cawm tib neeg xwb, thiab tsis yog qhov pib ntawm Vajtswv tes hauj lwm cawm tib neeg tawm los ntawm Ntxwgnyoog lub hwj chim. Thawj theem ntawm tes hauj lwm mas yog tus Ntsujplig ua ncaj qha vim yog, nyob rau hauv txoj cai, tib neeg tsuas paub yoog raws txoj cai xwb, thiab tib neeg tsis muaj qhov tseeb kom ntau zog, thiab vim tes hauj lwm hauv Tiam Muaj Kev Cai mas tsuas cuam tshuam me me nrog rau kev hloov nyob rau hauv tib neeg tus moj yam xwb, haj yam tsis cuam tshuam ntau txog tes hauj lwm uas yuav cawm tib neeg tawm hauv Ntxwgnyoog lub hwj chim li cas. Yog li ntawd Vajtswv tus Ntsujplig thiaj li ua theem hauj lwm uas yooj yim tshaj plaws no uas tsis cuam tshuam txog tib neeg tus moj yam qias vuab tsuab li. Theem hauj lwm no mas tsuas cuam tshuam me me rau lub plawv tseem ntsiab ntawm qhov kev cawm tib neeg xwb, thiab nws tsis muaj dab tsi ntau uas yuav zoo thooj li qhov kev cawm tib neeg yam muaj qib muaj duas, thiab yog li nws thiaj tsis tas yuav tsum Vajtswv rais los muaj cev nqaij daim tawv los ua Nws tes hauj lwm ntawd kiag. Tes hauj lwm uas tus Ntsujplig ua mas tsis qhia tawm thiab piav tsis tau li, thiab nws txaus ntshai heev thiab tib neeg txav tsis ti li; tus Ntsujplig mas tsis zoo ua tes hauj lwm cawm tib neeg ncaj qha, thiab tsis zoo pub txoj sia rau tib neeg ncaj qha. Qhov uas haum rau tib neeg tshaj plaws ces yog muab tes hauj lwm ntawm Ntsujplig hloov mus rau ib qho uas nyob ze rau tib neeg, ces hais tau hais tias, qhov uas haum rau tib neeg tshaj plaws ces yog kom Vajtswv rais los ua ib tug neeg dog dig, li sawv daws los ua Nws tes hauj lwm. Qhov no ces Vajtswv yuav tsum tau yug los ua neeg los sawv cev rau tus Ntsujplig nyob rau hauv Nws tes hauj lwm, thiab rau tib neeg, yuav tsis muaj txoj kev uas haum tshaj rau Vajtswv los ua hauj lwm lawm. Nyob rau ntawm peb theem ntawm tes hauj lwm, ob theem ces yog lub cev nqaij daim tawv ua, thiab ob theem no mas yog ob theem tseem ceeb rau ntawm tes hauj lwm cawm tib neeg. Ob qho kev yug los ua neeg mas puav leej sib koom thiab ib qho pab tau ib qho zoo kawg nkaus li. Thawj theem ntawm Vajtswv qhov kev yug los ua neeg npaj lub hauv paus kom ruaj khov rau theem thib ob, thiab nws kuj hais tau hais tias Vajtswv ob qho kev yug los ua neeg sib sau los ua ib qho puv nkaus thiab tsis yog tsis sib haum li. Ob theem ntawm Vajtswv tes hauj lwm no mas yog ua nyob rau hauv tus Vajtswv uas yug los ua neeg lub koob npe vim ob qho ntawd mas tseem ceeb heev rau tag nrho tes hauj lwm cawm tib neeg no. Yeej yuav luag hais tau hais tias, yog tsis muaj tes hauj lwm ntawm ob tug Vajtswv uas yug los ua neeg, tag nrho tes hauj lwm cawm tib neeg yuav los mus nres kiag cia xwb, thiab tes hauj lwm cawm noob neej ces yuav tsis muaj dab tsi tab sis tsuas yog lus qhuav xwb. Qhov uas seb tes hauj lwm no puas tseem ceeb los tsis tseem ceeb ces nyob rau ntawm qhov kev tau ntawm noob neej xwb, nyob rau qhov muaj tiag ntawm noob neej qhov kev phem kev qias, thiab nyob rau ntawm qhov uas seb Ntxwgnyoog qhov kev tsis mloog lus thiab nws qhov kev thab plaub rau tes hauj lwm ho loj npaum li cas thiab xwb. Tus yog uas yuav ua tau qhov dej num ces nyob ntawm tus yeeb yam ntawm qhov hauj lwm uas tus neeg ua hauj lwm ntawd ua, thiab qhov tseem ceeb ntawm qhov hauj lwm xwb. Thaum hais txog qhov tseem ceeb ntawm tes hauj lwm, hais txog qhov uas seb yuav siv txoj kev twg los ua—qhov hauj lwm uas Vajtswv tus Ntsujplig ua ncaj qha, los sis qhov hauj lwm uas tus Vajtswv yug los ua neeg ua, los sis qhov hauj lwm uas ua los ntawm tib neeg—thawj qhov uas yuav muab tshem tawm ces yog qhov hauj lwm uas ua los ntawm tib neeg, thiab, nyob ntawm tus yeeb yam ntawm qhov hauj lwm, thiab tus yeeb yam ntawm tus Ntsujplig tes hauj lwm piv rau qhov ntawm lub cev nqaij daim tawv, thaum kawg ces txiav txim siab hais tias qhov hauj lwm uas lub cev nqaij daim tawv ua mas muaj nuj nqis rau tib neeg dua li qhov hauj lwm uas tus Ntsujplig ua ncaj qha, thiab hais tias nws kuj muaj ntau yam pab tau dua. Qhov no yog Vajtswv qhov kev xav nyob rau thaum lub sij hawm uas Nws txiav txim siab hais tias ua yuav cia tes hauj lwm rau tus Ntsujplig ua los sis cia rau tus muaj lub cev nqaij daim tawv ua. Nws yeej muaj ib qho tseem ceeb thiab ib qho hauv paus rau txhua txhua theem ntawm tes hauj lwm. Tej ntawd mas tsis yog lam xav yam tsis muaj qab hau li, los sis tsis yog lam tau lam ua xwb; yeej muaj qee lub tswv yim rau tej ntawd. Qhov ntawd yog qhov tseeb ntawm Vajtswv tes hauj lwm. Nyob rau ib qho tshwj xeeb, nws tseem muaj Vajtswv tej phiaj xwm ntau tshaj nyob rau hauv tes hauj lwm loj uas tus Vajtswv uas yug los ua neeg ntawm tus kheej kiag ua nrog tib neeg thiab. Yog li ntawd, Vajtswv lub tswv yim thiab tag nrho Nws tus kheej kiag yeej muaj tshwm nyob rau hauv txhua txhua qhov kev ua, kev xav, thiab tswv yim hauv Nws tes hauj lwm; qhov no yog qhov uas yog Vajtswv uas khov dua thiab muaj qib muaj duas dua. Tej kev xav thiab tswv yim me me no mas yog tsis yooj yim rau tib neeg xav, thiab tsis yooj yim rau tib neeg ntseeg, thiab, tshaj qhov ntawd, tsis yooj yim rau tib neeg paub. Qhov hauj lwm uas tib neeg ua mas ua raws li lub txhooj dav dav xwb, ua yog, rau tib neeg, ces yeej txaus siab kawg nkaus lawm. Tab sis muab piv rau tes hauj lwm ntawm Vajtswv, ces yeej tseem sib txawv deb heev li; txawm hais tias Vajtswv txoj kev ua yeej loj heev thiab Vajtswv tes hauj lwm mas yeej yog ib qho uas loj heev li, los nyob tom qab tej ntawd ces yeej muaj yam kev npaj me me thiab npliag heev thiab tej txheej txheem uas tib neeg xav tsis txog li. Txhua theem ntawm Nws tes hauj lwm mas tsis yog ua raws lub txhooj nkaus xwb, tab sis txhua theem tseem muaj ntau yam uas siv tib neeg tej lus coj los piav tsis tau, thiab tej no yog tej yam uas tib neeg ntsia tsis pom. Tsis hais yuav yog tes hauj lwm ntawm tus Ntsujplig los sis tes hauj lwm ntawm tus Vajtswv uas yug los ua neeg, txhua qhov yeej muaj cov phiaj xwm ntawm Nws tes hauj lwm. Nws tsis lam ua hauj lwm yam tsis muaj laj thawj li, thiab Nws tsis ua tej hauj lwm uas tsis tseem ceeb. Thaum tus Ntsujplig ua hauj lwm ncaj qha, nws yog ua nrog Nws tej hom phiaj, thiab thaum Nws rais los ua tib neeg (uas hais tau hais tias, thaum Nws hloov Nws lub plhaub sab nraud) los ua hauj lwm, nws haj yam yog ua nrog Nws lub hom phiaj. Tseem yog vim dab tsi ntxiv thiab es Nws thiaj li hloov Nws lub koob npe? Vim dab tsi ntxiv thiab es Nws ho cia li rais kiag los ua ib tug neeg uas muab saib zoo li qis qis thiab raug tsim txom?

Nws tes hauj lwm nyob rau hauv cev nqaij daim tawv yog qhov tseem ceeb tshaj plaws, uas yog muab hais txog tes hauj lwm, thiab Tus uas thaum kawg es muab tes hauj lwm xaus kiag ces yog tus Vajtswv uas yug los ua neeg, thiab tsis yog tus Ntsujplig. Muaj ib txhia ntseeg hais tias tej zaum nyob rau ib lub sij hawm uas tsis paub meej ntawd ces Vajtswv tau los rau hauv ntiaj teb thiab tshwm los rau tib neeg pom, tom qab ntawd kiag ces Nws tus kheej yuav txiav txim rau tag nrho noob neej, sim lawv ib leeg zuj zus yam tsis pub ib tug seem li. Cov uas xav li no ces tsis paub theem ntawm tes hauj lwm no ntawm qhov kev yug los ua neeg. Vajtswv tsis txiav txim rau tib neeg ib leeg zuj zus, thiab Nws tsis sim tib neeg ib tug zuj zus; ua li ntawd ces yuav tsis yog tes dej num ntawm kev txiav txim. Tsis yog tej kev qias vuab tsuab ntawm tag nrho noob neej zoo ib yam nkaus los? Lub ntsiab tseeb ntawm tag nrho noob neej tsis zoo ib yam los? Qhov uas raug txiav txim rau yog noob neej lub ntsiab tseeb uas qias vuab tsuab, tib neeg lub ntsiab tseeb uas raug Ntxwgnyoog muab ua qias vuab tsuab, thiab tag nrho tej kev txhaum ntawm tib neeg. Vajtswv tsis txiav txim rau tej kev txhaum me me thiab tsis tseem ceeb ntawm tib neeg. Tes dej num ntawm kev txiav txim mas yog ib qho qauv sawv cev, thiab nws tsis yog yuav muab ua rau ib tug neeg twg nkaus xwb. Tab sis, nws yog tes hauj lwm uas ib pawg neeg raug txiav txim kom sawv cev tau qhov kev txiav txim rau tag nrho noob neej. Qhov uas Nws tus kheej ua kiag Nws tes hauj lwm rau ib pab neeg, tus Vajtswv nyob rau hauv cev nqaij daim tawv siv Nws qhov hauj lwm los sawv cev rau qhov hauj lwm ntawm tag nrho noob neej, tom qab qhov uas nws maj mam nthuav dav tawm. Qhov no kuj yog qhov uas tes dej num ntawm kev txiav txim zoo li ntawd kiag thiab. Vajtswv tsis txiav txim rau ib hom neeg los sis ib pab neeg twg, tab sis mas txiav txim rau txoj kev tsis ncaj ncees ntawm tag nrho noob neej—tib neeg qhov kev tawm tsam Vajtswv, piv txwv, tib neeg qhov kev tsis hwm Nws, los sis tib neeg qhov kev thab plaub rau Vajtswv tes hauj lwm, thiab ntxiv mus. Qhov uas raug txiav txim rau yog tib neeg lub ntsiab tseeb uas tawm tsam Vajtswv, thiab qhov hauj lwm no yog kev txeeb tau nyob rau tiam kawg. Qhov hauj lwm thiab txoj lus ntawm tus Vajtswv uas yug los ua neeg uas tib neeg ua tim khawv rau ntawd ces yog tes dej num ntawm kev txiav txim nyob rau ntawm lub zwm txwv loj dawb paug nyob rau thaum tiam kawg, uas cov tib neeg yav dhau los muab xav tau rau hauv nruab siab. Tes hauj lwm uas tus Vajtswv uas yug los ua neeg tab tom ua no ces yog kiag kev txiav txim rau ntawm lub zwm txwv loj dawb paug ntawd. Tus Vajtswv uas yug los ua neeg niaj hnub no ces yog tus Vajtswv uas txiav txim rau tag nrho noob neej nyob rau tiam kawg. Lub cev nqaij daim tawv no thiab Nws tes hauj lwm, Nws txoj lus, thiab tag nrho Nws tus moj yam ces yog qhov muaj tag nrho ntawm Nws tus moj yam. Txawm hais tias tus ciam ntawm Nws tes hauj lwm yeej muaj chaw kawg, thiab tsis cuam tshuam ncaj qha rau tag nrho lub qab ntuj khwb, los lub ntsiab tseeb ntawm tes hauj lwm txiav txim yeej yog qhov kev txiav txim ncaj qha rau tag nrho noob neej—tsis yog ua rau cov neeg uas raug xaiv tseg nyob rau Suav Teb nkaus xwb, los sis tsis yog ua rau ib co neeg tsawg tsawg xwb. Nyob rau thaum ua Vajtswv tes hauj lwm nyob rau hauv lub cev nqaij daim tawv, txawm hais tias tus ciam ntawm tes hauj lwm yeej tsis cuam tshuam rau tag nrho lub qab ntuj khwb, los nws yeej sawv cev rau tes hauj lwm ntawm tag nrho qab ntuj khwb, thiab tom qab Nws muab tes hauj lwm xaus nyob rau hauv tus ciam ntawm Nws lub cev nqaij daim tawv lawm, Nws yuav nthuav tes hauj lwm no mus kom thoob plaws lub qab ntuj no rau tam sim ntawd, zoo ib yam nkaus li txoj moo zoo ntawm Yexus nthuav tawm mus thoob plaws lub qab ntuj khwb tom qab uas Nws tau sawv hauv qhov tuag rov los thiab nce mus saum ntuj lawm. Tsis hais yuav yog tes hauj lwm ntawm tus Ntsujplig los sis tes hauj lwm ntawm tus Vajtswv uas yug los ua neeg li, nws yog tes hauj lwm uas ua nyob rau hauv tus ciam uas muaj chaw kawg, tab sis yog qhov sawv cev rau tes hauj lwm ntawm tag nrho lub qab ntuj khwb. Nyob rau thaum tiam kawg, Vajtswv ua Nws tes hauj lwm los ntawm kev tshwm sim rau hauv Nws lub koob npe uas yug los ua neeg, thiab tus Vajtswv uas nyob rau hauv cev nqaij daim tawv yog tus uas txiav txim rau tib neeg nyob rau ntawm lub zwm txwv loj dawb paug. Tsis hais Nws yuav yog tus Ntsujplig xwb los sis muaj cev nqaij daim tawv li, Nws tus uas ua tes dej num ntawm kev txiav txim ces yog tus Vajtswv uas txiav txim rau noob neej nyob rau thaum tiam kawg. Qhov no ces yog tshab txhais raws li Nws tes hauj lwm, thiab nws tsis yog tshab txhais raws li Nws qhov kev tshwm sim sab nraud los sis ntau yam xwm txheej sab nraud. Txawm hais tias tib neeg yeej zais ntshis kev xav phem txog tej lus no tuaj nruab siab, los yeej tsis muaj leej twg yuav tsis lees qhov tseeb ntawm tus Vajtswv uas yug los ua neeg qhov kev txiav txim thiab kev txeeb tau tib neeg tag nrho. Tsis hais tib neeg yuav xav li cas rau qhov no li, qhov tseeb, ces thaum kawg, yeej yog qhov tseeb. Tsis muaj leej twg yuav hais tau hais tias “Tes hauj lwm no yog Vajtswv ua, tab sis tus hauv cev nqaij daim tawv tsis yog Vajtswv.” Qhov no mas tsis muaj qab hau li, vim tes hauj lwm no mas tsis muaj leej twg ua tau li tshwj tsis yog tus Vajtswv hauv cev nqaij daim tawv ua. Vim tes hauj lwm no twb raug ua tiav tag lawm, tom qab tes hauj lwm no ces tes hauj lwm ntawm Vajtswv qhov kev txiav txim rau tib neeg yuav tsis rov tshwm sim muaj zaum ob lawm; Vajtswv nyob rau hauv Nws qhov kev yug los ua neeg zaum ob ces twb muab tag nrho tes hauj lwm ntawm tag nrho qhov kev cawm tib neeg xaus tseg lawm, thiab yuav tsis muaj theem thib plaub ntawm Vajtswv tes hauj lwm lawm. Vim cov uas raug txiav txim rau yog tib neeg, cov tib neeg uas muaj cev nqaij daim tawv thiab tau raug ua qias vuab tsuab tag lawm, thiab nws tsis yog Ntxwgnyoog tus ntsujplig uas raug txiav txim rau ncaj qha, yog li ntawd thiaj li tsis ua tes dej num ntawm kev txiav txim nyob rau sab ntsujplig, tab sis tsuas yog nrog rau tib neeg xwb.

Tsis muaj leej twg haum tshaj, thiab tsim nyog tshaj, li tus Vajtswv nyob hauv cev nqaij daim tawv rau qhov kev txiav txim rau tej kev qias vuab tsuab ntawm tib neeg cev nqaij daim tawv lawm. Yog Vajtswv tus Ntsujplig ua tes hauj lwm txiav txim no ncaj qha, ces nws yuav tsis raug nrhab tes hlo lees txais li. Tshaj qhov ntawd, qhov hauj lwm zoo li ntawd yuav yog ib qho tsis yooj yim rau tib neeg txais yuav, vim tus Ntsujplig tsis muaj cuab kav yuav los ntsib tib neeg tim ntsej tim muag, thiab vim yog qhov no, tej yam tshwm sim uas yuav tsis tshwm sim tam sid, tib neeg yuav haj yam tsis muaj cuab kav pom Vajtswv tus moj yam uas hloov tsis tau ntawd kom tseeb zog. Ntxwgnyoog mas tsuas yuav swb tag nrho tau yog hais tias tus Vajtswv nyob hauv cev nqaij daim tawv txiav txim rau qhov kev qias vuab tsuab ntawm noob neej nkaus xwb. Zoo ib yam nkaus li tib neeg ces thiaj muaj qhov kev ua neej, tus Vajtswv hauv cev nqaij daim tawv muaj peev xwm txiav txim tau rau tib neeg txoj kev tsis ncaj ncees; qhov no yog qhov cim ntawm Nws qhov kev dawb huv xeeb txawm, thiab ntawm Nws qhov kev tsis dog dig. Tsuas yog Vajtswv xwb thiaj li tsim nyog, thiab nyob rau tes dej num los mus, txiav txim rau tib neeg, vim Nws muaj qhov tseeb, thiab txoj kev ncaj ncees, thiab yog li ntawd Nws thiaj muaj cuab kav txiav txim rau tib neeg. Cov uas tsis muaj qhov tseeb thiab txoj kev ncaj ncees mas tsis tsim nyog yuav txiav txim rau lwm tus li. Yog Vajtswv tus Ntsujplig ua tes hauj lwm no, ces nws yuav tsis yog qhov kev yeej Ntxwgnyoog. Tus Ntsujplig mas yeej xeeb txawm nyob siab dua tej neeg txawj tuag, thiab Vajtswv tus Ntsujplig mas yeej xeeb txawm dawb huv, thiab yeej lub cev nqaij daim tawv. Yog tus Ntsujplig ua tes hauj lwm no ncaj qha, Nws yuav tsis muaj cuab kav txiav txim rau tib neeg qhov kev tsis mloog lus thiab tsis muaj cuab kav nthuav tawm tag nrho tib neeg tej kev tsis ncaj ncees. Vim tes dej num ntawm kev txiav txim kuj raug ua los ntawm tib neeg qhov kev xav phem txog Vajtswv, thiab tib neeg yeej tsis tau muaj kev xav phem txog tus Ntsujplig li, thiab yog li ntawd ces tus Ntsujplig thiaj li tsis muaj cuab kav yuav nthuav tawm txog tib neeg txoj kev tsis ncaj ncees ntawd zoo dua, haj yam nthuav qhia tag nrho tej kev tsis ncaj ncees li ntawd tsis tau. Tus Vajtswv uas yug los ua neeg yog yeeb ncuab rau tag nrho cov uas tsis paub Nws. Los ntawm qhov kev txiav txim rau tib neeg txoj kev xav phem thiab kev tawm tsam Nws, ces Nws nthuav tawm tag nrho noob neej tej kev tsis mloog lus. Tej yam tshwm sim ntawm Nws tes hauj lwm nyob rau hauv cev nqaij daim tawv mas haj yam pom tseeb dua tej uas tau los ntawm tus Ntsujplig tes hauj lwm. Thiab yog li ntawd, qhov kev txiav txim rau tag nrho noob neej thiaj li tsis yog los ntawm tes hauj lwm uas tus Ntsujplig ua ncaj qha tab sis yog tes hauj lwm ntawm tus Vajtswv uas yug los ua neeg. Tus Vajtswv nyob rau hauv cev nqaij daim tawv mas tib neeg ntsia pom thiab kov tau, thiab tus Vajtswv nyob rau hauv cev nqaij daim tawv mas muaj cuab kav muab tau tib neeg tag nrho. Nyob rau hauv lawv qhov kev sib raug zoo nrog rau tus Vajtswv nyob hauv cev nqaij daim tawv, tib neeg mus ntawm qhov kev tawm tsam mus rau qhov kev mloog lus, mus ntawm kev tsim txom mus rau kev lees txais, mus ntawm kev xav phem mus rau kev paub, thiab mus ntawm kev tsis lees txais mus rau kev hlub—tej no yog tej yam tshwm sim ntawm tes hauj lwm ntawm tus Vajtswv ua yug los ua neeg. Tib neeg tsuas raug cawm dim los ntawm kev lees txais Nws qhov kev txiav txim nkaus xwb, tib neeg tsuas maj mam los paub Nws los ntawm tej lus ntawm Nws lub qhov ncauj xwb, tib neeg raug Nws txeeb tau nyob rau thaum lawv muaj kev tawm tsam Nws, thiab lawv tau txais kev pab txoj sia los ntawm Nws rau thaum txais yuav Nws qhov kev qhuab ntuas. Tag nrho tes hauj lwm no ces yog tes hauj lwm ntawm tus Vajtswv hauv cev nqaij daim tawv, thiab tsis yog tes hauj lwm ntawm tus Vajtswv hauv Nws lub koob npe li tus Ntsujplig. Tes hauj lwm uas tus Vajtswv uas yug los ua neeg ua mas yog tes hauj lwm loj tshaj plaws, thiab tes hauj lwm tob tshaj plaws, thiab qhov tseem ceeb tshaj ntawm peb theem ntawm Vajtswv tes hauj lwm ces yog ob theem uas yog tes hauj lwm ntawm tus Vajtswv uas yug los ua neeg. Tib neeg qhov kev qias vuab tsuab uas tob kawg nkaus ntawd yog ib yam thaiv kev rau tus Vajtswv uas yug los ua neeg ntawd tes hauj lwm. Nyob rau ib qho kiag, mas yog tes hauj lwm ua rau ntawm cov neeg thaum tiam kawg ntawd mas nyuab kawg nkaus, thiab ib ncig ntawd los yeej muaj yeeb ncuab phem kawg nkaus, thiab qhov peev xwm ntawm txhua hom neeg ntawd los muaj tsawg heev li. Tab sis nyob rau qhov kawg ntawm tes hauj lwm no, nws yeej tseem yuav ua tau qho yam tshwm sim uas tsim nyog, yam tsis muaj ib qho uas tsis zoo li; qhov no yog qhov tshwm sim los ntawm tes hauj lwm ntawm lub cev nqaij daim tawv, thiab qhov tshwm sim no mas ua tau rau neeg ntseeg dua qhov uas tau los ntawm tes hauj lwm ntawm tus Ntsujplig. Peb theem ntawm Vajtswv tes hauj lwm yuav raug muab xaus rau hauv cev nqaij daim tawv, thiab tej ntawd yuav tsum tau raug xaus los ntawm tus Vajtswv uas yug los ua neeg. Qhov hauj lwm tseem ceeb tshaj thiab qhov yuav tsum tau muaj ces yog ua tiav nyob rau hauv cev nqaij daim tawv, thiab tib neeg qhov kev cawm dim mas yuav tsum yog tus Vajtswv hauv cev nqaij daim tawv ntawd tus kheej ua kiag xwb. Txawm hais tias tag nrho noob neej xav hais tias tus Vajtswv hauv cev nqaij daim tawv zoo li tsis muaj dab tsi cuam tshuam rau tib neeg, qhov tseeb ces lub cev nqaij daim tawv no txhawj xeeb txog txoj hmoo thiab qhov kev tshwm sim muaj nyob ntawm tag nrho noob neej sawv daws.

Txhua txhua theem ntawm Vajtswv tes hauj lwm mas yog ua rau tag nrho noob neej thiab ua taw ncaj qha rau tag nrho noob neej xwb. Txawm hais tias nws yog Nws tes hauj lwm hauv cev nqaij daim tawv, los nws yeej tseem yog ua taw ncaj qha rau tag nrho noob neej sawv daws xwb; Nws yog tus Vajtswv rau tag nrho noob neej sawv daws, thiab Nws yog tus Vajtswv rau tag nrho tej uas raug tsim tawm thiab tej uas tsis yog raug tsim tawm tib si. Txawm hais tias Nws tes hauj lwm nyob rau hauv cev nqaij daim tawv mas yeej muaj tus ciam kem yam muaj chaw kawg me ntsis xwb, los txhua zaum uas Nws rais los muaj cev nqaij daim tawv los ua Nws tes hauj lwm ces Nws yeej xaiv ib daim phiaj ntawm Nws tes hauj lwm uas sawv cev rau ib yam twg tau zoo heev; Nws tsis lam xaiv ib pab neeg dog dig thiab tsis tseem ceeb dab tsi los ua hauj lwm nrog rau li, tab sis xaiv ib pab neeg ua cov sawv cev rau Nws tes hauj lwm hauv cev nqaij daim tawv los ua daim phiaj rau Nws tes hauj lwm. Pab neeg no raug xaiv vim yog tus ciam ntawm Nws tes hauj lwm nyob rau hauv cev nqaij daim tawv ntawd mas muaj chaw kawg, thiab yeej raug npaj cia kiag rau Nws cev nqaij daim tawv uas yug los rau ntawd, thiab raug xaiv kiag cia rau Nws tes hauj lwm hauv cev nqaij daim tawv. Vajtswv qhov kev xaiv cov phiaj rau Nws tes hauj lwm mas tsis yog lam xaiv yam tsis muaj hauv paus hauv ntsis, tab sis yog ua raws nraim li lub txhooj: Daim phiaj ntawm tes hauj lwm mas yuav tsum muaj txiaj ntsig rau tes hauj lwm ntawm tus Vajtswv hauv cev nqaij daim tawv, thiab yuav tsum muaj cuab kav sawv cev tau rau noob neej tag nrho. Piv txwv, cov neeg Yudais muaj cuab kav sawv cev rau tag nrho noob neej nyob rau qhov kev lees txais qhov kev txhiv dim tus kheej los ntawm Yexus, thiab cov neeg Suav muaj cuab kav sawv cev tau rau tag nrho noob neej rau qhov kev lees txais qhov kev txeeb tau tus kheej los ntawm tus Vajtswv uas yug los ua neeg. Yeej muaj ib qho hauv paus keeb cag rau cov neeg Yudais qhov kev sawv cev tag nrho rau noob neej, thiab nws kuj muaj ib qho hauv paus keeb cag rau cov neeg Suav qhov kev sawv cev tag nrho rau noob neej nyob rau qhov kev lees txais qhov kev txeeb tau tus kheej los ntawm Vajtswv. Tsis muaj dab tsi uas yuav nthuav tawm tau txog qhov tseem ceeb ntawm kev txhiv dim ntau dua li tes dej num ntawm kev txhiv dim uas ua nrog rau cov neeg Yudais, thiab tsis muaj dab tsi uas yuav nthuav tawm tau txog qhov kom ntxaws ntxaws thiab qhov ua tiav hlo ntawm qhov kev txeeb tau tshaj qhov kev txeeb tau uas ua nrog rau cov neeg Suav. Tes hauj lwm thiab txoj lus ntawm tus Vajtswv uas yug los ua neeg mas zoo li tsuas tsom ncaj qha rau ib pab neeg me me xwb, tab sis qhov tseeb, mas Nws tes hauj lwm nrog rau pab neeg me me no ces yog tes hauj lwm rau tag nrho lub qab ntuj khwb, thiab Nws txoj lus ces hais ncaj qha rau noob neej tag nrho. Tom qab Nws tes hauj lwm hauv cev nqaij daim tawv los txog qhov xaus lawm, cov uas caum Nws yuav pib muab tes hauj lwm uas Nws tau ua ntawd coj mus nthuav tawm. Qhov zoo tshaj plaws ntawm Nws tes hauj lwm hauv cev nqaij daim tawv ces yog qhov uas Nws muaj cuab kav tseg tej lus meej meej thiab kev zoo siab, thiab Nws txoj kev xav uas tshwj tseg rau noob neej ntawd rau cov uas caum Nws, es kom tom qab ntawd cov neeg caum Nws thiaj tshaj tau mus lawm tom ntej kom meej meej thiab ruaj khov tag nrho Nws tes hauj lwm hauv cev nqaij daim tawv ntawd, thiab Nws txoj kev xav rau tag nrho noob neej, mus rau cov uas lees txais txoj kev no. Tsuas yog tes hauj lwm ntawm tus Vajtswv hauv cev nqaij daim tawv nrog rau tib neeg xwb mas thiaj li ua tau qhov tseeb txog Vajtswv qhov kev nrog thiab nyob ua ke nrog tib neeg. Tsuas yog qhov hauj lwm no xwb mas thiaj li ua tau kom tib neeg qhov kev ntshaw pom Vajtswv lub ntsej muag, ua tim khawv rau Vajtswv tes hauj lwm, thiab hnov kiag Vajtswv cov lus ntawd tshwm sim. Tus Vajtswv uas yug los ua neeg coj tau qhov xaus los rau ib tiam thaum uas tsuas yog Yehauvas lub nrab qaum thiaj li tshwm sim rau tib neeg pom xwb, thiab Nws kuj muab tiam uas tib neeg ntseeg tus Vajtswv uas pom tsis meej ntawd xaus tseg tib si. Nyob rau ib qho ces, tes hauj lwm ntawm tus Vajtswv uas yug los ua neeg zaum kawg ntawd tes hauj lwm coj tau tag nrho noob neej mus rau ib tiam uas muaj tseeb dua, muaj qab hau dua, thiab zoo nkauj dua. Nws tsis yog muab tiam muaj kev cai thiab tej kev qhuab qhia xaus tseg xwb tab sis, qhov tseem ceeb tshaj, Nws nthuav tawm rau noob neej txog ib tug Vajtswv uas muaj tseeb thiab zoo li sawv daws, tus uas ncaj ncees thiab dawb huv, tus uas qhib txoj kev npaj cawm tib neeg thiab tus uas qhia tau kom pom txog tej lus zais tob thiab txoj hau kev kawg ntawm noob neej, tus uas tsim noob neej thiab coj ib qho chaw xaus los rau tes hauj lwm cawm tib neeg, thiab tus uas tau nkaum twj ywm los tau ntau txhiab xyoo lawm. Nws muab tiam ntawm tej uas pom tsis meej coj los xaus tseg kiag, Nws xaus tiam uas tag nrho noob neej xav pom Vajtswv lub ntsej muag tab sis tsis muaj cuab kav pom, Nws xaus tiam uas tag nrho noob neej teev tiam Ntxwgnyoog, thiab Nws coj tag nrho noob neej dhau plaws mus rau ib tiam tshiab tag nrho. Tag nrho tej no ces yog qhov tshwm sim los ntawm tes hauj lwm ntawm tus Vajtswv hauv cev nqaij daim tawv uas hloov chaw rau Vajtswv tus Ntsujplig. Thaum Vajtswv ua hauj lwm nyob rau hauv Nws cev nqaij daim tawv, cov uas caum Nws ces tsis nrhiav thiab cev tes xuas nrhiav tej yam uas zoo li muaj thiab ho tsis muaj thiab, thiab lawv tseg kiag tej kev khwv yees txog tus Vajtswv uas pom tsis meej tej kev xav lawm. Thaum Vajtswv nthuav tawm Nws tes hauj lwm nyob rau hauv cev nqaij daim tawv, cov uas caum Nws yuav muab tes hauj lwm uas Nws tau ua nyob rau hauv cev nqaij daim tawv ntawd tshaj tawm mus rau txhua txoj kev ntseeg thiab txhua pab ntseeg, thiab lawv yuav hais qhia tag nrho Nws tej lus mus kom thoob plaws rau noob neej cov pob ntseg. Tag nrho tej uas cov neeg tau txais Nws txoj moo zoo ntawd tau hnov ces yuav yog qhov tseeb txog Nws tes hauj lwm, yuav yog tej uas tib neeg pom kiag thiab hnov kiag, thiab yuav yog qhov tseeb thiab tsis yog lus xaiv lus ncua. Tej qhov tseeb no yog qhov pov thawj uas Nws nthuav tawm tes hauj lwm, thiab tej no kuj yog tej cuab yeej uas Nws siv los nthuav tawm tes hauj lwm. Yog tsis muaj pov thawj txog qhov tseeb, Nws txoj moo zoo yuav tsis raug nthuav tawm kom thoob txhua lub teb chaws thiab mus rau txhua txhia qhov chaw; yog tsis muaj qhov tseeb es tsuas yog tib neeg qhov kev xav hauv siab xwb, ces Nws yuav tsis muaj cuab kav ua tau tes hauj lwm txeeb kom tau tag nrho lub qab ntuj khwb. Tus Ntsujplig mas tib neeg chwv tsis tau, thiab tib neeg ntsia tsis pom, thiab tes hauj lwm ntawm tus Ntsujplig mas tsis muaj cuab kav yuav tseg rau tej pov thawj los sis qhov tseeb txog Vajtswv tes hauj lwm rau tib neeg. Tib neeg yuav tsis pom Vajtswv lub ntsej muag tiag tiag, lawv yuav ntseeg ib tug Vajtswv uas pom tsis meej uas tsis muaj tiag ntawd tas mus li xwb. Tib neeg yuav tsis muaj hnub pom Vajtswv lub ntsej muag, los sis tib neeg yuav tsis muaj hnub hnov tej lus uas Vajtswv tus kheej hais kiag. Tib neeg txoj kev xav hauv nruab siab ces, txawm li cas los xij, yeej khoob lug tsis muaj dab tsi li, thiab yuav hloov tsis tau Vajtswv lub ntsej muag tseeb; tus moj yam xeeb txawm ntawm Vajtswv, thiab tes hauj lwm ntawm Vajtswv Tus Kheej kiag, mas tib neeg yuav ua txuj qog ua tsis tau. Tsuas yog tus Vajtswv uas yug los ua neeg los ua kiag Nws tes hauj lwm nrog tib neeg xwb mas thiaj li coj tau tus Vajtswv saum ntuj ceeb tsheej uas ntsia tsis pom thiab Nws tes hauj lwm los rau hauv ntiaj teb no. Qhov no yog txoj kev uas zoo tshaj plaws rau Vajtswv los tshwm sim rau tib neeg, qhov uas tib neeg pom Vajtswv thiab los paub Vajtswv lub ntsej muag tseeb, thiab nws yuav ua tsis tau los ntawm ib tug Vajtswv uas tsis tau yug los ua neeg. Tau los ua Nws tes hauj lwm los rau theem no, Vajtswv tes hauj lwm ces twb yeej tau qhov tshwm sim zoo tshaj plaws lawm, thiab tau yog ib qho uas ua tau tiav log lawm. Tes hauj lwm ntawm Vajtswv tus kheej nyob rau hauv cev nqaij daim tawv ces twb ua tiav li cuaj caum feem pua ntawm tag nrho tes hauj lwm ntawm Nws qhov kev cawm tib neeg lawm. Lub cev nqaij daim tawv no muab tau ib qho chaw pib zoo dua rau tag nrho Nws tes hauj lwm, thiab ib qho ntsiab lus rau tag nrho Nws tes hauj lwm, thiab tau tshaj tawm tag nrho Nws tes hauj lwm, thiab tau muab ib qho kev txhawb nqa ntxaws ntxaws rau tag nrho tes hauj lwm no. Yog li ntawd txij no mus, nws yuav tsis muaj ib tug Vajtswv yug los ua neeg los ua theem plaub ntawm Vajtswv tes hauj lwm lawm, thiab yuav tsis muaj ib qho dej num phim hwj rau ib tug Vajtswv uas yug los ua neeg zaum peb lawm.

Txhua txhua theem ntawm tus Vajtswv hauv cev nqaij daim tawv sawv cev rau Nws tes hauj lwm ntawm tag nrho tiam ntawd, thiab nws tsis yog sawv cev rau ib lub sij hawm nkaus xwb, li tib neeg tej hauj lwm. Thiab yog li ntawd ces qhov xaus ntawm tes hauj lwm ntawm Nws qhov kev yug los ua neeg zaum kawg no tsis tau txhais hais tias Nws tes hauj lwm tau los txog ib qho xaus tag nrho lawm, vim Nws tes hauj lwm hauv cev nqaij daim tawv sawv cev tag nrho rau ib tiam, thiab tsis yog sawv cev rau lub caij nyoog uas Nws ua tej hauj lwm hauv cev nqaij daim tawv nkaus xwb. Nws tsuas yog hais tias Nws tau ua tiav tag nrho Nws tes hauj lwm rau tiam ntawd nyob rau lub sij hawm uas Nws nyob rau hauv cev nqaij daim tawv xwb, tom qab uas nws tau raug nthuav tawm mus thoob plaws txhua txhia qhov chaw. Tom qab uas tus Vajtswv yug los ua neeg ua Nws tes hauj lwm qhuab qhia tiav lawm, Nws yuav muab Nws tes hauj lwm yav tom ntej cob rau cov uas caum Nws. Nyob rau qhov no, Nws tes hauj lwm rau tag nrho tiam ntawd thiaj li raug ua ntxiv mus yam tsis tu ncua li. Tes hauj lwm ntawm tag nrho tiam ntawm kev yug los ua neeg ntawd mas tsuas muab xam hais tias ua tiav rau thaum uas nws raug muab nthuav tawm mus thoob plaws lub qab ntuj khwb no lawm xwb. Tes hauj lwm ntawm tus Vajtswv uas yug los ua neeg pib dua ib tiam tshiab, thiab cov uas ua Nws tes hauj lwm ntxiv mus ces yog cov uas raug Nws siv. Tes hauj lwm uas tib neeg ua puav leej nyob tag nrho hauv tes hauj lwm qhuab qhia ntawm tus Vajtswv hauv cev nqiaj daim tawv, thiab nws tsis muaj cuab kav yuav ua tau mus dhau tus ciam no. Yog hais tias tus Vajtswv uas yug los ua neeg tsis los ua Nws tes hauj lwm, tib neeg yuav tsis muaj cuab kav muab tiam qub coj los xaus tseg thiab yuav tsis muaj cuab kav coj tau ib tiam tshiab los. Tes hauj lwm uas tib neeg ua ces tsuas nyob rau hauv qhov deb ntawm qhov pib rau qhov xaus ntawm lawv tes dej num uas lawv muaj cuab kav ua tau li ib tug tib neeg ua xwb, thiab nws tsis yog sawv cev rau Vajtswv tes hauj lwm. Tsuas yog tus Vajtswv uas yug los ua neeg nkaus xwb mas thiaj li muaj cuab kav los thiab ua tes hauj lwm uas Nws tsim nyog ua ntawd kom tiav hlo thiab, dhau Nws lawm, tsis muaj leej twg yuav ua tau tes hauj lwm no sawv cev rau Nws li. Muaj tseeb, qhov Kuv hais no ces yog hais txog tes hauj lwm ntawm kev yug los ua neeg. Tus Vajtswv uas yug los ua neeg xub ua ib kauj ruam ntawm tes hauj lwm uas tsis zoo raws li tib neeg tej kev xav phem, tom qab uas Nws ua hauj lwm ntau uas tsis zoo raws li tib neeg tej kev xav phem. Lub hom phiaj ntawm tes hauj lwm ces yog kev txeeb kom tau tib neeg. Nyob rau ib qho, mas Vajtswv qhov kev yug los ua neeg ntawd tsis zoo li tib neeg qhov kev xav, ntxiv rau qhov uas Nws ua tej hauj lwm ntau tshaj uas tsis zoo li tib neeg qhov kev xav phem, thiab yog li tib neeg thiaj li haj yam muaj qhov kev xav phem txog Nws. Nws tsuas ua tes hauj lwm txeeb kom tau nrog cov neeg uas muaj kev xav ntau txog Nws yam suav tsis txheeb li. Tsis hais lawv yuav ua li cas rau Nws li, thaum uas Nws ua Nws tes hauj lwm qhuab qhia tag lawm, ces tag nrho txhua tus neeg yuav yog cov pej xeem rau Nws lub teb chaws. Qhov tseeb ntawm tes hauj lwm no mas tsis yog tshwm hauv cov neeg Suav xwb, tab sis kuj sawv cev rau qhov uas tag nrho noob neej yuav raug txeeb tau thiab. Tej yam tshwm sim uas ua tau nyob rau ntawm cov neeg no mas yog ib qho xub tshwm sim ua ntej tej yam tshwm sim uas yuav tau los ntawm tag nrho noob neej, thiab tej yam tshwm sim ntawm tes hauj lwm uas Nws ua nyob rau yav tom ntej mas yuav haj yam tshaj tej yam tshwm sim ntawm cov neeg no. Tes hauj lwm ntawm tus Vajtswv hauv cev nqaij daim tawv mas tsis cuam tshuam rau suab paj nruag, los sis nws tsis khaub zig nyob rau hauv tej yam tsis muaj qab hau. Nws muaj tseeb thiab muaj tiag, thiab nws yog tes hauj lwm uas ib thiab ib muaj ob. Nws tsis raug muab zais ntawm leej twg li, los sis nws tsis dag leej twg li. Qhov tib neeg pom ces yeej yog tej yam muaj tiag thiab muaj tseeb, thiab qhov uas tib neeg tau ces yog qhov tseeb tiag thiab kev paub. Thaum tes hauj lwm xaus lawm, tib neeg yuav muaj qhov kev paub tshiab txog Nws, thiab cov uas yeej caum nrhiav tiag ces yuav tsis muaj kev xav phem txog Nws lawm. Qhov no mas tsis yog qhov tshwm sim los ntawm Nws tes hauj lwm rau cov neeg Suav nkaus xwb, tab sis kuj sawv cev rau qhov kev tshwm sim los ntawm Nws tes hauj lwm txeeb kom tau tag nrho noob neej, vim tsis muaj dab tsi yuav muaj txiaj ntsig tshaj rau tes hauj lwm txeeb kom tau noob neej tag nrho li lub cev nqaij daim tawv no, thiab tes hauj lwm ntawm lub cev nqaij daim tawv, thiab txhua yam ntawm lub cev nqaij daim tawv no lawm. Tej ntawd muaj txiaj ntsig rau Nws tes hauj lwm niaj hnub no, thiab muaj txiaj ntsig rau Nws tes hauj lwm nyob rau yav tom ntej. Lub cev nqaij daim tawv no yuav txeeb tau tag nrho noob neej thiab yuav muab tau tag nrho noob neej. Nws tsis muaj lwm qhov hauj lwm zoo dua uas tag nrho noob neej yuav pom Vajtswv, thiab ua raws li Vajtswv hais, thiab paub Vajtswv lawm. Tes hauj lwm uas tib neeg ua ces tsuas sawv cev tau rau ib cheeb tsam tsawg tsawg xwb, thiab thaum Vajtswv ua hauj lwm Nws tsis hais lus rau ib tug neeg twg kiag xwb, tab sis hais rau tag nrho noob neej, thiab tag nrho cov uas lees txais Nws cov lus. Qhov xaus uas Nws tshaj tawm ces yog qhov xaus rau tag nrho noob neej, tsis yog qhov xaus rau ib tug neeg twg nkaus xwb. Nws tsis ua zoo tshaj rau ib tug neeg twg, los sis Nws sis ua phem rau ib tug neeg twg, thiab Nws ua hauj lwm rau, thiab hais lus rau, tag nrho noob neej. Yog li ntawd tus Vajtswv uas yug los ua neeg no twb tau muab tag nrho noob neej cais raws li hom lawm, twb txiav txim rau tag nrho noob neej tag lawm, thiab twb npaj tau ib txoj hau kev kawg uas haum rau tag nrho noob neej lawm. Txawm hais tias Vajtswv tsuas ua Nws tes hauj lwm nyob rau Suav Teb xwb, los Nws twb tau sau tag nrho tes hauj lwm ntawm lub qab ntuj khwb los rau lawm thiab. Nws tos tsis tau kom Nws tes hauj lwm raug nthuav tawm mus rau tag nrho noob neej ua ntej yuav hais Nws tej lus thiab ua tej kev npaj ib kauj ruam zuj zus. Ua qhov ntawd tsis lig dhau heev lawm los? Tam sim no Nws muaj cuab kav yuav ua tes hauj lwm yav tom ntej kom tiav hlo ua ntej. Vim Tus uas tab tom ua hauj lwm yog Vajtswv hauv cev nqaij daim tawv, Nws tab tom ua tes hauj lwm uas tsis muaj chaw kawg nyob rau hauv ib cheeb tsam me me xwb, thiab tom qab ntawd ces Nws yuav kom tib neeg ua tes dej num uas tib neeg tsim nyog ua; qhov no yog lub txhooj ntawm Nws tes hauj lwm. Nws tsuas nrog tib neeg nyob tau ib ntus xwb thiab tsis muaj cuab kav yuav nrog tib neeg ua ke kom txog thaum uas tes hauj lwm ntawm tag nrho tiam ntawd xaus kiag. Nws yog vim Nws yog Vajtswv ces Nws qhia ua ntej txog Nws tes hauj lwm yav tom ntej ntawd ua ntej. Tom qab ntawd, Nws yuav muab tag nrho noob neej cais raws li tej hom uas siv Nws tej lus, thiab noob neej yuav to taub qhov tseeb txog Nws tes hauj lwm ib kauj ruam zuj zus raws li Nws cov lus. Tsis muaj leej twg yuav khiav dim, thiab tag nrho sawv daws yuav tsum tau xyaum ua raws li no. Yog li ntawd, nyob rau yav tom ntej mas tiam ntawd yuav raug Nws tej lus coj, thiab tsis yog raug tus Ntsujplig coj lawm.

Tib neeg lub cev nqaij daim tawv tau raug Ntxwgnyoog muab ua qias vuab tsuab tag lawm, thiab nws tau dig muag tob heev li lawm, thiab raug kev phom sij tob heev li lawm. Qhov laj thawj tob tshaj uas vim li cas Vajtswv tus kheej ho yuav tsum ua hauj lwm kiag nyob rau hauv cev nqaij daim tawv ces yog vim daim phiaj ntawm Nws kev cawm dim uas yog tib neeg, tus uas muaj cev nqaij daim tawv, thiab vim Ntxwgnyoog kuj tau siv tib neeg cev nqaij daim tawv los cuam tshuam Vajtswv tes hauj lwm. Qhov kev sib ntaus sib tua nrog Ntxwgnyoog tiag tiag ces yog qhov hauj lwm txeeb kom tau tib neeg, thiab nyob rau tib lub sij hawm ntawd, tib neeg kuj yog daim phiaj rau Vajtswv qhov kev cawm dim thiab. Nyob rau qhov no, tes hauj lwm ntawm tus Vajtswv uas yug los ua neeg mas tseem ceeb heev. Ntxwgnyoog ua rau tib neeg lub cev nqaij daim tawv qias vuab tsuab, thiab tib neeg rais los ua lub cev uas Ntxwgnyoog nkag rau, thiab rais los ua daim phiaj rau Vajtswv tua kom yeej. Nyob rau qhov no, tes hauj lwm sib ntaus sib tua nrog Ntxwgnyoog thiab cawm noob neej tshwm sim hauv ntiaj teb, thiab Vajtswv yuav tsum rais los ua tib neeg mas thiaj li sib ntaus sib tua nrog Ntxwgnyoog tau. Qhov no mas yog qhov hauj lwm uas muaj qab hau tshaj plaws. Thaum Vajtswv ua hauj lwm nyob rau hauv cev nqaij daim tawv, ces qhov tiag yog Nws tab tom sib ntaus sib tua nrog Ntxwgnyoog nyob rau hauv cev nqaij daim tawv. Thaum Nws ua hauj lwm nyob rau hauv cev nqaij daim tawv, Nws tab tom ua Nws tej hauj lwm sab ntsujplig thiab Nws ua kom tag nrho Nws tes hauj lwm hauv sab ntsujplig tshwm sim tiag nyob rau hauv ntiaj teb. Tus uas raug txeeb tau yog tib neeg, tib neeg tus uas tsis mloog Nws hais, thiab tus uas raug tua swb ces yog lub cev uas Ntxwgnyoog los nyob rau (muaj tseeb, qhov no ces yeej yog tib neeg thiab), tus uas tawm tsam Nws, thiab tus uas thaum kawg raug cawm los kuj yog tib neeg thiab. Nyob rau qhov no, nws haj yam yog ib qho uas Vajtswv yuav tsum rais los ua tib neeg tus uas muaj lub plhaub sab nraud zoo li ib tug uas raug tsim tawm los, es Nws thiaj li muaj cuab kav sib ntaus sib tua tiag tiag nrog Ntxwgnyoog, los txeeb kom tau tib neeg, tus uas tsis mloog Nws hais thiab muaj lub plhaub sab nraud ib yam li Nws, thiab los cawm tib neeg, cov uas muaj lub plhaub sab nraud li Nws thiab tau raug Ntxwgnyoog tsim kev phom sij rau. Nws tus yeeb ncuab yog tib neeg, daim phiaj ntawm Nws qhov kev txeeb tau yog tib neeg, thiab daim phiaj ntawm Nws txoj kev cawm dim yog tib neeg, cov uas Nws tsim tawm. Yog li ntawd Nws yuav tsum ua tib neeg, thiab nyob rau qhov no, Nws tes hauj lwm thiaj li yooj yim zog. Nws muaj cuab kav tua yeej Ntxwgnyoog thiab txeeb tau noob neej, thiab, tshaj qhov ntawd, muaj cuab kav cawm tau noob neej. Txawm hais tias lub cev nqaij daim tawv no yeej zoo li sawv daws thiab muaj tiag, los Nws tsis yog ib lub cev nqaij daim tawv li sawv daws muaj: Nws tsis yog cev nqaij daim tawv uas tsuas yog tib neeg xwb, tab sis cev nqaij daim tawv uas yog tib neeg thiab muaj hwj hauj qaum ntuj. Qhov no yog qhov txawv ntawm Nws thiab tib neeg, thiab nws yog qhov cim ntawm Vajtswv lub koob npe. Tsuas yog lub cev nqaij daim tawv zoo li no mas thiaj muaj cuab kav ua tau tes hauj lwm uas Nws npaj siab ua, thiab ua tau Vajtswv tes hauj lwm qhuab qhia hauv cev nqaij daim tawv kom tiav hlo, thiab ua Nws tes hauj lwm nrog tib neeg kom tiav hlo. Yog nws tsis yog li no, ces Nws tes hauj lwm nrog tib neeg ces tsuas muaj yuav khoob lug tsis muaj dab tsi li thiab muaj qhov tsis zoo xwb. Txawm hais tias Vajtswv yeej muaj cuab kav sib ntaus sib tua nrog rau Ntxwgnyoog tus ntsujplig thiab yeej kiag, los tib neeg tus yeeb yam qub uas qias vuab tsuab ntawd yeej yuav muab daws tsis tau li, thiab cov uas tsis mloog Vajtswv lus thiab tawm tsam Nws ces yuav tsis muaj hnub ua tau ib tug pej xeem rau Nws lub teb chaws, ces hais tau hais tias, Nws yuav tsis muaj hnub txeeb tau tib neeg li, thiab tsis muaj hnub muab tau tag nrho noob neej li. Yog hais tias Nws tes hauj lwm hauv lub ntiaj teb no muab daws tsis tau, ces Nws qhov kev cawm tib neeg yuav tsis muaj hnub muab coj los xaus tau li, thiab tag nrho noob neej yuav tsis muaj hnub tau mus so li. Yog hais tias Vajtswv tsis tau mus so nrog tag nrho tej uas Nws tsim tawm los, ces yuav tsis muaj ib qho kev tshwm sim rau tes hauj lwm cawm tib neeg ntawd, thiab Vajtswv lub yeeb koob yuav ploj mus tom qab ntawd. Txawm hais tias Nws lub cev nqaij daim tawv tsis muaj hwj chim, los tes hauj lwm Nws ua yeej yuav ua tau nws qhov tshwm sim los zoo. Qhov no yog txoj xub ke uas zam tsis dhau ntawm Nws tes hauj lwm. Tsis hais seb Nws cev nqaij daim tawv yuav muaj hwj chim los tsis muaj, yog Nws tseem muaj cuab kav ua tes hauj lwm ntawm Vajtswv Tus Kheej kiag, ces Nws yeej yog Vajtswv Tus Kheej kiag. Tsis hais lub cev nqaij daim tawv no yuav zoo li sawv daws li thiab zoo li dog dig xwb, los Nws muaj cuab kav ua tes hauj lwm uas Nws tsim nyog ua, vim lub cev nqaij daim tawv no yog Vajtswv thiab tsis yog tib neeg xwb. Qhov laj thawj uas lub cev nqaij daim tawv no muaj peev xwm ua tes hauj lwm uas tib neeg ua tsis tau ces vim yog Nws lub ntsiab tseeb sab hauv tsis zoo li ib tug tib neeg twg li, thiab qhov laj thawj uas Nws muaj peev xwm cawm tib neeg ces yog vim Nws lub koob npe mas txawv ntawm ib tug tib neeg twg lub. Lub cev nqaij daim tawv no mas tseem ceeb heev rau tib neeg vim yog Nws yog tib neeg thiab, tseem tshaj qhov ntawd lawm, mas Nws yog Vajtswv, vim Nws muaj peev xwm ua tes hauj lwm uas tsis muaj ib tug neeg dog dig twg uas muaj cev nqaij daim tawv yuav muaj peev xwm ua tau, thiab vim yog Nws muaj peev xwm cawm cov tib neeg qias vuab tsuab, cov uas nrog Nws nyob ua ke hauv ntiaj teb. Txawm hais tias Nws zoo ib yam li tib neeg, tus Vajtswv uas yug los ua neeg mas tseem ceeb rau noob neej tshaj ib tug neeg twg uas muaj nuj nqis, vim Nws muaj cuab kav ua tau tes hauj lwm uas Vajtswv tus Ntsujplig ua tsis tau, muaj peev xwm dua Vajtswv tus Ntsujplig los hais lus tim khawv rau Vajtswv Tus Kheej kiag, thiab muaj cuab kav dua Vajtswv tus Ntsujplig los mus muab kom tau noob neej tag nrho. Ces qhov tau los, txawm hais tias lub cev nqaij daim tawv no yeej zoo li sawv daws thiab dog dig xwb, los Nws qhov kev pab rau noob neej thiab Nws qhov tseem ceeb rau qhov uas muaj noob neej nyob ntawd ua rau Nws muaj nuj nqis heev, thiab qhov kev muaj nuj nqis tiag tiag thiab qhov tseem ceeb ntawm lub cev nqaij daim tawv no mas suav tsis txheeb ntsuas tsis tau rau ib tug tib neeg li. Txawm hais tias lub cev nqaij daim tawv no yuav tsis muaj cuab kav rhuav tshem Ntxwgnyoog ncaj qha, los Nws yeej muaj cuab kav siv Nws tes hauj lwm los mus txeeb kom tau noob neej thiab tua kom yeej Ntxwgnyoog, thiab ua kom Ntxwgnyoog nyoo zwm kiag rau Nws lub teb chaws. Nws yog vim Vajtswv tau yug los ua neeg es Nws thiaj li tua yeej Ntxwgnyoog thiab muab cuab kav cawm tau noob neej. Nws tsis rhuav tshem Ntxwgnyoog ncaj qha, tab sis cia li rais los muaj cev nqaij daim tawv los txeeb kom tau noob neej, cov uas tau raug Ntxwgnyoog muab ua qias vuab tsuab tag lawm. Nyob rau qhov no, Nws muaj cuab kav yuav hais lus tim khawv rau Nws Tus Kheej zoo dua nrog cov uas Nws tsim tawm los, thiab Nws muaj cuab kav cawm cov tib neeg qias vuab tsuab tau zoo dua. Tus Vajtswv uas yug los ua neeg qhov kev tua yeej Ntxwgnyoog mas ua tau lus tim khawv loj dua, thiab hais tau txaus ntseeg dua, li qhov uas Vajtswv tus Ntsujplig rhuav tshem Ntxwgnyoog ncaj qha. Vajtswv hauv cev nqaij daim tawv muaj cuab kav pab tau tib neeg kom paub txog tus Tswv Tsim zoo dua thiab muaj cuab kav hais lus tim khawv rau Nws Tus Kheej zoo dua nrog rau cov uas Nws tsim tawm los.

Vajtswv tau los rau hauv ntiaj teb los ua Nws tes hauj lwm nrog rau tib neeg, los nthuav tawm Nws Tus Kheej kiag rau tib neeg thiab cia tib neeg pom Nws; qhov no yog ib qho xwm txheej me me xwb los? Nws yeej tsis yooj yim tiag tiag li! Nws tsis zoo li qhov tib neeg xav: hais tias Vajtswv tau los es kom tib neeg pom Nws, es kom tib neeg thiaj li to taub hais tias Vajtswv yeej muaj tiag thiab tsis yog tej yam pom tsis tseeb los sis ntiav ntiav, thiab hais tias Vajtswv mas muaj meej mom siab kawg nkaus tab sis mas kuj ho txo hwj chim kawg thiab. Ua nws puas yooj yim li ntawd mas? Nws yog kiag qhov uas vim Ntxwgnyoog tau muab tib neeg lub cev nqaij daim tawv ua qias vuab tsuab tag lawm, thiab tib neeg yog cov uas Vajtswv npaj siab yuav cawm, ces Vajtswv yuav tsum tau muaj lub cev nqaij daim tawv los sib ntaus sib tua nrog Ntxwgnyoog thiab saib xyuas tib neeg kiag. Tsuas yog qhov no xwb thiaj muaj txiaj ntsim rau Nws tes hauj lwm. Qhov uas Vajtswv tau yug los rau ob lub cev nqaij daim tawv mas yeej muaj li ntawd es thiaj li yuav tua yeej Ntxwgnyoog, thiab kuj yog ua kom cawm tau tib neeg zoo me ntsis. Qhov ntawd ces vim yog tus uas sib ntaus sib tua nrog Ntxwgnyoog ces yuav tsum yog Vajtswv nkaus xwb, tsis hais yuav yog Vajtswv tus Ntsujplig los sis tus Vajtswv uas yug los muaj cev nqaij daim tawv. Muab hais luv luv, ces tsis yog cov tub txib saum ntuj uas sib ntaus sib tua nrog Ntxwgnyoog, haj yam tsis yog tib neeg, cov uas twb raug Ntxwgnyoog muab ua qias vuab tsuab tag lawm. Cov tub txib saum ntuj tsis muaj lub hwj chim yuav los sib ntaus sib tua tau nyob rau hauv qhov kev sib ntaus sib tua no, thiab tib neeg mas haj yam tsis muaj zog li. Zoo li ntawd, ces yog Vajtswv xav kho tib neeg lub neej, yog Nws tus kheej xav los kiag rau ntiaj teb los cawm tib neeg, ces Nws yuav tsum tau muaj cev nqaij daim tawv—qhov ntawd ces yog, Nws tus kheej yuav tsum tau muaj kiag cev nqaij daim tawv, thiab nrog rau Nws tus yam ntxwv xeeb txawm thiab tes hauj lwm uas Nws yuav tsum tau ua, los nrog tib neeg ua ke kiag thiab los cawm tib neeg kiag. Tsis li ntawd, yog hais tias yog Vajtswv tus Ntsujplig los sis tib neeg uas ua tes hauj lwm no, ces tsis tau dab tsi los ntawm qhov kev sib ntaus sib tua no li, thiab yuav tsis muaj hnub xaus li. Tsuas yog thaum uas Vajtswv rais los muaj cev nqaij daim tawv thiab Nws tus kheej kiag mus sib ntaus sib tua nrog Ntxwgnyoog nyob xyaw tib neeg kiag mas tib neeg thiaj yuav muaj ib lub cib fim rau txoj kev cawm dim xwb. Tshaj qhov ntawd, tsuas yog thaum ntawd xwb mas Ntxwgnyoog thiaj li txaj muag thiab khiav mus yam tsis muaj cib fim rau nws los khaws xyeem siv tau los sis tsis muaj phiaj xwm rau nws los ua ntxiv lawm. Tes hauj lwm uas tus Vajtswv uas yug los ua neeg ntawd ua mas Vajtswv tus Ntsujplig yuav ua tsis tau, thiab nws haj yam yuav yog ib qhov uas ib tug tib neeg muaj cev nqaij daim tawv twg yuav muaj hnub ua tau sawv cev rau Vajtswv li, vim tes hauj lwm Nws ua mas yog ua rau tib neeg lub neej txoj sia, thiab ua kom hloov tau tib neeg tus moj yam qias vuab tsuab. Yog tib neeg koom rau qhov kev sib ntaus sib tua no, ces lawv tsuas muaj yuav khiav vig voog rau ub rau no xwb, thiab yuav tsis muaj cuab kav hloov tau tus moj yam qias vuab tsuab ntawm tib neeg li. Lawv yuav tsis muaj cuab kav cawm tau tib neeg ntawm los ntawm tus ntoo khaub lig, los sis kov yeej tag nrho cov tib neeg uas ntxeev siab, tab sis tsuas yuav muaj cuab kav ua hauj lwm me me raws li qhov tseem ntsiab no xwb, los sis lwm yam hauj lwm uas tsis cuam tshuam txog kev tua kom yeej Ntxwgnyoog. Yog li ntawd es tseem pheej yuav mus txob ua dab tsi? Qhov tseem ceeb ntawm tes hauj lwm uas tsis muaj cuab kav muab tau noob neej, haj yam tsis muaj cuab kav tua yeej Ntxwgnyoog ntawd yog dab tsi? Thiab yog li ntawd, qhov kev sib ntaus sib tua nrog Ntxwgnyoog mas tsuas yog Vajtswv Tus Kheej thiaj ua tau nkaus xwb, thiab nws yuav yog ib qho uas tib neeg tsis muaj hnub yuav ua tau li. Tib neeg tes dej num ces yog mloog lus thiab ua raws xwb, vim tib neeg tsis muaj cuab kav yuav ua tes hauj lwm zoo li yuav tsim lub ntuj thiab lub ntiaj teb, los sis, tshaj qhov ntawd, yuav muaj cuab kav ua tau tes hauj lwm sib ntaus sib tua nrog Ntxwgnyoog. Tib neeg tsuas ua tau kom haum tus Tswv Tsim lub siab nyob hauv qab txoj kev coj ntawm Vajtswv Tus Kheej kiag xwb, los ntawm qhov uas Ntxwgnyoog swb kiag; qhov no yog tib qho uas tib neeg muaj cuab kav ua tau nkaus xwb. Thiab yog li ntawd, txhua zaum uas ib qho kev sib ntaus sib tua twg pib, uas hais tau hais tias, txhua zaum uas tes hauj lwm ntawm tiam tshiab pib, tes hauj lwm no mas yog Vajtswv Tus Kheej ua kiag, los ntawm qhov uas Nws coj tag nrho tiam ntawd thiab qhib ib txoj kev taug tshiab rau tag nrho noob neej sawv daws. Qhov pib ntawm ib tiam tshiab twg ces yog ib qho pib tshiab ntawm txoj kev sib ntaus sib tua nrog Ntxwgnyoog, los ntawm qhov uas tib neeg nkag mus rau ib lub teb chaws tshiab dua thiab zoo nkauj dua, thiab ib tiam tshiab uas yog Vajtswv Tus Kheej coj kiag. Tib neeg yog tus tswv rau txhua yam, tab sis cov uas raug muab tau lawm yuav yog cov txiv hmab txiv ntoo ntawm tag nrho txhua qhov kev sib ntaus sib tua nrog Ntxwgnyoog. Ntxwgnyoog yog tus neeg ua kom txhua yam qias vuab tsuab, nws yog tus swb rau thaum kawg ntawm tag nrho tej kev sib ntaus sib tua, thiab kuj tseem yog tus uas yuav raug rau txim rau tom qab tej kev sib ntaus sib tua no. Ntawm Vajtswv, tib neeg thiab Ntxwgnyoog, tsuas yog Ntxwgnyoog xwb thiaj yog tus uas yuav raug ntxub thiab tsis txais yuav. Cov uas Ntxwgnyoog muab tau tab sis Vajtswv tsis coj rov qab los, nyob rau tib lub sij hawm ntawd, yuav yog cov uas yuav raug rau txim sawv cev Ntxwgnyoog. Ntawm peb tug no, tsuas yog Vajtswv xwb mas thiaj li yuav raug txhua yam pe hawm. Cov uas tau raug Ntxwgnyoog muab ua qias vuab tsuab tag lawm tab sis Vajtswv muab coj rov qab los lawm thiab cov uas taug Vajtswv txoj kev, nyob rau tib lub sij hawm ntawd, ces yuav yog cov uas yuav tau txais Vajtswv qhov kev cog lus thiab txiav txim rau cov neeg phem rau Vajtswv. Vajtswv yuav yeej tiag tiag li thiab Ntxwgnyoog yeej yuav swb tiag tiag li, tab sis ntawm tib neeg mas yeej yuav muaj cov uas yuav yeej thiab cov uas yuav swb. Cov uas yeej ces yuav tau nrog cov yeej, thiab cov uas swb ces yuav tau nrog cov swb; qhov no yog kev cais ib tug zuj zus raws li hom, nws yog qhov kawg zaum kawg ntawm tag nrho Vajtswv tes hauj lwm; nws kuj yog lub hom phiaj ntawm tag nrho Vajtswv tes hauj lwm, thiab nws yuav tsis hloov li. Lub plawv tseem ntsiab ntawm tes hauj lwm tseem ceeb ntawm Vajtswv qhov kev npaj cawm tib neeg ces yog tsom ntsoov rau tib neeg txoj kev cawm dim, thiab qhov tseem ceeb ntawm qhov Vajtswv los muaj cev nqaij daim tawv ces yog ua rau lub plawv tseem ntsiab no, ua rau tes hauj lwm no, thiab ua kom tua yeej Ntxwgnyoog. Thawj zaug uas Vajtswv los muaj cev nqaij daim tawv los yeej yog ua li kom tua yeej Ntxwgnyoog: Nws tus kheej kiag rais los muaj cev nqaij daim tawv, thiab tus kheej kiag raug ntsia rau saum ntoo khaub lig, es kom ua tiav tes hauj lwm ntawm thawj qhov kev sib ntaus sib tua, uas yog tes hauj lwm ntawm noob neej txoj kev txhiv dim. Zoo ib yam li ntawd, theem hauj lwm no mas kuj yog Vajtswv tus kheej ua kiag thiab, tus uas los muaj cev nqaij daim tawv los ua Nws tes hauj lwm nrog tib neeg nyob, los hais kiag Nws cov lus thiab cia tib neeg pom Nws. Muaj tseeb, nws kuj yog ib qho zam tsis dhau uas Nws kuj ua lwm yam hauj lwm taug kev ntawd thiab, tab sis qhov laj thawj tseem ceeb uas Nws tus kheej ua kiag Nws tes hauj kom tua yeej Ntxwgnyoog, kom txeeb tau tag nrho noob neej, thiab kom muab tau cov neeg no. Yog li ntawd, tes hauj lwm ntawm qhov uas Vajtswv yug los ua neeg tiag tiag ces yeej tsis yooj yim li. Yog Nws lub hom phiaj tsuas yog yuav ua kom tib neeg pom hais tias Vajtswv yeej txo hwj chim thiab nkaum twj ywm, thiab hais tias Vajtswv yeej muaj tseeb, yog tsuas lam ua rau qhov kev ua tes hauj lwm no xwb, ces yeej tsis tas yuav los muaj lub cev nqaij daim tawv li. Txawm yog Vajtswv tsis los ua cev nqaij daim tawv los xij, Nws yeej nthuav tawm tau Nws qhov kev txo hwj chim thiab kev nkaum twj ywm, Nws qhov kev zoo thiab kev dawb huv, ncaj qha rau tib neeg, tab sis tej ntawd tsis muaj dab tsi cuam tshuam txog tes hauj lwm cawm noob neej. Tej ntawd tsis muaj peev xwm yuav cawm tau tib neeg los sis tsim kho kom lawv muaj txhua yam puv npo, haj yam yuav tsis muaj cuab kav tua yeej Ntxwgnyoog li. Yog kev tua yeej Ntxwgnyoog ntawd tsuas siv tus Ntsujplig sib ntaus sib tua nrog ib tug ntsujplig xwb, ces tes hauj lwm ntawd haj yam yuav tsis muaj qab hau li; nws yuav tsis muaj peev xwm yuav muab tau tib neeg thiab yuav rhuav tshem tib neeg txoj hmoo thiab tej yam uas yuav tshwm sim tom ntej. Zoo li ntawd, ces Vajtswv tes hauj lwm hnub no thiaj li tseem ceeb ua luaj. Nws tsis yog yuav ua kom tib neeg pom Nws nkaus xwb, los sis kom tib neeg ob lub qhov muag rua, los sis ua kom lawv muaj ib qho kev xav hais tias tau txais kev txhawb nqa thiab kev txhawb siab; tes hauj lwm ntawd tsis muaj qhov tseem ceeb. Yog koj tsuas hais tau txog tej kev paub zoo li no xwb, ces nws ua tau pov thawj qhia hais tias koj tsis paub qhov tseem ceeb tiag ntawm Vajtswv qhov kev yug los ua neeg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Rov Tsim Kho Tib Neeg lub Neej Raws Li Ib Txwm Muaj thiab Coj Lawv mus rau ib Txoj Hau Kev Kawg Uas Zoo Kawg Nkaus

Ib theem twg ntawm tes hauj lwm uas Vajtswv ua mas muaj nws qhoqhov tseem ceeb yam muaj qab hau kawg. Thaum ntawd, thaum Yexus los, Nws ua txiv neej lub cev los, thiab thaum Vajtswv los zaum no, Nws lub ceevcev ho yog poj niam lawm. Los ntawm qhov no, koj pom tau hais tias Vajtswv qhov kev tsim muaj txiv neej thiab poj niam ntawd pab tau rau hauv Nws tes hauj lwm, thiab nrog rau Nws ces tsis muaj qhov cais kom sib txawv ntawm poj niam thiab txiv neej. Thaum Nws tus Ntsujplig los, Nws muaj peev xwm siv lub cev nqaij daim tawv twg los tau raws li Nws siab nyiam, thiab lub cev nqaij daim tawv ntawd muaj peev xwm sawv cev rau Nws; tsis hais txiv neej los poj niam, nws yeej muaj cuab kav sawv cev tau rau Vajtswv tsuav nws tseem yog Nws lub cev nqaij daim tawv uas yug los ua neeg xwb. Yog Yexus tshwm los li ib tug poj niam thaum Nws los ntawd, muab ua lwm yam lus hais, yog ib tug me nyuam ntxhais, thiab tsis yog ib tug me nyuam tub, tau xeeb muaj los ntawm Vajntsujplig, los theem ntawd ntawm tes hauj lwm yeej yuav ua kom tiav tag nrho tib yam nkaus li ntawd thiab. Yog zoo li ntawd tiag, ces theem tam sim no ntawm tes hauj lwm yuav raug ua kom tiav los ntawm ib tug txiv neej, tab sis tes hauj lwm ces yeej yuav muab ua kom tiav tib yam nkaus li thiab. Tes hauj lwm uas ua rau hauv ib theem twg ntawd nyias yeej muaj nyias qhov tseem ceeb; tsis muaj ib theem ntawm tes hauj lwm twg uas yuav rov muab ua dua ib zaug ntxiv li, los sis nws yuav muaj kev tsis sib haum nrog rau lwm theem li. Nyob rau lub sij hawm ntawd, Yexus, nyob rau hauv qhov kev ua Nws tes hauj lwm, raug hu ua tib tug Tub xwb, thiab “Tub” ces hais txog tus txiv neej. Vim li cas ho tsis hais txog tib tug Tub nyob rau theem tam sim no? Vim hais tias tej nqe lus tswj tes hauj lwm ntawd yuav tsum kom muaj kev hloov nyob rau hauv qhov uas yog tus poj niam los tus txiv neej ntawd los ntawm Yexus. Nrog rau Vajtswv ces tsis muaj qhov sib cais kom txawv ntawm poj niam los sis txiv neej li. Nws ua Nws tes hauj lwm raws li Nws siab nyiam, thiab nyob rau qhov kev ua Nws tes hauj lwm ntawd mas Nws tsis raug yuam rau tej kev txwv txiav dab tsi li, tab sis yeej ua ywj siab hlo xwb. Tab sis txhua txhua theem ntawm tes hauj lwm ntawd mas nws yeej muaj nws qhov tseem ceeb yam muaj qab hau kawg. Vajtswv rais los muaj lub cev nqaij daim tawv ob zaug, thiab nws yeej yog ib qho muaj tseeb hais tias Nws qhov kev yug los ua neeg nyob rau tiam kawg yog lub sij hawm kawg. Nws tau los ua kom sawv daws paub tag nrho Nws tej kev ua. Yog hais tias nyob rau theem no Nws tsis rais los muaj lub cev nqaij daim tawv kom ua tau tes hauj lwm kiag rau tib neeg pom, tib neeg yuav tuav rawv mus ib txhis rau qhov kev xav phem hais tias Vajtswv tsuas yog txiv neej xwb, tsis yog poj niam li. Ua ntej qhov no, tag nrho tib neeg yeej ntseeg hais tias Vajtswv tsuas yog txiv neej nkaus xwb thiab ib tug poj niam mas hu tsis tau ua Vajtswv li, vim tag nrho tib neeg xam hais tias cov txiv neej muaj hwj chim loj tshaj cov poj niam. Lawv ntseeg hais tias tsis muaj ib tug poj niam twg uas yuav tuav tau lub hwj chim li, tsuas yog txiv neej nkaus xwb. Tshaj qhov ntawd, lawv haj tseem hais tias txiv neej yog tus coj poj niam thiab hais tias poj niam yuav tsum mloog txiv neej lus thiab tsis muaj cuab kav hla dhau nws li. Nyob rau yav tag dhau los, thaum uas hais tias txiv neej yog poj niam tus coj, qhov no yog hais txog Adas thiab Evas nkawd, tus uas tau raug tus nab dag—tsis yog hais rau tus txiv neej thiab tus poj niam uas Yehauvas tau tsim thaum xub thawj. Muaj tseeb, ib tug pom niam yuav tsum mloog lus thiab hlub nws tus txiv, thiab ib tug txiv yuav tsum xyaum khwv rau nws tsev neeg noj thiab txhawb nqa tsev neeg. Tej no yog tej kev cai thiab kev cai tswj fwm uas Yehauvas teeb tseg kom tib neeg yuav tsum ua raws nyob rau hauv lawv lub neej hauv ntiaj teb. Yehauvas hais rau tus poj niam hais tias, “Koj txoj kev ntshaw ces yuav tsum yog rau koj tus txiv, thiab nws yuav tswj koj.” Nws hais li ntawd mas tsuas yog hais kom noob neej (qhov ntawd ces yog, tag nrho txiv neej thiab poj niam tib si) yuav tsum ua lub neej xws li ib txwm muaj nyob hauv qab txoj kev tswj fwm ntawm Yehauvas, thiab kom noob neej lub neej muaj kab muaj kev thiab tsis txhob poob tawm ntawm lawv qhov kev muaj qib muaj duas zoo ntawd. Yog li ntawd, Yehauvas thiaj li tsim tej kev cai kom zoo haum los tswj hais tias txiv neej thiab poj niam yuav tsum ua li cas, txawm hais tias qhov no mas tsuas yog hais rau tag nrho txhua yam uas raug tsim tawm los hauv lub ntiaj teb no xwb, thiab tsis muaj dab tsi cuam tshuam txog Vajtswv cev nqaij daim tawv uas yug los ua neeg. Vajtswv ho zoo ib yam nkaus li cov uas Nws tsim tawm los tau li cas mas? Nws tej lus ces tsuas yog hais rau noob neej ntawm cov uas Nws tsim tawm los xwb; nws yog ua kom noob neej ua tau lub neej nyob li ib txwm muaj ces Nws thiaj li tsim tej kev cai rau txiv neej thiab poj niam xwb. Nyob rau thaum pib, thaum Yehauvas tsim noob neej, Nws tsim ob hom tib neeg, tag nrho txiv neej thiab poj niam tib si; thiab yog li ntawd thiaj li muaj qhov sib cais ntawm tus txiv neej thiab tus poj niam nyob rau ntawm Nws cov cev nqaij daim tawv uas yug los ua neeg. Nws tsis txiav txim siab rau tes hauj lwm raws li cov lus Nws hais rau Adas thiab Evas. Ob zaug uas Nws rais los muaj lub cev nqaij daim tawv ntawd mas twb yeej raug txiav txim siab rau tag nrho raws li Nws txoj kev xav puag thaum lub sij hawm uas Nws xub tsim noob neej lawm; qhov ntawd ces yog, Nws tau ua kom tiav tes hauj lwm ntawm Nws ob qho kev yug los ua neeg raws li tus txiv neej thiab tus poj niam ua ntej lawv raug ua qias vuab tsuab lawm. Yog tib neeg khaws cov lus uas Yehauvas hais rau Adas thiab Evas, tus uas raug tus nab ntxias dag, thiab muab coj los siv rau tes hauj lwm ntawm Vajtswv qhov kev yug los ua neeg, ces Yexus tseem yuav tsis tau hlub Nws tus poj niam li qhov uas Nws tsim nyog tau hlub thiab lod? Txoj kev no, ua Vajtswv puas tseem yog Vajtswv mas? Thiab qhov no yog li no, Nws puas yuav muaj peev xwm ua tau Nws tes hauj lwm tiav hlo mas? Yog hais tias nws yog ib qho yuam kev rau Vajtswv lub cev nqaij daim tawv uas yug los ua neeg ntawd yog tus poj niam, ces nws tseem tsis yog ib qho kev yuam kev loj tshaj plaws rau qhov uas Vajtswv tsim poj niam lod? Yog tib neeg tseem ntseeg hais tias nws yog ib qho txhaum rau Vajtswv los yug ua neeg ua ib tug poj niam, ces tsis yog Yexus, tus uas tsis yuav poj niam li thiab ces yog li ntawd tsis muaj cuab kav hlub tau Nws tus poj niam, kuj yog ib qho kev yuam kev ib yam nkaus li qhov kev yug los ua neeg zaum no thiab lod? Vim koj tau siv cov lus uas Yehauvas hais rau Evas los ntsuas qhov tseeb ntawm Vajtswv qhov kev yug los ua neeg nyob rau tiam no, ces koj yuav tsum tau siv Yehauvas cov lus hais rau Adas los txiav txim rau tus Tswv Yexus uas tau rais los muaj lub cev nqaij daim tawv nyob rau Tiam Hmoov Hlub thiab. Tej no tseem tsis yog tib qho thiab zoo ib yam nkaus xwb lod? Vim koj ntsuas tus Tswv Yexus raws li tus txiv neej uas tsis tau raug tus nab ntxias dag, ces koj yuav txiav txim tsis tau rau qhov tseeb ntawm qhov kev yug los ua neeg rau niaj hnub no raws li tus poj niam uas tau raug tus nab dag ntxias lawm. Qhov no yuav tsis ncaj ncees lawm! Qhov ntsuas Vajtswv li txoj kev no ua tau pov thawj qhia hais tias koj tsis muaj kev txawj xav kom ncaj ncees. Thaum Yehauvas rais los muaj lub cev nqaij daim tawv ob zaug, qhov uas Nws lub cev yuav yog poj niam los txiv neej ntawd ces muaj kev cuam tshuam txog rau tus txiv neej thiab tus poj niam uas tsis tau raug tus nab ntxias dag; nws yog ua raws nraim li tus txiv neeg thiab tus poj niam uas tsis tau raug tus nab ntxias dag ces Nws thiaj li rais los muaj lub cev nqaij daim tawv ob zaug. Tsis txhob xav hais tias Yexus qhov kev yog txiv neej ntawd zoo ib yam li Adas, tus uas tau raug tus nab ntxias dag ntawd qhov. Ob qho ntawd tsis muaj dab tsi sib cuam tshuam hlo li, nkawd yog txiv neej uas muaj tus yeeb yam sib txawv. Qhov tseeb ces yeej hais tsis tau hais tias qhov uas Yexus yog txiv neej ntawd ua tau pov thawj qhia hais tias Nws yog tus coj ntawm tag nrho cov poj niam tab sis tsis yog tag nrho cov txiv neej lod? Nws tsis yog tus Vajntxwv rau tag nrho cov neeg Yudais (suav tag nrho cov txiv neej thiab cov poj niam tib si) lod? Nws yog Vajtswv Tus Kheej kiag, tsis yog tus coj rau tus poj niam xwb tab sis yog tus coj rau tus txiv neej tib si. Nws yog tus Tswv ntawm tag nrho txhua yam uas raug tsim tawm los thiab tus coj rau tag nrho txhua yam uas raug tsim tawm los tib si. Koj ho yuav txiav txim tau li cas hais tias qhov uas Yexus yog txiv neej ntawd mas yog qhov cim ntawm tus coj ntawm tus poj niam mas? Qhov no tsis yog kev thuam txoj kev ntseeg lod? Yexus yog tus txiv neej uas tsis tau raug ua kom qias vuab tsuab. Nws yog Vajtswv; Nws yog Khetos; Nws yog tus Tswv. Nws ho yog ib tug txiv neej zoo li Adas uas twb raug muab ua qias vuab tsuab lawm tau li cas mas? Yexus yog lub cev uas Vajtswv tus Ntsujplig uas dawb huv tshaj plaws hnav xwb. Koj ho hais tau li cas hais tias Nws yog ib tug Vajtswv uas muaj qhov kev ua tus txiv neej li Adas xwb mas? Nyob rau qhov ntawd, ces tsis yog tag nrho Vajtswv tes hauj lwm twb yeej yuam kev lawm lod? Ua Yehauvas puas yuav muab Adas qhov uas yog tus txiv neej uas twb raug tus nab ntxias dag lawm ntawd coj los teeb tsa rau hauv Yexus mas? Qhov kev yug los ua neeg nyob rau lub sij hawm tam sim no tsis yog ib qho xwm txheej ntawm tes hauj lwm ntawm tus Vajtswv uas yug los ua neeg, tus uas muaj qhov kev yog poj niam los txiv neej ntawd uas txawv ntawm Yexus tab sis zoo li Nws tus yeeb yam thiab lod? Koj puas tseem tau luag hais tias tus Vajtswv uas yug los ua neeg ntawd mas yeej tsis yog poj niam li, vim tus poj niam yog tus xub raug tus nab ntxias dag lawm no mas? Koj puas tseem tau luag hais tias, vim tus poj niam yog tus uas tsis huv tshaj plaws li thiab yog lub hauv paus ntawm noob neej txoj kev qias vuab tsuab, ces Vajtswv yeej yuav tsis muaj hnub rais los muaj lub cev nqaij daim tawv ua ib tug poj niam li no mas? Koj puas tau luag hais tas zog li hais tias “tus poj niam mas yuav tsum mloog tus txiv neej lus tag mus li xwb thiab yuav tsis muaj hnub uas tshwm sim tau los sis sawv cev tau rau Vajtswv ncaj qha li”? Koj tsis to taub nyob rau yav tag los, tab sis tam sim no koj puas muaj cuab kav thuam Vajtswv tes hauj lwm, tshwj xeeb tiag yog lub cev nqaij daim tawv uas Vajtswv yug los rau ntawd mas? Yog hais tias qhov no tseem tsis meej rau koj thiab, ces qhov zoo tshaj ces ceev faj koj tus nplaig xwb, ib tsam ces koj txoj kev ruam thiab tsis paub dab tsi ho raug nthuav tawm thiab koj txoj kev phem ho raug qhia tshwm. Tsis txhob xav hais tias koj to taub txhua yam. Kuv hais rau koj hais tias tag nrho tej koj tau pom thiab tau ntsib mas tsis txaus rau kom koj to taub ib feem ntawm ib txhiab ntawm Kuv txoj kev npaj cawm tib neeg hlo li. Yog li ces vim li cas koj coj tau khav theeb ua luaj li? Qhov nyuag kev tshaj lij me me thiab kev paub me me uas koj muaj ntawd ces tsis txaus rau Yexus siv rau ib xi nkoos ntawm Nws tej hauj lwm li! Koj muaj kev ntsib kev pom ntau npaum li cas tiag? Tej uas koj tau pom thiab tag nrho tej uas koj tau hnov hauv koj lub sij hawm ntawm lub neej txoj sia thiab tej uas koj xav hauv nruab siab ces tseem tsawg tshaj tes hauj lwm Kuv ua nyob rau ib pliag ntshis! Koj yuav tsum tseg kiag tsis txhob xawb ub xawb no thiab nrhiav teeb meem. Koj yuav khav npaum li qhov koj xav khav los tau, tab sis koj ces tsis yog dab tsi tshaj li ib tug raug tsim tawm los uas twb tsis npaum li ib tug ntsaum! Tag nrho tej uas koj muaj hauv koj plab ces tseem tsawg tshaj li qhov uas muaj nyob rau hauv tus ntsaum lub plab! Tsis txhob xav hais tias, tsuav yog koj muaj me me kev ntsib kev pom thiab xub txawm me ntsis xwb, ces koj txawm yuav qw yoj teg yim taw thiab hais lus loj loj tau no nawb. Koj tej nyuag kev ntsib kev pom thiab koj tej nyuag kev xub txawm zog ntawd tsis yog tshwm sim los ntawm tej lus Kuv hais lod? Koj puas xav hais tias lawv yog muab pauv koj tus kheej tej dag zog thiab hauj lwm hnyav xwb lod? Niaj hnub no, koj twb pom hais tias Kuv tau rais los muaj lub cev nqaij daim tawv lawm, thiab nyob rau qhov xwm txheej no nkaus xwb ces nyob hauv koj ces twb muaj tswv yim xav ntau kawg nkaus lawm, thiab muaj tej kev xav phem tsis paub kawg tshwm rau hauv li. Yog tsis muaj Kuv qhov kev yug los ua neeg, ces txawm yog koj yuav muaj kev tshaj lij ntau npaum li cas, los koj yeej tsis muaj tej tswv yim xav ntau npaum ntawd; thiab koj tej kev xav phem ntawd tsis yog tshwm sim ntawm tej no tuaj lod? Yog Yexus tsis rais los muaj lub cev nqaij daim tawv rau thawj zaug ntawd, koj puas yuav paub txog kev yug los ua neeg mas? Tsis yog vim thawj qhov kev yug los ua neeg ntawd ua rau koj paub ces koj thiaj li muaj plhus yuav los txiav txim rau qhov kev yug los ua neeg zaum ob lod? Vim li cas, tsis yog hais tias yuav ua ib tug neeg raws qab uas mloog lus hos, koj tseem yuav muab nws coj los ua kev kawm thiab? Thaum koj tau los to taub qhov tseeb txog qhov yoog raws no lawm thiab los rau ntawm tus Vajtswv uas yug los ua neeg lub xub ntiag lawm, Nws puas yuav cia koj los tshawb fawb txog Nws mas? Koj yuav tshawb fawb txog koj tus kheej tej keeb kwm ntawm tsev neeg, tab sis yog koj yuav tshawb fawb txog qhov “keeb kwm ntawm tsev neeg” ntawm Vajtswv, tus Vajtswv hnub no puas yuav cia koj ua tej qho kev kawm zoo li ntawd mas? Tsis yog koj dig muag lawm lod? Tsis yog koj coj tej kev saib tsis taus ntawd los rau koj tus kheej xwb lod?

Yexus thiab Kuv yog los ntawm tib tug Ntsujplig los xwb. Txawm hais tias Wb tsis sib txheeb nyob rau hauv Wb ob lub cev nqaij daim tawv, los Wb ob tug Ntsujplig yog tib tug xwb; txawm hais tias qhov tseem ntsiab ntawm tej Wb ua thiab tes hauj lwm uas Wb ua ntawd tsis yog tib qho, los Wb yeej zoo ib yam nyob rau hauv lub ntsiab tseem ceeb; Wb ob lub cev nqaij daim tawv zoo sib txawv, tab sis qhov no tsuas yog vim qhov kev hloov nyob rau hauv tiam ntawd thiab tej kev cai tswj Wb tes hauj lwm uas sib txawv ntawd xwb; Wb tes hauj lwm qhuab qhia los kuj zoo tsis sib thooj, ces tes hauj lwm Wb coj los thiab tus moj yam Wb nthuav tawm rau tib neeg los kuj sib txawv. Yog vim li ntawd es tej uas tib neeg pom thiab to taub niaj hnub no thiaj li tsis zoo li tej nyob rau yav tag los, uas yog vim qhov sib txawv nyob rau hauv tej tiam ntawd. Vim tag nrho tej ntawd ces Nkawd thiaj li sib txawv nyob rau qhov uas seb yog poj niam los txiv neej thiab lub cev ntawm Nkawd ob lub cev nqaij daim tawv, thiab qhov uas Nkawd tsis yog yug los rau tib tse neeg, haj yam tsis yog tib lub caij nyoog, Nkawd ob tug Ntsujplig mas txawm li cas los yeej yog tib tug xwb. Vim tag nrho tej ntawd ces Nkawd ob lub cev nqaij daim tawv thiaj tsis koom roj koom ntshav los sis tsis koom ib qho kev sib txheeb dab tsi ntawm lub cev li, los yeej yuav tsis lees tsis tau hais tias Nkawd puav leej yog ob lub cev nqaij daim tawv uas yug los ua neeg ntawm Vajtswv uas nyob rau ob lub caij nyoog uas sib txawv. Qhov uas Nkawd yog lub cev nqaij daim tawv uas yug los ua neeg ntawm Vajtswv ntawd mas yeej yog ib qho tseeb uas yuav cam tsis tau hlo li. Txawm li cas los xij, Nkawd tsis koom roj koom ntshav thiab tsis koom tib neeg ib hom lus (ib tug yog tus txiv neej uas hais hom lus ntawm cov neeg Yudais thiab ib tug ces yog ib tug poj niam uas tsuas hais lus Suav nkaus xwb). Nws yog vim tej laj thawj no es Nkawd thiaj li nyob rau ob lub teb chaws sib txawv los ua tes hauj lwm uas nws yuav tsum kom ib tug twg yuav tsum tau ua, thiab nyob rau lub caij nyoog uas sib txawv thiab. Txawm hais tias qhov tseeb ces Nkawd yeej yog tib tug Ntsujplig xwb, muaj tib lub ntsiab tseem ceeb, los yeej tsis muaj tej yam dab tsi uas zoo sib thooj nyob rau ntawm lub plhaub sab nraud ntawm Nkawd ob lub cev nqaij daim tawv kiag li. Tag nrho qhov uas Nkawd koom ces tsuas yog tib qho kev ua neeg nkaus xwb, tab sis hais txog qhov kev tshwm sim sab nraud ntawm Nkawd ob lub cev nqaij daim tawv thiab tej xwm txheej ntawm Nkawd qhov kev yug los, ces Nkawd yeej tsis zoo li yam li. Tej no tsis tau muaj dab tsi cuam tshuam rau Nkawd ob teg hauj lwm los sis rau qhov kev paub uas tib neeg muaj txog Nkawd, vim hais tias, nyob rau hauv qhov kev tshuaj xyuas zaum kawg, Nkawd puav leej yog tib tug Ntsujplig xwb thiab tsis muaj leej twg yuav muab Nkawd sib cais tau li. Txawm hais tias Nkawd tsis sib txheeb los ntawm roj ntsha, los tag nrho Nkawd puav leej tswj Nkawd ob tug Ntsujplig thiab muab Nkawd tso rau tes hauj lwm nyob rau lub caij nyoog sib txawv, thiab Nkawd ob lub cev nqaij daim tawv yog cov roj ntsha uas sib txawv. Yehauvas tus Ntsujplig tsis yog leej txiv rau Yexus tus Ntsujplig, thiab Yexus tus Ntsujplig tsis yog leej tub rau Yehauvas tus Ntsujplig: Nkawd yog ib tug thiab yog tib tug Ntsujplig xwb. Qhov uas me ntsis yuav zoo li ntawd, ces yog tus Vajtswv uas yug los ua neeg ntawm niaj hnub no thiab Yexus mas tsis sib txheeb los ntawm roj ntsha, tab sis Nkawd yog tib tug xwb, qhov no ces vim yog Nkawd tus Ntsujplig yog tib tug xwb. Vajtswv muaj peev xwm ua tau tes hauj lwm ntawm kev hlub tshua thiab kev siab dawb siab zoo, ib yam nkaus li tes hauj lwm ntawm kev txiav txim ncaj ncees thiab ntawm kev qhuab ntuas tib neeg, thiab qhov ntawm kev cem foom rau tib neeg; thiab nyob rau thaum kawg, Nws muaj peev xwm ua tau tes hauj lwm ntawm qhov rhuav tshem lub ntiaj teb thiab rau txim rau cov lim hiam. Tsis yog Nws Tus Kheej ua tag nrho tej no lod? Qhov no tsis yog lub hwj huaj uas loj tsis muaj chaw kawg ntawm Vajtswv lod?

Vajtswv yog tus loj tshaj plaws thoob plaws lub qab ntuj khwb thiab nyob saum ntuj tib si, ua li Nws puas yuav piav tau Nws Tus Kheej tag nrho uas yog siv daim duab ntawm lub cev nqaij daim tawv? Vajtswv muab Nws Tus Kheej hnav lub cev nqaij daim tawv es kom los ua tau ib theem ntawm Nws tes hauj lwm. Daim duab ntawm lub cev nqaij daim tawv no tsis muaj ib qho dab tsi tseem ceeb uas txawv lwm qhov, nws tsis muaj kev cuam tshuam dab tsi txog qhov tej tiam ntawd dhau mus, los sis nws tsis muaj dab tsi cuam tshuam txog Vajtswv tus moj yam. Vim li cas Yexus thiaj li tsis pub Nws tus duab nyob? Vim li cas Nws thiaj tsis pub tib neeg kos Nws daim duab es thiaj li tau muab tso tseg rau cov neeg txheej tom qab? Vim li cas Nws thiaj tsis pub tib neeg lees paub hais tias Nws tus duab yog tus duab ntawm Vajtswv? Txawm hais tias tib neeg daim duab yog tsim tawm los ntawm Vajtswv daim duab, los puas yuav muaj hnub uas tib neeg lub ntsej muag yuav sawv cev tau rau Vajtswv daim duab uas nyob siab tshaj plaws ntawd? Thaum Vajtswv rais los muaj lub cev nqaij daim tawv, Nws tsuas nqis saum ntuj ceeb tsheej los rau ib lub cev nqaij daim tawv uas zoo tsis thooj lwm lub xwb. Nws yog Nws tus Ntsujplig uas nqis los rau hauv lub cev nqaij daim tawv, uas Nws siv los ua tes hauj lwm ntawm tus Ntsujplig. Nws yog tus Ntsujplig uas tshwm sim rau hauv lub cev nqaij daim tawv, thiab Nws yog tus Ntsujplig uas ua tes hauj lwm nyob rau hauv lub cev nqaij daim tawv. Tes hauj lwm ua nyob rau hauv lub cev nqaij daim tawv ces yeej sawv cev tag nrho rau tus Ntsujplig, thiab lub cev nqaij daim tawv rau tes hauj lwm, tab sis qhov ntawd tsis tau txhais hais tias tus duab ntawm lub cev nqaij daim tawv yog ib qho hloov tau rau tus duab tiag tiag ntawm Vajtswv Tus Kheej kiag; qhov no tsis yog lub hom phiaj los sis qhov tseem ceeb ntawm qhov Vajtswv rais los muaj lub cev nqaij daim tawv. Nws rais los muaj lub cev nqaij daim tawv mas tsuas yog ua kom tus Ntsujplig nrhiav tau ib qho chaw nyob uas haum rau Nws qhov kev ua hauj lwm xwb, uas yog ua kom Nws tes hauj lwm tiav nyob rau hauv cev nqaij daim tawv, es kom tib neeg pom Nws tej kev ua, to taub Nws tus moj yam, hnov Nws cov lus, thiab paub tej yam phim hwj ntawm Nws tes hauj lwm. Nws lub npe sawv cev rau Nws tus moj yam, Nws tes hauj lwm sawv cev rau Nws lub koob meej, tab sis Nws yeej tsis tau hais ib zaug li hais tias Nws qhov kev tshwm sim hauv lub cev nqaij daim tawv sawv cev rau Nws tus duab; qhov ntawd tsuas yog tib neeg txoj kev xav phem xwb. Thiab yog li ntawd, qhov tseem ceeb tshaj ntawm Vajtswv qhov kev yug los ua neeg yog Nws lub npe, Nws tes hauj lwm, Nws tus moj yam, thiab qhov uas seb Nws yog poj niam los txiv neej. Tej no yog siv coj los sawv cev rau Nws txoj kev cawm tib neeg nyob rau tiam no. Nws qhov kev tshwm sim hauv lub cev nqaij daim tawv tsis muaj dab tsi cuam tshuam txog Nws txoj kev cawm tib neeg, tsuas yog rau Nws tes hauj lwm rau lub sij hawm ntawd xwb. Tab sis nws yuav tsis muaj hnub yuav ua tau kom tus Vajtswv uas yug los ua neeg tsis txhob muaj ib tsos zoo li ib tug neeg twg kiag, thiab yog li ntawd Nws thiaj li xaiv ib tse neeg uas zoo tsim nyog los txiav txim siab seb Nws qhov kev tshwm sim ntawd yuav zoo li cas. Yog qhov kev tshwm sim ntawm Vajtswv yuav tsum muaj ib qho kev sawv cev tseem ceeb, ces tag nrho cov uas muaj lub ntsej muag me ntsis zoo li Nws lub ces yeej sawv cev rau Vajtswv tag nrho. Qhov ntawd tsis yog ib qho kev yuam kev loj heev li thiab lod? Yexus daim duab ces yog tib neeg kos kom tib neeg tau pe hawm Nws xwb. Nyob rau lub sij hawm ntawd, Vajntsujplig tsis tau muab lus qhia tshwj xeeb dab tsi li, ces tib neeg thiaj li muab daim duab uas lawv xav ntawd tso tseg rau ib tug zus los txog niaj hnub no. Qhov tseeb, raws li Vajtswv qhov kev npaj siab thaum xub thawj, tib neeg tsis tsim nyog ua li no. Nws tsuas yog tib neeg qhov kev muaj siab xwb es thiaj li ua rau Yexus daim duab nyob txog niaj hnub no. Vajtswv yog tus Ntsujplig, thiab tib neeg yuav tsis muaj hnub uas yuav muaj peev xwm piav tau tag nrho hais tias Nws tus duab zoo li cas tiag nyob rau hauv qhov kev tshuaj xyuas zaum kawg. Nws tus duab ces tsuas sawv cev tau los ntawm Nws tus moj yam nkaus xwb. Hos hais txog qhov uas seb Nws lub taub ntswg, Nws lub qhov ncauj, Nws ob lub qhov muag thiab Nws cov plaub hau zoo li cas ntawd, mas tej no mas tshaj koj lub peev xwm yuav muab coj los hais ua ib zaj lus luv luv tau lawm. Thaum qhov kev qhia tshwm ntawd tshwm los rau Yauhas, nws pom tus duab ntawm Neeg Leej Tub: Tawm hauv Nws lub qhov ncauj los yog ib rab ntaj ob sab ntse, Nws ob lub qhov muag zoo li nplaim taws, Nws lub tob hau thiab cov plaub hau mas dawb paug cuag plaub yaj, Nws ob txhais ko taw ci nplas cuag tooj liab, thiab sia ib txoj siv kub ntawm Nws lub hau siab. Txawm hais tias nws tej lus no mas yeej piav tau pom meej kawg nkaus li, los tus Vajtswv tus duab uas nws piav ntawd tsis yog tus duab ntawm ib tug uas raug tsim tawm los. Qhov nws pom tsuas yog ib qho yog toog xwb, thiab tsis yog tus duab ntawm ib tug neeg ntawm lub niaj teb uas muaj tiag kov tau. Yauhas tau pom ib qho yog toog, tab sis nws qhov muag tsis tau pom qhov kev tshwm sim tseeb tseeb ntawm Vajtswv kiag. Tus duab ntawm tus Vajtswv lub cev nqaij daim tawv uas yug los ua neeg, yog tus duab ntawm ib tug uas raug tsim tawm los xwb, ces tsis muaj cuab kav yuav sawv cev tau rau Vajtswv tus moj yam tag nrho. Thaum Yehauvas tsim noob neej, Nws hais tias Nws ua li kom zoo li Nws tus kheej tus duab thiab tsim tus txiv neej thiab tus poj niam. Nyob rau lub sij hawm ntawd, Nws hais tias Nws tsim tus txiv neej thiab tus poj niam kom zoo li Vajtswv tus duab. Txawm hais tias tib neeg tus duab zoo li Vajtswv tus duab, los qhov no mas yuav muab ntaus nqi tsis tau hais tias tib neeg daim duab ces yog Vajtswv daim duab. Los sis koj yuav siv tib neeg cov lus coj los muab Vajtswv tus duab piav ua ib zaj lus luv luv tsis tau, vim Vajtswv mas nyob siab dhau heev lawm, zoo dhau heev lawm, phim hwj dhau heev lawm thiab piav tsis tau li!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Zeem Muag ntawm Vajtswv Tes Hauj Lwm (3)

Zaum no, Vajtswv tsis yog los ua hauj lwm nyob rau hauv lub cev ntawm sab ntsujplig, tab sis nyob rau hauv ib tug neeg dog dig li sawv daws. Tshaj ntawd ntxiv, nws yog Vajtswv lub cev ntawm qhov yug los ua neeg zaum ob, thiab nws kuj tseem yog qhov uas Vajtswv rov los kiag rau hauv cev nqaij daim tawv. Nws yog ib cev nqaij daim tawv li tej tib neeg sawv daws muaj xwb. Thaum saib rau Nws ntawd, koj tsis pom ib yam dab tsi uas ua rau Nws zoo txawv lwm tus, tab sis koj yuav tau txais tej qho tseeb uas tsis tau hnov dua los ntawm Nws. Tsuas yog lub cev uas zoo li tsis tseem ceeb no yog qhov tshwm sim tag nrho ntawm Vajtswv cov lus uas hais txog qhov tseeb, uas yog tus ua Vajtswv tes hauj lwm nyob rau tiam kawg, thiab kuj yog qhov kev hais qhia kom pom uas tib neeg to taub tag nrho Vajtswv tus moj yam. Koj tseem tsis xav pom tus Vajtswv saum ceeb tsheej heev li los? Koj tseem tsis xav to taub tus Vajtswv saum ceeb tsheej heev li los? Koj tseem tsis xav pom tib neeg txoj hau kev kawg heev li los? Nws yuav qhia tag nrho tej lus zais no—tej lus zais uas tsis tau muaj ib tug tib neeg keev muaj peev xwm qhia tau koj li—thiab Nws kuj tseem yuav qhia qhov tseeb uas koj tsis to taub rau koj. Nws yog koj lub rooj vag mus rau lub nceeg vaj, thiab koj tus neeg coj kev mus rau tiam tshiab. Lub cev nqaij daim tawv uas zoo li sawv daws no mas muaj ntau qhov lus zais tob uas tib neeg to taub nyuab. Nws tej kev ua mas txawv heev rau koj li, tab sis tag nrho lub hom phiaj ntawm tes hauj lwm uas Nws ua ntawd ces yeej txaus los pab kom koj pom hais tias Nws tsis yog ib lub cev dog dig li qhov uas neeg ntseeg ntawd, vim Nws sawv cev rau Vajtswv tej kev npaj siab nyob rau tiam kawg, thiab Vajtswv txoj kev saib xyuas tib neeg nyob rau tiam kawg. Txawm hais tias koj tsis hnov Nws cov lus uas zoo li ua rau lub ntuj thiab lub ntiaj teb co qig txoog, txawm hais tias koj pom tsis tau Nws ob lub qhov muag cuag nplaim taws cig, thiab txawm hais tias koj tsis tuaj yeem txais txoj kev qhuab qhia ntawm tus pas hlau, txawm li ntawd los xij, koj yeej hnov los ntawm Nws cov lus hais tias Vajtswv mas yeej npau taws heev thiab paub hais tias Vajtswv yeej qhia txoj kev hlub tshua rau tib neeg ntiaj teb, thiab pom Vajtswv tus moj yam ncaj ncees thiab Nws txoj kev ntse, thiab, haj yam ntau tshaj ntawd yog ua tsaug rau Vajtswv txoj kev txhawj xeeb rau txhua tus neeg ntiaj teb. Vajtswv tes hauj lwm nyob rau tiam kawg ces yog cia kom tib neeg pom tus Vajtswv saum ntuj ceeb tsheej nyob nrog tib neeg hauv ntiaj teb, thiab ua kom tib neeg paub, zwm rau, ntshai, thiab hlub Vajtswv. Qhov no yog qhov uas Nws tau rov qab los rau lub cev nqaij daim tawv zaum thib ob. Txawm hais tias qhov tib neeg pom hnub no yeej yog ib tug Vajtswv uas zoo ib yam nkaus li tib neeg, ib tug Vajtswv uas muaj qhov ntswg thiab qhov muag, thiab ib tug Vajtswv uas tsis tshwj xeeb kiag li, nyob rau thaum kawg, Vajtswv yuav qhia nej hais tias yog tsis muaj tus neeg no, ces lub ntuj thiab lub ntiaj teb yuav hloov pauv ntau heev; yog tsis muaj tus neeg no, lub ntuj yuav tsaus, lub ntiaj teb yuav poob mus rau kev kub ntxhov, thiab tag nrho neeg ntiaj teb yuav ua neej nyob nrog kev tuag tshaib tuag nqhis thiab kev mob kev nkeeg sib kis loj kawg nkaus. Nws yuav qhia nej hais tias yog tus Vajtswv uas yug los ua neeg ntawm tiam kawg tsis los cawm nej, ces Vajtswv yeej muab tag nrho tej neeg ntiaj teb rhuav tshem mus rau hauv ntuj tawg ntev los lawm; yog tsis muaj lub cev nqaij daim tawv no, ces nej yeej yuav tau ua tus neeg txhaum-loj mus ib txhis, thiab nej yuav yog lub niag cev tuag mus ib txhis xwb. Nej yuav tsum paub hais tias yog tsis muaj lub cev nqaij daim tawv no, ces qhov tib neeg ntiaj teb yuav khiav dim ib qho kev puas ntsoog, thiab qhov yuav khiav dim qhov kev rau txim hnyav uas Vajtswv rau txim rau neeg ntiaj teb nyob rau tiam kawg ntawd yuav tsis muaj hnub ua tau li. Yog lub cev nqaij daim tawv zoo li neeg dog dig no tsis yug los, ces nej tag nrho yuav tau nyob rau qhov uas nej thov kev ciaj los ciaj tsis taus thiab thov kom tuag los tuag tsis taus; yog tsis muaj lub cev no, ces nej yuav tsis muaj peev xwm tau qhov tseeb thiab los rau ntawm Vajtswv xub ntiag lub zwm txwv hnub no, tab sis txawv qhov ntawd, ces nej yuav raug Vajtswv rau txim rau vim nej tej kev txhaum loj. Nej puas paub hais tias yog Vajtswv tsis rov qab los rau hauv lub cev nqaij daim tawv, tsis muaj leej twg yuav muaj lub cib fim raug cawm dim hlo li; thiab yog tsis rov los rau lub cev nqaij daim tawv, ces Vajtswv yeej xub muab tiam qub thaum i xaus ntev los lawm? Qhov nov zoo li no, nej puas tseem yuav tsis txais yuav Vajtswv qhov kev yug los ua neeg zaum ob thiab? Vim nej twb tau txais tej txiaj ntsim loj heev los ntawm tus tib neeg dog dig no los lawm, vim li cas nej ho tsis lees txais Nws?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Puas Paub? Vajtswv Tau Ua ib Yam Loj Tshaj Plaws Nrog Rau Tib Neeg

Vajtswv Tej Lus Txhua Hnub  Nqe Lus Uas Xaiv Tawm Los 133

Vajtswv tes hauj lwm yog ib yam uas koj tsis muaj cuab kav yuav nkag siab tau. Yog koj tuav tsis tau kom khov hais tias koj qhov kev xaiv yog qhov yog, los sis koj tsis paub hais tias ua Vajtswv tes hauj lwm puas yuav ua tau kom tiav hlo, ces vim li cas ho tsis sim koj txoj hmoo thiab saib seb tus neeg dog dig no puas yuav pab tau koj ntau, thiab seb Vajtswv puas yuav ua tau tes hauj lwm loj tiag? Txawm li cas los xij, Kuv yuav tsum qhia koj hais tias lub sij hawm thaum Nau-a nyob ntawd, tib neeg tau noj thiab haus, sib yuav thiab ua tshoob ua kos txog qhov uas Vajtswv ntsia tsis taus lawm, yog li ntawd Nws thiaj li tso dej nyab loj los rhuav tshem neeg ntiaj teb, tseg kiag Nau-a tsev neeg muaj yim leej ntawd thiab tej nas noog thiab tsiaj qus xwb. Nyob rau tiam kawg, txawm li cas los xij, cov uas Vajtswv tseg ces tsuas yog cov uas yeej ua lub siab ncaj rau Nws los txog thaum kawg kiag xwb. Txawm hais tias ob tiam ntawd puav leej muaj kev coj tsis ncaj uas Vajtswv yeej ntsia tsis taus li, thiab tib neeg ntawm ob tiam ntawd mas qias vuab tsuab heev thiab tsis kam lees tias Vajtswv yog lawv tus Tswv, Vajtswv tsuas rhuav tshem cov neeg nyob rau Nau-a lub sij hawm nkaus xwb. Neeg ntiaj teb nyob rau ob tiam ntawd tsim kev nyuaj siab loj kawg nkaus rau Vajtswv, tab sis Vajtswv tseem ua siab ntev rau cov tib neeg thaum tiam kawg los txog tam sim no. Vim li cas ho zoo li no? Nej puas tau xav hais tias yog vim li cas? Yog nej yeej tsis paub tiag tiag, ces cia Kuv qhia rau nej. Qhov laj thawj uas Vajtswv muaj peev xwm muab hmoov hlub rau neeg nyob rau thaum tiam kawg ntawd mas tsis yog lawv ua qias vuab tsuab tsawg dua li cov neeg thaum Nau-a tiam, los sis lawv tau muaj kev hloov siab lees txim rau Vajtswv, haj yam tsis yog qhov uas tej cuab yeej ci tshiab nyob rau tiam kawg ntawd zoo dhau heev lawm es Vajtswv thiaj li coj tsis tau Nws Tus Kheej los rhuav tshem lawv. Tab sis, nws yog qhov hais tias Vajtswv tshuav hauj lwm ua nyob rau hauv ib pawg neeg nyob rau tiam kawg, thiab Vajtswv xav cia Nws Tus Kheej ua tes hauj lwm no rau Nws lub cev los yug dua tshiab ntawd. Dhau ntawd mus, Vajtswv yuav xaiv ib co ntawm pab neeg no los ua cov neeg rau Nws qhov kev cawm dim thiab qhov tawg paj txi txiv ntawm Nws txoj kev npaj cawm neeg ntiaj teb, thiab coj cov neeg no mus rau tiam tom ntej. Yog li ntawd, tsis hais yuav muaj dab tsi li, tus nqi uas Vajtswv them no ces tag nrho yog npaj rau tes hauj lwm uas Nws lub cev yug dua tshiab ntawd yuav ua rau tiam kawg. Qhov uas nej tau los txog rau hnub no ces ua tsaug rau lub cev nqaij daim tawv no. Nws yog vim Vajtswv nyob rau hauv lub cev es nej thiaj muaj lub cib fim yuav dim. Tag nrho tej koob hmoov no twb tau los ntawm tus neeg dog dig no lawm. Tsis yog qhov no nkaus xwb, tab sis thaum kawg, txhua lub teb chaws yuav pe hawm tus neeg dog dig no, nrog rau qhov ua tsaug rau thiab zwm rau tus neeg tsis tseem ceeb no, vim nws yog qhov tseeb, txoj sia, thiab txoj kev Nws coj los ntawd cawm tau tag nrho neeg ntiaj teb, daws kev tsis sib haum xeeb ntawm tib neeg thiab Vajtswv, ua kom ncua kev deb ntawm nkawd luv zog, thiab qhib kev sib txuas ntawm Vajtswv thiab tib neeg txoj kev xav. Nws kuj yog tus uas tsim tau lub meej mom loj tshaj rau Vajtswv. Ib tug neeg dog dig zoo li no tseem tsis muaj nqi txaus rau koj txoj kev ntseeg siab thiab kev qhuas thiab los? Ib lub cev dog dig li no puas tsim nyog yuav hu tau ua Khetos? Ib tug neeg dog dig zoo li ntawd tsis tsim nyog ntawm Vajtswv kev nthuav tawm rau tib neeg pom thiab los? Tus neeg zoo li ntawd, tus uas zam neeg ntiaj teb ntawm txoj kev puas tsuaj, tsis tsim nyog tau txais nej txoj kev hlub thiab kev ntshaw tuav Nws tseg los? Yog nej tsis kam txais lo lus tseeb hais tawm hauv Nws lub qhov ncauj los thiab ntxub qhov uas muaj Nws nyob nrog nej, ces nej ho yuav zoo li cas rau thaum kawg mas?

Tag nrho Vajtswv tes hauj lwm thaum tiam kawg yog ua tau tiav hlo los ntawm tus neeg dog dig no. Nws yuav muab txhua yam rau koj, thiab ntau yam ntxiv, Nws yuav muaj cuab kav txiav txim rau txhua yam txog ntawm koj. Ib tug neeg zoo li ntawd puas yuav zoo li qhov nej ntseeg hais tias Nws yog: ib tug neeg dog dig kawg es tsis muaj nuj nqis txaus yuav hais txog? Puas yog Nws qhov tseeb ntawd tseem muaj tsis txaus yuav ua kom nej ntseeg los? Qhov pom Nws tej kev ua los ntawm nej tus kheej ob lub qhov muag kiag ntawd tsis txaus ua kom nej ntseeg thiab los? Los sis puas yog txoj kev uas Nws coj ntawd tsis muaj nqis txaus rau nej taug mus mas? Thaum txhua yam tau muab hais tag thiab ua tiav lawm, dab tsi yog qhov uas ua rau nej tsis hlub tshua Nws thiab tsis lees yuav Nws thiab zam tsis xav ntsib Nws? Nws yog tus neeg uas qhia kom pom qhov tseeb, nws yog tus neeg uas muab qhov tseeb los, thiab nws yog tus neeg uas muab txoj kev rau nej taug. Tsis yog nej tseem nrhiav tsis tau cov kev taug ntawm Vajtswv tes hauj lwm nyob rau hauv qhov tseeb no li los? Yog tsis muaj Yexus tes hauj lwm, neeg ntiaj teb yuav nqis tsis tau saum tus ntoo khaub lig los, tab sis yog tsis muaj tus los yug tshiab hnub no, cov uas tau nqis saum tus ntoo khaub lig los yuav tsis tau txais Vajtswv qhov kev pom zoo los sis nkag mus rau hauv tiam tshiab. Yog tsis muaj tus neeg dog dig no los, nej yuav tsis muaj hnub yuav muaj lub cib fim los pom Vajtswv lub ntsej muag, los sis nej yeej tsis tsim nyog pom, vim nej tag nrho zoo li tej khoom uas twb tsim nyog muab rhuav pov tseg ntev los lawm. Vim yog qhov kev yug dua tshiab zaum ob ntawm Vajtswv, Vajtswv thiaj tau zam txim rau nej thiab muaj kev hlub tshua rau nej. Tsis hais dab tsi li, cov lus uas Kuv yuav tsum muab tso tseg rau nej rau thaum kawg ces yeej tseem yog cov no: Tus neeg dog dig no, tus uas yog Vajtswv los yug dua tshiab, mas tseem ceeb heev rau nej. Qhov no yog yam loj kawg nkaus uas Vajtswv tau tsim tib neeg tiav lawm.

Koj yuav tsum paub dab tsi txog tus Vajtswv uas muaj qab hau? Tus Ntsujplig, tus Tib Neeg, thiab Txoj Lus ua ke ces yog Vajtswv Tus Kheej uas muaj tiag, thiab qhov no yog lub tseem ntsiab ntawm Vajtswv Tus Kheej uas muaj tiag. Yog tias koj tsuas paub tus Tib Neeg xwb—yog tias koj tsuas paub Nws tej cwj pwm thiab tus yam ntxwv xwb—tab sis tsis paub tus Ntsujplig tes dej num, los sis tus Ntsujplig ua dab tsi hauv cev nqaij daim tawv, thiab yog tias koj tsuas quav ntsej rau tus Ntsujplig, thiab Txoj Lus, thiab tsuas thov rau ntawm tus Ntsujplig xub ntiag xwb, tab sis tsis paub tes dej num ntawm Vajtswv tus Ntsujplig hauv tus Vajtswv uas muaj tiag ces qhov no qhia meej tias koj tsis paub tus Vajtswv uas muaj tiag. Kev paub txog tus Vajtswv uas muaj tiag yog muaj xws li paub nrog rau paub txog thiab ua raws li Nws tej lus, thiab paub tej cai thiab tej hauv paus ntsiab lus ntawm tus Vajntsujplig tes dej num thiab seb Vajtswv tus Ntsujplig ua hauj lwm li cas hauv cev nqaij daim tawv. Nws kuj muaj xws li paub tias txhua qhov Vajtswv ua hauv cev nqaij daim tawv yog tswj los ntawm tus Ntsujplig, thiab tias tej lus uas Nws hais yog kev hais qhia kom pom kiag ntawm tus Ntsujplig. Yog li, qhov los paub tus Vajtswv uas muaj tiag, nws tseem ceeb los paub seb Vajtswv ua hauj lwm li cas rau hauv noob neej thiab hauv lub hwj huaj saum ntuj; qhov no, rov hais dua, txhawj txog kev hais qhia kom pom ntawm tus Ntsujplig, uas yog qhov txhua tus tib neeg koom nrog.

Dab tsi yog tej yam ntxwv ntawm kev hais qhia kom pom ntawm tus Ntsujplig? Tej thaum Vajtswv ua hauj lwm hauv noob neej, thiab tej thaum hauv lub hwj huaj saum ntuj—tab sis hauv ob yam no tus Ntsujplig puav leej yog tus tswj. Txawm tus ntsujplig nyob hauv tib neeg yog dab tsi kuj xij, nws yog lawv kev hais qhia kom pom sab nraud. Tus Ntsujplig yeej ua hauj lwm li ib txwm ua, tab sis muaj ob qho rau Nws kev taw qhia los ntawm tus Ntsujplig: Qhov ib yog Nws tes dej num hauv noob neej, thiab lwm qhov yog Nws tej dej num hauv lub hwj huaj saum ntuj. Koj yuav tsum paub qhov no kom meej. Tus Ntsujplig tes dej num mas txawv mus raws li tej xwm txheej: Thaum cheem tsum Nws tes dej num tib neeg, tus Ntsujplig coj tes dej num tib neeg no, thiab thaum cheem tsum Nws tes dej num saum ntuj, lub hwj huaj saum ntuj tshwm los coj ua kiag. Vim tias Vajtswv ua hauj lwm hauv cev nqaij daim tawv thiab tshwm rau hauv cev nqaij daim tawv, Nws ua hauj lwm hauv noob neej thiab hauv lub hwj huaj saum ntuj. Nws tes dej num hauv noob neej yog taw qhia los ntawm tus Ntsujplig thiab ua tiav kom txaus rau tej uas tib neeg cheem tsum ntawm cev nqaij daim tawv, los coj lawv txoj kev koom tes nrog Nws, los tso cai rau lawv los saib rau qhov tshwm sim kiag thiab qhov ib txwm muaj ntawm Vajtswv, thiab los tso cai rau lawv kom pom tias Vajtswv tus Ntsujplig tau los rau hauv cev nqaij daim tawv thiab nyob nrog tib neeg, nyob ua ke nrog tib neeg, thiab koom nrog tib neeg. Nws tes dej num hauv lub hwj huaj saum ntuj yog ua tiav los pab rau tib neeg lub neej thiab los coj tib neeg hauv txhua yam mus rau sab zoo, hloov tib neeg tej moj yam thiab tso cai rau lawv saib rau tus Ntsujplig qhov tshwm los hauv cev nqaij daim tawv. Nyob hauv lub ntsiab, qhov kev loj hlob hauv tib neeg lub neej yog ua tiav ncaj nraim los ntawm Vajtswv tes dej num thiab tej lus hauv lub hwj huaj saum ntuj. Tsuas yog tias tib neeg txais yuav Vajtswv tes dej num hauv lub hwj huaj saum ntuj xwb lawv thiaj tuaj yeem hloov tau lawv tus moj yam, thiab tsuas yog tom qab ntawd xwb lawv thiaj tuaj yeem tsau npo hauv lawv tus ntsujplig; tsuas yog tias, ntxiv rau qhov no, muaj tes dej num hauv noob neej—Vajtswv txoj kev saib xyuas, kev txhawb, thiab kev npaj hauv noob neej—cov txiaj ntsim ntawm Vajtswv tes dej num thiaj muaj tiav puv ntoob. Vajtswv Tus Kheej uas muaj tiag yog tus hais txog ntawm tes dej num niaj hnub no hauv noob neej thiab hauv lub hwj huaj saum ntuj. Los ntawm tus Vajtswv uas muaj qab hau qhov kev tshwm sim, Nws tes dej num tib neeg thiab lub neej thiab Nws tej dej num uas muaj hwj huaj thiaj muaj tiav log. Muab Nws lub cev tib neeg thiab saum ntuj los ua ke li ib lub, thiab tes dej num ntawm ob qhov no yog ua tiav los ntawm tej lus; txawm yog hauv noob neej los sis lub hwj huaj saum ntuj kuj xij, Nws hais lus tawm. Thaum Vajtswv ua hauj lwm hauv noob neej, Nws hais noob neej yam lus, xwv kom tib neeg thiaj koom thiab to taub. Nws tej lus mas hais ncaj nraim thiab yooj yim to taub, xwv kom lawv thiaj muab faib tau rau txhua tus tib neeg, tsis hais txawm tib neeg yuav muaj kev txawj ntse los tsis muaj kev txawj ntse li, lawv txhua tus yeej tuaj yeem txais tau Vajtswv tej lus. Vajtswv tes dej num hauv lub hwj huaj saum ntuj kuj yog ua los ntawm tej lus thiab, tab sis nws puv npo kev pab cuam, muaj txoj sia puv npo, nws tsis tsuas nrog tib neeg tej tswv yim, nws tsis muaj feem rau tib neeg tej kev xav, thiab nws tsis muaj tib neeg tej kev txwv, nws nyob sab nraum tus ciam ntawm noob neej lawm; nws ua hauj lwm nyob hauv cev nqaij daim tawv, tab sis nws yog txoj kev nthuav tawm ncaj nraim los ntawm tus Ntsujplig los. Yog tias tib neeg tsuas txais yuav Vajtswv tes dej num hauv noob neej xwb, ces lawv yuav txwv lawv tus kheej rau ib lub ntsiab twg xwb, thiab yog li ces yuav cheem tsum kev qhuab qhia thiab kev qhuab ntuas kom thiaj muaj kev hloov nyob hauv lawv me ntsis. Yog tsis muaj tes dej num los sis tus Vajntsujplig, txawm tias, lawv yuav tuav rawv rau lawv tej qub kab ke; nws tsuas yog los ntawm tes dej num ntawm lub hwj huaj saum ntuj no xwb uas tej niag kab mob thiab tej teeb meem no thiaj yuav kho tau, thiab tsuas yog tom qab ntawd xwb tib neeg thiaj yuav raug kho tau kom zoo tiav log. Dua li ntawm kev qhuab qhia lawm, yam uas cheem tsum yog yam zoo, siv tej lus los kho tag nrho tej teeb meem, siv tej lus los qhia tib neeg txhua tus yam ntxwv, siv tej lus los coj lawv lub neej, lawv txhua lo lus hais, lawv txhua txoj kev ua, los muab lawv tej kev xav tau thiab kev muaj siab nthuav tawm. Qhov no yog tes dej num muaj qab hau ntawm tus Vajtswv uas muaj qab hau. Yog li, hauv koj tus cwj pwm rau tus Vajtswv uas muaj qab hau, koj yuav tsum zwm rau ntawm Nws kev ua noob neej ib zaug, paub thiab lees paub Nws, thiab koj yuav tsum txais yuav thiab ua raws li Nws tes dej num thiab tej lus saum ntuj ntxiv mus. Vajtswv qhov kev tshwm sim hauv cev nqaij daim tawv txhais tias tag nrho ntawm tes dej num thiab tej lus ntawm Vajtswv tus Ntsujplig yog ua tiav los ntawm Nws kev ua noob neej thiab los ntawm Nws yug los ua neeg hauv cev nqaij daim tawv. Muab ua lwm lo lus hais, Vajtswv tus Ntsujplig muaj ib zaug coj Nws tes dej num tib neeg thiab ua tes dej num ntawm lub hwj huaj saum ntuj hauv cev nqaij daim tawv, thiab nyob hauv tus Vajtswv uas yug los ua neeg mas koj pom tau Vajtswv tes hauj lwm hauv noob neej thiab tes hauj lwm muaj hwj chim qaum ntuj tag nrho. Qhov no yog qhov tseem ceeb ntawm tus Vajtswv uas muaj tiag kev tshwm sim rau hauv cev nqaij daim tawv. Yog tias koj pom tau qhov no meej, koj yuav muaj peev xwm txuas tau txhua yam uas sib txawv ntawm Vajtswv; koj yuav tso tseg tsis muab yam tsis tseem ceeb lo rau ntawm Nws tes dej num hauv lub hwj huaj saum ntuj, thiab koj yuav tso tseg qhov saib Nws tes dej num hauv noob neej nrog txoj kev tsis muaj kev hwm, thiab koj yuav tsis mus kom deb tshaj no, los sis nrhiav kev lug. Txhua yam, lub ntsiab ntawm tus Vajtswv uas muaj tiag ces yog tes dej num ntawm Nws lub cev noob neej thiab ntawm Nws lub cev hwj huaj saum ntuj, li uas coj los ntawm tus Ntsujplig, yog raug qhia tawm los ntawm Nws cev nqaij daim tawv, xwv kom tib neeg thiaj pom tau tias Nws mas pom meej heev thiab zoo li lub neej txoj sia, tiag thiab tseeb.

Tes dej num ntawm Vajtswv tus Ntsujplig hauv noob neej muaj ntau ntu uas hloov mus los. Los ntawm qhov uas ua kom noob neej zoo tshaj plaws, Nws qhib Nws lub cev tib neeg los txais tus Ntsujplig txoj kev taw qhia, tom qab uas Nws lub cev noob neej muaj peev xwm pub thiab saib xyuas pawg ntseeg lawm. Qhov no yog ib qho nthuav tawm Vajtswv tes dej num li ib txwm. Yog li, yog tias koj pom tau tej hauv paus ntsiab lus ntawm Vajtswv tes dej num hauv noob neej meej, ces koj yuav tsis zais tej kev xav phem txog Vajtswv tes dej num hauv noob neej. Tsis hais txog lwm yam li, Vajtswv tus Ntsujplig yeej ua txhaum tsis tau. Nws yeej yog tas li thiab tsis yuam kev li; Nws tsis ua ib yam dab tsi uas tsis yog li. Tes dej num saum ntuj yog qhov taw kev hais qhia txog Vajtswv tej kev npaj siab, tsis muaj kev cuam tshuam los ntawm noob neej. Nws tsis ntsib qhov ua kom zoo tshaj plaws, tab sis los ncaj nraim ntawm tus Ntsujplig los. Txawm li cas los xij, qhov tseeb uas Nws ua tau hauj lwm hauv lub hwj huaj saum ntuj yog vim Nws lub cev noob neej; nws tsis yog nyob rau qhov uas piav tsis tau li, thiab nws zoo li ua tau tiav los ntawm ib tug tib neeg dog dig. Vajtswv los saum ntuj ceeb tsheej los rau ntiaj teb tseem ceeb yog los qhia Vajtswv tej lus los ntawm cev nqaij daim tawv, los ua kom tes dej num ntawm Vajtswv tus Ntsujplig tiav los ntawm lub ntsiab ntawm cev nqaij daim tawv.

Niaj hnub no, tib neeg txoj kev paub tus Vajtswv uas muaj tiag tsuas nyob rau ib sab xwb, thiab lawv txoj kev to taub los ntawm qhov tseem ceeb ntawm qhov yug los ua neeg tseem me dhau lawm. Nrog rau Vajtswv cev nqaij daim tawv, tib neeg pom los ntawm Nws tes dej num thiab tej lus uas Vajtswv tus Ntsujplig muaj ntau kawg li, tias Nws nplua nuj kawg nkaus li. Tab sis txawm li cas los xij, Vajtswv tej lus tim khawv thaum kawg los ntawm Vajtswv tus Ntsujplig los: Vajtswv ua dab tsi hauv cev nqaij daim tawv, Nws ua hauj lwm los ntawm tej hauv paus ntsiab lus twg, Nws ua dab tsi rau hauv noob neej, thiab Nws ua dab tsi hauv lub hwj huaj saum ntuj. Tib neeg yuav tsum paub qhov no. Niaj hnub no, koj muaj peev xwm pe hawm tus tib neeg no, hos hauv qhov tseem ceeb koj pe hawm tus Ntsujplig, thiab qhov ntawd yog qhov tsawg kawg uas tib neeg yuav tsum ua kom tau hauv qhov lawv paub tus Vajtswv uas yug los ua neeg: paub qhov tseem ceeb ntawm tus Ntsujplig los ntawm cev nqaij daim tawv, paub tus Ntsujplig tes dej num saum ntuj hauv cev nqaij daim tawv thiab tes dej num tib neeg hauv cev nqaij daim tawv, txais yuav tag nrho tus Ntsujplig tej lus thiab tej lus hais tawm hauv cev nqaij daim tawv, thiab saib seb Vajtswv tus Ntsujplig coj cev nqaij daim tawv thiab qhia Nws lub hwj chim hauv cev nqaij daim tawv li cas. Qhov no hais tau tias tib neeg los paub tus Ntsujplig saum ntuj ceeb tsheej los ntawm cev nqaij daim tawv; qhov kev qhia tshwm ntawm Vajtswv Tus Kheej uas muaj tiag hauv tib neeg tau ntiab tus Vajtswv uas pom tsis meej tawm hauv tib neeg tej kev xav lawm. Tib neeg txoj kev pe hawm Vajtswv Tus Kheej uas muaj tiag ntawd tau ua rau lawv txoj kev zwm rau Vajtswv ntawd nce lawm, thiab, los ntawm Vajtswv tus Ntsujplig tes dej num saum ntuj hauv cev nqaij daim tawv thiab Nws tes dej num tib neeg hauv cev nqaij daim tawv, tib neeg tau txais kev qhia tshwm thiab raug saib xyuas, thiab tej kev hloov muaj tiav rau hauv tib neeg lub neej tus moj yam. Qhov no yog lub tseem ntsiab ntawm tus Ntsujplig los txog rau hauv cev nqaij daim tawv, lub hom phiaj tseem ceeb ntawm qhov uas tej zaum tib neeg yuav koom nrog Vajtswv, vam khom Vajtswv, thiab los txog rau qhov paub Vajtswv.

Hauv lub ntsiab, tus yam ntxwv twg uas tib neeg yuav tsum muaj rau tus Vajtswv uas muaj qab hau? Koj paub dab tsi txog ntawm qhov yug los ua neeg, ntawm Txoj Lus kev tshwm sim hauv cev nqaij daim tawv, ntawm Vajtswv qhov kev tshwm sim hauv cev nqaij daim tawv, ntawm tej num ntawm tus Vajtswv uas muaj tiag? Tej ntsiab lus tseem ceeb ntawm qhov kev sib tham hnub no yog dab tsi? Qhov yug los ua neeg, Txoj Lus los txog hauv cev nqaij daim tawv, thiab Vajtswv qhov kev tshwm sim hauv cev nqaij daim tawv yog txhua yam teeb meem uas yuav tsum tau to taub. Nej yuav tsum maj mam los to taub tej teeb meem no thiab muaj ib txoj kev paub tseeb txog tej teeb meem no nyob rau hauv nej lub neej txoj kev ntsib kev pom, raws li nej tus yeeb yam thiab raws li tiam ntawd. Tus txheej txheem uas tib neeg paub Vajtswv tej lus yeej yog tib yam li tus txheej txheem uas lawv paub qhov kev tshwm sim ntawm Vajtswv tej lus hauv cev nqaij daim tawv. Tib neeg yim paub Vajtswv tej lus ntau, lawv yim paub Vajtswv tus Ntsujplig ntau; los ntawm qhov paub Vajtswv tej lus, tib neeg paub tej hauv paus ntsiab lus ntawm tus Ntsujplig tes dej num thiab los paub Vajtswv Tus Kheej uas muaj tiag. Qhov tseeb, thaum Vajtswv ua kom tib neeg zoo tshaj plaws thiab muab tau lawv, Nws qhia lawv paub tej num ntawm tus Vajtswv uas muaj tiag; Nws siv tes dej num ntawm tus Vajtswv uas muaj tiag los qhia tib neeg txog qhov tseem ceeb ntawm qhov yug los ua neeg, los qhia lawv tias Vajtswv tus Ntsujplig tau tshwm rau tib neeg lawm. Thaum tib neeg raug muab tau thiab raug ua zoo tshaj plaws los ntawm Vajtswv lawm, qhov kev nthuav tawm ntawm tus Vajtswv uas muaj tiag twb kov yeej lawv lawm; tej lus ntawm tus Vajtswv uas muaj tiag tau hloov lawv thiab muab Nws tus kheej txoj sia rau lawv, ua rau lawv puv npo nrog yam uas Nws yog (txawm nws yog yam uas Nws yog hauv Nws lub cev noob neej los sis yam uas Nws yog hauv Nws lub cev saum ntuj), ua rau lawv muaj lub ntsiab tseeb ntawm Nws tej lus puv npo, thiab ua rau tib neeg ua lub neej raws Nws tej lus. Thaum Vajtswv muab tau tib neeg, Nws muab tau los ntawm qhov siv tej lus thiab tej lus hais tawm ntawm tus Vajtswv uas muaj tiag li ib txoj kev los qhuab qhia tib neeg tej kev tsis zoo txaus thiab los txiav txim thiab qhia lawv tus moj yam uas ntxeev siab tshwm, ua rau lawv muab tau yam lawv cheem tsum thiab qhia lawv tias Vajtswv tau los rau hauv tib neeg lawm. Qhov tseem ceeb tshaj txhua yam, tes dej num ua tiav los ntawm tus Vajtswv uas muaj tiag yog ntawm qhov cawm txhua tus tib neeg tawm ntawm Ntxwgnyoog txoj kev haub ntxias, coj lawv khiav tawm ntawm daim av vuab tsuab, thiab ntiab lawv tus moj yam uas lwj liam tawm. Qhov uas tseem ceeb tshaj plaws ntawm qhov muab tau los ntawm tus Vajtswv uas muaj tiag yog qhov muaj peev xwm ua lub neej li noob neej ib txwm ua nrog tus Vajtswv uas muaj tiag li ib tug qauv uas ntxim hwm thiab ib tug qauv zoo, muaj peev xwm los xyaum coj raws li tej lus thiab tej uas cheem tsum ntawm tus Vajtswv uas muaj qab hau yam tsis muaj ib qho kev thim rov qab los sis ncaim mus me me li, xyaum ua raws li Nws hais, thiab muaj peev xwm los ua tej uas Nws txib kom tiav. Nyob hauv txoj kev no, koj yeej yuav raug muab tau los ntawm Vajtswv. Thaum koj raug muab tau los ntawm Vajtswv lawm, koj tsuas tsis yog tau tes dej num ntawm tus Vajntsujplig xwb; tseem ceeb heev, koj muaj peev xwm ua lub neej raws li tej uas cheem tsum kom ua los ntawm tus Vajtswv uas muaj qab hau. Qhov lam muaj tes dej num ntawm tus Vajntsujplig xwb tsis txhais tias koj muaj sia. Qhov tseem ceeb tshaj plaws yog seb koj puas muaj peev xwm los coj raws li tus Vajtswv uas muaj tiag tej kev cheem tsum ntawm koj, uas muaj feem xyuam rau qhov seb koj puas muaj peev xwm raug muab tau los ntawm Vajtswv. Tej no yog lub ntsiab loj tshaj plaws ntawm tus Vajtswv uas muaj tiag tes dej num hauv cev nqaij daim tawv. Qhov no hais tau tias Vajtswv muab tau ib pab tib neeg los ntawm qhov tshwm rau hauv cev nqaij daim tawv tiag tiag thiab tseeb thiab meej meej thiab zoo li lub neej, pom tau los ntawm tib neeg, uas yog ua tes dej num ntawm tus Ntsujplig hauv cev nqaij daim tawv, thiab los ntawm qhov ua ib tug qauv zoo rau tib neeg xyaum nyob hauv lub cev nqaij daim tawv. Vajtswv qhov los rau hauv cev nqaij daim tawv yog txhais tiag tiag tias los qhib kom tib neeg pom Vajtswv tej num uas muaj qab hau, los ua kom tus Ntsujplig uas tsis muaj cev nqaij daim tawv ntawd muaj cev nqaij daim tawv, thiab los tso cai rau tib neeg pom kiag thiab kov kiag Nws. Nyob rau txoj kev no, cov uas raug ua tiav log los ntawm Nws yuav ua lub neej raws Nws, yuav raug muab tau los ntawm Nws, thiab yuav ua raws nraim li Nws tej kev npaj siab. Yog tias Vajtswv tsuas hais lus nyob saum ntuj ceeb tsheej xwb thiab tsis tau los rau hauv ntiaj teb, ces tib neeg yeej yuav tsis muaj peev xwm paub Vajtswv; lawv tsuas yuav muaj peev xwm qhia Vajtswv tej num uas yog siv tej tswv yim qhuav qhuav xwb thiab yeej yuav tsis muaj Vajtswv tej lus li qhov tseeb. Vajtswv tau los rau hauv lub ntiaj teb uas tseem ceeb yog los ua li ib tug qauv uas ntxim hwm thiab ib tug qauv zoo rau cov uas Nws yuav muab tau; tsuas yog thaum ntawd xwb tib neeg thiaj tuaj yeem paub tau Vajtswv, kov tau Vajtswv, thiab pom tau Nws, thiab tsuas yog tom qab ntawd xwb lawv thiaj raug muab tau los ntawm Vajtswv tiag tiag.

Vajtswv txoj hauj lwm hauv kev yug los ua tib neeg muaj ob ntu nyob rau hauv. Thaum Nws los yug ua neeg thawj zaug, tib neeg tsis ntseeg Nws los sis tsis paub Nws, thiab lawv muab Yexus ntsia rau saum tus ntoo khaub lig. Tom qab ntawd, thaum Nws rov los yug ua neeg zaum ob, tib neeg tseem tsis ntseeg Nws thiab, haj yam tsis paub Nws, thiab lawv rov muab Khetos ntsia rau saum tus ntoo khaub lig dua ib zaug ntxiv. Tib neeg tsis yog Vajtswv tus yeeb ncuab thiab lod? Yog tias tib neeg tsis paub Nws, yuav ua li cas tib neeg thiaj yuav ua tau Vajtswv tus sib raug zoo? Nws yuav ua li cas thiaj li tsim nyog hais lus tim khawv tau rau Vajtswv? Tib neeg tej kev uas lees tias hlub Vajtswv, ua dej num rau Vajtswv, thiab qhuas Vajtswv no tsis yog dag xwb lod? Yog tias koj muab koj lub neej cob rau tej yam tsis muaj tiag, tsis tuaj yeem xyaum ua tau, koj tsis nkim zog yam tsis muaj txiaj ntsig lod? Koj yuav ua tau Vajtswv tus sib raug zoo li cas yog koj twb tsis paub tias Vajtswv yog leej twg nas? Puas yog ib txoj kev nrhiav zoo li ntawd tsis meej thiab tsis tseeb? Tseem tsis yog ntxias dag thiab lod? Yuav ua li cas ib tug tib neeg thiaj li yuav ua tau Vajtswv ib tug sib raug zoo? Lub ntsiab tseem ceeb ntawm txoj kev xyaum ua Vajtswv ib tug sib raug zoo yog dab tsi? Koj ua puas tau Vajtswv tus Ntsujplig ib tug sib raug zoo? Koj puas muaj peev xwm pom tus Ntsujplig zoo thiab loj npaum li cas? Kev ua ib tug neeg sib raug zoo ntawm tus Vajtswv uas saib tsis pom thiab kov tsis tau—ntawd tsis yog qhov tsis meej thiab tsis tseeb lod? Lub ntsiab tseeb ntawm txoj kev xyaum ua ntawm ib txoj kev nrhiav zoo li ntawd yog dab tsi? Txhua yam no tsis yog ib qhov kev ntxias dag xwb lod? Qhov koj caum qab yog los ua Vajtswv tus sib raug zoo, tab sis qhov tseeb koj yog Ntxwgnyoog tus me nyuam dev, vim koj tsis paub Vajtswv, thiab koj nrhiav tus “Vajtswv ntawm txhua yam” uas tsis muaj tseeb, uas yog saib tsis pom, kov tsis tau, thiab ib yam khoom ntawm koj tus kheej tej kev xav phem. Hais qhov tseeb, ib tug “Vajtswv” zoo li ntawd yog Ntxwgnyoog, thiab hais tiag ces, nws yog koj tus kheej kiag ntag. Koj nrhiav mus ua koj tus kheej tus sib raug zoo, tab sis tseem hais tias koj nrhiav mus kom dhau los ua Vajtswv ib tug sib raug zoo—tsis yog saib tsis taus lod? Lub ntsiab ntawm txoj kev nrhiav ntawd yog dab tsi? Yog tias Vajtswv tus Ntsujplig tsis los ua neeg, ces lub cev ntawm Vajtswv tsuas yog tus Ntsujplig ntawm lub neej uas saib tsis pom, kov tsis tau, tsis muaj lub cev thiab tus duab, yam uas tsis yog hom khoom, txav tsis tau ze thiab to taub tsis tau rau tib neeg. Tib neeg yuav ua tau tus sib raug zoo rau tus Ntsujplig uas tsis muaj lub cev, tsis txaus ntseeg, thiab piav tsis tau zoo li no li cas? Qhov no tsis yog tso dag lod? Qhov kev muab laj thawj ruam ntawd yog ib qho uas tsis muaj tseeb thiab xyaum tsis tau. Tib neeg uas raug tsim tawm los ces nyias muaj nyias hom sib txawv rau Vajtswv tus Ntsujplig, yog li ntawd nkawd ob leeg yuav ua tau ob tug sib raug zoo li cas? Yog tias Vajtswv tus Ntsujplig tsis raug paub txog hauv lub cev nqaij daim tawv, yog tias Vajtswv tsis yug los muaj cev nqaij daim tawv thiab Nws Tus Kheej txo hwj chim los ntawm qhov rais los ua ib tug uas raug tsim tawm los, ces tib neeg uas raug tsim los ntawd yuav tsis tsim nyog thiab tsis muaj peev xwm yuav ua tau Nws tus sib raug zoo li, thiab dua li ntawm cov ntseeg Vajtswv uas tej zaum yuav muaj feem ua Vajtswv cov sib raug zoo tom qab lawv cov ntsuj tau nce mus rau saum ntuj ceeb tsheej, tib neeg feem coob yuav tsis muaj cuab kav ua tau Vajtswv tus Ntsujplig cov sib raug zoo. Thiab yog tias tib neeg xav los ua Vajtswv cov sib raug zoo nyob saum ntuj ceeb tsheej raws li kev coj ntawm Vajtswv kev yug los ua neeg, lawv yog cov tsiaj ruam tsis paub txaj muag xwb lod? Tib neeg tsuas lam raws “txoj kev muab siab npuab” rau tus Vajtswv uas saib tsis pom, thiab tsis quav ntsej txog tus Vajtswv uas saib pom, vim nws yooj yim mus nrhiav tus Vajtswv uas saib tsis pom. Tej zaum tib neeg tuaj yeem ua qhov no raws siab xav, tab sis qhov caum qab tus Vajtswv uas saib pom ntawd mas tsis yooj yim. Tus tib neeg uas nrhiav tus Vajtswv tsis meej pem, yuav tsis tau txais Vajtswv kiag li, rau qhov tej yam uas tsis meej pem thiab tsis muaj tseeb yog tib neeg xav xwb, thiab tib neeg yuav tsis muaj peev xwm tau txais. Yog tias tus Vajtswv uas los rau hauv nej yog tus Vajtswv uas muaj hwj chim siab thiab tus uas nej tsis muaj peev xwm nkag mus cuag tau, ces nej yuav ua li cas nej thiaj nkag siab Nws lub siab nyiam? Thiab nej yuav ua li cas thiaj li paub thiab to taub tau Nws? Yog hais tias Nws tsuas yog ua Nws txoj hauj lwm xwb, thiab tsis muaj kev sib cuag li ib txwm nrog tib neeg, los yog tau muaj tej yam txawv li ntawm tib neeg li ib txwm thiab cov tib neeg uas txawj tuag nkag mus cuag tsis tau, ces, txawm yog hais tias Nws tau ua hauj lwm ntau heev rau nej tab sis nej tsis muaj kev sib cuag nrog Nws, thiab tsis muaj cuab kav pom Nws, nej yuav ua li cas thiaj paub tau Nws? Yog hais tias nws tsis yog rau cev nqaij daim tawv uas muaj li tib neeg dog dig muaj, tib neeg yuav tsis muaj txoj hau kev paub txog Vajtswv; nws tsuas yog vim Vajtswv qhov kev los yug ua neeg xwb es tib neeg thiaj li tsim nyog tau los ua ib tug sib raug zoo rau Vajtswv uas nyob rau hauv lub cev nqaij daim tawv. Tib neeg rais los ua Vajtswv cov sib raug zoo vim tias lawv tau los sib cuag nrog Nws, vim lawv nrog Nws nyob ua ke thiab koom nrog Nws ua ke, thiab maj mam los paub txog Nws. Yog tias nws tsis yog li ntawd, tib neeg txoj kev raws qab yuav tsis muaj txiaj ntsig dab tsi lod? Ntawd hais tau tias, nws tsis yog vim ntawm Vajtswv txoj hauj lwm es tib neeg thiaj muaj peev xwm ua tau Vajtswv tus sib raug zoo, tab sis vim yog qhov tseeb thiab qhov ib txwm muaj ntawm Vajtswv txoj kev los yug ua neeg. Nws tsuas yog vim hais tias Vajtswv yug los ua tib neeg cev nqaij daim tawv kom tib neeg muaj feem los ua lawv lub luag hauj lwm, thiab muaj feem los pe hawm tus tseem Vajtswv. Qhov no tsis yog qhov tseeb uas tseem tshaj plaws thiab xyaum ua tau thiab lod? Tam sim no, koj puas tseem xav ua Vajtswv tus sib raug zoo nyob saum ntuj ceeb tsheej mas? Tsuas yog thaum Vajtswv txo Nws Tus Kheej lub hwj chim los rau ib theem twg, uas yog hais tau tias, tsuas yog thaum Vajtswv los ua neeg, tib neeg thiaj ua tau Nws tus sib raug zoo thiab tus ntseeg siab. Vajtswv yog ntawm tus Ntsujplig: Tib neeg yuav tsim nyog los ua cov sib raug zoo ntawm tus Ntsujplig, tus uas nyob chaw siab thiab tsis paub txog zoo li no tau li cas? Tsuas yog thaum Vajtswv tus Ntsujplig nqis los yug rau cev nqaij daim tawv, thiab rais los ua ib tug muaj txoj sia ib yam li tib neeg, tib neeg thiaj yuav tuaj yeem to taub tau Nws lub siab nyiam thiab tau txais los ntawm Nws. Nws hais lus thiab ua hauj lwm nrog cev nqaij daim tawv, koom nrog tej kev xyiv fab, kev tu siab thiab kev txom nyem ntawm tib neeg, nyob hauv tib lub ntiaj teb li tib neeg, tiv thaiv tib neeg, thiab coj lawv, thiab los ntawm qhov no Nws ntxuav neeg thiab cia lawv tau txais Nws txoj kev cawm dim thiab Nws txoj kev foom koob hmoov. Kev tau txais tej no, tib neeg to taub tseeb tiag txog Vajtswv lub siab nyiam, thiab tsuas yog thaum ntawd xwb lawv thiaj ua tau Vajtswv cov sib raug zoo. Tsuas yog qhov no xwb thiaj li xyaum ua tau. Yog tias Vajtswv yog tus saib tsis pom thiab kov tsis tau rau tib neeg, yog li ces yuav ua li cas es tib neeg thiaj li yuav ua tau Nws cov sib raug zoo mas? Qhov no tsis yog qhov kev qhuab qhia qhuav xwb lod?

Thaum Vajtswv los hauv ntiaj teb, Nws tsuas ua Nws tes dej num hauv lub hwj huaj saum ntuj xwb, uas yog qhov tus Ntsujplig saum ntuj ceeb tsheej tau muab cob rau tus Vajtswv yug los ua neeg. Thaum Nws los, Nws tsuas hais lus thoob plaws hauv daim av xwb, los muab lub suab rau Nws tej lus hais tawm los ntawm ntau txoj kev thiab los ntawm ntau txoj kev xav uas sib txawv. Feem ntau ces Nws muab pub rau tib neeg thiab qhia tib neeg los ua Nws tej hom phiaj thiab txoj kab ke uas ua hauj lwm, thiab tsis txhawj txog Nws Tus Kheej nrog tej yam xws li tej kev sib raug zoo ntiag tug los sis txhua yam ntxaws ntxaws ntawm tib neeg lub neej. Nws tes hauj lwm tshaj tawm tseem ceeb yog los hais lus rau tus Ntsujplig. Ntawd yog, thaum Vajtswv tus Ntsujplig tshwm uas kov tau rau hauv cev nqaij daim tawv, Nws tsuas yug tib neeg lub neej thiab tso qhov tseeb tawm xwb. Nws Tus Kheej tsis koom rau hauv tib neeg tes dej num, uas yog hais tau tias, Nws tsis koom noob neej tes dej num. Tib neeg ua tsis tau tes dej num saum ntuj, thiab Vajtswv tsis koom tib neeg tes dej num. Hauv ntau lub xyoo txij thaum Vajtswv los rau hauv lub ntiaj teb no los ua Nws tes dej num, Nws yeej ua tiav los ntawm tib neeg tas li xwb. Txawm li cas los, tib neeg raug suav tsis tau tias yog tus Vajtswv yug los ua neeg—tsuas yog cov uas Vajtswv tau siv lawm xwb. Tus Vajtswv niaj hnub no, tib lub sij hawm no, yeej hais tau lus ncaj nraim los ntawm txoj kev xav saum ntuj, xa tus Ntsujplig lub suab los thiab ua hauj lwm sawv cev rau tus Ntsujplig. Txhua tus uas Vajtswv tau siv thoob plaws txhua tiam yog, tib yam thiab, tej lub tsam thawj thaum Vajtswv tus Ntsujplig ua hauj lwm hauv ib lub cev uas yog nqaij tawv—yog li vim li cas lawv ho tsis raug hu ua Vajtswv? Tab sis tus Vajtswv niaj hnub no kuj yog Vajtswv tus Ntsujplig uas ua hauj lwm ncaj nraim rau hauv cev nqaij daim tawv, thiab Yexus los kuj yog Vajtswv tus Ntsujplig ua hauj lwm hauv cev nqaij daim tawv thiab; Nkawv ob leeg puav leej hu ua Vajtswv. Yog li qhov txawv yog dab tsi? Cov tib neeg uas Vajtswv siv thoob plaws hauv txhua tiam yeej muaj peev xwm muaj kev xav zoo thiab kev muaj qab hau. Lawv txhua tus to taub tej hauv paus ntsiab lus ntawm tib neeg tus cwj pwm. Lawv muaj tib neeg tej tswv yim li ib txwm, thiab muaj txhua yam uas tej tib neeg dog dig yuav tsum muaj. Feem ntau ntawm lawv cov ntawd muaj tej txuj tshwj xeeb thiab kev txawj ntse xeeb txawm. Qhov ua hauj lwm nrog cov tib neeg no, Vajtswv tus Ntsujplig siv lawv tej txuj ci, uas yog lawv tej kev txawj Vajtswv pub. Vajtswv tus Ntsujplig coj lawv tej txuj ci los siv, siv lawv tej dag zog rau hauv Vajtswv kev ua dej num. Tab sis lub ntsiab tseem ceeb ntawm Vajtswv mas tsis muaj tswv yim los sis kev xav, tsis muaj dab tsi nrog tib neeg tej kev xav tau, thiab haj tseem tsis muaj yam uas cov tib neeg dog dig muaj thiab. Ces hais tau tias, Nws haj tseem twb tsis paub tej hauv paus ntsiab lus ntawm tib neeg tus cwj pwm. Qhov no yog qhov zoo li cas rau thaum tus Vajtswv niaj hnub no los rau hauv ntiaj teb. Nws tes dej num thiab Nws tej lus tsis tau raug txuam nrog txog tib neeg tej kev xav tau los sis tib neeg txoj kev xav, tab sis lawv yog qhov pom meej tseeb ntawm tej kev xav tau ntawm tus Ntsujplig, thiab Nws ua hauj lwm ncaj nraim sawv cev rau Vajtswv. Qhov no txhais tias tus Ntsujplig hais lus kiag, ntawd yog, lub hwj huaj saum ntuj ua tes dej num kiag, yam tsis muab tib neeg tej kev xav tau ib nyuag qhov los xyaw nrog li. Muab ua lwm lo lus hais, tus Vajtswv yug los ua neeg sawv cev ncaj nraim rau lub hwj huaj saum ntuj, tsis muaj tib neeg txoj kev xav los sis tej tswv yim, thiab tsis muaj kev to taub ntawm tej hauv paus ntsiab lus ntawm tib neeg tus cwj pwm. Yog tias tsuas yog lub hwj huaj saum ntuj ua hauj lwm xwb (txhais tau tias yog tias tsuas yog Vajtswv Tus Kheej ua hauj lwm xwb), yuav tsis muaj hau kev rau Vajtswv tes dej num los ua rau hauv lub ntiaj teb. Yog li thaum Vajtswv los rau hauv ntiaj teb, Nws yuav tsum muaj ib pab tib neeg tsawg tsawg uas Nws siv los ua hauj lwm rau hauv noob neej nrog rau tes dej num uas Vajtswv ua rau hauv lub hwj huaj saum ntuj. Muab ua lwm lo lus hais, Nws siv tes dej num tib neeg los tuav Nws tes dej num saum ntuj. Yog tsis li ntawd, yuav tsis muaj kev rau tib neeg los koom kiag nrog tes dej num saum ntuj. Qhov no yog qhov zoo li cas rau Yexus thiab Nws cov thwj tim. Nyob rau Nws lub sij hawm hauv ntiaj teb, Yexus xaus tej kev cai qub thiab rhawv tej kev cai tshiab. Nws kuj hais ntau cov lus thiab. Tag nrho tes dej num no puav leej ua tiav hauv lub hwj huaj saum ntuj. Lwm cov, xws li Petus, Povlauj, thiab Yauhas, txhua tus tso lawv tes dej num rau saum lub hauv paus ntawm Yexus tej lus. Ces hais tau tias, Vajtswv pib Nws tes dej num hauv tiam ntawd, lub hauv paus pib ntawm Tiam Hmoov Hlub; ntawd yog, Nws nkag mus rau ib tiam tshiab, xaus tej qub, thiab kuj ua rau tej lus muaj tiav, “Vajtswv yog qhov Pib thiab qhov Kawg.” Muab ua lwm lo lus hais, tib neeg yuav tsum ua tib neeg tes dej num rau saum lub hauv paus ntawm tes dej num saum ntuj. Muaj ib zaug Yexus tau hais txhua yam uas Nws yuav tsum hais lawm thiab ua Nws tes dej num tiav rau hauv lub ntiaj teb, Nws ncaim tib neeg mus lawm. Tom qab qhov no, txhua tus tib neeg, hauv kev ua hauj lwm, ua raws li tej kab ke uas hais tawm nyob hauv Nws tej lus, thiab xyaum raws nraim rau qhov tseeb ntawm qhov uas Nws tau hais lawm. Tag nrho ntawm cov tib neeg no puav leej ua hauj lwm rau Yexus. Yog tias tsuas yog Yexus ib leeg ua tes dej num no xwb, txawm Nws yuav hais tej lus ntau npaum li cas los, tib neeg yuav tsis muaj kev koom nrog Nws tej lus, vim tias Nws ua hauj lwm hauv lub hwj huaj saum ntuj thiab tsuas hais tau tej lus ntawm lub hwj huaj saum ntuj xwb, thiab Nws yuav tsis muaj peev xwm piav tau txhua yam mus txog qhov uas tej tib neeg dog dig yuav to taub tau Nws tej lus. Thiab yog li Nws yuav tsum muaj cov tub txib thiab cov cev Vajtswv lus uas los tom qab los txhawb Nws tes dej num ntxiv. Qhov no yog txoj kab ke ntawm qhov seb Vajtswv yug los ua neeg ua Nws tes dej num li cas—siv lub cev nqaij tawv uas yug los ua neeg los hais lus thiab los ua hauj lwm xwv thiaj ua tau tes dej num ntawm lub hwj huaj saum ntuj tiav, thiab tom qab ntawd siv ib co tib neeg tsawg tsawg, los sis tej zaum coob coob, uas yog cov tib neeg uas ua raws li Vajtswv tej kev npaj siab los ua Nws tes dej num ntxiv. Ntawd yog, Vajtswv siv cov tib neeg uas ua raws li Nws tej kev npaj siab los ua tes hauj lwm saib xyuas thiab txhawb noob neej kom cov neeg uas Vajtswv xaiv tseg thiaj li to taub qhov tseeb qhov muaj tiag.

Yog tias, thaum Nws los rau cev nqaij daim tawv, Vajtswv tsuas ua tes dej num ntawm lub hwj huaj saum ntuj xwb, thiab tsis muaj cov tib neeg uas ua raws li Nws tej kev npaj siab los ua hauj lwm nrog Nws, ces tib neeg yuav tsis muaj peev xwm to taub Vajtswv tej kev npaj siab los sis koom nrog Vajtswv. Vajtswv yuav tsum siv cov tib neeg dog dig uas ua raws li Nws tej kev npaj siab los ua tes dej num no kom tiav log, los saib thiab saib xyuas pawg ntseeg, xwv kom qib uas tib neeg txoj kev xav sab hauv, nws lub hlwb, muaj peev xwm ntawm txoj kev xav thiaj muaj tiav tau. Muab ua lwm lo lus hais, Vajtswv siv ib pab tib neeg tsawg tsawg uas ua raws li Nws tej kev npaj siab los “txhais” tes dej num uas Nws ua hauv Nws lub cev saum ntuj, xwv kom nws thiaj raug muab qhib hlo—los hloov yam lus saum ntuj los ua tib neeg yam lus, xwv kom tib neeg thiaj nkag siab thiab to taub tau nws. Yog tias Vajtswv tsis ua li ntawd, tsis muaj leej twg yuav to taub Nws hom lus uas muaj hwj chim qaum ntuj, vim tias cov tib neeg uas ua raws li Vajtswv tej kev npaj siab mas, tom qab txhua yam, yog pab tsawg tsawg xwb, thiab tib neeg lub peev xwm nkag siab ntawd mas tsis zoo. Vim li ntawd Vajtswv thiaj xaiv txoj kev no xwb thaum ua hauj lwm hauv cev nqaij uas yug los ua neeg. Yog tias tsuas muaj tes dej num saum ntuj xwb, ces tsis muaj txoj hau kev twg rau tib neeg los paub los sis koom nrog Vajtswv, vim tias tib neeg tsis to taub Vajtswv yam lus. Tib neeg tsuas muaj peev xwm to taub yam lus no los ntawm qhov chaw ntawm cov tib neeg uas ua raws li Vajtswv tej kev npaj siab xwb, cov uas piav Nws tej lus meej tseeb. Txawm li cas los xij, yog tias tsuas muaj cov tib neeg zoo li no ua hauj lwm rau hauv noob neej xwb, qhov ntawd tsuas tuav tau tib neeg lub neej dog dig xwb; nws hloov tsis tau tib neeg tus moj yam. Vajtswv tes dej num tsis muaj ib theem pib tshiab tau; tsuas yuav muaj tib cov nkauj qub xwb, tej lus hais muaj hais txaus qub. Tsuas yog los ntawm qhov chaw ntawm tus Vajtswv yug los ua neeg, tus uas hais txhua yam uas yuav tsum tau hais thiab ua txhua yam uas yuav tsum tau ua kom tiav rau lub caij nyoog ntawm Nws qhov yug los ua neeg, tom qab qhov uas tib neeg ua hauj lwm thiab paub raws li Nws tej lus, tsuas yog thaum ntawd xwb lawv tus moj yam ntawm lub neej thiaj muaj peev xwm hloov tau, thiab tsuas yog thaum ntawd xwb lawv thiaj muaj peev xwm ntws nrog lub sij hawm. Tus uas ua hauj lwm hauv lub hwj huaj saum ntuj sawv cev rau Vajtswv, hos cov uas ua hauj lwm hauv noob neej yog cov tib neeg uas Vajtswv siv. Ces hais tau tias, tus Vajtswv yug los ua neeg yeej txawv hlo ntawm cov tib neeg uas Vajtswv siv. Tus Vajtswv yug los ua neeg muaj peev xwm ua tes dej num ntawm lub hwj huaj saum ntuj, hos cov tib neeg uas Vajtswv siv tsis muaj. Nyob rau qhov pib ntawm txhua tiam, Vajtswv tus Ntsujplig hais lus kiag thiab pib tiam tshiab los coj tib neeg mus rau qhov pib tshiab. Thaum Nws hais lus tag lawm, qhov no qhia tias Vajtswv tes dej num hauv Nws lub cev saum ntuj tiav lawm. Tom qab ntawd, tib neeg txhua tus caum cov coj ntawm cov uas Vajtswv siv mus nkag rau lawv txoj kev paub ntawm lub neej. Los ntawm tib qho no, qhov no kuj yog theem uas Vajtswv coj tib neeg mus rau tiam tshiab thiab ib txoj kev pib tshiab rau tib neeg—nyob rau lub sij hawm uas Vajtswv tes dej num hauv cev nqaij daim tawv xaus.

Vajtswv tsis los rau hauv ntiaj teb los ua kom Nws kev ua neej zoo tshaj plaws, los sis tsis los ua tes dej num ntawm kev ua neej. Nws tsuas los ua tes dej num ntawm lub hwj huaj saum ntuj rau hauv kev ua neej xwb. Qhov uas Vajtswv hais txog ntawm kev ua neej tsis yog li tib neeg xav. Tib neeg txhais “kev ua neej” li uas muaj ib tug poj niam, los sis ib tug txiv, thiab tej tub thiab tej ntxhais, uas yog qhov qhia tau tias ib tug yog tus tib neeg dog dig; txawm li cas los xij, Vajtswv tsis pom li ntawd. Nws pom kev ua neej li muaj tej kev xav uas yog noob neej, kev ua neej li noob neej, thiab yug los ntawm tib neeg li ib txwm. Tab sis Nws qhov uas ib txwm muaj tsis muaj qhov uas muaj ib tug poj niam, los sis ib tug txiv, thiab tej me nyuam li uas tib neeg hais txog qhov ib txwm muaj. Ntawd yog, rau tib neeg, txoj kev ua neej uas Vajtswv hais txog ntawd yog yam uas tib neeg yuav suav tias tsis muaj kev ua noob neej, yuav luag tsis muaj tej kev xav hauv siab thiab tsis muaj kev cheem tsum ntawm cev nqaij daim tawv, zoo ib yam li Yexus, tus uas tsuas muaj qhov sab nraum ib tug tib neeg dog dig xwb thiab muaj qhov saib zoo li ib tug tib neeg dog dig, tab sis qhov tseem ceeb tsis muaj tag nrho txhua yam uas ib tug tib neeg dog dig yuav tsum muaj. Los ntawm qhov no nws pom tau tias tus Vajtswv yug los ua neeg lub ntsiab tseem ceeb tsis yog muaj tag nrho txhua yam ntawm kev ua neej, tab sis tsuas yog ib feem ntawm tej yam uas tib neeg yuav tsum muaj xwb, kom thiaj txhawb tau tej kev mus los ntawm tib neeg lub neej thiab txuas tib neeg lub zog ntawm txoj kev muaj laj thawj. Tab sis tej no tsis muaj feem dab tsi txog qhov tib neeg suav tias kev ua neej yog dab tsi. Lawv yog yam tus Vajtswv uas yug los ua neeg yuav tsum muaj. Txawm li cas los xij, muaj cov uas tuav tias yeej hais tau tias Vajtswv yug los ua neeg muaj kev ua neej yog tias Nws muaj ib tug poj niam, muaj tub thiab muaj ntxhais, muaj ib tse neeg; yog tsis muaj tej no, lawv hais tias, Nws tsis yog ib tug tib neeg dog dig. Kuv nug koj seb, “Vajtswv puas muaj ib tug poj niam? Nws mus puas tau tias Vajtswv muaj ib tug txiv? Vajtswv muaj puas taus me nyuam?” Tej no tsis yog kev ntseeg cuav los? Tab sis tus Vajtswv yug los ua neeg tawm tsis tau hauv kem pob zeb tawg los los sis poob saum ntuj los. Nws tsuas yug tau rau hauv ib tse neeg dog dig xwb. Ntawd yog vim tias Nws muaj niam muaj txiv thiab tej muam. Tej no yog tej kev ua neej ntawm tus Vajtswv yug los ua neeg yuav tsum muaj. Qhov zoo li no yog qhov Yexus muaj; Yexus muaj ib leej txiv thiab niam, muam thiab kwv tij, thiab tag nrho qhov no yeej yog li ib txwm. Tab sis yog tias Nws muaj ib tug poj niam thiab muaj tub muaj ntxhais, ces Nws li yuav tsis yog kev ua neej uas Vajtswv npaj kom tus Vajtswv yug los ua neeg muaj. Yog tias muaj qhov no, Nws yuav tsis muaj peev xwm ua hauj lwm sawv cev rau lub hwj huaj saum ntuj. Nws tseem ceeb vim tias Nws tsis muaj ib tug poj niam los sis me nyuam, thiab yog yug los ntawm ib co tib neeg dog dig rau hauv ib tse neeg dog dig, uas Nws muaj peev xwm ua tes dej num ntawm lub hwj huaj saum ntuj. Muab hais kom meej ntxiv, qhov Vajtswv suav hais tias yog ib tug tib neeg dog dig no ces yog ib tug tib neeg uas yug rau hauv ib tse neeg dog dig. Tsuas yog ib tug tib neeg zoo li no xwb thiaj tsim nyog ua tau tes dej num saum ntuj. Yog tias, muab ua lwm yam hais, tus tib neeg ntawd muaj ib tug poj niam, me nyuam, los sis ib tug txiv, tus tib neeg ntawd yuav tsis muaj peev xwm ua tes dej num saum ntuj, vim tias lawv tsuas muaj kev ua neej uas tib neeg cheem tsum xwb tab sis tsis muaj kev ua neej uas Vajtswv cheem tsum. Qhov ntawd thiaj yog qhov Vajtswv suav, thiab qhov uas tib neeg to taub, ntau zaus mas txawv loj heev, txawv deb heev. Nyob rau theem no Vajtswv tes dej num ntsib ntau yam thiab txawv ntawm tib neeg tej kev xav phem lawm. Ib tug yeej hais tau tias nyob rau theem no Vajtswv tes dej num yeej yog tes dej num saum ntuj uas nqis tes ua kiag, muaj tib neeg txoj kev txhawb. Vim tias Vajtswv los rau hauv ntiaj teb los ua Nws Tus Kheej tes dej num, dua li qhov cia tib neeg muab nws txhais tes ua, Nws muab Nws Tus Kheej yug los ua neeg hauv cev nqaij daim tawv (rau hauv ib tug tib neeg dog dig, tsis tiav log) los ua Nws tes dej num. Nws siv qhov kev yug los ua neeg no los sawv cev rau tib neeg hauv ib tiam tshiab, los qhia tib neeg txog kauj ruam tom ntej ntawm Nws tes dej num, thiab los hais kom tib neeg xyaum raws li txoj kev uas tau piav nyob hauv Nws tej lus lawm. Yog li ces Vajtswv tes dej num hauv cev nqaij daim tawv tiav lawm; Nws tab tom yuav ncaim tib neeg mus, tsis nyob rau hauv cev nqaij daim tawv ntawm kev ua neej lawm, tab sis txav deb ntawm tib neeg mus npaj lwm qhov ntawm Nws tes dej num lawm. Tom qab ntawd, siv tib neeg uas ua raws li Nws tej kev npaj siab, Nws ua Nws tes dej num txuas ntxiv mus nyob hauv ntiaj teb rau hauv pab neeg ntawm cov tib neeg no, tab sis nyob hauv lawv txoj kev ua noob neej.

Tus Vajtswv yug los ua neeg nyob tsis tau nrog tib neeg mus ib txhis vim tias Vajtswv muaj lwm yam hauj lwm ntau ua. Nws raug khi tsis tau rau hauv cev nqaij daim tawv; Nws yuav tsum plhis cev nqaij daim tawv mus ua tes dej num uas Nws yuav tsum ua, txawm tias Nws ua tes dej num ntawd hauv tus duab ntawm cev nqaij daim tawv. Thaum Vajtswv los rau hauv ntiaj teb, Nws tsis tos kom txog rau thaum Nws muaj lub cev uas ib tug tib neeg dog dig yuav tsum muaj ua ntej tuag thiab ncaim tib neeg mus. Tsis tseem ceeb tias Nws cev nqaij daim tawv laus li cas lawm, thaum Nws tes dej num tiav lawm, Nws ncaim tib neeg mus lawm. Tsis muaj ib yam dab tsi uas zoo li hnub nyoog rau Nws, Nws tsis suav Nws cov hnub raws li tib neeg txoj sia ntev los luv; dua ntawd, Nws xaus Nws txoj sia rau hauv cev nqaij daim tawv raws li tej kauj ruam ntawm Nws tes dej num xwb. Tej zaum yuav muaj ib co uas xav tias, Vajtswv hauv qhov los rau hauv cev nqaij daim tawv, yuav tsum laus mus rau ib qib, yuav loj hlob mus ua ib tug neeg tiav txiv, txog qhov laus, thiab tsuas ncaim rau thaum lub cev ntawd tsis ua hauj lwm lawm xwb. Qhov no yog tib neeg txoj kev xav; Vajtswv tsis ua hauj lwm li no. Nws tsuas los rau hauv cev nqaij daim tawv los ua tes dej num uas Nws yuav tsum ua xwb, thiab tsis yog los ua ib tug tib neeg dog dig lub neej ntawm qhov yug muaj niam muaj txiv, loj hlob, tsim ib tse neeg thiab pib ib txoj hauj lwm, muaj thiab tu me tub me nyuam, los sis ntsib lub neej tej kev phem kev tsis zoo—txhua yam ntawm tej uas ib tug tib neeg dog dig ua. Thaum Vajtswv los rau hauv ntiaj teb, qhov no yog Vajtswv tus Ntsujplig muab tso rau saum cev nqaij daim tawv, los rau hauv cev nqaij daim tawv, tab sis Vajtswv tsis ua lub neej ntawm ib tug tib neeg dog dig. Nws tsuas los ua ib qho hauv Nws kev npaj cawm neeg ntiaj teb kom tiav xwb. Tom qab ntawd Nws yuav ncaim tib neeg mus. Thaum Nws los rau hauv cev nqaij daim tawv, Vajtswv tus Ntsujplig tsis ua kom kev ua neej ntawm cev nqaij daim tawv zoo tshaj plaws. Dua li ntawd, nyob rau ib lub sij hawm uas Vajtswv tau pib npaj, lub hwj huaj saum ntuj mus ua hauj lwm kiag. Ces, tom qab ua txhua yam uas Nws yuav tsum ua thiab ua Nws tes hauj lwm tshaj tawm tiav log lawm, tes dej num ntawm Vajtswv tus Ntsujplig nyob rau theem no thiaj li tiav, uas yog nyob rau theem uas tus Vajtswv yug los ua neeg lub neej kuj xaus thiab, txawm tias Nws lub cev uas yog cev nqaij tawv tau tag ntawm qhov ib sim neej lawm kuj xij. Ntawd hais tau tias, txawm theem ntawm txoj sia hauv lub cev uas yog nqaij tawv txog thaum twg los xij, nws nyob ntev li cas rau hauv ntiaj teb los xij, txhua yam yog txiav txim siab los ntawm tus Ntsujplig tes dej num. Nws tsis muaj feem xyuam dab tsi nrog qhov tib neeg suav tias yog kev ua neej. Muab Yexus ua ib qho piv txwv. Nws ua neej nyob hauv cev nqaij daim tawv tau peb caug-peb xyoos ntau. Nyob rau hauv qhov muaj sia ntev ntawm tib neeg lub cev, Nws yuav tsum tsis tau tuag rau thaum muaj hnub nyoog li ntawd, thiab Nws yuav tsis tau ncaim mus. Tab sis qhov no tsis yog qhov txhawj xeeb rau Vajtswv tus Ntsujplig. Nws tes dej num ua tiav lawm, nyob rau theem no lub cev thiaj raug coj mus lawm, yaj ntshis nrog tus Ntsujplig lawm. Qhov no yog lub hauv paus ntsiab lus los ntawm qhov uas Vajtswv ua hauj lwm hauv cev nqaij daim tawv. Thiab yog li, muab hais kom nruj, kev ua noob neej ntawm tus Vajtswv yug los ua neeg tsis yog qhov tseem ceeb tshaj. Rov hais dua, Nws los rau hauv ntiaj teb tsis yog los ua lub neej ntawm ib tug tib neeg uas muaj sia. Nws tsis xub rhawv ib lub neej uas yog tib neeg dog dig lub ces mam pib ua hauj lwm. Dua ntawd, tsuav yog Nws yug los rau hauv ib tse neeg dog dig xwb, Nws yeej muaj peev xwm ua tau tes dej num saum ntuj, tes dej num uas tsis tau raug dub tsuas los ntawm tib neeg tej kev xav, uas tsis yog cev nqaij, uas tsis xyaum raws li tej kev coj noj coj ua ntawm lub zej zog los sis koom nrog tib neeg tej kev xav los sis tej kev xav phem, thiab, tseem ceeb dua ntawd, tsis koom nrog tib neeg lub tswv yim rau kev ua neej hauv ntiaj teb. Qhov no yog tes dej num uas Vajtswv yug los ua neeg npaj los ua, thiab nws kuj yog qhov tseem ceeb uas muaj qab hau ntawm Nws qhov kev yug los ua neeg. Vajtswv los rau hauv cev nqaij daim tawv tseem ceeb yog los ua ib theem ntawm tes dej num uas yuav tsum ua kom tiav rau hauv cev nqaij daim tawv, yam tsis tas yuav mus rau lwm qhov txheej txheem, thiab, rau txoj kev paub ntawm ib tug tib neeg dog dig, Nws tsis muaj tej ntawd. Tes dej num uas Vajtswv yug los ua neeg cev nqaij daim tawv yuav tsum ua ntawd tsis muaj tib neeg dog dig tej kev paub nyob rau hauv. Yog li Vajtswv los rau hauv cev nqaij daim tawv los ua tes dej num uas Nws yuav tsum tau ua kom tiav hauv cev nqaij daim tawv. Cov seem ntawd tsis muaj feem dab tsi txog Nws; Nws tsis tas mus kom thoob tej txheej txheem me me uas ntau heev. Thaum Nws tes dej num tiav lawm, qhov tseem ceeb ntawm Nws qhov kev yug los ua neeg kuj xaus lawm thiab. Qhov ua theem no tiav txhais tias tes dej num uas Nws yuav tsum ua hauv cev nqaij daim tawv tau ua tiav lawm, thiab tes hauj lwm tshaj tawm ntawm Nws cev nqaij daim tawv tiav lawm. Tab sis Nws ua tsis tau hauj lwm hauv cev nqaij daim tawv mus ib txhis. Nws yuav tsum txav mus rau lwm qhov chaw mus ua hauj lwm, ib qho chaw sab nraum cev nqaij daim tawv. Tsuas yog li no xwb Nws tes dej num thiaj ua tau puv ntoob, thiab nce mus rau qhov ua hloov tau zoo. Vajtswv ua hauj lwm raws li Nws txoj kev npaj thaum xub thawj. Yam hauj lwm dab tsi uas Nws yuav tsum ua thiab yam hauj lwm dab tsi uas Nws tau ua tiav lawm, Nws paub tseeb npaum li lub xib teg ntawm Nws txhais tes. Vajtswv coj txhua tus tib neeg mus taug ib txoj kev uas Nws twb tau npaj lawm. Tsis muaj leej twg yuav khiav dim qhov no. Tsuas yog cov uas caum raws txoj kev taw qhia ntawm Vajtswv tus Ntsujplig xwb thiaj yuav muaj peev xwm nkag mus rau qhov chaw so. Tej zaum nws yuav muaj tias, tes dej num tom qab ntawd, nws yuav tsis yog Vajtswv hais lus hauv cev nqaij daim tawv los coj tib neeg lawm, tab sis ib tug Ntsujplig uas muaj lub cev kov tau los coj tib neeg lub neej. Tsuas yog thaum ntawd xwb tib neeg thiaj muaj peev xwm kov kiag tau Vajtswv, saib rau Vajtswv, thiab nkag tau zoo dua mus rau qhov tseeb tiag uas Vajtswv cheem tsum, xwv kom thiaj raug ua kom zoo tshaj plaws los ntawm tus Vajtswv uas muaj tiag. Qhov no yog tes dej num uas Vajtswv npaj los ua kom tiav, thiab qhov Nws tau npaj ntev los lawm. Los ntawm qhov no, nej txhua tus yuav tsum pom txoj kev uas nej yuav tsum taug!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Txawv uas Tseem Ceeb Ntawm tus Vajtswv Yug Los Ua Neeg thiab cov Tib Neeg uas Vajtswv Siv

Vajtswv rais los muaj cev nqaij daim tawv ces hu ua Khetos, thiab yog li ntawd tus Khetos uas muaj peev xwm muab tau qhov tseeb rau neeg ces hu ua Vajtswv. Yeej tsis muaj dab tsi tshaj qhov no li, vim Nws muaj lub ntsiab tseeb ntawm Vajtswv, thiab Nws muaj Vajtswv tus moj yam, thiab txoj kev txawj ntse ntawm Nws tej hauj lwm, uas tib neeg yeej tsis muaj li. Cov uas hu lawv tus kheej ua khetos, tab sis ua tsis tau Vajtswv txoj hauj lwm, yog cov dag noj dag haus xwb. Khetos mas tsis lam yog tus uas Vajtswv tshwm sim los ua kiag nyob rau hauv ntiaj teb no nkaus xwb, tab sis tseem yog kiag tib lub cev nqaij daim tawv uas Vajtswv siv thaum uas Nws ua Nws tes hauj lwm thiab ua Nws tes hauj lwm tiav hlo rau hauv tib neeg. Lub cev no mas tsis muaj ib tug neeg twg uas yuav los hloov tau li, tab sis yog ib lub cev uas yeej ris tau Vajtswv tes hauj lwm hauv ntiaj teb, thiab qhia tau txog Vajtswv tus moj yam, thiab sawv cev Vajtswv tau zoo heev, thiab muab txoj sia rau tib neeg. Tsis yog tam sim no los yeej yog lwm hnub, cov uas ua txuj dag hais tias yog Khetos yeej yuav poob tsag, vim txawm hais tias lawv lees tias lawv yog khetos, los lawv yeej tsis muaj lub ntsiab tseeb ntawm Khetos ib qho li. Thiab yog li ntawd Kuv thiaj hais tias qhov tseeb txog Khetos ntawd yeej tsis muaj ib tug neeg twg yuav txiav txim tau li, tab sis tsuas yog raug teb thiab txiav txim siab los ntawm Vajtswv Tus Kheej xwb. Nyob rau txoj kev no, yog koj yeej xav nrhiav txoj kev muaj sia nyob tiag tiag, koj yuav tsum xub lees paub nws rau qhov kev los rau lub ntiaj teb uas Vajtswv ua tes hauj lwm pub txoj kev muaj sia nyob rau tib neeg, thiab koj yuav tsum lees paub nws yog nyob rau thaum tiam kawg uas Nws los rau lub ntiaj teb los muab txoj kev muaj sia nyob pub rau tib neeg. Qhov no tsis yog yav tag los lawm; nws tab tom tshwm sim tam sim no.

Khetos ntawm tiam kawg ntawd nqa txoj sia los, thiab nqa txoj kev ntawm qhov tseeb uas ruaj khov thiab kav mus ib txhis ntawd los. Qhov tseeb no yog txoj kev uas tib neeg tau txoj sia, thiab nws yog tib txoj kev uas tib neeg yuav paub Vajtswv thiab tau txais kev pom zoo los ntawm Vajtswv. Yog koj tsis nrhiav txoj kev muaj sia nyob uas Khetos muab thaum tiam kawg ntawd, ces koj yeej yuav tsis tau txais kev pom zoo los ntawm Yexus ib zaug li, thiab yeej yuav tsis muaj hnub tsim nyog tau nkag rau hauv lub rooj vag ntawm vaj loog ceeb tsheej, vim koj yog ib tug moj zeej thiab neeg raug txim ntawm keeb kwm xwb. Cov uas raug tswj los ntawm tej kev cai, los ntawm tej lus, thiab raug keeb kwm tej saw hlau khi cia ces yuav tsis muaj hnub tau txoj sia los sis tau txoj kev muaj sia nyob uas tsis paub kawg. Qhov no mas vim yog tag nrho qhov lawv muaj ces tsuas yog tej nyuag dej nro uas lawv tuav rawv tseg los tau ntau txhiab xyoo uas tsis yog cov dej cawm siav uas txhawv ntawm lub zwm txwv los. Cov uas tsis tau txais cov dej cawm siav ces tsuas yog lub niag cev tuag, yog Ntxwgnyoog tej nyuag khoom ua si, thiab yog tub ki ntawm dab teb mus ib txhis xwb. Yog li ntawd, yuav ua cas es lawv thiaj yuav pom Vajtswv? Koj tsuas nrhiav los tuav rawv rau yav tag los, sawv twj ywm es tuav txhua yam cia kom zoo li qub xwb, es tsis nrhiav los hloov qhov uas muaj tam sim no thiab muab keeb kwm tso pov tseg, yog li ntawd tsis yog koj pheej yuav tawm tsam Vajtswv tas li lod? Cov kauj ruam ntawm Vajtswv tes hauj lwm mas dav thiab loj heev li, zoo ib yam li nthwv dej nphau npog thiab nthwv xob nroo nrov deeg daws—tab sis koj tseem zaum twj ywm nyob tos kev puas tsuaj, khawm rawv koj txoj kev ruam thiab tsis ua ib qho dab tsi li. Nyob rau qhov no, yuav ua cas es thiaj yuav xam tau hais tias koj yog ib tug uas taug tus Me Nyuam Yaj tus hneev taw mas? Yuav ua cas es koj thiaj yuav ua pov thawj hais tias tus Vajtswv uas koj cia siab rau ntawd yog ib tug Vajtswv uas tshiab tas li xwb es yeej tsis txawj qub li? Thiab yuav ua cas es cov lus hauv koj phau ntawv daj ntawd thiaj li yuav coj tau koj hla mus rau tiam tshiab? Yuav ua cas es thiaj yuav coj tau koj mus nrhiav tej kauj ruam ntawm Vajtswv tes hauj lwm? Thiab yuav ua cas es thiaj coj tau koj mus rau saum ceeb tsheej? Qhov koj tuav ntawm koj txhais tes ces tsuas yog tej lus uas muab tau kev kaj siab ib nyuag pliag rau koj xwb, tsis yog tej qhov tseeb uas yuav muaj cuab kav muab tau txoj sia rau koj. Tej lus ntawm tej nqe Vajluskub uas koj nyeem ntawd tsuas pab tsim kho tau koj tus nplaig xwb, thiab tsis yog cov lus ntawm lub tswv yim uas pab tau kom koj paub tib neeg lub neej txoj sia, haj yam tsis yog txoj kev uas coj tau koj mus rau qhov kev ua kom zoo tiav log. Qhov uas zoo tsis sib xws no tseem tsis ua kom koj tig rov los xav txog koj tus kheej thiab los? Qhov ntawd tsis ua rau koj ras txog tej lus to taub nyuaj nyob rau hauv thiab los? Koj puas muaj peev xwm coj tau koj tus kheej mus saum ceeb tsheej mus ntsib Vajtswv? Yog hais tias Vajtswv tsis los, koj puas yuav coj tau koj tus kheej mus rau saum ceeb tsheej mus ntsib txoj kev zoo siab li tsev neeg nrog rau Vajtswv? Koj puas tseem npau suav toog tam sim no mas? Yog li ntawd, Kuv xav hais kom koj tsis txhob npau suav toog lawm thiab tig los saib tus uas tab tom ua hauj lwm tam sim no—saib kom pom hais tias leej twg tab tom ua tes hauj lwm cawm tib neeg nyob rau tiam kawg. Yog koj tsis ua li, koj yuav tsis muaj hnub tau txais qhov tseeb, thiab yuav tsis tau txoj sia.

Cov uas xav tau txoj sia yam tsis vam khom qhov tseeb uas Khetos hais ces yog cov neeg uas txaus luag tshaj plaws hauv lub ntiaj teb no, thiab cov uas tsis lees txais txoj kev muaj sia nyob uas Khetos muab rau ces yog cov poob zoo rau hauv kev xav lawm xwb. Thiab yog li ces Kuv thiaj hais tias cov uas tsis txais yuav Khetos ntawm tiam kawg ces yuav raug Vajtswv tsis nyiam kiag li mus ib txhis. Khetos yog tib neeg lub rooj vag nkag mus rau hauv lub nceeg vaj nyob rau tiam kawg, thiab tsis muaj ib tug twg uas yuav hla dhau Nws tau li. Tsis muaj leej twg yuav raug Vajtswv muab kho kom zoo tiav log tau li tshwj tsis yog los ntawm Khetos. Koj ntseeg Vajtswv, ces yog li koj yuav tsum txais yuav Nws cov lus thiab ua raws li Nws Txoj Lus. Tsis txhob tsuas xav txog qhov kom tau txais koob hmoov nkaus xwb es twb tsis muaj peev xwm lees txais qhov tseeb thiab qhov kev muab txoj sia. Khetos los rau tiam kawg kom Nws muab txoj sia rau txhua tus uas muaj lub siab dawb paug ntseeg Nws. Qhov muaj tes hauj lwm no yog yuav muab tiam qub xaus thiab nkag mus rau tiam tshiab, thiab tes hauj lwm no yog txoj kev uas cov yuav nkag mus rau tiam tshiab yuav tsum tau taug. Yog koj tsis lees paub Khetos thiab tseem teem txim rau, hais lus thuam, los sis tsim txom Nws, ces koj yuav raug hlawv mus ib txhis thiab yuav tsis tau nkag mus rau Vajtswv lub nceeg vaj. Vim li no tus Khetos no mas Nws Tus Kheej ces yog kiag qhov kev qhia tawm txog tus Vajntsujplig, qhov kev qhia tawm txog Vajtswv, Tus uas Vajtswv tso siab rau los ua Nws tes hauj lwm hauv ntiaj teb, yog li Kuv thiaj hais tias yog koj tsis muaj peev xwm txais yuav tag nrho tej uas tus Khetos ntawm tiam kawg ua ntawd, ces yog koj hais lus tuam mom tus Vajntsujplig. Qhov kev ua pauj rau cov uas hais lus tuam mom tus Vajntsujplig ntawd yog yam uas yog thiab pom tseeb rau txhua tus huv si. Kuv kuj qhia koj li no hais tias: Yog koj tawm tsam tus Khetos ntawm tiam kawg ntawd, yog koj tsis kam lees yuav tus Khetos ntawm tiam kawg, ces yuav tsis muaj leej twg muaj cuab kav los ris koj lub txim rau qhov no li. Dhau ntawd mus, txij theem ntawd no mus lawm tom ntej ces koj yuav tsis muaj ib lub cib fim ntxiv kom tau txais Vajtswv qhov kev pom zoo lawm; txawm hais tias koj xav los theej txhoj rau koj tus kheej los xij, koj yuav tsis muaj peev xwm pom Vajtswv lub ntsej muag dua ntxiv lawm. Qhov no vim qhov koj tab tom tawm tsam ntawd tsis yog ib tug tib neeg, qhov koj tab tom tsis kam txais yuav ntawd tsis yog ib tug neeg uas tsis tseem ceeb, tab sis yog Khetos. Koj puas paub hais tias lub txim ntawm qhov no yog dab tsi? Koj tsis yog ua yuam kev ib qho me me xwb, tab sis ua txhaum ib lub txim loj kawg nkaus. Yog li ntawd Kuv hais qhia txhua tus neeg kom txhob lam zim nej cov kaus hniav thiab txhob lam yoj nej cov kaus tes kaus taw, los sis lam tau lam cem rau qhov tseeb, vim tsuas yog qhov tseeb xwb mas thiaj muab tau txoj sia rau koj, thiab yeej tsis muaj dab tsi hlo li tsuas yog qhov tseeb nkaus xwb thiaj li yuav ua rau koj rov yug dua tshiab thiab pom Vajtswv lub ntsej muag dua ib zaug ntxiv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Khetos ntawm Tiam Kawg Nkaus Xwb Mas Thiaj Yuav Muab Tau Txoj Kev ntawm Txoj Sia Ntev Dhawv Mus Ib Txhis Rau Tib Neeg

Qhov paub Vajtswv tes dej num hauv tej sij hawm no yog, rau qhov tseem ceeb tshaj, los paub seb tes hauj lwm tseem ceeb ntawm qhov tus Vajtswv yug los ua neeg yog dab tsi rau tiam kawg, thiab seb Nws tau los ua dab tsi nyob rau hauv lub ntiaj teb. Kuv tau hais tas lawm nyob hauv Kuv cov lus tias Vajtswv tau los rau hauv ntiaj teb (nyob rau tiam kawg) los ua ib tug qauv zoo ua ntej ncaim mus. Vajtswv ua tau tus qauv zoo no li cas? Nws ua los ntawm qhov hais tej lus, thiab los ntawm qhov ua hauj lwm thiab hais lus thoob plaws rau hauv daim av. Nov yog Vajtswv tes dej num nyob rau tiam kawg; Nws tsuas hais lus xwb, kom ua rau lub ntiaj teb yog ib lub ntiaj teb uas muaj tej lus, xwv kom txhua tus tib neeg thiaj tau txais thiab raug qhia kom paub los ntawm Nws tej lus, thiab xwv kom tib neeg tus ntsujplig thiaj tsim dheev los thiab nws txais tau qhov meej tseeb txog tej zeem muag. Nyob rau tiam kawg, Vajtswv yug los ua neeg tau los rau hauv lub ntiaj teb los hais tej lus. Thaum Yexus los, Nws tau qhia txoj moo zoo ntawm lub teb chaws saum ntuj ceeb tsheej, thiab Nws ua tiav tes dej num ntawm txoj kev cawm dim ntawm qhov raug muab ntsia rau saum ntoo khaub lig. Nws coj qhov kawg los rau Tiam Muaj Kev Cai thiab xaus tag nrho txhua yam uas qub lawm huv tib si. Qhov Yexus los txog ntawd yog qhov kawg rau Tiam Muaj Kev Cai thiab txuas mus rau Tiam Hmoov Hlub; qhov los txog ntawm Vajtswv yug los ua neeg rau tiam kawg ntawd tau coj qhov kawg los rau Tiam Hmoov Hlub. Nws tau los hais Nws tej lus—siv tej lus los kho kom tib neeg zoo tiav log, los ci ntsa pom kev lug thiab qhia tib neeg-ces ua li no thiaj li tshem tau qhov chaw ntawm tus Vajtswv uas pom tsis meej nyob hauv tib neeg lub siab. Thaum Yexus los, Nws tsis uates dej num theem no. Thaum Nws los, Nws ua ntau yam txuj ci tseem ceeb, Nws kho cov muaj mob zoo thiab ntiab dab tawm, thiab Nws ua tes dej num ntawm txoj kev cawm dim ntawm qhov raug muab ntsia rau saum ntoo khaub lig. Qhov txiaj ntsim tau los, nyob hauv tib neeg tej kev xav phem, lawv ntseeg tias qhov no yog qhov Vajtswv yuav tsum yog. Rau qhov thaum Yexus los, Nws tsis ua tes dej num ntawm qhov muab tus duab ntawm tus Vajtswv pom tsis meej tshem tawm ntawm tib neeg lub siab mus; thaum Nws los, Nws raug muab ntsia rau saum ntoo khaub lig, Nws kho cov muaj mob zoo thiab ntiab dab tawm, Nws tau qhia txoj moo zoo ntawm lub teb chaws saum ntuj ceeb tsheej. Hais txog ib qho, Vajtswv qhov yug los ua neeg nyob rau tiam kawg tshem tawm qhov chaw tuav los ntawm tus Vajtswv pom tsis meej hauv tib neeg tej kev xav phem, kom thiaj tsis muaj tus duab ntawm tus Vajtswv pom tsis meej nyob hauv tib neeg lub siab ntxiv lawm. Vim Nws tej lus thiab tes dej num uas muaj tiag, Nws txoj kev ua hauj lwm thoob plaws hauv txhua daim av, thiab qhov muaj tiag uas tshwj xeeb thiab tes dej num uas ib txwm ua uas Nws ua nrog tib neeg ntawd, Nws thiaj li ua rau tib neeg paub Vajtswv qhov uas tshwm sim kiag, thiab tshem tawm qhov chaw ntawm tus Vajtswv pom tsis meej hauv tib neeg lub siab mus. Hais txog lwm qhov, Vajtswv siv tej lus uas tau hais los ntawm Nws cev nqaij daim tawv los ua kom tib neeg muaj txhua yam, thiab los ua kom txhua yam muaj tiav. Qhov no yog tes dej num uas Vajtswv yuav ua kom tiav rau tiam kawg.

Qhov nej yuav tsum paub:

1. Vajtswv tes dej num tsis yog yam tshaj ntuj tsim, thiab nej yuav tsum tsis txhob zais tej kev xav phem txog nws.

2. Nej yuav tsum to taub tes dej num tseem ceeb uas Vajtswv yug lus ua neeg tau los ua zaum no.

Nws tsis tau los kho cov muaj mob kom zoo, los sis los ntiab dab tawm, los sis los ua tej txuj ci tseem ceeb, thiab Nws tsis tau los qhia txoj moo zoo ntawm txoj kev lees txim ntxeev dua siab tshiab, los sis los muab kev cawm dim rau tib neeg. Ntawd yog vim tias Yexus twb tau los ua tes dej num no lawm, thiab Vajtswv tsis rov ua tes dej num no ib zaug dua lawm. Niaj hnub no, Vajtswv tau coj qhov kawg los rau Tiam Hmoov Hlub thiab ntiab txhua txoj kev xyaum ntawm Tiam Hmoov Hlub tawm. Tus Vajtswv uas muaj tiag tau los nthuav tawm qhov Nws muaj tiag. Thaum Yexus los, Nws hais tej co lus xwb; Nws nthuav tej txuj ci tseem ceeb, ua tej cim thiab tej txuj ci phim hwj, thiab kho cov muaj mob zoo thiab ntiab dab tawm, los sis lwm yam uas Nws hais tej lus faj lem kom yaum tau tib neeg kom ntseeg thiab ua rau lawv pom tias Nws yeej yog Vajtswv tiag tiag, thiab tias Nws tsis muaj tej kev xav hauv siab ntawm sab cev nqaij daim tawv. Thaum kawg, Nws ua tes dej num ntawm qhov raug ntsia rau saum ntoo khaub lig tiav. Tus Vajtswv niaj hnub no tsis nthuav tej cim thiab tej txuj ci phim hwj lawm, los sis Nws tsis kho cov muaj mob zoo thiab ntiab dab tawm lawm. Thaum Yexus los, tes dej num Nws ua sawv cev rau ib qho ntawm Vajtswv xwb, tab sis zaum no Vajtswv tau los ua theem ntawm tes dej num uas txog caij ua lawm, rau qhov Vajtswv tsis rov ua dua tes dej num qub lawm; Nws yog tus Vajtswv uas yeej ib txwm tshiab tas li thiab yeej tsis paub qub li, thiab yog li tag nrho tej uas koj pom hnub no yog tej lus thiab tes dej num ntawm tus Vajtswv uas muaj qab hau.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Paub Vajtswv Tes Dej Num Hnub No

Vajtswv yug los ua neeg ntawm lub sij hawm kawg tau los hais Nws tej lus, los piav txhua yam uas tsim nyog rau tib neeg txoj sia, los taw qhia tias qhov twg tib neeg yuav tsum nkag mus rau, los qhia tib neeg txog tej kev uas Vajtswv ua, thiab los qhia tib neeg txog lub tswv yim, lub hwj huaj loj kawg nkaus, tej uas phim hwj kawg nkaus ntawm Vajtswv. Los ntawm ntau txoj kev uas Vajtswv hais lus, tib neeg pom qhov uas siab kawg nkaus ntawm Vajtswv, qhov uas loj kawg nkaus ntawm Vajtswv, thiab, tseem ceeb tshaj ntawd, txoj kev txo hwj chim thiab kev nraim nkoos ntawm Vajtswv. Tib neeg pom tias Vajtswv mas siab kawg, tab sis Nws txo hwj chim thiab nraim nkoos, thiab rais los ua tau tus uas tsis tseem ceeb tshaj txhua tus. Tej txhia ntawm Nws cov lus yog hais ncaj nraim los ntawm tus Ntsujplig txoj kev xav los, tej txhia los ncaj nraim ntawm tib neeg txoj kev xav los, thiab tej txhia los ntawm tus neeg thib peb txoj kev xav los. Nyob rau qhov no, nws pom tau tias tus yam ntxwv ntawm Vajtswv tes dej num sib txawv deb heev, thiab nws yog los ntawm cov lus uas Nws tso cai rau tib neeg pom nws. Vajtswv tes dej num nyob rau tiam kawg yeej zoo li ib txwm muaj thiab yeej muaj tiag, thiab yog li pab tib neeg nyob rau tiam kawg raug muab tso rau tej kev sim siab uas loj kawg nkaus. Vim yog Vajtswv qhov ib txwm muaj thiab qhov uas tshwm sim kiag ntawd, tag nrho txhua tus tib neeg thiaj li tau raug tej kev sim siab zoo li no; tias tib neeg tau nqis mus rau hauv Vajtswv tej kev sim siab yog vim Vajtswv qhov ib txwm muaj thiab qhov uas tshwm sim kiag. Nyob rau Yexus tiam, tsis muaj kev xav phem los sis kev sim siab dab tsi li. Vim tias feem ntau ntawm tes dej num uas Yexus ua yog raws li tib neeg tej kev xav phem, tib neeg caum raws Nws, thiab lawv tsis muaj kev xav phem txog Nws li. Tej kev sim siab niaj hnub no yog tej uas loj tshaj plaws uas tib neeg tsis tau ntsib dua li, thiab thaum nws hais tias cov tib neeg no tau tawm los ntawm txoj kev txom nyem nyuaj siab los, qhov no yog txoj kev txom nyem nyuaj siab ua tau taw rau. Hnub no, Vajtswv hais lus los txhawb txoj kev ntseeg, kev hlub, kev lees txais yuav txoj kev txom nyem, thiab kev mloog hais hauv cov tib neeg no. Tej lus uas hais los ntawm tus Vajtswv uas yug los ua neeg ntawm tiam kawg yog hais raws li tib neeg tus yam ntxwv lub ntsiab tseeb, tib neeg tus cwj pwm, thiab qhov uas tib neeg yuav tsum to taub hnub no. Nws tej lus yeej muaj tiag thiab li ib txwm: Nws tsis hais txog tag kis, los sis Nws sis tig saib rau nag hmo; Nws tsuas hais txog ntawm qhov uas yuav tsum nkag mus rau, muab coj los xyaum coj, thiab to taub rau hnub no xwb. Yog tias, nyob rau niaj hnub no, muaj ib tug tib neeg los es muaj peev xwm ua tej cim thiab tej txuj ci phim hwj, ntiab dab tawm, kho cov muaj mob zoo, thiab ua ntau yam txuj ci tseem ceeb, thiab yog tias tus tib neeg no hais tias lawv yog Yexus tus uas tau los lawm, ces qhov no yuav yog ib qho cuav uas tsim los ntawm tej ntsujplig phem uas yog xyaum Yexus xwb. Nco ntsoov qhov no! Vajtswv tsis rov ua tes dej num qub dua lawm. Yexus theem ntawm tes dej num twb tau ua tiav log lawm, thiab Vajtswv yeej yuav tsis rov ua dua theem ntawm tes dej num no lawm. Vajtswv tes dej num yeej tsis ua raws li tib neeg tej kev xav phem kiag li; piv txwv li no, phau Vajluskub Qub twb tau qhia txog qhov yuav los ntawm tus Mexiyas, thiab qhov muaj tshwm sim ntawm lo lus faj lem no yog qhov Yexus los. Qhov no twb tau muaj tshwm sim los lawm, nws yuav yog qhov txhaum rau lwm tus Mexiyas rov los dua thiab. Yexus twb los ib zaug lawm, thiab nws yuav yog qhov txhaum yog tias Yexus rov los dua zaum no. Muaj ib lub pe rau txhua tiam, thiab txhua lub npe muaj ib tug yam ntxwv rau tiam ntawd. Nyob rau hauv tib neeg tej kev xav phem, Vajtswv yuav tsum ib txwm ua tej cim thiab tej txuj ci phim hwj, yuav tsum ib txwm kho cov muaj mob zoo thiab ntiab dab tawm, thiab yuav tsum ib txwm zoo li Yexus xwb. Tab sis zaum no, Vajtswv tsis zoo li ntawd kiag li. Yog tias, nyob rau tiam kawg, Vajtswv tseem ua tej cim thiab tej txuj ci phim hwj, thiab tseem ntiab dab tawm thiab kho cov muaj mob zoo—yog tias Nws ua tib yam xws nkaus li Yexus—ces Vajtswv yuav yog rov ua dua tib tes dej num qub xwb, thiab Yexus tes dej num yuav tsis muaj qab hau los sis tsis muaj nuj nqi li. Yog li, Vajtswv ua ib theem ntawm tes dej num hauv txhua txhua tiam. Thaum txhua theem ntawm Nws tes dej num tau ua tiav log lawm, nws raug cov ntsujplig phem muab coj los xyaum ua raws tsis ntev ntawd, thiab tom qab Ntxwgnyoog pib caum raws Vajtswv tej luj taws, Vajtswv hloov mus rau ib txoj kev txawv lawm. Thaum Vajtswv tau ua ib theem ntawm Nws tes dej num tiav log lawm, nws raug cov ntsujplig phem muab coj los xyaum ua raws. Nej yuav tsum pom tseeb txog qhov no. Vim li cas Vajtswv tes dej num niaj hnub no ho txawv rau Yexus tes dej num? Vim li cas Vajtswv niaj hnub no ho tsis ua tej cim thiab tej txuj ci phim hwj, tsis ntiab dab tawm, thiab tsis kho cov muaj mob zoo lawm? Yog tias Yexus tes dej num yog zoo tib yam li tes dej num uas twb ua tiav nyob rau Tiam Muaj Kev Cai lawm, Nws puas sawv cev tau rau tus Vajtswv ntawm Tiam Hmoov Hlub mas? Nws ua puas tau tes dej num ntawm qhov raug muab ntsia rau saum ntoo khuab lig tiav log mas? Yog tias, zoo li nyob rau Tiam Muaj Kev Cai, Yexus nkag mus rau hauv lub tuam tsev thiab ua raws li Hnub Xanpatau, ces Nws yeej yuav tsis raug leej twg muab tua thiab raug txhua tus qawm. Yog tias muaj li no, Nws puas yuav raug ntsia tau rau saum ntoo khaub lig mas? Nws puas ua tau tes dej num ntawm txoj kev cawm dim tiav log? Yuav muaj ntsiab dab tsi yog tias Vajtswv yug los ua neeg ntawm tiam kawg ua tej cim thiab txuj ci phim hwj, ib yam li Yexus ua? Tsuas yog tias Vajtswv ua lwm qhov ntawm Nws tes dej num rau tiam kawg xwb, qhov uas sawv cev rau qhov ntawm Nws kev npaj cawm neeg ntiaj teb, tib neeg thiaj tau txais kev paub Vajtswv tob dua, thiab tsuas yog tom qab ntawd xwb Vajtswv kev npaj cawm neeg ntiaj teb thiaj ua tau tiav log.

Nyob rau tiam kawg, Vajtswv los hais Nws tej lus. Nws hais los ntawm tus Ntsujplig txoj kev xav, los ntawm tib neeg txoj kev xav, thiab los ntawm tus neeg thib peb txoj kev xav; Nws hais lus rau hauv ntau txoj kev uas sib txawv, siv ib txoj kev rau ib lub caij nyoog ntawm lub sij hawm, thiab Nws siv kev ntawm qhov hais lus los hloov tib neeg tej kev xav phem thiab tshem tus duab ntawm tus Vajtswv pom tsis meej tawm hauv tib neeg lub siab mus. Qhov no yog tes dej num tseem ceeb uas Vajtswv ua tiav. Vim tias tib neeg ntseeg tias Vajtswv los kho cov muaj mob zoo, los ntiab dab tawm, los ua tej txuj ci tseem ceeb, thiab los muab tej koob hmoov uas yog tej khoom rau tib neeg, Vajtswv ua tes dej no ntawm theem no—tes dej num ntawm txoj kev rau txim thiab kev txiav txim—kom tshem tau tej zoo li no tawm ntawm tib neeg tej kev xav phem mus, xwv kom tib neeg thiaj paub Vajtswv qhov uas tshwm sim kiag thiab qhov ib txwm muaj, thiab xwv kom Yexus tus duab thiaj raug tshem tawm ntawm nws lub siab mus thiab muab hloov rau Vajtswv ib tug duab tshiab. Thaum Vajtswv tus duab uas nyob hauv tib neeg qub lawm, ces nws rais los ua ib tug mlom. Thaum Yexus los thiab ua tes dej num ntawm theem ntawd, Nws tsis sawv cev tag nrho rau Vajtswv. Nws ua tej cov cim thiab txuj ci phim hwj, hais tej co lus, thiab thaum kawg raug ntsia rau saum ntoo khaub lig. Nws sawv cev rau ib qho ntawm Vajtswv. Nws sawv cev tsis tau rau tag nrho ntawm qhov uas Vajtswv yog, tab sis dua ntawd Nws sawv cev rau Vajtswv hauv txoj kev ua ib qho ntawm Vajtswv tes dej num. Ntawd yog vim tias Vajtswv zoo heev, thiab phim hwj kawg nkaus, thiab Nws mas yog ib qho uas piav tsis tau, thiab vim tias Vajtswv tsuas ua ib qho ntawm Nws tes dej num rau hauv txhua tiam xwb. Tes dej num uas Vajtswv ua tiav nyob rau tiam no mas qhov tseem ceeb yog muab tej lus ntawm lub neej txoj sia rau tib neeg; kev nthuav tawm ntawm tib neeg tus yam ntxwv lub ntsiab tseeb; thiab lawv tus moj yam qias vuab tsuab; thiab kev tshem tawm tej kev xav phem ntawm sab kev ntseeg, txoj kev xav qub qub, txoj kev xav uas tsis siv lawm; thiab txoj kev paub thiab kev kab lig kev cai ntawm tib neeg. Yuav tsum muab tej no ntxuav tag nrho los ntawm Vajtswv tej lus. Nyob rau tiam kawg, Vajtswv siv tej lus, tsis yog tej cim thiab tej txuj ci phim hwj, los kho kom tib neeg zoo tiav log. Nws siv Nws tej lus los nthuav tib neeg tawm, los txiav txim rau tib neeg, los rau txim rau tib neeg, thiab los kho tib neeg kom zoo tiav log, yog li nyob rau hauv Vajtswv tej lus, tib neeg thiaj los pom Vajtswv lub tswv yim thiab txoj kev hlub, thiab los to taub Vajtswv tus moj yam, thiab yog li los ntawm Vajtswv tej lus, tib neeg thiaj saib rau Vajtswv tej num. Nyob rau Tiam Muaj Kev Cai, Yehauvas coj Mauxe tawm hauv Iyiv nrog Nws tej lus, thiab hais tej cov lus rau cov neeg Yixayee; nyob rau lub sij hawm ntawd, ib qho ntawm Vajtswv tej num raug nthuav tawm, tab sis vim yog tib neeg lub peev xwm muaj chaw kawg thiab tsis muaj dab tsi yuav muaj peev xwm ua rau nws txoj kev paub tiav, Vajtswv thiaj hais lus thiab ua hauj lwm txuas ntxiv. Nyob rau Tiam Hmoov Hlub, tib neeg rov qab pom ib qho ntawm Vajtswv tej num ib zaug ntxiv. Yexus muaj peev xwm los ua tej cim thiab tej txuj ci phim hwj, los kho cov muaj mob zoo thiab ntiab dab tawm, thiab raug muab ntsia rau saum ntoo khaub lig, peb hnub tom qab uas Nws raug tsa sawv hauv qhov tuag rov qab los thiab tshwm hauv cev nqaij daim tawv rau ntawm tib neeg xub ntiag. Ntawm Vajtswv, tib neeg tsis paub ntau tshaj qhov no. Tib neeg tsuas paub ntau npaum li qhov Vajtswv nthuav tawm rau nws xwb, thiab yog tias Vajtswv tsis nthuav dab tsi tawm ntau rau tib neeg, ces qhov zoo li no yuav yog qhov nthuav ntawm tib neeg txoj kev txwv txiav kom muaj chaw kawg rau Vajtswv. Yog li, Vajtswv ua hauj lwm txuas ntxiv, xwv kom tib neeg txoj kev paub Nws thiaj tob dua, thiab xwv kom tib neeg thiaj maj mam los paub Vajtswv lub ntsiab tseeb. Nyob rau tiam kawg, Vajtswv siv Nws tej lus los kho kom tib neeg zoo tiav log. Koj tus moj yam uas tsis coj tsis ncaj raug Vajtswv tej lus muab qhia tshwm, thiab koj tej kev xav phem ntawm sab kev ntseeg raug Vajtswv qhov uas tshwm sim kiag muab hloov lawm. Tus Vajtswv uas yug los ua neeg ntawm tiam kawg tau los ua kom tej lus “txoj Lus yug los ua cev nqaij daim tawv, txoj Lus los rau hauv cev nqaij daim tawv, thiab txoj Lus tshwm rau hauv cev nqaij daim tawv” kom muaj tiav, thiab yog tias koj tsis muaj ib txoj kev paub thoob txog qhov no, ces koj yuav tsis muaj peev xwm sawv ruaj nrees. Nyob rau tiam kawg, Vajtswv xav ua kom tiav ib theem ntawm tes dej num hauv qhov uas txoj Lus tshwm rau hauv cev nqaij daim tawv, thiab qhov no yog ib qho ntawm Vajtswv kev npaj cawm neeg ntiaj teb. Yog li, nej txoj kev paub yuav tsum yog meej; tsis hais ntawm qhov seb Vajtswv ua hauj lwm li cas, Vajtswv tsis tso cai rau tib neeg los txwv Nws. Yog tias Vajtswv tsis ua tes dej num no rau tiam kawg, ces tib neeg txoj kev paub Nws yuav mus tsis tau deb. Koj tsuas yuav paub tias Vajtswv yeej raug muab ntsia rau saum ntoo khaub lig tau thiab yeej rhuav tshem tau Xaudoo xwb, thiab tias Yexus yeej raug tsa sawv hauv qhov tuag los tau thiab tshwm rau Petus…. Tab sis koj yeej yuav tsis hais tias Vajtswv tej lus ua tau txhua yam tiav, thiab kov yeej tib neeg. Tsuas yog los ntawm qhov paub Vajtswv tej lus xwb koj thiaj hais tau qhov kev paub zoo li no, thiab koj yim paub ntau txog Vajtswv tes dej num npaum li cas, koj txoj kev paub Nws yuav yim ntxaws npaum li ntawd. Tsuas yog tom qab ntawd xwb koj thiaj li tsum tsis txwv Vajtswv nyob hauv koj tus kheej tej kev xav phem lawm. Tib neeg los paub Vajtswv los ntawm qhov paub Nws tes dej num; tsis muaj lwm txoj kev yog los paub Vajtswv lawm.

Niaj hnub no, nws yuav tsum meej tseeb rau nej txhua tus lawm tias, nyob rau tiam kawg, nws yog qhov tseeb uas tseem ceeb ntawm “txoj Lus yug los ua cev nqaij daim tawv” uas ua tiav los ntawm Vajtswv. Los ntawm Nws tes dej num tseeb nyob hauv ntiaj teb, Nws ua rau tib neeg los paub Nws thiab los koom nrog Nws, thiab los pom Nws tej num uas muaj tiag. Nws ua rau tib neeg pom meej tias Nws muaj peev xwm nthuav tej cim thiab tej txuj ci phim hwj thiab tias kuj muaj tej lub sij hawm thaum Nws tsis muaj peev xwm ua tau; qhov no nyob rau ntawm tiam ntawd. Los ntawm qhov no, koj pom tau tias Vajtswv tsis yog tsis muaj peev xwm nthuav tej cim thiab tej txuj ci phim hwj, tab sis dua ntawd hloov Nws txoj kev ua hauj lwm raws li tes dej num uas ua kom tiav thiab raws li tiam ntawd. Nyob rau tiam tam sim no ntawm tes dej num, Nws tsis ua tej cim thiab tej txuj ci phim hwj lawm; tias Nws tau ua tej txhia cim thiab txuj ci phim hwj nyob rau Yexus tiam vim tias Nws tes dej num nyob rau tiam ntawd mas txawv. Vajtswv tsis ua tes dej num ntawd rau niaj hnub no lawm, thiab tej txhia tib neeg ntseeg Nws tsis muaj peev xwm nthuav tej cim thiab txuj ci phim hwj lawm, los sis lwm yam uas lawv xav tias yog tias Nws tsis nthuav tej cim thiab txuj ci phim hwj, ces Nws tsis yog Vajtswv. Qhov ntawd tsis yog ib txoj kev ntseeg yuam kev los? Vajtswv yeej muaj peev xwm nthuav tej cim thiab txuj ci phim hwj, tab sis Nws tab tom ua hauj lwm nyob rau ib tiam txawv lawm, thiab yog li Nws tsis ua tes dej num zoo li ntawd lawm. Vim tias qhov no yog ib tiam txawv lawm, thiab vim tias qhov no yog ib theem txawv ntawm Vajtswv tes dej num lawm, tej num uas Vajtswv muab nthuav tawm kuj txawv lawm thiab. Tib neeg txoj kev ntseeg Vajtswv tsis yog txoj kev ntseeg rau tej cim thiab txuj ci phim hwj, los sis tsis yog txoj kev ntseeg rau tej txuj ci tseem ceeb, tab sis txoj kev ntseeg rau Nws tes dej num uas muaj tiag nyob rau tiam tshiab. Tib neeg los paub Vajtswv los ntawm tus yam ntxwv hauv qhov uas Vajtswv ua hauj lwm, thiab txoj kev paub no txi tau txoj kev ntseeg Vajtswv rau hauv tib neeg, uas yog hais tau tias, txoj kev ntseeg hauv tes dej num thiab tej num ntawm Vajtswv. Nyob rau theem no ntawm tes dej num, Vajtswv hais lus kiag. Tsis txhob tos kom pom tej cim thiab txuj ci phim hwj; koj yuav tsis pom ib qho hlo li! Qhov no vim tias koj tsis yog yug nyob rau Tiam Hmoov Hlub. Yog tias koj tau yug los rau tiam ntawd, koj yeej pom tau tej cim thiab txuj ci phim hwj, tab sis koj yog yug nyob rau tiam kawg, thiab yog li koj tsuas pom Vajtswv qhov uas tshwm sim kiag thiab qhov ib txwm muaj xwb. Tsis txhob tos ntsoov kom pom tus Yexus uas piav tsis tau nyob rau tiam kawg. Koj tsuas muaj peev xwm pom tau tus Vajtswv uas muaj qab hau yug los ua neeg xwb, tus ua tsis txawv ntawm txhua tus tib neeg uas muaj sia nyob. Nyob rau txhua tiam, Vajtswv nthuav tej num sib txawv tawm. Nyob rau txhua tiam, Nws nthuav Nws ib txhia num tawm, thiab tes dej num ntawm txhua tiam sawv cev rau ib qho ntawm Vajtswv tus moj yam, thiab ib qho ntawm Vajtswv tej num. Tej num uas Nws nthuav tawm txawv mus ntawm tiam uas Nws ua hauj lwm, tab sis lawv puav leej yog muab ib txoj kev paub rau tib neeg txog Vajtswv kom tob zog, ib txoj kev ntseeg Vajtswv uas tseeb dua thiab nqis-rau-ntiaj teb ntau dua. Tib neeg ntseeg Vajtswv vim ntawm tag nrho Vajtswv tej num xwb, vim Vajtswv mas phim hwj nkawg nkaus, zoo kawg nkaus, vim Nws yog tus uas muaj hwj chim loj kawg nkaus thiab zoo yam piav tsis tau li. Yog tias koj ntseeg Vajtswv vim Nws muaj peev xwm ua tau tej cim thiab txuj ci phim hwj thiab kho tau cov muaj mob zoo thiab ntiab tau dab tawm xwb, ces koj txoj kev pom tsis yog lawm, thiab tej txhia tib neeg yuav hais rau koj tias, “Tsis yog tej ntsujplig phem kuj muaj peev xwm ua tau tej no thiab los?” Qhov no tsis yog tsim kom muaj kev tsis to taub Vajtswv tus duab nrog rau Ntxwgnyoog tus duab los? Niaj hnub no, tib neeg txoj kev ntseeg Vajtswv yog vim ntawm Nws tej num ntau thiab tes dej num ntau uas Nws ua thiab ntau txoj kev uas Nws hais lus. Vajtswv siv Nws cov lus hais los txeeb tib neeg thiab kho kom nws zoo tiav log. Tib neeg ntseeg Vajtswv vim ntawm Nws tej num ntau, tsis yog vim tias Nws muaj peev xwm ua tau tej cim thiab txuj ci phim hwj; tib neeg tsuas los paub Vajtswv los ntawm qhov pom Nws tej num xwb. Tsuas yog los ntawm qhov paub Vajtswv tej num uas muaj tiag, seb Nws ua hauj lwm li cas, tej kev ntse twg uas Nws siv, Nws hais lus li cas, thiab Nws kho kom tib neeg zoo tiav log li cas—tsuas yog los ntawm qhov paub tej zoo li no xwb—koj thiaj li yuav nkag siab tau Vajtswv qhov uas tshwm sim kiag thiab to taub Nws tus moj yam, paub seb Nws nyiam dab tsi, seb Nws tsis nyiam dab tsi kiag li, thiab seb Nws ua hauj lwm li cas rau saum tib neeg. Los ntawm qhov paub Vajtswv qhov nyiam thiab tsis nyiam, koj thiaj cais tau qhov txawv ntawm qhov zoo thiab qhov phem, thiab los ntawm koj qhov paub Vajtswv ntawd yuav muaj kev loj hlob rau hauv koj lub neej. Muab hais luv luv, koj yuav tsum txais tau ib txoj kev paub Vajtswv tes dej num, thiab koj yuav tsum tsom koj txoj kev pom ncaj nraim txog txoj kev ntseeg Vajtswv.

Txawm koj yuav raws qab li cas los xij, koj yuav tsum, ua ntej txhua yam, nkag siab txog txoj hauj lwm uas Vajtswv ua niaj hnub no, thiab koj yuav tsum paub qhov tseem ceeb ntawm txoj hauj lwm no. Koj yuav tsum to taub thiab paub hais tias Vajtswv coj txoj hauj lwm dab tsi los thaum Nws los rau lub sij hawm kawg, Nws coj tus moj yam dab tsi los, thiab yam dab tsi uas yuav raug ua tiav rau tib neeg. Yog tias koj tsis paub los yog tsis to taub txoj hauj lwm uas Nws tau yug ua neeg los ua, ces koj yuav ua li cas thiaj li yuav to taub txog Nws lub siab nyiam, thiab koj yuav ua li cas thiaj li los ua Nws tus sib raug zoo tau? Qhov tseeb tiag, kev ua Vajtswv tus sib raug zoo tsis nyuab, tab sis nws kuj tsis yooj yim kiag li thiab. Yog tias tib neeg tuaj yeem to taub txog qhov ntawd kom zoo thiab muab qhov ntawd coj los xyaum ua raws, ces nws yuav tsis nyuab li; yog tias tib neeg tsis tuaj yeem to taub txog qhov ntawd li, ces nws yuav nyuab heev, thiab phem tshaj ntawd, tej ntawd yuav dhau los ua lawv txoj kev raws uas coj lawv mus rau hauv qhov kev pom tsis meej. Yog tias, hauv kev raws Vajtswv, tib neeg tsis muaj lawv tus kheej qhov chaw sawv, thiab tsis paub qhov tseeb twg uas lawv yuav tsum tuav rau, ces qhov no txhais tau tias lawv tsis muaj lub hauv paus, thiab yog li nws yuav nyuab rau lawv sawv kom ruaj khov. Niaj hnub no, muaj ntau tus uas tsis nkag siab qhov tseeb, uas tsis tuaj yeem cais tau qhov sib txawv ntawm qhov zoo thiab phem los sis qhia seb yuav hlub dab tsi los sis ntxub dab tsi. Cov tib neeg zoo li no tsis tuaj yeem sawv kom khov kho tau. Tus yuam sij rau txoj kev ntseeg Vajtswv yog kev muaj rab peev xwm muab qhov tseeb coj los xyaum coj, los ua raws li Vajtswv lub siab nyiam, kom paub txog Vajtswv txoj hauj lwm rau tib neeg thaum Nws yug los ua neej muaj cev nqaij daim tawv thiab cov hauv paus ntsiab lus uas Nws hais. Tsis txhob caum raws pab pawg. Koj yuav tsum muaj cov hauv paus ntsiab lus uas koj yuav tsum nkag mus rau, thiab koj yuav tsum tuav rawv lawv. Qhov tuav kom ruaj khov rau tej yam nyob hauv koj uas Vajtswv txoj kev kaj coj los ntawd yuav pab tau koj. Yog tias koj tsis tuav, hnub no koj yuav hloov mus rau ib txoj kev, tag kis koj yuav hloov mus rau lwm txoj, thiab koj yeej yuav tsis tau ib qho dab tsi tiag li. Ua zoo li no yog qhov tsis muaj txiaj ntsig rau koj tus kheej lub neej. Cov uas tsis to taub qhov tseeb ib txwm ua raws lwm tus: Yog hais tias tib neeg hais tias qhov no yog txoj hauj lwm ntawm tus Vaj Ntsujplig, ces koj los ib yam nkaus thiab, hais tias nws yog txoj hauj lwm ntawm tus Vaj Ntsujplig; yog tias tib neeg hais tias nws yog txoj hauj lwm ntawm tus ntsujplig phem, ces koj los ib yam nkaus thiab, ua xyem xyav, los sis kuj hais tib yam nkaus tias nws yog txoj hauj lwm ntawm tus ntsujplig phem. Koj ib txwm hais cov lus ntawm lwm tus, thiab tsis muaj peev xwm cais qhov txawv ntawm txhua yam los ntawm koj tus kheej, los sis koj tsis muaj peev xwm xav rau koj tus kheej. Nov yog ib tug neeg uas tsis muaj chaw rau, tus uas tsis muaj peev xwm saib pom qhov sib txawv—tus neeg zoo li no yog tus neeg tsis muaj nuj nqis! Koj ib txwm hais raws qab lwm tus cov lus: Niaj hnub no tau hais tias qhov no yog txoj hauj lwm ntawm tus Vaj Ntsujplig, tab sis muaj feem hais tau tias muaj ib hnub twg yuav muaj ib tug neeg yuav hais tias nws tsis yog txoj hauj lwm ntawm tus Vaj Ntsujplig, thiab qhov tseeb nws tsis yog ib yam dab tsi tsuas yog tej dej num ntawm tib neeg xwb—tab sis koj tsis tuaj yeem pom qhov no, thiab thaum koj pom lwm tus muab hais, koj hais tib yam nkaus thiab. Qhov tseeb nws yeej yog txoj hauj lwm ntawm tus Vaj Ntsujplig, tab sis koj hais tias nws yog txoj hauj lwm ntawm tib neeg; koj tsis tau rais los ua ib tug ntawm cov neeg uas thuam tawm tsam txoj hauj lwm ntawm tus Vaj Ntsujplig thiab lod? Hauv qhov no, puas yog koj tsis tau tawm tsam Vajtswv vim tias koj tsis tuaj yeem paub qhov sib txawv? Tej zaum muaj ib hnub tus neeg ruam yuav tshwm los hais tias “qhov no yog txoj hauj lwm ntawm tus ntsujplig phem,” thiab thaum koj hnov cov lus no koj yuav poob siab, thiab ib zaug dua ntxiv koj yuav raug khi los ntawm lwm tus tej lus. Txhua zaus uas muaj ib tug neeg do kev thab plaub, koj tsis muaj peev xwm sawv ntawm koj qhov chaw sawv, thiab qhov no yeej yog tag nrho vim tias koj tsis muaj qhov tseeb. Kev ntseeg Vajtswv thiab kev nrhiav los paub Vajtswv zoo yeej tsis yog ib yam yooj yim. Cov no tsis tuaj yeem ua tiav yooj yim los ntawm kev sib txoos ua ke thiab mloog cov lus qhuab qhia, thiab tsis tuaj yeem kho tau koj kom zoo tiav log los ntawm txoj kev mob siab xwb. Koj yuav tsum tau paub, thiab paub txog, thiab raug kho rau hauv tej uas koj ua, thiab tau tus Vaj Ntsujplig txoj hauj lwm. Thaum koj tau ntsib cov kev paub lawm, koj yuav muaj peev xwm paub ntau yam—koj yuav muaj peev xwm cais qhov txawv ntawm qhov zoo thiab qhov phem, ntawm kev ncaj ncees thiab kev lim hiam, ntawm seb cev nqaij daim tawv yog dab tsi thiab roj ntshav yog dab tsi thiab qhov tseeb yog dab tsi. Koj yuav muaj peev xwm cais qhov sib txawv ntawm txhua yam no, thiab qhov ua li ntawd, txawm li cas los xij, koj yuav tsis poob zoo. Tsuas yog qhov no xwb thiaj yog koj lub tseem meej mom.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Paub Vajtswv thiab Nws Tes Hauj Lwm Xwb Thiaj Yuav Tuaj Yeem Ua Tau Rau Vajtswv Txaus Siab

Kev paub txog Vajtswv txoj hauj lwm tsis yog yooj yim kiag li. Koj yuav tsum muaj tej kev tswj thiab ib lub hom phiaj ntawm koj txoj kev nrhiav, koj yuav tsum paub nrhiav txoj hau kev tseeb, paub ntsuas seb nws puas yog txoj kev tseeb los tsis yog, thiab seb nws puas yog los tsis yog Vajtswv txoj hauj lwm. Lub hauv paus ntsiab lus uas tseem ceeb tshaj plaws hauv kev los nrhiav txoj hau kev tseeb yog dab tsi? Koj yuav tsum tau saib seb puas yog los sis tsis yog txoj hauj lwm ntawm tus Vaj Ntsujplig nyob rau txoj kev no, seb cov lus no puas yog kev qhia txog qhov tseeb los tsis yog, leej twg hais lus tim khawv rau, thiab nws coj tau dab tsi los rau koj. Kev cais qhov txawv ntawm txoj kev tseeb thiab txoj kev cuav cheem tsum muaj ob peb yam ntawm kev paub tseem ceeb, qhov tseem ceeb tshaj plaws uas yog los qhia seb puas muaj los yog tsis muaj txoj hauj lwm ntawm tus Vaj Ntsujplig tshwm nyob rau ntawd. Rau qhov lub ntsiab tseeb ntawm tib neeg txoj kev ntseeg Vajtswv yog kev ntseeg Vajtswv tus Ntsujplig, thiab tab txawm tias lawv txoj kev ntseeg Vajtswv qhov kev los yug tias vim cev nqaij daim tawv no yog lub cev ntawm Vajtswv tus Ntsujplig, uas txhais tau hais tias txoj kev ntseeg zoo li no yeej tseem yog kev ntseeg tus Ntsujplig. Muaj ntau yam sib txawv ntawm tus Ntsujplig thiab lub cev nqaij daim tawv, tab sis vim hais tias lub cev nqaij daim tawv no yog los ntawm tus Ntsujplig, thiab yog Txoj lus rais los ua cev nqaij daim tawv, yog li yam uas tib neeg ntseeg kuj tseem yog ntseeg Vajtswv lub ntsiab tseeb uas xeeb txawm los thiab. Yog li, hauv kev cais qhov sib txawv seb puas yog los tsis yog txoj kev tseeb, ua ntej txhua yam koj yuav tsum saib seb nws puas muaj los tsis muaj txoj hauj lwm ntawm tus Vaj Ntsujplig, tom qab ntawd koj yuav tsum saib seb puas muaj qhov tseeb los tsis muaj nyob rau hauv txoj hau kev no. Qhov hu ua qhov tseeb yog lub neej txoj sia tus moj yam ntawm kev ua neej. Muab ua lwm lo lus hais ces, qhov tseeb ntawd yog qhov cheem tsum ntawm tib neeg thaum Vajtswv tsim lawv nyob rau thaum chiv keeb, muab hais ib qho zuj zus ces yog kev ua neej tag nrho (nrog rau tib neeg qhov laj thawj, txoj kev paub tob, txoj kev ntse, thiab kev paub uas tseem ceeb ntawm qhov seb yus tus kheej yuav coj li cas). Qhov ntawd yog, koj yuav tsum tau saib seb txoj kev no puas coj tau tib neeg mus rau hauv lub neej ntawm txoj kev ua neej uas ib txwm muaj los tsis tau, seb qhov tseeb uas tau hais ntawd puas cheem tsum raws li qhov muaj tiag ntawm txoj kev ua neej los tsis cheem tsum, seb qhov tseeb no puas muaj tseeb thiab puas muaj tiag los tsis muaj, thiab seb qhov tseeb ntawd puas yog qhov uas tshwm sim los ncav kiag lub sij hawm los tsis yog. Yog tias muaj qhov tseeb, ces qhov tseeb ntawd muaj peev xwm coj tau tib neeg mus rau hauv tej kev ntsib kev pom uas ib txwm muaj thiab muaj tiag; tib neeg, ntxiv mus ntawd, hloov zuj zus, lawv lub siab lub cev yuav zoo zuj zus, lawv lub neej hauv cev nqaij daim tawv thiab lub neej ntawm sab ntsujplig muaj qib muaj duas zoo dua qub, thiab tej kev xav haj yam zoo li qhov ib txwm ntau heev tuaj. Nov yog lub hauv paus ntsiab lus ob. Muaj lwm lub hauv paus ntsiab lus ntxiv thiab, uas yog seb tib neeg puas muaj kev paub txog Vajtswv nce zuj zus, thiab seb kev tau pom tej hauj lwm thiab qhov tseeb no puas yuav txhawb nqa kom muaj ib txoj kev hlub rau Vajtswv nyob hauv lawv thiab coj lawv txav los ze rau Vajtswv dua qub. Nyob rau qhov no nws tuaj yeem ntsuas tau seb txoj hau kev no puas yog txoj hau kev tseeb los tsis yog. Qhov tseem ceeb tshaj plaws yog tias seb txoj kev no yog qhov tseeb es tsis yog qhov zoo tshaj qhov ntuj tsim, thiab seb nws puas muaj peev xwm pab cuam tau rau tib neeg lub neej txoj sia los tsis tau. Yog tias nws tau raws li cov hauv paus ntsiab lus no, qhov xaus lus tuaj yeem sau tau tias txoj kev no yog qhov tseeb lawm. Kuv hais cov lus no tsis yog ua kom nej lees txais lwm txoj hau kev ntawm nej cov kev paub yav tom ntej, thiab tsis yog kev twv ua ntej tias yuav muaj kev ua hauj lwm ntawm ib tiam tshiab nyob rau yav tom ntej. Kuv hais tej no xwv nej thiaj paub tseeb tias txoj kev hnub no yog txoj kev tseeb, xwv nej thiaj li tsuas yuav tsis yog paub tej feem xwb nyob hauv nej txoj kev ntseeg tes hauj lwm niaj hnub no thiab tsis tuaj yeem nkag siab txog nws. Tseem muaj ntau tus, uas tseem raws qab nrog txoj kev tsis meej pem; qhov tseeb ntawd tsis muaj lub hauv paus ntsiab lus rau nws, thiab cov tib neeg zoo li no yuav tsum raug tshem tawm kom sai los sis tsis ntev no. Txawm tias cov uas mob siab tshwj xeeb tshaj plaws hauv lawv txoj kev raws qab los yeej muaj peb feem paub tseeb thiab tsib feem yog tsis paub tseeb, uas qhia tau tias lawv tsis muaj lub hauv paus. Vim tias nej lub rab peev xwm tsawg dhau lawm thiab nej lub hauv paus mas qis dhau heev lawm, nej tsis muaj kev nkag siab txog kev sib txawv. Vajtswv tsis rov ua dua Nws txoj hauj lwm, Nws tsis ua txoj hauj lwm uas tsis yog qhov tseeb, Nws tsis ua kom tej uas cheem tsum ntawm tib neeg ntau yam dhau heev, thiab Nws tsis ua txoj hauj lwm uas tsis muaj tib neeg ua tau. Txhua txoj hauj lwm Nws ua yog tsis dhau ntawm tib neeg txoj kev ua tau ib txwm, thiab tsis tshaj qhov paub tau ntawm tib neeg li ib txwm, thiab Nws tes hauj lwm yog ua tiav raws li tib neeg tej peev xwm uas cheem tsum. Yog tias nws yog txoj hauj lwm ntawm tus Vaj Ntsujplig, cov neeg yuav rais los ua qhov ib txwm ntau dua qub, thiab lawv li kev ua tib neeg kuj yuav haj yam rais los ua qhov ib txwm ntau dua qub. Tib neeg tau kev paub ntau zuj zus txog lawv tus moj yam phem uas tsis ncaj li ntxwgnyoog txoj kev phem, thiab lub tseem ntsiab ntawm tib neeg, thiab lawv kuj tseem tau txais txoj kev ntshaw qhov tseeb ntau dua. Ntawd hais tau tias, lub neej ntawm tib neeg tsuas muaj loj hlob zuj zus, thiab tus moj yam qias vuab tsuab ntawm tib neeg muaj peev xwm ntau zuj zus txog qhov hloov tau lawm—txhua yam no yog lub ntsiab lus ntawm qhov uas Vajtswv yug los ua tib neeg. Yog tias ib txoj hau kev twg tsis muaj peev xwm tshaj tawm tej yam ntawd uas yog lub tseem ntsiab ntawm tib neeg, tsis muaj peev xwm hloov tus moj yam ntawm tib neeg, thiab, ntxiv mus ntawd, tsis muaj peev xwm coj tau tib neeg mus rau ntawm Vajtswv xub ntiag los sis muab ib txoj kev to taub txog Vajtswv rau lawv, thiab haj yam ua rau lawv txoj kev ua tib neeg poob qis dua ntxiv thiab lawv txoj kev xav haj yam yuav txawv qhov li qub lawm, ces txoj kev no yuav tsum tsis yog txoj kev tseeb, thiab nws yuav yog txoj hauj lwm ntawm tus ntsujplig phem, los sis txoj kev qub. Muab hais kom luv luv, nws tsis tuaj yeem yog txoj hauj lwm tam sim no ntawm tus Vaj Ntsujplig. Nej tau ntseeg Vajtswv los tau ntau lub xyoo lawm, tab sis nej tsis paub meej txog cov hauv paus ntsiab lus rau kev sib txawv ntawm txoj kev tseeb thiab txoj kev cuav, los sis rau txoj kev nrhiav txoj hau kev tseeb. Cov tib neeg feem coob tsis nyiam tej no; lawv tsuas yog lam mus rau qhov uas cov neeg feem coob mus xwb, thiab rov hais dua yam uas cov neeg feem coob hais. Tus neeg no yuav yog tus nrhiav txoj hau kev tseeb tau li cas ma? Thiab cov neeg zoo li ntawd yuav ua li cas thiaj nrhiav tau txoj kev tseeb ma? Yog tias nej paub ob peb lub hauv paus ntsiab lus no, tom qab ntawd txawm yuav muaj dab tsi tshwm sim los, nej yuav tsis raug dag. Niaj hnub no, nws yog ib qho tseem ceeb uas tib neeg muaj peev xwm los qhia tej uas sib txawv; qhov no yog qhov uas yuav tsum muaj los ntawm tib neeg li ib txwm, thiab qhov no yog yam ua tib neeg yuav tsum muaj hauv lawv txoj kev paub. Yog tias, txawm yog niaj hnub no los, tib neeg tseem tsis paub cais qhov sib txawv hauv tus txheej txheem ntawm kev ua raws, thiab yog tias lawv qhov kev nkag siab ntawm tib neeg tseem tsis tau loj hlob, ces tib neeg tseem ruam dhau lawm, thiab lawv txoj kev nrhiav ces yog yuam kev thiab plam lawm. Tsis muaj kev sib txawv me me hauv koj txoj kev nrhiav niaj hnub no li, thiab thaum nws yog qhov tseeb, zoo li koj hais tias, koj tau nrhiav pom txoj kev tseeb lawm, koj twb tau nws lawm lod? Koj puas muaj peev xwm paub qhov txawv ntawm txhua yam ma? Dab tsi yog lub ntsiab tseeb ntawm txoj hau kev tseeb mas? Nyob hauv txoj kev tseeb, koj tsis tau txoj kev tseeb; koj tsis tau dab tsi los ntawm qhov tseeb. Qhov no hais tau tias, koj ua tsis tau tiav yam uas Vajtswv cheem tsum ntawm koj, thiab yog li tsis muaj kev hloov pauv dab tsi ntawm koj txoj kev siab tsis ncaj. Yog tias koj tseem pheej ua raws txoj hauv kev no ntxiv mus, thaum kawg koj yuav raug tshem tawm. Kev tau raws qab los txog niaj hnub no, koj yuav tsum paub tseeb tias txoj kev uas koj tau taug yog txoj hau kev yog lawm, thiab yuav tsum tsis muaj kev ua xyem xyav dab tsi ntxiv lawm. Coob leej ntau tus yeej ib txwm paub tsis meej thiab tso kev nrhiav qhov tseeb tseg vim qee qhov teeb meem me me. Cov neeg zoo li no yog cov uas tsis paub txog Vajtswv tes hauj lwm; lawv yog cov uas caum raws Vajtswv tsis meej pem. Cov neeg uas tsis paub Vajtswv tes dej num tsis muaj peev xwm ua tau Nws tus sib raug zoo, los yog ua tim khawv rau Nws. Kuv qhia tswv yim rau cov uas tsuas nrhiav tej koob hmoov thiab tsuas yog nrhiav yam uas tsis meej pem thiab tsis tseeb kom nrhiav qhov tseeb sai li sai tau, kom lawv lub neej thiaj li yuav muaj qab hau. Tsis txhob dag nej tus kheej ntxiv lawm!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Paub Vajtswv thiab Nws Tes Hauj Lwm Xwb Thiaj Yuav Tuaj Yeem Ua Tau Rau Vajtswv Txaus Siab

Vajtswv Tej Lus Txhua Hnub  Nqe Lus Uas Xaiv Tawm Los 147

Tag nrho tes hauj lwm uas ua los tau ntau tshaj rau txhiab xyoo lawm tau maj mam hloov zuj zus thaum uas muaj ntau tiam tau los thiab mus dhau lawm. Qhov kev hloov nyob rau hauv tes hauj lwm mas nyob rau ntawm tej xwm txheej tag nrho ntawm lub ntiaj teb thiab nyob rau ntawm tib neeg txoj kev loj hlob tag nrho; tes hauj lwm cawm tib neeg tsuas tau maj mam hloov raws xwb. Nws tsis tau raug npaj cia txij puag thaum pib kev tsim tawm kiag. Ua ntej lub ntiaj teb yuav raug tsim tawm, los sis sai sai tom qab ntawd, Yehauvas tseem tsis tau npaj thawj theem ntawm tes hauj lwm, uas yog kev cai; theem thib ob ntawm tes hauj lwm, uas yog ntawm txoj hmoov hlub; los sis theem thib peb ntawm tes hauj lwm, uas yog kev txeeb kom tau, nyob rau qhov uas Nws yuav xub pib rau ib cov xeeb leej xeeb ntxwv ntawm Mau-a, thiab los ntawm qhov no ces txeeb kom tau tag nrho lub qab ntuj khwb. Tom qab tsim lub ntiaj teb lawm, Nws yeej tsis tau hais cov lus no li, los sis Nws yeej tsis tau hais cov lus no tom qab Mau-a lawm; muaj tseeb, ua ntej Lauj, Nws yeej tsis tau hais cov lus no li. Tag nrho Vajtswv tes hauj lwm ces nyob nyob cia li ua kiag tam sim ntawd xwb. Qhov no ces yog kiag qhov uas tag nrho Nws tes hauj lwm cawm tib neeg rau-txhiab-xyoo tau loj hlob tuaj mus; tsis muaj kev hais tias Nws, ua ntej tsim lub ntiaj teb, sau ib daig phiaj xwm kom zoo nkaus li ib “Daim Duab Kos Qhia Txog Tib Neeg Txoj Kev Loj Hlob.” Nyob rau hauv Vajtswv tes hauj lwm, Nws hais qhia txog Nws yog dab tsi ncaj qha; Nws tsis tsoo Nws lub hlwb los mus npaj ib qho phiaj xwm. Muaj tseeb, muaj coob tus xib fwb cev Vajtswv lus tau hais ntau qhov lus qhia txog yav tom ntej, tab sis nws yeej tseem hais tsis tau hais tias Vajtswv tes hauj lwm yog ib qho uas yeej npaj haum haum ua ntej lawm; tej lus qhia txog yav tom ntej ntawd mas tau muab hais raws li Vajtswv tes hauj lwm nyob rau lub sij hawm ntawd xwb. Tag nrho tes hauj lwm Nws ua yog tes hauj lwm tiag. Nws ua raws li qhov kev loj hlob nyob rau txhua tiam ntawd, thiab muab nws tso rau qhov uas seb tej xwm txheej ho hloov mus li cas. Rau Nws, ces ua tes hauj lwm ces zoo li muab tshuaj kom haum rau tus mob; thaum uas tab tom ua Nws tes hauj lwm, Nws saib, thiab ua Nws tes hauj lwm ntxiv mus raws li qhov uas Nws saib pom. Nyob rau txhua txhua theem ntawm Nws tes hauj lwm, Vajtswv yeej muab cuab kav hais qhia tau kom pom txog Nws lub tswv yim thiab qhov peev xwm uas dav heev ntawd; Nws thuav tawm Nws lub tswv yim thiab lub hwj chim uas loj puv npo raws li tes hauj lwm ntawm ib tiam twg kiag, thiab cia tag nrho cov neeg coj rov qab los rau Nws nyob rau tiam ntawd kom pom tag nrho Nws tus moj yam. Nws muab yam neeg xav tau pub rau lawv raws li tes hauj lwm uas yuav tsum tau ua rau ib tiam twg, ua tes hauj lwm uas Nws tsim nyog ua. Nws muab tej uas neeg xav tau pub rau lawv raws li qhov uas seb Ntxwgnyoog twb tau muab lawv ntxias ua qias vuab tsuab ntau npaum li cas lawm. Nws zoo li qhov uas, thaum Yehauvas xub tsim tau Adas thiab Evas, Nws ua li kom nkawd muaj peev xwm ua kom Vajtswv tshwm sim nyob rau hauv ntiaj teb thiab kom nkawd ua tau tim khawv rau Vajtswv rau ntawm tej uas raug tsim tawm. Txawm li ntawd los xij, Evas tau ua txhaum tom qab uas raug tus nab sim siab, thiab Adas ua tib yam nkaus li ntawd; nyob rau hauv lub vaj, nkawd ob leeg puav leej noj lub txiv ntawm tsob ntoo ntawm txoj kev paub txog qhov zoo thiab qhov phem. Yog li ntawd, Yehauvas thiaj li muaj hauj lwm ntau ua rau nkawd. Thaum pom nkawd qhov liab qab, Nws muab cov ris tsho uas siv tawv tsiaj ua coj los rau nkawd hnav. Tom qab ntawd, Nws hais rau Adas hais tias, “Vim koj tau mloog koj tus poj niam lub suab, thiab tau noj tsob txiv, uas Kuv tau hais rau koj lawm, hais tias, Koj yuav tsum tsis txhob noj nws: daim av raug foom phem vim tim koj … kom txog rau thaum koj rov mus rau hauv av; vim koj raug muab ntawm qhov ntawd los: vim koj yog hmoov av, thiab koj yuav tau rov mus ua hmoov av.” Nws hais rau tus poj niam hais tias, “Kuv yuav muab koj txoj kev tu siab thiab koj txoj kev xeeb me nyuam nce kom ntau npaug; nyob rau kev tu siab ces koj yuav muaj me nyuam; thiab koj txoj kev ntshaw ces yuav tsum yog rau koj tus txiv, thiab nws yuav tswj koj.” Txij thaum ntawd los, Nws muab nkawd ntiab tawm hauv lub Vaj Edee thiab kom ntawd nyob sab nraud, ib yam nkaus li tam sim no cov tib neeg niaj hnub no nyob rau hauv ntiaj teb. Thaum Vajtswv tsim tib neeg puag thaum xub pib kiag, tsis yog Vajtswv qhov kev npaj uas yuav cia tib neeg rau tus nab muab ntxias tom qab uas raug tsim tawm lawm thiab tom qab ntawd foom phem rau tib neeg thiab tus nab. Nws yeej tsis tau muaj ib qho kev npaj li ntawd; nws tsuas yog muaj tej ntawd tshwm sim ces thiaj ua rau Nws muaj hauj lwm tshiab ua rau cov uas Nws tsim tawm xwb. Tom qab Yehauvas tau ua tes hauj lwm no nrog rau Adas thiab Evas nyob rau hauv ntiaj teb lawm, noob neej tau loj hlob ntxiv tuaj mus tau ntau txhiab xyoo, los txog thaum “Yehauvas pom hais tias txoj kev lim hiam ntawm tib neeg muaj ntau heev nyob rau hauv ntiaj teb, thiab pom hais tias txhua qhov kev xav hauv lawv lub siab mas tsuas muaj qhov phem ua ntu zus ntxiv mus xwb. Thiab nws ua rau Yehauvas tu siab lees txhaum rau qhov uas Nws tau tsim tib neeg nyob rau hauv ntiaj teb, thiab ua rau Nws tu siab hauv Nws lub siab. … Tab sis Nau-a pom txoj hmoov hlub nyob ntawm Yehauvas ob lub qhov muag.” Nyob rau lub sij hawm no Yehauvas muaj hauj lwm tshiab ntau uas yuav ua ntxiv mus, vim cov noob neej uas Nws tau tsim ntawd tau muaj kev txhaum ntau heev tuaj tom qab uas raug tus nab sim siab. Thaum muaj tej xwm txheej zoo li no lawm, nyob rau hauv tag nrho noob neej, Yehauvas xaiv Nau-a tsev neeg ua cov uas raug zam kom dim, thiab tom qab ntawd Nws thiaj li tau ua Nws tes hauj lwm siv dej nyab los rhuav tshem lub ntiaj teb. Noob neej yeej tseem loj hlob tuaj zoo li no los txog niaj hnub no, qias vuab tsuab ntau zuj zus tuaj, thiab thaum lub sij hawm los txog rau thaum uas tib neeg txoj kev loj hlob mus txog rau nws qhov siab tshaj plaws lawm, ces nws yuav yog qhov kawg ntawm noob neej. Txij kiag puag thaum pib kiag los mus txog ntua rau thaum xaus kiag ntawm lub ntiaj teb, qhov tseeb sab hauv Nws tes hauj lwm yeej yog ib txog yog thiab yeej yuav yog li no tas mus li. Nws yog ib yam nkaus li qhov uas cov neeg yuav raug cais ua pab ua pawg raws li lawv hom; nws tsis yog li qhov uas hais tias txhua tus neeg twb yeej xub raug xaiv ua ntej puag thaum pib kiag lawm hais tias yuav yog ib pawg twg kiag; tab sis txhua leej txhua tus tsuas maj mam raug cais ua pab ua pawg tom qab uas mus dhau ib qho txheej txheem kev loj hlob lawm xwb. Nyob rau thaum kawg, leej twg los xij uas tsis raug cawm kom dig tag nrho ces yuav raug xa rov qab mus rau lawv tej “poj koob yawm txwv.” Tsis muaj ib qho twg ntawm Vajtswv tes hauj lwm uas yog twb yeej npaj rau thaum tsim lub ntiaj teb kiag lawm; tab sis, vim yog tej xwm txheej uas tshwm sim tuaj ntawd ua rau Vajtswv tau los ua Nws tes haum lwm nrog rau noob neej ib kauj ruam zuj zus thiab ua tau yam muaj tiag thiab muaj qab hau. Piv txwv, Vajtswv Yehauvas tsis tau tsim tus nab kom los sim tus poj niam siab; qhov ntawd tsis yog Nws qhov kev npaj, los sis tsis yog ib yam uas Nws yeej npaj siab xub xaiv ua ntej lawm. Yus kuj yuav hais tau hais tias qhov no yog ib qho xwm txheej uas xav tsis txog li. Yog li ntawd, nws yog vim yog qhov no es Yehauvas thiaj muab Adas thiab Evas nkawd ntiab tawm ntawm lub Vaj Edee thiab cog lus yuav tsis tsim kom muaj tib neeg ntxiv lawm. Txawm li cas los xij, neeg tsuas tshawb nrhiav tau Vajtswv lub tswv yim nyob rau ntawm lub hauv paus keeb cag no nkaus xwb. Nws tsuas zoo ib yam nkaus li qhov uas Kuv hais dhau lawm tias: “Kuv siv Kuv lub tswv yim raws li Ntxwgnyoog txoj kev npaj ua phem.” Tsis hais noob neej yuav qias vuab tsuab loj npaum li cas los sis tus nab yuav sim lawv siab li cas, Yehauvas yeej tseem muaj Nws lub tswv yim; xws li, Nws tau ua tes hauj lwm tshiab txij kiag thaum Nws tsim tau lub ntiaj teb, thiab yeej tsis muaj ib kauj ruam twg ntawm tes hauj lwm no uas yuav rov raug ua dua tshiab li. Ntxwgnyoog tau muab tej kev npaj ua phem ntawd tso kom khiav sib txuas zws los mus, noob neej ces yeej raug Ntxwgnyoog muab ua kom qias vuab tsuab tas mus li xwb, thiab Vajtswv Yehauvas tau ua Nws tes hauj lwm uas txawj ntse ntawd yam tsis tu ncua hlo li. Nws yeej tsis tau muaj qhov uas yuav ua tsis tau li, los sis Nws yeej tsis tau tsum tsis ua hauj lwm li, txij kiag puag thaum lub ntiaj teb raug tsim tawm los. Tom qab tib neeg raug Ntxwgnyoog muab ua qias vuab tsuab tag lawm, Nws tau rau siab ntso ua hauj lwm nrog lawv los kom kov yeej qhov ntawd, tus yeeb ncuab uas yog lub hauv paus keeb cag ntawm lawv qhov kev qias vuab tsuab. Qhov kev sib ntaus sib tua no yeej muaj ntxhov quav niab txij puag thaum pib los lawm, thiab yuav muaj txuas ntxiv mus kom txog kiag thaum ntiaj teb kawg. Nyob rau hauv qhov kev ua tes hauj lwm no, Vajtswv Yehauvas tsis yog tau cia tib neeg, cov uas tau raug Ntxwgnyoog muab ua qias vuab tsuab lawm, kom tau txais Nws qhov kev cawm dim loj nkaus xwb, tab sis tseem cia lawv tau pom Nws lub tswv yim, lub hwj chim loj kawg nkaus, thiab lub hwj chim. Dhau ntawd mus, nyob rau thaum kawg, Nws yuav cia lawv pom Nws tus moj yam ncaj ncees—rau txim rau cov lim hiam thiab muab phaj tshab rau cov zoo. Nws tau sib ntaus sib tua nrog Ntxwgnyoog los txog niaj hnub no thiab yeej tsis tau swb hlo li. Qhov no mas vim Nws yog ib tug Vajtswv uas ntse heev, thiab Nws siv Nws lub tswv yim raws li Ntxwgnyoog tej kev npaj ua phem. Yog li ntawd, Vajtswv tsis yog ua kom txhua yam saum ntuj ceeb tsheej kam zwm rau Nws lub hwj chim nkaus xwb, tab sis Nws kuj tseem muab txhua yam hauv ntiaj teb tso rau hauv qab Nws lub tog tiag taw thiab, tsis yog tsawg, Nws muab cov lim hiam uas tau nkag tuaj thiab thab noob neej pov rau hauv Nws txoj kev qhuab ntuas tib si. Qhov tau los ntawm tes hauj lwm no ces yog tau los ntawm Nws lub tswv yim. Nws yeej tsis tau nthuav tawm Nws lub tswv yim ua ntej uas muaj noob neej li, vim Nws tsis muaj yeeb ncuab nyob rau saum ntuj ceeb tsheej, nyob hauv ntiaj teb, los sis nyob qhov twg hauv lub qab ntuj khwb no li, thiab tsis muaj tub rog dab yuav nkag tuaj tua ib yam dab tsi hauv tej uas raug tsim tawm los li. Tom qab uas tus thawj tub txib ntxeev siab rau Nws lawm, Nws tsim noob neej nyob rau ntiaj teb, thiab vim yog noob neej es Nws thiaj li pib Nws ntsug rog ntev-ib txhiab xyoo nrog Ntxwgnyoog, tus thawj tub txib qaum ntuj—ib ntsug rog uas ua kub ntxov zuj zus rau ib theem zuj zus ntxiv mus rau tom ntej. Nws lub hwj chim loj kawg nkaus thiab lub tswv yim yeej muaj nyob rau txhua txhua theem ntawd. Tsuas yog tom qab ntawd xwb mas txhua yam nyob rau saum ntuj ceeb tsheej thiab hauv ntiaj teb thiaj li pom Vajtswv lub tswv yim, lub hwj chim uas loj kawg nkaus, thiab, qhov tshwj xeeb, Vajtswv qhov uas muaj tiag. Nws yeej tseem ua Nws tes hauj raws nraim li qhov muaj tiag los txog niaj hnub no; ntxiv qhov ntawd, thaum uas Nws ua Nws tes hauj lwm, Nws kuj nthuav tawm Nws lub tswv yim thiab lub hwj chim uas loj kawg nkaus thiab. Nws cia nej pom qhov tseeb sab hauv txhua txhua theem ntawm tes hauj lwm, cia pom tseeb tseeb hais tias yuav piav txog Vajtswv lub hwj chim uas loj kawg nkaus li cas, thiab, tshaj qhov ntawd, cia pom ib qho lus piav qhia kom meej meej txog Vajtswv qhov uas muaj tiag.

Vajntsujplig tes hauj lwm mas nyob nyob ces cia li ua kiag xwb; Nws muaj cuab kav yuav npaj Nws tes hauj lwm rau lub sij hawm twg los tau tag nrho, thiab ua rau lub sij hawm twg los tau tag nrho. Vim li cas Kuv pheej ib txwm hais tias Vajntsujplig tes hauj lwm mas muaj tseeb, thiab hais tias nws yeej tshiab tas mus li xwb, tsis muaj hnub qub li, thiab yeej tshiab tshaj plaws nkaus xwb? Nws tes hauj lwm yeej tsis tau raug npaj thaum uas lub ntiaj teb raug tsim tawm los; qhov ntawd tsis yog tag nrho tej uas tshwm sim! Txhua kauj ruam ntawm tes hauj lwm yeej ua tau nws qhov uas tsim nyog ua kom tau rau lub sij hawm ntawd, thiab tej kauj ruam ntawd tsis sib tab kaum. Ntau lub sij hawm mas, qhov kev npaj uas tej zaum koj muaj nyob rau hauv nruab siab mas yuav kov tsis yeej Vajntsujplig tes hauj lwm zaum kawg kiag ntawd. Nws tes hauj lwm mas tsis yooj yim li qhov uas tib neeg xav hais tias yooj yim, los sis kuj yuav tsis cov nyom npaum li qhov tib neeg xav hauv nruab siab thiab—nws muaj kev pab cuam rau tib neeg rau lub sij hawm twg los tau thiab qhov chaw twg los tau raws li qhov lawv cheem tsum nyob rau lub sij hawm ntawd. Tsis muaj leej twg yuav hais tau meej txog lub ntsiab tseeb ntawm tib neeg dua Nws li lawm, thiab nws yog kiag qhov laj thawj no uas tsis muaj dab tsi yuav haum rau qhov uas tib neeg xav tau tiag tiag tshaj li Nws tes hauj lwm lawm. Yog li ntawd, qhov tib neeg pom, ces Nws tes hauj lwm zoo li twb raug npaj ntau txhiab xyoo ua ntej lawm. Thaum uas Nws ua hauj lwm nrog nej tam sim no, tag nrho lub sij hawm thaum ua hauj lwm thiab hais lus raws li Nws saib nej qhov kev nyob uas nej nyob rau, Nws muaj ib co lus uas yog kawg coj los hais thaum uas tau ntsib tau pom txhua txhua qhov kev nyob ntawd, hais cov lus uas yog kiag cov ua neeg xav tau. Saib thawj kauj ruam ntawm Nws tes hauj lwm: lub sij hawm ntawm kev qhuab ntuas. Tom qab ntawd, Vajtswv ua Nws tes hauj lwm raws li qhov tib neeg qhia tshwm, lawv txoj kev ntxeev siab, tus yam ntxwv zoo tshwm ntawm lawv tuaj thiab tus yam ntxwv phem, nrog rau tus ciam qis tshaj plaws uas tib neeg tuaj yeem yuav vau poob tsag tau thaum cov yam ntxwv phem ntawd mus txog rau ib theem twg lawm; thiab Nws txeeb tej no kom ua tau ib qho txiaj ntsim zoo dua los ntawm Nws tes hauj lwm los. Qhov ntawd ces yog, Nws ua tes hauj lwm uas tsis tu ncua nrog tib neeg raws li lawv tus yam ntxwv nyob rau ib lub sij hawm twg ntawd; Nws ua txhua txhua kauj ruam ntawm Nws tes hauj lwm raws li cov neeg ntawd tus yam ntxwv tiag tiag. Tag nrho txhua yam uas raug tsim tawm ces nyob hauv Nws ob txhais tes tag nrho; yuav ua cas Nws thiaj yuav tsis paub lawv? Vajtswv ua kauj ruam ntxiv mus ntawm tes hauj lwm uas tsim nyog muab ua kom tiav, lub sij hawm twg los tau thiab nyob rau qhov twg los tau, raws nkaus li neeg tus yam ntxwv. Tes hauj lwm no mas yeej tsis tau npaj txhiab txhiab xyoo ua ntej li; qhov ntawd yog tib neeg ib qho kev xav phem xwb! Nws ua hauj lwm raws li qhov uas Nws saib pom seb Nws tes hauj lwm ua tau dab tsi tshwm sim, thiab Nws tes hauj lwm ces tob thiab loj hlob rau tib lub sij hawm ntawd; txhua zaus, tom qab uas ua twb zoo saib qhov tshwm sim los ntawm Nws tes hauj lwm lawm, Nws ua kauj ruam ntxiv mus ntawm Nws tes hauj lwm. Nws siv ntau yam los maj mam hloov mus thiab ua kom Nws tes hauj lwm tshiab tshwm sim tuaj rau neeg pom thaum sij hawm dhau mus. Kev ua hauj lwm zoo li no yuav pab cuam tau rau tej uas neeg xav tau, vim Vajtswv paub neeg sawv daws zoo dhau heev lawm. Qhov no yog Vajtswv ua Nws tes hauj lwm saum ntuj ceeb tsheej los li cas. Zoo ib yam nkaus li ntawd, tus Vajtswv uas yug los ua neeg ua Nws tes hauj lwm ib yam nkaus li ntawd, tsim kev npaj thiab ua hauj lwm nrog tib neeg ua ke raws nraim li tej xwm txheej tiag tiag. Tsis muaj ib yam ntawm Nws tes hauj lwm uas yeej raug npaj ua ntej tsim lub ntiaj teb li, los sis nws yeej tsis tau ua twb zoo npaj ua ntej li. Ob txhiab xyoo tom qab uas tsim tau lub ntiaj teb lawm, Yehauvas pom tau hais tias noob neej qias vuab tsuab dhau heev lawm ces Nws thiaj siv tus xib fwb cev Vajtswv lus Yaxaya lub qhov ncauj los qhia txog yav tom ntej hais tias, tom qab uas Tiam Muaj Kev Cai tau xaus lawm, Yehauvas yuav ua Nws tes hauj lwm txhiv noob neej nyob rau Tiam Hmoov Hlub. Qhov no yog Yehauvas qhov phiaj xwm, muaj tseeb, tab sis qhov phiaj xwm no mas kuj raug npaj raws li tej xwm txheej uas Nws pom nyob rau lub sij hawm ntawd; Nws yeej tsis yog xav tau qhov ntawd kiag tom qab uas tsim tau Adas tiag tiag li. Yaxaya tsuas yog hais tawm ib qho lus qhia txog yav tom ntej xwb, tab sis Yehauvas yeej tsis tau npaj dab tsi ua ntej rau tes hauj lwm no nyob rau thaum Tiam Muaj Kev Cai li; tab sis, Nws tau muab tso kom pib khiav rau thaum pib kiag ntawm Tiam Hmoov Hlub, thaum tus tub xa xov tshwm los rau hauv Yauxej qhov npau suav los qhia kom nws paub nrog rau tsab xov uas hais tias Vajtswv yuav rais los muaj cev nqaij daim tawv, thiab tom qab ntawd Nws tes hauj lwm ntawm kev yug los ua neeg thiaj li pib. Vajtswv tsis tau, zoo nkaus li neeg xav, npaj Nws tes hauj lwm ntawm kev yug los ua neeg tom qab tsim lub ntiaj teb kiag; nws tsuas raug txiav txim siab raws li qhov uas seb noob neej tau loj hlob ntau npaum li cas lawm thiab seb Nws ntsug rog nrog Ntxwgnyoog ho mus tau zoo li cas lawm xwb.

Thaum Vajtswv rais los muaj cev nqaij daim tawv, Nws tus Ntsujplig nqis los rau ib tug tib neeg; nyob rau lwm yam lus hais, ces Vajtswv tus Ntsujplig kho ib lub cev rau Nws Tus Kheej hnav. Nws los ua Nws tes hauj lwm hauv ntiaj teb mas yeej tsis coj tej kauj ruam dab tsi uas yuav muaj kev txwv txiav dab tsi nrog Nws li; Nws tes hauj lwm mas yeej tsis muaj chaw kawg li. Tes hauj lwm uas tus Vajntsujplig ua nyob rau hauv cev nqaij daim tawv ces yeej tseem yog txiav txim siab los ntawm tej yam uas tshwm sim los ntawm Nws tes hauj lwm, thiab Nws siv tej yam zoo li ntawd los ntsuas seb yuav siv sij hawm ntev li cas rau Nws ua tes hauj lwm thaum uas nyob rau hauv lub cev nqaij daim tawv. Tus Vajntsujplig nthuav tawm ncaj qha txog tej kauj ruam ntawm Nws tes hauj lwm, tshuaj xyuas Nws tes hauj lwm thaum Nws ua mus lawm; tes hauj lwm no mas tsis muaj dab tsi tshaj ntuj tsim los mus nthuav qhov kawg ntawm tib neeg txoj kev xav. Qhov no ces zoo li Yehauvas tes hauj lwm tsim lub ntuj thiab lub ntiaj teb thiab tag nrho txhua yam; Nws npaj thiab ua hauj lwm kiag rau tib lub sij hawm xwb. Nws muab qhov kaj cais tawm ntawm qhov tsaus, thiab yav sawv ntxov thiab yav yuav tsaus ntuj thiaj li tshwm sim los—qhov no siv ib hnub. Nyob rau hnub thib ob, Nws tsim lub ntuj ntsuab, thiab qhov ntawd kuj siv ib hnub thiab, tom qab ntawd ces Nws thiaj li tsim lub ntiaj teb, tej hiav txwv, thiab tag nrho tej tsiaj uas nyob thoob plaws rau tej ntawd, uas yuav tau siv ib hnub thiab. Qhov no txuas ntxiv mus txog hnub thib rau, thaum uas Vajtswv tsim tib neeg thiab cia nws tswj tag nrho txhua yam nyob rau hauv ntiaj teb. Tom qab ntawd, nyob rau hnub thib xya, thaum uas Nws tau tsim txhua yam tiav tag nrho lawm, ces Nws so. Vajtswv foom koob hmoov rau hnub thib xya thiab tsim tsa hnub ntawd ua hnub dawb huv. Nws tsuas txiav txim siab tsim tsa hnub dawb huv no tom qab uas Nws tau tsim tag nrho txhua yam lawm xwb, tsis yog ua ntej tsim tej ntawd. Tes hauj lwm no mas nyob nyob ces cia li ua kiag tam sim ntawd xwb; ua ntej uas tsim txhua yam, Nws tsis tau txiav txim siab tsim lub ntiaj teb rau hnub ces tom qab ntawd so rau hnub thib xya; qhov no mas zoo tsis thooj li qhov tseeb. Nws tsis tau hais tej yam li ntawd li, los sis Nws tsis tau npaj qhov ntawd. Nws yeej tsis tau hais tias kev tsim txhua yam mas yuav ua tiav rau hnub thib rau thiab hais tias Nws yuav so rau hnub thib xya; tab sis, Nws tsim raws li tej uas zoo li zoo rau Nws rau lub sij hawm ntawd xwb. Thaum Nws tsim txhua yam tiav tag lawm, ces nws twb yog hnub thib rau lawm xwb. Yog hais tias hnub thib tsib yog thaum uas Nws tsim txhua yam tiav tag, yog li ntawd ces Nws yeej yuav tso hnub thib rau ua ib hnub dawb huv. Txawm li cas los xij, qhov tseeb ces Nws yeej tsim txhua yam tiav tag nrho rau hnub thib rau, thiab yog li ntawd hnub thib xya thiaj rais los ua ib hnub dawb huv, uas muab cev dhau nqis los txog rau niaj hnub no. Yog li ntawd, Nws tes hauj lwm tam sim no ces yeej ua tib yam nkaus li no. Nws hais lus thiab muab yam nej xav tau rau nej nraws li nej qhov xwm txheej. Qhov ntawd ces yog, tus Ntsujplig hais lus thiab ua hauj lwm raws li tib neeg qhov xwm txheej; Nws saib xyuas tag nrho sawv daws thiab ua hauj lwm rau lub sij hawm twg los tau thiab nyob rau qhov twg los tau. Qhov uas Kuv ua, hais, muab tso rau nej, thiab muab pub rau nej ces yog, yam tsis muaj zam ib qho hlo li, qhov uas nej xav tau. Yog li ntawd, tsis muaj ib qho ntawm Kuv tes hauj lwm uas yuav raug cais tawm ntawm qhov uas muaj tiag li; tag nrho yeej muaj tiag, rau nej sawv daws paub hais tias “Vajtswv tus Ntsujplig yeej saib xyuas tag nrho sawv daws.” Yog hais tias qhov no twb raug txiav txim siab npaj ua ntej lawm, ces qhov ntawd yuav tsis yog qhov uas twb yeej npaj tau lawm xwb los? Koj xav hais tias Vajtswv npaj tej phiaj xwm rau tag nrho rau txhiab xyoo lawm thiab twb xaiv noob neej ua ntej kom ntxeev siab, tawm tsam, nkhaus thiab txawj dag, thiab kom muaj tej kev qias vuab tsuab ntawm cev nqaij daim tawv, ib tug moj yam phem, tej kev plees kev yi ntawm ob lub qhov muag, thiab kev lom zem raws yus siab nyiam. Tsis muaj ib yam ntawd li uas yog Vajtswv xaiv ua ntej, tab sis tsuas yog tag nrho tej ntawd tshwm sim los ntawm Ntxwgnyoog txoj kev qias vuab tsuab xwb. Muaj ib txhia yuav hais tias, “Tsis yog Ntxwgnyoog yeej nyob rau hauv Vajtswv xib teg thiab los? Vajtswv twb xub xaiv ua ntej lawm hais tias cia Ntxwgnyoog ntxias tib neeg kom qias vuab tsuab li no, thiab tom qab ntawd, Vajtswv mam li ua Nws tes hauj lwm nrog tib neeg.” Ua Vajtswv puas tau xub xaiv cia Ntxwgnyoog los ua kom noob neej qias vuab tsuab tiag mas? Vajtswv maj cia noob neej ua neej li ib txwm ua, yog li ntawd Nws puas yuav cuam tshuam txog lawv lub neej tiag tiag mas? Yog zoo li ntawd tiag, qhov kev tua yeej Ntxwgnyoog thiab cawm noob neej yuav tsis yog ib qho kev siv zog uas tsis tau dab tsi li los? Ua tib neeg txoj kev ntxeev siab ntawd ho raug xaiv ua ntej lawm tau li cas mas? Nws yog ib yam uas tau tshwm sim vim yog Ntxwgnyoog qhov kev cuam tshuam, yog li ntawd nws ho yog qhov uas Vajtswv xub xaiv ua ntej tau li cas mas? Tus Ntxwgnyoog uas nyob hauv Vajtswv lub xib teg ntawm qhov uas nej xav ntawd mas txawv tshaj tus Ntxwgnyoog uas nyob hauv Vajtswv xib teg uas Kuv hais txog. Raws li nej cov lus uas hais tias “Vajtswv mas muaj hwj chim loj kawg nkaus, thiab Ntxwgnyoog nyob rau hauv Nws ob txhais tes,” Ntxwgnyoog yeej tsis muaj hnub yuav tawm tsam tau Nws li. Koj tsis tau hais tias Vajtswv yog tus muaj hwj chim loj kawg nkaus los? Nej qhov kev paub mas tsuas muaj nyob hauv txoj kev xav xwb, thiab nyob tsis ti nrog qhov muaj tiag; tib neeg tsis muaj hnub uas yuav to taub Vajtswv tej kev xav li, los sis tib neeg tsis muaj hnub yuav nkag siab txog Nws lub tswv yim li! Vajtswv yeej muaj hwj chim loj kawg nkaus; qhov no tsis yog ib qho cuav kiag li. Tus thawj tub txib qaum ntuj ntxeev siab rau Vajtswv vim Vajtswv tau muab ib qho hwj chim rau nws thaum pib. Muaj tseeb, qhov no yog ib qho xwm txheej uas xav tsis txog, ib yam nkaus li thaum uas Evas swb rau tus nab txoj kev sim siab. Txawm li cas los xij, tsis hais Ntxwgnyoog yuav ua nws tej kev ntxeev siab ntawd mus li cas li, nws yeej tseem tsis muaj lub hwj chim loj kawg nkaus npaum li Vajtswv. Ib yam li nej tau hais lawm, Ntxwgnyoog tsuas muaj me ntsis hwj chim xwb, tsis hais nws yuav ua dab tsi li, Vajtswv lub hwj chim yeej yuav yeej nws xwb li. Qhov no yog lub ntsiab lus ntawm qhov hais tias, “Vajtswv muaj hwj chim loj kawg nkaus, thiab Ntxwgnyoog yeej nyob rau hauv Nws ob txhais tes.” Yog li ntawd, ntsug rog nrog Ntxwgnyoog yuav tsum tau raug ua ib kauj ruam zuj zus. Tshaj qhov ntawd, Vajtswv npaj Nws tes hauj lwm los teb rau Ntxwgnyoog tej kev dag ntxias—qhov ntawd ces yog, Nws coj kev cawm dim los rau noob neej thiab nthuav tawm Nws lub hwj chim loj kawg nkaus thiab lub tswv yim kom haum rau tiam ntawd. Zoo ib yam nkaus li ntawd thiab, tes hauj lwm thaum tiam kawg mas tsis tau raug xaiv tseg ua ntej thaum ntxov, ua ntej Tiam Hmoov Hlub; kev xaiv tseg ua ntej mas tsis yog ua tau yam muaj qib muaj duas li no: ua ntej tshaj, ua kom tib neeg tus moj yam sab nraud hloov; qhov thib ob, cob tib neeg rau Nws qhov kev qhuab ntuas thiab kev sim siab; qhov thib peb, ua kom tib neeg raug sim siab txog ntawm txoj kev tuag; qhov thib plaub, ua kom tib neeg muaj kev ntsib kev pom rau lub sij hawm hlub Vajtswv thiab hais qhia qhov kev txiav txim siab ruaj khov ntawm ib tug uas raug tsim tawm los; qhov thib tsib, cia tib neeg pom Vajtswv txoj kev xav thiab paub Nws kom tag nrho, thiab qhov kawg muab tib neeg tsim kho kom muaj txhua yam. Nws tsis tau npaj tag nrho tej no rau thaum Tiam Hmoov Hlub; tab sis, Nws pib npaj tej no rau tam sim no kiag xwb. Ntxwgnyoog yeej ua hauj lwm, Vajtswv los ib yam thiab. Ntxwgnyoog hais qhia nws tus moj yam qias vuab tsuab, hos Vajtswv ces hais lus ncaj qha thiab nthuav tawm txog tej tseem ceeb tshaj. Qhov no yog tes hauj lwm uas ua niaj hnub no, thiab yeej muaj tib qho txheej txheem ua hauj lwm uas twb yeej siv ntev los lawm, tom qab uas tsim tau lub ntiaj teb lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Paub Hais Tias Tag Nrho Tib Neeg Tau Loj Hlob los txog Niaj Hnub No Tau Li Cas

Ua ntej tshaj ces Vajtswv tsim Adas thiab Evas, thiab Nws kuj tsim ib tug nab. Ntawm tag nrho txhua yam, tus nab no yog tus uas muaj taug tshaj plaws; nws lub cev muaj toj taug, ces Ntxwgnyoog thiaj siv coj los ntxias siv nws. Nws yog tus nab uas sim Evas siab mus rau kev txhaum. Adas ua txhaum tom qab Evas ua txhaum lawm, thiab nkawd ob leeg cia li paub qhov txawv ntawm qhov zoo thiab qhov phem. Yog Yehauvas paub hais tias tus nab yuav sim Evas siab thiab Evas yuav sim Adas siab, ces vim li cas Nws thiaj muab tag nrho lawv sawv daws tso ua ke rau hauv ib lub vaj? Yog Nws twb muaj cuab kav paub yav tom ntej txog tej no ua ntej lawm, ces vim li cas Nws ho tsim muaj ib tug nab thiab muab nws tso rau hauv Vaj Edee? Vim li cas lub Vaj Edee ho muaj lub txiv ntawm tso ntoo uas pub kom paub qhov zoo thiab qhov phem? Puas yog Nws yeej txhob txwm cia kom nkawd noj lub txiv ntawd? Thaum Yehauvas los, Adas thiab Evas nkawd tsis muaj leej twg kam fim Nws li, thiab tsuas yog thaum ntawd xwb ces Yehauvas thiaj li paub kiag hais tias nkawd tau noj lub txiv ntawm tsob ntoo uas pub kom paub qhov zoo thiab qhov phem lawm thiab tau raug poob ua tsiaj raug noj rau tus nab txoj kev dag ntxias lawm. Nyob rau thaum kawg, Nws thiaj li tau foom phem rau tus nab, thiab Nws foom phem rau Adas thiab Evas tib si. Thaum ob tug ntawd tau noj lub txiv ntawm tsob ntoo, Yehauvas tsis tau paub hlo li hais tias nkawd ua dab tsi. Noob neej rais mus ua cov qias vuab tsuab txog qhov uas ua phem thiab ua plees ua yi ua lwj ua liam, yeej haj yam mus deb txog kiag qhov uas txhua yam nkawd zais rau hauv nkawd lub siab ces yog qhov phem thiab tsis ncaj ncees; tag nrho ces yog kev liam kev qias xwb. Yog li ntawd Yehauvas thiaj li tu siab rau qhov uas tau tsim muaj noob neej. Tom qab ntawd, Nws tau ua Nws tes hauj lwm siv ib qho dej nyab los rhuav tshem lub ntiaj teb, uas Nau-a thiab nws cov tub thiaj dim xwb. Tej yam uas qhov tiag ces yeej tsis yog nyob deb ua ntej los siab tshaj ntuj tsim li qhov uas neeg tau xav li. Ib txhia nug hais tias, “Vim Vajtswv twb paub hais tias tus thawj tub txib qaum ntuj yuav ntxeev siab rau Nws, vim li cas Nws ho tsim tus ntawd thiab?” Tej no yog qhov tseeb: Ua ntej muaj lub ntiaj teb, tus thawj tub txib yog tus loj tshaj ntawm ntuj ceeb tsheej cov tub txib qaum ntuj. Nws muaj cai tswj fwm tag nrho cov tub txib qaum ntuj nyob rau saum ntuj ceeb tsheej; qhov no yog qhov hwj chim uas Vajtswv tau muab rau nws. Dhau Vajtswv lawm, ces nws yog tus loj tshaj ntawm ntuj ceeb tsheej cov tub txib qaum ntuj. Tom qab no, tom qab uas Vajtswv tau tsim noob neej lawm, nyob rau hauv ntiaj teb mas tus thawj tub txib qaum ntuj haj yam ua ib qho kev ntxeev siab loj tshaj rau Vajtswv. Kuv hais tias nws tau ntxeev siab rau Vajtswv vim nws xav tswj kav noob neej thiab xav hla kom dhau Vajtswv lub hwj chim. Nws yog tus thawj tub txib qaum ntuj uas tau sim Evas siab mus rau kev txhaum, thiab nws ua li ntawd vim nws xav rhawv ib lub nceeg vaj nyob rau hauv ntiaj teb thiab kom tib neeg tig nrab qaum rau Vajtswv thiab mloog tus thawj tub txib qaum ntuj lus xwb. Tus thawj tub txib qaum ntuj pom tau hais tias muaj ntau yam heev uas yuav mloog nws lus—cov tub txib qaum ntuj yuav mloog nws lus, cov neeg hauv ntiaj teb los tib yam nkaus li ntawd thiab. Tej noog thiab tsiaj qus, ntoo, hav zoov, roob, dej, thiab tag nrho txhua yam nyob rau hauv ntiaj teb ces yog nyob hauv qab kev saib xyuas ntawm tib neeg—ntawd ces yog, Adas thiab Evas—thaum uas Adas thiab Evas nkawd mloog tus thawj tub txib qaum ntuj lus. Tus thawj tub txib qaum ntuj thiaj li xav kom nws tshaj Vajtswv lub hwj chim thiab xav ntxeev siab rau Vajtswv. Tom qab ntawd, nws tau coj ib co tub txib qaum ntuj coob heev tig tawm tsam Vajtswv, uas tom qab no ces rais los mus ua ntau hom ntsujplig tsis huv. Noob neej tej kev loj hlob los txog niaj hnub no tsis yog tshwm sim los ntawm tus thawj tub txib qaum ntuj txoj kev qias vuab tsuab los? Tib neeg zoo li tej uas lawv yog niaj hnub no vim yog tus thawj tub txib qaum ntuj ntxeev siab rau Vajtswv thiab ua rau noob neej qias vuab tsuab tag lawm xwb. Tes hauj lwm ib-kauj-ruam zuj zus no mas tsis yog tsis muaj nyob hauv kev xav nkaus xwb thiab yooj yim npaum li qhov neeg xav kiag li. Ntxwgnyoog ua nws qhov kev ntxeev siab no rau ib qho laj thawj, tab sis tib neeg tsis muaj peev xwm yuav to taub txog ib qho tseeb uas yooj yooj yim li ntawd. Vim li cas es Vajtswv, tus uas tsim tag nrho lub ntuj thiab lub ntiaj teb thiab txhua yam, ho tseem tsim muaj Ntxwgnyoog thiab? Yog Vajtswv ntxub Ntxwgnyoog tag npaum li, thiab Ntxwgnyoog yog Nws tus yeeb ncuab, vim li cas Nws ho tsim Ntxwgnyoog? Qhov uas tsim muaj Ntxwgnyoog ntawd, tsis yog Nws tsim muaj ib tug yeeb ncuab xwb los? Vajtswv tsis tau tsim muaj ib tug yeeb ncuab; tab sis, Nws tsim muaj ib tug tub txib qaum ntuj, thiab tom qab ntawd tus tub txib qaum ntuj ntawd ntxeev siab rau Nws. Nws lub meej mom loj hlob tuaj mus loj heev li ces nws thiaj li xav ntxeev siab rau Vajtswv. Yus kuj hais tau hais tias qhov no yog ib qho kev tshwm sim sib nraus xwb, tab sis nws kuj yog ib qho uas yeej yuav zam tsis dhau li. Nws zoo ib yam nkaus li qhov uas ib tug neeg yeej zam tsis dhau kev tuag thaum uas laus mus txog rau ib qho lawm; txhua yam ces tau loj hlob tuaj mus txog rau theem ntawd lawm xwb. Ib co neeg ruam ruam hais tias, “Vim Ntxwgnyoog yog Koj tus yeeb ncuab, vim li cas Koj ho tsim muaj nws thiab? Koj yeej tsis paub hais tias tus thawj tub txib qaum ntuj yuav ntxeev siab rau Koj li los? Ua Koj tsis pom ntawm tag ib txhiab ib txhis mus rau ib txhiab ib txhis los? Koj yeej tsis paub tus thawj tub txib qaum ntuj tus yeeb yam li los? Vim Koj twb yeej paub meej meej hais tias nws yuav ntxeev siab rau Koj, vim li cas Koj tseem ho muab nws tsa ua tus thawj tub txib qaum ntuj thiab mas? Tsis yog nws ntxeev siab rau Koj nkaus xwb, nws kuj tseem coj ib co tub txib qaum ntuj coob coob nrog nws thiab nqis mus rau hauv tib neeg lub ntiaj teb los muab tib neeg dag kom qias vuab tsuab tag li thiab, tab sis los txog niaj hnub no, Koj tseem tsis muaj peev xwm muab Koj qhov kev npaj cawm tib neeg rau-txhiab-xyoo ua kom tiav hlo thiab.” Tej lus no puas yog mas? Thaum koj xav li no, tsis yog koj lam nrhiav teeb meem rau koj tus kheej yam tsis muaj laj thawj li los? Muaj ib co mas hais tias, “Yog Ntxwgnyoog tsis tau ntxias kom noob neej qias vuab tsuab los txog niaj hnub no, Vajtswv yuav tsis tau coj kev cawm dim los rau noob neej zoo li no. Yog li ntawd, ces Vajtswv lub tswv yim thiab lub hwj chim loj kawg nkaus ntawd ces ntshe twb tsis muaj neeg pom; Nws lub tswv yim ho yuav raug nthuav tawm nyob rau qhov twg? Yog li ntawd Vajtswv thiaj li tsim ib haiv tib neeg rau Ntxwgnyoog es kom yav tom qab ntawd Nws thiaj li zoo nthuav tawm Nws lub hwj chim loj kawg nkaus—tsis li ntawd, ces yuav ua cas tib neeg thiaj li yuav nrhiav pom Vajtswv lub tswv yim mas? Yog tib neeg tsis tawm tsam Vajtswv los sis ntxeev siab rau Nws, ces nws tsis yog ib qho tsim nyog los muab Nws tej kev ua ntawd nthuav tawm. Yog tag nrho txhua yam uas raug tsim tawm los ntawd pe hawm Nws thiab kam zwm rau Nws, ces Vajtswv yuav tsis muaj hauj lwm ua.” Qhov no mas haj yam nrug deb ntawm qhov muaj tiag lawm thiab, vim yeej tsis muaj ib qho dab tsi uas phem qias txog Vajtswv li, ces Nws thiaj li tsis muaj cuab kav tsim tau tej yam phem qias ntawd. Nws tsuas nthuav tawm txog Nws tej kev ua ntawd tam sim no es kom tua yeej Nws tus yeeb ncuab, kom cawm tau cov tib neeg uas Nws tsim tawm, thiab kom tua yeej cov dab thiab Ntxwgnyoog, uas ntxub, ntxeev siab rau, thiab tawm tsam Vajtswv, thiab cov uas nyob hauv qab Nws txoj kev tswj fwm thiab yog Nws tug nyob rau thaum chiv keeb kiag. Vajtswv xav tua kom yeej cov dab no thiab, ua li ntawd ces, nthuav tawm txog Nws lub hwj cim loj kawg nkaus rau tag nrho txhua yam. Noob neej thiab txhua yam hauv ntiaj teb tam sim no nyob rau hauv qab Ntxwgnyoog lub hwj chim thiab pw rau hauv qab cov lim hiam lub hwj chim lawm. Vajtswv xav nthuav tawm txog Nws tej kev ua rau txhua yam es kom neeg thiaj paub Nws, thiab ua li ces thiaj tua yeej Ntxwgnyoog thiab tua yeej tag nrho Nws cov yeeb ncuab. Tag nrho tes hauj lwm no ces yuav ua tau kom tiav hlo los ntawm kev nthuav tawm txog Nws tej kev ua. Tag nrho tej uas Nws tsim tawm ces nyob rau hauv qab Ntxwgnyoog lub hwj chim lawm, yog li Vajtswv thiaj xav nthuav tawm txog Nws lub hwj chim uas loj kawg nkaus rau lawv, es kom tua yeej Ntxwgnyoog. Yog tsis muaj Ntxwgnyoog, ces Nws tsis tas yuav nthuav tawm txog Nws tej kev ua li. Yog tsis muaj Ntxwgnyoog txoj kev cuam tshuam, ces Vajtswv yuav tsim tau noob neej thiab coj lawv mus nyob rau hauv lub Vaj Edee. Vim li cas, ua ntej Ntxwgnyoog qhov kev ntxeev siab, Vajtswv thiaj li tsis nthuav tawm tag nrho Nws tej kev ua rau cov tub txib qaum ntuj los sis rau tus thawj tub txib qaum ntuj? Yog hais tias, nyob rau thaum pib, tag nrho cov tub txib qaum ntuj thiab tus thawj tub txib qaum ntuj tau paub Vajtswv thiab tau kam zwm rau Nws, ces Vajtswv yuav tsis tau ua tej kev ua hauj lwm uas tsis muaj qab hau ntawd li. Vim yog muaj Ntxwgnyoog thiab dab, tib neeg, thiab, thiaj li tau tawm tsam Vajtswv, thiab muaj tus moj yam ntxeev siab puv npo. Yog li ntawd Vajtswv thiaj li xav nthuav tawm txog Nws tej kev ua. Vim Nws xav ua rog nrog Ntxwgnyoog, Nws yuav tsum siv Nws tus kheej lub hwj chim thiab tag nrho Nws tej kev ua los tua kom yeej nws; nyob rau qhov no, kev cawm tib neeg uas Nws ua nrog tib neeg yuav cia lawv pom Nws lub tswv yim thiab lub hwj chim uas loj kawg nkaus. Tes hauj lwm uas Vajtswv ua niaj hnub no mas muaj qab hau, thiab yeej tsis zoo li qhov uas ib co neeg hais txog thaum lawv hais tias, “Tsis yog cov hauj lwm Koj ua ntawd sib txawv los? Tsis yog tes hauj lwm sib txuas zws no tsuas yog ib qho kev xyaum ua kom muaj kev cuam tshuam rau Koj Tus Kheej xwb los? Koj tsim Ntxwgnyoog, thiab tom qab ntawd cia nws ntxeev siab thiab tawm tsam Koj. Koj tsim tib neeg, thiab tom qab ntawd muab lawv cob rau Ntxwgnyoog, cia Adas thiab Evas raug sim siab. Vim Koj txhob txwm ua tag nrho tej no, es vim li cas Koj tseem ho ntxub noob neej thiab? Vim li cas Koj ho ntxub Ntxwgnyoog? Tag nrho tej no tsis yog Koj tus kheej ua xwb los? Muaj dab tsi nyob ntawd rau Koj ntxub mas?” Muab ob peb tug neeg ruam qauj hais li ntawd. Lawv xav hlub Vajtswv, tab sis nyob tob hauv, ces lawv yws txog Vajtswv. Cas yuav yog ib qho uas ib yam tig ib sab li ntawd! Koj tsis to taub qhov tseeb, koj muaj tej kev xav uas tshaj ntuj tsim ntau dhau heev lawm, thiab koj tseem hais tias Vajtswv tau ua ib qho yuam kev—cas koj yuav ruam qauj ua luaj! Koj yog tus uas muab qhov tseeb coj los kov ua si; tsis yog hais tias Vajtswv ua ib qho yuam kev! Muaj ib co neeg mas tseem yws tag los yws thiab tias, “Koj yog tus uas tsim Ntxwgnyoog, thiab Koj ntiab Ntxwgnyoog los mus nrog tib neeg thiab muab lawv cob rau nws. Thaum uas tib neeg muaj tus moj yam phem lawm, Koj tsis zam txim rau lawv; nyob rau fab ntxeev ntawm qhov ntawd, Koj tseem ntxub lawv mus txog kiag ib theem thiab. Thaum xub thawj mas Koj hlub lawv mus txog ib theem, tab sis tam sim no Koj ntxub lawv. Koj yog tus uas ntxub noob neej, tab sis Koj ho tseem yog tus uas hlub noob neej thiab. Muaj dab tsi tshwm sim ntawm no tiag mas? Qhov ntawd tsis yog qhov uas ib yam tig ib sab los?” Tsis hais nej yuav saib li cas li, qhov no yog qhov uas tau tshwm sim nyob rau saum ntuj ceeb tsheej; qhov no yog tus yam ntxwv uas tus thawj tub txib qaum ntuj ntxeev siab rau Vajtswv thiab noob neej raug ua qias vuab tsuab tag lawm, thiab qhov no yog qhov uas tib neeg tau ua ntxiv los txog niaj hnub no. Tsis hais nej yuav muab tig hais li cas li, qhov ntawd yog tag nrho zaj dab neeg. Txawm li cas los xij, nej yuav tsum to taub hais tias lub hom phiaj tag nrho ntawm tes hauj lwm Vajtswv ua niaj hnub no ces yog yuav cawm nej thiab tua kom yeej Ntxwgnyoog.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Paub Hais Tias Tag Nrho Tib Neeg Tau Loj Hlob los txog Niaj Hnub No Tau Li Cas

Vajtswv siv Nws qhov kev cawm tib neeg los tua kom yeej Ntxwgnyoog. Los ntawm qhov uas muab tib neeg ua qias vuab tsuab, ces Ntxwgnyoog muab lawv txoj hmoo coj los xaus thiab cuam tshuam Vajtswv tes hauj lwm. Ho ua lwm yam hais, ces Vajtswv tes hauj lwm yog qhov kev cawm dim rau noob neej. Kauj ruam twg ntawm tes hauj lwm Vajtswv ua uas tsis yog npaj los cawm noob neej? Kauj ruam twg tsis yog npaj los yaug kom neeg dawb huv, thiab ua kom lawv coj ncaj thiab ua lub neej raws li tus yam ntxwv ntawm cov uas tsim nyog tau txais kev hlub? Ntxwgnyoog, txawm li cas los xij, tsis ua li no. Nws ua rau noob neej qias vuab tsuab. Nws ua rau noob neej qias vuab tsuab thoob plaws lub qab ntuj khwb. Muaj tseeb, Vajtswv kuj ua Nws tus kheej tes hauj lwm, tsis quav ntsej Ntxwgnyoog li. Tsis hais Ntxwgnyoog yuav muaj hwj chim loj npaum li cas li, qhov hwj chim ntawd tseem yog Vajtswv muab rau xwb; Vajtswv tsis muab tag nrho Nws lub hwj chim rau nws, thiab yog li ntawd tsis hais Ntxwgnyoog yuav ua dab tsi li, nws yeej tsis muaj hnub tshaj Vajtswv li thiab yeej yuav nyob rau hauv Vajtswv xib teg tas mus li xwb. Vajtswv tsis tau nthuav tawm txog Nws tej kev ua ib qho li thaum nyob saum ntuj ceeb tsheej. Nws tsuas muab ib qho hwj chim me me rau Ntxwgnyoog xwb thiab tsuas pub nws tswj lwm tus tub txib qaum ntuj xwb. Yog li ntawd, tsis hais Ntxwgnyoog yuav ua dab tsi li, nws yeej hla tsis dhau Vajtswv lub hwj chim li, vim lub hwj chim uas Vajtswv muab thaum xub thawj ntawd mas yeej muaj chaw kawg. Thaum Vajtswv ua hauj lwm, Ntxwgnyoog cuam tshuam. Nyob rau tiam kawg, nws qhov kev cuam tshuam yuav tag mus; zoo ib yam nkaus li, Vajtswv tes hauj lwm kuj yuav tiav, thiab hom tib neeg uas Vajtswv xav muab kho kom muaj txhua yam yuav raug kho kom muaj txhua yam. Vajtswv taw qhia tib neeg mus rau sab zoo; Nws txoj sia yog cov dej muaj sia, ntsuas tsis tau thiab tsis muaj chaw kawg. Ntxwgnyoog tau muab tib neeg ua qias vuab tsuab mus txog rau ib theem; nyob rau thaum kawg, cov dej muaj sia ntawm txoj sia yuav tsim kho kom tib neeg muaj txhua yam, thiab nws yuav ua rau Ntxwgnyoog tsis muaj hnub yuav los cuam tshuam tau thiab ua tau nws tej hauj lwm li lawm. Yog li ntawd, Vajtswv yuav muaj cuab kav muab tau cov neeg no tag nrho. Txawm yog tam sim no kiag, los Ntxwgnyoog yeej tseem tsis kam lees qhov no; nws yeej tseem muab nws tus kheej coj los tawm tsam Vajtswv tas mus li, tab sis Nws yeej tsis quav ntsej nws li. Vajtswv tau hais tias, “Kuv yuav yeej tag nrho Ntxwgnyoog tej tub rog thiab tag nrho tej kev haub ntxias tsaus ntuj.” Qhov no yog tes hauj lwm uas yuav tsum ua kom tiav nyob rau hauv lub cev nqaij daim tawv, thiab nws kuj yog qhov uas ua rau muaj lub cev nqaij daim tawv tseem ceeb: qhov ntawd ces yog, yuav ua kom tiav hlo theem hauj lwm tua kom yeej Ntxwgnyoog nyob rau tiam kawg ntawd, thiab yuav ntxuav kom tag nrho txhua yam uas yog Ntxwgnyoog tug tawm pov tseg. Vajtswv qhov kev yeej Ntxwgnyoog ces yeej zam tsis dhau li! Qhov tiag, Ntxwgnyoog twb yeej swb ntev heev los lawm. Thaum txoj moo zoo tau pib nthuav tawm thoob plaws daim av ntawm tus zaj loj liab ploog—qhov ntawd ces yog, thaum Vajtswv yug los ua neeg pib Nws tes hauj lwm thiab tes hauj lwm no raug muab tso pib kom khiav mus—Ntxwgnyoog raug tua swb tag nrho, vim lub hom phiaj ntawm qhov kev yug los ua neeg ces yog los tua kom yeej Ntxwgnyoog tag nrho. Thaum uas Ntxwgnyoog pom hais tias Vajtswv rov qab rais los muaj cev nqaij daim tawv thiab pib ua Nws tes hauj lwm lawm, uas tsis muaj ib lub zog twg yuav cheem tau li, ces nws yuav yoob tag thaum pom kiag tes hauj lwm no, thiab yuav tsis tau luag tsim ib qho kev kub ntxhov dab tsi li. Thaum xub thawj mas Ntxwgnyoog xav hais tias nws, los ib yam nkaus li thiab, yeej tau txais tswv yim ntau, thiab nws thiaj li tab kaum thiab cuam tshuam Vajtswv tes hauj lwm; txawm li cas los xij, nws tsis xav hais tias ntshe Vajtswv yuav rov rais los muaj cev nqaij daim tawv dua ib zaug ntxiv li, los sis hais tias nyob rau hauv Nws tes hauj lwm, Vajtswv yuav siv Ntxwgnyoog qhov kev ntxeev siab los ua ib qho kev qhia tshwm thiab kev txiav txim rau noob neej, yog li ntawd txeeb tau kiag tib neeg thiab tua yeej kiag Ntxwgnyoog. Vajtswv ntse dua Ntxwgnyoog, thiab Nws tes hauj lwm mas tshaj nws lawm. Yog li ntawd, ib yam li Kuv twb hais dhau los lawm tias, “Tes hauj lwm uas Kuv ua mas ua los mus teb rau Ntxwgnyoog tej kev ntxias dag; nyob rau thaum kawg, Kuv yuav nthuav tawm Kuv lub hwj chim loj kawg nkaus thiab Ntxwgnyoog qhov kev tsis muaj zog li.” Vajtswv yuav ua Nws tes hauj lwm nyob rau tom hauv ntej, thaum uas Ntxwgnyoog poob qab, kom txog ntua, nyob rau thaum kawg, nws raug rhuav tshem kiag thaum kawg—nws yuav tsis paub kiag hais tias dab tsi raug nws! Nws tsuas paub qhov tseeb thaum uas nws twb raug ntsawm thiab tsoo tag lawm xwb, thiab thaum ntawd, ces nws twb tau raug hlawv hauv lub pas dej hluav taws lawm. Ua nws tseem yuav tsis ntseeg tag nrho thaum ntawd thiab los? Vim thaum ntawd ces Ntxwgnyoog yuav tsis muaj tswv yim phem coj los siv lawm!

Vajtswv tes hauj lwm nrog tib neeg mas cais tsis tau tawm ntawm tib neeg mus li, vim tib neeg yog daim phiaj ntawm tes hauj lwm no, thiab yog tib yam uas Vajtswv tsim tawm los uas muaj cuab kav yuav hais lus ua tim khawv tau rau Vajtswv nkaus xwb. Tib neeg txoj sia thiab tag nrho tib neeg tej kev ua mas muab cais tsis tau tawm ntawm Vajtswv mus, thiab tag nrho tej ntawd raug tswj los ntawm Vajtswv ob txhais tes, thiab tej zaum kuj tseem yuav hais tau hais tias tsis muaj ib tug neeg twg uas yuav nyob tau raws lawv tus kheej yam tsis muaj Vajtswv li. Tsis muaj leej twg yuav muaj cuab kav tsis lees qhov no li, vim nws yog qhov tseeb. Tag nrho tej Vajtswv ua yog ua rau tib neeg qhov txiaj ntsim nkaus xwb thiab yog ua los tawm tsam Ntxwgnyoog tej kev dag. Tag nrho txhua yam uas tib neeg yuav tsum tau yog los ntawm Vajtswv los, thiab Vajtswv yog lub hauv paus keeb cag ntawd tib neeg txoj sia. Yog li ntawd, tib neeg thiaj li yuav cia li ncaim tsis tau ntawm Vajtswv mus. Vajtswv, dhau ntawd mus, yeej ib txwm tsis npaj siab yuav ncaim tib neeg mus li. Tes hauj lwm uas Vajtswv ua ntawd yog ua rau tib neeg nkaus xwb, thiab Nws txoj kev xav mas yeej ib txwm siab zoo. Rau tib neeg, ces, Vajtswv tes hauj lwm thiab Vajtswv txoj kev xav (qhov uas yog, Vajtswv siab nyiam) yeej puav leej yog “cov zeem muag” uas tsim nyog tib neeg yuav tsum paub. Cov zeem muag zoo li ntawd kuj yog Vajtswv tej kev cawm tib neeg, thiab tes hauj lwm uas tib neeg tsis muaj peev xwm yuav ua tau. Qhov uas Vajtswv yuav kom tib neeg ua thaum Nws ua Nws tes hauj lwm, nyob rau lub sij hawm ntawd, ces hu ua “kev xyaum ua” ntawm tib neeg. Cov zeem muag yog Vajtswv Tus Kheej tes hauj lwm kiag, los sis tej ntawd yog qhov uas Nws lub siab xav tau ntawm tib neeg los sis tej hom phiaj thiab qhov tseem ceeb ntawm Nws tes hauj lwm. Cov zeem muag mas kuj hais tau hais tias yog ib qho ntawm Nws qhov kev cawm tib neeg thiab, vim qhov kev cawm tib neeg no yog Vajtswv tes hauj lwm, thiab tau muab taw qhia kiag rau tib neeg lawm, uas txhais tau hais tias nws yog tes hauj lwm uas Vajtswv ua nrog tib neeg. Tes hauj lwm no yog qhov pov thawj thiab txoj kev taug uas tib neeg los paub Vajtswv, thiab nws yog qhov tseem ceeb tshaj plaws rau tib neeg. Yog hais tias, tsis yog yuav mob siab rau qhov kev paub txog Vajtswv tes hauj lwm, hos neeg tsuas mob siab rau tej kev qhuab qhia txog tej kev ntseeg Vajtswv xwb, los sis tsuas mob siab rau tej ntsiab lus uas tsis tseem ceeb tshaj plaws li xwb, ces lawv yeej yuav tsis paub Vajtswv li, thiab, tshaj dua ntawd, yuav tsis ua raws li Vajtswv lub siab. Vajtswv tes hauj lwm mas yeej pab tau heev rau tib neeg txoj kev paub txog Vajtswv ntawd ces hu ua cov zeem muag. Cov zeem muag no yog Vajtswv tes hauj lwm, tej uas Vajtswv lub siab nyiam, thiab cov hom phiaj thiab qhov tseem ceeb ntawm Vajtswv tes hauj lwm; lawv muaj txiaj ntsim tag nrho rau tib neeg. Kev xyaum ua ces yog hais txog qhov uas tib neeg yuav tsum ua, qhov uas tej Vajtswv tsim tawm los uas ntseeg Vajtswv yuav tsum tau ua, thiab nws kuj yog tib neeg tes dej num thiab. Tej yam uas tib neeg tsim nyog yuav tsum ua mas tsis yog tej yam uas tib neeg to taub thaum xub thawj los, tab sis yog tej yam uas Vajtswv yuav tseev kom tib neeg ua nyob rau lub sij hawm thaum Nws ua Nws tes hauj lwm. Tej uas yuav tsum tau ua no mas yuav maj mam muaj tob zuj zus thiab siab zuj zus raws li thaum uas Vajtswv ua hauj lwm tuaj. Piv txwv li, nyob rau thaum Tiam Muaj Kev Cai, thiab nyob rau thaum Tiam Hmoov Hlub, tib neeg yuav tsum tau kwv tus ntoo khaub lig. Tiam Lub Nceeg Vaj mas txawv lawm: Tej uas Vajtswv yuav tseev kom tib neeg ua ntawd mas siab tshaj li tej nyob rau thaum Tiam Muaj Kev Cai thiab Tiam Hmoov Hlub. Thaum uas cov zeem muag raug nce siab tuaj, tej yam uas tib neeg yuav tsum tau ua ntawd kuj nce siab tuaj thiab, thiab rais los pom meej zog thiab zoo li tseeb zog tuaj. Zoo ib yam nkaus li ntawd, cov zeem muag kuj rais los ua qhov muaj tseeb zog thiab. Cov zeem muag tseeb uas muaj ntau no mas kuj tsis yog pab tau zoo rau tib neeg qhov kev mloog Vajtswv lus nkaus xwb, tab sis, tshaj qhov ntawd, kuj pab tau zoo rau lawv qhov kev paub Vajtswv thiab.

Muab piv rau tej tiam tag los, ces Vajtswv tes hauj lwm nyob rau Tiam Lub Nceeg Vaj mas muaj tseeb dua, ua ncaj qha rau tib neeg lub ntsiab tseeb thiab tej kev hloov hauv lawv tus yam ntxwv, thiab muaj cuab kav hais lus tim khawv dua rau Vajtswv Tus Kheej kiag mus rau cov uas ntseeg Nws. Muab ua lwm yam lus hais, ces nyob rau Tiam Lub Nceeg Vaj, thaum Nws ua hauj lwm, Vajtswv qhia Nws Tus Kheej rau tib neeg pom ntau rau txhua lub sij hawm dua yav dhau los lawm, ces txhais tau hais tias cov zeem muag uas tib neeg tsim nyog yuav tsum paub ntawd siab dua cov nyob rau tej tiam dhau los lawm. Vim Vajtswv tes hauj lwm nrog tib neeg ntawd tau nkag mus rau qhov chaw uas tsis tau muaj dua dhau los, cov zeem muag uas tib neeg paub nyob rau Tiam Lub Nceeg Vaj ntawd yeej siab tshaj tag nrho thoob plaws hauv Vajtswv tes hauj lwm cawm tib neeg ntawd. Vajtswv tes hauj lwm tau nkag mus rau qhov chaw uas tsis tau muaj dua dhau los li, thiab yog li ntawd cov zeem muag uas tib neeg yuav tau paub ntawd tau rais los ua cov zeem muag siab tshaj plaws li, thiab qhov kev xyaum ua uas tshwm sim ntawm tib neeg ntawd kuj siab dua tej uas nyob rau txhua tiam dhau los lawm thiab, vim qhov kev xyaum ua ntawm tib neeg hloov raws tej kauj ruam ntawm cov zeem muag, thiab qhov kev ua kom zoo tiav log ntawm cov zeem muag ntawd kuj ntaus cim rau qhov kev ua kom zoo tiav log ntawm tej yam uas tib neeg yuav tsum tau ua ntawd thiab. Thaum uas Vajtswv qhov kev cawm tib neeg los nres kiag lawm, ces tib neeg qhov kev xyaum ua los yeej tsum kiag li lawm thiab, thiab yog tsis muaj Vajtswv tes hauj lwm, tib neeg yuav tsis muaj lwm txoj kev xaiv tsuas yog khaws tej kev qhuab qhia yav tag los cia xwb, tsis li ntawd ces yuav tsis muaj ib qho chaw rau lawv tig mus rau li. Yog tsis muaj cov zeem muag tshiab, yuav tsis muaj tej kev xyaum ua tshiab rau tib neeg; yog tsis muaj cov zeem muag kom txhij kiag, yuav tsis muaj kev xyaum ua kom zoo tiav log rau tib neeg li; yog tsis muaj cov zeem muag siab dua, ces yeej tsis muaj tej kev xyaum ua siab zog rau tib neeg li. Tib neeg txoj kev xyaum ua ces hloov raws li Vajtswv tej hneev taw, thiab, zoo ib yam nkaus li ntawd, tib neeg tej kev paub thiab kev ntsib kev pom kuj hloov mus raws li Vajtswv tes hauj lwm thiab. Tsis hais tib neeg yuav muaj peev xwm npaum li cas li, nws yeej tseem cais tsis tau tawm ntawm Vajtswv mus li, thiab yog Vajtswv tsum tsis ua hauj lwm rau ib pliag ntshis xwb, tib neeg yuav cia li tuag tam sim ntawd los ntawm Nws tej kev npau taws. Tib neeg tsis muaj ib yam dab tsi los khav li, vim tsis hais tib neeg txoj kev txawj ntse hnub no yuav muaj siab npaum li cas, tsis hais lawv qhov kev ntsib kev pom yuav tob npaum li cas li, lawv yeej cais tsis tau tawm ntawm Vajtswv tes hauj lwm mus li—vim tib neeg txoj kev xyaum ua, thiab qhov uas lawv nrhiav nyob rau hauv lawv qhov kev ntseeg Vajtswv, yeej muab cais tawm tsis tau ntawm cov zeem muag mus li. Nyob rau hauv txhua qhov kev piv txwv txog Vajtswv tes hauj lwm, nws yeej muaj cov zeem muag uas tib neeg tsim nyog paub, thiab, tom qab tej no, yeej muaj tej yam uas tib neeg yuav tsum tau ua uas yeej haum rau lawv. Yog tsis muaj cov zeem muag no ua lub hauv paus keeb cag, ces tib neeg yuav tsis muaj peev xwm xyaum ua tau, los sis tib neeg yuav tsis muaj cuab kav ntseeg Vajtswv yam khov kho tau li. Yog tib neeg tsis paub Vajtswv thiab tsis to taub qhov Vajtswv lub siab nyiam, ces tag nrho txhua yam uas tib neeg ua ces pov tseg dawb xwb, thiab yuav tsis muaj cuab kav tau txais kev pom zoo los ntawm Vajtswv li. Tsis hais tib neeg yuav txawj ntse npaum li cas li, nws yeej tseem cais tsis tau tawm ntawm Vajtswv tes hauj lwm thiab Vajtswv txoj kev coj qhia mus li. Tsis hais tej yam uas tib neeg ua ntawd yuav zoo npaum li cas li los sis nws yuav ua ntau npaum li cas li, tej ntawd yeej tseem hloov tsis tau Vajtswv tes hauj lwm li. Thiab yog li ntawd, yeej tsis muaj ib zaug li uas yuav muab tib neeg qhov kev xyaum ua ntawd cais tawm tau ntawm cov zeem muag mus li. Cov uas tsis txais yuav cov zeem muag tshiab ces yeej tsis muaj kev xyaum ua tshiab li. Lawv tej kev xyaum ua yeej tsis muaj dab tsi cuam tshuam txog qhov tseeb li vim lawv ua raws tej kev qhuab qhia thiab ua raws tej kev cai uas twb tuag lawm xwb; lawv yeej tsis muaj cov zeem muag tshiab li, thiab qhov uas tau los, ces lawv yeej tsis muab ib yam dab tsi ntawm tiam tshiab coj los mus xyaum ua li. Lawv tau plam cov zeem muag lawm, thiab ua li ntawd ces lawv kuj plam tes hauj lwm ntawm tus Vajntsujplig Dawb Huv lawm, thiab lawv tau plam qhov tseeb lawm. Cov uas tsis muaj qhov tseeb ces yog caj hlab ceg ncau rau tej kev tsis muaj qab hau xwb, lawv yog qhov uas Ntxwgnyoog tshwm sim los muaj lub cev xwb. Tsis hais ib tug neeg twg yuav yog hom neeg twg li, lawv yeej tsis muaj cuab kav yuav nyob tau yam tsis muaj cov zeem muag ntawm Vajtswv tes hauj lwm, thiab lawv tsis muaj cuab kav yuav ua kom plam tus Vajntsujplig Dawb Huv li; thaum uas ib tug neeg plam kiag cov zeem muag lawm, ces nws yeej cia li nqis kiag mus rau hauv Ntuj Tawg thiab nyob nrog kev tsaus ntuj lawm xwb. Cov neeg tsis muaj cov zeem muag yog cov uas lam caum Vajtswv yam niag ruam ntsuav xwb, lawv yog cov uas tsis muaj tus Vajntsujplig Dawb Huv tes hauj lwm lawm, thiab lawv ua neej nyob rau hauv dab teb xwb. Cov neeg zoo li ntawd tsis nrhiav qhov tseeb, tab sis tsuas lam hais Vajtswv lub npe kom neeg hnov xwb. Cov uas tsis paub txog tus Vajntsujplig Dawb Huv tes hauj lwm, cov uas tsis paub tus Vajtswv uas yug los ua neeg, cov uas tsis paub peb theem ntawm tes hauj lwm nyob rau tag nrho Vajtswv qhov kev cawm tib neeg—lawv tsis paub cov zeem muag, thiab yog li ntawd thiaj tsis muaj qhov tseeb. Thiab tsis yog tag nrho cov uas tsis muaj qhov tseeb ntawd yog cov ua phem los? Cov uas txaus siab hlo muab qhov tseeb coj los xyaum ua, cov uas txaus siab hlo nrhiav ib qho kev paub txog Vajtswv, thiab cov uas yeej koom tes nrog Vajtswv tiag ces yog cov neeg uas muaj cov zeem muag ua lub hauv paus keeb cag. Lawv tau txais kev pom zoo los ntawm Vajtswv vim lawv koom tes nrog Vajtswv, thiab qhov kev koom tes no yog qhov uas tsim nyog tib neeg muab coj los xyaum ua kiag.

Nyob rau hauv cov zeem muag mas muaj ntau txoj kev xyaum ua. Tej uas yuav kom tib neeg ua tiag ntawd los yeej muaj nyob rau hauv cov zeem muag ntawd, ib yam nkaus li Vajtswv tes hauj lwm uas tib neeg tsim nyog paub txog. Nyob rau yav tag dhau los, thaum muaj ib qho kev sib ntsauv tshwj xeeb los sis qhov kev sib ntsauv loj uas npaj muaj nyob rau txhua txhia qhov chaw, tsuas muaj ib yam ntawm txoj kev xyaum ua ntawd xwb thiaj li muab coj los hais tawm. Qhov kev xyaum ua li ntawd mas yog qhov uas yuav muab coj los siv nyob rau thaum Tiam Hmoov Hlub, thiab yuav luag tsis muaj ib qho dab tsi cuam tshuam txog kev paub Vajtswv, vim lub zeem muag thaum Tiam Hmoov Hlub mas tsuas yog lub zeem muag ntawm Yexus qhov kev raug ntsia rau saum tus ntoo khaub lig xwb, thiab yeej tsis muaj cov zeem muag loj tshaj ntawd li. Tib neeg tsuas tsim nyog paub txog tes hauj lwm ntawm Nws txoj kev cawm dim rau tib neeg los ntawm qhov kev raug ntsia rau saum tus ntoo khaub lig xwb, thiab yog li ntawd thaum Tiam Hmoov Hlub thiaj tsis muaj lwm cov zeem muag rau tib neeg paub lawm. Nyob rau qhov no, tib neeg thiaj li tsuas muaj kev paub me me txog Vajtswv xwb, thiab dhau ntawm qhov kev paub txog Yexus txoj kev hlub thiab kev khuv leej lawm, tsuas muaj ob peb yam nyuag yooj yooj yim thiab txaus tu siab rau lawv coj los xyaum ua xwb, tej nyuag uas txawv deb ntawm hnub no. Nyob rau yav tag los, tsis hais lawv tej kev koom txoos yuav zoo li cas li, tib neeg yeej tsis muaj cuab kav yuav piav tau txog tej kev paub tiag txog Vajtswv tes hauj lwm li, haj yam tsis tas yuav hais txog qhov uas ib tug neeg twg muaj cuab kav yuav hais tau meej meej txog hais tias qhov twg yog txoj kev zoo tshaj rau tib neeg los xyaum ua li. Tib neeg tsuas ntxiv qee yam ntsiab lus yooj yooj yim rau lub tseem ntsiab hauv paus ntawm kev uv thiab kev ua siab ntev xwb; nws yeej tsis muaj dab tsi hloov nyob rau ntawm lub ntsiab tseeb ntawm lawv qhov kev xyaum ua li, vim nyob rau tib tiam ntawd Vajtswv tsis ua tej yam hauj lwm tshiab, thiab tib qho Nws yuav tseev kom tib neeg ua ces yog kev uv thiab kev ua siab ntev, los sis kev kwv tus ntoo khaub lig xwb. Dhau ntawm tej kev ua li no, ces tsis muaj lwm cov zeem muag uas siab tshaj li qhov Yexus raug ntsia rau saum tus ntoo khaub lig lawm. Nyob rau yav tag los, yeej tsis muaj qhov hais txog lwm cov zeem muag li vim Vajtswv tsis tau ua hauj lwm ntau, thiab vim Nws tsuas hais kom tib neeg ua qee yam tsawg tsawg xwb. Nyob rau qhov no, tsis hais tib neeg yuav ua dab tsi li, lawv yeej tsis muaj cuab kav yuav hla dhau tej ciam ntawd li, tej ciam uas tsuas muaj ob peb yam nyuag ntiav ntiav kom tib neeg coj mus xyaum ua xwb. Hnub no Kuv hais txog lwm cov zeem muag vim hnub no, yuav tsum ua kom tiav hauj lwm ntau dua, hauj lwm uas ntau npaug tshaj cov thaum Tiam Muaj Kev Cai thiab Tiam Hmoov Hlub. Qhov uas yuav kom tib neeg ua, ib yam nkaus thiab, mas ntau npaug tshaj tej uas nyob rau yav tag los lawm. Yog tib neeg tsis muaj peev xwm paub txog tes hauj lwm no, ces nws yuav tsis muaj dab tsi tseem ceeb ntau li; nws yuav hais tau hais tias tib neeg paub tes hauj lwm ntawd nyuab heev li yog lawv tsis mob siab siv tag nrho lub sij hawm ntawm lawv txoj sia los mus rau qhov ntawd. Nyob rau hauv kev kov yeej, yog tsuas tham txog txoj kev xyaum ua xwb ces yeej yuav ua rau qhov kev kov yeej ntawd tsis tshwm sim li. Lam tham txog cov zeem muag, uas tsis hais kom tib neeg ua dab tsi li, ces yuav ua rau kev kov yeej tib neeg ntawd tsis tshwm sim muaj tau hlo li. Lam tham txog cov zeem muag, yam tsis hais kom tib neeg ua dab tsi li, ces yuav ua rau kev kov yeej tib neeg tsis muaj hnub tshwm sim tuaj tib yam nkaus li thiab. Yog hais tias tsis tham txog dab tsi li tab sis tsuas tham txog txoj kev xyaum ua nkaus xwb, ces yeej yuav tsis muaj cuab kav nkaug tau tib neeg qhov uas tsis khov los yog tsis muaj zog, los sis ua kom tib neeg qhov kev xav phem ploj mus, thiab yuav tsis muaj hnub uas yuav kov yeej tib neeg hlo li. Cov zeem muag yog qhov cuab yeej tseem ceeb ntawm kev kov yeej tib neeg, tab sis yog tsis muaj kev xyaum ua los ntawm cov zeem muag, ces tib neeg yuav tsis muaj kev taug, haj yam tsis muaj chaw nkag mus li. Qhov no yog qhov tseem ntsiab ntawm Vajtswv tes hauj lwm txij thaum pib los rau thaum xaus: Nyob rau hauv cov zeem muag mas muaj tej uas yuav muab coj los xyaum ua tau, thiab yeej muaj cov zeem muag ntxiv rau kev xyaum ua. Qhov uas yuav hloov tau ntau npaum li cas nyob rau hauv tib neeg lub neej thiab lawv tus moj yam ntawd mas nyob ntawm tej qho hloov nyob hauv cov zeem muag ntawd xwb. Yog tib neeg tsuas siv nws tus kheej lub zog xwb, ces yeej yuav tsis muaj hnub uas lawv yuav hloov tau ntau li. Cov zeem muag ntawd hais txog tes hauj lwm ntawm Vajtswv Tus Kheej thiab Vajtswv qhov kev cawm tib neeg. Kev xyaum ua mas yog hais txog txoj kev uas neeg xyaum, thiab hais txog txoj kev uas muaj tib neeg nyob; nyob rau hauv tag nrho Vajtswv tej kev cawm tib neeg, qhov kev sib txuas ntawm cov zeem muag thiab kev xyaum ua ces yog qhov kev sib raug zoo ntawm Vajtswv thiab tib neeg. Yog muab cov zeem muag tshem lawm, los sis tsuas yog tham txog cov zeem muag xwb tab sis muab kev xyaum ua rho pov tseg tag nrho lawm, ces qhov ntawd yuav muab xam tsis tau hais tias yog Vajtswv txoj kev cawm tib neeg, haj yam hais tsis tau hais tias Vajtswv tes hauj lwm yog ua rau tib neeg; nyob rau qhov no, tsis yog tib neeg tes dej num yuav raug tshem tawm xwb, tab sis nws kuj yuav yog ib qho kev tsis txais yuav lub hom phiaj ntawm Vajtswv tes hauj lwm thiab. Yog hais tias, txij thaum pib txog thaum xaus, tib neeg tsuas raug hais kom xyaum ua, yam tsis muaj Vajtswv tes hauj lwm cuam tshuam rau hauv, thiab, tshaj qhov ntawd, yog hais tias tib neeg tsis raug hais kom yuav tsum paub txog Vajtswv tes hauj lwm, ces tes hauj lwm ntawd haj yam yuav hu tsis tau hais tias yog Vajtswv qhov kev cawm tib neeg. Yog tib neeg tsis paub Vajtswv, thiab tsis paub txog qhov Vajtswv lub siab nyiam, thiab lam tau lam xyaum ua tej kev pom tsis meej thiab tsis muaj tiag, nws yuav ua tsis tau ib tug tsim tawm los uas muaj txhua yam puv npo. Thiab yog li ntawd, ob yam no mas puav leej tseem ceeb tag nrho. Yog hais tias tsuas muaj Vajtswv tes hauj lwm nkaus xwb, ces hais tau hais tias, yog tsuas muaj cov zeem muag nkaus xwb thiab yog tsis muaj kev koom tes los sis kev xyaum ua los ntawm tib neeg li, ces tej ntawd yeej hu tsis tau hais tias yog Vajtswv txoj kev cawm tib neeg li. Yog tsuas muaj kev xyaum ua thiab kev nkag los ntawm tib neeg nkaus xwb, ces tsis hais txoj kev tib neeg nkag mus rau ntawd txawm yuav nyob siab npaum cas los xij, qhov no, ib yam nkaus li thiab, yeej siv tsis tau. Qhov tib neeg nkag rau ntawd mas yuav tsum maj mam hloov ib kauj ruam zuj zus nrog rau cov hauj lwm thiab cov zeem muag; nws yuav hloov tsis tau raws siab nyiam. Qhov tseem ntsiab ntawm tib neeg txoj kev xyaum ua mas tsis yog tau dawb thiab tsis yog yuav tsis muaj kev txwv dab tsi li tab sis yeej raug teeb nyob rau hauv tej txoj ciam tag lawm. Tej tseem ntsiab ntawd hloov nyob rau hauv tej kauj ruam nrog cov zeem muag ntawm tes hauj lwm. Yog li ntawd, Vajtswv qhov kev cawm tib neeg thaum kawg thiaj li los xaus rau Vajtswv tes hauj lwm thiab tib neeg qhov kev xyaum ua.

Tes hauj lwm cawm tib neeg mas tsuas muaj vim yog tib neeg, uas txhais tau hais tias nws tsuas tshwm sim muaj vim yog muaj tib neeg xwb. Yeej tsis muaj kev cawm dim ua ntej tib neeg li, los sis nyob rau thaum chiv keeb, thaum lub ntuj thiab daim av thiab tag nrho txhua yam raug tsim tawm los. Yog hais tias, nyob rau tag nrho hauv Vajtswv tes hauj lwm, tsis muaj tej kev xyuam ua uas muaj txiaj ntsim rau tib neeg, ces hais tau hais tias, yog Vajtswv tsis tseev kom muaj tej yam uas kom yuav tsum tau ua kom haum rau cov tib neeg uas qias vuab tsuab (yog hais tias, nyob rau hauv tes hauj lwm uas Vajtswv ua, tsis muaj tej kev taug kom zoo rau tib neeg xyaum ua), ces tes hauj lwm no hu tsis tau hais tias yog Vajtswv qhov kev cawm tib neeg. Yog hais tias tag nrho Vajtswv tes hauj lwm tsuas yog qhia cov tib neeg qias vuab tsuab kom lawv paub xyaum ua, thiab Vajtswv tsis tau ua ib yam dej num dab tsi li, thiab tsis tau siv Nws ib qho hwj huaj uas loj tsis muaj chaw kawg los sis tswv yim li, ces tsis hais qhov uas Vajtswv yuav tseev kom tib neeg ua ntawd txawm yuav siab npaum li cas li, tsis hais Vajtswv txawm yuav nrog tib neeg nyob ntev npaum li cas li, los tib neeg yeej tsis paub ib qho dab tsi txog Vajtswv tus moj yam li; yog qhov ntawd tsuas yog li xwb, ces tej hauj lwm zoo li no haj yam tsis tsim nyog hu ua Vajtswv txoj kev cawm tib neeg. Muab hais yooj yooj yim, ces Vajtswv txoj kev cawm tib neeg yog tes hauj lwm uas Vajtswv ua, thiab tag nrho cov hauj lwm uas tag nrho cov neeg Vajtswv muab tau ntawd ua raws li Vajtswv txoj kev coj kev qhia. Tes hauj lwm ntawd ces muab hais luv luv ces yog Vajtswv qhov kev cawm tib neeg. Muab ua lwm yam lus hais, ces Vajtswv tes hauj lwm nrog tib neeg, nrog rau qhov kev koom tes nrog Nws ntawm cov uas caum Nws ces muab sau ua ke kiag ces hu ua kev cawm tib neeg. Ntawm no, Vajtswv tes hauj lwm ces yog hu ua cov zeem muag, thiab qhov kev koom tes ntawm tib neeg ces yog hu ua kev xyaum ua. Yog Vajtswv tes hauj lwm siab zog (qhov ntawd yog, cov zeem muag siab zog), ces Vajtswv tus moj yam haj yam muab ua kom yooj yim rau tib neeg, ces nws haj yam tsis haum nrog rau tib neeg tej kev xav phem, thiab qhov kev xyaum ua thiab kev koom tes ntawm tib neeg los yuav tau muaj kom siab zog thiab. Yog tej uas yuav kom tib neeg ua ntawd siab zog, ces Vajtswv tes hauj lwm haj yam yuav tsis haum nrog rau tib neeg tej kev xav phem, ua ib qho tshwm sim los ntawm kev sim siab rau tib neeg, thiab tej hom phiaj uas tau teeb tseg kom lawv yuav tsum ua kom tau txog ntawd, kuj haj yam siab dua tuaj thiab. Thaum tes hauj lwm no xaus lawm, tag nrho cov zeem muag ces yuav raug ua tiav hlo, thiab qhov uas yuav kom tib neeg yuav tsum tau muab coj los xyaum ua ntawd kuj yuav txog qib siab tshaj plaws ntawm txoj kev zoo tiav log lawm thiab. Qhov no kuj yog lub sij hawm uas txhua tus raug muab faib raws li lawv hom, vim tej uas tib neeg yuav tsum tau paub txog ntawd kuj yuav raug muab coj los qhia rau lawv thiab. Yog li ntawd, thaum cov zeem muag mus txog qhov siab tshaj plaws lawm, ces tes hauj lwm kuj yuav mus txog qhov xaus raws nkaus li ntawd, thiab tib neeg qhov kev xyaum ua ntawd kuj yuav mus txog qhov siab tshaj plaws thiab. Tib neeg qhov kev xyaum ua ces nyob raws nraim li Vajtswv tes hauj lwm, thiab Vajtswv qhov kev cawm tib neeg ces tsuas muab nthuav tawm tau tag nrho vim tib neeg qhov kev xyaum ua thiab kev koom tes. Tib neeg yog qhov khoom rau neeg saib ntawm Vajtswv tes hauj lwm, thiab daim phiaj ntawm tes hauj lwm ntawm tag nrho Vajtswv qhov kev cawm tib neeg. Yog Vajtswv ua hauj lwm ib leeg xwb, uas tsis muaj tib neeg qhov kev koom tes li, ces yuav tsis muaj ib yam dab tsi uas yuav siv ua tau yam khov ua ib thooj tawm los ntawm tag nrho Nws tes hauj lwm, thiab ces yuav tsis muaj ib qho dab tsi tseem ceeb rau Vajtswv qhov kev cawm tib neeg li. Dhau ntawm Vajtswv tes hauj lwm lawm, tsuas yog Vajtswv xaiv tej daim phiaj kom haum coj los nthuav tawm kom pom txog Nws tes hauj lwm thiab ua pov thawj qhia txog nws lub hwj huaj uas loj tsis muaj chaw kawg thiab lub tswv yim xwb mas Vajtswv thiaj li yuav ua tiav hlo lub hom phiaj ntawm Nws qhov kev cawm tib neeg, thiab ua tiav hlo lub hom phiaj uas siv tag nrho tes hauj lwm no coj los tua yeej Ntxwgnyoog. Yog li ntawd, tib neeg yog qhov tseem ceeb heev ntawm Vajtswv qhov kev cawm tib neeg, thiab tib neeg yog tib tug uas yuav muaj cuab kav ua tau kom Vajtswv qhov kev cawm tib neeg ntawd tawg paj txi txiv thiab ua tau lub hom phiaj thaum kawg kom tiav hlo xwb; yog dhau ntawm tib neeg lawm, yuav tsis muaj ib hom tsiaj muaj sia twg uas yuav ua tau tes dej num ntawd. Yog yuav kom tib neeg ua tau qhov khov ua ib thooj tseeb ntawm Vajtswv tes hauj lwm cawm tib neeg tiag, ces qhov kev tsis mloog lus ntawm cov tib neeg qias vuab tsuab ntawd yuav tsum tau muab tso pov tseg tag nrho. Qhov no mas yuav tsum tau muab tej kev xyaum ua kom haum rau tej lub caij nyoog sib txawv ntawd rau tib neeg, thiab Vajtswv yuav tsum tau ua tes hauj lwm kom dhos nkaus tej ntawd nrog rau tib neeg. Tsuas yog tib txog hau kev no xwb mas thaum kawg thiaj li yuav muab tau ib pab neeg uas yog qhov khov ua ib thooj tawm los ntawm Vajtswv tes hauj lwm cawm tib neeg ntawd. Vajtswv tes hauj lwm nrog tib neeg mas ua tsis tau lus tim khawv rau Vajtswv Tus Kheej los ntawm Vajtswv tes hauj lwm nkaus xwb; yuav kom ua tau, mas tej lus tim khawv ntawd mas yuav tsum muaj cov tib neeg uas muaj sia nyob uas haum rau Nws tes hauj lwm. Vajtswv yuav xub ua hauj lwm rau ntawm cov neeg no, uas yog cov uas Nws tes hauj lwm yuav raug nthuav tawm kom pom, thiab yog li ntawd tej lus tim khawv ntawm Nws lub siab nyiam ntawd yuav tshwm sim nyob rau tej uas raug tsim tawm los ntawd, thiab nyob rau qhov no, Vajtswv thiaj li yuav ua tiav tej hom phiaj ntawm Nws tes hauj lwm. Vajtswv tsis ua hauj lwm ib leeg los mus tua kom yeej Ntxwgnyoog vim Nws yuav rov hais tsis tau lus tim khawv rau Nws Tus Kheej rau tag nrho tej uas tsim tawm los. Yog Nws ua li ntawd, nws yuav hais tsis tau kom tib neeg ntseeg tiag, yog li ntawd Vajtswv yuav tsum ua hauj lwm rau hauv tib neeg es thiaj li yuav kov yeej lawv, thiab tsuas yog thaum ntawd nkaus xwb mas Nws thiaj li yuav tau lus tim khawv ntawm tag nrho tej uas tsim tawm los ntawd. Yog hais tias tsuas muaj Vajtswv tib leeg ua hauj lwm nkaus xwb, yam tsis muaj kev koom tes los ntawm tib neeg li, los sis yog hais tias tib neeg tsis raug hais kom yuav tsum koom tes li, ces tib neeg yeej yuav tsis muaj hnub paub Vajtswv tus moj yam li, thiab yuav tsis paub txog Vajtswv lub siab nyiam mus tag ib txhis li; ces Vajtswv tes hauj lwm yuav hu tsis tau hais tias yog tes hauj lwm ntawm Vajtswv qhov kev cawm tib neeg. Yog hais tias tsuas yog tib neeg xwb thiaj siv zog, thiab nrhiav, thiab ua hauj lwm hnyav, yam tsis muaj kev to taub txog Vajtswv tes hauj lwm, ces tib neeg tsuas yog lam ua dag xwb. Yog tsis muaj tes hauj lwm ntawm tus Vajntsujplig Dawb Huv, ces tej tib neeg ua ces yog Ntxwgnyoog li xwb, lawv yog neeg ntxeev siab thiab neeg ua phem; Ntxwgnyoog ces tshwm nyob rau hauv tag nrho tej uas cov tib neeg qias vuab tsuab ua, thiab tsis muaj ib yam dab tsi uas yuav haum nrog Vajtswv li, thiab tag nrho tej tib neeg ua ces yog Ntxwgnyoog qhov kev tshwm sim nkaus xwb. Tsis muaj ib yam hauv tag nrho tej uas tau hais los no uas yuav yog hais txog cov zeem muag thiab kev xyaum ua li. Nyob rau ntawm lub hauv paus keeb cag ntawm cov zeem muag, tib neeg nrhiav tau kev xyaum ua thiab txoj kev mloog lus, es nws thiaj li muab nws tej kev xav phem pov tseg thiab tau tej yam uas nws yeej tsis tau muaj dua yav tag los. Vajtswv yuav tseev kom tib neeg koom tes nrog Nws, kom tib neeg yuav tsum nyoo ua tag nrho tej uas Nws kom ua, thiab tib neeg thov kom pom tes hauj lwm uas Vajtswv Tus Kheej ua kiag, kom tau ntsib tau pom kiag Vajtswv lub hwj chim loj kawg nkaus, thiab kom paub Vajtswv tus moj yam. Tej no, muab xaus ua qhov luv luv, ces yog Vajtswv qhov kev cawm tib neeg. Vajtswv qhov kev koom nrog tib neeg ces yog qhov kev cawm tib neeg, thiab nws yog qhov kev cawm tib neeg uas zoo tshaj plaws li.

Qhov uas hais txog cov zeem muag ces ua ntej tshaj plaws yog hais txog tes hauj lwm ntawm Vajtswv Tus Kheej, thiab qhov uas hais txog kev xyaum ua ces tib neeg yog cov ua thiab tsis muaj dab tsi cuam tshuam txog Vajtswv hlo li. Tes hauj lwm ntawm Vajtswv ces Vajtswv Tus Kheej yog tus ua kiag, thiab tib neeg qhov kev xyaum ua ces tib neeg tus kheej yog tus ua kiag. Yam uas yuav tsum yog Vajtswv Tus Kheej ua kiag ces tib neeg tsis tas ua li, thiab yam uas yuav tsum yog tib neeg xyaum ua kiag ces tsis cuam tshuam txog Vajtswv li. Vajtswv tes hauj lwm ces yog Nws Tus Kheej tes hauj lwm qhuab qhia thiab tsis muaj dab tsi cuam tshuam txog tib neeg. Tes hauj lwm no tib neeg tsis tas ua li, thiab, dhau ntxiv mus, tib neeg yuav tsis muaj cuab kav ua tes hauj lwm uas Vajtswv yuav tsum ua ntawd. Qhov uas tib neeg yuav tsum tau xyaum ua ces yuav tsum yog tib neeg ua kom tiav hlo xwb, tsis hais yuav yog qhov kom nws muab nws txoj sia tuag tam kiag, los sis qhov uas muab nws xa kiag mus cob rau Ntxwgnyoog mus hais lus tim khawv—tag nrho tej no mas yuav tsum yog tib neeg ua kom tiav hlo xwb. Vajtswv Tus Kheej kiag ces yuav ua kom tes hauj lwm uas Nws tsim nyog ua ntawd tiav hlo, thiab tej uas tib neeg tsim nyog ua ntawd yuav tsum muab qhia rau tib neeg, thiab cov hauj lwm seem ntxiv ntawd ces tso rau tib neeg ua. Vajtswv tsis ua tej hauj lwm ntxiv ntawd. Nws tsuas ua tes hauj lwm uas nyob rau hauv Nws tes hauj lwm qhuab qhia xwb, thiab tsuas yog qhia kev rau tib neeg, thiab tsuas ua tes hauj lwm qhib txoj kev, thiab tsis ua tes hauj lwm pua txoj kev; qhov no tag nrho sawv daws yuav tsum to taub. Muab qhov tseeb coj los xyaum ua ces txhais tau hais tias muab Vajtswv txoj lus coj los xyaum ua, thiab tag nrho qhov no yog tib neeg tes dej num, ces yog tej uas tsim nyog tib neeg yuav tsum tau ua, thiab tsis muaj ib qho dab tsi cuam tshuam txog Vajtswv li. Yog tib neeg yuav tseev kom Vajtswv yuav tsum raug kev tsim txom thiab raug lim tawm dua nyob rau hauv qhov tseeb, ib yam nkaus li tib neeg thiab, ces yog tib neeg tsis mloog lus. Vajtswv tes hauj lwm yog ua Nws tes hauj lwm qhuab qhia xwb, thiab tib neeg tes dej num ces yog ua raws tag nrho li Vajtswv tej kev coj qhia, yam tsis muaj kev tawm tsam li. Qhov uas tib neeg yuav tsum ua kom tau ces nws yuav tsum tau ua kom tiav hlo, tsis hais Vajtswv txawm yuav ua hauj lwm los sis nyob li cas li. Tsuas yog Vajtswv Tus Kheej nkaus xwb mas thiaj li muaj cuab kav kom tib neeg ua li ub li no kom tau xwb, muab hais ces, tsuas yog Vajtswv Tus Kheej thiaj li tsim nyog hais kom tib neeg yuav tsum ua yam ub yam no xwb. Tib neeg yuav tsis muaj kev xaiv dab tsi thiab yuav tsum tsis txhob ua dab tsi tsuas yog nyoo zwm kiag rau thiab xyaum ua nkaus xwb; qhov no yog qhov kev xav uas tib neeg tsim nyog yuav tsum muaj. Thaum uas tes hauj lwm uas tsim nyog rau Vajtswv Tus Kheej ua ntawd raug ua tiav hlo lawm, tib neeg yuav tsum tau ntsib tau pom nws, ib kauj ruam zuj zus. Yog hais tias, nyob rau thaum kawg, thaum uas tag nrho Vajtswv tej kev cawm tib neeg ntawd raug ua tiav hlo lawm, es tib neeg tseem ua tej uas Vajtswv kom lawv ua ntawd tsis tau tiav, ces tib neeg yuav tsum raug rau txim. Yog tib neeg ua tsis tiav tej uas Vajtswv yuav tseev kom lawv ua, ces qhov no yog tim tib neeg txoj kev tsis mloog lus xwb; nws tsis tau txhais hais tias Vajtswv ua Nws tes hauj lwm tsis tij lim txaus. Tag nrho cov uas tsis muaj cuab kav muab Vajtswv cov lus coj los xyaum ua, cov uas ua tej uas Vajtswv yuav tseev kom ua ntawd tsis tiav, thiab cov uas tsis muaj cuab kav muab lawv txoj kev ua siab ncaj rau thiab ua lawv tes dej num kom tiav hlo ces yuav raug rau txim tag nrho. Hnub no, tej uas nej yuav tsum tau ua kom tiav hlo ntawd tsis yog lus txib ntxiv, tab sis yog tib neeg tes dej num, thiab yog tej uas txhua tus neeg yuav tsum tau ua. Yog nej tsis muaj cuab kav ua nej tes dej num, los sis ua kom zoo, ces tsis yog nej nrhiav teeb meem rau nej tus kheej xwb los? Tsis yog nej tham kev tuag xwb los? Ua li cas nej tseem ho xav tias yuav muaj lub neej pem suab thiab muaj lub cib fim thiab mas? Vajtswv tes hauj lwm yog ua rau tib neeg, thiab tib neeg txoj kev koom tes yog muab rau Vajtswv qhov kev cawm tib neeg. Tom qab uas Vajtswv tau ua txhua yam li qhov uas Nws tsim nyog ua lawm, tib neeg yuav tsum tau muaj kev xyaum ua kom ruaj nrees, thiab koom tes nrog Vajtswv. Nyob rau hauv Vajtswv tes hauj lwm, tib neeg yuav tsum txhob txuag zog li, yuav tsum muab lawv txoj kev ua siab ncaj rau, thiab yuav tsum tsis txhob muaj tej kev xav phem ntau, los sis zaum twj ywm thiab tos tuag xwb. Vajtswv muaj cuab kav muab Nws Tus Kheej theej tib neeg lub txhoj, es vim li cas tib neeg ho tsis kam muab lawv qhov kev ua siab ncaj rau Vajtswv? Vajtswv tsuas muaj ib lub siab thiab ntsws rau tib neeg nkaus xwb, es vim li cas tib neeg thiaj tsis kam muab ib qho kev koom tes me me li? Vajtswv ua hauj lwm rau tib neeg, es vim li cas tib neeg ho tsis ua lawv tes dej num ib txhia rau Vajtswv qhov kev cawm tib neeg? Vajtswv tes hauj lwm twb ua los deb npaum li no lawm, tab sis tseem muaj qhov hais tias nej pom tab sis tseem tsis ua, nej hnov tab sis tseem tsis txav thiab. Ua cov neeg zoo li ntawd tsis yog tej daim phiaj ntawm kev raug txim thiab los? Vajtswv twb muab txhua yam ntawm Nws tag nrho rau tib neeg lawm, es vim li cas, hnub no, tib neeg ho tsis muaj peev xwm yuav rau siab ntso ua lawv tes dej num? Rau Vajtswv, ces Nws tes hauj lwm yog qhov tseem ceeb tshaj rau Nws, thiab Nws tes hauj lwm cawm tib neeg yog qhov tseem ceeb tshaj plaws. Rau tib neeg, ces muab Vajtswv txoj lus coj los xyaum ua thiab ua kom tau tej uas Vajtswv kom ua ces yog qhov tseem ceeb tshaj plaws. Qhov no nej txhua tus yuav tsum to taub. Cov lus hais rau nej twb nkag mus txog qhov hauv plawv ntawm nej cev nqaij, thiab Vajtswv tes hauj lwm twb nkag mus rau qhov chaw uas yeej tsis tau nkag mus dua li lawm thiab. Coob tus neeg tseem tsis to taub qhov tseeb los sis qhov cuav ntawm txoj kev no; lawv tseem tos thiab twb pom tab sis tsis ua lawv tes dej num. Tsis tag li ntawd xwb, lawv tseem ntsuam xyuas txhua lo lus thiab kev ua ntawm Vajtswv, lawv tsom ntsoov rau tej uas Nws noj thiab Nws hnav, thiab lawv tej kev xav phem tseem haj yam muaj ntau tshaj thiab. Tsis yog cov neeg ntawd lam qw qw tab sis tsis muaj dab tsi li los? Ua cas cov neeg zoo li ntawd ho yog cov uas nrhiav Vajtswv mas? Thiab ua cas lawv thiaj yog cov uas muaj lub siab yuav nyoo zwm rau Vajtswv? Lawv muab lawv qhov kev ua siab ncaj thiab lawv tes dej num tso puag tom qab ntawm lawv lub siab, thiab tsis tag li ntawd, tsuas rau siab ntso xam seb Vajtswv nyob qhov twg xwb. Lawv yog ib qho kev npau taws xwb! Yog tib neeg to taub txhua yam uas lawv tsim nyog to taub, thiab muab tag nrho tej uas lawv tsim nyog muab xyaum ua ntawd coj mus xyaum ua kiag, ces Vajtswv yeej muab Nws tej lus koob hmoov pub kiag rau tib neeg xwb, vim rau qhov uas Nws kom tib neeg ua lawv tes dej num, thiab rau qhov uas tib neeg tsim nyog ua. Yog tib neeg tsis muaj peev xwm to taub txog tej uas lawv tsim nyog to taub thiab tsis muaj peev xwm muab tej yam uas lawv tsim nyog coj mus xyaum ua ntawd coj mus xyaum ua kiag, ces tib neeg yuav raug rau txim. Cov uas tsis muab kev koom tes nrog Vajtswv ces yog cov ua yeeb ncuab nrog Vajtswv, cov uas tsis kam txais yuav tes hauj lwm tshiab ces yog cov uas tawm tsam qhov ntawd, txawm hais tias cov neeg ntawd yeej tsis ua dab tsi uas kom pom meej hais tias lawv tawm tsam qhov ntawd. Tag nrho cov uas tsis xyaum ua raws qhov tseeb uas Vajtswv kom muab coj mus xyaum ua ntawd ces yog cov uas txhob txwm tawm tsam thiab tsis mloog Vajtswv cov lus hais, txawm hais tias cov neeg ntawd mob siab rau tus Vajntsujplig Dawb Huv tes hauj lwm heev los xij. Cov neeg uas tsis ua raws li Vajtswv cov lus thiab nyoo zwm rau Vajtswv ces yog cov ntxeev siab, thiab lawv yog cov tawm tsam Vajtswv. Cov neeg uas tsis ua lawv tes dej num ces yog cov uas tsis koom tes nrog Vajtswv, thiab cov neeg uas tsis koom tes nrog Vajtswv ces yog cov uas tsis kam txais yuav tes hauj lwm ntawm tus Vajntsujplig Dawb Huv.

Thaum Vajtswv tes hauj lwm mus txog ib qho chaw twg lawm, thiab Nws txoj kev cawm tib neeg mus txog ib qho chaw twg lawm, cov uas ua raws li Nws lub siab ces yeej muaj cuab kav ua tau tej uas Nws kom ua tiav hlo. Vajtswv kom tib neeg ua qee yam raws li Nws tus kheej lub hom phiaj uas tau teeb tseg lawm, thiab raws li qhov uas tib neeg muaj peev xwm yuav ua tau kom tiav hlo. Lub sij hawm thaum hais txog Nws qhov kev cawm tib neeg, Nws kuj taw qhia txoj kev rau tib neeg, thiab muab ib txog kev taug kom dim rau tib neeg. Vajtswv txoj kev cawm tib neeg thiab tib neeg qhov kev xyaum ua ces ob qho puav leej yog nyob rau tib theem ntawm tes hauj lwm thiab thooj txhij ua kiag. Hais txog Vajtswv qhov kev cawm tib neeg mas cuam tshuam rau kev hloov ntawm tib neeg tus moj yam, thiab hais txog tej yam tib neeg tsim nyog ua thiab hais txog kev hloov hauv tib neeg tus moj yam mas cuam tshuam rau Vajtswv tes hauj lwm; tsis muaj ib lub sij hawm twg uas ob qho ntawd yuav raug muab sib cais tawm li. Tib neeg qhov kev xyaum ua mas yeej hloov mus tas li, ib kauj ruam zuj zus. Qhov ntawd vim yog tej yam uas Vajtswv yuav kom tib neeg ua ntawd kuj hloov mus tas li, thiab vim Vajtswv tes hauj lwm yeej hloov thiab nce qib tas mus li. Yog tib neeg txoj kev xyaum ua tseem mag ntxiab nyob rau hauv tej kev qhuab qhia, qhov no ua tau pov thawj qhia hais tias lawv plam Vajtswv tes hauj lwm thiab txoj kev coj qhia lawm; yog tib neeg qhov kev xyaum ua tsis muaj hloov li los sis mus tob dua li, ces qhov no ua tau pov thawj qhia hais tias tib neeg qhov kev xyaum ua ntawd tsuas yog ua mus raws li tib neeg txoj kev xav xwb, thiab tsis yog kev xyaum ua raws qhov tseeb; yog tib neeg tsis muaj kev rau lawv taug, ces lawv twb poob mus rau Ntxwgnyoog ob txhais tes lawm, thiab raug Ntxwgnyoog tswj lawm, ces txhais tau hais tias lawv raug tej ntsujplig phem tswj lawm. Yog tib neeg tej kev xyaum ua tsis mus tob dua, ces Vajtswv tes hauj lwm yuav tsis loj hlob, thiab yog tsis muaj kev hloov nyob rau hauv Vajtswv tes hauj lwm, ces tib neeg txoj kev nkag mus yuav cia li nres nrheev tseg xwb; qhov no yog qhov zam tsis dhau li. Thoob plaws tag nrho Vajtswv tes hauj lwm, yog tib neeg yeej yoog raws li Yehauvas txoj kev cai tas mus li xwb, ces Vajtswv tes hauj lwm yuav tsis nce qib, haj yam tsis muaj hnub uas yuav coj tau tag nrho ib tiam los mus rau qhov xaus li. Yog tib neeg pheej tuav rawv tus ntoo khaub lig thiab xyaum ua siab ntev thiab txo hwj chim xwb, ces nws yuav tsis muaj hnub uas Vajtswv tes hauj lwm yuav nce qib tau li. Rau txhiab xyoo ntawm kev cawm tib neeg ces yuav cia li muab coj los xaus tsis tau rau cov neeg uas tsuas ua raws txoj kev cai xwb, los sis tsuas tuav rawv rau tus ntoo khaub lig thiab xyaum ua siab ntev thiab txo hwj chim xwb. Tsis li ntawd, tag nrho Vajtswv tes hauj lwm cawm tib neeg ces muab coj los xaus rau cov thaum tiam kawg, cov uas paub Vajtswv, cov uas tau dim hauv Ntxwgnyoog xib teg los, thiab cov uas tau muab lawv tus kheej txo tawm tag nrho ntawm Ntxwgnyoog txoj kev haub ntxias. Qhov no yog txoj hau kev uas zam tsis dhau ntawm Vajtswv tes hauj lwm. Yog vim li cas ho hais tias cov kev coj hauv tej pawg ntseeg ho qub lawm no mas? Nws yog vim tej uas lawv muab los coj thiab ua ntawd twb raug txiav tu ntawm Vajtswv tes hauj lwm hnub no lawm. Nyob rau Tiam Hmoov Hlub, qhov uas lawv muab coj los coj ua yeej yog lawm, tab sis thaum tiam ntawd dhau lawm thiab Vajtswv tes hauj lwm tau hloov lawm, ces lawv tej kev coj kev ua ntawd maj mam qub zuj zus lawm. Qhov ntawd tau raug tes hauj lwm tshiab thiab qhov kev kaj tshiab muab tso tseg tuaj tom qab lawm. Yeej nyob raws li nws lub hauv paus keeb cag, tsuas yog tus Vajntsujplig Dawb Huv tes hauj lwm tau nce qib ntau theem tob tshaj qhov ntawd lawm. Tab sis neeg tseem daig nyob rau theem thaum xub thawj ntawm Vajtswv tes hauj lwm, thiab tseem tuav rawv rau tej kev coj kev ua qub thiab qhov kev kaj qub. Vajtswv tes hauj lawm mas muaj cuab kav hloov ntau heev rau peb los sis tsib xyoos, yog li es tej kev hloov loj tshaj ntawd tseem yuav tsis tshwm sim rau lub caij nyoog li 2,000 xyoo thiab los? Yog tib neeg tsis muaj qhov kev kaj tshiab los sis kev xyaum ua tshiab, ces nws txhais tau hais tias lawv caum tsis cuag tes hauj lwm ntawm tus Vajntsujplig Dawb Huv. Qhov no yog tib neeg qhov kev poob tsag; qhov uas muaj Vajtswv tes hauj lwm tshiab ntawd mas yuav cia li tsis lees paub tsis tau vim yog, hnub no, cov uas twb tau muaj Vajntsujplig Dawb Huv tes hauj lwm dua yav dhau los lawm tseem yoog raws tej kev coj kev ua uas qub lawm. Tus Vajntsujplig Dawb Huv tes hauj lwm mas yeej txav mus tom ntej tas mus li xwb, thiab tag nrho cov uas ntws los sis yoog raws Vajntsujplig Dawb Huv mas yuav tsum tau nce qib tob zuj zus thiab hloov tas mus li, ib kauj ruam zuj zus. Lawv yuav tsum tsis txhob nres rau ib theem nkaus xwb. Tsuas yog cov uas tsis paub tus Vajntsujplig Dawb Huv tes hauj lwm nkaus xwb mas thiaj li nyob twj ywm rau hauv Nws qhov hauj lwm thaum xub thawj ntawd, thiab tsis txais yuav tus Vajntsujplig Dawb Huv tes hauj lwm tshiab. Tsuas yog cov uas tsis mloog lus xwb mas thiaj li tsis muaj peev xwm tau txais tus Vajntsujplig Dawb Huv tes hauj lwm. Yog tib neeg qhov kev xyaum ua caum tsis cuag tes hauj lwm ntawm tus Vajntsujplig Dawb Huv, ces tib neeg qhov kev xyaum ua ntawd raug txiav tawm ntawm tes hauj lwm hnub no lawm tiag tiag li thiab tsis haum rau tes hauj lwm hnub no. Cov neeg qub li no mas yeej tsis muaj peev xwm yuav ua tau raws li Vajtswv lub siab nyiam, thaum kawg mas lawv haj yam ua tsis tau tim khawv rau Vajtswv. Tag nrho tes hauj lwm cawm tib neeg, dhau ntxiv mus, yuav muab xaus tsis tau nrog rau ib pab neeg zoo li ntawd. Cov uas twb tau tuav Yehauvas txoj kev cai ib zaug dhau los lawm, thiab cov ua twb tau ris kev txom nyem ntawm tus ntoo khaub lig ib zaug los lawm, yog lawv tsis kam txais yuav tes hauj lwm ntawm tiam kawg, ces tag nrho tej uas lawv tau ua dhau los lawm ces tsis muaj qab hau dab tsi li, thiab siv tsis tau hlo li. Qhov kev qhia kom pom meej tshaj plaws ntawm tus Vajntsujplig Dawb Huv tes hauj lwm ces yog nyob rau qhov kev txais yuav qhov ntawm no thiab tam sim no, tsis yog tuav rawv rau yav tag dhau los. Cov uas caum tsis cuag tes hauj lwm hnub no, thiab cov uas tau plam ntawm qhov kev xyaum ua hnub no lawm, yog cov uas tawm tsam thiab tsis kam txais yuav tes hauj lwm ntawm tus Vajntsujplig Dawb Huv. Cov neeg ntawd tawm tsam Vajtswv tes hauj lwm tam sim no. Txawm hais tias lawv yuav tuav rawv rau qhov kev kaj yav tag los, lawv yuav cia li tsis lees hais tias lawv tsis paub tus Vajntsujplig Dawb Huv tes hauj lwm tsis tau. Vim li cas ho muaj kev tham ntau npaum no txog tej kev hloov ntawm tib neeg txoj kev xyaum ua, ntawm qhov txawv ntawm qhov kev xyaum ua ntawm yav tag los thiab hnub no, ntawm qhov uas tej kev xyaum ua ntawd ho ua li cas nyob rau tiam ua ntej, thiab ntawm qhov ua ho ua li cas rau hnub no? Tej qho kev sib cais ntawm tib neeg tej kev xyaum ua ntawd mas pheej muab los hais tag li vim yog tes hauj lwm ntawm tus Vajntsujplig Dawb Huv mas yeej txav mus tom ntej tas mus li xwb, thiab yog li ntawd tib neeg txoj kev xyaum ua mas yuav tsum tau hloov mus tas li thiab. Yog tib neeg khuam nyob rau ib theem xwb, ces qhov no ua tau pov thawj qhia hais tias tib neeg tsis muaj tsab peev xwm yuav caum cuag Vajtswv tes hauj lwm tshiab thiab qhov kev kaj tshiab; nws tsis yog pov thawj qhia hais tias Vajtswv qhov kev npaj cawm tib neeg mas tsis hloov li. Cov uas tsis yoog raws Vajntsujplig Dawb Huv mas yeej xav hais tias lawv mas yeej yog tas mus li xwb, tab sis qhov tseeb tiag, Vajtswv tes hauj lwm nyob rau hauv lawv twb xaus ntev los lawm, thiab tus Vajntsujplig Dawb Huv tes hauj lwm twb tsis muaj nyob rau hauv lawv lawm. Vajtswv tes hauj lwm ces twb raug muab tshem tawm mus rau ib pab neeg ntev los lawm, ib pab uas Nws npaj siab yuav muab Nws tes hauj lwm tshiab ua kom tiav hlo. Vim cov nyob hauv txoj kev ntseeg tsis muaj peev xwm yuav txais yuav tau Vajtswv tes hauj lwm tshiab, thiab tsuas tuav tes hauj lwm qub yav tag los khov kho xwb, yog li ntawd Vajtswv thiaj li muab cov neeg no tso pov tseg lawm, thiab ua Nws tes hauj lwm tshiab nyob rau ntawm cov neeg uas txais yuav Nws tes hauj lwm tshiab xwb. Cov no yog cov neeg uas muab kev koom tes rau Nws tes hauj lwm tshiab, thiab tsuas yog qhov no nkaus xwb mas Nws qhov kev cawm tib neeg thiaj li yuav ua tau tiav hlo. Vajtswv qhov kev cawm tib neeg mas tsuas muaj txav mus lawm tom ntej nkaus xwb, thiab tib neeg qhov kev xyaum ua mas tsuas muaj nce siab zuj zus xwb. Vajtswv mas yeej ua hauj lwm tas mus li, thiab tib neeg mas yeej xav tau kev pab tas mus li, ua li es ob tog thiaj li mus txog qhov siab tshaj plaws ua ke thiab Vajtswv thiab tib neeg thiaj li ua tau ib qho kev txoos tiav hlo. Qhov no yog qhov qhia kom pom txog qhov tiav hlo ntawm Vajtswv tes hauj lwm, thiab nws yog qhov tshwm sim zaum kawg los ntawm tag nrho Vajtswv qhov kev cawm tib neeg.

Nyob rau txhua theem ntawm Vajtswv tes hauj lwm mas kuj muaj tej yam sib phim uas tib neeg yuav tsum tau ua thiab. Tag nrho cov uas yoog raws Vajntsujplig Dawb Huv ces yeej muaj tus Vajntsujplig Dawb Huv thiab nws tej kev qhuab ntuas, thiab cov uas tsis yoog raws Vajntsujplig Dawb Huv ces nyob hauv qab kev tswj fwm ntawm Ntxwgnyoog, thiab tsis muaj Vajntsujplig Dawb Huv tes hauj lwm ib qho li. Cov neeg uas yoog raws Vajntsujplig Dawb Huv yog cov uas txais yuav Vajtswv tes hauj lwm tshiab, thiab cov uas koom tes rau hauv Vajtswv tes hauj lwm tshiab. Yog cov uas yoog raws los sis ntws raws ntawd tsis muaj peev xwm koom tes tau, thiab tsis muaj peev xwm muab qhov tseeb coj mus xyaum ua raws li Vajtswv hais nyob rau lub sij hawm no, ces lawv yuav raug qhuab ntuas, thiab qhov phem tshaj ces yog yuav raug tus Vajntsujplig Dawb Huv muab tso pov tseg. Cov uas txais yuav tus Vajntsujplig Dawb Huv tes hauj lwm tshiab, ces yuav yoog tau raws tus Vajntsujplig Dawb Huv, thiab lawv yuav tau txais kev saib xyuas thiab kev tiv thaiv los ntawm tus Vajntsujplig Dawb Huv. Cov uas txaus siab hlo muab qhov tseeb coj los xyaum ua ces yuav tau txais kev qhuab ntuas los ntawm tus Vajntsujplig Dawb Huv, thiab cov uas tsis txaus siab muab qhov tseeb coj los xyaum ua ces yuav raug tus Vajntsujplig Dawb Huv qhuab ntuas, thiab cov zaum tseem yuav raug txim thiab. Tsis hais lawv yuav yog hom neeg twg li, yog hais tias lawv yoog tau raws tus Vajntsujplig Dawb Huv, Vajtswv yuav lees saib xyuas tag nrho cov uas txais yuav Nws tes hauj lwm tshiab rau Nws lub npe. Cov uas qhuas Nws lub npe thiab txaus siab muab Nws cov lus coj los xyaum ua yuav tau txais Nws tej koob hmoov; cov uas tsis mloog Nws hais thiab tsis muab Nws cov lus coj los xyaum ua yuav tau txais Nws qhov kev rau txim. Cov neeg uas yoog raws tus Vajntsujplig Dawb Huv yog cov uas txais yuav tes hauj lwm tshiab, thiab vim lawv tau txais yuav tes hauj lwm tshiab, lawv yuav tsum koom tes raws li qhov tsim nyog nrog rau Vajtswv, thiab yuav tsum tsis txhob ua neeg ntxeev siab uas tsis ua lawv tes dej num. Qhov no yog tib qho uas Vajtswv yuav kom tib neeg ua xwb. Tsis zoo li ntawd rau cov neeg uas tsis txais yuav tes hauj lwm tshiab: Lawv tsis yoog raws tus Vajntsujplig Dawb Huv, thiab tej lus qhuab ntuas thiab lus cem ntawm tus Vajntsujplig Dawb Huv ces yuav tsis raug rau lawv. Tag hnub nrho, cov neeg no nyob twj ywm hauv lawv lub cev xwb, lawv nyob hauv lawv lub siab, thiab tag nrho tej lawv ua ces tsuas yog ua raws nraim li tej kev qhuab qhia uas tshwm sim los ntawm lawv tus kheej lub hlwb tej kev ntsuam xyuas thiab kev tshawb fawb xwb. Qhov no tsis yog qhov uas tus Vajntsujplig Dawb Huv tes hauj lwm tshiab yuav kom ua, haj yam tsis yog kev koom tes nrog Vajtswv thiab. Cov ua tsis txais yuav Vajtswv tes hauj lwm tshiab ces yuav plam tsis tau nyob ntawm Vajtswv xub ntiag, thiab, tshaj qhov ntawd, tsis tau Vajtswv tej koob hmoov thiab kev tiv thaiv. Feem ntau ntawm lawv tej lus thiab tej kev ua ces tsuas yog tuav rawv rau tej uas Vajntsujplig Dawb Huv tes hauj lwm yav tag los kom lawv ua xwb; tej ntawd yog kev qhuab qhia xwb, tsis yog qhov tseeb. Tej kev qhuab qhia thiab kev cai ntawd tsuas txaus coj los ua pov thawj qhia hais tias tej kev sib sau ua ke ntawm cov neeg no tsis yog dab tsi tab sis tsuas yog kev ntseeg xwb; lawv tsis yog cov xaiv tseg, los sis yog tej daim phiaj ntawm Vajtswv tes hauj lwm. Qhov kev koom txoos ntawm tag nrho lawv ntawd ces tsuas ua tau ib qho kev sib sau loj ntawm kev ntseeg xwb, thiab hu tsis tau ua ib pawg ntseeg. Qhov no yog ib qho tseeb uas hloov tsis tau. Lawv tsis muaj Vajntsujplig Dawb Huv tes hauj lwm tshiab; tej lawv ua mas zoo li tsw qab rau txoj kev ntseeg, tej lawv khaws los ua neej mas zoo li muaj txhij txhua kawg rau kev ntseeg; lawv tsis muaj tus Vajntsujplig Dawb Huv nrog lawv nyob thiab tsis muaj Nws tes hauj lwm, tsis tas hais txog qhov uas lawv yuav tsim nyog tau txais tej lus qhuab ntuas los sis kev tig ras to taub los ntawm Vajntsujplig Dawb Huv li. Cov neeg no tsuas yog tej cev tuag uas tsis muaj sia xwb, thiab yog tej niag kas uas tsis muaj ntsujplig xwb. Lawv tsis paub txog tib neeg tej kev ntxeev siab thiab kev tawm tsam, tsis paub txog tag nrho tib neeg tej kev ua phem, lawv haj yam tsis paub txog Vajtswv tes hauj lwm thiab Vajtswv lub siab nyiam tam sim no. Lawv sawv daws mas tsis paub li, yog neeg dog dig, thiab yog cov niag kua av qias neeg uas tsis tsim nyog hu ua cov ntseeg! Tsis muaj ib yam dab tsi lawv ua es yuav tseem ceeb rau Vajtswv qhov kev cawm tib neeg li, haj yam tsis muaj cuab kav yuav rhuav tau Vajtswv tej kev npaj li. Lawv tej lus thiab tej kev ua mas qias neeg heev, rhuav plhu dhau heev lawm, thiab yeej tsis tsim nyog hais txog li. Tsis muaj ib yam dab tsi uas cov tsis yoog raws Vajntsujplig Dawb Huv no ua es yuav muaj ib yam dab tsi cuam tshuam rau hauv Vajntsujplig Dawb Huv tes hauj lwm tshiab li. Yog vim li no, tsis hais lawv ua dab tsi li, lawv yeej tsis muaj tej lus qhuab ntuas ntawm Vajntsujplig Dawb Huv, thiab, tshaj qhov ntawd, tsis tau qhov kev tig ras to taub los ntawm Vajntsujplig Dawb Huv li. Vim lawv sawv daws yog cov neeg uas tsis nyiam qhov tseeb li, thiab yog cov uas Vajntsujplig Dawb Huv ntxub thiab tsis kam txais yuav. Lawv hu ua cov neeg ua phem vim lawv tsuas ua neej raws li lawv lub cev ntshaw xwb thiab ua txhua yam uas lawv nyiam rau Vajtswv ntsia ntsoov. Thaum uas Vajtswv ua hauj lwm, lawv txhob txwm ua siab phem rau Nws, thiab khiav mus rau qhov uas Nws tsis nyob xwb. Tib neeg qhov kev tsis koom tes nrog Vajtswv ces yeej yog qhov kev ntxeev siab loj tshaj plaws li lawm, ces puas tsim nyog cov neeg uas txhob txwm khiav mus rau qhov uas tsis yog Vajtswv sab ntawd tau txais lawv tej kev raug txim kom tsim nyog thiab mas?

Nej yuav tsum los paub lub zeem muag ntawm Vajtswv tes hauj lwm thiab to taub txog txoj xub ke dav dav ntawm Nws tes hauj lwm. Qhov no yog kev to taub rau sab zoo. Thaum uas koj paub meej txog qhov tseeb ntawm cov zeem muag lawm, ces koj qhov kev to taub ntawd yuav ruaj khov; txawm Vajtswv tes hauj lwm yuav hloov li cas los xij, koj yuav nyob tau khov kho rau hauv koj lub siab, paub meej txog tej zeem muag, thiab muaj ib lub hom phiaj rau koj txoj kev to taub thiab kev nrhiav caum. Nyob rau txoj kev no, tag nrho tej kev paub kev pom thiab kev paub nyob hauv koj nruab nrog yuav loj hlob tob dua thiab muaj tej tseem ntsiab ntxaws dua. Thaum uas koj to taub txog tag nrho daim duab loj dua lawm, koj yuav tsis plam ib yam dab tsi hauv koj lub neej lawm, los sis koj yuav tsis yuam kev lawm. Yog koj tsis los paub tej kauj ruam ntawm tes hauj lwm no, koj yuav plam qee yam rau txhua txhua kauj ruam, thiab nws yuav siv koj ntau tshaj ob peb hnub los muab tej ntawd tig tau rov qab, los sis txawm yuav yog ob peb lub lim tiam los koj yuav tsis muaj cuab kav taug tau txoj kev yog. Qhov no yuav tsis ua kom qeeb los? Muaj ntau yam nyob rau txoj kev to taub thiab kev xyaum ua rau sab zoo uas nej yuav tsum kawm kom txawj. Hais txog lub zeem muag ntawm Vajtswv tes hauj lwm, koj yuav tsum to taub cov ntsiab lus hauv qab no: qhov tseem ceeb ntawm Nws qhov kev txeeb tau, txoj kev yav tom ntej kom raug tsim kho kom zoo tiav log, qhov uas yuav tsum tau ua kom tiav hlo los ntawm kev raug kev sim siab thiab kev txom nyem loj, qhov tseem ceeb ntawm kev txiav txim thiab kev qhuab ntuas, qhov tseem ntsiab ntawm tes hauj lwm ntawm tus Vajntsujplig, thiab qhov tseem ntsiab ntawm kev tsim kho kom zoo tiav log thiab kev txeeb tau. Tag nrho tej no ces yog nyob rau qhov tseeb ntawm cov zeem muag. Cov seem ces yog peb theem ntawm tes hauj lwm nyob rau Tiam Muaj Kev Cai, Tiam Hmoov Hlub, thiab Tiam Lub Nceeg Vaj, nrog rau cov lus tim khawv yav tom ntej. Cov no mas kuj yog qhov tseeb ntawm tej zeem muag tib yam nkaus, thiab cov no yog lub hauv paus thiab yog cov tseem ceeb tshaj. Nyob rau tam sim no, muaj ntau yam heev uas nej yuav tsum to taub thiab xyaum ua, thiab tam sim no mas muaj ntau txheej thiab muaj tej tseem ntsiab ntxaws dua lawm. Yog koj tsis muaj kev paub txog tej qho tseeb no, qhov no ua tau pov thawj qhia hais tias koj tseem tsis tau muaj kev to taub. Feem ntau mas, neeg qhov kev paub txog qhov tseeb mas tsuas yog ntiav ntiav xwb; lawv tsis muaj cuab kav yuav muab qee qhov tseeb uas yooj yim coj los xyaum ua raws thiab tsis paub yuav saib xyuas ib yam dab tsi me me li. Qhov laj thawj uas tib neeg tsis muaj cuab kav yuav muab qhov tseeb coj los xyaum ua mas vim lawv tus moj yam yog kev ntxeev siab, thiab vim lawv txoj kev paub txog tes hauj lwm hnub no mas ntiav dhau heev lawm thiab yog ib-sab nkaus xwb. Yog li ntawd, nws tsis yog ib qho hauj lwm yooj yim rau cov neeg kom raug tsim kho kom zoo tiav log. Koj kev ntxeev siab ntau dhau heev lawm, thiab koj khaws koj tus kheej qub tseg ntau dhau heev lawm; koj tsis muaj cuab kav yuav sawv tau rau sab ntawm qhov tseeb, thiab koj tsis muaj cuab kav xyaum ua tej qho tseeb uas yeej pom meej meej. Cov neeg zoo li ntawd mas cawm tsis tau thiab yog cov uas tseem tsis tau raug txeeb tau. Yog koj qhov kev to taub tsis muaj tej ntsiab lus ntxaws thiab tsis muaj hom phiaj, ces kev loj hlob yuav los qeeb heev rau koj. Yog koj qhov kev to taub tsis muaj ib qho me me uas muaj tiag li, ces koj qhov kev caum nrhiav ntawd ces nkim pov tseg dawb dawb xwb. Yog koj tsis paub txog lub ntsiab tseeb ntawm qhov tseeb, ces koj yuav nyob twj ywm tsis hloov li. Kev loj hlob nyob rau hauv tib neeg lub neej thiab kev hloov nyob rau hauv lawv tus moj yam ces yuav ua tau los ntawm kev to taub qhov tseeb txog qhov muaj tiag thiab, tshaj qhov ntawd, los ntawm kev to taub qhov tseeb txog tej kev paub kev pom uas muaj tej ntsiab lus ntxaws ntxaws. Yog koj muaj ntau qhov kev paub kev pom uas muaj tej ntsiab lus ntxaws ntxaws nyob rau hauv thaum koj muaj kev to taub ntawd, thiab koj muaj kev paub ntau tiag tiag thiab kev to taub, ces koj tus moj yam yuav hloov sai sai. Txawm hais tias, nyob rau tam sim no, koj tseem tsis tau to taub meej txog kev xyaum ua, los yam tsawg kawg koj yuav tsum to taub kom meej txog tej zeem muag ntawm Vajtswv tes hauj lwm. Tsis li ntawd, ces koj yuav tsis muaj cuab kav to taub; kev to taub mas koj tsuas muaj tau rau thaum uas koj muaj txoj kev paub txog qhov tseeb lawm xwb. Tsuas yog tus Vajntsujplig qhia koj hauv koj tej kev paub kev pom kom koj paub mas koj thiaj li yuav muaj kev to taub tob zog txog qhov tseeb, thiab paub qhov tseeb tob zog. Nej yuav tsum los paub tes hauj lwm ntawm Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Txawv Ntawm Tes Hauj Lwm Qhuab Qhia ntawm tus Vajtswv Uas Yug Los Ua Neeg thiab Tes Dej Num ntawm Tib Neeg

Nyob rau thaum pib, tom qab thaum tsim tib neeg tag lawm, nws yog cov neeg Yixayee uas ua dej num ua qhov hauv paus ntawm Vajtswv tes hauj lwm. Tag nrho lub teb chaw Yixayee yog lub hauv paus ntawm Yehauvas tes hauj lwm hauv ntiaj teb. Yehauvas tes hauj lwm yog los coj thiab saib xyuas tib neeg ncaj qha los ntawm kev teeb kom muaj kev cai, kom tib neeg thiaj ua tau lub neej li ib txwm muaj thiab pe hawm Yehauvas li ib txwm muaj nyob rau hauv ntiaj teb. Tus Vajtswv uas nyob rau Tiam Muaj Kev Cai mas tib neeg yeej pom tsis tau thiab kov tsis tau li. Vim qhov Nws ua ces tsuas yog coj kev rau cov neeg puag thaum ub uas raug Ntxwgnyoog muab ua qias vuab tsuab tag lawm xwb, qhia thiab saib xyuas lawv, Nws tej lus mas tsis muaj dab tsi li tsuas yog kev cai, kev cai tswj fwm xwb, thiab tus qauv ntawm tib neeg tej kev coj kev ua, thiab tsis muab qhov tseeb ntawm lub neej txoj sia rau lawv li. Cov neeg Yixayee nyob hauv qab Nws txoj kev coj thiaj tsis raug Ntxwgnyoog ntxias ua qias vuab tsuab luaj twg. Nws tes hauj lwm ntawm txoj kev cai tsuas yog thawj thawj theem hauv kev cawm tib neeg xwb, qhov pib kiag ntawm kev cawm tib neeg, thiab tiag tiag ces yeej tsis muaj dab tsi cuam tshuam txog kev hloov ntawm tib neeg txoj sia tus moj yam li. Yog li ntawd, thaum pib kiag ntawm kev cawm tib neeg mas Nws thiaj li tsis tas yuav los muaj cev nqaij daim tawv rau Nws tes hauj lwm hauv Yixayee. Qhov no yog qhov uas Nws yuav tsum siv ib tug neeg cev lus nyob nruab nrab—ib qho cuab yeej—los ntawm qhov uas cev ncauj cev lus nrog tib neeg tau. Yog li ntawd, thiaj muaj cov neeg uas sawv los hais lus thiab ua hauj lwm sawv cev rau Yehauvas, ces thiaj yog qhov uas neeg leej tub thiab tej xib fwb cev Vajtswv lus sawv los ua hauj lwm nrog rau tib neeg. Neeg leej tub ua hauj lwm nrog tib neeg sawv cev rau Yehauvas. Raug hu ua “neeg leej tub” los ntawm Yehauvas ces txhais tau hais tias cov neeg ntawd teeb kev cai sawv cev rau Yehauvas. Lawv kuj yog cov pov thawj ua nyob nrog cov neeg Yixayee, cov pov thawj uas raug saib xyuas thiab tiv thaiv los ntawm Yehauvas, thiab cov uas Yehauvas tus Ntsujplig ua hauj lwm nyob rau hauv; lawv yog cov coj rau tib neeg thiab ua dej num ncaj qha rau Yehauvas. Cov xib fwb cev Vajtswv lus, muab ua lwm yam hais, ces yog cov uas yeej tshwj tseg hais lus, sawv cev rau Yehauvas, rau cov neeg tag nrho txhua qhov chaw thiab txhua haiv neeg. Lawv kuj tau cev lus txog yav tom ntej rau Yehauvas thiab. Txawm lawv yuav yog neeg leej tub los sis xib fwb cev Vajtswv lus, tag nrho sawv daws puav leej yog raug tsa sawv los ntawm Yehauvas Tus Kheej tus Ntsujplig thiab muaj Yehauvas tes hauj lwm nyob rau hauv lawv. Nyob nrog cov neeg, lawv yog cov uas sawv cev ncaj nqa rau Yehauvas; lawv tsuas ua lawv tes hauj lwm vim yog lawv raug tsa sawv los ntawm Yehauvas thiab tsis yog lawv nyob rau hauv cev nqaij daim tawv thiab lawv tsis yog lub cev nqaij daim tawv uas tus Vajntsujplig Tus Kheej kiag los yug nyob rau hauv. Yog li ntawd, txawm hais tias lawv yuav zoo ib yam rau hauv kev hais lus thiab ua hauj lwm sawv cev rau Vajtswv, los cov neeg leej tub thiab xib fwb cev Vajtswv lus nyob rau Tiam Muaj Kev Cai tsis yog lub cev nqaij daim tawv ntawm tus Vajtswv uas yug los ua neeg. Vajtswv tes hauj lwm nyob rau Tiam Hmoov Hlub thiab theem kawg ces yog ho yog kiag fab ntxeev ntawm qhov ntawd, vim kev cawm tib neeg thiab kev txiav txim rau tib neeg mas yog tus Vajtswv uas yug los ua neeg ntawd Tus Kheej ua kiag, thiab yog li ntawd thiaj li tsis tas yuav tsa dua ib co xib fwb cev Vajtswv lus thiab neeg leej tub los ua hauj lwm sawv cev rau Nws lawm. Nyob rau qhov tib neeg pom, ces tsis muaj qhov tseem ceeb uas sib txawv ntawm lub ntsiab tseeb thiab txoj kev ua lawv tes hauj lwm li. Thiab yog vim li no es tib neeg thiaj li to taub yuam kev tas mus li txog tes hauj lwm ntawm tus Vajtswv uas yug los ua neeg nrog rau tes hauj lwm ntawm cov xib fwb cev Vajtswv lus thiab neeg leej tub. Qhov kev tshwm sim ntawm tus Vajtswv uas yug los ua neeg ntawd ces zoo tib yam nkaus li qhov kev tshwm sim ntawm cov xib fwb cev Vajtswv lus thiab neeg leej tub. Thiab tus Vajtswv uas yug los ua neeg mas haj yam zoo li tej neeg zoo li lwm tus xwb thiab zoo li tseeb dua cov xib fwb cev Vajtswv lus. Yog li ntawd, tib neeg thiaj li tsis muaj cuab kav yuav qhia tau qhov txawv ntawm lawv. Tib neeg mas tsuas ntsia ntsoov qhov kev tshwm sim sab nraud xwb, yeej tsis paub ib qho hlo li hais tias, txawm ob tug yuav zoo ib yam, ua hauj lwm ib yam thiab hais lus ib yam, los nws yeej muaj ib yam tseem ceeb uas sib txawv ntawm nkawd. Vim tib neeg qhov peev xwm qhia txog tej yam sib txawv mas muaj me dhau heev lawm, lawv thiaj tsis muaj cuab kav qhia tau qhov txawv ntawm tej xwm txheej yooj yooj yim, cov xwm tsheej sib cov nyom nyuab nyuab mas haj yam tsis tas hais txog li. Thaum uas cov xib fwb cev Vajtswv lus thiab cov neeg uas tus Vajntsujplig siv ntawd hais lus thiab ua hauj lwm, qhov no yog yuav ua tib neeg tes dej num, nws yog yuav ua tes hauj lwm ntawm ib tug uas raug tsim tawm los, thiab nws yog tej yam uas tib neeg tsim nyog ua. Txawm li ntawd los xij, tej lus thiab tes hauj lwm ntawm tus Vajtswv uas yug los ua neeg ces yog yuav los ua Nws tes hauj lwm qhuab qhia. Txawm hais tias Nws lub cev sab nraud yog lub ntawm ib tug uas raug tsim tawm los, los Nws tes hauj lwm tsis yog yuav ua Nws dej num xwb tab sis yog Nws tes hauj lwm qhuab qhia. Lo lus “tes dej num” ces yog siv rau cov uas raug tsim tawm los, hos “tes hauj lwm qhuab qhia” ces yog siv rau lub cev nqaij daim tawv ntawm tus Vajtswv uas yug los ua neeg. Muaj ib qho tseem ceeb tshaj uas sib txawv ntawm ob qho ntawd; ob qho ntawd mas muab sib pauv mus los tsis tau. Tib neeg tes hauj lwm ces tsuas yog ua nws tes dej num xwb, hos Vajtswv tes hauj lwm mas yog tsim kho thiab ua Nws tes hauj lwm qhuab qhia. Yog li ntawd, txawm hais tias tus Vajntsujplig tau siv coob tus thwj tim thiab Nws nkag rau coob tus xib fwb cev Vajtswv lus, los lawv tes hauj lwm thiab tej lus tsuas yog siv los ua lawv tes dej num li cov uas raug tsim tawm los xwb. Lawv tej lus cev txog yav tom ntej mas tej zaum yuav tshaj txoj kev ua neej uas tus Vajtswv uas yug los ua neeg tau hais, thiab lawv tej kev ua neeg mas tej zaum tseem tshaj tus Vajtswv uas yug los ua neeg ntawd qhov lawm thiab, tab sis lawv yeej tsuas tseem yog ua lawv tes dej num xwb, thiab tsis yog ua ib teg hauj lwm qhuab qhia. Tib neeg tes dej num mas yog hais txog qhov ua tib neeg yuav tsum tau ua xwb; nws yog qhov uas tib neeg yeej muaj cuab kav ua tau. Txawm li cas los xij, tes hauj lwm qhuab qhia uas tus Vajtswv uas yug los ua neeg ntawd ua mas cuam tshuam txog Nws qhov kev cawm tib neeg thiab qhov no mas tib neeg yeej ua tsis tau li. Txawm yuav yog tus Vajtswv uas yug los ua neeg hais lus, ua hauj lwm, los sis ua tej txuj ci tseem ceeb tshwm sim, Nws yeej ua hauj lwm zoo nrog rau Nws qhov kev cawm tib neeg, thiab tes hauj lwm zoo li ntawd mas tib neeg ua tsis sawv Nws chaw li. Tib neeg tes hauj lwm ces tsuas yog ua lawv tes dej num li ib tug uas raug tsim tawm los nyob rau ib theem twg ntawm Vajtswv tes hauj lwm cawm tib neeg xwb. Yog tsis muaj Vajtswv qhov kev cawm tib neeg, qhov ntawd ces hais tias, yog tes hauj lwm qhuab qhia ntawm tus Vajtswv uas yug los ua neeg ntawd tau plam lawm, ces tes dej num ntawm ib tug uas raug tsim tawm los ntawd kuj yuav plam mus tib yam nkaus li thiab. Vajtswv tes hauj lwm ntawm Nws tes hauj lwm qhuab qhia ntawd ces yog yuav cawm tib neeg, hos tib neeg qhov kev ua lawv tes dej num ces yog ua kom lawv tus kheej tes hauj lwm uas tus Tswv Tsim txib kom lawv ua ntawd tiav hlo, thiab qhov ntawd mas yuav muab hais tsis tau hais tias yog ua lawv tes hauj lwm qhuab qhia. Rau lub tseem ntsiab xeeb txawm ntawm Vajtswv—rau Nws tus Ntsujplig—Vajtswv tes hauj lwm ces yog Nws qhov kev cawm tib neeg, tab sis rau tus Vajtswv uas yug los ua neeg, tus uas hnav lub cev sab nraud ntawm ib tug uas raug tsim tawm los, Nws tes hauj lwm ces yog ua Nws tes hauj lwm qhuab qhia. Yam hauj lwm twg Nws ua los puav leej yog ua Nws tes hauj lwm qhuab qhia; tag nrho tej uas tib neeg ua tau ces yog ua kom zoo tshaj plaws nyob rau ib cheeb tsam hauv Vajtswv txoj kev cawm tib neeg thiab nyob hauv qab Nws qhov kev coj qhia.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Txawv Ntawm Tes Hauj Lwm Qhuab Qhia ntawm tus Vajtswv Uas Yug Los Ua Neeg thiab Tes Dej Num ntawm Tib Neeg

Nyob rau Tiam Hmoov Hlub, Yexus kuj tau hais ntau lo lus thiab ua hauj lwm ntau heev. Nws ho txawv Yaxaya li cas? Nws ho txawv Daniyee li cas? Nws puas yog ib tug xib fwb cev Vajtswv lus? Vim li cas ho hais tias Nws yog Khetos? Lawv ho sib txawv li cas? Tag nrho lawv sawv daws puav leej yog cov neeg uas hais ntau los lus, thiab lawv cov lus yeej zoo tsis pauv tsis ntxiv rau tib neeg li. Lawv sawv daws puav leej hais lus thiab ua hauj lwm. Cov xib fwb cev Vajtswv lus hauv Vajluskub Qub cev Vajtswv cov lus qhia txog yav tom ntej, thiab me ntsis yuav zoo ib yam li ntawd, Yexus los ua tau li thiab. Vim li cas ho yog li no? Qhov sib txawv ntawm no mas yog nyob ntawm tus yeeb yam ntawm tes hauj lwm. Yuav kom to taub txog qhov no, koj yuav tsum tsis txhob xav ntawm tus yeeb yam ntawm cev nqaij daim tawv, los sis koj yuav tsum tsis txhob xav ntawm qhov tob los sis qhov ntiav ntawm lawv cov lus xwb. Txhua txhua zaum mas koj yuav tsum xub xav txog ntawm lawv tes hauj lwm thiab tej yam uas lawv tes hauj lwm ua tau tshwm sim nyob rau hauv tib neeg tso. Cov lus qhia txog yav tom ntej uas cov xib fwb cev Vajtswv lus hais nyob rau lub sij hawm ntawd tsis muab txoj sia rau tib neeg, thiab tej kev tshoov siab uas tau txais los ntawm cov zoo li Yaxaya thiab Daniyee nkawd mas tsuas yog lus qhia txog yav tom ntej xwb, thiab tsis yog kev ua neej. Yog tsis muaj qhov kev qhia tshwm ncaj qha los ntawm Yehauvas los, ces lawv yeej tsis muaj ib tug yuav ua tau lawv tes hauj lwm, xws li tej neeg uas txawj tuag yeej tsis muaj hnub yuav ua tau li. Yexus, los ib yam nkaus li thiab, hais ntau lo lus, tab sis tej lus ntawd yog kev ua neej uas tib neeg muaj cuab kav nrhiav tau ib txoj kev los muab xyaum ua raws. Qhov no ces hais tias, ua ntej tshaj plaws, Nws muaj cuab kav muab tau tib neeg txoj sia; qhov thib ob, Nws muaj cuab kav hloov tau qhov tib neeg txav nrug mus deb ntawd rov qab los; qhov thib peb, Nws tes hauj lwm yuav txuas ntxiv ntawm Yehauvas tes hauj lwm kiag es thiaj li yuav coj tau tiam ntawd ntxiv mus; qhov thib plaub, Nws muaj cuab kav to taub txog qhov kev xav tau nyob hauv tib neeg thiab to taub txog tej yam uas tib neeg tsis muaj; qhov thib tsib, Nws muaj cuab kav yuav coj tau ib tiam tshiab los thiab muab tiam qub xaus tseg. Yog vim li ntawd es Nws thiaj hu tau ua Vajtswv thiab Khetos; tsis yog Nws txawv Yaxaya nkaus xwb tab sis kuj txawv tag nrho lwm cov xib fwb cev Vajtswv lus tib si. Muab Yaxaya coj los piv rau tes hauj lwm ntawm cov xib fwb cev Vajtswv lus. Ua ntej tshaj plaws, nws tsis muaj cuab kav muab tau txoj sia rau tib neeg; qhov thib ob, nws tsis muaj cuab kav yuav coj tau ib tiam tshiab los. Nws tsuas ua hauj lwm nyob hauv qab Yehauvas txoj kev coj xwb thiab yuav tsis coj ib tiam tshiab los. Qhov thib peb, cov lus uas nws hais mas siab tshaj nws lawm. Nws tsuas tau txais kev qhia tshwm ncaj qha ntawm Vajtswv tus Ntsujplig los xwb, thiab lwm tus yuav tsis to taub, txawm tau mloog tej lus ntawd kiag los xij. Ob peb yam no nkaus xwb ces yeej txaus coj los ua pov thawj qhia hais tias nws cov lus yeej tsis yog dab tsi tshaj tej lus cev qhia txog yav tom ntej xwb, tsis tshaj ib qho ntawm tes hauj lwm uas ua sawv cev rau Yehauvas li. Txawm li cas los xij, nws yeej sawv cev tsis tau tag nrho rau Yehauvas li. Nws yog Yehauvas ib tug tub txib, ib qho cuab yeej nyob rau hauv Yehauvas tes hauj lwm xwb. Nws tsuas ua tes hauj lwm nyob rau hauv Tiam Muaj Kev Cai xwb thiab nyob rau hauv tus ciaj ciam ntawm Yehauvas tes hauj lwm xwb; nws tsis ua hauj lwm dhau tshaj Tiam Muaj Kev Cai. Nyob rau qhov uas sib txawv, ces Yexus tes hauj lwm mas txawv lawm. Nws dhau tshaj tus ciaj ciam ntawm Yehauvas tes hauj lwm lawm; Nws ua hauj lwm li tus Vajtswv uas yug los ua neeg thiab raug ntsia rau saum ntoo khaub lig es kom txhiv tau tib neeg tag nrho. Qhov ntawd ces hais tias, Nws ua tes hauj lwm tshiab nyob dhau sab nraud ntawm tes hauj lwm uas Yehauvas ua lawm. Qhov no yog qhov kev coj ib tiam tshiab los. Ntxiv rau qhov ntawd, Nws muaj cuab kav hais txog tej uas tib neeg ua tsis tau. Nws tes hauj lwm yog hauj lwm nyob rau hauv Vajtswv qhov kev cawm tib neeg thiab cuam tshuam rau tag nrho tib neeg sawv daws. Nws tsis yog ua hauj lwm nyob rau ob peb tug neeg xwb, los sis Nws tes hauj lwm tsis yog ua los coj ib co neeg tsawg tsawg xwb. Hos qhov uas Vajtswv ho yug los ua ib tug neeg tau li cas ntawd, ua tus Ntsujplig ho qhia dab tsi tshwm rau lub sij hawm ntawd, thiab qhov uas tus Ntsujplig ho nqis los rau ib tug tib neeg los ua hauj lwm—tej no yog tej yam uas tib neeg tsis muaj cuab kav pom los sis kov tau. Nws yog ib qho uas tseem ceeb heev rau tej qhov tseeb no los ua pov thawj qhia hais tias Nws yog Vajtswv yug los ua neeg. Zoo nkaus li, qhov sib txawv mas yeej tsuas muaj nyob rau hauv tej lus thiab tes hauj lwm ntawm Vajtswv, uas yog tej yam uas pom tau thiab kov tau rau tib neeg. Tsuas yog hais tias qhov no yeej muaj tseeb. Qhov no mas vim yog tej yam ntawm tus Ntsujplig mas koj ntsia tsis pom thiab tsuas yog paub meej meej rau Vajtswv Tus Kheej kiag xwb, thiab txawm yog kiag tus Vajtswv uas yug los ua neeg los yeej tsis paub tag nrho thiab; koj tsuas nrhiav pov thawj tau hais tias Nws yog Vajtswv los ntawm tes hauj lwm uas Nws tau ua tiav lawm xwb. Los ntawm Nws tes hauj lwm, nws yeej ua kom pom tau hais tias, ua ntej tshaj plaws, Nws muaj cuab kav qhib dua ib tiam tshiab; qhov thib ob, Nws muaj cuab kav muab tau tib neeg txoj sia thiab qhia txoj kev rau tib neeg taug raws qab. Qhov no xwb ces yeej txaus coj los qhia tau kom pom hais tias Nws yog Vajtswv Tus Kheej kiag lawm. Yam tsawg kawg nkaus, tes hauj lwm Nws ua mas yeej sawv cev tau puv npo rau Vajtswv tus Ntsujplig, thiab yeej pom tau los ntawm tes hauj lwm ntawd hais tias Vajtswv tus Ntsujplig yeej nyob hauv Nws. Hos tes hauj lwm tus Vajtswv uas yug los ua neeg ntawd ua ces qhov loj tshaj yog yuav coj ib tiam tshiab los, coj ib teg hauj lwm tshiab, thiab qhib ib lub teb chaw tshiab, tej no nkaus xwb ces yeej txaus coj los qhia tau hais tias Nws yog Vajtswv Tus Kheej kiag. Yog li ntawd qhov no yog qhov uas ua rau Nws txawv Yaxaya, Daniyee, thiab lwm cov xib fwb loj cev Vajtswv lus lawm. Yaxaya, Daniyee, thiab lwm tus ces yeej puav leej yog ib co neeg uas muaj kev kawm siab thiab paub kab lig kev cai zoo; lawv yog ib co neeg ua txawv tshaj lwm tus nyob rau hauv qab txoj kev coj ntawm Yehauvas. Lub cev nqaij daim tawv ntawm tus Vajtswv uas yug los ua neeg los yeej muaj kev paub thiab kev txawj xav ntau, tab sis Nws txoj kev ua neeg ces yeej zoo li lwm tus thiab xwb. Nws kuj yog ib tug neeg xws li sawv daws xwb, thiab siv qhov muag saib xwb ces yeej tsis pom ib qho kev ua neeg uas tshwj xeeb txog Nws li, los sis pom muaj ib yam dab tsi nyob rau hauv Nws qhov kev ua neeg uas tsis zoo li lwm tus li. Nws yeej tsis zoo li muaj hwj huaj tshaj los sis zoo txawv tshaj lwm tus li, thiab Nws yeej tsis muaj kev kawm, kev paub, los sis kev xav tawm uas siab tshaj. Lub neej uas Nws tham txog thiab txoj kev uas Nws taug los yeej tsis yog tau los ntawm kev xav tawm, ntawm kev txawj, ntawm tej kev ntsib kev pom hauv lub neej, los sis los ntawm kev tu kom loj hlob ntawm tsev neeg. Tab sis, tej ntawd yog tes hauj lwm los ncaj qha ntawm tus Ntsujplig los, uas yog tes hauj lwm ntawm cev nqaij daim tawv uas yug los ua neeg. Vim yog tib neeg muaj kev xav phem loj heev rau Vajtswv, thiab hais ncaj qha ces yog vim tej kev xav phem no mas muaj ntau yam uas zoo li pom tsis meej thiab muaj hwj huaj tshaj, es qhov tib neeg pom, ces yog ib tug Vajtswv zoo li lwm tus uas muaj tib neeg tej kev tsis ruaj khov, tus uas ua tsis tau tej cim thiab tej txuj ci tseem ceeb, ces zoo nkaus li yeej tsis yog Vajtswv li. Tej no tsis yog tej kev xav yuam kev ntawm tib neeg los? Yog lub cev nqaij daim tawv ntawm tus Vajtswv uas yug los ua neeg ntawd tsis yog ib tug tib neeg li lwm tus, ces ho yuav ua cas hais tau hais tias Nws muaj cev nqaij daim tawv no mas? Yuav kom muaj lub cev nqaij daim tawv ces yuav tsum yog ib tug uas zoo li lwm tus, ib tug li tej uas ib txwm muaj; yog Nws yog ib tug uas zoo tshaj los sis siab tshaj lwm tus, ces Nws yeej tsis yog muaj cev nqaij daim tawv li. Yuav kom ua pov thawj qhia tau tias Nws yog cev nqaij daim tawv, ces tus Vajtswv uas yug los ua neeg ntawd yuav tsum muaj cev nqaij daim tawv ib yam li sawv daws thiab. Qhov no ces yog tsuas ua kom qhov tseem ceeb ntawm kev yug los ua neeg ntawd tiav hlo xwb. Txawm li cas los xij, qhov no tsis zoo ib yam li cov xib fwb cev Vajtswv lus thiab neeg leej tub. Lawv yog cov neeg tshaj lij uas Vajntsujplig siv; nyob rau qhov tib neeg ntsia pom, ces zoo li lawv txoj kev ua neeg mas zoo li loj tshaj plaws, thiab lawv tau ua ntau yam uas tshaj tej kev ua neeg uas ib txwm muaj dhau los. Yog vim li no, tib neeg thiaj li saib lawv zoo li Vajtswv. Tam sim no nej sawv daws yuav tsum to taub qho no kom meej meej, vim qhov no yog qhov teeb meem uas xav tsis tawm kiag li rau tag nrho tej tib neeg nyob rau tej tiam dhau los lawm. Tshaj ntxiv, kev yug los ua neeg yog qhov uas zais tob tshaj plaws rau tag nrho txhua yam, thiab tus Vajtswv uas yug los ua neeg mas yog qhov uas nyuab tshaj plaws rau tib neeg txais yuav. Qhov Kuv hais ces ua rau nej ua tau nej tes hauj lwm kom tiav thiab ua rau nej to taub txog qhov lus zais tob txog kev yug los ua neeg. Tag nrho tej no ces yeej muaj kev cuam tshuam rau Vajtswv qhov kev cawm tib neeg, rau tej zeem muag. Nej qhov kev to taub txog qhov no yuav muaj txiaj ntsim rau kev nrhiav tau kev paub txog tej zeem muag, qhov ntawd ces yog, Vajtswv tes hauj lwm cawm tib neeg. Nyob rau qhov no, nej kuj yuav to taub ntau tshaj txog tej dej num uas cov neeg uas sib txawv yuav tsum tau ua. Txawm hais tias tej lus no tsis qhia kiag txoj kev ncaj qha rau nej, los tej lus ntawd yeej tseem pab tau nej ntau heev txog kev to taub, vim nej lub neej nyob rau tam sim no mas tsis muaj zeem muag li, thiab qhov no yuav yog ib qho teeb meem thaiv kev loj uas yuav thaiv nej txoj kev to taub. Yog nej tsis muaj cuab kav yuav to taub txog tej teeb meem no, ces yuav tsis muaj kev txhawb siab rau nej qhov kev to taub. Thiab ib qho kev caum nrhiav zoo li ntawd ho yuav pab tau kom nej ua tau nej tes dej num li cas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Txawv Ntawm Tes Hauj Lwm Qhuab Qhia ntawm tus Vajtswv Uas Yug Los Ua Neeg thiab Tes Dej Num ntawm Tib Neeg

Ib txhia neeg yuav nug hais tias, “Qhov txawv ntawm tes hauj lwm uas tus Vajtswv uas yug los ua neeg ua thiab ntawm cov xib fwb cev Vajtswv lus thiab cov thwj tim yav tag los ho zoo li cas? Davi los yeej raug hu ua tus Tswv, thiab Yexus los kuj tib yam nkaus li thiab; txawm hais tias tes hauj lwm nkawd ua yuav sib txawv los xij, nkawd raug hu ib yam nkaus li. Qhia kuv seb, vim li cas nkawd tej koob meej ho tsis zoo ib yam? Qhov uas Yauhas pom yog ib qho yog toog, qhov uas los ntawm Vajntsujplig los, thiab nws muaj peev xwm hais tau cov lus uas Vajntsujplig npaj siab kom hais; vim li cas lub koob meej ntawm Yauhas ho txawv ntawm Yexus?” Cov lus uas Yexus hais mas muaj cuab kav sawv cev rau Vajtswv tau yam puv npo, thiab lawv yeej sawv ces tau rau Vajtswv tes hauj lwm yam puv npo. Qhov Yauhas pom yog ib qho yog toog xwb, thiab nws tsis muaj cuab kav yuav sawv cev tau rau Vajtswv tes hauj lwm tag nrho. Vim li cas Yauhas, Petus, thiab Povlauj twb hais lus ntau heev, ib yam li Yexus hais, thiab tab sis lawv ho tsis muaj tib lub koob meej li Yexus? Qhov loj ces yog vim tes hauj lwm lawv ua mas sib txawv. Yexus sawv cev rau Vajtswv tus Ntsujplig thiab yog Vajtswv tus Ntsujplig ua hauj lwm ncaj qha. Nws ua tes hauj lwm ntawm tiam tshiab, tes hauj lwm uas tsis tau muaj leej twg ua dua li. Nws qhib ib txoj kev tshiab, Nws sawv cev rau Yehauvas, thiab Nws sawv cev rau Vajtswv Tus Kheej kiag, hos Petus, Povlauj thiab Davi, tsis hais lawv yuav raug hu li cas li, lawv tsuas sawv cev tau rau lub koob meej ntawm ib tug uas tsim tawm los ntawm Vajtswv xwb, thiab raug Yexus los sis Yehauvas xa los xwb. Yog li ntawd tsis hais lawv txawm yuav ua hauj lwm ntau npaum li cas li, tsis hais lawv txawm yuav ua tau tej txuj ci phim hwj loj npaum li cas li, lawv yeej tsuas tseem yog cov uas Vajtswv tsim tawm los xwb, thiab tsis muaj cuab kav yuav sawv cev tau rau tus Ntsujplig ntawm Vajtswv. Lawv ua hauj lwm rau hauv Vajtswv lub npe los sis ua hauj lwm tom qab uas raug Vajtswv xa los; dhau qhov ntawd, lawv ua hauj lwm nyob rau tiam uas pib los ntawm Yexus los sis Yehauvas, thiab lawv tsis ua lwm yam hauj lwm. Lawv ces, tshaj txhua yam, tsuas yog cov uas tsim tawm los ntawm Vajtswv xwb. Nyob rau hauv Vajluskub Qub, coob tus xib fwb cev Vajtswv lus hais lus qhia txog yav tom ntej, los sis sau ntawv txog tej lus qhia txog yav tom ntej. Tsis muaj leej twg hais tias lawv yog Vajtswv, tab sis sai sai tom qab uas Yexus pib ua hauj lwm lawm, Vajtswv tus Ntsujplig hais lus tim khawv rau Nws li Vajtswv. Vim li cas ho zoo li ntawd? Los txog rau qhov no ces koj tsim nyog paub lawm! Ua ntej, cov thwj tim thiab cov xib fwb cev Vajtswv txoj lus tau sau ntau tsab ntawv, thiab hais ntau yam lus qhia txog yav tom ntej. Tom qab ntawd, tib neeg xaiv ib co ntawd coj los tso rau hauv Vajluskub, thiab muaj ib co ces ploj tag lawm. Vim muaj coob tus neeg hais tias txhua yam uas lawv hais ces yog los ntawm Vajntsujplig los, vim li cas muaj ib txhia ho muab xam hais tias zoo, thiab muaj ib txhia ho muab xam hais tias phem? Thiab vim li cas muaj ib txhia ho raug xaiv, hos muaj ib txhia ho tsis raug xaiv? Yog hais tias lawv yeej yog cov lus uas Vajntsujplig hais tiag, ua tib neeg puas tseem yuav tau los xaiv lawm mas? Yog vim li cas tej kev hais txog cov lus uas Yexus hais thiab tes hauj lwm Nws ua ho sib txawv nyob rau hauv txhua phau ntawm Plaub Txoj Moo Zoo mas? Tsis yog tim cov uas sau teev lawv tseg lod? Ib txhia neeg yuav nug tias, “Vim cov ntawv uas Povlauj sau thiab lwm cov neeg sau ntawv ntawm phau Vajluskub Tshiab thiab tes hauj lwm lawv ua mas ib nrab yog tshwm sim los ntawm tib neeg txoj kev xav, ces tseem tsis muaj tib neeg tej kev tsis dawb huv nyob rau hauv cov lus Koj (Vajtswv) hais hnub no thiab lod? Lawv yeej tsis muaj tib neeg tej kev xav phem nyob rau hauv tiag tiag li lod?” Theem no ntawm tes hauj lwm uas Vajtswv ua mas txawv tag nrho ntawm cov uas Povlauj thiab cov thwj tim thiab xib fwb cev Vajtswv txoj lus ntawd ua thiab lod? Tsis yog muaj qhov sib txawv nyob rau hauv lub koob meej nkaus xwb, tab sis, qhov tseem ceeb, nws yeej muaj ib qho txawv nyob rau hauv tes hauj lwm uas ua ntawd thiab. Tom qab uas Povlauj raug ntaus ntog thiab vau kiag rau ntawm tus Tswv xub ntiag lawm, nws raug tus Vajntsujplig coj mus ua hauj lwm, thiab nws rais mus ua ib tug uas raug xa mus. Yog li ntawd nws thiaj sau ntawv rau cov pawg ntseeg, thiab cov ntawv no ces tag nrho yeej yog ua raws li tej kev qhuab qhia ntawm Yexus. Povlauj raug tus Tswv xa mus ua hauj lwm nyob rau hauv lub npe ntawm tus Tswv Yexus, tab sis thaum Vajtswv Tus Kheej los kiag, Nws tsis ua hauj lwm nyob rau hauv ib lub koob meej twg, thiab tsis sawv cev rau leej twg tab sis Vajtswv tus Ntsujplig nyob rau hauv Nws tes hauj lwm. Vajtswv los ua Nws tes hauj lwm ncaj qha: Nws tsis raug tib neeg tsim kho kom zoo tiav log, thiab Nws tes hauj lwm tsis yog ua raws li ib tug tib neeg twg tej kev qhuab qhia. Nyob rau theem no ntawm tes hauj lwm ces Vajtswv tsis coj los ntawm kev tham txog Nws tus kheej tej kev ntsib kev pom, tab sis ua Nws tes hauj lwm ncaj qha tawm tuaj, raws li qhov uas Nws muaj. Piv txwv li, kev sim siab rau cov neeg ua Vajtswv tes dej num, lub sij hawm ntawm txoj kev qhuab ntuas, kev sim siab txog kev tuag, lub sij hawm ntawm kev hlub Vajtswv…. Qhov no yog tag nrho tes hauj lwm uas yeej tsis tau ua dua dhau los li, thiab yog tes hauj lwm ntawm tiam tam sim no, tsis yog tej kev ntsib kev pom ntawm tib neeg. Nyob rau lwm cov lus uas Kuv tau hais lawm, cov twg yog tej kev ntsib kev pom ntawm tib neeg? Ua tag nrho lawv tsis yog los ncaj qha ntawm tus Ntsujplig los, thiab lawv tsis yog tus Ntsujplig tso tawm los lod? Nws tsuas yog hais tias koj qhov peev xwm qis dhau heev lawm ces koj tsis muaj peev xwm pom tshab rau qhov tseeb xwb! Txoj kev ua neej muaj qab hau uas Kuv hais txog ces yog yuav coj kev, thiab yeej tsis tau muaj leej twg hais txog ua ntej li, los sis yeej tsis tau muaj leej twg tau ntsib tau pom txoj kev no dua li, los sis paub txog qhov muaj tiag no li. Ua ntej Kuv hais cov lus no, yeej tsis tau muaj ib tug neeg hais tej no dua li. Tsis muaj ib tug neeg twg uas yuav tau tham txog tej kev ntsib kev pom ntawd, los sis tsis muaj leej twg tau hais txog tej ntsiab lus ntawd li, thiab, tshaj qhov ntawd, tsis muaj leej twg tau taw qhia txog tej xwm txheej ntawd los nthuav tawm txog tej yam ntawd dua hlo li. Yeej tsis tau muaj leej twg tau coj txoj kev uas Kuv coj niaj hnub no li, thiab yog hais tias tib neeg coj, ces nws yuav tsis yog ib txoj kev tshiab li. Muab Povlauj thiab Petus, coj los ua qauv piv txwv. Nkawd tsis muaj nkawd tej kev ntsib kev pom ntawm nkawd tus kheej ua ntej uas Yexus coj txoj kev. Tsuas yog tom qab uas Yexus coj txoj kev lawm xwb mas nkawd mam li muaj kev ntsib kev pom txog cov lus uas Yexus hais, thiab txoj kev uas Nws coj; ces nkawd thiaj li tau ntau yam kev ntsib kev pom los ntawm qhov ntawd, thiab nkawd thiaj sau cov ntawv. Thiab yog li ntawd, tib neeg txoj kev ntsib kev pom mas tsis zoo ib yam li tes hauj lwm ntawm Vajtswv, thiab tes hauj lwm ntawm Vajtswv tsis yog ib yam li qhov kev paub uas tib neeg tej kev xav phem thiab kev ntsib kev pom piav qhia. Kuv tau hais, ib zaug tag los ib zaug thiab, tias niaj hnub no Kuv tau coj ib txoj kev tshiab, thiab ua ib teg hauj lwm tshiab, thiab Kuv tes hauj lwm thiab tej lus hais tawm mas txawv tej uas Yauhas thiab tag nrho lwm cov xib fwb cev Vajtswv lus tej. Tsis yog Kuv twb muaj kev ntsib kev pom tag lawm es mam li muab tham qhia nej xwb—nws yeej tsis yog li ntawd kiag li. Yog hais tias nws yog li ntawd, ua qhov ntawd ho tsis theem nej ntev los lawm lod? Nyob rau yav dhau los, qhov kev paub uas coob tus hais txog mas kuj siab heev thiab, tab sis mas tag nrho lawv tej lus ces tsuas yog hais raws li cov uas hu-ua thawj coj sab ntsujplig hais xwb. Lawv tsis coj txoj kev, tab sis tsuas yog los ntawm lawv tej kev ntsib kev pom los, los ntawm tej uas lawv tau pom, thiab los ntawm lawv qhov kev paub los xwb. Ib txhia mas yog lawv tej kev xav phem, thiab ib txhia mas yog lawv tej kev ntsib kev pom uas lawv muab sib sau los ua ke. Niaj hnub no, tus yeeb yam ntawm Kuv tes hauj lwm mas txawv tag nrho ntawm lawv li. Kuv tsis tau ntsib tau pom tej kev raug lwm tus coj, los sis Kuv tsis tau txais yuav lwm tus qhov kev tsim kho kom zoo tiav log. Dhau qhov ntawd, tag nrho tej uas Kuv tau hais thiab sib qhia lawm mas tsis zoo li lwm tus li thiab yeej tsis tau muaj lwm tus hais hlo li. Niaj hnub no, tsis hais nej yuav yog leej twg li, nej tes hauj lwm ces yog ua tawm ntawm lub hauv paus ntawm cov lus Kuv hais xwb. Yog tsis muaj cov lus no thiab tes hauj lwm no, leej twg yuav muaj peev xwm muaj tau tej kev ntsib kev pom txog tej yam no (qhov kev sim siab ntawm cov neeg ua Vajtswv tes dej num, lub sij hawm ntawm txoj kev qhuab ntuas…), thiab leej twg yuav muaj peev xwm hais tau txog tej kev paub zoo li ntawd? Koj puas muaj peev xwm pom qhov no tiag? Tsis hais kauj ruam twg ntawm tes hauj lwm li, thaum uas Kuv cov lus hais kiag lawm, nej pib sib qhia raws li Kuv cov lus, thiab ua hauj lwm raws li lawv, thiab nws tsis yog ib txoj kev uas nej ib tug twg yuav xav txog li. Twb los tau deb li no lawm, koj tseem tsis muaj peev xwm pom tau ib qho lus nug uas meej meej thiab yooj yooj yim no li lod? Nws tsis yog ib txoj kev uas ib tug neeg twg xav tawm, los sis tsis yog raws li tej ntawm ib tug neeg coj fab kev ntseeg twg li. Nws yog ib txoj kev tshiab, thiab txawm yog kiag ib co lus uas Yexus tau hais kiag los yeej siv tsis tau lawm. Tej Kuv hais ces yog tes hauj lwm qhib ib tiam tshiab, thiab nws yog tes hauj lwm uas nws nyob nws ib qho; tes hauj lwm uas Kuv ua, thiab cov lus uas Kuv hais, ces yog tshiab tag nrho. Qhov no tseem tsis yog tes hauj lwm tshiab niaj hnub no thiab lod? Tes hauj lwm ntawm Yexus ces yeej zoo li no tib yam thiab. Nws tes hauj lwm kuj txawv tes hauj lwm ntawm cov neeg hauv lub tuam tsev, thiab nws kuj tseem txawv ntawm tes hauj lwm ntawm cov Falixais lawm thiab, los sis nws yeej tsis muaj ib qho zoo li tes hauj lwm uas tag nrho cov neeg ntawm Yixayee ua li. Tom qab pom nws kiag lawm, tib neeg tseem txiav txim siab tsis tau: “Puas yog Vajtswv ua tiag tiag ne?” Yexus tsis ua raws Yehauvas tej kev cai; thaum Nws los qhia tib neeg, tag nrho tej Nws hais mas yog tshiab thiab txawv tag nrho tej uas hais los ntawm cov neeg dawb huv puag thaum ub thiab cov xib fwb cev Vajtswv lus hauv Vajluskub Qub, thiab vim yog qhov no, tib neeg thiaj li tsis paub meej. Qhov no yog qhov uas ua rau kev nrog tib neeg sib hais mas nyuab tshaj plaws li. Ua ntej uas yuav lees txais theem tshiab no ntawm tes hauj lwm, txoj kev uas nej feem coob taug ces yog xyaum ua thiab nkag mus rau lub hauv paus keeb cag ntawm cov neeg coj fab kev ntseeg ntawd. Tab sis niaj hnub no, tes hauj lwm Kuv ua mas txawv deb heev lawm, thiab yog li ntawd nej thiaj li tsis muaj peev xwm txiav txim siab tau hais tias ua nws yog qhov yog los tsis yog. Kuv tsis tau quav ntsej hais tias koj taug txoj kev twg yav dhau los, los sis Kuv tsis xav paub hais tias koj noj leej twg tej “zaub mov,” los sis koj muab leej twg coj los ua koj “txiv.” Vim Kuv tau los thiab coj tes hauj lwm tshiab los coj qhia tib neeg, tag nrho cov uas caum Kuv yuav tsum ua raws li qhov Kuv hais. Tsis hais “tsev neeg” uas koj hu tawm ntawd tuaj yuav muaj hwj chim npaum li cas li, koj yuav tsum caum Kuv, koj yuav tsum tsis txhob ua raws li koj tej kev xyaum ua yav dhau los, koj “txiv qhuav” yuav tsum nqis mus, thiab koj yuav tsum los rau ntawm koj tus Vajtswv lub xub ntiag los nrhiav qhov sib faib uas koj tsim nyog tau. Tag nrho txhua yam ntawm koj ces nyob rau hauv Kuv ob txhais tes, thiab koj yuav tsum tsis txhob muab tej kev ntseeg yam li neeg dig muag rau koj tus txiv qhuav ntau dhau heev lawm; nws tsis muaj cuab kav yuav tswj koj tag nrho. Tes hauj lwm hnub no mas nws nyob nws ib qho xwb. Tag nrho tej Kuv hais hnub no ces yeej pom tau meej meej hais tias tsis yog nyob rau ntawm ib lub hauv paus keeb cag ntawm yav tag los; nws yog ib qho pib dua tshiab, thiab yog koj hais tias nws yog tsim tawm los ntawm tib neeg txhais tes, ces koj yog ib tug uas dig muag tshaj qhov uas yuav cawm tau lawm!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog Lub Npe thiab Lub Koob Meej

Yaxaya, Exekhee, Mauxes, Davi, Anplahas, thiab Daniyee yog cov thawj coj los sis cov xib fwb cev Vajtswv lus nyob rau ntawm cov neeg xaiv tseg ntawm Yixayee. Vim li cas lawv ho tsis raug hu ua Vajtswv mas? Vim li cas Vajntsujplig ho tsis hais lus tim khawv rau lawv mas? Vim li cas Vajntsujplig ho hais lus tim khawv rau Yexus thaum Nws pib kiag Nws tes hauj lwm thiab pib hais Nws tej lus? Thiab vim li cas Vajntsujplig ho tsis hais lus tim khawv rau lwm tus li? Lawv, cov tib neeg uas muaj lub cev nqaij daim tawv, yeej puav leej raug hu ua “tus Tswv” tag nrho. Tsis hais lawv yuav raug hu li cas li, lawv tes hauj lwm sawv cev rau lawv kiag thiab lawv lub ntsiab tseeb, thiab lawv kiag thiab lawv lub ntsiab tseeb sawv cev rau lawv lub koob meej. Lawv lub ntsiab tseeb tsis muaj dab tsi cuam tshuam rau lawv lub npe; nws yog sawv cev los ntawm tej uas lawv hais qhia, thiab qhov uas lawv muab coj los ua neej. Nyob rau hauv Vajluskub Qub, yeej tsis muaj ib qho dab tsi uas yog qhov txawv rau qhov uas raug hu ua tus Tswv thiab ib tug neeg mas tej zaum yuav raug hu li cas los tau, tab sis nws lub ntsiab tseeb thiab lub koob meej xeeb txawm mas yeej tsis hloov li. Nyob rau ntawm cov Khetos cuav, xib fwb cev Vajtswv lus cuav, thiab cov neeg dag, mas yeej tsis muaj cov uas hu ua “Vajtswv” no li lod? Thiab vim li cas lawv ho tsis yog Vajtswv? Vim lawv tsis muaj cuab kav yuav ua tau Vajtswv tes hauj lwm. Nyob ntawm tus cag ces lawv yog tib neeg, cov neeg dag neeg xwb, tsis yog Vajtswv, thiab yog li ntawd lawv thiaj li tsis muaj lub koob meej ntawm Vajtswv. Tsis yog Davi los kuj raug hu ua tus Tswv rau ntawm kaum ob pab neeg thiab lod? Yexus raug hu ua tus Tswv; vim li cas Yexus tib leeg xwb thiaj li raug hu ua tus Vajtswv uas yug los ua neeg? Yelemi kuj tsis yog raug hu ua Neeg Leej Tub no thiab lod? Thiab Yexus los tsis yog yeej raug hu ua Neeg Leej Tub thiab lod? Vim li cas Yexus ho raug ntsia rau saum tus ntoo khaub lig sawv cev rau Vajtswv? Tsis yog Nws lub ntsiab tseeb yeej txawv lod? Tsis yog vim tes hauj lwm Nws ua yeej txawv lawm lod? Lub npe ntawm tes hauj lwm puas tseem ceeb mas? Txawm hais tias Yexus kuj raug hu ua Neeg Leej Tub thiab, Nws yog thawj tug Vajtswv uas yug los ua neeg, Nws tau los tuav lub hwj chim, thiab ua tes hauj lwm txhiv dim tiav hlo. Qhov no ua pov thawj qhia hais tias lub koob meej thiab lub ntsiab tseeb ntawm Yexus yeej txawv lwm tus uas kuj raug hu ua Neeg Leej Tub no li. Niaj hnub no, leej twg ntawm nej tau luag hais tias tag nrho cov lus uas hais los ntawm cov uas raug Vajntsujplig siv ntawd mas yog los ntawm Vajntsujplig los mas? Puas muaj leej twg tau luag hais li ntawd mas? Yog koj hais tej zoo li ntawd, ces vim li cas Exala phau ntawv qhia txog tej uas yuav tshwm sim tom ntej ho raug muab pov tseg lawm mas, thiab vim li cas ho ua tib yam nkaus li ntawd rau cov ntawv ntawm cov neeg dawb huv thiab cov xib fwb cev Vajtswv lus puag thaum ub mas? Yog tag nrho lawv puav leej yog los ntawm Vajntsujplig los, ces vim li cas nej ho tau luag txiav txim siab yam tsis ruaj siab li ntawd mas? Koj puas muaj tej yam uas ua rau koj tsim nyog los xaiv tes hauj lwm ntawm Vajntsujplig mas? Muaj ntau zaj dab neeg tawm hauv Yixayee tuaj kuj raug muab pov tseg lawm thiab. Thiab yog koj ntseeg hais tias tej lus sau tseg yav tag los no puav leej yog los ntawm Vajntsujplig los tag nrho, ces vim li cas ho muaj ib co ntawv raug muab pov tseg tag lawm mas? Yog hais tias tag nrho lawv yeej yog los ntawm Vajntsujplig los, ces tag nrho lawv yuav tsum raug muab khaws tseg pob, thiab muab xa mus rau cov kwv tij thiab cov nkauj muam ntawm tej pawg ntseeg tau nyeem. Lawv tsis tsim nyog yuav raug xaiv los sis raug pov tseg raws li tib neeg txoj kev xav; ua li ntawd ses yog ib qho txhaum laiv. Hais tias tej kev ntsib kev pom ntawm Povlauj thiab Yauhas raug muab sib xyaws nrog rau nkawd tej kev to taub tob txog tus kheej mas tsis tau txhais hais tias nkawd tej kev ntsib kev pom thiab kev paub los ntawm Ntxwgnyoog los, tab sis tsuas hais tias nkawd muaj tej yam uas los ntawm nkawd tus kheej tej kev ntsib kev pom thiab kev to taub tob xwb. Nkawd qhov kev paub ces yoog raws keeb kwm ntawm tej yam uas nkawd tau ntsib tau pom kiag rau lub sij hawm ntawd, thiab leej twg thiaj yuav hais tau yam ruaj siab hlo hais tias tag nrho tej ntawd yog los ntawm Vajntsujplig los? Yog Plaub Txoj Moo Zoo puav leej yog los ntawm Vajntsujplig los, ces vim li cas Mathai, Malakau, Luka thiab Yauhas lawv ib leeg ho hais ib yam txawv txog Yexus tes hauj lwm mas? Yog nej tsis ntseeg qhov no, ces saib cov lus tham nyob rau hauv Vajluskub txog qhov uas Petus tsis lees tus Tswv peb zaug: Tej ntawd yeej puav leej sib txawv tag nrho li, thiab tej ntawd mas ib qho yeej muaj ib tug yam ntxwv txawv. Coob tus uas tsis paub dab tsi mas hais tias, “Tus Vajtswv uas yug los ua neeg kuj yog ib tug tib neeg thiab, yog li ntawd cov lus Nws hais puas yuav yog los ntawm Vajntsujplig los tag nrho mas? Yog Povlauj thiab Yauhas nkawd cov lus raug sib xyaws nrog tib neeg txoj kev xav, ces ua cov lus uas Nws hais puas yuav tsis raug sib xyaws nrog tib neeg txoj kev xav tiag mas?” Cov neeg uas hais li ntawd ces dig muag lawm thiab ruam tiag tiag li! Ua twb zoo nyeem Plaub Txoj Moo Zoo; nyeem tej uas lawv teev tseg txog tej uas Yexus ua, thiab tej lus Nws hais. Ib zaj lus twg mas yeej sib txawv me ntsis, thiab ib zaj twg mas nws yeej muaj nws kis. Yog tej uas sau txog cov neeg sau cov ntawv ntawd puav leej yog los ntawm Vajntsujplig los, ces nws yeej yuav zoo ib yam thiab mus raws tib kis xwb. Vim li cas ho muaj tej yam tsis sib dhos thiab mas? Ua tib neeg tsis ruam tshaj plaws li, es tsis muaj peev xwm pom qhov no lod? Yog koj raug nug kom hais lus tim khawv rau Vajtswv, koj yuav hais tau tej lus tim khawv li cas? Ua tej yam li kev paub Vajtswv puas yuav ua tau lus tim khawv rau Nws? Yog lwm tus nug koj, “Yog tej lus teev tseg ntawm Yauhas thiab Luka raug sib xyaws nrog tib neeg txoj kev xav lawm, ces ua tej lus uas koj tus Vajtswv hais tseem ho tsis rau sib xyaws nrog rau tib neeg txoj kev xav thiab lod?” ua koj puas yuav muaj peev xwm teb tau kom meej meej mas? Tom qab Luka thiab Mathai tau hnov Yexus cov lus lawm, thiab pom Yexus tes hauj lwm lawm, nkawd hais txog nkawd tus kheej qhov kev paub, nyob rau tus yam ntxwv ntawm qhov kev nco txog tej ntsiab lus ntawm tej yam muaj tseeb ntawm tes hauj lwm uas Yexus tau ua. Koj hais puas tau hais tias nkawd tej kev paub yuav nthuav tawm los ntawm Vajntsujplig tag nrho mas? Dhau sab nraud ntawm phau Vajluskub lawm, yeej muaj coob tus neeg tseem ceeb rau fab kev ntseeg uas yeej muaj kev paub siab tshaj nkawd, yog li ntawd vim li cas lawv tej lus ho tsis raug cov neeg nyob rau tej tiam tom qab no muab coj los kawm? Ua tsis yog lawv yeej raug Vajntsujplig siv thiab lod? Paub hais tias nyob rau tes hauj lwm niaj hnub no, Kuv tsis yog hais txog Kuv tus kheej qhov kev to taub tob raws li lub hauv paus keeb cag ntawm Yexus tes hauj lwm, los sis Kuv tsis yog hais txog Kuv tus kheej qhov kev paub los mus tawm tsam nrog rau lub hauv paus keeb cag ntawm Yexus tes hauj lwm. Yexus ua tes hauj lwm dab tsi rau lub sij hawm ntawd? Thiab Kuv ho ua tes hauj lwm dab tsi niaj hnub no? Tej yam Kuv ua thiab hais ces yeej tsis muaj qhov qauv uas twb tshwm sim ua ntej lawm. Txoj kev Kuv taug ces yeej tsis tau muaj leej twg tsuj ua ntej li, nws yeej tsis tau raug tib neeg ntawm txhua txhua tiam thiab ntau tiam neeg yav dhau los tsuj dua hlo li. Niaj hnub no, nws tau raug pib mus lawm, thiab qhov no tseem tsis yog tes hauj lwm ntawm tus Ntsujplig thiab lod? Txawm hais tias nws yeej yog tes hauj lwm ntawm Vajntsujplig, los cov thawj coj rau yav tag los ces puav leej ua lawv tes hauj lwm nyob rau saum lub hauv paus keeb cag ntawm lwm tus xwb; txawm li cas los xij, tes hauj lwm ntawm Vajtswv Tus Kheej kiag mas txawv. Theem ntawm Yexus tes hauj lwm mas zoo ib yam nkaus xwb: Nws qhib ib txoj kev tshiab. Thaum Nws los, Nws qhuab qhia txog txoj moo zoo ntawm lub nceeg vaj ntawm ntuj ceeb tsheej, thiab hais tias tib neeg yuav tsum hloov siab lees txim thiab lees lawv tej kev txhaum. Tom qab Yexus ua Nws tes hauj lwm tiav hlo lawm, Petus thiab Povlauj thiab lwm tus pib ua Yexus tes hauj lwm ntxiv mus. Tom qab Yexus raug ntsia rau saum tus ntoo khaub lig thiab nce rov mus rau saum ntuj ceeb tsheej lawm, lawv raug tus Ntsujplig muab xa mus tshaj tawm txog txoj kev ntawm tus ntoo khaub lig. Txawm hais tias Povlauj cov lus raug muab tsa siab heev, los tej lus ntawd yeej yog cog rau saum lub hauv paus keeb cag uas nrhau tawm los ntawm tej lus uas Yexus tau hais, xws li kev ua siab ntev, kev hlub, kev txom nyem, kev qhwv-tob hau, kev ua kev cai raus dej, los sis lwm yam kev qhuab qhia kom ua raws. Tag nrho tej no yog hais nyob rau saum lub hauv paus keeb cag ntawm Yexus cov lus. Lawv tsis muaj cuab kav yuav qhib tau ib txoj kev tshiab, vim lawv sawv daws puav leej yog tib neeg uas raug Vajtswv siv xwb.

Yexus cov lus thiab tes hauj lwm nyob rau lub sij hawm ntawd mas tsis tuav qhov kev qhuab qhia, thiab Nws tsis ua Nws tes hauj lwm raws li tes hauj lwm ntawm txoj kev cai ntawm Vajluskub Qub. Nws yog ua raws li tes hauj lwm uas tsim nyog ua nyob rau Tiam Hmoov Hlub. Nws siv zog ua raws li tes hauj lwm uas Nws coj los, raws li Nws tus kheej qhov phiaj xwm, thiab raws li Nws tes hauj lwm qhuab qhia; Nws tsis ua hauj lwm raws li txoj cai ntawm Vajluskub Qub. Tsis muaj ib yam dab tsi li uas Nws ua es yuav yoog raws txoj cai ntawm Vajluskub Qub li, thiab Nws tsis tau los ua hauj lwm kom tej lus ntawm cov xib fwb cev Vajtswv lus ntawd tshwm sim tuaj. Ib theem twg ntawm Vajtswv tes hauj lwm mas tsis yog sib zog ntsos ua kom tej lus qhia txog yam tom ntej ntawm cov xib fwb cev Vajtswv lus yav puag thaum ub ntawd tshwm sim tuaj, thiab Nws tsis tau los kom yoog raws nraim li tej kev qhuab qhia los sis sib zog ntsos ua kom tej lus qhia txog yav tom ntej ntawm cov xib fwb cev Vajtswv lus yav thaum ub ntawm tshwm sim tuaj. Tab sis Nws tej kev ua kuj tsis cuam tshuam rau tej lus qhia txog yav tom ntej ntawm cov xib fwb cev Vajtswv lus yav thaum ub ntawd thiab, los sis lawv kuj tsis nphav txog tes hauj lwm uas Nws tau ua tiav dhau los lawm thiab. Qhov zoo ntawm Nws tes hauj lwm ces yog tsis ua raws li ib txoj kev qhuab qhia twg, thiab tsuas yog ua tes hauj lwm uas Nws Tus Kheej tsim nyog ua xwb. Nws tsis yog ib tug xib fwb cev Vajtswv lus los sis ib tug neeg pom yav tom ntej, tab sis yog ib tug neeg ua, tus uas los ua tes hauj lwm uas Nws tsim nyog ua tiag tiag, thiab Nws los pib Nws tiam tshiab thiab ua Nws tes hauj lwm tshiab. Muaj tseeb, thaum Yexus los ua Nws tes hauj lwm, Nws kuj tau ua rau ntau lo lus uas cov xib fwb cev Vajtswv lus hauv Vajluskub Qub tau hais tseg ntawd tshwm sim tuaj thiab. Ces tes hauj lwm niaj hnub no los yeej ua rau ib co lus qhia txog yav tom ntej ntawm cov xib fwb cev Vajtswv lus puag thaum ub nyob rau hauv Vajluskub Qub ntawd tshwm sim tuaj ib yam nkaus li thiab. Nws tsuas yog hais tias Kuv tsis tsa “phau ntawv teev xwm txheej raws xyoo qub” ntawd nkaus xwb, ces tas li ntawd xwb. Vim yeej tseem muaj hauj lwm ntau uas Kuv yuav tsum tau ua, yeej tseem muaj lus ntau uas Kuv yuav tsum tau hais rau nej, thiab tes hauj lwm no thiab tej lus no ces yeej tseem ceeb tshaj kev piav tej zaj lus hauv Vajluskub, vim tes hauj lwm zoo li ntawd ces tsis tseem ceeb heev los sis tsis muaj nuj nqis ntau rau nej, thiab pab tsis tau nej, los sis hloov tsis tau nej. Kuv npaj siab yuav ua tes hauj lwm tshiab mas tsis yog yuav ua kom ib zaj lus twg hauv Vajluskub tshwm sim tuaj. Yog hais tias Vajtswv los rau hauv ntiaj teb es tsuas yog los ua kom tej lus ntawm cov xib fwb cev Vajtswv lus puag thaum ub hauv Vajluskub tshwm sim tuaj xwb, ces leej twg loj dua mas, tus Vajtswv uas yug los ua neeg los yog cov xib fwb cev Vajtswv lus puag thaum ub mas? Thaum kawg, ua cov xib fwb cev Vajtswv lus coj Vajtswv, los sis Vajtswv yog tus coj cov xib fwb cev Vajtswv lus mas? Koj yuav piav tej lus no li cas?

Txhua txhua kauj ruam ntawm Vajtswv tes hauj lwm mas ib qho caum ib qho thiab mus tib seem xwb, thiab yog li ntawd nyob rau hauv Vajtswv qhov kev npaj cawm tib neeg rau-txhiab-xyoo, ib kauj ruam twg mas yeej caum sib law sib liag rau kauj ruam tom ntej, txij puag thaum tsim lub ntiaj teb los txog ntua rau niaj hnub no. Yog tsis muaj ib tug pua txoj kev, ces yuav tsis muaj ib tug lawv qab los; vim muaj cov uas lawv qab los, thiaj li muaj cov uas pua txoj kev. Zoo li no ces tes hauj lwm thiaj li raug muab cev los mus, ib-kauj-ruam zuj zus. Ib kauj ruam lawv ib kauj ruam qab, thiab yog tsis muaj ib tug qhib txoj kev, ces yuav tsis muaj hnub ua tau tes hauj lwm, thiab Vajtswv yuav tsis muaj kev ua Nws tes hauj lwm lawm tom ntej. Tsis muaj ib kauj ruam uas yuav tab kaum lwm kauj ruam li, thiab ib kauj ruam lawv ib kauj ruam qab mus raws nkaus ib seem xwb; qhov no ces yog tib tug Ntsujplig ua nkaus xwb. Tab sis tsis hais yuav yog ib tug qhib txoj kev los sis ua lwm tus tes hauj lwm, qhov no tsis txiav txim siab txog lawv lub koob meej. Tsis yog li no lod? Yauhas qhib txoj kev, thiab Yexus ua nws tes hauj lwm, yog li qhov no puas ua tau pov thawj qhia hais tias lub koob npe ntawm Yexus qis dua Yauhas lub mas? Yehauvas ua Nws tes hauj lwm ua ntej Yexus, yog li koj hais puas tau hais tias Yehauvas loj dua Yexus mas? Tsis hais lawv pua txoj kev los sis ua tes hauj lwm ntawm lwm tus mas tsis tseem ceeb; qhov tseem ceeb tshaj plaws mas yog lub ntsiab tseeb ntawm lawv tes hauj lwm, thiab lub koob npe uas nws sawv cev rau. Qhov no tsis yog thiab lod? Vim Vajtswv npaj siab ua hauj lwm nrog tib neeg, Nws yuav tsum tau tsa cov uas ua tau tes hauj lwm ntawm qhov pua txoj kev. Thaum Yauhas nyuam qhuav pib qhuab qhia kiag, nws hais tias, “Nej cia li npaj tus Tswv txoj kev, ua kom Nws tej kev ncaj.” “Nej cia li hloov siab lees txim: vim lub nceeg vaj ntawm ntuj ceeb tsheej twb los ze lawm.” Nws hais li ntawd thaum xub thawj los lawm, thiab vim li cas nws ho muaj peev xwm hais tau cov lus no? Hais txog qhov ua ntej ua qab ntawm qhov uas cov lus no raug hais tawm, Yauhas yog tus uas xub hais txog txoj moo zoo ntawm lub nceeg vaj ntawm ntuj ceeb tsheej, thiab Yexus yog tus hais tom qab. Raws li tib neeg txoj kev xav phem, ces Yauhas yog tus uas qhib txoj kev tshiab, thiab yog li ces yeej muaj tseeb tiag tias Yauhas yog tus loj dua Yexus. Tab sis Yauhas tsis tau hais tias nws yog Khetos, thiab Vajtswv tsis tau hais lus tim khawv rau nws ua Vajtswv leej Tub uas Nws hlub, tab sis tsuas siv nws los qhib txoj kev thiab npaj txoj kev rau tus Tswv xwb. Nws pua txoj kev rau Yexus, tab sis nws tsis muaj cuab kav ua tes hauj lwm sawv cev rau Yexus. Tag nrho tib neeg tes hauj lwm ces kuj raug tswj tuav los ntawm Vajntsujplig thiab.

Nyob rau hauv Vajluskub Qub, nws yog Yehauvas uas coj txoj kev, thiab Yehauvas tes hauj lwm ces sawv cev tag nrho rau tiam ntawm Vajluskub Qub, thiab tag nrho tes hauj lwm yeej ua nyob rau hauv Yixayee. Mauxe tsuas tuav tes hauj lwm hauv ntiaj teb, thiab nws tej dag zog ces muab xam ua tib neeg txoj kev koom tes xwb. Nyob rau lub sij hawm ntawd, nws yog Yehauvas tus uas hais lus, hu Mauxe, thiab Nws tsa Mauxe sawv nyob rau hauv cov neeg ntawm Yixayee, thiab kom nws coj lawv mus rau tom moj sab qhua thiab los mus rau Kana-as. Qhov no tsis yog Mauxe tus kheej tes hauj lwm, tab sis yog qhov uas raug txib kiag ncaj qha los ntawm Yehauvas, thiab yog li ntawd Mauxe thiaj li muab hu tsis tau ua Vajtswv. Mauxe kuj tau teeb txoj kev cai, tab sis txoj kev cai mas yog Yehauvas tus kheej tsim tawm kiag. Nws tsuas yog hais tias Nws kom Mauxe muab hais qhia xwb. Yexus kuj tau tsim muaj tej kev cai, thiab Nws muab tej kev cai ntawm Vajluskub Qub tshem tawm pov tseg thiab teeb cov kev cai rau tiam tshiab. Vim li cas Yexus ho yog Vajtswv Tus Kheej kiag? Vim nws muaj ib qho sib txawv. Nyob rau lub sij hawm ntawd, tes hauj lwm uas Mauxe ua mas tsis sawv cev rau tiam ntawd, los sis tsis qhib ib txoj kev tshiab; nws raug Yehauvas txib ua ntej thiab tsuas yog tus uas raug Vajtswv siv xwb. Thaum Yexus los, Yauhas tau ua ib kauj ruam hauj lwm pua txoj kev thiab tau pib tshaj tawm txoj moo zoo ntawm lub nceeg vaj ntawm ntuj ceeb tsheej (tus Vajntsujplig tau pib qhov no). Thaum Yexus los, Nws ua Nws tes hauj lwm ncaj qha, tab sis nws muaj ib qho sib txawv loj ntawm Nws tes hauj lwm thiab Mauxe tes hauj lwm. Yaxaya kuj tau hais ntau yam lus qhia txog yav tom ntej, tab sis vim li cas nws ho tsis yog Vajtswv Tus Kheej kiag? Yexus tsis hais ntau yam lus qhia txog yav tom ntej, tab sis vim li cas Nws ho yog Vajtswv Tus Kheej kiag? Tsis muaj leej twg tau luag hais tias Yexus tes hauj lwm nyob rau lub sij hawm ntawd mas tag nrho yog los ntawm Vajntsujplig los xwb, los sis lawv yeej tsis tau luag hais tias tag nrho yog los ntawm tib neeg txoj kev xav los xwb, los sis hais tias tag nrho ces nws yog los ntawm Vajtswv Tus Kheej los kiag. Tib neeg tsis muaj txoj hau kev los soj ntsuam xyuas kom meej txog tej yam ntawd. Yeej hais tau tib yam hais tias Yaxaya los yeej ua tes hauj lwm ntawd, thiab hais txog tej lus qhia txog yav tom ntej ntawd, thiab tag nrho ces yeej yog los ntawm Vajntsujplig los; tej ntawd tsis yog los ncaj qha ntawm Yaxaya tus kheej los, tab sis yog tej kev qhia tshwm los ntawm Yehauvas los. Yexus tsis ua hauj lwm ntau heev, thiab tsis tau hais lus ntau heev, los sis Nws tsis tau hais txog ntau qhov lus qhia txog yav tom ntej. Rau tib neeg, Nws tej kev qhuab qhia mas zoo li kuj tsis siab luaj twg, tab sis Nws yog Vajtswv Tus Kheej kiag, thiab qhov no mas zoo li tib neeg yeej piav tsis tau li. Tsis tau muaj leej twg yuav ntseeg Yauhas, los sis Yaxaya, los sis Davi, los sis tsis tau muaj leej twg hu lawv ua Vajtswv li, los sis tus Vajtswv Davi, los sis tus Vajtswv Yauhas; tsis muaj leej twg tau hais li ntawd li, thiab tsuas yog Yexus thiaj li tau raug hu ua Khetos xwb. Qhov kev faib tawm no mas faib raws li Vajtswv cov lus tim khawv, tes hauj lwm uas Nws ua, thiab tes hauj lwm qhuab qhia uas Nws ua. Hos hais txog cov neeg tseem ceeb hauv Vajluskub—Anplahas, Davi, Yausua, Daniyee, Yaxaya, Yauhas thiab Yexus—los ntawm tes hauj lwm lawv ua, koj yeej qhia tau hais tias leej twg yog Vajtswv Tus Kheej kiag, thiab hom neeg twg yog cov xib fwb cev Vajtswv lus, thiab hom twg yog cov thwj tim. Leej twg raug Vajtswv siv, thiab leej twg yog Vajtswv Tus Kheej kiag, ces raug faib sib txawv thiab txiav txim siab los ntawm lub ntsiab tseeb thiab yam hauj lwm lawv ua. Yog koj tsis muaj cuab kav qhia tau qhov sib txawv, ces qhov no ua tau pov thawj qhia hais tias koj tsis paub hais tias ntseeg Vajtswv txhais li cas tiag. Yexus yog Vajtswv vim Nws hais ntau lo lus, thiab ua hauj lwm ntau, hais ncaj qha kiag ces yog Nws qhov kev ua kom pom ntau yam txuj ci tseem ceeb. Zoo ib yam nkaus li thiab, Yauhas, los ib yam nkaus li thiab, yeej ua hauj lwm ntau, thiab hais ntau lo lus, ib yam li Mauxe thiab; vim li cas nkawd ho tsis raug hu ua Vajtswv? Adas yog tsim tawm ncaj qha los ntawm Vajtswv; vim li cas nws ho tsis raug hu ua Vajtswv, tab sis tsuas raug hu ua ib tug uas raug tsim tawm los xwb? Yog muaj ib tug neeg hais rau koj tias, “Hnub no, Vajtswv tau ua hauj lwm ntau dhau heev lawm, thiab hais lus ntau dhau heev lawm; Nws yog Vajtswv Tus Kheej kiag. Ces, vim Mauxe tau hais lus ntau heev, nws los yuav tsum yog Vajtswv Tus Kheej kiag thiab!” koj yuav tsum nug rov qab tias, “Nyob rau lub sij hawm ntawd, vim li cas Vajtswv ho hais lus tim khawv rau Yexus, tab sis tsis hais rau Yauhas, hais tias yog Vajtswv Tus Kheej kiag? Ua Yauhas tsis yog los ua ntej Yexus lod? Qhov twg yog qhov loj dua, tes hauj lwm ntawm Yauhas los Yexus? Rau tib neeg, ces zoo li Yauhas tes hauj lwm loj dua Yexus tes, tab sis vim li cas Vajntsujplig ho hais lus tim khawv rau Yexus, thiab tsis hais rau Yauhas?” Tib yam no tab tom tshwm sim rau hnub no! Nyob rau lub sij hawm ntawd, thaum Mauxe coj cov neeg ntawm Yixayee, Yehauvas nyob saum cov huab hais lus los rau nws. Mauxe tsis tau hais lus ncaj qha, tab sis tsuas yog raug Yehauvas coj ncaj qha xwb. Qhov no yog tes hauj lwm ntawm Yixayee hauv Vajluskub Qub. Nyob rau hauv Mauxe mas tsis muaj tus Ntsujplig, los sis tsis muaj Vajtswv kiag. Nws tsis muaj cuab kav ua tau tes hauj lwm ntawd, thiab yog li ntawd yeej muaj ib qho sib txawv loj ntawm tes hauj lwm uas nws ua thiab tes hauj lwm uas Yexus ua. Thiab qhov ntawd ces yog vim tes hauj lwm nkawd ua mas sib txawv! Tsis hais ib tug neeg twg yuav raug Vajtswv siv, los sis yog ib tug xib fwb cev Vajtswv lus, ib tug thwj tim, los sis Vajtswv Tus Kheej kiag, ces yeej pom tau nyob rau ntawm tus yeeb yam ntawm nws tes hauj lwm, thiab qhov no yuav muab koj qhov kev tsis tshua ntseeg ntawd xaus tseg. Nyob rau hauv phau Vajluskub mas yeej sau hais tias tsuas yog tus Me Nyuam Yaj xwb mas thiaj li qhib tau xya lub cim. Thoob plaws txhua tiam, yeej muaj ntau tus neeg txhais tej nqe Vajluskub nyob nrog cov neeg tseem ceeb, thiab yog li ntawd koj hais puas tau hais tias lawv sawv daws puav leej yog tus Me Nyuam Yaj mas? Koj hais puas tau hais tias lawv tej lus piav qhia ntawd puav leej yog los ntawm Vajtswv los mas? Lawv tsuas yog cov neeg txhais tej ntsiab lus xwb; lawv tsis muaj lub koob meej ntawm tus Me Nyuam Yaj. Yuav ua cas lawv thiaj li tsim nyog los qhib xya lub cim ntawd mas? Nws yeej muaj tseeb hais tias “Tsuas yog tus Menyuam Yaj nkaus xwb mas thiaj muaj peev xwm qhib tau xya lub cim,” tab sis Nws tsis yog los qhib xya lub cim nkaus xwb; nws tsis muaj qhov tseem ceeb rau qhov hauj lwm no, nws tsuas yog lam ua raws qhov xub thawj xwb. Nws yeej paub meej meej txog Nws tes hauj lwm; ua nws puas yog ib qho tseem ceeb uas Nws yuav tsum tau siv sij hawm ntau los txhais tej nqe Vajluskub ntawd mas? Ua puas tseem yuav tau ntxiv “Tiam Ntawm tus Menyuam Yaj Txhais Vajluskub” rau tes hauj lwm rau txhiab xyoo thiab mas? Nws los ua tes hauj lwm tshiab, tab sis Nws kuj muab ib co lus qhia tshwm txog tes hauj lwm ntawm lub sij hawm dhau los thiab, ua kom tib neeg to taub qhov tseeb ntawm tes hauj lwm rau txhiab xyoo. Tsis tas yuav piav qhia ntau zaj lus los ntawm Vajluskub; tes hauj lwm niaj hnub no thiaj yog tus yawm sij, qhov ntawd mas tseem ceeb. Koj yuav tsum paub hais tias Vajtswv tsis yog los tev xya lub cim ntawd nkaus xwb, tab sis los ua tes hauj lwm ntawm kev cawm dim.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog Lub Npe thiab Lub Koob Meej

Nyob rau Tiam Hmoov Hlub, Yauhas tau pua txoj kev rau Yexus. Yauhas tsis muaj cuab kav ua tau tes hauj lwm ntawm Vajtswv Tus Kheej kiag tab sis tsuas ua tau tes dej num ntawm tib neeg tiav hlo xwb. Txawm hais tias Yauhas yog tus qhib kev rau tus Tswv, los nws tsis muaj cuab kav yuav sawv cev tau rau Vajtswv; nws tsuas yog ib tug tib neeg uas raug Vajntsujplig siv xwb. Tom qab Yexus raug ua kev cai raus dej tag lawm, Vajntsujplig nqis los rau saum Nws zoo li ib tug nquab dawb. Ces Nws thiaj li pib Nws tes hauj lwm, qhov ntawd ces yog, Nws pib ua tes hauj lwm qhuab qhia ntawm Khetos. Yog vim li ntawd Nws thiaj li siv lub koob meej ntawm Vajtswv, vim Nws yog los ntawm Vajtswv los. Tsis hais Nws txoj kev ntseeg yuav zoo li cas ua ntej qhov no li—tej zaum mas kuj tseem tsis ruaj khov rau qee lub sij hawm thiab, los sis ruaj khov rau qee lub sij hawm—qhov ntawd ces yog qhov ntawm lub neej txoj sia ntawm tib neeg li sawv daws xwb uas Nws coj ua ntej ua Nws tes hauj lwm qhuab qhia. Tom qab Nws raug ua kev cai raus dej tag lawm (qhov ntawd ces yog, raug tsa lawm), lub hwj chim thiab lub yeeb koob ntawm Vajtswv nrog kiag Nws tam sim ntawd lawm, thiab yog li ntawd Nws thiaj li pib ua Nws tes hauj lwm qhuab qhia. Nws muaj peev xwm ua tej cim thiab txuj ci phim hwj, ua txuj ci tseem ceeb, thiab Nws muaj hwj chim thiab muaj cai, vim Nws ua hauj lwm sawv cev ncaj qha rau Vajtswv Tus Kheej kiag; Nws ua tus Ntsujplig tes hauj lwm sawv Nws cev thiab nthuav tawm tus Ntsujplig lub suab lus. Yog li ntawd, Nws yog Vajtswv Tus Kheej kiag; qhov no mas yeej cam tsis tau li. Yauhas yog ib tug uas raug Vajntsujplig siv xwb. Nws tsis muaj cuab kav yuav sawv cev tau rau Vajtswv, los sis nws yog ib qho uas yuav tshwm sim tsis tau rau nws los sawv cev rau Vajtswv li. Yog hais tias nws xav ua li ntawd, ces Vajntsujplig yeej yuav tsis pub ua li, vim nws tsis muaj cuab kav yuav ua tau tes hauj lwm uas Vajtswv Tus Kheej kiag npaj siab yuav ua kom tiav hlo. Tej zaum yuav muaj ntau yam nyob rau hauv nws uas yog tib neeg txoj kev xav, los sis tej yam uas yuav txawv nrug deb; tsis muaj ib zaug twg li uas nws yuav muaj cuab kav sawv cev rau Vajtswv ncaj qha li. Nws tej kev ua yuam kev thiab kev ua yuam kev rhuav ntawd ces tsuas sawv cev tau rau nws tus kheej xwb, tab sis nws tes hauj lwm ces yog sawv cev rau Vajntsujplig. Tab sis, koj yuav hais tsis tau hais tias tag nrho nws ces yeej sawv cev rau Vajtswv. Nws qhov kev txawv nrug deb ntawm sawv daws thiab kev ua yuam kev ntawd puas sawv cev rau Vajtswv thiab? Ua yuam kev nyob rau hauv kev sawv cev rau tib neeg ces yog ib qho yeej ib txwm muaj, tab sis yog ib tug neeg twg txhob txwm nrug deb ntawm sawv daws mus sawv cev rau Vajtswv, ces qhov ntawd tsis yog kev tsis hwm Vajtswv lod? Qhov ntawd tseem tsis yog kev saib tsis taus kev ntseeg rau Vajntsujplig thiab lod? Vajntsujplig tsis lam yuav cia tib neeg los sawv rau Vajtswv qhov chaw yooj yim li, txawm hais tias nws yuav raug lwm tus muab tsa rau qhov chaw siab npaum li cas li. Yog nws tsis yog Vajtswv, nws yuav tsis muaj peev xwm sawv tau khov kho rau thaum kawg. Vajntsujplig tsis pub tib neeg sawv cev rau Vajtswv raws li tib neeg lub siab xav! Piv txwv li, nws yog Vajntsujplig uas ua tim khawv rau Yauhas thiab nws kuj yog Vajntsujplig uas qhia tshwm txog nws los ua tus pua txoj kev rau Yexus, tab sis tes hauj lwm uas Vajntsujplig ua rau saum nws ces yeej paub tseeb lawm. Tag nrho tej uas hais kom Yauhas ua ces yog kom ua tus neeg pua kev rau Yexus, los npaj txoj kev rau Nws xwb. Qhov ntawd ces hais tias, Vajntsujplig tsuas txhawb nqa nws tes hauj lwm pua txoj kev xwb thiab tsuas cia nws ua tes hauj lwm ntawd xwb—nws tsis tau txais kev tso cai kom ua lwm yam hauj lwm. Yauhas sawv cev rau Eliya, thiab nws sawv cev rau ib tug xib fwb cev Vajtswv lus uas pua txoj kev. Vajntsujplig txhawb nqa nws rau qhov no; yog hais tias nws tes hauj lwm tseem yog pua txoj kev, ces Vajntsujplig yeej txhawb nqa nws. Txawm li cas los xij, yog nws hais kiag tias nws yog Vajtswv Tus Kheej kiag thiab hais tias nws tau los ua tes hauj lwm ntawm kev txhiv dim kom tiav, ces Vajntsujplig yuav rau txim rau nws. Tsis hais Yauhas tes hauj lwm yuav loj npaum li cas li, thiab txawm hais tias nws tau txais kev txhawb nqa los ntawm Vajntsujplig, nws tes hauj lwm mas tsis yog yuav tsis muaj ciaj ciam li. Muab xam hais tias Vajntsujplig yeej txhawb nqa nws tes hauj lwm, lub hwj chim uas muab rau nws rau lub sij hawm ntawd ces tsuas pub coj los pua txoj kev nkaus xwb. Nws yeej tsis muaj cuab kav ua lwm yam hauj lwm hlo li, vim nws tsuas yog Yauhas tus uas pua txoj kev xwb, thiab tsis yog Yexus. Yog li ntawd, Vajntsujplig cov lus tim khawv yog tus yawm sij, tab sis tes hauj lwm uas Vajntsujplig tso cai rau tib neeg ua mas tseem haj yam tseem ceeb tshaj lawm thiab. Yauhas tseem tsis tau txais lus tim khawv loj kawg nkaus rau lub sij hawm ntawd thiab lod? Tsis yog nws tes hauj lwm kuj loj kawg thiab lod? Tab sis tes hauj lwm uas nws ua ntawd mas yeej tsis tshaj dua li Yexus tes li, vim nws tsis yog dab tsi tshaj li ib tug tib neeg uas Vajntsujplig siv xwb thiab tsis muaj cuab kav yuav sawv cev rau Vajtswv ncaj qha tau li, thiab yog li ntawd tes hauj lwm nws ua thiaj li muaj ciaj ciam kem tseg. Tom qab nws ua tes hauj lwm pua kev ntawd tag lawm, ces Vajntsujplig tsis txhawb nqa nws cov lus tim khawv mus ntxiv lawm, tsis muaj hauj lwm tshiab rau nws, thiab nws thiaj tau ncaim mus lawm thaum tes hauj lwm ntawm Vajtswv Tus Kheej kiag pib lawm.

Muaj ib co uas raug tej ntsujplig phem nkag rau thiab quaj qw nrov loj kawg nkaus hais tias, “Kuv yog Vajtswv!” Tab sis, nyob rau thaum kawg, lawv raug qhia tshwm, vim lawv yuam kev rau qhov uas lawv sawv cev rau lawm. Lawv sawv cev rau Ntxwgnyoog, thiab Vajntsujplig tsis quav ntsej txog. Koj txawm yuav muab koj tus kheej tsa mus siab npaum li cas los xij los sis koj txawm yuav quaj qw nrov npaum li cas los xij, koj yeej tseem yog ib tug uas raug tsim tawm los xwb thiab ib tug uas yog Ntxwgnyoog tug. Kuv yeej tsis tau qw li hais tias, “Kuv yog Vajtswv, Kuv yog Vajtswv Leej Tub uas Nws hlub tshaj plaws!” Tab sis tes hauj lwm Kuv ua ces yog Vajtswv tes hauj lwm. Kuv puas tseem yuav tau qw mas? Tsis tas yuav tsum muaj kev tsa mus rau qhov chaw siab li. Vajtswv ua Nws tus kheej tes hauj lwm Nws Tus Kheej kiag thiab tsis tas yuav tsum muaj tib neeg los tsa lub meej mom rau Nws li los sis muab ib lub npe tuav dej num uas muaj hwj chim kawg nkaus rau Nws li: Nws tes hauj lwm sawv cev rau Nws lub koob npe thiab lub meej mom lawm. Ua ntej Nws qhov kev ua kev cai raus dej, ua Yexus tsis yog Vajtswv Tus Kheej kiag lod? Nws tsis yog lub cev nqaij daim tawv ua yug los ua neeg ntawm Vajtswv lod? Qhov tseeb ces yeej hais tsis tau hais tias tsuas yog tom qab uas tau txais tim khawv lawm xwb ces Nws thiaj li rais mus ua Vajtswv tib Leeg Tub lod? Ntev heev ua ntej uas Nws pib Nws tes hauj lwm, ua yeej tsis tau muaj ib tug tib neeg hu ua Yexus li no lod? Koj tsis muaj peev xwm yuav coj tau txoj kev tshiab los sis sawv cev tau rau tus Ntsujplig. Koj tsis muaj peev xwm nthuav tawm tau tes hauj lwm ntawm tus Ntsujplig los sis tej lus uas Nws hais. Koj tsis muaj peev xwm ua tes hauj lwm ntawm Vajtswv Tus Kheej kiag, thiab tej uas yog tus Ntsujplig li ces koj tsis muaj peev xwm ua tau. Lub tswv yim, qhov xav tsis tawm, thiab qhov to taub tsis tau ntawm Vajtswv, thiab tag nrho tus moj yam uas Vajtswv siv los qhuab ntuas tib neeg—tag nrho tej no ces nyob dhau deb ntawm koj qhov peev xwm yuav los nthuav tawm tau lawm. Yog li ntawd nws yuav siv tsis tau hlo li rau qhov uas yuav hais tias yog Vajtswv; koj ces tsuas muaj lub npe xwb tab sis tsis muaj ib qho ntsiab tseem ceeb li. Vajtswv Tus Kheej kiag tau los lawm, tab sis tsis muaj leej twg paub Nws li, tab sis Nws ua Nws tes hauj lwm txuas ntxiv mus thiab ua li ntawd sawv cev rau tus Ntsujplig. Tsis hais koj yuav hu Nws ua tib neeg los Vajtswv li, tus Tswv los sis Khetos, los sis hu Nws ua tus muam, nws yeej tsis ua li cas li. Tab sis tes hauj lwm uas Nws ua ces yog tus Ntsujplig tes thiab sawv cev rau tes hauj lwm ntawm Vajtswv Tus Kheej kiag. Nws tsis tau quav ntsej txog lub npe uas tib neeg hu Nws. Lub npe ntawd puas yuav txiav txim tau Nws tes hauj lwm mas? Tsis hais txawm koj yuav hu Nws li cas li, nyob rau ntawm qhov Vajtswv quav ntsej txog, ces Nws yog tus Ntsujplig ntawm Vajtswv uas yug los ua neeg; Nws sawv cev rau tus Ntsujplig thiab tau txais kev pom zoo los ntawm tus Ntsujplig. Yog koj tsis muaj peev xwm qhib kev rau ib tiam tshiab, los sis coj tiam qub los rau ib qho chaw xaus, los sis coj kiag ib tiam tshiab los, los sis ua tes hauj lwm tshiab, ces koj yuav tsis raug muab hu tau ua Vajtswv li!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (1)

Txawm yog ib tug neeg uas Vajntsujplig siv kiag los yeej sawv cev tsis tau rau Vajtswv Tus Kheej kiag. Qhov no mas tsis yog hais tias ib tug neeg zoo li ntawd tsis muaj cuab kav sawv cev tau rau Vajtswv nkaus xwb, tab sis kuj hais tias tes hauj lwm nws ua mas sawv cev tsis tau rau Vajtswv ncaj qha thiab. Muab ua lwm yam lus hais, ces tib neeg txoj kev ntsib kev pom tsis muaj cuab kav muab tso ncaj qha tau nyob rau hauv Vajtswv txoj kev cawm tib neeg, thiab nws tsis muaj cuab kav sawv cev tau rau Vajtswv qhov kev cawm tib neeg. Tes hauj lwm uas Vajtswv Tus Kheej kiag ua ces tag nrho yog tes hauj lwm uas Nws npaj siab yuav ua nyob rau hauv Nws tus kheej qhov kev npaj cawm tib neeg thiab nws cuam tshuam txog qhov kev cawm tib neeg loj. Tes hauj lwm uas tib neeg ua ces tsuas yog muaj kev muab lawv tus kheej qhov kev ntsib kev pom pab rau xwb. Nws muaj ntawm qhov kev nrhiav tau ib txoj kev tshiab ntawm qhov kev ntsib kev pom uas mus dhau ntawm qhov kev taug ntawm cov neeg uas tau mus txog qhov ntawd twb tau taug dua lawm xwb, thiab ntawm kev coj lawv tej kwv tij thiab nkauj muam thaum nyob rau hauv txoj kev coj ntawm Vajntsujplig. Qhov uas cov neeg no muab tau rau ces yog lawv tus kheej qhov kev ntsib kev pom los sis tej kev sau ntawv nyob rau sab ntsujplig ntawm cov neeg uas muaj txoj kev ntseeg loj xwb. Txawm hais tias cov neeg no raug Vajntsujplig siv, los tes hauj lwm lawv ua tsis cuam tshuam txog tes hauj lwm cawm tib neeg uas loj nyob rau qhov kev npaj rau-txhiab-xyoo. Nws tsuas muaj cov neeg uas Vajntsujplig tau tsa sawv los nyob rau tej caij nyoog uas sib txawv ntawd los coj cov neeg kom los yoog raws tus Vajntsujplig, kom txog rau thaum uas tes dej num lawv ua ntawd los txog qhov xaus kiag los sis kom txog rau thaum lawv txoj sia los txog qhov xaus. Tes hauj lwm lawv ua ces tsuas yog npaj ib txoj kev kom zoo tsim nyog rau Vajtswv Tus Kheej kiag los sis ua qee yam ntxiv rau qhov kev cawm tib neeg ntawm Vajtswv Tus Kheej kiag nyob rau hauv ntiaj teb. Nyob rau hauv lawv tus kheej, cov neeg no tsis muaj peev xwm yuav ua tau tes hauj lwm loj dua ntawm Nws qhov kev cawm tib neeg, los sis lawv tsis muaj peev xwm qhib tej kev tshiab, lawv ib tug twg haj yam tsis muaj peev xwm yuav coj tau ib qho chaw xaus los rau tag nrho Vajtswv tes hauj lwm ntawm tiam dhau los li. Yog li ntawd, tes hauj lwm lawv ua ces tsuas sawv cev rau ib tug uas raug tsim tawm los ua nws tes dej num xwb thiab tsis muaj peev xwm yuav sawv cev tau rau Vajtswv Tus Kheej kiag ua Nws tes hauj lwm qhuab qhia. Qhov no mas vim yog tes hauj lwm lawv ua tsis zoo li qhov uas Vajtswv Tus Kheej ua kiag. Tes hauj lwm coj ib tiam tshiab los mas tsis yog ib yam uas ib tug tib neeg yuav ua tau sawv cev rau Vajtswv qhov chaw. Tsis muaj leej twg uas tsis yog Vajtswv Tus Kheej kiag yuav ua tau li. Tag nrho cov hauj lwm uas tib neeg ua tau ces tsuas muaj qhov uas ua nws tes dej num li ib tug uas raug tsim tawm los xwb thiab ua tau rau thaum uas nws raug txhawb los sis raug qhia kom paub los ntawm Vajntsujplig xwb. Txoj kev coj qhia uas cov neeg no muab ces tag nrho tsuas yog qhia kom tib neeg pom txoj kev xyaum ua nyob rau hauv lawv lub neej txhua hnub thiab lawv yuav ua li cas thiaj li haum nrog rau Vajtswv txoj kev xav nkaus xwb. Tib neeg tes hauj lwm ces yeej tsis cuam tshuam txog Vajtswv txoj kev cawm tib neeg los sis tsis sawv cev rau tus Ntsujplig tes hauj lwm. Ib qho kev piv txwv, tes hauj lwm ntawm Tim Khawv Lis thiab Tus Neeg Saib Xyuas Nis ces yog coj txoj kev. Ua txoj kev tshiab los sis qub, tes hauj lwm ces yog teeb rau ntawm lub ntsiab lus uas muaj nyob rau hauv Vajluskub. Txawm nws yuav yog kev tsim kho pawg ntseeg hauv zej zog los sis tsim tsa pawg ntseeg hauv zej zog, nkawd tes hauj lwm ces yog qhov rhawv pawg ntseeg. Tes hauj lwm nkawd ua ces yog txuas ntxiv rau tes hauj lwm uas Yexus thiab Nws cov thwj tim muab tso tseg es tseem ua tsis tau tiav los sis tseem tsis tau loj hlob ntxiv nyob rau hauv Tiam Hmoov Hlub. Tej uas nkawd ua nyob rau hauv nkawd tes hauj lwm ces yog tej uas Yexus tau, nyob hauv Nws tes hauj lwm thaum lub sij hawm ntawd, hais kom tej tiam uas los tom qab Nws ua, ib yam li muab lawv tej taub hau qhwv, kev cai raus dej, ntais ncuav, los sis haus cawv. Nws kuj hais tau hais tias nkawd tes hauj lwm ces yog ceev phau Vajluskub cia thiab nrhiav tej kev tshiab nyob rau hauv Vajluskub. Nkawd tsis tau ua tau dab tsi nce qib mus deb li. Yog li ntawd, mas thiaj li pom tau hais tias nkawd tes hauj lwm ces tsuas yog kev nrhiav tej kev tshiab nyob rau hauv Vajluskub xwb, nrog rau tej kev coj kev ua uas zoo dua thiab muaj raws li qhov tseeb dua xwb. Tab sis ib tug neeg twg yeej tsis muaj cuab kav nrhiav tau Vajtswv txoj kev xav tam sim no nyob rau hauv lawv tes hauj lwm li, haj yam nrhiav tsis tau tes hauj lwm tshiab uas Vajtswv npaj ua nyob rau tiam kawg. Qhov no ces vim yog txoj kev lawv taug yeej tseem yog txoj qub xwb—yeej tsis muaj kev ntxiv hnub nyoog rau thiab tsis muaj kev nce qib li. Lawv tas zog tuav rawv qhov tseeb ntawm kev muab Yexus ntsia rau saum tus ntoo khaub lig, ua raws li txoj kev coj kev ua uas hais kom tib neeg hloov siab lees txim thiab lees lawv tej kev txhaum, ua raws nraim li tej lus hais uas hais tias tus uas tiv taus mus txog thaum kawg ces yuav raug cawm thiab hais tias txiv neej yog tus thawj coj ntawm poj niam, thiab poj niam yuav tsum mloog nws tus txiv hais, thiab tej kev xav phem raws tej kab lig kev cai qub hais tias cov nkauj muam mas qhuab qhia tsis tau, tab sis tsuas yog mloog lus nkaus xwb. Yog hais tias tej kev coj zoo li ntawd raug coj ntxiv mus, ces Vajntsujplig yuav tsis muaj hnub muaj cuab kav ua tau tes hauj lwm tshiab li, tso kom tib neeg dim ntawm tej kev cai, los sis coj lawv mus rau ib thaj chaw tshiab uas muaj kev ywj pheej thiab zoo nkauj heev. Yog li ntawd, theem no ntawm tes hauj lwm, uas hloov tiam kiag, cheem tsum tias Vajtswv Tus Kheej kiag yuav tsum ua hauj lwm thiab hais lus; tsis li ntawd ces tsis muaj ib tug tib neeg twg yuav muaj peev xwm ua tau li ntawd nyob rau Nws qhov chaw li. Los txog tam sim no, tag nrho Vajntsujplig tes hauj lwm uas nyob sab nraum ntawm txoj kev yoog raws no ces yeej nres nrheev tseg xwb, thiab cov uas raug Vajntsujplig siv los yeej cia li paub tsis meej hais tias lawv nyob qhov twg li lawm. Yog li ntawd, vim tes hauj lwm ntawm cov neeg uas raug Vajntsujplig siv tsis zoo ib yam li tes hauj lwm uas Vajtswv Tus Kheej ua kiag, ces lawv lub koob meej thiab cov neeg uas lawv ua sawv cev rau ntawd mas sib txawv. Qhov no yog vim tes hauj lawm uas Vajntsujplig npaj siab ua mas txawv, thiab nyob rau qhov no ces cov uas zoo ib yam uas ua tes hauj lwm ces raug muab lub koob meej thiab lub meej mom uas sib txawv rau. Cov neeg uas Vajntsujplig siv mas tej zaum yeej ua ib txhia hauj lwm uas yog cov tshiab thiab tej zaum kuj muab ib co hauj lwm uas ua tiav nyob rau tiam tag los lawm tshem tawm thiab, tab sis qhov lawv tsis muaj peev xwm ua tau ces yog nthuav tawm txog tus moj yam thiab txoj kev xav ntawm Vajtswv nyob rau tiam tshiab. Lawv tsuas ua hauj lwm los muab tes hauj lwm uas ua tiav nyob rau tiam dhau los lawm ntawd tshem tawm xwb, thiab tsis yog yuav ua tes hauj lwm tshiab rau lub hom phiaj uas yuav sawv cev ncaj qha rau tus moj yam ntawm Vajtswv Tus Kheej kiag. Yog li ntawd, tsis hais lawv yuav muab pes tsawg qhov kev xyaum ua uas dhau sij hawm ntawd tshem tawm los sis lawv yuav qhia txog pes tsawg qhov kev xyaum ua tshiab li, lawv yeej tseem sawv cev rau tib neeg thiab tej yam uas raug tsim tawm los xwb. Thaum Vajtswv Tus Kheej kiag ua tes hauj lwm, txawm li cas los xij, Nws yeej tsis tab meeg qhib suab tshaj tawm txog kev muab tej kev xyaum ua qub ntawm tiam qub tshem tawm pov tseg los sis tshaj tawm ncaj qha txog qhov pib ntawm ib tiam tshiab. Nws yeej ua Nws tes hauj lwm ncaj qha thiab yam tsis zais hlo li. Nws yeej qhia ncaj qha txog kev ua tes hauj lwm uas Nws npaj siab ua; qhov ntawd ces yog, Nws nthuav tawm ncaj qha txog tes hauj lwm uas Nws tau coj los, ua Nws tes hauj lwm ncaj qha li npaj siab rau thaum xub thawj, nthuav tawm txog Nws kiag thiab tus moj yam. Thaum tib neeg pom nws, Nws tus moj yam thiab Nws tes hauj lwm los ib yam nkaus li thiab uas yeej txawv ntawm cov uas nyob rau tej tiam dhau los lawm. Txawm li cas los xij, muab saib los ntawm Vajtswv Tus Kheej kis, ces qhov no tsuas yog ib qho kev txuas thiab kev loj hlob ntxiv ntawm Nws tes hauj lwm xwb. Thaum Vajtswv Tus Kheej kiag ua hauj lwm, Nws nthuav tawm Nws txoj lus thiab coj tes hauj lwm tshiab ncaj qha los. Nyob rau qhov uas sib txawv, ces thaum tib neeg ua hauj lwm, nws yog ua los ntawm kev maj mam xav mam ua thiab kev kawm, los sis nws yog ib qho txuas ntxiv ntawm txoj kev paub thiab kev muab tej kev xyaum ua coj los tso sib dhos kom muaj kab muaj ke uas yog tsim nyog rau ntawm lwm tus tes hauj lwm xwb. Qhov ntawd ces hais tias, qhov tseem ntsiab ntawm tes hauj lwm uas tib neeg ua ces tsuas yog ua raws li ib qho kev ua uas twb yeej muaj teeb tseg lawm thiab yog “rau nkawm khau tshiab taug tej kev qub xwb.” Qhov no ces txhais tau hais tias txawm yog kiag txoj kev uas cov neeg uas Vajntsujplig siv ntawd taug los yeej yog ua nyob rau saum txoj uas Vajtswv Tus Kheej pib kiag xwb. Yog li ntawd, thaum txhua yam hais txhij thiab ua tiav tag lawm, ces tib neeg yeej tseem yog tib neeg, thiab Vajtswv yeej tseem yog Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (1)

Yauhas yug los ntawm txoj kev cog lus, npaum nkaus li Yiha yug los rau Anplahas. Nws pua txoj kev rau Yexus thiab ua tes hauj lwm ntau heev, tab sis nws tsis yog Vajtswv. Tab sis, nws tsuas yog ib tug ntawm cov xib fwb cev Vajtswv lus xwb, vim nws tsuas pua txoj kev rau Yexus xwb. Nws tes hauj lwm yeej loj heev li, thiab nws tsuas yog tom qab thaum uas nws pua txoj kev tag lawm xwb mas Yexus thiaj li pib Nws tes hauj lwm yam muaj qib muaj duas. Qhov tseem ceeb, ces nws tsuas yog siv dag siv zog rau Yexus xwb, thiab tes hauj lwm nws ua ces yog ua dej num rau Yexus tes hauj lwm xwb. Tom qab uas nws pua txoj kev tag lawm, Yexus pib Nws tes hauj lwm, tes hauj lwm uas tshiab dua, khov dua, thiab ntxaws dua. Yauhas tsuas ua qhov pib kiag ntawm tes hauj lwm xwb; qhov loj tshaj ntawm tes hauj lwm ces yog Yexus ua. Yauhas kuj ua tes hauj lwm tshiab thiab, tab sis nws tsis yog tus uas coj ib tiam tshiab los. Yauhas yug los ntawm txoj kev cog lus, thiab nws lub npe yog tus tub txib qaum ntuj muab. Nyob rau lub sij hawm ntawd, muaj ib txhia mas xav muab nws tis npe raws li nws txiv Xekhaliya, tab sis nws niam hais tawm, hais tias, “Tus me nyuam no mas muab hu tsis tau lub npe ntawd. Nws yuav tsum muab hu ua Yauhas.” Qhov no ces tag nrho yog cov lus sam hwm ntawm Vajntsujplig. Yexus los kuj yog raug tis npe los ntawm Vajntsujplig cov lus sam hwm tib yam nkaus thiab, Nws yog yug los ntawm Vajntsujplig, thiab Nws yog qhov kev cog lus los ntawm Vajntsujplig. Yexus yog Vajtswv, Khetos, thiab neeg Leej Tub. Tab sis, Yauhas tes hauj lwm los yeej loj heev li thiab, vim li cas nws ho tsis raug hu ua Vajtswv? Qhov twg kiag uas yog qhov txawv ntawm tes hauj lwm uas Yexus ua thiab tes hauj lwm uas Yauhas ua? Puas yog qhov laj thawj tias Yauhas tsuas yog tus pua kev rau Yexus xwb? Los yog qhov no yeej yog qhov uas Vajtswv xub xaiv tseg ua ntej lawm? Txawm hais tias Yauhas kuj tau hais tias, “Nej cia li hloov siab lees txim: vim lub nceeg vaj ntawm ntuj ceeb tsheej twb los ze lawm,” thiab nws kuj tau tshaj txoj moo zoo ntawm lub nceeg vaj ntawm ntuj ceeb tsheej, nws tes hauj lwm mas tsis tau loj hlob tuaj ntxiv lawm thiab tsuas yog ib qho kev pib nkaus xwb. Nyob rau qhov sib txawv, ces Yexus coj ib tiam tshiab los thiab tseem muab tiam qub xaus tseg thiab, tab tsis Nws kuj tseem ua tau kom txoj kev cai hauv Vajluskub Qub muaj tiav hlo thiab. Tes hauj lwm Nws ua mas yeej loj dua tes ntawm Yauhas, thiab tshaj qhov ntawd ces yog Nws los txhiv tag nrho noob neej—Nws ua theem hauj lwm ntawd tiav hlo. Hos hais txog Yauhas, ces nws tsuas yog npaj txoj kev xwb. Txawm hais tias nws tes hauj lwm yuav loj heev, los nws tej lus yeej muaj ntau, thiab tej thwj tim uas caum nws yeej muaj coob, los nws tes hauj lwm yeej tsis ua dab tsi tshaj qhov uas coj tib neeg los rau ib qho kev pib dua tshiab xwb. Tib neeg yeej tsis tau txoj sia, txoj kev, los sis qhov tseeb uas tob dua los ntawm nws li, los sis tib neeg yeej tsis tau ib qho kev to taub txog Vajtswv txoj kev xav los ntawm nws li. Yauhas yog ib tug xib fwb loj cev Vajtswv lus (Eliya) uas qhib ib qho chaw tshiab rau Yexus tes hauj lwm thiab npaj cov xaiv tseg; nws yog tus qhib kev rau Tiam Hmoov Hlub. Tej xwm txheej no mas yog tsuas saib raws li tej yam tshwm sim ntawm tib neeg raws li ib txwm muaj xwb ces yuav tsis muaj cuab kav to taub tau li. Qhov no ces tag nrho yeej tsim nyog tshaj vim Yauhas kuj ua tes hauj lwm uas loj kawg thiab, tshaj qhov ntawd, nws yeej tau txais kev cog lus los ntawm Vajntsujplig, thiab nws tes hauj lwm ces Vajntsujplig yeej txhawb nqa. Qhov no yog li no, nws tsuas yog los ntawm tes hauj lwm uas nkawv ua nkaus xwb mas ib tug neeg twg thiaj li yuav qhia tau qhov sib txawv ntawm nkawd ob tug lub koob meej, vim yeej tsis muaj ib txoj kev yuav qhia tau ib tug tib neeg lub ntsiab tseeb yog saib sab nraud seb nws zoo li cas xwb, los sis yeej tsis muaj ib txoj kev rau tib neeg kom paub tseeb seb dab tsi yog tej lus tim khawv ntawm Vajntsujplig li. Tes hauj lwm uas Yauhas ua tiav thiab tes uas Yexus ua tiav mas tsis zoo ib yam thiab muaj tus yeeb yam sib txawv. Nws yog los ntawm qhov no uas yus yuav txiav txim hais tias ua Yauhas yog Vajtswv los tsis yog. Tes hauj lwm ntawm Yexus ces yog yuav pib, yuav ua ntxiv mus, yuav xaus, thiab yuav coj mus rau kev tawg paj txi txiv. Nws ua txhua theem ntawm tej theem no, hos tes hauj lwm ntawm Yauhas ces tsis muaj dab tsi tshaj qhov pib xwb. Nyob rau thaum pib, Yexus tshaj txoj moo zoo thiab qhuab qhia txoj kev hloov siab lees txhaum, thiab tom qab ntawd kuj mus ua kev cai raus dej rau tib neeg, kho cov neeg mob zoo, thiab ntiab dab tawm. Nyob rau thaum kawg, Nws txhiv noob neej tawm ntawm kev txhaum thiab ua Nws tes hauj lwm tiav hlo rau tag nrho tiam ntawd. Nws kuj tseem mus rau txhua txhia qhov chaw, qhuab qhia tib neeg thiab tshaj txoj moo zoo ntawm ntuj ceeb tsheej lub nceeg vaj. Nyob rau qhov no ces Nws thiab Yauhas zoo ib yam, qhov txawv ces yog Yexus coj ib tiam tshiab los thiab coj Tiam Hmoov Hlub los rau tib neeg. Tawm ntawm Nws lub qhov ncauj los ces yog txoj lus hais txog qhov uas tib neeg yuav tsum xyaum ua thiab txoj kev uas tib neeg yuav tsum taug raws nyob rau Tiam Hmoov Hlub, thiab nyob rau thaum kawg, Nws ua tes dej num ntawm kev cawm dim tiav hlo. Yauhas tsis muaj hnub yuav ua tau tes hauj lwm no. Thiab yog li ntawd ces nws yog Yexus uas ua tes hauj lwm ntawm Vajtswv Tus Kheej kiag, thiab nws yog Nws uas yog Vajtswv Tus Kheej kiag, thiab tus uas sawv cev rau Vajtswv ncaj qha. Txoj kev xav phem ntawm tib neeg hais tias tag nrho cov uas yug los ntawm txoj kev cog lus, yug los ntawm tus Ntsujplig, txhawb nqa los ntawm Vajntsujplig, thiab tus qhib tej kev tshiab ces yog Vajtswv. Raws li qhov kev xav li no, ces Yauhas los kuj yog Vajtswv, thiab Mauxe, Anplahas, thiab Davi…, lawv los puav leej yog Vajtswv tag nrho thiab. Qhov no tsis yog ib lo lus tso dag uas muaj txhij tag nrho lod?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (1)

Muaj ib txhia yuav xav tsis thoob hais tias, “Vim li cas ib tiam twg mas yuav tsum yog Vajtswv Tus Kheej coj los kiag xwb? Ua ib tug uas raug tsim tawm los yuav sawv tsis tau rau Nws qhov chaw li lod?” Nej sawv daws yeej paub hais tias Vajtswv rais los muaj lub cev nqaij daim tawv rau lub hom phiaj uas nthuav tawm meej meej txog kev coj ib tiam tshiab los, thiab, muaj tseeb, thaum Nws coj ib tiam tshiab los, Nws tau muab tiam dhau los xaus kiag rau tib lub sij hawm ntawd. Vajtswv yog qhov Pib thiab qhov Xaus; yog Nws Tus Kheej kiag uas muab Nws tes hauj lwm tso kom pib khiav mus thiab yog li ces yuav tsum yog Nws Tus Kheej kiag uas muab tiam dhau los xaus tseg. Qhov ntawd yog qhov pov thawj ntawm Nws qhov kev tua yeej Ntxwgnyoog thiab ntawm Nws qhov kev txeeb tau lub ntiaj teb. Txhua zaum uas Nws Tus Kheej kiag ua hauj lwm nrog tib neeg, nws yog qhov pib ntawm ib qho kev sib ntaus sib tua tshiab. Yog tsis muaj qhov pib ntawm tes hauj lwm tshiab, ces yeej yuav tsis muaj qhov xaus rau tes hauj lwm qub li. Thiab thaum tsis muaj qhov xaus rau tes hauj lwm qub, ces qhov no yog pov thawj qhia hais tias qhov kev sib ntaus sib tua nrog rau Ntxwgnyoog tseem yuav los rau qhov xaus. Tsuas yog hais tias Vajtswv Tus Kheej los kiag, thiab ua tes hauj lwm tshiab nyob rau hauv tib neeg xwb, mas tib neeg thiaj li yuav muaj cuab kav nti dim tag nrho ntawm Ntxwgnyoog lub hwj chim thiab tau ib lub neej tshiab thiab ib qho pib dua tshiab. Tsis li ntawd, ces tib neeg yuav nyob rau hauv tiam qub mus ib txhis thiab nyob rau hauv Ntxwgnyoog txoj kev haub ntxias qub mus ib txhis. Txhua txhua tiam ces yog Vajtswv coj, ib qho ntawm tib neeg ces raug tso dim lawm, thiab yog li ntawd tib neeg thiaj li mus tau rau yav tom ntej nrog Vajtswv tes hauj lwm mus rau tiam tshiab. Vajtswv txoj kev yeej ces yog ib txoj kev yeej rau tag nrho cov uas raws Nws qab. Yog haiv tib neeg uas raug tsim tawm los raug txib los muab ib tiam xaus, ces nws yuav yog ua los ntawm qhov kev xav ntawm tib neeg los sis ntawm Ntxwgnyoog xwb, qhov no yuav tsis yog dab tsi tshaj li ib qho kev tawm tsam los sis ntxeev siab rau Vajtswv, tsis yog ib qho kev mloog lus rau Vajtswv, thiab tes hauj lwm ntawm tib neeg ces yog rais mus ua ib qho cuab yeej rau Ntxwgnyoog xwb. Tsuas yog qhov uas tib neeg mloog lus thiab raws Vajtswv qab nyob rau ib tiam uas Vajtswv Tus Kheej coj los nkaus xwb mas Ntxwgnyoog thiaj li yuav ntseeg tag nrho, vim qhov ntawd yog tes dej num ntawm ib tug uas raug tsim tawm los. Yog li ntawd, Kuv hais tias nej yuav tsum tau ua raws thiab mloog lus xwb, thiab ces yuav tsis kom nej ua dab tsi ntxiv lawm. Qhov no yog qhov uas ntaus nqi los ntawm qhov kom nyias tuav nyias tes dej num thiab nyias ua nyias tes hauj lwm. Vajtswv ua Nws tus kheej tes hauj lwm thiab tsis tas yuav tsum kom tib neeg ua tes hauj lwm ntawd nyob Nws chaw, los sis Nws yuav tsis nrog ua tes hauj lwm ntawm cov uas raug tsim tawm los. Tib neeg ua lawv tes dej num thiab tsis koom ua Vajtswv tes hauj lwm. Tsuas yog qhov no xwb mas thiaj yog kev mloog lus, thiab qhov pov thawj ntawm Ntxwgnyoog qhov kev swb. Tom qab uas Vajtswv Tus Kheej tau coj ib tiam tshiab los tag lawm, Nws Tus Kheej kiag yuav tsis los ua hauj lwm nrog noob neej ntxiv lawm. Tsuas yog thaum ntawd xwb mas tib neeg thiaj li nkag mus rau ib tiam tshiab yam muaj qib muaj duas mus ua lawv tes dej num thiab ua tes hauj lwm lawv raug txib kom ua li ib tug uas raug tsim tawm los. Tej no yog tej kev cai uas Vajtswv ua hauj lwm, uas tsis muaj leej twg yuav yuam cai tau li. Tsuas yog ua hauj lwm li no xwb mas thiaj li muaj qab hau thiab muaj laj thawj. Vajtswv tes hauj lwm ces cia Vajtswv Tus Kheej kiag ua xwb. Nws yog tus ua tso kom Nws tes hauj lwm khiav mus tom ntej, thiab Nws yog tus uas muab Nws tes hauj lwm xaus. Nws yog tus uas npaj tes hauj lwm, thiab Nws yog tus uas tsim kho tes hauj lwm, thiab tshaj qhov ntawd, Nws yog tus uas muab tes hauj lwm ua kom tiav kiag. Ib yam li qhov uas hais nyob rau hauv Vajluskub, “Kuv yog qhov Pib thiab qhov Xaus; Kuv yog tus Tseb qoob thiab tus Sau qoob.” Tag nrho tej ntawd ces yog hais txog tes hauj lwm ntawm Nws txoj kev cawm tib neeg uas Nws Tus Kheej ua kiag. Nws yog tus Tswj ntawm txoj kev npaj cawm tib neeg rau-txhiab-xyoo; tsis muaj leej twg yuav ua tau Nws tes hauj lwm sawv cev rau Nws qhov chaw thiab tsis muaj leej twg yuav muab Nws tes hauj lwm coj los rau ib qho chaw xaus tau li, vim Nws yog tus tuav txhua yam rau hauv Nws txhais tes. Tau tsim lub ntiaj teb, Nws yuav coj tag nrho lub ntiaj teb los nyob rau hauv Nws txoj kev kaj, thiab Nws kuj yuav xaus tag nrho ib tiam tseg, ces yog li ntawd coj kiag Nws txoj kev npaj tag nrho los ua kom tiav hlo!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (1)

Tag nrho Vajtswv tus moj yam twb tau raug muab nthuav tawm nyob rau lub sij hawm ntawm txoj kev npaj cawm tib neeg rau-txhiab-xyoo lawm. Nws tsis yog tsuas muab nthuav tawm nyob rau Tiam Hmoov Hlub nkaus xwb, los sis tsis yog tsuas nyob rau Tiam Muaj Kev Cai nkaus xwb, haj yam tsis yog tsuas nyob rau tiam kawg nkaus xwb. Tes hauj lwm uas ua nyob rau tiam kawg ces sawv cev kev txiav txim, kev npau taws, thiab kev rau txim. Tes hauj lwm uas ua nyob rau tiam kawg mas tsis muaj cuab kav yuav hloov tau tes hauj lwm ntawm Tiam Muaj Kev Cai los sis tes ntawm Tiam Hmoov Hlub. Txawm li cas los xij, peb theem ntawd, yeej sib txuas zws, los ua ib qho tag nrho, thiab tag nrho ces puav leej yog tes hauj lwm ntawm ib tug Vajtswv xwb. Raws li ib txwm muaj, mas kev ua tes hauj lwm no raug muab faib ua ntau tiam uas nyias muaj nyias. Tes hauj lwm ua tiav nyob rau tiam kawg ces coj txhua yam los rau ib qho chaw xaus; qhov uas ua tiav nyob rau hauv Tiam Muaj Kev Cai ces yog tes hauj lwm ntawm txoj kev pib txhua yam; thiab tes uas ua tiav nyob rau Tiam Hmoov Hlub ces yog tes hauj lwm ntawm kev cawm dim. Hos hais txog tej zeem muag ntawm tes hauj lwm nyob rau tag nrho txoj kev npaj cawm tib neeg rau-txhiab-xyoo, ces tsis muaj leej twg yuav muaj peev xwm paub tob los sis to taub txog li, thiab tej zeem muag no yeej tseem yog lus txhiaj txhais xwb. Nyob rau tiam kawg, tsuas yog tes hauj lwm ntawm txoj lus thiaj li raug ua lawm xwb es kom thiaj li coj tau Tiam Lub Nceeg Vaj los, tab sis nws tsis yog sawv ces rau tag nrho txhua tiam. Tiam kawg ces tsis yog dab tsi tshaj li lub sij hawm kawg thiab tsis tshaj li Tiam Lub Nceeg Vaj, thiab nws tsis sawv cev rau Tiam Hmoov Hlub los sis Tiam Muaj Kev Cai. Nws tsuas yog hais tias, nyob rau thaum tiam kawg, tag nrho tes hauj lwm nyob rau hauv txoj kev npaj cawm tib neeg rau-txhiab-xyoo raug muab coj los nthuav tawm rau nej. Qhov no yog qhov kev nthuav tawm txog qhov lus zais tob. Yam lus zais tob no yog tej yam uas tsis muaj ib tug tib neeg twg yuav nthuav tawm tau li. Tsis hais tib neeg yuav to taub Vajluskub zoo npaum li cas li, nws yeej tseem tsis yog dab tsi tshaj li ib co lus xwb, vim tib neeg tsis to taub txog lub ntsiab tseeb ntawm phau Vajluskub. Nyob rau kev nyeem Vajluskub, ces tib neeg tsuas to taub tej qhov tseeb xwb, piav tau tej co lus, los sis muab tej nqe lus thiab tej tshooj uas nrov npe coj los soj ntsuam xyuas li ub li no xwb, tab sis lawv yuav tsis muaj peev xwv daws tau lub ntsiab lus uas muaj nyob rau hauv tej lus ntawd, vim tag nrho tej tib neeg pom ces yog tej niag lus tuag xwb, tsis yog tej ntu duab ntawm tes hauj lwm ntawm Yehauvas thiab ntawm Yexus, thiab tib neeg tsis muaj kev yuav nthuav tawm tau qhov lus zais tob ntawm tes hauj lwm no. Yog li ntawd, qhov lus zais tob ntawm txoj kev npaj cawm tib neeg rau-txhiab-xyoo thiaj li yog qhov lus zais tob uas loj tshaj plaws li, qhov uas raug muab zais tob tshaj plaws thiab tag nrho ces tib neeg yeej xav tsis tawm kiag li. Tsis muaj leej twg yuav to taub Vajtswv txoj kev xav tau ncaj qha li, tshwj tsis yog hais tias Vajtswv Tus Kheej kiag piav thiab nthuav tawm nws rau tib neeg xwb; tsis li ntawd, ces tej yam no yeej yuav nyob ua tej lub zais tob uas raug muab kaw tseg mus ib txhis. Kav liam cov nyob rau hauv lub ntiaj teb ntawm sab kab lis kev cai ntseeg; yog nej tsis tau raug qhia kom paub hnub no, ces nej yeej yuav tsis to taub nws tib yam thiab. Tes hauj lwm ntawm rau txhiab xyoo no mas tseem muaj lus zais tob ntau tshaj tag nrho tej lus qhia txog yav tom ntej ntawm cov xib fwb cev Vajtswv lus thiab. Nws yog qhov lus zais tob uas loj tshaj plaws txij puag thaum ntuj tsim teb raug los txog ntua tam sim no, thiab tsis muaj ib tug ntawm cov xib fwb cev Vajtswv lus thoob plaws txhua tiam uas yuav muaj peev xwm xav tau tawm li, vim qhov lus zais tob no mas tsuas yuav raug muab nthuav tawm nyob rau tiam kawg thiab yeej tsis tau raug muab nthuav tawm ua ntej li. Yog nej muaj peev xwm to taub qhov lus zais tob no, thiab yog nej muaj peev xwm lees txais nws tag nrho, ces tag nrho cov neeg uas coj kev ntseeg nruj nruj ntawd yuav swb tag nrho rau qhov lus zais tob no. Tsuas yog qhov no xwb thiaj li yog tej zeem muag loj tshaj plaws; nws yog qhov uas tib neeg ntshaw kom to taub tshaj plaws li tab sis nws kuj yog qhov uas ua rau lawv paub tsis meej tshaj plaws li thiab. Thaum nej nyob rau hauv Tiam Hmoov Hlub, nej tsis paub hais tias tes hauj lwm uas Yexus ua los sis tes uas Yehauvas ua ntawd yog ua txog dab tsi tiag. Tib neeg tsis to taub hais tias vim li cas Yehauvas ho teeb kev cai tseg, vim li cas Nws ho hais kom cov neeg coob coob ntawd khaws tej kev cai tseg los sis vim li cas lub tuam tsev thiaj li yuav tsum raug tsim tsa, thiab tib neeg haj yam tsis to taub hais tias vim li cas cov neeg Yixayee ho raug coj tawm hauv Iyiv los mus rau tom moj sab qhua thiab tom qab ntawd los mus rau Khana-as. Nws yuav tsum tau tos kom txog kiag niaj hnub no mas tej xwm txheej ntawd thiaj li yuav raug nthuav tawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (4)

Tsis muaj leej twg muaj peev xwm nyob tau nws tus kheej tsuas yog cov neeg uas tau txais kev qhia tshwj xeeb thiab kev taw qhia los ntawm tus Vajntsujplig xwb, rau qhov lawv yuav tau muaj kev tshaj tawm txoj hauj lwm thiab kev saib xyuas los ntawm cov neeg uas raug siv los ntawm Vajtswv. Yog li ntawd, ib tiam twg Vajtswv tsa ib co neeg uas kub siab ua hauj lwm saib xyuas cov pawg ntseeg vim yog Nws txoj hauj lwm. Yam uas hais tau tias, Vajtswv txoj hauj lwm yuav tsum ua kom tiav los ntawm cov neeg uas Nws nyiam thiab pom zoo rau; tus Vajntsujplig yuav tsum siv ib ntu hauv lawv yam tsim nyog siv kom tus Vajntsujplig ua tau hauj lwm, thiab kom lawv npaj txhij rau Vajtswv siv los ntawm qhov ua kom zoo tshaj plaws los ntawm tus Vajntsujplig. Vim tias tib neeg tsis muaj peev xwm nkag siab kiag li, nws yuav tsum raug saib xyuas los ntawm cov neeg uas Vajtswv siv; nws zoo ib yam li Vajtswv kev siv Mauxe, tus uas Nws pom tau lawm tias tsim nyog siv nyob rau lub sij hawm ntawd, thiab yam li Nws txeev ua Vajtswv txoj hauj lwm thaum lub caij ntawd. Nyob rau theem no, Vajtswv siv tus neeg uas tseem muaj txiaj ntsig kom tus Vajntsujplig siv tau ua hauj lwm, thiab tus Vajntsujplig kuj coj nws thiab tib lub sij hawm ntawd ua kom feem uas siv tsis tau zoo tshaj plaws tuaj.

Tes hauj lwm uas ua los ntawm tus uas Vajtswv siv yog kom muaj kev koom tes nrog txoj hauj lwm ntawm Khetos los sis tus Vajntsujplig. Tus neeg no raug tsa nyob hauv ib tsoom neeg los ntawm Vajtswv, nws nyob rau ntawd yuav coj txhua tus neeg uas Vajtswv tau xaiv tseg, thiab nws kuj tau raug tsa los ntawm Vajtswv kom ua hauj lwm koom tes nrog rau tib neeg. Ib tug neeg zoo li no, tus uas muaj peev xwm ua hauj lwm koom tes nrog rau tib neeg, ntau dua li Vajtswv cov kev xav tau rau tib neeg thiab kev ua hauj lwm uas tus Vajntsujplig yuav tsum ua rau tib neeg tuaj yeem ua tiav los ntawm nws. Ib qho thiab yog li no: Vajtswv lub hom phiaj ntawm kev siv tus neeg no yog kom txhua tus uas caum raws Vajtswv tuaj yeem to taub Vajtswv tej kev npaj siab, thiab tuaj yeem ua tau ntau dua li Vajtswv xav tau. Vim tias tib neeg tsis muaj peev xwm to taub ncaj qha txog Vajtswv cov lus los sis Vajtswv tej kev npaj siab, Vajtswv thiaj tau tsa qee tus neeg los ua txoj hauj lwm ntawd. Tus neeg uas raug siv los ntawm Vajtswv kuj tuaj yeem piav tau tias yog cov khoom nruab nrab uas Vajtswv siv coj tib neeg kev, ib yam li “tus neeg txhais lus” uas txuas lus ntawm Vajtswv thiab tib neeg. Yog li ntawd, tus neeg zoo li no tsis zoo li txhua tus uas ua hauj lwm hauv Vajtswv tsev neeg los sis cov uas yog Nws cov tub txib. Ib yam li lawv, nws tuaj yeem raug hu tias tus neeg ua dej num rau Vajtswv, tab txawm tseem nyob rau hauv lub ntsiab tseeb ntawm nws txoj hauj lwm thiab qhov keeb kwm ntawm kev siv los ntawm Vajtswv los nws txawv deb ntawm lwm tus neeg uas ua hauj lwm thiab cov tub txib. Hais txog lub ntsiab tseeb ntawm nws txoj hauj lwm thiab nws li keeb kwm kev ua dej num, tus neeg uas raug Vajtswv siv yog Nws ua tus tsa, nws yog Vajtswv npaj cia los ua Vajtswv txoj hauj lwm, thiab nws koom tes ua txoj hauj lwm ntawm Vajtswv Tus Kheej kiag. Tsis muaj ib tug neeg twg uas yuav ua tau nws txoj hauj lwm los hloov nws chaw li—no yog noob neej txoj dej num uas tu ncua tsis tau rau txoj hauj lwm uas los saum ntuj los. Tib lub sij hawm ntawd, txoj hauj lwm uas lwm tus neeg los sis cov tub txib tau ua ntawd yog txoj kev hloov thiab kev ua ntau yam uas npaj rau cov pawg ntseeg nyob rau txhua ntu, los sis lwm yam hauj lwm yooj yooj yim uas npaj rau hauv lub neej kom tuav tau lub neej hauv pawg ntseeg xwb. Cov neeg ua hauj lwm thiab cov tub txib no tsis raug tsa los ntawm Vajtswv, yuav hu lawv ua cov neeg uas siv los ntawm tus Vajntsujplig tau li cas. Lawv raug xaiv los ntawm cov pawg ntseeg thiab, tom qab lawv tau kawm thiab npaj tau ib ntus lawm, cov neeg ua tau zoo yuav raug xaiv tseg, cov neeg ua tsis tau zoo yuav raug xa rov qab mus rau qhov chaw lawv tuaj. Vim tias cov neeg no tau raug xaiv los ntawm cov pawg ntseeg, qee tus qhia lawv qhov tseeb tiag tiag tom qab dhau los ua cov thawj coj lawm, thiab qee tus txawm ua ntau yam tsis zoo thiab thaum kawg raug rhuav tshem lawm. Tus neeg uas raug Vajtswv siv, muab ua lwm yam hais, yog tus neeg uas Vajtswv npaj tseg, thiab tus muaj qee qhov peev xwm, thiab muaj txoj kev ua neej. Tus Vajntsujplig tau npaj nws thiab ua kom zoo tshaj plaws ua ntej, thiab tus Vajntsujplig ua tus coj tag nrho, thiab tshwj xeeb tshaj yog thaum nws ua hauj lwm, tus Vajntsujplig qhia nws thiab coj nws kev—qhov nuj nqi tshwm los ntawm qhov no ces yog tsis muaj kev phem ntawm kev coj Vajtswv cov xaiv tseg, vim Vajtswv mob siab rau Nws tus kheej lub luag hauj lwm, thiab Vajtswv ua Nws txoj hauj lwm txhua lub sij hawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog Vajtswv qhov Siv Tib Neeg

Tes hauj lwm uas yoog raws tus Vajntsujplig, txawm yuav yog Vajtswv tus kheej tes hauj lwm kiag los sis yog tes hauj lwm ntawm cov neeg uas raug siv, los puav leej yog tes hauj lwm ntawm tus Vajntsujplig tag nrho. Lub ntsiab tseeb ntawm Vajtswv Tus Kheej ces yog tus Ntsujplig, uas kuj muab hu tau ua tus Vajntsujplig los sis tus Ntsujplig uas muaj hwj chim tshaj xya npaug. Muab xam tag nrho, ces Lawv yog Vajtswv tus Ntsujplig, txawm hais tias Vajtswv tus Ntsujplig raug muab hu ntau lub npe rau hauv ntau tiam uas sib txawv los xij. Lawv lub ntsiab tseeb yeej tseem yog tib lub nkaus xwb. Yog li ntawd, tes hauj lwm ntawm Vajtswv Tus Kheej kiag ces yog tes hauj lwm ntawm tus Vajntsujplig, hos tes hauj lwm ntawm tus Vajtswv uas yug los ua neeg mas yeej tsis yog dab tsi uas tsawg tshaj qhov uas tus Vajntsujplig ua hauj lwm. Tes hauj lwm ntawm cov neeg uas raug siv kuj yog tes hauj lwm ntawm Vajntsujplig tib yam nkaus thiab. Tab sis tes hauj lwm ntawm Vajtswv ces yog qhov kev nthuav tawm tag nrho txog tus Vajntsujplig, uas yog muaj tseeb tshaj plaws li, hos tes hauj lwm ntawm cov neeg uas raug siv mas sib xyaws nrog ntau yam ntawm tib neeg, thiab ces tsis yog qhov kev nthuav tawm ncaj qha txog tus Vajntsujplig, haj yam tsis yog Nws qhov kev nthuav tawm qhia tag nrho. Tes hauj lwm ntawm tus Vajntsujplig mas muaj qhov sib txawv thiab tsis raug txwv txiav los ntawm ib qho yam ntxwv dab tsi li. Tes hauj lwm ntawm tus Vajntsujplig mas yeej sib txawv nyob rau hauv tej neeg uas sib txawv ntawd; nws tshwm sim ua qhov tseem ntsiab uas sib txawv, thiab nws sib txawv raws li tej tiam, ib yam nkaus li tej teb chaw thiab. Qhov tseeb, ces txawm hais tias tus Vajntsujplig ua hauj lwm rau ntau txoj kev uas sib txawv thiab raws li ntau lub hauv paus ntsiab lus, tsis hais tes hauj lwm txawm yuav ua li cas los sis ua nyob rau hom neeg twg, los nws qhov tseem ntsiab mas yeej sib txawv tag mus li; tag nrho tes hauj lwm uas ua rau cov neeg sib txawv mas yeej muaj nws tej hauv paus ntsiab lus, thiab tag nrho ntawm tes hauj lwm yeej muaj cuab kav sawv cev qhov tseem ntsiab ntawm nws daim phiaj. Qhov no mas vim yog tes hauj lwm ntawm tus Vajntsujplig mas tsuas tsi ntsees rau ib tug ciaj ciam thiab yeej ntsuas tau. Tes hauj lwm ua nyob rau hauv lub cev nqaij uas yug los ua neeg mas tsis zoo ib yam li tes hauj lwm uas ua rau ntawm tib neeg, thiab tes hauj lwm mas sib txawv, ib yam nkaus li thiab, raws li qhov peev xwm ntawm tus neeg uas tes hauj lwm ntawd raug ua rau. Tes hauj lwm ua nyob rau hauv lub cev nqaij daim tawv uas yug los ua neeg ntawd mas tsis yog ua nyob rau ntawm tib neeg, thiab nws tsis yog tib qho hauj lwm li qhov uas ua nyob rau ntawm tib neeg. Muab hais luv luv ces, tsis hais yuav ua li cas li, tes hauj lwm uas ua nyob rau daim phiaj sib txawv ces yeej tsis zoo ib yam li, thiab tej hauv paus ntsiab lus uas Nws siv ua hauj lwm mas yeej tsib txawv raws nraim li tus yam ntxwv thiab yeeb yam ntawm cov neeg uas sib txawv uas Nws ua hauj lwm nyob rau ntawd. Tus Vajntsujplig ua hauj lwm nyob rau cov neeg uas sib txawv ntawd raws li lawv lub ntsiab tseeb xeeb txawm thiab yuav tsis kom lawv ua tej yam dab tsi uas tshaj lawv lub ntsiab tseeb, los sis Nws yuav tsis ua tej hauj lwm nyob rau ntawm lawv uas tshaj lawv qhov peev xwm xeeb txawm li. Yog li ntawd, tes hauj lwm ntawm tus Vajntsujplig ua nyob rau ntawm tib neeg mas cia cov neeg ntawd pom lub tseem ntsiab ntawm daim phiaj ntawm tes hauj lwm ntawd. Tib neeg lub tseem ntsiab xeeb txawm ntawd mas yeej tsis hloov li; lawv qhov peev xwm xeeb txawm ces yeej muaj chaw kawg. Tus Vajntsujplig siv tib neeg los sis ua hauj lwm nyob rau ntawm lawv raws li qhov chaw kawg ntawm lawv qhov peev xwm, ces kom lawv thiaj tau txais txiaj ntsim los ntawm nws. Thaum tus Vajntsujplig ua hauj lwm nyob rau ntawm cov neeg uas raug siv, cov neeg ntawd qhov tswv yim thiab qhov peev xwm xeeb txawm raug tso tawm, tsis yog ceev tseg. Lawv qhov peev xwm xeeb txawm ntawd raug muab ntxig mus rau hauv qhov kev ua tes hauj lwm. Tej zaum kuj hais tau hais tias Nws siv tib neeg qhov uas siv tau ntawd rau hauv Nws tes hauj lwm, kom ua tau qhov tshwm sim los ntawm tes hauj lwm ntawd. Yog muab sib piv qhov sib txawv, tes hauj lwm ua nyob rau hauv lub cev nqaij daim tawv uas yug los ua neeg qhia kom pom txog tes hauj lwm ntawm tus Ntsujplig ncaj qha thiab yeej tsis raug ua kom tsis huv los ntawm tib neeg lub siab thiab tej kev xav li; tsis hais tib neeg tej kev txawj, los sis tib neeg tej kev ntsib kev pom, los sis tib neeg tus yam ntxwv li ib txwm muaj yuav ua tau li. Tag nrho Vajntsujplig tes hauj lwm uas suav tsis txheeb li ces yog npaj ua los kom tau txiaj ntsig rau thiab qhuab qhia tib neeg. Txawm li cas los xij, muaj ib txhia neeg mas muaj cuab kav raug ua kom zoo tshaj plaws hos muaj ib co mas tsis muaj tej yam ntxwv zoo rau kev ua kom zoo tshaj plaws, ces txhais tau hais tias lawv tsis muaj cuab kav yuav raug ua kom zoo tshaj plaws thiab yuav luag raug cawm tsis tau, thiab txawm hais tias lawv twb yeej muaj tes hauj lwm ntawm tus Vajntsujplig lawm los xij, lawv ces thaum kawg yuav raug muab ntiab tawm mus. Qhov no ces hais tias txawm yog tes hauj lwm ntawm tus Vajntsujplig yuav yog qhuab qhia tib neeg, los yus yeej hais tsis tau hais tias tag nrho cov uas raug Vajntsujplig ua hauj lwm nyob rau mas yuav raug ua kom zoo tshaj plaws tag nrho li, vim rau qhov hais tias txoj kev uas coob tus neeg taug nyob rau lawv qhov kev caum nrhiav ntawd tsis yog txoj kev mus rau kev raug ua kom zoo tshaj plaws. Lawv tsuas muaj tib sab ntawm tes hauj lwm ntawm tus Vajntsujplig nkaus xwb, tsis muaj tib neeg txoj kev koom tes raws siab xav los sis tsis muaj tib neeg qhov kev caum nrhiav. Yog li ntawd, tes hauj lwm ntawm tus Vajntsujplig nyob rau ntawm cov neeg no thiaj li los ua dej num rau cov uas raug ua kom zoo tshaj plaws. Tes hauj lwm ntawm tus Vajntsujplig mas tib neeg yuav ntsia tsis pom ncaj qha, los sis tib neeg tus kheej kiag yuav kov tsis tau nws ncaj qha. Nws tsuas muab nthuav tawm tau los ntawm cov uas muaj qhov peev xwm tshwj xeeb ntawm tes hauj lwm nkaus xwb, ces txhais tau hais tias tes hauj lwm ntawm tus Vajntsujplig ces muab rau cov caum qab los ntawm tej kev nthuav tawm uas tib neeg ua ntawd xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Tes Hauj Lwm thiab Tib Neeg Tes Hauj Lwm

Tes hauj lwm ntawm tus Vajntsujplig mas ua tau thiab ua tiav los ntawm ntau hom tib neeg thiab ntau qhov yam ntxwv. Txawm hais tias tes hauj lwm ntawm tus Vajtswv uas yug los ua neeg mas yeej sawv cev tau tag nrho ib tiam, thiab muaj cuab kav sawv cev tau tib neeg qhov kev nkag mus rau tag nrho ib tiam, los tes hauj lwm txog tej ntsiab lus ntawm tib neeg qhov kev nkag mus ntawd mas yeej tseem yuav tau ua los ntawm cov tib neeg uas raug tus Vajntsujplig siv, tsis yog los ntawm tus Vajtswv uas yug los ua neeg. Yog li ntawd, Vajtswv tes hauj lwm, los sis Vajtswv tus kheej tes hauj lwm qhuab qhia, yog tes hauj lwm ntawm tus Vajtswv uas yug los ua neeg rau hauv cev nqaij daim tawv, uas tib neeg tsis muaj peev xwm ua sawv Nws cev tau. Tes hauj lwm ntawm tus Vajntsujplig mas ua tau tiav hlo los ntawm ntau hom neeg; tsis muaj ib tug neeg twg uas nws ib leeg yuav ua tau tag nrho, thiab tsis muaj ib tug neeg twg uas yuav muaj cuab kav nthuav tawm tau kom pom nws tag nrho. Cov uas coj cov pawg ntseeg los kuj tsis muaj cuab kav sawv cev tes hauj lwm ntawm tus Vajntsujplig tau tag nrho thiab; lawv tsuas muaj cuab kav ua tau ib txhia hauj lwm ntawm kev coj xwb. Yog li ntawd tus Vajntsujplig tes hauj lwm ces muab cais tau ua peb qho: Vajtswv tus kheej tes hauj lwm, tes hauj lwm ntawm cov neeg uas raug siv, thiab tes hauj lwm ntawm tag nrho cov uas yoog raws Vajntsujplig. Vajtswv tus kheej tes hauj lwm ces yog coj tag nrho ib tiam; tes hauj lwm ntawm cov uas raug siv, uas yog raug xa los sis tau txais kev txib dej num tom qab uas Vajtswv tau ua Nws tus kheej tes hauj lwm tiav lawm, los coj tag nrho cov uas raws Vajtswv, thiab cov no yog cov uas koom tes rau Vajtswv tes hauj lwm; tes hauj lwm uas Vajntsujplig ua nyob rau ntawm cov uas yoog raws tus Vajntsujplig los tswj tag nrho Nws tus kheej tes hauj lwm, qhov ntawd yog, los tswj tag nrho Nws qhov kev cawm tib neeg thiab Nws tej lus tim khawv, thaum uas thooj txhij ua kom cov uas muaj cuab kav raug ua kom zoo tshaj plaws ntawd ua kom zoo tshaj plaws. Ua ke, peb qho no ces yog tag nrho tes hauj lwm ntawm tus Vajntsujplig tib si, tab sis yog tsis muaj tes hauj lwm ntawm Vajtswv Tus Kheej, ces tes hauj lwm cawm tib neeg yuav cia li nres tag nrho li. Tes hauj lwm ntawm Vajtswv Tus Kheej mas cuam tshuam rau tes hauj lwm ntawm tag nrho noob neej, thiab nws kuj tseem sawv cev tes hauj lwm ntawm tag nrho tiam ntawd thiab, ces txhais tau hais tias Vajtswv tus kheej tes hauj lwm sawv cev txhua lub zog nruab nrog thiab txoj xub ke ntawm tes hauj lwm ntawm tus Vajntsujplig, hos tes hauj lwm ntawm cov thwj tim mas los tom qab Vajtswv tus kheej tes hauj lwm thiab caum nws los, thiab nws tsis coj tiam ntawd, los sis tsis sawv ces tej xub ke ntawm Vajntsujplig tes hauj lwm nyob rau tag nrho tiam ntawd. Lawv tsuas ua tes hauj lwm uas tib neeg tsim nyog ua, uas tsis muaj dab tsi cuam tshuam txog tes hauj lwm cawm tib neeg hlo li. Tes hauj lwm uas Vajtswv Tus Kheej uas kiag ces yog ib qho dej num nyob rau hauv tes hauj lwm cawm tib neeg. Tib neeg tes hauj lwm ces tsuas yog tes dej num uas cov neeg uas raug siv ntawd ua, thiab nws tsis muaj dab tsi cuam tshuam rau tes hauj lwm cawm tib neeg. Txawm hais tias ob qho ntawd puav leej yog tes hauj lwm ntawm Vajntsujplig, los vim yog qhov sib txawv ntawm lub koob npe thiab kev sawv cev ntawm tes hauj lwm, ces nws yeej muaj qhov sib txawv uas pom meej meej thiab tseem ceeb ntawm Vajtswv tus kheej tes hauj lwm thiab tes hauj lwm ntawm tib neeg. Tshaj qhov ntawd, tus ciaj ciam ntawm tes hauj lwm uas Vajntsujplig ua mas sib txawv nyob rau ntawm daim phiaj uas muaj koob npe sib txawv. Tej no ces yog tej hauv paus ntsiab lus thiab ciaj ciam ntawm tes hauj lwm ntawm tus Vajntsujplig.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Tes Hauj Lwm thiab Tib Neeg Tes Hauj Lwm

Tes hauj lwm ntawm tib neeg ces qhia txog nws qhov kev ntsib kev pom thiab nws qhov kev ua neeg. Yam uas tib neeg muab thiab tes hauj lwm lawv ua ces sawv cev rau lawv. Tib neeg qhov kev to taub tob, tib neeg qhov kev xav, tib neeg qhov kev txawj xav, thiab lawv qhov kev xav kom pom hauv nruab siab ces puav leej nyob tag nrho hauv lawv tes hauj lwm. Tib neeg qhov kev ntsib kev pom ces tshwj xeeb yog qhia tau txog lawv tes hauj lwm, thiab ib tug neeg qhov kev ntsib kev pom rais mus ua ib feem ntawm nws tes hauj lwm. Tib neeg tes hauj lwm muaj peev xwm qhia tawm txog nws qhov kev ntsib kev pom. Thaum uas ib txhia neeg qhov kev ntsib kev pom yog qhov tsis zoo, ces feem ntau ntawm tej lus sib tham hauv lawv tej kev sib koom ces yeej muaj tej yam tsis zoo nyob rau hauv. Yog lawv qhov kev ntsib kev pom rau ib ntus ntawd yog qhov zoo thiab tshwj xeeb yog lawv muaj ib txog kev nyob rau kis zoo, ces lawv tej kev sib koom ces yeej muaj kev txhawb siab, thiab tib neeg yeej muaj cuab kav muab tau tej yam zoo los ntawm lawv. Yog ib tug neeg ua hauj lwm pheej xav phem rau ib ntus, ces nws qhov kev sib koom yuav muaj tej yam tsis zoo tas mus li. Hom kev sib koom no mas ua rau muaj kev ntxhov siab, thiab lwm tus yuav cia li ntxhov siab yam tsis xav txog li tom qab nws qhov kev sib koom lawm. Tus yam ntxwv ntawm cov neeg raws mas hloov mus raws nkaus li tus thawj cov qhov. Tus yam ntxwv ntawm cov raws hloov raws li tus ntawm tus coj. Qhov sab hauv ntawm tus neeg ua hauj lwm zoo li cas ces qhov nws nthuav tawm yeej zoo li ntawd, thiab tes hauj lwm ntawm tus Vajntsujplig mas yeej hom hloov mus raws li tib neeg tus yam ntxwv. Nws ua hauj lwm raws li tib neeg qhov kev ntsib kev pom thiab tsis yuam lawv, tab sis txib cov neeg raws li lawv tej kev ntsib kev pom li ib txwm muaj xwb. Qhov no ces hais tau hais tias tib neeg tej kev sib koom mas txawv Vajtswv txoj lus. Tej uas tib neeg sib koom ces qhia txog lawv tej kev to taub tob thiab tej kev ntsib kev pom, nthuav tawm kom pom kiag lawv tej kev to taub tob thiab kev ntsib kev pom nyob rau ntawm lub hauv paus tseem ntsiab ntawm Vajtswv tes hauj lwm. Lawv tes dej num ces yog yuav nrhiav, tom qab uas Vajtswv ua hauj lwm los sis hais lus lawm, seb qhov twg ntawm tej ntawd uas lawv tsim nyog muab coj los xyaum ua thiab to taub txog, thiab ces muab xa mus rau cov ntseeg ntawd. Yog li ntawd, tib neeg tes hauj lwm sawv cev nws qhov kev to taub thiab kev xyaum ua. Muaj tseeb, tes hauj lwm ntawd mas muab sib xyaws nrog tib neeg tej kev kawm thiab kev ntsib kev pom los sis tib neeg txoj kev xav. Txawm tus Vajntsujplig txawm yuav ua hauj lwm li cas, txawm yuav yog nyob rau hauv tib neeg los sis nyob rau hauv tus Vajtswv uas yug los ua neeg, cov neeg ua hauj lwm mas yeej ib txwm nthuav tawm kom pom seb lawv yog dab tsi. Txawm hais tias tus Vajntsujplig yog tus uas ua tes hauj lwm, tes hauj lwm mas yog tsim tsa los ntawm qhov uas seb tib neeg xeeb txawm yog dab tsi, vim tus Vajntsujplig yeej tsis ua hauj lwm yam tsis muaj lub hauv paus ruaj khov. Muab ua lwm yam lus hais, ces tes hauj lwm mas tsis yog lam muab ntawm tej los xwb, tab sis yog ua raws nkaus li tej xwm txheej muaj tiag thiab tej yam ntxwv muaj tiag. Tsuas yog tib txog kev no xwb mas tib neeg tus yam ntxwv thiaj li yuav hloov tau thiab lawv tej kev xav phem qub thiab tej kev xav qub thiaj li yuav hloov tau. Qhov uas tib neeg nthuav tawm ces yog qhov lawv pom, lawv ntsib, thiab lawv xav, thiab ua tau los ntawm tib neeg txoj kev xav, txawm hais tias nws yog tej kev qhuab qhia los sis kev xav phem los xij. Tib neeg tes hauj lwm mas yuav hla tsis tau tus ciaj ciam ntawm tib neeg txoj kev ntsib kev pom li, los sis tej uas lawv pom, los sis tej uas lawv muaj cuab kav xav tau los to taub tau, tsis hais tes hauj lwm yuav loj npaum li cas li. Tag nrho tej Vajtswv nthuav tawm mas yog qhov uas Nws Tus Kheej yog kiag ntag, thiab qhov no mas tib neeg ua tsis tau—ntawd ces hais tias, dhau tshaj qhov uas tib neeg txoj kev xav lawm. Nws nthuav tawm txog Nws tes hauj lwm coj tag nrho noob neej, thiab qhov no mas tsis cuam tshuam txog tej ntsiab lus ntawm tib neeg tej kev ntsib kev pom, tab sis mas tsuas yog cuam tshuam txog Nws tus kheej tes hauj lwm cawm tib neeg xwb. Qhov uas tib neeg nthuav tawm mas yog lawv qhov kev ntsib kev pom, hos qhov uas Vajtswv nthuav tawm mas yog Nws tus kheej kiag ntag, uas yog Nws tus yam ntxwv xeeb txawm, tshaj qhov uas tib neeg yuav kov cuag lawm. Tib neeg qhov kev ntsib kev pom yog nws qhov kev to taub tob thiab qhov kev paub ces yog muab los ntawm qhov hauv paus keeb cag ntawm Vajtswv qhov kev nthuav tawm txog Nws tus kheej kiag ntag. Tej yam kev to taub tob li ntawd thiab kev paub ntawd ces hu ua tib neeg qhov yog nws kiag ntag, thiab qhov hauv paus keeb cag ntawm lawv qhov kev nthuav tawm ntawd ces yog tib neeg tus moj yam xeeb txawm thiab peev xwm—yog vim li no es lawv thiaj li raug muab hu ua tib neeg tus kheej kiag ntag. Tib neeg kuj muaj cuab kav los sib qhia tau txog tej uas lawv tau ntsib thiab tau pom. Tsis muaj leej twg yuav muaj cuab kav sib qhia tau txog qhov uas lawv tseem tsis tau ntsib, tsis tau pom, los sis lawv txoj kev xav ncav tsis cuag, tej ntawd yog tej uas lawv tsis tau muaj nyob rau hauv lawv. Yog hais tias qhov uas tib neeg nthuav tawm ntawd tsis yog los ntawm lawv qhov kev ntsib kev pom los, ces qhov ntawd yeej yog nws qhov kev xav los sis kev qhuab qhia los xwb. Muab hais yooj yooj yim ces, yeej tsis muaj qhov muaj tiag nyob rau hauv tej lus. Yog hais tias koj tsis tau los mus ntsib tej yam uas nyob rau hauv tej zej zog, ces koj yeej tsis muaj cuab kav yuav los sib qhia tau kom meej meej txog tej kev sib txheeb uas cov nyom heev nyob rau hauv tej zej zog. Yog koj tsis muaj ib tse neeg, yog lwm tus tham txog teeb meem hauv tsev neeg, koj yuav tsis to taub feem ntau ntawm tej lawv hais. Yog li ntawd, qhov uas tib neeg sib qhia thiab tes hauj lwm lawv ua ces sawv cev lawv tus hauv sab nruab nrog. Yog ib tug neeg sib qhia txog nws txoj kev to taub txog kev qhuab ntuas thiab kev txiav txim, tab sis koj yeej tsis tau muaj kev ntsib kev pom tej ntawd li, ces koj yeej tsis tau luag yuav tsis lees lawv tej kev paub, haj yam tsis tau luag yuav ruaj siab ib puas feem pua rau qhov ntawd li. Qhov no mas vim yog lawv qhov kev sib qhia ntawd yog tej yam uas koj yeej tsis tau ntsib tau pom dua li, tej yam uas koj yeej tsis tau paub li, thiab koj lub siab tsis muaj cuab kav yuav xav tau tawm hauv nruab siab li. Los ntawm lawv qhov kev paub, ces qhov uas koj taug tau ces yog ib txog kev mus rau ntawm qhov kev qhuab ntuas thiab kev txiav txim nyob rau yav tom ntej xwb. Tab sis txoj kev no mas tsuas yog tib txog ntawm qhov kev paub los ntawm kev qhuab qhia los xwb; nws tsis muaj cuab kav yuav sawv ces tau rau koj tus kheej qhov kev to taub, haj yam sawv cev tsis tau rau koj qhov kev ntsib kev pom. Tej zaum mas koj yuav xav hais tias tej lawv hais mas yeej yog lawm, tab sis nyob rau hauv koj tus kheej qhov kev ntsib kev pom, koj pom tau hais tias yuav ua raws li ntawd tsis tau rau ntau txoj kev. Tej zaum mas koj hnov zoo li ib co ntawm tej uas koj hnov ntawd mas yeej ua raws tsis tau li; koj zais tej kev xav phem txog qhov ntawd nyob rau lub sij hawm ntawd, thiab txawm hais tias koj txais yuav nws, los koj tsuas lam ua yam tsis tshua txaus siab pes tsawg xwb. Tab sis nyob rau hauv koj tus kheej qhov kev ntsib kev pom, qhov kev paub uas koj tej kev xav phem tshwm sim los ntawd rais mus ua koj txoj kev xyaum ua, thiab yog koj yim xyaum ua, ces koj haj yam to taub txog qhov muaj nuj nqis tseeb thiab qhov ntsiab lus ntawm tej lus uas koj hnov. Tom qab thaum uas koj muaj koj tus kheej qhov kev ntsib kev pom lawm, ces koj yuav muaj cuab kav tham txog qhov kev paub uas koj tsim nyog muaj los ntawm qhov uas koj tau ntsib tau pom. Ntxiv rau qhov ntawd, koj kuj tseem muaj cuab kav qhia tau qhov sib txawv ntawm tej kev paub uas muaj tseeb thiab muaj qab hau thiab tej kev paub uas muab los ntawm tej kev qhuab qhia xwb thiab tsis muaj nuj nqis dab tsi li. Yog li ntawd, qhov uas seb qhov kev paub uas koj hais tias koj muaj ntawd yuav yog raws li qhov tseeb mas feem ntau ces nyob ntawm qhov uas seb koj puas muaj qhov kev ntsib kev pom uas muaj qab hau ntawd xwb. Yog yeej muaj qhov tseeb nyob rau hauv koj qhov kev ntsib kev pom, ces koj qhov kev paub ntawd yeej muaj qab hau thiab muaj nuj nqis xwb. Los ntawm koj qhov kev ntsib kev pom, koj kuj muaj cuab kav tau thoob tsib to nrog thiab kev to taub tob, ua kom koj qhov kev paub tob tshaj tuaj, thiab ua kom koj lub tswv yim thiab qhov kev paub tab txog kev yuav coj koj tus kheej li cas ntawd muaj ntau tuaj. Qhov kev paub uas nthuav tawm los ntawm cov neeg uas tsis muaj qhov tseeb ces yog kev qhuab qhia xwb, tsis hais yuav siab npaum li cas los xij li. Hom neeg no mas tej zaum kuj yuav ntse heev hais txog tej xwm txheej ntawm sab cev nqaij daim tawv tab sis tsis muaj cuab kav yuav qhia tau qhov sib txawv thaum hais txog sab ntsujplig lawm. Qhov no mas yog vim cov neeg ntawd yeej tsis muaj kev ntsib kev pom rau tej xwm tsheej sab ntsujplig hlo li. Cov no yog cov neeg uas tsis raug muab qhia kom paub nyob rau tej xwm txheej sab ntsujplig thiab tsis to taub tej xwm txheej sab ntsujplig. Tsis hais koj yuav nthuav tawm tej kev paub li cas li, tsuav nws yeej tseem yog koj kiag, ces nws yog koj tus kheej qhov kev ntsib kev pom, koj qhov kev paub uas muaj tiag. Qhov uas cov neeg uas tsuas hais txog tej kev qhuab qhia nkaus xwb—ntawd ces yog cov neeg uas tsis muaj qhov tseeb los sis qhov muaj tiag—hais txog ces yeej muab hu tau hais tias yog lawv li kiag, vim lawv muaj lawv tej kev qhuab qhia ntawd los ntawm kev ua twb zoo xav kom txhij txhua thiab nws yog qhov uas tshwm sim los ntawm lawv qhov kev xav tob heev. Tab tsis nws tsuas yog tej kev qhuab qhia xwb, tsis muaj dab tsi tshaj qhov uas lub siab xav nkaus xwb!

Tej kev ntsib kev pom ntawm txhua hom neeg mas sawv cev tej uas muaj nyob rau hauv lawv. Ib tug neeg twg uas tsis muaj ib qho kev ntsib kev pom rau sab ntsujplig tiag ces yeej tsis muaj cuab kav hais tau txog qhov kev paub ntawm qhov tseeb, los sis ntawm qhov kev paub uas yog rau ntau yam ntawm sab ntsujplig. Qhov tib neeg qhia tawm ces yog qhov uas nyob sab hauv lawv—qhov no ces yeej muab tseeb. Yog ib tug neeg twg xav muaj kev paub txog tej yam nyob rau sab ntsujplig thiab qhov kev paub ntawm qhov tseeb, nws yuav tsum tau muaj qhov kev ntsib kev pom tseeb. Yog koj tsis muaj cuab kav tham txog tej yam uas yog kev paub tab nyob rau hauv tib neeg lub neej, ces koj ho yuav tham tau tsawg tshaj li cas txog tej yam nyob rau sab ntsujplig? Cov uas muaj cuab kav coj tau pawg ntseeg, muab txoj sia rau cov neeg, thiab ua thwj tim rau cov neeg mas yuav tsum muaj qhov kev ntsib kev pom tiag; lawv yuav tsum muaj qhov kev to taub yog rau tej yam ntawm sab ntsujplig thiab ib qho kev txaus siab kom yog thiab kev ntsib kev pom ntawm qhov tseeb. Cov neeg zoo li ntawd mas thiaj li tsim nyog ua cov neeg ua hauj lwm los sis cov thwj tim uas coj tej pawg ntseeg. Tsis li ntawd, ces lawv tsuas muaj yuav yog cov caum li tus me tshaj xwb thiab tsis muaj cuab kav coj, haj yam ua tsis tau cov thwj tim uas muaj cuab kav txhawb nqa lub neej rau cov neeg tau li. Qhov no mas vim yog cov thwj tim tes dej num mas tsis yog yuav txhib los sis sib ntau sib tua; nws yog yuav ua tes hauj lwm txhawb nqa lub neej thiab coj lwm tus nyob rau hauv lawv qhov kev hloov lawv tus moj yam. Cov uas ua tej dej num no ces raug cob qhov hauj lwm los mus ris ib teg dej num hnyav, ib qho uas tsis yog leej twg los yuav ris taus. Yam hauj lwm no mas tsuas yog cov uas yog txoj sia kiag xwb mas thiaj li ua tau, qhov ntawd ces yog, cov uas tau ntsib tau pom qhov tseeb kiag. Nws yuav ua tsis tau los ntawm ib tug neeg uas tsuas muaj cuab kav tso tseg, tus uas tsuas muaj cuab kav txhib nkaus xwb, los sis tus uas txaus siab hlo siv lawv tus kheej them rau; cov neeg uas tsis muaj qhov kev ntsib kev pom tseeb, cov uas tsis tau raug qhuab qhia los sis txiav txim rau, ces yuav tsis muaj cuab kav pom qhov muaj tiag kom tseeb tseeb vim lawv tus kheej kiag twb tsis muaj tej yam zoo li no. Yog li ntawd, hom neeg no mas tsis yog tsis muaj peev xwm ua tes hauj lwm ua thawj coj nkaus xwb, tab sis, yog lawv tseem pheej nyob yam tsis muaj qhov tseeb no ntev mus, ces lawv yuav raug muab ntiab tawm. Qhov kev pom tob uas koj nthuav tawm mas muaj peev xwm sawv ua qhov pov thawj txog tej kev txom nyem uas koj tau ntsib hauv lub neej, tej yam uas koj raug qhuab ntuas rau, thiab tej teeb meem uas koj raug txiav txim rau. Qhov no mas kuj muaj tseeb rau tej kev sim siab thiab: Qhov uas yus raug lim kom dawb huv, qhov uas yus tsis muaj zog—tej no yog tej chaws uas yus muaj kev ntsib kev pom, nyob rau qhov uas yus muaj ib txoj kev taug. Piv txwv, yog ib tug neeg twg muaj kev qaug zog nyob rau hauv txoj kev txij nkawm, feem ntau mas lawv yuav sib qhia, “Ua Vajtswv tsaug, thov qhuas Vajtswv, kuv yuav tsum ua li qhov uas Vajtswv lub siab nyiam thiab muab tag nrho kuv txoj sia cob rau, thiab kuv yuav tsum muab kuv qhov kev txij nkawm cob tag nrho rau Vajtswv ob txhais tes. Kuv yuav txaus siab cog lus muab tag nrho kuv lub neej cob rau Vajtswv.” Tag nrho txhua yam uas nyob rau hauv tib neeg ces yeej muaj cuab kav muab qhia kom pom hais tias nws yog dab tsi nyob rau hauv nws tej kev sib qhia. Qhov uas ib tug neeg hais lus ceev los sis qeeb ntawd, tsis hais lawv yuav hais nrov nrov los is hais yau yau—tej xwm txheej ntawd tsis yog xwm txheej ntawm kev ntsib kev pom thiab tsis sawv cev tej uas lawv muaj los sis lawv yog. Tej yam no mas tsuas qhia tau seb ib tug neeg tus yam ntxwv zoo los phem xwb, tab sis lawv yuav tsis muaj cuab kav muab piv tau rau qhov uas seb ib tug neeg twg puas muaj kev ntsib kev pom kiag. Qhov peev xwm los nthuav tawm txog yus tus kheej thaum hais lus, los sis qhov kev txawj los sis qhov ceev los qeeb ntawm cov lus hais, ces tsuas yog los ntawm kev xyaum xwb thiab tsis muaj cuab kav muab hloov tau rau yus qhov kev ntsib kev pom li. Thaum koj tham txog koj tus kheej tej kev ntsib kev pom, koj sib qhia txog tej uas kom pom hais tias tseem ceeb thiab tag nrho tej uas nyob rau hauv koj. Kuv cov lus sawv cev Kuv kiag, tab sis qhov Kuv hais ces nyob deb tshaj qhov uas tib neeg yuav kov cuag lawm. Qhov Kuv hais tsis yog qhov uas tib neeg tau ntsib tau pom, thiab nws tsis yog tej yam uas tib neeg muaj peev xwm pom tau; nws kuj tsis yog tej yam uas tib neeg kov tau, tab sis yog yam ua Kuv yog kiag. Ib txhia neeg mas tsuas lees paub hais tias qhov ua Kuv hais tawm ces yog qhov uas Kuv tau ntsib tau pom xwb, tab sis lawv tsis nco ras txog hais tias nws yog qhov kev nthuav tawm ncaj qha ntawm tus Ntsujplig. Muaj tseeb, tej uas Kuv hais yog tej uas Kuv tau ntsib tau pom lawm. Nws yog Kuv uas tau ua tes hauj lwm cawm tib neeg los tau rau txhiab xyoo. Kuv tau ntsib tau pom txhua yam puag thaum pib kiag qhov kev tsim noob neej los txog ntua rau tam sim no; yog ua cas Kuv thiaj li yuav piav tsis tau? Thaum hais txog tib neeg tus yeeb yam, Kuv tau pom meej kawg nkaus; Kuv twb ua twb zoo siab ntev heev los lawm. Ua li cas Kuv thiaj yuav tsis muaj cuab kav tham tau kom meej meej txog nws? Vim Kuv tau pom tib neeg lub ntsiab tseem ceeb meej meej lawm, Kuv thiaj li yog tus tsim nyog yuav qhuab ntuas tib neeg thiab txiav txim rau lawv, vim tag nrho tib neeg yog los ntawm Kuv los tab sis raug Ntxwgnyoog muab ua qias vuab tsuab lawm xwb. Muaj tseeb, Kuv kuj yog tus tsim nyog soj ntsuam xyuas txog tes hauj lwm uas Kuv tau ua tag lawm. Txawm hais tias tes hauj lwm no tsis yog Kuv lub cev nqaij daim tawv ua kiag, los nws yog ib qho kev nthuav tawm ncaj qha ntawm tus Ntsujplig, thiab qhov no yog qhov Kuv muaj thiab yog qhov uas yog Kuv kiag. Yog li ntawd, Kuv thiaj li yog tus tsim nyog los nthuav tawm txog nws thiab los ua tes hauj lwm uas Kuv tsim nyog ua. Tej uas tib neeg hais ces yog tej uas lawv tau ntsib tau pom lawm. Nws yog tej uas lawv tau pom kiag, tej uas lawv lub siab ncav cuag, thiab tej uas lawv tej kev pom kev hnov muaj cuab kav ncav cuag. Qhov ntawd ces yog qhov uas lawv muaj cuab kav sib qhia. Cov lus uas hais los ntawm Vajtswv lub cev nqaij daim tawv uas yug los ua neeg yog kev nthuav tawm ncaj qha ntawm tus Ntsujplig thiab lawv nthuav tawm txog tes hauj lwm uas tus Ntsujplig tau ua, uas lub cev nqaij daim tawv tsis tau ntsib kiag los sis pom kiag, tab sis Nws tseem nthuav tawm txog Nws kiag, vim lub ntsiab tseeb ntawm lub cev nqaij daim tawv yog tus Ntsujplig, thiab Nws nthuav tawm txog tes hauj lwm ntawm tus Ntsujplig. Nws yog tes hauj lwm uas tus Ntsujplig twb ua tiav lawm, txawm hais tias nws yeej nyob deb tshaj qhov uas lub cev nqaij daim tawv yuav kov cuag los xij. Tom qab qhov kev yug los ua neeg lawm, los ntawm qhov kev nthuav tawm ntawm lub cev nqaij daim tawv, Nws tau pab kom tib neeg los paub Vajtswv kiag thiab cia tib neeg los pom Vajtswv tus moj yam thiab tes hauj lwm uas Nws tau ua tiav. Tes hauj lwm ntawm tib neeg mas ua rau cov neeg pom meej dua txog qhov uas lawv tsim nyog nkag mus rau thiab qhov uas lawv tsim nyog to taub; nws yog kev coj tib neeg mus rau txoj kev to taub thiab kev ntsib kev pom qhov tseeb. Tib neeg tes hauj lwm ces yog txhawb nqa tib neeg; Vajtswv tes hauj lwm ces yog qhib tej kev tshiab thiab tej tiam tshiab rau noob neej, thiab los nthuav tawm rau tib neeg txog tej uas tej tib neeg txawj tuag ntawd tsis paub txog, pab lawv kom paub Nws tus moj yam. Vajtswv tes hauj lawm ces yog los coj tag nrho noob neej.

Tag nrho tes hauj lwm ntawm tus Vajntsujplig ces yog ua kom tau txiaj ntsig rau tib neeg. Nws ces yog qhuab qhia tib neeg; nws yeej tsis muaj ib qho hauj lwm uas yuav tsis muaj txiaj ntsig rau tib neeg li. Tsis hais qhov tseeb yuav nyob tob los ntiav li, thiab tsis hais xyov qhov peev xwm ntawm cov uas txais yuav qhov tseeb ntawd yuav nyob txij twg li, yam dab tsi uas tus Vajntsujplig ua, ces nws yeej muaj txiaj ntsig rau tib neeg xwb. Tab sis tes hauj lwm ntawm tus Vajntsujplig mas tsis muaj cuab kav yuav ua tau ncaj qha; nws yuav tsum tau muab nthuav tawm los ntawm cov neeg ua koom tes nrog Nws. Tsuas li ntawd nkaus xwb mas thiaj muab tau qhov uas tshwm sim los ntawm tes hauj lwm ntawm tus Vajntsujplig. Muaj tseeb, thaum tus Vajntsujplig ua hauj lwm ncaj qha, mas nws yeej tsis yog ua cuav xwm hlo li; tab sis thaum tus Vajntsujplig ua hauj lwm hla hauv tib neeg los, nws dub tsuas ntau heev thiab tsis yog tes hauj lwm thaum xub thawj ntawm tus Vajntsujplig lawm. Qhov no mas yog li no, ces qhov tseeb thiaj li hloov mus rau ntau theem lawm. Cov ntseeg tsis txais qhov kev npaj siab thaum pib kiag ntawm tus Vajntsujplig tab sis tsuas tau txais ib qho sib xyaws ua ke ntawm tes hauj lwm ntawm tus Vajntsujplig thiab qhov kev ntsib kev pom thiab qhov kev paub ntawm tib neeg xwb. Qhov uas cov ntseeg tau txais uas yog tes hauj lwm ntawm tus Vajntsujplig ces yog lawm, hos qhov kev ntsib kev pom thiab qhov kev paub ntawm tib neeg uas lawv tau txais mas sib txawv vim cov neeg ua hauj lwm los yeej sib txawv thiab. Cov neeg ua hauj lwm uas tau txais kev qhuab qhia thiab kev coj ntawm tus Vajntsujplig mas yuav mus ntxiv kom muaj tej kev ntsib kev pom raws li qhov kev qhuab qhia thiab qhov kev coj ntawd. Nyob rau hauv tej kev ntsib kev pom no ces yog tib neeg lub siab thiab qhov kev ntsib kev pom sib xyaws, nrog rau qhov kev ua neeg, thiab tom qab ntawd, lawv yuav tau qhov kev paub los sis kev pom tob uas lawv tsim nyog muaj. Qhov no yog tib neeg txoj kev xyaum ua tom qab uas tau ntsib tau pom qhov tseeb lawm. Qhov kev xyaum ua no mas tsis zoo ib yam tag mus li, vim tib neeg muaj kev ntsib kev pom uas sib txawv thiab tej yam uas tib neeg tau ntsib tau pom ntawd los yeej sib txawv thiab. Nyob rau txoj kev no, tib qho kev qhuab qhia ntawm tus Vajntsujplig mas ua tau kom muaj tej kev paub thiab kev xyaum ua uas sib txawv, vim cov uas tau txais qhov kev qhuab qhia ntawd los yeej sib txawv thiab. Ib txhia neeg ua yuam kev tej qho me me thaum lawv xyaum ua hos ib txhia mas ua yuam kev loj, thiab ib co mas yeej tsis ua dab tsi li tsuas yog ua yuam kev nkaus xwb. Qhov no mas vim yog tib neeg sib txawv nyob rau lawv qhov peev xwm los to taub thiab kuj yog vim lawv qhov peev xwm xeeb txawm ntawd yeej sib txawv thiab. Ib txhia neeg mas muaj ib hom kev to taub tom qab uas hnov ib tsab xov lawm, thiab ib txhia mas muaj ib qho tom qab uas hnov ib qho tseeb lawm. Ib txhia neeg mas tsuas txawv me me xwb, hos ib co mas yeej tsis to taub lub ntsiab tseeb ntawm qhov tseeb kiag li. Yog li ntawd, ib tug qhov kev to taub mas yog qhov tswj nws qhov kev coj lwm tus; qhov no mas muaj tseeb tiag, vim ib tug tes hauj lwm mas tsuas yog qhov kev nthuav tawm txog nws kiag. Cov tib neeg uas raug coj los ntawm cov uas muaj ib qho kev to taub yog rau qhov tseeb mas yuav muaj ib qho kev to taub yog rau qhov tseeb thiab. Txawm hais tias yeej muaj cov neeg uas muaj qee yam yuam kev nyob rau hauv lawv qhov kev to taub, los cov ntawd mas muaj tsawg heev li, thiab tsis yog txhua tus yuav muaj tej qho yuam kev li ntawd. Yog ib tug neeg muaj ib qho yuam kev nyob rau hauv nws qhov kev to taub txog qhov tseeb lawm, cov uas caum nws ces yeej yuav muaj tej qho yuam kev li ntawd tiag tiag li, thiab cov neeg no yuav yuam kev rau txhua txhua qhov kev to taub ntawm lo lus. Qhov uas seb cov ntseeg yuav to taub qhov tseeb ntau los tsawg li cas ces nyob ntawm cov neeg ua hauj lwm xwb. Muaj tseeb, qhov tseeb los ntawm Vajtswv mas yeej yog thiab tsis muaj dab tsi yuam kev nyob rau li, thiab nws yeej muaj tiag li ntawd. Cov neeg ua hauj lwm, txawm li cas los xij, mas yeej tsis yog yuav yog tag nrho li thiab hais tsis tau hais tias yuav vam khom tau tag nrho. Yog cov neeg ua hauj lwm muaj ib txog kev uas muaj qab hau los muab qhov tseeb coj mus xyaum ua tau, ces cov ntseeg kuj yuav muaj ib txoj kev los xyaum ua thiab. Yog cov neeg ua hauj lwm tsis muaj ib txog kev los xyaum ua qhov tseeb tab sis tsuas muaj qhov kev qhuab qhia xwb, ces cov ntseeg yuav tsis muaj qhov muaj tiag. Qhov peev xwm thiab tus yeeb yam ntawm cov ntseeg mas raug txiav txim siab rau los ntawm qhov yug lawm thiab tsis yog txuam nrog cov neeg ua hauj lwm, tab sis tus ciaj ciam uas cov ntseeg to taub qhov tseeb thiab paub Vajtswv mas nyob rau ntawm cov neeg ua hauj lwm (qhov no mas tsuas zoo li no rau ib txhia neeg xwb). Ib tug neeg ua hauj lwm yuav zoo li cas, ces cov ntseeg uas nws coj yuav zoo nkaus li ntawd thiab. Qhov uas ib tug neeg ua hauj lwm nthuav tawm ces yog nws tug kheej kiag xwb, yam tag nrho li. Tej uas nws txib cov caum nws ces yog tej uas nws tus kheej kiag txaus siab los sis muaj peev xwm ua kom tau tiav hlo. Cov neeg ua hauj lwm feem coob mas siv tej uas lawv tus kheej ua kiag coj los ua lub hauv paus los txib cov uas caum lawv, txawm hais tias feem ntau mas lawv cov caum yeej tsis muaj peev xwm ua tau hlo li—thiab qhov uas yus tsis muaj peev xwm ua tau ntawd rais los ua ib qho tav kev rau yus qhov kev to taub.

Nws muaj kev sib txawv tsawg tshaj nyob rau hauv tes hauj lwm ntawm cov uas twb raug qhuab qhia, raug saib xyuas, txiav txim rau thiab qhuab ntuas tag lawm, thiab qhov kev nthuav tawm ntawm lawv tes hauj lwm mas yeej yog dua. Cov uas vam khom rau lawv tus yeeb yam qub los ua hauj lwm mas yeej muaj tej qho yuam kev loj. Tes hauj lwm ntawm cov neeg uas tsis tau raug tsim kho kom zoo tiav log mas nthuav tawm txog lawv tus kheej tus yeeb yam qub ntau dhau heev lawm, ces ua ib qho tav kev loj rau Vajntsujplig tes hauj lwm. Tsis hais ib tug neeg lub peev xwm yuav zoo npaum li cas li, lawv yuav tsum raug qhuab qhia, raug saib xyuas, thiab raug txiav txim rau ua ntej lawv yuav ua tau tes hauj lwm uas Vajtswv txib kom ua. Yog lawv tseem tsis tau raug txiav txim rau li ntawd, lawv tes hauj lwm, tsis hais yuav ua tau zoo npaum li cas li, tsis muaj peev xwm yuav haum nrog rau tej hauv paus ntsiab lus ntawm qhov tseeb thiab yeej tsuas yog qhov tsim tawm los ntawm lawv tus yeeb yam qub thiab kev zoo ntawm tib neeg xwb. Tes hauj lwm ntawm cov uas twb tau raug qhuab qhia, raug saib xyuas, thiab raug txiav txim rau lawm mas yeej ua tau yog dua tes hauj lwm ntawm cov uas tseem tsis tau raug qhuab qhia, saib xyuas thiab txiav txim rau. Cov uas tsis tau raug txiav txim rau mas tsis qhia tawm dab tsi li tsuas yog tib neeg cev nqaij daim tawv thiab tej kev xav, txuam nrog rau tib neeg txoj kev ntse thiab lub peev xwm uas tsis tseem ceeb xwb. Qhov no tsis yog tib neeg qhov kev nthuav tawm tseeb ntawm Vajtswv tes hauj lwm. Cov uas caum cov neeg zoo li ntawd ces tsuas yog muaj lawv qhov peev xwm uas tsis tseem ceeb nkaus xwb. Vim lawv nthuav tawm ntau dhau heev lawm txog lawv tej kev to taub tob thiab kev ntsib kev pom ntawm tib neeg, uas yuav luag raug txiav tawm ntawm Vajtswv qhov kev npaj siab thaum xub thawj thiab txav mus deb heev ntawm nws lawm, tes hauj lwm ntawm cov neeg zoo li no mas yuav coj tsis tau neeg los rau ntawm Vajtswv xub ntiag, tab sis tsuas coj tau lawv los rau ntawm tib neeg lub xub ntiag xwb. Yog li ntawd, cov uas tsis tau raug txiav txim rau thiab raug qhuab ntuas ces tsis muaj dab tsi tsim nyog los ua tes hauj lwm uas Vajtswv txib kom ua. Tes hauj lwm ntawm ib tug neeg ua hauj lwm uas yeej muaj txhua yam tsim nyog ntawd mas thiaj yuav coj tau neeg los rau txoj kev yog thiab muab tau kev to taub qhov tseeb ntau tshaj rau lawv. Nws tes hauj lwm muaj cuab kav coj tau neeg los rau ntawm Vajtswv xub ntiag. Ntxiv qhov ntawd, tes hauj lwm uas nws ua mas zoo sib txawv ntawm ib tug neeg mus rau ib tug neeg thiab tsis raug txwv txiav los ntawm tej cai, muab kev tso dim thiab kev ywj pheej rau tib neeg, thiab muab qhov peev xwm maj mam loj hlob hauv lub neej thiab muaj kev to taub tob txog qhov tseeb rau lawv. Tes hauj lwm ntawm ib tug neeg uas tsis muaj tej yam tsim nyog mas poob qab deb heev lawm. Nws tej hauj lwm mas ruam kawg li. Nws tsuas muaj cuab kav coj tau neeg los rau hauv tej kev cai xwb, thiab tej uas nws txib cov neeg ntawd mas yeej tsis sib txawv ntawm ib tug neeg dhau ib tug neeg li; nws tsis ua hauj lwm raws li tej uas cov neeg ntawd xav tau. Nyob rau hauv hom hauj lwm zoo li no, mas muaj kev cai ntau dhau heev lawm thiab muaj tej kev qhuab qhia ntau dhau heev lawm, thiab nws tsis muaj cuab kav yuav coj tau tib neeg mus rau qhov muaj tiag, los sis mus rau qhov kev xyaum ua li ib txwm muaj rau hauv qhov kev loj hlob hauv lub neej. Nws tsuas muaj cuab kav pab tau kom neeg yoog raws li ob peb txog cai uas tsis muaj nuj nqis dab tsi li xwb. Txoj kev coj zoo li ntawd mas muaj cuab kav coj tau neeg kom yuam kev xwb. Nws coj koj kom mus zoo li nws; nws muaj cuab kav coj tau koj mus rau qhov uas nws muaj thiab yog. Yuav kom cov caum pom tau hais tias seb cov coj puas yog cov uas muaj tej yam tsim nyog, ces tus yawm sij ntawd ces yog saib ntawm txoj kev uas lawv coj mus rau thiab qhov uas tshwm sim los ntawm lawv tes hauj lwm, thiab saib seb cov caum puas tau txais tej hauv paus ntsiab lus raws li qhov tseeb, thiab seb lawv puas tau txais kev xyaum ua kom haum rau lawv txoj kev hloov. Koj yuav tsum saib qhov txawv ntawm tej hauj lwm uas sib txawv ntawm tej hom neeg uas sib txawv; koj yuav tsum tsis txhob ua ib tug neeg caum uas ruam ruam. Qhov no mas tseem ceeb rau tib neeg qhov kev to taub. Yog koj tsis muaj peev xwm pom qhov txawv ntawm qhov uas seb tus neeg twg qhov kev coj muaj ib txog kev thiab tus twg ho tsis muaj, koj yuav raug dab yooj yim heev. Tag nrho tej no mas muaj tej yam cuam tshuam ncaj qha rau koj tus kheej lub neej. Nws muaj tej yam ntawm tus yeeb yam qub ntau heev lawm nyob rau hauv tes hauj lwm ntawm cov neeg uas tsis tau raug tsim kho kom zoo tiav log; nws raug muab xyaw rau tib neeg txoj kev xav ntau dhau heev lawm. Lawv kiag ces yog tus yeeb yam qub—qhov uas lawv yug los ces yeej muaj nrog rau lawm. Nws tsis yog lub neej tom qab thaum uas raug saib xyuas tag lawm los sis qhov tseeb tom qab thaum uas twb raug hloov tag lawm. Ib tug neeg zoo li ntawd es yuav ua cas txhawb nqa tau cov neeg uas tab tom caum nrhiav lub neej txoj sia? Tus tib neeg ntawd lub neej txoj sia thaum xub thawj ces yog nws qhov kev ntse los sis rab peev xwm uas xeeb txawm muaj ntawd mas nrug deb heev ntawm Vajtswv qhov kev txib rau tib neeg. Yog ib tug tib neeg tsis tau raug tsim kho kom zoo tiav log thiab nws tus moj yam qias vuab tsuab tseem tsis tau raug qhuab qhia thiab saib xyuas, ces yuav muaj ib qho khoob dav heev los kem ntawm qhov nws nthuav tawm thiab qhov tseeb; qhov uas nws nthuav tawm ces yuav raug sib xyaws nrog tej yam uas pom tsis meej, xws li nws qhov kev xav hauv nruab siab thiab qhov kev ntsib kev pom uas yog ib fab nkaus xwb. Tshaj qhov ntawd, tsis hais nws yuav ua hauj lwm li cas li, neeg yeej tseem hnov zoo li tsis muaj lub hom phiaj loj thiab tsis muaj qhov tseeb uas haum rau qhov kev to taub ntawm tag nrho cov neeg. Feem ntau ntawm tej lus txib tib neeg mas siab tshaj lawv qhov peev xwm lawm, zoo nkaus li lawv yog cov os uas muab yuam kom tsaws rau saum cov ceg ntoo. Qhov no yog tes hauj lwm ntawm tib neeg txoj kev xav xwb. Tib neeg tus moj yam qias vuab tsuab, lawv tej kev xav, thiab lawv tej kev xav phem xau mus tshab plaws rau txhua txhua qhov ntawm lawv lub cev lawm. Tib neeg mas tsis yog yug los ces yeej muaj qhov peev xwm xeeb txawm yuav muab qhov tseeb los xyaum ua, los sis lawv tsis muaj qhov peev xwm xeeb txawm los to taub qhov tseeb ncaj qha. Ntxiv rau tib neeg tus moj yam qias vuab tsuab—ces yog thaum uas hom neeg qub ua hauj lwm, nws yuav tsis ua rau muaj tej kev tab kaum los? Tab sis ib tug neeg uas twb raug tsim kho kom zoo tiav log lawm mas muaj qhov kev ntsib kev pom rau qhov tseeb uas tib neeg tsim nyog to taub, thiab qhov kev paub txog lawv tej moj yam qias vuab tsuab lawm, yog li ntawd tej yam pom tsis meej thiab tsis muaj tseeb nyob rau hauv lawv tes hauj lwm thiaj li maj mam ploj mus, ces tib neeg qhov kev ua cuav xwm thiaj li muaj tsawg zuj zus, thiab lawv tes hauj lwm thiab kev ua dej num thiaj li los tau ze zog rau tej hom phiaj uas Vajtswv kom yuav tsum tau muaj. Yog li ntawd, lawv tej hauj lwm thiaj li nkag tau rau qhov tseeb qhov muaj tiag thiab nws thiaj li yuav zoo li muaj tiag tuaj. Tej kev xav hauv tib neeg lub siab kiag mas thaiv kev rau tes hauj lwm ntawm tus Vajntsujplig. Tib neeg muaj kev xav hauv nruab siab ntau thiab muaj kev txawj xav uas yeej muaj qab hau, thiab lawv muaj kev ntsib kev pom txog kev daws teeb meem los ntev heev lawm. Yog tej yam no ntawm tib neeg tsis tau raug qhuab qhia thiab tsim kho kom yog, ces tag nrho tej no yuav ua tej yam uas thaiv lawv txoj kev ua hauj lwm. Yog li ntawd, tib neeg tes hauj lwm yuav ua tsis tau kom tiav hlo kom raug tshaj plaws li, tshwj xeeb mas yog tes hauj lwm ntawm cov neeg uas tsis tau raug tsim kho kom zoo tiav log.

Tib neeg tes hauj lawm mas tsuas nyob rau hauv ib tug ciaj ciam thiab muaj chaw kawg. Ib tug neeg mas tsuas ua tau tes hauj lwm ntawm ib theem twg xwb thiab tsis muaj peev xwm yuav ua tau tes hauj lwm ntawm tag nrho ib tiam—tsis li ntawd, ces lawv yuav coj tib neeg mus rau hauv tej kev cai xwb. Tib neeg tes hauj lwm mas tsuas siv tau rau ib lub caij nyoog los sis ib theem twg xwb. Qhov no mas vim yog tib neeg txoj kev ntsib kev pom mas muaj qhov ciaj ciam. Yus yuav muab tib neeg tes hauj lwm coj los sib piv tsis tau rau Vajtswv tes hauj lwm. Tib neeg tej kev xyaum ua thiab lawv tej kev paub txog qhov tseeb mas tsuas siv tau rau ib qho ciaj ciam twg nkaus xwb. Koj yuav hais tsis tau hais tias txoj kev uas tib neeg taug mas yog tus Vajntsujplig txoj kev xav tag nrho li, vim tib neeg mas tsuas muaj cuab kav raug qhia kom paub los ntawm tus Vajntsujplig nkaus xwb, thiab tsis muaj cuab kav yuav ntim taus tag nrho tus Vajntsujplig. Tej yam uas tib neeg muaj cuab kav ntsib thiab pom ces puav leej yog nyob rau hauv tus ciaj ciam ntawm txoj kev ua neej thiab tsis muaj cuab kav yuav muaj tau ntau tshaj qhov sib nrug deb ntawm tib neeg txoj kev xav li ib txwm muaj. Tag nrho cov uas muaj cuab kav ua neej raws li qhov tseeb qhov muaj tiag mas tsuas tau ntsib tau pom nyob rau hauv qhov sib nrug deb no nkaus xwb. Thaum lawv muaj kev ntsib kev pom rau qhov tseeb lawm, nws yeej ib txwm yog qhov kev ntsib kev pom ntawm tib neeg lub neej raws li ib txwm muaj uas tau txais kev qhuab qhia los ntawm tus Vajntsujplig; nws tsis yog ib txog kev ntsib kev pom uas txawv ntawm tib neeg lub neej raws li ib txwm muaj. Lawv tau ntsib tau pom qhov tseeb uas raug qhia kom paub los ntawm tus Vajntsujplig nyob rau ntawm lub hauv paus keeb cag ntawm lawv txoj kev ua neej li tib neeg. Tshaj qhov ntawd, qhov tseeb mas sib txawv ntawm ib tug neeg dhau ib tug neeg, thiab qhov tob ntawm qhov tseeb ntawd mas muaj raws li qhov xwm txheej ntawm tus neeg ntawd. Yus tsuas hais tau hais tias txoj kev uas lawv taug ntawd mas yog tib neeg txoj kev ua neej li ib txwm muaj ntawm ib tug neeg uas caum nrhiav qhov tseeb, thiab tej zaum mas nws kuj yuav raug hu ua txoj kev uas ib tug neeg dog dig uas raug qhia kom paub los ntawm tus Vajntsujplig ntawd taug. Yus yuav hais tias tau hais tias txoj kev uas lawv taug yog txoj uas tus Vajntsujplig taug thiab. Nyob rau hauv tej kev ntsib kev pom ntawm tej tib neeg dog dig, ces vim yog cov neeg uas caum nrhiav ntawd tsis zoo ib yam, ces tes hauj lwm ntawm tus Vajntsujplig los yeej tsis zoo ib yam thiab. Ntxiv qhov ntawd, vim ib cheeb tsam ncig lawv uas tib neeg tau ntsib tau pom ntawd thiab qhov sib nrug deb ntawm lawv tej kev ntsib kev pom ntawd mas tsis zoo ib yam, thiab vim yog qhov kev sib tov ntawm lawv lub siab thiab tej kev xav, lawv qhov kev ntsib kev pom thiaj li sib tov mus txog rau tej theem uas sib txawv. Txhua tus neeg to taub ib qho tseeb raws li lawv tus kheej qhov yam ntxwv uas sib txawv. Lawv qhov kev to taub rau qho tseem ntsiab tiag tiag ntawm qhov tseeb mas yeej tsis muaj txhij thiab tsuas yog ib qho ntawm ntau ntau kis ntawm nws xwb. Qhov ciaj ciam ntawm qhov tseeb uas tib neeg tau ntsib tau pom mas sib txawv ntawm ib tug neeg mus rau ib tug neeg zoo nkaus li tus neeg ntawd qhov yam ntxwv. Nyob rau txoj kev no, qhov kev paub txog tib qho tseeb, uas nthuav tawm los ntawm cov neeg sib txawv, mas yeej tsis zoo tib yam. Qhov no ces hais tias, tib neeg qhov kev ntsib kev pom mas yeej ib txwm muaj chaw kawg thiab tsis muaj cuab kav yuav sawv cev tau tag nrho txoj kev xav ntawm tus Vajntsujplig li, los sis tib neeg tes hauj lwm mas tsis muaj cuab kav muab saib ua Vajtswv tes hauj lwm, txawm hais tias qhov uas tib neeg nthuav tawm ntawd yeej zoo yuav luag thooj li Vajtswv txoj kev xav los xij, thiab txawm hais tias tib neeg txoj kev ntsib kev pom ntawd yeej yuav luag zoo ib yam nkaus li tes hauj lwm tsim kho kom zoo tiav log ntawm tus Vajntsujplig ua los xij. Tib neeg tsuas ua tau Vajtswv tus tub qhe xwb, ua tes hauj lwm uas Vajtswv tso rau nws. Tib neeg tsuas muaj cuab kav nthuav tawm txog qhov kev paub uas tus Vajntsujplig qhia kom paub xwb thiab qhov tseeb uas muab los ntawm lawv tus kheej tej kev ntsib kev pom kiag xwb. Tib neeg tsis muaj tej yam uas tsim nyog thiab tsis muaj tej yam ntxwv uas yuav ua tau qhov chaw tawm rau tus Vajntsujplig. Lawv tsis muaj cai yuav hais tau hais tias lawv tes hauj lwm yog Vajtswv tes hauj lwm. Tib neeg muaj tib neeg hauv paus ntsiab lus uas ua hauj lwm, thiab tag nrho tib neeg mas muaj tej kev ntsib kev pom uas sib txawv thiab muaj tej yam ntxwv uas sib txawv. Tib neeg tes hauj lwm suav tag nrho lawv tej kev ntsib kev pom nyob rau hauv qhov kev qhuab qhia los ntawm tus Vajntsujplig. Tej kev ntsib kev pom no mas tsuas sawv cev tau rau tib neeg kiag xwb thiab tsis sawv cev rau Vajtswv kiag los sis txoj kev xav ntawm tus Vajntsujplig. Yog li ntawd, txoj kev uas tib neeg taug mas yuav hais tsis tau hais tias yog txoj kev uas tus Vajntsujplig taug, vim tib neeg tes hauj lwm tsis muaj cuab kav yuav sawv cev tau rau Vajtswv tes hauj lwm, thiab tib neeg tes hauj lwm thiab tib neeg qhov kev ntsib kev pom mas tsis yog Vajntsujplig txoj kev xav tag nrho. Tib neeg tes hauj lwm mas hom poob mus rau tej kev cai, thiab txoj kev ua lawv tes hauj lwm mas tsuas ua tau txij li tus ciaj ciam uas muaj chaw kawg xwb, thiab tsis muaj peev xwm yuav coj tau cov neeg mus rau ib txoj kev ywj pheej. Cov ntseeg feem coob mas nyob rau sab hauv ntawm ib qho ciaj ciam uas muaj chaw kawg xwb, thiab lawv txoj kev ntsib kev pom mas kuj tsuas muaj tau txog tus ciaj ciam uas muaj chaw kawg ntawd nkaus xwb. Tib neeg qhov kev ntsib kev pom mas yeej ib txwm muaj chaw kawg; txoj kev ua lawv tes hauj lwm los puav leej muaj chaw kawg tib yam rau ob peb hom xwb thiab tsis muaj cuab kav yuav muab piv tau rau tes hauj lwm ntawm tus Vajntsujplig los sis tes hauj lwm ntawm Vajtswv Tus Kheej kiag. Qhov no mas yog vim tib neeg qhov kev ntsib kev pom, nyob rau thaum kawg, mas yeej muaj chaw kawg. Txawm Vajtswv yuav ua Nws tes hauj lwm li cas, los nws yeej tsis raug tej kev cai los tswj li; txawm nws yuav ua kom tiav li cas, los nws yeej tsis raug txwv kom tsuas siv tau ib txoj kev twg ua nkaus xwb. Yeej tsis muaj kev cai dab tsi hlo li uas yuav tswj Vajtswv tes hauj lwm—tag nrho Nws tes hauj lawm ces yeej raug tso tawm thiab ua tau yam ywj pheej lug. Tsis hais tib neeg yuav siv sij hawm ntau npaum li cas caum Nws li, lawv yeej tseem lim tsis tau ib txog cai twg uas yuav tswj tau Vajtswv tej kev ua hauj lwm li. Txawm hais tias Nws tes hauj lwm yuav zoo nkaus li ua raws tej kev cai, los nws yeej ib txwm ua raws tej kev tshiab thiab ib txwm muaj yam tshiab tshwm sim tag mus li, thiab nws yeej nyob deb tshaj qhov uas tib neeg yuav ncav cuag lawm. Nyob rau hauv ib ncua sij hawm twg, Vajtswv mas tej zaum yuav muaj ntau hom hauj lwm thiab ntau txoj kev coj tib neeg, ua li ces kom tib neeg mas tsuas muaj kev nkag mus rau thiab kev hloov tag mus li xwb. Koj tsis muaj cuab kav yuav pom tau tej kev cai ntawm Nws tes hauj lwm vim Nws mas yeej ua hauj lwm rau tej kev tshiab tag mus li xwb, thiab tsuas yog ua li nkaus xwb mas cov ntseeg Vajtswv thiaj li yuav tsis raug tej kev cai muab khi tseg. Tes hauj lwm ntawm Vajtswv Tus Kheej kiag mas yeej zam tib neeg txoj kev xav phem thiab ntsib lawv tag mus li. Tsuas yog cov uas muaj ib lub siab tiag tiag caum thiab nrhiav Nws xwb mas thiaj li yuav muab lawv tus moj yam hloov tau thiab muaj cuab kav ua neej yog yam ywj pheej lug, tsis raug ib txog kev cai twg tswj los sis tsis raug txwv txiav los ntawm ib qho kev xav phem sab kev ntseeg twg li. Tib neeg tes hauj lwm mas txib tib neeg raws li lawv tus kheej qhov kev ntsib kev pom thiab qhov uas lawv tus kheej kiag muaj cuab kav ua tau. Lub hom phiaj ntawm cov kev txib kom yuav tsum ua kom tau no mas tsuas muaj xaus txij li ib tug ciaj ciam twg xwb, thiab txoj kev xyaum ua kiag los yeej muaj ciaj ciam kawg tib yam nkaus thiab. Yog li ntawd cov ntseeg thiaj li nyob rau hauv tus ciaj ciam kawg no yam tsis xav txog li; thaum sij hawm dhau mus lawm, ces tej no rais mus ua tej kev cai thiab tej txheej txheem. Yog hais tias tes hauj lwm ntawm ib ntus sij hawm twg raug ib tug neeg uas tseem tsis tau raug Vajtswv muab tsim kho kom zoo tiav log thiab tsis tau txais kev txiav txim rau ntawd los coj, ces cov caum nws tag nrho yuav rais mus ua cov ntseeg txoj kev ntseeg nruj nruj thiab cov neeg txawj ntse nyob rau hauv kev tawm tsam Vajtswv. Yog li ntawd, yog ib tug neeg twg yog ib tug coj uas yeej muaj tej yam tsim nyog tiag, ces tus neeg ntawd yuav tsum tau nkag mus kom dhau kev txiav txim rau thiab txais yuav kev tsim kho kom zoo tiav log. Cov uas tseem tsis tau raug kev txiav txim rau, txawm hais tias lawv yeej muaj qhov hauj lwm ntawm tus Vajntsujplig nyob rau ntawm lawv lawm los xij, tsuas nthuav tawm tau tej yam uas pom tsis meej thiab tsis muaj tseeb nkaus xwb. Nrog rau lub sij hawm dhau mus, ces lawv yuav coj cov neeg mus rau tej kev cai uas pom tsis meej thiab tshaj ntuj tsim. Tes hauj lwm uas Vajtswv ua mas tsis yoog raws tib neeg lub cev nqaij daim tawv. Nws tsis yoog raws tib neeg txoj kev xav, tab sis ho txo tib neeg txoj kev xav phem; nws tsis raug dub tsuas los ntawm tej kev kos xim ntawm tej kev ntseeg uas pom tsis meej. Tej uas tshwm sim tau los ntawm Vajtswv tes hauj lwm zoo li no mas yeej ua tsis tau los ntawm ib tug neeg uas tsis tau raug Nws tsim kho kom zoo tiav log li; tej no mas nyob deb tshaj qhov uas tib neeg txoj kev xav yuav ncav cuag lawm.

Tes hauj lwm nyob rau hauv tib neeg lub siab mas yooj yim rau tib neeg ua kom tiav heev lawm. Cov xib fwb thiab cov thawj coj nyob rau sab kev ntseeg, piv txwv, vam khom rau lawv tej peev xwm tshwj xeeb thiab txoj dej num los ua lawv tes hauj lwm xwb. Cov neeg uas caum lawv los tau ntev lawm mas yuav raug lawv tej kev txawj ntawd kis rau thiab yuav raug tej yam uas yog lawv kiag ntawd haub ntxias tau. Lawv tsom ntsees rau tib neeg tej kev txawj, tej peev xwm thiab kev paub, thiab lawv yuav mob siab rau tej yam tshaj ntuj tsim thiab tej kev qhuab qhia tob tob uas tsis muaj tseeb (muaj tseeb, tej kev qhuab qhia tob tob no yeej tsis muaj cuab kav ua tau li). Lawv tsis tsom ntsees rau qhov kev hloov hauv tib neeg tus moj yam, tab sis tsuas yog tsom ntsees rau kev cob qhia tib neeg mus qhuab qhia thiab ua hauj lwm, tsim kho tib neeg txoj kev paub thiab lawv tej kev qhuab qhia sab kev ntseeg uas muaj ntau heev xwb. Lawv tsis tsom ntsees rau qhov uas seb tib neeg tus moj yam hloov ntau npaum li cas los sis tsis tsom ntsees rau qhov uas seb tib neeg to taub qhov tseeb ntau npaum li cas. Lawv tsis txhawj xeeb lawv tus kheej txog tib neeg lub ntsiab tseeb, thiab haj yam tsis npaj kom paub txog tib neeg tej yam ntxwv uas zoo li ib txwm muaj thiab txawv tshaj li ib txwm muaj li. Lawv tsis hais dab tsi los txo tib neeg tej kev xav phem li, los sis lawv yeej tsis nthuav tawm txog lawv tej kev xav phem, haj yam tsis qhuab qhia tib neeg txog tej yam uas lawv tsis muaj txaus los sis tej kev qias vuab tsuab li. Cov neeg feem coob uas caum lawv ces tsuas siv lawv tej kev txawj los ua dej num xwb, thiab tag nrho tej uas lawv tso tawm ces tsuas yog kev xav phem sab kev ntseeg thiab tej tswv yim sab kev ntseeg nkaus xwb, uas yeej tsis chwv raug nrog qhov muaj tseeb hlo li thiab tsis muaj peev xwm yuav pub tau txoj sia rau tib neeg li. Qhov tseeb, lub ntsiab tseeb ntawm lawv tes hauj lwm ces tsuas yog yug txoj kev txawj kom loj hlob, tsis siv dab tsi hlo li los yug ib tug neeg kom loj hlob mus ua ib tug tub kawm tiav kev qhuab qhia uas muaj peev xwm uas tom qab ntawd yuav mus ua hauj lwm thiab mus coj neeg. Koj puas xam pom ib txog kev cai nyob rau hauv Vajtswv tes hauj lwm rau txhiab xyoo li? Nws muaj ntau yam kev cai thiab kev txwv txiav nyob rau hauv tes hauj lwm uas tib neeg ua, thiab tib neeg lub hlwb mas ntseeg kev cai nruj dhau heev lawm. Qhov uas tib neeg nthuav tawm, yog li ntawd, ces yog kev paub thiab kev ras nco dheev txog uas nyob rau hauv tus ciaj ciam ntawm lawv qhov kev ntsib kev pom xwb. Tib neeg tsis muaj peev xwm yuav qhia tawm txog ib yam dab tsi tshaj qhov no li. Tib neeg qhov kev ntsib kev pom los sis kev paub mas tsis yog tau los vim yog Vajtswv txoj kev coj thiab kev qhia kev ncaj qha. Tib neeg tsuas muaj qhov peev xwm los txais tau qhov kev qhia kev no xwb thiab tsis muaj qhov peev xwm uas yuav qhia tawm ncaj qha hais tias lub hwj chim qaum ntuj yog dab tsi. Tib neeg tsis muaj cuab kav yuav ua tau lub qhov dej txhawv; lawv tsuas ua tau lub raj uas cug cov dej los ntawm lub qhov dej txhawv xwb. Qhov no yog tib neeg qhov peev xwm xeeb txawm, qhov peev xwm uas yus muaj yam ib tug tib neeg. Yog ib tug neeg twg poob nws qhov peev xwm uas txais yuav Vajtswv txoj lus thiab poob nws qhov peev xwm xeeb txawm lawm, ces tus neeg ntawd kuj yuav poob qhov uas muaj nuj nqis tshaj plaws, thiab poob tes dej num ntawm tus tib neeg uas raug tsim tawm los. Yog ib tug neeg twg tsis muaj kev paub los sis kev ntsib kev pom rau Vajtswv txoj lus los sis Nws tes hauj lwm, ces tus neeg ntawd poob nws tes dej num, tes dej num uas nws tsim nyog ua yam li ib tug uas raug tsim tawm los, thiab poob lub meej mom ntawm ib tug uas raug tsim tawm los. Nws yog Vajtswv qhov peev xwm xeeb txawm uas nthuav tawm txog qhov seb lub hwj chim qaum ntuj yog dab tsi, tsis hais nws yuav raug nthuav tawm nyob rau hauv lub cev nqaij daim tawv los sis ncaj qha los ntawm tus Vajntsujplig los; qhov no yog Vajtswv tes hauj lwm qhuab qhia. Tib neeg nthuav tawm lawv tus kheej tej kev ntsib kev pom los sis kev paub (qhov ntawd ces yog, nthuav tawm txog qhov uas lawv yog dab tsi) thaum ua Vajtswv tes hauj lwm los sis tom qab ntawd; qhov no yog tib neeg qhov peev xwm xeeb txawm thiab tib neeg tes dej num, thiab nws yog qhov uas tib neeg yuav tsum tau ua kom tiav hlo. Txawm hais tias tib neeg tej kev nthuav tawm yuav poob qab deb ntawm tej uas Vajtswv nthuav tawm, thiab txawm hais tias tib neeg tej kev nthuav tawm yuav raug khi los ntawm ntau txoj kev cai heev, los tib neeg yuav tsum tau ua lawv tes dej num uas lawv tsim nyog ua thiab ua tej uas lawv yuav tsum tau ua. Tib neeg yuav tsum ua txhua yam uas tib neeg muaj tsab peev xwm ua tau los ua lawv tes dej num kom tiav hlo, thiab lawv yuav tsum tsis txhob ua xyem xyav ib qho me me hlo li.

Nej yuav tsum paub saib qhov txawv ntawm Vajtswv tes hauj lwm thiab tib neeg tes hauj lwm. Koj pom dab tsi nyob rau hauv tib neeg tes hauj lwm? Muaj ntau yam nyob rau hauv tib neeg qhov kev ntsib kev pom hauv lawv tes hauj lwm; qhov uas tib neeg nthuav tawm ces yog qhov ua lawv yog kiag. Vajtswv tus kheej tes hauj lwm kiag los kuj nthuav tawm txog qhov Nws yog thiab, tab sis qhov Nws yog mas txawv tib neeg qhov. Qhov tib neeg yog mas sawv cev rau tib neeg qhov kev ntsib kev pom thiab lub neej (qhov uas tib neeg tau ntsib tau pom los sis tau ntsib kiag nyob rau hauv lawv lub neej, los sis tej kev xav txog kev ua neej uas lawv muaj), thiab cov neeg uas nyob rau tej qhov ib puag ncig uas sib txawv mas yeej nthuav tawm txog tej qhov lawv yog kiag uas sib txawv thiab. Qhov uas seb koj puas muaj tej kev ntsib kev pom txog lub zej zog thiab qhov uas koj nyob rau hauv koj tsev neeg thiab tau ntsib tau pom nyob rau hauv ces yeej pom tau nyob rau tej koj nthuav tawm, hos koj tsis muaj cuab kav pom nyob rau hauv tes hauj lwm ntawm tus Vajtswv uas yug los ua neeg hais tias seb Nws puas muaj tej kev ntsib kev pom sab kev sib raug zoo nrog lwm tus. Nws yeej paub zoo txog tib neeg lub ntsiab tseem ceeb thiab muaj peev xwm nthuav tawm txog tag nrho txhua yam kev xyaum ua ntawm tag nrho txhua hom neeg. Nws mas haj yam txawj nthuav tawm txog tus moj yam qias vuab tsuab thiab tus cwj pwm ntxeev siab ntawm tib neeg thiab. Nws tsis nrog neeg ntiaj teb nyob ua ke, tab sis Nws yeej paub txog tus yeeb yam ntawm cov neeg txawj tuag thiab tag nrho tej kev qias vuab tsuab ntawm cov neeg ntiaj teb. Qhov no yog Nws kiag. Txawm hais tias Nws tsis saib xyuas lub ntiaj teb, los Nws yeej paub tej kev cai saib xyuas lub ntiaj teb, vim Nws to taub tib neeg tus yeeb yam tag nrho. Nws paub txog tus Ntsujplig tes hauj lwm uas tib neeg ob lub qhov muag ntsia tsis pom thiab tib neeg ob lub pob ntseg mloog tsis hnov, tag nrho niaj hnub no thiab yav tag los tib si. Qhov no mas suav tag nrho lub tswv yim uas tsis yog txoj kev xav rau kev ua neej thiab tej txuj ci phim hwj uas tsis yooj yim rau neeg xav txog. Qhov no yog Nws kiag, qhib rau tib neeg thiab kuj zais ntawm tib neeg tib si thiab. Qhov Nws nthuav tawm tsis yog tus ntawm ib tug neeg tsis dog dig, tab sis yog tej yam ntxwv xeeb txawm thiab tus ntawm tus Ntsujplig kiag. Nws tsis tsham mus thoob ntiaj teb tab sis paub txhua yam hauv ntiaj teb. Nws ntsib cov “tsiaj zoo li neeg” uas tsis muaj kev paub los sis kev to taub tob dab tsi li, tab sis Nws nthuav tawm tej lus uas siab tshaj qhov kev paub thiab siab tshaj tej tib neeg txawj ntse. Nws nyob rau hauv ib pab neeg ruam qauj thiab tsis meej pem uas tsis muaj kev ua neeg thiab cov uas tsis to taub tej kev cai thiab lub neej ntawm txoj kev ua neeg, tab sis Nws muaj cuab kav hais kom noob neej ua lub neej raws li kev ua neej, tib lub sij hawm ntawd kuj nthuav tawm kiag txog lub hauv paus thiab qhov poob qis ntawm txoj kev ua neeg ntawm noob neej. Tag nrho qhov no ces yog Nws kiag, siab tshaj txhua tus neeg uas muaj cev nqaij daim tawv thiab roj ntsha. Rau Nws, ces tsis tas yuav tsum tau ntsib tau pom ib lub neej nrog lwm tus uas muaj kev cov nyom, kev nyuaj thiab kev poob qis los ua tes hauj lwm uas Nws yuav tsum tau ua thiab nthuav tawm thoob plaws txog lub ntsiab tseem ceeb ntawm cov noob neej uas qias vuab tsuab. Ib lub neej nrog lwm tus uas poob qis ces yeej tsis txhawb Nws lub cev nqaij daim tawv. Nws tes hauj lwm thiab cov lus tsuas nthuav tawm txog tib neeg txoj kev tsis mloog lus thiab tsis muab kev ntsib kev pom thiab kev kawm txog kev ua neej nrog lub ntiaj teb li cas rau tib neeg xwb. Nws tsis tag yuav soj ntsuam xyuas txog lub zej zog los sis tib neeg tsev neeg thaum Nws muab txoj sia rau tib neeg. Kev qhia tshwm txog thiab txiav txim rau tib neeg tsis yog ib qho kev nthuav tawm txog qhov kev ntsib kev pom ntawm Nws lub cev nqaij daim tawv; qhov ntawd yog Nws qhov kev nthuav tawm txog tib neeg txoj kev tsis ncaj ncees tom qab uas tau paub txog tib neeg txoj kev tsis mloog lus los tau ntev heev lawm thiab ntxub noob neej txoj kev qias vuab tsuab. Tes hauj lwm uas Nws ua ces yog npaj los nthuav tawm txog Nws tus moj yam rau tib neeg thiab nthuav tawm txog Nws kiag. Tsuas yog Nws nkaus xwb mas thiaj ua tau tes hauj lwm no; nws tsis yog ib yam uas ib tug neeg muaj cev nqaij daim tawv thiab roj ntsha yuav muaj peev xwm ua tau.

Tes hauj lwm uas Vajtswv ua mas tsis yog sawv cev rau qhov kev ntsib kev pom ntawm Nws lub cev nqaij daim tawv; tes hauj lwm uas tib neeg ua mas sawv cev rau lawv qhov kev ntsib kev pom. Txhua tus tham txog lawv qhov kev ntsib kev pom ntawm lawv tus kheej. Vajtswv muaj cuab kav nthuav tawm txog qhov tseeb ncaj qha, hos tib neeg ces tsuas muaj cuab kav nthuav tawm tau txog qhov kev ntsib kev pom raws nraim li nws qhov kev ntsib kev pom qhov tseeb xwb. Vajtswv tes hauj lwm mas tsis muaj kev cai dab tsi li thiab tsis raug txwv txiav los ntawm lub sij hawm los sis ib thaj chaw twg li. Nws muaj cuab kav qhia tawm txog qhov uas Nws yog nyob rau lub sij hawm twg los tau, qhov chaw twg los tau. Nws ua hauj lwm raws li Nws siab nyiam. Tib neeg tes hauj lwm mas muaj tej yam ntxwv thiab lub ntsiab; yog tsis muaj tej no, lawv yuav tsis muaj cuab kav ua tau tes hauj lwm thiab tsis muaj cuab kav nthuav tawm txog lawv qhov kev paub Vajtswv los sis lawv qhov kev ntsib kev pom txog qhov tseeb. Yog yuav qhia seb yam twg yog Vajtswv tus kheej tes hauj lwm los sis tib neeg tes hauj lwm, koj yuav tsum muab qhov sib txawv ntawm ob qho ntawd coj los sib piv. Yog hais tias tsis muaj qhov hauj lwm uas Vajtswv Tus Kheej ua kiag li thiab tsuas muaj tes hauj lwm uas tib neeg ua xwb, ces koj yuav paub hais tias tib neeg tej kev qhia mas siab, tshaj qhov peev xwm ntawm ib tug neeg twg; lawv lub suab hais lus, lawv tej hauv paus ntsiab lus uas siv ua ntau yam, thiab lawv tus yam ntxwv uas tus yees thiab zoo li muaj kev ntsib kev pom ntau uas nyob rau hauv txoj kev ua hauj lwm mas yeej tshaj qhov uas lwm tus neeg yuav ncav cuag li. Nej sawv daws qhuas cov neeg no uas muaj peev xwm zoo thiab muaj kev paub siab, tab sis koj tsis muaj cuab kav pom los ntawm Vajtswv tes hauj lwm thiab cov lus hais tias Nws qhov kev ua neeg ntawd siab npaum li cas. Hloov qhov ntawd, mas Nws ces zoo li neeg dog dig xwb, thiab, thaum ua hauj lwm, ces Nws yeej zoo li sawv daws thiab muaj tiag tab sis kuj tsis muaj ib tug neeg txawj tuag twg uas yuav piv tau li thiab, ces yog li ntawd thiaj ua rau tib neeg muaj ib qho kev hwm Nws. Tej zaum ib tug neeg qhov kev ntsib kev pom nyob rau hauv nws tes hauj lawm mas ntshe nce qib mus deb dhau heev lawm, los sis nws txoj kev xav hauv siab thiab txoj kev xav ho nce qib mus deb heev lawm, thiab nws txoj kev ua neeg mas zoo dhau heev lawm; tej yam ntxwv zoo li ntawd mas tsuas ua tau kom neeg qhuas xwb, tab sis yuav ua tsis tau kom lawv xav tsis thoob thiab ntshai. Tib neeg sawv daws yeej qhuas cov uas ua tau hauj lwm zoo, cov uas muaj kev ntsib kom pom tob, thiab cov uas muaj cuab kav muab qhov tseeb coj los xyaum ua tau, tab sis cov neeg ntawd tsis muaj hnub yuav ua tau kom muaj kev xav tsis thoob li, tsuas yog kev qhuas thiab kev khib xwb. Tab sis cov neeg uas tau ntsib tau pom Vajtswv tes hauj lwm mas tsis qhuas Vajtswv; tab sis, lawv hnov zoo li Nws tes hauj lwm mas tshaj qhov uas tib neeg ncav cuag lawm thiab tib neeg mas yeej xav tsis txog hlo li, hais tias nws yeej tshiab thiab zoo heev li. Thaum tib neeg ntsib thiab pom Vajtswv tes hauj lwm lawm, lawv thawj qhov kev paub txog Nws ces yog hais tias Nws yog ib tug uas xav tsis txog li, ntse heev thiab zoo heev, thiab lawv tsis tas xav los yeej hwm Nws thiab yeej hnov qhov zais tob ntawm tes hauj lwm Nws ua, uas yog tshaj qhov tob ntawm tib neeg lub siab lawm. Tib neeg ces tsuas xav ua kom tau raws li qhov uas Nws yuav kom ua xwb, kom ua tau raws li Nws txoj kev xav tau; lawv yeej tsis xav ua tshaj Nws li, vim tes hauj lwm uas Nws ua mas mus deb tshaj tib neeg txoj kev xav thiab qhov kev xav hauv siab lawm thiab tsis muaj cuab kav yuav ua tau los ntawm tib neeg nyob sawv Nws cev li. Txawm yog tib neeg kiag los yeej tsis paub tej uas lawv tus kheej kiag tsis muaj li, tab sis Vajtswv tau nchuav ib txog kev tshiab thiab tau los coj tib neeg mus rau ib lub ntiaj teb uas tshiab dua thiab zoo nkauj dua, thiab yog li ntawd noob neej thiaj tau muaj kev nce qib tshiab thiab tau muaj ib qho kev pib dua tshiab. Qhov uas tib neeg hnov rau Vajtswv ces tsis yog kev qhuas xwb, los sis muab hais ces, tsis yog kev qhuas nkaus xwb. Lawv qhov kev ntsib kev pom uas tob tshaj plaws ces yog kev xav tsis thoob thiab kev hlub; lawv qhov kev xav ces yog hais tias Vajtswv yeej zoo tshaj plaws tiag tiag li. Nws ua tes hauj lwm uas tib neeg tsis muaj cuab kav ua tau thiab hais tej uas tib neeg tsis muaj cuab kav hais tau. Cov neeg uas tau ntsib tau pom Vajtswv tes hauj lwm lawm mas yeej muaj ib qho kev xav uas piav tsis tau li. Cov neeg uas muaj qhov kev ntsib kev pom tob txaus ces yeej muaj cuab kav to taub Vajtswv txoj kev hlub; lawv muaj cuab kav hnov Nws qhov kev ntxim hlub, hais tias Nws tes hauj lwm mas ntse heev, zoo heev, thiab yog li ntawd muaj lub hwj chim uas tsis muaj chaw kawg tshwm sim nyob rau hauv tej ntawd. Nws tsis yog kev ntshai los sis kev hlub rau qee lub sij hawm xwb thiab kev hwm, tab sis yog ib qho kev xav tob txog Vajtswv txoj kev khuv leej rau tib neeg thiab kev zam rau lawv. Txawm li cas los xij, cov neeg uas tau ntsib tau pom Nws qhov kev qhuab ntuas thiab kev txiav txim lawm ces yeej hnov txog Nws lub hwj chim vajntxwv thiab hais tias Nws yeej tsis zam ib qho kev ua txhaum hlo li. Txawm hais tias cov neeg uas tau muaj kev ntsib kev pom ntau txog Nws tes hauj lwm lawm los yeej tsis muaj cuab kav to taub Nws li; tag nrho cov uas hwm Nws tiag tiag ces yeej paub hais thais Nws tes hauj lwm mas yeej tsis zoo li tib neeg tej kev xav phem tab sis ib txwm mus tawm tsam lawv tej kev xav phem. Nws tsis xav kom tib neeg qhuas Nws tag nrho los sis muab tej qhov uas zoo li yog kev nyoo zwm rau Nws, tab sis, lawv yuav tsum muaj kev hwm tiag tiag thiab kev nyoo zwm tiag tiag. Nyob rau hauv Nws tes hauj lwm ntau heev ntawd, ib tug twg uas muaj qhov kev ntsib kev pom tiag tiag ces yeej muaj kev hwm rau Nws, uas yog qhov siab dua kev qhuas. Tib neeg tau pom Nws tus moj yam los ntawm Nws tes hauj lwm kev qhuab ntuas thiab kev txiav txim, thiab yog li ntawd lawv thiaj li hwm Nws nyob rau hauv lawv lub siab. Vajtswv ces yuav tsum tau hwm thiab mloog lus rau vim Nws kiag thiab Nws tus moj yam tsis zoo ib yam li cov uas raug tsim tawm los thiab yeej siab tshaj cov uas raug tsim tawm los ntawd li. Vajtswv mas yeej tshwm sim tus kheej los li ntawd thiab yeej muaj nyob mus ib txhiab ib txhis, Nws tsis yog ib tug uas raug tsim tawm los, thiab tsuas yog Vajtswv nkaus xwb mas thiaj li tsim nyog rau txoj kev hwm thiab kev mloog lus rau; tib neeg mas tsis muaj qhov tsim nyog rau qhov no. Yog li ntawd, tag nrho cov uas tau ntsib tau pom Nws tes hauj lwm thiab yeej paub Nws tiag tiag mas yeej muaj kev hwm rau Nws. Txawm li cas los xij, cov uas tsis kam tso lawv qhov kev xav phem txog Nws pov tseg—cov uas tsis saib Nws ua Vajtswv—tsis muaj kev hwm rau Nws, thiab txawm hais tias lawv yuav caum Nws, los lawv yeej tsis tau raug txeeb tau, lawv yog cov neeg tsis mloog lus raws li lawv tus yeeb yam. Qhov uas Nws npaj siab yuav ua kom tau los ntawm kev ua hauj lwm ces yog yuav ua kom tag nrho tej uas raug tsim tawm los ntawd kom muaj lub siab hwm rau tus Tswv Tsim, pe hawm Nws, thiab zwm rau Nws txoj kev tswj fwm yam tsis muaj kev sib pauv dab tsi li. Qhov no ces yog qhov uas tshwm sim thaum kawg los ntawm tag nrho Nws tes hauj lwm uas yuav npaj ua kom tau. Yog hais tias cov neeg uas twb tau ntsib tau pom tes hauj lwm ntawd lawm es tseem tsis hwm Vajtswv, ib qho me me li, thiab yog hais tias lawv qhov kev tsis mloog lus yav tag los ntawd yeej tsis hloov ib qho hlo li, ces lawv yeej yuav raug muab ntiab tawm mus tiag tiag li. Yog ib tug neeg tus yeeb yam rau Vajtswv ces tsuas yog qhuas Nws xwb los sis tsuas tuaj deb deb hwm Nws xwb, thiab tsis hlub Nws ib qho me me li, ces qhov no yog qhov uas tshwm sim los uas ib tug neeg tsis muaj lub siab hlub Vajtswv ntawd muaj, thiab tus neeg ntawd tsis muaj tej yam ntxwv zoo tsim kho kom zoo tiav log. Yog hais tias ua tes hauj lwm ntau npaum no es tseem muab tsis tau ib tug neeg txoj kev hlub tiag, ces tus neeg ntawd muab tsis tau Vajtswv thiab tsis muaj lub siab yuav caum nrhiav qhov tseeb tiag tiag. Ib tug neeg uas tsis hlub Vajtswv ces tsis nyiam qhov tseeb thiab yog li ntawd ces muab tsis tau Vajtswv, ces haj yam yuav tsis tau txais Vajtswv txoj kev pom zoo. Cov neeg zoo li ntawd, txawm lawv yuav tau ntsib tau pom Vajntsujplig tes hauj lwm li cas los xij, thiab txawm lawv yuav tau txais kev txiav txim rau li cas los xij, tsis muaj peev xwm hwm Vajtswv. Cov no yog cov neeg uas lawv tus yeeb yam hloov tsis tau thiab yog cov uas muaj tus moj yam phem tshaj plaws li. Tag nrho cov uas tsis hwm Vajtswv ces yuav raug muab ntiab tawm mus, yuav raug ua daim phiaj rau kev rau txim, thiab yuav raug rau txim ib yam nkaus li cov uas ua phem, yuav raug kev tsim txom loj tshaj cov uas tau ua tej yam tsis ncaj ncees.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Tes Hauj Lwm thiab Tib Neeg Tes Hauj Lwm

Qhov tseem ceeb tshaj plaws, Vajtswv txoj hauj lwm mas txawv ntawm tib neeg txoj hauj lwm thiab, tshaj ntawd ntxiv, Nws tej kev nthuav tawm tuaj yeem zoo ib yam nkaus li lawv txoj tau li cas? Vajtswv muaj Nws tus kheej tus yam ntxwv tshwj xeeb, hos tib neeg muaj tej luag hauj lwm lawv yuav tsum ua kom tiav hlo. Vajtswv tus yam ntxwv tau raug nthuav tawm nyob rau hauv Nws txoj hauj lwm, hos tib neeg lub luag hauj lwm raug muab hais qhia nyob rau hauv tej kev paub ntawm tib neeg thiab raug nthuav tawm nyob rau hauv tej kev caum raws ntawm tib neeg. Yog li ntawd nws thiaj li dhau los ua pov thawj los ntawm txoj hauj lwm uas tau ua tiav lawm seb qee yam yog Vajtswv txoj kev nthuav tawm los sis yog tib neeg txoj kev nthuav tawm. Nws tsis tas yuav tsum tau muab piav qhia los ntawm Vajtswv Tus Kheej li, los sis nws tsis cheem tsum kom tib neeg siv zog los hais lus tim khawv; tshaj ntawd ntxiv, nws tsis tas yuav tsum yog Vajtswv Tus Kheej los tsuj ib tug twg kiag li. Txhua yam no los yam li ib txoj kev qhia tshwm xwb; nws kuj tsis yog raug yuam los sis qee yam uas tib neeg tuaj yeem cuam tshuam tau rau. Tib neeg lub luag hauj lwm tuaj yeem paub tau los ntawm lawv tej kev paub, thiab nws tsis cheem tsum kom tib neeg los ua ib yam hauj lwm ntxiv li. Txhua tus tib neeg lub ntsiab tseem ceeb tuaj yeem raug nthuav tawm yam li lawv ua lawv lub luag hauj lwm, vim tias Vajtswv tuaj yeem nthuav tawm Nws tus yam ntxwv xeeb txawm thaum tab tom ua Nws txoj hauj lwm. Yog tias nws yog tib neeg txoj hauj lwm ces nws tsis tuaj yeem npog tau. Yog tias nws yog Vajtswv txoj hauj lwm, ces Vajtswv tus yam ntxwv haj yam nyuaj uas yuav raug zais los ntawm txhua tus, tsawg dua li uas raug tswj los ntawm tib neeg. Tsis muaj leej twg tuaj yeem hais tau tias yog Vajtswv, thiab lawv txoj hauj lwm thiab cov lus raug saib yam li dawb huv los sis suav tau tias hloov tsis tau kiag li. Vajtswv tuaj yeem raug hais tau tias yog noob neej vim Nws tau hnav cev nqaij daim tawv rau Nws Tus Kheej lawm, tiam sis Nws txoj hauj lwm tsis tuaj yeem suav tau tias yog tib neeg txoj hauj lwm los sis tib neeg lub luag hauj lwm. Tshaj ntawd ntxiv, Vajtswv cov kev hais lus thiab Povlauj cov ntawv tsis tuaj yeem loj sib luag, los sis Vajtswv txoj kev txiav txim thiab kev rau txim thiab tib neeg cov lus ntawm kev qhuab qhia tsis tuaj yeem hais tau los ntawm cov ntsiab lus sib luag. Vim li ntawd, muaj cov hauv paus ntsiab lus uas paub qhov txawv ntawm Vajtswv txoj hauj lwm los ntawm tib neeg txoj hauj lwm. Cov no tau qhia qhov txawv raws li nkawv cov ntsiab tseem ceeb, tsis yog los ntawm thaj tsam ntawm txoj hauj lwm los sis nws txoj kev ua tau zoo uas nyob ib ntus xwb. Nyob rau hauv txoj kev kawm no, tib neeg feem coob yuam kev ntawm lub hauv paus ntsiab lus lawm. Qhov no yog vim hais tias tib neeg saib mus rau sab nraud xwb, uas lawv tuaj yeem ua tiav tau, hos Vajtswv saib mus rau lub ntsiab tseem ceeb, uas tsis tuaj yeem soj ntsuam tau los ntawm noob neej ob lub qhov muag tiag tiag. Yog tias koj suav Vajtswv cov lus thiab txoj hauj lwm yam li tej luag hauj lwm ntawm ib tug neeg dog dig, thiab xav tias tib neeg txoj hauj lwm-loj yam li Vajtswv txoj hauj lwm uas tau hnav cev nqaij daim tawv dua li lub luag hauj lwm uas tib neeg ua tiav hlo, ces tsis yog tias koj tau yuam kev nyob rau hauv lub hauv paus ntsiab lus lawm lov? Tib neeg cov ntawv thiab tej keeb kwm tuaj yeem sau tau yooj yim heev, tiam sis tsuas yog rau saum lub hauv paus ntawm Vajntsujplig Dawb Huv txoj hauj lwm xwb. Txawm li cas los xij, Vajtswv cov kev hais lus thiab txoj hauj lwm tsis tuaj yeem ua tau tiav yam yooj yooj yim los ntawm tib neeg los sis ua tau tiav los ntawm noob neej lub tswv yim thiab kev xav kiag li, thiab tib neeg tsis tuaj yeem piav qhia tau cov hauj lwm ntawd yam meej meej tom qab tshawb nrhiav cov hauj lwm ntawd tag lawm. Yog tias tej yam tseem ceeb ntawm lub hauv paus ntsiab lus no tsis ua rau muaj ib txoj kev txawv txav tshwm sim nyob rau hauv nej li, ces ua tau pov thawj tseeb tseeb qhia lawm tias nej txoj kev ntseeg tsis tau tseeb los sis raug lim kom dawb huv li. Nws tsuas tuaj yeem hais tau tias nej txoj kev ntseeg yog puv npo kev pom tsis meej xwb, thiab yog tag nrho ob qho tsis meej pem thiab tsis muaj hauv paus ntsiab lus li. Haj tseem tsis muaj txoj kev nkag siab txog lub hauv paus teeb meem uas tseem ceeb tshaj plaws ntawm Vajtswv thiab tib neeg, puas yog hom kev ntseeg zoo li no tsis yog ib txoj uas tu ncua kev paub tiag tiag lov?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ntawm Kaum Peb Tsab Ntawv Koj Ua Raws Li Tsab Ntawv Twg?

Vajtswv Tej Lus Txhua Hnub  Nqe Lus Uas Xaiv Tawm Los 183

Yexus tau los nyob hauv ntiaj teb tau peb caug-peb xyoos ntau, Nws los ua tes hauj lwm ntawm kev raug ntsia rau saum tus ntoo khaub lig, thiab los ntawm qhov kev raug ntsia rau saum tus ntoo khaub lig Vajtswv tau txais ib feem ntawm Nws lub yeeb koob lawm. Thaum Vajtswv los rau hauv lub cev nqaij daim tawv, Nws muaj peev xwm txo hwj chim thiab muab zais tau, thiab muaj peev xwm tiv kev txom nyem ntau yam kawg nkaus. Txawm hais tias Nws yog Vajtswv Tus Kheej los xij, Nws tseem tiv dhau tib neeg txhua qhov kev txaj muag thiab txhua yam kev ntxeev siab, thiab Nws tiv dhau kev txom nyem uas raug ntsia hlau ntsia rau saum tus ntoo khaub lig kom ua tiav tes hauj lwm ntawm kev cawm dim. Tom qab theem no ntawm tes hauj lwm no tau xaus lawm, txawm hais tias tib neeg pom tias Vajtswv tau txais lub yeeb koob zoo los, qhov no tsis yog tag nrho ntawm Nws lub yeeb koob; tsuas yog ib feem ntawm Nws lub yeeb koob xwb, uas Nws tau txais los ntawm Yexus. Txawm hais tias Yexus muaj peev xwm nyiaj dhau txhua yam kev nyuaj siab, kom txo hwj chim thiab raug zais, muab ntsia rau saum tus ntoo khaub lig rau Vajtswv los, Vajtswv tsuas tau ib feem ntawm Nws lub yeeb koob xwb, thiab Nws lub yeeb koob tau txais nyob hauv teb chaws Yixayee. Vajtswv tseem muaj dua lwm feem ntawm lub yeeb koob: los hauv ntiaj teb los nqis tes ua hauj lwm thiab ua rau ib pawg neeg kom zoo tiav log. Thaum lub sij hawm Yexus theem ntawm tes hauj lwm, Nws tau ua qee yam zoo dua li ib txwm, tab sis theem ntawm tes hauj lwm ntawd tsis yog tsuas yog los ua tej cim thiab tej txuj ci phim hwj nkaus xwb. Qhov tseem ceeb tshaj plaws yog uas qhia tias Yexus tuaj yeem nyiaj tau kev txom nyem, thiab raug ntsia rau saum tus ntoo khaub lig rau Vajtswv, Yexus tau raug kev txom nyem heev vim Nws hlub Vajtswv thiab tias, txawm hais tias Vajtswv tso Nws tseg los, Nws tseem kam txi Nws txoj sia kom ua raws li Vajtswv lub siab nyiam. Tom qab Vajtswv tau ua tiav Nws tes hauj lwm hauv teb chaws Yixayee thiab Yexus raug ntsia rau saum tus ntoo khaub lig lawm, Vajtswv tau txais yeeb koob, thiab Nws tau muaj lus tim khawv rau Ntxwgnyoog. Nej tsis paub thiab tsis tau pom dua tias Vajtswv tau los ua neeg nyob Suav Teb li cas, yog li ntawd nej yuav ua li cas pom tau hais tias Vajtswv tau txais yeeb koob lawm? Thaum Vajtswv ua qhov kev kov yeej nej ntau, thiab nej sawv ruaj khov, ces theem ntawm Vajtswv tes hauj lwm no ua tau tiav lawm, thiab qhov no yog ib feem ntawm Vajtswv lub yeeb koob. Nej tsuas pom txog qhov no xwb, thiab nej tseem tsis tau raug ua kom zoo tiav log los ntawm Vajtswv, tseem tsis tau muab tag nrho nej lub siab rau Vajtswv. Nej tseem tsis tau pom tag nrho lub yeeb koob no; nej tsuas pom tias Vajtswv twb tau kov yeej nej lub siab lawm xwb, tias nej yuav tsis tso Nws tseg, thiab yuav raws Vajtswv mus kom kawg kiag thiab nej lub siab yuav tsis hloov, thiab tias qhov no yog Vajtswv lub yeeb koob. Koj pom dab tsi hauv Vajtswv lub yeeb koob? Qhov cuam tshuam ntawm Nws tes hauj lwm hauv tib neeg. Cov neeg pom tias Vajtswv ntxim hlub heev, lawv muaj Vajtswv nyob hauv lawv lub siab, thiab tsis kam tso Nws tseg, thiab qhov no yog Vajtswv lub yeeb koob. Thaum lub zog ntawm cov kwv tij thiab cov muam ntawm cov ntseeg loj hlob tuaj, thiab lawv tuaj yeem hlub Vajtswv los ntawm lawv lub siab, pom qhov zoo tshaj plaws ntawm tes hauj lwm ua tiav los ntawm Vajtswv, qhov tsis muaj ib yam dab tsi piv tau ntawm Nws cov lus, thaum lawv pom tias Nws cov lus muaj cai thiab Nws tuaj yeem ua Nws tes hauj lwm hauv lub nroog dab ntawm cov Neeg Suav daim av loj, thaum, txawm hais tias tib neeg qaug zog los, lawv lub siab los pe hawm ntawm Vajtswv lub xub ntiag thiab lawv txaus siab lees txais Vajtswv cov lus, thiab thaum twg, txawm tias lawv qaug zog thiab tsis muaj nqis, lawv muaj peev xwm pom tias Vajtswv cov lus zoo ntxim nyiam kawg, thiab tsim nyog lawv hlub lawm, ces qhov no yog Vajtswv lub yeeb koob. Thaum hnub uas cov neeg tau raug ua kom zoo tiav log los ntawm Vajtswv, thiab muaj peev xwm mus zwm rau Nws, thiab muaj peev xwm mloog Vajtswv lus tag nrho, thiab tso lawv txoj kev cia siab thiab txoj hmoo tseg nyob rau hauv Vajtswv ob txhais tes, ces yuav tau txais tag nrho ntu ob ntawm Vajtswv lub yeeb koob. Uas yog hais tau tias, thaum twg tes hauj lwm ntawm tus Vajtswv uas muaj qab hau tau ua tiav log lawm, Nws tes hauj lwm hauv Suav Teb av loj thiaj li yuav xaus. Muab hais ua lwm lo lus, thaum twg cov neeg tau raug xaiv cia thiab raug xaiv los ntawm Vajtswv tau raug ua kom zoo tiav log lawm, Vajtswv yuav tau txais lub yeeb koob. Vajtswv tau hais tias Nws tau coj feem ob ntawm Nws lub yeeb koob mus rau Sab Hnub Tuaj, tab sis qhov no tseem tsis tuaj yeem saib pom los ntawm qhov muag. Vajtswv tau coj Nws tes hauj lwm mus rau Sab Hnub Tuaj lawm: Nws twb tau los mus rau Sab Hnub Tuaj lawm, thiab nov yog Vajtswv lub yeeb koob. Niaj hnub no, txawm hais tias Nws tes hauj lwm tseem tsis tau ua tiav los, vim tias Vajtswv tau txiav txim siab ua hauj lwm, nws yeej yuav tsum ua tiav. Vajtswv tau txiav txim siab tias Nws yuav ua tiav tes hauj lwm no hauv Suav Teb, thiab Nws tau txiav txim siab ua kom nej ua tiav. Yog li, Nws tsis pub nej dim kiag li—Nws twb tau kov yeej nej lub siab ntsws lawm, thiab koj yuav tsum tau mus ua raws li tab txawm tias koj yeem los sis tsis yeem, thiab thaum twg Vajtswv muab tau nej lawm, ces Vajtswv tau txais koob meej. Niaj hnub no, Vajtswv tseem tsis tau tau txais yeeb koob kom tag nrho, vim tias nej tseem tsis tau raug ua kom zoo tiav log. Txawm hais tias nej lub siab tau tig rov qab mus cuag Vajtswv lawm los, tseem muaj ntau yam kev qaug zog ntawm nej lub cev nqaij daim tawv, nej tsis muaj peev xwm ua kom haum Vajtswv siab, nej tsis muaj peev xwm ua raws li Vajtswv lub siab nyiam, thiab nej tseem muaj ntau yam tsis zoo uas nej yuav tsum tshem tawm ntawm nej tus kheej thiab nej tseem yuav tsum tau ntsib ntau yam kev sim siab thiab kev tsim kho kom zoo. Tsuas yog tib txoj kev ntawd xwb thiaj ua rau nej cov moj yam ntawm lub neej pauv thiab Vajtswv thiaj muab tau nej.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ib Qho Tham Luv Luv Txog “Lub Nceeg Vaj Ib Txhiab Xyoo Tau Los Txog Lawm”

Nyob rau lub sij hawm ntawd, Yexus tes hauj lwm yog tes hauj lwm txhiv tag nrho noob neej. Tej kev txhaum ntawm tag nrho cov uas ntseeg Nws ces raug zam txim pub rau tag nrho lawm; tsuav koj tseem ntseeg Nws xwb, Nws yuav txhiv kom koj dim; yog koj ntseeg Nws, ces koj tsis yog txoj kev txhaum tug ntxiv lawm, twb tso koj tawm ntawm koj tej kev txhaum ntawd lawm. Qhov no ces yog qhov txhais hais tias dim lawm, vim yog txoj kev ntseeg ntag. Tab sis nyob rau hauv cov uas ntseeg, yeej tseem tshuav cov uas ntxeev siab thiab tawm tsam Vajtswv, thiab cov uas tseem yuav raug maj mam muab tshem tawm. Kev cawm dim tsis tau txhais hais tias tib neeg ces yeej raug Yexus muab tau tag nrho lawm, tab sis tsuas yog txhais hais tias tib neeg tsis yog kev txhaum tug lawm xwb, hais tias lawv yeej tau txais kev zam txim rau lawv tej kev txhaum lawm xwb. Yog hais tias koj ntseeg lawm, ces koj yuav tsis muaj hnub yog kev txhaum tug ntxiv lawm xwb. Nyob rau lub sij hawm ntawd, Yexus ua ntau yam hauj lwm uas Nws cov thwj tim tsis muaj peev xwm to taub tau li thiab hais ntau yam uas tib neeg tsis to taub li. Qhov no mas yog vim, nyob rau lub sij hawm ntawd, Nws tsis muab tej lus tshab txhais rau lawv. Yog li ntawd, twb tau ntau xyoo tom qab uas Nws twb ncaim mus lawm, Mathai mam tsim ib qho kev nrhiav caj ces rau Yexus, thiab lwm tus neeg kuj tau ua ntau yam hauj lwm uas yog raws li tib neeg txoj kev xav xwb. Yexus tsis tau los muab tib neeg tsim kho kom zoo tiav log thiab muab kom tau tib neeg, tab sis los ua ib theem ntawm tes hauj lwm xwb: muab txoj moo zoo txog lub nceeg vaj ntawm ntuj ceeb tsheej coj los nthuav tawm thiab ua tes dej num raug ntsia rau saum tus ntoo khaub lig kom tiav hlo. Thiab yog li ntawd, thaum Yexus raug ntsia rau saum tus ntoo khaub lig lawm, Nws tes hauj lwm los txog qhov xaus tag nrho lawm. Tab sis nyob rau theem tam sim no—kev txeeb tau—mas muaj ntau yam lus yuav tau muab hais tawm, ntau qhov hauj lwm yuav tau muab ua kom tiav, thiab nws yuav tsum muaj ntau qhov txheej txheem ua. Thiab yuav tsum tau muab tej lus zais tob ntawm Yexus tes hauj lwm thiab Yehauvas tes hauj lwm coj los nthuav tawm, ces kom tag nrho tib neeg to taub thiab pom meej nyob rau hauv lawv txoj kev ntseeg, vim qhov no yog tes hauj lwm ntawm tiam kawg, thiab tiam kawg yog qhov xaus ntawm Vajtswv tes hauj lwm, lub sij hawm ntawm tes hauj lwm qhov chaw xaus. Theem no ntawm tes hauj lwm yuav piav qhia rau koj txog Yehauvas txoj kev cai, thiab Yexus txoj kev txhiv dim, thiab qhov tseem ceeb ces kom koj to taub tag nrho tes hauj lwm ntawm Vajtswv qhov kev npaj cawm tib neeg rau-txhiab-xyoo, thiab txaus siab rau tag nrho qhov tseem ceeb thiab qhov tseem ntsiab ntawm qhov kev npaj cawm tib neeg rau-txhiab-xyoo, thiab to taub lub hom phiaj ntawm tag nrho tes hauj lwm uas Yexus ua thiab tej lus uas Nws hais, thiab ntawm koj qhov kev ntseeg yam dig muag ntsuav nyob rau hauv thiab kev qhuas txog phau Vajluskub. Tag nrho tej no ces yuav cia kom koj to taub thoob plaws. Koj yuav to taub txog tes hauj lwm uas Yexus ua tiav, thiab Vajtswv tes hauj lwm niaj hnub no; koj yuav to taub thiab pom tag nrho qhov tseeb, txoj sia, thiab txoj kev. Nyob rau theem ntawm tes hauj lwm uas Yexus ua, vim li cas Yexus ho cia li ncaim mus lawm yam tsis muab tes hauj lwm ua kom tiav hlo tso? Vim hais tias theem ntawm Yexus tes hauj lwm tsis yog qhov xaus ntawm tes hauj lwm. Thaum uas Nws raug ntsia rau saum tus ntoo khaub lig, Nws cov lus kuj tau los rau qhov xaus lawm thiab; tom qab Nws qhov raug ntsia rau saum tus ntoo khaub lig lawm, Nws tes hauj lwm ces tiav hlo lawm. Theem tam sim no mas txawv lawm: Tsuas yog tom qab uas cov lus raug hais txog thaum kawg thiab Vajtswv tes hauj lwm xaus lawm mas Nws tes hauj lwm thiaj li yuav tag. Nyob rau ntawm Yexus theem ntawm tes hauj lwm, mas tshuav ntau yam lus uas tseem tsis tau hais, los sis tsis tau muab hais kom meej meej. Tab sis Yexus tsis quav ntsej txog tej uas Nws tau hais los tsis tau hais lawm, vim Nws tes hauj lwm mas tsis yog ib teg hauj lwm txog tej lus, thiab yog li ntawd tom qab uas Nws raug ntsia rau saum tus ntoo khaub lig lawm, Nws thiaj ncaim mus lawm. Theem ntawd ntawm tes hauj lwm mas qhov tseem ceeb ces yog qhov kev raug ntsia rau saum tus ntoo khaub lig xwb, thiab tsis zoo li theem tam sim no. Theem hauj lwm tam sim no mas qhov tseem ceeb ces yog qhov ua kom tiav hlo, qhov tu txhua yam kom du lug, thiab qhov muab tag nrho tes hauj lwm coj los rau ib qho chaw xaus kiag. Yog hais tias tej lus tsis tau hais kom txog lawv qhov kawg kiag, ces nws yuav tsis muaj kev muab tes hauj lwm no xaus kiag li, vim theem ntawm tes hauj lwm ces tag nrho tes hauj lwm raug muab coj los rau ib qho chaw xaus thiab ua kom tiav hlo los ntawm kev siv tej lus ua. Nyob rau lub sij hawm ntawd, Yexus tau ua ntau yam hauj lwm uas tib neeg tsis to taub txog li. Nws ncaim mus yam ntsiag to lawm, thiab niaj hnub no yeej tseem muaj coob tus uas tsis to taub Nws tej lus, cov uas muaj qhov kev to taub yuam kev tab sis lawv tseem ntseeg hais tias nws yog qhov yog, thiab tsis paub hais tias lawv yog qhov tsis yog lawm. Theem kawg yuav muab Vajtswv tes hauj lwm coj los rau ib qho chaw xaus tag nrho, thiab yuav muab nws qhov kev xaus. Tag nrho sawv daws yuav los to taub thiab paub txog Vajtswv qhov kev npaj cawm tib neeg. Tej kev xav phem nyob rau hauv tib neeg, lawv tej kev npaj siab, lawv tej kev to taub uas yuam kev rhuav, lawv tej kev xav phem txog Yehauvas thiab Yexus tes hauj lwm, lawv tej kev xam pom txog cov tsis ntseeg, thiab txhua qhov kev tsis ncaj thiab tsis muaj tseeb ntawd yuav raug muab kho kom yog. Thiab tib neeg yuav to taub tag nrho tej kev ntawm lub neej txoj sia uas yog, thiab tag nrho tes hauj lwm uas Vajtswv ua, thiab tag nrho qhov tseeb. Thaum qhov ntawd tshwm sim, theem no ntawm tes hauj lwm yuav los rau qhov kawg. Tes hauj lwm ntawm Yehauvas yog kev tsim lub ntiaj teb, nws yog qhov chiv keeb; theem no ntawm tes hauj lwm yog qhov kawg ntawm tes hauj lwm, thiab nws yog qhov xaus kiag. Nyob rau thaum pib, Vajtswv tes hauj lwm mas yog ua los ntawm cov xaiv tseg nyob rau hauv Yixayee, thiab nws yog qhov pib kiag ntawm ib tiam tshiab nyob rau hauv qhov chaw uas dawb huv tshaj plaws ntawm txhua qhov. Theem kawg ntawm tes hauj lwm ces yog ua nyob rau hauv lub teb chaws uas tsis dawb huv tshaj txhua lub teb chaws li, los txiav txim rau lub ntiaj teb thiab coj tiam ntawd los rau ib qhov chaw xaus. Nyob rau ntawm theem ib, Vajtswv tes hauj lwm yog ua nyob rau hauv qhov chaw uas kaj tshaj txhua txhia qhov, thiab theem kawg ces yog ua nyob rau hauv qhov chaw uas tsaus tshaj txhua txhia qhov chaw, thiab qhov kev tsaus ntuj no yuav raug ntiab tawm mus, qhov kev kaj yuav tshwm tuaj, thiab tag nrho cov neeg yuav raug txeeb tau. Thaum cov neeg ntawm qhov chaw uas tsis dawb huv tshaj thiab tsaus ntuj tshaj txhua txhia qhov chaw tau raug txeeb tau lawm, thiab tag nrho cov pej xeem tau lees paub hais tias muaj ib tug Vajtswv xwb, uas yog tus Vajtswv tiag, thiab txhua tus neeg ntseeg tag nrho lawm, ces qhov uas muaj tseeb no thiaj li yuav raug siv los ua qhov kev txeeb tau thoob plaws lub qab ntuj khwb. Theem ntawm tes hauj lwm no mas muaj ib qho cim qhia tias: Thaum ua tes hauj lwm ntawm tiam no tiav tag lawm, ces tes hauj lwm rau txhiab xyoo ntawm kev cawm tib neeg ntawd mam li los rau qhov xaus tag nrho. Thaum cov nyob rau hauv qhov chaw uas tsaus ntuj tshaj plaws ntawd raug txeeb tau lawm, ces nws kuj hais tau tias yuav zoo li ntawd rau txhua txhia qhov chaw thiab. Zoo li ntawd, tsuas yog qhov kev txeeb tau nyob rau hauv Teb Chaws Suav xwb thiaj li muaj ib qho cim uas muaj qab hau. Teb Chaws Suav muaj tag nrho txhua yam ntawm txoj kev tsaus ntuj, thiab cov neeg hauv Teb Chaws Suav ntawd sawv cev rau tag nrho cov uas yog cev nqaij daim tawv tug, cov uas yog Ntxwgnyoog tug, thiab cov uas muaj cev nqaij daim tawv thiab roj ntsha. Nws yog cov neeg Suav uas yog cov uas raug ua qias vuab tsuab tshaj plaws los ntawm tus zaj loj liab ploog, tus uas muaj kev tawm tsam loj tshaj plaws rau Vajtswv, cov uas lawv txoj kev ua neeg ces yog qhov poob qis tshaj plaws thiab tsis dawb huv tshaj plaws, thiab lawv yog tus tseem tseem qauv rau tag nrho tej tib neeg qias vuab tsuab. Qhov no mas tsis tau hais tias lwm lub teb chaws yuav tsis muaj teeb meem kiag li; tib neeg tej kev xav phem ces yeej zoo ib yam nkaus li xwb, thiab txawm hais tias tej zaum cov neeg ntawm cov teb chaws no muaj peev xwm los, yog hais tias lawv tsis paub Vajtswv, ces yuav yog qhov hais tias lawv tawm tsam Nws. Vim li cas cov neeg Yudais los kuj ho tawm tsam thiab ntxeev siab rau Vajtswv thiab? Vim li cas cov Falixais ho tawm tsam Nws? Vim li cas Yudas ho ntxeev siab rau Yexus? Nyob rau lub sij hawm ntawd mas, coob tus ntawm cov thwj tim yeej tsis paub Yexus. Vim li cas, tom qab uas Yexus raug ntsia rau saum tus ntoo khaub lig tag thiab sawv rov los lawm, es tib neeg tseem tsis ntseeg Nws thiab? Tib neeg txoj kev ntxeev siab tsis zoo ib yam nkaus xwb lod? Nws tsuas yog hais tias cov neeg hauv Teb Chaws Suav raug muab coj los ua qhov piv txwv xwb, thiab thaum uas lawv raug txeeb tau lawm ces lawv yuav rais mus ua cov qauv xyaum raws thiab cov qauv piv txwv, thiab yuav siv coj los ua qhov chaw piv lus rau lwm tus. Vim li cas Kuv pheej hais tas mus li hais tias nej yog ib co khoom ntxiv rau hauv Kuv qhov kev npaj cawm tib neeg? Nws yog nyob rau hauv cov neeg hauv Teb Chaws Suav uas muaj kev qias vuab tsuab, kev tsis dawb huv, kev tsis ncaj ncees, kev tawm tsam, thiab kev ntxeev siab tshwm sim tuaj tag nrho thiab nthuav tawm zoo li cas los muaj tag nrho li. Nyob rau ib sab tes, ces lawv yog cov tsis muaj peev xwm, thiab nyob rau lwm sab tes, ces lawv lub neej thiab txoj kev xav mas tig rov qab lawm, thiab lawv tej cwj pwm, kev koom nrog lwm tus, tsev neeg ua yug los rau—puav leej tsis zoo thiab tig rov qab deb heev. Lawv lub meej mom, los ib yam nkaus li, yeej poob qis thiab. Tes hauj lwm nyob rau qhov chaw no thiaj li yog ib qho ntaus cim sawv cev lwm qhov, thiab tom qab tes hauj lwm sim ua no raug ua tiav tag nrho lawm, Vajtswv tes hauj lwm tom qab ntawd yuav yooj yim dua lawm. Yog hais tias kauj ruam no ntawm tes hauj lwm muab ua tau tiav hlo lawm, ces tes hauj lwm tom qab ces yeej cia li ua tau mus tus yees lawm xwb. Thaum ua kauj ruam ntawm tes hauj lwm no tiav hlo lawm, ces yeej ua tau qhov zoo tshaj plaws ntawd tag nrho lawm, thiab kev txeeb tau thoob plaws lub qab ntuj khwb yuav los txog rau qhov xaus tag nrho lawm thiab.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Zeem Muag ntawm Vajtswv Tes Hauj Lwm (2)

Tam sim no tes dej num ntawm Mau-a cov xeeb leej xeeb ntxwv yog yuav tsum cawm cov neeg uas tau poob mus rau txoj kev tsaus ntuj nti tshaj plaws lawm. Txawm tias lawv raug foom phem los xij, Vajtswv yeej txaus siab muab kom tau lub yeeb koob los ntawm lawv, vim thaum xub thawj cov neeg tag nrho hauv lawv lub siab yeej tsis muaj Vajtswv; kev ua kom cov neeg uas tsis muaj Vajtswv nyob hauv lawv lub siab mloog lus thiab hlub Nws yog kev txeeb tau tiag tiag, thiab tes dej num tawg paj txi txiv zoo li no yog yam muaj nuj nqis tshaj plaws thiab yog yam ntseeg siab tshaj plaws. Tsuas yog qhov no nkaus xwb thiaj li muab tau yeeb koob—qhov no yog lub yeeb koob uas Vajtswv xav muab kom tau rau hauv tiam kawg. Txawm tias cov neeg no yog cov nyob rau theem qis los xij, qhov uas tam sim no lawv muaj peev xwm muab tau txoj kev cawm dim loj tshaj plaws zoo li no ces xam tau tias yog ib txoj kev tsa Vajtswv tiag tiag. Tes dej num no mas muaj nuj nqis heev li, thiab nws los ntawm txoj kev txiav txim uas Nws muab tau cov neeg no. Nws tsis yog Nws txoj kev xav rau txim rau cov neeg no, tab sis yog cawm kom lawv dim. Yog, thaum lub sij hawm tiam kawg, Nws tseem ua kev kov yeej rau hauv teb chaw Yixayee, ces yuav tsis muaj nuj nqis dab tsi li; txawm yog nws tawg paj txi txiv los xij, nws yuav tsis muaj nuj nqis dab tsi los sis tsis tseem ceeb hlo li, thiab Nws yuav tsis muaj peev xwm muab tau tag nrho lub yeeb koob. Nws tab tom ua tes dej num rau ntawm nej, cov neeg uas tau poob mus rau ntawm thaj chaw tsaus ntuj tshaj plaws, cov neeg no feem ntau yog cov neeg xav rov qab. Cov neeg no tsis lees paub tias muaj ib tug Vajtswv thiab yeej tsis paub dua tias muaj ib tug Vajtswv li. Cov neeg raug tsim los no raug Ntxwgnyoog ua lwj liam ntau heev uas ua rau lawv hnov qab txog Vajtswv lawm. Ntxwgnyoog ua rau lawv dig muag thiab thiaj tsis paub tias muaj Vajtswv nyob saum ntuj ceeb tsheej li lawm. Hauv nej lub siab, nej txhua tus pe hawm tej mlom thiab pe hawm Ntxwgnyoog—nej tseem tsis yog cov neeg nyob rau theem qis tshaj plaws, cov neeg feem ntau uas xav rov qab thiab los? Nej yog cov neeg nyob rau theem qis tshaj plaws ntawm cev nqaij daim tawv, tus kheej tsis muaj ib txoj kev ywj pheej li, thiab nej tseem ntsib kev txom nyem ib yam nkaus thiab. Nej kuj yog cov neeg nyob rau theem qis tshaj plaws ntawm lub zej zos no, uas tsis muaj kev ntseeg tau ywj pheej. Nov yog qhov tseem ceeb ntawm kev ua tes dej num rau ntawm nej. Kev ua tes dej num rau ntawm nej hnub no, Mau-a cov xeeb leej xeeb ntxwv, yuav tsis lam ua rau nej txhaj muag, tab sis yuav nthuav tawm txog qhov tseem ceeb ntawm tes dej num. Rau nej ces, nws yog ib txoj kev txhawb tsa zoo. Yog ib tug neeg muaj qab hau thiab nkag siab tob, lawv yuav hais tias: “Kuv yog Mau-a ib tug xeeb leej xeeb ntxwv, tsis tsim nyog tiag tiag uas tau txais kev tsa zoo rau hnub no los ntawm Vajtswv, los sis tej koob hmoov zoo li no. Hauv txhua yam uas kuv ua thiab hais, thiab raws li kuv lub meej mom thiab qhov muaj nqis, yeej tsis tsim nyog kiag li uas Vajtswv muab koob hmoov zoo li no rau kuv. Cov neeg Yixayee muaj kev hlub loj tshaj plaws rau Vajtswv, thiab txoj hmoov hlub uas lawv zoo siab yog Vajtswv tau muab rau lawv, tab sis lawv lub meej mom yeej siab dua peb txhua tus lawm ntau. Anplahas fij ncaj ncees tiag tiag rau Yehauvas, hos Petus fij ncaj ncees tiag tiag rau Yexus—lawv txoj kev fij yog ib puas npaug ntawm peb txoj kev fij. Saib raws li peb tej kev ua, mas peb yeej tsis tsim nyog kiag li uas yuav tau txais Vajtswv txoj hmoov hlub.” Kev ua dej num ntawm cov neeg no nyob rau Suav Teb tsis muaj peev xwm coj los rau ntawm Vajtswv xub ntiag tau. Nws yog ib qho poob ntsej muag; uas tam sim no nej zoo siab heev rau Vajtswv txoj hmoov hlub yog kev dawb huv ntawm Vajtswv txoj kev tsa! Nej pom Vajtswv tes dej num thaum twg? Nej tau fij nej lub neej txoj sia rau Vajtswv rau thaum twg? Thaum nej npaj txhij tso nej tsev neeg, nej niam thiab txiv, thiab nej cov me nyuam rau thaum twg? Yeej tsis muaj nej leej twg tau them tus nqi loj li! Yog tus Vajntsujplig tsis coj koj tawm los, yuav muaj nej pes tsawg leej thiaj muaj peev xwm fij txhua yam tau? Nej tau caum raws los txog niaj hnub tam sim no tsuas yog kev yuam thiab kev hawv nkaus xwb. Nej txoj kev fij nyob rau ntawm qhov twg? Nej txoj kev mloog lus nyob rau ntawm qhov twg? Saib raws li nej tej kev ua, nej tsim nyog raug rhuav tshem los lawm ntev—txhua txhua tus yuav raug cheb kom huv si. Dab tsi yog qhov tsim nyog uas nej yuav tau txais cov koob hmoov zoo tshaj plaws li no? Nej yeej tsis muaj nuj nqis hlo li! Nej leej twg ntawm ko tau tsim nej tus kheej txoj kev taug? Leej twg ntawm ko tau pom txoj kev tseeb rau ntawm lawv tus kheej? Nej txhua tus yeej tub nkeeg, noj tsau npo, nrhiav ua tej yam phem xwb! Nej puas xav tias nej yog neeg zoo? Yam nej hais lus khav theeb txog yog dab tsi? Txawm yuav tsis quav ntsej txog tias nej yog Mau-a cov xeeb leej xeeb ntxwv los xij, nej tus yeeb yam los sis nej thaj chaw yug puas yog nyob rau theem siab tshaj plaws? Txawm yuav tsis quav ntsej tias nej yog nws cov xeeb leej xeeb ntxwv los xij, tab sis nej txhua tus tseem tsis yog Mau-a cov xeeb leej xeeb ntxwv thiab los? Qhov tseeb ntawm qhov tseeb tiag puas tuaj yeem raug hloov tau? Kev qhia tshwm nej tus yeeb yam tam sim no puas muaj qhov tsis raug raws li qhov tseeb ntawm qhov tseeb tiag? Saib ntawm nej txoj kev ua dej num, nej txoj kev ua neej, thiab nej tej cwj pwm—nej tseem tsis paub tias nej yog cov nyob rau theem qis tshaj plaws ntawm tib neeg ntiaj teb thiab los? Yam nej hais lus khav theeb txog yog dab tsi? Saib ntawm nej qib rau hauv lub zej zos. Nej tseem tsis yog nyob rau theem qis tshaj plaws thiab los? Nej puas xav tias Kuv hais yuam kev? Anplahas tau fij rau Yihaj—nej tau fij dab tsi lawm? Yauj tau fij txhua tsav txhua yam lawm—nej tau fij dab tsi lawm? Muaj neeg coob leej tau muab lawv txoj sia, tau muab lawv lub taub hau los pua, muab lawv tej ntshav los pua txhawm rau nrhiav txoj kev tseeb. Nej puas tau them tus nqi ntawd? Yog muaj sib piv, nej tseem tsis tsim nyog kiag li yuav los txais txoj hmoov hlub zoo li no. Puas yuam kev rau qhov uas nej hais rau hnub no tias nej yog Mau-a cov xeeb leej xeeb ntxwv? Txhob xam tias nej tus kheej siab heev. Koj tsis muaj dab los hais khav theeb txog. Tej kev cawm dim zoo li no, tej hmoov hlub zoo li no uas tau muab rau nej yog muab ywj siab ywj ntsws. Nej twb tsis tau fij dab tsi hlo li, tiam sis nej zoo siab rau txoj hmoov hlub tau ywj siab ywj ntsws. Nej tseem tsis hnov txaj muag thiab los? Nov puas yog txoj kev tseeb uas nej tus kheej tshawb nrhiav thiab pom? Nws tsis yog Vajntsujplig tau yuam kom nej lees txais nws los? Nej yeej tsis muaj lub sij hawm nrhiav, muaj lub siab nrhiav qhov tseeb tsawg heev. Nej tsuas zaum sab tom qab thiab lom zem rau nws nkaus xwb; nej muab tau qhov tseeb no los yam tsis nqis tes ua dab tsi li. Nej tseem muaj cai los yws dab tsi thiab? Koj puas xav tias koj yog tus muaj nuj nqis tshaj plaws? Thaum muab piv rau cov neeg uas tau muab lawv txoj sia fij thiab tau muab lawv tej ntshav pua, nej ho tseem yws txog dab tsi thiab? Kev tab tom rhuav tshem nej tam sim no yeej yog lawm thiab nws mus raws li kev cai uas ib txwm muaj! Nej yeej tsis muaj kev xaiv yog tsis los mloog thiab caum raws. Nej yeej tsis tsim nyog tiag tiag! Cov neeg feem coob ntawm nej raug hu kom tawm mus, tab sis tsis raug yuam rau ntawm nej thaj chaw los sis tsis tau hu kom nej tawm mus, nej tag nrho yuav tsis txaus siab tawm los. Leej twg thiaj txaus siab tso tseg tej zoo li no? Leej twg thiaj txaus siab tso kev zoo siab ntawm lub cev nqaij daim tawv? Nej txhua tus yog cov neeg uas nyiam ncig noj ncig haus lom zem thiab nrhiav lub neej nplua nuj! Nej tau txais tej koob hmoov zoo li no—puas tshuav dab tsi uas nej yuav tsum tau hais lawm? Nej puas muaj tej kev tsis txaus siab dab tsi? Nej raug tso cai ua kev zoo siab rau tej koob hmoov zoo tshaj plaws thiab txoj hmoov hlub zoo tshaj plaws nyob rau saum ntuj ceeb tsheej, thiab tes dej num uas yeej tsis tau ua tiav ua ntej rau hauv lub ntiaj teb uas tau nthuav tawm rau nej niaj hnub tam sim no. Nov tseem tsis yog koob hmoov thiab los? Hnub no koj raug qhuab ntuas vim tias koj tau tiv Vajtswv thiab tau ntxeev siab rau Nws. Vim ntawm qhov kev qhuab tuas no, nej thiaj tau pom Vajtswv txoj kev hlub tshua thiab txoj kev hlub, thiab nej tseem pom ntau yam txog Nws txoj kev ncaj ncees thiab kev dawb huv. Vim ntawm txoj kev qhuab ntuas no thiab vim ntawm tib neeg txoj kev qias vuab tsuab, nej tau pom Vajtswv lub hwj chim loj, thiab nej tau pom Nws txoj kev dawb huv thiab kev zoo. Qhov no tseem tsis yog qhov tseeb uas nrhiav nyuaj tshaj plaws thiab los? Qhov no tseem tsis yog ib lub neej txoj sia muaj ntsiab thiab los? Tes hauj lwm uas Vajtswv ua mas yeej muaj ntsiab puv npo! Yog li ntawd, koj theem qib yim qis npaum li cas, koj yim ua pov thawj txhawb tsa Vajtswv ntau npaum li ntawd, thiab yim ua pov thawj muaj nqis ntau npaum li ntawd rau Nws tes dej num ua rau ntawm nej rau hnub no. Nws yog ib tes dej num muaj nuj nqis tshaj plaws, uas tsis muaj peev xwm nrhiav tau ntawm qhov twg tau li lawm? Ntau lub xyoo dhau los yeej tsis muaj leej twg yuav tau txais txoj kev cawm dim zoo li no. Qhov tseeb tiag ces nej theem qib yeej nyob qis qhov ntawd nthuav tawm tau tias Vajtswv txoj kev cawm dim loj npaum li cas, thiab nthuav tawm tau tias Vajtswv txoj kev ncaj ncees rau tib neeg zoo li cas—Nws cawm xwb, Nws tsis rhuav tshem.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Tseem Ceeb ntawm Kev Cawm Mau-a Cov Xeeb Leej Xeeb Ntxwv Dim

Thaum Vajtswv los rau hauv lub ntiaj teb lawm, Nws tseem tsis tau yog lub ntiaj teb, thiab Nws tsis tau yog tshwm sim raws cev nqaij daim tawv txhawm rau kev zoo siab lom zem rau lub ntiaj teb. Lub chaw uas ua tes dej num nthuav tawv Nws tus moj yam thiaj yog lub chaw muaj nuj nqis tshaj plaws uas Nws tau yug rau hauv. Txawm tias nws yuav yog ib daim av dawb huv los sis qias vuab tsuab los xij, thiab txawm tias Nws yuav ua tes dej num dab tsi los xij, Nws yeej dawb huv. Nws tau tsim txhua yam nyob hauv lub ntiaj teb, txawm tias tag nrho lawv raug Ntxwgnyoog ua lwj liam lawm los xij. Txawm li cas los xij, tag nrho txhua tsav txhua yam tseem yog Nws li; lawv tag nrho nyob hauv Nws ob txhais tes. Nws los rau ntawm ib daim av qias vuab tsuab thiab ua tes dej num rau tim txhawm rau nthuav tawm Nws txoj kev dawb huv; Nws tsuas ua qhov no rau tus txiaj ntsig ntawm Nws tes dej num nkaus xwb, uas txhais tau tias Nws thev taus txoj kev poob ntsej muag loj zoo li no rau tes dej num no txhawm rau cawm cov neeg ntawm daim av qias vuab tsuab no. Nov raug ua tiav los ua tim khawv rau ntawm txhua tus tib neeg ntiaj teb. Yam dej num uas nthuav qhia rau cov neeg zoo li no yog Vajtswv txoj kev ncaj ncees, thiab nws ua rau pom txog Vajtswv qhov muaj cai siab tshaj plaws tau zoo dua. Nws txoj kev zoo thiab txoj kev ncaj ncees raug nthuav tawm rau hauv txoj kev cawm dim ntawm ib pawg neeg nyob rau theem qis uas lwm cov neeg tsis kam lees txais lawm. Kev yug los rau hauv daim av qias vuab tsuab tsis ua pov thawj tau tias yuav ua rau Nws nyob rau theem qis tag nrho; nws yeej tso cai rau txhua tsav txhua yam uas raug tsim los pom Nws txoj kev zoo thiab Nws txoj kev hlub tiag rau tib neeg ntiaj teb. Nws yim ua ntau npaum li cas, yim nthuav tawm Nws txoj kev hlub dawb huv, Nws txoj kev hlub uas tsis muaj qhov thuam tau rau tib neeg ntau npaum li ntawd. Vajtswv yeej dawb huv thiab ncaj ncees. Txawm tias Nws raug yug los rau hauv ib daim av qias vuab tsuab los xij, thiab txawm tias Nws ua neej nyob nrog cov neeg uas puv npo txoj kev ua lwj liam qias vuab tsuab los xij, yeej zoo ib yam nkaus li Yexus tau nyob nrog cov neeg ua txhaum hauv Tiam Hmoov Hlub, Nws txhua txhua tes dej num yeej ua tsis tiav rau tag nrho cov tib neeg ntiaj teb txoj kev dim ntawm qhov tuag thiab los? Tseem tsis yog tag nrho cov neeg ntiaj tej ntawd muaj peev xwm muab tau txoj kev cawm dim loj no thiab los? Ob txhiab xyoo dhau los, Nws tau nyob nrog cov neeg ua txhaum los tau ntau lub xyoos lawm. Ntawd yog rau qhov txiaj ntsig ntawm txoj kev cawm dim. Niaj hnub tam sim no, Nws nyob nrog ib pawg neeg uas qias vuab tsuab, nyob rau theem qis. Qhov no yog qhov txiaj ntsig ntawm kev cawm dim. Tag nrho Nws tes dej num tseem tsis yog rau qhov txiaj ntsig ntawm nej cov tib neeg ntawm ko thiab los? Yog tsis yog los cawm tib neeg ntiaj teb kom dim, vim li cas Nws thiaj li nyob thiab raug kev txom nyem nrog tib neeg los tau ntau lub xyoo tom qab tau yog los nyob rau hauv ib lub dab zaub? Thiab yog tsis yog los cawm tib neeg ntiaj teb kom dim, vim li cas Nws thiaj li rov qab los tshwm sim ua cev nqaij daim tawv rau zaum ob, yug los rau hauv daim av uas muaj neeg phem nyob, thiab nyob nrog cov neeg uas raug Ntxwgnyoog ua lwj liam tob heev li no lawm? Vajtswv tseem tsis yog neeg ncaj ncees thiab los? Nws tes dej num tseem tshuav dab tsi uas tsis tau ua rau tib neeg? Tseem tshuav dab tsi uas tsis tau ua rau nej txoj hmoo? Vajtswv yeej dawb huv—qhov no yog yam hloov tsis tau hlo li! Nws tsis raug qias vuab tsuab, txawm tias Nws yuav los rau ntawm daim av uas qias vuab tsuab los xij; tag nrho tej no txhais tau tias Vajtswv txoj kev hlub rau tib neeg ntiaj teb ntawd yeej tsis yog ua rau tus kheej kiag li thiab kev ntsib kev txom nyem thiab kev poob ntsej muag uas Nws thev taus ntawd yog loj tshaj plaws! Nej tseem tsis paub qhov poob ntsej muag loj uas Nws ntsib kev txom nyem vim ua rau nej txhua tus thiab rau nej txoj hmoo thiab los? Dua li qhov cawm cov neeg tseem ceeb los sis cov tsev neeg nplua nuj thiab muaj hwj chim tej tub, Nws ua tes dej num cawm cov neeg uas nyob rau theem qis thiab raug thuam. Tag nrho tej no tseem tsis yog Nws txoj kev dawb huv thiab los? Tag nrho tej no tseem tsis yog Nws txoj kev ncaj ncees thiab los? Vim rau cov txiaj ntsig tag nrho rau cov tib neeg ntiaj teb txoj kev dim los ntawm qhov tuag, Nws yuav tsum yug los rau hauv daim av uas qias vuab tsuab thiab ntsib txhua txhua txoj kev ua rau poob ntsej muag. Vajtswv yog tus muaj tseeb tiag tiag—Nws tsis ua tes dej num cuav. Tsis yog txhua theem ntawm tes dej num yuav ua tiav rau hauv txoj kev ua tiag zoo li no? Txawm tias cov neeg yuav ua phem rau Nws thiab hais Nws kom zaum rau ntawm lub rooj nrog cov neeg ua txhaum, txawm cov neeg saib tsis taus Nws thiab hais rau Nws kom nyob nrog cov neeg qias vuab tsuab tej tub, kom Nws nyob nrog cov neeg uas nyob rau theem qis tshaj plaws los xij, Nws yeej tseem tsis ua rau Nws Tus Kheej hlo li, thiab yog li ntawd Nws tseem tsis raug tib neeg ntiaj teb lees txais. Tseem tsis yog kev ntsib kev txom nyem uas Nws thev taus tshaj nej thiab los? Tes dej num uas Nws ua tseem tsis tshaj tus nqi uas nej tau them thiab los? Nej tau yug los rau hauv ib daim av ntawm kev qias vuab tsuab, tiam sis nej muab tau Vajtswv txoj kev dawb huv. Nej tau yug los rau hauv ib daim av uas muaj neeg phem nyob, tiam sis nej tau txais kev tiv thaiv zoo. Nej muaj txoj kev xaiv dab tsi? Nej muaj tej kev tsis txaus siab dab tsi? Tseem tsis yog qhov ntsib kev txom nyem uas Nws thev taus tshaj qhov uas nej thev taus thiab los? Nws tau los rau hauv lub ntiaj teb thiab yeej ib txwm tsis tau zoo siab lom zem nrog tib neeg ntiaj teb li. Nws ntxub tej yam zoo li no. Vajtswv tsis yog los rau hauv lub ntiaj teb uas yuav tsum kom tib neeg saib Nws zoo li tej khoom siv, los sis Nws yeej tsis zoo siab lom zem nrog tib neeg tej khoom noj, tej ris tsho hnav, thiab tej khoom siv rau ntawm lub cev. Nws tsis quav ntsej txog tej no. Nws tau los rau hauv lub ntiaj teb yog los tiv kev txom nyem rau tib neeg, tsis yog los zoo siab lom zem rau txoj hmoov ntawm lub ntiaj teb. Nws tau los tiv kev txom nyem, los ua tes dej num, thiab los ua kom tiav Nws txoj kev npaj cawm tib neeg. Nws tsis tau xaiv ib thaj chaw zoo, los nyob rau hauv tsoom fwv ib lub chaw los sis ib lub tsev tos qhua zoo, los sis Nws tsis muaj ib pab tub qhe los tos tiam Nws. Raws li yam nej tau pom, nej tseem tsis paub thiab los tias yog Nws los ua tes dej num los sis los ua kev lom zem xwb? Nej tseem tsis pom thiab los? Nws tau muab rau nej ntau npaum li cas? Yog Nws tau yug los rau hauv ib qho chaw kaj siab lug, Nws puas muaj peev xwm muab tau lub yeeb koob? Nws puas muaj peev xwm ua dej num tau? Qhov Nws ua puas muaj ib yam tseem ceeb? Nws puas muaj peev xwm kov yeej tib neeg ntiaj teb tiav hlo? Nws puas muaj peev xwm pab cawm cov neeg los ntawm daim av qias vuab tsuab no? Cov neeg thov, raws li lawv tej kev xam phem tias: “Vim Vajtswv yeej dawb huv, vim li cas Nws thiaj tau yug los rau hauv qhov chaw qias vuab tsuab rau ntawm peb qhov chaw? Koj ntxub thiab tsis nyiam peb cov neeg qias vuab tsuab; Koj ntxub peb txoj kev tawm tsam thiab peb txoj kev ntxeev siab, yog li ntawd vim li cas Koj ho nyob nrog peb thiab? Koj yog ib tug Vajtswv siab kawg nkaus. Koj tuaj yeem yug los rau qhov chaw twg los tau, yog li ntawd vim li cas Koj thiaj ho yug los rau daim av qias vuab tsuab li no? Koj qhuab ntuas thiab txiav txim peb txhua hnub, thiab Koj paub meej tias peb yog Mau-a cov xeeb leej xeeb ntxwv, yog li vim li cas Koj tseem nyob nrog peb thiab? Vim li cas Koj thiaj yug los rau hauv Mau-a cov xeeb leej xeeb ntxwv ib tsev neeg? Vim li cas Koj thiaj ua li ntawd?” Nej tej kev xav zoo li no yeej tsis muaj qab hau tag nrho li! Tsuas yog tes dej num zoo li no nkaus xwb thiaj li ua rau cov neeg pom Nws txoj kev zoo, Nws qhov kev txo hwj chim thiab kev zais. Nws txaus siab los fij txhua yam rau Nws tes dej num, thiab Nws thev taus tag nrho txoj kev txom nyem ntawm Nws tes dej num. Nws ua rau tib neej ntiaj teb, thiab tshaj qhov ntawd ces yog kov yeej Ntxwgnyoog, kom tag nrho txhua yam muaj sia ntawd yuav tau zwm rau hauv Nws txoj kev tswj fwm. Tsuas yog qhov no nkaus xwb thiaj li yog tes dej num muaj txiaj ntsig, muaj nuj nqis.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Tseem Ceeb ntawm Kev Cawm Mau-a Cov Xeeb Leej Xeeb Ntxwv Dim

Nyob rau lub sij hawm ntawd thaum uas Yexus ua hauj lwm nyob rau hauv Yudias, Nws ua yam qhib lug, tab sis tam sim no, Kuv ua hauj lwm thiab hais lus rau nej nyob rau hauv qhov chaw nrais nkoos. Cov tsis ntseeg ces yeej tsis paub txog nws hlo li. Kuv tes hauj lwm rau nej ces tsis qhib rau cov sab nraud. Tej lus no, tej kev qhuab ntuas thiab kev txiav txim no, ces nej thiaj paub nkaus xwb thiab tsis muaj lwm tus paub li. Tag nrho tes hauj lwm no ces ua nyob rau hauv nej thiab tsuas nthuav tawm rau nej nkaus xwb; tsis muaj ib tug ntawm cov tsis ntseeg uas yuav paub txog tej no li, vim lub sij hawm tseem los tsis tau txog. Cov neeg ntawm no ces twb ze ze qhov raug ua kom muaj txhua yam tom qab tiv dhau tej kev qhuab ntuas no lawm, tab sis cov nyob sab nraud yeej tsis paub txog tej no li. Tes hauj lwm no mas muab zais tob dhau heev lawm! Rau lawv, ces Vajtswv rais los muaj cev nqaij daim tawv raug muab zais lawm, tab sis rau cov uas yoog raws no, ces yus yeej hais tau hais tias Nws yeej qhib lug. Txawm hais tias nyob rau hauv Vajtswv mas txhua yam yeej qhib lug, txhua yam yeej nthuav tawm, thiab txhua yam yeej tso dim plaws, qhov no mas tsuas muaj tseeb rau cov uas ntseeg Nws xwb; hos hais txog cov seem, cov tsis ntseeg, ntawd ces yeej tsis muaj dab tsi ua rau lawv paub li. Tes hauj lwm uas tab tom ua rau ntawm nej thiab nyob rau hauv Suav Teb ces yeej muab kaw cia zoo heev li, es kom thiaj muab lawv khaws tseg tau kom neeg tsis txhob paub. Yog lawv paub txog tes hauj lwm no, ces tag nrho tej lawv ua ces yog thuam nws xwb thiab muab nws cob rau kev tsim txom xwb. Lawv yuav tsis ntseeg nws li. Yuav ua hauj lwm nyob rau hauv lub teb chaws ntawm tus zaj loj liab ploog, qhov chaw uas poob qab deb tshaj plaws no, mas tsis yog ib qho dej num yooj yim li. Yog hais tias tes hauj lwm no muab tso qhib lug, ces nws yuav tsis muaj hnub ua tau ntxiv mus li lawm. Theem no ntawm tes hauj lwm ces yeej yuav ua tsis tau rau qhov chaw no li. Yog tes hauj lwm no muab coj los ua yam qhib lug, ces lawv yuav ua cas pub nws ua mus ntxiv lawm mas? Qhov no tsis yog yuav muab tes hauj lwm tso rau qhov kev phom sij loj dua xwb lod? Yog tes hauj lwm no tsis muab zais, tab sis muab ua li thaum lub sij hawm ntawm Yexus, thaum uas Nws kho cov neeg mob thiab ntiab cov dab tawm yam muaj ceem kawg nkaus li, ces nws tseem tsis raug cov dab muab “txhom kiag” ntev los lawm thiab lod? Lawv puas yuav muaj cuab kav zam tau cia muaj Vajtswv nyob mas? Yog hais tias tam sim no Kuv cia li nkag mus rau hauv tej tsev sab laj mus qhuab qhia thiab qhuab ntuas tib neeg, ces Kuv tseem yuav tsis raug tsoo tawg mos mos ntev los lawm thiab lod? Thiab yog qhov no tshwm sim, ces Kuv tes hauj lwm yuav ua cas ua mus tau txuas ntxiv mus mas? Qhov laj thawj uas tsis muaj ib qho txuj ci tseem ceeb thiab txuj ci phim hwj tshwm sim li los yog vim qho kev npog zais cia no xwb. Yog li ntawd, rau cov tsis ntseeg, ces Kuv tes hauj lwm yuav tsum tsis txhob pom, txhob paub, los sis txhob nrhiav tau li xwb. Yog hais tias theem no ntawm tes hauj lwm muab ua ib yam nkaus li qhov ntawm Yexus nyob rau Tiam Hmoov Hlub, ces nws yeej yuav tsis khiav tus yees li tam sim no li. Yog li ntawd, ua hauj lwm nkaum ntsiag to li no ces yog ua kom muaj txiaj ntsig rau nej thiab rau tes hauj lwm ua ke tag nrho. Thaum Vajtswv tes hauj lwm hauv ntiaj teb los txog qhov xaus lawm, qhov ntawd ces yog, thaum tes hauj lwm zais cia no xaus lawm, ces theem no ntawm tes hauj lwm yuav tawg qhib plho cuab lug. Sawv daws yuav paub hais tias muaj ib pab neeg kov yeej nyob rau Suav Teb; sawv daws yuav paub hais tias Vajtswv rais los muaj cev nqaij daim tawv nyob rau Suav Teb thiab hais tias Nws tes hauj lwm tau los txog qhov xaus lawm. Tsuas yog thaum ntawd xwb mas tib neeg thiaj li yuav to taub: Vim li cas Suav Teb ho tsis tau poob qab los sis vau? Nws yog vim Vajtswv tus kheej tau los ua kiag Nws tes hauj lwm nyob rau hauv Suav Teb thiab tau ua kom ib pab neeg zoo tiav log mus ua cov kov yeej lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lus Zais Tob ntawm Kev Yug Los Ua Neeg (2)

Raws li cov neeg ntseeg Vajtswv, nej txhua tus yuav tsum ua tsaug rau qhov uas nej tau txais txoj kev zoo siab tshaj plaws thiab kev cawm dim uas hnub no tau txais Vajtswv tes dej num nyob rau tiam kawg thiab tag nrho tes hauj lwm ntawm Nws txoj kev npaj uas Nws ua nyob rau hauv nej. Vajtswv tau mob siab heev txog Nws tes hauj lwm nyob rau hauv pab tib neeg no thoob plaws lub qab ntuj khwb. Nws tau muab tag nrho cov ntshav ntawm Nws lub plawv los theej nej lub txhoj; Nws tau rov txhiv nej thiab muab tag tus Ntsujplig cov dej num thoob plaws lub qab ntuj khwb rau nej. Vim li ntawd nej yog cov muaj hmoo. Ntau tshaj ntawd, Nws tau muab Nws lub yeeb koob tshem tawm los ntawm Yixayees, cov neeg Nws xaiv, los rau nej, thiab Nws yuav ua kom lub hom phiaj ntawm Nws txoj kev npaj tshwm sim tag nrho los ntawm pab no. Yog li ntawd, nej yog cov yuav tau txais Vajtswv lub cuab tam, thiab ntau tshaj qhov no, nej yog cov txais Vajtswv lub yeeb koob. Tej zaum nej txhua tus nco cov lus no: “Rau qhov peb txoj kev txom nyem me me no, uas tsuas yog ib nyuag pliag xwb, ua hauj lwm rau peb kom tau lub yeeb koob uas zoo tshaj plaws thiab nyob mus ib txhis.” Nej txhua tus yeej tau hnov cov lus no ua ntej lawm, tab sis nej tsis muaj ib tug nkag siab lawv lub ntsiab tseeb. Hnub no, nej paub meej tias lawv qhov tseeb tseem ceeb tiag. Cov lus no Vajtswv yuav ua kom tiav nyob rau hauv tiam kawg, thiab yuav ua kom tiav rau cov neeg raug tus zaj loj liab ploog ntaus tsim txom nyob hauv daim av uas nws chev. Tus zaj loj liab ploog tsim txom Vajtswv thiab yog Vajtswv tus yeeb ncuab, thiab ces, tib neeg nyob thaj av no, yeej raug rhuav ntsej muag thiab tsim txom vim lawv txoj kev ntseeg Vajtswv, thiab qhov tau los ces yog cov lus no tshwm sim nyob hauv nej, pab neeg no. Vim tias, nws tes dej num nqis tes mus rau ntawm thaj av uas tawm tsam Vajtswv, tag nrho Vajtswv tes dej num ntsib kev cuam tshuam loj heev, thiab Nws cov lus muaj ntau lo ua tsis tau kom tiav kiag tam sid; vim li ntawd, tib neeg raug kev lim nyog los ntawm Vajtswv cov lus, uas kuj yog ib qhov ntawm kev txom nyem. Nws yog ib qho nyuaj kawg nkaus rau Vajtswv ua Nws tes dej num nyob ntawm thaj av uas tus zaj loj liab ploog nyob—tab sis nws yog los ntawm txoj kev nyuaj no uas Vajtswv ua ib theem ntawm Nws tes dej num, ua kom Nws txoj kev txawj ntse thiab txoj kev ua uas muaj hwj huaj loj tshwm tuaj, thiab siv lub cib fim no los ua kom pab neeg no muaj txhua yam txhij. Nws yog los ntawm tib neeg txoj kev txom nyem, los ntawm lawv lub peev xwm, thiab los ntawm txhua tus moj yam phem ntawm cov tib neeg nyob ntawm thaj av qias no uas Vajtswv ua Nws tes dej num uas ntxuav kom dawb huv thiab kom txeeb tau, es kom los ntawm qhov no los Nws thiaj li yuav tau yeeb koob, thiab Nws thiaj li yuav tau cov uas yuav ua tim khawv rau tej yam Nws ua. Cov ntawd yog tag nrho qhov tseem ceeb ntawm tag nrho tus nqi uas Vajtswv them rau ntawm pab neeg no. Qhov ntawd yog, los ntawm cov uas tawm tsam Nws uas Vajtswv ua tej dej num kom yeej, thiab tsuas yog Vajtswv lub hwj chim loj thiaj ua tshwm sim. Hais ua lwm lo lus, tsuas yog cov nyob thaj av tsis huv thiaj tsim nyog txais Vajtswv lub yeeb koob, thiab qhov no xwb thiaj qhia tau Vajtswv lub hwj chim loj. Vim li ntawd nws yog los ntawm thaj av tsis huv, thiab los ntawm cov uas nyob hauv thaj chaw tsis huv, uas tau txais Vajtswv lub yeeb koob. Qhov ntawd yog Vajtswv txoj kev npaj siab. Yexus cov tej theem dej num los ib yam: Nws muaj peev xwm muab tau lub yeeb koob los ntawm cov Falixais uas tsim txom Nws xwb; yog hais tias tsis muaj cov Falixais tsim txom Nws thiab Yudas rov ntxeev siab, Yexus yuav tsis raug thuam thiab hais tsis zoo rau, tsis tas hais txog qhov raug tuag saum ntoo khaub lig, thiab yuav tsis muaj peev xwm tau txais yeeb koob li. Qhov Vajtswv ua dej num tej lub caij nyoog, thiab qhov Nws ua Nws tes dej num nyob hauv cev nqaij daim tawv, yog qhov Nws txais yeeb koob thiab qhov Nws txais cov uas Nws npaj siab yuav txais. Qhov no yog Vajtswv lub hom phiaj ntawm Nws tes dej num, thiab qhov no yog Nws txoj kev cawm tib neeg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Tes Hauj Lwm Puas Yooj Yim Npaum Li Tib Neeg Xav?

Nyob hauv Vajtswv lub hom phiaj ntau txhiab xyoo, ob qho dej num yog ua tiav nyob hauv cev nqaij daim tawv: Qhov ib yog dej num tuag saum tus ntoo khaub lig, uas Nws tau txais lub yeeb koob; lwm qhov yog dej num ntawm kev kov yeej thiab kev tsim kho kom zoo tshaj plaws nyob rau tiam kawg, uas Nws tau txais lub yeeb koob. Qhov no yog Vajtswv txoj kev cawm tib neeg. Ces txhob saib Vajtswv tes dej num, los qhov Vajtswv txib nej, ua ib qho yooj yim. Nej sawv daws yog cov yuav txais Vajtswv lub cuab tam ntau tshaj li qhov tau yeeb koob mus ib txhis, thiab qhov no raug tsim tsa yam tshwj xeeb los ntawm Vajtswv. Ntawm ob qho ntawm Nws lub yeeb koob, ib qho tshwm nyob hauv nej; tag nrho ib qho ntawm Vajtswv lub yeeb koob ntawd tau muab tso tag nrho rau nej, qhov ntawd nws yuav yog lub cuab tam nej tau txais. Qhov no yog Vajtswv zoo siab rau nej heev, thiab nws kuj yog lub hom phiaj uas Nws npaj ua ntej ntev los lawm. Muab hais tias tes hauj lwm loj uas Vajtswv tau ua nyob rau hauv daim av uas tus zaj loj liab ploog nyob ntawd, yog muab tes hauj lwm no txav mus rau lwm qhov chaw, mas ntshe tes hauj lwm no twb txi txiv thiab zoo rau tib neeg sau los ntev lawm. Ntau tshaj ntawd, tes dej num no yuav yooj yim heev rau cov pov thawj nyob sab Hnub Poob uas ntseeg Vajtswv txais yuav, rau qhov cov txheej txheem dej num ntawm Yexus yog ib qho qauv tshwm sim ua ntej. Yog vim qhov no Vajtswv thiaj ua tsis tiav theem dej num ntawm qhov tau txais lub yeeb koob no nyob rau lwm qhov; thaum tes dej num raug txhawb nqa los ntawm cov neeg thiab lees paub los ntawm ntau haiv neeg, ces Vajtswv lub yeeb koob tsis tshwm sim tuaj. Qhov no yog qhov tseem ceeb tshaj plaws rau theem dej num no raug ua nyob thaj av no. Txoj cai tsis tiv thaiv nej ib tug li—txoj cai tsuas rau txim rau nej xwb, tiam sis nej raug rau txwv los ntawm txoj cai. Qhov teeb meem tseem ntau tshaj ces yog qhov uas neeg tsis nkag siab nej: Nws yog nej cov txheeb ze, nej niam nej txiv, nej tej phooj ywg, los sis nej cov npoj yaig, tsis muaj ib tug nkag siab nej li. Thaum nej raug Vajtswv tso tseg, nej yuav tsis muaj peev xwm nyob tau hauv ntiaj teb ntxiv, tab sis txawm li ntawd los neeg tsis muaj peev xwm thev taus nyob deb ntawm Vajtswv, uas nws yog qhov tseem ceeb tshaj ntawm Vajtswv qhov kev kam yeej cov neeg, thiab nws yog Vajtswv lub yeeb koob. Yam nej tau txais hnub no ntau tshaj li cov tim thawj thiab cov cev lus rau txhua tiam dhau los lawm thiab tseem ntau tshaj li Mauxes thiab Petus nkawd. Tej koob hmoov yuav tsis muaj peev xwm tau nyob hauv ib los ob hnub; yuav tsum tau tiv kev txom nyem ntau yam mas thiaj li yuav tau tej koob hmoov ntawd. Uas yog qhov hais tias, nej yuav tsum muaj txoj kev hlub uas raug lim kho kom zoo tuaj, nej yuav tsum muaj kev ntseeg loj, thiab yuav tsum muaj ntau qhov tseeb uas Vajtswv xav kom nej tau; qhov ntau tshaj, nej yuav tsum tig mus rau kev ncaj ncees, yam tsis txaj muag thiab tsis khiav nkaum, thiab yuav tsum muaj ib lub siab hlub Vajtswv tas lis uas mus kom txog qhov tuag kiag. Nej yuav tsum muaj kev txiav txim siab ruaj khov, tus moj yam hauv nej lub neej yuav tsum tau hloov, nej txoj kev qias vuab tsuab yuav tsum tau kho kom zoo, nej yuav tsum txais tag nrho Vajtswv txoj kev qhia yam tsis muaj kev yws, thiab nej yuav tsum yoog raws mus kom txog qhov tuag kiag. Qhov no yog qhov nej yuav tau txais, qhov no yog Vajtswv tes dej num lub hom phiaj kawg, thiab yog qhov Vajtswv thov los ntawm pab neeg no. Vim Nws muab rau nej, ces Nws yeej yuav thov nej muab rov qab, thiab yeej yuav thov qhov kom tsim nyog nej. Vim li ntawd, yeej muaj laj thawj rau txhua tes dej num Vajtswv ua, uas qhia tias vim li cas, lub caij nyoog ua ntu zus, Vajtswv ua tes dej num uas tsa kom muaj tej qauv siab thiab muaj tej kev cheem tsum nruj. Nws yog vim qhov no nej yuav tsum muaj kev ntseeg nyob hauv Vajtswv puv npo. Qhov luv luv, txhua yam dej num Vajtswv ua yog ua rau nej, kom xwv nej tsim nyog txais Nws lub cuab tam. Muab hais tias yog ua kom nej dim thiab kom pab tib neeg uas txom nyem tshaj plaws nyob rau hauv daim av uas tsis huv no zoo tiav log mas ntshe yuav zoo dua li hais tias yog ua rau Vajtswv tus kheej lub koob meej xwb. Nej yuav tsum to taub Vajtswv txoj kev npaj siab. Thiab yog li ntawd, Kuv thiaj li ntuas ntau tus tib neeg tsis paub dab tsi uas tsis muaj ib qho kev paub tob los sis qhov tsim nyog li hais tias: Txhob sim Vajtswv, thiab txhob tawm tsam ntxiv lawm. Vajtswv twb tau mus dhau kev txom nyem tsis tau muaj ib tug neeg tau tiv dua, thiab ntev los lawm tiv kev poob ntsej muag loj tshaj los tam tib neeg. Yam dab tsi ntxiv uas nej tso tsis tau tseg? Tus dab tsi tseem ceeb tshaj Vajtswv tej kev npaj siab? Tus dab tsi yuav siab tshaj li Vajtswv txoj kev hlub? Nws twb nyuaj txaus rau Vajtswv ua Nws tes dej num nyob hauv daim av tsis huv; yog tias, nyob saum qhov no, tib neeg yeej paub thiab txhob txwm hla, Vajtswv tes dej num txoj kev xav yuav tau raug ncua ntev. Hais ua luv luv, qhov no tsis yog qhov zoo rau ib tug li, nws tsis muaj nuj nqis rau leej twg. Vajtswv tsis zwm rau sij hawm; Nws tes dej num thiab Nws lub yeeb koob los ua ntej. Yog li ntawd, Nws tes dej num kim li cas los Nws yuav them tsis hais yuav ntev npaum li cas li. Qhov no yog Vajtswv tus cwj pwm: Nws yuav tsis so kom txog thaum Nws tes dej num tiav. Tsuas yog thaum Nws tau qhov ob ntawm Nws lub yeeb koob xwb Nws tes dej num thiaj yuav tiav. Yog tias, nyob tag nrho hauv lub qab ntuj khwb no, Vajtswv ua tsis tiav qhov ob ntawm Nws tes dej num ntawm qhov tau txais lub yeeb koob, ces Nws hnub yeej yuav tsis los li, Nws txhais tes yeej yuav tsis tso cov neeg Nws xaiv tseg, Nws lub yeeb koob yeej yuav tsis nqes los rau hauv Yixayees, thiab Nws lub hom phiaj yeej yuav tsis xaus. Nej yuav tsum muaj peev xwm pom Vajtswv tej kev npaj siab, thiab yuav pom tias Vajtswv tes dej num tsis yooj yim npaum li txoj kev tsim cov ntuj ceeb tsheej thiab lub ntiaj teb thiab tag txhua yam. Qhov ntawd yog vim tes dej num hnub no yog txoj kev hloov ntawm cov neeg tau ua tsis ncaj ncees, uas lawv loog txog qhov kawg nkaus lawm, nws yog ua kom cov uas tsim tau los tab sis raug Ntxwgnyoog muab lim lawm. Nws tsis yog txoj kev tsim Adas los sis Evas, tseem tsawg dua puas yog txoj kev tsim tus duab ci pom kev, los txhua yam nroj tsuag thiab tsiaj txhu. Vajtswv ua tej yam uas raug Ntxwgnyoog ua kom tsis ncaj ncees huv tuaj thiab rov tau lawv dua tshiab; lawv hloov mus ua tej yam uas yog Nws tug, thiab lawv hloov mus ua Nws lub yeeb koob. Qhov no tsis yooj yim li tib neeg xav txog txoj kev tsim lub ntuj thiab lub ntiaj teb thiab ib puas tsav yam, thiab nws kuj tsis zoo li tes hauj lwm uas foom tsis zoo rau Ntxwgnyoog kom mus rau hauv lub qhov ntuj tob tob li tib neeg xav thiab; tab sis, nws yog tes dej num ua hloov tib neeg, tig tej yam uas phem, thiab tsis yog Nws tug, mus ua tej yam uas zoo, thiab yog Nws tug. Qhov no yog qhov tseeb nyob nram qab Vajtswv theem dej num no. Nej yuav tsum nkag siab qhov no, thiab zam txhob muab tej ntawd xav yooj yim. Vajtswv tes dej num tsis zoo li tes dej num niaj hnub ua. Nws qhov kev zoo thiab kev thoob tsib siab tshaj li tib neeg txoj kev xav. Vajtswv tsis tsim txhua yam lub sij hawm nyob rau tes dej num theem no, tab sis Nws tsis rhuav lawv. Tsis li ntawd, Nws hloov txhua yam Nws tau tsim, thiab ua txhua yam uas Ntxwgnyoog ua tsis zoo huv tuaj. Thiab yog li ntawd Vajtswv thiaj li ua ib txoj hauj lwm loj. Qhov no yog qhov tseem ceeb tshaj plaws ntawm Vajtswv tes dej num. Koj puas pom nyob rau hauv cov lus no tias Vajtswv tes dej num mas yeej yooj yim tiag tiag?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Tes Hauj Lwm Puas Yooj Yim Npaum Li Tib Neeg Xav?

Tau muab 6,000 xyoo ntawm Vajtswv tes hauj lwm cawm tib neeg faib ua peb theem: Tiam Muaj Kev Cai, Tiam Hmoov Hlub, thiab Tiam Lub Nceeg Vaj. Tag nrho peb theem ntawm tes hauj lwm no ces yog npaj rau noob neej qhov kev cawm dim nkaus xwb, ces hais tau hais tias, tej ntawd yog ua rau noob neej txoj kev cawm dim uas tau raug cuam tshuam hnyav los ntawm Ntxwgnyoog. Nyob rau tib lub sij hawm ntawd, txawm li cas los xij, tej ntawd kuj yog muaj kom Vajtswv tau muaj kev sib ntaus sib tua nrog rau Ntxwgnyoog. Yog li ntawd, ib yam nkaus li qhov uas tes hauj lwm cawm dim ntawd raug faib ua peb theem, ces qhov kev sib ntaus sib tua nrog rau Ntxwgnyoog ntawd kuj raug faib ua peb theem ib yam nkaus, thiab ob qho ntawm Vajtswv tes hauj lwm no mas raug thooj txhij ua nyob rau tib lub sij hawm. Qhov kev sib ntaus sib tua nrog Ntxwgnyoog mas yog ua rau noob neej txoj kev cawm dim, thiab vim yog tes hauj lwm ntawm noob neej qhov kev cawm dim ntawd mas tsis yog ib yam uas yuav cia li ua tiav hlo tau rau ib theem nkaus xwb, qhov kev sib ntaus sib tua nrog Ntxwgnyoog mas kuj raug muab cais ua tej ntu thiab tej lub caij nyoog, thiab ua rog nrog Ntxwgnyoog raws li tib neeg qhov kev xav tau thiab raws li qhov ntau los tsawg ntawm Ntxwgnyoog qhov kev qias vuab tsuab nyob rau hauv lawv. Tej zaum, nyob rau hauv tib neeg txoj kev xav, mas lawv ntseeg hais tias nyob rau qhov kev sib ntaus sib tua ntawd Vajtswv yuav khaws riam phom tua nrog Ntxwgnyoog, ib yam nkaus li ob pab tub rog sib tua. Qhov no ces tsuas yog qhov uas tib neeg txoj kev ntse muaj peev xwb xav tau nkaus xwb; nws yog ib qho uas pom tsis meej tshaj plaws thiab lub tswv yim uas tsis zoo li qhov muaj tiag, tab sis nws yog qhov uas tib neeg ntseeg. Thiab vim yog Kuv hais qhov nov hais tias txoj kev rau tib neeg qhov kev cawm dim ces yog kev sib ntaus sib tua nrog Ntxwgnyoog, tib neeg xav hais tias qhov no yog qhov uas qhov kev sib ntaus sib tua ntawd tshwm sim. Nyob rau hauv tes hauj lwm cawm tib neeg, mas peb theem twb tau muab ua tiav lawm, ces hais tau hais tias qhov kev sib ntaus sib tua nrog Ntxwgnyoog muab faib ua peb theem ua ntej uas yuav tua yeej Ntxwgnyoog. Tab sis qhov tseeb sab hauv ntawm tag nrho tes hauj lwm sib ntaus sib tua nrog Ntxwgnyoog mas yog qhov uas ua tau los ntawm ntau ntau kauj ruam ntawm tes hauj lwm: muab txoj hmoov hlub pub rau tib neeg, rais los ua tib neeg qhov kev theej txhoj rau kev txhaum, zam txim pub rau tib neeg tej kev txhaum, txeeb tau tib neeg, thiab tsim kho kom tib neeg zoo tiav log. Qhov tseeb tiag, qhov kev sib ntaus sib tua nrog Ntxwgnyoog tsis yog kev nkaus riam nkaus phom sib tua nrog Ntxwgnyoog, tab sis yog qhov kev cawm dim rau tib neeg, kev tsim kho tib neej lub neej, thiab kev hloov tib neeg tus moj yam es kom lawv hais lus tim khawv rau Vajtswv. Qhov no yog qhov uas yuav tua yeej Ntxwgnyoog. Ntxwgnyoog swb los ntawm qhov kev hloov tib neeg tus moj yam qias vuab tsuab. Thaum Ntxwgnyoog swb tag lawm, ces yog, thaum uas tib neeg raug cawm tau tag nrho lawm, ces niag Ntxwgnyoog uas poob ntsej muag ntawd yuav raug khi khov kho, thiab nyob rau qhov no, tib neeg ces yuav raug cawm tau tag nrho lawm. Yog li ntawd, qhov tseem ntsiab ntawm tib neeg qhov kev cawm dim ces yog ntsug rog nrog Ntxwgnyoog, thiab ntsug rog no ces qhov tseem ceeb tshaj ntawd yuav tshwm nyob rau hauv tib neeg txoj kev cawm dim. Theem thaum tiam kawg, uas tib neeg yuav raug txeeb tau, yog theem kawg ntawm qhov kev sib ntaus sib tua nrog Ntxwgnyoog, thiab kuj yog tes hauj lwm cawm tib neeg kom tau tag nrho los ntawm Ntxwgnyoog lub hwj chim thiab. Lub ntsiab sab hauv ntawm tib neeg qhov kev txeeb tau ces yog qhov uas yuav tau lub cev uas Ntxwgnyoog tshwm sim rau ntawd rov qab los, cov tib neeg uas raug Ntxwgnyoog muab ntxias ua qias vuab tsuab tag ntawd, rov qab mus rau tus Tswv Tsim tom qab lawv qhov kev raug txeeb tau lawm, los ntawm qhov uas lawv yuav muab Ntxwgnyoog tso pov tseg thiab yuav rov qab tag nrho los cuag Vajtswv. Nyob rau qhov no, tib neeg thiaj li yuav raug cawm tau tag nrho. Thiab yog li ntawd, kev txeeb tau ces yog tes hauj lwm kawg ntawm qhov kev sib ntaus sib tua nrog rau Ntxwgnyoog thiab theem kawg rau Vajtswv qhov kev cawm tib neeg kom Ntxwgnyoog swb mus. Yog tsis muaj tes hauj lwm no, qhov kev cawm dim tag nrho rau tib neeg yuav tsis muaj hnub ua tau li, Ntxwgnyoog qhov kev swb tag nrho ntawd los yuav tsis muaj hnub tshwm sim, thiab noob neej yuav tsis muaj hnub muaj cuab kav nkag tau mus rau txoj hau kev kawg uas zoo kawg nkaus ntawd, los sis dim ntawm Ntxwgnyoog txoj kev haub ntxias. Qhov tshwm sim ntawd los, ces kev cawm tib neeg yuav muab xaus tsis tau ua ntej uas qhov kev sib ntaus sib tua nrog Ntxwgnyoog yuav xaus, vim lub plawv tseem ntsiab ntawm Vajtswv tes hauj lwm cawm tib neeg ces yog ua rau noob neej txoj kev cawm dim. Noob neej yav puag thaum tseem ntxov mas nyob rau hauv Vajtswv xib teg, tab sis vim yog Ntxwgnyoog txoj kev ntxias dag thiab kev qias vuab tsuab, tib neeg thiaj raug Ntxwgnyoog khi thiab poob mus rau tus phem ob txais tes lawm. Yog li ntawd, Ntxwgnyoog thiaj rais mus ua daim phiaj uas yuav tsum tua kom yeej nyob rau ntawm Vajtswv tes hauj lwm cawm tib neeg. Vim Ntxwgnyoog txeeb tau tib neeg mus tuav lawm, thiab vim tib neeg yog qhov peev uas Vajtswv siv los ua qhov kev cawm tib neeg, yog yuav kom cawm tau tib neeg, mas lawv yuav tsum raug chua ntia ntawm Ntxwgnyoog ob txhais tes rov qab, uas hais tau hais tias tib neeg yuav tsum raug muab coj rov qab tom qab uas raug Ntxwgnyoog txhom coj mus kaw lawm. Yog li ntawd, Ntxwgnyoog yuav tsum raug tua kom swb los ntawm qhov kev hloov hauv tib neeg tus moj yam, qhov kev hloov uas rov qab muab tib neeg tej kev hnov kev pom rov qab rau lawv. Nyob rau qhov no, tib neeg, cov uas raug txhom kaw ntawd, thiaj li yuav raug chua ntia ntawm Ntxwgnyoog ob txhais tes rov qab los. Yog tib neeg dim ntawm Ntxwgnyoog txoj kev haub ntxias thiab txoj kev raug cuab raug khi lawm, ces Ntxwgnyoog yuav txaj muag, tib neeg yuav raug muab coj rov qab los thaum kawg, thiab Ntxwgnyoog yuav swb. Thiab vim tib neeg tau dim ntawm Ntxwgnyoog txoj kev ntxias dag uas tsaus ntuj nti, tib neeg yuav rais los ua cov khoom sib txeeb rau ntawm tag nrho qhov kev sib ntaus sib tua no, thiab Ntxwgnyoog yuav rais mus ua daim phiaj rau kev rau txim thaum qhov kev sib ntaus sib tua no xaus lawm, tom qab uas tag nrho tes hauj lwm cawm tib neeg tau raug ua tiav hlo lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Rov Tsim Kho Tib Neeg lub Neej Raws Li Ib Txwm Muaj thiab Coj Lawv mus rau ib Txoj Hau Kev Kawg Uas Zoo Kawg Nkaus

Vajtswv tau yug los ua neeg nyob rau hauv Suav av loj lawm, los sis nyob rau hauv qhov uas cov neeg koom haiv ntawm Hooj Koo thiab Tais Vam tej lus hais, ces yog qhov “hauv plawv.” Thaum Vajtswv los saum ntuj ceeb tsheej saud los rau ntiaj teb, tsis muaj leej twg saum ntuj ceeb tsheej los sis hauv ntiaj teb yuav paub txog qhov no li, vim qhov no yog lub ntsiab lus tseeb ntawm Vajtswv qhov kev rov qab los yam ntsiag to. Nws twb tau los ua hauj lwm thiab nyob hauv lub cev nqaij daim tawv los ntev lawm, thiab tab sis tsis muaj leej twg paub txog xwb. Txawm yog los txog niaj hnub no kiag, los yeej tsis muaj leej twg paub li. Tej zaum qhov no yuav nyob ua ib qho lus txhiaj txhais mus ib txhiab ib txhis li. Qhov Vajtswv los muaj lub cev nqaij daim tawv zaum no yog ib qho uas tsis muaj ib tug tib neeg twg yuav paub txog li. Tsis hais qhov meem txheej com ntawm Vajntsujplig tes hauj lwm yuav loj thiab muaj zog npaum li cas li, Vajtswv yeej ib txwm nyob yam tsis kub tsis ntxhov li, yeej tsis ntaus nrov rau leej twg li. Ib tug yeej hais tau hais tias theem no ntawm Nws tes hauj lwm ces yeej zoo ib yam cuag nkaus li yog ua nyob rau saum qaum ntuj. Txawm hais tias nws yeej pom tseeb tseeb rau cov uas rua lawv lub qhov muag, los yeej tsis muaj leej twg paub txog nws li. Thaum Vajtswv ua tiav theem ntawm Nws tes hauj lwm no lawm, tag nrho noob neej yuav tso lawv tus yeeb yam uas ib txwm muaj tseg,[1] thiab tsim dheev hauv lawv zaj npau suav ntev ntev ntawd los. Kuv nco qab Vajtswv tau hais ib zaug hais tias, “Los rau hauv lub cev nqaij daim tawv lub sij hawm no ces zoo li poob mus rau hauv tsov lub chaw pw.” Nyob rau ncig no ntawm Vajtswv tes hauj lwm ces Vajtswv los rau hauv lub cev nqaij daim tawv thiab dhau qhov ntawd kuj tau yug los rau hauv qhov chaw nyob ntawm tus zaj loj liab ploog thiab, Nws qhov kev los rau lub ntiaj teb zaum no, mas tseem tshaj qhov dhau los thiab, muaj kev phom sij loj kawg nkaus li. Tej uas Nws ntsib ces yog riam thiab phom thiab qws luv thiab qws ntev; tej uas Nws ntsib ces yog kev sim siab; tej uas Nws ntsib ces yog tej pab neeg coob coob uas muaj lub ntsej muag xav tua neeg. Nws pheej txoj sia xyov yuav raug tua thaum twg los tau li. Vajtswv coj kev npau taws nrog Nws los. Txawm li cas los xij, Nws los es kom los ua tau tes hauj lwm tsim kho tib neeg kom zoo tiav log, ces hais tau hais tias Nws los kom los ua tau ntu thib ob ntawm Nws tes hauj lwm, qhov uas txuas ntxiv tom qab ntawm tes dej num ntawm txoj kev cawm dim. Vim yog theem no ntawm Nws tes hauj lwm, Vajtswv tau siv txoj kev xav thiab kev ceev faj zoo tshaj plaws thiab tau siv txhua txoj hau kev uas txav tawm los mus zam tej kev ntaus kev tsoo ntawm txoj kev sim siab, muab Nws Tus Kheej zais twj ywm cia yam txo hwj chim ntxiag thiab tsis khav txog Nws lub koob meej li. Nyob rau qhov kev cawm tib neeg tawm los ntawm tus ntoo khaub lig, Yexus tsuas yog ua tiav hlo tes dej num ntawm kev cawm dim xwb; Nws tsis ua tes hauj lwm tsim kho kom tib neeg zoo tiav log. Yog li ntawd tsuas yog ib nrab ntawm Vajtswv tes hauj lwm thiaj li raug ua tiav xwb, thiab ua kom tiav tes dej num ntawm txoj kev cawm dim tsuas yog ib nrab ntawm tag nrho Nws qhov phiaj xwm xwb. Raws li thaum tiam tshiab tab tom yuav pib thiab tiam qub tab tom yuav thim rov qab, leej Txiv Vajtswv pib npaj tswv yim rau ntu thib ob ntawm Nws tes hauj lwm thiab tsim kev npaj rau nws. Qhov kev yug los ua neeg nyob rau tiam kawg no tsis tau raug muab qhia ua ntej nyob rau yav tag los lawm, yog li ntawd thiaj li npaj tau lub hauv paus keeb cag rau qhov kev zais txog Vajtswv qhov kev los rau hauv lub cev nqaij daim tawv zaum no. Nyob rau thaum sawv ntxov tsees, noob neej cov coob coob yeej tsis paub txog li, Vajtswv tau los rau hauv ntiaj teb thiab pib Nws lub neej nyob rau hauv lub cev nqaij daim tawv. Tib neeg tsis paub txog qhov kev los rau lub sij hawm no li. Tej zaum lawv sawv daws tseem tsaug zog tag lawm; tej zaum coob tus uas tos ntsoov yam tsis tsaug zog yeej tseem tos, thiab tej zaum coob tus yeej thov Vajtswv ntsiag to rau Vajtswv nyob rau saum ntuj ceeb tsheej. Tab sis nyob rau hauv tag nrho cov neeg no, tsis muaj ib tug twg li uas paub hais tias Vajtswv twb los txog rau hauv ntiaj teb lawm. Vajtswv ua hauj lwm li no kom thiaj ua tau Nws tes hauj lwm mus tus yees thiab ua kom tau tej txiaj ntsim zoo dua, thiab tiv thaiv tau tej kev sim siab ntau dua. Thaum tib neeg tsim hauv tus nruab dab ntub los, ces Vajtswv tes hauj lwm twb tiav ntev lawm thiab Nws twb yuav ncaim mus, muab Nws lub neej uas ncig mus los thiab nyob ib nyuag ntu hauv ntiaj teb xaus tseg. Vim Vajtswv tes hauj lwm mas cheem tsum kom Vajtswv ua thiab hais lus nyob kiag rau hauv Nws tus kheej, thiab vim tsis muaj lwm txoj kev rau tib neeg los cuam tshuam lawm, ces Vajtswv thiaj tau tiv kev txom nyem loj tshaj plaws kom los tau rau hauv ntiaj teb los ua tes hauj lwm ntawd ntawm Nws Tus Kheej kiag. Tib neeg tsis muaj cuab kav yuav sawv cev tau rau hauv Vajtswv tes hauj lwm. Vim qhov laj thawj no Vajtswv thiaj li tiv kev phom sij tshaj ntau txhiab npaug ntawm tej uas nyob rau thaum Tiam Hmoov Hlub nqis los rau daim av uas tus zaj loj liab ploog nyob los ua Nws tus kheej tes hauj lwm, siv tag nrho Nws tej tswv yim thiab kev ceev faj, los txhiv pab neeg txom txom nyem no, pab neeg uas tsau tsawv pas quav nyuj no. Txawm hais tias tsis muaj neeg paub txog qhov uas muaj Vajtswv nyob no, los Vajtswv yeej tsis hnyav siab li, vim qhov no muaj txiaj ntsim ntau rau Nws tes hauj lwm. Vim yog txhua tus yeej phem thiab lim hiam tshaj plaws li, lawv yuav ua cas zam cia muaj Vajtswv nyob? Yog vim li ntawd, thaum los rau hauv ntiaj teb lawm, Vajtswv thiaj li nyob ntsiag to xwb. Tsis hais tib neeg txawm yuav tog mus rau hauv txoj kev siab phem tshaj plaws li, los Vajtswv tsis muab ib qho ntawd khaws coj mus rau nruab siab li, tab sis tsuas yog rau siab ntso ua tes hauj lwm uas Nws yuav tsum tau ua kom los ua tiav qhov kev txib loj tshaj uas leej Txiv saum ntuj ceeb tsheej tau muab tso rau Nws. Leej twg ntawm nej cov ko thiaj li pom txog Vajtswv txoj kev ntxim hlub? Leej twg thiaj li ua twb zoo xav ntau tshaj txog lub nra ntawm leej Txiv Vajtswv dua xav rau leej Tub? Leej twg thiaj li muaj peev xwm to taub leej Txiv Vajtswv txoj kev xav? Vajtswv tus Ntsujplig ntawm leej Txiv nyob saum ntuj ceeb tsheej mas yeej hnyav siab tas li, thiab Nws tus Tub nyob rau hauv ntiaj teb thov tas zog kom tau leej Txiv Vajtswv txoj kev xav, ua rau Nws lus siab txhawj tawg mos nyoos li. Puas muaj leej twg paub txog txoj kev hlub ntawm leej Txiv Vajtswv rau Nws tus Tub? Puas muaj leej twg paub txog lub siab ntawm leej Tub uas tau txais kev hlub tshaj plaws ntawd txoj kev nco leej Txiv Vajtswv? Raug dua los ntawm ntuj ceeb tsheej thiab lub ntiaj teb, ob leeg mas sib ntsia ntswb ntsoov deb li deb tuaj xwb, sib raws zws nyob rau hauv tus Ntsujplig. Au noob neej aw! Thaum twg nej mam li xav txog Vajtswv lub siab? Thaum twg nej mam li to taub Vajtswv txoj kev xav? Txiv thiab Tub mas yeej siab sib pab nroos li. Vim li cas, yog li ntawd nas, es thiaj li cia Nkawd sib cais, ib tug nyob saum ntuj ceeb tsheej sab saud hos ib tug nyob rau ntiaj teb sab hauv? Leej Txiv hlub leej Tub li leej Tub hlub leej Txiv. Vim li cas es leej Txiv thiaj yuav tsum tau tos ntsoov leej Tub yam mob siab tob tshaj plaws li? Tej zaum mas Nkawd kuj tsis tau sib cais tau ntev pes tsawg, tab sis leej twg thiaj paub hais tias pes tsawg hnub thiab pes tsawg hmo uas leej Txiv tau tos ntsoov yam lub siab mob khis rhe, thiab ntev npaum li cas uas Nws tau quaj nrhiav Nws tus me Tub uas Nws hlub tshaj plaws ntawd txoj kev rov los sai sai? Nws saib, Nws zaum ntsiag to, thiab Nws tos; tsis muaj ib yam dab tsi Nws ua uas tsis yog ua rau tus txiaj ntsim ntawm Nws tus Tub uas Nws hlub tshaj plaws ntawd txoj kev rov los sai sai li. Leej Tub uas tau ncig mus qhov kawg ntawm lub ntiaj teb: thaum twg es Nkawd mam tau rov sib sau ua ke? Txawm hais tias, thaum rov los ua ke lawm, Nkawd yuav rov los nyob ua ke mus ib txhiab ib txhis, Nws yuav ua cas tiv taus txhiab txhiab hnub thiab hmo ntawm txoj kev sib cais, ib tug nyob saum ntuj ceeb tsheej sab saud hos ib tug nyob hauv ntiaj teb sab hauv? Ntau caum xyoo nyob rau ntiaj teb mas zoo li pua xyoo nyob saum ntuj ceeb tsheej. Ua li cas leej Txiv Vajtswv thiaj yuav tsis txhawj? Thaum Vajtswv los rau ntiaj teb, Nws tau ntsib tau pom txoj kev hloov pauv tsis zoo yam suav tsis txheeb ntawm tib neeg lub ntiaj teb ib yam li tib neeg pom. Vajtswv yog tus dawb huv, yog li ntawd vim li cas ho yuav muab Nws coj los tiv kev txom nyem ib yam nkaus li tib neeg thiab? Tos uas leej Txiv Vajtswv pheej tos ntsoov Nws tus Tub los; leej twg thiaj to taub Vajtswv lub siab? Vajtswv muab ntau dhau heev lawm rau tib neeg; tib neeg yuav ua cas them rov qab kom txaus rau Vajtswv lub siab? Tab sis tib neeg tseem muab tsawg dhau heev lawm rau Vajtswv; yuav ua cas es Vajtswv, yog vim li ntawd, thiaj li yuav tsis txhawj mas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (4)

Lus taw qhia:

1. “Tso lawv tus yeeb yam uas ib txwm muaj tseg” hais txog qhov uas tib neeg tej kev xav phem thiab tej kev xam pom txog Vajtswv ntawd hloov lawm, thaum uas lawv tau los paub Vajtswv lawm.

Yuav luag tsis muaj ib tug twg ntawm tib neeg li uas to taub qhov kev maj kev rawm hauv tus yam ntxwv ntawm Vajtswv lub siab, vim tib neeg qhov peev xwm mas nyob qis heev lawm thiab lawv tus ntsujplig los ruam ruam qauj li, thiab yog li ntawd lawv sawv daws thiaj li tsis quav ntsej los sis tsis mob siab rau tej uas Vajtswv ua li. Vim li no, Vajtswv thiaj li tsis tso siab rau tib neeg hlo li, cuag li tib neeg tus yeeb yam phem phem ntawd yuav dhia tawm los thaum twg los tau. Nyob rau qhov no ces yus yeej pom tau haj yam tseeb hais tias Vajtswv qhov kev los rau hauv ntiaj teb no mas muaj tej kev sim siab loj tshaj plaws nrog los. Tab sis vim qhov txiaj ntsim ntawm kev yuav ua kom ib pab neeg muaj txhua yam puv npo, Vajtswv, uas muaj lub yeeb koob puv nkaus, tau qhia tib neeg txog tag nrho Nws txhua qhov kev xav, tsis zais ib yam ntawm lawv hlo li. Nws tau txiav txim siab khov kho los muab pab neeg no ua kom muaj txhua yam puv npo, thiab yog li ntawd, txawm yuav muaj kev txom nyem thiab kev sim siab dab tsi los, Nws yeej fee hlo thiab tsis quav ntsej tag nrho. Nws tsuas ua Nws tes hauj lwm ntsiag to xwb, ntseeg khov kho hais tias ib hnub twg thaum Vajtswv tau los tuav Nws lub yeeb koob lawm, tib neeg yuav paub Nws, thiab ntseeg hais tias, thaum uas tib neeg tau raug Vajtswv muab ua kom muaj txhua yam puv npo lawm, lawv yuav to taub Vajtswv lub siab tag nrho. Tam sim no mas tej zaum yeej muaj tib neeg sim Vajtswv siab, los sis to taub yuam kev Vajtswv, los sis liam Vajtswv; los Vajtswv tsis muab ib qho ntawm tej no khaws cia rau nruab siab li. Thaum Vajtswv nqis kiag los rau lub yeeb koob lawm, tib neeg sawv daws yuav to taub hais tias txhua yam uas Vajtswv ua yog ua rau noob neej txoj kev zoo siab, thiab lawv sawv daws yuav to taub hais tias txhua yam uas Vajtswv ua ces yog ua kom noob neej thiaj li dim ciaj nyob. Vajtswv los, coj tej kev sim siab los, thiab Nws kuj los, coj qhov muaj tsim thiab txoj kev npau taws los thiab. Nyob rau lub sij hawm uas Vajtswv ncaim tib neeg, ces Nws twb los tuav Nws lub yeeb koob ntev lawm, thiab Nws ncaim mus yam muaj yeeb koob puv npo thiab nrog rau txoj kev xyiv fab ntawm txoj kev rov los. Tus Vajtswv uas ua hauj lwm nyob hauv ntiaj teb tsis muab txhua yam khaws cia rau nruab siab tsis hais tib neeg yuav tsis lees txais Nws li cas li. Nws tsuas ua Nws tes hauj lwm nkaus xwb. Vajtswv qhov kev tsim lub ntiaj teb mas twb yog ntev tau ntau txhiab xyoo los lawm. Nws tau los rau ntiaj teb los ua ib co hauj lwm uas ntau yam ntsuas tsis tau li, thiab Nws tau ntsib tau pom tib neeb lub ntiaj teb txoj kev tsis lees txais thiab txoj kev cem thuam yam puv nkaus. Tsis muaj leej twg txais tos Vajtswv qhov kev los txog li; Nws raug hu yam txias to xwb. Nyob rau lub sij hawm ntawm ntau txhiab xyoo ntawm tej xwm txheej nyuab nyuab no, tib neeg txoj kev ua ces twb xub ua rau Vajtswv raug mob sab heev lawm. Nws tsis quav ntsej txog tib neeg tej kev ntxeev siab lawm, thiab tau npaj lwm yam phiaj xwm los hloov thiab ntxuav kom tib neeg dawb huv. Tej kev thuam, kev cem, kev tsim txom, kev ceeb laj txom nyem loj, kev txom nyem ntawm kev raug ntsia rau saum tus ntoo khaub lig, kev saib tsis taus ntawm tib neeg thiab ntau yam ntxiv mus, uas Vajtswv tau ntsib txij thaum los rau hauv lub cev nqaij daim tawv: Vajtswv tau saj tej yam no ntau txaus lawm, thiab hais txog txoj kev txom nyem nyuaj siab ntawm tib neeg lub ntiaj teb, Vajtswv tau los rau hauv lub cev nqaij daim tawv thiab tau tiv kev txom nyem rau tag nrho tej no puv nkaus lawm. Tus Ntsujplig ntawm Leej Txiv Vajtswv saum ntuj ceeb tsheej yeej tau pom ntev los lawm hais tias tej yam zoo li ntawd mas ntsia tsis taus li thiab, plim Nws tob hau hlo thiab qi kiag Nws ob lub qhov muag, tos Nws tus Tub uas Nws hlub tshaj plaws rov los. Tag nrho qhov uas Nws ntshaw ces yog qhov hais tias noob neej yuav mloog thiab mloog lus, thiab muaj peev xwm, tau muaj qhov kev txaj muag loj tshaj plaws ntawm xub ntiag ntawm Nws lub cev nqaij daim tawv, xaus kiag tej kev ntxeev siab tawm tsam Nws. Tag nrho tej uas Nws ntshaw ces yog qhov hais tias kom noob neej muaj peev xwm ntseeg hais tias yeej muaj Vajtswv nyob tiag. Nws twb yeej tsum ntev los lawm tsis muab tej kev txib loj loj rau tib neeg lawm, vim Vajtswv tau them ib tug nqi siab dhau heev lawm, tab sis tib neeg tseem so yam kaj siab lug,[1] thiab tsis muab Vajtswv tes hauj lwm khaws mus cia rau nruab siab ib qho me me li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (4)

Lus taw qhia:

1. “So yam kaj siab lug” txhais hais tias tib neeg tsis quav ntsej txog Vajtswv tes hauj lwm thiab tsis xam hais tias nws tseem ceeb li.

Thaum, nyob rau Tiam Hmoov Hlub, Vajtswv rov los rau lub ntuj ceeb tsheej thib peb, Vajtswv tes hauj lwm txhiv tag nrho noob neej twb tau txav mus rau nws ntu kawg lawm. Tag nrho tej uas tshuav nyob rau hauv ntiaj teb ces yog tus ntoo khaub lig uas Yexus kwv saum Nws lub nrab qaum, daim ntaub mag uas muab Yexus qhwv rau hauv, thiab lub kaum mom tuaj pos thiab lub tsho tshaj sab uas Yexus hnav (tej no yog tej khoom uas cov neeg Yudais thuam Nws). Ntawd yog, tom qab uas Yexus tes hauj lwm raug ntsia rau saum tus ntoo khaub lig ua rau muaj qho uas neeg coob heev tham nroog ntws txog, ces tej ntawd cia li rov ntsiag dua lawm. Txij thaum ntawd los mus, Yexus cov thwj tim pib ua Nws tes hauj lwm, saib xyuas thiab ywg dej rau hauv tej pawg ntseeg txhua txhia qhov chaw. Lub ntsiab ntawm lawv tes hauj lwm yog li no: Lawv hais kom tig neeg tag nrho los hloov siab lees txim, lees lawv tej kev txhaum, thiab ua kev cai raus dej; thiab cov tub txib sawv daws tawm mus nthuav qhia zaj dab neeg sab hauv, zaj xwm txheej uas tsis muaj dab tsi tshooj rau li, ntawm Yexus qhov kev raug ntsia rau saum tus ntoo khaub lig, thiab kom txhua tus tsuas muaj pw khwb rwg nyo hau kiag rau ntawm Yexus lub xub ntiag thiab lees lawv tej kev txhaum; thiab tshaj qhov ntawd, cov tub txib mus rau txhua txhia qhov chaw mus tshaj tawm cov lus uas Yexus hais. Txoj li ntawd los mus ces pib txoj kev tsim tsa cov pawg ntseeg nyob rau tiam Hmoov Hlub. Qhov Yexus ua nyob rau tiam ntawd ces kuj yog tham txog tib neeg lub neej thiab leej Txiv saum ntuj ceeb tsheej lub siab nyiam, tsuas yog, vim nws yog ib tiam uas sib txawv, ntau qhov ntawm tej lus hais thiab tej kev xyaum ua ntawd mas txawv deb tej ntawm niaj hnub no lawm. Txawm li cas los xij, nyob rau hauv qhov tseem ntsiab ces lawv zoo ib yam: Lawv puav leej yog tes hauj lawm ntawm Vajtswv tus Ntsujplig nyob rau hauv cev nqaij daim tawv, raws nraim thiab yog kiag li ntawd. Hom hauj lwm thiab lus hais no mas yeej tau muaj txuas ntxiv ua ntu zus thoob plaws txoj kev taug los txog niaj hnub niam no, thiab yog li ntawd tej yam no yeej tseem muaj sib koom nyob rau hauv tej koom haum kev ntseeg ntawm niaj hnub no, thiab nws yeej tsis tau hloov hlo li. Thaum Yexus tes hauj lwm xaus lawm thiab cov pawg ntseeg taug tau txoj kev uas yog ntawm Yexus Khetos lawm, txawm li ntawd los xij Vajtswv tau pib Nws qhov phiaj xwm rau ib theem ntawm Nws tes hauj lwm ntxiv lawm thiab, uas yog qhov xwm txheej uas Nws los rau hauv lub cev nqaij daim tawv nyob rau tiam kawg. Raws li tib neeg pom, Vajtswv qhov kev raug ntsia rau saum tus ntoo khaub lig ces twb xaus tes hauj lwm ntawm Vajtswv qhov kev yug los ua neeg lawm, txhiv tag nrho noob neej lawm, thiab cia Nws los txeeb kiag tus yawm sij mus rau Tub Tuag Teb lawm. Txhua tus xav hais tias ntshe Vajtswv tes hauj lwm ces raug ua tiav tag nrho lawm no. Qhov tseeb, los ntawm Vajtswv kis pom mas, tsuas yog ib qho me me ntawm Nws tes hauj lwm thiaj raug ua tiav hlo lawm xwb. Tag nrho qhov uas Nws tau ua tiav ces tsuas yog txhiv noob neej xwb; Nws tseem tsis tau txeeb tau noob neej, haj yam tsis tau hloov tib neeg lub ntsej muag phem phem. Yog vim li ntawd Vajtswv thiaj hais tias, “Txawm hais tias Kuv lub cev nqaij daim tawv uas yug los rau ntawd tau mus dhau txoj kev mob ntawm txoj kev tuag lawm, los qhov ntawd tsis yog tag nrho lub hom phiaj ntawm Kuv qhov kev yug los ua neeg. Yexus yog Kuv tus Tub uas Kuv hlub tshaj plaws thiab raug ntsia rau saum tus ntoo khaub lig rau Kuv, tab sis Nws tsis tau muab Kuv tes hauj lwm xaus tseg yam sab kawg nkaus. Nws tsuas ua ib qho ntawd xwb.” Yog li ntawd Vajtswv thiaj li pib zeeg thib ob ntawm qhov phiaj xwm los ua tes hauj lwm ntawm qhov kev yug los ua neeg ntxiv mus. Vajtswv qhov kev xav thaum kawg ces yog yuav ua kom tib neeg zoo tiav log thiab yuav muab kom tau tag nrho cov neeg uas cawm tau los ntawm Ntxwgnyoog lub xib teg nyem, uas yog qhov vim li cas Vajtswv thiaj li npaj, dua ib zaug ntxiv, los tiv qhov kev phom sij ntawm txoj kev rov qab los rau lub cev nqaij daim tawv dua. Qhov uas txhais tau los ntawm “txoj kev yug los ua neeg” ces yog hais txog Tus uas tsis coj lub yeeb koob (vim Vajtswv tes hauj lwm tseem tsis tau tiav tag), los tab sis yog tus uas tshwm sim rau hauv lub koob meej ntawm leej Tub uas raug hlub tshaj plaws, thiab yog tus Khetos, uas yog tus Vajtswv txaus siab tshaj plaws rau. Qhov ntawd ces yog qhov vim li cas thiaj li hais tau hais tias yog “tiv kev phom sij.” Lub cev nqaij daim tawv uas yug los ua neeg ntawd mas muaj hwj chim me me xwb thiab yuav tsum ceev faj tshaj plaws,[1] thiab Nws lub hwj chim mas tsis muaj dab tsi zoo li lub hwj chim ntawm Leej Txiv saum ntuj ceeb tsheej; Nws tsuas ua tes dej num qhuab qhia ntawm lub cev nqaij daim tawv xwb, ua kom tiav leej Txiv Vajtswv tes hauj lwm thiab Nws txoj kev txib yam tsis cuam tshuam dab tsi rau lwm yam hauj lwm li, thiab Nws tsuas ua tiav ib ntu ntawm tes hauj lwm xwb. Yog vim li no Vajtswv thiaj li raug hu ua “tus Khetos” kiag thaum Nws los rau ntiaj teb—qhov ntawd yog lub ntsiab uas muab cog rau hauv lub npe. Qhov laj thawj uas hais tias qhov kev los ntawd mas muaj tej kev sim siab nrog los mas vim yog tsuas muaj ib qho hauj lwm xwb thiaj li yuav muab ua kom tiav hlo. Dhau ntawd mus, qhov laj thawj uas Leej Txiv Vajtswv tsuas hu Nws ua “Khetos” thiab “leej Tub uas Vajtswv hlub tshaj plaws” xwb, tab sis ho tsis tau muab tag nrho lub yeeb koob rau Nws mas yog vim lub cev nqaij daim tawv uas yug los ua neeg ntawd tsuas los ua ib qho hauj lwm xwb, tsis yog los sawv cev leej Txiv saum ntuj ceeb tsheej, tab sis tsuas yog los ua kom tiav leej Tub uas Vajtswv hlub tshaj plaws ntawd tes hauj lwm qhuab qhia xwb. Thaum leej Tub uas Vajtswv hlub tshaj plaws ntawd ua tiav hlo tag nrho qhov kev txib lawm ces Nws tau raug lees txais tag nrho rau saum Nws ob lub xwb pwg, thaum ntawd ces leej Txiv Vajtswv yuav muab tag nrho lub yeeb koob nrog rau lub koob meej ntawm leej Txiv rau Nws. Ces yeej hais tau hais tias qhov no yog “txoj cai ntawm ntuj ceeb tsheej.” Vim Tus uas tau los rau hauv lub cev nqaij daim tawv thiab leej Txiv saum ntuj ceeb tsheej nyob rau ob qho chaw sib txawv, ob tug tsuas sib ntsia nyob rau hauv tus Ntsujplig xwb, leej Txiv ntsia ntsoov tus Tub uas Nws hlub tshaj plaws tab sis leej Tub tsis muaj cuab kav pom tau leej Txiv nyob deb deb li ntawd. Qhov no mas yog vim hais tias tes hauj lwm uas lub cev nqaij daim tawv muaj peev xwm ua ntawd mas me dhau heev lawm thiab Nws muaj qhov yuav ntxim raug tua rau txhua lub sij hawm, ces thiaj li hais tau hais tias qhov kev los zaum no mas muaj kev phom sij loj kawg nkaus li. Qhov no yog sib npaug zos li Vajtswv rov qab muab Nws tus Tub uas Nws hlub tshaj plaws ntawd tso plhuav mus rau tsov lub qhov ncauj, uas Nws txoj sia ces nyob rau hauv qhov kev phom sij, muab Nws tso rau qhov chaw uas Ntxwgnyoog nyob heev tshaj plaws li. Txawm hais tias nyob rau hauv tej xwm txheej uas txaus ntshai npaum no, los Vajtswv yeej tseem muab kiag Nws tus Tub uas Nws hlub tshaj plaws rau cov neeg ntawm ib qho chaw uas muaj kev phem kev qias thiab kev plees kev yi rau lawv kom “tu Nws kom hlob tiav niam tiav txiv.” Qhov no ces vim yog ua li ntawd mas thiaj yog tib txoj hau kev uas yuav ua tau kom Vajtswv tes hauj lwm zoo li zoo tsim nyog thiab zoo li ntuj tsim, thiab nws tsuas yog tib txoj hau kev uas yuav ua kom tau tiav tag nrho tej kev ntshaw ntawm Leej Txiv Vajtswv thiab ua kom tiav ntu kawg ntawm Nws tes hauj lwm nyob hauv noob neej. Yexus ces yeej tsis ua tshaj qhov uas ua kom tiav ib theem ntawm Leej Txiv Vajtswv tes hauj lwm. Vim ntawm tus laj kab thaiv uas muab yuam rau los ntawm lub cev nqaij daim tawv thiab qhov sib txawv nyob rau hauv tes hauj lwm uas yuav ua kom tiav ntawd, Yexus Tus Kheej kiag los yeej tsis paub hais tias yuav muaj ib qho kev rov los rau hauv cev nqaij daim tawv zaum thib ob lawm. Yog li ntawd, tsis muaj ib tug neeg piav Vajluskub twg los sis ib tug xib fwb cev Vajtswv lus twg uas yuav tau luag hais lus faj lem meej meej txog qhov uas Vajtswv yuav rov yug los dua nyob rau tiam kawg, qhov ntawd ces yog, Nws yuav los rau hauv lub cev nqaij daim tawv dua los ua qhov thib ob ntawm tes hauj lwm nyob rau hauv lub cev nqaij daim tawv. Yog li ntawd, tsis muaj leej twg paub hais tias Vajtswv twb tau zais Nws Tus Kheej rau lub cev nqaij daim tawv ntev los lawm. Tsis tshua txaus ceeb, vim twb yog tom qab uas Yexus sawv hauv qhov tuag rov los lawm thiab nce mus rau saum ntuj ceeb tsheej lawm mas Nws mam li txais qhov kev txib no, yog li ntawd thiaj tsis muaj tej lus faj lem meej txog Vajtswv qhov kev yug los ua neeg zaum thib ob, thiab nws yog ib qho uas tib neeg lub siab yeej ntsuas tsis tau kiag li. Nyob rau tag nrho ntau ntau phau ntawv faj lem nyob rau hauv Vajluskub, yeej tsis muaj ib lo lus uas hais txog qhov no meej li. Tab sis thaum Yexus los ua hauj lwm, ces twb yeej muaj ib qho lus faj lem meej meej lawm uas hais tias ib tug nkauj xwb yuav muaj ib tug me nyuam thiab yuav yug tau ib tug tub, txhais tau hais tias Nws yog xeeb los ntawm tus Vajntsujplig. Txawm li ntawd los, Vajtswv yeej tseem hais tias qhov no mas tshwm sim rau tej kev pheej hmoo ntawm kev tuag thiab, tseem ho yuav tshaj qhov ntawd li cas rau niaj hnub no thiab? Tos Vajtswv hais tias qhov kev yug los ua neeg no mas yeej pheej hmoo nrog kev phom sij txhiab txhiab zaus tshaj li tej uas tshwm sim nyob rau thaum Tiam Hmoov Hlub lawm. Nyob rau ntau ntau qhov chaw, Vajtswv yeej tau hais lus faj lem hais tias Nws yuav muab tau ib pab neeg ntawm cov kov yeej nyob rau daim av Xi-ene. Vim nws nyob rau hauv ntiaj teb Sab Hnub Tuaj uas cov neeg kov yeej no yuav raug muab tau, ces qhov chaw uas Vajtswv tiag taw rau Nws qhov kev yug los ua neeg zaum thib ob ces tsis tas xav ntev xav ntau li yeej yog daim av Xi-ene, yog kiag tib qho chaw uas tus zaj loj liab ploog chev ua ib kaug rau ntag. Qhov ntawd, Vajtswv yuav muab tau cov xeeb leej xeeb ntxwv ntawm tus zaj loj liab ploog kom nws thiaj li swb tag nrho thiab raug txaj muag. Vajtswv yuav tsa cov neeg no, uas raug ris kev txom nyem hnyav heev, yuav tsa lawv kom txog thaum lawv tsim meej meej los lawm, thiab yuav ua kom lawv taug kev tawm hauv cov huab zig los thiab tsis lees tus zaj loj liab ploog. Lawv yuav sawv hauv tus dab ntub npau suav los, ras dheev los paub txog lub tseem ntsiab ntawm tus zaj loj liab ploog, rais los muaj peev xwm muab tag nrho lawv lub siab rau Vajtswv, sawv los ntawm qhov kev caij tsuj ntawm lub zog ntawm txoj kev tsaus ntuj, sawv tsees nyob rau Sab Hnub Tuaj ntawm lub ntiaj teb, thiab rais los ua pov thawj rau Vajtswv qhov kev kov yeej. Tsuas yog nyob rau txoj kev no xwb mas Vajtswv thiaj li yuav tau lub yeeb koob. Vim yog qhov laj thawj no nkaus xwb, Vajtswv thiaj li coj tes hauj lwm uas tau los xaus rau nyob rau hauv Yixayee los rau daim av uas tus zaj loj liab ploog pw chev ua ib kaug thiab, yuav luag ob txhiab xyoo tom qab uas tau ncaim mus lawm, tau los dua ib zaug ntxiv rau hauv cev nqaij daim tawv los ua tes hauj lwm ntawm Tiam Hmoov Hlub ntxiv mus. Rau tib neeg lub qhov muag uas tsis muaj dab tsi thaiv, ces Vajtswv tau pib ib teg hauj lwm nyob rau hauv cev nqaij daim tawv. Tab sis nyob rau qhov Vajtswv pom, ces Nws tab tom ua tes hauj lwm ntawm Tiam Hmoov Hlub ntxiv mus xwb, tab sis tsuas yog tom qab ib lub sij hawm uas tsis muaj kev tswj fwm tau ob peb txhiab xyoo lawm, thiab tsuas yog ib qho kev hloov nyob rau ntawm qhov chaw thiab tus txheej txheem ntawm Nws tes hauj lwm xwb. Txawm hais tias tus duab uas lub cev ntawm tus muaj cev nqaij daim tawv tau siv nyob rau tes hauj lwm niaj hnub no yuav zoo li txawv tag nrho ntawm Yexus lawm, los Nkawd yeej tshwm sim los ntawm tib lub ntsiab tseem ceeb thiab tib tug cag los xwb, thiab Nkawd los ntawm tib lub hauv paus los xwb. Tej zaum Nkawd muaj ntau qhov sib txawv nyob rau sab nraud, tab sis qhov tseeb sab hauv ntawm Nkawd tes hauj lawm ces zoo tib yam nkaus tag nrho li. Tej tiam ntawd, tshaj txhua yam, mas yeej sib txawv deb npaum li hmo ntuj thiab nruab hnub. Yog li ntawd, Vajtswv tes hauj lwm ho yuav raws tau tej qauv uas tsis hloov ntawd tau li cas? Los sis tej theem uas sib txawv ntawm Nws tes hauj lwm ntawd ho los sib cuam tshuam tau li cas thiab?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (6)

Lus taw qhia:

1. “Muaj hwj chim me me xwb thiab yuav tsum ceev faj tshaj plaws” hais txog qhov uas muaj ntau yam uas lub cev nqaij daim tawv ua tsis tau, thiab tes hauj lwm uas ua tau tiav ntawd lawm mas yeej muaj chaws kawg.

Nws tau siv sij hawm rau tib neeg los txog ntua hnub no mas thiaj li ras hais tias qhov uas tib neeg tsis muaj ces tsis yog kev pab cuam rau txoj sia sab ntsujplig thiab kev ntsib kev pom ntawm kev paub Vajtswv xwb, tab sis—qhov uas tseem haj yam tseem ceeb tshaj mas—yog qhov kev hloov nyob rau hauv lawv tus moj yam. Vim yog tib neeg qho kev tsis paub txog keeb kwm thiab tej kab lig kev cai thaum ub ntawm lawv tus kheej haiv neeg ib qho kiag li, ces qhov tau los ntawd thiaj li yog qhov uas tib neeg tsis paub ib qho dab tsi txog Vajtswv tes hauj lwm hlo li. Txhua tus tib neeg cia siab hais tias tib neeg yuav muaj peev xwm sib txuas tau nrog Vajtswv nyob tob rau hauv lawv lub siab, tab sis vim yog tib neeg cev nqaij daim tawm mas qias vuab tsuab dhau heev lawm, puav leej loog tag thiab ruam tag lawm, ces qhov no thiaj ua rau lawv tsis paub dab tsi txog Vajtswv kiag li. Qhov los nrog tib neeg hnub no, Vajtswv lub hom phiaj ces yeej tsis yog dab tsi tshaj li qhov uas los hloov tib neeg tej kev xav thiab tej ntsujplig, nrog rau Vajtswv tus duab hauv lawv lub siab uas lawv twb muaj los tau ntau roob xyoo lawm. Nws yuav siv lub cib fim no los ua kom tib neeg zoo tiav log. Qhov ntawd ces yog, Nws yuav, uas yog siv tib neeg txoj kev paub, hloov txoj kev uas tib neeg los paub Nws thiab lawv tus cwj pwm rau Nws, pab kom tib neeg muaj ib qho kev pib dua tshiab yam muaj yeej hlo los paub Vajtswv, thiab kom ua tau tiav hlo qhov kev pib dua tshiab thiab kev hloov tib neeg lub siab. Kev qhuab ntuas thiab kev rau txim yog tej cuab yeej, hos kev txeeb tau thiab kev pib dua tshiab yog tej hom phiaj. Qhov tshem tej kev xav tshaj ntuj tsim uas tib neeg muaj txog tus Vajtswv uas pom tsis meej ntawd pov tseg yeej yog Vajtswv qhov kev npaj siab mus ib txhis, thiab tsis ntev los no ces qhov no rais los ua ib qho xwm txheej ceev rau Nws lawm thiab. Xav hais tias tag nrho tib neeg sawv daws yuav ua twb zoo xav txog qhov xwm txheej no mus kom deb lawm yav tom ntej. Hloov txoj kev uas ib tug tib neeg twg tau ntsib tau pom es kom Vajtswv txoj kev npaj siab ceev ceev no thiaj li tawg paj txi txiv sai thiab kom theem kawg ntawm Vajtswv tes hauj lwm hauv ntiaj teb thiaj li muab coj los ua kom tiav yam zoo tiav log. Muab txoj kev ua siab ncaj uas nws cheem tsum kom nej muaj ntawd rau Nws, thiab muab txoj kev kaj siab rau Vajtswv lub siab ua zaum kawg. Nyob rau ntawm cov kwj tij thiab nkauj muam, kom tsis txhob muaj ib tug twg uas yuav zam dhau tes dej num no, los sis tsuas lam ua txuj ua xwb. Vajtswv los muaj cev nqaij daim tawv zaum no mas yog los teb rau ib qho kev caw, thiab los teb rau ib co lus nchav heev txog tib neeg tus yeeb yam. Qhov ntawd ces yog, Nws los pab tib neeg rau tej yam uas lawv cheem tsum. Tsis hais tib neeg qhov peev xwm yuav zoo li cas los sis yog tsob noob twg li, Nws yuav, muab sau zog los hais ua ke ces, pab kom lawv pom Vajtswv txoj lus thiab pom Vajtswv qhov muaj nyob thiab qhov kev tshwm sim thiab lees txais Vajtswv txoj kev kho kom lawv zoo tiav log, hloov tib neeg tej kev xav thiab tej kev xav phem es kom Vajtswv lub ntsej muag thaum chiv thawj ntawd thiaj li cog ruaj nrees rau qhov tob tshaj plaws hauv tib neeg lub siab. Qhov no yog Vajtswv tib qho kev cia siab hauv ntiaj teb xwb. Tsis hais tib neeg tus yeeb yam nruab thiab yuav zoo npaum li cas, los sis tib neeg lub ntsiab tseem ceeb yuav phem npaum li cas li, los sis tib neeg tus cwj pwm yav tag los yuav zoo li cas tiag, Vajtswv tsis quav ntsej txog tej no. Nws tsuas cia siab kom tib neeg tsim dua ib daim duab tshiab txog Vajtswv uas lawv nyob rau hauv lawv nruab siab kom tag nrho thiab los paub lub ntsiab tseem ceeb ntawm noob neej, thiab yog li ntawd kom muaj qhov kev hloov rau tib neeg txoj kev xav sab tswv yim, thiab kom muaj qhov paub ntshaw Vajtswv hauv qhov tob tob tuaj thiab tsa kom txoj kev sib ncawg nrog Nws ntawd sawv: Qhov no yog tib qho kev taij uas Vajtswv taij tib neeg nkaus xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (7)

Kuv twb tau hais ntau zaus heev lawm hais tias Vajtswv tes hauj lwm ntawm tiam kawg ces yog ua kom hloov tau txhua tus neeg tus ntsujplig, kom hloov tau txhua tus neeg tus ntsuj, es kom lawv lub siab, uas tau raug ntaus sab heev, kom raug tsim khom dua, yog li ntawd kom cawm tau lawv tus ntsuj, uas tau raug kev phom sij loj heev los ntawm tej kev phem; nws yog ua kom tsa tau tib neeg tus ntsujplig tsim dheev rov los, muab lawv lub siab txias txias ntawd ziab kom yaj, thiab cia lawv muaj sia muaj zog cus plaws tuaj. Qhov no yog Vajtswv qhov kev xav loj tshaj plaws. Muab tej kev tham txog qhov uas tib neeg tej kev ntsib kev pom ntawd siab npaum li cas thiab tob npaum li cas ntawd tso tseg kiag rau ib cag; thaum uas tib neeg lub siab tau raug tsa tsim dheev los lawm, thaum lawv raug tsa sawv hauv lawv tej dab ntub npau suav los lawm thiab paub meej meej txog qhov kev phom sij uas tsim los ntawm tus zaj loj liab ploog, ces tes hauj lwm ntawm Vajtswv tes hauj lwm qhuab qhia yuav raug ua tiav hlo lawm. Hnub uas Vajtswv tes hauj lwm tiav hlo lawm ces kuj yog hnub uas tib neeg pib yam muaj qib muaj duas taug txoj kev yog ntawm txoj kev ntseeg Vajtswv thiab. Nyob rau lub sij hawm no, Vajtswv tes hauj lwm qhuab qhia yuav tau los rau qhov xaus lawm: Tes hauj lwm ntawm tus Vajtswv uas rais los muaj cev nqaij daim tawv ces yuav raug ua tiav tag nrho lawm, thiab tib neeg yuav pib yam muaj qib muaj duas los ua tes dej num uas lawv tsim nyog ua—lawv yuav ua lawv tes hauj lwm qhuab qhia. Tej no yog tej theem ntawm Vajtswv tes hauj lwm. Yog li ntawd, nej yuav tsum tuav nej txoj kev mus rau qhov kev to taub rau lub hauv paus ntawm tej kev paub txog tej no. Tib neeg qhov kev to taub mas tsuas muaj zoo zog tuaj thaum uas muaj kev hloov tshwm sim tob nyob rau hauv lawv lub siab nkaus xwb, vim Vajtswv tes hauj lwm yog qhov kev cawm tau tib neeg tag nrho—cov tib neeg uas twb raug txhiv dim lawm, cov uas tseem nyob rau hauv txoj kev hauv qab lub zog ntawm txoj kev tsaus ntuj, thiab cov uas yeej tsis tau tsa lawv tus kheej sawv li—tawm los ntawm thaj chaw uas dab tuaj sib sau ua ke no; nws yog kom tib neeg thiaj li dim ntawm ntau txhiab xyoo ntawm txoj kev txhaum, thiab yog cov Vajtswv hlub, muab tus zaj loj liab ploog ntaus kom vau hlo, tsim tsa Vajtswv lub nceeg vaj, thiab coj txoj kev tau so los rau Vajtswv lub siab kom sai zog; nws yog yuav tsum tau hais tawm kom muaj ceem, yam tsis tseg dab tsi li, txog txoj kev ntxub ntxaug uas puv nkaus nej lub siab, los rhuav tshem tej kab mob tuaj pwm taws ntawd kom tu noob mus, los cia nej ncaim ntawm lub neej uas tsis txawv tej nyuj los sis nees no mus, los kom tsis txhob yog qhev ntxiv lawm, los kom tsis txhob raug tsuj yam ywj siab hlo los sis raug txib ua ub ua no los ntawm tus zaj loj liab ploog lawm; nej yuav tsis tau ua ib qho ntawm lub teb chaws puas tsuaj no, yuav tsis yog niag zaj loj liab ploog phem ntawd tug lawm, thiab nej yuav tsis raug nws muab yuam ua qhev ntxiv lawm. Dab lub zes yuav raug Vajtswv muab dua ntsoog mus ua tej dwb daim xwb xwb li, thiab nej yuav sawv ntawm Vajtswv ib sab—nej yuav yog Vajtswv tug, thiab yuav tsis yog lub teb chaws ntawm cov qhev no tug lawm. Vajtswv yeej tau ntxub lub meem xeeb coj tsaus ntuj no tib nkaus Nws tej txha ntev los lawm. Nws zom Nws cov hniav, maj nroos yuav cog Nws ob txhais taw rau tus nab txwj nab laug uas lim hiam thiab phem heev no, kom nws tsis txhob sawv tau ib zaug ntxiv li lawm, thiab yuav tsis muaj hnub rov tsim txom tib neeg ntxiv li lawm; Nws yuav tsis zam nws tej kev ua yav tag los, Nws yuav tsis uv nws tej kev dag tib neeg, thiab Nws yuav pauj kua zaub ntsuab rau txhua qhov ntawm nws tej kev txhaum thoob plaws txhua tiam. Yuav tsis muaj ib qho me me kiag li uas Vajtswv yuav tso tus thawj coj ntawm tag nrho tej kev phem[1] no dim dawb, Nws yuav rhuav tshem nws tiag tiag li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (8)

Lus taw qhia:

1. “Tus thawj coj ntawm tag nrho tej kev phem” yog hais txog niag dab laus. Kab lus no mas hais tawm txog qhov uas tsis nyiam tshaj plaws li.

Vajtswv tau tiv dhau ntau hmo uas pw tsis tsaug zog rau tes hauj lwm ntawm noob neej. Txij puag saum qhov siab los rau qhov qis uas tob tshaj plaws, Nws tau nqis los rau lub ntuj tawg ntawm cov ciaj uas tib neeg nyob los nyob kom tag Nws lub sij hawm nrog tib neeg, Nws yeej tsis tau yws ib los txog tej yam ntxhov quav niab ntawm tib neeg hlo li, thiab Nws yeej tsis tau cem tib neeg rau lawv tej kev tsis mloog lus li, tab sis tiv txoj kev poob ntsej muag loj tshaj plaws thaum Nws tus kheej ua Nws tes hauj lwm kiag. Vajtswv yuav ua cas nyob rau hauv ntuj tawg mas? Nws yuav ua cas siv txoj sia nyob tau rau hauv ntuj tawg mas? Tab sis vim yog ua rau tag nrho noob neej nkaus xwb, es kom tag nrho noob neej thiaj li nrhiav tau chaw so kom sai zog, Nws tau tiv kev poob ntsej muag thiab raug kev tsis ncaj ncees los rau hauv ntiaj teb, thiab nkag kiag mus rau hauv “ntuj tawg” thiab “Tub Tuag Teb,” mus rau tsov qhov chaw pw, mus cawm tib neeg. Tib neeg tseem ho zoo txaus yuav los tawm tsam Vajtswv tau li cas thiab mas? Lawv muaj laj thawj dab tsi yuav los yws txog Vajtswv? Lawv puas muaj lub siab tawv txaus yuav tsa tob hau ntsia Vajtswv mas? Vajtswv saum ntuj ceeb tsheej tau los rau daim av qias neeg ntawm tej kev phem, thiab yeej tsis tau hais tawm txog Nws tej kev tsis txaus siab li, los sis yws txog tib neeg li, tab sis tsuas yog ua twj ywm txais tej kev puas ntsoog[1] thiab tej kev caij tsuj ntawm tib neeg xwb. Nws yeej tsis tau ntaus rov qab rau tib neeg tej kev taij yam tsis muaj laj thawj li, Nws yeej tsis tau taij tej yam dab tsi tshaj tshaj ntawm tib neeg li, thiab Nws yeej tsis tau taij dab tsi ntawm tib neeg yam tsis muaj laj thawj li; Nws tsuas ua tag nrho tej hauj lwm uas tib neeg cheem tsum yam tsis yws ib los hlo li: kev qhia, kev qhuab qhia kom to taub, kev qhuab qhia kom coj zoo, kev tsim kho tej lus kom zoo, kev qhia kom nco qab, kev ntuas, kev nplij siab, kev txiav txim, thiab kev nthuav tawm. Theem twg ntawm Nws tej kauj ruam uas tsis yog ua rau tib neeg? Txawm hais tias Nws tau tshem tawm tej yam uas yuav tshwm sim tom ntej thiab txoj hmoo ntawm tib neeg lawm, los theem twg uas Vajtswv ua es tsis yog ua rau tib neeg txoj hmoo? Theem twg uas tsis yog ua rau qhov txiaj ntsim ntawm tib neeg txoj kev dim nyob? Theem twg ntawm lawv uas tsis yog ua los tso kom tib neeg dim ntawm txoj kev txom nyem thiab ntawm txoj kev raug caij tsuj los ntawm lub zog ntawm txoj kev tsaus ntuj uas dub npaum nkaus li yav hmo ntuj? Theem twg ntawm lawv uas tsis yog ua rau tig neeg qhov txiaj ntsim? Leej twg thiaj to taub Vajtswv lub siab, ua zoo nkaus li lub siab ntawm ib leej niam uas muaj txoj kev hlub? Leej twg thiaj to taub Vajtswv lub siab uas kub lug? Vajtswv lub siab uas kub lug thiab tej kev cia siab yam muaj siab kawg nkaus ntawd ces raug them rov qab nrog tej siab txias zias, muaj siab tawv qhawv, tej qhov muag uas tsis kub tsis ntxhov, thiab nrog tej kev cem tag los cem ntxiv thiab kev saib tsis taus ntawm tib neeg; lawv raug them rov qab nrog rau tib neeg tej kev thuam, nrog lawv tej kev ntsuj ntiag ntawm taw thiab kev tsis lees txais, nrog lawv tej kev nkag siab yuam kev, thiab kev ntsaj kev yws, thiab kev sib nrug, thiab kev sib zam, thiab tsis muaj dab tsi li tsuas yog kev dag, kev cem kev ntaus thiab kev ntsim siab ntsim plawv xwb. Tej lus sov so los yeej raug ua qhov muag qauj les rau thiab raug yoj txhiab txhiab tus ntiv tes tawm tsam txias zias rau xwb. Vajtswv ces yeej ua tiag uv, nyo hau nyes, ua dej num rau tib neeg li ib tug heev nyuj uas mloog mloog lus.[2] Ntau lub hnub thiab hli, ntau zaus uas Nws tau ntsia cov hnub qub, ntau zaus uas Nws tau tawm mus thaum kaj ntug plaws thiab rov los thaum tsaus ntuj ntais, thiab nti thiab tig mus los, tiv kev txom nyem txhiab txhiab npaug loj tshaj qhov kev mob ntawm Nws txoj kev ncaim Nws Txiv, tiv tej kev ntaus thiab kev tsoo ntawm tib neeg, thiab tej kev saib xyuas thiab kev qhuab ntuas tib neeg. Vajtswv txoj kev txo hwj chim thiab khiav nkaum tau raug them rov qab nrog tej kev xav phem[3] ntawm tib neeg, nrog rau txoj kev ntsia yam tsis ncaj ncees thiab txoj kev ua rau yam tsis ncaj ncees ntawm tib neeg, thiab txoj kev ntsiag to uas Vajtswv ua hauj lwm nyob rau hauv qhov uas tsis muaj neeg paub txog li, Nws qhov kev tswj tus kheej, thiab Nws qhov kev zam lwm tus ces raug them rov qab nrog tib neeg qhov kev ntsia yam ntshaw nyiaj tshaj plaws xwb; tib neeg sim muab Vajtswv tsuj kom tuag, yam tsis muaj kev hlub tshua, thiab sim muab Vajtswv tsuj ntiag mus rau hauv av. Tib neeg tus cwj pwm nyob rau qhov kev li no rau Vajtswv ces yog ib qho ntawm “txoj kev ntse uas tsis tshua muaj,” thiab Vajtswv, tus uas raug thab thiab saib tsis taus los ntawm tib neeg, raug tsuj pluav tag hauv qab xib taws ntawm caum txhiab tus neeg, thaum uas tib neeg tus kheej kiag sawv siab, cuag li lawv yuav yog tus vaj ntxwv ntawm lub roob, cuag li lawv xav tuav lub hwj chim loj tshaj plaws,[4] los tuaj tom sab ntaub thaiv hais lus los rau ib pab neeg mloog, los muab Vajtswv ua tus neeg taw qhia uas coj ncaj thiab yoog raws kev cai nyob tom qab ntawm qhov chaw ntawd, tus uas tsis pub ntaus rov qab los sis tsim teeb meem li. Vajtswv yuav tsum ua li qhov yeeb yaj duab ntawm Tus Vajntxwv Kawg, Nws yuav tsum ua ib tug moj zeej tis hlua,[5] tsis muaj ib qho kev ywj pheej li. Tib neeg tej kev ua mas qhia tsis tau kiag li, yog li ntawd nws ho zoo tsim nyog li cas los hais kom tau qhov no los sis qhov tod ntawm Vajtswv? Lawv ho zoo tsim nyog li cas los muab tej lus qhia ntawd coj los hais qhia rau Vajtswv? Lawv ho zoo tsim nyog li cas yuav los hais kom Vajtswv cia li khuv xim lawv tej kev qaug zog ntawd? Lawv ho zoo tsim nyog li cas los txais Vajtswv tej kev hlub tshua? Lawv ho zoo tsim nyog li cas los txais Vajtswv tej kev siab loj siab dav ib zaug tag los ib zaug tuaj li thiab? Lawv ho zoo tsim nyog li cas los txais Vajtswv tej kev zam txim ib zaug tag ib zaug tuaj li thiab? Lawv qhov kev txawj xav dua twg lawm? Lawv ua rau Vajtswv tu siab ntev los lawm, lawv twb cia Vajtswv lub tsiab tawg ua tej dwb daim ntev los lawm. Vajtswv los rau hauv tib neeg yam muaj siab kawg thiab zoo siab hlo, cia siab nraim hais tias tib neeg yuav ua siab zoo rau Nws, txawm hais tias yuav yog ib qho kev sov siab me me xwb los xij. Tab sis Vajtswv lub siab mas yeej maj mam tos tib neeg nplij, tab sis qhov Nws tau txais ces tsuas yog tej ntaus kev tua thiab kev tsim txom zoo li lub npoj pob daus[6] uas pib me me ces tos nco twb loj loj lawm xwb. Tib neeg lub siab mas xav tau ntau heev, lawv tej kev ntsaw mas loj dhau heev lawm, thiab lawv mas yeej tsis muaj hnub yuav paub txaus yees li, lawv mas yeej ib txwm txawj dag thiab ruam qauj, lawv tsis muaj hnub yuav cia Vajtswv muaj ib qho kev ywj pheej los sis muaj cai hais lus li, thiab yeej tsis pub Vajtswv muaj ib qho kev xaiv li tsuas yog nyoo kiag rau txoj kev poob ntsej muag, thiab cia tib neeg haub ntxias Nws raws li qhov lawv nyiam nkaus xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (9)

Lus taw qhia:

1. “Kev puas ntsoog” yog siv los qhia tshwm txog tib neeg txoj kev tsis mloog lus.

2. “Raug ua qhov muag qauj les rau thiab raug yoj txhiab txhiab tus ntiv tes tawm tsam txias zias rau xwb, nyo hau nyes, ua dej num rau tib neeg li ib tug heev nyuj uas mloog mloog lus” mas thaum xub thawj yeej yog ib kab lus xwb, tab sis ntawm no ces muab faib ua ob kab kom hais tau meej zog. Thawj thawj ntu ntawm sob lus ntawd yog hais txog tib neeg tej kev ua, hos kab thib ob ces yog hais txog txoj kev txom nyem uas Vajtswv raug, thiab hais tias Vajtswv mas txo hwj chim thiab nkaum twj ywm xwb.

3. “Kev xav phem” yog hais txog tib neeg tus cwj pwm tsis mloog lus.

4. “Tuav lub hwj chim loj tshaj plaws” hais txog tib neeg tus cwj pwm tsis mloog lus. Lawv muab lawv tus kheej tso rau chaw siab, muab khawb hlau xauv lwm tus, ua kom lawv caum raws lawv thiab raug tiv kev txom nyem rau lawv. Lawv yog tej hwj chim uas ua yeeb ncuab rau Vajtswv.

5. “Moj zeej tis hlua” yog siv los thuam cov uas tsis paub Vajtswv.

6. “Lub npoj pob daus” yog siv los qhia kom pom txog tib neeg tus cwj pwm phem.

Vajtswv qhov kev yug los neeg ntawd tau xa tej xob laim poob deeg daws mus thoob plaws txhua txoj kev ntseeg thiab txhua thaj chaw, nws tau muab qib duas ntawm tej pawg coj kev ntseeg uas xub pib ntawd “do ua nws ntxhov quav niab,” thiab tau ua rau cov uas ntshaw txoj kev tshwm sim ntawm Vajtswv ntawd lub siab tshee na. Leej twg thiaj tsis nyiam mas? Leej twg thiaj tsis ntshaw pom Vajtswv mas? Vajtswv twb tau los nrog tib neeg ua ke kiag tau ntau xyoo lawm, tab sis tib neeg yeej tsis paub li. Hnub no, Vajtswv Tus Kheej kiag twb tau tshwm sim lawm, thiab muab Nws lub koob meej qhia rau cov neeg coob coob pom lawm—ua cas qhov no thiaj li coj tsis tau kev zoo siab los rau tib neeg lub siab mas? Vajtswv twb tau koom tej kev xyiv fab thiab kev tu siab nrog tib neeg ib zaug lawm, thiab hnub no Nws tau rov los sib sau ua ke nrog tib neeg dua, thiab los sib qhia txog tej dab neeg ntawm lub sij hawm uas dhau mus lawm ntawd nrog lawv. Tom qab Nws tawm hauv Yudias mus lawm, tib neeg nrhiav tsis pom ib txoj lw ntawm Nws li lawm. Lawv ntshaw kom rov ntsib Vajtswv dua ib zaug ntxiv, tsis paub hais tias hnub no lawv twb rov ntsib Nws dua lawm thiab twb tau rov sib sau ua ke nrog Nws lawm. Ua cas tej no thiaj yuav tsis rov do txog tej kev xav nag hmo mas? Ob txhiab xyoo dhau los lawm rau hnub no, Ximoos Npayauna, tus xeeb leej xeeb ntxwv ntawm cov neeg Yudais, tau pom Yexus uas yog tus Cawm Seej, noj mov saum tib lub rooj nrog Nws, thiab tom qab raws Nws tau ntau lub xyoo muaj ib qho kev hlub tob tshaj rau Nws: Nws hlub Nws tawm hauv nws nruab lub siab tuaj; nws hlub tus Tswv Yexus tob kawg kiag. Cov neeg Yudais tsis paub dab tsi txog qhov uas tus me nyuam mos liab plaub hau daj no, yug los rau hauv lub dab nyug txias to xwb, yog thawj daim duab ntawm Vajtswv uas yug los ua neeg. Lawv sawv daws xav hais tias Nws zoo ib yam nkaus li lawv xwb, tsis muaj leej twg yuav xav hais tias Nws txawv ib qho li—ua cas tib neeg ho paub tus Yexus uas dog dig thiab zoo li sawv daws no? Cov neeg Yudais xav hais tias Nws yog ib tug me tub Yudais rau lub sij hawm ntawd xwb. Tsis muaj leej twg yuav saib Nws zoo li ib tug Vajtswv uas ntxim hlub li, thiab tib neeg tsis ua dab tsi li tsuas yog lam tau lam taij ub taij no ntawm Nws li tej neeg dig muag xwb, thov kom Nws muab kev muaj txiag nplua nuj thiab hmoov hlub ntau ntau, thiab kev thaj yeeb, thiab kev xyiv fab rau lawv xwb. Lawv tsuas paub hais tias, zoo li ib tug neeg nplua nuj, Nws muaj txhua yam uas ib tug neeg twg ntshaw. Tab sis tib neeg yeej tsis tau saib Nws ua ib tug uas lawv hlub; cov tib neeg lub sij hawm ntawd tsis hlub Nws, thiab tsuas tsis txaus siab tig tawm tsam Nws nkaus xwb, thiab taij ub taij no yam tsis muaj laj thawj dab tsi ntawm Nws nkaus xwb. Nws yeej tsis tawv tsis nyom li, tab sis muab hmoov hlub pub rau tib neeg tag mus li, txawm hais tias tib neeg tsis paub Nws los xij. Nws tsis ua dab tsi li tab sis tsuas muab kev sov siab, kev hlub, thiab kev hlub tshua ntsiag to rau tib neeg xwb, thiab tshaj qhov ntawd, Nws muab ib txoj kev tshiab ntawm kev xyaum ua rau tib neeg, coj tib neeg tawm ntawm tej voj hlua khi ntawm tej kev cai. Tib neeg tsis hlub Nws, lawv tsuas ntshaw txog Nws xwb thiab lees paub Nws qhov peev xwm uas txawj tshaj plaws ntawd xwb. Cov niag noob neej dig muag ntawd yuav ua cas paub hais tias Yexus uas yog tus Cawm Seej uas ntxim hlub heev ntawd raug kev poob ntsej muag loj npaum li cas thaum Nws los rau hauv noob neej? Tsis muaj leej twg xav txog Nws tej kev nyuaj siab, tsis muaj leej twg paub txog Nws txoj kev hlub rau leej Txiv Vajtswv, thiab tsis muaj leej twg yuav paub txog Nws txoj kev kho siab; txawm hais tias Maivliag yog Nws niam yug, los nws yuav ua cas paub txog tej kev xav hauv nruab siab ntawm tus Tswv Yexus uas muaj kev hlub tshua ntawd? Leej twg thiaj paub txog tej kev txom nyem uas hais tsis tau tawm uas Neeg Leej Tub raug ntawd? Tom qab uas thov ub thov no ntawm Nws tag lawm, ces cov neeg lub sij hawm ntawd muab Nws pov txias to rau qhov kawg hauv lawv lub siab thiab muab Nws cuam sis pov rau sab nraud lawm xwb. Yog li ntawd Nws thiaj li taug kev mus los, ib hnub dhau ib hnub, ib xyoos dhau ib xyoos, nyob tsis muaj chaw los tau ntau xyoo los txog ntua thaum Nws tau nyob los tau peb-caug-peb xyoos uas nyuab kawg nkaus, tej xyoo mas ntev kawg hos tej xyoo mas zoo li luv kawg. Thaum tib neeg xav tau Nws, lawv caw Nws nkag mus rau hauv lawv tej tsev yam ua ntsej muag luag ntxhi, npaj yuav taij ub taij no ntawm Nws—thiab tom qab Nws tau muab Nws tej kev pab rau lawv tag lawm, ces lawv muab Nws thawb ntiag tawm ntawm qhov rooj mus lawm xwb. Tib neeg noj tej uas muab los ntawm Nws lub qhov ncauj los, lawv haus Nws tej ntshav, lawv xyiv fab hlo siv tej hmoov hlub Nws muab pub rau lawv, tab sis lawv tseem tawm tsam Nws thiab, vim lawv tsis tau paub li hais tias leej twg yog tus tau muab lawv txoj sia rau lawv. Thaum kawg, lawv muab Nws ntsia rau saum tus ntoo khaub lig, tab sis Nws yeej tseem tsis qw ib suab hlo li. Txawm yog niaj hnub no kiag, los Nws yeej tseem nyob ntsiag to xwb. Tib neeg noj Nws lub cev nqaij daim tawv, lawv haus Nws cov ntshav, lawv noj tej zaub mov Nws ua rau lawv, thiab lawv taug txoj kev uas Nws tho rau lawv, tab sis lawv tseem npaj siab yuav tsis lees Nws; lawv tseem saib tus Vajtswv uas tau muab txoj sia rau lawv li tus yeeb ncuab, thiab tseem saib cov uas yog qhev li lawv Leej Txiv saum ntuj ceeb tsheej. Nyob rau qhov no, tsis yog lawv txhob txwm tawm tsam Nws lod? Yexus los tuag rau saum tus ntoo khaub lig tau li cas? Nej puas paub? Tsis yog Nws raug Yudas, tus uas nyob ze Nws tshaj plaws thiab tau noj Nws, haus Nws, thiab xyiv fab hlo rau Nws ntawd ntxeev siab rau lod? Tsis yog Yudas ntxeev siab rau Yexus vim Nws tsis yog dab tsi tshaj li ib tug kws qhia uas tsis tseem ceeb dab tsi, tsuas yog ib tug neeg dog dig xwb lod? Yog tib neeg tau pom tiag tiag hais tias Yexus yog ib tug tsis dog dig kiag li, thiab Tus uas yog ntuj ceeb tsheej li, ces lawv ho yuav ua cas muab Nws ntsia ciaj ciaj rau saum tus ntoo khaub lig tau nees nkaum plaub teev, txog ntua thaum uas Nws tsis tshuav ib txog pa nyob hauv Nws lub cev li lawm? Leej twg thiaj muaj peev xwm paub tau Vajtswv? Tib neeg tsis ua dab tsi li tsuas yog xyiv fab hlo siv Vajtswv rau lawv tej kev siab hlob yam tsis paub txaus yees li xwb, tab sis lawv yeej tsis paub Nws hlo li. Lawv tau txais ib nti ces lawv yuav kiag ib mais, thiab lawv muab “Yexus” ua kom mloog lus tag nrho rau lawv tej kev taij ub taij no, rau lawv tej lus txib. Leej twg ho ua tau kom pom ib yam dab tsi ntawm txoj kev hlub tshua rau tus Neeg Leej Tub no, tus uas tsis muaj chaw qhau Nws lub tob hau no mas? Leej twg yuav xav txog kev koom dag zog nrog Nws los ua kom tiav hlo Leej Txiv Vajtswv txoj kev txib mas? Leej twg tau cia ib qho kev xav rau Nws mas? Leej twg tau ua twb zoo xav txog Nws tej kev txom nyem li mas? Tsis muaj ib qho kev hlub me me hlo li, tib neeg muab Nws chua mus mus los los; tib neeg tsis paub hais tias lawv qhov kev kaj thiab txoj sia los qhov twg los thiab tsis ua dab tsi li tsuas yog nyiag kev npaj ntsiag to seb yuav rov muab tus “Yexus” ntawm ob txhiab xyoo dhau los, tus uas tau ntsib tau pom kev mob kev ntsaj hauv tib neeg ntawd rov qab tsia rau saum tus ntoo khaub lig dua. “Yexus” puas txhawb txoj kev ntxub zoo li ntawd mas? Tag nrho tej Nws ua ntev ntev los lawm puas tau raug nov qab li mas? Qhov kev ntxub uas sib txuas zaws los tau txhiab txhiab xyoo lawm ces thaum kawg yuav raug tua tawm lawm tom ntej. Nej, cov niag neeg Yudais! Thaum twg “Yexus” ho tau ua yeeb ncuab rau nej lawm, es nej ho yuav ntxub Nws tag npaum li no? Nws tau ua ntau heev, thiab tau hais lus ntau heev lawm—tsis muaj ib yam ntawd li uas muaj txiaj ntsig rau nej li lod? Nws tau muab Nws txoj sia rau nej kiag yam tsis thov ib yam dab tsi rov qab li, Nws tau muab Nws qhov tag nrho rau nej—nej yeej tseem xav muab Nws noj ciaj ciaj kiag thiab lod? Nws tau muab tag nrho txhua yam ntawm Nws rau nej yam tsis zais ib yam twg tseg li, yam tsis tau muaj kev xyiv fab rau ib qho yeeb koob dab tsi hauv ntiaj teb, ib qho kev sov siab nrog tib neeg, ib qho kev hlub nrog tib neeg, los sis tag nrho tej koob hmoov nrog tib neeg li. Tib neeg mas ua siab phem rau Nws heev, Nws yeej tsis tau siv ib qho twg ntawm tej kev nplua nuj hauv ntiaj teb li, Nws yeej muab tag nrho Nws lub siab uas dawb paug, muaj kev mob siab rau lwm tus ntawd cob kiag rau tib neeg, Nws tau muab Nws qhov tag nrho cob kiag rau noob neej—thiab leej twg tau muab kev sov siab rau Nws lawm? Leej twg tau muab kev kaj siab rau Nws lawm? Tib neeg tau sau zog tej kev nias kev tsuam coj los tso plhuav rau saum Nws, lawv tau muab tag nrho tej kev hmoov phem rau Nws, lawv tau muab tej kev ntsib kev pom uas phem tshaj plaws los pov rhees rau Nws, lawv liam tag nrho tej kev tsis ncaj ncees rau Nws, thiab Nws yeej cia li txais tag nrho xwb. Nws puas tau tsis txaus siab rau leej twg li? Nws puas tau hais kom leej twg them ib qho dab tsi me me li? Leej twg tau muaj me me kev tab ncuab rau Nws li? Ua neeg li sawv daws, nej leej twg tsis muaj ib qho kev nkauj kev nraug thaum me? Leej twg tsis muaj lub neej yav hluas ua lom zem xauv npo? Leej twg tsis muaj kev sov siab los ntawm tej neeg yus hlub? Leej twg tsis muaj tej kev hlub ntawm tej txheeb ze thiab tej phooj ywg? Leej twg tsis muaj kev hwm lwm tus? Leej twg tsis muaj ib tse neeg sov so? Leej twg tsis muaj kev kaj siab los ntawm lawv cov neeg ntseeg siab? Thiab ua Nws puas muaj ib yam ntawm tej no li mas? Leej twg tau muab ib qho kev sov siab me me rau Nws? Leej twg tau muab ib qho kev kaj siab me me rau Nws li mas? Leej twg tau qhia tib neeg ib qho kev coj ncaj ncees me me rau Nws li mas? Leej twg tau uv tau zam Nws? Leej twg tau nrog Nws thaum lub sij hawm muaj teeb meem? Leej twg tau tiv lub neej txom nyem nrog Nws? Tib neeg yeej ib txwm tsis txo lawv tej kev cheem tsum rau Nws li; lawv tsuas lam taij Nws tas zog li yam tsis muaj ib qho kev txawj xav li, cuag nkaus li, qhov uas tau los rau tib neeg lub ntiaj teb no, mas Nws yuav tsum ua tib neeg tus heev nyuj los sis tus nees, lawv tus neeg raug txim, thiab yuav tsum muab Nws txhua yam rau tib neeg; tsis li ntawd, tib neeg yuav tsis zam txim rau Nws li, yuav tsis muaj hnub yuav ua yooj yim rau Nws li, yuav tsis muaj hnub hu Nws ua Vajtswv, thiab yuav tsis muaj hnub muab Nws tso rau lub chaw siab li. Tib neeg mas ua nyuab heev dhau heev lawm rau hauv lawv tus cwj pwm rau Vajtswv, cuag nkaus li lawv raug txib los tsim txom Vajtswv kom tuag kiag, tsuas yog thaum ntawd xwb mas lawv thiaj li yuav txo lawv tej kev cheem tsum rau Vajtswv; tsis li ntawd ces tib neeg yuav tsis muaj hnub txo tej qauv quag ntawm lawv tej kev cheem tsum rau Vajtswv li. Cov tib neeg zoo li no es ua cas Vajtswv thiaj li tsis ntxub mas? Qhov no tsis yog qhov xwm txheej tu siab niaj hnub no lod? Tib neeg qhov kev txawj xav ces yeej tsis pom nyob qhov twg li lawm. Lawv hais tas zog li hais tias lawv yuav them Vajtswv txoj kev hlub rov qab, tab sis lawv ho muab Vajtswv phais thiab tsim txom Nws kom tuag. Qhov no tsis yog qhov “daim ntawv qhia ua zaub mov uas muab zais cia” rau lawv txoj kev ntseeg Vajtswv, uas yog cev puag saum lawv tej poj koob yawm txwv los lod? Yeej tsis muaj ib qho chaw uas yuav nrhiav tsis tau cov neeg “Yudais” li, thiab niaj hnub no lawv yeej tseem ua tes dej num qub, lawv tseem ua tib teg dej num tawm tsam Vajtswv, thiab tseem ntseeg hais tias lawv yeej muab Vajtswv tso rau chaw siab. Tib neeg ob lub qhov muag yuav ua cas paub tau Vajtswv mas? Tib neeg, cov uas nyob rau hauv cev nqaij daim tawv, ho yuav muab tus Vajtswv uas yug los ua neeg uas yog los ntawm tus Ntsujplig los saib li Vajtswv tau li cas mas? Leej twg ntawm tib neeg thiaj li paub Nws mas? Qhov tseeb ntawm tib neeg nyob rau qhov twg? Qhov kev ncaj ncees tiag nyob rau qhov twg? Leej twg thiaj muaj cuab kav paub Vajtswv tus moj yam? Leej twg thiaj li sib tw tau nrog tus Vajtswv saum ntuj ceeb tsheej mas? Tos hais tias, thaum Nws tau los nrog tib neeg lawm, tsis muaj leej twg paub Vajtswv li, thiab Nws tau raug tsis lees txais. Tib neeg yuav ua cas zam tau cia muaj Vajtswv nyob mas? Lawv yuav ua cas pub txoj kev kaj muab txoj kev tsaus ntuj ntawm lub ntiaj teb thawb tawm mus mas? Tag nrho tej no tsis yog kev cob fim yam txaus hwm ntawm tib neeg lod? Qhov no tsis yog qhov kev to taub yam qhia siab dawb paug ntawm tib neeg lod? Thiab Vajtswv tes hauj lwm tsis yog nyob nruab nrag ntawm tib neeg qhov kev to taub lod? Kuv xav kom nej muab Vajtswv tes hauj lwm tso ua ke nrog tib neeg txoj kev to taub, thiab tsim ib txoj kev sib raug zoo kom zoo rau ntawm tib neeg thiab Vajtswv, thiab ua tes dej num uas tib neeg tsim nyog ua kom zoo tshaj plaws kom kawg kiag nej tej peev xwm. Nyob rau hauv txoj kev no, Vajtswv tes hauj lwm ces yuav los mus rau qhov kawg, nrog rau Nws qhov kev tau txais yeeb koob ua zaum kawg lawm!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (10)

Hnub no, Kuv ua hauj lwm nyob rau hauv Vajtswv cov neeg xaiv tseg uas nyob hauv Suav Teb los nthuav tawm tag nrho txog lawv cov yam ntxwv ntxeev siab thiab nthuav tawm tag nrho lawv txoj kev phem, thiab qhov no npaj lub ntsiab lus rau kev hais txhua yam uas Kuv xav hais. Tom qab ntawd, thaum Kuv ua kauj ruam tom ntej ntawm kev kov yeej thoob plaws hauv lub qab ntuj khwb lawm, Kuv yuav siv Kuv txoj kev txiav txim ntawm nej los txiav txim txoj kev tsis ncaj ncees ntawm txhua tus tib neeg uas nyob thoob plaws hauv lub qab ntuj khwb, rau qhov nej yog cov sawv cev ntawm cov ntxeev siab hauv noob neej. Cov uas tsis tuaj yeem sawv tau los yuav dhau los ua cov qauv piv txwv thiab ua tej yam khoom siv ua dej num, hos cov uas tuaj yeem sawv tau los yuav raug coj los siv. Vim li cas Kuv thiaj li hais tias cov uas tsis tuaj yeem sawv tau los tsuas yuav ua dej num tam li cov qauv piv txwv xwb? Nws yog vim Kuv cov lus tam sim no thiab ua hauj lwm txhua yam tsom ntsoov rau nej qhov keeb kwm, thiab vim nej tau dhau los ua cov sawv cev thiab cov tseem ceeb ntawm cov ntxeev siab uas nyob hauv noob neej txhua tus. Ib pliag, Kuv yuav coj cov lus uas kov yeej nej no mus rau txawv teb chaws thiab siv cov lus no los kom kov yeej cov tib neeg uas nyob hauv cov teb chaws ntawd, txawm li ntawd los koj yuav tsis tau txais cov lus no. Qhov ntawd yuav tsis ua rau koj yog ib tug qauv piv txwv lov? Cov yam ntxwv coj tsis ncaj ntawm noob neej txhua tus, cov dej num ntxeev siab ntawm tib neeg, thiab cov yam ntxwv phem thiab tib neeg cov ntsej muag—txhua yam no tau raug teev tseg rau hauv cov lus uas tau siv los kom kov yeej koj hnub no lawm. Kuv mam li siv cov lus no los kom kov yeej cov tib neeg ntawm txhua haiv neeg thiab txhua lub teb chaws, vim nej yog lub hauv paus chiv, yog qhov muaj nyob ua ntej lawm. Txawm li cas los xij, Kuv tsis tau txhob txwm teeb tsa los tso nej tseg; yog tias koj ua tsis tau zoo raws koj txoj kev nrhiav thiab yog li ntawd ua tau pov thawj qhia tias tsis tuaj yeem kho tau koj, puas yog koj tsis yog ib yam khoom siv ua dej num thiab ib tug qauv piv txwv xwb? Muaj ib zaug Kuv hais tias Kuv lub tswv yim tau xyaum ua raws li Ntxwgnyoog cov lus dag. Vim li cas Kuv thiaj tau hais li ntawd? Qhov ntawd tsis yog qhov tseeb uas nyob tom qab yam uas Kuv tab tom hais thiab tab tom ua tam sim no lov? Yog tias koj tsis tuaj yeem sawv tau los, yog tias koj tsis tau raug ua kom zoo tshaj plaws tiam sis hos raug rau txim, puas yog koj tsis dhau los ua ib tug qauv piv txwv? Tej zaum koj tau raug kev txom nyem loj kawg kiag rau thaum koj lub sij hawm, tiam sis koj yeej tseem tsis to taub dab tsi li; koj tsis paub dab tsi ntawm txhua yam txog lub neej kiag li. Tab txawm hais tias koj twb tau raug rau txim thiab txiav txim lawm los, koj yeej tsis tau hloov kiag li, thiab tob rau hauv, koj yeej tseem tsis tau txais lub neej kiag li. Thaum lub sij hawm los sim koj txoj hauj lwm, koj yuav ntsib ib txoj kev sim siab yam li hluav taws uas txaus ntshai heev thiab tseem muaj kev txom nyem loj tshaj thiab. Cov hluav taws no yuav ua rau tag nrho koj lub cev ciaj mus ua tshauv. Raws li qee tus neeg uas tsis muaj txoj sia, qee tus neeg uas tsis muaj ib ooj kub dawb huv uas nyob rau sab hauv, qee tus neeg tseem daig nrog tus yam ntxwv coj tsis ncaj qub, thiab qee tus uas tsis tuaj yeem ua tau hauj lwm zoo ces yog ib tug qauv piv txwv, yog ua cas koj thiaj li yuav tsis raug tshem tawm mus? Ib tug tib neeg uas muaj nuj nqis tsawg dua li ib lub txiaj tooj liab, thiab tsis muaj txoj sia, puas tuaj yeem muaj ib yam txiaj ntsig dab tsi rau txoj kev kov yeej? Thaum lub sij hawm ntawd los, koj lub sij hawm yuav nyuaj tshaj li cov ntawm Nau-a thiab Xaudoos! Thaum ntawd koj cov lus thov yuav thov tsis tau dab tsi zoo rau koj. Koj yuav ua li cas rov qab los tom qab ntawd thiab pib los lees txim dua tshiab, thaum txoj hauj lwm ntawm kev cawm dim twb xaus lawm? Thaum txhua txoj hauj lwm ntawm kev cawm dim tau tiav tag lawm, yuav tsis muaj ntxiv lawm; yam yuav muaj ces yog qhov pib ntawm kev ua hauj lwm ntawm kev rau txim rau cov uas ua phem lawm xwb. Koj tawm tsam, koj ntxeev siab, thiab koj ua tej yam uas koj paub tias yog kev phem. Koj tsis yog lub hom phiaj ntawm kev rau txim hnyav hnyav lov? Kuv tab tom nthuav qhov no tawm rau koj hnub no. Yog tias koj xaiv tsis kam mloog, ces thaum kev puas tsuaj los raug rau koj tom qab ntawd, nws puas yuav tsis lig dhau lawm yog tias thaum ntawd koj mam li pib paub khuv xim thiab pib ntseeg? Kuv tab tom muab ib lub sij hawm rau koj los lees txim hnub no, tiam sis koj tsis kam los ua li ntawd. Koj xav tos ntev npaum li cas? Mus txog ntua hnub kev rau txim lov? Hnub no Kuv tsis nco txog koj cov kev ua txhaum yav dhau los; Kuv zam txim rau koj tas los zam dua thiab, tig kiag ntawm koj sab tsis zoo mus saib rau koj sab zoo nkaus xwb, vim tias tag nrho Kuv cov lus thiab txoj hauj lwm tam sim no yog txhawm rau los cawm koj thiab Kuv tsis muaj lub hom phiaj phem rau koj. Tab sis koj tsis kam los to taub txog; koj tsis tuaj yeem qhia qhov zoo los ntawm kev phem thiab tsis paub yuav nco kev siab zoo tej txiaj ntsig li cas. Puas yog cov tib neeg zoo li no tsuas nyob tos txoj kev rau txim thiab kev ua pauj uas ncaj ncees los txog xwb?

Thaum Mauxes ntaus lub pob zeb, thiab Yehauvas ua dej tawm txua los, yog vim nws txoj kev ntseeg. Thaum Davi ntaus nkauj nog ncas qhuas Kuv, Yehauvas—muaj kev zoo siab puv npo—vim yog nws txoj kev ntseeg. Thaum Yauj tau poob tag nws tej tsiaj txhu puv tej roob thiab tej nyiaj kub suav tsis txheeb lawm, thiab nws lub cev muaj hlwv kub nyhiab puv nkaus, twb yog vim nws txoj kev ntseeg. Thaum nws hnov tau Kuv lub suab, Yahauvas, thiab pom Kuv lub yeeb koob, Yehauvas, yog vim nws txoj kev ntseeg. Qhov Petus raws Yexus Khetos yog los ntawm nws txoj kev ntseeg. Qhov uas nws raug ntsia rau saum ntoo khaub lig los tam Kuv thiab muab lub yeeb koob nto moo ua tim khawv kuj yog los ntawm nws txoj kev ntseeg. Thaum Yauhas pom Neeg Leej Tub muaj yeeb koob tus duab, yog los ntawm nws txoj kev ntseeg. Thaum nws pom qhov yog toog ntawm lub sij hawm kawg, nws yeej yog tag nrho ntau qhov vim nws txoj kev ntseeg. Qhov laj thawj uas hu ua ntau pab ntawm Lwm Haiv Neeg tau txais Kuv qhov kev tshwm sim, thiab tau los paub tias Kuv tau rov los rau hauv lub cev nqaij daim tawv lawm los ua Kuv txoj hauj lwm nrog tib neeg, kuj yog vim lawv txoj kev ntseeg thiab. Tag nrho cov uas raug Kuv cov lus hnyav thiab tseem ua rau lawv zoo siab thiab tau txais kev cawm—lawv tau ua li ntawd tsis yog vim lawv txoj kev ntseeg lod? Tib neeg tau txais ntau heev vim yog lawv txoj kev ntseeg, thiab nws tsis ib txwm yog ib txoj koob hmoov xwb. Tej zaum lawv yuav tsis tau txais hom kev zoo siab thiab kev xyiv fab uas Davi tau txais, los sis tau dej haus los ntawm Yehauvas li Mauxes tau. Piv txwv tias, Yauj tau txais koob hmoov los ntawm Yehauvas vim nws txoj kev ntseeg, tiam sis nws kuj raug tsim txom los ntawm kev puas tsuaj thiab. Tsis hais koj tau txais koob hmoov los yog raug tsim txom los ntawm kev puas tsuaj, ob qho puav leej yog xwm txheej koob hmoov. Yog tsis muaj kev ntseeg, koj yuav tsis muaj peev xwm tau txais kev kov yeej, tshawg dua pom Yehauvas cov dej num uas tau qhia tshwm rau ntawm koj ob lub qhov muag hauv ntej hnub no. Koj yuav tsis muaj peev xwm pom tau, tsawg dua li koj muaj peev xwm los txais tau. Cov kev tsim txom no, cov kev puas tsuaj no, thiab txhua yam kev txiav txim—yog tias cov no tsis tau poob rau saum koj, koj puas yuav muaj peev xwm pom Yehauvas cov dej num hnub no? Hnub no, nws yog txoj kev ntseeg uas tso cai rau koj kom raug kov yeej, thiab nws yog kev raug kov yeej uas tso cai rau koj los ntseeg Yehauvas txhua tes dej num. Nws tsuas yog vim txoj kev ntseeg xwb koj thiaj li tau txais txoj kev rau txim thiab kev txiav txim. Los ntawm txoj kev rau txim thiab kev txiav txim no, koj tau raug kov yeej thiab raug ua kom zoo tshaj plaws. Yog tsis muaj hom kev rau txim thiab kev txiav txim uas koj tab tom tau txais hnub no, koj txoj kev ntseeg yuav tsis muaj nuj nqis, vim tias koj yuav tsis paub Vajtswv; txawm hais tias koj tau ntseeg Nws heev npaum li cas lawm los xij, koj txoj kev ntseeg yuav nyob li qub tiam sis yog ib txoj kev nthuav tawm uas qhuav qhawv tsis muaj tus cag nyob hauv qhov tseeb. Nws tsuas yog tom qab koj tau txais kev kov yeej lawm xwb, txoj hauj lwm uas ua rau koj mloog lus tiag tiag, koj txoj kev ntseeg thiaj li muaj tseeb, thiab tso siab tau rau, thiab koj lub siab thiaj tig mus npuab rau Vajtswv. Tab txawm hais tias koj raug tsim txom los ntawm kev txiav txim loj thiab kev foom tsis zoo vim lo lus no, “kev ntseeg,” txawm li cas los xij koj muaj txoj kev ntseeg tseeb thiab koj tau txais qhov tseeb tshaj plaws, qhov tseeb tiag tiag thiab yam uas muaj nqis tshaj plaws. Qhov no yog vim tias nws tsuas yog nyob rau hauv chav kev txiav txim uas koj pom lub hom phiaj kawg ntawm txhua yam uas Vajtswv tsim xwb; nws yog nyob rau hauv txoj kev txiav txim no uas koj pom tias tus Tswv Tsim yuav tsum tau hlub; nws yog nyob rau hauv txoj kev kov yeej zoo li no koj thiaj li pom Vajtswv txhais caj npab; nws yog nyob rau hauv txoj kev kov yeej no koj thiaj li los nkag siab tag nrho txog noob neej lub neej; nws yog nyob rau hauv txoj kev kov yeej no koj thiaj li tau txais txoj kev tseeb ntawm noob neej lub neej thiab los nkag siab txog lub ntsiab tseeb ntawm “tib neeg”; nws tsuas yog nyob rau hauv txoj kev kov yeej no xwb koj thiaj li pom tus yam ntxwv tseeb ntawm Tus Uas Muaj Hwj Chim Loj Kawg Nkaus thiab Nws qhov zoo nkauj, lub ntsej muag uas ci ntsa iab; nws yog nyob rau hauv txoj kev kov yeej no koj thiaj li tau kawm txog tib neeg lub hauv paus thiab nkag siab tag nrho txog noob neej li “keeb kwm uas tsis txawj tuag”; nws yog nyob rau hauv txoj kev kov yeej no koj thiaj li tau los nkag siab txog noob neej cov pog koob yawg koob thiab lub hauv paus ntawm noob neej txoj kev coj tsis ncaj; nws yog nyob rau hauv txoj kev kov yeej no koj thiaj li tau txais kev xyiv fab thiab kev nplig siab nrog rau kev rau txim uas tsis paub kawg, kev qhuab qhia, thiab cov lus tsis txaus siab uas los ntawm tus Tswv Tsim rau cov noob neej uas Nws tau tsim; nws yog nyob rau hauv txoj kev kov yeej no koj thiaj li tau txais tej koob hmoov, nrog rau cov kev puas tsuaj uas yog vim tib neeg…. Txhua yam no tsis yog vim koj txoj kev ntseeg me lov? Thiab puas yog koj txoj kev ntseeg tsis loj hlob li tom qab koj tau txais tej no lawm? Puas yog koj tseem tsis tau txais ntau pes tsawg? Tsis yog hais tias koj tau hnov Vajtswv txoj lus thiab tau pom Vajtswv lub tswv yim lawm xwb, tiam sis koj kuj tau ntsib txhua kauj ruam ntawm Nws txoj hauj lwm los ntawm koj tus kheej. Tej zaum koj yuav hais tias yog tias koj tsis muaj kev ntseeg, ces ntshe koj twb tsis raug tsim txom los ntawm hom kev rau txim zoo li no los yog hom kev txiav txim zoo li no. Tiam sis koj yuav tsum paub tias yog tsis muaj txoj kev ntseeg, tsis yog tias koj yuav tsis muaj peev xwm los txais hom kev txiav txim zoo li no los yog hom kev saib xyuas zoo li no los ntawm Tus Uas Muaj Hwj Chim Loj Kawg Nkaus xwb, tiam sis koj kuj tseem yuav plam lub cib fim mus ntsib tus Tswv Tsim mus ib txhis li thiab. Koj yeej yuav tsis paub lub hauv paus ntawm noob neej thiab yeej tsis nkag siab txog qhov tseem ceeb ntawm noob neej lub neej. Tab txawm hais tias koj lub cev tuag lawm thiab koj tus ntsujplig ncaim mus lawm los, koj yeej tseem yuav tsis nkag siab txhua yam dej num ntawm tus Tswv Tsim li, tsawg dua li koj paub tias tus Tswv Tsim tau ua ib txoj hauj lwm loj zoo li no rau hauv lub ntiaj teb tom qab Nws tau tsim noob neej lawm. Raws li ib tug tswv cuab ntawm noob neej uas Nws tau tsim, koj puas zoo siab hlo poob mus rau hauv kev tsaus ntuj hauv txoj kev no yam tsis paub dab tsi li, thiab raug kev rau txim tsim txom mus ib txhis li? Yog tias koj cais koj tus kheej tawm ntawm kev rau txim thiab kev txiav txim hnub no lawm, koj yuav mus ntsib nrog yam dab tsi? Puas yog koj xav tias thaum cais tau tawm ntawm txoj kev txiav txim tam sim no mus lawm, koj yuav muaj peev xwm khiav dim ntawm lub neej nyuaj no mus? Puas yog nws tsis muaj tseeb tias yog tias koj tawm ntawm “thaj chaw no,” yam koj yuav mus ntsib yog kev tsim txom hnyav los sis kev tsim txom nruj tsiv kom kub ntxhov los ntawm dab phem? Tej zaum koj yuav ntsib yam uas thev tsis taus ntau hnub thiab ntau hmo? Puas yog koj xav tias tsuas yog vim koj khiav dim txoj kev txiav txim no hnub no lawm xwb ces, koj tuaj yeem nkaum txoj kev tsim txom yav tom ntej ntawd mus ib txhis li? Dab tsi yuav los ntawm koj txoj hau kev? Nws puas tuaj yeem yog Qhov Chaw-Zoo Nkauj Tshaj Plaws uas koj cia siab rau? Puas yog koj xav tias koj tuaj yeem khiav dim txoj kev txiav txim yav tom ntej uas tsis paub kawg ntawd uas cia li khiav mus kom deb tawm ntawm qhov tseeb raws li koj ua no yam yooj yooj yim? Tom qab hnub no lawm, koj puas yuav muaj peev xwm nrhiav tau hom sij hawm zoo li no lawm thiab hom koob hmoov zoo li no ib zaug ntxiv li lawm? Koj puas yuav muaj peev xwm nrhiav tau lawv thaum kev puas tsuaj los raug rau koj lawm? Koj puas yuav muaj peev xwm nrhiav tau lawv thaum noob neej txhua tus nkag mus so tag lawm? Koj lub neej uas kaj siab tam sim no thiab koj tsev neeg uas muaj kev sib haum xeeb me me—lawv puas tuaj yeem hloov tau koj lub hom phiaj uas nyob mus ib txhis yav tom ntej? Yog tias koj muaj txoj kev ntseeg tseeb, thiab yog tias koj tau txais ib txoj kev cog lus loj vim yog koj txoj kev ntseeg, ces txhua yam ntawd yog yam koj—tam li ib tug neeg raug tsim—yuav tsum tau txais thiab kuj yog yam uas koj yuav tsum tau muaj thaum xub thawj lawm. Tsis muaj ib yam dab tsi li uas muaj txiaj ntsig rau koj txoj kev ntseeg thiab txoj sia tshaj txoj kev kov yeej zoo li no lawm.

Hnub no, koj yuav tsum paub txog qhov yuav raug kov yeej tau li cas, thiab ntawm qhov tib neeg coj lawv tus kheej li cas tom qab uas lawv tau raug kov yeej lawm. Tej zaum koj yuav hais tias twb txeeb tau koj lawm, tiam sis koj puas kam ua raws li ntawd mus kom txog hnub tuag? Koj yuav tsum muaj peev xwm taug mus kom txog thaum kawg txawm hais tias yuav muaj txoj kev vam li cas, thiab koj yuav tsum tsis txhob plam kev ntseeg Vajtswv tsis hais los ntawm ib puag ncig. Thaum kawg, koj yuav tsum ua kom tiav ob yam ntawm cov lus tim khawv xws li: cov lus tim khawv ntawm Yauj—kev zwm rau kom mus txog ntua hnub tuag; thiab cov lus tim khawv ntawm Petus—txoj kev hlub Vajtswv uas loj tshaj plaws. Ib qho ntxiv thiab, koj yuav tsum zoo ib yam li Yauj: Nws tau plam txhua yam, thiab cev nqaij daim tawv tau muaj mob, tiam sis nws tsis tso Yehauvas lub npe tseg. Qhov no yog Yauj cov lus tim khawv. Petus muaj peev xwm hlub Vajtswv mus txog ntua hnub tuag—thaum nws raug kev ploj tuag los, nws tseem hlub Vajtswv, thaum nws raug ntsia rau saum tus ntoo khaub lig los, nws tseem hlub Vajtswv. Nws tsis tau xav txog nws tus kheej cov kev vam los yog nrhiav cov kev cia siab uas zoo los yog kev xav ntau yam, thiab nws tsuas nrhiav los hlub Vajtswv thiab los ua raws li txhua yam ntawm Vajtswv tej kev npaj xwb. Yam zoo li no yog tus qauv uas koj yuav tsum ua kom tiav ua ntej koj thiaj li yuav raug suav hais tias yog ib tus uas tau hais lus tim khawv, thiab ua ntej koj dhau los ua ib tug neeg uas tau raug ua kom zoo tshaj plaws tom qab uas tau raug kov yeej lawm. Hnub no, yog tias tib neeg yeej paub lawv tus kheej qhov tseem ceeb thiab lub meej mom tiag tiag lawm, lawv puas tseem yuav nrhiav cov kev vam thiab kev cia siab lawm? Yam uas koj tsim nyog paub yog qhov no: txawm hais tias Vajtswv ua rau kuv zoo tshaj plaws los yog tsis ua, kuv yuav tsum lawv Vajtswv qab mus; txhua yam Nws ua tam sim no yeej zoo thiab tau ua tiav twb yog vim kuv, thiab kom peb tus yam ntxwv thiaj tuaj yeem hloov tau thiab peb thiaj tuaj yeem tshem tau peb tus kheej tawm ntawm Ntxwgnyoog txoj kev haub ntxias, tso cai rau peb tau yug rau hauv thaj av uas qias vuab tsuab thiab txawm li ntawd los tshem peb tus kheej tawm ntawm kev tsis dawb huv, nchos tej kev qias vuab tsuab thiab kev haub ntxias ntawm Ntxwgnyoog tawm mus, muab nws tso rau tom qab. Yog lawm, qhov no yog yam ua tau cheem tsum ntawm koj, tiam sis rau Vajtswv mas nws tsuas yog kev kov yeej xwb, ua tiav lawm xwv tib neeg thiaj li yuav muaj kev txiav txim siab los zwm rau thiab tuaj yeem cia txhua yam mus raws li Vajtswv cov kev coj kev qhia. Txoj kev no, txhua yam yuav raug ua tiav. Hnub no, tib neeg feem coob twb tau raug kov yeej lawm, tiam sis nyob hauv lawv tseem muaj ntau yam uas yog kev ntxeev siab thiab tsis zwm rau. Tib neeg lub siab tseeb tseem me heev, thiab lawv tsuas yog muaj zog puv npo yog tias muaj kev cia siab thiab kev vam xwb; yog tu ncua kev cia siab thiab kev vam lawm ces, lawv cia li nyob ntsiag to lawm, thiab txawm xav txog kev tso Vajtswv tseg lawm. Tsis tas li ntawd xwb, tib neeg tsis muaj lub siab xav los nrhiav ua lub neej raws li kev ua neej. Qhov no lees txais tsis tau. Yog li, Kuv tseem yuav tsum tau hais txog kev kov yeej. Qhov tseeb, kev ua kom zoo tshaj plaws tshwm sim nyob rau tib lub sij hawm li kev kov yeej thiab: Raws li koj raug kov yeej, thawj qhov txiaj ntsig ntawm kev raug ua kom zoo tshaj plaws kuj yog qhov tau ua tiav lawm thiab. Qhov uas muaj ib qho sib txawv ntawm kev raug kov yeej thiab kev raug ua kom zoo tshaj plaws, nws yog raws li cov qib kev hloov pauv ntawm tib neeg. Kev raug kov yeej yog thawj kauj ruam ntawm kev raug ua kom zoo tshaj plaws, thiab tsis txhais tau hais tias lawv twb raug ua kom zoo tshaj plaws tag nrho lawm, thiab ua tau pov thawj qhia tias lawv twb tau raug Vajtswv muab tau tag nrho lawm. Tom qab uas tib neeg tau raug kov yeej lawm, muaj qee yam kev hloov pauv ntawm lawv tus yam ntxwv, tiam sis cov kev hloov pauv zoo li no tseem poob qab deb ntawm cov tib neeg uas Vajtswv twb tau muab tau tag nrho lawm. Hnub no, yam uas tau ua tiav yog txoj hauj lwm pib ntawm kev ua kom tib neeg zoo tshaj plaws—kev kov yeej lawv—thiab yog tias koj tsis tuaj yeem ua kom tiav kev raug kov yeej li, ces koj yuav tsis muaj nuj nqis dab tsi rau ntawm kev raug ua kom zoo tshaj plaws thiab kev raug Vajtswv muab tau tag nrho. Koj tsuas yog tau txais qee lo lus ntawm kev qhuab ntuas thiab kev txiav txim xwb, tiam sis lawv yuav tsis muaj peev xwm hloov tag nrho koj lub siab. Yog li koj yuav yog ib tug ntawm cov uas raug muab tshem tawm ntag; nws yuav tsis txawv ib yam li ntsia mus rau ib tsum mov loj loj uas nyob rau saum lub rooj tiam sis tsis noj tsum mov. Qhov ntawd tsis yog ib qho tsim kev tu siab rau koj lov? Thiab yog li koj yuav tsum nrhiav kev hloov pauv: txawm nws yuav yog kev raug kov yeej los sis yog kev raug ua kom zoo tshaj plaws, ob yam puav leej cuam tshuam txog seb puas muaj kev hloov pauv nyob rau hauv koj, thiab seb koj puas zwm rau los tsis zwm, thiab qhov no txiav txim siab seb koj puas raug Vajtswv muab tau los tsis raug. Cia li paub tias “kev raug kov yeej” thiab “kev raug ua kom zoo tshaj plaws” tsuas yog los ntawm kev hloov pauv thiab kev zwm rau xwb, thiab seb koj txoj kev hlub Vajtswv dawb huv npaum li cas xwb. Yam uas cheem tsum hnub no yog qhov uas koj tuaj yeem raug ua kom zoo tshaj plaws, tiam sis thaum pib koj yuav tsum raug kov yeej tso—koj yuav tsum muaj kev paub txaus txog Vajtswv txoj kev rau txim thiab kev txiav txim, yuav tsum muaj txoj kev ntseeg los ua raws, thiab ua ib tug uas nrhiav kev hloov pauv thiab nrhiav kev paub ntawm Vajtswv. Tsuas yog thaum ntawd xwb koj thiaj yuav yog ib tug neeg uas nrhiav kom raug ua kom zoo tshaj plaws. Nej yuav tsum nkag siab tias lub sij hawm ntawm kev raug ua kom zoo tshaj plaws nej yuav raug kov yeej, thiab nyob rau thaum lub sij hawm ntawm kev raug kov yeej nej yuav raug ua kom zoo tshaj plaws. Hnub no, koj muaj peev xwm nrhiav kom raug ua kom zoo tshaj plaws los sis nrhiav kev hloov pauv koj txoj kev ua neeg sab nraud thiab kev txhim kho hauv koj lub peev xwm, tiam sis tus qauv qhia uas tseem ceeb tshaj plaws yog koj tau nkag siab tias txhua yam uas Vajtswv tau ua hnub no muaj lub ntsiab thiab muaj txiaj ntsig: Nws ua rau koj tus uas tau yug rau hauv daim av uas qias vuab tsuab kom khiav tawm ntawm kev qias vuab tsuab thiab nchos nws tawm mus, nws ua rau koj kov yeej txoj kev haub ntxias ntawm Ntxwgnyoog, thiab muab txoj kev haub ntxias tsaus ntuj ntawm Ntxwgnyoog tso pov tseg rau tom qab. Los ntawm kev tsom ntsoov mus rau cov no, koj tau raug tiv thaiv nyob rau hauv daim av uas qias vuab tsuab no. Thaum kawg, yam lus tim khawv dab tsi uas koj yuav raug thov kom hais? Koj tau yug los nyob rau hauv ib daim av uas qias vuab tsuab tiam sis ho muaj peev xwm los ua neeg dawb huv, tsis txhob mus ua kom qias vuab tsuab ib zaug ntxiv li lawm, mus nyob rau hauv qab Ntxwgnyoog lub hwj chim tiam sis koj tus kheej ho dhuav txog Ntxwgnyoog txoj kev haub ntxias, yuav kom tsis txhob raug kav los sis raug txom nyem siab ntsws los ntawm Ntxwgnyoog lawm, thiab los nyob rau hauv Tus Uas Muaj Hwj Chim Loj Kawg Nkaus ob txhais tes xwb. Qhov no yog cov lus tim khawv, thiab cov pov thawj ntawm kev kov yeej ntawm kev ua rog nrog Ntxwgnyoog. Koj muaj peev xwm ntxeev siab tawm tsam Ntxwgnyoog, koj tsis nthuav tawm txog tej moj yam phem hauv yam uas koj ua neej li lawm, tiam sis ho ua neej raws li yam uas Vajtswv cheem tsum uas tib neeg muaj thaum Nws tau tsim tib neeg: kev ua neej, kev txawj paub tab txawj xav, kev ib txwm paub tob, kev ib txwm txiav txim siab los hlub Vajtswv, thiab lub siab uas ib txwm ncaj ncees rau Vajtswv. Yam zoo li no yog cov lus tim khawv uas hais los ntawm ib tug neeg uas raug tsim tawm los. Koj hais tias, “Peb tau yug los nyob hauv daim av uas qias vuab tsuab, tiam sis vim yog Vajtswv txoj kev tiv thaiv, vim Nws txoj kev ua thawj coj, thiab vim tias Nws tau kov yeej peb lawm, peb thiaj tau tshem peb tus kheej tawm ntawm Ntxwgnyoog txoj kev haub ntxias mus lawm. Qhov uas peb tuaj yeem zwm rau hnub no kuj yog qhov txiaj ntsig ntawm kev raug kov yeej los ntawm Vajtswv, thiab nws tsis yog tias vim peb zoo, los sis vim peb ib txwm yeej hlub Vajtswv. Nws yog vim tias Vajtswv tau xaiv peb, thiab tau npaj tseg rau peb ua ntej lawm, uas peb tau raug kov yeej hnub no, muaj peev xwm hais lus tim khawv rau Nws, thiab tuaj yeem ua dej num rau Nws; yog li, kuj yog, nws yog vim Nws tau xaiv peb thiab tau tiv thaiv peb lawm tiag, uas peb tau txais kev cawm dim thiab tau dim ntawm Ntxwgnyoog lub hwj chim, thiab tuaj yeem tso txoj kev qias vuab tsuab pov tseg rau tom qab thiab raug ntxuav kom dawb huv hauv haiv neeg ntawm tus zaj loj liab ploog.”

Txoj hauj lwm ntawm lub sij hawm kawg tsoo nrog txhua txoj cai, thiab txawm hais tias tsis hais koj raug foom tsis zoo los yog raug rau txim lawm los, tsuas yog koj pab ua Kuv txoj hauj lwm thiab muaj txiaj ntsig rau txoj hauj lwm ntawm kev kov yeej niaj hnub no xwb, thiab txawm hais tias tsis hais koj yog Mau-a cov xeeb ntxwv los yog tus zaj loj liab ploog cov xeeb ntxwv los, tsuas yog koj tuaj yeem ua tau lub luag hauj lwm ntawm ib tug uas Vajtswv tau tsim nyob rau hauv theem no ntawm txoj hauj lwm thiab ua kom zoo tshaj plaws uas koj tuaj yeem ua tau xwb, ces yeej yuav tau txais txiaj ntsig lawm. Koj yog tus zaj loj liab ploog cov xeeb ntxwv, thiab koj yog Mau-a cov xeeb ntxwv; thaum kawg, txhua tus uas muaj nqaij tawv thiab roj ntsha puav leej yog Vajtswv tsim, thiab raug tsim los ntawm tus Tswv Tsim. Koj yog ib tug uas Vajtswv tsim, koj yuav tsum tsis txhob muaj ib txoj kev xaiv li, thiab qhov no yog koj lub luag hauj lwm. Yog lawm, hnub no tus Tswv Tsim txoj hauj lwm twb tau qhia ncaj nraim rau tag nrho lub qab ntuj khwb no lawm. Txawm hais tias koj yuav yog los ntawm leej twg los los xij, qhov zoo tshaj koj yog ib tug uas Vajtswv tau tsim, nej—uas yog Mau-a cov xeeb ntxwv—yog ib feem ntawm cov uas Vajtswv tau tsim, uas tsuas muaj qhov kev ua neeg sib txawv uas nej muaj nqis tsawg dua xwb. Vim, hnub no, Vajtswv txoj hauj lwm tau raug ua nyob rau hauv txhua yam uas tau tsim lawm thiab tsom ntsoov thoob plaws rau hauv lub qab ntuj khwb no lawm, tus Tswv Tsim muaj kev ywj pheej los xaiv txhua tus tib neeg, yam tseem ceeb, los sis tej yam uas kom ua tau Nws txoj hauj lwm. Nws tsis quav ntsej tias koj txeev los ntawm leej twg los; tsuav yog tias koj yog ib tug ntawm cov uas Nws tsim xwb, thiab tsuav yog tias koj muaj txiaj ntsig rau Nws txoj hauj lwm xwb—txoj hauj lwm kev kov yeej thiab cov lus tim khawv—Nws yuav siv koj ua Nws txoj hauj lwm yam tsis muaj ib qho kev ua xyem xyav kiag li. Qhov no ua rau tib neeg cov kev xav phem uas ib txwm muaj tawg tag, uas yog qhov hais tias Vajtswv yeej yuav tsis ua hauj lwm rau hauv lwm haiv neeg li, tshwj xeeb tshaj yog tsis ua rau cov uas raug foom tsis zoo thiab poob qis lawm; rau qhov cov uas tau raug foom tsis zoo lawm, tag nrho cov tiam tom ntej uas los ntawm lawv los kuj yuav raug foom tsis zoo mus ib txhis li thiab, uas yeej tsis muaj ib lub sij hawn yuav tau txais kev cawm dim kiag li; Vajtswv yuav tsis nqis los thiab los ua hauj lwm rau hauv Lwm Haiv Neeg, thiab yeej yuav tsis muaj hnub yuav los tsuj hauv daim av uas qias vuab tsuab kiag li lawm, vim Nws dawb huv. Txhua cov kev xav phem no tau raug tsoo tawg tag los ntawm Vajtswv txoj hauj lwm thaum lub sij hawm kawg. Cia li paub tias Vajtswv yog tus Vajtswv ntawm txhua yam uas tau tsim los, Nws tuav thaj chaw tswj fwm thoob plaws ntau lub ntuj thiab lub ntiaj teb thiab ib puas tsav yam, thiab tsis yog tias tsuas yog cov neeg Yixayee tus Vajtswv nkaus xwb. Yog li, txoj hauj lwm hauv Suav Teb no yog qhov tseem ceeb tshaj plaws, thiab puas yog nws yuav tsis kis mus thoob plaws txhua haiv neeg? Cov lus tim khawv uas zoo tshaj plaws ntawm lub neej yav tom ntej yuav tsis raug txwv rau Suav Teb; yog tias Vajtswv tsuas kov yeej nej xwb, cov dab puas yuav ntseeg tau? Lawv tsis nkag siab txog kev raug kov yeej, los sis lub hwj chim loj ntawm Vajtswv, thiab tsuas yog thaum cov neeg uas Vajtswv xaiv tseg thoob plaws hauv lub qab ntuj khwb no pom cov txiaj ntsig kawg ntawm txoj hauj lwm no lawm xwb txhua yam uas tau tsim tseg thiaj li yuav tau raug kov yeej. Tsis muaj leej twg thim rov qab los yog qias vuab tsuab tshaj dua li Mau-a cov xeeb ntxwv lawm. Tsuas yog hais tias cov tib neeg no tuaj yeem raug kov yeej xwb—lawv yog cov uas qias vuab tsuab tshaj plaws, cov uas tsis lees paub Vajtswv los sis ntseeg tias muaj ib tug Vajtswv uas tau kov yeej, thiab lees paub Vajtswv hauv lawv cov qhov ncauj, qhuas Nws, thiab muaj peev xwm hlub Nws—es qhov no thiaj yuav ua tau lus tim khawv txog kev kov yeej. Txawm hais tias nej tsis yog Petus los, nej ua neej raws li Petus tus yam ntxwv, nej muaj peev xwm muaj cov lus tim khawv ntawm Petus, thiab ntawm Yauj, thiab qhov no yog cov lus tim khawv uas zoo tshaj plaws. Thaum kawg koj yuav hais tias: “Peb tsis yog cov neeg Yixayee, tiam sis yog Mau-a cov xeeb ntxwv uas tau raug muab tso tseg lawm, peb tsis yog Petus, nws lub peev xwm peb ua tsis tau, los sis Yauj, thiab peb twb tsis tuaj yeem piv tau rau Povlauj txoj kev txiav txim siab raug kev tsim txom rau Vajtswv thiab muab nws tus kheej fij rau Vajtswv, thiab peb poob qab deb heev, thiab yog li, peb tsis tsim nyog los muaj kev zoo siab rau Vajtswv cov koob hmoov. Vajtswv tseem tau txhawb nqa peb hnub no; yog li peb yuav tsum ua kom Vajtswv txaus siab, thiab txawm hais tias peb tsis muaj lub peev xwm los sis tsim nyog zoo txaus, peb zoo siab hlo los ua kom Vajtswv txaus siab—peb muaj qhov kev txiav txim siab no. Peb yog Mau-a cov xeeb ntxwv, thiab peb raug foom tsis zoo lawm. Qhov no tau txiav txim los ntawm Vajtswv, thiab peb tsis muaj peev xwm hloov tau nws, tiam sis peb txoj kev ua neej nyob thiab peb txoj kev paub tuaj yeem hloov tau, thiab peb tau txiav txim siab los ua kom Vajtswv txaus siab.” Thaum koj muaj txoj kev txiav txim siab no lawm, nws yuav ua pov thawj qhia tias koj twb tau ua tim khawv rau kev raug kov yeej lawm.

Lub hom phiaj txiaj ntsig ntawm kev kov yeej yog, siab tshaj txhua yam, rau tib neeg sab cev nqaij daim tawv kom tsis txhob ntxeev siab mus ntxiv lawm; qhov ntawd yog, kom tib neeg lub siab tau txais ib txoj kev paub tshiab txog Vajtswv, kom tib neeg lub siab mloog Vajtswv lus tiag tiag, thiab kom tib neeg xav muaj Vajtswv. Tib neeg tsis tau suav tias tau raug kov yeej lawm thaum lawv tus yam ntxwv los sis sab cev nqaij daim tawv hloov pauv; thaum tib neeg txoj kev xav, tib neeg lub siab, thiab tib neeg txoj kev txawj xav hloov puav, uas hais tau tias, thaum tag nrho tus cwj pwm kev xav hloov pauv—thaum ntawd thiaj li yuav yog thaum koj tau raug kov yeej los ntawm Vajtswv. Thaum koj tau txiav txim siab los mloog lus thiab tau hloov lub siab tshiab, thaum koj tsis coj koj cov kev xav phem los sis cov hom phiaj los rau Vajtswv cov lus thiab txoj hauj lwm mus ntxiv lawm, thiab thaum koj lub hlwb tuaj yeem xav li ib txwm xav lawm—uas hais tau tias, thaum koj tuaj yeem siv koj tus kheej rau Vajtswv tag nrho koj lub siab—ces koj yog hom tib neeg uas twb tau kov yeej tag nrho lawm. Hauv txoj kev lis kev cai ntseeg, ntau tus tib neeg raug tsim txom loj heev hauv lawv lub neej: Lawv txo lawv lub cev thiab kwv lawv tus ntoo khaub lig, thiab lawv yeej tseem raug tsim txom thiab nyiaj tiv mus txawm hais tias yuav ze rau txoj kev tuag los xij! Muaj ib txhia tseem tau yoo mov thaum sawv ntxov ntawm lawv txoj kev tuag thiab. Tag nrho lawv lub neej lawv tsis lees lawv tus kheej tej zaub mov thiab khaub ncaws zoo, tsuas yog tsom ntsoov rau kev tsim txom nkaus xwb. Lawv muaj peev xwm txo lawv lub cev thiab tso txoj kev ntshaw ntawm lawv sab cev nqaij daim tawv tseg. Lawv lub siab nyiaj tiv kev tsim txom yog ib qho tsim nyog qhuas. Tiam sis lawv txoj kev xav, lawv cov kev xav phem, lawv tus cwj pwm kev xav, thiab qhov tseeb tiag lawv tus yeeb yam qub, tseem tsis tau raug rhuav tshem ib qho me me li. Lawv tu ncua kev paub tseeb ntawm lawv tus kheej. Lawv txoj kev xam pom ntawm Vajtswv mas yog ib qho qub kev cai ntawm ib ib tug Vajtswv uas pom tsis meej. Lawv txoj kev txiav txim siab los raug tsim txom rau Vajtswv yog los ntawm lawv txoj kev mob siab thiab tus cwj pwm zoo ntawm lawv txoj kev ua neej los. Txawm hais tias lawv ntseeg Vajtswv, lawv tsis nkag siab Nws los sis tsis paub txog Nws lub siab nyiam li. Lawv tsuas yog lam ua hauj lwm thiab raug tsim txom qi muag nti rau Vajtswv xwb. Lawv saib kev thoob tsib to nrog tsis muaj nuj nqis dab tsi, tsuas yog quav ntsej me ntsis txog tias yuav ua li cas lawv txoj dej num thiaj li yuav ua tiav raws li Vajtswv lub siab nyiam xwb, thiab tsawg dua li lawv ceev faj txog ntawm qhov yuav ua li cas thiaj li ua tiav txoj kev paub ntawm Vajtswv. Tus Vajtswv uas lawv ua dej num rau tsis yog tus Vajtswv uas nyob hauv Nws tus yam ntxwv xeeb txawm, tiam sis yog ib tug Vajtswv uas lawv tau xav nyob rau hauv nruab siab, ib tug Vajtswv uas lawv tsuas tau hnov txog, los sis tus uas lawv tsuas tau nyeem ua dab neeg nyob rau hauv tej ntawv sau xwb. Ces lawv mam li siv lawv cov kev xav uas zoo thiab kev ntseeg los raug tsim txom rau Vajtswv thiab lees ua Vajtswv txoj hauj lwm uas Vajtswv xav ua. Lawv txoj kev ua dej num poob qis heev, cov kev uas dej num li ntawd yeej tsis muaj ib txoj muaj peev xwm ua tau dej num raws li Vajtswv lub siab nyiam kiag li. Txawm hais tias lawv yuav raug tsim txom hnyav npaum li cas los xij, lawv txoj kev vam qub ntawm kev ua dej num thiab lawv txoj kev xam pom ntawm Vajtswv tseem tsis tau hloov li, vim lawv tseem tsis tau ntsib Vajtswv txoj kev txiav txim, kev rau txim, kev lim tib neeg kom dawb huv thiab kev ua kom zoo tshaj plaws, thiab tsis muaj leej twg coj lawv siv qhov tseeb. Tab txawm hais tias lawv ntseeg Yexus uas yog tus Cawm Seej los xij, lawv yeej tsis muaj ib tug tau pom tus Cawm Seej kiag li. Lawv tsuas paub Nws los ntawm lub koob meej thiab hnov los xwb. Raws li qhov tshwm sim, lawv txoj kev ua dej num pom tau tias tsis zoo tshaj li txoj kev ua dej num uas tsis muaj hauv paus hauv ntsis uas qi muag nti, zoo ib yam li ib tug neeg dig muag uas ua dej num rau nws txiv kiag ntag. Thaum kawg, txoj kev ua dej num zoo li no puas tuaj yeem ua tiav tau ib yam dab tsi? Thiab leej twg thiaj li yuav pom zoo rau nws? Txij thaum pib mus txog thaum xaus, lawv txoj kev ua dej num yeej tseem nyob li qub li ib txwm; lawv tsuas yog txais cov kev kawm uas tib neeg-ua xwb thiab lub hauv paus uas lawv txoj kev ua dej num cog rau yog nyob rau hauv lawv cov yeeb yam thiab lawv tus kheej cov kev nyiam nkaus xwb. Qhov no yuav coj tau yam phaj tshab dab tsi los? Tab txawm Petus, tus uas tau pom Yexus kiag los, twb tsis paub yuav ua dej num raws li Vajtswv lub siab nyiam li cas; nws tsuas yog los paub qhov no thaum kawg, thaum nws twb laus lawm xwb. Qhov no hais li cas txog cov tib neeg dig muag uas tsis tau ntsib dua ib qho me me ntawm kev raug rhuav tshem los sis ntawm kev raug qhuab qhia, thiab cov uas tsis muaj ib tug coj lawv li? Tsis yog hais tias txoj kev ua dej num ntawm nej coob tus hnub no zoo ib yam li cov tib neeg dig muag no thiab lov? Txhua tus uas tsis tau txais kev txiav txim, tsis tau txais kev qhuab qhia thiab kev rhuav tshem, thiab cov uas tsis tau hloov pauv li—puas yog lawv tsis tau raug kov yeej tag nrho? Cov tib neeg zoo li no muaj nuj nqis dab tsi? Yog tias koj txoj kev xav, koj txoj kev paub ntawm lub neej, thiab koj txoj kev paub txog Vajtswv qhia tias tsis muaj ib txoj kev hloov pauv tshiab thiab koj yeej tsis tau txais ib yam dab tsi tiag tiag li, ces koj yeej yuav ua tsis tiav ib yam dab tsi zoo hauv koj txoj kev ua dej num kiag li! Yog tsis muaj ib lub zeem muag thiab ib txoj kev paub tshiab txog Vajtswv txoj hauj lwm, koj tsis raug txeeb tau. Koj txoj kev raws Vajtswv qab yuav zoo li cov neeg uas raug kev tsim txom thiab yoo mov: uas muaj nqis me me xwb! Nws yog qhov tseeb vim tias muaj ib co lus tim khawv me ntsis txog yam uas lawv ua uas Kuv hais tias lawv txoj kev ua dej num tsis muaj qab hau! Thoob plaws hauv lawv lub neej, cov tib neeg ntawd raug kev txom nyem thiab siv sij hawm nyob rau hauv nkuaj; lawv yeej ib txwm ua siab ntev, hlub, thiab lawv ib txwm kwv tus ntoo khaub lig, lawv raug saib tsis taus thiab raug tsis lees paub los ntawm lub ntiaj teb, lawv ntsib txhua yam kev txom nyem, thiab txawm hais tias lawv mloog lus mus txog ntua thaum kawg los, lawv yeej tseem tsis tau raug kov yeej li, thiab tsis tuaj yeem hais lus tim khawv kom raug kov yeej kiag li. Lawv tau raug ib txoj kev tsim txom loj heev, tiam sis sab hauv lawv tsis paub Vajtswv hlo li. Tsis muaj lawv ib txoj kev xav qub, cov kev xav phem qub, cov kev xyaum ua raws li tej kev lis kev cai qub, kev paub uas tib neeg-tsim, thiab tej tswv yim noob neej tau raug rhuav tshem li. Tsis muaj ib qho kev paub tshiab me me nyob rau hauv lawv kiag li. Tsis muaj ib qho me me ntawm lawv txoj kev paub txog Vajtswv yog tseeb los tsis yog li. Lawv tau nkag siab yuam kev txog Vajtswv lub siab nyiam lawm. Qhov no puas yog ua dej num rau Vajtswv? Txawm koj txoj kev paub txog Vajtswv yav dhau los zoo li cas los xij, yog tias nws tseem zoo li qub rau hnub no thiab koj tas zog cog lub hauv paus ntawm koj txoj kev paub txog Vajtswv rau hauv koj tus kheej cov kev xav phem thiab cov tswv yim txawm tias Vajtswv yuav ua dab tsis los xij, uas yog hais tau tias yog tias koj tsis muaj yam tshiab, txoj kev paub tseeb txog Vajtswv thiab yog tias koj tsis paub Vajtswv tus yam ntxwv thiab tus moj yam tseeb, yog tias koj txoj kev paub txog Vajtswv tseem raug coj los ntawm kev ua neeg phem, txoj kev xav tsis tseeb thiab tseem yug raws li noob neej txoj kev xav thiab cov kev xav phem, ces koj tseem tsis tau raug kov yeej. Tag nrho ntau cov lus uas tam sim no Kuv hais rau koj no yog los qhia kom koj paub, kom muaj txoj kev paub no uas coj koj mus rau ib txoj kev paub uas tshiab dua thiab meej dua; cov lus no kuj yog los rhuav tshem tej kev xav phem qub thiab txoj kev paub qub uas nyob hauv koj tawm, kom koj thiaj li yuav muaj kev paub tshiab. Yog tias koj noj thiab haus Kuv cov lus tiag tiag, ces koj txoj kev paub yuav hloov pauv ntau heev. Tsuav yog koj noj thiab haus Vajtswv cov lus thiab muaj ib lub siab mloog lus xwb, ces koj txoj kev vam yuav raug txais rov qab. Tsuav yog koj muaj peev xwm los txais cov kev rau txim uas rov qab raug dua, koj txoj kev xav hauv siab qub yuav maj mam hloov pauv. Tsuav yog koj txoj kev xav hauv siab qub tau raug hloov pauv tag nrho dua tshiab lawm xwb, koj txoj kev xyaum ua kuj yuav hloov pauv mus raws li thiab. Nyob rau hauv txoj kev no, koj txoj kev ua dej num yuav nce zuj zus mus rau-lub hom phiaj, yuav nce zuj zus los muaj peev xwm ua raws li Vajtswv lub siab nyiam. Yog tias koj tuaj yeem hloov pauv koj lub neej, koj txoj kev paub txog noob neej lub neej, thiab koj cov kev xav phem txog Vajtswv, ces koj tus yeeb yam yuav maj mam ploj mus. Qhov no, thiab tsis muaj ib yam dab tsi luv ntawm qhov no, yog qhov txiaj ntsig tau los thaum Vajtswv kov yeej tib neeg, nws yog txoj kev hloov pauv uas tshwm sim hauv tib neeg. Yog tias, hauv koj txoj kev ntseeg Vajtswv, txhua yam uas koj paub txog yog kev txo koj lub cev thiab kev nyiaj tiv thiab kev tsim txom, thiab koj tsis paub seb qhov ntawd yog los sis tsis yog, tsawg dua li tias yog vim rau leej twg nws thiaj tau ua tiav li ntawd, ces yuav ua li cas txoj kev xyaum ua zoo li no thiaj li yuav coj mus rau kev hloov pauv tau?

Kev raug ua kom zoo tshaj plaws txhais tau li cas? Kev raug kov yeej txhais tau li cas? Yuav tsum muaj tus qauv dab tsi thiaj ua rau tib neeg raug kov yeej? Thiab yuav tsum muaj tus qauv dab tsi rau lawv kom thiaj raug ua kom zoo tshaj plaws? Kev kov yeej thiab kev ua kom zoo tshaj plaws yog ob qho rau lub hom phiaj ntawm kev ua kom tib neeg tiav hlo kom tej zaum nws thiaj li yuav rov qab txhawb rau nws lub hauv paus uas zoo li qub, thiab tau txais kev ywj pheej tawm ntawm nws tus moj yam phem qias vuab tsuab thiab Ntxwgnyoog txoj kev haub ntxias. Txoj kev kov yeej no los thaum ntxov ntxov hauv tus txheej txheem ntawm kev tib neeg ua hauj lwm; qhov tseeb, nws yog thawj kauj ruam ntawm txoj hauj lwm. Kev ua kom zoo tshaj plaws yog kauj ruam ob, thiab nws yog txoj hauj lwm koom ua ke. Txhua tus noob neej yuav tsum ntsib tus txheej txheem ntawm kev raug kov yeej. Yog tsis li ntawd, lawv yuav tsis muaj txoj hau kev paub txog Vajtswv li, los sis lawv yeej yuav tsis paub tias muaj ib tug Vajtswv li, uas hais tau tias, nws yuav yog ib qho nyuaj rau lawv los lees paub Vajtswv. Thiab yog tias tib neeg tsis lees paub Vajtswv, nws kuj yog ib qho nyuaj rau lawv los raug Vajtswv ua kom tiav hlo, vim koj mus tsis txog tus qauv ntawm txoj kev ua kom tiav hlo no. Yog tias koj twb tsis lees paub Vajtswv, ces koj yuav tuaj yeem paub Nws tau li cas? Koj yuav tuaj yeem nrhiav Nws tau li cas? Koj yuav tsis muaj peev xwm hais lus tim khawv rau Nws, thiab, thiab tsawg dua koj yuav tsis muaj kev ntseeg los ua kom Nws txaus siab. Yog li, rau txhua leej txhua tus uas xav kom raug ua kom tiav hlo, thawj kauj ruam yog yuav tsum ntsib kev kov yeej. Qhov no yog thawj tus yam ntxwv. Tiam sis ob qho uas kev kov yeej thiab kev ua kom zoo tshaj plaws yog los ua hauj lwm rau tib neeg thiab los hloov pauv lawv xwb, thiab txhua sab puav leej yog ib feem ntawm txoj kev cawm tib neeg xwb. Ob kauj ruam no yog cheem tsum los ua kom qee tus neeg zoo tag nrho, thiab kuj tuaj yeem raug tsis quav ntsej tag nrho ob qho thiab. Nws yog qhov tseeb lawm hais tias “kev raug kov yeej” tsis tshua zoo mloog pis tsawg, tiam sis qhov tseeb, tus txheej txheem ntawm kev kov yeej qee tus neeg yog tus txheej txheem ntawm kev hloov pauv lawv ntag. Thaum koj tau raug kov yeej lawm, tej zaum koj tus yam ntxwv qias vuab tsuab yuav tsis raug muab tshem tawm tag nrho, tiam sis koj yuav tau paub txog nws. Los ntawm kev kov yeej, koj yuav tau los paub txog koj txoj kev ua neeg uas qis heev, thiab paub ntau txog koj tus kheej txoj kev tsis mloog lus. Txawm hais tias koj yuav tsis muaj peev xwm muab pov tseg los yog hloov pauv tej yam no hauv lub sij hawm luv luv ntawm kev kov yeej los, koj yuav los paub txog lawv, thiab qhov no yuav pua lub hauv paus rau koj txoj kev ua kom zoo tshaj plaws. Xws li, kev kov yeej thiab kev ua kom zoo tshaj plaws yog ob yam uas tau ua tiav los hloov pauv tib neeg, los tshem lawv tawm ntawm lawv tej moj yam phem qias vuab tsuab kom lawv thiaj li tuaj yeem muab lawv tus kheej tag nrho rau Vajtswv. Kev raug kov yeej tsuas yog thawj kauj ruam hauv kev hloov pauv tib neeg cov yam ntxwv xwb, thiab yog thawj kauj ruam uas tib neeg muab lawv tus kheej tag nrho rau Vajtswv, thiab nws qis dua kauj ruam ntawm kev raug ua kom zoo tshaj plaws. Ib tug neeg uas raug kov yeej lub neej tus yam ntxwv hloov pauv tsawg dua li ib tug neeg uas raug ua kom zoo tshaj plaws lawm lub. Kev raug kov yeej thiab kev raug ua kom zoo tshaj plaws nyias muaj nyias qhov sib txawv vim tias nkawv muaj qib sib txawv ntawm txoj hauj lwm thiab vim tias nkawv coj tib neeg mus rau cov qauv sib txawv; kev kov yeej coj tib neeg mus rau cov qauv uas qis dua, hos kev ua kom zoo tshaj plaws coj lawv mus rau cov qauv uas siab dua. Cov tib neeg uas raug ua kom zoo tshaj plaws lawm yog cov tib neeg ncaj ncees, cov neeg uas tau ua dawb huv lawm; lawv yog cov hlaws muaj nqis ntawm txoj hauj lwm ntawm kev cawm noob neej, los sis cov khoom kawg. Txawm hais tias lawv tsis yog cov noob neej uas zoo tshaj plaws los, lawv yog cov tib neeg uas nrhiav los ua lub neej kom muaj nuj nqis. Cov tib neeg uas raug kov yeej lawm, tib lub sij hawm ntawd, tsuas lees paub tias muaj Vajtswv hauv lo lus xwb; lawv lees paub tias Vajtswv tau yug los ua neeg lawm, tias Txoj Lus tau tshwm hauv lub cev nqaij daim tawv lawm, thiab tias Vajtswv tau los rau hauv lub ntiaj teb los ua txoj hauj lwm ntawm kev txiav txim thiab kev qhuab ntuas lawm. Lawv kuj lees paub tias Vajtswv txoj kev txiav txim thiab kev qhuab ntuas, thiab Nws txoj kev ntaus thiab kev lim tib neeg kom dawb huv, puav leej muaj txiaj ntsig rau tib neeg. Lawv nyuam qhuav pib muaj ib qho zoo li tib neeg xwb. Lawv muaj qee qhov kev paub tob txog lub neej, tiam sis nws tseem zoo li pos huab niab rau lawv. Hauv lwm lo lus, lawv tsuas nyuam qhuav tab tom pib los muaj kev ua neeg xwb. Yam zoo li no yog cov txiaj ntsig ntawm kev raug kov yeej. Thaum tib neeg tso ko taw rau hauv txoj kev mus rau kev ua kom zoo tshaj plaws, lawv tus moj yam qub mas yeej hloov pauv tau. Deb tshaj ntawd thiab, lawv lub neej yuav loj hlob txuas ntxiv mus, thiab lawv yuav maj mam to taub tob txog qhov tseeb ntxiv. Lawv muaj peev xwm tsis nyiam lub ntiaj teb thiab txhua tus neeg uas tsis nrhiav qhov tseeb kiag li. Lawv tshwj xeeb yog tsis nyiam lawv tus kheej, tiam sis ntau tshaj ntawd, lawv paub lawv tus kheej zoo heev. Lawv zoo siab hlo los ua lub neej raws li qhov tseeb thiab lawv suav tias nws yog lawv lub hom phiaj uas los nrhiav qhov tseeb. Lawv tsis kam los ua neej raws li cov kev xav uas tsim los ntawm lawv lub hlwb, thiab lawv muaj qhov tsis nyiam kiag li rau tib neeg txoj kev qhuas tias yus tus kheej coj ncaj, kev muab hlob, thiab kev khav theeb. Lawv hais lus nrog ib txoj kev txawj xav raws li lawv nyiam, saib xyuas txhua yam los ntawm kev thoob tsib to nrog thiab txoj kev txawj ntse, thiab muaj lub siab ncaj ncees thiab mloog Vajtswv lus. Yog tias lawv ntsib ib qho piv txwv ntawm kev qhuab ntuas thiab kev txiav txim, tsis yog tias lawv tsis nyob twj ywm los sis tsis muaj zog xwb, tiam sis lawv ua tsaug heev rau txoj kev qhuab ntuas thiab kev txiav txim no uas los ntawm Vajtswv los. Lawv ntseeg tias lawv tsis tuaj yeem ua neej nyob yog tias tsis muaj Vajtswv txoj kev qhaub ntuas thiab kev txiav txim, uas tiv thaiv lawv. Lawv tsis muaj ib txoj kev ntseeg ntawm kev thaj yeeb nyab xeeb thiab kev xyiv fab thiab ntawm kev nrhiav zaub mov los ua kom tus neeg tshaib plab txaus siab. Thiab lawv kuj tsis muaj kev lom zem ntawm sab nqaij tawv uas nyob ib pliag xwb. Qhov no yog qhov tshwm sim rau hauv cov tib neeg uas raug ua kom zoo tshaj plaws lawm. Tom qab uas tib neeg raug kov yeej lawm, lawv lees paub tias muaj ib tug Vajtswv, tiam sis txoj kev lees paub ntawd mas muaj tshwm sim rau hauv lawv tsis ntau. Kev Txoj Lus tshwm hauv lub cev nqaij daim tawv txhais tau li cas tiag tiag? Kev yug los ua neeg txhais li cas? Vajtswv tau yug los ua neeg li cas? Lub hom phiaj thiab qhov tseem ceeb ntawm Nws txoj hauj lwm yog dab tsi? Tom qab uas muaj kev paub ntau yam txog Nws txoj hauj lwm, tom qab uas muaj kev paub txog Nws cov dej num hauv sab cev nqaij daim tawv lawm, koj tau txais dab tsi? Tsuas yog tom qab nkag siab tag nrho txog txhua yam no lawm xwb koj thiaj li yuav yog ib tug uas raug kov yeej. Yog tias koj tsuas hais tias koj lees paub tias muaj ib tug Vajtswv xwb, tiam sis tsis tso tseg tej yam uas koj tsim nyog tso tseg, thiab tsis muab cov kev lom zem ntawm sab cev nqaij daim tawv tso tseg uas koj tsim nyog tso tseg, tiam sis ho hloov mus ntshaw tej yam uas cev nqaij daim tawv nyiam raws li koj ib txwm muaj txuas ntxiv, thiab yog tias koj tsis muaj peev xwm tso tseg tej kev taug xaiv uas tawm tsam cov kwv tij thiab cov nkauj muam, thiab yeej tsis them ib tug nqi rau ntau yam kev xyaum ua uas yooj yooj yim li, ces qhov no ua pov thawj qhia tias koj tseem tsis tau raug kov yeej. Hauv qhov ntawd, tab txawm hais tias muaj ntau yam uas koj nkag siab txog, tag nrho nws yuav tsis muaj dab tsi kiag li. Cov uas raug kov yeej lawm yog cov tib neeg uas tau ua tiav qee qhov kev hloov pauv thawj zaug thiab kev to taub qhov tseeb thawj zaug. Kev paub txog Vajtswv txoj kev txiav txim thiab kev qhuab ntuas muab ib txoj kev paub thawj zaug txog Vajtswv, thiab ib txoj kev nkag siab thawj zaug txog qhov tseeb rau tib neeg. Tej zaum koj yuav tsis muaj peev xwm paub zoo txog qhov tseeb uas tob tshaj ntawd tag nrho, qhov tseeb ntxaws ntxaws ntxiv, tiam sis hauv koj lub neej tiag tiag koj muaj peev xwm muab coj los xyaum ua txog ntau lub hauv paus ntawm qhov tseeb, xws li cov uas cuam tshuam txog koj cov kev lom zem ntawm sab nqaij tawv los sis koj tus kheej lub meej mom. Txhua yam no yog qhov txiaj ntsig ua tiav hauv tib neeg thaum lub sij hawm ntawm tus txheej txheem kev raug kov yeej. Kev hloov pauv tus yam ntxwv kuj tuaj yeem pom tau nyob rau hauv cov tib neeg uas raug kov yeej lawm thiab; piv txwv li tias, txoj kev hnav khaub ncaws thiab nthuav tawm lawv tus kheej, thiab lawv ua neej li cas—txhua yam no tuaj yeem hloov tau tag nrho. Lawv txoj kev pom txog kev ntseeg Vajtswv hloov pauv, lawv paub meej txog lub hom phiaj ntawm lawv txoj kev caum, thiab lawv muaj kev txhawb siab siab dua. Thaum lub sij hawm ntawm txoj hauj lwm kev kov yeej, cov kev sib hloov pauv kuj tau tshwm sim nyob rau hauv lawv lub neej tus yam ntxwv thiab. Muaj kev hloov pauv, tiam sis lawv ntiav ntiav, nyuam qhuav pib, thiab nyob deb heev rau ntawm kev hloov pauv hauv tus yam ntxwv thiab cov hom phiaj ntawm cov tib neeg uas tau raug ua kom zoo tshaj plaws lawm ua. Yog tias, hauv cov qib ntawm kev raug kov yeej, ib tug neeg tus yam ntxwv tsis hloov hlo li, thiab lawv tsis tau txais ib qho tseeb kiag li, ces tus tib neeg no yog tej khoom seem xwb, thiab siv tsis tau kiag li! Cov tib neeg uas tsis tau raug kov yeej tsis tuaj yeem raug ua kom zoo tshaj plaws! Yog tias ib tug neeg tsuas yog nrhiav kom raug kov yeej xwb, ces lawv tsis tuaj yeem raug ua kom tiav hlo, tab txawm tias lawv cov yam ntxwv nthuav tawm qee yam kev hloov pauv thaum lub sij hawm ntawm kev kov yeej los xij. Lawv kuj tseem yuav plam thawj thawj qhov tseeb uas lawv tau txais lawm thiab. Muaj ib qho sib txawv uas loj heev ntawm qhov kev hloov pauv hauv tus moj yam uas nyob hauv cov tib neeg uas raug kov yeej thiab cov uas raug ua kom zoo tshaj plaws. Tiam sis kev raug kov yeej yog thawj kauj ruam hauv kev hloov pauv; nws yog lub hauv paus. Tu ncua kev hloov pauv thawj zaug no ua tau pov thawj qhia tias ib tug neeg yeej tsis paub Vajtswv tiag tiag li, vim txoj kev paub no los ntawm kev txiav txim los, thiab txoj kev txiav txim zoo li no yog ib feem tseem ceeb ntawm kev kov yeej. Raws li qhov no, txhua tus uas tau raug ua kom zoo tshaj plaws yuav tsum xub raug kov yeej ua ntej tso; yog tsis li ntawd, ces tsis muaj txoj hau kev rau lawv los raug ua kom zoo tshaj plaws.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nyob Sab Hauv Qhov Tseeb ntawm Kev Kov Yeej (4)

Hnub no, Kuv ntuas nej li ntawd rau nej tus kheej txoj kev dim nyob, kom Kuv tes hauj lwm nce qib mus tau tus yees, thiab kom Kuv tes hauj lwm pib hauv paus nyob thoob plaws lub qab ntuj khawb no thiaj li raug ua tau mus kom tsim nyog thiab zoo tshaj plaws, nthuav tawm Kuv tej lus, lub hwj chim, lub meej mom loj tshaj thiab kev txiav txim mus rau cov neeg ntawm txhua lub teb chaws thiab txhua haiv neeg. Tes hauj lwm Kuv ua nrog nej ces yog qhov pib ntawm Kuv tes hauj lwm thoob plaws lub qab ntuj khwb. Txawm hais tias tam sim no twb yog tiam kawg lawm, los kom nej paub hais tias “tiam kawg” tsuas yog lub npe ntawm ib tiam xwb; ib yam nkaus li Tiam Muaj Kev Cai thiab Tiam Hmoov Hlub, nws hais txog rau ib tiam, thiab nws tawm qhia txog tag nrho ib tiam, tsis yog ob peb xyoos los sis ob peb hlis xwb. Tab sis tiam kawg mas tsis zoo li Tiam Hmoov Hlub thiab Tiam Muaj Kev Cai. Tes hauj lwm ntawm tiam kawg mas tsis yog ua nyob rau hauv Yixayee lawm, tab sis nyob rau hauv Lwm Haiv Neeg lawm; nws yog qhov kev txeeb tau cov neeg los ntawm tag nrho txhua haiv neeg thiab txhua pab neeg uas nyob sab nraud rau ntawm Yixayee coj los rau ntawm lub xub ntiag ntawm Kuv lub zwm txwv, kom Kuv lub yeeb koob thoob plaws lub qab ntuj khwb thiaj li ci puv nkaus rau tej hnub qub thiab lub ntuj. Nws zoo li ntawd kom Kuv thiaj li tau lub yeeb koob loj dua, kom tag nrho tej uas raug tsim tawm los nyob rau hauv lub ntiaj teb thiaj li muab Kuv lub yeeb koob tso tseg rau txhua haiv neeg, ib tiam mus rau ib tiam, thiab kom tag nrho tej uas raug tsim tawm los nyob rau saum ntuj thiab hauv ntiaj teb thiaj li pom tag nrho lub yeeb koob uas Kuv muab tau nyob rau hauv ntiaj teb. Tes hauj lwm uas ua nyob rau tiam kawg ces yog kev txeeb tau. Nws tsis yog kev coj tib neeg lub neej nyob rau hauv ntiaj teb, tab sis yog qhov xaus rau noob neej lub neej uas lwj sai, lub neej ntau txhiab xyoo ntawm txoj kev txom nyem nyob rau ntiaj teb. Yog vim li ntawd, tes hauj lwm ntawm tiam kawg thiaj li tsis zoo li ntau txhiab xyoo ntawm tes hauj lwm nyob rau Yixayee lawm, los sis nws tsis zoo li ob peb nyuag xyoo ntawm tes hauj lwm nyob rau hauv Yudias uas txuas ntxiv los tau ob txhiab xyoo los txog ntua ntawm qhov kev yug los ua neeg zaum ob ntawm Vajtswv. Cov tib neeg ntawm tiam kawg ces tsuas ntsib qhov kev tshwm sim dua ntawm tus Txhiv Dim nyob rau hauv cev nqaij daim tawv, thiab lawv tau txais tes hauj lwm ntawm tus kheej thiab Vajtswv tej lus. Nws yuav tsis yog ob txhiab xyoo ua ntej uas tiam kawg yuav los xaus; qhov ntawd mas luv heev, zoo li thaum uas Yexus ua tes hauj lwm ntawm Tiam Hmoov Hlub nyob rau Yudia. Qhov no ces vim yog tiam kawg yog qhov xaus ntawm tag nrho tiam no. Nws yog qhov tiav hlo thiab qhov kawg ntawm Vajtswv txoj kev npaj cawm tib neeg rau-txhiab-xyoo, thiab nws xaus noob neej lub neej ntawm txoj kev txom nyem. Nws tsis coj tag nrho noob neej mus rau ib tiam tshiab los sis cia noob neej lub neej muaj txuas ntxiv mus; qhov ntawd ces yuav tsis tseem ceeb dab tsi rau Kuv qhov kev npaj cawm tib neeg los sis rau qhov uas muaj tib neeg nyob. Yog noob neej nyob ntxiv mus li no, ces tsis sai ces yeej ntev zog xwb ces lawv tag nrho yuav raug dab muab nqos mus, thiab cov ntsujplig uas yog Kuv tug yuav thaum kawg raug kev puas tsuaj los ntawm nws ob txhais tes. Kuv tes hauj lwm ces tsuas ntev txog rau txhiab xyoo xwb, thiab Kuv cog lus hais tias tus phem txoj kev tswj tag nrho tib neeg ces yeej yuav tsis ntev tshaj li rau txhiab xyoo thiab. Yog li ntawd, tam sim no ces lub sij hawm tag lawm. Kuv yuav tsis ua txuas ntxiv mus los sis theem kom ntev ntxiv lawm: Nyob rau tiam kawg Kuv yuav tua kom Ntxwgnyoog swb tag nrho, Kuv yuav muab tag nrho Kuv tej yeeb koob rov los, thiab Kuv yuav rov muab tag nrho cov ntsujplig uas yog Kuv tug nyob rau ntiaj teb ntawd rov qab los kom cov ntsujplig uas ntxhov ntxhov siab ntawd thiaj li khiav tawm tau hauv lub hiav txwv ntawm txoj kev txoj kev raug tsim txom ntawd, thiab yog li ntawd yuav xaus tag nrho Kuv tes hauj lwm hauv ntiaj teb. Txij hnub no mus lawm tom ntej, Kuv yuav tsis muaj hnub rov rais los muaj cev nqaij daim tawv nyob hauv ntiaj teb ib zaug ntxiv lawm, thiab Kuv tus Ntsujplig uas tswj txhua yam yuav tsis muaj hnub rov qab ua hauj lwm nyob rau ntiaj teb ntxiv lawm. Kuv tsuas ua ib yam nyob rau hauv ntiaj teb nkaus xwb: Kuv yuav rov tsim dua noob neej tshiab, ib co noob neej uas dawb huv thiab yog Kuv lub nroog uas muaj lub siab ncaj nyob rau hauv ntiaj teb. Tab sis paub hais tias Kuv yuav tsis rhuav tshem tag nrho lub ntiaj teb, los sis Kuv yuav tsis rhuav tshem tag nrho noob neej. Kuv yuav tseg ib feem uas seem ntawd—ib feem peb uas hlub Kuv thiab tau raug Kuv txeeb tau tag nrho lawm, thiab Kuv yuav ua kom ib feem peb no tawg paj txi txiv thiab huam vam nyob rau hauv ntiaj teb ib yam nkaus li cov neeg Yixayee nyob rau hauv txoj kev cai, yug zaub yug mov rau lawv nrog rau muab yaj thiab nyuj twm ntau heev thiab tag nrho tej kev nplua nuj ntawm ntiaj teb. Cov noob neej no yuav nyob nrog Kuv mus ib txhis, tab sis lawv yuav tsis yog cov noob neej uas qias ntxim ntxub li niaj hnub no lawm, tab sis yuav yog ib co noob neej uas yog ib pab ntawm cov uas tau raug Kuv muab tau lawm. Cov noob neej ntawd yuav tsis raug puas tsuaj, thab, los sis puav ncig los ntawm Ntxwgnyoog lawm, thiab yuav yog ib co noob neej uas tseem muaj nyob rau ntiaj teb tom qab Kuv tau tua yeej Ntxwgnyoog lawm xwb. Lawv yog cov noob neej uas niaj hnub no tau raug Kuv txeeb tau lawm thiab tau txais Kuv qhov kev cog lus lawm. Thiab yog li ntawd, cov noob neej uas tau raug txeeb tau nyob rau tiam kawg ces kuj yog cov noob neej uas yuav raug zam kom dim thiab yuav tau txais Kuv tej koob hmoov mus tag ib txhis. Nws yuav yog tib qho pov thawj txog Kuv qhov kev tua yeej Ntxwgnyoog xwb, thiab tib cov uas txeeb tau los ntawm Kuv qhov kev sib ntaus sib tua nrog Ntxwgnyoog. Cov txeeb tau ntawm kev ua rog los no yog Kuv cawm los ntawm Ntxwgnyoog lub hwj chim, thiab tsuas yog tib co khov ua thooj thiab cov tawg paj txi txiv ntawm Kuv txoj kev npaj cawm tib neeg rau-txhiab-xyoo. Lawv los ntawm txhua haiv neeg thiab txhua pab ntseeg, los ntawm txhua qhov chaw thiab txhua lub teb chaws thoob plaws lub qab ntuj khwb los. Lawv yog ntau haiv neeg uas sib txawv, muaj tej lus hais, kab lig kev cai thiab xim nqaij sib txawv, thiab lawv nyob thoob plaws txhua haiv neeg thiab txhua pab neeg ntawm lub ntiaj teb, thiab txhua ces kaum ntuj ntawm lub ntiaj teb tib si. Txog thaum kawg, lawv yuav los ua ke los ua ib co noob neej uas muaj txhua yam tiav hlo, ib pab sib sau ua ke ntawm tib neeg uas Ntxwgnyoog lub zog yuav ncav tsis cuag. Cov noob neej uas tsis raug Kuv cawm thiab txeeb tau ces yuav tog ntsiag to mus rau qhov tob tob ntawm hiav txwv, thiab yuav raug hlawv los ntawm Kuv cov nplaim taws kub ceev mus tag ib txhis. Kuv yuav rhuav tshem cov noob neej qub, qias tshaj plaws no pov tseg, ib yam nkaus li qhov Kuv rhuav tshem cov tub hlob thiab tej nyuj twm ntawm Iyiv, tseg kiag cov neeg Yixayee, uas noj nqaij me nyuam yaj, haus ntshav me nyuam yaj, thiab muab tus me nyuam yaj cov ntshav coj mus pleev rau saum tus nqaj sab saud ntawm lub qhov rooj xwb. Cov neeg uas Kuv tau txeeb tau thiab yog Kuv tsev neeg tseem tsis yog cov neeg uas noj nqaij ntawm tus Me Nyuam Yaj uas yog Kuv thiab haus cov ntshav ntawm tus Me Nyuam Yaj uas yog Kuv, thiab tau raug txhiv dim los ntawm Kuv thiab pe hawm Kuv lod? Ua cov neeg ntawd yeej tsis muaj Kuv lub yeeb koob nrog nraim lod? Cov uas tsis muaj cov nqaij Me Nyuam Yaj uas yog Kuv ntawd tseem tsis tau tog ntsiag to mus rau hauv qhov tob ntawm lub hiav txwv lod? Niaj hnub no nej tawm tsam Kuv, thiab niaj hnub no Kuv tej lus ces zoo li cov uas Yehauvas hais rau cov tub thiab cov tub xeeb ntxwv ntawm Yixayee xwb. Tiam sis tseem muaj qhov tsis kam hloov nyob rau hauv nej nruab lub siab, thiab nej teem Kuv qhov kev npau taws cia, uas coj tau kev mob kev ntsaj ntau zog los rau nej cev nqaij daim tawv, coj tau kev txiav txim ntau zog los rau nej tej kev txhaum, thiab haj yam muaj kev npau taws ntau tshaj los rau nej txoj kev tsis ncaj ncees. Leej twg thiaj yuav raug zam kom dim rau Kuv hnub npau taws, thaum nej coj zoo li no rau Kuv hnub no? Leej twg txoj kev tsis ncaj ncees thiaj li yuav khiav dim Kuv ob lub qhov muag ntawm txoj kev rau txim? Leej twg tej kev phem kev qias thiaj li yuav khiav dim Kuv uas yog Tus Uas Muaj Hwj Chim Loj Kawg Nkaus ob txhais tes? Leej twg qhov kev tawm tsam thiaj li yuav khiav dim Kuv txoj kev txiav txim, Tus Uas Muaj Hwj Chim Loj Kawg Nkaus? Kuv, Yehauvas, hais lus los rau nej, cov xeeb leej xeeb ntxwv ntawm Lwm Haiv Neeg, thiab cov lus Kuv hais rau nej mas mus dhua tag nrho tej lus hais tawm ntawm Tiam Muaj Kev Cai thiab Tiam Hmoov Hlub, tab sis nej mas tsis kam hloov tshaj tag nrho cov neeg ntawm Iyiv lawm thiab. Nej tseem tsis teem Kuv tej kev npau taws tseg tas zog thaum Kuv ua Kuv tes hauj lwm yam ntsiag to thiab lod? Nej yuav ua cas khiav dim yam tsis raug kev phom sij los ntawm hnub ntawm Kuv, Tus Uas Muaj Hwj Chim Loj Kawg Nkaus?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsis Muaj Leej Twg uas Muaj Cev Nqaij Daim Tawv Yuav Khiav Dim Tau Hnub ntawm Txoj Kev Npau Taws

Nej yuav tsum muab tag nrho txhua yam ntawm nej rau Kuv tes hauj lwm. Nej yuav tsum ua tes hauj lwm uas muaj txiaj ntsig rau Kuv. Kuv txaus siab yuav piav txhua yam rau nej uas nej tsis to taub es kom nej thiaj li tau tag nrho tej uas nej tsis muaj ntawd los ntawm Kuv. Txawm hais tias tej yam ntawm nej uas puas lawm mas muaj ntau suav tsis txheeb li, los Kuv yeej txaus siab ua tes hauj lwm uas Kuv tsim nyog ua rau ntawm nej ntawd tas zog ntxiv mus li, muab Kuv txoj kev hlub tshua tag nrho rau nej es kom nej tau txiaj ntsig los ntawm Kuv thiab tau lub yeeb koob uas ploj hauv nej lawm thiab uas lub ntiaj teb tsis tau pom dua ntawd. Kuv tau ua tes hauj lwm los tau ntau xyoo lawm, tab sis tsis muaj ib tug tib neeg twg paub Kuv li. Kuv xav hais qhia nej txog tej lus zais uas Kuv tsis tau qhia rau leej twg dua hlo li.

Nyob nrog tib neeg, Kuv yog tus Ntsujplig uas lawv tsis pom, tus Ntsujplig uas lawv tsis muaj hnub txuas ncauj txuas lus tau nrog li. Vim yog Kuv peb theem ntawm tes hauj lwm nyob rau ntiaj teb (kev tsim lub ntiaj teb, kev txhiv dim, thiab kev rhuav pov tseg), Kuv tshwm sim rau hauv lawv nruab nrab rau ntau lub sij hawm sib txawv (tsis muaj tshwm rau pej xeem pom li) los ua Kuv tes hauj lwm nyob nruab nrab ntawm lawv. Thawj zaug uas Kuv los nrog tib neeg ces yog thaum Tiam Txhiv Dim. Muaj tseeb, Kuv los rau hauv ib tse neeg Yudais; zoo li no, thawj cov uas tau pom Vajtswv los rau hauv ntiaj teb ces yog cov neeg Yudais. Qhov laj thawj uas Kuv ua tes hauj lwm no ntawm Kuv tus kheej kiag ces yog hais tias Kuv xav siv Kuv lub cev nqaij daim tawv uas yug los ua neeg ntawd ua ib qho kev theej txhoj rau kev txhaum nyob rau hauv Kuv tes hauj lwm ntawm kev txhiv dim. Yog li ntawd, thawj cov uas pom Kuv thiaj li yog cov neeg Yudais nyob rau Tiam Hmoov Hlub. Ntawd yog thawj zaug uas Kuv ua hauj lwm nyob rau hauv lub cev nqaij daim tawv. Nyob rau hauv Tiam Lub Nceeg Vaj, Kuv tes hauj lwm ces yog txeeb tau thiab tsim kho kom zoo tiav log, ces Kuv thiaj li ua Kuv tes hauj lwm saib xyuas nyob rau hauv lub cev nqaij daim tawv. Ntawm no yog zaum ob uas Kuv ua hauj lwm nyob rau hauv lub cev nqaij daim tawv. Nyob rau thaum ob theem kawg ntawm tes hauj lwm, tus uas tib neeg cev ncauj cev lus nrog ces tsis yog tus Ntsujplig uas ntsia tsis pom thiab kov tsis tau lawm, tab sis yog ib tug neeg uas yog tus Ntsujplig tshwm los ua lub cev nqaij daim tawv. Yog li ntawd, nyob rau ntawm tib neeg ob lub qhov muag, ces Kuv rov rais los ua ib tug tib neeg, uas tsis muaj ib yam zoo li thiab hnov li Vajtswv li. Tshaj qhov ntawd, tus Vajtswv uas tib neeg pom tsis yog ib tug txiv neej xwb, tab sis kuj yog poj niam thiab, uas yog ib qho tsis txaus ntseeg thiab xav tsis tawm kiag li rau lawv. Ib zaug tas los ib zaug ntxiv, Kuv tes hauj lwm uas txawv tshaj plaws tau ua rau tej kev ntseeg ua muaj los tau ntau ntau xyoo ntawd tawg tag nrho. Tib neeg yoob tag nrho! Vajtswv tsis yog Vajntsujplig, tus Ntsujplig, tus Ntsujplig uas muaj zog tshaj xya npaug, los sis tus Ntsujplig uas paub-txhua-yam, tab sis kuj yog ib tug tib neeg thiab—ib tug tib neeg dog dig xwb, ib tug tib neeg uas tsis txawv sawv daws li. Nws tsis yog tus txiv neej xwb, tab sis kuj yog tus poj niam thiab. Nkawd me ntsis zoo ib yam rau qhov uas Nkawd puav leej yog yug los rau tib neeg, thiab tsis zoo ib yam rau qhov uas ib tug ces yog xeeb los ntawm Vajntsujplig thiab ib tug ces yog yug los rau ib tug tib neeg, txawm hais tias tau los ncaj qha ntawm tus Ntsujplig los xij. Nkawd me ntsis zoo ib yam rau qhov uas ob tug uas yug los muaj lub cev nqaij daim tawv ntawm Vajtswv ua tes hauj lwm ntawm Leej Txiv Vajtswv, thiab tsis tshua zoo ib yam rau qhov uas ib tug ua tes hauj lwm ntawm kev txhiv dim hos ib tug ua tes dej num ntawm kev txeeb tau. Ob leeg puav leej sawv cev rau Leej Txiv Vajtswv tib si, tab sis ib tug yog tus Txhiv Dim, muaj kev tab ncuab thiab kev hlub tshua, thiab ib tug yog tus Vajtswv ntawm txoj kev ncaj ncees, muaj kev npau taws thiab kev txiav txim puv npo. Ib tug yog tus Thawj Coj Siab Tshaj Plaws uas pib tes dej num ntawm kev cawm dim, hos ib tug yog tus Vajtswv ncaj ncees uas ua kev txeeb tau tiav hlo. Ib tug yog Qhov Pib, ib tug yog Qhov Xaus. Ib tug yog lub cev nqaij daim tawv uas tsis muaj kev txhaum, ib tug yog lub cev nqaij daim tawv uas ua tes dej num kev txhiv dim tiav hlo, ua tes hauj lwm ntxiv, thiab yeej tsis muaj kev txhaum hlo li. Ob tug puav leej yog tib tug Ntsujplig xwb, tab sis Nkawd nyob rau ob lub cev nqaij daim tawv uas sib txawv, thiab yug los rau qhov chaw sib txawv, thiab Nkawd raug sib cais los ntawm ntau txhiab xyoo lawm. Txawm li cas los xij, tag nrho Nkawd tes hauj lwm ces yog sib txhawb kom tiav hlo, tsis muaj sib cuam tshuam li, thiab muaj cuab kav muab hais thooj txhij ua ke tau. Ob tug yog tib neeg, tab sis ib tug yog ib tug me nyuam tub thiab ib tug yog ib tug me nyuam ntxhais mos liab. Los tau npaum no lub xyoo, qhov uas tib neeg pom ces tsis yog tus Ntsujplig xwb thiab tsis yog ib tug tib neeg xwb, ib tug txiv neej, tab sis kuj yog ntau yam uas tsis zoo sib xws li tib neeg tej kev xav phem; yog li no, tib neeg thiaj li tsis tau muaj peev xwm nkag siab Kuv tag nrho. Lawv ntseeg Kuv ib nrab thiab tsis ntseeg ib nrab—zoo li muaj Kuv thiab, tab sis ho yog ib qho kev npau suav ntawm tej duab cuav—ces yog vim li ntawd, los txog niaj hnub no, tib neeg tseem tsis paub xyov Vajtswv yog dab tsi. Koj puas muaj cuab kav muab Kuv sau zog hais luv luv ua ib sob lus nkaus xwb? Koj puas tau luag hais tiag tiag hais tias, “Yexus ces yeej tsis yog leej twg li yeej yog kiag Vajtswv ntag, thiab Vajtswv ces yeej tsis yog leej twg li yeej yog kiag Yexus ntag”? Koj puas yuav siab tawv txaus los hais tias, “Vajtswv ces yeej tsis yog leej twg li yeej yog kiag tus Ntsujplig ntag, thiab tus Ntsujplig ces yeej tsis yog leej twg li yeej yog kiag Vajtswv ntag”? Koj puas yuav kaj siab los hais tias, “Vajtswv ces tsuas yog ib tug tib neeg hnav ris tsho nyob rau hauv lub cev nqaij daim tawv xwb”? Koj puas muaj qhov kev siab tawv txaus los hais khov kho hais tias, “Tus yam ntxwv ntawm Yexus ces yog tus yam ntxwv loj ntawm Vajtswv”? Koj puas muaj cuab kav siv koj qhov kev txawj hais lus los piav kom ntxaws ntxaws txog Vajtswv tus moj yam thiab tus yam ntxwv? Koj puas tau luag tiag tiag los hais tias, “Vajtswv tsim txiv neej nkaus xwb, tsis yog poj niam, tom qab Nws tus kheej tus yam ntxwv?” Yog koj hais li no, ces tsis muaj ib tug poj niam uas yuav nyob rau cov uas Kuv xaiv li, haj yam tsis hais txog qhov uas poj niam yog ib hom ntawm noob neej li. Tam sim no koj puas paub tseeb hais tias Vajtswv yog dab tsi? Vajtswv puas yog ib tug tib neeg? Vajtswv puas yog ib tug Ntsujplig? Vajtswv puas yog ib tug txiv neej tiag? Yexus puas muaj peev xwm ua tau tes hauj lwm uas Kuv yuav ua? Yog koj xaiv ib nqe saum toj no los hais luv luv txog Kuv lub ntsiab tseem ceeb xwb, ces koj yog ib tug ntseeg uas muaj lub siab ncaj thiab ruam tshaj plaws li. Yog hais tias Kuv twb ua hauj lwm li ib tug uas yug los ua neeg ib zaug lawm, thiab tsuas yog ib zaug nkaus xwb, nej puas yuav kem ciam rau Kuv thiab? Koj puas muaj peev xwm to taub Kuv thoob plaws thaum ntsia ib muag? Koj puas muaj peev xwm muab Kuv coj los hais luv luv kom tag nrho raws li tej uas koj tau ntsib tau pom nyob rau lub sij hawm hauv koj lub neej txoj sia? Yog Kuv ua dej num uas me ntsis zoo ib yam nyob rau Kuv ob qho kev yug los ua neeg, nej ho yuav xam pom Kuv zoo li cas? Koj puas cia Kuv raug ntsia rau saum tus ntoo khaub lig mus ib txhis? Vajtswv puas yog ib tug yooj yim npaum li qhov koj hais?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Dab Tsi Yog Koj Qhov Kev To Taub txog Vajtswv?

Ib theem ntawm tes dej num ntawm ob tiam dhau los tau ua nyob hauv teb chaws Yixayee, thiab ib theem yog nyob rau hauv teb chaws Yudas. Muab hais ncua dav, ob theem ntawm tes dej num no tsis tawm dhau ntawm teb chaws Yixayee mus, thiab ob qho no puas leej tau ua nrog cov tib neeg uas tau xaiv tseg thawj zaug. Yog li ntawd, cov neeg Yixayee ntseeg tias Vajtswv Yehauvas tsuas yog cov neeg Yixayee tus Vajtswv xwb. Vim tias Yexus tau ua hauj lwm hauv lub xeev Yudas, qhov chaw uas Nws ua tes dej num ntawm txoj kev raug ntsia rau saum ntoo khaub lig, cov neeg Yudais saib Nws yog tus Cawm Dim ntawm cov neeg Yudais. Lawv xav tias Nws tsuas yog cov neeg Yudais tus Vajntxwv xwb, tsis yog lwm haiv neeg tus; tias Nws tsis yog tus Tswv uas txhiv cov neeg Askiv, los sis tsis yog tus Tswv uas txhiv cov neeg Mekas, tab sis yog tus Tswv uas txhiv cov neeg Yixayee; thiab tias yog cov Yudais uas Nws txhiv dim hauv teb chaws Yixayee. Qhov tseeb, Vajtswv yog Tus Tswv ntawm txhua yam. Nws yog tus Vajtswv ntawm txhua yam uas tsim los. Nws tsis yog tsuas yog cov neeg Yixayee thiab cov neeg Yudais tus Vajtswv xwb; Nws yog tus Vajtswv ntawm txhua yam uas tsim los. Ob theem dhau los ntawm Nws tes dej num tau tshwm sim nyob rau hauv teb chaws Yixayee, uas tau tsim qee qhov kev xav tsis meej rau tib neeg. Lawv ntseeg tias Yehauvas tau ua Nws tes dej num hauv teb chaws Yixayee, hais tias Yexus Tus Kheej tau ua Nws tes dej num hauv lub xeev Yudas, thiab ntxiv mus, tias Nws tau yug los ua neeg los ua hauj lwm—thiab txawm li cas los xij, tes dej num no tsis mus tsis dhau ntawm teb chaws Yixayee. Vajtswv tsis tau ua hauj lwm hauv teb chaws Iyiv los sis teb chaws Isdias; Nws tsuas yog ua hauj lwm nyob rau hauv cov neeg Yixayee xwb. Yog li tib neeg tsim ntau yam kev xav, thiab cais Vajtswv tes dej num nyob hauv qee qhov kev paub. Lawv hais tias thaum Vajtswv ua hauj lwm, Nws yuav tsum ua rau hauv cov neeg xaiv tseg, thiab hauv teb chaws Yixayee; cawm rau cov neeg Yixayee, Vajtswv tsis ua hauj lwm rau lwm haiv neeg, los sis tsis muaj ib yam dab tsi tseem ceeb tshaj rau Nws tes dej num. Lawv nruj tshwj xeeb tshaj yog thaum hais txog kev ua kom Vajtswv yug los ua neeg los rau tib qho, thiab tsis tso cai rau Nws hla dhau ntawm cov ciam teb ntawm teb chaws Yixayee. Cov no tsis yog tib neeg cov kev xav xwb lod? Vajtswv tsim lub ntuj thiab lub ntiaj teb thiab txhua yam, Nws tsim txhua yam uas tsim los, yog li cas Nws thiaj txwv cia Nws tes dej num ua rau hauv teb chaws Yixayee xwb? Yog muaj tseeb li ntawd, yam dab tsi uas yog lub ntsiab ua rau Nws tsim txhua yam uas tsim los? Nws tsim lub ntiaj teb tag nrho, thiab Nws tau ua Nws txoj kev npaj cawm neeg ntiaj teb rau-txhiab-xyoo uas tsis yog nyob hauv teb chaws Yixayee nkaus xwb, tab sis nyob rau txhua tus neeg hauv qab ntuj khwb. Txawm hais tias lawv nyob rau Suav Teb, teb chaws Mekas, teb chaws Askiv los sis teb chaws Lav Xias, txhua tus neeg puav leej yog Adas cov xeeb ntxwv; lawv raug tsim los ntawm Vajtswv. Tsis muaj ib tus twg ntawm lawv cov ntawd yuav khiav dim ntawm qhov kev tsim tawm los, thiab tsis muaj leej twg ntawm lawv cov ntawd yuav cais tau lawv ntawm daim ntawv lo ntawm “Adas tus xeeb ntxwv.” Lawv txhua tus yog Vajtswv cov tag nrho, lawv sawv daws puav leej yog Adas cov xeeb ntxwv, thiab lawv puav leej yog Adas thiab Evas cov xeeb ntxwv uas yuam kev huv tib si. Nws tsis yog tias tsuas yog cov neeg Yixayee thiaj yog Vajtswv tsim xwb, tab sis txhua haiv neeg; tsuas yog tias ib txhia tau raug foom tsis zoo, thiab ib txhia tau koob hmoov. Muaj ntau yam pom zoo txog cov neeg Yixayee; Vajtswv tau ua hauj lwm rau lawv thaum pib vim tias lawv yog cov neeg muaj lub siab tsis ncaj tsawg tshaj plaws. Cov Neeg Suav piv tsis tau rau lawv; lawv tseem qis tshaj. Yog li, Vajtswv ua hauj lwm ntawm cov neeg Yixayee, thiab theem ob ntawm Nws tes dej num tsuas yog tau ua nyob rau hauv lub xeev Yudas—uas tau ua rau muaj ntau cov kev xav thiab cov cai ntawm tib neeg. Qhov tseeb tiag, yog tias Vajtswv yuav ua raws li tib neeg cov kev xav, Nws tsuas yog cov neeg Yixayee tus Vajtswv xwb, thiab yog li ntawd yuav tsis muaj peev xwm txuas ntxiv Nws tes dej num mus rau Lwm Haiv Neeg, vim Nws tsuas yog cov neeg Yixayee tus Vajtswv xwb thiab tsis yog tus Vajtswv ntawm txhua yam uas tsim los. Cov lus faj lem hais tias Yehauvas lub npe yuav nrov ncha mus rau Lwm Haiv Neeg, uas nws yuav nthuav mus rau Lwm Haiv Neeg. Vim li cas qhov no ho tau muab hais ua lus faj lem tseg? Yog tias Vajtswv tsuas yog cov neeg Yixayee tus Vajtswv xwb, ces Nws tsuas yog ua hauj lwm rau hauv teb chaws Yixayee xwb. Tsis tas li ntawd, Nws yuav tsis nthuav tawm tes dej num no, thiab Nws yuav tsis hais qhov lus faj lem zoo li no. Vim tias Nws tau hais qhov lus faj lem no, Nws yuav nthuav Nws tes dej num mus rau Lwm Haiv Neeg, hauv txhua lub teb chaws thiab txhua thaj av. Vim Nws tau hais li no, Nws yuav tsum ua; nov yog Nws txoj hau kev, vim Nws yog tus Tswv uas tsim lub ntuj thiab lub ntiaj teb thiab ib puas tsav yam, thiab yog tus Vajtswv ntawm txhua yam uas tsim los. Txawm hais tias Nws ua hauj lwm rau hauv cov neeg Yixayee, los sis thoob plaws lub xeev Yudas, tes dej num Nws ua yog tes dej num ntawm tag nrho lub qab ntuj khwb, thiab tes dej num ntawm txhua tus tib neeg. Tes dej num Nws ua niaj hnub no uas nyob hauv lub teb chaws ntawm tus zaj loj liab ploog—hauv haiv neeg Txawv Teb Chaws—tseem yog tes dej num ntawm txhua tus tib neeg. Teb chaws Yixayee tuaj yeem yog lub hauv paus rau Nws tes dej num hauv ntiaj teb; tib yam nkaus li, Suav Teb kuj tuaj yeem yog lub hauv paus rau Nws tes dej num ntawm Lwm Haiv Neeg. Tam sim no puas yog Nws tseem tsis tau ua tiav lo lus faj lem tias “lub npe ntawm Yehauvas yuav raug qhuas nyob hauv Lwm Haiv Neeg?” Thawj kauj ruam ntawm Nws tes dej num ntawm Lwm Haiv Neeg yog tes dej num no, tes dej num Nws ua hauv lub teb chaws ntawm tus zaj loj liab ploog. Tias Vajtswv yug los ua neeg yuav tsum ua hauj lwm hauv thaj av no, thiab ua hauj lwm rau cov neeg raug foom tsis zoo no, tshwj xeeb tshaj yog nrog cov kev xav ntawm tib neeg; cov no yog cov neeg qis tshaj ntawm txhua haiv neeg, lawv tsis muaj nuj nqis, thiab lawv tau raug xub muab tso pov tseg los ntawm Yehauvas. Cov tib neeg tuaj yeem raug tso tseg los ntawm lwm tus tau, tab sis yog tias lawv raug tso tseg los ntawm Vajtswv, ces tsis muaj ib tug twg uas yuav muaj meej mom, tsis muaj leej twg yog tus neeg tsis muaj nqis qis tshaj lawm. Rau ib tus neeg ntawm Vajtswv, kev raug tswj los ntawm Ntxwgnyoog los yog kev raug muab tso pov tseg los ntawm tib neeg yog ib qho uas ua rau nws mob siab heev—tab sis rau ib tus neeg uas raug tso tseg los ntawm tus Tswv Tsim txhais tau hais tias lawv yuav tsis muaj tau meej mom qis dua lawm. Mau-a cov xeeb ntxwv raug foom tsis zoo, thiab lawv yug los nyob hauv lub teb chaws tig rov qab no; tsis muaj kev poob siab dab tsi li, txog ntawm tag nrho cov neeg no nyob hauv kev haub ntxias ntawm txoj kev tsaus ntuj, cov xeeb ntxwv ntawm cov neeg Mau-a muaj meej mom qis tshaj plaws. Vim tias cov neeg no tau poob meej mom qis heev dhau los, tes dej num ua tiav ntawm lawv yuav tuaj yeem rhuav tshem tib neeg cov kev xav tau zoo tshaj plaws, thiab tseem muaj txiaj ntsig zoo rau tag nrho Vajtswv kev npaj cawm tib neeg ntiaj teb rau-txhiab-xyoo. Ua tes dej num zoo li no ntawm cov neeg no yog txoj kev zoo tshaj plaws ntawm kev cuam tshuam txog tib neeg cov kev xav, thiab nrog tus Vajtswv no pib tshaj tawm ib lub sij hawm; nrog rau qhov no Nws rhuav tshem tib neeg cov kev xav; nrog rau qhov no Nws xaus tes dej num ntawm Tiam Hmoov Hlub tag nrho huv si. Nws thawj tes tes dej num yog ua tiav nyob hauv lub xeev Yudas, hauv ciam teb lub teb chaws Yixayee; ntawm Lwm Haiv Neeg, Nws tsis tau ua ib yam hauj lwm los tshaj tawm lub sij hawm tshiab. Theem kawg ntawm tes hauj lwm tsis yog tsuas yog ua nrog Lwm Haiv Neeg xwb, tab sis tseem muaj ntau dua ntawd uas yog nrog cov neeg uas tau raug foom tsis zoo. Qhov no yog qhov pov thawj zoo tshaj plaws uas muaj peev xwm ua rau Ntxwgnyoog kev poob ntsej muag, thiab yog li, Vajtswv “dhau los ua” tus Vajtswv ntawm txhua yam hauv qab ntuj khwb, tus Tswv ntawm txhua yam, tus rau kev pe hawm rau txhua yam muaj txoj sia.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Yog Tus Tswv ntawm Txhua Yam uas Tsim Los

Niaj hnub no, tseem muaj cov uas tsis nkag siab txog tes dej num tshiab uas Vajtswv tau pib ua yog dab tsi. Ntawm Lwm Haiv Neeg, Vajtswv tau coj txoj hau kev pib tshiab. Nws tau pib lub sij hawm tshiab, thiab pib tes dej num tshiab—thiab Nws ua tes dej num no rau Mau-a cov xeeb ntxwv. Nov tseem tsis yog Nws tes dej num tshiab tshaj plaws thiab lod? Tsis muaj leej twg thoob plaws hauv keeb kwm tau ntsib dua tes dej num no dhau los li. Tsis muaj leej twg hnov txog nws, tsawg tshaj yog tsis muaj neeg txaus siab rau nws. Vajtswv lub tswv yim, Vajtswv qhov phim hwj, Vajtswv txoj kev tsis tuaj yeem nkag siab tau, Vajtswv lub koob meej, thiab Vajtswv txoj kev dawb huv raug qhia nyob hauv theem ntawm tes dej num no, tes dej num ntawm lub sij hawm kawg. Qhov no tseem tsis yog tes dej num tshiab, tes dej num uas rhuav tshem tib neeg cov kev xav thiab lod? Muaj ntau tus neeg uas xav zoo li no: “Vim Vajtswv tau foom tsis zoo rau Mau-a thiab hais tias Nws yuav tso cov neeg Mau-a cov xeeb ntxwv tseg, Nws yuav ua li cas thiaj cawm tau lawv tam sim no?” Cov no yog Lwm Haiv Neeg uas raug Vajtswv foom tsis zoo thiab ntiab tawm ntawm teb chaws Yixayee; cov neeg Yixayee hu lawv ua “Cov dev uas yog Lwm Haiv Neeg.” Hauv txhua tus neeg pom, lawv tsis yog tias tsuas yog cov dev uas yog Lwm Haiv Neeg xwb, tab sis tseem phem tshaj ntawd, cov xeeb ntxwv ntawm kev puas tsuaj; uas yog hais tau tias, lawv tsis yog Vajtswv cov neeg xaiv tseg. Tej zaum lawv yug los hauv thaj chaw ib puag ncig ntawm teb chaws Yixayee, tab sis lawv tsis koom nrog cov neeg Yixayee, thiab raug ntiab tawm mus rau Lwm Haiv Neeg lawm. Lawv yog cov neeg poob qis tshaj ntawm txhua haiv neeg. Nws yog tseeb vim tias lawv yog cov poob qis tshaj ntawm cov tib neeg uas Vajtswv ua Nws tes dej num los tsim lub sij hawm tshiab nrog lawv, vim lawv yog cov sawv cev ntawm kev coj tsis ncaj ntawm tib neeg. Vajtswv tes dej num yog xaiv thiab muaj hom phiaj; tes dej num uas Nws ua rau cov neeg niaj hnub no tseem yog tes dej num uas ua rau kev tsim tib neeg. Nau-a yog Vajtswv tsim los, nws cov xeeb ntxwv los zoo tib yam nkaus li ntawd. Txhua leej txhua tus uas nyob hauv lub ntiaj teb uas ua nqaij tawv thiab roj ntsha yog Vajtswv tsim tawm los. Vajtswv tes dej num yog tsim ncaj qha rau tib neeg; nws tsis yog nyob rau ntawm seb ib tug neeg raug foom los tsis raug tom qab lawv tau raug tsim los. Nws tes dej num kev cawm yog ua ncaj qha rau txhua tus tib neeg, tsis yog rau cov xaiv tseg uas tsis raug foom tsis zoo xwb. Vim tias Vajtswv xav ua Nws tes dej num nrog Nws cov tib neeg, Nws yeej yuav ua kom tiav, thiab Nws yuav ua hauj lwm nrog cov neeg uas muaj txiaj ntsig rau Nws tes dej num. Yog li ntawd, Nws rhuav txhua txoj kev sib nkag siab thaum Nws ua hauj lwm nrog tib neeg; rau Nws, cov lus “raug foom tsis zoo,” “raug rau txim” thiab “foom koob hmoov” tsis muaj qab hau! Cov neeg Yudais yog neeg zoo, ib yam li cov neeg Yixayee uas xaiv tseg; lawv yog cov neeg muaj peev xwm zoo thiab kev yog tib neeg zoo. Puag thaum chiv thawj, nws yog nyob ntawm lawv uas Yehauvas tau pib ua Nws tes dej num, thiab tau ua Nws tes dej num thaum ntxov tshaj plaws—tiam sis kom ua tiav tes dej num ntawm lawv niaj hnub no yuav tsis muaj nuj nqi dab tsi. Lawv, ib yam nkaus, tej zaum yuav yog ib feem ntawm txoj kev tsim, thiab muaj ntau yam zoo txog lawv, tab sis yuav kom ua tiav theem ntawm tes dej num no ntawm lawv yuav tsis muaj nuj nqis; Vajtswv yuav tsis muaj peev xwm kov yeej tib neeg, los sis Nws yuav tsis muaj peev xwm haub tau txhua tus tib neeg, nws yog qhov tseem ceeb ntawm txoj kev hloov Nws tes dej num mus rau cov neeg no ntawm lub teb chaws ntawm zaj loj liab ploog. Qhov tseem ceeb tshaj plaws ntawm no yog Nws pib ib lub sij hawm, Nws txoj kev rhuav tshem txhua txoj cai thiab neeg txhua cov kev xav thiab Nws xaus tes dej num ntawm tag nrho ntawm Tiam Hmoov Hlub. Yog tias Nws tes dej num tam sim no tau raug ua nyob hauv cov neeg Yixayee, txog thaum lub sij hawm Nws txoj kev npaj cawm neeg ntiaj teb rau-txhiab-xyoo los ze, txhua tus yuav ntseeg tias Vajtswv tsuas yog cov neeg Yixayee tus Vajtswv xwb, tias tsuas yog cov neeg Yixayee yog Vajtswv cov xaiv tseg, tias tsuas yog cov neeg Yixayee thiaj tsim nyog txais tau Vajtswv txoj koob hmoov thiab kev cog lus tseg xwb. Vajtswv qhov yug los ua neeg nyob rau lub sij hawm kawg hauv Lwm Haiv Neeg ntawm lub teb chaws ntawm tus zaj loj liab ploog ntawd ua rau Vajtswv tes dej num tam li yog tus Vajtswv ntawm txhua yam tiav; Nws ua tiav tag nrho Nws tes dej num kev cawm, thiab Nws xaus lub chaw loj ntawm Nws tes dej num rau hauv lub teb chaws ntawm tus zaj loj liab ploog no. Lub hauv paus tseem ntawm peb theem ntawm tes dej num no yog kev cawm dim ntawm tib neeg—suav hais tias, kev ua kom txhua yam los pe hawm tus Tswv Tsim. Yog li, muaj lub ntsiab lus tseem ceeb rau txhua theem ntawm tes dej num; Vajtswv tsis lam ua ib yam dab tsi uas tsis muaj qab hau los sis tsis muaj nuj nqis. Hais tau tias, theem ntawm tes dej num no ua hauv ib lub sij hawm tshiab thiab yog qhov los xaus ob lub sij hawm dhau los; hais ua lwm lo lus tias, nws rhuav tshem tag nrho cov kev xav ntawm tib neeg thiab tib neeg txhua txoj kev ntseeg thiab kev paub qub. Tes dej num ntawm ob lub hnub nyoog dhau los tau ua raws li kev sib txawv ntawm tib neeg cov kev xav; txawm li cas los xij, theem no, tshem tawm tau tag nrho tib neeg cov kev xav, thiaj li ua tiav qhov kev sib tw tib neeg. Los ntawm kev kov yeej Mau-a cov xeeb leej xeeb ntxwv, los ntawm tes dej num tau ua nrog Mau-a cov xeeb ntxwv, Vajtswv yuav kov yeej txhua tus neeg thoob plaws qab ntuj khwb. Nov yog qhov tseem ceeb tshaj plaws ntawm theem no ntawm Nws tes dej num, thiab nws yog qhov zoo tshaj plaws ntawm cov theem ntawm Nws tes dej num. Txawm hais tias tam sim no koj paub tias koj tus kheej lub meej mom qis heev thiab koj tsis tshua muaj nqi, koj yeej tseem yuav xav tias koj tau ntsib nrog cov kev zoo siab tshaj plaws: Koj tau txais txoj koob hmoov zoo, tau txais kev cog lus zoo, thiab koj tuaj yeem pab ua tiav Vajtswv tes dej num no. Koj tau pom Vajtswv lub ntsej muag tseeb, koj paub Vajtswv tus moj yam, thiab koj ua raws li Vajtswv lub siab nyiam. Ob theem ua ntej ntawm Vajtswv tes dej num tau tshwm sim nyob teb chaws Yixayee. Yog tias theem ntawm Nws tes dej num hauv lub sij hawm kawg no kuj tseem raug ua tiav rau cov neeg Yixayee thiab ces, tsis yog tias txhua yam neeg yuav ntseeg tias tsuas yog cov neeg Yixayee thiaj yog Vajtswv cov xaiv tseg xwb, tab sis Vajtswv txoj kev npaj cawm neeg ntiaj teb tag nrho yuav ua tsis tiav. Nyob rau lub sij hawm thaum ob ntu ntawm Nws tes dej num tau raug ua nyob rau hauv teb chaws Yixayee, tsis muaj ib tes dej num tshiab—los sis tsis muaj lwm lub caij pib tshiab—raug ua nyob rau Lwm Haiv Neeg. Theem niaj hnub no ntawm tes dej num—tes dej num ntawm kev tsim lub sij hawm tshiab—yog thawj zaug ntawm kev raug ua nrog Lwm Haiv Neeg, thiab yog, ntxiv mus, raug pib ua hauj lwm nrog cov xeeb leej xeeb ntxwv ntawm Mau-a, yog li thiaj li yog kev pib tag nrho lub sij hawm. Vajtswv tau muab txhua yam kev txawj ntse uas neeg paub hauv tib neeg lub tswv yim pov tseg, tsis pub tseg ib yam dab tsi hlo li. Hauv Nws tes dej num ntawm kev kov yeej, Nws tau rhuav tshem tib neeg cov kev xav, cov hau kev paub qub, cov hau kev puag thaum ntxov ntawm tib neeg. Nws qhia rau tib neeg pom tias nrog Vajtswv nws tsis muaj ib txoj cai, tsis muaj ib yam dab tsi qub hais txog Vajtswv, tias tes dej num uas Nws ua yog raug tso tawm tag nrho, muaj kev ywj pheej, thiab tias Nws ua yog nyob hauv txhua yam Nws ua. Koj yuav tsum zwm rau tag nrho tej dej num uas Nws tau ua nrog tib neeg. Txhua tes dej num Nws ua puav leej muaj qab hau, thiab ua tiav raws li Nws lub siab nyiam thiab lub tswv yim, thiab tsis yog raws li tib neeg cov kev xaiv thiab kev xav. Yog tias qee yam muaj txiaj ntsig rau Nws tes dej num, Nws ua qhov ntawd; thiab yog tias muaj qee yam tsis zoo rau Nws tes dej num, Nws tsis ua, txawm yuav zoo npaum li cas los xij! Nws ua hauj lwm thiab xaiv cov neeg txais thiab qhov chaw ntawm Nws tes dej num raws li lub ntsiab lus thiab lub hom phiaj ntawm Nws tes dej num. Nws tsis ua raws li cov kev cai qub thaum Nws ua hauj lwm, los sis Nws tsis ua raws li cov qauv qub. Hloov chaw qhov ntawd, Nws npaj Nws tes dej num raws li tes dej num qhov tseem ceeb. Thaum kawg, Nws yuav ua tiav qhov tseeb thiab lub hom phiaj xav tau. Yog tias koj tsis nkag siab txog cov no hnub no, tes dej num no yuav tsis muaj dab tsi cuam tshuam rau koj.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Yog Tus Tswv ntawm Txhua Yam uas Tsim Los

Tej kev cov nyom uas tav txoj hau kev rau Vajtswv tes hauj lwm loj npaum li cas? Puas muaj leej twg paub li? Tib neeg raug kaw rau hauv pob tawb los ntawm tej kev ntseeg tob tob txog tshaj ntuj tsim txog tej xim coj hmoov, leej twg thiaj li yuav muaj cuab kav paub txog Vajtswv lub ntsej muag tiag tiag? Muaj tej kev paub fab kab lig kev cai uas poob qab no mas ntiav heev thiab tsis muaj qab hau li, lawv yuav ua cas to taub tag nrho tej lus uas Vajtswv hais? Txawm yog hais tias hais rau lawv tim ntsej tim muag kiag, thiab nti nthav zaub mov hauv qhov ncauj los pub kiag rau lawv qhov ncauj, los lawv yuav ua cas to taub? Qee lub sij hawm ces zoo li Vajtswv tej lus ces hais rau tej neeg lag ntseg mloog xwb: Tib neeg yeej tsis muaj ib qho kev tig ras txog li, lawv co lawv tej tob hau thiab tsis to taub ib qho dab tsi li. Yuav ua cas tej no thiaj li tsis txaus txhawj mas? Qhov “keeb kwm txog sab kab lig kev cai thiab kev paub txog kab lig kev cai uas nyob deb deb,[1] puag txheej thaum ub” no tau yug zaub mov rau ib pab neeg uas tsis muaj nuj nqis hlo li. Qhov kab lig kev cai puag txheej thaum ub no—tej qub txeeg qub teg uas muaj nuj nqis heev no—yog ib pawg niag khoom seem txeej xwb! Nws twb rais mus ua ib qho kev txaj muag mus ib txhiab ib txhis ntev los lawm, thiab tsis muaj nuj nqis txaus tsim nyog tham txog lawm! Nws tau qhia tib neeg tej kev dag thiab tswv yim tawm tsam Vajtswv, thiab qhov “kev coj qhia mos muag uas muaj qib muaj duas”[2] ntawm lub teb chaws txoj kev kawm tau ua rau tib neeg haj yam tsis mloog lus rau Vajtswv. Txhua ntu ntawm Vajtswv tes hauj lwm mas nyuab kawg nkaus, thiab txhua theem ntawm Nws tes hauj lwm nyob rau hauv ntiaj teb mas ua rau Vajtswv ntxov siab kawg nkaus. Cas Nws tes hauj lwm nyob rau hauv ntiaj teb yuav nyuab ua luaj li lau! Tej theem ntawm Vajtswv tes hauj lwm nyob rau hauv ntiaj teb mas muaj kev txom nyem loj kawg nkaus li: Vim tib neeg qhov kev qaug zog, tsis muaj txhua yam txaus, coj li me nyuam yaus, tsis paub dab tsi li, thiab txhua yam ntawm tib neeg, ces Vajtswv thiaj li npaj tej phiaj xwm kom ntxaws ntxaws thiab tej kev xav uas ua twb zoo xav zoo zoo ntawd. Tib neeg ces zoo nkaus li ib tug tsov ntawv uas tsis txhob tom los sis txhob thab xwb; ib nyuag chwv ces nws tig tom kiag, los sis tsis li ntawd ces vau hlo ces poob zoo kiag lawm xwb, thiab nws zoo nkaus li, thaum lawv plam kiag ib qho kev mob siab tsom ntseem rau me me xwb, ces lawv tus tsos mob qub cia li rov huam tuaj, los sis tsis li ntawd ces cia li tsis quav ntsej txog Vajtswv lawm, los sis tso tes khiav mus rau lawv niam lawv txiv uas zoo li tej npua thiab tej dev ntawd mus siv tej niag khoom tsis huv ntawm lawv lub cev lawm xwb. Cas yuav yog ib qho niag kev tab kaum loj ua luaj li lau! Nyob rau yuav luag txhua txhua theem ntawm Nws tes hauj lwm, Vajtswv raug sim siab, thiab nyob rau yuav luag txhua txhua theem Vajtswv pheej hmoo rau kev phom sij loj kawg nkaus. Nws tej lus mas hais qhia siab dawb paug thiab ncaj ncees, thiab tsis muaj kev ua siab phem li, tab sis leej twg thiaj txaus siab hlo los lees txais lawv mas? Leej twg thiaj txaus siab hlo los zwm tag nrho rau mas? Nws ua rau Vajtswv tu siab kawg. Nws ua hauj lwm hnyav nruab hnub hmo ntuj rau tib neeg, Nws ntxhov siab rau tej kev txhawj txog tib neeg txoj sia, thiab Nws pab hlub tib neeg tej kev qaug zog kawg. Nws tau tiv ntau qhov kev lem kev nkhaus nyob rau txhua txhua theem ntawm Nws tes hauj lwm, vim txhua txhua lo lus uas Nws hais; Nws tig tog twg los nyuab tag nrho, thiab xav txog tib neeg txoj kev qaug zog, kev tsis mloog lus, kev coj li me nyuam yaus, thiab kev raug ntaus raug tua yooj yim … rau txhua lub sib hawm ib zaug tag los ib zaug ntxiv li thiab. Leej twg thiaj paub txog qhov no mas? Nws yuav mus tham qhia tau rau leej twg mas? Leej twg thiaj yuav muaj cuab kav to taub? Tag nrho tej Nws ua ces yog ntxub tib neeg tej kev txhaum, thiab kev tsis muaj txha nrab qaum, tus tib neeg tais caus, thiab qhov Nws txhawj ces yog tib neeg qhov kev raug ntaus raug tua yooj yim, thiab ua twb zoo xav txog tib neeg txoj kev tom ntej. Tag mus li, raws li Nws ua twb zoo saib tej lus thiab tej kev ua ntawm tib neeg, Nws muaj kev hlub tshua puv npo, thiab kev chim, thiab thaum pom tej no mas ua rau Nws lub siab mob kawg kiag. Tus tsis muaj kev txhaum, tshaj txhua yam, ces ib ce cia li loog tag lawm; vim li cas Vajtswv thiaj ua yam ub yam no nyuab ua luaj rau lawv? Tus tib neeg tsis ruaj khov yeej tsis muaj kev nquag rau siab; vim li cas Vajtswv pheej muaj tej kev chim tsis tseg li ntawd rau nws tas mus li xwb? Tib neeg qaug zog thiab tsis muaj zog ces yeej tsis muaj ib qho kev muaj sia muaj zog me me hlo li; vim li cas Vajtswv thiaj li tsim nyog cem lawv tas mus li xwb rau lawv qhov kev tsis mloog lus? Leej twg thiaj yuav tiv taus tej lus hem ntawm Vajtswv saum ntuj ceeb tsheej mas? Tib neeg, tshaj txhua yam, ces tsis ruaj khov, thiab nyob rau tej qhov chaw ti yam tag kev cia siab kawg nkaus, Vajtswv muab Nws tej kev chim nias qhia mus kom tob nyob rau hauv Nws lub siab, es kom tib neeg thiaj li maj mam rov tig saib lawv tus kheej. Tab sis tib neeg, cov uas raug teeb meem loj heev, los yeej tsis muaj ib qho kev txaus siab rau Vajtswv txoj kev xav li; tib neeg tau raug niag vajntxwv laus ntawm cov niag dab muab tsuj lo qab xib taws kiag, tab sis lawv yeej tseem tsis paub li, lawv yeej ib txwm muab lawv tus kheej teeb kom tawm tsam Vajtswv, tsis li ces lawv yeej tsis kub tsis ntxhov dab tsi rau Vajtswv li. Vajtswv tau hais ntau lo lus lawm, tab sis leej twg thiaj li yuav mob sib rau tiag mas? Tib neeg tsis to taub Vajtswv tej lus, tab sis lawv tseem nyob yam tsis paub txob paub txhawj li, thiab tsis muaj kev ntshaw dab tsi li, thiab yeej tsis tau paub tseeb tseeb txog lub ntsiab tseem ceeb ntawm niag dab laus li. Tib neeg ua neej nyob rau hauv Tub Tuag Teb, hauv ntuj tawg, tab sis lawv ntseeg hais tias lawv ua neej nyob rau hauv lub tsev vaj ntxwv hauv qab thu hiav txwv; lawv raug tus zaj loj liag ploog tsim txom, tab sis tseem xav hais tias lawv tus kheej mas yog cov uas lub teb chaws “nyiam”[3] heev; lawv raug niag dab thuam tab sis tseem xav hais tias lawv mas xyiv fab hlo rau tej kev muaj peev xwm siab ntawm cev nqaij daim tawv. Cas lawv yuav yog ib pab niag neeg phem uas dub tsuas thiab poob qis ua luaj li lau! Tib neeg tau ntsib hmoov phem, tab sis lawv tsis paub li, thiab nyob rau lub meem xeeb coj tsaus ntuj nti no ces lawv ntsib ib qho hmoov phem tag los ib qho hmoov phem tuaj thiab,[4] tab sis lawv yeej tsim tsis nto los rau tej no li. Thaum twg lawv mam li muab lawv tus kheej ntawm txoj kev ua siab zoo-rau thiab tej moj yam uas ciav qhev ntawd tso pom tseg mus? Vim li cas lawv thiaj li tsis paub txhawj txog Vajtswv lub siab li? Lawv puas tau pom zoo yam ntsiag to rau tej kev caij tsuj thiab kev txom nyem no mas? Lawv tsis ntshaw kom muaj hnub uas lawv muaj peev xwm muab qhov kev tsaum ntuj no hloov kiag mus ua qhov kev kaj lod? Lawv tsis ntshaw kom rov muab tej kev tsis ncaj ncees no kho dua mus rau txoj kev ncaj ncees thiab qhov tseeb lod? Lawv txaus siab ntsia thiab tsis ua ib yam dab tsi li thaum uas tib neeg muab qhov tseeb tso pov tseg thiab muab qhov tseeb ntswj lod? Lawv yeej zoo siab tiv tej kev ua phem no mus ntxiv lod? Lawv yeej txaus siab ua qhev lod? Lawv yeej txaus siab yuav raug Vajtswv ob txhais muab rhuav tshem ua ke nrog cov qhev ntawm lub teb chaws puas tsuaj no lod? Koj txoj kev txiav txim siab ruaj khov dua twg lawm? Koj txoj kev ntshaw qhov zoo tshaj ntawd dua twg lawm? Koj lub meej mom dua twg lawm? Koj txoj kev coj ncaj dua twg lawm? Koj txoj kev ywj pheej dua twg lawm? Koj puas txaus siab hlo muab tag nrho koj lub neej[5] rau niag zaj loj liab ploog, niag vaj ntxwv ntawm cov dab ntawd? Koj puas zoo siab cia nws muab koj tsim txom kom txog qhov tuag kiag? Lub ntsej muag ntawm lub hiav txwv tob ces yeej kub ntxhov thiab tsaus ntuj nti, thaum uas tus neeg dog dig, raug tej kev txom nyem li ntawd, yuav quaj rau lub Ntuj thiab yws rau daim av. Thaum twg tib neeg mam li tsa taus lawv lub tob hau? Tib neeg mas nka tawv thiab mob lib heev, lawv yuav ua cas sib cav tau nrog niag dab lim hiam thiab caij tsuj pej xeem no? Vim li cas lawv ho tsis muab lawv lub neej cob rau Vajtswv kom sai tau li qhov lawv ua tau? Vim li cas lawv tseem pheej ua ob siab li ntawd? Thaum twg lawv mam li muaj cuab kav ua Vajtswv tes hauj lwm tiav? Yog li ntawd thiaj raug ua phem rau thiab raug caij tsuj yam tsis muaj qab ntxhiab dab tsi li, tag nrho lawv lub neej ces thaum kawg yuav tsis muaj txiaj ntsig dab tsi li; vim li cas lawv yuav maj los kom txog ua luaj li thiab ho maj nrawm nroos yuav ncaim mus thiab? Vim li cas lawv ho tsis khaws tej yam muaj nuj nqis cia muab rau Vajtswv? Lawv tsis nco qab txhiab txhiab xyoo ntawm txoj kev ntxub ntxaug lawm lod?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (8)

Lus taw qhia:

1. “Nyob deb deb” yog siv ua lus thuam.

2. “Kev coj qhia mos muag uas muaj qib muaj duas” yog siv ua lus thuam.

3. “Nyiam” yog siv los thuam cov neeg uas tsis muaj siab muaj ntsws thiab tsis muaj kev raws txog tus kheej.

4. “Ntsib ib qho hmoov phem tag los ib qho hmoov phem tuaj thiab” hais txog cov neeg uas yug nyob rau daim av ntawm tus zaj loj liab ploog, thiab lawv tsis muaj cuab kav yuav tsa tau lawv lub tob hau kom siab li.

5. “Muab tag nrho koj lub neej” yog siv rau ib qho lus hais tsis zoo.

Txoj kev hnub no tsis yooj yim taug kiag li. Nws muaj peev xwm hais tau tias nyuaj tag nrho los nrog, thiab thoob plaws txhua tiam, nws tau muaj tsawg kawg li. Li cas los xij, leej twg ho muaj txoj kev xav tias tib neeg lub cev nqaij daim tawv nkaus xwb ho yuav txaus ua rau nws puas tsuaj? Tes hauj lwm hnub no yog tseeb kawg xws li muaj nuj nqis tib yam li lub caij ntuj nag, thiab muaj nqi tib yam li Vajtswv txoj kev ua siab dawb siab zoo pub rau tib neeg. Li cas los xij, yog tias tib neeg yeej tsis paub lub hom phiaj ntawm Nws tes hauj lwm tam sim no los sis kag siab txog lub ntsiab tseem ceeb ntawm tib neeg, ces yuav ua li cas muaj nuj nqis thiab muaj nqis hais tawm? Lub cev nqiaj daim tawv yeej tsis tau yog tib neeg tus kheej ntiag tug, yog li ntawd yeej tsis muaj ib leej tus twg muaj peev xwm pom tseeb tseeb tias nws txoj hau kev kawg yuav nyob rau qhov twg tiag. Txawm li cas los xij, koj yuav tsum paub tseeb tias tus Tswv uas yog tus tsim yuav rov tig tib neeg, uas raug tsim los, kom rov mus zoo li lawv lub neej thaum ub, thiab rov kho lawv kom zoo li tus duab thaum ub los ntawm lub sij hawm ntawm lawv txoj kev tsim. Nws yuav muab txoj pa tag huv tib si uas Nws tau tshuab mus hauv tib neeg, rov muab nws tej pob txha thiab lub cev nqaij tawv thiab rov tag nrho rov rau tus Tswv uas yog tus tsim. Nws yuav hloov tag nrho thiab rov kho tib neeg dua tshiab, thiab muab tag nrho Vajtswv tej qub txeeg qub teg los ntawm tib neeg rov qab uas tsis yog tib neeg ntiag tug, tiam sis yog Vajtswv li, thiab yuav tsis muaj hnub muab rov qab rau tib neeg li lawm. Qhov no twb vim yog tsis muaj ib yam dab tsi uas yog tib neeg ntiag tug nyob hauv thawj qhov chaw no li. Nws yuav nqa txhua yam rov qab—no tsis yog kev huab uas tsis ncaj ncees; ntau tshaj, nws twb yog tias rov tsim kho ntuj ceeb tsheej thiab lub ntiaj teb kom rov zoo li lawv tus qauv thaum ub, zoo ib yam li kev hloov thiab rov kho tib neeg. Qhov no yog qhov tseeb ntawm lub hom phiaj rau tib neeg, txawm muaj tej zaum nws yuav tsis yog yam uas rov npaj tseg ntawm lub cev nqaij daim tawv tom qab nws tau raug qhuab ntuas lawm, li uas neeg xav. Vajtswv tsis xav tau cov khauj khaum pob txha ntawm lub cev nqaij daim tawv tom qab nws raug kev puas ntsoog lawm; Nws xav tau txhua yam li thaum ub hauv tib neeg uas yog Vajtswv ntiag tug nyob hauv chiv keeb. Twb yog vim li ntawd, Nws yuav tsis rhuav tshem tib neeg los sis rhuav tshem tib neeg lub cev nqaij daim tawv tag nrho, rau qhov tib neeg lub cev nqaij daim tawv tsis yog nws ntiag tug kiag. Ntau tshaj ntawd, nws yog tus pab ntawm Vajtswv, tus uas cawm tib neeg. Nws yuav rhuav tshem tib neeg lub cev nqaij daim tawv rau Nws “kev lom zem” tau li cas? Tag li ntawd, koj puas tau tso lub cev nqaij daim tawv huv tib si uas yog koj li tseg, uas nws twb tsis muaj nqis npaum li ib lub nyuag nyiaj npib? Yog tias koj muaj peev xwm nkag siab tau peb caug feem pua ntawm tes hauj lwm rau tiam kawg (qhov yuav luag peb caug feem pua txhais hais tias kag siab txog tes hauj lwm ntawm Vajntsujplig Dawb Huv hnub no ib yam nkaus li Vajtswv tes dej num ntawm lo lus nyob rau tiam kawg), yog li ntawd ces koj yuav tsis tau ua “dej num” mus ntxiv los sis “mloog lus” rau koj lub cev nqaij daim tawv—ib lub cev nqaij daim tawv uas tau raug lwj liam los tau ntau ntau lub xyoo lawm—xws li tej teeb meem hnub no. Koj yuav tsum tau pom kom tseeb tseeb tias tam sim no tib neeg ua tej yam ua ntej tej uas tsis tau tshwm sim, thiab yuav tsis muaj mus ntxiv lawm mus raws nrhiav li kab kev keeb kwm. Koj lub cev nqaij daim ntawv ua txawj lwj twb puv tag tej yoov los lawm ntev, yog li yuav ua li cas nws thiaj li muaj lub zog rov qab tig tau li thaum keeb kwm uas Vajtswv tau pub sij hawm txuas ntxiv los txog niaj hnub no? Yuav ua li cas nws yuav ua kom lub sij hawm uas siv ua kev thaum tiam kawg dua ib zaug, thiab yuav siv ob txhais tes los tig lub sij hawm tau li cas? Yuav ua li cas nws thiaj tig tau lub ntiaj teb rov qab uas nyob po huab tsaus ntuj nti? Koj lub cev nqaij daim tawv puas muaj peev xwm ua kom tej roob thiab hav dej rov ciaj sia tuaj tau? Koj lub cev nqaij daim tawv puas muaj peev xwm, uas tsuas muaj kev ua hauj lwm me me xwb, puas kho tau ib tsoom tib neeg hauv ntiaj teb no uas koj twb xav tau lawm tiag? Koj puas muaj peev xwm qhuab qhia koj cov xeeb ntxwv kom dhau los ua “tib neeg”? Tam sim no koj puas nkag siab? Koj lub cev nqaij daim tawv yog leej twg li tiag? Vajtswv lub hom phiaj yog cawm tib neeg, kom tib neeg tsis muaj kev txhaum li, thiab kev yuav hloov pauv tib neeg tsis yog muab ib lub teb chaws uas zoo nkauj heev rau koj los sis coj txoj kev thaj yeeb nyab xeeb rau tib neeg lub cev nqaij daim tawv; nws tsuas yog txhawm rau Nws lub yeeb koob thiab Nws zaj lus tim khawv xwb, rau qhov tib neeg tsim nyog muaj kev zoo rau lub neej yav tom ntej, thiab twb yog vim li ntawd lawv thiaj li yuav muaj peev xwm tau so sai. Txawm li ntawd los, nws twb tsis yog rau koj lub cev nqaij daim tawv, rau qhov tib neeg yog thawj yam nyob hauv Vajtswv txoj kev cawm, thiab tib neeg lub cev nqaij daim tawv tsuas yog qhov ntxiv xwb. (Ib tug tib neeg yog ib yam khoom uas muaj ntsujplig thiab cev nqaij daim tawv, hos lub cev tsuas yog ib yam uas txawj lwj xwb. Qhov no txhais hais tias lub cev nqaij daim tawv yog ib yam khoom uas nyob hauv kev npaj cawm tib neeg.) Koj yuav tsum tau paub hais tias Vajtswv txoj kev ua kom zoo tiav log, ua kom muaj txhua yam, thiab kev muab tau tib neeg ces tsuas yog rab ntaj thiab suam kiag mus rau hauv lawv lub cev nqaij daim tawv, nrog rau kev txom nyem uas tsis muaj hnub kawg, hluav taws kub, kev txiav txim, kev rau txim, thiab raug foom phem uas phem kawg nkaus, thiab tej kev sim siab uas tsis muaj hnub kawg. Xws li yog nyob hauv zaj dab neeg thiab qhov tseeb ntawm tes hauj lwm cawm tib neeg. Li cas los xij, tag nrho txhua yam no puav leej hais ncaj nraim txog tib neeg lub cev nqaij daim tawv xwb, thiab tag nrho cov qauv ntawm kev ua siab phem yog lub hom phiaj tsis muaj kev hlub tshua dhau los ntawm tib neeg lub cev nqaij daim tawv (rau qhov tib neeg tsis muaj txim). Txhua yam no tsuas yog txhawm rau Nws lub yeeb koob thiab Nws zaj lus tim khawv, thiab rau Nws txoj kev cawm tib neeg xwb. Qhov no twb yog vim tias Nws tes hauj lwm tsis yog txhawm rau tib neeg nkaus xwb, tab sis kuj yog rau tag nrho txhua txoj hau kev, xws li rau kom puv npo Nws txoj kev xav thaum ub thaum Nws tsim tib neeg. Yog li ntawd, tej zaum li cuaj caum feem pua ntawm yam tib neeg tau ntsib uas muaj feem nrog tej kev txom nyem thiab tej kev sim siab ntawm hluav taws, thiab muaj tsawg kawg nkaus, los sis tsis muaj kiag li, yam uas qab zib thiab hnub uas muaj kev zoo siab rau yam ua tib neeg lub cev nqaij daim tawv tau tshawb nrhiav. Haj yam tsawg tshaj mas yog tib neeg muaj peev xwm lom zem nrog lub sij hawm muaj kev zoo siab ntawm lub cev nqaij daim tawv, siv lub sij hawm uas zoo tshaj plaws nrog Vajtswv. Lub cev nqaij daim tawv mas qias neeg, yog li ntawd yam ua tib neeg lub cev nqaij daim tawv pom los sis muaj kev lom zem nrog tsis muaj qab hau dab tsi tiam sis Vajtswv txoj kev rau txim, yog yam uas tib neeg tsis xav txog, cuag nkaus li nws yog qhov tu ncua tsis muaj txoj kev txawj xav li ib txwm muaj lawm. Qho no twb yog vim tias Vajtswv yuav nthuav qhia Nws tus moj yam ncaj ncees, uas “tsis xav txog tib neeg,” tsis zam tib neeg tej kev ua txhaum, thiab ntxub yeeb ncuab. Vajtswv qhib plho nthuav qhia tag nrho Nws tus moj yam dhau ntawm lub ntsiab uas tsim nyog lawm, yog li xam tag nrho tes hauj lwm ntawm Nws rau-txhiab-xyoo sib ntaus sib tua nrog Ntxwgnyoog—tes hauj lwm ntawm kev cawm dim pub rau tib neeg txhua tus, thiab kev puas ntsoog ntawm Ntxwgnyoog uas nyob puag thaum ub!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Hom Phiaj ntawm Kev Cawm Tib Neeg

Thaum tiam kawg tau los txog lawm thiab tag nrho cov teb chaws thoob plaws hauv lub ntiaj teb nyob rau txoj kev ntxhov quas niab. Txoj kev coj ntawm tsoom fwv tsis tiaj tus, muaj kev tshaib nqhis, tej kab mob sib kis, tej dej nyab, thiab tej ntuj qhuav teb nkig tshwm sim rau txhua qhov txhia chaw. Nws muaj kev puas tsuaj loj heev rau hauv lub ntiaj teb ntawm tib neeg; Saum ntuj kuj tau xa kev puas tsuaj nqis los thiab. Tej no yog cov cim ntawm tiam kawg. Tiam sis rau ntawm tib neeg ces, nws zoo nkaus li yog ib lub ntiaj teb ntawm txoj kev lom zem thiab zoo nkauj; nws dhau los ua muaj ntau zuj zus, tib neeg lub siab tau txav tag nrho los rau nws, thiab tib neeg coob leej ntau tus raug mag ntxiab thiab tsis tuaj yeem daws lawv tus kheej kom dim plaws tau ntawm rooj ntxiab; cov neeg coob leej heev raug ntxias dag los ntawm cov neeg uas siv tswv yim dag ntxias thiab ua khawv koob yees siv. Yog koj tsis mob siab rau kev nce qib, tsis muaj tej tswv yim zoo tshaj, thiab tsis raug cog cag ruaj khov rau txoj hau kev tseeb, ces koj yuav raug cheeb tawm mus nrog txoj kev txhaum. Suav Teb yog ib lub chaws poob qab tshaj plaws ntawm tag nrho cov teb chaws; nws yog daim av uas tus zaj loj liab ploog pw chev nkhaus vos, nws muaj cov neeg feem coob yog cov pe hawm tej mlom thiab siv khawv koob yees siv, muaj tsev hauj sam ntau tshaj plaws, thiab nws yog ib lub chaw uas tej dab phem qias vuab tsuab nyob. Koj tau yug rau ntawm nws, koj raug kawm los ntawm nws thiab raug nce qib rau hauv nws txoj kev haub ntxias; koj raug ua lwj liam thiab raug tsim txom los ntawm nws, tiam sis tom qab raug tsa koj tso nws tseg thiab caum cuag Vajtswv tiav hlo lawm. Qhov no yog Vajtswv lub yeeb koob, thiab qhov no yog vim li cas theem dej num no thiaj li tseem ceeb tshaj. Vajtswv tau ua tiav txoj dej num loj tshaj zoo li no lawm, tau hais ntau cov lus lawm, thiab thaum kawg Nws thiaj muab tau nej tiav hlo lawm—qhov no yog ib feem ntawm txoj dej num ntawm Vajtswv qhov kev cawm tib neeg, thiab nej yog “yam kov yeej” ntawm Vajtswv ntsug rog nrog Ntxwgnyoog. Nej yim to taub qhov tseeb ntau npaum li cas thiab yim to taub nej lub neej ntawm pawg ntseeg ntau npaum li cas, yim ua rau tus zaj loj liab ploog tau los txhos caug ntau npaum li ntawd. Tej no yog tag nrho lub ntsiab ntawm sab yeeb ceeb—lawv yog cov ntsug rog ntawm sab yeeb ceeb, thiab thaum Vajtswv muaj yeej lawm, Ntxwgnyoog thiaj li poob ntsej muag thiab raug rhuav tshem tag nrho mus. Theem no ntawm Vajtswv txoj dej num yog tseem ceeb tshaj plaws. Vajtswv ua txoj dej num loj zoo li no cawm tau pawg neeg no tiav hlo lawm yog li koj thiaj tuaj yeem khiav dim ntawm Ntxwgnyoog txoj kev haub ntxias tau, nyob rau hauv daim av dawb huv, nyob rau hauv Vajtswv qhov kev kaj, thiab muaj txoj kev kaj ntawm txoj kev coj thiab kev qhia. Ces thiaj li muaj nuj nqis rau koj lub neej txoj sia. Yam uas nej noj thiab hnav yeej sib txawv rau ntawm cov tsis ntseeg; nej zoo siab rau Vajtswv cov lus thiab coj ua lub neej muaj nuj nqis—thiab yam uas lawv zoo siab yog dab tsi? Lawv tsuas zoo siab rau lawv “poj koob yawm txwv tej qub txeeg qub teg” thiab lawv “lub teb chaws tus ntsujplig.” Lawv tsis muaj txoj lw ib qho me me ntawm kev ua neeg nyob li! Nej tej khaub ncaws, cov lus, thiab tej kev ua tag nrho yeej sib txawv rau ntawm lawv tej. Thaum kawg, nej thiaj li khiav dim plaws ntawm txoj kev qias vuab tsuab, tsis mag ntxiab mus ntxiv rau hauv Ntxwgnyoog txoj kev sim siab lawm, thiab caum cuag Vajtswv txoj kev pub txhua hnub. Nej yuav tsum ib txwm ceev faj tas li. Txawm tias nej nyob rau hauv ib lub chaw qias vuab tsuab los xij, nej yeej tsis tsuas nrog qhov qias vuab tsuab thiab tuaj yeem nyob npuab rau ntawm Vajtswv, tau txais Nws txoj kev tiv thaiv zoo tshaj. Vajtswv tau xaiv nej los ntawm tag nrho cov neeg uas nyob rau ntawm daim av daj no. Nej tseem tsis yog cov tib neeg tau txais koob hmoov ntau tshaj plaws los? Koj yog ib yam muaj sia raug tsim los—koj yuav tsum pe hawm Vajtswv thiab caum raws ib lub neej muaj nuj nqis. Yog koj tsis pe hawm Vajtswv tiam sis nyob rau hauv cev nqaij daim tawv qias vuab tsuab, ces koj tseem tsis yog ib tug tsiaj nyaum uas hnav tib neeg tej ris tsho los? Vim koj yog tib neeg, koj yuav tsum muab koj tus kheej fij rau Vajtswv thiab thev taus txhua yam kev txom nyem! Koj yuav tsum zoo siab thiab lees txais ib qho kev txom nyem me me uas koj tau ntsib rau niaj hnub no thiab ua ib lub neej muaj nuj nqis, zoo ib yam li Yauj thiab Petus. Hauv lub ntiaj teb no, tib neeg hnav dab phem tej khaub ncaws, noj zaub mov los ntawm tus dab phem, thiab ua dej num thiab tiam rau hauv tus dab phem tus ntiv tes xoo, dhau los raug caij tsuj rau hauv nws txoj kev qias vuab tsuab. Yog koj tsis nkag siab lub ntsiab ntawm lub neej los sis tsis caum kom cuag txoj hau kev tseeb, ces kev ua lub neej zoo li no yuav muaj qhov tseem ceeb tau li cas? Nej yog cov neeg uas caum raws txoj hau kev yog, cov uas nrhiav kev tsim kho. Nej yog cov neeg uas sawv los hauv haiv neeg ntawm tus zaj loj liab ploog, cov uas Vajtswv hu ua cov ncaj ncees. Qhov ntawd tsis yog lub neej muaj nuj nqis tshaj plaws los?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyaum Ua Raws (2)

Niaj hnub no, txoj dej num Kuv ua rau hauv nej yog coj nej nkag mus rau lub neej txoj sia ntawm kev ua neej; nws yog txoj dej num coj los rau hauv ib tiam tshiab thiab coj tib neeg ntiaj teb nkag mus rau lub neej txoj sia ntawm tiam tshiab. Ib kauj ruam zuj zus, txoj dej num no raug ua thiab tsim kho rau ntawm nej ncaj qha: Kuv qhia nej tim ntsej tim muag; Kuv tuav nej txhais tes; Kuv qhia nej txhua yam uas nej tsis to taub, muab txhua yam uas nej tsis muaj rau nej. Nws tuaj yeem hais tau tias, rau nej, txhua yam ntawm txoj dej num no yog nej txoj kev npaj rau txoj sia, kuj coj nej kev nkag mus rau txoj sia ntawm txoj kev ua neej thiab; nws muaj lub ntsiab tseem ceeb tshwj xeeb rau kev ua neeg rau txoj sia ntawm pawg neeg no rau thaum tiam kawg. Vim Kuv, tag nrho txoj dej num no yog los xaus rau tiam qub lawm thiab coj los rau ib tiam tshiab lawm; vim Ntxwgnyoog, Kuv thiaj li dhau los ua cev nqaij daim tawv kiag thiaj li yuav kov yeej nws. Txoj dej num Kuv ua rau ntawm nej tam sim no yog nej lub ntsiab tseem ceeb rau niaj hnub no thiab nej txoj kev cawm dim ncav sij hawm, tab sis nyob rau thaum ob peb lub xyoos luv luv no, Kuv yuav qhia nej tag nrho qhov tseeb, tag nrho txoj hau kev ntawm txoj sia, thiab txawm tias txoj dej num yav tom ntej yuav zoo li cas los xij; qhov no yeej muaj txaus los ua kom nej muaj kev ntsib kev pom tej yam uas ib txwm muaj rau yav tom ntej lawm. Tag nrho Kuv cov lus nkaus xwb yog yam uas Kuv tau tso rau nej lawm. Kuv tsis muaj lwm cov kev qhia ntxiv lawm; niaj hnub no, tag nrho cov lus uas Kuv hais rau nej yog Kuv txoj kev qhia txog nej, vim hais tias niaj hnub no nej tsis muaj kev ntsib kev pom txog ntau yam ntawm cov lus uas Kuv hais li, thiab tsis to taub lawv lub ntsiab sab hauv. Muaj ib hnub, nej tej kev ntsib kev pom yuav tawg paj txi txiv zoo ib yam nkaus li Kuv tau hais rau niaj hnub no lawm. Cov lus no yog nej cov zeem muag ntawm niaj hnub no, thiab tej ntawd yog yam uas nej yuav nyob rau yav tom ntej; lawv yog lub ntsiab tseem ceeb rau txoj sia niaj hnub no thiab yog ib txoj kev qhia rau yav tom ntej thiab yuav tsis muaj txoj kev qhia zoo dua lawm. Qhov no vim hais tias lub sij hawm Kuv yuav tsum ua txoj dej num rau hauv lub ntiaj teb yog tsis ntev li lub sij hawm uas nej yuav tsum muaj kev ntsib thiab pom Kuv cov lus; Kuv tsuas ua Kuv txoj dej num kom tiav nkaus xwb, thaum nej tab tom caum raws txoj sia, ib qho txheej txheem uas ntsig txog ib txoj kev taug mus tag txoj sia. Tsuas yog tom qab muaj kev ntsib kev pom ntau yam lawm xwb koj thiaj li yuav muaj peev xwm muab tau txoj hau kev ntawm txoj sia tau tiav hlo; tsuas yog li ntawd nkaus xwb koj thiaj li yuav muaj peev xwm pom tshab rau sab hauv lub ntsiab ntawm cov lus uas Kuv hais niaj hnub no. Thaum nej muaj Kuv cov lus rau hauv nej ob txhais tes lawm, thaum txhua tus ntawm nej cov ko tau txais tag nrho Kuv cov lus txib lawm, thaum Kuv tau txib nej nrog rau txhua yam uas Kuv tsim nyog tau ua lawm, thiab thaum txoj dej num ntawm cov lus tau los txog rau thaum kawg lawm, txawm tias ib qho tshwm sim loj tshaj yuav raug ua tiav li cas los xij, ces txoj kev nqis tes ua ntawm Vajtswv txoj kev xav kuj yuav raug ua tiav thiab. Nws tsis zoo li koj xav hauv nruab siab, uas koj yuav tsum tau hloov mus rau ib qib twg; Vajtswv tsis ua raws li koj tej kev xav phem.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyaum Ua Raws (7)

Hauv tiam kawg, Vajtswv rais los ua cev nqaij daim tawv los ua tes dej num uas Nws yuav tsum tau ua thiab ua Nws tes hauj lwm ntawm cov lus hais. Nws los ua ib tug neeg ua tes dej num rau thaum lub sij hawm uas tib neeg muaj lub hom phiaj ua kom cov neeg no zoo tiav log raws li Nws lub siab. Txij thaum lub sij hawm tsim txhua yam los txog rau niaj hnub tam sim no, nws tsuas yog thaum lub sij hawm tiam kawg xwb Nws thiaj tau ua hom dej num no. Tsuas yog thaum lub sij hawm tiam kawg xwb Vajtswv thiaj tau yug los ua neeg tsim tes dej num tseem ceeb zoo li no. Txawm tias Nws yuav thev tej kev txom nyem uas tib neeg pom tias yuav thev nyuaj los xij, thiab txawm tias Nws yuav yog ib tug Vajtswv muaj hwj chim loj tshaj plaws los xij tiam sis tseem kev txo lub hwj chim los ua ib tug tib neeg dog dig, yeej tsis pom Nws tes dej num raug ua tiav qeeb, thiab Nws txoj kev npaj ua yeej tsis poob rau txoj kev nyuaj siab li. Nws ua tes dej num mus raws li Nws txoj kev npaj ua tseg. Ib lub hom phiaj ntawm qhov yug los ua neeg zaum no yog los txeeb tib neeg, ho lwm lub hom phiaj yog ua kom cov neeg Nws hlub zoo tiav log. Nws xav pom cov neeg uas Nws ua kom zoo tiav log ntawd rau ntawm Nws tus kheej ob lub qhov muag, thiab Nws xav pom kiag ntawm Nws Tus Kheej tias cov neeg uas Nws tau ua zoo tiav log ntawd ua tim khawv rau Nws zoo li cas. Nws tsis yog yuav ua kom ib tug los sis ob tug neeg zoo tiav log xwb. Feem ntau, nws yog ib pawg neeg, uas tsuas muaj ob peb leeg xwb. Cov neeg nyob hauv pawg neeg no tuaj ntawm ntau lub teb chaws hauv ntiaj teb tuaj, thiab los ntawm ntau haiv neeg nyob hauv lub ntiaj teb los. Lub hom phiaj ntawm kev ua ntau tes dej num no yog yuav tsum ua kom tau pawg neeg no, ua kom tau pawg neeg no los ua tim khawv rau Nws, thiab ua kom tau lub yeeb koob uas Nws yuav tau los ntawm lawv. Nws tsis ua tes dej num uas tsis muaj qhov tseem ceeb, los sis Nws tsis ua tes dej num uas tsis muaj nuj nqi dab tsi li. Muaj peev xwm hais tau tias, lub hom phiaj ua ntau tes dej num ntawm Vajtswv yog ua kom txhua tus neeg uas Nws xav tau yog neeg zoo tiav log. Thaum lub sij hawm khoom uas Nws tsis ua tej no lawm, Nws yuav ntiab cov neeg siab phem tawm. Yeej paub tias Nws tsis ua tes dej num tseem ceeb no vim cov neeg siab phem no; hloov rau qhov no, Nws muab Nws txhua yam rau ib pab neeg tsawg uas yog cov yuav raug ua kom zoo tiav log los ntawm Nws. Tes dej num Nws ua, cov lus Nws hais, qhov npog zais uas Nws nthuav tawm, thiab Nws txoj kev txiav txim thiab kev qhuab ntuas tag nrho yog muaj txiaj ntsig rau pab neeg tsawg no. Nws tsis los ua cev nqaij daim tawv vim cov neeg siab phem no, thiab cov neeg siab phem no lom txwm ua kom Nws npau taws. Nws hais qhov tseeb, thiab tham txog txoj hau kev, vim cov neeg no yuav raug ua kom zoo tiav log; Nws dhau los ua cev nqaij daim tawv vim yog lawv, thiab vim yog lawv Nws thiaj muab Nws tej kev cog lus thiab tej koob hmoov. Qhov tseeb, txoj hau kev, thiab lub neej txoj sia hauv tib neeg ntiaj teb uas Nws hais txog tsis muaj txiaj ntsig rau cov neeg siab phem no. Nws xav zam tsis hais lus rau cov neeg siab phem no, xav muab tag nrho qhov tseeb rau cov neeg uas yuav raug ua kom zoo tiav log. Tiam sis Nws tes dej num uas xav ua rau tam sim no yog tso cai rau cov neeg siab phem ua qee yam kev lom zem rau Nws tej kev nplua nuj. Cov neeg uas tsis xyaum ua raws qhov tseeb, cov uas tsis ua tau zoo raws Vajtswv, thiab cov uas tab kaum Nws tes dej num yog neeg siab phem tag nrho. Lawv tsis muaj peev xwm raug ua kom zoo tiav log, thiab Vajtswv tsis nyiam kiag li thiab tsis kam txais yuav. Hos, cov neeg uas xyaum ua raws qhov tseeb thiab muaj peev xwm ua tau rau Vajtswv txaus siab thiab cov neeg uas siv tag nrho lawv tus kheej rau Vajtswv tes dej num yog cov neeg uas yuav raug ua kom zoo tiav log los ntawm Vajtswv. Cov neeg uas Vajtswv xav kom ua tiav txhij txhua tsis yog leej twg sab nrauv dua li pawg neeg no, thiab tes dej num uas Vajtswv ua yog ua kom muaj txiaj ntsig rau cov neeg no. Nws hais qhov tseeb ncaj qha rau cov neeg uas txaus siab muab nws coj los xyaum ua. Nws tsis hais rau cov neeg uas tsis muab qhov tseeb coj los xyaum ua. Kev nkag siab kom ntau ntxiv thiab kev xam pom kom nthuav dav ntxiv ntawm qhov Nws hais txog ntawd yog npaj rau cov neeg uas muaj peev xwm xyaum ua raws qhov tseeb. Thaum Nws hais txog cov neeg uas yuav raug ua kom zoo tiav log, nws yog cov neeg uas Nws tab tom hais txog no. Tes dej num ntawm tus Vajntsujplig raug qhia ncaj qha rau cov neeg uas txaus siab xyaum ua qhov tseeb. Tej yam uas muaj tswv yim thiab zoo li tib neeg ntiaj teb raug muab qhia ncaj qha rau cov neeg uas txaus siab muab qhov tseeb coj los xyaum ua. Cov neeg uas tsis xyaum ua raws qhov tseeb yuav hnov ntau lo lus tseeb, tab sis vim lawv tus yeeb yam yeej siab phem thiab tsis nyiam qhov tseeb, qhov lawv to taub ces tsuas yog cov lus thiab tej lus qhia ntawm txoj kev ntseeg xwb thiab tsis muaj lub hauv paus tswv yim, tsis muaj nqi dab tsi rau lawv txoj hau kev nkag mus rau lub neej txoj sia. Yeej tsis muaj ib tug ntawm lawv coj ncaj rau Vajtswv li; lawv yog tag nrho cov neeg uas pom Vajtswv tab sis tsis muaj peev xwm caum cuag Nws; lawv txhua tus raug rau txim los ntawm Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Neeg Uas Npaj Ntsees Rau Kev Xyaum Ua Xwb Thiaj Muaj Peev Xwm Raug Ua Kom Zoo Tiav Log

Lub hom phiaj tseem ceeb ntawm tes dej num ntawm kev lim tib neeg kom dawb huv yog los ntxuav noob neej xwv kom tib neeg thiaj li muaj tau qhov tseeb, vim tias tib neeg to taub qhov tseeb tsawg heev! Qhov ua kev lim tib neeg kom dawb huv rau cov neeg zoo li no yog qhov tseem ceeb tob tshaj plaws. Nej txhua tus tau poob rau hauv qab kev haub ntxias ntawm qhov tsaus lawm thiab raug mob sab heev. Lub hom phiaj ntawm tes dej num no ces yog los pab nej kom paub tib neeg tus yeeb yam thiab ua lub neej raws qhov tseeb. Qhov raug kho kom zoo tiav log yog tej yam uas txhua tus raug tsim los yuav tsum txais yuav. Yog tias tes dej num ntawm theem no tsuas yog kho kom tib neeg zoo tiav log xwb, ces nws yeej muaj peev xwm ua tau tiav rau hauv teb chaws Askiv, los sis teb chaws Mekas, los sis teb chaws Yixayee; nws yeej ua tau tiav rau cov tib neeg ntawm txhua lub teb chaws. Tab sis kev lim tib neeg kom dawb huv tsuas yog xaiv neeg ua nkaus xwb. Thawj kauj ruam ntawm kev lim tib neeg kom dawb huv tsuas yog ib ntus luv luv xwb; tseem ceeb dua ntawd, nws yog siv los ua kom Ntxwgnyoog poob ntsej muag thiab txeeb kom tau tag nrho lub qab ntuj khwb no. Qhov no yog qhov tseem kev lim tib neeg kom dawb huv. Ib tug twg yeej hais tau tias txhua tus neeg uas ntseeg Vajtswv yeej muaj cuab kav raug kho kom zoo tiav log vim tias qhov raug kho kom zoo tiav log no mas tsuas ua tau tom qab muaj kev hloov ntev ntev lawm xwb. Tab sis qhov raug kov yeej mas txawv. Tus qauv piv txwv thiab tus qauv xyaum raws rau txoj kev txeeb tau ntawd yuav tsum yog cov uas poob qab deb tshaj plaws, nyob rau hauv qhov tsaus uas tob tshaj plaws; lawv yuav tsum yog cov uas raug saib tsis tau tshaj plaws, cov uas tsis txaus siab hlo txais yuav Vajtswv kiag li, thiab cov uas tsis mloog Vajtswv lus kiag li. Qhov no thiaj yog hom tib neeg uas muaj peev xwm ua tim khawv tau rau qhov uas raug kov yeej. Lub hom phiaj tseem ceeb ntawm kev lim tib neeg kom dawb huv yog los ua kom kov yeej Ntxwgnyoog, hos lub hom phiaj tseem ceeb ntawm kev ua kom tib neeg zoo tiav log ces yog ua kom muab tau tib neeg. Nws yog los pab tib neeg kom muaj lus tim khawv tom qab tau raug txeeb tau lawm tias qhov kev lim tib neeg kom dawb huv no yog ua nyob rau ntawm no, rau cov tib neeg zoo li nej ntag. Lub hom phiaj yog kom tib neeg ua tim khawv tom qab tau raug txeeb tau lawm. Cov tib neeg uas txeeb tau lawm no yuav raug siv los ua kom lub hom phiaj ntawm qhov ua rau Ntxwgnyoog poob ntsej muag no tiav hlo. Yog li, dab tsi yog lub ntsiab ntawm txoj kev txeeb tau? Kev rau txim, kev txiav txim, kev tsawm foom, thiab kev qhia tshwm—siv tus moj yam ncaj ncees los txeeb tib neeg xwv kom lawv thiaj muaj siab ntseeg vim yog Vajtswv tus moj yam uas ncaj ncees. Qhov siv qhov muaj tiag thiab lub hwj chim ntawm txoj lus los txeeb tib neeg thiab hais kom lawv ntseeg puv ntoob—qhov no thiaj yog qhov txhais tias txeeb tau. Cov uas twb raug kho zoo tiav log lawm tsis yog tsuas muaj tau txoj kev mloog lus tom qab raug txeeb tau lawm xwb, tab sis lawv kuj muaj txoj kev paub txog tes dej num ntawm txoj kev txiav txim, hloov lawv tus moj yam, thiab los paub Vajtswv. Lawv tau paub tau pom txoj kev hlub Vajtswv thiab rais los mus muaj qhov tseeb puv npo lawm. Lawv kawm seb yuav paub Vajtswv tes dej num li cas, rais los muaj peev xwm tiv kev txom nyem rau Vajtswv thiab los muaj lawv tus kheej lub siab nyiam. Cov uas raug ua kom zoo tiav log lawm yog cov uas muaj kev to taub tseeb txog qhov tseeb vim yog qhov paub Vajtswv txoj lus lawm. Cov txeeb tau lawm yog cov uas paub qhov tseeb tab sis tsis tau txais yuav lub tseem ntsiab ntawm qhov tseeb. Tom qab qhov txeeb tau lawm, lawv mloog lus, tab sis lawv txoj kev mloog lus yog qhov tau los ntawm txoj kev txiav txim uas lawv tau txais xwb. Lawv yeej tsis muaj kev to taub txog lub tseem ntsiab ntawm qhov tseeb kiag li. Lawv lees paub qhov tseeb hauv cov lus xwb, tab sis lawv tsis tau nkag rau qhov tseeb; lawv nkag siab qhov tseeb, tab sis lawv tsis tau ntsib tau pom qhov tseeb li. Tes dej num uas ua tiav rau cov uas raug kho kom zoo tiav log muaj xws li kev rau txim thiab kev txiav txim, nrog rau txoj kev paub ntawm lub neej. Ib tug tib neeg uas saib txoj kev nkag mus rau qhov tseeb muaj nqis yog ib tug tib neeg uas yuav raug kho kom zoo tiav log. Qhov txawv ntawm cov uas yuav raug kho kom zoo tiav log thiab cov uas txeeb tau yog nyob ntawm seb lawv puas nkag rau qhov tseeb xwb. Cov uas raug kho kom zoo tiav log lawm yog cov uas nkag siab qhov tseeb, tau nkag mus rau qhov tseeb, thiab ua lub neej raws qhov tseeb; cov tib neeg uas kho tsis tau kom zoo tiav log yog cov uas tsis nkag siab qhov tseeb thiab tsis nkag rau qhov tseeb, ntawd yog, cov uas tsis ua lub neej raws li qhov tseeb. Yog tias cov tib neeg zoo li no muaj peev xwm tam sim no los mloog lus tag nrho, ces lawv raug txeeb tau lawm. Yog tias cov txeeb tau tsis nrhiav qhov tseeb—yog tias lawv caum raws tab sis tsis ua lub neej raws li qhov tseeb, yog tias lawv pom thiab hnov qhov tseeb tab sis tsis ua lub neej raws li qhov tseeb kom muaj nqis—ces lawv kho tsis tau kom zoo tiav log. Cov tib neeg uas kho tau kom zoo tiav log xyaum qhov tseeb raws li Vajtswv tej kev cheem tsum nrog rau txoj kev mus rau qhov zoo tiav log. Los ntawm qhov no, lawv ua tau zoo txaus rau Vajtswv lub siab nyiam, thiab lawv zoo tiav log lawm. Txhua tus uas caum mus kom txog qhov kawg ua ntej kev lim tib neeg kom dawb huv xaus yog ib tug uas txeeb tau lawm, tab sis hais tsis tau tias yog ib tug uas zoo tiav log lawm. “Cov uas raug tsim kho zoo tiav log lawm” yog hais txog cov uas, tom qab kev lim tib neeg kom dawb huv xaus lawm, muaj peev xwm caum raws qhov tseeb thiab raug muab tau los ntawm Vajtswv. Nws taw mus rau cov uas, tom qab kev lim tib neeg kom dawb huv xaus lawm, sawv khov kho hauv txoj kev ceeb laj txom nyem loj thiab ua lub neej raws qhov tseeb. Qhov cais qhov txeeb tau ntawm qhov kho kom zoo tiav log yog qhov txawv hauv tej kauj ruam ntawm tes dej num thiab qhov txawv hauv tej qib uas yog qhov tib neeg to taub thiab nkag mus rau qhov tseeb. Tag nrho txhua tus uas tsis tau pib taug txoj kev mus rau kev raug kho kom zoo tiav log, txhais tias cov uas tsis muaj qhov tseeb, yeej tseem yuav raug muab ntiab tawm mus rau thaum kawg. Tsuas yog cov uas muaj qhov tseeb xwb thiab cov uas ua lub neej raws li qhov tseeb xwb thiaj li muaj cuab kav raug muab tau los ntawm Vajtswv. Ntawd yog, cov uas ua lub neej raws li Petus tus qauv yog cov ua raug kho kom zoo tiav log lawm, hos tag nrho lwm cov ces yog cov txeeb tau xwb. Tes dej num uas ua tiav rau tag nrho cov uas raug txeeb tau muaj tej lus tsawm foom, kev qhuab ntuas, thiab qhia txoj kev chim siab, thiab yam uas los rau lawv yog kev ncaj ncees thiab kev tsawm foom. Qhov ua hauj lwm rau ib tug tib neeg zoo li no yog qhov qhia tshwm yam tsis muaj kab ke los sis kev paub cai—los qhia tshwm tus moj yam lwj liam hauv lawv lub siab xwv kom lawv thiaj li paub rau lawv tus kheej thiab ntseeg tas nrho. Thaum tib neeg rais los ua ib tug mloog lus tiag tiag lawm, kev lim tib neeg kom dawb huv xaus. Txawm yog tias tib neeg feem coob tseem tsis nrhiav kom to taub qhov tseeb los, kev lim tib neeg kom dawb huv yuav tsum tau xaus.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Raug Ua Kom Zoo Tiav Log Xwb Thiaj Li Ua Tau ib Lub Neej Muaj Qab Hau

Vajtswv yuav tsim kom tib neeg kom zoo tiav log li cas? Vajtswv tus moj yam yog dab tsi? Muaj dab tsi nyob hauv Nws tus moj yam? Yuav kom paub meej txog txhua yam no: ib tug hu ua kev tshaj tawm Vajtswv lub npe, ib tug hu nws ua lus tim khawv rau Vajtswv, thiab ib tug hu ua nws yog kev qhuas Vajtswv. Tib neeg yuav, hais raws li lub hauv paus ntawm kev paub txog Vajtswv, thaum kawg ua kev hloov pauv hauv nws lub neej tus yam ntxwv. Tib neeg yim tau txais kev saib xyuas thiab tau raug kho kom zoo, nws yim muaj zog ntau tuaj; Vajtswv yim ua hauj lwm ntau kauj ruam, ua rau tib neeg yim zoo tiav log. Niaj hnub no, nyob rau hauv tib neeg txoj kev paub, txhua kauj ruam ntawm Vajtswv txoj hauj lwm yog tig rov qab los rau ntawm nws cov kev xav phem, thiab txhua yam nyob dhau tib neeg txoj kev txawj ntse thiab nyob sab nraud ntawm nws cov kev cia siab. Vajtswv muab txhua yam uas tib neeg xav tau, thiab hauv txhua qhov kev hwm no yog qhov txawv ntawm nws cov kev xav phem. Vajtswv hais tawm Nws cov lus hauv lub sij hawm uas koj qaug zog; tsuas yog txoj hauv kev no Nws thiaj li tuaj yeem muab lub neej rau koj xwb. Los ntawm rov qab mus rau ntawm koj cov kev xav phem, Nws ua rau koj lees yuav qhov kev saib xyuas ntawm Vajtswv; tsuas yog tib txoj hauv kev no koj thiaj li tuaj yeem tshem tawm koj tus kheej ntawm koj txoj kev coj tsis ncaj. Niaj hnub no, Vajtswv uas yug los ua neeg ua hauj lwm nyob rau hauv ib tug yam ntxwv ntawm lub hwj huaj hauv kev sib hwm, tab sis nyob rau lwm qhov Nws ua hauj lwm nyob rau hauv ib tug yam ntxwv ntawm txoj kev ua neej nyob. Thaum twg koj tsum kev tsis lees paub txhua txoj hauj lwm ntawm Vajtswv, thaum twg koj muaj peev xwm zwm rau tawm tsis hais yam uas Vajtswv hais los sis ua nyob rau hauv tus yam ntxwv ntawm txoj kev ua neej nyob, thaum twg koj muaj peev xwm zwm rau thiab nkag siab tsis hais qhov xwm txheej dab tsi Nws tshwm sim, thiab thaum twg koj tau txais kev paub tiag tiag, tsuas yog tom qab ntawd koj thiaj li tuaj yeem paub tseeb tias Nws yog Vajtswv, tsuas yog thaum ntawd koj thiaj li tso tseg kev tsim cov kev xav phem, thiab tsuas yog thaum ntawd koj thiaj li yuav raws Nws mus kom txog qhov kawg. Muaj tswv yim rau Vajtswv txoj hauj lwm, thiab Nws paub tias tib neeg yuav ua tau lus tim khawv ruaj khov rau Nws. Nws paub tias tib neeg txoj kev qaug zog nyob qhov twg, thiab cov lus Nws hais tuaj yeem lo nkaus rau ntawm koj qhov kev qaug zog uas tseem ceeb, tab sis Nws kuj siv Nws cov lus zoo thiab muaj tswv yim ua kom koj sawv ruaj nrees ua lus tim khawv txog Nws. Tej no yog cov txuj ci tseem ceeb ntawm Vajtswv. Teg dej num uas Vajtswv ua yog yam uas tib neeg tsis muaj peev xwm xav tau. Cov hom kev coj tsis ncaj twg uas tib neeg, tab tom ua hauv cev nqaij daim tawv, tab tom muaj, thiab yam uas xam tias yog lub tseem ntsiab ntawm tib neeg—txhua yam no yog qhia tshwm los ntawm Vajtswv txoj kev txiav txim, uas ua rau tib neeg tsis muaj chaw nkaum ntawm nws txoj kev poob ntsej muag.

Vajtswv ua txoj hauj lwm ntawm kev txiav txim thiab kev qhuab ntuas kom tib neeg thiaj li tau txais kev paub txog Nws, thiab ua lus tim khawv rau Nws. Yog tsis muaj Nws txoj kev txiav txim txog tib neeg tus yam ntxwv uas coj tsis ncaj, tib neeg tsis tuaj yeem paub Nws tus moj yam kev ncaj ncees, uas ua rau tsis muaj kev txhaum, thiab tib neeg yuav tsis muaj peev xwm tig nws txoj kev paub qub txog Vajtswv mus rau qhov tshiab. Rau txiaj ntsig ntawm Nws tej lus tim khawv, thiab rau Nws kev cawm, Nws ua rau tib neeg paub Nws tus kheej tag nrho, yog li ua rau kom tib neeg, los ntawm Nws txoj kev tshwm sim hauv cov pej xeem, ua tiav txoj kev paub ntawm Vajtswv, kom hloov pauv hauv nws tus yam ntxwv, thiab ua lus tim khawv zoo rau Vajtswv. Qhov kev hloov ntawm tib neeg tus moj yam yog ua tiav los ntawm ntau hom ntawm Vajtswv tes hauj lwm uas sib txawv; yog tsis muaj tej kev hloov hauv lawv tus moj yam, tib neeg yuav tsis muaj peev xwm ua tim khawv rau Vajtswv thiab ua tsis tau raws li Vajtswv tej kev npaj siab. Qhov kev hloov ntawm tib neeg tus moj yam ntawd qhia tias tib neeg tau dim ntawm Ntxwgnyoog txoj kev khi thiab dim ntawm txoj kev tsaus ntuj lub hwj chim, thiab tau dhau los ua ib tug qauv thiab tus qauv piv txwv ntawm Vajtswv tes hauj lwm, ib tug tim khawv ntawm Vajtswv, thiab ib tug uas ua raws li Vajtswv tej kev npaj siab tiag tiag lawm. Niaj hnub no, tus Vajtswv uas yug los ua neeg tau los rau hauv ntiaj teb los ua Nws tes hauj lwm lawm, thiab Nws cheem tsum kom tib neeg muaj kev paub txog Nws, zwm rau Nws, thiab ua tim khawv rau Nws—tib neeg yuav tsum paub Vajtswv tes hauj lwm uas muaj tiag thiab zoo li ib txwm, lawv yuav tsum ua raws li Nws cov lus tag nrho thiab tes hauj lwm uas tsis mus raws li tib neeg tej kev xav phem, thiab lawv yuav tsum ua tim khawv rau tag nrho tes hauj lwm uas Nws ua los cawm tib neeg, nrog rau Nws txhua yam kev ua ntawm qhov txeeb tib neeg. Cov uas ua tim khawv rau Vajtswv mas yuav tsum muaj kev paub txog Vajtswv; tsuas yog hom lus tim khawv no xwb mas thiaj li yog thiab muaj tiag, thiab tsuas yog hom lus tim khawv no xwb mas thiaj li ua rau Ntxwgnyoog txaj muag. Vajtswv siv cov uas tau los paub Nws lawm ntawd los ntawm qhov raug Nws txoj kev txiav txim, kev rau txim, thiab kev ntuas, los ua tim khawv rau Nws. Nws siv cov uas tau raug Ntxwgnyoog ua kom qias vuab tsuab lawm ntawd los ua tim khawv rau Nws. Nws siv cov uas lawv tus moj yam tau hloov lawm, thiab cov uas tus moj yam hloov lawm es tau txais Nws cov koob hmoov lawm ntawd, los ua tim khawv rau Nws. Nws tsis tim tsum kom tib neeg qhuas Nws ntawm lub qhov ncauj xwb, thiab Nws tsis tim tsum kev qhuas thiab lus tim khawv ntawm cov uas zoo li Ntxwgnyoog, cov uas Nws tsis tau cawm. Tsuas yog cov uas paub Vajtswv xwb mas thiaj li tsim nyog ua tim khawv rau Nws, thiab tsuas yog cov uas lawv tus moj yam tau hloov lawm xwb mas thiaj li tsim nyog ua tim khawv rau Nws. Vajtswv yuav tsis pub tib neeg txhob txwm coj kev txaj muag los rau Nws lub npe.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Paub Vajtswv Xwb Thiaj Li Tuaj Yeem Ua Tau Tim Khawv rau Vajtswv

Nco txog qhov xwm txheej hauv Vajluskub thaum uas Vajtswv tso kev puas tsuaj rau Xaudoo thiab xav txog qhov uas Lauj tus poj niam tau rais los ua ib tug ncej ntsev. Tig rov xav txog qhov uas cov neeg hauv Ninave lees lawv tej kev txhaum rau hauv hnab xaws khaub ncaws thiab hmoov tshauv thiab nco ntsoov tej yam uas tshwm sim tom qab cov neeg Yudai muab Yexus ntsia rau saum tus ntoo khaub lig 2,000 xyoo dhau los. Cov neeg Yudais raug ntiab tawm hauv Yixayee thiab khiav mus nyob thoob ntiaj teb. Muaj coob tus raug tua tuag, thiab tag nrho haiv neeg Yudais raug muab coj mus zwm txoj kev mob siab ntsim plawv ntawm lawv lub teb chaws txoj kev puas ntsoog tag nrho yam tsis tau muaj dua los li. Lawv tau muab Vajtswv ntsia rau saum ntoo khaub lig—tau ua ib qho kev txhaum loj tshaj plaws—thiab tau thab Vajtswv tus moj yam. Lawv tau raug yuam kom them tej uas lawv tau ua thiab tau raug yuam kom txais tag nrho tej txim txhaum los ntawm tej lawv ua ntawd. Lawv tau cem Vajtswv, tsis txais yuav Vajtswv, thiab yog li lawv thiaj li tsuas muaj tib txoj hmoo nkaus xwb: raug Vajtswv rau txim. Qhov no yog lub txim iab thiab kev puas tsuaj uas lawv cov tswv kav teb chaws tau tsim tawm los rau lawv lub teb chaws thiab haiv neeg.

Hnub no, Vajtswv twb rov qab los nrog tib neeg nyob los ua Nws tes hauj lwm lawm, thiab Nws thawj qho chaw nres hauv Nws tes hauj lwm ces yog ua tus qauv ntawm txoj kev koom tsham: Suav Teb, lub hauv paus ruaj khov ntawm kev tsis ntseeg ntuj. Vajtswv tau ib pab neeg los ntawm Nws txoj kev txawj ntse thiab lub hwj chim. Nyob rau lub sij hawm no, Nws raug Suav Teb pab neeg tswj teb chaws siv txhua yam caum tua thiab raug txhua hom kev txom nyem, yam tsis muaj chaw rau Nws so li, thiab tsis tau chaw nkaum li. Txawm li no los xij, Vajtswv yeej tseem rau siab ntso ua tes hauj lwm uas Nws npaj siab yuav ua: Nws hais lus thiab hais lus tawm, thiab Nws nthuav tawm Nws txoj moo zoo. Tsis muaj leej twg yuav to taub tau txog Vajtswv txoj kev muaj hwj chim loj kawg nkaus. Nyob rau Suav Teb, ib lub teb chaws uas muab Vajtswv xam ua tus yeeb ncuab, los Vajtswv yeej tsis tso Nws tes hauj lwm tseg li. Txawm li ntawd los, muaj neeg coob tau txais yuav Nws tes hauj lwm thiab txoj lus, vim Vajtswv cawm txhua leej thiab txhua tus noob neej mus rau qhov zoo tshaj plaws. Peb txhua tus ntseeg hais tias tsis muaj ib lub teb chaws los sis ib lub zog twg yuav thaiv tau yam uas Vajtswv xav ua kom tiav, thiab tias cov uas sim los thaiv Vajtswv tes hauj lwm, cov uas tawm tsam Vajtswv txoj lus thiab cov uas tab kaum thiab sim los rhuav Vajtswv txoj kev npaj ntawd thaum kawg yuav raug Vajtswv rau txim. Ib tug neeg twg uas tawm tsam Vajtswv tes hauj lwm yuav raug Vajtswv xa mus rau dab teb; ib lub teb chaw twg uas tawm tsam Vajtswv tes hauj lwm yuav raug Vajtswv ua kom puas ntsoog; haiv neeg twg uas sawv tig tawm tsam Vajtswv tes hauj lwm yuav raug Vajtswv ntsaig tawm kom tu noob hauv ntiaj teb no mus thiab yuav tsis muaj nyob ntxiv lawm. Kuv xav hais kom cov neeg hauv txhua haiv neeg, hauv txhua lub teb chaws, thiab tag nrho txhua yam kev khwv noj khwv haus tig los mloog Vajtswv lub suab, los pom Vajtswv tes hauj lwm thiab tig los ua tib zoo saib tib neeg txoj hmoo, es ua kom Vajtswv dawb huv tshaj plaws, kom txaus hwm tshaj plaws, siab tshaj plaws, thiab tib tug uas tib neeg pe hawm nkaus xwb, thiab pab tag nrho txhua tus tib neeg los nyob rau hauv Vajtswv tej koob hmoov, ib yam nkaus li Anplahas cov xeeb leej xeeb ntxwv nyob hauv qab Yehauvas qhov kev cog lus, thiab ib yam li Adas thiab Evas, uas yog tus Vajtswv tsim nyob rau thaum chiv keeb, es nyob rau hauv lub Vaj Edee.

Vajtswv tes hauj lwm nphau nthwv tuaj mus zoo li ib nthw dej loj heev. Tsis muaj leej twg yuav txhom tau Nws, thiab tsis muaj leej twg yuav cheem tau qhov Nws taug kev mus no. Tsuas yog cov uas ua twb zoo mloog Nws tej lus xwb, thiab cov uas nrhiav thiab ntshaw Nws heev xwb, thiaj yuav caum tau Nws tej hneev taw thiab tau txais Nws cov lus cog tseg. Cov tsis ua li no ces yuav raug kev puas tsuaj loj thiab kev rau txim raws li qhov lawv tsim nyog tau txais.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Txuas Tom Kawg 2: Vajtswv Tswj Fwm Tag Nrho Noob Neej Txoj Hmoo

Tes dej num ntawm Vajtswv txoj kev cawm tau pib nyob rau ntawm qhov tsim lub ntiaj teb no, thiab tib neeg yog qhov tseem ceeb nyob rau ntawm tes dej num no. Qhov Vajtswv tsim txhua yam, nws yeej hais tau tias, yog tsim rau tib neeg. Vim yog tes dej num ntawm Nws txoj kev cawm siv ntau txhiab xyoo thiab ua tsis tau kom tiav rau hauv ob peb feeb los sis xaws nkoos xwb, los sis ib ntsais muag, los sis ib los ob xyoos, Nws tau tsim ntau yam uas tseem ceeb rau noob neej txoj kev ciaj sia, xws li lub hnub, lub hli, txhua yam tsiaj uas muaj sia, zaub mov, thiab ib thaj chaw uas xis nyob. Nov yog qhov pib ntawm Vajtswv txoj kev cawm.

Tom qab ntawd, Vajtswv muab noob neej cob rau Ntxwgnyoog, thiab tib neeg nyob hauv qab Ntxwgnyoog lub hwj chim, uas yog maj mam mus rau Vajtswv tes dej num ntawm thawj thawj tiam: qhov keeb kwm ntawm Tiam Muaj Kev Cai…. Nyob rau ntau txhiab xyoo ntawm Tiam Muaj Kev Cai, noob neej rais los swm rau txoj kev taw qhia ntawm Tiam Muaj Kev Cai thiab muab nws siv yam tsis rau nqi. Maj mam tso zuj zus, tib neeg tau ncaim ntawm Vajtswv txoj kev saib xyuas mus lawm. Thiab yog li, thaum tseem ua raws li txoj kev cai, lawv kuj pe hawm tej mlom thiab ua ntau yam kev phem. Lawv tsis muaj Yehauvas txoj kev tiv thaiv, thiab lam ua lawv lub neej rau ntawm lub thaj hauv lub tuam tsev. Qhov tseeb, Vajtswv tes dej num twb tau tso lawv tseg ntev los lawm, thiab txawm hais tias cov neeg Yixayee tseem daig rau txoj kev cai, thiab hais Yehauvas lub npe, thiab tseem zoo siab hlo ntseeg tias tsuas yog lawv xwb thiaj li yog Yehauvas cov tib neeg thiab yog Yehauvas cov xaiv tseg los, Vajtswv lub yeeb koob twb tau muab lawv tso tseg ntsiag to lawm …

Thaum Vajtswv ua Nws tes dej num, Nws yeej ncaim ib qho chaw ntsiag to thiab maj mam ua tes dej num tshiab uas Nws pib nyob rau lwm qhov chaw lawm. Qhov no zoo li ua tsis tau rau tib neeg, cov uas ruam qauj tag lawm. Tib neeg yeej ib txwm saib qhov qub muaj nqis thiab txhawj qhov tshiab, muaj kev xav phem phem rau tej uas tsis tau swm los sis saib lawv li ib yam uas xeeb txob xwb. Thiab yog li, tsis hais tes dej num tshiab dab tsi uas Vajtswv ua, txij ntua thaum pib mus txog rau thaum kawg kiag, tib neeg yog tus kawg, hauv txhua yam, uas paub txog nws.

Li uas ib txwm tau muaj qhov nov los, tom qab Yehauvas tes dej num hauv Tiam Muaj Kev Cai lawm, Vajtswv tau pib Nws tes dej num tshiab ntawm theem ob: li lub cev nqaij daim tawv—yug los ua li tib neeg tau kaum, nees nkaum xyoo—thiab hais thiab ua Nws tes dej num rau hauv cov ntseeg. Tab sis tsis muaj qhov zam dhau li, tsis muaj leej twg paub txog, thiab tsuas yog ib co tib neeg tsawg tsawg xwb thiaj li lees paub tias Nws yog tus Vajtswv uas yug los ua cev nqaij daim tawv tom qab tus Tswv Yexus tau raug muab ntsia rau saum ntoo khaub lig thiab raug tsa sawv hauv qhov tuag rov qab los lawm. … Txij thaum Vajtswv tes dej num theem ob tiav lawm—tom qab qhov raug ntsia rau saum ntoo khaub lig lawm—Vajtswv tes dej num uas cawm tib neeg los ntawm kev txhaum (uas hais tau tias, cawm tib neeg los ntawm Ntxwgnyoog ob txhais tes) muaj tiav lawm. Thiab yog li ntawd, txij lub sij hawm ntawd mus rau tom ntej, noob neej tsuas yog txais yuav Tswv Yexus ua tus Cawm Seej xwb, thiab lawv tej kev txhaum yuav tsum raug zam txim rau. Muab hais kom tsawg tsawg, tib neeg tej kev txhaum tsis yog ib tug laj kab thaiv tsis pub nws tau txoj kev cawm dim thiab los rau ntawm Vajtswv xub ntiag lawm, thiab tsis yog txoj kev haub ntxias uas Ntxwgnyoog muab los liam tib neeg lawm. Ntawd yog vim hais tias Vajtswv Tus Kheej tau ua tes hauj lwm uas muaj tiag lawm, tau los ua qhov uas zoo li thiab tau saj ntawm cev nqaij daim ntawv uas muaj kev txhaum, thiab Vajtswv Tus Kheej yog kev theej txhoj. Nyob rau txoj kev no, tib neeg nqis saum tus ntoo khaub lig los, thiab raug txhiv dim thiab raug cawm los ntawm cev nqaij daim tawv ntawm Vajtswv—qhov uas zoo ib yam li cev nqaij daim ntawv uas muaj kev txhaum. Thiab yog li ntawd, tom qab raug Ntxwgnyoog muaj kaw cia, tib neeg tau los ib kauj ruam ze zog rau txoj kev txais yuav Nws txoj kev cawm dim rau ntawm Vajtswv xub ntiag. Muaj tseeb tiag, theem no ntawm tes dej num yeej tob dua thiab zoo dua Vajtswv txoj kev cawm nyob rau ntawm Tiam Muaj Kev Cai.

Qhov zoo li no yog Vajtswv txoj kev cawm: mus muab noob neej cob rau Ntxwgnyoog—ib tug tib neeg uas tsis paub tias Vajtswv yog dab tsi, tus Tswv Tsim yog dab tsi, yuav pe hawm Vajtswv li cas, los sis vim li cas ho tsim nyog zwm rau Vajtswv—thiab tso cia Ntxwgnyoog muab lawv ua qias vuab tsuab lawm. Ib kauj ruam tag ib kauj ruam tuaj, ces Vajtswv rov qab muab tau tib neeg ntawm Ntxwgnyoog ob txhais tes los, kom txog rau thaum tib neeg pe hawm Vajtswv kawg siab thiab tsis lees Ntxwgnyoog lawm. Qhov no yog Vajtswv txoj kev cawm. Tej zaum qhov no yuav zoo li ib zaj dab neeg uas nyob hauv kev xav xwb, thiab tej zaum nws yuav zoo li qhov tsis to taub yooj yim kiag. Tib neeg xav zoo li qhov no yog ib zaj dab neeg uas nyob hauv kev xav vim hais tias lawv tsis muaj txoj kev paub me me txog ntawm qhov tau muaj dab tsi tshwm sim rau tib neeg ntau npaum li cas nyob rau ntau txhiab xyoo dhau los lawm, lawv haj yam paub tsawg txog qhov muaj tej dab neeg ntau npaum li cas tau tshwm sim rau hauv qab ntuj khwb thiab saum ntuj ntsuab lawm. Thiab tseem ntau tshaj ntawd, ntawd yog vim tias lawv nco txiaj ntsig tsis tau rau lub ntiaj teb uas phim hwj heev thiab ntxim ntshai heev uas muaj nyob dhau ntawm lub ntiaj teb muaj khoom no mus lawm, tab sis lawv ob lub qhov muag uas txawj tuag txwv tsis pub lawv pom. Nws zoo li tsis nkag siab tau yooj yim rau tib neeg vim tias tib neeg tsis muaj kev to taub ntawm qhov tseem ceeb ntawm Vajtswv txoj kev cawm dim rau noob neej los sis qhov tseem ceeb ntawm tes dej num ntawm Nws txoj kev cawm, thiab tsis nkag siab tias thaum kawg Vajtswv xav kom noob neej zoo li cas. Nws puas yog ua kom raug lwj liam tag los ntawm Ntxwgnyoog, zoo ib yam li Adas thiab Evas nkawd raug? Tsis yog! Lub ntsiab ntawm Vajtswv txoj kev cawm yog ua kom tau ib pab ntawm cov tib neeg uas pe hawm Vajtswv thiab zwm rau Nws. Txawm tias cov tib neeg no twb tau raug ua lwj liam tag los ntawm Ntxwgnyoog lawm los xij, lawv tsis saib Ntxwgnyoog li yog lawv txiv lawm; lawv paub Ntxwgnyoog lub ntsej muag uas qias neeg thiab tsis lees nws, thiab lawv los rau ntawm Vajtswv xub ntiag los txais yuav Vajtswv txoj kev txiav txim thiab kev qhuab ntuas. Lawv los paub qhov txawv ntawm yam phem thiab yam uas dawb huv, thiab los paub Vajtswv txoj kev zoo thiab Ntxwgnyoog txoj kev phem. Ib tug tib neeg zoo li no yuav tsis ua hauj lwm rau Ntxwgnyoog lawm, los sis pe hawm Ntxwgnyoog lawm, los sis nco txog Ntxwgnyoog lawm. Nov yog vim tias lawv yog ib pab ntawm cov tib neeg uas Vajtswv muab tau lawm. Nov yog qhov tseem ceeb ntawm Vajtswv txoj kev cawm noob neej. Nyob rau tes dej num ntawm Vajtswv txoj kev cawm ntawm lub sij hawm no, noob neej yog ib yam khoom ntawm Ntxwgnyoog txoj kev coj tsis ncaj thiab Vajtswv txoj kev cawm dim, thiab tib neeg yog yam khoom uas Vajtswv thiab Ntxwgnyoog sib txeeb. Thaum Vajtswv ua Nws tes dej num, Nws maj mam cawm tau tib neeg los ntawm Ntxwgnyoog ob txhais tes los, thiab yog li ces tib neeg txav los ze zuj zus rau Vajtswv dua lawm …

Thiab tom qab ntawd ces Tiam Lub Nceeg Vaj txawm los txog, uas yog theem uas muaj qab hau ntawm tes dej num, thiab kuj yog yam uas nyuab tshaj plaws rau tib neeg txais yuav. Ntawd yog vim hais tias tib neeg txav los ze rau Vajtswv npaum li cas, Vajtswv tus pas los cuag tib neeg ze npaum li ntawd, thiab Vajtswv lub ntsej muag qhia tshwm tseeb rau tib neeg npaum li ntawd. Raws qab lias rau txoj kev cawm dim ntawm noob neej no, tib neeg tig rov qab mus rau Vajtswv tsev neeg raws kev cai. Tib neeg xav tias tam sim no yog lub sij hawm rau txoj kev zoo siab xyiv fab, tab sis lawv tseem raug muab mus cob rau ib txoj kev tsim txom tim ntsej tim muag los ntawm Vajtswv, yam uas zoo li ntawm qhov tau tsis muaj leej twg pom dua li: Li qhov uas tawm los, nov yog ib txoj kev ua kev cai raus dej uas Vajtswv cov tib neeg yuav tsum “zoo siab xyiv fab.” Nyob rau hauv qhov kev kho no, tib neeg tsis muaj kev xaiv tab sis nres thiab xav rau lawv tus kheej tias, “Kuv yog tus me nyuam yaj uas tau ploj lawm tau ntau xyoo uas Vajtswv siv nyiaj txiag ntau heev yuav rov qab los, yog li vim li cas Vajtswv ho saib kuv zoo li no? Nws puas yog Vajtswv txoj kev txaus luag rau kuv, thiab nthuav tawm rau kuv? …” Tom qab ntau lub xyoo dhau mus lawm, tib neeg tau rais los ua tus raug tshav-ziab, tau paub txoj kev txom nyem ntawm kev tsim khom thiab kev qhuab ntuas zoo. Txawm tias tib neeg tau poob lub “yeeb koob” thiab “kev hlub” ntawm lub sij hawm dhau los lawm los, lawv tau, yam tsis paub txog li, los to taub tej keeb laj fai ntawm tib neeg tus cwj pwm, thiab tau los nco txiaj ntsig rau Vajtswv ntau lub xyoo ntawm txoj kev mob siab rau txoj kev cawm noob neej. Tib neeg maj mam pib tsis nyiam lawv tus kheej txoj kev tsis paub tab kiag li. Lawv pib ntxub tias lawv qus npaum li cas, txhua yam ntawm txoj kev tsis to taub rau Vajtswv, thiab tej uas xav tsis muaj qab hau uas lawv tau ua rau Nws lawm. Lub teev tig tsis tau rov qab. Tej xwm txheej yav tag los rais los ua tej cim xeeb uas tu siab rau tib neeg, thiab Vajtswv tej lus thiab txoj kev hlub rais los ua lub hwj chim tsav hauv tib neeg lub neej. Tib neeg tej nqaij to zoo zuj zus ib hnub dhau ib hnub, lawv rov muaj zog tuaj, thiab lawv sawv ntsug thiab ntsia rau Tus Uas Muaj Hwj Chim Loj Kawg Nkaus lub ntsej muag … tsuas yog kom paub tias Nws yeej ib txwm nyob rau ntawm kuv ib sab, thiab tias qhov Nws luag ntxhi thiab Nws lub ntsej muag uas zoo nkauj tseem txhawb siab heev. Nws lub siab tseem tuav rawv txoj kev txhawj xeeb rau noob neej uas Nws tau tsim, thiab Nws ob txhais tes tseem sov so thiab muaj zog zis li lawv muaj thaum chiv thawj. Nws yog zoo ib yam li yog tias tib neeg rov qab mus rau lub Vaj Edee, tab sis zaum no tib neeg tsis mloog rau tej kev haub ntxias ntawm tus nab thiab tsis tig ntawm Yehauvas lub ntsej muag mus lawm. Tib neeg txhos caug rau ntawm Vajtswv xub ntiag, saib rau saum Vajtswv lub ntsej muag luag ntxi, thiab fij lawv tej khoom uas tshwj xeeb tshaj—Au! Kuv tus Tswv, kuv tus Vajtswv!

Vajtswv txoj kev hlub thiab kev tshua qhia txhua yam thiab qhia ntxaws ntxaws txog Nws txoj kev cawm, thiab tsis hais txawm tib neeg muaj peev xwm to taub Vajtswv tej kev xav tau zoo los tsis muaj, Nws yeej tseem ua tes dej num uas Nws npaj siab ua kom tiav yam tsis qaug zog zis li. Tsis xav txog ntawm qhov seb tib neeg to taub txog Vajtswv txoj kev cawm npaum li cas, txoj kev pab thiab tej txiaj ntsim uas Vajtswv tes dej num coj los rau tib neeg ntawd txhua tus yeej nco txiaj ntsig tau. Tej zaum, nyob rau hnub no, koj tsis tau pom ib qho ntawm txoj kev hlub los sis lub neej uas Vajtswv muab, tab sis tsuav koj tsis tso Vajtswv tseg thiab tsis txhob muab koj txoj kev txiav txim siab caum raws qhov tseeb tso tseg xwb, ces yuav muaj ib hnub thaum qhov Vajtswv luag ntxhi yuav raug qhia tshwm rau koj. Rau qhov lub hom phiaj ntawm Vajtswv txoj kev cawm yog los tshawb nrhiav cov tib neeg uas nyob rau hauv qab Ntxwgnyoog lub hwj chim, tsis yog tso cov tib neeg uas tau raug coj tsis ncaj los ntawm Ntxwgnyoog thiab tawm tsam Vajtswv tseg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Txuas Tom Kawg 3: Tib Neeg Tsuas Yog Raug Cawm Tau Rau Hauv Vajtswv Txoj Kev Cawm Xwb

Txhua tus tib neeg yuav tsum to taub tej hom phiaj ntawm Kuv tes num hauv lub ntiaj teb, qhov ntawd yog, yam uas Kuv xav muab kom tau tshaj plaws, thiab theem twg uas Kuv yuav tsum ua kom tiav hauv tes num no ua ntej thiaj yuav ua tau tiav hlo. Yog hais tias, tom qab uas nrog Kuv los txog rau hnub no, tib neeg tsis to taub xyov Kuv tes num yog dab tsi li, yog li puas yog lawv nrog Kuv yam tsis muaj qab hau li? Yog tib neeg caum raws Kuv qab, lawv yuav tsum paub Kuv lub siab nyiam. Kuv twb ua tes num hauv ntiaj teb tau ntau txhiab xyoo lawm, thiab los txog rau hnub no, Kuv tseem yuav ua Kuv tes num mus ntxiv thiab. Txawm yog Kuv tes num muaj ntau yam los, nws lub hom phiaj yeej tseem tsis hloov li; piv txwv li hais tias, txawm tias Kuv yuav puv npo nrog kev txiav txim thiab qhuab ntuas neeg, los yam uas Kuv ua yeej tseem yog ua los cawm neeg, thiab tseem yog xa Kuv txoj moo zoo thiab nthuav Kuv tes num mus rau Lwm Haiv Neeg kom mus txog rau thaum tes num rau neeg tiav log. Yog li hnub no, tej thaum tseem muaj coob leej neeg poob rau txoj kev xav tsis thoob kiag li tias cas Kuv tseem pheej ua Kuv tes num, Kuv tseem pheej ua ntxiv tes num uas Kuv txiav txim thiab qhuab ntuas neeg. Txawm tias neeg yeej dhuav tej uas Kuv hais, thiab nws yeej tsis ntshaw los txhawj xeeb txog Kuv tes num, los Kuv yeej tseem ua Kuv tes hauj lwm, rau qhov hais tias lub hom phiaj ntawm Kuv tes num yeej tseem tsis tau hloov li, thiab Kuv lub hom phiaj thaum xub thawj yuav tsis raug rhuav. Lub hom phiaj ntawm Kuv txoj kev txiav txim yog ua kom tib neeg zwm tau rau Kuv zoo dua, thiab lub hom phiaj ntawm Kuv txoj kev rau txim yog ua kom tib neeg hloov tau zoo dua. Txawm hais tias txhua yam uas Kuv ua yog ua txhawm rau Kuv txoj kev tswj hwm, Kuv yeej tsis tau ua ib teg hauj lwm twg uas tsis muaj txiaj ntsim rau tib neeg li, rau qhov Kuv xav ua kom tag nrho cov teb chaws uas nyob dhau ntawm Yixayee mus lawm los zwm rau Kuv ib yam li cov Yixayee, ua kom lawv dhau los ua tib neeg tiag tiag, kom Kuv thiaj li muaj ib qho chaw tiag taw rau hauv cov teb chaws uas nyob sab nraum Yixayee. Qhov no yog Kuv txoj kev tswj hwm; nws yog Kuv tes hauj lwm rau hauv cov teb chaws ntawm lwm haiv neeg. Txawm yog tam sim no los, ntau tus neeg tseem tsis to taub Kuv txoj kev tswj hwm thiab, vim lawv tsis quav ntsej txog tej yam zoo li no, tiam sis lawv tsuas quav ntsej txog lawv lub neej yav tom ntej thiab lawv qhov chaw kawg xwb. Txawm Kuv hais li cas los xij, tib neeg yeej tseem tsis quav ntsej txog tes hauj lwm uas Kuv ua li thiab, tiam sis tsuas tsom ntsoom rau lawv qhov chaw kawg yav tom ntej yam tag siab nrho xwb. Yog txhua yam mus zoo li no, Kuv tes hauj lwm yuav nthuav mus kom dav tau li cas? Yuav tshaj tawm Kuv txoj moo zoo mus kom thoob plaws ntiaj teb tau li cas? Nej yuav tsum paub tias thaum Kuv tes hauj lwm nthuav mus dav, Kuv yuav ua kom nej tawg ua sab ua sua mus, thiab ntaus nej ib yam li Yehauvas tau ntaus txhua xeem Yixayee lawm. Tag nrho tej no yuav ua kom tiav kom Kuv txoj moo zoo thiaj li nthuav mus dav mus thoob plaws lub ntiaj teb, kom Kuv tes hauj lwm thiaj li nthuav mus dav mus rau cov teb chaws ntawm lwm haiv neeg, vim qhov ntawd es kom thiaj li hwm Kuv lub npe tias loj nyob rau hauv cov laus thiab cov me nyuam yaus ib yam nkaus, thiab kom Kuv lub npe dawb huv raug qhuas rau hauv cov tib neeg uas los ntawm txhua tus neeg thiab txhua haiv neeg lub qhov ncauj. Nyob rau tiam kawg no, cia kom Kuv lub npe raug hwm tias loj rau hauv cov teb chaws ntawm lwm haiv neeg, cia kom cov tib neeg hauv cov teb chaws ntawm lwm haiv neeg pom Kuv tej kev ua, cia kom lawv hu Kuv tias Muaj Hwj Chim Loj Kawg Nkaus vim yog Kuv tej kev ua, thiab cia kom Kuv cov lus muaj tshwm simsai sai no. Kuv yuav ua kom txhua tus neeg paub tias Kuv tsis yog cov Yixayee tus Vajtswv xwb, tiam sis kuj yog cov tib neeg ntawm tag nrho cov teb chaws ntawm lwm haiv neeg tus Vajtswv thiab, txawm yog cov teb chaws uas Kuv tau foom phem rau lawm los xij. Kuv yuav ua kom txhua tus neeg pom tias Kuv yog txhua tus neeg uas raug tsim tawm los tus Vajtswv. Qhov no yog Kuv tes hauj lwm loj tshaj plaws, lub hom phiaj ntawm Kuv txoj kev npaj hauj lwm rau tiam kawg, thiab yog tib teg hauj lwm uas Kuv xav ua kom tiav nyob rau tiam kawg xwb.

Nyob rau tiam kawg no tes dej num uas Kuv tau saib xyuas los tau ntau txhiab xyoo twb muab qhia tag nrho rau tib neeg lawm. Tsuas yog tam sim no Kuv thiaj li muab txhua yam uas tsis muaj neeg paub hais txog Kuv txoj kev cawm tib neeg no qhia rau tib neeg xwb, thiab tib neeg twb paub txog tej kev ntshaw ntawm Kuv tes num lawm, thiab tshaj dua li ntawd, twb los to taub txog tej uas Kuv muab zais cia lawm thiab. Kuv twb qhia txhua yam rau tib neeg ntawm txoj hau kev kawg txog tej uas nws txhawj txog lawm. Kuv twb qhib rau tib neeg tej uas Kuv muab zais cia lawm, tej uas muab zais cia yog tej uas twb muab npog tau li ntawm 5,900 xyoo lawm. Yehauvas yog leej twg? Tus Mexiyas yog leej twg? Yexus yog leej twg? Nej yuav tsum paub tag nrho tej no. Kuv tes num yog tig los rau cov npe no. Nej puas tau to taub li ntawd? Tsim nyog yuav muab Kuv lub npe dawb huv qhia li cas? Yuav ua li cas thiaj nthuav mus rau txhua haiv neeg uas hu txog Kuv raws li Kuv cov npe? Kuv tes num tseem tab tom nthuav, thiab Kuv yuav muab nthuav kom tag rau txhua haiv neeg. Txij thaum Kuv tes num tuaj txog nej lawm, Kuv yuav tsoo kom nej tawg li Yehauvas tau tsoo cov tswv yug yaj uas yog Davi lub tsev hauv cov Yixayee, ua kom nej tawg ua sab ua sua mus txhua nrho txhua haiv neeg. Rau qhov nyob rau tiam kawg no, Kuv yuav tsoo txhua haiv neeg kom tawg mos nyoos thiab ua rau lawv cov neeg coj yam tshiab no mus pub rau lwm tus. Thaum Kuv rov los dua, cov teb chaws twb yeej raug Kuv cov nplaim taws muab faib muaj ntsim tag lawm. Nyob rau lub sij hawm ntawd, Kuv yuav qhia txog Kuv Tus Kheej dua tshiab rau tib neeg ntiaj teb yam li lub hnub ntaiv tuaj, qhia txog Kuv Tus Kheej tab meeg rau lawv li tus duab ntawm tus Dawb Huv uas lawv tsis tau pom dua li, Kuv yuav mus kev nrog ntau haiv neeg, ib yam li Kuv, Yehauvas, yav dhau los tau mus kev hauv caj ces uas yog cov Yudais lawm. Tom qab ntawd, Kuv yuav ua tus coj neeg ntiaj teb ua neej nyob hauv ntiaj teb no. Lawv yuav paub txog Kuv lub hwj chim uas ci ntsa iab, thiab thaum ntawd Kuv yuav coj lawv zoo li tauv huab saum ntuj uas coj lawv kev hauv lawv lub neej, thaum ntawd Kuv yuav los tshwm rau lawv pom Kuv hauv tej chaw dawb huv. Tib neeg yuav pom Kuv hnub uas muaj kev ncaj ncees, thiab pom Kuv lub hwj chim tshwm ci ntsa iab. Yuav muaj li no thaum uas Kuv kav tag nrho lub qab ntuj no thiab coob leej uas yog Kuv cov tub yuav tau lub meej mom ci ntsa iab. Txhua qhov chaw hauv qab ntuj no, tib neeg yuav nyo hau pe, thiab Kuv yuav los tsuam chaw thiab nres khov kho hauv plawv nrog tib neeg ntiaj teb, rau saum lub pob zeb ntawm tes num Kuv tau ua hnub no. Tib neeg yuav ua num rau Kuv, thiab hauv Kuv lub tuam tsev. Lub thaj, uas puv npo tej yam uas qias thiab tej uas ntxim ntxub, Kuv yuav muab tsoo kom tawg mos nyoo thiab muab tsim dua tshiab. Tej me nyuam yaj uas yug tshiab thiab tej me nyuam nyuj yuav muab teeb rau saum Kuv lub thaj uas dawb huv. Kuv yuav muab lub tuam tsev niaj hnub nim no tshem thiab ua dua lub tshiab. Lub tuam tsev uas tseem sawv tam sim no, puv npo tej neeg uas tsis huv xwb, yuav vau mus, thiab lub uas Kuv ua dua tshiab yuav puv nkaus cov tub txib uas hwm Kuv. Lawv yuav rov sawv los thiab ua dej num rau Kuv hauv lub tuam tsev uas ci ntsa iab. Tseeb tiag nej yuav pom hnub uas Kuv tau txais lub meej mom ci ntsa iab thiab tseeb tiag nej kuj yuav pom thaum Kuv muab lub tuam tsev qub rhuav thiab tsa lub tshiab. Tsis tag li xwb, nej kuj tseem yuav pom hnub Kuv los nrog tib neeg nyob hauv ntiaj teb no xwb xwb li. Yog thaum Kuv muab lub tuam tsev tsoo tag lawm, yog li Kuv yuav coj Kuv lub tsev ntaub los rau hauv tib neeg lub ntiaj teb, ib yam li lawv saib rau Kuv caj ces. Tom qab uas Kuv tsoo txhua haiv neeg tag lawm, Kuv yuav rov muab lawv sau los ua ke dua tshiab, dhau ntawd Kuv yuav ua Kuv lub tuam tsev thiab tsa Kuv lub thaj, kom txhua tus thiaj coj tau khoom tuaj fij rau Kuv, ua rau Kuv hauv Kuv lub tuam tsev, thiab ua siab ncaj ncees muab lawv tus kheej tag nrho los ua Kuv tes hauj lwm rau hauv Lwm Haiv Neeg. Lawv yuav zoo li haiv neeg Yixayee tam tsim no, hnav ib cev khaub ncaws pov thawj hlob suab ntev loo thiab ntoo lub mom vaj ntxwv uas muaj Kuv, Yehauvas, lub hwj chim nyob hauv plawv ntawm lawv, thiab Kuv lub hwj huam yuav roos lawv thiab nrog lawv ua ke. Kuv tes num hauv cov teb chaws uas yog Lwm Haiv Neeg los kuj yuav ua mus ib yam nkaus thiab. Kuv ua tes num rau cov neeg Yixayee li cas, Kuv yuav ua Kuv tes num rau cov teb chaws uas yog Lwm Haiv Neeg li ntawd thiab, rau qhov Kuv yuav nthuav Kuv tes num hauv cov neeg Yixayee thiab yuav nthuav mus rau cov teb chaws uas yog Lwm Haiv Neeg.

Tam sim no yog lub sij hawm uas Kuv tus Ntsujplig ua tes hauj lwm loj, thiab yog lub sij hawm uas Kuv pib Kuv tes hauj lwm hauv cov teb chaws ntawm Lwm Haiv Neeg. Ntau tshaj ntawd, nws yog lub sij hawm uas Kuv cais txhua tus neeg uas raug tsim tawm los, muab txhua tus faib mus rau lawv hom, kom Kuv tes hauj lwm thiaj li mus tau sai dua thiab muaj peev xwm tau txais txiaj ntsim ntau dua. Yog li ntawd, yam uas Kuv thov nej tseem yog qhov tias kom koj muab tag nrho koj tus kheej fij rau tag nrho Kuv tes hauj lwm, thiab, haj tseem tshaj ntawd ntxiv, kom koj paub cais meej thiab pom tseeb txog txhua tes hauj lwm uas Kuv tau ua rau hauv koj lawm, thiab siv kom tag nrho koj lub zog kom Kuv tes hauj lwm thiaj li ua tau tiav ntau dua. Qhov no yog qhov uas koj yuav tsum to taub. Tseg kiag txoj kev ib leeg sib tw nrog ib leeg, txoj kev nrhiav kev npaj tseg rau yav tom ntej, los sis txoj kev nrhiav kev tau zoo rau koj lub cev nqaij daim tawv, kom thiaj li tsis ua rau Kuv tes hauj lwm qeeb, thiab thaiv koj lub neej yav tom ntej uas zoo kawg nkaus. Qhov ua li ntawd tsis yog tiv thaiv koj, qhov ua li ntawd tsuas coj tau txoj kev puas tsuaj los rau koj xwb. Qhov no tsis yog koj ruam lawm lod? Qhov uas koj ua raws koj lub siab ntshaw niaj hnub no yog yam uas tab tom rhuav tshem koj lub neej yav tom ntej ntag, hos qhov mob uas koj tiv niaj hnub no yog yam uas tab tom tiv thaiv koj. Koj yuav tsum paub kom meej meej txog tej no, kom thiaj li tsis poob mus rau hauv tej kev dag ntxias uas koj yuav pom tias nyuaj tso koj tus kheej dim, thiab kom thiaj li tsis yuam kev mus rau hauv cov huab uas tuab es nrhiav tsis tau lub hnub ntxiv li lawm. Thaum cov huab uas tuab ntawd ploj mus lawm, ces koj yuav pom koj tus kheej nyob rau ntawm txoj kev txiav txim ntawm hnub uas loj. Thaum lub sij hawm ntawd, Kuv hnub twb los ze rau tib neeg ntiaj teb lawm. Koj yuav khiav dim Kuv txoj kev txiav txim li cas? Koj yuav muaj peev xwm tiv taus qhov kub kub ntawm lub hnub ntawd li cas? Thaum Kuv muab tej kev nplua mias rau tib neeg, nws tsis txaus siab muab khaws rau hauv nws xub ntiag, tiam sis muab pov rau ib cag uas tsis muaj neeg pom li. Thaum Kuv hnub nqis los txog rau tib neeg lawm, nws yuav tsis muaj cuab kav tshawb tau Kuv tej kev nplua mias, los sis nrhiav tau Kuv tej lus iab uas yog lus tseeb uas Kuv tau hais ntev los lawm. Nws yuav quaj thiab nyiav, rau qhov nws tau plam qhov ci ntawm qhov kaj lawm thiab yuav poob mus rau hauv qhov kev tsaus ntuj. Qhov uas nej pom hnub no yog ib qho me me ntawm rab ntaj ntse ntawm Kuv lub qhov ncauj xwb. Nej tseem tsis tau pom tus qws ntawm Kuv txhais tes los sis cov nplaim taws uas Kuv hlawv tib neeg, thiab yog vim li ntawd nej thiaj tseem khav theeb heev thiab muab hlob rau ntawm Kuv xub ntiag. Yog li no nej thiaj tseem nrog Kuv sib cav nyob hauv Kuv tsev, siv nej tus plaig nrog Kuv sis cav txog tej lus uas Kuv tau hais tawm ntawm Kuv lub qhov ncauj lawm. Tib neeg tsis ntshai Kuv, thiab nws tseem pheej ua yeeb ncuab rau Kuv los txog hnub no, nws yeej tseem ua li qub tsis ntshai li. Nej muaj tus nplaig thiab cov hniav uas tsis ncaj ncees hauv nej qhov ncauj. Nej cov lus thiab tej uas nej ua zoo li tus nab uas dag Evas ua txhaum. Nej yuav tseev kom lwm tus muab qhov muag pauj qhov muag thiab hniav pauj hniav, thiab muaj kev cov nyom nrog Kuv sib ntsuas zog txeeb lub luag hauj lwm, lub koob lub npe thiab nqi zog rau nej tus kheej, tiam sis nej twb tsis paub hais tias Kuv tseem nraim nkoos ntsia ntsoov nej tej lus thiab tej uas nej ua. Ua ntej uas nej tseem yuav los rau ntawm Kuv xub ntiag, Kuv mloog lub suab tawm hauv nej nruab siab tuaj. Tib neeg yeej ib txwm muaj txoj kev ntshaw xav khiav tawm ntawm Kuv txhais tes uas tuav lawv thiab khiav kom Kuv lub qhov muag txhob pom lawv, tiam sis Kuv yeej tsis tau zam tej lus nws hais los sis tej uas nws ua li. Dua ntawd, Kuv yeej xwb tim tso cai rau cov lus thiab tej uas lawv ua nkag rau hauv Kuv qhov muag, xwv Kuv thiaj qhuab ntuas tau tib neeg txoj kev tsis ncaj ncees thiab rau txim rau lawv txoj kev ntxeev siab. Yog li, tib neeg tej lus thiab tej uas lawv ua nraim nkoos yeej nyob tab meeg rau saum Kuv lub rooj txiav txim, thiab Kuv txoj kev txiav txim yeej tsis tau ncaim ntawm tib neeg li, rau qhov nws txoj kev ntxeev siab muaj ntau heev lawm. Kuv tes num yog hlawv thiab lim txhua yam lus thiab tej num uas tib neeg ua thiab tej uas lawv tau hais tawm thiab ua tag los tab meeg ntawm Kuv tus Ntsujplig lub xub ntiag. Nyob rau txoj kev no,[a] thaum Kuv ncaim lub ntiaj teb, tib neeg thiaj tseem ceev lawv txoj kev ua siab ncaj rau Kuv, thiab thiaj tseem tiam Kuv li Kuv cov tub qhe uas dawb huv uas ua Kuv tes num, cia Kuv tes num nyob hauv ntiaj teb mus txog thaum hnub uas ua tiav.

Lus taw qhia:

a. Cov lus sau thaum xub thawj tsis muaj kab lus “Nyob rau txoj kev no.”

Nej puas tau pom yam hauj lwm uas Vajtswv yuav ua tiav nyob rau hauv pab pawg neeg ntawm no? Muaj ib zaug Vajtswv tau hais tias, txawm yog nyob hauv lub Nceeg Vaj Ib Txhiab Xyoo los tib neeg tseem yuav tsum ua raws li Nws cov lus hais mus lawm yav tom ntej, thiab yav tom ntej Vajtswv cov lus hais tseem yuav coj tib neeg lub neej kev ncaj qha mus nyob hauv thaj av zoo ntawm teb chaws Kana-as. Thaum Mauxes nyob hauv roob moj sab qhua, Vajtswv tau qhia thiab hais lus ncaj qha rau nws. Los saum ntuj ceeb tsheej Vajtswv xa zaub mov, dej thiab manas los rau cov neeg kom txaus siab, thiab niaj hnub no tseem muaj li no: Vajtswv tus kheej tau xa txhua yam khoom noj thiab dej haus los rau tib neeg kom tau txais kev txaus siab, thiab Nws tus kheej tau xa cov lus foom tsis zoo los rau txim rau tib neeg. Thiab yog li, txhua kauj ruam ntawm Nws txoj hauj lwm yog tau ua los ntawm Vajtswv tus kheej. Niaj hnub no, tib neeg nrhiav kev tshwm sim ntawm qhov tseeb, lawv nrhiav cov cim thiab cov txuj ci phim hwj, thiab nws yog qhov muaj peev xwm tias txhua tus neeg zoo li no yuav raug muab ntiab tawm mus, rau qhov Vajtswv txoj hauj lwm siv tau ntau zuj zus ntxiv. Tsis muaj leej twg paub tias Vajtswv tau nqis saum ntuj ceeb tsheej los, lawv kuj tsis paub tias Vajtswv tau xa khoom noj thiab tshuaj kho mob saum ntuj ceeb tsheej los—tseem muaj Vajtswv tiag, thiab qhov tshwm sim ntawm lub Nceeg Vaj Ib Txhiab Xyoo uas tib neeg xav txog kuj yog Vajtswv tus kheej cov lus qhia. Nov yog qhov tseeb, thiab tsuas yog qhov no xwb thiaj raug hu ua kev kav nrog Vajtswv hauv ntiaj teb. Kev kav nrog Vajtswv nyob hauv ntiaj teb yog hais txog lub cev nqaij daim tawv. Qhov uas tsis yog cev nqaij daim tawv tsis muaj nyob hauv lub ntiaj teb no, thiab yog li txhua tus neeg uas tsom rau qhov mus rau saum lub ceeb tsheej thib peb ua li ntawd tsis muaj txiaj ntsig. Muaj ib hnub twg, thaum tag nrho lub qab ntuj khwb tig rov qab los rau Vajtswv, qhov chaw nruab nrab ntawm Nws txoj hauj lwm thoob plaws lub ntiaj teb yuav ua raws li Nws cov lus qhia; lwm qhov, qee tus neeg yuav siv xov tooj, qee leej yuav caij dav hlau, qee leej yuav caij nkoj hla hiav txwv, thiab qee tus yuav siv le xawj kom tau txais Vajtswv cov lus qhia. Txhua leej txhua tus yuav tau txais kev hlub, thiab ntshaw heev, lawv txhua tus yuav los ze rau Vajtswv, thiab tuaj sib sau ua ke rau ntawm Vajtswv, thiab txhua tus yuav pe hawm Vajtswv—thiab txhua yam no yuav yog Vajtswv li dej num. Nco ntsoov qhov no! Vajtswv yeej yuav tsis rov qab pib dua nyob rau lwm qhov lawm. Vajtswv yuav ua kom tiav qhov tseeb no: Nws yuav ua kom txhua tus neeg thoob plaws qab ntuj khwb los nyob ntawm Nws xub ntiag thiab pe hawm tus Vajtswv hauv ntiaj teb, thiab Nws tes hauj lwm hauv lwm qhov chaw yuav xaus, thiab tib neeg yuav raug yuam kom tshawb nrhiav txoj hau kev tseeb. Nws yuav zoo li Yauxej: Txhua tus neeg tuaj cuag nws rau zaub mov noj, thiab pe hawm nws, rau qhov nws muaj khoom noj. Yuav kom zam tau kev tshaib kev nqhis, tib neeg yuav raug yuam kom nrhiav txoj hau kev tseeb. Tag nrho pab pawg ntseeg yuav raug kev tshaib nqhis hnyav heev, thiab tsuas yog tus Vajtswv niaj hnub no xwb thiaj yog lub qhov dej txhawv cawm siav, muaj dej haus tsis tu ncua uas tau muaj dej txaus siv rau tib neeg, thiab tib neeg yuav los rau thiab vam khom Nws. Lub sij hawm ntawd yog lub sij hawm uas Vajtswv tej kev ua hauj lwm raug nthuav tawm thiab thaum Vajtswv tau txais yeeb koob; txhua tus tib neeg nyob thoob plaws lub qab ntuj khwb yuav pe hawm “tus tib neeg zoo li ib txwm no.” Hnub no tseem tsis yog Vajtswv lub yeeb koob thiab lod? Muaj ib hnub, cov xib fwb qub yuav xa ntawv xov tuaj mus nrhiav dej nyob rau ntawm lub qhov dej txhawv cawm siav. Lawv yuav laus heev lawm, tiam sis lawv tseem yuav tuaj pe hawm tus neeg no, uas lawv tau saib tsis taus. Lawv yuav lees paub Nws los ntawm lawv lub qhov ncauj thiab yuav ntseeg Nws nrog lawv lub siab—qhov no tsis yog qhov ib lub cim tau thiab ib qhov txuj ci phim hwj thoob thiab lod? Thaum tag nrho lub nceeg vaj muaj kev zoo siab hnub ntawd yog hnub yeeb koob ntawm Vajtswv, thiab leej twg los xij peem uas los cuag nej thiab tau txais Vajtswv txoj xov zoo yuav tau txais koob hmoov los ntawm Vajtswv, thiab cov teb chaws thiab cov neeg uas ua li no yuav tau koob hmoov thiab kev saib xyuas los ntawm Vajtswv. Txoj hau kev rau lub neej tom ntej yuav yog li no: Cov neeg uas tau txais cov lus qhia los ntawm Vajtswv lub qhov ncauj yuav muaj txoj hau kev taug hauv ntiaj teb, thiab txawm tias lawv yog tub lag tub luam los sis cov kws tshawb fawb, los sis cov kws qhia los sis cov kws tsim khoom, cov neeg uas tsis muaj Vajtswv cov lus yuav ntsib kev nyuaj tab txawm yog tib kauj ruam nkaus xwb, thiab yuav raug yuam los nrhiav txoj hau kev tseeb. Qhov no yog lub ntsiab ntawm qhov tias, “Nrog rau qhov tseeb koj yuav taug kev ncig tau thoob plaws lub ntiaj teb no; yog tsis muaj qhov tseeb, koj yuav mus tsis txog qhov twg.” Qhov tseeb yog zoo li no: Vajtswv yuav siv Txoj Hau Kev No (uas txhais tau tias tag nrho Nws cov lus) los qhia tag nrho lub qab ntuj khwb thiab tswj hwm thiab kov yeej tib neeg. Tib neeg yeej ib txwm cia siab rau txoj kev hloov pauv loj ntawm txoj hau kev uas Vajtswv ua hauj lwm. Yuav kom hais tau lus meej, nws yog los ntawm cov lus uas Vajtswv tswj hwm tib neeg, thiab koj yuav tsum ua qhov Nws hais tab txawm hais tias koj xav ua los yog tsis xav ua; qhov no yog lub hom phiaj tseeb, thiab yuav tsum raug mloog los ntawm txhua tus neeg, thiab yog li, tib yam nkaus, nws nres tsis tau, thiab yog ib qho paub zoo rau txhua tus.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Nceeg Vaj Ib Txhiab Xyoo Tau Los Txog Lawm

Vajtswv cov lus yuav nthuav mus thoob plaws ntau lub tsev suav tsis txheeb, txhua leej yuav paub tag, thiab tsuas yog thaum ntawd Nws tes hauj lwm thiaj yuav nthuav mus thoob plaws lub qab ntuj khwb. Uas hais tau tias, yog tias Vajtswv txoj hauj lwm yog nthuav mus kom thoob lub qab ntuj khwb, ces Nws cov lus yuav tsum nthuav mus. Nyob rau hnub uas Vajtswv lub yeeb koob, Vajtswv cov lus yuav qhia lawv lub hwj chim thiab kev muaj cai. Txhua lo ntawm Nws cov lus suav txij li yav thaum ub los mus txog niaj hnub no raug yuav ua tiav thiab yuav ua tau tiav dhau mus. Nyob rau txoj kev no, lub yeeb koob yuav yog Vajtswv li hauv ntiaj teb—uas yog hais tau tias, Nws cov lus yuav kav nyob hauv lub ntiaj teb. Txhua tus neeg phem yuav raug rau txim los ntawm cov lus uas hais tawm ntawm Vajtswv lub qhov ncauj los, txhua tus uas ncaj ncees yuav tau txais koob hmoov los ntawm cov lus uas tau hais tawm los ntawm Vajtswv lub qhov ncauj, thiab txhua tus yuav raug tsim tsa thiab ua kom tiav log los ntawm cov lus hais tawm los ntawm Nws lub qhov ncauj. Thiab Nws yuav tsis ua kom pom tej cim los sis tej txuj ci phim hwj dab tsi li; txhua tus yuav ua tiav log los ntawm Nws cov lus, thiab Nws cov lus yuav txi qhov tseeb. Txhua tus neeg hauv ntiaj teb yuav ua kev zoo siab rau Vajtswv cov lus, txawm lawv yuav yog neeg laus los sis me nyuam yaus, txiv neej, poj niam, laus los sis hluas, txhua tus tib neeg yuav ua raws li Vajtswv cov lus. Vajtswv cov lus tshwm hauv cev nqaij daim tawv, cia kom tib neeg pom lawv hauv ntiaj teb, pom meej thiab cuag tiag. Qhov no yog lub ntsiab ntawm Txoj Lus rais los ua cev nqaij daim tawv. Vajtswv tau nqis los rau hauv lub ntiaj teb xub thawj yog ua kom tiav qhov tseeb ntawm “Txoj Lus rais los ua cev nqaij daim tawv,” uas yog hais tau tias, Nws tau nqis los kom Nws cov lus thiaj yog tawm hauv cev nqaij daim tawv los (tsis zoo li lub sij hawm ntawm Mauxes hauv Phau Vajluskub Qub, uas Vajtswv lub suab tawm ncaj qha los saum ntuj los). Tom qab ntawd, tag nrho Nws cov lus yuav raug ua tiav thaum Tiam Lub Nceeg Vaj Ib Txhiab Xyoo, lawv yuav dhau los ua cov lus pom tseeb ntawm tib neeg lub qhov muag, thiab tib neeg yuav pom lawv los ntawm lawv ob lub qhov muag yam tsis muaj qhov tshwj xeeb dab tsi. Nov yog lub ntsiab lus tseem ceeb tshaj plaws ntawm Vajtswv txoj kev yug los ua neeg. Uas yog hais tau tias, txoj hauj lwm ntawm tus Ntsujplig tau ua tiav los ntawm cev nqaij daim tawv, thiab los ntawm cov lus. Nov yog lub ntsiab lus tseeb ntawm “Txoj Lus rais los ua cev nqaij daim tawv” thiab “Txoj Lus tshwm hauv cev nqaij daim tawv.” Tsuas yog Vajtswv xwb thiaj li hais tau txog tus Ntsujplig tej kev npaj siab, thiab tsuas yog tus Vajtswv uas muaj cev nqaij daim tawv thiaj li hais lus sawv cev tau rau tus Ntsujplig xwb; Vajtswv cov lus tau qhia meej nyob rau hauv Vajtswv txoj kev los yug ua neeg, thiab txhua tus neeg raug coj los ntawm lawv. Tsis muaj ib tug neeg twg raug zam, lawv txhua tus muaj nyob hauv tus cwj ciam no. Tsuas yog los ntawm cov lus qhia no xwb thiaj ua rau tib neeg paub txog; cov uas tsis tau txais nyob hauv txoj kev no yog ua npau suav nruab hnub xwb yog tias lawv xav tias lawv muaj peev xwm tau txais cov lus qhia los saum ntuj ceeb tsheej. Nov yog lub hwj chim uas pom hauv Vajtswv txoj kev yug los ua neeg, ua rau txhua tus ntseeg nws nrog kev lees paub tag nrho. Tab txawm yog cov kws tshaj lij uas txaus ntseeg tshaj plaws thiab cov xib fwb fab kev ntseeg zoo tshaj plaws los yeej tsis tuaj yeem hais tau cov lus no. Lawv txhua tus yuav tsum ua raws nraim li cov lus no, thiab tsis muaj leej twg yuav muaj peev xwm pib dua tau. Vajtswv yuav siv cov lus los txeeb lub qab ntuj khwb no. Nws yuav ua qhov no tsis yog los ntawm Nws txoj kev yug los ua neeg, tab sis los ntawm kev siv cov lus qhia tawm los ntawm Vajtswv lub qhov ncauj los ua cev nqaij daim tawv los txeeb txhua tus neeg hauv ntiaj teb no; tsuas yog qhov no Txoj Lus tau rais los ua neeg, thiab tsuas yog qhov no yog qhov Txoj Lus tshwm sim hauv cev nqaij daim tawv. Tej zaum, rau tib neeg, nws zoo li Vajtswv tsis tau ua ntau yam hauj lwm—tab sis Vajtswv tsuas yog hais Nws cov lus, thiab lawv yuav ntseeg siab thiab ntshai mus thoob plaws. Yog tias tsis muaj qhov tseeb, tib neeg yuav qw thiab tsa suab qw; nrog Vajtswv cov lus, lawv nyob ntsiag to. Vajtswv yeej yuav ua tiav qhov tseeb no, vim qhov no yog Vajtswv lub hom phiaj ncua ntev: kev ua kom tiav qhov tseeb ntawm qhov Txoj Lus tau los txog rau hauv lub ntiaj teb lawm. Qhov tseeb tiag, Kuv tsis tas yuav tsum piav qhia—kev los txog ntawm lub Nceeg Vaj Ib Txhiab Xyoo rau hauv ntiaj teb no lawm yog txoj kev los txog ntawm Vajtswv cov lus rau hauv lub ntiaj teb no. Lub nroog Yeluxalees tshiab nqis saum ntuj ceeb tsheej los yog kev los txog ntawm Vajtswv cov lus los ua neej nyob nrog tib neeg, los koom nrog tib neeg txhua txoj kev ua thiab txhua yam nws xav hauv nruab siab. Nov kuj yog ib qhov tseeb uas Vajtswv yuav ua kom tiav; qhov no yog qhov kev zoo nkauj ntawm lub Nceeg Vaj Ib Txhiab Xyoo. Nov yog txoj kev npaj tau tsim los ntawm Vajtswv: Nws cov lus yuav tshwm nyob hauv ntiaj teb ib txhiab xyoo, thiab lawv yuav qhia pom tag nrho Nws cov hauj lwm, thiab ua tiav txhua yam ntawm Nws txoj hauj lwm hauv ntiaj teb, tom qab ntawd theem ntawm tib neeg yuav los mus kawg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Nceeg Vaj Ib Txhiab Xyoo Tau Los Txog Lawm

Thaum Xi-ene tshwm sim rau hauv ntiaj teb—thaum lub nceeg vaj tshwm sim los—ces yuav tsis muaj tsov rog hauv ntiaj teb lawm; yuav tsis muaj kev tshaib nqis, kab mob sib kis loj, thiab av qeeg ntxiv lawm; tib neeg yuav tsis tsim cuab yeej riam phom lawm; sawv daws yuav nyob hauv txoj kev thaj yeeb thiab kev ruaj ntseg; thiab tsuas yuav muaj kev sib hais li ib txwm muaj rau tib neeg, thiab kev sib hais li ib txwm muaj rau tej teb chaws lawm xwb. Tab sis tam sim no mas tsis muaj ib yam piv tau qhov no li. Tag nrho tej uas nyob hauv lub qab ntuj no mas ntxhov quav niab xwb, thiab tej kev ntxeev teb chaws pib maj mam tshwm tuaj nyob rau txhua lub teb chaws. Nyob rau hauv Vajtswv tej lus hais tawm, tib neeg maj mam hloov zuj zus lawm, thiab, nyob rau sab haud, txhua lub teb chaws maj mam raug rhuav lawm. Npanpiloo lub hauv paus ruaj khov pib co qig txoog lawm, zoo li ib lub tsev vaj ntxwv nyob rau saum cov xuab zeb, thiab, thaum uas Vajtswv txoj kev xav txav mus, ntau yam kev hloov loj tshwm sim nyob rau hauv ntiaj teb yam tsis nco pom li, thiab txhua yam cim tshwm sim rau thaum twg los tau, qhia rau tib neeg hais tias tiam kawg ntawm lub ntiaj teb twb los txog lawm! Qhov no yog Vajtswv qhov phiaj xwm; tej no yog tej kauj ruam uas Nws ua hauj lwm, thiab txhua lub teb chaws yuav raug muab rhuav kom puas ntsoog tag nrho. Lub Xaudoo Qub yuav raug rhuav tshem pov tseg tag nrho nyob rau zaum ob, thiab yog li ntawd Vajtswv thiaj hais tias, “Lub ntiaj teb tab tom puas ntsoog! Npanpiloo ces nres nti tsis taus li lawm!” Tsis muaj leej twg tsuas yog Vajtswv Tus Kheej xwb thiaj li muaj cuab kav to taub qhov no tag nrho; nws muaj, txog thaum kawg, ib qho chaw kawg rau tib neeg txoj kev tig ras paub. Piv txwv, cov nom tswv tuav dej num rau sab hauv yeej paub hais tias tej xwm txheej tam sim no mas tsis ruaj khov thiab ntxhov hnyo xwb, tab sis lawv tsis muaj cuab kav yuav daws tau tej ntawd li. Lawv tsuas ua tau raws li xwb, cia siab twj ywm hauv nruab siab rau hnub uas lawv muaj cuab kav tsa taus tob hau siab, rau hnub uas los rau thaum lub hnub tawm tim sab hnub tuaj ib zaug ntxiv, uas cia ntsha iab thoob plaws daim av thiab thim tag nrho tej xwm txheej kev txom nyem no. Lawv yeej tsis paub li, txawm li cas los xij, hais tias thaum lub hnub tawm zaum ob, qhov nws tawm ntawd tsis yog yuav npaj los rov tsim kho tej kab lig kev cai qub kom rov zoo li qub—nws yog ib qho kev rov sawv tuaj, ib qho kev hloov tag nrho. Qhov ntawd yog Vajtswv qhov phiaj xwm rau tag nrho lub qab ntuj khwb. Nws yuav coj ib lub ntiaj teb tshiab los, tab sis, tshaj txhua yam tib si, ces Nws yuav xub muab tib neeg hloov dua tshiab tso.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tej Kev Qhia Tshwm txog Cov Lus Zais Tob ntawm “Vajtswv Cov Lus mus rau Tag Nrho lub Qab Ntuj Khwb”, Tshooj 22 thiab 23

Hauv lub ntiaj teb, tej av qeeg yog kev pib ntawm kev puas tsuaj. Ua ntej tshaj plaws, Kuv tsim lub ntiaj teb—daim av, qhov ntawd yog—kev hloov pauv, thiab tom qab ntawd tshwm sim tej kab mob sib kis thiab tej kev tshaib nqhis. Qhov no yog Kuv txoj kev npaj ua, thiab tej no yog Kuv cov kauj ruam, thiab Kuv yuav txhawb txhua yam los ua dej num rau Kuv kom tiav hlo Kuv txoj kev npaj cawm tib neeg. Yog li, thoob plaws hauv lub qab ntuj khwb yuav raug rhuav tshem, txawm tias tsis muaj kev cuam tshuam ncaj qha los ntawm Kuv los xij. Thaum Kuv xub rais los ua cev nqaij daim tawv thiab raug ntsia rau saum tus ntoo khaub lig, daim av co ntseeg nkaws, thiab nws yuav zoo ib yam thaum qhov xaus los txog. Tej av qeeg yuav pib tau txhua lub sij hawm thaum Kuv nkag mus rau sab ntsujplig los ntawm cev nqaij daim tawv. Yog li, cov tub hlob yuav tsis ntsib kev txom nyem los ntawm qhov kev puas tsuaj no, hos cov tsis yog cov tub hlob ces yuav raug tso tseg kom ntsib kev txom nyem rau hauv tej kev puas tsuaj. Yog li ntawd, los ntawm tib neeg txoj kev xam pom, txhua tus yeej txaus siab ua ib tug tub hlob. Hauv tib neeg tej kev xav ua ntej, qhov no tsis yog rau kev lom zem ntawm tej koob hmoov, tiam sis yuav khiav kom dim txoj kev txom nyem ntawm kev puas tsuaj. Qhov no lub tswv yim dag ntxias ntawm tus zaj loj liab ploog. Txawm li cas los xij, Kuv yeej yuav tsis muaj hnub cia nws khiav mus tau; Kuv yuav ua kom nws ntsib kev txom nyem los ntawm Kuv qhov kev rau txim hnyav thiab ces kom sawv los thiab ua dej num rau Kuv (qhov no hais txog kev tsim Kuv cov tub hlob thiab Kuv cov neeg kom tiav hlo), ua kom nws rov qab raug nws tus kheej tej kev ntxias dag mus ib txhis, kom lees txais Kuv txoj kev txiav txim mus ib txhis, thiab raug Kuv hlawv mus ib txhis. Qhov no yog lub ntsiab tseeb thaum qhov muaj cov neeg ua Vajtswv tes dej num qhuas Kuv (qhov ntawd yog, siv lawv los nthuav tawm Kuv lub hwj chim loj). Kuv yuav tsis tso cai rau tus zaj loj liab ploog nyiag nkag los rau hauv Kuv lub teb chaws, los sis Kuv yuav tsis tso cai rau nws muaj cai los qhuas Kuv! (Vim hais tias nws tsis tsim nyog; nws yeej tsis yog tus tsim nyog li!) Kuv tsuas ua kom tus zaj loj liab ploog ua dej num rau Kuv mus tag ib txhiab ib txhis xwb! Kuv tsuas cia nws tus kheej khoov hawm los rau ntawm Kuv xub ntiag xwb. (Cov uas raug rhuav tshem lawm yog cov zoo dua cov uas raug kev puas tsuaj; kev puas ntsoog tsuas yog ib qho kev rau txim hnyav ib ntus xwb, thaum cov tib neeg uas poob rau hauv txoj kev puas tsuaj yuav ntsib tej kev rau txim txom nyem hnyav mus tag ib txhis. Vim li qhov kev muaj qab hau no, Kuv siv lo lus “khoov hawm.” Vim hais tias cov neeg no nyiag nkag los rau hauv Kuv lub tsev thiab lom zem rau Kuv txoj hmoov hlub ntau heev lawm, thiab muaj qee txoj kev paub ntawm Kuv, Kuv yuav siv kev rau txim hnyav. Rau cov nyob sab nraud ntawm Kuv lub tsev, nej tuaj yeem hais tau tias tus neeg tsis paub qab hau yuav tsis ntsib kev txom nyem.) Hauv tib neeg tej kev xav phem, lawv xav tias cov tib neeg uas raug rhuav tshem yog cov phem tshaj ntawm cov uas poob rau hauv txoj kev puas tsuaj, tiam sis rau qhov txawv, cov los tom qab yuav tsum raug rau txim kom hnyav mus tag ib txhis, thiab cov uas raug rhuav tshem lawm yuav rov qab los tes dawb tes npliag mus tag ib txhiab ib txhis.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 108

Thaum txoj kev txaum yim rau lub nceeg vaj nrov tawm tuaj—ces kuj yog thaum xya lub suab xob nthe nrov doog diaj—lub suab no nrov ntseeg nkaws thoob plaws lub ntuj thiab ntiaj teb, ua rau saum ntuj co qig txoog thiab ua rau tib neeg lub siab tshee laim dais. Zaj nkauj qhuas rau lub nceeg vaj sawv raws tej kab lig kev cai nyob rau hauv daim av ntawm tus zaj loj liab ploog, ua pov thawj qhia hais tias Kuv tau muab haiv neeg ntawd rhuav tshem lawm thiab tsim tsa Kuv lub nceeg vaj lawm. Qhov tseem ceeb tshaj ntawd, ces yog Kuv lub nceeg vaj tau raug tsim tsa nyob rau ntiaj teb lawm. Nyob rau lub sij hawm no, Kuv pib xa Kuv cov tub txib qaum ntuj tawm mus rau txhua haiv neeg hauv ntiaj teb no es kom lawv saib xyuas Kuv cov tub, Kuv cov neeg; qhov no kuj yog ua kom tau raws li qhov uas yuav tsum tau ua nyob rau ntawm kauj ruam ntxiv mus ntawm Kuv tes hauj lwm. Txawm li cas los xij, Kuv tus kheej tau los kiag rau qhov chaw uas tus zaj loj liab ploog pw chev rau, thiab sib tw nrog nws. Thaum uas tag nrho tib neeg los paub Kuv nyob rau hauv cev nqaij daim tawv lawm thiab muaj cuab kav pom Kuv tej kev ua nyob rau hauv cev nqaij daim tawv lawm, tus zaj loj liab ploog lub qhov yuav tig mus ua plua tshauv thiab ploj mus yam tsis tseg xub lw. Hos hais txog cov neeg ntawm Kuv lub nceeg vaj, ces vim nej ntxub tus zaj loj liab ploog ntawd ti txha nkaus, ces nej yuav tsum tau ua kom zoo Kuv lub siab nrog rau nej tej kev ua, thiab nyob rau txoj kev no mas thiaj coj tau kev txaj muag los rau tus zaj. Nej puas hnov tiag tiag hais tias tus zaj loj liab ploog ntawd mas siab phem kawg kiag li? Nej puas hnov tseeb tseeb hais tias nws yog tus yeeb ncuab rau lub nceeg vaj tus Vaj Ntxwv? Nej puas muaj kev ntseeg hais tias nej yuav hais tau lus tim khawv rau Kuv? Nej puas ruaj siab tiag tiag hais tias nej yuav kov yeej tus zaj loj liab ploog ntawd? Qhov no yog qhov Kuv kom nej ua; tag nrho tej Kuv xav tau ces yog kom nej muaj peev xwm mus txog theem no. Nej puas muaj peev xwm ua tau qhov no? Nej puas muaj kev ntseeg hais tias nej yuav ua tau qhov no? Tib neeg muaj peev xwm ua tau dab tsi tiag tiag? Nws tsis yog zoo dua kom cia Kuv Tus Kheej ua kiag xwb lod? Vim li cas Kuv thiaj hais tias Kuv tus kheej tau nqis kiag los rau qhov chaw uas qhov kev sib ntaus sib tua yuav pib? Qhov Kuv xav tau ces yog nej txoj kev ntseeg xwb, tsis yog nej txoj kev ua. Tib neeg ces sawv daws yeej tsis muaj cuab kav yuav txais tau Kuv cov lus nyob rau ib qho uas hais ncaj qha li, thiab tab sis tsuas yog tuaj ib sab ntsia lawv xwb. Qhov no puas pab tau nej ua kom nej tej hom phiaj tiav hlo mas? Nej puas tau los paub Kuv nyob rau qhov zoo li no? Yog yuav hais qhov tseeb, ntawm cov tib neeg nyob hauv ntiaj teb, tsis muaj ib tug uas yuav muaj cuab kav ntsia tau Kuv lub ntsej muag ncaj qha li, thiab tsis muaj ib tug uas yuav muaj cuab kav txais tau lub ntsiab lus uas dawb huv thiab tsis tau muaj lwm yam xyaw rau ntawm Kuv cov lus li. Yog li ntawd Kuv thiaj tau pib ib qho hauj lwm uas tsis tau muaj dua hlo li nyob rau hauv ntiaj teb, es kom thiaj li ua tau Kuv tej hom phiaj thiab tsim kom muaj daim duab tiag tiag ntawm Kuv Tus Kheej nyob rau hauv tib neeg lub siab. Nyob rau txoj kev no, Kuv yuav coj qhov xaus los rau tiam uas tej kev xav phem tseem muaj hwj chim haub ntxias tib neeg.

Niaj hnub no, tsis yog Kuv nqis los rau haiv neeg ntawm tus zaj loj liab ploog nkaus xwb, Kuv kuj tseem tau tig mus saib lub qab ntuj khwb thiab, ua rau tag nrho lub ntuj co qig txoog. Puas muaj ib qho chaw twg uas yuav tsis raug Kuv qhov kev txiav txim rau li? Puas muaj ib qho chaw twg uas yuav tsis nyob rau hauv qab ntawm txoj kev puas tsuaj uas Kuv nchuav los rau li? Txhua qhov chaw Kuv mus, Kuv to tseb txhua yam “noob ntawm txoj kev puas tsoog” rau. Qhov no yog ib qho ntawm Kuv tej kev ua hauj lwm, thiab yog ib qho kev cawm dim rau tib neeg yam tsis muaj qhov yuav ntseeg tsis tau li, thiab qhov Kuv muab cev rau lawv yeej tseem yog ib hom kev hlub. Kuv xav cia kom muaj neeg coob zog los paub Kuv thiab muaj peev xwm pom Kuv, thiab nyob rau txoj kev no, los hwm ib tug Vajtswv uas lawv tsis muaj peev xwm pom los tau ntau xyoo lawm tab sis yog tus uas, tam sim no, yeej muaj tseeb tiag. Kuv tsim lub ntiaj teb los ua dab tsi? Vim li cas, tom qab uas tib neeg tau rais los ua cov qias vuab tsuab lawm, es Kuv tseem ho tsis muab lawv rhuav tshem pov tseg kom tag nrho? Vim li cas tag nrho haiv tib neeg ho nyob nrog rau tej kev puas ntsoog? Kuv lub hom phiaj uas los hnav lub cev nqaij daim tawv yog dab tsi? Thaum Kuv ua Kuv tes hauj lwm, tib neeg xyaum saj tsis yog qhov iab nkaus xwb, tab sis kuj yog qhov qab zib thiab. Tag nrho cov tib neeg hauv lub ntiaj teb, leej twg thiaj tsis nyob rau hauv Kuv txoj hmoov hlub? Yog Kuv tsis muab tej khoom koob hmoov rau tib neeg, leej twg hauv ntiaj teb thiaj li yuav muaj ntau los siv? Qhov ua cia nej los nyob rau nej qhov chaw ua Kuv cov neeg tseem tsis yog koob hmoov thiab lod? Nej tsis yog Kuv cov neeg, tab sis tseem yog cov neeg ua Vajtswv tes dej num thiab, ua nej tseem tsis yog muaj nyob rau hauv Kuv tej koob hmoov thiab lod? Tsis muaj ib tug twg ntawm nej cov ko uas yuav muaj cuab kav to taub thoob txog qhov pib ntawm Kuv cov lus li. Tib neeg—nrug deb ntawm qhov saib tej koob npe uas Kuv tau muab pub rau lawv, lawv muaj coob tus heev, nyob rau ntawm lub koob npe “neeg ua Vajtswv tes dej num,” tuav kev khib siab nyob rau hauv lawv lub siab, thiab muaj coob tus heev, nyob rau ntawm lub koob npe “Kuv cov neeg,” muaj kev hlub Kuv nyob rau hauv lawv lub siab. Tsis txhob lam muaj leej twg dag Kuv; Kuv ob lub qhov muag pom-tag nrho! Nej leej twg lees txais yam txaus siab hlo, nej leej twg mloog lus tag nrho? Yog qhov kev txaum yim rau lub nceeg vaj tsis nrov tshwm tuaj, nej puas yuav muaj cuab kav zwm tiag tiag rau qhov xaus? Tej uas tib neeg muaj cuab kav ua thiab xav, thiab lawv yuav muaj cuab kav mus tau deb li cas—tag nrho tej no ces Kuv twb xub txiav txim rau ntev los lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 10

Txawm hais tias kev tsim tsa lub nceeg vaj twb tau pib yam raws kev raws cai lawm, los txoj kev txaus yim rau lub nceeg vaj tseem tsis tau nrov tawm yam raws kev raws cai; tam sim no nws tsuas yog ib lo lus faj lem txog qhov uas yuav tshwm sim xwb. Thaum uas tag nrho cov tib neeg sawv daws raug ua kom muaj txhua yam thiab txhua lub teb chaws hauv ntiaj teb rais los ua Khetos lub nceeg vaj lawm, ces nws yuav yog lub sij hawm thaum xob nroo xya suab. Hnub no yog ib kauj ruam mus rau theem ntawd; qhov kev nias qees lawm tom ntej twb raug muab tso mus rau hnub ntawd lawm. Qhov no yog Vajtswv qhov phiaj xwm, thiab sai sai tom ntej no nws yuav tshwm sim los tiag li. Txawm li cas los xij, Vajtswv twb ua tiav txhua yam uas Nws tau hais tawm lawm. Yog li ntawd, nws yeej pom tau meej meej hais tias cov teb chaws hauv ntiaj teb ces tsuas yog cov tsev vaj ntxwv ntawm tej hav xuab zeb xwb, vau vig voog los thaum tej ntwv dej siab nyab los ze: Hnub kawg yeej yuav tshwm sim xwb xwb li, thiab tus zaj loj liab ploog yuav vau hlo rau hauv Vajtswv txoj lus. Yuav kom ua tau Nws qhov phiaj xwm tiav hlo, ces cov tub txib qaum ntuj tau nqis los rau hauv ntiaj teb, ua kom kawg lawv qhov peev xwm los ua kom tau zoo raws Vajtswv siab. Tus Vajtswv uas yug los ua neeg Nws Tus Kheej tau txhij tub rog nris nroos mus rau ntawm tshav rog mus ua rog rau tus yeeb ncuab. Qhov kev yug los ua neeg tshwm sim nyob rau thaj chaw twg los xij qhov ntawd yog qhov uas tus yeeb ncuab raug rhuav tshem tag nrho. Suav Teb yuav yog thawj lub uas raug rhuav tshem tag nrho; nws yuav raug ua kom puas ntsoog tag nrho los ntawm Vajtswv txhais tes. Vajtswv yuav tsis tseg ib tug ciaj sia nyob rau ntawd hlo li. Qhov pov thawj qhia txog tus zaj loj liab ploog qhov kev puas tsuaj zuj zus ces yeej muaj nyob rau hauv qhov kev laus zuj zus ntawm cov neeg; qhov no mas yeej pom meej thiab txhua tus yeej ntsia pom tib si. Qhov kev laus zuj zus ntawm cov neeg yog ib qho cim ntawm tus yeeb ncuab txoj kev tuag. Qhov no yog ib qho me me ntawm qhov kev piav txog hais tias “sib tw” txhais tau li cas. Yog li ntawd, Vajtswv tau hais qhia kom nco ntsoov rau ntau lub sij hawm kom tib neeg hais lus tim khawv zoo zoo rau Nws los mus daws lub meej mom uas tej kev xav phem tuav cia, uas yog tus zaj loj liab ploog txoj kev phem, nyob rau hauv tib neeg lub siab. Vajtswv siv cov lus hais qhia kom nco ntsoov ntawd los ua kom tib neeg txoj kev ntseeg loj hlob tuaj thiab, qhov ua li ntawd, ces kuj ua tau Nws tes hauj lwm thiab. Qhov no yog vim Vajtswv tau hais lawm tias, “Tib neeg muaj peev xwm ua tau dab tsi tiag tiag? Nws tsis yog zoo dua kom cia Kuv Tus Kheej ua kiag xwb lod?” Tib neeg sawv daws yeej zoo li no; tsis yog lawv tsis muaj peev xwm xwb, tab sis lawv kuj tseem qaug zog thiab poob siab yooj yim heev li thiab. Vim qhov laj thawj no, lawv thiaj li tsis muaj peev xwm paub Vajtswv. Vajtswv tsis yog rov tso noob neej txoj kev ntseeg kom sawv xwb; Nws kuj tseem muab lub dag zog ntim ntsiag to thiab ntim tas zog rau tib neeg thiab.

Ntxiv mus, Vajtswv pib hais lus rau tag nrho lub qab ntuj khwb. Tsis yog Vajtswv tau pib Nws tes hauj lwm tshiab hauv Suav Teb nkaus xwb, tab sis thoob plaws lub qab ntuj khwb, Nws tau pib ua tes hauj lwm tshiab ntawm hnub no lawm. Nyob rau theem hauj lwm no, vim yog Vajtswv xav nthuav tawm tag nrho Nws tej kev ua thoob plaws lub ntiaj teb kom tag nrho cov tib neeg uas tau ntxeev siab rau Nws lawm ntawd rov los zwm rau ntawm Nws lub zwm txwv xub ntiag, Vajtswv qhov kev txiav txim tseem yuav muaj Nws txoj kev hlub tshua thiab txoj kev siab dawb siab zoo. Vajtswv siv tej xwm txheej tam sim no thoob plaws lub ntiaj teb ua qhov cib fim los ua kom tib neeg ceeb, ua kom lawv los nrhiav Vajtswv es kom lawv thiaj li rov los rau ntawm Nws xub ntiag. Yog li ntawd, Vajtswv thiaj li hais tias, “Qhov no yog ib qho ntawm Kuv tej kev ua hauj lwm, thiab yog ib qho kev cawm dim rau tib neeg yam tsis muaj qhov yuav ntseeg tsis tau li, thiab qhov Kuv muab cev rau lawv yeej tseem yog ib hom kev hlub.”

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tej Kev Qhia Tshwm txog Cov Lus Zais Tob ntawm “Vajtswv Cov Lus mus rau Tag Nrho lub Qab Ntuj Khwb”, Tshooj 10

Kuv tuav Kuv lub hwj chim rau hauv lub ntiaj teb, nthuav tawm Kuv tes hauj lwm kom tag nrho. Tag nrho tej uas nyob hauv Kuv tes hauj lwm ces yeej ci ntsa tuaj thoob plaws lub ntiaj teb; noob neej yeej tsis tau, nyob rau lub ntiaj teb, muaj peev xwm to taub Kuv tej kev txav mus los saum ntuj, los sis tsis tau ua twb zoo xav kom thoob txog tej kab ncig thiab xub lw ntawm Kuv tus Ntsujplig li. Feem coob ntawm tib neeg tsuas to taub me me txog tej uas nyob sab nraud ntawm tus ntsujplig xwb, tsis muaj cuab kav nkag siab txog qhov xwm txeej tseeb ntawm tus ntsujplig li. Tej uas Kuv txib kom noob neej ua mas tsis yog hais los ntawm Kuv tus kheej uas pom tsis meej uas nyob saum ntuj ceeb tsheej, los sis los ntawm Kuv tus kheej uas xav tsis tawm uas nyob rau hauv ntiaj teb; Kuv tsuas txib tej qhov tsim nyog raws li tus yeeb yam ntawm tib neeg hauv ntiaj teb xwb. Kuv ib txwm tsis tau muab leej twg tso rau qhov nyuab li, los sis Kuv ib txwm tsis tau hais kom leej twg “nyem nws cov ntshav tawm” rau Kuv qhov kev zoo siab li—ua Kuv tej kev txib tseem yuav raug txwv kom siv tau rau tej xwm txheej no xwb lod? Tag nrho tej uas raug tsim tawm los coob heev nyob rau hauv ntiaj teb, tus twg thiaj tsis nyoo zwm rau tus moj yam ntawm cov lus hauv Kuv lub qhov ncauj? Tus twg ntawm cov uas raug tsim tawm los no, los rau ntawm Kuv xub ntiag, es yuav tsis kub hnyiab ua hluav tag nrho los ntawm cov lus thiab Kuv cov hluas taws cig lam lug? Tus uas raug tsim tawm los twg tau luag “dhia mus los khav theeb ntsuav” yam muaj plhus ntxiag ntawm Kuv xub ntiag? Yam twg ntawm cov uas raug tsim tawm los no tsis nyo hau rau ntawm Kuv xub ntiag? Kuv puas yog tus Vajtswv uas lam yuam kev nyob ntsiag to rau cov uas raug tsim tawm los xwb? Tag nrho tej yam ntau ntau nyob rau hauv tej uas raug tsim tawm los ntawd, Kuv xaiv cov uas ua tau raws li Kuv qhov kev npaj siab; ntawm cov tib neeg coob coob ntawm noob nej, Kuv xaiv cov uas paub txhawj xeeb txog Kuv lub siab. Kuv xaiv cov zoo tshaj plaws ntawm tag nrho cov hnub qub, ces kom ntxiv tau ib qho duab ci ntsais plias ntawm qhov kaj rau Kuv lub nceeg vaj. Kuv mus taug kev rau hauv ntiaj teb, tseb tawm Kuv tus ntxhiab tsw qab rau txhua txhia qhov chaw, thiab, nyob rau txhua txhua qhov chaw, Kuv tso Kuv lub cev tseg rau. Txhua qhov chaw mas Kuv lub suab nrov ntxhe ntws rau. Tib neeg txhua txhia qhov chaw nyob ua si rau ntawm tej chaw zoo nkauj ntawm nag hmo, vim tag nrho noob neej yeej nco txog yav tag los …

Tag nrho noob neej ntshaw pom Kuv lub ntsej muag, tab sis thaum Kuv nqis kiag ua tus neeg los rau hauv ntiaj teb, lawv sawv daws tsis nyiam qhov Kuv los txog ntawd li, thiab lawv muab qhov kaj qhov kev los txog ntawd ntiab tawm, cuag nkaus li Kuv yog tib neeg tus yeeb ncuab nyob rau saum ntuj ceeb tsheej. Tib neeg hu Kuv nrog ib qho kaj uas tiv thaiv lawv nyob rau hauv lawv ob lub qhov muag, thiab nyob cus plaws tag mus li xwb, ntshai rwg hais tias tsam Kuv lam muaj lwm yam phiaj xwm rau lawv. Vim tib neeg saib Kuv zoo li ib tug phooj ywg uas tsis sib swm li, lawv hnov zoo li Kuv zais qhov kev npaj siab tua lawv yam tsis xaiv leej twg hlo li. Nyob rau hauv tib neeg ob lub qhov muag, Kuv yog ib tug yeeb ncuab loj kawg nkaus. Qhov tau saj Kuv qhov kev sov nyob rau hauv txoj kev puas ntsoog lawm, txawm li ntawd los tib neeg yeej tseem tsis paub txog Kuv txoj kev hlub li, thiab tseem cais Kuv tawm thiab tawm tsam Kuv. Tsis yog hais tias yuav saib siab rau lawv tus yam ntxwv es tig tawm tsam lawv hos, Kuv tseem muab tib neeg qhwv kiag kom sov so rau hauv xub ntiag, muaj qhov qab zib rau lawv noj tsau npo, thiab muab tej zaub mov zoo rau hauv lawv plab. Tab sis, thaum Kuv qhov kev chim npau taws ua rau tej toj roob hauv pes thiab tej niam dej co qig txoog, ces Kuv yuav tsis, vim tib neeg txoj kev tais caus, muab ntau yam kev pab cuam pub rau lawv ntxiv lawm. Nyob rau lub sij hawm no, Kuv yuav haj yam chim, tsis pub ib lub cib fim rau tag nrho txhua yam muaj sia los hloov siab lees txim thiab, muab tag nrho tej kev cia siab rau tib neeg tsoo pov tseg kiag, Kuv yuav faib tawm kev rau txim pauj kev txhaum uas lawv tsim nyog tau txais kawg nkaus. Nyob rau lub sij hawm no, xob nthe thiab xov laim cig liab vog thiab nrov ntig ntwg, zoo nkaus li tej nthwv dej hiav txwv nphau npog rau kev chim, zoo nkaus li kaum tawm txhiab lub roob nphau vig voog los. Vim lawv qhov kev ntxeev siab, tib neeg thiaj raug qhau los ntawm qhov xob nthe thiab xov laim, thiab lwm cov uas raug tsim tawm los raug rhuav tshem tag nrho nyob rau hauv qhov tawg ntsoog ntxaws los ntawm qhov xob nthe thiab xob laim, thiab tag nrho lub qab ntuj khwb poob kiag mus rau qhov kev kub ntxhov, thiab tej uas raug tsim tawm los tsis muaj peev xwm muab tau txoj sia txoj pa thaum pib ntawd rov qab li. Cov noob neej coob heev tsis muaj peev xwm khiav dim lub suab xob nthe; nyob rau hauv qhov xob laim liab vog ntawd, tib neeg, ib pab dhau ib pab, ntog vig voog mus rau hauv nthwv dej ntws ceev, rau tej nthw dej ceev ceev uas ntws saum roob los muab kuav kiag mus lawm. Tam sim ntawd, ces “tib neeg” lub ntiaj teb los sib ntsib kiag nyob rau qhov chaw ntawm tib neeg “txoj hau kev kawg.” Tej cev tuag mas ntab zom zaws saum nplaim dej hiav txwv. Tag nrho noob neej khiav tawm dev ntawm Kuv vim Kuv txoj kev npau taws, vim tib neeg tau ua txhaum rau lub ntsiab tseeb ntawm Kuv tus Ntsujplig, thiab lawv txoj kev ntxeev siab tau ua txhaum rau Kuv lawm. Tab sis, nyob rau tej chaw uas tsis muaj dej, lwm pab neeg tseem xyiv fab hlo, nyob rau hauv tej suab luag thiab suab nkauj, rau tej lus cog tseg uas Kuv tau muab rau lawv.

Thaum tag nrho tib neeg nyob ntsiag to, Kuv ci ib qho duab ci ntawm qhov kaj rau lawv qhov muag. Tam sim ntawd kiag, tib neeg cia siab kaj hlo thiab ntsej muag tshiab khiv tuaj, tsis kam nyob ntsiag to lawm; yog li ntawd, kev txhawb dag txhawb zog sab ntsujplig thiaj li tshwm plaws hauv lawv nruab siab tam sim ntawd tuaj. Thaum qhov no tshwm sim kiag lawm, tag nrho noob neej raug tsa sawv hauv qhov tuag rov los kiag. Muab lawv tej kev tsis txaus siab uas hais tsis tau ntawd xyeeb hlo pov rau ib sab, tag nrho tib neeg los kiag rau ntawm Kuv xub ntiag, tau yeej ib lub cib fim kom dim los ntawm cov lus Kuv tshaj tawm. Qhov no vim yog tib neeg tag nrho yeej xav nyob rau hauv lub ntiaj teb. Tab sis leej twg ntawm lawv uas tau muaj kev npaj siab ua neej nyob rau Kuv? Leej twg ntawm lawv uas tau tshawb nrhiav tau tej yam zoo heev ntawm lawv tus kheej es lawv muab cob fij rau Kuv qhov kev xyiv fab? Leej twg ntawm lawv uas hnov Kuv tus ntxhiab uas txaus nyiam kawg nkaus? Tag nrho tib neeg ces yeej yog cov uas ntxhib ntxhib thiab tsis tau muab lim kom dawb huv li: Nyob rau sab nraud, ces zoo li lawv kuj zoo ntxim nyiam thiab, tab sis lub ntsiab tseeb ces yeej tsis hlub Kuv yam siab dawb paug li, vim hais tias, nyob rau tej chaw so uas nyob tob tshaj plaws hauv tib neeg lub siab, ces yeej tsis muaj ib qho ntsiab uas yog Kuv li. Tib neeg ces tsis muaj dab tsi hlo li: Muab lawv piv rau Kuv ces zoo li muaj ib lub pas dej kem uas dav npaum nkaum li saum ntuj rau hauv av. Txawm li ntawd los, Kuv yeej tsis tsoo tib neeg qhov qaug zog thiab qhov uas raug mob yooj yim li, los sis Kuv yeej tsis thuam lawv rau tej yam lawv tsis muaj ntawd li. Kuv ob txhais tes yeej ua hauj lwm los tau ntau txhiab xyoo lawm, thiab tag nrho lub sij hawm ntawd, Kuv ob lub qhov muag yeej ntsia ntsoov tag nrho noob neej. Tab sis Kuv yeej tsis tau lam muab ib tug tib neeg twg txoj sia coj los ua si cuag li nws yog ib qho khoom ua si li. Kuv soj ntsuam saib tej kev mob uas tib neeg raug thiab to taub tus nqi uas lawv tau them. Thaum lawv sawv ntawm Kuv xub ntiag, Kuv tsis xav ua kom tib neeg ceeb es thiaj tau qhuab ntuas lawv, los sis Kuv tsis xav muab tej yam tsis txaus nyiam rau lawv li. Tab sis, tag nrho lub sij hawm no, Kuv tsuas pab cuam rau tib neeg thiab muab pub rau lawv xwb. Yog li ntawd, tag nrho tib neeg yeej xyiv fab hlo rau Kuv qhov hmoov hlub, nws yog tag nrho tej khoom pub dawb uas los ntawm Kuv txhais tes los. Vim Kuv nyob rau hauv ntiaj teb lawm, tib neeg thiaj li tsis raug kev tsim txom los ntawm kev tshaib nqis. Tab sis, Kuv pub tib neeg tau txais tej khoom hauv Kuv ob txhais tes uas lawv nyiam, thiab Kuv cia noob neej nyob rau hauv Kuv tej koob hmoov. Tag nrho noob neej tsis nyob rau hauv Kuv txoj kev qhuab ntuas lod? Ib yam nkaus li qhov uas muaj ntau yam nyob rau hauv tej toj roob hauv pes, thiab ntau yam khoom uas noj tau nyob rau hauv tej dej, cov neeg uas nyob rau hauv Kuv cov lus niaj hnub no tsis muaj, tag nrho ntxiv thiab, zaub mov los noj thiab saj lod? Kuv nyob rau hauv ntiaj teb lawm, thiab noob neej xyiv fab rau Kuv tej koob hmoov hauv ntiaj teb. Thaum Kuv ncaim mus tso ntiaj teb tseg rau tom qab, nyob rau lub sij haws uas Kuv tes hauj lwm kuj tau raug muab ua tiav hlo lawm, ces noob neej yuav tsis tau txais Kuv qhov kev tso ywj siab vim lawv txoj kev qaug zog ntawd ntxiv lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 17

Puas yog nej yeej ntxub tus zaj loj liab ploog tiag tiag li? Puas yog nej, yeej ntxub nws tiag tiag li? Vim li cas Kuv thiaj li tau nug nej ntau zaus heev? Vim li cas Kuv thiaj pheej nug nej lo lus nug no, ib zaug tas los ib zaug thiab? Nyob rau hauv nej lub siab tus yam ntxwv ntawm tus zaj loj liab ploog yog dab tsi? Puas tau tshem nws tawm lawm tiag tiag? Puas yog nej yeej tsis suav hais tias nws yog nej txiv tiag tiag li? Txhua tus tib neeg yuav tsum lees paub Kuv lub hom phiaj hauv Kuv cov lus nug. Nws tsis yog ua kom neeg npau taws, los sis ua kom muaj kev ntxeev siab nyob rau hauv tib neeg, los sis kom tib neeg thiaj yuav nrhiav tau nws tus kheej txoj kev tawm, tiam sis yog los tso cai rau txhua tus tib neeg tso lawv tus kheej dim ntawm txoj kev ua qhev ntawm tus zaj loj liab ploog mus. Txawm li ntawd los txhua tus yuav tsum tsis txhob ntxhov siab. Txhua yam yuav raug ua tiav los ntawm Kuv cov lus; tsis muaj ib tug tib neeg twg yuav koom tau, thiab tsis muaj ib tug tib neeg twg tuaj yeem ua tau txoj hauj lwm uas Kuv yuav ua. Kuv yuav so tej huab cua ntawm txhua daim av kom huv thiab rhuav tshem txhua txoj kev ntawm cov dab phem hauv ntiaj teb no mus. Kuv twb tau pib lawm, thiab Kuv yuav pib ua thawj kauj ruam ntawm Kuv txoj hauj lwm ntawm kev rau txim uas nyob rau hauv qhov chaw nyob ntawm tus zaj loj liab ploog. Yog li nws tuaj yeem pom tau tias Kuv txoj kev rau txim twb tau poob rau lub qab ntuj khwb tag nrho lawm, thiab tias tus zaj loj liab ploog thiab tag nrho txhua hom ntsujplig uas tsis dawb huv yuav tsis muaj hwj chim khiav dim Kuv txoj kev rau txim kiag li, vim tias Kuv ntsia ntsoov mus rau txhua daim av. Thaum Kuv txoj hauj lwm hauv ntiaj teb tiav lawm, thaum ntawd yog, thaum lub sij hawm kev txiav txim los txog qhov kawg, Kuv yuav tab meeg rau txim rau tus zaj loj liab ploog ntag. Kuv cov tib neeg yeej yuav pom Kuv txoj kev rau txim ncaj ncees rau tus zaj loj liab ploog tiag tiag li, yeej yuav muaj kev qhuas vim yog Kuv txoj kev ncaj ncees, thiab yeej yuav qhuas Kuv lub npe dawb huv mus ib txhis vim yog Kuv txoj kev ncaj ncees. Yog li ntawd nej yuav tab meeg ua nej lub luag hauj lwm thiab yuav tab meeg qhuas Kuv mus thoob plaws txhua daim av, mus ib txhiab thiab ib txhis li!

Thaum lub sij hawm kev txiav txim nce mus txog nws lub ncov lawm, Kuv yuav tsis maj rawm los xaus Kuv txoj hauj lwm, tiam sis yuav muab tso rau hauv nws qhov pov thawj ntawm lub sij hawm kev rau txim thiab tso cai rau Kuv cov tib neeg txhua tus kom tau pom qhov pov thawj no; nyob hauv qhov no yuav txi tau txiv zoo dua. Qhov pov thawj no yog lub ntsiab los ntawm qhov uas Kuv rau txim rau tus zaj loj liab ploog, thiab Kuv yuav ua rau Kuv cov tib neeg pom nws nrog lawv ob lub qhov muag kiag kom lawv thiaj li yuav paub ntxiv txog Kuv tus yam ntxwv. Thaum lub sij hawm uas Kuv cov tib neeg zoo siab xyiv fab rau Kuv yog thaum uas tus zaj loj liab ploog tau raug rau txim lawm xwb. Kev ua rau cov tib neeg ntawm tus zaj loj liab ploog sawv los thiab tawm tsam nws yog Kuv txoj kev npaj tseg lawm, thiab qhov no yog txoj hau kev uas Kuv ua kom Kuv cov tib neeg zoo tshaj plaws, thiab nws yog ib lub sij hawm zoo heev rau Kuv cov tib neeg txhua tus tau loj hlob rau hauv lub neej.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 28

Vajtswv Tej Lus Txhua Hnub  Nqe Lus Uas Xaiv Tawm Los 228

Thaum lub hli ci ntsa iab tawm tuaj, hmo uas nyob ntsiag to tawg tag tam sim ntawd. Txawm hais tias lub hli nyob rau hauv cov ntaub so ko taw xwb los, tib neeg nyob rau hauv cov ntsujplig zoo, thiab zaum kaj siab lug nyob rau hauv qab tus duab qaim hli, qhuas txog qhov zoo nkauj ntawm tus duab qaim hli. Tib neeg tsis tuaj yeem piav tau nws cov kev kho siab; nws yog zoo li nws xav muab nws txoj kev xav pov rov qab mus rau yav dhau los, zoo li nws xav saib mus rau lub neej yav tom ntej ua ntej, zoo li nws tab tom muaj kev zoo siab rau tam sim no. Nws lub ntsej muag luag ntxhi, thiab nyob rau hauv tej huab cua zoo uas tso tawm ib tug ntxhiab tsw qab; yam li ib nthwv cua maj mam pib tshuab, tib neeg hnov tus ntxhiab nplua nuj tsw qab, thiab nws zoo li qaug tus ntxhiab no lawm, tsis muaj peev xwm tsa tau nws tus kheej sawv. Qhov no yog lub sij hawm uas Kuv tus kheej tau los rau ntawm tib neeg, thiab tib neeg muaj ib txoj kev paub txog ntawm tus ntxhiab nplua nuj tsw qab, thiab yog li txhua tus tib neeg ua neej nyob nrog tus ntxhiab tsw qab no. Kuv muaj kev thaj yeeb nrog rau tib neeg, tib neeg ua neej nyob muaj kev sib raug zoo nrog Kuv, nws yuav tsis yog ib tug neeg txawv hauv nws txoj kev ntseeg txog Kuv lawm, Kuv yuav tsis qhuab qhia tib neeg cov kev tu ncua lawm, yuav tsis muaj ib txoj kev ntxhov siab ntsia mus rau tib neeg lub ntsej muag lawm, thiab yuav tsis muaj kev tuag tso kav thawj rau noob neej txhua tus lawm. Hnub no, Kuv nce ua ke nrog tib neeg mus rau hauv lub sij hawm kev rau txim, nrog nws tawm mus ua ke. Kuv tab tom ua Kuv txoj hauj lwm, uas hais tau tias, Kuv ntaus Kuv tus pas nrig rau hauv tib neeg thiab nws poob los rau cov tib neeg ntxeev siab. Hauv tib neeg ob lub qhov muag, Kuv tus pas nrig zoo li muaj tej hwj chim tshwj xeeb: Nws los rau txhua tus uas yog Kuv cov yeeb ncuab thiab yeej tsis tseg lawv kiag li; nyob rau hauv txhua tus uas tawm tsam Kuv, tus pas nrig ua nws txoj hauj lwm uas ib txwm muaj nyob; txhua tus uas nyob rau hauv Kuv ob txhais tes ua lawv lub luag hauj lwm raws li Kuv lub hom phiaj, thiab lawv yeej tsis tau tawm tsam Kuv txoj kev xav los sis tau hloov pauv lawv lub siab kiag li. Raws li qhov tshwm sim, tej dej yuav nqov, tej roob yuav vau, tej dej loj yuav tawg los ua dej me, tib neeg yuav tau hloov pauv dua tshiab, lub hnub yuav tsaus zuj zus, lub hli yuav tsaus, tib neeg yuav tsis muaj hnub ua neej nyob thaj yeeb ntxiv lawm, yuav tsis muaj sij hawm muaj kev ywj pheej nyob rau hauv daim av ntxiv lawm, lub ntuj yuav tsis nyob tiaj tus yees thiab nyob ntsiag to li qub ntxiv lawm, thiab yuav nyiaj tiv tsis taus li lawm. Txhua yam yuav raug hloov dua tshiab thiab yuav rov kho lawv lub hauv paus qhov kev tshwm sim. Txhua tsev neeg hauv lub ntiaj teb yuav raug muab sib cais kom tag, thiab txhua haiv neeg hauv lub ntiaj teb yuav raug cais nyias mus nyias; hnub uas yuav rov los sib koom ntawm tus txiv thiab tus poj niam yuav raug ploj mus, leej niam thiab leej tub yuav tsis sib ntsib ib zaug ntxiv li lawm, leej txiv thiab leej ntxhais yeej yuav tsis los ua ke ib zaug ntxiv li lawm. Txhua yam uas txeev muaj nyob hauv ntiaj teb yuav raug Kuv muab rhuav tshem mus. Kuv tsis muab lub sij hawm rau tib neeg los nthuav tawm lawv cov kev kho siab, vim Kuv tsis muaj cov kev kho siab, thiab tau loj hlob los ntxub cov kev kho siab ntawm tib neeg kom mus txog ntua theem siab tshaj plaws. Nws yog vim cov kev kho siab ntawm tib neeg ntag Kuv thiaj li tau raug muab tso rau ib sab, thiab yog li Kuv thiaj tau dhau los ua “lwm tus” hauv lawv ob lub qhov muag; nws yog vim cov kev kho siab ntawm tib neeg ntag Kuv thiaj li raug hnov qab lawm; nws yog vim cov kev kho siab ntawm tib neeg ntag nws thiaj li txeeb lub sij hawm los khaws nws “lub siab”; nws yog vim cov kev kho siab ntawm tib neeg ntag nws thiaj li ib txwm nkees txog Kuv txoj kev rau txim; nws yog vim cov kev kho siab ntawm tib neeg ntag nws thiaj li hu Kuv tias coj tsis ncaj thiaj tsis ncaj ncees, thiab hais tias Kuv tsis quav ntsej txog tib neeg cov kev xav hauv Kuv txoj kev saib xyuas txhua yam. Puas yog Kuv kuj tseem muaj caj ceg nyob rau hauv ntiaj teb thiab? Leej twg puas tau, zoo li Kuv, tau ua hauj lwm nruab hnub thiab hmo ntuj, yam tsis muaj kev xav txog zaub mov los sis pw tsaug zog, rau tus txiaj ntsim ntawm Kuv txoj kev npaj cawm tib neeg tag nrho? Tib neeg yuav tuaj yeem piv rau Vajtswv tau li cas? Tib neeg yuav tuaj yeem haum nrog Vajtswv tau li cas? Vajtswv, tus uas tsim, yuav tuaj yeem zoo ib yam li tib neeg, tus uas raug tsim, tau li cas? Kuv yuav tuaj yeem ua neej nyob thiab ua dej num ua ke nrog rau tib neeg hauv ntiaj teb li ib txwm tau li cas? Leej twg thiaj li yuav muaj peev xwm txhawj xeeb txog Kuv lub siab? Nws puas yog cov lus thov ntawm tib neeg? Muaj ib zaug Kuv tau pom zoo koom nrog tib neeg thiab nrog nws taug kev ua ke—thiab yog lawm, los txog hnub no tib neeg tau ua neej nyob rau hauv qab Kuv txoj kev saib xyuas thiab kev tiv thaiv, tiam sis puas yuav muaj ib hnub twg uas tib neeg tuaj yeem cais nws tus kheej tawm ntawm Kuv txoj kev saib xyuas mus? Txawm hais tias tib neeg yeej tsis tuaj yeem siv nws tus kheej los txhawj txog Kuv lub siab li los, leej twg thiaj li yuav tuaj yeem ua neej txuas ntxiv mus nyob rau hauv ib daim av uas tsis muaj kev kaj? Nws tsuas yog vim ntawm Kuv cov koob hmoov nkaus xwb tib neeg thiaj li tau ua neej nyob los txog hnub no.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 28

Ntau lub teb chaws muaj kev kub ntxhov loj, vim Vajtswv tus pas twb tau pib ua nws tus qauv nyob rau hauv ntiaj teb lawm. Vajtswv txoj hauj lwm tuaj yeem pom tau nyob rau hauv tus yam ntxwv ntawm lub ntiaj teb. Thaum Vajtswv hais tias, “Tej dej yuav nqov, tej roob yuav vau, tej dej loj yuav tawg los ua dej me,” qhov no yog tus pas txoj hauj lwm xub thawj nyob rau hauv ntiaj teb, nrog rau qhov tshwm sim tias “Txhua tsev neeg hauv lub ntiaj teb yuav raug muab sib cais kom tag, thiab txhua haiv neeg hauv lub ntiaj teb yuav raug cais nyias mus nyias; hnub uas yuav rov los sib koom ntawm tus txiv thiab tus poj niam yuav raug ploj mus, leej niam thiab leej tub yuav tsis sib ntsib ib zaug ntxiv li lawm, leej txiv thiab leej ntxhais yeej yuav tsis los ua ke ib zaug ntxiv li lawm. Txhua yam uas txeev muaj nyob hauv ntiaj teb yuav raug Kuv muab rhuav tshem mus.” Tej yam zoo li no yuav yog tus yam ntxwv li ib txwm muaj ntawm tej tsev neeg uas nyob hauv ntiaj teb. Raws li ib txwm muaj mas, nws tsis tuaj yeem yog tus yam ntxwv ntawm lawv txhua tus li, tiam sis nws yog tus yam ntxwv ntawm lawv feem coob. Nyob rau ib sab, nws tab tom hais txog tej xwm txheej uas tau paub los ntawm cov tib neeg ntawm txoj kev yoog raws rau yav tom ntej no. Nws qhia ua ntej hais tias, thaum lawv tau ntsib txoj kev rau txim ntawm cov lus thiab cov ntseeg tau raug muab cob rau kev puas tsuaj lawm, yuav tsis muaj kev sib raug zoo ntawm tsev neeg nyob rau hauv ntiaj teb ntxiv lawm; lawv sawv daws yuav yog cov neeg ntawm Xi-ene, thiab sawv daws yuav coj ncaj ncees nyob rau hauv Vajtswv lub nceeg vaj. Yog li, hnub uas yuav rov los sib koom ntawm tus txiv thiab tus poj niam yuav raug ploj mus, leej niam thiab leej tub yuav tsis sib ntsib ib zaug ntxiv li lawm, leej txiv thiab leej ntxhais yeej yuav tsis los ua ke ib zaug ntxiv li lawm. Thiab yog li, tej tsev neeg ntawm tib neeg hauv ntiaj teb yuav raug muab dua kom ntuag mus, dua kom ua tej dwb daim, thiab qhov no yuav yog txoj hauj lwm kawg uas Vajtswv ua nyob rau hauv tib neeg. Thiab vim tias Vajtswv yuav tsum nthuav tawm txoj hauj lwm no mus kom thoob plaws lub qab ntuj khwb, Nws siv lub hwv tsam los piav qhia lo lus “kev xav” rau tib neeg, yog li tso cai rau lawv los pom tias Vajtswv lub siab nyiam yog los dua tib neeg txhua tus tsev neeg kom ntuag, thiab qhia tias Vajtswv siv kev rau txim los txiav txim rau txhua “tsev neeg tej kev sib cav sib ceg” uas nyob rau hauv noob neej. Yog tsis li ntawd, yeej yuav tsis muaj txoj hau kev coj tau qhov kawg ntawm Vajtswv txoj hauj lwm hauv ntiaj teb los xaus li. Qhov kawg ntawm Vajtswv cov lus yog nthuav tawm noob neej txoj kev uas ua tsis tau zoo uas loj tshaj plaws—lawv txhua tus puav leej nyob rau hauv txoj kev xav—thiab yog li Vajtswv tsis zam lawv ib tug twg kiag li, thiab qhia tshwm tej kev zais uas tau zais tseg rau hauv noob neej txhua tus lub siab lawm. Vim li cas nws nyuaj ua luaj rau tib neeg los cais lawv tus kheej tawm ntawm txoj kev xav no? Puas yog kev ua li ntawd ua dhau tus qauv ntawm lub siab lawm? Lub siab puas tuaj yeem ua tau tiav Vajtswv lub siab nyiam? Txoj kev xav puas tuaj yeem pab tau tib neeg kom dhau txoj kev txom nyem? Raws li Vajtswv pom, txoj kev xav yog Nws tus yeeb ncuab—puas yog qhov no tsis tau hais kom meej meej nyob rau hauv Vajtswv cov lus?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tej Kev Qhia Tshwm txog Cov Lus Zais Tob ntawm “Vajtswv Cov Lus mus rau Tag Nrho lub Qab Ntuj Khwb”, Tshooj 28

Tag nrho Vajtswv cov lus ces muaj ib qho ntawm Nws tus moj yam nyob rau hauv. Vajtswv tus moj yam mas yuav muab hais qhia tsis tau tag nrho rau hauv cov lus, ces yeej txaus los qhia kom pom hais tias muaj ntau npaum li cas nyob rau hauv Nws. Qhov uas tib neeg pom tau thiab kov tau ces yog, thaum kawg, muaj ciaj ciam kawg, ib yam li tib neeg lub peev xwm. Txawm hais tias Vajtswv cov lus mas yeej meej kawg, los tib neeg tsis muaj peev xwm to taub cov lus ntawd tau tag nrho. Muab cov lus no coj los ua qhov piv txwv: “Xob tib laim xwb, txhua tus tsiaj tau raug nthuav tawm hauv nws lub cev tseeb. Yog li kuj ib yam nkaus li ntawd, raug qhia kom paub qhov tseeb los ntawm Kuv txoj kev kaj, tib neeg rov qab tau txais txoj kev dawb huv uas nws twb txeev muaj dua ib zaug los lawm. Au, lub ntiaj teb qub uas qias vuab tsuab! Thaum kawg, nws tau vau los rau hauv tus dej qias vuab tsuab thiab, tog mus rau hauv qab thu dej, tau yaj mus rau hauv cov av nkos lawm!” Tag nrho Vajtswv cov lus ces muaj Nws kiag, thiab txawm hais tias tib neeg sawv daws yeej paub txog cov lus no, los yeej tsis muaj ib tug twg uas paub lawv lub ntsiab li. Nyob rau ntawm Vajtswv qhov muag, ces tag nrho cov uas tawm tsam Nws ces yog Nws cov yeeb ncuab, qhov ntawd ces yog, cov uas yog tej ntsujplig phem tug ces yog tsiaj xwb. Los ntawm qhov no, yus yuav muaj peev xwm saib pom tus yam ntxwv tseeb ntawm pawg ntseeg. Tag nrho tib neeg ces yeej raug qhia kom paub qhov tseeb los ntawm Vajtswv cov lus, thiab nyob rau qhov kev kaj no, lawv tshuaj xyuas lawv tus kheej yam tsis raug qhuab qhia los sis raug cem los sis raug tshem tawm los ntawm lwm tus, yam tsis raug yuam mus raws lwm tus tib neeg tej kev ua ub ua no, thiab yam tsis raug lwm tus taw qhia tej ub tej no rau. Los ntawm qhov “kev pom ntawm lub koob tsom kab mob,” ces lawv pom meej heev hais tias muaj kev mob nkeeg ntau npaum li cas nyob rau hauv lawv. Nyob hauv Vajtswv cov lus, txhua hom ntsujplig yeej raug muab faib nyias muaj nyias hom thiab muab nthuav tawm raws li nws lub cev thaum chiv keeb; cov uas muaj cov tub txij qaum ntuj tej ntsujplig nrog ces yog cov uas paub qhov tseeb thiab muaj kev tig ras to taub, yog li ntawd Vajtswv cov lus, “rov qab tau txais txoj kev dawb huv uas nws twb txeev muaj dua ib zaug los lawm.” Cov lus no yog muab los ntawm qhov tau los zaum kawg uas Vajtswv ua tau. Nyob ib pliag, muaj tseeb, ces qhov tau los no tseem ua tsis tau tiav tag nrho—nws tsuas yog ib qho kev xav ua ntej xwb, los ntawm qhov ntawd ces thiaj pom Vajtswv txoj kev xav. Cov lus no ces yeej txaus coj los qhia kom pom hais tias muaj ib co tib neeg coob coob uas yuav ntog vig voog nyob rau hauv Vajtswv cov lus thiab yuav swb nyob rau hauv tus txheej txheem uas maj mam pib ib qho zuj zus ntawm txoj kev ntxuav kom tib neeg tag nrho dawb huv lawm. Nyob ntawm no, “tau yaj mus rau hauv cov av nkos lawm” tsis muaj dab tsi sib nraus nrog rau Vajtswv qhov kev siv hluav taws rhuav tshem lub ntiaj teb, thiab “xob laim” ces yog hais txog Vajtswv txoj kev npau taws. Thaum Vajtswv tso plhuav Nws qhov kev npau taws tawm, ces tag nrho lub ntiaj teb yuav tau ntsib tau pom txhua yam kev puas ntsoog tshwm sim los, xws li ib lub roob tawg. Sawv nyob siab rau saum ntuj, ces yeej pom tau hais tias nyob hauv ntiaj teb, txhua yam kev puas tsuaj twb los ze rau tag nrho noob neej lawm, ib hnub los ze zuj zus. Nyob qhov siab saib los, ces lub ntiaj teb yeej muaj ntau qhov duab zoo li tej uas tshwm sim ua ntej yuav muaj ib qho av qeeg. Kua hluav taws ntws tsis muaj chaw nres, kua zeb kua hlau ntws sis laub sis lug, tej toj roob hauv pes txav tag, thiab ib qho duab ci txias to ntsais pluj plias rau txhua txhia qhov chaw. Tag nrho lub ntiaj teb tau tog mus rau hauv cov hluav taws lawm. Qhov no yog daim duab ntawm qhov uas Vajtswv tso Nws txoj kev npau taws tawm, thiab nws yog lub sij hawm ntawm Nws txoj txiav txim lawm. Tag nrho cov uas muaj cev nqaij daim tawv thiab roj ntsha yuav tsis muaj peev xwm khiav dim li. Yog li ntawd, tsis tas yuav siv tsov rog ntawm ib lub teb chaws rau ib lub teb chaws thiab kev tsis sib haum ntawm tib neeg los rhuav tshem tag nrho lub ntiaj teb li; tab sis, lub ntiaj teb yuav “xyiv fab hlo yam nco meej meej rau nws tus kheej” nyob rau hauv lub me nyuam txaj ntawm Vajtswv txoj kev rau txim. Tsis muaj leej twg yuav muaj peev xwm khiav dim li; txhua leej txhua tus yuav tsum mus kom dhau qhov kev sim siab no, ib tug zuj zus. Tom qab ntawd, tag nrho lub qab ntuj khwb yuav rov ci ntsa paug los ntawm tus duab ci uas dawb huv thiab tag nrho noob neej yuav rov pib dua ib lub neej tshiab. Thiab Vajtswv yuav so rau sab saum lub qab ntuj khwb thiab foom koob hmoov rau noob neej txhua hnub. Ntuj ceeb tsheej yuav tsis qhuav qhawv yam tiv tsis taus kiag li lawm, tab sis yuav muaj sia muaj zog yam uas tsis tau pom dua hlo li txij puag thaum tsim lub ntiaj teb los, thiab “hnub thib rau” yuav los rau thaum Vajtswv pib dua ib lub neej tshiab. Vajtswv thiab noob neej yuav nkag mus so thiab lub qab ntuj khwb yuav tsis nro thiab qias neeg lawm, tab sis yuav raug hloov dua tshiab. Vim li no es Vajtswv thiaj hais tias: “Lub ntiaj teb yuav tsis tseem muaj kev tuag thiab nyob ntsiag to mus ntxiv lawm, lub ntuj yuav tsis nyob khoob lug cia thiab tu siab mus ntxiv lawm.” Nyob rau hauv lub nceeg vaj saum ntuj ceeb tsheej, yeej tsis tau muaj dua tej kev xav tsis ncaj ncees los sis tib neeg tej kev xav li, los sis ib qho ntawm noob neej tus moj yam qias vuab tsuab li, vim Ntxwgnyoog txoj kev thab plaub yeej tsis muaj nyob rau ntawd. “Tib neeg” muaj peev xwm to taub Vajtswv cov lus, thiab lub neej nyob saum ntuj ceeb tsheej mas yog ib lub neej uas muaj kev xyiv fab puv npo. Tag nrho cov uas nyob saum ntuj ceeb tsheej ces yeej muaj Vajtswv lub tswv yim thiab lub meej mom.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tej Kev Qhia Tshwm txog Cov Lus Zais Tob ntawm “Vajtswv Cov Lus mus rau Tag Nrho lub Qab Ntuj Khwb”, Tshooj 18

Nws yeej hais tau hais tias tag nrho cov lus hais tawm hnub no mas qhia txog tej xwm txheej yav tom ntej; tej lus hais tawm no yog qhov uas Vajtswv ua tej kev npaj rau kauj ruam tom ntej ntawm Nws tes hauj lwm. Vajtswv twb ua yuav luag tiav Nws tes hauj lwm nyob rau hauv cov neeg ntawm pawg ntseeg lawm, thiab tom qab ntawd Nws yuav tshwm los rau ntawm tib neeg sawv daws nrog rau txoj kev npau taws. Ua li Vajtswv hais, “Kuv yuav ua kom cov tib neeg hauv ntiaj teb lees paub tej Kuv ua, thiab Kuv tej kev ua yuav raug muab coj los nthuav qhia rau ntawm ‘lub rooj txiav txim,’ es kom cov neeg thoob ntiaj teb thiaj lees paub, tus uas sawv daws yuav tsum nyoo.” Koj puas pom dab tsi nyob rau hauv cov lus no? Nyob rau hauv no ces yog cov ntsiab lus luv luv ntawm qhov ntxiv mus ntawm Vajtswv tes hauj lwm. Ua ntej tshaj plaws, Vajtswv yuav ua kom tag nrho cov dev zov tsev uas tuav hwj chim tsheej tswj kom ntseeg yam ua siab dawb paug thiab Nws yuav ua kom lawv thim rov qab ntawm lub sam thiaj ntawm keeb kwm yam txaus siab hlo, kom tsis txhob sib txeeb meej mom ntxiv lawm, thiab kom tsis txhob siv tswv yim ntxias dag thiab npaj tswv yim ua phem ntxiv lawm. Tes hauj lwm no mas yuav tsum yog ua tawm hauv Vajtswv los, uas yog tsim kom muaj ntau yam kev puas ntsoog hauv ntiaj teb. Tab sis nws tsis yog qhov uas Vajtswv tsis tshwm los. Nyob rau lub sij hawm no, tus zaj loj liab ploog lub teb chaws yeej tseem yog ib daim av ntawm txoj kev phem kev qias, thiab yog li ntawd Vajtswv thiaj li yuav tsis tshwm los, tab sis yuav tshwm nyob rau hauv qhov kev rau txim. Qhov ntawd yog Vajtswv tus moj yam ncaj ncees, uas tsis muaj ib tug twg yuav khiav dim li. Nyob rau lub sij hawm ntawd, tag nrho cov uas nyob rau tus zaj loj liab ploog lub teb chaws yuav ntsib kev puas ntsoog, uas raws li ib txwm muaj ces kuj suav tag nrho lub nceeg vaj hauv ntiaj teb (pawg ntseeg) tib si thiab. Qhov no yog kiag lub sij hawm uas qhov tseeb yuav tawm los, thiab yog li ces tib neeg sawv daws thiaj tau ntsib tau pom, thiab tsis muaj ib tug twg yuav khiav dim li. Qhov no ces twb yeej xub raug Vajtswv xaiv cia lawm. Nws yog kiag qhov uas vim yog kauj ruam no ntawm tes hauj lawm uas Vajtswv hais tias, “Tam sim no yog lub sij hawm ua tej phiaj xwm loj lawm.” Vim hais tias, nyob rau yav tom ntej, yuav tsis muaj ib pawg ntseeg twg nyob rau hauv ntiaj teb lawm, thiab vim muaj tej kev puas ntsoog loj, tib neeg tsuas yuav muaj peev xwm xav txog qhov nyob kiag ntawm lawv xub ntiag xwb, thiab yuav tsis nco xav txog lwm yam li lawm, thiab nws yuav yog ib qho nyuab rau lawv los xyiv fab hlo rau Vajtswv nyob rau hauv tej kev puas ntsoog loj ntawd. Yog li ntawd, tib neeg thiaj raug hais kom hlub Vajtswv kawg siab kawg ntsws nyob rau lub sij hawm zoo zoo li no, es kom lawv thiaj li tsis plam lub cib fim. Thaum qhov tseeb no los dhau lawm, Vajtswv yuav tua yeej tag nrho tus zaj loj liab ploog lawm, thiab yog li ntawd ces tes hauj lwm ntawm Vajtswv cov neeg tej lus tim khawv kuj yuav los xaus lawm thiab; tom qab ntawd, Vajtswv yuav pib kauj ruam tom ntej ntawm tes hauj lwm, tsim kev puas ntsoog rau tus zaj loj liab ploog lub teb chaws, thiab thaum kawg ces muab cov neeg thoob plaws lub qab ntuj khwb ntsia rov quav rau saum tus ntoo khaub lig, tom qab ntawd ces Nws yuav muab noob neej sawv daws rhuav tshem kom tu noob nrho—tej no ces yog tej kauj ruam nyob rau yav tom ntej ntawm Vajtswv tes hauj lwm. Yog li ntawd, nej yuav tsum rau siab tshaj plaws los hlub Vajtswv nyob rau tej chaw thaj yeeb lug no. Nyob rau yav tom ntej ces nej yuav tsis muaj cib fim los hlub Vajtswv ntxiv lawm, vim tib neeg tsuas muaj lub cib fim los hlub Vajtswv hauv cev nqaij daim tawv xwb; thaum lawv nyob rau lwm lub ntiaj teb lawm, ces yuav tsis muaj leej twg tham txog kev hlub Vajtswv lawm. Qhov no tsis yog tes dej num ntawm ib tug uas raug tsim tawm los lod? Thiab yog li ntawd nej yuav hlub Vajtswv li cas nyob rau lub sij hawm nej tseem ua neej nyob? Koj puas tau xav txog qhov no li? Puas yog koj tseem yuav tos kom koj tuag tso mam hlub Vajtswv? Qhov no tsis yog lus qhuav xwb lod? Hnub no, vim li cas koj thiaj tsis nrhiav kev hlub Vajtswv? Kev hlub Vajtswv thaum tseem tsis khoom kiag li puas yog kev hlub tiag rau Vajtswv mas? Qhov laj thawj uas vim li cas ho hais tias kauj ruam no ntawm Vajtswv tes hauj lwm yuav los xaus sai sai ces yog vim Vajtswv twb muaj lus tim khawv rau ntawm Ntxwgnyoog xub ntiag lawm. Yog li ntawd, tsis tas tib neeg yuav ua dab tsi li lawm; tib neeg tsuas raug hais kom nrhiav kev hlub Vajtswv nyob rau lub sij hawm uas lawv tseem ua neej nyob xwb—qhov no yog tus yawm sij. Vim Vajtswv tej kev cheem tsum twb tsis siab, thiab, dhau qhov ntawd, vim muaj ib qho kev ntsaw kub lug nyob hauv Nws lub siab, Nws thiaj li qhia tshwm ib co lus piav luv luv txog kauj ruam ntxiv mus ntawm tes hauj lwm ua ntej uas kauj ruam no ntawm tes hauj lwm yuav raug ua tiav hlo, uas twb yeej qhia tau kom pom meej meej lawm hais tias muaj sij hawm li cas xwb; yog Vajtswv tsis ntxhov siab rau hauv Nws lub siab, ua Nws puas yuav hais tej lus no ntxov ua luaj mas? Nws yog vim sij hawm luv luv xwb ces Vajtswv thiaj ua hauj lwm li no. Cia siab hais tias nej yuav muaj peev xwm hlub Vajtswv kawg siab kawg ntsws, kawg laj lim tswv yim, thiab kawg dag kawg zog, ib yam nkaus li qhov nej hlub nej tus kheej txoj sia. Qhov no tseem tsis yog ib lub neej uas muaj qab hau tshaj plaws li thiab lod? Nej tseem yuav nrhiav tau kev muaj qab hau ntawm lub neej nyob rau qhov twg thiab? Tsis yog nej dig muag heev lawm lod? Koj puas txaus siab hlo hlub Vajtswv? Vajtswv puas muaj nuj nqis txaus rau tib neeg txoj kev hlub? Tib neeg puas muaj nuj nqis txaus rau tib neeg txoj kev hlub? Yog li ntawd, koj yuav ua li cas? Hlub Vajtswv yam siab tawv qhawv, yam tsis tseg dab tsi li, thiab saib seb Vajtswv ho yuav ua dab tsi rau koj. Saib seb Nws puas tua koj. Nyob rau qhov muab sau ua ke, ces tes hauj lwm hlub Vajtswv tseem ceeb dua kev theej thiab kev sau nyuag ub nyuag no tseg rau Vajtswv. Koj yuav tsum muaj thawj qhov chaw rau yam uas tseem ceeb tshaj plaws, es kom koj lub neej thiaj li muaj nuj nqis ntau zog thiab kom muaj kev zoo siab puv npo, thiab tom qab ntawd ces koj yuav tau tos Vajtswv qhov “kev rau txim” rau koj. Kuv tsis paub xyov koj qhov phiaj xwm puas muaj kev hlub Vajtswv nyob rau hauv. Kuv cia siab hais tias txhua tus npaj kom raug Vajtswv ua kom muaj txhua yam, thiab kom lawv rais los ua qhov muaj tiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tej Kev Qhia Tshwm txog Cov Lus Zais Tob ntawm “Vajtswv Cov Lus mus rau Tag Nrho lub Qab Ntuj Khwb”, Tshooj 42

Kuv yog neeg ncaj ncees, Kuv yog ib tug uas ntseeg tau, thiab Kuv yog tus Vajtswv uas tshuaj xyuas neeg lub siab lub ntsws! Kuv yuav nthuav tawm tam sim ntawd seb leej twg yog tseeb thiab leej twg yog cuav. Tsis txhob ceeb; txhua yam ua hauj lwm raws li Kuv lub sij hawm. Leej twg xav tau Kuv lub siab dawb paug, thiab leej twg tsis xav tau—Kuv yuav qhia rau nej, ib tug zuj zus. Nej tsuas yog saib xyuas kom noj, haus, thiab txav los ze rau Kuv thaum nej tuaj rau hauv Kuv lub xub ntiag, thiab Kuv yuav ua Kuv txoj hauj lwm ntawm Kuv Tus Kheej. Tsis txhob txhawj xeeb dhau heev rau qhov kom tshwm sim sai; Kuv txoj hauj lwm tsis yog ib yam uas muaj cuab kav ua tiav txhua yam hauv tib zaug. Nyob hauv nws muaj Kuv cov kauj ruam thiab Kuv lub tswv yim, thiab vim li no Kuv lub tswv yim thiaj yuav raug qhia tawm. Kuv yuav cia nej pom qhov uas tau ua los ntawm Kuv ob txhais tes—qhov kev rau txim ntawm kev ua phem thiab qhov nqi zog ntawm qhov kev zoo. Muaj tseeb tias Kuv yeej tsis tuaj leej twg tog. Koj tus uas hlub Kuv tiag, Kuv yuav hlub koj tiag, thiab rau cov uas tsis hlub Kuv tiag, Kuv txoj kev npau taws yuav nrog lawv nyob tas li, kom lawv thiaj nco ntsoov mus ib txhis tias Kuv yog tus tseem Vajtswv, tus Vajtswv uas tshuaj xyuas lub qhov tsis huv sab hauv ntawm neeg lub siab. Tsis txhob ua ib yam nyob rau ntawm lwm tus lub ntsej muag tab sis ua lwm yam nyob rau tom lwm tus lub nrab qaum; Kuv pom meej txhua yam koj ua, thiab txawm hais tias tej zaum koj yuav dag tau lwm tus, koj tsis muaj cuab kav dag Kuv. Kuv pom txhua yam meej meej. Koj yuav tsis muaj hnub zais tau dab tsi li; txhua yam nyob hauv Kuv txhais tes. Tsis txhob xav tias koj tus kheej ntse heev uas ua rau koj qhov kev suav xam me me tawm tau los zoo rau koj xwb. Kuv qhia koj tias: Txawm tib neeg yuav muaj ntau lub phiaj xwm uas tawg taus paj txiv taus txiv, txawm yuav yog ntau txhiab los sis ntau caum txhiab, thaum kawg lawv yuav khiav tsis dim ntawm Kuv lub xib teg. Txhua tsav thiab txhua yam raug tswj hwm los ntawm Kuv txhais tes, ib tus neeg xwb yeej tsis ua li cas li! Tsis txhob sim nkaum los sis zais Kuv, tsis txhob haub los sis zais. Puas yog tias koj tseem tsis pom tias Kuv lub ntsej muag muaj yeeb koob, Kuv txoj kev npau taws thiab Kuv txoj kev txiav txim, tau qhia tawm rau sawv daws ma? Yog leej twg tsis xav tau Kuv yam siab dawb paug, Kuv yuav txiav txim rau lawv tam sid thiab yam tsis muaj kev hlub tshua. Kuv txoj kev khuv xim twb tau los xaus lawm; tsis tshuav dab tsis ntxiv lawm. Tsis txhob ua neeg zoo ntsej zoo muag tab sis lub siab phem li koj ntxiv lawm, thiab muab tso tseg koj txoj kev phem kev qias.

Kuv tus tub, saib xyuas; siv sij hawm ntau nyob ntawm Kuv xub ntiag thiab Kuv yuav los saib xyuas koj. Tsis txhob ntshai, nqa Kuv rab ntaj ntse ob sab hniav, thiab—ua raws li Kuv lub siab xav—tawm tsam nrog Ntxwgnyoog mus kom txog thaum kawg kiag. Kuv yuav tiv thaiv koj; tsis txhob txhawj xeeb. Txhua yam zais cia yuav raug qhib thiab nthuav tawm. Kuv yog lub Hnub uas muab duab tshav ci ntsa iab, tsom rau txhua qhov tsaus ntuj yam tsis txuag. Kuv qhov kev txiav txim tau los tag nrho; pawg ntseeg yog lub tshav rog. Nej yuav tsum npaj txhij txhua nej tus kheej thiab mob siab rau zwm tag nrho nej lub neej rau qhov kawg, kev sib ntaus sib tua tuag nthi; Kuv yeej yuav tiv thaiv koj kom koj tuaj yeem tawm tsam rau qhov zoo, kom yeej qhov kev sib ntaus sib tua rau Kuv.

Ceev faj—tam sim no tib neeg lub siab muaj kev dag ntxias thiab tsis paub tau thiab lawv tsis muaj txoj hau kev los mus yeej lwm tus txoj kev ntseeg siab. Tsuas yog Kuv nkaus xwb thiaj muaj txhua yam rau nej. Tsis muaj kev dag nyob hauv Kuv; tsuas yog cia li vam khom Kuv! Kuv cov tub yeej yuav muaj yeej thaum kawg, kev sib ntaus sib tua tuag nthi, thiab Ntxwgnyoog yeej yuav tuag mus li los ntawm kev tawm tsam. Tsis txhob ntshai! Kuv yog koj lub zog, thiab Kuv yog koj tus kheej tag nrho. Tsis txhob xav txog tej yam ntau dua, koj tsis tuaj yeem koom nrog ntau qhov kev xav. Kuv tau hais ua ntej lawm, Kuv yuav tsis rub nej mus raws txoj kev ntxiv lawm, vim tias lub sij hawm maj dhau heev. Kuv tsis muaj sij hawm ib ntau ntxiv los tuav nej ntawm pob ntseg thiab hais kom nej ceev faj nyob rau txhua zaus—nws ua tsis tau! Koj nyuam qhuav ua tiav koj txoj kev npaj rau kev sib ntaus sib tua. Kuv ua lub luag haujlwm saib xyuas koj tag nrho; txhua yam yog nyob hauv Kuv txhais tes. Qhov no yog kev sib ntaus sib tua kom muaj yeej muaj swb, thiab ib tog twg yuav muaj kev piam sij xwb li. Tab sis koj yuav tsum pom meej txog qhov no: Kuv yog tus yeej xwb thiab tsis swb mus ib txhis, thiab Ntxwgnyoog yuav raug kev piam sij xwb li. Nov yog Kuv txoj hau kev, Kuv tes hauj lwm, Kuv lub siab xav, thiab Kuv txoj kev npaj!

Tau tiav lawm! Txhua yam tiav lawm! Tsis txhob tsaus muag-ntshai los sis ntshai. Kuv nrog koj, thiab koj nrog Kuv, yuav tau ua vajntxwv kav mus ib txhis! Kuv cov lus, thaum hais mus lawm, yuav tsis hloov, thiab tej xwm txheej yuav los txog rau nej. Ua zoo saib! Koj yuav tsum xav zoo txhua txoj kev; tsis txhob txhawj txog Kuv cov lus ntxiv lawm. Koj yuav tsum paub meej txog lawv! Koj yuav tsum nco ntsoov—siv sij hawm ntau npaum li koj tuaj yeem ua tau nyob nrog Kuv!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 44

Kuv tau pib ua dej num mus rau txim rau cov ua phem, thiab cov uas siv hwj chim thiab cov uas tsim txom Vajtswv cov tub. Txij no mus, txhais tes ntawm Kuv tej kev cai haj yam yuav nyob rau saum cov uas cuam tshuam Kuv hauv lawv lub siab. Paub qhov no! Qhov no yog qhov pib ntawm Kuv txoj kev txiav txim, thiab yuav tsis muaj kev hlub tshua rau ib tug twg li, los yog tsis tso ib tug twg dim li, vim Kuv yog tus Vajtswv uas siv kev ncaj ncees, thiab nws yuav zoo rau nej txhua tus paub txog qhov no.

Nws tsis yog tias Kuv xav rau txim rau cov ua phem; dua ntawd, qhov no yog kev rau txim uas lawv tau coj rov los rau saum lawv tus kheej los ntawm lawv tej kev ua phem xwb. Kuv yuav tsis maj rau txim rau ib tug twg li, los yog Kuv yuav ua tsis ncaj rau ib tug twg li—Kuv yeej ua ncaj ncees rau txhua tus. Kuv yeej hlub Kuv cov tub tiag tiag, thiab Kuv yeej ntxub cov ua phem uas tawm tsam Kuv tiag tiag; qhov no yog lub hauv paus ntsiab lus tom qab tej uas Kuv tau ua lawm. Txhua tus ntawm nej yuav tsum muaj tej kev to taub no nyob hauv Kuv tej kev cai tswj hwm; yog nej tsis muaj, ces nej yuav tsis muaj ib nyuag qhov ntshai li, thiab yuav ua dog ua dig rau Kuv. Nej kuj yuav tsis paub tias Kuv xav ua yam dab tsi kom tiav, yam dab tsi Kuv xav ua kom tag, yam dab tsi Kuv xav tau, los sis hom neeg twg uas Kuv lub nceeg vaj xav tau.

Kuv tej kev cai tswj hwm yog li no:

1. Tsis hais koj yog leej twg li, yog koj cuam tshuam Kuv rau hauv koj lub siab, koj yuav raug txiav txim.

2. Cov uas Kuv twb xaiv tseg lawm yuav raug qhuab qhia tam sim ntawd rau yam uas lawv xav yuam kev.

3. Kuv yuav muab cov uas tsis ntseeg Kuv tso rau ib sab. Kuv yuav cia lawv hais lus thiab coj ua dog ua dig kom txog thaum kawg, thaum Kuv yuav ua tib zoo rau txim thiab xaiv lawv tawm.

4. Kuv yuav soj qab thiab tiv thaiv cov uas ntseeg Kuv txhua lub sij hawm. Txhua lub sij hawm Kuv yuav pub lub neej rau lawv uas yog txoj kev cawm dim. Cov neeg no yuav tau Kuv txoj kev hlub, thiab lawv yuav tsis plam thiab poob lawv txoj hau kev li. Ib qho kev qaug zog lawv muaj tsuas yog ib vuag dua xwb, thiab Kuv yuav tsis cim ntsoov lawv tej kev qaug zog li.

5. Cov uas lam ua li ntseeg xwb, tab sis yeej tsis ntseeg tiag—cov uas ntseeg tias yeej muaj ib tug Vajtswv tab sis nws tsis nrhiav Khetos li, txawm li ntawd los nws tsis tawm tsam li—cov no yog cov tib neeg tsis tsim nyog tshaj, thiab los ntawm Kuv tej dej num, Kuv yuav ua kom lawv pom meej meej. Txoj kev ntawm tej uas Kuv ua, Kuv yuav cawm cov neeg no thiab coj lawv rov qab los.

6. Cov tub hlob, cov uas xub txais yuav Kuv lub npe, yuav tau koob hmoov! Kuv yuav muab yam koob hmoov zoo tshaj plaws rau nej, cia kom nej txaus siab kawg nej lub siab lub ntsws; tsis muaj leej twg yuav muaj cuab kav los cheem tau qhov no li. Txhua yam no yeej muaj npaj tseg rau nej lawm, vim qhov no yog Kuv txoj kev cai tswj hwm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 56

Tau koob hmoov yog cov uas tau nyeem Kuv cov lus thiab ntseeg hais tias lawv yuav muaj tiav. Kuv yuav tsis saib tsis taus koj kiag li; Kuv yuav ua kom qhov uas koj ntseeg muaj tiav rau koj. Nov yog Kuv txoj koob hmoov los rau koj. Kuv cov lus tawm tsam cov lus zais hauv txhua tus neeg; txhua tus neeg muaj qhov mob ua rau tuag taus, thiab Kuv yog tus kws kho mob zoo uas kho lawv zoo: Cia li tuaj rau ntawm Kuv xub ntiag. Vim li cas Kuv thiaj hais tias yav tom ntej yuav tsis muaj kev tu siab thiab tsis muaj kev quaj ntsuag ntxiv lawm? Nws yog vim li no. Nyob li ntawm Kuv, txhua yam ua tau tiav hlo, tab sis nyob li ntawm tib neeg, txhua yam muaj kev coj tsis ncaj, qhuav qhawv thiab dag ntxias rau tib neeg. Nyob ntawm Kuv xub ntiag, koj yuav tau txais txhua yam tiag, thiab koj muaj peev xwm pom thiab tau txais txhua txoj koob hmoov uas koj tsis tau xav txog dua li. Cov uas tsis los rau ntawm Kuv xub ntiag yeej yog cov uas ntxeev siab, thiab yog cov uas yeej tawm tsam Kuv. Kuv yeej yuav tsis cia lawv tawm yooj yim li; Kuv yuav rau txim cov neeg zoo li no kom hnyav. Nco ntsoov qhov no! Cov neeg yim los nyob ntawm Kuv xub ntiag coob, lawv yim yuav tau txais ntau dua—txawm hais tias nws tsuas yog txoj hmoov hlub xwb los xij. Tom qab ntawd, lawv yuav tau txais koob hmoov ntau dua qub tuaj.

Txij li thaum kev tsim lub ntiaj teb, Kuv tau pib xav ua ntej thiab xaiv pab pawg ntawm cov neeg no—hais npe, nej ntawm niaj hnub no. Nej tus yeeb yam, peev xwm, kev tshwm sim, thiab lub siab, koj tsev neeg uas koj yug los rau, koj txoj hauj lwm, thiab koj kev sib yuav—koj nyob rau hauv koj qhov tag nrho, suav nrog cov xim ntawm koj cov plaub hau thiab koj cov tawv nqaij, thiab lub sij hawm thaum koj yug los—txhua yam raug npaj los ntawm Kuv ob txhais tes lawm. Kuv tau npaj los ntawm tes txawm tias tej hauj lwm uas koj ua thiab cov neeg uas koj ntsib txhua hnub, tsis txhob hais txog qhov tseeb ntawm kev coj koj mus rau hauv Kuv qhov kev tshwm sim hnub no tau ua tiav los ntawm Kuv txoj kev npaj. Tsis txhob cuam koj tus kheej mus rau hauv kev kub ntxhov; koj yuav tsum ua mus yam siab txias. Qhov Kuv cia koj txaus siab hnub no yog qhov kev faib tawm uas koj tsim nyog tau txais, thiab nws tau raug npaj tseg ua ntej los ntawm Kuv txij thaum lub ntiaj teb raug tsim lawm. Tib neeg txhua tus mas txawv heev: Lawv yuav lawv siab ntau dhau los yog tsis paub txaj muag li. Lawv tsis muaj peev xwm mus ua txhua yam raws li Kuv qhov phiaj xm thiab cov kev npaj. Tsis txhob ua qhov no ntxiv lawm. Nyob li ntawm Kuv, txhua tus raug daws tso; tsis txhob khi koj tus kheej, vim yuav muaj kev plam ntsig txog koj lub neej. Nco ntsoov qhov no!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 74

Kuv yog Vajtswv Tus Kheej uas tsis xws li leej twg thiab, ib qho ntxiv, Kuv yog tus thiab yog tib tug neeg ntawm Vajtswv xwb. Ntau dua ntawd, Kuv, tag nrho lub cev nqaij daim tawv, yog qhov kev tshwm sim txhua yam puv npo ntawm Vajtswv. Leej twg los kav liam uas tsis hwm Kuv, leej twg los kav liam uas muaj kev tawm tsam nyob rau hauv lawv ob lub qhov muag, thiab leej twg los kav liam uas nyiam hais lus tawm tsam Kuv ces yuav tuag los ntawm Kuv txoj kev foom phem rau thiab txoj kev npau taws (yuav muaj kev foom phem vim Kuv txoj kev npau taws). Tsis tas li ntawd, leej twg los kav liam uas tsis muab siab npuab rau Kuv los sis saib tsis taus Kuv, thiab leej twg los kav liam uas muaj cuab kav sim dag Kuv, yuav tsum tuag los ntawm Kuv txoj kev ntxub. Kuv txoj kev ncaj ncees, muaj hwj chim tshaj, thiab kev txiav txim yuav ntxeem nyob mus ib txhiab thiab ib txhis. Thaum xub thawj, Kuv tau hlub thiab muaj lub siab hlub tshua, tab sis qhov no tsis yog tus moj yam ntawm Kuv lub hwj huaj uas muaj txhua yam tiav hlo; kev ncaj ncees, muaj hwj chim tshaj, thiab kev txiav txim tsuas yog muaj kev txiav txim tus moj yam ntawm Kuv, Vajtswv Tus Kheej uas muaj txhua yam tiav hlo. Thaum Tiam Hmoov Hlub, Kuv muaj kev hlub thiab kev hlub tshua. Vim yog txoj hauj lwm Kuv yuav tsum ua kom tiav, Kuv muaj kev hlub siab zoo thiab kev hlub tshua; tom qab ntawd, txawm li cas los xij, tsis muaj kev xav tau ntxiv rau tej yam ntawd lawm (thiab ib txwm tsis tau muaj dua ib zaug li). Nws yog kev ncaj ncees, muaj hwj chim tshaj, thiab kev txiav txim, thiab qhov no yog tag nrho tus moj yam ntawm Kuv txoj kev ua neej ua ke nrog Kuv lub hwj huam uas muaj txhua yam tiav hlo.

Cov neeg uas tsis paub Kuv yuav piam sij mus nyob rau hauv lub qhov ntuj, hos cov neeg uas paub txog Kuv yuav nyob mus ib txhis, uas yuav tau kev saib xyuas thiab kev tiv thaiv nyob hauv Kuv txoj kev hlub. Lub caij Kuv hais ib lo lus, tag nrho lub qab ntuj khwb thiab qhov kawg ntawm lub ntiaj teb yuav deeg daws. Leej twg tuaj yeem hnov Kuv cov lus thiab tsis ntshai tshee hnyo ma? Leej twg tuaj yeem tiv tau kev nyab xeeb nrog kev hwm Kuv? Thiab tus uas tsis muaj peev xwm paub txog Kuv txoj kev ncaj ncees thiab muaj hwj chim tshaj los ntawm Kuv tej kev ua hauj lwm! Thiab leej twg tsis pom Kuv lub hwj chim uas loj kawg nkaus thiab txoj kev ntse nyob rau hauv Kuv tej kev ua hauj lwm! Leej twg los kav liam uas tsis xyuam xim yeej yuav tuag xwb xwb li. Qhov no yog vim cov uas tsis muaj kev xyuam xim yog cov uas tawm tsam Kuv thiab cov uas tsis paub Kuv; lawv yog tus thawj tub txib saum ntuj, thiab yog tus uas ntxim ntxub tshaj plaws. Tshuaj xyuas nej tus kheej: Leej twg uas ntxim ntxub, qhuas tias yus tus kheej coj ncaj, muab hlob, thiab khav theeb yeej yog daim phiaj ntawm Kuv txoj kev ntxub, thiab yuav tsum piam sij!

Tam sim no Kuv tshaj tawm cov kev cai tswj fwm ntawm Kuv lub teb chaws: Txhua yam yog nyob hauv Kuv txoj kev txiav txim, txhua yam nyob hauv Kuv txoj kev ncaj ncees, txhua yam nyob hauv Kuv qhov muaj hwj chim tshaj, thiab Kuv ua Kuv txoj kev ncaj ncees mus rau txhua tus. Cov neeg uas hais tias lawv ntseeg Kuv tab sis, nyob tob puag hauv nruab siab, tawm tsam Kuv, los sis cov neeg uas lawv lub siab tau tso Kuv tseg lawm, yuav raug ncaws tawm mus—tab sis txhua yam no yog nyob hauv Kuv tus kheej lub sij hawm zoo. Cov neeg uas hais lus thuam txog Kuv, tab sis hauv ib txoj hau kev uas lwm tus tsis paub, yuav tuag tam sim ntawd (lawv yuav piam sij ntawm sab ntsujplig, lub cev, thiab tus ntsuj hlau). Cov neeg uas tsim txom los sis tsis ua phooj ywg rau Kuv cov hlub yuav raug txiav txim tam sim ntawd los ntawm Kuv txoj kev npau taws. Qhov no txhais tau tias cov neeg uas khib xeeb cov uas Kuv hlub, thiab tus uas xav tias Kuv tsis ncaj ncees, yuav raug muab cob rau cov uas Kuv hlub txiav txim. Txhua tus uas muaj kev coj zoo, yooj yim, thiab ncaj ncees (suav nrog cov uas tsis muaj kev txawj ntse), thiab tus uas saib Kuv nrog tib-txoj kev xav lub siab dawb paug xwb, txhua tus yuav nyob hauv Kuv lub teb chaws. Cov uas tsis tau txais kev cob qhia—txhais tias, cov neeg uas siab dawb uas tsis muaj kev txawj ntse thiab kev to taub tob—yuav muaj hwj chim nyob hauv Kuv lub teb chaws. Txawm li cas los xij, lawv kuj tau raug saib xyuas thiab rhuav tshem. Tias lawv tsis tau dhau kev cob qhia tsis raug saib tias yog yam dog dig kiag li. Tiam sis, nws yog los ntawm tej yam no uas Kuv yuav qhia sawv daws txog Kuv lub hwj chim uas loj kawg nkaus thiab Kuv txoj kev txawj ntse. Kuv yuav ncaws tawm txhua tus uas tseem ua xyem xyav rau Kuv; Kuv tsis xav tau ib tug ntawm lawv (Kuv ntxub cov neeg uas tseem ua xyem xyav rau Kuv ntawm lub sij hawm zoo li no). Los ntawm txoj hau kev cov hauj lwm uas Kuv ua thoob plaws hauv lub qab ntuj khwb, Kuv yuav qhia rau cov neeg siab dawb qhov kev xav tsis thoob ntawm Kuv kev ua, ua rau lawv muaj kev txawj ntse, kev to taub tob, thiab kev loj hlob thoob tsib. Kuv kuj tseem yuav ua kom cov neeg dag raug rhuav tshem kiag tam sim ntawd los ntawm Kuv txoj kev ua uas xav tsis thoob. Tag nrho cov tub hlob uas tau xub lees txais Kuv lub npe lawm (txhais tias cov neeg dawb huv thiab tsis muaj chaw thuam, siab dawb) yuav yog thawj cov uas nkag los rau lub teb chaws thiab kav txhua haiv neeg thiab txhua tus tib neeg nrog Kuv, kav tam li cov vaj ntxwv nyob hauv lub teb chaws thiab txiav txim rau txhua haiv neeg thiab txhua tus tib neeg (qhov no hais txog tag nrho cov tub hlob hauv lub teb chaws, thiab tsis muaj lwm tus lawm). Cov neeg ntawm txhua haiv neeg thiab txhua tus tib neeg uas tau raug txiav txim, thiab cov uas tau hloov siab lees txim, yuav nkag mus rau Kuv lub teb chaws los ua Kuv cov neeg, hos cov neeg tawv ncauj thiab tsis hloov siab lees txim yuav raug pov rau hauv lub qhov ntuj (kom piam sij mus ib txhis). Qhov kev txiav txim nyob rau hauv lub teb chaws yuav yog qhov kawg, thiab nws yuav yog Kuv qhov kev yaug thoob plaws lub ntiaj teb kom dawb huv. Thaum ntawd yuav tsis muaj kev tsis ncaj ncees, kev tu siab, kua muag, los sis kev quaj ntsuag, thiab, ntxiv mus, yuav tsis muaj dua lub ntiaj teb no mus ntxiv lawm. Txhua yam yuav yog kev qhia txog ntawm Khetos, thiab txhua yam yuav yog Khetos lub teb chaws. Lub yeeb koob zoo li ntawd! Lub yeeb koob zoo li ntawd!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 79

Tam sim no Kuv tshaj tawm Kuv cov kev cai tswj fwm rau nej (pib siv txij hnub lawv tshaj tawm, muab txoj hauj lwm kev rau txim sib txawv rau cov neeg sib txawv):

Kuv khaws Kuv cov lus cog tseg, thiab txhua yam nyob hauv Kuv txhais tes: Tus twg los xij uas tsis tshua ntseeg, tus ntawd yeej yuav raug tua pov tseg. Tsis muaj chaw rau kev ua twb zoo xav txog; lawv yuav raug muab tua pov tseg kiag tam sim ntawd, kom tshem tau Kuv lub siab ntxub. (Txij no mus tau paub tseeb tias txhua tus uas raug tua yuav tsum tsis yog mej zeej hauv Kuv lub teb chaws, thiab yuav tsum yog Ntxwgnyoog caj ces.)

Ua thawj cov tub hlob, nej yuav tsum ua nej txoj hauj lwm thiab ua kom tiav nej tes dej num kom zoo, thiab tsis ua qhov tsis zoo. Nej yuav tsum muab nej tus kheej zwm rau Kuv cov kev npaj cawm tib neeg, thiab txhua qhov chaw uas nej mus, nej yuav tsum ua tim khawv zoo rau Kuv thiab qhuas Kuv lub npe. Tsis txhob ua tej yam txaj muag; ua piv txwv rau Kuv txhua tus tub thiab Kuv cov neeg. Tsis txhob ua neeg quav yeeb quav tshuaj ib zaug li: Koj yuav tsum nco ntsoov tshwm ua ntej txhua tus neeg muaj lub koob meej ntawm thawj cov tub, thiab tsis txhob ua li tus qhev; hloov qhov no, koj yuav tsum mus tom ntej yam tsa tob hau siab ntshuas. Kuv hais kom nej qhuas Kuv lub npe, kom tsis txhob ua rau Kuv lub npe poob ntsej muag. Cov neeg uas yog cov tub hlob muaj lawv tus kheej lub luag hauj lwm, thiab tsis tuaj yeem ua txhua yam. Nov yog lub luag hauj lwm uas Kuv muab rau nej, thiab nws tsis yog yuav tsum yog zam. Koj yuav tsum fij tag nrho nej tus kheej lub siab, nrog tag nrho nej lub siab ntsws thiab nej lub zog, ua kom tau raws li qhov uas Kuv tau muab rau nej.

Txij hnub no mus, thoob plaws hauv lub qab ntuj khwb, lub luag hauj lwm ntawm kev saib xyuas tag nrho Kuv cov tub thiab tag nrho Kuv cov neeg yuav raug muab rau Kuv cov tub hlob los ua kom tiav, thiab Kuv yuav rau txim txhua tus uas tsis muaj peev xwm muab lawv lub siab thiab lub ntsws los ua kom tiav. Nov yog Kuv txoj kev ncaj ncees. Kuv yuav tsis zam thiab tsis ua yooj yim rau leej twg tab txawm yog Kuv cov tub hlob los xij.

Yog muaj ib tug twg ntawm Kuv cov tub los sis hauv Kuv cov neeg uas thuam thiab saib tsis tau ib tug ntawm Kuv cov tub hlob, Kuv yuav rau txim hnyav heev rau lawv, rau qhov Kuv cov tub hlob yug sawv cev rau Kuv Tus Kheej; qhov uas ib tug ua rau lawv, lawv ua ib yam li ntawd rau Kuv. Nov yog qhov hnyav tshaj ntawm Kuv li kev cai tswj fwm. Kuv yuav tso Kuv cov tub hlob los, raws li lawv lub siab xav, siv Kuv txoj kev ncaj ncees tawm tsam ib tug ntawm Kuv cov tub thiab Kuv cov neeg uas ua txhaum txoj cai no.

Kuv yuav maj mam tso tseg txhua tus uas hwm txog Kuv tsis zoo thiab tsuas yog tsom rau Kuv cov zaub mov, khaub ncaws thiab pw tsaug zog nkaus xwb, tsuas yog koom nrog rau Kuv qhov xwm txheej sab nraud xwb thiab tsis muaj kev xav txog rau Kuv lub nra, thiab tsis quav ntsej los ua lawv txoj hauj lwm kom raug. Qhov no yog qhia ncaj qha mus rau txhua tus neeg uas muaj lub pob ntseg.

Leej twg los xij uas ua tiav kev ua hauj lwm rau Kuv yuav tsum mloog lus yam tsis muaj kev yws daws dom. Ceev faj, los sis tsis yog li ntawd Kuv yuav txhem koj tawm. (Nov yog tsab kev cai lij choj ntxiv.)

Kuv cov tub hlob yuav tsum txais tus nqaj hlau txij no mus thiab pib siv Kuv txoj cai los tswj fwm txhua haiv neeg thiab txhua tus neeg, los taug kev nrog txhua haiv neeg thiab txhua tus neeg, thiab los ua Kuv txoj kev txiav txim, kev ncaj ncees, thiab hwj chim rau txhua haiv neeg thiab txhua tus neeg. Kuv cov tub thiab Kuv cov neeg yuav ntshai Kuv, qhuas Kuv, txhawb Kuv lub siab, thiab qhuas Kuv yam tsis tso tseg hlo li, vim Kuv txoj kev npaj cawm tib neeg tau ua tiav lawm thiab Kuv cov tub hlob tau los nrog Kuv kav.

Nov yog ib feem ntawm Kuv txoj kev cai tswj fwm; tom qab no, Kuv yuav qhia lawv rau nej thaum kev ua hauj lwm pib ua mus. Los ntawm txoj cai tswj fwm saum toj saud, nej yuav pom qhov nrawm uas Kuv ua Kuv li hauj lwm, thiab seb Kuv txoj hauj lwm tau mus txog theem twg lawm. Qhov no yuav yog kev lees paub.

Kuv twb txiav txim rau Ntxwgnyoog lawm. Vim yog Kuv lub siab xav tsis muaj qhov kawg thiab vim Kuv cov tub hlob twb tau txais yeeb koob nrog Kuv lawm, Kuv twb tau siv Kuv txoj kev ncaj ncees thiab hwj chim nyob hauv ntiaj teb thiab txhua yam uas yog Ntxwgnyoog li lawm. Kuv tsis tsa ntiv tes los sis mloog zoo Ntxwgnyoog lawm (vim tias nws tsis tsim nyog los nrog Kuv tham). Kuv tsuas yog ua yam uas Kuv xav ua. Kuv txoj hauj lwm mus tau yooj yim, ib kauj ruam zuj zus, thiab Kuv lub siab xav nthuav dav mus thoob lub ntiaj teb. Qhov no tau ua rau Ntxwgnyoog poob ntsej muag ib qib, thiab nws tau raug rhuav tshem tag nrho, tab sis qhov no nws tsis tau ua tiav qhov Kuv lub siab xav. Kuv kuj tseem pub Kuv cov tub hlob los ua raws li Kuv txoj cai tswj fwm rau lawv. Ib qho, uas Kuv tso Ntxwgnyoog pom yog Kuv txoj kev npau taws rau nws; lwm qhov, uas Kuv cia nws pom yog Kuv lub yeeb koob (pom tias Kuv cov tub hlub yog cov ua tim khawv zoo tshaj plaws rau Ntxwgnyoog txoj kev poob ntsej muag). Kuv tsis rau txim rau nws los ntawm tus kheej; tab sis, Kuv tso Kuv cov tub hlob siv Kuv txoj kev ncaj ncees thiab hwj chim. Vim tias Ntxwgnyoog tau ua phem rau Kuv cov tub, tsim txom Kuv cov tub, thiab caij tsuj Kuv cov tub, hnub no, tom qab nws txoj hauj lwm tiav lawm, Kuv yuav cia Kuv cov tub hlob uas muaj hnub nyoog los txhem nws tawm. Ntxwgnyoog tsis muaj hwj chim tawm tsam txoj kev piam sij. Kev tuag tes tuag taw ntawm txhua haiv neeg hauv ntiaj teb yog qhov tim khawv zoo tshaj plaws; cov neeg sib ntaus sib tua thiab cov teb chaws ua tsov ua rog yog qhov qhia tau tseeb ntawm kev poob ntawm Ntxwgnyoog lub teb chaws. Qhov laj thawj uas Kuv tsis tau ua rau pom muaj tej cim dab tsi thiab txuj ci phim hwj dab tsi yav dhau los yog los ua kom Ntxwgnyoog txaj muag thiab ua kom ntxiv yeeb koob rau Kuv lub npe, ib kauj ruam zuj zus. Thaum Ntxwgnyoog raug rhuav tshem tiav tas, Kuv pib qhia Kuv lub hwj chim: Qhov uas Kuv hais dhau los muaj sia nyob, thiab tej yam dhau ntuj tsim uas tsis haum nrog tib neeg cov kev xav phem yuav raug ua tiav (cov no hais txog cov koob hmoov yuav los tsis ntev tom ntej no). Vim tias Kuv yog tus Vajtswv uas muaj tiag Tus Kheej thiab Kuv tsis muaj kev cai tswj fwm, thiab vim Kuv hais lus raws li cov kev hloov pauv ntawm Kuv txoj kev npaj cawm tib neeg, qhov uas Kuv tau hais yav dhau los teem ceeb siv rau tam sim no. Tsis txhob tuav rawv koj cov kev xav phem! Kuv tsis yog tus Vajtswv uas ua raws tej kev cai tswj; ntawm Kuv, txhua yam tag nrho yog ywj pheej, hloov pauv chaw, thiab tso tawm. Tej zaum qhov uas tau hais tas nag hmo yog qub siv tsis tau rau hnub no, los yog tej zaum nws yuav raug pov tseg nyob rau hnub no (txawm li cas los xij, Kuv txoj cai tswj fwm, txij li lawv tau tshaj tawm, yuav tsis hloov). Cov no yog cov kauj ruam hauv Kuv txoj kev npaj cawm tib neeg. Tsis txhob tuav rawv cov kev cai tswj fwm. Txhua hnub muaj ib qho kaj tshiab thiab muaj kev qhia tshwm tshiab, thiab ntawd yog Kuv txoj kev npaj. Txhua hnub Kuv txoj kev kaj yuav qhia tawm hauv koj thiab Kuv txoj kev kaj yuav tawm mus rau hauv lub qab ntuj khwb. Nej puas nkag siab? Nov yog koj tes dej num, lub luag hauj lwm uas Kuv tso rau koj. Koj yuav tsum tsis txhob tso nws tseg ib pliag li. Kuv yuav siv mus txog thaum kawg cov neeg Kuv pom zoo, thiab qhov no yuav tsis hloov. Vim Kuv yog Vajtswv tus uas muaj hwj chim loj kawg nkaus, Kuv paub tus neeg twg yuav tsum ua yam twg, hom neeg twg yog tus neeg muaj peev xwm ua yam twg. Qhov no yog Kuv qhov hwj huaj uas loj tsis muaj chaw kawg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 88

Txhua kab lus uas Kuv hais tawm yog muaj hwj chim thiab kev txiav txim, thiab tsis muaj leej twg muaj peev xwm hloov tau Kuv cov lus li. Thaum twg Kuv cov lus raug muab tawm los, tej khoom yeej raug ua tiav raws li Kuv cov lus; qhov no yog Kuv tus yam ntxwv. Kuv cov lus yog lub hwj chim thiab tus twg uas kho lawv ua tub qaug Kuv kev qhuab ntuas, thiab Kuv yuav tsum ntaus lawv. Nyob rau hauv cov teeb meem loj lawv coj kev puas tsuaj los ntawm lawv tus kheej lub neej thiab lawv mus rau Dab Teb, los yog mus rau hauv qhov ntuj. Nov yog tib txoj hau kev uas Kuv saib xyuas tib neeg xwb, thiab tib neeg tsis muaj txoj hau kev los hloov nws—no yog Kuv txoj kev cai tswj fwm. Nco ntsoov qhov no! Tsis pub ib tug neeg twg ua txhaum Kuv txoj kev cai tswj fwm li; txhua yam yuav tsum ua kom tiav raws li Kuv txoj kev xav! Yav dhau los, Kuv ua yooj yim heev rau nej thiab nej tsuas ntsib Kuv cov lus xwb. Cov lus Kuv hais txog kev ntaus tib neeg tseem tsis tau dhau mus. Tab sis txij hnub no, txhua yam kev puas tsuaj (cov no muaj feem rau Kuv txoj kev cai tswj fwm) yuav maj mam los ib qho zuj zus los rau txim rau txhua tus uas tsis ua raws li Kuv txoj kev xav. Yuav tsum muaj qhov tshwm sim ntawm qhov tseeb—tsis li ces tib neeg yuav tsis muaj peev xwm pom Kuv txoj kev npau taws tab sis yuav ua kom lawv lub siab rov ua liam qias dua. Nov yog ib kauj ruam ntawm Kuv txoj kev npaj cawm tib neeg, thiab nws yog txoj hau kev uas Kuv ua kauj ruam tom ntej ntawm Kuv txoj hauj lwm. Kuv hais qhov no rau nej ua ntej kom nej muaj peev xwm zam kev ua txhaum thiab kev puas tsuaj mus ib txhis. Ntawd yog hais tau tias, txij hnub no rau yav tom ntej, Kuv yuav ua kom txhua tus neeg tshwj tsis yog rau Kuv cov tub hlob ua lawv qhov chaw kom tsim nyog raws li Kuv txoj kev xav, thiab Kuv yuav qhuab ntuas lawv ib tug zuj zus. Kuv yuav tsum tsis txhob cia ib tug twg plam ntawm tus nqe lauj. Tsuas yog nej muaj cuab kav rov ua liam qias dua! Tsuas yog koj muaj cuab kav rov tawm tsam ntxiv! Kuv tau hais ua ntej lawm tias Kuv ncaj ncees rau txhua tus, tias Kuv tsis muaj ib qho kev xav, thiab qhov no ua dej num los qhia tias Kuv tus moj yam yuav tsum tsis txhob raug tawm tsam. Nov yog Kuv tus neeg. Tsis muaj leej twg tuaj yeem hloov tau qhov no li. Txhua tus neeg hnov Kuv cov lus thiab txhua tus neeg pom Kuv lub ntsej muag uas muaj yeeb koob. Txhua tus neeg yuav tsum mloog Kuv hais thiab muaj tseeb—qhov no yog Kuv txoj kev cai tswj fwm. Txhua tus neeg nyob thoob plaws qab ntuj khwb thiab hauv ntiaj teb no yuav tsum qhuas thiab ntxiv yeeb koob rau Kuv, rau qhov Kuv yog Vajtswv Tus Kheej tsis xws leej twg, rau qhov Kuv yog Vajtswv tus neeg. Tsis muaj leej twg muaj peev xwm hloov tau Kuv cov lus thiab cov lus hais tawm, Kuv kev hais lus thiab kev ntiab tawm, vim cov no yog ib qho tseem ceeb rau Kuv ib leeg xwb, thiab cov no yog yam uas Kuv tau muaj txij li puag thaum ub los lawm thiab uas yuav nyob mus ib txhis li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 100

Tes hauj lwm uas Kuv npaj mas yeej mus tas zog lawm tom hauv ntej yam tsis nres ib pliag hlo li. Tau tsiv los mus rau Tiam Lub Nceeg Vaj lawm, thiab tau coj nej los mus rau Kuv lub nceeg vaj los ua Kuv cov neeg lawm, ces Kuv yuav muaj ib qho ntxiv uas yuav txib kom nej ua; qhov ntawd ces yog hais tias, Kuv yuav pib tshaj tawm kom nej paub txog tsab cai siab tshaj plaws ua Kuv yuav siv los kav tiam no:

Vim nej raug hu ua Kuv cov neeg lawm, nej yuav tsum muaj cuab kav qhuas Kuv lub npe; qhov ntawd ces yog, sawv ua tim khawv nyob rau thaum raug kev sim siab. Yog leej twg npaj yuav ua txuj ntxias Kuv thiab zais qhov tseeb tsis qhia Kuv, los sis ua tej yam poob ntsej poob muag tom Kuv nrab qaum, cov neeg ntawd yuav tsis muaj kev zam li, raug ncaws tawm thiab tshem tawm ntawm Kuv lub tsev mus nyob tos Kuv mam li saib xyuas lawv. Cov uas tsis ua lub siab ncaj thiab tsis coj li tej me tub me nyuam rau Kuv yav tag dhau los, thiab cov uas rov sawv los tab meeg txiav txim rau Kuv—lawv, tib si, yuav raug ncaws tawm ntawm Kuv lub tsev mus. Cov uas yog Kuv cov neeg mas yuav tsum muaj kev txawj xav txog Kuv tej nra hnyav thiab nrhiav kev paub txog Kuv tej lus. Tsuas yog cov neeg zoo li no xwb mas Kuv thiaj li yuav qhia kom paub, thiab lawv thiaj li yuav tau nyob hauv Kuv txoj kev coj qhia thiab kev qhuab qhia tiag tiag, yuav tsis raug qhuab ntuas teem txim. Cov uas, tsis ua kom pom hais tias yeej muaj kev txawj xav txog Kuv tej nra hnyav, rau siab ntso npaj rau lawv tus kheej lub neej yav pem suab xwb—qhov ntawd ces yog, cov uas tsis npaj lawv tej kev ua kom haum Kuv lub siab, tab sis tsuas yog cev tes thov xwb—cov tsiaj zoo li neeg thov khawv no ces Kuv yeej yuav tsis muaj hnub siv hlo li, vim txij kiag thaum lawv yug los, lawv yeej tsis paub dab tsi txog kev txawj xav rau Kuv tej nra hnyav ntawd li. Lawv yog cov neeg uas tsis muaj kev xav li lwm tus li; cov neeg ntawd ces yog txom nyem los ntawm “tsis tau zaub mov txaus” rau saum lub hlwb, thiab yuav tsum mus tsev mus noj “zaub mov” ntxiv. Kuv tsis muaj dab tsi siv txog cov neeg zoo li ntawd. Nyob rau hauv Kuv cov neeg, txhua tus yuav tsum tau paub Kuv ua ib qho dej num ua kom pom mus kom txog qhov kawg, ib yam nkaus li noj mov, hnav ris tsho, thiab pw tsaug zog, tej yam uas yus tsis muaj hnub yuav nov qab ib pliag li, es kom txog thaum kawg, kev paub Kuv ces kom yog tej yam yus paub zoo npaum nkaus li noj mov—tej yam uas nej ua tau yam tsis siv zog hlo li, nrog rau txhais tes uas xyaum ua. Hos hais txog cov lus uas Kuv hais, txhua lo twg mas yuav tsum tau ntseeg kom kawg kawg thiab khaws mus siv kom tag nrho; tsis txhob tsuas lam khaws mus siv ib nyuag nrab kom tag kev tag cai nkaus xwb. Leej twg los xij uas tsis mloog Kuv cov lus ces yuav muab xam hais tias tawm tsam Kuv ncaj qha; leej twg los xij uas tsis noj Kuv tej lus, los sis tsis nrhiav kev kawm kom paub lawv, ces yuav raug xam hais tias tsis quav ntsej txog Kuv, ces yuav raug cheb tawm ncaj qha ntawm lub plag tsev ntawm Kuv lub tsev mus. Qhov no mas vim yog, ib yam li Kuv twb tau hais yav tag los lawm, qhov Kuv xav tau tsis yog neeg coob, tab sis yog cov zoo xwb. Ntawm ib puas leej neeg twg, yog muaj ib leeg muaj peev xwm paub Kuv los ntawm Kuv cov lus, ces Kuv yeej txaus siab muab cov seem cuam pov tseg es tsom ntsoov qhia kom tig ras to taub thiab qhia kom paub qhov tseeb rau tus ib leeg no. Los ntawm qhov no los ces nej yeej pom hais tias nws tsis yog hais tias muaj neeg coob ces txawm yuav ua tau kom Kuv tshwm sim los sis txawm yuav ua tau lub neej li Kuv. Qhov Kuv xav tau ces yog cov mog (txawm hais tias tej res npluag txawm tsis muaj noob puv heev los xij) thiab tsis yog cov txhauv (txawm hais tias tej res npluag txawm yuav muaj noob puv nkaus kom txaus qhuas npaum li cas los xij). Hos hais txog cov uas tsis quav ntsej nrhiav, tab sis yog cov uas tsuas nyob yam niag tub nkeeg ntsuav, lawv yuav tsum cia li tawm lawv mus ntsiag to xwb; Kuv tsis xav pom lawv ntxiv dua lawm, tsam lawv pheej coj kev poob ntsej poob muag los rau Kuv lub npe ntxiv mus.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 5

Vim koj yog cov neeg hauv Kuv tsev neeg, thiab vim koj ua siab ncaj nyob rau hauv Kuv lub nceeg vaj, koj yuav tsum ua raws li tej qauv quag ntawm Kuv tej kev cheem tsum rau txhua yam uas koj ua. Kuv tsis hais kom koj ua dab tsi tshaj li ib tauv huab uas cua tshuab ya, tab sis kom koj ua ib co daus uas ci ntsa paug, thiab muaj nws lub ntsiab tseeb thiab, tshaj qhov ntawd, yog nws qhov kev muaj nuj nqis. Vim Kuv tuaj ntawm daim av dawb huv tuaj, Kuv tsis zoo li lub paj nplaim dej, uas tsuas lam muaj lub npe xwb tab sis tsis muaj lub ntsiab tseeb, vim nws tuaj ntawm pas av nkos tuaj thiab tsis yog tuaj ntawm daim av dawb huv tuaj. Lub sij hawm uas ib lub ntuj ceeb tsheej tshiab nqis los rau ntiaj teb thiab ib lub ntiaj teb tshiab nthuav dav thoob plaws qab ntuj ces yog kiag lub sij hawm uas Kuv ua hauj lwm yam raws kev raws cai nyob nrog tib neeg. Leej twg ntawm noob neej thiaj li paub Kuv? Leej twg pom lub sij hawm Kuv los txog kiag? Leej twg pom hais tias Kuv mas tsis yog muaj lub npe nkaus xwb, tab sis, tshaj qhov ntawd, kuj tseem muab lub ntsiab tseeb thiab? Kuv siv Kuv txhais tes muab cov huab dawb cheb tawm lawm thiab ntsuam xyuas lub ntuj zoo zoo; tsis muaj ib yam dab tsi saum ntuj uas tsis yog npaj los ntawm Kuv txhais tes li, thiab hauv qab ntawd, tsis muaj leej twg uas yuav tsis siv nws lub zog me me los pab ua kom Kuv qhov dej num loj tshaj plaws ntawd tiav hlo. Kuv tsis yuam tej qhov hnyav hnyav rau cov tib neeg hauv ntiaj teb, vim Kuv yeej ib txwm yog tus Vajtswv uas muaj qab hau thiab vim Kuv yog Tus Uas Muaj Hwj Chim Loj Kawg Nkaus uas tsim tib neeg thiab paub lawv zoo. Tag nrho tib neeg ces nyob ntawm Tus Uas Muaj Hwj Chim Loj Kawg Nkaus lub qhov muag ntsia ntsoov. Txawm yog cov nyob nrug deb rau puag tom tej ces kaum ntuj los yuav ua cas khiav dim txoj kev soj ntsuam xyuas ntawm Kuv tus Ntsujplig mas? Txawm hais tias tib neeg yeej “paub” Kuv tus Ntsujplig, los lawv yeej tseem ua txhaum rau Kuv tus Ntsujplig thiab. Kuv cov lus qhib hlo txhua tus neeg lub ntsej muag phem, nrog rau lawv tej kev xav uas tob tshaj plaws, thiab ua rau tag nrho cov uas nyob hauv ntiaj teb raug muab piav kom tau meej meej los ntawm Kuv txoj kev kaj thiab poob kiag mus rau hauv Kuv txoj kev soj ntsuam xyuas. Txawm li ntawd los xij, txawm yuav poob kiag mus rau hauv lawm los xij, lawv lub siab yeej tsis tau luag plam kev mus deb ntawm Kuv li. Nyob rau ntawm tej yam khoom uas Kuv tsim tawm, leej twg thiaj tsis los hlub Kuv vim yog Kuv tej kev ua mas? Leej twg thiaj tsis ntshaw Kuv vim yog Kuv cov lus mas? Nyob rau hauv leej twg thiaj li tsis muaj tej kev ncawg Kuv vim yog Kuv txoj kev hlub mas? Nws taus yog vim Ntxwgnyoog txoj kev qias vuab tsuab xwb es tib neeg thiaj li mus tsis txog qhov uas Kuv cheem tsum. Txawm yog qhov qauv quag qis tshaj plaws uas Kuv cheem tsum xwb los yeej tseem ua rau muaj kev tsis tshua ntseeg nyob rau hauv tib neeg thiab, yuav tsis hais dab tsi hnub no—tiam no uas Ntxwgnyoog tsim kev kub ntxhov thiab muaj kev caij tsuj loj nkawg nkaus—los sis lub sij hawm uas tib neeg tau raug Ntxwgnyoog tsuj es lawv lub cev ces lo tej yam qias vuab tsuab tag nrho lawm. Thaum twg es tib neeg qhov kev saib xyuas tsis tau Kuv lub siab vim yog lawv txoj kev phem ntawd thiaj li tsis ua rau Kuv tu siab mas? Puas yog hais tias Kuv hlub Ntxwgnyoog? Puas yog hais tias Kuv yuam kev hauv Kuv txoj kev hlub lawm? Thaum tib neeg tsis mloog Kuv hais, Kuv lub siab quaj twj ywm; thaum lawv tawm tsam Kuv, Kuv qhuab ntuas lawv; thaum lawv raug Kuv cawm thiab tsa sawv hauv qhov tuag rov qab los, Kuv pub zaub mov rau lawv noj yam saib xyuas zoo tshaj plaws li, thaum lawv nyoo zwm rau Kuv, Kuv lub siab nyob tus thiab Kuv hnov kiag ib qho kev hloov pauv loj tam sim ntawd nyob rau saum ntuj ceeb tsheej thiab hauv ntiaj teb thiab tag nrho txhua yam. Thaum tib neeg qhuas Kuv, ua cas Kuv thiaj li yuav tsis xyiv fab rau nws mas? Thaum lawv pom Kuv thiab raug Kuv muab tau, ua cas Kuv ho tsis tau txais lub yeeb koob mas? Puas yog hais tias tib neeg txawm yuav ua li cas thiab coj li cas los yeej tsis yog Kuv tswj thiab pab cuam rau li lod? Thaum uas Kuv ho tsis qhia kev, ces tib neeg yuav nyob twj ywm thiab tsis ua dab tsi li; tshaj qhov ntawd, nyob tom Kuv nrab qaum, lawv tseem ua tej niag kev phem kev qias uas “txaus qhuas kawg” thiab. Koj puas xav tias lub cev nqaij daim tawv, uas Kuv muab coj los hnav rau Kuv Tus Kheej, tsis paub ib yam dab tsi txog koj tej kev ua, koj tus cwj pwm, thiab koj tej lus li lod? Tau ntau xyoo uas Kuv tau tiv cua thiab tiv nag, thiab Kuv los kuj tau ntsib tau pom tej kev iab kev daw ntawm tib neeg lub ntiaj teb lawm; txawm li cas los xij, thaum muab tig los saib kom tseeb tseeb, mas tsis muaj ib yam kev txom nyem twg uas yuav muaj cuab kav ua rau cov noob neej uas muaj cev nqaij daim tawv yuav tag kev cia siab rau hauv Kuv li, haj yam tsis muaj ib yam kev qab zib twg uas yuav ua tau rau cov tib neeg uas muaj cev nqaij daim tawv kom txias siab, tu siab, los sis tsis quav ntsej txog Kuv li. Puas yog lawv txoj kev hlub rau Kuv tsuas kawg rau qhov tsis muaj kev txom nyem los sis tsis muaj kev qab zib xwb lod?

Hnub no, vim Kuv tau coj nej los txog rau theem no lawm, Kuv muaj tej kev npaj uas tsim nyog lawm thiab muaj Kuv tus kheej tej hom phiam lawm. Yog Kuv qhia tej ntawd rau nej hnub no, ua nej puas yuav paub lawv tiag tiag mas? Kuv yeej paub zoo txog tej kev xav ntawm tib neeg lub siab thiab tej kev ntshaw ntawm tib neeg lub siab lawm: Leej twg thiaj li ib txwm tsis nrhiav kev tawm rau lawv tus kheej mas? Leej twg thiaj li ib txwm tsis xav txog lawv tus kheej tej uas yuav tshwm sim tom ntej rau lawv mas? Tab sis txawm hais tias tib neeg yeej muaj tswv yim ntau thiab zoo heev, los leej twg thiaj li muaj peev xwm twv hais tias, tom qab tej tiam ntawd lawm, qhov tam sim no yuav zoo li no? Qhov no puas yog kev tawg paj txi txiv ntawm koj tus kheej tej kev siv dag siv zog tiag mas? Qhov no puas yog nqi zog rau koj txoj kev ua hauj lwm yam tsis paub nkees li mas? Qhov no puas yog daim duab zoo nkauj uas koj lub siab xav mas? Yog Kuv tsis coj tag nrho noob neej, leej twg thiaj yuav muaj peev xwm cais lawv tus kheej tawm ntawm Kuv tej kev npaj thiab nrhiav dua ib txoj kev tawm mas? Qhov no puas yog tej kev xav thiab kev ntshaw ntawm tib neeg uas tau coj lawv los rau hnub no mas? Coob tus neeg ces ua neej mus tag nrho lawv lub neej los lawv tej kev ntshaw yeej tsis tshwm sim li. Qhov no puas yog ib qho yuam kev nyob rau hauv lawv txoj kev xav tiag tiag mas? Coob tus neeg lub neej ces yeej muaj tej kev zoo siab thiab kev txaus siab puv npo yam tsis nco xav txog li. Qhov no puas yog vim lawv xav tau tsawg dhau heev lawm? Leej twg ntawm tag nrho noob neej uas tsis raug saib xyuas nyob rau ntawm Tus Uas Muaj Hwj Chim Loj Kawg Nkaus ntsia ntsoov? Leej twg thiaj li tsis nyob rau hauv Tus Uas Muaj Hwj Chim Loj Kawg Nkaus txoj kev xaiv tseg ua ntej lawm? Tib neeg txoj kev ciaj thiab kev tuag tshwm sim raws li lawv tus kheej txoj kev xaiv lod? Tib neeg puas tswj lawv tus kheej txoj hmoo mas? Muaj coob tus neeg quaj nrhiav kev tuag, tab sis nws nyob deb ntawm lawv heev; coob tus neeg xav ua cov uas rauj khov nyob rau hauv txoj sia thiab ntshai txoj kev tuag, tab sis lawv tsis paub li hos, lub sij hawm ntawm lawv txoj kev tuag twb los ze lawm, muab lawv cuam sis mus rau lub qhov ntuj tob tob ntawm txoj kev tuag; coob tus ntsia saum ntuj thiab xyu heev li; coob tus quaj heev, quaj ncia; coob tus poob tsag rau hauv tej kev sim siab; thiab coob tus raug ntes tau thaum raug kev sim siab. Txawm hais tias Kuv tsis tshwm sim kiag ua ib tug neeg rau tib neeg pom Kuv tseeb tseeb, los coob tus yeej ntshai pom Kuv lub ntsej muag, ntshai kawg kiag hais tias Kuv yuav tsoo lawv ntog, hais tias Kuv yuav muab lawv tshuab tuag kiag. Tib neeg puas paub Kuv tiag, los sis lawv tsis paub? Tsis muaj leej twg yuav hais tau kom paub tseeb li. Tsis yog li ntawd lod? Nej ces ntshai Kuv thiab Kuv qhov kev rau txim tib si, tab sis nej kuj tseem sawv los thiab tab meeg tawm tsam Kuv thiab txiav txim rau Kuv. Tsis yog li no lod? Hais tias tib neeg yeej ib txwm tsis paub Kuv vim lawv yeej ib txwm tsis pom Kuv lub ntsej muag los sis hnov Kuv lub suab li. Yog li ntawd, txawm hais tias Kuv yuav nyob rau hauv tib neeg lub siab, los puas muaj ib qho nyob rau hauv ib tug twg lub siab uas Kuv yuav tsis pom plooj thiab pom tsis meej li? Puas muaj ib tug twg uas hauv nws lub siab mas Kuv yeej pom tseeb tseeb li? Kuv tsis xav kom cov uas yog Kuv cov neeg pom Kuv tsis meej thiab pom tsaus tsaus, thiab yog li ntawd Kuv thiaj li pib tes hauj lwm loj no.

Kuv los ntsiag to los nyob xyaw tib neeg, thiab tom qab ntawd ces Kuv txav mus lawm. Puas tau muaj ib tug twg pom Kuv li? Lub hnub puas muaj cuab kav pom Kuv vim yog nws tus nplaim cig hlob ntawd? Lub hli puas muaj cuab kav pom Kuv vim yog nws qhov pom kev ntsa paug ntawd? Cov hnub qub puas muaj cuab kav pom Kuv vim yog lawv tej chaw nyob saum ntuj? Thaum Kuv los, tib neeg tsis paub li, thiab txhua yam yeej tsis paub txog li, thiab thaum Kuv ncaim mus, tib neeg yeej tseem tsis paub li thiab. Leej twg thiaj li muaj cuab kav hais lus tim khawv rau Kuv? Puas yog cov lus qhuas ntawm cov tib neeg hauv ntiaj teb? Puas yog tej paj qos dej uas tawg paj tom hav zoov? Puas yog tej noog ya saum nruab ntug? Puas yog tej tsov ntxhuav nyooj laws tim tej toj roob? Tsis muaj ib tug twg pom Kuv tag nrho li! Tsis muaj leej twg muaj cuab kav ua tau tes hauj lwm uas Kuv yuav ua li! Txawm hais tias lawv ua kiag tes hauj lwm no, los nws ho yuav muaj qhov meem txheej com dab tsi thiab? Txhua hnub Kuv soj ntsuam txhua txoj kev ua ntawm coob tus neeg, thiab txhua hnub Kuv tshawb nrhiav tej siab ntsws ntawm coob tus neeg; yeej ib txwm tsis muaj leej twg yuav khiav dim Kuv txoj kev txiav txim, thiab yeej tsis muaj leej twg yuav rho tau lawv tus kheej tawm ntawm qhov muaj tiag ntawm Kuv txoj kev txiav txim li. Kuv sawv siab tshaj lub ntuj thiab saib mus pom deb heev: Tib neeg suav tsis txheeb tau raug Kuv tsoo ntog, tab sis, ib yam nkaus li thiab, muaj neeg suav tsis txheeb li yeej ua neej nyob rau hauv Kuv txoj kev hlub tshua thiab kev siab dawb siab zoo. Tsis yog nej los yeej nyob rau hauv tej xwm txheej li ntawd thiab lod?

Nyob hauv lub ntiaj teb, Kuv yog Vajtswv Tus Kheej uas muaj qab hau uas nyob rau hauv noob neej lub siab; nyob saum ntuj, Kuv yog tus Tswv ntawm ib puas tsav yam uas tau tsim tseg. Kuv tau nce tej toj roob hauv pes thiab tau hla tej dej ntws, thiab Kuv tau nkag mus los rau hauv thiab tawm ntawm noob neej. Leej twg muaj peev xwm los tawm tsam Vajtswv Tus Kheej uas muaj qab hau tim ntsej tim muag? Leej twg muaj peev xwm los rhuav tshem txog lub hwj chim kav ntawm Tus Uas Muaj Hwj Chim Loj Kawg Nkaus? Leej twg muaj peev xwm los hais tawm tias Kuv yog, dhau ntawm tus duab ntxoo ntawm ib txoj kev ua xyem xyav lawm, nyob saum ntuj? Tshaj ntawd ntxiv, leej twg muaj peev xwm los hais tawm tias Kuv cam tsis tau nyob rau hauv ntiaj teb? Tsis muaj ib tug uas nyob rau hauv noob neej muaj peev xwm ntawm txoj kev qhia ntxaws ntxaws txog tias Kuv nyob rau thaj chaw twg. Nws puas yog tias thaum twg uas Kuv nyob rau saum ntuj, Kuv yog Vajtswv Tus Kheej uas tshaj ntuj tsim, thiab tias thaum twg uas Kuv nyob rau hauv ntiaj teb, Kuv yog Vajtswv Tus Kheej uas muaj qab hau? Tseeb tiag txawm hais tias Kuv yog Vajtswv Tus Kheej uas muaj qab hau los sis tsis yog tsis tuaj yeem txiav txim siab tau los ntawm Kuv txoj kev ua tus Tswj Kav ntawm ib puas tsav yam uas tau tsim tseg los sis qhov tseeb tiag uas Kuv ntsib tej kev tsim txom ntawm noob neej lub ntiaj teb, puas yog? Yog tias qhov ntawd yog qhov teeb meem, ces noob neej yuav tsis ruam dhau txhua txoj kev cia siab lawm lov? Kuv nyob rau saum ntuj, tiam sis Kuv kuj nyob rau hauv ntiaj teb thiab; Kuv nyob rau hauv txhua yam uas suav tsis txheeb ntawm ib puas tsav yam uas tau tsim tseg, thiab kuj nyob rau hauv tej pab pawg coob coob thiab. Noob neej tuaj yeem kov tau Kuv txhua hnub; tshaj ntawd ntxiv, lawv tuaj yeem pom Kuv txhua hnub. Raws li noob neej tau paub txog, Kuv saib zoo li qee zaum raug zais lawm thiab qee zaum tuaj yeem pom tau; Kuv saib zoo li muaj nyob tiag tiag, txawm li ntawd los Kuv kuj saib zoo li tsis muaj nyob lawm thiab. Nyob rau hauv Kuv muaj tej chaw nyob zais ntshis uas piav tsis tau rau noob neej. Nws yog txawm hais tias noob neej txhua tus saib ntsoov Kuv los ntawm ib lub tshuab tsom kom yim huab nrhiav tau ntxiv tej kev zais ntshis uas nyob hauv Kuv, cia siab ntsoov tias yuav tshem tau txoj kev xav uas piav tsis tau ntawd hauv lawv lub siab tawm mus. Txawm li cas los xij, txawm hais tias lawv tau siv lub tshuab tsom-hluav taws xob los, tib neeg yuav ua li cas thiaj li nthuav tau txhua yam nraim nkoos uas Kuv tuav?

Nyob rau hauv txhua lub sij hawm uas Kuv haiv neeg, raws li qhov tshwm los ntawm Kuv txoj hauj lwm, tau txais lub yeeb koob nrog Kuv, tus zaj loj liab ploog lub qhov nkaum yuav raug khawb, txhua cov av nkos thiab av qias neeg yuav raug muab cheb mus kom du lug, thiab tag nrho cov dej uas tsis huv lawm, uas raug khaws cia tau ntau xyoo uas suav tsis txheeb, yuav qhuav mus nyob rau hauv Kuv cov hluav taws hlawv, kom tsis muaj nyob ntxiv li lawm. Yog li ntawd, tus zaj loj liab ploog yuav piam sij mus nyob rau hauv lub pas hluav taws thiab leej faj. Nej puas yuav kam los nyob rau hauv qab Kuv txoj kev saib xyuas uas muaj kev hlub kom tsis txhob raug txeeb mus los ntawm tus zaj? Puas yog nej yeej ntxub nws tej kev dag ntxias tiag tiag li? Leej twg thiaj li yuav muaj peev xwm los hais lus tim khawv kom ncaj ncees rau Kuv? Txhawm rau Kuv lub npe, txhawm rau Kuv tus Ntsujplig, thiab txhawm rau tag nrho Kuv txoj kev npaj cawm tib neeg, leej twg thiaj li tuaj yeem fij tag nrho lawv lub zog? Hnub no, thaum lub teb chaws nyob rau hauv noob neej lub ntiaj teb, yog lub sij hawm uas Kuv tau los ua neeg nyob rau hauv noob neej. Yog tias qhov no tsis yog li ntawd, puas muaj leej twg uas tuaj yeem tiv mus rau tom tshav rog sawv cev Kuv yam tsis muaj ib txoj kev ntshai li? Kom lub teb chaws thiaj li yuav tshwm sim, kom Kuv lub siab thiaj li yuav zoo, thiab deb tshaj ntawd ntxiv, kom Kuv hnub thiaj li yuav los, kom lub sij hawm thiaj li yuav los thaum txhua yam uas suav tsis txheeb ntawm ib puas tsav yam uas tau tsim tseg tau rov qab yug dua thiab loj hlob nplua mias tuaj, kom noob neej thiaj li yuav raug cawm dim los ntawm lawv lub hiav txwv ntawm kev raug tsim txom, kom tag kis thiaj li yuav los, thiab kom nws thiaj li yuav raug xav tsis thoob, thiab tawg paj thiab vam meej thiab, tshaj ntawd ntxiv, kom txoj kev lom zem ntawm lub neej yav tom ntej thiaj li yuav los dhau mus, txhua tus noob neej tab tom siv zog tag nrho lawv lub zog, tsis tseg ib yam dab tsi nyob rau hauv txoj kev fij lawv tus kheej rau Kuv li. Qhov no tsis yog ib lub cim qhia tias kev muaj yeej twb yog Kuv li lawm lov? Nws tsis yog ib lub cim ntawm kev tiav log ntawm Kuv txoj kev npaj lov?

Yim muaj tib neeg nyob coob rau thaum lub sij hawm kawg, ces lawv yim paub txoj kev qhuav qhawv ntawm lub ntiaj teb, thiab lawv yim muaj lub dag zog tsawg dua rau txoj kev ua neej. Vim qhov laj thawj no, cov tib neeg uas suav tsis txheeb thiaj li tau tuag rau txoj kev poob siab, lwm tus uas suav tsis txheeb tau raug poob siab nyob rau hauv lawv txoj kev tshawb nrhiav, thiab lwm tus uas suav tsis txheeb tsim txom lawv tus kheej kom raug rhuav tshem los ntawm Ntxwgnyoog txhais tes. Kuv tau cawm ntau tus tib neeg dim thiab tau txhawb nqa lawv coob leej, thiab, feem ntau, thaum noob neej tau plam txoj kev kaj lawm, Kuv tau muab lawv txav rov qab los rau ib thaj chaw ntawm txoj kev kaj kom lawv thiaj li yuav paub Kuv nyob rau hauv txoj kev kaj thiab zoo siab rau Kuv nyob rau hauv txoj kev zoo siab. Vim yog ntawm txoj kev los ntawm Kuv txoj kev kaj, txoj kev pe hawm thiaj loj hlob rau hauv lub siab ntawm tib neeg uas nyob rau hauv Kuv lub teb chaws, vim Kuv yog ib tug Vajtswv rau noob neej los hlub—ib tug Vajtswv rau tus noob neej uas muaj lub siab npuab hauv kev hlub—thiab lawv tau muaj ib txoj kev ua neej nyob puv npo uas txaus siab heev ntawm Kuv lub cev. Txawm li cas los xij, thaum txhua yam uas tau hais tiav tag lawm, tsis muaj ib tug uas nkag siab tias seb qhov no yog txoj hauj lwm ntawm tus Ntsujplig los sis ib txoj hauj lwm ntawm sab cev nqaij daim tawv. Nws siv sij hawm tag nrho ntawm tib neeg lub neej txoj sia tsuas yog los paub ib yam no kom ntxaws ntxaws xwb. Noob neej yeej tsis tau ntxub Kuv nyob rau hauv lawv lub siab uas tob tshaj plaws li; tiam sis, lawv muaj lub siab npuab Kuv hauv qhov tob ntawm lawv lub siab lub ntsws. Kuv lub tswv yim tsa lawv txoj kev qhuas, tej kev xav tsis thoob uas Kuv ua hauj lwm yog ib rooj mov noj rau lawv ob lub qhov muag, thiab Kuv cov lus ua rau lawv lub siab xav tsis thoob, txawm li ntawd los lawv saib cov lus ntawd yam rau nqi heev. Kuv qhov tseeb ua rau noob neej nyob rau ntawm ib txoj kev poob, ua rau ruam tag thiab tsis meej pem li lawm, thiab txawm li ntawd los lawv yeej kam los txais qhov tseeb ntawd. Qhov no tsis yog qhov ntsuas meej meej ntawm noob neej raws li lawv yeej yog li ntawd tiag tiag lov?

1. Tib neeg yuav tsum tsis txhob ua tus loj dua, los sis tsis txhob qhuas nws tus kheej siab dua. Nws yuav tsum pe hawm thiab qhuas Vajtswv.

2. Ua txhua yam uas muaj txiaj ntsig rau Vajtswv tes dej num thiab tsis muaj ib yam dab tsi uas cuam tshuam rau kev txaus siab ntawm Vajtswv tes dej num. Pov thaiv Vajtswv lub npe, Vajtswv tej lus tim khawv, thiab Vajtswv tes dej num.

3. Cov nyiaj, cov khoom siv, thiab txhua tsav yam hauv Vajtswv tsev yog cov uas tib neeg yuav tsum muab rau. Tej zaum yuav tsis muaj ib tug tib neeg txaus siab rau li tab sis tus pov thawj thiab Vajtswv, rau tib neeg cov khoom fij yog rau kev txaus siab ntawm Vajtswv. Vajtswv tsuas yog muab cov no faib rau tus pov thawj xwb; tsis muaj ib tug twg uas tsim nyog los yog muaj cai txaus siab rau ib qho ntawm lawv. Txhua yam uas tib neeg muab (suav nrog cov nyiaj thiab cov khoom siv uas tuaj yeem txaus siab) tau muab rau Vajtswv, tsis yog muab rau tib neeg, thiab yog li tej yam no yuav tsum tsis yog ua kev txaus siab rau tib neeg; yog tias tib neeg yog tus txaus siab rau lawv, ces nws yuav yog nyiag cov khoom fij no. Txhua tus tib neeg uas ua qhov no yog ib tug Yudas, ntxiv rau qhov ua tus neeg ntxeev siab, Yudas kuj tau pab nws tus kheej rau yam uas tau muab tso rau hauv lub hnab nyiaj.

4. Tib neeg muaj ib tug moj yam uas ua siab tsis ncaj thiab muaj tej kev xav hauv siab uas ntau heev. Zoo li no, nws yog qhov txwv tsis pub rau ob tus tswv cuab ntawm poj niam thiab txiv neej los ua hauj lwm ua ke yam tsis muaj leej twg nrog thaum ua dej num rau Vajtswv. Yog leej twg raug tshawb pom ua li ntawd yuav raug ntiab tawm, yam tsis muaj kev zam.

5. Tsis txhob xa kev txiav txim rau Vajtswv los sis kev sib tham tej teeb meem txog Vajtswv. Ua raws li qhov uas tib neeg yuav tsum ua, thiab hais raws li yam uas tib neeg yuav tsum hais, thiab tsis txhob ua dhau cai los sis tsis txhob hla dhau ciam. Saib xyuas koj tus kheej tus nplaig thiab saib xyuas qhov chaw koj mus, zam tsis txhob ua tej yam uas yuav ua rau Vajtswv tus moj yam chim.

6. Ua yam uas yuav tsum tau ua los ntawm tib neeg, thiab ua koj cov luag hauj lwm, thiab ua kom koj cov luag hauj lwm tiav, thiab tuav koj tes hauj lwm. Vim koj ntseeg Vajtswv, koj yuav tsum muab koj cov kev pab rau Vajtswv tes dej num; yog koj tsis muab, ces koj tsis tsim nyog tau noj thiab haus Vajtswv tej lus, thiab tsis tsim nyog nyob hauv Vajtswv tsev neeg.

7. Hauv kev ua hauj lwm thiab cov teeb meem ntawm pawg ntseeg, dhau li txoj kev zwm rau Vajtswv lawm, ua raws li cov lus taw qhia ntawm tus tib neeg uas raug siv los ntawm tus Vajntsujplig hauv txhua yam. Txawm tias qhov kev ua txhaum cai me ntsis xwb los yog qhov txais yuav tsis tau kiag li. Ua neeg ncaj rau koj txoj kev ua raws, thiab tsis soj ntsuam qhov raug los sis tsis raug; qhov yog los sis qhov tsis yog tsis muaj dab tsi ua rau koj. Koj yuav tsum txhawj txog koj tus kheej kom muaj kev zwm rau nkaus xwb.

8. Cov tib neeg uas ntseeg Vajtswv yuav tsum zwm rau Vajtswv thiab pe hawm Nws. Tsis txhob tsa los yog ntsia rau ib tug tib neeg twg; tsis txhob muab Vajtswv tso ua ntej, lwm tus tib neeg uas koj nrhiav rau zeeg ob, thiab koj tus kheej rau zeeg peb. Yuav tsum tsis muaj ib tug tib neeg twg tswj ib qho chaw hauv koj lub siab, thiab koj yuav tsum tsis txhob xav txog tib neeg—tshwj xeeb yog cov koj hwm—kom sib luag nrog Vajtswv los sis ua kom nws sib txig sib luag nrog Nws. Qhov no yog yam uas nyiaj tsis tau rau Vajtswv.

9. Tswj koj cov kev xav kom nyob rau hauv tes dej num ntawm pawg ntseeg. Muab txoj kev cia siab ntawm koj cev nqaij daim tawv tso rau ib sab, txiav txim siab txog teeb meem hauv tsev neeg, mob siab rau muab koj tus kheej lub siab tag nrho rau Vajtswv tes dej num, thiab muab Vajtswv tes dej num tso ua ntej thiab ua koj lub neej tuaj tom qab. Nov yog kev coj noj coj ua ntawm ib tug neeg dawb huv.

10. Tej txheeb ze uas tsis muaj kev ntseeg (koj cov me nyuam, koj tus txiv los sis tus poj niam, koj cov viv ncaus los sis koj niam thiab koj txiv, thiab lwm tus) yuav tsum tsis txhob raug yuam mus rau pawg ntseeg. Vajtswv tsev neeg tsis yog muaj tswv cuab tsawg, thiab tsis tas yuav ntxias cov neeg siv tsis tau. Txhua tus uas tsis zoo siab ntseeg yuav tsum tsis txhob raug coj mus rau pawg ntseeg. Txoj kev cai no yog qhia rau txhua tus tib neeg. Nej yuav tsum xyuas, saib xyuas, thiab sib ceeb toom kom txhua tus nco qhov teeb meem no; tsis pub kom muaj ib tus twg ua txhaum nws. Txawm hais tias cov txheeb ze uas tsis ntseeg nkag mus hauv tsev teev hawm yam tsis txaus siab hlo, lawv yuav tsum tsis txhob tau txais phau ntawv los sis tsis txhob muab npe tshiab; cov tib neeg zoo li no tsis yog Vajtswv tsev neeg, thiab lawv txoj kev nkag mus hauv pawg ntseeg yuav tsum raug cheem los ntawm txhua txoj hau kev uas tsim nyog. Yog tias muaj teeb meem rau pawg ntseeg vim muaj kev cuam tshuam ntawm tej dab, ces koj tus kheej yuav raug ntiab tawm los sis yuav muaj kev txwv rau koj. Muab hais luv luv tias, txhua tus tib neeg muaj lub luag hauj lwm hauv qhov teeb meem no, txawm li cas los koj yuav tsum tsis txhob ua dog dig, los sis tsis txhob siv nws los daws tej teeb meem ntawm yus ntiag tug.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kaum Txoj Cai Kev Uas Yuav Tsum Tau Mloog los ntawm Cov Tib Neeg Uas Vajtswv tau Xaiv Tseg hauv Tiam Lub Nceeg Vaj

Neeg yuav tsum ua raws li tej hauj lwm ntau uas lawv yuav tsum ua. Qhov no yog tej yam neeg yuav tsum ua thiab qhov no yog yam lawv yuav tsum ua kom tshwm sim tuaj. Cia Vajntsujplig ua tej yam uas Vajntsujplig yuav tsum tau ua; tib neeg tsis nyob hauv, tib neeg yuav tau ua raws li yam uas tib neeg yuav tsum ua, uas tsis muaj feem xyuam txog Vajntsujplig. Nws tsis muaj dab tsi tab sis tib neeg yuav tsum tau ua, thiab yuav tau ua raws nraim xws li qhov lus txib, zoo nkaus li ua raws nraim li nyob hauv txoj cai nyob hauv Vajluskub Qub. Txawm tias tam sim no tsis yog Tiam Muaj Kev Cai los, yeej tseem muaj ntau lo lus yuav tau ua raws xws nkaus li tej lus hais hauv Tiam Muaj Kev Cai. Cov lus no tsis yog cia Vajntsujplig ua tus muab tawm los xwb, tab sis, yog tej yam uas tib neeg yuav tau ua raws li hais. Piv txwv:

Koj yuav tsum txhob txiav txim rau tes dej num tus Vajtswv uas muaj qab hau ua.

Koj yuav tsum txhob tawm tsam tus neeg uas Vajtswv ua tim khawv rau.

Nyob rau ntawm Vajtswv xub ntiag, nej yuav tau nyob nej qhov chaw thiab txhob ua tej yam tsis yog.

Nej yuav tau hais lus ncaj nruab nrab, thiab nej cov lus thiab tej nej ua yuav tsum ua raws li qhov uas tus neeg ua tim khawv rau Vajtswv qhia.

Nej yuav tau paub ntshai Vajtswv tej lus tim khawv. Nej yuav tau txhob kav liam Vajtswv tes dej num thiab cov lus tawm ntawm Nws lub cauj los.

Nej yuav tau txhob qog lub suab thiab lub hom phiaj ntawm Vajtswv tej lus.

Nyob sab nraud, nej yuav tau txhob ua tej yam uas tawm tsam tus neeg uas Vajtswv ua tim khawv rau.

Tej no yog yam txhua tus neeg yuav tau ua raws. Nyob hauv ib tiam twg, Vajtswv qhia ntau txoj cai uas zoo nkaus li tej kev cai thiab neeg yuav tau yoog. Los ntawm qhov no, Nws txwv tib neeg tus moj yam thiab ntes tau nws txoj kev dawb huv. Piv txwv li, xav txog lo lus “Hwm koj txiv thiab koj niam” nyob hauv tiam Vajluskub Qub. Hnub no twb tsis siv cov lus no lawm; lub sij hawm ntawd, cov lus no tsuas lam txwv qee qhov ntawm tib neeg tus moj yam sab nraud xwb, siv los qhia txog neeg txoj kev ntseeg Vajtswv dawb huv, thiab yog lub cim rau cov neeg ntseeg Vajtswv. Txawm tias tam sim no yog Tiam Lub Nceeg Vaj, tseem muaj ntau txoj cai uas neeg yuav tau ua raws. Cov cai yav dhau los tsis siv lawm, thiab hnub no muaj ntau yam uas haum rau neeg muab coj los xyaum, thiab yog qhov yuav tsum ua. Lawv tsis muaj feem rau tes dej num ntawm tus Vajntsujplig thiab yuav tsum yog ua kom tiav los ntawm tib neeg.

Nyob hauv Tiam Hmoov Hlub, ntau yam kev xyaum ntawm Tiam Muaj Kev Cai tau muab tso tseg vim hais tias tej kev cai tswj no tsis ua hauj lwm zoo rau lub sij hawm ntawd. Tom qab muab lawv tso tseg lawm, muaj ntau yam kev xyaum uas tau muab ua kom haum rau lub caij ntawd, thiab tau dhau los ua ntau txoj cai rau niaj hnub no. Thaum tus Vajtswv niaj hnub no los, tej cai no yuav raug tso los thiab yuav tsis kom neeg ua raws, thiab ntau yam kev xyaum uas tau tso tawm kom haum rau tes dej num niaj hnub no. Hnub no, tej yam kev xyaum no tsis yog cov cai, tab sis, lub hom phiaj yog kom tau txiaj ntsim; lawv haum rau hnub no—tag kis, tej zaum lawv yuav rais los ua cov cai. Hais tag nrho, koj yuav tau ua raws li tej yam uas tawg taus paj txi tau txiv rau tes dej num niaj hnub no. Txhob txhawj txog tag kis: Tej yam uas ua hnub no yog ua rau hnub no. Tej zaum tag kis, yuav muaj tej yam kev xyaum uas zoo tshaj uas koj yuav tau nqes tes ua—tab sis txhob txhawj txog tej ntawd heev dhau. Dua ntawd, ua raws li tej yam yuav tau ua hnub no kom zam dhau kev tawm tsam Vajtswv. Hnub no, tsis muaj ib yam dab tsi tseem ceeb tshaj rau tib neeg ua raws dua li cov nram qab no:

Koj yuav tsum txhob yuam tus Vajtswv uas sawv nyob ntawm koj qhov muag pom, los sis zais ib yam dab tsi ntawm Nws.

Koj yuav tsum txhob hais tej lus phem los sis lus khav theeb nyob ntawm tus Vajtswv nyob ntawm koj xub ntiag.

Koj yuav tsum txhob dag tus Vajtswv uas koj qhov muag pom los ntawm tej lus qab zib thiab hais lus ncaj ncees kom tau Nws txoj kev ntseeg siab.

Koj yuav tsum txhob ua tej yam tsis tseeb nyob ntawm Vajtswv xub ntiag. Koj yuav tsum ua raws li txhua yam uas hais tawm ntawm Vajtswv lub qhov ncauj los, thiab yuav tsum txhob tiv, tawm tsam, los sis cav nrog Nws cov lus.

Koj yuav tsum txhob txhais cov lus tawm ntawm Vajtswv lub qhov ncauj los raws li koj pom zoo. Koj yuav tsum saib koj tus nplaig kom zam dhau qhov nws ua rau koj poob rau cov neeg phem tej kev ntxias.

Koj yuav tsum saib koj cov kauj ruam mus kev kom txhob hla dhau cov cwj ciam Vajtswv npaj rau koj. Yog tias koj hla dhau, qhov no yuav ua rau koj sawv nyob Vajtswv qhov chaw thiab hais tej lus uas yog lus khav theeb thiab saib yus tseem ceeb, thiab ces Vajtswv yuav tsis nyiam koj kiag li.

Koj yuav tsum txhob lam tau lam nthuav tej lus uas hais tawm ntawm Vajtswv lub ncauj los, tsam ces lwm tus thuam luag koj thiab cov dab phem ua rau koj zoo li ib tug ruam.

Hnub no koj yuav tsum ua raws li txhua yam ntawm Vajtswv tes dej num. Txawm tias koj tsis nkag siab los, koj yuav tsum txhob txiav txim rau nws; qhov koj ua tau yog nrhiav thiab cog kev phooj ywg.

Tsis muaj ib tug neeg yuav hla dhau Vajtswv lub hom phiaj thaum chiv thawj li. Koj ua tsis tau dab tsi ntau tshaj li ua dej num rau tus Vajtswv niaj hnub no los ntawm qhov koj yog tib neeg. Koj tsis muaj peev xwm qhia tus Vajtswv niaj hnub no los ntawm qhov koj yog tib neeg—yog koj ua li mas yog qhov yuam kev lawm.

Tsis muaj ib tug uas nyob tib neeg qhov chaws es Vajtswv ua tim khawv rau; nyob hauv koj cov lus, tej yam koj ua, thiab nyob puag hauv tej kev xav, koj nyob tib neeg qhov chaw. Qhov no yog qhov yuav tau ua raws, nws yog lub luag hauj lwm ntawm tib neeg, thiab tsis muaj ib tug yuav hloov tau; yog sim hloov ces yuav yuam tej kev cai. Qhov no txhua leej txhua tus yuav tau nco ntsoov.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Lus Txib ntawm Tiam Tshiab

Muaj ntau yam uas Kuv cia siab tias nej yuav ua kom tiav, tab sis tsis yog txhua yam uas nej ua, tsis yog txhua yam uas hais txog nej lub neej, es yuav muaj peev xwm ua tau tej uas Kuv hais ntawd kom tiav, yog li ntawd Kuv tsis muaj kev xaiv lawm es thiaj li piav lub ntsiab thiab qhia ncaj qha rau nej txog Kuv tej kev npaj siab. Muab hais tias nej txoj kev thoob tsib to nrog tsis zoo thiab nej txoj kev nco txiaj ntsig los kuj tsis zoo thiab, ces nej thiaj li yuav luag tsis paub txog Kuv tus moj yam thiab lub ntsiab tseeb—yog li ntawd nws yog ib qho xwm ceev heev uas Kuv yuav tau qhia nej txog tej no. Txawm koj to taub ntau npaum li cas nyob rau yav tas los, tsis hais txawm koj xav to taub cov teeb meem no los tsis xav los xij, Kuv tseem yuav tsum tau qhia cov teeb meem no rau nej kom ntxaws ntxaws. Tsis yog nej tsis paub tag nrho cov teeb meem no xwb, tab sis nej tsis muaj kev to taub, tsis muaj kev paub txog lub ntsiab uas muaj nyob rau hauv cov teeb meem no ntau pes tsawg thiab. Muaj nej coob tus tsuas muaj qee qhov kev to taub ntiav ntiav, thiab muaj ib nrab thiab ib qho kev to taub tsis tag txog qhov ntawd xwb. Qhov pab kom nej xyaum ua tau raws li qhov tseeb kom zoo dua—qhov xyaum kom tau raws li Kuv cov lus kom zoo dua ntawd—Kuv xav tias ob yam no yog qhov teeb meem uas nej yuav tsum xub paub txog ua ntej tso thiab yog qhov tseem ceeb tshaj plaws. Yog tsis li ntawd, ces nej txoj kev ntseeg tseem tsis meej, tseem phem, thiab tseem raug txoj kab lis kev cai ntseeg khi li qub. Yog tias koj tsis to taub Vajtswv tus moj yam, ces yuav yog ib qho uas koj ua tsis tau tes hauj lwm uas koj tsim nyog ua rau Nws. Yog tias koj tsis paub Vajtswv lub ntsiab tseeb, ces yuav yog ib qho uas koj tsis muaj kev ntshai thiab kev hwm Nws; tiam sis, tsuas yuav muaj lus yws yam qaug zog zis thiab hais lus dag yam tsis quav ntsej li xwb, thiab tshaj ntawd ntxiv, tseem hais tej lus tuam mom uas thim tsis tau li thiab. Txawm tias qhov to taub Vajtswv tus moj yam ntawd yeej tseem ceeb kawg li, thiab yuav tsum txhob saib tsis taus qhov paub Vajtswv lub ntsiab tseeb ntawd los, yeej tsis muaj leej twg keev muab ua tib zoo saib kom meej los sis tshawb mus rau tej teeb meem no li. Yeej pom tseeb tias nej txhua tus tau muab tej cai tswj fwm uas Kuv tau muab ntawd tso tseg lawm. Yog tias nej tsis to taub Vajtswv tus moj yam, ces nej yeej yuav ua txhaum rau Nws tus moj yam xwb xwb li. Qhov ua txhaum rau Nws tus moj yam ntawd ces zoo ib yam li qhov thab ua kom Vajtswv Tus Kheej npau taws, txawm yog qhov twg los xij thaum kawg tej uas koj ua ntawd yuav yog ib qho txhaum rau tej kev cai tswj fwm. Tam sim no koj yuav tsum paub tias thaum koj paub Vajtswv lub ntsiab tseeb lawm, ces kuj tib yam thiab uas koj tuaj yeem to taub Nws tus moj yam lawm thiab—thiab thaum koj to taub Nws tus moj yam lawm, ces kuj tib yam thiab uas koj twb to taub tej kev cai tswj fwm lawm. Tsis tas hais li, yam uas muaj nyob rau hauv tej kev cai tswj fwm ntawd yeej yog hais txog Vajtswv tus moj yam thiab, tab sis tsis yog txhua yam ntawm Nws tus moj yam ntawd es yeej muab nthuav tawm rau hauv tej kev cai tswj fwm ntawd lawm; yog li ntawd, nej yuav tsum mus ib kauj ruam kom deb zog mus rau txoj kev uas tsim kho nej txoj kev to taub txog Vajtswv tus moj yam ntawd.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nws Yog Tseem Ceeb Heev los To Taub Vajtswv Tus Moj Yam

Vajtswv tus moj yam mas yog ib lub ntsiab uas zoo li txawv heev rau txhua tus thiab yog, tshaj ntawd ntxiv, ib yam uas tsis yooj yim rau txhua tus lees txais, rau qhov Nws tus moj yam tsis zoo li tib neeg tus yam ntxwv. Kuj ib yam thiab, Vajtswv nws yeej muaj Nws tej kev xav txog txoj kev xyiv fab, kev npau taws, kev tu siab, thiab kev zoo siab, tab sis tej kev xav no mas txawv tib neeg tej lawm. Vajtswv yog yam uas Nws yog thiab Nws muaj yam uas Nws muaj. Txhua yam uas Nws hais qhia thiab nthuav tawm ntawd yog tej uas sawv cev rau Nws lub ntsiab tseeb thiab qhov uas Nws yog leej twg tiag. Yam Nws yog thiab yam Nws muaj, nrog rau Nws lub ntsiab tseeb thiab qhov uas yog leej twg tiag ntawd yog tej yam uas ib tug tib neeg twg muab hloov pauv tsis tau li. Nws tus moj yam pov puag Nws txoj kev hlub rau tib neeg ntiaj teb, nplig tib neeg ntiaj teb, ntxub tib neeg ntiaj teb, thiab tshaj ntawd ntxiv, yog ib txoj kev to taub txog tib neeg ntiaj teb zoo heev. Txawm li cas los xij, tib neeg tus yam ntxwv mas tej zaum yuav ruaj siab hlo, muaj zog zis, los sis tsis muaj kev xav li. Vajtswv tus moj yam yog ib yam uas yog tus Muaj Hwj Chim Kav txhua yam thiab txhua tus neeg uas muaj sia nyob tug, txhua yam yog tus Tswv li xwb. Nws tus moj yam sawv cev rau txoj kev hwm, rau lub fwj chim, rau lub meej mom, rau txoj kev zoo, thiab tseem ceeb tshaj txhua yam, rau lub meej mom uas siab tshaj. Nws tus moj yam yog lub cim ntawm txoj kev muaj cai, lub cim ntawm txhua yam uas ncaj ncees, lub cim ntawm txhua yam uas zoo nkauj thiab zoo. Tshaj ntawd ntxiv, tus moj yam ntawd yog lub cim ntawm Nws uas yog tus tsis muaj leej twg muaj peev xwm kov yeej los sis txoj kev tsaus ntuj thiab txhua tus yeeb ncuab lub zog kov tsis yeej, thiab yog ib lub cim ntawm Nws uas yog tus tsis muaj ib tug neeg raug tsim tawm los twg ua txhaum rau tau (thiab Nws yuav tsis zam txim rau txoj kev ua txhaum). Nws tus moj yam yog lub cim ntawm lub fwj chim uas siab tshaj plaws. Tsis muaj ib tug tib neeg twg los sis cov tib neeg twg cuam tshuam tau los sis tej zaum yuav cuam tshuam tau Nws tes hauj lwm los sis Nws tus moj yam li. Tab sis tib neeg tus yam ntxwv mas tsuas zoo dua tsiaj tus me ntsis xwb. Tib neeg tus kheej tsis muaj cai, tsis muaj cai tswj hwm, thiab tsis muaj peev xwm ua kom siab tshaj nws tus kheej lawm, tab sis nyob hauv nws lub ntsiab tseeb mas yog ib tug uas ntshai txhua tus tib neeg, txhua qhov xwm txheej, thiab txhua yam khoom. Vajtswv muaj kev xyiv fab vim muaj txoj kev ncaj ncees thiab muaj txoj kev kaj tshwm los, vim yog txoj kev puas tsuaj ntawm txoj kev tsaus ntuj thiab kev phem. Nws zoo siab rau qhov tau coj txoj kev kaj thiab ib lub neej zoo los rau tib neeg ntiaj teb; Nws txoj kev xyiv fab ntawd yog ib txoj kev xyiv fab uas ncaj ncees, yog ib lub cim ntawm qhov muaj txhua yam zoo thiab, tshaj ntawd ntxiv, yog ib lub cim ntawm txoj kev vam zoo rau yav tom ntej. Qhov Vajtswv npau taws ntawd yog vim muaj txoj kev rhuav tshem thiab kev cuam tshuam uas tsis ncaj ncees los raug rau Nws cov tib neeg ntiaj teb, vim tias muaj kev phem thiab txoj kev tsaus ntuj, vim tias muaj tej uas muab qhov tseeb ntiab tawm, thiab phem tshaj ntawd, vim tias muaj tej uas tawm tsam yam zoo thiab zoo nkauj. Nws txoj kev npau taws yog ib lub cim uas tag nrho txhua yam phem tsis muaj nyob mus ntxiv lawm, thiab tseem ceeb tshaj ntawd, nws yog ib lub cim ntawm Nws txoj kev dawb huv. Nws txoj kev tu siab ntawd yog vim tib neeg ntiaj teb xwb, vim lawv yog cov Nws muaj kev cia siab rau tab sis lawv tau poob rau hauv txoj kev tsaus ntuj lawm, vim hais tias tes hauj lwm uas Nws ua rau tib neeg ntawd tsis mus raws li Nws tej kev npaj siab, thiab vim hais tias cov tib neeg ntiaj teb uas Nws hlub no tsis yog txhua tus nyob tau rau hauv qhov kaj. Nws tu siab rau cov tib neeg ntiaj teb uas dawb huv, rau cov tib neeg coj ncaj tab sis mas tsis paub dab tsi li, thiab rau cov tib neeg zoo tab sis nws tus kheej tsis muaj kev xam pom li. Nws txoj kev tu siab yog ib lub cim ntawm Nws txoj kev zoo thiab ntawm Nws txoj kev hlub tshua, ib lub cim ntawm qhov zoo nkauj thiab ntawm txoj kev ua siab zoo. Tseeb tiag, Nws txoj kev zoo siab yog los ntawm txoj kev kov yeej Nws tej yeeb ncuab thiab tau tib neeg txoj kev ntseeg uas zoo lawm. Ntau tshaj qhov no, txoj kev zoo siab no yog muaj los ntawm qhov muab yeeb ncuab tej hwj chim ntiab tawm thiab ua puas tsuaj, thiab vim hais tias tib neeg ntiaj teb tau txais ib lub neej zoo thiab thaj yeeb lug lawm. Vajtswv txoj kev zoo siab mas tsis thooj li tib neeg txoj kev xyiv fab; tab sis, nws yog txoj kev xav ntawm qhov sau tej txiv hmab txiv ntoo uas zoo los ua ke, ib txoj kev xav uas zoo tshaj li txoj kev xyiv fab lawm thiab. Nws txoj kev zoo siab yog ib lub cim ntawm qhov tib neeg ntiaj teb tsoo dim plaws txoj kev txom nyem txij lub sij hawm no mus rau tom ntej, thiab yog ib lub cim ntawm qhov tib neeg ntiaj teb nkag mus rau ib lub ntiaj teb uas muaj qhov kaj. Qhov txawv mas yog qhov tias muaj tib neeg ntiaj teb tej kev xav yog vim lawv tus kheej tej kev ntshaw xwb, tsis yog vim txoj kev ncaj ncees, qhov kaj, los sis yam uas zoo nkauj, thiab txhua yam haj yam tsis yog vim txoj hmoov hlub uas Ntuj Ceej Tsheej muab. Tib neeg ntiaj teb tej kev xav mas yog kev twm xeeb thiab yog lub ntiaj teb ntawm txoj kev tsaus ntuj xwb. Tsis muaj lawv nyob rau hauv Vajtswv lub siab nyiam, haj yam tsis muaj lawv nyob rau hauv Vajtswv lub hom phiaj, ces yog li ntawd thiaj li ua tsis tau ib los pa los hais txog tib neeg thiab Vajtswv li. Vajtswv yeej siab tshaj mus ib txhis thiab yeej txaus hwm mus tib txhis, hos tib neeg ces yeej tsis zoo thiab tsis muaj nqis mus ib txhis. Qhov no yog vim hais tias Vajtswv yeej muab Nws Tus Kheej xyeem thiab fij rau tib neeg ntiaj teb mus ib txhis lawm; tiam sis, tib neeg tsuas muab thiab siv zog rau lawv tus kheej mus ib txhis xwb. Vajtswv yeej tiv kev mob siab rau tib neeg ntiaj teb txoj kev muaj sia nyob mus ib txhis, tab sis tib neeg yeej tsis ua ib yam dab tsi pub txhawm rau txoj kev ncaj ncees los sis txoj kev kaj li, thiab tab txawm yog tib neeg siv zog li ib ntus los xij, tib ntsawj xwb qhov ntawd twb tiv tsis tau li lawm, rau qhov tib neeg lub zog yeej ib txwm yog ua txhawm rau lawv tus kheej xwb tsis yog ua txhawm rau lwm tus. Tib neeg yeej ib txwm twm xeeb, hos Vajtswv yeej ib txwm tsis twm xeeb li. Vajtswv yog lub hauv paus ntawm txhua yam uas ncaj ncees, zoo, thiab zoo nkauj, hos tib neeg yog tus uas ua raws thiab nthuav txhua yam kev qias neeg thiab kev phem tawm tuaj xwb. Vajtswv yeej yuav tsis hloov Nws lub ntsiab tseeb ntawm txoj kev ncaj ncees thiab qhov zoo nkauj li, tab sis tib neeg yuav ntxeev siab rau txoj kev ncaj ncees thiab txav deb ntawm Vajtswv nyob rau lub sij hawm twg los tau thiab nyob rau qhov chaw twg los tau.

Txhua sob lus uas Kuv tau hais lawm no yeej muaj Vajtswv tus moj yam nyob rau hauv. Nej yuav tsum los ua tib zoo xav txog Kuv tej lus es nej thiaj li yuav tau txais txiaj ntsim ntau los ntawm cov lus ntawd los. Vajtswv lub ntsiab tseeb mas yeej to taub nyuaj, tab sis Kuv ntseeg tias yam tshawj kawg los nej txhua tus yeej muaj tej lub tswv yim ntsig txog Vajtswv tus moj yam lawm. Yog li ntawd, Kuv cia siab tias nej yuav muaj ntau yam los qhia rau Kuv kom pom txog tej uas koj tau ua lawm es tsis txhaum rau Vajtswv tus moj yam. Ces thaum ntawd Kuv thiaj li yuav ruaj siab tau. Piv txwv tias, xav txog Vajtswv rau hauv koj siab txhua lub sij hawm. Thaum koj ua, ua kom raws nraim li Nws tej lus. Nrhiav Nws tej kev npaj siab rau hauv txhua yam, thiab txav deb ntawm qhov ua saib tsis taus thiab tsis fwm Vajtswv. Koj yuav tsum haj yam tsis txhob muab Vajtswv tso tuaj tom qab ntawm koj txoj kev xav es kom tsis muaj lub neej yav pem suab nyob hauv koj lub siab. Yog tias koj tsis ua li no, ces koj yuav ua txhaum rau Vajtswv tus moj yam. Ib zaug dua ntxiv thiab, piv txwv tias koj yeej tsis tau hais lus tuam mom los sis yws tawm tsam Vajtswv tag koj sim neej, thiab ib zaug dua ntxiv, piv txwv tias koj muaj peev xwm ua txhua yam uas Nws tau muab tso rau koj ua thiab kuj ua raws li Nws tej lus tau zoo tag koj sim neej, ces koj yuav zam dhau txoj kev ua txhaum rau tej cai tswj fwm. Piv txwv tias, yog tias koj keev tau hais lawm tias, “Vim li cas kuv tsis xav tias Nws yog Vajtswv?” “Kuv xav tias tej lus no tsis muaj dab tsi ntau tshaj li Vajntsujplig txoj kev qhia,” “Nyob rau hauv kuv txoj kev xav mas, tsis yog txhua yam uas Vajtswv ua es yuav yog,” “Vajtswv txoj kev ua neej yeej tsis siab tshaj kuv txoj,” “Vajtswv tej lus tsis txaus ntseeg yooj yim,” los sis lwm yam lus uas txiav txim zoo li no, ces Kuv nqua hu rau koj mus lees txim thiab lees koj tej kev txhaum es lees txim hloov dua siab kom heev dua. Yog tsis li ntawd, ces koj yuav tsis muaj feem tau txais kev zam txim, rau qhov koj tsis yog ua txhaum rau tib neeg xwb, tab sis yog ua txhaum rau Vajtswv Tus Kheej ntag. Tej zaum koj yuav ntseeg tias koj txiav txim rau ib tug tib neeg, tab sis Vajtswv tus Ntsujplig tsis xav li ntawd. Koj qhov tsis fwm Nws lub cev nqaij daim tawv ntawd ces zoo tib yam li qhov tsis fwm Nws ntag. Vim muaj li no, koj tsis tau ua txhaum rau Vajtswv tus moj yam lod? Koj yuav tsum nco ntsoov tias txhua yam uas Vajtswv tus Ntsujplig ua lawm ntawd yog ua los tiv thaiv Nws tes hauj lwm hauv cev nqaij daim tawv thiab ua kom tes hauj lwm no tiav zoo. Yog tias koj tsis quav ntsej qhov no, ces Kuv hais tias koj yog ib tug uas yuav tsis muaj peev xwm ntseeg Vajtswv. Rau qhov koj tau thab kom Vajtswv npau taws, yog li ces Nws yuav tau siv txoj kev rau txim kom phim los ua ib zaj lus qhia koj.

Qhov los paub Vajtswv lub ntsiab tseeb ntawd tsis yog ib yam tsis tseem ceeb. Koj yuav tsum to taub Nws tus moj yam. Ua li no es koj thiaj li yuav maj mam los paub Vajtswv lub ntsiab tseeb yam tsis nco txog li. Thaum koj muaj txoj kev paub no lawm, ces koj yuav pom tias koj tus kheej muaj tus yam ntxwv siab dua thiab zoo dua lawm. Nyob rau thaum kawg, koj yuav txaj muag rau koj tus ntsuj uas nraim nkoos, thiab, phem tshaj ntawd, yuav xav tias tsis muaj ib qho chaw rau koj nraim koj txoj kev txaj muag li. Nyob rau lub sij hawm ntawd, koj tus cwj pwm uas ua txhaum rau Vajtswv tus moj yam ntawd yuav muaj tsawg zuj zus tuaj, ces koj lub siab yuav txav ze zuj zus mus rau Vajtswv lub, ces muaj ib txoj kev hlub Nws yuav maj mam loj hlob nyob hauv koj lub siab. Qhov no yog ib lub cim ntawm qhov tib neeg ntiaj teb muaj ib tug yam ntxwv zoo. Tab sis nej tsis tau tau muaj qhov no. Vim nej txhua tus maj nroos mus ua txhua yam txhawm rau nej txoj hmoo xwb, es leej twg thiaj li muaj qhov xav mus paub Vajtswv lub ntsiab tseeb? Yog tias muaj qhov no mus ntxiv, nej yuav ua txhaum rau tej kev cai tswj fwm yam tsis paub txog li, rau qhov nej to taub me me txog Vajtswv tus moj yam xwb. Yog li ntawd yam nej ua tam sim no ntawd tsis yog pua ib lub hauv paus rau nej tej kev txhaum rau Vajtswv tus moj yam lod? Qhov Kuv hais kom nej to taub Vajtswv tus moj yam ntawd mas yeej tsis txawv ntawm Kuv tes hauj lwm li. Rau qhov yog hais tias nej ua txhaum tej kev cai tswj fwm tas li, leej twg ntawm nej cov ko thiaj li yuav khiav dim txoj kev rau txim? Ces tag nrho Kuv tes hauj lwm yuav tsis muaj qab hau li lod? Yog li ntawd, Kuv tseem hais tias, ntxiv rau qhov kev tshuaj xyuas nej tus kheej tus cwj pwm ntawd, nej yuav tsum ceev faj rau tej kauj ruam uas nej rhais. Qhov no yog qhov kev cheem tsum uas siab dua uas Kuv twb hais kom nej ua lawm, ces Kuv cia siab tias nej txhua tus yuav muab qhov no coj los ua tib zoo xav thiab muab qhov no ua qhov tseem ceeb tshaj plaws rau nej. Yog muaj ib hnub los txog rau thaum tej uas nej ua ntawd ua rau Kuv npau taws pes vog, ces tej teeb meem ntawd yuav yog nej li nkaus xwb es ua tib zoo xav, tsam ces tsis muaj leej twg los sawv nej chaw ris txoj kev rau txim ntawd.

Neeg hais tias Vajtswv yog ib tug Vajtswv ncaj ncees, thiab tsuav yog tib neeg tseem caum Nws kom mus txog qhov kawg kiag, ces Nws yuav saib tib neeg sib txig sib luag, vim Nws ncaj ncees tshaj plaws li. Yog hais tias tib neeg caum Nws mus kom txog qhov kawg kiag, ua Nws puas muab tib neeg pov tseg? Kuv yeej saib txhua tus tib neeg sib txig sib luag, thiab yuav siv Kuv tus moj yam ncaj ncees txiav txim rau txhua tus tib neeg, tab sis yeej muaj tej xwm txheej haum rau tej kev cheem tsum uas Kuv muab rau tib neeg, thiab tej uas Kuv cheem tsum ntawd txhua tus tib neeg yuav tsum ua kom tiav hlo, tsis hais lawv yuav yog leej twg li. Kuv tsis quav ntsej txog hais tias koj muaj dab tsi tsim nyog li cas, los sis koj muaj tej ntawd ntev li cas los lawm; Kuv tsuas quav ntsej txog qhov seb koj puas caum taug Kuv txoj kev, thiab seb koj puas nyiam thiab nqhis qhov tseeb xwb. Yog koj tsis muaj qhov tseeb, thiab tseem ho coj kev txaj muag los rau Kuv lub npe, thiab tsis ua raws li Kuv txoj kev, tsuas lam caum xwb yeej tsis quav ntsej los sis txhawj xeeb dab tsi li, ces nyob rau lub sij hawm ntawd Kuv yuav ntaus koj thiab rau txim rau koj tej kev phem, thiab thaum ntawd koj yuav hais li cas? Koj puas yuav muaj cuab kav hais tias Vajtswv tsis ncaj ncees? Hnub no, yog hais tias koj ua raws li tej lus Kuv tau hais no, ces koj yog hom neeg uas Kuv pom zoo rau. Koj hais tias koj yeej ib txwm raug kev txom nyem lub sij hawm uas koj caum Vajtswv, hais tias koj yeej tau caum Nws thoob plaws tej cua daj cua dub, thiab tau faib lub sij hawm zoo thiab phem nrog Nws, tab sis koj tsis tau ua neej raws li cov lus uas Vajtswv hais; koj tsuas xav kom tau khiav rau ub rau no rau Vajtswv thiab muab koj tus kheej siv rau Vajtswv txhua txhua hnub xwb, thiab yeej tsis tau xav yuav ua neej kom muaj qab hau li. Koj kuj hais tias, “Nyob rau qhov xwm txheej dab tsi los xij, kuv ntseeg hais tias Vajtswv yeej ncaj ncees. Kuv tau raug kev txom nyem rau Nws, khiav ncig mus los rau Nws, thiab muab kuv tus kheej zwm rau Nws, thiab kuv tau ua hauj lwm hnyav txawm yuav tsis tau txais ib qho kev lees paub li los xij; Nws yeej yuav nco qab kuv xwb xwb li.” Nws yeej muaj tseeb hais tias Vajtswv yeej ncaj ncees, tab sis txoj kev ncaj ncees no mas tsis muaj ib tug uas tsis dawb huv yuav muab tau li: Nws tsis muaj tib neeg txoj kev xav, thiab nws tsis tau raug tsuas dub los ntawm cev nqaij daim tawv, los sis los ntawm tib neeg tej kev sib pauv lag luam. Tag nrho cov uas ntxeev siab thiab tawm tsam, tag nrho cov uas tsis ua raws li Nws txoj kev, yuav raug rau txim rau; tsis muaj ib tug yuav raug zam txim rau li, thiab yuav tsis zam ib tug twg hlo li! Ib co neeg hais tias, “Hnub no kuv khiav mus los rau Koj; thaum qhov kawg los txog, Koj puas muab tau me ntsis koob hmoov rau kuv?” Yog li Kuv nug koj, “Koj puas tau ua raws li Kuv cov lus?” Qhov kev ncaj ncees uas koj hais txog ntawd mas nws nyob rau ntawm ib qho kev sib pauv lag luam. Koj tsuas xav hais tias Kuv ncaj ncees thiab saib txhua tus tib neeg sib txig sib luag, thiab cov uas caum Kuv mus kom txog qhov kawg kiag ces yeej yuav raug cawm thiab tau Kuv tej koob hmoov xwb xwb li. Muaj ib qho ntsiab lus sab hauv rau Kuv cov lus uas hais tias “tag nrho cov uas caum Kuv mus kom txog ntua qhov kawg kiag ces yeej yuav raug cawm”: Cov uas caum Kuv mus txog qhov kawg kiag yog cov uas yuav raug Kuv muab tau tag nrho, lawv yog cov uas, tom qab raug Kuv txeeb tau lawm, nrhiav qhov tseeb thiab raug muab tsim kho kom zoo tiav log lawm. Koj ho ua tau tej xwm txheej dab tsi lawm mas? Koj tsuas ua tau qhov uas caum Kuv mus kom txog qhov kawg kiag xwb, tab sis tshuav dab tsi ntxiv thiab? Koj puas tau ua raws li Kuv cov lus? Koj tsuas ua tau ib qho ntawm tsib qho uas Kuv kom ua xwb, tab sis koj yeej tsis npaj siab yuav ua plaub qho seem ntawd kom tiav hlo li. Koj tsuas nrhiav tau qhov uas tsis cov nyom tshaj plaws, txoj kev uas yooj yim tshaj plaws, thiab nrhiav qhov ntawd thaum uas xav hais tias koj hmoov zoo xwb. Rau cov neeg uas zoo li koj, ces Kuv tus moj yam ncaj ncees yog tus uas muaj kev qhuab ntuas thiab kev txiav txim, nws yog tus uas muaj kev pauj kev txhaum yam ncaj ncees, nws yog qhov kev rau txim yam ncaj ncees rau tag nrho cov ua phem; tag nrho cov uas tsis caum taug Kuv txoj kev ces yuav raug rau txim rau xwb xwb li, txawm hais tias lawv yeej caum Kuv kom mus txog qhov kawg kiag los xij. Qhov no yog Vajtswv txoj kev ncaj ncees. Thaum uas tus moj yam ncaj ncees no raug nthuav tawm nyob rau hauv kev rau txim rau tib neeg, tib neeg yuav yoob tag, thiab khuv xim hais tias, thaum uas caum Vajtswv, lawv tsis caum taug Nws txoj kev. “Nyob rau lub sij hawm ntawd, kuv tsuas raug kev txom nyem me me thaum lub sij hawm caum Vajtswv xwb, tab sis tsis caum tau taug Vajtswv txoj kev. Tseem yuav muaj dab tsi los keb ub keb no thiab? Yeej tsis muaj kev xaiv dab tsi li tsuas yog raug qhuab ntuas xwb!” Tab sis nyob rau hauv lawv lub siab mas lawv xav hais tias, “Li cas los xij, kuv tau caum mus txog qhov kawg kiag lawm, yog li ntawd txawm hais tias Koj yuav qhuab ntuas kuv, nws yeej yuav tsis yog ib qho kev qhuab ntuas hnyav hnyav li, thiab tom qab ua qhov kev qhuab ntuas no tag lawm los Koj tseem yuav xav tau kuv thiab. Kuv paub Koj yeej ncaj ncees, thiab yuav tsis ua li ntawd rau kuv mus ib txhis. Qhov kawg, kuv tsis zoo li cov uas yuav raug muab ntxuav tawm pov tseg; cov uas yuav raug ntxuav tawm pov tseg mas yuav raug qhuab ntuas hnyav, hos kuv qhov kev qhuab ntuas mas yuav sib dua ntawd.” Tus moj yam ncaj ncees tsis yog li qhov koj hais. Nws tsis yog qhov cov uas txawj lees lawv tej kev txhaum ces yuav tau txais kev txo txim kom sib me ntsis. Kev ncaj ncees yog kev dawb huv, thiab nws yog ib tug moj yam uas zam taus tib neeg tej kev ua txhaum me ntsis, thiab tag nrho cov uas phem qias thiab tsis tau hloov ces yuav yog qhov uas Vajtswv ntxub. Vajtswv tus moj yam ncaj ncees tsis yog txoj kev cai lij choj, tab sis yog txoj kev cai tswj fwm: Nws yog txoj kev cai tswj fwm nyob rau hauv lub nceeg vaj, thiab txoj kev cai tswj fwm no yog qhov kev rau txim yam ncaj ncees rau txhua tus uas tsis muaj qhov tseeb thiab tsis tau hloov, thiab tsis muaj ib qho seem rau kev cawm dim li. Vim thaum uas txhua tus tib neeg raug cais tawm raws li hom lawm, ces cov zoo yuav tau txais phaj tshab hos cov phem yuav raug rau txim rau. Nws yog thaum uas tib neeg txoj hau kev kawg yuav raug muab qhia tawm kom meej, nws yog lub sij hawm uas tes hauj lwm uas kev cawm tib neeg yuav los txog qhov xaus, tom qab uas, tes hauj lwm cawm tib neeg yuav tsis ua ntxiv lawm, thiab kev rau txim pauj kev txhaum yuav raug coj los rau txim rau cov uas tau ua phem.

Kuv yog ib txoj kev noj hluav taws-tag nrho thiab Kuv tsis ua siab ntev rau kev ua txhaum. Vim tias txhua tus noob neej yog Kuv tsim, txawm Kuv hais thiab ua dab tsi los xij, lawv yuav tsum mloog lus, thiab lawv thiaj li tsis ntxeev siab. Tib neeg tsis muaj cai los txuam yuaj rau hauv Kuv txoj hauj lwm, thiab tsawg dua lawv tsis tsim nyog los soj ntsuam qhov yog los sis tsis yog hauv Kuv txoj hauj lwm thiab hauv Kuv cov lus. Kuv yog tus Tswv tsim, thiab cov uas tau raug tsim los yuav tsum ua tiav txhua yam uas Kuv cheem tsum kom muaj ib lub siab huab hwm rau Kuv; lawv yuav tsum tsis txhob sim los muab qhov laj thawj rau Kuv, thiab lawv tshwj xeeb tshaj yuav tsum tsis txhob tawm tsam. Nrog rau Kuv lub hwj chim Kuv tswj fwm Kuv haiv neeg, thiab txhua tus uas yog ib feem ntawm ib puas tsav yam uas Kuv tsim yuav tsum zwm rau Kuv lub hwj chim. Txawm hais tias hnub no nej tawv thiab khav theeb rau ntawm Kuv xub ntiag, txawm hais tias nej tsis mloog cov lus uas Kuv qhia nej thiab tsis paub ntshai los, Kuv tsuas yog ua siab ntev rau nej txoj kev ntxeev siab xwb; Kuv yuav tsis plam Kuv txoj kev txhim kho thiab cuam tshuam Kuv txoj hauj lwm vim qhov me me, cov kas uas tseem ceeb tau do da tej kev qias vuab tsuab hauv tej pawg quav tsiaj. Kuv ua siab ntev rau txhua yam uas tseem muaj nyob txuas ntxiv uas Kuv tsis nyiam kiag li thiab txhua yam uas Kuv ntxub vim yog txhawm rau Kuv Txiv lub siab nyiam, thiab Kuv yuav ua li ntawd mus kom txog thaum Kuv cov kev hais lus tiav tag nrho, mus kom txog rau thaum Kuv lub sij hawm kawg. Tsis txhob txhawj! Kuv tsis tuaj yeem tog mus rau tib qib ib yam li ib tug kas uas tsis muaj npe, thiab Kuv yuav tsis piv Kuv qib kev txawj nrog koj. Kuv tsis nyiam koj kiag li, tiam sis Kuv muaj peev xwm tiv taus. Koj tsis mloog Kuv lus, tiam sis koj tsis tuaj yeem khiav dim hnub uas Kuv yuav rau txim rau koj, uas tau cog lus rau Kuv los ntawm Kuv Txiv lawm. Ib tug kas uas raug tsim puas tuaj yeem piv tau rau tus Tswv tsim ib puas tsav yam? Thaum lub caij nplooj ntoo zeeg, cov nplooj ntoo zeeg rov qab los rau hauv lawv cov cag lawm; koj yuav rov qab mus rau ntawm koj “txiv” lub tsev, thiab Kuv yuav rov qab mus tuaj Kuv Txiv tog. Kuv yuav tau muaj phooj ywg los ntawm Nws txoj kev hlub zoo, thiab koj yuav tau caum qab los ntawm txoj kev tsuj ntawm koj txiv. Kuv yuav muaj lub yeeb koob ntawm Kuv Txiv, thiab koj yuav muaj txoj kev txaj muag ntawm koj txiv txoj. Kuv yuav siv txoj kev rau txim uas Kuv tau tuav tseg los ntev lawm los ua koj tus phooj ywg, thiab koj yuav ntsib Kuv txoj kev rau txim nrog rau koj sab cev nqaij daim tawv uas tsw lwj uas tau coj tsis ncaj los tau ntau txhiab xyoo lawm. Kuv yuav tau xaus Kuv txoj hauj lwm ntawm cov lus rau hauv koj, ua phooj ywg nrog rau kev ua siab ntev, thiab koj yuav pib ua kom tiav tus qauv ntawm txoj kev raug tsim txom uas phem kawg nkaus los ntawm Kuv cov lus. Kuv yuav zoo siab heev thiab ua hauj lwm nyob rau hauv teb chaws Yixayee; koj yuav quaj thiab tom hniav qab qawv, yuav ciaj thiab yuav tuag nyob rau hauv cov av nkos. Kuv yuav rov qab tau txais Kuv lub cev qub thiab yuav tsis nyob rau hauv txoj kev qias vuab tsuab nrog koj ntxiv lawm, hos koj yuav rov qab tau txais koj txoj kev phem qub thiab laum txuas ntxiv ib puag ncig hauv tej pawg quav tsiaj. Thaum Kuv txoj hauj lwm thiab cov lus tiav lawm, nws yuav yog ib hnub uas muaj kev zoo siab xyiv fab rau Kuv. Thaum koj txoj kev tawm tsam thiab kev ntxeev siab tiav lawm, nws yuav yog ib hnub uas muaj kev quaj nyiav rau koj. Kuv yuav tsis khuv leej koj li, thiab koj yuav tsis muaj hnub pom Kuv dua li lawm. Kuv yuav tsis koom nrog koj sib txuas lus ntxiv lawm, thiab koj yuav tsis muaj hnub ntsib Kuv dua li lawm. Kuv yuav ntxub koj txoj kev ntxeev siab, thiab koj yuav nco Kuv txoj kev ntxim hlub. Kuv yuav nplawm koj thiab koj yuav ntshaw Kuv heev. Kuv yuav zoo siab hlo ncaim koj mus, thiab koj yuav paub txog koj txoj kev tshuav Kuv nqis. Kuv yuav tsis muaj hnub pom koj dua li lawm, tiam sis koj yuav ib txwm cia siab rau Kuv. Kuv yuav ntxub koj vim tias tam sim no koj tawm tsam Kuv, thiab koj yuav nco Kuv vim tias tam sim no Kuv rau txim rau koj. Kuv yuav tsis kam ua neej nyob nrog koj, tiam sis koj yuav ntshaw heev thiab quaj nyiav mus ib txhis li, vim koj yuav khuv xim txhua yam uas koj tau ua rau Kuv. Koj yuav tu siab rau koj txoj kev ntxeev siab thiab kev tawm tsam, koj haj tseem yuav tso ntsej muag-rau hauv av yam khuv xim heev thiab ntog rau ntawm Kuv xub ntiag thiab cog lus tias yuav tsis muaj qhov tsis mloog Kuv lus dua li lawm. Hauv koj lub siab, txawm li cas los xij, koj tsuas yog hlub Kuv xwb, txawm li ntawd los koj yeej yuav tsis muaj peev xwm hnov Kuv lub suab li lawm. Kuv yuav ua kom koj txaj muag rau koj tus kheej.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Thaum Cov Nplooj Ntoos Zeeg Rov Qab Los rau Hauv Lawv Cov Cag Lawm, Koj Yuav Khuv Xim Txhua Yam Kev Phem Uas Koj Tau Ua Lawm

Kuv txoj kev hlub tshua yog nthuav tawm rau cov uas hlub Kuv thiab muab lawv tus kheej tso tseg. Qhov kev rau txim rau cov neeg phem, tib lub sij hawm ntawd, ces yog kiag qhov pov thawj ntawm Kuv tus moj yam uas ncaj ncees thiab, tseem muaj ntxiv, cov lus tim khawv rau Kuv qhov kev npau taws. Thaum kev puas ntsoog los, cov uas tawm tsam Kuv yuav quaj kua muag ntws thaum uas lawv ntsib kev tshaib nqhis thiab tej mob phem. Cov uas tau ua txhua yam kev phem lawm, tab sis kuj tau ua raws li Kuv los tau ntau xyoo, los yeej yuav khiav tsis dim qhov uas yuav tau them lawv tej kev txhaum; lawv tib si, yuav raug thawb mus rau hauv kev puas ntsoog, zoo li tej yam uas yeej tsis tshua tau pom los tau ntau lab xyoo lawm, thiab lawv yuav tau ua neej nyob nrog txoj kev ceeb thiab kev ntshai. Thiab cov uas ua raws li Kuv uas tau muaj lub siab ncaj rau Kuv yuav zoo siab thiab qhuas Kuv lub zog nchav. Lawv yuav tau txais kev txaus siab yam piav tsis tag kiag li thiab ua neej nrog txoj kev zoo siab tshaj plaws uas Kuv yeej tsis tau muab rau tib neeg dhau los li. Vim Kuv saib tib neeg txoj kev ua zoo muaj nuj nqis thiab ntxub lawv txoj kev ua phem. Txij puag thaum Kuv pib coj tib neeg los, Kuv yeej cia siab ntsoov tias yuav tau ib pab neeg uas muaj lub siab zoo ib yam nkaus li Kuv. Cov uas tsis muaj lub siab zoo ib yam nkaus li Kuv, nyob rau tib lub sij hawm ntawd, Kuv yeej yuav tsis hnov qab li; Kuv yeej ib txwm tsis nyiam lawv nyob rau hauv Kuv lub siab kiag li, tos ntsoov lub hwv tsam yuav ua kom lawv raug lawv tej kev phem, uas yog yam uas Kuv yeej yuav zoo siab hlo xav pom. Tam sim no Kuv hnub twb los txog lawm, thiab Kuv yuav tsis tos ntxiv lawm!

Kuv tes hauj lwm kawg mas tsis yog yuav rau txim rau tib neeg xwb, tab sis kuj yog yuav npaj txoj hau kev kawg rau tib neeg thiab. Dhau ntawd mus, nws kuj yog yuav ua kom tag nrho txhua tus neeg lees paub txog Kuv txoj kev coj thiab kev ua. Kuv xav kom ib tug zuj zus thiab txhua tus neeg los pom hais tias tag nrho tej uas Kuv tau ua lawm ntawd yeej yog lawm, thiab tias tag nrho tej uas Kuv tau ua ntawd mas yog kev nthuav tawm ntawm Kuv tus moj yam. Nws tsis yog qhov tib neeg ua, haj yam tsis yog nws cia li tshwm sim nws xwb, uas tsim tau tib neeg, tab sis Kuv, tus uas pub zaub mov rau txhua yam muaj sia uas raug tsim tawm los ntawd noj. Yog tsis muaj Kuv, ces tib neeg tsuas yuav liam sim mus thiab ntsib kev puas tsuaj xwb. Yuav tsis muaj ib tug tib neeg twg uas yuav pom lub hnub thiab lub hli uas zoo nkauj tshaj, los sis lub ntiaj teb uas ntsuab xiab no ntxiv dua lawm; tib neeg tsuas muaj yuav ntsib kev tsaus ntuj txias zias thiab lub kwj ha qhuav qhawv rau tej duab ntxoo ntawm kev tuag nkaus xwb. Kuv yog tib neeg tib txoj kev cawm dim nkaus xwb. Kuv yog tib neeg tib qho kev cia siab nkaus xwb thiab, qhov tshaj ntawd, Kuv yog Nws tus uas txhua tus tib neeg txoj sia cog kiag rau. Yog tsis muaj Kuv, tib neeg ces yuav cia li nres tag nrho. Yog tsis muaj Kuv, tib neeg ces yuav cia li raug kev puas tsuaj loj thiab raug txhua tus dab muab tsuj kiag rau qab xib taws, txawm npaum li ntawd los yeej tsis muaj leej twg quav ntsej txog Kuv li. Kuv tau ua tes hauj lwm uas tsis muaj leej twg ua tau, thiab tsuas vam hais tias tib neeg yuav ua tej yam zoo los them rov qab rau Kuv xwb. Txawm hais tias muaj ob peb tug muaj cuab kav them taus rov qab rau Kuv, los Kuv yeej tseem yuav muab Kuv txoj kev taug los rau tib neeg lub ntiaj teb xaus cia thiab pib kauj ruam tom ntej mus ntawm Kuv tes hauj lwm uas qhib nthuav tawm, vim qhov uas Kuv maj nroos mus rau thiab mus mus los los hauv tib neeg tau npaum no lub xyoo yeej tawg paj txi txiv lawm, thiab Kuv txaus siab heev. Qhov Kuv mob siab txog mas tsis yog qhov tias neeg coob npaum li cas, tab sis yog lawv tej kev ua zoo xwb. Txawm li cas los xij, Kuv vam tias nej yuav npaj tau tej kev ua zoo txaus rau nej txoj hau kev kawg. Ces Kuv yeej txaus siab lawm; tsis li ntawd ces, nej yeej tsis muaj leej twg yuav khiav dim qhov kev puas ntsoog uas yuav tshwm sim rau nej li. Qhov kev puas ntsoog ntawd yog pib tshwm sim los ntawm Kuv los thiab tseeb tiag Kuv yog tus coj los kiag ntag. Yog nej tsis muaj cuab kav yuav ua kom Kuv pom tias nej yeej zoo, ces nej yuav khiav tsis dim qhov kev puas ntsoog ntawd kiag li. Nyob rau thaum muaj txoj kev txom nyem loj ntawd, qhov nej ua thiab nej tej kev coj kev xav ntawd xwb mas yuav tsis tau xam tias zoo tag nrho, rau qhov hais tias nej txoj kev ntseeg thiab txoj kev hlub ntawd tsuas yog ntiav ntiav xwb, thiab nej tsuas yog ua kom pom tau tias nej yog ib tug neeg txaj txaj muag los sis ib tug neeg heev heev xwb. Hais txog qhov no, Kuv tsuas yuav txiav txim rau qhov zoo thiab phem xwb. Qhov Kuv pheej txhawj xeeb ntxiv mus tas zog li ces yog qhov nej ua thiab qhov nej nthuav tawm kom pom nej tus kheej zoo li cas, uas yog qhov uas Kuv yuav siv los txiav txim qhov kawg rau nej. Txawm li cas los xij, Kuv yuav tsum tau hais kom qhov no meej: Rau cov uas yeej tsis muaj lub siab ncaj ib qho me me rau Kuv rau lub sij hawm muaj kev txom nyem loj no hlo li, Kuv yuav tsis ua siab hlub tshua ntxiv lawm, rau qhov Kuv txoj kev hlub tshua no tsuas rub tau ntev npaum li no xwb. Ntxiv ntawd mus, Kuv yeej tsis muaj kev nyiam ib qho hlo li rau cov uas tau ntxeev siab ib zaug rau Kuv lawm, Kuv haj yam tsis nyiam ua ke nrog cov uas tau muab lawv cov phooj ywg txoj kev ntshaw muag tawm. Qhov no yog Kuv tus moj yam, tsis hais tus neeg ntawd yuav yog leej twg los xij. Kuv yuav tsum tau qhia qhov no rau nej: Tus uas tau tsoo Kuv lub siab kom tawg lawm ces yuav tsis tau txais kev zam ntxim los ntawm Kuv ua zaum thib ob lawm, thiab tus uas tau ua siab ncaj rau Kuv ces yuav tau nyob hauv Kuv lub siab mus ib txhis.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Npaj Txoj Kev Ua Zoo Kom Txaus Nkaus rau Koj Qhov Chaw Kawg

Thaum Vajtswv los rau hauv lub ntiaj teb lawm, Nws tseem tsis tau yog lub ntiaj teb, thiab Nws tsis tau yog tshwm sim raws cev nqaij daim tawv txhawm rau kev zoo siab lom zem rau lub ntiaj teb. Lub chaw uas ua tes dej num nthuav tawv Nws tus moj yam thiaj yog lub chaw muaj nuj nqis tshaj plaws uas Nws tau yug rau hauv. Txawm tias nws yuav yog ib daim av dawb huv los sis qias vuab tsuab los xij, thiab txawm tias Nws yuav ua tes dej num dab tsi los xij, Nws yeej dawb huv. Nws tau tsim txhua yam nyob hauv lub ntiaj teb, txawm tias tag nrho lawv raug Ntxwgnyoog ua lwj liam lawm los xij. Txawm li cas los xij, tag nrho txhua tsav txhua yam tseem yog Nws li; lawv tag nrho nyob hauv Nws ob txhais tes. Nws los rau ntawm ib daim av qias vuab tsuab thiab ua tes dej num rau tim txhawm rau nthuav tawm Nws txoj kev dawb huv; Nws tsuas ua qhov no rau tus txiaj ntsig ntawm Nws tes dej num nkaus xwb, uas txhais tau tias Nws thev taus txoj kev poob ntsej muag loj zoo li no rau tes dej num no txhawm rau cawm cov neeg ntawm daim av qias vuab tsuab no. Nov raug ua tiav los ua tim khawv rau ntawm txhua tus tib neeg ntiaj teb. Yam dej num uas nthuav qhia rau cov neeg zoo li no yog Vajtswv txoj kev ncaj ncees, thiab nws ua rau pom txog Vajtswv qhov muaj cai siab tshaj plaws tau zoo dua. Nws txoj kev zoo thiab txoj kev ncaj ncees raug nthuav tawm rau hauv txoj kev cawm dim ntawm ib pawg neeg nyob rau theem qis uas lwm cov neeg tsis kam lees txais lawm. Kev yug los rau hauv daim av qias vuab tsuab tsis ua pov thawj tau tias yuav ua rau Nws nyob rau theem qis tag nrho; nws yeej tso cai rau txhua tsav txhua yam uas raug tsim los pom Nws txoj kev zoo thiab Nws txoj kev hlub tiag rau tib neeg ntiaj teb. Nws yim ua ntau npaum li cas, yim nthuav tawm Nws txoj kev hlub dawb huv, Nws txoj kev hlub uas tsis muaj qhov thuam tau rau tib neeg ntau npaum li ntawd. Vajtswv yeej dawb huv thiab ncaj ncees. Txawm tias Nws raug yug los rau hauv ib daim av qias vuab tsuab los xij, thiab txawm tias Nws ua neej nyob nrog cov neeg uas puv npo txoj kev ua lwj liam qias vuab tsuab los xij, yeej zoo ib yam nkaus li Yexus tau nyob nrog cov neeg ua txhaum hauv Tiam Hmoov Hlub, Nws txhua txhua tes dej num yeej ua tsis tiav rau tag nrho cov tib neeg ntiaj teb txoj kev dim ntawm qhov tuag thiab los? Tseem tsis yog tag nrho cov neeg ntiaj tej ntawd muaj peev xwm muab tau txoj kev cawm dim loj no thiab los? Ob txhiab xyoo dhau los, Nws tau nyob nrog cov neeg ua txhaum los tau ntau lub xyoos lawm. Ntawd yog rau qhov txiaj ntsig ntawm txoj kev cawm dim. Niaj hnub tam sim no, Nws nyob nrog ib pawg neeg uas qias vuab tsuab, nyob rau theem qis. Qhov no yog qhov txiaj ntsig ntawm kev cawm dim. Tag nrho Nws tes dej num tseem tsis yog rau qhov txiaj ntsig ntawm nej cov tib neeg ntawm ko thiab los? Yog tsis yog los cawm tib neeg ntiaj teb kom dim, vim li cas Nws thiaj li nyob thiab raug kev txom nyem nrog tib neeg los tau ntau lub xyoo tom qab tau yog los nyob rau hauv ib lub dab zaub? Thiab yog tsis yog los cawm tib neeg ntiaj teb kom dim, vim li cas Nws thiaj li rov qab los tshwm sim ua cev nqaij daim tawv rau zaum ob, yug los rau hauv daim av uas muaj neeg phem nyob, thiab nyob nrog cov neeg uas raug Ntxwgnyoog ua lwj liam tob heev li no lawm? Vajtswv tseem tsis yog neeg ncaj ncees thiab los? Nws tes dej num tseem tshuav dab tsi uas tsis tau ua rau tib neeg? Tseem tshuav dab tsi uas tsis tau ua rau nej txoj hmoo? Vajtswv yeej dawb huv—qhov no yog yam hloov tsis tau hlo li! Nws tsis raug qias vuab tsuab, txawm tias Nws yuav los rau ntawm daim av uas qias vuab tsuab los xij; tag nrho tej no txhais tau tias Vajtswv txoj kev hlub rau tib neeg ntiaj teb ntawd yeej tsis yog ua rau tus kheej kiag li thiab kev ntsib kev txom nyem thiab kev poob ntsej muag uas Nws thev taus ntawd yog loj tshaj plaws! Nej tseem tsis paub qhov poob ntsej muag loj uas Nws ntsib kev txom nyem vim ua rau nej txhua tus thiab rau nej txoj hmoo thiab los? Dua li qhov cawm cov neeg tseem ceeb los sis cov tsev neeg nplua nuj thiab muaj hwj chim tej tub, Nws ua tes dej num cawm cov neeg uas nyob rau theem qis thiab raug thuam. Tag nrho tej no tseem tsis yog Nws txoj kev dawb huv thiab los? Tag nrho tej no tseem tsis yog Nws txoj kev ncaj ncees thiab los? Vim rau cov txiaj ntsig tag nrho rau cov tib neeg ntiaj teb txoj kev dim los ntawm qhov tuag, Nws yuav tsum yug los rau hauv daim av uas qias vuab tsuab thiab ntsib txhua txhua txoj kev ua rau poob ntsej muag. Vajtswv yog tus muaj tseeb tiag tiag—Nws tsis ua tes dej num cuav. Tsis yog txhua theem ntawm tes dej num yuav ua tiav rau hauv txoj kev ua tiag zoo li no? Txawm tias cov neeg yuav ua phem rau Nws thiab hais Nws kom zaum rau ntawm lub rooj nrog cov neeg ua txhaum, txawm cov neeg saib tsis taus Nws thiab hais rau Nws kom nyob nrog cov neeg qias vuab tsuab tej tub, kom Nws nyob nrog cov neeg uas nyob rau theem qis tshaj plaws los xij, Nws yeej tseem tsis ua rau Nws Tus Kheej hlo li, thiab yog li ntawd Nws tseem tsis raug tib neeg ntiaj teb lees txais. Tseem tsis yog kev ntsib kev txom nyem uas Nws thev taus tshaj nej thiab los? Tes dej num uas Nws ua tseem tsis tshaj tus nqi uas nej tau them thiab los?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Tseem Ceeb ntawm Kev Cawm Mau-a Cov Xeeb Leej Xeeb Ntxwv Dim

Vajtswv yeej txo Nws Tus Kheej lub hwj chim los rau theem uas Nws ua Nws tes dej num rau hauv cov neeg lwj liam thiab coj tsis ncaj no, thiab kho kom pawg neeg no zoo tiav log. Vajtswv tsis yog los ua cev nqaij daim tawv los nyob thiab noj rau ntawm cov neeg, los saib xyuas cov neeg, thiab los muab yam uas tib neeg xav tau rau lawv xwb. Qhov tseem ceeb tshaj ces Nws ua Nws tes dej num uas muaj hwj chim loj ntawm kev cawm dim thiab kev kov yeej cov neeg uas coj tsis ncaj no. Nws tau los rau hauv lub siab ntawm tus zaj loj liab ploog muab kev cawm rau cov neeg coj tsis ncaj no, yog li ntawd tej zaum txhua tus tib neeg yuav raug hloov thiab raug ua tus neeg tshiab. Qhov kev txom nyem loj tshaj plaws uas Vajtswv thev taus tsis yog qhov kev txom nyem uas Vajtswv yug los ua neeg thev taus nkaus xwb, tab sis tag nrho txhua yam ces Vajtswv tus Ntsujplig ntsib kev txaj muag loj tshaj plaws—Nws txo lub hwj chim thiab zais Nws Tus Kheej ntau heev yog li ntawd Nws thiaj dhau los ua ib tug tib neeg dog dig. Vajtswv raug yug los ua ntej thiab muaj cev nqaij daim tawv yog li tib neeg thiaj pom tias Nws muaj txoj sia ua neeg nyob thiab muaj kev xav tau ib yam li kev ua neej. Qhov no yeej txaus ua pov thawj tau tias Vajtswv tau txo Nws Tus Kheej lub hwj chim ntau kawg nkaus lawm. Vajtswv tus Ntsujplig yeej paub rau hauv cev nqaij daim tawv lawm. Nws tus Ntsujplig nyob siab heev thiab loj heev, tiam sis Nws tsuas coj ib yam li ib tug neeg dog dig xwb, coj li ib tug neeg xyuam xim, txhawm rau ua tes dej num ntawm Nws tus Ntsujplig. Rab peev xwm, kev nkag siab, kev txawj xav, kev ua tib neeg, thiab kev ua neej nyob ntawm nej txhua tus pom tias nej tsis tsim nyog kiag li los lees txais Vajtswv tes dej num zoo li no. Nej tsis tsim nyog kiag li uas cia Vajtswv los thev tej kev txom nyem zoo li no tam rau nej tus kheej qhov txiaj ntsig. Vajtswv yog tus zoo tshaj plaws. Nws tseem ceeb heev, thiab tib neeg yeej qis tiag tiag li, tiam sis Nws tseem ua tes dej num rau lawv thiab. Nws tsis yog yug los ua neeg muab kev npaj rau tib neeg, hais lus rau tib neeg xwb, tab sis Nws tseem ua neej nyob nrog tib neeg thiab. Vajtswv txo lub hwj chim, ntxim hlub heev.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Neeg Uas Npaj Ntsees Rau Kev Xyaum Ua Xwb Thiaj Muaj Peev Xwm Raug Ua Kom Zoo Tiav Log

Vajtswv tau tiv dhau ntau hmo uas pw tsis tsaug zog rau tes hauj lwm ntawm noob neej. Txij puag saum qhov siab los rau qhov qis uas tob tshaj plaws, Nws tau nqis los rau lub ntuj tawg ntawm cov ciaj uas tib neeg nyob los nyob kom tag Nws lub sij hawm nrog tib neeg, Nws yeej tsis tau yws ib los txog tej yam ntxhov quav niab ntawm tib neeg hlo li, thiab Nws yeej tsis tau cem tib neeg rau lawv tej kev tsis mloog lus li, tab sis tiv txoj kev poob ntsej muag loj tshaj plaws thaum Nws tus kheej ua Nws tes hauj lwm kiag. Vajtswv yuav ua cas nyob rau hauv ntuj tawg mas? Nws yuav ua cas siv txoj sia nyob tau rau hauv ntuj tawg mas? Tab sis vim yog ua rau tag nrho noob neej nkaus xwb, es kom tag nrho noob neej thiaj li nrhiav tau chaw so kom sai zog, Nws tau tiv kev poob ntsej muag thiab raug kev tsis ncaj ncees los rau hauv ntiaj teb, thiab nkag kiag mus rau hauv “ntuj tawg” thiab “Tub Tuag Teb,” mus rau tsov qhov chaw pw, mus cawm tib neeg. Tib neeg tseem ho zoo txaus yuav los tawm tsam Vajtswv tau li cas thiab mas? Lawv muaj laj thawj dab tsi yuav los yws txog Vajtswv? Lawv puas muaj lub siab tawv txaus yuav tsa tob hau ntsia Vajtswv mas? Vajtswv saum ntuj ceeb tsheej tau los rau daim av qias neeg ntawm tej kev phem, thiab yeej tsis tau hais tawm txog Nws tej kev tsis txaus siab li, los sis yws txog tib neeg li, tab sis tsuas yog ua twj ywm txais tej kev puas ntsoog[1] thiab tej kev caij tsuj ntawm tib neeg xwb. Nws yeej tsis tau ntaus rov qab rau tib neeg tej kev taij yam tsis muaj laj thawj li, Nws yeej tsis tau taij tej yam dab tsi tshaj tshaj ntawm tib neeg li, thiab Nws yeej tsis tau taij dab tsi ntawm tib neeg yam tsis muaj laj thawj li; Nws tsuas ua tag nrho tej hauj lwm uas tib neeg cheem tsum yam tsis yws ib los hlo li: kev qhia, kev qhuab qhia kom to taub, kev qhuab qhia kom coj zoo, kev tsim kho tej lus kom zoo, kev qhia kom nco qab, kev ntuas, kev nplij siab, kev txiav txim, thiab kev nthuav tawm. Theem twg ntawm Nws tej kauj ruam uas tsis yog ua rau tib neeg? Txawm hais tias Nws tau tshem tawm tej yam uas yuav tshwm sim tom ntej thiab txoj hmoo ntawm tib neeg lawm, los theem twg uas Vajtswv ua es tsis yog ua rau tib neeg txoj hmoo? Theem twg uas tsis yog ua rau qhov txiaj ntsim ntawm tib neeg txoj kev dim nyob? Theem twg ntawm lawv uas tsis yog ua los tso kom tib neeg dim ntawm txoj kev txom nyem thiab ntawm txoj kev raug caij tsuj los ntawm lub zog ntawm txoj kev tsaus ntuj uas dub npaum nkaus li yav hmo ntuj? Theem twg ntawm lawv uas tsis yog ua rau tig neeg qhov txiaj ntsim? Leej twg thiaj to taub Vajtswv lub siab, ua zoo nkaus li lub siab ntawm ib leej niam uas muaj txoj kev hlub? Leej twg thiaj to taub Vajtswv lub siab uas kub lug? Vajtswv lub siab uas kub lug thiab tej kev cia siab yam muaj siab kawg nkaus ntawd ces raug them rov qab nrog tej siab txias zias, muaj siab tawv qhawv, tej qhov muag uas tsis kub tsis ntxhov, thiab nrog tej kev cem tag los cem ntxiv thiab kev saib tsis taus ntawm tib neeg; lawv raug them rov qab nrog rau tib neeg tej kev thuam, nrog lawv tej kev ntsuj ntiag ntawm taw thiab kev tsis lees txais, nrog lawv tej kev nkag siab yuam kev, thiab kev ntsaj kev yws, thiab kev sib nrug, thiab kev sib zam, thiab tsis muaj dab tsi li tsuas yog kev dag, kev cem kev ntaus thiab kev ntsim siab ntsim plawv xwb. Tej lus sov so los yeej raug ua qhov muag qauj les rau thiab raug yoj txhiab txhiab tus ntiv tes tawm tsam txias zias rau xwb. Vajtswv ces yeej ua tiag uv, nyo hau nyes, ua dej num rau tib neeg li ib tug heev nyuj uas mloog mloog lus.[2] Ntau lub hnub thiab hli, ntau zaus uas Nws tau ntsia cov hnub qub, ntau zaus uas Nws tau tawm mus thaum kaj ntug plaws thiab rov los thaum tsaus ntuj ntais, thiab nti thiab tig mus los, tiv kev txom nyem txhiab txhiab npaug loj tshaj qhov kev mob ntawm Nws txoj kev ncaim Nws Txiv, tiv tej kev ntaus thiab kev tsoo ntawm tib neeg, thiab tej kev saib xyuas thiab kev qhuab ntuas tib neeg. Vajtswv txoj kev txo hwj chim thiab khiav nkaum tau raug them rov qab nrog tej kev xav phem[3] ntawm tib neeg, nrog rau txoj kev ntsia yam tsis ncaj ncees thiab txoj kev ua rau yam tsis ncaj ncees ntawm tib neeg, thiab txoj kev ntsiag to uas Vajtswv ua hauj lwm nyob rau hauv qhov uas tsis muaj neeg paub txog li, Nws qhov kev tswj tus kheej, thiab Nws qhov kev zam lwm tus ces raug them rov qab nrog tib neeg qhov kev ntsia yam ntshaw nyiaj tshaj plaws xwb; tib neeg sim muab Vajtswv tsuj kom tuag, yam tsis muaj kev hlub tshua, thiab sim muab Vajtswv tsuj ntiag mus rau hauv av. Tib neeg tus cwj pwm nyob rau qhov kev li no rau Vajtswv ces yog ib qho ntawm “txoj kev ntse uas tsis tshua muaj,” thiab Vajtswv, tus uas raug thab thiab saib tsis taus los ntawm tib neeg, raug tsuj pluav tag hauv qab xib taws ntawm caum txhiab tus neeg, thaum uas tib neeg tus kheej kiag sawv siab, cuag li lawv yuav yog tus vaj ntxwv ntawm lub roob, cuag li lawv xav tuav lub hwj chim loj tshaj plaws,[4] los tuaj tom sab ntaub thaiv hais lus los rau ib pab neeg mloog, los muab Vajtswv ua tus neeg taw qhia uas coj ncaj thiab yoog raws kev cai nyob tom qab ntawm qhov chaw ntawd, tus uas tsis pub ntaus rov qab los sis tsim teeb meem li. Vajtswv yuav tsum ua li qhov yeeb yaj duab ntawm Tus Vajntxwv Kawg, Nws yuav tsum ua ib tug moj zeej tis hlua,[5] tsis muaj ib qho kev ywj pheej li. Tib neeg tej kev ua mas qhia tsis tau kiag li, yog li ntawd nws ho zoo tsim nyog li cas los hais kom tau qhov no los sis qhov tod ntawm Vajtswv? Lawv ho zoo tsim nyog li cas los muab tej lus qhia ntawd coj los hais qhia rau Vajtswv? Lawv ho zoo tsim nyog li cas yuav los hais kom Vajtswv cia li khuv xim lawv tej kev qaug zog ntawd? Lawv ho zoo tsim nyog li cas los txais Vajtswv tej kev hlub tshua? Lawv ho zoo tsim nyog li cas los txais Vajtswv tej kev siab loj siab dav ib zaug tag los ib zaug tuaj li thiab? Lawv ho zoo tsim nyog li cas los txais Vajtswv tej kev zam txim ib zaug tag ib zaug tuaj li thiab? Lawv qhov kev txawj xav dua twg lawm? Lawv ua rau Vajtswv tu siab ntev los lawm, lawv twb cia Vajtswv lub tsiab tawg ua tej dwb daim ntev los lawm. Vajtswv los rau hauv tib neeg yam muaj siab kawg thiab zoo siab hlo, cia siab nraim hais tias tib neeg yuav ua siab zoo rau Nws, txawm hais tias yuav yog ib qho kev sov siab me me xwb los xij. Tab sis Vajtswv lub siab mas yeej maj mam tos tib neeg nplij, tab sis qhov Nws tau txais ces tsuas yog tej ntaus kev tua thiab kev tsim txom zoo li lub npoj pob daus[6] uas pib me me ces tos nco twb loj loj lawm xwb. Tib neeg lub siab mas xav tau ntau heev, lawv tej kev ntsaw mas loj dhau heev lawm, thiab lawv mas yeej tsis muaj hnub yuav paub txaus yees li, lawv mas yeej ib txwm txawj dag thiab ruam qauj, lawv tsis muaj hnub yuav cia Vajtswv muaj ib qho kev ywj pheej los sis muaj cai hais lus li, thiab yeej tsis pub Vajtswv muaj ib qho kev xaiv li tsuas yog nyoo kiag rau txoj kev poob ntsej muag, thiab cia tib neeg haub ntxias Nws raws li qhov lawv nyiam nkaus xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (9)

Lus taw qhia:

1. “Kev puas ntsoog” yog siv los qhia tshwm txog tib neeg txoj kev tsis mloog lus.

2. “Raug ua qhov muag qauj les rau thiab raug yoj txhiab txhiab tus ntiv tes tawm tsam txias zias rau xwb, nyo hau nyes, ua dej num rau tib neeg li ib tug heev nyuj uas mloog mloog lus” mas thaum xub thawj yeej yog ib kab lus xwb, tab sis ntawm no ces muab faib ua ob kab kom hais tau meej zog. Thawj thawj ntu ntawm sob lus ntawd yog hais txog tib neeg tej kev ua, hos kab thib ob ces yog hais txog txoj kev txom nyem uas Vajtswv raug, thiab hais tias Vajtswv mas txo hwj chim thiab nkaum twj ywm xwb.

3. “Kev xav phem” yog hais txog tib neeg tus cwj pwm tsis mloog lus.

4. “Tuav lub hwj chim loj tshaj plaws” hais txog tib neeg tus cwj pwm tsis mloog lus. Lawv muab lawv tus kheej tso rau chaw siab, muab khawb hlau xauv lwm tus, ua kom lawv caum raws lawv thiab raug tiv kev txom nyem rau lawv. Lawv yog tej hwj chim uas ua yeeb ncuab rau Vajtswv.

5. “Moj zeej tis hlua” yog siv los thuam cov uas tsis paub Vajtswv.

6. “Lub npoj pob daus” yog siv los qhia kom pom txog tib neeg tus cwj pwm phem.

Qhov tseem ceeb ntawm txhua yam uas Vajtswv ua mas nyob tob heev. Piv txiv li, muab qhov Yexus raug ntsia rau saum tus ntoo khaub lig coj los xav. Vim li cas Yexus thiaj li yuav tsum raug ntsia rau saum tus ntoo khaub lig? Qhov ntawd tsis yog los txhiv txhua tus tib neeg ntiaj teb lod? Yog li ntawd, kuj muaj qhov tseem ceeb heev nyob rau hauv Vajtswv txoj kev yug los ua neeg tam sim no thiab, thiab qhov Nws raug lub ntiaj teb txoj kev txom nyem—qhov ntawd yog txhawm rau tib neeg ntiaj teb qhov chaw uas zoo nkauj. Nyob rau hauv Nws tes hauj lwm mas, Vajtswv ib txwm ua kiag li qhov uas tseem ceeb tshaj plaws xwb. Vim li cas thiaj li hais tias Vajtswv saib tib neeg li yog ib tug tsim tawm losuas tsis muaj kev txhaum, thiab tias tib neeg tuaj yeem muaj txoj hmoov zoo los rau ntawm Vajtswv xub ntiag tau? Twb yog vim Yexus raug ntsia rau saum tus ntoo khaub lig, ris tib neeg tej kev txhaum, thiab txhiv tib neeg ntiaj teb lawm. Vim li cas, tom qab ntawd, tib neeg ntiaj teb thiaj li tsis ntsib kev txom nyem ntxiv lawm, tsis muaj kev tu siab, tsis los kua muag, thiab tsis xyu ntxiv lawm? Qhov no twb yog vim hais tias Vajtswv qhov kev yug los ua neeg ntawd tau coj tag nrho txoj kev txom nyem no los rau Nws Tus Kheej ris lawm, thiab tam sim no twb tau tiv kev txom nyem tam rau tib neeg lawm. Nws zoo li ib leej niam uas saib ntsoov nws tus me nyuam mob thiab thov Vajtswv rau Saum Ntuj Ceeb Tsheej, xav kom nws tus kheej muaj txoj sia raug txiav kom luv yog qhov ntawd kho tau nws tus me nyuam. Vajtswv los kuj ua li no thiab, Nws yeem raug mob kom tau qhov chaw zoo nkauj uas tom qab ntawd yuav los rau tib neeg ntiaj teb. Yuav tsis muaj kev tu siab, tsis muaj kua muag, tsis xyu thiab tsis muaj kev txom nyem ntxiv lawm. Vajtswv tiv kev txom nyem—tus nqi—ntawm Nws tus kheej txoj kev ntsib kev pom kev txom nyem ntawm ntiaj teb txhawm rau kom tau lub hom phiaj zoo nkauj uas yuav los rau tib neeg ntiaj teb. Qhov hais tias qhov no yog ua tiav “los pauj rau” qhov chaw zoo nkauj tsis tau txhais hais tias Vajtswv tsis muaj hwj chim los sis tsis muaj cai los muab ib lub hom phiaj zoo nkauj rau tib neeg ntiaj teb, tiam sis yog qhov hais tias Vajtswv xav nrhiav ib qho pov thawj uas muaj qab hau thiab muaj hwj chim dua los hais kom tib neeg ntseeg. Vajtswv tau ntsib tau pom txoj kev txom nyem no lawm, yog li ntawd Nws yeej tsim nyog, Nws muaj lub hwj chim, thiab Nws haj tseem muaj cai coj tib neeg ntiaj teb mus rau lub hom phiaj zoo nkauj, los muab lub hom phiaj zoo nkauj thiab lus cog tseg no rau tib neeg ntiaj teb thiab. Ntxwgnyoog yuav ntseeg tag nrho; txhua yam uas raug tsim tawm los rau hauv lub qab ntuj khwb los yeej yuav ntseeg tag nrhyo. Nyob rau thaum kawg, Vajtswv yuav cia tib neeg ntiaj teb los txais Nws qhov lus cog tseg thiab txoj kev hlub. Txhua yam Vajtswv ua mas muaj qab hau, tsis muaj ib yam dab tsi Nws es yuav khoob lug li, thiab Nws tau ntsib txhua yam los ntawm Nws Tus Kheej kiag. Vajtswv them tus nqi ntawm Nws tus kheej txoj kev paub ntawm kev txom nyem pauv ib lub hom phiaj rau tib neeg. Qhov no tsis yog tes dej num muaj qab hau lod? Tej zaum tej niam tej txiv them ib tug nqi kim kawg rau nkawd cov me nyuam, thiab qhov no sawv cev rau nkawd txoj kev hlub rau nkawd cov me nyuam. Qhov ua li no, tus Vajtswv uas yug los ua neeg yog tus muaj siab dawb paug thiab ncaj ncees rau noob neej tshaj plaws. Lub ntsiab tseeb ntawm Vajtswv mas yeej ncaj ncees; Nws ua li Nws hais, thiab yam twg Nws ua puav leej tiav. Txhua yam Nws ua rau noob neej mas yeej yog siab dawb paug xwb. Nws tsis lam hais lus tawm xwb; thaum Nws hais tias Nws yuav them ib tug nqi, Nws yeej them tus nqi tiag tiag li. Thaum Nws hais tias Nws yuav ris noob neej txoj kev txom nyem thiab tiv lawv txoj kev txom nyem, Nws yeej los nrog lawv nyob tiag, hnov thiab ntsib qhov kev txom nyem no kiag. Tom qab ntawd, txhua yam hauv lub qab ntuj khwb yuav lees paub tias txhua yam Vajtswv ua mas raug lawm thiab ncaj ncees, tias txhua yam Vajtswv ua mas muaj tseeb tiag: Qhov no yog qhov pov thawj uas muaj zog. Ntxiv ntawd, noob neej yuav muaj ib txoj hau kev kawg zoo nkauj rau yav tom ntej, thiab txhua tus uas tseem nyob yuav qhuas Vajtswv; lawv yuav qhuas tias Vajtswv tej kev ua mas ua tawm los ntawm Nws txoj kev hlub rau noob neej. Vajtswv txo lub hwj chim hlo los nrog tib neeg nyob, zoo tam li ib tug neeg dog dig. Nws tsis yog lam ua tej yam dej num, hais qee lo lus xwb, ces ncaim mus lawm; tiam sis, Nws yeej hais lus thiab ua hauj lwm tiag tiag thaum ntsib kev mob ntawm lub ntiaj teb. Tsuas yog thaum Nws raug qhov kev mob no tag lawm xwb mas Nws thiaj li yuav ncaim mus. Nov yog qhov Vajtswv tes dej num tseeb thiab muaj qab hau li cas; txhua tus uas tseem nyob yuav qhuas Nws vim qhov no, thiab lawv yuav pom Vajtswv qhov kev ncaj ncees rau tib neeg thiab Nws lub siab zoo. Vajtswv lub ntsiab tseeb ntawm kev zoo nkauj thiab kev zoo tuaj yeem pom tau nyob rau hauv qhov tseem ceeb ntawm Nws kev yug los ua neeg hauv cev nqaij daim tawv. Yam twg los xij uas Nws ua mas yeej muaj siab dawb paug; yam twg los xij uas Nws hais mas yeej muaj tiag thiab ncaj ncees. Txhua yam uas Nws npaj siab ua, Nws yeej ua tiag tiag li; thaum yuav tau tiv ib qho kev txom nyem, los Nws yeej tiv tiag tiag li; Nws tsis lam hais lus tawm xwb. Vajtswv yog tib tug Vajtswv ncaj ncees; Vajtswv yog ib tug Vajtswv coj ncaj.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Yam Ob ntawm Qhov Tseem Ceeb ntawm Kev Yug Los Ua Neeg

Txoj kev muaj sia nyob tsis yog ib yam uas leej twg los yuav muaj tau, los sis tsis yog ib yam uas leej twg los yuav khwv tau yam yooj yooj yim. Qhov no vim yog txoj sia tsuas los tau ntawm Vajtswv los nkaus xwb, ces hais tau hais tias, tsuas yog Vajtswv Tus Kheej kiag xwb thiaj li muaj lub ntsiab tseeb ntawm txoj sia, thiab tsuas yog Vajtswv Tus Kheej nkaus xwb thiaj li muaj txoj kev muaj sia nyob. Ces yog li ntawd tsuas yog Vajtswv nkaus xwb thiaj yog lub hauv paus ntawm txoj sia, thiab tus dej txhawv ntawm cov uas pub txoj sia uas ntws tsis paub tu. Txij thaum uas Nws tsim tau lub ntiaj teb los, Vajtswv tau ua hauj lwm ntau heev txog ntawm txoj kev loj hlob ntawm yam muaj sia, tau ua hauj lwm ntau los muab txoj sia rau tib neeg, thiab tau them tus nqi siab heev es kom tib neeg thiaj li tau txais txoj sia. Qhov no vim yog Vajtswv Tus Kheej yog txoj sia ntev dhawv mus ib txhis, thiab Vajtswv Tus Kheej yog txoj kev uas tib neeg raug tsa ciaj rov los. Vajtswv yeej tsis tau ploj ntawm tib neeg lub siab mus li, thiab Nws nrog tib neeg nyob ua ke txhua lub sij hawm. Nws yog lub zog txhawb tib neeg txoj kev ua neej nyob, tus cag ntawm tib neeg lub neej txoj sia, thiab muab txoj kev muaj nplua mias tso rau tib neeg lub neej txoj sia tom qab yug lawm. Nws ua kom tib neeg rov yug dua tshiab, thiab pab kom lawv ua tau lub neej khov kho rau hauv lawv txhua lub luag hauj lwm. Ua tsaug rau Nws lub hwj chim thiab Nws lub zog txhawb txoj sia yam li tus nplaim taws uas tsis txawj tuag, es tib neeg thiaj tau ua neej nyob ib tiam dhau ib tiam, thoob plaws lub hwj chim ntawm Vajtswv txoj sia yog lub ntsiab tseem ceeb ntawm tib neeg lub neej txoj sia, thiab Vajtswv tau them ib tug nqi uas tsis muaj ib tug neeg twg yuav them taus li. Lub zog ntawm Vajtswv txoj sia yeej kov yeej txhua lub zog, tshaj qhov ntawd, nws tseem loj tshaj txhua lub zog tib si thiab. Nws txoj sia muaj ntev dhawv mus ib txhis, Nws lub hwj chim loj tshaj plaws, thiab lub zog ntawm Nws txoj sia mas tsis muaj ib tug neeg twg uas raug tsim tawm los sis ib lub zog ntawm tus yeeb ncuab twg es yuav muaj peev xwm kov yeej li. Lub zog ntawm Vajtswv txoj sia yeej muaj nyob thiab ci ntsa iab tsis hais lub sij hawm twg los sis qhov chaw twg li. Tej zaum mas ceeb tsheej thiab ntiaj teb yuav muaj kev hloov ntau heev, tab sis Vajtswv txoj sia yuav nyob li qub mus ib txhis. Txhua yam yuav dhau mus, tab sis Vajtswv txoj sia yuav nyob li qub, vim Vajtswv yog lub hauv paus ntawm txoj kev tsim muaj txhua yam thiab yog tus cag ntawm lawv txoj kev tshwm sim muaj los. Tib neeg txoj sia tshwm sim los ntawm Vajtswv, muaj ntuj ceeb tsheej vim yog Vajtswv thiab qhov uas ntiaj teb dim los kuj yog vim los ntawm lub hwj chim ntawm Vajtswv txoj sia los thiab. Tsis muaj ib yam dab tsi uas muaj txoj sia es yuav hla dhau Vajtswv lub hwj chim kav, thiab tsis muaj ib yam dab tsi uas muaj lub dag zog es yuav khiav dim lub chaw ntawm Vajtswv lub hwj chim li. Nyob rau qhov no, tsis hais lawv yuav yog leej twg li, txhua tus yuav tsum zwm rau Vajtswv txoj kev tswj fwm, txhua leej yuav tsum ua neej nyob hauv qab ntawm Vajtswv txoj kev txib xwb, thiab tsis muaj leej twg yuav khiav dim ntawm Nws ob txhais tes li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Khetos ntawm Tiam Kawg Nkaus Xwb Mas Thiaj Yuav Muab Tau Txoj Kev ntawm Txoj Sia Ntev Dhawv Mus Ib Txhis Rau Tib Neeg

Yog koj yeej xav tau txoj kev mus rau txoj sia ntev dhawv mus ib txhis tiag, thiab yog koj muaj siab tiag tiag rau koj qhov kev nrhiav txoj sia, ces ua ntej tshaj plaws mas yuav tsum teb lo lus nug no tso: Hnub no Vajtswv nyob qhov twg? Tej zaum koj yuav teb hais tias, “Vajtswv nyob saum ntuj ceeb tsheej, muaj tseeb—Nws yeej tsis nyob hauv koj lub tsev, los Nws puas nyob?” Tej zaum koj yuav hais tias Vajtswv ces yeej pom meej hais tias nyob nrog txhua yam li. Los sis koj yuav hais tias Vajtswv nyob hauv txhua tus neeg lub siab, los sis hais tias Vajtswv nyob rau sab ntsujplig. Kuv tsis yog yuav tsis lees ib qho no kiag li, tab sis Kuv yuav muab nqe lus no tham kom meej zog. Nws tsis yog ib qho uas yog tas nrho los hais tias Vajtswv nyob rau hauv tib neeg lub siab, tab sis nws kuj tsis yog ib qho uas yuam kev tas nrho thiab. Qhov no mas vim yog, nyob rau hauv cov ntseeg Vajtswv, muaj cov uas lawv txoj kev ntseeg yog qhov tseeb hos ib co mas lawv txoj kev ntseeg yog qhov cuav, muaj ib co mas Vajtswv yeej pom zoo rau hos muaj ib co mas Nws tsis pom zoo rau, muaj ib co mas ua rau Nws txaus siab hos ib co mas ua rau Nws ntxub, thiab muaj ib co mas Nws muab kho kom zoo tag nrho hos muaj ib co mas Nws muab rhuav tshem. Thiab yog li ntawd Kuv thiaj hais tias Vajtswv yeej nyob hauv tib neeg lub siab tab sis tsuas yog tsawg leej xwb, thiab cov neeg ntawd mas yeej yog cov uas ntseeg Vajtswv tiag tiag li, cov uas Vajtswv pom zoo, cov uas Nws txaus siab rau, thiab cov uas Nws muab kho kom zoo tag nrho. Lawv yog cov uas Vajtswv coj. Vim lawv mas yog Vajtswv coj, lawv yog cov neeg uas twb tau hnov thiab pom Vajtswv txoj kev ntawm txoj sia ntev dhawv mus ib txhis lawm. Cov uas lawv txoj kev ntseeg Vajtswv yog cuav xwb, cov uas Vajtswv tsis pom zoo rau, cov uas Vajtswv ntxub, cov uas Vajtswv muab rhuav tshem—lawv ces yeej yuav raug Vajtswv tsis txais yuav, yuav raug nyob yam tsis muaj txoj kev muaj sia nyob, thiab yuav raug nyob yam tsis paub hais tias Vajtswv nyob qhov twg li. Qhov txawv ntawd, mas cov uas muaj Vajtswv nyob rau hauv lawv lub siab paub hais tias Vajtswv nyob qhov twg. Lawv yog cov neeg uas Vajtswv muab txoj kev ntawm txoj sia ntev dhawv mus ib txhis cob rau, thiab lawv yog cov uas lawv Vajtswv qab. Tam sim no koj puas paub hais tias Vajtswv nyob qhov twg? Vajtswv ces nyob rau hauv tib neeg lub siab thiab nyob ntawm tib neeg ib sab tib si. Nws tsis yog nyob hauv sab ntsujplig nkaus xwb, thiab tshaj txhua yam tib si, tab sis tshaj ntawd tseem nyob hauv lub ntiaj teb uas muaj tib neeg nyob. Thiab yog li ntawd thaum tiam kawg los txog ces tau muab tej txheej txheem ntawm Vajtswv tes hauj lwm coj mus rau qhov chaw tshiab. Vajtswv tuav lub hwj chim kav tag nrho txhua tsav txhua yam, thiab Nws yog qhov chaw vam khom rau tib neeg nyob hauv lawv lub siab, thiab tshaj qhov ntawd, Nws yeej nrog tib neeg nyob. Tsuas yog tib txog kev no xwb es Nws thiaj li coj tau txoj kev muaj sia nyob los rau tib neeg, thiab coj tib neeg los mus rau txoj kev ciaj. Vajtswv tau los rau hauv ntiaj teb no, thiab nrog tib neeg nyob ua ke, es kom tib neeg thiaj tau txoj kev muaj sia nyob, es kom tib neeg thiaj tshwm sim muaj nyob. Nyob rau tib lub sij hawm ntawd, Vajtswv kuj tau txib tag nrho txhua tsav txhua yam, los mus tswj txoj kev koom tes nrog rau txoj kev cawm tib neeg uas Nws ua rau tib neeg. Thiab yog li ntawd, yog koj tsuas lees paub txoj kev qhuab qhia uas hais tias Vajtswv nyob saum ntuj ceeb tsheej thiab nyob hauv tib neeg lub siab nkaus xwb, tab sis tsis lees paub qhov tseeb hais tias yeej muaj Vajtswv nrog tib neeg nyob, ces koj yuav tsis tau txoj sia, thiab yuav tsis muaj hnub tau txoj kev ntawm qhov tseeb.

Vajtswv Tus Kheej yog txoj sia, thiab qhov tseeb, thiab Nws txoj sia thiab qhov tseeb tshwm sim nyob ua ke. Cov uas tsis muaj peev xwm tau txais qhov tseeb ces yuav tsis muaj hnub tau txais txoj sia. Yog tsis muaj qhov kev qhia kev coj, kev txhawb nqa, thiab kev pab cuam ntawm qhov tseeb, ces koj tsuas tau tej lus, cov lus qhuab qhia, thiab, tshaj tag nrho ntawd, kev tuag nkaus xwb. Vajtswv txoj sia yeej muaj nyob tas mus li, thiab Nws qhov tseeb thiab txoj sia tshwm sim nyob ua ke. Yog koj nrhiav tsis tau lub hauv paus ntawm qhov tseeb, ces koj yuav tsis tau txais tej zaub mov yug txoj sia; yog koj tsis tau txais kev pab cuam ntawm txoj sia, ces koj yuav tsis muaj qhov tseeb tiag tiag li, thiab yog dhau ntawm tej kev xav hauv nruab siab thiab kev xav phem lawm, ces tag nrho koj lub cev ces tsis muaj dab tsi li tsuas yog nqaij tawv nkaus xwb—koj cev nyuag nqaij tsw phem nkaus xwb. Yuav tsum paub hais tias tej lus hauv phau ntawv mas tsis raug suav hais tias yog txoj sia, tej lus teev tseg hauv keeb kwm yuav muab coj los pe hawm li qhov tseeb tsis tau, thiab tej kev cai yav tag los yuav muab coj los siv ua cov lus uas hnov Vajtswv hais tam sim no tsis tau. Tsuas yog cov uas Vajtswv hais kiag thaum Nws los rau ntiaj teb no thiab nyob nrog tib neeg kiag mas thiaj yog qhov tseeb, txoj sia, Vajtswv tej kev xav, thiab Nws qhov kev ua hauj lwm tam sim no. Yog koj muab tej lus teev tseg uas Vajtswv hais puag thaum ub coj los siv rau tam sim no, qhov ntawd yuav ua rau koj yog ib tug neeg kawm txog tej khoom qub xwb, thiab qhov kev zoo tshaj plaws uas siv los piav txog koj ces yog ib tug neeg paub txog tej qub txeeg qub teg hauv keeb kwm xwb. Qhov ntawd vim yog koj pheej ntseeg tej qub lw ntawm tes hauj lwm uas Vajtswv tau ua yav dhau los, tsuas ntseeg Vajtswv tus duab ntxoo thaum Nws ua hauj lwm nrog tib neeg yav dhau los, thiab tsuas ntseeg txoj kev uas Vajtswv muab tseg rau Nws cov ntseeg yav dhau los xwb. Koj tsis ntseeg txoj xub ke ntawm Vajtswv tes hauj lwm hnub no, tsis ntseeg Vajtswv lub ntsej muag uas muaj yeej koob ci ntsa iab hnub no, thiab tsis ntseeg txoj kev ntawm qhov tseeb uas Vajtswv hais qhia hnub no. Thiab yog li ntawd koj ces yeej cam tsis dhau qhov uas koj yog ib tug neeg npau suav nruab hnub uas yeej ncav tsis cuag qhov muaj tseeb li. Yog tam sim no koj tseem tuav rawv tej lus uas tsis muaj peev xwm muab tau txoj sia rau tib neeg, ces koj yog ib daim niag ntoo lwj[a] uas tsis muaj kev cia siab dab tsi li, vim koj yog ib tug uas ntseeg lub tswv yim qub loj dhau heev lawm, tawv ncauj dhau heev lawm, siab twm xeeb heev lawm!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Khetos ntawm Tiam Kawg Nkaus Xwb Mas Thiaj Yuav Muab Tau Txoj Kev ntawm Txoj Sia Ntev Dhawv Mus Ib Txhis Rau Tib Neeg

Lus taw qhia:

a. Ib daim niag ntoo lwj: Suav ib lo lus paj lug, txhais tias “tsis muaj dab tsi yuav pab tau lawm.”

Txij thaum koj yug quaj quaj los rau hauv lub ntiaj teb no, koj pib ua koj lub luag hauj lwm kom tiav. Vim txhawm rau Vajtswv txoj kev npaj thiab Nws txoj kev tsa, koj thiaj li ua koj txoj num thiab pib koj lub neej mus. Txawm koj qhov keeb kwm yav tag los zoo li cas, thiab txawm koj txoj kev mus lawm tom ntej zoo li cas los xij, txawm yog qhov xwm txheej dab tsi los xij li, yeej tsis muaj ib tug twg muaj cuab kav khiav dhau tej kev tswj hwm thiab tej kev npaj saum Ntuj Ceeb Tsheej, thiab tsis muaj ib tug twg muaj cuab kav tswj tau lawv tus kheej txoj hmoo li, rau qhov tsuas yog Tus uas yog tus kav txhua yam xwb mas thiaj li muaj peev xwm ua tau tes hauj lwm zoo li ntawd. Txij hnub muaj tib neeg thaum chiv keeb los, Vajtswv yeej ib txwm ua Nws tes hauj lwm li no los lawm, uas yog tswj lub qab ntuj khwb, thiab taw tej kev cai uas pauv mus los rau txhua yam thiab txoj kab ntawm txhua yam ntawd txoj kev txav mus los lawm. Tib neeg los yeej zoo tib yam li txhua yam thiab, uas Vajtswv muab khoom qab zib thiab dej nag thiab lwg dej pub rau tib neeg yam ntsiag to; zoo ib yam li txhua yam, tib neeg ua neej nyob rau hauv txoj kev tswj hwm ntawm Vajtswv txhais tes yam tsis paub txog li. Tib neeg lub siab thiab tus ntsujplig yog nyob rau hauv Vajtswv txoj kev tswj tag nrho, thiab Vajtswv pom txhua yam ntawm lawv lub neej. Txawm tias koj ntseeg tag nrho qhov no los sis tsis ntseeg los xij, ib yam twg thiab txhua yam, tsis hais ciaj los sis tuag li, yuav hloov, pauv, ua dua tshiab, thiab yaj ntshis mus raws li Vajtswv tej kev xav. Qhov no yog txoj kev uas Vajtswv kav tag nrho txhua yam.

Hmo ntuj los ze zuj zus, tib neeg tsis faj txog, vim tib neeg lub siab tsis to taub tias hmo ntuj los ze zuj zus tau li cas, los sis nws los qhov twg los. Thaum hmo ntuj dua mus lawm ntsiag to, tib neeg tos txais qhov kaj ntawm yav nruab hnub, tab sis hais txog qhov uas qhov kaj los qhov twg los, thiab nws muab qhov tsaus ntuj ntawm yav hmo ntuj ntiab mus li cas ntawd, tib neeg haj yam paub tsawg, thiab haj yam tsis faj txog li. Tej kev hloov pauv mus los ntawm nruab hnub thiab hmo ntuj no hloov tib neeg ntawm ib lub caij nyoog mus rau lwm lub, ntawm ib qho xwm txheej keeb kwm mus rau qhov tom ntej, ua ke no kuj ua kom paub meej tias Vajtswv tes num rau txhua lub caij nyoog thiab Nws lub hom phiaj rau txhua tiam raug ua kom tiav. Tib neeg tau taug txhua yam kev raws Vajtswv qab uas sib txawv no, tab sis lawv tsis paub tias Vajtswv tswj txoj hmoo ntawm txhua yam thiab txhua tus uas muaj sia, los sis Vajtswv coj thiab taw qhia txhua yam li cas. Qhov no tau raug muab zais kom cov tib neeg niaj hnub no thiab tab txawm cov tib neeg puag thaum ub los kom txhob paub lawm. Hais txog qhov tias vim li cas, nws tsis yog vim tias Vajtswv tej num raug muab zais tob heev, los sis tsis yog vim tias Vajtswv lub hom phiaj tsis tau muab qhia tawm, tab sis yog vim tias tib neeg lub siab thiab tus ntsujplig nyob nrug deb heev ntawm Vajtswv lawm, txog theem uas tib neeg cia li nyob ua num rau Ntxwgnyoog tab txawm tias nws raws Vajtswv—thiab tseem tsis paub txog li. Tsis muaj leej twg kub siab nrhiav Vajtswv tej hneev taw thiab qhov kev tshwm sim, thiab tsis muaj leej twg txaus siab hlo nyob rau ntawm txoj kev saib xyuas thiab txoj kev tsom kwm ntawm Vajtswv. Tiam sis, lawv txaus siab hlo lees txais Ntxwgnyoog thiab cov dab phem qhov kev tsis zoo kom thiaj li yoog tau raws li lub ntiaj teb no, thiab raws li tej kev cai uas muaj uas cov tib neeg ntiaj teb uas phem ua raws ntawd. Nyob rau theem no, tib neeg lub siab thiab tus ntsujplig tau dhau los ua qhov nyiaj uas tib neeg muab fij rau Ntxwgnyoog thiab dhau los ua Ntxwgnyoog tej khoom noj lawm. Tshaj qhov ntawd, tib neeg lub siab thiab tus ntsujplig tau dhau los ua ib qho chaw rau Ntxwgnyoog nyob thiab nws qhov chaw ua si lawm. Vim li no tib neeg thiaj tau plam nws txoj kev to taub txog tej hauv paus ntsiab lus ntawm tib neeg txoj kev coj, thiab qhov muaj nqis thiab qhov tseem ceeb ntawm qhov uas muaj tib neeg lawm. Vajtswv tej kev cai thiab txoj lus cog tseg ntawm Vajtswv thiab tib neeg cia li maj mam ploj zuj zus hauv tib neeg lub siab mus lawm, thiab lawv tso tseg tsis nrhiav los sis tsis mloog Vajtswv hais lawm. Lub sij hawm dhau mus, tib neeg cia li plam nws txoj kev to taub txog qhov tseem ceeb ntawm qhov Vajtswv tsim lawv, los sis lawv tsis to taub tej lus uas tawm ntawm Vajtswv lub qhov ncauj los thiab txhua yam uas los ntawm Vajtswv los lawm. Ces tib neeg txawm pib tawm tsam Vajtswv tej kev cai thiab tej lus txib, thiab lawv lub siab thiab tus ntsujplig tsuag lawm…. Vajtswv plam tus tib neeg uas Nws tau tsim thaum xub thawj, thiab tib neeg plam tus cag uas lawv muaj thaum chiv thawj lawm: Nov yog txoj kev puas tsuaj ntawm cov tib neeg no. Qhov tseeb tiag, pib txij kiag thaum chiv keeb huam yuaj los txog rau tam sim no, Vajtswv tau npaj ib qho xwm txheej tu siab rau tib neeg, ib qho uas tib neeg yog tus tseem ceeb ntawm qhov xwm txheej tu siab ntawd thiab yog tus raug rau tsim txom kiag. Thiab tsis muaj leej twg teb tau tias tus coj thiab qhia ua ntawm qhov xwm txheej tu siab no yog leej twg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Yog lub Hauv Paus ntawm Tib Neeg Txoj Sia

Vajtswv tsim lub ntiaj teb no thiab coj tib neeg, ib tug ciaj sia los uas yog Nws muab txoj sia rau, los rau hauv lub ntiaj teb. Ntxiv ntawd, ces tib neeg mam muaj niam muaj txiv thiab muaj txheeb ze, thiab thiaj tsis nyob ib leeg kho siab khuav lawm. Txij thaum thawj zaug uas tib neeg tsa qhov muag ntsia lub ntiaj teb, nws yeej raug taw los kom muaj sia nyob rau hauv Vajtswv txoj kev tsa. Txoj kev ua pa ntawm txoj sia uas los ntawm Vajtswv los txhawb txhua tus uas ciaj sia kom mus thoob plaws rau txoj kev loj hlob mus txog ntua rau yav laus. Nyob rau qhov txheej txheem no, tsis muaj leej twg xav txog tias tib neeg loj hlob nyob hauv qab Vajtswv txoj kev saib xyuas; dua ntawd, lawv ntseeg tias tib neeg yog loj hlob nyob hauv qab kev saib xyuas ntawm nws niam nws txiv, thiab tias yog nws tus kheej txoj sia coj ua kom nws loj hlob xwb. Qhov no yog vim hais tias tib neeg tsis paub tias leej twg yog tus pub txoj sia rau nws, los sis nws los qhov twg los, haj yam paub tsawg tshaj mas yog qhov txoj sia tsim ntau yam txuj ci phim hwj. Nws tsuas paub tias zaub mov thiaj yog yam ua rau nws muaj txoj sia nyob mus ntxiv, tias txoj kev ua siab ntev thev yog lub hauv paus ntawm qhov muaj nws txoj sia, thiab tias tej kev ntseeg hauv nws lub hlwb yog qhov tseem ceeb ua rau nws ciaj sia nyob taus. Hais txog ntawm Vajtswv txoj kev cawm dim thiab kev npaj, tib neeg tsis paub dab tsi li, thiab yog li es nws thiaj li nkim txoj sia uas Vajtswv tau muab pub rau nws lawm ntawd xwb…. Tsis muaj ib tug noob neej twg uas Vajtswv saib xyuas nruab hnub thiab hmo ntuj es yuav cia li mus pe hawm Nws. Vajtswv tsuas tsim kho tib neeg txuas ntxiv, rau tus uas Nws tsis muaj kev cia siab tos, raws li qhov uas Nws tau npaj tseg lawm xwb. Nws ua li no vim muaj txoj kev cia siab tias muaj ib hnub, tib neeg yuav tsim dheev hauv nws tus npau suav los thiab ras txog qhov muaj nqis thiab lub ntsiab ntawm txoj sia, tus nqi uas Vajtswv tau them rau txhua yam uas Nws tau muab pub rau nws, thiab txoj kev txhawj xeeb yam kub siab lug uas Vajtswv tos ntsoov rau tib neeg tig rov qab los cuag Nws. Tsis tau muaj dua leej twg saib tej lus zais uas hais txog lub hauv paus chiv keeb thiab qhov kev sib txuas ua ntu zus mus ntawm tib neeg txoj sia. Tsuas yog Vajtswv xwb, tus uas to taub txhua yam ntawm qhov no, thiaj li ua twj ywm thev qhov mob thiab tej kev phem uas tib neeg, tus uas tau txais txhua yam los ntawm Vajtswv tab sis tsis nco txiaj ntsig, ua rau Nws. Tib neeg xyiv fab rau txhua yam uas txoj sia coj los li yog ib qhov tseem ceeb tshaj plaws, thiab, tib yam li ntawd, nws yog “ib txoj kev” uas Vajtswv raug tib neeg ntxeev siab rau, raug tib neeg hnov qab txog, thiab raug tib neeg yuam. Nws puas yog tias Vajtswv lub hom phiaj yeej tseem ceeb tiag? Nws puas yog tias tib neeg, tus uas ciaj sia uas los ntawm Vajtswv txhais tes los, yeej tseem ceeb tiag? Vajtswv lub hom phiaj yeej tseem ceeb tiag; txawm li cas los xij, tus uas ciaj sia no yeej yog tsim los ntawm Vajtswv txhais tes thiab muaj nws vim yog Nws lub hom phiaj. Yog li no, Vajtswv yuav tsis rhuav tshem Nws lub hom phiaj vim txoj kev ntxub ntxaug rau haiv tib neeg no. Vim saib rau Nws lub hom phiaj thiab rau txoj pa Nws tso tawm Vajtswv thiaj li uv tag nrho txhua txoj kev tsim txom, tsis yog ua rau tib neeg cev nqaij daim tawv tab sis yog ua rau tib neeg txoj sia. Tsis yog Nws ua li no kom thiaj coj tau tib neeg lub cev nqaij daim tawv tab sis yog coj txoj sia uas Nws tau tso pa tawm rov qab los. Qhov no yog Nws lub hom phiaj.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Yog lub Hauv Paus ntawm Tib Neeg Txoj Sia

Txhua tus uas los rau hauv lub ntiaj teb no yuav tsum hla kom dhau txoj kev ua neej thiab txoj kev tuag, thiab lawv feem coob twb hla dhau lub voj voog ntawm txoj kev tuag thiab txoj kev rov yug dua lawm. Cov uas tseem muaj sia nyob yuav tuag sai sai no, thiab cov uas tuag lawm yuav rov qab los sai sai no. Tag nrho tej no yog lub hauv paus ntawm txoj sia uas Vajtswv tau npaj tseg rau txhua tus uas muaj sia nyob lawm. Tiam sis lub hauv paus no thiab lub voj voog no yog kiag qhov muaj tseeb uas Vajtswv xav kom tib neeg pom ntag: hais tias txoj sia uas Vajtswv pub rau tib neeg ntawd yeej tsis muaj hnub kawg, yeej tsis raug lub cev nqaij daim tawv, lub sij hawm, los sis qhov chaw twg txwv tau li. Qhov no yog qhov lus zais tob ntawm txoj sia uas Vajtswv pub rau tib neeg, thiab ua pov thawj qhia tias txoj sia yog los ntawm Nws los. Txawm hais tias tej zaum coob leej yuav tsis ntseeg tias tib neeg txoj sia yog los ntawm Vajtswv los los xij, tib neeg yeej xyiv fab rau txhua yam uas los ntawm Vajtswv los, txawm lawv yuav ntseeg los sis tsis lees paub tias muaj Nws los xij. Yog muaj ib hnub es Vajtswv muaj ib qho hloov Nws lub siab kiag tam sid thiab xav muab txhua yam uas muaj nyob hauv lub ntiaj teb rov qab thiab muab txoj sia uas Nws tau muab pub rau ntawd rov qab, ces txhua yam yuav tsis muaj ntxiv lawm. Vajtswv siv Nws txoj sia los yug txhua yam, cov muaj sia thiab cov tsis muaj sia tib si, ua kom txhua yam nyob muaj paus muaj ntsis los ntawm qhov zoo ntawm Nws lub hwj chim thiab qhov muaj cai. Qhov no yog ib qho muaj tseeb uas tsis muaj leej twg to taub los sis nkag siab tau li, thiab tej qhov muaj tseeb uas nkag siab tsis tau no yog qhov kev tshwm sim uas pom tau meej txog, thiab yog lus tim khawv rau, Vajtswv txoj sia lub zog. Tam sim no cia Kuv qhia koj ib qho lus zais cia: Qhov loj ntawm Vajtswv txoj sia thiab lub hwj chim ntawm Nws txoj sia mas tsis muaj ib tug neeg uas raug tsim tawm los twg yuav piav tau li. Nws yeej zoo li no tam sim no, zoo li ntawd nyob rau yav dhau los, thiab nws yuav zoo li no nyob rau lub sij hawm yuav los tom ntej no. Qhov lus zais cia ob uas Kuv yuav qhia yog li no: Lub hauv paus ntawm txoj sia rau txhua yam uas raug tsim tawm los mas yog los ntawm Vajtswv los; txawm lawv yuav txawv npaum li cas hauv tus yam ntxwv ntawm txoj sia los sis tus qauv, thiab txawm koj yog yam muaj sia zoo li cas los xij, tsis muaj ib tug raug tsim tawm los twg es tuaj yeem tig tawm tsam txoj kev ntawm txoj sia uas Vajtswv tau teeb tsa tseg. Txawm li cas los xij, txhua yam uas Kuv xav kom tib neeg to taub ces yog qhov no: Yog tsis muaj Vajtswv txoj kev saib xyuas, kev tiv thaiv, thiab kev txhawb nqa, ces tib neeg yuav tsis tau txais txhua yam uas nws tsim nyog tau txais, txawm lawv yuav sim rau siab npaum li cas los sis siv zog npaum li cas los xij. Yog tsis muaj qhov yug txoj sia los ntawm Vajtswv los, ces tib neeg poob qhov muaj nqis ntawm txoj kev ua neej nyob thiab lub ntsiab ntawm lub neej. Vajtswv yuav ua li cas cia tib neeg, cov uas lam tau lam nkim qhov muaj nqis ntawm Nws txoj sia, nyob tau kaj siab lug? Ib yam li Kuv tau hais dhau los lawm tias: Tsis txhob hno qab tias Vajtswv yog lub hauv paus ntawm koj txoj sia. Yog tib neeg tsis saib txhua yam uas Vajtswv tau pub ntawd kom muaj nqis, ces tsis yog Vajtswv yuav muab yam uas Nws tau pub thaum chiv keeb ntawd rov qab xwb, tiam sis Nws yuav ua kom tib neeg them Nws ob npaug ntawm tus nqi ntawm txhua yam uas Nws tau muab pub rau lawv lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Yog lub Hauv Paus ntawm Tib Neeg Txoj Sia

Txhua yam hauv lub ntiaj teb no mas hloov pauv sai heev raws Tus Uas Muaj Hwj Chim Loj Kawg Nkaus tej kev xav thiab nyob hauv qab ntawm Nws tej kev saib xyuas. Tej uas tib neeg yeej tsis tau hnov dua cia li tshwm plaws tuaj, hos tej uas tib neeg twb muaj los ntev lawm los cia li ploj ntais mus lawm. Tsis muaj leej twg muaj peev xwm paub txog Tus Uas Muaj Hwj Chim Loj Kawg Nkaus qhov chaw nyob, tsawg tshaj ntawd haj yam tsis muaj ib tug twg hnov txog lub hwj chim qaum ntuj thiab lub hwj chim loj ntawm txoj sia ntawm Tus Uas Muaj Hwj Chim Loj Kawg Nkaus. Nws yog tus nyob siab tshaj txhua yam uas Nws pom yam uas tib neeg tsis pom. Nws zoo tshaj vim Nws yog tus uas raug tib neeg muab tso pov tseg tab sis tseem cawm tib neeg kom dim. Nws paub lub ntsiab ntawm txoj sia thiab kev tuag, thiab tshaj ntawd ntxiv, Nws paub tej kev cai uas hais txog txoj kev muaj nyob, uas cov tib neeg uas raug tsim tawm los yuav tsum tau ua raws. Nws yog lub hauv paus ntawm qhov tsim tau tib neeg muaj sia, thiab Nws yog tus Cawm seej uas tsa cov tib neeg tuag sawv rov qab los. Nws muab txoj kev tu siab los txo lub siab xyiv fab thiab muab txoj kev zoo siab los txhawb nqa lub siab muaj kev tu siab. Tag nrho tej no puav leej yog ua rau Nws tes hauj lwm, thiab ua kom mus raws li Nws lub hom phiaj.

Qhov tib neeg yuam kev ntawm Tus Uas Muaj Hwj Chim Loj Kawg Nkaus txoj kev pub txoj sia ntawd mus yog tsis paub lub hom phiaj ntawm kev ua neej nyob, tiam sis yog ntshai txoj kev tuag. Lawv tsis muaj kev pab los sis chaw vam khom, txawm li ntawd los tseem tsis xav qi lawv ob lub qhov muag li thiab, thiab lawv ua siab tawv qhawv txhawb lawv lub cev nqaij daim tawv, uas tsis muaj kev xav ntawm sab ntsujplig hlo li, thiab ua ib lub neej uas pheem heev nyob rau hauv lub ntiaj teb no. Koj ua neej nyob li no, tsis muaj kev cia siab, ib yam li lwm tus, tsis muaj hom phiaj. Tsuas yog Tus Dawb Huv uas muaj nyob rau hauv dab neeg xwb thiaj li yuav cawm cov tib neeg uas quaj ntsuag thaum lawv raug kev txom nyem, thiab xav kom Nws los heev. Txoj kev ntseeg zoo li no tsis muaj nyob rau hauv cov uas tsis muaj lub siab uas txawj xav ntev los lawm. Txawm li ntawd los, lawv tseem ntshaw txoj kev ntseeg no heev. Tus Uas Muaj Hwj Chim Loj Kawg Nkaus muaj kev hlub tshua txog cov tib neeg uas raug kev txom nyem loj heev no; tib lub sij hawm ntawd, Nws tsis nyiam cov tib neeg uas tsis muaj lub siab txawj xav ib qho kiag li, vim Nws yuav tsum tau tos ntev heev mas Nws mam li tau txais ib lo lus teb los ntawm tib neeg. Nws xav nrhiav, xav nrhiav koj lub siab thiab koj tus ntsujplig, thiab nqa dej thiab zaub mov los rau koj, kom koj thiaj li tsim dheev thiab tsis nqhis dej los sis tshaib plab ntxiv lawm. Thaum koj qaug zog thiab thaum koj kho siab nyob rau hauv lub ntiaj teb no, tsis txhob poob siab, tsis txhob quaj. Vajtswv Tus Uas Muaj Hwj Chim Loj Kawg Nkaus, uas yog Tus Saib Xyuas, yuav puag koj thaum koj los cuag Nws txhua lub sij hawm. Nws nyob rawv ntawm koj ib sab saib xyuas. Nws tab tom tos kom koj tig rov qab los, tos kom txog hnub uas koj rov qab nco tau: thaum koj paub hais tias koj los ntawm Vajtswv los, thiab paub hais tias, koj twb plam koj txoj kev thaum twg los tsis paub, koj twb yuam kev thaum twg los tsis paub, thiab koj twb muaj ib “leej txiv” thaum twg los tsis paub li lawm; tsis tas li ntawd xwb, thaum koj paub hais tias Tus Uas Muaj Hwj Chim Loj Kawg Nkaus yeej ib txwm saib xyuas, nyob ntawd tos ntsoov koj rov qab los ntev heev li lawm. Nws yeej ib txwm xav ntsoov, tos ntsoov ib qho kev teb uas tsis muaj lo lus teb li. Qhov Nws saib xyuas tas li ntawd mas tsis muaj ib tug nqi them taus li, thiab yog saib xyuas txhawm rau tib neeg lub siab thiab tib neeg tus ntsujplig xwb. Tej zaum qhov Nws saib xyuas ntawd tsis muaj hnub kawg, los sis tej zaum twb txog hnub kawg lawm. Tiam sis tam sim no koj yuav tsum paub hias tias koj lub siab thiab koj tus ntsujplig nyob rau qhov twg kiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyu ntawm Tus Uas Muaj Hwj Chim Loj Kawg Nkaus

Peb ua neeg nyob thiab yog cov Ntseeg Vajtswv tiag, nws yog peb tes dej num thiab kev lav ris los muab peb lub cev thiab lub siab fij rau kev ua Vajtswv tes hauj lwm kom tiav hlo, vim tag nrho peb lub neej txoj sia yog tshwm sim los ntawm Vajtswv, thiab tshwm sim los vim yog muaj Vajtswv lub hwj chim kav. Yog hais tias tsis yog muab peb lub cev thiab lub siab los cob ua Vajtswv tes hauj lwm thiab los tsim kev ncaj ncees rau tib neeg, ces peb tus ntsujplig yuav txaj muag rau ntawm cov uas tau siv txoj sia los pua kev ua Vajtswv tes hauj lwm ntawd lub xub ntiag, thiab haj yam txaj muag rau ntawm Vajtswv lub xub ntiag, tus uas muab txhua yam rau peb.

Vajtswv tsim lub ntiaj teb no, Nws tsim cov tib neeg no thiab, dhau qhov ntawd, Nws yog tus kws qhia tsim haiv neeg Kili tej kev cai thaum ub thiab tib neeg tej kev vam meej. Tsuas yog Vajtswv xwb thiaj li nplig tib neeg, thiab tsuas yog Vajtswv xwb thiaj li saib xyuas tib neeg nruab hnub hmo ntuj. Tib neeg txoj kev loj hlob thiab kev nce qib yeej cais tsis tau tawm ntawm Vajtswv lub hwj chim kav li, thiab tib neeg qhov keeb kwm thiab tib neeg lub neej pem suab yuav khiav tsis dim tej kev npaj tseg uas Vajtswv ob txhais tes tsim. Yog tias koj yog ib tug Ntseeg Vajtswv tiag, ces koj yeej yuav ntseeg hais tias ib lub teb chaws twg los sis ib haiv neeg twg yuav poob rau hauv Vajtswv tej kev npaj tseg. Vajtswv ib leeg nkaus xwb thiaj paub txog tej xwm txheej yuav tshwm sim tom ntej rau ib lub teb chaws los sis ib haiv neeg twg, thiab Vajtswv xwb thiaj li tswj tau tib neeg txoj kev taug. Yog tib neeg xav tau txoj hmoo zoo, yog ib lub teb chaws xav kom muaj tej xwm txheej zoo, ces tib neeg yuav tsum nyo hau pe hawm Vajtswv, thiab los rau ntawm Vajtswv xub ntiag los hloov siab thiab lees txim rau ntawm Nws, tsis li ntawd ces tib neeg txoj hmoo thiab txoj hau kev kawg ces yuav zam tsis dhau kev puas tsuaj li.

Tig rov mus saib lub sij hawm thaum uas Nau-a tsim ua lub nkoj: Tib neeg mas qias vuab tsuab dhau lawm, cov neeg ntawd tau plam ntawm Vajtswv tej koob hmoov, tsis tau txais kev saib xyuas los ntawm Vajtswv lawm, thiab ua Vajtswv tej kev cog lus ploj tag lawm. Lawv ua neej nrog txoj kev tsaus ntuj, yam tsis muaj Vajtswv lub teeb ci rau. Ces lawv txawm tig coj tus yeeb yam lwj liam thiab muab lawv tus kheej tso pov tseg rau hauv txoj kev phem kev qias. Cov neeg zoo li ntawd ces yuav tsis tau txais Vajtswv tej lus cog tseg ntxiv lawm; lawv tsis zoo yuav los ntsib Vajtswv los sis hnov Vajtswv lub suab, vim lawv tau muab Vajtswv tso pov tseg lawm, muab txhua yam uas Nws muab rau lawv cuam pov tseg lawm, thiab hnov qab Vajtswv tej lus qhia lawm. Lawv lub siab tau plam mus deb zuj zus ntawm Vajtswv thiab, thaum ua li ntawd, ces lawv tau ua neeg phem yam tsis muaj qab hau thiab tsis xws li neeg li lawm thiab phem zuj zum tuaj lawm. Ces lawv mus ze zuj zus rau txoj kev tuag thiab poob rau Vajtswv txoj kev chim siab thiab kev rau txim. Tsuas yog Nau-a thiaj li hwm Vajtswv thiab zam kev phem xwb, thiab ces nws thiaj muaj cuab kav hnov Vajtswv lub suab thiab hnov Nws tej lus qhia. Nws tsim ua lub nkoj raws nraim li Vajtswv cov lus qhia, thiab sau tag nrho txhua yam tshiaj txhu los rau hauv. Thiab ua li no ces, thaum npaj txhua yam tiav tag lawm, ces Vajtswv mam tso Nws tej kev puas ntsoog los rau lub ntiaj teb. Tsuas yog Nau-a thiab xya leej hauv nws tsev neeg thiaj dim qhov kev puas ntsoog no xwb, vim yog Nau-a teev hawm Yehauvas thiab zam kev phem.

Tam sim no tig rov los saib tiam tam sim no: Cov neeg ncaj ncees li Nau-a, tus uas hwm Vajtswv thiab zam kev phem, ces yeej tsis muaj ntxiv lawm. Tab sis Vajtswv yeej tseem hlub tib neeg thiab tseem zam txim rau lawv nyob rau tiam kawg no. Vajtswv nrhiav cov uas tos ntsoov kom Nws tshwm sim. Nws nrhiav cov uas muaj cuab kav hnov Nws cov lus, cov uas tseem tsis tau hnov qab Nws tes hauj lwm thiab muab lawv lub siab thiab lub cev cob fim rau Nws. Nws nrhiav cov uas zwm rau Nws npaum li tej me nyuam yaus zwm rau ntawm Nws lub xub ntiag thiab tsis tawm tsam Nws. Yog koj muab koj tus kheej zwm rau Vajtswv, yam tsis muaj ib qho hwj huaj los sis ib lub zog dab tsi los cuam tshuam tau li, ces Vajtswv yeej yuav saib xyuas koj thiab foom Nws tej koob hmoov rau koj. Yog tias koj yog ib tug muaj meej mom, muaj koob nrov npe, muaj kev txawj ntse, muaj txiag nplua nuj, thiab muaj neeg coob txhawb nqa, tab sis tej yam no tsis txwv txiav koj kom txhob los rau ntawm Vajtswv lub xub ntiag los txais qhov Nws hu thiab Nws cov lus txib thiab los ua yam uas Vajtswv hais kom koj ua, ces txhua yam uas koj ua ntawd yuav yog qhov muaj qab hau tshaj plaws nyob rau hauv lub ntiaj teb thiab qhov dej num ncaj ncees tshaj plaws ntawm tib neeg. Yog koj tsis kam txais yuav Vajtswv tej kev txib kev khaiv vim koj lub meej mom thiab koj tus kheej tej hom phiaj xwb, ces txhua yam koj ua ntawd yuav raug foom phem thiab Vajtswv tsis nyiam kiag li. Tej zaum mas koj yog ib tug thawj pwm tsav, ib tug kws tshawb fawb muaj txuj ntau, ib tug xib fwb, los sis ib tug txwj laug, tab sis tsis hais koj tes dej num yuav siab npaum twg li, yog koj tsuas siv koj tej kev txawj ntse thiab koj lub peev xwm los ua koj tej dej num ntawd xwb, ces koj yeej yuav ua tsis tiav li thiab tsis tau txais Vajtswv tej koob hmoov li, vim Vajtswv tsis txais yuav ib yam dab tsi uas koj ua li, thiab Nws yuav tsis xam tias tej koj ua ntawd yuav yog ib qho uas ncaj ncees, los sis txais yuav tias koj ua dej num pab rau tib neeg. Nws yuav hais tias txhua yam koj ua ntawd yog siv txoj kev paub thiab tib neeg lub zog los yuam Vajtswv txoj kev tiv thaiv tawm ntawm tib neeg mus, hais tias qhov ntawd yog tsis lees yuav Vajtswv tej koob hmoov xwb. Nws yuav hais tias koj tab tom coj tib neeg mus rau txoj kev tsaus ntuj, mus rau txoj kev tuag, thiab mus rau kev pib ua lub neej yam tsis muaj chaw xaus uas tib neeg tau plam Vajtswv thiab Nws tej koob hmoov lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Txuas Tom Kawg 2: Vajtswv Tswj Fwm Tag Nrho Noob Neej Txoj Hmoo

Txij thaum tib neeg tsim tau kev kawm txog tib neeg txoj kev ua neej, tib neeg lub siab ces tsuas muaj kev tshawb fawb nrhiav txuj thiab kev txawj ntse nkaus xwb. Kev kawm tshawb nrhiav txuj thiab kev txawj ntse thiaj li dhau los mus ua tej cuab yeej siv los kav tib neeg, ces thiaj tsis muaj chaw txaus rau tib neeg los teev hawm Vajtswv, thiab tsis muaj ib yam dab tsi zoo rau kev teev hawm Vajtswv lawm. Vajtswv qhov chaw nyob hauv neeg lub siab haj yam poob qis lawm. Yog tsis muaj Vajtswv nyob hauv lawv lub siab, ces hauv tib neeg nruab siab yuav tsaus ntuj nti, tsis muaj kev cia siab thiab khoob lug tsis muaj dab tsi li. Tom qab ntawd muaj coob tus neeg tshawb fawb txog tib neeg txoj kev ua neej, neeg sau keeb kwm, thiab neeg ua nom ua tswv tau tawm los piav txog lawv tej kev tshawb xav txog tib neeg tej kev ua neej, kev tshawb xav txog tib neeg txoj kev hloov, thiab lwm yam kev tshawb xav uas tsis zoo xws li qhov tseeb tias Vajtswv yog tus tsim tib neeg ntawd, coj los mus hliv puv nkaus tib neeg lub siab thiab txoj kev xav. Thiab nyob rau qhov no, cov uas ntseeg tias Vajtswv yog tus tsim txhua yam ces muaj tsawg zuj zus lawm xwb, thiab cov uas ntseeg kev tshawb xav txog tib neeg txoj kev hloov ntawd mas muaj coob zuj zus tuaj. Neeg coob zuj zus xav tias tej ntaub ntawv teev tseg txog Vajtswv tej hauj lwm thiab Nws tej lus thaum ub nyob rau lub sij hawm hauv Vajluskub Qub ntawd tsuas yog dab neeg thiab kwv huam lawm xwb. Nyob hauv lawv lub siab, lawv tsis quav ntsej txog Vajtswv lub meej mom thiab txoj kev zoo, rau qhov kev muaj Vajtswv, thiab rau txoj kev ntseeg tias Vajtswv muaj lub hwj chim kav tau txhua yam. Kev dim ciaj sia nyob ntawm tib neeg, thiab txoj hmoo ntawm tej teb chaws thiab tej haiv neeg ces tsis tseem ceeb rau lawv li lawm, ces tib neeg ua lub neej khoob lug uas tsuas xav txog qhov noj, qhov haus, thiab caum txoj kev lom zem nkaus xwb. … Muaj tsawg tus thiaj yuav sawv los nrhiav seb tam sim no Vajtswv ua Nws tes hauj lwm rau qhov twg, los sis xyuas seb Nws ho tswj thiab npaj tib neeg txoj hau kev kawg li cas. Thiab ua li no ces, tib neeg yeej tsis paub li, tib neeg txoj kev vam meej yuav tshwm sim tsis tau raws li lawv txoj kev xav, thiab tseem yuav muaj neeg coob tshaj uas xav li ntawd, ua lub neej zoo li ntawd, ces lawv haj yam tsis muaj kev kaj siab tshaj li cov uas twb tuag lawm. Txawm yog cov neeg hauv cov teb chaws vam meej los yeej yws li ntawd tib yam nkaus thiab. Vim yog tsis muaj Vajtswv txoj kev coj lawm, ces txawm yog cov neeg tswj kav thiab cov txawj ntse txog fab kev vam meej ntawm tib neeg txawm yuav siv tswv yim npaum li cas los xav txog kev ceev khaws tib neeg txoj kev vam meej los yeej pab tsis tau. Tsis muaj ib tug tib neeg twg yuav los txhaws tau qhov khoob lug hauv tib neeg lub siab, vim tsis muaj ib tug tib neeg twg yuav ua tau tib neeg txoj sia, thiab tsis muaj ib lub tswv yim ntawm sab kev coj twg uas yuav tso tau tib neeg tawm ntawm tej teeb meem ntawm qhov khoob lug li. Kev kawm tshawb nrhiav txuj, kev paub, kev ywj pheej, kev muaj vaj huam sib luag, kev xyiv fab, kev tau zoo tsuas coj tau kev kaj siab los rau tib neeg ib vuag dua xwb. Txawm muaj tej no, los tib neeg yeej tseem zam tsis dhau tej kev txhaum li thiab yws txog tej kev tsis ncaj ncees. Qhov muaj tej no yeej cheem tsis tau tib neeg txoj kev ntshaw thiab kev xav paub xav pom. Qhov no vim yog tib neeg yog Vajtswv tsim thiab lawv tej kev tso txhua yam tseg thiab tej kev tshawb nrhiav ntawd tsuas coj tau kev ntxhov siab los rau lawv, thiab tsuas ua rau tib neeg muaj txoj kev ntxhov siab nkaus xwb, yeej tsis paub txog tias xyov yuav ua cas rau tib neeg lub neej yav tom ntej los sis yuav taug txoj kev tom ntej mus tau li cas li, mus txog qhov uas tib neeg haj tseem ntshai tej kev tshawb nrhiav txuj thiab kev paub, thiab haj yam ntshai qhov kev xav tias txog qhov tsis muaj dab tsi hlo li thiab. Nyob hauv lub ntiaj teb no, tsis hais koj yuav nyob rau lub teb chaws ywj pheej los lub teb chaws uas tib neeg tsis muaj cai li, koj yeej yuav khiav tsis dhau tib neeg txoj hmoo li. Tsis hais koj yuav yog tus kav lub teb chaws los tus raug kav li, koj yeej tsis muaj cuab kav yuav khiav dim txoj kev xav yuav los tshawb xyuas tib neeg txoj hmoo, tej yam uas tsis tau paub txog thiab lawv txoj hau kev kawg hlo li, koj yeej yuav khiav tsis dhau lub neej khuam siab khuav txog qhov tsis muaj dab tsi hlo li. Tej xwm txheej zoo li no, uas yeej tshwm sim ntau heev rau tib neeg, ces cov kws kawm txog tib neeg txoj kev ua neej muab hu ua xwm txheej fab kev ua neej, tab sis yeej tsis muaj ib tug neeg twg ntse txaus yuav los daws tau tej teeb meem ntawd li. Tib neeg ces thaum kawg los yeej tseem yog tib neeg, thiab Vajtswv lub meej mom thiab Vajtswv lub neej txoj sia yeej tsis muaj ib tug neeg twg los hloov tau li. Qhov tib neeg xav tau ntawd tsis yog xav kom muaj lub teb chaws ncaj ncees es kom txhua tus muaj noj muaj haus, muaj vaj huam sib luag thiab muaj kev ywj pheej nkaus xwb; qhov tib neeg xav tau ces yog Vajtswv txoj kev cawm dim thiab Nws txoj kev pab kom tib neeg muaj lub neej txoj sia. Tsuas yog thaum tib neeg tau txais Vajtswv txoj kev pab kom muaj lub neej txoj sia thiab Nws txoj kev cawm dim lawm xwb lawv txoj kev xav tau, lawv txoj kev ntshaw xav tshawb xyuas, thiab qhov khoob lug ntawm lawv lub siab ntawd thiaj li yuav muab kho tau. Yog cov neeg nyob rau ib lub teb chaw los sis ib haiv neeg twg tsis muaj peev xwm tau txais Vajtswv txoj kev cawm dim thiab txoj kev saib xyuas, ces lub teb chaws los sis haiv neeg zoo li ntawd yuav maj mam txav zuj zus mus rau txoj kev uas phem, mus rau txoj kev tsaus ntuj, thiab vim li ntawd yuav raug Vajtswv muab rhuav tshem kom tu noob mus.

Tej zaum mas tam sim no koj lub teb chaws tab tom muaj txiag nplua nuj, tab sis yog koj cia koj cov neeg yuam kev tawm ntawm Vajtswv mus, ces koj lub teb chaws yuav pom tias nws plam Vajtswv tej koob hmoov zuj zus lawm, lub teb chaws ntawd tej kev vam meej yuav raug tsuj zuj zus rau hauv tib neeg qab xib taws thiab, tsis ntev ntawd ces lub teb chaws cov neeg yuav sawv tig tawm tsam Vajtswv thiab tsawm foom tsis zoo rau Ntuj Ceeb Tsheej. Qhov ua li no, ib lub teb chaws txoj hmoo yuav puas tsuaj yam tsis paub txog. Vajtswv yuav tsa cov teb chaws muaj zog tshaj los tawm tsam cov teb chaws uas raug Vajtswv foom phem rau, thiab tej zaum kuj yuav tau muab cov teb chaws ntawd rhuav tshem hauv ntiaj teb no mus kom du lug. Qhov tseem ceeb rau txoj kev muaj txiaj nplua nuj los sis qhov ploj mus ntawm ib lub teb chaws twg los sis ib haiv neeg twg ntawd yog nyob ntawm qhov seb cov tswv kav lub teb chaws ntawd puas pe hawm Vajtswv, thiab seb lawv puas coj lawv cov neeg kom txav los ze rau Vajtswv es los pe hawm Nws. Tab sis nyob rau tiam kawg no, vim cov uas ua lub siab dawb paug nrhiav thiab pe hawm Vajtswv ntawd muaj tsawg zuj zus, Vajtswv thiaj muab qhov kev hlub tshwj xeeb rau cov teb chaws uas txoj kev Ntseeg Vajtswv yog txoj kev ntseeg ntawm lub teb chaws ntawd. Nws muab cov teb chaws ntawd sau coj los ua ntiaj teb pawg uas ncaj ncees, hos cov teb chaws uas tsis ntseeg tias muaj Vajtswv thiab cov uas tsis pe hawm tus Vajtswv tiag thiaj rais los ua yeeb ncuab rau pawg ncaj ncees. Ua li no ces, Vajtswv tsis yog yuav muaj ib qho chaw nyob nrog tib neeg uas yog qhov chaw Nws ua tau Nws tes hauj lwm xwb, nyob rau tib lub sij hawm ntawd, Nws kuj muab tau cov teb chaws uas muaj kev tswj fwm ncaj ncees, cia muab kev rau txim thiab kev txwv txiav coj los nog rau cov teb chaws uas tawm tsam Nws thiab. Txawm li no los xij, Vajtswv yeej tseem tsis muaj peev xwm muab kom tau tib neeg coob ntxiv los pe hawm Nws, vim tib neeg tau ncaim ntawm Nws mus deb heev lawm, thiab tau hnov qab Vajtswv los tau ntev lawm ces nyob rau hauv lub ntiaj teb no thiaj li tsuas lam tshuav cov teb chaws uas muaj kev ncaj ncees thiab tawm tsam kev tsis ncaj ncees lawm xwb. Tab sis qhov no mas yeej tseem deb ntawm qhov Vajtswv xav tau, vim tsis muaj ib lub teb chaws uas tus tswv kav teb chaws ntawd yuav cia Vajtswv los kav lawv cov neeg, thiab tsis muaj ib lub teb chaws twg yuav sau lawv cov neeg los hwm Vajtswv; Vajtswv tau plam Nws qhov chaw uas yeej yog Nws tug hauv nruab siab ntawm txhua lub teb chaws, haiv neeg, pab pawg neeg kav teb chaws, thiab hauv txhua tus neeg lub siab kiag. Txawm hais tias qee lub zog uas ncaj ncees yeej muaj nyob rau hauv lub ntiaj teb no, los ib txoj kev cai uas tsis muaj Vajtswv nyob rau hauv tib neeg lub siab mas yeej tsis ruaj khov heev li, thiab txoj kev kav teb chaws uas tsis muaj Vajtswv tej koob hmoov ntawd yeej yuav ntxhov quav niab thiab tsis muaj peev xwm tiv taus ib qho kev sib tawm tsam li. Rau tib neeg ces, qhov tsis muaj Vajtswv txoj koob hmoov ntawd zoo ib yam li qhov tsis muaj lub hnub ci ntag. Tsis hais cov tswv kav teb chaws yuav pab nyiaj txiag npaum li cas mus rau lawv cov neeg, tsis hais tib neeg yuav npaj muaj pes tsawg lub rooj sib tham txog kev ncaj ncees li, tsis muaj ib yam no uas yuav tig tau qhov phem los sis hloov tau tib neeg txoj hmoo li. Tib neeg ntseeg hais tias ib lub teb chaws uas tib neeg muaj noj muaj hnav, uas lawv ua neej muaj kev sib haum xeeb, ces yog ib lub teb chaws zoo, thiab yog lub uas muaj kev coj zoo. Tab sis Vajtswv tsis xav li ntawd. Nws ntseeg hais tias ib lub teb chaws uas tsis muaj neeg teev hawm Nws ces yog lub uas Nws yuav muab rhuav kom puas tsuaj tu noob. Tib neeg tej kev xav mas txawv deb heev ntawm Vajtswv tej lawm. Yog li ntawd, yog tus coj ntawm ib lub teb chaws twg tsis pe hawm Vajtswv, ces yam yuav tshwm sim tom ntej rau lub teb chaws ntawd yuav yog ib qho txaus tu siab kawg li, thiab lub teb chaws no yuav tsis muaj txoj hau kev kawg.

Vajtswv tsis nrog tib neeg koom kev sib huas ua nom ua tswv, tab sis Nws tswj txoj hmoo ntawm txhua lub teb chaws thiab txhua haiv neeg, Nws tswj lub ntiaj teb no thiab tag nrho lub qab ntuj khwb. Tib neeg txoj hmoo thiab Vajtswv txoj kev npaj mas yeej sib txuas khov kawg nkaus, thiab tsis muaj ib tug neeg twg, ib lub teb chaws twg los sis ib haiv neeg twg yuav khiav dim ntawm Vajtswv lub hwj chim kav li. Yog tib neeg xav paub lawv txoj hmoo, ces lawv yuav tsum los rau ntawm Vajtswv lub xub ntiag. Vajtswv yuav ua kom cov uas ntseeg thiab teev hawm Nws ntawd kom muaj txiag nplua nuj thiab yuav coj kev poob tsag thiab kev tu noob los rau cov uas tawm tsam thiab tsis txais yuav Nws.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Txuas Tom Kawg 2: Vajtswv Tswj Fwm Tag Nrho Noob Neej Txoj Hmoo

Nyob rau hauv qhov dav dav ntawm lub qab ntuj khwb thiab lub ntuj, muaj ntau yam tsiaj uas suav tsis txheeb nyob thiab tsim me tub me nyuam, raws li txoj cai uas kiv mus los ntawm txoj sia, thiab nyob raws nraim tib txoj cai tswj fwm. Cov uas tuag coj tej dab neeg ntawm cov uas tseem nyob nrog lawv mus, thiab cov tseem nyob rov ua dua tib txoj keeb kwm uas txaus tu siab mus los ntawm cov uas raug puas tsuaj lawm. Thiab yog li ntawd, noob neej pab tsis tau tab sis nug lawv tus kheej tias: Vim li cas peb thiaj ciaj sia nyob? Thiab vim li cas peb yuav tsum tuag? Leej twg tswj fwm lub ntiaj teb no? Thiab leej twg tsim tus tib neeg no? Puas yog noob neej tsim los ntawm tej Huab Cua tiag? Puas yog noob neej tswj lawv tus kheej txoj hmoo tiag? … Tej no yog tej lus nug uas noob neej tau nug tsis tseg li los tau ntau txhiab xyoo lawm. Hmoov tsis muaj, tib neeg txhawj xeeb txog tej lus nug no ntau npaum li cas, ces lawv tsim muaj ib qho kev nqhis rau txoj kev tshawb fawb ntau npaum li ntawd. Kev tshawb fawb pub ib txoj kev zoo siab xyiv fab ib nyuag ntu thiab ib vuag dua ntawm cev nqaij daim tawv xwb, tab sis tsis muaj qhov tso tib neeg dim ntawm txoj kev nyob ib leeg, kev kho siab khuav, thiab qhov uas ntshai rwg nraim nkoos thiab qhov tsis muaj kev pab uas nyob tob tob hauv lawv tus ntsuj. Noob neej lam siv txoj kev paub ntawm sab kev tshawb fawb kom lawv pom tau ntawm lawv lub qhov muag uas rua plias thiab to taub hauv lawv lub hlwb kom lawv lub siab txhob chim xwb. Tab sis txoj kev paub ntawm sab kev tshawb fawb zoo li no tsis txaus ua kom noob neej tsum tsis txhob tshawb nrhiav tej lus zais tob lawm. Noob neej tsis paub tias leej twg yog tus Tswj Fwm txhua yam hauv qab ntuj khwb, haj yam tsis paub qhov pib thiab lub neej yav pem suab ntawm noob neej. Noob neej lam nyob, raws li raug yuam, nyob hauv txoj cai no. Tsis muaj leej twg khiav dim tau nws thiab tsis muaj leej twg hloov tau nws, rau qhov hauv txhua yam thiab nyob saum ntuj tsis muaj leej twg tab sis Ib Tug uas pib txij ntawm ib txhis mus rau ib txhis uas tuav lub hwj chim kav txhua yam. Nws yog Ib Tug uas tib neeg tsis ntsia li, Ib Tug uas tib neeg tsis tau paub dua li, noob neej yeej tsis ntseeg li—tab sis Nws yog Ib Tug uas tshuab pa rau hauv noob neej tej poj koob yawm txwv thiab muab txoj sia rau noob neej. Nws yog Ib Tug uas pub thiab yug noob neej, cia lawv muaj sia nyob; thiab Nws yog Ib Tug uas coj noob neej los txog rau hnub no. Tseem ceeb tshaj ntawd, Nws thiab Nws tib leeg xwb yog Ib Tug uas noob neej vam khom kom muaj sia nyob. Nws tuav lub hwj chim kav rau txhua yam thiab tswj fwm txhua yam uas muaj sia nyob hauv lub qab ntuj khwb. Nws tswj plaub lub caij nyoog, thiab Nws yog Tus uas hu kom muaj cua, te, daus, thiab nag. Nws coj duab tshav ntuj thiab qhov tsaus rau yav hmo ntuj los. Nws yog tus uas teeb lub ntuj thiab lub ntiaj teb, muab tej roob, tej pas dej teev, thiab tej dej ntws thiab txhua yam tsiaj uas nyob hauv tej ntawd rau noob neej. Nws tej kev ua mas nyob txhua txhia qhov chaw, Nws lub hwj chim mas nyob txhua txhia qhov chaw, Nws lub tswv yim mas nyob txhua txhia qhov chaw, thiab Nws lub hwj chim mas nyob txhua txhia qhov chaw. Txhua qhov ntawm tej kev cai thiab tej cai yog lub cev ntawm Nws tej kev ua, thiab txhua qhov qhia tshwm Nws lub tswv yim thiab lub hwj chim. Leej twg yuav zam lawv tus kheej dhau ntawm Nws lub hwj chim kav? Thiab leej twg yuav tso tau lawv tus kheej tawm ntawm tej uas Nws npaj? Txhua yam muaj nyob rau hauv Nws qab kev saib xyuas, thiab tseem ceeb tshaj ntawd, txhua yam nyob hauv qab Nws lub hwj chim kav. Nws tej kev ua thiab lub hwj chim tsis cia noob neej muaj kev xaiv tab sis kom lees paub qhov tseeb tias muaj Nws tiag thiab tuav lub hwj chim kav tag nrho txhua yam. Dhau ntawm Nws lawm tsis muaj dab tsi yuav tswj fwm tau lub qab ntuj khwb, qhov haj yam tsawg mas yog qhov pub rau noob neej yam tsis tu ncua li. Txawm hais tias koj muaj peev xwm paub Vajtswv tej kev ua los tsis paub, thiab txawm hais tias koj ntseeg tias muaj Vajtswv los tsis ntseeg, yeej tsis muaj qhov ua xyem xyav tias koj txoj hmoo yeej yog npaj los ntawm Vajtswv lawm, thiab yeej tsis muaj qhov ua xyem xyav tias Vajtswv yeej yuav tuav lub hwj chim kav txhua yam. Qhov muaj Nws thiab lub hwj chim tsis yog twb muab teev tseg ua ntej rau ntawm qhov seb noob neej paub los tsis paub thiab puas nkag siab los tsis nkag siab. Tsuas yog Nws xwb thiaj li paub tib neeg yav tas los, tam sim no, thiab yav pem suab, tsuas yog Nws xwb thiaj li txiav txim siab tau rau noob neej txoj hmoo. Txawm hais tias koj muaj peev xwm txais yuav qhov tseeb no los tsis muaj, nws yeej yuav tsis ntev lawm ua ntej noob neej pom tag nrho tej no rau ntawm lawv ob lub qhov muag kiag, thiab qhov no yog qhov tseeb uas Vajtswv yuav coj los tsis ntev no. Noob neej ua neej nyob thiab tuag rau ntawm Vajtswv ob lub qhov muag. Tib neeg ua neej nyob rau Vajtswv txoj kev cawm, thiab thaum lawv ob lub qhov muag qi rau zaum kawg, nws yog rau txoj kev cawm no uas lawv qi rau thiab. Tib neeg yug los thiab mus lawm ib zaug tag ib zaug dua, mus mus thiab los los. Tsis muaj qhov zam dhau li, nws yog ib feem ntawm Vajtswv lub hwj chim kav thiab qhov Nws npaj. Vajtswv txoj kev tswj yeej mus rau tom ntej tas li xwb; nws yeej tsis nres li. Nws yuav ua kom tib neeg paub tias muaj Nws, ntseeg Nws lub hwj chim kav, pom Nws tej kev ua, thiab rov qab los rau hauv Nws lub nceeg vaj. Qhov no yog Nws txoj kev npaj, thiab yog tes hauj lwm uas Nws tau tswj hwm los tau ntau txhiab xyoo lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Txuas Tom Kawg 3: Tib Neeg Tsuas Yog Raug Cawm Tau Rau Hauv Vajtswv Txoj Kev Cawm Xwb

Tau ntau xyoo lawm, tib neeg txoj kev qub ntawm txoj kev ntseeg (hais txog Kev Ntseeg Vajtswv, ib txog ntawm peb txoj kev ntseeg loj nyob hauv ntiaj teb) ces tsuas yog nyeem Vajluskub; kev ncaim ntawm Vajluskub ces tsis yog kev ntseeg tus Tswv, kev ncaim ntawm Vajluskub ces yog kev tawm ntawm txoj kev ntseeg thiab kev txhaum ntawm txoj kev ntseeg, thiab txawm hais tias tib neeg yuav nyeem lwm phau ntawv, los lub hauv paus tseem ntsiab ntawm cov phau ntawv no yuav tsum yog kev piav txog phau Vajluskub. Qhov ntawd ces hais tau hais tias, yog koj ntseeg tus Tswv, ces koj yuav tsum nyeem Vajluskub, thiab nyob rau sab nraud ntawm phau Vajluskub ces koj yuav tsum tsis txhob pe hawm ib phau ntawv twg uas tsis cuam tshuam txog Vajluskub. Yog koj ua li, ces koj tab tom ntxeev siab rau Vajtswv. Txij kiag puag thaum muaj phau Vajluskub los, tib neeg txoj kev ntseeg tus Tswv ces yog txoj kev ntseeg phau Vajluskub. Tsis yog yuav hais tias tib neeg ntseeg tus Tswv, hos nws tseem yog qhov zoo dua uas hais tias lawv ntseeg phau Vajluskub; yog yuav hais tias lawv twb pib nyeem Vajluskub lawm, hos nws tseem yog qhov zoo dua hais tias lawv twb pib ntseeg Vajluskub lawm; thiab tsis yog yuav hais tias lawv tau rov qab los rau ntawm tus Tswv lub xub ntiag lawm, hos nws tseem yog qhov zoo dua hais tias tias lawv twb rov los rau ntawm Vajluskub lub xub ntiag lawm. Nyob rau txoj kev ua li no, tib neeg pe hawm phau Vajluskub cuag nkaus li nws yog Vajtswv, cuag li nws yog lawv roj ntsha, thiab plam nws ces cuag nkaus li plam lawv txoj sia. Tib neeg pom phau Vajluskub siab npaum nkaus li Vajtswv, thiab tseem muaj ib co uas pom nws siab tshaj Vajtswv lawm thiab. Yog tib neeg tsis muaj Vajntsujplig tes hauj lwm, yog tib neeg tsis hnov Vajtswv lawm, lawv yeej tseem ua neej tau mus ntxiv—tab sis thaum lawv xiam phau Vajluskub lawm, los sis xiam tej tshooj thiab tej nqe uas nrov npe heev, ces nws zoo li lawv xiam kiag lawv txoj sia lawm. Thiab yog li ntawd, thaum uas tib neeg ntseeg kiag tus Tswv lawm ces lawv pib nyeem phau Vajluskub, thiab nco kom tau phau Vajluskub rau hauv siab, thiab yog lawv yim nco tau Vajluskub ntau npaum li cas, ces qho no ua tau pov thawj qhia hais tias lawv hlub tus Tswv thiab muaj kev ntseeg loj npaum li ntawd. Cov uas tau nyeem Vajluskub thiab piav tau rau lwm tus ces puav leej yog cov kwv tij thiab cov nkauj muam zoo tag nrho. Tag nrho npaum no lub xyoo, tib neeg txoj kev ntseeg thiab txoj kev ua siab ncaj rau Vajtswv ces yog ntsuas raws li qhov uas seb lawv to taub Vajluskub txog qhov twg. Tib neeg feem coob tsis to taub hais tias vim li cas lawv thiaj yuav tsum tau ntseeg Vajtswv, los sis yuav ntseeg Vajtswv li cas, thiab tsis ua dab tsi li tab sis tsuas nrhiav yam qi muag nti kom tau tej pov thawj los twv tej tshooj hauv Vajluskub xwb. Tib neeg yeej tsis nrhiav txoj xub kev ntawm Vajntsujplig tes hauj lwm li; tag mus li, lawv tsis ua dab tsi li tab sis tsuas rau siab ntso kawm thiab tshuaj xyuas Vajluskub xwb, thiab tsis muaj leej twg li uas yuav nrhiav tau Vajntsujplig tes hauj lwm tshiab zog nyob sab nraud ntawm phau Vajluskub li. Tsis muaj leej twg uas yuav tau ncaim ntawm phau Vajluskub, los sis yuav tau luag ua li ntawd li. Tib neeg tau kawm Vajluskub los tau npaum li no xyoo, lawv tau muab tau tej lus tshab txhais ntau yam, thiab tau ua hauj lwm ntau heev li; lawv kuj muaj ntau yam kev xav uas sib txawv txog Vajluskub thiab, uas lawv sib cam tsis paub kawg, ces thiaj li muaj ntau tshaj li ob txhiab pab ntseeg uas sib txawv uas muaj tshwm sim los txog niaj hnub no. Tag nrho lawv mas tsuas xav nrhiav tej qho kev piav tshwj xeeb, los sis ntau yam lus zais tob nyob rau hauv Vajluskub, lawv xav tshawb xyuas nws, nrhiav kom tau nws nyob rau sab tom qab ntawm Yehauvas tes hauj lwm nyob rau hauv Yixayee, los sis sab tom qab ntawm Yexus tes hauj lwm nyob rau hauv Yudias, los sis ntau qhov lus zais tob uas tsis muaj neeg paub li. Tib neeg txoj kev txav ze mus rau Vajluskub yog ib qho kev ntshaw tshaj plaws thiab kev ntseeg, thiab tsis muaj leej twg yuav muaj cuab kav piav tau kom meej txog zaj dab neeg sab hauv los sis lub ntsiab tseeb ntawm phau Vajluskub. Yog li ntawd, niaj hnub no tib neeg thiaj tseem muaj ib qho kev xav tsis thoob uas piav tsis tau rau leej twg li thaum uas hais txog Vajluskub, thiab lawv tseem haj yam vwm rau nws, thiab haj yam muaj kev ntseeg rau nws ntau ntxiv. Niaj hnub no, txhua tus xav nrhiav cov lus qhia txog yav tom ntej txog tes hauj lwm ntawm tiam kawg nyob rau hauv Vajluskub, lawv xav tshawb kom pom seb Vajtswv ua tes hauj lwm dab tsi nyob rau tiam kawg, thiab muaj tej cim dab tsi txog tiam kawg. Nyob rau txoj kev ua no, lawv txoj kev pe hawm phau Vajluskub mas muaj ceem kawg nkaus, thiab thaum haj yam ze rau tiam kawg lawm, ces lawv haj yam muaj txoj kev ntseeg uas tsis paub tseeb rau tej lus faj lem uas hais txog phau Vajluskub, tshwj xeeb mas yog tej lus faj lem uas hais txog tiam kawg. Nrog tej kev ntseeg yam qi muag nti nyob rau hauv phau Vajluskub zoo li ntawd, nrog txoj kev ntseeg phau Vajluskub li ntawd, ces lawv tsis muaj txoj kev ntshaw yuav nrhiav Vajntsujplig tes hauj lwm li. Nyob rau hauv tib neeg tej kev xav phem, lawv xav hais tias tsuas yog phau Vajluskub xwb mas thiaj li yuav coj tau Vajntsujplig tes hauj lwm los; tsuas yog nyob rau hauv Vajluskub nkaus xwb mas lawv thiaj li nrhiav tau Vajtswv tej hneev taw; tsuas yog nyob rau hauv Vajluskub nkaus xwb mas thiaj muaj tej lus zais tob ntawm Vajtswv tes hauj lwm zais rau hauv; tsuas yog phau Vajluskub nkaus xwb—tsis yog lwm phau ntawv los sis lwm tus neeg—mas thiaj li qhia tau kom meej txog txhua yam ntawm Vajtswv thiab tag nrho Nws tes hauj lwm xwb; phau Vajluskub muaj cuab kav coj tau tes hauj lwm ntawm ntuj ceeb tsheej los rau ntiaj teb; thiab phau Vajluskub muaj cuab kav pib tau thiab xaus tau tej tiam. Nrog rau tej kev xav phem no, tib neeg tsis muaj kev xav yuav nrhiav Vajntsujplig tes hauj lwm. Yog li ntawd, tsis hais phau Vajluskub yuav pab tau tib neeg npaum li cas yav tag los, nws tau rais los mus ua ib qho tav kev rau Vajtswv tes hauj lwm zaum kawg kiag no. Yog tsis muaj phau Vajluskub, los tib neeg yeej muaj cuab kav nrhiav tau Vajtswv tej hneev taw los ntawm lwm yam, tab sis niaj hnub no, Nws tej hneev taw raug muab kaw tseg los ntawm phau Vajluskub lawm, thiab yuav muab Nws tes hauj lwm zaum kawg kiag no ncua ntxiv mus kom ntev mas nyuaj tshaj li ob npaug kiag, thiab yog ib qho kev peem nce toj xwb. Qhov no ces tag nrho yog vim tej tshooj thiab tej nyuag lus hais uas nrov npe nyob rau hauv phau Vajluskub, nrog rau ntau yam lus qhia txog yav tom ntej uas muaj nyob rau hauv Vajluskub. Phau Vajluskub tau rais los ua ib tug mlom nyob rau hauv tib neeg lub siab lawm, nws tau rais los ua ib qho txhiaj txhais nyob rau hauv lawv lub hlwb lawm thiab ces lawv cia li tsis muaj peev xwm ntseeg hais tias Vajtswv yeej muaj peev xwm ua hauj lwm tau rau sab nraud ntawm phau Vajluskub, lawv tsis muaj peev xwm ntseeg hais tias tib neeg yeej nrhiav tau Vajtswv nyob sab nraud ntawm phau Vajluskub, lawv haj yam tsis muaj cuab kav ntseeg tau hais tias yuav ncaim tau ntawm phau Vajluskub mus pib dua ib qho tshiab. Qhov no ces yog qhov uas tib neeg yeej xav tsis tau li; lawv ntseeg tsis tau nws li, thiab lawv xav tsis txog nws hlo li. Phau Vajluskub tau rais los ua ib yam uas thaiv kev loj kawg nkaus rau tib neeg txoj kev lees txais Vajtswv tes hauj lwm tshiab, thiab ib qho nyuab rau Vajtswv txoj kev ua kom tes hauj lwm tshiab no nthuav dav tuaj.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog phau Vajluskub (1)

Tom qab uas Vajtswv ua tes hauj lwm ntawm Tiam Muaj Kev Cai tag lawm, ces phau Vajluskub Qub raug tsim tawm los, thiab nws yog thaum ntawd ces tib neeg mam pib nyeem Vajluskub. Tom qab Yexus los lawm, Nws ua tes hauj lwm ntawm Tiam Hmoov Hlub tag, thiab Nws cov thwj tim sau phau Vajluskub Tshiab. Yog li ntawd phau Qub thiab Tshiab ntawm phau Vajluskub thiaj li raug tsim tawm los, thiab los txog ntua niaj hnub no kiag, los tag nrho cov uas ntseeg Vajtswv yeej tau nyeem phau Vajluskub lawm. Phau Vajluskub yog ib phau ntawv keeb kwm. Muaj tseeb, nws kuj muaj cov lus hais qhia txog yav tom ntej ntawm cov xib fwb cev Vajtswv lus, thiab cov lus qhia txog yav tom ntej ntawd mas tsis yog keeb kwm ib qho li. Phau Vajluskub muaj ntau feem nyob rau hauv—nws tsis yog muaj cov lus qhia txog yav tom ntej xwb, los sis Yehauvas tes hauj lwm xwb, los sis tsis yog tsuas muaj Povlauj cov ntawv nkaus xwb. Koj yuav tsum paub hais tias phau Vajluskub muaj pes tswg feem nyob rau hauv; phau Vajluskub Qub muaj Chiv Keeb, Khiav Dim…, thiab kuj tseem muaj ntau phau ntawv ntawm tej lus qhia txog yav tom ntej uas cov xib fwb cev Vajtswv lus sau. Nyob rau thaum kawg, phau Vajluskub Qub xaus rau Malakhi Phau Ntawv. Nws teev txog tes hauj lwm ntawm Tiam Muaj Kev Cai, uas yog Yehauvas coj; txij kiag ntawm Chiv Keeb los txog rau Malakhi Phau Ntawv, ces nws yog ib co lus teev tseg uas ntxaws kawg nkaus rau tag nrho tes hauj lwm ntawm Tiam Muaj Kev Cai. Ces hais tau hais tias, phau Vajluskub Qub teev muaj tag nrho tej uas tau ntsib tau pom los ntawm cov neeg uas Yehauvas coj nyob rau hauv Tiam Muaj Kev Cai. Nyob rau thaum Tiam Muaj Kev Caim ntawm Vajluskub Qub, Yehauvas tau tsa ib co xib fwb cev Vajtswv lus coob heev los hais cov lus qhia txog yav tom ntej rau Nws, lawv muab tej lus qhia rau tej pab neeg thiab tej haiv neeg uas sib txawv, thiab xub hais qhia rau lawv txog tes hauj lwm uas Yehauvas yuav ua. Cov neeg uas raug tsa sawv los no ces sawv daws yeej tau txais tus Ntsujplig ntawm kev qhia txog tej uas yuav tshwm sim yav tom ntej los ntawm Yehauvas: Lawv muaj cuab kav pom tej yog toog uas los ntawm Yehauvas los, thiab hnov Nws lub suab, thiab yog li ntawd lawv thiaj li tau txais kev tshoov siab los ntawm Nws los thiab sau tej lus qhia txog yav tom ntej ntawd. Tes hauj lwm lawv ua ces yog qhov kev hais qhia kom pom txog Yehauvas lub suab, qhov kev qhia kom pom txog cov lus qhia txog yav tom ntej ntawm Yehauvas, thiab Yehauvas tes hauj lwm nyob rau lub sij hawm ntawd ces tsuas yog siv tus Ntsujplig los coj tib neeg xwb; Nws tsis rais los muaj cev nqaij daim tawv, thiab tib neeg tsis pom dab tsi ntawm Nws lub ntsej muag li. Yog li ntawd, Nws thiaj li tsa coob tus xib fwb cev Vajtswv lus los ua Nws tes hauj lawm, thiab muab cov lus qhia txog yav tom ntej rau lawv kom lawv muab qhia mus rau txhua pab neeg thiab txhua xeem neeg hauv Yixayee. Lawv tes hauj lwm ces yog hais tej lus qhia txog yav tom ntej, thiab muaj ib co ces sau Yehauvas tej lus qhia tseg rau lawv thiab coj mus qhia rau lwm tus. Yehauvas tsa cov neeg no sawv los hais tej lus qhia txog yav tom ntej, qhia ua ntej txog tes hauj lwm rau yav tom ntej los sis tes hauj lwm uas tseem yuav raug ua nyob rau lub sij hawm ntawd, ces kom tib neeg thiaj li pom Yehauvas tej txuj ci phim hwj thiab lub tswv yim. Cov ntawv txog tej lus qhia txog yav tom ntej mas txawv lwm cov ntawv nyob rau hauv Vajluskub; cov ntawd yog cov lus uas hais thiab sau los ntawm cov uas tau txais tus Ntsujplig ntawm kev cev lus qhia txog yav tom ntej—los ntawm cov uas tau tej yog toog los sis lub suab los ntawm Yehauvas los. Dhau ntawm cov ntawv ntawm cov lus qhia txog yav tom ntej lawm, tag nrho lwm yam nyob rau hauv Vajluskub Qub ces yog tej lus teev los ntawm cov neeg tom qab uas Yehauvas tau ua Nws tes hauj lwm tag lawm. Cov ntawv no yuav hloov tsis tau cov lus qhia txog yav tom ntej los ntawm cov xib fwb cev Vajtswv lus uas raug tsa los ntawm Yehauvas, ib yam nkaus li Chiv Keeb thiab Khiav Dim uas muab piv tsis tau rau phau Ntawv ntawm Yaxaya thiab phau Ntawv ntawm Daniyee. Cov lus qhia txog yav tom ntej ces twb tau hais ua ntej yuav ua tes hauj lwm lawm; lwm cov ntawv, nyob rau tib lub sij hawm ntawd, ces yog sau tom qab uas tes hauj lwm twb ua tiav lawm, uas yog qhov uas tib neeg muaj peev xwm ua tau. Cov xib fwb cev Vajtswv lus nyob rau lub sij hawm ntawd tau txais kev tshoov siab los ntawm Yehauvas thiab hais ib co lus qhia txog yav tom ntej, lawv hais lus ntau heev, thiab lawv qhia txog tej yam uas yuav tshwm sim yav tom ntej ntawm Tiam Hmoov Hlub, nrog rau kev rhuav lub ntiaj teb pov tseg nyob rau tiam kawg—tes hauj lwm uas Yehauvas npaj yuav ua. Cov ntawv seem ntawd ces tag nrho teev tes hauj lwm uas Yehauvas ua nyob rau Yixayee. Yog li ntawd, thaum nej nyeem phau Vajluskub, qhov tseem ceeb ces yog nej nyeem txog tej yam uas Yehauvas ua nyob rau hauv Yixayee xwb; phau Vajluskub Qub ces feem ntau yog teev txog Yehauvas tes hauj lwm coj Yixayee, Nws qhov kev siv Mauxe mus coj cov neeg Yixayee tawm ntawm Iyiv mus, tus uas daws lawv dim ntawm Falau tej khawb xauv lawv, thiab coj lawv tawm mus rau tom tiaj moj sab qhua, tom qab uas lawv nkag mus rau Khana-as thiab txhua yam tom qab qhov no ces yog lawv lub neej nyob rau hauv Khana-as. Tag nrho tej uas dhau qhov no lawm ces yog tej lus teev txog Yehauvas tes hauj lwm thoob plaws Yixayee. Txhua yam teev tseg hauv Vajluskub Qub yog Yehauvas tes hauj lwm nyob rau hauv Yixayee, nws yog tes hauj lwm Yehauvas ua nyob rau daim av uas Nws tsim Adas thiab Evas nkawd. Txij kiag thaum Vajtswv pib coj cov tib neeg hauv ntiaj teb yam muaj qib muaj duas tom qab Nau-a, tag nrho tej uas teev tseg rau hauv phau Vajluskub Qub ces yog tes hauj lwm ntawm Yixayee. Thiab yog vim li cas ho tsis teev muaj ib qho hauj lwm twg uas dhau ntawm Yixayee mus li lawm? Vim yog daim av ntawm Yixayee yog noob neej qhov chaw yug. Nyob rau thaum chiv keeb, yeej tsis muaj ib lub teb chaws twg uas dhau ntawm Yixayee mus li lawm, thiab Yehauvas tsis tau ua hauj lwm nyob rau lwm qhov chaw li. Nyob rau txoj kev no, tej uas tau muab teev tseg ces nyob rau hauv phau Vajluskub Qub ntawm phau Vajluskub ces tsuas yog Vajtswv tes hauj lwm nyob rau hauv Yixayee rau lub sij hawm ntawd xwb. Cov lus hais los ntawm cov xib fwb cev Vajtswv lus, hais los ntawm Yaxaya, Daniyee, Yelemi, thiab Exekhee … lawv cov lus ces xub qhia ua ntej txog Nws lwm yam hauj lwm nyob rau hauv ntiaj teb, lawv xub qhia ua ntej txog tes hauj lwm ntawm Vajtswv Yehauvas Tus Kheej kiag. Tag nrho tej no ces yog los ntawm Vajtswv los, nws yog tes hauj lwm ntawm Vajntsujplig, thiab tshaj ntawm cov ntawv ntawm cov xib fwb cev Vajtswv lus no, txhua yam seem ces yog ib co lus teev txog tib neeg tej kev ntsib kev pom txog Yehauvas tes hauj lwm nyob rau lub sij hawm ntawd.

Tes hauj lwm tsim txhua yam mas tshwm sim ua ntej muaj noob neej lawm, tab sis phau Ntawv Chiv Keeb mas tsuas muaj tom qab uas twb muaj noob neej lawm xwb; nws yog ib phau ntawv uas Mauxe sau nyob rau thaum Tiam Muaj Kev Cai. Nws zoo li tej yam uas tshwm sim rau ntawm nej niaj hnub no: Tom qab tej ntawd tshwm sim lawm, nej muab tej ntawd sau cia coj mus qhia rau cov tib neeg yav tom ntej, thiab rau cov neeg yav tom ntej, tej uas koj tau muab teev tseg ces yog tej uas tshwm sim nyob rau lub sij hawm dhau los lawm—tej ntawd ces yeej tsis yog dab tsi tshaj tej keeb kwm li. Tej yam uas teev tseg nyob rau hauv Vajluskub Qub yog Yehauvas tes hauj lwm nyob rau Yixayee, thiab tej uas teev tseg nyob rau hauv Vajluskub Tshiab yog tes hauj lwm ntawm Yexus nyob rau Tiam Hmoov Hlub; lawv muab tes hauj lwm uas Vajtswv ua nyob rau ob tiam sib txawv ntawd teev ua ntaub ntawv tseg. Phau Vajluskub Qub teev ua ntaub ntawv tseg txog Vajtswv tes hauj lwm nyob rau Tiam Muaj Kev Cai, thiab yog li ntawd phau Vajluskub Qub yog ib phau ntawv keeb kwm, hos phau Vajluskub Tshiab ces yog qhov khoom ntawm tes hauj lwm ntawm Tiam Hmoov Hlub. Thaum tes hauj lwm tshiab pib lawm, ces phau Vajluskub Tshiab kuj rais mus ua ib yam uas dhau lub caij nyoog lawm thiab—thiab yog li ntawd, phau Vajluskub Tshiab ces kuj yog ib phau ntawv keeb kwm lawm thiab. Muaj tseeb, phau Vajluskub Tshiab mas tsis muaj kab muaj ke npaum li phau Vajluskub Qub, los sis nws tsis teev muaj ntau yam. Tag nrho ntawm cov lus ntau lo uas Yehauvas hais ces raug muab teev tseg nyob rau hauv Vajluskub Qub ntawm phau Vajluskub, hos tsuas yog ib txhia ntawm Yexus cov lus thiaj li raug muab teev muaj nyob rau hauv Plaub Txoj Moo Zoo xwb. Muaj tseeb, Yexus tau ua hauj lwm ntau heev, tab sis nws tsis raug muab teev tseg kom ntxaws ntxaws. Muaj tsawg yam dua uas teev tseg rau hauv phau Vajluskub Tshiab vim yog qhov uas seb Yexus tau ua tes hauj lwm ntau nplaum li cas; qhov hauj lwm uas Nws ua nyob rau lub sij hawm peb-thiab-ib-nrab xyoo nyob rau hauv ntiaj teb no thiab tes hauj lwm uas cov thwj tim ua ntawd tsawg tshaj tes hauj lwm ntawm Yehauvas. Thiab yog li ntawd, thiaj li muaj tej ntawv nyob rau hauv phau Vajluskub Tshiab tsawg dua phau Vajluskub Qub.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog phau Vajluskub (1)

Phau Vajluskub yog hom ntawv dab tsi? Phau Vajluskub Qub yog tes hauj lwm ntawm Vajtswv nyob rau thaum Tiam Muaj Kev Cai. Phau Vajluskub Qub ntawm phau Vajluskub ces teev muaj tag nrho tes hauj lwm ntawm Yehauvas nyob rau lub sij hawm thaum Tiam Muaj Kev Cai thiab Nws tes hauj lwm tsim txhua yam. Tag nrho nws ces teev muaj tes hauj lwm uas Yehauvas ua, thiab thaum kawg ces nws kuj xaus tej lus qhia txog Yehauvas tes hauj lwm nrog rau Malakhi Phau Ntawv. Phau Vajluskub Qub teev muaj ob qho hauj lwm uas Vajtswv ua: Ib qho ces yog tes hauj lwm tsim txhua yam, thiab ib qho ces yog kev tsim cov kev cai. Ob qho puav leej yog Yehauvas ua tag nrho. Tiam Muaj Kev Cai sawv cev rau tes hauj lwm hauv lub npe ntawm Vajtswv Yehauvas; nws yog tag nrho tes hauj lwm uas qhov tseem ceeb ces yog ua nyob hauv lub npe ntawm Yehauvas. Yog li ntawd, phau Vajluskub Qub teev tseg tes hauj lwm ntawm Yehauvas, thiab phau Vajluskub Tshiab teev tseg tes hauj lwm ntawm Yexus, tes hauj lwm uas qhov tseem ceeb ces yog ua nyob rau hauv lub npe ntawm Yexus. Qhov tseem ceeb ntawm Yexus lub npe thiab tes hauj lwm Nws ua ces feem ntau yog teev muaj nyob rau hauv phau Vajluskub Tshiab. Nyob rau hauv Vajluskub Qub Tiam Muaj Kev Cai, Yehauvas tsim tsa lub tuam tsev thiab lub thaj nyob rau hauv Yixayee, Nws coj cov neeg Yixayee lub neej nyob rau hauv ntiaj teb, ua pov thawj qhia hais tias lawv yog Nws cov neeg xaiv tseg, thawj pab neeg uas Nws xaiv nyob rau hauv ntiaj teb thiab cov uas ua raws Nws tus kheej lub siab, thawj pab neeg uas Nws tau coj kiag. Kaum ob pab neeg ntawm Yixayee yog Yehauvas thawj cov xaiv tseg, thiab yog li ntawd Nws thiaj li ua hauj rau ntawm lawv, los txog ntua rau thaum tes hauj lwm ntawm Yehauvas rau Tiam Muaj Kev Cai xaus kiag. Theem thib ob ntawm tes hauj lwm ces yog tes hauj lwm ntawm Tiam Hmoov Hlub ntawm phau Vajluskub Tshiab, thiab nws yog ua nyob rau hauv cov neeg Yudais, nyob rau hauv ib pab ntawm kaum ob pab neeg ntawm Yixayee. Tus ciaj ciam ntawm tes hauj lwm no mas me dua vim Yexus yog tus Vajtswv uas rais los muaj cev nqaij daim tawv. Yexus tsuas ua hauj lwm thoob plaws daim av ntawm Yudia xwb, thiab tsuas ua tes hauj lwm peb-thiab-ib-nrab xyoo xwb; yog li ntawd, tej uas raug teev tseg rau hauv Vajluskub Tshiab mas tseem nrug deb qhov uas yuav muaj tshaj tes hauj lwm uas teev tseg rau hauv Vajluskub Qub.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog phau Vajluskub (1)

Yog koj xav pom tes hauj lwm ntawm Tiam Muaj Kev Cai, thiab xav pom seb cov neeg Yixayee taug Yehauvas txoj kev li cas, ces koj yuav tsum nyeem phau Vajluskub Qub; yog koj xav to taub tes hauj lwm ntawm Tiam Hmoov Hlub, ces koj yuav tsum nyeem phau Vajluskub Tshiab. Tab sis koj ho yuav pom tes hauj lwm ntawm tiam kawg tau li cas? Koj yuav tsum lees txais txoj kev coj ntawm tus Vajtswv niaj hnub no, thiab to taub qhov tseeb txog tes hauj lwm niaj hnub no, vim qhov no yog tes hauj lwm tshiab, thiab tsis tau muaj leej twg teev nws tseg rau hauv Vajluskub li. Niaj hnub no, Vajtswv tau rais los muaj cev nqaij daim tawv lawm thiab tau xaiv lwm cov xaiv tseg nyob rau hauv Suav Teb lawm. Vajtswv ua hauj lwm nyob rau hauv cov neeg no, Nws ua txuas ntxiv mus rau Nws tes hauj lwm hauv ntiaj teb, thiab txuas ntxiv rau tes hauj lwm ntawm Tiam Hmoov Hlub. Tes hauj lwm niaj hnub no ces yog ib txoj kev uas tib neeg yeej tsis tau taug dua li, thiab ib txoj kev uas tsis muaj leej twg yuav tau pom dua li. Nws yog tes hauj lwm uas yeej tsis tau raug ua dua li—nws yog Vajtswv tes hauj lwm uas tshiab tshaj plaws nyob rau hauv ntiaj teb. Yog li ntawd, tes hauj lwm uas yeej tsis tau raug ua dua ces tsis yog keeb kwm, vim tam sim no yog tam sim no, thiab tseem tsis tau rais mus ua yav tag los. Tib neeg tsis paub hais tias Vajtswv twb tau ua tes hauj lwm loj dua, tshiab dua nyob rau hauv ntiaj teb, thiab nyob rau sab nraud ntawm Yixayee, hais tias nws twb tau mus dhau deb tshaj ntawm tus ciaj ciam ntawm Yixayee lawm, thiab tau dhau qhov uas tej xib fwb cev Vajtswv lus tej lus qhia txog yav tom ntej lawm, thiab tes hauj lwm tshiab dua uas dhau mus tshaj ntawm Yixayee mus lawm, thiab tes hauj lwm uas tib neeg tsis muaj peev xwm yuav xav tau los sis pom tau hauv nruab siab li. Vajluskub yuav ua cas ntim tau tej lus teev tseg uas qhia meej npaum li ntawd mas? Leej twg thiaj yuav teev tau txhua txhua qhov ntawm tes hauj lwm niaj hnub no, yam tsis muaj ib qho tu ncua li, ua ntej ntawd mas? Leej twg thiaj yuav teev tau tes hauj lwm uas loj tshaj, ntse tshaj uas tsis ua raws tej kab lig kev cai, nyob rau hauv phau ntawv qub qub tuaj pwm taws mas? Tes hauj lwm niaj hnub no tsis yog keeb kwm, thiab zoo li ntawd, ces yog koj xav taug txoj kev tshiab ntawm niaj hnub no, ces koj yuav tsum ncaim ntawm phau Vajluskub, koj yuav tsum mus kom dhau deb tshaj cov ntawv ntawm tej lus qhia txog yav tom ntej los sis keeb kwm nyob rau hauv phau Vajluskub. Tsuas yog thaum ntawd xwb mas koj thiaj li yuav muaj cuab kav taug tau txoj kev tshiab kom yog, thiab tsuas yog thaum ntawd xwb mas koj thiaj li yuav muaj cuab kav to taub qhov tseeb txog thaj chaw tshiab thiab tes hauj lwm tshiab. Koj yuav tsum to taub vim li cas, niaj hnub no, koj thiaj raug hais kom tsis txhob nyeem phau Vajluskub lawm, vim li cas ho muaj ib qho hauj lwm uas tsis nyob rau hauv Vajluskub, vim li cas Vajtswv ho tsis nrhiav txoj hau kev tshiab, muaj tej ntsiab lus ntau dua coj los xyaum ua nyob rau hauv Vajluskub, thiab vim li cas ho muaj qhov hauj lwm uas loj tshaj nyob rau sab nraud ntawm phau Vajluskub. Tag nrho tej no yog tej uas nej yuav tsum to taub. Koj yuav tsum paub qhov sib txawv ntawm tes hauj lwm qub thiab tshiab, thiab txawm yog koj tsis nyeem Vajluskub, los koj yuav tsum muaj cuab kav muab nws phais saib; tsis li ntawd, ces koj tseem yuav pe hawm phau Vajluskub, thiab nws yuav yog ib qho nyuab rau koj los to taub tes hauj lwm tshiab thiab muaj qhov kev hloov tshiab. Vim muaj ib txoj kev uas siab dua lawm, vim li cas tseem ho yuav kawm txog txoj kev ua qis dua thiab dua caij nyoog tag lawm? Vim twb muaj tej lus hais tawm uas tshiab dua lawm, thiab tej hauj lwm tshiab dua lawm, vim li cas tseem pheej ua neej nrog rau tej lus teev txog tej keeb kwm qub? Cov lus hais tawm tshiab muaj cuab kav yuav pab cuam tau rau koj, uas ua pov thawj qhia tau hais tias qhov no yog tes hauj lwm tshiab; tej ntaub ntawv teev tseg qub tsis muaj cuab kav yuav ua tau kom koj txaus siab hlo, ua kom tau tej yam uas koj xav tau tam sim no rau koj, ces ua tau pov thawj qhia hais tias lawv tsuas yog keeb kwm xwb, thiab tsis yog tes hauj lwm ntawm no thiab lus sij hawm no. Txoj kev siab tshaj plaws ces yog tes hauj lwm uas tshiab tshaj plaws, thiab nrog rau tes hauj lwm tshiab, ces tsis hais txoj kev ntawm yav tag los yuav siab npaum li cas li, nws yeej tsuas tseem yog keeb kwm uas tib neeg tig rov qab mus saib xwb, thiab tsis hais nws qhov nuj nqis yuav zoo li cas thaum muab piv rau li, nws yeej tsuas tseem yog txoj kev qub xwb. Txawm hais tias nws yuav raug muab sau teev tseg nyob rau hauv “phau ntawv dawb huv,” los txoj kev qub yeej tseem yog keeb kwm xwb; txawm hais tias tsis muaj lus teev tseg nyob rau hauv “phau ntawv dawb huv,” los txoj kev tshiab ces yog qhov ntawm no thiab tam sim no. Txoj kev no yuav cawm tau koj, thiab txoj kev no yuav hloov tau koj, vim qhov no yog tes hauj lwm ntawm Vajntsujplig.

Phau Vajluskub yog ib phau ntawv keeb kwm, thiab yog koj tau noj thiab haus phau Vajluskub Qub nyob rau Tiam Hmoov Hlub lawm—yog koj xyaum ua raws yam uas yuav tsum tau ua nyob rau thaum lub sij hawm ntawm Vajluskub Qub nyob rau tiam Hmoov Hlub—Yexus yuav tsis lees txais koj, thiab cem koj; yog koj tau muab Vajluskub Qub coj los siv rau Yexus tes hauj lwm, ces koj yuav yog ib tug Falixais. Yog, niaj hnub no, koj muab Vajluskub Qub thiab Tshiab coj los tso ua ke los muab noj thiab haus, thiab xyaum ua raws, ces tus Vajtswv niaj hnub no yuav cem koj; koj yuav poob qab rau Vajntsujplig tes hauj lwm niaj hnub no! Yog koj noj thiab haus phau Vajluskub Qub thiab phau Vajluskub Tshiab, ces koj tsis yoog raws li Vajntsujplig! Nyob rau thaum lub sij hawm ntawm Yexus, Yexus coj cov neeg Yudais thiab tag nrho cov uas raws Nws raws li qhov uas Vajntsujplig ua hauj lwm nyob rau hauv Nws rau lub sij hawm ntawd. Nws tsis muab phau Vajluskub coj los ua qhov hauv paus keeb cag rau tej yam uas Nws ua, tab sis hais lus raws li Nws tes hauj lwm; Nws tsis quav ntsej txog qhov uas Vajluskub hais, los sis Nws tsis nrhiav hauv Vajluskub kom tau ib txoj kev los coj Nws cov ntseeg. Txij kiag thaum Nws pib ua tes dej num los mus, Nws tshaj tawm txoj kev ntawm kev hloov siab lees txim—ib lo lus uas yeej tsis tau muaj teev tseg rau hauv tej lus qhia txog yav tom ntej ntawm phau Vajluskub Qub li. Tsis yog hais tias Nws tsis ua raws li Vajluskub nkaus xwb, tab sis Nws kuj tseem coj ib txoj kev tshiab, thiab ua tes hauj lwm tshiab. Nws yeej tsis hais lus piv rau Vajluskub lub sij hawm Nws qhuab qhia li. Nyob rau thaum Tiam Muaj Kev Cai, yeej tsis tau muaj leej twg uas muaj peev xwm ua tau Nws tej txuj ci phim hwj txog kev kho tej neeg mob kom zoo thiab ntiab dab tawm li. Yog li ntawd, ib yam nkaus li thiab, Nws tes hauj lwm, Nws tej kev qhuab qhia, thiab txoj kev muaj cai thiab lub hwj chim ntawm Nws tej lus ces yeej mus deb tshaj txhua tus neeg nyob rau Tiam Muaj Kev Cai. Yexus tsuas yog ua Nws tes hauj lwm uas tshiab dua xwb, thiab txawm hais tias muaj neeg coob tus siv Vajluskub los cem Nws—thiab tseem siv phau Vajluskub Qub los muab Nws ntsia kiag rau saum tus ntoo khaub lig—los Nws tes hauj lwm yeej dhau phau Vajluskub Qub lawm; yog hais tias tsis zoo li no, vim li cas tib neeg ho muab Nws ntsia rau saum tus ntoo khaub lig? Tsis yog qhov uas tsis muaj ib yam dab tsi nyob hauv phau Vajluskub Qub uas hais txog Nws tej kev qhuab qhia, thiab Nws lub peev xwm kho cov neeg mob kom zoo thiab ntiab tau dab tawm lod? Nws tes hauj lwm ces yog ua los coj ib txoj kev tshiab, nws tsis yog txhob txwm npaj los sib tawm tsam nrog phau Vajluskub, los sis txhob txwm rhuav tshem phau Vajluskub Qub. Nws tsuas los ua Nws tes hauj lwm qhuab qhia, los coj tes hauj lwm tshiab los rau cov uas ntshaw txog thiab nrhiav Nws xwb. Nws tsis yog los piav txog Vajluskub Qub los sis los txhawb nqa nws tes hauj lwm. Nws tes hauj lwm tsis yog ua kom cia Tiam Muaj Kev Cai loj hlob ntxiv mus, vim Nws tes hauj lwm tsis tau ua twb zoo xav txog qhov uas seb nws puas muaj phau Vajluskub ua nws lub hauv paus keeb cag; Yexus tsuas los ua Nws tes hauj lwm uas Nws tsim nyog ua xwb. Yog li ntawd, Nws tsis piav txog tej lus qhia txog yav tom ntej ntawm phau Vajluskub Qub, los sis Nws tsis ua hauj lwm raws li tej lus ntawm Vajluskub Qub Tiam Muaj Kev Cai. Nws tsis quav ntsej txog tej uas Vajluskub Qub hais, Nws tsis txhawj txog qhov uas seb nws puas yuav pom zoo nrog Nws tes hauj lwm los tsis pom zoo, thiab tsis txhawj txog tej uas lwm tus yuav paub txog Nws tes hauj lawm los tsis paub li, los sis lawv yuav cem nws li cas li. Nws tsuas rau siab ntso ua tes hauj lwm uas Nws tsim nyog ua nkaus xwb, txawm hais tias coob tus neeg yuav siv tej lus qhia txog yav tom ntej ntawm cov xib fwb cev Vajtswv lus hauv Vajluskub Qub los cem Nws los xij. Rau tib neeg, ces nws zoo li Nws tes hauj lwm tsis muaj hauv paus hauv ntsis li, thiab muaj ntau yam uas tsis sib dhos nrog rau tej lus teev tseg hauv Vajluskub Qub. Qhov no tsis yog tib neeg qhov kev ua yuam kev lod? Ua puas tsim nyog muab kev qhuab qhia coj los siv rau Vajtswv tes hauj lwm? Thiab Vajtswv tseem yuav tau ua raws nraim li tej lus qhia ua ntej ntawm cov xib fwv cev Vajtswv lus thiab lod? Thaum kawg, qhov twg loj dua: Vajtswv los sis Vajluskub? Vajtswv tseem yuav tsum tau ua hauj lwm raws nraim li Vajluskub thiab lod? Puas yog hais tias Vajtswv yeej tsis muaj cai hla dhau Vajluskub li no mas? Vajtswv yeej ncaim tsis tau Vajluskub thiab ua lwm yam hauj lwm li lod? Vim li cas Yexus thiab Nws cov thwj tim ho tsis ua raws li tej kev cai Xanpatau li mas? Yog Nws tseem yuav tau xyaum ua raws li qhov kaj ntawm txoj cai Xanpatau thiab ua raws nraim li tej kev cai ntawm Vajluskub Qub, vim li cas Yexus ho tsis khaws tej kev cai Xanpatau tom qab Nws los lawm, tab sis ho ntxuav ko taw, qhwv tob hau, ntais ncuav, thiab hais cawv mas? Tsis yog tej no yeej tsis muaj nyob rau hauv tej kev cai hauv Vajluskub Qub li lod? Yog Yexus hwm phau Vajluskub Qub, vim li cas Nws ho tsis ua raws li tej kev qhuab qhia no mas? Koj yuav tsum paub qhov twg los ua ntej, Vajtswv los sis phau Vajluskub! Twb yog tus Tswv ntawm hnub Xanpatau lawm, ua Nws tseem tsis yog tus Tswv ntawm phau Vajluskub thiab lod?

Tes hauj lwm uas Yexus ua tiav nyob rau lub sij hawm ntawm Vajluskub Tshiab ces pib tes hauj lwm tshiab: Nws tsis ua hauj lwm raws li tes hauj lwm ntawm Vajluskub Qub, los sis Nws tsis muab tej lus ntawm Yehauvas ntawm Vajluskub Qub coj los siv. Nws ua Nws tus kheej tes hauj lwm, thiab Nws ua tes hauj lwm tshiab dua lawm, thiab tes hauj lwm uas siab dua txoj cai. Yog li ntawd, Nws hais tias: “Tsis txhob xav hais tias Kuv los rhuav tshem txoj kev cai, los sis cov xib fwb cev Vajtswv lus: Kuv tsis yog los rhuav tshem, tab sis los ua kom tiav.” Yog li ntawd, raws li tej uas Nws tau ua tiav hlo, ntau qhov kev qhuab qhia raug rhuav tshem nrog rau. Nyob rau ntawm hnub Xanpatau ces thaum Nws coj cov thwj tim mus hla ntawm lub hav noob qoob, lawv de thiab noj cov noob qoob; Nws tsis caiv raws li kev cai Xanpatau thiab hais tias “Neeg Leej Tub yog tus Tswv txawm yog hnub xanpatau kiag los xij.” Nyob rau lub sij hawm ntawd, raws li tej kev cai ntawm cov neeg Yixayee, ces leej twg los xij uas tsis caiv raws li kev cai Xanpatau ces yuav raug xuas pob zeb txawb kom tuag. Yexus, txawm li ntawd los xij, yeej tsis nkag mus rau lub tuam tsev los sis caiv raws li kev cai Xanpautau, thiab Nws tes hauj lwm tsis yog Yehauvas ua tiav nyob rau thaum lub sij hawm thaum Vajluskub Qub. Yog li ntawd, tes hauj lwm uas Yexus uas tiav thiaj li tshaj txoj cai ntawm Vajluskub Qub lawm, nws siab dua nws, thiab tsis yog ua raws li nws. Nyob rau Tiam Hmoov Hlub, Yexus tsis ua hauj lwm raws li txoj cai ntawm Vajluskub Qub, thiab twb tau tsis ua raws li cov kev qhuab qhia ntawd lawm. Tab sis cov neeg Yixayee tseem tuav rawv phau Vajluskub ruaj ruaj thiab cem Yexus—qhov no tsis yog kev tsis lees txais Yexus tes hauj lwm lod? Niaj hnub no, lub ntiaj teb ntawm fab kev ntseeg kuj tseem tuav rawv phau Vajluskub ruaj ruaj, thiab ib txhia neeg hais tias, “Phau Vajluskub yog ib phau ntawv dawb huv, thiab nws yuav tsum raug nyeem.” Ib txhia hais tias, “Vajtswv tes hauj lwm mas yuav tsum tau tuav rawv mus ib txhis, phau Vajluskub Qub yog Vajtswv txoj kev cog lus rau cov neeg Yixayee, thiab yuav muab rhuav tshem tsis tau, thiab kev cai Xanpatau mas yuav tsum ua raws!” Lawv tseem tsis txaus luag thiab lod? Vim li cas Yexus ho tsis ua raws li kev cai Xanpatau mas? Nws tab tom ua kev txhaum lod? Leej twg thiaj li yuav to taub tej yam no kom thoob mas? Tsis hais tib neeg yuav nyeem phau Vajluskub li cas li, nws yuav tsis muaj hnub paub Vajtswv tes hauj lwm uas yog siv lub zog ntawm kev to taub li. Tsis yog lawv yuav tsis tau ib qho kev paub yam dawb huv txog Vajtswv nkaus xwb, tab sis lawv tej kev xav phem tseem haj yam yuav phem tshaj tuaj thiab, txog qhov uas lawv yuav pib tawm tsam Vajtswv. Yog nws tsis yog rau kev yug los ua neeg ntawm Vajtswv niaj hnub no, tib neeg yuav ntsib kev puas tsuaj los ntawm lawv tus kheej tej kev xav phem, thiab lawv yuav tuag nyob rau hauv Vajtswv txoj kev rau txim.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog phau Vajluskub (1)

Vajtswv Tej Lus Txhua Hnub  Nqe Lus Uas Xaiv Tawm Los 270

Phau Vajluskub ces kuj hu ua phau Qub thiab phau Vajluskub Tshiab. Koj puas paub “vajluskub” yog hais txog dab tsi? Phau “vajluskub” nyob rau hauv phau Vajluskub Qub yog los ntawm Yehauvas cov lus cog tseg nrog cov neeg ntawm Yixayee thaum Nws tua cov neeg Iyiv thiab cawm cov neeg Yixayee los ntawm tus Falau. Muaj tseeb, qhov pov thawj ntawm qhov kev cog lus no ces yog tus me nyuam yaj cov ntshav uas pleev rau saum tus tab ntawm qaum qhov rooj, los ntawm qhov uas Vajtswv tsim muaj ib qho kev cog lus nrog tib neeg, qhov uas nws hais tias tag nrho cov uas muaj tus me nyuam yaj cov ntshav pleev rau ntawm tus tab saum qaum qhov rooj thiab tus ncej qhov rooj ces yog neeg Yixayee, lawv yog Vajtswv cov neeg xaiv tseg, thiab tag nrho lawv sawv daws yuav rau Yehauvas zam (vim thaum ntawd ces Yehauvas tab tom yuav tua cov tub hlob ntawm Iyiv thiab cov yaj thiab cov nyuj uas xya thawj zag ntawd kom tag). Qhov kev cog lus no muaj ob theem ntsiab lus. Tsis muaj ib tug ntawm cov neeg los sis cov tsiaj txhu ntawm Iyiv yuav raug cawm los ntawm Yehauvas li; Nws yuav tua tag nrho lawv cov tub hlob thiab thawj zag yaj thiab nyuj. Yog li ntawd, nyob rau hauv ntau phau ntawv txog tej lus qhia txog yav tom ntej mas tau hais tias cov neeg Iyiv yuav raug rau txim hnyav kawg los ntawm qhov kev cog lus ntawm Yehauvas. Qhov no yog qhov kev cog lus thawj theem ntsiab lus. Yehauvas tua cov tub hlob ntawm Iyiv thiab tag nrho thawj zag tsiaj txhu, thiab Nws zam tag nrho cov neeg Yixayee, ces txhais tau hais tias tag nrho cov uas yog neeg ntawm daim av Yixayee ces thiaj raug Yehauvas saib xyuas xwb, thiab tag nrho ces yuav raug zam; Nws xav ua hauj lwm ntev ntev nrog rau lawv, thiab tsim muaj ib qho kev cog lus nrog lawv uas siv me nyuam yaj cov ntshav. Txij li thaum ntawd los mus, Yehauvas yuav tsis tua cov neeg Yixayee lawm, thiab hais tias lawv yuav yog Nws cov xaiv tseg mus ib txhis. Nyob rau ntawm kaum ob pab neeg ntawm Yixayee, Nws yuav pib ua Nws tes hauj lwm kom tag nrho Tiam Muaj Kev Cai, Nws yuav nthuav tawm tag nrho Nws tej kev cai rau cov neeg Yixayee, thiab xaiv ib co ntawm lawv ua cov xib fwb cev Vajtswv lus thiab cov neeg txiav txim, thiab lawv yuav nyob rau qhov nruab nrab ntawm Nws tes hauj lwm. Yehauvas muaj ib qho kev cog lus nrog lawv: Tshwj tsis yog hais tias tiam ntawd hloov lawm, ces Nws tsuas yuav ua hauj lwm nrog rau cov xaiv tseg nkaws xwb. Yehauvas qhov kev cog lus mas hloov tsis tau li, vim nws yog ua nyob rau hauv cov ntshav lawm, thiab yog tsim muaj nrog rau Nws cov neeg xaiv tseg lawm. Qhov tseem ceeb tshaj, Nws tau xaiv ib qho ciaj ciam thiab ib daim phiaj uas zoo tsim nyog rau qhov kev pib ua Nws tes hauj lwm kom tag nrho tiam ntawd, thiab kom cov neeg pom hais tias qhov kev cog lus ntawd mas tseem ceeb kawg nkaus. Qhov no yog theem ob ntawm lub ntsiab lus ntawm qhov kev cog lus. Dhau ntawm phau Chiv Keeb, uas yog ua ntej ntawm qhov kev cog lus, tag nrho lwm phau ntawv nyob rau hauv phau Vajluskub Qub ces yeej teev muaj Vajtswv tes hauj lwm nrog rau cov neeg Yixayee tom qab thaum tsim muaj qhov kev cog lus no lawm xwb. Muaj tseeb, yeej muaj kev tham txog Lwm Haiv Neeg qee zaus thiab, tab sis tag nrho ces, phau Vajluskub Qub teev muaj Vajtswv tes hauj lwm nyob rau hauv Yixayee xwb. Vim yog Yehauvas qhov kev cog lus nrog cov neeg Yixayee, cov ntawv uas sau thaum Tiam Muaj Kev Cai ntawd thiaj li hu ua phau Vajluskub Qub. Lawv yog hu raws li Yehauvas qhov kev cog lus nrog cov neeg Yixayee lawm.

Phau Vajluskub Tshiab ces yog hu los ntawm Yexus cov ntshav uas ntws rau saum tus ntoo khaub lig thiab Nws qhov kev cog lus rau tag nrho cov uas ntseeg Nws. Yexus qhov kev cog lus ces yog li no: Cov neeg uas ntseeg Nws ces yuav tau txais kev zam txim rau lawv tej kev txhaum vim yog cov ntshav uas Nws los ntawd, thiab yog li ntawd lawv yuav raug cawm dim, thiab rov yug dua tshiab los ntawm Nws, thiab yuav tsis yog neeg txhaum ntxiv lawm; cov neeg uas ntseeg Nws ces yuav tau txais Nws txoj hmoov hlub, thiab yuav tsis raug kev txom nyem nyob rau hauv dab teb tom qab lawv tuag lawm. Tag nrho cov ntawv uas sau nyob rau Tiam Hmoov Hlub ces yog sau tom qab qhov kev cog lus no, thiab tag nrho cov ntawv ntawd ces teev txog tes hauj lwm thiab tej lus hais tawm nyob rau hauv. Lawv mus tsis deb tshaj qhov kev cawm dim ntawm Tswv Yexus qhov kev raug ntsia rau saum tus ntoo khaub lig los sis qhov kev cog lus; lawv tag nrho puav leej yog cov ntawv uas sau los ntawm cov kwv tij nyob rau hauv tus Tswv uas tau muaj tej kev ntsib kev pom ntawd. Yog li ntawd, cov ntawv no kuj yog tis npe raws li ib qho kev cog lus thiab: Lawv raug hu ua phau Vajluskub Tshiab. Ob phau vajluskub no tsuas muaj Tiam Muaj Kev Cai thiab Tiam Hmoov Hlub xwb, thiab tsis muaj dab tsi txuas rau tiam kawg li. Yog li ntawd, phau Vajluskub thiaj li siv tsis tau dab tsi ntau rau cov tib neeg niaj hnub no ntawm tiam kawg. Qhov ntau tshaj plaws, ces nws tsuas ua ib qho chaw piv lus uas siv tau ib nyuag ntu xwb, tab sis tiag tiag ces nws tsuas muaj nuj nqis me me nkaus xwb. Tab sis cov neeg uas coj kev ntseeg nruj mas tseem muab nws saib muaj nuj nqis tshaj plaws li thiab. Lawv tsis paub phau Vajluskub; lawv tsuas paub yuav piav txog Vajluskub li cas xwb, thiab qhov tseem ntsiab ces yeej tsis paub txog nws qhov chiv keeb li. Lawv tus yam ntxwv rau phau Vajluskub ces yog: Txhua yam nyob rau hauv phau Vajluskub ces yog tag nrho, nws yeej tsis muaj tej yam tsis tshua yog los sis yuam kev li. Vim lawv twb xub txiav txim siab hais tias phau Vajluskub mas yog tag nrho thiab tsis muaj ib qho yuam kev li lawm, ces lawv kawm thiab tshuaj xyuas nws yam muaj siab kawg kiag li. Tes hauj lwm ntawm niaj hnub no mas tsis tau raug muab hais qhia ua ntej nyob rau hauv Vajluskub. Yeej tsis muaj ib qho hais txog tes hauj lwm ntawm kev txeeb tau nyob rau hauv qhov chaw uas tsaus ntuj tshaj txhua txhia qhov chaw, vim qhov no yog tes hauj lwm tshiab tshaj plaws. Vim hais tias tiam ntawm tes hauj lwm txawv lawm, txawm yog Yexus Tus Kheej kiag los yeej tsis paub hais tias theem ntawm tes hauj lwm no yuav raug ua rau tiam kawg—thiab yog li ntawd yuav ua cas cov neeg nyob rau tiam kawg thiaj li yuav nrhiav tau theem ntawm tes hauj lwm no hauv phau Vajluskub los ntawm kev tshuaj xyuas nws?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog phau Vajluskub (2)

Tsis yog txhua yam hauv phau Vajluskub yuav yog ib co lus teev tseg txog cov lus uas Vajtswv tus kheej tau hais kiag. Phau Vajluskub tsuas teev ua ntaub ntawv txog ob theem dhau los ntawm Vajtswv tes hauj lwm xwb, uas muaj ib ntu ces yog cov lus teev tseg txog cov lus qhia txog yav tom ntej ntawm cov xib fwb cev Vajtswv lus, thiab ib ntu ces yog kev ntsib kev pom thiab kev paub uas raug sau tseg los ntawm cov neeg uas Vajtswv siv thoob plaws txhua tiam. Tib neeg tej kev ntsib kev pom ces yeej raug tsuas dub los ntawm tib neeg tej kev xav thiab kev paub, thiab qhov no yog tej qho uas yeej zam tsis dhau li. Nyob rau hauv ntau ntau phau ntawv ntawm phau Vajluskub ces yog tib neeg tej kev xav phem, tib neeg tej kev xav tsis ncaj ncees, thiab tib neeg tej kev to taub ruam ruam xwb. Muaj tseeb, feem ntau ntawm tej lus no mas yeej yog qhov uas tshwm sim los ntawm txoj kev qhuab qhia thiab kev paub tseeb los ntawm Vajntsujplig, thiab lawv yog tej kev to taub uas yog—tab sis yeej tseem hais tsis tau hais tias lawv yeej yog tej kev nthuav tawm txog qhov tseeb uas yeej teev tau yog tag nrho. Lawv tej kev xav txog qee yam ces yeej tsis muaj dab tsi tshaj tej kev paub uas tau los ntawm lawv tus kheej tej kev ntsib kev pom li, los sis kev qhuab qhia ntawm Vajntsujplig. Cov lus qhia txog yav tom ntej ntawm cov xib fwb cev Vajtswv lus ces yeej yog Vajtswv tus kheej qhia kiag: Cov lus qhia txog yav tom ntej ntawm cov zoo li Yaxaya, Daniyee, Exala, Yelemi, thiab Exekhee ces yog los ncaj qha ntawm Vajntsujplig cov lus qhia los; cov neeg no yog cov pom yav tom ntej, lawv tau txais tus Ntsujplig ntawm kev cev lus txog yav tom ntej, thiab lawv sawv daws yog cov xib fwb cev Vajtswv lus ntawm Vajluskub Qub. Nyob rau Tiam Muaj Kev Cai, cov neeg no, cov uas tau txais kev tshoov siab ntawm Yehauvas, tau hais ntau qhov lus qhia txog yav tom ntej, uas yog tau txais kev qhia ncaj qha los ntawm Yehauvas. Thiab vim li cas Yehauvas ho ua hauj lwm rau hauv lawv? Vim cov neeg ntawm Yixayee yog Vajtswv cov neeg xaiv tseg, thiab tes hauj lwm ntawm cov xib fwb cev Vajtswv lus ces yuav tsum tau ua nyob rau hauv lawv; yog vim li ntawd cov xib fwb cev Vajtswv lus thiaj li muaj cuab kav tau txais tej kev qhia tshwm li ntawd. Qhov tseeb, lawv tus kheej yeej tsis to taub Vajtswv tej lus qhia tshwm rau lawv li. Vajntsujplig hais tej lus ntawd los ntawm lawv tej qhov ncauj kom cov neeg yav pem suab thiaj li to taub tej ntawd xwb, thiab pom hais tias lawv yeej yog tes hauj lawm ntawm Vajtswv tus Ntsujplig tiag tiag, ntawm Vajntsujplig, thiab tsis yog los ntawm tib neeg los, thiab los muab kev lees paub txog Vajntsujplig tes hauj lwm rau lawv. Nyob rau Tiam Hmoov Hlub, Yexus Tus Kheej kiag ua tag nrho tes hauj lwm no nyob sawv cev rau lawv, thiab ces tib neeg thiaj li tsis hais cov lus qhia txog yav tom ntej lawm. Yog li ntawd Yexus puas yog ib tug xib fwb cev Vajtswv lus? Yexus ces yeej yog, tseeb tiag, ib tug xib fwb cev Vajtswv lus, tab sis Nws kuj muaj peev xwm ua tau tes hauj lwm ntawm cov tub txib thiab—Nws muaj peev xwm hais tej lus qhia txog yav tom ntej thiab qhuab qhia thiab qhia tib neeg thoob plaws lub teb chaws. Tab sis tes hauj lwm Nws ua thiab lub koob meej Nws sawv cev mas tsis yog tib yam. Nws los txhiv tag nrho noob neej, los txhiv tib neeg tawm ntawm txoj kev txhaum; Nws yog ib tug xib fwb cev Vajtswv lus, thiab ib tug tub txib, thiab tshaj qhov ntawd ces Nws yog Khetos. Tej zaum ib tug xib fwb cev Vajtswv lus yuav hais lus qhia txog yav tom ntej, tab sis nws tsis tuaj yeem hais tau hais tias ib tug xib fwb cev Vajtswv lus zoo li ntawd yog Khetos. Nyob rau lub sij hawm ntawd, Yexus hais cov lus qhia txog yav tom ntej ntau heev, thiab yog li ntawd kuj hais tau hais tias Nws yog ib tug xib fwb cev Vajtswv lus thiab, tab sis kuj hais tsis tau hais tias Nws yog ib tug xib fwb cev Vajtswv lus thiab yog li ces tsis yog Khetos. Qhov no mas vim yog Nws sawv cev Vajtswv Tus Kheej kiag nyob rau hauv txoj kev ua ib theem hauj lwm, thiab Nws lub koob meej mas txawv ntawm Yaxaya lub: Nws los ua kom tiav tes dej num ntawm kev cawm dim, thiab Nws kuj tseem pab cuam rau tib neeg txoj sia, thiab Vajtswv tus Ntsujplig tau los ncaj qha rau ntawm Nws. Nyob rau hauv tes hauj lwm Nws ua, mas tsis muaj kev tshoov siab los ntawm Vajtswv tus Ntsujplig los sis tsis muaj kev qhia los ntawm Yehauvas li. Tab sis, tus Ntsujplig ua hauj lwm ncaj qha—uas txaus ua pov thawj hais tias Yexus tsis zoo ib yam li ib tug xib fwb cev Vajtswv lus. Tes hauj lwm Nws ua yog tes dej num ntawm kev cawm dim, ua ntej qhov kev hais tej lus qhia txog yav tom ntej. Nws yog ib tug xib fwb cev Vajtswv lus, ib tug tub txib, tab sis tshaj qhov ntawd ces Nws yog tus Txhiv Dim. Cov cev lus txog yav tom ntej, nyob rau tib lub sij hawm ntawd, ces tsuas muaj cuab kav cev lus txog yav tom ntej xwb, thiab tsis muaj cuab kav sawv cev Vajtswv tus Ntsujplig los ua lwm yam hauj lwm. Vim Yexus ua hauj lwm ntau tshaj tej uas tib yeej tsis tau ua dua yav dhau los li, thiab ua tes hauj lwm txhiv noob neej, yog li ntawd Nws thiaj li txawv cov zoo li Yaxaya.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog phau Vajluskub (3)

Niaj hnub no, tib neeg ntseeg hais tias phau Vajluskub yog Vajtswv, thiab hais tias Vajtswv yog phau Vajluskub. Yog li ntawd, ib yam nkaus li thiab, lawv ntseeg hais tias tag nrho cov lus hauv phau Vajluskub thiaj yog tib co lus uas Vajtswv hais nkaus xwb, thiab hais tias tag nrho tej lus ntawd yog Vajtswv hais. Cov uas ntseeg Vajtswv tseem xav hais tias, txawm hais tias tag nrho rau-caum-rau phau ntawv hauv phau Vajluskub Qub thiab Tshiab ntawd yog tib neeg sau, los lawv puav leej yog tau txais kev tshoov siab los ntawm Vajtswv tib si, thiab ib co lus teev tseg ntawm tej lus hais tawm ntawm Vajntsujplig. Qhov no yog kev to taub yuam kev ntawm tib neeg, thiab nws tsis sib dhos raws li tej qhov tseeb lawm. Qhov tseeb, dhau ntawm cov ntawv txog cov lus qhia txog yav tom ntej lawm, feem ntau ntawm Vajluskub Qub ces yog tej lus teev txog keeb kwm. Ib txhia ntawm cov ntawv ntawm phau Vajluskub Tshiab los yog ntawm tib neeg tej kev ntsib kev pom los, thiab ib txhia yog los ntawm kev qhuab qhia ntawm Vajntsujplig los; Povlauj cov ntawv, muab piv txwv, tshwm los ntawm tes hauj lwm ntawm ib tug tib neeg, tag nrho lawv ces puav leej yog qhov tshwm sim los ntawm Vajntsujplig qhov kev qhuab qhia, thiab tej ntawd ces yog sau rau cov pawg ntseeg, thiab tej lus ntuas thiab lus txhawb siab rau cov kwv tij thiab cov nkauj muam ntawm cov pawg ntseeg. Cov ntawd tsis yog cov lus uas Vajntsujplig hais—Povlauj tsis muaj peev xwm yuav hais tau lus sawv cev Vajntsujplig, thiab nws kuj tsis yog ib tug xib fwb cev Vajtswv lus, nws haj yam tsis pom tej yog toog uas Yauhas pom thiab. Nws cov ntawv ces yog sau rau cov pawg ntseeg ntawm Efexau, Khaulee, Kalatia, thiab lwm cov pawg ntseeg. Thiab yog li ntawd, Povlauj cov ntawv ntawm phau Vajluskub Tshiab yog cov ntawv uas Povlauj sau rau cov pawg ntseeg, thiab tsis yog tej kev tshoov siab los ntawm Vajntsujplig, los sis cov ntawd tsis yog cov lus hais tawm ncaj qha los ntawm Vajntsujplig. Tej ntawd tsuas yog cov lus ntuas, lus nplig siab, thiab lus txhawb siab uas nws sau rau cov pawg ntseeg nyob rau lub sij hawm ntawm nws tes hauj lwm xwb. Yog li ntawd, ib yam nkaus li thiab, tej ntawd tsuas yog tej lus teev tseg txog Povlauj tes hauj lwm rau lub sij hawm ntawd xwb. Tej ntawd yog sau rau tag nrho cov uas yog kwv tij thiab nkauj muam hauv tus Tswv, es kom cov kwv tij thiab nkauj muam ntawm cov pawg ntseeg rau lub sij hawm ntawd ua raws li nws tej lus cob qhia thiab yoog raws txoj kev hloov siab lees txim ntawm tus Tswv Yexus. Yeej tsis muaj ib qho twg uas Povlauj yuav hais tias, kom lawv cov pawg ntseeg lub sij hawm ntawd los sis yav pem suab, tag nrho yuav tsum noj thiab haus tej uas nws sau, los sis nws tsis tau hais tias nws cov lus tag nrho yog los ntawm Vajtswv los. Raws li tej xwm txheej ntawm pawg ntseeg rau lub sij hawm ntawd, nws tsuas sib tham nrog cov kwv tij thiab nkauj muam, thiab ntuas lawv, thiab txhawb txoj kev ntseeg rau hauv lawv, thiab nws tsuas qhuab qhia los sis qhia kom cov neeg nco qab thiab ntuas lawv xwb. Nws cov lus yog los ntawm nws tus kheej lub nra los, thiab nws txhawb nqa cov neeg los ntawm tej lus no. Nws ua tes hauj lwm ntawm ib tug tub txib ntawm cov pawg ntseeg rau lub sij hawm ntawd, nws yog ib tug neeg ua hauj lwm uas raug Tswv Yexus siv, thiab yog li ntawd nws yuav tsum tau ua tes dej num rau cov pawg ntseeg, thiab yuav tsum lees ua tes hauj lwm ntawm cov pawg ntseeg, nws yuav tsum kawm txog tej yam ntxwv ntawm cov kwv tij thiab cov nkauj muam—thiab vim yog qhov no, nws thiaj li sau ntawv rau tag nrho cov kwv tij thiab cov nkauj muam hauv tus Tswv. Tag nrho tej nws hais uas txawj qhuab qhia thiab zoo rau tib neeg ces yeej yog tag nrho, tab sis nws tsis sawv cev cov lus hais tawm ntawm Vajntsujplig, thiab nws tsis muaj cuab kav yuav sawv cev tau Vajtswv. Nws yog ib qho kev to taub uas phem kawg nkaus, thiab ib qho kev thuam txoj kev ntseeg loj tshaj plaws, rau tib neeg los muab tej lus teev txog ib tug tib neeg tej kev paub kev pom thiab ib tug tib neeg tej ntawv coj los ua tej lus uas hais los ntawm Vajntsujplig rau cov pawg ntseeg! Qhov ntawd mas yeej muaj tseeb tiag thaum hais txog cov ntawv uas Povlauj sau rau cov pawg ntseeg, vim nws cov ntawv yog sau rau cov kwv tij thiab cov nkauj muaj raws li tej xwm txheej thiab tej yam tshwm sim ntawm ib pawg ntseeg twg rau lub sij hawm ntawd, thiab yog siv coj los ntuas cov kwv tij thiab nkauj muam nyob rau hauv tus Tswv, ces kom lawv thiaj li tau txais hmoov hlub ntawm Tswv Yexus. Nws cov ntawv yog yuav tsa kom cov kwv tij thiab cov nkauj muam nyob rau lub sij hawm ntawd sawv los. Nws kuj hais tau hais tias qhov no yog nws tus kheej lub nra, thiab kuj yog lub nra uas Vajntsujplig muab rau nws; tshaj txhua yam ces, nws yog ib tug tub txib uas coj cov pawg ntseeg rau lub sij hawm ntawd, tus uas sau cov ntawv rau cov pawg ntseeg thiab ntuas lawv—qhov ntawd yog nws tes dej num. Nws lub koob meej tsuas yog lub ntawm ib tug tub txib uas ua hauj lwm xwb, thiab nws tsuas yog ib tug tub txib uas raug xa los ntawm Vajtswv xwb; nws tsis yog ib tug xib fwb cev Vajtswv lus, los sis tsis yog ib tug kws qhia txog yav tom ntej. Rau nws, ces nws tus kheej tes hauj lwm thiab lub neej ntawm cov kwv tij thiab nkauj muam ces yog qhov tseem ceeb tshaj plaws li. Yog li ntawd, nws thiaj tsis muaj cuab kav hais lus sawv cev Vajntsujplig. Nws cov lub tsis yog Vajntsujplig cov lus, haj yam hais tsis tau hais tias yog Vajtswv cov lus, vim Povlauj ces tsis yog ib yam dab tsi tshaj li ib tug uas raug Vajtswv tsim tawm los, thiab tsis yog qhov kev yug los ua neeg ntawm Vajtswv tiag tiag li. Nws lub koob meej tsis yog lub zoo tib yam li Yexus lub. Yexus cov lus yog Vajntsujplig cov lus, tej ntawd yog cov lus ntawm Vajtswv, vim Nws lub koob meej yog Khetos lub—Vajtswv tus Tub. Povlauj yuav ua cas yog tus sib txig nrog Nws? Yog tib neeg pom Povlauj cov ntawv los sis cov lus hais tawm li uas yog Vajntsujplig cov lus hais tawm, thiab pe hawm lawv li Vajtswv, ces tsuas hais tau hais tias lawv mas tsis txawj saib qhov yog los tsis yog li. Yog yuav muab hais nchav zog, ces qhov no tseem tsis yog kev thuam txoj kev ntseeg thiab lod? Ib tug tib neeg yuav hais lus sawv cev Vajtswv tau li cas? Thiab ua cas tib neeg ho nyo hau rau tej lus teev tseg ntawm nws cov ntawv thiab rau cov lus nws hais cuag nkaus li lawv yog ib phau ntawv dawb huv, los sis ib phau ntawv qaum ntuj? Vajtswv tej lus puas yuav muaj ib tug neeg lam tau lam muab coj los hais tau mas? Ib tug tib neeg yuav ua cas hais lus sawv cev Vajtswv tau mas? Thiab yog li ntawd, qhov koj hais—cov ntawv uas nws sau rau cov pawg ntseeg ntawd tseem yuav tsuas dub tsis tau los ntawm nws tus kheej tej tswv yim thiab lod? Ua cas lawv thiaj li yuav tsis tsuas dub los ntawm tib neeg tej tswv yim mas? Nws sau cov ntawv ntawd rau cov pawg ntseeg raws li nws tus kheej tej kev ntsib kev pom thiab nws tus kheej qhov kev paub. Piv txwv li, Povlauj sau ib tsab ntawv mus rau cov pawg ntseeg ntawm Kalatia uas muaj qee yam kev xav, thiab Petus sau dua ib tsab, uas muaj lwm qhov kev xav. Qhov twg yog qhov uas los ntawm Vajntsujplig los mas? Tsis muaj leej twg yuav hais tau tseeb tseeb li. Yog li ntawd, nws thiaj tsuas hais tau hais tias nkawd ob leeg puav leej ris ib lub nra rau cov pawg ntseeg, tab sis nkawd cov ntawv sawv cev nkawd lub siab, lawv sawv cev nkawd txoj kev pab cuam thiab kev txhawb nqa rau cov kwv tij thiab cov nkauj muam, thiab nkawd lub nra rau cov pawg ntseeg, thiab lawv tsuas sawv cev tib neeg tes hauj lwm xwb—lawv tsis yog Vajntsujplig li tag nrho. Yog koj hais tias nws cov ntawv yog Vajntsujplig cov lus, ces koj ruam dhau heev lawm, thiab koj tab tom thuam txoj kev ntseeg! Povlauj cov ntawv thiab lwm cov ntawv nyob rau hauv phau Vajluskub Tshiab ces zoo ib yam li cov ntawv sau txog tej kev nco qab ntawm cov neeg tseem ceeb fab kev ntseeg tsis ntev dhau los xwb: Lawv nyob sib txig zos nrog rau cov ntawv ntawm Faj Xwm Nis los sis tej kev ntsib kev pom ntawm Laulee, thiab tej yam zoo li ntawd ntxiv mus xwb. Nws tsuas yog hais tias cov ntawv ntawm cov neeg tseem ceeb fab kev ntseeg tsis ntev dhau los no tsis tau raug muab sau coj los tso rau hauv phau Vajluskub Tshiab xwb, tab sis lub ntsiab tseeb ntawm cov neeg ces yeej zoo ib yam nkaus: Lawv yog cov neeg uas raug Vajntsujplig siv nyob rau ib lub caij twg, thiab lawv tsis muaj cuab kav sawv cev ncaj qha rau Vajtswv.

Txoj Moo Zoo ntawm Mathai ntawm phau Vajluskub Tshiab teev ua ntaub ntawv txog Yexus caj ces. Nyob rau thaum pib, nws hais tias Yexus yog ib tug xeeb leej xeeb ntxwv ntawm Anplahas thiab ntawm Davi, thiab tus tub ntawm Yauxej; ntxiv mus nws hais tias Yexus yog xeeb los ntawm Vajntsujplig, thiab yug los ntawm ib tug nkauj xwb—ces yuav txhais tau hais tias Nws tsis yog Yauxej tus tub los sis xeeb leej xeeb ntxwv ntawm Anplahas thiab Davi. Qhov caj ces, txawm li ntawd los xij, yeej hais nias qees txog qhov muab Yexus coj los sib sau txuas nrog rau Yauxej. Ntxiv mus, qhov caj ces pib teev txog qhov dhau los uas Yexus yug los. Nws hais tias Yexus yog xeeb los ntawm Vajntsujplig, hais tias Nws yog yug los ntawm ib tug nkauj xwb, thiab tsis yog Yauxej tus tub. Tab sis nyob rau hauv qhov caj ces nws yeej sau hais meej meej hais tias Yexus yog Yauxej tus tub, thiab vim qhov caj ces yog sau rau Yexus, nws teev muaj plaub-caug-ob tiam neeg. Thaum nws mus rau tiam ntawm Yauxej, nws hais ceev ceev hais tias Yauxej yog Maivliag tus txiv, cov lus uas hais ua pov thawj hais tias Yexus yog tus xeeb leej xeeb ntxwv ntawm Anplahas. Qhov ntawd tseem tsis yog ib qho tswv yim uas rov sib nraus thiab lod? Qhov caj ces ntawd yeej teev muaj Yauxej tej poj koob yawm txwv meej meej, nws yeej pom tau meej meej hais tias yog caj ces ntawm Yauxej, tab sis Mathai hais nias qhi hais tias yog caj ces ntawm Yexus. Qhov no tsis yog kev tsis lees qhov tseeb hais tias Yexus yog xeeb los ntawm Vajntsujplig lod? Yog li ntawd, Mathai qhov kev qhia txog caj ces ntawd tsis yog tib neeg lub tswv yim thiab lod? Nws txaus luag dhau heev lawm lau! Qhov no yog qhov uas koj muaj cuab kav paub tau hais tias phau ntawv no tsis yog los ntawm Vajntsujplig los tag nrho. Yeej muaj, tej zaum, ib txhia neeg uas Vajtswv yuav tsum muaj ib qho caj ces nyob rau hauv ntiaj teb, yog li qhov tau los ntawd ces yog lawv muab Yexus tso ua tiam thib plaub-caug-ob ntawm Anplahas. Qhov no mas txaus luag dhau heev lawm lau! Tom qab los txog hauv ntiaj teb lawm, ua li cas Vajtswv ho muaj ib qho caj ces mas? Yog koj hais tias Vajtswv muaj ib qho caj ces, ces tsis yog koj muab Nws tso raws tej theem ntawm cov uas Vajtswv tsim tawm los thiab lod? Vim Vajtswv tsis yog ntiaj teb tug, Nws yog tus Tswv ntawm txoj kev tsim txhua yam, thiab txawm hais tias Nws muaj cev nqaij daim tawv, los Nws tsis muaj tib lub ntsiab tseeb li tib neeg. Koj ho muab Vajtswv coj los tso rau ib qho chaw ib yam nkaus li ib tug uas Vajtswv tsim tawm los tau li cas mas? Anplahas tsis muaj cuab kav sawv cev Vajtswv; nws yog ib daim phiaj rau Yehauvas tes hauj lwm rau lub sij hawm ntawd xwb, nws tsuas yog ib tug tub qhe muaj lub siab ncaj uas tau txais kev pom zoo los ntawm Yehauvas xwb, thiab nws yog ib tug ntawm cov neeg ntawm Yixayee xwb. Nws yuav ua cas ua tau ib tug poj koob yawm txwv ntawm Yexus mas?

Leej twg sau qhov kev taug caj ces ntawm Yexus? Puas yog Yexus Tus Kheej sau kiag? Yexus tus kheej puas tau hais kiag hais tias, “Sau Kuv qhov kev taug caj ces”? Nws yog sau teev tseg los ntawm Mathai tom qab uas Yexus raug ntsia rau saum tus ntoo khaub lig lawm xwb. Lub sij hawm ntawd, Yexus twb tau ua hauj lwm ntau heev uas Nws cov thwj tim yeej tsis to taub li, thiab yeej tsis tau piav qhia dab tsi li. Tom qab Nws ncaim mus lawm, cov thwj tim mam pib qhuab qhia thiab ua hauj lwm rau lwm qhov chaw, thiab rau theem hauj lwm ntawd, lawv pib sau ntawv mus los sib cuag thiab cov ntawv ntawm txoj moo zoo. Cov ntawv ntawm txoj moo zoo ntawm phau Vajluskub Tshiab ces yog sau teev tseg nees nkaum rau peb caug xyoo tom qab uas Yexus twb raug ntsia rau saum tus ntoo khaub lig lawm. Ua ntej ntawd, cov neeg ntawm Yixayee tsuas nyeem phau Vajluskub Qub xwb. Qhov ntawd ces hais tias, thaum pib ntawm Tiam Hmoov Hlub ces tib neeg tsuas nyeem phau Vajluskub Qub xwb. Phau Vajluskub Tshiab tsuas tshwm sim nyob rau Tiam Hmoov Hlub xwb. Phau Vajluskub Tshiab tsis muaj nyob rau lub sij hawm uas Yexus ua tes hauj lwm; cov neeg tom qab uas Nws raug tsa ciaj sawv rov los lawm thiab nce mus rau saum ntuj ceeb tsheej lawm mam li teev Nws tes hauj lwm tseg. Tsuas yog tom qab ntawd xwb mas thiaj li muaj Plaub Txoj Moo Zoo, ntxiv rau qhov ntawd ces kuj muaj Povlauj thiab Petus nkawd cov ntawv, nrog rau phau Ntawv Qhia Tshwm. Ntev tshaj peb puas xyoo tom qab uas Yexus tau nce mus saum ntuj ceeb tsheej lawm, cov neeg tiam tom qab mam li muab cov ntaub ntawv no khaws coj los xaiv tso ua ke, thiab tsuas yog thaum ntawd xwb mas thiaj li muaj phau Vajluskub Tshiab ntawm phau Vajluskub. Tsuas yog tom qab uas tes hauj lwm raug ua tiav hlo lawm xwb mas thiaj li muaj phau Vajluskub Tshiab; nws yeej tsis muaj nyob ua ntej ntawd. Vajtswv tau ua tag nrho tes hauj lwm, thiab Povlauj thiab lwm tus tub txib tau sau ntawv ntau heev rau cov pawg ntseeg nyob rau ntau qhov chaw. Cov neeg tom qab lawv mam li muab lawv cov ntawv coj los sib sau ua ke, thiab mam muab qhov yog toog loj tshaj plaws uas Yauhas sau tseg nyob rau ntawm lub pov txwv Pamau, uas yog qhia txog yav tom ntej txog Vajtswv tes hauj lwm nyob rau tiam kawg ntawd coj los txuas rau tom kawg. Tib neeg muab qhov no coj los tso muaj qib muaj duas, uas yog txawv ntawm tej lus hais tawm niaj hnub no. Tej uas sau teev tseg niaj hnub no yog ua raws li tej kauj ruam ntawm Vajtswv tes hauj lwm; qhov uas tib neeg txuas ncauj txuas lus nrog niaj hnub no yog tes hauj lwm uas Vajtswv tus kheej ua kiag, thiab tej lus uas Nws hais tawm kiag. Koj—noob neej—tsis tas yuav cuam tshuam; cov lus, uas yog los ncaj qha ntawm tus Ntsujplig los, twb tau raug muab teeb tseg ib kauj ruam zuj zus lawm, thiab yeej txawv qhov kev teeb tsa ntawm tib neeg tej lus teev tseg. Tej uas lawv teev tseg, nws tuaj yeem hais tau hais tias, yog raws li lawv theem kev kawm thiab tib neeg lub peev xwm. Tej uas lawv teev tseg ces yog tib neeg tej kev ntsib kev pom xwb, thiab lawv nyias muaj nyias kev teev tseg thiab kev paub, thiab nyias teev nyias sib txawv. Yog li ntawd, yog koj pe hawm phau Vajluskub li Vajtswv ces koj tsis paub dab tsi kiag thiab ruam kawg nkaus! Vim li cas koj ho tsis nrhiav Vajtswv tes hauj lwm niaj hnub no? Tsuas yog Vajtswv tes hauj lwm thiaj cawm tau tib neeg xwb. Phau Vajluskub cawm tsis tau tib neeg, tib neeg txawm yuav nyeem nws ntau txhiab xyoo los yeej tseem yuav tsis muaj ib qho kev hloov me me nyob rau hauv lawv li, thiab yog koj pe hawm phau Vajluskub ces koj yuav tsis muaj hnub tau txais tes hauj lwm ntawm Vajntsujplig li.

Muaj coob tus neeg ntseeg hais tias kev to taub thiab muaj peev xwm txhais phau Vajluskub ces yog ib yam nkaus li nrhiav txoj hau kev tseeb—tab sis qhov tseeb, ces tej ntawd puas yuav yooj yim npaum li ntawd? Tsis muaj leej twg paub qhov muaj tseeb ntawm phau Vajluskub: qhov ntawd ces tsis yog dab tsi tshaj ib co lus teev tseg txoj keeb kwm ntawm Vajtswv tes hauj lwm, thiab ib co lus tim khawv rau thawj ob theem ntawm Vajtswv tes hauj lwm, thiab uas nws tsis muab ib qho kev to taub txog tej hom phiaj ntawm Vajtswv tes hauj lwm rau koj li. Txhua tus uas tau nyeem phau Vajluskub lawm ces yeej paub hais tias nws teev txog ob theem ntawm Vajtswv tes hauj lwm nyob rau Tiam Muaj Kev Cai thiab Tiam Hmoov Hlub. Phau Vajluskub Qub teev tseg txog qhov keeb kwm ntawm Yixayee thiab Yehauvas tes hauj lwm txij puag thaum ntuj tsim teb raug los txog ntua rau thaum kawg ntawm Tiam Muaj Kev Cai. Phau Vajluskub Tshiab teev tseg txog Yexus tes hauj lwm nyob rau hauv ntiaj teb, uas yog nyob rau hauv Plaub Txoj Moo Zoo, nrog rau tes hauj lwm ntawm Povlauj—tej no tseem tsis yog tej lus teev txog keeb kwm thiab lod? Muaj tej yam nyob rau yav tag coj los rau tam sim no ces yeej ua rau lawv yog keeb kwm lawm, thiab tsis hais lawv yuav muaj tseeb los muaj tiag npaum li cas li, lawv yeej tseem yog keeb kwm—thiab keeb kwm mas hais tsis tau txog qhov tam sim no, vim Vajtswv tsis tig saib rov qab rau hauv keeb kwm lawm! Thiab yog li ntawd, yog koj tsuas to taub phau Vajluskub xwb, thiab tsis to taub dab tsi txog tes hauj lwm uas Vajtswv npaj siab ua niaj hnub no, thiab yog koj ntseeg Vajtswv tab sis tsis nrhiav Vajntsujplig tes hauj lwm, ces koj tsis to taub hais tias kev nrhiav Vajtswv yog txhais tau li cas. Yog koj nyeem phau Vajluskub kom kawm tau qhov keeb kwm ntawm Yixayee, tshawb fawb txog qhov keeb kwm ntawm Vajtswv qhov kev tsim tag nrho lub ntuj thiab lub ntiaj teb, ces koj tsis ntseeg Vajtswv. Tab sis niaj hnub no, vim koj ntseeg Vajtswv, thiab caum nrhiav txoj sia, vim koj nrhiav kev paub Vajtswv, thiab tsis nrhiav tej niag ntaub ntawv uas tsis muaj sia thiab tej kev qhuab qhia los sis ib qho kev to taub txog keeb kwm xwb, ces koj yuav tsum nrhiav Vajtswv txoj kev xav ntawm niaj hnub no, thiab koj yuav tsum nrhiav txoj xub ke ntawm Vajntsujplig tes hauj lwm. Yog koj yog ib tug kws paub txog tej khoom qub ces koj nyeem phau Vajluskub los tau—tab sis koj tsis yog, koj yog ib tug ntawm cov ntseeg Vajtswv, thiab koj yuav tsum tau nrhiav Vajtswv txoj kev xav niaj hnub no. Los ntawm qhov nyeem phau Vajluskub, ces yam ntau los koj tsuas to taub me me txog qhov keeb kwm ntawm Yixayee xwb, ces koj tsuas yuav kawm tau txog lub neej ntawm Anplahas, Davi, thiab Mauxe xwb, koj yuav paub hais tias lawv hwm Yehauvas li cas, Yehauvas muab cov uas tawm tsam Nws hlawv li cas, thiab Nws hais lus li cas rau tib neeg nyob rau tiam ntawd. Koj tsuas yuav paub txog Vajtswv tes hauj lwm nyob rau yav tag los lawm xwb. Tej lus teev tseg hauv phau Vajluskub hais txog qhov uas cov neeg puag thaum ntxov ntawm Yixayee hwm Vajtswv thiab ua neej nyob hauv qab txoj kev coj qhia ntawm Yehauvas li cas. Vim cov neeg Yixayee yog Vajtswv cov neeg xaiv tseg, nyob rau hauv phau Vajluskub Qub koj yuav pom tau tag nrho cov neeg hauv Yixayee txoj kev ua siab ncaj rau Yehauvas, tag nrho cov neeg uas mloog Yehauvas lus tau txais kev saib xyuas thiab koob hmoov los ntawm Nws li cas; koj yuav kawm tau hais tias thaum Vajtswv ua hauj lwm nyob rau hauv Yixayee mas Nws muaj kev siab dawb siab zoo thiab kev hlub puv no, nrog rau qhov muaj tej nplaim taws kub hnyiab, thiab hais tias tag nrho cov neeg Yixayee, txij kiag cov qib qis mus txog rau cov muaj hwj chim loj, yeej hwm Yehauvas, thiab yog li ntawd tag nrho lub teb chaws thiaj li tau txais koob hmoov los ntawm Vajtswv. Tej ntawd yog keeb kwm ntawm Yixayee uas teev tseg rau hauv phau Vajluskub Qub.

Phau Vajluskub yog ib co lus teev tseg txog keeb kwm ntawm Vajtswv tes hauj lwm nyob rau hauv Yixayee, thiab sau ua ntaub ntawv txog ntau qhov lus qhia txog yav tom ntej ntawm cov xib fwb cev Vajtswv lus txheej thaum ub nrog rau ib co lus hais tawm ntawm Yehauvas nyob rau hauv Nws tes hauj lwm rau lub sij hawm ntawd. Yog li ntawd, tib neeg sawv dawv thiaj li saib phau ntawv no dawb huv (vim Vajtswv yeej dawb huv thiab loj). Muaj tseeb, qhov no tag nrho yog qhov tshwm sim tau los ntawm lawv txoj kev hwm rau Yehauvas thiab lawv txoj kev hlub rau Vajtswv. Tib neeg tsuas hais txog phau ntawv no li no vim tej Vajtswv tsim ntawd mas hwm thiab hlub lawv tus Tswv Tsim heev, thiab haj tseem muaj cov uas hu phau ntawv no ua ntuj ceeb tsheej phau ntawv thiab. Qhov tseeg, ces nws tsuas yog tib neeg ib co lus teev tseg xwb. Nws tsis yog Yehauvas tus kheej kiag tis npe rau, los sis tsis yog Yehauvas tus kheej kiag uas coj qhia nws qhov kev tsim. Muab ua lwm yam lus hais, ces tus sau phau ntawv no tsis yog Vajtswv, tab sis yog tib neeg xwb. Phau Vajluskub Dawb Huv ces tsuas yog ib lub npe ntawv uas txaus hwm uas yog tib neeg tis rau xwb. Lub npe ntawv no tsis yog txiav txim siab los ntawm Yehauvas thiab Yexus tom qab Nkawd tau sib tham ua ke tag lawm; nws tsis yog ib qho dab tsi uas yuav tshaj tib neeg lub tswv yim li. Vim phau ntawv no tsis yog sau los ntawm Yehauvas, haj yam tsis yog sau los ntawm Yexus thiab. Tab sis, nws yog tej lus piav uas muab los ntawm coob tus xib fwb cev Vajtswv lus, thwj tim thiab cov neeg pom txheej thaum ub xwb, uas yog ntau tiam neeg tom qab no muab coj los tso ua ke ua ib phau ntawv txog tej lus sau tseg txheej thaum ub uas, rau tib neeg, ces zoo li dawb huv tshaj plaws, yog ib phau ntawv uas lawv ntseeg hais tias muaj ntau qhov lus zais tob uas xav tsis tawm thiab nyob tob heev li uas tos ntsoov cia tej tiam neeg yav tom ntej los muab qhib xyuas. Zoo li ntawd, tib neeg thiaj li haj yam txaus siab los ntseeg hais tias phau ntawv no yog ntuj ceeb tsheej ib phau ntawv. Nrog rau qhov muab Plaub Txoj Moo Zoo thiab Phau Ntawv Qhia Tswm coj los ntxiv rau, ces tib neeg tus yam ntxwv rau nws thiaj li txawv tshaj li lwm phau ntawv lawm, thiab yog li ntawd thiaj tsis muaj leej twg tau luag los muab “ntuj ceeb tsheej phau ntawv” no phua saib ib qho zuj zus vim nws yog ib qho “dawb huv” dhau heev lawm.

Vim li cas, thaum uas tib neeg nyeem phau Vajluskub kiag, es tib neeg ho muaj peev xwm nrhiav tau ib txoj kev xyaum ua uas yog nyob rau hauv nws? Vim li cas lawv ho muaj peev xwm kawm tau ntau yam uas lawv yeej tsis nkag siab txog li? Hnub no, Kuv muab phau Vajluskub coj los phua saib ib qho zuj zus li qhov no thiab nws tsis tau txhais hais tias Kuv ntxub nws, los sis hais tias Kuv tsis lees nws qhov nuj nqis rau kev piv lus. Kuv piav txog thiab qhia kom meej txog qhov nuj nqis xeeb txawm thiab qhov chiv keeb ntawm phau Vajluskub rau koj los cheem koj kom tsis txhob raug ceev tseg rau hauv txoj kev tsaus ntuj. Vim tib neeg tau muaj ntau qhov kev xav kev pom txog phau Vajluskub, thiab feem ntau ces lawv yuam kev lawm; qhov nyeem phau Vajluskub li no ces tsis yog yuav tiv thaiv kom lawv tsis txhob tau yam uas lawv tsim nyog tau nkaus xwb, tab sis, qhov tseem ceeb tshaj, ces nws tseem khuam tes hauj lwm Kuv npaj siab ua thiab. Nws tab kaum tes hauj lwm yav tom ntej loj heev, thiab tsuas muaj tej tsis zoo nkaus xwb, tsis muaj tej uas pab tau li. Yog li ntawd, qhov uas Kuv qhia koj ces tsuas yog lub ntsiab tseem ceeb thiab zaj dab neeg sab hauv nkaus xwb. Kuv tsis tau hais kom koj tsis txhob nyeem phau Vajluskub, los sis kom koj ncig mus tshaj tawm hais tias nws tsis muaj nuj nqis, tsuas yog hais tias kom koj muaj qhov kev paub thiab kev pom uas yog ntawm phau Vajluskub xwb. Tsis txhob pheej xav rau ib-sab nkaus xwb! Txawm hais tias phau Vajluskub yog ib phau ntawv keeb kwm uas yog sau los ntawm tib neeg, los nws kuj teev muaj ntau yam ntsiab lus uas cov neeg dawb huv thiab cov xib fwb cev Vajtswv lus thaum ub siv los ua dej num rau Vajtswv, nrog rau cov thwj tim tsis ntev dhau los no tej kev ntsib kev pom nyob rau hauv txoj kev ua dej num rau Vajtswv—tag nrho uas yog tej uas cov neeg ntawd yeej tau pom thiab paub tiag tiag lawm, thiab yuav muab siv tau ua chaw piv lus rau cov neeg ntawm tiam no uas nrhiav txoj hau kev tseeb. Yog li ntawd, nyob rau hauv kev nyeem phau Vajluskub ces tib neeg kuj yuav tau ntau txoj hau kev ntawm txoj sia uas nrhiav tsis tau nyob rau hauv lwm phau ntawv li. Tej hau kev no yog tej hau kev ntawm txoj sia ntawm Vajntsujplig tes hauj lwm uas cov xib fwb cev Vajtswv lus thiab cov thwj tim nyob rau tej tiam dhau los lawm tau ntsib tau pom, thiab muaj ntau lo lus mas muaj nuj nqis heev, thiab muaj cuab kav muab tau tej uas tib neeg xav tau rau lawv. Yog li ntawd, tib neeg sawv daws thiaj li nyiam nyeem phau Vajluskub. Vim muaj ntau yam zais cia rau hauv phau Vajluskub, ces tib neeg tej kev xav rau nws thiaj li tsis zoo li tej kev xav rau lwm yam ntawv sau tseg los ntawm cov thawj coj tseem ceeb ntawm fab kev ntseeg. Phau Vajluskub yog ib co lus teev tseg thiab ib co lus khaws tseg txog tej kev ntsib kev pom thiab kev paub ntawm cov neeg uas tau ua dej num rau Yehauvas thiab Yexus nyob rau hauv tiam qub thiab tiam tshiab, thiab kom tej tiam tom qab thiaj li muaj tau txais ntau yam kev tig ras to taub, kev paub tseeb, thiab tej kev xyaum ua los ntawm nws. Qhov laj thawj uas vim li cas phau Vajluskub ho nyob siab dua lwm yam ntawv sau tseg ntawm lwm tus neeg tseem ceeb rau fab kev ntseeg ces yog vim tag nrho lawv tej ntawv sau tseg yog rub hauv phau Vajluskub los, lawv tej kev ntsib kev pom tag nrho los hauv phau Vajluskub los, thiab lawv sawv daws ces piav txog phau Vajluskub xwb. Thiab yog li ntawd, txawm hais tias tib neeg yuav tau kev pab cuam los ntawm cov ntawv ntawm lwm tus neeg tseem ceeb rau fab kev ntseeg, los lawv tseem pe hawm phau Vajluskub, vim zoo li nws siab dua thiab tob dua tej ntawd! Txawm hais tias phau Vajluskub muab ib co ntawv ntawm tej lus ntawm txoj sia coj los ua ke, xws li Povlauj cov ntawv thiab Petus cov ntawv, thiab txawm hais tias tib neeg muaj cuab kav tau txais kev pab cuam thiab raug pab los ntawm cov ntawv no, los cov ntawv no yeej tseem dhau caij nyoog lawm, lawv tseem yog tiam qub tug, thiab tsis hais lawv yuav zoo npaum li cas li, lawv tsuas zoo siv rau ib lub caij nyoog xwb, thiab tsis yog yuav kav mus ib txhis. Vim Vajtswv tes hauj lwm mas yeej loj hlob tas mus li, thiab nws tsis muaj cuab kav yuav cia li nres rau lub sij hawm ntawm Povlauj thiab Petus xwb, los sis tsuas nyob tas mus li rau hauv Tiam Hmoov Hlub uas Yexus raug ntsia rau saum tus ntoo khaub lig nkaus xwb. Thiab yog li ntawd, cov ntawv no ces tsuas zoo siv rau Tiam Hmoov Hlub xwb, tsis yog rau Tiam Lub Nceeg Vaj ntawm tiam kawg. Lawv tsuas pab cuam tau rau cov ntseeg ntawm Tiam Hmoov Hlub xwb, tsis yog rau cov neeg dawb huv ntawm Tiam Lub Nceeg Vaj, thiab tsis hais lawv yuav zoo npaum li cas li, lawv yeej tseem yuav qub rau lub caij nyoog lawm. Nws yeej zoo ib yam li no rau Yehauvas tes hauj lwm tsim txhua yam los sis Nws tes hauj lwm nyob rau hauv Yixayee: Tsis hais tes hauj lwm no yuav tseem ceeb npaum li cas li, nws yeej tseem qub rau lub caij nyoog lawm, thiab lub caij nyoog yeej yuav los txog thaum uas nws dhau mus lawm. Vajtswv tes hauj lwm los kuj zoo ib yam li no thiab: Nws yeej tseem ceeb kawg, tab sis nws yuav muaj ib lub sij hawm uas nws yuav xaus thiab; nws yuav nyob tag mus li rau hauv tes hauj lwm tsim txhua yam tsis tau, los sis nyob nrog rau tes hauj lwm raug ntsia rau saum tus ntoo khaub lig. Tsis hais tes hauj lwm raug ntsia rau saum tus ntoo khaub lig yuav txaus ntseeg npaum li cas li, tsis hais nws yuav ua tau zoo npaum li cas rau txoj kev tua yeej Ntxwgnyoog li, tes hauj lwm, ces thaum kawg, yeej tseem yog tes hauj lwm, thiab tej tiam ntawd, ces thaum kawg, yeej tseem yog tej tiam xwb; tes hauj lwm tsis muaj cuab kav yuav nyob rau tib qho hauv paus keeb cag tas mus li, los sis sij hawm los yeej tsis muaj qhov yuav tsis hloov mus li, vim yog muaj kev tsim txhua yam thiab thiaj li yuav tsum muaj hnub xaus. Qhov no yeej zam tsis dhau li! Yog li ntawd, niaj hnub no tej lus ntawm txoj sia nyob rau hauv phau Vajluskub Tshiab—cov ntawv sau ntawm cov thwj tim, thiab Plaub Txoj Moo Zoo—tau rais los ua ib cov ntawv keeb kwm lawm xwb, lawv tau rais los ua tej phau ntawv teev tej xwm txheej raws ciaj nyoog lawm xwb, thiab yuav ua cas es tej phau ntawv teev tej xwm txheej raws caij nyoog thiaj li yuav coj tau tib neeg mus rau tiam tshiab? Tsis hais tej phau ntawv teev tej xwm txheej raws caij nyoog no yuav muaj cuab kav npaum li cas los muab tau txoj sia rau tib neeg, tsis hais lawv yuav muaj cuab kav npaum li cas los coj tib neeg los rau tus ntoo khaub lig li, lawv tseem tsis yog qub rau lub caij nyoog lawm thiab lod? Lawv tseem tsis tau poob nqi thiab lod? Yog li ntawd, Kuv hais tias koj yuav tsum tsis txhob lam ntseeg tej ntawv teev tej xwm txheej raws caij nyoog no li ib tug neeg dig muag. Lawv qub dhau heev lawm, lawv tsis muaj cuab kav yuav coj tau koj mus rau tes hauj lwm tshiab, thiab lawv tsuas yog ua lub nra hnyav rau koj ris xwb. Tsis yog lawv tsis muaj cuab kav coj tau koj mus rau tes hauj lwm tshiab, thiab mus rau ib qho chaw nkag tshiab nkaus xwb, tab sis lawv coj koj mus rau cov pawg ntseeg ntawm txoj kev ntseeg qub—thiab yog zoo li ntawd, ces tsis yog koj thaub qab nyob rau hauv koj txoj kev ntseeg Vajtswv lod?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog phau Vajluskub (4)

Niaj hnub no, leej twg ntawm nej tau luag hais tias tag nrho cov lus uas hais los ntawm cov uas raug Vajntsujplig siv ntawd mas yog los ntawm Vajntsujplig los mas? Puas muaj leej twg tau luag hais li ntawd mas? Yog koj hais tej zoo li ntawd, ces vim li cas Exala phau ntawv qhia txog tej uas yuav tshwm sim tom ntej ho raug muab pov tseg lawm mas, thiab vim li cas ho ua tib yam nkaus li ntawd rau cov ntawv ntawm cov neeg dawb huv thiab cov xib fwb cev Vajtswv lus puag thaum ub mas? Yog tag nrho lawv puav leej yog los ntawm Vajntsujplig los, ces vim li cas nej ho tau luag txiav txim siab yam tsis ruaj siab li ntawd mas? Koj puas muaj tej yam uas ua rau koj tsim nyog los xaiv tes hauj lwm ntawm Vajntsujplig mas? Muaj ntau zaj dab neeg tawm hauv Yixayee tuaj kuj raug muab pov tseg lawm thiab. Thiab yog koj ntseeg hais tias tej lus sau tseg yav tag los no puav leej yog los ntawm Vajntsujplig los tag nrho, ces vim li cas ho muaj ib co ntawv raug muab pov tseg tag lawm mas? Yog hais tias tag nrho lawv yeej yog los ntawm Vajntsujplig los, ces tag nrho lawv yuav tsum raug muab khaws tseg pob, thiab muab xa mus rau cov kwv tij thiab cov nkauj muam ntawm tej pawg ntseeg tau nyeem. Lawv tsis tsim nyog yuav raug xaiv los sis raug pov tseg raws li tib neeg txoj kev xav; ua li ntawd ses yog ib qho txhaum laiv. Hais tias tej kev ntsib kev pom ntawm Povlauj thiab Yauhas raug muab sib xyaws nrog rau nkawd tej kev to taub tob txog tus kheej mas tsis tau txhais hais tias nkawd tej kev ntsib kev pom thiab kev paub los ntawm Ntxwgnyoog los, tab sis tsuas hais tias nkawd muaj tej yam uas los ntawm nkawd tus kheej tej kev ntsib kev pom thiab kev to taub tob xwb. Nkawd qhov kev paub ces yoog raws keeb kwm ntawm tej yam uas nkawd tau ntsib tau pom kiag rau lub sij hawm ntawd, thiab leej twg thiaj yuav hais tau yam ruaj siab hlo hais tias tag nrho tej ntawd yog los ntawm Vajntsujplig los? Yog Plaub Txoj Moo Zoo puav leej yog los ntawm Vajntsujplig los, ces vim li cas Mathai, Malakau, Luka thiab Yauhas lawv ib leeg ho hais ib yam txawv txog Yexus tes hauj lwm mas? Yog nej tsis ntseeg qhov no, ces saib cov lus tham nyob rau hauv Vajluskub txog qhov uas Petus tsis lees tus Tswv peb zaug: Tej ntawd yeej puav leej sib txawv tag nrho li, thiab tej ntawd mas ib qho yeej muaj ib tug yam ntxwv txawv. Coob tus uas tsis paub dab tsi mas hais tias, “Tus Vajtswv uas yug los ua neeg kuj yog ib tug tib neeg thiab, yog li ntawd cov lus Nws hais puas yuav yog los ntawm Vajntsujplig los tag nrho mas? Yog Povlauj thiab Yauhas nkawd cov lus raug sib xyaws nrog tib neeg txoj kev xav, ces ua cov lus uas Nws hais puas yuav tsis raug sib xyaws nrog tib neeg txoj kev xav tiag mas?” Cov neeg uas hais li ntawd ces dig muag lawm thiab ruam tiag tiag li! Ua twb zoo nyeem Plaub Txoj Moo Zoo; nyeem tej uas lawv teev tseg txog tej uas Yexus ua, thiab tej lus Nws hais. Ib zaj lus twg mas yeej sib txawv me ntsis, thiab ib zaj twg mas nws yeej muaj nws kis. Yog tej uas sau txog cov neeg sau cov ntawv ntawd puav leej yog los ntawm Vajntsujplig los, ces nws yeej yuav zoo ib yam thiab mus raws tib kis xwb. Vim li cas ho muaj tej yam tsis sib dhos thiab mas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog Lub Npe thiab Lub Koob Meej

Yexus cov lus thiab tes hauj lwm nyob rau lub sij hawm ntawd mas tsis tuav qhov kev qhuab qhia, thiab Nws tsis ua Nws tes hauj lwm raws li tes hauj lwm ntawm txoj kev cai ntawm Vajluskub Qub. Nws yog ua raws li tes hauj lwm uas tsim nyog ua nyob rau Tiam Hmoov Hlub. Nws siv zog ua raws li tes hauj lwm uas Nws coj los, raws li Nws tus kheej qhov phiaj xwm, thiab raws li Nws tes hauj lwm qhuab qhia; Nws tsis ua hauj lwm raws li txoj cai ntawm Vajluskub Qub. Tsis muaj ib yam dab tsi li uas Nws ua es yuav yoog raws txoj cai ntawm Vajluskub Qub li, thiab Nws tsis tau los ua hauj lwm kom tej lus ntawm cov xib fwb cev Vajtswv lus ntawd tshwm sim tuaj. Ib theem twg ntawm Vajtswv tes hauj lwm mas tsis yog sib zog ntsos ua kom tej lus qhia txog yam tom ntej ntawm cov xib fwb cev Vajtswv lus yav puag thaum ub ntawd tshwm sim tuaj, thiab Nws tsis tau los kom yoog raws nraim li tej kev qhuab qhia los sis sib zog ntsos ua kom tej lus qhia txog yav tom ntej ntawm cov xib fwb cev Vajtswv lus yav thaum ub ntawm tshwm sim tuaj. Tab sis Nws tej kev ua kuj tsis cuam tshuam rau tej lus qhia txog yav tom ntej ntawm cov xib fwb cev Vajtswv lus yav thaum ub ntawd thiab, los sis lawv kuj tsis nphav txog tes hauj lwm uas Nws tau ua tiav dhau los lawm thiab. Qhov zoo ntawm Nws tes hauj lwm ces yog tsis ua raws li ib txoj kev qhuab qhia twg, thiab tsuas yog ua tes hauj lwm uas Nws Tus Kheej tsim nyog ua xwb. Nws tsis yog ib tug xib fwb cev Vajtswv lus los sis ib tug neeg pom yav tom ntej, tab sis yog ib tug neeg ua, tus uas los ua tes hauj lwm uas Nws tsim nyog ua tiag tiag, thiab Nws los pib Nws tiam tshiab thiab ua Nws tes hauj lwm tshiab. Muaj tseeb, thaum Yexus los ua Nws tes hauj lwm, Nws kuj tau ua rau ntau lo lus uas cov xib fwb cev Vajtswv lus hauv Vajluskub Qub tau hais tseg ntawd tshwm sim tuaj thiab. Ces tes hauj lwm niaj hnub no los yeej ua rau ib co lus qhia txog yav tom ntej ntawm cov xib fwb cev Vajtswv lus puag thaum ub nyob rau hauv Vajluskub Qub ntawd tshwm sim tuaj ib yam nkaus li thiab. Nws tsuas yog hais tias Kuv tsis tsa “phau ntawv teev xwm txheej raws xyoo qub” ntawd nkaus xwb, ces tas li ntawd xwb. Vim yeej tseem muaj hauj lwm ntau uas Kuv yuav tsum tau ua, yeej tseem muaj lus ntau uas Kuv yuav tsum tau hais rau nej, thiab tes hauj lwm no thiab tej lus no ces yeej tseem ceeb tshaj kev piav tej zaj lus hauv Vajluskub, vim tes hauj lwm zoo li ntawd ces tsis tseem ceeb heev los sis tsis muaj nuj nqis ntau rau nej, thiab pab tsis tau nej, los sis hloov tsis tau nej. Kuv npaj siab yuav ua tes hauj lwm tshiab mas tsis yog yuav ua kom ib zaj lus twg hauv Vajluskub tshwm sim tuaj. Yog hais tias Vajtswv los rau hauv ntiaj teb es tsuas yog los ua kom tej lus ntawm cov xib fwb cev Vajtswv lus puag thaum ub hauv Vajluskub tshwm sim tuaj xwb, ces leej twg loj dua mas, tus Vajtswv uas yug los ua neeg los yog cov xib fwb cev Vajtswv lus puag thaum ub mas? Thaum kawg, ua cov xib fwb cev Vajtswv lus coj Vajtswv, los sis Vajtswv yog tus coj cov xib fwb cev Vajtswv lus mas? Koj yuav piav tej lus no li cas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog Lub Npe thiab Lub Koob Meej

Tag nrho cov neeg Yudai yeej nyeem Vajluskub Qub thiab paub txog Yaxaya cov lus zuag cev lus hais tias muaj ib tug me nyuam tub yuav los yug nyob rau hauv ib lub dab nyuj. Tom qab ntawd, lawv yeej paub tag tej lus zuag cev lus no tib si, vim li cas lawv tseem qho tsim txom Yexus? Tsis yog tim lawv tus moj yam ntxeev siab thiab tsis paub txog Vajntsujplig tes hauj lwm los? Lub sij hawm ntawd, cov Falixais ntseeg hais tias Yexus tes hauj lwm mas txawv qhov lawv paub txog tus me nyuam tub ntawm cov lus zuag cev lus ntawd, thiab cov neeg niaj hnub no tsis txais yuav Vajtswv vim tej hauj lwm ntawm tus Vajtswv uas yug los ua neeg ntawd zoo tsis thooj li qhov Vajluskub hais. Tsis yog tus moj yam ntawm lawv txoj kev ntxeev siab rau Vajtswv yeej zoo tib yam los? Koj txais yuav puas tau, yam tsis muaj lus nug hlo li, tag nrho tes hauj lwm ntawm tus Vajntsujplig? Yog hais tias nws yeej yog tes hauj lwm ntawm Vajntsujplig, ces yeej yog tus dej ntws uas yog lawm, thiab koj yuav tsum txais yuav nws yam tsis muaj ib qho uas yuav tsis ntseeg hlo li; you tsis txhob xaiv qee yam txais yuav nkaus xwb. Yog tias koj muaj ntau qhov kev thoob tsib tob mus rau Vajtswv thiab ua twb zoo ceev faj rau Nws, ces qhov no tsis yog qhov tsis hu rau lod? Koj tsis tas yuav mus nrhiav tej pov thawj tim khawv los ntawm Vajluskub li, yog hais tias nws yog tes hauj lwm ntawd Vajntsujplig, ces koj yuav tsum txais yuav xwb, vim koj ntseeg Vajtswv ces cawm Vajtswv, thiab koj yuav tsum tsis txhob tshawb xyuas Nws. Koj yuav tsum tsis txhob nrhiav pov thawj tim khawv ntawm Kuv ntxiv los mus ua pov thawj hais tias Kuv yog koj tus Vajtswv, tab sis yuav tsum muaj peev xwm los thoob tsib hais tias seb Kuv puas muaj txiaj ntsim rau koj—qhov no yog qhov uas tseem ceeb tshaj plaws. Txawm hais tias koj nrhiav tau tej pov thawj uas yeej cam tsis dhau kiag li nyob rau hauv Vajluskub, los nws yeej coj tsis tau koj los rau Kuv lub xub ntiag yam puv npo. Koj tsuas yog lam ua neej nyob rau sab hauv Vajluskub tus laj kab xwb, thiab tsis yog hauv Kuv lub xub ntiag; phau Vajluskub pab tsis tau kom koj paub Kuv, los sis ua tsis tau kom koj txoj kev hlub rau Kuv ntawd muaj tob tshaj ntxiv. Txawm hais tias Vajluskub yeej cev lus hais tias ib tug me nyuam tub yuav los yug, tsis muaj leej twg yuav to taub txog hais tias qhov lus zuag cev lus ntawd hais txog leej twg tiag, vim tib neeg tsis paub Vajtswv tes hauj lwm, thiab qhov no yog qhov ua rau cov Falixais sawv tawm tsam Yexus. Ib txhia yeej paub hais tias Kuv tes hauj lwm yog ua qhov zoo rau tib neeg, tab sis lawv tseem ntseeg ntxiv mus hais tias Yexus thiab Kuv yog ob tug uas sib txawv, yeej tsis sib raug zoo ua ke li. Nyob rau lub sij hawm ntawd, Yexus muab ib cov zaj lus qhia rau Nws cov thwj tim nyob rau Tiam Hmoov Hlub hais txog kev xyaum ua, kev sib koom txoos ua ke, yuav hais li cas nyob rau hauv tej lus thov Vajtswv, yuav sib coj sib hwm li cas, thiab ntau yam ntxiv mus. Tes hauj lwm Nws ua mas yog hauj lwm ntawm Tiam Hmoov Hlub, thiab Nws tsuas tham nthuav dav txog qhov uas Nws cov thwj tim thiab lwm tus neeg uas ntseeg Nws yuav tsum xyaum ua xwb. Nws tsuas ua tes hauj lwm ntawm Tiam Hmoov Hlub xwb, thiab tsis yog ib qho hauj lwm nyob rau tiam kawg li. Thaum Yehauvas teeb cov kev cai hauv Vajluskub Qub nyob rau Tiam Muaj Kev Cai, vim li cas Nws ho tsis ua tes hauj lwm ntawm Tiam Hmoov Hlub rau thaum ntawd? Vim li cas Nws ho tsis qhia kom meej ua ntej txog tes hauj lwm ntawm Tiam Hmoov Hlub? Qhov no ho tseem yuav tsis pab kom tib neeg txais yuav nws thiab los? Nws tsuas cev lus hais tias ib tug me nyuam tub yuav los yug thiab los muaj hwj chim, tab sis Nws tsis ua tes hauj lwm ntawm Tiam Hmoov Hlub ua ntej. Vajtswv tes hauj lwm nyob rau ib tiam twg mas yeej muaj tus ciaj ciam uas pom tseeb heev; Nws tsuas ua tes hauj lwm ntawm tiam ntawd xwb thiab ib txwm tsis ua theem tom ntej ntawm tes hauj lwm ntawd ua ntej li. Tsuas yog ua li ntawd nkaus xwb mas Nws tes hauj lwm ntawm tej tiam ntawd thiaj li yuav muab coj tau los rau tom hauv ntej. Yexus tsuas hais txog phiaj xwm qhia ntawm tiam kawg xwb, hais txog qhov uas yuav ua siab ntev li cas thiab yuav ua li cas es thiaj yuav raug cawm dim, hais txog yuav hloov siab lees txim thiab lees txais kev txhaum li cas, thiab hais txog yuav kwv tus ntoo khaub lig thiab tiv kev txom nyem li cas; Nws yeej tsis hais txog qhov uas yuav ua li cas es tib neeg nyob rau tiam kawg thiaj yuav nkag tau los, los sis tsis hais txog qhov uas tib neeg yuav ua li cas es thiaj yuav ua tau haum Vajtswv lub siab nyiam. Thaum zoo li ntawd, nws tsis yog ib qho txaus luag uas yuav mus tshawb hauv Vajluskub txog Vajtswv tes hauj lwm ntawm tiam kawg thiab los? Koj ho yuav tau dab tsi los ntawm qhov uas lam tuav phau Vajluskub? Puas yog ib tug neeg tshab txhais Vajluskub los sis ib tug neeg qhia Vajtswv txoj lus, uas yuav muaj cuab kav pom tes hauj lwm hnub no ua ntej?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tus Tib Neeg Uas Twb Tau Kem Ciam Rau Vajtswv nyob rau hauv Nws Qhov Kev Xav Lawm Ho Yuav Tau Txais Vajtswv Txoj Kev Qhia Tshwm Tau Li Cas?

Phau Vajluskub tau yog ib feem ntawm tib neeg li keeb kwm los tau ntau txhiab xyoo lawm. Tib neeg, tsis tas li ntawd, saib nws tam li Vajtswv, txog theem tias nyob rau tiam kawg, nws tau hloov lub chaw ntawm Vajtswv, ua rau Vajtswv tsis nyiam. Vim li ntawd, thaum sij hawm tau tso cai, Vajtswv xav tias cheem tsum qhia zaj lus sab hauv thiab qhov chiv thawj ntawm phau Vajluskub kom tseeb; yog tias Nws tsis ua li no, phau Vajluskub yuav kav lub chaw ntawm Vajtswv hauv tib neeg lub siab ntxiv mus, thiab tib neeg yuav siv cov lus ntawm phau Vajluskub los ntsuas thiab thuam tej kev ua ntawm Vajtswv. Los ntawm kev piav txog lub ntsiab tseem ceeb, tus qauv, thiab qhov tsis zoo ntawm phau Vajluskub, Vajtswv tsis tau tsis lees txais kev muaj nyob ntawm phau Vajluskub, los sis Nws tsis tau thuam nws; tiam sis, Nws npaj ib qho tsim nyog, lus piav zoo uas yuav kho tau tus qub duab chiv thawj ntawm phau Vajluskub, qhia txog cov kev nkag siab yuam kev uas tib neeg tau muaj rau phau Vajluskub, thiab ua rau lawv kom muaj qhov kev xam pov uas yog ntawm phau Vajluskub, kom lawv thiaj tsis pe hawm phau Vajluskub ntxiv lawm, thiab thiaj tsis yuam kev ntxiv lawm; hais tau tias, kom lawv thiaj tsis yuam kev hauv lawv txoj kev ntseeg dig muag ntsuav hauv phau Vajluskub zoo ib yam li kev ntseeg Vajtswv thiab kev pe hawm Vajtswv ntxiv lawm, kom ntshai kev ntsib tim ntsej tim muag nrog nws qhov keeb kwm tseeb tiag thiab kev ua tsis tau. Kiag thaum tib neeg muaj ib qho kev to taub dawb huv lawm, lawv yuav muaj cuab kav tso nws cia rau ib sab yam tsis muaj kev sib piv thiab kav lees txais cov lus tshiab ntawm Vajtswv. Qhov no yog Vajtswv lub hom phiaj nyob ntawm ob peb tshooj no. Qhov tseeb uas Vajtswv xav qhia rau tib neeg ntawm no yog tias tsis muaj ib qho kev tshawb xav los sis qhov tseeg twg muaj peev xwm hloov lub chaw ntawm Vajtswv tes dej num thiab cov lus ntawm hnub no tau, thiab tias tsis muaj dab tsi muaj peev xwm sawv hloov Vajtswv chaw tau. Yog tias tib neeg tsis muaj cuab kav khiav tawm rooj ntxiab ntawm phau Vajluskub, ces lawv kuj yuav tsis muaj cuab kav los rau ntawm Vajtswv lub xub ntiag tau thiab. Yog lawv xav los rau ntawm Vajtswv lub xub ntiag, ua ntej tshaj plaws lawv yuav tsum ntxuav lawv cov siab kom dawb huv tawm ntawm ib yam dab tsi uas muaj peev xwm hloov tau Nws lub chaw; ces lawv thiaj yuav yog tau qhov txaus siab rau Vajtswv. Txawm tias Vajtswv tsuas piav phau Vajluskub rau qhov no xwb los, tsis txhob hnov qab tias tseem muaj tau qhov kev yuam kev uas tib neeg pe hawm tiag tiag dhau los ntawm phau Vajluskub; tsuas yog ib yam nkaus xwb uas lawv tsis pe hawm yog tej yam uas tawm los ntawm Vajtswv los tiag tiag. Vajtswv tsuas siv phau Vajluskub ua ib qho piv txwv nkaus xwb kom tib neeg thiaj li nco ntsoov tsis txhob mus rau txoj kev yuam kev, thiab tsis txhob mus rau ib sab ntau dhau heev lawm thiab poob mus rau kev tsis meej pem thaum lawv tseem ntseeg Vajtswv thiab lees txais Nws cov lus.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus Thaum Nws Taug Kev Mus hauv Cov Pawg Ntseeg, Zaj Lus Qhia

Kuv tau ua hauj lwm ntau nrog rau tib neeg, nyob rau lub sij hawm ntawd Kuv kuj tau hais ib co lus ntau heev. Tej lus no yog hais rau tib neeg txoj kev cawm dim thiab hais kom tib neeg muaj kev sib raug zoo nrog rau Kuv. Txawm li ntawd los xij, Kuv tsuas tau ob peb tug neeg hauv ntiaj teb no uas muaj kev sib raug zoo nrog Kuv nkaus xwb, thiab yog li ntawd Kuv thiaj hais tias tib neeg tsis saib Kuv cov lus muaj nuj nqis—nws yog vim tias tib neeg tsis muaj kev sib raug zoo nrog Kuv. Nyob rau qhov no, mas tej hauj lwm Kuv ua ntawd tsis yog lam ua kom tib neeg teev hawm Kuv tau xwb; qhov tseem ceeb tshaj ntawd, nws yog ua kom tib neeg muaj kev sib raug zoo nrog Kuv. Tus tib neeg uas raug txoj kev qias vuab tsuab ces mag Ntxwgnyoog rooj ntxiab lawm; lawv txhua tus puav leej nyob rau hauv lub cev nqaij daim tawv, nyob rau hauv tej kev ntshaw kom txhua yam mas yog lawv tus kheej li nkaus xwb, thiab yeej tsis muaj ib tug ntawm lawv kiag li uas yuav sib raug zoo nrog Kuv. Yeej muaj cov uas hais tias lawv yog cov muaj kev sib raug zoo nrog Kuv, tab sis cov neeg zoo li ntawd tseem pheej teev hawm tej mlom uas pom tsis meej. Txawm hais tias lawv lees paub Kuv lub npe hais tias yeej dawb huv los, lawv taug ib txoj kev uas khiav mus tsis thooj li Kuv, thiab lawv tej lus mas muaj kev khav theeb thiab kev ruaj siab rau lawv tus kheej puv nkaus nyob rau hauv xwb. Qhov no yog vim, lawv sawv daws yeej ib txwm tawm tsam Kuv thiab tsis muaj kev sib raug zoo nrog Kuv. Txhua txhua hnub, lawv nrhiav Kuv tej lw nyob hauv Vajluskub thiab lam tau lam nrhiav tej nqe lus uas “zoo nyeem” uas lawv muab nyeem tsis paub xaus thiab muab hais tias yog tej nqe Vajluskub. Lawv tsis paub tias yuav ua cas thiaj muaj kev sib raug zoo nrog Kuv los sis kev tawm tsam Kuv ho yuav zoo li cas. Lawv tsuas lam nyeem tej nqe Vajluskub yam dig muag ntsuav xwb. Lawv kos ciam rau tus vajtswv uas pom tsis meej uas lawv tsis tau pom thiab tsis tuaj yeem pom ntawd raws li qhov phau Vajluskub txwv, thiab muab thau tawm coj los saib rau thaum lawv muaj sij hawm. Lawv ntseeg qhov uas muaj Kuv raws li qhov uas Vajluskub hais xwb, thiab lawv muab Kuv tso sib txig sib luag nrog phau Vajluskub; yog tsis muaj phau Vajluskub ces tsis muaj Kuv, thiab tsis muaj Kuv ces tsis muaj phau Vajluskub. Lawv tsis quav ntsej txog qhov uas muaj Kuv thiab tej yam Kuv ua li, tab sis ho rau siab ntso thiab kub siab lug kawm txhua lo lus hauv Vajluskub. Muaj coob tus haj tseem ntseeg hais tias kom Kuv txhob ua tej yam uas Kuv xav ua li yog hais tias Vajluskub tsis tau hais tseg ua ntej. Lawv muab Vajluskub saib tseem ceeb dhau heev lawm. Nws hais tau hais tias lawv saib tej lus uas ncaj ncaj ntawd tseem ceeb dhau heev lawm, txog ntua qhov uas lawv siv tej nqe lus hauv Vajluskub los ntsuas txhua lo lus Kuv hais thiab los cem thuam Kuv. Qhov lawv nrhiav ntawd tsis yog txoj kev sib raug zoo nrog Kuv, los sis qhov uas yuav ua kom muaj kev sib raug zoo nrog qhov tseeb, tab sis tsuas yog qhov ua kom muaj kev sib raug zoo nrog cov lus ntawm phau Vajluskub, thiab lawv ntseeg, yam tsis muaj ib qho zam tau li, hais tias tej yam uas tsis yoog raws Vajluskub ces yeej tsis yog Kuv tes hauj lwm. Cov neeg ntawd tsis yog cov Falixais cov xeeb leej xeeb ntxwv uas paub lawv tes dej num lod? Cov Falixais uas yog neeg Yudai siv Mauxes txoj kev cai los teem txim rau Yexus. Lawv tsis nrhiav kev sib raug zoo nrog rau tus Yexus uas nyob rau lub sij hawm ntawd, tab sis ua raws txhua nqe cai ntawm txoj cai nruj heev—tom qab nog txim rau Nws hais tias tsis ua raws cov kev cai hauv Vajluskub Qub thiab tsis yog tus Mexiyas lawm—lawv muab Yexus tus uas tsis muaj kev txhaum ntawd ntsia kiag rau saum tus ntoo khaub lig. Lawv lub tseem ntsiab yog dab tsi? Tsis yog qhov uas lawv tsis nrhiav kev sib raug zoo nrog qhov tseeb los? Lawv mas mob siab tshaj plaws rau txhua lo lus hauv Vajluskub ces tsis quav ntsej txog Kuv tej kev xav los sis tej kauj ruam thiab tej kev ua Kuv tes hauj lwm. Lawv tsis yog cov neeg uas nrhiav qhov tseeb, tab sis tsuas yog cov neeg uas tuav tej lus ruaj ruaj xwb; lawv tsis yog cov neeg ntseeg Vajtswv, tab sis tsuas yog cov neeg ntseeg Vajluskub xwb. Qhov tseem ceeb tshaj, lawv yog cov dev zov phau Vajluskub xwb. Yuav kom tiv thaiv tau lawv qhov kev txaus siab rau phau Vajluskub, los mus txhawb nqa lub meej mom ntawm Vajluskub, thiab tiv thaiv Vajluskub lub koob npe zoo, lawv ua mus txog qhov uas muab tus Yexus uas muaj lub siab hlub tshua sawv daws ntawd ntsia kiag rau saum tus ntoo khaub lig. Qhov no lawv tsuas lam ua los tiv thaiv Vajluskub xwb, thiab ua los mus tuav lub meej mom ntawm txhua lo lus hauv Vajluskub uas nyob hauv neeg lub siab xwb. Yog li ntawd lawv yeem muab lawv lub neej yav pem suab thiab kev theej txhoj daws kev txhaum tso pov tseg es los nog txim rau Yexus, tus uas tsis ua raws li tej lus qhuab qhia hauv Vajluskub, rau lub qhov tuag. Lawv tsis yog qhev rau txhua lo lus hauv Vajluskub thiab los?

Thiab ua li cov neeg niaj hnub no ne? Khetos tau los nthuav tawm qhov tseeb, tab sis lawv yeem muab Nws ntiab tawm hauv lub ntiaj teb no es kom lawv thiaj li tau kev mus rau ntuj ceeb tsheej thiab tau txais kev hlub. Lawv yeem tsis lees paub qhov tseeb uas tshwm sim los ntawd es thiaj li tiv thaiv tau lawv txoj kev nyiam Vajluskub, thiab lawv yeem rov qab muab tus Khetos uas los muaj cev nqaij daim tawv ntawd ntsia rau saum ntoo khaub lig dua thiab es kom thiaj li paub meej hais tias phau Vajluskub yuav muaj nyob mus ib txhis. Tib neeg yuav ua cas tau txais Kuv txoj kev cawm dim thaum uas nws muaj lub siab phem thiab tus yam ntxwv tawm tsam Kuv tag npaum li mas? Kuv nrog tib neeg nyob, tab sis tib neeg tsis paub tias muaj Kuv. Thaum Kuv tsom Kuv lub teeb ci rau tib neeg, lawv yeej tseem tsis paub tias muaj Kuv li. Thaum Kuv tso Kuv txoj kev npau taws rau saum tib neeg, lawv haj yam muaj zog tsis lees paub tias muaj Kuv li thiab. Tib neeg nrhiav kev sib raug zoo nrog rau tej lus thiab kev sib raug zoo nrog rau Vajluskub, tab sis tsis muaj ib tug uas yuav los rau ntawm Kuv xub ntiag los nrhiav kev sib raug zoo nrog rau qhov tseeb. Tib neeg ntsia Kuv rau puag saum ntuj ceeb tsheej thiab mob siab txhawj xeeb tias muaj Kuv nyob saum ntuj ceeb tsheej, tab sis tsis muaj leej twg quav ntsej txog Kuv ntawm cev nqaij daim tawv, vim Kuv tus uas nrog tib neeg nyob ua ke ntawd yeej tsis tseem ceeb dab tsi li. Cov uas tsuas nrhiav kev sib raug zoo nrog rau cov lus hauv Vajluskub thiab cov uas nrhiav kev sib raug zoo nrog rau ib tug Vajtswv uas pom tsis meej mas ua rau xam tsis pom qhov muaj nqis ntawm Kuv tus kheej. Qhov no mas vim yog tej uas lawv teev hawm ntawd tsuas yog tej lus tsis ciaj sia xwb, thiab ib tug vajtswv uas muaj peev xwm muab tej yam muaj nqis uas qhia tsis tau ntawd rau lawv; tus lawv teev hawm ntawd yog ib tug vajtswv uas yuav muab nws tus kheej pw kiag rau hauv tib neeg lub xib teg—ib tug vajtswv uas tsis muaj tiag. Ces cov neeg zoo li no yuav tau txais dab tsi los ntawm Kuv? Tib neeg mas qis dhau heev lawm rau tej lus. Cov uas tawm tsam Kuv, cov uas taij thov Kuv tsis tseg tsis tu, cov uas tsis nyiam qhov tseeb kiag, cov uas tig ntxeev siab rau Kuv—yuav ua li cas lawv thiaj muaj kev sib raug zoo nrog Kuv tau mas?

Cov uas tawm tsam Kuv yog cov uas tsis muaj kev sib raug zoo nrog Kuv. Qhov ntawd ces kuj yog cov uas tsis nyiam qhov tseeb tib yam nkaus li thiab. Cov uas tig ntxeev siab rau Kuv ces haj yam tawm tsam Kuv thiab tsis sib raug zoo nrog Kuv. Kuv muab cov uas tsis sib raug zoo nrog Kuv ntawd cob kiag rau tus phem ob txhais tes, thiab Kuv muab lawv rho tawm kiag mus rau tus phem txoj kev coj tsis ncaj, tso plhuav lawv mus qhia tawm txog lawv tej kev ua neeg phem, thiab thaum kawg ces muab lawv cev kiag mus rau tus phem kom muab nqos kiag. Kuv tsis quav ntsej txog tias pes tsawg leej teev hawm Kuv, ces hais tau hais tias, Kuv tsis quav ntsej tias muaj pes tsawg tus neeg ntseeg Kuv li. Tag nrho qhov Kuv quav ntsej txog ces yog seb pes tsawg leej thiaj muaj kev sib raug zoo nrog Kuv xwb. Qhov ntawd yog vim tias tag nrho cov uas tsis sib raug zoo nrog Kuv ntawd yog cov phem uas ntxeev siab rau Kuv; lawv yog Kuv cov yeeb ncuab, thiab Kuv yuav tsum tsis muab Kuv cov yeeb ncuab “tso rau qhov chaw teev hawm” nyob hauv Kuv lub tsev. Cov uas sib raug zoo nrog Kuv ces yuav tau tiam Kuv nyob hauv Kuv lub tsev mus ib txhis, thiab cov uas tawm tsam Kuv ces yuav raug ris Kuv txoj kev rau txim mus ib txhis. Cov uas tsuas quav ntsej txog cov lus hauv Vajluskub thiab cov uas tsis quav ntsej txog qhov tseeb los sis tsis nrhiav Kuv tej hneev taw—lawv tawm tsam Kuv, vim lawv txwv Kuv raws li Vajluskub hais, kos ciam rau Kuv raws li qhov phau Vajluskub txwv, thiab tau thuam Kuv loj kawg kiag. Cov neeg zoo li ntawd yuav los tau rau ntawm Kuv lub xub ntiag li cas? Lawv tsis quav ntsej txog Kuv tej kev ua zoo, los sis Kuv tej kev xav, los sis qhov tseeb, tab sis ho mob siab rau tej lus—tej lus uas tua kom tuag. Cov neeg zoo li ntawd ho yuav sib raug zoo nrog Kuv tau li cas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Nrhiav Txoj Hau Kev Kom Sib Raug Zoo Nrog Rau Khetos


Kev Qhia Tshwm Txog Tej Kev Xav Phem ntawm Kev Ntseeg

Vajtswv thiab tib neeg mas muab hais tsis tau kom sib npaug zos. Nws lub ntsiab tseem ceeb thiab Nws tes hauj lwm yog yam uas piav tsis tau thiab to taub nyuab heev rau tib neeg. Yog Vajtswv tus kheej kiag tsis ua Nws tes hauj lwm thiab hais Nws tej lus rau tib neeg ntiaj teb, ces, txawm li cas los xij, tib neeg yuav tsis muaj peev xwm to taub txog Vajtswv tej kev npaj siab li. Thiab yog li ntawd, txawm yog kiag cov uas yeej muab tag nrho lawv lub neej txoj sia fij kiag rau Vajtswv los yeej yuav tsis muaj peev xwm tau txais Nws qhov kev pom zoo li. Yog Vajtswv tsis pib ua hauj lwm, ces tib neeg txawm yuav ua zoo npaum li cas, los yeej tsis tau dab tsi li, vim Vajtswv tej kev xav mas yeej siab tshaj tib neeg tej kev xav tas mus li xwb, thiab Vajtswv lub tswv yim mas tsis muaj ib tug tib neeg twg to taub li. Thiab yog li ntawd Kuv hais tias cov uas hais tias yeej “to taub tag nrho” Vajtswv thiab Nws tes hauj lwm ces yog ib yav niag tog cav ruam xwb; tag nrho lawv ces tsuas qhuas lawv tus kheej thiab khav theeb nkaus xwb. Tib neeg yuav tsum tsis txhob txwv Vajtswv tes hauj lwm; tshaj qhov ntawd, tib neeg txwv tsis tau Vajtswv tes hauj lwm. Raws li Vajtswv pom mas, tib neeg tseem me tshaj li ib tug ntsaum lawm thiab; yog li ntawd tib neeg yuav ua cas to taub txog Vajtswv tes hauj lwm mas? Cov uas nyiam piav tsis paub xaus, “Vajtswv tsis ua hauj lwm li no los sis li ntawd,” los sis “Vajtswv tsis zoo li no los sis li ntawd”—tsis yog lawv lam hais khav theeb ntsuav xwb los? Peb sawv daws yuav tsum paub hais tias tib neeg, cov uas muaj cev nqaij daim tawv, tau raug Ntxwgnyoog muab ntxias ua qias vuab tsuab tag lawm. Noob neej tus yeeb yam ces yog tawm tsam Vajtswv xwb. Noob neej tsis sib txig sib luag nrog Vajtswv, noob neej mas haj yam tsis tas hais txog qhov uas yuav muab tswv yim rau Vajtswv tes hauj lwm li. Hos qhov uas Vajtswv coj tib neeg kev li cas, mas qhov no yog Vajtswv Tus Kheej tes hauj lwm. Nws yog ib qho uas tsim nyog kom tib neeg yuav tsum zwm rau, yam tsis tas yuav ua txuj hais li no los sis li tej tswv yim tod, vim tib neeg tsuas yog plua av xwb. Vim nws yog peb qhov kev npaj siab yuav nrhiav Vajtswv, peb yuav tsum tsis txhob muab peb tej kev xav phem coj los tshooj rau Nws tes hauj lwm kom Vajtswv txiav txim siab rau, peb haj yam tsis tsim nyog siv peb tus moj yam qias vuab tsuab los txhob txwm thiab siv zog tawm tsam Vajtswv tes hauj lwm. Qhov ntawd tsis yog muab peb ua Khetos tus yeeb ncuab los? Cov tib neeg zoo li ntawd yuav ua li cas ntseeg tau Vajtswv? Vim peb ntseeg hais tias muaj ib tug Vajtswv, thiab vim peb xav ua kom haum raws li Nws siab thiab kom pom Nws, peb yuav tsum nrhiav txoj kev ntawm qhov tseeb, thiab txoj kev ntawm qhov sib raug zoo nrog Vajtswv. Peb yuav tsum tsis txhob sawv ua caj dab tawv qhawv tawm tsam Nws. Tej kev ua zoo li ntawd es ho yuav muaj dab tsi zoo tshwm sim tuaj mas?

Niaj hnub no, Vajtswv tau ua tes hauj lwm tshiab lawm. Tej zaum koj yuav tsis muaj peev xwm lees tau tej lus no, thiab tej zaum tej lus no yuav zoo li txawv txawv rau koj, tab sis Kuv qhia koj hais tias tsis txhob muab koj tus yam ntxwv xeeb txawm nthuav tawm tam sim no, vim tsuas yog cov uas tshaib thiab nqhis txoj kev ncaj ncees tiag tiag rau ntawm Vajtswv lub xub ntiag xwb thiaj li tau txais qhov tseeb, thiab tsuas yog cov uas mob siab tiag mas Nws thiaj li yuav qhia rau kom paub thiab coj kev rau. Qhov tshwm sim ntawd ces yog tau los ntawm kev nrhiav qhov tseeb nrog rau kev nyab xeeb yam meej pem hlo xwb, tsis yog tau los ntawm kev sib ceg thiab kev sib cav. Thaum Kuv hais tias “niaj hnub no, Vajtswv tau ua tes hauj lwm tshiab tiav lawm,” Kuv hais txog qhov uas Vajtswv tab tom rov qab los rau lub cev nqaij daim tawv lawm. Tej zaum cov lus no yuav tsis xeeb txob koj; tej zaum koj ntxub tej lus ntawd; los sis tej zaum tseem ua rau koj xav paub xav pom thiab. Txawm yuav yog qhov twg los xij, Kuv cia siab hais tias tag nrho cov uas xav kom Vajtswv tshwm sim los ces yuav tau ntsib qhov tseeb no thiab muab saib kom meej meej, es tsis txhob cia li dhia kiag mus rau qhov lus xaus txog qhov ntawd; qhov ntawd yog qhov uas ib tug neeg ntse yuav tsum ua.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Lus Ua Ntej

Nyob rau hauv txoj kev ntseeg Vajtswv, ib tug neeg yuav tsum paub Vajtswv li cas? Ib tug neeg yuav tsum los paub txog Vajtswv los ntawm cov lus thiab kev ua hauj lwm ntawm Vajtswv niaj hnub no, yam tsis muaj qhov tsis ncaj los sis ntseeg yuam kev, thiab, ua ntej txhua yam, ib tug yuav tsum paub txog Vajtswv txoj hauj lwm. Qhov no yog lub hauv paus ntawm txoj kev paub txog Vajtswv. Tag nrho cov neeg uas ntseeg yuam kev uas tsis muaj kev nkag siab zoo txog ntawm Vajtswv cov lus yog kev ntseeg raws cov kev xav phem; lawv muab txoj kev to taub ntxeev lawm. Cov txuj ci zoo tshaj plaws ntawm tus yam ntxwv ntawm txoj kev ntseeg yog kev muab Vajtswv cov lus uas tau nkag siab yav dhau los ntawd thiab muab Vajtswv cov lus niaj hnub no coj los ntsuas sib piv. Yog tias, thaum ua dej num rau Vajtswv niaj hnub no, koj tuav rawv rau yam uas tau tshwm sim los ntawm Vajntsujplig txoj kev qhuab qhia yav dhau los, ces koj dej num yuav ua rau tab kaum, thiab koj txoj kev xyaum ua yuav qub dhau lawm, tsis muaj dab tsi tshaj kev ua kab ke fab kev ntseeg. Yog tias koj ntseeg tias cov uas ua dej num rau Vajtswv yuav tsum txo hwj chim thiab ua siab ntev, nyob rau ntawm lwm cov cwj pwm zoo, thiab yog tias koj muab cov kev paub zoo no tso rau txoj kev xyaum niaj hnub no, ces cov kev paub zoo li no yog kev xav fab kev ntseeg; qhov kev xyaum ua zoo li ntawd tau dhau los ua kev ntxias dag. Kab lus tias “cov kev xav fab kev ntseeg” yog hais txog yam uas dhau los thiab qub dhau (suav nrog txoj kev nkag siab cov lus uas Vajtswv tau hais yav dhau los thiab lub teeb qhia ncaj qha los ntawm tus Vajntsujplig), thiab yog hais tias lawv tau raug coj los xyaum ua nyob rau niaj hnub no, ces lawv cuam tshuam Vajtswv txoj hauj lwm thiab tsis muaj txiaj ntsig dab tsi rau tib neeg. Yog tias tib neeg tsis muaj peev xwm ntxuav tej ntawd tawm ntawm lawv tus kheej uas yog cov kev xav fab kev ntseeg, ces tej no yuav dhau los ua kev cuam tshuam loj rau lawv cov kev ua dej num rau Vajtswv. Cov neeg uas muaj cov kev xav fab kev ntseeg tsis muaj txoj hau kev los ua raws li cov kauj ruam ntawm tus Vajntsujplig tes hauj lwm—lawv poob ib kauj ruam rov tom qab, ces ob. Qhov no vim hais tias cov kev xav fab kev ntseeg no ua rau tib neeg rais los ua tus neeg uas qhuas tias yus tus kheej ncaj ncees thiab ua neeg khav theeb. Vajtswv tsis muaj kev xav txog yam Nws tau hais thiab tau ua yav dhau los; yog tias muaj qee yam qub dhau lawm, Nws qhov ntawd tshem tawm. Puas yog koj yeej tsis muaj peev xwm tso tseg koj cov kev xav tiag tiag li? Yog tias koj tuav rawv cov lus uas Vajtswv tau hais yav dhau los, qhov no puas qhia tau tias koj paub Vajtswv tes hauj lwm no ma? Yog tias koj tsis muaj peev xwm lees txais qhov kev qhia ntawm tus Vajntsujplig hnub no, tab sis ho tuav rawv qhov kev qhia yav dhau los, qhov no puas tuaj yeem ua pov thawj tias koj tau ua raws li Vajtswv cov hneev taw ma? Puas yog koj yeej tseem tsis muaj peev xwm tso tseg koj cov kev xav fab kev ntseeg li? Yog tias muaj li no, ces koj yuav rais los ua tus neeg tawm tsam Vajtswv.

Yog tias tib neeg muaj peev xwm tso tseg cov kev xav fab kev ntseeg, lawv yuav tsis siv lawv lub siab los ntsuas cov lus thiab txoj hauj lwm ntawm Vajtswv niaj hnub no, thiab yuav ua raws li cov lus thiab txoj hauj lwm ntawd ncaj qha. Txawm hais tias Vajtswv txoj hauj lwm niaj hnub no tsis zoo li yav dhau los, los koj tseem muaj peev xwm tso tseg qhov kev xav txog ntawm qhov yav dhau los thiab cia li ncaj qha los ua raws li Vajtswv txoj hauj lwm niaj hnub no. Yog tias koj muaj peev xwm nkag siab tias koj yuav tsum muab qhov kev txaus siab rau qhov chaw uas Vajtswv ua txoj hauj lwm niaj hnub no, yam tsis hais txog tias Vajtswv tau ua hauj lwm yav dhau los li cas, ces koj thiaj li yog ib tug neeg uas tau tso lawv cov kev xav phem tseg, yog tus uas zwm rau Vajtswv, thiab yog tus uas muaj peev xwm los ua raws li Vajtswv txoj hauj lwm thiab cov lus thiab raws Nws cov hneev taw. Qhov no, koj thiaj yuav yog ib tug neeg uas zwm rau Vajtswv tiag tiag. Koj tsis tshawb nrhiav los sis txheeb xyuas Vajtswv tes hauj lwm; nws zoo tib yam nkaus li qhov Vajtswv tau hnov qab Nws cov hauj lwm yav dhau los, thiab koj los ib yam nkaus, tau hnov qab nws lawm. Tam sim no yog tam sim no, thiab yav dhau los yog yav dhau los, thiab vim hais tias hnub no, Vajtswv tau muab txoj hauj lwm uas Nws tau ua yav dhau los tso pov tseg lawm, koj yuav tsum tsis txhob nyob nrog nws. Tsuas yog tus neeg zoo li no xwb thiaj yog ib tug uas zwm rau Vajtswv thiab tau tso lawv cov kev xav fab kev ntseeg tseg tag nrho.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Neeg Uas Paub Vajtswv Tes Hauj Lwm Niaj Hnub No Xwb Thiaj Ua Tau Dej Num Rau Vajtswv

Vim hais tias yeej ib txwm muaj kev txhim kho tshiab hauv Vajtswv tes hauj lwm, muaj tej hauj lwm dhau los thiab qub lawm thaum tes hauj lwm tshiab tshwm sim tuaj. Cov hauj lwm sib txawv hom, qub thiab tshiab no, tsis muaj qhov sib xws, tab sis ua tiav; txhua kauj ruam yog txuas los ntawm kauj ruam kawg. Vim tias muaj tes hauj lwm tshiab, cov khoom qub yuav tsum, tseeb tiag, raug tshem tawm. Piv txwv li, qee qhov kev coj ua uas raug lees txais los ntev thiab kev coj tus cwj pwm kev hais lus los ntawm tib neeg, txuas nrog tib neeg txoj kev paub thiab kev qhia ntau lub xyoo, tau tsim txhua yam thiab hom kev xav hauv tib neeg lub hlwb. Uas Vajtswv tseem tsis tau qhia tawm Nws lub ntsej muag tiag tiag thiab tus yam ntxwv rau tib neeg, nrog rau kev sib kis, ntau xyoo, ntawm cov kev xav qub los puag thaum ub los kuj tseem muaj qhov tseeb nyob rau hauv tib neeg cov kev xav zoo li ntawd. Tej zaum nws yuav hais tau tias, nyob rau thaum tib neeg txoj kev ntseeg Vajtswv, txoj kev haub ntxias ntawm ntau yam kev xav tau ua rau muaj kev tsim qauv mus ntxiv thiab kev hloov pauv ntawm txhua yam kev nkag siab raws li kev xav txog Vajtswv nyob hauv tib neeg, uas tau ua rau ntau tus neeg ntseeg Vajtswv rais los ua Vajtswv cov yeeb ncuab. Yog li ntawd, cov tib neeg yim muaj cov kev xav fab kev ntseeg muaj zog npaum li cas, lawv yim tawm tsam Vajtswv ntau npaum ntawd, thiab lawv yim rais los ua Vajtswv cov yeeb ncuab coob npaum li ntawd. Vajtswv tes hauj lwm yeej ib txwm tshiab thiab tsis qub li; nws ib txwm tsis yog tsim cov lus qhuab qhia, tab sis mas hloov mus tas li thiab raug hloov kho dua kom ntau dua los sis tsawg dua. Kev ua hauj lwm hauv txoj hau kev no yog kev qhia ntawm kev txais tau tus yam ntxwv ntawm Vajtswv Tus Kheej. Nws kuj tseem yog kev txais tau lub hauv paus ntsiab lus ntawm Vajtswv tes hauj lwm, thiab ib txoj hau kev uas Vajtswv ua tiav Nws txoj kev cawm. Yog tias Vajtswv tsis ua hauj lwm li no, tib neeg yuav tsis hloov pauv los sis tsis paub txog Vajtswv, thiab Ntxwgnyoog yuav tsis swb. Yog li, nyob rau hauv Nws txoj hauj lwm, muaj kev hloov pauv tsis tu ncua uas tshwm sim uas zoo li yuav tsis ruaj khov, tab sis qhov tiag yog ua tej ntwb ntu. Txoj kev uas tib neeg ntseeg Vajtswv, txawm li cas los xij, zoo li nws sib txawv heev. Tib neeg tuav rawv tej lus qub, cov lus qhuab qhia paub zoo thiab lub kaw lus, thiab lawv yim qub mas, lawv yim nyiam nws heev. Tib neeg lub siab ruam qauj, lub siab uas tawv li pob zeb, yuav lees txais tau tes hauj lwm tshiab thiab cov lus ntawm Vajtswv li cas? Tib neeg ntxub tus Vajtswv uas ib txwm tshiab tas li thiab yeej tsis qub li; nws tsuas nyiam tus Vajtswv qub xwb, tus uas laus laus plaub hau dawb paug, thiab nyob rau qhov chaw qub. Yog li, vim hais tias Vajtswv thiab tib neeg nyias muaj nyias txoj kev nyiam, tib neeg tau dhau los ua Vajtswv tus yeeb ncuab. Ntau qhov kev tawm tsam no tseem muaj nyob niaj hnub no, nyob rau lub sij hawm thaum Vajtswv tau ua tes hauj lwm tshiab los tau yuav luag rau txhiab xyoo. Ces lawv, dhau qhov kev yuav kho tau zoo lawm. Tej zaum nws yog vim tib neeg txoj kev tawv ncauj, los sis kev hloov tsis tau li ntawm Vajtswv txoj kev cai tswj fwm los ntawm tej tus tib neeg—tab sis cov thawj coj thiab cov poj niam ntawd tseem tuav rawv cov phau ntawv qub thiab cov ntaub ntawv qub, hos Vajtswv ua Nws txoj hauj lwm ntawm kev cawm uas tsis tau tiav, uas zoo li Nws tsis muaj leej twg nyob ntawm Nws ib sab li. Txawm hais tias qhov kev tsis sib haum xeeb no ua cov yeeb ncuab rau Vajtswv thiab tib neeg, thiab tsis tuaj yeem hais daws tau los, Vajtswv tsis quav ntsej txog lawv li, zoo li tias lawv tau nyob rau ntawd tam sim ntawd thiab tsis nyob rau ntawd. Txawm li cas los xij, tib neeg yeej tseem tuav rawv nws cov kev ntseeg thiab kev xav, thiab ib txwm tsis tshem lawv tawm. Tiam sis ib qho uas pom tshwm sim tseeb yog: Txawm hais tias tib neeg tsis tau muaj qhov nkhaus nyob rau ntawm nws txoj kev los, Vajtswv txhais taw yeej ib txwm txav mus, thiab Nws ib txwm hloov Nws txoj hauj lwm mus raws li qhov xwm txheej. Nyob rau thaum kawg, tib neeg yuav yog tus swb yam tsis tas muaj kev sib ntaus sib tua li. Lub sij hawm ntawd, Vajtswv yog tus yeeb ncuab loj tshaj plaws ntawm Nws cov yeeb ncuab uas swb, thiab tseem yog tus yeej rau noob neej, muaj yeej thiab tsis muaj yeej zoo ib yam nkaus. Leej twg tuaj yeem sib tw nrog thiab yeej Vajtswv tau? Tib neeg tej kev xav phem zoo li yog los ntawm Vajtswv vim lawv ntau tus tau yug los ntawm Vajtswv txoj hauj lwm. Txawm li cas los xij, Vajtswv tsis zam txim rau tib neeg vim qhov no, thiab tsis tas li ntawd, Nws tsis qhuas tus tib neeg rau txoj kev tsim khoom ib pob tag ib pob dua “rau Vajtswv” thaum Nws txoj hauj lwm sawv uas tsis nyob sab nraum ntawm Nws tes hauj lwm. Dua ntawd, Nws tsis txaus siab rau tib neeg cov kev xav phem thiab qub, tej kev ntseeg nruj, thiab tsis muaj lub siab los lees paub txog hnub tim uas cov kev xav phem no tshwm sim thawj zaug. Nws tsis lees txais lawm tias cov kev xav phem no yog tshwm sim los ntawm Nws tes hauj lwm, cov kev xav phem ntawm tib neeg yog sib kis los ntawm tib neeg; lawv lub hauv paus yog tib neeg tej kev xav thiab lub siab—tsis yog Vajtswv, tiam sis yog Ntxwgnyoog. Vajtswv lub hom phiaj yeej ib txwm yog rau Nws tes hauj lwm tshiab thiab muaj txoj sia, tsis yog cov qub thiab tuag mus lawm, thiab qhov uas Nws tau ua rau kom tib neeg ua raws li lub hnub nyoog thiab lub sij hawm, thiab tsis kav mus ib txhis thiab tsis hloov pauv li. Qhov no vim tias Nws yog tus Vajtswv uas ua rau kom tib neeg ua neej nyob thiab tshiab, tsis zoo li tus dab uas ua rau tib neeg tuag thiab ua neeg laus. Nej tseem tsis tau to taub qhov no thiab lod? Koj muaj kev xav phem txog Vajtswv thiab tsis muaj peev xwm tso tau cia vim koj lub siab tsis qhib. Nws tsis yog vim muaj kev to taub me heev hauv Vajtswv txoj hauj lwm, thiab tsis yog vim tias Nws txoj hauj lwm tsis xav txog tib neeg tej kev xav, thiab tsis tas li ntawd xwb, tsis yog vim tias Vajtswv ib txwm tsis quav ntsej Nws tes hauj lwm. Koj tsis tuaj yeem tso tseg koj cov kev xav phem vim hais tias koj tsis muaj kev mloog hais kiag li, thiab vim tias koj tsis muaj qhov zoo sib xws ntawm yam raug tsim tawm los; tsis yog vim hais tias Vajtswv ua qhov nyuaj rau koj. Koj ua rau tag nrho cov no tshwm sim, thiab nws tsis muaj feem xyuam dab tsi rau Vajtswv; txhua yam kev txom nyem thiab kev khaum yog tsim los ntawm tib neeg. Vajtswv txoj kev xav yeej ib txwm zoo: Nws tsis xav ua rau kom koj tsim cov kev xav phem, tab sis xav kom koj hloov pauv thiab hloov dua tshiab raws li cov hnub nyoog dhau mus. Tab sis koj tsis paub tias dab tsi yog qhov zoo rau koj, thiab ib txwm tshuaj xyuas los sis cais. Nws tsis yog tias Vajtswv ua txhua yam nyuaj rau koj, tab sis yog tias koj tsis muaj ib lub siab hwm Vajtswv li, thiab koj txoj kev ntxeev siab ntawd mas loj dhau lawm. Ib tus neeg me me uas raug tsim tawm los, muaj cuab kav txeeb qee feem uas yav dhau los tau muab los ntawm Vajtswv, tom qab ntawd tig rov qab thiab siv nws los tawm tsam Vajtswv—qhov no tsis yog tib neeg txoj kev ntxeev siab lod? Tib neeg, nws yog qhov ncaj ncees los hais tias, yog qhov tsis tsim nyog los tshaj tawm lawv cov kev xav rau Vajtswv, thiab tsawg dua ntawd yog lawv tsis tsim nyog los taug kev ncig nrog lawv cov lus tsis muaj nuj nqis, tsw phem, lwj tag, zoo li lawv xav—tsis hais dab tsi ntawm cov kev xav phem ntawd. Tsis yog lawv haj yam tsis muaj nqis lod?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Neeg Uas Paub Vajtswv Tes Hauj Lwm Niaj Hnub No Xwb Thiaj Ua Tau Dej Num Rau Vajtswv

Vajtswv tes hauj lwm mas yeej khiav mus rau tom ntej tas mus li xwb, thiab txawm hais tias lub hom phiaj ntawm Nws tes hauj lwm tsis hloov, los qhov txheej txheem uas Nws ua hauj lwm ntawd yeej hloov mus tag li, ces txhais tau hais tias cov uas ntseeg Vajtswv los yeej hloov mus tas li thiab. Vajtswv ua hauj lwm ntau npaum li cas, ces tib neeg qhov kev paub txog Vajtswv muaj ntxaws npaum li ntawd. Tej kev hloov uas zoo ib yam kuj muaj tshwm sim nyob rau hauv tib neeg tus yam ntxwv uas los ntawm Vajtswv tes hauj lwm los thiab. Txawm li cas los xij, vim yog Vajtswv tes hauj lwm mas hloov mus los tag li ces cov uas tsis paub Vajntsujplig tes hauj lwm thiab cov neeg ruam qauj uas tsis paub qhov tseeb dhau los ua cov tib neeg uas tawm tsam Vajtswv. Vajtswv tes hauj lwm yeej ib txwm tsis yoog raws tib neeg txoj kev xav, vim Nws tes hauj lwm mas yeej tshiab tas li xwb thiab tsis muaj qub li, thiab Nws yeej tsis rov mus ua tej qub hauj lwm li, tab sis tsuas nias qees mus lawm tom ntej nrog rau tes hauj lwm uas nws yeej tsis tau ua dua los nkaus xwb. Raws li qhov uas Vajtswv tsis rov qab ua Nws tes hauj lwm dua, thiab tib neeg mas yeej siv tes hauj lwm Nws ua yav tag los txiav txim rau Vajtswv tes hauj lwm tam sim no yam tsis muaj hloov hlo li, nws thiaj li ua ib qho nyuab heev li rau Vajtswv los ua tej qib duas ntawm nws tes hauj lwm nyob rau tiam tshiab. Tib neeg mas muaj ntau qhov nyuab dhau heev lawm! Nws txoj kev xav mas xav nkaus li cov laus thaum ub xwb! Tsis muaj leej twg paub Vajtswv tes hauj lwm, tab sis txhua tus mas kem ciam rau tas zog li. Thaum nws ncaim Vajtswv, ces tib neeg plam txoj sia, qhov tseeb, thiab Vajtswv tej koob hmoov, tab sis nws yeej tsis kam lees txais txoj sia los sis qhov tseeb li, haj yam tsis tas hais txog tej koob hmoov loj dua uas Vajtswv muab pub rau neeg ntiaj teb li. Txhua tus tib neeg yeej xav kom tau Vajtswv, tab sis tsis muaj peev xwm yuav ua siab ntev taus rau tej yam kev hloov hauv Vajtswv tes hauj lwm. Cov uas tsis kam txais yuav Vajtswv tes hauj lwm tshiab ntseeg hais tias Vajtswv tes hauj lwm mas hloov tsis tau li, hais tias nws yuav nyob twj ywm li qub mus tag ib txhis. Nyob rau hauv lawv qhov kev ntseeg, tag nrho qhov uas yuav siv los ua kom tau kev cawm dim mus ib txhis los ntawm Vajtswv ces yog ua raws li nws txoj cai, thiab yog hais tias lawv hloov siab lees txim thiab lees lawv tej kev txhaum, ces yeej zoo txaus rau Vajtswv siab xav lawm. Lawv xav hais tias Vajtswv ces tsuas ua tau tus Vajtswv hauv qab txoj cai thiab tus Vajtswv uas raug ntsia rau saum tus ntoo khaub lig rau tib neeg xwb; nws kuj yog lawv qhov kev xav thiab uas hais tias Vajtswv mas yuav tsum tsis txhob tshaj phau Vajluskub. Nws yog kiag tej kev xav li no ntag uas muab lawv xauv taw kiag khov kho rau txoj cai qub thiab muab lawv ntsia kiag rau tej cai tuag lawm xwb. Yeej tseem muaj coob tshaj thiab uas ntseeg hais tias txawm Vajtswv tes hauj lwm tshiab yuav yog dab tsi los xij, nws yuav tsum tau muaj pov thawj los ntawm cov lus zuag cev lus txog yav tom ntej, thiab nyob rau txhua txhua theem ntawm qhov hauj lwm ntawd, tag nrho cov uas caum Nws uas muaj ib lub siab “tiag” yuav tsum tau pom cov lus qhia tshwm; tsis li ntawd, ces qhov hauj lwm ntawd yeej tsis yog Vajtswv qhov hauj lwm li. Nws twb yeej yog ib qho tsis yooj yim rau tib neeg los paub Vajtswv lawm. Tseem yuav coj tib neeg lub siab ruam thiab nws tus yam ntxwv ntxeev siab ntawm kev saib tus kheej tseem ceeb thiab kev qhuas tus kheej ntawd los ntxiv thiab, ces nws thiaj li ua ib qho haj yam nyuab rau nws los txais yuav Vajtswv tes hauj lwm tshiab. Tib neeg tsis ua twb zoo tshawb xyuas rau Vajtswv tes hauj lwm tshiab kom meej, los sis tsis kam txo hwj chim lees nws, tsis li ntawd xwb hos, nws tseem muaj tus yam ntxwv muab hlob thaum uas nws tseem tos lus qhia tshwm thiab lus coj kev los ntawm Vajtswv. Qhov no tsis yog tus cwj pwm ntawm cov ntxeev siab thiab tawm tsam Vajtswv thiab los? Cov neeg zoo li ntawd es yuav ua cas thiaj tau txais Vajtswv qhov kev pom zoo mas?

Yexus hais tias Yehauvas tes hauj lwm tau poob qab nyob rau Tiam Hmoov Hlub lawm, ib yam nkaus li qhov Kuv hais hnub no, hais tias Yexus tes hauj lwm kuj tau poob qab lawm thiab. Yog hais tias tsuas muaj Tiam Muaj Kev Cai nkaus xwb thiab tsis muaj Tiam Hmoov Hlub, ces Yexus yeej tsis raug ntsia saum ntoo khaub lig li thiab yuav txhiv tsis tau neeg ntiaj teb tag nrho rov qab. Yog hais tias tsuas muaj Tiam Muaj Kev Cai nkaus xwb, ua neeg ntiaj teb puas yuav los tau deb npaum li hnub no? Keeb kwm mus rau yav tom ntej, thiab ua li keeb kwm tsim ntuj txoj cai rau Vajtswv tes hauj lwm los? Ua qhov no tsis yog ib qho kev qhia kom pom txog Nws kev cawm tib neeg thoob plaws lub qab ntuj khwb no los? Keeb kwm mus rau yav tom ntej, thiab Vajtswv tes hauj lwm los ib yam nkaus li ntawd thiab. Vajtswv txoj kev xav mas yeej hloov mus tas li. Nws yuav nyob tsis tau rau ib qib ntawm qhov hauj lwm kom ntev txog rau txhiab xyoo, vim ib yam li qhov uas sawv daws paub, Vajtswv mas yeej tshiab tas li xwb thiab yeej tsis qub li, thiab Nws pheej yuav ua tsis tau tej hauj lwm zoo li kev raug ntsia rau saum ntoo khaub lig, muab ntsia rau saum tus ntoo khaub lig ib zaug, ob zaug, peb zaug…. Qhov no yog qhov kev xav ntawm ib tug neeg ruam heev. Vajtswv tsis ua tib yam hauj lwm tas mus li xwb; Nws tes hauj lwm mas hloov mus tas li thiab tshiab tas li xwb, ntau ib yam nkaus li qhov uas Kuv hais cov lus tshiab rau nej thiab ua tes hauj lwm tshiab txhua hnub. Qhov no yog tes hauj lwm Kuv ua, thiab qhov uas yog tus yawm sij ces yog cov lus “tshiab” thiab “zoo yam xav tsis thoob li.” “Vajtswv mas hloov tsis tau li, thiab Vajtswv ces yeej yog Vajtswv tas mus li xwb”: qhov lus hais no mas yeej muaj tseeb tiag; lub tseem ntsiab ntawm Vajtswv mas tsis hloov li, Vajtswv ces yeej ib txwm yog Vajtswv, thiab Nws yuav rais mus ua tsis tau Ntxwgnyoog, tab sis qhov no tsis tau pov thawj hais tias Nws tes hauj lwm yuav nyob ruaj nrees thiab tsis hloov ib yam nkaus li Nws lub tseem ntsiab. Koj yeej hais tau hais tias Vajtswv ces yeej tsis hloov cev li, tab sis yuav ua cas, yog li ntawd nas, es koj thiaj li yuav piav tau hais tias Vajtswv mas tshiab tas mus li xwb thiab yeej tsis muaj qub li? Vajtswv tes hauj lwm mas nthuav dav thiab hloov tas mus li xwb, thiab qhov Nws siab xav tau mas yeej tshwm sim thiab ua rau tib neeg paub tas mus li xwb. Thaum uas tib neeg ntsib thiab pom kiag Vajtswv tes hauj lwm, nws tus moj yam mas hloov tsis nres li, thiab nws txoj kev txawj ntsej yeej hloov tsis nres li. Yog li, ua qhov hloov no ho los qhov twg los? Tsis yog los ntawm Vajtswv tes hauj lwm uas hloov mus los tag li ntawd los lod? Yog tib neeg tus yam ntxwv hloov tau, vim li cas tib neeg thiaj li cia Kuv tes hauj lwm thiab Kuv cov lus hloov mus los tas li tsis tau? Kuv tseem yuav raug txwv txiav tau los ntawm tib neeg thiab los? Nyob rau qhov no, tsis yog koj siv tej lus sib cav uas raug quab yuam thiab qhov kev xav uas yuam kev lwj tsw los?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tus Tib Neeg Uas Twb Tau Kem Ciam Rau Vajtswv nyob rau hauv Nws Qhov Kev Xav Lawm Ho Yuav Tau Txais Vajtswv Txoj Kev Qhia Tshwm Tau Li Cas?

Tag nrho cov neeg Yudai yeej nyeem Vajluskub Qub thiab paub txog Yaxaya cov lus zuag cev lus hais tias muaj ib tug me nyuam tub yuav los yug nyob rau hauv ib lub dab nyuj. Tom qab ntawd, lawv yeej paub tag tej lus zuag cev lus no tib si, vim li cas lawv tseem qho tsim txom Yexus? Tsis yog tim lawv tus moj yam ntxeev siab thiab tsis paub txog Vajntsujplig tes hauj lwm los? Lub sij hawm ntawd, cov Falixais ntseeg hais tias Yexus tes hauj lwm mas txawv qhov lawv paub txog tus me nyuam tub ntawm cov lus zuag cev lus ntawd, thiab cov neeg niaj hnub no tsis txais yuav Vajtswv vim tej hauj lwm ntawm tus Vajtswv uas yug los ua neeg ntawd zoo tsis thooj li qhov Vajluskub hais. Tsis yog tus moj yam ntawm lawv txoj kev ntxeev siab rau Vajtswv yeej zoo tib yam los? Koj txais yuav puas tau, yam tsis muaj lus nug hlo li, tag nrho tes hauj lwm ntawm tus Vajntsujplig? Yog hais tias nws yeej yog tes hauj lwm ntawm Vajntsujplig, ces yeej yog tus dej ntws uas yog lawm, thiab koj yuav tsum txais yuav nws yam tsis muaj ib qho uas yuav tsis ntseeg hlo li; you tsis txhob xaiv qee yam txais yuav nkaus xwb. Yog tias koj muaj ntau qhov kev thoob tsib tob mus rau Vajtswv thiab ua twb zoo ceev faj rau Nws, ces qhov no tsis yog qhov tsis hu rau lod? Koj tsis tas yuav mus nrhiav tej pov thawj tim khawv los ntawm Vajluskub li, yog hais tias nws yog tes hauj lwm ntawd Vajntsujplig, ces koj yuav tsum txais yuav xwb, vim koj ntseeg Vajtswv ces cawm Vajtswv, thiab koj yuav tsum tsis txhob tshawb xyuas Nws. Koj yuav tsum tsis txhob nrhiav pov thawj tim khawv ntawm Kuv ntxiv los mus ua pov thawj hais tias Kuv yog koj tus Vajtswv, tab sis yuav tsum muaj peev xwm los thoob tsib hais tias seb Kuv puas muaj txiaj ntsim rau koj—qhov no yog qhov uas tseem ceeb tshaj plaws. Txawm hais tias koj nrhiav tau tej pov thawj uas yeej cam tsis dhau kiag li nyob rau hauv Vajluskub, los nws yeej coj tsis tau koj los rau Kuv lub xub ntiag yam puv npo. Koj tsuas yog lam ua neej nyob rau sab hauv Vajluskub tus laj kab xwb, thiab tsis yog hauv Kuv lub xub ntiag; phau Vajluskub pab tsis tau kom koj paub Kuv, los sis ua tsis tau kom koj txoj kev hlub rau Kuv ntawd muaj tob tshaj ntxiv. Txawm hais tias Vajluskub yeej cev lus hais tias ib tug me nyuam tub yuav los yug, tsis muaj leej twg yuav to taub txog hais tias qhov lus zuag cev lus ntawd hais txog leej twg tiag, vim tib neeg tsis paub Vajtswv tes hauj lwm, thiab qhov no yog qhov ua rau cov Falixais sawv tawm tsam Yexus. Ib txhia yeej paub hais tias Kuv tes hauj lwm yog ua qhov zoo rau tib neeg, tab sis lawv tseem ntseeg ntxiv mus hais tias Yexus thiab Kuv yog ob tug uas sib txawv, yeej tsis sib raug zoo ua ke li. Nyob rau lub sij hawm ntawd, Yexus muab ib cov zaj lus qhia rau Nws cov thwj tim nyob rau Tiam Hmoov Hlub hais txog kev xyaum ua, kev sib koom txoos ua ke, yuav hais li cas nyob rau hauv tej lus thov Vajtswv, yuav sib coj sib hwm li cas, thiab ntau yam ntxiv mus. Tes hauj lwm Nws ua mas yog hauj lwm ntawm Tiam Hmoov Hlub, thiab Nws tsuas tham nthuav dav txog qhov uas Nws cov thwj tim thiab lwm tus neeg uas ntseeg Nws yuav tsum xyaum ua xwb. Nws tsuas ua tes hauj lwm ntawm Tiam Hmoov Hlub xwb, thiab tsis yog ib qho hauj lwm nyob rau tiam kawg li. Thaum Yehauvas teeb cov kev cai hauv Vajluskub Qub nyob rau Tiam Muaj Kev Cai, vim li cas Nws ho tsis ua tes hauj lwm ntawm Tiam Hmoov Hlub rau thaum ntawd? Vim li cas Nws ho tsis qhia kom meej ua ntej txog tes hauj lwm ntawm Tiam Hmoov Hlub? Qhov no ho tseem yuav tsis pab kom tib neeg txais yuav nws thiab los? Nws tsuas cev lus hais tias ib tug me nyuam tub yuav los yug thiab los muaj hwj chim, tab sis Nws tsis ua tes hauj lwm ntawm Tiam Hmoov Hlub ua ntej. Vajtswv tes hauj lwm nyob rau ib tiam twg mas yeej muaj tus ciaj ciam uas pom tseeb heev; Nws tsuas ua tes hauj lwm ntawm tiam ntawd xwb thiab ib txwm tsis ua theem tom ntej ntawm tes hauj lwm ntawd ua ntej li. Tsuas yog ua li ntawd nkaus xwb mas Nws tes hauj lwm ntawm tej tiam ntawd thiaj li yuav muab coj tau los rau tom hauv ntej. Yexus tsuas hais txog phiaj xwm qhia ntawm tiam kawg xwb, hais txog qhov uas yuav ua siab ntev li cas thiab yuav ua li cas es thiaj yuav raug cawm dim, hais txog yuav hloov siab lees txim thiab lees txais kev txhaum li cas, thiab hais txog yuav kwv tus ntoo khaub lig thiab tiv kev txom nyem li cas; Nws yeej tsis hais txog qhov uas yuav ua li cas es tib neeg nyob rau tiam kawg thiaj yuav nkag tau los, los sis tsis hais txog qhov uas tib neeg yuav ua li cas es thiaj yuav ua tau haum Vajtswv lub siab nyiam. Thaum zoo li ntawd, nws tsis yog ib qho txaus luag uas yuav mus tshawb hauv Vajluskub txog Vajtswv tes hauj lwm ntawm tiam kawg thiab los? Koj ho yuav tau dab tsi los ntawm qhov uas lam tuav phau Vajluskub? Puas yog ib tug neeg tshab txhais Vajluskub los sis ib tug neeg qhia Vajtswv txoj lus, uas yuav muaj cuab kav pom tes hauj lwm hnub no ua ntej?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tus Tib Neeg Uas Twb Tau Kem Ciam Rau Vajtswv nyob rau hauv Nws Qhov Kev Xav Lawm Ho Yuav Tau Txais Vajtswv Txoj Kev Qhia Tshwm Tau Li Cas?

Nej puas xav paub lub hauv paus keeb cag ntawm qhov uas vim li cas cov Falixais thiaj li tawm tsam Yexus mas? Nej puas xav paub lub ntsiab tseeb ntawm cov Falixais? Lawv ces muaj tej kev xav tsis raws li qhov tseeb puv npo txog tus Mexiyas. Tshaj qhov ntawd, lawv tsuas ntseeg hais tias tus Mexiyas yuav los, tab sis tsis caum txoj sia qhov tseeb. Thiab yog li ntawd, txawm yog niaj hnub no kiag los lawv tseem tos ntsoov tus Mexiyas, vim lawv tsis muaj ib qho kev paub txog txoj kev ntawm lub neej txoj sia li, thiab tsis paub hais tias txoj kev ntawm qhov tseeb yog dab tsi. Yuav ua cas, nej hais nas, es cov neeg ruam, tawv ncauj thiab tsis paub tab li ntawd thiaj yuav tau txais Vajtswv tej koob hmoov mas? Yuav ua cas lawv thiaj yuav pom tus Mexiyas? Lawv tawm tsam Yexus vim lawv tsis paub txoj xub ke ntawm Vajntsujplig tes hauj lwm, vim lawv tsis paub txoj hau kev ntawm qhov tseeb uas Yexus tau hais txog, thiab, tshaj qhov ntawd, vim lawv tsis to taub tus Mexiyas. Thiab vim lawv tsis tau pom dua tus Mexiyas li thiab yeej tsis tau koom tus Mexiyas li, lawv thiaj ua yuam kev rau qhov uas tsuas lam tuav rawv tus Mexiyas lub npe rau thaum uas tab tom siv txhua yam los tawm tsam lub ntsiab tseeb ntawm tus Mexiyas xwb. Cov Falixais nyob rau hauv lub ntsiab tseeb ces tawv ncauj, khav theeb, thiab tsis ua raws li qhov tseeb. Lub hauv paus ntsiab lus ntawm lawv txoj kev ntseeg Vajtswv ces yog: Tsis hais Koj tej kev qhuab qhia yuav tob npaum li cas, tsis hais Koj lub hwj chim yuav siab npaum li cas li, Koj yeej tsis yog Khetos tshwj tsis yog hais tias Koj raug hu ua tus Mexiyas. Txoj kev ntseeg no tseem tsis yog tej yam txawv heev thiab txaus luag heev thiab lod? Cia Kuv nug nej ntxiv tias: Nws tsis yog ib qho yooj yim heev rau nej ua tej qho yuam kev li cov Falixais thaum ub thiab lod, yog hais tias nej twb tsis muaj ib qho kev to taub me me txog Yexus li nas? Koj puas muaj peev xwm pom txoj kev ntawm qhov tseeb? Koj puas yuav lav tau tiag tiag hais tias koj yuav tsis tawm tsam Khetos? Koj puas yuav muaj peev xwm ua raws li tes hauj lwm ntawm Vajntsujplig? Yog koj tsis paub hais tias xyov koj puas yuav tawm tsam Khetos, ces Kuv hais tias koj twb nyob ze ze rau txoj kev tuag lawm. Tag nrho cov uas tsis paub tus Mexiyas ces yeej muaj cuab kav tawm tsam Yexus, tsis lees txais Yexus, hais lus cem Nws. Cov neeg uas tsis to taub Yexus ces yeej muaj cuab kav tsis lees txais Nws thiab cem thuam Nws. Tshaj qhov ntawd, lawv yeej muaj cuab kav pom qhov kev rov qab los ntawm Yexus ua qhov kev dag txog Ntxwgnyoog, thiab muaj neeg coob dua yuav cem Yexus qhov kev rov qab los rau lub cev nqaij daim tawv. Tag nrho tej no tseem tsis ua rau nej ntshai thiab lod? Qhov nej ntsib yuav yog kev saib tsis taus txoj kev ntseeg rau Vajntsujplig, txoj kev rhuav tshem Vajntsujplig tej lus rau tej pawg ntseeg, thiab thuam tsis lees txais tag nrho tej uas Yexus nthuav tawm. Nej yuav tau txais dab tsi los ntawm Yexus yog nej tseem pheej feeb tsis meej? Nej yuav ua cas to taub txog Yexus tes hauj lwm thaum Nws rov qab los rau hauv lub cev nqaij daim tawv nyob saum ib tauv huab dawb, yog hais tias nej tseem pheej tawv qhawv tsis kam lees paub nej tej kev ua yuam kev ntawd? Kuv qhia nej li no tias: Cov tib neeg uas tsis lees txais qhov tseeb, tiam sis ho qi muag nti tos ntsoov qhov Yexus rov qab los saum cov huab dawb los, ces yeej yuav hais lus tuam mom tus Vajntsujplig xwb xwb li, thiab lawv yog pawg uas yuav raug rhuav tshem. Nej tsuas xav tau Yexus txoj hmoov hlub xwb, thiab tsuas xav kom tau qhov chaw kaj siab lug saum ntuj ceeb tsheej xwb, tab sis nej ib txwm tsis mloog tej lus Yexus hais li, thiab yeej ib txwm tsis tau lees txais qhov tseeb uas Yexus nthuav tawm thaum Nws rov los rau lub cev nqaij daim tawv. Nej yuav muab dab tsi coj los pauv qhov tseeb ntawm Yexus qhov kev rov qab los rau saum ib tauv huab dawb? Puas yog qhov kev ua siab dawb paug uas nej ua ib qho kev txhaum tag los pheej ua ib qho kev txhaum ntxiv tas li, thiab tom qab ntawd ces nej los hais lus lees kev txhaum, ib zaug tag los ib zaug tuaj li thiab lod? Nej yuav muab dab tsi coj los ua kev theej txhoj rau Yexus tus uas rov los rau saum ib tauv huab dawb? Qhov ntawd puas yog qhov tseem ceeb ntawm ntau lub xyoo ntawm tes hauj lwm uas nej qhuas nej tus kheej tas zog xwb? Nej yuav muab dab tsi coj los ua kom tus Yexus uas twb tau rov los lawm ntawd ntseeg nej? Puas yog nej tus yeeb yam khav theeb, uas tsis ua raws li ib qho tseeb twg li xwb?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Thaum Lub Sij Hawm Koj Pom Yexus Lub Cev Sab Ntsujplig, Vajtswv Yuav Tsim Lub Ntuj thiab Lub Ntiaj Teb Tshiab Lawm

Nej qhov kev uas siab ncaj ces tsuas muaj nyob hauv lo lus nkaus xwb, nej qhov kev paub ces yog txoj kev xav thiab tej kev xav phem nkaus xwb, nej tej kev rau siab ua hauj lwm ces yog kom tau txais tej koob hmoov saum ntuj ceeb tsheej nkaus xwb, thiab yog li ntawd nej txoj kev ntseeg yuav zoo li cas mas? Txawm yog niaj hnub no kiag, los nej yeej ua ntsej lag muag dig rau txhua txhua lo lus ntawm qhov tseeb. Nej tsis paub xyov Vajtswv yog dab tsi, nej tsis paub xyov Khetos yog dab tsi, nej tsis paub xyov yuav hwm Yehauvas li cas, nej tsis paub yuav to taub tes hauj lwm ntawm Vajntsujplig li cas, thiab nej tsis paub yuav qhia qhov sib txawv ntawm tes hauj lwm ntawm Vajtswv Tus Kheej kiag thiab tib neeg txoj kev dag li cas. Nej tsuas paub cem txhua lo lus ntawm qhov tseeb uas Vajtswv hais tawm uas tsis yoog raws li nej tus kheej txoj kev xav nkaus xwb. Koj txoj kev txo hwj chim nyob qhov twg? Koj txoj kev zwm nyob qhov twg? Koj txoj kev ua siab ncaj nyob qhov twg? Koj tus cwj pwm uas nrhiav qhov tseeb nyob qhov twg? Koj lub siab hwm Vajtswv nyob qhov twg? Kuv qhia rau nej, cov uas ntseeg Vajtswv vim tej txuj ci tseem ceeb xwb ces yeej yog pawg uas yuav raug rhuav tshem tiag tiag li. Cov uas tsis muaj cuab kav lees txais Yexus cov lus uas tau rov los rau lub cev nqaij daim tawv lawm ces yog caj ces ntawm dab teb, cov xeeb leej xeeb ntxwv ntawm tus thawj tub txib, pawg uas yuav raug muab rhuav tshem mus ib txhis. Tej zaum ntau tus tib neeg yuav tsis quav ntsej txog yam uas Kuv hais, tiam sis Kuv tseem xav qhia rau txhua tus uas hu ua cov neeg dawb huv uas raws Yexus qab hais tias, thaum nej ob lub qhov muag pom kiag Yexus nqis saum ntuj los rau saum ib tauv huab dawb lawm, qhov no yuav yog lub sij hawm uas Lub Hnub ntawm txoj kev ncaj ncees tab meeg tshwm los rau sawv daws pom. Tej zaum lub sij hawm ntawd yuav yog ib lub sij hawm uas koj zoo siab heev. Txawm li cas los xij, koj yuav tsum paub hais tias lub sij hawm thaum koj pom Yexus nqis saum ntuj los ntawd kuj yuav yog lub sij hawm uas koj mus rau hauv dab teb mus raug rau txim thiab, yog lub sij hawm uas tshaj tawm hais tias Vajtswv txoj kev npaj tswj hwm twb xaus lawm, thiab yog thaum uas Vajtswv muab nqi zog rau cov neeg zoo hos rau txim rau cov neeg phem. Rau qhov Vajtswv txoj kev txiav txim yuav tag ua ntej tib neeg pom tej cim, thaum uas tsuas muaj kev nthuav qhov tseeb tawm lawm xwb. Cov uas lees txais qhov tseeb thiab tsis nrhiav tej cim, thiab raug ntxuav dawb huv lawm, yuav raug coj los rau ntawm Vajtswv lub zwm txwv thiab nkag mus rau hauv Tus Tswv Tsim lub xub ntiag. Tsuas yog cov uas pheej ntseeg hais tias “Tus Yexus uas tsis caij ib tauv huab dawb ces yog tus khetos cuav” xwb thiaj li yuav raug rau txim mus ib txhis, rau qhov lawv tsuas ntseeg tus Yexus uas ua tej cim xwb, tiam sis tsis lees paub tus Yexus uas muab txoj kev txiav txim hnyav nthuav tawm thiab muab txoj sia thiab txoj kev tseeb tso tawm. Yog li ntawd tsuas muaj tias Yexus mam saib xyuas lawv thaum Nws tab meeg rov qab los saum ib tauv huab dawb los xwb. Lawv ces tawv ncauj dhau heev lawm, ntseeg lawv tus kheej loj dhau heev lawm, khav theeb dhau heev lawm. Cov neeg uas qias neeg zoo li ntawd yuav ua cas tau phaj tshab los ntawm Yexus mas? Yexus qhov kev rov qab los yog ib qho kev cawm dim loj heev rau cov uas muaj cuab kav lees txais qhov tseeb, tab sis rau cov uas tsis muaj cuab kav lees txais qhov tseeb ces nws yog ib qho cim ntawm txoj kev teem txim. Nej yuav tsum xaiv nej tus kheej txoj kev taug, thiab yuav tsum tsis txhob hais lus tuam mom tus Vajntsujplig thiab tsis lees txais qhov tseeb. Nej yuav tsum tsis txhob ua ib tug neeg ruam thiab neeg khav theeb, tab sis ua ib tug uas zwm rau txoj kev coj qhia ntawm Vajntsujplig thiab nqhis thiab nrhiav qhov tseeb; tsuas yog zoo li no xwb mas nej thiaj li yuav tau txiaj ntsig. Kuv hais qhia rau nej kom ua twb zoo taug txoj kev ntawm kev ntseeg Vajtswv. Tsis txhob lam tau lam dhia mus rau qhov xaus lus; haj yam tshaj ntawd ntxiv, tsis txhob lam ua dog dig thiab tsis ua twb zoo rau nej txoj kev ntseeg Vajtswv. Nej yuav tsum paub hais tias, yam tsawg kawg nkaus, cov uas ntseeg Vajtswv yuav tsum muaj kev txo hwj chim thiab muaj lub siab hwm Vajtswv. Cov uas twb tau hnov qhov tseeb lawm thiab tab sis ho tsa ntswg rau xwb ces yog cov ruam thiab tsis paub dab tsi li. Cov uas twb tau hnov qhov tseeb lawm thiab tab sis tseem ho lam tau lam dhia mus rau qhov xaus lus los sis cem nws ces yog cov tib neeg khav theeb xwb. Tsis muaj ib tug twg uas ntseeg Yexus es yuav zoo tsim nyog mus foom los sis cem lwm tus li. Nej sawv daws yuav tsum ua ib tug neeg uas muaj laj thawj thiab lees txais qhov tseeb. Tej zaum, tau hnov txoj kev ntawm qhov tseeb lawm thiab tau nyeem cov lus pub txoj sia lawm, koj ntseeg hais tias tsuas yog ib ntawm 10,000 lo lus no xwb thiaj li yog raws li koj tej kev xam pom thiab phau Vajluskub, thiab ces koj yuav tsum nrhiav ntxiv hauv qhov thib 10,000 ntawm cov lus no. Kuv yeej tseem qhia kom koj txo hwj chim, tsis txhob ruaj siab tshaj tshaj, thiab tsis txhob qhuas koj tus kheej rau chaw siab dhau heev lawm. Yog koj tseem muaj ib lub siab hwm Vajtswv me me, ces koj yuav tau txais kev kaj ntau dua. Yog koj ua twb zoo soj ntsuam xyuas thiab ua twb zoo xav ntau zaus txog tej lus no, koj yuav to taub hais tias puas yog qhov tseeb los tsis yog, thiab seb puas yog txoj sia los tsis yog. Tej zaum, tsuas tau nyeem ob peb kab xwb, ib txhia neeg twb cia li qi muag nti cem tej lus no lawm, hais tias, “Qhov no ces tsis yog dab tsi tshaj tej qho kev qhuab qhia ntawm Vajntsujplig xwb,” los sis, “Ntawm no yog ib tug khetos cuav los dag tib neeg xwb.” Cov uas hais li ntawd ces raug kev ruam muab ua dig muag lawm! Koj to taub tes hauj lwm thiab lub tswv yim ntawm Vajtswv tsawg dhau heev lawm, thiab Kuv qhia koj kom rov pib dua tshiab kiag ntawm qhov tsis muaj dab tsi li! Nej yuav tsum tsis txhob lam tau lam cem tej lus Vajtswv hais tawm vim yog tej kev tshwm sim ntawm cov khetos cuav nyob rau tiam kawg, thiab nej yuav tsum tsis txhob ua cov neeg uas hais lus tuam mom tus Vajntsujplig vim nej ntshai tsam raug dag. Qhov ntawd tseem tsis yog ib qho kev tu siab loj thiab lod? Yog hais tias, tom qab ua twb zoo soj ntsuam xyuas lawm, koj tseem ntseeg hais tias tej lus no tsis yog qhov tseeb, tsis yog txoj kev taug, thiab tsis yog qhov kev nthuav tawm ntawm Vajtswv, ces thaum kawg koj yuav raug rau txim rau, thiab koj yuav tsis tau koob hmoov. Yog koj tsis lees txais qhov tseeb no uas twb yeej hais yooj yooj yim thiab hais meej meej, ces tseem tsis yog koj tsis zoo txaus rau Vajtswv txoj kev cawm dim thiab lod? Koj tsis yog ib tug uas tsis tau txais koob hmoov txaus rov qab los mus rau ntawm lub xub ntiag ntawm Vajtswv lub zwm txwv thiab lod? Xav txog qhov no! Tsis txhob ua siab kub thiab siab ceev, thiab tsis txhob muab txoj kev ntseeg Vajtswv saib li ib qho kev ua si xwb. Ua twb zoo xav rau koj txoj hau kev kawg, rau koj tej yam uas yuav tshwm sim yav tom ntej, rau koj lub neej txoj sia, thiab tsis txhob dag koj tus kheej. Koj puas muaj cuab kav lees txais tej lus no?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Thaum Lub Sij Hawm Koj Pom Yexus Lub Cev Sab Ntsujplig, Vajtswv Yuav Tsim Lub Ntuj thiab Lub Ntiaj Teb Tshiab Lawm

Nyob rau lub sij hawm ntawd, ib nrab ntawm Yexus tes hauj lwm ces yog ua raws li Vajluskub Qub, nrog rau Mauxe cov kev cai thiab Yehauvas cov lus thaum Tiam Muaj Kev Cai. Tag nrho tej no, Yexus siv coj los ua ib txhia ntawm Nws tes hauj lwm. Nws qhuab qhia cov tib neeg thiab qhia lawv nyob rau hauv tej tsev sab laj, thiab Nws siv cov lus qhia txog yav tom ntej ntawm cov xib fwb cev Vajtswv lus nyob rau hauv Vajluskub Qub coj los lov lus rau cov Falixais uas ua yeeb ncuab rau Nws, thiab siv cov lus hauv Vajluskub los nthuav tawm lawv tej kev tsis mloog lus thiab yog li ntawd ces cem lawv. Vim lawv ntxub tej uas Yexus tau ua; nyob rau ib qho kiag, ces feem ntau ntawm Yexus tes hauj lwm ces tsis yog ua raws nraim li cov kev cai hauv Vajluskub, thiab, tshaj qhov ntawd, tej uas Nws qhia mas siab tshaj lawv tus kheej tej lus lawm, tseem siab tshaj tej uas cov xib fwb cev Vajtswv lus tau hais qhia ua ntej nyob rau hauv Vajluskub lawm thiab. Yexus tes hauj lwm ces tsuas yog ua rau tib neeg txoj kev txhiv dim thiab ua rau qhov kev raug ntsia rau saum tus ntoo khaub lig, thiab yog li ntawd thiaj li tsis tas yuav kom Nws hais lus ntau dua es thiaj li yuav txeeb tau ib tug tib neeg twg. Feem ntau ntawm tej uas Nws qhia tib neeg ces yog muab hauv tej lus hauv Vajluskub los, thiab txawm hais tias yog Nws tes hauj lwm tsis tau dhau Vajluskub, los Nws tseem muaj cuab kav ua tau tes hauj lwm raug ntsia rau saum ntoo khaub lig ntawd tiav hlo. Nws qhov ces tsis yog tes hauj lwm siv lus hais, los sis tes hauj lwm uas ua los kom txeeb tau noob neej, thiab tes hauj lwm uas ua los txhiv noob neej. Nws tsuas ua tus theej txhoj rau kev txhaum rau noob neej xwb, thiab tsis ua lub hauv paus keeb cag rau txoj lus rau noob neej. Nws tsis ua tes hauj lwm ntawm Lwm Haiv Neeg, uas yog tes hauj lwm txeeb kom tau tib neeg, tab sis tes hauj lwm raug ntsia rau saum ntoo khaub lig, tes hauj lwm uas ua nrog cov uas ntseeg hais tias yeej muaj ib tug Vajtswv. Txawm hais tias Nws tes hauj lwm mas yog ua los ntawm lub hauv paus keeb cag ntawm Vajluskub, thiab txawm hais tias Nws siv tej uas twb yeej xub muab hais qhia ua ntej los ntawm cov xib fwb cev Vajtswv lus coj los cem cov Falixais lawm, los qhov no ces yeej txaus coj los ua tes hauj lwm raug ntsia rau saum ntoo khaub lig kom tiav hlo lawm. Yog hais tias tes hauj lwm niaj hnub no es tseem ua los ntawm lub hauv paus keeb cag ntawm tej lus qhia txog tej yam yuav tshwm sim tom ntej los ntawm cov xib fwb cev Vajtswv lus qub nyob rau hauv Vajluskub, los nws yeej tsis muaj hnub yuav txeeb tau nej, vim phau Vajluskub Qub mas tsis muaj tej lus teev tseg txog kev tsis mloog lus thiab tej kev txhaum ntawm nej cov neeg Suav, thiab yeej tsis muaj tej keeb kwm txog nej tej kev txhaum li. Yog li ntawd, yog hais tias tes hauj lwm no tseem pheej laug nyob rau hauv phau Vajluskub, ces nej yuav tsis muaj hnub tsum li. Phau Vajluskub mas tsuas teev tseg ib qho keeb kwm me me ntawm cov neeg Yixayee xwb, ib qho uas tsis muaj cuab kav yuav qhia tau hais tias nej yog neeg zoo los neeg phem, los sis los txiav txim rau nej. Muab xav hais tias yog Kuv yuav txiav txim rau nej raws li qhov keeb kwm ntawm cov neeg Yixayee—ua nej puas tseem yuav caum Kuv li nej caum niaj hnub no mas? Nej puas paub hais tias nej mas ua nyuab npaum li cas? Yog hais tias tsis muaj ib lo lus hais nyob rau tiam no li, ces nws yeej yuav tsis muaj hnub ua tes hauj lwm txeeb tau kom tiav hlo li. Vim Kuv tsis tau los kom raug ntsia rau saum ntoo khaub lig, Kuv yuav tsum hais cov lus uas yog cais tawm ntawm Vajluskub, es kom nej thiaj li raug txeeb tau. Tes hauj lwm uas Yexus ua ces tsuas yog ib theem siab zog phau Vajluskub Qub xwb; nws raug siv coj los pib ib tiam tshiab, thiab los coj tiam ntawd. Vim li cas Nws ho hais tias, “Kuv tsis tau los rhuav tshem txoj kev cai, tab sis los ua kom txoj kev cai muaj tiav”? Tab sis nyob rau hauv Nws tes hauj lwm ho muaj ntau heev uas txawv ntawm cov kev cai uas ua raws thiab cov lus sam hwm uas cov neeg Yixayee ntawm Vajluskub Qub ntawd ua raws, vim Nws tsis tau los ua raws txoj kev cai, tab sis los ua kom cov kev cai ntawd muaj tiav. Tus txheej txheem kom ua tau muaj tiav mas muaj ntau yam tseem ceeb xws li: Nws tes hauj lwm mas tseem ceeb dua thiab muaj tseeb, thiab, tshaj qhov ntawd, nws ciaj sia dua, thiab tsis yoog raws tej cai yam neeg dig muag. Cov neeg Yixayee yeej tsis khaws hnub Xanpataus tseg li lod? Thaum Yexus los, Nws tsis saib hnub Xanpataus tseem ceeb, vim Nws hais tias Neeg Leej Tub yog tus Tswv ntawm hnub Xanpataus, thiab thaum tus Tswv ntawm hnub Xanpataus los txog, ces Nws yuav ua raws li Nws siab nyiam. Nws tau los ua kom tej kev cai hauv Vajluskub Qub muaj tiav thiab los hloov cov kev cai ntawd. Tag nrho tej uas tau ua niaj hnub no ces yog muab los ntawm lub sij hawm tam sim no, tab sis tseem yog txawb rawv rau lub hauv paus keeb cag ntawm Yehauvas tes hauj lwm nyob rau thaum Tiam Muaj Kev Cai, thiab nws tsis rhuav tus ciaj ciam no. Ua twb zoo xav mam hais lus, thiab tsis txhob deev luag poj luag txiv, piv txwv—tej no tsis yog tej kev cai ntawm Vajluskub Qub lod? Niaj hnub no, tej uas nej yuav tsum tau ua mas tsis yog Kaum Txoj Kev Cai nkaus xwb, tab sis muaj cov kev cai thiab tej kev cai siab tshaj tej uas muaj ua ntej lawm ntawd. Tab sis qhov no tsis tau txhais hais tias tej uas muaj ua ntej lawm ntawd raug muab tshem pov tseg tag, vim ib theem twg ntawm Vajtswv tes hauj lwm mas yog ua nyob rau saum lub hauv paus keeb cag ntawm theem ua ntej. Hos hais txog tes hauj lwm uas Yehauvas ua rau thaum ntawd rau Yixayee, xws li tej uas yuav kom tib neeg muab khoom theej txhoj, hwm lawv niam thiab txiv, tsis txhob pe hawm mlom, tsis txhob cem los sis foom phem rau lwm tus, tsis txhob deev luag poj luag txiv, tsis txhob haus luam yeeb los sis haus cawv, thiab tsis txhob noj tej yam khoom tuag los sis haus ntshav—tej no tsis yog tej uas rhawv lub hauv paus keeb cag rau nej tej kev coj kev ua niaj hnub no lod? Nws yog nyob rau saum lub hauv paus keeb cag yav tag los uas tes hauj lwm tau raug ua los txog niaj hnub niam no. Txawm hais tias tej kev cai yav tag los tsis muab coj los hais txog thiab yuav kom nej ua tej yam tshiab, tej kev cai no, mas tseem nyob deb ntawm qhov uas raug rhuav tshem pov tseg, haj tseem raug muab txhawb siab zog lawm xwb. Hais tias lawv raug muab rhuav tshem pov tseg ces txhais tau hais tias tiam dhau los qub dhau heev lawm, tab sis muaj ib co kev cai mas koj yuav tsum hwm mus tag ib txhiab ib txhis. Cov kev cai ntawm yav dhau los mas twb raug coj los xyaum ua raws tag lawm, twb tau rais los ua ib qho ntawm tib neeg lawm, thiab tsis tag yuav tau muab hais kom ntxaws ntxaws yam tshwj xeeb zias rau tej qho kev cai li “Tsis txhob haus luam yeeb,” thiab “Tsis txhob haus cawv,” thiab lwm yam ntxiv mus. Nyob rau saum lub hauv paus keeb cag no, tej kev cai tshiab raug tsim tsa los raws li qhov nej xav tau niaj hnub no, raws li nej lub meej mom, thiab raws li tes hauj lwm hnub no. Tsim tsa kev cai tshiab rau tiam tshiab tsis tau txhais hais tias muab tej kev cai hauv tiam qub rhuav tshem pov tseg, tab sis tsuas yog muab lawv tsa mus rau qhov chaw siab zog nyob rau lub hauv paus keeb cag no xwb, kom ua rau tib neeg tej kev ua ntawd muaj txhij dua, thiab kom haum zog raws li qhov muaj tiag. Yog hais tias, niaj hnub no, nej tsuas raug hais kom yoog raws tej kev cai hauv Vajluskub Qub ib yam nkaus li cov neeg Yixayee tau ua xwb, thiab yog tseem yuav tseev kom nej nco kom tau cov kev cai uas Yehauvas teeb tseg, ces yeej tsis muaj hnub uas nej yuav hloov tau li. Yog nej tsuas tau ua raws li ob peb txoj kev cai tsawg tsawg ntawd xwb los sis nco kom tau tej kev cai uas suav tsis txheeb li, ces nej tus moj yam qub yeej tseem yuav cog tob heev li, thiab yuav tsis muaj ib txog hau kev uas yuav muab nws rho tawm tau li. Yog li ntawd nej yuav phem zuj zus tuaj, thiab nej yuav tsis muaj ib tug twg uas yuav mloog lus li. Qhov no ces hais tau hais tias ob peb txoj kev cai yooj yooj yim los sis tej kev cai uas suav tsis txheeb los yeej pab tsis tau nej kom paub txog Yehauvas txoj kev ua. Nej tsis zoo ib yam li cov neeg Yixayee: Qhov uas lawv ua raws li tej kev cai thiab nco kom tau tej kev cai ntawd, lawv muaj cuab kav pom tau Yehauvas tej kev ua thiab muab tau lawv qhov kev tso siab rau Nws nkaus xwb. Tab sis nej tsis muaj cuab kav ua tau qhov no, thiab ob peb txoj kev cai hauv Vajluskub Qub mas tsis yog yuav tsis muaj cuab kav ua kom nej muab kiag nej lub siab, los sis tiv thaiv tau nej, tab sis tseem yuav ua kom nej tso siab ua dog ua dig, thiab yuav ua kom nej poob mus rau hauv Dab Teb. Vim Kuv tes hauj lwm yog kev txeeb tau, thiab nws yog tsi ntsees rau nej txoj kev tsis mloog lus thiab nej tus moj yam qub. Cov lus li Yehauvas thiab Yexus cov mas poob deb ntawm cov lus hnyav ntawm kev txiav txim niaj hnub no lawm. Yog tsis muaj cov lus hnyav no, ces yuav tsis muaj hnub txeeb tau nej cov “neeg txawj,” cov uas yeej tsis mloog lus los tau txhiab txhiab xyoo lawm. Tej kev cai ntawm phau Vajluskub Qub poob lawv tej hwj chim rau saum nej ntev los lawm, thiab txoj kev txiav txim niaj hnub no mas txaus ntshai tshaj tej kev cai qub ntawd lawm. Qhov uas haum rau nej tshaj plaws ces yog kev txiav txim rau, thiab tsis yog tej kev txwv txiav me me ntawm tej kev cai, vim nej tsis yog cov noob neej thaum chiv keeb ntawd lawm, tab sis yog ib co noob neej uas twb raug ua qias vuab tsuab los tau ntau txhiab xyoo lawm. Qhov uas tib neeg yuav tsum tau ua kom tau tam sim no ces yeej haum nrog rau tib neeg tus yam ntxwv tiag niaj hnub no, raws li qhov peev xwm thiab qhov meej mom tiag ntawm tib neeg niaj hnub no, thiab nws yeej tsis tseev kom koj yuav tsum ua raws tej kev cai li. Qhov no ces yog cia kom muaj tau kev hloov nyob rau hauv koj tus moj yam qub, thiab kom koj muab koj tej kev xav phem qub tshem pov tseg tau.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Zeem Muag ntawm Vajtswv Tes Hauj Lwm (1)

Keeb kwm ces yeej khiav mus tom ntej tas zog xwb, thiab tes hauj lwm ntawm Vajtswv los yeej khiav mus tom ntej tas zog thiab xwb. Yuav kom Nws qhov kev npaj cawm tib neeg rau-txhiab-xyoo mus txog qhov xaus, ces nws yuav tsum khiav mus lawm tom ntej tas zog xwb. Txhua hnub mas Nws yuav tsum ua qhov hauj lwm tshiab, txhua xyoo Nws yuav tsum ua qhov hauj lwm tshiab; Nws yuav tsum pib tej kev tshiab, pib tej tiam tshiab, pib dua tes hauj lwm tshiab dua thiab loj dua, thiab nrog rau tej no, coj tej npe tshiab thiab hauj lwm tshiab los. Txij li ib pliag mus rau ib pliag, Vajtswv tus Ntsujplig yeej ua tes hauj lwm tshiab, yeej tsis tuav rawv rau tej kev qub los sis tej cai tswj qub li. Los sis Nws tes hauj lwm yeej tsis nres li, tab sis yeej los mus dhau plaws nrog txhua lub sij hawm uas dhau mus ntawd. Yog koj hais tias Vajntsujplig tes hauj lwm mas tsis hloov li, ces vim li cas Yehauvas ho hais kom cov pov thawj ua dej num rau Nws nyob rau hauv lub tuam tsev, tab sis Yexus ho tsis nkag mus rau hauv lub tuam tsev txawm hais tias qhov tseeb ces, thaum Nws los ntawd, tib neeg kuj hais tias Nws yog ib tug pov thawj qib siab, thiab hais tias Nws yog los ntawm Davi lub tsev los thiab kuj yog tus pov thawj qib siab thiab tus Vajntxwv lod? Thiab vim li cas Nws ho tsis muab khoom fij dab tsi li? Yuav nkag mus rau hauv lub tuam tsev los yuav tsis nkag mus rau hauv lub tuam tsev—ua tag nrho tej no tsis yog tes hauj lwm ntawm Vajtswv Tus Kheej kiag lod? Yog hais tias, raws li tib neeg xav, Yexus yuav rov los dua thiab, nyob rau tiam kawg, tseem yuav rov hu ua Yexus, thiab yuav caij ib tauv huab dawb los, nqis kiag los rau ntawm cov tib neeg nyob rau hauv Yexus daim duab: qhov ntawd tseem tsis yog rov qab ua dua Nws tes hauj lwm qub ib zaug ntxiv thiab lod? Tus Vajntsujplig muaj cuab kav tuav rawv qhov qub tseg thiab lod? Tag nrho tej tib neeg ntseeg ces yog kev xav phem xwb, thiab tag nrho tej uas tib neeg to taub ces yog raws nraim li tej ntsiab lus ntawm lo lus sau kiag xwb, thiab kuj yog raws li lawv txoj kev xav hauv siab xwb; lawv tsis haum rau tej tseem ntsiab ntawm Vajntsujplig tes hauj lwm, thiab tsis mus raws li Vajtswv tej kev npaj siab. Vajtswv tsis ua hauj lwm zoo li ntawd; Vajtswv tsis hlwb qauj thiab ruam tag npaud, thiab Nws tes hauj lwm tsis yooj yim npaum li qhov koj xav hauv nruab siab. Raws li txhua yam uas tib neeg xav hauv nruab siab, ces Yexus yuav caij ib tauv huab dawb los thiab nqis kiag los rau ntawm nej. Nej yuav pom Nws tus uas, caij ib tauv huab, yuav qhia rau nej hais tias Nws yog Yexus. Nej kuj yuav pom tej qhov ntsia thawv ntawm Nws ob txhais tes, thiab yuav paub hais tias Nws yog Yexus. Thiab Nws yuav cawm nej dua, thiab yuav yog nej tus Vajtswv Uas Muaj Hwj Chim Loj Kawg Nkaus. Nws yuav cawm nej, muab ib lub npe tshiab rau nej, thiab muab nej ib leeg ib lub qe zeb dawb, tom qab ntawd ces nej yuav tau txais kev tso cai pub nkag mus rau hauv ntuj ceeb tsheej lub nceeg vaj thiab yuav raug txais tos mus rau hauv lub vaj kaj siab. Tej kev xav ntawd tseem tsis yog tib neeg tej kev xav phem xwb lod? Vajtswv puas ua hauj lwm raws li tib neeg tej kev xav phem, los sis yog Nws ua hauj lwm tsis raws li tej kev xav phem ntawm tib neeg mas? Tej kev xav phem ntawm tib neeg tsis yog tshwm sim los ntawm Ntxwgnyoog los xwb lod? Txhua tus tib neeg tsis tau raug Ntxwgnyoog muab ua qias vuab tsuab lod? Yog Vajtswv ua Nws tes hauj lwm raws nraim li tib neeg tej kev xav phem, ces Nws tseem tsis rais mus ua Ntxwgnyoog thiab lod? Nws tseem yuav tsis zoo ib yam nkaus licov neeg uas raug tsim tawm los xwb lod? Vim tam sim no cov neeg uas raug tsim tawm los ntawd tau raug Ntxwgnyoog muab ua qias vuab tsuab heev lawm ces tib neeg thiaj li rais mus ua Ntxwgnyoog qhov kev tshwm sim rau hauv lub cev lawm, yog Vajtswv tseem ua hauj lwm raws nraim li tej yam ntawm Ntxwgnyoog xwb, ces Nws tseem tsis yog koom nrog Ntxwgnyoog ua ke xwb lod? Tib neeg yuav to taub Vajtswv tes hauj lwm tau li cas? Yog li ntawd, Vajtswv yuav tsis muaj hnub ua hauj lwm raws li tib neeg tej kev xav phem, thiab yuav tsis muaj hnub ua hauj lwm raws li tej kev uas koj xav hauv nruab siab ntawd. Kuj tseem muaj cov uas hais tias Vajtswv Tus Kheej kiag hais tias Nws yuav caij ib tauv huab los. Yeej muaj tseeb hais tias Vajtswv Tus Kheej kiag yeej tau hais li ntawd lawm, tab sis koj tsis paub hais tias tsis muaj ib tug tib neeg twg yuav muaj peev xwm to taub tej lus zais tob ntawm Vajtswv lod? Koj tsis paub hais tias tsis muaj ib tug tib neeg twg yuav piav tau Vajtswv tej lus lod? Koj puas paub tseeb, dhau tshaj tus duab ntxoo ntawm txoj kev tsis ntseeg, hais tias koj yeej raug qhia thiab qhia kom paub qhov tseeb los ntawm Vajntsujplig lawm lod? Qhov tseeb tiag ces tsis yog Vajntsujplig qhia kom koj pom ncaj qha li ntawd puas yog? Puas yog Vajntsujplig qhia koj, los sis yog koj tus kheej tej kev xav phem coj koj mus xav li ntawd xwb? Koj hais tias, “Qhov no yeej yog Vajtswv Tus Kheej hais kiag ntag.” Tab sis peb yuav siv tsis tau peb tus kheej tej kev xav phem thiab lub siab los ntsuas Vajtswv tej lus. Hos hais txog cov lus uas Yaxaya hais, koj puas muaj peev xwm piav nws tej lus kom tau tseeb tshaj plaws? Koj puas tau luag los piav nws tej lus? Vim koj tsis tau luag los piav Yaxaya tej lus, vim li cas koj ho tau luag los piav Yexus tej lus mas? Leej twg yog tus nyob siab dua, Yexus los Yaxaya? Vim qhov lus teb yog Yexus, vim li cas koj ho piav cov lus uas Yexus hais mas? Vajtswv puas qhia koj ua ntej txog Nws tes hauj lwm mas? Tsis muaj ib tug neeg uas raug tsim tawm los twg es yuav paub li, cov tub xa xov saum ntuj ceeb tsheej kiag los twb tsis paub, los sis Neeg Leej Tub kiag los twb tsis paub, yog li ntawd koj ho paub tau li cas mas? Tib neeg twb tsis muaj ntau yam heev. Qhov tseem ceeb tshaj rau nej tam sim no ces yog kom paub txog peb theem ntawm tes hauj lwm xwb. Txij kiag ntawm Yehauvas tes hauj lwm los rau tes hauj lwm ntawm Yexus, thiab txij kiag ntawm Yexus tes hauj lwm los rau tes hauj lwm ntawm theem tam sim no, peb theem hauj lwm no muaj tshwm sim sib txuas zws ua ib txoj sab puag ncig tag nrho Vajtswv txoj kev cawm tib neeg li ib lub suab paj nruag thoob plaws, thiab tag nrho tej ntawd puav leej yog tes hauj lwm ntawm ib tug Ntsujplig xwb. Txij puag thaum tsim lub ntiaj teb los, Vajtswv tau ua hauj lwm cawm noob neej tas mus li xwb. Nws yog Qhov Pib thiab Qhov Xaus, Nws yog tus zaum Ib thiab tus zaum Kawg, thiab Nws yog Tus uas pib ib tiam thiab Tus uas coj tiam ntawd los rau qhov xaus. Peb theem ntawm tes hauj lwm, nyob rau tej tiam sib txawv thiab tej chaw sib txawv, puav leej yog tes hauj lwm ntawm tib tug Ntsujplig yam tsis yuam kev hlo li. Tag nrho cov uas muab peb theem no sib cais ces yog cov sawv tawm tsam Vajtswv. Tam sim no, nws yog koj tes hauj lwm uas yuav to taub hais tias tag nrho tes hauj lwm thaum thawj theem los txog niaj hnub no yog tes hauj lwm ntawm ib tug Vajtswv xwb, tes hauj lwm ntawm ib tug Ntsujplig xwb. Qhov no ces tsis muaj qhov uas yuav ntseeg tsis tau hlo li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Zeem Muag ntawm Vajtswv Tes Hauj Lwm (3)

Vajtswv Tej Lus Txhua Hnub  Nqe Lus Uas Xaiv Tawm Los 290

Vim tib neeg ntseeg Vajtswv, lawv yuav tsum caum kom ti ti Vajtswv tej hneev taw, ib kauj ruam zuj zus; lawv yuav tsum “caum tus Menyuam Yaj tsis hais Nws yuav mus qhov twg li.” Tsuas yog cov no xwb thiaj li yog cov neeg uas nrhiav txoj kev tseeb, tsuas yog lawv xwb thiaj yog cov paub Vajntsujplig Dawb Huv tes hauj lwm. Cov neeg uas xyaum ua raws nraim tej ntawv sau tseg thiab tej kev qhuab qhia ces yog cov uas twb raug Vajntsujplig Dawb Huv tes hauj lwm muab ntiab tawm mus lawm. Nyob rau ib ntus sij hawm twg, Vajtswv yuav pib tes hauj lwm tshiab, thiab nyob rau ib ntus twg, yuav muaj ib qho pib dua tshiab rau tib neeg. Yog tib neeg tsuas ua raws li qhov tseeb hais tias “Yehauvas yog Vajtswv” thiab “Yexus yog Khetos,” uas yog qhov tseeb uas tsuas siv tau rau tej ntu sij hawm lawv nyob ntawd xwb, ces tib neeg yuav caum tsis cuag Vajntsujplig Dawb Huv tes hauj lwm li, thiab yuav tsis muaj hnub tau Vajntsujplig Dawb Huv tes hauj lwm mus ib txhis li. Tsis hais Vajtswv yuav ua hauj lwm li cas li, tib neeg yuav tsum caum yam tsis muaj ib qho kev tsis ntseeg li, thiab lawv yuav tsum caum kom ti ti. Nyob rau qhov no, es vim li cas tib neeg tseem ho raug Vajntsujplig Dawb Huv muab ntiab tawm mus thiab? Tsis hais Vajtswv ua dab tsi li, yog tib neeg ntseeg tau hais tias nws yog Vajntsujplig Dawb Huv tes hauj lwm, thiab koom tes rau Vajntsujplig Dawb Huv tes hauj lwm yam tsis muaj kev ntshai li, thiab rau siab ua kom tau tej uas Vajtswv kom ua, ces lawv tseem ho yuav raug txim tau li cas thiab mas? Vajtswv tes hauj lwm mas yeej tsis muaj hnub tas li, Nws tej hneev taw yeej tsis muaj hnub nres li, thiab ua ntej Nws qhov kev cawm tib neeg yuav tiav, Nws yeej ib txwm tsis khoom li, thiab tsis muaj hnub tsum li. Tab sis tib neeg mas txawv: Nyuam qhuav tau Vajntsujplig Dawb Huv ib nyuag qhov hauj lwm me me xwb, lawv ua zoo li tej ntawd yuav tsis muaj hnub hloov li; nyuam qhuav tau kev txawj ntse me me xwb, ces lawv txawm siv tsis taug tej hneev taw ntawm Vajtswv tes hauj lwm tshiab lawm tom ntej li lawm; nyuam qhuav pom Vajtswv tes hauj lwm ib nyuag qhov me me xwb, lawv txawm siv muab Vajtswv coj los ua kiag li ib tug mlom ntoo, thiab ntseeg hais tias Vajtswv mas yuav nyob hauv tib qho uas lawv pom ntawm lawv lub xub ntiag ntawd tas mus li, hais tias nws yeej zoo li no yav tag los thiab yuav zoo li no tas mus li rau yav tom ntej; nyuam qhuav tau ib qho nyuag kev txawj ntse ntiav ntiav xwb, tib neeg twb zoo siab heev ces lawv cia li tsis nco qab lawv tus kheej thiab pib tshaj tawm ua dog ua dig txog ib tug moj yam thiab ib qho hais tias yog Vajtswv uas twb tsis muaj tseeb li; thiab txawm siv ruaj siab rau ib theem ntawm Vajntsujplig Dawb Huv tes hauj lwm, tsis hais tus neeg twg li uas tshaj tawm Vajtswv tes hauj lwm tshiab, tib neeg tsis kam txais yuav. Cov no yog cov uas tsis muaj cuab kav txais yuav Vajntsujplig Dawb Huv tes hauj lwm; lawv mas coj tej kev cai qub loj dhau heev lawm, thiab tsis muaj peev xwm yuav txais yuav tej yam tshiab li. Cov neeg ntawd yog cov uas ntseeg Vajtswv tab sis kuj tseem tsis txais yuav Vajtswv thiab. Tib neeg ntseeg hais tias cov neeg Yixayee yuam kev rau qhov uas lawv “tsuas ntseeg Yehauvas xwb thiab tsis ntseeg Yexus,” tab sis neeg feem coob mas ho ua zoo nkaus li lawv “tsuas ntseeg Yehauvas xwb thiab tsis txais yuav Yexus” thiab “tos ntsoov tus Mexiyas rov los, tab sis tawm tsam tus Mexiyas uas hu ua Yexus.” Yog li ntawd, tos neeg tseem nyob rau hauv qab Ntxwgnyoog lub hwj chim tom qab txais yuav ib theem ntawm Vajntsujplig Dawb Huv tes hauj lwm lawm, thiab tab sis tseem tsis tau txais Vajtswv tej koob hmoov thiab. Qhov no tsis yog tshwm sim los ntawm tib neeg txoj kev ntxeev siab los? Cov Khixatia thoob plaws ntiaj teb uas tsis caum kom cuag tes hauj lwm tshiab hnub no sawv daws tuav rawv rau txoj kev cia siab hais tias lawv yuav muaj hmoo, xav hais tias Vajtswv yuav muab txhua qhov kev ntshaw rau lawv raws siab xav. Tab sis lawv ho hais tsis tau kom tseeb hais tias vim li cas Vajtswv thiaj yuav coj lawv mus rau lub ceeb tsheej thib peb, los sis lawv tsis txhawj txog hais tias ua Yexus yuav txais tos lawv li cas thaum lawv caij ib tauv huab dawb, hos lawv haj yam tsis paub tseeb hais tias ua Yexus puas yuav caij ib tauv huab dawb los tiag rau hnub uas lawv lub siab xav ntawd. Tag nrho lawv sawv daws yeej kub siab lug, thiab tsis paub li; lawv tus kheej kiag twb tsis paub xyov Vajtswv puas yuav txais lawv ib tug zus, ib pab neeg tsawg tsawg uas zoo sib txawv, cov uas tuaj ntawm txhua pab ntseeg tuaj. Tes hauj lwm uas Vajtswv ua tam sim no, tiam tam sim no, Vajtswv lub siab nyiam—lawv tsis to taub ib yam ntawm tej no li, thiab lawv yeej ua tsis tau dab tsi tsuas yog suav ntiv tes nqis ib hnub dhau ib hnub xwb. Tsuas yog cov uas taug tus Menyuam Yaj tej hneev taw mus kom txog qhov kawg xwb thiaj li yuav tau qhov koob hmoov kawg, hos cov “neeg ntse,” cov uas tsis muaj cuab kav caum mus kom txog qhov kawg kiag tab sis tseem ntseeg hais tias lawv tau txhua yam, ces tsis muaj peev xwm yuav ua tim khawv tau rau Vajtswv qhov kev tshwm sim los. Lawv txhua tus ntseeg hais tias lawv yog tus neeg ntse tshaj hauv ntiaj teb, thiab lawv muab qhov kev tsim tawm ntxiv mus ntawm Vajtswv tes hauj lwm txo kom luv yam tsis muaj laj thawj dab tsi li, thiab zoo li tseem ntseeg tiag tiag hais tias Vajtswv yuav coj lawv mus rau saum ntuj ceeb tsheej, lawv cov uas “muaj lub siab ncaj tshaj plaws rau Vajtswv, caum Vajtswv, thiab ua raws li Vajtswv txoj lus.” Txawm hais tias lawv muaj “lub siab ncaj tshaj plaws” rau cov lus uas Vajtswv hais, los lawv tej lus thiab tej kev ua tseem qias neeg heev vim lawv tawm tsam Vajntsujplig Dawb Huv tes hauj lwm, thiab lawv dag thiab lawv siab phem. Cov uas tsis caum mus kom txog qhov kawg, cov uas tsis caum kom cuag Vajntsujplig Dawb Huv tes hauj lwm, thiab cov uas tsuas nplaum ruaj nrees rau txoj hauj lwm qub xwb ces tsis yog tsis ua siab ncaj rau Vajtswv nkaus xwb, tab sis qhov tsis yog ntawd, ces tseem ua cov tawm tsam Vajtswv, tau rais los mus ua cov uas tsis kam txais yuav tiam tshiab, thiab cov uas yuav raug rau txim. Puas muaj ib co es tseem txaus tu siab tshaj lawv lawm thiab? Muaj coob tus mas tseem ntseeg hais tias cov uas tsis txais yuav tej kev cai qub thiab txais yuav tes hauj lwm tshiab mas yog cov tsis txawj xav xwb. Cov neeg no, cov uas lam hais txog “kev txawj xav,” thiab tsis paub tus Vajntsujplig Dawb Huv tes hauj lwm, ces txog thaum kawg yuav raug muab lawv tej kev cia siab txiav tu los ntawm lawv tej kev txawj xav ntag. Vajtswv tes hauj lwm yuav tsis yoog raws kev qhuab qhia, thiab txawm hais tias tej ntawd yeej yog kiag Nws tus kheej tes hauj lwm, los Vajtswv yeej tseem tsis tuav nws khov kho. Tej uas tsim nyog tsis lees yuav yeej raug tsis lees yuav, tej uas tsim nyog muab ntiab tawm mus yeej raug muab ntiab tawm mus. Tab sis tib neeg tseem muab nws tus kheej coj los tawm tsam Vajtswv thiab es los tuav rawv ib qho me me ntawm Vajtswv txoj kev cawm tib neeg. Qhov no tsis yog qhov kev tsis muaj qab hau ntawm tib neeg thiab los? Qhov no tsis yog tib neeg qhov kev tsis paub thiab los? Yog tib neeg tseem txaj muag thiab ceev faj dhau heev lawm vim lawv ntshai tsam tsis tau Vajtswv tej koob hmoov, ces lawv haj yam tsis muaj peev xwm tau txais koob hmoov kom ntau zog, thiab kom tau txais qhov koob hmoov thaum kawg. Cov neeg no mas yoog raws txoj kev cai yam phem kawg nkaus ntawd mas sawv daws yeej muaj lub siab npuab txoj kev cai loj kawg nkaus, thiab yog lawv yim muaj lub siab npuab txoj kev cai, ces lawv haj yam yog cov neeg ntxeev siab uas tawm tsam Vajtswv. Vim tam sim no yog Tiam Lub Nceeg Vaj lawm thiab tsis yog Tiam Muaj Kev Cai lawm, tes hauj lwm hnub no thiab tes hauj lwm yav tag los lawm mas tsis pub muab hais tawm nyob rau hauv tib txog pa, los sis tes hauj lwm yav tag los mas muab coj los piv tsis tau rau tes hauj lwm hnub no. Vajtswv tes hauj lwm hloov lawm, thiab tib neeg qhov kev xyaum ua los yeej hloov lawm thiab; nws tsis yog yuav kom tuav rawv rau txoj kev cai kom ruaj ruaj los sis kwv rawv tus ntoo khaub lig, yog li ntawd tib neeg qhov kev muaj siab npuab rau txoj kev cai thiab tus ntoo khaub lig yuav ua tsis tau kom tau Vajtswv qhov kev pom zoo.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Tes Hauj Lwm thiab Tib Neeg Qhov Kev Xyaum Ua

Lub hom phiaj ntawm kev kov yeej koj hnub no yog kom koj lees paub tias Vajtswv yog koj tus Vajtswv thiab kuj yog lwm tus tus Vajtswv thiab, thiab qhov tseem ceeb tshaj plaws Nws yog tus Vajtswv ntawm txhua tus uas hlub Nws, thiab tus Vajtswv ntawm txhua yam uas tau tsim los. Nwg yog cov neeg Yixayee tus Vajtswv thiab yog cov neeg Iyiv tus Vajtswv. Nws yog cov neeg Askiv tus Vajtswv thiab yog cov neeg Mekas tus Vajtswv. Nws tsis yog Adas thiab Evas tus Vajtswv nkaus xwb, tiam sis kuj yog tag nrho nkawv cov xeeb ntxwv tus Vajtswv thiab. Nws yog tus Vajtswv ntawm txhua yam uas nyob saum ntuj thiab ib puas tsav yam hauv ntiaj teb. Txhua tsev neeg, tsis hais lawv yog neeg Yixayee los sis Lwm Haiv Neeg, tag nrho puav leej nyob rau hauv ob txhais tes ntawm tib tug Vajtswv xwb. Tsis yog hais tias Nws tsuas tau ua hauj lwm rau hauv Yixayee tau ob peb txhiab xyoo thiab tau yug los rau hauv Yudas ib zaug xwb, tiam sis hnub no Nws tau nqis los rau hauv Suav Teb, qhov chaw no yog qhov chaw uas tus zaj loj liab ploog kauv nyob. Yog tias kev yug los rau hauv Yudas ua rau Nws yog Vajntxwv ntawm cov neeg Yudais, ces tsis yog hais tias txoj kev nqis los rau hauv nej txhua tus hnub no ua rau Nws yog tus Vajtswv ntawm nej txhua tus thiab lov? Nws tau coj cov neeg Yixayee thiab tau yug los rau hauv Yudas, thiab Nws kuj tau yug los rau hauv Lwm Haiv Neeg daim av thiab. Tsis yog hais tias tag nrho Nws txoj hauj lwm uas tau ua tiav yog ua rau tag nrho txhua tus noob neej uas Nws tau tsim lov? Puas yog Nws hlub cov neeg Yixayee ib puas npaug thiab ntxub Lwm Haiv Neeg ib txhiab npaug? Qhov ntawd tsis yog nej cov kev xav phem lov? Nws tsis yog qhov tias Vajtswv yeej ib txwm tsis yog nej tus Vajtswv, tiam sis tsuas yog hais tias nej tsis lees paub Nws xwb; nws tsis yog qhov tias Vajtswv tsis kam los ua nej tus Vajtswv, tiam sis tsuas yog nej tsis lees txais yuav Nws xwb. Leej twg uas nyob rau hauv txhua yam uas tau tsim los tiam sis ho tsis nyob rau hauv ob txhais tes ntawm Tus Uas Muaj Hwj Chim Loj Kawg Nkaus? Hauv kev kov yeej nej hnub no, tsis yog lub hom phiaj kom nej lees paub tias Vajtswv tsis yog lwm yam tshaj li uas yog nej tus Vajtswv lov? Yog tias nej tseem khaws hais tias Vajtswv yog cov neeg Yixayee tus Vajtswv nkaus xwb, thiab tseem khaws hais tias Davi lub tsev hauv Yixayee yog lub hauv paus ntawm Vajtswv hnub yug, thiab tseem hais tias tsis muaj ib haiv neeg twg uas tsim nyog tshaj Yixayee los “tsim” Vajtswv li lawm, tsawg dua li Lwm Haiv Neeg tsev neeg muaj peev xwm ntawm lawv tus kheej los txais Yehauvas txoj hauj lwm—yog tias koj tseem xav li no, ces puas yog qhov ntawd tsis ua rau koj mob siab? Tsis txhob tsom ntsoov rau hauv Yixayee ib txwm li. Vajtswv tab tom nyob ntawm no nrog nej hnub no ntag. Tsis tas koj yuav tas zog ntsia mus rau saum ntuj. Cia li tsum kiag tsis txhob ntsia ntsia mus rau koj tus Vajtswv uas nyob saum ntuj lawm! Vajtswv twb tau los rau hauv nej lawm, yog li Nws yuav tuaj yeem nyob tau rau saum ntuj tau li cas? Koj twb tsis tau ntseeg Vajtswv ntev pes tsawg, txawm li ntawd los koj muaj ntau cov kev xav phem txog Nws, txog ntua qhov uas koj tsis muaj peev xwm xav txog ib pliag tias tus Vajtswv ntawm cov neeg Yixayee yuav txo hwj chim nqis los hlub nej los ntawm Nws lub xub ntiag. Tsawg tshaj ntawd nej tseem muaj peev xwm los xav txog tias nej yuav tuaj yeem pom tau Vajtswv ua ib txoj kev tshwm sim li cas, qhia tias nej qias vuab tsuab npaum li cas. Thiab nej yeej tsis xav txog qhov uas Vajtswv tuaj yeem nqis los rau hauv ib daim av ntawm Lwm Haiv Neeg los ntawm Nws tus kheej kiag li. Nws yuav tsum nqis los rau saum Roob Xinai los sis Roob Txiv Ntoo Roj thiab los tshwm rau cov neeg Yixayee pom nkaus xwb. Tsis yog hais tias Lwm Haiv Neeg (uas yog, cov tib neeg uas nyob sab nraum Yixayee lawm) txhua tus puav leej yog daim phiaj ntawm Nws qhov tsis nyiam kiag li lov? Nws yuav tuaj yeem ua hauj lwm los ntawm Nws tus kheej rau hauv lawv tau li cas? Tag nrho cov no yog cov cag kev xav phem uas tau cog—tob uas nej tau ua los tau ntau xyoo lawm. Lub hom phiaj ntawm kev kov yeej nej hnub no yog los tsoo nej cov kev xav phem no kom tawg tag mus. Yog li nej thiaj li pom Vajtswv tus kheej qhov kev tshwm sim rau hauv nej—tsis yog nyob rau saum Roob Xinai los sis saum Roob Txiv Ntoo Roj lawm, tiam sis yog nyob rau hauv cov tib neeg uas Nws ib txwm tsis tau coj dua li. Tom qab uas Vajtswv tau ua Nws ob theem ntawm txoj hauj lwm nyob rau hauv Yixayee tag lawm, cov neeg Yixayee thiab tag nrho Lwm Haiv Neeg ib yam nkaus tau los muaj kev xav phem uas thaum nws yog tseeb uas Vajtswv tau tsim txhua yam, Nws tsuas yog kam los ua cov neeg Yixayee tus Vajtswv nkaus xwb, tsis yog Lwm Haiv Neeg tus Vajtswv. Cov neeg Yixayee ntseeg cov hauv qab no: Vajtswv tsuas tuaj yeem yog peb tus Vajtswv nkaus xwb, tsis yog nej Lwm Haiv Neeg tus Vajtswv, thiab vim nej tsis hwm Yehauvas, yog li ntawd Yehauvas—peb tus Vajtswv—thiaj li tsis nyiam nej kiag li. Cov tib neeg Yudais no kuj ntseeg raws li cov hauv qab no thiab: Tswv Yexus tau coj peb tus yam ntxwv ntawm cov neeg Yudais thiab yog ib tug Vajtswv uas tuav lub cim ntawm cov neeg Yudais. Vajtswv tau ua hauj lwm nyob rau hauv peb. Vajtswv tus yam ntxwv thiab peb tus yam ntxwv zoo sib xws; peb tus yam ntxwv nyob ze Vajtswv tus. Tswv Yexus yog tus Vajntxwv ntawm peb cov neeg Yudais; Lwm Haiv Neeg tsis tsim nyog tau txais txoj kev cawm dim loj zoo li no. Tswv Yexus yog yam khoom fij daws kev txhaum rau peb cov neeg Yudais. Nws tsuas yog nyob rau hauv lub hauv paus keeb cag ntawm ob theem no ntawm txoj hauj lwm uas cov neeg Yixayee thiab cov neeg Yudais muaj tag nrho cov kev xav phem no. Lawv khav theeb ntxhias tshaj tawm Vajtswv rau lawv tus kheej, tsis kam hais tias Vajtswv kuj yog Lwm Haiv Neeg tus Vajtswv thiab. Nyob rau hauv txoj kev no, Vajtswv tau dhau los ua ib qho chaw khoob ntshuv nyob rau hauv Lwm Haiv Neeg lub siab. Qhov no yog vim txhua tus ntseeg tias Vajtswv tsis xav ua tus Vajtswv ntawm Lwm Haiv Neeg thiab tias Nws tsuas yog nyiam cov neeg Yixayee nkaus xwb—Nws cov neeg xaiv tseg—thiab cov neeg Yudais, tshwj xeeb yog cov thwj tim uas tau raws Nws qab. Puas yog koj tsis paub tias txoj hauj lwm uas Yehauvas thiab Yexus tau ua yog txhawm rau kom noob neej txhua tus muaj sia nyob? Puas yog tam sim no koj lees paub lawm tias Vajtswv yog tus Vajtswv ntawm nej txhua tus uas tau yug sab nraum Yixayee? Puas yog Vajtswv tsis nyob rau ntawm no hauv nej nruab nrab hnub no? Qhov no tsis tuaj yeem yog ib zaj npau suav, puas yog? Puas yog nej tsis lees txais qhov tseeb no? Nej muaj peev xwm tsis ntseeg nws los sis xav txog nws. Txawm hais tias nej pom nws li cas, puas yog Vajtswv tsis nyob rau ntawm no hauv nej nruab nrab? Puas yog nej tseem ntshai ntseeg cov lus no? Txij hnub no mus, puas yog txhua tus neeg uas tau kov yeej lawm thiab txhua tus uas xav los ua Vajtswv cov neeg tsis yog Vajtswv cov neeg xaiv tseg? Tsis yog tias nej txhua tus, uas yog cov ntseeg hnub no, yog cov neeg xaiv tseg nyob sab nraum Yixayee lov? Puas yog nej lub meej mom tsis zoo ib yam li cov neeg Yixayee? Tsis yog tias txhua yam no yog yam uas nej yuav tsum paub txog lov? Puas yog qhov no tsis yog lub hom phiaj ntawm kev kov yeej nej? Vim nej tuaj yeem pom Vajtswv, Nws yuav yog nej tus Vajtswv mus ib txhis, txij thaum pib thiab mus rau yav tom ntej. Nws yuav tsis tso nej tseg, tsuav yog nej txhua tus kam los raws Nws qab thiab los ua tus neeg siab ncaj ncees rau Nws xwb, yam muaj sia uas mloog lus.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nyob Sab Hauv Qhov Tseeb ntawm Kev Kov Yeej (3)

Tsuas yog muab koj tej kev xav phem qub tso pov tseg mas koj thiaj li yuav tau qhov kev paub tshiab xwb, tab sis qhov kev paub qub mas kuj yuav tsis yog tej kev xav phem qub tag mus li xwb. “Kev xav phem” mas hais txog tej yam uas tib neeg lub siab xav tau uas tsis haum nrog rau qhov uas muaj tiag. Yog qhov kev paub qub twb qub dhau caij nyoog heev nyob rau tiam qub thiab txwv tib neeg kom tsis txhob paub qhov tseeb txog tes hauj lwm tshiab, ces qhov kev paub ntawd yog ib qho kev xav phem. Yog tib neeg muaj cuab kav nrhiav kev tsim kho tej qhov kev paub zoo li ntawd thiab los paub Vajtswv los ntawm ntau ntau kis, muab qhov qub thiab qhov tshiab sib xyaws ua ke, ces qhov kev paub qub rais los ua ib qho kev pab rau tib neeg, thiab rais los ua lub hauv paus keeb cag rau tib neeg qhov kev nkag mus rau tiam tshiab. Qhov kev kawm txog kev paub Vajtswv yuav tseev kom koj yuav tsum paub ntau qhov tseem ntsiab: yuav paub qhov tseeb li cas mus rau txoj kev paub Vajtswv, qhov tseeb twg koj yuav tsum tau to taub mas thiaj li paub Vajtswv, thiab yuav muab koj tej kev xav phem qub thiab tus moj yam qub tshem tawm pov tseg li cas es koj thiaj li zwm tau rau tag nrho tej kev npaj ntawm Vajtswv tes hauj lwm tshiab. Yog koj siv tej tseem ntsiab no ua lub hauv paus keeb cag rau qhov kev paub qhov tseeb txog qhov kev kawm txog kev paub Vajtswv, ces koj qhov kev paub yuav muaj tob zuj zus tuaj. Yog koj muaj ib qho kev paub meej meej txog peb theem ntawm tes hauj lwm—ces hais tau hais tias, ntawm tag nrho Vajtswv qhov kev npaj cawm tib neeg—thiab yog hais tias yog koj muaj peev xwm muab ob theem dhau los coj los tso kom tau sib txuas zws nrog theem tam sim no, thiab pom tau hais tias nws yog qhov hauj lwm uas ib tug Vajtswv ua xwb, ces koj yuav muaj ib qho hauv paus keeb cag uas ruaj khov yam tsis muab dab tsi piv tau hlo li. Peb theem ntawm tes hauj lwm no mas yog ua los ntawm ib tug Vajtswv xwb; qhov no yog lub zeem muag loj tshaj plaws, thiab qhov no yog tib txog kev mus rau kev paub Vajtswv nkaus xwb. Peb theem ntawm tes hauj lwm no mas tsuas yog Vajtswv Tus Kheej kiag xwb thiaj li ua tau, thiab tsis muaj ib tug tib neeg twg uas yuav ua tau tes hauj lwm ntawd sawv Nws cev hlo li—qhov no ces hais tau hais tias tsuas yog Vajtswv Tus Kheej nkaus xwb thiaj li ua tau Nws tus kheej tes hauj lwm txij kiag puag thaum pib los txog ntua rau niaj hnub no. Txawm hais tias peb theem ntawm Vajtswv tes hauj lwm yuav raug ua nyob rau tej caij nyoog thiab tej chaw uas sib txawv, thiab txawm hais tias tes hauj lwm ntawm ib theem twg mas yeej sib txawv, los tag nrho ces nws puav leej yog ua los ntawm ib tug Vajtswv nkaus xwb. Nyob rau ntawm tag nrho tej zeem muag, qhov no yog qhov zeem muag loj tshaj plaws uas tib neeg tsim nyog paub, thiab yog hais tias tib neeg yeej to taub nws tau tag nrho, ces lawv yuav muaj cuab kav sawv tau khov kho. Niaj hnub no, qhov teeb meem loj tshaj plaws rau ntau ntau txoj kev ntseeg thiab ntau ntau pab ntseeg mas yog qhov uas lawv tsis paub tes hauj lwm ntawm Vajntsujplig, thiab tsis muaj peev xwm yuav paub qhov sib txawv ntawm tes hauj lwm ntawm Vajntsujplig thiab tes hauj lwm uas tsis yog Vajntsujplig li—vim ntawm qhov no, lawv thiaj li qhia tsis tau hais tias ua theem hauj lwm no, ib yam li ob theem ntawm tes hauj lawm dhau los, kuj yog Vajtswv Yehauvas ua tib yam nkaus thiab. Txawm hais tias tib neeg yeej caum Vajtswv, los feem coob yeej tseem qhia tsis tau hais tias ua puas yog txoj kev yog. Tib neeg txhawj hais tias xyov txoj kev no puas yog txoj uas Vajtswv Tus Kheej coj kiag, thiab seb Vajtswv qhov kev yug los ua neeg puas yog ib qho tseeb, thiab neeg feem coob tseem tsis paub xyov yuav saib tej yam ntawd li cas. Cov uas caum Vajtswv tsis muaj peev xwm yuav paub txoj kev, thiab yog li ntawd zaj lus uas hais tawm ces tsuas chwv cov neeg no me me nkaus xwb, thiab tsis muaj cuab kav yuav ua tau raws li qhov uas tsim nyog tau, thiab yog li ntawd qhov no thiaj li chwv raug qhov kev to taub lub neej txoj sia ntawm cov neeg zoo li ntawd. Yog tib neeg muaj peev xwm pom tau nyob rau hauv peb theem ntawm tes hauj lwm hais tias lawv yog ua los ntawm Vajtswv Tus Kheej kiag rau tej sij hawm uas sib txawv, nyob rau tej chaw uas sib txawv, thiab nyob rau tej neeg uas sib txawv; yog tib neeg muaj peev xwm pom hais tias txawm tes hauj lwm yuav sib txawv, los nws puav leej yog tib tug Vajtswv ua xwb, thiab hais tias vim nws yog tes hauj lwm uas tib tug Vajtswv ua, ces nws yuav tsum yog lawm thiab tsis muaj qhov yuam kev li, thiab hais tias txawm nws yuav sib nraus nrog rau tib neeg tej kev xav phem, los yeej tsis muaj kev tsis lees hais tias nws yog tes hauj lwm ntawm ib tug Vajtswv—yog tib neeg muaj peev xwm hais tau tseeb hais tias nws yog tej hauj lwm ntawm ib tug Vajtswv xwb, ces tib neeg txoj kev xav phem yuav raug txo los ua tej yam nyuag me me, uas tsis tsim nyog yuav hais txog li. Vim tib neeg tej zeem muag mas tsis pom tseeb, thiab vim tib neeg tsuas paub Yehauvas ua Vajtswv xwb, thiab Yexus ua tus Tswv xwb, thiab ua ob lub siab txog tus Vajtswv uas yug los ua neeg niaj hnub no, ces coob tus neeg thiaj li tseem kub siab lug rau tes hauj lwm ntawm Yehauvas thiab Yexus, thiab raug vij ncig los ntawm tej kev xav phem txog tes hauj lwm ntawm niaj hnub no, ces neeg feem coob thiaj li tsis tshua ntseeg, thiab tsis saib tes hauj lwm niaj hnub no tseem ceeb. Tib neeg tsis muaj kev xav phem txog ob theem dhau los ntawm tes hauj lwm, uas yeej ntsia tsis pom li. Qhov ntawd ces yog vim tib neeg tsis to taub txog qhov muaj tseeb ntawm ob theem dhau los ntawm tes hauj lwm, thiab tsis tau pom kiag ob theem ntawd. Nws yog vim hais tias ob theem ntawm tes hauj lwm no mas tsis muaj cuab kav yuav pom tau kiag ces tib neeg thiaj li xav hauv nruab siab raws li qhov lawv nyiam xwb; tsis hais lawv yuav xav tawm dab tsi li, yeej tsis muaj qhov tseeb los ua pov thawj txog tej kev xav ntawd, thiab tsis muaj leej twg yuav los kho tej ntawd kom yog li. Tib neeg muab lub peev xwm ua ywj siab rau lawv lawv tus yeeb yam, muab tej kev ceev faj cuam pov tseg kiag nrog huab nrog cua mus thiab cia nws txoj kev xav hauv nruab siab ntawd xav yam ywj siab lug, vim nws yeej tsis muaj ib qho tseeb los tshawb xyuas seb lawv tej kev xav ntawd puas muaj tseeb, thiab yog li ntawd ces tib neeg txoj kev xav hauv nruab siab ntawd thiaj li rais mus ua “qhov tseeb,” tsis hais yuav muaj dab tsi los ua pov thawj rau tej ntawd los tsis muaj li. Yog li ntawd tib neeg thiaj ntseeg tus Vajtswv uas nws tus kheej xav nyob rau hauv nruab siab, thiab thiaj li tsis nrhiav tus Vajtswv ntawm qhov muaj tseeb. Yog ib tug neeg muaj ib hom kev ntseeg, ces nyob rau ib puas leej ces yeej muaj ib puas hom kev ntseeg thiab. Tib neeg muaj tej kev ntseeg zoo li ntawd vim lawv tseem tsis tau pom qhov muaj tseeb ntawm Vajtswv tes hauj lwm, vim lawv tsuas hnov qhov ntawd nrog lawv ob lub pob ntseg xwb thiab tsis tau pom kiag qhov ntawm nrog lawv ob lub qhov muag. Tib neeg tau hnov tej dab neeg thiab kwv huam—tab sis lawv yeej tsis tshua hnov tej kev paub txog qhov tseeb ntawm Vajtswv tes hauj lwm li. Yog li ntawd nws thiaj li yog hais tias cov neeg uas nyuam qhuav los ua cov ntseeg tau ib lub xyoo xwb ces los ntseeg Vajtswv los ntawm lawv tus kheej tej kev xav phem los xwb. Tib qho no los yeej muaj tseeb rau cov uas twb yeej ntseeg Vajtswv los tag nrho lawv lub neej txoj sia lawm thiab. Cov uas tsis muaj peev xwm pom qhov tseeb yuav tsis muaj hnub muaj peev xwm khiav tawm tau ntawm ib txoj kev ntseeg uas lawv muaj kev xav phem txog Vajtswv. Tib neeg ntseeg hais tias lawv tau tso lawv tus kheej dim ntawm lub voj hlua ntawm lawv tej kev xav phem qub, thiab tau nkag mus rau ib thaj chaw tshiab lawm. Tib neeg tsis paub hais tias qhov kev paub ntawm cov uas tsis muaj peev xwm pom Vajtswv lub ntsej muag tseeb ces tsis muaj dab tsi li tab sis tsuas yog kev xav phem thiab lus paj lus cua xwb? Tib neeg xav hais tias lawv qhov kev xav phem yog qhov yog thiab tsis muaj dab tsi yuam kev li, thiab lawv xav hais tias tej kev xav phem no los ntawm Vajtswv los. Niaj hnub no, thaum tib neeg pom kiag Vajtswv tes hauj lwm lawm, lawv tso lawv tej kev xav phem uas tau sib tsub sib nias los tau ntau xyoo lawm pov tseg. Tej kev xav hauv nruab siab thiab tej tswv yim ntawm yav tag los tau rais los ua ib qho khuam tav kev rau tes hauj lwm ntawm theem no, thiab nws tau dhau los ua ib qho nyuab rau tib neeg tso tej kev xav phem ntawd tseg thiab lov tej tswv yim zoo li ntawd. Tej kev xav phem rau tes hauj lwm ib-kauj-ruam zuj zus ntawm coob tus ntawm cov uas tau cawm Vajtswv los txog niaj hnub no mas tau muaj ceem zuj zus tuaj, thiab cov neeg no tau maj mam tshwm sim ua ib tug yeeb ncuab uas tawv ncauj kawg nkaus rau tus Vajtswv uas yug los ua neeg. Qhov hauv paus ntawm qhov kev ntxub no mas nyob rau hauv tej kev xav phem thiab tej kev xav hauv nruab siab ntawm tib neeg. Tej kev xav phem thiab tej kev xav nruab siab thiab ntawm tib neeg tau rais los ua tus yeeb ncuab rau tes hauj lwm niaj hnub no, tes hauj lwm uas sib nraus nrog rau tib neeg tej kev xav phem. Qhov no tau tshwm sim mas vim yog tej qhov tseeb tsis pub tib neeg cia lawv tej kev xav hauv nruab siab ntawd lam cia li xav ua dog ua dig, thiab, tshaj qhov ntawd, tib neeg tsis muaj peev xwm yuav muab nws lov tau yooj yim, thiab tej kev xav phem thiab kev xav hauv nruab siab ntawm tib neeg tsis zam qhov uas muaj qhov tseeb, thiab, tshaj qhov ntawd, vim tib neeg tsis xav txog qhov yog thiab qhov muaj tiag ntawm qhov tseeb, thiab tsuas yog ua ib siab tso lawv tej kev xav phem tseg thiab siv nws tus kheej qhov kev xav hauv nruab siab. Qhov no ces tsuas hais tau hais tias yog tim ib qho txhaum ntawm txoj kev xav phem ntawm tib neeg, thiab tsis muaj cuab kav hais tau hais tias yog tim ib qho txhaum ntawm tes hauj lwm ntawm Vajtswv. Tib neeg yuav xav dab tsi raws lawv siab nyiam los xij, tab sis lawv yuav cam tsis tau yam ywj lawv siab lug txog ib theem twg ntawm Vajtswv tes hauj lwm los sis ib qho me me twg txog ntawm nws li; qhov tseeb ntawm Vajtswv tes hauj lwm mas tib neeg yeej rhuav tsis tau hlo li. Koj yuav muaj cuab kav cia koj txoj kev xav ntawd xav mus yam ywj siab lug, thiab tej zaum mas tseem yuav sau tej dab neeg txog tes hauj lwm ntawm Yehauvas thiab Yexus los ua ke, tab sis koj yuav cam tsis tau qhov tseeb ntawm ib theem twg ntawm tes hauj lwm ntawm Yehauvas thiab Yexus; qhov no yog ib qho kev cai, thiab nws kuj tseem yog ib qho kev cai tswj fwm, thiab nej yuav tsum to taub qhov tseem ceeb ntawm tej teeb meem no. Tib neeg ntseeg hais tias theem no ntawm tes hauj lwm mas tsis haum nrog rau tib neeg qhov kev xav phem, thiab hais tias qhov no tsis yog li no rau ob theem ua ntej ntawm tes hauj lwm. Nyob rau hauv lawv qhov kev xav hauv nruab siab, tib neeg ntseeg hais tias tes hauj lwm ntawm ob theem ua ntej ntawd mas tsis zoo ib yam li tes hauj lwm niaj hnub no tiag tiag li—tab sis koj puas tau ua twb zoo xav hais tias tej tseem ntsiab ntawm Vajtswv tes hauj lwm ces yeej zoo ib yam nkaus li, hais tias Nws tes hauj lwm mas yeej muaj qab hau tag mus li, thiab hais tias, tsis hais tiam twg li, yeej yuav muaj ib co neeg coob heev uas tawm tsam thiab tsis pom zoo rau qhov tseeb ntawm Nws tes hauj lwm? Tag nrho cov uas niaj hnub no tawm tsam thiab tsis pom zoo rau theem ntawm hauj lwm no ces yeej tau tawm tsam Vajtswv nyob rau cov sij hawm dhau los, vim cov neeg zoo li ntawd mas yeej yuav ua Vajtswv cov yeeb ncuab tag mus li xwb. Cov neeg uas paub qhov tseeb ntawm Vajtswv tes hauj lwm yuav pom peb theem ntawm tes hauj lawm hais tias yog tes hauj lwm ntawm ib tug Vajtswv xwb, thiab yuav tso lawv tej kev xav phem tseg. Cov neeg no paub Vajtswv, thiab cov neeg zoo li no yog cov uas caum Vajtswv tiag tiag. Thaum tag nrho Vajtswv txoj kev cawm tib neeg los ze rau nws qhov kawg lawm, Vajtswv yuav muab tag nrho txhua yam faib raws li lawv hom. Tib neeg yog tsim tawm los ntawm tus Tswv Tsim ob txhais tes, thiab nyob rau thaum kawg Nws yuav tsum muab tib neeg coj rov qab los rau hauv Nws txoj kev tswj fwm kom tag nrho; qhov no yog qhov xaus ntawm peb theem ntawm tes hauj lwm. Theem ntawm tes hauj lwm ntawm tiam kawg, thiab ob theem ua ntej ntawd nyob rau hauv Yixayee thiab Yudia, yog Vajtswv qhov kev npaj cawm tib neeg nyob rau hauv tag nrho lub qab ntuj khwb. Tsis muaj leej twg yuav tsis lees qhov no tau li, thiab nws yog qhov tseeb ntawm Vajtswv tes hauj lwm. Txawm hais tias tib neeg tsis tau ntsib los sis pom kiag ntau txog ntawm tes hauj lwm no, los qhov tseeb yeej tseem yog qhov tseeb, thiab qhov no mas tsis muaj ib tug tib neeg twg uas yuav tsis kam lees txais los tau hlo li. Cov neeg uas ntseeg Vajtswv nyob rau hauv txhua daim av hauv lub qab ntuj khwb no yuav lees txais peb theem ntawm tes hauj lwm. Yog koj tsuas paub ib theem twg ntawm tes hauj lwm xwb, thiab tsis to taub ob theem seem ntawm tes hauj lwm, tsis to taub Vajtswv tes hauj lwm yav tag los, ces koj yuav tsis muaj peev xwm tham txog tag nrho qhov tseeb ntawm tag nrho Vajtswv qhov kev npaj cawm tib neeg, thiab koj qhov kev paub txog Vajtswv ces tsuas yog ib-sab nkaus xwb, vim nyob rau hauv koj qhov kev ntseeg Vajtswv mas koj tsis paub los sis to taub Nws li, thiab yog li ntawd ces koj tsis tsim nyog yuav hais lus tim khawv rau Vajtswv. Tsis hais koj qhov kev paub txog tej yam no tam sim no yuav yog tob los sis ntiav li, nyob rau thaum kawg, nej yuav tsum tau muaj kev paub, thiab yuav tsum tau ntseeg thoob plaws, thiab tag nrho cov neeg yuav pom tag nrho Vajtswv tes hauj lwm thiab zwm rau hauv txoj kev tswj fwm ntawm Vajtswv. Nyob rau qhov kawg ntawm tes hauj lwm no, tag nrho txhua yam kev ntseeg yuav rais los ua ib qho xwb, tag nrho txhua tus uas raug tsim tawm los yuav rov qab los rau hauv txoj kev tswj fwm ntawm tus Tswv Tsim, tag nrho txhua tus uas raug tsim tawm los yuav pe hawm ib tug Vajtswv tseeb nkaus xwb, thiab tag nrho txhua txoj kev ntseeg phem yuav tsis muaj dab tsi li, yuav tsis muaj hnub rov tshwm sim dua ntxiv lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Paub Peb Theem Ntawm Vajtswv Tes Hauj Lwm Ces Yog Txoj Kev Mus Paub Vajtswv

Yuav kom nkag siab txog lub hom phiaj ntawm Vajtswv tes hauj lwm, kev tshwm sim ntawm Nws tes hauj lwm uas tau ua rau tib neeg, thiab lub ntsiab tseeb ntawm Nws tej kev npaj siab rau tib neeg yog dab tsi: qhov no yog qhov txhua tus tib neeg uas raws Vajtswv yuav tsum tau ua. Niaj hnub no kev paub ntawm Vajtswv tes hauj lwm yog qhov txhua tus tib neeg tsis muaj. Tej dej num uas Vajtswv tau ua rau tib neeg, tag nrho Vajtswv tes hauj lwm, thiab dab tsi yog Vajtswv tej kev npaj siab rau neeg kiag, txij thaum tsim lub ntiaj teb los txog rau lub sij hawm no—tej no yog cov uas neeg tsis paub los sis tsis nkag siab txog. Qhov no tsis yog yam tsis txaus ntseeg nyob rau hauv lub ntiaj teb txoj kev ntseeg xwb, tab sis kuj muaj nyob rau hauv txhua tus uas ntseeg Vajtswv thiab. Thaum hnub ntawd los txog uas koj pom Vajtswv tseeb tiag, thaum koj txaus siab tiag rau Nws lub tswv yim, thaum koj pom tag nrho tej num uas Vajtswv tau ua, thaum koj ras paub tias Vajtswv yog thiab muaj dab tsi—thaum koj pom Nws qhov zoo, lub tswv yim, txuj ci phim hwj, thiab txhua yam uas Nws tau ua rau tib neeg—ces nws yog thaum koj caum cuag koj txoj kev ntseeg Vajtswv lawm. Thaum Vajtswv raug hu ua Tus paub txhua yam thiab zoo tshaj txhua yam, yam uas Nws yog tus paub txhua yam, thiab yam uas Nws zoo tshaj txhua yam yog dab tsi tiag? Yog tias koj tsis to taub qhov no, ces koj tsis raug suav tias ntseeg Vajtswv. Vim li cas Kuv thiaj hais tias cov uas nyob hauv lub ntiaj teb kev ntseeg tsis yog cov ntseeg Vajtswv tab sis yog cov ua phem, yog tib hom li cov dab phem? Thaum Kuv hais tias lawv yog cov ua phem, nws yog vim tias lawv tsis to taub txog Vajtswv tej kev npaj siab thiab tsis muaj peev xwm pom Nws lub tswv yim. Tsis muaj ib lub sij hawm uas Vajtswv qhia Nws tes hauj lwm rau lawv li. Lawv dig muag; lawv tsis muaj cuab kav pom tau Vajtswv tej dej num, lawv raug Vajtswv muab tso tseg lawm, thiab lawv tsis muaj Vajtswv txoj kev saib xyuas thiab kev tiv thaiv li lawm, twb tsis tau hais txog tus Vajntsujplig tes hauj lwm. Cov uas tsis muaj Vajtswv tes hauj lwm ces yog cov ua phem tag nrho thiab yog cov tawm tsam Vajtswv. Cov tawm tsam Vajtswv uas Kuv hais txog no yog hais txog cov uas tsis paub Vajtswv, cov uas lees paub Vajtswv ntawm lawv daim di ncauj thiab tab sis tsis paub Nws, cov uas caum raws Vajtswv thiab tab sis tsis zwm rau Nws, thiab cov uas ua kev lom zem qias ntsuav rau hauv Vajtswv txoj kev hlub thiab tab sis tsis muaj peev xwm sawv ua tim khawv tau rau Nws. Yog tsis muaj ib txoj kev to taub txog lub ntsiab ntawm Vajtswv tes hauj lwm los sis ib txoj kev to taub ntawm tes hauj lwm uas Vajtswv ua hauv neeg, ces nws ua tsis tau raws li Vajtswv tej kev npaj siab, los sis nws tsis muaj peev xwm sawv ua tim khawv tau rau Vajtswv. Lub ntsiab uas vim li cas tib neeg ho tawm tsam Vajtswv vim, nyob rau lwm sab, los ntawm nws tus moj yam uas lwj liam los, thiab nyob rau lwm sab, los ntawm txoj kev khav theeb rau Vajtswv thiab tsis muaj kev to taub tej ntsiab lus los ntawm qhov uas Vajtswv ua hauj lwm thiab ntawm Nws tej kev npaj siab rau neeg. Ob yam no, muab tso ua ke, rhawv ua ib zaj keeb kwm ntawm neeg txoj kev tawm tsam Vajtswv. Cov neeg uas tseem tshiab rau txoj kev ntseeg tawm tsam Vajtswv vim hais tias txoj kev tawm tsam zoo li no yeej nyob hauv lawv tus cwj pwm, hos txoj kev tawm tsam Vajtswv ntawm cov uas muaj kev ntseeg tau ntau xyoo lawm ces yog los ntawm lawv txoj kev tsis paub txog Nws, ntxiv rau lawv tus moj yam uas lwj liam. Nyob rau lub sij hawm ua ntej Vajtswv dhau los ua cev nqaij daim tawv, qhov ntsuas seb ib tug neeg puas tawm tsam Vajtswv los tsis tawm tsam ntawd yog nyob ntawm qhov seb nws puas ua li tej cai uas Vajtswv kom tseg saum ntuj ceeb tsheej. Piv txwv li no, nyob rau Tiam Muaj Kev Cai, leej twg tsis ua raws li Yehauvas tej kev cai ces raug muab suav li yog ib tug uas tawm tsam Vajtswv; leej twg nyiag tej uas muab fij rau Yehauvas, los sis leej twg los xij tawm tsam cov uas Yehauvas nyiam, ces raug muab xam tias yog ib tug uas tawm tsam Vajtswv thiab yuav raug xuas pob zeb txawb kom tuag; leej twg tsis hwm nws txiv thiab nws niam, thiab leej twg nkaug los sis tsawm foom lwm tus, ces raug muab suav li ib tug uas tsis ua raws li tej kev cai. Thiab tag nrho cov uas tsis ua raws li Yehauvas tej kev cai ces raug muab xam tias yog cov uas tawm tsam Nws. Qhov no tsis muaj ntxiv nyob rau Tiam Hmoov Hlub lawm, thaum leej twg los xij tawm tsam Yexus ces raug muab xam tias yog ib tug uas tawm tsam Vajtswv, thiab leej twg tsis ua raws li tej lus uas Yexus hais tag ces raug muab suav li ib tug uas tawm tsam Vajtswv. Nyob rau lub sij hawm no, qhov uas muab txoj kev tawm tsam Vajtswv coj los txhab txhais ntawd pom meej tseeb thiab siv tau zoo dua qub lawm. Nyob rau lub sij hawm uas Vajtswv tsis tau dhau los ua cev nqaij daim tawv, qhov ntsuas seb ib tug neeg puas tawm tsam Vajtswv los tsis tawm tsam ntawd yog nyob ntawm qhov seb neeg puas pe hawm thiab puas saib rau tus Vajtswv uas qhov muag pom tsis tau nyob saum ntuj ceeb tsheej. Qhov uas muab txoj kev tawm tsam Vajtswv coj los txhab txhais nyob rau lub sij hawm ntawd tsis tau zoo luaj twg, rau qhov tias neeg pom tsis tau Vajtswv, thiab nws tsis paub tias Vajtswv tus yam ntxwv zoo li cas, los sis Nws ua hauj lwm thiab hais lus li cas. Neeg tsis muaj kev xav phem dab tsi txog Vajtswv, thiab nws ntseeg Vajtswv plooj nplas xwb, vim hais tias Vajtswv tsis tau tshwm los rau neeg pom. Yog li no, txawm neeg yuav ntseeg Vajtswv hauv nws txoj kev xav li cas los, Vajtswv tsis rau txim rau neeg los sis hais kom neeg ua li ub li no tshaj li qhov ua tau lawm, vim tias neeg yeej tsis muaj peev xwm pom tau Vajtswv tiag. Thaum Vajtswv dhau los ua cev nqaij daim tawv thiab los ua hauj lwm nrog tib neeg ua ke lawm, txhua tus saib rau Nws thiab hnov Nws tej lus, thiab txhua tus pom tej num uas Vajtswv ua tawm hauv Nws lub cev ntawm cev nqaij daim tawv los. Nyob rau lub sij hawm ntawd, txhua tus neeg tej kev xav phem cia li dhau los ua npuas tag lawm. Rau cov uas tau pom Vajtswv tshwm los hauv cev nqaij daim tawv, lawv yuav tsum tsis raug txim yog tias lawv txaus siab hlo zwm rau Nws, hos cov uas txhob txwm tawm tsam Vajtswv ces yuav raug xam tias yog cov tawm tsam Vajtswv. Cov neeg zoo li no yog cov neeg tawm tsam khetos, cov yeeb ncuab uas lom txwm tawm tsam Vajtswv. Cov uas tsis nthuav nws tej kev xav txog Vajtswv tab sis tseem npaj txhij zog thiab txaus siab zwm rau Nws ces yuav tsis raug txim. Vajtswv rau txim rau neeg los ntawm tej uas neeg xav tau thiab tej uas neeg ua, tsis yog rau rau nws tej kev xav los sis tej tswv yim. Yog tias Nws rau txim rau neeg los ntawm nws tej kev xav thiab tej tswv yim, ces tsis muaj ib tug neeg twg yuav khiav dim ntawm Vajtswv ob txhais tes uas npau taws vog. Cov uas lom txwm tawm tsam tus Vajtswv uas yug los ua neeg yuav tsum muab rau txim vim lawv txoj kev tawm tsam tawv qhawv. Hais txog cov neeg uas lom txwm tawm tsam Vajtswv, lawv txoj kev tawm tsam ntawd vim los ntawm qhov tseeb uas lawv muaj tej kev xav phem zais ntshis txog Vajtswv, uas coj lawv mus ua ntau yam uas cuam tshuam Vajtswv tes hauj lwm. Cov tib neeg no txhob txwm tawm tsam thiab rhuav tshem Vajtswv tes hauj lwm. Lawv tsis yog lam muaj kev xav phem txog Vajtswv xwb, tab sis lawv kuj koom ua ntau yam uas cuam tshuam Nws tes hauj lwm, thiab vim lub ntsiab no hom tib neeg no yuav tsum raug txim. Cov uas tsis yog txhob txwm cuam tshuam Vajtswv tes hauj lwm yuav tsum tsis raug txim li cov neeg txhaum, vim tias lawv muaj peev xwm txaus siab hlo ua raws thiab tsis koom ua ntau yam uas tsim kom muaj kev cuam tshuam thiab kev xeeb txob. Cov tib neeg zoo li no yuav tsum tsis raug txim. Txawm li ntawd los, thaum tib neeg tau paub Vajtswv tes hauj lwm tau ntau xyoo lawm, yog tias lawv tseem muaj tej kev xav phem txog Vajtswv ntxiv thiab tsis muaj peev xwm paub tes hauj lwm ntawm Vajtswv tus uas yug los ua neeg, thiab yog tias, txawm lawv twb tau paub Nws tes hauj lwm los lawm pes tsawg xyoo lawm los xij, lawv tseem muaj tej kev xav txog Vajtswv thiab tseem tsis muaj peev xwm los paub Nws, ces txawm tias lawv tsis tau ua tej yam yuav los cuam tshuam, lawv lub siab yeej muaj ntau txoj kev xav phem puv npo txog Vajtswv, thiab txawm yog tias lawv tej kev xav phem tsis dhau los kom pom meej los xij, cov tib neeg zoo li no pab tsis tau dab tsi rau Vajtswv tes hauj lwm li. Lawv tsis muaj peev xwm mus tshaj tawm txoj moo zoo rau Vajtswv los sis sawv ua tim khawv tau rau Nws. Cov tib neeg zoo li no tsis zoo dab tsi li thiab ruam kawg. Vim hais tias lawv tsis paub Vajtswv thiab haj yam tsis muaj peev xwm muab lawv tej kev xav phem txog Vajtswv tshem tawm hlo li, yog li no lawv thiaj raug txim. Nws muab hais tau li no tias: Nws yeej yog ib txwm rau cov neeg muaj kev ntseeg tshiab tuav tej kev xav phem txog Vajtswv los sis tsis paub dab tsi txog Nws li, tab sis rau ib tug uas twb ntseeg Vajtswv tau ntau xyoo thiab twb paub zoo txog Nws tes hauj lwm lawm, ces nws tsis yog ib yam zoo rau ib tug neeg zoo li no tuav tej kev xav phem ntxiv lawm, thiab nws haj yam tsis yog ib qho zoo rau ib tug neeg zoo li no tsis muaj txoj kev paub txog Vajtswv li. Nws yog vim hais tias qhov no tsis yog qhov ib txwm uas lawv raug txim rau. Cov tib neeg tsis meej pem no yog tshwj xuam tag nrho huv si; lawv yog cov uas tawm tsam Vajtswv heev tshaj thiab cov uas muaj kev zoo siab xyiv fab rau Vajtswv txoj kev hlub yam tsis muaj qab hau dab tsi li. Tag nrho cov neeg zoo li no yuav tsum raug muab rhuav tshem kom tag nyob rau thaum kawg!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Txhua Tus Tib Neeg Uas Tsis Paub Vajtswv Yog Cov Tib Neeg Uas Tawm Tsam Vajtswv

Leej twg tsis to taub lub hom phiaj ntawm Vajtswv tes hauj lwm ces yog tus uas tawm tsam Nws, thiab txawm yog tus uas tau to taub lub hom phiaj ntawm Vajtswv tes hauj lwm lawm tab sis tsis nrhiav kev ua kom Vajtswv txaus siab ces haj tseem suav tau tias yog ib tug tawm tsam Vajtswv thiab. Muaj ib txhia nyeem Vajluskub hauv tej tsev teev hawm uas loj kawg nkaus thiab qog cov lus ntawd tas hnub, tab sis tsis muaj ib tug twg ntawm lawv cov ntawd to taub lub hom phiaj ntawm Vajtswv tes hauj lwm li. Tsis muaj ib tug twg ntawm lawv cov ntawd muaj peev xwm paub txog Vajtswv; thiab haj yam tsis muaj ib tug ntawm lawv cov ntawd ua raws li Vajtswv tej kev npaj siab. Lawv txhua tus tsis tsim nqi dab tsi li, yog neeg phem, txhua tus sawv siab qhuab ntuas “Vajtswv.” Lawv yog cov tib neeg uas kwv rawv Vajtswv tus chij tiam sis tseem txhob txwm tawm tsam Vajtswv, lawv yog cov uas kwv lub npe tias ntseeg Vajtswv thaum noj tib neeg cev nqaij daim tawv thiab haus tib neeg cov ntshav. Tag nrho cov tib neeg zoo li no yog cov dab phem uas nqos tib neeg tus ntsuj, cov thawj dab uas txhob txwm cuam tshuam cov uas xav taug mus rau txoj kev yog, thiab dawm thaiv cov uas nrhiav Vajtswv. Tej zaum mas lawv yuav zoo li “muaj lub cev zoo khov kho,” tab sis cov uas caum raws lawv yuav ua cas paub tau tias lawv ces twb yog kiag cov tawm tsam khetos uas coj tib neeg tawm tsam Vajtswv ntag? Cov caum raws lawv yuav ua cas paub tau tias lawv yog cov dab phem ciaj sia uas rau siab ntso nqos tib neeg tej ntsuj? Cov uas tsa lawv tus kheej siab rau ntawm Vajtswv xub ntiag yog cov tib neeg phem tshaj plaws, hos cov uas xav tias lawv tus kheej mas qis heev ntawd yog cov raug hwm tshaj plaws. Thiab cov uas xav tias lawv paub txog Vajtswv tes hauj lwm thiab cov uas, ntau tshaj ntawd, muaj peev xwm tshaj tawm Vajtswv tes hauj lwm rau lwm tus nrog suab raj txawm yog lawm saib ncaj qha rau Nws—cov no yog cov neeg uas ruam tshaj plaws. Cov tib neeg zoo li no tsis muaj Vajtswv tej lus tim khawv, yog neeg ruam thiab muaj kev khav theeb puv npo. Cov uas ntseeg tias lawv muaj txoj kev paub Vajtswv tsawg heev, txawm tias muaj kev paub dhau los thiab kev paub tseeb ntawm Nws, yog cov uas ntxim hlub tshaj rau Nws. Tsuas yog cov neeg zoo li no xwb thiaj muaj lus tim khawv tiag thiab muaj peev xwm cia rau Vajtswv kho ua kom zoo tshaj plaws. Cov uas tsis to taub Vajtswv tej kev xav mas yog cov tawm tsam Vajtswv; cov uas to taub txog Vajtswv tej kev xav tiam sis tsis xyaum ua raws qhov tseeb mas yog cov tawm tsam Vajtswv; cov uas noj thiab haus Vajtswv cov lus, tiam sis ho tawm tsam lub ntsiab tseeb ntawm Vajtswv cov lus, mas yog cov tawm tsam Vajtswv; cov uas muaj tej kev xav phem rau Vajtswv tus uas yug los ua neeg, thiab ntau tshaj qhov ntawd tseem muaj ib lub siab koom nrog txoj kev ntxeev siab, ces yog cov tawm tsam Vajtswv; cov uas txiav txim rau Vajtswv ces yog cov tawm tsam Vajtswv; thiab leej twg tsis muaj peev xwm paub Vajtswv los sis tsis ua tim khawv rau Nws ces yog ib tug tawm tsam Vajtswv. Vim li no Kuv nqua hu nej: Yog tias nej yeej muaj txoj kev ntseeg uas nej muaj peev xwm taug tau txoj kev no, ces kav tsij mus tas zog. Tab sis yog nej tsis muaj peev xwm tso txoj kev tawm tsam Vajtswv tseg, ces nej kav tsij txav tawm mus zoo dua ua ntej thaum nws yuav lig heev rau nej. Yog tsis li ntawd, feem uas tej xwm phem yuav raug rau nej ntawd mas ntau heev, vim tias nej tus cwj pwm mas tsis ncaj kiag li. Ntawm txoj kev npuab siab los sis kev ua raws li, los sis ib lub siab uas nqhis txoj kev ncaj ncees thiab qhov tseeb, los sis txoj kev hlub rau Vajtswv, nej tsis muaj ib qho me me los sis me ntsis kiag li. Nws yuav hais tau tias nej qhov xwm txheej uas nyob ntawm Vajtswv xub ntiag yog ib qho uas ntxhov nyho xwb. Nej txais yuav tsis tau yam uas nej tsim nyog txais yuav, thiab tsis muaj peev xwm hais yam uas tsim nyog tau hais. Yam nej tsim nyog muab coj los xyaum, nej ho tsis coj los xyaum; thiab qhov hauj lwm uas nej tsim nyog ua kom tiav, nej tsis muaj peev xwm ua tau kom tiav. Nej tsis muaj kev ncaj nceeg, lub siab zoo, kev ua raws li, los sis kev txiav txim siab uas koj tsim nyog muaj. Nej tsis thev txoj kev txom nyem uas nws tsim nyog rau nej thev, thiab nej tsis muaj txoj kev ntseeg uas koj tsim nyog yuav tsum muaj. Yooj yim heev, nej tsis muaj ib qho zoo kiag li: Nej tsis txaj muag ua neej nyob mus ntxiv los? Cia Kuv hais rau nej tias qi nej ob lub qhov muag es cia nws so mus ib txhis yuav zoo dua, kom Vajtswv thiaj tsis tau txhawj txog nej tej teeb meem thiab kev txom nyem ntawm nej lub txim. Nej ntseeg Vajtswv tab sis tsis paub txog Nws tej kev npaj siab; nej noj thiab haus Vajtswv cov lus tab sis tsis muaj peev xwm tuav raws li yam Vajtswv xav tau los ntawm noob neej. Nej ntseeg Vajtswv tab sis tsis paub txog Nws, thiab koj ua neej nyob tsis muaj ib lub hom phiaj rau koj caum, tsis muaj qab hau, tsis muaj txiaj ntsig dab tsi li. Nej ua neej nyob li ib tug tib neeg tab sis tsis paub qhov phem qhov zoo, siab ncaj, los sis ib yam zoo me me kiag li—nej puas tseem hu tau nej tus kheej tias yog ib tug tib neeg? Nej ntseeg Vajtswv tab sis ho dag Nws; qhov ntau tshaj ntawd, koj muab Vajtswv tej nyiaj txiag thiab noj tej khoom uas muab fij rau Nws. Thiab tsis tag li ntawd, nyob rau thaum kawg koj tseem tsis muaj qhov ua siab zoo xav txog Vajtswv tej kev xav los sis lub siab zoo rau Nws me me li. Txawm yog ib qho tseem ceeb me me uas Vajtswv xav tau xwb los koj ua tsis tau li. Nej puas tseem hu tau nej tus kheej tias yog ib tug tib neeg? Noj tej zaub mov uas Vajtswv pub rau koj thiab ua cov pa uas Nws muab rau koj, zoo siab xyiv fab rau Nws txoj kev hlub, tab sis, nyob rau thaum kawg, nej tsis muaj qhov paub txog Vajtswv me me li. Qhov txawv tshaj, nej cia li dhau los ua yam uas tsis zoo rau dab tsi li lawm uas tawm tsam Vajtswv. Qhov ntawd tsis ua rau nej yog ib tug tsiaj uas tseem qis tshaj ib tug dev lawm thiab los? Ntawm tej tsiaj, puas muaj ib tug uas siab phem tshaj nej?

Cov xib fwb thiab cov txwj laug uas sawv siab saum sam thiaj qhuab qhia lwm tus yog cov tawm tsam Vajtswv thiab yog Ntxwgnyoog cov phooj ywg; nej cov uas tsis sawv siab saum sam thiaj qhuab qhia lwm tus ntshe haj yam yuav yog cov tsis tawm tsam Vajtswv heev pod? Nej tsis yog, tseem heev tshaj lawv, nyiag ntshis koom nrog Ntxwgnyoog los? Cov uas tsis to taub lub hom phiaj ntawm Vajtswv tes hauj lwm ces tsis paub tias yuav ua li cas thiaj haum raws li Vajtswv tej kev npaj siab. Tseeb tiag, nws tsis yog tias cov uas to taub txog lub hom phiaj ntawm Nws tes hauj lwm ces yuav tsis paub tias yuav ua li cas thiaj ua haum raws li Vajtswv tej kev npaj siab. Vajtswv tes hauj lwm yeej tsis muaj hnub yuam kev; tsuas yog, nws yog tib neeg qhov kev xav tias nws tsis tseem ceeb. Tsis yog cov tib neeg phem uas lom txwm tawm tsam Vajtswv ntawd haj yam nyaum thiab xav ua phem tshaj cov xib fwb thiab cov txwj laug los? Muaj coob tus tawm tsam Vajtswv, tab sis nyob rau ntawm lawv cov ntawd kuj muaj ntau txoj hau kev uas lawv tawm tsam Vajtswv thiab. Muaj ntau hom ntawm cov ntseeg, ces kuj muaj ntau txoj hau kev ntawm cov uas tawm tsam Vajtswv thiab, ib co tsis zoo li lwm cov. Tsis muaj ib tug twg ntawm cov uas tsis paub lub hom phiaj ntawm Vajtswv tes hauj lwm tseeb es yuav raug cawm kom dim tau hlo li. Txawm tias tib neeg tawm tsam Vajtswv li cas rau yav dhau los los xij, thaum noob neej tau to taub txog lub hom phiaj ntawm Vajtswv tes hauj lwm thiab tau muab nws tej dag zog ua kom Vajtswv txaus siab, ces Vajtswv yuav so nws tej kev txhaum yav dhau los kom huv tag nrho. Tsuav yog noob neej nrhiav qhov tseeb thiab xyaum ua raws qhov tseeb, ces Vajtswv yuav tsis cim ntsoov yam uas nws tau ua dhau los lawm. Ntau tshaj ntawd, nws yog qhov tseem ceeb nyob rau ntawm tib neeg txoj kev xyaum ua raws qhov tseeb uas Vajtswv coj los txiav txim rau nws. Qhov no yog Vajtswv txoj kev ncaj ncees. Ua ntej tib neeg tau pom Vajtswv los sis tau saj Nws tes hauj lwm, tsis hais txawm tias noob neej tau ua li cas rau Vajtswv lawm los, Nws tsis cim tseg rau hauv nruab siab. Txawm li ntawd los, thaum noob neej twb tau pom Vajtswv thiab paub txog Nws tes hauj lwm lawm, ces Vajtswv yuav muab tag nrho tej dej num thiab tej uas noob neej tau ua sau ua “keeb kwm,” rau qhov neeg tau pom Vajtswv thiab nyob hauv Nws tes hauj lwm lawm.

Thaum noob neej tau pom yam uas Vajtswv muaj thiab yog, thaum nws tau pom Nws lub hwj chim loj, thiab thaum nws tau los paub txog Vajtswv tes hauj lwm tseeb lawm, thiab ntau tshaj ntawd, thaum noob neej tus qub moj yam hloov lawm, ces noob neej yuav muab nws tus moj yam ntxeev siab uas tawm tsam Vajtswv ntawd pov tseg kom tag. Nws yeej hais tau tias muaj qee lub sij hawm ces txhua tus yeej tau tawm tsam Vajtswv thiab txhua tus ces yeej muaj qee lub sij hawm tau ntxeev siab rau Vajtswv. Txawm li ntawd los, yog tias koj txaus siab hlo zwm rau tus Vajtswv uas yug los ua neeg, thiab txij no mus siv koj txoj kev ncaj ncees raws li Vajtswv lub siab nyiam, xyaum ua raws qhov tseeb uas koj tsim nyog xyaum, ua koj lub luag hauj lwm li koj tsim nyog ua, thiab ua raws li tej kev cai uas koj tsim nyog ua rau Vajtswv txaus siab, ces koj yog ib tug uas txaus siab hlo muab koj txoj kev ntxeev siab tso pov tseg kom Vajtswv txaus siab thiab yog ib tug uas Vajtswv kho tau kom zoo tshaj plaws. Yog koj tuaj yeem tawv ncauj tsis kam saib koj tej kev ua yuam kev thiab tsis muaj lub siab xav kho koj tus kheej kom zoo, yog koj tuaj yeem tsis lees koj tus cwj pwm ntxeev siab yam tsis muaj ib qho kev xav koom siab nrog Vajtswv me me thiab ua kom haum Nws li, ces ib tug neeg tawv ncauj thiab kho tsis tau zoo li koj yeej yuav raug txim thiab yeej yuav yog ib tug uas Vajtswv kho tsis tau kom zoo tshaj plaws. Yog li ntawd, tsis hais hnub no los yog tag kis ces koj yog Vajtswv tus yeeb ncuab los koj kuj yuav yog Vajtswv tus yeeb ncuab ntxiv mus, thiab tib yam li ntawd koj yuav yog Vajtswv tus yeeb ncuab rau hnub tom ntej mus thiab; koj yuav yog ib tug tawm tsam Vajtswv thiab yog Vajtswv tus yeeb ncuab mus ib txhis. Nyob rau qhov xwm no, Vajtswv yuav ua li cas tso koj mus? Qhov ntawd yog noob neej tus yam ntxwv uas tawm tsam Vajtswv, tab sis noob neej yuav tsum txhob muaj lub ntsiab “zais ntshis” ntawm txoj kev tawm tsam Vajtswv tsuas vim tias qhov hloov nws tus cwj pwm ntawd yog ib yam nyuab tshaj plaws. Yog tias yog li ntawd, ces koj kav tsij khiav tawm mus ua ntej nws yuav lig heev rau koj yuav zoo dua, nyob tsam ces koj lub txim nyob rau yav pem suab haj yam yuav hnyav dua qub, thiab nyob tsam koj tus cwj pwm phem tshwm tuaj thiab dhau los ua ib yam uas tswj tsis tau, txog rau thaum koj cev nqaij daim tawv raug Vajtswv muab txiav tawm rau thaum kawg. Koj ntseeg Vajtswv kom tau txais koob hmoov; tab sis yog tias thaum kawg tsuas yog txoj hmoo phem poob rau koj xwb, qhov ntawd tsis yog ib qho kev txaj muag los? Kuv nqua hu nej, nej yuav tsum muaj dua ib qho phiaj xwm ntshe yuav zoo dua. Ib yam twg uas nej ua tau zoo dua txoj kev ntseeg Vajtswv: Tseeb tiag nws yeej yuav tsis yog muaj tib txoj kev no xwb. Nej puas yuav tseem muaj sia ntxiv mus yog tias nej tsis nrhiav qhov tseeb? Vim li cas nej ho sib cav nrog Vajtswv li no?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Txhua Tus Tib Neeg Uas Tsis Paub Vajtswv Yog Cov Tib Neeg Uas Tawm Tsam Vajtswv

Kuv tau ua hauj lwm ntau nrog rau tib neeg, nyob rau lub sij hawm ntawd Kuv kuj tau hais ib co lus ntau heev. Tej lus no yog hais rau tib neeg txoj kev cawm dim thiab hais kom tib neeg muaj kev sib raug zoo nrog rau Kuv. Txawm li ntawd los xij, Kuv tsuas tau ob peb tug neeg hauv ntiaj teb no uas muaj kev sib raug zoo nrog Kuv nkaus xwb, thiab yog li ntawd Kuv thiaj hais tias tib neeg tsis saib Kuv cov lus muaj nuj nqis—nws yog vim tias tib neeg tsis muaj kev sib raug zoo nrog Kuv. Nyob rau qhov no, mas tej hauj lwm Kuv ua ntawd tsis yog lam ua kom tib neeg teev hawm Kuv tau xwb; qhov tseem ceeb tshaj ntawd, nws yog ua kom tib neeg muaj kev sib raug zoo nrog Kuv. Tus tib neeg uas raug txoj kev qias vuab tsuab ces mag Ntxwgnyoog rooj ntxiab lawm; lawv txhua tus puav leej nyob rau hauv lub cev nqaij daim tawv, nyob rau hauv tej kev ntshaw kom txhua yam mas yog lawv tus kheej li nkaus xwb, thiab yeej tsis muaj ib tug ntawm lawv kiag li uas yuav sib raug zoo nrog Kuv. Yeej muaj cov uas hais tias lawv yog cov muaj kev sib raug zoo nrog Kuv, tab sis cov neeg zoo li ntawd tseem pheej teev hawm tej mlom uas pom tsis meej. Txawm hais tias lawv lees paub Kuv lub npe hais tias yeej dawb huv los, lawv taug ib txoj kev uas khiav mus tsis thooj li Kuv, thiab lawv tej lus mas muaj kev khav theeb thiab kev ruaj siab rau lawv tus kheej puv nkaus nyob rau hauv xwb. Qhov no yog vim, lawv sawv daws yeej ib txwm tawm tsam Kuv thiab tsis muaj kev sib raug zoo nrog Kuv. Txhua txhua hnub, lawv nrhiav Kuv tej lw nyob hauv Vajluskub thiab lam tau lam nrhiav tej nqe lus uas “zoo nyeem” uas lawv muab nyeem tsis paub xaus thiab muab hais tias yog tej nqe Vajluskub. Lawv tsis paub tias yuav ua cas thiaj muaj kev sib raug zoo nrog Kuv los sis kev tawm tsam Kuv ho yuav zoo li cas. Lawv tsuas lam nyeem tej nqe Vajluskub yam dig muag ntsuav xwb. Lawv kos ciam rau tus vajtswv uas pom tsis meej uas lawv tsis tau pom thiab tsis tuaj yeem pom ntawd raws li qhov phau Vajluskub txwv, thiab muab thau tawm coj los saib rau thaum lawv muaj sij hawm. Lawv ntseeg qhov uas muaj Kuv raws li qhov uas Vajluskub hais xwb, thiab lawv muab Kuv tso sib txig sib luag nrog phau Vajluskub; yog tsis muaj phau Vajluskub ces tsis muaj Kuv, thiab tsis muaj Kuv ces tsis muaj phau Vajluskub. Lawv tsis quav ntsej txog qhov uas muaj Kuv thiab tej yam Kuv ua li, tab sis ho rau siab ntso thiab kub siab lug kawm txhua lo lus hauv Vajluskub. Muaj coob tus haj tseem ntseeg hais tias kom Kuv txhob ua tej yam uas Kuv xav ua li yog hais tias Vajluskub tsis tau hais tseg ua ntej. Lawv muab Vajluskub saib tseem ceeb dhau heev lawm. Nws hais tau hais tias lawv saib tej lus uas ncaj ncaj ntawd tseem ceeb dhau heev lawm, txog ntua qhov uas lawv siv tej nqe lus hauv Vajluskub los ntsuas txhua lo lus Kuv hais thiab los cem thuam Kuv. Qhov lawv nrhiav ntawd tsis yog txoj kev sib raug zoo nrog Kuv, los sis qhov uas yuav ua kom muaj kev sib raug zoo nrog qhov tseeb, tab sis tsuas yog qhov ua kom muaj kev sib raug zoo nrog cov lus ntawm phau Vajluskub, thiab lawv ntseeg, yam tsis muaj ib qho zam tau li, hais tias tej yam uas tsis yoog raws Vajluskub ces yeej tsis yog Kuv tes hauj lwm. Cov neeg ntawd tsis yog cov Falixais cov xeeb leej xeeb ntxwv uas paub lawv tes dej num lod? Cov Falixais uas yog neeg Yudai siv Mauxes txoj kev cai los teem txim rau Yexus. Lawv tsis nrhiav kev sib raug zoo nrog rau tus Yexus uas nyob rau lub sij hawm ntawd, tab sis ua raws txhua nqe cai ntawm txoj cai nruj heev—tom qab nog txim rau Nws hais tias tsis ua raws cov kev cai hauv Vajluskub Qub thiab tsis yog tus Mexiyas lawm—lawv muab Yexus tus uas tsis muaj kev txhaum ntawd ntsia kiag rau saum tus ntoo khaub lig. Lawv lub tseem ntsiab yog dab tsi? Tsis yog qhov uas lawv tsis nrhiav kev sib raug zoo nrog qhov tseeb los? Lawv mas mob siab tshaj plaws rau txhua lo lus hauv Vajluskub ces tsis quav ntsej txog Kuv tej kev xav los sis tej kauj ruam thiab tej kev ua Kuv tes hauj lwm. Lawv tsis yog cov neeg uas nrhiav qhov tseeb, tab sis tsuas yog cov neeg uas tuav tej lus ruaj ruaj xwb; lawv tsis yog cov neeg ntseeg Vajtswv, tab sis tsuas yog cov neeg ntseeg Vajluskub xwb. Qhov tseem ceeb tshaj, lawv yog cov dev zov phau Vajluskub xwb. Yuav kom tiv thaiv tau lawv qhov kev txaus siab rau phau Vajluskub, los mus txhawb nqa lub meej mom ntawm Vajluskub, thiab tiv thaiv Vajluskub lub koob npe zoo, lawv ua mus txog qhov uas muab tus Yexus uas muaj lub siab hlub tshua sawv daws ntawd ntsia kiag rau saum tus ntoo khaub lig. Qhov no lawv tsuas lam ua los tiv thaiv Vajluskub xwb, thiab ua los mus tuav lub meej mom ntawm txhua lo lus hauv Vajluskub uas nyob hauv neeg lub siab xwb. Yog li ntawd lawv yeem muab lawv lub neej yav pem suab thiab kev theej txhoj daws kev txhaum tso pov tseg es los nog txim rau Yexus, tus uas tsis ua raws li tej lus qhuab qhia hauv Vajluskub, rau lub qhov tuag. Lawv tsis yog qhev rau txhua lo lus hauv Vajluskub thiab los?

Thiab ua li cov neeg niaj hnub no ne? Khetos tau los nthuav tawm qhov tseeb, tab sis lawv yeem muab Nws ntiab tawm hauv lub ntiaj teb no es kom lawv thiaj li tau kev mus rau ntuj ceeb tsheej thiab tau txais kev hlub. Lawv yeem tsis lees paub qhov tseeb uas tshwm sim los ntawd es thiaj li tiv thaiv tau lawv txoj kev nyiam Vajluskub, thiab lawv yeem rov qab muab tus Khetos uas los muaj cev nqaij daim tawv ntawd ntsia rau saum ntoo khaub lig dua thiab es kom thiaj li paub meej hais tias phau Vajluskub yuav muaj nyob mus ib txhis. Tib neeg yuav ua cas tau txais Kuv txoj kev cawm dim thaum uas nws muaj lub siab phem thiab tus yam ntxwv tawm tsam Kuv tag npaum li mas? Kuv nrog tib neeg nyob, tab sis tib neeg tsis paub tias muaj Kuv. Thaum Kuv tsom Kuv lub teeb ci rau tib neeg, lawv yeej tseem tsis paub tias muaj Kuv li. Thaum Kuv tso Kuv txoj kev npau taws rau saum tib neeg, lawv haj yam muaj zog tsis lees paub tias muaj Kuv li thiab. Tib neeg nrhiav kev sib raug zoo nrog rau tej lus thiab kev sib raug zoo nrog rau Vajluskub, tab sis tsis muaj ib tug uas yuav los rau ntawm Kuv xub ntiag los nrhiav kev sib raug zoo nrog rau qhov tseeb. Tib neeg ntsia Kuv rau puag saum ntuj ceeb tsheej thiab mob siab txhawj xeeb tias muaj Kuv nyob saum ntuj ceeb tsheej, tab sis tsis muaj leej twg quav ntsej txog Kuv ntawm cev nqaij daim tawv, vim Kuv tus uas nrog tib neeg nyob ua ke ntawd yeej tsis tseem ceeb dab tsi li. Cov uas tsuas nrhiav kev sib raug zoo nrog rau cov lus hauv Vajluskub thiab cov uas nrhiav kev sib raug zoo nrog rau ib tug Vajtswv uas pom tsis meej mas ua rau xam tsis pom qhov muaj nqis ntawm Kuv tus kheej. Qhov no mas vim yog tej uas lawv teev hawm ntawd tsuas yog tej lus tsis ciaj sia xwb, thiab ib tug vajtswv uas muaj peev xwm muab tej yam muaj nqis uas qhia tsis tau ntawd rau lawv; tus lawv teev hawm ntawd yog ib tug vajtswv uas yuav muab nws tus kheej pw kiag rau hauv tib neeg lub xib teg—ib tug vajtswv uas tsis muaj tiag. Ces cov neeg zoo li no yuav tau txais dab tsi los ntawm Kuv? Tib neeg mas qis dhau heev lawm rau tej lus. Cov uas tawm tsam Kuv, cov uas taij thov Kuv tsis tseg tsis tu, cov uas tsis nyiam qhov tseeb kiag, cov uas tig ntxeev siab rau Kuv—yuav ua li cas lawv thiaj muaj kev sib raug zoo nrog Kuv tau mas?

Cov uas tawm tsam Kuv yog cov uas tsis muaj kev sib raug zoo nrog Kuv. Qhov ntawd ces kuj yog cov uas tsis nyiam qhov tseeb tib yam nkaus li thiab. Cov uas tig ntxeev siab rau Kuv ces haj yam tawm tsam Kuv thiab tsis sib raug zoo nrog Kuv. Kuv muab cov uas tsis sib raug zoo nrog Kuv ntawd cob kiag rau tus phem ob txhais tes, thiab Kuv muab lawv rho tawm kiag mus rau tus phem txoj kev coj tsis ncaj, tso plhuav lawv mus qhia tawm txog lawv tej kev ua neeg phem, thiab thaum kawg ces muab lawv cev kiag mus rau tus phem kom muab nqos kiag. Kuv tsis quav ntsej txog tias pes tsawg leej teev hawm Kuv, ces hais tau hais tias, Kuv tsis quav ntsej tias muaj pes tsawg tus neeg ntseeg Kuv li. Tag nrho qhov Kuv quav ntsej txog ces yog seb pes tsawg leej thiaj muaj kev sib raug zoo nrog Kuv xwb. Qhov ntawd yog vim tias tag nrho cov uas tsis sib raug zoo nrog Kuv ntawd yog cov phem uas ntxeev siab rau Kuv; lawv yog Kuv cov yeeb ncuab, thiab Kuv yuav tsum tsis muab Kuv cov yeeb ncuab “tso rau qhov chaw teev hawm” nyob hauv Kuv lub tsev. Cov uas sib raug zoo nrog Kuv ces yuav tau tiam Kuv nyob hauv Kuv lub tsev mus ib txhis, thiab cov uas tawm tsam Kuv ces yuav raug ris Kuv txoj kev rau txim mus ib txhis. Cov uas tsuas quav ntsej txog cov lus hauv Vajluskub thiab cov uas tsis quav ntsej txog qhov tseeb los sis tsis nrhiav Kuv tej hneev taw—lawv tawm tsam Kuv, vim lawv txwv Kuv raws li Vajluskub hais, kos ciam rau Kuv raws li qhov phau Vajluskub txwv, thiab tau thuam Kuv loj kawg kiag. Cov neeg zoo li ntawd yuav los tau rau ntawm Kuv lub xub ntiag li cas? Lawv tsis quav ntsej txog Kuv tej kev ua zoo, los sis Kuv tej kev xav, los sis qhov tseeb, tab sis ho mob siab rau tej lus—tej lus uas tua kom tuag. Cov neeg zoo li ntawd ho yuav sib raug zoo nrog Kuv tau li cas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Nrhiav Txoj Hau Kev Kom Sib Raug Zoo Nrog Rau Khetos

Tom qab qhov tseeb ntawm Yexus rais los muaj cev nqaij daim tawv tau tshwm sim lawm, ces tib neeg ntseeg tias nyob rau saum ntuj ceeb tsheej, mas tsis yog muaj Leej Txiv xwb, tab sis kuj muaj Leej Tub, thiab tseem muaj tus Ntsujplig thiab. Qhov no yog qhov kev xav phem uas tib neeg tuav rawv, hais tias muaj ib tug Vajtswv zoo li no nyob saum ntuj ceeb tsheej: ib tug Vajtswv muaj peb leeg uas yog Leej Txiv, Leej Tub, thiab Vajntsujplig. Tag nrho noob neej yeej muaj tej kev xav phem no: Vajtswv yog ib tug Vajtswv xwb, tab sis muaj peb qho, qhov uas tag nrho sawv daws tuav khov kawg nkaus nyob rau hauv tej kev xav phem li ib txwm muaj ces muab xam hais tias yog Leej Txiv, Leej Tub, thiab Vajntsujplig. Tsuas yog peb qho no los ua ke ces tag nrho yog Vajtswv xwb. Yog tsis muaj Leej Txiv Dawb Huv, Vajtswv yuav tsis muaj puv npo ua ib tug. Qhov mej ntsis zoo li ntawd, ces yog qhov hais tias Vajtswv yuav tsis yog Vajtswv puv npo yog tsis muaj Leej Tub los sis tus Vajntsujplig. Nyob rau hauv lawv tej kev xav phem, lawv ntseeg hais tias Leej Txiv los sis Leej Tub nkaus xwb ces yuav muab xam tsis tau hais tias yog Vajtswv. Tsuas yog Leej Txiv, Leej Tub, thiab tus Vajntsujplig ua ke mas thiaj li xam tau hais tias yog Vajtswv Tus Kheej kiag xwb. Tam sim no, tag nrho cov ntseeg tej kev ntseeg, thiab txawm yog kiag tej tug ntseeg ntawm nej kiag, los yeej tuav qhov kev ntseeg no. Tab sis, hais txog qhov uas ua qhov kev ntseeg no puas yog, tsis muaj leej twg piav tau li, vim nej yeej ib txwm nyob rau hauv tauv huab ntawm txoj kev feeb tsis meej txog tej xwm txheej ntawm Vajtswv Tus Kheej. Los ntawm tej kev xav phem no, nej tsis paub xyov lawv yog los tsis yog, vim nej tau kis tej kev xav phem ntawm txoj kev ntseeg loj dhau heev lawm. Nej tau lees txais tej kev xav phem ntawm txoj kev li ib txwm muaj no tob dhau heev lawm, thiab qhov tshuaj lom no tau txhawm mus tob heev hauv nej lawm. Yog li ntawd, yeej zoo ib yam nkaus li nyob rau hauv qhov xwm txheej no mas nej tau swb rau qhov kev haub ntxias yam phom sij kawg no, vim tus Vajtswv muaj peb leeg no yeej tsis muaj tshwm sim nyob li. Qhov ntawd ces hais tias, tus Vaj Peb Leeg ntawm Leej Txiv, Leej Tub, thiab tus Vajntsujplig yeej tsis tshwm sim muaj tiag li. Lawv tag nrho tsuas yog tib neeg tej kev xav phem raws li ib txwm muaj xwb, thiab yog tej qho kev ntseeg yuam kev ntawm tib neeg xwb. Thoob plaws ntau pua xyoo, tib neeg ntseeg qhov Vaj Peb Leeg no, uas tsa los ntawm tej kev xav phem hauv tib neeg lub siab, txua los ntawm tib neeg, thiab yeej tsis tau muaj ib tug tib neeg twg pom kiag dhau los li. Thoob plaws ntau lub xyoo no, tau muaj coob tus neeg tshab txhais Vajluskub uas tau piav txog lub “ntsiab lus tseeb” ntawm Vaj Peb Leeg, tab sis tej kev piav txog tus Vajtswv muaj peb leeg li peb tug neeg sib txawv uas muaj lub ntsiab tseem ceeb zoo tib yam ntawd mas piav tau pom tsis meej thiab pom tsis tseeb li, thiab tib neeg sawv saws tau feeb tsis meej txog qhov “kev tsim tsa” Vajtswv ntawd. Tsis muaj ib tug neeg tseem ceeb twg uas yuav muaj peev xwm muab tau ib qho kev piav kom ntxaws ntxaws li; tej lus piav feem ntau mas yeej hais tias siv tau raws li tej laj thawj thiab nyob rau hauv ntaub ntawv, tab sis tsis muaj ib tug tib neeg twg uas yuav to taub nws lub ntsiab lus kom meej meej tag nrho li. Qhov no ces yog vim qhov Vaj Peb Leeg uas loj tshaj plaws no uas tib neeg tuav rawv rau hauv nruab siab no tsis tshwm sim muaj tseeb. Vim tsis tau muaj leej twg tau pom Vajtswv lub ntsej muag tseeb tseeb li, los sis tsis tau muaj leej twg uas yuav muaj hmoo nce mus txog Vajtswv qhov chaw nyob mus xyuas kom ua twb zoo tshuaj xyuas seb muaj dab tsi nyob rau qhov chaw uas Vajtswv pw, mus txiav txim seb muab pes tsawg caum txhiab los sis pes tsawg pua lab tiam neeg nyob rau hauv “Vajtswv lub tsev” lawm los sis mus tshawb nrhiav seb muaj pes tsawg qhov dab tsi los ua qhov kev tsim tsa xeeb txawm ntawm Vajtswv kiag. Qhov tseem ceeb uas yuav tsum muab tshuaj xyuas ces yog qhov no: tiam ntawm Leej Txiv thiab Leej Tub, nrog rau tus Vajntsujplig; qhov kev tshwm sim ib tug zuj zus ntawm Lawv ib tug twg; Lawv ho sib cais tawm ib leeg rau ib qho tau li cas kiag, thiab Lawv ho rov sib sau ua ib tug tau li cas. Hmoov tsis muaj, nyob rau tag nrho ntau lub xyoo no, tsis muaj ib tug tib neeg twg uas muaj peev xwm tshawb nrhiav tau qhov tseeb ntawm tej xwm txheej no. Lawv sawv daws tsuas yog lam khwv yees xwb, vim tsis tau muaj ib tug tib neeg uas tau nce kiag mus rau saum ntuj ceeb tsheej mus xyuas kiag thiab nqa tau ib qho “lus qhia txog kev tshawb nrhiav” rov los rau tag nrho noob neej es kom los qhia tau qhov tseeb ntawm qhov xwm txheej no rau tag nrho cov neeg uas muaj txoj kev ntseeg loj heev ntawd thiab txhawj xeeb txog Vaj Peb Leeg. Muaj tseeb, qhov kev raug cem ntawd ces yuav muab tsis tau tso rau tib neeg rau qhov lawv muaj tej kev xav phem li ntawd, rau qhov vim li cas es Leej Txiv Yehauvas ho tsis coj Leej Tub Yexus nrog Nws thaum Nws tsim noob neej? Yog hais tias, nyob rau thaum pib kiag, txhua yam tsuas yog siv lub npe Yehauvas xwb, ces nws yuav zoo dua. Yog yuav cem, ces yuav tau cem qhov uas kev tsis nco xav txog ib nyuag pliag ntawm Vajtswv Yehauvas, tus uas tsis hu Leej Tub thiab Vajntsujplig los rau ntawm Nws xub ntiag rau lub sij hawm thaum tsim txhua yam, tab sis tseem ho ua tes hauj lwm ntawd ib leeg xwb. Yog tag nrho Lawv ua thooj txhij ua hauj lwm ua ke kiag, ces Lawv tseem tsis rais los ua ib tug kiag xwb lod? Yog hais tias, txij thaum pib los rau thaum kawg, tsuas muaj tib lub npe Yehauvas xwb thiab tsis muaj lub npe Yexus los ntawm Tiam Hmoov Hlub, los sis yog hais tias thaum ntawd Nws tseem hu ua Yehauvas, ces Vajtswv kuj yuav tsis raug kev txom nyem ntawm qhov kev raug tib neeg muab sib faib li no puas yog? Yog yuav kom paub tseeb, Yehauvas yuav tsum tsis txhob raug cem rau tag nrho tej no; yog yuav cem, ces kuj cem Vajntsujplig, uas tau ntau txhiab xyoo los tseem ua Nws tes hauj lwm nyob rau hauv lub npe ntawm Yehauvas, ntawm Yexus, thiab tseem yog kiag Vajntsujplig thiab, ua rau tib neeg yoob thiab feeb tsis meej ces tib neeg thiaj tsis paub hais tias Vajtswv yog leej twg kiag. Yog hais tias Vajntsujplig Tus Kheej kiag tau ua hauj lwm yam tsis muaj lub cev los sis daim duab, thiab tshaj qhov ntawd, tsis muaj lub npe xws li Yexus, thiab tib neeg kov tsis tau thiab ntsia tsis pom Nws, tsuas hnov lub suab xob nthe xwb, ces tej yam hauj lwm zoo li no tseem tsis muaj txiaj ntsig ntau dua rau tib neeg thiab lod? Ces tam sim no ho yuav ua tau li cas mas? Tej kev xav phem uas tib neeg muaj ces twb tum tau siab npaum li ib lub roob thiab dav npaum li lub hiav txwv lawm, mus txog ntua qhov uas tus Vajtswv niaj hnub no tiv tsis taus lawv lawm thiab yeej cia li poob zoo li lawm. Nyob rau yav tag los uas tsuas yog Yehauvas nkaus, Yexus, thiab nruab nrab ntawm Nkawd, tus Vajntsujplig xwb, ces tib neeg twb poob zoo tag tsis paub yuav ua li cas, thiab tam sim no tseem ho muaj Tus Uas Muaj Hwj Chim Loj Kawg Nkaus ntxiv rau thiab, tus uas tseem hais tias kuj yog ib qho ntawm Vajtswv thiab. Leej twg yuav paub hais tias Nws yog leej twg thiab tus twg ntawm Vaj Peb Leeg uas Nws raug txuam rau los sis nkaum rau hauv tau ntau lub xyoo npaum li cas los xij? Tib neeg yuav ris qhov no tau li cas mas? Tus Vajtswv muaj peb leeg xwb ces twb txaus tib neeg siv ib tiam neeg los piav qhia lawm, tab sis tam sim no tseem muaj “ib tug Vajtswv nyob rau hauv plaub leeg thiab.” Qhov no yuav muab piav qhia tau li cas? Koj puas muaj cuab kav piav qhia tau nws? Cov kwv tij thiab nkauj muam! Nej ho ntseeg tau ib tug Vajtswv zoo li ntawd los txog niaj hnub no tau li cas? Kuv hle Kuv lub kaus mom rau nej. Tus Vajtswv muaj peb leeg xwb twb txaus ris dhau heev lawm; nej tseem ho muaj txoj kev ntseeg uas diaj tsis co li nyob rau hauv ib tug Vajtswv hauv plaub tug neeg tau li cas thiab mas? Nej twb tau raug hais kom khiav tawm, tab sis nej tsis kam ua li. Cas yuav txawv yam xav tsis txog hlo li lau! Nej mas tseem tseem yog tej yam dab tsi tiag! Ib tug neeg muaj peev xwm mus deb txog ntua qhov uas ntseeg plaub tug Vajtswv thiab tseem ho tsis xav dab tsi txog nws li thiab; nej tsis xav hais tias qhov no yog ib qho txuj ci tseem ceeb lod? Saib rau ntawm nej mas, tsis muaj leej twg yuav paub tias nej muaj peev xwm ua tau ib qho txuj ci tseem ceeb loj zoo li no! Cia Kuv qhia nej hais tias, qhov tseeb, tus Vajtswv muaj peb leeg tsis muaj tshwm sim nyob rau qhov twg hauv lub qab ntuj khwb no kiag li. Vajtswv tsis muaj Leej Txiv thiab tsis muaj Leej Tub, thiab haj yam tsis muaj ib lub tswv yim hais tias Leej Txiv thiab Leej Tub sib koom ua ke siv Vajntsujplig ua ib qho cuab yeej. Tag nrho qhov no ces yog ib qho kev ntseeg yuam kev loj kawg nkaus nyob rau hauv lub ntiaj teb thiab yeej tsis muaj tshwm sim tiag li! Tab sis txawm yog tej kev ntseeg yuam kev ntawd kiag los nws yeej muaj nws qhov chaw pib thiab yeej tsis yog hais tias yuav tsis muaj hauv paus hauv ntsis hlo li, vim nej lub siab mas tsis yog ib qho yooj yim li ntawd, thiab nej tej kev xav mas yeej tsis yog tsis muaj laj thawj li. Tab sis, lawv yeej zoo tsim nyog kawg thiab ntse kawg nkaus, tshaj plaws li ces ua rau lawv tsis muaj neeg yuav kov tau li txawm yog Ntxwgnyoog kiag los xij. Qhov tu siab ces yog tag nrho tej kev xav no yog kev ntseeg yuam kev xwb thiab yeej tsis muaj tshwm sim nyob li! Nej tseem tsis tau pom qhov tseeb tiag hlo li; nej tsuas lam muaj kev khwv yees thiab kev xav hauv nruab siab xwb, ces muab nws txua tag nrho los rau ib zaj dab deeg los dag ntxias kom tau lwm tus txoj kev ntseeg siab thiab kom tau kev caij tsuj cov neeg uas ruam tshaj plaws ntawm cov tib neeg yam tsis muaj tswv yim los sis laj thawj dab tsi li, ces kom lawv ntseeg nej tej “kev qhuab qhia ntawm cov kws txawj” uas zoo tshaj thiab nrov npe tshaj xwb. Qhov no puas yog qhov tseeb mas? Qhov no yog txoj kev ntawm lub neej txoj sia uas tib neeg tsim nyog tau txais lod? Nws tsis muaj qab hau dab tsi li! Tsis muaj ib lo lus uas zoo tsim nyog li! Thoob plaws ntau lub xyoo no, Vajtswv tau raug nej phua raws li no, raug phua me me thiab me zus rau ib tiam zuj zus, los txog ntua qhov uas ib tug Vajtswv raug phua qhib lug ua peb tug Vajtswv. Thiab tam sim no ces tib neeg cia li yuav tsis muaj hnub yuav rov koom tau Vajtswv li ib tug lawm xwb, vim nej tau muab Nws phua tawm mos dhau heev lawm! Yog tsis muaj Kuv tes hauj lwm sai sai ua ntej uas nws yuav lig dhau heev lawm, ces nws yeej yog ib qho nyuab kawg uas yuav hais tau hais tias ua nej yuav xyuam plhu zias ua li no ntxiv mus kom ntev npaum li cas li! Yog pheej muab Vajtswv phua li no ntxiv mus, ua cas Nws thiaj tseem yuav yog nej tus Vajtswv mas? Nej puas tseem yuav paub Vajtswv mas? Nej puas tseem nrhiav tau nej qhov chiv keeb thaum ub mas? Yog Kuv los txog lig zog, ces ntshe nej twb xa leej “Txiv thiab Tub,” Yehauvas thiab Yexus, rov mus rau Yixayee lawm thiab hais khav hais tias nej yog ib qho ntawm Vajtswv lawm. Hmoov muaj, tam sim no yog tiam kawg lawm. Txog thaum kawg, hnub no uas Kuv tos ntev heev tau los txog lawm, thiab tsuas yog tom qab uas Kuv ua theem no ntawm tes hauj lwm los ntawm Kuv tus kheej txhais tes kiag ces nej qhov kev muab Vajtswv Tus Kheej phua ntawd thiaj li nres nrheev lawm xwb. Yog tsis vim qhov no, ces ntshe nej haj yam ua tshaj ntxiv, ntshe twb muab cov niag Ntxwgnyoog nyob ntawm nej coj los tso saum rooj cia pe hawm lawm. Qhov no yog nej qhov kev dag! Qhov no yog nej tej cuab yeej muab Vajtswv phua! Nej puas tseem yuav ua li ntawd ntxiv mus tam sim no thiab? Cia Kuv nug nej seb: Muaj pes tsawg tus Vajtswv mas? Tus Vajtswv twg yog tus uas yuav coj nej mus rau qhov kev cawm dim? Puas yog thawj tug Vajtswv, tus thib ob, los sis tus thib peb uas nej thov tag li rau xwb? Tus twg yog tus uas nej ib txwm ntseeg tas mus li? Puas yog Leej Txiv? Los yog Leej Tub? Los yog tus Ntsujplig? Qhia Kuv seb tus twg yog tus koj ntseeg? Txawm hais tias txhua lo lus mas koj hais tias koj ntseeg Vajtswv, qhov uas nej ntseeg tiag tiag ces yog nej tus kheej lub hlwb xwb! Nej yeej tsis muaj Vajtswv nyob hauv nej lub siab li! Thiab tab sis nej lub siab mas muaj cov Vaj Peb Leeg ntawd ntau heev li! Koj tsis lees li no thiab lod?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vaj Peb Leeg Puas Tshwm Sim Muaj Tiag?

Yog hais tias peb theem ntawm tes hauj lwm raug muab luj xyuas raws nraim li lub tswv yim ntawm Vaj Peb Leeg, ces yuav tsum muaj peb tug Vajtswv raws li qhov uas tes hauj lwm raug ua los ntawm ib tug twg ntawd mas tsis zoo ib yam. Yog nej ib tug twg hais tias Vaj Peb Leeg yeej muaj tshwm sim nyob tiag, ces ho piav kom meej seb tus Vajtswv uas nyob hauv peb leeg no yog dab tsi tiag. Leej Txiv Dawb Huv yog dab tsi? Leej Tub yog dab tsi? Tus Vajntsujplig yog dab tsi? Yehauvas puas yog Leej Txiv Dawb Huv? Yexus puas yog Leej Tub? Ces Vajntsujplig ne ho yog dab tsi? Leej Txiv tsis yog ib tug Ntsujplig lod? Tsis yog lub ntsiab tseeb ntawm Leej Tub kuj yog ib tug Ntsujplig thiab lod? Yexus tes hauj lwm tsis yog Vajntsujplig tes hauj lwm lod? Yehauvas tes hauj lwm rau lub sij hawm ntawd uas yog ua los ntawm ib tug Ntsujplig ntawd tsis yog tib yam li Yexus qhov thiab lod? Vajtswv muaj cuab kav muaj tau pes tsawg tus Ntsujplig mas? Raws li koj qhov kev piav, peb tug ntawm Leej Txiv, Leej Tub, thiab Vajntsujplig yog tib tug; yog qhov no yog li ntawd tiag, ces muaj peb tug Ntsujplig, tab sis yog muaj peb tug Ntsujplig ces txhais tau hais tias muaj peb tug Vajtswv. Qhov no ces txhais tau hais tias tsis muaj ib tug Vajtswv tseeb li; hom Vajtswv zoo li no tseem ho muaj lub ntsiab tseeb xeeb txawm ntawm Vajtswv tau li cas mas? Yog koj lees hais tias muaj ib tug Vajtswv xwb, ces vim li cas Nws ho muaj ib tug tub thiab ho yog ib leej txiv mas? Tag nrho tej no tsis yog koj tej kev xav phem xwb lod? Tsuas muaj ib tug Vajtswv nkaus xwb, muaj ib tug nyob hauv Vajtswv xwb, thiab muaj ib tug Ntsujplig ntawm Vajtswv xwb, ib yam li qhov uas sau tseg hauv Vajluskub hais tias “Tsuas muaj ib tug Vajntsujplig xwb thiab tsuas muaj ib tug Vajtswv nkaus xwb.” Tsis hais xyov Leej Txiv thiab Leej Tub uas koj hais txog ntawd puas muaj nyob li, tsuas muaj ib tug Vajtswv thaum kawg nkaus xwb, thiab lub ntsiab tseeb ntawm Leej Txiv, Leej Tub, thiab Vajntsujplig uas nej ntseeg ces yog lub ntsiab tseeb ntawm Vajntsujplig xwb. Nyob rau lwm cov lus, ces Vajtswv yog ib tug Ntsujplig, tab sis Nws muaj peev xwm rais los muaj lub cev nqaij daim tawv thiab nyob nrog tib neeg, nrog rau qhov uas tseem nyob siab tshaj txhua yam tib si. Nws tus Ntsujplig mas muaj txhua-yam nyob hauv tas nrho thiab nyob tau txhua txhia qhov chaw. Nws muaj peev xwm nyob tau hauv lub cev nqaij daim tawv thiab nyob rau hauv thiab sab saud ntawm lub qab ntuj khwb rau tib lub sij hawm tib si. Vim tag nrho tib neeg hais tias Vajtswv tsuas yog tib tug Vajtswv tseeb xwb, ces tsuas muaj ib tug Vajtswv xwb, tsis muaj leej twg yuav muab sib cais tau raws siab nyiam li! Vajtswv yog ib tug Ntsujplig xwb, thiab ib tug xwb; thiab qhov ntawd yog Vajtswv tus Ntsujplig. Yog nws zoo li qhov koj hais, Leej Txiv, Leej Tub, thiab tus Vajntsujplig, ces Lawv tseem tsis yog peb tug Vajtswv thiab lod? Tus Vajntsujplig yog ib tug, Leej Tub yog ib tug, thiab Leej Txiv kuj tseem yog ib tug thiab. Lawv cov neeg mas sib txawv thiab Lawv lub ntsiab tseeb los sib txawv, ces yog li ntawd Lawv ho yog ib qho ntawm ib tug Vajtswv nkaus xwb tau li cas mas? Tus Vajntsujplig yog ib tug Ntsujplig; qhov no ces yooj yim rau tib neeg to taub. Yog qho no zoo li no, ces Leej Txiv tseem haj yam yog ib tug Ntsujplig thiab. Nws yeej tsis tau nqis los rau ntiaj teb ib zaug li thiab yeej tsis tau rais los muaj lub cev nqaij daim tawv li; Nws yog Vajtswv Yehauvas nyob rau hauv tib neeg lub siab, thiab Nws yog ib tug Ntsujplig tiag tiag li. Ces Nws ho sib txheeb nrog tus Vajntsujplig li cas? Puas yog ib qho kev sib txheeb ntawm Leej Txiv thiab Leej Tub? Los sis puas yog qhov kev sib txheeb ntawm tus Vajntsujplig thiab tus Ntsujplig ntawm Leej Txiv? Ua lub ntsiab tseeb ntawm ib tug Ntsujplig twg ntawd puas zoo ib yam? Los sis puas yog tus Vajntsujplig tsuas yog ib qho cuab yeej rau Leej Txiv xwb? Qhov no ho yuav muab piav tshab txais tau li cas? Thiab ces qhov kev sib txheeb ntawm Leej Tub thiab tus Vajntsujplig ho zoo li cas thiab? Puas yog qhov kev sib txheeb ntawm ob tug Ntsujplig los sis qhov kev sib txheeb ntawm ib tug tib neeg thiab ib tug Ntsujplig? Tag nrho tej xwm tsheej no ces yeej tsis muaj lus piav tshab txhais tau li! Yog Lawv puav leej yog ib tug Ntsujplig xwb, ces yuav hais tsis tau txog peb tug neeg, vim Lawv tsuas muaj ib tug Ntsujplig xwb. Yog Lawv yog cov neeg uas sib txawv, ces Lawv cov Ntsujplig yuav sib txawv nyob rau lub zog, thiab Lawv yuav ua tsis tau ib tug Ntsujplig xwb. Lub tswv yim ntawm Leej Txiv, Leej Tub, thiab tus Vajntsujplig yog qhov uas ruam tshaj plaws li! Qhov no muab Vajtswv faib thiab muab Nws phua ua peb tug, ib tug twg muaj ib lub meej mom thiab ib tug Ntsujplig; ces Nws tseem yuav ua tau ib tug Ntsujplig thiab ib tug Vajtswv li cas mas? Qhia Kuv seb, puas yog lub ntuj thiab lub ntiaj teb, thiab tag nrho txhua yam yog tsim tawm los ntawm Leej Txiv, Leej Tub, los sis tus Vajntsujplig? Ib txhia hais tias Lawv tsim nws tag nrho ua ke. Ces leej twg ho txhiv noob neej mas? Puas yog tus Vajntsujplig, Leej Tub, los sis Leej Txiv? Ib txhia hais tias nws yog Leej Tub uas txhiv noob neej. Ces Leej Tub ho yog leej twg hauv lub ntsiab tseeb mas? Nws tsis yog qhov kev yug los ua neeg ntawm Vajtswv tus Ntsujplig lod? Tus uas yug los ua neeg hu Vajtswv saum ntuj ceeb tsheej los ntawm lub npe ntawm Leej Txiv los ntawm txoj kev xav ntawm ib tug tib neeg uas raug tsim tawm los. Koj tsis paub hais tias Yexus yog yug los ntawm kev xeeb los ntawm Vajntsujplig lod? Nyob rau hauv Nws ces yog tus Vajntsujplig; koj txawm yuav hais li cas, los Nws yeej tseem yog ib tug uas nrog Vajtswv saum ntuj ceeb tsheej, vim Nws yog tus uas yug los ua neeg ntawm Vajtswv tus Ntsujplig. Lub tswv yim txog Leej Tub ces yeej tsis muaj tseeb li. Nws yog ib tug Ntsujplig xwb uas ua tag nrho tes hauj lwm; tsuas yog Vajtswv Tus Kheej kiag xwb, ntawd ces yog, Vajtswv tus Ntsujplig ua Nws tes hauj lwm. Leej twg yog Vajtswv tus Ntsujplig? Nws tsis yog Vajntsujplig lod? Tsis yog Vajntsujplig uas ua hauj lwm nyob rau hauv Yexus lod? Yog hais tias tes hauj lwm tsis yog raug ua los ntawm Vajntsujplig (ntawd ces yog, Vajtswv tus Ntsujplig), ces Nws tes hauj lwm puas yuav muaj cuab kav sawv cev tau rau Vajtswv Tus Kheej kiag mas? Thaum Yexus hu Vajtswv saum ntuj ceeb tsheej uas yog siv lub npe ntawm Leej Txiv li qhov uas Nws thov Vajtswv, qhov no mas tsuas yog ua los ntawm txoj kev xav ntawm ib tug tib neeg uas raug tsim tawm los xwb, tsuas yog Vajtswv tus Ntsujplig tau hnav ib lub cev nqaij daim tawv dog dig thiab zoo li qhov ib txwm muaj thiab muaj daim npog sab nraud ntawm ib tug tib neeg uas raug tsim tawm los. Txawm hais tias nyob rau hauv Nws yog Vajtswv tus Ntsujplig kiag, los Nws daim duab sab nraud yeej tseem yog ib tug tib neeg li sawv daws xwb; nyob rau lwm qhov lus hais, ces Nws tau rais los ua “Neeg Leej Tub” ntawm uas tag nrho tib neeg, suav kiag Yexus Tus Kheej tib si, tau hais. Vim yog Nws raug hu ua Neeg Leej Tub, Nws yog ib tug neeg (tsis hais txiv neej los poj niam, txawm yog qhov twg los xij tsuav yog ib tug uas muaj daim plhaub sab nraud ntawm ib tug tib neeg xwb) uas yug los rau ib tse neeg li sawv daws ntawm ib co neeg dog dig. Yog li ntawd, Yexus hu Vajtswv nyob saum ntuj ceeb tsheej uas yog siv lub npe ntawm Leej Txiv ces zoo ib yam nkaus li nej hu Nws ua Txiv thaum xub thawj; Nws ua li ntawd los ntawm txoj kev xav ntawm ib tug tib neeg uas raug tsim tawm los. Nej puas tseem nco qab tus Tswv Zaj Lus Thov Vajtswv uas Yexus qhia nej kom nco kom tau? “Peb Leej Txiv uas nyob rau saum ntuj ceeb tsheej….” Nws hais kom tag nrho cov tib neeg hu Vajtswv saum ntuj ceeb tsheej uas yog siv lub npe ntawm Leej Txiv. Thiab vim Nws kiag los yeej hu Nws ua Txiv, Nws ua li ntawd los ntawm txoj kev xav ntawm ib tug uas sawv sib txig zos nrog nej sawv daws xwb. Vim nej hu Vajtswv saum ntuj ceeb tsheej uas yog siv lub npe Leej Txiv, ces Yexus pom Nws Tus Kheej sib txig zos nrog nej, thiab ib yam li ib tug ib neeg nyob rau hauv ntiaj teb uas raug Vajtswv xaiv tseg (ntawd yog, Leej Tub ntawm Vajtswv). Yog nej hu Vajtswv ua Txiv, qhov no tsis yog vim nej yog ib tug uas raug tsim tawm los lod? Tsis hais Yexus yuav muaj hwj chim loj npaum li cas nyob rau hauv ntiaj teb li, ua ntej qhov kev raug ntsia rau saum tus ntoo khaub lig, Nws tsuas yog ib tug Neeg Leej Tub xwb, uas tswj kav los ntawm tus Vajntsujplig (ntawd ces yog, Vajtswv), thiab ib tug ntawm ntiaj teb cov uas raug tsim tawm los xwb, vim Nws tseem tsis tau ua Nws tes hauj lwm tiav. Yog li ntawd, Nws qhov kev hu Vajtswv saum ntuj ceeb tsheej ua Txiv ces tsuas yog Nws qhov kev txo hwj chim thiab kev mloog lus xwb. Nws qhov kev hu Vajtswv (ntawd ces yog, tus Ntsujplig saum ntuj ceeb tsheej) nyob rau tus yam ntxwv li ntawd, txawm li cas los xij, tsis tau ua tau pov thawj qhia hais tias Nws yog Leej Tub ntawm Vajtswv tus Ntsujplig nyob saum ntuj ceeb tsheej. Tab sis, nws tsuas yog qhov uas Nws txoj kev xav mas txawv lawm xwb, tsis yog hais tias Nws yog ib tug neeg ua txawv lawm. Qhov uas hais tias muaj cov neeg uas sib txawv ntawd ces yog ib qho kev ntseeg yuam kev lawm xwb! Ua ntej Nws qhov kev raug ntsia rau saum tus ntoo khaub lig, Yexus yog ib tug Neeg Leej Tub uas muaj tej ciaj ciam uas hla tsis dhau ntau yam ntawm lub cev nqaij daim tawv, thiab Nws tsis tau muaj tag nrho lub hwj chim ntawm tus Ntsujplig. Yog vim li ntawd ces Nws thiaj tsuas yog nrhiav Leej Txiv Vajtswv tej kev npaj siab los ntawm qhov kev xav ntawm ib tug uas raug tsim tawm los xwb. Zoo ib yam nkaus li qhov uas Nws thov Vajtswv peb zaug nyob rau ntawm Kexemane: “Cia txhob ua li Kuv siab nyiam, tab sis cia ua li Koj siab nyiam.” Ua ntej Nws yuav pw rau saum tus ntoo khaub lig, Nws yog kiag cov neeg Yudais tus Vajntxwv, uas yog Neeg Leej Tub, Khetos, thiab tsis yog ib lub cev muaj yeeb koob ntsa paug. Yog vim li ntawd, muab saib los ntawm txoj kev xav ntawm ib tug uas raug tsim tawm los, Nws thiaj li hu Vajtswv ua Txiv. Tam sim no, koj yuav hais tsis tau hais tias tag nrho cov uas hu Vajtswv ua Txiv ntawd ces yog Leej Tub. Yog hais tias qhov no yog li ntawd, ces tag nrho nej sawv daws tseem tsis rais mus ua Leej Tub thaum Yexus qhia nej txog tus Tswv zaj Lus Thov Vajtswv lawm lod? Yog nej tseem tsis tau ntseeg, ces qhia Kuv seb, leej twg yog tus uas nej hu ua Txiv? Yog nej hais txog Yexus, ces Yexus Txiv ho yog leej twg rau nej? Tom qab uas Yexus ncaim mus lawm, lub tswv yim ntawm Leej Txiv thiab Leej Tub no twb tsis muaj lawm. Lub tswv yim no mas tsuas zoo tsim nyog siv rau lub sij hawm uas Yexus rais los muaj lub cev nqaij daim tawv xwb; nyob rau tag nrho lwm yam xwm txheej, ces qhov kev sib txheeb ntawd tsuas yog ntawm tus Tswv tsim txhua yam thiab ib tug uas raug tsim tawm los xwb thaum uas nej hu Vajtswv ua Txiv ntawd. Tsis muaj ib lub sij hawm twg uas lub tswv yim ntawm Vaj Peb Leeg ntawm Leej Txiv, Leej Tub, thiab Vajntsujplig yuav siv tau li; nws tsuas yog ib qho kev ntseeg yuam kev uas tsis tshua pom thoob plaws txhua tiam thiab nws tsis muaj tshwm sim tiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vaj Peb Leeg Puas Tshwm Sim Muaj Tiag?

Tej zaum qhov no yuav ua rau Vajtswv cov lus ntawm Chiv Keeb tshwm plaws rau hauv tib neeg feem coob lub siab: “Cia Peb tsim tib neeg rau hauv Peb tus yam ntxwv, kom zoo nkaus li Peb” (Chiv Keeb 1:26). Pom hais tias Vajtswv hais tias “cia Peb tsim tib neeg raws li Peb tus yam ntxwv,” ces “Peb” qhia tau hais tias muaj ob tug los yog tshaj ntawd; vim Nws hais tias “Peb,” ces yeej tsis yog muaj ib tug Vajtswv nkaus xwb. Nyob rau qhov no, tib neeg thiaj xav dav dav txog cov neeg uas sib txawv, thiab los ntawm tej lus no ces thiaj li muaj lub tswv yim txog Leej Txiv, Leej Tub, thiab tus Vajntsujplig. Yog li ntawd Leej Txiv ho zoo li cas? Leej Tub ho zoo li cas? Thiab tus Vajntsujplig ho zoo li cas? Puas ntxim yuav yog cov noob neej niaj hnub no raug tsim kom zoo li daim duab ntawm ib tug uas yog peb tug ntawd los sib sau ua ke? Yog li ntawd ces puas tib neeg daim duab zoo li Leej Txiv, Leej Tub, los sis Vajntsujplig mas? Tus twg ntawm Vajtswv cov neeg uas tib neeg daim duab zoo nkaus li? Tib neeg lub tswv yim ces yeej yuam kev lawm thiab tsis muaj qab hau hlo li! Nws tsuas muaj peev xwm muab ib tug Vajtswv phua ua ntau tus Vajtswv xwb. Nyob rau lub sij hawm thaum Mauxe sau phau Chiv Keeb, nws yog tom qab uas noob neej twb raug tsim tawm tom qab kev tsim lub ntiaj teb lawm. Nyob rau thaum pib, thaum lub ntiaj teb pib kiag, tsis tau muaj Mauxe. Thiab nws twb yog ntev ntev puag tom qab no lawm mas Mauxe mam sau phau Vajluskub, ces nws yuav ua cas paub hais tias Vajtswv saum ntuj ceeb tsheej hais dab tsi? Nws tsis paub ib qho me me li hais tias xyov Vajtswv tsim lub ntiaj teb li cas. Nyob rau hauv phau Vajluskub Qub ntawm phau Vajluskub, twb tsis muaj ib qho hais txog Leej Txiv, Leej Tub, thiab tus Vajntsujplig li, tsuas hais txog ib tug Vajtswv tiag, Yehauvas, ua Nws tes hauj lwm nyob rau Yixayee xwb. Nws raug hu ua ntau lub npe sib txawv thaum tej tiam ntawd hloov lawm, tab sis qhov no ua tsis tau pov thawj qhia hais tias ib lub npe mas yog hais txog ib tug neeg txawv. Yog qhov no zoo li no, ces qhov ntawd tsis muaj neeg coob suav tsis txheeb li nyob rau hauv Vajtswv lod? Tej uas sau tseg rau hauv phau Vajluskub Qub yog Yehauvas tes hauj lwm, ib theem ntawm tes hauj lwm ntawm Vajtswv Tus Kheej kiag rau qhov pib ntawm Tiam Muaj Kev Cai. Nws yog Vajtswv tes hauj lwm, qhov thaum Nws hais lus, ces yeej muaj li ntawd, thiab thaum Nws hais lus txib, ces txhua yam sawv tsees. Yeej tsis muaj ib zaug li uas Yehauvas yuav hais tias Nws yog Leej Txiv los ua tes hauj lwm, los sis Nws tsis tau hais lus txog yav tom ntej tias Leej Tub los txhiv noob neej. Thaum nws los txog rau lub sij hawm ntawm Yexus, nws tsuas hais tias Vajtswv tau rais los muaj lub cev nqaij daim tawv los txhiv tag nrho noob neej xwb, tsis tau hais tias yog Leej Tub uas los ntawd. Vim tej tiam ntawd tsis zoo ib yam thiab tes hauj lwm uas Vajtswv Tus Kheej ua kuj sib txawv thiab, Nws thiaj li yuav tau ua kom tiav Nws tes hauj lwm nyob rau tej thaj chaw uas sib txawv. Nyob rau qhov no, lub koob meej uas Nws sawv cev rau los kuj sib txawv thiab. Tib neeg ntseeg hais tias Yehauvas yog Leej Txiv rau Yexus, tab sis qhov no mas Yexus twb tsis lees paub, tus uas hais tias: “Wb yeej tsis tau muab cais kom sib txawv ua Leej Txiv thiab Leej Tub; Kuv thiab Leej Txiv saum ntuj ceeb tsheej yog ib tug xwb. Leej Txiv nyob rau hauv Kuv thiab Kuv nyob rau hauv Leej Txiv; thaum tib neeg pom Leej Tub, ces lawv yeej pom Leej Txiv saum ntuj ceeb tsheej thiab.” Thaum uas txhua yam tau muab hais tag lawm, txawm yuav yog Leej Txiv los sis Leej Tub, Nkawd yog ib tug Ntsujplig xwb, tsis yog muab faib ua ob tug neeg sib txawv. Thaum uas tib neeg npaj yuav piav, tej xwm txheej ntawm cov nyob rau lub tswv yim ntawm cov neeg sib txawv ntawd, nrog rau qhov kev sib txheeb ntawm Leej Txiv, Leej Tub, thiab tus Ntsujplig. Thaum tib neeg hais txog cov neeg uas nyias muaj nyias ntawd, qhov no tsis yog cia li ua kom muaj Vajtswv tuaj xwb lod? Tib neeg tseem muab cov neeg no coj los tso ua ntej ua qab li tus ib, tus ob, thiab tus peb; tej no ces tsuas yog tib neeg txoj kev xav hauv nruab siab xwb, tsis muaj nuj nqis tsim nyog hais txog, thiab yeej tsis muaj tseeb hlo li! Yog koj nug lawv hais tias: “Muaj pes tsawg tus Vajtswv?” lawv yuav teb hais tias Vajtswv yog Vaj Peb Leeg ntawm Leej Txiv, Leej Tub, thiab tus Vajntsujplig: tus Vajtswv tiag. Yog koj nug mus ntxiv hais tias: “Leej twg yog Leej Txiv?” lawv yuav hais tias: “Leej Txiv yog Vajtswv tus Ntsujplig saum ntuj ceeb tsheej; Nws yog tus tswj tag nrho, thiab yog tus Tswv saum ntuj ceeb tsheej.” “Ces Yehauvas yog tus Ntsujplig lod?” Lawv yuav hais tias: “Yog kawg!” Yog tom qab ntawd koj nug lawv hais tias, “Leej twg yog Leej Tub?” lawv yuav hais tias Yexus yog Leej Tub, tseeb tiag. “Ces Yexus zaj dab neeg yog dab tsi? Nws los qhov twg los?” Lawv yuav hais tias: “Yexus yug los rau Maivliag los ntawm qhov kev xeeb tub los ntawm Vajntsujplig.” Ces Nws lub ntsiab tseeb ho tsis yog tus Ntsujplig thiab lod? Tsis yog Nws tes hauj lwm kuj sawv cev rau Vajntsujplig tes thiaj lod? Yehauvas yog tus Ntsujplig, thiab hos Yexus lub ntsiab tseeb yeej yog tib yam nkaus thiab. Tam sim no nyob rau tiam kawg, tsis tas los mus hais ntau tias nws yeej tseem yog tus Ntsujplig; ces Lawv ho yuav yog cov neeg sib txawv tau li cas? Tsis yog Vajtswv tus Ntsujplig ua tes hauj lwm ntawm tus Ntsujplig los ntawm tej yam ntxwv uas sib txawv xwb lod? Zoo li ntawd, ces yeej tsis muaj qhov sib txawv ntawm peb tug neeg li. Yexus yog xeeb los ntawm Vajntsujplig, thiab yam muaj tseeb, Nws tes hauj lwm yog kiag Vajntsujplig tes. Nyob rau theem thib ib ntawm tes hauj lwm uas Yehauvas ua, Nws yeej tsis rais los muaj cev nqaij daim tawv los sis tshwm sim rau tib neeg pom. Yog li ntawd tib neeg yeej tsis tau pom Nws daim duab li. Tsis hais Nws yuav zoo npaum li cas thiab siab npaum li cas, los Nws yeej tseem yog tus Ntsujplig, Vajtswv Tus Kheej kiag uas tsim tib neeg nyob rau thaum chiv keeb. Qhov ntawd ces yog, Nws yog Vajtswv tus Ntsujplig. Nws hais lus saum cov huab los rau tib neeg, tsuas yog ib tug Ntsujplig xwb, thiab tsis muaj leej twg pom Nws qhov kev tshwm sim li. Tsuas yog thaum Tiam Hmoov Hlub uas Vajtswv tus Ntsujplig rais los muaj lub cev nqaij daim tawv thiab yug los ua neeg nyob rau hauv Yudias xwb mas tib neeg thiaj li pom daim duab ntawm qhov kev yug los ua ib tug neeg Yudais ntawm thawj zaug nkaus xwb. Tsis muaj dab tsi ntawm Yehauvas uas hais txog Nws li. Txawm li cas los xij, Nws yog xeeb los ntawm Vajntsujplig, ntawd ces yog, xeeb los ntawm tus Ntsujplig ntawm Yehauvas Tus Kheej kiag, thiab Yexus kuj tseem tau yug los ua lub cev rau Vajtswv tus Ntsujplig nyob. Qhov tib neeg xub pom ces yog tus Vajntsujplig ya nqis los zoo li ib tug nquab dawb los rau Yexus; nws tsis yog tus Ntsujplig uas muaj rau Yexus nkaus xwb, tab sis yog tus Vajntsujplig. Ces Yexus tus Ntsujplig puas yuav muab cais tawm tau ntawm Vajntsujplig mas? Yog hais tias Yexus yog Yexus, Leej Tub, thiab Vajntsujplig yog Vajntsujplig, ces Nkawd ho yuav ua ib tug tau li cas mas? Tes hauj lwm yuav ua mus tsis tau yog zoo li ntawd nas. Tus Ntsujplig nyob rau hauv Yexus, tus Ntsujplig nyob rau saum ntuj ceeb tsheej, thiab Yehauvas tus Ntsujplig ces puav leej yog tib tug xwb. Nws yog hu ua Vajntsujplig, Vajtswv tus Ntsujplig los tau, tus Ntsujplig uas muaj zog xya npaug los tau, thiab tus Ntsujplig uas muaj txhua yam los tau. Vajtswv tus Ntsujplig muaj peev xwm ua tau hauj lwm ntau heev. Nws muaj peev xwm tsim lub ntiaj teb thiab rhuav tshem lub ntiaj teb los ntawm qhov tso dej los nyab lub ntiaj teb; Nws muaj peev xwm txhiv tag nrho noob neej, thiab tshaj qhov ntawd, Nws muaj peev xwm txeeb tau thiab rhuav tshem tag nrho noob neej. Tes hauj lwm no ces tag nrho puav leej yog ua los ntawm Vajtswv Tus Kheej kiag thiab tsis muaj cuab kav yuav ua tau los ntawm ib tug neeg twg ntawm Vajtswv uas sawv Nws cev li. Nws tus Ntsujplig ces yeej muab hu tau raws li lub npe Yehauvas thiab Yexus, nrog rau Tus Uas Muaj Hwj Chim Loj Kawg Nkaus. Nws yog tus Tswv, thiab Khetos. Nws kuj muaj peev xwm rais los ua neeg Leej Tub thiab. Nws nyob tau rau saum ntuj thiab hauv ntiaj teb tib si; Nws nyob siab rau sab saud ntawm lub qab ntuj khwb thiab nrog rau cov tib neeg coob coob tib si. Nws yog tib tus Tswv ntawm lub ntuj thiab ntiaj teb xwb! Txij puag thaum tsim lub ntiaj teb los txog ntua tam sim no, tes hauj lwm no yeej raug ua los ntawm tus Ntsujplig ntawm Vajtswv Tus Kheej kiag. Tsis hais tes hauj lwm saum ntuj los sis hauv lub cev nqaij daim tawv, tag nrho puav leej yog ua los ntawm Nws tus kheej tus Ntsujplig. Tag nrho cov uas raug tsim tawm los, tsis hais nyob saum ntuj ceeb tsheej los sis hauv ntiaj teb li, puav leej nyob rau hauv Nws lub xib teg uas muaj hwj chim loj kawg nkaus; tag nrho tej no ces puav leej yog tes hauj lwm ntawm Vajtswv Tus Kheej kiag thiab tsis muaj leej twg yuav muaj peev xwm ua tau sawv Nws cev li. Nyob rau saum ntuj, Nws yog tus Ntsujplig tab sis kuj yog Vajtswv Tus Kheej kiag thiab; nyob nrog tib neeg, ces Nws muaj lub cev nqaij daim tawv tab sis tseem yog Vajtswv Tus Kheej kiag thiab. Txawm hais tias Nws yuav raug muab hu ua pua pua txhiab lub npe, los Nws yeej tseem yog Nws Tus Kheej, qhov kev nthuav tawm ncaj qha ntawm Nws tus Ntsujplig. Qhov kev txhiv dim tag nrho noob neej los ntawm Nws qhov kev raug ntsia rau saum tus ntoo khaub lig ces yog tes hauj lwm ncaj qha ntawm Nws tus Ntsujplig, thiab qhov kev tshaj tawm rau txhua lub teb chaws thiab txhua daim av nyob rau tiam kawg los yog tib yam nkaus li thiab. Nyob rau txhua lub sij hawm, Vajtswv ces tsuas muab hu tau ua tus muaj hwj chim loj kawg nkaus thiab tib tug Vajtswv tiag, tus Vajtswv Tus Kheej kiag uas muaj txhua yam. Cov neeg sib txawv ntawd tsis muaj nyob tiag, lub tswv yim ntawm Leej Txiv, Leej Tub, thiab tus Vajntsujplig ces haj yam tsis muaj tiag. Tsuas muaj ib tug Vajtswv nyob rau saum ntuj ceeb tsheej thiab hauv ntiaj teb nkaus xwb!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vaj Peb Leeg Puas Tshwm Sim Muaj Tiag?

Vajtswv qhov kev npaj cawm tib neeg ces ntev txog rau txhiab xyoo thiab muab faib ua peb tiam raws li qhov sib txawv ntawm Nws tes hauj lwm: Thawj tiam ces yog Vajluskub Qub Tiam Muaj Kev Cai; tiam thib ob ces yog Tiam Hmoov Hlub; thiab tiam thib peb ces yog tiam kawg—Tiam Lub Nceeg Vaj. Nyob rau ib tiam twg ces yeej sawv cev los ntawm ib lub koob meej uas sib txawv. Qhov no ces tsuas yog vim qhov sib txawv ntawm tes hauj lwm xwb, ntawd ces yog, tej yam uas yuav tsum tau ua ntawm tes hauj lwm. Thawj theem ntawm tes hauj lwm nyob rau thaum Tiam Muaj Kev Cai mas yog ua nyob rau hauv Yixayee, thiab theem thib ob ntawm kev ua tiav hlo tes dej num ntawm kev cawm dim ces yog ua nyob rau hauv Yudias. Rau tes dej num ntawm kev cawm dim, ces Yexus yug los ntawm qhov kev xeeb los ntawm Vajntsujplig thiab los ua tib tug Tub xwb. Tag nrho qhov no ces vim yog tej yam uas yuav tsum tau ua kom tiav ntawm tes hauj lwm. Nyob rau thaum tiam kawg, Vajtswv xav muab Nws tes hauj lwm nthuav tawm kom dav mus rau Lwm Haiv Neeg thiab txeeb kom tau cov neeg ntawd, ces kom Nws lub npe thiaj li zoo nyob rau ntawm lawv. Nws xav coj tib neeg kom nkag siab thiab to taub tag nrho qhov tseeb. Tag nrho tes hauj lwm no mas yog ua los ntawm ib tug Ntsujplig nkaus xwb. Txawm hais tias Nws yuav ua li ntawd los ntawm ntau qhov chaw sawv, tus yeeb yam thiab qhov tseem ntsiab ntawm tes hauj lwm yeej tsis hloov. Thaum koj ua twb zoo saib tej tseem ntsiab thiab tus yeeb yam ntawm tes hauj lwm uas Lawv tau ua, ces koj yuav paub hais tias tag nrho tej ntawd ces yog ib tug Ntsujplig ua nkaus xwb. Tseem muaj ib txhia hais tias: “Leej Txiv yog Leej Txiv; Leej Tub yog Leej Tub; tus Vajntsujplig yog tus Vajntsujplig, thiab nyob rau thaum kawg, Lawv yuav los ua ib tug xwb.” Yog li ces koj yuav muab Lawv ua ib tug tau li cas mas? Leej Txiv thiab Vajntsujplig ua tau ib tug li cas mas? Yog Nkawd yeej xeeb txawm yog ob tug, ces tsis hais yuav muab Nkawd sib lo li cas li, Nkawd yeej tseem tsis yog ob qho thiab lod? Thaum koj hais txog qhov muab Nkawd ua ib tug, qhov ntawd tsis yog muab ob qho uas sib txawv coj los sib lo ua ib qho kheej xwb lod? Tab sis Nkawd tsis yog ob qho sib txawv ua ntej muab sib lo ua ib qho xwb lod? Ib tug ntsujplig twg mas nyias muaj nyias lub ntsiab tseeb uas sib txawv, thiab ob tug ntsujplig muab coj los ua ib tug tsis tau. Ib tug ntsujplig tsis yog ib yam khoom thiab tsis zoo li ib yam dab tsi hauv ntiaj teb tej khoom. Raws li qhov tib neeg pom, Leej Txiv yog ib tug Ntsujplig, Leej Tub yog ib tug, thiab tus Vajntsujplig tseem yog ib tug thiab, ces peb tug Ntsujplig sib tov zoo li peb khob dej nchuav ua ib khob puv nkaus xwb. Qhov ntawd tsis yog qhov uas peb tug ua ib tug lod? Qhov no tsuas yog ib qho kev piav uas yuam kev thiab tsis meej pem uas loj kawg li xwb! Qhov no tsis yog muab Vajtswv phua lod? Leej Txiv, Leej Tub, thiab tus Vajntsujplig es ho yuav muab tag nrho coj los ua ib tug tau li cas mas? Lawv tsis yog peb qho uas muaj tus yeeb yam sib txawv lod? Tseem muaj lwm cov uas hais tias, “Tsis yog Vajtswv yeej hais tawm kiag hais tias Yexus yog Nws tus Tub uas Nws hlub tshaj plaws lod?” Yexus yog Vajtswv tus Tub uas Nws hlub tshaj plaws, tus uas Nws txaus siab rau kawg nkaus—qhov no ces yeej yog Vajtswv Tus Kheej hais tiag los mas. Qhov ntawd ces yog Vajtswv hais lus tim khawv rau Nws Tus Kheej, tab sis tsuas yog hais ntawm ib qho kev pom uas txawv los xwb, qhov ntawd yog los ntawm tus Ntsujplig saum ntuj ceeb tsheej hais lus tim khawv rau Nws tus kheej qhov kev yug los ua neeg xwb. Yexus yog Nws qhov kev yug los ua neeg, tsis yog Nws tus Tub saum ntuj ceeb tsheej. Koj puas to taub? Yexus cov lus, “Kuv nyob rau hauv Leej Txiv, thiab Leej Txiv nyob rau hauv Kuv,” tseem tsis qhia kom pom hais tias Nkawd yog ib tug Ntsujplig xwb lod? Thiab tsis yog vim qhov kev yug los ua neeg ntawd ces Nkawd thiaj raug sib cais rau ntawm ntuj ceeb tsheej thiab ntiaj teb lod? Qhov tseeb, Lawv yeej tseem yog ib tug; tsis hais yuav muaj dab tsi li, nws tsuas yog Vajtswv hais lus tim khawv rau Nws Tus Kheej xwb. Vim yog tej kev hloov nyob rau ntau tiam, tej yam uas yuav tsum tau ua kom tiav ntawm tes hauj lwm, thiab ntau theem uas sib txawv ntawm Nws txoj kev npaj cawm tib neeg, lub npe uas tib neeg hu Nws thiaj li sib txawv. Thaum Nws los ua thawj theem hauj lwm, Nws tsuas raug hu ua Yehauvas nkaus xwb, tus uas saib xyuas cov neeg Yixayee. Nyob rau theem thib ob, tus Vajtswv uas yug los ua neeg mas tsuas hu tau ua tus Tswv, thiab Khetos xwb. Tab sis nyob rau lub sij hawm ntawd, tus Ntsujplig saum ntuj ceeb tsheej tsuas hais tias Nws yog Vajtswv tus Tub uas Nws hlub tshaj plaws thiab tsis hais dab tsi txog qhov hais tias Nws thiaj yog Vajtswv ib leeg Tub nkaus xwb. Qhov no ces yeej tsis tshwm sim li. Vajtswv ho muaj tib tug me nyuam xwb tau li cas mas? Ces Vajtswv tseem ho tsis rais los ua tib neeg thiab lod? Vim Nws yog tus uas yug los ua neeg, Nws thiaj li raug hu ua Leej Tub uas Vajtswv hlub tshaj plaws, thiab, los ntawm qhov no, ces thiaj li muaj qhov kev sib txheeb ntawm Leej Txiv thiab Tub. Nws tsuas yog vim qhov kev sib cais ntawm ntuj ceeb tsheej thiab ntiaj teb xwb. Yexus thov Vajtswv los ntawm kis pom ntawm lub cev nqaij daim tawv. Vim Nws tau muab lub cev nqaij daim tawv coj los hnav li txoj kev ua neej, nws yog los ntawm kis pom ntawm lub cev nqaij daim tawv ces Nws thiaj li hais tias: “Kuv lub plhaub sab nraud yog lub ntawm ib tug uas raug tsim tawm los. Vim Kuv tau hnav lub cev nqaij daim tawv los rau hauv lub ntiaj teb no, tam sim no Kuv nyob deb deb ntawm ntuj ceeb tsheej lawm.” Vim qhov laj thawj no, Nws thiaj li tsuas thov tau rau Leej Txiv Vajtswv los ntawm kis pom ntawm lub cev nqaij daim tawv xwb. Qhov no yog Nws tes dej num, thiab nws yog qhov uas Vajtswv tus Ntsujplig uas yug los ua neeg tsim nyog xaus nrog. Nws hais tsis tau hais tias Nws tsis yog Vajtswv vim Nws thov Leej Txiv los ntawm kis pom ntawm lub cev nqaij daim tawv. Txawm hais tias Nws raug hu ua Vajtswv tus Tub uas Nws hlub tshaj plaws, los Nws yeej tseem yog Vajtswv Tus Kheej kiag, vim Nws yeej yog qhov kev los yug ua neeg ntawm tus Ntsujplig tiag, thiab Nws lub ntsiab tseeb yeej tseem yog tus Ntsujplig. Tib neeg xav tsis tawm hais tias vim li cas Nws ho thov Vajtswv yog hais tias Nws twb yog Vajtswv Tus Kheej kiag. Qhov no ces vim yog Nws yog tus Vajtswv uas yug los ua neeg, tus Vajtswv uas nyob rau hauv lub cev nqaij daim tawv, tsis yog tus Ntsujplig nyob rau saum ntuj ceeb tsheej. Raws li qhov uas tib neeg pom, ces Leej Txiv, Leej Tub, thiab tus Vajntsujplig puav leej yog Vajtswv tag nrho. Tsuas yog peb tug tag nrho los ua ib tug ces thiaj li xam tau hais tias yog ib tug Vajtswv tseeb tiag, thiab, nyob rau qhov no, Nws lub hwj chim mas loj kawg nkaus li. Muaj cov uas hais tias tsuas yog txoj kev no xwb mas Nws thiaj li ua tau tus Ntsujplig muaj zog xya npaug. Thaum Leej Tub thov Vajtswv thaum Nws los lawm, yog Nws thov Vajtswv mus rau tus Ntsujplig ntawd. Qhov tseeb, ces yog Nws thov Vajtswv los ntawm kis pom ntawm ib tug uas raug tsim tawm los xwb. Vim lub cev nqaij daim tawv tsis yog ib qho muaj puv nkaus, Nws thiaj li tsis muaj puv nkaus thiab thiaj muaj ntau qhov kev tsis ruaj khov thaum Nws los rau hauv lub cev nqaij daim tawv lawm, thiab Nws thiaj li muaj ntau yam cuam tshuam thaum Nws ua Nws tes hauj lwm nyob rau hauv lub cev nqaij daim tawv. Yog vim li ntawd Nws thiaj li thov Leej Txiv Vajtswv peb zaug ua ntej Nws qhov kev raug ntsia rau saum tus ntoo khaub lig, nrog rau ntau zaus ua ntej ntawd. Nws thov Vajtswv nrog Nws cov thwj tim; Nws thov Vajtswv ib leeg saum roob; Nws thov Vajtswv saum lub nkoj cuab ntses; Nws thov Vajtswv nrog ib co neeg coob coob; Nws thov Vajtswv thaum faib ncuav, thiab Nws thov Vajtswv thaum foom koob hmoov rau lwm tus. Vim li cas Nws ho ua li ntawd? Nws yog tus Ntsujplig uas Nws thov rau; Nws thov rau tus Ntsujplig, rau Vajtswv saum ntuj ceeb tsheej, los ntawm kis pom ntawm lub cev nqaij daim tawv. Yog li ntawd, los ntawm tib neeg qhov chaw sawv, Yexus rais mus ua Leej Tub nyob rau theem no ntawm tes hauj lwm. Nyob rau theem no, txawm li cas los xij, Nws tsis thov Vajtswv. Vim li cas ho ua li no? Qhov no yog vim Nws coj tes hauj lwm ntawm txoj lus los, thiab kev txiav txim thiab kev rau txim ntawm lub ntiaj teb. Nws tsis tas yuav tsum muaj kev thov Vajtswv li, thiab Nws tes hauj lwm qhuab qhia ces yog hais lus. Nws tsis yog yuav raug ntsia rau saum tus ntoo khaub lig, thiab Nws yuav tsis raug tib neeg muab cob rau cov muaj hwj chim. Nws tsuas ua Nws tes hauj lwm xwb. Nyob rau lub sij hawm thaum Yexus thov Vajtswv, Nws thov rau Leej Txiv Vajtswv kom lub nceeg vaj ntawm ntuj ceeb tsheej nqis los, kom txoj kev xav ntawm Leej Txiv raug ua kom tiav, thiab rau tes hauj lwm uas yuav los ntxiv. Nyob rau theem no, lub nceeg vaj ntawm ntuj ceeb tsheej twb nqis los lawm, ces Nws tseem yuav tau thov Vajtswv thiab lod? Nws tes hauj lwm ces yog coj ib tiam los rau qhov xaus, thiab tsis muaj tej tiam tshiab ntxiv lawm, yog li ntawd tseem yuav tau thov Vajtswv rau theem tom ntej thiab lod? Kuv xav hais tias tsis tas ua li lawm!

Muaj ntau yam lus tsis sib dhos nyob rau hauv tib neeg qhov kev piav lawm. Muaj tseeb, tag nrho tej no ces yog tib neeg qhov kev xav phem xwb; yog tsis ua twb zoo soj ntsuam xyuas ntxiv, ces nej sawv daws yuav ntseeg hais tias tej ntawd yeej yog lawm. Koj tsis paub hais tias tej tswv yim zoo li uas ib tug Vajtswv ua peb leeg ntawd tsuas yog tib neeg txoj kev xav phem xwb lod? Tsis muaj ib qho kev paub twg ntawm tib neeg uas yuav muaj puv npo thiab muaj ntxaws ntxaws li. Yeej ib txwm muaj tej yam tsis dawb huv, thiab tib neeg muaj ntau lub tswv yim dhau heev lawm; qhov no qhia tau kom pom hais tias ib tug uas raug tsim tawm los ces tsis muaj cuab kav yuav piav tau Vajtswv tes hauj lwm. Tib neeg lub siab mas muaj ntau yam nyob rau hauv heev lawm, tag nrho ces yog los ntawm kev thoob tsib thiab kev xav, uas tsis sib dhos nrog rau qhov tseeb. Koj qhov kev thoob tsib puas muaj peev xwm yuav muab Vajtswv tes hauj lwm phua coj los soj ntsuam xyuas kom thoob plaws? Koj puas muaj cuab kav pom tob mus rau hauv tag nrho tes hauj lwm ntawm Yehauvas? Puas yog koj ua ib tug tib neeg uas muaj peev xwm pom tshab plaws tag nrho, los sis nws yog Vajtswv Tus Kheej kiag uas muaj peev xwm pom txij kiag ntawm ib txhiab ib txhis mus rau ib txhiab ib txhis? Puas yog koj yog tus muaj peev xwm pom puag thaum qhov ib txhiab ib txhis ntev los lawm mus txog ntua rau qhov ib txhiab ib txhis uas tseem yuav los, los sis Vajtswv yog tus ua tau li ntawd? Koj hais li cas? Koj ho zoo tsim nyog los piav txog Vajtswv li cas? Lub hauv paus ntsiab lus ntawm koj qhov kev piav yog dab tsi? Koj puas yog Vajtswv? Lub ntuj thiab lub ntiaj teb, thiab tag nrho txhua yam yog tsim tawm los ntawm Vajtswv Tus Kheej kiag. Koj tsis yog tus ua qhov no, yog li ntawd vim li cas koj ho yuav los muab tej lus piav ua yuam kev tag li no mas? Tam sim no, koj puas tseem ntseeg tus Vajtswv muaj peb leej txuas ntxiv mus lawm? Koj puas xav hais tias qhov no yog ib qho uas nyuaj heev li mas? Nws yuav yog ib qho zoo dua rau koj ntseeg hais tias muaj ib tug Vajtswv kaus xwb, tsis yog ntseeg peb tug. Cia ua qhov sib sib xwb mas zoo tshaj, vim tus Tswv lub nra mas sib sib xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vaj Peb Leeg Puas Tshwm Sim Muaj Tiag?

Tom qab ntau txhiab xyoo ntawm txoj kev coj tsis ncaj, tib neeg loog tag thiab ruam tag lawm; lawv tau rais los ua ib tug dab uas tawm tsam Vajtswv, mus txog theem uas tib neeg txoj kev ntxeev siab rau Vajtswv raug muab sau cia rau hauv tej phau ntawv keeb kwm, thiab txawm yog tib neeg tus kheej kiag los yeej tsis muaj peev xwm ntawm qhov muab qhia tag nrho ntawm lawv tus cwj pwm uas ntxeev siab—rau qhov tib neeg tau raug Ntxwgnyoog muab siv lwj liam tag lawm, thiab tau raug Ntxwgnyoog coj txav mus deb lawm xws li tias lawv tsis paub yuav tig mus rau qhov twg lawm. Txawm yog niaj hnub no kiag, los tib neeg yeej ntxeev siab rau Vajtswv: Thaum tib neeg pom Vajtswv, lawv ntxeev siab rau Nws, thiab thaum lawv tsis pom Vajtswv, lawv kuj ntxeev siab rau Nws tib yam nkaus thiab. Muaj cov uas, twb tau pom Vajtswv tej lus tsawm foom thiab Vajtswv txoj kev chim siab lawm, tseem ntxeev siab rau Nws thiab. Thiab yog li Kuv hais tias tib neeg txoj kev txawj xav tau plam nws tes dej num thaum chiv thawj lawm, thiab tias tib neeg lub siab paub qhov phem qhov zoo, kuj zoo ib yam thiab, tau plam tes dej num thaum chiv thawj lawm. Tus tib neeg uas Kuv saib rau yog ib tug tsiaj nyaum uas hnav tib neeg cev ris tsho xwb, nws yog ib tug nab uas muaj taug, thiab txawm tias nws yuav sim los tshwm rau Kuv pom kom zoo li ntxim hlub npaum li cas los, Kuv yeej yuav tsis hlub tshua nws kiag li, rau qhov tib neeg tsis paub qhov txawv ntawm dub thiab dawb, ntawm qhov txawv ntawm qhov tseeb thiab tsis-tseeb. Tib neeg txoj kev txawj xav loog tag lawm, tab sis lawv tseem xav tau koob hmoov; lawv txoj kev ua neeg nyob mas tsis zoo kiag li tab sis lawv tseem xav muaj ib tug vajntxwv lub hwj chim kav. Leej twg uas lawv ua tau vajntxwv rau, muaj txoj kev txawj xav zoo li ntawd nas? Tus uas muaj ib txoj kev ua neeg zoo li no yuav zaum tau rau saum ib lub zwm txwv li cas? Tib neeg mas thiaj tseem tsis txaj muag kiag li tiag laus! Lawv yog ib co niag neeg khav theeb phem! Rau nej cov ntawm ko uas xav tau koob hmoov, Kuv xav tias ua ntej tshaj mus nrhiav ib daim iav thiab saib rau koj tus kheej tus duab dab tuag—koj puas muaj yam uas yuav tsum muaj los ua ib tug vajntxwv mas? Koj puas muaj lub ntsej muag ntawm tus uas yuav tau txais koob hmoov mas? Yeej tsis tau muaj ib qho hloov me me nyob hauv koj tus moj yam kiag li thiab koj yeej tsis tau muab ib qho ntawm qhov tseeb coj los xyaum ua raws kiag li, tab sis koj xav tau kom tag kis mas yog ib qho zoo kawg nkaus. Koj rov dag ntxias koj tus kheej! Yug los rau ib thaj av qias neeg zoo li no, tib neeg tau raug haub ntxias los ntawm lub zej zog hnyav heev, lawv tau raug haub ntxias los ntawm tej cwj pwm qub qub, thiab nws tau raug qhia nyob rau hauv “tej tsev kawm ntawm txoj kev kawm qib siab.” Txoj kev xav rov qab qees, txoj kev ntseeg uas lwj liam, saib lub neej tsis tseem ceeb, txoj kev txawj ntse rau lub neej uas ntxim ntxub, kev muaj txoj sia nyob yam tsis muaj nuj nqis, thiab lub neej thiab kev coj noj coj ua uas phem—tag nrho ntawm tej no tau nkag rau hauv tib neeg lub siab lawm, thiab txo thiab rhuav tshem lawv lub siab paub qhov zoo qhov phem lawm. Qhov tau los, ces tib neeg txav deb ntawm Vajtswv mus lawm, thiab haj tseem tawm tsam Nws heev dua. Ib hnub dhau mus tib neeg tus moj yam rais los nyaum zus, thiab yeej tsis muaj ib tug tib neeg twg uas yuav txaus siab hlo tso ib yam dab tsi rau Vajtswv li, tsis muaj ib tug tib neeg twg uas yuav txaus siab hlo mloog Vajtswv lus li, los sis, ntxiv ntawd, tsis muaj ib tug tib neeg twg uas yuav txaus siab hlo nrhiav Vajtswv qhov kev tshwm sim li. Dua ntawd, nyob hauv qab Ntxwgnyoog lub hwj chim mas, tib neeg tsis ua dab tsi li tab sis caum txoj kev zoo siab, muab nws tus kheej cob rau txoj kev coj tsis ncaj ntawm cev nqaij daim ntawv hauv daim av uas nkos li nkos xwb. Txawm yog thaum lawv hnov qhov tseeb los, cov uas nyob hauv qhov tsaus tsis muab coj los xav es muab nws coj los xyaum ua raws, los sis lawv tsis xav nrhiav Vajtswv txawm yog tias lawv twb tau pom Nws qhov kev tshwm sim lawm. Ib tug tib neeg uas phem heev yuav muaj feem tau ntawm txoj kev cawm dim li cas? Ib tug tib neeg uas lwj liam heev yuav nyob tau rau hauv qhov kaj li cas?

Lub hauv paus uas ua rau muaj tus moj yam qias vuab tsuab tshwm nyob rau hauv tib neeg ntawd yog Ntxwgnyoog txoj kev dag, kev qias vuab tsuab, thiab cov kuab lom ntag. Tib neeg nraug Ntxwgnyoog khi thiab tswj kav lawm, thiab tib neeg raug qhov liam sim loj heev uas Ntxwgnyoog tau tsim rau hauv lawv txoj kev xav, kev coj zoo, kev ntse, kev txawj xav lawm. Nws yeej yog tseeb tiag vim tias tej uas tseem ceeb ntawm tib neeg tau raug muab ua lwj liam tag lawm los ntawm Ntxwgnyoog, thiab tsis zoo li qhov Vajtswv tau tsim lawv thaum chiv thawj kiag li lawm, uas tib neeg tawm tsam Vajtswv thiab lees txais tsis tau qhov tseeb. Yog li, qhov hloov hauv tib neeg tus moj yam yuav tsum yog pib nrog qhov hloov hauv nws txoj kev xav, kev ntse, thiab kev txawj xav uas yuav hloov nws txoj kev paub Vajtswv thiab nws txoj kev paub qhov tseeb. Cov uas yug nyob rau hauv txhua daim av uas lwj liam heev mas haj yam tsis paub tias Vajtswv yog dab tsi, los sis qhov ntseeg Vajtswv yog txhais li cas. Tib neeg yim lwj liam, lawv yim tsis paub tias muaj Vajtswv, thiab lawv txoj kev txawj xav thiab kev ntse yim phem. Lub hauv paus cag ntawm tib neeg tus moj yam thiab kev ntxeev siab tawm tsam Vajtswv yog nws txoj kev coj tsis ncaj los ntawm Ntxwgnyoog. Vim yog ntawm Ntxwgnyoog txoj kev coj tsis ncaj, tib neeg lub siab paub qhov phem qhov zoo thiaj tau loog tag lawm; lawv thiaj coj qias vuab tsuab, lawv tej kev xav tsis ncaj ncees, thiab lawv muaj ib txoj kev xav sab nraud uas rov qab qees. Ua ntej lawv raug ua lwj liam los ntawm Ntxwgnyoog, tib neeg yeej cia li caum raws Vajtswv thiab mloog Nws tej lus tom qab hnov tej lus ntawd lawm. Lawv yeej muaj kev txawj xav thiab lub siab paub qhov phem qhov zoo uas zoo, thiab muaj kev ua noob neej li ib txwm. Tom qab raug muab ua lwj liam tag los ntawm Ntxwgnyoog lawm, tib neeg txoj kev txawj xav, lub siab paub qhov phem qhov zoo thiab kev ua noob neej thaum chiv thawj cia li ruam lawm thiab raug rhuav tshem los ntawm Ntxwgnyoog lawm. Yog li, lawv thiaj tau plam nws txoj kev mloog lus thiab kev hlub rau Vajtswv lawm. Tib neeg txoj kev txawj xav tau rais los tsis zoo li qub lawm, lawv tus moj yam tau rais los zoo ib yam li ib tug tsiaj tus, thiab lawv txoj kev ntxeev siab rau Vajtswv mas yim heev thiab yim loj. Tab sis tib neeg yeej tseem tsis tau paub los sis tsis tau pom qhov no, thiab cia li tawm tsam thiab ntxeev siab yam qi muag nti. Tib neeg tus moj yam raug muab nthuav tawm rau hauv kev nthuav tawm ntawm nws txoj kev txawj xav thiab kev ntse, thiab lub siab paub qhov phem qhov zoo; vim tias lawv txoj kev txawj xav thiab kev ntse tsis zoo lawm, thiab lawv lub siab paub qhov phem qhov zoo tau loj hlob los ruam hwv lawm, yog li lawv tus moj yam thiaj ntxeev siab tawm tsam Vajtswv. Yog tias tib neeg txoj kev txawj xav thiab kev ntse hloov tsis tau li, ces tsis tas muaj lus nug txog qhov yuav hloov lawv tus moj yam li, ib yam li qhov ua raws Vajtswv lub siab nyiam. Yog tias tib neeg txoj kev txawj xav tsis zoo, ces lawv ua dej num tsis tau rau Vajtswv thiab siv tsis tau rau Vajtswv. “Kev txawj paub tab” taw mus rau kev mloog lus thiab ua ncaj ncees rau Vajtswv, mus rau kev ntshaw Vajtswv, mus rau qhov mus ncaj nraim rau Vajtswv, thiab mus rau qhov muaj ib lub siab paub qhov phem qhov zoo rau Vajtswv. Nws hais txog qhov uas ua ib lub siab lub ntsws rau Vajtswv, thiab tsis tab meeg hlo tawm tsam Vajtswv. Qhov muaj ib txoj kev txawj xav txawv txawv tsis zoo li no. Vim tib neeg tau raug ua lwj liam los ntawm Ntxwgnyoog lawm, lawv muaj tej kev xav phem txog Vajtswv, thiab lawv tsis muaj kev ua siab ncaj rau Vajtswv los sis kev ntshaw rau Nws, tsis hais ib yam dab tsi li ntawm ib lub siab paub qhov phem qhov zoo rau Vajtswv. Tib neeg tab meeg hlo tawm tsam Vajtswv thiab muab txoj kev txiav txim rau Nws, thiab, tshaj ntawd, hais tej lus mob rau Nws rau tom Nws nrab qaum. Tib neeg muab txoj kev txiav txim rau saum Vajtswv rau tom qab Nws nrab qaum, uas yeej paub tseeb tias Nws yog Vajtswv; tib neeg tsis muaj kev xav tau ntawm txoj kev mloog Vajtswv lus, thiab lam txob qi muag nti thiab thov ntawm Nws. Cov tib neeg zoo li no—cov tib neeg uas muaj txoj kev txawj xav txawv txawv—tsis muaj peev xwm paub lawv tus cwj pwm uas ntxim ntxub los sis tu siab rau lawv txoj kev ntxeev siab. Yog tias tib neeg muaj peev xwm paub lawv tus kheej, ces lawv tau txais ib nyuag qhov me me ntawm lawv txoj kev txawj xav; cov tib neeg uas tseem tsis tau paub lawv tus kheej yog cov yim ntxeev siab tawm tsam Vajtswv heev, lawv muaj txoj kev txawj xav tsawg.

Qhov kev qhia tshwm ntawm tib neeg tus moj yam uas lwj liam ces tsis muaj dab tsi nyob hauv nws lub hauv paus tshaj dua li tib neeg lub siab paub qhov phem qhov zoom, lawv tus yeeb yam uas lim hiam, thiab lawv txoj kev txawj xav uas ruam; yog tias tib neeg lub siab paub qhov phem qhov zoo thiab txoj kev txawj xav muaj peev xwm rais rov los zoo li ib txwm, ces lawv yuav rais los ua ib tug siv tau rau ntawm Vajtswv xub ntiag. Nws yooj yim vim tias tib neeg lub siab paub qhov phem qhov zoo raug loog lawm, thiab vim tib neeg txoj kev txawj xav, uas yeej tsis zoo, loj hlob los ruam dua lawm uas tib neeg thiaj yim ntxeev siab rau Vajtswv, xws li tias lawv tseem tau muab Yexus ntsia rau saum tus ntoo khaub lig thiab tsis lees Vajtswv qhov yug los ua neeg rau lub sij hawm kawg uas nkag mus rau hauv nws lub tsev, thiab cem thuam Vajtswv cev nqaij daim tawv, thiab saib Vajtswv cev nqaij daim tawv qis qis. Yog tias tib neeg muaj tab sis ib qho kev ua noob neej me me, nws yuav tsis siab phem ua luaj rau hauv nws txoj kev saib ntawm Vajtswv cev nqaij daim ntawv uas yug los ua neeg; yog tias nws muaj tab sis ib qho kev txawj xav me me, lawv yuav tsis ua nyaum ua luaj rau hauv lawv txoj kev saib ntawm cev nqaij daim tawv ntawm Vajtswv yug los ua neeg; yog tias lawv muaj tab sis ib lub siab paub qhov phem qhov zoo me me, lawv yuav tsis “ua tsaug ntau” rau Vajtswv yug los ua neeg li no. Tib neeg nyob rau tiam uas Vajtswv yug los ua cev nqaij daim tawv, tab sis lawv tsis muaj peev xwm ua Vajtswv tsaug rau qhov muaj ib lub cib fim zoo li no rau lawv, thiab dua ntawd tsawm foom qhov Vajtswv los, los sis tsis quav ntsej qhov tseeb ntawm Vajtswv qhov yug los ua neeg, thiab zoo li tseem tawm tsam nws thiab qaug zog rau nws. Txawm tib neeg saib qhov Vajtswv los ntawd zoo li cas kuj xij, Vajtswv, muaj hais luv luv, yeej tau ua Nws tes dej num yam siab ntev dhawv los lawm—txawm tias tib neeg tsis tau tos txais Nws ib qho me me li kuj xij, thiab nqi muag nti thov rau Nws. Tib neeg tus moj yam tau rais los nyaum heev, lawv txoj kev txawj xav tau loj hlob los ruam lawm, thiab lawv lub siab paub qhov phem qhov zoo raug tus phem rhuav tshem tag nrho du lug thiab cia li nres tsis ua tib neeg lub siab paub qhov phem qhov zoo li thaum chiv thawj ntev ntev los lawm. Tib neeg tsis yog tsuas tsis zoo siab rau Vajtswv yug los ua neeg rau qhov muab lub neej thiab kev hlub ntau heev rau tib neeg xwb, tab sis tseem tsis txaus siab rau Vajtswv rau qhov muab qhov tseeb rau lawv thiab; nws yog vim tias tib neeg tsis muaj kev nyiam qhov tseeb me me li nws thiaj tau tsis txaus siab rau Vajtswv. Tsis yog tib neeg tsis muaj peev xwm muab nws txoj sia rau Vajtswv yug los ua neeg xwb, tab sis nws kuj tseem sim tsub kev txaus siab los ntawm Nws thiab, thiab tsub ib qho paj laum uas yog kaum ob npaug ntau tshaj li qhov tib neeg tau muab rau Vajtswv. Cov tib neeg ntawm lub siab paub qhov phem qhov zoo thiab txoj kev txawj xav zoo li no xav tias qhov no tsis yog ib qho dab tsi loj li, thiab tseem ntseeg tias lawv tau siv ntau yam ntawm lawv tus kheej rau Vajtswv lawm, thiab tias Vajtswv tau muab tsawg heev rau lawv. Muaj ib co tib neeg uas, tau muab ib taig dej rau Kuv, tuav raws lawv ob txhais tes thiab hais kom Kuv them lawv ob taig kua mis, lo sis, tau muab ib chav rau Kuv rau ib hmo, hais kom Kuv them nqi tsev ntau npaug. Nrog rau ib txoj kev ua neeg zoo li no thiab ib lub siab paub qhov phem qhov zoo uas zoo li no, koj tseem yuav xav tau txoj sia li cas? Cas koj yuav yog hom neeg phem uas ntxim ntxub ua luaj li! Hom kev ua neeg no uas nyob hauv tib neeg no thiab hom lub siab paub qhov phem qhov zoo uas nyob hauv tib neeg no yog yam ua rau Vajtswv ncig nquj nquas thoob plaws hauv daim av, tsis muaj chaw mus nrhiav chaw nkaum. Cov uas yeej muaj lub siab paub qhov phem qhov zoo thiab kev ua noob neej tiag yuav tsum pe hawm thiab ua dej num kawg siab nkaus rau Vajtswv yug los ua neeg tsis yog vim ntawm qhov Nws tau ua tes dej num npaum li cas lawm, tab sis txawm yog tias Nws tsis tau ua tes dej num dab tsi kiag li kuj xij. Qhov no yog qhov yuav tsum ua kom tiav los ntawm cov uas muaj txoj kev txawj xav zoo, thiab nws yog tib neeg tes dej num. Tib neeg feem coob tseem hais tej yam ntxwv rau hauv lawv txoj kev ua dej num rau Vajtswv thiab: Lawv yeej tsis quav ntsej seb Nws yog Vajtswv los sis tib neeg, thiab lawv tsuas tham ntawm lawv tus kheej tej yam ntxwv xwb, thiab tsuas nrhiav kev ua kom txaus siab rau lawv tus kheej tej kev ntshaw xwb. Thaum nej ua zaub mov rau Kuv, nej hais kom them ib tug nqi, thaum nej khiav rau Kuv, nej hais kom them ib tug nqi khiav, thaum nej ua hauj lwm rau Kuv nej hais kom them ib tus nqi ua hauj lwm, thaum nej ntxhua Kuv cov khaub ncaws nej hais kom them tus nqi ntxhua, thaum nej pub rau pawg ntseeg nej hais kom them tej nqi rov qab, thaum nej muab lus qhuab qhia nej hais kom them nqi rau tus muab lus qhuab qhia, thaum nej muab tej phau ntawv pub nej hais kom them tus nqi pub, thiab thaum nej sau nej hais kom them tus qhi sau. Cov uas Kuv tau kov nrog yeej tseem hais kom Kuv them tus nqi rov qab, hos cov uas raug xa rov mus tsev hais kom them tus nqi rau txoj kev puas tsuaj rau lawv lub npe; cov uas tsis tau yuav txij nkawm hais kom them nqi phij cuam, los sis nyiaj rau lawv txoj kev hluas uas poob lawm; cov uas tua qaib hais kom them tus nqi tua, cov uas kib zaub los yuav kom them tus nqi kib, thiab cov uas ua kua zaub kuj hais kom them tus nqi rau qhov ntawd tib yam thiab…. Qhov no yog nej txoj kev ua neeg uas nyob siab thiab muaj zog, thiab tej no yog tej uas nej lub siab paub qhov phem qhov zoo uas sov so ua. Nej txoj kev txawj xav nyob qhov twg? Nej txoj kev ua neeg nyob qhov twg? Cia Kuv qhia nej! Yog tias nej ua li no ntxiv mus, Kuv yuav tsum tsis ua hauj lwm rau hauv nej lawm. Kuv yuav tsis ua hauj lwm rau hauv ib pab niag tsiaj uas hnav tib neeg cev ris tsho, Kuv yuav tsis txom nyem li no rau ib pawg ntawm cov tib neeg uas ntsej muag ncaj zais ntshis lub siab phem, Kuv yuav tsis uv rau ib pab niag tsiaj zoo li no uas tsis muaj feem ntawm txoj kev cawm dim ib qho me me li. Hnub uas Kuv tig Kuv nrab qaum rau nej ces yog hnub uas nej tuag, nws yog hnub uas qhov tsaus los poob rau saum nej, thiab hnub uas nej raug qhov kaj muab tso tseg. Cia Kuv qhia nej! Kuv yeej yuav tsis ua siab zoo rau ib pawg zoo li nej pawg no, ib pawg uas tseem qis tshaj tej tsiaj lawm thiab! Muaj chaw kawg rau Kuv tej lus thiab kev ua, thiab nrog rau nej txoj kev ua neeg thiab lub siab paub qhov phem qhov zoo li uas lawv yog no, Kuv yuav tsis ua hauj lwm ntxiv lawm, rau qhov nej tsis muaj dab tsi nyob hauv lub siab paub qhov phem qhov zoo kiag li, nej tau ua rau Kuv mob heev, thiab nej tus cwj pwm uas ntxim ntxub mas qias neeg rau Kuv heev hwv lawm. Cov tib neeg uas tsis muaj dab tsi li hauv txoj kev ua neeg thiab lub siab paub qhov phem qhov zoo yeej yuav tsis muaj feem rau ntawm txoj kev cawm dim; Kuv yeej yuav tsis cawm cov tib neeg uas tsis muaj siab ntsws thiab tsis nco txiaj ntsig li. Thaum Kuv hnub los txog, Kuv yuav nchuav nthwv Kuv tej nplaim taws uas cig lam lug rau tag nrho tej me nyuam ntawm cov tsis mloog lus uas tau muaj ib zaug thab Kuv txoj kev chim siab uas npau taws vog mus ib txhis, Kuv yuav muab Kuv txoj kev rau txim mus ib txhis tso rau saum cov tsiaj uas muaj ib zaug tau cuam tej lus phem rau Kuv thiab tso Kuv tseg, Kuv yuav hlawv tej tub ntawm cov tsis mloog lus uas muaj ib zaug tau noj thiab nyob nrog Kuv ua ke tab sis tsis ntseeg Kuv, cov uas thab thiab ntxeev siab rau Kuv, rau txhua zaus nrog tej hluav taws ntawm Kuv txoj kev npau taws. Kuv yuav yuam tag nrho cov uas thab Kuv txoj kev npau taws mus rau Kuv txoj kev rau txim, Kuv yuav nchuav nthwv tag nrho ntawm Kuv txoj kev npau taws rau saum cov niag tsiaj uas muaj ib zaug xav sawv ntawm Kuv ib sab li Kuv cov sib txig sib luag tab sis tsis pe hawm los sis mloog Kuv lus; tus pas uas Kuv nplawm tib neeg yuav poob rau saum cov tsiaj uas muaj ib zaug tau xyiv fab hlo rau Kuv txoj kev saib xyuas thiab muaj ib zaug tau xyiv fab hlo rau tej lus zais tob uas Kuv tau hais lawm, thiab cov uas muaj ib zaug tau sim txeeb tej kev zoo siab xyiv fab uas muaj khoom ntawm Kuv mus. Kuv yuav tsis zam txim rau ib tug tib neeg twg uas sim txeeb Kuv qhov chaw; Kuv yuav tsis tseg ib tug ntawm cov uas sim txeeb khoom noj thiab khaub chaws ntawm Kuv mus. Rau tam sim no, nej tseem nyob ywj pheej los ntawm txoj kev raug mob thiab ncav siab rau tej uas nej xav tau ntawm Kuv txuas ntxiv. Thaum hnub ntawm txoj kev chim siab los txog, nej yuav tsis tsob Kuv ntxiv lawm; nyob rau lub sij hawm ntawd, Kuv yuav cia nej “xyiv fab” rau nej tus kheej mus rau nej lub siab txoj kev txaus siab, Kuv yuav yuam nej lub ntsej muag mus rau hauv av, thiab nej yuav tsis muaj peev xwm sawv los dua lawm! Sai sai no los sis tsis ntev no, Kuv yuav “rov them” qhov nuj nqis no rov rau nej—thiab Kuv cia siab tias nej ua siab ntev dhawv tos ntsoov rau thaum hnub no los txog.

Tib neeg plam muab tsis tau Vajtswv tsis yog vim tias Vajtswv kev txawj tu siab, los sis vim tias Vajtswv tsis txaus siab cia kom tib neeg muab tau, tab sis vim tias tib neeg tsis xav muab kom tau Vajtswv, thiab vim tias tib neeg tsis kub siab lug nrhiav Vajtswv xwb. Ib tug ntawm cov uas nrhiav Vajtswv tiag yuav raug Vajtswv tsawm foom tau li cas? Ib tug ntawm txoj kev txawj xav uas zoo thiab muaj lub siab paub qhov phem qhov zoo yuav raug Vajtswv tsawm foom tau li cas? Ib tug uas pe hawm thiab ua dej num rau Vajtswv tiag yuav raug hluav taws ntawm Nws txoj kev chim siab noj tau li cas? Ib tug uas zoo siab hlo mloog Vajtswv lus raug ncaws tawm ntawm Vajtswv lub tsev mus tau li cas? Ib tug uas hlub tsis tau Vajtswv txaus nyob hauv Vajtswv txoj kev rau txim tau li cas? Ib tug twg uas zoo siab hlo tso txhua yam tseg rau Vajtswv raug muab tso tseg yam tsis muaj dab tsi li tau li cas? Tib neeg tsis txaus siab hlo caum Vajtswv, tsis txaus hlo siv tej uas nws muaj rau Vajtswv, thiab tsis txaus siab hlo muab ib lub dag zog kom tag sim neej rau Vajtswv; dua ntawd, nws hais tias Vajtswv mus deb heev lawm, tias muaj ntau yam txog Vajtswv uas txawv nrog tib neeg tej kev xav. Nrog ib txoj kev ua neeg zoo li no, txawm yog tias nej siv nej tej dag zog yam tsis txuag ib qho li los nej tseem yuav tsis muaj peev xwm tau Vajtswv txoj kev pom zoo, tsis tas hais dab tsi ntawm qhov tseeb uas nej tsis nrhiav Vajtswv. Nej puas paub tias nej yog cov khoom thaiv ntawm noob neej? Nej tsis paub tias tsis muaj ib txoj kev ua noob neej twg uas qis tshaj nej li lawm los? Nej tsis paub seb lwm tus hu nej li cas los hwm nej los? Cov uas hlub Vajtswv tiag hu nej ua leej txiv ntawm tus hma, leej niam ntawm tus hma, leej tub ntawm tus hma, thiab tus tub xeeb ntxwv ntawm tus hma; nej yog tej xeeb leej xeeb ntxwv ntawm tus hma, thiab nej yuav tsum paub qhov tias nej yog leej twg tiag thiab tsis txhob hnov qab txog nws. Tsis txhob xav tias nej yog ib co muaj koob nrov npe siab: Nej yog ib pawg uas siab phem tshaj ntawm cov uas tsis yog tib neeg hauv noob neej. Nej tsis paub ib yam dab tsi ntawm qhov no li los? Nej puas paub tias muaj kev phom sij npaum li cas uas Kuv tau ris los ntawm qhov ua hauj lwm rau hauv nej? Yog tias nej txoj kev txawj xav zoo tsis tau li ib txwm dua lawm, thiab nej lub siab paub qhov phem qhov zoo ua tsis tau hauj lwm li ib txwm lawm, ces nej yeej yuav ntiab tsis tau lub npe ntawm “tus hma” tawm mus, nej yeej yuav khiav tsis dim hnub ntawm txoj kev tsawm foom thiab yeej yuav khiav tsis dim hnub ntawm nej txoj kev rau txim. Nej yug los tsis zoo, ib yam khoom uas tsis muaj nqis. Nej yog los ntawm ib pab hma uas tshaib plab, ib pawg ntawm tej khoom uas raug kev puas tsuaj thiab tswj xuam, thiab, tsis zoo li nej, Kuv tsis ua hauj lwm rau nej kom tau kev txaus siab, tab sis vim yog qhov cheem tsum ntawm tes dej num. Yog tias nej pheej ntxeev siab raws li no mus ntxiv, ces Kuv yuav nres Kuv tes dej num, thiab yuav tsis ua hauj lwm rau nej dua lawm; nyob rau lwm txoj kev, Kuv yuav hloov Kuv tes dej num mus rau lwm pawg uas ua rau Kuv zoo siab, thiab nyob rau hauv txoj kev no yuav tso nej tseg mus ib txhis, vim tias Kuv tsis txaus siab hlo saib rau cov uas ua yeeb ncuab rau Kuv. Yog li ces, nej xav ua kom haum nrog Kuv, los sis ua yeeb ncuab tawm tsam Kuv?

Tag nrho txhua tus tib neeg xav pom Yexus lub ntsej muag tseeb, thiab txhua tus xav nrog Nws ua ke. Kuv tsis xav tias yuav muaj ib tug kwv tij los sis ib tug muam twg uas yuav hais tias lawv tsis xav pom los sis nrog Yexus nyob li. Ua ntej nej yuav tau pom Yexus—ua ntej nej yuav tau pom tus Vajtswv uas los yug ua tib neeg—tej zaum nej yuav xav ntau yam, piv txwv li, hais txog qhov uas Yexus ntsej muag zoo li cas, Nws tus cwj pwm hais lus zoo li cas, Nws txoj kev ua neej zoo li cas, thiab lwm yam ntxiv mus. Tab sis thaum nej tau pom Nws tiag lawm, nej txoj kev xav yuav pauv mus tam sim ntawd. Vim li cas ho zoo li no? Nej puas xav paub thiab? Tsis txhob lam saib tsis taus tib neeg txoj kev xav, yeej muaj tseeb—tab sis tshaj qhov ntawd, lub ntsiab tseeb ntawm Khetos tib neeg yeej tsis muaj peev xwm hloov tau li. Nej xav hais tias Khetos tsis txawj tuag los sis txawj ntse heev, tab sis tsis muaj leej twg yuav xav hais tias Nws yog ib tug neeg uas muaj lub ntsiab tseeb uas muaj hwj huaj qaum ntuj xwb. Zoo li ntawd, coob tus uas ua hnub ua hmo xav pom Vajtswv ces yog Vajtswv cov yeeb ncuab tiag, thiab tsis muaj kev sib raug zoo nrog rau Nws. Qhov no tseem tsis yog ib qho uas tib neeg yuam kev thiab los? Txawm tam sim no los nej tseem xav tias nej txoj kev ntseeg thiab txoj kev ua siab ncaj xwb ces yeej ua kom nej muaj nqis txaus yuav los pom Khetos lub ntsej muag, tab sis Kuv ntuas nej kom nej yuav tsum npaj ntau yam uas muaj qab hau rau ntawm nej tus kheej! Vim yav tag los, tam sim no, thiab yav tom ntej, coob tus uas los ntsib Khetos twb ua tsis tau los sis yuav ua tsis tau li ntawd; tag nrho lawv sawv daws yuav ua nkaus li cov Falixais. Qhov nej ua tsis tau ntawd ne yog vim dab tsi? Nws vim yog kiag nej qhov kev xav rau ib tug Vajtswv uas nyob chaw siab thiab tsim nyog tau txais kev qhuas. Tab sis qhov tseeb tsis yog li qhov tib neeg ntshaw. Tsis yog tias Khetos tsis nyob chaw siab xwb, tab sis Nws mas tseem me heev; Nws tsis yog tib neeg xwb, tab sis Nws tseem yog ib tug tib neeg dog dig thiab xwb; tsis yog Nws nce tsis tau mus rau saum ntuj xwb, tab sis Nws yeej twb mus mus los los hauv lub ntiaj teb no tsis tau ywj siab thiab. Thiab vim muaj li no, ces tib neeg thiaj li saib Nws li lawv saib ib tug tib neeg dog dig xwb; lawv lam tau lam saib Nws li ib tug neeg dog dig thaum lub sij hawm uas lawv nrog Nws, thiab hais lus ua dog ua dig rau Nws, tag nrho rau lub sij hawm uas tseem pheej tos kom tus “Khetos tseeb” nqis los. Nej saib tus Khetos uas twb los txog lawm li ib tug neeg dog dig, thiab Nws tej lus zoo li ib tug neeg dog dig tej xwb. Yog vim li no, nej thiaj tseem tsis tau txais ib yam dab tsi los ntawm Khetos, thiab tseem tau nthuav nej qhov kev phem tawm rau qhov chaw kaj.

Ua ntej thaum yuav tau ntsib Khetos, tej zaum koj ntseeg hais tias koj tus moj yam twb raug hloov dua lawm, hais tias koj yog ib tug ntseeg uas muaj lub siab ncaj rau Khetos, hais tias tsis muaj leej twg yuav tsim nyog tau txais Khetos tej koob hmoov tshaj koj—thiab qhov ntawd, tau taug ntau txoj kev, ua hauj lwm ntau yam, thiab ua tau ntau yam tawg paj txi txiv, koj mas thiaj li yog ib tug ntawm cov tib neeg uas thaum kawg yuav tau txais lub kaus mom kub. Tab sis muaj ib qho tseeb uas tej zaum koj tsis tau paub: Tus moj yam qias vuab tsuab ntawm tib neeg thiab lawv qhov kev ntxeev siab thiab kev tawm tsam raug nthuav tawm thaum nws pom Khetos, thiab nws qhov kev ntxeev siab thiab kev tawm tsam uas raug nthuav tawm thaum lub sij hawm ntawd mas haj yam raug nthuav tawm tag nrho thiab tsis tshuav ib yam dab tsi li. Vim rau qhov Khetos yog neeg Leej Tub—ib tug Tub ntawm tib neeg uas muaj tus yam ntxwv zoo li lwm tus—ces tib neeg thiaj li tsis hwm los sis saib taus Nws. Nws yog vim Vajtswv nyob rau hauv cev nqaij daim tawv uas muab tib neeg txoj kev ntxeev siab nthuav tawm tag nrho thiab pom meej kawg nkaus. Yog li ntawd Kuv thiaj hais tias qhov uas Khetos los ntawd ces tau muab tag nrho tib neeg tej kev ntxeev siab nthuav tawm tag nrho thiab tau muab tib neeg tus yam ntxwv qhib kom pom meej meej kiag. Qhov no hu hais tias “ntxias tsov nqis saum roob los” thiab “ntxias kom hma tawm hauv qhov tuaj.” Koj puas kam hais tias koj yeej ua siab ncaj rau Vajtswv mas? Koj puas kam hais tias koj yeej zwm rau Vajtswv tag nrho li mas? Koj puas kam hais tias koj yeej tsis ntxeev siab li? Ib txhia yuav hais tias: “Thaum twg Vajtswv muab kuv tso rau ib qho chaw tshiab, kuv yuav yoog raws yam tsis nroo ib los li, thiab dhau ntawd mus kuv yuav tsis xav phem rau Vajtswv.” Ib co yuav hais tias: “Vajtswv txawm yuav txib kuv ua dab tsi los xij, kuv yuav ua kom kawg nkaus kuv lub peev xwm thiab yeej yuav tsis lam tau lam ua kom dhau xwb.” Yog li ntawd, Kuv nug nej tias: Nej puas yuav sib raug zoo nrog Khetos thaum uas nej nrog Nws nyob ua ke? Thiab nej yuav sib raug zoo nrog rau Nws ntev li cas? Ib hnub? Ob hnub? Ib teev? Ob teev? Tej zaum nej txoj kev ntseeg yeej txaus qhuas lawm, tab sis nej txoj kev ntseeg uas nyob ruaj khov ntawd mas tsis muaj txaus. Thaum uas koj nrog Khetos nyob tiag tiag lawm, koj txoj kev qhuas tias koj tus kheej coj ncaj thiab txoj kev saib koj tus kheej tseem ceeb ntawd yuav nthuav tawm los ntawm koj cov lus thiab tej kev ua, ib qho zuj zus, thiab koj tej kev ntshaw uas khav theeb heev, koj lub siab uas tsis mloog lus thiab txoj kev tsis txaus siab ntawd kuj yuav cia li nthuav tawm tuaj thiab. Thaum kawg, koj qhov kev khav theeb yuav muaj ntau tshaj tuaj, kom txog rau thaum uas koj tsis haum nrog Khetos npaum li dej thiab hluav taws, thiab tom qab ntawd koj tus yam ntxwv yuav raug nthuav tawm tag nrho. Nyob rau lub sij hawm ntawd, koj txoj kev xav phem yuav muab zais tsis tau ntxiv lawm, koj tej lus cem lus yws, tib si, yuav maj mam tawm tuaj, thiab koj tus yam ntxwv tib neeg uas raug txo qis lawm ntau ntawd yuav raug nthuav tawm tag nrho. Txog thaum ntawd kiag, txawm li cas los xij, koj yeej tseem tsis kam lees paub koj tus kheej qhov kev ntxeev siab, tseem ntseeg hais tias ib tug Khetos zoo li tus no mas tsis yooj yim rau tib neeg txais yuav, hais tias Nws mas coj nruj rau tib neeg heev lawm, thiab hais tias koj yeej yuav nyoo mloog hais tag nrho yog hais tias Nws yog ib tug Khetos uas zoo dua. Nej ntseeg tias nej txoj kev ntxeev siab ntawd yog ib qho tsim nyog lawm, hais tias nej tsuas ntxeev siab tawm tsam Nws thaum Nws muab nej thawb mus deb dhau heev lawm xwb. Tsis muaj ib zaug uas nej yuav xav hais tias nej tsis saib Khetos zoo li Vajtswv, hais tias nej yeej tsis muaj lub siab yuav zwm rau Nws li. Tsis tag li ntawd xwb, koj tseem cam qees kom Khetos ua raws nraim li koj tus kheej tej kev xav, thiab tam sim thaum uas Nws ua ib yam twg uas tsis zoo li koj tus kheej txoj kev xav, koj ntseeg hais tias Nws tsis yog Vajtswv tab sis tsuas yog ib tug tib neeg xwb. Yeej tsis muaj coob tus ntawm nej uas tau sib cav nrog Nws li no kiag lod? Nws yog leej twg tiag, txog thaum kawg uas yog tus nej ntseeg? Thiab nej nrhiav txoj kev twg tiag?

Nej yeej xav pom Khetos tag li xwb, tab sis Kuv hais kom nej tsis txhob muab nej tus kheej tso rau qhov chaw siab li ntawd; leej twg los yeej pom tau Khetos, tab sis Kuv hais tsis muaj leej twg yuav zoo txaus kom tsim nyog pom Khetos. Vim tib neeg tus yam ntxwv muaj kev phem, kev khav theeb, thiab kev ntxeev siab, thaum lub sij hawm uas koj pom Khetos, koj tus yam ntxwv yuav rhuav tshem koj thiab nog txim tuag rau koj. Koj qhov kev koom xwm nrog ib tug kwv tij (los sis ib tug muam) mas yuav tsis ua kom koj pom txog koj ntau, tab sis nws yuav tsis yooj yim rau thaum uas koj koom xwm nrog Khetos. Thaum twg los xij, koj txoj kev xav phem yuav nrhau cag, koj txoj kev khav theeb pib tuaj kaus, thiab koj qhov kev ntxeev siab yuav txi txiv. Yuav ua li cas es koj tus uas muaj tus yam ntxwv tib neeg li ntawd thiaj yuav zoo txaus los mus koom xwm nrog Khetos? Koj puas muaj cuab kav yuav saib taus Nws tam li Nws yog Vajtswv rau txhua lub sij hawm ntawm txhua txhia hnub? Koj puas yuav muab koj tus kheej zwm kiag tau rau Vajtswv tiag? Nej teev hawm tus Vajtswv uas nyob siab heev hauv nej lub siab tam li Yehauvas tab sis ntsia Khetos tus uas nej qhov muag pom tam li ib tug tib neeg dog dig xwb. Nej txoj kev xav poob qis dhau heev lawm thiab nej tus yam ntxwv tib neeg poob qis dhau heev lawm! Nej tsis muaj peev xwm uas yuav saib Khetos li Vajtswv; tsuas yog qee zaum nkaus xwb, thaum uas nej nyiam, nej puas tuav Nws cia thiab teev hawm Nws li Vajtswv. Qhov no yog qhov uas Kuv thiaj hais tias nej tsis yog cov ntseeg Vajtswv, tab sis yog ib pab uas sib yaum los tawm tsam Khetos xwb. Txawm yog cov neeg uas hlub lwm tus xwb los lawv yeej tau txais kev pauj txiaj ntsig rov qab, tab sis mas Khetos, tus uas tau ua hauj lwm ntau heev, yeej tsis tau txais tib neeg txoj kev hlub los sis lawv tej kev pauj txiaj ntsig thiab kev mloog lus li. Qhov no tseem tsis yog ib qho txaus tu siab thiab los?

Tej zaum nws yog hais tias nej txoj kev ntseeg Vajtswv tau ntau lub xyoo ntawd, koj yeej tsis tau foom lus phem rau ib tug twg los sis ua ib yam phem li, tab sis nyob rau hauv koj txoj kev koom xwm nrog rau Khetos, koj tsis muaj cuab kav qhia qhov tseeb, coj kom ncaj, los sis ua raws li Khetos cov lus; nyob rau qhov ntawd, Kuv hais tias koj yog tus neeg txaus ntshai thiab phem tshaj plaws hauv ntiaj teb. Tej zaum koj kuj yog ib tug uas coj xeeb ceem zoo thiab hlub koj tej kwv tij, phooj ywg, tus poj niam (los sis tus txiv), tej tub thiab tej ntxhais, thiab niam thiab txiv, thiab yeej tsis kav xyeem kom tau dab tsi ntawm lawv li, tab sis yog tias koj tsis muaj cuab kav muab kev sib raug zoo nrog Khetos, yog koj tsis muaj cuab kav yoog kom haum rau Nws, ces txawm hais tias koj yuav siv tag nrho txhua yam koj muaj los pab koj tej neeg nruab zej nruab zos los sis ua twb zoo tu koj niam, koj txiv, thiab txhua tus uas nyob hauv koj tsev neeg, los Kuv yeej yuav hais tau tias koj tseem yog ib tug neeg phem, thiab tsis tas li ntawd tseem yog ib tug txawj dag tshaj plaws. Tsis txhob xav tias koj yeej sib raug zoo nrog Khetos vim koj twb sib haum nrog lwm tus los sis twb tau ua tej yam zoo me ntsis lawm. Koj xav tias koj txoj kev npaj siab ua zoo ntawd yuav ntxias dag tau tej koob hmoov uas los saum ntuj Ceeb Tsheej tau no lod? Koj xav tias koj ua me ntsis kev zoo xwb ces yeej pauv tau koj qhov kev zwm rau lawm no lod? Nej yeej tsis muaj ib tug twg kiag li uas yuav muaj cuab kav lees txais kev qhuab qhia, thiab nej txhua tus pom tau tias nws yog ib qho nyuab heev rau nej los txais yuav Khetos tus yam ntxwv tib neeg, txawm hais tias nej yuav qw nrov npaum li cas txog nej qhov kev zwm rau Vajtswv los xij. Qhov kev ntseeg li koj qhov ntawd ces yuav coj ib qho kev rau txim uas phim kawg nkaus los rau nej. Tsum kiag tsis txhob lom lom zem rau tej duab cuav ntawd thiab pheej xav pom Khetos, vim nej lub meej mom me dhau heev lawm, me dhau ces ua rau nej yeej tsis tsim nyog yuav pom Nws. Thaum uas koj tej kev ntxeev siab ntawd tau txais kev ntxuav tag lawm, thiab muaj cuab kav yuav sib raug zoo nrog Khetos, thaum ntawd Vajtswv mam li tshwm sim kiag los rau koj pom. Yog koj mus ntsib Vajtswv yam tsis tau txais kev yim ntsis qhuab qhia los sis kev txiav txim, ces koj yeej yuav rais mus ua ib tug yeeb ncuab rau Vajtswv thiab yuav raug tiam ntawv mus ntsib kev puas ntsoog. Tib neeg tus yam ntxwv uas yug los ib txwm tawm tsam ua Vajtswv tus yeeb ncuab, vim tib neeg txhua tus tau raug Ntxwgnyoog muab ua qias vuab tsuab loj heev lawm. Yog tib neeg pheej sim yuav koom xwm nrog Vajtswv thaum uas nws tus kheej tseem muaj kev coj tsis ncaj, ces yeej paub tseeb tias tsis muaj ib yam dab tsi zoo yuav tshwm sim los ntawm qhov no li; nws tej kev ua thiab tej lus yuav muab nws txoj kev coj tsis ncaj ntawd nthuav tawm, thiab nyob rau qhov kev koom xwm nrog rau Vajtswv ntawd ces nws txoj kev ntxeev siab yuav raug nthuav tawm tag nrho txhua yam. Tib neeg cia li tig los tawm tsam Khetos, dag Khetos, thiab muab Khetos tso pov tseg yam lawv tus kheej yeej tsis nco paub kiag li; thaum muaj li no tshwm sim tuaj, tib neeg yuav nyob rau qhov tsis ruaj khov thiab, yog qhov no pheej muaj ntxiv mus, ces nws yuav rais mus raug teem txim.

Muaj ib txhia yuav ntseeg hais tias, yog txoj kev koom xwm nrog Vajtswv ua rau lawv poob rau txoj kev phom sij npaum li ntawd, ces tej zaum cia muab Vajtswv tso kom deb ntshe yuav zoo dua. Cov neeg zoo li no ho yuav tau txais dab tsi thiab? Lawv puas yuav ua tau siab ncaj rau Vajtswv? Muaj tseeb tiag, tias kev koom xwm nrog Vajtswv yog ib qho nyuab heev—tab sis nws yog vim tib neeg siab tsis ncaj, tsis yog Vajtswv tsis kam koom xwm nrog nws. Nws yuav yog ib yam zoo tshaj rau nej tus kheej txoj kev rau siab rau qhov tseeb. Vim li cas Vajtswv thiaj li tsis txaus siab rau nej? Vim li cas nej tus moj yam thiaj li ntxim ntxub rau Nws? Vim li cas nej tej kev hais lus thiaj li ua rau Nws muaj kev ntxub tuaj? Thaum nej ua ib qho siab ncaj me me xwb mas, nej txawm qhuas nej tus kheej; thaum nej muab ib nyuag qhov me me xwb los, nej taij thov kom tau ib qho phaj tshab; nej saib tsis taus lwm tus thaum uas nej tsuas muaj kev zwm ib qho me me xwb, thiab cia li saib tsis taus Vajtswv thaum nej ua tej yam dej num me me tiav lawm. Yuav kom qhib qhov rooj lug txais tos Vajtswv, ces nej thov nyiaj, khoom, thiab lo lus qhuas. Nws ua rau nej tsis zoo siab uas nej pub ib lub npib los sis ob lub; thaum nej pub kaum lub, nej thov kom tau txais koob hmoov ntau thiab kom raug saib tshwj xeeb. Nej hom kev ua neeg no mas yog ib qho uas hais los sis hnov txog xwb ces yeej txaus ntxub kawg li lawm. Puas muaj ib yam dab tsi tsim nyog tau txais kev qhuas nyob rau hauv nej lo lus thiab nej tej kev ua? Cov uas ua lawv tes dej num thiab cov uas tsis ua; cov ua tus coj thiab cov ua tus caum; cov txais tos Vajtswv thiab cov tsis txais tos; cov uas pub nyiaj pab thiab cov uas tsis pub; cov uas qhuab qhia thiab cov uas txais Txoj Lus ntawd; thiab lwm yam: tag nrho cov tib neeg ntawd ces lawv ua qhuas lawv tus kheej xwb. Nej tsis xav tias qhov no txaus luag los? Paub zoo hais tias nej ntseeg Vajtswv, txawm li ntawd los nej yeej muaj kev tsis sib raug zoo nrog rau Vajtswv tau. Paub zoo hais tias nej yeej tsis muaj qab hau luaj twg, tab sis nej tseem pheej khav theeb tas zog li thiab. Nej tsis paub tias qhov nej ua li ntawd tau puas tsuaj txog theem uas nej twb tswj tsis tau nej tus kheej lawm no lod? Thaum muaj qhov zoo li no lawm, nej yuav ua li cas phim los nrog Vajtswv sib txuas lus mas? Nej tsis txhawj txog nej tus kheej rau lub sij hawm no los? Nej tus yam ntxwv twb puas tsuaj mus txog qhov uas nej tsis muaj cuab kav yuav muaj kev sib raug zoo nrog Vajtswv tau lawm. Thaum zoo li no, nej txoj kev ntseeg tseem tsis txaus luag thiab los? Nej txoj kev ntseeg tsis yog ib qho uas txaus luag heev los? Koj yuav ua koj lub neej yav pem suab li cas? Koj yuav ua li cas xaiv txoj kev uas koj taug mas?

Kuv tau hais lus ntau tawm, thiab tau hais tawm txog Kuv tej kev xav thiab tus moj yam, tab sis txawm li ntawd los, neeg tseem tsis muaj peev xwm paub tau Kuv thiab ntseeg Kuv li. Los sis, kuj hais tau hais tias, tib neeg tsis muaj peev xwm zwm rau Kuv. Cov uas ua neej raws li Vajluskub, cov uas ua neej raws li kev cai, cov uas ua neej nyob saum ntoo khaub lig, cov uas ua neej raws li tej kev cai tswj, cov uas ua neej rau hauv tej hauj lwm Kuv ua niaj hnub no—leej twg ntawm lawv thiaj sib raug zoo nrog Kuv? Nej tsuas xav kom tau txais koob hmoov thiab khoom plig xwb, tab sis yeej tsis siv ib qho kev xav hais tias yuav ua li cas es thiaj sib raug zoo nrog Kuv, los sis yuav ua cas es thiaj yuav tiv thaiv kom tau kom nej tsis txhob tig tawm tsam Kuv. Kuv mas tu siab heev rau nej, vim Kuv tau muab ntau yam rau nej heev, tab sis Kuv tau txais tsawg heev los ntawm nej. Nej txoj kev ntxias dag, nej txoj kev khav theeb, nej txoj kev siab hlob xav tau ntau, nej tej kev ntshaw yam tsis paub khuv xim, nej txoj kev ntxeev siab, nej txoj kev tsis mloog lus—yam twg ntawm tej no uas yuav khiav dim ntawm Kuv qhov muag pom? Nej lam tau lam ua kom dhau Kuv, nej dag Kuv, nej cem Kuv, nej ntxias Kuv, nej tsib nqi ntawm Kuv thiab khuj Kuv los ntawm tej khoom fij—tej kev ua phem ntawd yuav khiav dim Kuv tej kev rau txim li cas? Tag nrho txoj kev ua phem no yog pov thawj ntawm nej tej kev tig tawm tsam Kuv thiab yog pov thawj ntawm nej txoj kev tsis haum nrog Kuv. Nej txhua tus yeej ntseeg nej tus kheej hais tias nej yeej sib raug zoo nrog Kuv, tab sis yog muaj tseeb li ntawd tiag, yog li ntawd es nej tej pov thawj tim khawv uas cam tsis dhau ntawd ho siv rau leej twg mas? Nej ntseeg nej tus kheej hais tias nej mas muaj lub siab ncaj tshaj plaws thiab muaj lub siab npuab rau Kuv tshaj plaws. Nej xav tias nej mas siab zoo kawg, muaj lub siab hlub kawg, thiab mob siab rau Kuv kawg. Nej xav tias nej tau ua ntau txaus rau Kuv heev lawm. Tab sis nej puas tau sim muab qhov no tsa coj los piv rau tej yam nej ua mas? Kuv hais tias nej mas khav theeb dhau heev lawm, siab hlob dhau heev lawm, lam ua txuj ua me me nkaus xwb; cov tswv yim dag uas nej siv los ntxias Kuv mas zoo li ntse kawg, thiab nej muaj tej kev xav uas ntxim ntxub heev thiab tej kev ua uas ntxim ntxub heev. Nej qhov kev ua siab ncaj ntawd mas tsawg dhau heev lawm, nej qhov kev rau siab ntawd mas me dhau heev lawm, thiab nej qhov kev txawj xav mas tsis muaj kiag li. Muaj qhov phem ntau dhau heev lawm nyob hauv nej lub siab, thiab tsis muaj leej twg uas yuav dim nej txoj kev siab phem rau li, txawm Kuv kiag los yeej tsis dim li. Nej muab Kuv kaw qhov rooj rau sab nraud vim nej cov me nyuam, los sis nej tus txiv, los sis nej tus kheej qhov kev ceev nej tus kheej cia. Tsis tias yuav txhawj xeeb txog Kuv hos, nej tsuas txhawj txog nej tsev neeg, nej cov me nyuam, nej lub meej mom, nej lub neej yav pem suab, thiab nej tus kheej txoj kev txaus siab xwb. Puas muaj ib zaug twg uas nej yuav xav txog Kuv thaum nej hais lus los sis ua tej yam dab tsi? Nyob rau tej hnub uas no no heev, nej txoj kev xav mas tig mus rau nej cov me nyuam, nej tus txiv, nej tus poj niam, los sis nej niam nej txiv. Nyob rau tej hnub sov heev, Kuv yeej tsis muaj ib qho chaw nyob hauv nej txoj kev xav ib yam nkaus li thiab. Thaum koj ua koj tes dej num, koj tsuas xav txog tej uas koj xav tau xwb, txog koj tus kheej qhov kev nyab xeeb, txog cov neeg hauv koj tsev neeg xwb. Yam dab tsi uas koj tau ua es yog ua rau Kuv mas? Thaum twg uas koj tau xav txog Kuv mas? Thaum twg yog thaum uas, tsis hais nyuab npaum cas li, koj tau muab koj tus kheej zwm kiag rau Kuv thiab Kuv tes hauj lwm mas? Qhov pov thawj tias koj yeej muaj kev sib raug zoo nrog Kuv nyob qhov twg mas? Qhov tseeb ntawm koj txoj kev ua siab ncaj rau Kuv ntawd nyob qhov twg mas? Qhov tseeb ntawm koj txoj kev zwm rau Kuv ntawd nyob qhov twg mas? Thaum twg es tej koj xav ua ntawd tsis yog tsuas lam ua kom tau Kuv tej lus foom koob hmoov xwb mas? Nej ntxias thiab dag Kuv, nej muab qhov tseeb coj los kov ua si, nej muab qhov muaj tseeb npog cia, thiab nej ntxeev siab rau lub ntsiab tseeb ntawm qhov tseeb. Dab tsi yuav nyob tom ntej tos nej rau qhov uas nej tawm tsam Kuv li no? Nej tsuas lam nrhiav kev sib raug zoo nrog ib tug Vajtswv uas pom tsis tseeb xwb, thiab tsuas lam nrhiav ib txoj kev ntseeg uas tsis paub tseeb, tab sis nej tsis sib raug zoo nrog Khetos. Nej txoj kev ua siab phem ntawd yuav tsis tsim kom muaj kev rau txim rov rau nej ib yam nkaus li qhov uas cov neeg phem tsim nyog tau txais thiab los? Nyob rau lub sij hawm ntawd, nej yuav ras hais tias tsis muaj ib tug uas tsis muaj kev sib raug zoo nrog Khetos yuav khiav dim hnub rau txim ntawd li, thiab nej yuav pom hais tias muaj kev rau txim li cas yuav raug rau cov uas tawm tsam Khetos. Thaum hnub ntawd los txog, nej tej kev npau suav uas yuav tau txais koob hmoov rau nej txoj kev ntseeg Vajtswv thiab qhov uas yuav tau txoj kev nkag mus rau hauv ntuj ceeb tsheej ntawd yuav tsum tawg ntsoog tas nrho. Txawm li cas los xij, nws yuav tsis zoo li ntawd rau cov uas haum nrog Khetos. Txawm hais tias lawv tau poob ntau yam, txawm hais tias lawv tau ntsib kev txom nyem ntau, lawv yuav tau txais tag nrho tej qub txeeg qub teg uas Kuv tau tso tseg rau neeg ntiaj teb. Thaum kawg, nej yuav to taub hais tias tsuas yog Kuv tib leeg nkaus xwb thiaj yog tus Vajtswv uas ncaj ncees, thiab hais tias tsuas yog Kuv tib leeg nkaus xwb thiaj li yuav coj tau neeg ntiaj teb nkag mus rau nws txoj hau kev kawg uas zoo nkauj tshaj plaws.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Nrhiav Txoj Hau Kev Kom Sib Raug Zoo Nrog Rau Khetos

Vajtswv tau txib ntau yam rau tib neeg thiab kuj tau hais txog lawv qhov kev to taub rau ntau txoj kev uas suav tsis txheeb li. Tab sis vim yog tib neeg lub peev xwm mas muab xam los ces qis heev li, ntau lo ntawm Vajtswv cov lus thiaj li tsis nrhau cag. Muaj ntau yam laj thawj rau qhov peev xwm qis no, xws li tej kev qias vuab tsuab ntawm tib neeg txoj kev xav thiab kev coj ncaj ncees, thiab ib qho tsis muaj kev tu kom loj hlob uas yog; kev ntseeg koob hmoov txwv feej uas tau tuav tib neeg lub siab ruaj; txoj kev ua neej uas phem thiab qias uas tau cog ntau tus mob nyob rau hauv tej ces kaum uas tob tshaj plaws ntawm tib neeg lus siab; ib qho kev nkag siab ntiav ntiav txog kev txawj ntaub txawj ntawv rau fab kab lig kev cai, uas muaj yuav luag txog cuaj caum-yim feem pua ntawm cov neeg tsis muaj kev kawm txog kev txawj ntaub ntxawj ntawv rau fab kab lig kev cai thiab, qhov ua tshaj ntawd, muaj tsawg heev ua tau txais kev kawm txog fab kab lig kev cai siab. Yog li ntawd, tib neeg thiaj tsis paub hais tias dab tsi yog Vajtswv los sis tus Ntsujplig, tab sis tsuas muaj ib daim duab txog Vajtswv uas pom tsis meej thiab paub tsis tseeb uas yog tau los ntawm tej kev ntseeg koob hmoov txwv feej. Tej kev haub ntxias yam txaus ntshai uas ntau txhiab xyoo ntawm “txoj kev ntseeg loj tshaj plaws ntawm kev muaj teb chaws” tau tso tob nyob rau hauv tib neeg lub siab lawm, nrog rau tej kev xav sab txwv feej uas tib neeg raug khi thiab raug saw hlau xauv, yam tsis muaj ib qho kev ywj pheej me me li, yam tsis muaj lub siab yuav ntshaw qhov ntau los sis mob siab hlo rau, tsis muaj kev ntshaw kom nce qib, lam nyob twj ywm thiab poob qab ntsuav, tuav rawv txoj kev xav li ib tug qhev, thiab ntau yam ntxiv mus—tej kev xav rau kev txiav txim siab zoo li no tau qhia kom pom txog ib qho nchuav tawm los uas qias neeg uas ntxuav tsis tawm li thiab phem heev rau tej kev pom, kev xav, kev coj ncaj ncees thiab tus moj yam ntawm noob neej. Tib neeg, ces zoo nkaus li, ua neej nyob rau hauv lub ntiaj teb tsaus ntuj nti ntawm txoj kev ua phem, uas tsis muaj ib tug ntawm lawv uas yuav nrhiav kev tawm mus kom deb tshaj tus laj kab thaiv li, thiab tsis muaj ib tug ntawm lawv uas yuav xav khiav tawm mus rau ib lub ntiaj teb zoo dua li; tab sis lawv txaus siab rau qhov lawv tau hauv lub neej, siv lawv lub sij hawm muaj thiab tu me nyuam, rau siab khwv, hws ntws lug, ua lawv tej dej num hauv vaj hauv tsev, npau suav txog ib tse neeg uas kaj siab lug thiab zoo siab hlo, thiab npau suav txog txoj kev hlub ntawm tej txij nkawm, tej me nyuam uas txawj hlub niam hlub txiv, npau suav txog lawv txoj kev xyiv fab rau yav laus thaum uas lawv ua lub neej thaj yeeb lug…. Rau ntau caum xyoo, ntau txhiab xyoo, ntau caum txhiab xyoo los txog ntua rau tam sim no, tib neeg tau nkim lawv lub sij hawm li no, yam tsis muaj ib tug twg uas yuav tsim ib lub neej kom zoo tiav log li, sawv daws tsuas muaj kev npaj siab sib tua nyob rau hauv lub ntiaj teb tsaus ntuj nti no xwb, sib tw ua kom muaj koob npe thiab muaj txiag nplua nuj xwb, thiab nrhiav tswv yim ua phem ib leeg rau ib leeg xwb. Leej twg thiaj nrhiav kev ua kom haum Vajtswv txoj kev xav mas? Puas muaj leej twg quav ntsej txog Vajtswv tes hauj lwm li? Tag nrho txhua yam ntawm noob neej uas muaj kev haub ntxias ntawm txoj kev tsaus ntuj ces yeej rais los ua tib neeg tus yeeb yam ntev los lawm, thiab nws yog ib qho nyuab heev uas yuav ua Vajtswv tes hauj lwm, thiab tib neeg haj yam tsis muaj siab yuav ua twb zoo mloog tej uas Vajtswv tau tso rau lawv niaj hnub no. Txawm yuav zoo li cas los xij, Kuv ntseeg hais tias tib neeg yuav tsis xav li cas rau qhov Kuv hais tej lus no vim qhov Kuv hais no yog keeb kwm ntawm ntau txhiab xyoo. Yuav hais txog keeb kwm ces yog hais txog qhov tseeb thiab, tshaj qhov ntawd, hais txog tej kev phem kev txaj muag uas sawv daws yeej pom meej meej, ces ho yuav muaj laj thawj dab tsi los hais txog tej yam uas tsis thooj li qhov tseeb mas? Tab sis Kuv kuj ntseeg hais tias cov neeg uas muaj laj thawj, thaum pom tej lus no lawm, yuav tsim dheev los thiab rau siab ntso rau txoj kev nce qib. Vajtswv cia siab hais tias tib neeg yuav muaj cuab kav ua neej nyob thiab ua dej num yam thaj yeeb lug thiab txaus siab hlo rau tib lub sij hawm uas muaj cuab kav hlub Vajtswv thiab. Nws yog Vajtswv txoj kev xav hais tias kom tag nrho noob neej nkag tau mus so; tshaj qhov no, qhov kev muab Vajtswv lub yeeb koob coj los tso kom ci ntsa iab puv nkaus daim av ces yog Vajtswv qhov kev ntshaw loj tshaj plaws. Nws yog ib qho kev txaj muag uas tib neeg tseem tog nyob rau hauv qhov kev tsis paub tom ntej tom qab thiab tsim tsis nto los, raug Ntxwgnyoog muab ua qias vuab tsuab heev ces niaj hnub no lawv twb tsis muaj tsos zoo li tib neeg kiag lawm. Yog li ntawd tib neeg tej kev xav, kev coj ncaj ncees, thiab kev kawm ua ib qho kev sib txuas, hos kev xyaum nyob rau hauv kev paub ntaub paub ntawv txog tej kab lig kev cai ua qhov kev sib txuas thib ob, qhov uas zoo dua rau kev txhawb tib neeg qhov peev xwm txog fab kab lig kev cai kom siab tuaj thiab hloov lawv txoj kev pom sab ntsujplig.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (3)

Hauv tej kev ntsib kev pom ntawm tib neeg lub neej txoj sia, lawv keev xav rau lawv tus kheej tas li tias: “Kuv tau tso kuv tsev neeg thiab txoj hauj lwm tseg rau Vajtswv, thiab yam uas Nws tau muab rau kuv lawm yog dab tsi? Kuv yuav tsum muab sib ntxiv rau, thiab saib kom tseeb—sai sai dhau los no kuv puas tau txais ib qho koob hmoov li? Kuv tau muab ntau heev rau hauv lub sij hawm no lawm, kuv tau khiav mus khiav los, thiab ua rau kuv ntsib kev txom nyem ntau heev—Vajtswv puas tau muab tej lus cog tseg ib qho rau kuv li? Nws puas nco tau kuv txoj kev ua zoo lawm? Kuv qhov kawg yuav zoo li cas? Kuv puas tuaj yeem tau txais Vajtswv cov koob hmoov? …” Txhua txhua tus neeg yeej xav xwm yeem txog tej yam zoo li no nyob rau hauv lawv lub siab tas li, thiab lawv xav kom Vajtswv ris lawv tej kev txhawb siab, tej kev xav ua kom tiav, thiab kev mob siab ua dej num. Qhov no hais tau tias, hauv tib neeg lub siab ces yeej sim Vajtswv tas li, npaj tej phiaj xwm txog Vajtswv tas li, sib cav txog tej teeb meem rau nws tus kheej qhov kawg nrog Vajtswv tas li, thiab sib zog los tshem tej kab lus tawm ntawm Vajtswv mus, saib seb Vajtswv puas muab los sis tsis muab yam uas lawv xav tau rau lawv. Thaum tib lub sij hawm uas caum raws Vajtswv ntawd, tib neeg tsis saib Vajtswv li Vajtswv. Tib neeg yeej sib khom lag luam nrog Vajtswv tas li, thov tej yam xav tau los ntawm Nws tsis tseg li, thiab tseem nias Nws qees rau txhua txhua kauj ruam, siv zog ntso muab kom tau ntev li ib mais kev tom qab tau txais li ib ya tes lawm. Thaum tib lub sij hawm uas tseem siv zog ntso sib khom lag luam nrog Vajtswv no, tib neeg kuj sib cav nrog Nws thiab, thiab tseem muaj cov tib neeg, thaum tej kev sim siab los raug rau lawv los sis lawv pom lawv tus kheej nyob rau hauv tej xwm txheej, keev ua rau qaug zog, nyob twj ywm thiab tsis rau siab rau lawv txoj dej num, thiab muaj tej kev yws txog Vajtswv puv npo. Suav txij puag thaum lub sij hawm uas tib neeg tau pib ntseeg Vajtswv los, lawv tau xav tias Vajtswv yog ib tug neeg muaj nyiaj txiag nplua nuj, yog rab riam ntawm Pawg Tub Rog Xab Viv, thiab lawv tau xav tias lawv tus kheej yog Vajtswv tus neeg ua num loj tshaj plaws, npaum nkaus li yog siv zog ua kom tau txais koob hmoov thiab tej lus cog tseg los ntawm Vajtswv los uas yog lawv qhov muaj cai thiab lub luag hauj lwm xeeb txawm, hos Vajtswv lub luag hauj lwm ces yog los tiv thaiv thiab saib xyuas tib neeg, thiab los npaj rau lawv. Qhov zoo li no yog lub hauv paus kev to taub ntawm “txoj kev ntseeg Vajtswv” ntawm tag nrho cov uas ntseeg Vajtswv, thiab qhov zoo li no yog lawv txoj kev to taub tob tshaj plaws ntawm txoj kev xav txog txoj kev ntseeg Vajtswv. Los ntawm tib neeg tus yam ntxwv lub ntsiab tseeb mus rau lawv txoj kev cawm raws li siab nyiam, nws yeej tsis muaj ib yam dab tsi hlo li uas ntsig txog kev ntshai Vajtswv li. Tib neeg lub hom phiaj rau hauv txoj kev ntseeg Vajtswv ces yeej tsis muaj ib yam ntsig txog rau kev pe hawm Vajtswv li. Qhov ntawd hais tau tias, tib neeg yeej xav txog los sis tsis to taub txog tias kev ntseeg Vajtswv cheem tsum kev ntshai thiab pe hawm Vajtswv. Hauv txoj kev kaj ntawm cov yam ntxwv zoo li no, tib neeg lub ntsiab tseeb yeej paub yooj yim. Lub ntsiab tseeb no yog dab tsi? Nws yog tib neeg lub siab phem, zais kev ntxeev thiab kev ntxias dag, tsis nyiam kev ncaj nruab nrab thiab kev ncaj ncees thiab yam zoo, thiab nws tsis muaj nqis thiab qia dub. Tib neeg lub siab tsis tuaj yeem txav los ze tau rau ntawm Vajtswv; lawv tsis tau muab lub siab tag nrho rau Vajtswv li. Vajtswv yeej tsis pom tib neeg lub siab tseeb tiag li, los sis Nws yeej tsis raug pe hawm los ntawm tib neeg li. Txawm Vajtswv yuav them tus nqi siab npaum li cas los xij, los sis Nws ua txoj dej num ntau npaum li cas los xij, los sis Nws npaj rau tib neeg ntau npaum li cas los xij, tib neeg tseem dig muag thiab tsis quav ntsej hlo li. Tib neeg yeej tsis muab lawv lub siab rau Vajtswv, lawv tsuas xav txhawj txog lawv lub siab rau lawv tus kheej xwb, los txiav txim siab rau lawv tus kheej—lub ntsiab ntawm qhov no ces yog tias tib neeg tsis xav ua raws txoj hau kev tseeb ntawm kev hwm Vajtswv thiab kev ntxub kev phem, los sis los ua raws li Vajtswv lub hwj chim kav thiab tej kev npaj, los sis lawv tsis xav pe hawm Vajtswv li yog Vajtswv. Qhov zoo li no yog tus yam ntxwv ntawm tib neeg niaj hnub tam sim no.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Ua coob tus neeg yeej tsis tawm tsam Vajtswv thiab khuam Vajntsujplig tes hauj lwm vim lawv tsis paub Vajtswv tes hauj lwm uas sib txawv thiab muaj ntau yam sib txuam, thiab, tshaj qhov ntawd, vim lawv tsuas muaj qhia kev paub me me xwb thiab kev qhuab qhia uas siv los ntsuas tes hauj lwm ntawm Vajntsujplig lod? Txawm hais tias qhov kev ntsib kev pom ntawm cov neeg zoo li ntawd mas muaj nyob ntiav ntiav xwb, los lawv tseem khav theeb thiab tseem nyob yam tso siab lug thiab lawv tseem saib tsis tau Vajntsujplig tes hauj lwm, tsis quav ntsej txog Vajntsujplig tej kev qhuab qhia thiab, tshaj qhov ntawd, tseem siv lawv tej lus sib cav qub uas me me ntawd coj los “lees” Vajntsujplig tes hauj lwm thiab. Lawv kuj tseem ua txuj dag, thiab tseem ntseeg tag nrho txog lawv tus kheej tej kev kawm thiab kev paub, thiab ntseeg hais tias lawv muaj cuab kav yuav tsam mus thoob plaws lub ntiaj teb. Cov neeg zoo li ntawd tsis yog cov uas Vajntsujplig ntxub thiab tsis txais yuav, thiab lawv tseem yuav tsis raug muab ntiab tawm mus nyob rau tiam tshiab thiab lod? Cov ntawd tseem tsis yog cov uas los rau ntawm Vajtswv xub ntiag thiab tseem tab meeg tawm tsam Nws cov niag neeg me me uas ruam ruam thiab siab phem phem xwb, cov uas tsuas lam khav hais tias lawv ntse npaum li cas xwb lod? Muaj ib qho nyuag kev paub me me txog Vajluskub xwb, los lawv tseem sim ua kub ua ntxov rau hauv lub ntiaj teb tej “tsev kawm txuj”; muab ib qho nyuag kev qhuab qhia ntiav ntiav los qhia tib neeg, lawv sim rhuav Vajntsujplig tes hauj lwm thiab sim muab ua kom nws khiav ncig lawv tus kheej qhov txheej txheem kev xav. Qhov muag pom ze npaum li lawv, los lawv tseem sim kom ntsia ib pliag xwb ces pom tag nrho Vajtswv tes hauj lwm 6,000 xyoo. Cov neeg no tsis muaj ib qho kev txawj xav uas tsim nyob hais txog li! Qhov tseeb, yog tib neeg yim muaj kev paub ntau zog txog Vajtswv, ces lawv yim txiav txim rau Nws tes hauj lwm qeeb zog xwb. Tshaj qhov ntawd, lawv tsuas tham me me txog lawv qhov kev paub txog Vajtswv tes hauj lwm niaj hnub no xwb, tab sis lawv yeej tsis maj mus rau lawv tej kev txiav txim li. Yog tib neeg yim paub tsawg zog txog Vajtswv, ces lawv yim khav theeb thiab ntseeg lawv tus kheej tshaj plaws li thiab lawv haj yam tsuas xav tshaj tawm txog Vajtswv kiag—tab sis lawv tsuas tham txog lub tswv yim xwb, thiab tsis muaj pov thawj dab tsi tiag tiag li. Cov neeg zoo li ntawd ces tsis muaj ib qho nuj nqis dab tsi hlo li. Cov uas pom Vajntsujplig tes hauj lwm ua ib qho kev ua si xwb ces yog cov uas tsis tseem ceeb dab tsi li. Cov uas tsis xyuam xim thaum lawv ntsib tes hauj lwm tshiab ntawm Vajntsujplig, cov uas tham tsis paub xaus, maj nroos yuav txiav txim, cov uas muab lub peev xwm ua ywj siab rau lawv tus yeeb yam los tsis lees paub qhov yog ntawm Vajntsujplig tes hauj lwm, thiab cov uas cem thiab thuam nws—yog cov neeg uas tsis hwm leej twg li uas tsis yog tsis paub Vajntsujplig tes hauj lwm lod? Ua lawv tsis yog, tshaj ntxiv mus, cov neeg uas muaj kev khav theeb loj, cov neeg uas yeej xeeb txawm txaus siab rau lawv tus kheej thiab tsis muaj cuab kav yuav tswj tau li los? Txawm hais tias muaj ib hnub los txog es cov neeg zoo li ntawd txais yuav tes hauj lwm tshiab ntawm Vajntsujplig, los Vajtswv yeej tseem yuav tsis zam lawv li. Tsis yog lawv saib tsis taus cov uas ua hauj lwm rau Vajtswv nkaus xwb, tab sis lawv kuj tseem thuam Vajtswv Tus Kheej kiag thiab. Cov neeg liam liam zoo li ntawd yuav tsis raug zam txim rau li, tsis hais nyob rau tiam no los sis tiam tseem yuav los no li, thiab lawv yuav ntsib kev puas tsuaj mus ib txhis nyob hauv dab teb! Cov neeg uas tsis hwm lwm tus, nyob tso siab lug li ntawd ces lam ua txuj ntseeg Vajtswv xwb, thiab yog tib neeg yim zoo li no, ces lawv yim muaj yuav ua txhaum rau Vajtswv tej kev cai tswj fwm. Tsis yog tag nrho cov neeg khav theeb ntawd uas tawv ncauj nruab thiab, thiab cov uas yeej tsis mloog leej twg lus li, tag nrho sawv daws taug txoj kev no lod? Tsis yog lawv tawm tsam Vajtswv ib hnub dhau ib hnub, tus Vajtswv uas yeej tshiab tas mus li xwb thiab tsis muaj qub li lod?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Paub Peb Theem Ntawm Vajtswv Tes Hauj Lwm Ces Yog Txoj Kev Mus Paub Vajtswv

Kev paub txog tej kab lig kev cai thaum ub thiab keeb kwm ua ntu zus los tau ntau txhiab xyoo lawm ntawd tau muab tib neeg txoj kev xav thiab txoj kev xav phem thiab lawv txoj kev xav kaw ruaj heev ua rau lawv txhaws tag thiab tsis txawj lwj[1] li. Tib neeg nyob rau lub voj voog thib kaum yim hauv ntuj tawg, qhov uas, cuag nkaus li lawv tau raug Vajtswv muab ntiab mus rau hauv lub chaw kaw neeg hauv av, yeej tsis pom qhov duab ci hlo li. Txoj kev xav sab txwv feej tau caij tsuj tib neeg heev ua raws lawv ua yuav luag tsis taus pa thiab ua pa nyuaj heev li. Lawv tsis muaj ib lub zog me me yuav tawm tsam li; qhov lawv ua tau ces tsuas yog tiv thiab tiv yam ntsiag to xwb…. Yeej tsis muaj ib tug twg uas yuav tau luag nti los sis sawv txheem txoj kev yog thiab kev ncaj ncees li; tib neeg ces tsuas ua ib lub neej uas phem tshaj li ib tug tsiaj lub, nyob hauv qab txoj kev raug ntaus thiab raug tsim txom los ntawm txoj kev coj sab txwv feej, ib hnub dhau ib hnub, thiab ib xyoos dhau ib xyoos. Lawv yeej tsis xav txog qhov yuav nrhiav Vajtswv los xyiv fab rau txoj kev zoo siab uas nyob rau hauv tib neeg lub ntiaj teb. Cuag nkaus li tib neeg raug ntaus ntog pawg lug txog qhov uas lawv ces zoo li tej nplooj qhua zeeg poob los thaum lub caij nplooj ntoos zeeg, nkig nkuav, qhuav qhawv, thiab daj-lis. Tib neeg twb poob lawv qhov kev nco tau ntawd los tau ntev lawm; lawv ua neej nyob yam tsis muaj kev pab li nyob rau hauv lub ntuj tawg uas hu ua tib neeg lub ntiaj teb, tos ntsoov hnub kawg los txog es kom lawv puas tsuaj nrog lub ntuj tawg no mus, cuag nkaus li hnub kawg uas lawv tos ntsoov ntawd ces yog hnub uas tib neeg yuav tau xyiv fab hlo rau txoj kev so yam thaj yeeb lug. Tej kev coj sab txwv feej tau coj tib neeg lub neej mus rau “Tub Tuag Teb,” haj yam ua rau tib neeg lub zog yuav tawm tsam ntawd ntaug. Txhua yam kev caij tsuj thawb tib neeg, ib kauj ruam zuj zus, kom poob tob zuj zus mus rau hauv Tub Tuag Teb, kom deb zuj zus ntawm Vajtswv mus, los txog ntua rau hnub no ces lawv tau rais mus ua cov neeg txawv tsis sib paub rau Vajtswv lawm thiab maj nroos mus nkaum Nws thaum lawv sib ntsib. Tib neeg tsis quav ntsej txog Nws thiab cia Nws sawv ib leeg rau ib sab, cuag li tib neeg yeej tsis tau paub dua Nws, yeej tsis tau pom dua Nws ua ntej ntawd li. Tab sis Vajtswv yeej tos ntsoov tib neeg thoob plaws txoj kev deb ntawm tib neeg txoj sia, yeej tsis tau muab Nws tej kev npau taws uas cheem tsis tau kiag ntawd cuam rau lawv li, tsuas nyob tos ntsiag to xwb, tsis hais ib lo lus li, rau tib neeg kom hloov siab lees txim thiab pib dua tshiab. Vajtswv twb tau los rau hauv tib neeg lub ntiaj teb ntev los lawm los koom tej kev txom nyem ntawm tib neeg lub ntiaj teb nrog tib neeg. Nyob rau ntau lub xyoo uas Nws tau nrog tib neeg nyob, tsis muaj leej twg paub hais tias muaj Nws li. Vajtswv tsuas tiv ntsiag to tej kev txom nyem ntawm tej kev cov nyom ntxhov quav niab hauv tib neeg lub ntiaj teb thaum ua tes hauj lwm uas Nws tus kheej coj los kiag xwb. Nws tiv tas zog ntxiv rau Leej Txiv Vajtswv txoj kev xav thiab rau noob neej tej kev cheem tsum, raug kev txom nyem uas tib neeg yeej tsis tau raug dua li. Nyob rau ntawm tib neeg xub ntiag ces Nws ua twj ywm tos ntsoov lawv xwb, thiab nyob rau ntawm tib neeg xub ntiag ces Nws txo Nws Tus Kheej lub hwj chim, rau Leej Txiv Vajtswv txoj kev xav thiab kuj yog rau noob neej tej kev cheem tsum thiab. Kev paub txog tej kab lig kev cai thaum ub tau muab tib neeg nyiag twj ywm ntawm Vajtswv lub xub ntiag mus lawm thiab muab lawv cob rau tus vajntxwv ntawm cov dab thiab nws cov xeeb leej xeeb ntxwv lawm. Plaub Phau Ntawv thiab Tsib Phau Ntawv Qub Muaj Nuj Nqis[a] tau coj tib neeg txoj kev xav thiab tej kev xav phem mus rau ib tiam tshiab ntawm txoj kev ntxeev siab lawm, ua rau lawv muaj kev qhuas loj tshaj rau cov uas muab cov Ntawv/Ntawv Qub Muaj Nuj Nqis ntawm cov Ntaub Ntawv ntawd coj los sib sau ua ke, thiab ces haj yam ua rau lawv tej kev xav phem txog Vajtswv ntawd muaj ntau ntxiv tuaj xwb. Tib neeg tsis paub li, tus vaj ntxwv ntawm cov dab tau muab Vajtswv ntiab tawm hauv tib neeg lub siab mus lawm yam siab phem kawg thiab tau cia nws tus kheej nyob rau hauv yam txaus siab kawg nkaus li tus yeej. Txij thaum ntawd los, ces tib neeg raug ib tug ntsuj phem thiab lim hiam thiab muaj lub ntsej muag ntawm tus vaj ntxwv ntawm cov dab nkag rau lawm. Ib txoj kev ntxub Vajtswv nyob puv nkaus lawv lub hau siab, thiab txoj kev chim siab xav ua phem ntawm tus vaj ntxwv ntawm cov dab kis mus rau hauv tib neeg lub nruab nrog ib hnub dhau ib hnub mus txog ntua thaum lawv raug nqos kiag du lug lawm. Tib neeg tsis muaj ib qho kev ywj pheej me me nyob li lawm thiab tsis muaj kev nti kom dim ntawm tus vaj ntxwv ntawm cov dab ntawd rooj ntxiab li lawm. Lawv yeej tsis muaj kev xaiv li tsuas yog raug txhom kawg kiag tam sim ntawd, nyoo swb kiag thiab nyoo zwm kiag rau ntawm nws lub xub ntiag xwb. Ntev los lawm, thaum tib neeg lub siab thiab tus ntsuj thiab mos mos, tus vaj ntxwv ntawm cov dab tau cog ib lub noob ntawm qhov nqaij hlav ntawm txoj kev tsis ntseeg tias muaj Vajtswv rau hauv nws, qhia nws txog tej kev dag los ua “kev kawm txog keeb txuj thiab kev siv keeb txuj; ras txog Plaub Txoj Kev Vam Meej; thiab yeej tsis muaj ib qho uas yog Vajtswv nyob rau hauv lub ntiaj teb li.” Tsis tag li ntawd xwb, nws qw tawm rau txhua lub cib fim hais tias: “Cia peb tos peb lub zog uas txawj txawj khwv no los tsim tsa ib lub teb chaws zoo nkauj heev,” hais kom txhua leej thiab txhua tus npaj kom txhij puag thaum me nyuam yaus los kom ua lub siab ncaj ua dej dum rau lub teb chaws. Tib neeg, tsis paub, ces raug coj los rau ntawm nws xub ntiag, ntawm qhov uas nws maj nroos khav hais tias txhua yam zoo (txhais tau hais tias yam zoo yog Vajtswv tug rau qhov uas tuav rawv tag nrho noob neej rau hauv Nws ob txhais tes) ces yog nws tug tag nrho. Nws yeej tsis muaj ib qho kev paub txaj muag hlo li. Tshaj qhov ntawd, nws txeeb Vajtswv cov neeg yam tsis paub txaj muag thiab muab lawv cab rov qab mus rau hauv nws lub tsev, uas nws dhia li ib tug nas tsuag mus rau ntawm lub rooj thiab kom tib neeg pe hawm nws li Vajtswv. Cas yuav yog ib niag neeg phem ua luaj li lau! Nws quaj qw tawm tej yam uas poob ntsej poob muag thiab ua rau sawv daws ceeb, xws li: “Yeej tsis muaj tej yam zoo li ntawd uas yog Vajtswv nyob rau hauv ntiaj teb li. Cua tshuab raws li tej huab cua hloov pauv raws li tej kev cai ntuj tsim xwb; nag los thaum tej pa dej, ntsib rau tej huab cua txias, khov ua tej teev dej uas poob los rau ntiaj teb; ib qho av qeeg yog daim npoo av ntawm lub ntiaj teb co vim tej kev hloov pauv hauv qab av xwb; ntuj qhua mas yog vim tej huab cua qhuav los ntawm tej kev cuam tshuam me me nyob rau saum npoo saum lub hnub xwb. Tej no yog tej xwm txheej uas ib txwm muaj raws ntuj tsim. Qhov twg, ntawm tag nrho tej no, uas yog ib qho uas Vajtswv ua?” Tseem muaj cov uas qw tawm tej kab lus zoo li nram qab no, tej kab lus uas tsis tsim nyog hais tawm lub suab li: “Tib neeg mas yog loj hlob thiab hloov cev los ntawm liab los nyob rau txheej puag thaum ub, thiab lub ntiaj teb tam sim no mas yog los ntawm qhov kev hloov sib txuas zws ntawm tej zej zog yaj sab puag thaum ub pib khwv yees li ntawm ib taw xyoo dhau los lawm. Qhov uas ib lub teb chaws yuav vam meej tuaj los sis poob qab mus ntawd ces puav leej nyob rau ntawm nws cov pej xeem ob txhais tes xwb.” Nyob rau sab tom qab, nws kom tib neeg muab nws dai rau tim phab ntsa los sis tso rau saum rooj los teev hawm thiab muab khoom fij rau nws. Nyob rau tib lub sij hawm uas nws quaj qw hais tias, “Yeej tsis muaj Vajtswv li,” nws muab nws tus kheej tsa ua Vajtswv, siv tag nrho lub zog nchav muab Vajtswv thawb tawm plaws lub ntug ntawm lub ntiaj teb mus lawm, thaum uas tseem sawv ntawm Vajtswv qhov chaw thiab ua tes dej num ua tus vaj ntxwv ntawm cov dab. Cas yuav tsis muaj qab hau kiag li! Nws ua rau yus ntxub nws ti txha nkaus. Zoo li Vajtswv thiab nws ces yog yeeb ncuab uas cog lus tseg, thiab ob tug ces nyob tsis tau ua ke. Nws ntxias dag muab Vajtswv caum khiav mus lawm ho nws ces ncig rau ub rau no yam ywj siab lug, nyob sab nraud uas kev cai lij choj ncav tsis cuag.[2] Yog kiag ib niag vaj ntxwv rau cov niag dab ntag lau! Ua cas thiaj yuav zam tau qhov uas muaj nws nyob mas? Nws yuav tsis so kom txog thaum uas nws muab Vajtswv tes hauj lwm ua kom puas tag thiab cia nws nyob rau ib qho piam sij ntxhov quav niab tag nrho,[3] cuag nkaus li nws xav tawm tsam Vajtswv kom txog qhov kawg kiag, kom txog qhov uas tus ntses tuag kiag los sis lub vas ntuag kiag, txhob txwm npaj nws tus kheej tawm tsam Vajtswv thiab nias qees los ze zuj zus. Nws lub ntsej muag phem twb yeej raug muab nthuav tawm ntev heev los lawm, tam sim no ces nws doog tag thiab raug ntaus sab kawg[4] thiab nyob rau ib tug yam ntxwv txaus tu siab kawg, tab sis nws yeej tseem tsis txo nws txoj kev ntxub Vajtswv li, cuag nkaus li yog nqos tau kiag Vajtswv ua ib los puv nkaus ces nws yuav tso tau nws tej kev ntxub uas raug kaw rau hauv nws lub siab tawm. Peb yuav ua cas zam tau nws, Vajtswv tus yeeb ncuab no nas! Tsuas yog nws qhov kev raug rhuav tshem thiab muab tua kom tu noob kiag xwb thiaj yuav ua rau peb lub neej txoj kev ntshaw tawg paj txi txiv tau. Ua cas thiaj yuav cia nws khiav vig voog rau ub rau no? Nws tau muab tib neeg ua qias vuab tsuab txog ntua qhov uas tib neeg tsis paub ntuj hnub lawm, thiab tau rais los ua cov niag tuag thiab tsis hnov dab tsi li lawm. Tib neeg tau plam qhov laj thawj uas tib neeg ib txwm muaj lawm. Vim li cas ho tsis muab tag nrho peb coj los rhuav tshem nws thiab muab nws hlawv kom tshem tawm tau tag nrho txhua yam kev txhawj xeeb rau yav tom ntej thiab cia Vajtswv tes hauj lwm kom mus txhog qhov zoo tshaj plaws uas tsis tau muaj dua li? Pab niag dag no tau los rau hauv tib neeg lub ntiaj teb thiab muab nws tig mus ua kev tsis meej pem lawm. Lawv coj tag nrho tib neeg mus rau ntawm npoo tsua, nyiag npaj yuav muab lawv thawb kom poob mus ntsoog mos mos es kom lawv thiaj li tau noj lawv lub cev tuag. Lawv cia siab ntsoov yam tsis muaj nuj nqis dab tsi yuav muab Vajtswv qhov phiaj xwm rhuav thiab nkag mus nrog Nws sib ntsuas zog, twv tag nrho txhua yam rau qhov kev pov lub mom khauv lauv ib zaug nkaus xwb.[5] Qhov ntawd mas yeej tsis yooj yim kiag li! Tus ntoo khaub lig twb tau npaj tiav lawm, txog thaum kawg, rau tus vaj ntxwv ntawm cov dab, tus uas muaj kev txhaum rau tej kev ua txhaum cai loj tshaj plaws. Vajtswv mas tsis yog nyob saum tus ntoo khaub lig. Nws twb tau muab cuam pov tseg rau tus niag dab lawm. Vajtswv twb yog tus yeej ntev ua ntej tam sim no lawm thiab tsis tu siab rau noob neej tej kev txhaum ntxiv lawm, tab sis yuav coj txoj kev cawm dim los rau noob neej tag nrho.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (7)

Lus taw qhia:

1. “Tsis txawj lwj” mas yog npaj hais ua ib co lus thuam kom txaus luag rau ntawm no xwb, txhais tau hais tias tib neeg mas tawv heev nyob rau hauv lawv tej kev txawj ntse, kab lig kev cai, thiab kev xav rau sab ntsujplig.

2. “Ncig rau ub rau no yam ywj siab lug, nyob sab nraud uas kev cai lij choj ncav tsis cuag” qhia hais tias niag dab ntawd ces dhia niag vwm ntsuav thiab ntsawm ub ntsawm no.

3. “Ib qho piam sij ntxhov quav niab tag nrho” mas yog hais txog niag dab ntawd tus cwj pwm heev nrog zog uas ntsia tsis taus kiag li.

4. “Doog tag thiab raug ntaus sab kawg” yog hais txog lub ntsej muag phem dab tuag ntawm tus vaj ntxwv ntawm cov dab.

5. “Twv tag nrho txhua yam rau qhov kev pov lub mom khauv lauv ib zaug nkaus xwb” txhais tau hais tias muab tag nrho yus cov nyiaj coj los twv tib zaug xwb vim cia siab kom yeej rau thaum kawg. Qhov no yog ib qho lus piv txwv rau niag dab ntawd lub tswv yim dag yam phem txaus ntshai thiab lim hiam tshaj plaws. Kab lus hais no mas yog siv ua lus hais thuam kom txaus luag.

a. Plaub Phau Ntawv thiab Tsib Phau Ntawv Qub Muaj Nuj Nqis yog cov ntawv uas muaj hwv xyeej tshaj ntawm Kev Ntseeg Khoov Txwm nyob rau hauv Suav Teb.

Txij kiag saum ncov los ti nkaus rau hauv qab thiab txij thaum pib mus txog thaum xaus, Ntxwgnyoog yeej cuam tshuam Vajtswv tes hauj lwm thiab tawm tsam Nws. Tag nrho tej lus hais txog “tej qub txeeg qub teg kab lig kev cai txheej thaum ub,” “kev paub txog kab lig kev cai txheej thaum ub” uas muaj nuj nqis, “kev qhuab qhia txog kev ntseeg Taum thiab kev ntseeg Khoov Txwm,” thiab “tej txheej txheem kab lig kev cai uas qub qub thiab muaj nuj nqis ntawm kev ntseeg Khoov Txwm thiab kev ntseeg sab txwv feej” tau coj tib neeg mus rau ntuj tawg lawm. Tej kev nce qib rau fab keeb txuj rau lub sij hawm vam meej thiab tej kev siv keeb txuj, nrog rau tej yoj tsim thaij uas muaj kev nce qib mus deb, kev ua qoob loo, thiab kev lag luam ces yeej tsis pom muaj nyob qhov twg li. Tab sis, tag nrho tej uas nws ua ces yog nias ntxiv kom pom meej txog tej txheej txheem kab lig kev cai sab txwv feej uas raug nthuav tawm los ntawm cov niag “liab” txheej thaum ub kom txhob txwm los cuam tshuam, tawm tsam, thiab rhuav tshem Vajtswv tes hauj lwm xwb. Tsis yog hais tias nws tsim kev txom nyem rau tib neeg los txog ntua niaj hnub no xwb, tab sis nws tseem xav muab tib neeg nqos[1] kheej kiag thiab. Kev nthuav tawm txog tej kev qhia txog kev txawj xav thiab kev coj ncaj ntawm txoj kev ntseeg sab txwv feej thiab kev qhia ib txheej dhau ib txheej ib tiam dhau ib tiam txog tej kab lig kev cai txheej thaum ub tau tsim ua ib tug mob rau noob neej ntev los lawm, muab lawv tig mus ua cov dab loj thiab me tib si. Muaj tsawg heev thiaj yog cov uas txaus siab hlo lees txais Vajtswv xwb, tsawg leej thiaj yog cov uas zoo siab hlo txais tos qhov Nws los txog xwb. Lub ntsej muag ntawm tag nrho noob neej mas muaj kev npaj siab yuav tua neeg puv nkaus, thiab nyob rau txhua txhia qhov chaw, ib tug pa tua neeg tsw thoob plaws rau tej huab cua. Lawv nrhiav kev los muab Vajtswv ntiab tawm ntawm daim av no mus; tuav rawv riam thiab ntaj hauv txhais tes, ces lawv npaj lawv tus kheej sawv tsheej nceeg li cov tub rog yuav sib tua npaj muab Vajtswv “rhuav tshem kom tu noob” kiag. Tag nrho thoob plaws daim av dab no, qhov uas tib neeg yeej raug qhia tas li hais tias tsis muaj Vajtswv li, tej mlom mas muaj nyob thoov plaws, thiab tej huab cua mas auv niab los ntawm tej pa hlawv ntawv thiab hlawv xyab uas tsw xeev siab kawg, ncho pa auv kawg kiag cia li ua pa nyuaj heev li. Nws zoo yam nkaus li tej ntxhiab tsw phem ntawm qhov av nkos qias qias neeg uas tsw iab nqhoob cuag tej toj taug nab uas ntswj lees xwb, tshw phem dhau heev lawm ces yus mas yeej ntuav tsis tseg li. Dhau qhov no lawm, tseem hnov lub suab nrov ploj loog ntawm cov niag dab qw tej nqe Vajluskub, ib lub suab uas zoo nkaus li nrov deb deb tawm paug hauv ntuj tawg tuaj, nrov ntau dhau heev lawm ces ua rau yus mas ib ce tshee na tsis nres li. Txhua txhia qhov chaw ntawm daim av no mas muab tej niag mlom txhua xim tso thoob plaws npaum nkaus li tus duab zaj haus dej, muab daim av tig mus ua ib lub ntiaj teb ntawm tej kev plees kev yi, thaum uas tus vaj ntxwv ntawm cov niag dab mas luag yam lim hiam kawg nkaus li, cuag nkaus li nws lub niag tswv yim ua phem yam tais caus ntxiag ntawd twb raug ua tau tiav hlo lawm. Nyob rau tib lub sij hawm ntawd, tib neeg ces yeej tsis paub hais tias muaj dab tsi tshwm sim li, thiab lawv yeej tsis paub ib qho me me li hais tias tus dab twb muab lawv ua qias vuab tsuab txog qhov uas lawv tsis muaj kev xav li lawm thiab cia li nyo hau swb lawm xwb. Nws cia siab hais tias, nyob rau hauv ib qho poob nqis hav ceev ceev, ces yuav muab txhua yam txog Vajtswv ntxuav tawm tag nrho, thiab yuav rov ua kom dub qias neeg thiab muab Nws tua pov tseg; nws yeej npaj siab rhuav tshem thiab cuam tshuam Nws tes hauj lwm. Nws yuav ua cas cia Vajtswv muaj meej mom sib luag? Nws yuav ua cas cia Vajtswv “cuam tshuam” nws tes hauj lwm nrog rau tib neeg hauv ntiaj teb mas? Ua cas nws thiaj yuav cia Vajtswv nthuav tawm nws lub ntsej muag phem ntawd mas? Ua cas nws thiaj yuav cia Vajtswv muab nws tes hauj lwm ua kom ntxhov quav niab mas? Ua cas tus niag dab no, chim heev nrog rau txoj kev npau taws, cia Vajtswv los tswj tau nws qhov chaw vaj ntxwv ua hauj lwm nyob rau ntiaj teb mas? Ua cas nws thiaj yuav nyo hau yam txaus siab hlo rau Nws lub hwj chim loj tshaj ntawd mas? Nws lub niag ntsej muag phem phem ntawd twb raug nthuav tawm kom paub hais tias nws zoo li cas lawm, ces kom yus tsis paub yuav quaj los yuav luag hlo li, thiab hais txog nws mas yog ib qho nyuaj kawg nkaus li. Qhov no tseem tsis yog nws lub ntsiab tseem ceeb thiab lod? Twb muaj tus niag ntsuj phem dab tuag, los nws tseem ntseeg hais tias nws mas zoo tshaj plaws yam tsis txaus ntseeg hlo li. Pab niag neeg sib tawm tswv yim ua txhaum cai[2] no! Lawv los rau tib neeg txawj tuag lub ntiaj teb los nrhiav kev kaj siab thiab tsim ib qho teeb meem nrov doog diaj, los do yam ub yam no kom lub ntiaj teb rais mus ua ib qho chaw uas tsis muaj dab tsi nyob ruaj thiab nyob tus thiab kom tib neeg lub siab muaj kev ceeb kev ntshai thiab kev txhawj xeeb, thiab lawv tau muab tib neeg coj los ua si ntau dhau heev lawm ces ua rau lawv lub ntsej muag cia li hloov mus ua tej niag tsiaj nyaum nyob tom tshav tiaj, phem dab tuag tshaj plaws, thiab yeej tsis tshuav ib qho lw ntawm tus tib neeg dawb huv thaum xub thawj nyob rau hauv li lawm. Tshaj qhov ntawd, lawv tseem cav tuav lub hwj chim tswj kav nyob hauv ntiaj teb thiab. Lawv cuam tshuam Vajtswv tes hauj lwm heev kawg ua rau nws cia li yuav luag txav tsis tau mus tom ntej li, thiab lawv muab tib neeg kaw cia khov npaum nkaus li tej phab ntsa tooj thiab hlau. Twb tau tsim ntau qhov kev txhaum loj kawg nkaus thiab ntau qhov kev puas tsuaj, ces lawv tseem yuav cia siab kom tau txais tej yam dab tsi tshaj li kev rau txim thiab lod? Dab thiab cov ntsujplig phem tau dhia ua lwj ua liam hauv ntiaj teb los ntev lawm, thiab tau muab Vajtswv txoj kev xav thiab txoj kev rau siab siv zog cam tseg yam ruaj kawg nkaus uas lawv ces yeej txeem tsis tshab hlo li. Tsiab tiag, qhov no yog ib qho kev txaum ntawm tib neeg uas txawj tuag! Ua cas Vajtswv thiaj li yuav tsis ntxhov siab? Ua cas Vajtswv thiaj li yuav tsis npau taws mas? Lawv tau khuam thiab tawm tsam Vajtswv tes hauj lwm loj heev li: Cas yuav ntxeev siab ua luaj li! Txawm yog kiag cov niag dab ntawd, loj thiab me, los yeej coj li cov niag hma nyob ntawm tsov ntxhuav xib taws, thiab ua raws nthwv dej phem, tsim teeb meem kub ntxhov nrog lawv tas li. Paub qhov tseeb, ces lawv txhob txwm tawm tsam nws, cov niag tub ntawm txoj kev ntxeev siab no! Nws mas cuag li, tam sim no uas lawv tus vaj ntxwv ntawm ntuj tawg tau nce los rau lub zwm txwv vaj ntxwv lawm, lawv thiaj li khav thiab txaus siab lawm, saib tsis taus lwm tus li. Muaj pes tsawg leej ntawm lawv uas nrhiav qhov tseeb thiab taug txoj kev ncaj ncees? Lawv tag nrho puav leej yog cov niag tsiaj nyaum, tsis zoo tshaj tej niag npua thiab dev li, nyob rau ntawm ib pab niag mos ntsuab tsw phem lub tob hau, yoj lawv lub tob hau khav ntxhias rau txoj kev qhuas txhawb siab rau tus kheej thiab tsim txhua yam teeb meem,[3] nyob hauv qhov nruab nrab ntawm ib pag quav nyuj. Lawv ntseeg hais tias lawv tus vaj ntxwv ntawm ntuj tawg mas yog tus vaj ntxwv ntawm tag nrho sawv daws, twb tsis paub hais tias lawv tus kheej kiag ces twb zoo tsis tshaj li cov niag mos ntsuab tsw lwj. Thiab tab sis, lawv tseem siv lub zog ntawm tej npua thiab tej dev uas lawv muaj ua niam ua txiv los dag txog qhov uas muaj Vajtswv nyob thiab. Zoo li cov mos ntsuab me me, lawv ntseeg hais tias lawv niam lawv txiv mas loj npaum li cov ntses uas loj tshaj plaws.[4] Lawv tsis paub os, txawm lawv tus kheej mas me heev, los lawv niam lawv txiv ces yog cov niag npua thiab dev tsis huv uas loj tshaj lawv ntau roob npaug. Tsis paub txog lawv tus kheej qhov kev poob qis, lawv tos tus ntxhiab tsw lwj uas tawm los ntawm npua thiab dev ces khiav vig voog rau ub rau no, xav yam muaj plhus ntxiag yuav tsim noob rau tej tiam tom ntej, tsis nco paub txaj muag li! Muaj cov tis ntsuab ntsuab nyob saum lawv nrab qaum (qhov no yog hais txog qhov lawv hais tias lawv ntseeg Vajtswv), lawv mas khav lawv tus kheej nkaus xwb thiab khav theeb rau txhua txhia qhov chaw txog lawv qhov kev zoo nkauj thiab qhov muaj neeg nyiam, thaum uas lawv muab tej yam tsis dawb huv ntawd lo tus kheej lub cev cuam ntsiag to rau tib neeg. Dhau qhov ntawd, lawv mas txaus siab tshaj plaws rau lawv tus kheej, cuag li lawv yeej muaj peev xwm siv ob daig tis txaij zees cuag tus duab zaj haus dej los muab lawv tus kheej tej yam niag tsis dawb huv ntawd zais cia, thiab ua li no ces lawv coj lawv txoj kev caij tsuj los nias qhov uas muaj tus Vajtswv tiag (qhov no hais txog tej yam tshwm sim nyob sab tom qab ntawm lub ntiaj teb sab kev ntseeg). Tib neeg yuav ua cas paub li ntawd, txawm yuav zoo nkauj ntxim nyiam npaum li ib tug mos ntsuab ob txhais tis, los thaum kawg ces tus mos ntsuab yeej tseem yog ib tug tsiaj me me, uas lub plab mas ntim tib cov qias qias neeg thiab lub cev mas lo kab mob thoob plaws xwb? Hos nyob rau ntawm lub zog ntawm cov npua thiab cov dev uas lawv muab ua lawv niam lawv txiv, ces lawv yeej khiav vig voog rau ub rau no thoob plaws daim av (qhov no ces yog hais txog txoj kev uas cov coj sab kev ntseeg uas tsim txom Vajtswv tau vam khom qhov kev txhawb nqa ntawm tsoom fwv hauv lub teb chaws los ntxeev siab tawm tsam tus Vajtswv tiag thiab qhov tseeb), yam tsis muaj-dab tsi txwv txiav tau lawv tej kev phem. Nws zoo nkaus li cov poj ntxoog ntawm cov Falixais Yudais uas tau rov qab nrog Vajtswv los rau tus zaj loj liab ploog lub teb chaws, rov los rau lawv lub qub zeg. Lawv tau pib dua ib zeeg kev tsim txom, rov txais nkaus lawv tes hauj lwm ntawm ntau txhiab xyoo dhau los lawm. Pab neeg phem no mas yeej yuav puas tsuaj rau hauv ntiaj teb nyob rau thaum kawg xwb xwb li! Nws yuav zoo nkaus li, tom qab ntau txhiab xyoo lawm, cov ntsujplig tsis dawb huv ntawd haj yam txawj dag thiab txawj ntxias tuaj lawm thiab. Lawv mas xav tas mus li txog tej kev yuav rhuav Vajtswv tes hauj lwm ntsiag to. Nrog rau kev dag thiab tej tswv yim ntxias dag, ces lawv xav rov ua nkaus li txoj kev tu siab nyob rau hauv lawv lub teb chaws ntau txhiab xyoo los lawm, nplawm Vajtswv yuav luag txog qhov uas quaj kiag. Nws yeej tsis lam txwv Nws Tus Kheej ntawm qhov kev rov los rau lub ntuj ceeb tsheej thib peb los muab lawv rhuav tshem kom tu noob. Yog yuav kom tib neeg hlub Vajtswv, mas lawv yuav tsum to taub Nws txoj kev xav, paub Nws tej kev xyiv fab thiab kev tu siab, thiab nkag siab yam uas Nws ntxub. Tib neeg yim to taub sai, ces Vajtswv yim txaus siab, tib neeg yim pom tshab plaws tus vaj ntxwv ntawm cov niag dab, thiab lawv yim txav tau ze zog rau Vajtswv, es kom Nws tej kev ntshaw thiaj li tawg paj txi txiv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (7)

Lus taw qhia:

1. “Nqos” mas yog hais txog tus cwj pwm lim hiam ntawm tus vaj ntxwv ntawm cov dab, uas rhuav tshem tib neeg tag nrho.

2. “Neeg sib tawm tswv yim ua txhaum cai” ces yog tib tsob noob li “ib pab niam neeg nyaum phem.”

3. “Tsim txhua yam teeb meem” yog hais txog cov neeg phem uas khiav vig voog tsim kev kub ntxhov, thaiv thiab tawm tsam Vajtswv tes hauj lwm li cas.

4. “Cov ntses uas loj tshaj plaws” yog siv ua lus hais thuam kom txaus luag xwb. Nws yog ib qho lus piv txwv hais txog qhov uas cov mos ntsuab me heev li ces npua thiab dev zoo li loj npaum cov ntses loj tshaj plaws.

Tau ntau txhiab xyoo los lawm uas qhov no yog daim av ntawm txoj kev qias neeg. Nws yog ib qho dub tsuas yam tiv tsis tau kiag li, muaj kev txom nyem loj kawg kiag, dab poj ntxoog mas khiav vig voog qhov txhia chaw, txawj ntxias thiab txawj dag, hais lus iab liam yam tsis muaj laj thawj,[1] ua lim hiam thiab siab phem, tsuj kiag lub niag nroog dab poj ntxoog no thiab cia nws muaj tej niag cev tuag pov pawg lug rau ntawm tej; tus ntxhiab tsw lwj mas puv nkaus daim av thiab nthuav tawm puv nkaus tej huab cua, thiab nws raug zov zoo kawg kiag.[2] Leej twg thiaj pom lub ntiaj teb uas dhau lub qab ntuj ntsuab? Tus dab phem ntawd muab tib neeg lub cev pav ntxeev tis qaib ruaj heev, nws npog nws ob lub qhov muag, thiab muab nws ob daim di ncauj lo khov kho. Tus vaj ntxwv ntawm cov dab tau rhuav tshem qhov ub qhov no los tau ntau txhiab xyoo lawm, los txog ntua rau niaj hnub no, thaum nws tseem zov lub nroog dab no zoo zoo, cuag li nws yog ib lub tsev huab tais rau cov dab uas tsis muaj leej twg yuav nkag mus tau rau li; pab dev zov tsev no, nyob rau tib lub sij hawm ntawd, ntsia qhov muag ci quv tuaj xwb, ntshai rwg tsam Vajtswv tos lawv tsis nco qab ces muab lawv so tawm du lug, tsis cia lawv muaj ib lub chaw rau kev thaj yeeb thiab kev zoo siab li. Cov neeg ntawm ib lub nroog dab zoo li no es yuav ua cas thiaj yuav muaj hnub pom Vajtswv mas? Lawv puas tau nyiam qhov paub zoo thiab kev ntxim hlub ntawm Vajtswv dua li mas? Lawv ho muaj kev txaus siab dab tsi rau tej xwm txheej ntawm tib neeg lub ntiaj teb? Leej twg ntawm lawv ho muaj cuab kav to taub Vajtswv txoj kev xav uas maj nroos ntawd? Tos li ntawd, ces, Vajtswv uas yug los ua neeg tseem nkaum tag nrho: Nyob rau ib lub meem xeeb coj tsaus ntuj nti li lub no, uas cov dab mas siab phem thiab lim hiam heev, yuav ua cas es tus vaj ntxwv ntawm cov dab, tus uas tua neeg yam tsis ntsais muag li, yuav zam tau cia kom muaj ib tug Vajtswv uas txaus hlub, siab zoo, thiab dawb huv ntawd nyob? Nws yuav ua cas npuaj teg thiab qw txais tos qhov kev los txog ntawm Vajtswv? Cov niag qhev no! Lawv pauj kev zoo siab nrog kev ntxub, lawv twb pib saib Vajtswv li yog ib tug yeeb ncuab los ntev lawm, lawv tsim txom Vajtswv, lawv yog cov niag mab qus phem tshaj plaws li, lawv yeej tsis muaj ib qho kev saib taus Vajtswv me me hlo li, lawv huab noj huab haus thiab ua tub sab tub nyiag, lawv plam tag nrho tej kev txawj xav, lawv tawm tsam tag nrho txhua yam kev txawj xav, thiab lawv ntxias cov neeg dawb huv mus rau txoj kev ruam. Tej poj koob yawm txwv ntawm cov neeg txheej thaum ub? Cov thawj coj uas ntxim hlub tshaj? Lawv tag nrho yeej tawm tsam Vajtswv! Lawv tej kev cuam tshuam ua rau tag nrho cov nyob hauv qab ntuj raug tso tseg rau hauv ib qho xwm txheej ntawm txoj kev tsaus ntuj thiab kev kub ntxhov. Kev ywj pheej fab kev ntseeg? Tej cai yam raug cai thiab tej uas pej xeem xav tau? Tag nrho tej no ces yog kev ntxias dag los npog kev txhaum xwb! Leej twg tau cev tes lug txais Vajtswv tes hauj lwm? Leej twg tau muab txoj sia pua kiag los sis ntshav nrog rau Vajtswv tes hauj lwm lawm? Ib tiam dhau ib tiam, los ntawm niam txiv mus rau cov me nyuam, cov tib neeg uas raug ua qhev ces tau muab Vajtswv yuam ua qhev yam tsis muaj kev hwm li—qhov no yuav ua cas thiaj li tsis ntxias kom muaj kev npau taws mas? Txhiab txhiab xyoo ntawm txoj kev ntxub muab coj los txim kiag cia rau hauv lub siab, pua xyoo ntawm tej kev txog kev txhaum muab coj los sau kiag rau ntawm lub siab—yuav ua cas qho no thiaj li tsis tshoov kom muaj kev ntxub mas? Pauj kev chim siab rau Vajtswv, muab Nws tus yeeb ncuab ntsaig tawm kom tag, tsis txhob pub nws khiav rau ub rau no ntxiv lawm, thiab tsis txhob pub nws ua ib tug neeg lim hiam kav ntxiv li lawm! Tam sim no yog lub sij hawm: Tib neeg twb yeej sau zog lawv lub zog los ua ke ntev los lawm, lawv tau muab tag nrho lawv tej zog no thiab them txhua tus nqi rau qhov no, los mus dua rhe lub ntsej muag phem phem ntawm tus dab no thiab cia tib neeg, cov uas tau raug ua rau dig muag lawm, thiab cov uas tau tiv txhua yam kev mob kev ntsaj thiab kev txom nyem, kom sawv tseem hauv lawv lub lav mob los thiab tig kiag lawv lub nrab qaum rau tus dab phem laus laus no. Vim li cas ho yuav tsim tej kev tav kev uas tua tsis tshab no rau Vajtswv tes hauj lwm? Vim li cas ho siv ntau yam kev ntxias dag uas sib txawv los dag Vajtswv cov neeg? Qhov kev ywj pheej tiag thiab tej cai thiab tej yam tib neeg nyiam uas raug kev cai ntawd nyob qhov twg? Txoj kev ncaj ncees nyob qhov twg? Txoj kev kaj siab nyob qhov twg? Kev sov siab ntawd nyob qhov twg? Vim li cas ho siv tej tswv yim ntxias dag los dag Vajtswv cov neeg? Vim li cas ho siv dag zog los caij tsuj qhov kev los ntawm Vajtswv? Vim li cas ho tsis pub Vajtswv ncig mus los yam ywj siab lug rau hauv lub ntiaj teb uas Nws tsim tawm los? Vim li cas ho caum tua Vajtswv kom txog ntua thaum uas Nws tsis muaj chaw so Nws lub tob hau? Txoj kev sov siab ntawm tib neeg dua twg tag lawm? Qhov kev txais tos ntawm tib neeg dua twg lawm? Vim li cas thiaj tsim muaj tej kev quaj nrhiav yam tag kev cia siab nrho no nyob rau hauv Vajtswv? Vim li cas thiaj cia Vajtswv hu ib zaug tag los ib zaug thiab li no? Vim li cas thiaj yuam Vajtswv kom txhawj txog Nws tus Tub uas Nws hlub tshaj plaws? Nyob rau hauv lub meem xeeb coj uas tsaus ntuj nti no, vim li cas nws tej niag dev zov tsev uas txaus tu siab ntsuav ntawd ho tsis pub Vajtswv mus los yam ywj siab lug nyob rau hauv lub ntiaj teb uas Nws tsim tawm los? Vim li cas tib neeg ho tsis to taub, cov tib neeg uas nyob nrog txoj kev mob kev ntsaj thiab kev txom nyem? Rau nej tej txiaj ntsim, Vajtswv thiaj tau tiv kev tsim txom loj, nrog rau kev mob kev ntsaj uas Nws muab rau Nws tus Tub uas Nws hlub tshaj plaws, cev nqaij daim tawv thiab tej roj ntsha, rau nej—yog li ntawd vim li cas nej tseem ua ntsej lag muag dig? Nyob kiag rau qhov uas sawv daws ntsia pom thoob plaws, nej tsis lees qhov kev rov qab los ntawm Vajtswv, thiab tsis lees Vajtswv txoj kev phooj ywg. Vim li cas nej ho tsis paub txaj muag rau kev txhaum li? Nej yeem tiv tej kev tsis ncaj ncees nyob rau hauv ib lub meem xeeb coj tsaus ntuj nti li no? Vim li cas, tsis hais tias muab nej lub plab ntim kom puv nkaus txhiab txhiab xyoo ntawm txoj kev tawm tsam hos, nej tseem ho muab nej tus kheej ntim puv nkaus niag vaj ntxwv ntawm cov dab tej niag “quav”?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (8)

Lus taw qhia:

1. “Hais lus iab liam yam tsis muaj laj thawj” yog hais txog tej kev uas dab siv los tsim kev phom sij rau tib neeg.

2. “Zov zoo kawg kiag” qhia hais tias tej kev uas dab siv los tsim txom tib neeg mas lim hiam kawg nkaus, thiab tswj tib neeg loj tshaj plaws li kom lawv tsis tau kev tig cev kiag li.

Yog tias neeg muaj peev xwm pom tseeb tau zoo zoo txog txoj kev ntawm tib neeg txoj sia, ib yam lub hom phiaj ntawm Vajtswv li kev cawm tib neeg, lawv yuav tsis tuav lawv lub neej yav tom ntej thiab txoj hmoo uas yog yam muaj nqis nyob hauv lawv lub siab. Yog li ntawd ces lawv yuav tsis ntshaw ua dej num rau lawv niam lawv txiv ntxiv lawm, cov uas phem tshaj tej npua thiab tej dev. Puas yog tib neeg lub neej yav tom ntej thiab txoj moo tsis tau qhia txog niaj hnub-tam sim no yog li ntawd-hu “niam thiab txiv” ntawm Petus? Lawv tsuas zoo ib yam li tib neeg lub cev nqaij daim tawv thiab roj ntsha xwb. Yog li ntawd txoj hau kev kawg thiab yav tom ntev ntawm lub cev nqaij daim tawv yuav zoo li cas? Puas yog nws yuav pom Vajtswv thaum tseem muaj txoj sia, los sis tsuas yog tus ntsujplig mus ntsib Vajtswv tom qab tuag lawm? Puas yog lub cev nqaij daim tawv tag rau tag kis hauv lub qho cub uas loj kawg nkaus ntawm kev txiav txim, los sis nyob hauv lub cub tawg uas ciaj lam lug? No tsis yog tej lus nug uas hais txog tej kev txhawj txog tias tib neeg lub cev nqaij daim tawv yuav ris tau kev khaum los sis raug kev txom nyem ntawm tej xov xwm uas loj tshaj plaws nrog rau txhua leej tam sim no uas muaj hlwb thiab txawj xav uas muaj kev txhawj tshaj plaws puas yog? (Ntawm no, kev raug kev txom nyem qhia txog kev tau txais koob hmoov; nws txhais tias kev sim siab yav tom ntej muaj txiaj ntsim rau tib neeg lub hom phiaj. Kev khaum qhia txog qhov uas tsis muaj peev xwm sawv tau ruaj nreeg, los sis tab tom raug dag; los sis, nws txhais tias ib tug neeg twg yuav ntsib tej teeb meem phom sij thiab tag lub neej txoj sia nyob hauv nruab nrab ntawm kev puas tsuaj, thiab ntawd tsis muaj ib qho hau kev kawg twg phim rau ib tug neeg tus ntsujplig.) Txawm tias tib neeg muaj kev muaj qab hau zoo los xij, tej zaum yam ua lawv xav tsis tau tag nrho nrog rau tej ntawd uas yog lawv qhov kev muaj qab hau yuav tsum tau txawm peem rau. Qhov no twb yog tias lawv txhua leej tsis meej pem tag thiab ua rawv nraim tej yam uas xuas dub xwb. Lawv txhua leej yuav tsum tuav nkaus kom txij txhua yam uas lawv yuav tsum nkag mus rau hauv, thiab qhov tseem ceeb tshaj, lawv yuav tsum faib tawm tias yam twg yuav tsum muaj rau lub sij hawm muaj kev tsim txom (ntawd yog, lub sij hawm uas lim tib neeg kom dawb huv hauv lub cub tawg ua cig lam lug), thiab yam uas lawv yuav tsum muaj txhawm rau tej kev sim siab ntawm hluav taws. Tsis txhob ua dej num tas li rau koj niam koj txiv (hais txog lub cev nqaij daim tawv) uas zoo li tej npua thiab tej dev thiab tseem phem dua tej ntsaum thiab tej kab. Dab tsi yog lub ntsiab ntawm txoj kev tu siab dhau qhov ntawd, xav nyuaj kawg kiag, thiab ua rau koj mob hlwb kawg? Lub cev nqaij daim ntawv yeej tsis yog koj ntiag tug, tiam sis nws nyob hauv Vajtswv ob txhais tes, tsis yog tswj hwm koj nkaus xwb tiam sis kuj yog tus tswj hwm Ntxwgnyoog thiab. (Qhov no txhais tias lub cev nqaij daim tawv xub thawj yog Ntxwgnyoog li lawm. Rau qhov Ntxwgnyoog kuj yog nyob hauv Vajtswv ob txhais tes thiab, nws tsuas yog siv raws li lo lus no xwb. Qhov no twb yog vim tias nws yog xyaum hais tau txoj kev li no lawm; nws cob qhia tias tib neeg tsis yog nyob tag nrho rau hauv qab Ntxwgnyoog lub hwj chim, tiam sis yog nyob rau hauv Vajtswv ob txhais tes.) Koj ua neej nyob hauv qab kev tsim txom ntawm lub cev nqaij daim tawv—tiam sis lub cev nqaij daim tawv puas yog koj ntiag tug? Nws puas yog nyob hauv koj kev tswj hwm? Vim li cas koj lub hlwb raug tsim txom tas li? Vim li cas thiaj li taij thov Vajtswv pab txog koj lub cev nqaij daim tawv uas txawj lwj, uas twb raug txim ntev los lawm, raug foom tsis zoo lawm, thiab raug yuam los ntawm cov ntsujplig tsis huv lawm? Dab tsi uas xav tau los tuav khoom tes nrog Ntxwgnyoog tas li uas nyob ze rau ntawm koj lub siab? Koj tsis txhawj tias lub cev nqaij daim tawv muaj peev xwm rhuav tshem koj lub neej yav tom ntev tiag tiag, koj tej kev cia siab uas zoo tshaj plaws, thiab lub hom phiaj tseeb ntawm koj txoj sia los?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Lub Hom Phiaj ntawm Kev Cawm Tib Neeg

Hnub no, yam uas nej yuav tsum to taub yog siab dua yam ua ib tug neeg muaj hauv keeb kwm dhau los uas tsis raug ua kom zoo tiav log. Nws yog koj txoj kev paub ntawm tej kev sim siab los sis kev ntseeg Vajtswv, nws siab dua tag nrho txhua yam ntawm ib tug neeg ntseeg Vajtswv. Tej yam nej to taub yog yam nej los paub ua ntej nej raug kev sim siab ntawm tej cheeb tsam ib puag ncig, tab sis nej tus yeeb yam tiag yeej tsis haum nrog lawv hlo li. Yam uas nej paub yog siab dua yam uas nej xyaum ua raws. Txawm nej hais tias cov tib neeg uas ntseeg Vajtswv yuav tsum hlub Vajtswv, thiab yuav tsum txhob sib txeeb rau tej koob hmoov xwb tiam sis yuav tsum ua kom tau zoo raws li Vajtswv txoj kev xav, yam uas raug qhia tshwm meej rau hauv nej txoj kev ua neej yog nyob deb heev rau ntawm qhov no, thiab raug tsuas tsis huv ntau heev lawm. Cov tib neeg feem coob ntseeg Vajtswv rau qhov txiaj ntsim ntawm kev thaj yeeb thiab lwm yam txiaj ntsim xwb. Tshwj tsis yog nws muaj txiaj ntsig rau koj, koj tsis ntseeg Vajtswv, thiab yog koj tsis tuaj yeem tau txais Vajtswv tej hmoov hlub, koj yuav poob mus rau qhov tsis tau raws siab xav. Koj puas tuaj yeem hais tau tias koj tus yeeb yam tseeb yog li cas tiag? Thaum tej xwm txheej zam tsis dhau uas tsev neeg tej me nyuam yaus tshwm sim muaj mob tuaj, cov neeg yus hlub tau mus pw kho tim tsev kho mob, tau qoob loos tsawg, thiab muaj kev cuam tshuam rau cov neeg hauv tsev neeg, txawm tej no yuav nquag tshwm sim los xij, tej no yeej tshwm sim ntau rau koj lawm. Thaum tej zoo li no tshwm sim, yuav ua rau koj poob siab, koj tsis paub tias yuav ua dab tsi—thiab yuav luag txhua lub sij hawm, koj yws txog Vajtswv. Koj yws hais tias Vajtswv cov lus tau ntxias dag koj, tias Vajtswv txoj dej num tau luam thuam koj. Nej tsis muaj tej kev xav zoo li no los? Koj puas xav tias tej yam zoo li no tsuas tshwm sim rau ntawm nej nkaus xwb? Nej puas siv kev ua neej nyob txhua hnub rau hauv tej xwm txheej zoo li no. Nej tsis muaj kev xav txog ib qho me me rau txoj kev ntseeg tiav hlo rau Vajtswv li, thiab yuav ua tau raws li Vajtswv tes dej num tau li cas. Nej tus yeeb yam tiag me heev dhau lawm, tseem me tshaj ib tug me nyuam qaib me me lawm thiab. Thaum nej tsev neeg txoj lag luam ua lag luam poob nyiaj los nej yws txog Vajtswv, thaum nej nrhiav nej tus kheej rau hauv ib puag ncig tsis muaj Vajtswv txoj kev tiv thaiv nej los tseem yws txog Vajtswv, thiab nej tseem yws thaum nej ib tug me nyuam qaib tuag los sis ib tug nyuj laus nyob hauv lub nkuaj muaj mob. Koj yws thaum nws txog lub sij hawm rau koj tus tub yuav poj niam tab sis koj tsev neeg tsis muaj nyiaj txaus; koj xav los leg tes dej num ua tswv cuab, tab sis tsis muaj nyiaj txaus them nws, thiab dhau ntawd ces koj kuj yws thiab. Koj muaj kev yws ntau dhau lawm, thiab tej thaum koj tsis mus koom kev sib sau ua ke los sis tsis noj thiab haus Vajtswv cov lus vim ntawm qhov no, tej thaum cia li dhau los xav phem rau ib lub sij hawm ntev tshaj. Tsis muaj dab tsi tshwm sim rau koj rau hnub no uas muaj feem ntsig txog koj tej kev cia siab los sis txoj hmoo; tej no kuj yuav tsum tshwm sim txawm tias koj tsis tau ntseeg Vajtswv los xij, tiam sis hnub no koj xa lub luag hauj lwm rau lawv mus rau Vajtswv, thiab nias qees hais tias Vajtswv tau ntiab koj tawm mus lawm. Yam uas koj ntseeg Vajtswv yog dab tsi? Nej puas tau fij nej tus kheej txoj sia tiag tiag? Yog nej twb ntsib kev txom nyem hauv tej kev sim siab ib yam nkaus li Yauj lawm, tsis muaj nej leej twg ntawm cov ko uas yog cov caum raws Vajtswv hnub no yuav tuaj yeem sawv khov kho tau, nej yuav raug rhuav tshem tag nrho. Thiab nws yog ib lub ntiaj teb sib txawv yooj yim rau ntawm nej thiab Yauj. Niaj hnub no, yog nej tej khoom muaj nuj nqis ib nrab raug huab tag nrho lawm nej puas tawv tsis lees txais qhov kev muaj nyob ntawm Vajtswv; yog nej tus tub los sis tus ntxhais raug muab mus ntawm nej lawm, nej yuav khiav mus quaj da lo av li rau hauv tej kev; yog koj tib txoj kev ua neej nyob tau mus tws kev lawm, koj puas yuav sim thiab muab nws coj los tham nrog Vajtswv; koj puas nug tias vim li cas Kuv thiaj tau hais ntau cov lus rau thaum chiv thawj kom koj ntshai. Nws tsis muaj ib yam uas nej yuav ua tsis tau rau thaum tej lub sij hawm zoo li no. Qhov no qhia tau tias nej tseem muab tsis tau ib qho kev nkag siab tseeb, thiab tsis muaj tus yeeb yam tiag. Yog li, tej kev sim siab rau hauv nej yog loj dhau lawm, vim nej paub ntau heev, tab sis yam uas nej to taub tiag tseem twb tsis txog ib ntawm ib txhiab ntawm yam uas nej paub txog. Txhob lam nres rau ntawm txoj kev to taub thiab kev paub me me li no; nej twb pom meej tshaj plaws lawm tias nej tuaj yeem xyaum ua raws tau ntau npaum li cas, kev qhuab qhia thiab kev paub tseeb ntawm tus Vajntsujplig raug muab tau ntau npaum li cas los ntawm tej hws uas koj tus kheej sib zog ua dej num, thiab hauv nej tej kev xyaum ua raws muaj pes tsawg yam uas nej paub tseeb tias ua tau raws nej lub siab xav. Koj yuav tsum coj koj tus yeeb yam thiab mob siab xyaum ua raws tiag tiag. Hauv koj txoj kev ntseeg Vajtswv, koj yuav tsum txhob sim txhawb ib tug twg me me xwb—thaum kawg koj yuav muab tau los sis muab tsis tau qhov tseeb thiab lub neej txoj sia yog nce raws koj tus kheej txoj kev caum raws xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyaum Ua Raws (3)

Ib txhia kho kom lawv tus kheej zoo nkauj, tab sis tsuas yog sab nraum daim tawv nkaus xwb: Cov nkauj muam kho kom lawv tus kheej zoo nkauj cuag li tej paj ntoos thiab cov kwv tij hnav tej ris tsho zoo nkauj cuag li tej tub huab tais los sis cov tub hluas nplua nuj. Lawv tsuas txhawj txog sab nraud nkaus xwb, zoo ib yam li yam uas lawv noj thiab hnav; sab hauv ces, lawv tsis muaj dab tsi hlo li thiab tsis muaj kev paub txog Vajtswv ib qho me me hlo li. Lub ntsiab nyob rau hauv qhov no yog dab tsi? Thiab dhau ntawd muaj ib txhia hnav tej ris tsho zoo nkaus li tej neeg txom nyem thov khawv xwb—lawv zoo kiag li cov neeg qhev Neeg Es Xias Sab Hnub Tuaj! Nej tseem tsis to taub yam uas Kuv thov txog nej tiag tiag li los? Sib tham rau ntawm nej tus kheej tias: Yam uas nej muab tau yog dab tsi tiag? Nej twb tau ntseeg rau Vajtswv los tau tag nrho npaum no xyoo lawm, thiab tiam sis qhov no yog qhov nej tau sau xwb—nej tsis txaj muag li los? Nej tsis txaj muag los? Nej tau caum raws txoj hau kev tseeb rau tag nrho tej no los tau npaum no xyoo lawm, tiam sis niaj hnub no nej tus yeeb yam tseem qis dua tus noog daj lawm thiab! Saib cov neeg hluas nkauj nyob rau ntawm nej cov ko, nej tej ris tsho thiab pleev ntsej muag mas zoo nkauj kawg, yog muab nej ib tug piv rau ib tug—thiab yam uas nej muab piv yog dab tsi? Nej kev lom zem los? Tej uas nej xav tau los? Nej puas xav tias Kuv yuav tsum los nrhiav tej qauv? Nej tsis muaj kev txaj muag li os! Nej txoj sia nyob qhov twg lawm? Yam uas nej caum raws tsis yog nej tus kheej txoj kev ntshaw luam thuam los? Koj xav tias koj zoo nkauj zoo nraug heev, tab sis txawm koj yuav hnav tej ris tsho zoo nkauj rhib xwb los xij, koj puas yog ib tug kas nqus ntshav, yug rau hauv ib pawg quav tsiaj tiag tiag mas? Niaj hnub no, koj muaj hmoov zoo siab xyiv fab rau tej koob hmoov los saum ntuj los tsis yog vim ntawm koj lub ntsej muag zoo nkauj, tab sis yog vim ntawm Vajtswv tsim ib qho kev zam los txhawb tsa koj. Puas yog koj tseem tsis paub meej tias koj los qhov twg los? Thaum hais txog txoj sia, koj kaw koj lub qhov ncauj thiab tsis hais dab tsi li, coj tus yeeb yam piav tes nkaus xwb, tiam sis koj muaj qhov zoo uas hnav ris tsho rau koj tus kheej kom zoo saib! Txawm tias koj tsis siv hmoov dawb rau koj lub ntsej muag los xij! Thiab ntsia rau ntawm cov hluas nkauj mos ntawm nej cov ko, txiv neej los sis poj niam, puas muab nej txoj kev xav fij tau txhua hnub? Nej puas paub tus uas nej tus kheej nyob tos yug nej? Saib rau ntawm nej cev ris tsho, saib rau ntawm yam uas nej tau txais txiaj ntsim rau hauv nej ob txhais tes, txhuam koj lub plab—dab tsi yog yam uas koj tau los ntawm tus nqi roj ntshav thiab tej fws uas koj tau them tag nrho los tau npaum no lub xyoo ntawm txoj kev ntseeg no? Koj tseem xav tias koj tab tom tawm mus ncig ua si, koj tseem xav tias yuav muab koj tej ntxhiab tsw ntawm cev nqaij daim tawv ntxuav kom zoo nkauj tuaj—tej kev caum raws tsis muaj dab tsi hlo li os! Koj tsuas raug ua kom yog ib tug neeg dog dig xwb, tiam sis niaj hnub no koj tsis dog dig li, koj yog tus quav tshuaj muaj yees lawm. Ib tug neeg zoo li no tseem muaj cuab kav los ntawm Kuv xub ntiag tau li cas? Ib qho kev ua neeg zoo li no, ua rau koj qhuas ntxhias thiab khav ntxhias tias koj cev nqaij daim tawv, kev ua neej nyob rau hauv tej kev plees kev yi ntawm cev nqaij daim tawv tas li—koj tsis yog ib tug xeeb leej xeeb ntxwv ntawm cov dab phem qias neeg thiab cov ntsujplig phem los? Kuv yuav tsis tso cai cia ib tug neeg qias neeg nyob mus ntev li! Thiab txhob xav tias Kuv yuav tsis paub yam uas koj xav rau hauv koj lub siab. Koj yuav cia koj txoj kev plees kev yi thiab koj cev nqaij daim tawv nyob kom raug tswj ruaj khov, tab sis Kuv tseem tsis paub tej kev xav zais nyob hauv koj lub siab li los? Ua cas Kuv thiaj li tsis paub txhua yam uas koj ob lub qhov muag ntshaw? Nej tsis yog cov hluas nkauj mos uas ua kom nej tus kheej zoo nkauj rau hauv nej cev nqaij daim tawv los? Cov txiv neej muaj txiaj ntsim dab tsi rau ntawm nej cov ko xwb? Lawv puas cawm tau nej tiag los ntawm qhov kev txom nyem nyob hauv dej hiav txwv? Vim cov tub hluas hnav ris tsho zoo nraug ntxiag li nej cov ntawm ko, nej cev ris tsho ua rau nej tus kheej ntxim zoo li yog tus txiv neej mos muag thiab ntxim hwm, tab sis qhov no tsis yog raug tawm qauv los ua kom nej rau siab ntso saib xwb los? Leej twg ntawm nej cov ko ua li no? Poj niam muaj txiaj ntsim dab tsi rau nej? Tej ntawd tsis yog lub hauv paus ntawm nej qhov kev txhaum los? Nej cov txiv neej thiab cov poj niam Kuv twb tau hais ntau lo lus rau nej lawm, tiam sis nej tsuas ua tau ib qho me me ntawm tej ntawd xwb. Nej ob lub pob ntseg yeej hnov lus, nej ob lub qhov muag yeej pom tsis khav zuj zus, thiab nej lub siab yeej tsis muaj dab tsi li tab sis muaj kev plees kev yi nyob rau hauv nej lub cev nkaus xwb, tej ntawd ua rau koj mag ntxiab, tsis tuaj yeem khiav dim. Leej twg thiaj li xav mus ze rau ntawm txhua qhov txhia chaw uas muaj nej tej kas nqus ntshav, nej puas yog cov nti rau hauv qhov kev qias neeg thiab av nkos? Txhob hnov qab tias nej yeej tsis muaj dab tsi ntau dua cov uas Kuv tau tsa ntawm pawg quav tsiaj los, uas nej yeej tsis muaj thaum chiv thawj ntawm kev ua neej. Yam uas Kuv hais txog nej yog qhov kev ua neej uas nej tsis muaj thaum chiv thawj, tsis yog tias nej khav ntxhias txog nej txoj kev plees kev yi los sis muab kev ywj siab rau nej cev nqaij daim tawv tsw ntxhiab, uas raug cob qhia los ntawm tus dab phem los tau ntau lub xyoos lawm. Thaum nej hnav ris tsho rau nej tus kheej kom zoo li ntawd, nej tsis ntshai tsam nej haj yam yuav mag ntxiab tob ntxiv los? Nej tsis paub tias cas thaum chiv thawj nej ho yog neeg txhaum los? Nej tsis paub tias nej lub cev puv npo txoj kev plees kev yi uas nws xau tawm los ntawm koj cev ris tsho lawm, kev nthuav tawm nej tej yam ntxwv puas zoo li tej dab phem thiab qias neeg? Nws tsis yog kis uas nej paub qhov no meej dua txhua tus los? Nej tej siab, nej tej qhov muag, nej tej di ncauj—tag nrho tej ntawd tseem tsis tsuas los ntawm tej dab phem qias neeg los? Feem twg ntawm nej tsis yog kev qias neeg? Koj puas xav tias thaum uas koj tsis nqis tes ua, ces koj puas yog tus dawb huv tshaj? Koj puas xav tias kev hnav tej ris tsho kom zoo nkauj puas tuaj yeem npog tau nej tej ntsuj qias neeg mas? Qhov ntawd yuav npog tsis tau! Kuv qhia kom nej yog tus zoo li muaj tiag ntxiv: Txhob dag noj dag haus thiab ua cuav tsab, thiab txhob qhuas ntxhias nej tus kheej. Nej qhuas ntxhias nej txoj kev plees kev yi rau lwm tus, tab sis tag nrho nej txhua tus yuav tau txais kev txom nyem thiab kev rau txim tsis paub tag! Dab tsi yog yam uas nej xav saib rau ntawm lwm tus lub qhov muag thiab rau hauv lub siab hlub? Qhov no puas yog kev ntsuas ntawm nej txoj kev ncaj ncees, lub ntsiab ntawm nej txoj kev coj tsis ncaj? Kuv tsis nyiam cov neeg ntawm nej ko uas nyob rau hauv yam tshuaj phem thiab khawv koob kiag li; Kuv tsis nyiam cov txiv neej thiab cov poj niam hluas ntawm nej cov ko uas hlub nej tus kheej cev nqaij daim tawv kiag li. Nej cheem nej tus kheej tau zoo dua, vim hais tias tam sim no nej cheem tsum qhov muaj ntawm kev ua neej lawm, thiab tsis tso cai rau nej khav ntxhias txog nej txoj kev plees kev yi—tiam sis nej siv txhua lub hwv tsam raws li qhov nej tuaj yeem ua tau, vim nej xav tau cev nqaij daim tawv ntau heev, thiab nej txoj kev ua plees ua yi loj heev lawm!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyaum Ua Raws (7)

Tam sim no, nej qhov caum raws tau los tsis tau yog raug ntsuas los ntawm yam uas nej muaj tam sim no. Qhov no yog yam raug siv los txiav txim rau nej qhov ua tau los; qhov no hais tau tias, nej qhov ua tau los raug nthuav tawm rau hauv tej kev fij uas nej tau ua thiab tej yam uas nej tau ua tiav lawm. Nej qhov ua tau los thiaj li yuav raug paub los ntawm nej qhov kev caum raws, nej qhov kev ntseeg, thiab yam uas nej tau ua tiav. Tag nrho ntawm nej cov ntawm ko, nws muaj ntau leej uas yog cov uas dhau ntawm txoj kev cawm dim mus lawm, vim niaj hnub no yog hnub nthuav tawm tib neeg yam ua tau los, thiab Kuv yuav tsis ua qhov tsis zoo rau hauv Kuv txoj dej num; Kuv yuav tsis coj cov uas dhau tag nrho ntawm txoj kev cawm dim mus lawm mus rau tiam tom ntej. Nws yuav muaj ib lub sij hawm thaum Kuv txoj dej num raug ua tiav tag lawm. Kuv yuav tsis ua dej num rau cov neeg uas tsw ntxhiab no, lub cev tuag tsis muaj ntsujplig uas tsis tuaj yeem raug cawm tau lawm; tam sim no yog tiam kawg ntawm tib neeg txoj kev cawm dim, thiab Kuv yuav tsis ua txoj dej num uas tsis muaj txiaj ntsig. Txhob cav nrog Ntuj Ceeb Tsheej thiab lub ntiaj teb—qhov kawg ntawm lub ntiaj teb tab tom los. Nws yeej zam tsis dhau li. Tej yam tau los rau theem no lawm, thiab tsis muaj dab tsi koj uas yog ib tug tib neeg yuav tuaj yeem cheem tau tej ntawd li; koj tsis tuaj yeem hloov tau tej yam li koj xav. Nag hmo, koj tsis tau them ib tug nqi los caum raws qhov tseeb thiab koj coj tsis ncaj lawm; hnub no, lub sij hawm twb los txog lawm, koj dhau ntawm txoj kev cawm dim mus lawm; thiab tag kis, koj yuav raug muab ntiab tawm mus, thiab nws yuav tsis muaj txoj hau kev ncav rau koj txoj kev cawm dim lawm. Txawm tias Kuv lub siab yuav mos muag los xij thiab Kuv tab tom sib zog ntsos ua Kuv txoj dej num los cawm koj los xij, yog koj tsis mob siab rau ntawm koj tus kheej ntiag tug los sis tsis muaj ib txoj kev xav rau koj tus kheej li, qhov no muaj dab tsi ntsig txog Kuv? Cov uas tsuas xav txog lawv cev nqaij daim tawv thiab cov uas xyiv fab kaj siab lug nkaus xwb; cov uas zoo li ntseeg tab sis tsis ntseeg tiag tiag; cov uas tau koom rau hauv yam tshuaj phem thiab khawv koob; cov uas tsis xaiv ntsej xaiv muag, hais lus luam thuam thiab qias neeg; cov uas nyiag tej khoom fij rau Yehauvas thiab txhua yam uas Nws muaj; cov uas nyiam tej nyiaj xiab; cov uas npau suav toog tab sis xav mus saum ntuj ceeb tsheej; cov uas khav theeb thiab tsab ntse, cov uas tsuas mob siab rau tus kheej lub koob npe thiab txoj hmoov xwb; cov uas qhia tawm cov lus tsis raug raws li qhov muaj tiag; cov uas thuam Vajtswv Tus Kheej; cov uas tsis ua dab tsi li tab sis tsim tej kev txiav txim tawm tsam thiab hais lus phem rau Vajtswv Tus Kheej; cov uas sib sau ua ke thiab nrhiav kev ywj pheej; cov uas tsa lawv tus kheej siab tshaj Vajtswv; cov neeg hluas uas tsis paub qab hau dab tsi, cov neeg ib nrab neej thiab cov txiv neej thiab cov poj niam laus uas mag ntxiab; cov txiv neej thiab cov poj niam uas xyiv fab rau tus kheej lub koob npe thiab txoj hmoov thiab caum raws tus kheej lub meej mom rau ntawm lwm cov neeg; cov tib neeg uas tsis paub tu siab rau qhov ua txhaum uas mag ntxiab rau txoj kev txhaum—tsis yog lawv, tag nrho lawv, dhau ntawm txoj kev cawm dim mus lawm los? Kev tso cai, kev txhaum, tshuaj phem, khawv koob, kev thuam, thiab cov lus hais tsis tsim nyog puav leej tsim kev tsis thaj yeeb rau ntawm nej; thiab qhov tseeb thiab cov lus ntawm lub neej raug tsuj rau ntawm nej, thiab cov lus dawb huv raug tsuas dub tsis huv rau ntawm nej lawm. Nej yog Lwm Haiv Neeg, o wv nrog txoj kev qias neeg thiab kev tsis mloog lus! Nej qhov ua tau thaum kawg yuav yog dab tsi? Cov uas hlub cev nqaij daim tawv, cov uas ua khawv koob ntawm cev nqaij daim tawv tuaj yeem ua tau li cas, thiab cov mag ntxiab rau hauv txoj kev txhaum tseem muaj cuab kav ua lub neej mus txuas ntxiv tau! Koj tsis paub tias cov tib neeg zoo li nej cov ntawm ko yog cov kas ua dhau ntawm txoj kev cawm dim mus lawm los? Dab tsi ua rau koj xav tau qhov no thiab qhov ntawd? Los txog tam sim no, tseem tsis muaj ib qho hloov pauv me me rau hauv cov uas tsis hlub qhov tseeb thiab tsuas hlub cev nqaij daim tawv xwb—cov tib neeg zoo li no yuav raug cawm dim tau li cas? Cov uas tsis hlub txoj hau kev ntawm txoj sia, cov uas tsis txhawb tsa Vajtswv thiab hais lus tim khawv rau Nws, cov uas npaj rau tej txiaj ntsim ntawm lawv tus kheej lub meej mom, cov uas tau qhuas lawv tus kheej—lawv tseem tsis yog cov zoo tib yam, li niaj hnub no los? Yam muaj nqis rau hauv kev cawm lawm yog dab tsi? Txawm tias koj yuav raug cawm los sis tsis raug cawm los xij nyob rau ntawm qhov laus npaum li cas lawm los sis koj tau ua dej num los tau pes tsawg xyoo lawm, thiab tsawg heev nws thiaj li nce raws li tej kev ntseeg siab uas koj tau tsim dhau los. Tab sis, nws nce raws li qhov koj caum raws seb tawg los sis tsis tawg paj txi txiv. Koj yuav tsum paub tias cov uas raug cawm yog “cov ntoo” uas txi txiv, tsis yog cov ntoo uas nplooj ntsuab xwb xiab thiab tawg paj ntau heev tiam sis tsis muaj ib lub txiv hlo li. Txawm tias koj twb siv ntau lub xyoo ntoj ncig mus raws tej kev, qhov tseem ceeb ntawd yog dab tsi? Koj qhov lus tim khawv nyob rau qhov twg lawm? Koj qhov kev hwm rau Vajtswv tseem tsawg dua koj txoj kev hlub rau koj tus kheej thiab koj txoj kev ntshaw ua plees ua yi—hom neeg no tsis yog ib hom neeg phem los? Lawv yuav ua tau ib tug qauv piv txwv thiab tus qauv rau txoj kev cawm dim tau li cas? Koj tus yeeb yam yeej kho tsis tau lawm, koj ntxeev siab heev dhau lawm, koj dhau ntawm txoj kev cawm dim mus lawm! Cov neeg zoo li no tsis yog cov yuav raug muab ntiab tawm mus los? Lub sij hawm thaum Kuv txoj dej num raug ua tiav tsis yog lub sij hawm los txog ntawm koj tiam kawg los? Kuv ua txoj dej num tau ntau heev lawm thiab tau hais ntau cov lus rau ntawm nej lawm—muaj ntau npaum li cas ntawm tej ntawd uas tau nkag rau hauv koj ob lub pob ntseg tiag tiag lawm? Koj tau mloog nws lus ntau npaum li cas lawm? Thaum Kuv txoj dej num xaus, qhov ntawd yuav yog thaum lub sij hawm koj tsum qhov tawm tsam Kuv, thaum koj tsum qhov sawv tawm tsam Kuv lawm. Thaum Kuv ua dej num, nej nqis tes tawm tsam Kuv tas li; nej yeej tsis yeem nrog Kuv cov lus li. Kuv ua Kuv txoj dej num, thiab koj tsis ua koj tus kheej “txoj dej num,” tsim lub nceeg vaj me me rau nej tus kheej. Nej tsis muaj dab tsi tab sis tsuas yog ib pab hma thiab dev xwb, ua txhua yam tsis haum xeeb rau Kuv! Koj tseem niaj hnub rub cov uas muab lawv txoj kev hlub nkag los rau hauv koj xub ntiag—nej txoj kev hwm nyob qhov twg lawm? Txhua yam uas nej ua yog txawj dag! Koj tsis muaj kev mloog lus los sis kev hwm li, thiab txhua yam uas koj ua yog txawj dag thiab thuam xwb! Cov tib neeg zoo li no puas raug cawm? Cov txiv neej uas nyiam ua plees ua yi tsis raws kev raws cai ib txwm xav ntxias tej niam ntiav los rau lawv tus kheej txoj kev lom zem xyiv fab tas li. Kuv yuav tsis cawm cov dab phem nyiam ua plees ua yi zoo li no kiag li. Kuv ntxub nej cov dab phem qias neeg, thiab nej txoj kev plees kev yi thiab kev ua niam ntiav yuav raug yuj rau hauv dab tuag teb. Yam uas nej yuav tsum tau hais rau nej tus kheej yog dab tsi? Nej cov dab phem qias neeg thiab cov ntsujplig phem yog yam ntxim ntxub! Nej ntxim ntxub ua luaj! Cov tsis muaj qab hau zoo li no yuav raug cawm tau li cas? Lawv cov mag ntxiab rau hauv txoj kev txhaum lawm puas tseem raug cawm dim? Niaj hnub no, qhov tseeb no, txoj hau kev no, thiab txoj sia no tsis muaj qhov ntxim siab rau nej; tab sis, nej pheej nyiam rau kev txhaum; rau nyiaj txiag; rau kev sawv siab, suab npe thiab muab tau; rau tej kev lom zem xyiv fab ntawm cev nqaij daim tawv; rau cov txiv neej zoo nraug thiab cov poj niam ntxim nyiam. Tej yam zoo uas ua rau nej nkag mus tau rau hauv Kuv lub teb chaws yog dab tsi? Nej tus duab tseem loj dua Vajtswv tus lawm thiab, nej lub meej mom tseem siab dua Vajtswv lub lawm thiab, tsis tau hais txog nej lub meej mom rau ntawm cov tib neeg—nej dhau los ua ib tug mlom uas tib neeg pe hawm lawm. Koj tsis yog thawj tug tub txib saum qaum ntuj los? Thaum tib neeg tej yam ua tau los raug nthuav tawm, nws kuj yog thaum txoj dej num ntawm kev cawm dim twb los ze rau qhov kawg lawm, coob leej ntawm nej cov ko yuav yog lub cev tuag uas dhau ntawm txoj kev cawm dim mus lawm thiab yuav tsum raug muab ntiab tawm mus. Thaum lub sij hawm kev cawm dim, Kuv yeej siab zoo thiab coj zoo rau txhua tus tib neeg. Thaum txoj dej num xaus, tej yam ua tau los ntawm cov hom neeg sib txawv yuav raug nthuav tawm, thiab nyob rau lub sij hawm ntawd, Kuv yuav tsis ua siab zoo thiab ua zoo ntxiv lawm, vim tej ua tib neeg ua tau los ntawd twb raug muab nthuav tawm lawm, thiab txhua leej yuav raug faib mus raws li lawv hom, thiab yuav tsis muaj txiaj ntsim dab tsi rau hauv kev ua kev cawm dim lawm, vim hais tias tiam ntawm kev cawm dim yuav tau dhau lawm, thiab, thaum tau dhau mus lawm, ces nws yuav tsis tig rov qab los lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyaum Ua Raws (7)

Tib neeg yeej nyob hauv qab txoj kev haub ntxias ntawm txoj kev tsaus ntuj, raug Ntxwgnyoog txoj kev haub ntxias khi cia uas khiav tsis dim, thiab lawv tus moj yam, tau raug Ntxwgnyoog hloov lawm, thiaj tsuas muaj qias vuab tsuab zuj zus ntxiv xwb. Thiaj li hais tau tias tib neeg yeej ib txwm nyob nrog lawv tus moj yam phem qias vuab ntsuab thiab tsis muaj peev xwm hlub Vajtswv tiag tiag. Yog li ntawd, yog tib neeg xav hlub Vajtswv, lawv yuav tsum muab txoj kev qhuas tias yus tus kheej coj ncaj, kev qhuas tias yus tus kheej tseem ceeb, kev khav theeb, kev muab hlob, thiab txhua yam uas zoo li Ntxwgnyoog tus moj yam ntawd tso pov tseg. Yog tsis li ntawd, lawv txoj kev hlub yog ib txoj kev hlub tsis dawb huv, ib txoj kev hlub phem, thiab ib txoj kev hlub uas yeej yuav tsis tau txais kev pom zoo los ntawm Vajtswv kiag li. Yeej tsis muaj ib tug twg muaj peev xwm hlub tau Vajtswv tiag tiag, yog nws tsis tau raug muab kho kom zoo tiav log, raug muab tsoo kom tawg, raug qhuab qhia, raug qhuab ntuas, raug rau txim, thiab raug tsim kho kom dawb huv ncaj qha los ntawm tus Vajntsujplig. Yog koj hais tias ib feem ntawm koj tus moj yam sawv cev tam rau Vajtswv thiab yog li ntawd yeej muaj peev xwm hlub tau Vajtswv tiag tiag, ces yog koj yog ib tug uas nws cov lus yog lus khav theeb xwb, thiab koj tsis muaj qab hau dab tsi li. Cov neeg zoo li no yog tus thawj tub txib qaum ntuj xwb! Tib neeg tus yeeb yam uas yeej muaj thaum yug los ntawd tsis muaj peev xwm yuav sawv cev ncaj qha tam rau Vajtswv tau; tib neeg yuav tsum muab tus yeeb yam uas yeej muaj thaum yug los ntawd tso pov tseg los ntawm Vajtswv txoj kev ua kom zoo tiav log thiab tsuas yog tom qab ntawd xwb—tsuas yog los ntawm qhov ua tib zoo xav txog Vajtswv tej kev npaj siab, qhov ua raws li Vajtswv tej kev npaj siab, thiab tsis tas li ntawd cia Vajntsujplig ua hauj lwm rau xwb—mas yam uas lawv ua neej raws ntawd thiaj li yuav raug pom zoo los ntawm Vajtswv. Tsis muaj ib tug twg uas ua neej nyob hauv cev nqaij daim tawv es yuav sawv cev ncaj qha tam rau Vajtswv tau li, tshwj tsis yog tias nws yog ib tug tib neeg uas raug siv los ntawm Vajntsujplig xwb. Txawm li cas los xij, txawm yog ib tug tib neeg zoo li no los, yeej hais tsis tau tias nws tus moj yam thiab yam uas nws ua lub neej raws ntawd yuav sawv cev tag nrho tam rau Vajtswv; tsuas hais tau tias yam nws ua neej raws ntawd yog Vajntsujplig coj kev xwb. Tus moj yam ntawm ib tug tib neeg zoo li no yuav sawv cev tsis tau tam rau Vajtswv.

Txawm hais tias tib neeg tus moj yam raug Vajtswv xaiv tsa—qhov no yog ib yam uas tsis muaj lus nug dab tsi thiab yeej tuaj yeem muab suav tau tias yog ib yam uas zoo kawg los—nws tau raug hloov los ntawm Ntxwgnyoog lawm, thiab yog li ntawd tag nrho tib neeg tus moj yam thiaj li yog Ntxwgnyoog tus moj yam lawm. Muaj qee leej hais tias Vajtswv tus moj yam mas yeej yog hais ncaj qha rau txoj kev ua ub ua no xwb, thiab hais tias qhov no kuj yog yam uas tshwm sim nyob rau hauv tej ntawd thiab, thiab hais tias lawv tus yeeb yam kuj zoo li no thiab, thiab yog li ntawd lawv thiaj li hais tias lawv tus moj yam sawv cev tam rau Vajtswv tau. Cov neeg zoo li no yog hom neeg dab tsi? Tus moj yam phem qias vuab tsuab puas yuav muaj peev xwm sawv cev tam rau Vajtswv tau? Yog leej twg hais tias lawv tus moj yam yog qhov sawv cev tam rau Vajtswv ces yog tuam mom Vajtswv thiab thuam Vajntsujplig! Txoj kab ke uas tus Vajntsujplig ua hauj lwm qhia txog hais tias Vajtswv tes hauj lwm hauv ntiaj teb yog kev txeeb kom tau xwb. Yog li ntawd, ntau tus moj yam phem qias vuab tsuab ntawm tib neeg tseem tsis tau raug yaug kom dawb huv, yam uas lawv ua neej raws ntawd tseem yog Ntxwgnyoog tus yam ntxwv, qhov ntawd yog yam uas tib neeg ntseeg hais tias yog qhov zoo, thiab qhov ntawd sawv cev rau tej kev ua ntawm tib neeg lub cev nqaij daim tawv; phem tshaj ntawd, qhov ntawd yog sawv cev tam rau Ntxwgnyoog, thiab yeej sawv cev tam tsis tau rau Vajtswv kiag li. Txawm hais tias ib tug twg twb hlub Vajtswv mus txog theem uas lawv muaj peev xwm xyiv fab hlo rau ib lub neej saum ntuj ceeb tsheej rau hauv ntiaj teb, muaj peev xwm hais tau tej zaj lus zoo li no tias: “Au Vajtswv! Kuv tsis tuaj yeem hlub Koj kom ntau txaus,” thiab tau ncav cuag thaj chaw siab tshaj plaws lawm los, nws yeej tseem hais tsis tau hais tias lawv ua lub neej raws li Vajtswv los sis sawv cev tam rau Vajtswv, vim hais tias tib neeg lub ntsiab tseeb yeej tsis thooj li Vajtswv lub ntsiab tseeb, thiab tib neeg yeej ua tsis tau neej raws li Vajtswv, haj yam rais tsis tau los ua Vajtswv li. Yam uas Vajntsujplig coj tib neeg ua neej ntawd tsuas yog ua raws li yam uas Vajtswv thov kom tib neeg ua xwb.

Ntxwgnyoog txhua txoj kev ua thiab tej dej num tau tshwm rau hauv tib neeg. Niaj hnub no, txhua yam kev ua thiab tej dej num ntawm tib neeg yog ib qho kev nthuav tawm txog Ntxwgnyoog thiab yog li sawv cev tsis tau tam rau Vajtswv. Tib neeg yog lub cev xeeb txawm ntawm Ntxwgnyoog, thiab tus moj yam ntawm tib neeg tsis muaj peev xwm sawv cev tau tam rau Vajtswv tus moj yam. Qee leej kuj muaj tus yam ntxwv zoo; tej zaum Vajtswv yuav ua tej yam hauj lwm los ntawm cov tib neeg zoo li no tus yam ntxwv thiab, thiab tes hauj lwm lawv ua ntawd yog Vajntsujplig coj xwb. Txawm li ntawd los lawv tus moj yam yeej sawv cev tsis tau tam rau Vajtswv li. Tes hauj lwm uas Vajtswv ua rau lawv ntawd tsis muaj dab tsi ntau tshaj li qhov ua hauj lwm nrog thiab nthuav tej uas twb muaj nyob rau hauv lawv lawm kom dav. Tsis hais cov cev Vajtswv lus nyob thaum ub los sis tej neeg uas Vajtswv siv, yeej tsis muaj leej twg yuav sawv cev ncaj qha tam rau Nws tau li. Tib neeg los hlub Vajtswv vim tej xwm txheej quab yuam lawv xwb thiab yeej tsis muaj ib tug neeg twg kiag li uas yuav rau siab ntso los koom tes vim lawv xaiv lawv xwb. Dab tsi thiaj yog yam zoo? Txhua yam zoo yog los ncaj qha ntawm Vajtswv los; txawm li cas los xij, tib neeg tus moj yam twb raug Ntxwgnyoog hloov tas lawm, thiab sawv cev tam tsis tau rau Vajtswv lawm. Tsuas yog txoj kev hlub, kev tuaj yeem txom nyem, kev ncaj ncees, kev zwm, kev txo hwj chim thiab kev zais ntawm tus Vajtswv uas yug los ua neeg thiaj li sawv cev ncaj qha tam tau rau Vajtswv xwb. Qhov no yog vim hais tias thaum Nws los, Nws los tsis muaj tus yeeb yam txhaum li, vim Nws los ncaj qha ntawm Vajtswv los, yam tsis tau raug hloov los ntawm Ntxwgnyoog li. Yexus tsuas yog ib qho zoo li cev nqaij daim tawv uas muaj kev txhaum xwb thiab tsis sawv cev rau txoj kev txhaum. Yog li ntawd, Nws tej kev ua, tej dej num thiab tej lus, mus txog ntua rau lub sij hawm ua ntej Nws txoj kev ua tes hauj lwm los ntawm txoj kev raug ntsia rau saum tus ntoo khaub lig tiav (xam lub caij ntawm Nws txoj kev raug ntsia rau saum tus ntoo khuab lig tib si), puav leej yog sawv cev ncaj qha rau Vajtswv. Yexus qhov piv txwv yeej txaus los ua pov thawj qhia tau hais tias txhua tus uas muaj tus yeeb yam txhaum ces yeej yuav sawv cev tam tsis tau rau Vajtswv li, thiab tib neeg txoj kev txhaum yog sawv cev rau Ntxwgnyoog xwb. Uas hais tau hais tias txoj kev txhaum sawv cev tsis tau rau Vajtswv, thiab Vajtswv tsis muaj kev txhaum li. Txawm yog tes hauj lwm uas ua tiav rau hauv tib neeg los ntawm Vajntsujplig ntawd los tsuas suav tau tias yog raug coj los ntawm Vajntsujplig xwb, thiab hais tsis tau tias yog tib neeg ua sawv cev ntawm Vajtswv. Tab sis, hais txog ntawm tib neeg ces, lawv txoj kev txhaum los sis tus moj yam yeej sawv cev tsis tau rau Vajtswv li. Tig saib rau tes hauj lwm uas tus Vajntsujplig tau ua rau tib neeg txij yav tas los rau niaj hnub no, ib tug yeej pom tias tib neeg muaj qhov uas lawv ua neej raws ntawd vim yog Vajntsujplig tau ua hauj lwm rau lawv xwb. Tsawg tsawg leej xwb thiaj li muaj peev xwm ua lub neej nyob tau raws qhov tseeb tom qab raug qhuab qhia thiab raug qhuab ntuas los ntawm Vajntsujplig lawm. Uas hais tau hais tias, tsuas yog tes hauj lwm ntawm Vajntsujplig xwb thiaj li muaj tshwm sim; kev koom tes los ntawm tib neeg ces yeej tsis muaj li. Tsam no nej puas pom qhov no tseeb? Yog muaj li ntawd, koj yuav ua koj qhov zoo tshaj plaws los koom tes nrog Nws thiab ua koj tes dej num kom tiav li cas thaum Vajntsujplig ua hauj lwm?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Tib Neeg Qias Vuab Tsuab Tsis Muaj Peev Xwm Sawv Cev Tam Tau Vajtswv

Koj ntseeg Vajtswv, koj nrhiav qhov tseeb, thiab txoj kev uas koj coj koj tus kheej yuav tsum ua raws qhov tseeb: Txhua yam uas koj ua yuav tsum yog qhov uas tsim nyog xyaum, thiab koj yuav tsum tsis txhob nrhiav tej yam uas tsis tseeb thiab kev ntshaw. Nws tsis muaj nqi dab tsi rau kev coj tus cwj pwm li no, thiab, ntxiv mus, tsis muaj qab hau dab tsi rau ib lub neej zoo li no. Vim tias koj txoj kev nrhiav thiab lub neej yog siv rau yam uas tsis muaj nqis tshaj li txoj kev cuav thiab kev ntxias dag xwb, thiab vim tias koj tsis nrhiav rau tej yam uas muaj txiaj ntsig thiab tseem ceeb, tib co uas koj tau txais ces tsuas yog kev siv lub laj thawj thiab kev qhuab qhia uas tsis yog qhov tseeb xwb. Tej yam zoo li no tsis muaj feem cuam tshuam nrog qhov tseem ceeb thiab qhov muaj nuj nqis ntawm qhov uas muaj koj, thiab tsuas tuaj yeem coj tau koj mus rau hauv dab ntiag teb xwb. Nyob rau txoj kev no, tag nrho koj lub neej yuav tsis muaj nqi los sis tsis muaj qab hau dab tsi li—thiab yog tias koj tsis raws ua lub neej kom muaj qab hau, ces txawm koj yuav nyob nto ib puas xyoo los nws yuav tsis muaj txiaj ntsig dab tsi. Qhov ntawd yuav ua li cas hu tau tias yog tib neeg lub neej? Nws tsis yog ib tug tsiaj lub neej xwb lod? Ib yam li ntawd, yog tias nej sim ua raws li txoj kev taug ntawm kev ntseeg Vajtswv, tab sis tsis tau sim ua kom nrhiav tau tus Vajtswv uas tuaj yeem pom tau thiab tab sis ho mus pe hawm tus Vajtswv uas saib tsis pom thiab kov tsis tau, yog li ntawd qhov kev nrhiav zoo li no tseem tsis yog qhov haj yam tsis muaj qab hau dab tsi dua thiab lod? Thaum kawg, koj txoj kev caum qab yuav dhau los ua pawg kev puas ntsoog. Ib txoj kev nrhiav zoo li ntawd yuav muaj txiaj ntsig dab tsi rau koj? Qhov teeb meem loj tshaj plaws ntawm tib neeg yog nws tsuas hlub tej yam uas nws tsis tuaj yeem pom los sis kov tau xwb, tej yam uas paub tsis meej thiab xav tsis thoob, thiab qhov tib neeg tsis muaj peev xwm xav tau thiab tib neeg uas txawj tuag tsis muaj peev xwm caum cuag nkaus xwb. Qhov tej no tsis meej tsis tseeb yim ntau npaum li cas, tej no yim raug ntsuam xyuas los ntawm tib neeg ntau npaum li ntawd, thiab tib neeg tseem haj yam ua tib zoo caum lawv yam tsis quav ntsej txog lwm yam, thiab ua kom tau txais lawv. Qhov tsis tseeb yim ntau npaum li cas, tib neeg yim txheeb xyuas thiab ntsuam xyuas kom haj yam ze lawv tshaj, tseem haj yam mus kom deb li deb los tsim lawv tus kheej cov tswv yim txog cov khoom ntawd. Rov qab qees, tej uas muaj tseeb yim ntau npaum li cas, tib neeg yim tsis quav ntsej rau tej ntawd ntau npaum li ntawd; lawv tsuas dauv muag saib lawv cov taub ntswg rau tej ntawd xwb, thiab tseem haj yam hais lus saib tsis taus lawv thiab. Qhov no tsis yog nej tus cwj pwm uas muaj rau txoj hauj lwm tiag uas Kuv ua niaj hnub no lod? Tej no yim muaj tseeb npaum li cas, nej yim muaj ntau yam kev xav phem los tawm tsam lawv. Nej tsis cia me ntsis sij hawm los tshuaj xyuas lawv li, tab sis cia li tsis quav ntsej lawv; nej dauv muag saib nej cov taub ntswg rau tej yam muaj tseeb, tej kev cheem tsum uas muaj qauv quag qis no, thiab npog ntau qhov kev xav phem txog tus Vajtswv uas tseeb tshaj plaws no, thiab yooj yim tsis muaj peev xwm lees txais Nws qhov tseeb thiab qhov li ib txwm muaj. Nyob rau txoj kev no, nej tseem tsis yog tuav rawv rau ib txoj kev ntseeg uas tsis pom meej thiab lod? Nej muaj txoj kev ntseeg ruaj khov rau tus Vajtswv uas tsis meej pem yav dhau los, thiab tsis muaj kev txaus siab rau tus tseem Vajtswv niaj hnub no. Qhov no tsis yog vim tias tus Vajtswv yav tag dhau los thiab tus Vajtswv tam sim no yog los ntawm ob tiam sib txawv lod? Tsis yog tias vim tias tus Vajtswv yav tag dhau los yog tus Vajtswv saum ntuj ceeb tsheej, hos tus Vajtswv niaj hnub no yog ib tug niag noob neej me me hauv ntiaj teb no xwb lod? Tsis tas li ntawd, nws puas yog vim hais tias tus Vajtswv uas raug pe hawm los ntawm tib neeg yog tus raug tsim tawm los ntawm nws cov kev xav, hos tus Vajtswv niaj hnub no yog ntawm lub cev nqaij daim tawv tiag, raug tsim los nyob hauv ntiaj teb no xwb lod? Thaum hais tej no tag thiab tiav lawm, nws puas yog vim hais tias tus Vajtswv niaj hnub no muaj tseeb dhau lawm es tib neeg thiaj tsis caum Nws qab lod? Rau qhov yam uas tus Vajtswv niaj hnub no nug ntawm tib neeg yog yam uas tib neeg tsis txaus siab ua tshaj plaws, thiab uas ua rau lawv txaj muag. Qhov no tsis ua ntau yam nyuab rau tib neeg lod? Qhov no tsis yog ua rau tib neeg tej caws pliav lwj dawb lod? Nyob rau hauv txoj kev no, coob tus tib neeg tsis nrhiav tus Vajtswv tseeb, tus Vajtswv uas muaj qab hau, yog li ntawd lawv thiaj li rais los ua tus Vajtswv uas yug los ua neeg cov yeeb ncuab, uas hais tau hais tias yog cov tawm tsam Khetos lawm. Qhov no tsis yog qhov tseeb uas meej tshaj plaws lod? Yav dhau los, thaum Vajtswv tseem tsis tau los ua neeg, tej zaum koj yuav yog ib tug ntseeg teev ntuj, los sis ib tug ntseeg dab qhuas. Tom qab Vajtswv los ua neeg lawm, muaj ntau tus ntseeg dab qhuas zoo li no rais los ua cov tawm tsam Khetos. Koj puas paub tias muaj dab tsi tshwm sim ntawm qhov no? Hauv koj txoj kev ntseeg Vajtswv, koj tsis tsom ntsoov rau qhov tseeb los sis caum qhov tseeb, tab sis mas ho tseem nyob nrog tej kev cuav—qhov no tsis yog qhov tseeb tshaj plaws ntawm koj cov kev ua yeeb ncuab rau Vajtswv uas yug los ua neeg lod? Vajtswv uas yug los ua neeg yog hu ua Khetos, yog li ntawd tsis yog txhua tus uas tsis ntseeg Vajtswv uas yug los ua neeg ntawd yog cov tawm tsam Khetos thiab lod? Yog li, tus uas koj ntseeg thiab hlub puas yog tus tseem Vajtswv uas muaj cev nqaij daim tawv no? Nws puas yog tus Vajtswv uas muaj sia nyob tiag tiag, ua tau pa tiag thiab tshwj xeeb li ib txwm mas? Lub hom phiaj tseeb tiag ntawm koj qhov kev nrhiav yog dab tsi? Nws yog nyob saum ntuj ceeb tsheej los sis hauv ntiaj teb? Nws yog kev xav los sis nws yog qhov tseeb? Nws yog Vajtswv los sis nws yog qee yam uas zoo tshaj li ntuj tsim lawm? Qhov tiag ces, qhov tseeb yog qhov tseem ceeb tshaj plaws ntawm cov zaj lus tshaj tawm zoo hauv lub neej, thiab qhov siab tshaj plaws ntawm cov zaj lus tshaj tawm zoo ntawd nyob rau hauv tib neeg. Vim hais tias nws yog qhov cheem tsum uas Vajtswv ua rau tib neeg, thiab yog txoj hauj lwm uas Vajtswv tus kheej ua tiav, yog li ntawd nws thiaj hu ua “zaj lus tshaj tawm zoo hauv lub neej.” Nws tsis yog zaj lus tshaj tawm zoo uas muab sau zog los hais ua ke los ntawm ib yam dab tsi, los sis nws tsis yog cov lus qiv los ntawm ib tug neeg zoo twg. Tab sis, nws yog cov lus tawm rau noob neej los ntawm tus Tswv ntawm lub ntuj thiab lub ntiaj teb thiab txhua yam; nws tsis yog ib co lus uas tib neeg muab sau zog los hais ua ke, tab sis yog txoj sia xeeb txawm ntawm Vajtswv. Thiab yog li ntawd nws thiaj hu ua “cov zaj lus tshaj tawm zoo tshaj plaws hauv lub neej.” Tib neeg txoj kev nrhiav qhov tseeb coj los xyaum ua ntawd yog qhov lawv ua lawv lub luag hauj lwm—uas yog hais tau tias, nws yog kev nrhiav ua kom tau raws li Vajtswv lub siab nyiam uas cheem tsum. Lub ntsiab tseeb ntawm qhov kev cheem tsum no yog qhov tseeb tshaj plaws ntawm txhua qhov tseeb, tshaj dua li txoj kev qhuab qhia qhuav qhawv uas tsis muaj ib tug tib neeg twg yuav caum cuag tau. Yog tias koj qhov raws qab tsis muaj dab tsi tab sis lus qhuab qhia xwb thiab tsis muaj qhov tseeb nyob rau hauv, koj tseem tsis ntxeev siab tawm tsam qhov tseeb thiab lod? Koj tsis yog ib tug neeg tawm tsam qhov tseeb lod? Ib tug neeg zoo li no yuav ua ib tug neeg uas nrhiav los hlub Vajtswv tau li cas? Cov tib neeg uas tsis muaj qhov tseeb yog cov uas ntxeev siab rau qhov tseeb, thiab lawv yog cov ntxeev siab!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Paub Vajtswv thiab Nws Tes Hauj Lwm Xwb Thiaj Yuav Tuaj Yeem Ua Tau Rau Vajtswv Txaus Siab

Nej txhua tus xav tau txais phaj tshab rau ntawm Vajtswv xub ntiag thiab xav kom Vajtswv nyiam; txhua tus cia siab rau tej zoo li no thaum lawv pib ntseeg Vajtswv, rau qhov txhua tus yeej txhawj xeeb rau txoj kev caum nrhiav tej khoom siab dua, thiab tsis muaj leej twg xav kom caum tsis cuag lwm tus. Tib neeg ces yeej zoo li no. Vim yog kiag qhov laj thawj no, coob tus hauv nej cov ko yeej sim tas zog kom tau txoj kev txaus siab nrog tus Vajtswv nyob saum ntuj ceeb tsheej, tab tsis qhov tseeb, nej txoj kev ua siab ncaj rau thiab kev qhib siab lug rau Vajtswv mas tsawg tshaj li nej txoj kev ua siab ncaj rau thiab qhib siab lug rau nej tus kheej. Vim li cas Kuv hais li no? Vim tias Kuv tsis lees paub nej txoj kev npuab siab rau Vajtswv kiag li thiab, tshaj ntawd, vim tias Kuv tsis lees qhov muaj tus Vajtswv uas nyob hauv nej lub siab. Hais tau tias, tus Vajtswv uas nej pe hawm, tus Vajtswv uas pom tsis meej uas nej hwm, yeej tsis muaj kiag li. Qhov Kuv hais tau li no meej tseeb mas vim yog nej tseem nyob deb heev ntawm tus tseem Vajtswv. Qhov laj thawj rau nej txoj kev npuab siab ces yog tus mlom nyob hauv nej lub siab; rau Kuv, tib lub sij hawm no, tus Vajtswv uas nej saib rau tsis loj los sis tsis me, nej tsuas lam lees paub ntawm tej lus xwb. Thaum Kuv hais tias nej tseem nyob deb ntawm Vajtswv, Kuv txhais hais tias nej nyob ntawm tus tseem Vajtswv, hos zoo li tus Vajtswv uas pom tsis meej ho nyob ze ntawm tes. Thaum Kuv hais tias, “tsis loj,” nws yog taw mus rau qhov tus Vajtswv uas nej ntseeg niaj hnub no uas lam tshwm los ua ib tug tib neeg tsis muaj tej peev xwm li cas, ib tug tib neeg uas tsis zoo kiag li. Thiab thaum Kuv hais tias, “tsis me,” qhov no txhais tias, txawm tias tus tib neeg no hu tsis tau cua los thiab txib tsis tau nag los, txawm li cas los Nws muaj peev xwm hu rau Vajtswv tus Ntsujplig los ua tes dej num uas ua rau lub ntuj thiab lub ntiaj teb co ntseeg nkaws, ua rau tib neeg tsis to taub kiag li. Txawv heev li, nej txhua tus yeej mloog lus heev rau tus Khetos no uas nyob hauv ntiaj teb, tab sis hauv lub ntsiab tseeb, nej tsis muaj kev ntseeg Nws, los sis nej tsis hlub Nws. Hais tau tias, tus uas nej ntseeg tiag yog tus Vajtswv uas pom tsis meej ntawm nej tus kheej tej kev xav xwb, thiab tus uas nej hlub tiag yog tus Vajtswv uas nej ntshaw txhua hmo thiab txhua hnub, tab sis tsis tau pom tus tib neeg li. Rau tus Khetos no, nej txoj kev ntseeg yog tab sis me me xwb, thiab nej txoj kev hlub tsis muaj dab tsi li. Kev ntseeg txhais tias txoj kev ntseeg thiab kev ntseeg siab; kev hlub txhais tias txoj kev hlub uas muaj kev hwm thiab kev fwm uas nyob hauv nej lub siab, tsis ncaim li. Tab sis nej txoj kev ntseeg thiab txoj kev hlub rau tus Khetos niaj hnub mas poob qab deb ntawm qhov no lawm. Thaum nws los rau txoj kev ntseeg, nej muaj kev ntseeg Nws li cas? Thaum nws los rau txoj kev hlub, nej hlub Nws rau txoj kev twg? Nej tsis muaj kev to taub yooj yim ntawm Nws tus moj yam, nej tseem haj yam paub tsawg txog Nws lub ntsiab tseeb, yog li nej muaj kev ntseeg Nws li cas? Qhov tseeb ntawm nej txoj kev ntseeg Nws nyob qhov twg? Nej hlub Nws li cas? Qhov tseeb ntawm nej txoj kev hlub rau Nws nyob qhov twg?

Muaj coob tus tau caum raws Kuv yam tsis ua siab deb los txog rau hnub no. Yog li, kuj ib yam thiab, nej qaug zog thiab sab kawg nyob rau ntau lub xyoo dhau los lawm. Kuv paub meej heev txog nej txhua tus tus yam ntxwv txij thaum yug los thiab tus cwm pwm; qhov koom mus los nrog rau txhua tus ntawm nej cov ko yog ib qho nyuaj kawg kiag. Qhov tu siab mas yog qhov tias, txawm Kuv tau paub txog nej ntau heev los, nej tsis to taub dab tsi ntawm Kuv li. Tos tib neeg hais tias nej poob rau hauv ib tug twg txoj kev dag ntxias rau ib lub sij hawm uas feeb tsis meej lawm. Qhov tiag, nej tsis to taub dab tsi kiag li txog Kuv tus moj yam, nej haj yam tsis nkag siab tias dab tsi nyob hauv Kuv siab. Hnub no, nej txoj kev to taub yuam kev txog Kuv ces pib me me tab sis yuav muaj loj zuj zus tuaj, thiab nej txoj kev ntseeg Kuv tseem yog ib txoj kev ntseeg uas feeb tsis meej. Tsis hais tias nej muaj kev ntseeg rau Kuv hos, nej haj tseem yuav sim hais lus mos lus muag rau Kuv thiab ntxias kom Kuv zoo siab xwb. Nej tej kev xav ces yooj yooj yim xwb: Kuv yuav caum raws tus uas muab tau phaj tshab rau kuv, thiab kuv yuav ntseeg tus uas tso cai rau kuv khiav kom dim tej kev puas tshuaj loj, txawm nws yog Vajtswv los sis ib tug Vajtswv twg kuj xij. Tsis muaj dab tsi ntawm qhov no uas yuav txhawj xeeb rau kuv. Muaj coob tus tib neeg zoo li no nyob hauv nej cov ko, thiab tus yam ntxwv no mas phem lawg li. Yog tias, muaj ib hnub, muaj ib qho kev sim seb muaj pes tsawg leej hauv nej cov ko muaj kev ntseeg rau Khetos vim yog ntawm txoj kev nkag siab rau Nws lub ntsiab tseeb, ces Kuv ntshai nyob tsam tsis muaj ib tug twg kiag li ntawm nej cov ko uas yuav ua tau ib qho kom zoo raws Kuv lub siab li. Yog li nws yeej yuav tsis ua mob rau nej txhua tus los ua twb zoo xav txog lo lus nug no: Tus Vajtswv uas nej ntseeg mas txawv deb heev ntawm Kuv, thiab muaj li no, ces dab tsi yog lub ntsiab tseeb ntawm nej txoj kev ntseeg rau Vajtswv? Qhov nej ntseeg rau nej tus uas hu ua Vajtswv ntau npaum li cas, ces nej txav deb ntawm Kuv mus lawm npaum li ntawd. Yog li ces, dab tsi yog lub ntsiab tseeb ntawm qhov teeb meem no? Nws muaj tseeb tias tsis muaj ib tug twg ntawm nej cov ko tau muab ua twb zoo xav txog nqe lus nug zoo li no, tab sis qhov tseem ceeb ntawm nws puas tau muaj tshwm sim rau nej? Nej puas tau muab xav seb yuav muaj dab tsi tshwm sim rau txoj kev ntseeg li no txuas ntxiv mus?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Paub Tus Vajtswv hauv Ntiaj Teb Li Cas

Kuv zoo siab rau cov uas tsis muaj qhov kev tsis tshua ntseeg lwm tus, thiab Kuv nyiam cov uas npaj txij zog txais yuav qhov tseeb; Kuv qhia txoj kev saib xyuas zoo rau ob hom tib neeg no, rau qhov nyob hauv Kuv ob lub qhov muag pom mas lawv yog cov tib neeg siab ncaj. Yog tias koj txawj dag, ces koj yuav raug zov thiab tsis tshua ntseeg lwm tus neeg thiab tej xwm txheej, thiab yog li koj txoj kev ntseeg Kuv yuav raug tsim tsa rau saum ib lub hauv paus ntawm txoj kev tsis tshua ntseeg lwm tus. Kuv yeej tsis txeev lees paub txoj kev ntseeg zoo li no li. Qhov tsis muaj txoj kev ntseeg tseeb, koj haj yam tsis muaj txoj tseem kev hlub kiag li. Thiab yog tias koj ntseeg qhov tsis tshua ntseeg rau Vajtswv thiab lam tau lam hais txog Nws raws siab nyiam xwb, ces koj yog, yam tsis muaj lus nug dab tsi li, tus uas txawj dag tshaj ntawm txhua tus tib neeg huv si. Koj lam tau lam hais seb Vajtswv ua puas tau zoo li tib neeg xwb: ua txhaum loj uas zam txim tsis tau, muaj tus cwj pwm tsis tseem ceeb, tsis muaj kev ua ncaj nrab thiab laj thawj, tsis muaj qhov paub ntawm txoj kev ncaj ncees, ua siab swb rau txoj kev npaj ua lim hiam, txawj ntxias dag thiab txawj dag, txaus siab rau txoj kev phem thiab kev tsaus ntuj, thiab ntau yam ntxiv. Nws tsis yog qhov laj thawj tias tib neeg tsis muaj tej kev xav zoo li no vim yog lawv tsis muaj txoj kev paub Vajtswv me me li los? Txoj kev ntseeg zoo li no tsis muaj dab tsi luv tshaj txoj kev txhaum! Tseem muaj tej txhia uas ntseeg tias cov uas ua rau Kuv zoo siab ces yog cov uas hais lus mos lus tuaj pos thiab ua txuj, thiab tias cov uas tsis muaj kev paub zoo li no yuav tsis raug caw los rau hauv Vajtswv lub tsev thiab yuav tsis tau lawv qhov chaw nyob rau hauv. Qhov no tsuas yog tib qho kev paub uas nej tau txais tom qab ntau lub xyoo no los lawm xwb? Qhov no puas yog yam nej muab tau? Thiab nej txoj kev paub txog Kuv tsis nres rau ntawm txoj kev to taub yuam kev no xwb; qhov tseem phem tshaj mas yog nej txoj kev thuam Vajtswv tus Ntsujplig thiab kev hais lus phem rau Ntuj Ceeb Tsheej. Qhov no yog qhov vim li cas Kuv thiaj hais tias txoj kev ntseeg zoo li nej txoj no tsuas yuav ua rau nej txav kom deb ntawm Kuv mus dua thiab ua ib qho chaw loj tawm tsam Kuv xwb. Thoob plaws ntau lub xyoo ntawm tes dej num, nej tau pom ntau qhov tseeb lawm, tab sis nej puas paub Kuv lub pob ntseg tau hnov dab tsi? Muaj pes tsawg leej hauv nej cov ko txaus siab hlo txais yuav qhov tseeb? Nej txhua tus ntseeg tias nej txaus siab hlo them tus nqi rau qhov tseeb, tab sis muaj pes tsawg leej ntawm nej cov ko tau raug txom nyem rau qhov tseeg tiag? Tsis muaj dab tsi tab sis txoj kev tsis ncaj ncees nyob hauv nej lub siab, uas ua rau nej xav tias txhua tus, txawm tias lawv yog leej twg los xij, yeej txawj dag thiab coj tsis ncaj tib yam nkaus—txog theem uas nej tseem ntseeg tias qhov Vajtswv yug los ua neeg ntawd muaj peev xwm, zoo ib yam li ib tug neeg dog dig, ua tau yam tsis muaj ib lub siab zoo los sis ib txoj kev hlub uas muaj ntsiab. Ntau tshaj ntawd, nej ntseeg tias ib tug cwj pwm zoo thiab ib qho uas muaj kev hlub tshua, tus yeeb yam uas muaj ntsiab tsuas muaj nyob rau hauv tus Vajtswv uas nyob saum ntuj ceeb tsheej xwb. Nej ntseeg tias tsis muaj ib tug dawb huv zoo li no, tias tsuas yog qhov tsaus thiab qhov phem kav lub ntiaj teb xwb, hos Vajtswv yog tej yam uas tib neeg tso lawv txoj kev ntshaw rau qhov zoo thiab zoo nkauj, ib tug uas muaj koob nrov npe uas raug tsim tawm los ntawm lawv. Nyob hauv nej lub hlwb, tus Vajtswv uas nyob saum ntuj ceeb tsheej mas siab ncaj heev, ncaj ncees heev, thiab zoo heev, tsim nyog pe hawm thiab hwm kawg li; hos tus Vajtswv uas nyob hauv ntiaj teb no mas yog ib tug hloov chaw rau, thiab ib yam khoom, ntawm tus Vajtswv uas nyob saum ntuj ceeb tsheej xwb. Nej ntseeg tias tus Vajtswv no ua tsis tau qhov sib txig sib luag ntawm tus Vajtswv uas nyob saum ntuj ceeb tsheej, haj yam tsawg uas tsim nyog muab hais tias yog tib txoj pa li Nws. Thaum hais txog qhov zoo thiab lub meej mom ntawm Vajtswv, lawv yog lub yeeb koob ntawm tus Vajtswv uas nyob saum ntuj ceeb tsheej, tab sis thaum nws los rau tib neeg tus yeeb yam thiab kev coj tsis ncaj, lawv yog tej yam ntxwv zoo uas tus Vajtswv nyob hauv ntiaj teb muaj ib qho. Tus Vajtswv uas nyob saum ntuj ceeb tsheej mas yeej muaj hwj chim siab mus ib txhis, hos tus Vajtswv uas nyob hauv ntiaj teb yeej tsis tseem ceeb, tsis muaj zog, thiab tsis muaj peev xwm mus ib txhis. Tus Vajtswv uas nyob saum ntuj ceeb tsheej tsis muab tej kev xav ntawm sab cev nqaij daim tawv, tsuas yog kev ncaj ncees xwb, hos tus Vajtswv uas nyob hauv ntiaj tsuas muaj kev xav twm xeeb xwb thiab tsis muaj kev ua ncaj nrab los sis muaj laj thawj li. Tus Vajtswv uas nyob saum ntuj ceeb tsheej tsis muaj kev coj tsis ncaj ib qho me me li thiab yeej ncaj ncees mus ib txhis, hos tus Vajtswv nyob hauv ntiaj teb yeej ib txwm muaj ib sab coj tsis ncaj. Tus Vajtswv uas nyob saum ntuj ceeb tsheej hlub tib neeg heev, hos tus Vajtswv nyob hauv ntiaj teb muab txoj kev saib xyuas rau tib neeg tsis sib xws, tseem muab lawv tso tseg tag nrho lawm thiab. Txoj kev paub uas yuam kev no tau muab khaws cia rau hauv nej lub siab los ntev lawm thiab kuj yuav muaj ntxiv mus rau yav pem suab. Nej quav ntsej txhua yam dej num ntawm Khetos los ntawm txoj kev tsis ncaj ncees thiab tshuaj saib tag nrho Nws tes dej num, thiab Nws lub koob meej thiab lub ntsiab tseeb, los ntawm cov neeg phem txoj kev xav. Nej tau ua ib qho yuam kev loj kawg thiab ua tiav uas yeej tsis tau ua los ntawm cov neeg uas los ua ntej nej li. Ntawd yog, nej tsuas ua dej num rau tus Vajtswv uas nyob siab saum ntuj ceeb tsheej uas muaj ib lub mom vajntxwv nyob saum Nws taub hau xwb, thiab yeej tsis tau koom rau tus Vajtswv uas nej suav tias tsis tseem ceeb dab tsi li uas nej pom tsis tau Nws. Qhov no tsis yog nej txoj kev txhaum los? Qhov no tsis yog ib qho piv txwv ntawm kev ua txhaum rau Vajtswv tus moj yam los? Nej pe hawm tus Vajtswv uas nyob saum ntuj ceeb tsheej. Nej nyiam tej duab uas nyob siab thiab hwm cov uas luag paub zoo vim lawv txoj kev hais lus zoo xwb. Koj zoo siab hlo raug txib los ntawm tus Vajtswv uas pub koj ob txhais tes muaj txiag nplua nuj, thiab nqhis tus Vajtswv uas muaj cuab kav ua tiav rau koj txhua txoj kev ntshaw. Tib Tug uas koj tsis pe hawm ces yog tus Vajtswv no uas tsis nyob siab xwb; tib yam uas koj ntxub ces yog txoj kev koom nrog tus Vajtswv no uas tsis muaj tib neeg nquav ntsej li xwb. Tib yam uas koj tsis txaus siab hlo ua dej num rau tus Vajtswv no uas yeej tsis tau muab ib lub npib liab rau koj li, thiab tib Tug uas tsis muaj peev xwm ua kom koj ntshaw Nws ces yog tus Vajtswv uas tsis ntxim hlub no. Tus Vajtswv no pab tsis tau koj ua kom koj pom deb pom dav, kom xav li yog koj nrhiav tau ib yam muaj nqis, haj yam ua tsis tau kom yam uas koj ntshaw tiav. Vim li cas, yog li, koj ho caum raws Nws? Koj puas tau xav txog tej lus nug zoo li no dua li? Yam uas koj ua tsis lam tub qaug tus Khetos no xwb; qhov tseem ceeb tshaj ntawd, nws tub qaug tus Vajtswv uas nyob saum ntuj ceeb tsheej. Qhov no tsis yog, Kuv xav, lub hom phiaj ntawm nej txoj kev ntseeg Vajtswv!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Paub Tus Vajtswv hauv Ntiaj Teb Li Cas

Nej ntshaw kom Vajtswv zoo siab rau nej, tab sis nej nyob deb ntawm Vajtswv. Qhov teeb meem yog dab tsi tiag? Nej tsuas txais yuav Nws tej lus xwb, tab sis tsis txais yuav Nws txoj kev qhuab qhia, haj yam tsawg tshaj mas yog nej muaj peev xwm los txais yuav Nws txhua txoj kev npaj, kom muaj txoj kev ntseeg Nws puv ntoob. Yog li ces, qhov teeb meem yog dab tsi tiag? Nyob rau qhov kev soj ntsuam kawg, nej txoj kev ntseeg yog ib lub plhaub qes qhuav xwb, lub uas yeej yuav daug tsis tau ib tug me nyuam qaib li. Rau qhov nej txoj kev ntseeg yeej tsis coj qhov tseeb los rau nej los sis muab txoj sia rau nej li, tab sis dua ntawd muab ib qho khoom noj yug txoj sia thiab ib txoj kev cia siab uas tsis muaj tseeb rau nej xwb. Nws yog qhov tsis muaj tseeb ntawm qhov khoom noj yug txoj sia thiab txoj kev cia siab no uas yog nej lub hom phiaj hauv txoj kev ntseeg Vajtswv, tsis yog qhov tseeb thiab txoj sia. Yog li Kuv thiaj hais tias lub ntsiab ntawm nej txoj kev ntseeg Vajtswv tsis muaj dab tsi tshaj li qhov sim tas zog kom tau txoj kev txaus siab ntawm Vajtswv los ntawm txoj kev mloog lus thiab tsis paub txaj muag, thiab muab suav tsis tau ua txoj kev ntseeg tseeb li. Ib tug me nyuam qaib yuav daug los ntawm txoj kev ntseeg zoo li no tau li cas? Muab ua lwm lo lus hais, txoj kev ntseeg zoo li no ua tau dab tsi tiav? Lub ntsiab ntawm nej txoj kev ntseeg yog los siv Nws los ua kom nej tus kheej tej hom phiaj tiav xwb. Qhov no tseem tsis yog qhov tseeb ntawm nej txoj kev ua txhaum rau Vajtswv tus moj yam thiab los? Nej ntseeg tias muaj tus Vajtswv uas nyob saum ntuj ceeb tsheej thiab tsis lees tias muaj tus Vajtswv uas nyob hauv ntiaj teb, tab sis Kuv tsis paub nej tej kev xav; Kuv tsuas qhuas cov uas ua dej num rau tus Vajtswv nyob hauv ntiaj teb los ntawm lawv ob txhais ko taws uas tsuj khov kho rau hauv av xwb, tab sis tsis qhuas cov uas yeej tsis lees paub tus Khetos uas nyob hauv ntiaj teb. Txawm tias cov tib neeg zoo li no ua siab ncaj npaum li cas rau tus Vajtswv uas nyob saum ntuj ceeb tsheej los xij, nyob rau thaum kawg lawv yuav khiav tsis dim Kuv txhais tes uas rau txim rau cov neeg phem. Cov tib neeg no yog cov neeg phem; lawv yog cov phem uas tawm tsam Vajtswv thiab yeej tsis zoo siab hlo zwm rau Khetos li. Muaj tseeb tiag, qhov lawv coob li cas ntawd kuj yog tag nrho cov uas tsis paub thiab, ntxiv ntawd, tsis lees paub Khetos. Koj puas ntseeg tias koj coj tau raws li koj siab nyiam rau Khetos tsuav yog koj ua siab ncaj rau tus Vajtswv uas nyob saum ntuj ceeb tsheej xwb? Tsis tau kiag li! Koj txoj kev tsis paub Khetos ces yog txoj kev tsis paub tus Vajtswv uas nyob saum ntuj ceeb tsheej ntag. Txawm tias koj ua siab ncaj li cas rau tus Vajtswv uas nyob saum ntuj ceeb tsheej los xij, nws tsuas yog hais qhuav thiab ua txuj xwb, rau qhov tus Vajtswv uas nyob hauv ntiaj teb tsis yog cuab yeej rau tib neeg txoj kev txais qhov tseeb thiab muaj kev paub kom ntau, tab sis ntau tshaj ntawd yog cuab yeej hauv txoj kev teem txim ntawm tib neeg thiab tom qab ntawd nrhiav tej uas muaj tseeb los rau txim rau cov neeg phem. Koj puas to taub qhov txiaj ntsim thiab qhov kev puas tsuaj uas yuav muaj los no? Koj puas tau paub txog tej ntawd? Kuv vam tias muaj ib hnub tsis ntev tom ntej no nej yuav los to taub qhov tseeb no: Yuav kom paub Vajtswv, koj yuav tsum tsis yog paub tus Vajtswv uas nyob saum ntuj ceeb tsheej xwb tab sis, tseem ceeb tshaj ntawd, tus Vajtswv uas nyob hauv ntiaj teb thiab. Tsis txhob muab nej tej uas tseem ceeb xav yuam kev sib xyaws pes daws los sis cia yam tsis tshua tseem ceeb hloov qhov tseem ceeb chaw. Tsuas yog tib txoj kev no xwb koj thiaj li tsim tsa tau ib txoj kev sib raug zoon nrog Vajtswv, txav ze zog rau Vajtswv, thiab npuab koj lub siab ze zog rau Nws. Yog tias koj muaj kev ntseeg tau ntau lub xyoo lawm thiab nco txoj kev koom nrog Kuv, tab sis tseem txav deb ntawm Kuv lawm, ces Kuv hais tias nws yuav tsum yog qhov koj tawm tsam Vajtswv tus moj yam tas li, thiab koj qhov xaus yuav yog ib qho nyuaj suav tau heev. Yog hais tias ntau lub xyoo ntawm txoj kev koom nrog Kuv ntawd tsuas tsis hloov tsis tau koj kom ua ib tug tib neeg uas muaj kev ua neej thiab qhov tseeb xwb, tab sis, phem tshaj ntawd, coj koj txoj kev ua phem mus ua koj tus yeeb yam lawm, thiab koj tsuas tsis yog muaj kev khav theeb ob npaug ntawm qhov dhau los xwb, tab sis koj txoj kev to taub yuam kev txog Kuv kuj tau huaj vam ntau tuaj lawm, xws li koj muab Kuv xam li ib tug pab koj me me xwb, ces Kuv hais tias koj txoj kev txom nyem tsis yog nyob ntawm daim tawv xwb tab sis nkag mus rau hauv koj tej pob txha tib si lawm. Txhua yam uas seem ces yog rau koj nyob tos npaj koj lub ntees kom tiav lawm xwb. Koj tsis tas thov Kuv kom ua koj tus Vajtswv, rau qhov koj tau ua ib txoj kev txhaum uas tsim nyog tuag, ib txoj kev txhaum uas zam txim tsis tau. Txawm yog tias Kuv muaj kev hlub tshua ntau rau koj, los tus Vajtswv uas nyob saum ntuj ceeb tsheej yuav xav txov koj txoj sia, rau qhov koj txoj kev ua txhaum rau Vajtswv tus moj yam tsis yog ib qho teeb meem dog dig, tab sis yog ib qho uas loj heev. Thaum lub sij hawm los txog, tsis txhob liam Kuv tias tsis qhia koj ua ntej no nawb. Nws rov qab los rau qhov no: Thaum nej koom nrog Khetos—tus Vajtswv uas nyog hauv ntiaj teb—li ib tug tib neeg dog dig, ntawd yog, thaum koj ntseeg tias tus Vajtswv no tsis muaj dab tsi tab sis yog ib tug tib neeg xwb, tom qab ntawd ces koj yuav tsum liam sim mus. Qhov no yog Kuv txoj kev ntuas nej txhua tus xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Paub Tus Vajtswv hauv Ntiaj Teb Li Cas

Nyob rau hauv tib neeg tsuas yog muaj lo lus ntawm txoj kev ntseeg uas paub tsis tseeb, tab sis tib neeg tsis paub tias dab tsi thiaj yog kev ntseeg, tsawg tshaj plaws yog qhov tias vim li cas nws ho muaj kev ntseeg. Tib neeg to taub tsawg dhau, thiab tib neeg tus kheej tsis muaj txaus; nws txoj kev ntseeg Kuv yog tiam sis tsis muaj kev xav thiab tsis muaj kev paub. Txawm hais tias nws tsis paub tias txoj kev ntseeg yog dab tsi, los sis tsis paub tias vim li cas nws muaj kev ntseeg Kuv, nws tseem pheej ntseeg Kuv mus ntxiv. Qhov uas Kuv thov ntawm tib neeg tsis yog rau nws hu Kuv tas li zoo li qhov no los yog ntseeg Kuv nyob rau hauv ib txoj hau kev uas tsis tsim nyog, rau qhov tes dej num uas Kuv ua kom tib neeg thiaj pom Kuv, thiab paub Kuv, tsis yog kom tib neeg qhuas thiab saib Kuv kom pom txoj kev kaj tshiab. Muaj ib zaug Kuv tau qhia ntau cov cim thiab txuj ci phim hwj thiab tau ua ntau yam txuj ci tseem ceeb, thiab cov neeg Yixayee thaum lub sij hawm ntawd ua rau Kuv txaus siab thiab lees paub Kuv lub peev xwm zoo los kho cov neeg mob zoo thiab ntiab dab tawm. Nyob rau sij hawm ntawd, cov neeg Yudais xav tias Kuv lub hwj chim kho tau zoo heev, ua tau zoo heev—thiab vim yog ntawm Kuv tej num ntau, lawv txhua tus tau hwm Kuv, thiab tau txais kev qhuas zoo rau txhua yam ntawm Kuv lub hwj chim. Yog li ntawd, txhua tus uas pom Kuv ua tej txuj ci tseem ceeb ntawd tau raws Kuv qab ze heev, ntau txhiab leej ntawd tau nyob puag ncig Kuv los saib Kuv kho cov neeg muaj mob zoo. Kuv tau qhia ntau cov cim thiab txuj cim phim hwj, tab sis tib neeg tsuas ntsia Kuv zoo li yog tus kws kho mob xwb; yog li ntawd, tib yam thiab, Kuv kuj tau hais ntau yam lus qhia rau tib neeg nyob rau lub sij hawm ntawd, tab sis lawv tsuas saib Kuv li ib tug xib hwb uas zoo tshaj nws cov thwj tim xwb. Txawm yog niaj hnub no los, tom qab tib neeg tau pom keeb kwm sau tseg ntawm Kuv tes dej num, lawv yeej tseem txhais txuas ntxiv mus tias Kuv yog tus kws kho mob zoo uas kho cov neeg mob zoo thiab yog tus xib hwb rau cov neeg tsis paub, thiab lawv tau txhais tias Kuv yog Tswv Yexus Khetos uas muaj kev hlub tshua. Tej zaum cov uas txhais tej nqe Vajluskub yuav paub zoo tshaj Kuv cov txuj ci kho mob zoo, los sis tej zaum tseem yog cov thwj tim uas ua tau zoo tshaj lawv tus xib hwb, tab sis cov tib neeg uas muaj suab nrov npe zoo li no, cov uas muaj suab npe nrov thoob ntiaj teb, tsuas saib Kuv qis li ib tug kws kho mob xwb. Txhua yam uas Kuv ua ntau tshaj li cov xuab zeb nyob ntawm ntug hiav txwv, thiab Kuv lub tswv yim zoo tshaj li Xalaumoos cov tub lub, tiam sis tib neeg tsuas saib Kuv li yog tus kws kho mob uas muaj neeg paub me ntsis thiab yog tib neeg ib tug xib hwb uas tsis muaj tib neeg paub txog. Coob leej ntau tus tsuas ntseeg Kuv tias tej zaum Kuv yuav kho lawv zoo xwb. Coob leej ntau tus tsuas ntseeg Kuv tias Kuv yuav siv Kuv lub hwj chim los ntiab cov ntsujplig phem tawm ntawm lawv lub cev mus xwb, thiab coob leej ntau tus tsuas ntseeg Kuv yooj yim tias lawv yuav tau txais kev thaj yeeb nyab xeeb thiab kev xyiv fab los ntawm Kuv xwb. Coob leej ntau tus tsuas ntseeg Kuv kom thov tau cov khoom muaj nqi kom ntau dua los ntawm Kuv xwb. Coob leej ntau tus ntseeg Kuv kom siv lub neej no nyob hauv txoj kev thaj yeeb nyab xeeb thiab kom muaj kev nyab xeeb thiab muaj suab npe hauv lub ntiaj teb uas yuav los no. Coob leej ntau tus ntseeg Kuv kom zam dhau txoj kev txom nyem ntawm ntuj tawg thiab kom tau txais cov koob hmoov nyob saum ntuj ceeb tsheej. Coob leej ntau tus tsuas ntseeg Kuv kom tau kev nplig siab ib nyuag ntu xwb, tab sis tsis tau nrhiav kom tau txais ib yam dab tsi hauv lub ntiaj teb uas yuav los no li. Thaum Kuv muab Kuv txoj kev npau taws rau tib neeg thiab txeeb txhua txoj kev xyiv fab thiab kev thaj yeeb uas lawv tau muaj ib zaug lawm, ces lawv yuav ua xyem xyav. Thaum Kuv muab txoj kev txom nyem ntawm ntuj tawg rau tib neeg thiab thim cov koob hmoov saum ntuj ceeb tsheej rov qab, mas lawv yuav npau taws heev li. Thaum tib neeg thov kom Kuv kho lawv kom zoo, ces Kuv tsis quav ntsej txog lawv thiab ntxub lawv heev, ces lawv txawm ncaim ntawm Kuv mus nrhiav txoj hau kev siv tshuaj thiab cov khawv koob uas phem heev los kho. Thaum Kuv thim txhua yam uas tib neeg tau taij thov ntawm Kuv, ces lawv txhua tus cia li yaj ntsis yam ntsiag to lawm. Yog li, Kuv thiaj li hais tias tib neeg muaj kev ntseeg Kuv vim Kuv txoj hmoov hlub mas muaj ntau dhau lawm, thiab vim muaj txiaj ntsim ntau uas yuav tau txais lawm. Cov neeg Yudais ntseeg Kuv rau Kuv txoj kev tshav ntuj thiab raws Kuv mus txhua qhov chaw uas Kuv mus. Cov tib neeg ruam muaj kev paub thiab kev paub tsawg no tsuas nrhiav kom pom cov cim thiab cov txuj ci phim hwj uas Kuv tau ua xwb. Lawv suav hais tias Kuv yog tus thawj txiv tsev ntawm cov Yudais uas ua tau tej txuj ci tseem ceeb zoo tshaj plaws. Thiab yog li ntawd thaum Kuv ntiab dab tawm ntawm tib neeg, nws ua rau muaj kev sib cav nyob hauv lawv: Lawv hais tias Kuv yog Eliyas, tias Kuv yog Mauxes, tias Kuv yog tus laus tshaj plaws ntawm txhua tus uas cev Vajtswv lus, tias Kuv yog tus kws kho mob zoo tshaj plaws. Dua li ntawm Kuv Tus Kheej lawm tus ua hais tias Kuv yog txoj sia, txoj hau kev, thiab qhov tseeb, tsis muaj leej twg tuaj yeem paub Kuv tus kheej los sis Kuv qhov uas yog leej twg tiag. Dua li ntawm Kuv Tus Kheej tus uas hais tias lub ntuj ceeb tsheej yog qhov chaw Kuv Leej Txiv nyob, tsis muaj leej twg paub tias Kuv yog Vajtswv Leej Tub thiab kuj yog Vajtswv Tus Kheej. Dua li ntawm Kuv Tus Kheej uas hais tias Kuv yuav coj txoj kev cawm dim los rau noob neej thiab txhiv noob neej, tsis muaj leej twg paub tias Kuv yog tus Kws Cawm Dim ntawm noob neej, thiab tib neeg tsuas paub tias Kuv yog tus muaj lub siab zoo thiab muaj lub siab hlub tshua xwb. Thiab dua li ntawm Kuv Tus Kheej uas tuaj yeem piav qhia txhua qhov muaj ntawm Kuv, tsis muaj leej twg paub txog Kuv, thiab tsis muaj leej twg ntseeg tias Kuv yog Vajtswv uas muaj txoj sia nyob Leej Tub. Qhov no yog tib neeg txoj kev ntseeg Kuv, thiab txoj kev lawv sim dag Kuv. Lawv yuav ua tim khawv rau Kuv tau li cas thaum lawv muaj txoj kev xav zoo li no rau Kuv?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Paub Dab Tsi ntawm Txoj Kev Ntseeg?

Tib neeg yeej tau ntseeg Vajtswv los ntev lawm, tab sis feem coob ntawm lawv ces tsis muaj kev to taub txog qhov uas seb lo lus “Vajtswv” txhais tau li cas tiag, thiab tsuas lam caum raws yam feeb tsis meej li xwb. Lawv yeej tsis paub ib qho dab tsi hais tias vim li cas es tib neeg thiaj yuav tsum ntseeg Vajtswv, los sis Vajtswv yog dab tsi tiag. Yog tib neeg tsuas paub ntseeg thiab caum raws Vajtswv qab nkaus xwb, tab sis xyov Vajtswv yog dab tsi, thiab yog lawv tseem tsis paub Vajtswv thiab, ces qhov no tseem tsis yog ib qho kev tso dag tso luag loj xwb lod? Txawm hais tias, twb los deb npaum no lawm, tib neeg twb tau pom ntau qhov lus zais tob ntawm ntuj ceeb tsheej lawm, thiab tau hnov ntau qhov kev paub tob tob uas tib neeg yeej tsis tau to taub dua li, los lawv tseem tsis paub qhov tseeb uas ntiav tshaj plaws uas tsis tau muaj tib neeg muab coj los saib kom meej meej li. Ib txhia yuav hais tias, “Peb twb tau ntseeg Vajtswv los tau ntau xyoo lawm. Ua cas peb thiaj yuav tsis paub hais tias Vajtswv yog dab tsi? Lo lus nug no tseem tsis yog saib tsis taus peb thiab lod?” Nyob rau qhov tseeb, txawm li cas los xij, txawm hais tias tib neeg caum raws Kuv qab hnub no, los lawv yeej tsis paub dab tsi txog tes hauj lwm ntawm hnub no, thiab tsis to taub txawm yog tej lus nug uas yeej pom meej meej thiab yooj yim tshaj plaws li los xij, haj yam tsis hais txog cov uas cov nyom heev li tej uas hais txog Vajtswv. Paub hais tias cov lus nug uas koj tsis muaj kev txhawj xeeb txog, cov uas koj tseem tsis tau saib pom, ces yog cov uas tseem ceeb tshaj plaws rau koj los to taub, vim koj tsuas yog caum raws pab neeg coob coob qab xwb, tsis mob siab rau thiab tsis quav ntsej txog tej uas koj tsim nyog yuav muab npaj rau koj tus kheej. Koj puas paub tseeb hais tias vim li cas es koj thiaj yuav tsum muaj kev ntseeg Vajtswv? Koj puas paub tseeb hais tias Vajtswv yog dab tsi tiag? Koj puas paub tseeb hais tias tib neeg yog dab tsi tiag? Zoo li ib tug neeg uas muaj kev ntseeg Vajtswv, yog koj tsis to taub tej no, koj tsis poob koj lub meej mom ntawm ib tug ntseeg Vajtswv thiab lod? Kuv tes hauj lwm hnub no ces yog qhov no: ua kom tib neeg to taub lawv lub ntsiab tseem ceeb, to taub tag nrho tej uas Kuv ua, thiab paub Vajtswv lub ntsej muag tseeb. Qhov no yog qhov xaus ntawm Kuv qhov kev npaj cawm tib neeg, theem kawg ntawm Kuv tes hauj lwm. Yog vim li no Kuv thiaj li qhia nej sawv dawv txog tej lus zais tob hauv lub neej ua ntej, kom nej thiaj li lees txais tau lawv los ntawm Kuv. Vim qhov no yog tes hauj lwm ntawm tiam kawg lawm, Kuv yuav tsum tau qhia nej sawv daws txog txoj sia qhov tseeb uas nej yeej tsis tau kam lees txais dua li, txawm hais tias nej tsis muaj peev xwm yuav to taub los sis ris nws vim yog nej tseem tsis muaj ntau yam txaus thiab npaj tsis txhij. Kuv yuav muab Kuv tes hauj lwm xaus tseg; Kuv yuav ua kom tiav tes hauj lwm uas Kuv tsim nyog ua, thiab yuav qhia nej tag nrho txog tej uas Kuv tau txib kom nej ua, ib tsam nej yog rov plam npoj thiab poob mus rau tus phem tej tswv yim dag thaum txoj kev tsaus ntuj nqis los txog. Nws muaj ntau txoj kev uas nej tsis to taub, ntau qhov xwm txheej uas nej tsis muaj kev paub txog. Nej tsis paub dab tsi kiag li; Kuv yeej paub meej txog nej tus yeeb yam thiab tej yam uas nej tsis muaj. Yog li ntawd, txawm hais tias muaj ntau lo lus uas nej tsis muaj peev xwm yuav to taub tau, los Kuv yeej txaus siab qhia nej tag nrho tej qhov tseeb no uas nej yeej tsis tau kam lees txais dua li, vim Kuv pheej txhawj hais tias xyov, nyob rau hauv nej tus yeeb yam tam sim no, nej puas yuav muaj peev xwm sawv tau khov kho rau ntawm nej cov lus tim khawv rau Kuv. Tsis yog Kuv yuav saib tsis taus nej; nej sawv daws puav leej yog cov tshiaj qus uas tseem tsis tau raug Kuv muab cob qhia kom seej, thiab Kuv yeej tsis pom tiag tiag li hais tias muaj yeeb koob ntau npaum li cas nyob rau hauv nej. Txawm hais tias Kuv twb tau siv zog ntau heev los ua hauj lwm rau saum nej lawm, los lub ntsiab rau sab zoo nyob hauv nej zoo li tsis muaj ib qho li, thiab lub ntsiab rau sab tsis zoo ces siv ntiv tes suav yeej tau thiab tsuas siv tau ua tej lus tim khawv uas coj kev txaj muag los rau Ntxwgnyoog xwb. Yuav luag txhua yam nyob hauv nej ces yog Ntxwgnyoog qhov tshuaj lom xwb. Nej saib rau Kuv zoo li nej ces twb tsis muaj kev cawm dim lawm. Raws li tej xwm txheej no, Kuv saib rau ntawm nej qhov kev hais qhia kom pom thiab tus yam ntxwv, thiab thaum kawg, Kuv paub nej tus yeeb yam tseeb. Yog vim li no Kuv txhawj txog nej tas mus li: Cia nej ua neej nrog nej tus kheej xwb, ua tib neeg puas yuav zoo dua los sis zoo ib yam li qhov uas lawv muaj tam sim no? Nej tus yeeb yam me nyuam yaus tsis ua rau nej ntxhov siab lod? Nej ua puas tau li cov neeg uas raug xaiv ntawm Yixayee tiag—ua lub siab ncaj rau Kuv, thiab rau Kuv ib leeg xwb, rau txhua lub sij hawm? Qhov uas raug nthuav tawm hauv nej ces tsis yog kev txhoj puab ntawm cov me nyuam yaus uas plam ntawm lawv niam lawv txiv lawm, tab sis yog qhov kev tsiv kev nyaum uas tawg tawm hauv cov tsiaj uas nrug deb ntawm lawv tus tswv tus nplawm lawm. Nej yuav tsum paub nej tus yeeb yam, uas kuj yog qhov kev tsis ruaj khov uas nej sawv daws muaj; nws yog ib yam mob uas muaj ntau rau nej tag nrho. Yog li ntawd, Kuv tib qho lus ntuas rau nej hnub no ces yog kom sawv khov kho nyob rau hauv nej qhov lus tim khawv rau Kuv. Tsis txhob, tsis hais nyob rau qhov xwm txheej twg li, cia tus mob qub no rov tshwm plaws tuaj ib zaug ntxiv lawm. Hais lus tim khawv ces yog qhov tseem ceeb tshaj plaws—nws yog lub plawv ntawm Kuv tes hauj lwm. Nej yuav tsum lees txais Kuv cov lus ib yam nkaus li Maivliag lees txais Yehauvas qhov kev qhia tshwm uas los rau nws nyob rau hauv ib zaj npau suav: los ntawm qhov ntseeg, thiab qhov mloog lus. Tsuas yog qhov no xwb mas thiaj zoo tsim nyog li yog nkauj xwb dawb huv. Vim nej yog cov uas hnov Kuv cov lus ntau tshaj plaws, cov uas tau txais koob hmoov ntau tshaj plaws los ntawm Kuv. Kuv tau muab tag nrho Kuv tej khoom muaj nuj nqis rau nej, Kuv tau muab txhua yam pub rau nej, tab sis nej muaj lub meej mom uas txawv deb ntawm cov neeg ntawm Yixayee; nej ces sib txawv deb kawg nkaus li. Tab sis muab piv rau lawv, ces nej tau txais ntau tshaj lawm; thaum uas lawv tos ntsoov yam kub siab lug rau Kuv qhov kev tshwm sim, nej nyob yam kaj siab lug nrog Kuv, sib faib Kuv tej khoom pub nplua mias. Hais txog qhov sib txawv, dab tsi ua rau nej muaj cai los yws thiab los cav nrog Kuv thiab taij nej phuv ntawm tej khoom Kuv muaj? Nej tseem tsis tau txais ntau lod? Kuv muab rau nej ntau heev lawm, tab sis qhov nej muab rov qab rau Kuv ces tsuas yog kev tu siab thiab kev nyuaj siab yam txaus tu siab kawg nkaus, kev chim siab yam cheem nias tsis tau thiab kev tsis txaus siab xwb. Nej mas ntxim ntxub kawg—tab sis nej mas kuj txaus tu siab kawg thiab, ces Kuv tsis muaj kev xaiv tsuas yog nqos tag nrho Kuv tej kev chim siab thiab hais Kuv tej lus tsis pom zoo rau nej ib zaug tas los ib zaug ntxiv xwb. Nyob rau ntawm txhiab txhiab xyoo ntawm tes hauj lwm, Kuv yeej tsis tau cem tsis pom zoo nrog rau noob neej li vim Kuv tshawb nrhiav tau hais tias, thoob plaws noob neej qhov kev loj hlob, nws tsuas yog cov “kev dag” ntawm nej thiaj li rais los mus ua cov nrov npe tshaj plaws xwb, zoo li tej qub txeeg qub teg uas muaj nuj nqis heev uas muab tso tseg rau nej los ntawm cov poj yawm txwv koob uas muaj koob nrov npe yav puag thaum ub. Cas Kuv yuav ntxub cov niag npua thiab dev uas qis tshaj tib neeg ntawd ua luaj li. Nej los yeej tsis muaj kev txawj xav li thiab! Nej mas yog cov niag uas muaj niag yam ntxwv qis dhau heev lawm! Nej lub siab tawv dhau heev lawm! Yog Kuv muab cov lus thiab hauj lwm ntawd coj mus rau cov neeg Yixayee, ces Kuv yeej tau yeeb koob ntev los lawm. Tab sis nyob rau ntawm nej ces tej no yeej ua tsis tau li; nyob rau ntawm nej, ces tsuas muaj kev tsis saib tsis xyuas yam siab phem kawg, nej txoj kev tsis nyiam, thiab nej tej lus keb ub keb no. Nej mas tsis txawj xav tshaj plaws, thiab yeej tsis muaj ib qho nuj nqis hlo li!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Dab Tsi Yog Koj Qhov Kev To Taub txog Vajtswv?

Tam sim no nej txhua tus yuav tsum to taub lub ntsiab lus tseeb ntawm txoj kev ntseeg Vajtswv. Lub ntsiab lus ntawm txoj kev ntseeg Vajtswv uas Kuv tau hais ntsig txog nej qhov kev siab zoo yav dhau los. Hnub no txawv lawm: Hnub no, Kuv xav soj ntsuam lub ntsiab tseeb ntawm nej txoj kev ntseeg Vajtswv. Yog lawm, qhov no yog txoj kev taw qhia nej tawm ntawm txoj kev xav tsis zoo; yog tias Kuv tsis ua li, ces nej yuav tsis muaj hnub paub txog nej lub ntsej muag tseeb li, thiab yuav khav theeb txog ntawm nej txoj kev ntseeg thiab kev ncaj ncees mus ib txhis. Nws yog qhov ncaj ncees los hais tias yog tias Kuv tsis tau nthuav tawm txoj kev phem nyob tob puag hauv nej lub siab, ces nej txhua tus yuav looj ib lub mom vajntxwv rau saum nej lub taub hau thiab khaws txhua lub yeeb koob rau nej tus kheej. Nej tus yam ntxwv siab hlob thiab khav txiv yuav ua rau nej ntxeev siab rau nej lub siab zoo, los ntxeev siab tawm tsam thiab tawm tsam Khetos, thiab qhia tawm nej txoj kev phem, thiaj ua rau nej muaj cov kev xav ua, kev xav phem, kev xav tau ntau, thiab lub qhov muag puv ntoob nrog cov kev ntshaw. Thiab nej tseem niaj hnub tham txuas ntxiv txog nej txoj kev mob siab rau Khetos txoj hauj lwm mus tas lub neej, thiab hais tag rov hais dua qhov tseeb uas thaum ub Khetos tau hais los lawm. Qhov no yog nej “txoj kev ntseeg”—nej “txoj kev ntseeg uas tsis muaj kev tsis dawb huv.” Kuv tau tuav tus qauv nruj rau tib neeg tas li los mus. Yog tias koj txoj kev muab siab npuab yog los ntawm qhov kev mob siab rau thiab muaj cwj ciam, yog li ntawd ces Kuv xum xaiv qhov tsis muaj koj li kev muab siab npuab zoo li no, vim Kuv ntxub cov neeg uas dag Kuv los ntawm lawv cov kev mob siab thiab yuam Kuv los ntawm cov xwm txheej. Kuv tsuas xav kom tib neeg muab lub siab npuab rau Kuv tiag xwb, thiab kom ua txhua yam rau lub hom phiaj ntawd—thiab kom ua pov thawj rau—tib lo lus: txoj kev ntseeg. Kuv tsis nyiam qhov nej siv cov lus ntxias los sim ua kom Kuv zoo siab, vim Kuv ib txwm saib nej nrog lub siab dawb paug, thiab tsuas xav kom nej coj tau raws nrog txoj kev ntseeg tseeb rau Kuv xwb. Thaum los hais txog ntawm txoj kev ntseeg, tej zaum coob tus yuav xav tias lawv raws Vajtswv qab vim lawv muaj kev ntseeg, yog tsis li ntawd lawv yeej yuav tsis tiv txoj kev txom nyem zoo li ntawd lawm. Yog li Kuv nug koj qhov no: Yog koj ntseeg tias muaj Vajtswv tiag, vim li cas koj ho tsis ntshai Nws? Yog tias koj ntseeg tias muaj Vajtswv, vim li cas ho tsis hwm Nws me me nyob rau hauv koj lub siab li? Koj lees hais tias Khetos yog Vajtswv qhov kev yug los ua neeg, yog vim li cas koj thiaj li saib Nws tsis muaj nqis li? Vim li cas koj thiaj ua tsis ncaj rau Nws? Vim li cas koj thiaj li tab meeg txiav txim rau Nws? Vim li cas koj thiaj pheej soj Nws txoj kev mus los tas mus li? Vim li cas koj thiaj tsis kam zwm rau Nws tej kev npaj? Vim li cas koj thiaj tsis ua raws li Nws cov lus? Vim li cas koj thiaj li yuam thiab nyiag Nws ntawm tej khoom uas muab fij rau Nws? Vim li cas koj thiaj li sawv Khetos qhov chaw hais lus? Vim li cas koj thiaj txiav txim seb Nws txoj hauj lwm thiab Nws cov lus puas raug los tsis raug? Vim li cas koj thiaj li nyob tom Nws qub qab thuam Nws? Puas yog cov no thiab lwm yam yog nej txoj kev ntseeg?

Nyob rau hauv nej cov lus thiab tus cwj pwm tau qhia tawm txog nej txoj kev tsis ntseeg Khetos. Txoj kev tsis ntseeg ua rau muaj cov kev xav thiab cov hom phiaj nyob rau hauv txhua yam uas nej ua. Txawm yog tus cwj pwm ntawm qhov nej ntsia xwb los yeej muaj txoj kev tsis ntseeg Khetos nyob rau hauv. Nws tuaj yeem hais tau tias nyob rau ntawm txhua feeb, nej txhua tus coj rawv cov ntsiab ntawm txoj kev tsis ntseeg. Qhov no txhais tau tias, nyob rau txhua lub sij hawm, nej poob rau txoj kev phom sij vim txoj kev ntxeev siab rau Khetos, rau qhov cov roj ntsha uas khiav nyob hauv nej lub cev yog raug tsim tawm los nrog txoj kev tsis ntseeg tus Vajtswv uas yug los ua neeg. Yog li ntawd, Kuv hais tias cov hneev taw uas nej tsuj tseg nyob rau ntawm txoj kev ntseeg Vajtswv tsis muaj tseeb; vim tias thaum nej taug txoj kev ntseeg Vajtswv, nej tsis txhos nej ob txhais taw kom ruaj rau hauv av—nej tsuas lam txav mus los xwb. Nej ib txwm yeej tsis ntseeg Khetos cov lus thiab yeej tsis muaj peev xwm muab coj mus xyaum ua kiag li. Qhov no yog lub ntsiab uas nej tsis muaj kev ntseeg Khetos. Qhov uas muaj kev xav phem tas li txog Nws yog lwm qhov laj thawj uas ua rau nej tsis muaj kev ntseeg Nws. Qhov uas ua xyem xyav txog Khetos txoj hauj lwm mus ib txhis, qhov uas cia Khetos cov lus poob rau hauv lub pob ntseg lag, qhov muaj kev xav txog txhua yam hauj lwm uas yog ua tiav los ntawm Khetos thiab qhov tsis muaj peev xwm nkag siab yog txog txoj hauj lwm no, qhov uas nyuaj muab nej tej kev xav phem tso tseg txawm hais tias nej tau txais lus piav qhia dab tsi los xij peem, thiab ntau yam ntxiv—cov no yog txhua lub hauv paus ntawm kev tsis ntseeg uas sib cov nyom nyob rau hauv nej lub siab. Txawm tias nej caum raws Khetos txoj hauj lwm thiab ib txwm tsis tau poob qab dua li los, yeej muaj txoj kev ntxeev siab ntau dhau nyob hauv nej nruab siab lawm. Txoj kev ntxeev siab no yog ib qho tsis dawb huv ntawm nej txoj kev ntseeg Vajtswv. Tej zaum nej tsis xav tias qhov no yog qhov xwm txheej, tab sis yog tias koj tsis muaj peev xwm lees paub koj cov kev xav nyob rau hauv nruab siab, ces koj yuav nyob hauv cov neeg piam sij, vim Vajtswv tsuas kho cov uas ntseeg Nws tiag tiag kom zoo tiav log xwb, tsis yog cov uas pheej ua xyem xyav txog Nws, thiab tsawg tshaj ntawd tsis yog txhua tus uas tsis kam caum raws Nws thiab cov uas yeej tsis tau ntseeg tias Nws yog Vajtswv li.

Qee tus neeg tsis zoo siab rau qhov tseeb, haj yam tsis zoo siab rau kev txiav txim. Dua ntawd, lawv zoo siab rau lub hwj chim thiab kev nplua nuj; cov neeg no raug hu ua cov neeg nrhiav lub hwj chim. Lawv tsuas tshawb nrhiav cov kev ntseeg dab qhuas nyob hauv lub ntiaj teb no uas muaj hwj chim, thiab lawv tsuas tshawb rau cov xib fwb thiab cov qhuab qhia uas tuaj ntawm tej tsev kawm kev cob qhia tuaj xwb. Txawm hais tias lawv tau lees txais txoj hau kev ntawm qhov tseeb los, lawv tsuas yog tus neeg uas ntseeg-ib nrab xwb; lawv tsis muaj peev xwm muab tag nrho lawv lub siab thiab txoj kev xav, lawv lub qhov ncauj hais tej lus txog qhov siv lawv tus kheej rau Vajtswv, tab sis lawv lub qhov muag tsom mus rau cov xib fwb thiab cov thawj qhuab qhia xwb, thiab lawv tsis saib rau Khetos ib muag li. Lawv lub siab yog tsi ntsees rau lub koob meej, kev muaj hmoo, thiab yeeb koob. Lawv yeej tsis ntseeg li hais tias tus neeg me me zoo li no yuav muaj peev xwm kov yeej ntau tus neeg, thiab tus neeg dog dig zoo li no yuav muaj peev xwm ua rau tib neeg zoo tiav log tau. Lawv yeej tsis ntseeg li hais tias cov neeg dog dig hauv cov hmoov av thiab cov plua tshauv no yog cov neeg uas Vajtswv tau xaiv tseg. Lawv ntseeg tias yog cov neeg zoo li no yog cov hom phiaj ntawm Vajtswv txoj kev cawm dim, ces lub ntuj thiab daim av no yuav tig ntxeev tiaj, thiab txhua tus neeg yuav luag lawv tus kheej li yog tso dag. Lawv ntseeg hais tias yog Vajtswv xaiv kho tej neeg dog dig zoo li ntawd kom zoo tiav log, ces cov neeg tseem ceeb kuj yuav yog Vajtswv Tus Kheej kiag lawm. Lawv tej kev xav tau raug tsuas nrog txoj kev tsis ntseeg lawm; ntau tshaj qhov tsis ntseeg, lawv tsuas yog cov tsiaj uas phem heev xwb. Rau qhov lawv tsuas saib txoj kev muaj koob npe, meej mom, thiab muaj hwj chim tseem ceeb xwb, thiab lawv tsuas hwm pab neeg coob thiab cov ntseeg dab qhuas xwb. Lawv tsis muaj qhov saib me me rau cov uas Khetos coj li; lawv tsuas yog cov niag neeg rov taw tuam ntuj uas tau tig nraub qaum rau Khetos, rau qhov tseeb, thiab rau txoj sia xwb.

Qhov uas koj qhuas tsis yog Khetos txoj kev txo hwj chim, tab sis yog cov neeg yug yaj cuav uas sawv zoo nkauj txoj xwb. Koj tsis tau txais txoj kev ntxim hlub los yog lub tswv yim ntawm Khetos, tab sis tau los ntawm cov nyiam ywj pheej uas qaug quav txoj kev txaus siab nrog tej kev phem kev qias hauv lub ntiaj teb no. Koj xav luag rau qhov uas Khetos txom nyem tsis muaj chaw yuav tso Nws lub taub hau, tab sis koj qhuas cov cev tuag uas nrhiav tej khoom uas muab fij thiab ua lub neej nyob nrog txoj kev quav cawv. Koj tsis txaus siab hlo raug kev txom nyem ua ke nrog Khetos, tab sis koj zoo siab muab koj tus kheej koom nrog cov neeg tawm tsam khetos, txawm tias lawv pub tsuas yog rau sab nqaij tawv, lo lus, thiab kev tswj hwm rau koj xwb los xij. Txawm tam sim no kiag los, koj lub siab tseem tig mus rau lawv, mus rau lawv lub koob npe, mus rau lawv lub meej mom, mus rau lawv lub hwj chim. Thiab koj tseem muaj tus cwj pwm uas pom tias Khetos tes hauj lwm mas ua nyuaj heev thiab tsis kam lees txais tes hauj lwm ntawd li. Vim li no Kuv thiaj hais tias koj tsis muaj kev ntseeg kom paub txog Khetos. Lub ntsiab uas koj tau caum raws Nws los txog hnub no tsuas yog vim hais tias koj tsis muaj lwm txoj kev xaiv lawm xwb. Cov duab uas tsim nuj yuav nyob hauv koj lub siab mus ib txhis; koj tsis tuaj yeem hnov qab lawv txhua lo lus thiab tes hauj lwm, los sis lawv cov lus haub ntxias thiab sab tes. Lawv yog cov zoo tshaj plaws thiab yog cov uas siab tawv nyob hauv nej lub siab mus ib txhis. Tiam sis qhov no tsis zoo li ntawd rau Khetos nyob rau niaj hnub no. Nws tsis tseem ceeb hauv koj lub siab mus ib txhis, thiab tsis tsim nyog tau txais txoj kev ntshai mus ib txhis li. Vim Nws yog neeg dog dig dhau, muaj hwj chim tsawg dhau, thiab tsis muaj koob meej dab tsi li.

Nyob rau hauv kis no, Kuv hais tias txhua tus neeg uas tsis saib qhov tseeb muaj nqis yog cov neeg tsis ntseeg Vajtswv thiab cov rov taw tuam ntuj rau qhov tseeb. Cov tib neeg zoo li no yeej tsis tau txais kev pom zoo los ntawm Khetos. Tam sim no koj puas tau paub tias muaj kev tsis ntseeg ntau npaum li cas nyob hauv koj, thiab koj tau tawm tsam Khetos ntau npaum li cas? Kuv ntuas koj li no: Vim tias koj tau xaiv taug txoj kev rau qhov tseeb, ces koj yuav tsum muab koj tus kheej lub siab kom tag nrho; tsis txhob ua xyem xyav los sis ntseeg ib nrab xwb. Koj yuav tsum nkag siab tias Vajtswv tsis yog ntiaj teb thiab ib tug tib neeg twg tus, tab sis yog rau txhua tus neeg uas ntseeg Nws, txhua tus uas pe hawm Nws, thiab txhua tus uas mob siab thiab rau siab ntseeg Nws tus.

Hauv lawv txoj kev ntseeg, tib neeg nrhiav kev los ua kom Vajtswv muab lub hom phiaj uas tsim nyog rau lawv thiab txhua txoj hmoov hlub uas lawv xav tau, ua kom Nws ua lawv tus tub qhe, kom Nws tuav ib txoj kev thaj yeeb nyab xeeb, muaj kev sib raug zoo nrog lawv yog li ntawd, txawm lub sij hawm twg los xij, thiaj yuav tsis muaj kev tsis sib haum xeeb ntawm lawv ib zaug li. Qhov ntawd yog, lawv txoj kev ntseeg Vajtswv xav kom Nws cog lus tias yuav ua txhua yam li lawv cov kev cheem tsum kom ua thiab ua raws li lawv tau thov, ua raws li cov lus uas lawv tau nyeem hauv phau Vajluskub tias, “Kuv yuav mloog tag nrho nej tej lus thov.” Lawv xav kom Vajtswv txhob txiav txim los sis rhuav tshem ib tug neeg twg li, rau qhov Nws yeej ib txwm yog tus Cawm Seej Yexus uas hlub tshua uas muaj kev sib raug zoo nrog rau tib neeg txhua lub sij hawm thiab txhua qhov chaw. Ntawm no yog qhov tib neeg ntseeg Vajtswv li cas: Lawv yeej tsis txaj muag thov Vajtswv li, ntseeg hais tias txawm lawv yuav ntxeev siab los sis mloog lus, Nws yuav pub txhua yam rau lawv yam qi muag nti. Lawv tsuas yog pheej “suav nuj nqi” tas zog rau Vajtswv txuas ntxiv xwb, ntseeg tias Nws yuav tsum “them rov qab” rau lawv yam tsis muaj kev tawm tsam thiab, tshaj ntawd ntxiv, them ob npaug; lawv xav, txawm hais tias Vajtswv tau txais dab tsi los ntawm lawv lawm los tsis tau li, Nws tsuas yog raug lawv haub ntxias xwb, thiab Nws tsis tuaj yeem coj tib neeg yam tsis muaj hauv paus hauv ntsis, tsawg dua li qhia tshwm rau tib neeg txog Nws lub tswv yim thiab tus yam ntxwv ncaj ncees, uas raug muab zais tau ntau xyoo lawm, thaum uas Nws xav tau thiab tsis muaj kev tso cai los ntawm lawv. Lawv lees lawv tej kev txhaum rau Vajtswv yam yooj yooj yim, ntseeg tias Vajtswv yuav cia li zam lawv lub txim, hais tias Nws yuav tsis muaj mob los ntawm qhov kev ua li ntawd, thiab tias qhov no yuav nyob mus ib txhis. Lawv cia li hais lus yuam Vajtswv kom, ntseeg tias Nws yuav cia li mloog lawv lus xwb, vim hais tias nws tau teev tseg rau hauv phau Vajluskub tias Vajtswv tsis tau los kom noob neej yuav tsum ua dej num rau Nws, tiam sis yog los ua dej num rau lawv, thiab tias Nws nyob ntawm no los ua lawv tus tub qhe. Nej tsis ib txwm ntseeg raws txoj kev no lov? Thaum uas nej tsis muaj peev xwm tau txais qee yam los ntawm Vajtswv, ces nej xav khiav tawm; thaum nej tsis to taub qee yam, ces nej tsis txaus siab, thiab haj tseem mus deb mus pov txhua hom kev hais lus phem rau Nws. Nej yeej tsis cia Vajtswv Tus Kheej los nthuav tawm tag nrho txog Nws lub tswv yim thiab kev xav li; tiam sis, nej tsuas yog xav muaj kev lom zem yooj yooj yim ib nyuag ntu thiab kev nplig siab xwb. Los txog rau tam sim no, nej tus cwj pwm hauv nej txoj kev ntseeg Vajtswv tsuas yog muaj cov kev xav qub xwb. Yog tias Vajtswv tsuas qhia nej me me txog kev muaj meej mom xwb, ces nej tsis zoo siab. Nej puas pom tseeb tseeb tam sim no tias nej tus yeeb yam zoo npaum li cas? Tsis txhob xav tias nej txhua tus puav leej ncaj ncees rau Vajtswv thaum uas qhov tseeb nej cov kev xav qub tseem tsis tau hloov li. Thaum tsis muaj dab tsi los rau koj, koj ntseeg hais tias txhua yam yuav mus tau zoo, thiab koj txoj kev hlub Vajtswv tau mus txog ib theem siab. Thaum muaj qee yam me me tshwm sim rau koj, koj cia li poob mus rau hauv Ntuj Tawg lawm. Qhov no yog kev ua siab ncaj rau Vajtswv lod?

Nyob hauv nej txoj kev tshawb nrhiav, nej muaj txoj kev xav phem, kev cia siab, thiab lub neej yav pem suab ntau heev. Tes dej num tam sim no yog txhawm rau kev rhuav tshem nej txoj kev ntshaw rau lub meej mom thiab cov kev ntshaw uas xyuam lug. Kev cia siab, lub meej mom, thiab kev xav phem tag nrho puav leej yog sawv cev ntawm tus moj yam phem. Qhov kev muaj qab hau uas tej no muaj nyob hauv tib neeg lub siab twb vim yog Ntxwgnyoog cov taug mas ib txwm noj tib neeg txoj kev xav, thiab tib neeg ib txwm tsis muaj cuab kav nchos tej kev sim siab ntawm Ntxwgnyoog tawm tau. Lawv tab tom ua neej nyob nruab nrab ntawm txoj kev txhaum tiam sis tsis tias ntseeg nws yog kev txhaum, thiab lawv tseem xav tias: “Peb ntseeg Vajtswv, yog li Nws yuav tsum muab cov koob hmoov rau peb thiab npaj txhua yam rau peb kom tsim nyog. Peb ntseeg Vajtswv, yog li peb yuav tsum nyob siab dua lwm tus, thiab peb yuav tsum muaj lub meej mom thiab muaj lub neej pem suab ntau dua lwm tus. Vim peb ntseeg Vajtswv, Nws yuav tsum muab koob hmoov rau peb tsis kawg. Tsis yog li ntawd, nws yuav hu tsis tau tias ntseeg Vajtswv.” Tau ntau xyoo lawm, cov kev xav uas tib neeg tau siv coj los rau lawv txoj kev ciaj sia tau noj lawv lub siab mus txog rau theem tias lawv tau rais mus muaj kev ntxeev siab, tais caus, thiab ntxim ntxub tshaj plaws. Lawv tsuas tsis yog tsis muaj kev rau siab thiab kev ruaj siab xwb, tiam sis lawv tseem tau rais los ua neeg muab hlob, khav theeb, thiab tawv ncauj. Lawv yeej tsis muaj ib qho kev ruaj siab kom hla dhau tus kheej kiag li, thiab ntau tshaj ntawd, lawv yeej tsis muaj ib qho kev kav yuav nchos qhov nruj ntawm lub hwj chim ntawm kev tsaus ntuj tawm kiag li. Tib neeg cov kev xav thiab lub neej mas lwj ntsuav ua rau lawv txoj kev xam pom ntawm kev ntseeg Vajtswv ntxim ntshai heev, thiab txawm tias thaum lawv hais txog lawv txoj kev xam pom ntawm kev ntseeg Vajtswv los nws yeej mloog tsis taus kiag li. Tib neeg txhua tus mas khav theeb, tsis muaj peev xwm, phem tshaj plaws, thiab puas yooj yim heev. Lawv tsis hnov qias txog lub zog ntawm txoj kev tsaus ntuj, thiab lawv tsis hnov txoj kev hlub rau qhov kaj thiab qhov tseeb; tiam sis, lawv tseem sib zog heev ntiab lawv tus kheej. Nej txoj kev xav thiab kev xam pom tam sim no zoo li no puas yog? “Vim kuv ntseeg Vajtswv kuv tsim nyog tau txais cov koob hmoov thiab nws tsim nyog muaj ruaj siab tias kuv lub meej mom yuav tsis plam mus thiab tias nws yuav nyob siab dua ntawm cov tsis ntseeg.” Koj tsis tau khaws tej hom kev xam pom zoo li ntawd hauv nej ib xyoos los sis ob xyoos xwb, tiam sis ntau xyoo lawm. Nej txoj hau kev ntawm kev xav mas loj hlob dhau heev lawm. Txawm tias koj tau los txog ntawm theem no hnub no los, nej tseem tsis tau yeem tso lub meej mom mus tiam sis sib zog tsoo mus noog txog nws, thiab soj ntsuam nws txhua hnub, nrog kev ntshai tob tob tias muaj ib hnub koj lub meej mom yuav poob mus thiab koj lub npe yuav raug ua kom piam tas. Tib neeg tsis tso lawv txoj kev ntshaw rau ib sab yooj yim kiag li. Yog li ntawd, thaum Kuv txiav txim nej hnub no, nej yuav muaj kev nkag siab nyob rau theem twg thaum kawg? Nej yuav hais tias txawm nej lub meej mom nyob tsis siab, li cas los xij nej txaus siab rau ntawm qhov Vajtswv tsa. Vim yog nej yug los qes heev koj tsis muaj lub meej mom, tiam sis koj tau txais lub meej mom vim yog Vajtswv tsa koj—qhov no yog qee yam uas Nws tau muab rau nej. Hnub no koj tus kheej tuaj yeem muaj cuab kav txais Vajtswv kev cob qhia, Nws kev qhuab ntuas, thiab Nws kev txiav txim. Qhov no, ntau tshaj ntawd, yog Nws txoj kev tsim tsa. Nej tus kheej muaj cuab kav txais Nws kev ua kom dawb huv thiab kev hlawv. Qhov no yog Vajtswv txoj kev hlub loj. Ntau tiam dhau los tsis tau muaj ib leej tib neeg twg uas tau txais Nws txoj kev ua kom dawb huv thiab kev hlawv li, thiab tsis tau muaj ib tug tib neeg twg muaj cuab kav raug ua kom zoo tshaj plaws los ntawm Nws cov lus li. Tam sim no Vajtswv tab tom tham nrog nej tim ntsej tim muag, lim kom nej dawb huv, nthuav tawm nej tej kev ntxeev siab uas nyob sab haud—qhov no yog Nws txoj kev tsim tsa tseeb tiag. Tib neeg muaj rab peeb xwm dab tsi? Tsis hais lawv yuav yog Davi cov tub los sis Mau-a cov xeeb ntxwv, nyob rau qhov xaus, tib neeg yog cov khoom tsim tsa uas ciaj sia uas tsis muaj dab tsi yuav txaus khav txog kiag li. Vim koj yog Vajtswv cov tsiaj ciaj sia, koj yuav tsum ua lub luag hauj lwm ntawm ib tug tsiaj ciaj sia. Nws yeej tsis muaj dua lwm qhov kev cheem tsum rau nej lawm. Qhov no yog qhov nej tsim nyog taij thov tias: “Au Vajtswv! Txawm tias kuv muaj lub meej mom los tsis muaj, tam sim no kuv nkag siab kuv tus kheej lawm. Yog tias kuv lub meej mom nyob siab los nws vim yog Koj txoj kev tsim tsa, thiab yog tias nws nyob qes los nws vim yog Koj txoj kev tsim tsa. Txhua yam nyob hauv Koj ob txhais tes. Kuv yeej tsis muaj ib qho kev xaiv, los sis ib qho kev yws kiag li. Koj tau tsim tsa cia lawm tias kuv yuav yug nyob hauv lub teb chaws no thiab nruab nrab ntawm cov tib neeg no, thiab txhua yam uas kuv tsim nyog mloog lus tag nrho raws li Koj kev tswj fwm vim yog txhua yam nyob rau ntawm Koj kev tsim tsa. Kuv tsis txhob xav txog lub meej mom; vim thaum kawg, kuv tsuas yog ib tug tsiaj ciaj sia xwb. Yog Koj muaj kuv tso rau lub qhov ntuj tob tsis muaj chaw tws, hauv lub pas hluav taws thiab lawj faj, kuv tsis yog ib yam dab tsi tiam sis ib tug tsiaj ciaj sia xwb. Yog tias Koj siv kuv, kuv yog ib tug tsiaj ciaj sia. Yog tias Koj ua kom kuv zoo tshaj plaws, los kuv tseem yog ib tug tsiaj ciaj sia. Yog tias Koj tsis ua kom kuv zoo tshaj plaws, los kuv tseem yuav hlub Koj vim yog kuv yog ib yam tshaj ntawm ib tug tsiaj ciaj sia. Kuv tsis yog ib yam dab tsi tshaj ntawm ib tug tsiaj ciaj sia uas me heev uas tsim los ntawm tus Tswv ntawm kev tsim, tsuas yog ib tug ntawm tag nrho txhua tus tib neeg muaj siab xwb. Nws yog Koj uas tsim kuv, thiab tam sim no Koj rov qab tau muab kuv tso hauv Koj ob txhais tes ib zaug ntxiv kom ua raws li Koj siab nyiam. Kuv txaus siab ua Koj qhov cuab yeej thiab Koj tus qauv piv txwv vim yog txhua yam no yog yam uas Koj tsim tsa. Tsis muaj leej twg tuaj yeem hloov nws tau. Txhua yam thiab txhua cov xwm txheej nyob hauv Koj ob txhais tes.” Thaum lub sij hawm los txog koj yuav tsis xav txog lub meej mom ntxiv lawm, koj yuav dim ntawm nws mus kiag. Tsuas yog tom qab ntawd xwb koj thiaj li yuav muaj cuab kav tshawb nrhiav yam ruaj siab thiab siab loj, thiab tsuas yog tom qab ntawd xwb koj lub siab thiaj li yuav tuaj yeem dim ntawm qhov kev txwv. Thaum tib neeg tau dim ntawm tej no lawm, ces lawv yuav tsis muaj kev txhawj xeeb dab tsi lawm. Tam sim no nej feem ntau muaj kev txhawj xeeb dab tsi? Koj ib txwm raug txwv los ntawm lub meej mom thiab kev txhawj xeeb rau nej tus kheej txoj kev cia siab. Koj yeej ib txwm qheb mus rau nplooj ntawm Vajtswv tej lus, xav mus nyeem tej uas hais txog noob neej txoj hau kev kawg thiab xav paub tias koj txoj kev cia siab yog dab tsi thiab koj txoj hau kev kawg yog dab tsi. Koj xav tias, “Kuv puas muaj ib qho kev cia siab tiag? Vajtswv puas tau muab tej ntawd tshem mus lawm los tsis tau? Vajtswv tsuas hais tias kuv yog ib tug qauv piv txwv xwb; es yog li kuv qhov kev cia siab yog dab tsi?” Nws yog ib yam nyuaj uas nej yuav muab nej cov kev cia siab thiab txoj hmoo tso rau ib sab. Tam sim no nej yog tib neeg caum raws lawm, thiab koj tau txais qee qhov kev nkag siab theem ntawm tes dej num ntawm no lawm. Txawm li cas los xij, koj tseem tsis tau muab nej tej kev ntshaw rau lub meej mom tso rau ib sab. Thaum koj lub meej mom nyob siab ces koj ua zoo tshawb nrhiav, tiam sis thaum nej lub meej mom nyob qes ces koj tsum tsis tshawb nrhiav lawm. Cov koob hmoov ntawm lub meej mom yeej ib txwm nyob hauv nej txoj kev xav. Vim li cas tib neeg feem ntau thiaj tsis tuaj yeem tshem lawv tus kheej tawm ntawm yam tsis zoo? Lo lus teb tsis yooj yim vim tsis muaj kev cia siab puas yog? Kiag thaum Vajtswv cov lus hais tawm nej maj nroos saib seb nej lub meej mom thiab nej tus kheej zoo li cas. Nej muab kev tseem ceeb rau lub meej mom thiab tus kheej tso ua ntej, thiab cia lub zeem muag nyob rau qhov ob. Hauv qhov peb yog qee yam uas nej tsim nyog paub qhov tseeb, thiab hauv qhov plaub yog Vajtswv lub siab nyiam tam sim no. Koj xub saib ua ntej tshaj seb lub npe uas Vajtswv muab rau nej li tus “cov qauv piv txwv” puas tau hloov los tsis tau. Koj nyeem thiab nyeem, thiab thaum koj pom tias lub npe ntawm “qauv piv txwv” tau raug tshem tawm mus lawm, ces koj zoo siab thiab ua tsaug ntau tshaj rau Vajtswv thiab qhuas Nws lub hwj chim loj. Tiam sis yog koj pom tias nej tseem yog cov qauv piv txwv, ces koj yuav chim thiab cov zog uas txhawb hauv koj lub siab cia li ploj kiag tam sim ntawd lawm. Koj yim tshawb nrhiav hauv txoj kev no npaum li cas, ces koj yim tau sau tsawg npaum li ntawd. Ib tug tib neeg yim ntshaw lub meej mom npaum li cas, lawv yim huab yuav tsum raug qhuab ntuas ntau npaum li ntawd thiab lawv yim huab yuav tsum tau ntsib kev lim tib neeg kom dawb huv ntau npaum li ntawd. Cov tib neeg zoo li no tsis muaj nuj nqes dab tsi kiag li! Lawv yuav tsum raug qhuab ntuas thiab txiav txim kom txaus kom lawv thiaj tso tau tej no mus. Yog tias nej tshawb nrhiav txoj kev no txog ntua thaum kawg, koj yuav tsis tau sau dab tsis li. Cov uas tsis tshawb nrhiav txoj sia tsis tuaj yeem raug hloov pauv, thiab cov uas tsis qhis rau qhov tseeb tsis tuaj yeem tau txais qhov tseeb. Koj tsis tsom rau kev tshawb nrhiav kev hloov pauv thiab kev to taub qhov tseeb ntawm tus kheej, tiam sis tsuas tsom rau kev ntshaw yam xuam lug thiab tej yam uas txwv koj txoj kev hlub rau Vajtswv thiab thaiv kev coj koj kom los ze ntawm Nws. Tej ntawd puas tuaj yeem hloov pauv koj tau? Tej ntawd puas tuaj yeem coj tau koj mus rau lub nceeg vaj thiab? Yog tias tej khoom uas koj tshawb nrhiav tsis yog tshawb nrhiav qhov tseeb, ces tej zaum koj kuj yuav siv lub cib fim no thiab rov los rau ntiaj teb los ua rau nws. Kev nkim koj lub sij hawm rau txoj kev nyob mas yeej tsis tsim nyog kiag li—vim li cas thiaj yuav ua kom koj tus kheej mob xwb? Nws tsis yog tseeb los tias koj tuaj yeem txaus siab rau txhua hom ntawm txhua yam hauv lub ntaj teb uas zoo nkauj tshaj? Nyiaj txiag, poj niam zoo nkauj, lub meej mom, kev khav teeb, cuab yim neej, me nyuam, thiab lwm yam—cov khoom hauv lub ntiaj teb no tsis yog cov zoo tshaj plaws uas koj yuav txaus siab tau lod? Nws muaj qab hau dab tsi yuav mus mus los los ntawm no nrhiav ib qho chaw uas koj tuaj yeem zoo siab? Neeg Leej Tub tsis muaj ib qho chaw uas yuav tso Nws lub taub hau rau, yog li ntawd koj yuav ua cas muaj ib qho chaw tau zoo? Nws yuav ua cas tsim ib qho chaw zoo nkauj kom tau zoo rau koj? Ntawd puas tuaj yeem ua tau? Dhau ntawm Kuv kev txiav txim lawm, hnub no koj tsuas tuaj yeem txais cov kev qhia ntawm qhov tseeb xwb. Koj tsis tuaj yeem tau txais kev tau zoo los ntawm Kuv thiab koj tsis tuaj yeem tau txais lub txaj uas paj ntsuag nplaim uas koj ua hnub ua hmo ntshaw. Kuv yuav tsis muab lub ntiaj teb txoj kev nplua nuj rau koj. Yog tias koj tshawb nrhiav tseeb tiag, ces Kuv txaus siab hlo muab txoj kev ntawm txoj sia rau koj huv tib si, ua rau koj zoo tam li ib tug ntses rov qab rau hauv hav dej. Yog tias koj tsis tshawb nrhiav tseeb tiag, Kuv yuav muab nws tag nrho rov qab los. Kuv tsis txaus siab muab cov lus ntawm Kuv lub qhov ncauj rau cov uas muab hlob rau kev tau zoo, cov uas tsuas zoo li cov niag npua thiab cov niag dev xwb!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vim Li Cas Koj Tsis Txaus Siab los Ua ib Tug Qauv Piv Txwv?

Saib rau hauv nej tus kheej seb nej puas xyaum txoj kev ncaj ncees nyob rau hauv txhua yam uas nej ua, thiab seb txhua yam nej ua ntawd puas raug Vajtswv soj ntsuam xyuas: Nov yog lub hauv paus ntsiab lus rau cov uas ntseeg Vajtswv ua lawv tej dej num. Nej yuav raug hu hais tias ncaj ncees vim nej muaj peev xwm ua tau haum Vajtswv siab, thiab vim nej txais yuav Vajtswv txoj kev saib xyuas thiab kev tiv thaiv. Nyob rau ntawm Vajtswv ob lub qhov muag pom, tag nrho cov uas txais yuav Vajtswv txoj kev saib xyuas, kev tiv thaiv, thiab kev zoo tag nrho, thiab cov uas Nws muab tau, yog cov ncaj ncees, thiab Nws xam hais tias lawv muaj nuj nqis heev. Yog koj yim txais yuav Vajtswv tej lus tam sim no, ces koj yim yuav muaj peev xwm to taub thiab nkag siab Vajtswv tej kev npaj siab, thiab yog li ntawd ces koj yuav haj yam muaj cuab kav ua tau raws li Vajtswv txoj lus thiab ua tau raws li qhov Nws yuav kom ua. Qhov no yog Vajtswv tes hauj lwm uas muab cob rau nej, thiab nws yog qhov uas tag nrho nej yuav tsum muaj cuab kav ua kom tau tiav hlo. Yog nej siv nej tej kev xav phem los ntsuas thiab kem ciam rau Vajtswv, ib yam li tias Vajtswv yog ib tug mlom uas xuas av nplaum puab uas tsis txawj hloov, thiab yog nej kem ciam rau Vajtswv raws li lub voj voog xov nyob hauv Vajluskub thiab muab Nws kaw rau hauv tus ciam ntawm tes hauj lwm, ces qhov no yog pov thawj qhia hais tias nej tau nog txim rau Vajtswv. Vim cov neeg Yudais nyob rau lub sij hawm hauv Vajluskub Qub muab Vajtswv ua ib tug mlom uas tsis txawj txav uas lawv muaj nyob rau hauv lawv lub siab xwb, cuag li Vajtswv ces tsuas hu tau hais tias yog tus Mexiyas xwb, thiab tsuas yog Tus uas hu ua Mexiyas xwb thiaj yog Vajtswv, thiab vim yog neeg ntiaj teb tiam thiab pe hawm Vajtswv li Nws yog ib tug mlom uas xuas av nplaum puab (tsis ciaj sia), lawv muab tus Yexus rau lub sij hawm ntawd ntsia rau saum ntoo khaub lig, rau txim rau Nws kom tuag—tus Yexus uas tsis muaj kev txhaum ntawd thiaj li raug rau txim rau kom tuag. Vajtswv yog tus dawb huv tsis muaj kev txhaum txim, tab sis tib neeg tseem tsis zam Nws, thiab cam qees rau txim kom Nws tuag, thiab yog li ntawd Yexus thiaj raug ntsia rau saum ntoo khaub lig. Tib neeg yeej ib txwm ntseeg hais tias Vajtswv yeej tsis txawj hloov, thiab tshab txhais Nws raws li lub hauv paus teev tseg ntawm ib phau ntawv, phau Vajluskub, cuag li tib neeg yeej muaj ib txoj kev to taub uas zoo tshaj plaws txog Vajtswv tej kev tswj, cuag li tib neeg yeej tuav tag nrho tej uas Vajtswv ua ntawd rau hauv lawv lub xib teg. Tib neeg mas ruam kawg nkaus, khav theeb kawg nkaus, thiab tag nrho lawv yeej txawj hais lus dag tshaj plaws li. Tsis hais koj paub ntau npaum li cas txog Vajtswv li, Kuv tseem hais tias koj tsis paub Vajtswv, hais tias koj yog ib tug uas tawm tsam Vajtswv tshaj plaws, thiab koj tau cem Vajtswv, vim koj tsis muaj peev xwm ua raws li Vajtswv tes dej num kiag li thiab taug txoj kev mus kom raug Vajtswv muab kho kom zoo tag nrho. Vim li cas Vajtswv pheej yuav tsis muaj qhov txaus siab rau tej tib neeg ua li? Vim tib neeg tsis paub Vajtswv, vim tib neeg muaj ntau yam kev xav phem, thiab vim tej yam nws paub txog Vajtswv ntawd yeej tsis muaj qhov yuav yoog xws li qhov tseeb li, tab sis tsuas pheej qog cov ntsiab lus qub tas mus li yam tsis muaj qhov hloov li, thiab tsuas ua tib yam qub rau txhua txhua qhov xwm txheej tag li xwb. Thiab yog li ntawd, tau los rau hauv ntiaj teb hnub no, Vajtswv tseem rov raug tib neeg muab ntsia rau saum ntoo khaub lig dua ib zaug thiab. Tib neeg siab phem! Kev ua txuj tsis paub tsis pom thiab kev npaj tswv yim ua phem, kev ua tub sab thiab kev txeeb luag tug, kev huas koob npe thiab nyiaj txiag, kev sib tua—thaum twg tej no mam li xaus? Txawm Vajtswv twb tau hais pua txhiab tawm lo lus, los yeej tsis muaj ib tug yuav feeb meej li. Tib neeg tsuas ua kom zoo rau lawv tsev neeg, tej tub thiab tej ntxhais, ua rau lawv tej kev khwv noj khwv haus, tej neeg uas lawv xav tau yav tom ntej, lawv tes hauj lwm, kev khav tus kheej, thiab nyiaj txiag, ua kom tau zaub mov noj, ris tsho hnav, thiab ua rau cev nqaij daim tawv nkaus xwb. Tab sis puas muaj ib tug twg uas tej nws ua ntawd es yuav yog ua rau Vajtswv tiag tiag li? Txawm yog kiag ntawm cov uas yeej ua rau Vajtswv tiag, los yeej tsuas muaj tsawg tus thiaj paub Vajtswv nkaus xwb. Muaj pes tsawg leej uas yuav tsis ua raws li qhov lawv tus kheej lub siab ntshaw? Muaj pes tsawg leej uas yuav tsis caij tsuj los sis cais lwm tus kom tiv thaiv tau lawv tus kheej txoj luag hauj lwm? Thiab yog li ntawd, Vajtswv tau raug quab yuam rau lub txim tuag uas suav tsis txheeb li lawm, thiab muaj cov neeg txiav txim lim hiam uas suav tsis txheeb li lawm tau nog txim rau Vajtswv thiab rov muab Nws ntsia rau saum ntoo khaub lig dua ib zaug thiab. Muaj pes tsawg leej es thiaj li hu tau hais tias ncaj ncees vim lawv yeej ua txhua yam rau Vajtswv tiag tiag?

Nws puas yog ib qho yooj yim los ua kom zoo tag nrho rau ntawm Vajtswv xub ntiag li ib tug neeg dawb huv los sis ib tug neeg ncaj ncees? Nws yog ib lo lus muaj tseeb hais tias “yeej tsis muaj ib tug ncaj ncees nyob hauv lub ntiaj teb no li, cov ncaj ncees tsis nyob rau hauv lub ntiaj teb no.” Thaum nej los rau ntawm Vajtswv xub ntiag, ua tib zoo xav rau tej khaub ncaws nej hnav, ua tib zoo xav rau txhua lo lus thiab qhov nej ua, nej txhua txoj kev xav thiab tswv yim, thiab tej kev npau suav uas nej niaj hnub npau suav txog—tag nrho tej no mas yog rau nej nkaus xwb. Tej no tsis yog tej xwm txheej tiag tiag los? “Kev ncaj ncees” tsis tau txhais hais tias pub rau lwm tus nkaus xwb, nws tsis tau txhais hais tias hlub koj tus neeg zej zog li koj tus kheej, thiab tsis tau txhais hais tias yuav tsum tsis txhob sib cav sib ceg thiab sib ua plaub ua ntug los sis ua tub sab tub nyiag. Txoj kev ncaj ncees txhais hais tias muab Vajtswv tej lus txib los ua koj tes dej num thiab ua raws li Vajtswv txoj kev coj thiab npaj kom ua li koj txoj hauj lwm uas ntuj ceeb tsheej xa los rau koj ua, tsis hais lub sij hawm twg los sis qhov chaw twg li, ib yam nkaus li txhua yam uas Tswv Yexus tau ua tiav. Qhov no yog qhov kev ncaj ncees uas Vajtswv tau hais. Tus Lauj ntawd mas hu tau hais tias ncaj ncees vim nws tau pab ob tug tub txib saum ntuj uas Vajtswv xa los yam tsis xav txog hais tias nws tus kheej yuav tau dab tsi thiab yuav poob dab tsi li; nws kuj hais tau hais tias qhov nws ua rau lub sij hawm ntawd mas hu tau hais tias ncaj ncees, tab sis yuav hu tsis tau nws hais tias yog ib tug neeg ncaj ncees. Nws tsuas yog vim hais tias Lauj tau pom Vajtswv es nws thiaj li muab nws ob tug ntxhais pauv ob tug tub txib saum ntuj, tab sis tsis yog tag nrho tej nws ua yav tag los ntawd sawv cev rau kev ncaj ncees. Thiab Kuv kuj hais tias “yeej tsis muaj ib tug ncaj ncees nyob hauv lub ntiaj teb no li.” Txawm yog kiag cov hauv txoj kev rov zoo tuaj no, los yeej tsis muaj leej twg uas yuav hu tau hais tias ncaj ncees li. Tsis hais qhov koj ua yuav zoo npaum li cas, tsis hais koj txawm yuav qhuas Vajtswv lub npe zoo npaum li cas, tsis ntaus thiab tsis tsawm foom lwm tus, tsis khuj thiab tsis nyiag luag tug, los koj mas yeej tseem hu tsis tau tias ncaj ncees li, vim qhov no yog ib qho uas ib tug neeg dog dig los yeej muaj cuab kav ua tau. Qhov uas yog tus yawm sij tam sim no ces yog qhov uas koj tsis paub Vajtswv. Nws tsuas hais tau hais tias tam sim no koj muaj ib qho kev ua neeg li sawv daws me me nkaus xwb, tab sis tsis muaj qhov tseem ntsiab ntawm txoj kev ncaj ncees uas Vajtswv tau hais, thiab yog li ntawd tsis muaj ib yam dab tsi koj ua es yuav ua pov thawj tau hais tias koj paub Vajtswv li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tus Phem Yeej Yuav Raug Rau Txim Xwb Xwb Li

Ua ntej ntawd, thaum Vajtswv tseem nyob saum ntuj ceeb tsheej mas, tib neeg lam tau lam sib khom nrog Vajtswv nyob rau hauv lawv tej kev ua. Hnub no, Vajtswv tau nrog tib neeg nyob ua ke lawm—tsis muaj leej twg paub hais tias twb tau pes tsawg xyoo lawm—tab sis tej lawv ua ntawd mas, tib neeg yeej tseem lam tau lam sib khom nrog Nws xwb. Tsis yog tib neeg lub hlwb xav rov qab lawm los? Nws zoo tib yam li no rau Yudas: Ua ntej Yexus los, Yudas yeej dag ntxias nws cov kwv tij thiab cov muam, thiab txawm tom qab Yexus los lawm, los nws yeej tseem tsis hloov li; nws tsis paub Yexus ib qho me me li, thiab thaum kawg nws ntxeev siab rau Yexus. Qhov no tsis yog vim nws tsis paub Vajtswv los? Yog hais tias, hnub no, nej tseem tsis tau paub Vajtswv, ces yog ib qho uas tej zaum yeej muaj tau tias nej yuav rais mus ua ib tug Yudas, thiab ntxiv qhov no, qhov xwm txheej tu siab uas Yexus raug ntsia saum ntoo khaub lig nyob rau thaum lub Tiam Hmoov Hlub ob txhiab xyoo dhau los lawm ntawd yuav rov tshwm sim dua ib zaug thiab. Nej tsis ntseeg qhov no los? Nws yog ib qho tseeb! Tam sim no, cov neeg feem coob nyob rau tej qho xwm txheej uas mej ntsis yuav zoo li no—tej zaum Kuv hais qhov no sai zog lawm—thiab tag nrho cov neeg ntawd yeej ua nkaus li Yudas. Kuv tsis yog lam hais tsis muaj qab hau, tab sis hais txog qhov tseeb—thiab koj yuav tsum tau ntseeg. Txawm hais tias muaj neeg coob uas ua txuj txo hwj chim, hauv lawv lub siab yeej tsis muaj dab tsi li tsuas yog ib lub pas dej tuag, ib tug kwj deg tsw lwj ntxiag xwb. Tam sim no muaj coob tus zoo li no nyob rau hauv pawg ntseeg, thiab nej tseem xav hais tias Kuv yeej tsis paub txog qhov no li. Hnub no, Kuv tus Ntsujplig txiav txim siab rau Kuv, thiab hais lus tim khawv rau Kuv. Koj xav hais tias Kuv tsis paub dab tsi no los? Koj xav hais tias Kuv tsis to taub ib qho dab tsi txog tej kev xav tsis ncaj hauv nej lub siab, tej uas nej khaws cia rau hauv nej lub siab no los? Nws puas yog ib qho yooj yim uas yuav kov yeej Vajtswv? Koj xav tias koj yuav ua li cas rau Nws raws koj lub siab nyiam los tau los? Nyob rau yav tag los, Kuv tau txhawj tias tsam nej raug kaw tseg, yog li ntawd Kuv thiaj pheej muab kev ywj pheej rau nej tas li, tab sis tib neeg tsis muaj peev xwm qhia tau hais tias Kuv ua zoo rau lawv, thiab thaum Kuv muab ib nti ces lawv yuav ib txhais npab. Tig mus nug nej tus kheej: Kuv yeej yuav luag tsis tau qhuab qhia leej twg li, thiab yeej yuav luag tsis tau cem leej twg li—tab sis Kuv tau hais meej meej txog qhov kev txhawb zog thiab kev xav phem ntawm tib neeg. Koj xav hais tias Vajtswv Tus Kheej kiag, tus uas Vajtswv ua tim khawv rau, yog ib tug ruam no los? Yog zoo li ntawd, Kuv hais tias koj dig muag heev lawm! Kuv yuav tsis rhuav koj, tab sis sim saib seb koj ho yuav qias vuab tsuab npaum li cas. Sim saib seb koj lub me tswv yim dag tsab ntse ntawd puas yuav cawm tau koj, los sis seb qhov koj sib zog tshaj plaws hlub Vajtswv ntawd puas yuav cawm tau koj. Hnub no, Kuv yuav tsis teem txim rau koj; cia tos kom txog Vajtswv lub sij hawm seb Nws yuav pauj kev chim siab li cas rau koj. Kuv tsis muaj sij hawm sib tham ua si yam tsis muaj qab hau nrog koj tam sim no, thiab Kuv tsis kam yuav ncua Kuv tes hauj lwm loj tshaj ntawd rau koj tej lus teev tseg. Ib tug niag kas zoo li koj no tsis muaj nqis txaus rau lub sij hawm uas Vajtswv yuav los qhuab qhia koj—yog li ntawd ces cia seb koj yuav liam npaum li cas. Cov neeg zoo li no yeej tsis nrhiav kev paub me me txog Vajtswv li, los sis yeej tsis muaj lub siab hlub Vajtswv hlo li, tab sis lawv tseem xav kom Vajtswv hu lawv ua cov ncaj ncees thiab—qhov no tsis yog ib qho kev tso dag kom txaus luag xwb los? Vim muaj ib co neeg tsawg tsawg yeej yog cov ncaj ncees tiag, Kuv tsuas rau siab ntso muab txoj sia rau tib neeg xwb. Kuv tsuas ua kom tiav qhov uas Kuv tsim nyog ua kom tiav hnub no nkaus xwb, tab sis yav tom ntej mas Kuv yuav muab kev pauj kev chim siab rau txhua tus neeg raws li qhov uas lawv tau ua. Kuv tau hais tag tej uas Kuv yuav hais lawm, vim qhov no ces yog kiag tes hauj lwm uas Kuv ua. Kuv tsuas ua yam uas Kuv tsim nyog ua, thiab tsis ua yam uas Kuv tsis tsim nyog ua. Txawm li ntawd los xij, Kuv vam hais tias nej yuav siv lub sij hawm ntau zog los xav txog nej tus kheej: Koj qhov kev paub txog Vajtswv uas muaj tseeb ntawd ntau npaum li cas? Koj puas yog ib tug uas tau rov muab Vajtswv ntsia rau saum ntoo khaub lig dua ib zaug thiab? Kuv cov lus kawg yog cov no: Kev puas ntsoog yuav los raug rau cov uas muab Vajtswv ntsia rau saum ntoo khaub lig.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tus Phem Yeej Yuav Raug Rau Txim Xwb Xwb Li

Raws li koj taug txoj kev ntawm hnub no, yam dab tsi uas tsim nyog tshaj plaws ntawm txoj kev caum nrhiav? Hauv koj txoj kev caum nrhiav, hom tib neeg twg yog hom uas koj yuav tsim nyog pom koj tus kheej zoo li lawv? Nws cheem tsum koj kom paub tias vim li cas koj thiaj li yuav tsum tau mus kom ze txhua yam uas los raug rau koj hnub no, tsis hais nws yuav yog tej kev sim siab los sis tej kev txom nyem, los sis txoj kev rau txim uas tsis muaj kev hlub thiab kev foom phem. Tau ntsib tag nrho ntawm txhua yam no, koj yuav tsum ua tib zoo saib xyuas lawv txhua txhua seem. Vim li cas Kuv thiaj hais li no? Kuv hais vim hais tias tej yam uas tau los raug rau koj hnub no yog, yam tseem ceeb tshaj txhua yam, tej kev sim siab ntawm lub sij hawm luv luv uas tau tshwm sim ib zaug tas los ib zaug thiab; tej zaum raws li koj xav, lawv tsis yog ib qho nyuaj nyuaj rau tus ntsujplig, thiab yog li koj cia txhua yam xaiv mus raws li lawv tus yeeb yam, thiab tsis suav lawv yam li ib yam uas muaj nuj nqis heev ntawm txoj kev caum raws txoj kev nce qib. Cas koj yuav tsis txawj xav kiag li! Txog qhov uas koj xav txog yam muaj nuj nqis no yam li nws yog ib tauv huab uas ya ya rau ntawm koj hauv ntej, thiab koj tsis saib tej cua tshuab uas muaj zog no muaj nqis thaum lub sij hawm los nag ib zaug tag los ib zaug ntxiv—tshuab luv luv thiab koj saib zoo li hnyav me me xwb—tiam sis hos saib lawv ib muag yam tsis quav ntsej txog hlo li, tsis yog khaws nkaus lawv rau hauv siab, thiab tsuas yog saib lawv yam li ib vuag cua tshuab mus lawm xwb. Koj khav theeb dhau lawm! Rau cov kev tawm tsam heev heev no, cov kev tawm tsam no zoo li tej cua daj cua dub, uas yog los ib zaug tas los ib zaug dua, koj tsuas yog nthuav tawm txoj kev tsis mob siab rau nkaus xwb; qee zaum koj haj tseem luag ntxhi yam txias txias rau thiab, nthuav tawm ib txoj kev qhia kom paub txog tag nrho txoj kev tsis quav ntsej—vim koj yeej ib txwm tsis xav txog koj tus kheej ib zaug li tias vim li cas koj thiaj li tas zog raug tsim txom yam li “tsis muaj hmoo” zoo li no. Nws puas yog tias Kuv coj tsis ncaj ncees rau tib neeg? Puas yog Kuv ua Kuv tes dej num los nrhiav kev txhaum rau koj xwb? Tab txawm hais tias cov teeb meem uas nyob rau hauv koj txoj kev xav yuav tsis loj npaum li Kuv tau piav qhia los, koj tau, los ntawm koj txoj kev coj tus sab nraud, tau kos ib daim duab zoo tshaj plaws ntawm koj lub ntiaj teb sab hauv ntev los lawm. Tsis tas Kuv yuav tsum tau qhia koj tias tej uas nyob zais ntshis nyob rau qhov tob tshaj plaws hauv koj nruab siab ces yog tej lus phem uas tsis tsim nyog thiab tej kev tu siab ploj loog uas lwm tus ntsia tsis pom xwb. Vim koj xav tias nws yog ib qho tsis ncaj ncees rau qhov uas raug sim siab li ntawd, koj foom phem; thiab vim tej kev sim siab no uas rau koj xav tias lub ntiaj teb nyob khoob lug tsis muaj dab tsi li, koj muaj kev tu siab puv npo xwb. Tsis hais tias yuav muab tej kev raug ntaus tas ib zaug tas los ib zaus thiab no thiab tej kev qhuab ntuas saib ua ib txoj kev tiv thaiv uas zoo tshaj plaws hos, koj saib lawv ua kev tsim-teeb meem yam tsis muaj qab hau ntawm ntuj ceeb tsheej xwb, los sis tsis li ntawd ces yog ib qho kev ua pauj uas phim los raug rau koj. Koj mas tsis paub dab tsi li lau! Koj kaw lub zoo sij hawm nyob rau hauv txoj kev tsauj ntuj yam tsis muaj kev hlub kiag li; ib zaug tag los ib zaug ntxiv thiab, koj pom tej kev sim siab uas zoo kawg nkaus thiab tej kev qhuab ntuas yam li tej kev tawm tsam los ntawm koj cov yeeb ncuab. Koj tsis paub yuav hloov pauv mus raws li ib puag ncig uas nyob ntawm koj li cas, thiab koj haj tseem tsis tshua kam los sim ua li ntawd thiab, vim yog koj tsis kam los txais ib yam dab tsi los ntawm qhov—thiab, rau koj, ces yog ib qho phem heev—kev rau txim uas muaj ib zaug tas los ib zaug ntxiv no. Koj yeej tsis sim los tshawb los sis los soj ntsuam xyuas, thiab, tsuas tso koj tus kheej rau koj txoj hmoo xwb, mus rau txhua qhov raws li nws coj koj xwb. Yam uas saib zoo li yuav phem heev rau koj yog txoj kev rau txim yeej tsis tau hloov pauv koj lub siab li, los sis lawv tseem tsis tau kov yeej koj lub siab; tiam sis, lawv nkaug hauv koj lub siab xwb. Koj tsuas pom “txoj kev rau txim uas phem heev” ua koj tus yeeb ncuab hauv lub neej no xwb, thiab yog li koj thiaj li tsis tau txais ib yam dab tsi kiag li. Koj qhuas tias koj tus kheej coj ncaj dhau heev lawm! Tsawg tsawg zaus xwb mas koj thiaj ntseeg tias koj raug tej kev sim siab zoo li ntawd los ntawm koj tus kheej txoj kev phem; tiam sis, koj saib koj tus kheej yam li tsis muaj hmoo, hais ntxiv tias Kuv yeej ib txwm nrhiav kev txhaum rau koj xwb. Thiab tam sim no tias txhua yam tau los txog ntawm qhov xwm txheej nyuab heev no lawm, koj paub ntau npaum li cas txog yam Kuv hais thiab ua? Tsis txhob xav tias koj yog ib tus neeg uas yeej yug los-txhawj ntse, tsuas yog qis me ntsis saum ntuj xwb tiam sis yeej siab dua lub ntiaj teb. Koj nyob deb ntawm txoj kev txawj ntse dua lwm tus—thiab, nws kuj tuaj yeem hais tau tias nws yog ib qho txaus hlub heev uas koj ruam tshaj tej tib neeg nyob hauv ntiaj teb uas muaj laj thawj ntawd npaum li cas, vim koj muab koj tus kheej saib siab dhau heev lawm, thiab yeej ib txwm tsis muaj ib qho kev xav hais tias koj tsis zoo cuag luag li, cuag li koj muaj peev xwm pom tshab plaws Kuv cov dej num nqis mus kom txog qhov ntxaws ntxaws uas me tshaj plaws. Hauv lub ntsiab ntawm qhov tseeb tiag, koj yog ib tug uas tu ncua qhov laj thawj tiag tiag, vim koj tsis paub txog yam uas Kuv npaj siab ua, thiab koj haj tseem tsis tshua paub txog yam uas Kuv tab tom ua tam sim no. Thiab yog li Kuv hais tias koj haj tseem tsis loj sib luag ib yam li ib tus neeg ua liaj ua teb laus laus uas ua hauj lwm hnyav rau hauv daim av, ib tus neeg ua liaj ua teb uas tsis tsis paub me me txog tib neeg lub neej thiab tab sis tseem tso tag nrho nws txoj kev cia siab rau cov koob hmoov saum Ntuj Ceeb Tsheej thaum nws cog qoob cog loo rau hauv daim av. Koj tsis tseg ib qho kev xav li ib feeb rau koj lub neej li, koj tsis paub dab tsi txog kev muaj suab nrov npe, thiab haj tseem tsis muaj ib txoj kev paub ntawm-yus tus kheej li. Koj yog “tseem ceeb tshaj txhua yam” dhau heev lawm!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Tsis Kawm thiab Tseem Tsis Paub Dab Tsi: Lawv Tsis Yog Cov Tsiaj Nyaum Lod?

Raws li tej kev qhuab qhia uas Kuv tau muab rau nej lawm, muab tas los muab dua thiab, nej tau tau muab lawv thawb ntiag mus rau sab tom qab ntawm nej lub siab, haj tseem mus txog ntua theem uas saib lawv zoo li tej khoom ua si los ntxias nej lub sij hawm tub nkeeg. Txhua yam no nej yeej ib txwm suav zoo li nej tus kheej “lub pov khoos” xwb. Thaum raug iab liam los ntawm Ntxwgnyoog, nej thov Vajtswv; thaum tsis zoo, nej pw tsaug zog heev; thaum zoo siab, nej khiav thoob qhov txhia chaw; thaum Kuv cem nej, nej nyo hau thiab khawb; thiab tom qab ntawd, thaum uas nej tawm ntawm Kuv xub ntiag mus lawm, nej luag yam zoo siab li tej neeg xav ua phem rau lawm tus. Koj xav tias koj tus kheej siab tshaj lwm tus, tiam sis koj yeej ib txwm tsis pom koj tus kheej hais tias khav theeb tshaj plaws, thiab tsuas yog muaj lub siab hlob, txaus siab hlo thiab kev khav theeb tshaj qhov hais tau lawm. Yuav ua li cas “cov tub hluas,” “cov ntxhais hluas,” “cov nom” thiab “cov poj nom” cov uas tsis kawm thiab tsis paub dab tsi li, thiaj li muab Kuv cov lus xam ua tej yam muaj nuj nqis? Kuv nug koj ib zaug ntxiv: Dab tsi kiag yog yam uas koj tau kawm los ntawm Kuv cov lus thiab Kuv txoj hauj lwm los tau ib lub sij hawm ntev zoo li no lawm? Puas yog tias koj tsuas txwj dag me ntsis tuaj xwb? Los sis txoj kev txawj ntse uas zoo dua hauv koj sab cev nqaij daim tawv? Los sis koj haj yam tsis hwm Kuv nyob rau hauv koj tus cwj pwm ntxiv xwb? Kuv qhia koj ncaj qha tias: Nws yog tag nrho cov hauj lwm uas Kuv tau ua tiav no ua rau koj, tus uas muaj qhov kev siab tawv luaj li tus nas qhov xwb, muaj lub siab tawv dua qhov qub. Koj txoj kev ntshai Kuv ib hnub muaj tsawg lawm zuj zus, vim Kuv muaj lub siab hlub heev, thiab yeej ib txwm tsis tau rau txim rau koj sab cev nqaij daim tawv los ntawm txoj kev ua phem. Tej zaum, raws li koj pom, Kuv tsuas yog hais cov lus hnyav xwb—tiam sis feem ntau Kuv ua lub ntsej muag luag ntxhi rau koj xwb, thiab Kuv yuav luag yeej ib txwm tsis cem koj rau ntawm koj lub ntsej muag li. Tshaj ntawd ntxiv, Kuv yeej ib txwm txeev zam txim rau koj txoj kev qaug zog, thiab tag nrho ces yog vim yog qhov no ces koj thiaj li ua rau Kuv yam li tus nab ua rau tus neeg ua liaj ua teb uas siab zoo ntawd. Cas Kuv yuav qhuas txoj kev txawj thiab txoj kev ntse tshaj plaws ntawm noob neej lub zog uas txawj soj ntsuam ntawd ua luaj li lau! Cia Kuv qhia koj ib qho tseeb: Hnub no nws tsis tseem ceeb heev txawm hais tias koj muaj ib qho kev hwm me me xwb los xij; Kuv yeej tsis ntxhov siab los sis tsis txhawj xeeb txog qhov ntawd li. Tiam sis Kuv yuav tsum tau qhia koj qhov no: Koj, “tus neeg uas muaj txuj ci,” no uas tsis kawm thiab tsis paub dab tsis li, thaum kawg yuav raug muab txo los ntawm koj txoj kev qhuav-tus kheej, txoj kev tsab ntse—koj yuav yog tus uas raug tsim txom thiab raug rau txim. Kuv yuav tsis ruam es yuav nrog koj ua ke rau thaum koj raug tsim txom nyob rau hauv ntuj tawg, vim Kuv tsis zoo li koj. Tsis txhob nov qab tias koj yog ib tug uas tau raug tsim los uas tau raug Kuv foom phem rau lawm, thiab tab sis kuj tseem raug Kuv qhia thiab raug Kuv cawm thiab, thiab yeej tsis muaj ib yam dab tsi nyob hauv koj uas Kuv yuav tsis kam muab tso tseg li. Txawm lub sij hawm twg uas Kuv ua Kuv txoj hauj lwm los xij, Kuv yeej ib txwm tsis raug txwm txiav los ntawm ib tus tib neeg twg, ib qho kev tshwm sim twg, los sis ib yam khoom twg li. Kuv tus cwj pwm thiab Kuv txoj kev pom rau noob neej yeej ib txwm nyob li qub. Kuv yeej tsis tshua txaus siab rau koj heev, vim tias koj yog ib qho txuas ntxiv rau Kuv txoj kev cawm tib neeg, thiab yeej tsis tshwj xeeb tshaj lawm tus li. Qhov no yog Kuv txoj kev pab tswv yim rau koj: Koj yuav ntsum nco ntsoov, txhua lub sij hawm, tias koj tsis muaj dab tsi tshaj li uas yog ib tug uas tau raug tsim los ntawm Vajtswv. Tab txawm hais tias koj yuav qhia txog koj txoj kev muaj nyob nrog rau Kuv los, koj yuav tsum paub koj tus kheej lub koob meej; tsis txhob xav hais tias koj tus kheej zoo tshaj. Txawm hais tias Kuv tsis cem koj, los sis qhuab ntuas koj los, tiam sis hais lus noj qab nyob zoo rau koj los ntawm lub ntsej muag luag ntxhi, qhov no tsis yog pov thawj txaus qhia tias koj yog tib hom li Kuv. Koj—koj yuav tsum paub koj tus kheej uas yog tus uas caum nrhiav qhov tseeb xwb, tsis yog qhov tseeb nws tus kheej! Koj yuav tsum npaj kom txhij txhua txhua lub sij hawm hloov pauv raws li Kuv cov lus. Koj tsis muaj peev xwm yuav khiav dhau qhov no. Kuv xav kom koj, thaum lub sij hawm uas muaj nqis no, thaum uas koj muaj lub hwj tsam uas tsis tshua muaj no, los sim thiab kawm qee yam. Tsis txhob dag Kuv; Kuv tsis xav kom koj siv tej lus qhuas los sim thiab dag Kuv. Thaum koj nrhiav Kuv, nws tsis yog vim koj nrhiav Kuv tiag tiag, tiam sis yog koj nrhiav rau koj tus kheej xwb!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Tsis Kawm thiab Tseem Tsis Paub Dab Tsi: Lawv Tsis Yog Cov Tsiaj Nyaum Lod?

Tam sim no, txhua hnub uas nej nyob tseem ceeb heev, thiab nws yog yam tseem ceeb tshaj ntawm nej lub hom phiaj thiab nej txoj hmoo, yog li nej yuav tsum saib txhua yam uas nej muaj hnub no kom muaj nqis, thiab muab txhua feeb ntawm lub sij hawm uas dhau mus ntawd saib kom muaj nqis. Nej yuav tsum tshwj lub caij kom ntau li ntau tau rau nej tus kheej kom tau txais txiaj ntsim ntau tshaj plaws kom nej tsis txhob ua lub neej yam tsis muaj qab hau. Nej yuav xav tsis thoob txog cov lus Kuv hais no. Hais qhov tseeb, Kuv yeej tsis zoo siab rau nej tej cwj pwm, vim txoj kev cia siab Kuv tau muaj rau nej tsis yog li qhov nej ua niaj hnub no. Yog li no, Kuv thiaj hais tau li no: Nej txhua tus nyob ze ze txoj kev phom sij, thiab nej tau quaj thov kev pab thiab nej qhov kev tshawb nrhiav qhov tseeb yav dhau los thiab nrhiav qhov pom kev ntawd tab tom yuav txog qhov xaus. Qhov no yog nej qhov kev nthuav qhia zaum kawg txog kev pauj txiaj ntsig thiab nws yog ib yam uas Kuv yeej tsis tau xav txog kom ua. Kuv tsis xav hais tej yam uas tsis yog qhov tseeb, vim nej tau ua rau Kuv tu siab. Tej zaum nej tsis xav lam txais ua tiag tej no, tsis xav ntsib qhov tseeb—tab sis Kuv yuav tau nug nej tiag tiag txog qhov no tias: Los tau npaum no xyoo, nej lub siab muaj dab tsi nyob hauv kiag? Nej ua siab ncaj rau leej twg? Txhob hais tias cov lus nug no tshwm sim los yam tsis xav li, thiab txhob nug Kuv tias vim li cas Kuv thiaj nug tej zoo li no. Paub li no: Vim Kuv paub nej zoo heev dhau lawm, hlub tshua nej heev dhau lawm, thiab tau muab Kuv lub siab siv rau nej tus cwj pwm thiab tej kev ua es Kuv thiaj li tau nug nej yam tsis tu ncua thiab tiv txhua yam kev nyuaj siab. Tab sis nej tsis them dab tsi rov rau Kuv li tsuas yog tsis quav ntsej thiab lam ua yam yuav tsis taus li xwb. Nej tau tsis quav ntsej txog Kuv kiag li; puas yog tias Kuv tsis paub dab tsi txog tej no li? Yog tias nej ntseeg li no, ces qhov ntawd qhia tau meej tseeb ntxiv tias nej yeej tsis saib Kuv los ntawm lub siab dawb siab zoo kiag li. Thiab yog li Kuv hais tias nej dag nej tus kheej xwb. Nej ntse heev uas nej tsis paub qhov nej tab tom ua—yog li nej yuav muab dab tsi ua puav pheej cob rau Kuv?

Lo lus nug no ua rau Kuv txhawj hais tias xyov nej cov siab ntsws ncaj rau leej twg tiag. Kuv tseem cia siab tias, ntxiv ntawd, nej txhua tus yuav tuav nej tej kev xav, thiab nug nej tus kheej tias nej ua siab ncaj rau leej twg thiab nej ua neej nyob rau leej twg. Tej zaum nej yuav tsis tau ua twb zoo muab tej lus nug no coj los xav, yog li cia Kuv muab cov lus teb coj los qhia rau nej seb zoo li cas?

Ib tug neeg muaj lub hlwb nco yuav lees paub qhov tseeb no: Tib neeg rau nrog nws tus kheej thiab ua siab ncaj rau nws tus kheej xwb. Kuv tsis ntseeg tias nej cov lus teb yog tas nrho, vim nej txhua tus muaj sia nyob raws li nej lub neej xwb thiab nej nyias muaj nyias txoj kev txom nyem nyuaj siab. Zoo li ntawd, nej tsuas ua siab ncaj rau cov neeg uas nej hlub thiab tej yam uas nej nyiam xwb; nej yuav tsis ua siab ncaj tas nrho rau nej tus kheej. Vim nej txhua tus raug tib neeg, tej yam uas tshwm sim, thiab tej khoom uas nyob puag ncig nej hloov lawm, es nej thiaj li tsis ua siab ncaj rau nej tus kheej tiag tiag. Kuv hais cov lus no tsis yog pom zoo rau txoj kev ua siab ncaj rau nej tus kheej, tab sis yog los muab nej txoj kev ua siab ncaj rau ib yam twg ntawd qhia tshwm, vim tau ntau xyoo los lawm, Kuv yeej tsis tau txais kev ua siab ncaj rau los ntawm nej ib tus twg. Nej tau raws Kuv los tau ntau xyoo no, tab sis tsis tau muab lub siab ncaj rau Kuv me me li. Tab sis, nej tseem nrog nraim cov neeg uas nej hlub thiab tej yam uas nej nyiam—ntau npaum li no tas mus li xwb, thiab txhua qhov chaw nej mus, nej nco ntsoov lawv rau nej lub siab thiab yeej tsis muab lawv tso tseg li. Thaum twg los xij uas nej xav tau los sis ntshaw txog ib yam uas nej nyiam, qhov ntawd yog yam muaj thaum nej tab tom caum Kuv qab, los tseem yog kiag lub caij uas nej tab tom mloog Kuv cov lus. Yog li ntawd, Kuv hais tias nej siv qhov kev ua siab ncaj uas Kuv thov nej ntawd coj mus ua siab ncaj rau nej tej “tsiaj” thiab saib nej tej “tsiaj” ntawd muaj nqis. Txawm hais tias nej muab ib yam los yog ob yam fij rau Kuv, nws tsis tau sawv cev ntawm nej tas nrho, thiab nws tsis tau qhia tias Kuv yog tus uas nej ua siab ncaj rau tiag. Nej muab nej tus kheej coj mus cuam tshuam rau nej tej kev thaj tsob rau tej uas muaj siab tshaj plaws rau: Ib txhia neeg ua siab ncaj rau tej tub thiab tej ntxhais, ib txhia rau tej txiv, poj niam, kev nplua nuj, hauj lwm, tej thawj coj, lub meej mom, los yog tej poj niam. Nej yeej tsis dhuav los yog hnov meem txom rau tej yam nej ua siab ncaj rau; tab sis, nej tseem xav kom tau tej no ntau ntxiv; thiab kom zoo tshaj ntxiv, thiab nej tsis tso tseg li. Kuv thiab Kuv cov lus raug muab pov tuaj tom qab ntawm tej yam nej kub siab heev txog. Thiab nej yuav tsis muaj kev xaiv tab sis yuav tau muab tej ntawd tso rau puag tom qab. Tseem muaj ib txhia uas tseg qhov chaw kawg no rau tej yam lawv ua siab ncaj rau uas lawv tseem yuav nrhiav tsis tau pom. Tsis muaj Kuv nyob hauv lawv tej siab ntsws me me li. Tej zaum nej yuav xav tias Kuv thov ntau dhau ntawm nej los yog Kuv lam liam nej—tab sis, nej puas tau xav txog tias thaum nej nrog nej tsev neeg nyob zoo siab hlo, nej yeej tsis tau ua siab ncaj rau Kuv ib zaug li? Tej sij hawm zoo li no, tsis ua rau nej mob thiab lod? Thaum nej tej siab ntsws muaj kev xyiv fab puv npo, thiab nej txais phaj tshab rau nej tej dag zog, nej puas qaug zog rau qhov uas nej tsis tau muab qhov tseeb kom txaus cob rau nej tus kheej? Nej puas tau tu siab los kua muag tias nej tsis tau txais Kuv txoj kev pom zoo? Nej teeb nej cov hlwb thiab tiv txoj kev txom nyem rau tej tub thiab ntxhais, tab sis nej tseem tsis tau txaus siab; nej tseem ntseeg tias nej tsis tau ua zoo rau lawv, thiab nej tseem tsis tau ua txhua yam rau lawv. Tab sis, rau Kuv, nej yeej tsis xyuas thiab tsis paub txog li; Kuv tsuas yog nyob rau nej txoj kev nco txog xwb; tab sis Kuv tsis muaj nyob hauv nej lub siab. Kuv txoj kev mob siab thiab xyuas ntsoov mas nej yeej tsis paub tsis hnov tas ib txhis li, thiab nej tsis muaj ib qho kev nco txiaj ntsig txog ntawd li. Nej tsuas yog xav tias nco txog me ntsis xwb ces txawm siv ntseeg tias txaus lawm. Qhov kev “ua siab ncaj” zoo li no tsis yog tias Kuv ntshaw los lawm ntev, tab sis yog qhov uas Kuv yeej tsis nyiam kiag li los lawm ntev thiab. Txawm li ntawd los xij, Kuv txawm hais li cas los, nej tsuas yog lees ib los yog ob yam xwb; nej lees txais tsis tau tas nrho qhov no, vim nej tas nrho “ntseeg nej tus kheej” thiab nej ib txwm yeej tsuas khaws thiab xaiv yam nej xav lees txais ntawm Kuv cov lus xwb. Yog tias nej tseem zoo li no mus ntxiv li niaj hnub no, Kuv yuav muab ib lub tswv yim los ua rau nej qhov kev ntseeg—tus kheej ntawd—thiab, tshaj ntawd, Kuv yuav ua kom nej lees paub tias Kuv cov lus muaj tseeb, thiab tsis muaj ib lo uas dag tej yam tseeb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Leej Twg Yog Tus Uas Koj Ua Siab Ncaj rau?

Yog Kuv muab ib cov nyiaj tso ntawm nej xub ntiag tam sim no thiab tso cai rau nej xaiv—thiab yog Kuv tsis thuam nej vim rau qhov nej xaiv li—ces nej feem coob yuav xaiv cov nyiaj thiab muab qhov tseeb pov tseg. Cov uas zoo nyob rau ntawm nej ces yuav tso cov nyiaj cia es ua xyem xyav los xaiv qhov tseeb, hos cov nyob nruab nrab ntawd ces yuav ib sab tes txeeb cov nyiaj hos ib sab tes mus muab qhov tseeb. Qhov ntawd puas ua pov thawj tseeb txog qhov nej tus kheej zoo li cas? Thaum xaiv qhov tseeb thiab ib yam dab tsi uas nej ua siab ncaj rau, ces nej txhua tus yeej xaiv li no, thiab nej tus yam ntxwv yuav zoo ib yam. Tsis yog li ntawd lod? Tsis muaj neeg coob tus uas tau ua ywj fab ywj fwj rau ntawm qhov yog thiab qhov tsis yog ntawd lod? Hais txog txhua qhov kev cov nyom ntawm qhov zoo thiab qhov phem, dub thiab dawb—ntawm tsev neeg thiab Vajtswv, me nyuam thiab Vajtswv, kev sib haum xeeb thiab kev sib faib mus, kev nplua nuj thiab kev pluag, kev muaj meej mom thiab kev tsis muaj meej mom, kev raug txhawb nqa thiab kev raug tsis kam lees txais, thiab lwm yam ntxiv—tseeb tiag nej yeej tsis yog tsis paub txog tej kev xaiv uas nej tau xaiv ntawd! Ntawm tsev neeg uas muaj kev thaj yeeb thiab tsev neeg uas muaj kev sib cais, nej yuav xaiv thawj qhov, thiab nej ua li ntawd kiag yam tsis ua ywj fab ywj fwj li; ntawm nyiaj txiag thiab tes dej num, nej rov qab xaiv thawj qhov dua, txawm yog lub siab uas tig rov rau tim ntug xwb los twb tsis muaj li;[a] ntawm kev nplua nuj thiab kev txom nyem, nej yuav xaiv thawj qhov; thaum xaiv nej cov me nyuam, cov poj niam thiab cov txiv los sis Kuv, nej yuav xaiv cov xub hais ua ntej xwb; thiab ntawm txoj kev xav phem thiab qhov tseeb, nej tseem yuav xaiv thawj qhov dua thiab. Thaum ntsib tas nrho nej tej kev ua phem lawm, Kuv thiaj li tsis muaj kev ntseeg nej lawm. Kuv tau ceeb tag li lawm. Nej lub siab mas ua tsis tau kom muag yam xav tsis txog kiag li. Txoj kev mob siab uas Kuv tau them los tau ntau xyoo lawm ntawd coj tsis tau dab tsi los rau Kuv tshaj li qhov nej tso Kuv tseg thiab lees txais yam ua ywj fab ywj fwj xwb, tab sis Kuv cov kev cia siab rau nej loj hlob txhua hnub uas dhau mus, vim Kuv hnub tau muab qhia tawm rau txhua tus lawm. Tab sis tam sim no nej tseem nrhiav txoj kev tsaus ntuj thiab tej yam phem, thiab tsis kam tso tej yam zoo li ntawd tseg. Yog li, nej qhov kawg yuav yog dab tsi? Nej puas tau ua tib zoo muab qhov no coj los xav? Yog nej rov raug nug kom xaiv dua no, thaum ntawd nej yuav tuaj qhov twg? Nws puas tseem yuav yog qhov xub thawj? Nej puas tseem yuav ua kom Kuv tas kev cia siab thiab tu siab heev thiab? Nej lub siab puas tseem yog tsuas muaj ib qho sov so me me xwb? Nej puas tseem tsis tau paub txog tias yuav ua li cas thiaj li ua rau Kuv lub siab kaj? Lub sij hawm no, nej yuav xaiv dab tsi? Nej puas yuav ua raws li Kuv cov lus los sis nej yuav tsis nyiam cov lus ntawd? Kuv muab Kuv lub caij tso tim ntsej tim muag kiag rau nej, tej nej tau pom yog lub neej tshiab thiab qhov kev pib tshiab. Txawm li ntawd los xij, Kuv yuav tsum qhia nej tias qhov pib tshiab no tsis yog qhov pib ntawm tes dej num tshiab tas los ntawd, tab sis yog qhov xaus ntawm teg dej num qub. Txhais tias, qhov no yog qhov kev ua kawg. Kuv xav tias nej sawv daws nkag siab qhov txawv ntawm qhov kev pib no. Tab sis, muaj ib hnub sai sai no, nej yuav nkag siab lub tseem ntsiab tseeb ntawm qhov kev pib no, yog li peb sawv daws mus ua ke kom dhau qhov no thiab txais tos qhov kawg uas yuav los txog! Tab sis, qhov ua rau Kuv txhawj txog nej yog, thaum ntsib kev tsis ncaj ncees thiab kev ncaj ncees, nej pheej xaiv thawj qhov xwb. Tab sis, qhov ntawd yog tej yam ntawm nej yav tas los lawm xwb. Kuv los kuj vam tias yuav hnov qab txhua yam uas nej ua yav tas los lawm, txawm hais tias qhov no yog ib qho uas nyuaj heev li los xij. Txawm li cas los xij, Kuv muaj txoj hau kev zoo heev los ua qhov no: Cia yav tom ntej hloov yav tom qab, thiab cia cov duab ntxoo ntawm yav tas los raug so kom ploj zuj zus mus kom sib hloov tus tseeb ntawm nej hnub no. Yog li Kuv yuav ua kom nyuaj nej los mus xaiv dua ib zaug ntxiv: Leej twg yog tus uas nej ua siab ncaj rau tiag tiag?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Leej Twg Yog Tus Uas Koj Ua Siab Ncaj rau?

Lus taw qhia:

a. Rov rau tim ntug: Suav ib lo lus paj lug, txhais tias “tig tawm ntawm tej kev phem.”

Thaum twg hais txog txoj hau kev kawg, nej saib qhov ntawd zoo yam li tshwj xeeb heev; qhov ntawd yog, tshaj ntawd ntxiv, tej yam uas nej txhua tus paub txog. Ib txhia tib neeg tos tsis taus qhov tau nyo lawv lub taub hau rau hauv av, ua ntsej muag ti nkaus av rau ntawm Vajtswv lub xub ntiag kom tau ib txoj hau kev kawg uas zoo. Kuv yeej piav tau txog nej txoj kev kub siab, uas tsis tas yuav muab ua lus nthuav tawm. Nej yeej tsis xav kom nej cev nqaij daim tawv poob mus rau hauv txoj kev puas tsuaj, thiab nej haj yam tsis xav nqis mus kom raug txoj kev rau txim mus ib txhis nyob rau yav tom ntej. Nej tsuas yog cia siab tias yuav tso cai rau nej tus kheej kom nyob ywj siab me ntsis, kom yooj yim me ntsis ntxiv xwb. Thiab yog li nej muaj kev ntshaus siab thaum uas tau hais txog txoj hau kev kawg, ntshai heev tias, yog tias nej tsis ua tib zoo mloog txaus, nej yuav ua txhaum Vajtswv thiab yuav raug rau cov kev ua pauj uas nej tsim nyog tau txais. Nej tsis tau maj mam ua kom muaj kev hloov siab rau nej txoj hau kev kawg, thiab txawm tias nej ntau tus uas tau raug dag thiab tsis paub tab ib zaug dhau los lawm tau dhau los ua neeg paub tab thiab ncaj ncees tam sim no lawm; nej txoj kev ua tshwm ntawm lub siab dawb huv ua rau tib neeg paub ti nkaus txha. Txawm li cas los xij, nej txhua tus muaj lub siab “ncaj ncees,” thiab nej tau qhib rau Kuv txog cov kev zais hauv nej lub siab yam tsis khaws ib yam dab tsi rov qab li, tsis hais nws yog kev tsis txaus siab, kev dag ntxias, los sis kev mob siab rau. Tag nrho rau txhua qhov, nej tau qhib siab lug “lees txim” rau Kuv tej yam tseem ceeb uas nyob hauv qhov chaw tob tshaj plaws ntawm qhov uas muaj nej. Tseeb tiag, Kuv yeej tsis tau zam tej yam zoo li no, rau ntawm Kuv mas Kuv paub lawv zoo heev. Nej tsim nyog nkag mus rau hauv lub hiav txwv hluav taws vim nej txoj hau kev kawg uas kawg ntawd yuav zoo dua li poob ib txoj plaub hau kom tau txais Vajtswv txoj kev pom zoo. Nws tsis yog hais tias Kuv tau ua raws li cov lus qhia rau nej; nws yog qhov tias nej tu ncua lub siab uas mob siab rau los tim ntsej tim muag rau txhua yam uas Kuv tau ua heev li lawm. Tej zaum nej yuav tsis to taub yam Kuv tau hais lawm, yog li cia Kuv muab ib qho kev piav qhia uas yooj yooj yim rau nej: Yam uas nej xav tau tsis yog qhov tseeb thiab txoj sia, thiab txoj kev cai qhia uas yuav coj nej tus kheej li cas, tsawg dua li Kuv txoj kev mob siab ua hauj lwm. Tiam sis, yam nej xav tau yog txhua yam uas nej muaj hauv cev nqaij daim tawv—kev muaj txiag nplua nuj, meej mom, tsev neeg, kev sib yuav, thiab lwm yam ntxiv. Nej raug tshem tawm ntawm Kuv cov lus thiab hauj lwm lawm, yog li Kuv tuaj yeem suav nej txoj kev ntseeg ua plaub lo lus tias: tsis mob siab rau. Nej yuav mus rau txhua qhov ntev kom ua tiav yam uas nej mob siab rau tiag tiag, tiam sis Kuv tau pom tias nej yuav tsis ua zoo ib yam rau qhov tseem ceeb uas hais txog nej txoj kev ntseeg Vajtswv. Tiam sis, nej ho mob siab rau, thiab kuj kub siab lug rau. Twb yog vim li ntawd Kuv thiaj li hais tias cov uas tsis muaj lub siab dawb huv tiag tiag yog cov ua tsis tiav lawv txoj kev ntseeg Vajtswv. Xav kom zoo zoo—puas muaj nej coob tus uas ua tsis tiav?

Nej yuav tsum paub hais tias txoj kev ntseeg Vajtswv uas tiav ntawd yog tiav los ntawm tib neeg tus kheej tej kev ua; thaum tib neeg ntseeg tsis tiav es poob lawm, qhov ntawd los kuj yog vim lawv tus kheej tej kev ua thiab, thiab tsis muaj lwm txoj hauv kev uas yuav ntseeg tau tiav li lawm. Kuv ntseeg tias nej yuav ua txhua yam kom tiav qee yam uas nyuaj dua thiab kev tsim txom ntxaws dua li kev ntseeg Vajtswv, thiab nej thiaj yuav saib nws yog qhov tseem ceeb, ntau heev kom nej thiaj yuav tsis zoo siab hlo ua siab ntev rau tej yam tsis yog; cov no yog lub zog uas nyob mus tsis kawg uas nej txhua tus muab tso rau hauv nej tus kheej lub neej. Nej tseem muaj peev xwm dag Kuv cev nqaij daim tawv raws li cov xwm txheej uas nej yuav tsis dag ib tug tswv cuab twg ntawm nej tus kheej tsev neeg. Qhov no yog nej tus cwj pwm uas ib txwm muaj los thiab txoj kev cai qhia uas nej ua neej nyob nrog. Tsis yog nej tseem ua lub ntsej muag cuav los dag Kuv vim nej txoj hau kev kawg, kom tej zaum nej txoj hau kev kawg ntawd thiaj li yuav zoo nkauj tshaj plaws thiab yog txhua yam uas nej xav tau lod? Kuv paub hais tias nej txoj kev mob siab rau ua hauj lwm tiam sis tsuas yog ib ntus xwb, uas zoo ib yam li nej lub siab dawb huv. Tsis yog tias nej txoj kev txiav txim siab thiab tus nqi uas nej them tsuas yog vim lub sij hawm tam sim no thiab tsis yog lub neej tom ntej lod? Nej tsuas yog xav siv lub zog kawg los tawm tsam kom tiv thaiv tau ib txoj hau kev kawg uas zoo nkauj kawg nkaus, uas yog txoj hau kev kawg uas ua kev lag kev luam nkaus xwb. Nej tsis siv lub zog no kom txav deb ntawm kev tshuav nuj nqis rau qhov tseeb, thiab tsawg dua tseem tshuav qhov uas them rov qab rau Kuv rau tus nqi uas Kuv twb tau them lawm. Muab hais kom luv luv tias, nej tsuas txaus siab hlo siv tej tswv yim ntse yam zais ntshis kom tau yam nej xav tau xwb, tiam sis tsis tab meeg ua kom tau yam ntawd li. Tej no tsis yog nej tej kev xav hauv nruab siab lod? Nej yuav tsum tsis txhob ua zam rau nej tus kheej, thiab tsis txhob ua rau nej mob hlwb vim nej txoj hau kev kawg kom txog ntua qhov uas nej noj tsis taus mov thiab pw tsis tsaug zog. Nws tsis yog qhov tseeb lod tias nej qhov tshwm sim los yuav raug txiav txim nyob rau thaum kawg? Nej nyias yuav tsum ua nyias tus kheej tes dej num kom tiav, los ntawm lub siab qhib lug thiab lub siab ncaj ncees, thiab zoo siab hlo them txawm yuav yog tus nqi raug li cas los xij. Raws li nej tau hais lawm, thaum hnub ntawd los txog, Vajtswv yuav tsis tso txhua tus neeg uas tau raug tsim txom los yog them tus nqi rau Nws lawm tseg. Hom kev ntseeg ruaj siab li no tsim nyog cia siab rau, thiab nws yog lawm tias nej yuav tsum tsis txhob hnov qab nws. Tsuas yog txoj hau kev no xwb Kuv thiaj li tuaj yeem tso siab tau rau nej. Yog tsis li ntawd, nej yuav yog cov tib neeg uas Kuv tsis tso siab tau rau mus ib txhis li, thiab nej yuav yog cov uas Kuv ntxub mus ib txhis. Yog tias nej tag nrho tuaj yeem ua tau raws li nej lub siab thiab muab tag nrho txhua yam ntawm nej rau Kuv, tsis txhob tseg lub zog uas ua Kuv txoj hauj lwm, thiab muab lub zog ntawm lub neej los siv rau Kuv txoj moo zoo txoj hauj lwm, ces Kuv lub siab yuav tsis dhia zoo siab rau nej txoj dej num lod? Txoj kev no, Kuv yuav muaj peev xwm muab Kuv lub siab tso nyob kaj lug vim yog nej, tsis yog lod? Nws yog ib txoj kev txaj muag uas yam nej ua yog lawm tiam sis yog ib qho txaus hlub me me ntawm yam uas Kuv xav tau. Qhov no yog qhov teeb meem, vim li cas nej muaj lub siab khav theeb los nrhiav ntawm Kuv txog yam uas nej cia siab rau?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ntawm Lub Hom Phiaj

Nej txoj hau kev kawg thiab nej txoj hmoo yog qhov tseem ceeb rau nej—ob yam ntawd yog txoj kev txhawj xeeb loj. Nej ntseeg tias, yog tias nej tsis ua tib zoo ua txhua yam, ces qhov ntawd yuav txhais tau hais tias nej yuav tsis muaj ib qho chaw xaus, tias nej tau rhuav tshem nej tus kheej txoj hmoo lawm. Tiam sis nws puas tau tshwm sim rau nej tias cov neeg uas siv dag zog yog vim lawv tab tom rau siab ntso ua raws li txoj hau kev kawg yam tsis muaj nqis? Cov kev siv zog zoo li no tsis yog qhov tseeb—lawv dag nyiag thiab ntxias dag xwb. Yog tias qhov ntawd yog qhov teeb meem, ces cov uas ua hauj lwm uas yog vim lawv txoj hau kev kawg yog qhov pib ntawm lawv txoj kev swb rau thaum kawg, rau qhov ib tug neeg ua tsis tiav kev ntseeg Vajtswv yog raug dag ntxias lawm. Kuv tau hais yav dhau los lawm hais tias Kuv tsis nyiam kom raug qhuas los sis raug txhawb, los sis muaj kev txhawb siab. Kuv nyiam cov tib neeg ncaj ncees los fim nrog Kuv qhov tseeb thiab Kuv cov kev cia siab xwb. Tshaj ntawd ntxiv, Kuv nyiam thaum tib neeg muaj peev xwm qhia tau kev saib xyuas zoo tshaj plaws thiab kev txiav txim siab rau Kuv lub siab xwb, thiab thaum lawv tseem muaj peev xwm muab txhua yam tso tseg vim yog Kuv. Tsuas yog txoj hau kev no xwb Kuv lub siab thiaj li yuav nyob kaj lug. Tam sim no, muaj pes tsawg yam ntawm nej uas Kuv tsis nyiam? Muaj pes tsawg yam ntawm nej uas Kuv nyiam? Nws puas yog tias tsis muaj leej twg ntawm nej tau paub txog txhua qhov sib txawv ntawm txoj kev phem uas nej tau tso tawm vim nej txoj hau kev kawg li?

Hauv Kuv lub siab, Kuv tsis xav ua kom ib lub siab twg uas xav txoj zoo thiab xav nce qib mob li, thiab Kuv haj yam tsis xav txo lub zog rau txhua tus uas muaj lub siab ncaj ncees ua nws tes dej num. Txawm li cas los xij, Kuv yuav tsum ceeb toom rau nej txhua tus txog nej cov kev tu ncua thiab txog tus ntsujplig qias neeg uas nyob hauv qhov chaw so uas tob tshaj plaws hauv nej lub siab. Kuv ua li ntawd vam tias nej yuav muaj peev xwm muab nej lub siab tseeb los fim tim ntsej tim muag rau Kuv cov lus, vim qhov Kuv ntxub tshaj plaws yog tib neeg txoj kev dag Kuv. Kuv tsuas cia siab tias, nyob rau theem kawg ntawm Kuv txoj hauj lwm, nej yuav muaj peev xwm muab nej txoj kev ua tau zoo tshaj plaws, thiab tias nej yuav fij nej tus kheej kawg siab kawg ntsws, tsis yog ib nrab ntawm lub siab lawm xwb. Tseeb tiag, Kuv los kuj cia siab tias nej txhua tus tuaj yeem muaj txoj hau kev kawg uas zoo. Txawm li cas los xij, Kuv tseem muaj Kuv txoj kev cheem tsum kom ua, uas yog rau nej los ua qhov kev txiav txim siab kom zoo tshaj plaws los fij rau Kuv nej tus kheej thiab kev mob siab rau zaum kawg. Yog tias qee tus neeg tsis muaj ib qho kev mob siab ntawd tiag tiag li, ces nws yog ib yam khoom tseem ceeb rau Ntxwgnyoog, thiab Kuv yuav tsis cia nws nyob kom tau siv nws tiam sis yuav xa nws mus tsev kom nws niam nws txiv mam li saib xyuas nws. Kuv txoj hauj lwm yog ib txoj kev pab cuam uas zoo kawg nkaus rau nej; yam uas Kuv cia siab xav tau los ntawm nej yog lub siab uas ncaj ncees thiab xav nce mus, tiam sis txog tav no los Kuv ob txhais tes tseem qhuav qhawv xwb. Sim xav seb: Yog tias muaj ib hnub Kuv tseem ntxhov siab ntsuav, dhau ntawm qhov uas cov lus los qhia tau lawm, Kuv tus yeeb yam coj rau nej yuav zoo li cas? Kuv puas yuav ua phooj ywg zoo tshaj rau nej li uas Kuv ua tam sim no lawm? Kuv lub siab puas yuav nyob ntsiag to li tam sim no lawm? Nej puas nkag siab txog txoj kev xav ntawm ib tug neeg, uas tau mob siab mus rau tom daim teb, uas tsis tau sau ib lub nplej li? Nej puas nkag siab tias ib tug neeg lub siab tau raug mob ntau npaum li cas thaum nws tau tiv thaiv ib nthwv cua tshuab loj loj? Nej puas tuaj yeem saj tau qhov kev iab iab ntawm ib tug neeg, uas ib zaug tau muaj kev cia siab tshaj plaws, tus uas tau cais tawm ntawm sab kev phem lawm? Nej puas tau pom txoj kev chim siab tawm los ntawm ib tug neeg uas npau taws heev? Nej puas tuaj yeem paub txog txoj kev mob siab rau kev ua pauj ntawm ib tug neeg uas raug saib ib yam li kev yeeb ncuab thiab kev dag ntxias? Yog tias nej nkag siab txog txoj kev xav hauv lub hlwb ntawm cov tib neeg no, ces Kuv xav tias nws tsis yog ib qho nyuaj rau nej los xav txog tus cwj pwm uas Vajtswv yuav muaj thaum txog Nws lub sij hawm ua pauj! Thaum kawg, Kuv cia siab tias nej txhua tus yuav mob siab siv zog rau nej tus kheej txoj hau kev kawg, txawm hais tias nej tsis tau siv txoj kev dag ntxias hauv nej lub zog, tsis li ntawd ces Kuv yuav poob siab rau nej hauv Kuv lub siab mus txuas ntxiv. Thiab txoj kev poob siab zoo li no yuav coj mus rau dab tsi? Nej tsis dag nej tus kheej lod? Cov uas coj kev xav rau lawv txoj hau kev kawg tab sis ua rau txoj kev xav ntawd puas tsuaj ces yog cov tib neeg uas muaj peev xwm raug cawm dim tsawg kawg. Txawm hais tias nws tau npau taws thiab chim siab los, leej twg yuav hlub tus neeg zoo li no? Hauv qhov xaus, Kuv tseem xav kom nej muaj txoj hau kev kawg uas tsim nyog thiab zoo, thiab, tshaj ntawd ntxiv, Kuv cia siab tias tsis muaj nej leej twg yuav poob mus rau txoj kev puas tsuaj.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ntawm Lub Hom Phiaj

Koj hais tias koj lees paub Vajtswv uas yug los ua neeg, thiab koj lees paub tias Txoj Lus tshwm hauv lub cev nqaij daim tawv, tiam sis koj ua qee yam zais ntshis tom qab Nws nraub qaum, yam uas tawm tsam yam Nws thov, thiab hauv koj lub siab koj tsis ntshai Nws li. Qhov no puas yog kev lees paub Vajtswv? Koj lees paub yam Nws hais, tiam sis koj tsis xyaum ua yam koj muaj peev xwm ua tau, thiab koj tsis ua raws li Nws txoj kev. Qhov no puas yog kev lees paub Vajtswv? Thiab txawm hais tias koj lees paub Nws los, koj lub siab xav tsuas yog ib txoj kev ceev faj rau Nws xwb, yeej tsis yog kev huab hwm li. Yog tias koj tau pom thiab tau lees paub txog Nws txoj hauj lwm thiab paub tias Nws yog Vajtswv lawm, tiam sis koj tseem nyob sov so thiab tsis hloov pauv kiag li, ces koj yog hom tib neeg uas tseem tsis tau raug kov yeej. Cov tib neeg uas tau raug kov yeej lawm yuav tsum ua txhua yam uas lawv tuaj yeem ua tau, thiab txawm hais tias lawv tsis muaj peev xwm to taub txog qhov tseeb uas siab dua, thiab cov kev tseeb no tej zaum tshaj lawv lawm, cov tib neeg zoo li no zoo siab hlo hauv lawv lub siab los ua kom tiav qhov no. Nws yog vim tias muaj qhov txwv rau yam uas lawv tuaj yeem lees txais uas muaj qhov khi thiab muaj qhov txwv rau yam uas lawv muaj peev xwm xyaum ua. Ntawm qhov tsawg kawg nkaus, txawm li cas los xij, lawv yuav tsum ua txhua yam uas lawv ua tau, thiab yog tias koj tuaj yeem ua tiav qhov ntawd, qhov no yog ib qho txiaj ntsig uas tau ua tiav vim yog ntawm kev kov yeej. Piv txwv li koj hais tias, “Muab hais li no tias Nws tuaj yeem hais tau ntau lo lus uas tib neeg tsis tuaj yeem hais tau, yog tias Nws tsis yog Vajtswv, leej twg thiaj yog?” Txoj kev xav zoo li no txhais tsis tau tias koj lees paub Vajtswv. Yog tias koj lees paub Vajtswv, koj yuav tsum ua kom pom los ntawm koj cov dej num tiag tiag. Yog tias koj coj ib pawg ntseeg, tiam sis tsis xyaum ua kev ncaj ncees, yog tias koj ntshaw nyiaj txiag thiab kev nplua nuj, thiab tas zog siv pawg ntseeg cov nyiaj rau koj tus kheej xwb, qhov no puas yog kev lees paub tias muaj ib tug Vajtswv? Vajtswv yog tus muaj hwj chim loj kawg nkaus, thiab Nws tsim nyog huab hwm. Yog ua cas koj thiaj li tsis ntshai yog tias koj lees paub tias muaj ib tug Vajtswv tiag tiag? Yog tias koj muaj peev xwm ua tej yam uas ntxim ntxub zoo li no, puas yog koj lees paub Nws tiag tiag? Nws puas yog Vajtswv tus uas koj ntseeg? Yam uas koj ntseeg yog ib tug Vajtswv uas pom tsis meej; twb yog vim li ntawd koj thiaj tsis ntshai li! Cov tib neeg uas lees paub thiab paub Vajtswv tiag tiag txhua tus puav leej hwm Nws thiab ntshai ua tej yam uas tawm tsam Nws los sis yam uas ua txhaum lawv lub siab; lawv ntshai tshwj xeeb tshaj yog ua tej yam uas lawv paub tias tawm tsam Vajtswv lub siab nyiam. Tsuas yog qhov no xwb thiaj tuaj yeem suav tau hais tias yog kev lees paub tias muaj Vajtswv tiag tiag. Koj yuav tsum ua li cas thaum koj niam koj txiv txwv koj tsis pub ntseeg Vajtswv? Koj yuav tsum hlub Vajtswv li cas thaum koj tus txiv uas tsis ntseeg coj zoo rau koj? Thiab koj yuav tsum hlub Vajtswv li cas thaum cov kwv tij thiab nkauj muam tsis nyiam koj kiag li? Yog tias koj lees paub Nws, ces nyob rau cov tseem ceeb no koj yuav coj kom tsim nyog thiab ua neej raws li qhov tseeb. Yog tias koj tsis ua raws li cov dej num tiag tiag tiam sis tsuas yog hais tias koj lees paub tias muaj Vajtswv xwb, ces koj tsuas yog ib tug uas tham lus xwb! Koj hais tias koj ntseeg Nws thiab lees paub Nws, tiam sis hauv txoj kev twg uas koj lees paub Nws? Koj ntseeg Nws raws txoj kev twg? Koj puas ntshai Nws? Koj puas hwm Nws? Koj puas hlub Nws tob? Thaum koj muaj kev ntxhov siab thiab tsis muaj leej twg uas yuav pheeb rau lawm, koj paub Vajtswv txoj kev hlub, tiam sis tom qab ntawd koj tsis nco qab txog nws li lawm. Qhov ntawd tsis yog kev hlub Vajtswv, thiab tsis yog kev ntseeg Vajtswv! Yam dab tsi, uas thaum kawg, Vajtswv xav kom tib neeg ua kom tiav? Txhua tus yam ntxwv uas Kuv tau hais txog, xws li muaj kev xav txaus siab heev rau koj tus kheej qhov tseem ceeb, muaj kev xav tias koj khaws tau thiab nkag siab tej yam tshiab sai heev, kev tswj hwm lwm tus, kev saib tsis taus lwm tus, kev txiav txim rau tib neeg los ntawm lawv lub ntsej muag, kev thab plaub rau cov neeg tsis muaj kev txhaum, kev ntshaw nyiaj txiag hauv pawg ntseeg, thiab lwm yam—tsuas yog thaum tag nrho cov moj yam phem qias vuab tsuab raug, hauv ib feem, tshem tawm ntawm koj mus lawm xwb, mas koj txoj kev kov yeej thiaj li yuav raug nthuav tawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nyob Sab Hauv Qhov Tseeb ntawm Kev Kov Yeej (4)

Kuv tau ua hauj lwm thiab hais li no rau nej, Kuv tau siv lub zog thiab kev rau siab ntau heev, tab sis thaum twg yog thaum uas nej tau mloog tej Kuv ua twb zoo hais rau nej no? Nej tau nyo hau rau Kuv, Tus Uas Muaj Hwj Chim Loj Kawg Nkaus no qhov twg? Vim li cas nej ua li no rau Kuv? Vim li cas txhua yam nej hais thiab ua pheej yuav thab kom Kuv chim xwb? Vim li cas nej lub siab yuav tawv ua luaj li? Kuv puas tau ntaus nej ntog ib zaug li mas? Vim li cas nej pheej tsis ua dab tsi li tsuas yog ua kom Kuv tu siab thiab ntxhov siab xwb mas? Puas yog nej tab tom tos hnub npau taws ntawm Kuv, Yehauvas, los rau nej? Puas yog nej tab tom tos kom Kuv xa txoj kev chim uas nej qhov kev tsis mloog lus pheej thab kom tshwm tuaj ntawd? Txhua yam Kuv ua ntawd tsis yog ua rau nej lod? Tab sis nej ib txwm ua li no rau Kuv, Yehauvas, hauv txoj kev no: nyiag Kuv tej kev theej txhoj, nqa tej khoom fij ntawm Kuv lub thaj mus tsev mus rau hma lub qhov mus pub cov me nyuam hma thiab cov me nyuam hma ntawm cov me nyuam hma; tib neeg sib ntaus sib tua, sib ntsuas zog nrog txoj kev chim qhov muag dub nciab thiab ntaj thiab hmuv, muab tej lus ntawm Kuv, Tus Uas Muaj Hwj Chim Loj Kawg Nkaus, cuam sis mus rau hauv qhov viv kom qias neeg npaum li quav. Nej txoj kev tsim npuab siab nyob qhov twg? Nej txoj kev ua neeg tau rais mus ua kev ua tsiaj lawm! Nej lub siab tau rais mus ua pob zeb ntev los lawm. Nej puas paub hais tias lub sij hawm thaum Kuv hnub ntawm txoj kev npau taws los txog ces yuav yog lub sij hawm uas Kuv txiav txim rau tej kev phem uas nej ua rau Kuv, Tus Uas Muaj Hwj Chim Loj Kawg Nkaus, hnub no? Nej xav hais tias dag Kuv li no, muab Kuv tej lus cuam sis mus rau hauv av nkos thiab tsis mloog tej lus ntawd li—nej xav hais tias ua li no ntawm Kuv nrab qaum ces yuav ua rau nej muaj cuab kav khiav dim Kuv qhov kev ntsia ntsoov yam npau taws heev lod? Nej puas paub hais tias Kuv, Yehauvas, ob lub qhov muag twb ntsia pom nej tag lawm, thaum nej nyiag Kuv tej kev theej txhoj thiab ntshaw tej uas Kuv muaj ntawd lod? Nej tsis paub hais tias thaum nej nyiag Kuv tej kev theej txhoj ntawd, nej ua li ntawd ntawm lub thaj uas tej kev theej txhoj ntawd raug muab coj los fij no lod? Ua cas nej ho ntseeg nej tus kheej hais tias ntse thiab dag Kuv li no mas? Yuav ua cas Kuv txoj kev npau taws thiaj yuav tawm ntawm nej tej kev txhaum loj nkawg nkaus no mus tau? Yuav ua cas Kuv txoj kev chim npau to no thiaj li yuav hla dhau nej tej kev ua phem mas? Qhov phem nej ua hnub no tsis qhib ib txoj kev tawm rau nej, tab sis tsuas teem khaws tseg txoj kev rau txim rau nej qhov tag kis xwb; nws thab txoj kev rau txim los ntawm Kuv, Tus Uas Muaj Hwj Chim Loj Kawg Nkaus, rau nej xwb. Nej tej kev ua phem thiab tej lus phem yuav ua cas khiav dim ntawm Kuv txoj kev rau txim mas? Nej tej lus thov yuav ua cas mus txog Kuv pob ntseg mas? Kuv yuav ua cas qhib tau ib txoj kev tawm rau nej txoj kev tsis ncaj ncees mas? Kuv yuav ua cas tso tau nej tej kev ua phem hauv txoj kev ntxeev siab tawm tsam Kuv ntawd tseg mas? Ua li cas Kuv thiaj yuav tsis hlais nej tus nplaig uas muaj toj taug npaum nkaus li nab tus mas? Nej tsis hu Kuv rau nej qhov kev ncaj ncees, tab sis mas pheej ho teem tseg Kuv tej kev npau taws uas yog qhov tau los ntawm nej txoj kev tsis ncaj ncees xwb. Yuav ua cas Kuv thiaj yuav zam txim rau nej tau mas? Nyob ntawm ob lub qhov muag ntawm Kuv, Tus Uas Muaj Hwj Chim Loj Kawg Nkaus, ces nej tej lus thiab tej kev ua ces qias neeg kawg nkaus li. Ob lub qhov muag ntawm Kuv, Tus Uas Muaj Hwj Chim Loj Kawg Nkaus, pom nej tej kev tsis ncaj ncees li ib qho kev rau txim uas txo kom yau. Ua cas Kuv txoj kev rau txim thiab txiav txim yam ncaj ncees thiaj li tawm ntawm nej mus tau mas? Vim nej ua li no rau Kuv, ua rau Kuv tu siab thiab npau taws, ua cas Kuv thiaj yuav tso nej dim ntawm Kuv ob txhais tes thiab ncaim ntawm hnub uas Kuv, Yehauvas, rau txim thiab cem foom nej mus tau mas? Nej tsis paub hais tias tag nrho nej tej lus phem thiab suab lus hais tawm phem phem ntawd twb tuaj txog Kuv ob pob ntseg lawm? Nej tsis paub hais tias nej txoj kev tsis ncaj ncees ntawd twb dub tsuas tag Kuv lub tsho dawb huv ntawm txoj kev ncaj ncees lawm lod? Nej tsis paub hais tias nej txoj kev tsis mloog lus twb thab tau Kuv txoj kev chim loj kawg nkaus lawm lod? Nej tsis paub hais tias nej twb ua rau Kuv chim tshaj plaws ntev los lawm, thiab twb sim Kuv txoj kev ua siab ntev ntawd ntev los lawm lod? Nej tsis paub hais tias nej twb ua rau Kuv lub cev nqaij daim tawv puas tsuaj lawm, ua rau nws khaub hlab tag li lawm lod? Kuv uv los txog tam sim no, ua rau Kuv cia li tsis tso Kuv tej kev chim, kev zam rau nej ntxiv lawm. Nej tsis paub hais tias nej tej kev ua phem twb tau pom txog ntawm Kuv ob lub qhov muag lawm, thiab Kuv tej kev quaj qw twb mus txog Kuv Txiv ob lub pob ntseg lawm lod? Ua cas Nws thiaj li cia nej ua li no rau Kuv? Tsis muaj ib yam dab tsi ntawm tes hauj lwm uas Kuv ua rau hauv nej ntawd yog ua rau nej lod? Tab sis nej leej twg nyiam tes hauj lwm ntawm Kuv, Yehauvas mas? Puas yog Kuv tsis ua siab ncaj rau txoj kev xav ntawm Kuv Txiv vim yog Kuv tsis khov txaus, thiab vim yog tej kev chim siab uas Kuv tau raug ntawd? Nej tsis to taub Kuv lub siab li lod? Kuv hais lus rau nej li Yehauvas hais; ua Kuv tseem tsis tau mob siab ntau txaus rau nej thiab lod? Txawm hais tias Kuv yuav txaus siab ris tag nrho tej kev mob kev ntsaj rau Kuv Txiv tes hauj lwm, los nej yuav ua cas dim ntawm txoj kev rau txim uas Kuv coj los rau nej vim yog Kuv txoj kev mob kev ntsaj ntawd? Nej tseem tsis tau siv Kuv ntau txaus thiab lod? Hnub no, Kuv tau raug Kuv Txiv muab pub rau nej; nej tsis paub hais tias nej tau siv ntau tshaj Kuv tej lus uas muaj ntau nplua mias ntawd lod? Nej tsis paub hais tias Kuv txoj sia raug muab pauv nej txoj sia thiab tej yam uas nej tau siv yam txaus siab hlo ntawd lod? Nej tsis paub hais tias Kuv Txiv siv Kuv txoj sia los sib ntaus sib tua nrog Ntxwgnyoog, thiab hais tias Nws kuj tau muab Kuv txoj sia rau nej, ua rau nej tau txais ntau tshaj pua npaug, thiab cia nej zam ntau qhov kev ntxias lod? Nej tsis paub hais tias tsuas yog los ntawm Kuv tes hauj lwm nkaus xwb es nej thiaj li raug zam tawm ntawm ntau qhov kev ntxias, thiab los ntawm ntau qhov kev rau txim uas tsiv nyaum heev ntawd no lod? Nej tsis paub hais tias nws tsuas yog vim Kuv nkaus xwb es Kuv Txiv thiaj li cia nej nyob kaj siab lug los txog tam sim no lod? Ua cas nej yuav nyob tau tawv qhawv thiab tsis kam hloov niaj hnub no li, cuag li tej tawv pob taws su tej thooj ntawd cia li loj tuaj hauv nej lub siab lawm? Nej tej kev phem uas nej ua hnub no yuav ua cas khiav dim hnub ntawm txoj kev npau taws uas yuav los txog tom qab uas Kuv ncaim ntawm lub ntiaj teb mus lawm? Ua cas Kuv thiaj yuav cia cov uas tawv heev thiab tsis kam hloov li khiav dim ntawm txoj kev chim ntawm Yehauvas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsis Muaj Leej Twg uas Muaj Cev Nqaij Daim Tawv Yuav Khiav Dim Tau Hnub ntawm Txoj Kev Npau Taws

Xav rov qab mus rau yav tag: Thaum twg Kuv qhov muag ntsia thiaj chim ua luaj, thiab Kuv lub suab thiaj li nyaum ua luaj rau nej? Thaum twg Kuv thiaj tau phua plaub hau rau nej? Thaum twg Kuv thiaj cem nej yam tsis muaj laj thawj li? Thaum twg Kuv thiaj li cem nej rau nej lub ntsej muag kiag? Nws tsis yog vim Kuv tes hauj lwm es Kuv thiaj hu Kuv Txiv kom muab nej tshem tawm ntawm txhua qhov kev raug ntxias lod? Vim li cas nej ho ua li no rau Kuv? Kuv puas tau siv Kuv lub hwj chim los ntaus nej lub cev nqaij tawv ntog kiag ib zaug li mas? Vim li cas nej ho them rov qab rau Kuv li no? Tom qab uas tshuab pa kub thiab pa txias tuaj rau Kuv tag lawm nej yeej tsis kub tsis txias li, thiab ces nej tseem sim ntxias Kuv thiab zais tej ub tej no tawm ntawm Kuv, thiab nej tej qhov ncauj mas muaj tej qaub ncaug ntawm txoj kev tsis ncaj ncees puv npo xwb. Nej xav hais tias nej tus nplaig yuav ntxias dag tau Kuv tus Ntsujplig lod? Nej xav hais tias nej tus nplaig yuav khiav dim Kuv txoj kev npau taws lod? Nej xav hais tias nej tus nplaig yuav txiav txim tau rau tej kev ua ntawm Kuv, Yehauvas, raws li qhov nws nyiam lod? Kuv puas yog tus Vajtswv uas tib neeg txiav txim rau mas? Kuv puas yuav cia ib tug me nyuam kas me me los thuam Kuv li ntawd? Kuv yuav ua cas muab tej tub ntawm txoj kev tsis mloog lus coj los tso rau nrog Kuv tej koob hmoov mus tag ib txhis mas? Nej tej lus thiab tej kev ua ces twb tau rhuav thiab teem txim rau nej ntev los lawm. Thaum Kuv rub lub ntuj kom dav thiab tsim txhua yam, Kuv tsis pub ib tug twg uas raug tsim tawm los ntawd los koom raws li lawv siab nyiam, Kuv haj yam tsis pub ib yam dab tsi los cuam tshuam Kuv tes hauj lwm thiab Kuv txoj kev cawm tib neeg raws li nws siab nyiam. Kuv tsis zam ib tug neeg twg los sis ib yam dab tsi li; Kuv yuav ua cas tseg cov uas siab phem thiab lim hiam rau Kuv mas? Kuv yuav ua cas zam txim tau rau cov uas tawm tsam Kuv tej lus? Kuv yuav ua cas zam cov uas tsis mloog Kuv hais mas? Ua tib neeg txoj hmoo tsis nyob hauv Kuv, Tus Uas Muaj Hwj Chim Loj Kawg Nkaus, ob txhais tes thiab lod? Ua cas Kuv thiaj li yuav xam hais tias koj txoj kev tsis ncaj ncees thiab kev tsis mloog lus ntawd dawb huv no mas? Ua cas koj tej kev txhaum thiaj li dub tsuas Kuv qhov kev dawb huv mas? Kuv tsis raug dub tsuas los ntawm tej yam tsis dawb huv ntawm cov tsis ncaj ncees, los sis Kuv tsis txaus siab txais tej khoom fij ntawm cov tsis ncaj ncees. Yog koj ua siab ncaj rau Kuv, Yehauvas, ua cas koj thiaj li muab tej khoom theej txhoj ntawm Kuv lub thaj nqa mus rau koj mas? Koj puas siv tau koj tus nplaig muaj toj taug los saib tsis taus Kuv lub npe dawb huv mas? Koj puas yuav tawm tsam Kuv tej lus tau li no mas? Koj puas siv tau Kuv lub yeeb koob thiab lub npe dawb huv ua ib qho cuab yeej mus tiam Ntxwgnyoog, tus phem mas? Kuv txoj sia mas muab rau cov dawb huv siv xwb. Ua cas Kuv thiaj yuav cia koj muab Kuv txoj sia coj los ua si raws li qhov koj ntshaw, thiab siv nws los ua ib qho cuab yeej los sib tawm tsam rau ntawm nej tus kheej mas? Ua cas nej yuav tsis muaj siab ntsws li, thiab tsis muaj txoj kev zoo li, nyob rau hauv qhov nej ua rau Kuv li mas? Nej tsis paub hais tias Kuv twb sau nej tej kev ua phem rau hauv tej lus ntawm txoj sia lawm lod? Nej yuav ua cas khiav dim hnub ntawm txoj kev npau taws thaum Kuv rau txim rau Iyiv? Ua cas Kuv thiaj li yuav cia tau nej tawm tsam thiab ntxeev siab tawm tsam Kuv zoo li no, uas ib zaug tas los ib zaug ntxiv li mas? Kuv ua twb zoo hais rau nej, thaum hnub ntawd los txog, nej txoj kev rau txim yuav haj yam thev tsis taus tshaj qhov ntawm Iyiv! Nej yuav khiav dim Kuv hnub ntawm txoj kev npau taws li cas mas? Kuv qhia nej tiag tiag: Kuv txoj kev uv ntawd ces yog npaj rau nej tej kev ua phem, thiab muaj nyob rau nej tej kev rau txim nyob rau hnub ntawd. Nej tsis yog cov uas yuav raug txiav txim rau yam npau taws ntxiag thaum Kuv txoj kev uv ntawd tau los txog qhov kawg lawm lod? Txhua yam tsis nyob hauv Kuv, Tus Uas Muaj Hwj Chim Loj Kawg Nkaus, ob txhais tes lod? Ua cas Kuv thiaj li yuav cia tau nej ntxeev siab tawm tsam Kuv li ntawd nyob hauv qab ntuj no mas? Nej lub neej yuav nyuab heev tuaj vim nej twb tau ntsib tus Mexiyas lawm, uas twb yeej tau hais tias Nws yuav los, tab sis tsis los li. Nej tsis yog Nws cov yeeb ncuab lod? Yexus twb ua phooj ywg nrog nej, tab sis nej tseem yog cov yeeb ncuab rau tus Mexiyas thiab. Nej tsis paub hais tias txawm nej yuav yog phooj ywg rau Yexus los, nej tej kev ua phem twb tau ntsaws puv nkaus rau tej cuab yeej ntawm cov uas ntxim ntxub lawm lod? Txawm hais tias nej nyob ze ntawm Yehauvas heev, los nej tsis paub hais tias nej tej lus phem twb tau mus txog ntawm Yehauvas ob lub pob ntseg thiab thab tshum Nws qhov kev npau taws lawm lod? Ua cas Nws twb nyob ze koj, thiab ua cas Nws thiaj li yuav tsis hlawv koj tej cuab yeej, uas muaj tej kev ua phem puv nkaus ntawd? Ua cas Nws thiaj li yuav tsis yog koj tus yeeb ncuab mas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsis Muaj Leej Twg uas Muaj Cev Nqaij Daim Tawv Yuav Khiav Dim Tau Hnub ntawm Txoj Kev Npau Taws

Tam sim no Kuv tab tom saib mus rau koj sab cev nqaij daim tawv uas ua ywj siab thiab yuav cuam tshuam rau Kuv, thiab Kuv tsuas muaj ib lo lus ceeb toom me me rau koj xwb, txawm hais tias Kuv yuav tsis “ua dej num rau” koj los ntawm txoj kev rau txim los xij. Koj yuav tsum paub tias lub luag hauj lwm dab tsi uas koj ua nyob rau hauv Kuv txoj hauj lwm, thiab ces Kuv thiaj li yuav txaus siab. Hais txog qhov ua dhau ntawm qhov no, yog tias koj tawm tsam Kuv los sis siv Kuv cov nyiaj, los sis noj cov khoom fij rau Kuv, Yehauvas, los sis yog tias nej cov kas ib leeg tom ib leeg, los sis yog tias nej cov niag tsiaj zoo li-dev uas muaj teeb meem los sis ib leeg ua txhaum rau ib leeg—Kuv tsis txhawj xeeb txog ib yam dab tsi ntawm tej ntawd kiag li. Nej tsuas yog yuav tsum paub tias nej yog yam dab tsi xwb, thiab Kuv yeej yuav txaus siab heev lawm. Dhau ntawm txhua yam no lawm, yog tias nej ib leeg xav taw riam phom rau ib leeg los sis ib leeg xav ua rog rau ib leeg los ntawm cov lus los xij, qhov ntawd tsis ua cas; Kuv tsis muaj txoj kev xav los txuam nrog rau tej yam zoo li no, thiab Kuv tsis xav cuam tshuam rau hauv noob neej tej teeb meem ib qho me me li. Nws tsis yog hais tias Kuv tsis quav ntsej txog tej kev tsis sib haum xeeb ntawm nej; nws yog hais tias Kuv tsis yog ib tug ntawm nej xwb, thiab yog li ntawd thiaj li tsis koom nrog rau cov teeb meem uas nyob nruab nrab ntawm nej. Kuv Tus Kheej tsis yog ib tug uas raug tsim los thiab tsis yog nyob rau hauv lub ntiaj teb, yog li Kuv thiaj li tsis nyiam lub neej uas muaj kev kub ntxhov ntawm tib neeg thiab kev ntxhov quav niab, tsis muaj kev sib raug zoo nyob nruab nrab ntawm lawv. Kuv tshwj xeeb yog tsis nyiam cov tib neeg coob coob uas toog ntsej. Txawm li cas los xij, Kuv muaj txoj kev paub tob txog tej kev tsis dawb huv hauv txhua tus uas tau raug tsim los lub siab, thiab ua ntej uas Kuv tau tsim nej, Kuv twb paub txog txoj kev tsis ncaj ncees uas nyob tob tob hauv noob neej lub siab lawm, thiab Kuv twb paub txhua yam kev dag ntxias thiab kev coj tsis ncaj hauv noob neej lub siab lawm. Yog li ntawd, tab txawm hais tias tsis muaj ib tug hneev taw kiag li thaum tib neeg ua tej kev tsis ncaj ncees los, Kuv yeej tseem paub tias txoj kev tsis ncaj ncees twb muaj nyob rau hauv nej lub siab lawm ntau dua li txoj kev nplua nuj ntawm txhua yam uas Kuv tau tsim los. Nej txhua tus tau sawv mus rau theem uas siab tshaj plaws ntawm cov neeg coob coob lawm; nej tau nce mus ua cov pog koob yawg koob ntawm cov neeg coob coob lawm. Nej tsuas ua raws li nej lub siab nyiam xwb, thiab nej khiav tsim teeb meem rau hauv txhua txhua tus kas, nrhiav ib qho chaw ntawm kev yooj yim thiab maj mam sim nqos cov kas uas me dua nej. Nej yog tus neeg siab phem thiab lim hiam hauv nej lub siab, tseem phem dua cov dab uas tau tog mus nyob rau hauv qab hiav txwv lawm thiab. Nej nyob rau hauv qab ntawm cov quav, thab plaub nrog cov kas puag saum ncov mus ti nkaus hauv qab mus kom txog ntua thaum lawv tsis muaj kev thaj yeeb, sib ntau sib tua ib pliag thiab tom qab ntawd mam li txias zuj zus. Nej tsis paub nej qhov chaw, txawm li ntawd los nej tseem sib ua rog nyob rau hauv tej pawg quav thiab. Nej tuaj yeem tau txais dab tsi los ntawm tej kev cov nyom zoo li no? Yog tias nej yeej muaj kev hwm Kuv tiag tiag hauv nej lub siab, yog ua li cas nej ib neeg thiaj li tawm tsam ib leeg nyob tom Kuv nraub qaum? Txawm hais tias koj lub meej mom yuav siab li cas los xij, tsis yog tias koj tseem yog ib tug me nyuam kas me me uas tsw lwj ntxiag nyob rau hauv tej pawg quav lov? Koj puas yuav muaj peev xwm nthuav ob sab tis thiab dhau los ua ib tug nquab nyob rau saum nruab ntug? Nej cov me nyuam cua nab me me uas tsw lwj ntxiag nyiag tej khoom fij los ntawm Kuv lub thaj, Yehauvas; hauv kev ua li no, koj puas tuaj yeem cawm tau koj txoj kev uas puas lawm, kev poob suab poob npe thiab dhau los ua cov neeg xaiv tseg ntawm teb chaws Yixayee? Koj yog tus tsis txaj muag uas phem tshaj plaws! Cov khoom fij ntawm lub thaj yog tib neeg fij rau Kuv, yam li ib txoj kev nthuav tawm txog tej kev siab dawb siab zoo los ntawm cov uas hwm Kuv. Lawv yog txhawm rau Kuv txoj kev tswj kav thiab rau Kuv txoj kev siv, yog li yog ua li cas koj thiaj li muaj peev xwm nyiag Kuv tej nquab me me uas tib neeg tau muab pub rau Kuv? Puas yog koj tsis ntshai dhau los ua ib tug Yudas? Puas yog koj tsis ntshai tias koj daim av yuav dhau los ua ib thaj teb ntshav? Koj yog yam khoom uas tsis paub txaj muag li! Koj puas xav hais tias tej nquab uas tau muab fij los ntawm tib neeg yog los yug koj tus kas lub plab? Yam uas Kuv tau muab rau koj yog yam uas Kuv kam thiab txaus siab hlo muab rau koj; yam uas Kuv tsis tau muab rau koj yog yam uas Kuv muab pov tseg lawm xwb. Tej zaum koj yuav nyiag tsis tau Kuv cov khoom fij yooj yim. Tus ua hauj lwm yog Kuv, Yehauvas—tus Tswv tsim ib puas tsav yam—thiab tib neeg fij khoom vim yog Kuv. Puas yog koj xav tias qhov no yog txoj kev them rau tag nrho txoj kev khiav uas koj ua? Koj yeej tsis txaj muag tiag tiag li! Koj khiav rau leej twg? Puas yog nws tsis yog rau koj tus kheej? Vim li cas koj thiaj li nyiag Kuv cov khoom fij? Vim li cas koj thiaj li nyiag nyiaj hauv Kuv lub hnab nyiaj? Puas yog koj tsis yog Yudas Ikhali-au tus tub? Cov khoom fij rau Kuv, Yehauvas, yog kom cov pov thawj zoo siab. Koj puas yog ib tug pov thawj? Koj yuav muaj peev xwm noj Kuv cov khoom fij yam kaj siab lug, thiab haj tseem muab cov khoom ntawd tso rau saum lub rooj; koj tsis muaj nuj nqis kiag li! Koj yog tus tsis muaj nuj nqis uas phem tshaj plaws! Kuv cov hluav taws, cov hluav taws ntawm Yehauvas, yuav hlawv kom koj ciaj ncaig!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Thaum Cov Nplooj Ntoos Zeeg Rov Qab Los rau Hauv Lawv Cov Cag Lawm, Koj Yuav Khuv Xim Txhua Yam Kev Phem Uas Koj Tau Ua Lawm

Nej txoj kev ntseeg zoo nkauj heev; nej hais tias nej zoo siab hlo los muab nej lub neej tag nrho fij los sawv cev ntawm Kuv txoj hauj lwm, thiab tias nej zoo siab hlo los fij nej lub neej txoj sia rau txoj hauj lwm ntawd, tiam sis nej tus yam ntxwv tsis tau hloov pauv ntau li. Nej tsuas yog hais lus khav theeb ntxhias xwb, txawm hias tias qhov tseeb tiag nej tus cwj pwm tiag tiag yog yam phem heev. Nws yog zoo li yam tias tib neeg tus nplaig thiab ob daim di ncauj yog nyob rau saum ntuj ceeb tsheej tiam sis lawv ob txhais ceg yog nyob deb heev puag hauv ntiaj teb, thiab raws li qhov tshwm los, lawv cov lus thiab cov dej num thiab lawv cov kev muaj suab nrov npe tseem yog nyob rau hauv daim ntaub ntuag ntuag thiab kev puas tsuaj xwb. Nej tej kev muaj suab nrov npe tau raug rhuav tshem lawm, nej txoj kev xav sab hauv raug tshem tawm lawm, nej txoj kev hais lus yam qis qis, thiab nej lub neej txoj sia tuaj yeem raug thuam tau; haj tseem tag nrho ntawm nej txoj kev ua neej tau raug tog mus rau hauv lub hauv paus txoj kev qis. Nej lub siab-nqaim heev rau lwm tus, thiab nej thov kom txo nqi rau txhua yam me me. Nej sib cav sib ceg txog nej tus kheej txoj kev muaj suab nrov npe thiab meej mom, haj tseem mus txog ntua theem uas nej zoo siab hlo nqe mus rau hauv ntuj tawg thiab mus rau hauv lub pas hluav taws. Nej cov lus tam sim no thiab cov dej num twb txaus rau Kuv los txiav txim tias nej yog neeg txhaum lawm. Nej cov cwj pwm uas coj rau Kuv txoj hauj lwm twb txaus rau Kuv los txiav txim tias nej yog cov uas tsis ncaj ncees lawm, thiab tag nrho ntawm nej cov yam ntxwv twb qhia txaus lawm tias nej yog cov ntsujplig uas qias vuab tsuab uas puv npo tej kev ntxub ntxaug. Nej tej kev qhia kom pom meej thiab yam uas nej nthuav tawm twb hais tau txaus lawm tias nej yog cov tib neeg uas tau qaug rau nej txoj kev puv npo cov ntshav ntawm cov ntsujplig uas tsis dawb huv. Thaum to taub qhov tseeb txog lub teb chaws uas tau hais lawm, nej tsis nthuav tawm nej tej kev xav li. Puas yog nej ntseeg tias txoj kev uas nej ua li no twb txaus rau nej los taug kev mus dhau lub rooj vag uas mus rau hauv Kuv lub teb chaws saum ntuj ceeb tsheej lawm? Puas yog nej ntseeg tias nej tuaj yeem tau txais txoj kev to taub qhov tseeb txog daim av dawb huv ntawm Kuv txoj hauj lwm thiab cov lus, yam tsis muaj nej tus kheej cov lus thiab cov dej num uas tau raug Kuv sim thaum xub thawj lawm? Leej twg tuaj yeem rub cov plaub yaj dhau Kuv ob lub qhov muag? Yuav ua li cas nej tej cwj pwm thiab kev sib tham uas ntxim ntxub, qis qis thiaj li tuaj yeem khiav dhau Kuv txoj kev pom? Nej lub neej txoj sia tau raug txiav txim los ntawm Kuv kom ua neej nyob los haus cov ntshav thiab noj cov cev nqaij daim tawv ntawm cov ntsujplig uas tsis dawb huv vim nej xyaum lawv rau ntawm Kuv xub ntiag txhua txhua hnub li. Nyob rau ntawm Kuv xub ntiag, nej tus cwj pwm tau phem heev, yog li yog ua li cas Kuv thiaj li tsis pom tias nej qias vuab tsuab? Nej cov lus muaj tej kev tsis dawb huv ntawm cov ntsujplig uas tsis dawb huv: Nej dag ntxias, zais, thiab hais lus qhuas zoo li cov uas koom nyob rau hauv kev ua khawv koob thiab zoo li cov uas ntxeev siab thiab haus cov ntshav ntawm cov tsis ncaj ncees. Txhua yam ntawm tib neeg tej kev nthuav tawm mas tsis ncaj ncees kiag li, yog li yuav ua li cas txhua tus tib neeg thiaj li yuav raug tso rau hauv daim av uas dawb huv qhov chaw uas cov ncaj ncees nyob? Koj puas xav tias tus cwj pwm uas ntxim ntxub ntawm koj tuaj yeem cais tau koj kom dawb huv piv rau cov uas tsis ncaj ncees? Koj tus nplaig uas zoo li-nab thaum kawg yuav tuaj yeem rhuav tshem koj sab cev nqaij daim tawv no uas ua rau muaj kev puas ntsoog thiab ua tej kev ntxub ntxaug, thiab koj ob sab tes uas tau raug npog los ntawm cov ntshav ntawm cov ntsujplig uas tsis dawb huv thaum kawg kuj yuav rub koj tus ntsujplig mus rau hauv ntuj tawg thiab. Vim li cas, yog li, koj thiaj li tsis plhaw los rau lub hwv tsam no los yaug koj ob txhais tes qias vuab tsuab-uas raug npog lawm kom dawb huv? Thiab vim li cas koj thiaj li tsis siv lub cib fim no los txiav koj tus nplaig uas hais cov lus tsis ncaj ncees ntawd tawm mus? Nws puas yog tias koj zoo siab hlo los raug tsim txom hauv cov nplaim taws ntawm ntuj tawg vim yog koj ob txhais tes, tus nplaig, thiab ob daim di ncauj? Kuv yeej ib txwm saib ntsoov txhua tus lub siab los ntawm ob lub qhov muag, vim hais tias ua ntej uas Kuv tsim noob neej, Kuv twb tau nkag siab txog lawv lub siab los ntawm Kuv ob txhais tes lawm. Kuv twb tau pom tshab tib neeg lub siab los ntev lawm, yog li yuav ua li cas lawv tej kev xav thiaj li yuav khiav dhau Kuv txoj kev xav? Yog ua li cas nws thiaj li yuav tsis lig heev rau lawv los khiav kom dhau txoj kev raug hlawv los ntawm Kuv tus Ntsujplig?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nej Txhua Tus Mas Muaj Tus Cwj Pwm Liam Heev Dhau Lawm!

Koj ob daim di ncauj zoo dua tej nquab, tiam sis koj lub siab phem dua tus nab txwj nab laus ntawd. Koj ob daim di ncauj zoo nkauj ib yam nkaus li tej poj niam Le-npanis, txawm li ntawd los koj lub siab tsis zoo tshaj lawv lub, thiab tseeb tiag nws tsis tuaj yeem piv tau rau txoj kev zoo nkauj ntawm cov neeg Khana-as kiag li. Koj lub siab ntxeev siab dhau lawm! Yam uas Kuv tsis nyiam kiag li tsuas yog ob daim di ncauj ntawm cov uas tsis ncaj ncees thiab lawv lub siab xwb, thiab Kuv tej kev cheem tsum ntawm tib neeg yeej tsis siab tshaj li qhov uas Kuv xav tau los ntawm cov neeg dawb huv li; nws tsuas yog tias Kuv ntxub cov dej num phem ntawm cov uas tsis ncaj ncees xwb, thiab Kuv cia siab tias tej zaum lawv yuav muaj peev xwm tso tseg lawv txoj kev qias vuab tsuab thiab khiav dhau ntawm lawv txoj kev daig kom lawv thiaj li tuaj yeem sawv tawm los ntawm cov uas tsis ncaj ncees thiab nyob nrog thiab kom dawb huv nrog rau cov uas ncaj ncees. Nej nyob rau hauv tib co xwm txheej ib yam nkaus li Kuv, txawm li ntawd los nej raug npog los ntawm kev qias vuab tsuab lawm; nej haj tseem tsis muaj ib qho me me ntawm tus yam ntxwv qub ntawm noob neej uas tau raug tsim puag thaum chiv keeb lawm thiab. Tshaj ntawd ntxiv, vim hais tias txhua txhua hnub nej xyaum ua raws li cov yam ntxwv ntawm cov ntsujplig uas tsis dawb huv ntawd, ua li lawv ua thiab hais li lawv hais, txhua feem ntawm nej—tab txawm nej cov nplaig thiab cov di ncauj kiag los—raug tsau nyob rau hauv lawv cov dej qias vuab tsuab lawm, txog ntua theem uas nej raug npog tag nrho los ntawm tej kev qias neeg zoo li no, thiab tsis tshuav ib feem ntawm nej uas yuav tuaj yeem raug siv tau rau Kuv txoj hauj lwm li lawm. Nws yog yam uas tu siab tshaj plaws! Nej nyob rau hauv ib lub ntiaj teb ntawm nees thiab nyuj, txawm li ntawd los nej yeej tsis pom muaj teeb meem hlo li; nej puv npo kev lom zem thiab nyob yam ywj pheej heev thiab yam yooj yooj yim. Nej tab tom ua luam dej ncig hauv cov dej qias vuab tsuab ntawd, txawm li ntawd los nej yeej tsis paub tias nej twb tau poob rau hauv ib txoj kev daig zoo li no lawm. Txhua txhua hnub, nej koom nrog rau cov ntsujplig uas tsis dawb huv thiab xyaw nrog rau “quav.” Nej lub neej txoj sia me ntsis phem, txawm li ntawd los nej yeej tsis paub tias koj yeej tsis muaj nyob rau hauv noob neej lub ntiaj teb kiag li thiab tias koj yeej tsis tswj fwm koj tus kheej. Koj tsis paub tias koj lub neej txoj sia tau raug tsuj ntev los lawm los ntawm cov ntsujplig uas tsis dawb huv ntawd, los sis tias koj tus cwj pwm twb tau raug cov dej qias vuab tsuab ntub qias neeg tag los ntev lawm no lod? Koj puas xav tias koj tab tom nyob rau hauv ib lub ntiaj teb lub vaj kaj siab, thiab tias koj tab tom nyob rau hauv txoj kev zoo siab? Koj tsis paub tias koj tau ua ib lub neej nyob nrog rau cov ntsujplig uas tsis dawb huv, thiab tias koj tau nyob ua ke nrog rau txhua yam uas lawv tau npaj tseg rau koj lawm lod? Koj txoj kev ua neej nyob muaj nuj nqis npaum li cas? Koj lub neej txoj sia muaj nuj nqis npaum li cas? Koj tau khiav ib puag ncig rau koj niam koj txiv, niam txiv ntawm cov ntsujplig uas tsis dawb huv, txawm li ntawd los koj yeej tsis muaj ib txoj kev paub txog tias cov uas saib ntsoov koj yog cov niam cov txiv ntawm cov ntsujplig uas tsis dawb huv ntawd uas tau yug koj thiab tau tu koj loj hlob. Tshaj ntawd ntxiv, koj yeej tsis paub tias txhua yam ntawm koj txoj kev qias vuab tsuab yog lawv muab rau koj; tag nrho yam uas koj paub ces yog qhov uas lawv tuaj yeem coj tau “kev lom zem” los rau koj xwb, lawv tsis rau txim rau koj, los sis tsis txiav txim rau koj, thiab tshwj xeeb lawv tsis foom phem rau koj. Lawv yeej ib txwm tsis tau muaj kev npau taws rau koj li, tiam sis saib xyuas koj los ntawm kev hlub thiab kev hlub tshua xwb. Lawv cov lus yug koj lub siab thiab txhom koj kom koj tsis paub dab tsi thiab, tsis muaj kev paub txog nws, koj raug dag ntxias thiab zoo siab hlo los ua dej num rau lawv, dhau los ua lawv txoj kev tawm thiab tub qhe. Koj tsis muaj lus yws kiag li, tiam sis zoo siab hlo los ua hauj lwm rau lawv zoo li cov dev, zoo li cov nees; koj raug lawv dag ntxias lawm. Vim qhov laj thawj no, koj yeej tsis muaj ib yam yeeb yam txawv txav los ua txoj hauj lwm uas Kuv ua kiag li. Tsis xav tias koj yeej ib txwm xav mus kom dhau ntawm Kuv cov ntiv tes yam ntsiag to, thiab tsis xav tias koj yeej ib txwm xav siv cov lus qab zib los dag ntxias kev nyiam los ntawm Kuv. Raws li nws tshwm los, koj twb muaj lwm txoj kev npaj lawm, lwm txoj kev teeb kom muaj qib muaj duas lawm. Koj tuaj yeem pom ib qho me me txog Kuv cov dej num tam li yog Tus Uas Muaj Hwj Chim Loj Kawg Nkaus, tiam sis koj tsis muaj ib qho kev paub me me txog Kuv txoj kev txiav txim thiab kev rau txim li. Koj yeej tsis paub txog tias thaum twg Kuv txoj kev rau txim tau pib lawm; koj tsuas yog paub yuav dag Kuv li cas xwb—txawm li ntawd los koj tsis paub tias Kuv yuav tsis ua siab ntev rau txhua txoj kev ua txhaum los ntawm tib neeg kiag li lawm. Vim koj twb tau txiav txim siab los ua dej num rau Kuv lawm, Kuv yuav tsis tso koj mus. Kuv yog ib tug Vajtswv uas khib xeeb, thiab Kuv yog ib tug Vajtswv uas khib xeeb txog noob neej. Vim koj twb tau tso koj cov lus rau saum lub thaj lawm, Kuv yuav tsis zam koj txoj kev khiav mus ntawm Kuv ob lub qhov muag, los sis Kuv yuav tsis zam koj txoj kev ua dej num rau ob tug los pav. Koj puas tau xav lawm tias koj tuaj yeem tau txais txoj kev hlub zaum ob tom qab uas tau tso koj cov lus rau saum lub thaj thiab rau ntawm Kuv ob lub qhov muag lawm? Kuv yuav cia li tso cai rau tib neeg los dag Kuv hauv ib txoj kev zoo li no tau li cas? Koj puas tau xav lawm tias koj tuaj yeem cia li cog lus thiab cog lus rau Kuv los ntawm koj tus nplaig xwb? Koj yuav cia li cog lus los ntawm Kuv lub zwm txwv, lub zwm txwv ntawm Kuv uas yog tus Siab Tshaj Plaws tau li cas? Koj puas tau xav lawm tias koj cov lus cog tseg twb tau ploj mus lawm? Cia Kuv qhia nej: Tab txawm hais tias nej sab cev nqaij daim tawv dua mus lawm los, nej cov lus cog tseg tsis tuaj yeem dua mus tau li. Thaum kawg, Kuv yuav rau txim rau nej raws li nej cov lus cog tseg. Txawm li cas los xij, nej ntseeg tias nej tuaj yeem saib xyuas tau Kuv los ntawm kev tso nej cov lus rau ntawm Kuv xub ntiag, thiab tias nej lub siab tuaj yeem ua dej num rau cov ntsujplig uas tsis dawb huv thiab cov ntsujplig phem. Kuv txoj kev npau taws yuav zam cov tib neeg uas zoo li-dev, zoo li-npua ntawd uas dag Kuv tau li cas? Kuv yuav tsum ua raws li Kuv txoj kev cai tswj fwm, thiab txeeb txhua tus uas daig rau ntawm cov ntsujplig uas tsis dawb huv ob txhais tes rov qab los, cov uas “kub siab ntseeg” uas muaj kev ntseeg rau hauv Kuv kom lawv thiaj “nyob tos” Kuv hauv ib cev zam uas raug qhuab ntuas, ua Kuv tus heev nyuj, ua Kuv cov nees, thiab yuav tsum muaj kev hlub tshua txog Kuv txoj kev tua. Kuv yuav cia koj khaws koj txoj kev txiav txim siab yav dhau los thiab rov ua dej num rau Kuv ib zaug ntxiv. Kuv yuav tsis zam txhua yam uas tau tsim los uas dag Kuv. Koj puas tau xav lawm tias koj yeej tuaj yeem thov thiab dag tau rau ntawm Kuv xub ntiag? Koj puas tau xav lawm tias Kuv twb tsis tau hnov los sis pom koj cov lus thiab cov dej num? Koj cov lus thiab cov dej num tsis tau nyob rau hauv Kuv txoj kev xav tau li cas? Kuv yuav cia li txeev tso cai rau tib neeg los dag ntxias Kuv zoo li ntawd tau li cas?

Kuv twb tau nrog nej nyob, koom nrog nej tau ob peb lub caij nplooj ntoo hlav thiab nplooj ntoo zeeg lawm; Kuv twb tau nyob nrog nej los ntev lawm, thiab tau nrog nej nyob lawm. Nej tus cwj pwm uas ntxim ntxub twb tau mus dhau ntawm Kuv ob lub qhov muag lawm ntau npaum li cas? Cov lus siab dawb paug ntawm nej yeej ib txwm nrov ncha rau hauv Kuv ob lub pob ntseg tas li li; ntau plhom thiab ntau plhom ntawm nej tej kev ntshaw twb tau muab tso rau saum Kuv lub thaj lawm—muaj ntau heev uas yuav tau suav. Txawm li cas los xij, raws li nej txoj kev mob siab thiab yam uas nej tau siv, nej twb tsis muab ib yam me me li. Nej twb tsis muab ib qho me me ntawm lub siab dawb paug coj los tso rau saum Kuv lub thaj li. Cov txiv ntawm nej txoj kev ntseeg Kuv nyob qhov twg? Nej twb tau txais txoj hmoov hlub uas tsis paub kawg los ntawm Kuv lawm, thiab nej twb tau pom tej kev zais uas tsis paub kawg los saum ntuj ceeb tsheej los lawm; Kuv twb tau qhia rau nej txog cov nplaim taws saum ntuj ceeb tsheej lawm, tiam sis Kuv tsis tau muaj lub siab uas yuav hlawv nej. Txawm li cas los xij, nej tau muab npaum li cas rov qab rau Kuv? Nej zoo siab hlo muab ntau npaum li cas rau Kuv? Nrog rau cov zaub mov noj uas Kuv tau muab rau nej los ntawm txhais tes, nej tig ib puag ncig thiab muab nws fij rau Kuv, haj tseem hais tias nws yog qee yam uas nej tau txais rov qab los ntawm koj tus kheej txoj kev khwv lub hws nrog thiab tias koj tab tom fij txhua yam rau Kuv uas yog koj tus kheej ntiag tug. Yog ua li cas koj tsis paub tias koj “tej kev pab” rau Kuv yog txhua yam uas tau nyiag los ntawm Kuv lub thaj los xwb? Tshaj ntawd ntxiv, tam sim no koj tab tom muab cov khoom ntawd fij rau Kuv, puas yog koj tsis tab tom dag Kuv? Yog ua cas koj thiaj li tsis paub tias yam uas Kuv zoo siab hnub no yog txhua yam khoom fij uas nyob rau saum Kuv lub thaj, thiab tsis yog yam uas koj tau los ntawm koj txoj kev khwv thiab tom qab ntawd muab fij rau Kuv? Tseeb tiag nej muaj peev xwm los dag Kuv raws txoj kev no, yog li Kuv yuav zam txim rau nej tau li cas? Koj yuav xav tias Kuv yuav tiv qhov no mus txuas ntxiv tau li cas? Kuv twb tau muab txhua yam rau nej lawm. Kuv twb tau qhib txhua yam rau nej lawm, muab rau nej raws li xav tau, thiab tau rua nej ob lub qhov muag lawm, txawm li ntawd los nej dag Kuv zoo li no, tsis quav ntsej nej lub siab. Kuv twb tau muab txhua yam rau nej yam tsis qia dub li kom txawm hais tias nej raug tsim txom los, nej tseem tau txais txhua yam los ntawm Kuv uas Kuv tau coj los saum ntuj ceeb tsheej los. Txawm hais tias qhov no, nej tsis muaj ib qho kev mob siab hlo li, thiab txawm tias nej tau muaj ib txoj kev pab me me xwb los, nej sim los “suav” nrog Kuv tom qab ntawd. Koj txoj kev pab puas yuav tsis suav rau ib yam dab tsi li? Yam uas koj tau muab rau Kuv lawm yog ib lub xuab zeb xwb, txawm li ntawd los yam uas koj tau thov ntawm Kuv mas yog ib kas tham kub. Puas yog tias koj tsis muaj laj thawj txaus? Kuv ua hauj lwm nyob rau hauv nej. Tsis muaj ib txoj lw ntawm kaum feem pua uas Kuv yuav tsum tau muab, cia muaj tej khoom fij ntxiv nkaus xwb. Tsis tas li ntawd xwb, kaum feem pua uas tau muab pab los ntawm cov uas mob siab ntawd tau raug txeeb tau los ntawm cov neeg phem. Puas yog tias nej txhua tus tsis tawg tawm ntawm Kuv mus? Puas yog tias nej txhua tus tsis yog cov tawm tsam Kuv? Puas yog tias nej txhua tus tsis ua rau Kuv lub thaj puas ntsoog? Cov tib neeg zoo li no yuav ua li cas pom tau tias muaj nuj nqis ntawm Kuv ob lub qhov muag? Puas yog lawv tsis yog cov npua thiab cov dev uas Kuv tsis nyiam kiag li? Kuv yuav cia li hais txog rau nej txoj kev ua phem yam li ib yam khoom muaj nqis tau li cas? Kuv txoj hauj lwm yuav ua tiav rau leej twg tiag tiag? Nws puas yuav yog tias nws lub hom phiaj tsuas yog los ntaus nej txhua tus kom nthuav tawm Kuv lub hwj chim xwb? Puas yog nej txhua tus lub neej txoj sia tsis khuam rau saum ib lo lus los ntawm Kuv? Vim li cas Kuv thiaj li tsuas yog siv cov lus los qhia nej xwb, thiab tsis tau tig cov lus mus rau cov kev tseeb los ntaus nej kom sai li Kuv ua tau? Puas yog tias lub hom phiaj ntawm Kuv cov lus thiab txoj hauj lwm tsuas yog los ntaus tib neeg nkaus xwb? Kuv puas yog ib tug Vajtswv uas tsis lees paub txog kev tua tej neeg dawb huv? Tam sim no, muaj nej pes tsawg leej uas tab tom los rau ntawm Kuv xub ntiag nrog rau ib puas tsav yam ntawm nej tag nrho los nrhiav txoj kev tseeb ntawm noob neej lub neej txoj sia? Nws tsuas yog nej lub cev uas nyob ntawm Kuv xub ntiag xwb; nej lub siab tseem nyob rau qhov chaw loj loj, thiab nyob deb, deb ntawm Kuv heev. Vim nej tsis paub tias Kuv txoj hauj lwm yog dab tsi tiag tiag, muaj nej ib txhia uas xav ncaim ntawm Kuv mus thiab txav nej tus kheej kom deb ntawm Kuv, cia siab tias yuav tau nyob rau hauv lub vaj kaj siab uas tsis muaj kev rau txim los sis kev txiav txim. Puas yog qhov no tsis yog yam uas tib neeg xav hauv lawv lub siab? Kuv yeej tsis sim los yuam koj. Txawm koj taug txoj kev twg los xij yog koj tus kheej txoj kev xaiv. Txoj kev hnub no yog ib txoj kev sib roj sib raws los ntawm kev txiav txim thiab kev foom tsis zoo, tiam sis nej txhua tus yuav tsum paub tias txhua yam uas Kuv tau muab rau nej—tsis hais nws yog tej kev txiav txim los sis tej kev rau txim—puav leej yog tej khoom pub uas zoo tshaj plaws uas Kuv tuaj yeem muab tau rau nej, thiab cov khoom ntawd yog txhua yam uas nej xav kom tau sai tshaj plaws.

Kuv tau ua tiav ntau txoj hauj lwm hauv lub ntiaj teb, thiab Kuv tau nrog noob neej ua ke tau ntau xyoo, tab sis tib neeg tsis tshua muaj kev paub txog Kuv tus yam ntxwv thiab Kuv tus moj yam, thiab tsawg tus tib neeg thiaj li tuaj yeem piav qhia tau txoj hauj lwm uas Kuv ua. Muaj ntau yam uas tib neeg tsis muaj, ib txwm lawv tsis muaj kev nkag siab txog qhov Kuv ua, thiab ib txwm lawv lub siab raug tiv thaiv ua rau lawv muaj qhov ntshai heev Kuv yuav muab lawv tso rau lwm qhov xwm txheej thiab tom qab ntawd tsis mob siab rau lawv ntxiv lawm. Yog li, tib neeg cov xeeb ceem rau Kuv yeej paub zoo ua ke nrog kev ceev faj. Qhov no vim tias tib neeg tshwm sim los txog tam sim no yam tsis muaj kev nkag siab txoj hauj lwm uas Kuv ua, thiab tshwj xeeb, lawv tab tom feeb tsis meej txog cov lus uas Kuv hais rau lawv. Lawv tuav Kuv cov lus rau hauv lawv ob txhais tes, tsis paub txog tias lawv yuav tsum ua lawv tus kheej rau txoj kev ntseeg tsis muaj dab tsi hauv lawv los sis yog tias lawv yuav xaiv rau yam tsis nco qab thiab tsis nco qab lawv. Lawv tsis paub tias lawv yuav tsum muab lawv coj los xyaum, los sis tos thiab saib, seb lawv yuav tsum muab txhua yam tso rau ib sab thiab ua siab tawv qhawv ua raws, los sis tuav kev phooj ywg rau lub ntiaj teb li yav dhau los txuas ntxiv mus. Tib neeg lub ntiaj teb sab hauv mas nyuaj heev, thiab lawv txawj dag heev. Vim tias tib neeg tsis tuaj yeem pom meej los sis tsis pom tag nrho Kuv cov lus, ntau tus ntawm lawv muaj kev xyaum cov lus ntawd nyuaj kawg thiab muaj teeb meem tso lawv lub siab rau ntawm Kuv xub ntiag. Kuv yeej nkag siab zoo txog nej tej kev nyuaj. Ntau yam tsis muaj zog yog qhov zam tsis tau thaum nyob hauv cev nqaij daim tawv, thiab ntau lub hom phiaj tsim kev nyuaj rau nej. Nej yug nej tsev neeg, siv nej cov hnub ua hauj lwm hnyav, thiab ntau lub hli thiab ntau xyoo dhau los ntawm kev txom nyem. Muaj ntau yam kev nyuaj hauv kev ua neej nyob rau hauv cev nqaij daim tawv—Kuv lees paub qhov no, thiab qhov tseeb Kuv tej kev xav tau ntawm nej yog ua mus raws nej qhov nyuaj. Qhov kev xav tau hauv txoj hauj lwm Kuv ua yog txhua yam nyob ntawm nej lub siab tseeb tiag. Tej zaum yav dhau los, cov kev xav tau uas cov neeg ua los ntawm nej hauv lawv txoj hauj lwm tau sib xyaws nrog cov kev qhia ntau dhau, tab sis nej yuav tsum paub tias Kuv yeej tsis tau muaj tej kev xav tau ntawm nej hauv qhov Kuv hais thiab ua. Txhua qhov kev xav tau yog nyob ntawm tib neeg tus yeeb yam, cev nqaij daim tawv, thiab qhov lawv xav tau. Nej yuav tsum paub, thiab Kuv tuaj yeem hais qhia nej meej, tias Kuv tsis tawm tsam qee txoj kev xav uas tib neeg muaj, thiab Kuv tsis tawm tsam tib neeg tus yeeb yam. Nws tsuas yog vim hais tias tib neeg tsis to taub qhov qauv Kuv tau tsim lawv yog dab tsi, los sis tsis to taub lub ntsiab lus ntawm Kuv cov lus, tias tib neeg tau thuam Kuv cov lus los txog tam sim no, thiab tseem tsawg dua ib nrab ntawm cov neeg ntseeg Kuv cov lus. Cov seem yog cov tsis ntseeg, thiab tseem muaj ntau dua yog cov uas nyiam hnov Kuv “qhia dab neeg.” Ntxiv mus, muaj ntau ntau tus txaus siab rau cov neeg pom. Kuv ceeb toom qhia nej: Ntau yam ntawm Kuv cov lus twb tau qhib rau cov uas ntseeg Kuv, thiab cov uas zoo siab xyiv fab rau qhov zoo nkauj ntawm lub nceeg vaj tab sis raug muab xauv sab nraud ntawm lub rooj vag twb tau raug tshem tawm los ntawm Kuv lawm. Puas yog nej saib tsis rau nqi, ntxub thiab tsis kam txais yuav los ntawm Kuv? Nej tuaj yeem saib taus Kuv ncaim mus li cas thiab zoo siab tos txais Kuv rov qab los? Kuv qhia nej, tom qab cov neeg Ninave hnov Yehauvas cov lus npau taws, lawv maj nroos hloov siab lees txim tam sim rau hauv khawb ncaws ntaub seev tsaj thiab cov hmoov tshauv. Twb yog vim lawv ntseeg Nws cov lus uas lawv ntshai thiab ntshai heev thiab lawv thiaj li hloov dua siab tshiab rau hauv khawb ncaws ntaub seev tsaj thiab cov hmoov tshauv. Txog rau cov tib neeg ntawm niaj hnub no, txawm hais tias nej kuj ntseeg Kuv cov lus thiab tseem ntau tshaj ntawd, ntseeg tias Yehauvas tau rov qab los rau ntawm nej ib zaug ntxiv rau niaj hnub no, nej tus yam ntxwv tsis muaj dab tsi tab sis tsis muaj kev hwm, zoo li nej tsuas yog saib tus Yexus uas tau yug los rau hauv Yudias tau ntau txhiab xyoo dhau los lawm thiab tam sim no tau nqis los nyob hauv nej nruab nrab lawm. Kuv to taub zoo txog txoj kev ntxias dag nyob rau hauv nej lub siab; feem ntau ntawm nej caum raws Kuv yam tsis xav paub thiab tau tuaj nrhiav Kuv ntawm qhov tsis muaj dab tsi. Thaum nej qhov kev xav zaum peb tau tawg tag lawm—nej qhov kev xav tau kom muaj lub neej nyob kaj siab lug thiab zoo siab hlo—tag ntawd nej qhov kev xav tau kuj ploj mus. Txoj kev ntxias dag uas muaj nyob hauv nej lub siab raug muab qhia tshwm los ntawm nej cov lus thiab tej dej num. Muab hais kom yooj yim, nej tsuas yog xav paub txog Kuv xwb, tab sis tsis ntshai Kuv; nej tsis mloog nej tus nplaig, thiab haj yam tsawg tshaj nej tsis tuav tswj hauv nej tus cwj pwm. Tom qab ntawd hom kev ntseeg twg uas nej muaj, tiag tiag? Nws puas yog? Nej tsuas yog siv Kuv cov lus los daws nej cov kev txhawj xeeb thiab txo nej txoj kev tsis txaus siab xwb, kom puv cov chaw seem hauv nej lub neej. Leej twg ntawm nej cov ko tau muab Kuv cov lus coj los xyaum? Leej twg muaj kev ntseeg tseeb? Nej pheej qw tias Vajtswv yog ib tug Vajtswv uas pom tob rau hauv tib neeg lub siab, tab sis yog tus Vajtswv uas nej qw txog hauv nej lub siab haum nrog Kuv li cas? Vim nej qw nrov li no, ces yog vim li cas nej thiaj li coj li ntawd? Nws puas yog hais tias nov yog kev hlub nej xav them rov qab rau Kuv? Tsis muaj ib qho me me ntawm kev mob siab rau ntawm nej daim di ncauj, tab sis nej qhov kev fij nyob qhov twg, thiab nej cov dej num zoo li cas? Yog tias nws tsis yog rau nej cov lus uas nrov txog Kuv ob lub pob ntseg, Kuv yuav ntxub tau nej li cas? Yog tias nej ntseeg Kuv tiag, nej poob tau rau tus yam ntxwv nyuaj siab no li cas? Nej tau poob siab thaum saib rau ntawm nej lub ntsej muag zoo li yog nej nyob hauv Ntuj Tawg tiv kev sim siab. Nej ua neej tsis muaj qhov lom zem li, thiab nej feeb tsis meej txog nej lub suab sab hauv; nej muaj lus yws thiab lus tsawm foom puv ntoob. Nej poob kev ntseeg ntev los lawm hauv qhov Kuv ua thiab nej txoj kev ntseeg qub tau ploj lawm, yog li nej yuav tuaj yeem raws mus kom txog thaum kawg tau li cas? Vim qhov no muaj li no, ces nej yuav raug cawm dim tau li cas?

Txawm hais tias Kuv cov hauj lwm pab tau zoo heev rau nej, tab sis Kuv cov lus ib txwm poob rau ntawm nej thiab tuaj tsis muaj dab tsi hauv nej. Nws yog qhov nyuaj kom nrhiav tau cov khoom kom zoo tiav log los ntawm Kuv, thiab hnub no Kuv tau yuav luag tag kev cia siab rau nej lawm. Kuv tau tshawb hauv nej tau ob peb xyoos, tab sis nws yog qhov nyuaj kom nrhiav tau ib tus neeg uas tuaj yeem yog tus ua rau Kuv ntseeg siab. Kuv xav tias zoo li Kuv tsis muaj kev ntseeg siab txuas ntxiv los ua hauj lwm hauv nej lawm, thiab tsis muaj kev hlub uas yuav hlub nej mus ntxiv lawm. Qhov no vim tias Kuv tau tsis txaus siab rau nej tej “kev ua tiav,” ntev los lawm thiab kev hais zoo ib yam li lawv; nws zoo li Kuv tsis tau hais tawm nrog nej thiab tsis tau ua hauj lwm ib zaug rau hauv nej. Nej tej kev ua tau tiav lawm mas xeev siab heev. Nej ib txwm coj kev puas tsuaj thiab txaj muag los rau nej tus kheej, thiab nej yuav luag tsis muaj nqi dab tsi li. Kuv tsis tuaj yeem pom qhov zoo li ntawm ib tus tib neeg hauv nej, thiab tsis hnov tsw tus lw ntawm tib neeg li. Nej li tshuaj tsw qab tshiab nyob qhov twg? Tus nqi nej tau them ntau xyoo dhau los, thiab cov txiaj ntsig tau nyob qhov twg? Nej nrhiav puas pom dab tsi li? Kuv txoj hauj lwm tam sim no muaj qhov pib tshiab, pib dua tshiab. Kuv tab tom ua tiav cov phiaj xwm loj thiab Kuv xav ua tiav txoj hauj lwm tseem ceeb tshaj plaws, tab sis nej tseem nyob hauv cov av nkos zoo li yav dhau los, nyob hauv cov dej qias neeg yav dhau los, thiab tau xyaum ua tsis tiav los tso nej tus kheej kom dim los ntawm nej txoj qub kev uas mus tau rau lwm tus. Yog li ntawd, nej tseem txais tsis tau dab tsi los ntawm Kuv cov lus. Nej tseem tsis tau tso nej tus kheej dim ntawm nej qhov chaw qub ntawm cov av nkos thiab cov dej qias neeg, thiab nej tsuas paub Kuv cov lus xwb, tab sis qhov tseeb nej tsis tau nkag mus rau qhov chaw nyob ywj pheej ntawm Kuv cov lus, yog li Kuv cov lus tsis tau qhib lug rau nej; lawv zoo li phau ntawv ntawm tej lus faj lem uas tau muab npog cia los tau ntau txhiab xyoo lawm. Kuv tshwm rau nej hauv nej lub neej, tab sis nej ib txwm tsis paub txog nws. Nej twb tseem tsis ras txog Kuv. Ze li ntawm ib nrab ntawm cov lus Kuv hais yog nyob rau hauv txoj kev txiav txim rau ntawm nej, thiab lawv tsuas yog ua tiav ib nrab ntawm cov txiaj ntsim uas lawv yuav tsum ua tau xwb, uas yog txhawm rau kom muaj kev ntshai tob hauv nej. Cov tshuav ib nrab yog cov lus los qhia nej txog lub neej thiab kev yuav coj tus kheej li cas. Txawm li cas los xij, nws yuav zoo li tias nej txhawj txog cov lus no tsis txawm muaj nyob, los sis zoo li nej tau mloog cov lus ntawm cov me nyuam yaus, cov lus uas nej ib txwm muaj lub ntsej muag luag ntxhi, tab sis yeej tsis ua li. Nej ib txwm tsis tau txhawj txog tej no; nws ib txwm muaj lub npe xav paub uas nej tau pom Kuv qhov kev ua, nrog qhov tshwm sim tam sim no nej tau poob rau hauv kev tsaus ntuj thiab tsis tuaj yeem pom qhov kaj, thiab yog li nej quaj yam txaus hlub kawg hauv qhov tsaus ntuj nti. Qhov Kuv xav tau yog nej txoj kev mloog lus, nej txoj kev mloog lus uas tso siab plhuav, thiab ntau qhov ntxiv, Kuv xav kom nej lees paub txhua yam uas Kuv hais. Nej yuav tsum tsis txhob coj tus yam ntxwv tsis saib xyuas thiab tshwj xeeb nej yuav tsum tsis txhob ua tej yam uas Kuv hais kom xaiv, los sis tsis txhob saib tsis taus Kuv cov lus thiab Kuv cov hauj lwm, ib yam li nej swm. Kuv tes hauj lwm tiav hauv nej nruab nrab thiab Kuv tau muab ntau ntau ntawm Kuv cov lus rau nej, tab sis yog tias nej ua li no rau Kuv, Kuv tsuas muab tau rau Lwm tsev neeg uas nej tsis tau txais qhov twg los yog muab coj los xyaum ua. Puas muaj leej twg ntawm txhua tus neeg tau tsim tsis raug tuav los ntawm Kuv hauv Kuv ob txhais tes? Cov neeg feem coob ntawm nej yog lub hnub nyoog “hnub nyoog laus” thiab nej tsis muaj lub zog los txais cov hauj lwm uas Kuv muaj. Nej zoo li tus noog[a] Hahau, uas tsuas ya los lwm xwb, thiab nej yeej tsis saib Kuv cov lus kom tseem ceeb li. Cov tib neeg hluas yog cov tsis tshua muaj txiaj ntsig thiab saib tsis taus thiab ua rau lub siab tsis xav ua rau Kuv txoj hauj lwm. Lawv tsis muaj lub siab xav noj mov ua ke ntawm Kuv lub rooj noj mov; lawv zoo li ib tug me nyuam noog me uas tau ya tawm ntawm nws lub tawb mus rau tom qhov chaw deb. Cov tib neeg hluas thiab laus no siv tau rau Kuv li cas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Lus rau Cov Hluas thiab Cov Laus

Lus taw qhia:

a. Zaj dab neeg hais txog tus noog Hashau zoo ib yam li Asxov zaj dab neeg ntawm tus ntsaum thiab tus kooj. Tus noog Hashau yeem pw tsaug zog dua li qhov ua ib lub zes thaum huab cua tseem sov, txawm hais tias muaj kev ceeb toom ib zaug tag ib zaug tuaj los ntawm ib tug noog mev phais uas nyob ze nws los xij. Thaum lub caij ntuj no los txog, tus noog mag khov tuag lawm.

Txawm hais tias nej cov hluas txhua tus zoo li hluas hluas li cov tsov ntxhuav los, nej tsis tshua muaj txoj hauv kev tseeb hauv nej lub siab. Nej txoj kev hluas tsis tso cai koj ua Kuv li hauj lwm kom ntau; ntawm qhov tsis sib xws, nej ib txwm ua rau Kuv qias nej. Txawm hais tias nej tseem hluas, nej tsis muaj lub zog loj txaus los sis kev xav tsis txaus, thiab nej yeej ib txwm tsis hais txog nej lub neej tom ntej; nws zoo li uas nej tsis muaj qhov txawv li thiab tsis kaj siab li. Nws tuaj yeem hais tias qhov tseem ceeb, hom phiaj, thiab kev coj noj coj ua uas yuav tsum pom nyob hauv cov neeg hluas, tsis tuaj yeem pom hauv nej kiag li; koj, tus hluas hom neeg no, tsis muaj tus yam ntxwv thiab tsis muaj peev xwm paub qhov txawv ntawm qhov raug thiab qhov tsis raug, qhov zoo thiab qhov phem, zoo nkauj thiab phem awb. Nws tsis muaj peev xwm yuav nrhiav tau cov ntsiab ntawm nej uas yog qhov tshiab. Nej yuav luag yog tag nrho cov qauv qub lawm, thiab koj, hom neeg hluas no, kuj tau kawm los ua raws li neeg coob coob, ua neeg tsis tsim nyog ntseeg. Koj tsis tuaj yeem paub qhov txawv ntawm qhov tsis raug, tsis tuaj yeem sib txawv ntawm qhov tseeb thiab tsis tseeb, tsis txhob sib zog rau kev ua tau zoo, thiab koj tsis tuaj yeem qhia qhov yog thiab qhov tsis yog, qhov tseeb thiab dab tsi yog kev ncauj lus zoo siab phem. Muaj ib qho hnyav dua thiab ntau qhov ntxhiab ntawm kev ntseeg txog nej dua li muaj nrog cov neeg laus. Koj tseem khav theeb thiab tsis tsim nyog, koj muaj kev sib tw, thiab koj txoj kev xav txog kev ua nruj ua tsiv yog qhov muaj zog heev—hom neeg hluas zoo li no muaj peev xwm muaj qhov tseeb tau li cas? Ib tug neeg uas tsis tuaj yeem sawv cev ua tim khawv tau li cas? Ib tug neeg uas tsis muaj peev xwm sib txawv ntawm qhov yog thiab tsis yog raug hu ua cov hluas tau li cas? Yuav ua li cas ib tug neeg uas tsis muaj qhov tseem ceeb, siv zog, tshiab, kev nqig, thiab kev nyob ruaj khov ntawm ib tug hluas raug hu ua Kuv cov neeg tau li cas? Cov neeg uas tsis muaj qhov tseeb, tsis paub kev ncaj ncees, tab sis leej twg nyiam ua si thiab sib ntaus, tsim nyog ua Kuv ib tug tim khawv tau li cas? Qhov muag uas muaj kev dag thiab kev xaiv ntsej muag rau lwm tus tsis yog tej yam uas cov hluas yuav tsum muaj, thiab cov hluas yuav tsum tsis txhob ua kev phem, kev qias. Lawv yuav tsum tsis txhob yog tus neeg tsis muaj kev xav, kev ntshaw, thiab muaj lub siab xav ua kom lawv tus kheej zoo dua; lawv yuav tsum tsis txhob poob siab txog lawv txoj kev cia siab, thiab lawv yuav tsum tsis muaj kev cia siab hauv lub neej los yog kev ntseeg siab rau yav tom ntej; lawv yuav tsum muaj txoj kev rau siab taug txoj kev tseeb uas lawv tau xaiv tam sim no—paub qhov lawv xav siv tag nrho lawv lub neej rau Kuv. Lawv yuav tsum tsis txhob yog qhov tsis muaj qhov tseeb, los sis lawv yuav tsum txhob zais kev ncauj lus zoo siab phem thiab kev tsis ncaj ncees—lawv yuav tsum sawv ruaj nrees raws li lawv txoj kev xav. Lawv yuav tsum tsis yog ua kev zoo siab nkaus xwb, tab sis yuav tsum muaj tus ntsujplig kom muaj lub siab tawv tsis kam raug txi thiab tawm tsam rau kev ncaj ncees thiab qhov tseeb. Cov hluas yuav tsum muaj lub siab tawv kom tsis txhob cia kev tsim txom los ntawm kev quab yuam ntawm kev tsaus ntuj thiab hloov pauv qhov tseem ceeb ntawm lawv cov nyob. Cov hluas yuav tsum tsis txhob tso lawv tus kheej tawm tsam kev cov nyom, tab sis yuav tsum qhib thiab ncaj ncees, muaj lub siab zam txim rau lawv cov kwv tij thiab cov muam. Yog lawm, cov no yog Kuv cov cai ntawm txhua tus, thiab Kuv cov lus qhia rau txhua tus. Tsis tas li ntawd xwb, cov no yog Kuv cov lus txhawb rau txhua tus hluas. Nej yuav tsum xyaum raws Kuv cov lus. Tshwj xeeb, cov hluas yuav tsum tsis txhob muaj kev daws teeb meem kom siv qhov kev thoob tsib ntawm qhov teeb meem thiab nrhiav kev ncaj ncees thiab qhov tseeb. Nej yuav tsum ua txhua yam zoo nkauj thiab zoo, thiab koj yuav tsum tau txais qhov tseeb ntawm txhua yam zoo. Koj yuav tsum muaj lub luag hauj lwm rau koj lub neej, thiab koj yuav tsum tsis txhob siab muag. Tib neeg tuaj rau hauv lub ntiaj teb thiab nws tsis tshua kam los ntsib Kuv, thiab nws yog ib qho tsis tshua muaj hau kev muaj sij hawm los nrhiav thiab kom tau txais qhov tseeb. Vim li cas nej thiaj tsis muab nqi zog rau lub sij hawm zoo no raws li txoj hau kev hauv lub neej no? Thiab vim li cas koj thiaj li pheej tso tseg rau qhov tseeb thiab kev ncaj ncees? Vim li cas koj ib txwm taug kev thiab rhuav tshem koj tus kheej rau qhov kev tsis ncaj ncees thiab kev qias uas cov khoom ua si nrog neeg? Thiab vim li cas koj thiaj coj zoo li cov laus no uas koom nrog cov neeg ua tsis ncaj? Vim li cas koj thiaj li xyaum coj li qub ntawm cov khoom qub? Nej lub neej yuav tsum muaj kev ncaj ncees, qhov tseeb thiab dawb huv; koj lub neej yuav tsum tsis txhob saib tsis taus lwm tus li hnub nyoog yau, coj koj mus poob rau hauv Ntuj Tawg. Nej tsis hnov tias qhov no yog ib yam khaum loj kawg lod? Nej puas tsis xav tias qhov no yuav ua tsis ncaj?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Lus rau Cov Hluas thiab Cov Laus

Yog hauj lwm ntau dhau heev lawm, thiab lus ntau dhau heev lawm, tsis muaj dab tsi pab tau koj, ces thaum lub sij hawm nthuav tawm txog Vajtswv tes hauj lwm los txog ces koj yuav tsis muaj cuab kav ua tau koj tes dej num, thiab yuav txaj muag thiab poob ntsej muag. Nyob rau lub sij hawm ntawd, koj yuav hnov zoo li koj tshuav Vajtswv nqi ntau heev, hais tias koj txoj kev paub txog Vajtswv mas ntiav dhau heev lawm. Yog koj tsis nrhiav kev paub txog Vajtswv hnub no, thaum uas Nws tseem tab tom ua hauj lwm, ces lwm hnub yuav lig heev lawm. Nyob rau thaum kawg, koj yuav tsis muaj kev paub los tham txog li—koj yuav plhws tes qhuav qhawv, tsis muaj dab tsi li. Koj yuav siv dab tsi los hais lus piav txog Vajtswv? Koj puas muaj lub siab tawv txaus yuav ntsia ntsoov Vajtswv? Koj yuav tsum ua hauj lwm kom hnyav rau koj txoj kev nrhiav tam sim no, kom nyob rau thaum kawg koj thiaj li, zoo li Petus, paub hais tias Vajtswv txoj kev qhuab ntuas thiab kev txiav txim muaj txiaj ntsim npaum li cas rau tib neeg, thiab yog tsis muaj Nws txoj kev qhuab ntuas thiab kev txiav txim ces tib neeg yuav tsis muaj cuab kav raug cawm tau, thiab tsuas muaj yuav tog tob zuj zus mus rau hauv daim av qias neeg no xwb, haj yam tob tshaj mus rau hauv cov kua av lawm xwb. Neeg tau raug Ntxwgnyoog muab ua qias vuab tsuab tag lawm, tau sib npaj tswv yim ib leeg ua phem rau ib leeg thiab ib leeg caij tsuj ib leeg, tau tsis muaj lub siab hwm Vajtswv lawm. Lawv txoj kev ntxeev siab mas loj heev dhau lawm, lawv txoj kev xav phem muaj ntau heev, thiab tag nrho tej no ces yog Ntxwgnyoog li tag nrho. Yog tsis muaj kev qhuab ntuas thiab kev txiav txim ntawm Vajtswv, ces tib neeg tus moj yam qias vuab tsuab yuav muab yaug kom dawb huv tsis tau thiab yuav cawm tsis tau lawv. Qhov uas hais qhia ntawm tus Vajtswv uas yug los ua neeg tes hauj lwm nyob rau cev nqaij daim tawv ces yog kiag qhov uas hais qhia los ntawm tus Ntsujplig, thiab tes hauj lwm Nws ua ces yog ua raws nraim li qhov uas tus Ntsujplig ua. Hnub no, yog koj tsis muaj ib qho kev paub txog tes hauj lwm no li, ces koj ruam dhau heev lawm, thiab tau poob ntau dhau heev lawm! Yog koj tsis tau Vajtswv qhov kev cawm dim, ces koj qhov kev ntseeg tsuas yog ib qho kev ntseeg raws li kab lig kev cai ntseeg xwb, thiab koj yog ib tug Khixatia ntawm txoj kev ntseeg xwb. Vim koj tuav txoj kev qhuab qhia uas twb tuag lawm ntawd khov heev lawm, koj thiaj li plam tes hauj lwm tshiab ntawm Vajntsujplig; lwm tus, cov uas nrhiav ib txoj kev hlub Vajtswv, yeej muaj cuab kav nrhiav tau qhov tseeb thiab lub neej txoj sia, hos koj txoj kev ntseeg ces tsis muaj cuab kav yuav tau Vajtswv qhov kev pom zoo li. Tab sis, koj tau rais mus ua ib tug neeg ua phem, ib tug uas tau ua tej yam uas muaj kev puas ntsoog loj thiab kev ntxub ntxaug ntau; koj tau rais mus ua ib tug neeg rau Ntxwgnyoog tso dag, thiab ib tug uas Ntxwgnyoog ntes kaw. Vajtswv mas tsis yog yuav cia rau tib neeg ntseeg xwb, tab sis cia rau lawv hlub, thiab caum nrhiav thiab pe hawm. Yog koj tsis nrhiav hnub no, ces yuav muaj ib hnub uas koj hais tias, “Thaum ntawd cas kuv tsis caum Vajtswv kom yog, tsis ua kom tau zoo raws Nws kom yog, tsis nrhiav kev hloov hauv kuv txoj sia tus moj yam? Khuv xim kawg uas kuv tsis muaj peev xwm nyoo zwm rau Vajtswv rau thaum ntawd, thiab tsis nrhiav kev paub txog Vajtswv txoj lus. Vajtswv hais ntau kawg rau lub sij hawm ntawd; ua cas kuv thiaj li tsis nrhiav? Kuv mas ruam dhau heev lawm lau!” Koj yuav ntxub koj tus kheej me ntsis. Hnub no, koj tsis ntseeg cov lus Kuv hais, thiab koj tsis mob siab mloog li; thaum lub sij hawm los txog kom muab tes hauj lwm no nthuav tawm thiab koj pom tag nrho nws lawm, koj yuav khuv xim, thiab nyob rau lub sij hawm ntawd ces koj yuav yoob tag. Yeej muaj tej koob hmoov, tab sis koj tsis paub siv tej koob hmoov ntawd, thiab yeej muaj qhov tseeb, tab sis koj tsis nrhiav nws. Tsis yog koj coj tej kev zoo tsis txaus ntawd los rau koj tus kheej xwb lod? Hnub no, txawm hais tias kauj ruam tom ntej ntawm Vajtswv tes hauj lwm tseem tsis tau pib, los yeej tsis muaj dab tsi ntxiv txog tej lus txib rau koj thiab tej yam uas yuav kom koj coj mus ua neej. Tseem muaj hauj lwm ntau heev, thiab muaj ntau qhov tseeb heev; ua tej ntawd yeej tsis muaj nuj nqis tsim nyog koj yuav tsum paub li lod? Ua Vajtswv txoj kev qhuab ntuas thiab kev txiav txim tsis muaj cuab kav yuav tsa tau koj tus ntsujplig kom sawv li lod? Vajtswv qhov kev qhuab ntuas thiab kev txiav txim tseem tsis muaj peev xwm ua rau koj ntxub koj tus kheej thiab lod? Koj puas txaus siab nyob hauv qab Ntxwgnyoog txoj kev haub ntxias, nrog kev thaj yeeb thiab kev xyiv fab, thiab ib qho kev tau zoo me me rau cev nqaij daim tawv? Koj tsis yog tus qis tshaj plaws ntawm tag nrho sawv daws lod? Tsis muaj leej twg yuav ruam tshaj cov uas tau pom kev cawm dim lawm tab sis tsis nrhiav kev kom muab tau nws li; cov no yog cov neeg uas ntshaw lawv tus kheej rau cev nqaij daim tawv thiab nyiam Ntxwgnyoog. Koj cia siab hais tias koj txoj kev ntseeg Vajtswv yuav tsis muaj ib qho kev sib tw los sis kev ceeb laj txom nyem loj li, los sis ib qho kev txom nyem me me li. Koj tsuas nrhiav tej yam uas tsis muaj nuj nqis nkaus xwb, thiab koj tsis muab ib qho nuj nqis dab tsi rau lub neej txoj sia li, tab sis tsuas muab koj tej kev xav uas luam thuam heev ntawd tso ua ntej qhov tseeb nkaus xwb. Koj mas tsis muaj ib qho nuj nqis kiag li! Koj ua neej nyob li ib tug npua—tseem yuav muaj dab tsi txawv ntawm koj, thiab tej npua thiab tej dev? Ua tsis yog cov uas tsis nrhiav qhov tseeb, thiab tsuas hlub cev nqaij daim tawv xwb, tag nrho tsis yog tej tsiaj nyaum xwb lod? Ua cov tuag lawm uas tsis muaj ntsujplig ntawd tag nrho tsis yog tej niag cev tuag mus taus kev xwb lod? Muaj pes tsawg lo lus uas tau muab hais rau ntawm nej? Puas yog tsuas ua tau ib qho hauj lwm me me rau nej xwb? Kuv tau muab npaum li cas rau nej lawm mas? Yog li vim li cas koj ho tsis tau tej ntawd li mas? Koj tseem yuav yws txog dab tsi thiab mas? Qhov no tsis yog qhov uas koj tsis tau txais dab tsi li vim yog koj hlub cev nqaij daim tawv dhau heev lawm xwb lod? Thiab tsis yog vim koj tej kev xav ntawd muaj ntau luam thuam dhau heev lawm xwb lod? Tsis yog koj ruam dhau heev lawm xwb lod? Yog koj tsis muaj cuab kav yuav muab tau tej koob hmoov no, koj cem puas tau Vajtswv rau qhov tsis cawm koj ntawd mas? Qhov ua koj nrhiav ces yog xav kom tau kev thaj yeeb tom qab ntseeg Vajtswv lawm, kom tej me nyuam tsis txhob muaj mob, kom koj tus txiv tau ib txoj hauj lwm zoo, kom koj tus tub tau ib tug poj niam zoo, kom koj tus ntxhais tau ib tug txiv zoo, kom koj tej nyuj thiab nees laij av zoo, kom tau ib xyoos uas muaj huab cua zoo rau koj tej qoob loos. Qhov no yog qhov uas koj nrhiav. Qhov koj nrhiav ces tsuas yog kom tau txoj kev tau zoo, kom txhob muaj tej xwm txheej uas xav tsis txog tshwm sim rau koj tsev neeg, kom cua tshuab dhau plaws koj mus xwb, kom qe zeb txhob ya raug koj lub ntsej muag, kom koj tsev neeg tej qoob loos txhob raug dej nyab, kom koj tsis txhob raug ib yam kev puas ntsoog dab tsi li, kom tau nyob rau qhov Vajtswv pov puag, kom tau nyob rau ib lub zes sov so. Ib tug neeg tais caus li koj no, tus uas caum cev nqaij daim tawv tas zog li xwb—koj puas muaj siab muaj ntsws, koj puas muaj ntsujplig? Koj tsis yog ib niag tsiaj nyaum xwb lod? Kuv muab txoj kev tiag rau koj yam tsis kom them ib yam dab tsi rov qab li, tab sis koj tseem tsis nrhiav thiab. Koj puas yog ib tug ntawm cov uas ntseeg Vajtswv? Kuv muab tib neeg lub neej tiag tiag pub rau koj, tab sis koj tseem tsis nrhiav thiab. Koj ces puas yog tsis txawv ib tug npua los sis ib tug dev li mas? Npua yeej tsis nrhiav tib neeg lub neej li, lawv yeej tsis nrhiav kev kom raug yaug kom dawb huv li, thiab lawv yeej tsis to taub hais tias lub neej txoj sia yog dab tsi li. Txhua hnub, tom qab noj tsau npo lawm, lawv tsuas tsaug zog nkaus xwb. Kuv tau muab txoj kev tiag rau koj, tab sis koj tseem muab tsis tau nws thiab: Koj ces plhws tes qhuav xwb. Koj puas kam ua li no ntxiv mus rau lub neej no, lub neej ntawm ib tug npua? Dab tsi ho tseem ceeb rau cov neeg zoo li ntawd muaj txoj sia nyob mas? Koj lub neej mas ntxim ntxub heev thiab qias lwj liam dhau heev lawm, koj nyob nrog kev qias neeg thiab kev plees kev yi, thiab koj tsis nrhiav ib lub hom phiaj dab tsi li; ua koj lub neej tsis yog lub uas qias lwj liam tshaj plaws lod? Koj puas muaj lub siab tawv txaus yuav ntsia Vajtswv mas? Yog koj pheej coj li no mus ntxiv xwb, ces puas yog koj yuav tsis tau dab tsi li mas? Txoj kev tiag twb muab rau koj lawm, tab sis qhov uas seb koj puas yuav muab tau nws mas nyob ntawm koj tus kheej txoj kev nrhiav xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Petus Qhov Kev Ntsib Kev Pom: Nws Qhov Kev Paub txog Kev Rau Txim thiab Kev Txiav Txim

Nej cev nqaij daim tawv, nej tej kev ntshaws tsis paub txaus, nej tej kev yees loj, thiab nej txoj kev ua plees ua yi tuaj cag tob rau hauv nej lawm. Tej no tswj nej lub siab tas li uas nej tsis muaj zog ntiab lub nkaub ntawm tej kev xav qub qub thiab liam liam no tawm mus lawm. Nej tsis xav hloov nej qhov xwm txheej tam sim no, los sis tsis xav khiav kom dim txoj kev haub ntxias ntawm qhov tsaus. Nej raug khi yooj yim los ntawm tej no. Txawm tias nej txhua tus paub tias lub neej no yeej txom nyem heev thiab lub ntiaj teb tib neej no yeej tsaus nti xwb, txawm li ntawd los, yeej tsis muaj ib tug ntawm nej cov ko muaj lub siab tawv yuav hloov nej lub neej li. Nej tsuas xav khiav kom dim qhov tseeb ntawm lub neej no, kom tau qhov zoo tshaj rau tus ntsuj xwb, thiab ua neej nyob hauv qhov chaw uas thaj yeeb lug, zoo siab hlo, zoo yam li ntuj ceeb tsheej xwb. Nej tsis zoo siab hlo tiv kev txom nyem los hloov nej lub neej tam sim no; nej tsis zoo siab hlo los tshawb nrhiav hauv txoj kev txiav txim no thiab kev rau txim no rau lub neej uas nej yuav tsum paub qhov tseeb txog. Tab sis, nej ua npau suav toog txog lub ntiaj teb uas zoo nkauj dhau ntawm cev nqaij daim tawv mus lawm. Lub neej uas nej ntshaw yog ib lub uas nej yeej tsis tas siv zog los yeej muab tau yam tsis tas yuav raug kev mob dab tsi li. Ntawd tsis muaj tseeb kiag li! Vim tias qhov nej cia siab rau tsis yog kom ua lub neej muaj qab hau tas ib sim hauv cev nqaij daim tawv thiab tau qhov tseeb hauv txoj kev taug ntawm ib sim neej, ntawd yog, ua lub neej rau qhov tseeb thiab sawv tuav txoj kev ncaj ncees. Qhov no tsis yog qhov nej xav tias yog ib lub neej kaj nrig, ntsa paug. Nej xav tias nov yuav tsis yog ib lub neej uas zoo heev los sis muaj qab hau. Nyob hauv nej ob lub qhov muag, ua lub neej zoo li no ces zoo yam li ib txoj kev tsis ncaj ncees! Txawm tias nej txais yuav txoj kev qhuab ntuas hnub no los, txawm li ntawd los nej caum tsis yog kom tau qhov tseeb los sis muab qhov tseeb coj los ua lub neej rau tam sim no, tab sis yog kom lwm hnub muaj peev xwm nkag mus rau ib lub neej uas dhau ntawm cev nqaij tawv mus lawm. Nej tsis nrhiav qhov tseeb, nej tsis sawv tuav qhov tseeb li, thiab nej yeej tsis yog muaj nyob rau qhov tseeb li. Nej tsis caum txoj kev to taub hnub no li, tab sis nej tej kev xav ces tsuas muaj tej kev xav txog yav pem suab puv nkaus xwb thiab qhov ib hnub yuav mus zoo li cas: Nej ntsia rau saum ntuj ntsuab, los kua muag iab, thiab cia siab tias yuav raug coj mus rau saum ntuj ceeb tsheej ib hnub twg. Nej tsis paub tias nej txoj kev xav yog yam tsis paub txog qhov tseeb lov? Nej pheej xav tias tus Cawm Seej uas muaj lub siab zoo tsis kawg thiab muaj kev khuv leej yuav los ib hnub tiag tiag los coj koj nrog Nws mus, koj tus uas tau tiv kev txom nyem thiab kev nyuaj siab hauv lub ntiaj teb no, thiab tias Nws yuav kho koj tej kev nyuaj siab thiab pauj kev chim siab rau koj uas yog tus raug tsim txom thiab raug caij tsuj. Koj tsis muaj kev txhaum puv ntoob lov? Koj thiaj yog tib tug uas raug txom nyem hauv lub ntiaj teb no xwb lov? Koj tus kheej tau poob rau hauv qab Ntxwgnyoog lub hwj chim thiaj raug txom nyem—Vajtswv puas tseem yuav tsum tau kho koj tej kev nyuaj siab mas? Cov uas tsis muaj peev xwm ua kom tau li Vajtswv tej kev cheem tsum—lawv txhua tus tsis yog Vajtswv cov yeeb ncuab thiab lov? Cov uas tsis ntseeg tus Vajtswv uas yug los ua neeg—lawv tsis yog cov tawm tsam Khetos lov? Koj tej kev ua zoo yog ua rau dab tsi? Lawv hloov chaw puas tau rau ib lub siab uas pe hawm Vajtswv? Koj tsis tau txais Vajtswv txoj koob hmoov yooj yim los ntawm tej kev ua zoo ntawd nkaus xwb, thiab Vajtswv yuav tsis kho koj tej kev nyuaj siab thiab tsis pauj kev chim siab rau cov uas tawm tsam koj tsuav yog vim tias koj tau raug tsim txom thiab raug caij tsuj xwb. Cov uas lam ntseeg Vajtswv xwb tab sis tsis paub Vajtswv, tab sis ho muaj kev ua zoo—lawv txhua tus tsis yog raug rau txim thiab lov? Koj lam ntseeg Vajtswv xwb, lam xav kom Vajtswv kho thiab pauj kev chim siab rau tej kev ua txhaum rau koj xwb, thiab xav kom Vajtswv muab koj hnub rau koj, ib hnub uas koj tsa koj lub taub hau siab. Tab sis koj tsis kam mloog qhov tseeb thiab tsis nqhis qhov ua lub neej raws li qhov tseeb li. Koj haj yam tsis muaj peev xwm khiav dim lub neej nyuaj, qhuav qhawv no. Dua ntawd, thaum ua koj lub neej rau hauv cev nqaij daim tawv thiab koj lub neej ntawm txoj kev txhaum, koj saib ntsoov rau Vajtswv kom kho koj tej kev tsis txaus siab thiab tshem tawm tauv huab ntawm koj lub neej txoj sia. Tab sis puas yuav ua tau mas? Yog tias koj muaj qhov tseeb, koj yeej caum tau Vajtswv. Yog tias koj ua lub neej raws, koj yeej ua tau ib qho kev tshwm sim ntawm Vajtswv txoj lus. Yog tias koj muaj txoj sia, koj thiaj xyiv fab hlo tau rau Vajtswv txoj koob hmoov. Cov uas muaj qhov tseeb thiaj xyiv fab hlo tau rau Vajtswv txoj koob hmoov. Vajtswv kho cov uas hlub Nws kawg siab thiab cov uas tiv kev txom nyem thiab kev nyuaj siab, tab sis tsis yog rau cov uas tsuas hlub lawv tus kheej xwb thiab cov uas tau poob rau Ntxwgnyoog tej kev dag ntxias lawm. Yuav ua cas muaj tau txoj kev zoo rau hauv cov uas tsis nyiam qhov tseeb? Yuav ua cas muaj tau txoj kev ncaj ncees rau hauv cov uas tsuas hlub cev nqaij tawv xwb? Tsis yog txoj kev ncaj ncees thiab kev zoo tsuas hais txog rau qhov tseeb xwb lov? Lawv tsis yog tshwj cia rau cov uas hlub Vajtswv kawg siab xwb lov? Cov uas tsis nyiam qhov tseeb thiab cov uas tsuas yog lub cev tuag xwb—tsis yog tag nrho cov tib neeg no zais txoj kev ua phem lov? Cov uas tsis muaj peev xwm ua lub neej raws qhov tseeb—lawv tsis yog cov yeeb ncuab ntawm qhov tseeb lov? Thiab ua li nej ne?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Raug Ua Kom Zoo Tiav Log Xwb Thiaj Li Ua Tau ib Lub Neej Muaj Qab Hau

Nws yeej ib txwm yog Kuv lub luag hauj lwm los cawm tib neeg. Ntxiv mus, kev txeeb kom tau tib neeg yog qhov Kuv tau npaj thaum Kuv tsim lub ntiaj teb. Tej zaum tib neeg tsis paub tias Kuv yuav txeeb tau tag nrho tib neeg thaum lub sij hawm kawg, los sis txeeb tau cov tib neeg tawm tsam yog qhov pov thawj uas Kuv txoj kev yeej Ntxwgnyoog. Tab sis, thaum Kuv tus yeeb ncuab koom ua rog nrog Kuv, Kuv twb qhia nws tias Kuv yuav yeej cov uas Ntxwgnyoog coj mus ceev tseg thiab muab mus ua nws cov me nyuam lawm, coj mus ua nws cov tub txib muaj koob muaj npe saib nws lub vaj lub tsev. Lub hauv paus ntawm kev txeeb tau yog ntaus yeej, tuaj yeem cia luag saib tsis taus; nyob hauv cov neeg Yixayee cov lus, txhais tau tias tawm suab tuaj yeem swb, piam sij, hais tau tias tsis muaj peev xwm tawm tsam Kuv ntxiv lawm. Tab sis hnub no, thaum siv rau hauv nej, nws lub ntsiab yog los txeeb. Nej yuav tau paub tias Kuv lub zeem muag yeej ib txwm yog rho thiab tua kom cov tib neeg phem tuag tag nrho, kom lawv thiaj litawm tsam tsis tau Kuv ntxiv lawm, thiab kom haj yam tsis muaj sia los tab kaum los sis cuam tshuam Kuv tes dej num. Vim li ntawd, raws li tib neeg txoj kev txhawj, lo lus no los txhais ua kev txeeb tau. Txawm hais tias cov ntsiab lus ntawm lo lus no txhais lis cas los xij, Kuv tes dej num yog kom kov yeej noob neej. Rau qhov nws yeej yog qhov tseeb tias tib neeg yog ib qho nyob ntawm Kuv txoj kev cawm, muab tso kom meej dua, noob neej tsis yog dab tsi li dua li ntawm qhov yog Kuv cov yeeb ncuab lawm. Noob neej yog cov phem uas tawm tsam thiab tsis mloog Kuv lus. Noob neej tsis yog dab tsi tsuas yog tus phem cov me nyuam uas raug tsawm foom los ntawm Kuv. Noob neej tsis yog dab tsi tsuas yog tus thawj tim tswv uas ntxeev siab rau Kuv tej xeeb leej xeeb ntxwv xwb. Noob neej tsis yog dab tsi tsuas yog qhov los ntawm tus phem uas Kuv muab tso tseg ntev los lawm, uas yog Kuv tus yeeb ncuab tsis haum nrog Kuv txij thaum ntawd los. Vim lub ntuj nyob saum qaum tib neeg muaj iab oo thiab tsaus nti, tsis muaj ib nyuag qhov kaj me me kiag li, thiab tib neeg lub ntiaj teb yog poob mus rau qhov tsau ntuj nti, uas tus neeg nyob hauv twb tsis muaj peev xwm pom nws txhais tes xyab los rau ntawm nws ntsej muag los sis lub hnub thaum nws tsa nws lub taub hau. Txoj kev hauv nws qab xib taws, nkos thiab qawj muaj qhov ntau, nkhaus thiab siab qis heev; tag nrho thaj av muaj neeg tuag lub cev puv qhov txhia chaw. Lub ces kaum ua tsaus ntuj muaj neeg tuag tej nqaij seem puv nkaus, thiab nyob ntawm tej ces kaum txias thiab ntxoov ntxoo muaj dab coob uas muab tej ntawd ua lawv qhov chaw nyob. Thiab nyob hauv tib neeg lub ntiaj teb txhua qhov txhia chaw dab mus mus los los ua tsheej pab. Cov me nyuam uas ua txhua yam xws li tej tsiaj, muaj kev qias neeg puv npo, raug kaw npaj tos sib ntaus sib tua, yog lub suab uas txaus ntshai heev raug rau lub siab. Lub sij hawm ntawd, nyob hauv lub ntiaj teb ntawd, yog “ntiaj teb lub ceeb tsheej,” ib tug yuav mus nrhiav lub neej txoj kev zoo siab nyob qhov twg? Ib tug yuav mus nrhiav lub hom phiaj ntawm nws lub neej qhov twg? Tib neeg yeej raug tsuj rau hauv Ntxwgnyoog qab xib taw txij thaum ntawd los, qhov tau ua xub thawj yog ua yeeb yam xws li Ntxwgnyoog—ntau tshaj ntawd, tib neeg yog Ntxwgnyoog tus yam ntxwv, thiab yog qhov pov thawj uas ua tim khawv rau Ntxwgnyoog, meej thiab tseeb tiag. Yuav ua li cas haiv tib neeg, uas tsis zoo vuab tsuab, tej xeeb leej xeeb ntxwv los ntawm tsev tib neeg tsis ncaj ncees no, thiaj yuav ua tau tim khawv rau Vajtswv? Kuv lub yeeb koob los qhov twg los? Ib tug neeg yuav pib hais Kuv cov lus pov thawj nyob qhov twg? Tus yeeb ncuab uas, tau muab tib neeg ua qias vuab tsuab, sawv tawm tsam Kuv, uas twb txeeb tau noob neej lawm—cov noob neej uas Kuv tsim tau ntev los lawm thiab muaj Kuv lub yeeb koob puv npo thiab ua lub neej li Kuv—thiab ua rau lawv ntsu kauv tag lawm. Nws muab Kuv lub yeeb koob tshem pov tseg, thiab nws tso tag nrho cov tshuaj lom rau tib neeg hnyav heev los khaub zig lawv nrog Ntxwgnyoog txoj kev qias, thiab cov kua los ntawm cov txiv ntawm tsob ntoo uas ua rau paub qhov zoo thiab qhov phem. Thaum chiv keeb, Kuv tsim tib neeg; qhov ntawd yog, Kuv tsim tib neeg tus yawg koob, Adas. Nws tau lub cev thiab tus duab, muaj sia muaj zog puv npo, muaj cev nqaij daim tawv muaj zog puv npo, thiab ntau tshaj ntawd, nyob nrog Kuv lub yeeb koob. Qhov ntawd yog lub caij muaj yeeb koob uas Kuv tau tsim tib neeg. Tom qab ntawd, tsim Evas los ntawm Adas lub cev, thiab nws los kuj yog tib neeg tus poj koob, thiab ces cov neeg Kuv tsim tau Kuv cov pa thiab tau Kuv lub yeeb koob puv npo. Adas yug los ntawm Kuv txhais tes thiab yog tus qauv ntawm Kuv tus yam ntxwv. Vim li ntawd thawj lub ntsiab lus ntawm “Adas” yog ib tug muaj sia tsim los ntawm Kuv, muaj Kuv lub zog nyob hauv nws, muaj Kuv lub yeeb koob nyob hauv nws, muaj lub cev thiab tus yam ntxwv, muaj ntsujplig thiab ua pa. Nws yog tib tug uas tsim los xwb, muaj ib tug ntsujplig, uas muaj peev xwm sawv tau Kuv cev, uas tau Kuv tus yam ntxwv, thiab txais Kuv txoj pa. Thaum pib, Evas yog tus tib neeg zeeg ob tau txoj pa uas Kuv tau tshwj tseg, ces thawj lub ntsiab ntawm “Evas” yog ib tug tsim muaj sia tsim los txuas Kuv lub yeeb koob lawm yav tom ntej, muaj Kuv txoj sia lub zog puv npo thiab ntau dua ntawd tau Kuv lub yeeb koob nrog. Evas los ntawm Adas los, ces nws kuj tau Kuv tus yam ntxwv ib yam thiab, ces nws yog tus tib neeg zeeg ob tsim los tau Kuv tus yam ntxwv. Thawj lub ntsiab lus ntawm “Evas” yog tus tib neeg muaj txoj sia nyob, muaj ntsujplig, cev nqaij daim tawv, thiab pob txha, Kuv qhov tim khawv zeeg ob thiab Kuv tus yam ntxwv nrog noob neej. Nkawd yog noob neej ob tug poj koob yawg koob, tib neeg qhov khoom muaj nqis thiab dawb huv, thiab, los ntawm thawj, tug muaj sia nrog tus ntsujplig. Txawm li cas los xij, tus phem tsuj thiab ntes tau tib neeg ob tug poj koob yawg koob tej tub tej kiv, muab tib neeg lub ntiaj teb thawb mus rau qhov tsaus ntuj nti, thiab ua kom xwv tej tub tej kiv tsis ntseeg tias muaj Kuv ntxiv lawm. Tseem phem tshaj ntawd, txawm tias tus phem los tseem ntxias dag neeg thiab tsuj lawv, nws yog ib qho phem kawg uas muab Kuv lub yeeb koob mos tawm zuj zus mus, Kuv tej lus pov thawj, lub dag lub zog uas Kuv tso rau saum lawv, txoj pa thiab txoj sia Kuv tshuab rau hauv lawv, tag nrho Kuv lub yeeb koob nyob hauv tib neeg lub ntiaj teb, thiab tag nrho lub plawv cov ntshav Kuv tau muab tso rau tib neeg. Tib neeg tsis nyob hauv qhov kaj ntxiv lawm, neeg tau poob tag txhua yam Kuv tso rau saum lawv, thiab lawv tau muab lub yeeb koob uas Kuv muab rau lawv cuam pov tseg. Lawv yuav lees paub tias Kuv yog tus Tswv uas tsim txhua yam muaj sia tau li cas? Lawv yuav uas cas muaj peev xwm ntseeg tsis tseg tias muaj Kuv nyob saum ntuj ceeb tsheej? Yuav ua cas lawv thiaj muaj peev xwm nrhiav tau Kuv lub yeeb koob uas muaj nyob hauv ntiaj teb? Yuav ua cas tej tub xeeb ntxwv thiab tej ntxhais xeeb ntxwv no thiaj muaj peev xwm txais lawv tej poj koob yawg koob tus Vajtswv saib tias yog tus Tswv uas tsim lawv? Tej tub thiab ntxhais xeeb ntxwv txom nyem no zoo siab hlo “muab” rau tus phem lub yeeb koob, tus yam ntxwv, thiab tej lus tim khawv, uas Kuv tso rau Adas thiab Evas, nrog rau lub neej uas Kuv tso rau saum tib neeg thiab yam uas lawv yuav tau muaj thiaj ciaj sia; thiab lawv yeej tsis quav ntsej tias muaj tus phem nyob, thiab muab tag nrho Kuv lub yeeb koob rau nws. Qhov no tsis yog qhov tau lub npe ntawm lo lus tias “vuab tsuab” no lod? Yog vim li cas tej tib neeg, zoo li tej dab phem no, tej tuag uas tseem mus kev, Ntxwgnyoog tus yam ntxwv, Kuv tej yeeb ncuab tau Kuv lub yeeb koob? Kuv yuav rov tau Kuv lub yeeb koob, rov tau Kuv tej lus tim khawv uas muaj nyob nrog tib neeg, thiab txhua yam ua tau yog Kuv tug thiab Kuv muab rau tib neeg ntev los lawm—Kuv yuav kov yeej tib neeg tag nrho. Txawm li cas los xij, koj yuav paub tias tus tib neeg Kuv tau tsim yog neeg dawb huv uas tau Kuv tus yam ntxwv thiab Kuv lub yeeb koob. Lawv tsis yog Ntxwgnyoog tug, los sis lawv tsis yog rau nws tsuj, tab sis yog Kuv tug uas tshwm tuaj, tsis muaj Ntxwgnyoog ib nyuag qhov tshuaj lom me me li. Thiab yog li ntawd, Kuv ceeb toom rau tib neeg tias Kuv tsuas xav tau yam uas Kuv tsim los ntawm Kuv txhais tes, cov dawb huv uas Kuv hlub thiab tsis zwm rau lwm qhov. Ntau tshaj ntawd, Kuv yuav zoo siab rau lawv thiab xav tias lawv yog Kuv lub yeeb koob. Txawm li cas los xij, qhov Kuv xav tau tsis yog cov tib neeg uas raug Ntxwgnyoog ntxias dag, uas hnub no yog Ntxwgnyoog tug, thiab tsis yog cov Kuv tsim thaum lub hauv paus lawm. Vim hais tias Kuv lub hom phiaj yog rov tau Kuv lub yeeb koob uas tshwm sim nyob hauv tib neeg lub ntuj, Kuv yuav tau txeeb tag nrho tib neeg cov ciaj, los ua pov thawj rau Kuv lub yeeb koob uas ntaus yeej Ntxwgnyoog. Kuv yuav Kuv cov lus pov thawj xws li nws tshwm los ua Kuv tus kheej, ua ib qho rau Kuv txoj kev zoo siab. Qhov no yog Kuv lub siab nyiam.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ua ib tug Neeg Tseeb Txhais Tau Li Cas

Nws tau siv kaum tawm txhiab xyoo keeb kwm rau tib neeg ua mam los txog qhov lawv nyob hnub no, tab sis cov tib neeg Kuv tsim thaum pib tau tog mus ua ib co tsis zoo lawm. Tib neeg tsis yog cov tib neeg uas Kuv xav tau lawm, thiab vim li ntawd, nyob hauv Kuv ob lub qhov muag, neeg tsis tsim nyog tau lub npe tib neeg ntxiv lawm. Lawv ho yog, qhov vuab tsuab ntawm tib neeg uas Ntxwgnyoog tau coj mus kaw lawm, cov neeg tuag uas lwj lwj lawm los tseem mus kev uas Ntxwgnyoog nyob hauv lawv thiab Ntxwgnyoog hnav lawv ua nws cov nkaub ncaws. Neeg tsis muaj kev ntseeg txog qhov muaj Kuv, los sis tsis txais qhov Kuv los. Tib neeg lam teb yam Kuv kom lawv ua yam tsis txaus siab hlo, lawv lam ua ib pliag xwb, thiab tsis yog ib qho ua siab dawb paug qhia lub neej txoj kev zoo siab thiab kev tu siab rau Kuv. Vim neeg pom Kuv li ib tug lawv tsis muaj peev xwm paub tau, lawv lam ua txuj luag nyav rau Kuv, lawv tus cwj pwm sov siab nrog tus muaj hwj chim, vim neeg tsis paub txog Kuv tes dej num, tsawg tshaj ntawd Kuv lub siab nyiam rau lub sij hawm no. Kuv yuav hais qhov tseeb rau nej: Thaum hnub ntawd los txog, txoj kev txom nyem ntawm ib tug twg uas pe hawm Kuv yuav yooj yim ris dua li nej txoj kev txom nyem. Qhov nej ntseeg Kuv, tseeb tiag, yuav tsis ntau tshaj li Yauj—txoj kev ntseeg ntawm cov Yudas Falixais yog neeg Yudais tseem tshaj nej txoj kev ntseeg thiab—thiab yog li, yog hnub cov hluav taws nqes los, nej txoj kev txom nyem tseem yuav phem tshaj li cov Falixais thaum Yexus tsis pom zoo rau tej yam lawv ua, tshaj li 250 tus thawj coj uas tawm tsam Mauxes, thiab lub nroog Xaudoos thaum kub nyhiab puas tsuaj. Thaum Mauxes ntaus lub pob zeb, thiab Yehauvas ua dej tawm txua los, yog vim nws txoj kev ntseeg. Thaum Davi ntaus nkauj nog ncas qhuas Kuv, Yehauvas—muaj kev zoo siab puv npo—vim yog nws txoj kev ntseeg. Thaum Yauj tau poob tag nws tej tsiaj txhu puv tej roob thiab tej nyiaj kub suav tsis txheeb lawm, thiab nws lub cev muaj hlwv kub nyhiab puv nkaus, twb yog vim nws txoj kev ntseeg. Thaum nws hnov tau Kuv lub suab, Yahauvas, thiab pom Kuv lub yeeb koob, Yehauvas, yog vim nws txoj kev ntseeg. Qhov Petus raws Yexus Khetos yog los ntawm nws txoj kev ntseeg. Qhov uas nws raug ntsia rau saum ntoo khaub lig los tam Kuv thiab muab lub yeeb koob nto moo ua tim khawv kuj yog los ntawm nws txoj kev ntseeg. Thaum Yauhas pom Neeg Leej Tub muaj yeeb koob tus duab, yog los ntawm nws txoj kev ntseeg. Thaum nws pom qhov yog toog ntawm lub sij hawm kawg, nws yeej yog tag nrho ntau qhov vim nws txoj kev ntseeg. Qhov laj thawj uas hu ua ntau pab ntawm Lwm Haiv Neeg tau txais Kuv qhov kev tshwm sim, thiab tau los paub tias Kuv tau rov los rau hauv lub cev nqaij daim tawv lawm los ua Kuv txoj hauj lwm nrog tib neeg, kuj yog vim lawv txoj kev ntseeg thiab. Tag nrho cov uas raug Kuv cov lus hnyav thiab tseem ua rau lawv zoo siab thiab tau txais kev cawm—lawv tau ua li ntawd tsis yog vim lawv txoj kev ntseeg lod? Cov uas ntseeg Kuv tab sis tseem tiv kev txom nyem, tsis yog lawv twb raug lub ntiaj teb tshem tawm lawm lod? Cov ua lub neej tsis raws li Kuv tej lus, khiav tawm txoj kev txom nyem ntawm kev sim siab, tsis yog lawv ntab yuj yees thoob lub ntiaj teb xwb lod? Lawv zoo li cov nplooj ntoos zeeg ntab rau ub rau no tsis muaj qhov chaw so, tsawg tshaj ntawd tsis muaj Kuv cov lus nplij lawv. Txawm tias Kuv txoj kev qhuab ntuas thiab kev tsim kho kom zoo tuaj tsis raws lawv, lawv tsis yog ib co thov khawv ntab qhov rau qhov, taug tej kev nyob sab nraum lub teb chaws ntuj ceeb tsheej lod? Lub ntiaj teb puas yog koj qhov chaw so tiag? Koj puas muaj peev xwm zam dhau Kuv txoj kev qhuab ntuas, tau ib qho nyuag kev luag ntxhi txaus siab los ntawm lub ntiaj teb? Koj puas yuav muaj peev xwm tiag tiag muab qhov kev zoo siab ib pliag los vov qhov uas koj lub siab qhuav qhawv tsis muaj dab tsis nyob hauv, qhov qhuav qhawv tsis muaj dab tsi uas muab npog tsis tau li? Tej zaum koj yuav muaj peev xwm dag tau txhua tus nyob hauv koj tsev neeg, tab sis koj yeej tsis muaj peev xwm dag tau Kuv ib zaug li. Vim hais tias koj txoj kev ntseeg me heev, niaj hnub no, koj tseem tsis muaj peev xwm nrhiav kom tau ib qho nyuag kev zoo siab los ntawm txoj kev ua neej, Kuv txib koj: zoo tshaj uas koj ua siab dawb paug ua ib nrab ntawm koj sim neej rau Kuv dua li ua tag nrho koj sim neej nyob dog dig thiab khwv rau cev nqaij daim tawv, thev txhua yam kev txom nyem ua ib tug neeg thev yuav luag tsis taus. Lub hom phiaj dab tsi uas saib yus tus kheej muaj nqis heev thiab khiav tawm ntawm Kuv txoj kev rau txim? Lub hom phiaj dab tsi uas koj tus kheej khiav nkaum los ntawm qhov Kuv rau txim ib me pliag xwb es tau txais kev txaj muag tas ib txhis, qhov kev raug txim tas ib txhiab ib txhis? Qhov tiag, Kuv yeej tsis yuam ib tug twg mus rau Kuv lub siab nyiam. Yog tej tug yeej tuaj yeem zwm tiag ua raws li Kuv lub hom phiaj, Kuv yuav tsis saib lawv dog dig. Tab sis Kuv yuav kom tag nrho sawv daws ntseeg Kuv, ib yam li Yauj ntseeg Kuv, Yehauvas. Yog nej txoj kev ntseeg loj dua Thaumas, ces nej txoj kev ntseeg yuav tau qhov Kuv qhuas, nyob hauv nej txoj kev ncaj ncees nej yuav nrhiav tau Kuv txoj kev zoo siab, thiab nej yuav tsum nrhiav tau Kuv lub yeeb koob nyob hauv nej lub neej. Txawm li cas los xij, cov neeg uas ntseeg lub ntiaj teb thiab ntseeg dab phem ua rau lawv lub siab tawv, zoo ib yam li cov nyob hauv lub nroog Xaudoos, uas raug cua tshuab xuab zeb paug lawv qhov muag thiab lawv lub qhov ncauj hais tej yam los ntawm dab phem, cov uas lub tswv yim tau raug tus phem nkag los ntev heev lawm uas tau nyob hauv lub ntiaj teb yam tsis tsim nyog. Lawv txoj kev xav tau poob rau tus phem yav ntuj thaum ub tswj yuav luag tag. Yog li ntawd, tib neeg txoj kev ntseeg thiaj tau mus nrog cov cua, thiab lawv thiaj tsis muaj peev xwm uas paub txog Kuv tes dej num. Qhov lawv ua tau ces lam maj mam sim ua Kuv tes dej num yam tsis txaus siab hlo los sis saib dog saib dig, vim hais tias lawv twb raug Ntxwgnyoog cov tshuaj lom los ntev lawm.

Kuv yuav kov yeej tib neeg vim hais tias neeg yog Kuv tsim thiab ntau tshaj ntawd, lawv tau txaus siab rau tag nrho txhua yam khoom ntau heev ua Kuv tau tsim. Tab sis neeg kuj tsis txais Kuv thiab; Kuv twb tsis nyob hauv lawv lub siab lawm, thiab lawv saib Kuv zoo li ib lub nra nyob hauv lub neej, txog ntua rau qhov uas, twb tau pom Kuv tiag tiag lawm, lawv tseem tsis txais Kuv, thiab rhuav lawv cov hlwb xav txog txhua txoj kev los ua kom yeej Kuv. Neeg tsis pub Kuv saib lawv rau qhov rau nqi los sis tso cai rau Kuv ua nruj ua tsiv rau lawv, lawv kuj tsis pub Kuv txiav xim los sis rau txim rau lawv qhov lawv ua tsis ncaj ncees. Tshaj li qhov lawv ua tej no, lawv pom tias yog ib qho meem txom lawv. Thiab yog li Kuv tes dej num yog coj cov tib neeg uas noj, haus, thiab zoo siab nyob hauv Kuv tab sis tsis paub Kuv, thiab ua kom yeej lawv. Kuv yuav tshem tej cuab yeej ntawm tib neeg, thiab ces, coj Kuv cov tim tswv, coj Kuv lub yeeb koob, Kuv yuav rov qab mus rau Kuv qhov chaw nyob. Vim tej yam neeg ua tau ua rau Kuv tu siab los ntev lawm thiab ua Kuv tes dej num tawg ua tej dwb daim tag. Kuv lub hom phiaj yog rov ua kom tau lub yeeb koob uas tus phem tau muab ntawm Kuv lawm ua ntej thaum yuav zoo siab hlo ncaim ntawm lawv, cia tib neeg ua lawv lub neej mus ntxiv, “ua lub neej thiab dej num nyob hauv kev thaj yeeb thiab kev zoo siab,” mus ntxiv, “lawv tu lawv tej teb”, mus ntxiv, thiab Kuv yuav tsis cuam tshuam lawv lub neej ntxiv lawm. Tab sis tam sis no Kuv lub hom phiaj yog rov tau tag nrho Kuv lub yeeb koob los ntawm tus phem txhais tes, coj rov qab tag nrho lub yeeb koob Kuv ua rau tib neeg thaum tsim lub ntiaj teb. Yuav tsis rov muab ib zaug ntxiv rau haiv tib neeg nyob ntiaj teb. Rau qhov tsis yog neeg ceev tsis tau Kuv lub yeeb koob xwb, tab sis lawv tseem tau muab nws pauv Ntxwgnyoog tus yam ntxwv. Neeg tsis saib qhov Kuv los muaj nqis, los sis tsis rau nqi rau hnub uas muaj Kuv lub yeeb koob. Lawv tsis zoo siab txais Kuv txoj kev rau txim, tsawg tshaj ntawd lawv zoo siab rov muab Kuv lub yeeb koob rau Kuv, los sis lawv tsis yeem muab tus phem cov tshuaj lom cuam pov tseg. Tib neeg yeej dag Kuv tsis tseg ib yam li lawv txoj kev qub, neeg tseem hnav lub ntsej muag luag ntxhi thiab zoo siab hlo ib yam li txoj kev qub. Lawv tsis faj txog tias kev tsaus ntuj tob npaum li cas yuav nqes los rau tib neeg tom qab Kuv lub yeeb koob khiav tawm ntawm lawv lawm. Ua ib qho, lawv tsis faj tias thaum Kuv hnub los txog rau tag nrho cov tib neeg, nws tseem yuav hnyav tshaj rau lawv dua li cov neeg nyob rau Nau-a tiam, rau qhov lawv tsis paub tias Yixayee yuav tsaus ntuj npaum li cas thaum Kuv lub yeeb koob tawm ntawm nws lawm, rau qhov thaum pib kaj ntug neeg tsis nco qab tias nyob dhau ib hmos tsaus ntuj nti nyuaj npaum li cas. Thaum lub hnub rov qab mus nkaum thiab kev tsaus ntuj nqes los rau tib neeg, nws yuav tu siab thiab tom nws cov hniav nyob hauv qhov tsaus ntuj. Nej tsis nco qab lawm lod, thaum Kuv lub yeeb koob tawm ntawm Yixayee lawm, nws nyuaj npaum li cas rau cov neeg Yixayee tiv kev txom nyem lub sij hawm ntawd? Tam sim no yog lub sij hawm thaum nej pom Kuv lub yeeb koob, thiab nws kuj yog lub sij hawm thaum nej faib lub caij ntawm Kuv lub yeeb koob. Tib neeg yuav tu siab nyob hauv txoj kev tsaus ntuj thaum Kuv lub yeeb koob tawm ntawm thaj av qias neeg lawm. Tam sim no yog hnub uas muaj Kuv lub yeeb koob thaum Kuv ua Kuv tes dej num, thiab nws yog hnub uas thaum Kuv zam tib neeg kom txhob raug kev txom nyem, rau qhov Kuv yuav tsis muab lub sij hawm raug tsim txom thiab txom nyem loj rau lawv. Kuv tsuas xav yeej tib neeg tag nrho xwb, thiab yeej tag nrho cov tib neeg phem.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ua ib tug Neeg Tseeb Txhais Tau Li Cas

Kuv tau nrhiav coob leej ntau tus tib neeg nyob hauv ntiaj teb los ua Kuv cov thwj tim. Nyob rau ntawm cov thwj tim no, muaj cov uas ua hauj lwm ua pov thawj, muaj cov ua tus coj, muaj cov uas yog Vajtswv cov me nyuam, muaj cov uas yog Vajtswv cov neeg, thiab muaj cov uas ua hauj lwm pab cuam. Kuv cais lawv raws li lawv txoj kev muaj siab npuab rau Kuv. Thaum txhua tus raug cais raws li tej hom ntawd lawm, uas yog, lub sij hawm tus yam ntxwv ntawm txhua hom neeg tau raug cais meej lawm, Kuv yuav suav lawv txhua tus rau hauv pawg uas yog lawv hom thiab muab txhua hom tso rau hauv qhov chaw uas haum rau lawv, es thiaj li yuav ua tiav Kuv lub hom phiaj kev cawm dim rau tib neeg. Hauv cov pab pawg, Kuv hu cov neeg uas Kuv xav cawm cia los rau hauv Kuv lub tsev, tom qab ntawd ces ua kom lawv txhua tus lees txais Kuv tes hauj lwm ntawm tiam kawg ntawd. Nyob rau tib lub sij hawm ntawd, Kuv cais lawv raws li hom, tom qab ntawd ces muab khoom plig pub rau los sis rau txim rau txhua tus raws lawv cov kev coj kev ua. Nov yog cov kauj ruam uas yog Kuv tes hauj lwm.

Niaj hnub no, Kuv nyob rau hauv ntiaj teb no, thiab Kuv nyob ua ke nrog tib neeg. Cov neeg uas tau paub txog Kuv tes hauj lwm, thiab saib Kuv txoj lus, thiab ua ke no Kuv muab txhua yam tseeb cob rau Kuv cov thwj tim, kom lawv tau txais txoj sia los ntawm Kuv thiab tom qab ntawd thiaj li tau txais txoj hauv kev uas lawv tuaj yeem taug tau. Kuv yog Vajtswv, yog Tus Pub txoj sia. Nyob rau hauv lub sij hawm ntev niaj ntau xyoo ntawm Kuv tes hauj lwm, tib neeg tau txais ntau yam heev, thiab tso tseg ntau yam heev, tiam sis Kuv tseem hais tau tias lawv tsis tau ntseeg Kuv tiag tiag. Tib neeg tsuas yog lees paub tias Kuv yog Vajtswv hauv lawv lo lus xwb, tiam sis lawv tsis pom zoo nrog qhov tseeb uas Kuv hais, thiab, tsis tas li ntawd, tsis kam xyaum ua raws qhov tseeb uas Kuv hais kom lawv ua. Qhov no yuav hais tau tias, tib neeg tsuas lees paub tias muaj Vajtswv xwb, tiam sis tsis yog lees qhov tseeb; tib neeg tsuas lees paub tias muaj Vajtswv xwb, tiam sis tsis lees txoj sia; tib neeg tsuas lees paub Vajtswv lub npe, tiam sis tsis lees paub Nws lub ntsiab tseeb. Kuv thuam lawv rau lawv txoj kev mob siab rau, rau qhov lawv tsuas yog siv cov lus zoo los dag ntxias Kuv xwb; tsis muaj ib tug twg teev hawm Kuv tiag li. Nej cov lus muaj qhov kev ntxias ntawm tus nab; dhau qhov ntawd, tej ntawd mas khav theeb tshaj plaws, yog ib qho kev tshaj tawm uas muaj tseeb los ntawm tus thawj tub txib saum qaum ntuj. Tsis tas li ntawd, nej cov kev coj kev ua tau tawg ntsoog tas thiab raug dua ntuag tas yam poob ntsej muag heev; nej txoj kev ntshaw uas tsis paub txaus thiab kev ntshaw kom tau ntau ntawd mloog mas tub qaug pob ntseg heev li. Nej txhua tus tau rais los ua cov npauj nyob rau hauv Kuv lub tsev, yog cov khoom uas Kuv tsis kam txais yuav. Nej yeej tsis muaj leej twg uas yuav nyiam qhov tseeb li; nej tsuas xav tau koob hmoov, xav kom tau mus ntuj ceeb tsheej, kom mus pom lub zeem muag zoo nkauj ntawm Khetos siv Nws lub hwj chim kav ntiaj teb xwb. Tiam sis nej puas tau xav txog hais tias ib tug tib neeg zoo li ntawm nej ko, tus neeg uas muaj lub siab tsis ncaj, uas tsis paub tias Vajtswv yog dab tsi, yuav ua li cas tsim nyog caum Vajtswv? Nej yuav ua li cas nce tau mus rau saum ntuj ceeb tsheej? Koj yuav ua li cas tsim nyog mus pom tej chaw uas zoo nkauj tshaj plaws, zoo nkauj yam tsis tau muaj qauv piv txwv dua los ntawd? Nej lub qhov ncauj mas puv npo cov lus uas dag Kuv, cov lus vuab tsuab, cov lus ntxeev siab rau Kuv thiab cov lus khav theeb xwb. Nej ib txwm tsis tau hais ib lo lus tseeb rau Kuv, tsis muaj ib lo lus dawb huv, tsis muaj ib lo uas paub txog Kuv txoj lus thiab zwm rau Kuv li. Thaum kawg, nej txoj kev ntseeg zoo li cas? Tsis muaj ib yam dab tsi tsuas yog muaj txoj kev ntshaw thiab nyiaj txiag nyob hauv nej lub siab xwb, thiab tsis muaj dab tsi tiam sis tsuas muaj cov cuab yeej khoom nyob rau hauv nej lub hlwb xwb. Txhua txhua hnub, koj tsuas suav hais tias yuav ua li cas kom tau txais qee yam los ntawm Kuv xwb. Txhua txhua hnub, koj tsuas suav tias koj tau txais kev muaj txiag nplua nuj thiab cuab yeej khoom ntau npaum li cas los ntawm Kuv xwb. Txhua txhua hnub, nej tsuas tos ntsoov koob hmoov los rau nej kom ntau ntxiv kom nej thiaj li muaj kev xyiv fab ntxiv, kom tau xyiv fab rau yam uas siab dua xwb. Yeej tsis muaj Kuv nyob rau hauv nej txoj kev xav rau txhua lub sij hawm, yeej tsis yog qhov tseeb uas los ntawm Kuv nyob hauv li thiab, tiam sis tsuas yog muaj nej tus txiv los sis tus poj niam, tej me tub, tej me ntxhais, thiab tej khoom uas yuav noj thiab yuav hnav xwb. Nej tsuas xav txog qhov tias yuav ua li cas es nej thiaj li yuav tau txais zoo dua qub, kom xyiv fab dua qub xwb. Tab txawm hais tias nej noj kom plab tawg kiag los, nej tseem tsis yog ib lub cev tuag xwb lod? Txawm tias nej tus kheej lub cev sab nraud yuav hnav tej khaub ncaws zoo nkauj npaum li ko los xij, nej tseem tsis tau yog neeg tuag mus taus kev uas tsis muaj sia xwb thiab lod? Nej siv zog khwv txhawm rau kom tsau nej lub plab, khwv kom txog thaum nej cov plaub hau dawb tag, tiam sis tsis muaj ib tug twg kam fij ib txoj plaub hau rau Kuv tes hauj lwm li. Nej tsuas mus lawm tas li xwb, yuam nej lub cev thiab yuam nej lub hlwb ua hauj lwm hnyav, kom tau txhua yam los txhawm nej cev nqaij daim tawv, thiab rau nej tej tub thiab tej ntxhais—tiam sis nej tsis muaj leej twg yuav txhawj txog los sis txhawj xeeb txog Kuv tej kev xav li. Nej tseem cia siab tias yuav tau txais dab tsi los ntawm Kuv thiab?

Kuv yeej ib txwm tsis maj thaum Kuv ua hauj lwm. Tab txawm hais tias tib neeg yuav raws Kuv qab li cas los, Kuv yeej ua Kuv txoj hauj lwm mus raws li txhua kauj ruam, ua raws nraim li Kuv txoj kev npaj xwb. Yog li txawm tias tag nrho nej tawm tsam Kuv, los Kuv yeej tseem ua hauj lwm tsis tso tseg, thiab Kuv yeej tseem yuav hais cov lus uas Kuv yuav tsum tau hais ntxiv mus. Kuv hais rau cov uas Kuv tau xaiv ua ntej tso hauv Kuv lub tsev, xwv kom lawv yuav ua tib zoo mloog Kuv cov lus. Txhua tus uas qhau hau los mloog Kuv cov lus, cov uas xav paub txog Kuv cov lus, Kuv yuav coj lawv mus tso ua ntej ntawm Kuv lub zwm txwv; txhua tus neeg uas tig nraub qaum rau Kuv cov lus, cov uas tsis mloog Kuv lus los sis tsis zwm rau Kuv, thiab tab meeg tawm tsam Kuv, Kuv muab xyeeb pov tseg kiag rau ib sab mus tos txais lawv lub txim kawg. Tib neeg txhua tus ua lub neej nyob nrog txoj kev siab tsis ncaj thiab nyob hauv tus dab phem lub xib teg, yog li ntawd cov ntseeg Kuv thiaj li muaj tsawg tsawg xwb uas thiaj li quaj nrhiav qhov tseeb. Uas yog hais tau tias, feem coob yeej tsis teev hawm Kuv tiag tiag; lawv tsis teev hawm Kuv nrog qhov tseeb, tiam sis lam ua kom tau txais Kuv txoj kev ntseeg siab los ntawm kev ua siab tsis ncaj thiab ntxeev siab, los ntawm kev dag ntxias. Yog vim li no, Kuv thiaj hais tias: Muaj coob leej raug hu, tiam sis muaj tsawg leej thiaj li raug xaiv xwb. Cov uas raug hu ntawd yeej tau ua siab tsis ncaj heev thiab txhua tus yeej nyob rau tib lub caij—tiam sis cov uas raug xaiv yog ib feem ntawm tag nrho lawv, yog cov uas ntseeg thiab lees paub qhov tseeb, thiab cov uas coj ua raws qhov tseeb. Cov neeg no tsuas yog ib feem tsawg tsawg ntawm cov neeg tag nrho, thiab Kuv yuav tau txais lub yeeb koob ntau dua los ntawm lawv. Muab piv rau cov lus no, nej puas paub tias nej yuav yog tus uas nyob rau hauv cov Kuv xaiv? Nej txoj kev yuav mus xaus zoo li cas?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Muaj Coob Leej Raug Hu, tiam sis Muaj Tsawg Leej Thiaj Li Raug Xaiv Xwb

Ib yam li qhov Kuv tau hais, cov uas coj raws Kuv yeej muaj coob leej tiam sis cov uas hlub Kuv tiag muaj tsawg xwb. Tej zaum ib txhia yuav hais tias, “Kuv puas yuav them tus nqi ntau npaum li ntawd yog tias kuv tsis hlub Koj? Kuv puas yuav raws qab los tav li no yog tias kuv tsis hlub Koj?” Muaj tseeb tias, koj yeej muaj ntau qhov laj thawj, thiab koj txoj kev hlub tej zaum yeej zoo heev, tiam sis dab tsi yog qhov tseem ceeb ntawm koj txoj kev hlub uas muab rau Kuv? Lo lus uas hu ua “Kev hlub,” yog hais txog ib txoj kev hlub tshua uas dawb huv thiab tsis muaj chaw thuam, qhov koj siv koj lub siab los hlub, los xav tawm, thiab los ua tib zoo xav. Hauv txoj kev hlub tsis muaj qhov tias vim li cas es mam li hlub, tsis muaj dab tsi los thaiv tau, thiab tsis muaj qhov sib nrug deb. Hauv txoj kev hlub yeej tsis muaj kev ua xyem xyav, tsis muaj qhov txawj dag, thiab tsis muaj kev txawj ntxias li. Hauv txoj kev hlub tsis muaj kev sib pauv los sis kev tsis dawb huv li. Yog koj hlub, ces koj yuav tsis ntxias dag, tsis yws, tsis ntxeev siab, tsis tig tawm tsam, tsis yuam, los sis tsis nrhiav kom tau tej yam los sis kom tau npaum ub npaum no. Yog tias koj hlub tiag, ces koj yuav zoo siab hlo muab koj tus kheej, yuav zoo siab tiv txoj kev txom nyem, koj yuav sib raug zoo nrog Kuv, koj yuav tso tseg txhua yam uas koj muaj rau Kuv, koj yuav tso tseg tag nrho koj tsev neeg, koj lub neej tom ntej, koj txoj kev hluas, thiab koj txoj kev txij nkawm. Yog tias tsis yog li no ces, koj txoj kev hlub yuav tsis yog kev hlub hlo li, tiam sis tsuas yog kev ntxias dag thiab kev ntxeev siab xwb! Koj txoj kev hlub yog yam kev hlub twg? Nws puas yog txoj kev hlub tiag? Los sis kev hlub cuav? Koj tau tso tseg ntau npaum li cas? Koj tau muab ntau npaum li cas fij rau Kuv? Kuv tau txais kev hlub ntau npaum li cas los ntawm koj? Koj puas paub txog? Nej lub siab mas puv ntoob nrog tej kev ua phem, kev ntxeev siab, thiab kev dag ntxias xwb—thiab zoo li no es, nej txoj kev hlub yuav dawb huv npaum li cas no? Nej xav tias nej yeej tau tso pov tseg ntau yam rau Kuv lawm; nej xav tias nej txoj kev hlub uas muab rau Kuv yeej txaus heev lawm. Tiam sis yog vim li cas es nej cov lus thiab kev nqis tes ua ho ib txwm yog kev ntxeev siab thiab dag ntxias mas? Nej raws Kuv qab, tiam sis nej ho tsis lees paub Kuv txoj lus. Qhov no puas hais tau tias yog kev hlub? Nej raws Kuv qab, tiam sis tom qab ntawd muab Kuv tso tseg. Qhov no puas hais tau tias yog kev hlub? Nej raws Kuv qab, tiam sis nej ho tsis ntseeg Kuv. Qhov no puas hais tau tias yog kev hlub? Nej raws Kuv qab, tiam sis nej ho tsis tuaj yeem lees txais tias muaj Kuv. Qhov no puas hais tau tias yog kev hlub? Nej raws Kuv qab, tiam sis nej ho tsis hwm Kuv raws li qhov uas Kuv yog leej twg, thiab tig qhov twg los nej ua qhov nyuaj rau Kuv. Qhov no puas hais tau tias yog kev hlub? Nej raws Kuv qab, tiam sis nej ho ntxias Kuv thiab dag Kuv nyob rau hauv txhua yam. Qhov no puas hais tau tias yog kev hlub? Nej raws Kuv qab, tiam sis nej ho tsis hwm Kuv. Qhov no puas hais tau tias yog kev hlub? Nej tawm tsam Kuv nyob rau hauv txhua qhov thiab txhua yam. Tag nrho tej no puas hais tau tias yog kev hlub? Nej yeej tau mob siab rau ntau txaus tiag, tiam sis nej ib txwm tsis tau xyaum ua raws li qhov Kuv xav kom nej ua. Qhov no puas hais tau tias yog kev hlub? Ua tib zoo saib pom tau tias tsis muaj ib qho me me kev hlub uas nej muab rau Kuv li. Tom qab ntawm kev ua hauj lwm ntau lub xyoo thiab tag nrho txhua cov lus uas Kuv tau muab rau nej, nej tau txais ntau npaum li cas tiag? Qhov no tsis tsim nyog muab tig rov ua tib zoo saib thiab los? Kuv ceeb toom rau nej tias: Cov uas Kuv hu los nrog Kuv tsis yog cov uas ib txwm tsis muaj kev ua siab tsis ncaj; tiam sis cov uas Kuv xaiv yog cov uas hlub Kuv tiag tiag. Yog li ntawd, nej yuav tsum ceev faj txog nej cov lus thiab cov kev coj kev ua, thiab ntsuam xyuas nej txoj kev npaj siab thiab kev xav es kom ntseeg tau tias tej ntawd tsis hla dhau txoj kab ciam. Nyob rau thaum tiam kawg, ua txhua yam kom zoo tshaj plaws los muab nej txoj kev hlub rau Kuv, nyob tsam Kuv txoj kev chim siab ho ploj tsis taus ntawm nej mus!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Muaj Coob Leej Raug Hu, tiam sis Muaj Tsawg Leej Thiaj Li Raug Xaiv Xwb

Txhua txhia hnub, ib tug zuj zus thiab txhua leej txhua tus tib neeg tej kev ua thiab kev xav yeej raug saib ntsoov los ntawm ob lub qhov muag ntawm ib Tug, thiab, tib lub sij hawm ntawd, tau npaj rau lawv tus kheej rau tag kis. Qhov no yog txoj kev uas txhua tus ua neej nyob yuav tsum tau taug; nws yog txoj kev uas Kuv npaj tseg rau txhua tus lawm, thiab tsis muaj leej twg tuaj yeem khiav dhau los sis raug zam tau. Tej lus Kuv tau hais tsis muaj zauv, thiab tes dej num Kuv tau ua, ntxiv rau, tsis muaj kev ntsuas. Txhua txhua hnub, Kuv saib txhua tus tib neeg raws li txhua yam uas lawv tsim nyog ua kom mus raws li lawv tus yeeb yam uas xeeb txawm thiab txoj kev loj hlob ntawm lawv tus yeeb yam. Yam tsis paub txog, ntau leej twb tau teeb tsa “txoj kev yog,” uas Kuv tau qhia meej rau ntau hom tib neeg lawm. Ntawm cov ntau hom tib neeg no Kuv tau tso lawv rau hauv qhov chaw sib txawv ntev lawm thiab, nyob rau lawv qhov chaw ntawd, txhua tus twb tau qhia txog lawv tus cwj pwm lawm. Tsis muaj leej twg yuav khi lawv, tsis muaj leej twg yuav ntxias dag lawv. Lawv muaj kev ywj pheej ntawm txoj kev ua huv tib si thiab yam lawv ua ntawd tawm los ntawm lawv tus cwj pwm. Tsuas muaj ib yam uas tseem tshuaj lawv xwb: Kuv cov lus. Vim li ntawd muaj qee tus tib neeg tsis rau siab nyeem Kuv cov lus, yeej tsis muab coj los xyaum ua, tsuas ua kom khiav dhau txoj kev tuag xwb; lwm cov, tib lub sij hawm no, pom tias nws yog ib yam nyuab yuav uv nyob rau tej hnub uas tsis muaj Kuv tej lus los ua tus coj thiab pab cuam rau lawv, thiab yog li ntawd lawv thiaj li tuav Kuv cov lus ruaj nreeg txhua lub sij hawm. Thaum lub sij hawm dhau mus, lawv tshawb pom cov lus zais nyob rau ntawm tib neeg lub neej, lub hom phiaj ntawm noob neej, thiab qhov tsim nyog ntawm txoj kev ua tib neeg. Qhov no qhia meej tias noob neej nyob nrog Kuv cov lus li cas, thiab Kuv tsuas tso cov xwm txheej los coj lawv kev. Kuv tsis ua ib tes dej num uas quab yuam tib neeg kom muab Kuv cov lus los ua lub hauv paus ntawm lawv lub neej. Yog li ntawd cov uas ib txwm tsis muaj ib lub siab paub qhov phem qhov zoo, thiab cov nws lub neej tsis muaj ib qho nuj nqes, khav xyeeb hlo Kuv cov lus rau ib sab thiab ua raws li lawv txoj kev xav tom qab uas tau soj ntsuam ntsiag to seb txhua yam mus li cas. Lawv pib hnov tsis nyiam qhov tseeb thiab txhua yam uas los ntawm Kuv los. Ntau tshaj ntawd, lawv hnov tsis nyiam qhov nyob hauv Kuv lub tsev. Vim lawv lub hom phiaj, thiab kom khiav dhau txoj kev rau txim, cov tib neeg no thiaj li nyob rau hauv Kuv lub tsev tau ib lub sij hawm, txawm yog lawv tab tom ua hauj lwm los xij. Txawm li cas los xij, lawv qhov kev xav ua thiab kev ua yeej tsis hloov li. Qhov no ua rau lawv txoj kev ntshaw koob hmoov nce ntau tuaj, thiab ua rau lawv txoj kev ntsaw nkag mus rau hauv lub nceeg vaj ib zaug thiab nyob rau hauv mus ib txhis—txawm yog nkag mus rau hauv ntuj ceeb tsheej mus ib txhis. Lawv yim xav kom Kuv hnub los txog sai npaum cas, yim ua rau lawv pom tias qhov tseeb yog ib qho chaw khuam siab, ib qho dawm lawv txoj hau kev. Lawv tos tsis taus yuav rawm rhais ruam nkag mus rau hauv lub nceeg vaj kom tau txais cov koob hmoov ntawm lub nceeg vaj saum ntuj ceeb tsheej mus ib txhis—tag nrho tib si yam tsis muaj kev cheem tsum los caum txoj kev tseeb los sis txais yuav kev txiav txim thiab kev rau txim, thiab, yam uas tseem ceeb tshaj, txhob tau nkaum hauv Kuv lub tsev thiab txhob tau ua raws li Kuv txib. Cov tib neeg no nkag los rau hauv Kuv lub tsev tsis muaj siab los nrhiav qhov tseeb, los sis koom tes nrog rau Kuv txoj kev cawm; lawv lub hom phiaj tsuas kom tau txoos nrog rau cov neeg uas tsis raug kev puas tsuaj nyob rau lub sij hawm yuav los tom ntej xwb. Vim li ntawd lawv lub siab yeej tsis txeev paub tias qhov tseeb yog dab tsi, los sis yuav txais yuav qhov tseeb li cas. Qhov no yog kev muaj qab hau tias vim li cas cov tib neeg zoo li no tsis txeev muab qhov tseeb coj los xyaum los sis paub txog lawv txoj kev coj tsis ncaj, thiab tau nyob rau hauv Kuv lub tsev li “ib co tub txib” tas li. Lawv “ua siab ntev” tos txog Kuv hnub uas tseem yuav los thiab lawv tsis sab li txawm lawv yuav raug pov rau Kuv tes dej num. Tab sis txawm lawv tej dag zog yuav loj npaum li cas los sis lawv them tus nqi dab tsi los xij, yeej tsis muaj leej twg pom lawv txom nyem rau qhov tseeb los sis tau muab ib yam dab tsi this rau Kuv li. Nyob hauv lawv lub siab, lawv xyeeb txob xav pom hnub Kuv muaj kev xaus los rau tiam qub, ntxiv mus, tos tsis taus kom pom seb Kuv lub hwj chim thiab txoj cai muaj zog npaum li cas. Yam uas lawv tsis txeev rau siab ua yog kev pauv lawv tus kheej thiab nrhiav qhov tseeb. Lawv nyiam yam uas Kuv tsis nyiam, thiab lawv tsis nyiam yam uas Kuv nyiam. Lawv xav tau yam uas Kuv ntxub, tab sis ho tshai rwg tsam plam yam uas Kuv ntxub ntxub. Lawv ua neej nyob rau hauv lub ntiaj teb phem, lawv yeej tsis ntxub nws kiag li, thiab ntshai heev tias tsam Kuv yuav muab nws rhuav tshem. Nyob rau ntawm lawv qhov kev tsis sib haum xeeb, lawv nyiam lub ntiaj teb uas Kuv ntxub ntxub, tab sis kuj tseem xav kom Kuv muab rhuav tshem nrawm nroos mus, kom lawv thiaj tsis raug kev txom nyem ntawm txoj kev puas tsuaj thiab hloov mus rau cov tswv uas nyob rau tiam tom ntej, ua ntej lawv yuav yuam kev mus ntawm txoj kev tseeb mus. Qhov no vim yog lawv tsis nyiam qhov tseeb thiab tsis nyiam txhua yam uas los ntawm Kuv los. Tej zaum lawv yuav dhau los ua “cov neeg mloog lus” rau ib lub sij hawm luv luv kom txhob plam tej koob hmoov, tab sis lawv txoj kev ntxhov siab xav kom raug foom koob hmoov rau, thiab ntshai txoj kev puas tsuaj thiab nkag mus rau hauv lub pas dej uas muaj hluav taws kub, tsis txawj tuag li. Thaum Kuv hnub txav los ze, lawv txoj kev ntshaw yuav loj hlob zuj zus. Thiab qhov kev puas tsuaj yim loj npaum li cas, nws yuav ua rau lawv tsis muaj kev pab npaum li ntawd, tsis paub yuav pib qhov twg kom ua rau Kuv zoo siab thiab kom tsis txhob plam cov koob hmoov uas lawv xav tau los lawm ntev. Cov tib neeg zoo li no mas mob siab rau ua ntej hlo li cov tawm tswv yim rau thaum Kuv nqis tes ua hauj lwm. Lawv tsuas xav txog qhov mus ceev ceev rau pem hauv ntej ntawm pab tub rog xwb, ntshai heev tias tsam Kuv tsis pom lawv. Lawv ua thiab hais qhov uas lawv xav tias yog, tsis paub tias lawv qhov kev ua thiab kev coj yeej tsis muaj feem rau qhov tseeb, thiab lawv tej kev ua ntawd tsuas yog rhuav tshem thiab cuam tshuam Kuv cov phiaj xwm xwb. Tej zaum lawv yuav siv zog thiab yuav rau siab los ntawm lawv lub siab tseeb thiab muaj siab tiv kev txom nyem, tiam sis yam uas lawv ua yeej tsis muaj feem xyuam rau Kuv, vim Kuv yeej tsis tau pom tias lawv tej kev ua ntawd yog los ntawm kev xav zoo, haj yam tsawg tshaj ntawd Kuv tsis tau pom lawv muab ib yam dab tsi tso kiag cia rau saum Kuv lub thaj. Kev ua zoo li no yog kev ua uas lawv twb tau ua rau Kuv ntau lub xyoo dhau los no lawm.

Thaum chiv thawj, Kuv xav muab qhov tseeb rau nej kom ntau dua no, tiam sis Kuv tsis tau ua li ntawd vim nej txoj kev rau qhov tseeb txias heev thiab tsis txawv li; Kuv tsis xav nkim Kuv tej dag zog dawb dawb, los sis Kuv tsis xav pom cov tib neeg tuav Kuv cov lus tiam sis lawv tej kev ua tawm tsam Kuv, ua rau Kuv npau taws, thiab thuam Kuv. Vim nej tej kev xav thiab nej kev ua noob neej, Kuv tsuas muab rau nej me ntsis thiab, rau nej, vim nws tseem ceeb tshaj nyob rau ntawm Kuv cov lus, uas yog kev sim ua ntawm Kuv tes dej num rau noob neej. Tsuas yog tam sim no Kuv paub tseeb lawm tias Kuv kev txiav txim siab thiab cov phiaj xwm uas Kuv tau ua ntawd haum rau nej kev cheem tsum lawm thiab, tshaj ntawd, paub tias Kuv kev xav rau ntawm noob neej nws yog lawm. Nej tej yam ntxwv ntau lub xyoo dhau los ntawm Kuv xub ntiag tau muab ib lo lus teb rau Kuv yam tsis tau muaj dua, thiab lo lus noog ntawm qhov lus teb no yog: “Noob neej tus cwj pwm rau qhov tseeb thiab rau tus tseem Vajtswv yog dab tsi?” Tej dag zog uas Kuv tau ua rau noob neej yog pov thawj qhia txog Kuv lub ntsiab tseem ceeb ntawm txoj kev hlub rau noob neej, thiab noob neej txhua txoj kev ua ntawm Kuv xub ntiag qhia tseeb tias nws lub ntsiab tseem ceeb ntawm txoj kev tsis nyiam rau qhov tseeb thiab tawm tsam Kuv. Txhua lub sij hawm, Kuv txhawj txog txhua tus uas tau raws Kuv qab lawm, tiam sis tsis muaj ib lub sij hawm twg uas cov raws Kuv qab ntawd tuaj yeem lees txais Kuv cov lus; lawv yeej tsis tuaj yeem lees txais Kuv tej lus qhia kiag li thiab. Qhov no yog yam uas ua rau Kuv tu siab tshaj plaws. Tsis muaj leej twg muaj cuab kav to taub Kuv thiab, tshaj ntawd, tsis muaj leej twg tuaj yeem lees txais Kuv tau, txawm tias Kuv txoj kev xav dawb paug, thiab Kuv tej lus kuj mos. Txhua leej ua txoj hauj lwm uas Kuv tau tso rau lawv raws li lawv lub tswv yim; lawv tsis nrhiav Kuv txoj kev xav, cia li tso tseg qhov lawv noog seb Kuv cheem tsum dab tsi ntawm lawv. Lawv tseem hais tias lawv ua dej num rau Kuv yam ncaj ncees hlo, thaum lawv tab tom tawm tsam Kuv txhua lub sij hawm. Coob leej ntseeg tias qhov tseeb uas lawv lees txais tsis tau los sis lawv tsis muaj peev xwm xyaum tau ntawd tsis yog qhov tseeb. Nyob rau cov tib neeg zoo li ntawd, Kuv tej lus tseeb ces cia li dhau mus ua ib yam lawv tsis lees txais thiab muab xyeeb hlo rau ib sab. Tib lub sij hawm ntawd, tib neeg lees tias Kuv yog Vajtswv tus nyob hauv cov lus qhia, tab sis kuj ntseeg Kuv li ib tug sab nrauv uas tsis yog qhov tseeb, tsis yog txoj kev, los sis tsis yog txoj sia. Tsis muaj leej twg paub txog qhov tseeb no: Kuv cov lus yog lus tseeb ib txhis tsis pauv. Kuv yog tus muab txoj sia rau noob neej thiab tsuas yog tus coj ntawm noob neej xwb. Kev muaj nuj nqis thiab lub ntsiab lus ntawm Kuv cov lus tsis yog kev txiav txim los ntawm qhov nws tau txais kev lees paub los sis kev lees txais los ntawm noob neej, tiam sis yog los ntawm nws cov ntsiab lus tseem ceeb xwb. Txawm tias yuav tsis muaj ib tug neeg hauv ntiaj teb no tuaj yeem lees txais Kuv cov lus, tus nuj nqis ntawm Kuv cov lus thiab nws txoj kev pab rau noob neej yeej yuav tsis muaj ib tug tib neeg ntaus qhis tau. Yog li ntawd, thaum ntsib coob leej uas ntxeev siab tawm tsam, thuam, los sis saib tsis taus Kuv cov lus, yam Kuv ua tsuas yog qhov no: Cia sij hawm thiab qhov tseeb ua tim khawv rau Kuv thiab qhia tias Kuv cov lus yog qhov tseeb, yog txoj kev, thiab yog txoj sia. Cia lawv qhia tias txhua yam Kuv tau hais yog qhov raug, tias nws yog yam uas noob neej tsim nyog tau txais kev txhim kho thiab, tshaj ntawd, yog yam uas noob neej tsim nyog lees txais. Kuv yuav cia txhua tus uas raws Kuv paub qhov tseeb no tias: Cov neeg uas tsis tuaj yeem txaus siab hlo lees txais Kuv cov lus, cov neeg uas tsis tuaj yeem xyaum Kuv cov lus, cov neeg uas tsis tuaj yeem nrhiav lub hom phiaj hauv Kuv cov lus, thiab cov neeg uas tsis tuaj yeem txais kev cawm dim vim yog Kuv cov lus, yog cov tib neeg uas tau raug kev rau txim los ntawm Kuv cov lus thiab, tshaj ntawd, tau plam Kuv txoj kev cawm dim, thiab Kuv tus pas nrig yuav tsis khiav ntawm lawv mus.

Txij thaum tib neeg tsim tau kev kawm txog tib neeg txoj kev ua neej, tib neeg lub siab ces tsuas muaj kev tshawb fawb nrhiav txuj thiab kev txawj ntse nkaus xwb. Kev kawm tshawb nrhiav txuj thiab kev txawj ntse thiaj li dhau los mus ua tej cuab yeej siv los kav tib neeg, ces thiaj tsis muaj chaw txaus rau tib neeg los teev hawm Vajtswv, thiab tsis muaj ib yam dab tsi zoo rau kev teev hawm Vajtswv lawm. Vajtswv qhov chaw nyob hauv neeg lub siab haj yam poob qis lawm. Yog tsis muaj Vajtswv nyob hauv lawv lub siab, ces hauv tib neeg nruab siab yuav tsaus ntuj nti, tsis muaj kev cia siab thiab khoob lug tsis muaj dab tsi li. Tom qab ntawd muaj coob tus neeg tshawb fawb txog tib neeg txoj kev ua neej, neeg sau keeb kwm, thiab neeg ua nom ua tswv tau tawm los piav txog lawv tej kev tshawb xav txog tib neeg tej kev ua neej, kev tshawb xav txog tib neeg txoj kev hloov, thiab lwm yam kev tshawb xav uas tsis zoo xws li qhov tseeb tias Vajtswv yog tus tsim tib neeg ntawd, coj los mus hliv puv nkaus tib neeg lub siab thiab txoj kev xav. Thiab nyob rau qhov no, cov uas ntseeg tias Vajtswv yog tus tsim txhua yam ces muaj tsawg zuj zus lawm xwb, thiab cov uas ntseeg kev tshawb xav txog tib neeg txoj kev hloov ntawd mas muaj coob zuj zus tuaj. Neeg coob zuj zus xav tias tej ntaub ntawv teev tseg txog Vajtswv tej hauj lwm thiab Nws tej lus thaum ub nyob rau lub sij hawm hauv Vajluskub Qub ntawd tsuas yog dab neeg thiab kwv huam lawm xwb. Nyob hauv lawv lub siab, lawv tsis quav ntsej txog Vajtswv lub meej mom thiab txoj kev zoo, rau qhov kev muaj Vajtswv, thiab rau txoj kev ntseeg tias Vajtswv muaj lub hwj chim kav tau txhua yam. Kev dim ciaj sia nyob ntawm tib neeg, thiab txoj hmoo ntawm tej teb chaws thiab tej haiv neeg ces tsis tseem ceeb rau lawv li lawm, ces tib neeg ua lub neej khoob lug uas tsuas xav txog qhov noj, qhov haus, thiab caum txoj kev lom zem nkaus xwb. … Muaj tsawg tus thiaj yuav sawv los nrhiav seb tam sim no Vajtswv ua Nws tes hauj lwm rau qhov twg, los sis xyuas seb Nws ho tswj thiab npaj tib neeg txoj hau kev kawg li cas. Thiab ua li no ces, tib neeg yeej tsis paub li, tib neeg txoj kev vam meej yuav tshwm sim tsis tau raws li lawv txoj kev xav, thiab tseem yuav muaj neeg coob tshaj uas xav li ntawd, ua lub neej zoo li ntawd, ces lawv haj yam tsis muaj kev kaj siab tshaj li cov uas twb tuag lawm. Txawm yog cov neeg hauv cov teb chaws vam meej los yeej yws li ntawd tib yam nkaus thiab. Vim yog tsis muaj Vajtswv txoj kev coj lawm, ces txawm yog cov neeg tswj kav thiab cov txawj ntse txog fab kev vam meej ntawm tib neeg txawm yuav siv tswv yim npaum li cas los xav txog kev ceev khaws tib neeg txoj kev vam meej los yeej pab tsis tau. Tsis muaj ib tug tib neeg twg yuav los txhaws tau qhov khoob lug hauv tib neeg lub siab, vim tsis muaj ib tug tib neeg twg yuav ua tau tib neeg txoj sia, thiab tsis muaj ib lub tswv yim ntawm sab kev coj twg uas yuav tso tau tib neeg tawm ntawm tej teeb meem ntawm qhov khoob lug li. Kev kawm tshawb nrhiav txuj, kev paub, kev ywj pheej, kev muaj vaj huam sib luag, kev xyiv fab, kev tau zoo tsuas coj tau kev kaj siab los rau tib neeg ib vuag dua xwb. Txawm muaj tej no, los tib neeg yeej tseem zam tsis dhau tej kev txhaum li thiab yws txog tej kev tsis ncaj ncees. Qhov muaj tej no yeej cheem tsis tau tib neeg txoj kev ntshaw thiab kev xav paub xav pom. Qhov no vim yog tib neeg yog Vajtswv tsim thiab lawv tej kev tso txhua yam tseg thiab tej kev tshawb nrhiav ntawd tsuas coj tau kev ntxhov siab los rau lawv, thiab tsuas ua rau tib neeg muaj txoj kev ntxhov siab nkaus xwb, yeej tsis paub txog tias xyov yuav ua cas rau tib neeg lub neej yav tom ntej los sis yuav taug txoj kev tom ntej mus tau li cas li, mus txog qhov uas tib neeg haj tseem ntshai tej kev tshawb nrhiav txuj thiab kev paub, thiab haj yam ntshai qhov kev xav tias txog qhov tsis muaj dab tsi hlo li thiab. Nyob hauv lub ntiaj teb no, tsis hais koj yuav nyob rau lub teb chaws ywj pheej los lub teb chaws uas tib neeg tsis muaj cai li, koj yeej yuav khiav tsis dhau tib neeg txoj hmoo li. Tsis hais koj yuav yog tus kav lub teb chaws los tus raug kav li, koj yeej tsis muaj cuab kav yuav khiav dim txoj kev xav yuav los tshawb xyuas tib neeg txoj hmoo, tej yam uas tsis tau paub txog thiab lawv txoj hau kev kawg hlo li, koj yeej yuav khiav tsis dhau lub neej khuam siab khuav txog qhov tsis muaj dab tsi hlo li. Tej xwm txheej zoo li no, uas yeej tshwm sim ntau heev rau tib neeg, ces cov kws kawm txog tib neeg txoj kev ua neej muab hu ua xwm txheej fab kev ua neej, tab sis yeej tsis muaj ib tug neeg twg ntse txaus yuav los daws tau tej teeb meem ntawd li. Tib neeg ces thaum kawg los yeej tseem yog tib neeg, thiab Vajtswv lub meej mom thiab Vajtswv lub neej txoj sia yeej tsis muaj ib tug neeg twg los hloov tau li. Qhov tib neeg xav tau ntawd tsis yog xav kom muaj lub teb chaws ncaj ncees es kom txhua tus muaj noj muaj haus, muaj vaj huam sib luag thiab muaj kev ywj pheej nkaus xwb; qhov tib neeg xav tau ces yog Vajtswv txoj kev cawm dim thiab Nws txoj kev pab kom tib neeg muaj lub neej txoj sia. Tsuas yog thaum tib neeg tau txais Vajtswv txoj kev pab kom muaj lub neej txoj sia thiab Nws txoj kev cawm dim lawm xwb lawv txoj kev xav tau, lawv txoj kev ntshaw xav tshawb xyuas, thiab qhov khoob lug ntawm lawv lub siab ntawd thiaj li yuav muab kho tau. Yog cov neeg nyob rau ib lub teb chaw los sis ib haiv neeg twg tsis muaj peev xwm tau txais Vajtswv txoj kev cawm dim thiab txoj kev saib xyuas, ces lub teb chaws los sis haiv neeg zoo li ntawd yuav maj mam txav zuj zus mus rau txoj kev uas phem, mus rau txoj kev tsaus ntuj, thiab vim li ntawd yuav raug Vajtswv muab rhuav tshem kom tu noob mus.

Muaj ib qho zais ntshis uas loj heev nyob hauv koj lub siab, qhov uas koj yeej tsis tau paub dua li, vim koj tau ua neej nyob hauv ib lub ntiaj teb uas tsis muaj qhov kaj. Koj lub siab thiab koj tus ntsujplig twb raug tus phem muab txeeb mus lawm. Koj ob lub qhov muag raug qhov tsaus ntuj npog lawm, ces koj thiaj li tsis pom lub hnub saum ntuj los sis lub hnub qub uas ntsais thaum yav hmo ntuj ntawd. Koj ob lub pob ntseg raug cov lus dag ntsaws lawm, thiab koj hnov tsis tau Yehauvas lub suab uas nrov li xob nthe, thiab lub suab dej ntau uas ntws los saum lub zwm txwv los lawm. Koj tau poob txhua yam uas tsim nyog yog koj li, txhua yam uas Tus Uas Muaj Hwj Chim Loj Kawg Nkaus tau muab pub rau koj lawm. Koj tau nkag mus rau hauv ib lub hiav txwv ntawm txoj kev txom nyem uas tsis muaj qhov kawg, uas tsis muaj lub zog yuav los cawm koj, tsis muaj kev cia siab tias yuav dim, thiab txhua yam uas koj ua tau ces tsuas yog phoom thiab khiav mus khiav los xwb…. Txij lub sij hawm ntawd los, koj tau raug teem tseg kom raug tus phem tsim txom, nyob deb ntawm Tus Uas Muaj Hwj Chim Loj Kawg Nkaus tej koob hmoov, nyob deb ntawm Tus Uas Muaj Hwj Chim Loj Kawg Nkaus tej kev pub, taug txoj kev uas tsis muaj hnub rov qab los lawm. Ib plhom lub suab hu los tsa tsis tau koj lub siab thiab koj tus ntsujplig. Koj pw tso siab plhuav hauv tus phem ob txhais tes, tus uas ntxias koj mus rau qhov chaw uas tsis muaj chaw kawg yam tsis muaj kev taw qhia los sis kev qhia. Yog li, koj poob koj txoj kev zoo thiab txoj kev dawb huv uas muaj thaum chiv thawj lawm, thiab pib txav deb ntawm Tus Uas Muaj Hwj Chim Loj Kawg Nkaus txoj kev saib xyuas lawm. Nyob hauv koj lub siab, tus phem tswj koj rau txhua fab thiab tau dhau los ua koj lub neej lawm. Ces koj cia li tsis ntshai nws, tsis zam nws, los sis tsis ua xyem xyav rau nws; tiam sis, koj saib nws yam li yog vajtswv nyob hauv koj siab. Koj cia li pib saib taus thiab pe hawm nws, thiab neb ob leeg cia li dhau los ua ib lub cev thiab tus duab uas muab cais tsis tau lawm, cog lus los mus ua neej nyob thiab tuag ua ke. Koj twb tsis paub tias koj los qhov twg los, vim li cas koj ho yug los, los sis vim li cas koj ho yuav tuag. Koj saib Tus Uas Muaj Hwj Chim Loj Kawg Nkaus li tus qhua; koj tsis paub Nws tej hauv paus, cia li muab txhua yam uas Nws tau ua rau koj lawm tso tseg. Txhua yam los ntawm Nws los cia li dhau los ua kev ntxub rau koj; koj tsis quav ntsej tej ntawd los sis tsis paub tias muaj nqis. Koj nrog tus phem taug kev ua ke, pib txij thaum koj tau txais qhov Tus Uas Muaj Hwj Chim Loj Kawg Nkaus npaj tseg los. Koj thev tej kev sim siab thiab tej cua daj cua dub tau ntau txhiab xyoo nrog tus phem, thiab koj nrog nws sawv ua ke tawm tsam tus Vajtswv uas yog lub hauv paus ntawm koj txoj sia. Koj tsis paub dab tsi txog txoj kev hloov siab lees txim li, cia li tsis paub tias koj twb los txog ntawm ntug ntawm txoj kev puas tsuaj lawm. Koj tsis nco tias tus phem tau ntxias thiab tsim kev txom nyem rau koj; koj tsis nco koj qhov chiv keeb huam yuaj lawm. Vim li no tus phem tau tsim teeb meem rau koj rau txhua txoj kev los txog ntua rau niaj hnub nim no. Koj lub siab thiab koj tus ntsujplig twb loog thiab lwj tag lawm. Koj tso tseg tsis yws txog tib neeg lub ntiaj teb vuab tsuab lawm; koj cia li tsis ntseeg tias lub ntiaj teb tsis muaj kev ncaj ncees. Tseem phem tshaj ntawd koj yeej tsis quav ntsej tias muaj Tus Uas Muaj Hwj Chim Loj Kawg Nkaus los tsis muaj, vim koj txais tus phem ua koj txiv thiab koj yeej ncaim nws mus tsis tau. Qhov no yog qhov nraim nkoos nyob hauv koj lub siab.

Kaj ntug txoog lawm, ces lub hnub qub thaum sawv ntxov txawm pib ci ntsa nyob rau sab hnub tuaj. Lub hnub qub no yeej ib txwm tsis nyob qhov chaw no dua, thiab nws ua rau lub ntuj uas nyob ntsiag to thiab ci ntsais pluj plias ntawd ci ntsa paug tuaj, rov taws lub teeb hauv tib neeg lub siab uas twb tuag lawm kom rov cig dua tuaj. Noob neej thiaj tsis nyob kho siab khuav lawm. Ua tsaug rau qhov kaj no, uas yog qhov ci rau saum koj thiab lwm tus ib yam. Koj tib leeg xwb thiaj tseem pw tsaug zog tob heev rau hmo uas tsaus ntuj nti. Koj tsis hnov lub suab thiab tsis pom qhov kaj li. Koj tsis ras txog qhov uas lub ntuj tshiab thiab lub ntiaj teb tshiab, uas yog tiam tshiab, vim koj txiv hais rau koj tias, “Kuv tus me nyuam es, txhob rawm sawv vim nws tseem ntxov. Huab cua txias, yog li ntawd, tsis txhob tawm mus nraum zoov, tsam koj raug nkaug qhov muag los ntawm hniav ntaj thiab hmuv.” Koj tsuas ntseeg koj txiv tej lus ceeb toom xwb, vim koj ntseeg hais tias tsuas yog koj txiv xwb thiaj hais yog, vim koj txiv laus dua koj thiab nws hlub koj heev. Tej lus ceeb toom thiab txoj kev hlub ntawd ua rau koj tsis ntseeg tej lus hauv txoj dab neeg tias muaj qhov kaj nyob hauv lub ntiaj teb no; tej ntawd ua rau koj tsis quav ntsej tias puas tseem muaj qhov tseeb nyob hauv lub ntiaj no los tsis muaj lawm. Koj cia li tsis muaj kev vam rau Tus Uas Muaj Hwj Chim Loj Kawg Nkaus txoj kev cawm dim lawm. Koj cia li txaus siab rau tej uas muaj nyob rau niaj hnub nim no, koj cia li tsis koom qhov uas txoj kev kaj yuav los, cia li tsis saib qhov Tus Uas Muaj Hwj Chim Loj Kawg Nkaus yuav los li uas hais muaj nyob hauv txoj dab neeg. Li qhov koj paub, txhua yam ntawd yeej zoo tab sis kho tsis tau, nws muaj nyob tsis tau. Nyob hauv koj ob lub qhov muag, tib neeg yav tag kis, tib neeg yav pem suab, cia li yuav ploj mus, yuav raug rhuav tshem mus. Koj tuav rawv koj txiv tej ris tsho khov khov tag nrho koj lub zog, txaus siab hlo koom nws tej kev txom nyem, ntshai rwg tsam plam koj tus phooj ywg taug kev thiab txoj xub ke ntawm koj txoj kev taug mus deb ntawd. Tib neeg lub ntiaj teb uas loj thiab pos huab niab tau tsim nej coob tus uas tsis ntshai thiab tsis paub ntshai tuav ntau tes hauj lwm nyob hauv lub ntiaj teb. Nws tau tsim “tej tub rog” coob leej uas tsis ntshai tuag. Ntau tshaj ntawd, nws ua tau ntau phaj hmoov ntawm cov neeg uas muaj lub cev loog tag thiab tuag tes tuag taw tag uas tsis quav ntsej txog ntawm lub hom phiaj ntawm qhov uas lawv raug tsim los. Tus Uas Muaj Hwj Chim Loj Kawg Nkaus ob lub qhov muag yeej soj ntsuam ntsoov ib tug zuj zus thiab txhua leej ntawm txhua haiv neeg uas raug tsim txom. Qhov Nws hnov ces yog lub suab quaj ntawm cov neeg uas raug kev txom nyem, yam uas Nws pom ces yog txoj kev tsis paub txaj muag ntawm cov neeg uas raug kev tsim txom, thiab qhov Nws hnov tau ces yog qhov uas tsis muaj kev pab thiab kev ntshai ntawm haiv neeg uas tau plam txoj kev hmov tshua ntawm kev cawm dim lawm. Tib neeg tsis lees Nws txoj kev saib xyuas, xaiv mus taug lawv tus kheej txoj kev, thiab xyaum nkaum Nws txoj kev saib xyuas, xum mus saj txoj kev iab kev daw nrog tus yeeb ncuab nyob hauv qab hiav txwv mus kom txog qhov kawg. Noob neej cia li tsis hnov Tus Uas Muaj Hwj Chim Loj Kawg Nkaus lub suab qw hu lawm; Tus Uas Muaj Hwj Chim Loj Kawg Nkaus tsis xav maj mam cev tes mus pab cov noob neej uas txaus tu siab no ntxiv lawm. Muaj ntau zaus Nws kuj rov qab nrhiav tau, thiab muaj ntau zaus Nws kuj plam lawv dua lawm, thiab tej no yog tes dej num uas Nws ua tas los ua thiab. Txij thaum ntawd los, Nws pib sab, qaug zog, thiab Nws tso tseg tes hauj lwm thiab tsis nrog tib neeg ua ke lawm…. Noob neej yeej tsis faj txog ib qho ntawm tej kev hloov pauv no kiag li, tsis faj txog tej uas mus thiab los, txoj kev tu siab thiab kev tsis zoo siab ntawm Tus Uas Muaj Hwj Chim Loj Kawg Nkaus.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyu ntawm Tus Uas Muaj Hwj Chim Loj Kawg Nkaus

Txawm tias Vajtswv txoj kev cawm tseem ceeb los, nws yeej tsis siab tshaj tib neeg txoj kev nkag siab li. Qhov no yog vim tias txhua yam ntawm Vajtswv tes dej num txuas rau Nws txoj kev cawm thiab Nws tes dej num los cawm noob neej, thiab txhawj txog lub neej, kev ua neej, thiab txoj hau kev kawg ntawm noob neej. Tes dej num uas Vajtswv ua rau hauv los sis saum tib neeg mas, nws hais tau tias, muaj qab hau thiab muaj ntsiab zoo heev. Nws yeej pom thiab yeej ntsib tau los ntawm tib neeg, thiab nws txawv deb heev los ntawm tej yam uas tsis tseeb. Yog tias tib neeg tsis muaj peev xwm txais yuav tag nrho tes dej num uas Vajtswv ua, ces yam uas tseem ceeb ntawm Nws tes dej num yog dab tsi? Thiab txoj kev cawm zoo li no yuav coj tau mus rau tib neeg txoj kev cawm dim li cas? Coob tus uas caum raws Vajtswv tsuas txhawj xeeb txog qhov yuav ua li cas thiaj tau koob hmoov los sis txav deb ntawm txoj kev puas tsuaj xwb. Thaum hais txog Vajtswv tes dej num thiab txoj kev cawm, lawv nyob ntsiag to thiab tsis nyiam. Lawv xav tias qhov to taub tej teeb meem uas cov nyom zoo li no yuav tsis pab lawv lub neej kom loj hlob los sis muaj txiaj ntsim dab tsi. Thaum kawg, txawm tias lawv twb tau hnov txog Vajtswv txoj kev cawm tib neeg lawm los, lawv tsis tshua quav ntsej li. Lawv tsis pom txoj kev cawm tib neeg ntawd yam li yog ib yam tshwj xeeb uas yuav tsum tau txais yuav, lawv haj yam tsis nkag siab txog qhov ntawd es muab qhov ntawd coj los ua ib feem ntawm lawv lub neej. Cov tib neeg zoo li no tsuas muaj ib lub hom phiaj yooj yim hauv txoj kev caum raws Vajtswv xwb, thiab lub hom phiaj ntawd yog kom tau txais koob hmoov xwb. Cov tib neeg zoo li no yeej ua tsis tau kom ua twb zoo mloog rau ib yam dab tsi li uas muaj feem xyuam ncaj nraim rau lub hom phiaj no. Rau lawv, tsis muaj lub hom phiaj uas tseem ceeb tshaj li qhov ntseeg Vajtswv kom tau txais koob hmoov xwb—nws yog qhov muaj nqis ntawm lawv txoj kev ntseeg. Yog tias ib yam dab tsi tsis txhawb lub hom phiaj no, ces lawv yeej nyob twj ywm tsis quav ntsej txog li. Qhov no yog qhov teeb meem uas tib neeg feem coob ntseeg Vajtswv niaj hnub nim no. Lawv lub hom phiaj thiab kev xav tau mas zoo li tsim nyog kawg, vim hais tias thaum lawv ntseeg Vajtswv, lawv kuj siv nyiaj txiag rau Vajtswv, muab lawv tus kheej cob rau Vajtswv, thiab ua lawv tes hauj lwm. Lawv tso lawv txoj kev hluas tseg, tso tsev neeg thiab txoj hauj lwm tseg, thiab tseem siv ntau xyoo mus khwv heev rau lawv tus kheej deb ntawm tsev mus lawm thiab. Rau lawv lub hom phiaj loj tshaj plaws, lawv hloov lawv tus kheej tej kev ntshaw, lawv qhov saib rau lub neej, thiab tseem yog txoj kev uas lawv nrhiav thiab; tab tsis lawv hloov tsis tau lub hom phiaj ntawm lawv txoj kev ntseeg Vajtswv. Lawv xav mus los txog rau txoj kev cawm ntawm lawv tus kheej tej tswv yim; txawm txoj kev yuav deb li cas kuj xij, thiab txawm yuav muaj kev txom nyem thiab kev cov nyom ntau npaum li cas raws txoj kev kuj xij, lawv yeej nyob ruaj thiab tsis ntshai tuag li. Lub hwj chim dab tsi ua rau lawv tus kheej mob siab rau txoj kev no? Nws puas yog lawv txoj kev paub qhov phem qhov zoo? Nws puas yog lawv tus cwj pwm zoo thiab muaj meej mom? Nws puas yog lawv txoj kev txiav txim siab mus tawm tsam tej hwj chim ntawm txoj kev phem kom txog kiag qhov kawg? Nws puas yog lawv txoj kev ntseeg los ua tim khawv rau Vajtswv yam tsis muaj qhov nrhiav phaj tshab li? Nws puas yog lawv txoj kev ua siab ncaj rau txoj kev txaus siab hlo muab txhua yam tso tseg kom ua tau raws li Vajtswv txoj kev xav kom tiav? Los sis nws puas yog lawv qhov xav ntawm txoj kev npuab siab uas muab tej tseem ceeb uas tus kheej xav tau tso tseg mus? Yuav kom ib tug uas yeej tsis tau to taub tes dej num ntawm Vajtswv txoj kev cawm ntawd tseem muab kom ntau mas yog, yooj yim heev, ib qho txuj ci tseem ceeb! Rau tam sim no, cia peb txhob tham txog tias tib neeg tau muab npaum li cas lawm. Txawm li cas los, lawv tus cwj pwm yeej tsim nyog rau peb soj ntsuam lawm. Deb ntawm tej txiaj ntsim uas muaj feem txuam nrog lawv, puas muaj lwm txoj kev muaj qab hau uas yog vim li cas cov tib neeg uas yeej tsis to taub Vajtswv li yuav kam muab ntau heev rau Nws? Nyob rau qhov no, peb tshawb pom ib qho teeb meem uas qhia tsis tau nyob rau yav tag los: Tib neeg txoj kev sib raug zoo nrog Vajtswv lam yog ib txoj kev ntshaw-twm xeeb uas qhuav qhawv xwb. Nws yog ib txoj kev sib raug zoo ntawm tus txais thiab tus muab ntawm tej koob hmoov. Muab hais kom yooj yim, ces nws yog ib txoj kev sib raug zoo ntawm tus neeg ua hauj lwm thiab tus ntiav neeg ua hauj lwm xwb. Tus neeg ua hauj lwm tsuas siv zog ua hauj lwm kom tau txais nqi zog uas muab los ntawm tus ntiav neeg ua hauj lwm xwb. Tsis muaj kev hlub dab tsi nyob rau txoj kev sib raug zoo zoo li no li, tsuas yog kev sib pauv mus los xwb. Tsis muaj kev hlub los sis raug hlub, tsuas yog kev sib pub thiab kev hlub tshua xwb. Tsis muaj kev to taub, tsuas muaj kev npau taws thiab kev dag ntxias uas pab tsis tau li xwb. Tsis muaj kev nyob sib ze, tsuas yog ib lub kwj ha tob tob uas hla tsis dhau xwb. Tam sim no tej ntawd tau los txog rau theem no lawm, leej twg muaj peev xwm tig tau txoj kev no rov qab? Thiab muaj pes tsawg leej tib neeg uas muaj peev xwm to taub tias txoj kev sib raug zoo no phem npaum li cas lawm? Kuv ntseeg tias thaum tib neeg raus lawv tus kheej rau hauv txoj kev zoo siab xyiv fab ntawm qhov tau txais koob hmoov lawm, tsis muaj leej twg yuav xav tau tias txoj kev sib raug zoo nrog Vajtswv ntawd yog ib qho txaj muag thiab tsis txaus nyiam npaum li cas.

Yam uas tu siab tshaj plaws txog tib neeg txoj kev ntseeg Vajtswv mas yog qhov tib neeg coj lawv tus kheej txoj kev cawm rau hauv Vajtswv tes dej num thiab tsis quav ntsej rau Vajtswv txoj kev cawm. Tib neeg qhov kev plam loj tshaj plaws mas yog qhov uas, nyob rau tib lub sij hawm no ib yam li nrhiav kev mus zwm rau Vajtswv thiab pe hawm Nws, tib neeg tsim lawv tus kheej txoj hau kev kawg uas zoo tshaj plaws thiab npaj kom tau txais qhov koob hmoov zoo tshaj thiab lub hom phiaj zoo tshaj. Txawm yog tias ib tug to taub tias tej ntawd ntxim qias neeg, ntxim ntxub thiab phem npaum li cas los, muaj pes tsawg tus thiaj npaj txhij muab lawv tej tswv yim thiab kev cia siab tso pov tseg? Thiab leej twg muaj peev xwm cheem lawv tej kauj ruam thiab tso tseg txoj kev xav uas tsuas xav rau lawv tus kheej xwb? Vajtswv xav tau cov uas koom siab ti ti nrog Nws mus ua kom Nws txoj kev cawm tiav. Nws xav tau cov uas yuav zwm rau Nws los ntawm qhov muab tag nrho lawv lub siab thiab lub cev rau tes dej num ntawm Nws txoj kev cawm. Nws tsis xav tau cov tib neeg uas tuav lawv ob txhais tes tsa thov rau Nws txhua hnub xwb, haj yam tsis xav tau cov uas muab tsawg tsawg thiab tom qab ntawd ces tos txais phaj tshab xwb. Vajtswv ntxub cov uas pab nyiaj me me thiab tom qab ntawd ces so tos lawv tej phaj tsab. Nws ntxub cov tib neeg ntshav-txias uas tsis txaus siab rau tes dej num ntawm Nws txoj kev cawm thiab tsuas xav tham txog qhov mus saum ntuj ceeb tsheej thiab tau txais koob hmoov xwb. Nws haj yam muaj qhov tsis nyiam kiag li rau cov uas xav siv lub cib fim uas tau los ntawm tes dej num Nws ua cawm noob neej. Ntawd yog vim hais tias cov tib neeg no yeej tau tsis quav ntsej txog yam uas Vajtswv xav ua kom tiav thiab xav tau los ntawm tes dej num ntawm Nws txoj kev cawm. Lawv tsuas txhawj txog qhov tias yuav ua li cas lawv thiaj siv tau lub cib fim uas muab los ntawm Vajtswv tes dej num mus ua kom tau txais koob hmoov xwb. Lawv tsis quav ntsej txog Vajtswv lub siab, pheej txhawj xeeb tas zog rau lawv tus kheej tej zeem muag thiab txoj hmoo xwb. Cov uas khib tes dej num ntawm Vajtswv txoj kev cawm thiab tsis muaj ib qho kev txaus siab me me rau hauv qhov seb Vajtswv yuav cawm noob neej li cas thiab Nws tej kev xav zoo li cas ntawd ces tsuas yog ua yam uas lawv tus kheej zoo siab hauv qhov uas txav deb ntawm tes dej num ntawm Vajtswv txoj kev cawm lawm xwb. Lawv tus cwj pwm mas yeej tsis raug cim tseg los sis tsis raug pom zoo los ntawm Vajtswv li—qhov haj yam tsawg tshaj mas yog qhov Vajtswv twb tsis ntsia li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Txuas Tom Kawg 3: Tib Neeg Tsuas Yog Raug Cawm Tau Rau Hauv Vajtswv Txoj Kev Cawm Xwb

Yuav ua Kuv tes dej num tiav sai sai rau tom ntej no, thiab ntau lub xyoo dhau mus yuav ua rau nco tsis paub ploj. Kuv tau hais Kuv cov lus tas li thiab tau muab Kuv tes dej num tshiab tshaj tawm tsis tu ncua. Qhov tseeb tiag, Kuv txoj lus qhuab qhia yog ib feem tseem ceeb ntawm txhua tes dej num uas Kuv ua. Yog tsis muaj Kuv lub tswv yim, nej yuav yuam kev thiab yuav pom hais tias nej tus kheej poob zoo kiag lawm. Tam sim no Kuv tes dej num tab tom yuav tiav thiab nws nyob rau zeeg sij hawm kawg lawm. Kuv tseem xav ua tes dej num los muab tswv yim qhia, qhov ntawd yog, muab lus qhia rau nej sawv daws kom tau hnov. Kuv vam tias nej yuav muaj peev xwm tsis txhob nkim tej kev mob uas Kuv tau muab tshem mus ntawd pov tseg, thiab tshaj qhov ntawd, nej yuav muaj peev xwm to taub qhov kev ua twb zoo saib xyuas uas Kuv tau ua, thiab muab Kuv tej lus coj los ua lub hauv paus rau kev coj ntawm nej raws li yog ib tug tib neeg. Txawm tias tej lus uas hais ntawd yuav ua rau nej txaus siab los sis tsis txaus siab mloog los xij, txawm tias nej yuav kam los sis tsis kam lees txais tej lus ntawd los xij los sis nej tsuas kam lees tej ntawd yam tsis tshua txaus siab heev xwb, ces nej yuav tsum tau mob siab rau cov lus ntawd tiag tiag. Tsis yog li ntawd ces, nej tus moj yam thiab tej yam ntxwv uas tsis mob siab thiab tsis txhawj xeeb txog ntawd yuav ua rau Kuv npau taws heev thiab ntxub nws tiag tiag. Kuv muaj kev cia siab heev tias nej sawv daws yuav nyeem Kuv tej lus zaum tas zaum thiab—ntau txhiab zaus—thiab qhov ntawd tej zaum yuav ua rau nej nco tau tej lus ntawd rau hauv nruab siab. Tsuas yog ua raws li txoj kev no nkaus xwb nej thiaj yuav ua tau raws li Kuv tej kev cia siab uas tau muab rau nej ntawd. Txawm li cas los xij, yeej tsis muaj nej leej twg tab tom ua lub neej zoo li no rau lub sij hawm tam sim no. Muab hais ua ib lo lus rov, nej txhua leej raug cog ruaj rau hauv lub neej lwj liam, lub neej noj thiab haus mus ua yam nyob hauv nej lub siab, thiab yeej tsis muaj nej leej twg siv Kuv tej lus los pab txhawb kom zoo rau nej lub siab thiab tus ntsujplig. Vim li no, Kuv thiaj tau hais lub ntsiab tseeb ntawm tib neeg ntiaj teb lub qe tias: Tib neeg muaj peev xwm ntxeev siab rau Kuv tau txhua lub sij hawm, thiab tsis muaj leej twg yuav coj ncaj rau Kuv cov lus.

“Tib neeg raug ua lwj liam los ntawm Ntxwgnyoog thiaj li ua rau tib neeg tsis muaj tus yeeb yam coj zoo li yog tib neeg li lawm.” Niaj hnub tam sim no tib neeg feem coob paub koog lus no zuj zus lawm. Kuv hais txog qhov no vim hais tias lo lus “kev lees paub” uas Kuv tau hais txog no yeej yog ib qho kev lees paub sab nrauv xwb, vim nws tsis mus raws li txoj kev paub tseeb. Vim nej cov ntawm ko yeej tsis muaj peev xwm ntsuam xyuas tau nej tus kheej kom raug zoo los sis soj ntsuam tau nej tus kheej kom tau txhij txhua li, nej tseem ua xyem xyav txog Kuv tej lus. Tab sis thaum lub sij hawm no, Kuv tab tom siv qhov tseeb los piav qhia txog qhov teeb meem phom sij heev uas tshwm sim rau hauv nej. Qhov teeb meem ntawd yog kev ntxeev siab. Nej txhua leej yeej swm lo lus “kev ntxeev siab,” lawm vim tias cov neeg feem coob yeej tau ntxeev siab qee yam rau lwm tus dhau los lawm, xws li tus txiv ntxeev siab rau tus niam, tus niam ntxeev siab rau nws tus txiv, tus tub ntxeev siab rau nws txiv, tus ntxhais ntxeev siab rau nws niam, tus neeg ua qhev ntxeev siab rau nws tus tswv, tej phooj ywg sib ntxeev siab rau ntawm lawv sawv daws, tej kwv tij neej tsa sib ntxeev siab rau ntawm lawv sawv daws, cov neeg muag khoom ntxeev siab rau cov neeg yuav khoom, thiab ntau yam raws li hais los no. Tag nrho tej ua piv txwv li hais los no yeej muaj lub ntsiab tseem ceeb txog kev ntxeev siab. Muab hais ua lo lus luv luv tias, kev ntxeev siab yog ib hom cwj pwm uas rhuav tshem kev cog lus, ua txhaum tej cai coj ncaj ncees, los sis ua txhaum tib neeg tej kev cai coj zoo, ua rau pom tias tsis muaj qhov zoo li kev ua neeg nyob. Muab hais tau yam dav dav hais tias, tib neeg yug los rau hauv lub ntiaj teb no, koj yeej tau ua txhaum qee yam uas xam tias yog txoj kev txhaum rau qhov tseeb, tsis hais txawm koj yeej nco tau tias tau ua tej yam ntxeev siab rau lwm tus neeg lawm, los sis koj tau ntxeev siab rau lwm tus neeg ntau zaus ua ntej dhau los lawm. Vim koj muaj rab peev xwm ntxeev siab rau koj niam thiab txiv los sis tej phooj tej ywg, ces koj yeej yuav tsum muaj peev xwm ntxeev siab tau rau lwm tus neeg, thiab koj tseem yog tus haj yam yuav ntxeev siab rau Kuv thiab kev ua tej yam zoo li no Kuv yeej tsis nyiam kiag li. Muab hais ua lwm lo lus, kev ntxeev siab tsis yog kev coj tus cwj pwm txhaum kev ncaj ncees uas ntiav ntiav saum daim tawv xwb, tab sis yog yam uas tsis haum nrog qhov muaj tseeb. Qhov no yog kiag lub hauv paus ntawm tib neeg txoj kev tawm tsam thiab kev ntxeev siab rau Kuv. Vim li no Kuv thiaj tau hais cov ntsiab lus xws li nram qab no: Kev ntxeev siab yog tib neeg tus yeeb yam, thiab tus yeeb yam no yog tus yeeb ncuab loj tshaj plaws ntawm txhua tus tib neeg uas yoog raws nrog Kuv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ib Qho Teeb Meem Loj Heev: Kev Ntxeev Siab (1)

Tus cwj pwm uas tsis zwm rau Kuv ntawd yeej yog kev ntxeev siab tag nrho. Tus cwj pwm uas coj tsis ncaj rau Kuv yog kev ntxeev siab. Kev coj tsis ncaj rau Kuv thiab txawj ntxias dag Kuv yog kev ntxeev siab. Kev muaj lub siab xav phem ntau yam thiab kev nthuav qhia tej ntawd tawm mus rau txhua qhov txhia chaw yog kev ntxeev siab. Kev tsis muaj peev xwm tuav tau Kuv tej lus tim khawv thiab tej kev xav zoo yog kev ntxeev siab. Kev dag ntxias ua lub ntsej muag luag ntxhi rau thaum nyob deb ntawm Kuv hauv lub siab yog kev ntxeev siab. Tag nrho tej kev coj ua zoo li no yog kev ntxeev siab uas nej ib txwm yeej muaj peev xwm ua tau, thiab yeej muaj nyob rau ntawm nej. Yeej tsis muaj nej leej twg xav tias qhov no yog teeb meem, tiam sis Kuv tsis xav li ntawd. Kuv tsis xav tias tib neeg txoj kev ntxeev siab rau Kuv yog ib yam me me xwb, thiab Kuv yeej yuav tsis tso nws tseg. Niaj hnub tam sim no, thaum Kuv tseem ua tes dej num rau ntawm nej sawv daws, nej coj zoo li no—yog hnub ntawd los txog tsis muaj leej twg saib xyuas nej lawm, nej puas kam tsis txhob ua li tej neeg phem uas tau tshaj tawm tias lawv tus kheej yog cov vaj ntxwv kav rau saum lawv tus kheej tej toj roob hauv pes me me thiab los? Thaum qhov ntawd tshwm sim rau nej ces yuav tsim muaj kev puas tsuaj loj heev, leej twg yuav tuaj tu kom du lug tom qab nej? Nej xav tias kev ntxeev siab qee yam ntawd tsuas yog qee zaus xwb, tsis yog nej tus cwj pwm uas yuav muaj mus li, thiab tsis tsim nyog coj los hais kom nruj npaum li ntawd, hais cuag li ntawd kom ua rau nej mob siab. Yog nej xav tiag tiag li no lawm, ces nej tseem tsis tau txawj xav. Kev xav li ntawd yog qhov ua piv txwv thiab tus qauv ntawm kev ntxeev siab. Tib neeg tus yeeb yam yog lawv txoj sia; nws yog txoj kev cai uas lawv siv kom muaj txoj sia nyob, thiab lawv tsis muaj peev xwm hloov tau nws. Muab tus yeeb yam ntawm kev ntxeev siab coj los ua ib qho piv txwv. Yog koj muaj peev xwm ua qee yam ntxeev siab rau ib tug kwv tij neej tsa los sis ib tug phooj ywg, ces ua pov thawj tau tias nws yog ib feem ntawm koj lub neej txoj sia thiab tus yeeb yam no yeej los nrog thaum yug koj lawm. Qee yam zoo li no yeej tsis muaj leej twg yuav tsis kam lees. Piv txwv li, yog ib tug neeg zoo siab rau yam nws nyiag los ntawm lwm tus, ces qhov kev zoo siab ntawm txoj kev nyiag no yog ib feem ntawm lawv lub neej txoj sia, txawm tias lawv tsuas nyiag qee zaus thiab qee zaus yeej tsis nyiag los xij. Txawm tias lawv yuav nyiag los yog tsis nyiag los xij, nws tsis muaj peev xwm ua pov thawj tau tias lawv txoj kev nyiag ntawd yog ib hom cwj pwm. Qhov tseeb tiag, nws ua pov thawj tau tias lawv txoj kev nyiag yog ib feem ntawm lawv lub neej txoj sia—uas yog lawv tus yeeb yam. Ib txhia yuav nug tias: Vim qhov ntawd yog lawv tus yeeb yam, vim li cas thaum lawv pom tej yam zoo zoo, qee lub sij hawm lawv ho tsis nyiag tej ntawd? Teb tau yooj yim xwb. Muaj ntau qhov laj thawj uas ua rau lawv tsis nyiag. Lawv yuav tsis nyiag tej yam no vim tias nws loj dhau lawm thiab muaj neeg saib ntsoov, los sis vim tsis zoo caij zoo nyoog rau nyiag, los sis vim tias tej yam ntawd muaj nqi siab heev, muaj neeg saib nruj heev, los sis tej zaum lawv twb ho tsis nyiam tej yam khoom ntawd, los sis twb tsis paub tias yuav siv tej khoom ntawd tau li cas, thiab ntau yam zoo li dhau los ntawd. Tag nrho tej laj thawj no yog qhov uas ntxim yuav muaj li ntawd. Tab sis txawm yuav yog li cas los xij, txawm tias lawv yuav nyiag los sis tsis nyiag los xij, nws yeej tsis muaj peev xwm ua pov thawj tau tias txoj kev xav no tsuas yog tshwm sim rau thaum lub sij hawm ntawd xwb, zoo li ib ntsais muag xwb. Rov qab qees, nws yog ib feem ntawm lawv tus yeeb yam uas hloov pauv kom zoo tau nyuaj. Cov tib neeg zoo li no yeej tsis txaus siab rau qhov nyiag tib zaug xwb; tej kev xav zoo li no ua rau xav tau lwm tus li los ua yus tus kheej li thaum lawv pom tej yam zoo, los sis muaj caij nyoog yuav nyiag tau. Vim yog zoo li no Kuv thiaj hais tias lub hauv paus ntawm txoj kev xav no tsis yog yam uas yuav xyaum ua tau rau qee lub sij hawm xwb, tab sis nws yeej nyob rau hauv tib neeg tus kheej tus yeeb yam lawm.

Txhua tus neeg muaj peev xwm siv lawv tus kheej cov lus thiab tej kev nqis tes ua tam rau ntawm lawv lub qe tseeb. Lub qe tseeb no yog lawv tus yeeb yam tiag. Yog koj yog tus neeg uas hais lus tsis ncaj, ces koj muaj tus yeeb yam tsis ncaj. Yog koj muaj tus yeeb yam txawj ntxias dag, ces koj yeej coj tus cwj pwm qias vuab tsuab, thiab koj ua rau lwm tus neeg raug koj dag ntxias tau yooj yim heev. Yog koj tus yeeb yam yeej txawj dag, ces tej zaum koj cov lus hais yeej zoo mloog, tab sis koj tej kev nqis tes ua yeej ua raws nraim li koj qhov lim hiam ntawd. Yog koj muaj tus yeeb yam tub nkeeg, ces tag nrho tej lus koj hais ntawd tsuas yog muab koj qhov ua txhaum thiab tej kev tub nkeeg ntawd pov tseg xwb, thiab koj yuav nqis tes ua qeeb thiab lam ua saum daim tawv xwb, thiab paub zoo txog kev npog qhov tseeb. Yog koj muaj tus yeeb yam txawj nplig siab rau lwm tus, ces koj tej lus yeej muaj qab hau, thiab nqis tes ua tau zoo raws li qhov tseeb. Yog koj tus yeeb yam coj ncaj, ces koj tej lus yeej muaj tseeb thiab yam koj nqis tes ua ntawd yeej tsis ua rau koj tus tswv muaj kev nyuaj siab txog. Yog koj tus yeeb yam nyiam kev plees kev yi los sis ntshaw nyiaj txiag, ces koj lub siab yeej puv npo rau tej ntawd nkaus xwb, thiab koj yuav ua tej yam txawv txawv, coj tsis ncaj yam tsis tau txhob txwm, qhov ntawd yuav ua rau tib neeg nco qab tas li tsis ploj thiab yuav ua rau tib neeg tsis nyiam kiag li. Ib yam li Kuv nyuam qhuav hais dhau los, yog koj muaj tus yeeb yam kev ntxeev siab, ces yuav ua rau koj muab nws daws tawm ntawm koj tau nyuaj heev. Txhob tso siab tias yog koj tsis tau ua txhaum dab tsi rau lwm tus, ces koj yuav tsis muaj tus yeeb yam kev ntxeev siab. Yog koj xav li ntawd tiag tiag, ces yog koj tab tom tig ntxeev siab tuaj. Tag nrho Kuv cov lus, txhua zaus Kuv hais, yog hais rau txhua tus tib neeg, tsis yog hais rau ib tug neeg los sis hais rau ib hom neeg xwb. Qhov ntawd vim tias koj tsis tau ntxeev siab rau Kuv los yeej tseem tsis ua pov thawj tau tias koj yuav tsis ntxeev siab rau Kuv tau los ntawm ib yam dab tsi li. Ib txhia tib neeg, thaum npaj lawv txoj kev sib yuav, lawv tsis muaj kev ruaj siab rau hauv txoj kev nrhiav qhov tseeb. Ib txhia tib neeg tso lawv tes hauj lwm coj ncaj rau Kuv tseg thaum tsev neeg tawg tag. Ib txhia tib neeg tsis quav ntsej Kuv tawm mus nrhiav kev zoo siab thiab lom zem. Ib txhia tib neeg yuav poob mus rau hauv ib lub qhov ntuj dub ntau dua qhov ua lub neej rau txoj kev kaj thiab zoo siab txais tes dej num ntawm tus Vajntsujplig. Ib txhia tib neeg las mees tej lus qhuab qhia ntawm tej phooj tej ywg vim tsuas muaj kev txaus siab rau lawv txoj kev nplua nuj, thiab niaj hnub tam sim no lawv yeej tseem tsis lees paub lawv txoj kev ua txhaum thiab hloov lawv txoj kev xav ntawd. Ib txhia tib neeg uas ua neej nyob ib ntus nyob rau hauv Kuv lub npe xwb kom tau txais Kuv txoj kev tiv thaiv xwb, hos ib txhia lam muab kev hwm me ntsis rau Kuv raws li qhov raug yuam vim tias lawv hawm ncaj ncees rau txoj sia thiab ntshai txoj kev ploj tuag. Tag nrho tej yam kev ua txhaum, uas yog, ntxiv ntawd, uas tsis muaj kev ncaj ncees no, tsuas yog tej cwj pwm ntawm cov tib neeg uas tau ntxeev siab rau Kuv nyob hauv lawv lub siab los ntev lawm xwb los? Qhov tseeb tiag, Kuv paub tias tib neeg tsis npaj kev ntxeev siab ua ntej rau Kuv; lawv txoj kev ntxeev siab yog tshwm sim raws li qhov ib txwm muaj ntawm lawv tus yeeb yam. Tsis muaj leej twg xav ntxeev siab rau Kuv, thiab tsis muaj leej twg zoo siab vim lawv tau ua qee yam ntxeev siab rau Kuv. Muab hais ua rov qab qees tias, lawv tab tom ntshai tshee hnyo puas yog? Yog li ntawd, puas yog nej tab tom xav tias yuav ua li cas thiaj khiav dim tej kev ntxeev siab no, thiab yuav ua li cas thiaj hloov qhov xwm txheej tam sim no tau?

Tib neeg tus yeeb yam txawv deb ntawm Kuv lub ntsiab tseem ceeb, vim tib neeg tus yeeb yam lwj liam xeeb txawm tag nrho los ntawm Ntxwgnyoog los; tib neeg tus yeeb yam raug Ntxwgnyoog muab lim thiab muab ua qias vuab tsuab lawm. Ntawd yog, tib neeg lub neej nyob hauv txoj kev haub ntxias ntawm Ntxwgnyoog txoj kev phem thiab txoj kev qias neeg lawm. Tib neeg tsis loj hlob rau hauv lub ntiaj teb ntawm qhov tseeb los sis ib puag ncig uas dawb huv, thiab tseem ua neej nyob rau txoj kev tsaus ntuj. Yog li ntawd, nws thiaj li ua rau txhua tus tsis muaj qhov tseeb nyob rau hauv lawv tus yeeb yam txij ntua puag thaum lub sij hawm yug los, thiab muaj tsawg leej heev thiaj li yug los muaj lub ntsiab tseem ceeb paub ntshai thiab zwm rau Vajtswv. Muab hais ua rov qab qees tias, tib neeg muaj tus yeeb yam uas tawm tsam Vajtswv, ntxeev siab rau Vajtswv, thiab tsis muaj kev hlub rau qhov tseeb. Tus yeeb yam no yog qhov teeb meem uas Kuv xav sib tham txog—kev ntxeev siab. Kev ntxeev siab yog lub hauv paus ntawm txhua tus tib neeg txoj kev tawm tsam rau Vajtswv. Qhov no yog ib qho teeb meem uas tsuas muaj nyob rau hauv tib neeg nkaus xwb, thiab tsis nyob rau hauv Kuv. Ib txhia yuav nug tias: Vim tias txhuas tus tib neeg nyob rau hauv tib lub ntiaj teb ib yam li Khetos nyob xwb, vim li cas txhua tus tib neeg thiaj muaj tus yeeb yam ntxeev siab rau Vajtswv, tiam sis Khetos ho tsis muaj? Qhov no yog ib qho teeb meem uas yuav tsum tau piav qhia kom tseeb rau nej.

Lub hauv paus keeb cag ntawm tib neeg qhov muaj nyob yog kev rov qab los yug dua tshiab ntawm tus ntsujplig. Muab hais ua lwm lo lus, txhua tus tib neeg tau txais tib neeg txoj sia raws cev nqaij daim tawv thaum lawv tus ntsujplig rov qab yug los ua neeg. Tom qab tib neeg lub cev yug los lawm, nws txoj sia yuav muaj mus kom txog thaum kawg nws lub sij hawm, uas thaum lub sij hawm kawg no, thaum tus ntsujplig ncaim ntawm nws lub plhaub mus. Qhov txheej txheem no yuav rov qab pib dua tas dua tshiab, nrog ib tug tib neeg tus ntsujplig los thiab mus ib zaug tag ib zaug dua thiab, thiab yog li ntawd qhov muaj nyob ntawm tib neeg thiaj tseem muaj mus tas li. Txoj sia ntawm cev nqaij daim tawv kuj yog txoj sia ntawm tib neeg tus ntsujplig thiab, thiab tib neeg tus ntsujplig pab txhawb qhov muaj nyob ntawm tib neeg cev nqaij daim tawv. Qhov ntawd hais tau tias, txhua tus tib neeg txoj sia yog los ntawm lawv tus ntsujplig los, thiab txoj sia yeej tsis xeeb txawm rau cev nqaij daim tawv. Yog li ntawd, tib neeg tus yeeb yam los ntawm tus ntsujplig los, tsis yog los ntawm cev nqaij daim tawv los. Tsuas yog txhua tus tib neeg tus ntsujplig thiaj li paub tias Ntxwgnyoog txoj kev sim siab, txoj kev txom nyem, thiab txoj kev lwj liam zoo li cas xwb. Tib neeg cev nqaij daim tawv yeej tsis paub txog tej no li. Yog li ntawd, tib neeg thiaj li ntsib kev tsaus ntuj, ntsib kev qias vuab tsuab, thiab muaj kev ua phem ntau ntxiv tuaj, hos qhov kev sib nrug deb ntawm tib neeg thiab Kuv Tus Kheej haj yam loj hlob dua tuaj, thiab ua rau tib neeg lub neej ntsib kev tsaus ntuj dua. Ntxwgnyoog tuav tib neeg tej ntsujplig rau ntawm nws txhais tes, yog li ntawd, tseeb tiag, tib neeg cev nqaij daim tawv kuj thiaj li raug tswj los ntawm Ntxwgnyoog. Cev nqaij daim tawv thiab ib co tib neeg zoo li no tseem tsis tawm tsam Vajtswv tau li cas? Lawv muaj peev xwm haum nrog Nws tau li cas? Qhov laj thawj uas Kuv muab Ntxwgnyoog pov rau saum nruab ntug los yeeb vim yog nws tau ntxeev siab rau Kuv. Yog li ntawd, tib neeg yuav tawm mus ntawm lawv tau li cas? Yeeb vim li no kev ntxeev siab thiaj yog tib neeg tus yeeb yam. Kuv ntseeg tias kiag thaum nej to taub txog qhov laj thawj no lawm, nej kuj yuav tsum muaj qee yam los ntsuas txog txoj kev ntseeg hauv Khetos lub ntsiab tseeb thiab. Cev nqaij daim tawv qhwv Vajtswv tus Ntsujplig ntawd yog Vajtswv tus kheej cev nqaij daim tawv ntag. Vajtswv tus Ntsujplig mas nyob siab tshaj plaws; tus uas muaj hwj chim loj kawg nkaus, dawb huv, thiab ncaj ncees. Ib yam nkaus li, Nws cev nqaij daim tawv los kuj nyob siab tshaj plaws, muaj hwj chim loj kawg nkaus, dawb huv, thiab ncaj ncees. Tsuas yog cev nqaij daim tawv zoo li no xwb thiaj li ua tau li ntawd uas yog ncaj ncees thiab muaj txiaj ntsig rau tib neeg, uas yog dawb huv, muaj meej mom, thiab lub hwj chim loj kawg nkaus; Nws tsis muaj peev xwm ua tej yam uas yuav txhaum rau qhov tseeb, uas yuav txhaum rau tus qauv coj zoo thiab kev ncaj ncees, thiab Nws yeej tsis muaj peev xwm yuav ua tej yam uas ntxeev siab rau Vajtswv tus Ntsujplig. Vajtswv tus Ntsujplig yog dawb huv, thiab yog li ntawd Nws cev nqaij daim tawv thiaj tsis raug ua qias vuab tsuab los ntawm Ntxwgnyoog; Nws cev nqaij daim tawv muaj lub ntsiab tseem ceeb txawv ntawm tib neeg cev nqaij daim tawv. Vim tib neeg raug Ntxwgnyoog ua qias vuab tsuab lawm, tsis yog Vajtswv raug, thiab Ntxwgnyoog yeej tsis muaj peev xwm ua qias vuab tsuab tau rau Vajtswv Tus Kheej cev nqaij daim tawv li. Yog li ntawd, txawm tias tib neeg thiab Khetos nyob rau hauv tib qho chaw xwb los, nws tsuas yog tib neeg nkaus xwb thiaj li raug Ntxwgnyoog nkag thiab siv thiab raug Ntxwgnyoog tej kev dag ntxias. Qhov txawv, Khetos yeej tsis pub Ntxwgnyoog txoj kev lwj liam los rhuav tshem tau nws hlo li, vim tias Ntxwgnyoog ib txwm yeej tsis muaj peev xwm nce mus tau qhov chaw siab tshaj plaws tau li, thiab yeej tsis muaj peev xwm nkag los ze Vajtswv tau li. Niaj hnub tam sim no, nej txhua tus yuav tsum to taub tias nws tsuas yog tib neeg nkaus xwb, thiaj li raug ua qias vuab tsuab los ntawm Ntxwgnyoog, uas ntxeev siab rau Kuv. Kev ntxeev siab yeej yuav tsis yog teeb meem uas cuam tshuam txog Khetos hlo li.

Txhua tus ntsujplig uas raug ua lwj liam los ntawm Ntxwgnyoog lawm yuav raug ua qhev rau hauv Ntxwgnyoog lub hwj chim. Tsuas yog cov uas ntseeg Khetos nkaus xwb thiaj li raug faib tawm, raug cawm dim los ntawm Ntxwgnyoog lub chaw so, thiab raug coj los rau hauv lub teb chaws tiam tam sim no. Cov neeg no tsis nyob hauv Ntxwgnyoog txoj kev haub ntxias mus ntxiv lawm. Txawm li ntawd los xij, tib neeg tus yeeb yam tseem raug cog ruaj khov rau hauv tib neeg cev nqaij daim tawv, uas hais tau tias txawm nej tus ntsujplig raug cawm dim lawm los xij, nej tus yeeb yam tseem zoo li yav ua ntej dhau los lawm, thiab qhov nej yuav ntxeev siab rau Kuv ntawd mas tseem muaj ib puas feem pua. Yog vim li no Kuv tes dej num thiaj li tsis paub kawg li, vim nej tus yeeb yam tseem tawv ncauj tsis mloog hais. Tam sim no, nej txhua tus tab tom ntsib kev txom nyem uas yuav tau siv nej lub peev xwm zoo tshaj plaws los ua nej tes dej num kom tiav, tiam sis nej txhua tus yeej muaj peev xwm ntxeev siab rau Kuv thiab tig rov qab mus rau Ntxwgnyoog lub hwj chim, mus rau nws lub chaw so, thiab rov qab mus rau nej lub neej qub dhau los—qhov no yog ib qho tseeb uas tsis kam lees tsis tau. Thaum lub sij hawm ntawd, nej yuav tsis muaj peev xwm tshwm sim ua tau li txoj kev ua neeg los sis yog tib neeg tau lawm, ib yam li nej zoo li tam sim no. Hauv kis uas raug hnyav ces, koj yuav raug rhuav tshem thiab, tshaj qhov ntawd, raug rhuav tshem mus ib txhis, thiab raug rau txim hnyav heev, yeej rov qab yug los ua neeg tsis tau ntxiv lawm. Qhov no yog qhov teeb meem uas nyob rau ntawm nej lub xub ntiag. Kuv tab tom qhia nej txog qhov no tias, ua ntej tshaj plaws, nej yuav tsum txhob cia Kuv tes dej num ua tsis tiav, thiab qhov ob, nej txhua txoj sia yuav tau nyob rau qhov kaj. Hauv qhov tseeb, txawm tias ua tsis tiav Kuv tes dej num los xij yeej tsis yog teeb meem tseem ceeb. Qhov tseem ceeb tshaj plaws ces yog tias nej muaj peev xwm muaj tau lub neej zoo siab thiab muaj lub neej zoo rau yav tom ntej. Kuv tes dej num yog tes dej num cawm tib neeg tus ntsujplig. Yog koj tus ntsujplig poob rau hauv Ntxwgnyoog ob txhais tes lawm, koj lub cev yuav tsis muaj kev thaj yeeb rau kev ua neej. Yog Kuv tab tom tiv thaiv koj lub cev, koj tus ntsujplig kuj yuav nyob hauv Kuv txoj kev saib xyuas. Yog Kuv tsis nyiam koj kiag li, koj lub cev thiab tus ntsujplig yuav poob kiag tam sid mus rau hauv Ntxwgnyoog ob txhais tes. Dhau ntawd ces xav seb koj yuav zoo li cas? Yog tias muaj ib hnub Kuv cov lus ploj mus ntawm nej lawm, ces Kuv yuav muab nej tag nrho cob rau Ntxwgnyoog, nej yuav ntsib kev txom nyem kom mus txog thaum Kuv txoj kev npau taws ploj tag, los sis Kuv Tus Kheej yuav rau txim rau nej kiag kom rov qab los ua neeg tsis tau li lawm, vim nej lub siab uas ntxeev siab rau Kuv ntawd ib txwm yeej hloov pauv tsis tau li.

Tam sim no nej txhua tus yuav tsum saib nej tus kheej kom sai li qhov nej ua tau, saib seb nej tseem muaj kev ntxeev siab ntau npaum li cas rau Kuv. Kuv kub siab lug tos nej lo lus teb. Txhob lam kov ua si nrog Kuv. Kuv ib txwm yeej tsis ua si nrog tib neeg. Yog Kuv hais tias Kuv yuav ua ib yam dab tsi ces Kuv yuav tsum ua nws xwb xwb li. Kuv vam tias nej yuav yog tus mob siab rau Kuv cov lus tiag tiag, thiab txhob xav tias lawv yog tej lus tshawb fawb cuav xwb. Qhov Kuv xav tau los ntawm nej yog mob siab ntso ua tiag tiag, tsis yog nej tej kev xav. Txuas ntxiv mus, nej yuav tsum teb Kuv cov lus nug raws li nram qab no:

1. Yog koj yog ib tug neeg ua Vajtswv tes dej num tiag tiag, koj puas muaj peev xwm ua tes dej num ncaj ncees rau Kuv, yam tsis muaj qhov lam tau lam ua kom dhau los sis qhov phem li?

2. Yog koj nrhiav pom tias Kuv yeej tsis tau qhuas koj li, koj puas tseem muaj peev xwm nyob nrog thiab ua tes dej num rau Kuv mus tag ib sim neej?

3. Yog Kuv tseem txias heev rau koj li thaum koj yeej mob siab ua tiag tiag lawm, koj puas muaj peev xwm ua tes dej num rau Kuv mus ntxiv rau hauv txoj kev tsaus ntuj nti no?

4. Yog tom qab koj tau them tej nqi rau Kuv lawm, es Kuv tsis txaus siab rau ob peb yam ntawm koj tej kev tim tsum, koj puas tag kev cia siab thiab chim siab rau Kuv, los sis tseem npau taws thiab nthe phem?

5. Yog koj ib txwm coj ncaj ncees, muaj kev hlub heev rau Kuv, tiam sis koj muaj ib tug mob phem heev, khwv tsis tau nyiaj, thiab tej phooj tej ywg thiab kwv tij neej tsa muab koj tso tseg, los sis yog koj thev taus lwm cov hmoov phem hauv lub neej, koj txoj kev coj ncaj ncees thiab hlub rau Kuv puas tseem mus txuas ntxiv lawm?

6. Yog yam koj xav hauv koj lub siab tsis raug raws li qhov Kuv tau ua no, koj yuav tsum taug koj txoj hauv kev yav tom ntej li cas?

7. Yog koj tsis tau txais ib yam ntawm tag nrho txhua yam uas koj xav kom tau txais, koj puas tseem yog tus neeg raws Kuv mus ntxiv lawm?

8. Yog koj ib txwm yeej tsis to taub lub hom phiaj thiab qhov tseem ceeb ntawm Kuv tes dej num, koj puas muaj peev xwm ua tau ib tug neeg uas kam zwm rau es tsis lam txiav txim yam tsis muaj qab hau thiab tsis muaj lub ntsiab lus xaus?

9. Koj puas muaj peev xwm saib tag nrho tej lus uas Kuv tau hais lawm thiab tag nrho tes dej num uas Kuv tau ua tiav rau thaum Kuv nyob nrog tib neeg ua ke ntawd kom muaj nqis?

10. Koj puas muaj peev xwm yog tus neeg raws ncaj ncees rau Kuv, txaus siab hlo thev tej kev txom nyem rau Kuv mus tag ib sim neej, txawm tias koj yuav tsis tau txais dab tsi los xij?

11. Vim ua rau Kuv tej txiaj ntsig, koj puas muaj peev xwm tso koj txoj kev txiav txim, txoj kev npaj, los sis txoj kev npaj cawm dim rau koj lub neej yav tom ntej tseg?

Tag nrho cov lus nug no yog yam Kuv xav tau kawg los ntawm nej, thiab Kuv cia siab tias nej txhua tus yuav muaj peev xwm muab cov lus teb rau Kuv. Yog koj twb ua tiav hlo ib nqe los sis ob nqe ntawm cov nqe lus nug no uas nug koj lawm, ces koj yuav tsum tau ua mus ntxiv. Yog koj tsis muaj peev xwm ua tiav tau ib nqe ntawm tag nrho tej qauv xav tau no, ces tseeb tiag koj yog hom neeg uas yuav raug muab thawb mus rau hauv tub tuag teb. Rau cov neeg zoo li no, Kuv tsis tas hais dab tsi ntxiv lawm, vim tias lawv yeej tsis yog cov neeg uas muaj peev xwm yoog raws Kuv tau. Kuv yuav cia ib tug neeg nyob hauv Kuv lub tsev uas yog tus muaj peev xwm ntxeev siab rau Kuv txhua kis tau li cas? Vim cov neeg uas tseem muaj peev xwm ntxeev siab rau Kuv tau txhua kis ntawd, Kuv yuav soj qab saib lawv txoj kev ua ua ntej yuav tsim txoj kev npaj lwm yam. Txawm li cas los xij, tag nrho cov neeg uas muaj peev xwm ntxeev siab tau rau Kuv, txawm yuav nyob rau kis dab tsi los xij, Kuv ib txwm yeej tsis hnov qab; Kuv yuav nco ntsoov lawv rau hauv Kuv lub siab, thiab tos txog lub sij hawm zoo mam li ua pauj lawv txoj kev ua phem. Tag nrho tej qauv xav tau uas Kuv tau hais no yog tej teeb meem uas nej yuav tsum tshuaj xyuas rau hauv nej tus kheej. Kuv vam tias nej txhua tus yuav mob siab sau teb cov nqe lus nug no thiab tsis lam kov ua si nrog Kuv. Tsis ntev tom ntej no, Kuv yuav tshuaj xyuas cov nqe lus teb uas nej teb rau Kuv piv rau Kuv tej qauv xav tau. Txog thaum lub sij hawm ntawd, Kuv tsis kom nej ua dab tsi ntxiv thiab yuav tsis muab lus qhuab ntuas rau nej mus ntxiv lawm. Dua ntawd, Kuv yuav siv Kuv lub hwj chim. Cov neeg uas yuav tsum raug saib xyuas yuav tsum raug saib xyuas, cov neeg uas yuav tsum tau txais nqi zog yuav tsum tau txais nqi zog, cov neeg uas yuav tsum tau muab cob rau Ntxwgnyoog yuav raug muab cob rau Ntxwgnyoog, cov neeg uas yuav tsum raug rau txim hnyav yuav raug rau txim hnyav, thiab cov neeg uas yuav tsum rhuav pov tseg yuav raug muab rhuav tshem tawm mus. Yog li ntawd, thiaj yuav tsis muaj cov neeg cuam tshuam rau Kuv mus ntxiv lawm thaum Kuv hnub ntawd los txog. Koj puas ntseeg Kuv cov lus? Koj puas ntseeg tias muaj kev ua pauj? Koj puas ntseeg tias Kuv yuav rau txim rau txhua tus phem uas yog cov ntxias dag thiab ntxeev siab rau Kuv? Koj puas cia siab tias hnub ntawd yuav los txog sai dua los sis yuav los txog qeeb dua no? Koj puas yog tus neeg uas poob siab txog kev rau txim, los sis yog tus neeg uas xav tawm tsam Kuv txawm tias lawv yuav thev taus txoj kev rau txim los xij? Thaum hnub ntawd los txog, koj puas muaj peev xwm xav txog tias koj yuav ua neej nyob zoo siab, los sis koj yuav quaj tom koj cov hniav qawv? Qhov kawg uas koj cia siab xav tau yog dab tsi? Koj puas tau mob siab tiag tiag txawm tias koj yuav ntseeg los sis tsis ntseeg Kuv ib puas feem pua los sis ua xyem xyav txog Kuv ib puas feem pua? Koj puas tau ua tib zoo txiav txim txog yam yuav tshwm sim tom qab ntawd thiab qhov ua tau los ntawm koj tej kev nqis tes ua thiab tus cwj pwm uas yuav tshwm sim rau koj? Koj puas muaj kev cia siab tias tag nrho Kuv cov lus yuav ua tau tiav hlo tiag, los sis koj puas ntshai tias tsam Kuv cov lus yuav ua tau tiav hlo tiag? Yog koj cia siab tias tsis ntev no Kuv yuav ncaim mus kom thiaj ua tiav hlo Kuv cov lus, koj yuav tsum tau ua raws li koj tus kheej cov lus thiab nqis tes ua li cas? Yog koj tsis muaj kev cia siab rau Kuv qhov kev ncaim mus thiab koj tsis muaj kev cia siab tag nrho rau Kuv cov lus kom ua tau tiav hlo kiag tam sim ntawd, vim li cas koj ho ntseeg Kuv tuag nthi? Koj puas paub tias vim li cas koj thiaj li raws Kuv? Yog koj qhov muaj qab hau ntawd yog xav ua kom koj paub dav ntxiv xwb, ces koj yuav tsum tsis txhob tsim teeb meem rau koj tus kheej lawm. Yog nws xav tau koob hmoov thiab zam kom txhob raug qhov kev puas tsuaj yuav tshwm sim tom ntej no, vim li cas koj ho tsis txhawj txog koj tus kheej txoj kev ua? Vim li cas koj ho tsis nug koj tus kheej tias koj puas muaj peev xwm ua tau li Kuv cov qauv xav tau? Vim li cas koj ho tsis nug koj tus kheej tias koj puas tsim nyog tau txais tej koob hmoov yuav tshwm sim los no?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ib Qho Teeb Meem Loj Heev: Kev Ntxeev Siab (2)

Tag nrho Kuv cov neeg uas ua dej num rau ntawm Kuv xub ntiag yuav tsum xav rov qab mus rau yav tag los: Koj txoj kev hlub rau Kuv puas tau dub tsuas tej yam tsis huv? Koj txoj kev ua siab ncaj rau Kuv puas dawb huv thiab tag siab tag ntsws nrho? Koj qhov kev paub Kuv puas yog qhov tseeb? Kuv tau qhov chaw loj npaum li cas nyob hauv nej lub siab? Kuv puas nyob puv nkaus hauv nej lub siab? Muaj pes ntsawg qhov ntawm Kuv cov lus es ua tau tiav hlo nyob rau hauv nej lawm? Tsis txhob sim los dag Kuv! Tej no mas yeej meej tshaj plaws rau Kuv lawm! Hnub no, thaum uas lub suab lus ntawm Kuv txoj kev cawm dim raug hais tawm, puas muaj tej yam nce siab zog nyob rau hauv nej txoj kev hlub rau Kuv? Ua ib qho ntawm nej qhov kev ua siab ncaj rau Kuv puas dawb huv tuaj? Nej qhov kev paub txog Kuv puas muaj tob zog tuaj? Ua tej lus qhuas uas hais tawm yav tag los puas ua tau ib lub hauv paus ruaj khov rau nej tej kev paub hnub no? Kuv tus Ntsujplig ho nyob hauv nej ntau npaum li cas? Kuv daim duab ho muaj qhov chaw nyob rau hauv nej ntau npaum li cas? Kuv tej lus puas raug daim phiaj nyob hauv nej? Nej puas hnov zoo li nej tsis muaj ib qho chaw zais nej tej kev txaj muag li? Nej puas ntseeg tiag tiag hais tias nej yeej tsis tsim nyog ua Kuv cov neeg li? Yog nej twb tsis nco qab tag nrho cov lus nug saum toj no lawm, ces qhov no qhia tau hais tias nej yeej nrhiav teeb meem rau nej tus kheej nkaus xwb, hais tias nej tsuas lam ua es kom zoo li yeej ua lawm xwb, thiab nyob rau thaum lub sij hawm uas Kuv xub tsa ua ntej ntawd los txog, ces nej yuav raug muab ntiab tawm mus thiab muab pov mus rau hauv lub qhov ntuj tob tsis muaj chaw tws ua zaum thib ob. Tej no yog Kuv cov lus ceeb toom, thiab leej twg los xij uas tsis saib tej lus no tseem ceeb yuav raug Kuv qhov kev txiav txim rau, thiab, nyob rau lub sij hawm teem tseg ntawd, yuav ntsib kev puas ntsoog. Tsis yog li no los? Kuv puas tseem yuav tau muab tej lus piv txwv coj los qhia txog qhov no? Kuv tseem yuav tau hais kom yooj yim tshaj no los muab ib tug qauv zoo qhia nej thiab los? Txij puag thaum lub sij hawm tsim ntiaj teb los txog ntua niaj hnub no, muaj neeg coob heev tau tsis mloog Kuv tej lus thiab ces thiaj li raug muab tshem tawm thiab ntiab tawm ntawm Kuv txoj kev cawm tib neeg rov los; txog thaum kawg, lawv lub cev thiaj piam sij thiab lawv tus ntsujplig raug cuam mus rau Dab Teb, thiab niaj hnub no kiag los lawv tseem raug cob rau kev rau txim hnyav tshaj plaws li. Muaj neeg coob uas caum raws Kuv tej lus, tab sis lawv tau tig tawm tsam Kuv tej kev qhuab qhia thiab kev paub tseeb, thiab yog li ntawd thiaj raug Kuv muab ncaws tawm pov tseg, poob mus nyob hauv qab Ntxwgnyoog lub hwj chim thiab rais mus ua ib tug uas tawm tsam Kuv. (Niaj hnub no tag nrho cov uas tawm tsam Kuv ncaj qha ces lam ua raws li Kuv tej lus ntiav ntiav xwb, thiab yeej tsis ua raws li lub ntsiab tseeb ntawm Kuv cov lus li.) Tau muaj coob heev, ib yam nkaus li thiab, uas tsuas lam mloog Kuv tej lus nag hmo xwb, cov uas pheej tuav rawv tej “khoom qias” ntawm yav tag los thiab tsis saib tej “khoom noj” ntawm niaj hnub no muaj nuj nqis li. Cov neeg no tsis yog raug Ntxwgnyoog txhom kaw nkaus xwb, tab sis tau rais mus ua neeg txhaum mus ib txhis thiab rais mus ua Kuv cov yeeb ncuab, thiab lawv tawm tsam Kuv ncaj qha. Cov neeg zoo li ntawd ces yog daim phiaj rau Kuv qhov kev txiav txim rau thaum Kuv chim siab tshaj plaws, thiab niaj hnub no lawv tseem dig muag, tseem nyob rau hauv lub qhov taub kaw neeg uas tsaus ntuj nti (ces hais tau hais tias, cov neeg zoo li ntawd ces yog cov niag cev tuag uas lwj, txhav tag uas raug Ntxwgnyoog tswj; vim lawv ob lub qhov muag raug Kuv npog lawm, Kuv hais tias lawv dig muag lawm). Nws yuav yog ib qho zoo los muab ib qhov kev piv txwv rau nej tau saib, es kom nej kawm tau ntawm nws los:

Thaum hais txog Povlauj, nej yuav xav txog nws qhov keeb kwm, thiab ib co dab neeg txog nws uas tsis tshua yog thiab tsis yog raws li qhov muaj tseeb lawm. Nws raug nws niam nws txiv cob qhia puag thaum tseem yau los, thiab tau txais Kuv txoj sia lawm, thiab raws li qhov uas Kuv twb xub tau xaiv tseg lawm ces nws muaj qhov peev xwm uas Kuv xav tau. Thaum muaj 19 xyoos, nws nyeem ntau hom ntawv txog lub neej; yog li ntawd Kuv tsis tas yuav piav ntxaws ntxaws hais tias, vim nws qhov peev xwm, thiab vim Kuv qhov kev qhuab qhia thiab kev paub tseeb, nws tsis yog yuav hais lus nrog kev to taub tob txog sab ntsujplig xwb, tab sis kuj muaj cuab kav to taub txog Kuv qhov kev npaj siab ua thiab. Muaj tseeb, qhov no mas tsis tau cais tej xwm txheej sab hauv thiab sab nraud ua ke li. Txawm li ntawd los xij, nws tib qho uas tsis zoo tiav log ces yog, vim yog nws tej kev txawj, nws pheej hom tso dag thiab khav theeb. Qhov tau los ntawd, vim yog nws qhov kev tsis mloog lus, ib qho uas sawv cev ncaj qha rau tus thawj tub txib qaum ntuj, thaum Kuv rais los muaj cev nqaij daim tawv thawj zaug, nws ua txhua yam los tawv nyom Kuv. Nws yog ib tug ntawm cov uas tsis paub Kuv cov lus, thiab Kuv qhov chaw hauv nws lub siab ces twb ploj tag lawm. Cov neeg zoo li ntawd mas tawm tsam Kuv lub hwj chim qaum ntuj ncaj qha, thiab raug Kuv ntaus poob kiag, thiab tsuas nyo hau lees lawv tej kev txhaum nyob rau thaum kawg nkaus xwb. Yog li ntawd, tom qab Kuv tau siv qhov nws ua tau zoo lawm—ces hais tau hais tias, tom qab uas nws tau ua hauj lwm rau Kuv tau ib ntus lawm—nws tau rov qab poob mus rau nws txoj kev qub dua, thiab txawm hais tias nws kuj tsis tau yuav tsis mloog Kuv cov lus ncaj qha, los nws kuj tsis ua raws li Kuv qhov kev coj sab hauv thiab qhov kev qhuab qhia, thiab yog li ntawd ces tag nrho tej nws ua yav dhau los ces tsis muaj nuj nqis dab tsi li; muab ua lwm yam lus hais ces, lub kaus mom yeeb koob uas nws hais txog ces rais mus ua ib co lus qhuav xwb, ib yam khoom ntawm nws txoj kev xav hauv siab xwb, vim txawm yog hnub no kiag los nws yeej tseem raug cob rau Kuv qhov kev txiav txim rau ntawm Kuv qhov kev cog lus sib khi.

Nyob rau qhov kev piv txwv saum toj no ces yeej pom tau hais tias leej twg los xij uas tawm tsam Kuv (tsis yog tawm tsam Kuv tus kheej hauv cev nqaij daim tawv xwb tab sis qhov tseem ceeb tshaj, mas yog Kuv cov lus thiab Kuv tus Ntsujplig—ces hais tau hais tias, Kuv lub hwj chim qaum ntuj), ces yuav tau txais Kuv qhov kev txiav txim nyob rau hauv cev nqaij daim tawv. Thaum Kuv tus Ntsujplig ncaim koj lawm, ces koj yuav poob tsag, nqis ncaj qha mus rau hauv Dab Teb. Thiab txawm hais tias koj cev nqaij daim tawv txawm yuav nyob hauv ntiaj teb, koj zoo li ib tug neeg muaj mob puas hlwb lawm: Koj poob koj qhov laj thawj lawm, thiab tam sim ntawd hnov zoo li koj yog ib lub cev tuag lawm xwb, zoo li ntawd ces koj thiaj li thov kom Kuv cia li muab koj txoj sia ntawm lub cev xaus kiag yam tsis txhob theem li. Feem coob ntawm nej uas muaj tus ntsujplig ces yeej muaj ib qho kev txaus siab tob rau tej xwm txheej no, thiab Kuv tsis tas yuav hais kom ntxaws ntxaws li. Nyob rau yav tag los, thaum Kuv ua hauj lwm nyob rau hauv qhov kev ua neej, neeg feem coob yeej tau muab lawv tus kheej coj los ntsuas rau Kuv qhov kev npau ntaws thiab kev muaj tsim, thiab yeej paub me ntsis txog Kuv lub tswv yim thiab tus moj yam lawm. Hnub no, Kuv hais thiab ua nyob rau hauv lub hwj chim qaum ntuj, thiab yeej tseem muaj ib co neeg uas yuav pom Kuv txoj kev npau taws thiab kev txiav txim ntawm lawv ob lub qhov muag kiag; tshaj qhov ntawd, tes hauj lwm tseem ceeb ntawm qhov thib ob ntawm tiam uas muaj kev txiav txim ces yog ua kom tag nrho Kuv cov neeg paub txog Kuv txoj kev ua nyob rau hauv cev nqaij daim tawv ncaj qha, thiab ua kom tag nrho nej sawv daws pom Kuv tus moj yam ncaj qha. Tab sis vim yog Kuv nyob rau hauv cev nqaij daim tawv, Kuv thiaj li ua siab zoo rau nej tej kev qaug zog. Kuv vam hais tias nej yuav tsis muab nej tus ntsuj, tus plig thiab lub cev saib ua tej khoom ua si xwb, es muab lawv cob fim rau Ntxwgnyoog yam tsis ua zoo xav li. Yuav tsum saib txhua yam nej muaj ntawd kom muaj nuj nqis, thiab tsis txhob muab nws saib zoo li ib qho kev ua si, vim tej ntawd mas cuam tshuam txog nej txoj hmoo. Nej puas muaj peev xwm to taub txog lub ntsiab tiag ntawm Kuv cov lus? Nej puas muaj cuab kav yuav ua siab dawb siab zoo tau rau Kuv tej kev xav tiag?

Nej puas kam txaus siab hlo rau Kuv tej koob hmoov nyob rau hauv ntiaj teb, tej koob hmoov uas zoo li cov uas nyob saum ntuj ceeb tsheej? Koj puas txaus siab hlo saib kev to taub txog Kuv muaj nuj nqis, txaus siab rau Kuv tej lus, thiab kev paub txog Kuv ua yam muaj nuj nqis tshaj thiab muaj qab hau tshaj nyob rau hauv nej lub neej? Nej puas muaj peev xwm zwm tag nrho rau Kuv, yam tsis xav txog nej tus kheej tej uas yuav tshwm sim rau yav tom ntej li? Nej puas muaj cuab kav cia nej tus kheej raug Kuv muab tua kom tuag tiag tiag, cia Kuv coj nej tiag tiag, zoo li ib tug yaj? Puas muaj leej twg ntawm nej uas yuav muaj peev xwm ua tau tej no? Ua puas yog tag nrho cov uas Kuv txais yuav thiab muab Kuv tej kev cog lus rau thiaj yog cov uas tau txais Kuv tej koob hmoov xwb? Nej puas to taub dab tsi ntawm cov lus no li? Yog Kuv sim nej, nej puas yuav muaj cuab kav muab nej tus kheej tso kiag rau Kuv txog kev coj qhia, thiab, nyob rau thaum raug sim siab ntawd, nrhiav Kuv qhov kev npaj siab thiab xam pom Kuv lub siab? Kuv tsis xav kom koj yuav tsum txawj hais ntau lo lus mos lus muag, los sis hais tej zaj dab neeg uas zoo mloog heev; tab sis, Kuv hais kom koj yuav tsum hais tau lus tim khawv zoo rau Kuv, thiab kom koj to taub kom tag nrho thiab tob tshaj plaws txog qhov muaj tseeb. Yog Kuv tsis hais ncaj qha, koj puas kam tso txhua yam ib ncig ntawm koj tseg thiab cia koj tus kheej rau Kuv siv? Qhov no tsis yog qhov muaj tseeb uas Kuv xav tau los? Leej twg muaj cuab kav to taub lub ntsiab hauv Kuv cov lus? Tab sis Kuv hais kom nej tsis txhob nyuab siab rau tej kev tsis ntseeg ntxiv lawm, es kom nej yuav tsum pib ua ntej rau nej qhov kev to taub thiab tuav kom tau lub ntsiab tseeb ntawm Kuv cov lus. Qhov no yuav tiv thaiv kom nej tsis txhob to taub yuam kev Kuv cov lus, thiab kom tsis txhob to taub tsis meej txog Kuv tej ntsiab lus, thiab ces tsam ho txhaum rau Kuv tej kev cai tswj fwm. Kuv vam hais tias nej yuav to taub Kuv qhov kev npaj siab rau nej uas nyob rau hauv Kuv tej lus lawm. Tsis txhob xav txog nej tej yam uas yuav tshwm sim rau yav tom ntej ntxiv lawm, thiab ua li nej twb txiav txim siab ruaj khov ntawm Kuv xub ntiag lawm hais tias yuav zwm rau hauv Vajtswv txoj kev coj nyob rau hauv txhua yam. Tag nrho cov uas sawv rau hauv Kuv tsev neeg mas yuav tsum ua kom ntau tau li qhov lawv ua tau; koj yuav tsum muab qhov zoo tshaj plaws ntawm koj tus kheej rau qhov kawg ntawm Kuv tes hauj lwm nyob rau hauv ntiaj teb. Koj puas txaus siab hlo tiag los muab tej no coj mus xyaum ua?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 4

Nyob rau hauv ntiaj teb, tag nrho txhua yam ntsujplig phem ces yeej nyas ntsees nrhiav ib qho chaw so, thiab yeej nrhiav tib neeg tej cev tuag uas noj tau siv tau ntawd tas mus li. Kuv cov neeg e! Nej yuav tsum nyob twb ywm rau hauv Kuv txoj kev saib xyuas thiab kev tiv thaiv. Tsis txhob ua dog ua dig! Tsis txhob ua lwj ua liam! Nej yuav tsum muab nej txoj kev ua siab ncaj tso rau hauv Kuv lub tsev thiab tsuas yog txoj kev ua siab ncaj xwb mas nej thiaj li yuav tig rov tawm tsam tau dab tej kev ntxias dag. Tsis hais nyob rau qhov xwm txheej zoo li cas li nej yuav tsum tsis txhob coj li nej coj yav tag los lawm, ua ib yam ntawm Kuv xub ntiag thiab ua dua ib yam txawv nyob tom Kuv nrab qaum; yog nej ua li no, ces nej yeej yog dhau ntawm kev txhiv dim mus lawm. Kuv tsis tau hais tej lus zoo li no ntau txaus thiab lod? Nws yog vim li no kiag ntag es tib neeg tus yeeb yam qub thiaj li kho tsis tau li es Kuv thiaj pheej tau rov hais kom rov nco qab li no ib zaug tag los ib zaug ntxiv li thiab. Tsis txhob dhuav! Txhua yam uas Kuv hais ces yog tus txiaj ntsim ntawm nej txoj hmoo xwb. Ib qho chaw tsw lwj thiab qias neeg ces yog qhov uas Ntxwgnyoog xav tau ntag; yog nej haj yam ua zoo li txhiv tsis tau yam tag kev cia siab nrho thiab haj yam ua dog ua dig, tsis kam ua raws li tej kev cheem, ces tej ntsujplig tsis huv yuav haj yam yuav pab lawv tus kheej los rau tej lub cib fim zoo los nkag rau hauv nej. Yog nej twb los txog qhov no lawm, ces nej txoj kev ua siab ncaj ntawd ces tsis muaj dab tsi tab sis tsuas yog tej nyuag lus hais dog dig tsis muaj qab hau, yam tsis muaj ib qho tseeb dab tsi nyob rau hauv li, thiab tej ntsujplig tsis huv yuav nqos kiag nej tej lus hais khov khov ntawd thiab muab nws hloov kiag mus ua kev tsis mloog lus thiab tej tswv yim dab phem coj los siv los khuam Kuv tes hauj lwm. Txij ntawd mus, nej tuaj yeem raug Kuv ntaus rau txhua lub sij hawm. Tsis muaj leej twg to taub lub zog nqus ntawm qhov xwm txheej no; tib neeg sawv daws yuav tsis tig pob ntseg mloog tej uas lawv hnov, thiab yuav tsis ceev faj ib qho me me hlo li. Kuv tsis nco qab tej uas ua yav tag los lawm xwb; koj tseem tos tiag tiag li kom Kuv txo lub txim kom sib rau koj los ntawm qhov kev “nov qab” ib zaug ntxiv thiab lod? Txawm hais tias tib neeg tau tawm tsam Kuv, Kuv yuav tsis muab qhov ntawd coj los nog txim rau lawv, vim lawv lub siab me dhau heev lawm, thiab yog li ntawd Kuv thiaj tsis txib kom lawv ua tej yam dab tsi siab tshaj. Tag nrho tej Kuv kom lawv ua ces kom tsis txhob ua dog ua dig xwb, thiab kom lawv yoog raws tej kev cheem xwb. Tseeb tiag mas nws yeej tsis tshaj tshaj nej qhov peev xwm los ua kom tau raws li qhov sib cog tseg no, puas yog mas? Neeg feem coob mas tseem tos ntsoov kom Kuv nthuav tawm tej lus zais tob kom ntau tshaj rau lawv saib kom txaus nkaus. Txawm li ntawd los xij, txawm hais tias koj los to taub tag nrho tej lus zais tob ntawm ntuj ceeb ceeb tsheej, los koj yuav siv qhov kev paub ntawd los ua tau dab tsi mas? Ua nws puas yuav ua rau koj txoj kev hlub uas muaj rau Kuv ntawd loj tuaj ntxiv mas? Ua nws puas yuav ua rau koj txoj kev hlub Kuv ntawd nce loj tuaj ntxiv mas? Kuv tsis yog yuav saib tsis taus tib neeg, los sis txiav txim ib qho rau lawv yam yooj yooj yim kiag li. Yog hais tias tej no tsis yog tib neeg qhov xwm txheej tiag tiag, Kuv yuav tsis tis tej npe ntawd cob rau lawv yam yooj yooj yim li. Muab rov xav rau yav tag los: Muaj pes tsawg zaus es Kuv lam hais lus rhuav nej mas? Muaj pes tawg zaus es Kuv lam saib tsis tau nej mas? Muaj pes tsawg zaus uas Kuv saib nej yam tsis xam nej tej xwm txheej tiag tiag ntawd li mas? Muaj pes tsawg zaus es Kuv tej lus hais tawm ntawd kov tsis yeej nej yam tag siab tag ntsws hlo li mas? Muaj pes tsawg zaus uas Kuv hais tsis chwv lub suab tob tob nrov nphas nyob hauv nej li mas? Nej leej twg uas tau nyeem Kuv cov lus tag es ho tsis ntshai thiab tshee laim dais, ntshai twj ywm hais tias tsam Kuv muab nej ntau pov kiag mus rau hauv lub qhov ntuj tob tsis muaj chaw tws? Leej twg thiaj tsis raug sim siab los ntawm Kuv tej lus? Nyob rau hauv Kuv tej lus hais tawm mas muaj hwj chim, tab sis qhov no mas tsis yog lam cia li txiav txim rau tib neeg xwb; tab sis, yeej ua twb zoo xav rau lawv tej xwm txheej tiag tiag thiab, Kuv twb yeej tshwm sim tas zog rau lawv pom lub ntsiab lus xeeb ntxawm nyob rau hauv Kuv tej lus. Nyob rau ib qho muaj tseeb, puas muaj leej twg uas muaj peev xwm pom Kuv lub hwj chim uas nyob puv txhua txhia qhov chaw ntawd nyob rau hauv Kuv tej lus? Puas muaj leej twg uas muaj peev xwm tau txais cov kub uas tseem tshaj plaws uas yog ua los ntawm Kuv tej lus? Kuv tau hais pes tsawg lo lus lawm xwb mas? Puas muaj leej twg khaws lawv tseg ua tej yam muaj nuj nqis li?

Ib hnub dhau ib hnub, Kuv sawv soj ntsuam xyuas lub qab ntuj khwb, thiab Kuv muab Kuv Tus Kheej nkaum yam txo hwj chim ntxiag rau hauv Kuv lub chaw nyob, tau ntsib tau pom tib neeg lub neej thiab ua twb zoo kawm tib neeg txhua txhua txoj kev ua. Tsis muaj ib tug twg kiag li uas yuav muab lawv tus kheej cob fij rau Kuv tiag tiag; tsis muaj ib tug twg kiag li uas yuav nrhiav qhov tseeb. Tsis muaj ib tug twg kiag li uas yuav txawj xav rau Kuv li los sis cog lus txiav txim siab ruaj khov rau ntawm Kuv xub ntiag thiab ua raws li lawv tes dej num li. Tsis muaj ib tug twg kiag li uas yuav cia Kuv nyob rau hauv lawv li, los sis saib Kuv muaj nuj nqis li tib neeg saib lawv tus kheej txoj sia li. Tsis muaj ib tug twg kiag li uas tau pom, nyob rau hauv qhov tseeb uas tiag pom tau, tag nrho tej uas yog Kuv lub hwj chim qaum ntuj li; tsis muaj ib tug twg kiag li uas yuav txaus siab ntsiab kiag tus Vajtswv uas muaj qab hau Tus Kheej kiag. Thaum dej nyab tib neeg tag nrho, Kuv cawm lawv tawm los ntawm cov dej teeg ntawd thiab muab ib lub cib fim rau lawv los pib lub neej tshiab dua. Thaum tib neeg tag kev ruaj siab ua neej nyob lawm, Kuv rub lawv tes tawm ntawm lub qhov tuag los, muab txoj kev siab loj siab tawv rau lawv ua neej ntxiv mus kom lawv muaj cuab kav siv Kuv ua lub hauv paus keeb cag rau lawv txoj kev ua neej nyob. Thaum tib neeg tsis mloog Kuv lus, Kuv ua rau lawv paub Kuv nyob rau hauv lawv txoj kev tsis mloog lus. Muab xav los ntawm tib neeg tus yeeb yam qub, thiab muab xav los ntawm Kuv txoj kev hlub tshua, dua li qhov muab neeg txhub rau txoj kev tuag, Kuv cia lawv hloov siab lees txim thiab pib dua lub neej tshiab. Thaum lawv tshaib nqhis, txawm hais tias lawv tsuas tshuav tib nthwv pa hauv lawv lub cev lawm xwb, los Kuv rub rhe lawv tawm ntawm txoj kev tuag los, txwv tsis pub lawv mag ntxiab rau Ntxwgnyoog txoj kev ntxias dag. Ntau zaus heev uas tib neeg tau pom Kuv txhais tes, ntau zaus heev uas lawv tau pom kiag Kuv lub ntsej muag uas siab dawb siab zoo thiab lub ntsej muag luag ntxhi, thiab ntau zaus heev uas lawv tau pom Kuv lub hwj chim vajntxwv thiab txoj kev npau taws lawm. Txawm hais tias tib neeg yeej ib txwm tsis tau paub Kuv li, los Kuv yeej tsis tau siv lawv qhov kev tsis ruaj khov ntawd ua lub cib fim los txhob txwm twv lawv li. Tau ntsib tau pom kiag noob neej tej kev txom nyem tau ua rau Kuv pab hlub txog tib neeg qhov kev tsis ruaj khov kawg li. Nws tsuas yog ib qho kev teb rau tib neeg txoj kev tsis mloog lus thiab kev nrauj txiaj nrauj ntsig xwb uas Kuv thiaj li muab ntau qib kev rau txim rau lawv xwb.

Kuv zais Kuv Tus Kheej thaum tib neeg tsis khoom, thiab nthuav tawm Kuv Tus Kheej rau lawv lub sij hawm khoom. Tib neeg xav hais tias Kuv paub txhua yam; lawv xam hais tias Kuv yog Vajtswv Tus Kheej kiag uas kam ua li txhua qhov kev thov. Feem coob, yog li ntawd, thiaj los rau ntawm Kuv xub ntiag los thov Vajtswv qhov kev pab, tsis yog vim xav paub Kuv hlo li. Thaum muaj mob hnyav heev, tib neeg thov kom Kuv pab ceev kawg li. Thaum muaj kev nyuaj siab, lawv tham lawv tej kev nyuaj siab qhia Kuv tag nrho lawv lub zog, kom muab lawv tej kev txom nyem tshem kiag pov tseg. Txawm li ntawd los xij, tsis muaj ib tug tib neeg twg kiag li uas muaj peev xwm hlub Kuv nyob rau thaum muaj kev kaj siab; tsis muaj ib tug neeg twg kiag li uas yuav ncav tes los nyob rau lub sij hawm thaum muaj kev thaj yeeb thiab kev zoo siab, es kom Kuv ho tau koom lawv txoj kev xyiv fab li. Thaum lawv tsev neeg me me zoo siab thiab noj qab nyob zoo, tib neeg tau muab Kuv xyeeb hlo rau ib sab los sis kaw qhov rooj rau Kuv, txwv tsis pub Kuv nkag los es kom lawv thiaj li zoo xyiv fab rau lawv tsev neeg qhov kev zoo siab los ntawm tej koob hmoov uas tau txais ntawd. Tib neeg lub siab nqaim dhau heev lawm; nws nqaim tsis txaus cia ib tug Vajtswv uas muaj kev hlub, siab dawb siab zoo, thiab ntsib tau yooj yim li Kuv no nyob rau li. Muaj ntau zaus heev uas Kuv raug tib neeg tsis lees txais thaum lawv muaj kev xyiv fab luag zom zaws; muaj ntau zaus heev uas Kuv tau raug pheeb rau li ib tug pas nrig rau tib neeg thaum lawv ntog; muaj ntau zaus heev uas Kuv raug yuam ua tej dej num ntawm tus kwv kho mob los ntawm cov neeg uas raug txom nyem los ntawm kev mob kev nkeeg los. Cas tib neeg yuav siab phem ua luaj li! Lawv ces yeej tsis muaj laj thawj thiab tsis dawb huv li. Txawm yog kiag qhov kev xav uas tib neeg tsim nyog muaj los yeej tsis pom muaj nyob rau hauv lawv hlo li; lawv ces yuav luag tsis muaj ib qho lw ntawm txoj kev ua neeg hlo li. Ua twb zoo xav txog yav tag los, thiab muab nws piv rau tam sim no: Puas muaj tej qho kev hloo tshwm sim nyob rau hauv nej li? Nej puas tau muab qee yam yav tag los tso pov tseg li? Los sis yav tag los puas tau raug hloov li?

Kuv tau ncig mus thoob plaws tej toj roob hauv pes thiab tej kwj ha, tau ntsib tau pom qhov zoo thiab qhov phem ntawm tib neeg lub ntiaj teb lawm. Kuv tau mus ua si nrog lawv, thiab Kuv tau nrog lawv nyob ua ke rau ntau qhov chaw rau ib xyoos, tab sis zoo li noob neej tus moj yam tsuas hloov me me xwb. Thiab zoo nkaus li tib neeg tus yeeb yam qub tau nrhau cag thiab tuaj kaus rau hauv lawv lawm. Yeej tsis muaj ib zaug uas lawv yuav muaj cuab kav hloov tus yeeb yam qub ntawd li; lawv tsuas tsim kho nws me me nyob rau nws lub hauv paus chiv thawj ntawd xwb. Raws li tib neeg hais, lub ntsiab tseem ceeb yeej tsis tau hloov li, tab sis lub cev tau hloov lawm ntau. Tib neeg sawv daws ces zoo nkaus li npaj dag Kuv thiab ntxias Kuv, es kom lawv thiaj li ntxias tau thiab tau txais Kuv qhov kev txaus siab xwb. Kuv tsis qhuas los sis tsis quav ntsej txog tib neeg txoj kev dag ntxias. Tab sis tsis yog yuav cia li npau taws hos, Kuv siv tus cwj pwm uas ntsia tab sis tsis pom. Kuv npaj yuav zam kev dav me ntsis rau noob neej thiab, tom qab ntawd, mam saib xyuas tib neeg tag nrho ua ke. Vim tib neeg yog ib co neeg phem tsis muaj nuj nqis uas tsis hlub lawv tus kheej li, thiab cov uas tsis saib lawv tus kheej muaj nuj nqis hlo li, vim li cas, tom qab ntawd, es lawv ho xav kom Kuv muaj kev hlub tshua thiab kev hlub dua ib zaug ntxiv thiab mas? Yam tsis muaj kev zam hlo li, tib neeg yeej tsis paub lawv tus kheej li, los sis lawv yeej tsis paub hais tias lawv muaj nqis ntau npaum li cas li. Lawv tsim nyog muab lawv tus kheej tso saum rab teev luj. Tib neeg yeej tsis quav ntsej txog Kuv li, yog li ntawd Kuv thiaj tsis saib lawv tseem ceeb, ib yam nkaus li thiab. Lawv tsis quav ntsej txog Kuv, ces Kuv tsis tas yuav ua hauj lwm hnyav tshaj rau lawv li. Qhov no tsis yog qhov zoo tshaj rau ob tog thiab lod? Qhov no tsis yog piav txog nej lod, Kuv cov neeg? Leej twg ntawm nej uas tau cog lus ruaj khov ntawm Kuv xub ntiag thiab muab tej ntawd pov tseg tom qab ntawd lawm mas? Leej twg muaj kev cog lus ruaj khov kom ntev ntev ntawm Kuv xub ntiag hloov chaw rau qhov uas pheej nquag nquag npaj siab rau yam ub yam no xwb mas? Tag mus li xwb, tib neeg mas cog lus ruaj khov rau ntawm Kuv xub ntiag thaum muaj kev yooj yim xwb, thiab tom qab ntawd ces muab tej ntawd tshem pov tseg tag nrho thaum muaj kev nyuaj siab; ces, tom qab ntawd, lawv rov khaws lawv tej kev txiav tsim siab ruaj khov ntawd rov los thiab muab coj los tso rau ntawm Kuv xub ntiag dua. Kuv puas yog tsis txaus hwm npaum li ntawd es Kuv yuav lam lees txais qhov khoom seem txeej no uas noob neej tau khaws hauv pawg khoom seem txeej rov los no mas? Muaj tib neeg tsawg tsawg xwb uas tuav lawv tej kev cog lus ruaj khov no khov kho cia, tsawg tus thiaj dawb huv, thiab tsawg tus thiaj muab tej khoom uas muaj nuj nqis rau lawv coj los fij rau Kuv xwb. Tag nrho nej sawv daws tsis zoo ib yam lod? Yog nej tsis muaj peev xwm tuav nej tej dej num li ib co tswv cuab ntawm Kuv cov neeg hauv lub nceeg vaj, ces nej yuav raug ntxub thiab tsis lees txais los ntawm Kuv!

Noob neej puav leej yog txhua yam tsim tawm los uas tu ncua kev paub-yus tus kheej, thiab lawv tsis muaj peev xwm paub lawv tus kheej li. Txawm li cas los xij, lawv paub lwm tus zoo npaum li lawv sab qaum tes, yam li txhua yam uas lwm tus tau ua thiab tau hais twb tau raug “tshuaj xyuas” ua ntej los ntawm lawv lawm, nyob kiag ntawm lawv xub ntiag, thiab tau txais lawv txoj kev pom zoo ua ntej uas raug ua tiav. Raws li qhov tshwm los, nws yog zoo li lawv haj tseem tau ntsuas tag nrho ntawm lwm tus lawm thiab, ncaj qha mus rau hauv lawv cov yam ntxwv kev xav. Noob neej txhua tus puav leej zoo li no. Txawm hais tias lawv tau paub qhov tseeb txog Tiam Lub Nceeg Vaj hnub no los, lawv tus yeeb yam yeej tseem tsis hloov pauv li. Lawv tseem ua yam Kuv ua rau ntawm Kuv xub ntiag thiab, hos nyob tom qab Kuv nraub qaum lawv pib sawv los rau lawv tus kheej qhov tshwj xeeb “tes dej num.” Txawm li cas los xij, tom qab ntawd, thaum lawv los rau ntawm Kuv xub ntiag lawm, lawv zoo li cov tib neeg uas txawv hlo li lawm, tshwm los yam muaj lub siab txias txias thiab tsis poob siab li, nrog rau tej ntsej muag zoo thiab muaj ib tug mem tes khov kho. Qhov no tsis yog qhov meej meej uas ua rau noob neej ntxim ntxub heev lov? Coob leej ntau tus tib neeg muaj ob lub ntsej muag sib txawv tag nrho—ib lub yog thaum nyob rau ntawm Kuv xub ntiag, thiab lwm lub yog thaum nyob rau tom Kuv nraub qaum. Coob leej ntau tus ntawm lawv ua zoo li tej me nyuam yaj thaum nyob rau ntawm Kuv xub ntiag, tiam sis thaum nyob rau tom Kuv nraub qaum, mas lawv tig mus ua cov tsov uas txaus ntshai heev thiab tom qab ntawd coj zoo li cov me nyuam noog me me uas ya yam kaj siab lug nyob pem tej toj roob. Coob leej ntau tus qhia lub hom phiaj thiab kev txiav txim siab rau Kuv lub ntsej muag. Coob leej ntau tus los rau ntawm Kuv xub ntiag los nrhiav Kuv cov lus yam nqhis dej rhi thiab xav tau, tiam sis thaum nyob rau tom qab Kuv nraub qaum, lawv dhuav tej ntawd thiab tso tej ntawd tseg, zoo li Kuv tej hais lus tawm yog ib txoj kev tsim teeb meem. Muaj ntau zaus, thaum pom noob neej raug dag ntxias los ntawm Kuv tus yeeb ncuab, Kuv tau tso txoj kev tso Kuv tej kev cia siab rau noob neej tseg lawm. Muaj ntau zaus, thaum pom lawv los rau ntawm Kuv xub ntiag, los nrhiav kev zam txim yam lo kua muag heev, txawm li cas los xij, Kuv thiaj li tau qi Kuv ob lub qhov muag rau lawv cov dej num hauv kev npau taws, vim lawv tu ncua txog kev huab hwm-tus kheej thiab kev tawv ncauj, tab txawm thaum lawv lub siab yog tseeb thiab lawv cov hom phiaj muaj tseeb los xij. Muaj ntau zaus, Kuv tau pom tib neeg ruaj siab txaus los koom tes nrog Kuv, cov uas, thaum nyob rau ntawm Kuv hauv ntej, zoo li nyob rau hauv Kuv lub xub ntiag, saj txog nws txoj kev sov siab. Muaj ntau zaus, kev hais lus tim khawv rau cov neeg dawb huv, kev ua neej kaj siab, thiab kev ntxim hlub ntawm Kuv cov neeg xaiv tseg, yog ua li cas Kuv thiaj li yuav tsis muaj kev txaus siab uas loj rau qhov txiaj ntsig ntawm cov no? Noob neej tsis paub tias yuav muaj kev zoo siab li cas rau lawv tej koob hmoov uas tau npaj tseg ua ntej lawm uas nyob hauv Kuv ob txhais tes, vim lawv tsis nkag siab tias ob qho ntawd txhais li cas tiag tiag “tej koob hmoov” thiab “kev tsim txom.” Vim qhov laj thawj no, noob neej thiaj li nyob deb ntawm qhov muaj tseeb hauv lawv txoj kev nrhiav Kuv lawm. Yog tias tag kis tsis muaj nyob lawm, ces nej leej twg uas tab tom sawv rau ntawm Kuv xub ntiag yuav dawb huv ib yam li cov daus uas poob los thiab ib yam li cov pob zeb ntsuab muaj nqis uas tsis muaj chaw thuam li? Nws puas yog tias nej txoj kev hlub Kuv tsuas yog qee yam uas tuaj yeem sib pauv tau rau ib pluag mov qab qab, ib ce khaub ncaws zoo zoo, los sis ib chav ua hauj lwm siab nrog rau tej nyiaj hli siab siab xwb? Nws puas tuaj yeem sib pauv tau rau txoj kev hlub uas lwm tus muaj rau koj? Nws puas yog tseeb tseeb tias txoj kev ntsib tej kev sim siab yuav ua rau tib neeg tso lawv txoj kev hlub Kuv tseg? Puas yog txoj kev tsim txom thiab tej kev ceeb laj txom nyem loj ua rau lawv yws txog Kuv tej kev npaj? Yeej tsis muaj leej twg txeev nco txiaj ntsig txog rab ntaj ntse uas nyob hauv Kuv lub qhov ncauj tiag tiag li: Lawv tsuas paub lub ntsiab lus sab nraud xwb uas tsis muaj txoj kev nkag siab tiag tiag tias nws coj mus zoo li cas. Yog tias noob neej muaj peev xwm los pom txoj kev ntse ntawm Kuv rab ntaj tiag tiag lawm, lawv yeej yuav dhia paj paws ceev nrooj zoo li cov nas ntsooj mus rau hauv lawv cov qhov. Vim yog lawv txoj kev loog, noob neej thiaj li tsis nkag siab ib yam dab tsi txog ntawm lub ntsiab lus tseeb ntawm Kuv cov lus li, thiab yog li lawv thiaj li tsis muaj kev to taub tias Kuv tej lus hais tawm nyuaj npaum li cas los sis tias cov lus ntawd nthuav tawm txog noob neej tus yeeb yam ntau npaum li cas thiab lawv tus kheej txoj kev coj tsis ncaj tau raug txiav txim los ntawm cov lus ntau npaum li cas. Vim qhov laj thawj no, raws li qhov tshwm los ntawm lawv tej tswv yim-ruam txog yam Kuv hais, tib neeg feem coob tau txais yuav ib tug cwj pwm uas sov so lawm.

Thoob plaws txhua txhua tiam, ntau tus tau tawm ntawm lub ntiaj teb no mus hauv kev poob siab, thiab nrog kev tsis txaus siab, thiab ntau tus tau los rau hauv nws nrog kev cia siab thiab kev ntseeg. Kuv tau npaj rau ntau tus los, thiab tau xa ntau tus tawm mus lawm. Cov tib neeg uas suav tsis txheeb tau hla dhau los ntawm Kuv ob txhais tes los. Ntau tus ntsujplig tau raug pov mus rau hauv Dab Teb lawm, ntau tus tau nyob rau hauv lub cev nqaij daim tawv, thiab ntau tus tau tuag thiab tau rov los yug nyob rau hauv ntiaj teb lawm. Txawm li ntawd los yeej tsis muaj lawv ib tug twg tau muaj lub hwj tsam los zoo siab rau tej koob hmoov ntawm lub teb chaws hnub no li. Kuv tau muab rau tib neeg ntau heev lawm, txawm li ntawd los nws tau txais me me xwb, vim txoj kev tawm tsam ntawm Ntxwgnyoog lub zog tau ua rau nws tsis muaj peev xwm los zoo siab rau tag nrho Kuv tej kev nplua nuj. Nws tsuas yog tau muaj txoj hmoo zoo los saib tej kev nplua nuj ntawd xwb, tiam sis yeej tsis tau muaj peev xwm los zoo siab rau tej kev nplua nuj ntawd kom txaus li. Tib neeg yeej nrhiav tsis tau lub tsev uas muaj nuj nqis hauv nws lub cev los txais tej kev nplua nuj ntawm lub ntuj ceeb tsheej, thiab yog li nws thiaj li tau plam tej koob hmoov uas Kuv tau muab rau nws lawm. Tib neeg tus ntsujplig tsis yog qhov chaw uas txuas nws rau Kuv tus Ntsujplig lov? Vim li cas tib neeg yeej tsis koom nrog Kuv los ntawm nws tus ntsujplig li? Vim li cas nws txav los ze rau Kuv ntawm lub cev nqaij daim tawv, txawm li ntawd los tsis muaj peev xwm ua tau li ntawd ntawm tus ntsujplig li? Puas yog tias Kuv lub ntsej muag tseeb yog lub ntsej muag ntawm lub cev nqaij daim tawv? Vim li cas tib neeg thiaj li tsis paub Kuv lub ntsiab tseem ceeb li? Puas yog tias yeej tsis txeev muaj ib txoj lw ntawm Kuv nyob rau hauv tib neeg tus ntsujplig li? Puas yog tias Kuv tau ploj ntais ntawm tib neeg tus ntsujplig mus lawm? Yog tias tib neeg tsis tau paub qhov tseeb txog sab ntsujplig, nws yuav ua li cas to taub Kuv tej kev xav? Nyob rau hauv tib neeg ob lub qhov muag, puas muaj qhov twg uas tuaj yeem txeem nkag ncaj qha mus rau sab ntsujplig? Muaj ntau zaus uas Kuv tau hu tib neeg los ntawm Kuv tus Ntsujplig, txawm li ntawd los tib neeg ua zoo li nws tau raug nkaug los ntawm Kuv, nyob deb deb saib Kuv, ntshai heev tias tsam Kuv yuav coj nws mus rau lwm lub ntiaj teb. Muaj ntau zaus uas Kuv tau nug txog ntawm tib neeg tus ntsujplig, txawm li ntawd los nws yeej tseem tsis ceeb txog li, ntshai heev tias tsam Kuv yuav nkag mus rau hauv nws lub tsev thiab txeeb lub hwj tsam los hle nws tej khaub ncaws txhua yam uas yog nws tug. Yog li, nws kaw Kuv rau sab nraud, tsis cia Kuv ntsib ib yam dab tsi li tiam sis tsuas yog ib lub qhov rooj txias zias, kaw yam ruaj heev xwb. Muaj ntau zaus uas tib neeg tau ntog thiab Kuv tau cawm nws, txawm li ntawd los tom qab uas sawv los lawm nws khiav ntawm Kuv mus tam sim ntawd thiab, tsis tau raug chwv los ntawm Kuv txoj kev hlub li, saib Kuv li ib tug tub qhe zov; Kuv yeej tsis tau txoj kev sov siab ntawm tib neeg li. Tib neeg yog ib tug tsiaj tsis muaj siab ntsws, ntshav-txias. Txawm hais tias nws sov so los ntawm Kuv lub xub ntiag los, nws yeej tsis tau raug txhawb mus kom tob los ntawm Kuv lub xub ntiag li. Tib neeg zoo li ib lub roob uas phem heev. Nws yeej tsis tau khaws txhua yam ntawm Kuv txoj kev hlub tshua txog noob neej kom muaj nqis li. Nws tsis kam los cuag Kuv, nyiam nyob rau pem tej toj roob dua, qhov chaw uas nws tiv txoj kev hawv ntawm tej tsiaj qus—txawm li ntawd los nws tseem tsis kam los nraim cev rau hauv Kuv thiab. Kuv tsis yuam tib neeg li: Kuv tsuas yog ua Kuv txoj hauj lwm xwb. Hnub ntawd yuav los txog thaum uas tib neeg ua luam dej los rau ntawm Kuv ib sab los ntawm lub hiav txwv uas muaj hwj chim loj kawg nkaus, kom nws thiaj li yuav zoo siab rau txhua yam kev nplua nuj uas nyob hauv ntiaj teb thiab tso txoj kev pheej hmoo uas yuav raug nqos los ntawm hiav txwv rau tom qab.

Ntau leej tib neeg xav los hlub Kuv tiag tiag, tiam sis vim lawv lub siab tsis yog lawv tus kheej li, lawv tsis muaj kev tswj hwm lawv tus kheej; ntau leej tib neeg hlub Kuv tiag tiag raws li lawv ntsib tej kev sim siab uas Kuv tau muab los, txawm li ntawd los lawv tsis muaj peev xwm nkag siab txog tias Kuv yeej muaj nyob tiag tiag, thiab tsuas hlub Kuv hauv txoj kev qhuav qhawv xwb, thiab tsis yog vim Kuv txoj kev muaj nyob tiag tiag; ntau leej tib neeg tso lawv lub siab rau ntawm Kuv xub ntiag thiab tom qab ntawd tsis cuab pob ntseg mloog lawv lub siab li, thiab yog li lawv lub siab thiaj li raug Ntxwgnyoog txeeb mus lawm thaum twg los xij uas nws tau lub hwv tsam, thiab tom qab ntawd ces lawv txawm ncaim Kuv mus lawm; ntau leej tib neeg hlub Kuv heev li thaum Kuv muab Kuv cov lus rau lawv, txawm li ntawd los tsis mob siab rau Kuv cov lus hauv lawv tus ntsujplig li, tiam sis cia li siv cov lus ntawd zoo li tej khoom siv uas tsis muaj tswv thiab muab cov lus ntawd cuam rov qab mus rau qhov chaw uas cov lus ntawd tuaj thaum twg los xij uas lawv nyiam. Txhua tus tib neeg nrhiav Kuv thaum muaj kev mob siab, thiab vam khom rau Kuv thaum muaj kev sim siab; thaum muaj kev thaj yeeb mas lawv xyiv fab rau Kuv, thaum muaj kev phom sij mas lawv tsis lees paub Kuv, thaum lawv tsis khoom mas lawv hnov qab Kuv lawm, thiab thaum lawv muaj sij hawm nyob dawb mas lawv tsuas ua dog ua dig los dag ntxias Kuv xwb. Tiam sis yeej tsis tau muaj leej twg hlub Kuv kom tag lawv sim neej li. Kuv xav kom tib neeg ua siab dawb paug rau ntawm Kuv xub ntiag. Kuv tsis thov kom lawv muab ib yam dab tsi rau Kuv, tiam sis tsuas yog kom lawv txhua tus saib Kuv kom tseem ceeb xwb, kom, tsis yog los dag ntxias Kuv, lawv cia Kuv tau txais lawv lub siab dawb paug thiab. Kuv txoj kev qhuab qhia, kev paub tseeb, thiab tus nqi ntawm Kuv tej dag zog nthuav dav mus rau txhua tus tib neeg, txawm li ntawd los qhov tseeb ntawm tib neeg txhua tes dej num kuj nthuav dav mus rau txhua tus tib neeg ib yam nkaus thiab, ib yam li lawv txoj kev dag ntxias Kuv. Nws zoo li tias cov khoom xyaw ntawm tib neeg txoj kev dag ntxias tau nyob nrog nws txij li thaum xeeb hauv plab lawm, zoo li yog nws tau muaj cov kev txawj tshwj xeeb no ntawm txoj kev dag txij li thaum yug los lawm. Deb tshaj ntawd ntxiv, nws yeej tsis tau muab txoj kev ua si ntawd pov tseg li, yeej tsis muaj leej twg txeev pom tshab mus rau lub hauv paus ntawm cov kev txawj dag no li. Raws li qhov tshwm los, tib neeg nyob rau hauv kev dag ntxias yam tsis paub txog nws li, thiab zoo li yog nws zam txim rau nws tus kheej, zoo li yog nws yog tej kev npaj ntawm Vajtswv dua li yog nws txoj kev dag ntxias Kuv uas txhob txwm ua. Qhov no tsis yog kiag lub hauv paus ntawm tib neeg txoj kev dag ntxias Kuv lov? Qhov no tsis yog nws txoj kev yees siv dag lov? Kuv yeej tsis tau raug dag kom tsis meej pem los ntawm tej kev qhuas cuav thiab kev dag ntxias ntawm tib neeg li, rau qhov Kuv xav tawm nws lub tseem ntsiab los ntev lawm. Leej twg puas paub tias muaj txoj kev tsis dawb huv ntau npaum li cas nyob rau hauv nws cov ntshav, thiab Ntxwgnyoog cov kuab lom ntau npaum li cas nyob rau hauv nws cov hlwb pob txha? Tib neeg cia li swm rau nws los ntawm txhua hnub uas dhau mus lawm, zoo li ntawd nws tsis paub txoj kev raug mob uas tau ua los ntawm Ntxwgnyoog lawm, thiab yog li thiaj li tsis muaj kev txaus siab los nrhiav “ib txoj kev noj qab nyob zoo uas muaj nyob.”

Tib neeg ua neej nyob hauv qhov kev kaj, tab sis lawv tsis paub txog qhov muaj nuj nqis ntawm qhov kev kaj. Lawv tsis paub dab tsi txog lub ntsiab tseeb ntawm qhov kev kaj, thiab lub hauv paus keeb cag ntawm qhov kev kaj, thiab, tshaj qhov ntawd, qhov kev kaj yog leej twg li. Thaum Kuv muab txoj kev kaj rau tib neeg, Kuv tshuaj xyuas kiag tus yam ntxwv ntawm tib neeg tam sim ntawd: Vim yog qhov kev kaj, tib neeg sawv daws thiaj li hloov thiab loj hlob, thiab tau ncaim txoj kev tsaus ntuj mus lawm. Kuv saib ntsoov mus rau txhua txhua ceg kaum ntawm lub qab ntuj khwb, thiab pom hais tias tej toj roob hauv pes raug huab auv tag, hais tias tej dej tau txias khov tag, thiab hais tias, vim yog muaj qhov kev kaj los, tib neeg thiaj saib mus rau Sab Hnub Tuaj, kom tej zaum lawv thiaj li yuav pom tej yam muaj nuj nqis—tab sis tib neeg tseem tsis muaj peev xwm pom ib txoj xub ke meej meej nyob rau hauv tej huab zig ntawd. Vim tag nrho lub ntiaj teb raug huab auv tag lawm, thaum Kuv saib saum cov huab los, yeej tsis muaj ib tug tib neeg twg uas nrhiav tau qhov muaj Kuv nyob li. Tib neeg nrhiav qee yam nyob hauv ntiaj teb; zoo li lawv nrhiav tas zog li; lawv npaj siab, zoo nkaus li, tos rawv Kuv qhov kev los txog ntawd—tab sis lawv tsis paub Kuv hnub, thiab tsuas yog nquag nquag saib rau mus tus duab ci liab pliv nyob tim Sab Hnub Tuaj xwb. Nyob rau hauv tib neeg sawv daws, Kuv nrhiav cov uas haum raws li Kuv tus kheej lub siab tiag tiag xwb. Kuv taug kev nrog tib neeg sawv daws, thiab nyob nrog tib neeg sawv daws, tab sis tib neeg hauv ntiaj teb mas nyob nyab xeeb thiab noj qab nyob zoo, thiab yog li ntawd thiaj li tsis muaj ib tug twg li uas haum raws li Kuv tus kheej lub siab tiag tiag. Tib neeg tsis paub yuav saib xyuas Kuv txoj kev xav li cas, lawv tsis muaj peev xwm pom Kuv tej kev ua, thiab lawv tsis muaj peev xwm txav mus los nyob rau hauv qhov kev kaj thiab cia qhov kev kaj ci ntsa rau lawv. Txawm hais tias tib neeg yeej tau saib Kuv cov lus muaj nuj nqis lawm, los lawv tsis muaj peev xwm pom tshab plaws Ntxwgnyoog tej tswv yim ntxias dag; vim tib neeg lub siab me dhau heev lawm, lawv tsis muaj peev xwm ua raws li lawv lub siab ntshaw. Tib neeg yeej tsis tau hlub Kuv yam ua siab dawb paug li. Thaum Kuv ntuas lawv, lawv hnov zoo li lawv tus kheej tsis muaj nuj nqis li, tab sis qhov no tsis ua rau lawv xav ua kom haum Kuv siab li. Lawv tsuas lam tuav “qhov chaw” uas Kuv muab rau lawv hauv lawv txhais tes thiab tshuaj xyuas nws xwb, tsis muaj kev xav txog Kuv qhov kev ntxim hlub li, lawv haj tseem rau siab ntso nqos laws lum tej txiaj ntsig ntawm lawv qhov chaw ntawd rau lawv tus kheej xwb. Qhov no tseem tsis yog tej yam uas tib neeg tsis muaj txhua thiab lod? Thaum tej toj roob hauv pes txav, ua lawv puas yuav zam kev tau rau koj qhov chaw ntawd mas? Thaum tej dej ntws, ua lawv puas yuav nres ua ntej txog tib neeg qhov chaw mas? Lub ntuj thiab daim av puas yuav sib hloov tau los ntawm tib neeg qhov chaw mas? Kuv tau muaj kev hlub tshua rau tib neeg ib zaug lawm, ib zaug tas los ib zaug ntxiv thiab—tab sis tsis muaj ib tug twg uas yuav saib qhov no tseem ceeb los sis muaj nuj nqis li. Lawv tsuas lam mloog zoo li ib zag dab neeg xwb, los sis lam nyeem nws li ib zaj kwv huam xwb. Kuv cov lus yeej tsis chwv tib neeg lub siab li tiag tiag lod? Kuv cov lus hais tawm yeej tsis muaj ib qho txiaj ntsig li lod? Puas yog hais tias yeej tsis muaj ib tug twg ntseeg hais tias muaj Kuv nyob li lod? Tib neeg tsis hlub lawv tus kheej; tab sis, lawv koom nrog Ntxwgnyoog tig tawm tsam Kuv, thiab siv Ntxwgnyoog li ib qho “khoom muaj nqis” uas siv los tiam Kuv. Kuv yuav tsoo kom tshab plaws tag nrho Ntxwgnyoog tej tswv yim ntxias dag, thiab cheem cov tib neeg hauv ntiaj teb kom tsis txhob lees txais Ntxwgnyoog tej kev dag ntxias, kom lawv thiaj li tsis txhob tawm tsam Kuv vim qhov muaj nws nyob ntawd.

Nyob rau hauv Kuv ob lub qhov muag, tib neeg yog cov kav tag nrho txhua yam. Kuv tau muab hwj chim tsis yog tsawg rau lawv li, cia lawv tswj txhua yam hauv ntiaj teb—tej nyom saum tej toj roob hauv pes, tej tsiaj hauv tej hav zoov, thiab tej ntses hauv dej. Tab sis tsis tias yuav zoo siab rau tej no hos, tib neeg haj tseem ntxhov siab xwb. Tag nrho lawv lub neej ces tsuas muaj kev nyuaj siab thiab kev khwv, muaj kev lom zem ntxiv rau qhov khoob lug tsis muaj dab tsi hlo li xwb; nyob hauv tag nrho lawv lub neej yeej tsis muaj kev tsim tej yam tshiab thiab ua tau tej yam tshiab li. Tsis muaj leej twg yuav muaj peev xwm daws tau lawv tus kheej tawm ntawm lub neej khoob lug no li, tsis muaj leej twg yuav tshawb nrhiav tau ib lub neej kom muaj qab hau, thiab tsis muaj leej twg yuav tau ntsib tau pom ib lub neej tiag tiag li. Txawm hais tias cov neeg ntawm niaj hnub no puav leej ua neej nyob rau hauv qab Kuv tus duab ci, los lawv yeej tsis paub dab tsi txog lub neej nyob saum ntuj ceeb tsheej li. Yog Kuv tsis hlub tshua tib neeg thiab tsis cawm noob neej, ces tib neeg sawv daws yeej tsis muaj txiaj ntsim dab tsi li, lawv lub neej nyob hauv ntiaj teb ces tsis muaj qab hau, thiab lawv yuav ncaim mus yam tsis muaj txiaj ntsim dab tsi li, yam tsis muaj ib yam dab tsi kom tsim nyog zoo siab rau li. Cov tib neeg ntawm txhua txoj kev ntseeg, txhua sab ntawm meem xeeb coj, txhua lub teb chaw, thiab txhua pab ntseeg sawv daws puav leej paub qhov khoob lug tsis muaj dab tsi nyob rau hauv ntiaj teb, thiab lawv sawv daws nrhiav Kuv thiab tos Kuv rov los—tab sis leej twg thiaj muaj cuab kav paub Kuv thaum Kuv los txog? Kuv tsim txhua yam, Kuv tsim noob neej, thiab hnub no Kuv tau nqis los nrog tib neeg nyob lawm. Tib neeg, txawm li cas los xij, rov ntaus Kuv, thiab pauj kev chim siab rau Kuv. Tes hauj lwm uas Kuv ua rau tib neeg yeej tsis muaj ib qho txiaj ntsim rau lawv li lod? Kuv yeej tsis muaj peev xwm ua kom tib neeg txaus siab li lod? Vim li cas tib neeg ho tsis lees txais Kuv? Vim li cas tib neeg thiaj li ua lub siab txias txias thiab tsis quav ntsej Kuv li? Vim li cas lub ntiaj teb thiaj li muaj tej cev tuag puv nkaus? Qhov no puas yog qhov xwm txheej ntawm lub ntiaj teb uas Kuv tsim rau tib neeg tiag? Vim li cas es Kuv twb muab kev nplua nuj yam tsis muaj dab tsi piv tau kiag li rau tib neeg lawm, tab sis lawv tsuas muab ob txhais tes qhuav rov qab rau Kuv xwb? Vim li cas tib neeg thiaj li tsis hlub Kuv tiag? Vim li cas lawv thiaj li tsis los rau ntawm Kuv xub ntiag li? Tag nrho Kuv cov lus ces yeej tsis muaj dab tsi li lod? Kuv cov lus cia li ploj kiag lawm zoo yam li qhov kub ploj kiag ntawm tej dej mus lawm lod? Vim li cas tib neeg thiaj tsis kam koom tes nrog Kuv li? Puas yog qhov Kuv hnub los txog ntawd yog lub sij hawm ntawm tib neeg txoj kev tuag tiag? Kuv puas muaj cuab kav muab tib neeg rhuav tshem tiag tiag rau lub sij hawm thaum Kuv lub nceeg vaj raug tsim tsa? Vim li cas, nyob rau thaum tag nrho Kuv qhov kev npaj cawm tib neeg, es ho tsis muaj ib tug twg uas to taub Kuv qhov kev npaj siab ua li? Vim li cas, tsis tias saib tej lus hais tawm hauv Kuv qhov ncauj los kom muaj nuj nqis hos, tib neeg tseem ntxub thiab tsis lees txais lawv thiab? Kuv tsis tau teem txim rau ib tug twg li, tab sis tsuas ua kom tib neeg sawv daws rov nyob tus yees thiab ua tes hauj lwm tig rov saib-tus kheej xwb.

Tib neeg tau ntsib Kuv txoj kev sov siab, tib neeg tau mob siab ua dej num rau Kuv, thiab tib neeg tau mob siab zwm rau ntawm Kuv lub xub ntiag, ua txhua yam rau Kuv nyob rau ntawm Kuv xub ntiag lawm. Txawm li ntawd los qhov no tsis tuaj yeem ua tiav los ntawm tib neeg hnub no; lawv tsis ua ib yam dab tsi li tiam sis tsuas yog quaj dhi hauv lawv lub siab zoo li lawv twb raug ib tug hma tshaib plab muab dua noj tag lawm, thiab lawv tsuas tuaj yeem ntsia rau ntawm Kuv yam tsis muaj kev cia siab li, quaj rau Kuv tsis ntsiag li xwb. Tiam sis thaum kawg, lawv tsis muaj peev xwm khiav dim lawv txoj kev nyuaj siab kiag li. Kuv xav rov qab txog qhov uas cov tib neeg yav dhau los tau cog lus rau ntawm Kuv lub xub ntiag li cas, cog lus twv ntuj thiab twv teb rau ntawm Kuv lub xub ntiag tias yuav them rov qab rau Kuv txoj kev siab zoo los ntawm lawv txoj kev hlub. Lawv tau quaj tu siab kawg rau ntawm Kuv lub xub ntiag, thiab lawv lub suab quaj yog kev tu siab tshaj plaws, uas yeej ris tsis taus li. Vim yog lawv txoj kev txiav txim siab, Kuv thiaj li muab kev pab cuam feem ntau rau tib neeg. Ntau zaus uas suav tsis txheeb, cov tib neeg uas tau los rau ntawm Kuv lub xub ntiag los zwm rau Kuv, lawv tus xeeb ceem uas ntxim hlub mas yuav hnov qab nyuaj heev. Ntau zaus uas suav tsis txheeb, lawv tau hlub Kuv, tsis ywj fab ywj fwj rau hauv lawv lub siab ncaj ncees, lawv txoj kev kub siab lug tsim nyog qhuas heev. Ntau zaus uas suav tsis txheeb, lawv tau hlub Kuv mus txog theem uas muab lawv lub neej fij rau Kuv, lawv tau hlub Kuv tshaj lawv tus kheej lawm—thiab raws li pom lawv txoj kev dawb huv, Kuv tau txais lawv txoj kev hlub lawm. Ntau zaus uas suav tsis txheeb, lawv tau muab lawv tus kheej fij rau ntawm Kuv lub xub ntiag, vim yog txhawm rau kom Kuv thiaj tsis mob siab rau txoj kev tuag, thiab Kuv tau cia txoj kev txhawj xeeb los ntawm lawv cov plaub muag thiab tau ua tib zoo coj tej khoom ntawm lawv lub ntsej muag mus lawm. Yeej suav tsis txheeb ntawm tej chaw uas Kuv tau hlub lawv yam li tej uas muaj nuj nqis, thiab yeej suav tsis txheeb ntawm tej chaw uas Kuv tau ntxub lawv yam li Kuv tus yeeb ncuab. Txawm li cas los xij, yam uas nyob hauv Kuv lub siab tseem dhau tib neeg txoj kev nkag siab lawm thiab. Thaum tib neeg tu siab, Kuv los nplig lawv siab, thiab thaum lawv qaug zog, Kuv los pab txhawb lawv lub zog. Thaum lawv yuam kev, Kuv qhia kev rau lawv. Thaum lawv quaj, Kuv so lawv cov kua muag. Tiam sis thaum Kuv tu siab, leej twg thiaj li yuav nplig Kuv siab los ntawm lawv lub siab? Thaum Kuv txhawj xeeb heev lawm, leej twg thiaj li yuav txhawj xeeb txog Kuv tej kev xav? Thaum Kuv tu siab heev lawm, leej twg thiaj li yuav kho cov qhov txhab hauv Kuv lub siab? Thaum Kuv xav tau qee tus neeg, leej twg thiaj li yuav txaus siab hlo los koom tes nrog Kuv? Puas yog hais tias cov tib neeg tus cwj pwm qub uas tau muaj rau Kuv tam sim no tau ploj mus lawm, tsis rov qab los li lawm? Yog vim li cas tsis tshuav ib yam dab tsi tseem nyob rau hauv lawv cov cim xeeb li lawm? Yog ua cas tib neeg thiaj li tau hnov qab tag nrho txhua yam no lawm? Tsis yog txhua yam no vim noob neej txoj kev coj tsis ncaj los ntawm nws tus yeeb ncuab lov?

Vajtswv tsim noob neej, tab sis thaum Nws los rau hauv tib neeg lub ntiaj teb, tib neeg nrhiav kev tawm tsam Nws thiab muab Nws ntiab tawm ntawm lawv thaj chaw, cuag li Nws tsuas yog ib tug me nyuam ntsuag ua loj leeb hauv lub ntiaj teb xwb, los sis zoo li ib tug neeg ntiaj teb uas tsis muaj ib lub teb chaws li. Tsis muaj leej twg hnov zoo li muaj kev sib txuas nrog rau Vajtswv li, tsis muaj leej twg hlub Nws tiag tiag li, thiab tsis muaj leej twg yuav txais tos qhov Nws los hlo li, huab roos tej ntsej muag uas xyiv fab hlo nyob rau hauv tus duab ntxoo rau ib ntsais muag xwb, cuag li ib kob cua daj cua dub tshwm plaws tam sim ntawd los lawm los sis cuag li Vajtswv yuav muab tej kev zoo siab ntawm tej yim neeg ntawd tshem mus, thiab cuag li Vajtswv yeej tsis tau foom koob hmoov rau tib neeg hlo li tab sis, haj tseem, tsuas yog coj hmoov phem los rau lawv nkaus xwb. Yog li ntawd, nyob rau hauv tib neeg lub siab, Vajtswv tsis yog ib tug uas muaj txiaj ntsim, tab sis tsuas yog Ib Tug uas foom phem rau lawv tas li xwb. Vim qhov li no, tib neeg thiaj tsis quav ntsej txog Nws los sis txais tos Nws li; lawv mas yeej coj txias zias rau Nws tas mus li xwb, thiab yeej zoo li no tas mus li xwb. Vim tib neeg zais tej no rau hauv lawv lub siab, Vajtswv thiaj hais tias noob neej mas tsis muaj laj thawj thiab tsis dawb huv li, thiab hais tias txawm yog kiag qhov kev xav uas tib neeg tsim nyog muaj los yeej tsis pom muaj nyob rau hauv lawv hlo li. Tib neeg yeej tsis muaj ib qho kev txawj xav rau Vajtswv tej kev xav li, tab sis haj tseem siv qhov uas hu-ua “kev ncaj ncees” los hais Vajtswv thiab. Lawv twb zoo li no los tau ntau xyoo lawm thiab, vim qhov laj thawj no, Vajtswv thiaj tau hais lawm tias lawv tus moj yam tseem tsis tau hloov. Qhov no ces qhia kom pom tau hais tias lawv yeej tsis muaj lub ntsiab tseem ceeb ntau tshaj ib teg nyuag plaub qaib xwb. Nws kuj hais tau hais tias tib neeg ces yog ib co niag neeg phem uas tsis muaj nuj nqis dab tsi li, vim lawv tsis saib lawv tus kheej muaj nuj nqis li. Yog hais tias lawv twb tsis hlub lawv tus kheej, haj tseem muab lawv tus kheej tsuj thiab, ces qhov no tseem tsis qhia kom pom txog lawv qhov kev tsis muaj nuj nqis thiab lod? Noob neej ces zoo li ib tug poj niam tsis tsim txiaj uas ua si nrog nws tus kheej thiab muab nws tus kheej pub rau lwm tus deev ua dog ua dig. Txawm li ntawd kiag, los tib neeg tseem tsis lees paub hais tias lawv ces qis npaum li cas li. Lawv muaj kev zoo siab rau hauv kev ua hauj lwm rau lwm tus los sis hauv kev sib tham nrog lwm tus, muab lawv tus kheej tso kiag rau hauv lwm tus txoj kev tswj; qhov no tseem tsis yog kiag txoj kev qias neeg ntawm noob neej thiab lod? Txawm hais tias Kuv tsis tau ntsib tau pom kiag tib neeg ib lub neej, thiab tsis tau ntsib tau pom tib neeg lub neej tiag tiag, los Kuv yeej muaj ib qho kev to taub meej meej txog txhua txoj kev txav, txhua yam kev ua, txhua lo lus, thiab txhua txoj kev ua uas tib neeg ua. Kuv tseem muaj peev xwm muab tib neeg qhia tshwm rau lawv qhov kev txaj muag tob tshaj plaws, rau ntawm qhov uas lawv tsis tau luag los nthuav tawm lawv tus kheej tej kev sib yaum ua phem los sis qhia txog lawv tej kev ntshaw kev plees kev yi li. Zoo li cov qwj uas nkaum rau hauv lawv lub plhaub lawm xwb, lawv tsis tau luag qhia tshwm lawv tus yam ntxwv phem kiag li. Vim tib neeg tsis paub lawv tus kheej, lawv qhov tsis zoo tshaj plaws ces yog ib qho kev txaus siab hlo khav lawv txoj kev zoo txaus nyiam rau lwm tus, khav lawv lub ntsej muag phem dab tuag; qhov no yog ib qho uas Vajtswv ntxub tshaj plaws. Qhov no mas yog vim tib neeg txoj kev sib raug zoo tsis zoo li ib txwm muaj, thiab tsis muaj ib qho kev sib raug zoo li ib txwm muaj rau lwm tus neeg, haj yam tsis muaj ib qho kev sib raug zoo ntawm lawv thiab Vajtswv li. Vajtswv tau hais ntau heev lawm thiab, nyob rau qhov ua li ntawd, Nws lub hom phiaj loj ces yog nyob rau hauv ib qho chaw hauv tib neeg lub siab es kom lawv thiaj li muab tej niag mlom uas tau nyob rau hauv tshem tawm pov tseg. Tom qab ntawd kiag, ces Vajtswv thiaj li muaj cuab kav tuav lub hwj chim tswj tag nrho noob neej, thiab ua tau lub hom phiaj ntawm qhov muaj Nws nyob rau hauv ntiaj teb kom tiav hlo.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tej Kev Qhia Tshwm txog Cov Lus Zais Tob ntawm “Vajtswv Cov Lus mus rau Tag Nrho lub Qab Ntuj Khwb”, Tshooj 14

Vajtswv Tus Uas Muaj Hwj Chim Loj Kawg Nkaus, yog lub taub hau ntawm txhua yam, siv Nws lub hwj chim huab tais los ntawm Nws lub zwm txwv. Nws kav tag nrho lub qab ntuj khwb thiab txhua yam, thiab Nws yog tus coj peb thoob plaws lub ntiaj teb. Peb yuav tsum txav los ze Nws txhua lub sij hawm, thiab los cuag Nws ntsiag to, tsis txhob plam ib lub sij hawm kiag li, thiab cov lus qhia rau peb kawm txhua lub sij hawm. Txhua yam, los ntawm ib puag ncig uas nyob ib ncig ntawm tib neeg, xwm txheej thiab txhua yam, tag nrho muaj nyob yog los ntawm kev tso cai ntawm Nws lub zwm txwv. Tsis txhob cia tej kev chim kev yws tshwm sim rau koj lub siab ntxhov, tsis li ntawd Vajtswv yuav tsis muab Nws txoj hmoov hlub rau koj. Thaum kev mob nkeeg tshwm los, qhov no yog Vajtswv txoj kev hlub, thiab yog Nws lub siab nyiam. Txawm hais tias koj lub cev yuav ntsib kev txom nyem me ntsis los, tsis txhob mloog Ntxwgnyoog tej tswv yim. Cia li qhuas Vajtswv thaum muaj kev mob nkeeg thiab zoo siab rau Vajtswv thaum koj qhuas Nws. Tsis txhob poob siab thaum muaj mob nkeeg, rau siab nrhiav tas los nrhiav dua thiab tsis txhob tso tseg, ces Vajtswv yuav qhia kom koj paub qhov tseeb thiab qhia koj. Yauj txoj kev ntseeg zoo lis cas? Vajtswv Tus Uas Muaj Hwj Chim Loj Kawg Nkaus yog tag nrho cov kws kho mob loj uas muaj hwj chim! Mus nyob rau hauv kev mob nkeeg ces yog mus kom muaj mob, tiam sis mus nyob rau hauv tus ntsujplig yog mus kom zoo. Yog thaum twg koj tseem ua taus pa, Vajtswv yuav tsis cia koj tuag.

Peb muaj txoj sia uas sawv rov qab los ntawm Khetos nyob hauv peb. Yam ntseeg tsis tau kiag, peb tsis muaj kev ntseeg nyob ntawm Vajtswv lub xub ntiag: Li ntawd los Vajtswv yuav tso kev ntseeg tseeb los nyob hauv peb. Qab zib tseeb tiag yog Vajtswv txoj lus! Vajtswv txoj lus yog tshuaj kuab muaj tsuas! Nws ua rau tsoom dab thiab Ntxwgnyoog txaj muag! Khaws Vajtswv txoj lus yuav pab tau peb. Nws txoj lus yuav cawm peb lub siab sai heev! Nws ntiab txhua yam tawm tag nrho thiab teeb tsa txhua yam kom muaj kev thaj yeeb nyab xeeb. Kev ntseeg zoo li ib ya cav tuam ua tus choj: Cov uas tuav rawv txoj sia yuav hla nyuaj heev, tiam sis cov neeg uas npaj txhij fij lawv tus kheej tuaj yeem hla dhau mus, ruaj siab rau txhais ko taw thiab tsis txhawj. Yog tias tib neeg txaj muag thiab muaj txoj kev xav ntshai, nws yog vim Ntxwgnyoog tau dag ntxias lawv lawm, ntshai tias peb yuav hla tus choj ntawm txoj kev ntseeg mus cuag Vajtswv. Ntxwgnyoog ua txhua yam kom xa tau nws tej kev xav los rau peb. Peb yuav tsum thov Vajtswv txhua lub sij hawm qhia peb kom paub qhov tseeb ntawm Nws txoj kev kaj, cia li cia siab rau Vajtswv txhua lub sij hawm los ntxuav Ntxwgnyoog cov tshuaj lom nyob hauv peb, peb sab ntsujplig cia li xyaum txav los ze Vajtswv txhua lub sij hawm, thiab cia Vajtswv ua tus kav peb tag nrho.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Cov Lus nyob rau thaum Pib, Tshooj 6

Thaum tib neeg tsis muaj kev paub tob txog tej uas tshwm sim rau lawv, thiab tsis paub ua yam uas tsim nyog ntawd, qhov uas lawv yuav tsum xub xub ua yog dab tsi? Lawv yuav tsum xub xub thov Vajtswv; thov Vajtswv ua ntej tso. Kev thov Vajtswv qhia txog dab tsi? Qhia hais tias koj muaj lub siab ncaj ncees, tias koj muaj lub siab hwm Vajtswv, thiab tias koj paub nrhiav Vajtswv, ua pov thawj qhia hais tias koj muab Vajtswv saib ua qhov tseem ceeb tshaj plaws txhua yam huv si. Thaum Vajtswv nyob rau hauv koj lub siab thiab muaj ib qho chaw nyob rau hauv koj lub siab lawm, thiab thaum koj muaj peev xwm zwm rau Vajtswv lawm, ces koj yog ib tug Ntseeg Vajtswv uas muaj lub siab ncaj ncees lawm. Muaj ntau tus ntseeg uas laus lawm uas txhos caug thov Vajtswv nyob rau ntawm tib lub sij hawm thiab tib qho chaw txhua hnub li. Ib zaug twg mas lawv txhos caug li ib los sis ob teev, tiam sis txawm lawv txhos caug zoo li no los tau pes tsawg xyoo lawm los xij, yeej daws tsis tau lawv tej teeb meem ntawm txoj kev txhaum li. Cia peb muab qhov kev thov Vajtswv ntawm sab kev lis kev cai ntseeg uas puas muaj nuj nqis los tsis muaj ntawd tso tseg tso. Yam tsawg kawg cov kwv tij thiab cov muam uas laus lawm no muaj lub siab ncaj ncees me ntsis. Lawv ua tau zoo dua cov hluas hais txog qhov no. Yog koj xav ua neej nyob rau ntawm Vajtswv lub xub ntiag thiab tau ntsib tau pom Vajtswv tes hauj lwm, ces qhov uas koj yuav tsum xub ua ua ntej tshaj plaws thaum muaj ib yam dab tsi tshwm sim rau koj ntawd yog thov Vajtswv ntag. Kev thov Vajtswv tsis yog ib qho kev hais cov sob lus uas yus nco yam tsis muaj qab hau dab tsi, es tsis muaj dab tsi ntxiv lawm; ua li no ces koj yuav mus tsis txog twg. Koj yuav tsum tau xyaum thov los ntawm koj lub siab. Tej zaum koj yuav thov Vajtswv zoo li no li yim los sis kaum zaus yam tsis muaj dab tsi tshwm sim li los xij, tiam sis tsis txhob poob siab: Koj yuav tsum xyaum mus li. Thov Vajtswv ua ntej thaum muaj ib yam dab tsi tshwm sim rau koj. Qhia rau Vajtswv ua ntej thiab cia Nws saib xyuas. Qhia rau Vajtswv ua ntej thiab cia Nws saib xyuas. Cia Vajtswv pab koj, cia Nws coj koj kev thiab qhia txoj hauv kev rau koj. Qhov no yuav ua pov thawj qhia hais tias koj muaj lub siab hwm Vajtswv thiab tias koj muab Vajtswv saib tseem ceeb tshaj txhua yam huv si. Thaum muaj ib yam dab tsi tshwm sim rau koj los sis koj ntsib qee qhov kev nyuaj thiab koj xav phem, thiab npau taws, ces qhov no yog ib qho kev qhia kom pom tseeb txog qhov tsis muaj Vajtswv nyob rau hauv koj lub siab thiab qhov koj tsis hwm Vajtswv. Txawm koj yuav ntsib tej kev nyuaj dab tsi nyob rau hauv lub neej tiag tiag los xij, koj yuav tsum los rau ntawm Vajtswv lub xub ntiag. Thawj qhov uas yuav tsum tau ua ces yog txhos caug thov Vajtswv ntag. Qhov no yog qhov tseem ceeb tshaj plaws. Kev thov Vajtswv qhia hais tias Vajtswv muaj ib qho chaw nyob rau hauv koj lub siab. Thaum koj muaj teeb meem, qhov cia siab rau Vajtswv thiab qhov thov Nws thiab qhov nrhiav los ntawm Nws ntawd qhia hais tias koj muaj lub siab uas hwm Vajtswv; koj yuav tsis ua li no yog Vajtswv tsis nyob rau hauv koj lub siab. Ib txhia tib neeg hais tias, “Kuv thov Vajtswv, tiam sis Vajtswv tseem tsis tau qhia kuv li!” Hais li ntawd mas tsis yog lawm. Koj yuav tsum xub saib seb qhov kev npaj siab uas nyob tom qab qhov koj thov Vajtswv ntawd puas yog tso. Yog koj yeej nrhiav qhov tseeb tiag tiag thiab thov Vajtswv tas li, ces yeej yuav muaj ib qho uas Vajtswv qhia koj thiab ua rau koj to taub xwb. Txawm yuav yog dab tsi los xij, Vajtswv yuav ua kom koj to taub. Yog Vajtswv tsis qhia koj, koj tus kheej yeej yuav tsis muaj peev xwm to taub li. Txawm koj muaj lub hwj chim to taub thiab tsis muaj thiab txawm koj yuav muaj lub peev xwm zoo li cas los xij, muaj qee yam uas tib neeg txoj kev xav yeej xav tsis txog li. Thaum koj to taub lawm, qhov ntawd puas yog los ntawm koj txoj kev xav? Raws li Vajtswv tej kev npaj siab thiab Vajntsujplig Dawb Huv tes hauj lwm mas, yog Vajntsujplig Dawb Huv tsis qhia koj, ces koj yuav nrhiav tsis pom tus uas paub li. Koj tsuas paub thaum Vajtswv Tus Kheej qhia koj tias txhais li cas xwb. Yog li ntawd, thauj qhov uas yuav tsum tau ua ua ntej tshaj plaws thaum muaj ib yam dab tsi tshwm sim rau koj ntawd ces yog thov Vajtswv ntag. Thaum koj thov Vajtswv, koj yuav tsum nthuav koj tej kev xav, tej kev xam pom thiab tus cwj pwm uas coj rau Vajtswv ntawd tawm, thiab nrhiav qhov tseeb los ntawm Nws, los ntawm txoj kev xav ua raws; qhov no yog qhov uas tib neeg yuav tsum xyaum ua. Koj yuav tsis tau txais ib qho txiaj ntsim li yog koj tsuas lam ua kom dhau xwb, thiab tom qab ntawd koj yuav tsum tsis txhob yws hais tias Vajntsujplig Dawb Huv tsis tau qhia koj. Kuv pom ib txhia tib neeg mas tsuas coj raws li tej kev cai ntawm txoj kab lis kev cai ntseeg thiab ua raws li tej dej num ntawm txoj kab lis kev cai ntseeg ntawd nyob rau hauv lawv txoj kev ntseeg Vajtswv xwb. Nyob rau hauv lawv lub siab yeej tsis muaj ib qho chaw rau Nws nyob kiag li; lawv haj tseem tsis lees paub Vajntsujplig Dawb Huv tes hauj lwm thiab. Lawv tsis thov Vajtswv los sis tsis nyeem Vajtswv cov lus li. Lawv tsuas yog pheej mus sib koom ua ke xwb tsis muaj dab tsi ntxiv li. Qhov no puas yog kev ntseeg Vajtswv? Lawv ntseeg li lawv ntseeg mus, tiam sis tsis muaj Vajtswv nyob rau hauv lawv txoj kev ntseeg. Vajtswv tsis nyob rau hauv lawv lub siab, lawv tsis xav thov Vajtswv ntxiv lawm, thiab lawv tsis xav nyeem Vajtswv cov lus ntxiv li lawm. Yog li tsis yog lawv dhau los ua cov tsis ntseeg lawm lod? Muaj ib txhia thawj coj thiab cov neeg ua hauj lwm mas pheej saib xyuas lwm yam hauj lwm xwb. Lawv yeej tsis mob siab rau txoj kev to taub lub neej txoj sia li tiam sis saib lwm yam hauj lwm yam li yog lawv txoj hauj lwm tseem ceeb. Lawv tsuas yog cov thawj tswj txoj hauj lwm lawm xwb yeej tsis ua ib qho hauj lwm uas tseem ceeb ntawm cov thawj coj thiab cov neeg ua hauj lwm li. Vim li ntawd, tom qab ntseeg Vajtswv tau nees nkaum peb caug xyoo lawm los, lawv tsis muaj ib lo lus qhia txog lawv txoj kev paub txog lub neej thiab lawv tsis muaj kev paub tseeb txog Vajtswv li. Lawv tsuas hais tau ob peb lo lus thiab ob peb qho kev qhuab qhia xwb. Yog li ntawd tsis yog lawv dhau mus ua cov thawj coj cuav lawm lod? Qhov no yog vim hais tias nyob rau hauv lawv txoj kev ntseeg Vajtswv, mas lawv tsis mob siab rau ua lawv tej dej num uas tsim nyog los sis tsis caum qhov tseeb. Qhov tsuas vam khom rau yus txoj kev to taub txog qee cov lus thiab qee qhov kev qhuab qhia ntawd xwb yuav daws tsis tau ib yam dab tsi li. Lawv yws Vajtswv kiag thaum lawv raug sim, raug kev puas tsuaj, los sis muaj mob. Lawv tsis muaj ib qho kev paub tseeb txog lawv tus kheej, thiab lawv tsis muaj tej lus tim khawv uas hais txog kev paub kiag li. Qhov no qhia tau hais tias lawv tsis tau caum qhov tseeb nyob rau ntau lub xyoo uas lawv tau ntseeg Vajtswv los no, tias lawv tus kheej tsuas khwv heev rau yam uas nyob sab nraud xwb, yog li ntawd thiaj li ua rau lawv tus kheej puas tsuaj. Txawm tib neeg yuav ntseeg Vajtswv tau pes tsawg xyoo los xij, yam tsawg kawg lawv yuav tsum los to taub qee qhov tseeb yog lawv xav paub tseeb tias lawv yuav tsis ntog, tsis ua kev phem, los sis raug muab tshem tawm mus. Yam tsawg kawg qhov no yog qhov uas lawv yuav tsum npaj kom muaj. Ib txhia tib neeg mas tsis tshua kub siab li thaum lawv mloog lus qhuab qhia thiab tsis ua tib zoo xav txog Vajtswv cov lus li. Txawm yuav muaj dab tsi tshwm sim rau lawv los xij lawv tsis nrhiav qhov tseeb li. Lawv tsuas yog txaus siab rau qhov kev to taub cov lus thiab cov kev qhuab qhia ntawd xwb, lawv xav hais tias lawv twb tau txais qhov tseeb lawm. Ces thaum muaj ib qho kev sim siab tuaj lawm, lawv tsis muaj kev paub kiag li, thiab lawv lub siab puv npo tej kev tsis txaus siab thiab tej lus yws uas lawv tsis muaj cuab kav hais tawm kom nrov xwb, txawm tias lawv xav hais los xij. Cov tib neeg uas zoo li no tsis yog txaus hlub dhau lawm lod? Ntau tus tib neeg mas pheej lam taus lam ua lawv tes dej num xwb. Lawv tsis thim xav los sis tsis ua txhua yam kom to taub lawv tus kheej thaum lawv raug qhuab qhia li. Lawv pheej cam tas li xwb, yog li ntawd lawv txoj kev phem thiaj li tshwm tuaj rau ntau txoj kev uas sib txawv, thiab lawv thiaj li raug muab nthuav tawm thiab raug muab tshem tawm mus, tsis muaj peev xwm paub txog lawv tus kheej mus txog hnub kawg li. Yog li qhov lawv to taub tej kev qhuab qhia ntawd muaj qab hau dab tsi? Tsis muaj qab hau kiag li. Txawm tib neeg yuav ntseeg Vajtswv tau pes tsawg xyoo los xij, qhov tsuas to taub thiab muaj peev xwm hais lus qhuab qhia ntawd xwb yeej tsis muaj txiaj ntsim li. Lawv tsis tau txais qhov tseeb tiam sis mus yuam kev lawm. Yog li ntawd, thaum muaj ib yam dab tsi tshwm sim rau koj es koj thov Vajtswv, tshawb nrhiav Nws tej kev npaj siab ntawd, qhov tseem ceeb ces yog to taub txog qhov tseeb xwb yog yuav daws kom tau qhov teeb meem ntawd. Qhov no yog txoj kev yog, thiab koj yuav tsum xyaum ua li no tas li.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Nyob Rau Hauv Kev Ntseeg Vajtswv Mas, Qhov Tau Txais Qhov Tseeb Yog Qhov Tseeb Ceeb Tshaj Plaws

Lub tswv yim uas zoo tshaj plaws yog cia siab rau Vajtswv thiab vam khom rau Vajtswv hauv txhua yam. Cov tib neeg dog dig tsis paub qhov no. Txhua tus tib neeg puav leej xav hais tias qhov mus koom tej kev sib txoos ua ke kom ntau ntxiv, mloog kev qhuab qhia kom ntau ntxiv, nrog lawv cov kwv tij thiab cov muam kawm kom ntau ntxiv, tso ntau yam tseg kom ntau ntxiv, txom nyem kom ntau ntxiv, thiab tiv kev txom nyem kom ntau ntxiv ntawd yuav ua rau lawv tau txais Vajtswv txoj kev pom zoo thiab kev cawm dim no. Lawv xav hais tias qhov xyaum ua li no mas yog ib lub tswv yim uas zoo tshaj plaws lawm, tiam sis lawv tsis quav ntsej txog qhov uas tseem ceeb tshaj plaws lawm uas yog: kev cia siab rau Vajtswv thiab vam khom rau Vajtswv. Lawv saib noob neej txoj kev txawj ntse me me ntawd yam li yog ib lub tswv yim, thiab tsis quav ntsej txog qhov uas tib neeg ua tau zoo tshaj plaws li. Qhov no yog ib qho yuam kev lawm. Txawm yuav to taub qhov tseeb ntau npaum li cas los xij, yus yuav ua tiav pes tsawg tes dej num, yus yuav tau ntsib tau pom ntau npaum li cas thaum ua tej dej num ntawd tiav, yus tus yeeb yam yuav loj los me, los sis yus yuav nyob rau thaj chaw zoo li cas, qhov yus tsis muaj tsis tau kiag li ces yog qhov uas yus yuav tsum cia sia rau Vajtswv thiab vam khom Nws rau txhua yam uas yus ua. Qhov no yog yam tswv yim uas zoo tshaj plaws. Vim li cas Kuv thiaj hais tias qhov no yog lub tswv yim uas zoo tshaj plaws? Txawm hais tias yus tau los to taub txog qee qhov tseeb lawm los xij, nws puas yuav ua tau yog hais tias yus tsis vam khom rau Vajtswv? Ib txhia tib neeg mas twb ntseeg Vajtswv los tau ntau lub xyoo, thiab lawv twb raug ntau txoj kev sim siab, muaj qee qhov kev ntsib kev pom uas muaj qab hau, to taub qee qhov tseeb, thiab muaj qee qhov kev paub uas muaj qab hau txog qhov tseeb lawm, tab sis lawv tsis paub yuav vam khom Vajtswv li cas, los sis lawv tsis to taub yuav cia sia rau thiab vam khom rau Nws li cas. Cov neeg zoo li ntawd puas muaj tswv yim mas? Lawv yog cov ruam tshaj ntawm cov neeg, thiab yog hom uas xav hais tias lawv ntse kawg; lawv tsis hwm Vajtswv thiab zam kev phem li. Ib txhia neeg hais tias, “Kuv to taub ntau qhov tseeb thiab muaj qhov muaj tiag ntawm qhov tseeb. Nws yog ib qho uas siv tau rau kev ua ub ua no raws li qhov yog thiab tsis yog. Kuv muaj lub siab ncaj rau Vajtswv, thiab kuv paub tias yuav txav los ze Nws li cas. Qhov uas kuv xyaum ua raws li qhov tseeb thaum muaj tej yam los raug rau kuv ntawd tsis tau txaus lod? Tsis tas yuav thov Vajtswv los sis cia siab rau Vajtswv li.” Qhov xyaum ua raws li qhov tseeb yeej yog lawm, tiam sis muaj ntau lub sij hawm thiab ntau qhov xwm txheej uas tib neeg tsis paub xyov tham txog qhov tseeb thiab tej hauv paus ntsiab lus ntawm qhov tseeb twg li. Tag nrho cov uas muaj kev ntsib kev pom tiag yeej paub txog qhov no. Piv txwv, thaum koj ntsib qee yam teeb meem, tej zaum koj yuav tsis paub tias qhov tseeb twg uas hais txog qhov teeb meem no, los sis qhov tseeb uas ntsig txog qhov teeb meem no yuav tsim nyog muab xyaum ua los sis siv li cas. Koj yuav ua li cas rau tej lub sij hawm zoo li no? Txawm tias koj yuav muaj tej kev ntsib kev pom uas muaj qab hau npaum li cas los xij, koj tsis muaj cuab kav to taub tej hauv paus ntsiab lus ntawm qhov tseeb rau txhua qhov xwm txheej. Txawm tias koj twb ntseeg Vajtswv los tau ntev npaum li cas lawm los xij, koj tau ntsib tau pom pes tshawm yam los xij, thiab koj tau ntsib pes tsawg qhov kev qhuab qhia, kev qhuab ntuas los sis kev raug txim lawm los xij, tab txawm yog koj to taub qhov tseeb los xij, koj puas muaj cuab kav hais tias koj yog qhov tseeb? Koj puas muaj cuab kav hais tias yog lub hauv paus keeb cag ntawm qhov tseeb? Ib txhia neeg hais tias, “Kuv yeej nco tau hauv siab tag nrho tej lus hais thiab tej nqe lus uas nrov npe hauv phau ntawv, Txoj Lus Tshwm Sim Hauv Cev Nqaij Daim Tawv lawm; kuv tsis tas yuav vam khom Vajtswv los sis cia siab rau Nws lawm. Thaum lub sij hawm los txog, kuv yuav tsis ua li cas li rau qhov kev vam khom Vajtswv cov lus no.” Cov lus uas koj tau nco rau hauv nruab siab ces tsuas nyob ruaj nres rau ib qho chaw xwb, tab sis ib cheeb tsam uas koj ntsib—nrog rau koj tus yam ntxwv—mas txav mus los tas li. Koj muaj peev xwm hais tau cov lus qhuab qhia, tiam sis ua tsis tau dab tsi rau cov lus ntawd thaum muaj qee yam tshwm sim rau koj, uas ua pov thawj qhia tau hais tias koj tsis to taub qhov tseeb. Txawm koj yuav txawj hais cov lus qhuab qhia ntawd npaum li cas los xij, qhov no tsis txhais hais tias koj to taub qhov tseeb, thiab haj yam tsis txhais hais tias koj muaj peev xwm xyaum ua raws li qhov tseeb lawm. Yog li ntawd, muaj ib qho kev kawm tseem ceeb heev uas yuav tau kawm nyob rau ntawm no. Thiab qhov kev kawm no yog dab tsi? Nws yog qhov hais tias tib neeg yuav tsum cia siab rau Vajtswv rau tag nrho txhua yam, thiab hais tias ua li ntawd, ces lawv ua tau ib qho kev vam khom rau Vajtswv. Tsuas yog vam khom rau Vajtswv nkaus xwb mas thiaj muaj ib txoj kev taug thiab muaj Vajntsujplig tes hauj lwm. Tsis li ntawd, koj muaj peev xwm ua ib yam dab tsi kom yog thiab tsis txhaum qhov tseeb, tab sis yog koj tsis vam khom Vajtswv, ces koj tej kev ua ntawd tsuas yog tib neeg tej kev ua zoo xwb, thiab ua tsis tau kom haum Vajtswv siab li. Vim tib neeg muaj kev to taub ntiav heev txog qhov tseeb, lawv thiaj li hom ua raws li tej kev cai thiab tuav khov khov tej rau tej lus ntawm tej kev qhuab qhia uas siv tib qho tseeb thaum ntsib ntau yam xwm txheej sib txawv. Tej zaum lawv kuj yuav ua tau ntau yam uas yoog raws cov hauv paus ntsiab lus ntawm qhov tseeb, tab sis Vajtswv txoj kev coj mas yuav tsis pom nyob rau hauv qhov no, los sis yuav tsis pom Vajntsujplig tes hauj lwm ib yam nkaus li thiab. Muaj ib qho teeb meem loj nyob ntawm no, uas yog qhov uas tib neeg ua ub ua no raws li lawv qhov kev ntsib kev pom thiab tej kev cai uas lawv to taub, thiab raws li tib neeg qee yam kev xav hauv nruab siab xwb. Qhov thov tau Vajtswv tiag tiag thiab cia siab rau Vajtswv thiab vam khom rau Nws tiag tiag nyob rau hauv txhua yam uas lawv ua ntawd mas nyuaj. Tab txawm yog yus to taub Vajtswv lub siab nyiam los, qhov yuav ua kom tau raws li qhov Vajtswv coj kev, thiab raws li tej hauv paus ntsiab lus ntawm qhov tseeb mas nyuaj. Vim qhov laj thawj no, Kuv thiaj hais tias lub tswv yim zoo tshaj plaws ces yog cia sia rau Vajtswv thiab vam khom Nws nyob rau hauv txhua yam.

Tib neeg yuav xyaum cia siab rau Vajtswv thiab vam khom rau Vajtswv nyob rau hauv txhua yam tau li cas? Ib txhia tib neeg hais tias, “Kuv tseem hluas, kuv lub siab me, thiab kuv nyuam qhuav ntseeg Vajtswv tau ib ntus xwb. Kuv tsis paub xyov yuav xyaum cia siab rau Vajtswv thiab vam khom rau Vajtswv tau li cas thaum muaj qee yam tshwm sim.” Qhov no puas yog ib qho teeb meem? Muaj ntau yam kev nyuaj nyob rau hauv txoj kev ntseeg Vajtswv, thiab koj yuav tsum tau raug ntau qhov kev ceeb laj txom nyem, kev sim siab, thiab kev mob siab. Txhua yam no puav leej cheem tsum kev cia siab rau Vajtswv thiab kev vam khom rau Vajtswv kom thiaj li yuav mus dhau tej sij hawm nyuaj ntawd. Yog koj xyaum cia siab rau Vajtswv thiab vam khom rau Vajtswv tsis tau, ces koj yuav tsis muaj peev xwm mus dhau tej kev nyuaj ntawd, thiab koj yuav tsis muaj peev xwm raws Vajtswv qab. Kev cia siab rau Vajtswv thiab kev vam khom rau Vajtswv mas tsis yog ib txoj kev qhuab qhia uas tsis muaj dab tsi li, los sis nws tsis yog ib co lus hais mus hais los rau txoj kev ntseeg Vajtswv xwb. Tiam sis, nws yog ib qho tseeb uas tseem ceeb, ib qho tseeb uas koj yuav tsum muaj los ntseeg thiab raws Vajtswv qab. Ib txhia tib neeg hais tias, “Kev cia siab rau Vajtswv thiab kev vam khom rau Vajtswv ntawd tsuas siv thaum muaj ib qho xwm txheej loj tshwm sim xwb. Piv txwv li, koj tsuas yog yuav tsum tau cia siab rau Vajtswv thiab vam khom rau Vajtswv thaum ntsib tej kev ceeb laj txom nyem, kev sim siab, raug ntes, thiab kev tsim txom, los sis thaum koj ntsib tej kev nyuaj nyob rau hauv koj tej dej num, los sis thaum koj raug qhuab qhia thiab raug qhuab ntuas xwb. Tsis tas yuav cia siab rau Vajtswv thiab vam khom rau Vajtswv txog tej teeb meem uas tsis tseem ceeb ntawm yus tus kheej lub neej li, vim Vajtswv tsis quav ntsej txog tej ntawd.” Cov lus no puas yog? Yeej tsis yog li. Muaj ib qho yuam kev nyob rau ntawm no. Nws yog ib qho uas yuav tsum tau cia siab rau Vajtswv nyob rau hauv tej teeb meem loj, tiam sis koj puas saib xyuas tau tej yam uas tsis tseem ceeb thiab tej teeb meem me me uas nyob rau hauv lub neej yog tsis muaj tej hauv paus ntsiab lus li? Hais txog tej teeb meem xws li kev hnav khaub ncaws thiab kev noj haus, koj ua puas tau yog tsis muaj tej hauv paus ntsiab lus? Yeej tsis tau li. Hais txog qhov koj saib xyuas tib neeg thiab teeb meem ne? Yeej tsis tau li thiab. Tab txawm nyob rau hauv lub neej txhua hnub thiab tej teeb meem uas tsis tseem ceeb los xij, yam tsawg kawg koj yuav tsum muaj tej hauv paus ntsiab lus kom muaj peev xwm ua neej zoo nkaus li tib neeg. Tej teeb meem uas ntsig txog tej hauv paus ntsiab lus ntawd yog tej teeb meem uas ntsig txog qhov tseeb. Tib neeg tus kheej puas daws tau tej teeb meem ntawd? Yeej daws tsis tau li. Yog li ntawd, koj yuav tsum cia siab rau Vajtswv thiab vam khom rau Vajtswv. Tsuas yog thaum koj tau txais Vajtswv txoj kev qhuab qhia thiab to taub qhov tseeb lawm xwb mas thiaj li yuav daws tau tej teeb meem uas tsis tseem ceeb no. Yog koj tsis cia siab rau Vajtswv thiab vam khom rau Vajtswv, ces koj xav tias yuav daws tau tej teeb meem uas ntsig txog tej hauv paus ntsiab lus ntawd no lod? Yeej tsis yooj yim li. Nws yeej hais tau tias nyob rau hauv txhua yam uas tib neeg pom tsis tseeb thiab qhov uas cheem tsum kom tib neeg nrhiav qhov tseeb ntawd, lawv yuav tsum cia siab rau Vajtswv thiab vam khom rau Vajtswv. Txawm qhov teeb meem uas yuav tsum tau siv qhov tseeb los daws ntawd yuav loj los sis me npaum li cas los xij yuav tsum tau cia siab rau Vajtswv thiab vam khom rau Vajtswv. Qhov no yog ib qho kev cheem tsum. Tab txawm yog tib neeg to taub qhov tseeb thiab lawv tus kheej daws tau tej teeb meem ntawd los xij, tej kev to taub thiab tej kev daws teeb meem no muaj tsawg tsawg thiab ntiav ntiav xwb. Yog tib neeg tsis cia siab rau Vajtswv thiab vam khom rau Vajtswv, ces lawv txoj kev to taub yeej yuav tsis tob li. Piv txwv li, yog koj mob hnub no, es qhov ntawd cuam tshuam rau txoj kev ua koj tes dej num, ces koj yuav tsum tau thov Vajtswv txog qhov teeb meem no hais tias, “Vajtswv, hnub no kuv tsis tshua xis neej, kuv noj tsis tau mov, thiab qhov no cuam tshuam rau txoj kev ua kuv tes dej num lawm. Kuv yuav tsum tau saib kuv tus kheej kom meej. Qhov kuv mob ntawd yog vim li cas tiag tiag? Puas yog kuv raug Vajtswv qhuab qhia vim tsis ncaj ncees rau kuv tes dej num? Vajtswv, kuv thov kom Koj qhia kuv thiab coj kuv kev.” Nej yuav tsum quaj thov li no. Qhov no yog kev cia siab rau Vajtswv. Txawm li cas los xij, thaum koj cia siab rau Vajtswv, koj cia li ua raws li tej qauv thiab ua raws li tej kev cai xwb tsis tau. Yog koj tsis nrhiav qhov tseeb los daws tej teeb meem ntawd, koj yuav ua rau txhua yam qeeb. Tom qab koj thov Vajtswv thiab cia siab rau Vajtswv lawm, koj yuav tsum ua koj lub neej nyob li koj tsim nyog ua kom tes dej num uas yog koj tes uas yuav tau ua ntawd txhob qeeb. Yog koj mob, koj yuav tsum mus ntsib kws kho mob, thiab qhov no yog qhov tsim nyog lawm. Nyob rau tib lub sij hawm ntawd, koj yuav tsum thov Vajtswv, tig xav txog koj tus kheej, thiab nrhiav qhov tseeb los daws qhov teeb meem ntawd. Tsuas yog qhov xyaum ua zoo li no xwb thiaj li tsim nyog. Hais txog tej yam mas, yog tib neeg paub ua tej ntawd zoo lawm, ces lawv yuav tsum ua tej ntawd. Qhov no yog qhov tib neeg yuav tsum koom tes. Txawm li cas los xij, qhov seb txoj kev ntshaw thiab lub hom phiaj puas tiav tag nrho nyob rau hauv tej no ntawd yog nyob ntawm txoj kev cia siab rau Vajtswv thiab kev vam khom rau Vajtswv xwb. Nyob rau hauv tej teeb meem uas tib neeg tus kheej pom tsis tseeb thiab saib xyuas tsis tau zoo ntawd, lawv txhua tus yuav tsum cia siab rau Vajtswv thiab nrhiav qhov tseeb los daws tej teeb meem ntawd ntxiv. Lub peev xwm ua tau qhov no yog qhov cov tib neeg uas muaj txoj kev ua neej yuav tsum muaj. Muaj ntau yam uas yuav tsum tau kawm kom paub nyob rau hauv txoj kev cia siab rau Vajtswv. Nyob rau hauv tus txheej txheem uas cia siab rau Vajtswv ntawd mas, tej zaum koj yuav tau txais Vajntsujplig txoj kev qhuab qhia, thiab koj yuav muaj ib txoj kev, los sis yog tias Vajtswv txoj lus los rau koj, ces koj yuav paub koom tes, los sis tej zaum Vajtswv yuav npaj qee yam xwm txheej rau koj kawm kom paub, uas yog qhov muaj Vajtswv tej kev npaj siab uas zoo nyob rau hauv. Nyob rau hauv tus txheej txheem uas cia siab rau Vajtswv ntawd mas, koj yuav pom Vajtswv txoj kev coj qhia thiab kev ua thawj coj, thiab tej no yuav pab koj kawm kom paub ntau yam thiab muaj ib txoj kev to taub txog Vajtswv zoo dua. Qhov no yog qhov txiaj ntsim ntawm kev cia siab rau Vajtswv. Yog li ntawd, kev cia siab rau Vajtswv thiaj li yog ib qho kev kawm uas cov raws Vajtswv qab yuav tsum tau kawm tas li, thiab nws yog ib yam uas lawv yeej yuav paub tsis tag ib sim neej li. Muaj ntau tus tib neeg uas muaj kev paub tsawg heev thiab tsis pom Vajtswv tej kev ua li, yog li ntawd lawv thiaj li xav hais tias, “Muaj ntau yam me me uas kuv tus kheej yeej ua tau thiab yog yam uas kuv tsis tas yuav cia siab rau Vajtswv li.” Qhov no tsis yog lawm. Tej yam me me yuav coj mus rau yam loj ntag, thiab Vajtswv lub siab nyiam zais nyob rau hauv tej yam me me no. Muaj ntau tus tib neeg tsis quav ntsej txog tej yam me me, yog vim li ntawd, lawv thiaj li pom tias lawv tus kheej muaj tej yam tsis zoo loj heev vim tej yam me me ntawd xwb. Cov uas hwm Vajtswv tiag tiag mas, tsis hais yam loj thiab me li, yeej yuav cia siab rau Vajtswv, thov Vajtswv, muab txhua yam tso rau Vajtswv, thiab tom qab ntawd saib seb Vajtswv yuav coj thiab coj lawv kev li cas xwb. Thaum koj paub li no lawm, ces koj thiaj li yuav muaj peev xwm cia siab rau Vajtswv txog txhua yam, thiab koj yim paub qhov no, ces koj yim xav hais tias qhov kev cia siab rau Vajtswv txog txhua yam ntawd mas muaj qab hau heev. Thaum koj cia siab rau Vajtswv txog ib yam dab tsi lawm, Vajtswv yuav tsis ua rau koj paub, yuav tsis muab lub ntsiab kom meej, los sis haj yam tsis qhia kom meej rau koj li, tiam sis Nws yuav ua kom koj to taub ib lub tswv yim uas paub tseeb txog qhov xwm txheej ntawd, thiab qhov no yog Vajtswv siv lwm txoj hau kev txawv los coj koj kev thiab qhia ib txoj kev rau koj. Yog koj paub thiab to taub qhov no, koj yuav tau txiaj ntsim. Tej zaum koj yuav tsis to taub ib yam dab tsi nyob rau thaum ntawd, tiam sis koj yuav tsum thov Vajtswv thiab cia siab rau Vajtswv txuas ntxiv. Qhov no tsis muaj dab tsi txhaum li, thiab sai sai ntawd los sis tom qab ntawd yuav muaj tus qhia kom koj paub. Qhov kev xyaum ua raws li no tsis tau txhais hais tias ua raws li tej kev cai. Tiam sis, nws yog ua raws li tej kev cheem tsum ntawm tus ntsujplig, thiab nws yog qhov uas tib neeg tsim nyog xyaum ua raws. Tej zaum koj yuav tsis tau txais kev qhuab qhia thiab kev coj qhia txhua zaus uas koj thov Vajtswv thiab cia siab rau Vajtswv, tiam sis tib neeg yuav tsum xyaum ua raws li no, thiab yog lawv xav kom to taub qhov tseeb, ces lawv yuav tsum xyaum ua raws li no. Qhov no yog tus yam ntxwv uas ib txwm muaj ntawm lub neej thiab lub siab, thiab tsuas yog ua li no xwb tib neeg thiaj li tuav tau txoj kev sib raug zoo nrog Vajtswv li ib txwm muaj, kom lawv lub siab thiaj li nyob ze Vajtswv. Yog li ntawd thiaj li hais tau hais tias qhov kev cia siab rau Vajtswv ntawd yog ib txoj kev nrog Vajtswv sib txuas lus li ib txwm muaj nyob rau hauv tib neeg lub siab. Tsis hais txog qhov seb koj puas tau txais Vajtswv txoj kev qhuab qhia thiab kev coj qhia li, koj yuav tsum thov Vajtswv thiab cia siab rau Vajtswv rau hauv txhua yam xwb. Qhov no kuj yog ib txoj kev los nyob rau ntawm Vajtswv lub xub ntiag uas zam tsis dhau li thiab. Thaum tib neeg ntseeg Vajtswv thiab raws Vajtswv qab, lawv yuav tsum muaj lub siab uas cia siab rau Vajtswv tas li. Qhov no yog lub siab uas cov tib neeg muaj txoj kev ua neej yuav tsum muaj. Tej thaum, qhov kev cia siab au Vajtswv ntawd tsis tau txhais tias yog qhov kev thov kom Vajtswv ua qee yam uas yog siv cov lus tshwj xeeb, los sis qhov kev thov Nws rau kev coj qhia tshwj xeeb los sis kev tiv thaiv. Feem ntau, nws yog thaum tib neeg ntsib qee qhov teeb meem, ces lawv muaj peev xwm hu rau Nws yam ua siab dawb paug. Yog li, qhov Vajtswv tab tom ua rau thaum tib neeg hu rau Nws ntawd yog dab tsi? Thaum ib tug neeg lub siab dhia tig toog thiab lawv muaj qhov kev xav no: “Au Vajtswv, kuv tus kheej ua tsis tau qhov no, kuv tsis paub tias yuav ua qhov ntawd li cas, thiab kuv hnov qaug zog thiab xav phem…,” thaum txoj kev xav no tshwm tuaj rau hauv lawv lawm, Vajtswv puas paub txog qhov no? Thaum txoj kev xav no tshum tuaj rau hauv tib neeg lawm, lawv puas muaj lub siab dawb paug lawm? Thaum lawv hu rau Vajtswv yam ua siab dawb paug li no lawm, Vajtswv puas lees pab lawv? Qhov tseeb txawm tias lawv tsis hais ib lo lus li los xij, lawv qhia lub siab dawb paug, ces yog li ces Vajtswv lees pab lawv. Thaum ib tug twg ntsib ib qho kev nyuaj siab dab tsi, thaum lawv tsis muaj leej twg tig rau li, thiab thaum lawv hnov tshwj xeeb tias tsis muaj kev pab lawm, ces lawv tsuas tso lawv qhov kev cia siab rau Vajtswv lawm xwb. Lawv cov lus thov zoo li cas? Tus yam ntxwv hauv lawv lub siab lub ntsws yog dab tsi? Lawv puas muaj lub siab dawb paug? Puas muaj ib qho kev txhaum nrog rau thaum lub sij hawm ntawd? Nws tsuas yog thaum koj tso siab rau Vajtswv zoo li txoj xov kawg uas koj tuav tseg, cia siab tias Nws yuav pab koj, tias koj lub siab mas dawb paug. Txawm koj tsis tau hais ntau los xij, koj lub siab twb dhia tig toog lawm. Qhov ntawd yog, koj muab koj lub siab dawb paug rau Vajtswv, thiab Vajtswv mloog. Thaum Vajtswv mloog, Nws pom koj tej kev nyuaj, thiab Nws yuav qhia koj, coj koj kev, thiab pab koj. Thaum twg tib neeg lub siab thiaj li mam dawb paug? Thaum tib neeg cia siab rau Vajtswv thiab thaum tsis muaj kev tawm li lawm mas mam li ua siab dawb paug. Qhov tseem ceeb tshaj plaws uas yuav tsum tau muaj nyob rau hauv txoj kev cia siab rau Vajtswv ntawd yog ib lub siab dawb paug. Koj yuav tsum muaj ib tug yam ntxwv uas cheem tsum Vajtswv tiag tiag. Qhov ntawd hais tau hais tias, yam tsawg kawg tib neeg lub siab yuav tsum dawb paug, tsis lam tau lam ua; lawv yuav tsum tsis txhob yog hais ntawm lawv lub qhov ncauj xwb tiam sis tsis yog hauv lawv lub siab. Yog koj tsuas lam hais lus rau Vajtswv xwb, tiam sis koj tsis cia siab li, thiab qhov koj hais ntawd txhais hais tias, “Kuv tus kheej twb muaj tej kev npaj lawm, yog li ntawd Vajtswv, kuv tsuas qhia rau Koj paub xwb. Kuv yuav ua raws li tej kev npaj ntawd txawm Koj yuav pom zoo thiab tsis pom zoo los xij. Kuv tsuas ua kom dhau tej hauj lwm ntawd xwb,” ces qhov no txhais hais tias muaj teeb meem. Koj tab tom dag thiab ua si nrog Vajtswv, thiab qhov no kuj yog ib txoj kev nthuav tawm txog txoj kev tsis hwm Vajtswv thiab. Tom qab qhov no lawm Vajtswv yuav ua li cas rau koj? Vajtswv yuav tsis quav ntsej koj thiab muab koj tso tseg, thiab koj yuav poob ntsej muag heev. Yog koj tsis nquag nrhiav Vajtswv thiab tsis siv zog rau qhov tseeb, ces koj yuav raug muab ntiab tawm mus.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Kev Ntseeg Vajtwv Yuav Tsum Pib Los Ntawm Qhov Pom Tshab Plaws Tej Ncauj Ke Phem hauv lub Ntiaj Teb

Qhov tseeb yog txoj sia ntawm Vajtswv Tus Kheej kiag; qhov ntawd sawv cev Nws tus moj yam, Nws lub ntsiab tseeb, thiab yam uas Nws muaj thiab yam uas yog Nws. Yog koj hais tias qhov muaj qee qhov kev ntsib kev pom thiab kev paub lawm, ces yog koj muaj qhov tseeb lawm no, yog li ntawd koj puas tau muaj txoj kev dawb huv? Vim li cas koj thiaj li tseem muaj kev qias vuab tsuab? Vim li cas koj thiaj li tsis paub hom tib neeg uas sib txawv? Vim li cas koj thiaj li ua tsis tau tim khawv rau Vajtswv? Tab txawm yog koj to taub qee qhov tseeb los xij, koj puas sawv cev tau rau Vajtswv? Koj puas ua neej tau raws li Vajtswv tus moj yam? Tej zaum koj yuav muaj qee qhov kev ntsib kev pom thiab kev paub txog ib kis uas tseem ceeb ntawm qhov tseeb, thiab tej zaum koj yuav muaj peev xwm hais tau lus zoo me ntsis tuaj, tiam sis yam uas koj pab cuam tau rau tib neeg mas muaj tsawg heev thiab kav tsis ntev li. Qhov no yog vim koj txoj kev to taub thiab txoj kev kaj uas koj muaj ntawd tsis sawv cev rau lub ntsiab tseeb ntawm qhov tseeb, thiab nws tsis sawv cev rau tag nrho qhov tseeb. Nws tsuas yog sawv cev rau ib sab los sis ib kis me me ntawm qhov tseeb xwb, nws tsuas yog ib theem uas tib neeg ua tau xwb, thiab nws tseem nyob deb ntawm lub ntsiab tseeb ntawm qhov tseeb. Txoj kev kaj, kev qhuab qhia, kev ntsib kev pom, thiab kev paub me ntsis no yeej hloov tsis tau qhov tseeb qhov chaw li. Tab txawm yog txhua tus tib neeg muaj qee qhov kev paub ib qho tseeb, thiab muab tag nrho lawv tej kev ntsib kev pom thiab kev paub ntawd coj los tso ua ke los xij, nws yeej tseem yuav tsis zoo npaum ib kab lus ntawm qhov tseeb no lub ntsiab tseeb kom tag nrho li. Raws li qhov uas tau hais yav tag los, “Kuv muab qhov no sib sau nrog rau ib qho tseeb rau tib neeg lub ntiaj teb: Nyob nrog rau tib neeg, yeej tsis muaj ib tug uas hlub Kuv li.” Sob lus no yog qhov tseeb, yog lub ntsiab tseeb ntawm txoj sia, yog ib yam uas tob heev, thiab yog Vajtswv Tus Kheej ib qho kev nthuav tawm ntag. Tom qab tau paub los tau peb xyoo lawm, tej zaum koj yuav muaj ib txoj kev to taub me ntsis, thiab tom qab xya los sis yim xyoo lawm, tej zaum koj yuav muaj ib txoj kev to taub me ntsis ntxiv tuaj, tiam sis qhov kev to taub no yeej sawv cev tsis tau rau qhov tseeb no li. Tom qab ob xyoos lawm, tej zaum lwm tus yuav muaj kev to taub me ntsis, los sis to taub me ntsis ntxiv tom qab kaum xyoo lawm, los sis haj tseem muaj ib txoj kev to taub siab dua tom qab ib tiam neeg lawm thiab, tiam sis neb ob txoj kev to taub uas muab coj los tso ua ke ntawd los yeej tseem sawv cev tsis tau rau qhov tseeb no li thiab. Txawm neb ob leeg yuav muaj kev paub tob, kev kaj, kev ntsib kev pom, los sis kev paub ntau npaum li cas coj los tso ua ke los xij, nws yeej sawv cev tsis tau rau qhov tseeb no li. Qhov ntawd hais tau hais tias, noob neej txoj sia yog noob neej txoj sia xwb, thiab txawm koj txoj kev paub mus raws li qhov tseeb, raws li Vajtswv lub siab nyiam, los sis raws li Vajtswv tej kev cheem tsum npaum li cas los xij, nws yeej sawv cev tsis tau rau qhov tseeb ntawd li. Qhov hais tias tib neeg muaj qhov tseeb ntawd txhais hais tias tib neeg yeej to taub qhov tseeb ntawd tiag tiag, ua neej raws li tej uas muaj tiag ntawm Vajtswv txoj lus, muaj qee qhov kev paub txog Vajtswv tiag, thiab tuaj yeem txhawb thiab ua tim khawv rau Vajtswv. Txawm li cas los xij, hais tsis tau hais tias tib neeg twb muaj qhov tseeb lawm, vim qhov tseeb mas tob heev. Ib kab lus ntawm Vajtswv txoj lus xwb tuaj yeem siv tag tib neeg ib sim neej thiaj li paub, thiab tab txawm tom qab ntau tiam neeg uas twb paub lawm, los sis ntau txhiab xyoo lawm los xij, yeej tsis tau paub tag nrho ib kab lus ntawm Vajtswv txoj lus li. Qhov no pom tseeb tseeb hais tias tus txheej txheem ntawm txoj kev to taub qhov tseeb thiab paub Vajtswv ntawd yeej tsis muaj hnub kawg li, thiab pom hais tias ib tiam neeg twg tib neeg tsuas to taub txog qhov tseeb ntau npaum li cas ntawm txoj kev ntsib kev pom ntawd xwb. Ib txhia tib neeg hais tias lawv muaj qhov tseeb kiag thaum lawv to taub lub ntsiab lus qub ntawm Vajtswv txoj lus lawm. Puas yog qhov no tsis muaj qab hau li? Hais txog txoj kev kaj thiab kev paub ntawd mas, muaj ib qho uas tob. Qhov muaj tiag ntawm qhov tseeb uas ib tug tib neeg tuaj yeem to taub txog nyob rau hauv ib tiam neeg ntawm txoj kev ntseeg ntawd mas tsawg heev. Yog li ntawd, qhov koj muaj qee qhov kev paub thiab txoj kev kaj ntawd tsis tau txhais hais tias koj muaj qhov muaj tiag ntawm qhov tseeb lawm. Qhov tseem ceeb uas koj yuav tsum saib yog qhov tias seb txoj kev kaj thiab txoj kev paub no puas hais txog lub ntsiab tseeb ntawm qhov tseeb. Qhov no yog qhov tseem ceeb tshaj plaws. Ib txhia tib neeg xav hais tias lawv muaj qhov tseeb thaum lawv pab qhia tau los sis muaj kev to taub me ntsis lawm. Qhov no ua rau lawv zoo siab, yog li ntawd lawv thiaj li khav theeb khav txiv. Tseeb tiag, lawv tseem nyob deb ntawm qhov kev to taub txog qhov muaj tiag ntawm qhov tseeb. Tib neeg tuaj yeem muaj qhov tseeb dab tsi? Cov tib neeg uas muaj qhov tseeb puas tuaj yeem ntog twg los tau thiab qhov twg los tau? Thaum tib neeg muaj qhov tseeb lawm, ua li cas lawv ho tseem tawm tsam Vajtswv thiab ntxeev siab rau Vajtswv thiab? Yog koj hais tias koj muaj qhov tseeb, qhov ntawd ua pov thawj qhia hais tias muaj Khetos txoj sia nyob rau hauv koj—ces qhov ntawd txaus ntshai heev! Koj dhau los ua tus Tswv, koj dhau los ua Khetos lawm lod? Qhov no yog ib co lus uas ruam heev, thiab yog tib neeg hais nkaus xwb; nws muaj noob neej tej kev xav phem thiab tej kev xav hauv nruab siab, thiab tsis yog ib txoj hauj lwm uas siv tau rau Vajtswv.

Thaum tib neeg to taub qhov tseeb, thiab nyob nrog nws ua lawv txoj sia, txoj sia no yog hais txog dab tsi? Nws txhais hais tias qhov tseeb kav tag nrho hauv lawv lub siab, nws txhais hais tias lawv muaj peev xwm los ua neej raws li Vajtswv cov lus, nws txhais hais tias lawv muaj kev paub tiag tiag txog Vajtswv cov lus thiab ib qho kev to taub tiag tiag txog qhov tseeb. Thaum tib neeg muaj txoj sia tshiab no nyob rau hauv lawv lawm, ces txhua yam puav leej ua tau tag nrho los ntawm qhov xyaum ua raws thiab paub Vajtswv cov lus. Qhov ntawd yog tsim nyob rau hauv lub hauv paus ntawm qhov tseeb ntawm Vajtswv cov lus, thiab muab tau tej ntawd los ntawm lawv txoj kev ua neej nyob rau hauv sab uas muaj qhov tseeb. Txhua yam uas tib neeg lub neej muaj ces yog lawv txoj kev paub thiab tau ntsib tau pom txog qhov tseeb, thiab muaj qhov no ua lub hauv paus, ces yeej tsis dhau tus ciaj ciam ntawd li; nov yog lub neej uas hais txog thaum hais txog kev muab tau txoj sia ntawm qhov tseeb. Kev muaj peev xwm los ua neej raws li qhov tseeb ntawm Vajtswv cov lus, mas nws tsis yog qhov uas txoj sia ntawm qhov tseeb nyob rau hauv tib neeg, los sis tsis yog qhov uas yog lawv muaj qhov tseeb ua lawv txoj sia, ces tib neeg rais mus ua qhov tseeb, thiab lawv txoj sia nruab nrog rais mus ua txoj sia ntawm qhov tseeb; haj yam hais tsis tau hais tias koj yog txoj sia ntawm qhov tseeb thiab. Txog thaum kawg, lawv txoj sia yeej tseem yog txoj sia ntawm ib tug tib neeg xwb. Yog koj muaj peev xwm ua neej raws li Vajtswv cov lus thiab muaj kev paub txog qhov tseeb, thiab yog qhov kev to taub no tuaj cag nyob rau hauv koj lawm, nws dhau los ua koj lub neej, thiab qhov tseeb uas koj tau txais los ntawm qhov kev tau ntsib tau pom ntawd dhau los ua lub hauv paus ntawm qhov koj muaj txoj sia nyob lawm, thiab yog koj ua neej raws li Vajtswv cov lus no, ces tsis muaj leej twg hloov tau qhov no li, thiab Ntxwgnyoog dag los sis ua tsis tau rau koj qias vuab tsuab lawm, ces koj thiaj li yuav tau txais txoj sia ntawm qhov tseeb. Qhov ntawd yog qhov hais tias, koj lub neej tsuas muaj qhov tseeb xwb, txhais hais tias yog koj txoj kev to taub, kev ntsib kev pom, thiab kev paub tob txog qhov tseeb, thiab txawm koj yuav ua dab tsi los xij, koj yuav ua neej raws li tej no, thiab koj yuav tsis ua dhau tus ciaj ciam ntawm tej no li. Qhov no yog qhov txhais hais tias muaj qhov muaj tiag ntawm qhov tseeb, thiab cov tib neeg zoo li no yog cov tib neeg uas thaum kawg Vajtswv xav muab kom tau los ntawm Nws tes hauj lwm. Tiam sis tsis hais tib neeg yuav to taub qhov tseeb zoo npaum li cas li, lawv lub ntsiab tseeb yeej tseem yog qhov ntawm noob neej, thiab yeej muab piv tsis tau rau lub ntsiab tseeb ntawm Vajtswv li. Vim lawv qhov kev ntsib kev pom qhov tseeb yeej muaj mus ib txhis li, thiab vim lawv yuav tsis muaj hnub uas ua lub neej tau mus tag nrho li qhov tseeb, thiab lawv tsuas ua neej tau raws li qhov tseeb uas me tshaj plaws uas tib neeg muaj tau, yog li ces yuav ua li cas es lawv thiaj li yuav tig tau mus ua Vajtswv mas? … Yog hais tias koj muaj ib qho kev ntsib kev pom me me nrog rau Vajtswv cov lus, thiab ua neej raws nraim li txoj kev paub tseeb thiab txoj kev paub txog qhov tseeb, ces Vajtswv cov lus yuav maj mam rais los ua koj txoj sia. Txawm li cas los xij, koj yeej tseem tsis muaj peev xwm hais tau hais tias qhov tseeb yog koj txoj sia los sis hais tias qhov uas koj tab tom hais tawm yog qhov tseeb; yog qhov ntawd yog koj txoj kev xav, ces koj yuam kev lawm. Yog koj tsuas muaj me ntsis kev ntsib kev pom nrog ib kis tshwj xeeb ntawm qhov tseeb xwb, ces qhov no nkaus xwb puas yuav sawv cev tau rau koj tias muaj qhov tseeb lawm mas? Qhov noj puas tuaj yeem raug muab xam tau tias muaj qhov tseeb lawm? Koj puas muaj peev xwm piav txog qhov tseeb kom ntxaws ntxaws mas? Koj puas muaj peev xwm tshawb nrhiav tau Vajtswv tus moj yam, thiab yam Vajtswv muaj thiab yog, los ntawm qhov tseeb mas? Yog ua tsis tau tej no, ces qhov no ua pov thawj qhia tau hais tias qhov tsuas tau ntsib tau pom ib kis tseem ceeb ntawm qhov tseeb xwb suav tsis tau hais tias to taub qhov tseeb, los sis paub Vajtswv tiag tiag, thiab haj yam hais tsis tau hais tias muaj qhov tseeb lawm. Txhua leej txhua tus yeej tau ntsib tau pom nrog rau tib qho thiab tib tug ciaj ciam ntawm qhov tseeb nkaus xwb; qhov uas tau ntsib tau pom nws kiag nyob rau hauv koj tus ciaj ciam uas muaj chaw kawg, koj tsis muaj peev xwm kov tau tag nrho qhov tseeb ntau tiag tiag. Tib neeg puas muaj peev xwm ua neej mus raws li lub ntsiab qub thaum chiv keeb ntawm qhov tseeb? Koj qhov kev paub kev pom me me ntawd yuav muaj npaum li cas? Tsuas yog ib lub xuab zeb nyob rau ntawm ntug hiav txwv xwb; ib teev dej me me nyob rau hauv hiav txwv. Yog li ntawd, tsis hais qhov kev paub ntawd thiab tej kev xav uas koj tau los ntawm tej kev ntsib kev pom ntawd yuav muaj nuj nqis npaum li cas li, lawv yeej tseem tsis muaj cuab kav muab suav tau ua qhov tseeb li. Tsuas hais tau hais tias tej ntawd mus raws li qhov tseeb xwb. Qhov tseeb yog los ntawm Vajtswv los, thiab lub ntsiab lus sab hauv thiab qhov muaj tiag ntawm qhov tseeb ntawd muab ntau yam npog uas tsis muaj leej twg tuaj yeem nkag siab los sis ua pov thawj qhia tau li. Tsuav koj muaj ib txoj kev to taub txog qhov tseeb thiab Vajtswv tiag tiag xwb, ces koj yuav to taub qee qhov tseeb lawm, tsis muaj leej twg yuav muaj peev xwm ua pov thawj qhia tau tej kev to taub tiag tiag no li, thiab tej lus tim khawv uas muaj qhov muaj tiag ntawm qhov tseeb ntawd yuav nyob mus ib txhis li. Vajtswv qhuas cov uas muaj qhov muaj tiag ntawm qhov tseeb. Tsuav koj caum qhov tseeb, thiab koj tuaj yeem vam khom rau Vajtswv kom paub Vajtswv cov lus thiab lees txais tau qhov tseeb los ua koj lub neej xwb ces txawm koj yuav nyob rau cheeb tsam twg los xij, koj yuav muaj ib txoj kev, muaj txoj sia nyob, thiab Vajtswv yuav pom zoo rau koj. Tab txawm qhov me me uas tib neeg tau txais ntawd mus raws li qhov tseeb los xij, hais tsis tau hais tias qhov no yog qhov tseeb, thiab haj yam hais tsis tau hais tias lawv twb tau txais qhov tseeb lawm. Txoj kev kaj me me uas tib neeg tau txais ntawd tsuas yog haum rau lawv tus kheej los sis lwm tus uas nyob rau hauv tus ciaj ciam ntawd xwb, tab sis yuav tsis haum nyob rau hauv ib tug ciaj ciam txawv. Tsis hais ib tug neeg twg qhov kev to taub yuav tob npaum li cas li, nws yeej tseem muaj tsawg tsawg xwb, thiab lawv qhov kev ntsib kev pom mas yuav tsis muaj peev xwm mus txog qhov tob ntawm tus ciaj ciam ntawm qhov tseeb li. Ib tug neeg qhov kev pom meej thiab ib tug neeg qhov kev to taub ces yuav tsis muaj hnub piv tau rau qhov tseeb li.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Ntu Peb

Vajtswv Tej Lus Txhua Hnub  Nqe Lus Uas Xaiv Tawm Los 378

Yog koj xav xyaum ua raws thiab to taub qhov tseeb, ces ua ntej shaj koj yuav tsum xub nrhiav qhov tseeb thaum tej yam tshwm sim rau koj nyob rau hauv koj lub neej txhua hnub. Qhov ntawd yog, koj yuav tsum saib txhua yam kom mus raws li Vajtswv cov lus thiab qhov tseeb; thaum koj to taub lub ntsiab tseeb ntawm qhov teeb meem no meej lawm, ces koj yuav paub tias yuav xyaum ua raws li qhov tseeb tej hauv paus ntsiab lus li cas. Thiab yog koj yeej ib txwm saib txhua yam mus raws li Vajtswv cov lus, ces koj yuav muaj peev xwm pom Vajtswv txhais tes—Vajtswv tej kev ua—nyob rau hauv txhua yam uas tshwm sim nyob ib puag ncig koj. Txawm yuav muaj dab tsi tshwm sim nyob ib puag ncig lawv los xij, ib txhia tib neeg xav hais tias qhov ntawd tsis muaj dab tsi cuam tshuam txog lawv txoj kev ntseeg Vajtswv los sis qhov tseeb li; lawv tsuas ua raws li lawv tus kheej tus yam ntxwv, ua raws li Ntxwgnyoog tej tswv yim xwb. Lawv kawm puas tau tej zaj lus qhia zoo li no? Yeej kawm tsis tau kiag li. Vim li no es thiaj li muaj ntau tus tib neeg uas twb ntseeg Vajtswv los tau kaum los sis nees nkaum xyoo lawm los tseem tsis to taub txog qhov tseeb los sis lub neej txoj sia li. Lawv tsis muaj peev xwm koom nrog Vajtswv nyob rau hauv lawv lub neej txhua hnub, los sis txhua yam uas yuav tshwm sim nyob ib puag ncig lawv raws li Vajtswv cov lus, yog li ntawd thaum twg ib yam dab tsi tshwm sim rau lawv, lawv qhia tsis tau tias qhov ntawd yog dab tsi tiag tiag, thiab lawv tsis muaj peev xwm daws qhov ntawd raws li qhov tseeb tej hauv paus ntsiab lus. Cov tib neeg zoo li no tsis muaj kev to taub lub neej txoj sia. Yog li ntawd, cov tib neeg zoo li no tsis to taub qhov tseeb txog lub neej txoj sia. Ib txhia tib neeg mas tsuas koom siab thaum lawv nyeem Vajtswv cov lus nyob rau hauv kev pe hawm xwb; nyob rau tej lub sij hawm zoo li no mas, lawv muaj peev xwm hais me ntsis txog kev paub, tiam sis lawv siv Vajtswv cov lus ua tsis tau ib yam dab tsi uas tshwm sim rau lawv hauv lub neej tiag tiag li, los sis lawv tsis paub xyov yuav xyaum ua raws li qhov tseeb li cas li, yog li ntawd lawv thiaj li xav hais tias txhua yam uas tshwm sim nyob rau hauv lawv lub neej txhua hnub ntawd tsis muaj kev cuam tshuam rau qhov tseeb, tsis muaj kev sib raug zoo nrog Vajtswv cov lus li. Nyob rau hauv lawv txoj kev ntseeg Vajtswv mas, cuag nkaus li lawv saib Vajtswv cov lus thiab qhov tseeb yam li yog ib qho chaw uas muaj kev paub, yam li nrauj kiag tawm ntawm lawv lub neej txhua hnub thiab cai tawm kiag ntawm lawv tej kev xav txog txhua yam, lawv tej hom phiaj ntawm lub neej, thiab lawv tej kev caum lub neej li lawm. Txoj kev ntseeg Vajtswv uas zoo li no ne ho zoo li cas? Lawv puas yuav muaj peev xwm to taub qhov tseeb thiab to taub qhov muaj tiag? Thaum lawv ntseeg Vajtswv li no lawm, lawv puas yog ib tug uas raws Vajtswv qab? Lawv tsis yog ib tug uas ntseeg Vajtswv tiag tiag, lawv haj yam tsis yog ib tug uas raws Vajtswv qab li thiab. Tag nrho tej teeb meem uas nyob rau hauv lawv lub neej txhua hnub—nrog rau txhua yam uas ntsig txog tsev neeg, kev sib yuav, hauj lwm, los sis lawv tej kev cia siab ntawd—lawv pom tias tsis muaj kev cuam tshuam rau qhov tseeb li, yog li ntawd lawv thiaj li sim siv noob neej tej tswv yim los daws tej ntawd. Qhov ua li no, lawv yeej yuav tsis tau txais qhov tseeb, yeej yuav tsis muaj peev xwm to taub tias qhov Vajtswv xav ua kom tiav nyob rau hauv tib neeg ntawd yog dab tsi, thiab qhov txiaj ntsim uas Nws xav ua kom tiav nyob rau hauv lawv. Vajtswv nthuav qhov tseeb tawm los cawm tau tib neeg, los yaug lawv tus moj yam qias vuab tsuab kom dawb huv thiab hloov lawv tus moj yam qias vuab tsuab, tiam sis lawv tsis paub tias tsuas yog lawv lees txais thiab caum qhov tseeb xwb mas lawv thiaj li yuav muaj peev xwm daws tau lawv tus kheej tus moj yam uas qias vuab tsuab; lawv tsis paub tias tsuas yog thaum lawv paub thiab xyaum ua raws li Vajtswv cov lus nyob rau hauv lawv lub neej txhua hnub lawm xwb mas lawv thiaj li yuav tau txais qhov tseeb li. Cov tib neeg zoo li no tsis yog ruam thiab tsis paub dab tsi li lod? Lawv tsis yog cov tib neeg uas ruam thiab txaus luag tshaj plaws lod? Ib txhia tib neeg mas yeej tsis tau caum qhov tseeb nyob rau hauv lawv txoj kev ntseeg Vajtswv li. Lawv xav hais tias kev ntseeg Vajtswv ces yog mus koom kev pe hawm, kev thov Vajtswv, kev hu nkauj qhuas Vajtswv, kev nyeem Vajtswv cov lus; lawv saib txoj kev ua kev cai ntawm sab kev lis kev cai ntseeg tseem ceeb xwb, thiab lawv tsis xyaum ua raws los sis tsis paub Vajtswv cov lus li. Qhov no yog qhov cov tib neeg ntawm sab kev lis kev cai ntseeg ntawd ntseeg Vajtswv. Thiab thaum tib neeg saib tej yam tseem ceeb npaum li txoj kev ntseeg Vajtswv npaum li txoj kev ntseeg ntawm sab kev lis kev cai ntseeg lawm no, lawv tsis yog cov tsis ntseeg cov lod? Lawv tsis yog cov tsis ntseeg lod? Qhov caum qhov tseeb ntawd mas cheem tsum kom paub ntau tus txheej txheem heev. Muaj ib sab mas yooj yim, thiab kuj muaj ib sab mas nyuaj. Muab hais yooj yim tias, peb tsim nyog tshawb nrhiav qhov tseeb thiab xyaum ua raws thiab ntsib Vajtswv cov lus hauv txhua yam uas tshwm sim puag ncig peb. Kiag thaum koj pib ua qhov no, koj yuav pom ntau thiab ntau ntxiv tias koj cheem tsum muab kom tau thiab caum raws qhov tseeb npaum li cas hauv koj txoj kev ntseeg Vajtswv, thiab tias qhov tseeb mas muaj qab hau heev thiab qhov tseeb yog txoj sia. Vajtswv cawm noob neej kom noob neej thiaj li tau txais qhov tseeb li txoj sia. Txhua tus noob neej uas raug tsim tawm los ntawd yuav tsum lees txais qhov tseeb li txoj sia, tsis yog cov uas ua dej num, cov uas yog thawj coj thiab cov neeg ua hauj lwm, los sis cov ua dej num rau Vajtswv xwb. Vajtswv cov lus taw ncaj qha rau txhua tus noob neej, thiab Vajtswv hais lus rau txhua tus noob neej. Yog li ntawd, txhua tus neeg uas raug tsim tawm los thiab txhua tus noob neej yuav tsum lees txais Vajtswv cov lus thiab qhov tseeb, nrhiav qhov tseeb hauv txhua yam, thiab tom qab ntawd xyaum ua raws li qhov tseeb tej hauv paus ntsiab lus kom lawv thiaj li muaj peev xwm xyaum ua qhov tseeb thiab zwm rau qhov tseeb. Yog hais tias tsuas yog cov thawj coj thiab cov neeg ua hauj lwm thiaj li yuav tsum tau xyaum ua raws li qhov tseeb xwb, ces qhov no yuav cov nyom rau Vajtswv txoj kev npaj siab kiag li lawm, vim qhov tseeb uas Vajtswv nthuav tawm ntawd yog rau txhua tus noob neej, thiab qhov tseeb uas raug muab nthuav tawm ntawd yog txhawm rau lub hom phiaj uas cawm noob neej, tsis yog cawm ob peb tug tib neeg xwb. Yog zoo li no, ces cov lus uas Vajtswv nthuav tawm ntawd tsuas muaj nqis me ntsis xwb. Tam sim no koj puas tau muaj ib txoj kev los caum raws qhov tseeb? Qhov ua ntej tshaj uas yuav tsum muab los xyaum ua thaum caum raws qhov tseeb yog dab tsi? Ua ntej tshaj txhua yam, koj yuav tsum siv sij hawm kom ntau los noj thiab haus Vajtswv cov lus thiab mloog tej lus qhuab qhia thiab kev sib qhia. Thaum koj ntsib ib qho teeb meem, taij thov thiab tshawb nrhiav ntxiv. Thaum nej tau npaj nej tus kheej txhij nrog rau ntau qhov tseeb lawm, thaum nej loj hlob sai, thiab muaj tus yeeb yam lawm, nej yuav muaj cuab kav ua ib teg dej num, ua ib txoj dej num me me, thiab yuav muaj peev xwm mus dhau qee qhov kev sim siab thiab kev ntxias dag. Lub sij hawm ntawd, nej yuav hnov tias nej tau to taub tiag tiag lawm thiab muab tau qee qhov tseeb lawm, thiab nej yuav paub tias cov lus uas Vajtswv hais ntawd puav leej yog qhov tseeb, tias cov lus ntawd yog tej qhov tseeb uas cheem tsum tshaj plaws rau txoj kev cawm cov tib neeg ntiaj teb qias vuab tsuab kom dim, thiab tias cov lus ntawd puav leej yog qhov tseeb ntawm lub neej txoj sia uas tus Tswv Tsim uas tsuas yog tib tug xwb muab los.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Qhov Tseem Ceeb ntawm Kev Caum Raws qhov Tseeb thiab txoj Kev ntawm Kev Caum Raws

Yog tib neeg xav kom raug cawm dim thaum lawv ntseeg Vajtswv ntawd, ces qhov tseem ceeb yog qhov seb lawv puas muaj ib lub siab uas hwm Vajtswv los sis tsis muaj, seb Vajtswv puas muaj ib qho chaw nyob hauv lawv lub siab los sis tsis muaj, seb lawv puas muaj peev xwm ua neej nyob rau ntawm Vajtswv lub xub ntiag thiab tuav txoj kev sib raug zoo nrog Vajtswv li ib txwm los sis tsis muaj peev xwm xwb. Qhov tseem ceeb ces yog qhov seb tib neeg puas muaj peev xwm xyaum ua raws qhov tseeb, thiab muaj qhov mloog Vajtswv lus los sis tsis muaj xwb. Tej no yog txoj kev thiab tus yam ntxwv uas yuav raug cawm dim. Yog koj lub siab tsis muaj peev xwm ua neej nyob rau ntawm Vajtswv lub xub ntiag, yog koj tsis nquag thov Vajtswv thiab kawm los ntawm Vajtswv, thiab tsis muaj txoj kev sib raug zoo nrog Vajtswv li ib txwm muaj, ces koj yeej yuav tsis raug cawm dim li, vim rau qhov koj twb thaiv txoj kev uas mus tau txoj kev cawm dim lawm. Yog koj tsis muaj ib txoj kev sib raug zoo nrog Vajtswv li, ces koj twb mus txog qhov kawg lawm. Yog Vajtswv tsis nyob rau hauv koj lub siab, ces qhov hais tias koj muaj kev ntseeg ntawd tsis muaj qab hau li, tsuas yog ntseeg Vajtswv kom muaj npe xwb. Txawm koj yuav muaj peev xwm hais tau tej lus ntawm txoj kev qhuab qhia ntau npaum li cas, koj raug kev txom nyem npaum li cas rau koj txoj kev ntseeg Vajtswv, los sis koj muaj peev xwm npaum li cas los xij; yog tsis muaj Vajtswv nyob hauv koj lub siab, thiab koj tsis hwm Vajtswv, ces txawm koj yuav ntseeg Vajtswv li cas los xij. Vajtswv yuav hais tias, “Koj uas yog tus neeg ua phem, cia li khiav ntawm Kuv mus.” Koj yuav raug muab cais mus ua ib tug neeg ua phem. Koj yuav tsis muaj kev sib raug zoo nrog Vajtswv lawm; Nws yuav tsis yog koj tus Tswv los sis yog koj tus Vajtswv lawm. Tab txawm yog koj lees paub hais tias Vajtswv kav tag nrho txhua yam, thiab lees paub hais tias Nws yog tus Tswv Tsim los xij, koj tsis pe hawm Nws, thiab tsis zwm rau Nws lub hwj chim kav li. Koj raws Ntxwgnyoog thiab cov dab phem qab; tsuas yog Ntxwgnyoog thiab cov dab phem xwb thiaj li yog koj tus tswv. Yog, hauv txhua yam, koj tso siab rau koj tus kheej, thiab ua raws li koj tus kheej lub siab nyiam, yog koj tso siab hais tias koj txoj moo nyob rau hauv koj tus kheej ob txhais tes xwb, ces qhov koj ntseeg ntawd yog koj tus kheej xwb. Tab txawm yog koj hais tias koj ntseeg thiab lees paub Vajtswv los xij, Vajtswv tsis lees paub koj. Koj tsis muaj kev sib raug zoo nrog Vajtswv li, yog li ntawd thaum kawg koj yeej yuav raug Nws ntxub thiab tsis kam txais yuav, raug Nws rau txim, thiab raug Nws muab ntiab tawm mus; Vajtswv tsis cawm cov tib neeg zoo li koj. Cov tib neeg uas ntseeg Vajtswv tiag tiag yog cov uas lees txais Nws ua tus Cawm Seej, cov uas lees txais hais tias Nws yog qhov tseeb, yog txoj kev, thiab yog txoj sia. Lawv muaj peev xwm ua siab dawb paug muab lawv tus kheej fij rau Nws thiab ua tes dej num ntawm ib tug neeg uas raug tsim tawm los; lawv paub Vajtswv tes hauj lwm, lawv xyaum ua raws li Nws cov lus thiab qhov tseeb, thiab lawv taug txoj kev uas caum qhov tseeb. Lawv yog cov tib neeg uas ua raws li Vajtswv lub hwj chim kav thiab tej kev npaj, thiab ua raws li Nws lub siab nyiam. Tsuas yog thaum tib neeg muaj txoj kev ntseeg Vajtswv zoo li no lawm xwb mas lawv thiaj li yuav dim; yog tsis li ntawd, ces lawv yuav raug teem txim. Qhov tib neeg muaj txoj kev xav kom muaj tseeb thaum lawv ntseeg Vajtswv ntawd txais yuav puas tau? Nyob rau hauv lawv txoj kev ntseeg Vajtswv ntawd, tib neeg puas tuaj yeem txais tau qhov tseeb thaum lawv tseem pheej tuav rawv rau lawv tus kheej tej kev xav phem uas pom tsis meej, thiab tej kev xav hauv nruab siab uas paub tsis meej? Yeej tsis tuaj yeem li. Thaum tib neeg ntseeg Vajtswv, lawv yuav tsum lees txais qhov tseeb, ntseeg Nws li Nws hais, thiab ua raws li Nws tej kev coj kev qhia thiab tej kev npaj; tsuas yog thaum ntawd xwb lawv thiaj li yuav tau txais txoj kev cawm dim. Dhau ntawm qhov no mus lawm ces tsis muaj lwm txoj kev lawm—txawm koj yuav ua dab tsi los xij, koj yuav tsum tsis txhob muaj ib txoj kev xav kom muaj tseeb li. Kev qhia txog lub ncauj lus no mas tseem ceeb heev rau tib neeg, tsis yog lod? Qhov no yog ib qho ua kom nej to taub.

Tam sim no uas nej twb hnov cov xov no lawm, nej tsim nyog to taub qhov tseeb thiab paub meej tias txoj kev cawm dim ntawd cheem tsum dab tsi lawm. Qhov tib neeg nyiam, qhov lawv siv zog rau, qhov lawv mob siab rau—tej no tsis muaj ib yam tseem ceeb li. Qhov tseem ceeb tshaj plaws ces yog lees txais qhov tseeb xwb. Nyob rau hauv qhov kev tshuaj xyuas kawg ntawd, pom hais tias qhov muaj peev xwm txais tau qhov tseeb mas yog qhov tseem ceeb tshaj plaws, thiab tias qhov uas ua rau koj hwm Vajtswv thiab ntxub dab phem ntawd yog txoj kev yog lawm. Yog koj twb ntseeg Vajtswv los tau ntau lub xyoo thiab yeej ib txwm tsom ntsoov rau txoj kev caum txhua yam uas tsis muaj dab tsi ntsig txog qhov tseeb li, ces koj txoj kev ntseeg tsis muaj dab tsi cuam tshuam rau qhov tseeb, thiab tsis muaj dab tsi cuam tshuam rau Vajtswv li. Tej zaum koj yuav hais tias ntseeg thiab lees paub Vajtswv, tiam sis Vajtswv tsis yog koj tus Tswv, Nws tsis yog koj tus Vajtswv, koj tsis lees tias Vajtswv tswj koj txoj hmoo, koj tsis zwm rau txhua yam uas Vajtswv npaj rau koj, koj tsis lees paub qhov muaj tseeb hais tias Vajtswv yog qhov tseeb—txawm yog qhov twg los koj txoj kev cia siab rau txoj kev cawm dim ntawd twb raug liam sim lawm; yog koj tsis tuaj yeem taug txoj kev uas caum qhov tseeb, ces koj taug txoj kev uas raug kev puas tsuaj ntag. Yog hais tias txhua yam uas koj caum, tsom ntsoov rau, thov txog, thiab thov rau ntawd yog mus raws li Vajtswv cov lus, thiab raws li qhov Vajtswv hais, thiab yog koj muaj ib txoj kev paub zuj zus tias koj ua raws li tus Tswv Tsim hais, thiab pe hawm tus Tswv Tsim, thiab xav hais tias Vajtswv yog koj tus Tswv, koj tus Vajtswv zuj zus, yog koj zoo siab zuj zus ua raws li txhua yam uas Vajtswv qhia thiab npaj rau koj zuj zus, thiab koj txoj kev sib raug zoo nrog Vajtswv zoo dua tuaj, thiab haj tseem zoo dua qub lawm thiab, thiab yog koj txoj kev hlub Vajtswv haj tseem dawb huv dua qub lawm thiab thiab muaj tseeb, ces koj txoj kev tsis txaus siab thiab kev to taub yuam kev txog Vajtswv, thiab koj tej kev ntshaw Vajtswv uas tsis muaj qab hau ntawd yuav muaj tsawg zuj zus lawm, thiab koj yuav muaj txoj kev hwm Vajtswv thiab ntxub dab phem nkaus lawm xwb, uas txhais tau hais tias koj twb taug txoj kev uas mus tau kev cawm dim lawm. Txawm hais tias qhov taug txoj kev mus tau kev cawm dim ntawd yog los ntawm Vajtswv txoj kev qhuab ntuas, kev qhuab qhia, kev saib xyuas, kev txiav txim, thiab kev rau txim, thiab tej no ua rau koj mob siab heev los xij, qhov no yog Vajtswv txoj kev hlub koj. Yog, thaum koj ntseeg Vajtswv, koj tsuas caum kom tau koob hmoov, thiab tsuas caum lub meej mom, lub koob lub npe thiab txiaj ntsim xwb, thiab yeej tsis raug qhuab ntuas, los sis raug qhuab qhia thiab raug saib xyuas, los sis raug txiav txim thiab raug rau txim li, ces txawm koj yuav muaj ib lub neej uas yooj yim los xij, koj lub siab yim nyob deb ntawm Vajtswv, koj yuav plam txoj kev sib raug zoo nrog Vajtswv uas zoo li ib txwm muaj lawm, thiab koj kuj yuav tsis kam lees txais Vajtswv txoj kev tshawb xyuas kom meej thiab; koj yuav xav ua koj tus thawj coj xwb—uas ua pov thawj qhia hais tias txoj kev uas koj taug ntawd tsis yog txoj kev yog lawm. Yog koj tau paub Vajtswv tes hauj lwm ib ntus lawm thiab muaj ib txoj kev paub zuj zus txog qhov noob neej qias vuab tsuab tob npaum li cas, thiab nyiam tawm tsam Vajtswv heev lawm, thiab yog koj ntxhov siab tias nyob tsam muaj ib hnub koj ua qee yam uas tawm tsam Vajtswv, thiab ntshai tsam tias koj yuav ua txhaum rau Vajtswv, thiab raug Nws muab tso tseg, thiab xav hais tias tsis muaj ib yam dab tsi uas txaus ntshai dua li qhov tawm tsam Vajtswv li lawm, ces koj thiaj li yuav muaj ib lub siab uas hwm Vajtswv. Koj yuav hnov hais tias thaum tib neeg ntseeg Vajtswv, lawv yuav tsum tsis txhob ncaim ntawm Vajtswv mus; yog lawv ncaim ntawm Vajtswv mus, yog lawv ncaim ntawm Vajtswv txoj kev qhuab ntuas, thiab ntawm Vajtswv txoj kev txiav txim thiab kev rau txim mus lawm, ces qhov no npaum nkaus li plam Vajtswv txoj kev tiv thaiv thiab kev saib xyuas, plam Vajtswv tej koob hmoov, thiab tib neeg ces tag li ntawd lawm xwb; lawv tsuas yuav phem dua qub lawm xwb, lawv yuav zoo ib yam li cov tib neeg ntawm txoj kev lis kev cai ntseeg, uas yeej tseem yuav tawm tsam Vajtswv thaum lawv ntseeg Vajtswv—yog li ntawd qhov no, lawv yuav dhau los ua cov tawm tsam Khetos lawm. Yog koj ras txog qhov no, ces koj yuav thov Vajtswv hais tias, “Au Vajtswv! Thov txiav txim rau kuv thiab rau txim rau kuv. Txhua yam uas kuv ua, kuv thov kom Koj saib kuv. Yog kuv ua ib yam dab tsi uas txhaum rau qhov tseeb thiab txhaum rau Koj lub siab nyiam lawm, thov Koj txiav txim rau kuv thiab rau txim rau kuv tiag tiag—kuv nyob tsis tau yog tsis muaj Koj txoj kev txiav txim thiab kev rau txim.” Qhov no yog txoj kev yog uas tib neeg tsim nyog taug nyob rau hauv lawv txoj kev ntseeg Vajtswv. Yog li ntawd ntsuas raws li tus qauv no: Nej puas muaj cuab kav hais tias nej taug tau txoj kev mus tau kev cawm dim lawm? Nej yeej tsis muaj cuab kav li, vim nej tseem tsis tau dhau los ua ib tug ntawm cov uas caum qhov tseeb, hauv ntau yam, nej tsis nrhiav qhov tseeb, thiab nej tsis muaj peev xwm lees txais thiab zwm rau qhov raug qhuab ntuas thiab raug qhuab qhia—uas ua pov thawj qhia hais tias nej tseem tshuav deb heev mam li mus taug tau txoj kev mus tau kev cawm dim. Qhov taug txoj kev mus tau kev cawm dim ntawd puas yooj yim yog koj tsis yog ib tug neeg uas caum qhov tseeb? Tseeb tiag, yeej tsis yooj yim li. Yog tib neeg tsis tau raug Vajtswv txoj kev txiav txim thiab kev rau txim, yog lawv tsis tau raug Vajtswv txoj kev qhuab ntuas, kev rau txim, kev saib xyuas thiab kev qhuab qhia, ces qhov lawv yuav dhau los ua ib tug neeg uas caum qhov tseeb ntawd mas tsis yooj yim, vim li ntawd qhov lawv yuav taug tau txoj kev mus tau kev cawm dim ntawd thiaj li nyuaj heev. Yog tom qab hnov tsab xov no lawm, es koj paub tias qhov ntawd yog qhov tseeb, tiam sis koj tseem tsis taug txoj kev caum raws qhov tseeb thiab ua kom tau txais txoj kev cawm dim, thiab koj tsis pom tias qhov no yog ib qho tseem ceeb, thiab xav hais tias tsis ntev ntawd, yuav muaj ib hnub uas koj yuav los taug txoj kev ntawd—tsis maj—yog koj tsis ntxhov siab txog qhov no—ces hom kev xav no yog kev xav dab tsi? Thaum koj muaj ib txoj kev xav zoo li no, ces yog koj muaj teeb meem lawm, thiab qhov koj yuav taug tau txoj kev mus tau kev cawm dim ntawd mas nyuaj heev. Yog li ntawd koj yuav tsum daws li cas kom thiaj li muaj peev xwm taug tau txoj kev no? Koj yuav tsum hais tias, “Au! Tam sim no kuv tseem tsis tau taug txoj kev mus tau kev cawm dim li—qhov no mas phom sij heev! Vajtswv hais tias tib neeg yuav tsum nyob rau ntawm Nws lub xub ntiag txhua lub sij hawm, thiab yuav tsum thov Vajtswv ntxiv, thiab tias lawv lub siab yuav tsum nyob kaj siab lug, thiab tsis txhob lam tau lam ua—yog li ntawd kuv yuav tsum pib muab txhua yam no coj los xyaum ua raws kiag tam sim no.” Qhov xyaum ua li no yog nkag mus rau txoj kev ntseeg Vajtswv uas yog lawm; yooj yim npaum li ntawd. Hom tib neeg twg yog cov uas hnov Vajtswv cov lus tag es tom qab ntawd muab cov lus ntawd coj los xyaum ua raws? Lawv puas yog tib neeg zoo? Lawv yog mas—lawv yog cov tib neeg uas nyiam qhov tseeb ntag. Lawv yog hom tib neeg dab tsi yog tias, tom qab hnov Vajtswv cov lus lawm, lawv tseem tsis paub, tsis quav ntsej, muaj lub siab tawv—yog lawv saib Vajtswv cov lus tsis rau nqi, thiab ua ntsej lag muag dig rau cov lus ntawd? Tsis yog lawv paub tsis meej lod? Tib neeg ib txwm nug tias puas muaj ib txoj kev uas dim sai sai thaum lawv ntseeg Vajtswv. Kuv qhia nej hais tias tsis muaj, thiab tom qab ntawd kuv qhia nej txog txoj kev yooj yim no, tiam sis tom qab hnov txog txoj kev no lawm los nej yeej tsis muab txoj kev no coj los xyaum ua raws—vim qhov tsis paub txog qhov zoo thaum nej hnov txoj kev ntawd. Cov tib neeg zoo li no puas yuav dim? Tab txawm yog muaj qee qhov kev cia siab rau lawv los xij, qhov ntawd tsis zoo; kev cawm dim yuav nyuaj heev. Tej zaum yuav muaj ib hnub thaum lawv pw tsaug zog sawv los, thaum lawv xav txog lawv tus kheej hais tias: “Kuv tsis hluas ntxiv lawm, thiab kuv tsis tau ua raws li kuv tej dej num kom zoo thaum kuv ntseeg Vajtswv los tau npaum li no lub xyoo. Vajtswv tim tsum kom tib neeg nyob rau ntawm Nws lub xub ntiag txhua lub sij hawm, tiam sis kuv tsis tau nyob rau ntawm Vajtswv lub xub ntiag li. Kuv yuav tsum maj nrawm nroos thov Vajtswv.” Yog lawv paub hauv lawv lub siab thiab pib ua lawv tej dej num kom zoo, ces nws tseem tsis tau lig dhau. Tiam sis tsis txhob cia nws lig dhau lawm; yog nej tos kom txog thaum nej muaj xya caum los sis yim caum xyoo, thiab nej lub cev twb ua tsis tau, thiab nej twb tsis muaj ib lub zog li lawm, es mam los caum qhov tseeb ces nws yuav tsis lig dhau lawm lod? Yog nej siv lub sij hawm uas zoo tshaj plaws ntawm nej lub neej rau tej yam uas tsis muaj nuj nqis, thiab thaum kawg tso tseg los sis plam txoj kev caum qhov tseeb, uas yog qhov tseem ceeb tshaj txhua yam huv si, qhov no tsis yog ruam tshaj plaws lod? Puas muaj ib yam dab tsi ruam tshaj? Muaj ntau tus tib neeg uas paub txog txoj kev tseeb zoo heev tiam sis tseem tos kom txog lub neej yav tom ntej es mam li lees txais thiab caum txoj kev tseeb ntawd—lawv puav leej yog cov neeg ruam. Lawv tsis paub tias txoj kev caum qhov tseeb ntawd mas siv dag zog li kaum tawm xyoo ua ntej lawv tau txais txoj sia. Yog lawv plam lub sij hawm zoo tshaj plaws uas los tau txoj kev cawm dim lawm, es mam li tu siab ces lig dhau lawm!

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Tsuas Yog Hwm Vajtswv Xwb Mas Tib Neeg Thiaj Li Yuav Taug Tau Txoj Kev Mus Tau Kev Cawm Dim

Ua ib tug thawj coj pawg ntseeg mas koj tsis lam kawm kom paub siv qhov tseeb los daws teeb meem xwb, koj kuj yuav tau kawm kom paub thiab cob cov tib neeg muaj peev xwm thiab, cov uas koj yuav tsum txhob khib los sis txhob caij tsuj. Qhov xyaum ua li no mas thiaj li muaj txiaj ntsim rau pawg ntseeg tes hauj lwm. Yog koj cob qhia tau ob peb tug neeg nrhiav qhov tseeb los koom tes nrog koj es ua txhua tes hauj lwm tau zoo, thiab nyob rau thaum kawg, nej txhua tus muaj cov lus tim khawv uas hais txog txoj kev ntsib kev pom, ces koj thiaj li yog ib tug thawj coj los sis ib tug neeg ua hauj lwm uas tsim nyog. Yog hais tias koj muaj peev xwm saib xyuas txhua yam mus raws li cov hauv paus ntsiab lus, ces koj thiaj li ua raws li koj lub siab uas ncaj ncees. Muaj ib txhia mas pheej ntshai tias tsam lwm tus zoo dua lawv los sis siab dua lawv, tias tsam lwm tus yuav raug qhuas ho lawv ces raug saib tsis taus, ces qhov no thiaj li ua rau lawv tawm tsam thiab tsis xam txog lwm tus. Qhov no tsis yog ib kis ntawm txoj kev xam khib ntawm cov tib neeg muaj peev xwm lod? Qhov ntawd tsis yog twm xeeb thiab ntxim ntxub lod? Hom moj yam no yog dab tsi? Nws yog tus moj yam uas siab phem! Cov uas tsuas xav txog lawv tus kheej tej kev ntshaw xwb, cov uas tsuas ua tau zoo raws lawv tus kheej tej kev ntshaw nkaus xwb, es tsis xav txog lwm tus los sis ua tib zoo xav txog tej kev ntshaw ntawm Vajtswv lub tsev li, es muaj ib tug moj yam phem, ces Vajtswv tsis muaj kev hlub rau lawv li. Yog koj yeej muaj peev xwm tiag tiag txog qhov ua tib zoo xav txog Vajtswv tej kev npaj siab, ces koj yuav muaj peev xwm coj ncaj ncees rau lwm tus tib neeg thiab. Yog koj qhuas ib tug neeg zoo thiab cia lawv muaj kev cob qhia thiab ua tau ib teg dej num, es ntxiv ib tug neeg uas muaj peev xwm rau hauv Vajtswv lub tsev, ces qhov ntawd tsis yog yuav ua rau koj tes hauj lwm yooj yim dua lod? Ces koj yuav tsis ua lub siab ncaj ncees rau koj tes dej num lod? Qhov ntawd yog ib qho kev ua zoo rau ntawm Vajtswv lub xub ntiag; qhov ntawd yog kev txawj xav thiab lub ntsiab uas cov ua thawj coj yuav tsum muaj. Cov uas muaj peev xwm muab qhov tseeb coj los xyaum ua raws ntawd tuaj yeem lees txais Vajtswv txoj kev tshawb xyuas kom meej nyob rau hauv yam uas lawv ua. Thaum koj lees txais Vajtswv txoj kev tshawb xyuas kom meej lawm, ces koj lub siab thiaj li yuav to taub txhua yam yog. Yog koj tsuas lam ua kom lwm tus pom xwb, pheej xav kom tau lwm tus txoj kev qhuas thiab kev hwm, tab sis koj tsis lees txais Vajtswv txoj kev tshawb xyuas li, ces Vajtswv puas tseem nyob hauv koj lub siab mas? Cov tib neeg zoo li ntawd tsis muaj kev hwm rau Vajtswv li. Txhob ua tej yam rau koj tus kheej qhov txiaj ntsim tas li xwb thiab txhob xav xwm yeem txog koj tus kheej tej kev ntshaw xwb; txhob xam txog tib neeg tej kev ntshaw, thiab txhob xav rau koj tus kheej txoj kev khav theeb, kev muaj suab npe, thiab lub meej mom. Koj yuav tsum xub ua tib zoo xav txog tej kev ntshaw ntawm Vajtswv lub tsev, thiab muab tej ntawd ua yam uas yuav tau xub ua ua ntej tso. Koj yuav tsum xav txog Vajtswv tej kev npaj siab thiab pib los ntawm qhov ua twb zoo xav seb puas muaj kev tsis dawb huv nyob rau hauv txoj kev ua koj tes dej num los tsis muaj, seb koj puas ua lub siab ncaj ncees ua koj tej luag hauj lwm kom tiav, thiab seb puas muab koj tej tag nrho, thiab seb koj puas xav kom kawg lub siab txog koj tes dej num thiab txog pawg ntseeg tes hauj lwm los tsis xav. Koj yuav tsum ua tib zoo xav txog tej no. Yog xav txog tej no tas li thiab paub txog tej no, ces nws yuav yooj yim rau koj ua koj tes dej num kom tau zoo dua. Yog koj muaj rab peev xwm tsis zoo, yog koj txoj kev ntsib kev pom ntiav, los sis yog koj ua rau hauv koj txoj dej num tsis tau zoo, ces tej zaum yuav muaj qee yam ua tsis raug los sis ua tsis tau zoo txaus rau hauv koj txoj dej num, thiab tej zaum koj yuav tsis tau txiaj ntsim zoo—tab sis koj twb ua li qhov koj ua tau zoo tshaj plaws lawm. Koj tsis txaus siab rau koj tej kev ntshaw uas twm xeeb los sis tej kev nyiam. Tab sis, koj ho ua tib zoo xav txog pawg ntseeg tes hauj lwm thiab tej kev ntshaw ntawm Vajtswv lub tsev tas li. Tab txawm koj ua tsis tau txiaj ntsim zoo nyob rau hauv koj tes dej num los xij, koj lub siab twb tus lawm; yog, tshaj qhov no, koj nrhiav tau qhov tseeb los daws tej teeb meem uas nyob rau hauv koj tes dej num, ces koj yuav ua tau raws li tus qauv hauv txoj kev ua koj tes dej num, thiab nyob rau tib lub sij hawm ntawd, koj yuav muaj peev xwm to taub qhov tseeb qhov muaj tiag. Qhov no yog qhov uas txhais hais tias muaj lus tim khawv.

Ib txhia tib neeg ntseeg Vajtswv tab sis tsis caum qhov tseeb li. Lawv ib txwm ua neej raws lub cev nqaij daim tawv, ntshaw kev tau zoo ntawm sab cev nqaij daim tawv, yeej tuav rawv rau lawv tus kheej tej kev ntshaw uas twm xeeb tas li xwb. Txawm tias lawv ntseeg Vajtswv los tau pes tsawg xyoo lawm los xij, lawv yeej yuav tsis muaj hnub to taub qhov tseeb qhov muaj tiag li. Qhov no yog lub cim ntawm qhov coj txoj kev txaj muag los rau Vajtswv ntag. Koj hais tias, “Kuv twb tsis tau ua ib yam dab tsi los tawm tsam Vajtswv li. Ua li cas kuv ho coj kev txaj muag los rau Nws?” Tag nrho koj tej tswv yim thiab tej kev xav mas puav leej phem. Tej kev npaj siab, tej hom phiaj, thiab tej kev txhawb siab ntsws uas txhawb yam koj ua, thiab qhov tshwm sim los ntawm koj tej kev ua ntawd mas yeej ua rau Ntxwgnyoog txaus siab, ua rau koj yog nws qhov kev tso dag ua si, thiab cia nws tau txais qee yam ntawm koj. Koj tsis tau ua tim khawv li ib tug Ntseeg Vajtswv tsim nyog ua li. Koj yog Ntxwgnyoog tug. Koj coj kev txaj muag los rau Vajtswv lub npe rau hauv txhua yam thiab koj tsis muaj lus tim khawv dab tsi tseeb li. Vajtswv puas yuav nco tej uas koj tau ua lawm? Thaum kawg, cov lus xaus uas Vajtswv hais rau koj tej kev ua, tus cwj pwm, thiab tej dej num uas koj tau ua lawm ntawd yog dab tsi? Puas yog qee yam tsis tas yuav tsum tau los ntawm qhov ntawd los, qee hom lus hais? Hauv phau Vajluskub, tus Tswv Yexus hais tias, “Coob leej yuav hais rau Kuv rau hnub ntawd tias, tus Tswv, tus Tswv, peb tsis tau tuav Koj lub npe tshaj tawm los, thiab tuav Koj lub npe ntiab dab tawm los, thiab tuav Koj lub npe ua ntau yam hauj lwm phim hwj los? Thiab thaum ntawd Kuv yuav hais meej rau lawv tias, Kuv yeej tsis paub nej li: cia li khiav ntawm Kuv mus, nej cov uas ua hauj lwm lim hiam” (Mathai 7:22–23). Vim li cas tus Tswv Yexus thiaj li hais li no? Vim li cas coob tus ntawm cov neeg uas qhuab qhia, ntiab cov dab phem tawm, thiab ua ntau yam txuj ci tseem ceeb hauv tus Tswv lub npe thiaj li rais los ua cov neeg ua phem lawm? Qhov ntawd yog vim hais tias lawv tsis lees txais qhov tseeb uas Tswv Yexus nthuav tawm, lawv tsis ua raws li Nws cov lus txib, thiab nyob hauv lawv lub siab lawv tsis muaj qhov nyiam qhov tseeb li. Lawv tsuas xav muab lawv tes hauj lwm uas lawv ua los lawm, tej kev txom nyem uas lawv tau tiv lawm, thiab tej khoom fij uas muab rau tus Tswv ntawd pauv cov koob hmoov ntawm lub nceeg vaj saum ntuj ceeb tsheej xwb. Nyob rau qhov no, yog lawv sim los sib khom nrog Vajtswv, thiab yog lawv siv Vajtswv thiab ntxias dag Vajtswv xwb, yog li es Tswv Yexus thiaj li dhuav lawv, ntxub lawv, thiab muab lawv teem txim tias yog cov neeg ua phem. Niaj hnub no, tib neeg tab tom lees txais txoj kev txiav txim thiab kev rau txim ntawm Vajtswv cov lus, tab sis ib txhia tseem caum raws lub koob lub npe thiab lub meej mom, thiab pheej xav cais lawv tus kheej, pheej xav ua cov thawj coj thiab cov neeg ua hauj lwm es kom thiaj li tau lub koob lub npe thiab lub meej mom xwb. Txawm tias lawv sawv daws hais tias lawv ntseeg Vajtswv thiab raws Vajtswv qab, thiab lawv tso tseg thiab fij rau Vajtswv los xij, lawv ua lawv tej dej num kom tau koob meej, tau tshaj thawj, thiab tau meej mom xwb, thiab lawv pheej muaj tus kheej tej kev dag. Lawv tsis zwm los sis tsis ua lub siab ncaj rau Vajtswv li, lawv ua phem mus mus los los yam tsis tig xav txog lawv tus kheej kiag li, ces yog li ntawd lawv thiaj li rais los ua cov neeg ua phem lawm. Vajtswv tsis nyiam cov neeg ua phem no kiag li, thiab Vajtswv tsis cawm lawv. Tus qauv ntawm qhov ib tug neeg ua thiab tus cwj pwm uas tau txais kev txiav txim tias zoo los sis phem ntawd yog dab tsi? Qhov ntawd yog qhov seb lawv, hauv lawv tej kev xav, tej kev nthuav tawm, thiab tej kev ua, puas muaj lus tim khawv txog qhov muaj qhov tseeb coj los xyaum ua raws thiab txog qhov kev ua neej raws qhov muaj tiag ntawm qhov tseeb los sis tsis muaj xwb. Yog koj tsis muaj qhov muaj tiag no los sis ua neej raws li qhov no, ces yeej paub tseeb tias, koj yog ib tug ua phem. Vajtswv hais li cas txog cov uas ua phem? Rau Vajtswv mas, koj tej kev xav thiab tej kev ua sab nraud tsis ua tim khawv rau Nws li, los sis tej ntawd tsis ua rau Ntxwgnyoog txaj muag thiab tsis ua kom kov yeej Ntxwgnyoog li; tab sis, tej ntawd coj kev txaj muag los rau Nws xwb, thiab tej ntawd muaj tej cim ntawm qhov tsis muaj kev hwm uas koj coj los rau Nws. Koj tsis hais lus tim khawv rau Vajtswv, koj tsis muab koj tus kheej fij rau Vajtswv, los sis koj tsis ua koj tej luag hauj lwm thiab tej uas yuav tsum tau ua ntawd kom tiav rau Vajtswv li, tab sis, koj ua rau koj tus kheej qhov txiaj ntsim xwb. Qhov hais tias “rau koj tus kheej qhov txiaj ntsim” ntawd txhais li cas? Yog muab hais kom yog kiag ces, qhov ntawd txhais tias yog rau Ntxwgnyoog qhov txiaj ntsim xwb. Yog li ntawd, thaum kawg, Vajtswv yuav hais tias, “Cia li khiav ntawm Kuv mus, nej cov uas ua hauj lwm lim hiam.” Raws li qhov Vajtswv pom mas, koj tej kev ua ntawd yuav tsis muab saib li yog tej kev ua zoo li, yuav muab tej ntawd xam tias yog ua kev phem xwb. Tsis yog tias tej ntawd yuav tsis tau txais Vajtswv qhov kev pom zoo xwb—tej ntawd tseem yuav raug teem txim thiab. Ib tug tib neeg cia siab kom tau txais dab tsi los ntawm ib txoj kev ntseeg Vajtswv zoo li no los? Thaum kawg txoj kev ntseeg zoo li no yuav tsis muaj qab hau li lod?

Rau txhua tus uas ua ib teg dej num ntawd mas, txawm tias lawv txoj kev to taub txog qhov tseeb yuav tob los sis ntiav npaum li cas los xij, txoj hau kev uas yooj yim tshaj plaws los xyaum kom to taub qhov tseeb qhov muaj tiag mas yog xav txog tej kev ntshaw ntawm Vajtswv lub tsev hauv txhua yam, thiab tso yus tej kev ntshaw uas twm xeeb, tus kheej tej kev npaj siab, tej kev txhawb siab ntsws, kev khav theeb, thiab lub meej mom tseg. Muab tej kev ntshaw ntawm Vajtswv lub tsev tso ua ntej tshaj plaws—qhov no yog qhov tsawg kawg nkaus uas yus yuav tsum tau ua. Yog ib tug neeg uas ua ib teg dej num haj tseem ua tsis tau ntau li no thiab, ces yuav ua li cas hais tau tias lawv ua lawv tes dej num? Qhov ntawd tsis yog ua yus tes dej num. Koj yuav tsum xub xav txog tej kev ntshaw ntawm Vajtswv lub tsev ua ntej tso, ua tib zoo xav txog Vajtswv tej kev npaj siab, thiab ua tib zoo xav txog pawg ntseeg tes hauj lwm. Muab tej no tso ua ntej thiab saib kom tseem ceeb tshaj plaws; tsuas yog tom qab ntawd nkaus xwb koj thiaj li tuaj yeem xav txog txoj kev ruaj ntawm koj lub meej mom los sis seb lwm tus ho saib koj zoo li cas. Nej tsis xav tias qhov no yuav ua tau yooj yim dua thaum nej muab nws faib ua ob kauj ruam thiab sib cog lus rau qee yam lod? Yog koj xyaum ua li no mus ib ntus, ces koj mam li paub tias qhov ua kom tau zoo raws Vajtswv ntawd yeej tsis yog ib yam nyuaj kiag li. Tshaj ntawd, koj yuav tsum muaj peev xwm ua kom tau koj lub luag hauj lwm kom tiav, ua koj yam uas yuav tau ua thiab tes dej num, thiab tso koj tej kev ntshaw uas twm xeeb, tej kev npaj siab, thiab tej kev txhawb siab ntsws tseg; koj tsim nyog ua tib zoo xav txog Vajtswv tej kev npaj siab, thiab muab tej kev ntshaw ntawm Vajtswv lub tsev, pawg ntseeg tes dej num, thiab tes dej num uas koj yuav tsum ua ntawd tso ua ntej tso. Ces tom qab paub qhov no mus ib ntus lawm, koj mam li paub tias qhov no yog ib txoj hau kev zoo los nplig koj tus kheej. Nws yog kev ua neej nyob ncaj ncees thiab siab dawb paug, thiab tsis yog ua ib tug neeg tsis muaj paus ntsis los sis tsis muaj ib qho zoo li; qhov ntawd yog ua neej nyob ncaj ncees thiab ntxim hwm dua li qhov ntxim ntxub, tsis muaj paus ntsis, thiab ib tug neeg uas tsis muaj qab hau dab tsi li. Koj mam li paub tias qhov no yog yam uas ib tug neeg tsim nyog ua thiab tus yam ntxwv uas lawv tsim nyog ua neej raws. Ib qho zuj zus, koj tej kev ntshaw uas ua kom koj tus kheej txaus siab ntawd thiaj li yuav muaj tsawg zuj zus mus. Kiag tam sim no, txawm tias nej twb ntseeg Vajtswv los tau ntev npaum li cas lawm los xij, nej txoj kev to taub, txoj kev nthuav tawm, thiab txoj kev paub txog tej lus qhia uas hais txog txoj kev nrhiav qhov tseeb, kev xyaum ua raws li qhov tseeb, thiab kev to taub qhov muaj tiag ntawm qhov tseeb ntawd mas tsis tob li, thiab nej tsis muaj kev paub txog los sis kev nthuav tawm txog tej ntawd, yog li nej thiaj li hais tsis tau lus tim khawv kom tseeb. Tam sim no kuv twb tau qhia rau nej txog qhov yooj yim no lawm: Pib los ntawm qhov kev xyaum ua li no, thiab thaum nej tau ua li no mus ib ntus lawm, ces tus yam ntxwv uas nyob hauv nej mam li pib hloov yam koj tsis paub txog li. Qhov ntawd yuav hloov los ntawm tus yam ntxwv uas tsis paub meej, uas yog tus uas nej tsis nyiam qhov ntseeg Vajtswv kiag li los sis dhuav qhov ntseeg Vajtswv ntawd dhau lawm, mus rau tus yam ntxwv uas nej xav tias qhov ntseeg Vajtswv thiab qhov ua ib tug neeg coj ncaj ntawd mas yog qhov zoo, thiab yog qhov uas nej nyiam ua ib tug neeg coj ncaj thiab xav tias muaj qab hau thiab muaj kev txhawb rau hauv txoj kev ua neej zoo li no. Koj yuav ruaj siab, kaj siab, thiab muaj kev xyiv fab nyob rau hauv koj lub siab. Koj tus yam ntxwv yuav zoo li ntawd ntag. Qhov ntawd yog qhov tau los ntawm txoj kev tso koj tus kheej tej kev npaj siab, tej kev nyiam, thiab tej kev ntshaw uas twm xeeb tseg los. Qhov ntawd yog qhov txiaj ntsim ntag. Qhov no yog ib feem ntawm qhov tib neeg koom tes thiab yog ib feem ntawm Vajntsujplig tes hauj lwm. Vajntsujplig yuav tsis ua hauj lwm yog tib neeg tsis koom tes.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Tshem Yus Tus Moj Yam Qias Vuab Tsuab Tawm Xwb Thiaj Li Tau Txais Kev Ywj Pheej thiab Kev Dim

Nej paub dab tsi txog tej kev hloov pauv hauv tus moj yam? Tej ntsiab tseem ceeb ntawm tej kev hloov pauv hauv tus moj yam thiab tej kev hloov pauv hauv tus cwj pwm mas sib txawv, thiab tej kev hloov pauv hauv qhov xyaum ua raws mas kuj sib txawv thiab—tej ntawd puav leej sib txawv rau hauv lub ntsiab tseem ceeb. Cov neeg feem ntau muab kev mob siab tshwj xeeb rau tus cwj pwm hauv lawv qhov kev ntseeg Vajtswv, vim muaj kev hloov pauv tiag tshwm sim rau hauv lawv tus cwj pwm. Tom qab lawv pib los ntseeg Vajtswv lawm, lawv txawm tsum tsis haus luam yeeb thiab tsis haus cawv lawm, thiab lawv tsis nrog lwm tus sib cav ntxiv lawm, xum los xyaum ua siab ntev thaum lawv raug kev txom nyem. Lawv hloov pauv qee yam ntawm tus cwj pwm lawm. Ib txhia tib neeg xav hais tias thaum lawv ntseeg Vajtswv lawm ces lawv to taub qhov tseeb los ntawm qhov nyeem Vajtswv txoj lus lawm, lawv twb paub Vajntsujplig tes hauj lwm, thiab lawv twb muaj txoj kev xyiv fab tseeb nyob rau hauv lawv lub siab lawm, ua rau txhawb tau lawv zog heev, thiab tsis muaj dab tsi li uas lawv yuav tsis tuaj yeem muab pov tseg tau los sis yuav thev tsis taus txoj kev txom nyem tau. Txawm li cas los xij, tom qab ntseeg tau yim, kaum, los sis haj tseem nees nkaus los sis peb caug xyoo lawm, vim hais hais tias tsis muaj qhov hloov pauv rau hauv lawv lub neej txoj sia tus moj yam li, lawv kawg kev thiaj li tig rov qab nkag los rau hauv tej qub kev; lawv txoj kev khav theeb thiab kev lim hiam loj hlob ntxiv tuaj, lawv pib sib tw rau lub hwj chim thiab nyiaj txiag, lawv xav muab tej nyiaj txiag los ntawm pawg ntseeg, lawv khib cov uas siv Vajtswv lub tsev kom muaj txiaj ntsim rau lawv. Lawv dhau los ua cov cab thiab cov kab mob nyob rau hauv Vajtswv lub tsev lawm, thiab ib txhia haj tseem raug muab qhia tshwm thiab ntiab tawm yam li cov thawj coj cuav thiab cov tawm tsam Khetos thiab. Thiab tej yam muaj tseeb tiag zoo li no muaj dab tsi los ua pov thawj? Kev hloov pauv ntawm tus cwj pwm nkaus xwb yeej tsis ruaj khov li; yog tsis muaj kev hloov pauv rau hauv tib neeg lub neej txoj sia tus moj yam, ces tsis qeeb los sai, lawv yuav qhia lawv tus kheej tiag tiag tawm. Qhov no yog vim hais tias lub hauv paus ntawm tej kev hloov pauv hauv lawv tus cwj pwm yog kev ntseeg kawg siab kawg ntsws, thiab ua ke nrog qee tes dej num ntawm tus Vajntsujplig rau thaum lub sij hawm no, nws yooj yim heev rau lawv dhau los ntseeg kawg siab kawg ntsws los sis tsuas lam ua rau pom txog kev siab zoo rau ib nyuag ntu luv luv xwb. Raws li cov tsis ntseeg hais, “Kev ua zoo ib zaug xwb yeej yooj yim; qhov nyuaj ces yog kev ua zoo kom mus tag sim neej.” Vim li cas tib neeg thiaj li tsis muaj peev xwm ua tej num zoo kom mus tag lawv lub neej txoj sia? Vim tib neeg yeej ib txwm lim hiam, ua siab twm xeeb, thiab qias vuab tsuab. Lawv tus cwj pwm raug tswj ncaj qha los ntawm lawv tus yeeb yam; txawm lawv tus yeeb yam yuav zoo li cas los xij, tus cwj pwm uas lawv coj ntawd los yeej zoo ib yam nkaus li ntawd thiab, thiab tsuas yog qhov ntawd xwb thiaj cia li nthuav tawm txog lawv tus yeeb yam. Tej yam uas yog yam cuav yeej tsis muaj peev xwm nyob ntev. Thaum Vajtswv leg tes dej num cawm tib neeg, nws tsis yog kho kom tib neeg muaj tus cwj pwm zoo—lub hom phiaj ntawm Vajtswv tes dej num yog yuav tsum hloov kom tau tib neeg tus moj yam, ua kom lawv rov qab yug dua tshiab rau hauv cov tib neeg tshiab. Vajtswv txoj kev txiav txim, kev rau txim, tej kev sim siab, thiab kev lim tib neeg kom dawb huv tag nrho txhua yam no yog hloov lawv tus moj yam kom lawv ua tau tiav hlo los zwm rau thiab fij rau Vajtswv, thiab los pe hawm Nws raws li qhov ib txwm muaj. Qhov no yog lub hom phiaj ntawm Vajtswv tes dej num. Kev coj tus cwj pwm zoo tsis zoo ib yam li kev zwm rau Vajtswv, yog muab piv rau Khetos mas tsawg heev li. Kev hloov pauv tus cwj pwm yog nce raws txoj lus qhia thiab qhov yug los muaj kev ntseeg kawg siab kawg ntsws; lawv tsis yog nce raws qhov paub tseeb ntawm Vajtswv los sis qhov tseeb, lawv vam khom tsawg heev los ntawm tus Vajntsujplig txoj kev coj lawv kev. Txawm tias muaj qee zaus thaum muaj qee yam uas tib neeg ua ntawd yog tus Vajntsujplig qhia los sis coj kev los xij, qhov no tsis yog ib qho kev nthuav tawm txog lawv lub neej txoj sia. Lawv tseem tsis tau to taub txog qhov muaj tiag ntawm qhov tseeb, thiab lawv lub neej txoj sia tus moj yam yeej tseem tsis tau hloov pauv kiag li. Txawm ib tug neeg yuav coj nws tus cwj pwm zoo li cas los xij, qhov ntawd ua pov thawj qhia tsis tau tias lawv mloog Vajtswv lus los sis tias lawv xyaum ua raws qhov tseeb. Kev hloov pauv tus cwj pwm tsis yog kev hloov pauv lub neej txoj sia tus moj yam thiab tej ntawd tsis tuaj yeem suav tias yog kev nthuav tawm txog tib neeg lub neej txoj sia tiag.

Yog ib tug tib neeg muaj ntau tus cwj pwm zoo, qhov ntawd tsis tau txhais hais tias tus tib neeg ntawd muaj qhov muaj tiag ntawm qhov tseeb lawm. Tsuas yog xyaum ua raws li qhov tseeb thiab ua raws li tej hauv paus ntsiab lus xwb mas koj thiaj li yuav muaj qhov muaj tiag ntawm qhov tseeb. Tsuas yog ntshai Vajtswv thiab zam kev phem xwb mas koj thiaj li yuav muaj qhov muaj tiag ntawm qhov tseeb. Ib txhia tib neeg mas kub siab lug, hais tau tej lus qhuab qhia, ua raws li tej kev cai, thiab ua ntau yam kev ua zoo, tiam sis txhua yam uas hais tau txog lawv ces yog qhov hais tias lawv muaj me ntsis kev ua neeg xwb. Cov uas hais tau tej lus qhuab qhia thiab pheej ua raws li tej kev cai ntawd yeej xyaum ua raws li qhov tseeb tsis tau li. Txawm yam uas lawv hais ntawd yog thiab mloog zoo li tsis muaj teeb meem li los xij, lawv tsis muaj dab tsi hais txog lub ntsiab tseeb ntawm qhov tseeb li. Yog li ntawd, txawm qee tus tib neeg yuav hais tau tej lus qhuab qhia ntawd ntau npaum li cas los xij, qhov ntawd tsis tau txhais hais tias lawv to taub qhov tseeb lawm, thiab txawm lawv to taub tej lus qhuab qhia ntawd ntau npaum li cas los xij, lawv yeej daws tsis tau ib qho teeb meem li. Cov kws tshawb fawb txog sab kev ntseeg puav leej piav qhia tau phau Vajluskub, tiam sis nyob rau thaum kawg, lawv txhua tus puav leej ntog tag, vim lawv tsis lees txais tag nrho qhov tseeb uas Vajtswv tau nthuav tawm. Cov tib neeg uas muaj ib qho hloov pauv hauv lawv tus moj yam yeej sib txawv; lawv muaj kev to taub qhov tseeb, lawv ntsia pom deb tau tag nrho tej teeb meem, lawv paub tias yuav leg li cas kom haum raws Vajtswv siab nyiam, yuav leg li cas thiaj haum raws li lub hauv paus ntsiab lus ntawm qhov tseeb, thiab yuav leg li cas thiaj ua tau zoo raws Vajtswv, thiab lawv to taub tus yeeb yam ntawm txoj kev lwj liam uas lawv ua rau pom. Thaum lawv tus kheej tej tswv yim thiab tej kev xav phem raug qhia tshwm lawm, lawv tuaj yeem ntsia pom deb thiab tso cev nqaij daim tawv tseg. Qhov no raug nthuav tawm li cas txog kev hloov pauv hauv tus moj yam. Qhov tseem ceeb uas qhia kom pom meej txog cov tib neeg uas muaj kev hloov pauv ib qho hauv tus moj yam yog lawv yuav tsum to taub qhov tseeb kom meej, thiab thaum ua raws tej yam, lawv muab qhov tseeb coj los xyaum ua raws kom raug zoo thiab lawv txhob ua rau pom txoj kev lwj liam tas li. Feem ntau, cov uas lawv tus moj yam tau hloov pauv lawm yeej yog kev muaj qab hau thiab kev xam pom deb tshwj xeeb, thiab vim lawv txoj kev to taub ntawm qhov tseeb, lawv thiaj tsis ua rau pom ntau txog kev qhuas tias yus tus kheej coj ncaj los sis kev khav theeb. Lawv tuaj yeem pom tshab thiab xam pom mus deb heev ntawm txoj kev lwj liam uas tau qhia tshwm rau hauv lawv, kom thiaj tsis ua rau lawv muaj kev khav theeb. Lawv tuaj yeem muaj qhov ntsuas kev nkag siab txog yam uas tib neeg tau hloov pauv, txog qhov yuav coj li cas thiaj muaj laj thawj, txog qhov yuav ua tes hauj lwm li cas, txog yam uas tsim nyog hais thiab yam uas tsis tsim nyog hais, thiab txog yam uas tsim nyog hais thiab yam uas tsim nyog ua rau cov tib neeg. Yog li ntawd, cov tib neeg uas lawv tej moj yam tau hloov pauv lawm yeej muaj qab hau tsim nyog tiag, thiab tsuas yog cov tib neeg zoo li no xwb thiaj li yuav ua neej zoo nkaus li tib neeg tiag tiag. Vim hais tias lawv to taub qhov tseeb, lawv muaj peev xwm hais thiab pom tej yam mus raws li qhov tseeb, thiab lawv yog lub hauv paus ntsiab lus rau txhua yam uas lawv ua; lawv tsis yog yam raug cob mus rau kev haub ntxias ntawm ib tug neeg twg, ib lub ntsiab twg, los sis ib yam khoom twg, thiab lawv sawv daws puav leej muaj lawv tus kheej txoj kev xam pom thiab tuaj yeem tuav lub hauv paus ntsiab lus ntawm qhov tseeb tau. Lawv tus moj yam ruaj ntseg, lawv tsis ua siab kub los sis ua siab txias, thiab txawm tias lawv tej xwm txheej yuav yog dab tsi los xij, lawv to taub lawv lub luag hauj lwm zoo tias yuav ua li cas thiab yuav coj li cas thiaj haum rau Vajtswv siab nyiam. Cov uas lawv tus moj yam yeej hloov pauv tiag tiag lawm tsis tas npaj ua yam uas yuav ua rau lawv tus kheej zoo saib raws sab nraum daim tawv; lawv muab tau qhov zoo nyob sab hauv nruab siab rau yam uas lawv yuav ua tau zoo raws Vajtswv. Yog li, thaum saib raws sab nrauv, zoo li lawv tsis kub siab hlo li los sis tsis tau ua ib yam tseem ceeb dab tsi tiav hlo li, tab sis txhua yam uas lawv ua muaj txiaj ntsig, muaj nuj nqis, thiab ua tau tshwm sim los tiag. Cov uas tus moj yam tau hloov pauv yeej pom tiag tias muaj ntau qhov muaj tiag ntawm qhov tseeb, thiab tuaj yeem lees qhov no los ntawm lawv txoj kev xav rau txhua yam thiab lawv lub hauv paus ntsiab lus ntawm tej kev coj ua. Cov uas tsis tau txais qhov tseeb ces yeej tsis tau hloov pauv tau tus moj yam ntawm lub neej txoj sia ib qho kiag li. Qhov hloov pauv tus moj yam ntawd yog hloov tau li cas kiag? Tib neeg twb raug Ntxwgnyoog muab ua qias vuab tsuab dhau lawm, ces lawv txhua tus puav leej tawm tsam Vajtswv, thiab lawv txhua tus puav leej muaj tus yeeb yam tawm tsam Vajtswv. Vajtswv cawm tib neeg los ntawm qhov muab cov uas muaj tus yeeb yam tawm tsam Vajtswv thiab cov uas tawm tsam tau Vajtswv ntawd tig los ua cov uas mloog lus thiab hwm Vajtswv. Qhov no yog qhov txhais hais tias yog ib tug tib neeg uas nws tus moj yam tau hloov pauv lawm. Txawm ib tug tib neeg yuav qias vuab tsuab npaum li cas los sis txawm lawv yuav muaj pes tsawg tus moj yam qias vuab tsuab los xij, tsuav lawv lees txais tau qhov tseeb, lees txais tau Vajtswv txoj kev txiav txim thiab kev rau txim, thiab lees txais tau tej kev sim siab thiab tej kev lim tib neeg kom dawb huv xwb, ces lawv yuav muaj ib txoj kev to taub tseeb txog Vajtswv, thiab nyob rau tib lub sij hawm ntawd lawv yuav muaj peev xwm pom tseeb tseeb txog lawv tus kheej tus yeeb yam thiab lub ntsiab tseeb. Thaum lawv paub lawv tus kheej tiag tiag lawm, ces lawv yuav muaj peev xwm ntxub lawv tus kheej thiab Ntxwgnyoog, lawv yuav txaus siab hlo tso Ntxwgnyoog tseg, thiab mloog Vajtswv lus nkaus xwb. Thaum ib tug tib neeg muaj txoj kev txiav txim siab no lawm, mas lawv thiaj li caum tau qhov tseeb. Yog tib neeg muaj txoj kev paub tseeb txog Vajtswv, yog lawv tus moj yam phem raug ntxuav dawb huv, thiab Vajtswv cov lus tuaj cag nyob rau hauv lawv, thiab tau dhau los ua lawv lub neej txoj sia thiab ua lub hauv paus ntawm qhov lawv muaj txoj sia nyob, yog lawv ua neej raws li Vajtswv cov lus, thiab hloov pauv tag nrho thiab ua cov tib neeg tshiab lawm—ces qhov no suav hais tias yog kev hloov pauv lawv lub neej txoj sia tus moj yam lawm. Ib txoj kev hloov pauv rau hauv tus moj yam tsis tau txhais hais tias yuav muaj ib txoj kev ua neej paub tab thiab kev ua neeg zoo, los sis nws tsis txhais hais tias tib neeg tej moj yam sab nraud mas txo hwj chim dua yav dhau los, uas lawv keev khav theeb tiam sis tam sim no tuaj yeem sib txuas lus muaj qab hau lawm, los sis tias qhov lawv keev tsis mloog leej twg hais ntawd tam sim no tuaj yeem mloog lwm tus hais lawm; tej yam hloov pauv sab nrauv zoo li no tsis tuaj yeem hais tau tias yog kev hloov tus moj yam. Qhov tseeb, kev hloov tus moj yam yuav tsum muaj tej kev nthuav tawm zoo li no, tab sis feem tseem ceeb tshaj plaws ces yog hloov sab hauv lawv lub neej txoj sia. Qhov no yog hloov pauv tag nrho vim Vajtswv cov lus thiab qhov tseeb twb tau tuaj cag nyob rau hauv lawv, kav lawv, thiab dhau los ua lawv lub neej txoj sia lawm. Lawv tej kev xav txog txhua yam los kuj puav leej hloov pauv lawm thiab. Lawv tuaj yeem pom ncaj qha txog yam uas tab tom tshwm sim nyob rau hauv lub ntiaj teb thiab tshwm sim rau tib neeg ntiaj teb, qhov Ntxwgnyoog ua rau noob neej ntiaj teb qias vuab tsuab li cas, qhov tus zaj loj liab ploog tawm tsam Vajtswv li cas, thiab tus zaj loj liab ploog ntawd lub ntsiab tseeb. Lawv tuaj yeem ntxub tus zaj loj liab ploog thiab Ntxwgnyoog hauv lawv lub siab, thiab lawv tuaj yeem tig tau tag nrho los caum raws Vajtswv qab. Qhov no txhais hais tias lawv lub neej txoj sia tus moj yam twb hloov pauv lawm, thiab Vajtswv twb muab tau lawv lawm. Kev hloov pauv lub neej txoj sia tus moj yam yog txoj kev hloov pauv uas tseem ceeb heev, hos kev hloov pauv tus cwj pwm yog ib qho ntiav ntiav xwb. Tsuas yog cov uas hloov pauv tau lub neej txoj sia tus moj yam lawm xwb thiaj li yog cov uas tau txais qhov tseeb, thiab tsuas yog lawv xwb thiaj raug Vajtswv muab tau.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Ntu Peb

Kev hloov pauv hauv yus tus moj yam tsis yog ib qho hloov hauv tus cwj pwm, los sis tsis yog lom txwm hloov rau sab nraud los sis tsuas txawv txav ib ntus uas tshwm sim los ntawm kev mob siab rau xwb. Txawm tej kev hloov pauv no yuav zoo npaum li cas los xij, tej kev hloov pauv no yeej hloov tsis tau tej kev hloov pauv tus moj yam ntawm lub neej txoj sia qhov chaw li, vim tej kev hloov pauv sab nraud no mas noob neej lub zog yeej ua tau li, tiam sis tej kev hloov pauv tus moj yam ntawm lub neej txoj sia ntawd mas yus tus kheej lub zog xwb yeej ua tsis tau li. Qhov raug Vajtswv txoj kev txiav txim, kev rau txim, tej kev sim siab, thiab kev lim tib neeg kom dawb huv ntawd mas yeej cheem tsum kom thiaj li ua tiav qhov no, nrog rau Vajntsujplig txoj kev ua kom zoo tiav log. Txawm cov tib neeg uas ntseeg Vajtswv coj tau qee tus cwj pwm zoo los xij, lawv yeej tsis muaj ib tug mloog Vajtswv lus tiag tiag, hlub Vajtswv tiag tiag, los sis ua tau raws li Vajtswv lub siab nyiam li. Qhov no yog li cas? Nws yog vim qhov no cheem tsum ib qho kev hloov pauv rau hauv tus moj yam ntawm lub neej txoj sia, thiab ib qho kev hloov pauv tus cwj pwm xwb mas yeej tsis txaus li. Ib qho kev hloov pauv tus moj yam ntawd txhais hais tias koj muaj kev paub thiab tau ntsib tau pom txog qhov tseeb lawm, thiab tias qhov tseeb twb dhau los ua koj lub neej txoj sia lawm, tias qhov tseeb ntawd coj tau kev thiab tswj koj lub neej txoj sia thiab txhua yam ntawm koj. Qhov no yog ib qho kev hloov pauv koj tus moj yam ntawm lub neej txoj sia ntag. Tsuag yog cov tib neeguas muaj qhov tseeb yam li lawv lub neej txoj sia ntawd xwb thiaj li yog cov uas twb hloov pauv tus moj yam lawm. Yav dhau los, tej zaum yuav muaj qee qhov tseeb uas koj muab coj los xyaum ua raws tsis tau thaum koj to taub qhov tseeb ntawd, tiam sis tam sim no koj xyaum ua tau txhua kis ntawm qhov tseeb uas koj to taub yam tsis muaj teeb meem los sis nyuaj hlo li. Thaum koj xyaum ua raws li qhov tseeb, koj yuav pom hais tias koj tus khee jmuaj kev kaj siab thiab kev zoo siab puv npo, tiam sis yog koj xyaum ua tsis tau raws li qhov tseeb, ces koj hnov mob siab thiab meem txom koj lub siab uas zoo. Koj yeej xyaum ua tau raws li qhov tseeb nyob rau hauv txhua yam, ua neej raws li Vajtswv cov lus, thiab muaj ib lub hauv paus rau kev ua neej. Qhov no txhais hais tias koj tus moj yam twb hloov pauv lawm. Tam sim no koj tso tau koj tej kev xav phem thiab tej kev xav hauv nruab siab, koj tej kev nyiam ntawm sab cev nqaij daim tawv thiab tej kev caum, thiab tej uas koj tso tsis tau tseg nyob rau yav dhau los ntawd tseg yam yooj yim heev li lawm. Koj xav hais tias Vajtswv cov lus yeej zoo tiag tiag, thiab tias qhov kev xyaum ua raws li qhov tseeb ntawd yog yam zoo tshaj plaws uas yuav tsum tau ua. Qhov no txhais hais tias koj tus moj yam twb hloov pauv lawm. Ib qho kev hloov pauv tus moj yam mas ntxim zoo li yooj yim heev, tiam sis tseeb tiag nws yog ib tug txheej txheem uas muaj ntau yam kev paub heev. Nyob rau lub caij no mas, tib neeg yuav tsum tau raug kev txom nyem ntau yam, lawv yuav tsum tau kov kom yeej lawv tus kheej lub cev thiab tso txoj kev ntshaw ntawm lawv lub cev tseg, lawv kuj yuav tsum tau raug kev txiav txim, kev rau txim, kev qhuab qhia, kev qhuab ntuas, tej kev sim siab, thiab kev lim tib neeg kom dawb huv thiab, thiab lawv kuj yuav tsum tau ntsib tau pom ntau yam uas ua tsis tau, ntog, tej kev nyuaj siab, thiab tej kev tsim txom uas nyob rau hauv lawv lub siab thiab. Tsuas yog tom qab tej kev ntsib kev pom no lawm xwb mas tib neeg thiaj li yuav muaj qee qhov kev to taub txog lawv tus kheej tus yeeb yam, tiam sis qee qhov kev to taub ntawd ua tsis tau kom hloov pauv tau tag nrho tam sim ntawd; lawv yuav tsum tau ntsib tau pom kom ntev heev ua ntej mas thaum kawg lawv tus kheej thiaj li yuav muaj peev xwm tso tau lawv tus moj yam qias vuab tsuab ib qho zuj zus tseg. Nws yog vim li no es thiaj li siv sij hawm los hloov pauv yus tus moj yam tag ib sim neej li. Piv txwv li, yog koj ib qho kev qias vuab tsuab tawm hauv ib qho teeb meem lawm, ces koj puas xyaum ua tau raws li qhov tseeb kiag tam sim ntawd thaum koj ras dheev txog qhov teeb meem ntawd? Koj yeej ua tsis tau li. Nyob rau theem ntawm qhov kev to taub no, lwm tus qhuab qhia koj thiab qhuab ntuas koj, thiab dhau ntawd ces koj ib puag ncig yuam koj thiab nias lub zog qee kom koj nqis tes ua mus raws li tej hauv paus ntsiab lus ntawm qhov ntseeb. Muaj qee zaus, koj yeej tseem tsis lees ua li ntawd, thiab koj hais rau koj tus kheej hais tias, “Kuv yuav tsum tau ua tej hauv paus ntsiab lus ntawm qhov tseeb li no lod? Vim li cas kuv thiaj li ua tsis tau li qhov kuv xav tau? Vim li cas thiaj li pheej hais kom kuv xyaum ua raws li qhov tseeb xwb? Kuv tsis xav ua qhov no, kuv nkees ua qhov no lawm!” Qhov paub Vajtswv txoj lus ntawd mas yuav tsum tau ntsib tus txheej txheem li hauv qab no: hloov ntawm qhov kev tsis kam xyaum ua raws li qhov tseeb los txaus siab hlo xyaum ua raws li qhov tseeb; hloov los ntawm txoj kev xav phem thiab tsis muaj peev xwm los muaj zog thiab lub peev xwm uas tso tau lub cev nqaij daim tawv tseg. Thaum tib neeg muaj ib txoj kev paub zoo li no thiab tom qab ntawd raug qee yam kev sim siab, kev lim tib neeg kom dawb huv, thiab thaum kawg los to taub Vajtswv lub siab nyiam thiab qee qhov tseeb lawm, ces lawv thiaj li muaj kev zoo siab qee yam thiab txaus siab nqis tes ua mus raws li tej hauv paus ntsiab lus ntawm qhov tseeb. Thaum xub thawj, tib neeg tsis tau xyaum ua raws qhov tseeb. Mob siab puv npo rau yus tej dej num ib yam li qhov ua piv txwv tias: Koj muaj qee qhov kev to taub puv npo txog koj tej dej num thiab tau fij rau Vajtswv lawm, thiab koj kuj muaj qee qhov kev to taub txog ntawm qhov tseeb thiab, tab sis thaum twg koj mam li muaj peev xwm fij kom tag nrho koj tus kheej rau Vajtswv? Thaum twg koj mam li tuaj yeem ua kom muaj tiav rau koj tej dej num rau hauv lub npe thiab txoj kev ua? Qhov no yuav cheem tsum ib qho txheej txheem. Thaum txog qhov txheej txheem no, koj tuaj yeem ntsib kev txom nyem nyuaj siab heev. Ib txhia tib neeg yuav qhuab ntuas koj, thiab lwm tus yuav thuam koj. Txhua tus tej qhov muag saib ntsoov koj, soj ntsuam koj, thiab tsuas yog dhau qhov ntawd lawm xwb koj thiaj li yuav pib paub tias koj nyob rau qhov tsis yog lawm thiab tias koj yog ib tug ua tau tsis zoo, tias qhov tsis muaj kev fij puv npo ntawm koj tes dej num yog tsis lees txais tsis tau, thiab tias koj yuav tsum txhob saib tsis taus los sis ua raws daim tawv xwb! Vajntsujpig yuav qhia kom koj paub los sab hauv los, thiab thuam koj thaum koj ua ib qho yuam kev lawm. Thaum txog qhov txheej txheem no, koj yuav los to taub qee yam txog koj tus kheej, thiab yuav paub tias koj muaj tej kev tsis dawb huv ntau dhau lawm, zais tej kev txhawb siab ntsws rau tus kheej ntau heev lawm, thiab muaj ntau yam kev ntshaw tsis dawb huv ntau heev thaum ua koj tej dej num kom muaj tiav. Thaum koj to taub lub ntsiab tseem ceeb ntawm tej yam no lawm, es yog tias koj yeej muaj peev xwm los rau ntawm Vajtswv xub ntiag los thov Vajtswv thiab muaj txoj kev lees txim hloov dua siab tshiab tiag tiag, ces koj thiaj li raug yaug tej yam qias vuab tsuab no kom dawb huv tuaj. Yog, hauv tus xeeb ceem no, koj keev nrhiav qhov tseeb los daws koj tus kheej tej teeb meem muaj qab hau, koj yuav maj mam rhais ruam mus rau txoj kev yog ntawm txoj kev ntseeg; koj yuav pib muaj tej kev ntsib kev pom ntawm lub neej txoj sia uas tseeb, thiab yuav maj mam pib ntxuav koj tus moj yam qias vuab tsuab kom dawb huv. Koj tus moj yam qias vuab tsuab yim raug ua kom dawb huv ntau npaum li cas, ces koj txoj sia tus moj yam yim yuav hloov pauv ntau npaum li ntawd.

Txawm tam sim no muaj ntau tus tib neeg tab tom ua lawv tej dej num los xij, hauv lub ntsiab tseeb, muaj pes tsawg tus tib neeg uas lam ua lawv tej dej num kom dhau xwb? Muaj pes tsawg tus tib neeg thiaj li lees txais tau qhov tseeb thiab ua lawv tej dej num kom mus raws li tej hauv paus ntsiab lus ntawm qhov tseeb? Muaj pes tsawg tus tib neeg ua lawv tej dej num mus raws li Vajtswv tej kev cheem tsum tom qab lawv tus moj yam hloov pauv lawm? Qhov saib tej no kom meej ntxiv ntawd, koj yuav muaj peev xwm paub hais tias koj puas phim ua koj tes dej num kom tiav, thiab koj kuj yuav muaj peev xwm pom tseeb tseeb hais tias koj tus moj yam puas tau hloov pauv thiab. Kev hloov pauv tau rau hauv yus tus moj yam mas tsis yog qhov yooj yim; nws tsis txhais tau tias tsuav yog muaj ib qho me me hloov rau hauv tus cwj pwm lawm xwb, ces yuav tau txais qee qhov kev paub ntawm qhov tseeb, kev muaj peev xwm tham txog ib qho me me ntawm yus txoj kev ntsib kev pom nrog txhua feem ntawm qhov tseeb, los sis muaj qee qhov kev hloov pauv los sis dhau los tsis mloog lus me me tom qab raug qhuab ntuas lawm. Tej yam no tsis muaj kev hloov pauv rau hauv yus txoj sia tus moj yam li. Vim li cas Kuv thiaj li hais li no? Txawm tias tej zaum koj tseem tsis muab qhov tseeb coj los xyaum ua raws tiag tiag. Tej zaum vim hais tias koj nyob rau hauv ib cheeb tsam puag ncig uas tsim nyog li ib ntus, thiab qhov xwm txheej ntawd pom zoo, los sis koj tej xwm txheej tam sim no tau yuam koj lawm, koj thiaj ua li no. Ntxiv ntawd, thaum koj zoo siab, thaum koj muaj tus yam ntxwv zoo, thiab thaum koj muaj Vajntsujplig tes hauj lwm lawm, ces koj yeej xyaum ua tau raws li qhov tseeb. Tiam sis muab xav hais tias koj tab tom raug ib txoj kev sim siab, thaum koj tab tom raug kev txom nyem zoo li Yauj nyob rau hauv koj tej kev sim siab ntawd, los sis tias koj raug txoj kev sim siab ntawm txoj kev tuag. Thaum qhov no los txog, koj puas tseem muaj peev xwm xyaum ua raws li qhov tseeb thiab tuav tej lus tim khawv kom khov kho? Koj puas hais tau qee yam li Petus hais tias, “Tab txawm yog kuv yuav tuag tom qab paub Koj lawm los xij, yog ua cas kuv thiaj li yuav tsis txaus siab thiab zoo siab hlo?” Petus saib dab tsi muaj nqis? Qhov Petus saib muaj nqis ntawd yog kev mloog lus, thiab nws saib txoj kev paub Vajtswv ntawd li yog qhov tseem ceeb tshaj plaws, yog li ntawd nws thiaj li muaj peev xwm mloog lus mus txog ntua hnub tuag. Kev hloov pauv hauv tus moj yam tsis tshwm sim tau rau hauv ib hmo xwb; nws siv tag nrho ib sim neej los ua mas thiaj li yuav ua tiav. Kev to taub qhov tseeb mas yooj yim me ntsis, tab sis kev muaj peev xwm los xyaum ua raws qhov tseeb hauv ntau qhov xwm txheej sib txawv mas nyuaj. Vim li cas tib neeg thiaj li pheej muaj teeb meem txog qhov muab qhov tseeb coj los xyaum ua raws? Tseeb tiag, tej kev nyuaj no puav leej muaj feem cuam tshuam ncaj qha rau tib neeg tus moj yam qias vuab tsuab, thiab tej kev nyuaj ntawd puav leej yog tej kev cuam tshuam uas los ntawm tus moj yam qias vuab tsuab los. Yog li ntawd, koj yuav tsum raug kev txom nyem ntau heev thiab tiv kev txom nyem mas thiaj li muaj peev xwm muab qhov tseeb ntawd coj los xyaum ua raws. Yog koj tsis muaj tus moj yam qias vuab tsuab, ces koj yuav tsum tsis tau raug kev txom nyem thiab tiv kev txom nyem los xyaum ua raws li qhov tseeb li. Qhov no tsis yog qhov tseeb tseeb lod? Tej thaum nws zoo nkaus li koj yeej muab qhov tseeb coj los xyaum ua raws lawm, tab sis hauv qhov muaj tseeb, tus yeeb yam ntawm koj tej kev nqis tes ua tsis qhia tias koj tab tom ua li ntawd. Nyob rau txoj kev caum raws Vajtswv qab ntawd mas, tib neeg coob leej muaj peev xwm tso tau lawv tsev neeg thiab tej hauj lwm tseg thiab ua kom muaj tiav rau lawv tej dej num, thiab yog li lawv thiaj li ntseeg tias lawv tab tom xyaum ua raws qhov tseeb lawm. Txawm li cas los xij, lawv yeej tsis muaj peev xwm hais lus tim khawv txog txoj kev ntsib kev pom tiag tiag li. Qhov no yog tim dab tsi lawm tiag tiag? Yog muab lawv ntsuas raws li tib neeg tej kev xav phem mas, zoo li lawv tab tom xyaum ua raws li qhov tseeb ntag, tiam sis Vajtswv tsis paub tias qhov lawv tab tom xyaum ua raws ntawd yog qhov tseeb. Yog txhua yam koj ua ntawd muaj koj tus kheej tej kev txhawb siab nyob tom qab tej yam ntawd uas tsis dawb huv, ces koj yuav tsis ua raws li tej hauv paus ntsiab lus, thiab hais tsis tau hais tias koj xyaum ua raws li qhov tseeb lawm; qhov no tsuas yog ib hom cwj pwm ua xwb. Hais cov lus nruj, tej zaum koj hom kev coj no yuav raug Vajtswv teem txim; yuav tsis raug Nws qhuas los sis hais lus zoo rau li. Thaum paub qhov no mus txog ntua lub ntsiab tseeb thiab lub hauv paus cag lawm, ces pom tias koj yog ib tug uas ua phem, thiab koj tus cwj pwm sab nraud no mas yeej tawm tsam Vajtswv xwb. Saib sab nraud los, koj yeej tsis tau cuam tshuam los sis tsis tau tsim teeb meem dab tsi thiab koj tsis tau ua dab tsi puas tiag tiag. Nws zoo li ntxim muaj laj thawj thiab ntxim muaj qab hau, tiam sis nyob rau sab hauv mas, muaj tib neeg tej kev qias thiab kev npaj siab ua phem, thiab muaj lub ntsiab tseem ceeb ntawm qhov ua phem thiab tawm tsam Vajtswv. Yog li ntawd, koj yuav tsum tshuaj xyuas seb puas muaj ib qho hloov rau hauv koj tus moj yam thiab seb koj puas muab qhov tseeb coj los xyaum ua raws los ntawm kev siv Vajtswv cov lus, thiab kev saib tej kev txhawb siab ntsws uas txhawb koj tus kheej tej kev nqis tes ua. Nws tsis yog nyob rau ntawm seb koj tej kev nqis tes ua ntawd puas yoog raws li tib neeg tej kev xav hauv nruab siab thiab tib neeg tej kev xav, los sis tej ntawd yuav haum los sis tsis haum raws li koj qhov kev nyiam; tej yam zoo li no tsis tseem ceeb. Feem ntau, nws nyob ntawm Vajtswv cov lus hais tias koj puas ua tau yoog raws los sis tsis tau yoog raws Vajtswv txoj kev xav, txawm tias koj tej kev nqis tes ua yuav muaj los sis tsis muaj qhov muaj tiag ntawm qhov tseeb, thiab txawm tias lawv yuav ua tau los sis tsis tau Nws tej kev cheem tsum thiab tej qauv los xij. Tsuas yog ntsuas koj tus kheej piv rau Vajtswv tej kev cheem tsum nkaus xwb thiaj li raug. Kev hloov pauv hauv tus moj yam thiab kev muab qhov tseeb coj los xyaum ua raws yeej tsis yooj yim thiab yooj yim li tib neeg xav hauv nruab siab li. Tam sim no nej puas to taub qhov no? Nej puas muaj ib qho kev ntsib kev pom zoo li no? Thaum tham txog ib qho teeb meem lub ntsiab tseem ceeb, tej zaum nej yuav tsis to taub nws; nej txoj kev to taub qhov tseeb tsuas yog sab nraum daim tawv xwb. Nej khiav mus los tas hnub, suav txij thaum sawv ntxov txog ntua thaum tsaus ntuj, sawv ntxov ntxov thiab mus pw lig, tiam sis nej ua tsis tau kev hloov pauv rau hauv nej txoj sia tus moj yam li, thiab nej tsis tuaj yeem nkag siab txog txoj kev hloov pauv ntawm tus moj yam li. Qhov no txhais tau tias nej txoj kev to taub qhov tseeb tseem ntiav heev, puas yog? Txawm tias nej tau ntseeg Vajtswv los ntev npaum li cas lawm los xij, tej zaum nej yuav tsis paub txog lub ntsiab tseem ceeb thiab tej yam tob ntsig txog txoj kev hloov pauv hauv tus moj yam. Nws puas tuaj yeem hais tau tias koj tus moj yam raug hloov lawm? Nej puas paub tias Vajtswv qhuas nej los tsis qhuas? Qhov tsawg kawg nkaus, koj yuav hnov tus Vajntsujplig qhia kev thiab qhia koj thiab ua dej num rau hauv koj thaum koj tab tom ua kom muaj tiav hlo rau koj tej dej num, kev ua ib txoj dej num rau hauv Vajtswv lub tsev, los sis raws li txoj dej num dav dav. Koj txoj kev coj yuav haum raws li Vajtswv cov lus, thiab thaum koj tau txais ib theem ntawm kev ntsib kev pom lawm, koj yuav hnov tias yam koj tau ua yav dhau los yeej tsim nyog lawm. Txawm li cas los xij, yog tom qab tau txais kev ntsib kev pom rau ib lub sij hawm lawm, koj yuav hnov tias qee yam uas koj tau ua yav dhau los tsis tsim nyog, thiab koj tsis txaus siab rau tej ntawd li, thiab xav tias tej uas tej ntawd tsis mus raws li qhov tseeb li, ces qhov no ua pov thawj qhia tau tias txhua yam koj tau ua yog kev tawm tsam Vajtswv. Nws ua pov thawj qhia tias koj txoj kev ua dej num puv npo kev ntxeev siab, kev tawm tsam, thiab tib neeg tej kev nqis tes ua, thiab tias koj yeej hloov pauv tsis tau tus moj yam tiag tiag li.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Yam Yuav Tsum Tau Paub Txog Kev Hloov Pauv Yus Tus Moj Yam

Hauv qhov kev ntsuas seb tib neeg puas tuaj yeem mloog Vajtswv lus los sis tsis mloog, yam tseem ceeb uas yuav tau saib yog xyuas seb puas yog yam lawv ntshaw luam thuam los ntawm Vajtswv los, thiab seb lawv puas muaj tej kev txhawb siab zais npog los sis tsis muaj. Yog tib neeg pheej thov ntau yam xav tau tas li los ntawm Vajtswv, nws ua pov thawj qhia tau tias lawv tsis mloog Nws lus. Txawm tias yuav tshwm sim dab tsi rau koj los xij, yog koj tsis tuaj yeem txais nws tau los ntawm Vajtswv los, tsis tuaj yeem nrhiav qhov tseeb, tsuas hais tas li los ntawm koj tus kheej txoj kev muaj qab hau thiab xav tas li tias koj mas yeej yog tas li lawm, thiab haj tseem muaj peev xwm txog qhov tsis ntseeg tias Vajtswv yog qhov tseeb thiab ncaj ncces, ces koj yuav ntsib teeb meem. Cov neeg zoo li no yog cov khav theeb thiab ntxeev siab rau Vajtswv tshaj plaws. Cov tib neeg uas xav thov ntau yam xav tau tas li ntawm Vajtswv yeej tsis mloog Nws lus kiag li. Yog koj xav thov ntau yam xav tau ntawm Vajtswv, qhov no ua pov thawj qhia tau tias koj tab tom tsim ib qho kev rhuav tshem Vajtswv, tias koj tab tom xaiv koj tus kheej tej kev xav, thiab ua mus raws li koj tus kheej tej kev xav. Hauv qhov no, koj ntxeev siab rau Vajtswv, thiab tsis muaj kev mloog lus. Kev thov ntau yam xav tau ntawm Vajtswv yog kev tsis txawj xav; yog koj ntseeg tias Nws yog Vajtswv tiag tiag, ces koj yuav tsis muaj cuab kav thov ntau yam xav tau ntawm Nws, los sis koj yeej tsis tsim nyog thov ntau yam xav tau ntawm Nws li, txawm tias tej ntawd yuav yog yam muaj qab hau los sis tsis muaj qab hau los xij. Yog koj muaj txoj kev ntseeg Vajtswv tseeb, thiab ntseeg tias Nws yog Vajtswv, ces koj yuav tsis muaj kev xaiv tab sis pe hawm thiab mloog Nws lus xwb. Cov tib neeg niaj hnub tam sim no tsis yog tsuas ua raws lawv tus kheej tej kev xaiv xwb, lawv haj tseem hais kom Vajtswv ua raws li lawv tus kheej txoj kev xav thiab. Tsis yog lawv tsuas tsis xaiv los mloog Vajtswv lus xwb, lawv haj tseem hais kom Vajtswv mloog lawv lus thiab. Tsis yog qhov no tsis muaj qab hau li lod? Yog li ntawd, yog tsis muaj kev ntseeg tseeb nyob rau hauv tib neeg, tsis muaj txoj kev ntseeg tiag, ces lawv yeej tsis tuaj yeem tau txais Vajtswv txoj kev qhua li. Thaum tib neeg muaj peev xwm thov ntau yam xav tau kom tsawg dua ntawm Vajtswv, lawv txoj kev ntseeg tseeb thiab lawv txoj kev mloog lus yuav loj hlob, thiab lawv txoj kev xav muaj qab hau kuj yuav rais los zoo li qhov ib txwm muaj. Feem ntau ntawm kis uas tib neeg yim muaj qab hau tsawg, lawv yim yuav tau muab kev qhia qhov tseeb ntau, lawv yim yuav tau sib hais nyuaj ntxiv. Tsis yog lawv muaj ntau yam kev xav tau nkaus xwb, tab sis lawv kuj xav tau npaum li ib mais kev thaum muab li ib yas tes xwb. Thaum ua tau zoo raws li ib yam lawm, ces lawv thov lwm yam xav tau ntxiv, lawv yuav tsum ua kom tau zoo raws li txhua feem, thiab yog lawv ua tsis tau, lawv pib yws, thiab tso lawv tus kheej tseg yam li tsis muaj kev cia siab li. Tom qab ntawd lawv mam hnov tshuav nuj nqi thiab khuv xim, thiab lawv mam li quaj los kua muag iab, thiab xav tuag. Yam siv rau hauv qhov ntawd yog dab tsi? Tsis yog qhov no tsis muaj qab hau li lod? Yuav tsum tau daws tej teeb meem no rau thaum lub hauv paus. Yog koj muaj ib tug moj yam qias vuab tsuab es tsis daws tus moj yam ntawd, thiab yog koj nias qee tos kom txog thaum koj ntsib teeb meem los sis ua kom muaj kev puas tsuaj es mam li daws, ces koj yuav them li cas rau qhov uas poob lawm no? Qhov no tsis yog ib qho kev xav me me tom qab ntawd lod? Yog li ntawd, yuav kom daws tau qhov teeb meem ntawm tus moj yam qias vuab tsuab ntawd tiav log mas, koj yuav tsum nrhiav qhov tseeb los daws qhov teeb meem ntawd thaum nws xub tshwm sim tuaj. Koj yuav tsum daws tus moj yam qias vuab tsuab uas nyob rau theem tab tom loj hlob, kom paub tseeb tias yuav tsis ua yuam kev thiab tiv thaiv tej teeb meem rau yav tom ntej. Yog ib tug moj yam qias vuab tsuab nrhau cag thiab rais los ua yus tej kev xav los sis kev xam pom lawm, ces qhov ntawd yuav muaj peev xwm ua rau ib tug neeg ua phem tau. Yog li ntawd, lub hom phiaj tseem ceeb ntawm kev tig xav txog yus tus kheej thiab kev paub yus tus kheej ntawd yog los nrhiav cov moj yam qias vuab tsuab, ces maj nroos nrhiav qhov tseeb los daws tej ntawd. Koj yuav tsum paub seb yam dab tsi nyob hauv koj tus yeeb yam, yam koj nyiam, yam koj nrhiav, thiab yam koj xav ua kom tau. Koj yuav tsum txheeb xyuas tej yam no mus raws li Vajtswv cov lus los saib seb tej ntawd puas mus raws li Vajtswv txoj kev xav, thiab saib seb vim li cas tej ntawd thiaj li muaj qhov tsis raug lawm. Thaum koj to taub tej no lawm, koj yuav tsum siv laj thawj los daws qhov teeb meem txawv txawv ntawd, uas hais tau tias, qhov teeb meem ntawd tsis muaj qab hau. Qhov no tsis yog teeb meem ntawm ib tug moj yam qias vuab tsuab xwb, tab sis yog kev tsis muaj qab hau. Tshwj xeeb mas thaum xav txog tib neeg tej kev ntshaw, cov tib neeg uas muaj kev ntshaw dhau heev lawm yuav rais los tsis muaj qab hau. Qhov no yog ib qho teeb meem kev puas siab puas ntsws, thiab qhov no kuj yog tib neeg txoj kev Qaug Zog thiab. Ib txhia tib neeg xav tias lawv muaj peev xwm thiab kev txawj ntse, thiab lawv ib txwm xav ua cov thawj coj uas zoo tshaj tas li, yog li lawv thiaj li thov kom Vajtswv siv lawv. Yog Vajtswv tsis siv lawv, ces lawv hais tias, “Ua cas Vajtswv thiaj li tsis nyiam kuv? Vajtswv, yog Koj siv kuv mus ua qee yam tseem ceeb, ces kuv cog lus tias kuv yuav fij rau Koj!” Hom kev xav no puas yog lawm? Nws yog ib yam zoo uas muab fij rau Vajtswv, tab sis tsis muaj kev txhawb siab los txhawb kom muab lawv txoj kev txaus siab fij rau Vajtswv. Qhov lawv nyiam tiag tiag ces yog lub meej mom xwb, thiab qhov no yog yam uas lawv mob siab rau tshaj. Yog tib neeg mloog lus tiag tiag, ces lawv yeej raws tau Vajtswv qab kom kawg siab kawg ntsws yam tsis txog qhov Vajtswv yuav siv los sis tsis siv lawv li, thiab lawv fij tau rau Vajtswv yam tsis xav tias lawv yuav muaj los sis tsis muaj lub meej mom li. Tsuas yog cov neeg no xwb thiaj li xam tias muaj qab hau thiab mloog Vajtswv lus. Nws yog qhov zoo thaum tib neeg txaus siab hlo fij rau Vajtswv, thiab Vajtswv txaus siab hlo siv cov neeg zoo li no, tab sis yog lawv tsis npaj kom muaj qhov tseeb, ces tsis muaj hnub Vajtswv yuav siv lawv li. Yog tib neeg txaus siab mob siab ntso rau qhov tseeb thiab koom tes, ces yuav tsum muaj ib theem kev npaj. Tsuas yog tom qab tib neeg to taub qhov tseeb thiab tuaj yeem mloog Vajtswv lus tiag tiag lawm xwb mas Vajtswv thiaj li siv lawv raws li txheej txheem. Tsis muaj theem kev xyaum ua no tsis tau li. Niaj hnub no cov thawj coj thiab cov neeg ua hauj lwm mas puav leej nyob rau theem kev xyaum no. Tom qab lawv muaj kev ntsib kev kom rau lub neej txoj sia thiab ua tau raws li lub hauv paus ntsiab lus lawm, ces lawv thiaj li tsim nyog raug Vajtswv siv.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Tib Neeg Thov Ntau Yam Xav Tau ntawm Vajtswv Heev Lawm

Tib tug cwj pwm uas ib tug uas raug tsim tawm los tsim nyog muaj rau tus Tswv Tsim ces yog kev mloog lus, ib qho kev mloog lus uas tsis muaj ib yam dab tsi los pauv li. Qhov no yog qee yam uas ib txhia tib neeg tam sim no yuav tsis kam lees txais. Qhov no vim hais tias tib neeg tus yeeb yam mas me heev thiab lawv tsis muaj qhov muaj tiag ntawm qhov tseeb li. Yog tias, thaum Vajtswv ua tej yam tsis mus raws li koj tej kev xav phem, koj ris qhov muab Vajtswv tshab txhais yuam kev—haj tseem ris qhov tsis mloog Vajtswv lus thiab, thiab tig koj nraub qaum rau Nws—ces koj tseem nyob deb ntawm qhov uas muaj peev xwm mloog Vajtswv lus. Thaum uas tib neeg tau txais kev puab cuam thiab kev ywg dej los ntawm Vajtswv txoj lus, tib neeg ces qhov tseeb tiag yog rau siab rau ib lub hom phiaj nkaus xwb. Uas yog qhov uas thaum kawg ces kom muaj peev xwm zwm tau tag nrho rau Vajtswv yam tsis muaj ib qho dab tsi pauv li—nyob rau qhov uas, koj, tus raug tsim tawm los no, yuav tsum ua kom tau raws li tus qauv quag cheem tsum. Muaj ntau lub sij hawm thaum Vajtswv txhob txwm ua tej yam uas tsis haum raws li koj tej kev xav phem, thiab txhob txwm ua tej yam uas tawm tsam koj tej kev ntshaw, thiab tej zaum haj tseem zoo li tsis haum raws qhov tseeb thiab, thiab tawm tsam noob neej tej kev xav, thiab tawm tsam koj; tej zaum tej no yuav ua rau koj lees txais nyuaj, tej zaum koj yuav tsis muaj peev xwm to taub tej ntawd li, thiab txawm koj yuav txheeb xyuas tej ntawd npaum li cas los xij, koj yuav xav hais tias tej ntawd tsis yog thiab tej zaum koj yuav tsis muaj peev xwm lees txais tej ntawd, koj yuav xav hais tias tsis tsim nyog Vajtswv ua li no—tiam sis tseeb tiag, Vajtswv txhob txwm ua li no ntag. Yog li ntawd Vajtswv lub hom phiaj uas ua tej no yog dab tsi? Nws yog los sim thiab muab koj qhia tshwm, saib seb koj puas muaj peev xwm nrhiav qhov tseeb los sis tsis muaj, seb koj puas muaj txoj kev mloog Vajtswv lus tseeb los sis tsis muaj. Tsis txhob nrhiav lub hauv paus txog txhua yam uas Vajtswv ua thiab nug, thiab tsis txhob nug tias vim li cas. Qhov sim los sib cam nrog Vajtswv ntawd tsis muaj qab hau li. Koj tsuas yog yuav tsum lees paub hais tias Vajtswv yog qhov tseeb thiab cia li mloog lus nkaus xwb. Koj tsuas yog yuav tsum lees paub hais tias Vajtswv yog koj tus Tswv Tsim thiab koj tus Vajtswv xwb. Qhov no siab dua txhua qhov kev sib cam, siab dua txoj kev ntse ntawm lub ntiaj teb, siab dua txhua tus noob neej txoj kev coj ncaj ncees, kev paub tab paub cai, kev txawj ntse, tswv yim, los sis kab lis kev cai qub lawm—haj tseem siab dua noob neej tej kev txawj xav, noob neej txoj kev ncaj ncees, thiab noob neej txoj kev hlub lawm thiab. Nws siab tshaj txhua yam huv si. Yog qhov no tsis meej rau koj, ces yeej yuav muaj ib hnub twg uas yuav muaj qee yam tshwm sim rau koj thiab ua rau koj poob. Yam tsawg kawg mas, koj yeej yuav ntxeev siab rau Vajtswv thiab taug ib txoj kev uas tsis zoo li qub lawm; yog thaum koj muaj peev xwm lees txim hloov dua siab tshiab, thiab lees paub Vajtswv txoj kev zoo ntxim hlub, thiab lees paub qhov tseem ceeb ntawm Vajtswv tes hauj lwm uas nyob hauv koj lawm, ces koj yeej tseem yuav muaj kev cia siab txog txoj kev cawm dim—tiam sis yog koj poob vim yog qhov no xwb thiab tsis muaj peev xwm nce rov qab los li, ces koj tsis muaj kev cia siab li lawm. Txawm Vajtswv yuav txiav txim, rau txim, los sis foom tsis zoo rau tib neeg los xij, tej no puav leej yog los cawm lawv nkaus xwb, yog li ntawd lawv tsis tas yuav ntshai. Koj tsim nyog ntshai dab tsi? Koj yuav tsum ntshai qhov Vajtswv hais tias, “Kuv ntxub thiab tsis kam txais yuav koj.” Yog Vajtswv hais li no, ces koj raug teeb meem lawm ntag: Qhov no txhais hais tias Vajtswv yuav tsis cawm koj lawm, kom koj tsis muaj kev cia siab txog txoj kev cawm dim li lawm. Yog li ntawd, qhov lees txais Vajtswv tes hauj lwm ntawd mas, tib neeg yuav tsum to taub Vajtswv lub siab nyiam. Txhua yam uas koj ua, tsis txhob nrhiav qhov tsis tseem ceeb thaum hais txog Vajtswv cov lus uas hais tias, “Txoj kev txiav txim thiab kev rau txim ntawd mas tsis ua li cas, tiam sis txoj kev teem txim, kev foom tsis zoo, kev puas ntsoog mas tsis zoo—qhov no tsis txhais hais tias kuv ces tag li no lawm xwb lod? Qhov tseem ceeb ntawm qhov yog Vajtswv ib tug neeg uas raug tsim tawm los ntawd yog dab tsi? Yog li ntawd, kuv yuav tsis ua tus neeg ntawd, thiab Koj yuav tsis yog kuv tus Vajtswv ntxiv lawm.” Yog koj tsis kam txais yuav Vajtswv thiab tsis tuav koj tej lus tim khawv kom khov kho, ces Vajtswv yeej yuav tsis kam txais yuav koj kiag li. Nej puas paub li no? Txawm tib neeg twb ntseeg Vajtswv los tau ntev npaum li cas lawm, txawm lawv twb tau taug ntau txoj kev npaum li cas lawm, lawv twb ua tau hauj lwm ntau npaum li cas lawm, los sis lawv twb tau ua ntau teg dej num npaum li cas lawm los xij, txhua yam uas lawv tau ua nyob rau lub sij hawm no yog txoj kev npaj rau ib qho xwb. Qhov ntawd yog dab tsi? Lawv tau npaj los kom thaum kawg muaj kev mloog Vajtswv lus nkaus xwb, kev mloog lus yam tsis muaj dab tsi txwv li. “Yam tsis muaj dab tsi txwv li” txhais li cas? Nws txhais hais tias koj tsis muaj kev cam li, thiab tsis hais ib yam dab tsi txog koj tus kheej lub hom phiaj li, nws txhais hais tias koj tsis hais ub hais no yam tsis tseem ceeb li; koj yog Vajtswv ib tug neeg uas raug tsim tawm los xwb, koj tsis tsim nyog ua li no. Thaum koj hais ub hais no rau Vajtswv, koj to taub yuam kev lawm, thiab thaum koj sim sib cam nrog Vajtswv—koj to taub yuam kev dua lawm thiab. Tsis txhob nrog Vajtswv sib cav, tsis txhob pheej xav seb yog vim li cas, tsis txhob pheej ua kom to taub es koj mam li mloog lus, thiab yog koj tsis to taub ces tsis mloog lus. Thaum koj ua li no, ces koj to taub yuam kev lawm, yog li ntawd koj thiaj li tsis mloog Vajtswv lus kiag li; tsuas yog kev mloog lus xwb thiaj li yog qhov zoo thiab tsim nyog. Cov uas nrhiav kom paub qhov tseeb mam li mloog Vajtswv lus ntawd puas yog cov tib neeg uas mloog Vajtswv lus tiag tiag? Koj puas saib Vajtswv li yog Vajtswv? Koj puas pe hawm Vajtswv li yog tus Tswv Tsim? Yog koj tsis pe hawm li ntawd, ces Vajtswv tsis lees paub koj. Qhov koj yuav tsum tau ua kom thiaj li muaj txoj kev mloog Vajtswv lus tiag tiag thiab yam tsis muaj dab tsi txwv li ntawd yog dab tsi? Thiab koj yuav tsum tau ua li cas? Muaj ib yam uas yog qhov tib neeg yuav tsum lees txais Vajtswv txoj kev txiav txim thiab kev rau txim, lawv yuav tsum lees txais qhov kev raug qhuab qhia thiab raug qhuab ntuas. Ntxiv ntawd, lawv yuav tsum lees txais Vajtswv cov lus txib, lawv yuav tsum caum qhov tseeb thaum lawv ua lawv tes dej num, lawv yuav tsum to taub ntau kis ntawm qhov tseeb uas ntsig txog kev to taub qhov tseeb txog lub neej txoj sia, thiab muaj kev to taub txog Vajtswv lub siab nyiam. Qee zaus, qhov no dhau tib neeg lub peev xwm lawm, thiab lawv tsis muaj lub hwj chim uas nkag siab kom to taub txog qhov tseeb, thiab tsuas to taub me ntsis thaum lwm tus qhia rau lawv los sis kawm los ntawm ntau yam xwm txheej uas Vajtswv tsim xwb. Tiam sis koj yuav tsum paub hais tias koj yuav tsum muaj ib lub siab uas mloog Vajtswv lus, koj yuav tsum tsis txhob sim sib cam nrog Vajtswv los sis nrhiav kom paub qhov tseeb; txhua yam uas Vajtswv ua yeej yog yam uas yuav tsum tau ua kom tiav lawm, vim Nws yog tus Tswv Tsim; koj yog Vajtswv ib tug neeg uas raug tsim tawm los xwb, yog li ntawd koj yuav tsum muaj ib tug cwj pwm uas mloog lus, thiab yuav tsum tsis txhob pheej nug qhov laj thawj los sis hais ub hais no. Yog koj haj tseem tsis muaj qhov tseem ceeb tshaj plaws uas yog tus cwj pwm mloog lus, thiab haj tseem ua xyem xyav thiab ceev faj txog Vajtswv thiab, los sis xav hauv koj lub siab hais tias, “Kuv yuav tsum saib seb Vajtswv puas yuav cawm kuv tiag tiag, seb Vajtswv puas ncaj ncees tiag tiag tso. Txhua tus hais tias Vajtswv yog txoj kev hlub—yog li ntawd, kuv yuav tsum saib seb puas muaj kev hlub nyob rau hauv yam Vajtswv ua rau kuv, seb qhov ntawd puas yog txoj kev hlub tiag tiag tso,” yog koj pheej saib kom meej seb yam Vajtswv ua ntawd puas mus raws li koj tej kev xav phem thiab tej uas tib neeg nyiam, los sis yam uas koj ntseeg hais tias yog qhov tseeb xwb, ces koj to taub yuam kev lawm, thiab koj yuav muaj teeb meem xws li: Koj yuav ua txhaum rau Vajtswv tus moj yam. Qhov tseeb uas muaj kev mloog lus mas yog qhov tseem ceeb, thiab yeej tsis muaj ib qho tseeb uas tsuas sau ob peb sob lus xwb ces txawm siv tag li ntawd lawm thiab meej heev li lawm; tej ntawd puav leej ntsig txog tib neeg tus yam ntxwv thiab txoj kev qias vuab tsuab ntau yam. Kev to taub qhov tseeb txog qhov muaj tiag ntawm qhov tseeb ntawd mas ib los sis ob xyoos—los sis peb los sis tsib xyoos los yeej tsis tuaj yeem to taub li. Qhov ntawd yuav tsum yog paub ntau yam, raug ntau qhov kev txiav txim thiab kev rau txim ntawm Vajtswv cov lus, raug ntau qhov kev qhuab qhia thiab kev qhuab ntuas, thiab thaum kawg muaj lub peev xwm los xyaum ua raws li qhov tseeb. Tsuas yog thaum ntawd xwb mas txoj kev caum qhov tseeb thiaj li yuav ua tau zoo, thiab tsuas yog thaum ntawd xwb mas tib neeg thiaj li yuav muaj qhov muaj tiag ntawm qhov tseeb. Tsuas yog cov uas muaj qhov muaj tiag ntawm qhov tseeb xwb thiaj li yog cov uas muaj txoj kev ntsib kev pom tiag tiag.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Ntu Peb

Thaum tau ntsib tau pom Vajtswv tes hauj lwm lawm, txawm koj yuav ua tsis tau, ntog, raug qhuab qhia, raug qhuab ntuas, los sis raug muab qhia tshwm pes tsawg zaus los xij, tej no tsis yog tej yam phem. Txawm koj yuav raug cov thawj coj, cov neeg ua hauj lwm, los sis koj cov kwv tij los sis cov muam qhuab qhia los sis raug qhuab ntuas li cas los xij, tej no puav leej yog tej yam zoo. Koj yuav tsum nco ntsoov qhov no hais tias: Txawm koj yuav raug kev txom nyem npaum li cas los xij, koj yeej yuav tau txais txiaj ntsim tiag tiag. Txhua tus uas muaj kev ntsib kev pom yeej ua tau pov thawj rau qhov no. Txawm yuav zoo li cas los xij, qhov raug qhuab qhia, raug qhuab ntuas, los sis raug muab qhia tshwm ntawd yeej ib txwm yog qhov zoo. Nws tsis yog ib qho kev teem txim. Nws yog Vajtswv txoj kev cawm dim thiab lub cib fim zoo tshaj plaws rau koj los paub koj tus kheej. Nws coj tau ib qho kev pauv cias los rau hauv koj qhov kev ntsib kev hloov pauv los rau koj qhov kev ntsib kev pom hauv lub neej. Yog tsis muaj nws, koj yuav tsis muaj lub cib fim, tus yam ntxwv, los sis tsis muaj qhov xwm txheej kom muaj peev xwm mus txog ib qho kev to taub qhov tseeb ntawm koj txoj kev qias vuab tsuab. Yog koj to taub qhov tseeb tiag tiag thiab muaj peev xwm dig tau tej yam qias vuab tsuab uas zais nyob rau hauv koj nruab siab tawm tuaj, yog koj paub cais tej ntawd kom meej meej, ces qhov ntawd yog ib qho zoo, qhov no twb daws tau ib qho teeb meem loj ntawm kev to taub qhov tseeb txog lub neej txoj sia lawm, thiab yog ib qho txiaj ntsim loj rau txoj kev hloov pauv tus moj yam. Kev rais los muaj cuab kav paub koj tus kheej tiag tiag yog qhov cib fim zoo tshaj plaws rau koj los tsim kho koj tus kheej thiab ua ib tug neeg tshiab. Thaum uas koj paub koj tus kheej lawm tiag tiag, koj yuav muaj cuab kav pom hais tias thaum qhov tseeb rais los ua yus txoj sia lawm, nws yog ib qho muaj nuj nqis heev tiag tiag li, thiab koj yuav nqhis qhov tseeb, xyaum ua raws qhov tseeb, thiab to taub qhov muaj tiag ntawm qhov tseeb. Qhov no yog ib qho zoo heev! Yog koj muaj peev xwm tuav nkaus lub cib fim no no thiab ua tiag rov tig los ua twb zoo saib koj tus kheej thiab paub koj tus kheej tiag tiag thaum uas koj swb los sis ntog lawm, ces nyob rau hauv tej yam tsis zoo thiab qhov kev qaug zog ntawd, koj yuav muaj cuab kav sawv tsees rov los. Thaum koj tau hla tus taw rooj no lawm, ces koj yuav muaj cuab kav hla ib kauj ruam loj mus lawm tom ntej thiab to taub qhov muaj tiag ntawm qhov tseeb.

Yog koj ntseeg Vajtswv lub hwj chim kav, ces koj yuav tsum ntseeg hais tias tej kev tshwm sim txhua hnub, tsis hais zoo los phem, mas tsis yog lam nyob lam tshwm sim xwb. Tsis yog ib tug neeg twg txhob txwm ua nyuab rau koj los sis tsom ntsoov koj xwb; qhov no ces puav leej yog Vajtswv npaj tseg thiab qhia ua los lawm. Vim li cas Vajtswv thiaj li muaj kev coj kev qhia tag nrho tej yam li no? Nws tsis yog yuav nthuav tawm koj seb koj yog leej twg los sis muab koj qhia tshwm thiab muab koj ntiab tawm mus; kev qhia tshwm koj ntawd tsis yog lub hom phiaj kawg. Lub hom phiaj yog yuav ua kom koj zoo tiav log thiab cawm koj. Vajtswv ua kom koj zoo tiav log li cas? Thiab Nws cawm kom koj dim li cas? Nws pib los ntawm qhov ua kom koj paub txog koj tus kheej tus moj yam qias vuab tsuab, thiab los ntawm qhov ua kom koj paub koj tus yeeb yam thiab lub ntsiab tseeb, tej yam koj ua tsis tau zoo, thiab txog tej yam koj tsis muaj. Tsuas yog paub tej yam no thiab muaj kev to taub meej txog lawv xwb mas koj thiaj li muaj peev xwm nrhiav tau qhov tseeb thiab maj mam muab koj tus moj yam qias vuab tsuab ntawd tshem pom tseg tau. Qhov no yog Vajtswv muab ib lub cib fim rau koj. Qhov no yog Vajtswv txoj kev khuv leej. Koj yuav tsum paub hais tias yuav txeeb kiag lub cib fim no li cas. Koj yuav tsum tsis txhob tawm tsam Vajtswv, tsoo taub hau nrog Vajtswv, los sis to taub Nws yuam kev. Muab hais kiag ces, thaum ntsib tib neeg, teeb meem, thiab tej yam uas Vajtswv npaj rau ib ncig ntawm koj, tsis txhob xav tas mus li hais tias cas txhua yam yuav tsis zoo li qhov koj xav kom lawv zoo li; tsis txhob xav khiav kom dim lawv tas mus li los sis cem tas mus li thiab to taub yuam kev Vajtswv. Yog koj pheej ua li tej no tas mus li xwb, ces tsis yog koj tau ntsib tau pom Vajtswv tes hauj lwm, thiab qhov ntawd yuav ua ib qho nyuab rau koj los to taub qhov muaj tiag ntawm qhov tseeb. Thaum twg los xij uas koj ntsib tej yam koj tsis to taub tag nrho, thaum ua muaj ib qho teeb meem tshwm sim tuaj, koj yuav tsum xyaum nyoo. Koj yuav tsum pib los rau ntawm Vajtswv xub ntiag thiab thov Vajtswv kom ntau ntxiv. Ua li ntawd, ua ntej koj paub nws, muaj ib qho kev txawv txav yuav tshwm sim rau koj tus yam ntxwv nruab nrog, thiab koj yuav muaj peev xwm nrhiav qhov tseeb los daws koj qhov teeb meem. Zoo li ntawd, koj yuav muaj peev xwm tau ntsib tau pom Vajtswv tes hauj lwm. Thaum qhov no tshwm sim, qhov muaj tiag ntawm qhov tseeb yuav tshwm sim nyob rau hauv koj, thiab qhov no yog qhov uas koj yuav nce qib thiab mus dhau qhov kev pauv hloov no thiab muaj qhov muaj tiag ntawm qhov tseeb no, koj kuj yuav muaj tus yeeb yam, thiab muaj tus yeeb yam ntawd ces yog muaj txoj sia. Yog ib tug twg pheej ua neej nyob raws li ib tug moj yam phem qias vuab tsuab xwb, ces tsis hais lawv yuav kub siab los sis muaj dag zog loj npaum li cas li, lawv yeej tseem tsis tau raug xam tau hais tias muaj tus yeeb yam, los sis txoj sia. Vajtswv yeej ua hauj lwm rau hauv txhua tus tib neeg, thiab tsis hais Nws yuav siv txoj kab ke twg, hom neeg twg, tej teeb meem twg, thiab yam twg li uas Nws siv nyob rau hauv Nws qhov kev ua hauj lwm, los sis Nws tej lus muaj lub suab zoo li cas li, Nws tsuas muaj ib lub hom phiaj kawg xwb: cawm koj. Thiab Nws cawm koj dim li cas? Nws hloov pauv koj hloov. Yog li ntawd ua cas koj thiaj yuav tsis raug kev txom nyem ib qho me me li mas? Koj yeej yuav raug kev txom nyem hos. Qhov kev txom nyem no mas kuj muaj ntau yam. Thaum xub thawj mas, tib neeg yuav tsum raug kev txom nyem thaum lawv lees txais txoj kev txiav txim thiab kev rau txim ntawm Vajtswv cov lus. Thaum Vajtswv cov lus hnyav dhau lawm thiab hais meej heev thiab tib neeg muab Vajtswv txhab txhais yuam kev—thiab haj tseem muaj tej kev xav phem thiab—ces qhov ntawd kuj ua rau mob siab thiab. Qee zaus Vajtswv tsa kom muaj ib qho xwm txheej nyob puag ncig tib neeg los muab lawv txoj kev qias vuab tsuab qhia tshwm, los ua kom lawv tig xav txog thiab paub lawv tus kheej, ces thaum ntawd lawv kuj yuav raug kev txom nyem me ntsis thiab. Qee zaum, thaum lawv raug qhuab qhia, raug qhuab ntuas, thiab raug muab qhia tshwm ncaj qha, mas tib neeg yuav tsum raug kev txom nyem. Qhov ntawd cuag nkaus li lawv raug phais—yog tsis muaj kev txom nyem li, ces tsis muaj qhov ua tau zoo li. Yog txhua zaus uas koj raug qhuab qhia thiab raug qhuab ntuas, thiab txhua zaus uas koj raug ib qho xwm txheej muab nthuav tawm tag nrho, mas qhov ntawd ua rau koj muaj kev xav thiab ua rau koj muaj zog, ces los ntawm tus txheej txheem no koj thiaj li yuav to taub txog qhov muaj tiag ntawm qhov tseeb, thiab yuav muaj lub meej mom tseem ceeb. Yog hais tias txhua zaus es koj raug muab cob rau kev raug qhuab ntuas thiab raug qhuab qhia thiab rau kev raug ib qho xwm txheej muab qhia tshwm, es koj tsis hnov mob los sis xeeb txob dab tsi li, thiab tsis hnov dab tsi hlo li, thiab yog hais tias koj tsis los rau ntawm Vajtswv xub ntiag los nrhiav Nws txoj kev xav, tsis thov Vajtswv los sis tsis nrhiav qhov tseeb li, ces koj yog ib tug niag uas loog tag lawm tiag tiag! Vajtswv tsis ua hauj lwm rau hauv koj thaum koj lub siab tsis paub dab tsi li, thiab thaum lub siab ntawd tsis xav dab tsi li. Nws yuav hais tias, “Tus neeg no mas loog dhau heev lawm, thiab tau raug ua qias vuab tsuab tob dhau heev lawm. Txawm Kuv yuav qhuab qhia nws, qhuab ntuas nws, los sis pheej tshuaj xyuas nws npaum li cas los, Kuv yeej tseem tsis muaj peev xwm tig tau nws lub siab los sis tsa tau nws tus ntsuj plig thiab. Tus neeg no yuav raug teeb meem; yuav cawm nws tsis tau yooj yim kiag li.” Yog Vajtswv npaj qee qhov chaws ib puag ncig, qee tus neeg, qee yam xwm txheej, thiab qee yam rau koj, yog Nws qhuab ntuas thiab qhuab qhia koj thiab yog koj kawv tau tej kev kawm los ntawm qhov no, yog koj tau kawm los rau ntawm Vajtswv xub ntiag, kawm nrhiav qhov tseeb, thiab, yam tsis nco paub txog li, raug qhia kom tig ras to taub thiab qhia kom paub qhov tseeb thiab muab tau qhov tseeb, yog hais tias koj tau ntsib tau pom ib qho kev hloov nyob rau ib puag ncig, txais phaj tshab, thiab muaj kev nce qib, yog hais tias koj pib muaj ib qho kev nkag siab txog Vajtswv txoj kev xav thiab koj tsum tsis yws ntxiv lawm, ces tej no txhais tau hais tias koj sawv tau khov kho nyob rau hauv tej kev sim siab ntawm tej cheeb tsam puag ncig no lawm, thiab tau tiv taus tej kev sim ntawd lawm. Zoo li no, koj thiaj yuav mus dhau qhov kev sim siab loj no. Vajtswv yuav hais li cas txog cov neeg uas tiv taus txoj kev sim siab loj ntawd? Vajtswv yuav hais tias lawv muaj ib lub siab tseeb tiag tiag thiab tuaj yeem tiv taus hom kev txom nyem zoo li no thiab tias, nyob tob rau hauv lawv lub siab mas, lawv nyiam qhov tseeb thiab xav koom tau txais qhov tseeb. Yog tias Vajtswv muaj hom kev tshuaj xyuas txog koj no, koj tsis yog ib tug neeg uas muaj tus yeeb yam lov? Koj tsis muaj lub neej txoj sia lov? Thiab lub neej txoj sia no ho ua tau tiav li cas? Nws puas yog Vajtswv muab los? Vajtswv pab koj ntau txoj kev thiab siv ntau tus tib neeg, ntau yam, thiab ntau yam khoom siv los cob qhia koj. Qhov no mas cuag nkaus li Vajtswv tus kheej muab zaub mov thiab dej haus rau koj ntag, nws tus kheej xa zaub xa mov rau koj noj koj haus kom koj thiaj li txaus siab thiab xyiv fab; tsuas yog thaum ntawd xwb koj thiaj li loj hlob thiab sawv khov kho. Qhov no yog qhov uas koj yuav tsum paub thiab nkag siab tej no; qhov no yog qhov los rau txhua yam uas los ntawm Vajtswv los. Qhov no yog hom tswv yim thiab cwj pwm uas koj yuav tsum muaj, thiab koj yuav tsum kawm kom paub nrhiav qhov tseeb. Koj yuav tsum tsis txhob pheej nrhiav yam uas ua rau tshwm sim sab nraud xwb los sis liam rau lwm tus rau koj tej teeb meem los sis nrhiav kev txhaum rau tib neeg; koj yuav tsum muaj ib txoj kev to taub meej txog Vajtswv lub siab nyiam. Nyob rau sab nraud mas, tej zaum ib txhia tib neeg yuav zoo li muaj kev xav txog koj los sis saib tsis taus koj, tiam sis koj yuav tsum tsis txhob saib li ntawd. Yog tias koj saib tej yam los ntawm hom kev xav no, ces yam uas koj yuav ua ces tsuas yog nrhiav kev zam nkaus xwb, ces koj yuav tsis muaj peev xwm ua tau ib yam dab tsi tiav li. Koj yuav tsum saib tej ntawd kom muaj hom phiaj thiab lees txais txhua yam no ntawm Vajtswv los. Thaum koj saib txhua yam no li no lawm, ces qhov ntawd yuav yooj yim rau koj ua raws li Vajtswv tes hauj lwm, thiab koj yuav muaj peev xwm los nrhiav qhov tseeb thiab nkag siab Vajtswv txoj kev xav. Thaum kho tau koj txoj kev xam pom thiab tus yam ntxwv hauv siab lawm, koj yuav muaj peev xwm tau txais qhov tseeb. Yog li, vim li cas koj thiaj li tsis ua li ntawd mas? Vim li cas koj thiaj li tawm tsam? Yog tias koj tsum tsis tawm tsam, ces koj yuav tau txais qhov tseeb. Yog tias koj tawm tsam, koj yuav tsis tau txais ib yam dab tsi li, thiab koj kuj yuav ua rau mob Vajtswv siab thiab ua rau Nws tag kev cia siab. Vim li cas Vajtswv thiaj li yuav tag kev cia siab? Vim koj tsis lees txais qhov tseeb, ces koj tsis muaj kev cia siab rau txoj kev cawm dim, thiab Vajtswv tsis muaj peev xwm muab tau koj, yog li ntawd yog ua li cas Nws thiaj li yuav tsis tag kev cia siab? Thaum koj tsis lees txais qhov tseeb, ces qhov no yog ib qho uas muab cov zaub mov uas Vajtswv tus kheej tau muab rau koj ntawd thawb pov tseg ntag. Koj hais tias koj tsis tshaib plab thiab tias koj tsis cheem tsum tais mov ntawd; Vajtswv ua txhua yam los txhawb koj tas zog kom noj, tiam sis koj yeej tseem tsis xav tau tais mov ntawd li. Koj yeem mus tshaib plab ntsuav. Koj xav tias koj txaus siab lawm, tiam sis tseeb tiag, koj twb tsis muaj ib yam dab tsi li. Cov tib neeg zoo li no mas tsis muaj kev txawj xav kiag li, thiab qhuas tias lawv tus kheej mas coj ncaj heev li; tseeb tiag, lawv tsis paub ib yam zoo thaum lawv pom yam ntawd li, lawv yog cov tib neeg uas txom nyem thiab txaus hlub tshaj plaws.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Yuav Kom Tau Txais Qhov Tseeb Mas, Yus Yuav Tsum Kawm Los Ntawm Tib Neeg, Tej Xwm Txheej, thiab Tej Yam Nyob Ze Yus

Hauv lawv tes dej num, cov thawj coj ntawm pawg ntseeg thiab cov ua dej num yuav tsum tau mob siab rau ob lub hauv paus ntsiab lus no: Ib yog kom ua lawv tes dej num kom raws nraim li cov keeb laj fai uas ceev tseg cia los ntawm tes dej num tej kev npaj, tsis txhob yuam cai rau cov ntsiab ntawd thiab txhob tso lawv tes dej num rau ntawm ib qho dab tsi uas lawv xav los sis rau ntawm ib qho twg ntawm lawv tej tswv yim li. Txhua yam lawv ua, lawv tsim nyog qhia tawm kev txhawj xeeb rau pawg ntseeg tes hauj lwm, thiab ib txwm muab tej kev ntshaw ntawm Vajtswv lub tsev tso ua ntej. Ib yam ntxiv—thiab qhov no tseem ceeb tshaj—yog tias hauv txhua yam, lawv yuav tsum tsom ntsoov rau kev caum raws tus Vajntsujplig Dawb Huv txoj kev taw qhia thiab ua txhua yam raws li Vajtswv cov lus kom nruj. Yog tias lawv tseem muaj cuab kav tawm tsam tus Vajntsujplig Dawb Huv txoj kev taw qhia, los sis yog lawv tsis ua raws li lawv tus kheej cov tswv yim thiab ua txhua yam raws nraim li koj tus kheej txoj kev xav, ces lawv tej kev ua yuav suav tau tias yog ib qho tawm tsam Vajtswv loj tshaj plaws. Qhov tig lawv lub nrab qaum rau kev qhuab qhia thiab kev taw qhia ntawm tus Vajntsujplig Dawb Huv tas li mas tsuas yuav coj mus rau ib txoj kev tws xwb. Yog tias lawv plam tes dej num ntawm tus Vajntsujplig Dawb Huv lawm, ces lawv yuav tsis muaj cuab kav ua dej num; thiab txawm tias lawv yuav tswj mus ua tau dej num los, lawv yuav ua tsis tiav. Muaj ob lub ntsiab lus tseem ceeb uas cov thawj coj thiab cov neeg ua dej num yuav tsum ua raws thaum tab tom ua dej num: Ib yog ua lawv tes dej num kom raws nraim li tej kev npaj hauj lwm uas los saum tus Nyob Saud los, nrog rau qhov ua kom raws cov keeb laj fai uas tau teeb cia los ntawm tus Nyob Saud; thiab lwm qhov ces yog los caum raws qhov kev taw qhia ntawm tus Vajntsujplig Dawb Huv uas nyob hauv lawv. Thaum nkag siab txog ob lub hauv paus ntsiab lus no lawm, ces lawv thiaj li yuav tsis ua yuam kev lawm. Nej txoj kev paub txog qhov ua pawg ntseeg tes hauj lwm mas tseem tsawg heev, thiab thaum nej ua hauj lwm, nej tus kheej tej tswv yim ua rau tes dej num ntawd tsis dawb huv lawm. Qee zaum, nej yuav tsis to taub kev qhuab qhia los sis kev taw qhia uas nyob hauv nej uas yog los ntawm tus Vajntsujplig Dawb Huv los; qee lub sij hawm, zoo li nej kuj to taub nws thiab, tiam sis nej pheej tsis quav ntsej nws tas li. Koj ib txwm xav los sis txiav txim raws li tib neeg tus xeeb ceem, ua zoo li koj xav tias tsim nyog xwb, tsis muaj kev xav txog rau tus Vajntsujplig Dawb Huv cov kev xav kiag li. Koj uas koj tes dej num raws nraim li koj tus kheej tej tswv yim, muab kev qhuab qhia uas los ntawm tus Vajntsujplig los tso cia rau ib sab. Cov xwm txheej zoo li no mas tshwm sim tuaj tas li. Kev taw qhia sab hauv siab uas los ntawm tus Vajntsujplig Dawb Huv los mas yeej tsis tshaj li ntuj tsim kiag li; qhov tseeb, nws tsuas yog yam dog dig xwb. Ntawd yog, qhov tob tob hauv koj lub siab, koj paub tias qhov no yog ib txoj hau kev tsim nyog rau kev ua, thiab tias nws yog txoj hau kev zoo tshaj plaws. Qhov kev xav no yeej pom meej tseeb heev lawm; nws tsis los ntawm txoj kev ua tib zoo xav los, thiab qee zaum koj tsis to taub tseeb tias vim li cas koj tsim nyog ua li no. Qhov no feem ntau yog kev qhuab qhia ntawm tus Vajntsujplig Dawb Huv xwb. Qhov no pheej tshwm sim tas li rau cov tib neeg uas muaj kev paub. Vajntsujplig Dawb Huv coj koj ua yam uas tsim nyog tshaj plaws. Nws tsis yog qee yam uas koj xav txog, tiam sis nws yog ib txoj kev xav hauv koj lub siab uas ua rau koj ras dheev hais tias qhov no yog txoj kev ua uas zoo tshaj plaws, thiab koj nyiam ua li ntawd yam tsis paub tias xyov yog vim li cas li. Tej zaum qhov no los ntawm Vajntsujplig Dawb Huv los. Ib tug tus kheej cov tswv yim feem ntau tawm los ntawm kev xav thiab ua tib zoo xav, thiab puav leej tsis dawb huv los ntawm tus kheej tej kev xav; lawv tsuas xav txog yam uas muaj txiaj ntsim thiab muaj nuj nqis rau lawv xwb; txhua txoj dej num uas tib neeg txiav txim siab ua ntawd puav leej muaj tej no nyob rau hauv. Txawm li cas los xij, kev taw qhia uas los ntawm tus Vajntsujplig Dawb Huv los yeej tsis muaj tej kev tsis dawb huv li ntawd li. Nws yog yam tseem ceeb uas yuav tsum mob siab rau txoj kev taw qhia los sis kev qhuab qhia uas los ntawm tus Vajtsujplig Dawb Huv los; tshwj xeeb tshaj yog nyob rau hauv cov ntsiab uas tseem ceeb, koj yuav tsum tau ceev faj zoo kom thiaj li to taub nws. Cov tib neeg uas nyiam siv lawv cov hlwb, thiab cov uas nyiam ua raws li lawv tus kheej cov tswv yim, feem ntau yog cov muaj cib fim yuav plam qhov kev taw qhia los sis kev qhuab qhia ntawd. Cov thawj coj thiab cov neeg ua hauj lwm zoo mas yog cov tib neeg uas muaj tus Vajntsujpli Dawb Huv tes hauj lwm, cov uas mob siab ua tus Vajntsujplig Dawb Huv tes hauj lwm rau txhua lub sij hawm, cov uas mloog tus Vajntsujplig Dawb Huv lus, ntshai Vajtswv, mob siab rau Vajtswv lub siab nyiam, thiab caum raws qhov tseeb yam tsis nkees kiag li. Yuav kom ua rau Vajtswv txaus siab thiab ua tim khawv rau Nws kom zoo, mas koj yuav tsum tig xav txog tej uas txhawb koj siab thiab tej kev tsis dawb huv nyob rau hauv txoj kev ua koj tes dej num, ces tom qab ntawd sim saib seb tes dej num raug txhawb siab los ntawm tib neeg tej tswv yim ntau npaum li cas, muaj kev qhuab qhia los ntawm tus Vajntsujplig Dawb Huv ntau npaum li cas, thiab mus raws li Vajtswv cov lus ntau npaum li cas. Koj yuav tsum, thiab hauv txhua qhov xwm txheej, tig xav seb koj cov lus thiab cov kev ua ntawd puas mus raws li qhov tseeb tas li. Qhov xyaum ua raws nyob hauv tus cwj pwm no tas li thiaj li yuav muab tau koj tso rau hauv txoj kev yog ntawm kev ua dej num rau Vajtswv. Qhov ntawd mas cheem tsum kom muaj qhov muaj tiag ntawm qhov tseeb kom ua tau dej num rau Vajtswv kom mus raws li Nws tej kev npaj siab. Tsuas yog tom qab lawv to taub qhov tseeb lawm xwb mas tib neeg thiaj li yuav muaj lub peev xwm thoob tsib to nrog thiab paub yam uas tawm los ntawm lawv tus kheej cov tswv yim los thiab yam uas tawm los ntawm tej kev txhawb tib neeg lub siab los. Lawv muaj cuab kav paub tau tib neeg qhov tsis dawb huv, nrog rau qhov seb kev ua raws nraim qhov tseeb yog dab tsi tiag. Tsuas yog tom qab lawv thoob tsib to nrog lawm xwb mas lawv thiaj li paub tseeb tias lawv tuaj yeem muab tau qhov tseeb coj los xyaum ua raws thiab ua raws li Vajtswv lub siab nyiam tag nrho. Yog tsis to taub qhov tseeb, nws tsis yooj yim rau tib neeg xyaum ua raws kom nkag siab. Ib tug neeg ruam tej zaum ntseeg Vajtswv tag nrho nws lub neej yam tsis paub tias kev muab nws tus kheej qhov qias vuab tsuab nthuav tawm txhais tau li cas los sis kev tawm tsam Vajtswv txhais tau li cas, vim nws tsis to taub qhov tseeb; qhov kev xav ntawd yeej tsis muaj nyob hauv nws lub siab kiag li. Qhov tseeb no nyob dhau ntawm qhov cov tib neeg muaj peev xwm qis no yuav ncav cuag lawm; txawm koj yuav muab nws los sib qhia nrog rau lawv npaum li cas los, lawv kuj tseem tsis to taub li thiab. Cov tib neeg zoo li no mas ruam. Hauv lawv txoj kev ntseeg, cov tib neeg ruam tsis tuaj yeem hais lus tim khawv rau Vajtswv tau; lawv tsuas tuaj yeem ua dej num tau me ntsis xwb. Yog cov thawj coj thiab cov neeg ua hauj lwm ua lawv tej dej num zoo, ces lawv lub peev xwm thiaj li yuav tsis phem heev. Yam tsawg kawg mas, lawv yuav tsum to taub tej yam ntawm sab ntsujplig thiab txais tej yam uas dawb huv, kom lawv thiaj li to taub qhov tseeb thiab xyaum ua raws li qhov tseeb tau yooj yim. Ib txhia tib neeg txoj kev paub mas ntiav heev, yog li ntawd muaj qee zaus lawv thiaj li muaj tej kev to taub yuam kev txog qhov tseeb, ces tom qab ntawd lawv thiaj li pheej ua yuam kev tas li. Thaum lawv muaj tej kev to taub yuam kev lawm, ces lawv tsis tsim nyog xyaum ua raws li qhov tseeb lawm. Thaum lawv muaj tej kev to taub yuam kev txog qhov tseeb lawm, ces lawv yeej yuav ua raws li tej kev cai xwb, thiab thaum lawv ua raws li tej kev cai lawm, ces nws yuav ua yuam kev tau yooj yim heev, thiab lawv tsis tsim nyog xyaum ua raws li qhov tseeb lawm. Thaum muaj tej kev to taub yuam kev lawm, ces kuj raug cov tawm tsam Khetos dag thiab siv tau yooj yim heev thiab. Yog li ntawd, tej kev to taub yuam kev ntawd thiaj li ua tau ntau yam yuam kev. Vim yog li ntawd, tsis yog lawv tsuas ua tsis tau lawv tej dej num kom zoo xwb, lawv kuj yuav ua yuam kev tau yooj yim heev thiab, uas ua rau cov neeg Vajtswv xaiv txoj kev to taub lub neej txoj sia puas tsuaj. Tus neeg uas ua lawv tes dej num zoo li no muaj nuj nqis dab tsi? Lawv cia li dhau los ua ib tug neeg uas tab kaum thiab cuam tshuam pawg ntseeg tes hauj lwm li lawm. Yog li ntawd yuav tsum tau kawm los ntawm tej uas ua tsis tau no. Yuav kom ua tiav tes hauj lwm uas Vajtswv muab los mas, cov thawj coj thiab cov neeg ua hauj lwm yuav tsum to taub ob lub hauv paus ntsiab lus no: Yus yuav tsum ua tes hauj lwm uas tus Nyob Saud npaj los kom nruj heev, thiab yuav tsum mob siab thiab ua raws li Vajntsujplig Dawb Huv tej kev coj kev kom mus raws li Vajtswv txoj lus. Tsuas yog thaum tau nkag siab ob lub hauv paus ntsiab lus no lawm xwb mas yus tes dej num thiaj li tuaj yeem ua tau zoo thiab Vajtswv thiaj li yuav txaus siab.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Ntu Peb

Petus nrhiav kom paub nws tus kheej thiab pom yam uas tau nthuav tawm rau hauv nws los ntawm txoj kev tsim kho kom zoo ntawm Vajtswv cov lus thiab nyob rau hauv ntau yam kev sim siab uas Vajtswv tau muab rau nws lawm. Thaum nws tau los to taub nws tus kheej tiag tiag lawm, Petus thiaj li mam paub tseeb tias tib neeg lwj liam tob npaum li cas, lawv tsis muaj nuj nqis npaum li cas thiab tsis tsim nyog yuav los ua Vajtswv tes dej num lawm, thiab tias lawv tsis tsim nyog ua lub neej nyob rau ntawm Vajtswv xub ntiag li lawm. Dhau ntawd Petus thiaj li los txhos caug rau ntawm Vajtswv xub ntiag. Thaum tau ntsib tau pom ntau heev lawm, thaum kawg Petus thiaj li xav hais tias, “Qhov paub Vajtswv yog yam muaj nqis tshaj plaws! Yog kuv tag sim neej ua ntej paub Nws lawm, ntshe nws yuav yog ib qho khuv xim heev. Qhov paub Vajtswv yog yam tseem ceeb tshaj plaws, yog yam muaj txiaj ntsim tshaj plaws. Yog tib neeg tsis paub Vajtswv, ces lawv tsis tsim nyog ua neej, yeej zoo ib yam nkaus li tej tsiaj xwb, thiab tsis muaj lub neej txoj sia li.” Thaum Petus txoj kev ntsib kev pom los txog rau theem no lawm, nws tau los paub rau nws tus kheej tus yeeb yam thiab nws twb muaj kev to taub zoo txog tus yeeb yam ntawd lawm. Txawm tias tej zaum nws yuav tsis tuaj yeem piav qhia nws tau meej meej ib yam li cov tib neeg niaj hnub tam sim no, Petus twb los txog tus yam ntxwv no tiag tiag lawm. Yog li ntawd, qhov taug txoj kev uas caum qhov tseeb thiab tau txais kev zoo tiav log los ntawm Vajtswv tej kev cheem tsum paub yus tus kheej tus yeeb yam los hauv Vajtswv cov lus hais los, thiab nkag siab ntau kis ntawm yus tus yeeb yam thiab muab piav qhia ua cov lus tau raug zoo, kev hais meej meej thiab hais yooj yim. Tsuas yog qhov no nkaus xwb thiaj li yuav paub koj tus kheej tseeb, thiab tsuas yog ua li no xwb mas koj thiaj li yuav ua tau qhov tau los ntawm Vajtswv tej kev cheem tsum. Yog koj txoj kev paub tseem tsis tau mus txog theem no, tab sis koj tshaj tawm tias yeej paub koj tus kheej thiab hais tias twb muab tau lub neej txoj sia lawm, ces tseem tsis yog koj hais lus khav theeb los? Koj tsis paub koj tus kheej, los sis koj tsis paub qhov uas koj los nyob rau ntawm Vajtswv xub ntiag yog dab tsi, txawm tias koj yeej ua tau zoo raws li cov qauv ntawm kev ua tib neeg lawm los xij, los sis tseem muaj tej yam phem nyob rau hauv koj ntau npaum li cas. Koj tseem tsis paub meej tias koj yog leej twg tug, thiab koj tseem tsis paub yus tus kheej ib qho li—yog li koj tuaj yeem muaj kev muaj qab hau los rau ntawm Vajtswv xub ntiag tau li cas? Thaum Petus tab tom caum raws lub neej txoj sia, nws tau tsom ntsoov rau kev to taub nws tus kheej thiab hloov nws tus moj yam los ntawm nws tej kev sim siab, thiab nws tau mob siab ntso ua kom paub Vajtswv. Nyob rau thaum kawg, nws xav tias “Tib neeg yuav tsum nrhiav ib qho kev to taub ntawm Vajtswv rau hauv lub neej txoj sia; kev paub Nws yog ib yam tseem ceeb tshaj plaws. Yog kuv tsis paub Vajtswv, ces kuv tsis tuaj yeem so tau kaj siab lug thaum kuv tuag. Thaum kuv paub Nws lawm, yog Vajtswv kom kuv tuag, ces kuv yeej yuav txaus siab hlo. Kuv yuav tsis yws ib qho me me kiag li, thiab tag nrho kuv lub neej txoj sia yuav ua tau puv npo lawm.” Petus tsis tuaj yeem muab tau kev to taub ntawm theem no los sis tsis tuaj yeem mus txog theem no kiag tom qab nws tau pib ntseeg Vajtswv; tiam sis nws raug ntau yam kev sim siab uas loj kawg. Nws txoj kev ntsib kev pom tau mus txog rau ib theem, thiab nws to taub nws tus kheej tiav hlo lawm, ua ntej nws yuav xav tau qhov muaj nqis ntawm kev paub Vajtswv. Yog li ntawd, txoj kev uas Petus taug ntawd yog txoj kev uas caum qhov tseeb, thiab yog ib txoj uas tau txais txoj sia thiab ntawm qhov raug ua kom tau zoo tiav log. Qhov no yog tus xeeb ceem ntawm nws qhov kev xyaum ua raws tshwj xeeb uas tau xub tsom ntsoov rau.

Nyob rau hauv nej txoj kev ntseeg Vajtswv, tam sim no nej taug txoj kev twg? Yog nej tsis nrhiav txoj sia, kev to taub txog koj tus kheej, thiab kev paub txog Vajtswv zoo ib yam li Petus, ces koj yeej tsis yog tab tom taug Petus txoj kev li. Niaj hnub no, cov neeg feem coob nyob rau hauv hom yam ntxwv no: Kom tau txais cov koob hmoov, kuv yuav tsum muab kuv tus kheej fij rau Vajtswv thiab them ib tug nqi rau Nws. Kom tau txais cov koob hmoov, kuv yuav tsum tso txhua yam tseg txhawm rau Vajtswv; kuv yuav tsum ua kom tiav yam uas Nws tau muab tso rau kuv lawm, thiab kuv yuav tsum ua kuv tes dej num kom tau zoo. Tus yam ntxwv no yog raug tswj los ntawm kev npaj kom tau txais cov koob hmoov, uas yog ib qho piv txwv ntawm kev muab yus tus kheej fij rau Vajtswv tag nrho rau lub hom phiaj ntawm kev tau txais cov phaj tshab los ntawm Nws thiab tau txais ib lub kaus mom vaj ntxwv. Cov tib neeg zoo li no tsis muaj qhov tseeb nyob rau hauv lawv lub siab, thiab yeej paub tseeb tias lawv txoj kev to taub tsuas muaj ob peb lo lus ntawm txoj kev qhuab qhia uas lawv khav rau txhua qhov txhia chaw uas lawv mus xwb. Lawv txoj yog txoj kev ntawm Povlauj. Txoj kev ntseeg ntawm cov neeg zoo li no yog ib qho kev sib zog ntso ua xwm yeem, thiab hauv qhov tob lawv xav tias lawv yim ua ntau npaum li cas, nws yim ua pov thawj qhia tias lawv coj ncaj ncees rau Vajtswv ntau npaum li ntawd; tias lawv yim ua ntau npaum li cas, Nws yim txaus siab tau ntau npaum li ntawd; thiab tias lawv yim ua ntau npaum li cas, lawv yim tsim nyog tau txais lub kaus mom vaj ntxwv rau ntawm Vajtswv xub ntiag ntau npaum li ntawd, thiab tej koob hmoov uas lawv yuav tau txais ntawd yim loj npaum li ntawd. Lawv xav tias yog lawv tuaj yeem nyiaj taus kev txom nyem, tshaj qhia, thiab tuag rau Khetos, yog lawv tuaj yeem muab lawv tus kheej txoj sia txhiv, thiab yog lawv tuaj yeem ua tiav hlo tag nrho tej dej num uas Vajtswv tau muab tso rau lawv lawm, ces lawv yuav yog cov uas tau txais koob hmoov ntau tshaj plaws, thiab lawv yuav tau txais cov kaus mom vaj ntxwv xwb xwb li. Qhov no yog kiag li yam uas Povlauj tau xav rau hauv nruab siab lawm thiab yam uas nws tau nrhiav ntag. Qhov no yog kiag txoj kev uas nws tau taug lawm, thiab nws nyob rau hauv txoj kev coj qhia ntawm tej kev xav zoo li no uas nws tau ua dej num los tiam Vajtswv. Tej kev xav thiab tej kev npaj siab no tsis yog los ntawm ib tug yeeb yam phem los lov? Nws zoo ib yam li cov tib neeg ntiaj teb, cov uas ntseeg tias thaum nyob rau hauv lub ntiaj teb lawv yuav tsum caum raws txoj kev ntse, thiab tias tom qab tau txais txoj kev ntse ntawd lawm lawv thiaj li tuaj yeem sawv siab tshaj rau ntawm cov tib neeg coob coob, dhau los ua tej nom tswv, thiab muaj meej mom. Lawv xav tias thaum lawv muaj meej mom lawm, lawv tuaj yeem paub lawv tej kev ntshaw thiab coj lawv tej lag luam thiab tsev neeg xyaum ua kom mus rau ib qib kev vam meej uas zoo. Tsis yog tag nrho cov tsis ntseeg taug txoj kev no lov? Cov uas raug tswj los ntawm tus yeeb yam phem no tsuas tuaj yeem ua tau zoo ib yam li Povlauj rau hauv lawv txoj kev ntseeg xwb. Lawv xav hais tias: “Kuv yuav tsum muab txhua yam tshem tawm txhawm rau qhov muab kuv tus kheej fij rau Vajtswv. Kuv yuav tsum coj ncaj ncees rau ntawm Vajtswv xub ntiag, kom thaum kawg, kuv thiaj li yuav tau txais nqi zog zoo thiab cov kaus mom vaj ntxwv uas zoo.” Qhov no yog tib hom cwj pwm uas cov tib neeg ntiaj teb caum raws tej khoom ntiaj teb. Lawv yeej tsis sib txawv kiag li, thiab lawv zwm rau tib tug yeeb yam xwb. Thaum tib neeg muaj hom yeeb yam phem no lawm, tawm mus sab nraum lub ntiaj teb, lawv yuav nrhiav kom tau txais txoj kev paub, kev kawm, lub meej mom, thiab kom sawv siab tshaj rau ntawm cov neeg coob coob. Yog lawv ntseeg Vajtswv, ces lawv yeej yuav nrhiav kom tau txais lub kaus mom vaj ntxwv thiab tej koob hmoov uas zoo. Yog tib neeg tsis caum qhov tseeb thaum lawv ntseeg Vajtswv, ces lawv yeej yuav taug txoj kev no xwb xwb li. Qhov no yog ib qho muaj tseeb uas hloov tsis tau, nws yog ib txoj kev cai uas ntuj tsim los yeej muaj lawm. Txoj kev uas cov tib neeg uas tsis caum qhov tseeb ntawd taug mas tsis zoo ib yam li Petus txoj kiag li. Txoj kev twg uas tam sim no nej txhua tus taug mus? Txawm tias koj tsis npaj taug Povlauj txoj kev los xij, koj tus yeeb yam yeej raug tswj kom koj taug txoj kev no lawm, thiab koj tab tom mus raws txoj kev ntawd txawm tias koj tus kheej tsis yeem los xij. Txawm tias koj xav cev taw rau Petus txoj kev los xij, yog koj tsis paub meej tias yuav ua li ntawd li cas, ces koj yuav taug tau Povlauj txoj kev yam xav tsis txog: Qhov no yog qhov muaj tseeb ntawm qhov xwm txheej no. Niaj hnub no yus yuav tsum taug kom tau raws nraim Petus txoj kev li cas? Yog koj tsis muaj peev xwm qhia tau qhov txawv ntawm Petus thiab Povlauj, los sis yog koj tsis swm tej ntawd ib qho li, ces txawm koj tshaj tawm tias koj twb taug Petus txoj kev ntau heev lawm los xij, koj tej lus no tsuas yog qhuav qhawv xwb. Ua ntej tshaj plaws, koj yuav tsum tau paub lub tswv yim ntawm Petus txoj kev kom meej tias yog dab tsi thiab Povlauj txoj kev yog dab tsi tso. Tsuas yog thaum koj to taub tseeb tiag tiag tias Petus txoj kev yog txoj kev uas caum lub neej txoj sia, thiab tsuas yog ib txoj kev mus rau kev zoo tiav log nkaus xwb, mas koj thiaj li yuav muaj peev xwm taug tau Petus txoj kev, caum li nws caum, thiab xyaum ua raws li tej hauv paus ntsiab lus uas nws xyaum ua raws lawm. Yog koj tsis to taub Petus txoj kev, ces txoj kev uas koj taug yog kiag li Povlauj txoj kev ntag, vim nws tsis muaj lwm txoj kev rau koj lawm; koj yuav tsis muaj kev xaiv nyob rau qhov no li. Cov tib neeg uas tsis to taub qhov tseeb thiab cov uas tsis muaj peev xwm caum qhov tseeb ntawd mas yuav taug Petus txoj kev nyuaj heev, tab txawm yog lawv twb muaj kev txiav txim siab lawm los xij. Nws tuaj yeem hais tau tias yog Vajtswv txoj hmoov hlub thiab txoj kev txhawb uas tam sim no Nws tau nthuav tawm txoj kev cawm dim thiab kev zoo tiav log rau nej lawm. Nws yog tus uas coj nej kev mus rau ntawm Petus txoj kev. Yog tsis muaj Vajtswv txoj kev coj qhia thiab kev qhuab qhia, yuav tsis muaj leej twg tuaj yeem taug Petus txoj kev tau, thiab tsuas muaj Povlauj tib txoj kev rau taug lawm xwb, kev caum raws Povlauj tej hneev taw mus rau txoj kev puas ntsoog. Thaum ntawd, Povlauj yeej tsis hnov tias nws yog yam tsis raug uas taug mus rau txoj kev ntawd; nws tau ntseeg puv npo tias yeej yog txoj kev raug lawm. Nws tsis tau txais qhov tseeb, thiab tshwj xeeb ces nws tsis muaj ib qho hloov pauv rau hauv tus moj yam li. Nws tau ntseeg nws tus kheej ntau dhau heev lawm, thiab hnov tias yeej tsis muaj ib qho teeb meem me me nyob rau hauv txoj kev ntseeg li ntawd. Nws mus txuas ntxiv tom ntej, yam ruaj siab hlo thiab muaj kev ntseeg yus tus kheej tshaj plaws. Thaum kawg, nws yeej tsis paub nws tej kev xav li lawm. Nws tseem xav li ntawd rau nws tias qhov ua lub neej nyob ntawd yog ua rau Khetos. Raws li qhov ntawd, Povlauj thiaj tau taug txoj kev ntawd mus txog thaum kawg kiag, thiab thaum txog lub sij hawm lawm nws thiaj li raug rau txim thaum kawg, thiaj li tag nws txoj sia lawm. Povlauj txoj kev tsis muaj feem los paub nws tus kheej, tsis muaj ib qho kev nrhiav los hloov pauv rau hauv tus moj yam me me hlo li. Nws yeej tsis tshuaj xyuas nws tus kheej tus yeeb yam, los sis nws muab tsis tau ib qho kev paub tias yam uas yog nws yog dab tsi. Nws tsuas paub tias nws yog tus thawj ua txhaum rau Yexus. Tab sis nws yeej tsis muaj ib qho kev to taub me me txog nws tus kheej tus yeeb yam li, thiab tom qab ua tiav nws txoj dej num lawm, Povlauj xav tias nws ua neej nyob li Khetos thiab yuav tau phaj tshab. Txoj dej num uas Povlauj ua tsuas yog tiam rau Vajtswv nkaus xwb. Vim Povlauj tus kheej, txawm nws tau txais qee yam kev nthuav tawm los ntawm tus Vajntsujplig los xij, nws yeej tsis tau txais qhov tseeb los sis txoj sia kiag li. Yog li ntawd nws thiaj li tsis raug Vajtswv cawm. Tab sis nws raug Vajtswv rau txim. Vim li cas thiaj hais tau tias Petus txoj kev yog txoj kev mus rau qhov zoo tiav log? Nws vim hais tias, hauv Petus qhov kev xyaum ua raws, nws tau npaj tshwj xeeb rau lub neej txoj sia, nrhiav kom paub Vajtswv, thiab paub nws tus kheej. Los ntawm nws txoj kev ntsib kev pom ntawm Vajtswv txoj dej num, nws tau los paub nws tus kheej lawm, muab tau ib qho kev to taub ntawm tib neeg tej yam ntxwv lwj liam, tau kawm txog nws tus kheej tej kev tsis muaj txaus, thiab tau nrhiav pom yam muaj nqis tshaj plaws uas tib neeg yuav tsum caum raws. Nws muaj peev xwm hlub Vajtswv tiag tiag, nws tau kawm paub tias yuav pauj Vajtswv rov qab li cas, nws muab tau qee yam tseeb, thiab nws muaj qhov muaj tseeb uas Vajtswv cheem tsum. Los ntawm tag nrho txhua yam uas Petus tau hais rau thaum nws tej kev sim siab, tuaj yeem pom tau tias nws yog ib tug uas to taub Vajtswv tshaj plaws. Vim hais tias nws tau los to taub qhov tseeb ntau heev los ntawm Vajtswv cov lus los, nws txoj kev thiaj li kaj zuj zus tuaj ntxiv lawm, thiab ua tau raws nraim li Vajtswv txoj kev xav ntau zuj zus. Yog Petus tsis muaj qhov tseeb no, ces txoj kev uas nws taug ntawd yeej tsis yog kiag li lawm.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Yuav Taug Petus Txoj Kev Li Cas

Petus muaj lub siab ncaj rau Kuv tau ntau lub xyoo, tab sis nws yeej tsis yws los sis tsis cem dab tsi li; txawm yog Yauj kiag los yeej tsis nrog nws sib txig sib luag li, thiab, thoob plaws txhua tiam, cov neeg dawb huv tag nrho yeej caum tsis cuag Petus li. Nws tsis yog nrhiav kev paub Kuv xwb, tab sis kuj tseem los paub Kuv rau lub sij hawm thaum Ntxwgnyoog tab tom siv nws tej tswv yim ntxias dag. Qhov no coj Petus los ua dej num rau Kuv tau ntau lub xyoo, yeej ib txwm ua raws nraim li Kuv txoj kev xav, thiab yog vim li no, nws thiaj li tsis raug Ntxwgnyoog ntxias siv tau li. Petus rub tej kev kawm tawm los ntawm Yauj txoj kev ntseeg, tab sis kuj pom meej meej txog tej yam uas Yauj ua tsis tau thiab. Txawm hais tias Yauj yeej muaj txoj kev ntseeg loj, los nws tsis muaj txoj kev paub txog tej xwm txheej nyob rau sab yeeb ceeb, yog li ntawd nws tau hais ntau lo lus uas tsis yog raws li qhov uas muaj tiag; qhov no qhia tau hais tias Yauj qhov kev paub mas ntiav ntiav xwb thiab tsis muaj cuab kav yuav raug tsim kho kom zoo tiav log. Yog li ntawd, Petus thiaj ib txwm tsi ntsees rau kev nrhiav kom tau ib qho kev to taub txog tus ntsujplig, thiab ib txwm ua twb zoo saib tej kev sib hloov mus los nyob rau sab yeeb ceeb. Qhov tau los ntawd, ces yog qhov uas nws tsis yog muaj cuab kav paub tseeb txog tej yam ntawm Kuv txoj kev ntshaw nkaus xwb, tab sis kuj muaj kev paub me me txog Ntxwgnyoog tej tswv yim ntxias dag thiab. Yog vim ntawm qhov no, nws qhov kev paub txog Kuv thiaj li loj hlob tuaj mus ntau tshaj txhua tus neeg li thoob plawg txhua tiam.

Los ntawm Petus qhov kev ntsib kev pom, nws yeej tsis yog ib qho nyuab kom pom hais tias yog tib neeg xav paub Kuv, lawv yuav tsum tsi ntsees rau kev ua twb zoo xav nyob rau hauv lawv tej ntsujplig. Kuv tsis hais kom koj “tseg” ib qho npaum li cas rau Kuv nyob rau sab nraud; qhov no yog qhov kev txhawj txog thib ob lawm. Yog koj tsis paub Kuv, ces tag nrho txoj kev ntseeg, kev hlub, thiab kev ua siab ncaj uas koj hais txog ces tsuas yog tej nyuag duab cuav ntis qhov muag xwb; lawv tsuas yog tej nyuag lus piav pem me me uas tsis tseem ceeb xwb, thiab koj ces yeej yuav rais mus ua ib tug uas tsuas lam khav txiv ntawm Kuv xub ntiag xwb tab sis twb tsis paub nws tus kheej li. Zoo li ntawd, koj yuav rov qab mag Ntxwgnyoog rooj ntxiab dua thiab tsis muaj peev xwm yuav nti dim koj tus kheej li; koj yuav rais mus ua ib tug tub ntawm txoj kev raug txim thiab ib daim phiaj rau kev rhuav pov tseg. Txawm li cas los xij, yog koj yog ib tug neeg uas nyob txias to thiab tsis quav ntsej txog Kuv tej lus, ces koj yeej tawm tsam Kuv tiag tiag li. Qhov no muaj tseeb laiv, thiab koj yuav ua tau zoo yog los saib ntawm lub rooj vag mus rau hauv sab yeeb ceeb los saib cov ntsujplig coob coob thiab sib txawv uas raug Kuv qhuab ntuas. Lawv tus twg, thaum ntsib Kuv tej lus, es tsis nyob twj ywm, tsis quav ntsej txog dab tsi li, thiab tsis kam txais yuav li? Lawv tus twg uas tsis sim nrhiav kev txhaum rau Kuv tej lus li? Lawv tus twg uas yuav tsis npaj nrhiav kom pom tej yam tsis zoo nyob rau hauv Kuv tej lus li? Lawv tus twg uas tsis siv Kuv cov lus ua “riam phom tiv thaiv” coj los mus “tiv thaiv” lawv tus kheej li? Lawv tsis siv tej ntsiab lus ntawm Kuv cov lus coj los ua ib txoj kev los paub Kuv, tab sis tsuas lam siv ua khoom ua si coj los ua si xwb. Nyob rau qhov no, ua tseem tsis yog lawv tawm tsam Kuv ncaj qha thiab lod? Leej twg yog Kuv tej lus? Leej twg yog Kuv tus Ntsujplig? Kuv tau nug nej tej lus nug no ntau zaus heev lawm, tab sis nej puas tau teb tau kom siab zog thiab to taub kom meej txog tej ntawd li mas? Nej puas tau paub txog tej ntawd tiag tiag mas? Kuv rov ceeb toom rau nej ib zaug ntxiv tias: Yog nej tsis paub Kuv cov lus, los sis tsis lees txais lawv, los sis tsis muab lawv coj los xyaum ua raws, ces nej yuav rais mus ua tej daim phiaj rau Kuv txoj kev qhuab ntuas yam zam tsis dhau hlo li! Nej yuav rais mus ua ib tug neeg raug Ntxwgnyoog tsim txom xwb xwb li!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 8

Txawm hais tias muaj neeg coob tus ntseeg Vajtswv, los tsawg tus xwb thiaj li to taub hais tias txoj kev ntseeg Vajtswv yog txhais li cas, thiab lawv yuav tsum tau coj li cas kiag es thiaj li haum raws li Vajtswv tej kev npaj siab. Qhov no yog vim tias, txawm hais tias neeg yeej paub txog lo lus “Vajtswv” thiab kab lus xws li “tes hauj lwm ntawm Vajtswv,” los lawv tsis paub Vajtswv, thiab lawv haj yam tsis paub Nws tes hauj lwm. Tsis tas xav li, tom qab ntawd, tag nrho cov uas tsis paub Vajtswv ntawd ces thiaj li feeb tsis meej rau lawv qhov kev ntseeg Nws. Neeg tsis saib qhov kev ntseeg Vajtswv tseem ceeb, thiab tag nrho qhov no mas yog vim ntseeg Vajtswv mas yog ib qho lawv tsis swm li, txawv tshaj plaws rau lawv li. Nyob rau qhov no, lawv thiaj ua tsis tau li qhov Vajtswv txib. Muab ua lwm yam lus hais, yog neeg tsis paub Vajtswv, thiab tsis paub Nws tes hauj lwm, ces lawv yeej tsis zoo rau Vajtswv siv li, thiab lawv haj yam yuav ua tsis tau kom haum raws li Vajtswv txoj kev xav li. “Kev ntseeg Vajtswv” txhais tau hais tias ntseeg hais tias muaj ib tug Vajtswv; qhov no yog qhov ntsiab lus uas yooj yim tshaj plaws txog kev ntseeg Vajtswv. Qhov tshaj ntawd, qhov kev ntseeg hais tias muaj ib tug Vajtswv tsis yog ib yam nkaus li qhov kev ntseeg Vajtswv tiag tiag; tab sis, nws yog ib yam kev ntseeg yooj yooj yim uas muaj lub tseem ntsiab zais tob rau sab kev ntseeg. Kev ntseeg Vajtswv tiag tiag mas txhais tau li nram no: Nyob rau qhov hauv paus keeb cag ntawm qhov kev ntseeg hais tias Vajtswv muaj hwj chim kav tag nrho txhua yam, yus tau ntsib tau pom Nws tej lus thiab tes hauj lwm, ntxuav yus tej moj yam uas qias vuab tsuab kom dawb huv, ua kom haum li Vajtswv txoj kev xav, thiab los paub Vajtswv. Tsuas yog tib txog kev taug ntawm hom zoo li no xwb mas thiaj li hu tau hais tias “kev ntseeg Vajtswv.” Tab sis neeg mas ho pom hais tias kev ntseeg Vajtswv yog ib qho yooj yim thiab tej yam ua si xwb. Cov neeg uas ntseeg Vajtswv li no ces tau plam qhov uas ntseeg Vajtswv txhais tau li cas tiag ntawd lawm, thiab txawm hais tias lawv ntseeg mus ntxiv kom txog qhov kawg kiag, los lawv yeej yuav tsis muaj hnub tau txais Vajtswv qhov kev pom zoo li, vim lawv taug txoj kev tsis yog lawm. Niaj hnub no los yeej tseem muaj cov uas ntseeg Vajtswv raws li hauv tej ntaub ntawv thiab hauv tej kev qhuab qhia uas tsis muaj dab tsi li. Lawv tsis paub hais tias lawv twb tsis muaj lub ntsiab tseem ceeb ntawm txoj kev ntseeg Vajtswv li, thiab lawv tsis muaj cuab kav yuav tau txais Vajtswv qhov kev pom zoo li. Tab sis lawv tseem thov Vajtswv kom tau koob hmoov rau kev ruaj ntseg thiab kom tau hmoov hlub txaus. Cia li tsum, ua lub siab nyob ntsiag to, thiab nug peb tus kheej: Ua qhov kev ntseeg Vajtswv puas yog qhov yooj yim tshaj plaws nyob hauv ntiaj teb? Puas yog qhov kev ntseeg Vajtswv ces tsis muaj nuj nqis dab tsi tshaj qhov uas tau txais hmoov hlub ntau los ntawm Vajtswv xwb? Cov neeg uas ntseeg Vajtswv yam tsis paub Nws li los sis cov uas ntseeg Vajtswv thiab tseem ho tawm tsam Nws thiab es puas yuav muaj cuab kav ua tau kom haum raws li Vajtswv txoj kev xav?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Lus Ua Ntej

Nws yog yam dab tsi uas tib neeg tau txais txij thaum nws xub pib ntseeg Vajtswv los? Yam koj paub txog Vajtswv yog dab tsi? Koj tau hloov ntau npaum li cas vim yog ntawm koj txoj kev ntseeg Vajtswv? Niaj hnub no, nej txhua leej paub tias tib neeg txoj kev ntseeg Vajtswv tsis yog ib txoj kev cawm dim ntawm tus ntsuj thiab kev noj qab nyob zoo ntawm cev nqaij daim tawv, tsis yog yuav pab ua rau nws lub neej zoo ntxiv los ntawm kev hlub Vajtswv, thiab kev ntseeg li ntawd. Raws li nws yog tus sawv cev tam, yog koj hlub Vajtswv txhawm rau txoj kev noj qab nyob zoo ntawm cev nqaij daim tawv los sis ua rau muaj kev txaus siab ib pliag xwb, ces txawm tias, thaum kawg, koj txoj kev hlub Vajtswv los txog rau kis hlub kawg siab kawg ntsws thiab koj tsis thov dab tsi ntxiv li lawm, txoj kev hlub uas koj nrhiav no tseem yog ib txoj kev hlub cuav thiab tsis ua rau Vajtswv txaus siab. Cov uas siv kev hlub rau Vajtswv los txhawm rau txoj kev pab txhawb lawv lub neej uas tsis meej tseeb thiab pab ntxiv rau hauv lawv lub siab yog hom neeg uas xav kom lub neej muaj kev yooj yim, tsis yog cov uas nrhiav kev hlub Vajtswv tiag. Yam kev hlub zoo li no yog raug yuam, nws yog kev nrhiav kom txaus siab txaus ntsws xwb thiab Vajtswv tsis xav tau tej ntawd. Yog li ntawd, koj hom kev hlub yog dab tsi? Koj hlub Vajtswv ua dab tsi? Tam sim no muaj txoj tseem kev hlub rau Vajtswv ntau npaum li cas nyob hauv koj? Kev hlub ntawm feem coob ntawm nej cov ko yog zoo li hom uas tau hais dhau los ntawd. Hom kev hlub zoo li no tsuas ua raws li yam tshwm sim tam sim no xwb; nws tsis tuaj yeem hloov pauv tau, los sis nws tsis tuaj yeem nrhau taus cag rau hauv tib neeg. Hom kev hlub zoo li no tsuas zoo li ib lub paj uas tab tom tawg nthuav thiab cia li qhuav mus yam tsis txi txiv li. Muab hais ua lwm lo lus, tom qab koj tau hlub Vajtswv ib zaug raws li hais los no lawm, yog tsis muaj leej twg ntaus thawj coj kev rau koj mus rau yav tom ntej, ces koj yuav mus tsis tau. Yog koj tsuas hlub tau Vajtswv rau thaum lub sij hawm muaj kev hlub rau Vajtswv xwb tab sis tom qab ntawd tseem tsis tau hloov pauv tus moj yam hauv koj lub neej li, ces koj yeej tseem tsis muaj peev xwm khiav dim tawm ntawm txoj kev haub ntxias ntawm txoj kev tsaus ntuj, koj tseem yuav tsis muaj peev xwm phoom kom dim Ntxwgnyoog tej xov hlau khi thiab nws li kev dag ntxias. Yeej tsis muaj leej twg uas zoo li no yuav raug muab tau los ntawm Vajtswv; nyob rau thaum kawg, lawv tus ntsujplig, tus ntsuj, thiab lub cev ntaj ntsug yeej tseem yog Ntxwgnyoog li. Yeej tsis muaj kev poob siab dab tsi txog qhov no. Txhua tus neeg uas tsis muaj peev xwm muab tau los ntawm Vajtswv yuav rov qab mus rau lawv lub neej qub, ntawd yog, rov mus rau ntawm Ntxwgnyoog, thiab yuav nqis mus rau hauv lub pas hluav taws thiab leej faj los txais yuav kauj ruam tom ntej ntawm Vajtswv txoj kev rau txim. Cov uas raug Vajtswv muab tau yog cov uas ntxeev siab tawm tsam Ntxwgnyoog thiab khiav tawm ntawm nws lub hwj chim. Lawv yog cov neeg pej xeem raug raws cai ntawm lub teb chaws. Qhov no yog kev xeeb txawm cov neeg ntawm lub teb chaws. Koj puas txaus siab los ua hom tib neeg zoo li no? Koj puas txaus siab kom raug muab tau los ntawm Vajtswv? Koj puas txaus siab khiav tawm ntawm Ntxwgnyoog lub hwj chim thiab tig rov qab mus rau Vajtswv? Tam sim no koj puas yog Ntxwgnyoog li los sis koj puas yog cov neeg pej xeem raug raws cai ntawm lub teb chaws? Yeej pom muaj tseeb txog tej no lawm, thiab tsis tas yuav piav qhia ntxiv lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Yam Kev Xam Pom Uas Cov Neeg Ntseeg Yuav Tau Tuav Tseg

Yav thaum ub, coob leej ntau tus tau tshawb nrhiav txog yam lawv xav tau thiab txoj kev xav, lawv thiaj tshawb nrhiav kev cia siab los ntawm lawv tus kheej. Tam sim no cia peb muab cov teeb meem zoo li no tso rau ib sab; yam uas yog qhov tseem ceeb tam sim no yog los nrhiav ib txoj hau kev ntawm txoj kev xyaum uas yuav muaj peev xwm ua rau nej txhua tus tuav ib tug yam ntxwv zoo rau ntawm Vajtswv xub ntiag thiab phoom dim ntawm lub kauj xov hlau ntawm Ntxwgnyoog txoj kev haub ntxias, kom tej zaum Vajtswv thiaj li muab tau koj, thiab ua lub neej nyob rau hauv lub ntiaj teb raws li Vajtswv thov rau koj. Tsuas yog txoj hau kev no xwb mas koj thiaj li ua tau raws li Vajtswv tej kev npaj siab. Coob leej ntau tus ntseeg Vajtswv, tab sis yeej tsis paub tias Vajtswv xav tau dab tsi los sis tsis paub tias Ntxwgnyoog xav tau dab tsi. Lawv ntseeg rau yam tsis meej pem, tsuas ua mus raws li sawv daws siab xav xwb, thiab yeej tsis muaj ib lub neej tiag ntawm tus Ntseeg Vajtswv; ntxiv rau qhov no, lawv tus kheej yeej ib txwm tsis muaj kev sib raug zoo, haj yam muaj kev sib raug zoo tsawg nrog Vajtswv. Los ntawm qhov hais los no thiaj pom tau tias tej kev nyuaj thiab kev coj tsis zoo ntawm tib neeg, thiab lwm yam cuam tshuam rau Vajtswv lub siab nyiam mas muaj ntau. Qhov no yeej muaj pov thawj txaus tias tib neeg tseem tsis tau taug mus rau txoj kev yog ntawm txoj kev ntseeg Vajtswv, los sis tseem nkag tsis tau mus rau hauv lub neej tiag ntawm tus tib neeg. Yog li qhov uas taug mus rau txoj kev yog ntawm txoj kev ntseeg Vajtswv yog txhais li cas? Qhov taug mus rau txoj kev yog txhais tias koj ua lub siab nyob ntsiag to rau ntawm Vajtswv xub ntiag txhua lub sij hawm thiab zoo siab xyiv fab rau txoj kev koom nrog Vajtswv, maj mam kawm kom paub txog yam uas tib neeg tsis muaj thiab maj mam kawm kom tau kev paub Vajtswv tob dua qub. Los ntawm kev ua li no, koj tus ntsujplig yuav muaj kev nkag siab zoo tshiab thiab kev qhuab qhia tshiab txhua hnub; koj txoj kev ntshaw loj hlob, koj nrhiav mus rau qhov tseeb, thiab txhua hnub muaj ib txoj kev kaj tshiab thiab kev to taub tshiab. Kev ua raws li txoj kev no, koj yuav maj mam phoom dim ntawm Ntxwgnyoog txoj kev haub ntxias thiab loj hlob zuj zus rau hauv koj lub neej. Cov tib neeg zoo li no tau taug mus rau txoj kev yog lawm. Tshuaj ntsuam koj tus kheej tej kev paub thiab saib txoj kev uas koj tau caum koj txoj kev ntseeg ntawd kom meej: Thaum koj muab tej no piv rau yam uas tau hais los saum toj no lawm, koj puas pom tias koj nyob rau txoj kev yog mas? Yam dab tsi ua rau koj phoom dim los ntawm Ntxwgnyoog lub kauj hlau khi thiab los ntawm Ntxwgnyoog txoj kev haub ntxias? Yog tias koj tseem tsis tau mus taug rau txoj kev yog, ces koj txoj hlua khi nrog Ntxwgnyoog tseem tsis tau raug txiav. Kev ua li kis hais los no, koj txoj kev nrhiav los hlub Vajtswv puas coj koj mus cuag ib txoj kev hlub tiag, ua tau ib lub siab, thiab muaj kev dawb huv? Koj hais tias koj txoj kev hlub rau Vajtswv yeej tsis ua ywj fab ywj fwj thiab tuaj nruab siab, tab sis koj tseem tsis tau phoom dim ntawm Ntxwgnyoog lub kauj hlau khi. Koj puas tau sim ua ib yam phem ntawm Vajtswv? Yog koj xav ua kom tau tus yam ntxwv uas muaj kev hlub tiag rau Vajtswv, thiab koj xav kom raug muab tau los ntawm Vajtswv thiab raug muab suav rau hauv cov neeg pej xeem ntawm lub teb chaws, ces ua ntej tshaj plaws koj yuav tsum npaj koj tus kheej taug txoj kev yog ntawm txoj kev ntseeg Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Yam Kev Xam Pom Uas Cov Neeg Ntseeg Yuav Tau Tuav Tseg

Qhov teeb meem uas nquag tshwm sim rau txhua tus neeg yog lawv to taub txog qhov tseeb tab sis tsis tuaj yeem coj mus xyaum ua. Qhov no vim tias, ib qho yog, vim lawv tsis kam them tus nqi, thiab lwm qhov, vim tias lawv tsis thoob tsib txaus; lawv tsis muaj peev xwm pom ntau qhov kev nyuaj ntawm lub neej txhua hnub li qhov uas muaj tej kev nyuaj ntawd tiag, thiab tsis paub xyaum ua kom raug. Vim tias tib neeg cov kev paub dhau los qis heev, lawv lub peev xwm tsawg dhau, thiab qib kev to taub qhov tseeb muaj chaw kawg, lawv tsis muaj txoj hau kev los daws cov kev nyuaj uas lawv ntsib hauv lawv lub neej txhua hnub. Lawv tsuas ntseeg Vajtswv hauv lo lus xwb, thiab tsis muaj peev xwm coj tau Vajtswv los nyob rau hauv lawv txoj kev ua neej nyob txhua hnub. Ntawd hais tau tias, Vajtswv yog Vajtswv, lub neej yog lub neej, thiab nws yog zoo nkaus li yog tib neeg tsis muaj txoj kev sib raug zoo nrog Vajtswv nyob rau hauv lawv lub neej. Ntawd yog yam uas txhua tus xav. Qhov tseeb tiag, qhov ntseeg Vajtswv li ntawd mas Nws yuav muab tsis tau tib neeg thiab ua tsis tau kom tib neeg zoo tiav log. Qhov tseeb tiag, tsis yog hais tias Vajtswv txoj lus tsis qhia kom pom txhua, tab sis vim tib neeg lub peev xwm nkag siab tsis zoo txaus kiag li xwb. Ib tug tib neeg twg yeej hais tau tias yuav luag tsis muaj ib tug tib neeg twg ua raws nraim li Vajtswv tej kev ntshaw thaum xub thawj; tiam sis, lawv txoj kev ntseeg Vajtswv yog mus raws li lawv tus kheej tej kev ntshaw, tej kev xav phem ntawm sab kev ntseeg uas lawv ntseeg nyob rau yav dhau los, thiab lawv tus kheej txoj kev ua. Muaj tsawg tus uas tau hloov dua siab tshiab raws txoj kev txais yuav ntawm Vajtswv txoj lus thiab pib ua raws li Nws tej kev npaj siab. Tiam sis, lawv yeej tseem nyob rau hauv lawv cov kev ntseeg uas yuam kev rhuav. Thaum tib neeg pib ntseeg Vajtswv, lawv ua li ntawd raws li tej cai ib txwm muaj ntawm txoj kev ntseeg, thiab lawv ua neej nyob thiab cuam tshuam nrog lwm tus raws li lawv tus kheej lub tswv yim ntawm txoj kev ua neej nyob hauv lub ntiaj teb. Ib tug twg yuav hais tau tias muaj li no rau cuaj leeg ntawm kaum leej tib neeg. Muaj tsawg tus thiaj li tsim dua lwm txoj kev npaj thiab hloov mus rau txoj kev tshiab tom qab pib ntseeg Vajtswv lawm. Noob neej ua tsis tau hauv kev txiav txim tias Vajtswv txoj lus yog qhov tseeb, los sis, khaws nws ua qhov tseeb, kom coj mus xyaum ua.

Muab txoj kev ntseeg Yexus los ua piv txwv. Txawm hais tias ib tug neeg twg nyuam qhuav pib ntseeg los sis twb tau ntseeg los ntev lawm, txhua tus tsuas yog siv cov peev xwm uas lawv muaj thiab qhia tej txuj ci uas lawv muaj xwb. Tib neeg tsuas ntxiv “kev ntseeg Vajtswv,” uas yog peb lo lus, rau hauv lawv lub neej li ib txwm, tiam sis tsis muaj kev hloov pauv lawv tus cwj pwm, thiab lawv txoj kev ntseeg Vajtswv tsis loj hlob me ntsis tuaj li. Lawv txoj kev nrhiav caum tsis kub tsis txias. Lawv tsis tau hais tias lawv yuav muab lawv txoj kev ntseeg tso tseg, tab sis lawv kuj tsis tau muab txhua yam fij rau Vajtswv. Lawv yeej tsis tau hlub Vajtswv los sis zwm rau Nws tiag tiag li. Lawv txoj kev ntseeg Vajtswv yog sib xyaws ntawm qhov tseeb thiab qhov cuav, lawv tau mus cuag nws nrog ib sab qhov muag rua thiab ib sab qhov muag qi, thiab tsis mob siab xyaum lawv txoj kev ntseeg. Lawv tseem nyob rau txoj kev tsis paub qhov meej tseeb txuas ntxiv mus, thiab cia li tuag nrog txoj kev tuag uas tsis thoob tsib. Dab tsi yog lub ntsiab tseem ceeb ntawm tag nrho cov teeb meem ntawd? Niaj hnub no, yuav kom los ntseeg hauv tus Vajtswv uas muaj qab hau, koj yuav tsum taug txoj kev kom yog. Yog koj ntseeg Vajtswv, koj yuav tsum tsis txhob yog nrhiav tej koob hmoov nkaus xwb, tiam sis hlub Vajtswv thiab paub Vajtswv. Los ntawm Nws txoj kev tshoov siab qhuab qhia, los ntawm koj tus kheej txoj kev nrhiav, koj noj thiab haus tau Nws txoj lus, txhim kho ib txoj kev nkag siab tiag ntawm Vajtswv, thiab muaj ib txoj kev hlub tiag rau Vajtswv uas tawm hauv koj nruab siab los. Muab ua lwm lo lus hais ces, thaum koj txoj kev hlub uas muab rau Vajtswv yog qhov tseeb tiag, thiab tsis muaj leej twg tuaj yeem rhuav tshem los sis txiav txoj kev ntawm koj txoj kev hlub uas muab rau Nws lawm, ces lub sij hawm no koj nyob rau hauv koj txoj kev ntseeg uas tseeb tiag rau Vajtswv lawm. Qhov no ua pov thawj tias koj yog Vajtswv li, rau qhov koj lub siab yog Vajtswv tug lawm thiab tsis muaj ib yam dab tsi yuav los txeeb tau koj mus lawm. Los ntawm koj txoj kev paub dhau los, los ntawm tus nqi uas koj raug them, thiab los ntawm Vajtswv tes hauj lwm, koj muaj peev xwm tsim kom muaj txoj kev hlub uas tsis muaj qhov zais rau Vajtswv—thiab thaum koj ua li no, koj yuav tau txais kev ywj pheej dim los ntawm Dab Ntxwgnyoog thiab yuav los nyob hauv qhov kaj ntawm Vajtswv txoj lus. Tsuas yog thaum koj tawm tau los ntawm txoj kev haub ntxias ntawm txoj kev tsaus ntuj ces thiaj tuaj yeem hais tau tias koj tau Vajtswv lawm. Hauv koj txoj kev ntseeg Vajtswv, koj yuav tsum sim nrhiav lub hom phiaj no. Nov yog tes dej num ntawm nej txhua tus. Yuav tsum tsis muaj ib tug twg ntawm nej cov txaus siab rau tej xwm txheej tam sim no. Koj ua tsis tau ob siab rau Vajtswv tes dej num, los sis koj saib tsis tau nws tsis rau nqi. Koj yuav tsum xav txog Vajtswv kom tag nrho lub siab hwm thiab txhua lub sij hawm, thiab ua txhua yam rau Nws. Thiab thaum twg koj hais lus los sis nqis tes ua, koj yuav tsum uas raws li Vajtswv txoj kev nyiam ua ntej. Tsuas yog ua li ntawd xwb mas koj thiaj li ua tau raws nraim li Vajtswv tej kev npaj siab.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Ua Lub Neej rau Qhov Tseeb Vim Koj Ntseeg Vajtswv

Hauv lawv txoj kev ntseeg Vajtswv, tib neeg qhov kev ua txhaum loj tshaj yog lawv tsuas ntseeg hauv lo lus xwb, thiab Vajtswv tsis nyob hauv lawv lub neej txhua hnub. Muaj tseeb tiag tias, txhua tus neeg ntseeg tias muaj Vajtswv, tiam sis Vajtswv tsis yog ib feem ntawm lawv lub neej txhua hnub. Tib neeg tej qhov ncauj hais ntau yam lus thov rau Vajtswv, tab sis Vajtswv muaj chaw me me nyob hauv lawv tej siab xwb, thiab yog li Vajtswv thiaj pheej sim lawv tag los rov sim dua. Nws yog vim hais tias tib neeg tsis dawb huv ces Vajtswv tsis muaj lwm txoj kev tab sis sim lawv, kom lawv thiaj raug txaj muag thiab los paub txog lawv tus kheej thaum lub sij hawm muaj cov kev sim siab no. Yog tias tsis yog li ntawd ces, noob neej yuav dhau los ua cov xeeb ntxwv ntawm tus thawj tub txib saum qaum ntuj, thiab dhau los ua tus neeg siab tsis ncaj. Nyob rau hauv tus txheej txheem ntawm lawv txoj kev ntseeg Vajtswv, ib tug neeg zuj zus tau muab ntau yam ntawm lawv tus kheej cov kev xav tau thiab cov hom phiaj tso tseg raws li Vajtswv txoj kev ntxuav kom dawb huv. Yog tias tsis yog li ntawd ces, Vajtswv yuav tsis tuaj yeem siv tau ib tug tib neeg twg li, thiab tsis muaj hau kev ua txoj hauj lwm uas Nws yuav tsum tau ua hauv tib neeg. Vajtswv xub ntxuav tib neeg kom dawb huv, thiab los ntawm tus txheej txheem no, lawv yuav los paub txog lawv tus kheej thiab Vajtswv yuav hloov pauv lawv. Tsuas yog thaum ntawd xwb Vajtswv thiaj li ua hauj lwm tag Nws lub neej rau lawv, thiab tsuas yog ua li ntawd xwb lawv lub siab thiaj li tig tau tag nrho los rau Vajtswv. Thiab yog li no ces Kuv hais tias, txoj kev ntseeg Vajtswv tsis yooj yim npaum li qhov tib neeg hais. Li Vajtswv pom mas, yog tias koj tsuas yog muaj kev paub xwb tiam sis tsis muaj Nws txoj lus los ua lub neej, thiab yog tias koj tsuas yog paub txij li koj qhov kev paub xwb tab sis tsis tuaj yeem xyaum qhov tseeb tau los sis ua lub neej raws li Vajtswv txoj lus, ces qhov no yog pov thawj tias koj tseem tsis tau muaj lub siab hlub Vajtswv, thiab nws qhia tias koj lub siab tsis zwm rau Vajtswv. Ib tug tib neeg muaj peev xwm los paub txog Vajtswv los ntawm txoj kev ntseeg Nws: Nov yog lub hom phiaj kawg, thiab lub hom phiaj ntawm tib neeg txoj kev raws qab. Koj yuav tsum siv zog ua lub neej raws li Vajtswv tej lus kom lawv thiaj li yuav tawg paj txi txiv rau hauv koj txoj kev xyaum. Yog tias koj tsuas muaj kev paub los ntawm tej lus qhuab qhia xwb, ces koj txoj kev ntseeg Vajtswv yuav tsis muaj qab hau. Tsuas yog tias yog koj tau xyaum thiab ua lub neej raws li Vajtswv txoj lus xwb koj txoj kev ntseeg thiaj raug xam tias tiav log thiab ua raws li Vajtswv tej kev npaj siab. Nyob rau hauv txoj kev no, ntau tus neeg tuaj yeem hais ntau yam kev paub, tab sis nyob rau lub sij hawm thaum lawv tas sim neej, hauv lawv lub qhov muag muaj kua muag teev yees, thiab lawv ntxub lawv tus kheej vim tau nkim tag nrho ib tiam neej thiab lub neej nyob laus nkoos yam tsis muaj qab ntxhiab dab tsi. Lawv tsuas yog to taub cov lus qhuab qhia xwb, tiam sis tsis tuaj yeem muab qhov tseeb coj los xyaum ua los sis ua tim khawv rau Vajtswv tau; qhov tseeb, lawv tsuas khiav mus qhov ub thiab qhov no, khwv npaum li tus muv, thiab tsuas yog nyob saum ntug ntawm txoj kev tuag ces thaum kawg lawv thiaj pom tias lawv tsis muaj pov thawj tseeb dab tsi, tias lawv tsis paub txog Vajtswv li. Thiab qhov no tseem tsis tau yog lig dhau lawm lod? Vim li cas koj thiaj tsis cheem lub hnub cia thiab raws qhov tseeb uas koj nyiam? Vim li cas thiaj pheej tos kom txog tag kis tso? Yog tias nyob hauv lub neej koj tsis peem kom tau qhov tseeb los sis nrhiav kom tau nws, nws puas yog tias koj xav kom koj khuv xim rau thaum lub sij hawm koj nqus ib pas tsis nto lawm? Yog tias zoo li ntawd, ua li cas ho ntseeg Vajtswv? Qhov tseeb tiag, muaj ntau yam uas tib neeg tuaj yeem muab qhov tseeb coj los xyaum ua tau thiab ua rau Vajtswv txaus siab yog tias lawv siv zog me ntsis xwb. Nws tsuas yog vim hais tias tib neeg tej siab tau raug cov dab tswj uas ua rau lawv tsis tuaj yeem coj ua pub rau Vajtswv, thiab niaj hnub maj rawm nroos mus ua tas li txhawm rau lawv cev nqaij daim tawv xwb, ces thaum kawg yuav tsis tau dab tsi li. Vim lub ntsiab no, tib neeg thiaj raug txom nyem los ntawm cov teeb meem thiab kev nyuab yam tsis tu ncua. Tej no tsis yog kev tsim txom los ntawm Dab Ntxwgnyoog lod? Qhov no tsis yog kev liam sim ntawm sab nqaij tawv lod? Koj yuav tsum tsis txhob sim dag Vajtswv los ntawm kev plhe ncauj. Zoo dua, koj yuav tsum coj ua kom tshwm sim muaj tseeb. Tsis txhob dag yus tus kheej—yuav muaj lub ntsiab dab tsi? Koj yuav tau txais txiaj ntsig dab tsi los ntawm kev ua neej nyob rau koj cev nqaij daim tawv thiab peem kom tau tshaj thawj thiab tau lub koob meej?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Ua Lub Neej rau Qhov Tseeb Vim Koj Ntseeg Vajtswv

Tam sim no, nej yuav tsum caum qhov dhau los ua Vajtswv cov neeg, thiab yuav tsum pib kev to taub qhov tseeb tag nrho mus rau txoj kev yog. Kev yuav los ua Vajtswv cov neeg txhais hais tias kev paub meej txog Tiam Lub Nceeg Vaj. Hnub no, nej tau pib muaj kev paub meej txog qhov kev cob qhia ntawm lub teb chaws lawm tiag, ces nej lub neej yav tom ntej yuav tsum tsis txhob ua neeg tub nkeeg thiab ua dog ua dig ib yam li nej tau ua yav dhau los lawm; kev ua neej zoo li txoj kev no, nws yuav tsis tuaj yeem ua tau raws li tus qauv uas Vajtswv tau cheem tsum kom ua. Yog tias koj tsis xav tias yog ib qho kev uas maj rawm li, ces qhov no qhia tau tias koj tsis muaj lub siab xav tsim kho koj tus kheej li, koj txoj kev caum yog sib chab sib chaws thiab tsis meej pem, thiab koj tsis muaj peev xwm ua kom tau txaus li Vajtswv tej kev npaj siab. Kev paub meej txoj kev cob qhia ntawm lub teb chaws txhais hais tias pib ua lub neej yam li Vajtswv cov neeg—koj puas txaus siab hlo txais txoj kev cob qhia zoo li no? Koj puas txaus siab hlo muaj txoj kev maj rawm li? Koj puas txaus siab hlo ua neej nyob raws li Vajtswv txoj kev qhuab qhia? Koj puas txaus siab hlo ua neej nyob raws li Vajtswv txoj kev rau txim? Thaum Vajtswv cov lus los rau koj thiab sim koj, koj yuav ua li cas? Thiab koj yuav ua li cas thaum ntsib txhua yam tseeb? Nyob rau yav dhau los, koj txoj kev mob siab rau tsis yog kev ua neej; hnub no, koj yuav tsum tsom ntsoov rau kev paub meej txog lub neej qhov muaj tiag, thiab caum kev hloov pauv koj tus yam ntxwv ntawm lub neej. Qhov no yog qhov uas yuav tsum tau ua kom tiav los ntawm cov neeg uas nyob hauv lub teb chaws. Txhua tus uas yog Vajtswv cov neeg yuav tsum muaj lub neej, lawv yuav tsum lees txais txoj kev cob qhia ntawm lub teb chaws, thiab caum kev hloov pauv lawv tus yam ntxwv ntawm lub neej. Qhov no yog yam uas Vajtswv cheem tsum kom cov tib neeg ntawm lub teb chaws ua.

Vajtswv txoj kev cheem tsum kom cov tib neeg ntawm lub teb chaws ua muaj raws li nram qab no:

1. Lawv yuav tsum lees txais yuav Vajtswv cov lus txib. Qhov no yog txhawm rau hais tias, lawv yuav tsum lees txais yuav txhua lo lus uas hais hauv Vajtswv txoj hauj lwm thaum lub sij hawm kawg.

2. Lawv yuav tsum muaj kev paub meej txog kev cob qhia ntawm lub teb chaws.

3. Lawv yuav tsum caum qhov cia Vajtswv tshoov lawv lub siab. Thaum koj lub siab tau tig tag nrho los cuag Vajtswv lawm, thiab koj muaj lub neej sab ntsujplig li ib txwm muaj lawm, koj yuav ua lub neej nyob hauv sab ntsujplig ntawm txoj kev ywj pheej, uas txhais tau tias koj yuav ua neej nyob hauv txoj kev saib xyuas thiab kev tiv thaiv los ntawm Vajtswv txoj kev hlub. Tsuas yog thaum koj ua neej nyob hauv Vajtswv txoj kev saib xyuas thiab kev tiv thaiv lawm xwb koj thiaj li yuav yog Vajtswv li.

4. Lawv yuav tsum tau raug Vajtswv muab tau.

5. Lawv yuav tsum dhau los ua ib txoj kev qhia meej txog Vajtswv lub yeeb koob rau hauv ntiaj teb.

Tsib lub ntsiab lus no yog Kuv cov lus txib rau nej. Kuv cov lus yog hais rau Vajtswv cov neeg, yog tias koj tsis txaus siab txais yuav cov lus txib no, Kuv yuav tsis yuam koj—tiam sis yog tias koj lees txais yuav cov lus no tiag tiag, ces koj yuav muaj peev xwm ua kom tau li Vajtswv lub siab nyiam. Hnub no, nej pib lees txais yuav Vajtswv cov lus txib lawm, thiab ua kom dhau los ua cov tib neeg ntawm lub teb chaws thiab ua kom tiav cov qauv uas cheem tsum kom cov tib neeg ntawm lub teb chaws yuav tsum tau ua. Qhov no yog thawj theem ntawm kev to taub qhov tseeb. Yog tias koj xav ua kom tau li Vajtswv lub siab nyiam tiag tiag, ces koj yuav tsum lees txais yuav tsib nqe lus txib no, thiab yog tias koj muaj peev xwm ua tiav cov lus no, koj yuav ua tau haum raws li Vajtswv tej kev npaj siab thiab Vajtswv yuav siv koj kom zoo tshaj plaws li. Yam tseem ceeb hnub no yog kev paub meej txog txoj kev cob qhia ntawm lub teb chaws. Kev to taub qhov tseeb txog txoj kev cob qhia ntawm lub teb chaws cuam tshuam nrog rau lub neej sab ntsujplig. Yav dhau los, tsis muaj kev hais txog lub neej ntawm sab ntsujplig li, tiam sis hnub no, thaum koj pib muaj kev to taub qhov tseeb txog txoj kev cob qhia ntawm lub teb chaws lawm, koj paub qhov tseeb txog lub neej sab ntsujplig lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Paub Vajtswv Txoj Hauj Lwm Uas Tshiab Tshaj Plaws thiab Raws Nws Tej Hneev Taw

Lub neej ntawm sab ntsujplig yog lub neej zoo li cas? Lub neej sab ntsujplig yog lub uas koj lub siab tau tig tag nrho rau Vajtswv, thiab muaj peev xwm paub txog Vajtswv txoj kev hlub. Nws yog lub uas koj ua neej nyob hauv Vajtswv cov lus, thiab tsis muaj ib yam dab tsi kav koj lub siab ntxiv li lawm, thiab koj yuav muaj peev xwm ua tau raws li Vajtswv tej kev npaj siab hnub no, thiab Vajntsujplig Dawb Huv txoj kev kaj yuav coj koj hnub no kom koj ua tau koj lub luag hauj lwm. Lub neej uas nyob nruab nrab ntawm tib neeg thiab Vajtswv zoo li no yog lub neej ntawm sab ntsujplig. Yog tias hnub no koj tsis muaj peev xwm ua raws li txoj kev kaj, ces txoj kev sib nrug deb tau tshwm los quas koj txoj kev sib raug zoo nrog Vajtswv lawm—tej zaum nws kuj yuav nyuaj heev—thiab koj yuav tsis muaj lub neej ntawm sab ntsujplig uas ib txwm muaj lawm. Txoj kev sib raug zoo nrog Vajtswv yog txoj uas tsim tsa rau saum lub hauv paus ntawm txoj kev lees txais yuav Vajtswv cov lus hnub no. Koj puas muaj lub neej ntawm sab ntsujplig uas ib txwm muaj? Koj puas muaj txoj kev sib raug zoo nrog Vajtswv li uas koj ib txwm muaj? Koj puas yog qee tus neeg uas ua raws li Vajntsujplig Dawb Huv tes hauj lwm? Yog tias koj muaj peev xwm ua raws li txoj kev kaj ntawm Vajntsujplig Dawb Huv hnub no, thiab tuaj yeem nkag siab txog Vajtswv tej kev npaj siab nyob rau hauv Nws cov lus, thiab paub qhov tseeb txog cov lus no, ces koj yog tus neeg uas yoog raws li Vajntsujplig Dawb Huv. Yog tias koj tsis yoog raws li Vajntsujplig Dawb Huv, ces koj yuav tsis ua xyem xyav rau qee tus uas tsis caum qhov tseeb kiag li. Tus Vajntsujplig Dawb Huv tsis muaj lub sij hawm ua hauj lwm rau cov neeg uas tsis muaj lub siab xav tsim kho lawv tus kheej, thiab vim li ntawd, cov neeg zoo li no thiaj tsis muaj peev xwm koom lawv lub zog, thiab ib txwm phem. Hnub no, koj puas yoog raws li Vajntsujplig Dawb Huv? Koj puas nyob hauv Vajntsujplig Dawb Huv txoj kev yoog? Puas yog koj tshwm sim los ntawm tus yam ntxwv uas phem? Txhua tus uas ntseeg Vajtswv cov lus, tus uas coj Vajtswv txoj hauj lwm ua lub hauv paus, thiab ua raws li Vajntsujplig Dawb Huv txoj kev kaj hnub no—lawv sawv daws puav leej yoog raws li Vajntsujplig Dawb Huv. Yog tias koj ntseeg hais tias Vajtswv cov lus muaj tseeb thiab yog heev li lawm, thiab yog tias koj ntseeg Vajtswv cov lus txawm Nws hais li cas los xij, ces koj yog tus uas caum kev to taub qhov tseeb txog Vajtswv txoj hauj lwm, thiab koj ua tau txaus li Vajtswv tej kev npaj siab no.

Yuav kom nkag tau mus rau hauv Vajntsujplig txoj kev ntws mas, koj yuav tsum muaj ib txoj kev sib raug zoo nrog Vajtswv li ib txwm muaj, thiab koj yuav tsum xub muab koj tus yam ntxwv uas tsis zoo tso tseg. Ib txhia tib neeg mas yeej ib txwm ua raws li cov neeg coob coob xwb, thiab lawv lub siab txav deb ntawm Vajtswv dhau lawm; cov tib neeg zoo li no tsis muaj lub siab ntshaw los kho lawv tus kheej kom zoo, thiab cov qauv uas lawv caum ntawd mas qes dhau lawm. Tsuas yog txoj kev caum qhov hlub Vajtswv thiab qhov uas Vajtswv muab tau xwb thiaj li yog Vajtswv txoj kev npaj siab. Muaj cov tib neeg uas tsuas siv lawv lub siab uas txawj xav los pauj Vajtswv txoj kev hlub xwb, tiam sis qhov no ua tsis tau raws li Vajtswv tej kev npaj siab; cov qauv uas koj caum ntawd yim siab, ces qhov ntawd yim yuav mus raws li Vajtswv tej kev npaj siab. Tam li yog tus tib neeg zoo li sawv daws, thiab tam li yog tus tib neeg uas nrhiav txoj kev los hlub Vajtswv, qhov nkag mus rau hauv lub nceeg vaj thiab dhau los ua Vajtswv cov neeg thiaj li yog nej lub neej yav tom ntej tiag tiag, thiab yog ib lub neej uas muaj nqis thiab muaj qab hau tshaj plaws; tsis muaj leej twg tau koob hmoov ntau tshaj nej lawm. Vim li cas Kuv thiaj li hais li no? Vim cov uas tsis ntseeg Vajtswv ua neej nyob txhawm rau lub cev nqaij daim tawv, thiab lawv ua neej nyob txhawm rau Ntxwgnyoog xwb, tiam sis niaj hnub no nej ua neej nyob txhawm rau Vajtswv, thiab ua neej nyob los ua raws li Vajtswv lub siab nyiam. Vim li ntawd Kuv thiaj li hais tias nej lub neej muaj qab hau tshaj plaws. Tsuas yog pawg neeg no, cov uas Vajtswv tau xaiv tseg lawm, thiaj li muaj peev xwm ua ib lub neej uas muaj qab hau tshaj plaws xwb: Tsis muaj lwm tus nyob hauv ntiaj teb no uas muaj peev xwm ua ib lub neej uas muaj nqis thiab muaj qab hau zoo li nej li lawm. Vim nej raug xaiv los ntawm Vajtswv lawm, thiab raug txhawb tsa los ntawm Vajtswv lawm, thiab, tshaj ntawd ntxiv, yog vim Vajtswv txoj kev hlub, es nej thiaj li nkag siab lub neej tiag tiag, thiab paub ua lub neej raws li txoj kev uas muaj nuj nqis tshaj plaws. Qhov no tsis yog vim tias nej txoj kev caum zoo, tiam sis vim yog Vajtswv txoj hmoov hlub; Vajtswv yog tus uas qhib nej ob lub qhov muag ntawm sab ntsujplig, thiab Vajtswv tus Ntsujplig yog tus uas tau txhawb nej lub siab, muab txoj hmoo zoo rau nej los rau ntawm Nws xub ntiag. Yog tias Vajtswv tus Ntsujplig tsis tau qhia nej, ces nej yuav tsis muaj peev xwm pom tias Vajtswv zoo npaum li cas, thiab nws yuav yog ib qho nyuaj rau nej los hlub Vajtswv. Nws yog vim tias Vajtswv tus Ntsujplig tau tshoov tib neeg lub siab kom lawv lub siab tau tig rov los cuag Vajtswv tag nrho. Qee zaum, thaum nej muaj kev zoo siab rau Vajtswv cov lus, nej lub siab tau raug tshoov, ces nej xav tias nej tsis tuaj yeem pab tau dab tsi tiam sis tsuas yog hlub Vajtswv xwb, tias nej muaj lub zog loj nyob hauv nej, thiab tsis muaj ib yam dab tsi uas nej tsis tuaj yeem muab tso pov tseg li. Yog tias koj xav li no, ces Vajtswv tus Ntsujplig tau tshoov koj lub siab lawm, thiab koj lub siab tau tig tag nrho los cuag Vajtswv lawm, ces koj yuav thov Vajtswv thiab hais tias: “Au Vajtswv! Peb yeej yog tau raug npaj tseg thiab tau raug xaiv los ntawm Koj lawm tiag. Koj lub yeeb koob ua rau kuv muaj kev kaj siab, thiab ua rau kuv zoo siab tias kuv yog ib tug ntawm Koj cov neeg. Kuv yuav siv txhua yam thiab muab txhua yam los ua kom tau li Koj lub siab nyiam, thiab yuav siv tag nrho kuv txhua lub sij hawm, thiab tag nrho lub neej uas kuv muaj, rau Koj.” Thaum koj thov Vajtswv zoo li no, yuav muaj txoj kev hlub uas tsis paub kawg thiab kev zwm tseeb rau Vajtswv hauv koj lub siab. Koj puas txeev muaj txoj kev paub zoo li no dua li? Yog tias tib neeg raug Vajtswv tus Ntsujplig tshoov siab tas mus li, ces lawv yuav txaus siab hlo muab lawv tus kheej fij rau Vajtswv thaum lawv thov Vajtswv tias: “Au Vajtswv! Kuv xav kom pom hnub uas Koj muaj yeeb koob, thiab kuv xav kom tau ua neej nyob rau Koj—tsis muaj ib yam dab tsi uas tsim nyog los sis muaj nuj nqis tshaj li uas ua neej nyob txhawm rau Koj lawm, thiab kuv tsis muaj ib txoj kev xav me me uas yuav ua neej rau Ntxwgnyoog thiab rau sab nqaij tawv hlo li. Koj tsa kuv sawv los ntawm qhov pab kuv muaj peev xwm ua neej nyob rau Koj hnub no.” Thaum koj tau thov Vajtswv li no lawm, koj yuav xav tias koj pab tsis tau dab tsi tiam sis tsuas muab tau koj lub siab rau Vajtswv xwb, tias koj yuav tsum tau muaj Vajtswv, thiab kom koj ntxub qhov tuag yam uas koj tsis tau muaj Vajtswv thaum koj tseem ciaj sia nyob. Qhov muaj kev thov Vajtswv zoo li no, nws yuav ua rau koj muaj lub zog tsis txawj nkees li, thiab koj yuav tsis paub tias nws los qhov twg los; nyob hauv koj lub siab yuav muaj lub zog uas tsis txawj tag, thiab koj yuav muaj ib txoj kev txawj xav tias Vajtswv yog tus muaj kev hlub heev, thiab Nws tsim nyog tau txais kev hlub. Qhov no yog thaum uas koj raug Vajtswv tshoov siab lawm. Txhua tus neeg uas tau muaj txoj kev paub no tau raug Vajtswv tshoov siab lawm. Rau qhov cov neeg uas raug Vajtswv tshoov siab tas li, yeej muaj kev hloov pauv hauv lawv lub neej, lawv muaj peev xwm txiav txim siab thiab txaus siab hlo txais yuav Vajtswv tiag tiag, lawv lub siab hlub Vajtswv yuav muaj zog heev li, thiab lawv lub siab tau tig tag nrho los rau Vajtswv. Lawv tsis hais txog tsev neeg, lub ntiaj teb, cov kev ntxias, los sis lawv lub neej yav tom ntej, thiab lawv zoo siab hlo muab lawv lub neej fij rau Vajtswv. Txhua tus neeg uas tau raug Vajtswv tus Ntsujplig tshoov siab yog cov neeg uas caum qhov tseeb, thiab cov uas muaj kev cia siab tias yuav raug Vajtswv ua kom zoo tshaj plaws.

Qhov tseem ceeb tshaj plaws hauv kev ntseeg Vajtswv yog txhua yam yuav tsum tau ua raws li Vajtswv cov lus hnub no: Txawm hais tias koj tab tom caum kev to taub lub neej txoj sia los sis kev ua kom tau txaus Vajtswv tej kev npaj siab los xij, txhua yam yuav tsum nyob hauv Vajtswv cov lus hnub no. Yog tias yam uas koj qhia txog thiab nrhiav kom nkag tau mus rau ntawd tsis yog nyob hauv Vajtswv cov lus hnub no, ces koj yog ib tug neeg tsis paub Vajtswv cov lus li, thiab tsis muaj tes hauj lwm ntawm Vajntsujplig Dawb Huv kiag li. Yam uas Vajtswv xav tau yog cov neeg uas ua raws li Nws cov hneev taw. Txawm hais tias yam uas koj nkag siab yav dhau los yuav zoo thiab dawb huv npaum li cas los xij, Vajtswv tsis xav tau tej ntawd, thiab yog tias koj tsis muaj peev xwm muab tej ntawd tso pov tseg, ces tej ntawd yuav yog ib txoj kev cuam tshuam uas nyuaj tshaj plaws rau koj lub neej yav tom ntej. Txhua tus neeg uas muaj peev xwm ua raws li txoj kev kaj ntawm Vajntsujplig Dawb Huv niaj hnub no yog cov tau koob hmoov. Cov tib neeg tiam yav dhau los los kuj ua raws li Vajtswv cov hneev taw thiab, txawm li ntawd los lawv tsis tuaj yeem ua kom los txog rau niaj hnub nim no; qhov no yog txoj koob hmoov rau cov neeg thaum lub sij hawm kawg. Cov tib neeg uas tuaj yeem ua raws li tes hauj lwm ntawm Vajntsujplig Dawb Huv, thiab cov uas muaj peev xwm ua raws li Vajtswv cov hneev taw, xws li tias Vajtswv coj lawv mus qhov twg los lawv mus tib si—cov no yog cov neeg uas tau txais koob hmoov los ntawm Vajtswv. Cov tib neeg uas tsis ua raws li tes hauj lwm ntawm Vajntsujplig Dawb Huv tsis tau paub qhov tseeb txog txoj hauj lwm ntawm Vajtswv cov lus, thiab txawm hais tias lawv yuav ua dej num ntau npaum li cas, los sis lawv yuav raug tsim txom hnyav npaum li cas, los sis lawv khiav txoj dej num ntau npaum li cas los, tsis muaj ib yam dab tsi yog ua rau Vajtswv, thiab Nws yuav tsis pom zoo rau lawv li. Hnub no, txhua tus uas ua raws li Vajtswv cov lus niaj hnub no yog cov yoog raws li Vajntsujplig Dawb Huv; cov tib neeg uas tsis paub txog Vajtswv cov lus niaj hnub no yog cov tsis yoog raws li Vajntsujplig Dawb Huv, thiab cov neeg zoo li no Vajtswv tsis pom zoo rau li. Tes dej num uas ncaim ntawm Vajntsujplig Dawb Huv cov lus hais lawm ces yog tes dej num ntawm sab nqaij tawv, thiab yog cov kev xav phem, thiab nws tsis muaj peev xwm ua tau raws li Vajtswv tej kev npaj siab. Yog tias tib neeg ua neej nyob nrog rau cov kev xav phem ntawm kev lig kev cai ntseeg xwb, ces lawv tsis muaj peev xwm yuav ua tau ib yam dab tsi kom haum raws li Vajtswv tej kev npaj siab li, thiab txawm hais tias lawv ua dej num rau Vajtswv los xij, lawv ua dej num raws li lawv txoj kev xav thiab cov kev xav phem, thiab tsis muaj peev xwm ua dej num tau raws li Vajtswv tej kev npaj siab kiag li. Cov tib neeg uas tsis muaj peev xwm ua raws li tes hauj lwm ntawm Vajntsujplig Dawb Huv tsis nkag siab txog Vajtswv tej kev npaj siab, thiab cov tib neeg uas tsis nkag siab txog Vajtswv tej kev npaj siab ntawd tsis tuaj yeem ua dej num tau rau Vajtswv. Vajtswv xav tau tes dej num uas ua kom haum raws li Nws tej kev npaj siab; Nws tsis xav tau tes dej num uas yog ntawm cov kev xav phem thiab sab nqaij tawv. Yog tias tib neeg tsis muaj peev xwm ua raws li cov kauj ruam ntawm Vajntsujplig Dawb Huv txoj hauj lwm, ces lawv ua neej nyob nrog cov kev xav phem. Tes dej num ntawm cov tib neeg zoo li no tab kaum thiab cuam tshuam, thiab tes dej num zoo li no tsis mus raws li Vajtswv lub siab nyiam. Yog li cov tib neeg uas tsis muaj peev xwm ua raws li Vajtswv cov hneev taw tsis muaj peev xwm ua tau dej num rau Vajtswv; cov tib neeg uas tsis muaj peev xwm ua raws li Vajtswv cov hneev taw feem ntau yeej tawm tsam Vajtswv, thiab tsis muaj peev xwm ua tau haum nrog Vajtswv. “Qhov ua raws li Vajntsujplig Dawb Huv tes hauj lwm” txhais tau hais tias muaj kev nkag siab txog Vajtswv tej kev npaj siab hnub no, muaj peev xwm ua raws li Vajtswv txoj kev cheem tsum kom ua niaj hnub no, muaj peev xwm zwm rau thiab ua raws li Vajtswv hais hnub no, thiab muaj kev paub meej raws li cov lus hais tshiab ntawm Vajtswv. Tsuas yog qhov no xwb thiaj li yog tus neeg uas ua tes hauj lwm ntawm Vajntsujplig Dawb Huv thiab yoog raws li Vajntsujplig Dawb Huv. Cov tib neeg zoo li no tsis yog tias tsuas muaj peev xwm tau txais Vajtswv lo lus qhuas thiab kev pom Vajtswv xwb, tiam sis kuj tuaj yeem paub txog Vajtswv tus yam ntxwv los ntawm Vajtswv txoj hauj lwm tshiab thiab, thiab tuaj yeem paub txog tib neeg cov kev xav phem thiab kev ntxeev siab, thiab tib neeg tus yeeb yam thiab lub ntsiab tseem ceeb, los ntawm Nws txoj hauj lwm tshiab; deb tshaj ntawd ntxiv, lawv muaj peev xwm maj mam hloov pauv lawv tus yam ntxwv kom tiav rau lub sij hawm ua lawv tes dej num. Tsuas yog cov tib neeg zoo li no xwb thiaj li yog cov uas tau txais Vajtswv, thiab cov uas nrhiav tau txoj tseem kev tseeb tiag. Cov tib neeg uas raug rhuav tshem los ntawm Vajntsujplig Dawb Huv tes hauj lwm lawm yog cov neeg uas tsis muaj peev xwm ua raws li Vajtswv txoj hauj lwm tshiab, thiab tawm tsam txoj hauj lwm tshiab ntawm Vajtswv. Tias cov tib neeg uas zoo li no tawm tsam Vajtswv vim hais tias Vajtswv tau ua tiav txoj hauj lwm tshiab lawm, thiab vim tias Vajtswv tus yam ntxwv tsis zoo ib yam li lawv cov kev xav phem—vim qhov ntawm no, lawv thiaj li tawm tsam Vajtswv thiab txiav txim rau Vajtswv, uas ua rau Vajtswv ntxub ntxaug lawv. Muaj kev paub txog Vajtswv txoj hauj lwm tshiab tsis yog ib qho yooj yim, tiam sis yog tias tib neeg muaj lub siab ua raws li Vajtswv txoj hauj lwm thiab nrhiav Vajtswv txoj hauj lwm, ces lawv yuav muaj lub sij hawm pom Vajtswv, thiab yuav muaj lub sij hawm tau txais txoj kev pab coj tshiab ntawm Vajntsujplig Dawb Huv. Cov tib neeg uas txhob txwm tawm tsam Vajtswv txoj hauj lwm tsis tuaj yeem tau txais Vajntsujplig Dawb Huv txoj kev qhuab qhia los sis Vajtswv txoj kev pab. Yog li, txawm hais tias tib neeg yuav tau txais Vajtswv txoj hauj lwm thiab tsis tau los yog nyob ntawm Vajtswv txoj hmoov hlub xwb, nws nyob ntawm lawv txoj kev caum, thiab nws nyob ntawm lawv cov kev npaj siab xwb.

Txhua tus tib neeg uas muaj peev xwm ua raws li Vajntsujplig Dawb Huv cov lus hais niaj hnub no yog cov tau txais koob hmoov. Nws tsis tseem ceeb tias lawv txeev zoo li cas yav dhau los, los sis Vajntsujplig Dawb Huv txeev ua hauj lwm li cas rau lawv yav dhau los—cov neeg uas tau txais txoj hauj lwm tshiab ntawm Vajtswv yog cov tau txais koob hmoov ntau tshaj plaws, thiab cov neeg uas tsis tuaj yeem ua raws li txoj hauj lwm tshiab hnub no raug rhuav tshem mus lawm. Vajtswv xav tau cov uas muaj peev xwm lees txais yuav txoj kev kaj tshiab, thiab Nws xav tau cov neeg uas lees txais yuav thiab paub txog Nws txoj hauj lwm tshiab. Vim li cas nws thiaj li hais tias koj yuav tsum yog tus nkauj xwb dawb huv? Ib tug nkauj xwb dawb huv muaj peev xwm nrhiav Vajntsujplig Dawb Huv tes hauj lwm thiab to taub txog tej yam tshiab, thiab ntau tshaj ntawd, muaj peev xwm muab cov kev xav phem qub tso tseg, thiab ua raws li Vajtswv txoj hauj lwm tshiab hnub no. Pab pawg neeg no, uas tau lees txais yuav txoj hauj lwm tshiab tshaj plaws ntawm hnub no, yog cov tau raug Vajtswv npaj tseg ua ntej lawv tiam lawm, thiab yog cov tib neeg uas tau txais koob hmoov ntau tshaj plaws. Nej hnov Vajtswv lub suab ncaj qha, thiab pom Vajtswv qhov kev tshwm sim, thiab yog li ntawd, thoob plaws lub ntuj thiab lub ntiaj teb, thiab thoob plaws txhua txhua tiam, tsis muaj leej twg tau txais koob hmoov ntau dua nej li, pab pawg neeg no li. Txhua yam no yog vim Vajtswv txoj hauj lwm, vim yog Vajtswv txoj kev npaj tseg cia ua ntej thiab kev xaiv, thiab vim yog Vajtswv txoj kev hlub xwb; yog tias Vajtswv tsis hais lus thiab hais Nws cov lus, koj tus yam ntxwv puas yuav zoo li niaj hnub no? Yog li, thov kom Vajtswv tau yeeb koob thiab raug qhuas, rau qhov txhua yam no yog vim tias Vajtswv tsa nej sawv. Muaj txhua yam no rau hauv lub siab lawm, koj puas tseem yuav ua phem thiab? Koj lub zog puas tseem tsis tuaj yeem sawv tau thiab?

Tias niaj hnub no koj muaj peev xwm lees txais kev txiav txim, kev rau txim, raug nplawm, thiab kev tsim kho kom zoo ntawm Vajtswv cov lus, thiab, ntau tshaj ntawd ntxiv, muaj peev xwm lees txais Vajtswv cov lus txib, uas Vajtswv tau npaj tseg ua ntej ntau tiam lawm, thiab yog li ntawd koj yuav tsum tsis txhob ntxhov siab heev heev thaum koj raug rau txim. Tsis muaj leej twg tuaj yeem tshem tau txoj hauj lwm hauv nej tawm mus, thiab cov koob hmoov uas tau muab rau nej lawm, thiab tsis muaj leej twg tuaj yeem muab txhua yam uas twb tau muab rau nej lawm tshem tawm mus. Cov neeg ntawm txoj kev ntseeg tsis pub muaj ib qho kev sib piv nrog nej li. Nej tsis muaj kev paub zoo zoo txog phau Vajluskub, thiab tsis npaj kom muaj tej kev qhuab qhia ntawm sab kev ntseeg, tab sis vim yog Vajtswv tau ua hauj lwm nyob rau hauv nej, nej tau txais ntau tshaj txhua leej txhua tus ntawm txhua txhua tiam—thiab yog li qhov no yog nej txoj koob hmoov uas loj tshaj plaws. Vim qhov no, nej yuav tsum mob siab tshaj rau Vajtswv, thiab haj yam ncaj ncees tshaj rau Vajtswv. Vim Vajtswv tsa koj sawv, koj yuav tsum txhawb koj lub zog, thiab yuav tsum npaj koj lub siab los lees txais yuav Vajtswv cov lus txib. Koj yuav tsum sawv khov kho rau ntawm qhov chaw uas Vajtswv tau muab rau koj lawm, ua kom dhau los ua Vajtswv cov tib neeg lees txais txoj kev cob qhia ntawm lub teb chaws, kom Vajtswv muab tau koj thiab thaum kawg los ua tus pov thawj uas zoo kawg nkaus rau Vajtswv. Koj puas muaj cov kev txiav txim siab no? Yog tias koj muaj tau cov kev txiav txim siab zoo li no lawm, ces thaum kawg koj paub tseeb tias Vajtswv yeej yuav muab tau koj xwb xwb li, thiab koj yuav dhau los ua ib tug pov thawj uas zoo kawg nkaus rau Vajtswv. Koj yuav tsum nkag siab tias lub luag hauj lwm ntawm cov lus txib yog kom raug Vajtswv muab kom tau thiab dhau los ua ib tug pov thawj uas zoo kawg nkaus rau Vajtswv xwb. Qhov no yog Vajtswv txoj kev npaj siab.

Cov lus ntawm Vajntsujplig Dawb Huv hnub no yog lub zog ntawm Vajntsujplig Dawb Huv tes hauj lwm, thiab ntawm Vajntsujplig Dawb Huv txoj kev qhuab qhia tib neeg txuas ntxiv mus rau qhov lub sij hawm no yog txoj kev ua Vajntsujplig Dawb Huv tes hauj lwm. Thiab txoj kev ua Vajntsujplig Dawb Huv tes hauj lwm hnub no yog dab tsi? Nws yog kev ua thawj coj ntawm tib neeg los ua Vajtswv txoj hauj lwm hnub no, thiab mus rau lub neej sab ntsujplig li ib txwm muaj. Muaj plaub tsib kauj ruam los to taub qhov tseeb txog ib lub neej sab ntsujplig li ib txwm muaj:

1. Ua ntej tshaj plaws, koj yuav tsum qhib koj lub siab rau Vajtswv cov lus. Koj yuav tsum tsis txhob caum Vajtswv cov lus yav dhau los, thiab tsis txhob kawm cov lus ntawd thiab piv cov lus ntawd rau cov lus tam sim no. Tiam sis, koj yuav tsum qhib koj lub siab rau Vajtswv cov lus niaj hnub tam sim no. Yog tias muaj cov tib neeg uas tseem xav nyeem Vajtswv cov lus, cov phau ntawv sab ntsujplig, los sis lwm yam kev qhuab qhia yav dhau los, thiab tus uas tsis ua raws li Vajntsujplig Dawb Huv cov lus niaj hnub no, ces lawv yog cov neeg uas ruam tshaj plaws li; Vajtswv ntxub cov neeg zoo li no. Yog tias koj txaus siab hlo lees txais yuav txoj kev kaj ntawm Vajntsujplig Dawb Huv hnub no, ces qhib koj lub siab tag nrho rau Vajtswv cov lus hais hnub no. Qhov no yog thawj yam uas koj yuav tsum ua kom tiav.

2. Koj yuav tsum thov Vajtswv los ntawm lub hauv paus ntawm Vajtswv cov lus hais hnub no, paub qhov tseeb txog Vajtswv cov lus thiab nrog Vajtswv sib tham, thiab txiav txim siab rau ntawm Vajtswv xub ntiag, ua cov qauv uas koj xav caum kom tiav.

3. Koj yuav tsum caum qhov to taub kom tob txog qhov tseeb ntawm lub hauv paus ntawm Vajntsujplig Dawb Huv tes hauj lwm hnub no. Tsis txhob tuav rawv cov lus hais uas qub qub lawm thiab tej zaj lus qhia yav dhau los lawm.

4. Koj yuav tsum tshawb nrhiav kom Vajntsujplig Dawb Huv tshoov koj siab, thiab paub qhov tseeb txog Vajtswv cov lus.

5. Koj yuav tsum caum qhov to taub txog txoj kev uas Vajntsujplig Dawb Huv taug niaj hnub no.

Thiab koj yuav nrhiav li cas kom Vajntsujplig Dawb Huv tshoov koj siab? Qhov tseem ceeb tshaj ces yog nyob rau hauv Vajtswv cov lus niaj hnub no xwb, thiab thov los ntawm lub hauv paus ntawm Vajtswv cov kev cheem tsum. Qhov muaj kev thov Vajtswv raws li txoj kev no, ces Vajntsujplig Dawb Huv yeej yuav tshoov koj siab xwb xwb li. Yog tias koj tsis nrhiav tus cag ntawm lub hauv paus ntawm cov lus uas tau hais los ntawm Vajtswv hnub no, ces qhov no tsis tawg paj txi txiv dab tsi li. Koj yuav tsum thov, thiab hais tias: “Au Vajtswv! Kuv tawm tsam Koj, thiab kuv tshuav Koj nqi ntau heev; kuv mas ntxeev siab heev li, thiab yeej tsis muaj peev xwm ua rau Koj txaus siab li. Au Vajtswv, kuv xav kom Koj cawm kuv, kuv xav ua hauj lwm rau Koj mus kom txog ntua hnub kawg, kuv xav tuag rau Koj. Koj txiav txim rau kuv thiab rau txim rau kuv, thiab kuv tsis muaj lus yws kiag li; kuv tawm tsam Koj thiab kuv tsim nyog tuag, kom txhua tus neeg pom Koj tus yam ntxwv ncaj ncees nyob hauv kuv txoj kev tuag.” Thaum koj thov tawm hauv koj nruab siab tuaj raws txoj kev no lawm, Vajtswv yuav hnov koj, thiab yuav coj koj; yog tias koj tsis thov los ntawm lub hauv paus ntawm Vajntsujplig Dawb Huv cov lus hnub no, ces Vajntsujplig Dawb Huv tsis muaj txoj kev uas yuav tshoov tau koj lub siab kiag li. Yog tias koj thov raws li Vajtswv tej kev npaj siab, thiab raws li qhov uas Vajtswv xav ua hnub no, koj yuav hais tias: “Au Vajtswv! Kuv xav lees txais Koj cov lus txib thiab ua ncaj ncees rau Koj cov lus txib, thiab kuv txaus siab hlo muab tag nrho kuv lub neej fij rau Koj lub yeeb koob, kom txhua yam uas kuv ua tuaj yeem ncav cuag cov qauv ntawm Vajtswv cov neeg. Thov kom Koj tshoov kuv lub siab. Kuv xav kom Koj tus Ntsujplig qhia kuv mus li, kom txhua yam uas kuv ua coj tau kev txaj muag los rau Ntxwgnyoog, kom thaum kawg Koj muab tau kuv.” Yog tias koj thov raws txoj kev no, txoj uas pib hauv Vajtswv tej kev npaj siab, ces Vajntsujplig Dawb Huv yuav ua dej num rau hauv koj xwb xwb li. Nws tsis tseem ceeb tias koj cov lus thov yuav muaj pes tsawg lo—yam uas yog tus ywm sij ces yog tias koj ua tau raws li Vajtswv tej kev npaj siab los tsis tau xwb. Tej zaum nej txhua tus puav leej tau ntsib txoj kev zoo li nram qab no lawm: Qee zaum, thaum sib koom ua ke thov Vajtswv, lub zog ntawm Vajntsujplig Dawb Huv tes hauj lwm mus txog qhov siab tshaj plaws ntawm lawv cov lus thov, ua rau txhua tus neeg muaj zog sawv. Qee tus neeg quaj heev thiab los kua muag thaum thov Vajtswv, kov yeej kev tu siab rau Vajtswv, thiab qee leej tib neeg qhia lawv txoj kev txiav txim siab, thiab cog lus. Xws li yog qhov txiaj ntsig uas ua tiav los ntawm Vajntsujplig Dawb Huv tes hauj lwm. Hnub no, nws yog ib hnub tseem ceeb uas txhua leej txhua tus nchuav lawv lub siab rau hauv Vajtswv cov lus. Tsis txhob mob siab rau cov lus uas tau hais yav dhau los lawm; yog tias koj tseem tuav rawv yam uas tau tshwm sim yav dhau los lawm xwb, ces Vajntsujplig Dawb Huv yuav tsis ua hauj lwm nyob rau hauv koj. Koj puas pom tias qhov no tseem ceeb npaum li cas?

Hnub no nej puas paub txog txoj kev uas Vajntsujplig Dawb Huv tau taug? Plaub tsib lub ntsiab lus saum toj saud yog yam uas Vajntsujplig Dawb Huv yuav tsum ua kom tiav rau hnub no thiab yav tom ntej; cov ntsiab lus ntawd yog txoj kev uas Vajntsujplig Dawb Huv tau taug, thiab yog txoj kev uas tib neeg yuav tsum tau caum. Hauv koj txoj kev to taub lub neej txoj sia, yam tsawg kawg koj yuav tsum nchuav koj lub siab rau hauv Vajtswv cov lus, thiab muaj peev xwm lees txais txoj kev txiav txim thiab kev rau txim los ntawm Vajtswv cov lus; koj lub siab yuav tsum xav tau Vajtswv, koj yuav tsum caum qhov to taub kom tob txog qhov tseeb, thiab cov hom phiaj uas Vajtswv cheem tsum kom ua. Thaum koj muaj lub zog no lawm, ces nws qhia tias Vajtswv tau tshoov koj siab lawm, thiab koj lub siab tau pib tig los cuag Vajtswv lawm.

Thawj thawj kauj ruam ntawm kev to taub txog lub neej txoj sia yog nchuav tag nrho koj lub siab rau hauv Vajtswv cov lus, thiab kauj ruam ob yog txais yuav txoj kev uas raug Vajntsujplig Dawb Huv tshoov siab. Ua kom tiav kev lees txais yuav txoj kev uas raug Vajntsujplig Dawb Huv tshoov siab muaj txiaj ntsig dab tsi? Nws yog kom muaj peev xwm ntshaw, nrhiav thiab tshawb nrhiav qhov tseeb uas tob dua qub, thiab kom muaj peev xwm koom tes nrog Vajtswv mus rau qhov zoo. Hnub no, koj koom tes nrog Vajtswv, uas yog txhawm rau hais tias muaj ib lub hom phiaj rau koj txoj kev caum, rau koj cov lus thov, thiab rau koj txoj kev qhia Vajtswv cov lus, thiab koj ua koj lub luag hauj lwm raws nraim li Vajtswv cov kev cheem tsum kom ua—tsuas yog qhov no xwb thiaj li yog kev koom tes nrog Vajtswv. Yog tias koj tsuas hais txog kev cia kom Vajtswv ua xwb, tiam sis tsis ua ib yam dab tsi li, tsis hais kev thov Vajtswv los sis kev nrhiav Vajtswv, ces qhov no puas tuaj yeem hu tau tias kev koom tes? Yog tias koj tsis muaj tus cwj pwm ntawm kev koom tes nyob rau hauv koj li, thiab tu ncua txoj kev cob qhia rau kev to taub qhov tseeb uas muaj ib lub hom phiaj, ces koj tab tom tsis koom tes. Ib txhia neeg hais tias: “Txhua yam nyob ntawm Vajtswv txoj kev npaj tseg, txhua yam yog tau ua los ntawm Vajtswv Tus Kheej; yog hais tias Vajtswv tsis tau ua, ces tib neeg yuav ua li cas ua tau?” Vajtswv txoj hauj lwm yeej ib txwm nyob li qub, thiab tsis yog ib qho hwj huaj me me uas tshwm qhov twg los kiag li, thiab nws tsuas yog los ntawm koj txoj kev nquag nrhiav uas Vajntsujplig Dawb Huv ua hauj lwm xwb, rau qhov Vajtswv tsis quab yuam tib neeg—koj yuav tsum muab sij hawm rau Vajtswv ua hauj lwm, thiab yog tias koj tsis caum los sis tsis to taub, thiab yog tias hauv koj lub siab tsis muaj ib qho kev ntshaw me me li, ces Vajtswv tsis muaj lub caij nyoog yuav ua tau hauj lwm. Koj yuav nrhiav kom tau Vajtswv los tshoov koj lub siab los ntawm txoj kev twg? Los ntawm kev thov Vajtswv, thiab los ze zog rau ntawm Vajtswv. Tiam sis qhov tseem ceeb tshaj plaws, nco ntsoov tias, nws yuav tsum los ntawm lub hauv paus ntawm cov lus uas tau hais los ntawm Vajtswv lawm. Thaum koj raug Vajtswv tshoov siab tas li, koj tsis raug cev nqaij tawv txwv lawm: Tus txiv, tus poj niam, me nyuam thiab nyiaj txiag—txhua yam no tsis muaj peev xwm khi tau koj, thiab koj tsuas xav caum qhov tseeb thiab ua neej nyob rau ntawm Vajtswv xub ntiag xwb. Lub sij hawm no, koj yuav yog ib tug neeg uas ua neej nyob muaj kev ywj pheej ntawm sab ntsujplig.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Paub Vajtswv Txoj Hauj Lwm Uas Tshiab Tshaj Plaws thiab Raws Nws Tej Hneev Taw

Vajtswv tau txiav txim siab khov kho los muab tib neeg kho kom muaj txhua yam, thiab tsis hais Nws yuav hais rau fab twg tuaj li, tag nrho tej no ces yeej puav leej yog ua kom tib neeg zoo tiav log xwb. Cov lus uas hais los ntawm tus Ntsujplig tuaj mas nyuab heev rau neeg to taub; lawv tsis muaj tej hau kev uas yuav nrhiav tau txoj kev los xyaum coj, vim lawv muaj peev xwm to taub tsawg heev. Vajtswv tej hauj lwm mas ua tau ntau yam sib txawv tshwm sim, thiab thaum nce tej kauj ruam ntawm tes hauj lwm ces Nws muaj Nws lub hom phiaj. Tshaj qhov ntawd, nws yog ib qho tseem ceeb heev uas Nws yuav tau hais lus los ntawm ntau fab uas sib txawv, vim yuav tsum ua li ntawd mas Nws thiaj kho tau kom tib neeg zoo tiav log. Yog hais tias Nws tsuas hais Nws lub suab tawm ntawm tus Ntsujplig xwb, ces yuav tsis muaj txoj hau kev ua kom theem no ntawm Vajtswv tej hauj lwm tiav hlo li. Los ntawm lub suab lus uas Nws hais, koj muaj cuab kav pom hais tias Nws yeej rau siab ntso ua kom pawg neeg no muaj txhua yam tiav hlo. Yog li ntawd dab tsi yog thawj kauj ruam rau cov uas xav kom raug muab tsim kho kom zoo tiav log? Tshaj txhua yam tib si, koj yuav tsum paub Vajtswv tes hauj lwm. Hnub no, ib txog hau kev tshiab twb pib nyob rau hauv Vajtswv tes hauj lwm lawm; tiam no twb pib hloov mus lawm, Vajtswv qhov kev ua hauj lwm los yeej hloov mus lawm, thiab tus yeeb yam hais lus ntawm Vajtswv los yeej hloov tib si lawm. Hnub no, tsis yog txoj hau kev ntawm Nws tes hauj lwm tau hloov lawm xwb, tab sis tiam ntawm tes hauj lwm los yeej tau hloov lawm thiab. Tam sim no yog Tiam Lub Nceeg Vaj lawm. Nws yog tiam ntawm Vajtswv tus uas muaj kev hlub. Nws yog ib qho poov saj rau Tiam Lub Nceeg Vaj Ib Txhiab Xyoo—uas yeej tseem yog Tiam Txoj Lus tib yam nkaus, thiab yog tiam uas Vajtswv siv ntau yam kev hais lus los kho kom tib neeg zoo tiav log, thiab hais lus los ntawm ntau fab los pub txhua yam rau tib neeg. Thaum nkag kiag mus rau hauv Tiam Lub Nceeg Vaj Ib Txhiab Xyoo lawm, ces Vajtswv yuav pib siv tej lus los ua kom tib neeg zoo tiav log, cia tib neeg los to taub lub neej qhov muaj tiag thiab coj lawv mus rau txoj kev yog. Qhov tau ntsib tau pom ntau theem ntawm Vajtswv tes hauj lwm lawm, tib neeg tau pom hais tias Vajtswv tes hauj lwm mas tsis yog yuav nyob twj ywm tsis txawj hloov li, tab sis yeej loj hlob thiab mus tob yam tsis tso tseg li. Tom qab uas neeg tau ntsib tau pom qhov ntawd ntev lawm, tes hauj lwm tau kiv ncig vaj voog mus los tas mus li, hloov tas los hloov dua tshiab tas mus li. Txawm nws yuav hloov mus li cas los xij, nws yeej tsis txav tawm ntawm Vajtswv lub hom phiaj uas yuav coj kev cawm dim los rau neeg ntiaj teb. Txawm yuav muaj kaum txhiab qhov kev hloov pauv, los nws yeej tsis plam ntawm nws lub hom phiaj thaum xub thawj mus li. Tsis hais txoj hau kev ua hauj lwm ntawm Vajtswv tes hauj lwm yuav hloov, tes hauj lwm no yeej tsis tawm ntawm qhov tseeb los sis ntawm txoj sia mus li. Kev hloov pauv ntawm kev ua hauj lwm mas tsuas yog muaj ib qho kev hloov pauv ntawm qhov uas seb yuav ua yam twg ua ntej yam twg lawv qab xwb, thiab qhov kev xav uas Vajtswv siv hais lus; nws tsis muaj dab tsi hloov hauv lub hom phiaj loj ntawm Vajtswv tes hauj lwm li. Kev hloov hauv Vajtswv lub suab lus thiab Nws qhov kev ua hauj lwm mas yuav tsum muaj es thiaj li ua tau ib qho tiav hlo. Ib qho kev hloov hauv lub suab lus tsis tau txhais hais tias muaj kev hloov nyob rau hauv lub hom phiaj los sis qhov keeb laj fai ntawm tes hauj lwm. Cov neeg ntseeg Vajtswv mas qhov loj yog yuav nrhiav kev ciaj; yog koj ntseeg Vajtswv tab sis ho tsis nrhiav kev ciaj los sis nrhiav qhov tseeb los sis nrhiav kev paub txog Vajtswv, ces qhov no tsis yog ib qho kev ntseeg Vajtswv! Thiab nws puas yog ib qho muaj tseeb uas yuav nrhiav kev nkag mus rau lub teb chaws mus ua vaj ntxwv? Nrhiav tau kev hlub tseeb rau Vajtswv los ntawm kev nrhiav kev ciaj—tsuas yog qhov no xwb thiaj li yog qhov muaj tiag; qhov kev nrhiav thiab kev xyaum ua raws qhov tseeb—tag nrho tej no thiaj li yog qhov muaj tiag. Nyeem Vajtswv tej lus, thiab ntsib kiag pom kiag tej lus no, ces koj yuav to taub txog txoj kev paub Vajtswv nyob rau tej kev ntsib kev pom tiag tiag no, thiab qhov no yog qhov txhais hais tias nrhiav tiag tiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tiam Lub Nceeg Vaj Yog Tiam Txoj Lus

Tam sim no yog Tiam Lub Nceeg Vaj. Qhov uas seb koj puas tau nkag los rau tiam tshiab no mas nyob ntawm qhov seb koj puas tau nkag mus rau qhov tseeb ntawm Vajtswv tej lus, nyob rau qhov uas seb Nws tej lus puas tau rais los ua koj lub neej qhov muaj tiag. Vajtswv tej lus tau raug muab qhia kom txhua tus paub es kom, thaum kawg, tag nrho sawv daws thiaj li nyob rau hauv lub ntiaj teb ntawm Vajtswv tej lus, thiab Nws cov lus yuav qhia kom txhua tus paub thiab kom to taub meej sab hauv nruab siab tuaj. Yog hais tias, nyob rau lub sij hawm no, koj tsis quav ntsej nyeem Vajtswv tej lus, thiab tsis muaj siab rau Nws tej lus, ces qhov no qhia tau hais tias koj tus yam ntxwv ntawd tsis yog lawm. Yog hais tias koj tsis muaj cuab kav yuav nkag tau mus rau Tiam Txoj Lus, ces tus Vajntsujplig tsis ua hauj lwm nyob rau hauv koj; yog koj tau nkag los mus rau tiam no, Nws yuav ua Nws tes hauj lwm. Koj yuav ua li cas thaum pib ntawm Tiam Txoj Lus es thiaj yuav tau txais tes hauj lwm ntawm tus Vajntsujplig? Nyob rau tiam no, thiab nyob rau ntawm nej sawv daws, Vajtswv yuav ua kom tiav qhov tseeb nram qab no: hais tias txhua tus neeg yuav tsum ua raws li Vajtswv tej lus, yuav tsum muaj cuab kav muab qhov tseeb coj los mus xyaum ua, thiab yuav tsum hlub Vajtswv tiag tiag li; hais tias txhua tus neeg yuav tsum siv Vajtswv tej lus los ua qhov tseem ntsiab hauv paus thiab ua lawv qhov tseeb, thiab yuav tsum muaj lub siab hwm Vajtswv; thiab hais tias, qhov uas lawv muab Vajtswv tej lus coj los xyaum ua raws ntawd, tib neeg thiaj li yuav muaj hwj chim loj cuag vaj ntxwv ua ke nrog Vajtswv. Qhov no yog tes hauj lwm uas Vajtswv yuav ua kom tiav hlo. Koj yuav cia li nyob yam tsis nyeem Vajtswv tej lus li puas tau? Hnub no, muaj coob tus uas xav hais tias lawv yeej tsis muaj cuab kav yuav nyob dhau ib hnub los sis ob hnub es tsis nyeem Nws tej lus li. Lawv yuav tsum tau nyeem Nws tej lus txhua txhua hnub, thiab yog tsis muaj sij hawm, mloog xwb los yeej tau lawm thiab. Qhov no yog qhov kev xav uas tus Vajntsujplig muab rau neeg, thiab nws yog txoj kev uas Nws pib muab lawv hloov. Qhov ntawd yog, Nws siv cov lus tswj fwm neeg, es kom lawv thiaj li muaj cuab kav nkag tau los mus rau qhov tseeb ntawm Vajtswv tej lus. Yog hais tias, tom qab ib hnub uas tsis tau noj thiab haus Vajtswv tej lus, koj hnov zoo li muaj kev tsaus ntuj thiab nqhis dej, thiab thev tsis taus li, qhov no qhia tau hais tias koj raug tus Vajntsujplig muab hloov lawm, thiab hais tias Nws yeej tsis tau tig khiav ntawm koj mus li. Yog li ntawd, koj yog ib tug uas nyob rau hauv tus me nyuam dej ntws no. Txawm li cas los xij, yog hais tias tom qab li ib hnub los sis ob hnub uas tsis tau noj thiab haus Vajtswv tej lus lawm, es koj tsis hnov dab tsi li, yog koj tsis muaj ib qho nqhis li, thiab zoo li tsis hloov ib qho li, ces qhov no qhia tau hais tias tus Vajntsujplig tau tig tawm ntawm koj mus lawm. Yog li ces, qhov no ntaus nqi tau hais tias muaj qee yam tsis zoo nyob rau hauv koj lawm; koj tsis tau nkag tau mus rau hauv Tiam Txoj Lus, thiab koj yog ib tug ntawm cov uas poob qab lawm. Vajtswv siv cov lus los kav cov neeg; koj yuav kaj siab yog hais tias koj tau noj thiab haus Vajtswv tej lus, thiab yog koj tsis tau, ces koj tsis muaj kev taug li. Vajtswv tej lus rais los ua neeg tej zaub mov, thiab lub zog uas txhawb lawv. Vajluskub hais tias “Tib neeg yuav tsis ua neej nyob tau los ntawm kev noj cov ncuav ci nkaus xwb, tab sis los ntawm txhua lo lus hais tawm los ntawm Vajtswv lub qhov ncauj los” (Mathai 4:4). Hnub no, Vajtswv yuav muab nws tes hauj lwm ua kom tiav hlo, thiab Nws muab qhov tseeb hauv nej ua kom tiav hlo. Yog ua li cas es yav tag los, neeg yeej tsis nyeem Vajtswv tej lus tau ntau hnub thiab tab sis tseem muaj cuab kav noj thiab ua hauj lwm li qub, tab sis tam sim no ho tsis zoo li ntawd lawm? Nyob rau tiam no, Vajtswv feem ntau siv cov lus los tswj hwm txhua yam. Tib neeg raug Vajtswv cov lus txiav txim thiab ua kom zoo tiav log, thiab thaum kawg thiaj li raug cov lus no coj mus rau hauv lub nceeg vaj. Tsuas yog Vajtswv cov lus xwb thiaj li yug tau tib neeg txoj sia, thiab tsuas yog Vajtswv cov lus xwb thiaj li muab tau qhov kaj thiab txoj kev xyaum ua rau tib neeg, tshwj xeeb mas yog nyob rau Tiam Lub Nceeg Vaj. Tsuav koj tsis yuam kev ntawm qhov muaj tiag ntawm Vajtswv cov lus, qhov noj thiab haus Nws cov lus txhua hnub mus xwb, ces Vajtswv yuav ua kom koj zoo tiav log.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tiam Lub Nceeg Vaj Yog Tiam Txoj Lus

Kev nrhiav lub neej txoj sia tsis yog ib yam uas yuav maj tau; kev loj hlob ntawm lub neej txoj sia mas tsis yog yuav tshwm sim tau rau ib hnub los sib ob hnub xwb. Vajtswv tes hauj lwm mas yeej zoo li tej ib txwm muaj thiab ib txwm ua tau, thiab muaj ib qho txheej txheem uas txhua yam yuav tsum tau ua raws. Nws siv sij hawm peb caug-peb xyoos ntau rau tus Yexus uas los yug ua neeg ntawd thiaj li ua tiav Nws txoj hauj lwm uas raug ntsia rau saum ntoo khaub lig ntawd—yog li qhov twg ntawm kev ntxuav kom tib neeg dawb huv thiab kev hloov nws lub neej, yog qhov hauj lwm uas nyuab tshaj plaws? Nws tsis yog ib qho yooj yim los muab ib tug neeg dog dig los coj thiab ua kom tshwm sim zoo li Vajtswv. Qhov no mas yeej zoo li ntawd tiag rau cov neeg uas yug nyob rau hauv tus zaj loj liab ploog lub teb chaws, cov uas muaj peev xwm tsawg thiab yuav tsum siv sij hawm ntev rau Vajtswv tej lus thiab tes hauj lwm. Yog li ntawd tsis txhob ua siab luv tos saib seb tej yam tshwm sim thaum kawg ntawd. Koj yuav tsum xub npaj rau tej kev noj thiab kev haus Vajtswv tej lus, thiab sib zog me ntsis rau Vajtswv tej lus. Thaum koj nyeem Nws tej lus tag lawm, koj yuav tsum muaj cuab kav muab cov lus ntawd coj los xyaum siv ua raws kiag, nrhiav tas zog ntxiv rau tej kev paub, kev to taub, kev thoob tsib, thiab kev ntse ntawm Vajtswv tej lus. Los ntawm qhov no, koj yuav hloov tau yam koj tsis nco ras txog li. Yog koj muaj cuab kav muab tej yam xws li kev noj kev haus Vajtswv tej lus, kev nyeem tej ntawd, kev paub tej ntawd, kev ntsib kev pom tej ntawd, thiab kev xyaum ua raws tej ntawd coj los ua koj qhov tseem ntsiab kev coj kev xav, ces koj yuav dhau los paub tab yam koj tsis ras txog li. Yeej muaj cov hais tias lawv tsis muaj peev xwm yuav muab Vajtswv tej lus coj los xyaum coj xyaum ua li txawm yog tom qab uas nyeem tag lawm los xij. Koj maj dab tsi? Thaum koj loj hlob txaus lawm, koj yuav muaj cuab kav muab Nws tej lus coj los xyaum coj xyaum ua tau. Ib tug me nyuam plaub los sis tsib xyoos puas yuav txawj hais tias lawv txhawb nqa los sis hwm hawm tsis tau lawv niam lawv txiv mas? Koj yuav tsum paub tias koj qhov kev loj hlob tam sim no zoo li cas xwb. Xyaum coj xyaum ua tej uas koj xyaum coj xyaum ua tau xwb, thiab yuav tsum zam tsis txhob ua ib tug neeg uas tab kaum los sis rhuav txoj kev tswj ntawm Vajtswv. Cia li noj thiab haus Vajtswv tej lus xwb, thiab muab qhov ntawd ua koj qhov keeb laj fai txij tam sim no mus. Tsis txhob txhawj, rau lub sij hawm no, hais tias xyov Vajtswv puas yuav muaj peev xwm muab koj tsim kho kom muaj txhua yam. Tsis txhob xuas nrhiav qhov ntawd tam sim no. Tsuas noj thiab haus Vajtswv tej lus thaum cov lus ntawd los rau koj, ces Vajtswv yeej yuav muab koj tsim kho kom muaj txhua yam xwb li. Txawm li cas los xij, nws yeej muaj ib qho tseem ntsiab hais tias koj yuav tsum noj thiab haus Nws tej lus li cas. Tsis txhob lam tau lam ua yam li tej neeg dig muag. Qhov noj thiab haus Vajtswv tej lus, ib qho thiab mas, nrhiav cov lus uas koj tsim nyog yuav tsum paub—qhov ntawd yog, cov uas muaj feem xyuam rau tej zeem muag—thiab ntxiv ntawd, ces nrhiav tej uas koj tsim nyog yuav tsum muab coj los xyaum ua raws tiag—qhov ntawd yog, qhov uas koj tsim nyog yuav tsum nkag mus rau. Ib qho mas yog kev paub, thiab ib qho mas yog kev nkag mus rau. Thaum uas koj tuav tau ob qho tib si—thaum uas koj tuav tau qhov uas koj tsim nyog paub thiab qhov uas koj tsim nyog xyaum ua—ces koj yeej yuav paub noj thiab haus Vajtswv tej lus xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tiam Lub Nceeg Vaj Yog Tiam Txoj Lus

Txij no lawm yav tom ntej, hais txog Vajtswv tej lus mas yuav tsum yog koj qhov tseem ntsiab kev coj kev ntseeg uas koj yuav tsum hais txog. Raws li ib txwm mas, thaum nej los ua ke, nej yuav tsum sib koom sib tham txog Vajtswv tej lus, muab Vajtswv tej lus ua lub ntsiab lus ntawm nej qhov kev sib cev ncauj cev lus, tham txog tej uas nej paub txog tej lus no, nej muab tej no coj los xyaum coj xyaum ua li cas, thiab seb tus Vajntsujplig ua hauj lwm li cas. Thaum uas koj tseem tham txog Vajtswv tej lus, tus Vajntsujplig yuav ci ntsa kom koj pom kev. Yuav kom ua tau lub ntiaj teb ntawm Vajtswv tej lus mas yuav tsum muaj tib neeg txoj kev koom tes. Yog koj tsis nkag los rau qhov no, Vajtswv yuav tsis muaj kev ua hauj lwm; yog koj kaw koj lub qhov ncauj twj ywm thiab tsis tham txog Nws cov lus, Nws yuav tsis muaj kev ci ntsa kom koj pom kev. Thaum uas koj tsis muaj dab tsi khuam, tham txog Vajtswv tej lus, thiab tsis txhob lam sib tham dog dig yam tsis muaj qab hau! Cia koj lub neej txoj sia kom muaj Vajtswv tej lus nyob puv npo rau hauv—thaum ntawd mas koj thiaj yuav ua tau ib tug uas muaj lub siab ntseeg tiag tiag. Nws tsis yog ib qho tseem ceeb txawm koj qhov kev sib tham sib raug zoo ntawd yuav yog ib qho ntiav ntiav sab nraud xwb los xij. Yog tsis muaj qhov ntiav ntiav ces yeej tsis muaj qhov tob tob li. Nws yuav tsum muaj ib qho txheej txheem. Los ntawm koj qhov kev xyaum ntawd, koj yuav tuav tau qhov kev ci ntsa kom pom kev ntawm tus Vajntsujplig los rau koj, thiab to taub hais tias yuav noj thiab haus Vajtswv tej lus li cas thiaj yuav yog qhov yog. Tom qab ib ncua kev soj ntsuam xyuas lawm, koj yuav nkag mus rau hauv qhov tseeb ntawm Vajtswv tej lus. Tsuas yog thaum koj yeej qhau siab hlo los koom tes lawm mas koj thiaj li yuav muaj cuab kav tau txais tes hauj lwm ntawm tus Vajntsujplig.

Ntawm qhov tseem ntsiab ntawm kev noj thiab kev haus Vajtswv tej lus, mas ib qho ces yog hais txog kev paub, thiab ib qho ces hais txog kev nkag mus rau hauv. Cov lus twg yog cov uas koj tsim nyog yuav tsum los paub? Koj yuav tsum los paub cov lus uas hais txog tej zeem muag (xws li, cov uas hais txog tiam twg uas Vajtswv tes hauj lwm twb tau nkag los mus rau lawm, dab tsi yog qhov uas Vajtswv ua kom tiav tam sim no, kev yug los ua neeg yog dab tsi, thiab ntxiv mus; tag nrho tej no yog hais txog tej zeem muag). Txoj kev uas tib neeg yuav tsum nkag mus rau txhais tau li cas? Qhov no yog hais txog Vajtswv tej lus uas tib neeg yuav tsum muab coj los xyaum ua raws thiab nkag mus rau. Cov saum toj no yog ob yam ntawm kev noj thiab kev haus Vajtswv tej lus. Txij no mus, noj thiab haus Vajtswv tej lus li no. Yog koj yeej to taub meej txog Nws cov lus hais txog tej zeem muag lawm, ces tsis tas yuav nyeem tag mus li los yeej tau. Qhov tseem ceeb ua ntej tshaj plaws ces yog noj thiab haus tej lus uas hais txog kev nkag mus rau hauv, xws li yuav tig koj lub siab mus rau Vajtswv li cas, yuav ua cas muab koj lub siab ua kom nyob ntsiag to ntawm Vajtswv lub xub ntiag, thiab yuav tig tawm tsam lub cev nqaij daim tawv tau li cas. Tej no yog tej yam uas koj yuav tau muab coj los xyaum ua. Yog tsis muaj kev paub txog hais tias yuav noj thiab haus Vajtswv tej lus li cas, ces yuav muaj tsis tau txoj kev sib koom tiag hlo li. Thaum koj paub noj thiab haus Nws tej lus lawm, thaum koj tuav nkaus tau hais tias tus yawm sij yog dab tsi lawm, kev sib koom yuav yog ib qho yooj yim, thiab txawm yuav muaj teeb meem dab tsi tshwm sim los, koj yeej yuav muaj cuab kav sib koom tau thiab to taub qhov tseeb. Yog hais tias, thaum sib koom nrog Vajtswv tej lus, koj tsis tau qhov tseeb, ces koj tuav tsis tau tus yawm sij, ces qhia tau kom pom hais tias koj tsis paub yuav noj thiab haus Vajtswv tej lus li cas. Ib txhia neeg mas yuav pom tau hais tias nyeem Vajtswv tej lus mas dhuav dhau heev lawm, ces qhov ntawd tsis yog ib qho yam ntxwv zoo li tej uas ib txwm muaj. Qhov uas ib txwm muaj mas yog qhov uas yeej tsis nkees nyeem Vajtswv tej lus li, yeej nqhis tej ntawd tas mus li xwb, thiab yeej pom tau hais tias Vajtswv tej lus mas tsuas muaj qhov zoo nkaus xwb. Qhov no yog qhov uas ib tug neeg twg nkag tau mus noj thiab haus Vajtswv tej lus tiag tiag li. Thaum uas koj xav tau hais tias Vajtswv tej lus mas ua raws tau yooj yim heev thiab yog kiag qhov uas tib neeg yuav tsum nkag mus rau; thaum uas koj xav hais tias Nws tej lus mas yeej pab tau thiab muaj txiaj ntsim heev rau tib neeg, thiab tej lus ntawd yog qhov pab cuam rau tib neeg txoj sia—ces yog tus Vajntsujplig muab qhov kev xav no rau koj, thiab nws yog tus Vajntsujplig uas hloov koj. Qhov no ua pov thawj tau hais tias tus Vajntsujplig yeej ua hauj lwm nyob rau hauv koj thiab hais tias Vajtswv yeej tseem tsis tau tig tawm ntawm koj mus. Ib txhia neeg, pom hais tias Vajtswv mas yeej hais lus tas mus li, ces cia li dhuav Nws tej lus, thiab xav hais tias lawv txawm yuav nyeem thiab tsis nyeem Nws tej lus los yeej tsis muaj dab tsi li—ces qhov ntawd tsis yog tus yam ntxwv uas ib txwm muaj. Lawv tsis muaj ib lub siab uas yuav nqhis kev nkag mus rau qhov tseeb, thiab cov neeg zoo li ntawd ces yeej tsis nqhis los sis muab kev tsim kho kom zoo tag nrho ntawd saib tseem ceeb li. Thaum twg los xij uas koj pom tau hais tias koj tsis nqhis Vajtswv tej lus lawm, ces qhov no qhia tau hais tias koj tsis nyob rau qhov yam ntxwv uas ib txwm muaj lawm. Nyob rau yav dhau los, mas qhov uas seb Vajtswv puas tau tig tawm ntawm koj mus ces yeej ntsuas tau kom paub meej los ntawm qhov uas seb koj lub siab puas nyob tus, thiab seb koj puas muaj kev xyiv fab. Tam sim no tus yawm sij ces yog qhov uas seb koj puas nqhis Vajtswv tej lus, seb Nws tej lus puas yog koj qhov tseeb, seb koj puas ua siab ncaj rau, thiab seb koj puas muaj peev xwm ua txhua yam uas koj ua tau rau Vajtswv. Ua lwm yam hais ces, tib neeg yuav raug txiav txim los ntawm qhov tseeb ntawm Vajtswv tej lus. Vajtswv hais Nws cov lus ncaj qha rau neeg ntiaj teb tag nrho tib si. Yog koj kam nyeem tej ntawd, Nws yuav qhia kom koj paub meej, tab sis yog koj tsis kam, ces Nws yuav tsis qhia. Vajtswv qhia kom cov uas tshaib thiab nqhis txoj kev ncaj ncees paub kom meej, thiab Nws qhia kom cov nrhiav Nws paub kom meej. Ib txhia hais tias Vajtswv yeej tsis qhia kom lawv paub meej li txawm yog tom qab uas lawv nyeem Nws tej lus los xij. Tab sis koj ho nyeem Nws tej lus li cas? Yog koj nyeem Nws tej lus li ib tug neeg caij nees saib tej paj hmab paj ntoos xwb, thiab tsis saib qhov tseeb kom tseem ceeb, ces Vajtswv yuav ua cas qhia kom koj paub meej tau mas? Ib tug neeg uas twb tsis saib Vajtswv tej lus muaj nuj nqis es Nws yuav ua cas muab tus neeg ntawd ua kom zoo tiav log tau mas? Yog koj tsis saib Vajtswv tej lus muaj nuj nqis, ces koj yuav tsis tau qhov tseeb thiab qhov muaj tiag. Yog koj saib Nws tej lus muaj nuj nqis, ces koj yuav muaj cuab kav muab qhov tseeb coj los xyaum ua raws tau, thiab tsuas yog thaum ntawd xwb mas koj thiaj li yuav muaj tau qhov tseeb uas muaj tiag. Qhov no yog qhov uas koj yuav tsum tau noj thiab haus Vajtswv tej lus txhua lub sij hawm, txawm hais tias koj yuav khoom thiab tsis khoom los xij, txawm hais tias tej xwm txheej ntawd yuav phem thiab zoo los xij, thiab txawm hais tias koj yuav raug sim thiab tsis raug los xij. Tag nrho txhua yam, Vajtswv tej lus yog qhov tseem ntsiab hauv paus ntawm qhov uas muaj tib neeg. Tsis muaj ib tug twg uas yuav tig tawm ntawm Nws tej lus mus tau li, tab sis yuav tsum noj Nws tej lus li qhov uas lawv noj zaub mov ib hnub peb pluag. Kev raug tsim kho kom zoo tshaj plaws thiab kev raug muab tau los ntawm Vajtswv puas yooj yim npaum li ntawd? Txawm koj yuav to taub tam sim no thiab tsis to taub los xij, thiab koj txawm yuav pom meej txog Vajtswv tes hauj lwm thiab tsis pom los xij, koj yuav tsum noj thiab haus Vajtswv tej lus kom ntau li ntau tau. Qhov no yog kev xub npaj nkag mus rau. Tom qab nyeem Vajtswv tej lus tag lawm, maj nroos coj mus xyaum ua qhov uas koj yuav nkag mus rau hauv, thiab muab lub tsam thawj uas koj nkag tsis tau ntawd xyeeb zog rau ib sab. Tej zaum muaj ntau lo ntawm Vajtswv tej lus uas koj yuav tsis to taub thaum xub thawj, tab sis tom qab ob peb lub hlis, los tej zaum mas tseem yog ib xyoos, koj yuav to taub. Ua cas ho zoo li no? Nws yog vim tias Vajtswv ua tsis tau kom tib neeg zoo tiav log rau ib hnub los ob hnub xwb. Feem ntau mas, thaum koj nyeem Nws tej lus, tej zaum koj yuav tsis to taub tam sim ntawd. Nyob rau lub sij hawm ntawd, tej zaum mas tej ntawd tsuas zoo li tej ntawv sau dog dig xwb; koj yuav tsum tau ntsib tau pom tej ntawd kom ntev tsawv ua ntej koj yuav to taub. Vajtswv tau hais ntau heev, koj yuav tsum mob siab tshaj plaws los noj thiab haus Nws tej lus, thiab tom qab ntawd, koj yeej tsis ras txog li, koj yuav los to taub, thiab koj yeej tsis ras txog li, tus Vajntsujplig yuav qhia kom koj paub meej. Thaum tus Vajntsujplig qhia kom tib neeg pom meej, mas feem ntau ces tib neeg yeej tsis paub txog li. Nws ua kom koj pom thiab coj qhia koj thaum koj nqhis thiab nrhiav. Qhov tseem ntsiab uas tus Vajntsujplig ua hauj lwm ntawd mas nyob ncig ntawm Vajtswv tej lus uas koj noj thiab koj haus. Tag nrho cov uas saib Vajtswv tej lus tsis muaj nuj nqis thiab muaj tus cwj pwm txawv rau Nws tej lus ntawd tas mus li xwb—ntseeg, nyob rau hauv lawv qhov kev xav tsis meej pem ntawd, hais tias txawm lawv yuav nyeem thiab tsis nyeem los yeej tsis ua cas li—ces yog cov uas tsis tau qhov muaj tseeb. Tus Vajntsujplig tes hauj lwm thiab Nws qhov kev qhuab qhia ntawd yeej tsis pom muaj nyob rau hauv ib tug neeg zoo li ntawd li. Cov neeg zoo li no mas tsuas lam yoog ntws raws xwb, neeg ua txuj dag uas tsis muaj ib qho peev xwm tiag, zoo li tus yawg Naku-au hauv phau paj lug.[a]

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tiam Lub Nceeg Vaj Yog Tiam Txoj Lus

Lus taw qhia:

a. Cov lus sau thaum xub thawj tsis muaj kab lus “hauv phau paj lug.”

Thaum uas Vajtswv tej lus tawm los, koj yuav tsum txais yuav tam sim ntawd, thiab muab noj thiab haus kiag. Txawm koj yuav to taub ntau thiab tsawg npaum li cas los xij, qhov kev xav uas koj yuav tsum muaj ces yog qhov hais tias koj yuav tsum maj nroos noj thiab haus, kom paub, thiab muab coj mus xyaum ua raws Nws cov lus. Nov yog tej yam uas koj yuav tsum muaj cuab kav ua tau. Tsis txhob xav txog qhov uas seb koj lub siab yuav zoo li cas; tsuas tsom ntsoov qhov noj thiab haus Nws tej lus xwb. Qhov no yog qhov uas tib neeg yuav tsum koom tes nrog. Koj txoj sia sab ntsujplig yeej rau siab ntso yuav nkag mus rau qhov tseeb ntawm kev noj thiab kev haus Vajtswv tej lus thiab muab tej ntawd coj mus xyaum ua raws. Nws tsis yog koj txoj hauj lwm yuav mus tsom ntsoov rau lwm yam hlo li. Cov thawj coj ntawm pawg ntseeg yuav tsum muaj peev xwm coj tau lawv tej kwv tij thiab nkauj muam es kom lawv txawj noj thiab haus Vajtswv tej lus. Qhov no yog tes dej num ntawm txhua tus thawj coj hauv pawg ntseeg. Txawm lawv yuav hluas los laus, tag nrho sawv daws yuav tsum saib kev noj thiab kev haus Vajtswv tej lus ua qhov tseem ceeb thiab yuav tsum muaj Vajtswv tej lus nyob rau hauv lawv lub siab. Nkag los rau hauv qhov muaj tseeb txhais tau hais tias nkag los rau hauv Tiam Lub Nceeg Vaj. Hnub no, neeg feem coob xav hais tias lawv yuav ua tsis taus neeg nyob yog tsis tau noj thiab haus Vajtswv tej lus, thiab xav hais tias Nws tej lus yog yam tshiab tshiab tsis hais yog lub sij hawm twg li. Qhov no txhais tau hais tias lawv tab tom pib tau txoj kev yog lawm. Vajtswv siv tej lus los ua Nws tes hauj lwm thiab pab cuam rau tib neeg. Thaum txhua tus ntshaw thiab nqhis Vajtswv tej lus, neeg ntiaj teb yuav nkag mus rau lub ntiaj teb ntawm Nws tej lus.

Vajtswv tau hais ntau heev. Koj ho paub ntau npaum li cas lawm? Koj ho nkag tau rau npaum li cas lawm? Yog ib tug thawj coj ntawm pawg ntseeg tsis tau coj lawv tej kwv tij thiab nkauj muam nkag mus rau qhov tseeb ntawm Vajtswv tej lus, ces lawv tau muab lawv tes dej num tso tseg, thiab yuav ua tsis tau lawv tes dej num kom tiav hlo! Tsis hais koj txoj kev to taub ntawd txawm yuav tob los ntiav li cas li, tsis hais theem ntawm koj txoj kev nkag siab ntau los tsawg li, koj yuav tsum paub noj thiab haus Nws tej lus, koj yuav tsum mloog Nws cov lus kom zoo, thiab to taub qhov tseem ceeb thiab qhov tim tsum ntawm kev noj thiab kev haus tej ntawd. Vajtswv tau hais ntau heev lawm, yog koj tsis noj thiab haus Nws tej lus, los sis sim nrhiav, los sis muab Nws tej lus coj los xyaum ua raws, qhov no ces hu tsis tau hais tias ntseeg Vajtswv. Vim koj ntseeg Vajtswv, ces koj yuav tsum noj thiab haus Nws tej lus, ntsib thiab pom Nws tej lus, thiab ua raws Nws tej lus. Tsuas yog qhov no xwb thiaj hu tau hais tias kev ntseeg Vajtswv! Yog koj hais tias koj ntseeg Vajtswv nrog koj lub qhov ncauj xwb thiab tab sis tsis muaj cuab kav muab Nws tej lus coj los xyaum ua raws los sis tsim kom muaj ib qho tseeb, qhov no tsis yog hais tias ntseeg Vajtswv. Tab sis, nws tsuas yog “tas zog noj koj cov ncuav ci kom tsau plab” xwb. Tsuas hais txog tej lus tim khawv ntiav ntiav xwb, tej yam siv tsis tau, thiab tej yam dog dig, yeej tsis muaj ib qhov tseeb me me hlo li: tej no ua tsis tau kev ntseeg Vajtswv, thiab koj yeej tseem tsis paub txog txoj kev ntseeg Vajtswv uas yog hlo li. Vim li cas es koj thiaj li tsim nyog yuav tsum noj thiab haus Vajtswv tej lus kom ntau li ntau tau? Yog koj tsis noj thiab haus Nws tej lus tab sis tsuas nrhiav kev nce mus rau ceeb tsheej xwb, qhov ntawd puas yog ntseeg Vajtswv mas? Thawj kauj ruam uas tus neeg ntseeg Vajtswv yuav tsum tau ua yog dab tsi? Vajtswv ho siv txoj kev twg los tsim kho kom tib neeg zoo tiav log? Koj puas yuav muaj cuab kav raug muab tsim kho kom zoo tiav log yam tsis noj thiab tsis haus Vajtswv tej lus li mas? Koj puas yuav raug xam hais tias yog ib tug neeg ntawm lub nceeg vaj yog tsis muaj Vajtswv tej lus ua koj qhov tseeb? Kev ntseeg Vajtswv txhais tau li cas tiag mas? Cov ntseeg Vajtswv, mas yam tsawg, yuav tsum coj kom zoo rau sab nraud; qhov tseem ceeb tshaj mas yuav tsum muaj Vajtswv tej lus tuav rawv. Tsis hais yuav muaj dab tsi li, koj yeej tsis muaj peev xwm yuav khiav tawm ntawm Nws txoj lus mus tau li. Kev paub Vajtswv thiab ua raws li Nws tej kev xav ces yeej ua tau nyob rau hauv Nws tej lus. Nyob rau yav tom ntej, txhua lub teb chaws, txhua pab pawg ntseeg, txhua txoj kev ntseeg thiab txhua thaj chaw yuav raug ntaus yeej los ntawm Vajtswv tej lus. Vajtswv yuav hais ncaj qha, thiab tag nrho cov neeg yuav tuav Vajtswv tej lus rau hauv lawv txhais tes, thiab ua li no, ces neeg ntiaj teb yuav raug tsim kho kom zoo tiav log. Nyob rau sab hauv los sis nyob rau sab nraud, Vajtswv tej lus yuav hlav nthuav tawm thoob plaws: Neeg ntiaj teb yuav hais Vajtswv tej lus nrog lawv lub qhov ncauj, xyaum ua raws li Vajtswv tej lus, thiab khaws Vajtswv tej lus cia sab hauv, raug tsau rau hauv Vajtswv tej lus tag nrho sab hauv thiab sab nraud tib si. Ua li ntawd ces neeg ntiaj teb thiaj yuav raug tsim kho kom zoo tiav log. Cov uas ua tau raws li Vajtswv tej kev xav thiab muaj cuab kav ua tim khawv tau rau Nws, cov no yog cov neeg uas muaj Vajtswv tej lus ua lawv qhov tseeb.

Nkag los mus rau Tiam Txoj Lus—Tiam Lub Nceeg Vaj Ib Txhiab Xyoo—yog tes hauj lwm uas tab tom ua kom tiav hnub no. Txij no mus, xyaum sib tham sib qhia txog Vajtswv tej lus. Tsuas yog kev noj thiab kev haus nrog rau kev ntsib kev pom Vajtswv tej lus xwb mas koj thiaj yuav muaj cuab kav ua tau raws li Vajtswv tej lus. Koj yuav tsum tsim kom muaj tej kev ntsib kev pom uas yeej muaj peev xwm ua tau ntawd mas thiaj li yuav hais tau lwm tus ntseeg li ntawd. Yog koj tsis muaj peev xwm ua tau raws li qhov tseeb ntawm Vajtswv tej lus, yuav tsis muaj leej twg ntseeg li! Tag nrho cov uas Vajtswv siv mas muaj peev xwm ua tau raws li qhov tseeb ntawm Vajtswv tej lus. Yog koj ua tsis tau kom muaj qhov tseeb no thiab ua tim khawv rau Vajtswv, qhov no qhia kom pom tau hais tias tus Vajntsujplig tsis tau ua hauj lwm rau hauv koj, thiab koj tseem tsis tau raug muab tsim kho kom zoo tiav log. Qhov no yog qhov tseem ceeb ntawm Vajtswv tej lus. Koj puas muaj ib lub siab uas nqhis Vajtswv tej lus? Cov uas nqhis Vajtswv tej lus ces nqhis qhov tseeb, thiab tsuas yog cov neeg zoo li no thiaj tau txais koob hmoov ntawm Vajtswv xwb. Nyob rau yav tom ntej, yuav muaj lus ntau heev uas Vajtswv yuav hais rau tag nrho txhua txoj kev ntseeg thiab txhua pab pawg ntseeg. Nws xub hais ua ntej thiab hais Nws lub suab rau nej es ua kom nej muaj txhua yam tiav hlo ua ntej uas yuav mus hais ntxiv thiab hais Nws lub suab nrov rau Lwm Haiv Neeg kom ntaus yeej tag nrho lawv. Nyob rau hauv Nws cov lus ntawd, tag nrho sawv daws yuav ntseeg tag nrho tiag tiag li. Nyob rau hauv Vajtswv tej lus thiab Nws cov lus qhia tshwm, tib neeg tus yam ntxwv coj tsis ncaj yuav muaj tsawg zuj zus, nws yuav tau lub ntsej muag thiab lub cev zoo li ib tug tib neeg, thiab nws tus yam ntxwv tig tawm tsam ntawd yuav muaj tsawg zuj zus. Cov lus ua hauj lwm rau tib neeg yam muaj hwj chim kav thiab kov yeej tib neeg nyob rau hauv Vajtswv tus duab ci. Tes hauj lwm uas Vajtswv ua rau tiam tam sim no, nrog rau qhov chaw tig ntawm Nws tes hauj lwm, ces yeej muaj nyob rau hauv Nws tej lus. Yog tias koj tsis nyeem Nws cov lus, ces koj yuav tsis to taub dab tsi li. Nyob hauv koj tus kheej qhov kev noj thiab kev haus Nws tej lus, thiab nyob rau hauv kev sib qhia nrog rau koj cov kwv tij thiab cov nkauj muam thiab koj qhov kev ntsib kev pom tiag, koj yuav tau txais kev paub puv npo txog Vajtswv tej lus. Tsuas yog thaum ntawd xwb mas koj thiaj yuav ua tau raws li lawv qhov tseeb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tiam Lub Nceeg Vaj Yog Tiam Txoj Lus

Kuv twb tau hais dua lawm hais tias “Tag nrho cov uas tsom ntsoov saib tej cim thiab tej hwj huaj txawv txawv yuav raug tso pov tseg; lawv tsis yog cov uas yuav raug tsim kho kom zoo tshaj plaws.” Kuv tau hais lus ntau heev, tab sis tib neeg tseem tsis paub ib qho me me txog tes hauj lwm no li, thiab, tau los txog qhov nov, es neeg tseem nug txog tej cim thiab tej hwj huaj txawv txawv. Koj qhov kev ntseeg Vajtswv es tsis muaj dab tsi tshaj qhov kev nrhiav tej cim thiab tej hwj huaj txawv txawv, los sis yog yuav ua kom tau txoj sia? Yexus kuj hais lus ntau, thiab muaj ib co mas yeej tseem tsis tau muaj tiav. Koj hais puas tau hais tias Yexus tsis yog Vajtswv mas? Vajtswv ua pov thawj hais tias Nws yog Khetos thiab Leej Tub uas Vajtswv hlub tshaj plaws. Koj tsis lees qhov no puas tau mas? Hnub no, Vajtswv tsuas hais lus xwb, thiab yog koj tsis paub qhov no kom thoob, ces koj sawv tsis tau khov kho. Koj puas ntseeg Nws vim Nws yog Vajtswv, los sis puas yog koj ntseeg Nws raws li qhov uas seb Nws cov lus puas muaj tiav xwb mas? Koj puas ntseeg tej cim thiab tej hwj huaj txawv txawv, los sis koj puas ntseeg Vajtswv? Hnub no, Nws tsis ua kom koj pom tej cim thiab tej hwj huaj txawv txawv—ua Nws puas yog Vajtswv tiag? Yog cov lus Nws hais tsis tau tshwm sim, ua Nws puas yog Vajtswv tiag mas? Qhov tseem ntsiab ntawm Vajtswv ces yog qhia tau los ntawm qhov uas seb cov lus Nws hais puas muaj tiav xwb los? Vim li cas es ib txhia neeg pheej yuav tos kom txog thaum uas Vajtswv cov lus muaj tiav ua ntej ces lawv mam ntseeg Nws? Qhov no tsis txhais hais tias lawv tsis paub Nws los? Tag nrho cov uas muaj qhov kev xav phem li ntawd ces yog cov uas tsis lees paub Vajtswv. Lawv siv kev xav phem los ntsuas Vajtswv; yog Vajtswv cov lus muaj tiav, ces lawv ntseeg Nws, thiab yog tsis muaj tiav, ces lawv tsis ntseeg Nws; thiab lawv pheej nrhiav tej cim thiab tej hwj huaj txawv txawv tas mus li xwb. Cov neeg no tseem tsis yog cov Falixais rau tiam teb chaws vam meej no thiab los? Qhov uas seb koj puas yuav sawv tau khov kho ntawd mas nyob ntawm qhov uas koj puas paub tus Vajtswv uas muaj tiag—qhov no tseem ceeb heev! Yog Vajtswv txoj lus yim tshwm sim muaj tiag nyob rau hauv koj, ces koj haj yam paub Vajtswv qhov uas tshwm sim kiag, thiab koj yuav muaj cuab kav sawv tau khov dua rau lub sij hawm raug sim siab. Koj yim tsom ntsoov rau qhov pom tej cim thiab tej hwj huaj txawv txawv, koj yim muaj peev xwm sawv khov kho tsawg, thiab koj yuav ntog thaum raug kev sim siab. Tej cim thiab tej hwj huaj txawv txawv ces tsis yog lub hauv paus keeb cag; tsuas yog Vajtswv qhov uas tshwm sim kiag xwb mas thiaj yog txoj sia. Ib txhia neeg mas tsis paub txog qhov tshwm sim los ntawm Vajtswv tes hauj lwm. Lawv siv lawv lub sij hawm txhua hnub rau kev feeb tsis meej, tsis nrhiav kev paub txog Vajtswv tes hauj lwm. Lub hom phiaj ntawm tej lawv nrhiav ces tsuas yog yuav kom Vajtswv ua kom tej lawv xav tau ntawd muaj tiav xwb, thiab tsuas yog thaum ntawd xwb mas lawv thiaj li yuav ntseeg tiag tiag. Lawv hais tias lawv yuav nrhiav txoj sia yog hais tias Vajtswv cov lus muaj tiav, tab sis yog hais tias Nws cov lus tsis muaj tiav, ces lawv yeej tsis muaj hnub yuav nrhiav txoj sia li. Tib neeg xav hais tias ntseeg Vajtswv ces yog nrhiav kev saib tej nyuag cim thiab tej hwj huaj txawv txawv thiab nrhiav kev nce mus saum ceeb tsheej thiab lub ceeb tsheej thib peb. Tsis muaj leej twg hais tias lawv qhov kev ntseeg Vajtswv ces yog kev nrhiav kev to taub qhov tseeb txog qhov muaj tiag, kev nrhiav txoj sia, thiab kev nrhiav qhov kom Vajtswv muab tau. Kev nrhiav tej yam no ho muaj nuj nqis dab tsi thiab? Cov uas tsis nrhiav kev paub Vajtswv thiab Vajtswv qhov kev txaus siab ces yog cov uas tsis ntseeg Vajtswv; lawv yog cov uas saib tsis taus Vajtswv!

Tam sim no nej puas to taub hais tias txoj kev ntseeg Vajtswv yog dab tsi? Ua kev ntseeg Vajtswv puas yog kev saib tej cim thiab tej hwj huaj txawv txawv? Puas yog kev nce mus saum ceeb tsheej? Kev ntseeg Vajtswv mas tsis yog ib qho yooj yim me ntsis kiag li. Tej niag txheej txheem kev ntseeg ntawd yuav tsum tau muab ntxuav pov tseg; nrhiav kev kho tej neeg mob thiab ntiab dab tawm, kev tsom ntsoov rau tej cim thiab tej hwj huaj txawv txawv, txeeb tau Vajtswv tej kev hlub kom tau ntau, kev thaj yeeb thiab kev zoo siab, nrhiav cib fim zoo thiab kev tau zoo rau lub cev nqaij daim tawv—tej no yog txheej txheem kev ntseeg thiab tej txheej txheem kev ntseeg ntawd yog hom kev ntseeg uas pom tsis meej. Kev ntseeg Vajtswv tiag hnub no yog dab tsi? Nws yog kev txais yuav Vajtswv txoj lus los ua koj txoj sia qhov muaj tiag thiab kev paub Vajtswv los ntawm Nws txoj lus es kom muaj ib txog kev hlub tiag rau Nws. Hais kom meej: Ntseeg Vajtswv es kom koj thiaj li zwm rau Vajtswv, hlub Vajtswv, thiab ua tes dej num uas tsim nyog ib tug uasraug tsim tawm los yuav tsum tau ua kom tiav. Qhov nov yog lub hom phiaj ntawm kev ntseeg Vajtswv. Koj yuav tsum kawm kom tau ib qho kev paub txog Vajtswv qhov kev ntxim hlub, paub txog qhov uas Vajtswv tsim nyob tau txais kev hwm hawm npaum li cas, paub txog qhov uas, nyob rau hauv cov uas raug Nws tsim tawm los ntawd, Vajtswv ua tes hauj lwm ntawm kev cawm dim thiab tsim kho kom tib neeg kom zoo tshaj plaws li cas—tej no yog cov tseem ntsiab uas tseem ceeb ntawm koj qhov kev ntseeg Vajtswv. Ntseeg Vajtswv ces yog kiag qhov uas hloov ntawm lub neej ntawm cev nqaij daim tawv mus rau lub neej uas hlub Vajtswv; hloov ntawm qhov ua neej qias vuab tsuab mus rau qhov ua neej ntawm Vajtswv cov lus; nws yog qhov kev tawm hauv Ntxwgnyoog lub hwj chim los thiab nyob rau hauv qab txoj kev saib xyuas thiab kev tiv thaiv ntawm Vajtswv; nws yog qhov uas muaj cuab kav zwm tau rau Vajtswv es txhob zwm rau lub cev nqaij daim tawv; nws yog qhov uas cia Vajtswv los muab kom tau tag nrho koj lub siab, cia Vajtswv muab koj ua kom zoo tshaj plaws li, thiab tso koj tus kheej tawm ntawm tus moj yam phem qias vuab tsuab. Ntseeg Vajtswv ces qhov tseem ceeb yog cia kom Vajtswv lub hwj chim loj thiab lub yeej koob tshwm sim rau hauv koj, es kom koj thiaj li ua tau raws li Vajtswv siab nyiam, thiab ua kom Vajtswv qhov phiaj xwm tiav hlo, thiab muaj peev xwm hais lus tim khawv rau Vajtswv tau ntawm Ntxwgnyoog xub ntiag. Ntseeg Vajtswv yuav tsum tsis txhob yog nyob ncig qhov kev xav pom tej nyuag cim thiab tej hwj huaj txawv txawv, los sis tsis yog yuav npaj rau cev nqaij daim tawv nkaus xwb. Nws yuav tsum yog kev nrhiav kev paub Vajtswv, thiab kev muaj peev xwm zwm rau Vajtswv, thiab, ib yam nkaus li Petus, zwm rau Nws mus kom txog thaum yus tuag kiag. Tej no yog tej hom phiaj tseem ceeb ntawm kev ntseeg Vajtswv. Yus noj thiab haus Vajtswv txoj lus kom paub Vajtswv thiab ua tau rau Nws txaus siab. Qhov noj thiab haus Vajtswv txoj lus muab kev paub loj dua txog Vajtswv rau koj, mas tsuas yog tom qab ntawd mas koj thiaj li yuav zwm rau Nws xwb. Yuav tsum yog muaj kev paub Vajtswv mas koj thiaj li yuav hlub tau Nws, thiab qhov no yog lub hom phiaj uas tib neeg yuav tsum muaj nyob rau hauv kev ntseeg Vajtswv. Yog hais tias, nyob rau hauv koj qhov kev ntseeg Vajtswv ntawd, koj pheej tsuas muaj nrhiav kom pom tej cim thiab tej hwj huaj txawv txawv nkaus xwb, ces qhov kev xav ntawm qhov kev ntseeg Vajtswv zoo li no yuam kev lawm. Kev ntseeg Vajtswv ces qhov tseem ceeb yog kev txais yuav Vajtswv txoj lus coj los ua lub neej qhov muaj tiag. Vajtswv lub hom phiaj mas tsuas ua tau los ntawm qhov uas muab Vajtswv cov lus los ntawm Nws lub qhov ncauj coj los xyaum ua raws kiag nyob rau hauv koj tus kheej. Nyob rau hauv kev ntseeg Vajtswv, tib neeg yuav tsum rau siab ntso kom raug Vajtswv muab tsim kho kom zoo tshaj plaws, kom muaj cuab kav nyoo zwm tau rau Vajtswv, thiab kom muaj kev zwm rau Vajtswv tag nrho. Yog koj muaj cuab kav zwm Vajtswv yam tsis cav tsis yws kiag li, ua tib zoo xav txog Vajtswv tej kev npaj siab, ua kom tau lub koob meej li Petus, thiab coj tau tus yam ntxwv li Petus hais txog Vajtswv, ces qhov ntawd yog thaum uas koj yeej ua tau tiav hlo rau qhov kev ntseeg Vajtswv lawm, thiab nws yuav qhia tau hais tias Vajtswv muab tau koj lawm tiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Txoj Lus Ua Tau Txhua Yam

Thaum tib neeg ntseeg Vajtswv, hlub Vajtswv, thiab ua rau Vajtswv txaus siab, ces yog lawv txhawb Vajtswv tus Ntsujplig los ntawm lawv lub siab lawm ntag thiab ua li ntawd ces Nws thiaj li txaus siab, lawv siv lawv lub siab los koom nrog Vajtswv cov lus, ces yog li ntawd Nws tus Ntsujplig thiaj li txhawb lawv. Yog koj xav ua ib lub neej ntawm sab ntsujplig li ib txwm ua thiab tsim kom muaj ib txoj kev sib raug zoo li ib txwm muaj nrog Vajtswv, mas koj yuav tsum xub muab koj lub siab rau Nws ua ntej tso. Tsuas yog tom qab koj twb muab koj lub siab tso nyob twj ywm rau ntawm Nws lub xub ntiag thiab nthuav tag nrho koj lub siab rau Nws lawm xwb mas koj thiaj li yuav muaj peev xwm maj mam muaj ib lub neej ntawm sab ntsujplig li ib txwm muaj. Yog hais tias nyob rau hauv tib neeg txoj kev ntseeg Vajtswv es lawv tsis muab lawv lub siab rau Nws, yog hais tias lawv lub siab tsis nyob rau ntawm Nws, thiab lawv tsis saib Nws lub nra li yog lawv tus kheej lub nra, ces txhua yam uas lawv ua ntawd yog ib txoj kev dag Vajtswv, yog ib txoj kev uas cov tib neeg ntawm sab kev lis kev cai ntseeg ua xwb, thiab Vajtswv yuav tsis qhuas qhov ntawd. Vajtswv tsis tau txais ib yam dab tsi los ntawm hom tib neeg no los li, lawv tsuas ua tau dej num li ib tug neeg lwj liam ua rau Nws tes hauj lwm xwb. Cov tib neeg no zoo li cov khoom eb tsev nyob rau hauv Vajtswv lub tsev xwb—lawv yog cov neeg uas lam nyob kom coob xwb thiab lawv yog cov khoom seem uas tsis muaj nqis thiab Vajtswv tsis siv lawv. Tsis yog tsuas tsis muaj ib lub hwv tsam uas Vajntsujplig yuav los ua hauj lwm rau hauv lawv xwb, qhov ua kom lawv zoo tiav log ntawd mas tsis muaj nuj nqis li. Hom tib neeg no tseem tseem yog ib cev tuag uas mus kev ntag. Tsis muaj ib feem ntawm lawv uas Vajntsujpligsiv tau li—lawv twb raug Ntxwgnyoog tswj kav thiab ua qias vuab tsuab tag nrho li lawm. Vajtswv yuav muab cov tib neeg no ntiab tawm mus. Niaj hnub no thaum Vajntsujplig siv tib neeg, Nws tsis yog siv feem zoo ntawm lawv los ua kom txhua yam tiav xwb—Nws kuj ua kom feem tsis zoo ntawm lawv zoo tiav log thiab hloov thiab. Yog hais tias koj muaj peev xwm muab koj lub siab nthuav rau Vajtswv thiab ua kom lub siab ntawd nyob twj ywm rau ntawm Nws lub xub ntiag, ces koj yuav muaj lub cib fim thiab tsim nyog rau Vajntsujplig siv, thiab tau txais Nws txoj kev qhuab qhia thiab kev to taub zoo. Haj tseem tshaj ntawd ntxiv thiab, koj yuav muaj lub cib fim rau Vajntsujplig los kho tej uas koj ua tsis tau zoo thiab. Thaum koj muab koj lub siab rau Vajtswv lawm, yam zoo, koj yuav muaj peev xwm to taub qhov tseeb tob dua thiab muaj kev paub siab dua. Yam tsis zoo, koj yuav muaj kev paub ntau dua txog koj tej kev tu ncua thiab tej kev ua tsis tau zoo, ces koj yuav xav thiab nrhiav kom ua tau raws li Vajtswv lub siab nyiam ntxiv. Tsis tas li ntawd xwb, koj yuav tsis nyob twj ywm lawm, koj yuav muaj peev xwm paub qhov tseeb tiag tiag lawm. Qhov no qhia tias koj yog ib tug neeg yog lawm. Thaum xav hais tias koj lub siab muaj peev xwm nyob twj ywm rau ntawm Vajtswv lub xub ntiag lawm, ces txawm Vajntsujplig yuav qhuas koj thiab tsis qhuas, thiab txawm koj yuav qhuas Vajtswv thiab tsis qhuas los xij, qhov tseem ceeb yog qhov seb koj puas paub qhov tseeb tiag tiag xwb. Thaum Vajntsujplig qhia tib neeg thiab siv lawv, Nws yeej tsis ua kom lawv phem li, Nws yeej ib txwm ua kom lawv nce qib tuaj xwb. Thiab thaum Nws ua li no, los tib neeg yeej tseem muaj tej uas tsis zoo thiab, tiam sis lawv tsis ua neej raws li tej uas tsis zoo ntawd. Lawv tsis muab lawv lub neej uas nce qib ntawd tso tseg li, thiab lawv pheej nrhiav kev los ua kom tau raws li Vajtswv lub siab nyiam. Qhov no yog ib tug qauv. Yog hais tias koj ua tau li no, ces qhov no qhia tau hais tias koj muaj Vajntsujplig nrog nraim koj lawm. Yog hais tias ib tug neeg twg pheej xav phem, thiab yog hais tias, tab txawm tom qab uas tau txais kev qhuab qhia thiab los paub lawv tus kheej lawm los xij, lawv tseem xav phem thiab nyob twj ywm, thiab lawv tsis muaj peev xwm sawv los nrog Vajtswv ua hauj lwm li, ces lawv tsuas tau txais Vajtswv txoj hmoov hlub xwb, tiam sis Vajntsujplig tsis nrog nraim lawv. Lawv txoj kev xav phem txhais hais tias lawv lub siab tsis yog tig los rau Vajtswv, thiab tias Vajtswv tus Ntsujplig tsis tau txhawb lawv lub siab. Qhov no tsim nyog sawv daws to taub.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nws Tseem Ceeb Heev Uas Yuav Tau Tsim Kom Muaj Ib Txoj Kev Sib Raug Zoo Li Ib Txwm Muaj Nrog Vajtswv

Los ntawm qhov kev ntsib kev pom, ces yeej pom tau hais tias qhov ua kom yus lub siab nyob twj ywm rau ntawm Vajtswv lub xub ntiag ntawd yog qhov tseem ceeb tshaj plaws. Qhov ntawd muaj feem ntsig txog rau tej teeb meem ntawm tib neeg lub neej ntawm sab ntsujplig thiab kev nce qib ntawm lub neej. Koj txoj kev caum qhov tseeb thiab kev hloov tus moj yam ntawd yuav tawg paj txi txiv yog koj lub siab nyob twj ywm rau ntawm Vajtswv lub xub ntiag xwb. Qhov ntawd yog vim koj tau los rau ntawm Nws lub xub ntiag los ris ib lub nra lawm, vim koj pheej xav hais tias koj tu ncua ntau yam heev, hais tias muaj ntau qhov tseeb uas koj yuav tsum tau paub, hais tias muaj ntau qhov muaj tiag uas koj yuav tsum tau ntsib tau pom, thiab hais tias koj yuav tsum xav txog Vajtswv lub siab nyiam. Tej no pheej nyob rau hauv koj lub siab tas li, cuag nkaus li tej no sib sib zog muab koj nias ua rau koj ua tsis taus pa li, yog li no ntawd koj thiaj li hnyav siab (txawm koj tsis nyob rau hauv ib qho xwm txheej tsis zoo los xij). Tsuas yog ib tug neeg zoo li no xwb thiaj li tsim nyog los txais txoj kev qhuab qhia ntawm Vajtswv cov lus thiab tsim nyog Vajtswv tus Ntsujplig txhawb. Vim lawv lub nra, vim lawv hnyav siab, thiab, yeej hais tau hais tias, vim txoj kev txom nyem uas lawv tau tiv thiab txoj kev txom nyem uas lawv tau nyiaj nyob rau ntawm Vajtswv lub xub ntiag lawm, ces thiaj li hais tau hais tias lawv tau txais Nws txoj kev qhuab qhia thiab kev to taub zoo lawm. Rau qhov Vajtswv tsis ua tshwj xeeb rau leej twg li. Nws yeej ib txwm ua ncaj ncees rau tib neeg, tiam sis Nws kuj tsis lam tau lam muab yam tsis muaj qab hau los sis tsis tsim nyog rau tib neeg li thiab. Qhov no yog ib kis ntawm Nws tus moj yam ncaj ncees. Nyob rau hauv lub neej tiag tiag, mas tib neeg feem coob tseem tsis tau mus txog rau qhov no. Yam tsawg kawg, lawv lub siab yeej tseem tsis tau tig mus rau Vajtswv tag nrho li, yog li ntawd tseem tsis tau muaj ib qho kev hloov loj nyob rau hauv lawv tus moj yam ntawm lub neej. Qhov no yog vim lawv tsuas nyob rau hauv Vajtswv txoj hmoov hlub xwb lawv tseem tsis tau txais Vajntsujplig tes hauj lwm. Tus qauv uas tib neeg yuav tsum muaj es Vajtswv thiaj li yuav siv lawv mas yog raws li nram qab no: Lawv lub siab yuav tsum tig mus rau Vajtswv, lawv yuav tsum ris lub nra ntawm Nws cov lus, lawv yuav tsum muaj lub siab ntshaw, thiab lawv yuav tsum txiav txim siab nrhiav qhov tseeb. Tsuas yog cov tib neeg no xwb thiaj li tau txais Vajntsujplig tes hauj lwm thiab tau txais Nws txoj kev qhuab qhia thiab kev to taub zoo tas li. Cov tib neeg uas Vajtswv siv ntawd nyob rau sab nraud mas zoo li tsis muaj qab hau thiab txoj kev sib raug zoo li ib txwm muaj nrog lwm tus, tiam sis lawv ua tib zoo hais lus, ua yam tsim nyog, thiab lawv muaj peev xwm ua lub siab nyob twj ywm rau ntawm Vajtswv lub xub ntiag tas li. Qhov no yog kiag hom tib neeg uas tsim nyog Vajntsujplig siv ntag. Cov tib neeg “tsis cam” uas Vajtswv hais txog no mas zoo li tsis muaj txoj kev sib raug zoo li ib txwm muaj nrog lwm tus li, thiab lawv tsis quav ntsej txog txoj kev hlub sab nraud los sis tej kev ua sab nraud li, tiam sis thaum lawv qhia txog tej yam ntawm sab ntsujplig, mas lawv muaj peev xwm qhib lawv lub siab thiab muab txoj kev to taub zoo thiab kev qhuab qhias uas lawv tau txais los ntawm lawv tej kev ntsib kev pom nyob rau ntawm Vajtswv lub xub ntiag tiag tiag coj los qhia rau lwm tus yam tsis xav txog lawv tus kheej li. Qhov ntawd yog qhov lawv nthuav lawv txoj kev hlub tawm rau Vajtswv thiab ua tau raws li Nws lub siab nyiam. Thaum lwm tus thuam thiab luag lawv, lawv zam kom tsis txhob raug cov tib neeg, tej xwm txheej, los sis tej yam sab nraud haub ntxias, thiab nyob twj ywm rau ntawm Vajtswv lub xub ntiag xwb. Zoo li lawv muaj lawv tej kev paub tob uas tshwj xeeb heev. Txawm lwm tus tib neeg yuav ua li cas los xij, lawv lub siab yeej tsis ncaim ntawm Vajtswv mus li. Thaum lwm tus tib neeg tham thiab luag, los lawv lub siab nyob twj ywm rau ntawm Vajtswv lub xub ntiag xwb, lawv ua tib zoo xav txog Nws txoj lus, los sis thov Vajtswv twj ywm rau hauv lawv lub siab, uas yog nrhiav Nws tej kev npaj siab. Cov tib neeg no tsis saib txoj kev tuav tej kev sib raug zoo li ib txwm muaj ntawm tib neeg ua qhov tseem ceeb, thiab zoo li lawv tsis muaj tswv yim ua neej li. Zoo li lawv nquag plias, ntxim hlub, thiab dawb huv, tiam sis lawv kuj muaj ib lub siab txias txias thiab. Hom tib neeg uas Vajtswv siv yog hom tib neeg zoo li no. Tej yam zoo li tej tswv yim rau kev ua neej los sis “qhov muaj qab hau li ib txwm muaj” ntawd tsis ua hauj lwm rau hom tib neeg no. Lawv tau muab lawv lub siab nthuav tag nrho rau Vajtswv txoj lus lawm, thiab zoo li tsuas muaj Vajtswv nyob rau hauv lawv lub siab nkaus xwb. Nov yog hom tib neeg “tsis cam” uas Vajtswv hais txog, thiab yog kiag hom tib neeg no uas Vajtswv siv ntag. Lub cim ntawm tus tib neeg uas Vajtswv siv yog: Txawm yuav yog thaum twg thiab qhov twg los xij, lawv lub siab yeej ib txwm nyob rau ntawm Vajtswv lub xub ntiag, thiab txawm lwm tus yuav phem npaum li cas, los sis lwm tus tib neeg yuav ntshaw kev phem kev qias thiab ntshaw lub cev nqaij daim tawv ntau npaum li cas los xij, tus tib neeg no lub siab yeej tsis ncaim ntawm Vajtswv mus li, thiab lawv tsis ua raws li cov tib neeg feem coob. Tsuas yog hom tib neeg no xwb thiaj li tsim nyog Vajtswv siv, thiab tsuas yog hom tib neeg no xwb Vajntsujplig thiaj li ua kom zoo tiav log. Yog hais tias koj tsis muaj peev xwm ua li no, ces koj tsis tsim nyog kom Vajtswv muab tau, los sis Vajntsujplig ua kom zoo tiav log.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nws Tseem Ceeb Heev Uas Yuav Tau Tsim Kom Muaj Ib Txoj Kev Sib Raug Zoo Li Ib Txwm Muaj Nrog Vajtswv

Yog hais tias koj xav tsim kom muaj ib txoj kev sib raug zoo li ib txwm muaj nrog Vajtswv, ces koj lub siab yuav tsum tig mus rau Nws; yog muaj qhov no ua ib lub hauv paus lawm, mas koj thiaj li yuav muaj txoj kev sib raug zoo li ib txwm muaj nrog lwm tus tib neeg thiab. Yog hais tias koj tsis muaj ib txoj kev sib raug zoo li ib txwm muaj nrog Vajtswv, ces txawm koj yuav ua txhua yam los tuav koj txoj kev sib raug zoo nrog lwm tus tib neeg, txawm koj yuav siv zog ua hauj lwm npaum li cas los sis koj siv dag zog ntau npaum li cas los xij, txhua yam ntawd tsuas yog noob neej lub tswv yim rau kev ua neej xwb. Koj yuav tiv thaiv koj txoj hauj lwm nyob rau ntawm tib neeg thiab tau txais lawv lo lus qhuas los ntawm noob neej tej kev xav thiab noob neej tej tswv yim, dua li tsim kom tau tej kev sib raug zoo ntawm tib neeg raws li Vajtswv txoj lus. Yog hais tias koj tsis mob siab rau koj tej kev sib raug zoo nrog tib neeg, tiam sis tuav ib txoj kev sib raug zoo li ib txwm muaj nrog Vajtswv, yog hais tias koj txaus siab hlo muab koj lub siab rau Vajtswv thiab xyaum mloog Nws lus, ces koj tej kev sib raug zoo nrog tib neeg yuav cia li rov qab zoo li qub. Ces tej kev sib raug zoo no yuav tsis yog tsim los ntawm lub cev nqaij daim tawv, tiam sis yog tsim los ntawm lub hauv paus ntawm Vajtswv txoj kev hlub. Koj yuav luag tsis muaj kev nrog lwm tus tib neeg sib tham ntawm sab cev nqaij daim tawv, tiam sis nyob rau ntawm sab ntsujplig mas, yuav muaj kev sib qhia thiab kev sib hlub, kev sib nplig siab, thiab kev sib pab nyob rau ntawm nej. Tag nrho tej no yog tsim los ntawm lub hauv paus ntawm ib txoj kev ntshaw los ua kom Vajtswv txaus siab xwb—tej kev sib raug zoo no tsis yog tuav los ntawm noob neej tej tswv yim rau txoj kev ua neej, tej kev sib raug zoo no cia li muaj tuaj thaum yus ris ib lub nra rau Vajtswv lawm xwb. Tej kev sib raug zoo no mas tsis tas koj yuav dag, thiab siv noob neej lub zog li, koj tsuas tim tsum xyaum ua raws li tej hauv paus ntsiab lus ntawm Vajtswv cov lus xwb. Koj puas txaus siab hlo xav txog Vajtswv lub siab nyiam? Koj puas txaus siab hlo ua ib tug neeg uas “tsis cam” nyob rau ntawm Nws lub xub ntiag? Koj puas txaus siab hlo muab tag nrho koj lub siab rau Vajtswv thiab tsis quav ntsej koj txoj hauj lwm nyob rau ntawm lwm tus tib neeg? Tag nrho cov tib neeg uas koj nrog tham ntawd, koj muaj kev sib raug zoo nrog leej twg tshaj plaws? Koj tsis muaj kev sib raug zoo nrog leej twg tshaj plaws? Koj tej kev sib raug zoo nrog tib neeg ntawd puas zoo li ib txwm muaj? Koj puas ua rau txhua tus tib neeg sib txig sib luag? Koj tej kev sib raug zoo nrog lwm tus ntawd yog tuav raws li koj lub tswv yim rau kev ua neej, los sis tej kev sib raug zoo ntawd tsim los ntawm lub hauv paus ntawm Vajtswv txoj kev hlub? Thaum tib neeg tsis muab lawv lub siab rau Vajtswv, ces yog lawv lub siab qeeb, nyob twj ywm, thiab tsis nco qab lawm. Cov tib neeg zoo li no yeej yuav tsis to taub Vajtswv cov lus li, lawv yeej yuav tsis muaj ib txoj kev sib raug zoo li ib txwm muaj nrog Vajtswv li, thiab lawv yeej yuav hloov tsis tau lawv tus moj yam li. Qhov hloov yus tus moj yam ntawd yog tus txheej txheem ntawm qhov kev muab tag nrho yus lub siab rau Vajtswv, thiab ntawm qhov kev tau txais kev qhuab qhia thiab kev qhia kom paub qhov tseeb los ntawm Nws cov lus. Vajtswv tes hauj lwm ua rau tib neeg paub qhov tseeb tiag tiag, thiab tes hauj lwm ntawd ua rau lawv tso tau feem uas tsis zoo ntawm lawv tus kheej tseg tom qab tau txais kev paub txog feem uas tsis zoo ntawd lawm. Thaum koj muab koj lub siab rau Vajtswv lawm, koj yuav muaj peev xwm paub txhua zaus tias koj lub siab maj mam hloov, thiab paub txhua feem ntawm Vajtswv txoj kev qhuab qhia thiab kev qhia kom paub qhov tseeb lawm. Yog hais tias koj ua siab ntev, koj yuav maj mam nkag mus rau txoj kev uas raug Vajntsujplig ua kom zoo tiav log. Koj lub siab yim nyob twj ywm rau ntawm Vajtswv lub xub ntiag, ces koj lub siab yim muag thiab yim qab zib xwb, koj lub siab yim muaj peev xwm paub tias Vajntsujplig txhawb koj lub siab li cas, thiab koj txoj kev sib raug zoo nrog Vajtswv yim zoo li ib txwm muaj xwb. Tej kev sib raug zoo ntawm tib neeg li ib txwm muaj ntawd yog tsim los ntawm lub hauv paus uas tig yus lub siab mus rau Vajtswv, tsis yog tsim los ntawm noob neej lub zog. Yog hais tias tib neeg lub siab tsis muaj Vajtswv, ces lawv tej kev sib raug zoo nrog lwm tus tib neeg ntawd tsuas yog tej kev sib raug zoo ntawm lub cev nqaij daim tawv xwb. Tej kev sib raug zoo ntawd tsis yog li ib txwm muaj, tej kev sib raug zoo ntawd yog tej kev ntshaw kev phem kev qias xwb, thiab Vajtswv ntxub thiab tsis nyiam tej kev sib raug zoo ntawd kiag li. Yog koj hais tias koj lub siab twb hloov lawm, tiam sis koj tsuas txaus siab hlo qhia rau cov tib neeg uas koj nyiam thiab hwm xwb, thiab koj tawm tsam thiab tsis kam nrog cov tib neeg uas koj tsis nyiam tham thaum lawv tuaj nug koj, ces qhov no haj yam ua pov thawj qhia tias koj ua raws li kev xav xwb thiab tias koj tsis muaj ib txoj kev sib raug zoo li ib txwm muaj nrog Vajtswv kiag li. Qhov ntawd qhia hais tias koj tab tom sim dag Vajtswv thiab npog koj tus kheej txoj kev phem ntag. Tej zaum koj yuav muaj peev xwm qhia qee yam txog koj txoj kev paub, tiam sis yog koj tej kev npaj siab tsis yog lawm, ces txhua yam uas koj ua tsuas zoo raws li noob neej tej qauv xwb, ces Vajtswv yuav tsis qhuas koj. Koj tej kev ua raws li yuav raug koj lub cev nqaij daim tawv txoj kev ntshaw lawm xwb, tsis yog raws li raug tswj Vajtswv tes hauj lwm lawm. Yog hais tias koj muaj peev xwm muab koj lub siab tso nyob twj ywm rau ntawm Vajtswv lub xub ntiag thiab muaj tej kev sib tham nrog rau tag nrho cov uas hlub Nws li ib txwm muaj mas koj thiaj li tsim nyog Vajtswv siv xwb. Yog hais tias koj ua tau li ntawd, ces txawm koj yuav nrog lwm tus sib tham li cas los xij, koj yuav tsis ua li ib lub tswv yim rau kev ua neej xwb, koj yuav xav txog Vajtswv lub nra thiab nyob rau ntawm Nws lub xub ntiag ntag. Muaj pes tsawg leej zoo li no nrog nej nyob ua ke? Koj tej kev sib raug zoo nrog lwm tus puas zoo li ib txwm muaj tiag tiag? Tej kev sib raug zoo ntawd tsim los ntawm lub hauv paus dab tsi? Muaj pes tsawg lub tswv yim rau kev ua neej nyob rau hauv koj? Koj puas tau muab tej tswv yim rau kev ua neej ntawd tso pov tseg? Yog hais tias koj lub siab tig tsis tau tag nrho mus rau Vajtswv, ces koj tsis yog Vajtswv tug—koj los ntawm Ntxwgnyoog los xwb, thaum kawg koj yuav rov qab mus rau Ntxwgnyoog, thiab koj tsis tsim nyog ua ib tug ntawm Vajtswv cov tib neeg. Koj yuav tsum tau ua tib zoo saib tej no kom meej.

Hauv kev ntseeg Vajtswv, koj yuav tsum tsawg kawg daws qhov teeb meem ntawm kev muaj ib txoj kev sib raug zoo nrog Vajtswv li ib txwm muaj tso. Yog tias koj tsis muaj ib txoj kev sib raug zoo nrog Vajtswv li ib txwm muaj, ces lub ntsiab lus ntawm koj txoj kev ntseeg Vajtswv twb ploj mus lawm. Txoj kev tsim ib txoj kev sib raug zoo nrog Vajtswv yeej tuaj yeem ua tau tiav tag nrho los ntawm ib lub siab uas nyob ntsiag to hauv Vajtswv lub xub ntiag. Kev muaj ib txoj kev sib raug zoo nrog Vajtswv li ib txwm muaj txhais tau tias kev muaj peev xwm tsis ua xyem xyav thiab tsis yog tsis lees paub Nws ib txoj hauj lwm dab tsi li thiab kev muaj peev xwm los zwm rau Nws txoj hauj lwm. Nws txhais tau tias muaj tej kev xav yog rau hauv Vajtswv lub xub ntiag, tsis tsim cov kev npaj rau koj tus kheej xwb, thiab xam pom cov kev ntshaw ntawm Vajtswv tsev neeg ua ntej tshaj txhua yam; nws txhais tau tias kev txais yuav Vajtswv txoj kev tshuaj xyuas thiab kev mloog raws li Vajtswv cov kev npaj tseg. Koj yuav tsum muaj peev xwm tswj koj lub siab kom nyob ntsiag to hauv Vajtswv lub xub ntiag ntawm txhua yam uas koj ua. Tab txawm yog tias koj tsis nkag siab txog Vajtswv lub siab nyiam los, koj tseem yuav tsum ua kom tiav koj cov luag hauj lwm thiab cov tes hauj lwm saib xyuas kom zoo tshaj plaws ntawm koj txoj kev muaj peev xwm. Thaum Vajtswv lub siab nyiam tau raug muab nthuav tawm rau koj lawm, cia li ua raws li ntawd, thiab nws thiaj li yuav tsis lig dhau. Thaum koj txoj kev sib raug zoo nrog Vajtswv tau dhau los zoo li ib txwm muaj lawm, ces koj kuj yuav tsum muaj cov kev sib raug zoo nrog tib neeg li ib txwm muaj thiab. Yuav kom tsim tau ib txoj kev sib raug zoo nrog Vajtswv li ib txwm muaj mas, txhua tus yuav tsum yog tsim los ntawm lub hauv paus ntawm Vajtswv cov lus, koj yuav tsum muaj peev xwm ua koj tes dej num raws li Vajtswv cov lus thiab qhov Vajtswv hais, koj yuav tsum xav kom yog, thiab yuav tsum nrhiav qhov tseeb hauv txhua yam. Koj yuav tsum xyaum ua raws li qhov tseeb thaum koj to taub qhov tseeb lawm, thiab txawm yuav muaj dab tsi tshwm sim rau koj los xij, koj yuav tsum thov Vajtswv thiab nrhiav los ntawm ib lub siab uas mloog Vajtswv lus. Xyaum ua raws li ntawd, koj thiaj li yuav muaj peev xwm tuav tau ib txoj kev sib raug zoo nrog Vajtswv li ib txwm muaj. Nyob rau tib lub sij hawm thaum ua koj tes dej num kom zoo ntawd, koj kuj yuav tsum paub kom tseeb tias koj tsis ua ib yam dab tsi uas tsis muaj txiaj ntsim rau cov uas Vajtswv xaiv tseg txoj kev to taub lub neej txoj sia, thiab tsis txhob hais ib yam dab tsi uas pab tsis tau cov kwv tij thiab cov muam li thiab. Yam tsawg kawg, koj yuav tsum tsis txhob ua ib yam dab tsi uas tawm tsam koj lub siab zoo thiab yuav tsum tsis txhob ua ib yam dab tsi uas ntxim txaj muag kiag li. Qhov uas ntxeev siab los sis tawm tsam Vajtswv, qhov tshwj xeeb, koj yuav tsum tsis txhob ua kiag li, thiab koj yuav tsum tsis txhob ua ib yam dab tsi uas cuam tshuam rau tes hauj lwm los sis lub neej ntawm pawg ntseeg li. Yuav tsum ncaj ncees thiab sam xeeb rau txhua yam koj ua thiab yuav tsum paub tseeb tias koj txhua tes dej num tuaj yeem nthuav tawm tau rau ntawm Vajtswv lub xub ntiag. Txawm hais tias qee zaum sab cev nqaij daim tawv yuav qaug zog los, koj yuav tsum muaj peev xwm saib cov txiaj ntsig ntawm Vajtswv tsev neeg muaj nqis tshaj txhua yam, yam tsis muaj kev ntshaw rau yus tus kheej qhov txiaj ntsig, yam tsis ua ib yam dab tsi uas twm xeeb los sis ntxim ntxub, nquag rov tig xav txog koj tus kheej. Ua li no, koj thiaj li yuav muaj peev xwm nquag los ua neej nyob rau ntawm Vajtswv xub ntiag, thiab koj txoj kev sib raug zoo nrog Vajtswv yuav zoo li ib txwm muaj.

Hauv txhua yam uas koj ua, koj yuav tsum tshuaj xyuas seb koj cov kev xav yog los tsis yog. Yog tias koj muaj peev xwm ua raws li Vajtswv cov kev cheem tsum, ces koj txoj kev sib raug zoo nrog Vajtswv yog zoo li ib txwm muaj. Qhov no yog tus qauv uas me kawg nkaus. Ntsia mus rau koj cov kev xav, thiab yog tias koj pom tias cov kev xav uas tsis yog tau sawv los lawm, yuav tsum muaj peev xwm tig koj lub nraub qaum rau lawv thiab ua raws nraim li Vajtswv cov lus; yog li koj thiaj li yuav dhau los yog qee tus neeg uas ncaj ncees rau ntawm Vajtswv lub xub ntiag, uas qhia tau tias koj txoj kev sib raug zoo nrog Vajtswv yog zoo li ib txwm muaj, thiab txhua yam uas koj ua yog ua txhawm rau Vajtswv, tsis yog rau koj tus kheej xwb. Hauv txhua yam uas koj ua thiab txhua yam uas koj hais, yuav tsum muaj peev xwm teeb koj lub siab kom yog thiab kom ncaj ncees rau hauv koj cov dej num, thiab tsis txhob coj raws li koj cov kev xav, los sis ua raws li koj tus kheej lub siab nyiam xwb. Cov no yog cov kev qhia uas cov ntseeg Vajtswv yuav tsum coj lawv tus kheej. Tej yam me me tuaj yeem nthuav tawm tau ib tug neeg cov kev xav thiab lub siab, thiab yog li, txhawm rau qee tus neeg kom to taub txog txoj kev ntawm kev raug Vajtswv ua kom zoo tshaj plaws, lawv yuav tsum xub kho lawv cov kev xav thiab lawv txoj kev sib raug zoo nrog Vajtswv tso. Tsuas yog thaum koj txoj kev sib raug zoo nrog Vajtswv yog zoo li ib txwm muaj lawm xwb koj thiaj li tuaj yeem raug Nws ua kom zoo tshaj plaws; tsuas yog thaum ntawd xwb Vajtswv txoj kev qhuab ntuas, kev qhuab qhia, kev rau txim, thiab kev lim tib neeg kom dawb huv thiaj tuaj yeem ua tiav lawv qhov hom phiaj tau rau koj. Qhov ntawd hais tau tias, yog tias noob neej muaj peev xwm khaws Vajtswv cia rau hauv lawv lub siab thiab tsis nrhiav kom tau los rau lawv tus kheej los sis muab kev xav rau lawv tus kheej cov zeem muag xwb (kev txawj xav ntawm sab cev nqaij daim tawv), tiam sis ho ris lub nra hnyav ntawm kev paub qhov tseeb txog kev ua neej, ua lawv qhov zoo tshaj plaws los nrhiav qhov tseeb, thiab zwm rau Vajtswv txoj hauj lwm—yog tias koj tuaj yeem ua tau qhov no, ces cov hom phiaj uas koj nrhiav yuav yog lawm, thiab koj txoj kev sib raug zoo nrog Vajtswv yuav dhau los zoo li ib txwm muaj lawm. Kev tsim ib tug txoj kev sib raug zoo yog nrog Vajtswv tuaj yeem hu tau tias yog thawj kauj ruam ntawm kev to taub qhov tseeb txog txoj kev ntawm sab ntsujplig. Txawm hais tias tib neeg txoj hmoo yog nyob rau hauv Vajtswv ob txhais tes thiab tau raug Vajtswv npaj tseg ua ntej lawm, thiab tsis tuaj yeem hloov tau los ntawm tib neeg, tsis hais koj yuav raug Vajtswv ua kom zoo tshaj plaws los sis raug Nws muab tau nyob rau ntawm seb koj txoj kev sib raug zoo nrog Vajtswv puas yog zoo li ib txwm muaj los tsis yog. Tej zaum yuav muaj qee feem ntawm koj uas qaug zog los sis tsis mloog lus—tiam sis tsuav yog koj cov kev xam pom thiab koj cov kev xav yog lawm, thiab tsuav yog koj txoj kev sib raug zoo nrog Vajtswv yog tseeb thiab zoo li ib txwm muaj lawm xwb, ces koj tsim nyog los raug Vajtswv ua kom zoo tshaj plaws lawm. Yog tias koj tsis muaj txoj kev sib raug zoo nrog Vajtswv uas tseeb, thiab ua raws li sab cev nqaij daim tawv los sis koj tsev neeg xwb, ces txawm hais tias koj yuav ua hauj lwm hnyav npaum li cas los, nws yuav tsis muaj qab hau dab tsi. Yog tias koj txoj kev sib raug zoo nrog Vajtswv yog zoo li ib txwm muaj, ces yeej yuav tau txais txhua tsav txhua yam. Vajtswv yeej tsis ntsia mus rau ib yam dab tsi kiag li, tiam sis tsuas yog ntsia seb koj cov kev xam pom hauv koj txoj kev ntseeg Vajtswv puas yog xwb: koj ntseeg leej twg, vim leej twg koj thiaj ntseeg, thiab vim li cas koj thiaj ntseeg. Yog tias koj muaj peev xwm pom cov no meej meej thiab xyaum ua nrog koj cov kev xam pom zoo lawm, ces koj yuav loj hlob hauv koj lub neej, thiab koj kuj yuav tau raug lees tias muaj kev paub meej txog txoj kev tseeb thiab. Yog tias koj txoj kev sib raug zoo nrog Vajtswv tsis yog zoo li ib txwm muaj, thiab cov kev xam pom ntawm koj txoj kev ntseeg Vajtswv yog txawv lawm, ces tag nrho txhua yam yeej tsis muaj nuj nqis li, thiab txawm hais tias koj yuav ntseeg heev npaum li cas los xij, koj yuav tsis tau txais ib yam dab tsi kiag li. Tsuas yog tom qab koj txoj kev sib raug zoo nrog Vajtswv dhau los zoo li ib txwm muaj lawm xwb koj thiaj li yuav raug qhuas los ntawm Nws thaum koj tso sab cev nqaij daim tawv tseg, thov Vajtswv, raug kev tsim txom, nyiaj tiv, zwm rau, pab koj cov kwv tij thiab cov muam, muab koj tus kheej fij kom ntau rau Vajtswv, thiab lwm yam. Seb yam uas koj ua puas muaj nuj nqis thiab tseem ceeb nyob ntawm seb koj cov kev xav puas yog tseeb thiab koj cov kev xam pom puas yog. Niaj hnub tam sim no, muaj ntau tus tib neeg ntseeg Vajtswv cuag nkaus li lawv qaij lawv lub taub hau mus ntsia ib lub moo ntag—lawv cov kev vam raug hloov lawm, thiab lawv yuav tsum raug txoj cai los ntawm ib txoj kev kov yeej. Yog tias daws tau qhov teeb meem no lawm, txhua yam yuav zoo; yog daws tsis tau, txhua yam yuav tsis muaj qab hau dab tsi li. Ib txhia tib neeg coj tus cwj pwm zoo thaum nyob rau ntawm Kuv lub xub ntiag, tiam sis tom qab Kuv nraub qaum, txhua yam lawv ua yog tawm tsam Kuv. Qhov no yog ib txoj kev qhia tawm ntawm kev coj tsis ncaj thiab kev dag ntxias, thiab hom tib neeg zoo li no yog Ntxwgnyoog ib tug tub qhe; lawv yog cov kev piv txwv uas pom tau ntawm Ntxwgnyoog, tuaj sim Vajtswv. Koj tsuas yog ib tug tib neeg uas yog yog tias koj muaj peev xwm zwm rau Kuv txoj hauj lwm thiab Kuv cov lus. Tsuav yog koj muaj peev xwm noj thiab haus Vajtswv cov lus; tsuas yog txhua yam uas koj ua tuaj yeem nthuav tawm tau rau ntawm Vajtswv lub xub ntiag thiab koj coj tus cwj pwm ncaj ncees thiab sam xeeb heev rau txhua yam uas koj ua; tsuav yog koj tsis ua tej yam txaj muag, los sis tej yam uas yuav ua rau lwm tus lub neej puas tsuaj; thiab tsuav yog koj ua neej nyob hauv qhov kaj thiab tsis pub koj tus kheej raug Ntxwgnyoog ntxias xwb, ces koj txoj kev sib raug zoo nrog Vajtswv yog nyob raws qib raws duas lawm.

Kev ntseeg Vajtswv cheem tsum kom koj yuav tsum tso koj cov kev xav thiab cov kev xam pom nyob raws qib raws duas; koj yuav tsum muaj ib txoj kev nkag siab zoo txog, thiab ib txoj kev saib xyuas kom yog, Vajtswv cov lus thiab Vajtswv txoj hauj lwm, txhua qhov chaw ib puag ncig uas Vajtswv tau npaj tseg, tus tib neeg uas Vajtswv ua tim khawv, thiab tus Vajtswv uas muaj qab hau. Koj yuav tsum tsis txhob xyaum ua raws li koj cov tswv yim los sis tsim koj tus kheej cov tswv yim uas tsis tseem ceeb. Txhua yam uas koj ua, koj yuav tsum muaj peev xwm tshawb nrhiav qhov tseeb thiab, ntawm koj qhov chiv meem tam li ib tug uas raug tsim los muaj nyob, zwm rau txhua yam ntawm Vajtswv txoj hauj lwm. Yog tias koj xav nrhiav kev raug ua kom zoo tshaj plaws los ntawm Vajtswv thiab to taub txog txoj kev tseeb ntawm lub neej, ces koj lub siab yuav tsum nyob rau hauv Vajtswv lub xub ntiag tas li li. Tsis txhob yaj ntshis mus, tsis txhob caum raws Ntxwgnyoog, tsis txhob cia Ntxwgnyoog muaj cib fim los ua nws txoj hauj lwm kiag li, thiab tsis txhob cia Ntxwgnyoog siv koj. Koj yuav tsum muab koj tus kheej rau Vajtswv tag nrho thiab cia Vajtswv kav koj.

Koj puas kam los ua Ntxwgnyoog tus tub qhe? Koj puas kam raug Ntxwgnyoog ntxias? Koj puas ntseeg Vajtswv thiab nrhiav Nws kom tej zaum koj raug Nws ua kom zoo tshaj plaws, los sis kom tej zaum koj dhau los ua ib tug qauv piv txwv rau Vajtswv txoj hauj lwm? Koj nyiam ib lub neej uas muaj nuj nqis uas koj tau txais los ntawm Vajtswv dua los, los yog nyiam ib lub neej uas tsis muaj nuj nqis thiab qhuav qhawv dua? Koj nyiam kom raug Vajtswv siv dua los, los yog nyiam kom raug Ntxwgnyoog ntxias dua? Koj nyiam kom cia Vajtswv cov lus thiab qhov tseeb puv npo koj dua los, los yog nyiam cia kom kev txhaum thiab Ntxwgnyoog puv npo koj? Xav txog tej no kom zoo zoo. Nyob hauv koj lub neej txhua hnub, koj yuav tsum to taub yam lus twg uas koj hais thiab yam twg uas koj ua uas yuav ua rau muaj kev txawv txav ntawm koj txoj kev sib raug zoo nrog Vajtswv, thiab tom qab ntawd kho koj tus kheej kom to taub txog tus qauv yog. Txhua lub sij hawm, tshuaj xyuas koj cov lus, koj cov dej num, koj txhua kauj ruam, thiab koj txhua cov kev xav thiab cov tswv yim. Txais ib txoj kev nkag siab kom zoo txog koj tus yam ntxwv tseeb thiab to taub txog txoj kev ntawm Vajntsujplig Dawb Huv txoj hauj lwm. Tsuas muaj tib txoj kev no nkaus xwb thiaj li muaj ib txoj kev sib raug zoo nrog Vajtswv li ib txwm muaj. Los ntawm kev ntsuas seb koj txoj kev sib raug zoo nrog Vajtswv puas yog zoo li ib txwm los tsis yog, koj yuav muaj peev xwm kho koj cov kev xav, nkag siab txog tus yam ntxwv lub ntsiab tseeb ntawm tib neeg, thiab nkag siab txog koj tus kheej tiag tiag, thiab, kev ua li ntawd, koj yuav muaj peev xwm to taub txog cov kev paub tiag tiag, tso koj tus kheej tseg ntawm ib txoj kev tseeb, thiab zwm rau nrog txoj kev xav. Raws li koj paub cov tseem ceeb no uas hais txog seb koj txoj kev sib raug zoo nrog Vajtswv puas yog zoo li ib txwm muaj los tsis yog, koj yuav muaj sij hawm los raug Vajtswv ua kom zoo tshaj plaws thiab dhau los muaj peev xwm los paub txog ntau tus yeeb yam ntawm Vajntsujplig Dawb Huv txoj hauj lwm. Koj kuj tseem yuav muaj peev xwm pom tshab ntau yam txog Ntxwgnyoog cov tswv yim dag ntxias thiab nkag mus rau hauv nws cov kev npaj phem uas zais ntshis. Tsuas yog txoj kev no xwb thiaj li coj mus rau kev uas raug Vajtswv ua kom zoo tshaj plaws. Koj tso txoj kev sib raug zoo nrog Vajtswv, kom koj thiaj yuav zwm rau Nws cov kev npaj tseg hauv lawv qhov tag nrho, thiab kom koj thiaj yuav to taub tob zog ntxiv txog kev paub tseeb thiab kom tau txais Vajntsujplig Dawb Huv txoj hauj lwm ntau zog ntxiv. Thaum koj xyaum muaj ib txoj kev sib raug zoo nrog Vajtswv li ib txwm muaj lawm, feem ntau, kev ua tiav yuav tsum tau ua kom tiav kev tso sab cev nqaij daim tawv tseg thiab los ntawm kev koom tes nrog Vajtswv tiag tiag. Koj yuav tsum nkag siab tias “yog tsis muaj lub siab koom tes, nws yog ib qho nyuaj uas los txais Vajtswv txoj hauj lwm; yog tias sab cev nqaij daim tawv tsis raug tsim txom, yuav tsis muaj koob hmoov los ntawm Vajtswv los; yog tias tus ntsujplig tsis ntsib teeb meem, Ntxwgnyoog yuav tsis tau txais kev txaj muag.” Yog tias koj xyaum ua cov kev qhia no thiab nkag siab txog lawv zoo heev lawm, cov kev xam pom ntawm koj txoj kev ntseeg Vajtswv yuav raug tso rau qhov tseeb. Hauv nej txoj kev xyaum ua tam sim no, nej yuav tsum tso tseg lub tswv yim ntawm “kev nrhiav zaub mov los pab rau kev tshaib kev nqhis”; koj yuav tsum tso tseg lub tswv yim ntawm “txhua yam yog tau ua tiav los ntawm Vajntsujplig Dawb Huv, thiab tib neeg tsis muaj peev xwm los cuam tshuam.” Txhua tus uas hais li ntawd xav tias, “Tib neeg tuaj yeem ua tau txhua yam li lawv xav, thiab thaum lub sij hawm los txog, Vajntsujplig Dawb Huv yuav ua Nws txoj hauj lwm. Tib neeg tsis tas yuav txwv sab cev nqaij daim tawv los sis koom tes; txhua yam uas tseem ceeb yog qhov tias lawv raug Vajntsujplig Dawb Huv txhawb xwb.” Cov kev xav no tsis muaj qab hau. Thaum muaj cov xwm txheej zoo li no, Vajntsujplig Dawb Huv yeej tsis muaj peev xwm ua hauj lwm. Nws yog hom kev xav zoo li no ntag uas cuam tshuam rau Vajntsujplig Dawb Huv txoj hauj lwm loj tshaj plaws. Feem ntau, Vajntsujplig Dawb Huv txoj hauj lwm yog raug ua tiav los ntawm tib neeg txoj kev koom tes. Cov uas tsis koom tes thiab tsis tau txiav txim siab, txawm li ntawd los tseem xav kom ua tiav ib txoj kev hloov pauv hauv lawv tus yam ntxwv thiab kom tau txais Vajntsujplig Dawb Huv txoj hauj lwm thiab kev tig ras to taub thiab kev paub tseeb los ntawm Vajtswv los, tseeb tiag muaj kev xav ntau yam. Qhov no yog hu ua “kev yoog raws ib tug tus kheej thiab kev zam lub txim rau Ntxwgnyoog.” Cov tib neeg zoo li no tsis muaj ib txoj kev sib raug zoo nrog Vajtswv li ib txwm muaj. Koj yuav tsum ntsib ntau yam kev qhia tshwm thiab kev nthuav tawm ntawm tus moj yam phem uas nyob hauv koj tus kheej thiab ntsib ntau yam kev xyaum ua uas koj muaj uas tsis mus raws li yam uas Vajtswv cheem tsum tam sim no. Koj puas yuav muaj peev xwm tso tau Ntxwgnyoog tseg tam sim no? Koj yuav tsum muaj ib txoj kev sib raug zoo nrog Vajtswv li ib txwm muaj, ua raws nraim li Vajtswv cov kev xav, thiab dhau los ua ib tug neeg tshiab nrog rau ib lub neej tshiab. Tsis txhob nyob rau hauv cov kev ua txhaum yav dhau los lawm; tsis txhob ua neeg poob siab dhau lawm; yuav tsum muaj peev xwm sawv ntseg ntsees thiab koom tes nrog Vajtswv, thiab ua kom tiav cov luag hauj lwm uas yog koj cov luag los ua kom tiav. Hauv txoj kev no, koj txoj kev sib raug zoo nrog Vajtswv thiaj li yuav dhau los zoo li ib txwm muaj.

Yog tias tom qab kev nyeem qhov no lawm, koj tsuas yog tshaj tawm los lees txais cov lus no xwb, txawm li ntawd los koj lub siab tseem nyob tsis hloov li, thiab koj tsis nrhiav kev los ua kom koj txoj kev sib raug zoo nrog Vajtswv zoo li ib txwm muaj li, nws ua pov thawj qhia rau koj tias koj tsis muaj qhov tseem ceeb rau koj txoj kev sib raug zoo nrog Vajtswv. Nws ua pov thawj qhia tias koj cov kev xam pom tseem tsis tau muab tso rau qhov yog, koj cov kev xav thiaj li tseem tsis tau raug teeb rau hauv kev raug Vajtswv muab tau thiab kev coj yeeb koob los rau Nws, tiam sis ho teeb rau hauv kev tso cai rau Ntxwgnyoog cov kev npaj phem uas zais ntshis kom kov yeej thiab ua kom tiav koj tus kheej cov hom phiaj. Cov tib neeg zoo li no zais cov kev xav yuam kev thiab cov kev xam pom tsis yog lawm. Txawm Vajtswv yuav hais dab tsi los xij los sis Nws hais li cas, cov tib neeg zoo li no yeej tsis muaj qhov txawv txav kiag li thiab yeej tsis hloov hlo li. Lawv lub siab tsis muaj qhov ntshai thiab lawv tsis txaj muag kiag li. Ib tug neeg zoo li no yog ib tug tsiaj tsis muaj siab ntsws. Nyeem Vajtswv txhua lo lus hais tawm thiab muab cov lus ntawd coj los xyaum ua kom sai li sai tau tom qab uas koj nkag siab cov lus ntawd lawm. Tej zaum yuav muaj qee lub sij hawm thaum koj sab cev nqaij daim tawv qaug zog, los sis koj tau ntxeev siab, los sis koj tau tawm tsam; hais txog ntawm qhov koj tau coj tus cwj pwm yav dhau los li cas, nws tsis tshua muaj txiaj ntsig, thiab nws tsis tuaj yeem tab kaum koj lub neej los ntawm kev paub tab hnub no. Tsuav yog tias koj tuaj yeem muaj ib txoj kev sib raug zoo nrog Vajtswv li ib txwm muaj hnub no xwb, ces yeej muaj kev cia siab. Yog tias muaj kev hloov pauv hauv koj txhua lub sij hawm koj nyeem Vajtswv cov lus, thiab lwm tus tuaj yeem qhia tau tias koj lub neej tau hloov pauv mus rau qhov zoo dua lawm, nws qhia tau tias koj txoj kev sib raug zoo nrog Vajtswv tam sim no zoo li ib txwm muaj lawm, uas nws tau raug muab tso rau qhov yog lawm. Vajtswv tsis saib xyuas tib neeg raws li lawv cov kev ua txhaum. Thaum koj tau nkag siab thiab paub ceev faj lawm, tsuav yog koj tuaj yeem tso tseg tsis ntxeev siab los sis tawm tsam xwb, ces Vajtswv tseem muaj kev hlub tshua txog koj. Thaum koj muaj txoj kev nkag siab thiab kev txiav txim siab los nrhiav kev raug ua kom zoo tshaj plaws ntawm Vajtswv lawm, ces koj tus yam ntxwv hauv Vajtswv lub xub ntiag yuav dhau los zoo li ib txwm muaj. Txawm koj yuav tab tom ua dab tsi los xij, xav txog qhov hauv qab no thaum koj tab tom ua: Vajtswv yuav xav li cas yog tias kuv ua qhov no? Nws puas yuav muaj txiaj ntsig rau kuv cov kwv tij thiab cov muam? Nws puas yuav tau txais txiaj ntsig rau txoj hauj lwm hauv Vajtswv lub tsev? Tsis hais hauv kev thov Vajtswv, kev sib qhia, kev hais lus, kev ua hauj lwm, los sis kev sib txuas lus nrog lwm tus li, tshuaj xyuas koj cov kev xav, thiab xyuas seb koj txoj kev sib raug zoo nrog Vajtswv puas zoo li ib txwm muaj. Yog tias koj tsis tuaj yeem paub meej txog koj tus kheej cov kev xav thiab tej kev xav, qhov no txhais tau hais tias koj tu ncua kev ntxub ntxaug, uas ua pov thawj qhia tias koj nkag siab tsawg heev txog qhov tseeb. Yog tias koj muaj peev xwm nkag siab meej meej txog txhua yam uas Vajtswv ua, thiab muaj peev xwm pom tau txhua yam los ntawm daim iav tsom ntawm Nws cov lus, sawv rau ntawm Nws ib sab, ces koj cov kev xam pom yuav dhau los rau qhov yog. Yog li ntawd, kev tsim ib txoj kev sib raug zoo nrog Vajtswv uas zoo yog qhov tseem ceeb tshaj plaws rau txhua tus uas ntseeg Vajtswv; txhua tus yuav tsum suav hais tias nws yog ib txoj hauj lwm tseem ceeb tshaj plaws thiab yog qhov xwm txheej uas loj tshaj plaws hauv lawv lub neej. Txhua yam uas koj ua tau raug ntsuas los ntawm seb koj puas muaj ib txoj kev sib raug zoo nrog Vajtswv li ib txwm muaj los tsis muaj. Yog tias koj txoj kev sib raug zoo nrog Vajtswv yog zoo li ib txwm muaj thiab koj cov kev xav yeej yog lawm, ces cia li ua xwb. Txhawm rau kev tuav ib txoj kev sib raug zoo nrog Vajtswv li ib txwm muaj, koj yuav tsum tsis txhob ntshai txog kev tsim txom plam koj tus kheej cov txiaj ntsig; koj tsis tuaj yeem tso cai rau Ntxwgnyoog kov yeej, koj tsis tuaj yeem tso cai rau Ntxwgnyoog yuav tau koj, thiab koj tsis tuaj yeem tso cai rau Ntxwgnyoog siv koj yam li ib yam khoom txaus luag. Kev muaj cov kev xav zoo li no yog ib lub cim qhia tias koj txoj kev sib raug zoo nrog Vajtswv yog zoo li ib txwm muaj lawm—tsis yog rau sab cev nqaij daim tawv, tiam sis yog rau sab kev thaj yeeb ntawm tus ntsujplig, kom tau txais txoj hauj lwm ntawm Vajntsujplig Dawb Huv, thiab kom ua tau raws li Vajtswv lub siab nyiam. Kev to taub tus yeeb yam tseeb, koj yuav tsum tsim ib txoj kev sib raug zoo nrog Vajtswv kom zoo thiab tso koj cov kev xam pom ntawm koj txoj kev ntseeg Vajtswv kom yog. Qhov no yog kom Vajtswv thiaj yuav muab tau koj, thiab kom Nws thiaj nthuav cov txiv ntawm Nws cov lus rau hauv koj thiab qhia kom paub thiab qhia koj kom paub qhov tseeb mus deb ntxiv. Hauv txoj kev no, koj yuav tau to taub txog tus qauv tseeb. Kav tsij noj thiab haus Vajtswv cov lus hnub no txuas ntxiv mus, yuav tsum to taub txog tus qauv ntawm Vajntsujplig Dawb Huv txoj kev ua hauj lwm tam sim no, ua raws nraim li Vajtswv cov kev xav tau hnub no, tsis txhob saib cov qauv ntawm kev xyaum ua qub uas dhau los lawm, tsis txhob tuav rawv rau cov kev qub, thiab yuav tsum to taub qhov tseeb txog tus qauv ntawm txoj kev ua hauj lwm hnub no kom sai li sai tau. Yog li, koj txoj kev sib raug zoo nrog Vajtswv thiaj li yuav dhau los zoo li ib txwm muaj tag nrho thiab koj thiaj yuav tau pib mus rau txoj kev yog ntawm kev ntseeg Vajtswv.

Yim muaj tib neeg coob lees txais Vajtswv cov lus, lawv yim raug qhuab qhia ntau, thiab lawv yim tshaib thiab nqhis rau hauv lawv txoj kev caum kom paub Vajtswv. Tsuas yog cov uas lees txais Vajtswv cov lus thiaj li muaj peev xwm zoo dua thiab muaj kev paub tob ntau dua, thiab lawv yuav yog cov neeg ua neej nyob muaj kev loj hlob zuj zus zoo xws li cov paj noob hnav. Txhua tus uas caum lub neej yuav tsum saib qhov no li yog lawv ib txoj hauj lwm puv sij hawm; lawv yuav tsum xav tias “yog tsis muaj Vajtswv, kuv tsis tuaj yeem nyob tau; yog tsis muaj Vajtswv, kuv tsis tuaj yeem ua tau dab tsi tiav li; yog tsis muaj Vajtswv, txhua yam qhuav qhawv xwb.” Yog li ntawd, lawv puas yuav tsum muaj kev pab daws uas “tsis muaj kev tshwm sim ntawm tus Vajntsujplig, kuv yuav ua tsis tau dab tsi li, thiab yog tias kev nyeem Vajtswv cov lus qhia tag tsis pom muaj txiaj ntsig dab tsi ces kuv yeej tsis mob siab mus ua dab tsi li.” Tsis txhob ua raws li koj tus kheej txoj kev xav xwb. Kev paub ntawm lub neej yog los ntawm kev qhuab qhia thiab kev taw qhia ntawm Vajtswv, thiab lawv yog yam dawb huv ntawm txoj kev mob siab xav ua ntawm nej. Yam uas nej xav tau ntawm nej tus kheej yog qhov no: “Thaum nws dhau los ua kev paub rau hauv lub neej, kuv tsis muaj peev xwm cia kuv tus kheej hla mus dhau.”

Qee zaus, thaum muaj tej yam txawv, koj plam tsis muaj Vajtswv, thiab tsis muaj peev xwm xav txog Vajtswv thaum koj thov Vajtswv. Nws yeej ib txwm muaj lub siab ntshai thaum tej lub sij hawm zoo li no. Koj yuav tsum pib tshawb nrhiav kiag tam sim. Yog koj tsis tshawb nrhiav ces, Vajtswv yuav nrug ntawm koj mus, thiab koj yuav tsis muaj tus Vajntsujplig—thiab, dhau ntawd mus ces, tes dej num ntawm tus Vajntsujplig—rau ib hnub, ob hnub, ib lub hlis los sis ob lub hlis. Nyob rau hauv kis xwm txheej zoo li no, koj cia li dhau los ua tus neeg uas loog lawm thiab rov qab raug kav los ntawm Ntxwgnyoog, mus txog theem uas koj muaj peev xwm ua txhua yam tau. Koj xav kom nplua nuj, dag koj cov kwv tij thiab cov muam, saib yeeb yaj kiab thiab vis dis aus, ntaus phaib, thiab haus luam yeeb thiab haus cawv yam tsis muaj kev qhuab qhia. Koj lub siab txav deb ntawm Vajtswv lawm, koj ua mus raws li koj tus kheej txoj kev xav, thiab koj txiav txim hla dhau Vajtswv tes dej num mus yam tsis muaj laj thawj dab tsi. Hauv qee kis, cov tib neeg xav qis heev uas lawv tsis paub txaj muag los sis tsis ntshai txog kev ua txhaum los ntawm kev nkauj kev nraug. Hom tib neeg zoo li no tau raug tus Vajntsujplig muab tso tseg lawm; qhov tseeb, tes dej num ntawm tus Vajntsujplig yeej tsis muaj los lawm ntev rau hauv tus tib neeg zoo li no lawm. Ib tug tsuas pom lawv poob qis zuj zus rau fab kev coj tsis ncaj zoo yam li txhais tes ntawm tus dab phem uas xyab tawm mus ntxiv. Thaum kawg, lawv tsis kam lees tias muaj txoj kev no, thiab raug kav los ntawm Ntxwgnyoog vim lawv ua kev txhaum. Yog koj pom tias koj tsuas muaj tus Vajntsujplig nkaus xwb, tab sis tsis muaj tes dej num ntawm tus Vajntsujplig, nws yeej yog ib qho xwm txheej phom sij kawg uas yuav mus koom nrog. Thaum koj tsis muaj peev xwm xav txog tus Vajntsujplig, ces koj yeej nyob rau ntawm tus ntug ntawm txoj kev ploj tuag. Yog koj tsis lees txim hloov siab rov qab los, ces koj yeej rov qab tig mus rau Ntxwgnyoog tag nrho lawm, thiab koj yuav tsum yog ib tug ntawm cov uas yuav raug muab tshem tawm. Yog li ntawd, thaum koj pom tias koj nyob rau tus yam ntxwv uas tsuas pom muaj tus Vajntsujplig xwb (koj tsis tau ua kev txhaum, koj cia li tshuaj xyuas rau koj tus kheej, thiab koj tsis tau ua dab tsi li los tawm tsam rau Vajtswv) tab sis koj tsis muaj tes dej num ntawm tus Vajntsujplig (koj tsis pom muaj kev txawv txav thaum koj thov Vajtswv, koj tsis tau txais kev qhuab qhia los sis kev to taub zoo thaum koj noj thiab haus Vajtswv cov lus, koj tsis mob siab txog kev noj thiab kev haus Vajtswv cov lus, yeej ib txwm tsis muaj kev loj hlob rau hauv koj lub neej li, thiab koj yeej tsis muaj kev to taub zoo los lawm ntev)—nyob rau thaum cov sij hawm zoo li no, koj yuav tsum ua twb zoo ceev faj. Koj yuav tsum tsis txhob ua raws li koj txoj kev xav, koj yuav tsum tsis txhob muab kev ywj pheej rau koj tus kheej tus yeeb yam mus ntxiv lawm. Kev tshwm sim ntawm tus Vajntsujplig yuav yaj ntsis mus tau txhua lub sij hawm. Qhov no yeeb vim tias kis xwm txheej zoo li no mas phom sij heev. Yog koj pom koj tus kheej muaj tus yam ntxwv no, sim muab txhua yam tig rov qab kom sai li koj ua tau. Ua ntej tshaj plaws, koj yuav tsum thov Vajtswv ntawm txoj kev lees txim hloov siab rov qab los thiab thov kom Vajtswv muab Nws txoj kev hlub tshua rau koj ib zaug ntxiv. Nquag thov Vajtswv los ntawm kev ua lub siab dawb paug, thiab yoog kom tau koj lub siab nyob ntsiag to los noj thiab haus Vajtswv cov lus kom ntau. Nrog rau lub hauv paus no, koj yuav tsum siv sij hawm kom ntau dua los thov Vajtswv; rau siab ob npaug rau kev hu nkauj, kev thov Vajtswv, thiab kev noj thiab haus Vajtswv cov lus, thiab ua koj tes hauj lwm. Thaum koj nyob tau tsis muaj zog kiag li lawm, koj lub siab yeej raug kav tau yooj yim los ntawm Ntxwgnyoog. Thaum tshwm sim li ntawd, koj lub siab raug tshem tawm mus ntawm Vajtswv lawm thiab tau rov qab tig mus rau Ntxwgnyoog lawm, yog li ntawd koj tsis muaj tus Vajntsujplig lawm. Thaum lub sij hawm zoo li no, nws yuav muaj kev nyuaj ob npaug txhawm rau rov qab los ua kom tau tes dej num ntawm tus Vajntsujplig. Qhov zoo tshaj ces nrhiav tes dej num ntawm tus Vajntsujplig thaum Nws tseem nyob nrog koj, qhov ntawd yuav ua rau Vajtswv muab Nws cov kev qhuab qhia ntau ntxiv rau koj thiab tsis ua rau Vajtswv tso koj tseg. Kev thov Vajtswv, kev hu nkauj qhuas Vajtswv, kev lis koj lub luag hauj lwm, thiab kev noj thiab haus Vajtswv cov lus—ua txhua yam no kom tiav xwv Ntxwgnyoog thiaj li tsis muaj caij ua nws tes dej num, thiab xwv tus Vajntsujplig thiaj li ua hauj lwm rau hauv koj tau. Yog koj tsis rov qab tau tes dej num ntawm tus Vajntsujplig raws li txoj hau kev no, yog koj cia li nyob tos xwb, ces kev rov qab tau tes dej num ntawm tus Vajntsujplig yuav tsis yog yam yooj yim li thaum koj plam tsis muaj tus Vajntsujplig lawm, tshwj tsis yog tus Vajntsujplig tau txhawb koj, los sis tau ci ntsa pom kev lug thiab tau qhuab qhia koj tshwj xeeb. Txawm tias yuav zoo li ntawd los xij, nws yuav tsis siv sij hawm li ib hnub los sis ob hnub los kho koj tus yam ntxwv kom rov qab zoo los tau; qee zaus yuav siv sij hawm ntev txog rau lub hlis los yeej tseem tsis rov qab zoo los li. Qhov no yeeb vim yog tib neeg coj yooj yim rau lawv tus kheej dhau lawm, lawv tsis muaj peev xwm tswj kom tau raws li txoj hau kev uas ib txwm ua thiab yog li ntawd thiaj raug tso tseg los ntawm tus Vajntsujplig. Txawm tias koj yuav rov qab tau tes dej num ntawm tus Vajntsujplig los xij, tej zaum koj yeej tseem tsis nkag siab zoo txog tes dej num ntawm Vajtswv, vim koj tau poob qab deb ntawm koj txoj kev paub ua lub neej lawm, zoo li raug muab koj tso tseg poob qab los tau kaum txhiab mais kev lawm. Qhov no tsis yog ib yam phem heev los? Txawm li cas los xij, Kuv qhia rau cov tib neeg zoo li no tias tam sim no nws yeej tseem tsis tau lig los lees txim hloov siab rov qab los, tab sis qhov ntawd nws muaj ib nqe: Koj yuav tsum sib zog ua hauj lwm hnyav ntxiv, thiab tsis txhob tub nkeeg. Yog lwm tus tib neeg thov Vajtswv tsib zaug rau ib hnub, koj yuav tsum thov Vajtswv kaum zaus; yog lwm tus tib neeg noj thiab haus Vajtswv cov lus ob teev rau hauv ib hnub, koj yuav tsum ua plaub los sis rau teev kiag; thiab yog lwm tus tib neeg mloog kev hu nkauj qhuas rau Vajtswv ob teev, yam tsawg kawg ces koj yuav tsum mloog kev hu nkauj qhuas Vajtswv ib nrab hnub kiag. Nquag coj kev thaj yeeb rau ntawm Vajtswv xub ntiag thiab xav txog Vajtswv txoj kev hlub, kom mus txog thaum koj rov muaj zog, koj lub siab tig rov qab los rau Vajtswv, thiab koj yuav tsis yuam kev mus deb ntawm Vajtswv lawm—dhau ntawd ces koj txoj kev xyaum thiaj txi tau txiv; dhau ntawd ces koj yuav muaj peev xwm rov qab ua tau ib yam yav tag dhau los, ua tau raws li koj tus yam ntxwv qub.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Yuav Nkag Mus Rau Hauv ib Tug Yam Ntxwv uas Ib Txwm Muaj Li Cas

Nej tau taug ib feem me me ntawm txoj kev ntawm ib tug neeg ntseeg Vajtswv, thiab nej tseem tsis tau mus rau txoj kev yog, yog li nej tseem nyob deb ntawm Vajtswv tus qauv. Tam sim no, nej lub siab tsis zoo txaus kom tau raws li Nws xav tau. Vim nej qhov peev xwm thiab nej tus yeeb yam coj tsis ncaj, nej ib txwm saib tsis taus Vajtswv tes hauj lwm; nej tsis saib nws muaj nqi. Qhov no yog qhov nej ua tsis tau zoo tshaj plaws. Tsis muaj leej twg uas muaj peev xwm paub txog txoj kev uas tus Vajntsujplig tau taug; feem ntau ntawm nej cov ko tsis nkag siab nws thiab tsis tuaj yeem pom nws tseeb. Ntxiv mus, feem ntau ntawm nej cov ko tsis xyuam xim txog qhov teeb meem no, nej haj yam khaws tsawg cia rau hauv nruab siab. Yog nej tseem niaj hnub ua li no, nyob hauv qhov tsis paub txog cov hauj lwm ntawm tus Vajntsujplig, tom qab ntawd txoj kev nej los ua ib tug ntseeg Vajtswv yuav tsis muaj qab hau. Qhov no yog vim nej tsis ua txhua yam hauv nej lub zog mus kom raws Vajtswv lub siab nyiam thiab vim nej tsis koom tes zoo nrog Vajtswv. Nws tsis yog hais tias Vajtswv tsis tau ua hauj lwm rau nej, los sis tus Vajntsujplig tsis tau rub koj. Nws yog hais tias nej tsis saib xyuas es nej thiaj li tsis saib cov hauj lwm los ntawm tus Vajntsujplig muaj nqi. Nej yuav tsum cia li tig qhov xwm txheej tam sim no thiab taug txoj kev uas tus Vajntsujplig coj tib neeg. Nov yog lub ntsiab lus tseem ceeb rau hnub no. “Txoj kev uas tus Vajntsujplig coj tib neeg” qhia mus rau qhov tau txoj kev qhuab qhia txog tus ntsujplig; paub txog Vajtswv txoj lus; txais kev pom meej ntawm txoj kev tom ntej; muaj peev xwm mus tau ib kauj ruam zuj zus mus rau qhov tseeb; thiab los paub Vajtswv zoo dua. Txoj hau kev uas tus Vajntsujplig coj tib neeg yog ib txoj hau kev mus rau txoj kev nkag siab meej ntxiv ntawm Vajtswv txoj lus, kom tsis muaj kev sib hloov thiab xav yuam kev, thiab rau cov uas taug kom taug kev ncaj. Yog yuav ua qhov no kom tau nej yuav tsum sib koom tes ua hauj lwm nrog Vajtswv, nrhiav ib txoj kev tseeb los xyaum, thiab taug txoj kev coj los ntawm tus Vajntsujplig. Qhov no suav nrog kev koom tes ntawm tib neeg feem: ntawd yog, qhov nej yuav tsum ua kom tau raws li tej Vajtswv xav tau ntawm nej, thiab nej yuav tsum coj li cas thiaj li nkag tau rau txoj hau kev yog ntawm txoj kev ntseeg Vajtswv.

Txoj kev taug coj los ntawm tus Vajntsujplig ntxim yuav nyuaj, tab sis koj yuav pom nws yooj yim dua thaum txoj kev ntawm txoj kev xyaum meej rau koj lawm. Qhov tseeb yog hais tias tib neeg yeej ua tau txhua yam Vajtswv xav kom lawv ua—tsis yog hais tias Nws tab tom sim qhia tej npua kom txawj ya. Txhua lub sij hawm, Vajtswv nrhiav daws tib neeg cov teeb meem thiab daws lawv cov kev txhawj xeeb. Nej txhua tus yuav tsum to taub qhov no; tsis txhob to taub yuam kev rau Vajtswv. Tib neeg raug coj raws li Vajtswv txoj lus uas nyob hauv txoj kev uas tus Vajntsujplig taug. Raws li tau hais ua ntej lawm, koj yuav tsum muab koj lub siab rau Vajtswv. Nov yog qhov yuav tsum ua ua ntej tau taug txoj kev uas tus Vajntsujplig coj. Koj yuav tsum ua li no thiaj li mus rau txoj kev yog. Ib tug neeg yuav ua li cas thiaj li paub muab nws lub siab rau Vajtswv? Hauv nej lub neej txhua hnub, thaum nej tau ntsib Vajtswv tes hauj lwm thiab thov rau Nws, nej thov tsis muaj nqis—nej thov rau Vajtswv thaum nej tab tom ua hauj lwm. Qhov no puas tau yog hais tias nej muab nej lub siab rau Vajtswv? Nej tab tom xav txog tej dej num hauv tsev los sis tej xwm txheej ntawm lub cev nqaij daim tawv; koj ib txwm muaj li ob lub siab. Qhov no puas zoo ib yam li yog yuav ua kom nej lub siab nyob ntsiag to thaum nyob ncaj ntawm Vajtswv? Qhov no yog vim tias koj lub siab ib txwm nyob sab nraud, thiab tsis muaj peev xwm rov los cuag Vajtswv. Yog koj xav kom koj lub siab nyob ntawm kev thaj yeeb rau Vajtswv, ces koj yuav tsum ua hauj lwm txawj xav ntawm kev sib koom tes. Qhov no yog hais tias nej txhua leej txhua tus yuav tsum muaj sij hawm rau nej txoj kev hawm, ib lus sij hawm nej tso tib neeg, kev tshwm sim, thiab tej yam khoom tseg; khom lub siab thiab koj tus kheej nyob ntsiag to rau ntawm Vajtswv xub ntiag. Txhua tus yuav tsum khaws lawv tus kheej cov lus teev cia, sau lawv cov kev paub txog Vajtswv txoj lus thiab ua seb lawv tus ntsujplig txav li cas, tsis hais seb lawv puas yog ntawm lub ntsiab los sis sab nraud; txhua tus yuav tsum ua lawv lub siab kom tus rau ntawm Vajtswv xub ntiag. Yog koj muab tau ib los ob teev nyob rau ib hnub twg los ua lub neej ntawm sab ntsujplig tiag tiag, ces koj lub neej hnub ntawd yuav zoo heev thiab koj lub siab yuav kaj thiab ntshiab. Yog koj ua lub neej nyob ntawm sab ntsujplig txhua hnub, ces koj lub siab yuav tig tau rov qab los ua Vajtswv li, koj tus ntsujplig yuav muaj zog dua qub, koj tus yam ntxwv yuav zoo zog, koj yuav muaj peev xwm taug txoj kev uas tus Vajntsujplig coj, thiab Vajtswv yuav muab cov koob hmoov ntau ntxiv rau koj. Lub hom phiaj ntawm nej kev ua neej nyob ntawm sab ntsujplig yog kom tau txais kev muaj ntawm tus Vajntsujplig. Nws tsis yog hais tias yuav tsum ua raws li kev cai los sis cov cai ntawm kev ntseeg, tab sis ua nrog Vajtswv, tiag tiag kom qhuab qhia nej lub cev—qhov no tib neeg yuav tsum ua, ces nej yuav tsum siv zog ua qhov no tshaj plaws. Koj yim sib koom tes zoo dua thiab koj yim cog lus ua kom tau, koj lub siab yim muaj peev xwm rov qab mus cuag Vajtswv thiab koj yuav ua tau koj lub siab nyob ntsiag to rau ntawm Nws xub ntiag. Thaum txog ib lub sij hawm, Vajtswv yuav tau koj lub siab tag nrho. Tsis muaj leej twg yuav hloov tau los sis txeeb tau koj lub siab, thiab koj yuav yog Vajtswv tus xwb. Yog koj taug txoj kev ntawm no, ces Vajtswv txoj lus yuav qhia nws tus kheej rau koj txhua txhua zaus thiab yuav qhia kom koj paub txhua yam koj tsis to taub—qhov no yuav ua tau nrog koj txoj kev koom tes. Vim qhov no Vajtswv thiaj li hais tas li tias, “Txhua tus uas koom tes nrog Kuv, Kuv yuav muab nqi zog ob npaug.” Nej yuav tsum pom txoj kev no kom tseeb. Yog nej xav taug txoj kev yog, ces nej yuav tsum ua li nej ua tau kom Vajtswv txaus siab. Nej yuav tsum ua li nej ua tau es thiaj li muaj ib lub neej ntawm sab ntsujplig. Thaum pib, tej zaum koj yuav ua tsis tau zoo npaum li siab xav, tab sis koj yuav tsum tsis txhob pub koj tus kheej tig rov qab los sis poob rau ib qho tsis zoo—koj yuav tsum siv zog ua hauj lwm! Yog koj yim ua lub neej nyob ntawm sab ntsujplig, koj lub siab yim yuav tuav cov lus los ntawm Vajtswv, tab txhawj txog qhov xwm txheej no, ib txwm ris lub nra no. Tom qab ntawd, qhia qhov tseeb tshaj plaws rau Vajtswv ntawm koj lub neej nyob ntawm sab ntsuj plib; qhia Nws qhov koj yuav kam ua, qhov koj tab tom xav txog, koj txoj kev to taub thiab pom ntawm Nws cov lus. Tsis txhob uv dab tsi li, txawm me npaum li cas los xij! Xyaum hais cov lus rau hauv nruab siab thiab qhia koj txoj kev xav tseeb tseeb rau Vajtswv; yog nyob rau hauv koj lub siab, yog li ces, hais kiag. Yog koj rau siab hais li no, koj yuav hnov Vajtswv txoj kev hlub, thiab Vajtswv yuav siv zog rub koj lub siab. Thaum qhov no tshwm sim, koj yuav xav hais tias Vajtswv yog tus saib xyuas koj tshaj lwm tus. Koj yuav tsis tawm ntawm Vajtswv sab, txawm li cas kuj xij. Yog koj xyaum txoj kev ntseeg ntawm sab ntsujplig txhua hnub thiab tsis pub rho tawm ntawm koj lub hlwb, tab sis muab nws ua ib yam uas tseem ceeb heev rau hauv koj lub neej, ces Vajtswv cov lus yuav nyob hauv koj lub siab. Nov yog txhais tau hais tias yog txhawb los ntawm tus Vajntsujplig. Nws yuav zoo cuag nkaus li koj lub siab yeej ib txwm yog Vajtswv li, cuag nkaus li qhov koj hlub ib txwm nyob hauv koj lub siab. Tsis muaj leej twg yuav txeeb tau ntawm koj mus. Thaum zoo li no, Vajtswv yuav nyob hauv koj tiag tiag thiab muaj chaw nyob rau hauv koj lub siab.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ib Lub Neej Ntawm Sab Ntsujplig Coj Tib Neeg Mus Rau Txoj Kev Yog

Kev ntseeg Vajtswv cheem tsum ib lub neej sab ntsujplig li ib txwm muaj, uas yog lub hauv paus rau kev paub Vajtswv cov lus thiab kev to taub txog qhov tseeb. Txhua yam ntawm koj txoj kev xyaum ua ntawm kev thov Vajtswv tam sim no, ntawm kev txav ze rau Vajtswv, ntawm kev hu nkauj-qhuas Vajtswv, kev qhuas, kev ua raws, thiab xav txog Vajtswv cov lus puas suav tias yog ib “lub neej sab ntsujplig li ib txwm muaj”? Zoo li tsis muaj nej leej twg paub kiag li. Ib lub neej sab ntsujplig li ib txwm muaj tsis muaj qhov txwv rau cov kev xyaum ua xws li kev thov Vajtswv, kev hu nkauj qhuas Vajtswv, kev koom nrog lub neej hauv pawg ntseeg, thiab kev noj thiab kev haus Vajtswv cov lus zoo li no. Tiam sis, nws cuam tshuam txog rau kev ua ib lub neej tshiab thiab muaj sia nyob ntawm sab ntsujplig. Qhov tseem ceeb tsis yog qhov koj xyaum ua, tiam sis seb koj txoj kev xyaum ua tawg paj txi txiv dab tsi. Tib neeg feem coob ntseeg tias ib lub neej sab ntsujplig li ib txwm muaj yog yuav tsum muaj kev thov Vajtswv, kev hu nkauj qhuas Vajtswv, kev noj thiab kev haus Vajtswv cov lus los sis kev xav txog Nws cov lus, kom saib seb cov kev xyaum ua zoo li no puas tuaj yeem muaj ib qho txiaj ntsig los sis coj los rau txoj kev nkag siab tseeb. Cov tib neeg no tsom ntsoov rau txoj kev ua raws cov txheej txheem sab nraud yam tsis muaj ib txoj kev xav rau cov txheej txheem ntawd cov txiaj ntsig li; lawv yog cov tib neeg uas nyob rau hauv cov kev lig kev cai ntseeg dab qhuas, tsis yog cov tib neeg uas nyob rau hauv pawg ntseeg, thiab tsawg dua lawv yog cov tib neeg ntawm lub nceeg vaj. Lawv cov lus thov Vajtswv, kev hu nkauj qhuas Vajtswv, thiab kev noj thiab kev haus Vajtswv cov lus puav leej yog kev cai-coj ua raws nkaus xwb, ua tiav los ntawm kev quab yuam thiab ua raws li cov ncauj ke, tsis yog ua tawm los ntawm kev zoo siab hlo los sis tawm hauv lub siab tuaj. Txawm li cas los xij cov tib neeg no thov Vajtswv los sis hu nkauj ntau npaum li cas los, lawv tej dag zog yuav tsis tawg paj txi txiv li, rau qhov yam uas lawv xyaum ua tsuas yog cov kev cai thiab cov kev cai dab qhuas ntawm kev lig kev cai ntseeg xwb; tseeb tiag lawv tsis yog xyaum ua Vajtswv cov lus. Lawv tsuas yog xav ntsoov rau hauv kev tsim ib txoj kev txhawj xeeb txog qhov lawv xyaum ua, thiab lawv saib Vajtswv cov lus yam li cov kev cai uas yuav tsum tau ua raws xwb. Cov tib neeg zoo li no tsis muab Vajtswv cov lus coj los xyaum ua; lawv tsuas yog txaus siab rau sab cev nqaij daim tawv, thiab ua kom lwm tus pom xwb. Cov kev lig kev cai ntseeg cov kev cai thiab cov kev cai dab qhuas no tag nrho puav leej yog noob neej puag thaum ub lub hauv paus xwb; lawv tsis yog los ntawm Vajtswv los. Vajtswv tsis ua raws li cov kev cai, thiab Nws tsis zwm rau ib txoj kev cai twg li. Tiam sis, Nws ua yam tshiab txhua txhua hnub, ua kom tiav tes dej num uas tshwm sim kiag. Zoo li cov tib neeg hauv Pawg Ntseeg Peb Tug Kheej, uas txwv lawv tus kheej tsis pub los xyaum ua xws li kev mus koom cov hauj lwm yav sawv ntxov txhua txhua hnub, kev thov Vajtswv yav tsaus ntuj thiab cov lus thov ua tsaug ua ntej noj mov, thiab kev ua tsaug rau txhua yam—txawm li cas los xij lawv ua ntau npaum li cas thiab ua ntev npaum li cas los, lawv yuav tsis muaj tus Vajntsujplig Dawb Huv txoj hauj lwm. Thaum tib neeg ua neej nyob raws li cov kev cai thiab kho lawv lub siab los ntawm cov kev xyaum ua lawm, ces Vajntsujplig Dawb Huv tsis tuaj yeem ua hauj lwm, vim tias lawv lub siab raug cov kev cai thiab noob neej cov kev xav phem tswj kav lawm. Yog li, Vajtswv thiaj tsis muaj peev xwm los cuam tshuam tau thiab ua hauj lwm rau hauv lawv tau, thiab lawv tsuas tuaj yeem ua neej nyob hauv qab kev tswj hwm ntawm cov kev cai txuas ntxiv lawm xwb. Cov tib neeg zoo li no yuav tsis muaj peev xwm tau txais Vajtswv txoj kev qhuas mus ib txhis li.

Ib lub neej sab ntsujplig li ib txwm muaj yog ib lub neej nyob rau ntawm Vajtswv lub xub ntiag. Thaum tab tom thov Vajtswv, ib leeg tuaj yeem ua kom ib leeg lub siab nyob ntsiag to rau ntawm Vajtswv lub xub ntiag, thiab los ntawm kev thov Vajtswv, ib leeg tuaj yeem nrhiav tau Vajntsujplig Dawb Huv txoj kev qhuab qhia, paub Vajtswv cov lus, thiab nkag siab txog Vajtswv lub siab nyiam. Los ntawm kev noj thiab kev haus Nws cov lus, tib neeg tuaj yeem tau txais ib txoj kev nkag siab meej zog thiab zoo zog ntxiv txog Vajtswv txoj hauj lwm tam sim no. Lawv kuj tseem tau txais ib txoj kev tshiab ntawm kev xyaum ua thiab, thiab yuav tsis lo rau txoj qub lawm; yam lawv xyaum ua txhua yam yuav yog ua kom tiav txoj kev loj hlob hauv lub neej. Hais txog kev thov Vajtswv, tsis yog hais txog ob peb-lo lus zoo los sis quaj los kua muag rau ntawm Vajtswv lub xub ntiag kom qhia tias koj tau tshuav nuj nqis li cas; tiam sis, nws lub hom phiaj yog cob qhia ib tug tus kheej kom siv tau tus ntsujplig, pub kom ib leeg ua rau ib leeg lub siab nyob ntsiag to rau ntawm Vajtswv lub xub ntiag, cob qhia ib tug tus kheej kom nrhiav kev pab coj los ntawm Vajtswv cov lus rau txhua yam, kom ib tug lub siab thiaj tuaj yeem raug rub los rau ntawm ib txoj kev kaj tshiab txhua hnub, thiab kom ib tug thiaj li yuav tsis nyob twj ywm los sis tub nkeeg thiab kom yuav tso ko taw rau ntawm txoj kev tseeb ntawm kev muab Vajtswv cov lus coj los xyaum ua. Tib neeg feem coob niaj hnub no tsom ntsoov rau cov kev ntawm txoj kev xyaum ua, txawm li ntawd los lawv tsis ua li ntawd kom ua tau raws li qhov tseeb thiab ua tiav kev loj hlob ntawm lub neej. Qhov no yog qhov uas lawv tau mus yuam kev lawm. Kuj tseem muaj qee leej uas muaj peev xwm txais tau txoj kev kaj tshiab thiab, tiam sis lawv cov kev ntawm txoj kev xyaum ua tsis hloov li. Lawv coj lawv cov kev xav phem ntawm kev lig kev cai ntseeg qub nrog lawv thaum lawv nrhiav kom tau txais Vajtswv cov lus ntawm hnub no, yog li yam uas lawv tau txais ces tseem yog txoj kev qhuab qhia uas los ntawm cov kev xav phem ntawm cov kev lig kev cai ntseeg xwb; lawv tsis yog tab tom tau txais txoj kev kaj ntawm hnub no uas yooj yooj yim. Raws li qhov tshwm los, lawv cov kev xyaum ua raug tsuas dub lawm; lawv yog tib co kev xyaum ua uas qub qub uas nyob hauv txoj kev ntim tshiab. Txawm li cas los xij tej zaum lawv yuav xyaum ua, lawv yog cov neeg hais lus zoo siab phem. Vajtswv coj tib neeg hauv txoj kev ua yam tshiab txhua txhua hnub, xav kom txhua hnub lawv tau txais kev to taub tob tshiab thiab kev nkag siab, thiab cheem tsum kom lawv tsis txhob ua zoo li qub thiab rov qab ua qhov qub tas li. Yog tias koj tau ntseeg Vajtswv tau ntau xyoo lawm, txawm li ntawd los koj cov kev ntawm kev xyaum ua tseem tsis tau hloov kiag li, thiab yog tias koj tseem rau siab thiab tsis khoom txog tej yam sab nraud, txawm li ntawd los tsis muaj ib lub siab uas ntsiag to coj los rau ntawm Vajtswv lub xub ntiag los zoo siab rau Nws cov lus, ces koj yuav tsis tau txais dab tsi kiag li. Thaum hais txog kev lees txais Vajtswv txoj hauj lwm tshiab, yog tias koj tsis npaj kom sib txawv, tsis mus raws li koj txoj kev xyaum ua ntawm ib txoj kev tshiab, thiab tsis muaj ib txoj kev nkag siab tshiab, tiam sis ho lo rau yam qub thiab tsuas yog tau txais qee txoj kev kaj tshiab uas raug txwv lawm xwb, yam tsis muaj kev hloov pauv txoj kev uas koj xyaum ua li, ces cov tib neeg zoo li koj no nyob rau hauv txoj kev yoog raws ntawm lub npe xwb; qhov tseeb tiag, ces lawv yog cov neeg Falixais uas coj kev lig kev cai ntseeg uas tsis yoog raws tus Vajntsujplig Dawb Huv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog ib Lub Neej Sab Ntsujplig Li Ib Txwm Muaj

Kev ua ib lub neej sab ntsujplig li ib txwm muaj, ib tug yuav tsum muaj peev xwm los txais txoj kev kaj tshiab txhua hnub thiab nrhiav ib txoj kev nkag siab tseeb txog Vajtswv cov lus. Ib tug yuav tsum pom qhov tseeb kom meej meej, nrhiav ib txoj kev ntawm kev xyaum ua hauv txhua yam tseem ceeb, nrhiav kom tau cov lus nug tshiab los ntawm kev nyeem Vajtswv cov lus txhua hnub, thiab lees paub ib tug tus kheej cov kev tu ncua kom ib leeg thiaj yuav muaj ib lub siab ntev thiab lub siab xav nrhiav uas hloov tau ib tug lub neej tag nrho, thiab kom ib tug yuav nyob ntsiag to rau ntawm Vajtswv lub xub ntiag txhua lub sij hawm, kom ntshai poob rau tom qab heev. Ib tug neeg uas muaj lub siab ntev, lub siab xav nrhiav, tus uas zoo siab hloo los ua kom tiav kev to taub qhov tseeb txuas ntxiv, yog nyob rau txoj kev tseeb ntawm lub neej sab ntsujplig. Cov tib neeg uas tau raug txhawb los ntawm tus Vajntsujplig lawm, cov uas ntshaw los ua kom zoo dua, cov uas zoo siab hlo los nrhiav kev raug ua kom zoo tshaj plaws los ntawm Vajtswv, cov uas tos ntsoov rau ib txoj kev nkag siab tob dua txog Vajtswv cov lus, cov uas tsis muaj qhov tshaj ntuj tsim tiam sis ho them ib tug nqi tiag tiag, cov uas yeej mob siab rau Vajtswv lub siab nyiam tiag tiag, cov uas yeej muaj kev to taub qhov tseeb tiag kom lawv cov kev paub thiaj li yuav tseeb thiab tiag tiag, cov uas tsis nrhiav cov lus qhuav qhawv thiab cov kev qhuab qhia los sis nrhiav yam uas tshaj ntuj tsim, cov uas tsis pe hawm ib tug tib neeg uas muaj yam ntxwv zoo twg—cov no yog cov uas tau to taub txog ib lub neej sab ntsujplig li ib txwm muaj lawm. Txhua yam lawv ua yog npaj kom ua tiav kev loj hlob hauv lub neej ntxiv thiab ua kom lawv tau nyob yam kaj siab lug hauv sab ntsujplig, thiab lawv ib txwm muaj peev xwm ua tiav kev to taub qhov tseeb yam nquag plias. Yam tsis muaj kev lees paub txog nws, lawv tau los nkag siab txog qhov tseeb thiab to taub txog qhov muaj tseeb. Cov uas muaj lub neej sab ntsujplig li ib txwm muaj nrhiav tau kev thaj yeeb thiab kev ywj pheej ntawm sab ntsujplig txhua hnub, thiab lawv tuaj yeem xyaum ua Vajtswv cov lus ntawm txoj kev ywj pheej rau Nws txoj kev txaus siab. Rau qhov cov tib neeg no, kev thov Vajtswv tsis yog ib tug qauv los sis ib tug txheej txheem; txhua hnub, lawv muaj peev xwm ua raws li txoj kev kaj tshiab. Piv txwv tias, tib neeg cob qhia lawv tus kheej kom tswj lawv lub siab nyob ntsiag to rau ntawm Vajtswv lub xub ntiag, thiab lawv lub siab tuaj yeem nyob ntsiag to rau ntawm Vajtswv lub xub ntiag tau tiag tiag, thiab yeej tsis muaj leej twg los cuam tshuam tau lawv. Tsis muaj ib tug neeg, xwm txheej, los sis ib yam twg tuaj yeem thaiv tau lawv lub neej sab ntsujplig li ib txwm muaj li. Txoj kev cob qhia zoo li no yog tsim los kom tau txiaj ntsig; nws tsis yog tsim los kom tib neeg ua raws li cov kev cai. Txoj kev xyaum ua no tsis yog hais txog kev ua raws li-kev cai, tiam sis yog hais txog kev txhawb kev loj hlob hauv tib neeg lub neej. Yog tias koj tsuas pom txoj kev xyaum ua no yam li cov kev cai uas ua raws xwb, ces koj lub neej yeej yuav tsis hloov pauv li. Tej zaum koj tau koom nrog rau tib txoj kev xyaum ua li lwm tus lawm, tiam sis thaum kawg lawv muaj peev xwm ua raws li txoj hauj lwm ntawm Vajntsujplig Dawb Huv, koj tau raug tshem tawm ntawm txoj kev yoog raws tus Vajntsujplig Dawb Huv lawm. Tsis yog koj tab tom dag koj tus kheej lov? Lub hom phiaj ntawm cov lus no yog tso cai rau tib neeg tswj lawv lub siab kom nyob ntsiag to rau ntawm Vajtswv lub xub ntiag, tig lawv lub siab los cuag Vajtswv, kom Vajtswv txoj hauj lwm uas nyob hauv lawv thiaj li tsis muaj kev tab kaum thiab thiaj li tawg paj txi txiv. Tsuas yog thaum ntawd xwb tib neeg thiaj li tuaj yeem ua tau raws li Vajtswv lub siab nyiam.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog ib Lub Neej Sab Ntsujplig Li Ib Txwm Muaj

Nej tsis muab kev thov Vajtswv ua qhov tseem ceeb nyob hauv nej lub neej txhua hnub. Neeg tsis quav ntsej txog kev thov Vajtswv li. Kev thov Vajtswv pheej muaj los vim yog ib qho yuav tau ua, neeg tsuas lam thov kom dhau ntawm Vajtswv xub ntiag xwb. Tsis muaj ib tug neeg uas yuav muab tag nrho nws lub siab huv si rau ntawm Vajtswv xub ntiag li thiab txuas lus hauv kev thov tiag tiag nrog Vajtswv li. Neeg thov Vajtswv tsuas yog rau thaum muaj teeb meem tshwm sim tuaj xwb. Cov sij hawm dhau los, koj puas tau thov Vajtswv tiag tiag? Puas tau muaj ib zaug uas thaum koj thov nrog kev mob siab nrog kua muag rau ntawm Vajtswv xub ntiag li? Puas tau muaj dua ib zaug uas koj cia li paub txog koj tus kheej tab meeg Nws li? Puas tau muaj ib zaug uas koj lub siab npuab kiag Vajtswv lub thaum koj thov Vajtswv li? Kev thov Vajtswv yog los ntawm kev xyaum: Yog koj yeej tsis tsa suab thov Vajtswv hauv tsev li, ces koj yeej yuav tsis thov thaum koj nyob hauv lub tuam tsev teev hawm, yog koj tsis tau thov dua nrog ib pab neeg tsawg tsawg sib sau ua ke, ces koj yuav tsis muaj cuab kav thov rau ntawm ib pab neeg coob coob thiab. Yog koj tsis txav ze rau Vajtswv tas li los sis ua tib zoo xav txog Vajtswv cov lus, ces koj yuav tsis muaj dab tsi hais thaum txog caij thov, thiab tab txawm yog koj thov los, koj thov los ntawm daim di ncauj xwb; nws yuav tsis yog thov tiag tiag.

Kev thov Vajtswv tseeb yog dab tsi? Nws yog qhia rau Vajtswv txog yam nyob hauv koj lub siab, nrog Vajtswv sib txuas lus tshwj xeeb li uas koj nkag siab Nws txoj kev xav ntag, nrog Nws sib txuas lus los ntawm Nws cov lus, hnov nyob ze heev rau ntawm Vajtswv, ras txog tias Nws nyob ntawd tab meeg koj ntag, thiab ntseeg tias koj muaj tej yam yuav hais rau Nws. Koj lub siab muaj qhov kaj puv npo thiab koj paub tias Vajtswv ntxim hlub heev. Koj hhov tias raug txhawb lawm, thiab mloog koj hais mas yuav txhawb zog heev rau koj cov kwv tij thiab nkauj muam kawg li. Lawv yuav paub tias cov lus koj hais yog cov lus uas nyob hauv lawv lub siab ntag, yog cov lus lawv xav hais, zoo yam li koj cov lus yog lawv cov ntag. Qhov no yog kev thov Vajtswv tseeb. Tom qab koj koom tau rau hauv kev thov Vajtswv tseeb lawm, koj lub siab yuav nyob thaj yeeb lug thiab yuav paub kev txaus siab. Lub zog uas hlub Vajtswv yuav loj tuaj, thiab koj yuav paub tias tsis muaj ib yam dab tsi uas yuav muaj nqis tshaj los sis muaj qab hau tshaj li qhov hlub Vajtswv lawm. Txhua yam no ua tau tim khawv tias koj cov lus thov yeej muaj qab hau tiag. Koj puas tau thov mus rau seem no dua li?

Thiab cov txheej txeem ntawm kev thov Vajtswv yog dab tsi? Koj cov lus thov yuav tsum mus ib qib xam ib qib, kom haum nrog tus yam ntxwv ntawm koj lub siab thiab tus Vajntsujplig Dawb Huv tes num; koj los nrog Vajtswv sib txuas lus tshwj xeeb raws li Nws txoj kev xav thiab raws li qhov Nws xav tau ntawm neeg. Thaum koj pib xyaum thov Vajtswv, xub muab koj lub siab rau Vajtswv tso. Tsis txhob txhav ua kom haum Vajtswv txoj kev xav—tsuas yog sim hais cov lus hauv koj lub siab rau Vajtswv xwb. Thaum koj los rau ntawm Vajtswv xub ntiag, hais li ntawm no: “Au Vajtswv, tsuas yog hnub no kuv mam li xeev txog tias kuv tau tsis mloog Koj lus los lawm. Kuv yeej yog neeg coj tsis ncaj thiab ntxim ntxub. Kuv tsuas ua lub neej nkim sij hawm xwb. Txij hnub no mus kuv yuav ua neej rau Koj. Kuv yuav xyaum ua lub neej muaj qab hau thiab ua li Koj txoj kev xav. Thov cia Koj tus Ntsujplig ua num rau hauv kuv tag mus li, ua kev pom meej thiab ua kev qhia kuv. Cia kuv ua tau tim khawv khov thiab ua tau lus tim khawv nrov rau ntawm Koj xub ntiag. Cia kom Ntxwgnyoog pom Koj lub hwj chim ci ntsa iab, Koj zaj lus tim khawv, thiab ua tau pov thawj tias Koj yog tus muaj yeej, tshwm nyob rau hauv peb.” Thaum koj thov li no, koj lub siab yuav dim plaws ntawm txhua yam. Yog koj thov li no, koj lub siab yuav nyob ze rau ntawm Vajtswv dua, thiab yog tias koj thov tau li seem no tsis tu ncua, tus Vajntsujplig Dawb Huv yuav ua num hauv koj xwb xwb li. Yog koj pheej hu Vajtswv raws seem no, thiab qhia tej koj xav ua rau Nws, yuav muaj ib hnub los rau thaum tej uas koj xav txais yuav tau rau ntawm Vajtswv xub ntiag, thaum Vajtswv muab tau koj lub siab thiab tag nrho koj, thiab qhov kawg koj yuav raug ua kom zoo tiav log los ntawm Nws. Rau nej, kev thov Vajtswv yog qhov uas tseem ceeb dua ntais. Thaum koj thov thiab koj txais tes num ntawm tus Vajntsujplig Dawb Huv, koj lub siab yuav raug txhawb los ntawm Vajtswv, thiab lub zog hlub Vajtswv yuav tawm tuaj. Yog tias koj tsis thov nrog koj lub siab, yog tias koj tsis qhib koj lub siab nrog Vajtswv sib txuas lus tshwj xeeb li, ces Vajtswv yuav tsis muaj kev ua tau num hauv koj. Yog tias, tom qab koj thov thiab koj hais cov lus hauv koj lub siab tag lawm, Vajtswv tus Ntsujplig tseem tsis tau chiv ua Nws tes num, thiab koj tseem tsis tau txais kev tshoov siab, ces qhov no qhia tau tias koj lub siab tseem muaj kev tu ncua, koj tej lus tsis tseeb, thiab tseem tsis tau ntshiab. Yog tias, tom qab koj thov tag lawm, koj muaj kev zoo siab txaus siab hlo, ces koj cov lus thov Vajtswv txais yuav tau rau Vajtswv thiab Vajtswv tus Ntsujplig tab tom ua num hauv koj. Zoo li tus uas teev tiam Vajtswv, koj ua tsis tau yog tsis muaj kev thov Vajtswv. Yog koj pom kev ua phooj ywg zoo heev nrog Vajtswv zoo li tej yam uas muaj qab hau thiab muaj nqis, ces koj puas tso tau kev thov Vajtswv tseg? Tsis muaj leej twg ua tau dab tsi yog tsis muaj kev phooj ywg zoo heev nrog Vajtswv. Yog tsis muaj kev thov Vajtswv, koj nyob ntawm sab nqaij tawv, ua Ntxwgnyoog qhev; yog tsis muaj kev thov Vajtswv tiag, koj ua lub neej nyob hauv qab txoj kev haub ntxias ntawm txoj kev tsaus ntuj. Kuv vam tias nej cov uas yog kwv tij thiab cov muam muaj cuab kav koom tau rau qhov kev thov Vajtswv tseeb txhua txhia hnub. Qhov no tsis yog ntsig txog ua raws li kev cai, tiam sis yog txog ncav cuag rau theem pom tshwm kiag ntawm qhov muag. Koj puas yeem tso me ntsis qhov kev tsaug zog thiab kev xyiv fab tseg sawv ntxov los thov Vajtswv thiab txaus siab rau Vajtswv cov lus? Yog tias koj thov Vajtswv nrog lub siab ntshiab si thiab noj thiab haus Vajtswv cov lus zoo li no, Nws yuav txais yuav koj heev tshaj. Yog tias koj ua li no txhua tag kis sawv ntxov, yog tias txhua hnub koj xyaum muab koj lub siab rau Vajtswv, sib txuas lus thiab koom ua ke nrog Nws, ces koj qhov kev paub Vajtswv yeej yuav nce ntxiv xwb xwb li, thiab koj yuav muaj cuab kav tuav tau Vajtswv txoj kev xav zoo tshaj. Koj yuav hais tias: “Au Vajtswv! Kuv txaus siab ua kuv lub luag num kom tiav log. Kuv tsuas muaj peev xwm muab tag nrho kuv tus kheej rau Koj xwb, xwv kom Koj thiaj li tau txais yeeb koob los ntawm peb, xwv kom Koj thiaj yuav zoo siab rau tej tim khawv txog Koj los ntawm peb pab no. Kuv thov Koj ua num hauv peb, xwv kuv thiaj li yuav dhau los muaj cuab kav hlub Koj tiag tiag thiab txaus siab rau Koj thiab raws Koj li yog kuv lub hom phiaj.” Yog koj kam ris lub nra no, paub tseeb tias Vajtswv yuav ua kom koj zoo tiav log. Koj tsis yog thov kom muaj qab hau rau koj tus kheej xwb, tiam sis koj yuav tau thov kom koj ua tau raws li Vajtswv txoj kev xav thiab hlub Nws. Qhov no yog hom kev thov uas tseeb tshaj plaws. Koj puas yog ib tug uas thov kom koj ua tau raws li Vajtswv txoj kev xav?

Yav dhau los, nej tsis tau paub yuav thov li cas, thiab nej tso txoj kev thov Vajtswv tseg lawm. Tam sim no, nej yuav tau ua qhov uas zoo tshaj los cob nej tus kheej los thov Vajtswv. Yog tias koj tsis muaj cuab kav sau koj lub zog hauv koj los hlub Vajtswv, ces koj yuav thov Vajtswv li cas? Koj hais tias: “Au Vajtswv, kuv lub siab tsis muaj lub peev xwm uas yuav hlub tau Koj tiag tiag. Kuv xav hlub Koj, tiam sis kuv tu ncua lub dag zog. Kuv yuav ua li cas? Thov Koj rua kuv lub qhov muag sab ntsujplig thiab thov Koj tus Ntsujplig txhawb kuv lub siab. Cia ua kom, thaum kuv los rau ntawm Koj xub ntiag, kuv muab txhua yam uas tsis zoo tso pov tseg, tso kiag tsis cheem ib leej tus twg li, tej yam dab tsi, los sis ib yam khoom, thiab tso plhuav kuv lub siab tag nrho qhib lug rau ntawm Koj xub ntiag, thiab ua kom kuv muab tau tag nrho kuv tus kheej tso rau ntawm Koj xub ntiag. Txawm li cas los xij, Koj sim tau kuv, tam sim no kuv npaj txhij lawm. Kuv tsis xam txog kuv lub neej yav pem suab, los sis kuv nyob hauv qab tus quab ntawm kev tuag. Nrog ib lub siab uas hlub Koj, kuv ntshaw nrhiav txoj kev uas yog txoj sia. Txhua yam uas muaj qab hau, txhua yam—tso tag nrho rau hauv Koj ob txhais tes; kuv txoj hmoo los nyob hauv Koj ob txhais tes thiab Koj tuav kiag kuv txoj sia rau hauv Koj tes. Tam sim no, kuv nrhiav los hlub Koj, thiab txawm hais tias Koj tsis cia kuv hlub Koj, txawm hais tias Ntxwgnyoog yuav cuam tshuam los, kuv txiav txim siab los hlub Koj.” Thaum koj ntsib qhov teeb meem no, thov li no. Yog tias koj thov li no txhua hnub, lub zog uas hlub Vajtswv yuav maj mam sawv tuaj.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hais Txog Kev Xyaum Thov Vajtswv

Ib tug uas yuav nkag mus rau kev thov Vajtswv tseeb li cas?

Thaum tab tom thov, koj yuav tsum muaj ib lub siab nyob ntsiag to rau ntawm Vajtswv xub ntiag, thiab koj yuav tsum muaj lub siab thov tiag tiag. Koj yeej sib txuas lus thiab thov Vajtswv tiag tiag—koj yuav tsum tsis txhob sim ntxias Vajtswv nrog koj tej suab lus uas zoo zoo mloog xwb. Kev thov Vajtswv yog lub plawv ntawm qhov uas Vajtswv ntshaw kom tiav tam sim no. Thov Vajtswv pub kev tig ras to taub thiab kev pom meej, coj koj tus yam ntxwv thiab koj tej teeb meem los tso rau ntawm Nws xub ntiag thaum koj thov, nrog rau qhov koj xav ua kom tiav uas koj twb muab hais rau ntawm Vajtswv xub ntiag lawm. Kev thov Vajtswv tsis yog ua raws li cov txheej txheem; nws yog kev nrhiav Vajtswv nrog lub siab ntshaw tiag tiag. Thov Vajtswv tiv thaiv koj lub siab, xwv kom koj lub siab thiaj tus rau ntawm Nws xub tiag; kom nyob tau rau thaj tsam puag ncig li qhov Nws tso koj nyob, kom koj paub koj tus kheej, ntxub koj tus kheej, thiab tso koj tus kheej tseg, xwv thiaj tso cai tau rau koj muaj ib txoj kev sib raug zoo nrog Vajtswv thiab dhau los ua ib tug uas hlub Vajtswv tiag tiag.

Qhov tseem ceeb ntawm kev thov Vajtswv yog dab tsi?

Kev thov Vajtswv yog ib txoj kev uas neeg koom siab nrog Vajtswv, txhais tias nws yog ib txoj kev uas neeg hu rau Vajtswv, thiab nws yog tus txheej txheem uas neeg raug txhawb los ntawm Vajtswv tus Ntsujplig. Nws hais tau tias cov uas tsis muaj kev thov Vajtswv ces yog cov tib neeg tuag uas tsis muaj ntsujplig, yog qhov ua tim khawv tias lawv tu ncua ib qho hwj chim uas kom raug txhawb los ntawm Vajtswv. Yog tsis muaj kev thov Vajtswv, nws yuav coj tsis tau ib lub neej hauv sab ntsujplig kiag li, haj yam caum tau tes hauj lwm ntawm tus Vajntsujplig Dawb Huv tsawg heev. Yog tsis muaj kev thov Vajtswv ces yog txiav ib tug txoj kev nrog Vajtswv sib raug zoo ntag, thiab nws yuav yog ib qho uas ua kom Vajtswv qhuas tsis tau kiag li. Ua ib tug ntseeg Vajtswv, ib tug yim huab thov Vajtswv, qhov ntawd yog, ib tug yim huab raug txhawb los ntawm Vajtswv, ib tug yim huab ua tau tiav yam uas xav ua thiab ib tug muaj cuab kav txais tau kev qhuab qhia tshiab los ntawm Vajtswv. Twb yog vim li no, tus neeg hom no thiaj ua tau neeg zoo tiav log los ntawm tus Vajntsujplig Dawb Huv tau ceev tshaj.

Yam dab tsi uas kev thov Vajtswv ua tau rau kom tiav?

Tej zaum tib neeg muaj cuab kav xyaum thov Vajtswv tau thiab to taub yam tseem ceeb ntawm kev thov Vajtswv, tiam sis yuav kom kev thov Vajtswv muaj txiaj ntsim mas tsis yog ib yam yooj yim. Kev thov Vajtswv tsis yog ib yam uas ua rau mus dhau rau qhov kub siab, ua lawv nraim li txheej txheem, los sis nco tau hais tau Vajtswv cov lus tsis tuav ntawv. Qhov ntawd hais tau tias, thov Vajtswv tsis yog qog tau tej lo lus thiab tsis yog xyaum ua li lwm tus ua. Thaum thov Vajtswv, ib tug yuav tsum ncav cuag qib uas ib tug muab tau lub siab rau Vajtswv, qhib hlo ib tug lub siab kom nws thiaj raug txhawb los ntawm Vajtswv. Yog yuav kom kev thov Vajtswv muaj txiaj ntsim, ces nws yuav tsum yog pib los ntawm kev nyeem Vajtswv cov lus. Tsuas yog los ntawm kev thov hauv Vajtswv cov lus xwb ib tug thiaj yuav txais tau kev tig ras to taub thiab kev pom meej zoo dua. Yam tseeb uas qhia tau tawm los ntawm kev thov Vajtswv los yog: Muaj lub siab ntshaw txhua yam uas Vajtswv kom ua, thiab tshaj dua no yog muaj qhov ntshaw ua kom tiav li Nws tau sam hwm tseg; tsis nyiam tej uas Vajtswv tsis nyiam thiab dhau ntawd, muab qhov no ua lub hauv paus, ntxiv rau qho yam kev to taub txog nws, thiab paub qee yam thiab pom meej txog qhov tseeb uas Vajtswv twb muab nthuav tawm lawm. Qhov twg muaj yam xav ua kom tiav, muaj kev ntseeg, kev paub, thiab muaj ib txoj kev ntawm kev xyaum raws li qhov kev thov, qhov no xwb thiaj li hu tau ua kev thov Vajtswv los ntawm qhov tseeb, thiab tsuas yog hom kev thov li no thiaj li yuav muaj txiaj ntsim xwb. Tsis tag li kev thov Vajtswv yuav tsum ua los ntawm qhov kev xyiv fab rau Vajtswv cov lus, yuav tsum rhawv rau saum lub hauv paus uas yog nrog Vajtswv sib txuas lus tshwj xeeb hauv Nws cov lus, thiab lub siab yuav tsum muaj cuab kav nrhiav Vajtswv thiab muaj siab tus tab meeg rau ntawm Nws xub ntiag. Kev thov Vajtswv li hom no ces twb nkag tau rau theem tseeb ntawm kev nrog Vajtswv sib raug zoo lawm.

Qhov kev paub uas yooj yim tshaj txog kev thov Vajtswv:

1. Tsis txhob hais li tus dig muag es xav tau li cas hais li ntawd. Nws yuav tsum muaj ib lub nra hauv koj lub siab, qhov ntawd yog, koj yuav tsum muaj ib lub hom phiaj thaum koj thov.

2. Kev thov yuav tsum muaj Vajtswv cov lus nyob rau hauv; nws yuav tsum nrhiav tau twb muaj nyob hauv Vajtswv cov lus lawm.

3. Thaum tab tom thov Vajtswv, koj yuav tsum tsis txhob rov muab tej teeb meem qub los hais dua. Koj cov lus thov Vajtswv yuav tsum yog hais txog Vajtswv tej lus tam sim no xwb, thiab thaum koj thov Vajtswv, qhia Vajtswv txog koj tej kev xav uas tob tshaj plaws.

4. Thov Vajtswv nrog ib pab yuav tsum yog muab tes hauj lwm uas tus Vajntsujplig Dawb Huv ua tam sim no tso rau hauv plawv ua qhov uas cheem tsum.

5. Txhua tus yuav tsum tau kawm kev thov Vajtswv rau lwm tus neeg. Qhov no kuj yog ib txoj kev txawj ua twb zoo xav rau Vajtswv txoj kev xav.

Lub neej kev thov Vajtswv ntawm nyias tus kheej lub hauv paus yog to taub txog qhov tseem ceeb ntawm kev thov thiab paub me me txog kev thov. Hauv lub neej txhua hnub, thov tsis tseg rau tej uas koj tus kheej ua tsis tau zoo, thov kom hloov tau koj lub neej txoj sia tus moj yam, thiab thov raws li koj txoj kev paub txog Vajtswv cov lus. Txhua tus neeg nyias yuav tau tsim nyias ib qho kev thov Vajtswv hauv lawv lub neej, lawv yuav tsum thov raws li Vajtswv cov lus uas lawv paub, thiab lawv yuav tsum thov kom paub txog Vajtswv tes hauj lwm. Tso tag nrho tej xwm uas muaj tshwm puag ncig koj tab meeg rau ntawm Vajtswv xub ntiag thiab qhia tiag tiag tsis txhob chim los sis npau taws rau thaum koj thov, thiab tus yuam sij rau tej teeb meem no yog tuav tau qhov kev to taub tseeb, thiab kom tau txais qhov tseeb uas yog Vajtswv cov lus. Tus neeg uas raws nrhiav lub neej hauv sab ntsujplig yuav tsum muaj cuab kav thov tau ntau seem. Thov ntsiag to, ua tib zoo xav txog Vajtswv cov lus, paub txog Vajtswv tes hauj lwm—tej no yog cov piv txwv ntawm lub luag num ntawm kev sib koom sab ntsujplig kom nkag tau rau hauv lub neej sab ntsujplig uas ib txwm muaj, yog yam yuav tsav tau rau ib tug tus yam ntxwv mus ze rau ntawm Vajtswv xub ntiag thiab thawb ib tug kom yim huab nce qib rau kev ua neej. Muab hais luv luv tias, txhua yam uas koj ua, tsis hais thaum koj noj thiab haus Vajtswv cov lus, los sis tab tom thov Vajtswv ntsiag to, los sis qhuab qhia nrov nrov, yog ua kom koj muaj peev xwm pom meej Vajtswv cov lus, Nws tes hauj lwm, thiab yam uas Nws xav ua kom tiav nyob rau hauv koj. Qhov tseem ceeb tshaj, txhua yam uas koj ua yog ua kom ncav cuag qib uas Vajtswv tseev kom koj ua thiab tsav koj lub neej mus rau theem tshiab uas siab dua. Qhov me me uas Vajtswv tseev kom ua ntawm neeg yog kom neeg muaj cuab kav qhib nws lub siab rau Nws. Yog neeg muab nws lub siab tiag tiag rau Vajtswv thiab hais tau qhov tseeb uas nyob hauv nws lub siab, ces Vajtswv yuav txaus siab hlo ua num rau hauv nws. Yam uas Vajtswv ntshaw tsis yog neeg lub siab nkhaus, tiam sis yog ib lub siab dawb huv thiab ncaj ncees. Yog neeg tsis hais lus tawm ntawm lub siab tuaj rau Vajtswv, ces Vajtswv yuav tsis txhawb nws lub siab los sis ua dej num nyob rau hauv nws. Yog li no, qhov uas tseem ceeb dua ntais ntawm kev thov Vajtswv yog hais lus rau Vajtswv tawm hauv koj lub siab tuaj, qhia rau Nws txog koj tej kev tu ncua los sis tus moj yam uas tig tawm tsam, tso koj tus kheej tag nrho rau ntawm Nws xub ntiag; thaum zoo li no xwb thiaj yog thaum Vajtswv txaus siab rau koj tej lus thov, los sis lwm yam ces yog Vajtswv yuav ntis Nws lub ntsej muag ntawm koj. Qhov kev ntsuas uas tsawg tshaj txog kev thov Vajtswv yog koj yuav tsum muaj cuab kav cia koj lub siab tus yees tab meeg Vajtswv, thiab yuav tsum tsis txhob ncaim ntawm Vajtswv mus. Tej zaum kuj yog, nyob rau ntu no, koj yuav tsis tau txais qhov tshiab ntxiv los sis muaj kev pom siab dua, tiam sis koj yuav tsum tau siv kev thov Vajtswv los tuav thaum zoo li no—koj yuav tsum tsis txhob mus rau qhov phem dua no. Qhov no yog qhov tsawg kawg kiag uas koj yuav tsum ua kom tau. Yog koj twb ua tsis tau qhov no, ces qhia tau tias koj lub neej sab ntsujplig tsis nyob rau kis yog lawm. Thaum kawg, koj yuav tsis muaj cuab kav tuav tau lub zeem muag koj muaj thaum xub thawj, koj yuav poob kev ntseeg Vajtswv, thiab qhov koj xav ua kom tiav yuav cia li tsis muaj tag. Muaj ib qho cim uas qhia saib seb koj nkag tau mus rau lub neej hauv sab ntsujplig lawm los tsis tau yog nyob ntawm seb koj txoj kev thov Vajtswv puas yog mus rau kis yog. Txhua tus tib neeg yuav tsum nkag los rau qhov tseeb no; lawv txhua tus yuav tsum ua num hauv txoj kev xav cob qhia lawv tus kheej thov Vajtswv, tsis txhob pheej tos kom dhau, tiam sis nrhiav tag zog kom raug txhawb los ntawm tus Vajntsujplig Dawb Huv. Qhov no xwb lawv thiaj li yuav ua cov tib neeg uas nrhiav Vajtswv tiag tiag.

Thaum koj pib thov Vajtswv, tsis txhob ua tshaj qhov koj ncav tsis cuag ntawm koj tus kheej thiab vam kom ua tau txhua yam tib zaug. Koj tsis txhob tseev kom koj ua tau tshaj, xav kom thaum koj hais tag kiag ces koj txawm siv yuav raug txhawb los ntawm tus Vajntsujplig Dawb Huv, los sis koj yuav tau txais kev tig ras to taub thiab kev pom meej tam sim ntawd, los sis Vajtswv yuav hliv Nws txoj kev hlub tshua rau koj tam sid. Qhov ntawd yuav tshwm sim tsis tau; Vajtswv tsis ua tej yam txuj ci phim hwj li ntawd. Vajtswv txaus siab rau tib neeg kev thov Vajtswv raws Nws lub sij hawm, thiab tej zaum Nws kuj sim koj txoj kev ntseeg saib seb koj puas yuav hwm Nws tiag tiag thiab. Thaum koj thov Vajtswv koj yuav tsum muaj kev ntseeg, ua tau siab ntev, thiab muaj qhov xav ua kom tiav. Tib neeg feem coob, thaum lawv nyuam qhuav pib muaj kev kawm, lawv cia li tsis muaj siab lawm rau qhov tsis raug txhawb los ntawm tus Vajntsujplig Dawb Huv. Yuav ua tsis tau li no! Koj yuav tsum tau ua siab ntev; koj yuav tsum ntsia ntsoov rau tus Vajntsujplig txoj kev txhawb thiab kev nrhiav thiab kev ncig saib. Tej zaum, txoj kev koj xyaum taug tsis yog, thiab tej zaum, koj tus kheej qhov kev xav thiab kev xav phem nyob tsis khov rau ntawm Vajtswv, thiab yog li ua rau Vajtswv tus Ntsujplig tsis txhawb. Muaj lwm lub sij hawm, Vajtswv kuj saib seb koj puas hwm Nws los tsis hwm thiab. Muab hais luv luv tias, thaum muaj kev kawm, koj yuav tau txaus siab them ib tug nqi siab. Yog koj pom tau tias koj hloov siab sai sai ntawm txoj kev uas koj xyaum, koj hloov seem koj thov Vajtswv los tau. Tsuav yog koj nrhiav nrog lub siab tiag tiag thiab xav tau txais xwb, ces tus Vajntsujplig Dawb Huv yeej yuav coj koj mus rau hauv qhov tseeb. Tej zaum koj thov nrog lub siab tiag tiag tiam sis tsis paub tias xyov koj raug txhawb lawm los tsis tau. Thaum lub sij hawm zoo li no koj yuav tsum tso siab rau kev ntseeg, cia siab tias Vajtswv yuav pom koj txoj kev thov; koj yuav tsum muaj kev ua siab ntev rau koj txoj kev thov.

Ua ib tug neeg ncaj ncees; thov Vajtswv tshem koj txoj kev dag ntxias hauv koj lub siab mus. Ntxuav koj tus kheej kom dawb huv los ntawm kev thov Vajtswv txhua lub sij hawm, thiab kom raug txhawb los ntawm Vajtswv tus Ntsujplig los ntawm kev thov Vajtswv, thiab koj tus moj yam yuav maj mam hloov. Lub neej sab ntsujplig tseeb yog lub neej thov Vajtswv tiag—nws yog ib lub neej uas Vajntsujplig Dawb Huv tshoov siab. Tus txheej txheem ntawm qhov Vajntsujplig Dawb Huv tshoov siab ntawd yog tus txheej txheem ntawm qhov hloov tib neeg tus moj yam. Lub neej uas Vajntsujplig Dawb Huv tsis tshoov siab ntawd tsis yog lub neej hauv sab ntsujplig, tab sis yog lub neej li cov kev ntseeg uas ib txwm ua los lawm xwb. Tsuas yog cov uas raug txhawb tas li los ntawm tus Vajntsujplig Dawb Huv, thiab raug qhia thiab raug qhia kom paub qhov tseeb los ntawm tus Vajntsujplig Dawb Huv, thiaj nkag tau rau lub neej sab ntsujplig xwb. Neeg tus moj yam yeej hloov tag li rau thaum nws thov Vajtswv. Yog Vajtswv tus Ntsujplig yim huab tshoov nws siab, ces nws yim huab kub siab thiab mloog lus heev tuaj. Yog li, thiab, nws lub siab yuav maj mam raug ntxuav kom dawb huv, thiab nws tus moj yam yuav maj maj hloov. Qhov zoo li no yog qhov txiaj ntsim ntawm kev thov Vajtswv tseeb.

Yeej tsis muaj kauj ruam twg tseem ceeb dua qhov kev paub meej txog Vajtswv cov lus los ntawm tso koj lub siab nyob ntsiag to rau hauv Nws lub xub ntiag. Nws yog ib qho kev qhia uas txhua tus tib neeg yuav tsum to taub rau lub sij hawm tam sim no. Txoj kev to taub txog qhov tso koj lub siab kom nyob ntsiag to rau ntawm Vajtswv lub xub ntiag muaj xws li nram qab no:

1. Thau koj lub siab tawm ntawm cov xwm txheej sab nrauv. Nyob kaj siab lug rau ntawm Vajtswv xub ntiag, thiab mob siab thov Vajtswv.

2. Coj koj lub siab kaj lug rau ntawm Vajtswv xub ntiag, noj, haus, thiab txaus siab rau Vajtswv cov lus.

3. Xav rau nruab siab thiab xav txog Vajtswv txoj kev hlub thiab xav txog Vajtswv tes dej num rau hauv koj lub siab.

Ua ntej tshaj, pib los ntawm kev thov Vajtswv. Mob siab thov Vajtswv thiab thov raws li lub sij hawm npaj tseg. Txawm tias koj lub sij hawm yuav maj ceev npaum li cas, koj yuav muaj hauj lwm ntau npaum li cas, los sis yuav muaj dab tsi tshwm sim rau koj los xij, thov Vajtswv txhua hnub raws li qhov ib txwm thov, thiab noj thiab haus Vajtswv cov lus raws li qhov ib txwm ua. Thaum koj noj thiab haus Vajtswv cov lus, txawm yuav muaj dab tsi nyob ib puag ncig ntawm koj los xij, koj yuav muaj kev txaus siab heev rau hauv koj tus ntsujplig, thiab koj yuav tsis raug cuam tshuam los ntawm cov tib neeg, cov xwm txheej, los sis tej yam uas nyob ib puag ncig ntawm koj. Thaum koj xav txog Vajtswv rau hauv koj lub siab, tej yam tshwm sim rau sab nrauv yuav tsis muaj peev xwm cuam tshuam rau koj. Qhov no txhais tau tias muaj lub siab tiag. Kev pib thov Vajtswv: Kev thov Vajtswv ntsiag to rau ntawm Vajtswv xub ntiag yog kev tawg paj txi txiv zoo heev. Tom qab ntawd, noj thiab haus Vajtswv cov lus, nrhiav txoj kev kaj huv hauv Vajtswv cov lus los ntawm kev mob siab xav txog tej ntawd, nrhiav txoj hau kev xyaum ua, paub Vajtswv lub hom phiaj ntawm kev hais Nws cov lus, thiab to taub cov lus yam tsis muaj qhov yuam kev. Ib txwm, koj yuav tsum muaj peev xwm txav los ze rau Vajtswv nyob rau hauv koj lub siab, xav txog Vajtswv txoj kev hlub thiab xav txog Vajtswv cov lus, yam tsis muaj kev cuam tshuam los ntawm tej yam sab nrauv. Thaum koj lub siab ua tiav hlo ib yam kev kaj siab lug lawm, koj yuav muaj peev xwm tswj lub siab nyob tau ntsiag to rau hauv koj tus kheej, xav txog Vajtswv txoj kev hlub thiab txav los ze rau Nws, yam tsis xav txog ib puag ncig nyob rau ntawm koj, kom mus txog thaum kawg kiag uas koj muaj kev qhuas rau hauv koj lub siab lawm, thiab qhov ntawd tseem zoo dua li qhov thov Vajtswv. Thaum ntawd mas koj mam li muaj lub siab uas paub tseeb. Yog koj muaj peev xwm ua tau cov yam ntxwv raws li tau hais los saum toj saud, nws yuav ua pov thawj tau tias koj lub siab yeej kaj lug rau ntawm Vajtswv xub ntiag lawm. Qhov no yog thawj lub hauv paus kev kawm. Tsuas yog tom qab tib neeg muaj peev xwm ua tau lub siab kaj lug rau ntawm Vajtswv xub ntiag lawm xwb mas lawv thiaj li raug tus Vajntsujplig txhawb, thiab raug tus Vajntsujplig qhia thiab qhia kom paub qhov tseeb, thiab dhau ntawd ces lawv puas muaj peev xwm sib qhia siab nrog Vajtswv, thiab to taub Vajtswv tej kev npaj siab thiab txoj kev coj qhia ntawm tus Vajntsujplig. Dhau ntawd ces lawv yuav nkag los rau txoj kev yog hauv lawv sab ntsujplig lub neej. Thaum lawv txoj kev cob qhia los nyob rau ntawm Vajtswv xub ntiag mus txog ib theem tob, thiab lawv muaj peev xwm ntxeev siab tawm tsam lawv tus kheej, ntxub lawv tus kheej, thiab ua neej raws li Vajtswv cov lus lawm, ces lawv lub siab thiaj li yuav kaj lug rau ntawm Vajtswv xub ntiag. Qhov muaj peev xwm ntxub yus tus kheej, foom phem rau yus tus kheej, thiab ntxeev siab tawm tsam yus tus kheej ntawd yog ua tiav los ntawm Vajtswv tes dej num, thiab tsis muaj leej twg yuav muaj peev xwm ua tiav los ntawm lawv tus kheej. Yog li ntawd, kev xyaum tso yus tus kheej lub siab nyob ntsiag to rau ntawm Vajtswv xub ntiag yog ib qho kev kawm uas tib neeg yuav tsum to taub kiag tam sid. Rau qee cov tib neeg mas, tsis yog lawv tsis muaj peev xwm ua lub siab kaj lug rau ntawm Vajtswv xub ntiag li ib txwm ua xwb, tab sis lawv tseem tsis muaj peev xwm tso lawv lub siab rau ntawm Vajtswv xub ntiag thaum thov Vajtswv thiab. Qhov no mas yog ua tsis tau raws li Vajtswv cov qauv kiag li! Yog koj lub siab tsis muaj peev xwm ua lub siab kaj lug rau ntawm Vajtswv xub ntiag, Vajntsujplig puas txhawb tau koj? Yog koj yog tus neeg uas tsis muaj peev xwm ua lub siab kaj lug rau ntawm Vajtswv xub ntiag, koj yuav raug cuam tshuam thaum muaj ib tug neeg hla los, los sis thaum lwm cov neeg tab tom sib tham, thiab muaj peev xwm rub koj lub siab txav mus deb thaum lwm cov neeg tab tom ua tej yam dej num, txawm yog qhov twg los koj tsis nyob rau ntawm Vajtswv xub ntiag. Yog koj lub siab yeej ua lub siab kaj lug rau ntawm Vajtswv xub ntiag lawm, koj yuav tsis raug cuam tshuam los ntawm txhua yam uas tab tom tshwm sim rau sab nrauv, los sis koj yuav tsis raug ib tug neeg, ib qho xwm txheej, los sis ib yam dab tsi tswj. Yog koj muaj kev to taub txog qhov no, ces cov yam ntxwv phem thiab txhua yam phem—tib neeg tej kev xav phem, lub tswv yim rau kev ua neej hauv ntiaj teb, kev sib raug zoo txawv txawv ntawm tib neeg, thiab cov tswv yim thiab cov kev xav, thiab ntau yam tshwm sim los—yuav cia li ploj mus. Vim tias koj ib txwm xav txog Vajtswv cov lus, thiab koj lub siab ib txwm txav los ze rau Vajtswv thiab ib txwm nyob nrog Vajtswv cov lus tam sim no, qhov ua phem yuav poob tawm mus deb ntawm koj yam koj tsis paub txog. Thaum muaj tej yam tshiab thiab zoo los nyob rau hauv koj lawm, yuav tsis muaj chaw nyob rau yam qub uas phem ntawd, yog li ntawd tsis txhob mob siab rau tej yam phem no. Koj tsis tas yuav mob siab los tswj tej ntawd. Koj yuav tau mob siab rau txoj kev ua siab kaj lug rau ntawm Vajtswv xub ntiag, noj, haus, thiab xyiv siab rau Vajtswv cov lus kom ntau li ntau tau raws li qhov koj muaj peev xwm ua tau, hu nkauj qhuas Vajtswv kom ntau li ntau tau raws li qhov koj muaj peev xwm ua tau, thiab muab sij hawm rau Vajtswv los ua hauj lwm rau koj, vim tias tam sim no Vajtswv xav ua kom tib neeg zoo tiav log kiag, thiab Nws xav tau koj lub siab; Nws tus Ntsujplig tsa koj lub siab thiab yog ua raws li cov lus qhia ntawm tus Vajntsujplig, koj yuav nkag los nyob rau hauv Vajtswv lub xub ntiag, koj yuav ua tau txaus Vajtswv siab. Yog koj mob siab ua neej raws li Vajtswv cov lus thiab ua kom ntau ntxiv rau kev sib qhia txog qhov tseeb thiaj li tau txais kev qhuab qhia thiab kev paub zoo ntawm tus Vajntsujplig, dhau ntawd ces cov kev xav ntseeg no thiab koj txoj kev qhuas tias yus tus kheej coj ncaj thiab kev qhuas tias yus tus kheej tseem ceeb txhua yam yuav ploj mus, thiab koj yuav paub tias yuav muab koj tus kheej fij rau Vajtswv li cas, yuav muab kev hlub rau Vajtswv li cas, thiab yuav ua li cas Vajtswv thiaj txaus siab. Thiab tos koj paub xwb, yam uas tsis muaj feem ntsig txog rau Vajtswv yuav ploj mus tag nrho ntawm koj txoj kev xav.

Xav txog thiab thov rau Vajtswv cov lus thaum noj thiab haus Nws cov lus tam sim no yog thawj kauj ruam ua lub siab kaj lug rau ntawm Vajtswv xub ntiag. Yog koj muaj peev xwm ua lub siab kaj lug rau ntawm Vajtswv xub ntiag, dhau ntawd kev qhuab qhia thiab kev paub zoo ntawm tus Vajntsujplig yuav nyob nrog koj. Txhua sab ntsujplig yeeb ceeb raug ua tiav los ntawm kev ua lub siab kaj lug rau hauv Vajtswv lub siab ntiag. Thaum thov Vajtswv, koj yuav tsum ua lub siab kaj lug rau ntawm Vajtswv xub ntiag, ces tsuas yog thaum ntawd xwb tus Vajntsujplig thiaj li txhawb tau koj. Thaum koj ua lub siab kaj lug rau ntawm Vajtswv xub ntiag thaum koj noj thiab haus Vajtswv cov lus lawm, koj muaj peev xwm raug qhia thiab ua kom paub tseeb, thiab muaj peev xwm to taub tseeb txog Vajtswv cov lus. Thaum, koj mob siab ua koj tej kev ua tib zoo xav thiab sib qhia thiab txav los ze rau Vajtswv rau hauv koj lub siab lawm, koj yuav muaj lub siab kaj lug rau hauv Vajtswv lub xub ntiag, koj yuav muaj peev xwm ua kev lom zem nyob ze nrog Vajtswv tau, nkag siab zoo txog Vajtswv txoj kev hlub thiab Nws tes dej num, thiab yuav qhia txoj kev ua tib zoo xav uas tseeb txog Vajtswv tej kev npaj siab. Koj yim muaj peev xwm ua lub siab kaj lug rau ntawm Vajtswv xub ntiag ntau npaum li cas, koj yim yuav raug qhia kom paub tseeb ntau npaum li ntawd thiab koj yim muaj peev xwm to taub koj tus kheej tus moj yam coj tsis ncaj ntau npaum li ntawd, yam uas koj tsis muaj txaus, yam uas koj yuav tsum paub qhov tseeb, lub luag hauj lwm uas koj yuav tau ua tes dej num, thiab yam twg yog qhov koj tsis zoo txaus. Txhua yam no raug ua tiav los ntawm kev ua lub siab kaj lug rau hauv Vajtswv lub siab ntiag. Yog koj paub tob rau hauv koj lub siab kaj lug rau ntawm Vajtswv xub ntiag, koj yuav muaj peev xwm to taub txog yam zais zoo ntawm tus ntsujplig, nkag siab txog yam nyob ntawm Vajtswv tam sim no uas xav ua kom tshwm sim rau hauv koj, kom to taub Vajtswv cov lus tob dua qub, kom to taub lub ntsiab lus tseem ceeb ntawm Vajtswv cov lus, kom to taub qhov tseem ceeb tshaj plaws ntawm Vajtswv cov lus, lub ntsiab tseeb ntawm Vajtswv cov lus, qhov muaj Vajtswv cov lus, ces koj yuav muaj peev xwm pom txoj kev xyaum ua tseeb thiab meej dua qub. Yog koj ua tsis tiav kom tob txaus tsim nyog rau thaum ua lub siab kaj lug rau hauv koj tus ntsujplig, koj tsuas raug tsa me ntsis los ntawm tus Vajntsujplig xwb; koj yuav hnov muaj zog rau sab hauv thiab yuav hnov muaj kev txaus siab lom zem thiab kev thaj yeeb, tab sis koj yuav tsis to taub txhua yam kom tob dua. Kuv twb hais dhau los ua ntej lawm tias: Yog tib neeg tsis siv lawv txhua lub zog, yog ib qho nyuaj uas lawv yuav hnov Kuv lub suab los sis yuav pom Kuv lub ntsej muag. Qhov no yog hais txog kev ua tiav tau zoo rau hauv ib tug neeg lub siab kaj lug rau ntawm Vajtswv xub ntiag, es tsis yog lam siv lub zog ntiav ntiav xwb. Ib tug neeg uas muaj peev ua lub siab kaj lug rau hauv Vajtswv lub xub ntiag tau yeej muaj peev xwm tso lawv tus kheej tawm ntawm txhua yam hauv lub ntiaj teb, thiab tau txais kev kav los ntawm Vajtswv. Txhua tus neeg uas tsis muaj peev xwm ua tau lub siab kaj lug rau hauv Vajtswv lub xub ntiag yeej raug txiav tawm thiab raug txwv tag nrho. Txhua tus neeg uas muaj peev xwm ua tau lub siab kaj lug rau ntawm Vajtswv xub ntiag yog cov neeg uas coj ncaj rau ntawm Vajtswv xub ntiag, thiab yog cov neeg uas ntshaw Vajtswv. Tsuas yog cov neeg uas ua lub siab kaj lug rau ntawm Vajtswv xub ntiag xwb mas thiaj li saib lub neej txoj sia muaj nqis, saib kev sib koom hauv tus ntsujplig muaj nqis, nqhis Vajtswv cov lus, thiab caum nrhiav qhov tseeb. Leej twg tsis txaus siab ua lub siab kaj lug rau ntawm Vajtswv xub ntiag thiab tsis xyaum ua lub siab kaj lug rau ntawm Vajtswv xub ntiag yog cov tsis muaj nuj nqi dab tsi thiab yog tus cuav xwb, tau cuam tshuam rau lub ntiaj teb thiab tsis muaj txoj sia; txawm lawv hais tias lawv ntseeg Vajtswv los xij, lawv tsuas tsa ncauj thov Vajtswv xwb. Cov neeg uas thaum kawg Vajtswv ua zoo tiav logthiab zoo txhij txhua ntawd yog cov neeg uas ua tau lub siab kaj lug rau hauv Nws lub xub ntiag. Yog li ntawd, cov neeg uas ua lub siab kaj lug rau ntawm Vajtswv xub ntiag yeej tau txais koob hmoov ntau heev. Cov neeg uas yuav luag tsis siv lub sij hawm los noj thiab haus Vajtswv cov lus kom thawm hnub, cov neeg uas muaj hauj lwm ntau rau sab nrauv thiab saib qis rau kev to taub lub neej txoj sia—tag nrho cov neeg no yog neeg siab dag thiab yuav tsis muaj caij loj hlob rau yav tom ntej. Hos cov neeg uas ua lub siab kaj lug rau ntawm Vajtswv xub ntiag thiab cov neeg uas muaj peev xwm sib qhia siab tiag nrog Vajtswv yog Vajtswv cov neeg.

Los rau ntawm Vajtswv xub ntiag los txais Nws cov lus ua koj txoj sia, ua ntej tshaj koj yuav tsum ua lub siab kaj lug rau ntawm Vajtswv xub ntiag tso. Tsuas yog thaum koj ua lub siab kaj lug rau ntawm Vajtswv xub ntiag lawm Vajtswv thiaj li qhia koj thiab muab kev paub rau koj tau xwb. Cov neeg yim ua lub siab kaj lug rau ntawm Vajtswv xub ntiag ntau npaum li cas, lawv yim muaj peev xwm tau txais Vajtswv txoj kev qhuab qhia thiab kev pom meej ntau npaum li ntawd. Txhua yam no cov neeg yuav tsum muaj kev hawm thiab kev ntseeg; tsuas yog thaum ntawd mas xwb lawv thiaj raug ua kom zoo tiav log. Qhov tseem ceeb rau txoj kev to taub txog lub neej txoj sia ntawm sab ntsujplig mas yog txoj kev ua lub siab kaj lug rau hauv Vajtswv lub xub ntiag. Tsuas yog koj ua lub siab kaj lug rau hauv Vajtswv lub xub ntiag lawm xwb ces txhua yam kev cob qhia txog sab ntsujplig yeej yuav tsum muaj txiaj ntsig zoo. Yog koj lub siab tsis muaj peev xwm coj lub siab kaj lug rau ntawm Vajtswv xub ntiag, koj yuav tsis muaj peev xwm tau txais tes dej num ntawm tus Vajntsujplig. Yog koj lub siab yeej ua lub siab kaj lug rau ntawm Vajtswv xub ntiag txawm koj yuav ua dab tsi los xij, ces koj yeej yog ib tug ntawm cov neeg ua lub neej nyob rau hauv Vajtswv lub xub ntiag lawm. Yog koj lub siab yeej ua lub siab kaj lug rau ntawm Vajtswv xub ntiag thiab txav los ze rau ntawm Vajtswv txawm koj yuav ua dab tsi los xij, qhov ua pov thawj ntawd qhia tau tias koj yog ib tug neeg ua lub siab kaj lug rau ntawm Vajtswv xub ntiag lawm. Yog, thaum koj tab tom tham nrog lwm tus neeg, los sis taug kev, koj muaj peev xwm hais tau tias, “Kuv lub siab yeej txav los ze rau ntawm Vajtswv lawm, thiab yuav tsis npaj rau tej yam sab nrauv, thiab kuv muaj peev xwm ua lub siab kaj lug rau ntawm Vajtswv xub ntiag,” dhau ntawd ces koj yog ib tug ntawm cov neeg ua lub siab kaj lug rau ntawm Vajtswv xub ntiag. Txhob ua tej yam uas rub koj lub siab tawm mus rau tej teeb meem sab nrauv, los sis txhob nrog cov neeg uas cais koj lub siab tawm ntawm Vajtswv mus. Yam uas muaj peev xwm cuam tshuam rau koj lub siab kom txhob tau txav ze rau Vajtswv, muab yam ntawd tso tseg, los sis txav kom deb ntawm yam ntawd. Qhov no muaj txiaj ntsig zoo dua rau koj lub neej txoj sia. Tam sim no yog lub sij hawm tseeb rau tes dej num tseem ceeb tshaj plaws ntawm tus Vajntsujplig lawm, lub sij hawm thaum Vajtswv ua kom tib neeg zoo tiav log kiag. Thaum lub sij hawm no, yog tias koj ua tsis tau lub siab kaj lug rau ntawm Vajtswv xub ntiag, ces koj yuav tsis yog ib tug uas yuav tig rov qab los rau ntawm Vajtswv lub zwm txwv. Yog koj pheej caum lwm yam xwb tsis yog caum Vajtswv, yeej yuav tsis muaj txoj hau kev tsim kom tau koj ua neeg zoo tshaj plaws los ntawm Vajtswv. Cov neeg uas muaj peev xwm hnov cov lus hais zoo li no los ntawm Vajtswv thiab tseem ua tsis tau lub siab kaj lug rau ntawm Nws xub ntiag rau niaj hnub tam sim no ces yog cov neeg uas tsis hlub qhov tseeb thiab tsis hlub Vajtswv. Yog koj tsis muab koj tus kheej fij rau thaum lub sij hawm no, koj tseem tos dab tsi xwb? Kev muab yus tus kheej fij rau yuav tsum tso yus tus kheej lub siab nyob ntsiag to rau ntawm Vajtswv xub ntiag. Qhov ntawd yog ib qho kev theej txhoj tiag tiag. Tam sim no leej twg muab lawv lub siab cob fij rau Vajtswv tiag tiag cesyeej paub tseeb tias Vajtswv yuav ua kom tus ntawd zoo tiav txhij txhua. Txawm yuav yog dab tsi los xij li, tsis muaj dab tsi yuav cuam tshuam tau koj; txawm yog qhuab qhia koj, los sis txawm koj raug koj ntxhov siab los sis ua tsis tau dab tsi los xij, koj yuav tsum ua lub siab kaj lug rau ntawm Vajtswv xub ntiag tas li. Txawm cov neeg yuav coj li cas rau koj los xij, koj lub siab yuav tsum ua lub siab kaj lug rau ntawm Vajtswv xub ntiag. Txawm koj yuav ntsib xwm txheej dab tsi los xij—txawm koj raug kev nyuaj siab, kev txom nyem, kev tsim txom, los sis tej kev sim siab uas sib txawv los xij—koj lub siab yuav tsum nyog kaj lug rau ntawm Vajtswv xub ntiag; tej zoo li no yog cov hau kev mus rau qhov ua kom zoo tiav log. Tsuas yog thaum koj ua lub siab kaj lug rau ntawm Vajtswv xub ntiag xwb Vajtswv cov lus tam sim no thiaj yog yam ua rau koj paub meej. Dhau ntawd ces koj muaj peev xwm xyaum ua ntau ntxiv kom raug zoo thiab tsis muaj qhov txawv mus ntawm tus Vajntsujplig qhov kev paub tseeb thiab kev qhuab qhia, nkag siab zoo ntxiv txog Vajtswv tej kev npaj siab uas yuav muab txoj xub ke rau koj tes dej num kom meej dua, nkag siab zoo ntxiv rau txoj kev txhawb thiab cov lus qhia ntawm tus Vajntsujplig, thiab lees ua lub neej nyob raws cov lus qhia ntawm tus Vajntsujplig. Tej yam zoo li no yog yam ua tiav tau zoo los ntawm kev ua lub siab kaj lug rau ntawm Vajtswv xub ntiag. Thaum cov neeg tsis paub meej txog Vajtswv cov lus, tsis muaj txoj kev xyaum ua, tsis nkag siab Vajtswv tej kev npaj siab, los sis tsis muaj cov hauv paus ntsiab lus ntawm txoj kev xyaum ua, ces qhov no yog vim tias lawv lub siab tsis ua lub siab kaj lug rau ntawm Vajtswv xub ntiag. Lub hom phiaj ntawm kev ua lub siab kaj lug rau ntawm Vajtswv xub ntiag ntawd mas yog yuav tsum ua tib zoo thiab rau siab nrhiav qhov yog thiab qhov meej uas nyob hauv Vajtswv cov lus, thiab ua mus kom txog thaum to taub qhov tseeb thiab paub Vajtswv lawm.

Yog koj lub siab tsis keev ua lub siab kaj lug rau ntawm Vajtswv xub ntiag, Vajtswv yuav tsis muaj txoj hau kev tsim kom koj yog tus neeg zoo tshaj plaws tau. Qhov tsis muaj kev txiav txim siab ces xam tias tsis muaj lub siab, thiab ib tug neeg tsis muaj lub siab yeej tsis muaj peev xwm ua tau lub siab kaj lug rau ntawm Vajtswv xub ntiag; tus neeg zoo li no tsis paub tias Vajtswv ua hauj lwm ntau npaum li cas, los sis tsis paub tias Nws hais ntau npaum li cas, los sis lawv puas paub tias yuav xyaum ua li cas. Qhov no tsis yog ib tug neeg uas tsis muaj ib lub siab li lod? Ib tug neeg uas tsis muaj ib lub siab li puas muaj tau lub siab kaj lug rau ntawm Vajtswv xub ntiag? Vajtswv tsis muaj txoj hau kev tsim kom cov neeg uas tsis muaj siab ntsws ua neeg zoo tshaj paws tau—lawv yeej tsis muaj qhov txawv ntawm tej tsiaj lub nra li. Vajtswv yeej hais muaj meej thiab pom tseeb lawm, tiam sis koj lub siab tseem tsis txav li, thiab koj tseem tsis muaj peev xwm coj lub siab kaj lug rau ntawm Vajtswv xub ntiag. Koj tseem tsis yog ib tug neeg ruam piav tes thiab los? Qee cov neeg ua txhaum rau thaum xyaum ua lub siab kaj lug rau hauv Vajtswv lub xub ntiag. Thaum txog lub sij hawm ua zaub mov noj, lawv tsis ua, thiab thaum txog lub sij hawm ua cov hauj lwm hauv tsev, lawv tsis ua tes dej num ntawd, tab sis tsuas thov Vajtswv thiab zaum qi muag thov xwb. Kev ua lub siab kaj lug rau ntawm Vajtswv xub ntiag tsis yog kom txhob ua zaub mov noj los sis txhob ua tej hauj lwm hauv tsev, los sis txhob ua neej rau ntawm ib tug lub neej txoj sia, feem ntau, yeej muaj peev xwm tso lub siab nyob ntsiag to rau ntawm Vajtswv xub ntiag hauv txhua tus yam ntxwv, thiab muaj lub chaw rau Vajtswv nyob hauv ib tug neeg lub siab. Thaum koj thov Vajtswv, koj yuav tsum txhos caug kom raug zoo rau ntawm Vajtswv xub ntiag thiaj mam li thov Vajtswv; thaum koj ua cov hauj lwm hauv tsev los sis npaj ua cov khoom noj, tso lub siab nyob ntsiag to rau ntawm Vajtswv xub ntiag, xav txog Vajtswv cov lus, los sis hu nkauj qhuas. Txawm koj tus kheej yuav nyob rau qhov xwm txheej dab tsi los xij, koj yuav tsum muaj koj tus kheej txoj hau kev xyaum ua, koj yuav tsum ua txhua yam uas koj muaj peev xwm ua kom txav los ze rau Vajtswv, thiab koj yuav tau sim ua txhua yam uas koj ua tau los tso koj lub siab nyob ntsiag to rau ntawm Vajtswv xub ntiag. Thaum ua tau, cia li ua ib lub siab thov Vajtswv; thaum uas ua tsis tau, txav los ze rau Vajtswv kom nyob rau hauv koj lub siab thaum siv txhais tes ua tes dej num. Thaum koj muaj peev xwm noj thiab haus Vajtswv cov lus, ces noj thiab haus Nws cov lus; thaum koj muaj peev xwm thov Vajtswv, ces thov Vajtswv; thaum koj muaj peev xwm xav txog Vajtswv, ces xav txog Nws. Muab hais ua lwm lo lus, kav tsij mob siab xyaum cob qhia koj tus kheej kom to taub raws li koj qhov xwm txheej. Qee cov neeg muaj peev xwm ua lub siab kaj lug rau ntawm Vajtswv xub ntiag thaum tsis muaj teeb meem dab tsi, tab tsis kiag thaum muaj tej yam tshwm sim, lawv lub siab nyob tsis tus. Qhov ntawd tsis yog kev ua lub siab kaj lug rau ntawm Vajtswv xub ntiag. Kev kho kom raug rau kis no yog: Txawm tias yuav muaj xwm txheej li cas los xij ib tug neeg lub siab yuav tsis ncaim mus ntawm Vajtswv, los sis yuav tsis raug cuam tshuam los ntawm cov neeg, cov xwm txheej, los sis tej yam sab nrauv, thiab dhau ntawd ces thiaj yog ib tug neeg uas muaj lub siab kaj lug rau ntawm Vajtswv xub ntiag lawm xwb. Qee cov neeg hais tias, thaum lawv thov Vajtswv rau hauv pawg neeg coob ces lawv lub siab muaj peev xwm ua tau lub siab kaj lug rau ntawm Vajtswv xub ntiag, tab sis thaum sib qhia siab nrog lwm cov neeg ces lawv tsis muaj peev xwm coj lub siab kaj lug rau ntawm Vajtswv xub ntiag tau, thiab cia li tswj tsis tau lawv tej kev xav li lawm. Qhov no tsis yog kev ua lub siab kaj lug rau ntawm Vajtswv xub ntiag. Niaj hnub no, cov neeg feem coob nyob rau tus yam ntxwv no, lawv lub siab ib txwm tsis muaj peev xwm ua tau lub siab kaj lug rau ntawm Vajtswv xub ntiag li. Yog li ntawd, nej yuav tsum mob siab xyaum ua yam no rau ntawm nej tus kheej kom ntau ntxiv, nkag los rau, ib kauj ruam rau ib kauj ruam, ua lub neej mus raws li txoj kev taug zoo, thiab taug txoj kev uas raug ua tiav los ntawm Vajtswv.

Vajtswv tes hauj lwm thiab txoj lus yog muab coj los hloov nej tus moj yam; Nws lub hom phiaj tsis lam ua kom nej to taub los yog paub Nws tes hauj lwm thiab txoj lus xwb. Qhov ntawd xwb tsis txaus. Koj yog ib tug tib neeg uas muaj lub peev xwm los to taub, yog li koj yuav tsum tsis muaj teeb meem los to taub Vajtswv txoj lus, vim rau qhov feem ntau ntawm Vajtswv txoj lus yog sau los ntawm tib neeg tej lus xwb, thiab Nws hais yooj yooj yim xwb. Piv xam tias, koj yeej muaj lub peev xwm los kawm hais tias yog yam dab tsi uas Vajtswv xav kom koj to taub thiab xyaum ua; no yog ib yam uas ib tug tib neeg dog dig yeej muaj lub peev xwm ua tau. Ib qho tseem ceeb, cov lus uas Vajtswv tab tom hais rau lub sij hawm no tseeb thiab pom tshab plaws, thiab Vajtswv tab tom taw tes rau ntau yam uas tib neeg tsis tau xav txog li, tib yam kis ntawm tib neeg tus yam ntxwv ntag. Nws tej lus muaj nyob ib puag ncig, thiab tseeb npaum li qhov kaj thaum hli nra. Yog li tam sim no, neeg to taub ntau yam teeb meem lawm, tab sis tseem tshuav ib yam tu ncua—tib neeg muab Nws txoj lus coj los xyaum ua. Tib neeg yuav tsum sim txhua yam ntawm qhov tseeb kom ntxaws ntxaws, thiab tshawb thiab nrhiav nws kom ntxaws ntxaws, tsis li ces ua siab ntev tos seb dab tsi yuav tshwm sim tuaj rau lawv xwb; yog tsis li ntawd ces lawv rais mus ua cov niag cab lawm xwb. Lawv yeej paub Vajtswv txoj lus, tiam sis tsis muab coj los xyaum ua xwb. Hom tib neeg zoo li no yeej tsis hlub qhov tseeb thiab thaum kawg yuav raug muab tshem tawm mus. Yuav zoo li Petus rau tiam 1990, qhov no txhais tias txhua tus ntawm nej cov ko yuav tsum xyaum ua li Vajtswv txoj lus, muaj kev nkag tseeb mus rau hauv nej tej kev paub thiab tau kev qhuab qhia kom ntau dua thiab loj dua rau nej kev koom siab nrog Vajtswv, qhov no yuav pab rau nej tus kheej lub neej. Yog nej tau nyeem ntau txog Vajtswv txoj lus tab sis tsuas to taub lub ntsiab ntawm cov ntawv xwb thiab tsis muaj kev nkag siab txog Vajtswv txoj lus los ntawm nej txoj kev ua neej li, ces koj yuav tsis paub Vajtswv txoj lus. Raws li koj xav, Vajtswv txoj lus tsis yog txoj sia, tab sis yog tej ntaub ntawv uas tsis ciaj sia xwb. Thiab yog koj tsuas lam saib tej nyuag ntaub ntawv tsis ciaj sia xwb, ces koj yuav muab tsis tau lub ntsiab tseeb ntawm Vajtswv txoj lus, los sis koj yuav tsis to taub Nws txoj kev xav. Tsuas yog thaum koj saj tau Nws txoj lus rau hauv koj lub neej lawm xwb mas txoj kev to taub sab ntsujplig ntawm Vajtswv txoj lus thiaj li mam nthuav nws tus kheej rau koj, thiab tsuas yog los ntawm koj kev saj xwb koj thiaj li muab tau lub ntsiab ntawm ntau qhov tseeb thiab qhib tej tsis nkag siab yooj yim ntawm Vajtswv txoj lus. Yog koj tsis muab coj los xyaum ua li, ces txawm Nws txoj lus pom tseeb npaum li cas los xij, txhua yam koj muab tau ntawd tsuas yog tej nyuag ntaub ntawv qhuav qhuav thiab tej kab lis kev cai xwb, uas tau rais los ua kev cai ntawm sab kev ntseeg rau koj xwb. Qhov no tsis yog qhov cov Falixais ua los? Yog nej xyaum ua thiab saj Vajtswv txoj lus, nws yuav muaj qab hau rau nej; yog nej tsis muab coj los xyaum ua, ces Vajtswv txoj lus rau koj tsuas yog tshaj me ntsis li tej dab neeg ntawm lub ceeb tsheej thib peb xwb. Qhov tseeb tiag, tus txheej txheem ntawm kev ntseeg Vajtswv yog tus txheej txheem ntawm nej txoj kev saj Nws txoj lus nrog rau qhov caum cuag Nws, los yog muab hais kom pom tseeb tshaj nov tias, ntawm kev ntseeg Vajtswv yog kev paub txog thiab to taub Nws txoj lus thiab saj thiab ua lub neej raws li Nws txoj lus; tej no thiaj li yog qhov tseeb tiag ntawm nej txoj kev ntseeg Vajtswv. Yog nej ntseeg Vajtswv thiab vam txoj sia ntev dhawv mus ib txhis tab sis tsis nrhiav kev los xyaum ua raws li Vajtswv txoj lus thiab to taub qhov tseeb qhov muaj tiag, ces nej ruam kawg. Nov tsuas zoo li mus koom ib rooj mov thiab tsuas saib tej zaub mov xwb thiab tsuas xav hauv siab tias qab npaum li cas xwb tab sis yeej tsis tau saj ib yam dab tsi li, nws yuav zoo ib yam li tsis noj los sis tsis haus ib yam dab tsi li. Ib tug neeg zoo li no yuav tsis yog ib tug neeg ruam los?

Qhov tseeb uas tib neeg yuav tsum muaj tsuas yog nrhiav tau nyob hauv Vajtswv txoj lus xwb, thiab nws yog ib qho tseeb uas muaj nuj nqis tshaj thiab pab tau tib neeg tshaj plaws. Nws yog qhov tshuaj thiab zaub mov uas nej lub cev yuav tsum tau, ib yam uas tib neeg yuav tsum tau coj los pab ntxiv siav ntxiv zog rau nws txoj kev ua neeg nyob. Nws yog ib qho tseeb tias tib neeg yuav tsum tau npaj. Nej yim xyaum ua li Vajtswv txoj lus hais npaum li cas, nej lub neej yuav tawg paj txi txiv sai npaum li ntawd, thiab qhov tseeb yuav pom tseeb tshaj. Thaum nej loj hlob hauv lub siab lawm, nej yuav pom tej yam ntawm lub ntuj sab ntsujplig tseeb dua tuaj, thiab yuav txhawb ntxiv rau nej lub zog kom kov yeej Ntxwgnyoog. Ntau yam ntawm qhov tseeb uas nej tsis to taub yuav tshwm meej tuaj thaum nej xyaum ua li Vajtswv txoj lus. Tib neeg feem coob yuav cia li txaus siab lam los to taub rau tej ntaub ntawv ntawm Vajtswv txoj lus thiab tsom rau txoj kev npaj lawv tus kheej rau tej kab lis kev cai dua li qhov cog kom tob rau lawv txoj kev xyaum ua, tab sis ntawd tsis yog txoj kev ntawm cov Falixais los? Ua li kab lus uas hais tias, “Vajtswv txoj lus yog txoj sia” puas muaj tseeb rau lawv tiag? Ib tug tib neeg lub neej tsis lam yuav loj hlob yooj yim los ntawm qhov nyeem Vajtswv txoj lus nkaus xwb, tab sis tsuas yog thaum muab Vajtswv txoj lus coj los xyaum ua xwb. Yog nws yog koj txoj kev ntseeg hais tias kev to taub Vajtswv txoj lus yog kom tau txoj sia thiab muaj lub siab xwb, ces koj txoj kev to taub yuam kev lawm. Tseeb tiag kev to taub Vajtswv txoj lus tshwm sim rau thaum koj xyaum ua qhov tseeb, thiab koj yuav tsum to taub hais tias “tib qho uas xyaum ua li qhov tseeb xwb mas thiaj li yuav to taub.” Niaj hnub no, tom qab nyeem Vajtswv txoj lus tag lawm, koj yeej lam hais tau tias koj paub Vajtswv txoj lus, tab sis koj yuav hais tau tias koj to taub nws lawm. Tej cov hais tias tib txoj hau kev uas yuav xyaum ua qhov tseeb mas yog yuav tsum to taub nws ua ntej tso, tab sis qhov nov tsuas yog ib nyuag feem xwb, thiab nws tsis yog tag nrho. Ua ntej koj muaj kev paub ntawm ib qho tseeb, koj yeej tsis tau saj qhov tseeb ntawd. Xav hais tias koj to taub ib yam dab tsi koj hnov los ntawm ib zaj lus qhuab qhia nws tsis yog kev to taub tseeb tiag—qhov no tsuas yog khaws tau tej lus ntawm qhov tseeb xwb, thiab nws tsis yog tib yam li kev to taub lub tseem ntsiab nyob rau hauv tiag. Qhov nyuag kev to taub sab nraum ntawm qhov tseeb xwb tsis txhais tau hais tias koj yeej to taub nws tiag lawm thiab paub txog nws tiag li lawm; lub tseem ntsiab ntawm qhov tseeb tiag yog los ntawm kev saj nws kiag. Yog li ntawd, tsuas yog thaum koj tau saj qhov tseeb lawm xwb mas koj thiaj li yuav to taub nws, thiab tsuas yog tom qab ntawd xwb koj thiaj li muab tau qhov uas raug muab zais lawm. Cog koj tus cag kom tob yog tib txoj kev mus muab tau kev thoob tsib to nrog, thiab thiaj li yuav to taub txog lub ntsiab tseem ceeb tshaj plaws ntawm qhov tseeb. Yog li ntawd, koj mus tau qhov txhia chaw nrog qhov tseeb, tab sis yog tsis muaj qhov tseeb ntawd nyob hauv koj, ces tsis tas xav txog qhov yuav sim mus yaum koj tsev neeg li, haj yam tsawg cov tib neeg uas ntseeg. Yog tsis muaj qhov tseeb ces koj tsuas zoo li tej paj daus ya xwb, tab sis nrog qhov tseeb lawm koj yeej muaj tau kev zoo siab thiab kev ywj pheej, thiab yuav tsis muaj dab tsi los tawm tsam tau koj li. Tsis hais ib txoj kev xav yuav muaj zog npaum li cas li, nws yuav kov tsis yeej qhov tseeb li. Nrog qhov tseeb lawm, ntawm lub ntiaj teb yuav ua zog koog thiab tej toj roob hauv pes thiab dej hiav txwv yuav txav, yog tsis muaj qhov tseeb ces txawm lub zos yuav muaj phab ntsa yeej khov npaum li cas los yuav raug kas muab noj kom ntsoog kom tag mus. Qhov no yeej yog qhov tseeb tiag.

Nyob rau theem tam sim no, nws tseem ceeb tshaj plaws los paub qhov tseeb ua ntej tso, thiab muab coj los xyaum ua thiab npaj koj tus kheej ntxiv nrog lub ntsiab tseeb ntawm qhov tseeb. Nej yuav tsum nrhiav kom muaj qhov no. Tsis hais tias lam nrhiav kom lwm tus caum koj cov lus xwb, koj yuav tsum ua kom lawv caum yam koj xyaum ua ntawd. Tsuas yog tib txoj hau kev no xwb koj thiaj li yuav nrhiav tau yam muaj nuj nqis. Tsis hais yam dab tsi phem los raug rau koj, tsis hais leej twg koj yuav mus ntsib, tsuav yog koj muaj qhov tseeb lawm xwb, ces koj yuav muaj peev xwm sawv ruaj nreeg. Vajtswv txoj lus yog qhov uas coj txoj sia los rau tib neeg, tsis yog kev tuag. Yog tias, tom qab koj nyeem Vajtswv txoj lus tag lawm, koj tsis ciaj sia nrees tuaj, tab sis koj tseem tuag, ces muaj ib yam dab tsi tsis yog nrog koj lawm. Yog tias tom qab cov sij hawm koj tau nyeem Vajtswv txoj lus ntau tag lawm thiab tau hnov ntau zaj lus qhuab qhia, tab sis koj tseem nyob rau hauv ib tug yam ntxwv ntawm txoj kev tuag, ces qhov nov yog pov thawj qhia hais tias koj tsis yog ib tug uas saib qhov tseeb muaj nqis, los yog koj yeej tsis yog ib tug uas caum qhov tseeb. Yog nej yeej tshawb kom tau Vajtswv tiag, nej yeej yuav tsis saib ntsoov los npaj nej tus kheej nrog tej kab lis kev cai thiab lam tau lam siv tej nyuag kev cai dog dig los qhia lwm tus xwb, tab sis yeej yuav saib ntsoov kev saj Vajtswv txoj lus thiab muab qhov tseeb coj los xyaum ua. Ua qhov nov tsis yog yam uas nej yuav tsum nrhiav tam sim no es nkag mus rau hauv los?

Nws tsuas muaj sij hawm tsawg tsawg rau Vajtswv los ua Nws tes hauj lwm hauv tib neeg xwb, yog li ntawd es yuav muaj yam dab tsi tshwm sim tau tuaj yog tias koj tsis kam koom tes nrog Nws? Yog vim li cas Vajtswv pheej yuav tas zog xav kom koj mus xyaum ua li Nws txoj lus thaum nej to taub nws lawm? Twb yog vim Vajtswv twb nthuav tawm Nws txoj lus rau nej lawm, thiab nej kauj ruam tom ntej yog cia li xyaum ua raws li lawv. Thaum nej xyaum ua li cov lus no lawm, Vajtswv yuav ua hauj lwm los ntawm txoj kev qhuab qhia thiab kev taw qhia. Qhov ntawd thiaj li yog qhov yuav ua kom tiav. Vajtswv txoj lus tso cai kom tib neeg tawg paj txi txiv hauv lub neej thiab tsis txhob muaj tej yam uas yuav los ua kom tib neeg txav deb los yog rais los nyob ntsiag to. Koj hais tias koj twb nyeem Vajtswv txoj lus tag lawm thiab muab coj los xyaum ua lawm, tab sis koj tseem tsis tau tau txais ib qho hauj lwm los ntawm tus Vajntsujplig Dawb Huv li. Koj tej lus ko tsuas dag tau ib tug me nyuam yaus xwb. Lwm cov tib neeg yuav tsis paub hais tias tej koj ua ntawd puas muaj tseeb, tab sis koj xav tias Vajtswv tsis paub no los? Ua li cas luag lwm tus uas xyaum ua li Vajtswv txoj lus hais thiab tau txais kev qhuab qhia los ntawm tus Vajntsujplig Dawb Huv, tab sis koj xyaum ua li Nws txoj lus thiab ho tsis tau txais kev qhuab qhia los ntawm tus Vajntsujplig Dawb Huv? Vajtswv puas muaj kev txawj xav? Yog tej koj ua yeej muaj tseeb tiag thiab koj yeej muaj kev koom tes lawm, ces Vajtswv tus Ntsujplig yuav nyob nrog koj. Tej cov tib neeg yeej ib txwm xav cog lawv tus chij, tab sis vim li cas Vajtswv ho tsis pub lawv muab tsa kom siab thiab coj pawg ntseeg? Tej cov tib neeg ua twb yuav luag ua tsis tiav lawv txoj hauj lwm thiab lawv cov hauj lwm, thiab ua ntej lawv paub txog, lawv twb tau txais Vajtswv kev pom zoo lawm. Yog vim li cas? Vajtswv tshawb qhov tob tshaj plaws hauv tib neeg lub siab, thiab cov neeg uas caum qhov tseeb yuav tsum ua qhov yog xwb. Cov neeg uas tsis nyiam ua zoo yeej sawv ruaj nreeg tsis tau. Nyob hauv nruab nrog, nej lub hom phiaj yog cia Vajtswv txoj lus los tswj nyob hauv nej. Muab ua lwm lo lus hais, nws hais tias kom muaj kev to taub Vajtswv txoj lus nyob hauv tej nej ua. Tej zaum nej lub peev xwm los to taub Vajtswv txoj lus tseem tsawg heev, tab sis thaum nej xyaum ua li Vajtswv txoj lus lawm, Nws yuav kho tau qhov kev txhaum no, yog li tsis yog nej yuav tsum paub ntau qhov tseeb xwb, tab sis nej yuav tsum tau muab lawv coj los xyaum ua. Qhov nov yog qhov loj tshaj plaws uas muab tso tseg tsis tau. Yexus tau tiv ntau yam kev txaj muag thiab ntau yam kev txom nyem ntawm Nws peb caug-peb xyoos ntau. Nws raug kev txom nyem loj heev vim Nws tau xyaum ua qhov tseeb, ua raws li Vajtswv txoj kev xav hauv txhua yam, thiab tsuas saib ntsoov rau Vajtswv txoj kev xav xwb. Qhov kev txom nyem no Nws yuav tsis raug yog tias Nws paub qhov tseeb es tsis xyaum ua li. Yog Yexus caum tej lus qhia ntawm cov Yudais thiab caum cov Falixais xwb, ces Nws yeej yuav tsis raug txom nyem li. Koj yeej kawm tau ntawm Yexus tej hauj lwm uas muaj kuab los ntawm Vajtswv tes hauj lwm ntawm tib neeg los ntawm tib neeg tej kev koom tes lawm, thiab qhov nov yog ib yam uas nej yuav tsum pom txog. Ua Yexus puas raug txom nyem li Nws raug rau saum tus ntoo khaub lig yog tias Nws tsis xyaum ua qhov tseeb? Ua Nws puas yog tau thov tej lus raug mob raug nkeeg yog tias Nws tsis ua li Vajtswv txoj kev xav? Yog li ntawd, nej yuav tsum tau raug kev txom nyem rau tus txiaj ntsim ntawm txoj kev xyaum ua qhov tseeb; qhov nov yog hom kev txom nyem uas ib tug tib neeg yuav tsum tau tiv.

Hauv kev xyaum ua raws, kev tuav cov lus txib yuav tsum txuas mus rau kev muab qhov tseeb coj los xyaum ua raws. Thaum tseem tuav cov lus txib, yuav tsum xyaum ua raws qhov tseeb. Thaum tseem xyaum ua raws qhov tseeb, yuav tsum tsis txhob hla cov hauv paus ntsiab lus ntawm cov lus txib, los sis tawm tsam cov lus txib; koj yuav tsum ua txhua yam uas Vajtswv xav tau los ntawm koj. Kev tuav cov lus txib thiab kev xyaum ua raws qhov tseeb mas sib txuas ua ke, tsis sib cov nyom. Koj yim huab xyaum ua raws qhov tseeb npaum li cas, koj yuav muaj cuab kav tuav tau lub ntsiab ntawm cov lus txib ntau npaum li ntawd. Koj yim huab xyaum ua raws qhov tseeb npaum li cas, ces koj yuav nkag siab Vajtswv txoj lus hais qhia uas nyob rau hauv cov lub txib npaum li ntawd. Kev xyaum ua raws qhov tseeb thiab kev tuav cov lus txib tsis yog kev sib cov nyom—ob qho no sib txuas ua ke. Nyob rau thaum chiv thawj, tsuas yog tom qab tib neeg tuav cov lus txib xwb nws thiaj tuaj yeem xyaum ua raws qhov tseeb tau thiab muaj kev tig ras to taub los ntawm tus Vajntsujplig Dawb Huv, tab sis qhov no tsis yog qhov Vajtswv xav ua nyob rau thaum chiv thawj. Vajtswv cheem tsum kom koj muab koj lub siab rau kev pe hawm Nws, tsis yog kom coj zoo xwb. Txawm li cas los xij, koj yuav tsum tuav cov lus txib me ntsis. Maj mam, los ntawm kev paub, tom qab tau nkag siab meej dua qub txog Vajtswv lawm, tib neeg yuav tsis ntxeev siab tawm tsam thiab cov nyom Nws, thiab yuav tsis muaj qhov tsis ntseeg txog Nws tes dej num ntxiv lawm. Qhov no tsuas yog tib txoj hau kev uas tib neeg tuaj yeem ua raws li lub ntsiab ntawm cov lus txib. Yog li ntawd, kev tsuas lam tuav cov lus txib, tsis muaj kev xyaum ua raws qhov tseeb, yog qhov tsis muaj txiaj ntsig dab tsi li, thiab tsis yog kev pe hawm Vajtswv tseeb tiag, vim koj tseem tsis tau muaj tus yeeb yam tseeb tiag. Kev tuav cov lus txib yam tsis ua raws qhov tseeb tsuas yog kev coj nruj ntawm cov kev cai xwb. Ntawm kev ua li ntawd, cov lus txib yuav cia li dhau los ua koj txoj kev cai, uas tsis pab cuam kev loj hlob ntawm koj lub neej. Dhau qhov ntawd lawm, nws yuav dhau los ua ib lub nra rau koj, thiab khi koj kom ruaj khov zoo li tej kev cai ntawm phau Vajluskub Qub, ua rau koj tsis muaj tus Vajntsujplig Dawb Huv. Yog li ntawd, tsuas yog dhau los ntawm kev xyaum ua raws qhov tseeb xwb thiaj li tso cai rau koj tuav tau cov lus txib kom zoo, thiab koj tuav cov lus txib los txhawm rau kev xyaum ua raws qhov tseeb tau. Nyob hauv tus txheej txheem ntawm kev tuav cov lus txib, koj yuav tsum muab qhov tseeb coj los xyaum ua raws kom tshwm ntau dua qub, thiab thaum xyaum ua raws qhov tseeb, koj yuav muaj kev nkag siab tob tshaj qhov qub txog lub tsiab ntawm cov lus txib. Lub hom phiaj thiab lub ntsiab lus ntawm Vajtswv txoj kev ntshaw yog kom tib neeg tuav cov lus txib, tsis yog tsuas kom tib neeg coj raws cov kev cai raws li nws tej kev xav xwb; vim nws muaj feem rau ntawm tib neeg kev to taub lub neej txoj sia. Tus ciam ntawm koj txoj kev loj hlob hauv lub neej yog qhov chaw qhia tias seb koj yuav muaj cuab kav tuav cov lus txib tau zoo npaum li cas. Txawm tias cov lus txib yog muaj los rau kom tib neeg tau khaws tuav, tab sis lub ntsiab ntawm cov lus txib tsuas tshwm pom dhau los ntawm kev paub nyob ntawm tib neeg lub neej xwb. Tib neeg feem ntau xav tias kev tuav cov lus txib kom zoo txhais tias lawv “npaj txhij tag nrho lawm, thiab tag nrho qhov tshuav ntawd ces yog tos raug qaws mus xwb.” Qhov no yog cov kev xav ua tsis muaj qab hau thiab tsis mus raws li Vajtswv lub siab nyiam. Cov neeg uas hais zoo li no tsis xav muaj kev vam meej, thiab lawv tsuas ntshaw cev nqaij daim tawv xwb. Nws tsis muaj qab hau dab tsi li! Nws tsis yog kev tuav qhov tseeb! Kev tsuas xyaum ua raws qhov tseeb xwb tab sis tsis muaj kev tuav cov lus txib tsis yog Vajtswv lub siab nyiam. Cov uas ua li no yog cov neeg ceg tawv; lawv zoo li cov neeg uas muaj ib sab ceg xwb. Kev tsuas tuav cov lus txib zoo li tau ua raws cov kev cai, tab sis tsis muaj qhov tseeb—qhov no tsis muaj peev xwm ua kom tau raws li Vajtswv lub siab nyiam li; zoo ib yam nkaus li cov neeg uas muaj ib sab qhov muag, cov neeg ua li no, tau txais ib hom kev txom nyem los ntawm lub cev ntaj ntsug tsis zoo. Nws tuaj yeem hais tau tias yog koj tuav cov lus txib zoo thiab muaj kev nkag siab zoo txog tus Vajtswv uas muaj tiag, ces koj yuav muaj qhov tseeb; los hais tau tias, koj yuav muaj tus yeeb yam tseeb tiag. Yog tias koj xyaum rau raws qhov tseeb uas koj tsim nyog xyaum ua raws, koj kuj yuav tuav tau cov lus txib, thiab ob yam no tsis sib cov nyom ib leeg rau ib tug. Kev xyaum ua raws qhov tseeb thiab kev tuav cov lus txib yog qhov ib feem ntawm ntau feem ntawm tib neeg lub neej txoj kev paub dhau los. Ntawm ib tug neeg txoj kev paub dhau los tsim nyog muaj los ntawm ntau fab, tsis yog kev tuav cov lus txib thiab kev xyaum ua raws qhov tseeb nkaus xwb. Txawm li cas los xij, ob qhov no muaj qhov tsis sib thooj thiab qhov sib txuas nyob ua ke.

Kev tshaj tawm cov lus txib nyob rau tiam tshiab yog kev ua lus tim khawv txog qhov tseeb tias txhua tus tib neeg uas yoog raws qhov no, txhua tus uas hnov Vajtswv lub suab hnub no, tau nkag mus rau tiam tshiab lawm. Qhov no yog qhov pib tshiab rau Vajtswv tes dej nwm, ib yam nkaus li qhov pib ntawm tes dej nwm tom qab kawg ntawm Vajtswv txoj hauv kev cawm tib neeg rau txhiab xyoo. Cov lus txib ntawm tiam tshiab ua lub cim qhia tias Vajtswv thiab tib neeg tau nkag mus rau hauv lub nceeg vaj ntawm lub ntuj thiab lub teb tshiab, thiab tias Vajtswv, Yehauvas los ib yam nkaus ua hauj lwm hauv nruab nrab ntawm cov neeg Yixayee thiab Yexus ua hauj lwm hauv nruab nrab ntawm cov neeg Yudais, yuav ua hauj lwm kom tshwm sim tiag ntau dua qub, thiab yuav ua hauj lwm ntau tshaj thiab loj tshaj qhov qub nyob rau hauv ntiaj teb. Nws kuj tseem ua lub cim tau tias ntawm cov pab pawg tib neeg no yuav tau txais cov lus txib ntau thiab loj tshaj los ntawm Vajtswv, thiab yuav tau txais kev saib kev pab, kev tsau npo, kev txhawb nqa, thiab kev saib xyuas, thiab tiv thaiv los ntawm Nws nyob rau hauv qhov tseeb, yuav tau txais kev cob qhia ua kom tshwm muaj tiag los ntawm Nws, thiab tau txais kev saib xyuas, rhuav, thiab lim kom dawb huv los ntawm Vajtswv txoj lus. Qhov tseem ceeb ntawm cov lus txib ntawm tiam tshiab no muaj txiaj ntsig heev li. Lawv qhia tias Vajtswv yeej yuav tshwm sim tseeb tiag nyob rau hauv lub ntiaj teb, qhov chaw Nws yuav kov yeej tag nrho lub qab ntuj khwb, nthuav tawm tag nrho Nws lub yeeb koob hauv cev nqaij daim tawv. Lawv kuj tseem qhia ntxiv tias tus Vajtswv uas muaj tiag yuav ua tes dej num uas muaj qab hau kom ntau tshaj nyob hauv ntiaj teb kom ua tau txhua tus uas Nws tau xaiv tseg kom zoo tshaj plaws. Ntau tshaj ntawd, Vajtswv yuav ua txhua yam hauv ntiaj teb kom tiav log nrog cov lus, thiab tshaj tawm txoj cai tias “tus Vajtswv uas yug los ua neeg yuav sawv rau qhov siab tshaj plaws thiab yuav muaj yeeb koob, txhua tus tib neeg thiab txhua haiv neeg yuav txhos caug pe hawm Vajtswv, tus uas loj kawg nkaus.” Txawm tias cov lus txib ntawm tiam tshiab yog muaj rau kom tib neeg tuav cia, thiab txawm kev ua raws yog tib neeg lub luag hauj lwm thiab yauv tsum ris, lub ntsiab lus tseeb uas lawv sawv cev rau tiag mas muaj ntau tshaj qhov yuav hais tau tawm ua ib los sis ob lo lus xwb. Cov lus txib ntawm tiam tshiab hloov tej kev cai ntawm phau Vajluskub Qub thiab tej kab ke ntawm phau Vajluskub Tshiab raws li Yehauvas thiab Yexus tau tshaj tawm tseg cia. Qhov no yog ib nqe lus kawm uas tob heev, tsis yog yooj yim yam li qhov tib neeg xav. Nws muaj ib kaum tseem ceeb ntawm kev ua raws cov lus txib ntawm tiam tshiab: Lawv zoo li tus choj nruab nrab ntawm Tiam Hmoov Hlub thiab Tiam Lub Nceeg Vaj. Cov lus txib ntawm tiam tshiab coj txhua yam kev xyaum ua raws thiab tej kab ke ntawm tiam qub mus rau qhov kawg, suav tag nrho tej kev xyaum ua raws thaum ub los txog ntua rau tiam ntawm Yexus. Lawv coj tib neeg mus rau ntawm tus Vajtswv uas muaj tiag ntau tshaj, tso cai rau nws raug pib ua kom zoo tshaj plaws los ntawm Nws kiag; lawv yog qhov pib ntawm txoj kev ua kom zoo tshaj plaws. Yog li, nej tsim nyog muaj ib qho kev xav zoo nrog rau cov lus txib ntawm tiam tshiab, thiab tsis txhob muab lawv coj los ua raws ua dog ua dig los sis ntxub lawv. Cov lus txib ntawm tiam tshiab tau hais txog ib qho tseem ceeb tshaj: Tias tib neeg yuav tsum pe hawm tus Vajtswv Tus Kheej uas muaj tiag ntawm hnub no nkaus xwb, uas muaj feem rau kev zwm rau lub ntsiab ntawm tus Ntsujplig kom ntau tshaj ntawm kev ua raws. Cov lus txib kuj tseem hais txog lub hauv paus ntsiab lus uas Vajtswv yuav txiav txim tib neeg tias seb muaj kev txhaum los sis kev ncaj ncees tom qab Nws tau nthuav ntawm yam li lub Hnub ntawm txoj kev ncaj ncees lawm. Cov lus txib mas yooj yim rau kev nkag siab dua li kev muab nws coj los xyaum ua raws. Los ntawm no nws tuaj yeem pom tau tias yog Vajtswv xav ua kom tib neeg zoo tshaj plaws, ces Nws yuav tsum ua dhau los ntawm Nws cov lus thiab txoj kev coj, thiab tib neeg tsis tuaj yeem raug ua kom zoo tshaj plaws los ntawm nws tus kheej txoj kev txawj ntse. Tsis hais txawm tib neeg tuaj yeem tuav cov lus txib ntawm tiam tshiab tau los tsis tau, nws muaj feem xyuam nrog rau ntawm nws txoj kev paub txog tus Vajtswv uas muaj tiag. Yog li ntawd, txais tias koj tuaj yeem tauv cov lus txib los tsis tuaj yeem tsis yog ib nqe lus noog uas yuav tau txais kev daws nyob rau lub sij hawm ib ob hnub xwb. Qhov no yog ib qho tseem ceeb heev rau kev kawm.

Kev xyaum ua raws qhov tseeb yog ib txoj kev uas tuaj yeem ua rau kom tib neej lub neej loj hlob. Yog nej tsis xyaum ua raws qhov tseeb, ces nej yuav tsis nyob nrog ib yam dab tsi tshaj li tej lus qhia thiab yuav tsis muaj qhov tseeb ntawm lub neej. Qhov tseeb yog lub cim ntawm tib neeg tus yeeb yam, thiab txawm koj yuav xyaum ua raws qhov tseeb los tsis ua raws nws muaj feem rau ntawm seb nej puas muaj tus yeeb yam tseeb tiag los tsis muaj. Yog tias koj tsis xyaum ua raws qhov tseeb, tsis ua ncaj ncees, los sis hloov mus los ntawm koj tej kev xav thiab kev xav txog koj lub cev nqaij daim tawv, ces koj yuav nyob deb ntawm kev tuav cov lus txib. Qhov no yog cov nqe lus kawm uas tseem ceeb tshaj plaws. Nyob rau txhua tiam, muaj qhov tseeb ntau heev uas tib neeg cheem tsum paub qhov tseeb txog thiab to taub txog, tab sis nyob rau txhua tiam, kuj muaj cov lus txib tsis sib thooj nyob nrog tej qhov tseeb ntawd thiab. Qhov tseeb uas cov tib neeg xyaum ua raws muaj feem xyuam nrog ib tiam tshwj xeeb twg xwb, yog li cov lus txib uas lawv tuav ntawd los kuj zoo ib yam li thiab. Txhua tiam nws muaj nws qhov kev tseeb rau kev xyaum ua raws thiab cov lus txib rau kev tuav cia. Txawm li cas los xij, nyob ntawm cov lus txib txhua hom uas tshaj tawm los ntawm Vajtswv—ntawd yog, nyob rau ntawm cov tiam sib txawv ntawd—lub hom phiaj thiab qhov tshwm sim ntawm tib neeg kev xyaum ua raws qhov tseeb tsis sib thooj. Nws tuaj yeem hais tau tias cov lus txib ua dej num rau qhov tseeb, thiab qhov tseeb muaj nyob txhawm rau kev tuav cov lus txib. Yog tias tsuas muaj qhov tseeb xwb, ces yuav tsis muaj kev hloov pauv hauv Vajtswv tes dej num uas yuav hais txog li. Txawm li cas los xij, yog hais txog ntawm cov lus txib, tib neeg tuaj yeem txheeb pom cov ciam ntawm tus Vajntsujplig Dawb Huv tes dej num, thiab tib neeg tuaj yeem paub txog tiam uas Vajtswv ua hauj lwm nrog rau. Hauv txoj kev ntseeg, muaj coob leej tib neeg tuaj yeem xyaum ua raws qhov tseeb uas tib neeg tau xyaum ua raws nyob rau Tiam Muaj Kev Cai. Txawm li cas los xij, lawv tsis muaj cov lus txib ntawm tiam tshiab, los sis lawv tsis tuaj yeem tuav tej ntawd cia tau. Lawv tseem soj ntsuam txoj hau kev qub thiab tseem coj li cov tib neeg qub qub. Lawv tsis muaj hau kev tshiab ntawm tes dej num thiab tsis tuaj yeem pom cov lus txib ntawm tiam tshiab. Yog li ntawd, lawv thiaj tsis muaj Vajtswv tes dej num. Tsuas zoo li uas muaj lub plhaub qe khoob lug xwb; yog tias tsis muaj me nyuam qaib nyob hauv, ces yeej tsis muaj tus ntsujplig thiab. Yog muab hais ncaj tshaj no, nws txhais tau tias lawv tsis muaj txoj sia. Cov tib neeg zoo li no tseem tsis tau nkag mus rau tiam tshiab thiab tseem poob qab ntau theem heev. Vim li ntawd, kev muaj qhov tseeb los ntawm tiam qub tab sis tsis muaj cov lus txib ntawm tiam tshiab ces yeej tsis muaj qab hau dab tsi kiag li. Nej ntau leej xyaum ua raws qhov tseeb ntawm hnub no, tab sis tsis tau tuav nws cov lus txib. Nej yuav tsis tau txais dab tsi li, thiab qhov tseeb uas nej xyaum ua raws ntawd yuav tsis muaj nuj nqes, thiab qab hau dab tsi thiab Vajtswv yuav tsis qhuas nej. Kev xyaum ua raws qhov tseeb yuav tsum ua nyob rau ntawm txoj hau kev ntawm tus Vajntsujplig Dawb Huv tej dej num tam sim no; nws yuav tsum ua los teb cov lus ntawm tus Vajtswv uas muaj tiag hnub no. Yog tsis ua li ntawd, txhua yam kuj yuav tag dawb, zoo yam li kev siv lub pob tawb xyoob ce dej xwb. Qhov no kuj yog lub ntsiab lus ntawm kev tshaj tawm cov lus txib ntawm tiam tshiab. Yog tib neeg tsis ua raws li cov lus txib, yam tsawg tshaj lawv yuav tsum paub txog tus Vajtswv uas muaj tiag uas tau tshwm sim nyob rau cev nqaij daim tawv, kom zoo. Muab hais ua lwm lo lus, tib neeg tsim nyog nkag siab txog cov hauv paus ntsiab lus ntawm kev ua raws cov lus txib. Kev ua raws cov lus txib tsis tau txhais tias kom ua raws ua dog dig los sis ua raws li siab nyiam, tab sis kom ua raws li lub hauv paus, nrog lub hom phiaj, thiab nrog cov hauv paus ntsiab lus. Qhov yuav ua kom tiav ua ntej tshaj plaws yog yuav tsum muaj lub zeem muag kom meej. Yog tias koj muaj txoj kev nkag siab txhua nrho txog ntawm tes dej num ntawm tus Vajntsujplig Dawb Huv nyob rau lub sij hawm tam sim ntawd, thiab yog koj paub meej txog cov hau kev ntawm tej dej num no, ces koj yuav muaj kev nkag siab meej txog kev tuav cov lus txib. Yog hnub ntawd los txog thaum koj ntsia pom thoob txog qhov tseem ceeb ntawm cov lus txib ntawm tiam tshiab thiab koj yuav tuaj yeem tuav cov lus txib, ces koj yuav tau txais kev ua kom zoo tshaj plaws. Qhov no yog qhov tseem ceeb ntawm kev xyaum ua raws qhov tseeb thiab kev tuav cov lub txib. Koj yuav tuaj yeem xyaum ua raws qhov tseeb los tsis tuaj yeem yog nyob rau ntawm seb koj nkag siab txog qhov tseeb ntawm cov lus txib ntawm tiam tshiab li cas. Tes dej num ntawm tus Vajntsujplig Dawb Huv yuav tshwm sim rau tib neeg ntxiv mus, thiab Vajtswv yuav cheem tsum ntau thiab ntau los ntawm tib neeg. Yog li ntawd, qhov tseeb uas tib neeg muab coj los xyaum ua raws yuav loj hlob ntau zuj zus, thiab yuav loj zuj zus, thiab qhov tshwm sim ntawm kev tuav cov lus txib yuav zoo zuj zus. Yog li ntawd, nej yuav tsum xyaum ua raws qhov tseeb thiab tuav cov lus txib nyob rau tib lub sij hawm. Txhua tus yuav tsum quav ntsej txog qhov no; cia qhov tseeb tshiab thiab cov lus txib tshiab pib ua hauj lwm ib txhij ua ke nyob rau hauv tiam tshiab no.

Ntau tus neeg tuaj yeem tham me ntsis txog kev xyaum ua kom tshwm thiab lawv tuaj yeem tham txog lawv tus kheej txoj kev tshoov siab, tab sis feem ntau ntawm nws yog kev ua kom pom meej uas tau los ntawm lwm tus tej lus xwb. Nws tsis ntxiv dab tsi los ntawm txhua yam ntawm lawv tus kheej txoj kev coj ua li, thiab tsis suav nrog yam uas lawv pom ntawm lawv qhov kev paub dhau los. Kuv tau saib xyuas qhov teeb meem no ua ntej lawm; tsis txhob xav tias Kuv tsis paub dab tsi. Koj yog ib tug tsov ntawv xwb, tab sis koj ho hais txog qhov yuav ua kom yeej Ntxwgnyoog, ntawm qhov hais tej lus tim khawv uas muaj yeej, thiab ntawm kev ua neej raws li Vajtswv tus yam ntxwv? Nov yog cov tsis tseem ceeb! Koj xav tias txhua lo lus hais los ntawm Vajtswv hnub no yog rau koj qhuas no los? Koj lub qhov ncauj hais txog kev tso koj tus kheej qub tseg thiab tso qhov tseeb rau hauv kev xyaum ua kom tshwm sim, tab sis koj txhais tes tau ua lwm yam thiab koj lub siab xav txog lwm cov kev dag—koj yog ib tug neeg zoo li cas? Vim li cas koj lub siab thiab koj txhais tes tsis koom ua ib qho thiab ib yam? Muaj ntau cov lus qhuab qhia tau ua rau cov lus khoob; qhov no tsis yog ib qho mob siab lod? Yog koj tsis muaj cuab kav ua raws li Vajtswv txoj lus hais kom ua, nws qhia tau hais tias koj tsis to taub qhov tseeb ntawm txoj hau kev ntawm tus Vajntsujplig tes dej num, koj tseem tsis tau muaj tes dej num los ntawm tus Vajntsujplig nyob hauv koj, thiab koj tseem tsis tau txais Nws txoj kev taw qhia. Yog tias koj hais tias koj tsuas yog nkag siab txog Vajtswv cov lus tab sis tsis muaj peev xwm coj los ua kom tau, ces koj yog tus neeg tsis hlub qhov tseeb. Vajtswv tsis tau los cawm hom neeg zoo li no. Yexus raug kev txom nyem loj heev thaum Nws raug ntsia saum tus ntoo khaub lig kom Nws cawm cov neeg txhaum, cawm cov neeg txom nyem, thiab cawm txhua tus neeg uas txo hwj chim. Nws raug ntsia saum tus ntoo khaub lig yog ua kev theej txhoj. Yog tias koj ua tsis tau raws li Vajtswv txoj lus, ces koj yuav tsum tawm mus sai li sai tau; tsis txhob ua tub sab nyob hauv Vajtswv lub tsev tam li yog ib tug neeg ntseeg ywj pheej. Coob leej tseem nyuaj rau qhov uas lawv yuav nres lawv tus kheej kom ua yam uas tawm tsam Vajtswv. Lawv tsis yog thov tuag lod? Lawv yuav hais li cas thiaj nkag tau rau hauv Vajtswv lub teb chaws? Lawv puas yuav muaj peev xwm mus saib kom pom Vajtswv lub ntsej muag? Kev noj zaub mov uas Vajtswv muab rau koj, ua tej yam tsis ncaj uas tawm tsam Vajtswv, ua kev phem, saib tsis taus, thiab dag, txawm thaum Vajtswv tso cai rau koj txaus siab rau cov koob hmoov uas Nws tau muab rau koj los—koj tsis hnov cov khoom ntawd kub koj txhais tes thaum koj tau txais lawv lod? Koj tsis hnov koj lub ntsej muag tig liab lod? Thaum koj tau ua ib yam dab tsi tawm tsam Vajtswv, tau ua cov phiaj xwm “mus ua neeg siab phem,” koj tsis paub ntshai lod? Yog koj tsis hnov dab tsi li, koj tuaj yeem hais li cas txog yav tom ntej? Nws tsis tau muaj lub neej yav tom ntej rau koj tau ntev los lawm, yog li tshuav dab tsi loj tshaj es koj tseem xav tau? Yog koj hais tej yam ntxim txaj muag es tseem xav tias tsis muaj kev txhaum, thiab koj lub siab tsis muaj kev paub txog, ces tsis yog hais tias twb txhais tau tias koj tau raug muab tso tseg los ntawm Vajtswv lawm lod? Kev hais lus thiab coj li tus tsis saib xyuas thiab tsis raug cai cia li los ua koj tus yeeb yam lawm; yuav ua li cas koj thiaj li raug kho kom zoo tshaj plaws los ntawm Vajtswv? Koj puas yuav muaj peev xwm taug kev thoob ntiaj teb? Leej twg yuav ntseeg koj? Cov uas paub koj tus yeeb yam tseeb yuav txav deb ntawm koj. Qhov no tsis yog Vajtswv txoj kev rau txim lod? Txhua txhia yam, yog tsuas muaj qhov hais lus thiab tsis muaj kev xyaum ua kom tau, ces tsis muaj kev loj hlob. Txawm hais tias tus Vajntsujplig tseem ua tes dej num rau koj thaum koj hais lus los, yog koj tsis xyaum ua kom tau, ces tus Vajntsujplig yuav tsum tsis ua tes dej num rau koj lawm. Yog koj pheej yuav ua li no, yuav ua li cas thiaj li muaj kev sib tham txog yav tom ntej los sis muab koj tus kheej tag nrho los ua Vajtswv tes dej num? Koj tsuas hais tau li qhov uas yuav muab tag nrho koj tus kheej fij rau Vajtswv xwb, tab sis koj tsis tau muab koj txoj tseem kev hlub rau Vajtswv. Txhua yam Nws tau los ntawm koj tsuas yog koj cov lus lees tias ntseeg xwb; Nws tsis tau txais koj txoj kev xyaum ua raws li qhov tseeb. Qhov no puas yog koj qhov tiag? Yog koj yuav rau siab nyob li no, thaum twg koj mam raug kho kom zoo tshaj plaws los ntawm Vajtswv? Puas yog hais tias koj tsis ntxhov siab rau koj lub neej tsaus nti thiab kev tsaus ntuj? Koj tsis paub tias Vajtswv tau tag kev cia siab rau koj lawm lod? Koj tsis paub tias Vajtswv txoj kev xav yog ua kom tib neeg zoo tiav log thiab nrog rau cov neeg tshiab lod? Cov khoom qub puas tuaj yeem tuav tau lawv tus kheej? Koj tsis mloog Vajtswv cov lus hnub no: Puas yog koj tos rau tag kis?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ib Tug Neeg Ua Tau Kev Cawm Dim Yog Tus Uas Txaus Siab Hlo Ua Qhov Tseeb

Vajtswv Tej Lus Txhua Hnub  Nqe Lus Uas Xaiv Tawm Los 429

Tuav Vajtswv tej lus thiab muaj cuab kav piav tau yam tsis paub txaj muag tsis tau txhais tias koj twb tau qhov kev tseeb los tuav lawm; tej ntawd tsis yooj yim li qhov koj xav. Qhov uas koj tau qhov kev tseeb los ua koj tug tsis yog raws li yam koj hais; tiam sis, nws yog raws li qhov koj ua tawm hauv koj lub neej los. Tsuas yog thaum Vajtswv tej lus dhau los ua koj lub neej thiab kev nthuav tawm lawm mas thiaj li hais tau tias koj muaj qhov kev tseeb xwb, thiab tsuas yog tom qab ntawd xwb thiaj li suav tau tias koj muaj kev to taub tseeb thiab tus yeeb yam tseeb. Koj yuav tsum muaj cuab kav nres dhau txoj kev ntsuam xyuas mus li ib lub caij nyoog ntev loo, thiab koj yuav tsum muaj cuab kav ua lub neej zoo li qhov Vajtswv xav tau. Qhov no yuav tsum txhob yog sawv ua qhov khws khws xwb; nws yuav tsum cia li ntws tawm ntawm koj los xwb. Dhau ntawd koj thiaj yuav tau qhov kev tseeb xwb, thiab dhau ntawd koj thiaj yuav tau txoj sia. Cia Kuv muab ib qhov piv txwv txog qhov kev sim siab ntawm cov uas txaus siab cia Vajtswv txib uas txhua tus twb paub lawm: Leej twg los nyias yeej muaj nyias ib qho kev xav txog cov neeg ua dej num, thiab txhua tus nyias yeej muaj nyias kev to taub txog zaj no; lawv hais txog zaj no thiab tus twg hais los qhov nws hais yeej zoo tshaj tus hais dhau los li, cuag li uas yog ib qho kev sib tw li ntag. Txawm li ntawd los, yog tias tib neeg twb tsis tau raug ib qho kev sim siab loj, ces hais tau tias nws yog ib yam uas nyuaj heev uas yuav muab los ua tau ib qho tim khawv zoo. Muab ua luv luv hais, neeg txoj kev ua neej tseem muaj kev tu ncua heev, txawv deb ntawm nws txoj kev to taub. Yog li ntawd, nws tseem tsis tau rais los ua neeg tus yeeb yam tseeb, thiab nws tseem tsis tau yog neeg txoj sia. Vim qhov uas neeg tab tom to taub ntawd tseem tsis tau coj los tau qhov kev tseeb tiag, nws tus yeeb yam tseem zoo li lub tsev zeb tsev tsua uas tsa rau saum cov xuab zeb xwb, tab tom tsis ruaj tsis khov thiab twb yuav vau. Neeg tau lub neej no tseem tsawg kawg nkaus li; yuav luag nrhiav tsis tau ib qhov kev tseeb nyob hauv neeg li. Muaj qhov kev tseeb tsawg heev uas ntws hauv neeg los, thiab tag nrho qhov kev tseeb uas lawv ua neej tawm yog raug yuam xwb. Yog vim li no Kuv thiaj hais tias neeg tseem tsis tau muaj qhov kev tseeb tiag. Txawm tib neeg yuav hais tias lawv txoj kev hlub Vajtswv yeej tsis hloov li los, qhov no tsuas yog lawv hais ua ntej uas lawv tsis tau ntsib kev sim siab xwb. Yog ib hnub twg lawv cia li ntsib kev sim siab kiag tam sid, yam uas lawv hais txog yuav rov poob tawm ntawm theem uas yog qhov kev tseeb mus, thiab qhov no yuav rov ua pov thawj dua tias neeg tseem tsis tau muaj qhov kev tseeb tiag. Nws hais tau tias thaum twg koj ntsib tej yam uas tsis haum li koj txoj kev xav thiab yuav kom koj muab koj tus kheej tshem rau ib cag, tej ntawd yog koj cov kev sim siab. Ua ntej uas Vajtswv txoj kev xav qhia tshwm, txhua tus puav leej raug qhov kev sim uas nruj heev thiab qhov kev sim siab uas loj kawg li. Koj puas muaj peev xwm piav tau qhov no? Thaum uas Vajtswv sim tib neeg, Nws ib txwm cia lawv xaiv ua ntej qhov kev tseeb tiag li mam muab qhia tshwm. Qhov no txhais tau tias thaum Vajtswv muab neeg cob rau kev sim siab, Nws yeej yuav tsis qhia qhov tseeb rau koj; qhov no yog tus moj yam uas tib neeg raug qhia tshwm. Qhov no yog ib txoj kev uas Vajtswv ua Nws tes hauj lwm, los saib seb koj puas paub Vajtswv hnub no, thiab saib seb koj puas muaj ib qhov kev tseeb tiag. Koj puas tau dim tiag tiag ntawm qhov ua xyem xyav ntsig txog Vajtswv tes hauj lwm? Koj puas muaj cuab kav sawv khov kho tiag tiag thaum muaj tej kev sim siab loj los raug koj? Leej twg kam hais tias, “Kuv npav ntxhias tias yuav tsis muaj teeb meem”? Leej twg kam ntxiv tias, “Txawm lwm tus ua xyem xyav, los kuv yuav tsis ua li”? Nws zoo ib yam li thaum Petus raug kev sim siab: Nws yeej khav ua ntej uas qhov tseeb yuav qhia tshwm los. Qhov no yog ib qho tsis zoo uas tshwj xeeb rau Petus; qhov no yog ib qho uas nyuaj kawg nkaus rau txhua tus neeg uas tau ntsib tam sim no. Yog tias Kuv tau mus xyuas ob peb qho chaw los sis mus saib ob peb tug kwv tij thiab muam saib nej to taub li cas txog Vajtswv tes hauj lwm hnub no, nej yeej muaj cuab kav hais ntau yam txog qhov nej paub, thiab nej yeej tsis muaj qhov ua xyem xyav txog tej ntawd li. Yog Kuv tau nug koj tias, “Koj puas txiav txim siab tau meej tias tes hauj lwm hnub no yog ua los ntawm Vajtswv Tus Kheej los? Tsis muaj qhov ua xyem xyav li?” koj yeej yuav teb tias, “Tsis muaj qhov ua xyem xyav kiag li, nws yeej yog tes hauj lwm uas Vajtswv tus Ntsujplig ua ntag.” Thaum uas koj tau teb rau seem no lawm, koj yeej tsis muaj qhov ua xyem xyav me me li, thiab koj haj tseem fwb xwm tias koj txaus siab heev, xav tias koj tau qhov kev tseeb ib qho ntxiv lawm. Cov uas tseem to taub tej no mus rau seem no yog cov tib neeg uas tseem tau qhov kev tseeb tsawg heev; tus uas yim xav tias nws twb tau lawm, nws yim huab yog tus sawv tsis khov thaum nws ntsib tej kev sim siab. Cov uas khav theeb thiab xav tias lawv ntse dua twb raug foom tsis zoo lawm, thiab rau cov uas tsis muaj kev paub txog lawv tus kheej; cov tib neeg no txawj hais kawg, tiam sis ua tau phem tshaj thaum uas muab lawv cov lus los nqis tes ua kiag. Qhov cim uas me tshaj plaws ntawm qhov teeb meem yog, cov tib neeg no twb pib ua xyem xyav lawm, thiab qhov kev xav twb nyiag nkag los rau hauv lawv lub hlwb lawm. Lawv tsis tau muaj ib qho kev tseeb li; lawv tsuas yog muaj ib qho kev xav me me rau saum cov kev ntseeg xwb, tsis muaj ib qho kev tseeb uas Vajtswv kom muaj tam sim no li. Kuv dhuav cov neeg uas hais lus li paub paub tiam sis tsis tau muaj ib qho kev tseeb li. Lawv qw nrov tshaj thaum muab lawv cov num los ua, tiam sis thaum lawv ntsib kiag qhov kev tseeb lawm, lawv zaum tsaws quaj xwb. Qhov no puas yog qhia tias cov tib neeg no tsis muaj qhov kev tseeb tiag? Txawm cua thiab dej yuav hlob npaum li cas los, yog koj tseem sawv tsis pub muaj ib qho ua xyem xyav luaj txoj plaub hau nkag tau koj lub hlwb, thiab sawv khov kho thiab tsis muaj qhov kev tsis lees paub li, txawm tsis tshuav leej twg li lawm los xij, ces thiaj li yuav suav tau tias koj to taub thiab tuav tau qhov kev tseeb lawm. Yog cua ntsawj twg koj tig twg—yog koj raws cov coob, thiab kawm ua li tus noog leeb nkaub qog lwm tus tej lus xwb—ces txawm koj yuav txawj ntxias npaum li cas los, yeej ua tsis tau tim khawv tias koj tau qhov kev tseeb li. Yog li ntawd, Kuv hais qhia koj tias tsis txhob ua li cov me nyuam yau uas hais tej lus tsis muaj qab hau. Koj puas paub Vajtswv tab tom yuav ua dab tsi? Tsis txhob coj zoo li ib tug Petus ntxiv lawm, tsam koj yuav coj kev txaj muag los rau koj tus kheej thiab yuav poob tsam tsa tsis taus koj lub taub hau siab; qhov ntawd yuav tsis zoo rau ib leeg tus twg li. Tib neeg feem coob tsis muaj tus yeeb yam tiag. Txawm Vajtswv tau ua nws tes hauj lwm ntau kawg lawm los, Nws tseem tsis tau coj tau qhov kev tseeb nqis los rau tib neeg; muab hais kom meej, Nws tus kheej yeej tsis tau qhuab ntuas leej twg li. Muaj ib txhia tau raug muab qhia tshwm los ntawm tej kev sim siab lawm, lawv txhais tes uas muaj kev txhaum tsuas ncav deb zus thiab deb zus tawm xwb, xav tias nws yooj yim tau qhov zoo dua ntawm Vajtswv, tias lawv xav ua dab tsi los tau. Vim lawv tsis muaj cuab kav nres tau tej yam kev sim siab zoo li no, yog yuav uas kom tau qhov kev tseeb los tuav, qhov kev sim siab tseem heev tshaj thiab ces tsis hais txog li lawm. Puas yog lawv xwb tim sim dag Vajtswv? Yuav tau qhov kev tseeb tsis yog ib yam uas yuav ua txuj tau, los sis qhov kev tseeb tsis yog ib yam uas koj tau los ntawm qhov paub txog nws xwb. Nws nyob ntawm koj tus yeeb yam, los sis nyob ntawm saib koj nres puas taus txhua yam kev sim siab. Koj puas to taub?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Muab Qhov Tseeb Coj Los Xyaum Ua Xwb Thiaj Yog Muaj Qhov Kev Tiag

Vajtswv tsis tseev kom tib neeg dog dig siv kev txawj los tham txog qhov kev tseeb xwb; yog ua li ntawd mas yooj yim dhau lawm, puas yog? Yog li, vim li cas Vajtswv ho hais txog qhov nkag mus rau hauv txoj sia? Vim li cas Nws tham txog kev hloov siab ntsws? Yog tib neeg ua tau los ntawm qhov hais lus qhuav qhuav txog qhov kev tseeb xwb, ces lawv puas yuav ncav cuag qhov kev hloov siab ntsws hauv lawv tus yam ntxwv? Cov tub rog zoo ntawm Vajtswv lub teb chaws tsis yog xyaum los nrog ib pab tib neeg uas tham tau txog kev tseeb los sis khav theeb xwb; tiam sis, lawv xyaum los ua neej li Vajtswv tej lus txhua lub sij hawm, txawm ntsib kev thaub qab npaum li cas los tsis thim, nyob mus li txawm lawv yuav ntsib dab tsi los xij, thiab ua neej raws li Vajtswv cov lus tag mus li thiab tsis rov qab mus ua li ntiaj teb ua ntxiv li lawm. Qhov no yog qhov kev tseeb ntawm qhov Vajtswv hais; qhov no yog qhov Vajtswv tseev kom tib neeg ua. Yog li, tsis txhob muab qhov kev tseeb uas Vajtswv hais no ntsia li yog ib qho uas yooj yim dhau. Qhov kev qhuab qhia me me los ntawm tus Vajntsujplig xwb tsis thooj li tau kiag qhov kev tseeb. Yam zoo li no tsis yog tus yeeb yam ntawm tib neeg—nws yog kev hlub los ntawm Vajtswv xwb, tib neeg yeej tsis muaj dab tsi ntxiv rau li. Txhua tus yuav tsum tiv Petus qhov kev txom nyem, thiab, tshaj dua no, tau kiag Petus lub hwj chim ci ntsia iab, uas lawv tau ua neej tawm tom qab lawv ua Vajtswv tes dej num tiav lawm. Qhov no xwb thiaj hu tau ua qhov kev tseeb. Tsis txhob xav tias koj twb tau qhov kev tseeb vim rau qhov koj tham tau txog nws xwb; qhov ntawd yog xav yuam kev lawm. Qhov kev xav no tsis raws li Vajtswv txoj kev xav thiab tsis yog ib qho tseem ceeb. Tsis txhob hais tej yam no rau yav tom ntej ntxiv lawm—tseg kiag cov lus hais li no! Tag nrho cov uas to taub yuam kev Vajtswv cov lus yog cov uas tsis ntseeg. Lawv tsis muaj ib qho paub tiag tiag txog, tsawg tshaj no tsis muaj tus yeeb yam tiag tiag li; lawv yog tib neeg tsis muaj kev txawj ntse uas tu ncua qhov kev tseeb. Muab ua lwm los lus hais, tag nrho cov uas nyob sab nraud ntawm Vajtswv cov lus uas tseem ceeb yog cov tsis ntseeg. Vajtswv ntsia cov uas tsis ntseeg zoo li ib cov tsiaj xwb, thiab cov tib neeg uas tsis ntseeg Vajtswv ntsia lawv yog ib cov tib neeg uas tsis muaj Vajtswv tej lus nyob hauv lawv lub neej. Yog li ntawd hais tau tias cov uas tsis muaj qhov kev tseeb ntawm Vajtswv tej lus thiab cov uas tsis ua neej li Nws cov lus puav leej yog cov tsis ntseeg huv si. Qhov Vajtswv xav yog ua kom txhua tus los nyob ntawm qhov kev tseeb uas yog Nws tej lus—tsis yog kom txhua tus tham txog qhov kev tseeb xwb, tiam sis, tshaj dua ntawd, kom txhua tus muaj cuab kav ua lub neej li qhov kev tseeb li Nws tej lus ntag. Qhov kev tseeb uas neeg paub yog sab nraud xwb; nws tsis muaj nqis thiab ua tsis tau li Vajtswv siab nyiam. Nws qis dhau thiab twb tsis tsim nyog hais txog li. Nws tu ncua ntau yam thiab poob qis dhau ntawm tus qauv uas Vajtswv kom tseg lawm. Nej txhua tus yuav tau raug tshuaj saib cov uas nyob hauv nej tus twg tsuas yog paub tham txog nws txoj kev to taub tiam sis tsis muaj cuab kav qhia tau txoj kev, thiab tshuaj saib nyob hauv nej leej twg yog tus siv tsis tau. Nco ntsoov qhov no txij no mus! Tsis txhob hais tej lus qhuav qhuav uas paub txog xwb, tsuas yog tham txoj kev uas xyaum thiab txog qhov kev tseeb xwb. Hloov ntawm qhov kev txawj ntse uas yog tiag mus rau qhov xyaum tiag, thiab dhau ntawd hloov ntawm qhov xyaum mus rau qhov ua neej rau luag pom tiag tiag li. Tsis txhob qhuab ntuas lwm tus, thiab tsis txhob tham txog tej kev txawj ntse uas yog tiag. Yog koj to taub tias yog txoj kev, ces cia koj kav tsij hais txog ntag; yog tsis yog li, ces thov kaw koj qhov ncauj thiab txhob hais lus ntxiv lawm! Tej koj hais tsis muaj qab hau dab tsi li. Koj hais txog kev to taub xwv koj thiaj dag tau Vajtswv thiab ua rau lwm tus khib koj. Qhov ntawd tsis yog koj lub hom phiaj lov? Koj tsis yog txhob txwm ua si nrog lwm tus lov? Qhov no puas muaj qab hau dab tsi? Yog koj hais txog kev to taub tom qab koj twb swm tau nws lawm, yuav tsis pom koj li yog tus uas khav theeb. Tsis li ntawd, yuav yog ib tug nti tawm cov lus khav theeb xwb. Muaj ntau yam uas koj twb tau swm uas koj kov tsis yeej, thiab koj tawm tsam tsis yeej koj cev nqaij daim tawv; koj pheej ua li qhov koj xav tau xwb, yeej tsis haum Vajtswv txoj kev xav li—txawm li ntawd los koj tseem muab los tham muaj plhus ntxiag cuag li koj to taub lawm. Koj tsis txaj muag li! Koj mas tseem muaj siab tuab kawg thaum hais txog koj kev to taub Vajtswv cov lus. Koj cas tsis paub txaj muag li! Kev hais lus ntev thiab kev khav theeb tau rais los ua koj tus yeeb yam tag lawm, thiab koj cia li ua kam li ntawd lawm. Thaum koj xav hais lus, koj hais tau yooj yim kawg, tiam sis thaum koj muab coj los xyaum ua, koj nyiam vuag ntau yam los ntxiv. Qhov no tsis yog ib txoj kev uas dag lwm tus lov? Koj yuav muaj cuab kav dag neeg, tiam sis koj dag tsis tau Vajtswv. Neeg tsis faj txog thiab tsis paub cais li, tiam sis Vajtswv ua tiag tiag txog tej yam no, thiab Nws yuav tsis tseg koj li. Koj cov kwv tij thiab cov muam tej zaum yuav nyob koj chaw hais lus rau koj, qhuas koj kev to taub thiab nyiam koj, tiam sis yog tias tsis tau qhov kev tseeb, tus Vajntsujplig yuav tsis tseg koj kiag li. Tej zaum tus Vajtswv uas muaj qab hau yuav tsis nrhiav koj tej kev txhaum, tiam sis Vajtswv tus Ntsujplig yuav tsis quav ntsej koj, thiab qhov ntawd xwb twb nyuaj txaus rau koj tiv lawm. Koj puas ntseeg qhov no? Tham ntau dua txog qhov kev tseeb ntawm kev xyaum ua; koj txawm siv tsis nco qab lawm lov? Tham txog cov kev uas muaj qab hau; koj txawm siv tsis nco qab lawm lov? “Muab tsawg me ntsis cov tswv yim ntau ntau kom luag qhuas thiab tej uas tsis muaj nqis, tej lus loj loj; nws zoo tshaj uas pib xyaum ua kiag tam sim no mus.” Puas yog koj tsis nco qab cov lus no lawm? Koj yeej tsis to taub ib qho li lov? Puas yog koj tsis muaj kev nkag siab Vajtswv txoj kev xav li?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Muab Qhov Tseeb Coj Los Xyaum Ua Xwb Thiaj Yog Muaj Qhov Kev Tiag

Nej yuav tsum kawm tej kev qhia uas tseeb dua qub. Tsis tas yuav kom muaj lub suab-siab siab, kev hais lus qhuav qhawv uas tib neeg qhuas. Thaum los tham txog kev paub, txhua leej txhua tus tib neeg puav leej siab dua tus yav dhau los, tiam sis lawv tseem tsis muaj txoj hau kev los xyaum ua. Muaj pes tsawg leej tib neeg tau to taub txog cov kev qhia tseem ceeb ntawm kev xyaum ua lawm? Muaj pes tsawg leej tau kawm tej kev qhia tiag tiag lawm? Leej twg tuaj yeem sib qhia txog qhov muaj tseeb? Kev muaj peev xwm hais txog txoj kev paub ntawm Vajtswv cov lus tsis tau txhais hais tias koj muaj lub siab tseeb; nws tsuas qhia tau tias koj yeej yug los ntse, koj tau txais phaj tshab. Yog tias koj tsis tuaj yeem taw qhia tawm txoj hau kev ces qhov tshwm los yuav tsis muaj dab tsi, thiab koj yuav yog cov khoom seem uas siv tsis tau xwb! Tsis yog tias koj tab tom lam ua txuj xwb yog tias koj tsis tuaj yeem hais dab tsi txog ib txoj hau kev xyaum ua uas tseeb? Tsis yog tias koj tab tom ua cuav xwb lov yog tias koj tsis tuaj yeem muab koj tus kheej cov kev paub uas tseeb qhia rau lwm tus, yog li yuav tsum qhia lawv kom lawv thiaj tuaj yeem kawm tau los sis muab ib txoj kev uas lawv tuaj yeem taug tau? Tsis yog koj yog ib tug cuav lov? Koj muaj nqis dab tsi? Cov tib neeg zoo li no tsuas tuaj yeem ua tau ib feem ntawm “tus neeg tsim tej zaj kev qhia hais txog kev coj noj coj ua,” tsis yog “tus pab txhawb nqa txoj kev coj noj coj ua.” Yog tsis muaj qhov muaj tseeb ces yog tsis muaj qhov tseeb. Yog tsis muaj qhov muaj tseeb ces yog ib qho uas zoo-rau-yam tsis muaj dab tsi. Yog tsis muaj qhov muaj tseeb ces yog ib lub cev tuag taug kev xwb. Yog tsis muaj qhov muaj tseeb ces yog ib “tug neeg xav tsim kev cai Koos-Sam,” uas tsis muaj nuj nqis pab txhawb. Kuv xav kom nej txhua leej txhua tus kaw qhov ncauj txog tej zaj kev qhia thiab tham txog tej yam uas muaj tseeb, qee yam uas muaj tseeb tiag tiag thiab tseem ceeb; kawm qee yam “yeeb yam tshiab,” hais tej yam tseeb, pab txhawb qee yam tseeb, thiab muaj kev mob siab rau. Ntsib qhov muaj tseeb thaum koj hais lus; tsis txhob ua siab ntev rau kev hais lus tsis tseeb thiab kev hais dhau qhov tseeb ua kom tib neeg zoo siab los sis nyiam thiab mloog koj lus xwb. Nuj nqis ntawm qhov ntawd nyob qhov twg? Qhov ntawd muaj nuj nqis dab tsi uas muaj tib neeg saib taus koj yam zoo heev? Muaj “yeeb yam zoo” me ntsis thaum koj hais lus, ncaj ncees me ntsis hauv koj txoj kev cob qhia, saib xyuas kom zoo me ntsis hauv koj txoj kev saib xyuas txhua yam, yam uas koj hais hais kom muaj qab hau me ntsis, yuav tsum xav qhov ua kom Vajtswv lub tsev tau txais txiaj ntsig los ntawm koj txhua txhua tes dej num, mloog koj lub siab thaum koj muaj kev xav zoo, tsis txhob pauj kev ua siab zoo los ntawm kev ntxub los yog tsis txaus siab rau kev ua siab zoo, thiab tsis txhob ua ib tug neeg hais lus zoo siab phem, tsam koj dhau los ua ib txoj kev haub ntxias uas tsis zoo lawm. Thaum koj noj thiab haus Vajtswv cov lus, muab cov lus ntawd coj los txuas kom ze rau qhov tseeb, thiab thaum koj sib qhia, hais kom ntau ntxiv txog yam tseeb. Tsis txhob txo koj tus kheej; qhov no yuav tsis ua rau Vajtswv zoo siab. Hauv koj cov kev cuam tshuam nrog lwm tus, yuav tsum ua siab ntev me ntsis ntxiv, yuav tsum txo fwj chim me ntsis ntxiv, ua siab dawb me ntsis ntxiv, thiab kawm los ntawm “tus ntsujplig ntawm tus thawj tswj hwm.”[a] Thaum koj muaj kev xav phem, xyaum tso tseg sab cev nqaij daim tawv ntxiv. Thaum koj tab tom ua hauj lwm, hais lus txog txoj kev tseeb kom ntau ntxiv, thiab tsis txhob ua neeg siab hlob heev dhau lawm, tsis li ntawd ces yam uas koj hais yuav tsis muaj leej twg ua tau. Tsawg dua rau kev lom zem, ntau dua rau kev pab txhawb nqa—nthuav tawm koj tus ntsujplig siab zoo ntawm kev mob siab. Ua tib zoo saib Vajtswv cov kev xav, mloog koj lub siab ntxiv, ua tib zoo xav, thiab tsis txhob hnov qab qhov uas Vajtswv ua siab ntev thiab kub siab lug hais lus rau nej txhua hnub. Nyeem “phau ntawv teev tseg qub” kom ntau ntxiv. Thov Vajtswv heev ntxiv thiab sib qhia tas li ntxiv. Tseg kiag tsis txhob ua tus tsis paub dab tsi; qhia qee qhov kev paub thiab tau qee qhov kev nkag siab tob. Thaum koj txhais tes txhaum ncav tawm mus, rub nws rov qab; tsis txhob cia nws tawm mus deb. Yuav tsis muaj nuj nqis dab tsi, thiab yam uas koj tau txais los ntawm Vajtswv yuav tsis muaj dab tsi tiam sis tsuas yog cov kev foom tsis zoo xwb, yog li yuav tsum ceev faj. Cia koj lub siab hlub tshua rau lwm tus, thiab tsis txhob pheej tawm tsam los ntawm tej cuab yeej hauv txhais tes. Sib qhia ntxiv txog kev paub qhov tseeb thiab sib tham ntxiv txog lub neej, tuav ib lub siab ntawm kev pab lwm tus. Ua hauj lwm ntau dua tiam sis hais lus tsawg. Muab coj los xyaum ua ntau dua li uas muab coj los tshawb nrhiav thiab tshuaj xyuas. Cia Vajntsujplig Dawb Huv tshoov koj tus kheej lub siab ntau dua thiab muab sij hawm ntau dua rau Vajtswv los ua kom koj zoo tiav log. Tshem tawm ntau yam uas yog noob neej li; koj tseem muaj noob neej cov kev ntau yam ntawm kev ua dej num, thiab koj txoj kev coj ntawm kev ua dej num thiab tus cwj pwm tseem ua rau lwm tus neeg muaj kev tawm tsam: Tshem tawm tej no ntxiv mus thiab. Koj txoj kev xav tus yam ntxwv tseem ntxim ntxub heev; siv sij hawm ntau los kho nws. Koj tseem muab meej mom ntau heev rau tib neeg; yuav tsum muab meej mom ntau dua rau Vajtswv, thiab tsis txhob ua yam tsis tsim nyog. Lub “tuam tsev” yeej ib txwm yog Vajtswv lub, thiab tsis tsim nyog cia tib neeg txeeb tau mus. Muab hais luv luv tias, tsom ntsoov rau kev ncaj ncees ntxiv thiab tsawg dua rau hauv cov kev xav. Nws yog qhov zoo tshaj plaws uas tshem tawm sab cev nqaij daim tawv. Tham ntxiv txog qhov muaj tseeb tiam sis tsawg dua txog kev paub; qhov uas zoo tshaj plaws ces yog kaw qhov ncauj thiab tsis txhob hais dab tsi li. Hais lus ntxiv txog txoj kev xyaum ua, tiam sis ua kom tsawg txog txoj kev khav theeb uas tsis muaj nqis. Nws yog qhov zoo tshaj plaws uas los pib xyaum ua tam sim no.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsom Ntsoov rau Qhov Muaj Tseeb Ntxiv

Lus taw qhia:

a. Tus ntsujplig ntawm tus thawj tswj hwm: Yog ib lo lus Suav qub qub uas siv los piav txog ib tug tib neeg uas muaj lub siab-dav dav thiab siab dawb.

Vajtswv cov kev cheem tsum ntawm tib neeg tsis yog yuav siab npaum li ntawd tag nrho. Tsuav yog tib neeg xyaum ua raws yam nquag plias thiab kub siab lug xwb, ces lawv yeej yuav “ua tau zoo” lawm. Qhov tseeb qhia tias, qhov muaj kev to taub, kev paub, thiab kev nkag siab txog qhov tseeb ntawd mas nyuaj dua li kev xyaum ua raws qhov tseeb. Ua ntej tshaj plaws yog xyaum ua raws li koj to taub thiab xyaum ua raws yam koj twb nkag siab lawm. Ua li no, koj thiaj li yuav maj mam tau txais txoj kev paub thiab kev nkag siab tseeb txog qhov tseeb. Tej no yog tej kauj ruam thiab tej kev uas Vajntsujplig ua hauj lwm. Yog koj tsis xyaum mloog lus li no, ces koj yuav tsis tau txais ib yam dab tsi li. Yog koj pheej ua raws li koj tus kheej lub siab nyiam xwb, thiab tsis xyaum mloog lus, ces Vajntsujplig puas yuav ua hauj lwm rau hauv koj? Vajntsujplig puas ua hauj lwm li koj xav? Los sis Nws puas ua hauj lwm raws li yam koj tu ncua, thiab raws li lub hauv paus ntawm Vajtswv cov lus? Yog qhov no tsis meej rau koj, ces koj yuav tsis muaj peev xwm to taub qhov tseeb qhov muaj tiag. Vim li cas tib neeg feem coob tau siv dag siv zog ntau los nyeem Vajtswv cov lus, tiam sis tsuas yog muaj kev paub xwb thiab tsis tuaj yeem hais dab tsi txog ib txoj kev tseeb tiag tom qab ntawd li? Koj puas xav tias muaj kev paub ces yog muaj qhov tseeb? Qhov ntawd tsis yog ib qho kev xav uas tsis meej pem lov? Koj mas muaj peev xwm hais txog kev paub ntau kis npaum li cov xuab zeb ntawm ntug hiav txwv, txawm li ntawd los yeej tsis muaj ib lo lus muaj txoj kev tseeb kiag li. Tsis yog koj tab tom ua li no los dag tib neeg lov? Tsis yog koj tab tom ua ib qho yeeb yam uas tsis muaj dab tsi, uas tsis muaj lub ntsiab lus los pab txhawb nws lov? Tag nrho cov cwj pwm zoo li no yog rhuav tshem tib neeg! Tej zaj lus qhia yim siab thiab nws yim tu ncua qhov muaj tseeb, ces nws yim tsis muaj peev xwm coj tib neeg los rau qhov tseeb. Tej zaj lus qhia yim siab, ces nws yim ua rau koj tsis mloog lus thiab tawm tsam Vajtswv. Tsis txhob quav ntsej txog tej zaj lus qhia ntawm sab ntsujplig—nws tsis muaj qab hau dab tsi li! Ib txhia tib neeg twb tau tham txog tej zaj lus qhia ntawm sab ntsujplig los tau ntau caum xyoo lawm, thiab lawv tau ntseeg txoj kev ntseeg ntawm sab ntsujplig loj heev lawm, tiam sis thaum kawg, lawv yeej tseem tsis to taub qhov tseeb qhov muaj tiag li. Vim lawv tsis tau xyaum ua raws los sis tau ntsib tau pom Vajtswv cov lus li, lawv tsis muaj tej hauv paus ntsiab lus los sis txoj hau kev xyaum ua raws. Cov tib neeg zoo li no yog cov uas lawv tus kheej tsis muaj qhov tseeb qhov muaj tiag, yog li ntawd lawv yuav ua li cas coj tau lwm tus tib neeg los rau txoj kev yog ntawm txoj kev ntseeg Vajtswv? Lawv tsuas coj tau tib neeg mus yuam kev xwb. Qhov no tsis phom sij rau lwm tus thiab rau lawv tus kheej lod? Yam tsawg kawg nkaus mas, koj yuav tsum muaj peev xwm daws tau tej teeb meem tiag tiag uas nyob rau ntawm koj xub ntiag. Qhov ntawd hais tau tias, koj yuav tsum muaj peev xwm xyaum ua raws thiab paub Vajtswv cov lus, thiab muab qhov tseeb coj los xyaum ua raws. Tsuas yog qhov no xwb thiaj li yog kev mloog Vajtswv lus. Tsuas yog thaum koj to taub qhov tseeb txog lub neej txoj sia lawm xwb mas koj thiaj li tsim nyog los ua hauj lwm rau Vajtswv, thiab tsuas yog thaum muab koj fij rau Vajtswv yam ua siab dawb paug lawm xwb mas Vajtswv thiaj li yuav pom zoo rau koj. Tsis txhob hais lus loj loj thiab tham txog tej zaj lus qhia uas tsis txaus ntseeg; qhov no tsis tseeb. Txoj kev qhia txog tej zaj lus qhia ntawm sab ntsujplig los ua kom tib neeg qhuas koj ntawd tsis yog ua tim khawv rau Vajtswv, tiam sis tsuas yog kev khav koj tus kheej xwb. Nws yeej tsis muaj txiaj ntsim rau tib neeg thiab tsis txhawb lawv li, thiab coj tau lawv mus pe hawm tej zaj lus qhia ntawm sab ntsujplig yam yooj yim heev thiab tsis tsom ntsoov rau txoj kev xyaum ua raws qhov tseeb li—qhov no tsis yog kev coj tib neeg mus yuam kev lod? Qhov pheej ua li no yuav ua rau muaj tej zaj lus qhia uas tsis muaj qab hau thiab tej kev cai uas yuav txwv thiab ntxias tib neeg tshwm tuaj ntau heev; nws yog yam txaj muag tiag tiag li. Yog li ntawd hais yam uas muaj tseeb kom ntau ntxiv, tham txog tej teeb meem uas yeej muaj tiag tiag kom ntau ntxiv, siv sij hawm tshawb nrhiav qhov tseeb los daws tej teeb meem tiag tiag kom ntau ntxiv; qhov no yog qhov tseem ceeb tshaj. Tsis txhob ncua txoj kev kawm los xyaum ua raws qhov tseeb: Qhov no yog txoj hau kev to taub qhov tseeb txog qhov muaj tiag. Tsis txhob muab lwm tus txoj kev ntsib kev pom thiab kev paub los ua koj tus kheej tug es siv tej ntawd los ua kom lwm tus qhuas. Koj yuav tsum muaj koj tus kheej txoj kev to taub qhov tseeb txog lub neej txoj sia. Tsuas yog xyaum ua raws qhov tseeb thiab mloog Vajtswv lus xwb koj thiaj li yuav muaj kev to taub lub neej txoj sia. Qhov no tsim nyog yog qhov uas txhua tus tib neeg xyaum ua raws thiab tsom ntsoov rau.

Yog tias koj sib qhia tuaj yeej muab tau ib txoj kev rau tib neeg taug lawm, ces qhov ntawd ua rau koj muaj qhov tseeb. Txawm koj yuav hais dab tsi los xij, koj yuav tsum coj tib neeg los xyaum ua thiab muab ib txoj hau kev rau lawv txhua tus uas lawv tuaj yeem caum raws tau. Tsis yog tias tsuas ua raws lawv kom muaj kev paub xwb; qhov tseem ceeb tshaj yog kom muaj ib txoj kev taug. Rau qhov cov tib neeg ntseeg Vajtswv, lawv yuav tsum taug txoj kev uas Vajtswv coj hauv Nws txoj hauj lwm. Qhov ntawd yog, tus txheej txheem uas ntseeg Vajtswv yog tus txheej txheem uas taug txoj kev uas Vajntsujplig Dawb Huv coj. Raws li ntawd, koj yuav tsum muaj ib txoj kev uas koj tuaj yeem taug tau, txawm yuav zoo li cas los xij, thiab koj yuav tsum tso ko taw rau saum txoj kev uas yuav raug Vajtswv ua kom zoo tiav log. Tsis txhob poob qab deb dhau lawm, thiab tsis txhob txhawj xeeb txog koj tus kheej rau ntau yam. Tsuas yog hais tias koj taug txoj kev uas Vajtswv coj uas tsis ua rau muaj kev tab kaum xwb mas koj thiaj tuaj yeem tau txais txoj hauj lwm ntawm Vajntsujplig Dawb Huv thiab muaj txoj kev ntawm kev to taub qhov tseeb. Tsuas yog qhov no xwb thiaj li suav tias yog ua raws li Vajtswv cov kev xav thiab ua tiav qhov kev ua neeg lub luag hauj lwm. Raws li ib tug tib neeg hauv txoj kev yoog no, txhua tus tib neeg yuav tsum ua kom tiav lawv lub luag hauj lwm kom zoo zoo, ua yam uas tib neeg tsim nyog ua ntxiv, thiab tsis txhob ua yam yuav muaj teeb meem. Cov tib neeg ua hauj lwm yuav tsum hais lawv cov lus kom meej, cov tib neeg caum raws yuav tsum tsom ntsoov rau kev tiv kev txom nyem ntxiv thiab kev mloog lus, thiab txhua tus yuav tsum nyob ntawm lawv qhov chaw thiab tsis txhob tawm ntawm txoj kab. Hauv txhua tus lub siab yuav tsum paub kom meej tias lawv yuav tsum xyaum ua li cas thiab txoj hauj lwm twg uas lawv yuav tsum ua kom tiav. Taug txoj kev uas Vajntsujplig Dawb Huv coj; tsis txhob mus yuam kev los sis mus tsis yog. Koj yuav tsum pom txoj hauj lwm hnub no kom meej meej. Kev paub qhov tseeb txog lub ntsiab lus ntawm txoj hauj lwm hnub no yog yam uas nej yuav tsum xyaum ua. Nws yog thawj thawj yam uas nej yuav tsum to taub. Tsis txhob nkim ib lo lus ntxiv rau lwm yam li lawm. Kev ua hauj lwm hauv Vajtswv lub tsev hnub no yog nej tes hauj lwm, kev to taub txog txoj kev ua hauj lwm hnub no yog nej lub luag hauj lwm, thiab kev xyaum ua raws li qhov tseeb hnub no yog nej lub nra.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsom Ntsoov rau Qhov Muaj Tseeb Ntxiv

Vajtswv yog ib tug Vajtswv uas muaj tiag: Tag nrho Nws tej hauj lwm yog qhov muaj tiag, tag nrho cov lus uas Nws hais yog cov muaj tiag, thiab tag nrho qho tseeb uas Nws hais qhia yeej muaj tiag. Txhua yam uas tsis yog Nws cov lus ces tsis muaj qab hau, tsis muaj nyob, thiab tsis zoo. Hnub no, tus Vajntsujplig Dawb Huv yog los coj neeg mus nkag rau Vajtswv cov lus. Yog neeg xav nrhiav kev to taub qhov tseeb txog qhov muaj tiag, ces lawv yuav tsum nrhiav qhov muaj tiag, thiab paub qhov muaj tiag, tom qab ntawd ces lawv yuav tsum ntsib thiab pom kiag qhov muaj tiag, thiab ua neej mus raws li qhov muaj tiag. Yog neeg yim paub qhov muaj tiag ntau tshaj, ces lawv yim paub hais tias ua lwm tus neeg cov lus puas muaj tiag; yog neeg yim paub qhov muaj tiag; ces lawv yim muaj kev xav phem tsawg xwb; yog neeg yim ntsib thiab pom qhov muaj tiag, ces lawv yim paub tej kev ua ntawm tus Vajtswv uas muaj tiag, thiab haj yam yooj yim rau lawv khiav dim ntawm lawv tej moj yam phem qias vuab tsuab, tej moj yam phem; yog tib neeg yim muaj qhov muaj tiag ntau, ces lawv yim paub Vajtswv thiab lawv yim ntxub lub cev nqaij daim tawv thiab nyiam qhov tseeb; thiab yog neeg yim muaj qhov muaj tiag ntau, ces lawv yim los mus ze rau tej phiaj ntsuas ntawm tej uas Vajtswv yuav kom ua. Cov neeg uas Vajtswv muab tau lawm ces yog cov uas muaj qhov muaj tiag lawm, cov uas paub qhov muaj tiag, thiab cov uas tau los paub Vajtswv tej kev ua los ntawm kev ntsib kev pom qhov muaj tiag lawm. Yog koj yim koom tes nrog Vajtswv rau ntawm qhov uas ua tau tiag thiab qhuab ntuas koj lub cev, ces koj haj yam yuav muab tau qhov hauj lwm ntawm tus Vajntsujplig Dawb Huv, ces koj yuav tau qhov muaj tiag kom ntau zog, thiab koj yuav tau txais kev pab kom tig ras to taub los ntawm Vajtswv ntau dua, thiab yog li ntawd ces koj qhov kev paub txog Vajtswv tej kev ua haj yam yuav muaj ntau dua tuaj xwb. Yog koj muaj cuab kav ua neej nyob tau rau hauv qhov kaj ntawm tus Vajntsujplig Dawb Huv tam sim no, ces txoj kev taug mus xyaum ua tam sim no yuav pom tseeb zog rau koj, thiab koj yuav muaj peev xwm cais koj tus kheej tawm tau ntawm qhov kev xav phem txog txoj kev ntseeg thiab tej kev coj kev ua yav tag dhau los. Hnub no qhov muaj tiag ces yog qhov kev tsom ntsoov: Yog neeg muaj qhov muaj tiag ntau dua, ces lawv qhov kev paub txog qhov tseeb yuav pom meej zog ntxiv, thiab lawv qhov kev to taub txog Vajtswv lub siab nyiam yuav muaj ntau dua tuaj. Qhov muaj tiag ntawd muaj peev xwm kam yeej tag nrho tej ntaub ntawv thiab txhua qhov kev qhuab qhia, nws yuav kam yeej tag nrho txhua qhov kev khwv yees thiab txhua qhov kev txawj ntse, thiab yog neeg yim tsom ntsoov rau qhov muaj tiag kom ntau zog, ces lawv yuav haj yam hlub tau Vajtswv ntau dua, thiab tshaib thiab nqhis Nws cov lus. Yog koj yeej tsom ntsoov rau qhov muaj tiag tas mus li xwb, ces koj qhov kev xav rau kev ua neej, kev xav phem rau sab kev ntseeg, thiab tus yam ntxwv uas ib txwm muaj ntawd yuav maj mam raug tshem tawm tom qab Vajtswv tes hauj lwm. Cov uas tsis nrhiav qhov muaj tiag, thiab tsis paub txog qhov muaj tiag, ces feem ntau yuav tig nrhiav tej uas muaj fwj chim tshaj qhov muaj tiag, thiab lawv yuav raug dag yooj yim heev. Tus Vajntsujplig Dawb Huv tsis muaj kev ua hauj lwm nyob rau hauv cov neeg zoo li ntawd, thiab yog li lawv thiaj li hnov zoo li khoob vaj khoob vus tsis muaj dab tsi, thiab lawv lub neej tsis muaj nuj nqi dab tsi li.

Tus Vajntsujplig Dawb Huv tsuas ua tau hauj lwm nyob rau hauv koj thaum uas koj yeej xyaum tiag, nrhiav tiag, thov Vajtswv tiag, thiab txaus siab hlo tiv kev txom nyem rau qhov kev tshawb nrhiav qhov tseeb. Cov uas tsis nrhiav qhov tseeb ces tsis muaj dab tsi li tab sis tsuas muaj tej ntaub ntawv thiab tej lus qhuab qhia, thiab lus khwv yees ua tsis muaj dab tsi hauv li xwb, thiab cov uas tsis muaj qhov tseeb ces yeej hom muaj ntau yam kev xav phem txog Vajtswv. Cov neeg zoo li no ces tsuas ntshaw kom Vajtswv muab lawv lub cev uas muaj nqaij tawv hloov mus ua lub cev sab ntsujplig kom lawv nce tau mus rau lub ceeb tsheej thib peb xwb. Cas cov neeg no yuav ruam ua luaj li! Tag nrho cov uas hais li ntawd ces yeej tsis paub txog Vajtswv li, los sis tsis paub txog qhov muaj tiag li; cov neeg zoo li no ces yeej tsis muaj cuab kav yuav koom tes nrog Vajtswv tau li, thiab tsuas nyob twj ywm tos xwb. Yog neeg xav to taub txog qhov tseeb, thiab xav pom meej txog qhov tseeb, thiab yog hais tias, dhau qhov ntawd, lawv xav paub qhov tseeb thiab muab nws coj los xyaum ua raws, ces lawv yuav tsum tau xyaum tiag, tshawb nrhiav tiag, thiab tshaib thiab nqhis tiag. Thaum koj tshaib thiab nqhis, thiab thaum koj koom tes nrog Vajtswv tiag lawm, Vajtswv tus Ntsujplig yeej yuav txhawb koj tiag thiab ua hauj lwm rau hauv koj, uas yuav coj tau kev tig ras to taub los rau koj, thiab muab tau kev paub txog qhov muaj tiag kom ntau zog rau koj, thiab yuav pab koj lub neej ntau dua.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Yuav Ua Cas Thiaj Li Paub Qhov Muaj Tiag

Yog neeg xav paub Vajtswv, lawv yuav tsum xub paub hais tias Vajtswv yog ib tug Vajtswv uas muaj tiag, thiab lawv yuav tsum paub Vajtswv cov lus, Vajtswv qhov kev tshwm sim tiag los rau hauv lub cev nqaij daim tawv, thiab Vajtswv tes hauj lwm tiag. Tsuas yog tom qab uas paub hais tias tag nrho Vajtswv tes hauj lwm yeej muaj tiag ces koj thiaj li yuav muaj cuab kav koom tes nrog Vajtswv tau tiag xwb, thiab tsuas yog taug tshab hauv txoj kev no xwb mas koj thiaj li yuav muaj taus kev loj hlob nyob rau hauv lub neej txoj sia. Tag nrho cov uas tsis paub txog qhov muaj tiag ces tsis muaj kev yuav ntsib yuav pom tau Vajtswv cov lus, mag ntxiab nyob rau hauv lawv tej kev xav phem, ua neej nyob hauv qhov lawv lub siab xav nkaus xwb, thiab yog li ntawd lawv thiaj tsis paub txog Vajtswv cov lus. Yog koj yim paub txog qhov muaj tiag ntau npaum li cas, ces koj yim txav tau ze Vajtswv npaum li ntawd, thiab koj yim paub Nws zoo; yog koj yim nrhiav qhov pom tsis meej, kev tsis meej pem thiab lus qhuab qhia, ces koj yuav haj yam yuav yuam kev ntawm Vajtswv mus deb, thiab yog li ces koj yuav hnov hais tias kev ntsib kev pom Vajtswv cov lus mas tawv thiab nyuab heev, thiab hais tias koj tsis muaj peev xwm to taub qhov tseeb li. Yog koj xav to taub qhov muaj tiag ntawm Vajtswv cov lus, thiab mus rau txoj kev taug uas yog ntawm koj lub neej sab ntsujplig thiab cais koj tus kheej tawm ntawm tej yam uas pom tsis meej thiab tej fwv xyeej tsis muaj tseeb, ces hais tau hais tias koj yuav tsum xub to taub seb tus Vajntsujplig Dawb Huv ua kom koj tig ras to taub thiab coj koj li cas hauv nruab nrog tuaj tiag. Nyob rau qhov no, yog koj muaj cuab kav to taub tseeb txog qhov uas tus Vajntsujplig Dawb Huv ua hauj lwm nyob rau hauv tib neeg, ces koj yeej to taub mus rau txoj kev taug uas yog ntawm qhov raug Vajtswv muab tsim kho kom zoo tiav log.

Hnub no, txhua yam pib los ntawm qhov muaj tiag. Vajtswv tes hauj lwm mas yeej muaj tseeb tiag, thiab neeg yeej kov tau; nws yog qhov uas neeg ntsib tau pom tau, thiab muaj cuab kav ua tau. Nyob rau hauv tib neeg mas muaj ntau yam uas yog tej pom tsis meej thiab fwv xyeej tsis muaj tseeb, uas txwv tsis pub lawv paub Vajtswv tes hauj lwm tam sim no. Yog li ntawd, nyob rau hauv lawv tej kev ntsib kev pom, lawv thiaj li plam kev tas mus li, thiab hnov zoo li txhua yam mas nyuab tas mus li xwb, thiab tag nrho tej no ces yog tshwm sim los ntawm lawv tej kev xav phem. Neeg tsis muaj peev xwm yuav to taub txog tej hauv paus ntsiab lus ntawm Vajntsujplig Dawb Huv tes hauj lwm, lawv tsis paub qhov muaj tiag, thiab yog li ntawd lawv thiaj pheej tsuas muaj qhov xav phem tag li nyob rau lawv txoj kev los to taub qhov tseeb. Lawv nyob deb deb saib tej yam uas Vajtswv yuav kom ua, tsis muaj peev xwm ua tau li ntawd; lawv tsuas lam pom hais tias Vajtswv cov lus yeej zoo tiag, tab sis nrhiav tsis tau txoj kev los to taub qhov tseeb li. Tus Vajntsujplig Dawb Huv ua hauj lwm raws li lub hauv paus ntsiab lus no: Los ntawm neeg qhov kev koom tes, los ntawm qhov uas lawv yeej muaj siab thov Vajtswv tiag, nrhiav thiab los ze zog rau Vajtswv, lawv yeej ua tau thiab lawv yeej muaj cuab kav yuav tig ras to taub thiab paub qhov tseeb los ntawm tus Vajntsujplig Dawb Huv. Nws tsis yog qhov uas tus Vajntsujplig Dawb Huv ua tib sab ntawm nws tuaj nkaus xwb, los sis yog qhov uas tib neeg ua tib sab ntawm lawv tuaj nkaus thiab xwb. Ob tog yeej puav leej tseem ceeb tag nrho, thiab yog neeg haj yam koom tes, thiab yog lawv haj yam nrhiav kev ua kom tau raws li tej phiaj ntsuas ntawm tej uas Vajtswv yuav tseev kom ua, ces Vajntsujplig tes hauj lwm haj yam ua tau zoo ntxiv xwb. Tsuas yog tib neeg txoj kev koom tes tiag, ntxiv rau Vajntsujplig tes hauj lwm, mas thiaj yuav tsim muaj tau qhov kev ntsib kev pom tiag thiab qhov kev paub tseem ceeb txog Vajtswv cov lus. Yog maj mam siv tej kev ntsib kev pom zoo li no ces thaum kawg yeej tsim tau ib tug neeg kom zoo tiav log li. Vajtswv tsis siv hwj huaj ua tej yam fwv xyeej tsis muaj tseeb; nyob rau hauv tib neeg tej kev xav phem, Vajtswv yog tus muaj hwj chim loj tshaj plaws, thiab txhua yam ces yog Vajtswv tsim tawm—ces neeg thiaj nyob twj ywm tos, tsis nyeem Vajtswv cov lus los sis tsis thov Vajtswv, thiab tsuas nyob tos kom tus Vajntsujplig Dawb Huv los kov lawv xwb. Cov uas muaj kev to taub, ces txawm li ntawd los xij, yeej ntseeg qhov no: Vajtswv tej kev ua ces tsuas ua tau mus deb li kuv txoj kev koom tes xwb, thiab qhov uas Vajtswv tes hauj lwm ntawd yuav ua tau rau kuv li cas ntawd ces nyob ntawm seb kuv qhov kev koom tes ntawd zoo li cas xwb. Thaum Vajtswv hais lus, kuv yuav tsum ua txhua yam uas kuv ua tau es kom kuv nrhiav thiab ua tau li Vajtswv cov lus; qhov no yog qhov uas kuv yuav tsum ua kom tiav.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Yuav Ua Cas Thiaj Li Paub Qhov Muaj Tiag

Koj ceev pes tsawg txoj kev lig kev cai ntseeg? Koj tau tig tawm tsam Vajtswv txoj lus ua raws li koj tus kheej siab nyiam lawm pes tsawg zaus? Muaj pes tsawg zaus lawm uas koj tau muab Vajtswv txoj lus coj los xyaum ua raws vim yog koj ua tib zoo xav txog Nws lub nra thiab nrhiav kev los ua kom tau zoo raws li Nws tej kev npaj siab? Koj yuav tsum to taub Vajtswv txoj lus thiab muab txoj lus ntawd coj los xyaum ua raws li ntawd. Nyob rau ntawm koj tej kev ua thiab tej hauj lwm mas yeej muab hauv paus ntsiab lus, txawm tias qhov no tsis txhais tias ua raws li cov cai los sis ua ib yam dab tsi tsuas yog ua los saib xwb; tab sis, nws txhais hais tias xyaum ua raws li qhov tseeb thiab ua neej raws li Vajtswv txoj lus. Tsuas yog xyaum ua raws li qhov no xwb mas thiaj li ua tau zoo raws li Vajtswv siab. Txhua qhov kev ua uas ua rau Vajtswv txaus siab ntawd mas tsis yog ib txoj cai, tab sis yog qhov xyaum ua raws li qhov tseeb. Muaj ib txhia tib neeg mas lawv tus kheej muaj plhus. Thaum nyob rau ntawm lawv cov kwv tij thiab cov muam lub xub ntiag, tej zaum lawv yuav hais tias lawv tshuav Vajtswv nqi, tab sis nyob tom qab ntawm lawv cov kwv tij thiab cov muam lub nraub qaum mas, lawv tsis xyaum ua raws li qhov tseeb li thiab coj tus cwj pwm txawv tag nrho li lawm. Cov no tsis yog cov Falixais ntawm sab kab li kev cai ntseeg lod? Ib tug tib neeg uas hlub Vajtswv thiab muaj qhov tseeb tiag tiag mas yog ib tug uas ua siab ncaj ncees rau Vajtswv tiam sis tsis muaj plhus rau sab nraud zoo li no. Ib tug tib neeg zoo li no mas thiaj li txaus siab hlo los xyaum ua raws li qhov tseeb thaum muaj xwm txheej, thiab tsis hais lus los yog coj tus cwj pwm uas tawm tsam lawv lub siab txawj xav. Hom tib neeg neeg zoo li no qhia tawm kev txawj ntse thaum muaj teeb meem tshwm sim, thiab nws tej hauj lwm mas yeej muaj hauv paus ntsiab lus txawm yuav muaj xwm txheej dab tsi los xij li. Hom tib neeg no tuaj yeem ua dej num tiag. Muaj qee tus neeg mas uas feem ntau tsuas hais ntawm lub qhov ncauj txog qhov lawv tshuav Vajtswv nqi xwb; lawv siv lawv lub sij hawm los xav rau tej kev txhawj xeeb, xav ua kom luag qhuas thiab ua txuj ua li lawv txaus hlub heev xwb! Cas yuav ntxim ntxub ua luaj li! Yog koj nug lawv hais tias, “Koj puas tuaj yeem qhia kuv txog qhov uas koj tshuav Vajtswv nqi nas?” ces lawv yuav hais tsis tau ib lo lus li. Yog koj ua siab ncaj ncees rau Vajtswv, ces tsis txhob tham rau sab nraud txog qhov ntawd xwb; tiam sis, qhia koj txoj kev hlub rau Vajtswv kiag los ntawm txoj kev uas xyaum ua li ntawd kiag, thiab thov Nws los ntawm lub siab tseeb. Cov neeg uas cia li nrog Vajtswv hais ntawm lub qhov ncauj thiab lam tau lam ua kom dhau xwb ces puav leej yog cov neeg hais lus zoo tab sis siab phem! Qee tus neeg hais txog qhov tshuav Vajtswv nqi txhua zaus thaum lawv thov Vajtswv, thiab pib quaj txhua zaus thaum lawv thov Vajtswv, tab txawm tsis yog Vajntsujplig txhawb los xij li. Cov neeg zoo li no mas raug tej kev lis kev cai ntseeg dab qhuas thiab tej kev xav nkag rau lawm; lawv ua neejraws li tej kab lis kev cai dab qhuas thiab kev xav phem zoo li ntawd, pheej ntseeg tias tej kev ua li ntawd mas ua rau Vajtswv zoo siab thiab tias Nws nyiam tej kua muag uas zoo los sis tu siab ua ntiav ntiav li ntawd. Yuav muaj dab tsi zoo los ntawm cov neeg ruam no los? Yuav kom qhia tau txoj kev txo hwj chim, ib txhia thiaj li ua txuj hais lus mos lus muag rau ntawm lwm tus lub xub ntiag. Ib txhia yog txhob txwm ua qhev thaum nyob rau ntawm lwm tus neeg lub xub ntiag, ua zoo li cov me nyuam yaj uas tsis muaj ib lub zog li. Qhov no puas ib tug xeeb ceem uas phim rau cov neeg ntawm lub nceeg vaj? Cov neeg ntawm lub nceeg vaj yuav tsum muaj lub neej zoo thiab nyob ywj pheej, dawb huv thiab qhib siab lug, coj ncaj thiab ntxim hlub, thiab ua neej nyob hauv txoj kev ywj pheej. Lawv yuav tsum muaj kev ncaj ncees thiab meej mom thiab muaj peev xwm tuav tej lus tim khawv kom khov kho txawm lawv mus qhov twg los xij li; Vajtswv thiab tib neeg yeej hlub cov tib neeg uas zoo li no. Cov neeg uas tseem tsis tau paub txoj kev ntseeg mas muaj ntau qhov kev xyaum ua nyob rau sab nraud dhau lawm; lawv yuav tsum raug qhuab qhia thiab raug txom nyem ib tus ua ntej tso. Cov neeg uas muaj kev ntseeg Vajtswv nyob rau hauv nruab siab mas muab cais tsis tau rau sab nraud kom lwm tus txhob pom, tab sis lawv tej kev coj ua thiab tej hauj lwm tsim nyog qhuas. Tsuas yog cov neeg zoo li no xwb thiaj li suav tau tias ua lub neej raws li Vajtswv txoj lus. Yog koj tshaj tawm txoj moo zoo txhua hnub mus rau ntau tus neeg es vam tias yuav coj tau lawv rau txoj kev cawm dim, tab sis thaum kawg tseem ua neej raws li tej kev cai thiab tej kev qhuab qhia, ces koj yuav coj tsis tau koob meej los rau Vajtswv. Cov neeg zoo li no yog cov thawj coj ntawm sab kab lis kev cai ntseeg xwb, thiab yog cov neeg ncauj lus zoo tab sis siab phem. Thaum twg cov neeg ntawm sab kab lis kev cai ntseeg ntawd tuaj sib sau, lawv yuav nug hais tias, “Tus viv ncaus, ob peb hnub no koj puas nyob zoo?” Tej zaum nws yuav teb hais tias, “Kuv xav tias kuv tshuav Vajtswv ib qho nqi, thiab tias kuv ua tsis tau kom tau zoo raws li Nws tej kev npaj siab.” Muaj dua lwm tus yuav hais tias, “Kuv los ib yam thiab uas xav tias tshuav Vajtswv nqi thiab tias kuv tsis muaj peem xwm ua kom tau zoo raws li Nws siab.” Ob peb sob lus no thiab cov lus no xwb twb nthuav qhov phem tob hauv lawv tawm lawm; cov lus zoo li no mas tsis ntxim nyiam kiag li, thiab txob siab heev li. Tus yam ntxwv ntawm cov neeg zoo li no mas tawm tsam Vajtswv. Cov neeg uas tsom ntsoov rau qhov muaj tiag ntawd yeej tham txog txhua yam uas nyob hauv lawv lub siab, thiab qhib lawv lub siab rau txoj kev sib qhia. Lawv tsis koom ua ib qho kev dag cuav, tsis ua kom pom kev ua hauj lwm tsis muaj nuj nqis los sis tsis muaj kev lom zem. Lawv yeej ib txwm ua ncaj nraim, thiab tsis ceev tej kev cai hauv ntiaj teb. Qee tus neeg muaj ib lub ntsej muag zoo rau sab nraud, mus txog ntua qhov uas tsis muaj qab hau li lawm. Thaum ib tug neeg hu nkauj, lawv txawm pib seev cev, haj tseem tsis paub txog tias cov mov nyob hauv lawv cov lauj kaub twb kub hnyiab tag lawm. Cov neeg zoo li no mas tsis zoo los sis tsis ntxim hwm, thiab lawv tsis muaj nqis hlo li. Txhua yam no yog tej kev qhia tshwm kom pom tau meej txog ib qho uas tsis muaj qhov muaj tiag. Thaum qee leej neeg paub txog tej yam ntawm sab ntsujplig, txawm hais tias lawv tsis hais txog Vajtswv los xij, lawv tseem muaj kev hlub rau Nws tob heev. Koj txoj kev xav uas tshuav Vajtswv nqi yeej ua tsis tau li cas rau lwm tus neeg; koj yog tus tshuav Vajtswv nqi, tsis yog lwm tus. Dab tsi muaj nuj nqi rau koj uas koj pheej hais li no rau lwm tus? Koj yuav tsum tau saib qhov tseem ceeb saib puas muaj tiag, tsis yog saib ntawm sab cev nqaij daim tawv sab nraud xwb. Tib neeg tej kev coj zoo sab nrauv sawv cev rau dab tsi? Lawv sawv cev rau lub cev nqaij daim tawv. Thiab tej kev ua sab nrauv, txawm yog cov uas zoo tshaj plaws los, yeej tsis sawv cev rau txoj sia; lawv tsuas qhia tau txog koj tus kheej tus yam ntxwv xwb. Tib neeg tej kev ua sab nrauv yeej ua tsis tau kom tau raws li Vajtswv tej kev npaj siab. Koj yuav hais txog qhov koj tshuav nuj nqis rau Vajtswv tsis tu ncua, tab sis koj tsis tuaj yeem pab lwm tus lub neej los yog txhawb kom lawv muaj lub siab hlub Vajtswv. Koj ntseeg tias cov kev coj li ntawm koj ko yuav ua rau Vajtswv zoo siab no lov? Koj xav tias nws yog Vajtswv txoj kev npaj siab uas ua kom koj ua li no, thiab tias koj tej kev ua ntawd yeej mus raws li sab kev ntseeg lawm, tab sis qhov tseeb, txhua yam tsis muaj nuj nqis kiag li! Koj ntseeg tias yam ua rau koj txaus siab thiab yam koj txaus siab ua yog yam ncaj ncees uas ua rau Vajtswv zoo siab. Yam koj nyiam puas sawv cev tau rau Vajtswv? Tib neeg tus cwj pwm puas tuaj yeem sawv cev rau Vajtswv tau? Qhov twg haum koj ces yog qhov uas Vajtswv ntxub tshaj, thiab koj tus cwj pwm yog cov uas Vajtswv ntxub ntxaug. Yog tias koj xav tias koj tshuav nqi, ces cia li mus thov Vajtswv; tsis tas yuav hais qhia rau lwm tus paub li. Yog tias koj tsis thov Vajtswv, thiab xav kom lawv mloog koj tus kheej hais rau ntawm lwm tus lub xub ntiag xwb, qhov no puas yuav ua tau kom txaus li Vajtswv tej kev npaj siab? Yog koj tej kev ua ib txwm yog rau sab nrauv xwb, ces qhov ntawd qhia tau tias koj yog tus neeg uas siab ploj las thiab tsuas muaj qhov pom sab nrauv xwb. Cov neeg uas tsuas muaj tej kev coj zoo sab nrauv xwb tiam sis tsis muaj qhov muaj tiag, lawv yog neeg zoo li cas? Lawv yog cov Falixais uas ua txuj ua neeg ncaj ncees, thiab yog cov neeg tseem ceeb ntawm kev ntseeg! Yog nej tsis muab nej tej kev ua sab nrauv tso tseg, thiab hloov pauv tsis tau, ces nej txoj kev ua txuj ua neeg ncaj ncees yuav muaj ntau zuj zus tuaj. Nej txoj kev ua txuj ua neeg ncaj ncees ntau npaum twg, nej haj yam yuav tawm tsam Vajtswv ntau npaum ntawd. Thaum kawg, cov neeg zoo li ntawd yeej yuav raug muab pov tseg!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hauv Txoj Kev Ntseeg, Yus Yuav Tsum Tsom Ntsoov rau Qhov Tseeb—Qhov Koom Tes Nrog Txoj Kev Lig Kev Cai Ntseeg Mas Tsis Yog Txoj Kev Ntseeg

Yuav ua kom ib tug neeg rov qab zoo los li qhov qub, qhov ntawd yuav tsum ua kom tau zoo li yog tib neeg, cov neeg tsis muaj peev xwm ua kom Vajtswv txaus siab nrog lawv cov lus. Lawv tsuas ua rau lawv tus kheej puas tsuaj xwb, thiab nws tsis muaj txiaj ntsig rau lawv txoj kev nkag mus los sis txoj kev hloov li. Yog li ntawd, yuav ua kom muaj kev hloov tau, cov tib neeg yuav tsum xyaum ua ib qho rau ib qho zuj zus. Lawv yuav tsum maj mam ua kom paub meej, xam thiab tshawb nrhiav ib qho rau ib qho zuj zus, paub meej txog ntawm tus neeg zoo, thiab ua lub neej nyob nrog qhov tseeb tiag; ib lub neej ntawm ib tug neeg dawb huv. Tom qab ntawd, tej muaj tseeb, kis muaj tseeb, thiab ib puag ncig muaj tseeb yuav ua rau tib neeg tau txais kev cob qhia. Cov neeg tsis tas yuav tsa ncauj thov; dua ntawd, lawv yuav tsum raug cob qhia rau hauv cov chaw nqis tes ua tiag. Cov neeg xub paub tias lawv tsis muaj peev xwm zoo, thiab dhau ntawd lawv noj thiab haus Vajtswv cov lus raws li ib txwm ua, thiab paub meej txog thiab xyaum ua raws li qhov ib txwm ua; tsuas yog txoj hau kev no xwb lawv thiaj tau txais qhov tseeb, thiab qhov no yog kev to taub qhov tseeb tau sai heev. Yuav ua kom hloov tau tib neeg, yuav tsum tau nqis tes ua qee zaus; lawv yuav tsum xyaum ua nrog yam muaj tseeb, kis muaj tseeb, thiab ib puag ncig muaj tseeb. Kev cob qhia tiag puas muaj peev xwm ua tau ib yam tiav los ntawm pawg ntseeg lub neej nkaus xwb? Tib neeg puas muaj peev xwm paub qhov tseeb raws li txoj kev no? Tsis muaj peev xwm! Yog cov neeg tsis muaj peev xwm paub qhov tseeb txog kev ua neej, ces lawv yeej tsis muaj peev xwm hloov lawv tus yeeb yam qub thiab cov tswv yim ntawm kev ua tej yam ntawd. Qhov no tsis yog vim los ntawm cov neeg tub nkeeg thiab kev ywj raws rau lwm tus ntau, tab tsis feem ntau nws yog vim los ntawm cov neeg tsis muaj peev xwm ua lub neej, thiab ntxiv rau qhov ntawd, lawv tsis to taub Vajtswv tus qauv zoo uas ib tug neeg ib txwm muaj. Yav dhau los, cov neeg yeej ib txwm sib tham, sib hais lus, sib txuas lus—thiab tseem dhau los ua “cov kws cev lus”—tiam sis yeej tsis muaj leej twg ntawm lawv pom kev hloov rau hauv lawv lub neej tus yam ntxwv; dua ntawd, lawv yeej dig muag tsis pom cov niam tswv yim tob. Yog li ntawd, cov neeg niaj hnub no yuav tsum tau hloov hom kev ntseeg Vajtswv rau hauv lawv lub neej. Lawv yuav tsum paub meej txog kev xyaum npaj ua rau ib kis, ib yam, ib tug neeg. Lawv yuav tsum ua li no nrog txoj kev npaj ua—tsuas ua li no xwb ces lawv yeej tau txais txiaj ntsig lawm. Kev hloov hauv tib neeg yog pib los ntawm ib qho kev hloov pauv hauv lawv lub ntsiab tseeb. Tes hauj lwm yuav tsum pab txhawb kom muaj kev hloov hauv neeg lub ntsiab tseeb, lawv lub neej, thiab rau ntawm lawv txoj kev tub nkeeg, kev ywj raws lwm tus, thiab kev ua qhev—tsuas yog txoj hau kev no xwb lawv thiaj muaj peev xwm hloov tau.

Txawm tias pawg ntseeg lub neej muaj peev xwm ua tau qee yam los xij, qhov loj tshaj plaws ces lub neej tseeb ntawd yuav tsum muaj peev xwm hloov tib neeg kom tau. Ib tug neeg laus tus yeeb yam yuav tsis muaj peev xwm hloov tau yog tsis muaj lub neej tseeb tiag. Piv txwv, cia peb sim ua tes dej num ntawm Yexus thaum lub sij hawm Tiam Hmoov Hlub. Thaum Yexus tshem tawm tag nrho cov cai qub thiab tau rhawv cov lus txib ntawm tiam tshiab, Nws tau siv yam ua piv txwv muaj tiag los ntawm lub neej tseeb. Thaum Yexus tab tom coj Nws cov thwj tim hla daim teb mog rau thaum hnub So Ntawm Pawg Ntseeg, Nws cov thwj tim cia li tshaib plab thiab tau de cov noob mog los noj. Thaum Cov Neeg Falixais pom qhov no thiab tau hais tias lawv tsis tau ua kev hawm rau hnub So Ntawm Pawg Ntseeg. Lawv kuj tau hais tias tsis tau tso cai cia cov neeg los cawm cov me nyuam nyuj uas tau poob rau hauv ib lub dab zaub nyuj rau hnub So Ntawm Pawg Ntseeg, tau hais tias tej zaum tsis muaj tes dej num ua rau thaum hnub So Ntawm Pawg Ntseeg. Yexus tau hais tej xwm txheej no los tshaj tawm cov lus txib ntawm tiam tshiab ib qho zuj zus. Thaum lub sij hawm ntawd, Nws tau siv ntau yam tseem ceeb los pab kom cov neeg to taub thiab hloov. Qhov no yog txoj kev cai uas Vajntsujplig ua Nws tes dej num, thiab nws tsuas yog txoj hau kev uas muaj peev xwm hloov tau tib neeg xwb. Yog tsis muaj kev ua ntau yam tseem ceeb, cov neeg tsuas muaj peev xwm to taub lub tswv yim thiab txoj kev xav tshaj lij xwb—qhov no tsis yog txoj hau kev hloov uas ntxim zoo. Yog li ntawd ib tug neeg yuav paub kev txawj ntse thiab kev nkag siab los ntawm qhov kev cob qhia tau li cas? Cov tib neeg puas muaj peev xwm tau kev txawj ntse thiab kev nkag siab yooj yim los ntawm kev mloog, kev nyeem ntawv, thiab ua rau kom lawv muaj kev paub ntau ntxiv? Qhov no yuav zoo li cas? Cov tib neeg yuav tsum to taub thiab paub txog lub neej tseeb tiag! Yog li ntawd, ib tug neeg yuav tsum cob qhia, thiab ib tug neeg yuav tsum tsis txhob ncaim mus ntawm lub neej tseeb. Cov tib neeg yuav tsum mob siab rau tej yam sib txawv thiab yuav tsum muaj kev paub meej rau ntau yam sib txawv: theem kev kawm siab, kev hais lus tawm, kev muaj peev xwm ntsia pom tej yam, kev xam pom deb, kev muaj peev xwm to taub Vajtswv cov lus, txoj kev paub xav thiab cov kev kav ntawm tib neeg, thiab lwm yam ntsig txog tib neeg uas cov tib neeg yuav tsum muaj kev paub txog. Tom qab to taub lawm, cov tib neeg yuav tsum npaj rau txoj kev paub meej, ces thiaj li muaj peev xwm tau txais kev hloov. Yog ib tug neeg tau txais kev to taub lawm, tiam sis lawv tsis quav ntsej xyaum ua, yuav muaj peev xwm tshwm sim kev hloov tau li cas? Niaj hnub tam sim no, cov tib neeg to taub ntau heev lawm, tab si lawv tsis ua lub neej raws li kev muaj tseeb; yog li ntawd, lawv muaj me ntsis kev to taub tseem ceeb txog Vajtswv cov lus xwb. Koj tsuas raug qhia kom paub me ntsis xwb; koj tsuas tau txais ib qho ci ntsa pom kev lug me ntsis los ntawm tus Vajntsujplig xwb, tiam sim koj tseem tsis muaj kev paub zoo txog lub neej tseeb tiag—los sis tej zaum koj yuav tsis txhawj txog kev paub meej—yog li ntawd koj txoj kev hloov thiaj muaj tsawg. Tom qab lub sij hawm zoo li no dhau los ntev lawm, cov tib neeg mam li to taub ntau. Lawv muaj peev xwm tham ntau txog lawv tej tswv yim kev txawj ntse, tab sis lawv tus yam ntxwv sab nraud tseem zoo li qhov qub, thiab lawv qhov muaj peev xwm thaum xub thawj tseem zoo li qhov qub, yeej tsis paub ntxiv ib qho dab tsi kiag li. Yog zoo li kis no, thaum twg koj mam li muaj kev paub meej?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Sib Tham Txog Pawg Ntseeg Lub Neej thiab Lub Neej Tiag

Pawg ntseeg lub neej tsis zoo li ib hom neej uas cov tib neeg tau los koom saj Vajtswv cov lus, thiab nws tsuas tsim tau ib yam me me ntawm ib tug neeg lub neej xwb. Yog tib neeg lub neej tiag zoo xws li lawv pawg ntseeg lub neej—suav nrog ib txoj sia ntawm sab ntsujplig, kev saj Vajtswv cov lus, kev thov Vajtswv thiab kev txav ze rau Vajtswv raws li qhov ib txwm ua, kev ua ib lub neej tiag kom txhua yam uas mus raws li Vajtswv txoj kev xav, kev ua lub neej tiag kom txhua yam ua mus raws li qhov tseeb, kev ua ib lub neej tiag los ntawm kev thov Vajtswv thiab kev coj ntsiag to rau ntawm Vajtswv xub ntiag, kev hu nkauj qhuas thiab seev cev—ces dhau ntawd qhov no tsuas yog lub neej uas yuav coj lawv nkag mus rau hauv ib lub neej ntawm Vajtswv cov lus. Cov tib neeg feem ntau tsuas npaj cov sij hawm teev ntawm pawg ntseeg lub neej xwb yeej tsis muaj “kev txhawj rau” lawv lub neej sab nraud, ua zoo li lawv tsis muaj kev txhawj dab tsi li. Kuj muaj ntau cov neeg tsuas paub qhov tseeb txog kev ua neej ntawm cov neeg dawb huv xwb rau thaum noj thiab haus Vajtswv cov lus, kev hu nkauj qhuas los sis kev thov Vajtswv, thiab dhau ntawd ces lawv rov qab mus rau lawv tus kheej lub sij hawm qub. Kev ua lub neej zoo li no yuav tsis muaj peev xwm hloov tib neeg tau, yim ua rau lawv paub Vajtswv tsawg heev. Hauv txoj kev ntseeg Vajtswv, yog cov tib neeg xav kom muaj kev hloov ntawm lawv tus yam ntxwv, ces lawv yuav tsum tsis txhob cais lawv tus kheej tawm los ntawm lub neej tiag. Hauv lub neej tiag, koj yuav tsum paub koj tus kheej, tso koj tus kheej tseg, xyaum ua qhov tseeb, thiab kawm cov hauv paus ntsiab lus, cov kev paub xav, thiab cov kev kav kev coj ua ntawm yus tus kheej rau txhua yam ua ntej koj yuav muaj peev xwm hloov tau ib qho zuj zus. Yog koj tsuas npaj rau kev paub lub tswv yim xwb thiab tsuas ua neej nyob raws txoj kev ntseeg yam tsis nkag los kom paub txog qhov tseeb tiag, yog tsis paub meej lub neej tiag, ces koj ib txwm yuav tsis paub meej txog qhov tseeb tiag li, koj ib txwm yuav tsis paub koj tus kheej, qhov tseeb, los sis Vajtswv, thiab koj ib txwm yuav yog tus neeg dig muag thiab tus neeg tsis quav ntsej mus tag ib txhis. Vajtswv tes dej num ntawm kev cawm tib neeg tsis yog pub lawv los ua lub neej zoo li tib neeg lub neej uas ib txwm muaj tom qab ncua sij hawm ntawm lub sij hawm luv luv, los sis tsis yog hloov lawv txoj kev xav thiab cov kev qhuab qhia kev ntseeg yuam kev. Feem ntau, Nws lub hom phiaj yog yuav tsum hloov tib neeg tus yam ntxwv qub, hloov tag nrho lawv lub neej qub, thiab hloov tag nrho lawv txoj kev xav thiab kev xam pom qub. Kev npaj rau pawg ntseeg lub neej nkaus xwb yuav tsis hloov tib neeg lub neej qub tau los sis yuav tsis hloov cov kev coj ua qub uas lawv ua lub neej los tau lub sij hawm ntev lawm. Txawm yuav yog dab tsi los xij, cov tib neeg yuav tsum tsis txhob cais tawm los ntawm lub neej tiag. Vajtswv thov kom tib neeg ua neej nyob raws li tib neeg lub neej tiag, tsis yog ua raws li pawg ntseeg lub neej; uas lawv ua lub neej raws li yam muaj tseeb hauv lawv lub neej tiag, tsis yog ua raws li pawg ntseeg lub neej; thiab lawv ua tau puv npo li lawv tes dej num hauv lub neej tiag, tsis yog ua raws li pawg ntseeg lub neej. Xav paub meej txog qhov tseeb, ib tug neeg yuav tsum tig txhua yam mus rau lub neej tiag. Yog tias, hauv txoj kev ntseeg Vajtswv, cov tib neeg tsis muaj peev xwm paub tau lawv tus kheej los ntawm kev paub zoo txog kev ua neej tiag, thiab yog lawv tsis muaj peev xwm ua neej tau raws li tib neeg lub neej tiag, ces lawv yuav ua tsis tiav. Cov neeg uas tsis mloog lus rau Vajtswv yog tag nrho cov neeg uas tsis muaj peev xwm paub zoo txog kev ua neej tiag. Lawv tag nrho yog cov neeg uas hais tib neeg hom lus, tab sis ua lub neej zoo li dab. Lawv tag nrho yog cov neeg hais qhov muaj tseeb, tab sis ua lub neej tsis mus raws li cov lus qhuab qhia kev ntseeg. Cov neeg no tsis muaj peev xwm ua lub neej mus raws li qhov tseeb ntawm lub neej tiag ib yam li cov neeg uas ntseeg Vajtswv, tab sis yog cov neeg ntxub thiab tsis kam txais los ntawm Nws. Koj yuav tsum tau xyaum ua koj txoj kev paub zoo txog kev ua neej tiag, paub koj tus kheej qhov tsis muaj txaus, kev tsis mloog lus, thiab kev tsis quav ntsej txog, thiab paub koj qhov txawv dua ntawm tib neeg thiab qhov tsis muaj zog. Qhov ntawd, koj txoj kev txawj ntse yuav raug muab xyaw nrog ua ke rau hauv koj tej teeb meem muaj tseeb thiab nyuaj. Tsuas yog hom kev txawj ntse zoo li no xwb thiaj muaj tseeb thiab muaj peev xwm ua rau koj nkag siab koj tus kheej qhov teeb meem thiab muaj kev hloov tus moj yam tau.

Tam sim no twb pib muaj cov neeg ua tau zoo lawm, koj yuav tsum paub zoo txog kev ua neej tiag. Yog li ntawd, xav muaj kev hloov kom tiav, koj yuav tsum pib ntawm qhov kev paub zoo txog kev ua neej tiag, thiab hloov ib qho me ntsis zuj zus. Yog koj zam tib neeg lub neej thiab tsuas tham txog sab ntsujplig xwb, ces tej yam no yuav qhuav thiab zuav mus; lawv yuav rais los ua yam tsis muaj tseeb tiag, thiab tib neeg yuav hloov tau li cas? Tam sim no koj raug qhia ua kom paub zoo txog kev ua neej tiag, txhawm rau tsim lub hauv paus rau kev paub meej txog qhov tseeb. Qhov no yog ib yam ntawm cov neeg yuav tsum tau ua. Tes dej num ntawm tus Vajntsujplig feem ntau yog qhia kev, ces qhov seem ntawd mam li cia rau tib neeg xyaum ua thiab ua kom muaj kev to taub qhov tseeb. Txhua tus neeg yuav paub zoo txog kev ua neej tiag los ntawm ntau txoj hau kev sib txawv, tej ntawd lawv muaj peev xwm coj Vajtswv nkag los rau lub neej tiag, thiab ua lub neej tiag raws li qhov tib neeg ib txwm muaj. Qhov no thiaj yog hom kev ua neej uas muaj qab hau!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Sib Tham Txog Pawg Ntseeg Lub Neej thiab Lub Neej Tiag

Yav dhau los, nws tau hais tias kev muaj ntawm tus Vajntsujplig thiab kev muaj txoj dej num ntawm tus Vajntsujplig mas sib txawv. Tus yam ntxwv uas ib txwm muaj ntawm kev muaj tus Vajntsujplig yog raug qhia tshwm meej rau hauv tej kev xav, qhov muaj qab hau, thiab kev ua neej. Ib tug neeg tus yeeb yam tseem yuav nyob raws li qhov nws txeev yog, tab sis nyob rau hauv tej ntawd yuav muaj kev thaj yeeb, thiab sab nraud los lawv yeej muaj kev coj zoo ntawm ib tug neeg dawb huv. Qhov no lawv yuav zoo li cas thaum tus Vajntsujplig nyob nrog lawv. Thaum ib tug neeg muaj tus Vajntsujplig nyob nrog lawm, lawv txoj kev xav yeej ib txwm tus. Thaum lawv tshaib plab lawv xav noj, thaum lawv nqhis dej lawv xav haus dej. … Tej kev qhia tshwm meej zoo li no ntawm kev ua neej nyob tsis yog kev qhuab qhia ntawm tus Vajntsujplig; lawv yog tib neeg tej kev xav thiab tus yam ntxwv ntawm kev tshwm sim ntawm tus Vajntsujplig. Ib txhia tib neeg ntseeg yuam kev tias cov neeg uas muaj tus Vajntsujplig nyob nrog ces yeej tsis paub tshaib plab, tias lawv tsis hnov sab nkees, thiab zoo li lawv tsis muaj kev xav rau tsev neeg, yuav luag nrauj tag nrho lawv tus kheej mus ntawm cev nqaij daim tawv lawm. Qhov tseeb, tus Vajntsujplig yim nyob nrog tib neeg ntau npaum li cas, lawv yim coj tus npaum li ntawd. Lawv paub kev txom nyem thiab muab txhua yam tso rau Vajtswv, muab lawv tus kheej fij rau Vajtswv, thiab coj ncaj rau Vajtswv; tshaj qhov no lawm, lawv saib tej khoom noj thiab khaub ncaws tseem ceeb. Muab hais ua lwm lo lus, lawv yuav tsis poob dab tsi ntawm kev ua neej uas tib neeg tsim nyog yuav tsum muaj thiab yog, dua ntawd, tseem muaj kev muaj qab hau tshwj xeeb thiab. Tej thaum, lawv nyeem Vajtswv cov lus thiab ua tib zoo xav txog Vajtswv txoj dej num; nws muaj kev ntseeg nyob hauv lawv lub siab thiab lawv txaus siab caum raws qhov tseeb. Tiag tiag ces, tus Vajntsujplig txoj dej num yog nyob raws li lub hauv paus no. Yog tib neeg tsis muaj txoj kev xav, ces lawv tsis muaj kev muaj qab hau—qhov no tsis yog tus yam ntxwv uas ib txwm muaj. Thaum tib neeg muaj txoj kev xav thiab tus Vajntsujplig nyob nrog lawv lawm, lawv muaj kev muaj qab hau ntawm ib tug neeg li ib txwm xwb xwb li, yog li ntawd, lawv thiaj muaj ib tug yam ntxwv li ib txwm muaj. Hauv kev pom kev ntsib Vajtswv txoj dej num, tus Vajntsujplig yuav ua txoj dej num rau qee zaus, hos kev tshwm sim ntawm tus Vajntsujplig yeej muaj yuav luag xwm yeem. Yog thaum tib neeg qhov kev muaj qab hau thiab kev xav tseem tus li qhov ib txwm muaj, thiab thaum lawv tej yam ntxwv tseem tus li qhov ib txwm muaj, ces tus Vajntsujplig yeej yuav nyob nrog lawv xwb xwb li. Thaum tib neeg qhov kev muaj qab hau thiab txoj kev xav tsis nyob tus li qhov ib txwm muaj lawm, ces lawv qhov yog kev ua neej tsis nyob tus li qhov ib txwm muaj lawm thiab. Yog, thaum lub sij hawm no, txoj dej num ntawm tus Vajntsujplig nyob rau hauv koj, ces tus Vajntsujplig kuj yuav nyob nrog koj xwb xwb li thiab. Tab sis yog tus Vajntsujplig nyob nrog koj, nws tsis ua raws li yam uas tus Vajntsujplig tab tom ua dej num rau hauv koj, vim tus Vajntsujplig ua dej num rau thaum cov sij hawm tshwj xeeb xwb. Qhov muaj ntawm tus Vajntsujplig tsuas tuaj yeem ua kom tib neeg muaj nyob tau xwb, tab sis tus Vajntsujplig tsuas ua txoj dej num rau qee cov sij hawm nkaus xwb. Piv txwv li, yog koj yog ib tug thawj coj los sis ib tug neeg ua dej num, thaum koj ywg dej thiab muab kev npaj yug rau pawg ntseeg, tus Vajntsujplig yuav qhia koj kom paub qee cov lus uas tab tom raug qhia rau lwm tus thiab tuaj yeem daws tau tej teeb meem muaj qab hau ntawm koj qee cov kwv tij thiab cov nkauj muam—thaum cov sij hawm zoo li no, tus Vajntsujplig tab tom ua dej num. Tej thaum, thaum koj tab tom noj thiab haus Vajtswv cov lus, tus Vajntsujplig qhia koj kom paub qee cov lus tseeb uas muaj feem xyuam tshwj xeeb rau koj tus kheej tej kev pom kev ntsib, ua rau koj tau txais kev paub ntau dua ntawm koj tus kheej tej yam ntxwv; qhov no kuj yog txoj dej num ntawm tus Vajntsujplig thiab. Tej thaum, uas Kuv hais, nej mloog thiab tuaj yeem ntsuas tau nej tus kheej tej yam ntxwv tawm tsam rau Kuv cov lus, thiab tej thaum nej raug txhawb los sis tshoov siab; tag nrho qhov no yog txoj dej num ntawm tus Vajntsujplig. Ib txhia tib neeg hais tias tus Vajntsujplig ua dej num rau hauv lawv txhua lub sij hawm. Qhov no yeej ua tsis tau li. Yog lawv tau hais tias tus Vajntsujplig yeej ib txwm nyob nrog lawv tas li, qhov ntawd yeej muaj tseeb. Yog lawv tau hais tias lawv txoj kev xav thiab kev txawj xav yeej nyob tus txhua lub sij hawm, ces qhov ntawd kuj yog muaj tseeb thiab, thiab qhia tawm tias tus Vajntsujplig nyob nrog lawv. Yog lawv hais tias tus Vajntsujplig ib txwm ua dej num rau hauv lawv, qhov ntawd yog lawv raug qhia los ntawm Vajtswv thiab raug txhawb los ntawm Vajntsujplig rau txhua txhua lub sij hawm, thiab muab tau txoj kev paub tshiab txhua lub sij hawm, ces qhov no txhais tau tias tsis yog li ib txwm muaj lawm! Nws yog tshaj ntuj tsim tag nrho lawm! Tsis muaj ib qho tseem yuav ua xyem xyav li lawm, cov tib neeg zoo li no yog cov ntsujplig phem! Txawm tias thaum Vajtswv tus Ntsujplig los rau hauv cev nqaij daim tawv lawm los xij, muaj ntau zaus uas Nws yuav tsum noj thiab yuav tsum so—tsis hais dab tsi txog ntawm tib neeg li. Cov uas tau raug cov ntsujplig phem nkag rau lawm ces zoo li tsis muaj kev qaug zog ntawm cev nqaij daim tawv lawm. Lawv tuaj yeem tso thiab muab txhua yam tso tseg tag nrho, lawv muaj kev xav ywj pheej, tuaj yeem thev taus kev tsim txom thiab tsis hnov nkees ib qho me me li, zoo npaum nkaus li lawv tau hla dhau cev nqaij daim tawv lawm. Qhov no tseem tsis yog tshaj ntuj tsim los? Txoj dej num ntawm cov ntsujplig phem yog tshaj ntuj tsim—tib neeg tsis tuaj yeem ua tau tej yam zoo li no! Cov uas tsis muaj kev xam pom khib siab thaum lawv pom cov neeg zoo li: Lawv hais tias lawv muaj qhov ruaj khov rau hauv lawv txoj kev ntseeg Vajtswv, muaj kev ntseeg loj tshaj, thiab yeej tsis ua rau pom ib qho qaug zog me me li! Qhov tseeb tiag, tej no yog tag nrho tej kev qhia tshwm meej txog txoj dej num ntawm ib tug ntsujplig phem. Vim, tib neeg yeej yuav tsum muaj tib neeg tej kev qaug zog; qhov no yog tus yam ntxwv ntawm cov uas muaj tus Vajntsujplig.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyaum Ua Raws (4)

Kev tuav yus tej lus tim khawv khov kho txhais tau li cas? Ib txhia tib neeg hais tias lawv tsuas caum raws li qhov lawv ua tam sim no xwb thiab tsis txhawj txog lawv tus kheej tias lawv puas muaj peev xwm muab tau los sis tsis tau lub neej txoj sia; lawv tsis caum raws lub neej txoj sia, tab sis lawv kuj tsis thim, ib yam nkaus thiab. Lawv tsuas lees paub tias theem dej num no raug ua los ntawm Vajtswv xwb. Qhov no puas yog ua tsis tiav rau hauv lawv qhov hais lus tim khawv? Cov neeg zoo li no tsis hais lus tim khawv tias raug kov yeej lawm. Cov uas tau raug kov yeej lawm ua raws yam tsis xav txog lwm yam tag nrho thiab tuaj yeem caum raws lub neej txoj sia. Lawv tsis yog ntseeg tus Vajtswv uas muaj tiag nkaus xwb, tab tsis kuj paub caum raws tag nrho Vajtswv tej kev npaj tib si. Cov zoo li cov no yog cov hais lus tim khawv. Cov uas tsis hais lus tim khawv yeej tsis caum raws lub neej txoj sia thiab tseem ua ntxhov quas niab los thiab. Tej zaum koj yeej caum raws lawm, tab sis qhov no tsis txhais tau tias koj tau raug kov yeej lawm, vim koj tsis muaj kev to taub ntawm Vajtswv txoj dej num niaj hnub no li. Yuav tsum ua kom tau qee cov yam ntxwv thiaj li tau txais kev kov yeej. Tsis yog txhua tus cov caum raws thiaj yog cov tau kov yeej, vim hauv koj lub siab koj tsis to taub dab tsi tias yog vim li cas koj thiaj yuav tsum tau caum raws tus Vajtswv ntawm niaj hnub no, los sis koj puas paub tias koj ua los txog niaj hnub no tau li cas, leej twg yog tus tau pab txhawb koj los txog niaj hnub no. Ib txhia tib neeg txoj kev xyaum ua raws ntawm txoj kev ntseeg Vajtswv yeej ib txwm ntxhov quas niab thiab feeb tsis meej; yog li, kev caum raws thiaj tsis txhais tau tias koj muaj lus tim khawv. Yam yog lus tim khawv tiag yog dab tsi? Kev hais lus tim khawv uas tau hais rau ntawm no muaj ob qho: Qhov ib yog lus tim khawv ntawm qhov tau raug kov yeej lawm, thiab lwm qhov ces yog lus tim khawv ntawm kev raug ua tau kom zoo tiav log (uas, ib txwm, yog kev haus lus tim khawv rau ntawm tej kev sim siab thiab tej kev ceeb laj txom nyem loj ntawm yav tom ntej loj dua). Muab hais ua lwm lo lus, yog koj tuaj yeem sawv tau khov kho rau thaum lub sij hawm ntsib tej kev ceeb laj txom nyem loj thiab kev sim siab, ces koj yuav tau txais kauj ruam ob ntawm kev hais lus tim khawv. Yam uas tseem ceeb tshaj hnub no yog thawj kauj ruam ntawm kev hais lus tim khawv: tuaj yeem sawv tau khov kho rau thaum txhua lub sij hawm ntawm tej kev sim siab ntawm kev qhuab ntuas thiab kev txiav txim. Qhov no yog lus tim khawv ntawm kev raug kov yeej. Qhov ntawd vim hais tias tam sim no yog lub sij hawm ntawm kev kov yeej lawm. (Koj yuav tsum paub ias tam sim no yog lub sij hawm ntawm Vajtswv txoj dej num rau saum lub ntiaj teb lawm; tus Vajtswv uas yug los ua neeg txoj dej num tseem ceeb rau saum lub ntiaj teb yog kom kov yeej pawg neeg no rau saum lub ntiaj teb uas yog cov caum raws Nws los ntawm kev txiav txim thiab kev qhuab ntuas.) Txawm tias koj yuav muaj los sis tsis muaj peev xwm hais lus tim khawv ntawm qhov raug kov yeej los xij tsis yog nyob rau ntawm qhov koj muaj peev xwm caum raws kom mus txog thaum kawg kiag xwb, tab sis, qhov tseem ceeb tshaj, ces seb, koj puas muaj kev pom kev ntsib txhua kauj ruam ntawm Vajtswv txoj dej num, koj muaj peev xwm to taub qhov tseeb ntawm Vajtswv txoj kev qhuab ntuas thiab kev txiav txim, thiab koj puas paub los sis tsis paub tag nrho txoj dej num no. Koj yuav tsis tuaj yeem mus rau txoj kev caum raws kom txog thaum kawg kiag. Koj yuav tsum txaus siab lees rau txhua txhua kis ntawm kev qhuab ntuas thiab kev txiav txim, yuav tsum tuaj yeem to taub qhov tseeb txhua kauj ruam ntawm txoj dej num uas koj pom thiab ntsib, thiab yuav tsum tuaj yeem tau txais txoj kev paub, thiab kev mloog hais rau ntawm Vajtswv tus moj yam. Qhov no yog kev hais lus tim khawv kawg ntawm qhov raug kov yeej, uas koj yuav tsum tau ua. Kev hais lus tim khawv ntawm qhov raug kov yeej feem ntau yog hais txog rau koj txoj kev paub ntawm Vajtswv qhov kev yug los ua neeg. Qhov tseem ceeb, ntawm kauj ruam hais lus tim khawv no yog kev yug los neeg ntawm Vajtswv. Txawm tias koj yuav ua los sis tsis ua li cas los xij los sis hais ua ntej rau cov tib neeg ntawm lub ntiaj teb los sis cov uas tau siv lub hwj chim; yam tseem ceeb tshaj plaws txhua yam saum toj saud yog qhov uas koj tuaj yeem ua raws tau tag nrho Vajtswv cov lus hais los ntawm qhov ncauj thiab tag nrho ntawm Nws txoj dej num. Yog li ntawd, kauj ruam hais lus tim khawv no thiaj li tsi ntsees mus rau Ntxwgnyoog thiab tag nrho Vajtswv cov yeeb ncuab—tej dab phem thiab tej neeg tsis haum xeeb uas yog cov tsis ntseeg tias Vajtswv dhau los ua cev nqaij daim tawv rau zaum ob thiab tseem los ua txoj dej num loj tshaj, thiab tshaj qhov no, tseem tsis ntseeg qhov tseeb ntawm qhov Vajtswv rov qab rau hauv cev nqaij daim tawv. Muab hais ua lwm lo lus, yog tau tsi ntsees rau tag nrho cov neeg tawm tsam Khetos—tag nrho cov yeeb ncuab uas yog cov tsis ntseeg rau qhov kev yug los ua neeg ntawm Vajtswv.

Kev xav txog Vajtswv thiab kev ntshaw nrhiav rau Vajtswv tsis ua pov thawj qhia tau tias koj raug txeeb tau los ntawm Vajtswv; qhov no nyob ntawm qhov seb koj puas ntseeg tias Nws yog Txoj Lus dhau los ua cev nqaij daim tawv, txawm koj yuav ntseeg tias Txoj Lus tau dhau los ua cev nqaij daim tawv, thiab txawm koj ntseeg tias tus Ntsujplig tau los rau hauv Txoj Lus, thiab Txoj Lus tau tshwm sim rau hauv cev nqaij daim tawv. Qhov no yog kev hais lus tim khawv tseem ceeb. Txawm tias koj yuav caum raws li cas los yeej tsis ua cas, los sis koj tsis muab koj tus kheej fij rau los xij; yam uas tseem ceeb tshaj plaws yog koj tuaj yeem nrhiav pom los ntawm qhov kev ua neej no tias Txoj Lus tau dhau los ua cev nqaij daim tawv thiab tus Ntsujplig ntawm qhov tseeb tau pom tseeb rau hauv cev nqaij daim tawv lawm—tias tag nrho txhua yam tseeb, txoj hau kev, thiab txoj sia tau los rau hauv cev nqaij daim tawv lawm, Vajtswv tus Ntsujplig twb los txog rau saum lub ntiaj teb lawm thiab tus Ntsujplig tau los rau hauv cev nqaij daim tawv lawm. Txawm tias, sab nraum daim tawv, qhov no yuav tshwm sim sib txawv mus ntawm tus Vajntsujplig txoj kev xav los xij, hauv txoj dej num koj tuaj yeem pom meej dua tias tus Vajntsujplig twb tau los tiag rau hauv cev nqaij daim tawv lawm, thiab, tshaj qhov no, tias Txoj Lus dhau los rau cev nqaij daim tawv thiab Txoj Lus tau tshwm sim rau hauv cev nqaij daim tawv lawm. Koj tuaj yeem to taub lub ntsiab tseeb ntawm cov lus: “Nyob rau thaum pib ces yog Txoj Lus, thiab Txoj Lus nyob nrog Vajtswv, thiab Txoj Lus yog Vajtswv.” Tshaj qhov ntawd, koj yuav tsum to taub tias Txoj Lus ntawm hnub no yog Vajtswv, thiab pom Txoj Lus dhau los ua cev nqaij daim tawv. Qhov no yog kev hais lus tim khawv zoo tshaj plaws uas koj tuaj yeem ua tau. Tej no ua pov thawj qhia tau tias koj muaj kev paub tseeb ntawm Vajtswv uas dhau los ua cev nqaij daim tawv—koj tsis yog tsis muaj peev xwm paub Nws nkaus xwb, tab sis kuj ras tias txoj hau kev uas koj taug niaj hnub no yog txoj hau kev ntawm lub neej txoj sia, thiab txoj hau kev ntawm qhov tseeb. Theem dej num no Yexus tau ua puv npo rau hauv lub ntsiab tseem ceeb ntawm “Txoj Lus yog nyob nrog Vajtswv”: Qhov tseeb ntawm Vajtswv yog nyob nrog Vajtswv, thiab Vajtswv tus Ntsujplig yog nyob nrog cev nqaij daim tawv thiab tsis tuaj yeem faib cais mus ntawm cev nqaij daim tawv tau. Qhov ntawd yog, cev nqaij daim tawv ntawm Vajtswv uas yug los ua neeg uas yog nyob nrog Vajtswv tus Ntsujplig, uas yog yam ua pov thawj qhia tau zoo tshaj tias Yexus uas yug los ua neeg yog thawj qhov kev yug los ua neeg ntawm Vajtswv. Theem dej num no yog raws nraim kiag sab hauv lub ntsiab ntawm “Txoj Lus dhau los ua cev nqaij daim tawv,” kom muaj lub ntsiab tob dua qub rau “Txoj Lus yog nyob nrog Vajtswv, thiab Txoj Lus yog Vajtswv,” thiab cia rau koj ntseeg khov kho cov lus “Nyob rau thaum chiv keeb yog Txoj Lus.” Uas hais tau tias, thaum lub sij hawm ntawm txoj kev tsim Vajtswv yeej muaj cov lus lawm, Nws cov lus yog tau nyob nrog Nws thiab faib cais tawm tsis tau mus ntawm Nws, thiab thaum kawg ntawm tiam ntawd, Nws haj yam ua rau pom meej dua txog lub hwj chim thiab qhov muaj cai ntawm Nws cov lus, thiab cia rau tib neeg los pom tag nrho Nws tej hau kev—los hnov tag nrho ntawm Nws cov lus. Qhov no yog txoj dej num thaum kawg ntawm tiam ntawd. Koj yuav tsum to taub tej no kom tshab thoob plaws du lug. Nws tsis yog ib nqe lus ntawm kev paub cev nqaij daim tawv xwb, tab sis yog qhov koj yuav to taub li cas rau cev nqaij daim tawv thiab Txoj Lus. Qhov no yog lus tim khawv tias koj yuav tsum tau ris, tias sawv daws yuav tsum tau paub. Vim hais tias qhov no yog txoj dej num ntawm qhov kev yug los ua neeg zaum ob—thiab zaum kawg uas Vajtswv dhau los ua cev nqaij daim tawv—nws ua tau tiav hlo ntawm qhov kev tseem ceeb ntawm kev yug los ua neeg, ua txhij txhua thoob plaws thiab nthuav qhia tag nrho Vajtswv txoj dej num rau hauv cev nqaij daim tawv, thiab ua rau los xaus tiam kawg ntawm Vajtswv qhov nyob rau hauv cev nqaij daim tawv. Yog li ntawd, koj yuav tsum paub lub ntsiab ntawm qhov kev yug los ua neeg. Nws tsis tseem ceeb dab tsi txawm tias koj yuav mus ua ke tau zoo npaum li cas los xij, los sis koj ua rau lwm yam sab nraud tau zoo npaum li cas los xij; qhov tseem ceeb ces seb koj puas muaj peev xwm zwm rau ntawm Vajtswv uas yug los ua neeg xub ntiag tiag tiag thiab fij koj qhov tag nrho rau Vajtswv, thiab ua raws nraim li Nws cov lus hais uas tawm hauv Nws lub qhov ncauj los tag nrho. Qhov no yog yam uas koj yuav tsum tau ua, thiab yam uas koj yuav tsum tau ua raws.

Kauj ruam kawg ntawm kev hais lus tim khawv yog qhov lus tim khawv ntawm qhov seb koj puas tuaj yeem los sis tsis tuaj yeem raug ua kom zoo tiav log—uas hais tau tias, thaum muaj kev to taub tag nrho ntawm cov lus hais tawm hauv qhov ncauj los ntawm Vajtswv uas yug los ua neeg, koj los muaj kev paub ntawm Vajtswv thiab ntseeg txog Nws lawm, koj ua neej tau tag nrho cov lus hais hauv qhov ncauj los ntawm Vajtswv lawm, thiab ua tauv tej yam ntxwv uas Vajtswv hais txog koj—hom yeeb yam ntawm Petus thiab Yauj txoj kev ntseeg—tej yam uas koj mloog lus mus txog qhov tuag, muab koj tus kheej tag nrho tso rau Nws, thiab thaum kawg ua tau ib tug duab ntawm tus neeg uas muaj tus qauv zoo, uas txhais tau tias yog tus duab ntawm ib tug neeg uas raug txeeb tau lawm thiab raug ua zoo tiav log tom qab tau pom thiab tau ntsib Vajtswv txoj kev txiav txim thiab kev qhuab thuas lawm. Qhov no yog kev hais lus tim khawv thaum kawg—nws yog qhov hais lus tim khawv uas tsim nyog thaum kawg yuav poob mus rau tus uas raug ua kom zoo tiav log. Tej no yog ob kauj ruam ntawm kev hais lus tim khawv uas koj yuav tsum tau hais, thiab ob qho ntawd muaj feem xyuam sib txuas ua ke, plam ib qho tsis tau hlo li. Tab tsis nws muaj ib yam uas koj yuav tsum paub txog: Txoj kev hais lus tim khawv uas Kuv cheem tsum ntawm koj niaj hnub no tsis yog tsi ntsees rau cov neeg ntawm lub ntiaj teb, los sis tsis yog rau ib tug tib neeg twg, tab sis tias yog yam uas Kuv thov ntawm koj. Nws raug ntsuas los ntawm qhov seb koj puas tuaj yeem ua tau rau raws Kuv, thiab seb koj puas tuaj yeem ua tau tiav hlo cov qauv zoo ntawm Kuv tej kev cheem tsum ntawm nej txhua tus ntawm ko. Qhov no yog yam uas nej yuav tsum to taub.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyaum Ua Raws (4)

Thaum nej ntsib kev txom nyem me me los sis muaj kev nyuaj siab me me, nws yeej zoo rau nej; yog tau muab lub sij hawm rau nej yooj yooj yim nej yuav raug puas tsuaj, thiab ces nej yuav raug tiv thaiv tau li cas? Niaj hnub no, nws yog vim hais tias nej raug qhuab ntuas, raug txiav txim, thiab raug foom phem tias tau muab kev tiv thaiv rau nej lawm. Nws yog vim hais tias nej tau raug txom nyem ntau tshaj qhov uas nej tau raug tiv thaiv lawm. Yog tsis li ntawd ces, nej yeej poob mus rau hauv qhov kev puas ntsoog los ntev lawm. Qhov no tsis yog txhob txwm ua tej yam kom nyuaj rau nej—tib neeg tus yeeb yam yeej hloov nyuaj, thiab yog li ntawd nws yuav tsum hloov kom tau lawv tej moj yam. Niaj hnub no, nej tseem tsis muaj txoj kev xav los sis kev txawj xav li Povlauj muaj, los sis nej tseem tsis muaj nws qhov kev lees paub tus kheej li. Nej yuav tsum raug nias qee tas li, thiab nej yuav tsum raug qhuab ntuas tas li thiab raug txiav txim txhawm rau kom tsa nej tej ntsujplig sawv los. Kev qhuab ntuas thiab kev txiav txim yog yam zoo tshaj plaws rau nej txoj sia. Thiab thaum tsim nyog, kuj yuav tsum muaj kev qhuab ntuas qhov tseeb rau nej thiab; tsuas yog li ntawd nkaus xwb nej thiaj li zwm tau puv npo. Nej tej yeeb yam zoo li ntawd tsis muaj kev qhuab ntuas thiab kev foom phem, nej yuav tsis txaus siab nyo nej lub taub hau kom qis, tsis yeem swb li. Yog tsis muaj qhov tseeb rau nej pom kiag ntawm ob lub qhov muag, yuav tsis muaj qhov ua tau los. Nej qeeb tiag tiag li thiab tsis tsim nyog rau tus yam ntxwv no li os! Yog tsis muaj kev qhuab ntuas thiab kev txiav txim, nws yuav nyuaj rau nej los kov kom yeej, thiab nyuaj rau nej los ua kom muaj yeej rau kev coj tsis ncaj ncees thiab kev tsis mloog lus. Nej tus yeeb yam qub raug cog ruaj khov tob heev lawm. Yog nej raug tso rau ntawm lub zwm txwv, nej yuav tsis paub txog nej qhov chaw hauv lub qab ntuj khwb li, thiab haj yam tsis paub tias nej mus qhov twg. Nej tseem tsis paub tias nej los qhov twg los, yog li nej yuav paub tus Tswv Tsim tau li cas? Yog tsis muaj kev qhuab ntuas thiab kev foom phem ntawm niaj hnub no kom ncav sij hawm, nej hnub kawg yuav tsum los txog ntev lawm. Qhov ntawd tsis muaj dab tsi hais txog ntawm nej txoj hmoo li—qhov ntawd tseem tsis yog nyob rau hauv kev phom sij los? Yog tsis muaj kev qhuab ntuas thiab kev txiav txim ncav sij hawm, leej twg yuav paub tias nej qhov khav theeb yuav loj hlob li cas, thiab nej yuav raug puas ntsoog li cas. Qhov kev qhuab ntuas thiab kev txiav txim no tau coj nej los txog rau niaj hnub no, thiab lawv tau tshwj tseg nej qhov kev muaj nyob lawm. Yog tseem siv tib hom tswv yim qhia “kev txawj ntse” rau nej zoo ib yam li nej “leej txiv” li, ces leej twg thiaj li yuav paub yam uas nej yuav tsum to taub txog! Nej yeej tsis muaj rab peev xwm tswj thiab xav txog rau ntawm nej tus kheej li. Vim cov tib neeg zoo li nej, yog nej tsuas caum raws thiab tsuas ua raws li xwb es tsis ua rau muaj ib qho kev tab kaum los sis kev cuam tshuam li, Kuv tej hom phiaj yuav raug ua tiav hlo. Nej tsis tau lees txais kev qhuab ntuas thiab kev txiav txim ntawm niaj hnub no kom tau zoo dua qub los? Nej puas muaj lwm yam kev xaiv lawm?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyaum Ua Raws (6)

Thaum koj npaj txhij koj tus kheej rau txoj sia lawm, koj yuav tsum tsom ntsoov rau kev noj thiab haus Vajtswv cov lus, koj yuav tsum muaj peev xwm tham txog kev paub ntawm Vajtswv, ntawm koj tej kev xam pom rau ntawm tib neeg txoj sia, thiab, tshwj xeeb, ntawm koj txoj kev paub txog txoj dej num uas raug ua tiav los ntawm Vajtswv rau thaum tiam kawg. Vim koj caum raws txoj sia, koj yuav tsum muaj tej yam no kom txhij rau koj tus kheej. Thaum koj noj thiab haus Vajtswv cov lus, koj yuav tsum ntsuas qhov muaj tseeb ntawm koj tus kheej tus yam ntxwv piv rau tej ntawd. Qhov ntawd yog, thaum koj nrhiav pom koj tej yam ua tsis tau zoo txaus rau hauv koj txoj kev ntsib kev pom tiag, koj yuav tsum muaj peev xwm nrhiav tau ib txoj kev xyaum ua raws, kev tig rov qab rau ntawm koj tej kev txhawb siab ntsws tsis raug thiab tej kev xav phem. Yog koj mob siab nrhiav tej yam no tas li thiab nchuav koj lub siab ua kom tiav tej ntawd, ces koj thiaj li yuav muaj ib txoj kev cawm raws, koj thiaj li tsis hnov qhuav qhawv, thiab yog li koj thiaj li muaj peev xwm tuav tau tus yam ntxwv zoo. Tsuas yog li ntawd nkaus xwb koj thiaj li ua tau tus ris ib lub nra hauv koj tus kheej txoj sia, tus uas muaj kev ntseeg. Vim li cas thiaj li yog qee tus neeg xwb, tom qab nyeem Vajtswv cov lus lawm, uas tsis tuaj yeem muab tej ntawd coj los xyaum ua raws? Nws tsis yog vim hais tias lawv tsis tuaj yeem nkag siab tej yam tseem ceeb tshaj plaws los? Nws tsis yog vim hais tias lawv tsis tau mob siab ua lub neej tiag tiag los? Qhov kev muaj qab hau uas lawv tsis tuaj yeem nkag siab tej yam tseem ceeb thiab tsis muaj txoj kev xyaum ua raws yog vim tias thaum lawv nyeem Vajtswv cov lus, lawv tsis muaj peev xwm muab lawv tus kheej tej moj yam piv rau tej ntawd tau, los sis lawv tuaj yeem tswj xyuas lawv tus kheej tej yam ntxwv. Ib txhia tib neeg hais tias: “Kuv nyeem Vajtswv cov lus thiab muab kuv tus yam ntxwv piv rau tej ntawd, thiab kuv paub tias kuv yog tus lwj liam thiab muaj rab peev xwm tsis zoo, tab sis kuv tsis muaj cuab kav ua tau zoo raws Vajtswv txoj kev xav.” Koj tsuas pom raws sab nraum daim tawv xwb; nws muaj ntau yam tiag uas koj tsis paub txog: yuav muab tej kev zoo siab xyiv fab ntawm cev nqaij daim tawv tso tseg tau li cas, yuav muab txoj kev qhuas tias yus tus kheej coj ncaj tso tseg tau li cas, yuav hloov koj tus kheej tau li cas, yuav paub qhov tseeb ntawm tej no tau li cas, yuav tsim kho koj rab peev xwm tau li cas, thiab yuav pib ntawm qhov twg los. Koj tsuas nkag siab me ntsis raws sab nraum daim tawv nkaus xwb, thiab txhua yam uas koj paub yog yam uas koj lwj liam tiag tiag lawm xwb. Thaum koj ntsib cov kwv tij thiab cov nkauj muam, koj tham txog qhov koj lwj liam npaum li cas, thiab nws zoo nkaus li koj paub koj tus kheej thiab ris ib lub nra tau zoo tshaj rau koj txoj sia. Qhov tseeb, koj tus moj yam lwj liam tsis tau hloov li, uas ua pov thawj qhia tau tias koj tsis tau nrhiav pom txoj kev xyaum ua raws. Yog koj coj ib pawg ntseeg, koj yuav tsum nkag siab tej yam ntxwv ntawm cov kwv tij thiab cov nkauj muam thiab qhia tej ntawd tawm. Nws puas yuav ua tau tsuav yog hais tias: “Nej cov tib neeg tsis mloog lus thiab tsis vam meej puas yog!”? Tsis yog, koj yuav tsum tham tshwj xeeb txog lawv qhov kev tsis mloog lus thiab kev tsis vam meej uas raug qhia tshwm tawm ntawd. Koj yuav tsum tham txog lawv tej yam ntxwv tsis mloog lus, lawv tej cwj pwm tsis mloog lus, thiab lawv tej moj yam phem, thiab koj yuav tsum tham txog tej yam no rau hauv txoj hau kev uas lawv ntseeg txog qhov tseeb nyob hauv koj cov lus. Siv tej yam muaj tiag thiab tej yam ua piv txwv los tsim koj tej kev xam pom, thiab hais raws nraim li qhov uas lawv tuaj yeem tsoo tus cwj lwm ntxeev siab kom tawg tau li cas, thiab taw qhia txog txoj kev xyaum ua raws—qhov no yog yuav ua kom cov tib neeg ntseeg tau li cas. Tsuas yog cov uas muaj peev xwm coj tau lwm tus neeg nkaus xwb; lawv thiaj li muaj qhov tseeb qhov muaj tiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Xyaum Ua Raws (7)

Kev hais lus tim khawv rau Vajtswv yog ib qho tseem ceeb chiv thawj ntawm kev tham txog koj txoj kev paub ntawm Vajtswv txoj dej num, ntawm qhov uas Vajtswv kov yeej tib neeg li cas, ntawm qhov uas Nws cawm tib neeg li cas, ntawm qhov uas Nws hloov tib neeg li cas; nws yog ib qho tseem ceeb ntawm kev tham txog qhov uas Nws coj tib neeg kev li cas kom to taub txog qhov tseeb qhov muaj tiag, tso cai cia kom lawv raug kov yeej, raug ua kom zoo tiav log, thiab raug cawm los ntawm Nws. Kev hais lus tim khawv txhais tau tias yog kev tham txog Nws txoj dej num thiab tag nrho yam uas koj tau ntsib tau pom. Tsuas yog Nws txoj dej num nkaus xwb thiaj li tuaj yeem sawv cev rau Nws, thiab tsuas yog Nws txoj dej num nkaus xwb thiaj li tuaj yeem nthuav tawm Nws rau sawv daws pom, hauv Nws tag nrho; Nws txoj dej num hais lus tim khawv rau Nws. Nws txoj dej num thiab cov lus hais tawm sawv cev kiag rau tus Ntsujplig; txoj dej num uas Nws ua yog raug ua los ntawm tus Ntsujplig, thiab cov lus Nws hais yog raug hais los ntawm tus Ntsujplig. Tej no raug nthuav tawm los ntawm Vajtswv cev nqaij daim tawv uas yug los ua neeg, tiam sis, hauv qhov muaj tseeb, lawv yog tej kev nthuav tawm ntawm tus Ntsujplig. Tag nrho txoj dej num uas Nws ua thiab tag nrho cov lus uas Nws hais sawv cev rau Nws lub ntsiab tseem ceeb. Yog, tom qab Nws Tus Kheej hnav ris tsho hauv cev nqaij daim tawv thiab los rau ntawm tib neeg lawm, Vajtswv tsis hais lus los sis ua txoj dej num lawm, thiab thiaj li tau thov kom nej paub txog Nws qhov muaj tseeb, qhov uas Nws ib txwm muaj, thiab Nws qhov hwj huaj uas loj tsis muaj chaw kawg, koj puas muaj peev xwm ua tau? Koj puas muaj peev xwm paub lub ntsiab tseem ceeb ntawm tus Ntsujplig yog dab tsi? Koj puas muaj peev xwm paub tias tej yeeb yam nawm Nws cev nqaij daim tawv yog dab tsi? Nws tsuas yog vim hais tias nej muaj kev ntsib kev pom txhua kauj ruam ntawm Nws txoj dej num uas Nws hais kom nej hais lus tim khawv rau Nws lawm. Yog nej tsis muaj txoj kev ntsib kev pom zoo li no, ces Nws yuav tsis nias qees kom nej hais lus tim khawv li. Yog li ntawd, thaum koj hais lus tim khawv rau Vajtswv, koj tsis yog hais lus tim khawv rau Nws sab nraum kev ua neej nkaus xwb, tab sis kuj hais lus tim khawv rau txoj dej num uas Nws ua thiab txoj kev uas Nws ntaus thawj thiab; koj yuav tsum hais lus tim khawv txog qhov uas koj raug kov yeej los ntawm Nws li cas thiab tej yam uas koj raug ua kom zoo tiav log yog dab tsi. Qhov no yog hom kev ntawm qhov lus tim khawv uas koj yuav tsum hais. Yog, koj mus qhov chaw twg los xij, koj quaj tawm tias: “Peb tus Vajtswv los ua dej num lawm, thiab Nws txoj dej num yeej muaj qab hau tiag tiag li! Nws muab tau peb yam tsis yog tej kev ua tshaj qhov ntuj tsim, tsis muaj ib qho txuj ci phim hwj thiab tej yam zoo kawg nkaus hlo li!” Lwm tus yuav nug tias: “Koj txhais tau li cas thaum koj hais tias Nws tsis ua txuj ci phim hwj thiab tej yam zoo kawg nkaus? Nws kov yeej koj tau li cas yog tsis siv tej txuj ci phim hwj thiab tej yam zoo kawg nkaus?” Thiab koj hais tias: “Nws hais lus, thiab, tsis qhia tawm txog ib yam zoo kawg nkaus los sis tej txuj ci phim hwj li, Nws tau kov yeej peb lawm. Nws txoj dej num tau kov yeej peb lawm.” Thaum kawg, yog koj tsis muaj peev xwm hais tau ib yam ntawm lub ntsiab tseem ceeb li, yog koj tsis tuaj yeem tham txog tej yam tshwj xeeb, qhov no puas yog lus tim khawv tiag mas? Thaum tus Vajtswv uas yug los ua neeg kov yeej tib neeg lawm, nws yog Nws cov lus muaj hwj huaj qaum ntuj uas ua tau li ntawd. Kev ua neeg tsis tuaj yeem ua tiav hlo tau qhov no; nws tsis yog tej yam uas ib tug tib neeg txawj tuag tuaj yeem ua tau, thiab txawm tias cov neeg ntawm cov tib neeg uas muaj rab peev xwm siab tshaj plaws los yeej tsis muaj peev xwm txog qhov no li, vim Nws lub hwj chim qaum ntuj nyob siab dua txhua yam uas raug tsim los. Qhov no yog txuj ci tshwj xeeb rau tib neeg; tus Tswv Tsim, tom qab txhua yam, yeej siab tshaj txhua yam uas raug tsim los. Txhua yam uas raug tsim los tsis tuaj yeem nyob siab dua tus Tswv Tsim; yog koj tseem siab dua Nws lawm, Nws yuav tsis muaj peev xwm kov yeej koj, thiab Nws tsuas kov yeej koj nkaus xwb vim hais tias Nws siab dua koj lawm. Tus uas tuaj yeem kov yeej tag nrho tib neeg ntiaj teb yog tus Tswv Tsim, thiab tsis muaj leej twg li lawm tab sis Nws tuaj yeem ua txoj dej num no tau. Tej lus no yog “lus tim khawv”—hom lus tim khawv uas koj yuav tsum hais. Ib kauj ruam zuj zus, koj tau ntsib tau pom kev qhuab ntuas, kev txiav txim, kev tsim kho kom zoo, tej kev sim siab, kev tsis muaj yeej, thiab kev ceeb laj txom nyem loj lawm, thiab koj tau raug kov yeej lawm; koj tau muab tej kev cia siab ntawm cev nqaij daim tawv, koj tus kheej tej kev npliag siab ntsws, thiab tej kev ntshaw ntiag tug ntawm cev nqaij daim tawv tso tseg lawm. Muab hais ua lwm lo lus, Vajtswv cov lus tau kov yeej koj lub siab tag nrho lawm. Txawm tias koj tsis loj hlob rau hauv koj txoj sia ntau npaum li qhov Nws xav tau los xij, koj paub tag nrho tej no thiab koj ntseeg puv npo rau yam uas Nws ua. Yog li ntawd, tej zaum yuav hu qhov no tias yog lus tim khawv, qhov lus tim khawv uas yog muaj tiag thiab muaj tseeb. Txoj dej num uas Vajtswv tau los ua, txoj dej num ntawm kev txiav txim thiab kev qhuab ntuas, yog txhais tau tias los kov kom yeej tib neeg, tab sis Nws kuj tab tom xaus Nws txoj dej num, xaus tiam ntawd, thiab ua kom tshwm sim txoj dej num ntawm qhov xaus. Nws tab tom xaus tag nrho ntawm tiam ntawd, tab tom cawm tag nrho tib neeg ntiaj teb, tab tom pab kom tib neeg ntiaj teb dim los ntawm kev txhaum ib zaug thiab rau txhua tus; Nws muab tau puv npo tib neeg ntiaj teb, uas Nws tau tsim. Koj yuav tsum hais lus tim khawv rau txhua yam ntawm qhov no. Koj tau ntsib tau pom ntau heev txog Vajtswv txoj dej num lawm, koj tau pom nws los ntawm koj tus kheej ob lub qhov muag lawm thiab tau ntsib tau pom nws tus kheej kiag lawm; thaum koj mus txog qhov kawg kiag lawm, koj tseem tsis muaj peev xwm ua tau lub luag hauj lwm uas muab tso rau ntawm koj. Qhov ntawd yuav txaus tshua ua luaj li! Rau yav tom ntej, thaum tau qhia tawm txoj moo zoo, koj yuav tsum muaj peev xwm hais txog koj tus kheej txoj kev paub, kev ua tim khawv rau txhua yam uas koj muab tau los hauv koj lub siab, thiab txhob tseg kev mob siab li. Qhov no yog yam uas ib tug raug tsim los yuav tsum tau muaj. Yam uas tseem ceeb tiag rau theem no ntawm Vajtswv txoj dej num yog dab tsi? Nws qhov ua tau tshwm sim yog dab tsi? Thiab tib neeg ua tau qhov no ntau npaum li cas? Yam uas tib neeg yuav tsum ua yog dab tsi? Thaum nej tuaj yeem hais tau meej meej txog tag nrho txoj dej num tus Vajtswv uas yug los ua neeg tau ua tiav txij thaum los rau hauv lub ntiaj teb no lawm, ces nej qhov qhov lus tim khawv thiaj li raug ua tiav hlo. Thaum koj tuaj yeem hais tau meej meej txog tsib yam no: qhov tseem ceeb ntawm Nws txoj dej num; nws cov ntsiab lus; nws lub ntsiab tseem ceeb; tus moj yam uas nws sawv cev rau; thiab nws cov hauv paus ntsiab lus, ces qhov no thiaj li yuav ua pov thawj qhia rau koj tias koj yog tus muaj peev xwm hais lus tim khawv rau Vajtswv, tias koj thiaj li muaj txoj kev paub tiag tiag. Kuv tej kev cheem tsum ntawm nej yeej tsis siab li, thiab txhua tus uas caum raws qhov tseeb yeej tau txais. Yog koj raug xaiv los ua ib tug ntawm Vajtswv cov tim khawv lawm, koj yuav tsum to taub yam uas Vajtswv tsis nyiag kiag li thiab yam uas Vajtswv hlub. Koj tau ntsib tau pom ntau heev txog Nws txoj dej num lawm; los ntawm txoj dej num no, koj yuav tsum los paub Nws tus moj yam, to taub Nws txoj kev xav thiab Nws tej kev cheem tsum ntawm tib neeg ntiaj teb, thiab siv txoj kev paub no los ua tim khawv txog Nws thiab ua koj tes hauj lwm. Koj tsuas hais tias: “Peb paub Vajtswv. Nws txoj kev txiav txim thiab kev rau txim mas yeej nhyav heev. Nws cov lus hais yeej nruj heev; lawv yeej ncaj ncees thiab muaj hwj chim tshaj, thiab lawv rhuav tsis tau los ntawm tib neeg li,” tab sis thaum kawg cov lus no puas npaj rau tib neeg? Lawv qhov tshwm sim tau los rau ntawm tib neeg yog dab tsi? Koj puas paub tias txoj dej num ntawm kev txiav txim thiab kev rau txim no muaj txiaj ntsim tshaj plaws rau koj tiag tiag li? Vajtswv txoj kev txiav txim thiab kev rau txim raug qhia tshwm txog koj txoj kev ntxeev siab thiab kev lwj liam, tej ntawd tsis yog los? Lawv tuaj yeem yaug kom dawb huv thiab ntiab tawm cov uas qias neeg thiab lwj liam nyob sab hauv koj tawm mus, lawv tsis tuaj yeem ua tau los? Yog tsis muaj kev txiav txim thiab kev rau txim, koj yuav zoo li cas? Koj puas paub qhov tseeb tias Ntxwgnyoog tau ua lwj liam tob tshaj plaws rau koj lawm? Niaj hnub no, nej yuav tsum npaj kom nej tus kheej nrog tej no thiab paub tej ntawd kom zoo.

Nej puas paub tias dab tsi yog yam nej cheem tsum muaj nyob rau tam sim no? Ib yam ntawm qhov ntawd yog cov zeem muag txog tes dej num, thiab lwm yam yog nej txoj kev xyaum ua. Nej yuav tsum nkag siab txog ob yam no huv tib si. Yog tias koj tsis muaj cov zeem muag rau kev tshawb nrhiav kom muaj kev vam meej hauv lub neej, ces koj yuav tsis muaj lub hauv paus. Yog tias koj tsuas muaj cov kev ntawm kev xyaum ua xwb, es tsis muaj zeem muag ib qho me me li, thiab tsis muaj kev nkag siab dab tsi li ntawm tes dej num ntawm kev npaj cawm tib neeg tag nrho, ces koj yeej tsis zoo rau ib yam dab tsi hlo li. Koj yuav tsum nkag siab qhov tseeb uas kom nrog rau cov zeem muag, thiab raws li qhov tseeb uas muaj feem xyuam rau kev xyaum ua, koj cheem tsum nrhiav cov hau kev tsim nyog ntawm kev xyaum ua tom qab koj tau nkag siab tej ntawd lawm; koj yuav tsum xyaum ua kom raws nraim li cov lus, thiab to taub raws nraim li koj cov yam ntxwv. Cov zeem muag yog lub hauv paus, thiab yog tias koj tsis mob siab rau qhov tseeb no, koj yuav tsis muaj cuab kav caum raws mus kom txog qhov kawg kiag tau; kev tau ntsib tej yam li ntawd yuav ua rau koj yuam kev los sis ua rau koj ntog thiab ua tsis tiav. Yuav tsis muaj hau kev rau koj ua kom tiav tau! Cov tib neeg uas tsis muaj cov zeem muag zoo ua lawv lub hauv paus yuav tsis tuaj yeem ua tau tiav; lawv tsis tuaj yeem ua tiav tau. Koj tsis tuaj yeem sawv ruaj nreeg tau! Koj puas paub tias kev ntseeg Vajtswv koom nrog rau dab tsi? Koj puas paub tias kev caum raws Vajtswv txhais tau li cas? Yog tsis muaj cov zeem muag, koj yuav taug txoj hau kev twg? Hauv cov tes dej num niaj hnub nim no, yog tias koj tsis muaj cov zeem muag, koj yuav tsis muaj cuab kav raug ua kom muaj txhua yam kiag li. Koj ntseeg leej twg? Vim li cas koj thiaj ntseeg Nws? Vim li cas koj thiaj caum raws Nws? Koj puas saib koj txoj kev ntseeg tam li ib qhov kev ua si xwb? Koj puas tswj hwm koj lub neej tam li ib hom kev ua si xwb? Tus Vajtswv ntawm niaj hnub nim no yog tus uas muaj zeem muag loj tshaj plaws. Koj paub Nws ntau npaum li cas? Koj tau pom Nws ntau npaum li cas? Kev tau pom tus Vajtswv ntawm niaj hnub nim no, koj lub hauv paus ntawm txoj kev ntseeg Vajtswv puas nruaj khov tuaj thiab? Koj puas xav tias koj yuav tau txais kev cawm dim thaum koj caum raws txoj kev tsis meej pem no? Koj puas xav tias koj tuaj yeem ntes tau ntses hauv cov dej uas muaj av nkos thiab? Nws puas yooj yim thiab? Koj tau tso cov kev xav phem rau ib sab ntau npaum li cas raws li Vajtswv tau hais nyob rau niaj hnub nim no lawm? Koj puas muaj ib lub zeem muag txog tus Vajtswv ntawm niaj hnub nim no? Koj txoj kev nkag siab txog tus Vajtswv ntawm niaj hnub nim no nyob qhov twg? Koj ib txwm ntseeg tias koj tuaj yeem tau txais Nws[a] los ntawm kev caum raws Nws, los sis los ntawm kev tau pom Nws, thiab tsis muaj leej twg yuav muaj cuab kav tshem koj tau. Tsis txob xav tias kev caum raws Vajtswv yog ib qho kev yooj yim. Lub ntsiab yog koj yuav tsum paub Nws, koj yuav tsum paub Nws tes dej num, thiab koj yuav tsum muaj txoj kev xav nyiaj kev txom nyem this rau Nws, fij koj txoj sia rau Nws, thiab raug ua kom zoo tshaj plaws los ntawm Nws. Ntawd yog lub zeem muag uas koj tsim nyog muaj. Nws yuav tsis tshwm tuaj yog tias koj cov kev xav tsuas ib txwm nyob ntawm kev txaus siab rau txoj hmoov hlub xwb. Tsis txhob xav tias Vajtswv nyob ntawm no rau tib neeg txoj kev lom zem, los sis kom muab txoj hmoov hlub rau lawv xwb. Koj xav yuam kev lawm! Yog tias leej twg tsis tuaj yeem muaj kev pheej hmoo ntawm lawv txoj sia los caum raws Nws, thiab yog tias leej twg tsis tuaj yeem tso txhua yam khoom ntawm ntiaj teb tseg los caum raws, ces lawv yeej yuav tsis muaj cuab kav caum raws Nws mus txog ntua rau thaum kawg tau! Koj yuav tsum muaj cov zeem muag ua koj lub hauv paus. Yog tias ib hnub twg txoj hmoov phem poob los rau koj, koj yuav ua li cas? Koj puas tseem yuav muaj cuab kav caum raws Nws? Tsis txhob hais yau yau tias seb koj puas muaj cuab kav caum raws mus txog ntua rau thaum kawg tau. Ua ntej tshaj plaws koj tsim nyog rua koj ob lub qhov muag kom dav thiaj pom tias seb tam sim no tsawg teev lawm. Txawm tias tam sim no nej yuav zoo li cov ncej ntawm lub tuam tsev, ib lub sij hawm yuav los txog thaum cov ncej ntawd yuav raug cov kab cua nab muab tho, ua rau lub tuam tsev vau, rau lub sij hawm no, tshuav cov zeem muag ntau heev uas nej tsis muaj. Nej tsuas mob siab rau nej tus kheej lub ntuj me me xwb, thiab koj tsis paub tias txoj kev twg yog txoj kev uas vam tau thiab zoo tshaj plaws rau kev tshawb nrhiav. Nej tsis mob siab rau lub zeem muag ntawm tes dej num ntawm niaj hnub nim no, los sis nej tsis tuav tej no nyob hauv nej lub siab li. Nej puas tau xav tias tsam muaj ib hnub twg nej tus Vajtswv yuav muab nej tso rau ib qho chaw uas nej yeej tsis paub zoo kiag li? Nej puas tuaj yeem xav tawm tias hnub ntawd nej yuav zoo li cas yog tias Kuv txeeb txhua yam ntawm nej mus lawm? Nej lub zog nyob rau hnub ntawd puas yuav zoo li tam sim no? Nej txoj kev ntseeg puas yuav rov qab tshwm tuaj dua? Hauv kev caum raws Vajtswv, koj yuav tsum paub txog lub zeem muag uas loj tshaj uas yog “Vajtswv”: Qhov no yog qhov tseem ceeb tshaj plaws. Tsis tas li ntawd, tsis txhob xav tias kev faib tawm ntawm cov neeg ntiaj teb mus kom tau txais kev dawb huv, ces koj yuav tau nyob hauv Vajtswv cuab yim neeg. Niaj hnub no, nws yog Vajtswv Tus Kheej uas nyob nrog rau tes dej num ntawm kev tsim; yog Nws tus uas tau los nyob nrog rau tib neeg los ua Nws tus kheej tes dej num—tsis yog los ua tej kev sib tw. Nyob rau ntawm nej, tsis muaj pe tsawg leej uas muaj cuab kav paub tias tes dej num niaj hnub nim no yog tes dej num ntawm tus Vajtswv nyob saum ntuj ceeb tsheej uas los ua cev nqaij daim tawv. Qhov no tsis yog kev ua rau kom nej nkag mus rau kev ua tus neeg muaj peev xwm zoo tshaj plaws; qhov no yog los pab nej kom paub txog qhov tseem ceeb ntawm tib neeg txoj sia, kom paub lub hom phiaj ntawm cov tib neeg muaj sia, thiab kom paub Vajtswv thiab Nws qhov tag nrho huv tib si. Koj tsim nyog paub tias koj yog ib daim phiaj ntawm kev tsim uas nyob hauv tus Tswv Tsim ob txhais tes xwb. Yam uas koj tsim nyog nkag siab txog, yam uas koj tsim nyog ua, thiab koj tsim nyog caum raws Vajtswv li cas—tej no tsis yog qhov tseeb uas koj yuav tsum nkag siab txog lod? Tej no tsis yog cov zeem muag uas koj tsim nyog pom lod?

Thaum tib neeg tau muaj cov zeem muag lawm, lawv kuj muaj ib lub hauv paus thiab. Thaum koj xyaum ua nyob hauv lub hauv paus keeb cag ntawm lub hauv paus no, nws yuav yooj yim dua los paub qhov tseeb. Yog li ntawd, koj yuav tsis muaj cov kev xav paub dab tsi ntxiv lawm thaum koj muaj ib lub hauv paus rau kev paub qhov tseeb lawm, thiab nws yuav yooj yim rau koj txoj kev to taub qhov tseeb. Yam ntawm kev nkag siab cov zeem muag thiab kev paub tes dej num ntawm Vajtswv mas tseem ceeb heev; nej yuav tsum muaj nws nyob rau hauv nej lub txhab. Yog tias koj tsis npaj txhij nrog rau tej yam ntawm qhov tseeb, thiab tsuas paub yuav tham li cas txog cov kev xyaum ua xwb, ces koj kuj yuav muaj kev puas loj heev. Kuv tau tshawb pom tias nej coob leej tsis piav txog yam tseeb ntawm qhov tseeb no li, thiab thaum nej mloog nws, tsuas zoo li nej mloog tej lus thiab cov kev qhuab qhia xwb. Muaj ib hnub ces koj yuav plam mus. Muaj qee yam lus hais nyob rau niaj hnub no tias nej tsis tshua nkag siab thiab tsis lees txais; nyob rau tej yam zoo li no, koj yuav tsum ua siab ntev nrhiav tiag, thiab hnub ntawd yuav los txog thaum koj muaj kev nkag siab. Maj mam npaj koj tus kheej nrog rau cov zeem muag kom ntau thiab ntau zuj zus. Txawm tias koj tsuas nkag siab tej kev qhuab qhia ntawm sab ntsujplig me ntsis xwb, los ntawd yeej zoo tshaj kev tsis mob siab rau rau cov zeem muag lawm, thiab tseem zoo tshaj kev tsis nkag siab txog dab tsi hlo li. Tej no tag nrho muaj txiaj ntsim rau koj txoj kev to taub qhov tseeb, thiab yuav pab daws koj cov kev tsis ntseeg ntawd kom du lug mus. Nws yuav zoo dua qhov koj muaj cov kev xav phem puv npo. Nws yuav zoo heev dua rau koj yog tias koj muaj cov zeem muag no ua ib lub hauv paus. Koj yeej yuav tsis muaj kev xav paub dab tsi hlo li lawm, thiab yuav muaj cuab kav paub qhov tseeb yam siab loj thiab ruaj siab hlo. Vim li cas thiaj yuav caum raws Vajtswv nyob hauv tus cwj pwm tsis meej pem, tsis ntseeg tas li? Qhov ntawd tsis yog zoo li kev muab koj lub taub hau faus rau hauv cov xuab zeb lod? Nws yuav zoo heev npaum li cas uas tau rhais ruam nkag mus rau lub nceeg vaj nrog lub meej mom thiab tsab ntxiag! Vim li cas thiaj puv npo tej kev xav paub? Tsis yog koj tsuas muab koj tus kheej hla ntuj tawg xwb lod? Thaum koj tau txais ib qho kev nkag siab ntawm tes dej num ntawm Yehauvas, tes dej num ntawm Yexus, thiab theem ntawm tes dej num no lawm, koj yuav muaj ib lub hauv paus. Lub sij hawm no, tej zaum koj yuav xav tias nws yooj yim heev. Muaj qee tus tib neeg hais tias, “Thaum lub sij hawm los txog thiab tus Vajntsujplig Dawb Huv pib tes dej num loj, kuv yuav muaj cuab kav tham txog tej no tag nrho huv tib si. Qhov tseeb uas kuv tsis tshua nkag siab tam sim no yog vim tus Vajntsujplig Dawb Huv tseem tsis tau qhia kom kuv paub ntau pes tsawg.” Nws tsis yooj yim kiag li. Nws tsis zoo li qhov yog tias koj txaus siab lees txais qhov tseeb[b] nim no xwb, ces koj yuav siv nws tau zoo heev thaum lub sij hawm los txog lawm. Nws tsis zoo li ntawd kiag li! Koj ntseeg tias tam sim no koj npaj txhij zoo heev lawm, thiab koj yuav tsis muaj teeb meem rau kev los teb cov tib neeg ntseeg thiab cov txawj ntse tshaj ntawd, thiab los nrog lawv sib cav. Koj puas yuav muaj cuab kav ua li ntawd tau tiag? Koj tuaj yeem hais los ntawm qhov kev nkag siab dab tsi, nrog rau koj tej kev paub yav dhau los uas ntiav ntiav ntawd xwb? Kev npaj kom txhij nrog rau qhov tseeb, kev tawm tsam ntau rog ntawm qhov tseeb, thiab kev ua tim khawv rau Vajtswv lub npe tsis yog yam uas koj xav—tsuav yog Vajtswv tseem ua tes dej num xwb, ces txhua yam yuav raug ua kom tiav. Thaum txog lub sij hawm ntawd, tej zaum koj yuav nres los ntawm qee nqe lus noog, thiab tom qab ntawd koj yuav ceeb hais tsis taus lus. Qhov tseem ceeb yog seb koj puas muaj ib qho kev nkag siab meej txog ntawm theem tes dej num no, thiab seb koj paub txog nws tseeb npaum li cas. Yog tias koj tsis tuaj yeem kov yeej cov yeeb ncuab lub zog los sis kov yeej lub zog ntawm txoj kev ntseeg, ces koj yuav tsis muaj nuj nqes dab tsi li lod? Koj tau muaj kev paub yav dhau los txog ntawm tes dej num niaj hnub nim no lawm, tau pom los ntawm koj ob lub qhov muag, thiab tau hnov los ntawm koj ob lub pob ntseg, tiam sis, yog tias nyob rau thaum kawg, koj tsis tuaj yeem ua tim khawv, ces koj puas tseem kav ua neej nyob ntxiv mus? Koj yuav muaj cuab kav mus ntsib leej twg? Tam sim no tsis txhob xav tias nws yuav yog yam yooj yim. Tes dej num ntawm yav tom ntej yuav tsis yooj yim li koj xav; kev ntaus rog ntawm qhov tseeb tsis yog qhov yooj yim, tsis yooj yim li ntawd kiag li. Tam sim no, koj yuav tsum tau npaj kom txhij; yog tias koj npaj tsis txhij nrog rau qhov tseeb, ces thaum lub sij hawm los txog thiab tus Vajntsujplig Dawb Huv tsis ua tes dej num hauv kev phim hwj, ces koj yuav tau txais kev swb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Nej Yuav Tsum Nkag Siab Tes Dej Num—Tsis Txhob Caum Raws Kev Tsis Meej Pem

Lus taw qhia:

a. Cov lus sau thaum xub thawj tsis muaj lo lus “Nws.”

b. Cov lus sau thaum xub thawj tsis muaj kab lus “qhov tseeb.”

Ib tug tib neeg los to taub tus ntsujplig kom ntxaws li cas? Tus Vajntsujplig ua tes dej num li cas rau hauv tib neeg? Ntxwgnyoog ua tes dej num li cas rau hauv tib neeg? Cov ntsujplig phem ua tes dej num li cas rau hauv tib neeg? Tej yam qhia tshwm no yog dab tsi? Thaum muaj tej yam tshwm sim rau koj, nws puas yog los ntawm tus Vajntsujplig los, thiab koj puas yuav ua raws li qhov ntawd los sis tsis kam ua raws li qhov ntawd? Hauv tib neeg txoj kev xyaum ua tiag, muaj ntau yam tshwm sim los ntawm tib neeg uas cov neeg pheej ntseeg xwm yeem tias yog los ntawm tus Vajntsujplig los. Qee yam los ntawm cov ntsujplig phem los, tiam sis tseem muaj cov neeg xav tias lawv los ntawm tus Vajntsujplig los, thiab qee zaus tus Vajntsujplig coj tib neeg sab hauv tuaj, tiam sis tib neeg tseem ntshai tias txoj kev coj no los ntawm Ntxwgnyoog los thiab yog li thiaj li tsis muaj cuab kev ua raws li qhov ntawd, thaum nyob hauv qhov tseeb tiag txoj kev coj ntawd yog Vajntsujplig txoj kev qhuab qhia. Yog li, tshwj tsis yog ib tug tib neeg xyaum qhov sib txawv, ces kev ua ib txoj kev paub xwb yeej tsis muaj hnub yuav paub tau li; yog tsis muaj kev ua tau sib txawv, yeej tsis muaj hnub yuav ua kom tau raws li txoj kev ua neej. Vajntsujplig ua tes dej num li cas? Cov ntsujplig phem ua tes dej num li cas? Tib neeg txoj kev xav tau los li cas? Thiab yam uas Vajntsujplig txoj kev coj thiab txoj kev nquab qhia xeeb txawm yug yog dab tsi? Yog koj nkag siab txog tej qauv yeeb yam ntawm tus Vajntsujplig tes dej num hauv tib neeg, ces, hauv koj txoj kev ua neej txhua hnub thiab thaum koj xyaum ua tiag, koj txoj kev txawj ntse yuav loj hlob zuj zus thiab pom tau qhov sib txawv tshwj xeeb; koj yuav los paub Vajtswv, koj yuav muaj peev xwm to taub thiab xam pom Ntxwgnyoog; koj yuav tsis muaj qhov feeb tsis meej rau hauv koj txoj kev ua raws li ntawd los sis txoj kev caum raws, thiab koj yuav yog ib tug neeg uas muaj txoj kev xav meej tseeb, yog tus uas ua raws li Vajntsujplig tes dej num.

Vajntsujplig tes dej num yog ib qho yeeb yam ntawm kev kub siab rau txoj kev coj thiab kev qhuab qhia zoo. Nws tsis cia tib neeg xav phem. Nws txhawb nqa lawv, muab kev ntseeg thiab daws teeb meem rau lawv, thiab pab lawv los caum raws txoj kev raug ua neeg zoo tiav log los ntawm Vajtswv. Thaum tus Vajntsujplig ua tes dej num, tib neeg yuav tau mob siab nkag los ua; lawv txhob nyob twj ywm los sis ua zoo li raug yuam, tab sis yuav tsum pib ua los ntawm lawv tus kheej. Thaum tus Vajntsujplig ua tes dej num, tib neeg yeej zoo siab thiab txaus siab hlo, txaus siab hlo ua raws lili ntawd thiab lawv tus kheej zoo siab txo hwj chim. Txawm tias lawv yuav chim siab thiab tsis ruaj khov rau sab hauv lub siab los xij, lawv muaj kev daws kom tau los koom tes; lawv zoo siab thev kev txom nyem, lawv muaj peev xwm ua raws li ntawd, thiab lawv tsis raug tsuas los ntawm tib neeg txoj kev xav, tsis raug tsuas los ntawm tib neeg lub tswv yim, thiab tseeb tiag lawv tsis raug tsuas los ntawm tib neeg tej kev ntshaw thiab kev mob siab. Thaum tib neeg paub ua tus Vajntsujplig tes dej num lawm, lawv yuav dawb huv tshwj xeeb rau sab hauv lawm. Cov neeg uas muaj tus Vajntsujplig tes dej num yuav ua neej muab kev hlub rau Vajtswv thiab txoj kev hlub ntawm lawv tej kwv tij thiab tej nkauj muam; lawv txaus siab rau tej yam uas Vajtswv txaus siab thiab ntxub tej yam uas Vajtswv ntxub. Cov tib neeg uas raug txhawb los ntawm tus Vajntsujplig tes dej num ntawd yog cov uas muaj kev ua neej li ib txwm muaj, caum raws qhov tseeb xwm yeem thiab lawv yeej muaj yam ntawm kev ua neeg. Thaum tus Vajntsujplig ua tes dej num rau hauv tib neeg lawm, yuav ua rau lawv tus yam ntxwv zoo zuj zus tuaj, thiab lawv qhov kev ua neeg yuav zoo zuj zus raws li qhov ib txwm muaj, thiab txawm tias tej zaum lawv txoj kev koom tes tsis ntse txaus, lawv tej kev mob siab yeej raug lawm los xij, lawv txoj kev to taub qhov tseeb yog qhov zoo, lawv tsis lam cuam tshuam, thiab tsis muaj txoj kev xav lim hiam nyob rau hauv lawv. Tus Vajntsujplig tes dej num yeej zoo li qhov ib txwm muaj thiab yeej muaj tiag, tus Vajntsujplig ua tes dej num nyob hauv tib neeg raws li cov kev cai ntawm tib neeg txoj kev ua neej nyob, thiab Nws ua kom tshwm sim txoj kev qhuab qhia thiab txoj kev coj rau hauv tib neeg raws li tib neeg ib txwm caum raws qhov muaj tseeb. Thaum tus Vajntsujplig ua tes dej num rau hauv tib neeg, Nws coj thiab qhia lawv raws li qhov xav tau ntawm tib neeg. Nws npaj tej ntawd raws li qhov lawv xav tau, thiab Nws yuav coj thiab qhia lawv kom paub raws li yam uas lawv tsis muaj txaus, thiab raws li qhov lawv ua tsis tau zoo txaus. Tus Vajntsujplig tes dej num yog qhia thiab coj tib neeg hauv lub neej tiag; tsuas yog thaum lawv muaj kev paub txog Vajtswv tej lus rau hauv lawv txoj kev ua neej tiag lawm xwb lawv thiaj li muaj peev xwm pom tus Vajntsujplig tes dej num. Yog, nyob hauv lawv txoj kev ua neej nyob txhua hnub, tib neeg muaj tus yam ntxwv zoo thiab muaj kev ua neej tiag ntawm sab ntsujplig, ces lawv yeej muaj tus Vajntsujplig tes dej num lawm. Hauv tus yam ntxwv zoo li no, thaum lawv noj thiab haus Vajtswv tej lus, lawv muaj kev ntseeg; thaum lawv thov Vajtswv, lawv muaj kev tshoov siab; thaum lawv ntxeev siab rau qee yam, lawv tsis xav phem; thiab thaum muaj tej yam tshwm sim, lawv muaj peev xwm pom tej tswv yim nyob sab hauv tej yam ntawd uas Vajtswv xav kom lawv kawm kom paub. Lawv tsis xav phem los sis qaug zog li, thiab txawm tias lawv muaj kev nyuaj tiag los xij, lawv yeej txaus siab hlo ua raws li Vajtswv tej kev npaj tag nrho.

Qhov tau los ntawm tus Vajntsujplig tes dej num yog dab tsi? Tej zaum koj yeej ruam, thiab tej zaum koj yuav tsis muaj kev xam pom deb, tab sis tus Vajntsujplig yeej tseem yuav ua tes dej num thiab tseem yuav ntseeg koj siab, thiab koj yuav hnov tias koj tseem muab kev hlub rau Vajtswv tsis txaus. Koj yuav txaus siab hlo los koom tes, txawm tias yuav muaj kev nyuaj loj npaum li cas rau tom hau ntej los xij. Txhua yam yuav tshwm sim rau koj thiab nws yeej tsis paub tseeb rau koj tias xyov tej ntawd los ntawm Vajtswv los los sis los ntawm Ntxwgnyoog los, tab sis koj yuav muaj peev xwm tos, thiab koj yuav txhob xav phem los sis txhob tub nkeeg lawm. Qhov no yog tus Vajntsujplig tes dej num uas ib txwm ua. Thaum tus Vajntsujplig ua tes dej num rau hauv koj, koj tseem yuav ntsib tej yam nyuaj tiag: Qee zaus koj yuav los kua muag, thiab qee zaus yuav muaj tej yam uas koj tsis muaj peev xwm kov yeej, tab sis tag nrho qhov no tsuas yog ib lub sij hawm xub thawj ntawm Vajntsujplig tes dej num xwb. Txawm tias koj yuav kov tsis yeej tej yam nyuaj zoo li no los xij, thiab txawm tias thaum lub sij hawm uas koj qaug zog thiab muaj lus yws puv ntoob los xij, tom qab ntawd koj tseem muaj peev xwm muab kev hlub thiab kev ntseeg rau Vajtswv tau. Koj txoj kev xav phem yuav tsis tuaj yeem pab tiv thaiv ua kom koj muaj kev paub, thiab txawm tias lwm tus neeg yuav hais dab tsi los xij, thiab lwm tus neeg yuav tawm tsam koj li cas los xij, koj tseem muaj peev xwm muab kev hlub rau Vajtswv tau. Thaum hais lus thov Vajtswv, koj ib txwm hnov tias hauv yav dhau los koj tseem tshuav Vajtswv tej txiaj ntsig ntau heev, thiab koj yuav tau daws tej ntawd kom tau zoo raws li Vajtswv txoj kev xav thiab ntxeev siab tawm tsam cev nqaij daim tawv thaum koj ntsib tej yam zoo li no dua. Lub zog no qhia tau tias tus Vajntsujplig tes dej num yeej nyob ruaj khov rau hauv koj lawm. Qhov no yog tus yam ntxwv ib txwm muaj ntawm tus Vajntsujplig tes dej num.

Tes dej num uas los ntawm Ntxwgnyoog los yog dab tsi? Hauv tes dej num uas los ntawm Ntxwgnyoog los, yeej pom tsis meej tej zeem muag nyob hauv tib neeg; cov tib neeg uas tsis muaj kev ua neeg nyob, lub hauv paus kev mob siab ntawm lawv tej kev ua yog yuam kev lawm, thiab txawm tias lawv xav muab kev hlub rau Vajtswv los xij yeej ib txwm muaj kev iab liam tsis zoo nyob rau hauv lawv lawm, thiab tej kev iab liam tsis zoo thiab tej kev xav no ua rau muaj kev cuam tshuam nyob rau hauv lawv tas li, kaw lawv lub neej txoj kev loj hlob thiab thaiv tsis pub lawv los rau hauv Vajtswv xub ntiag raws li tus yam ntxwv uas ib txwm ua. Qhov no hais tau tias, kiag thaum Ntxwgnyoog tes dej num nyob rau hauv tib neeg lawm, lawv lub siab yuav tsis muaj kev kaj siab lug rau ntawm Vajtswv xub ntiag li. Cov neeg zoo li no yeej tsis paub tias yuav ua dab tsi rau lawv tus kheej—thaum lawv pom tib neeg los sib koom ua ke, lawv xav khiav tawm, thiab lawv tsis muaj peev xwm qi lawv ob lub qhov muag thaum lwm tus tseem thov Vajtswv. Cov ntsujplig phem tes dej num rhuav tshem kev sib raug zoo uas ib txwm muaj ntawm tib neeg thiab Vajtswv, thiab cuam tshuam tib neeg tej zeem muag dhau los los sis lawv txoj kev paub zoo txog kev ua neej; hauv lawv lub siab lawv ib txwm tsis txav ze rau Vajtswv, thiab txhua yam yuav tshwm sim kev cuam tshuam rau lawv thiab txwv lawv tas li. Hauv lawv lub siab yeej tsis muaj kev kaj siab lug thiab lawv tsis muaj zog los hlub Vajtswv thiab nias lawv tej ntsujplig tog tag. Tej yam tshwm sim zoo li no yog Ntxwgnyoog tes dej num. Tej yam tshwm sim ntawm Ntxwgnyoog tes dej num yog: ua kom koj tus kheej tsis muaj peev xwm sawv hauv av thiab sawv ua tim khawv tau, ua rau koj dhau los ua tus neeg ua txhaum rau ntawm Vajtswv xub ntiag thiab tsis muaj kev ntseeg rau Vajtswv. Thaum Ntxwgnyoog cuam tshuam, koj tsis muaj kev hlub thiab kev coj ncaj rau Vajtswv nyob hauv koj lawm, koj raug tshem tawm ntawm txoj kev sib raug zoo uas ib txwm muaj nrog Vajtswv lawm, koj tsis caum raws qhov tseeb los sis kev tsim kho ntawm koj tus kheej; koj poob qab thiab cia li xav phem lawm, koj ua raws koj tus kheej lub siab xwb, koj tsis cheem kev txhaum thiab cia nws tshwm sim thiab tsis ntxub kev txhaum; ntxiv rau qhov no, Ntxwgnyoog txoj kev cuam tshuam tau rhuav tshem koj; nws ua rau Vajtswv txoj kev txhawb rau hauv koj ploj mus thiab ua rau koj yws txog Vajtswv thiab tawm tsam Nws, ua rau koj muaj qhov ua xyem xyav rau Vajtswv; haj tseem muaj qhov phom sij uas koj yuav tso Vajtswv tseg. Tag nrho tej no yog los ntawm Ntxwgnyoog los.

Thaum muaj qee yam tshwm sim rau hauv koj lub neej txhua hnub, koj puas paub qhov sib txawv ntawm tej ntawd tias yog los ntawm tus Vajntsujplig tes dej num los yog los ntawm Ntxwgnyoog tes dej num los? Thaum tib neeg tus yam ntxwv nyob tus li qhov ib txwm muaj, ces lawv kev ua neej ntawm sab ntsujplig thiab kev ua neej hauv cev nqaij daim tawv yeej nyob tus li ib txwm muaj thiab lawv txoj kev muaj qab hau yeej nyob tus li ib txwm muaj thiab nyob raws li txheej txheem kab ke. Thaum lawv muaj tus yam ntxwv no lawm, yam lawv yuav ntsib thiab paub rau hauv lawv tus kheej yeej ib txwm raug hais los ntawm tus Vajntsujplig txoj kev txhawb nqa (muaj kev to taub zoo los sis muaj qee yam kev txawj ntse thaum lawv noj thiab haus Vajtswv tej lus, los sis muaj kev ntseeg rau qee yam, los sis muaj zog los muab kev hlub qee yam rau Vajtswv—qhov no yog los ntawm tus Vajntsujplig los). Tus Vajntsujplig tes dej num nyob hauv tib neeg yeej ib txwm tshwj xeeb li qhov qub; tib neeg tsis muaj peev xwm hnov txog nws, thiab zoo li nws los hauv tib neeg tus kheej los, tiam sis qhov tseeb tiag nws yeej yog tus Vajntsujplig tes dej num. Hauv lub neej txhua hnub, tus Vajntsujplig ua tes dej num muaj ntau thiab tsawg rau hauv txhua tus neeg, thiab nws tsuas yog lub ntsiab ntawm tes dej num no sib txawv xwb. Qee cov neeg muaj rab peev xwm zoo, thiab lawv to taub txhua yam tau sai, thiab tus Vajntsujplig txoj kev qhuab qhia yog ib yam tshwj xeeb tshaj plaws nyob rau hauv lawv. Hos, qee cov neeg muaj rab peev xwm tsis zoo, thiab yuav tau siv lub sij hawm ntev dua mam li to taub txhua yam, tab sis tus Vajntsujplig yeej txhawb lawv sab hauv lawm thiab lawv, ib yam nkaus, muaj peev muab kev ntseeg siab tiav log rau Vajtswv—tus Vajntsujplig ua tes dej num rau hauv txhua tus neeg uas caum raws Vajtswv. Thaum, hauv lub neej txhua hnub, uas tib neeg tsis tawm tsam los sis ntxeev siab rau Vajtswv lawm, tsis ua tej yam uas tsis tab kaum Vajtswv txoj kev cawm tib neeg thiab tsis cuam tshuam nrog Vajtswv tes dej num lawm, ces hauv txhua tus ntawm lawv cov ntawd Vajtswv tus Ntsujplig yuav ua tes dej num rau ib txoj dej num ntau dua los sis tsawg dua; Nws txhawb lawv, qhia lawv, muab kev ntseeg rau lawv, muab lub zog rau lawv, thiab txhawb lawv nkag mus rau sab kev kub siab, tsis yog sab tub nkeeg los sis tsis yog sab kev ntshaw ntawm cev nqaij daim tawv, txaus siab hlo xyaum ua raws qhov tseeb, thiab xav tau Vajtswv tej lus. Tag nrho qhov no yog tes dej num los ntawm tus Vajntsujplig los.

Thaum tib neeg tus yam ntxwv tsis tus li ib txwm muaj lawm, ces tus Vajntsujplig yuav tso lawv tseg; hauv lawv lub siab lawv nyiam yws tsis txaus siab, lawv tej kev mob siab yuam kev, lawv tub nkeeg, lawv ua raws li siab xav tau hauv cev nqaij daim tawv, thiab lawv lub siab ntxeev siab rau qhov tseeb. Tag nrho qhov no yog los ntawm Ntxwgnyoog los. Thaum tib neeg tus yam ntxwv tsis nyob tus li ib txwm muaj lawm, thaum hauv lawv lub siab tsaus ntuj nti thiab tau plam lawv txoj kev muaj qab hau li ib txwm muaj lawm, ces tus Vajntsujplig yuav tso lawv tseg, thiab ua rau tsis muaj peev xwm hnov muaj Vajtswv nyob rau hauv lawv tus kheej lawm, qhov no yog thaum Ntxwgnyoog tab tom ua tes dej num rau hauv lawv ntag. Yog tib neeg ib txwm muaj lub zog rau hauv lawv tus kheej thiab ib txwm hlub Vajtswv, ces muab hais dav dav, thaum muaj tej yam tshwm sim rau lawv, tej yam no yog los ntawm tus Vajntsujplig los, thiab txawm lawv ntsib leej twg los xij, qhov kev sib ntsib ntawd yog lub txiaj ntsig ntawm Vajtswv tej kev npaj. Qhov no hais tau tias thaum koj muaj tus yam ntxwv tus li ib txwm muaj, thaum koj nyob rau hauv tus Vajntsujplig tes dej num tseem ceeb lawm, ces Ntxwgnyoog yuav tsis muaj peev xwm ua kom koj ua ywj fab ywj fwj. Thaum muaj lub hauv paus ruaj khov no lawm nws hais tau tias txhua yam los ntawm tus Vajntsujplig los, thiab txawm tias koj muaj tej kev xav tsis raug los xij, koj muaj peev xwm ntxeev siab tawm tsam tej ntawd thiab koj tsis tas yuav ua raws tej kev xav ntawd. Tag nrho qhov no yog los ntawm tus Vajntsujplig tes dej num los. Ntxwgnyoog nkag los cuam tshuam rau kis dab tsi xwb? Ntxwgnyoog yuav ua tes dej num rau hauv koj tau yooj yim thaum koj tus yam ntxwv tsis tus li ib txwm muaj, thaum Vajtswv tsis txhawb koj thiab tsis muaj Vajtswv tes dej num, thaum sab hauv koj lub siab qhuav qhawv thiab tsis muaj kev xav, thaum koj thov Vajtswv tab sis tsis to taub dab tsi, thiab thaum koj noj thiab haus Vajtswv tej lus tab sis tsis raug qhia los sis tsis raug qhia kom paub qhov tseeb. Muab hais ua lwm lo lus, thaum tus Vajntsujplig tau tso koj tseg thiab koj tsis muaj peev hnov txog Vajtswv lawm, ces ntau yam uas tshwm sim rau koj ntawd yog los ntawm Ntxwgnyoog txoj kev sim siab los. Thaum tus Vajntsujplig ua tes dej num, Ntxwgnyoog kuj ua txhua yam rau thaum ntawd thiab. Tus Vajntsujplig txhawb sab hauv tib neeg lub siab, hos thaum tib lub sij hawm no Ntxwgnyoog cuam tshuam tib neeg. Txawm li cas los xij, tus Vajntsujplig tes dej num yeej ua tau zoo dua, thiab cov tib neeg uas lawv tus yam ntxwv tus li ib txwm muaj ces thiaj muaj peev xwm kov yeej; qhov no yog Vajntsujplig tes dej num kov yeej Ntxwgnyoog tes dej num. Thaum Vajntsujplig ua tes dej num, ib tug tus moj yam lwj liam tseem nyob hauv tib neeg; txawm li cas los xij, thaum lub sij hawm tus Vajntsujplig ua tes dej num, nws ua rau tib neeg tshawb nrhiav tau qhov tseeb thiab nco tau yooj yim txog lawv txoj kev ntxeev siab, tej kev mob siab, thiab kev deev luag poj luag sev. Dhau ntawd tib neeg tsuas xav txog qhov ua txhaum xwb thiab maj mam tig los hloov siab hloov ntsws. Qhov tseeb tiag, lawv tus moj yam ntxeev siab thiab lwj liam twb tso Vajtswv tes dej num tseg zuj zus lawm. Tus Vajntsujplig tes dej num yeej tshwj xeeb li qub tas li; thaum Nws ua tes dej num rau hauv tib neeg, lawv tseem muaj teeb meem, lawv tseem quaj, lawv tseem ntsib kev txom nyem, lawv tseem qaug zog thiab tseem muaj ntau tsav ntau yam uas ua rau lawv tsis paub meej, tiam sis hauv tus yam ntxwv no lawv muaj peev xwm cheem lawv tus kheej kom txhob tig rov qab mus rau qhov phem, thiab lawv muaj peev hlub taus Vajtswv, thiab txawm tias lawv quaj thiab ntxhov siab los xij, lawv tseem muaj peev xwm qhuas Vajtswv; tus Vajntsujplig tes dej num yeej tshwj xeeb li qub tas li, tsis yog yam uas tshaj qhov ntuj tsim teb raug ua. Tib neeg feem coob ntseeg li ntawd, kiag thaum tus Vajntsujplig pib ua tes dej num, tib neeg tus yam ntxwv mam li tshwm sim hloov pauv thiab tau tshem txhua yam uas yog qhov tseem ceeb tshaj tawm ntawm lawv. Tej kev ntseeg zoo li no yog tej kev ntseeg uas tsis muaj tseeb. Thaum tus Vajntsujplig ua tes dej num rau hauv tib neeg, tib neeg tej uas tsis zoo ntawd tseem muaj tus yeeb yam nyob twj ywm thiab lawv tus yeeb yam tseem zoo li qub, tab sis nws tau tus Vajntsujplig txoj kev paub tseeb thiab kev qhuab qhia thiab yog li ntawd lawv tus yam ntxwv thiaj li zoo tuaj, tus yam ntxwv nyob hauv lawv thiaj li zoo li qub lawm, thiab lawv thiaj hloov tau sai heev. Hauv tib neeg txoj kev paub tiag, feem ntau lawv yeej ntsib tus Vajntsujplig los sis Ntxwgnyoog tes dej num, thiab yog lawv tsis muaj peev xwm to taub txog tus yam ntxwv no thiab tsis pom qhov sib txawv, ces yeej tsis muaj qhov ua xyem xyav txog kev paub meej txog qhov tseeb, hais tau tias hloov pauv tus moj yam tsis tau. Yog li, qhov tseem ceeb uas yuav tau ua kom tiav Vajtswv tes dej num yog yuav tsum muaj peev xwm pom tshab txog tej yam ntawd; hauv txoj kev no, lawv thiaj paub ua tes dej num tau yooj dua.

Vajntsujplig tes dej num cia tib neeg ua kom nce qib zoo, hos Ntxwgnyoog tes dej num ces ua rau lawv xav phem thiab thim rov qab, ntxeev siab rau Vajtswv, thiab tawm tsam Nws, plam txoj kev ntseeg Nws, thiab qaug zog ua lawv tes dej num. Txhua yam pib los ntawm Vajntsujplig txoj kev qhuab qhia yeej yog hais raws li qhov ib txwm muaj; nws yeej tsis tau yuam koj. Yog koj zwm rau qhov ntawd, ces koj yuav muaj lub siab kaj lug; yog koj tsis ua raws nws, ces koj yuav raug thuam. Los ntawm Vajntsujplig txoj kev qhuab qhia, yuav tsis muaj dab tsi cuam tshuam rau koj los sis yuav tsis muaj dab tsi los kaw koj kev; koj yuav raug tso dim, yuav muaj ib txoj kev rau koj xyaum ua rau hauv koj tej kev ua, thiab koj yuav tsis raug txwv, tab sis tseem muaj peev xwm ua tau raws li Vajtswv tej kev npaj siab. Ntxwgnyoog tes dej num ua rau muaj kev cuam tshuam ntau yam rau koj; nws ua rau koj tsis xav thov Vajtswv, ua rau tub nkeeg heev tsis noj thiab haus Vajtswv tej lus, thiab ua rau tsis muaj peev xwm ua neej nyob nrog pawg ntseeg tau, thiab nws ua rau koj nrug deb ntawm lub neej sab ntsujplig. Vajntsujplig tes dej num yuav tsis cuam tshuam koj lub neej txhua hnub thiab tsis cuam tshuam rau koj lub neej sab ntsujplig uas ib txwm muaj. Koj tsis muaj peev xwm xam pom ntau yam uas lawv tab tom tshwm sim rau tam sis no, tiam sis, tom qab ntawd ob peb hnub lawm, koj lub siab mam li kaj dua qub thiab koj txoj kev xav hauv nruab siab mam li pom tseeb dua qub. Koj mam muaj qee txoj kev txawj xav txog tej yam ntawm sab ntsujplig, thiab koj yuav maj mam xam pom seb txoj kev xav los ntawm Vajtswv los los sis los Ntxwgnyoog los. Yeej pom tseeb qee yam tias koj tawm tsam Vajtswv thiab ntxeev siab rau Vajtswv, los sis koj tso tseg tsis xyaum ua raws Vajtswv lus; tag nrho tej no yog los ntawm Ntxwgnyoog los. Qee yam mas pom tsis meej, thiab koj tsis muaj peev xwm qhia tau tias tej ntawd yog dab tsi rau tam sis no; tom qab ntawd, koj muaj peev xwm pom lawv qhov ua tshwm sim thiab dhau ntawd mam li pom qhov nqis tes ua. Yog koj muaj peev xwm pom tseeb txog tej yam los ntawm Ntxwgnyoog los thiab raug qhia ncaj qha los ntawm Vajntsujplig, ces koj yuav tsis raug coj yuam kev tau yooj yim rau koj txoj kev paub. Qee zaus, thaum koj muaj tus yam ntxwv tsis zoo lawm, ces koj yeej muaj qee qhov kev xav txog qhov koj yuav tawm ntawm koj tus yam ntxwv tsis zoo mus. Qhov no qhia pom tias thaum koj tus yam ntxwv tsis zoo los xij, koj tej kev xav tseem los ntawm tus Vajntsujplig los. Nws tsis yog kis uas thaum koj xav phem xwb, nws yog tag nrho koj tej kev xav raug xa los ntawm Ntxwgnyoog los; yog tias qhov ntawd muaj tseeb, ces koj yuav muaj peev xwm hloov pauv nkag los rau tus yam ntxwv zoo rau thaum twg? Tau xav phem los tau ib ntus lawm, tus Vajntsujplig mam li muab ib lub sij hawm rau koj ua kom tau zoo tiav log; Nws txhawb koj, coj koj tawm ntawm koj tus yam ntxwv xav phem mus, kom koj thiaj li to taub qhov tseeb txog tus yam ntxwv zoo li ib txwm muaj ntawd.

Kev paub tias dab tsi yog Vajntsujplig tes dej num thiab dab tsi yog Ntxwgnyoog tes dej num, koj muaj peev xwm muab ob yam no los piv rau koj tus kheej tus yam ntxwv thaum lub sij hawm koj ntsib, thiab piv rau koj tus kheej txoj kev paub, thiab kev ua li no yuav muaj ntau qhov tseeb ntsig txog rau lub hauv paus ntsiab lus hauv koj txoj kev paub. Kev to taub qhov tseeb txog lub hauv paus ntsiab lus, koj yuav muaj peev xwm paub koj tus yam ntxwv tiag tau zoo, koj yuav muaj peev xwm pom qhov sib txawv ntawm cov neeg thiab tej xwm txheej, thiab koj yuav tsis tau siv dag siv zog ntau los txais Vajntsujplig tes dej num. Tseeb tiag, qhov no yog nce raws koj tej kev mob siab thiab koj txoj kev txaus siab nrhiav thiab xyaum ua. Tej lus zoo li no—tej lus uas ntsig tej hauv paus ntsiab lus—yuav tsum tshwm sim rau hauv koj txoj kev paub. Yog tsis muaj nws, koj txoj kev paub yuav puv npo Ntxwgnyoog txoj kev cuam tshuam thiab txoj kev ruam tsab ntse. Yog koj tsis to taub tias Vajntsujplig ua hauj lwm li cas, ces koj tsis to taub tias yuav thov Vajtswv li cas los sis koj yuav to taub li cas, thiab yog koj tsis to taub tias Ntxwgnyoog ua los ntxias dag thiab cuam tshuam tib neeg li cas, ces koj tsis paub tias yuav tsis kam txais yuav Ntxwgnyoog thiab tuav koj tej lus tim khawv kom khov kho li cas. Qhov Vajntsujplig ua hauj lwm li cas thiab qhov Ntxwgnyoog ua li cas ntawd yog tej uas tib neeg yuav tsum to taub, thiab tej ntawd yog tej uas tib neeg yuav tsum tau raug nyob rau hauv txoj kev ntseeg Vajtswv.

Kev ua neeg li ib txwm muaj ntawd ho muaj cov yeeb yam dab tsi nyob rau hauv? Kev nkag siab, kev txawj xav, kev paub xav txog yam tsis yog, thiab tus yeeb yam. Yog koj muaj peev xwm ua tau raws li txhua cov yeeb yam no lawm, koj ua tau zoo heev. Koj yuav tsum muaj tib yam li tib neeg muaj, koj yuav tsum muaj kev ntseeg rau Vajtswv. Koj tsis tas yuav tau ua kom tiav ntau yam, los sis tsis tas yuav tau tham lus cog phooj ywg; koj tsuas coj ib yam li ib tug tib neeg coj xwb, muaj kev txawj xav ib yam li ib tug neeg xav xwb, muaj peev xwm pom tshab tej yam, thiab qhov tsawg kawg ces ua tau ib yam li ib tug tib neeg ua xwb. Ua tau li no xwb ces yeej txaus lawm. Txhua yam uas xav tau hnub no muaj nyob hauv rab peev xwm; qhov no tsis yog qhov tav ib tug os mus tsaws saum ib tug ceg ntoo. Koj txhob lam hais tej lus uas tsis muaj qab hau los sis txhob ua tes dej num uas tsis muaj qab hau. Yuav tsum txo txhua yam tshwm sim phem los sis pom qhia tshwm qhov tsis zoo hauv koj lub neej txoj sia mus kom tag. Nej tsis tau raug Ntxwgnyoog muab ntxias ua kom qias vuab tsuab thiab tsis tau muab Ntxwgnyoog tej toj taug ntsaws kom puv nkaus rau nej. Txhua yam uas hais ntawm koj ces yog kom muab tus moj yam phem qias vuab tsuab pov tseg mus kom tag. Tsis thov kom koj ua tau neeg muaj meej mom, los sis muaj koob nrov npe los sis ua ib tug neeg tseem ceeb. Qhov ntawd tsis muaj qab hau dab tsi li. Tes dej num uas ua tiav nyob rau hauv nej mas yeej xam tag nrho tej uas yeej muaj xeeb txawm nyob rau hauv nej. Qhov Kuv hais ntawm cov tib neeg ntawd mas txhais nyob rau hauv qhov chaw xaus kawg. Yog tias koj xyaum ua raws hauv txoj kev thiab lub suab uas cov neeg ntse hais lus ntawd, ces qhov no yuav tsis ua hauj lwm; koj yuav tsis muaj peev xwm ua tau nws li. Raws li nej rab peev xwm, qhov tsawg kawg nej yuav tsum muaj tswv yim hais lus thiab txawj hais thiab piav qhia tej yam kom meej thiab nkag siab tau. Tej no xwb ces yeej yog li tej uas kom nej ua lawm. Yog hais tias, yam tsis muaj kiag, nej muaj kev nkag siab thiab txawj xav, ces yeej tau lawm. Qhov tseem ceeb tshaj plaws tam sis no yog ntiab nej tus moj yam phem qias vuab tsuab tawm mus. Koj yuav tsum ntiab qhov phem uas tshwm sim rau hauv koj tawm mus kom tag. Yog koj tsis ntiab tej no tawm mus kom tag, koj yuav muaj peev xwm tham txog kev txawj xav zoo thiab kev nkag siab tob tau li cas? Coob leej ntau tus pom tias thaum lub hnub nyoog hloov pauv lawm, yog tsis muaj kev txo hwj chim los sis kev ua siab ntev, thiab ces tsis tas yuav muaj kev hlub los sis tus cwj pwm zoo, ib yam nkaus li thiab. Cov neeg zoo li no mas ruam kawg! Lawv puas muaj txog ib ooj ntawm qhov kev ua neeg li mas? Lawv puas muaj ib lo lus hais txog ua tim khawv? Nws yog cov lus hais uas tsis muaj kev nkag siab los sis tsis muaj kev txawj xav. Muaj tseeb, qee yam ntawm tib neeg txoj kev xyaum ua uas tau nrug mus deb thiab ua yuam kev ntawd mas yuav tsum tau kho; lawv lub neej txoj sia sab ntsujplig qub hloov pauv nyuaj thiab lub cev uas loog thiab ruam, piv txwv—tag nrho tej no yuav tsum tau hloov pauv. Kev hloov pauv tsis yog txhais tau tias yuav cia koj dhau los ua tej yam tsis zoo los sis ua raws yus tus kheej qhov xav tau raws hauv cev nqaij daim tawv, hais qhov uas koj xav tau. Koj yuav tsum txhob tham tej lus dog dig. Yuav hais lus thiab coj tus cwj pwm kom tau li yog ib tib neeg ib txwm hais yuav tsum hais lus kom muaj paus muaj ntsis, hais “yog” thaum koj txhais tias “yog,” thiab hais “tsis yog” thaum koj txhais tias “tsis yog.” Hais raws li qhov muaj tseeb kom tsim nyog. Txhob coj tsis ncaj, txhob hais dag. Theem peev xwm uas ib tug tib neeg ib txwm to taub kev hloov pauv ntawm tus moj yam. Tsis li ntawd, ces koj yuav tsis muaj peev xwm to taub txog qhov tseeb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Tsim Peev Xwm Ntxiv Muaj Txiaj Ntsig Rau Kev Txais Vajtswv Txoj Kev Cawm Dim

Tib neeg qhov kev ua lawv tes dej num ces yog, qhov tseeb tiag, qhov ua kom tiav hlo tag nrho txhua yam uas yeej muaj nyob rau hauv tib neeg lawm, ces hais tau hais tias, yog qhov uas tib neeg ua tau. Tom qab ntawd ces lawv qhov dej num thiaj raug ua tiav hlo lawm. Qhov uas tsis zoo ntawm tib neeg nyob rau thaum lawv ua lawv tes hauj lwm yuav maj mam nqis tsawg zuj zus los ntawm qhov uas lawv tau paub tau pom ntau zuj zus tuaj thiab los ntawm tus txheej txheem ntawm lawv qhov kev txiav txim; tej ntawd tsis khuam los sis txo tib neeg tes dej num li. Cov uas tsum tsis ua dej num los sis nres thiab thim rov qab vim ntshai hais tias tsam lawv kev ua dej num lam muaj tej yam tsis zoo ces yog cov tais caus tshaj sawv daws. Yog neeg tsis muaj cuab kav hais qhia tej uas lawv tsim nyog hais qhia thaum tab tom ua dej num ntawd los sis ua tau tej yam uas yeej ntxim lawv ua tau, thiab tab sis pheej laug rau ub rau no thiab tsuas lam tau lam ua xwb, ces lawv plam tes hauj lwm uas ib tug uas raug tsim tawm los ntawd yuav tsum muaj. Cov neeg zoo li ntawd ces yog cov ua hu ua “cov neeg dog dig”; lawv ces yog tej niag khoom seem uas tsis zoo siv dab tsi li. Cov neeg zoo li ntawd es yuav ua cas hu tau kom yog hais tias yog cov raug tsim tawm los? Lawv tsis yog cov raug tsim tawm los uas qias vuab tsuab uas sab nraud mas ci nplas tab sis sab hauv mas lwj rhi xwb los? Yog ib tug tib neeg hu nws tus kheej ua Vajtswv tab sis tsis muaj peev xwm yuav hais qhia tau kom pom txog lub hwj chim Vajtswv, ua Vajtswv Tus Kheej tes hauj lwm kiag, los sis sawv cev rau Vajtswv, ces tsis tas yuav tsis ntseeg li hais tias nws yeej tsis yog Vajtswv, vim nws twb tsis muaj lub tseem ntsiab ntawm Vajtswv li, thiab tej uas Vajtswv yeej ua tau yooj yim ntawd twb tsis muaj nyob rau hauv nws li. Yog tib neeg plam qhov uas lawv yeej ua tau yooj yim ntawd, ces lawv yuav tsis raug xam hais tias tseem yog tib neeg lawm, thiab lawv yuav tsis muaj nuj nqis txaus yuav los sawv ua ib tug uas raug tsim tawm los los sis los nyob ntawm Vajtswv lub xub ntiag thiab tiam Nws. Tshaj qhov ntawd, lawv tsis tsim nyog tau txais Vajtswv txoj hmoov hlub los sis kev saib xyuas, kev tiv thaiv, thiab kev tsim kho kom zoo tiav log los ntawm Vajtswv li. Muaj coob tus uas tau plam txoj kev ntseeg rau Vajtswv lawm ces yuav mus plam txoj hmoov hlub ntawm Vajtswv thiab. Tsis yog lawv tsuas tsis ntxub lawv tej kev ua phem xwb, tab sis lawv tseem tab meeg qhia tawm txog lub tswv yim uas hais tias Vajtswv txoj kev mas yog txoj tsis yog lawm, thiab cov ntxeev siab tseem tsis lees paub tias muaj Vajtswv thiab. Cov neeg zoo li ntawd, cov uas muaj kev ntxeev siab li ntawd, yuav ua cas tsim nyog tau txais Vajtswv txoj hmoov hlub mas? Cov uas tsis ua lawv tes dej num ces yog cov uas ntxeev siab rau Vajtswv, thiab tshuav Nws nqi ntau, tab sis lawv tseem tig rov qab thiab cem hnyav hais tias Vajtswv mas yuam kev lawm. Cov tib neeg zoo li ntawd es yuav ua cas thiaj li tsim nyog raug tsim kho kom zoo tiav log mas? Qhov no tsis yog qho qhia ua ntej txog tej kev yuav raug tshem tawm thiab rau txim rau los? Cov neeg uas tsis ua lawv tes dej num rau Vajtswv ces twb txhaum rau tej kev txhaum uas phem kawg nkaus lawm, tab sis mas lawv tseem muaj plhus ntsuav los nrog Vajtswv sib cav thiab muab lawv tus kheej piv rau Nws thiab. Qhov muaj nuj nqis ntawm qhov tsim kho tej neeg zoo li ntawd kom zoo tiav log yog dab tsi mas? Thaum neeg tsis ua lawv tes dej num, lawv tsim nyog hnov lawv tej kev txhaum txim thiab kev tshuav nuj tshuav nqi; lawv tsim nyog ntxub lawv tej kev tsis muaj zog thiab kev siv tsis tau, lawv txoj kev ntxeev siab thiab kev qias vuab tsuab, thiab tshaj ntawd, tsim nyog muab lawv txoj sia rov qab rau Vajtswv. Tsuas yog tom qab ntawd lawm xwb mas lawv thiaj li yog cov raug tsim tawm los uas hlub Vajtswv tiag, thiab cov neeg zoo li ntawd mas thiaj li tsim nyog tau txais koob hmoov thiab kev cog lus ntawm Vajtswv, thiab raug tsim kho kom zoo tiav log los ntawm Nws. Thiab feem coob ntawm nej ne? Nej coj li cas rau tus Vajtswv uas nrog nej nyob ua ke? Nej tau ua nej tes dej num rau ntawm Nws li cas lawm? Nej puas tau ua tag nrho tej uas nej raug nqua hu kom ua, txawm hais tias nej yuav tau siv nej txoj sia them tej ntawd kiag? Nej tau muab dab tsi los fij rau lawm? Nej tseem tsis tau txais ntau txaus los ntawm Kuv thiab los? Nej puas pom? Nej muaj lub siab ncaj rau Kuv li cas? Nej ho tau tiam Kuv li cas lawm? Thiab dab tsi yog tag nrho tej uas Kuv tau muab pub rau nej thiab tau ua rau nej lawm? Nej puas suav tej ntawd li mas? Nej sawv daws puas tau txiav txim thiab muab tej no piv rau nej lub siab lub ntsws me me nyob rau hauv nej? Nej tej lus thiab tej kev ua ho muaj nuj nqis rau leej twg? Puas yog hais tias nej tej nyuag kev fij me me ntawd mas muaj nuj nqis txaus rau tag nrho tej uas Kuv muab pub rau nej? Kuv tsis muaj lwm txoj kev xaiv thiab yeej mob siab kawg siab kawg ntsws nkaus rau nej, tab tsis nej tseem muaj lub siab lim hiam thiab tseem tsis txaus siab rau Kuv li. Qhov ntawd yog qhov uas nej tes dej num yuav mus txog, nej qhov hauj lwm. Tsis yog li lod? Nej tsis paub hais tias nej twb ua tsis tau nej tes dej num li ib tug uas raug tsim tawm los no lod? Ua li cas thiaj yuav xam tau hais tias nej yog ib tug uas raug tsim tawm los no mas? Nej tseem paub tsis meej hais tias tej uas nej hais qhia thiab tej nej ua tawm ntawd yog dab tsi thiab lod? Nej twb ua tsis tau nej tes dej num, tab sis ho xav tau kev zam thiab Vajtswv txoj hmoov hlub nplua mias. Txoj hmoov hlub zoo li ntawd mas tsis yog npaj rau cov uas tsis muaj nuj nqis thiab cov qis qis li nej, tab sis tsuas npaj rau cov uas txaus siab hlo fij thiab tsis taij ib yam dab tsi rov qab li xwb. Cov neeg zoo li nej, cov neeg dog dig, uas yeej tsis tsim nyog tau ceeb tsheej txoj hmoov hlub. Tsuas yog kev txom nyem thiab kev rau txim yam tsis muaj chaw kawg xwb mas thiaj yuav nrog nej txhua hnub! Yog nej tsis muaj cuab kav yuav ua tau siab ncaj rau Kuv, nej txoj hmoo ces yuav yog ib txog uas tau kev txom nyem nkaus xwb. Yog nej ua tsis tau li Kuv cov lus thiab Kuv tes hauj lwm, ces qhov nej tau los ces yuav yog ib qho ntawm kev rau txim xwb. Tag nrho txoj hmoov hlub, koob hmoov, thiab lub neej zoo tshaj plaws nyob rau ntawm lub nceeg vaj yuav tsis muaj dab tsi cuam tshuam rau nej. Qhov no yog qhov kawg uas nej nyuam qhuav ntxim tau txais thiab yog ib qho tshwm sim los ntawm tej nej ua kiag!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Txawv Ntawm Tes Hauj Lwm Qhuab Qhia ntawm tus Vajtswv Uas Yug Los Ua Neeg thiab Tes Dej Num ntawm Tib Neeg

Cov niag ruam thiab khav theeb ntawd mas tsis yog tsis rau siab ua kom kawg zog, los sis tsis ua lawv tes dej num xwb, lawv tseem cev lawv ob txhais tes thov txoj hmoov hlub, cuag nkaus li tej lawv thov ntawd mas lawv yeej tsim nyog tau txais. Thiab yog lawv tsis tau txais tej uas lawv thov ntawd, ces lawv haj yam tsis ua siab ncaj lawm thiab. Cov neeg zoo li ntawd es ho yuav muab xam tau hais tias muaj laj thawj li cas thiab mas? Nej yog cov tsis muaj peev xwm thiab tsis muaj laj thawj, tsis muaj ib qho peev xwm yuav ua tau tes dej num uas nej tsim nyog ua nyob rau thaum ua tes hauj lwm cawm tib neeg. Qhov nuj nqis ntawm nej ces twb poob nrov kuag lawm. Qhov uas nej them tsis tau Kuv rau qhov uas Kuv muab txoj hmoov hlub rau nej ces twb yog ib qho kev ntxeev siab tawm tsam loj kawg nkaus lawm, txaus coj los cem nej thiab qhia kom pom tau nej tej kev tais caus, kev tsis paub dab tsi, kev poob qis, thiab kev tsis muaj nuj nqis dab tsi li. Dab tsi ua rau nej muaj cai cev tes thov mas? Qhov uas nej tsis muaj cuab kav yuav pab tau Kuv ib qho hauj lwm me me li, tsis muaj cuab kav yuav ua tau lub siab ncaj, thiab tsis muaj cuab kav yuav ua tau tim khawv rau Kuv ces yog nej tej kev ua phem thiab tej uas nej ua tsis tau, tab sis nej tseem ho tig tawm tsam Kuv, hais lus dag cuav txog Kuv, thiab cem yws hais tias Kuv tsis ncaj ncees. Qhov no yog nej qhov kev ua siab ncaj los? Qhov no yog nej txoj kev hlub los? Ho muaj lwm yam hauj lwm dab tsi nej ua tau tshaj qhov no thiab? Nej ho pab tau dab tsi rau tag nrho tej hauj lwm uas twb ua tag lawm? Nej tau siv npaum li cas lawm? Kuv twb zam nej dhau heev lawm es thiaj tsis cem nej, tab sis nej tseem hais ub hais no yam tsis paub txaj muag kiag li rau Kuv thiab yws txog Kuv thaum tsis muaj neeg nyob ntawd lawm. Nej puas muaj ib qho kev ua neeg me me hlo li mas? Txawm hais tias tib neeg tes dej num raug dub tsuas los ntawm tib neeg lub siab thiab tej kev xav phem, los koj yuav tsum ua koj tes dej num thiab ua kom pom koj qhov kev ua siab ncaj. Tej uas tsis dawb huv ntawm tib neeg tes hauj lwm yog ib qho teeb meem ntawm lawv qhov peev xwm, hos, yog tib neeg tsis ua lawv tes hauj lwm, nws qhia txog lawv qhov kev ntxeev siab. Nws yeej tsis muaj ib qho dab tsi yuav sib cuam tshuam rau ntawm tib neeg tes dej num thiab qhov uas seb lawv puas tau txais koob hmoov los sis lus foom phem. Tes dej num yog qhov uas tib neeg yuav tsum tau ua kom tiav; nws yog lawv qhov kev khwv noj khwv haus uas ntuj tso los rau lawv, thiab yuav tsum tsis txhob vam khom tej phaj tshab nqi dag nqi zog, tej xwm txheej zoo, los sis tej laj thawj zoo. Tsuas yog thaum ntawd mas lawv thiaj li ua lawv tes dej num. Yuav kom tau koob hmoov ces yog thaum ib tug neeg twg raug tsim kho kom zoo tiav log thiab tau txais Vajtswv tej koob hmoov tom qab uas raug txiav txim rau tag lawm. Yuav raug foom phem ces yog thaum uas ib tug neeg twg tus moj yam tsis hloov tom qab uas lawv raug qhuab ntuas thiab txiav txim rau tag lawm, nws yog thaum uas lawv tsis raug tsim kho kom zoo tiav log tab sis raug rau txim rau. Tsis hais lawv yuav raug foom koob hmoov rau los sis raug foom phem rau, cov uas raug tsim tawm los yuav tsum tau ua lawv tes dej num, ua yam uas lawv tsim nyog ua, thiab ua yam uas lawv muaj peev xwm ua tau; qhov no yog qhov tsawg kawg uas ib tug neeg, ib tug neeg uas caum Vajtswv, tsim nyog ua. Koj yuav tsum tsis txhob ua koj tes dej num kom tau txais koob hmoov nkaus xwb, thiab koj yuav tsum tsis txhob tsis kam ua vim ntshai raug foom phem nkaus xwb. Cia Kuv qhia ib qho no rau nej: Tib neeg qhov kev ua lawv tes dej num ces yog qhov uas lawv tsim nyog ua, thiab yog lawv tsis muaj peev xwm ua tau lawv tes dej num, ces qhov no yog lawv txoj kev ntxeev siab xwb. Nws yog los ntawm qhov txheej txheem ua lawv tes hauj lwm mas tib neeg thiaj li maj mam hloov, thiab nws yog qhov txheej txheem no uas ua rau kom pom lawv qhov kev ua siab ncaj. Ib yam nkaus li, yog koj yim ua tau koj tes dej num ntau, ces koj yim tau qhov tseeb ntau, thiab tej koj hais qhia kom pom ntawd haj yam muaj tseeb tuaj xwb. Cov ua tsuas lam ua lawv tes dej num xwb thiab tsis nrhiav qhov tseeb ces yuav raug tshem tawm nyob rau thaum kawg, vim cov neeg zoo li ntawd tsis ua lawv tes dej num xyaum ua raws li qhov tseeb, thiab tsis muab qhov tseeb coj los xyaum ua nyob rau hauv lawv tes dej num kom tiav hlo. Lawv yog cov uas nyob twj ywm tsis hloov li thiab yuav raug foom phem. Tsis yog lawv tej kev hais qhia kom pom ntawd tsis dawb huv nkaus xwb, tab sis txhua yam uas lawv hais qhia ntawd yog cov lim hiam tas nrho.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Qhov Txawv Ntawm Tes Hauj Lwm Qhuab Qhia ntawm tus Vajtswv Uas Yug Los Ua Neeg thiab Tes Dej Num ntawm Tib Neeg

Yog koj tsis muaj kev paub txog Vajtswv tes dej num, koj tsis paub yuav koom tes nrog Vajtswv li cas. Yog koj tsis paub txog lub hauv paus cag ntawm Vajtswv tes dej num, thiab tsis paub txog Ntxwgnyoog txoj kev ua hauj lwm rau tib neeg, koj yuav tsis muaj kev xyaum. Txoj kev rau siab ua ib leeg yuav tsis coj koj ua tiav raws li Vajtswv xav tau. Txhais tau tias txoj kev txeev paub uas zoo ib yam li Lawlees: tsis muaj qhov txawv txav tag nrho li thiab tsuas yog tsom nroov rau txoj kev paub dhau los xwb, tsis paub txog tias Ntxwgnyoog cov hauj lwm yog dab tsi, hauj lwm ntawm tus Vajntsujplig yog dab tsi, tib neeg zoo li cas yog thaum tsis muaj Vajtswv nrog lawv nyob lawm, thiab hom tib neeg twg uas Vajtswv xav ua kom zoo tshaj plaws. Lub hauv paus cag twg yuav tsum tau hloov thaum uas nrog cov neeg sib txawv lawm, yuav ua li cas thiaj li yuav paub txog Vajtswv lub siab nyiam tam sim ntawd, yuav ua li cas paub Vajtswv tus yam ntxwv, ntawm pab neeg twg, yam xwm txheej dab tsi, thiab Vajtswv txoj kev hlub tshua, meej mom, thiab kev ncaj ncees uas taw qhia tau ntev npaum li cas—nws tsis muaj kev thoob tsib nyob rau hauv ib yam ntawm cov no kiag li. Yog tias tib neeg tsis muaj ntau lub zeem muag ua lub hauv paus rau lawv cov kev paub dhau los, ces tsis tas yuav nug txog kev ua neej li, thiab tab txawm cov kev paub dhaus los los tsis tas nug; lawv tuaj yeem zwm mus yam ruam ruam thiab tiv txhua yam txuas ntxiv. Cov neeg zoo li no nyuaj heev uas yuav ua kom zoo tshaj plaws. Nws tuaj yeem hais tau tias yog koj tsis muaj ib lub zeem muag uas tau hais los saum toj no, qhov no yog ib qho pov thawj txaus qhia tias koj yog ib tug neeg cob pob, koj zoo li tus ncej ntsev uas ib txwm sawv hauv teb chaws Yixayee xwb. Cov neeg zoo li no siv tsis tau, tsis zoo rau dab tsi li! Qee tus neeg thiaj li tsuas zwm qi muag nti xwb, lawv ib txwm paub lawv tus kheej thiab ib txwm siv lawv txoj kev paub los qhia lawv tus kheej thaum kov tej xwm txheej tshiab, los sis lawv siv “kev txawj ntse” los saib xyuas qhov tsis tseem ceeb uas tsis tsim nyog hais txog. Cov neeg zoo li no tsis muaj kev thoob tsib, thiab nws zoo li lawv tus yeeb yam kom lawv tus kheej tso tseg ntawm txoj kev raug xaiv, thiab lawv yeej zoo li ntawd tas li; lawv yeej tsis hloov li. Cov neeg zoo li no yog cov neeg ruam uas tsis muaj kev thoob tsib ib qho me me li. Lawv yeej ib txwm tsis sim ntsuas tej xwm txheej uas tsim nyog los sis lwm cov neeg sib txawv. Cov neeg zoo li no tsis muaj kev paub dhau los. Kuv tau pom qee tus neeg uas ruaj siab rau lawv txoj kev paub ntawm lawv tus kheej thaum ntsib cov tib neeg uas raug cov ntsujplig phem nkag ua hauj lwm, lawv tau nyo hau thiab lees lawv tej kev txhaum, tsis kam sawv tawm tsam thiab rau txim rau lawv. Thiab thaum ntsib txoj hauj lwm tseeb ntawm tus Vajntsujplig, lawv tsis tuaj yeem mloog lus. Lawv ntseeg tias cov ntsujplig phem ntawd kuj tseem nyob hauv Vajtswv ob txhais tes thiab, thiab lawv tsis muaj lub siab tawv sawv los thiab tawm tsam lawv li. Cov neeg no coj kev txaj muag los rau Vajtswv, thiab tsis muaj peev xwm ris lub nra hnyav rau Nws. Cov neeg ruam zoo li no ua tsis tau ib yam dab tsi txawv ntawm txhua hom li. Cov kev txeev paub dhau los cas yuav tsis muaj qab ntxhiab li, yog li ntawd, yuav tsum tau muab lim mus, vim tias nws siv tsis tau rau ntawm Vajtswv ob lub qhov muag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Ntawm Kev Txeev Paub Dhau Los

Nyob hauv lub caij tam sim no, txhua tus uas hlub Vajtswv tiag tiag muaj lub cib fim los raug ua kom zoo tshaj plaws los ntawm Nws. Txawm lawv hluas los laus, tsuav lawv muaj kev mloog lus rau Vajtswv hauv lawv lub siab thiab hwm Nws xwb, ces lawv yuav tuaj yeem raug ua kom zoo tshaj plaws los ntawm Nws. Vajtswv ua txhua tus kom zoo tshaj plaws raws li lawv lub luag hauj lwm. Yog li tsuav koj siv tag nrho koj lub zog, thiab zwm rau kev ua hauj lwm ntawm Vajtswv xwb, ces koj tuaj yeem raug ua kom zoo tshaj plaws los ntawm Nws lawm. Tam sim no, tsis muaj ib tug ntawm nej cov ko uas zoo tshaj plaws li. Qee lub sij hawm koj muaj peev xwm ua tau ib hom hauj lwm, thiab lwm lub sij hawm koj ua tau ob hom. Ib yam li koj ua koj qhov zoo tshaj los muab koj tus kheej fij rau Vajtswv, thaum kawg koj yuav raug ua kom zoo tshaj plaws los ntawm Nws.

Cov hluas muaj ob peb lub tswv yim rau kev ua neej, thiab lawv tsis muaj tswv yim thiab kev ntse. Vajtswv nyob ntawm no ua tib neeg lub tswv yim thiab kev ntse kom zoo tshaj plaws. Nws txoj lus pab rau qhov uas lawv tsis muaj txaus. Txawm li cas los xij, tus yam ntxwv ntawm cov hluas tsis ruaj khov, thiab yuav tsum raug hloov los ntawm Vajtswv. Cov hluas muaj kev ntseeg tsawg thiab tsawg lub tswv yim rau kev ua neej; lawv xav txog txhua yam hauv cov lus yooj yim, thiab lawv qhov kev cuam tshuam tsis yog qhov nyuaj. Qhov no yog ib feem ntawm lawv txoj kev ua tib neeg uas tseem coj tsis tau zoo, thiab nws yog ib feem txaus qhuas; tab sis, cov hluas tsis lees paub thiab tsis muaj tswv yim. Qhov no yog qee yam uas xav ua kom zoo tshaj plaws los ntawm Vajtswv. Qhov raug ua kom zoo tshaj plaws los ntawm Vajtswv yuav pab nej muaj kev paub. Nej yuav muaj peev xwm nkag siab ntau yam ntawm sab ntsujplig kom meej, thiab maj mam tig mus ua ib tug neeg uas zoo rau Vajtswv siv. Cov tij laug thiab cov muam no kuj muaj lawv txoj hauj lwm ua thiab, thiab lawv tsis raug muab tso tseg los ntawm Vajtswv. Cov tij laug thiab cov muam, tib si, yeej muaj ib yam xav tau thiab yam tsis xav tau. Lawv muaj ntau lub tswv yim xav rau kev ua neej nyob thiab ntau cov kev ntseeg. Hauv lawv cov kev coj ua, lawv ua raws ntau lub tswv yim nruj nruj, ho nyiam ua raws li cov kev cai uas lawv siv uas tsis tau xav txog thiab tsis yog. Qhov no yog ib qho uas tsis xav tau kiag li. Tab sis, cov tij laug thiab cov muam nyob twj ywm thiab ntseeg tus yees txawm li cas los xij peem; lawv tus yam ntxwv ruaj khov, thiab lawv tsis coj tus cwj pwm qus qus. Lawv qeeb qeeb ntawm kev lees txais tej yam, tab sis qhov no tsis yog ib qho txhaum loj. Tsuav nej tuaj yeem zwm rau; tsuav nej lees txais Vajtswv cov lus tam sim no thiab tsis tshawb nrhiav Vajtswv cov lus; tsuav yog nej muaj kev txhawj xeeb nrog kev zwm rau thiab kev raws, thiab tsis txhob hla kev txiav txim ntawm tej lus ntawm Vajtswv los sis khaws txoj kev xav tsis zoo txog lawv; yog hais tias nej txais yuav Nws cov lus thiab coj cov lus ntawd mus xyaum ua—tom qab ntawd, uas tau ntsib cov xwm txheej no lawm, nej yuav ua tau neeg zoo tshaj plaws.

Txawm hais tias koj yog tus kwv los sis tus tij laug los sis tus muam los xij, koj paub qhov koj yuav tsum ua. Cov uas tseem hluas tsis khav theeb; cov neeg laus ho tsis nyob ntsiag to li, los lawv yuav tsis tig rov qab. Txuas ntxiv mus, lawv muaj peev xwm siv txhua tus lub dag zog los pab lawv tej kev qaug zog, thiab lawv ua dej num rau ib leeg yam tsis muaj kev xaiv ntsej muag li. Tus choj txuas ntawm kev ua phooj ywg raug tsa los ntawm tus kwv thiab cov tij laug thiab cov muam, thiab vim yog ntawm Vajtswv txoj kev hlub, nej thiaj li muaj peev xwm sib nkag siab ib leeg rau ib leeg. Cov kwv yau thiab cov muam yau tsis txhob saib tsis taus cov tij thiab cov viv, thiab cov tij thiab cov viv tsis txhob qhuas tias yus tus kheej coj ncaj: Qhov no puas yog kev sib koom tes zoo zoo? Yog nej sawv daws muaj qhov kev daws teeb meem zoo li no, thaum kawg txoj kev xav ntawm Vajtswv yuav ua kom tiav rau nej tiam neej no.

Yav tom ntej, txawm hais tias koj tau txais koob hmoov los yog foom tsis zoo yuav raug txiav txim siab raws li nej txoj kev coj thiab tus cwj pwm niaj hnub no. Yog tias nej yuav xav kom raug ua kom zoo tshaj plaws los ntawm Vajtswv, ces nws yuav tsum yog tam sim no, nyob rau lub sij hawm no; yuav tsis muaj lwm lub cib fim rau yav tom ntej lawm. Vajtswv xav ua kom nej zoo tshaj plaws tam sim no, thiab qhov no tsis yog ntawm kev hais lus xwb. Yav tom ntej, tsis hais kev sim siab dab tsi uas tau poob rau nej, dab tsi tshwm sim, los sis kev puas tsuaj uas nej tau ntsib, Vajtswv xav ua kom nej zoo tshaj plaws; qhov no yog ib qhov tseeb thiab uas cav tsis tau. Qhov twg tuaj yeem pom tau qhov no? Nws tuaj yeem pom tau tias qhov tseeb ntawm Vajtswv txoj lus, dhau ntau tiam neeg thiab tiam dhau los, tsis tau muaj dua qhov siab uas tseem ceeb npaum li nws muaj niaj hnub no lawm. Nws tau nkag mus rau qhov chaw siab tshaj plaws, thiab kev ua hauj lwm los ntawm Vajntsujplig rau txhua tus tib neeg hnub no yam tsis muaj dua ua ntej li. Tsis tshua muaj leej twg los ntawm ntau tiam dhau los uas muaj qhov kev paub li no yav tas los; txawm hais txog Yexus tiam los, tej kev tshwm sim niaj hnub no tsis muaj. Cov lus uas tau hais rau nej, qhov nej to taub, thiab nej qhov kev paub twb mus txog ib qib tshiab lawm. Nyob rau hauv nruab nrab ntawm kev sim siab thiab kev qhuab ntuas, nej cov tib neeg tsis khiav, thiab qhov no muaj pov thawj txaus tias kev ua hauj lwm ntawm Vajtswv tau muaj qhov pom tau zoo tshaj plaws. Qhov no tsis yog ib qho uas tib neeg yuav ua tau, thiab tsis yog ib qho uas tib neeg yuav tswj tau; tab sis, nws yog tes dej num ntawm Vajtswv Tus Kheej kiag. Yog li ntawd, los ntawm ntau qhov tseeb ntawm tes dej num ntawm Vajtswv, nws tuaj yeem pom tau tias Vajtswv xav ua kom tib neeg zoo tshaj plaws, thiab Nws yeej muaj peev xwm ua kom nej zoo tiav. Yog tias nej muaj qhov kev ntse no, thiab ua qhov kev tshawb pom tshiab, tom qab ntawd nej yuav tsis tos txog qhov Yexus rov los zaum ob; tsis yog li ntawd, nej yuav tso cai rau Vajtswv ua nej kom zoo tiav nyob rau hauv lub sij hawm tam sim no. Yog li ntawd, nej yuav tsum ua nej qhov zoo tshaj, tsis muaj kev qaug zog, kom nej thiaj raug kho kom zoo tshaj plaws los ntawm Vajtswv.

Tam sim no, koj yuav tsum tsis txhob mob siab rau tej yam tsis zoo. Ua ntej no, muab tso rau ib sab thiab tsis quav ntsej txog ib yam dab tsi uas ua rau koj cov kev xav tsis zoo. Thaum koj tau ua tes dej num lawm, ua li ntawd nrog lub siab uas tshawb nrhiav thiab xav txog nws txoj hau kev mus tom ntej, ib lub siab uas zwm rau Vajtswv. Thaum twg nej pom txoj kev zoo nyob hauv nej tab sis tsis txhob cia nws tswj hwm nej, thiab txawm li ntawd los, ua cov hauj lwm uas nej yuav tsum ua, nej mus tau ib kauj ruam tom ntej. Piv txwv li, koj cov tij laug thiab cov muam muaj kev ntseeg, tab sis koj muaj peev xwm thov, zwm, noj thiab haus Vajtswv txoj lus, thiab hu nkauj qhuas Vajtswv…. Qhov no yog hais tau tias, koj yuav tsum mob siab rau koj tus kheej nrog txhua lub zog koj tuaj yeem mus rau txhua yam uas koj muaj peev xwm ua tau, txawm lub luag hauj lwm uas koj muaj peev xwm ua tau twg los xij. Tsis txhob nyob ntsiag to. Qhov yuav ua kom haum Vajtswv siab ces yog qhov koj ua koj lub luag hauj lwm kom zoo thiaj yog thawj qeb. Thaum ntawd, thaum koj muaj peev xwm nkag siab qhov tseeb thiab tau nkag mus rau qhov tseeb ntawm Vajtswv cov lus lawm, ces koj mam raug ua kom zoo tshaj plaws los ntawm Nws.

Txhua tus uas txiav txim siab lawm yeej ua tau dej num rau Vajtswv—tiam sis tsuas yog cov uas ua tib zoo xav rau Vajtswv tej kev npaj siab thiab to taub Vajtswv tej kev npaj siab xwb thiaj tsim nyog thiab muaj cai los ua dej num rau Vajtswv. Kuv tau pom qhov no nyob ntawm nej: Coob tus neeg ntseeg tias tsuav yog lawv mob siab tshaj tawm txoj moo zoo rau Vajtswv, taug txoj kev rau Vajtswv, siv lawv tus kheej thiab muab txhua yam tso tseg rau Vajtswv, thiab lwm yam, ces qhov no yog kev ua dej num rau Vajtswv lawm. Tab txawm yog cov neeg ntawm sab kab lis kev cai ntseeg ntseeg tias kev ua dej num rau Vajtswv txhais tau hais tias nqa rawv phau Vajluskub ntawm lawv ob txhais tes, tshaj tawm txoj moo zoo ntawm lub nceeg vaj saum ntuj ceeb tsheej thiab cawm tib neeg los ntawm kev ua rau lawv hloov siab thiab lees txim. Tseem muaj ntau tus thawj coj hauv ntawm sab kab lis kev cai ntseeg xav tias kev ua dej num rau Vajtswv ntawd mas muaj cov lus qhuab qhia hauv cov tsev pe hawm tom qab lawv tau mus kawm thiab cob qhia tiav hauv tsev kawm, thiab qhuab qhia tib neeg los ntawm kev nyeem cov nqe Vajluskub. Ntxiv mus, muaj cov neeg nyob hauv cov cheeb tsam txom nyem uas ntseeg tias kev ua dej num rau Vajtswv txhais tau tias yog kev kho cov muaj mob zoo thiab ntiab dab tawm ntawm lawv cov kwv tij thiab nkauj muam los sis thov Vajtswv rau lawv, los sis ua dej num rau lawv. Nyob rau hauv nej, muaj ntau tus ntseeg tias ua kev ua dej num rau Vajtswv txhais tau tias yog kev noj thiab haus Vajtswv cov lus, kev thov Vajtswv txhua hnub, thiab mus xyuas thiab ua hauj lwm rau hauv pawg ntseeg rau txhua qhov chaw. Muaj ib cov kwv tij thiab cov muam uas ntseeg tias kev ua dej num rau Vajtswv txhais tau hais tias tsis txhob sib yuav los sis ua ib yig neej thiab muab tag nrho lawv lub neej fij rau Vajtswv. Txawm li cas los muaj tsawg tus neeg heev thiaj paub lub ntsiab ntawm nws txoj kev ua dej num rau Vajtswv yog li cas. Txawm hais tias muaj ntau tus neeg uas ua dej num rau Vajtswv zoo li muaj cov hnub qub nyob saum ntuj, muaj tus zauv ntawm cov neeg uas tuaj yeem ua dej num ncaj qha rau, thiab cov neeg uas tuaj yeem ua dej num raws nraim li Vajtswv tej kev npaj siab, yog qhov me heev—me tshaj plaws li. Vim li cas Kuv thiaj hais li no? Kuv hais qhov no vim tias nej tsis to taub lub ntsiab tseeb ntawm kab lus “kev ua dej num rau Vajtswv,” thiab nej nkag siab me heev txog kev ua dej num raws li Vajtswv lub siab nyiam. Muaj ib qho uas tim tsum sai heev uas yog kom tib neeg to taub tiag hom kev ua dej num rau Vajtswv twg kiag es thiaj li haum raws li Nws tej kev npaj siab.

Yog tias nej xav ua dej num kom raws li Vajtswv tej kev npaj siab, nej yuav tsum xub to taub txog cov neeg zoo li cas ua rau Vajtswv zoo siab, Vajtswv tsis nyiam cov neeg zoo li cas kiag li, Vajtswv ua rau cov neeg zoo li cas kom zoo tiav log, thiab cov neeg zoo li cas thiaj tsim nyog los ua dej num rau Vajtswv. Yam tsawg kawg kiag, nej yuav tsum tau txais qhov kev paub no. Ntxiv mus, nej yuav tsum paub txog lub hom phiaj ntawm Vajtswv txoj num, thiab txoj num uas Vajtswv yuav ua nyob rau ntawm no thiab tam sim no. Tom qab nkag siab qhov no lawm, thiab los ntawm kev coj kev ntawm Vajtswv cov lus, nej yuav tsum xub nkag mus ua ntej, thiab xub tau txais Vajtswv cov lus txib. Thaum nej tau paub txog Vajtswv cov lus lawm, thiab thaum nej yeej paub Vajtswv txoj num tiag lawm, nej yuav tsim nyog los ua dej num rau Vajtswv. Thiab nws yog thaum nej ua dej num rau Nws tias kom Vajtswv qhib nej ob lub qhov muag ntawm sab ntsujplig thiab tso cai rau nej kom muaj kev nkag siab zoo txog Nws txoj num thiab kom pom tseeb dua. Thaum koj to taub qhov muaj tiag no lawm mas, koj cov kev paub yuav tob dua qub thiab muaj qab hau dua lawm, thiab txhua tus ntawm nej uas tau muaj cov kev paub dhau los zoo li no yuav tuaj yeem taug kev hauv cov pawg ntseeg thiab muab kev pab cuam rau nej cov kwv tij thiab cov muam, kom nej txhua tus tuaj yeem rub tau nej cov kev ua tau zoo los npog nej tus kheej qhov zoo tsis txaus, thiab tau txais kev paub ntau ntxiv hauv nej tus ntsujplig. Tsuas yog tom qab nej ua tiav cov no lawm xwb nej thiaj yuav tuaj yeem ua dej num tau raws li Vajtswv tej kev npaj siab thiab raug ua kom zoo tiav log los ntawm Vajtswv los ntawm nej txoj kev ua dej num.

Cov uas ua dej num rau Vajtswv yuav tsum yog tus mob siab rau Vajtswv, lawv yuav tsum ua kom haum Vajtswv siab, thiab tuaj yeem ua neeg zoo rau Vajtswv. Txawm koj ua rau sab hauv los sis ua rau sab nrauv los xij, koj muaj peev xwm tau txais kev xyiv fab ntawm Vajtswv rau ntawm Vajtswv xub ntiag, koj muaj peev xwm sawv ruaj nrees rau ntawm Vajtswv xub ntiag, thiab tsis hais lwm tus neeg yuav saib koj zoo li cas los xij peem, koj ib txwm taug txoj kev uas koj yuav tsum taug, thiab saib xyuas Vajtswv lub nra kom zoo. Tsuas yog cov neeg zoo li no xwb thiaj li yog tus mob siab rau Vajtswv. Vajtswv cov neeg mob siab ntawd muaj peev xwm ua dej num rau Nws tau ncaj qha yog vim tias lawv tau txais Vajtswv cov lus txib thiab Vajtswv lub nra tseem ceeb, lawv muaj peev xwm ua kom Vajtswv lub siab yog lawv tus kheej lub, thiab ua rau Vajtswv lub nra los yog lawv li, thiab lawv tsis xav txog lawv lub neej yav pem suab: Txawm tias thaum lawv tsis muaj kev cia siab, thiab tsis tau txais dab tsi li lawm los, lawv yuav ntseeg Vajtswv los ntawm ib lub siab hlub Vajtswv mus li. Thiab yog li ntawd, hom neeg no yog Vajtswv tus phooj ywg uas sib raug zoo. Vajtswv cov phooj ywg uas sib raug zoo ntawd kuj yog Nws cov neeg uas ntseeg siab thiab; tsuas yog Vajtswv cov neeg uas ntseeg siab xwb thiaj li qhia tau Nws txoj kev ntshaw, thiab Nws txoj kev xav, thiab txawm hais tias lawv lub cev nqaij tawv yuav mob thiab tsis muaj zog los, lawv muaj peev xwm thev dhau qhov mob thiab tso qhov uas lawv nyiam ua kom haum Vajtswv siab. Vajtswv muab lub nra hnyav ntau ntxiv rau cov neeg zoo li ntawd, thiab uas Vajtswv xav ua kom tau tawm los ntawm cov neeg ntawd yog lawv cov lus tim khawv. Yog li, cov neeg no tau ua haum Vajtswv siab, lawv yog Vajtswv cov tub qhe uas ua raws li Nws tej kev npaj siab, thiab tsuas yog cov neeg zoo li no xwb thiaj tuaj yeem tswj kav ua ke nrog Vajtswv tau. Thaum koj tau los ua Vajtswv tus neeg mob siab tiag lawm yog thaum koj los tswj kav ua ke nrog Vajtswv.

Yexus muaj peev xwm ua tiav Vajtswv cov lus txib—txoj num ntawm txhua tus tib neeg li kev cawm dim—vim Nws ua tib zoo xav rau Vajtswv tej kev npaj siab, yam tsis muaj kev npaj los sis npaj tej yam dab tsi rau Nws Tus Kheej kiag li. Yog li, Nws los tib yam nkaus yog tus mob siab rau Vajtswv—yog Vajtswv Tus Kheej—uas yog ib yam uas nej txhua tus to taub zoo heev. (Qhov tseeb, Nws yog Vajtswv Tus Kheej uas tau ua tim khawv rau los ntawm Vajtswv. Kuv hais txog qhov no los siv qhov tseeb ntawm Yexus los qhia txog qhov teeb meem.) Nws muaj peev xwm tso Vajtswv txoj kev npaj cawm tib neeg ua qhov tseem ceeb, thiab ib txwm thov rau Leej Txiv saum ntuj ceeb tsheej thiab nrhiav lub siab nyiam ntawm Leej Txiv saum ntuj ceeb tsheej. Nws thov Vajtswv thiab hais tias: “Leej Txiv Vajtswv! Ua kom tiav qhov ntawd uas yog Koj lub siab nyiam, thiab tsis ua raws li Kuv lub siab nyiam tab sis ua kom raws li Koj li hom phiaj. Tej zaum tib neeg yuav tsis muaj zog, tab sis vim li cas Koj ho yuav tsum saib xyuas nws? Yuav ua li cas tib neeg thiaj li saib Koj txoj kev txhawj xeeb muaj nuj nqis, vim tib neeg zoo li ib tug ntsaum hauv Koj ob txhais tes xwb? Nyob hauv Kuv lub siab, Kuv tsuas xav ua yam uas Koj lub siab nyiam kom tiav xwb, thiab Kuv xav kom Koj ua yam uas Koj xav ua rau Kuv raws li Koj lub siab nyiam.” Ntawm txoj kev mus rau Yeluxalees, Yexus muaj kev ntxhov siab, zoo li rab riam ntsia hauv Nws lub siab, tab sis Nws tsis tau muaj lub siab xav rov qab ua raws li Nws txoj lus; Nws ib txwm muaj zog txhawb nqa Nws mus rau qhov chaw uas lawv yuav muab Nws ntsia rau saum tus ntoo khaub lig. Thaum kawg, Nws raug ntsia rau saum tus ntoo khaub lig thiab rais los ua tus neeg tuag nyob txim txhaum, kev ua tiav txoj num kev cawm dim ntawm tib neeg. Nws tsoo tawm ntawm lub xauv tes kev tuag thiab Ntuj Tawg. Nyob rau ntawm Nws lub xub ntiag mas, txoj kev txawj tuag, dab teb, thiab Ntuj Tawg tsis muaj lub hwj chim li, thiab tau swb rau Nws lawm. Nws ua neej nyob tau peb caug peb xyoos, thoob plaws lub sij hawm no Nws yeej ib txwm ua qhov Nws ua tau zoo tshaj kom tau raws li Vajtswv tej kev npaj siab es kom raws li Vajtswv txoj num thaum lub sij hawm ntawd, ib txwm tsis xav txog Nws tus kheej qhov tau tshaj thawj los sis qhov poob peev li, thiab ib txwm xav txog Leej Txiv Vajtswv tej kev npaj siab xwb. Yog li ntawd, tom qab Nws tau ua kev cai raus dej lawm, Vajtswv tau hais tias: “Nov yog Kuv tus Tub uas Kuv hlub, tus uas Kuv txaus siab rau.” Vim yog Nws txoj kev ua dej num rau Vajtswv uas haum raws li Vajtswv tej kev npaj siab, Vajtswv tau ris lub nra hnyav ntawm txoj kev txhiv txhua tus tib neeg rau saum Nws lub xub pwg thiab ua kom Nws ua tiav qhov no, thiab Nws tsim nyog thiab muaj cai ua tiav txoj hauj lwm tseem ceeb no. Thoob plaws hauv Nws lub neej, Nws tiv dhau txoj kev txom nyem rau Vajtswv, thiab Nws tau raug sim siab los ntawm Ntxwgnyoog ntau zaug suav tsis tau, tab sis Nws ib txwm tsis tau poob siab. Vajtswv tau muab ib txoj hauj lwm tseem ceeb zoo li ntawd rau Nws vim Vajtswv tso siab rau Nws, thiab hlub tshua Nws, thiab yog li ntawd, Vajtswv tus kheej tau hais tias: “Nov yog Kuv tus Tub uas Kuv hlub, tus uas Kuv txaus siab rau.” Lub sij hawm ntawd, tsuas yog Yexus xwb thiaj ua tiav cov lus txib no, thiab qhov no yog ib feem siv tau ntawm Vajtswv qhov kev ua tiav Nws txoj num ntawm kev cawm tib neeg txhua tus nyob rau Tiam Hmoov Hlub.

Yog tias, zoo li Yexus, nej muaj peev xwm ua tib zoo saib xyuas Vajtswv lub nra, thiab ntxeev siab tawm tsam nej lub cev nqaij daim tawv, Vajtswv yuav tso Nws cov hauj lwm tseem ceeb rau nej, kom nej thiaj ua tau raws li cov yam ntxwv yuav tsum tau rau hauv kev ua dej num rau Vajtswv. Tsuas yog thaum muaj tej xwm txheej zoo li no xwb nej thiaj yuav koom tes hais tias nej ua raws li Vajtswv lub siab nyiam thiab ua tiav Nws cov lus txib, thiab tsuas yog tom qab ntawd nej thiaj yuav hais tau tias nej ua dej num rau Vajtswv tiag tiag. Muab piv rau Yexus qhov piv txwv, koj puas kam los hais tias koj yog Vajtswv tus neeg mob siab rau? Koj puas kam los hais tias koj ua raws li Vajtswv lub siab nyiam? Koj puas kam hais tau tias koj tau ua dej num rau Vajtswv tiag tiag? Niaj hnub no, koj tsis nkag siab txog yuav ua dej num rau Vajtswv li cas, koj puas kam los hais tias koj yog Vajtswv tus neeg mob siab rau ma? Yog tias koj hais tias koj ua dej num rau Vajtswv, puas yog koj saib tsis taus Nws ma? Xav txog nws: Puas yog koj ua dej num rau Vajtswv, los sis rau koj tus kheej ma? Koj ua dej num rau Ntxwgnyoog, tab sis koj tseem tawv ncauj hais tias koj ua dej num rau Vajtswv—nyob rau qhov no, puas yog koj saib tsis taus Nws ma? Coob leej neeg uas nyob tom qab Kuv nraub qaum mas ntshaw tej txiaj ntsig ntawm lub meej mom heev, lawv tau noj zaub mov, lawv nyiam pw tsaug zog thiab saib xyuas lub cev nqaij daim tawv zoo heev, ib txwm ntshai tias tsam tsis muaj txoj kev tawm rau lub cev nqaij daim tawv. Lawv tsis ua lawv tus kheej txoj hauj lwm kom zoo rau hauv pawg ntseeg, tab sis tuaj thau pawg ntseeg xwb, los sis tsis yog li ntawd ces lawv muab Kuv cov lus ntuas lawv cov kwv tij thiab cov muam, txwv lwm tus kom txhob muaj cai. Cov neeg no lawv niaj hnub hais tias lawv ua raws li Vajtswv lub siab nyiam thiab lawv ib txwm hais tias lawv yog Vajtswv cov neeg sib raug zoo—qhov no tsis tsim nyog puas yog mas? Yog tias koj muaj txoj kev txhawb siab uas yog, tab sis ua tsis tau dej num raws li Vajtswv tej kev npaj siab, ces koj yog neeg ruam; tab sis yog tias koj txoj kev txhawb siab tsis yog lawm, thiab koj tseem hais tias koj ua dej num rau Vajtswv, ces koj yog tus uas tawm tsam Vajtswv, thiab koj yuav tsum raug rau lub txim los ntawm Vajtswv! Kuv tsis muaj kev khuv leej rau cov neeg zoo li no! Hauv Vajtswv lub tsev, lawv tuaj thau dawb xwb, yeej ib txwm ntshaw txoj kev zoo nyob ntawm cev nqaij daim tawv, thiab tsis xav txog kev txaus siab ntawm Vajtswv. Lawv ib txwm nrhiav yam uas zoo rau lawv, thiab lawv yeej tsis quav ntsej Vajtswv tej kev npaj siab li. Lawv tsis txais kev soj ntsuam ntawm Vajtswv tus Ntsujplig nyob hauv txhua yam lawv ua. Lawv ib txwm ua siab nkhaus thiab txawj dag thiab coj tsis ncaj rau lawv cov kwv tij thiab cov muam, ua ob-lub ntsej muag, zoo li tus hma nyob hauv lub vaj txiv hmab, ib txwm nyiag cov txiv hmab thiab tsuj lub vaj txiv hmab. Cov neeg zoo li no puas tuaj yeem yog Vajtswv tus neeg mob siab rau ma? Koj puas tsim nyog tau txais kev foom koob hmoov ntawm Vajtswv ma? Koj tsis muaj lub nra dab tsi rau koj lub neej thiab pawg ntseeg, koj puas tsim nyog txais Vajtswv cov lus txib ma? Leej twg thiaj li yuav tuaj yeem ntseeg siab tau ib tug neeg zoo li koj ma? Thaum koj ua dej num zoo li no, Vajtswv puas yuav muab ib teg hauj lwm loj zog tso rau koj lawm mas? Qhov no yuav tsis ua rau tes hauj lwm qeeb lod?

Kuv hais txog qhov no kom nej thiaj paub txog cov yam ntxwv dab tsi yuav tsum tau ua tiav kom thiaj li yog ua dej num kom haum raws li Vajtswv tej kev npaj siab. Yog tias nej tsis muab nej lub siab rau Vajtswv, yog tias nej tsis ua tib zoo xav rau Vajtswv tej kev npaj siab zoo li Yexus, ces Vajtswv yuav tsis tso siab rau nej, thiab yuav ua rau Vajtswv txiav txim rau nej thaum kawg xwb. Tej zaum hnub no, nyob rau hauv koj txoj kev ua dej num rau Vajtswv, koj yeej ib txwm ua qhov kev xav ntawm kev dag ntxias Vajtswv thiab ib txwm nqis tes ua nrog Nws yam tsis muaj qab hau. Muab hais luv luv tias, tsis hais txog lwm yam, yog tias koj dag Vajtswv, kev txiav txim siab tsis ncaj yuav los rau koj. Nej yuav tsum tau paub qhov tseeb ua ntej mus rau txoj kev taug qab uas yog ntawm kev ua dej num rau Vajtswv tau muab nej lub siab rau Vajtswv ua ntej tso, yam tsis muaj kev faib kev muab siab npuab. Txawm hais tias koj yuav nyob ntawm Vajtswv xub ntiag, los sis ntawm lwm tus neeg xub ntiag, los koj lub siab yuav tsum tig los rau Vajtswv tas li, thiab koj yuav tsum txiav txim siab los hlub Vajtswv ib yam li Yexus hlub. Ua li no, Vajtswv yuav ua kom koj zoo tiav log, kom koj thiaj li rais los ua Vajtswv ib tug tub qhe uas ua raws li Nws tej kev npaj siab. Yog tias koj yeej xav kom Vajtswv ua kom koj zoo tiav log tiag, thiab rau koj txoj kev ua dej num kom muaj kev sib raug zoo nrog Nws lub siab nyiam, ces koj yuav tsum hloov koj txoj kev xav yav dhau los txog txoj kev ntseeg Vajtswv, thiab hloov txoj kev qub uas koj siv ua dej num rau Vajtswv, kom thiaj li muaj ntau tus zoo li koj raug Vajtswv ua kom zoo tiav log. Ua li no, Vajtswv yuav tsis tso koj tseg, thiab, zoo li Petus, koj yuav yog cov nyob tom hauv ntej ntawm cov neeg uas hlub Vajtswv. Yog tias koj tseem tsis tau hloov dua siab tshiab, ces koj yuav ntsib qhov kawg ib yam li Yudas. Txhua tus neeg ntseeg Vajtswv yuav tsum nkag siab qhov no.

Txij thaum pib ua Nws txoj hauj lwm thoob plaws lub qab ntuj khwb, Vajtswv tau npaj kom muaj coob tus neeg los ua dej num rau Nws, suav nrog txhua txhua hom tib neeg. Nws lub hom phiaj yog ua kom raws li Nws tej kev npaj siab thiab ua Nws cov dej num hauv ntiaj teb kom tiav; qhov no yog Vajtswv lub hom phiaj hauv kev xaiv tib neeg los ua dej num rau Nws. Txhua tus neeg ua dej num rau Vajtswv yuav tsum to taub Nws tej kev npaj siab. Nws txoj hauj lwm no ua rau tib neeg pom Vajtswv lub tswv yim thiab lub hwj huaj loj kawg nkaus, thiab tej hauv paus ntsiab lus ntawm Nws txoj hauj lwm hauv ntiaj teb ntau ntxiv. Vajtswv twb los rau ntiaj teb lawm los ua Nws tes dej num, los koom nrog tib neeg, xwv kom lawv thiaj paub txog Nws tes dej num kom tseeb zog. Hnub no nej, pab pawg neeg no, muaj hmoo tau ua dej num rau tus Vajtswv uas muaj tiag. Qhov no yog ib qho koob hmoov uas suav tsis tau pub rau nej—Vajtswv tsa nej tsa nej sawv los xwb. Ntawm qhov yuav xaiv ib tug tib neeg los ua dej num rau Nws, Vajtswv ib txwm muaj Nws tej hauv paus ntsiab lus. Ua dej num rau Vajtswv tsis yog, li tib neeg xav, hais tias nws yog ib yam txaus siab ua. Hnub no, nej pom hais tias txhua tus neeg uas ua dej num rau Vajtswv ntawd ua vim lawv muaj Vajtswv txoj kev coj qhia thiab Vajntsujplig txoj hauj lwm, thiab vim lawv yog cov neeg uas caum qhov tseeb. Cov no yog qhov tsawg kawg nkaus rau txhua tus neeg ua dej num rau Vajtswv.

Kev ua dej num rau Vajtswv tsis yog ib txoj hauj lwm yooj yim. Cov uas muaj tus yam ntxwv tsis ncaj ncees uas yeej tseem tsis hloov yuav ua dej num tsis tau rau Vajtswv. Yog koj tus yam ntxwv tsis tau raug txiav txim thiab qhuab ntuas los ntawm Vajtswv cov lus, ces koj tus yam ntxwv tseem sawv cev rau Ntxwgnyoog, uas ua pov thawj tias koj ua dej num rau Vajtswv tawm ntawm koj tus kheej tej kev npaj siab uas zoo xwb, hais tias koj txoj kev ua dej num yog raws li koj tus yeeb yam phem. Koj ua dej num rau Vajtswv nrog rau koj tus xeeb ceem, thiab raws li koj tus kheej siab nyiam. Dab tsi ntxiv, koj ib txwm xav tias tej yam uas koj txaus siab hlo ua ntawd yog qhov ntxim Vajtswv siab, thiab hais tias tej yam uas koj tsis xav ua ntawd yog yam qias rau Vajtswv; koj ua hauj lwm tag nrho raws li koj tus kheej siab nyiam. Qhov no puas hu tau hais tias yog kev ua dej num rau Vajtswv? Thaum kawg, koj tus moj yam ntawm lub neej yuav tsis hloov ib qho me me li; tiam sis, koj txoj kev ua dej num yuav ua rau koj haj yam tawv ncauj, yog li ces koj tus yam ntxwv qias vuab tsuab yuav haj yam ruaj khov tuaj, thiab vim li ntawd, yuav muaj tej kev cai uas hais txog txog kev ua dej num rau Vajtswv uas feem ntau ua raws li koj tus kheej tus cwj pwm, thiab tej kev paub uas los ntawm koj txoj kev ua dej num raws li koj tus yam ntxwv ntawd nyog rau hauv koj. Cov no yog cov kev paub thiab kev kawm tau los ntawm ib tug tib neeg. Nws yog tib neeg lub tswv yim rau tej kev sib khom nrog lub ntiaj teb. Cov tib neeg zoo li no yeej muab hu tau ua cov neeg Falixais thiab cov coj kev cai dab qhuas. Yog lawv tsis tsim los thiab tsis lees txim hloov dua siab tshiab, ces tom qab ntawd lawv yuav hloov los ua cov khetos cuav thiab cov tawm tsam khetos uas dag tib neeg nyob rau lub sij hawm kawg. Cov khetos cuav thiab cov tawm tsam khetos uas tau hais txog yuav tshwm sim los ntawm cov neeg no. Yog tias cov ua dej num rau Vajtswv ua raws li lawv tus cwj pwm thiab ua raws li lawv lub siab nyiam, lawv yuav raug rhuav tshem lub sij hawm twg los tau. Cov neeg uas ua tau ntau xyoo dhau los lawm ntawd tau ua dej num rau Vajtswv kom deev tau lwm tus lub siab, kom qhuab qhia tau lawv thiab txwv tau lawv, thiab kom sawv tau rau saum qhov chaw siab—thiab cov uas tsis lees txim hloov dua siab tshiab, tsis lees lawv tej kev txhaum, tsis tso tej txiaj ntsig ntawm lub meej mom tseg—cov neeg no yuav ntog rau ntawm Vajtswv lub xub ntiag. Lawv yog cov zoo tib yam li Povlauj, hais tias lawv yog cov tuaj ua ntej thiab khav theeb txog lawv cov txuj ci. Vajtswv yuav tsis ua kom cov neeg zoo li no zoo tiav log li. Cov dej num zoo li no tab kaum Vajtswv tes dej num. Tib neeg ib txwm tuav txoj qub. Lawv tuav rawv tej kev xav ntawm yav dhau los, rau txhua yam los ntawm lub sij hawm uas twb dhau mus lawm. Qhov no yog ib qho teeb meem loj rau lawv tes dej num. Yog hais tias koj tsis tuaj yeem muab tej ntawd pov tseg li, tej no yuav khawm ceev ceev rau tag nrho koj lub neej. Txawm koj khiav mus los ua hauj lwm ua rau koj ob txhais ceg lov los yog koj lub nraub qaum dam, txawm hais tias koj tuag rau hauv koj txoj kev ua dej num rau Vajtswv los xij, Vajtswv yuav tsis pom zoo rau koj ib qho me me li. Qhov txawv ces yog li no: Nws yuav hais tias koj yog ib tug neeg ua phem.

Pib txij hnub no mus, Vajtswv yuav ua kom zoo tshaj plaws rau cov neeg uas tsis muaj kev ntseeg, uas kam tawm ntawm lawv tus kheej qub mus, thiab cov uas zwm rau Vajtswv txoj hau kev yooj yim. Nws yuav ua kom cov uas ntshaw Vajtswv cov lus ntawd zoo tiav log. Cov neeg no yuav tsum sawv thiab ua dej num rau Vajtswv. Nyob rau ntawm Vajtswv mas txoj kev muaj nplua mias tsis muaj qhov kawg thiab tsis muaj qhov kawg rau lub tswv yim li. Muaj tib neeg coob coob tos rawv Nws txoj hauj lwm uas phim hwj thiab cov lus uas muaj nqis. Raws li muaj mas, cov neeg uas muaj kev xav phem ntawm sab kab lis kev cai ntseeg, cov uas xub tuaj ua ntej, thiab cov neeg uas tsis tuaj yeem tso lawv tus kheej tseg mas nyuaj rau lawv lees txais cov khoom tshiab no. Tus Vajntsujplig tsis muaj cib fim los ua kom cov neeg no zoo tiav log. Yog hais tias ib tug neeg tsis tau txiav txim siab los ua raws, thiab tsis nqhis Vajtswv tej lus li, ces lawv yuav tsis muaj qhov lees txais yam tshiab no; lawv tsuas yuav tig tawm tsam ntxiv xwb, txawj dag ntxias ntxiv xwb, ces yuav kawg taug txoj niag kev yuam kev. Thaum ua Nws tes dej num tam sim no, Vajtswv yuav tsa ntau tus neeg uas hlub Nws tiag tiag thiab tuaj yeem lees txais qhov kev kaj tshiab, thiab Nws yuav txiav cov neeg coj kev cai dab qhuas uas xub tuaj ua ntej; Nws tsis xav tau ib tug ntawm cov neeg uas tawv ncauj tsis kam hloov li. Koj puas xav yog ib tug ntawm cov neeg no? Koj ua koj cov dej num raws li koj tus kheej lub siab nyiam los sis ua raws li qhov Vajtswv cheem tsum mas? Qhov no yog qee yam uas koj yuav tsum paub rau koj tus kheej. Koj puas yog ib tug neeg saib kev cai dab qhuas, los sis koj yog ib tug uas tau yug dua tshiab uas raug ua tau zoo tshaj plaws los ntawm Vajtswv lawm? Vajntsujplig qhuas koj txoj kev ua dej num ntau npaum li cas lawm? Vajtswv yuav tsis thab nco qab txog qhov ntawd npaum li cas? Qhov kev hloov ntawm koj lub neej puas tau muaj kev cuam tshuam los ntawm koj txoj kev ua dej num los tau ntau lub xyoo lawm? Koj paub puas meej txog txhua yam no? Yog koj ua txoj kev ntseeg tiag tiag, koj yuav muab koj cov kev ntseeg kev cai dab qhuas qub uas tau ua ua ntej lawm ntawd pov tseg, thiab koj yuav ua tes dej num rau Vajtswv kom zoo dua hauv ib txoj kev tshiab. Nws tseem tsis tau lig yog sawv los tam sim no. Cov kev cai dab qhuas qub tuaj yeem tso tseg tau ib tug neeg lub neej. Cov uas kawm tau los ntawm ib tug neeg yuav ua rau lawv yuam kev mus deb ntawm Vajtswv thiab ua txhua yam li lawv xav ua. Yog tias koj tsis muab tej no tso tseg, lawv yuav ua qhov kev dawm rau kev loj hlob ntawm koj lub neej. Vajtswv yeej ib txwm ua kom cov uas ua tes dej num rau Nws zoo tshaj plaws, thiab tsis muab lawv rhuav tshem yooj yim. Yog tias koj lees txais kev txiav txim thiab kev qhuab ntuas ntawm Vajtswv cov lus, yog koj tuaj yeem muab koj cov kev cai dab qhuas thiab kev cai tswj qub tso tseg, thiab tsum tsis siv cov kev ntseeg qub qub los ua kev ntsuas Vajtswv cov lus niaj hnub no lawm, tsuas yog thaum ntawd xwb thiaj mam li muaj lub neej yav tom ntej rau koj. Tab sis yog tias koj tuav rawv yam qub, yog koj tseem saib nws muaj nuj nqi, ces tsis muaj txoj hau kev uas koj yuav raug cawm dim li. Vajtswv yeej yuav tsis ntsia cov neeg zoo li no. Yog koj yeej xav kom tau raug ua zoo tshaj plaws, koj yuav tsum txiav txim siab muab txhua yam ua ua ntej lawm tso tseg. Txawm hais tias qhov uas tau ua ua ntej ho yog, txawm hais tias qhov ntawd yog Vajtswv tes dej num los, koj yuav tsum tso kom tau tseg thiab txwv tsis pub khaws cia ntxiv mus lawm. Txawm yog hais tias nws yeej yog tes dej dum ntawm tus Vajntsujplig meej meej, ua ncaj qha los ntawm tus Vajntsujplig los, hnub no koj yuav tsum muab nws tso cia. Koj yuav tsum tsis txhob muab khaws cia. Qhov no yog qhov uas Vajtswv xav tau. Txhua yam yuav tsum hloov dua tshiab. Hauv Vajtswv tes dej num thiab Vajtswv cov lus, Nws tsis hais txog cov khoom qub uas tau dhau los lawm, Nws tsis tshawb hauv cov ntawv qub; Vajtswv yog ib tug Vajtswv uas yeej ib txwm tshiab tas li thiab yeej tsis qub li, thiab tsis tuav Nws tej lus ntawm yav dhau los—uas qhia hais tias Vajtswv tsis ua raws li tej kev cai tswj ib qho li. Yog li ntawd yog tias koj, uas yog tib neeg, yeej ib txwm tuav rawv rau tej yam uas nyob rau yav dhau los xwb, yog koj tsis kam tso tej ntawd tseg li, thiab siv tej ntawd nruj heev, hos Vajtswv tsis ua hauj lwm raws li cov kev uas Nws tau ua dhau los lawm, ces koj cov lus thiab tej kev ua ntawd tsis yog tab kaum xwb lod? Tsis yog lawv tawm tsam Vajtswv lod? Koj puas txaus siab hlo tso koj lub neej tag nrho pov tseg thiab rhuav tshem cov khoom qub? Cov khoom qub no yuav ua rau koj mus ua ib tug uas tab kaum Vajtswv txoj hauj lwm—hom neeg ntawd puas yog hom neeg uas koj xav ua? Yog hais tias koj tsis xav ua li ntawd tiag tiag li, ces cia li tso tseg qhov koj ua thiab tig rov qab los kom sai li sai tau; rov pib txhua yam dua tshiab. Vajtswv yuav tsis nco ntsoov koj txoj kev ua dej num yav dhau los lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Teem Hawm Sab Kev Ntseeg Yuav Tsum Raug Kev Tshem Tawm

Vajtswv Tej Lus Txhua Hnub  Nqe Lus Uas Xaiv Tawm Los 457

Hais txog tes hauj lwm, tib neeg ntseeg hais tias tes hauj lwm ces yog khiav ncig mus los rau Vajtswv, qhuab qhia txhua txhia qhov chaw, thiab siv nyiaj txiag rau Nws. Txawm hais tias qhov kev ntseeg no yeej yog lawm, los nws tsuas hais txog ib-sab ntau dhau heev lawm xwb; qhov uas Vajtswv kom tib neeg ua tsis yog khiav ncig mus los rau Nws nkaus xwb; tshaj qhov nyuag no, tes hauj lwm no mas yog hais txog tes hauj lwm qhuab qhia thiab kev pab cuam nyob rau hauv tus ntsujplig. Coob tus kwv tij thiab nkauj muam, txawm hais tias tom qab qhov kev ntsib kev pom los tau npaum no lub xyoo lawm, los yeej tseem tsis tau xav txog qhov kev ua hauj lwm rau Vajtswv, vim tes hauj lwm raws li qhov tib neeg xav mas tsis sib dhos nrog rau qhov Vajtswv kom ua. Yog li ntawd, tib neeg thiaj li tsis muaj siab rau yam dab tsi los xij uas nyob rau hauv qhov xwm txheej ntawm tes hauj lwm, thiab qhov no ces yog kiag qhov laj thawj uas tib neeg qhov kev to taub ces yog ib-sab nkaus thiab xwb. Tag nrho nej sawv daws yuav tsum xub pib nej qhov kev to taub rau qhov kev ua hauj lwm rau Vajtswv, ces kom nej thiaj li muaj txhua fab ntawm qhov kev ntsib kev pom. Qhov no yog qhov uas nej yuav tsum to taub txog. Tes hauj lwm ces tsis yog hais txog qhov khiav ncig mus los rau Vajtswv, tab sis hais txog qhov uas seb tib neeg lub neej txoj sia thiab qhov tib neeg ua neej nyob ntawd puas muaj peev xwm muab tau kev xyiv fab rau Vajtswv. Tes hauj lwm mas yog hais txog siv lawv qhov kev mob siab rau Vajtswv thiab lawv qho kev paub txog Vajtswv los hais lus tim khawv txog Vajtswv, thiab kuj yog los mus qhuab qhia rau tib neeg thiab. Qhov no yog tib neeg tes dej num thiab qhov no yog qhov uas txhua tus tib neeg yuav tsum nkag siab. Ib tug neeg twg kuj hais tau hais tias nej qhov kev to taub yog nej tes hauj lwm, thiab hais tias nej tab tom nrhiav kev to taub nyob rau hauv txoj kev ua dej num rau Vajtswv. Kev tau ntsib tau pom Vajtswv tes hauj lwm mas tsis yog lam ntaus nqi hais tias nej paub yuav noj thiab haus Nws txoj lus xwb; qhov tseem ceeb tshaj, mas nej yuav tsum paub yuav hais lus tim khawv li cas txog Vajtswv thiab muaj cuab kav ua dej num rau Vajtswv thiab muaj cuab kav qhuab qhia thiab pab cuam rau tib neeg. Qhov no yog tes hauj lwm, thiab nws kuj yog nej qhov kev to taub; qhov no yog qhov uas txhua tus neeg yuav tsum ua kom tau tiav hlo. Muaj coob tus uas tsuas tsom ntsees rau qhov kev khiav ncig mus los rau Vajtswv xwb thiab qhuab qhia rau txhua txhia qhov chaw, tab sis tsis nco saib lawv tus kheej qhov kev ntsib kev pom thiab tsis saib xyuas txog lawv qhov kev to taub qhov tseeb txog lub neej sab ntsujplig lawm. Qhov no yog qhov uas coj cov uas ua dej num rau Vajtswv kom rais mus ua cov uas tawm tsam Vajtswv. Cov neeg no, cov uas tau ua dej num rau Vajtswv thiab tau qhuab qhia rau tib neeg los tau npaum no lub xyoo lawm, tsuas xam tej kev ua dej num thiab kev qhuab qhia li kev to taub xwb, thiab tsis muaj ib tug uas yuav muab lawv tus kheej qhov kev ntsib kev pom sab ntsujplig coj los ua ib qho kev to taub tseem ceeb. Tab sis, lawv tau muab qhov kev tig ras to taub uas lawv tau los ntawm Vajntsujplig tes hauj lwm ntawd los ua ib qho peev uas siv mus qhia lawm tus. Thaum qhuab qhia, lawv ces tau nra hnyav thiab tau txais tes hauj lwm ntawm Vajntsujplig, thiab siv qhov kev ua li no ces lawv tso Vajntsujplig lub suab tawm. Nyob rau lub sij hawm no, cov uas ua dej num ces muaj kev txaus siab puv npo rau tej lawv muaj, cuag li tes hauj lwm ntawm Vajntsujplig tau rais los ua lawv tus kheej qhov kev ntsib kev pom rau sab ntsujplig lawm; lawv hnov zoo li tag nrho tej lus lawv tab tom hais ntawd yog lawv tus kheej ntiag tug, tab sis tom qab ntawd ho zoo li lawv tus kheej tej kev ntsib kev pom mas pom tsis meej npaum li qhov lawv tau piav txog. Tshaj qhov ntawd ces yog, ua ntej thaum yuav hais lus ces lawv yeej tsis paub ib qho dab tsi me me xyov lawv yuav hais li cas li, tab sis thaum Vajntsujplig ua hauj lwm nyob rau hauv lawv lawm, ces lawv tej lus ces yeej phwj yaws tuaj rau hauv ib tug dej uas ntws tsis paub tu li. Tom qab uas koj tau qhuab qhia ib zaug zoo li ntawd lawm, ces koj hnov zoo li koj qhov peev xwm tiag tiag mas tsis me li qhov koj ntseeg, thiab li qhov nyob hauv ib qho xwm txheej uas Vajntsujplig tau ua hauj lwm nyob rau hauv koj ntau zaus lawm, ces koj txiav txim siab hais tias koj muaj tus yeeb yam lawm thiab ntseeg yuam kev hais tias Vajntsujplig tes hauj lwm yog koj tus kheej qhov kev to taub thiab koj tus kheej kiag. Thaum uas koj muaj qhov kev ntsib kev pom zoo li no tag mus li, ces koj yuav tsis coj nruj rau koj tus kheej qhov kev to taub lawm, npleem mus rau hauv txoj kev tub nkeeg yam tsis nco paub txog, thiab tsum tsis muab ib qho tseem ceeb dab tsi tso rau koj tus kheej qhov kev to taub. Yog vim qhov laj thawj no, thaum koj qhuab qhia lwm tus mas koj yuav tsum paub kom meej meej txog qhov sib txawv ntawm koj tus yeeb yam thiab tes hauj lwm ntawm Vajntsujplig. Qhov no yuav pab txhawb koj qhov kev to taub thiab coj tau txiaj ntsig ntau dua los rau koj qhov kev ntsib kev pom. Thaum uas tib neeg muab Vajntsujplig tes hauj lwm coj los ua lawv tus kheej qhov kev ntsib kev pom, ces qhov no rais los ua ib lub hauv paus keeb cag rau kev phem kev tsis zoo. Qhov no yog qhov vim li cas Kuv thiaj hais tias, tsis hais koj ua tes dej num dab tsi li, koj yuav tsum saib koj qhov kev to taub ua ib qho kev kawm tseem ceeb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (2)

Ib tug neeg twg ua hauj lwm ces yog ua kom haum rau Vajtswv txoj kev xav, coj tag nrho cov uas caum raws Vajtswv lub siab los rau ntawm Nws xub ntiag, coj tib neeg los rau Vajtswv, thiab qhia Vajntsujplig tes hauj lwm thiab Vajtswv txoj kev coj rau tib neeg, yog li ntawd ces thiaj ua tau rau tej kev tawg paj txi txiv ntawm Vajtswv tes hauj lwm zoo tiav log. Yog li ntawd, nws yog ib qho tseem ceeb heev uas nej yuav tsum to taub kom meej meej thoob plaws txog qhov tseem ntsiab ntawm tes hauj lwm. Ua ib tug uas raug Vajtswv siv, ces txhua tus tib neeg yeej zoo tsim nyog ntawm qhov ua hauj lwm rau Vajtswv, qhov ntawd ces yog, txhua tus muaj lub cib fim kom raug Vajntsujplig siv. Txawm li cas los xij, muaj ib qho uas nej yuav tsum tau paub: Thaum tib neeg ua tes hauj lwm uas Vajtswv txib, tib neeg tau txais lub cib fim los mus raug Vajtswv siv, tab sis qhov uas tib neeg hais thiab paub ntawd mas tsis yog tib neeg tus yeeb yam tag nrho. Qhov uas nej ua tau ces yog paub tej yam uas nej tus kheej muaj tsis txaus ntawd kom zoo dua rau txoj kev ua nej tes hauj lwm, thiab los muaj kev tig ras to taub loj dua los ntawm Vajntsujplig. Nyob rau txoj kev no, nej yuav muaj cuab kav muaj kev to taub zoo dua nyob rau txoj kev ntawm nej tes hauj lwm. Yog tib neeg muab qhov kev coj uas los ntawm Vajtswv los no saib ua lawv tus kheej qhov kev to taub thiab ua tej yam uas xeeb txawm nyob rau hauv lawv tus kheej, ces yuav tsis muaj qhov peev xwm rau tib neeg tus yeeb yam kom loj hlob li. Qhov zoo uas Vajntsujplig ua hauj lwm rau hauv tib neeg mas yuav muaj tshwm sim nyob rau qhov yam ntxwv raws li ib txwm muaj xwb; nyob rau tej lub sij hawm zoo li ntawd, tib neeg hom hom muab qhov kev tig ras to taub uas lawv tau txais ntawd xav yuam kev ua lawv tus kheej tus yeeb yam, vim txoj kev uas Vajntsujplig siv los qhia kom paub ntawd mas yeej zoo nkaus li qhov ib txwm muaj xwb, thiab Nws siv tej yam uas yeej muaj xeeb txawm nyob rau hauv tib neeg thiab. Thaum tib neeg ua hauj lwm thiab hais lus, los sis thaum lawv thov Vajtswv thiab ua lawv tej kev cai teev hawm sab ntsujplig ntawd, ib qho tseeb yuav cia li pom meej meej tuaj rau lawv. Nyob rau qhov muaj tiag, txawm li cas los xij, qhov tib neeg pom ces tsuas yog qhov zoo los ntawm Vajntsujplig xwb (raws li ib txwm, qhov zoo no ces txuas rau tib neeg txoj kev koom tes) thiab tsis sawv cev tib neeg tus yeeb yam tiag tiag. Tom qab ib ntus ntawm qhov kev ntsib kev pom uas tib neeg ntsib tej yam nyuab nyuab thiab tej kev sim siab lawm, ces tib neeg tus yeeb yam tiag mam li rais los kom pom meej meej nyob rau hauv tej xwm txheej zoo li ntawd. Tsuas yog thaum ntawd xwb mas tib neeg thiaj li tshawb nrhiav tau hais tias lawv tus yeeb yam mas tsis zoo pes tsawg, thiab txoj kev siab me, kev xav rau tus kheej, thiab kev ntshaw nyiaj txiag ntawm tib neeg ces tshwm tuaj tag nrho. Tsuas yog tom qab ntau ntau ncig ntawm tej kev ntsib kev pom zoo li no lawm xwb mas coob tus ntawm cov uas tau tsim los nyob rau hauv lawv tej ntsujplig thiaj li paub hais tias tej uas lawv tau ntsib tau pom yav tag los ntawd mas tsis yog qhov muaj tiag ntawm lawv tus kheej, tab sis yog ib qho kev pom meej ib nyuag pliag los ntawm Vajntsujplig xwb, thiab hais tias tib neeg twb tau txais txoj kev kaj no lawm. Thaum Vajntsujplig qhia kom tib neeg to taub qhov tseeb, feem ntau mas yeej yog nyob rau ib qho uas pom meej meej thiab txawv lwm yam, yam tsis piav qhia hais tias ua tej ntawd ho los tau li cas thiab ho yuav mus rau qhov twg. Qhov ntawd ces yog, tsis tias yuav muab tej kev cov nyom ntawm tib neeg sib xyaws rau hauv qhov kev qhia tshwm no hos, Nws cia li nthuav tawm qhov tseeb ncaj qha xwb. Thaum tib neeg ntsib tej kev cov nyom ntawm tus txheej txheem ntawm txoj kev to taub, thiab tom qab ntawd muab qhov zoo ntawm Vajntsujplig coj los sib xyaws rau, ces qhov no rais los ua qhov kev ntsib kev pom tiag tiag ntawm tib neeg. … Yog li ntawd, nyob rau tib lub sij hawm ntawd koj tau txais tes hauj lwm ntawm Vajntsujplig, nej yuav tsum tau muab qhov tseem ceeb uas loj tshaj ntawd tso plhuav rau nej txoj kev to taub, pom kiag hais tias dab tsi yog tes hauj lwm ntawm Vajntsujplig thiab dab tsi yog nej qhov kev to taub, nrog rau muab kiag tes hauj lwm ntawm Vajntsujplig los xyaw kiag rau nej qhov kev to taub, es kom nej raug tsim kho kom zoo tiav log los ntawm Vajntsujplig nyob rau ntau txoj kev heev thiab kom lub ntsiab tseem ceeb ntawm Vajntsujplig tes hauj lwm thiaj li ua hauj lwm tiav nyob rau hauv nej. Nyob rau txoj kev ntawm nej qhov kev ntsib kev pom txog Vajntsujplig tes hauj lwm, nej yuav los paub Vajntsujplig, nrog rau nej tus kheej, thiab tshaj qhov ntawd, nyob rau hauv qhov uas tsis muaj leej twg paub xyov muaj peb tsawg qhov kev txom nyem loj heev li, nej yuav tsim muaj ib qho kev sib raug zoo li ib txwm muaj nrog rau Vajtswv, thiab qhov kev sib raug zoo ntawm koj thiab Vajtswv mas ib hnub yuav loj zuj zus tuaj. Tom qab ntau qhov kev qhuab qhia thiab kev tsim kho kom zoo uas suav tsis txheeb li lawm, ces nej yuav tsim tau ib txoj kev hlub tiag rau Vajtswv. Yog vim li ntawd koj thiaj yuav tsum paub hais tias kev mob kev ntsaj, kev raug cem raug ntaus, thiab kev txom nyem loj tsis yog tej uas tsim nyog ntshai; qhov txaus ntshai mas yog qhov uas tsuas muaj tes hauj lwm ntawm Vajntsujplig xwb tab sis tsis yog nej qhov kev to taub. Thaum lub sij hawm los txog uas Vajtswv tes hauj lwm tiav lawm, ces nej yuav tau khwv yam tsis muaj nuj nqis dab tsi li; txawm hais tias nej tau ntsib tau pom Vajtswv tes hauj lwm, los nej yuav tsis tau los paub Vajntsujplig los sis muaj nej tus kheej qhov kev to taub. Txoj kev tig ras to taub qhov tseeb uas Vajntsujplig tau ua hauj lwm nyob rau hauv tib neeg mas tsis yog yuav ua los yug tib neeg qhov kev mob siab rau, tab sis yog yuav qhib ib txoj kev rau tib neeg qhov kev to taub, nrog rau qhov uas yuav cia tib neeg los paub Vajntsujplig, thiab txij qhov no mus ces yuav tsim kom muaj kev hwm thiab kev qhuas rau Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tes Hauj Lwm thiab Kev Nkag Mus Rau Hauv (2)

Nws muaj kev sib txawv tsawg tshaj nyob rau hauv tes hauj lwm ntawm cov uas twb raug qhuab qhia, raug saib xyuas, txiav txim rau thiab qhuab ntuas tag lawm, thiab qhov kev nthuav tawm ntawm lawv tes hauj lwm mas yeej yog dua. Cov uas vam khom rau lawv tus yeeb yam qub los ua hauj lwm mas yeej muaj tej qho yuam kev loj. Tes hauj lwm ntawm cov neeg uas tsis tau raug tsim kho kom zoo tiav log mas nthuav tawm txog lawv tus kheej tus yeeb yam qub ntau dhau heev lawm, ces ua ib qho tav kev loj rau Vajntsujplig tes hauj lwm. Tsis hais ib tug neeg lub peev xwm yuav zoo npaum li cas li, lawv yuav tsum raug qhuab qhia, raug saib xyuas, thiab raug txiav txim rau ua ntej lawv yuav ua tau tes hauj lwm uas Vajtswv txib kom ua. Yog lawv tseem tsis tau raug txiav txim rau li ntawd, lawv tes hauj lwm, tsis hais yuav ua tau zoo npaum li cas li, tsis muaj peev xwm yuav haum nrog rau tej hauv paus ntsiab lus ntawm qhov tseeb thiab yeej tsuas yog qhov tsim tawm los ntawm lawv tus yeeb yam qub thiab kev zoo ntawm tib neeg xwb. Tes hauj lwm ntawm cov uas twb tau raug qhuab qhia, raug saib xyuas, thiab raug txiav txim rau lawm mas yeej ua tau yog dua tes hauj lwm ntawm cov uas tseem tsis tau raug qhuab qhia, saib xyuas thiab txiav txim rau. Cov uas tsis tau raug txiav txim rau mas tsis qhia tawm dab tsi li tsuas yog tib neeg cev nqaij daim tawv thiab tej kev xav, txuam nrog rau tib neeg txoj kev ntse thiab lub peev xwm uas tsis tseem ceeb xwb. Qhov no tsis yog tib neeg qhov kev nthuav tawm tseeb ntawm Vajtswv tes hauj lwm. Cov uas caum cov neeg zoo li ntawd ces tsuas yog muaj lawv qhov peev xwm uas tsis tseem ceeb nkaus xwb. Vim lawv nthuav tawm ntau dhau heev lawm txog lawv tej kev to taub tob thiab kev ntsib kev pom ntawm tib neeg, uas yuav luag raug txiav tawm ntawm Vajtswv qhov kev npaj siab thaum xub thawj thiab txav mus deb heev ntawm nws lawm, tes hauj lwm ntawm cov neeg zoo li no mas yuav coj tsis tau neeg los rau ntawm Vajtswv xub ntiag, tab sis tsuas coj tau lawv los rau ntawm tib neeg lub xub ntiag xwb. Yog li ntawd, cov uas tsis tau raug txiav txim rau thiab raug qhuab ntuas ces tsis muaj dab tsi tsim nyog los ua tes hauj lwm uas Vajtswv txib kom ua. Tes hauj lwm ntawm ib tug neeg ua hauj lwm uas yeej muaj txhua yam tsim nyog ntawd mas thiaj yuav coj tau neeg los rau txoj kev yog thiab muab tau kev to taub qhov tseeb ntau tshaj rau lawv. Nws tes hauj lwm muaj cuab kav coj tau neeg los rau ntawm Vajtswv xub ntiag. Ntxiv qhov ntawd, tes hauj lwm uas nws ua mas zoo sib txawv ntawm ib tug neeg mus rau ib tug neeg thiab tsis raug txwv txiav los ntawm tej cai, muab kev tso dim thiab kev ywj pheej rau tib neeg, thiab muab qhov peev xwm maj mam loj hlob hauv lub neej thiab muaj kev to taub tob txog qhov tseeb rau lawv. Tes hauj lwm ntawm ib tug neeg uas tsis muaj tej yam tsim nyog mas poob qab deb heev lawm. Nws tej hauj lwm mas ruam kawg li. Nws tsuas muaj cuab kav coj tau neeg los rau hauv tej kev cai xwb, thiab tej uas nws txib cov neeg ntawd mas yeej tsis sib txawv ntawm ib tug neeg dhau ib tug neeg li; nws tsis ua hauj lwm raws li tej uas cov neeg ntawd xav tau. Nyob rau hauv hom hauj lwm zoo li no, mas muaj kev cai ntau dhau heev lawm thiab muaj tej kev qhuab qhia ntau dhau heev lawm, thiab nws tsis muaj cuab kav yuav coj tau tib neeg mus rau qhov muaj tiag, los sis mus rau qhov kev xyaum ua li ib txwm muaj rau hauv qhov kev loj hlob hauv lub neej. Nws tsuas muaj cuab kav pab tau kom neeg yoog raws li ob peb txog cai uas tsis muaj nuj nqis dab tsi li xwb. Txoj kev coj zoo li ntawd mas muaj cuab kav coj tau neeg kom yuam kev xwb. Nws coj koj kom mus zoo li nws; nws muaj cuab kav coj tau koj mus rau qhov uas nws muaj thiab yog. Yuav kom cov caum pom tau hais tias seb cov coj puas yog cov uas muaj tej yam tsim nyog, ces tus yawm sij ntawd ces yog saib ntawm txoj kev uas lawv coj mus rau thiab qhov uas tshwm sim los ntawm lawv tes hauj lwm, thiab saib seb cov caum puas tau txais tej hauv paus ntsiab lus raws li qhov tseeb, thiab seb lawv puas tau txais kev xyaum ua kom haum rau lawv txoj kev hloov. Koj yuav tsum saib qhov txawv ntawm tej hauj lwm uas sib txawv ntawm tej hom neeg uas sib txawv; koj yuav tsum tsis txhob ua ib tug neeg caum uas ruam ruam. Qhov no mas tseem ceeb rau tib neeg qhov kev to taub. Yog koj tsis muaj peev xwm pom qhov txawv ntawm qhov uas seb tus neeg twg qhov kev coj muaj ib txog kev thiab tus twg ho tsis muaj, koj yuav raug dab yooj yim heev. Tag nrho tej no mas muaj tej yam cuam tshuam ncaj qha rau koj tus kheej lub neej. Nws muaj tej yam ntawm tus yeeb yam qub ntau heev lawm nyob rau hauv tes hauj lwm ntawm cov neeg uas tsis tau raug tsim kho kom zoo tiav log; nws raug muab xyaw rau tib neeg txoj kev xav ntau dhau heev lawm. Lawv kiag ces yog tus yeeb yam qub—qhov uas lawv yug los ces yeej muaj nrog rau lawm. Nws tsis yog lub neej tom qab thaum uas raug saib xyuas tag lawm los sis qhov tseeb tom qab thaum uas twb raug hloov tag lawm. Ib tug neeg zoo li ntawd es yuav ua cas txhawb nqa tau cov neeg uas tab tom caum nrhiav lub neej txoj sia? Tus tib neeg ntawd lub neej txoj sia thaum xub thawj ces yog nws qhov kev ntse los sis rab peev xwm uas xeeb txawm muaj ntawd mas nrug deb heev ntawm Vajtswv qhov kev txib rau tib neeg. Yog ib tug tib neeg tsis tau raug tsim kho kom zoo tiav log thiab nws tus moj yam qias vuab tsuab tseem tsis tau raug qhuab qhia thiab saib xyuas, ces yuav muaj ib qho khoob dav heev los kem ntawm qhov nws nthuav tawm thiab qhov tseeb; qhov uas nws nthuav tawm ces yuav raug sib xyaws nrog tej yam uas pom tsis meej, xws li nws qhov kev xav hauv nruab siab thiab qhov kev ntsib kev pom uas yog ib fab nkaus xwb. Tshaj qhov ntawd, tsis hais nws yuav ua hauj lwm li cas li, neeg yeej tseem hnov zoo li tsis muaj lub hom phiaj loj thiab tsis muaj qhov tseeb uas haum rau qhov kev to taub ntawm tag nrho cov neeg. Feem ntau ntawm tej lus txib tib neeg mas siab tshaj lawv qhov peev xwm lawm, zoo nkaus li lawv yog cov os uas muab yuam kom tsaws rau saum cov ceg ntoo. Qhov no yog tes hauj lwm ntawm tib neeg txoj kev xav xwb. Tib neeg tus moj yam qias vuab tsuab, lawv tej kev xav, thiab lawv tej kev xav phem xau mus tshab plaws rau txhua txhua qhov ntawm lawv lub cev lawm. Tib neeg mas tsis yog yug los ces yeej muaj qhov peev xwm xeeb txawm yuav muab qhov tseeb los xyaum ua, los sis lawv tsis muaj qhov peev xwm xeeb txawm los to taub qhov tseeb ncaj qha. Ntxiv rau tib neeg tus moj yam qias vuab tsuab—ces yog thaum uas hom neeg qub ua hauj lwm, nws yuav tsis ua rau muaj tej kev tab kaum los? Tab sis ib tug neeg uas twb raug tsim kho kom zoo tiav log lawm mas muaj qhov kev ntsib kev pom rau qhov tseeb uas tib neeg tsim nyog to taub, thiab qhov kev paub txog lawv tej moj yam qias vuab tsuab lawm, yog li ntawd tej yam pom tsis meej thiab tsis muaj tseeb nyob rau hauv lawv tes hauj lwm thiaj li maj mam ploj mus, ces tib neeg qhov kev ua cuav xwm thiaj li muaj tsawg zuj zus, thiab lawv tes hauj lwm thiab kev ua dej num thiaj li los tau ze zog rau tej hom phiaj uas Vajtswv kom yuav tsum tau muaj. Yog li ntawd, lawv tej hauj lwm thiaj li nkag tau rau qhov tseeb qhov muaj tiag thiab nws thiaj li yuav zoo li muaj tiag tuaj. Tej kev xav hauv tib neeg lub siab kiag mas thaiv kev rau tes hauj lwm ntawm tus Vajntsujplig. Tib neeg muaj kev xav hauv nruab siab ntau thiab muaj kev txawj xav uas yeej muaj qab hau, thiab lawv muaj kev ntsib kev pom txog kev daws teeb meem los ntev heev lawm. Yog tej yam no ntawm tib neeg tsis tau raug qhuab qhia thiab tsim kho kom yog, ces tag nrho tej no yuav ua tej yam uas thaiv lawv txoj kev ua hauj lwm. Yog li ntawd, tib neeg tes hauj lwm yuav ua tsis tau kom tiav hlo kom raug tshaj plaws li, tshwj xeeb mas yog tes hauj lwm ntawm cov neeg uas tsis tau raug tsim kho kom zoo tiav log.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Tes Hauj Lwm thiab Tib Neeg Tes Hauj Lwm

Koj yuav tsum muaj kev to taub txog ntau tus yam ntxwv uas tib neeg yuav muaj rau thaum tus Vajntsujplig Dawb Huv ua num rau hauv lawv. Tshwj xeeb, cov uas ua dej num rau Vajtswv yuav tsum haj yam muaj ib txoj kev to taub txog ntawm ntau tus yam ntxwv los ntawm tej yam ntxwv no. Yog koj tsuas tham txog ntau yam ntawm tej kev ntsib kev pom los yog tej kev nrhiav kom tau kev to taub qhov tseeb xwb, ces nws qhia tau tias koj txoj kev ntsib kev pom tsuas yog ib-sab xwb. Yog tsis paub koj tus yam ntxwv tseeb thiab tsis to taub qhov tseeb tej hauv paus ntsiab lus, ces yuav tsis muaj hnub yuav hloov tau tus moj yam li. Yog tsis paub txog tej hauv paus ntsiab lus ntawm tus Vajntsujplig tes hauj lwm los yog to taub txog tej kev tawg paj txi txiv ntawm tes hauj lwm ntawd, ces nws yuav nyuaj heev rau koj los paub txog tes hauj lwm ntawm cov ntsujplig phem. Koj yuav tsum qhia cov ntsujplig phem tes hauj lwm kom tshwm tuaj, nrog rau tib neeg tej kev xav phem, thiab ua tib zoo saib ncaj nraim mus rau lub ntsiab ntawm qhov teeb meem ntawd; koj yuav tsum tau muab ntau yam cais tawm ntawm tib neeg tej kev xyaum ua thiab tej teeb meem uas tej zaum lawv muaj nyob rau hauv lawv txoj kev ntseeg Vajtswv, kom lawv thiaj li ras txog tej ntawd. Qhov tsawg tshaj plaws, koj yuav tsum tsis txhob ua kom lawv xav phem los yog nyob twj ywm. Txawm li cas los xij, koj yuav tsum to taub tej yam xwm txheej uas nyuab heev rau tib neeg feem coob, koj yuav tsum tsis txhob soj ntsuam txog los yog “sim qhia ib tug npua los hu nkauj”; qhov ntawd yog tus cwj pwm ruam kawg nkaus li. Yuav los daws tau ntau yam kev nyuaj siab uas tib neeg tau raug, ua ntej tshaj plaws, koj yuav tsum to taub tej kev txawv txav ntawm tej hauj lwm ntawm tus Vajntsujplig Dawb Huv; koj yuav tsum to taub tias tus Vajntsujplig Dawb Huv ua dej num rau rau cov tib neeg sib txawv li cas tiag, koj yuav tsum muaj txoj kev to taub txog tej kev nyuaj siab uas tib neeg tau raug thiab lawv tej kev tu ncua, thiab koj yuav tsum pom kom tshab plaws rau lub ntsiab ntawm qhov teeb meem ntawd thiab mus kom txog kiag nws tus cag, tsis txhob nrug los yog ua ib yam dab tsi yuam kev li. Tsuas yog tus tib neeg zoo li no xwb thiaj li tsim nyog los ua dej num rau Vajtswv.

Txawm hais tias koj muaj peev xwm to taub los sis tsis to taub txog lub ntsiab ntawm qhov teeb meem thiab pom ntau yam meej los nyob ntawm koj tus kheej tej kev paub pom xwb. Tus xeeb ceem uas koj paub ntawd kuj yog tus xeeb ceem uas koj coj tau lwm tus thiab. Yog koj to taub tej npe ntawv thiab tej kev qhuab qhia, ces koj yuav coj tau lwm tus kom to taub tej npe ntawv thiab tej kev qhuab qhia thiab. Txoj hau kev uas koj paub qhov tseeb ntawm Vajtswv tej lus yog txoj hau kev uas koj yuav coj tau lwm tus los muaj kev nkag mus rau qhov tseeb ntawm Vajtswv tej lus hais tawm. Yoj koj muaj peev xwm to taub ntau qhov tseeb thiab muab tau kev thoob tsib to nrog mus rau ntau yam los ntawm Vajtswv tej lus hais tawm los, ces koj yuav muaj peev xwm coj tau lwm tus los to taub ntau qhov tseeb tib yam nkaus thiab, thiab cov uas koj coj ntawd yuav muab tau txoj kev to taub meej txog ntawm tej zem muag ntawd. Yog koj tsom ntsoov rau txoj kev to taub txog tej kev xav uas tshaj ntuj tsim, ces cov tib neeg koj coj los yuav ua li ib yam nkaus thiab. Yog koj tsis xyaum li, es tsuas muaj kev sib tham xwb, ces cov tib neeg koj coj los tsuas saib rau kev sib tham xwb thiab, tsis muaj kev xyaum ua li los yog tsis muaj kev hloov hauv lawv tej moj yam li; lawv tsuas yog lam zoo siab xwb, tsis muab ib nyuag qhov tseeb coj los xyaum ua li. Txhua yam tib neeg muab tau rau lwm tus tsuas yog yam lawv muaj xwb. Tus tib neeg uas lwm tus yuav ruaj siab tau los tho kev coj tau lwm tus, yog tus tib neeg uas yeej muaj peev xwm coj lwm tus thiab. Ua ib tug tib neeg uas haum rau Vajtswv siv, koj tsis yog tias muaj pluaj siab xwb, tab sis koj kuj yuav tsum vam khom txoj kev qhuab qhia los ntawm Vajtswv, txoj kev coj qhia los ntawm Nws tej lus, kev paub kev pom ntawm qhov raug Nws qhuab ntuas, thiab kev tsim kho kom zoo los ntawm Nws tej lus thiab. Muab qhov no ua lub hauv paus lawm, nyob rau txhua lub sij hawm, nej yuav tsum ua tib zoo saib rau nej tej kev soj ntsuam, tej kev xav, tej kev xaiv, thiab tej lus hais rau thaum kawg, thiab koom rau hauv txoj kev zwm nrog los sis kev tshem tawm. Tej no yog tag nrho txhua txoj hau kev rau nej txoj kev to taub qhov tseeb tiag, thiab txhua yam ntawd tseem ceeb tshaj plaws li. Nov yog qhov Vajtswv ua dej num li cas. Yog koj paub qhov tseeb txog txoj kev uas Vajtswv ua num li no lawm, koj yuav muaj feem txhua hnub los kom raug ua kom zoo tiav log los ntawm Nws. Thiab nyob rau lub sij hawm twg los tau, txawm tias koj lub neej yuav nyuab los sis yooj yim, txawm tias koj yuav raug sim los raug sim siab, txawm koj yuav ua hauj lwm los tsis ua, thiab txawm koj nyob ib leeg los nrog ib pab, koj yuav nrhiav tau caij kom raug ua kom zoo tiav log los ntawm Vajtswv, yuav tsis plam ib yam dab tsi ntawm tej no li. Koj yuav muaj peev xwm los tshawb pom tau lawv tag nrho—thiab hauv txoj hau kev no, koj yuav nrhiav tau qhov nraim nkoos mus rau txoj kev paub kev pom Vajtswv tej lus.

Niaj hnub no, coob leej ntau tus tib neeg tsis mob siab rau txog tias cov kev qhia twg uas yuav tsum tau kawm thaum uas sib koom tes nrog lwm tus. Kuv tau nrhiav paub lawm tias nej coob tus tsis muaj peev xwm kawm cov kev qhia kiag li thaum uas sib koom tes nrog lwm tus; nej feem coob tuav rawv nej tus kheej cov kev xav. Thaum uas ua hauj lwm rau hauv pawg ntseeg, koj hais txog koj sab thiab lwm tus hais txog lawv sab, ces ib tus neeg uas tsis muaj kev sib raug zoo nrog rau lwm tus; koj yeej tsis tshua koom tes kiag li. Nej txhua tus tsuas yog tas zog sib tham txog nej tus kheej cov kev paub tob los sis hauv kev txo “cov nra hnyav” uas nej ris nyob rau hauv nej xwb, yam tsis nrhiav txoj sia ib qho me me hlo li. Zoo nkaus li koj tsuas yog lam ua txoj hauj lwm xwb, ib txwm ntseeg tias koj yuav tsum taug koj txoj hauv kev tsis hais leej twg yuav hais thiab ua dab tsi los xij; koj xav tias koj yuav tsum sib qhia yam li Vajntsujplig Dawb Huv coj koj, txawm tej xwm txheej ntawm lwm tus yuav zoo li cas los xij. Koj tsis muaj peev xwm nrhiav tau lwm tus lub zog, thiab koj tsis muaj peev xwm los tshuaj xyuas koj tus kheej. Nej txoj kev lees txais tej yam mas txawv heev thiab yuam kev loj heev. Nws muaj peev xwm hais tau tias tab txawm tias tam sim no nej tseem nthuav tawm ntau heev txog kev qhuas tias yus tus kheej coj ncaj, yam li tias nej tau rov qab mus mob tus qub mob ntawd. Nej ib leeg tsis sib txuas lus rau ib leeg es kom muaj kev qhib siab hlo sib tham, piv txwv tias, hais txog qhov uas nej ua tau dab tsi tiav hlo los ntawm kev ua hauj lwm hauv qee pawg ntseeg, los sis hais txog tej xwm txheej tsis ntev los no ntawm koj cov yam ntxwv, thiab lwm yam; nej yeej tsis tham txog tej yam zoo li no li. Nej yeej tsis muaj kev koom rau hauv kev xyaum ua tiag tiag xws li kev tso nej tus kheej cov kev xav phem los sis tso nej tus kheej tseg. Cov thawj coj thiab cov neeg ua hauj lwm tsuas xav txog tias yuav ua li cas kom lawv cov kwv tij thiab cov muam tawm ntawm kev xav rau sab tsis zoo thiab yuav ua li cas kom ua rau lawv muaj peev xwm ua raws tau yam zoo heev. Txawm li cas los xij, nej txhua tus xav tias kev ua raws tau yam zoo heev los ntawm nws tus kheej yog qhov txaus lawm, thiab lub hauv paus tiag tiag, nej yeej tsis muaj kev nkag siab txog tias kev paub nej tus kheej txhais li cas tiag tiag thiab tso nej tus kheej tseg, nej haj yam tsis nkag siab tias ua dej num hauv kev sib koom tes nrog rau lwm tus txhais li cas. Nej tsuas yog xav muaj qhov nej tus kheej muaj txoj kev txiav txim siab khov kho yuav them Vajtswv txoj kev hlub rov qab rau Nws xwb, nej tus kheej muaj lub siab khov kho yuav ua kom tau lub neej zoo li Petus xwb. Dhau ntawm txhua yam no lawm, nej yeej tsis xav dab tsi ntxiv li lawm. Koj tseem hais tias, txawm hais tias lwm tus tib neeg yuav ua dab tsi los xij, koj yuav tsis zwm rau yam qi muag nti, thiab tias txawm hais tias lwm tus tib neeg yuav zoo li cas los xij, koj koj tus kheej yuav nrhiav kev kom raug ua kom zoo tiav log los ntawm Vajtswv, thiab qhov ntawd thiaj li yuav txaus. Qhov tseeb yog, txawm li cas los xij, koj lub siab ruaj khoj tseem nrhiav tsis tauib txoj hau kev los muab hais nthuav tawm kho kho nyob rau hauv qhov tseeb. Tag nrho tej no tsis yog tus cwj pwm uas nej nthuav tawm niaj hnub no thiab lod? Nej txhua tus tseem pheej ntseeg nej tus kheej txoj kev paub tob, thiab nej txhua tus xav kom raug tsim kho kom zoo tiav log. Kuv pom tias nej tau ua hauj lwm los ntev lawm uas tsis muaj kev nce qib li; thaj hwm yog, hauv zaj lus qhia txog kev ua hauj lwm ua ke hauv kev sib raug zoo no, nej ua tsis tau tiav ib yam dab tsi kiag li! Thaum nqis mus rau hauv cov pawg ntseeg lawm koj tham raws li koj txoj kev, thiab lwm tus tham raws li lawv txoj kev. Tsis tshua muaj kev koom tes yam sib rau zoo tshwm sim, thiab qhov no haj yam muaj tseeb rau cov thwj tim uas nyob hauv qab koj. Qhov ntawd hais tau tias, tsis tshua muaj nej leej twg nkag siab tias kev ua dej num rau Vajtswv yog dab tsi tiag, los sis ib tug neeg yuav tsum ua dej num rau Vajtswv li cas. Nej tsis meej pem lawm thiab saib cov kev qhia ntawm no yam li tsis muaj nqis. Tseem muaj ntau tus tib neeg uas tsis yog tsis xyaum ua raws li qhov tseeb no xwb, tiam sis kuj yog cov uas yeej txhob txwm ua yuam kev thiab. Tab txawm tias cov uas twb tau ua dej num los tau ntau lub xyoo lawm los tseem sib tawm tsam thiab sib dag ntxias thiab sib khib thiab sib tw; nws yog txhua txhua tus tib neeg rau nws tus kheej, thiab lawv tsis koom tes kiag li. Tsis yog txhua yam no sawv cev rau nej tus yeeb yam tiag lod? Nej cov tib neeg uas ua hauj lwm ua ke rau txhua txhua hnub nej zoo li cov neeg Yixayee, uas ua hauj lwm ncaj qha rau Vajtswv Tus Kheej txhua txhua hnub hauv lub tuam tsev. Ua li cas nej cov tib neeg ko, cov uas ua dej num rau Vajtswv, tsis muaj tswv yim xyov yuav ua li cas sib koom tes los sis xyov yuav ua dej num li cas li?

Qhov kev cheem tsum ntawm nej hnub no yog—los ua hauj lwm ua ke kom sib raug zoo—zoo ib yam li tes dej num uas Yehauvas tau cheem tsum kom cov neeg Yixayee ua: Yog tsis li ntawd, ces cia li tsum tsis txhob ua dej num lawm. Vim tias nej yog cov tib neeg uas ua hauj lwm ncaj qha rau Vajtswv, yam tsawg kawg nej yuav tsum muaj peev xwm muaj lub siab ncaj ncees thiab muaj kev nyoo zwm rau hauv nej tes dej num, thiab kuj yuav tsum muaj peev xwm kawm cov kev qhia hauv ib txoj kev tseeb thiab. Rau qhov thaj hwm yog nej cov uas ua hauj lwm rau hauv pawg ntseeg kiag, puas yuav muaj cov kwv tij thiab cov muam uas nyob hauv qab nej muaj cuab kav rhuav tshem nej? Puas muaj leej twg muaj cuab kam qhia nej txog nej cov kev ua tsis yog rau nej lub ntsej muag? Nej sawv siab tshaj txhua leej txhua tus; nej kav yam li cov vaj ntxwv! Nej twb tsis kawm los sis to taub txog cov kev qhia yam muaj qab hau li no, txawm li ntawd los nej tseem tham txog kev ua dej num rau Vajtswv! Tam sim no, koj tau raug thov kom coj ib pab ntawm cov pawg ntseeg, tiam sis tsis yog tias koj tso tseg koj tus kheej xwb, tiam sis koj tseem tuav rawv rau koj tus kheej cov kev xav phem thiab cov kev xav, hais tej yam zoo li no tias “Kuv xav tias qhov no tsim nyog ua tiav raws txoj kev no, raws li Vajtswv tau hais tias peb yuav tsum tsis txhob raug lwm tus txwv thiab niaj hnub nim no peb yuav tsum tsis txhob nyoo zwm rau yam dig muag nti.” Yog li ntawd, nej txhua tus nyias tuav nyias tus kheej tej kev xav, thiab ib leeg yeej tsis mloog ib leeg lus li. Txawm hais tias nej paub meej tias nej tej dej num yog ib txoj kev tws, nej tseem hais tias, “Raws li kuv pom mas, kuv txoj kev tsis yuam kev deb li. Txawm qhov twg los xij, peb txhua tus nyias muaj nyias ib txog kev xav: Koj tham txog koj li, thiab kuv tham txog kuv li; koj sib qhia txog koj cov zeem muag, thiab kuv yuav hais txog kuv txoj kev to taub qhov tseeb.” Koj yeej tsis mob siab ua lub luag hauj lwm rau ntau yam uas tsim nyog yuav tsum tau saib xyuas, los sis koj cia li ua yooj yooj yim xwb, nej txhua tus nrhiav kev tawm rau nej tus kheej cov kev xav thiab ua tib zoo tiv thaiv nej tus kheej lub meej mom, lub koob lub npe, thiab lub ntsej muag. Nej yeej tsis muaj leej twg zoo siab hlo los txo koj tus kheej lub hwj chim, thiab yeej tsis muaj leej twg yuav los pib muab koj tus kheej tso tseg thiab ib leeg pab ib leeg txog tej kev tu ncua kom lub neej thiaj li yuav vam meej sai zuj zus ntxiv. Thaum nej tab tom koom tes ua ke, nej yuav tsum kawm nrhiav qhov tseeb. Tej zaum nej yuav hais tias, “Kuv tsis muaj kev nkag siab meej txog tej yam ntawm qhov tseeb no. Koj muaj kev ntsib kev pom dab tsi txog nws?” Los sis, tej zaum koj yuav hais tias, “Koj muaj kev paub ntau dua kuv hais txog tej yam no; koj puas muaj cuab kav qhia rau kuv txog qee yam kev qhia?” Puas yog qhov ntawd tsis yog ib txoj kev zoo uas hais txog nws? Nej tau mloog ntau zej lus qhuab qhia, thiab muaj qee yam kev paub txog kev ua dej num. Yog tias nej ib leeg tsis kawm los ntawm ib leeg, ib leeg pab ib leeg, thiab sib pab ib leeg rau ib leeg txog tej kev ua tsis tau zoo thaum ua hauj lwm rau hauv cov pawg ntseeg, ces nej yuav ua li cas kawm tau txhua txoj kev qhia? Thaum uas nej ntsib ib yam dab tsi, nej yuav tsum ib leeg qhia rau ib leeg kom nej lub neej thiaj tau txiaj ntsig. Tshaj ntawd ntxiv, nej yuav tsum ua tib zoo sib qhia txog tej yam ua ntej txiav txim siab. Tsuas yog los ntawm kev ua li no xwb thiaj yog nej mob siab rau lub luag hauj lwm rau pawg ntseeg zoo dua li uas cia li lam ua dej num dog dig xwb. Tom qab uas nej mus ncig saib txhua pawg ntseeg lawm, nej yuav tsum sib sau ua ke thiab sib qhia txog txhua yam teeb meem uas nej pom thiab tej teeb meem uas tau ntsib hauv nej txoj hauj lwm, thiab ces nej yuav tsum sib tham txog kev tig ras to taub thiab kev pom meej uas nej tau txais—qhov no yog ib txoj kev xyaum ua ntawm tes dej num uas tu ncua tsis tau. Nej yuav tsum ua kom tau txais kev koom tes sib raug zoo rau lub hom phiaj ntawm Vajtswv txoj hauj lwm, kom pawg ntseeg tau txiaj ntsig, thiab kom txhawb tau nej cov kwv tij thiab cov muam mus lawm yav tom ntej. Koj yuav tsum ib leeg koom tes rau ib leeg, ib leeg kho ib leeg kom ua tau ib txoj hauj lwm zoo dua qub, uas ua raws li Vajtswv lub siab nyiam. Qhov no yog qhov kev koom tes uas tseeb, thiab tsuas yog cov tib neeg uas koom nrog nws xwb thiaj li yuav tau txais kev to taub qhov tseeb. Thaum sib koom tes, qee lo lus uas koj hais tej zaum yuav tsis tsim nyog, tiam sis qhov ntawd tsis tseem ceeb. Mam li sib qhia txog nws tom qab, kom tau txais kev nkag siab meej ntawm nws; tsis txhob tsis quav ntsej nws. Tom qab qhov kev sib qhia no lawm, koj muaj cuab kav pab tau koj cov kwv tij thiab cov muam cov kev tu ncua. Tsuas yog los ntawm kev ua mus kom tob hauv koj txoj hauj lwm zoo li no xwb koj thiaj muaj cuab kav ua tiav cov txiaj ntsig uas zoo dua. Nej txhua tus, uas yog cov tib neeg uas ua dej num rau Vajtswv, yuav tsum muaj peev xwm tiv thaiv pawg ntseeg cov txiaj ntsig hauv txhua yam uas nej ua, tsis txhob xav txog nej tus kheej cov txiaj ntsig. Nws yog yam uas lees txais tsis tau uas ua dej num ib leeg, yog ua li ntawd ces tas zog sib rhuav tshem xwb. Cov tib neeg uas coj zoo li ntawd tsis phim los ua dej num rau Vajtswv. Cov tib neeg zoo li no muaj ib tus yam ntxwv phem heev; tsis muaj ib qhov kev ua neeg me me tseem nyob rau hauv lawv li. Lawv yog Ntxwgnyoog ib puas feem pua! Lawv yog cov tsiaj nyaum! Tab txawm tam sim no los, tej yam zoo li no tseem tshwm sim nyob rau hauv nej; nej yeej tseem sib tawm tsam mus deb heev thaum lub sij hawm sib qhia, txhob txwm nrhiav laj thawj thiab txhua tus ua ntsej muag liab ploog thaum lub sij hawm sib cav txog qee yam uas tsis tseem ceeb, thiab yeej tsis muaj ib tus neeg twg kam tso nws tus kheej tseg li, txhua tus neeg nyias zais nyias cov kev xav rau hauv siab, txhob txwm saib lwm pab thiab zov tas zog li xwb. Tus yam ntxwv zoo li no puas phim ua dej num rau Vajtswv? Txoj hauj lwm zoo li no puas yuav muaj cuab kav pab tau rau koj cov kwv tij thiab cov muam ib yam dab tsi li? Tsis yog tias koj tsis muaj peev xwm coj tib neeg mus rau ib lub neej uas zoo xwb, tiam sis koj tseem coj koj tus kheej cov yam ntxwv qias vuab tsuab mus rau koj cov kwv tij thiab cov muam thiab. Tsis yog koj tab tom ua kom mob lwm tus lov? Koj lub siab phem heev, thiab nws tau lwj ti nkaus txha! Koj tsis to taub qhov tseeb, thiab koj tsis muab qhov tseeb coj los xyaum ua. Ib qho ntxiv, koj yeej tsis txaj muag qhia koj tus yeeb yam dab phem rau lwm tus li. Koj tsuas paub tsis txaj muag xwb! Cov kwv tij thiab cov muam no tau tso siab rau koj heev, txawm li ntawd los koj tab tom coj lawm mus rau dab teb. Puas yog koj tsis yog qee tus neeg uas nws lub siab twb tau lwj tag lawm? Koj yeej tsis muaj kev txaj muag kiag li!

Koj puas muaj peev xwm nthuav tawm tus moj yam uas Vajtswv hais txog nyob rau txhua tiam kom meej meej, los ntawm hom lus uas phim thiab muaj lub ntsiab rau ntawm tiam ntawd? Koj puas yog tus uas tau ntsib tau pom Vajtswv tes hauj lwm nyob rau tiam kawg es muaj peev xwm piav qhia txog Vajtswv tus moj yam ncaj ncees kom ntxaws ntxaws? Koj ua puas tau tim khawv rau Vajtswv tus moj yam kom meej meej thiab yog yog? Koj yuav qhia li cas txog yam koj tau pom thiab tau ntsib dhau los lawm ntawd rau cov neeg uas ntxim tshua, cov neeg pluag, thiab cov neeg uas mob siab ntseeg ntawm sab kab lis kev cai ntseeg uas tshaib thiab nqhis txoj kev ncaj ncees thiab tab tom tos koj mus saib xyuas lawv? Hom tib neeg twg uas tab tom tos koj mus saib xyuas lawv? Koj xav puas tawm? Koj puas paub txog lub nra saum koj ob lub xub pwg, koj txoj num, thiab koj lub luag hauj lwm? Koj txoj kev paub txog lub luag hauj lwm uas muaj keeb kwm los lawm ntawd yog nyob qhov twg? Koj yuav ua li cas ua dej num kom tsim nyog tam li ib tug tswv nyob rau tiam tom ntej? Koj puas muaj ib qho kev paub uas khov kho txog txoj kev ua ib tug tswv? Yuav muab tus tswv ntawm txhua yam ntawd piav qhia li cas? Nws puas yog tus tswv ntawm txhua yam uas muaj sia thiab ntawm tej uas muaj lub cev nyob hauv lub ntiaj teb no tiag? Cov kev npaj twg uas koj muaj rau txoj kev nce qib ntawm tes hauj lwm mus rau ntu tom ntej? Muaj pes tsawg tus tib neeg tab tom tos koj mus saib xyuas lawv? Koj txoj hauj lwm puas yog ib txoj uas hnyav? Lawv yog neeg pluag, ntxim tshua, dig muag, thiab poob plam, quaj ntsuag nyob rau hauv txoj kev tsaus ntuj—txoj kev tawm nyob qhov twg? Cas lawv yuav ntshaw txoj kev kaj, zoo li ib lub hnub qub poob, nqis los tam sid los muab lub hwj chim ntawm txoj kev tsaus ntuj uas tau tsim txom tib neeg los tau ntau xyoo lawm ntawd ntiab mus ua luaj. Lawv cia siab thiab xav tau qhov ntawd nruab hnub hmo ntuj yam txhawj xeeb ntsuav—leej twg thiaj li paub qhov no tag nrho? Txawm tias nyob rau hnub uas thaum lub teeb ntawd ntsa mus dhau los los, cov neeg uas txom nyem heev no tseem raug kaw rau hauv ib lub qhov taub tsaus ntuj yam tsis muaj kev cia siab tias yuav raug tso tawm li; thaum twg lawv mam li yuav tsis quaj ntsuag mus ntxiv lawm? Qhov phem tshaj mas yog qhov hmoov phem ntawm cov ntsujplig nyias ntsais uas tsis tau so no, thiab lawv tau raug kaw cia nyob rau hauv qhov txheej xwm no los ntev heev lawm los ntawm txoj kev khi uas tsis muaj kev hlub tshua thiab qhov keeb kwm uas khov no. Thiab leej twg tau hnov lawv lub suab quaj ntsuag lawm? Leej twg tau pom lawv qhov xwm txheej uas nyuaj siab heev lawm? Puas tau tshwm sim rau koj dua tias Vajtswv lub siab tu siab thiab ntxhov npaum li cas? Nws yuav ua li cas uv taus qhov pom cov tib neeg ntiaj teb uas tsis muaj txim, cov uas Nws tau tsim los ntawm Nws tus kheej ob txhais tes, raug kev txom nyem zoo li no? Tib neeg, tom qab txhua yam lawm, yog cov neeg raug tsim txom uas raug tshuaj lom. Thiab txawm hais tias tib neeg ciaj sia nyob los txog niaj hnub no los, leej twg thiaj li paub tias tib neeg tau raug tshuaj lom los ntawm tus phem los tau ntev dhau lawm? Koj puas tau hnov qab lawm tias koj yog ib tug ntawm cov neeg raug tsim txom? Puas yog koj tsis kam siv zog, vim koj txoj kev hlub Vajtswv, los cawm tag nrho cov neeg uas dim los no? Puas yog koj tsis kam siv tag nrho koj lub zog los them rov qab rau Vajtswv, tus uas hlub tib neeg ntiaj teb ib yam li Nws lub cev nqaij daim tawv thiab roj ntshav? Koj yuav nkag siab qhov kev raug Vajtswv siv los ua koj lub neej uas tshwj xeeb no li cas kiag? Koj puas muaj kev txiav txim siab thiab kev ntseeg tiag tiag los ua lub neej muaj qab hau ntawm ib tug neeg uas hwm thiab tiam Vajtswv?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Koom Tes Li Cas mus rau Koj Txoj Num Yav Pem Suab?

Tib neeg ntseeg Kuv, tab sis lawv tsis muaj peev xwm hais lus tim khawv rau Kuv, los sis lawv tsis tuaj yeem ua tim khawv tau rau Kuv ua ntej Kuv qhia Kuv Tus Kheej. Tib neeg pom tias Kuv tsuas yog tus ua tau zoo tshaj tej tsiaj thiab txhua tus tib neeg dawb huv xwb, thiab pom tias tes dej num uas Kuv ua yog txoj uas tib neeg ua tsis tau tiav xwb. Yog li, txij li cov neeg Yudais los txog rau cov neeg nyob rau niaj hnub no, txhua tus uas pom Kuv tej yeeb yam zoo tau muaj kev xav paub txog Kuv, thiab tsis muaj ib tug tsiaj twg lub qhov ncauj ua tau tim khawv rau Kuv. Tsuas yog Kuv Leej Txiv ua tim khawv rau Kuv xwb, thiab tau ua ib txoj kev rau Kuv hauv txhua yam uas raug tsim tawm los; yog tias Nws tsis ua, txawm hais tias Kuv tau ua hauj lwm li cas los xij, tib neeg yuav tsis paub tias Kuv yog tus Tswv ntawm kev tsim, vim tib neeg tsuas paub nqa ntawm Kuv mus xwb thiab tsis muaj kev ntseeg Kuv los ntawm Kuv tes dej num. Tib neeg paub Kuv tsuas yog vim Kuv dawb huv thiab tsis muaj kev txhaum, vim tias Kuv tuaj yeem piav tau ntau qhov tsis paub txog, vim tias Kuv txawj ntse dua tib neeg, los sis vim tib neeg tau txiaj ntsig ntau los ntawm Kuv, tab sis tseem muaj tsawg tus xwb uas ntseeg tias Kuv yog tus Tswv ntawm kev tsim. Vim li no Kuv thiaj hais tau tias tib neeg tsis paub tias vim li cas nws thiaj muaj kev ntseeg Kuv; nws tsis paub lub hom phiaj los sis qhov tseem ceeb ntawm qhov muaj kev ntseeg Kuv. Qhov tseeb tiag ntawm tib neeg yeej tsis muaj, xws li hais tias nws yeej tsis tsim nyog ua tim khawv txog Kuv. Nej muaj txoj tseem kev ntseeg me dhau, thiab tau txais tsawg dhau, yog li nej muaj lus tim khawv tsawg dhau. Tsis tas li ntawd, nej nkag siab tsawg dhau thiab tsis muaj ntau dhau, xws li hais tias nej yuav luag tsis tsim nyog los ua tim khawv rau Kuv tej kev ua. Nej kev daws teeb meem yog ib qho txiav txim siab tiag tiag, tab sis nej puas paub tseeb tias nej yuav muaj peev xwm ua tim khawv rau lub ntsiab tseeb ntawm Vajtswv? Dab tsi uas nej tau ntsib thiab pom tshaj yam uas cov neeg dawb huv thiab cov cev Vajtswv lus nyob hauv txhua tiam, tab sis nej puas muaj peev xwm muab cov lus tim khawv zoo dua cov lus ntawm cov neeg dawb huv thiab cov cev Vajtswv lus ntawm yav dhau los? Yam uas Kuv muab rau nej ntau tshaj li Mauxes thiab ntau duas Davi, yog li ntawd kuj ib yam thiab uas Kuv thov kom nej hais lus tim khawv zoo tshaj Mauxes li thiab kom nej cov lus zoo dua Davi cov. Kuv muab ib puas npaug rau nej—yog li kuj ib yam thiab uas Kuv thov nej pauj rov qab rau Kuv. Nej yuav tsum paub tias Kuv yog Tus uas muab txoj sia rau noob neej, thiab nws yog nej uas tau txais txoj sia los ntawm Kuv thiab yuav tsum ua tim khawv rau Kuv. Nov yog nej tes hauj lwm uas Kuv xa los rau nej thiab nej yuav tsum ua rau Kuv. Kuv tau muab tag nrho Kuv lub yeeb koob rau nej, Kuv tau muab txoj sia uas cov neeg xaiv tseg, cov neeg Yixayee, yeej tsis tau txais ib zaug li rau nej. Los ntawm cov cai, nej yuav tsum ua tim khawv rau Kuv thiab muab nej lub neej hluas rau Kuv thiab tso nej txoj sia rau Kuv. Tus uas Kuv muab Kuv lub yeeb koob rau yuav tsum ua tim khawv rau Kuv thiab muab lawv txoj sia rau Kuv. Qhov no Kuv tau npaj tseg los ntev lawm. Nws yog nej txoj hmoov zoo uas Kuv muab Kuv lub yeeb koob rau nej, thiab nej tes hauj lwm yog los ua tim khawv rau Kuv lub yeeb koob. Yog tias nej tsuas ntseeg Kuv kom tau txais cov koob hmoov xwb, ces Kuv tes dej num yuav tseem ceeb me tsawg dhau, thiab nej yuav tsis tuaj yeem ua nej tes hauj lwm tiav log. Cov Neeg Yixayee tsuas pom Kuv txoj kev hlub tshua, kev hlub, thiab kev loj xwb, thiab cov neeg Yudais tsuas pom txog Kuv txoj kev ua siab ntev thiab kev cawm dim xwb. Lawv pom, tsawg tshaj plaws txog ntawm tes dej num ntawm Kuv tus Ntsujplig, txog rau theem uas lawv tau nkag siab tab sis ib leeg hauv-kaum txhiab leej ntawm yam uas nej tau hnov thiab pom. Yam uas nej tau pom tseem ntau dua li tus pov thawj hlob ntawm lawv lawm thiab. Qhov tseeb uas nej nkag siab niaj hnub no dhau lawv li lawm; yam uas nej tau pom hnub no tshaj qhov tau pom hauv lub Caij Nyoog uas Muaj Kev Cai lawm, nrog rau Tiam Hmoov Hlub, thiab yam uas nej tau ntsib tau dhau Mauxes thiab Eliyas li lawm. Qhov uas cov neeg Yixayee to taub tsuas yog Yehauvas li kev cai xwb, thiab tej uas lawv pom tsuas yog pom Yehauvas lub nrob qaum xwb; qhov uas cov neeg Yudais to taub tsuas yog kev cawm dim ntawm Yexus xwb, qhov uas lawv tau txais tsuas yog txoj kev hlub tau los ntawm Yexus xwb, thiab qhov lawv pom tsuas yog Yexus tus duab nyob rau hauv cov neeg Yudais lub tsev xwb. Yam uas nej pom niaj hnub no yog Yehauvas lub yeeb koob, kev cawm dim ntawm Yexus, thiab Kuv txhua yam hauj lwm niaj hnub no. Yog li, tib yam nkaus, nej puas tau hnov cov lus ntawm Kuv tus Ntsujplig, txaus siab rau Kuv lub tswv yim, los paub Kuv qhov phim hwj, thiab kawm paub txog Kuv tus moj yam. Kuv kuj tseem tau hais qhia nej txog txhua yam ntawm Kuv txoj kev npaj cawm neeg ntiaj teb. Qhov nej tau pom tsis yog tias tsuas yog tus Vajtswv uas muaj kev hlub thiab muaj kev hlub tshua xwb, tab sis yog ib tug Vajtswv uas muaj kev ncaj ncees puv ntoob. Nej tau pom Kuv tes dej num uas phim hwj kawg li thiab paub tias Kuv ci ntsa iab nrog kev muaj meej mom thiab kev npau taws. Tsis tas li ntawd xwb, nej paub tias muaj ib zaug Kuv tau npau taws kawg nkaus rau tsev neeg Yixayee, thiab hnub no, nws tau raug los rau nej. Nej nkag siab txog Kuv cov kev tshaj lij nyob saum ntuj ceeb tsheej ntau dua li Yaxayas thiab Yauhas; nej paub txog Kuv txoj kev ntxim hlub thiab zoo hwm tshaj tag nrho cov dawb huv hauv cov tiam dhau los. Qhov uas nej tau txais tsis yog tias tsuas yog Kuv Qhov Tseeb, Kuv txoj hau kev, thiab Kuv txoj sia xwb, tab sis yog lub zeem muag thiab kev tshwm sim uas loj dua li Yauhas. Nej nkag siab ntau qhov lus zais tob, thiab kuj tau saib rau Kuv lub ntsej muag tseeb; nej tau lees yuav ntau dua ntawm Kuv qhov kev txiav txim thiab paub ntau dua ntawm Kuv tus moj yam uas ncaj ncees. Thiab yog li ntawd, txawm hais tias nej yug nyob rau lub sij hawm kawg, nej kev nkag siab yog zoo tib yam li qhov qub thiab yav dhau los, thiab nej tseem tau ntsib tej yam niaj hnub no, thiab txhua yam no tau raug ua tiav los ntawm Kuv kiag. Qhov Kuv thov ntawm nej tsis ntau dhau, rau qhov Kuv tau muab rau nej ntau heev, thiab nej tau pom ntau yam nyob hauv Kuv. Yog li, Kuv thov nej ua tim khawv rau Kuv rau cov neeg dawb huv ntawm yav dhau los, thiab qhov no tsuas yog tib yam uas Kuv lub siab ntshaw lawm xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Paub Dab Tsi ntawm Txoj Kev Ntseeg?

Zaum no koj puas paub tseeb tias vim li cas koj thiaj ntseeg Kuv? Koj puas paub tseeb lub ntsiab thiab qhov tseem ceeb ntawm Kuv tes dej num? Koj puas paub tseeb koj tes hauj lwm? Koj puas paub tseeb Kuv zaj lus tim khawv tiag? Yog hais tias koj tsuas lam ntseeg Kuv xwb, tab sis tsis muaj ib qho cim ntawm Kuv lub yeeb koob los sis cov lus tim khawv nyob hauv koj, ces Kuv twb tau muab koj tshem tawm los ntev lawm. Rau cov neeg uas paub txhua yam lawm, lawv haj yam muaj pos ntau nyob hauv Kuv lub qhov muag, thiab hauv Kuv tsev, lawv tsis muaj ib yam dab tsi ntau dua li cov kev nyuab nyob hauv Kuv txoj kev, lawv yuav raug tshem tawm hauv Kuv tes dej num, lawv siv tsis tau, lawv tsis muaj nuj nqis, thiab Kuv tau ntxub lawv los lawm ntev. Kuv txoj kev npau taws poob rau saum txhua tus uas tag txoj kev hais lus tim khawv, thiab Kuv tus pas nrig ib txwm tsis ploj ntawm lawv li. Kuv tau muab lawv tig mus rau tus phem txhais tes los lawm ntev; lawv tau plam Kuv li koob hmoov lawm. Thaum lub sij hawm ntawd los txog, lawv txoj kev rau txim yuav nyuaj heev tshaj li cov poj niam uas tsis muaj tswv yim. Niaj hnub no, Kuv tsuas yog ua tes dej num uas yog Kuv tes hauj lwm yuav tsum ua lawm xwb; Kuv yuav muab txhua tag nrho cov mog suav ua tej pawg, ua ke nrog cov txhauv ntawd. Nov yog Kuv tes dej num niaj hnub no. Yuav tsum muab cov txhauv ntawd pov tseg rau lub sij hawm uas Kuv yuav los cog, tom qab ntawd ces cov mog yuav raug sau mus cia rau hauv txhab, thiab cov txhauv uas tau muab pov tseg yuav tsum raug muab pov hlawv kom kub nyhiab mus ua hmoov av. Kuv tes dej num tam sim no tsuas yog los muab txhua tus tib neeg khi ua ke; ntawd yog, kom kov yeej lawv xwb. Tom qab ntawd Kuv yuav pib qhia txog qhov kawg ntawm txhua tus tib neeg. Thiab yog li koj yuav tsum paub tias koj yuav ua li cas thiaj ua rau Kuv txaus siab tam sim no, thiab koj yuav tsum ua li cas kom teeb tsa txoj hauv kev taug kom yog nyob hauv koj txoj kev ntseeg Kuv. Qhov uas Kuv xav tau yog koj lub siab ncaj thiab mloog lus tam sim no, koj txoj kev hlub thiab hais lus tim khawv tam sim no. Txawm hais tias koj tsis paub txog tias hais lus tim khawv yog dab tsi los sis kev hlub yog dab tsi tam sim no, koj yuav tsum nqa kom tag nrho koj cov, thiab tsuas muab tej muaj nuj nqis uas koj muaj rau Kuv xwb: koj lub siab ncaj thiab kev mloog lus. Koj yuav tsum paub tias qhov hais lus tim khawv rau Kuv txoj kev kov yeej Ntxwgnyoog nyob rau saum txoj kev ua siab ncaj thiab kev mloog lus ntawm tib neeg, ib yam li hais lus tim khawv rau Kuv txoj kev txeeb tau ntawm tib neeg. Tes hauj lwm ntawm koj txoj kev ntseeg Kuv yog ua tim khawv rau Kuv, ua siab ncaj rau Kuv thiab tsis muaj lwm tus, thiab mloog lus mus kom kawg. Ua ntej Kuv pib theem tom ntej ntawm Kuv tes dej num, koj yuav ua tim khawv li cas rau Kuv? Koj yuav ua siab ncaj thiab mloog lus li cas rau Kuv? Koj puas yuav muab tag nrho koj qhov ua siab ncaj rau koj txoj hauj lwm, los yog koj cia li muab tso cia? Koj yuav xum zwm rau Kuv txhua txoj kev npaj (txawm tias nws yuav yog txoj kev tuag los sis kev puas tsuaj), los sis khiav mus thaum txog ib nrab ke kom zam tau Kuv txoj kev rau txim? Kuv qhuab ntuas koj kom koj thiaj ua tau tim khawv rau Kuv, thiab ua siab ncaj thiab mloog Kuv lus. Yuav muaj dab tsi ntxiv, qhov kev rau txim tam sim no yog kom nthuav tawm cov kauj ruam tom ntej ntawm Kuv tes dej num thiab ua kom cov tes dej num mus tau zoo. Yog li ntawd, Kuv qhia koj kom muaj tswv yim thiab tsis saib koj lub neej los yog qhov tseem ceeb ntawm koj lub neej zoo li cov xuab zeb uas tsis muaj nqi. Koj puas tuaj yeem paub meej tias Kuv tes dej num uas yuav los yog dab tsi? Koj puas paub tias Kuv yuav ua hauj lwm li cas nyob rau hnub tom ntej, thiab Kuv tes dej num yuav nthuav mus li cas? Koj yuav tsum paub qhov tseem ceeb ntawm koj txoj kev paub txog Kuv tes dej num, thiab ntxiv mus, qhov tseem ceeb ntawm koj txoj kev ntseeg Kuv. Kuv tau ua ntau yam; Kuv tuaj yeem tso tseg ib nrab ke, raws li qhov koj xav tau li cas? Kuv tau ua ntau yam hauj lwm zoo li no; Kuv yuav muab rhuav tshem tau li cas? Qhov tseeb tiag, Kuv tau los coj tiam neej no mus rau qhov xaus. Qhov no yog qhov tseeb, tab sis ntxiv ntawd koj yuav tsum paub tias Kuv yuav pib tiam tshiab, pib ua tes dej num tshiab, thiab, feem ntau, los tshaj tawm txoj moo zoo ntawm lub teb chaws. Yog li koj yuav tsum paub tias tes dej num tam sim no tsuas yog pib ib lub sij hawm thiab pib teeb lub hauv paus rau tshaj tawm txoj moo zoo nyob rau lub sij hawm tom ntej no xwb thiab coj lub sij hawm no mus rau qhov kawg rau yav tom ntej. Kuv tes dej num tsis yooj yim li qhov koj xav, los sis kuj tsis yog tias tsis muaj nuj nqis dab tsi los sis tsis muaj nuj nqis li qhov koj yuav ntseeg. Yog li ntawd, Kuv tseem yuav hais rau koj tias: Koj yuav tsum muab koj lub neej rau Kuv tes dej num, thiab ib qho ntxiv, koj yuav tsum tso koj tus kheej rau Kuv lub yeeb koob. Tau ntev los lawm uas Kuv xav kom koj ua tim khawv rau Kuv, thiab tseem ntev dua ntawd los lawm uas Kuv tau xav kom koj los tshaj tawm Kuv txoj moo zoo. Koj yuav tsum nkag siab seb yam dab tsi nyob hauv Kuv lub siab.

Txawm hais tias nej txoj kev ntseeg yeej ua lub siab dawb paug tiag, los nej yeej tsis muaj leej twg uas yuav muaj cuab kav piav tau Kuv kom tag nrho, tsis muaj leej twg yuav muaj peev xwm hais tau lus tim khawv puv npo rau sawv daws txog tej qhov tseeb uas nej pom. Xav txog nws: Hnub no, feem coob ntawm nej ces yeej tsis ua nej tes dej num li, tab sis xum caum lub cev nqaij daim tawv xwb, ua kom lub cev nqaij daim tawv txaus siab nkaus xwb, thiab ntshaw txaus siab rau lub cev nqaij daim tawv. Nej muaj qhov tseeb me me xwb. Yuav ua cas, thaum ntawd nas, es nej thiaj li hais tau lus tim khawv rau tag nrho cov uas nej pom? Nej puas ruaj siab hais tias nej yuav ua tau Kuv cov tim khawv? Yog muaj ib hnub los txog thaum koj tsis muaj peev xwm hais lus tim khawv tau txog tag nrho tej uas koj tau pom hnub no, ces koj yeej tau plam tes dej num ntawm ib tug uas raug tsim tawm los, thiab yuav tsis muaj nuj nqis dab tsi rau koj qhov kev muaj txoj sia nyob ntawd li. Koj yuav tsis tsim nyog ua tib neeg. Nws yeej hais tau hais tias koj yuav tsis yog tib neeg! Kuv tau ua hauj lwm ntau yam ntsuas tsis tau li lawm rau ntawm nej, tab sis vim koj kawm tsis tau dab tsi tam sim no li, tsis paub txog dab tsi li, thiab koj lub dag zog los siv tsis tau li, thaum nws txog sij hawm rau Kuv los muab Kuv tes hauj lwm nthuav kom dav tuaj, koj ces yuav tau ntsia qhov muag dawb lias, nplaig sib khi tas, thiab siv tsis tau ib qho hlo li. Qhov ntawd tseem yuav tsis ua kom koj yog ib tug neeg txhaum tag mus li xwb lod? Thaum lub sij hawm ntawd los txog, koj yuav tsis tu siab tshaj plaws li lod? Koj yuav tsis tog mus rau txoj kev qaug zog lod? Tag nrho Kuv tes hauj lwm hnub no tsis yog ua los ntawm kev nyob qaim tes qaim taw thiab kev dhuav ub dhuav no, tab sis yog yuav pua lub hauv paus rau Kuv tes hauj lwm yav pem suab. Nws tsis yog hais tias Kuv tau kev tws lawm thiab xav npaj ua tej yam dab tsi tshiab. Koj yuav tsum to taub tes hauj lwm Kuv ua; nws tsis yog tej yam uas ua tau los ntawm ib tug me nyuam yaus ua si rau hauv kev, tab sis yog ib teg hauj lwm uas ua sawv cev rau Kuv Txiv. Nej yuav tsum paub hais tias nws tsis yog Kuv ua tag nrho tej no los ntawm Kuv Tus Kheej xwb; tab sis, Kuv sawv cev rau Kuv Txiv. Nej tes hauj lwm, rau lub sij hawm ntawd, ces tsuas yog caum raws, mloog lus, hloov, thiab hais lus tim khawv xwb. Qhov nej yuav tsum to taub ces yog qhov uas vim li cas nej yuav tsum ntseeg Kuv; qhov no yog lo lus nug uas tseem ceeb tshaj plaws rau nej txhua tus kom to taub. Kuv Txiv, ua rau Nws lub yeeb koob, xub tau xaiv nej sawv daws tseg rau Kuv txij kiag thaum Nws tsim lub ntiaj teb lawm. Nws yog npaj rau Kuv tes hauj lwm, thiab rau Nws lub yeeb koob, ces Nws thiaj li xub xaiv nej. Nws yog vim Kuv Txiv ces nej thiaj ntseeg Kuv; nws yog vim Kuv Txiv qhov kev xaiv ua ntej ces nej thiaj caum raws Kuv. Tsis muaj ib qho ntawm tej no uas yuav yog nej tus kheej xaiv li. Qhov tseem ceeb tshaj ces yog qhov hais tias nej to taub hais tias nej yog cov uas Kuv Txiv muab pub rau Kuv rau lub hom phiaj kom hais lus tim khawv rau Kuv. Vim yog Nws muab nej pub rau Kuv, nej yuav tsum ua raws li tej kev uas Kuv muab rau nej, nrog rau tej kev thiab tej lus Kuv qhia nej, vim nws yog nej tes dej num los ua raws li Kuv tej kev. Qhov no yog lub hom phiaj thaum xub thawj ntawm nej txoj kev ntseeg Kuv. Yog li ntawd, Kuv hais rau nej li no: Nej tsuas yog cov tib neeg uas Kuv Txiv muab pub rau Kuv kom los yoog raws li Kuv tej kev xwb. Txawm li cas los xij, nej tsuas ntseeg Kuv xwb; nej tsis yog los ntawm Kuv vim nej tsis yog los ntawm cov neeg Yixayee tsev neeg, thiab tseem ho yog hom neeg ntawm tus nab txheej puag thaum ub. Tag nrho tej uas Kuv kom nej ua ces tsuas yog hais lus tim khawv rau Kuv xwb, tab sis hnub no nej yuav tsum taug Kuv tej kev. Tag nrho tej no ces yog npaj rau cov lus tim khawv yav pem suab. Yog nej tsuas ua li cov neeg uas mloog rau Kuv tej kev xwb, ces nej yuav tsis muaj nuj nqis dab tsi li, thiab qhov tseem ceeb ntawm Kuv Txiv qhov kev muab nej pub rau Kuv yuav ploj mus. Qhov uas Kuv yuav nias qees qhia rau nej ces yog qhov no: Nej yuav tsum taug Kuv tej kev.

Tus Vajntsujplig tab tom ua tes dej num rau hauv pawg ntseeg rau tiam tam sim no li cas? Koj puas to taub zoo txog nqe lus nug no? Koj tej kwv tij thiab tej nkauj muam txoj kev nyuaj tshaj plaws yog dab tsi? Yam lawv tsis muaj ntau tshaj plaws yog dab tsi? Tam sis no, muaj qee cov neeg tseem yog cov xav phem vim lawv tseem tab tom raug kev sim siab, thiab muaj qee cov pheej tseem yws. Lwm cov neeg ho tsis ua mus ntxiv rau tom ntej lawm vim Vajtswv tau hais tiav lawm. Tib neeg tsis nkag los rau hauv txoj kev raug ntawm kev ntseeg Vajtswv. Lawv tsis muaj peev xwm ua neej nyob tau ywj pheej, thiab lawv tsis muaj peev xwm tuav tau lawv tus kheej lub neej txoj sia ntawm sab ntsujplig. Qee cov neeg ua raws thiab cuam raws lub zog, thiab txaus siab xyaum ua thaum Vajtswv hais, tab sis thaum Vajtswv tsis hais lawm, ces lawv tsis ua mus ntxiv rau tom ntej lawm. Tib neeg tseem tsis to taub Vajtswv txoj kev xav rau hauv lawv lub siab thiab lawv tsis muaj kev hlub rau Vajtswv xwm yeem tiag; yav qub qab dhau los lawv tau raws Vajtswv vim lawv raug yuam xwb. Tam sis no muaj qee cov neeg dhuav Vajtswv tes dej num lawm. Cov neeg zoo li no puas poob rau hauv txoj kev phom sij? Tib neeg coob leej ntau tus muaj tus yam ntxwv paub daws teeb meem. Txawm tias lawv noj thiab haus Vajtswv tej lus thiab thov Nws los xij, lawv ua yam tsis kawg siab li, thiab lawv tsis muaj qhov kub siab li lawv muaj ib zaug dhau los lawm. Tib neeg feem ntau tsis nyiam Vajtswv tes dej num ntawm txoj kev lim tib neeg kom dawb huv thiab kev ua kom zoo tiav log, thiab qhov tseeb tiag nws yeej ua xwm yeem li ntawd yam tsis muaj kev kub siab rau sab hauv. Thaum lawv raug kov yeej los ntawm kev ua txhaum, lawv tsis xav txog qhov tshuav Vajtswv tej txiaj ntsig, los sis lawv tsis paub txog qhov ua txhaum. Lawv tsis caum qhov tseeb los sis lawv tso pawg ntseeg tseg, thiab tsuas nrhiav caum tej kev lom zem uas nyob ib nyuag ntu xwb. Cov tib neeg no ruam, ruam tiag tiag li! Thaum lub sij hawm los txog, lawv txhua tus yuav raug ntiab tawm mus kom tag, thiab yeej tsis muaj leej twg yuav raug cawm dim hlo li! Koj puas xav tias yog ib tug neeg twg raug cawm dim ib zaug lawm lawv puas raug cawm dim tas li? Qhov no yog kev dag ntxias dawb huv! Txhua tus neeg uas tsis caum kev nkag mus rau txoj sia yuav raug rau txim. Cov neeg feem coob yeej tsis mob siab to taub qhov tseeb txog lub neej txoj sia, txog tej zeem muag, los sis xyaum ua raws qhov tseeb kiag li. Lawv tsis caum nkag los rau sab hauv, thiab lawv yeej tsis caum nkag los rau sab hauv kom tob dua ntxiv. Lawv tseem tsis rhuav tshem lawv tus kheej thiab los? Tam sis no, muaj ib txhia neeg uas lawv tus yam ntxwv raug kho zoo xwm yeem lawm. Vajntsujplig yim ua tes dej num ntau npaum li cas, lawv yim tau kev ruaj siab ntau npaum li ntawd; lawv yim paub ntau npaum li cas, lawv yim hnov qhov zais zoo ntawm Vajtswv tes dej num tob ntau npaum li ntawd. Lawv yim paub qhov tseeb tob npaum li cas, lawv yim to taub zoo npaum li ntawd. Lawv hnov tias Vajtswv txoj kev hlub zoo tshaj plaws, thiab lawv hnov sab hauv lawv tus kheej raug qhia paub xwm yeem. Lawv muaj txoj kev to taub txog Vajtswv tes dej num. Cov no yog cov neeg uas tus Vajntsujplig tab tom ua tes dej num rau. Qee cov neeg yuav hais tias: “Txawm tias Vajtswv tsis muaj cov lus tshiab lawm los xij, kuv tseem yuav tsum nrhiav mus nkag kom tob dua rau hauv qhov tseeb, kuv yuav tsum mob siab tshaj plaws rau txhua yam rau hauv kuv txoj kev paub tiag thiab kev paub qhov tseeb ntawm Vajtswv cov lus.” Hom neeg no muaj Vajntsujplig tes dej num. Txawm tias Vajtswv tsis qhia tshwm tawm Nws lub ntsej muag thiab tau zais los ntawm txhua tus neeg los xij, txawm tias Nws tsis hais ib lo lus dab tsi li los xij thiab qee cov tib neeg ntawd tseem muaj sij hawm lim sab hauv lawv tus kheej kom dawb huv los xij, tiam sis Vajtswv yeej tsis tau tso cov neeg no tseg li. Yog ib tug neeg twg tsis muaj peev xwm tuav qhov tseeb uas lawv tsim nyog yuav tau ua raws, lawv yuav tsis muaj Vajntsujplig tes dej num. Thaum lub sij hawm ua kev lim tib neeg kom dawb huv, ntawm qhov Vajtswv tsis qhia tshwm txog Nws Tus Kheej, yog koj tsis muaj kev ruaj siab ces yuav cia li ntshai khiav tawm mus lawm, yog koj tsis tsom ntsoov rau kev paub txog Nws cov lus, ces koj tab tom khiav tawm ntawm Vajtswv tes dej num mus. Tom qab ntawd, koj yuav yog ib tug ntawm cov neeg uas raug ntiab tawm. Cov neeg no yog cov neeg uas tsis nrhiav kev nkag mus rau Vajtswv cov lus thiab tsis muaj peev xwm sawv ua ib tug tim khawv rau Nws. Cov neeg uas muaj peev xwm ua tim khawv rau Vajtswv thiab ua tau zoo raws Nws txoj kev xav yog tag nrho cov muaj kev txaus siab txhawb rau lawv txoj kev caum Vajtswv cov lus. Vajtswv tes dej num ua rau hauv tib neeg feem ntau yog ua kom lawv tau txais qhov tseeb; cia koj caum lub neej txoj sia uas ua kom koj zoo tiav log, thiab qhov no yog tag nrho txhua yam ua kom koj tsim nyog rau Vajtswv siv. Txhua yam uas koj tab tom caum tam sim no tau hnov tej yam zais zoo, tau mloog Vajtswv cov lus, tau pom rau ntawm koj lub qhov muag, thiab tau xam ntsia ib puag ncig seb puas muaj tej phau dab neeg los sis tej yam uas sawv daws feem ntau ua, thiab ua kom tau zoo raws koj qhov xav paub xav pom. Yog hauv koj lub siab muaj txoj kev xav no, ces koj yuav tsis muaj hnub ua tau puv npo raws li Vajtswv tej kev xav tau. Cov neeg uas tsis caum qhov tseeb yeej tsis muaj peev xwm ua raws tau txawm tias yuav caum mus kom txog thaum kawg los xij. Tam sim no, nws tsis yog tias Vajtswv tsis ua dab tsi li, tab sis feem ntau cov neeg ntawd tsis koom tes nrog Nws, vim lawv dhuav Nws tes dej num lawm. Lawv tsuas xav hnov Nws cov lus hais foom koob hmoov xwb, thiab lawv tsis txaus siab xav hnov cov lus ntawm Nws txoj kev txiav txim thiab kev qhuab qhia. Kev muaj qab hau rau qhov no yog dab tsi? Qhov kev muaj qab hau no yog vim cov tib neeg ntawd tseem tsis tau txais cov lus foom koob hmoov puv npo raws li txoj kev ntshaw thiab yog li lawv thiaj tseem xav phem thiab tsis ruaj khov. Nws tsis yog Vajtswv txhob txwm tsis tso cai rau tib neeg ua raws Nws, los sis qhov ntawd tsis yog Nws txhob txwm rhuav tshem tsis zoo rau tib neeg ntiaj teb. Qhov uas tib neeg tsis zoo thiab tsis ruaj khov tsuas yog vim hais tias lawv tej kev xav tsis raug zoo xwb. Vajtswv yog tus Vajtswv uas muab txoj sia rau tib neeg, thiab Nws tsis muaj peev xwm coj tib neeg nkag mus rau lub qhov tuag tau. Tib neeg tej kev coj tsis zoo, kev tsis muaj zog, thiab kev tig taw tuam rov qab yog tag nrho tej uas los ntawm lawv tus kheej ua.

Vajtswv tes dej num tam sis no ua rau tib neeg tau txais qee yam kev lim tib neeg kom dawb huv, thiab tsuas yog cov neeg uas muaj peev xwm sawv khov kho rau thaum lawv txais txoj kev lim tib neeg kom dawb huv thiaj li tau txais Vajtswv txoj kev pom zoo xwb. Txawm Nws yuav zais npog Nws Tus Kheej li cas los xij, txawm yuav yog tsis hais lus los sis tsis ua tes dej num los xij, koj tseem yuav tau kub siab caum. Txawm yog Vajtswv tau hais tias Nws tsis kam txais yuav koj los xij, koj tseem yuav tau ua raws Nws. Qhov no yog kev sawv ua tim khawv rau Vajtswv. Yog Vajtswv zais npog Nws Tus Kheej rau koj thiab koj cia li tso tseg tsis ua raws Nws lawm, qhov no puas yog kev sawv ua tim khawv rau Vajtswv? Yog tib neeg tsis to taub qhov tseeb tiag, ces lawv yuav tsis muaj tus yeeb yam tiag, thiab thaum lawv ntsib ib qho kev sim siab loj ces lawv yuav yuam kev. Thaum Vajtswv tsis hais, los sis tsis ua dab tsi txog yam uas tsis haum rau koj tus kheej tej kev xav phem, koj yuav dam tag puas tag. Yog tam sim no Vajtswv ua raws li koj tus kheej tej kev xav phem, yog Nws ua tau li koj txoj kev xav thiab koj muaj peev xwm sawv ntseg ntsees thiab muaj zog caum, ces lub hauv paus uas koj ua neej nyob nrog ntawd yog dab tsi? Kuv hais tias yeej muaj coob leej ntau tus ua neej nyob raws li tib neeg qhov kev xav paub xav pom. Lawv yeej tsis muaj lub siab tiag tiag los caum. Txhua tus neeg uas tsis caum nkag mus rau hauv qhov tseeb tab sis tsuas ntseeg raws lawv txoj kev xav paub xav pom rau hauv lub neej txoj sia xwb yog cov neeg ntxim ntxub, thiab lawv nyob rau kev phom sij! Tib neeg ntiaj teb raug ua zoo tiav log los ntawm Vajtswv ntau hom ntawm tes dej num. Txawm li cas los xij, tib neeg yeej ib txwm xav paub xav pom, lawv nyiam caum raws qhov tau hnov los, lawv txhawj txog tej dej num tam sim no nyob txawv teb chaws—piv txwv li, lawv xav paub xav txog qhov tab tom tshwm sim nyob rau hauv Teb Chaws Yixayee, los sis yog muaj av qeeg nyob rau hauv Teb Chaws Iyiv—lawv yeej ib txwm nrhiav tej ntaub ntawv sau txog tej yam tshiab, tej dab neej kom ua tau li lawv tus kheej txoj kev ntshaw. Lawv yuav tsis caum kev ua neej, los sis lawv tsis caum kom raug ua neeg zoo tiav log. Lawv tsuas nrhiav hnub uas Vajtswv yuav los txog sai xwb yog li tej zaum yuav ua rau lawv txoj kev npau suav zoo muaj tseeb tiag thiab puv npo lawv txoj kev xav tsis paub txuag siv lwj siv liam. Hom neeg no tsis muaj qab hau—lawv yog cov neeg uas muaj kev xav tsis raug zoo. Tsuas yog caum raws qhov tseeb xwb thiaj li yog lub hauv paus ntawm tib neeg ntiaj teb txoj kev ntseeg Vajtswv, thiab yog tib neeg tsis caum kev nkag mus rau txoj sia, yog lawv tsis nrhiav kev ua tau zoo raws Vajtswv, ces lawv yuav raug kev rau txim. Cov neeg uas yuav raug rau txim yog cov neeg uas tsis tau ua Vajntsujplig tes dej num rau thaum lub sij hawm ua Vajtswv tes dej hum.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Tuav Koj Txoj Kev Mob Siab rau Vajtswv

Tib neeg yuav tau koom tes li cas nrog Vajtswv thaum lub caij ua Nws tes dej num? Tam sim no Vajtswv tab tom sim tib neeg siab. Nws tsis tau hais ib lo lus tawm li, tab sis tab tom zais Nws Tus Kheej thiab tsis tau tham ncaj qha nrog tib neeg li. Ntsia sab nraud los mas, zoo li Nws tsis ua ib txoj dej num li, tab sis qhov tseeb tiag ces Nws tseem tab tom ua tes dej num rau hauv tib neeg. Tus neeg uas tab tom caum kev nkag mus rau txoj sia muaj ib lub zeem muag caum lawv lub neej txoj sia thiab tsis muaj qhov ua xyem xyav txawm tias lawv tsis to taub puv npo rau Vajtswv tes dej num los xij. Thaum tseem tab tom raug kev sim siab, txawm tias koj tsis paub txog yam Vajtswv xav ua thiab yam dej num uas Nws xav ua kom tiav los xij, koj yuav tsum paub tias Vajtswv tej kev xav rau tib neeg yeej ib txwm zoo. Yog koj muaj siab caum Nws tiag tiag ces Nws yuav tsis tso koj tseg li, thiab thaum kawg Nws yeej yuav ua kom koj zoo tiav log, thiab coj tib neeg mus rau ib lub hom phiaj tsim nyog. Txawm tias Vajtswv qhov kev sim tib neeg siab tam sim no yuav zoo li cas los xij, thaum los txog ib hnub twg Nws yuav muab qhov ua tau los kom tsim nyog rau tib neeg thiab yuav muab txiaj ntsig kom tsim nyog rau lawv raws li qhov lawv tau ua. Vajtswv yuav tsis coj tib neeg mus rau ib thaj chaw twg thiab cia li lam muab lawv ntiab tawm thiab tsis quav ntsej txog lawv. Qhov no yog vim hais tias Vajtswv yog tus ntseeg tau. Thaum lub sij hawm no, Vajntsujplig tab tom ua tes dej num ntawm kev lim tib neeg kom dawb huv. Nws tab tom lim ib tug zuj zus kom dawb huv. Hauv cov kauj ruam ntawm tes dej num ntawd raug teeb muaj xws li kev sim siab ntawm kev tuag thiab kev sim siab ntawm kev rau txim, kev lim tib neeg kom dawb huv raug ua raws li cov lus hais. Rau cov tib neeg uas paub txog Vajtswv tes dej num, lawv yuav tsum xub to taub ua ntej txog Nws tes dej num tam sim no thiab seb tib neeg yuav sib koom tes li cas tso. Qhov tseeb, tej no yog yam uas sawv daws yuav tsum to taub. Txawm Vajtswv yuav ua dab tsi los xij, txawm nws yuav yog kev lim tib neeg kom dawb huv los xij los sis txawm Nws tsis hais lus tawm li los xij, yeej tsis muaj ib kauj ruam ntawm Vajtswv tes dej num yuav haum nrog tib neeg tej kev xav phem li. Txhua kauj ruam ntawm Nws tes dej num yuav rhuav tshem thiab tsoo tib neeg tej kev xav phem kom ntsoog thiab kom tawg du lug. Tej no yog Nws tes dej num. Tab sis koj yuav tsum ntseeg tias, txij thaum Vajtswv tes dej num ua los txog ib kauj ruam twg, txawm yuav muaj dab tsi tshwm sim los xij Nws yuav tsis tua txhua tus tib neeg kom tuag. Nws muab tej lus cog tseg thiab koob hmoov rau tib neeg, thiab tag nrho cov neeg uas caum Nws yuav muaj peev xwm tau txais Nws tej koob hmoov, tab sis cov neeg uas tsis caum ces yuav raug Vajtswv muab ntiab tawm mus. Qhov no nyob rau ntawm koj txoj kev caum xwb. Txawm tias yuav muaj dab tsi ntxiv los xij, koj yuav tsum ntseeg tias thaum Vajtswv tes dej num raug ua tiav lawm, txhua leej txhua tus nyias yuav muaj nyias lub hom phiaj tsim nyog. Vajtswv yeej npaj tej kev cia siab zoo rau tib neeg lawm, tab sis yog tsis muaj kev caum lawv yuav tsis tau dab tsi. Tam sim no koj yuav tsum muaj peev xwm pom qhov no—Vajtswv txoj kev lim tib neeg kom dawb huv thiab Nws txoj kev qhuab ntuas ntawm tib neeg yog Nws tes dej num, tab sis ntawm lawv tus kheej ces yuav tsum caum kev hloov tus moj yam txhua lub sij hawm. Hauv koj txoj kev xyaum ua tiag, koj yuav tsum xub paub tias yuav noj thiab haus Vajtswv cov lus li cas tso; koj yuav tsum nrhiav hauv Nws cov lus seb koj yuav nkag mus rau qhov twg thiab tej yam uas koj tus kheej ua tsis tau zoo txaus, koj yuav tsum nrhiav kom to taub qhov tseeb rau hauv koj txoj kev xyaum ua tiag, thiab yuav tsum muab Vajtswv cov lus coj los xyaum ua raws thiab sim ua raws li ntawd. Kev noj thiab haus Vajtswv cov lus yog ib qho yeeb yam tshwj xeeb. Ntxiv rau qhov no, lub neej ntawm pawg ntseeg yuav tsum muab tuav cia, koj yuav tsum muaj lub neej ntawm sab ntsujplig li qhov ib txwm muaj, thiab koj yuav tsum muaj peev xwm muab tag nrho koj tus yeeb yam tam sim no cob rau Vajtswv. Txawm tias Nws tes dej num yuav hloov pauv los xij, koj lub neej ntawm sab ntsujplig yuav tsum nyob li qhov ib txwm muaj. Kev ua neej ntawm sab ntsujplig thiaj li ua rau tuav tau koj txoj kev paub qhov tseeb uas ib txwm muaj. Txawm Vajtswv yuav ua dab tsi los xij, koj yuav tsum ua koj lub neej ntawm sab ntsujplig txuas mus ntxiv yam tsis tu ncua thiab ua kom puv npo rau koj tes hauj lwm. Qhov no yog qhov tib neeg yuav tsum tau ua. Nws yog tus Vajntsujplig tes dej num tag nrho, tab sis rau cov neeg uas muaj tus yam ntxwv li qhov ib txwm muaj qhov no yog kev ua tau zoo tiav log, rau cov neeg uas tsis muaj tus yam ntxwv li qhov ib txwm muaj ces nws yog ib qho kev sim siab. Thaum nyob rau theem sij hawm tam sim ntawd uas Vajntsujplig tseem ua tes dej num kev lim tib neeg kom dawb huv, muaj qee cov neeg yuav hais tias Vajtswv tes dej num tseem ceeb heev thiab cov tib neeg ntawd xav tau kev lim lawv kom dawb huv, tsis li ntawd ces lawv tus yeeb yam yuav me heev thiab lawv yuav tsis muaj txoj hau kev ua tau raws li Vajtswv txoj kev xav li. Txawm li cas los xij, rau cov neeg uas muaj tus yeeb yam tsis zoo, nws dhau los ua ib qho kev muaj qab hau tsis xav caum raws Vajtswv, thiab yog ib qho kev muaj qab hau tsis xav mus sib koom los sis tsis noj thiab haus Vajtswv txoj lus. Hauv Vajtswv tes dej num, txawm Nws yuav ua dab tsi los xij los sis yam Nws yuav hloov pauv yuav muaj kev tshwm sim li cas los xij, tib neeg yuav tsum tuav lub hauv paus ntawm kev ua neej ntawm sab ntsujplig li qhov ib txwm muaj. Tej zaum koj yeej tsis tau tso koj lub neej ntawm sab ntsujplig tseg rau hauv theem sij hawm tam sim no, tab sis koj tseem tsis tau txais txiaj ntsig ntau, thiab tau qoob loo tsawg heev. Hauv tej kis zoo li no, koj tseem yuav tsum tau ua raws cov kev cai; koj yuav tsum ua raws cov kev cai no mus ntxiv yog li koj thiaj yuav tsis ntsib kev txom nyem rau hauv koj lub neej txoj sia thiab kom koj thiaj ua tau zoo raws Vajtswv txoj kev xav. Yog koj lub neej ntawm sab ntsujplig tsis zoo li qhov ib txwm muaj, koj yuav tsis muaj peev xwm to taub Vajtswv tes dej num tam sim no, thiab tsis yog li ntawd xwb koj yeej hnov tias nws tsis haum xeeb nrog koj tus kheej tej kev xav phem, thiab txawm tias koj txaus siab ua raws Nws los xij, koj tsis muaj kev txhawb rau sab hauv. Yog li, txawm tam sim no Vajtswv yuav ua dab tsi los xij, tib neeg yuav tsum koom tes. Yog tib neeg tsis koom tes, ces tus Vajntsujplig yuav tsis muaj peev xwm ua tau Nws tes dej num, thiab yog tib neeg tsis muaj lub siab koom tes, ces lawv yuav ua kom tiav Vajntsujplig tes dej num tau nyuaj heev. Yog koj xav kom muaj Vajntsujplig tes dej num rau hauv koj lub siab, thiab yog koj xav tau txais Vajtswv txoj kev pom zoo, ces koj yuav tsum tuav koj lub hauv paus kev fij ncaj ncees rau ntawm Vajtswv lub ntsej muag. Tam sim no, koj tsis tas yuav tsum muaj ib txoj kev to taub tob dua, tsis tas muaj lub tswv yim siab dua, los sis tsis tas muaj lwm yam zoo li tej no—txhua yam tseem ceeb uas koj yuav tsum muaj ces yog koj tuav kom tau Vajtswv txoj lus raws li tus qauv hauv paus xwb. Yog tib neeg tsis koom tes nrog Vajtswv thiab tsis caum kev to taub qhov tseeb kom paub tob ntxiv, ces Vajtswv yuav rhuav tshem txhua yam uas yog lawv li ntiag tug thaum xub thawj tawm kom tag. Nyob rau hauv lub siab, tib neeg ib txwm xav tau qhov ua yooj yim thiab nyiam yam uas twb muaj lawm xwb. Lawv xav kom tau txais Vajtswv tej lus cog tseg yam tsis tau them tus nqi dab tsi hlo li. Tej no yog tib neeg txoj kev xav tsis paub txuag siv lwj siv liam rau tej kev lom zem. Ua kom nws tus kheej lub neej tsis tau them ib tug nqi dab tsi li—tiam sis puas muaj ib yam yooj yim li qhov no tiag mas? Thaum ib tug neeg ntseeg Vajtswv thiab nrhiav kev nkag mus rau txoj sia thiab nrhiav ib qho hloov pauv rau hauv lawv tus moj yam, lawv yuav tsum tau them ib tug nqi lawv thiaj li tau ib tug yam ntxwv uas ib txwm raws Vajtswv, txawm tias Nws yuav ua dab tsi los xij. Tej no yog qee yam uas tib neeg yuav tsum tau ua. Txawm tias koj yeej ua raws tag nrho li txoj kev cai no lawm los xij, koj yuav tsum tuav nws mus tas li, thiab txawm tias yuav muaj tej kev sim siab loj npaum li cas los xij, yuav tsis muaj peev xwm ua rau koj tso txoj kev sib raug zoo uas ib txwm muaj nrog Vajtswv tseg tau. Koj yuav muaj peev xwm thov Vajtswv, tuav koj lub neej txoj kev ntseeg, thiab txhob tso koj tej kwv tij thiab tej nkauj muam tseg. Thaum Vajtswv sim koj siab, koj tseem yuav tau nrhiav qhov tseeb. Qhov no yog yam tsawg kawg uas yuav tsum tau ua rau hauv ib lub neej ntawm sab ntsujplig. Muaj kev ntshaw xav nrhiav tas li, thiab mob siab koom tes, siv tag nrho koj lub zog rau—qhov no puas muaj peev xwm ua tau kom tiav? Yog tib neeg siv qhov no ua ib lub hauv paus ruaj khov, lawv yuav muaj peev xwm ua tiav txoj kev xam pom deb thiab muaj kev to taub qhov tseeb tiag. Nws lees txais Vajtswv txoj lus tau yooj yim thaum koj tus kheej tus yam ntxwv nyob li qhov ib txwm muaj; hauv tej kis zoo li no ces nws tsis hnov tias muaj kev nyuaj rau kev xyaum ua qhov tseeb, thiab koj yuav hnov tias Vajtswv tes dej num loj dav heev. Tab sis yog koj tus yeeb yam tsis zoo, txawm tias Vajtswv tes dej num yuav loj dav npaum li cas los xij thiab txawm tias yuav muaj leej twg hais tej lus zoo mloog npaum li cas los xij, koj yuav tsum txhob quav ntsej txog. Thaum ib tug neeg tus yeeb yam tsis nyob li qhov uas ib txwm muaj, ces Vajtswv yuav tsis muaj peev xwm ua tes dej num rau hauv lawv, thiab lawv yuav tsis muaj peev xwm hloov tau lawv tus moj yam kom tiav.

Yog tib neeg tsis muaj ib qho kev ruaj siab li, nws yeej tsis yooj yim rau lawv yuav nkag los rau hauv txoj kev no txuas mus ntxiv tau. Tam sim no txhua leej pom tias Vajtswv tes dej num tsis muaj ib qho zoo thooj li tib neeg tej kev xav phem thiab tej kev xav hauv nruab siab li. Vajtswv yeej ua tes dej num tiav ntau heev lawm thiab tau hais ntau cov lus lawm, thiab txawm tias tej zaum tib neeg yeej lees paub tias tej ntawd yog qhov tseeb los, tej kev xav phem txog Vajtswv ntawd yeej tseem yuav muaj tshwm tuaj rau hauv lawv. Yog tib neeg xav to taub qhov tseeb thiab kom tau txais qhov tseeb ntawd, ces lawv yuav tsum muaj kev ruaj siab thiab muaj lub hwj chim ntawm txoj kev xav thiaj muaj peev xwm npaj txhij rau yam uas lawv tau pom thiab yam uas lawv tau los hauv lawv txoj kev ntsib. Txawm tias Vajtswv yuav ua dab tsi rau hauv tib neeg los xij, lawv yuav tsum tuav yam lawv tus kheej muaj los ua lub siab dawb paug rau ntawm Vajtswv lub xub ntiag, thiab tuav kev fij ncaj ncees rau Nws kom mus txog thaum kawg kiag. Qhov no yog tib neeg tes hauj lwm. Tib neeg yuav tsum tuav yam uas lawv yuav tsum tau ua. Kev ntseeg Vajtswv yuav tsum mloog Nws lus thiab muaj kev paub txog Nws tes dej num. Vajtswv tau ua tes dej num ntau heev—muaj peev xwm hais rau txhua tus neeg tau tias nws yog kev ua kom zoo tiav log, kev lim tib neeg kom dawb huv, thiab tseem tshaj qhov no, yog kev qhuab ntuas. Yeej tsis muaj ib kauj ruam ntawm Vajtswv tes dej num uas yuav haum xeeb nrog tib neeg tej kev xav phem; qhov uas ua rau tib neeg muaj kev lom zem yog Vajtswv cov lus. Thaum Vajtswv los, tib neeg yuav tsum zoo siab rau Nws lub meej mom thiab Nws kev chim siab. Txawm li cas los xij, txawm Nws cov lus yuav zoo li cas los xij, Nws los cawm tib neeg thiab ua kom tib neeg zoo tiav log. Li cov tsiaj, tib neeg yuav tsum ua tes hauj lwm kom tiav raws li qhov lawv tsim nyog ua, thiab ua tim khawv rau Vajtswv rau ntawm kev lim tib neeg kom dawb huv. Hauv txhua txoj kev sim siab lawv yuav tsum lees ua tim khawv tias lawv yuav tsum txhawb nqa, thiab ua kom nrov muaj ceem rau Vajtswv tej txiaj ntsig. Ib tug neeg uas ua li no ces yog tus muaj yeej. Txawm Vajtswv yuav tsim kho kom koj zoo li cas los xij, koj yuav tsum muaj kev ruaj siab puv npo thiab txhob poob kev ruaj siab rau Nws. Koj ua yam uas tib neeg yuav tsum tau ua. Qhov no yog yam uas Vajtswv xav kom tib neeg ua, thiab tib neeg lub siab yuav tsum muaj peev xwm tig rov qab los cuag Nws thiab tig xub ntiag rau Nws txhua lub sij hawm uas dhau mus. Qhov no yog ib tug neeg muaj yeej. Cov neeg uas Vajtswv hais txog tias yog “cov neeg muaj yeej” yog cov neeg uas tseem muaj peev xwm ua tim khawv thiab tswj lawv txoj kev ruaj siab tau li qhov qub thiab muab kev fij ncaj ncees rau Vajtswv thaum nyob rau hauv Ntxwgnyoog txoj kev haub ntxias thiab thaum raug Ntxwgnyoog cuam tshuam, lawv nrhiav pom lawv tus kheej tias nyob rau hauv txoj kev tsaus ntuj. Yog koj tseem muaj peev xwm ua tau lub siab dawb huv rau ntawm Vajtswv xub ntiag thiab tuav tau koj txoj kev hlub tiag rau Vajtswv li qhov qub, txawm yuav muaj dab tsi los xij, koj yeej tseem ua tim khawv rau ntawm Vajtswv xub ntiag, thiab qho no yog yam uas Vajtswv hais txog kev ua “tib tug neeg muaj yeej.” Yog koj txoj kev caum raws zoo heev lawm thaum Vajtswv foom koob hmoov rau koj, tab sis koj tsis cia li khiav tsis txais Nws tej koob hmoov, qhov no puas yog kev dawb huv? Vim koj yeej paub tias qhov no muaj tseeb lawm, koj yuav tsum ua raws nws kom mus txog thaum kawg; koj yuav tsum tuav koj txoj kev fij ncaj ncees rau Vajtswv li qhov qub. Vim koj yeej pom lawm tias Vajtswv Tus Kheej tau los rau hauv lub ntiaj teb yog los ua kom koj zoo tiav log, koj yuav tsum muab tag nrho koj lub siab rau Nws. Yog koj tseem muaj peev xwm raws Nws txawm tias Nws yuav ua dab tsi los xij, txawm tias thaum kawg Nws npaj tau tej yam uas koj tsis tau raws li koj siab xav los xij, qhov no yog kev tuav koj txoj kev dawb huv rau ntawm Vajtswv xub ntiag tau ruaj khov li qhov qub. Kev muab lub cev ntawm sab ntsujplig dawb huv thiab kev dawb huv xeeb txawm los fij rau Vajtswv txhais tau tias kev tuav lub siab ncaj ncees rau ntawm Vajtswv xub ntiag. Rau ntawm tib neeg, qhov muaj tseeb yog kev dawb huv, thiab rab peev xwm muab kev ncaj ncees rau Vajtswv yog kev tuav kev dawb huv. Qhov no yog yam uas koj yuav tsum tau xyaum ua kiag. Thaum koj tsim nyog thov Vajtswv, koj thov Vajtswv; thaum koj tsim nyog yuav los sib qhia ua ke, koj ua li ntawd; thaum koj tsim nyog hu nkauj qhuas Vajtswv, koj hu nkauj qhuas Vajtswv; thiab thaum koj tsim nyog tso lub cev nqaij daim tawv tseg, koj yuav tau tso lub cev nqaij daim tawv tseg. Thaum koj ua koj tes hauj lwm, koj tsis txhob lam ua kom dhau mus xwb; thaum koj ntsib kev sim siab koj sawv ruaj khov. Qhov no yog kev fij ncaj ncees rau Vajtswv. Yog koj tsis tuav yam uas tib neeg yuav tsum tau tuav, ces txhua yam ntawm koj txoj kev txom nyem thiab kev mob siab yav tag los yuav tsis muaj txiaj ntsig dab tsi hlo li.

Rau txhua kauj ruam ntawm Vajtswv tes dej num, nws muaj ib txoj hau kev uas tib neeg yuav tsum tau koom tes. Vajtswv lim tib neeg kom dawb huv yog li lawv thiaj muaj kev ruaj siab rau thaum lawv raug tej kev lim tib neeg kom dawb huv. Vajtswv ua kom tib neeg zoo tiav log los yog li lawv thiaj muaj kev ruaj siab raug ua kom zoo tiav log los ntawm Vajtswv thiab txaus siab kam lees txais Nws tej kev lim tib neeg kom dawb huv thiab kam cia raug saib xyuas thiab raug qhuab qhia los ntawm Vajtswv. Vajtswv tus Vajntsujplig ua tes dej num rau hauv tib neeg txhawm rau muab kev qhuab qhia thiab kev to taub zoo rau lawv, thiab kom lawv muaj kev koom tes nrog Nws thiab xyaum ua. Vajtswv tsis hais dab tsi rau thaum lub sij hawm ua kev lim tib neeg kom dawb huv. Nws tsis hais Nws lub suab lus tawm li, tab sis tseem muaj tes dej num rau tib neeg ua. Koj yuav tsum tuav yam koj twb muaj lawm, koj tseem yuav tsum muaj peev xwm thov Vajtswv, mus ze Vajtswv, thiab ua tim khawv rau ntawm Vajtswv xub ntiag; kev ua li no koj thiaj ua koj tus kheej tes hauj lwm tiav log. Nej txhua tus yuav tsum pom tseeb los ntawm Vajtswv tes dej num tias Nws tej kev sim siab ntawm tib neeg txoj kev ruaj siab thiab txoj kev hlub uas hais kom lawv yuav tsum tau thov Vajtswv kom ntau ntxiv, thiab lawv yuav tsum nquag saj Vajtswv cov lus rau ntawm Nws xub ntiag. Yog Vajtswv qhia koj thiab koj to taub Nws txoj kev xav, tiam sis koj tsis muab tej no coj los xyaum ua kiag, koj yuav tsis tau dab tsi hlo li. Thaum koj muab Vajtswv cov lus coj los xyaum ua, yuav ua rau koj muaj peev xwm thov Nws, thiab thaum koj saj Nws cov lus koj yuav tsum los rau ntawm Nws xub ntiag thiab nrhiav thiab muaj kev ruaj siab kom puv npo rau Nws, yam tsis hnov tag kev cia siab los sis tsis ntab ntws dab tsi. Cov neeg uas tsis muab Vajtswv cov lus coj los xyaum ua kiag kom puv npo rau thaum tuaj sib ntsib, yuav poob rau txoj kev txaus ntuj thaum lawv rov qab mus tsev. Tseem muaj qee leej uas tsis xav tuaj sib ntsib ua ke. Yog li, koj yuav tsum pom tseeb tes hauj lwm uas tib neeg yuav tsum ua kom tiav hlo. Koj tsis tas yuav tsum paub Vajtswv txoj kev xav seb yog dab tsi, tab sis koj muaj peev xwm ua koj tes hauj lwm, koj muaj peev xwm thov Vajtswv thaum koj yuav tsum tau thov, koj muaj peev xwm xyaum ua raws qhov tseeb thaum koj yuav tsum tau ua, thiab koj muaj peev xwm ua yam uas tib neeg tsim nyog ua. Koj muaj peev xwm tuav koj lub zeem muag kom tau raws li qhov qub. Kev ua tau raws li no, koj yuav muaj peev xwm lees txais Vajtswv tes dej num kauj ruam tom ntej. Thaum Vajtswv zais npog kev ua tes dej num, nws yog ib qho teeb meem yog koj tsis nrhiav. Thaum Nws hais lus thiab qhia tej lus ntseeg rau hauv lub sij hawm sawv daws tuaj sib koom, koj mob siab mloog, tab sis thaum Nws tsis hais lus lawm ces koj tsis muaj lub zog thiab tig rov qab. Hom neeg dab tsi thiaj ua li no? Qhov no yog ib tug neeg uas tsuas lawv qab raws pawg tsiaj xwb. Lawv tsis muaj kev khov kho, tsis muaj lus tim khawv, thiab tsis muaj zeem muag! Cov neeg feem coob yeej zoo li no. Yog koj ua raws li txoj kev no mus ntxiv, ib hnub twg thaum koj ntsib ib qho kev sim siab loj, koj yuav poob rau kev rau txim. Kev ua lub siab khov kho yog ib qho tseem ceeb heev rau Vajtswv tus txheej txheem kev tsim ua kom tib neeg zoo tiav log. Yog koj tsis muaj qhov ua xyem xyav rau ib kauj ruam ntawm Vajtswv tes dej num, yog koj ua tib neeg tes hauj lwm tau tiav hlo, yog koj tuav lub siab ncaj ncees txog yam uas Vajtswv hais kom koj xyaum ua, qhov ntawd yog qhov koj nco qab txog Vajtswv tej lus qhia, thiab txawm tias Nws yuav ua dab tsi rau tam sim no los xij koj tsis txhob hno qab txog Nws tej lus qhia, yog koj tsis muaj qhov ua xyem xyav txog Nws tes dej num, tuav koj txoj kev khov kho li qhov qub, tuav koj lo lus ua tim khawv, thiab yuav tsum ua kom muaj yeej txhua kauj ruam, ces thaum kawg koj yuav raug ua kom zoo tiav log los ntawm Vajtswv thiab raug ua ib tug neeg muaj yeej. Yog koj muaj peev xwm tuav khov kho kom dhau txhua kauj ruam ntawm Vajtswv tej kev sim siab, thiab yog koj tseem muaj peev xwm tuav khov kho kom mus txog thaum kawg, ces koj yog ib tug muaj yeej, koj yog ib tug uas raug ua kom zoo tiav log los ntawm Vajtswv. Yog koj tsis muaj peev xwm tuav khov kho rau hauv koj tej kev sim siab tam sim no, ces yav tom ntej nws tseem yuav nyuaj tshaj qhov no. Yog koj tsuas ntsib kev txom nyem me ntsis xwb thiab koj tsis caum qhov tseeb, ces thaum kawg koj yuav tsis tau dab tsi hlo li. Koj tsuas tshuav tes dawb tes pliag lawm xwb. Muaj qee cov neeg cia li tso lawv txoj kev caum tseg thaum lawv pom tias Vajtswv tsis hais dab tsi lawm, thiab lawv lub siab tawg ua lwj ua liam. Tus neeg zoo li no tseem tsis yog ib tug neeg ruam thiab los? Hom neeg no tsis muaj qhov tseeb tiag. Thaum Vajtswv tab tom hais lus, lawv ib txwm khiav tawm, ua txuj tsis khoom thiab tsuas mob siab rau lwm yam xwb, tab sis tam sim no Nws ho tsis hais lus lawm no ces, lawv txawm cia li tso tseg tsis nrhiav lawm. Hom neeg no tsis muaj yav tom ntej. Thaum lub sij hawm ua kev lim tib neeg kom dawb huv, koj yuav tsum to taub qhov tseeb los ntawm sab kev xav zoo thiab kawm tej lus qhia uas koj yuav tsum tau kawm; thaum koj thov Vajtswv thiab nyeem Nws txoj lus, koj yuav tsum ntsuas koj tus kheej tus yam ntxwv piv rau nws, tshawb nrhiav koj qhov tsis muaj txaus, thiab nrhiav pom tias koj tseem yuav tau kawm tej lus qhia ntau ntxiv. Koj yim mob siab nrhiav kev lim tib neeg kom dawb huv ntau npaum li cas, koj yim nrhiav pom koj tus kheej qhov tsis muaj txaus ntau npaum li ntawd. Thaum koj tab tom raug kev lim tib neeg kom dawb huv koj yeej yuav ntsib ntau yam teeb meem; koj tsis muaj peev xwm pom tej ntawd tseeb, koj yws, koj qhia koj tus kheej lub cev nqaij daim tawv tshwm—tsuas yog txoj hau kev no xwb koj thiaj muaj peev xwm nrhiav pom tias koj tus kheej muaj ntau tus moj yam lwj liam nyob hauv koj.

Vajtswv tes dej num hauv tiam kawg yuav tsum muaj kev ruaj siab ntau heev, kev ruaj siab ntau tshaj Yauj li. Yog tsis muaj kev ruaj siab, tib neeg yuav tsis muaj peev xwm tau txais kev paub ntxiv thiab lawv yuav tsis raug ua kom tau zoo tiav log los ntawm Vajtswv. Thaum hnub ntawm tej kev sim siab loj los txog, yuav muaj cov neeg ncaim pawg ntseeg mus—qee cov yuav nyob ntawm no, qee cov yuav nyob tod. Yuav muaj qee cov neeg ua tau zoo rau hauv lawv txoj kev caum yav dhau los thiab nws tsis paub meej tias yog vim li cas lawv ho tsis muaj kev ntseeg mus ntxiv lawm. Muaj ntau yam yuav tshwm sim uas koj yuav tsis to taub txog, thiab Vajtswv yuav tsis qhia tshwm tej yam cim los sis tej txuj cim phim hwj, los sis tsis qhia tshwm tej yam tshaj qhov ntuj tsim teb raug. Tej no yog xav pom seb koj puas sawv khov kho—Vajtswv siv tej yam tseeb los lim tib neeg kom dawb huv. Koj tseem tsis tau ntsib kev txom nyeem ntau. Thaum tej kev sim siab loj yav tom ntej los txog, yuav muaj qee thaj chaw uas cov tib neeg txhua tus yuav ncaim pawg ntseeg mus, thiab cov neeg uas koj tau muaj kev sib raug zoo nrog yuav ncaim mus thiab tso lawv tej kev ntseeg tseg. Koj puas tseem muaj peev xwm sawv khov kho tau mus ntxiv lawm? Los txog rau tam sim no, tej kev sim siab uas koj tau ntsib ntawd tsuas yog tej yam me xwb, thiab tej zaum koj yuav tsis muaj peev xwm thev taus tej ntawd. Kauj ruam no tsuas muaj nyob rau hauv tej kev lim tib neeg kom dawb huv thiab kev ua kom tib neeg zoo tiav log los ntawm cov lus xwb. Hauv kauj ruam txuas ntxiv tom ntej, koj yuav pom qhov tseeb thaum lim koj kom dawb huv, thiab dhau ntawd ces koj yuav nyob rau qhov kev phom sij. Kiag thaum nws muaj kev phom sij tiag tiag lawm, Vajtswv mam li qhia kom koj maj nroo ncaim mus, thiab cov neeg ntseeg yuav haub ntxias kom koj nkag mus nrog lawv. Ua li no seb koj puas muaj peev xwm nyob ntawm txoj kev no mus tau ntxiv, thiab tag nrho tej no yog tej kev sim siab. Tej kev sim siab tam sim no yog tej yam me, tab sis thaum hnub ntawd los txog lawm ces yuav muaj tej lub tsev uas tej niam tej txiv tsis ntseeg mus ntxiv lawm, thiab tej lub uas cov me nyuam tsis ntseeg mus ntxiv lawm. Koj puas muaj peev xwm ua mus ntxiv tau? Koj yim mus deb ntxiv tom ntej ntau npaum li cas, koj tej kev sim siab yuav loj npaum li ntawd. Vajtswv ua Nws tes dej num ntawm kev lim tib neeg kom dawb hauv raws li lawv tej kev xav tau thiab lawv tus yeeb yam. Thaum zeeg sij hawm ntawm Vajtswv txoj kev tsim ua tib neeg kom zoo tiav log, nws yeej ua tsis tau kom muaj cov tib neeg tshaj ntxiv—nws tsuas ua kom ploj mus zuj zus xwb. Nws yuav tsum ua kom dhau tej kev lim tib neeg kom dawb huv no xwb mas cov tib neeg ntawd thiaj raug ua tau kom zoo tiav log. Kev raug saib xyuas, raug qhuab ntuas, raug sim siab, raug rau txim, raug foom phem—koj puas muaj peev xwm thev taus tag nrho tej no? Thaum koj pom ib tug neeg ntseeg nyob rau qhov zoo tshwj xeeb, uas tej nkauj muam thiab tej kwv tij txhua tus tab tom nrhiav lub zog loj dav, ces koj tus kheej yeej hnov txhawb siab heev lawm. Thaum hnub ntawd los txog ces lawv txhua tus twb ncaim mus tag lawm, lawv ib txhia tsis ntseeg mus ntxiv lawm, ib txhia tau ncaim mus ua lag ua luam los sis muaj txij muaj nkawm tag lawm, thiab ib txhia tau mus koom txoj kev ntseeg lawm; koj puas tseem muaj peev xwm nyob khov kho mus ntxiv? Koj puas yuav muaj peev xwm nyob ruaj khov yam tsis muaj dab tsi cuam tshuam rau hauv koj lub siab? Vajtswv txoj kev ua tib neeg kom zoo tiav log tsis yog ib qho yooj yim! Nws siv ntau yam los lim kom tib neeg dawb huv. Tib neeg pom tej no yog tej tswv yim, tab sis Vajtswv txoj kev xav thaum lub hauv paus tej no tsis yog tswv yim kiag li, tab sis yog qhov tseeb. Thaum kawg, thaum Nws tau lim tib neeg kom dawb huv mus txog rau ib theem uas lawv tsis muaj qhov yws ntxiv lawm, ces Nws tes dej num mam li tiav rau thaum zeeg sij hawm no. Vajntsujplig tes dej num ces yog ua kom koj zoo tiav log, thiab thaum Nws tsis ua tes dej num thiab zais Nws Tus Kheej lawm, ces lub hom phiaj ua kom koj zoo tiav log no haj yam yuav tau sib zog ntxiv, thiab yuav pom tshwj xeeb rau hauv qhov no tias tib neeg muaj los sis tsis muaj kev hlub rau Vajtswv, lawv muaj los sis tsis muaj kev ruaj siab rau Nws tiag los sis tsis tiag. Thaum Vajtswv hais tej lus yooj yim, koj tsis tas yuav tshawb nrhiav; tsuas yog thaum Nws zais npog xwb koj thiaj li yuav tsum tau tshawb nrhiav thiab xav txog koj txoj hau kev. Koj yuav tsum muaj peev xwm ua tes hauj lwm ntawm tib neeg kom tiav hlo, thiab txawm tias yam yuav tshwm sim tom ntej thiab koj lub hom phiaj yuav zoo li cas los xij, koj yuav tsum muaj peev xwm caum nrhiav kev txawj ntse thiab kev hlub rau Vajtswv rau ntawm cov xyoos uas koj tseem muaj txoj sia nyob, thiab txawm tias Vajtswv yuav coj li cas rau koj los xij, koj yuav tsum muaj peev xwm zam txoj kev yws. Nws muaj ib tug yam ntxwv rau Vajntsujplig ua tes dej num rau hauv tib neeg. Lawv yuav tsum nqhis thiab nrhiav thiab tsis txaus siab los sis ua xyem xyav txog Vajtswv tej kev ua, thiab lawv yuav muaj peev xwm tuav tau lawv tes hauj lwm tau txhua lub sij hawm; tsuas yog ua li no xwb lawv thiaj muaj peev xwm tau txais Vajntsujplig tes dej num. Hauv Vajtswv txhua kauj ruam ua tes dej num, dab tsi yog yam uas tib neeg yuav tsum muaj kev ruaj siab kom ntau thiab los rau ntawm Vajtswv xub ntiag txhawm rau kev tshawb nrhiav—tsuas yog los ntawm kev paub xwb tib neeg thiaj li muaj peev xwm tshawb fawb tau tias Vajtswv ntxim hlub npaum li cas thiab Vajntsujplig ua hauj lwm li cas rau hauv tib neeg. Yog koj tsis muaj kev paub, yog koj tsis hnov tias koj txoj kev paub yog los ntawm qhov ntawd, yog koj tsis nrhiav, ces koj yuav tsis tau dab tsi hlo li. Koj yuav tsum hnov tias koj txoj kev ua yog los ntawm koj txoj kev paub, thiab tsuas yog los ntawm koj txoj kev paub nkaus xwb koj thiaj li muaj peev xwm pom Vajtswv tej kev ua thiab lees paub Nws txoj kev phim hwj thiab qhov xav tsis txog li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Yuav Tsum Tuav Koj Txoj Kev Mob Siab rau Vajtswv

Vajtswv Tej Lus Txhua Hnub  Nqe Lus Uas Xaiv Tawm Los 472

Vajtswv cia kom koj raug txhua qhov phem qhov zoo, tej kev nyuaj siab, kev ceeb laj txom nyem, thiab ntau yam uas ua tsis tau thiab qhov phem. Thaum kawg, nyob rau hauv tus txheej txheem uas cia koj raug tej no, Vajtswv yuav qhia koj hais tias txhua yam uas Nws tau hais lawm ntawd puav leej yog thiab yog qhov tseeb. Nyob rau tib lub sij hawm ntawd, Nws yuav qhia koj tias koj tus kheej tej kev ntseeg, tej kev xav phem, tej kev xav hauv nruab siab, kev paub, tej kev xav, tej tswv yim, thiab tej uas koj kawm nyob rau hauv lub ntiaj teb uas koj niam koj txiv qhia koj ntawd puav leej tsis yog lawm, tias tej no yeej coj tsis tau koj kev mus taug txoj kev yog nyob rau hauv lub neej, thiab tias tej no yeej coj tsis tau koj kom to taub qhov tseeb thiab los rau ntawm Vajtswv lub xub ntiag li. Yog koj tseem ua neej raws li tej no, ces yog koj tseem taug txoj kev uas ua tsis tau, thiab txoj kev uas tawm tsam thiab ntxeev siab rau Vajtswv ntag. Nyob rau thaum kawg, Vajtswv yuav ua kom koj pom qhov no tseeb tseeb. Tus txheej txheem no yog qee yam uas koj yuav tsum tau ntsib tau pom, thiab tsuas yog ua li no xwb mas thiaj li yuav ua tiav, tiam sis nws kuj yog ib yam uas Vajtswv pom tias mob siab heev. Tib neeg mas ntxeev siab thiab muaj tus moj yam qias vuab tsuab, yog li ntawd lawv yuav tsum raug qee yam kev txom nyem, thiab lawv yuav tsum raug qhov phem no. Yog tsis muaj tej kev txom nyem no, ces yeej yuav tsis muaj kev ntxuav lawv kom dawb huv li. Yog ib tug tib neeg yeej nyiam qhov tseeb tiag tiag, thiab txaus siab hlo los lees txais Vajtswv txhua hom kev cawm dim thiab tiv kev txom nyem, ces lawv tsis tas yuav raug kev txom nyem ntau li. Tseeb tiag Vajtswv yeej tsis xav kom tib neeg raug kev txom nyem ntau dhau, thiab tsis xav kom lawv raug ntau yam kev phem thiab ua tsis tau li. Txawm li cas los xij, tib neeg mas ntxeev siab dhau lawm, tsis kam ua li twb qhia lawv kom ua thiab zwm rau lawm, tsis muaj peev xwm taug txoj kev yog los sis taug txoj kev txais li; lawv tsuas mus taug lawv tus kheej txoj kev xwb, ntxeev siab Vajtswv thiab tawm tsam Nws. Tib neeg yog tej yam uas qias vuab tsuab ntag. Vajtswv tsuas muab tib neeg cob rau Ntxwgnyoog thiab muab tib neeg tso rau hauv tej xwm txheej kom tsim kho tau lawv tas li xwb, cia tib neeg tau txais txhua hom kev paub thiab kev kawm los ntawm tej ntawd kom ras dheev txog lub ntsiab tseeb ntawm txhua yam kev phem ntawd. Tom qab ntawd, thaum tib neeg tig rov qab los lawm, lawv mam li paub hais tias Vajtswv cov lus yog qhov tseeb, thiab lees hais tias Vajtswv cov lus yog qhov tseeb, tias Vajtswv yog qhov muaj tiag ntawm txhua yam zoo, thiab tias Vajtswv yog Tus uas hlub, txhawj txog, thiab cawm tau tib neeg tiag tiag. Vajtswv tsis xav kom tib neeg raug kev txom nyem heev li, tiam sis tib neeg mas ntxeev siab, xav mus mus los los, thiab xav raug cov kev txom nyem no heev dhau lawm. Vajtswv thiaj li tsis muaj kev xaiv lawm ces yuav tsum tau muab tib neeg tso rau hauv tej xwm txheej uas tsim kho lawv tas li ntawd. Thaum kawg, tib neeg raug sim mus txog ntua rau theem twg? Txog rau theem uas koj hais tias, “Kuv tau ntsib txhua hom xwm txheej lawm, ces tam sim no kuv to taub lawm. Dhau ntawm Vajtswv mus lawm, tsis muaj ib tug tib neeg twg, teeb meem twg los sis yam khoom twg uas tuaj yeem ua rau kuv to taub qhov tseeb, tias tuaj yeem ua rau kuv txaus siab rau qhov tseeb, tias tuaj yeem ua rau kuv to taub qhov muaj tiag ntawm qhov tseeb. Yog tias kuv tuaj yeem mloog lus es xyaum ua raws nraim li Vajtswv cov lus, mloog lus nyob hauv tib neeg qhov chaw, ua raws lub meej mom thiab lub luag hauj lwm ntawm ib tug uas raug tsim los, mloog lus lees txais lub hwj chim kav thiab kev npaj ntawm Vajtswv, tsis muaj kev yws los sis tej kev ntshaw Vajtswv uas tsis muaj qab hau ntxiv lawm, thiab zwm rau ntawm tus Tswv tsim txhua yam lub xub ntiag tiag tiag, tsuas yog thaum ntawd xwb kuv thiaj li yuav ua tau ib tug neeg uas zwm rau Vajtswv tiag tiag.” Thaum lawv mus txog rau theem no lawm, tib neeg pe kiag ntawm Vajtswv lub xub ntiag tseeb tiag, thiab Vajtswv tsis cheem tsum npaj ib qho xwm txheej ntxiv kom lawv tau muaj kev paub yav dhau los ntxiv lawm. Yog li ntawd txoj hau kev twg uas nej xav taug mus? Tsis muaj leej twg, ntawm lawv lub siab ntshaw, xav ntsib kev ntxom nyem, thiab tsis muaj leej twg xav ntsib kev poob rov qab, kev ua tsis tau, kev cov nyom, kev ntxhov siab thiab kub ntxhov. Tiam sis tsis muaj dua lwm txoj hau kev lawm. Tib neeg muaj tus yeeb yam phem, lawv mas ntxeev siab dhau lawm, lawv txoj kev xav thiab tej kev xam pom mas tsis yooj yim kiag li. Txhua hnub, koj lub siab yeej cov nyom tas li, ntxhov siab tas li, yeej tig mus tig los xwb. Koj to taub me ntsis txog qhov tseeb, koj qhov kev to taub qhov tseeb txog lub neej txoj sia mas ntiav heev, thiab koj tsis muaj lub hwj chim kov yeej koj tej kev xav phem, kev xav hauv siab, thiab tus moj yam qias vuab tsuab ntawm lub cev nqaij daim tawv. Koj tsuas ua tau qhov uas ib txwm ua xwb: kom ntsib kom pom qhov ua tsis tau thiab kev ntxov siab tas li, thiab ntog tas li xwb, kom raug pov mus los ntawm kev txom nyem, nyob hauv kev qias tas li, txog ntua rau ib hnub thaum koj hais tias, “Kuv sab heev lawm, kuv dhuav heev lawm, kuv tsis xav ua neej zoo li no lawm. Kuv tsis xav nyob hauv cov kev ua tsis tau no lawm, kev xav los rau ntawm tus Tswv Tsim lub xub ntiag nrog kev mloog lus. Kuv yuav mloog Vajtswv cov lus, kuv yuav ua yam Nws hais. Tsuas yog qhov no thiaj li yog txoj kev yog nyob hauv lub neej xwb.” Tsuas yog hnub koj ntseeg tiag tiag thiab lees txoj kev swb lawm xwb mas, koj thiaj li yuav los rau ntawm Vajtswv lub xub ntiag. Koj puas paub qee yam txog Vajtswv tus yam ntxwv los ntawm qhov no thiab? Vajtswv tus yeeb yam rau tib neeg zoo li cas? Tsis hais Vajtswv ua dab tsi li, Nws tsuas xav qhov zoo tshaj plaws rau tib neeg xwb. Tsis hais qhov chaw ib puag ncig zoo li cas uas nws npaj cia los sis Nws thov kom koj ua, Nws ib txwm xav pom qhov tshwm sim uas zoo tshaj plaws. Muab hais tias koj tau dhau qee yam thiab ntsib kev poob rov qab thiab kev ua tsis tau. Vajtswv tsis xav pom koj qaug zog thaum koj ua tsis tau thiab tom qab ntawd xav tias koj tus kheej ces tag lawm, raug ntxias los ntawm Ntxwgnyoog, thiab tom qab ntawd ces tso koj tus kheej tseg, tsis pom koj txhais ko taw ntxiv lawm, thiab poob mus rau hauv txoj kev tag kev cia siab—Vajtswv tsis xav pom qhov tshwm sim no. Yam Vajtswv xav pom yog dab tsi? Tej zaum koj ua tsis tau ntawm qhov teeb meem no tiam sis koj muaj cuab kav nrhiav qhov tseeb thiab tig xav txog koj tus kheej, rhiav qhov laj thawj ntawm qhov koj ua tsis tau; koj lees txais qhov ua tsis tau no thiab kawm los ntawm qhov ntawd los, es koj lees paub tias nws yuam kev rau qhov kev ua li ntawd lawm, tias tsuas yog kev xyaum ua raws Vajtswv cov lus xwb thiaj li yog. Koj lees paub tias, “Kuv mas tsis zoo thiab muaj cov moj yam phem qias vuab tsuab. Muaj kev ntxeev siab nyob hauv kuv, kuv nyob deb ntawm cov neeg ncaj ncees uas Vajtswv hais txog, thiab kuv tsis muaj ib lub siab ntshai Vajtswv li.” Koj twb pom qhov muaj tseeb no tseeb tseeb lawm, koj twb tau los paub qhov tseeb ntawm qhov teeb meem no lawm, thiab los ntawm qhov phem no, qhov ua tsis tau no, koj thiaj li paub tab thiab paub qab hau lawm. Qhov no yog qhov Vajtswv xav pom. Kev paub tab sawv cev rau dab tsi? Kev paub tab txhais hais tias Vajtswv tuaj yeem muab tau koj, tias koj tuaj yeem raug cawm dim tau, tias koj tuaj yeem to taub txog qhov muaj tiag ntawm qhov tseeb, thiab tias koj tau pib mus taug txoj kev uas ntshai Vajtswv thiab zam kev phem lawm. Vajtswv cia siab tias yuav pom tib neeg taug txoj kev yog. Vajtswv ua txhua yam los ntawm tej kev ua tib zoo npaj siab, thiab txhua yam no yog Nws txoj kev hlub uas zais ntshis xwb, tiam sis tib neeg pheej tsis paub txog qhov no li. Tib neeg lub siab nqaim thiab siab me heev. Kiag thaum lub sij hawm uas lawv tsis muaj kev xyiv fab rau Vajtswv txoj hmoov hlub thiab tej koob hmoov lawm, ces lawv cem Vajtswv, xav phem, thiab npau taws. Tiam sis Vajtswv tsis nrog tib neeg sib cav, Nws tsuas saib lawv zoo li ib tug me nyuam uas tsis paub dab tsi xwb thiab tsis ua tiag tiag rau lawv li. Nws tso cov chaw ib puag ncig kom cia rau tib neeg paub tias lawv tau txais hmoov hlub thiab koob hmoov li cas thiab to taub tias hmoov hlub txhais tau li cas rau tib neeg, tib neeg tuaj yeem muab tau dab tsi los ntawm nws. Muab hais tias koj nyiam noj qee yam uas Vajtswv hais tias tsis zoo rau koj lub cev ntaj ntsug thaum noj ntau dhau heev lawm. Koj tsis mloog lus, tiam sis nyom qees yuav noj nws, thiab Vajtswv tso cai rau koj muaj txoj kev xaiv ywj pheej hlo. Raws li qhov tshwm sim, koj muaj mob. Tom qab muaj kev paub qhov no ntau zaus lawm, koj tau to taub tias nws raug raws li Vajtswv coj lus lawm, txhua yam Nws hais muaj tseeb, thiab koj yuav tsum xyaum ua raws nraim li Nws cov lus. Nov yog txoj hau kev yog. Thiab yog li tej kev poob rov qab, kev ua tsis tau thiab tej kev txom nyem no ua rau tib neeg ntsib dab tsi? Koj txaus siab rau Vajtswv txoj kev xav ua heev no, thiab koj kuj ntseeg thiab ruaj siab tias Vajtswv cov lus mas yog lawm, tias cov lus ntawd mas yeej muaj qab hau; koj txoj kev ntseeg Vajtswv loj hlob. Nws muaj qee yam ntxiv thiab: Los ntawm kev ntsib kev ua tsis tau nyob rau lub sij hawm no, ua rau koj paub txog qhov tseeb thiab qhov yog ntawm Vajtswv cov lus, koj pom tias Vajtswv cov lus mas muaj tseeb, thiab koj to taub lub hauv paus ntsiab lus ntawm kev xyaum ua qhov tseeb. Thiab yog li, nws yog yam zoo rau tib neeg kom ntsib kev ua tsis tau—txawm tias nws yog qee yam uas mob heev, qee yam ua rau lawv chim siab. Tiam sis kev ua rau kom chim siab ntawd thaum kawg ua rau lawv rov qav los rau ntawm Vajtswv xub ntiag, to taub Nws cov lus, thiab lees txais cov lus ntawd mus rau hauv koj lub siab tias yog qhov tseeb, hais tias koj los paub Vajtswv lawm, ces txoj kev ua kom chim siab, tej kev poob rov qab thiab kev ua tsis tau ntawd yuav tsis muaj nuj nqis tsis tau. Nov yog qhov uas Vajtswv xav pom.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Yuav Txheeb Xyuas Povlauj Tus Yeeb Yam thiab Lub Ntsiab Tseeb Li Cas

Koj yuav tsum nco ntsoov tias tam sim no cov lus no raug hais tawm lawm: Tom qab ntawd, koj yuav ntsib kev ceeb laj txom nyej loj tshaj thiab muaj kev txom nyem ntau dua qub! Kev yuav raug ua kom zoo tiav log tsis yog ib yam yooj yim kiag li. Yam tsawg tshaj plaws koj yuav tsum muaj txoj kev ntseeg ntawm Yauj, los sis tej zaum txoj kev ntseeg yuav tsum ntau dua nws qhov. Koj yuav tsum paub tias cov kev sim siab nyob rau yav tom ntej yuav muaj ntau dua cov kev sim siab ntawm Yauj, thiab koj tseem yuav ntsib kev qhuab ntuas uas ntev heev. Qhov no puas yog ib yam yooj yim thiab? Yog tias koj rab peev xwm tsis raug txhim kho kom zoo tuaj, yog tias koj rab peev xwm ntawm kev nkag siab tsis muaj, thiab yog tias koj tsuas paub me ntsis xwb, ces nyob rau lub sij hawm ntawd koj yuav tsis muaj ib lo lus tim khawv kiag li, tiam sis yuav rais los ua ib lo lus tso dag, ib qho khoom ua si rau Ntxwgnyoog xwb. Yog tias koj tsis muaj peev xwm tuav cov zeem muag tam sim no, ces qhia tau tias koj tsis muaj lub hauv paus kiag li, thiab nyob rau yav tom ntej koj yuav raug muab tso pov tseg! Tsis muaj ib ncua kev twg uas yuav yooj yim rau taug, yog li ntawd txhob saib tej no tsis tseem ceeb. Ua tib zoo ntsuas qhov no tam sim no kiag thiab npaj kom txhij koj thiaj taug ncua kev kawg ntawm txoj kev mus tau kom yog. Qhov no yog txoj kev uas yuav tsum tau taug nyob rau yav tom ntej, txoj kev uas txhua tus tib neeg yuav tsum tau taug. Koj yuav tsum tsis txhob lam tsis quav ntsej txog koj txoj kev paub; tsis txhob xav tias yam uas Kuv hais rau koj yog lam hais xwb. Yuav muaj ib hnub uas koj yuav tau muab nws coj los siv—Kuv cov lus tsis yog yuav lam hais tawm yam tsis muaj nuj nqis dab tsi li. Nov yog lub sij hawm lo npaj koj tus kheej, lub sij hawm los pua txoj kev rau yav tom ntej. Koj yuav tsum npaj txoj kev uas koj yuav taug mus rau lub sij hawm tom ntej; koj tsim nyog txhawj xeeb thiab nyuaj siab tias yuav ua li cas koj thiaj yuav muaj cuab kav sawv ruaj nrees tau rau yav tom ntej, thiab npaj kom zoo rau koj txoj kev yav tom ntej. Tsis txhob hu dab thiab tub nkeeg! Koj yuav tsum ua txhua yam tiag tiag kom koj ua siv koj lub sij hawm tau zoo ces kom koj thiaj tau txais txhua yam uas koj xav tau. Kuv tab tom muab txhua yam rau koj kom koj thiaj muaj peev xwm nkag siab. Nej tau pom nrog nej tus kheej ob lub qhov muag lawm tias lub sij hawm luv dua peb xyoos xwb, Kuv twb tau hais ntau yam thiab tau ua dej num ntau yam. Ib qho laj thawj uas Kuv tseem ua dej num nyob rau txoj kev no vim yog tib neeg tseem tsis muaj ntau yam, thiab ib laj thawj ntxiv yog lub sij hawm luv heev; yuav tab kaum tsis tau ntxiv lawm. Koj xav tias ua ntej tshaj plaws tib neeg yuav tsum muaj kev pom kom meej meej nyob rau sab hauv ua ntej lawv yuav muaj peev xwm ua tim khawv thiab raug siv tau—tiam sis ua li ntawd yuav tsis qeeb dhau heev lawm thiab lod? Yog li ntawd, yuav kom Kuv nrog nraim nej mus ntev npaum li cas? Yog tias nej kom Kuv kom nrog nraim nej mus txog ntua thaum Kuv laus thiab plaub hau dawb paug, ces qhov ntawd yuav ua tsis muaj hnub ua tau li ntawd hlo li! Qhov uas tau ntsib kev ceev laj txoj nyem loj ntawd, thiaj li yuav ua tau kom tib neej muaj kev nkag siab tseeb tiag. Ntawm no yog cov kauj ruam ntawm tes dej num. Thaum koj nkag siab tag nrho txog cov zeem muag uas sib qhia nyob rau hnub no thiab koj tau txais tus yeeb yam tseeb tiag, ces txawm yuav yog koj ntsib kev txom nyem dab tsi rau yav tom ntej los tej ntawd yuav kov tsis yeej koj, thiab koj yuav muaj cuab kav tiv taus tej ntawd. Thaum Kuv tau ua theem dej num kawg no tiav thiab hais cov lus kawg tiav lawm, nyob rau yav tom ntej tib neeg yuav tsum tau taug lawv tus kheev txoj kev. Qhov no yuav ua kom tiav raws li cov lus uas tau hais ua ntej ntawd: Tus Vajntsujplig Dawb Huv muaj ib qho nqi zog rau txhua tus tib neeg, thiab tes dej num uas yuav ua nyob rau hauv txhua tus tib neeg. Nyob rau yav tom ntej, txhua tus yuav taug txoj kev uas lawv tsim nyog taug, uas tus Vajntsujplig Dawb Huv coj. Leej twg thiaj li muaj cuab kav saib xyuas lwm tus tau thaum ntsib kev ceeb laj txom nyem loj? Txhua tus tib neeg lawv muaj lawv tus kheej txoj kev txom nyem, thiab nyias muaj nyias tus yeeb yam. Tsis muaj ib tug neeg tus yeeb yam yuav zoo thooj lwm tus tus yeeb yam. Cov txiv yuav tsis muaj cuab kav saib xyuas rau lawv cov poj niam, los sis cov niam txiv rau lawv cov me nyuam; tsis muaj leej twg yuav muaj cuab kav saib xyuas lwm tus tau. Nws yuav tsis zoo li tam sim no, uas kev sib saib xyuas thiab kev sib txhawb tseem muaj. Ntawd yuav yog ib lub sij hawm thaum txhua hom tib neeg yuav raug nthuav tawm. Ntawd yog, thaum Vajtswv ntaus cov tswv yug yaj, ces cov yaj ntawm nws pawg yuav tawg ua sab ua sua, thiab nyob rau lub sij hawm ntawd nej yuav tsis muaj tus coj tseeb tiag. Cov tib neeg yuav raug faib—nws yuav tsis thooj li tam sim no, thaum nej muaj peev xwm tuaj sib koom txoos ua kev ib ke. Nyob rau yav tom ntej, cov tib neeg uas tsis muaj tes dej num ntawm tus Vajntsujplig Dawb Huv yuav qhia tawm lawv qhov sob tseeb tiag. Cov txiv yuav muab lawv cov poj niam muag, cov poj niam yuav muab lawv cov txiv muag, cov me nyuam yuav muab lawv cov niam thiab txiv muag, thiab cov niam thiab txiv yuav tsim txom lawv tej me nyuam—tib neeg lub siab mas tshaj qhov yuav nkag siab tau lawm! Yam uas yuav ua tau yog kom ib tug twg tuav yam uas lawv muaj kom khov kho, thiab taug ncua kev kawg ntawm txoj kev kom zoo. Tam sim no, nej tsis pom qhov no tseeb tiag; nej txhua tus lub qhov muag pom tsis deb. Nws tsis yog yam yooj yim yuav ua kom muaj kev ntsib kev pom kom zoo rau theem kauj ruam ntawm tes dej num no.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Tsim Nyog Taug Ncua Kawg Ntawm Txoj Kev Li Cas

Neeg feem coob ntseeg Vajtswv rau lawv txoj hau kev kawg yav pem suab, los sis rau qhov kev kaj siab mus ib nyuag ntu xwb. Rau cov uas tseem tsis tau raug qhuab ntuas, lawv ntseeg Vajtswv es kom tau nkag mus rau saum ntuj ceeb tsheej, kom tau txais phaj tshab. Lawv tsis yog ntseeg Vajtswv kom raug ua kom zoo tiav log, los sis kom tau ua tes dej num ntawm ib tug uas raug tsim tawm los ntawm Vajtswv. Ces hais tau hais tias neeg feem coob tsis ntseeg Vajtswv kom ua tau lawv tes hauj lwm kom tiav, los sis kom tau lawv tes dej num tiav hlo. Muaj tsawg zaus heev uas tib neeg ntseeg Vajtswv kom ua tau lub neej muaj qab hau, los sis tsis muaj cov uas ntseeg hais tias, vim tib neeg muaj txoj sia nyob, ces lawv yuav tsum hlub Vajtswv vim yeej zoo li ib txwm thiab ncaj ncees lawm uas los ua li ntawd, thiab yog txoj hauj lwm raws li ntuj tsim ntawm tib neeg. Nyob rau txoj kev no, txawm hais tias cov neeg sib txawv ces nyias yeej caum nyias tus kheej tej hom phiaj, los tej hom phiaj uas lawv caum thiab tej kev tshoov siab uas nyob tom qab ntawm qhov ntawd ces yeej zoo ib yam, thiab, qhov uas tshaj ntawd, rau feem coob ntawm lawv ces daim phiaj ntawm lawv txoj kev pe hawm ces yeej zoo ib yam nkaus xwb. Nyob rau ntau txhiab xyoo dhau los lawm, muaj cov ntseeg coob tus heev tau tuag lawm, thiab coob tus heev tau tuag thiab twb rov yug dua tshiab lawm thiab. Tsis yog ib los sis ob tug neeg uas nrhiav Vajtswv nkaus xwb, los sis tsis yog ib los sis ob txhiab tus xwb, tab sis feem coob ntawm cov neeg no tsuas yog caum lawv tus kheej tej yam uas yuav tshwm sim yav tom ntej xwb los sis lawv txoj kev ntshaw yam muaj meej mom lug rau yav tom ntej xwb. Cov uas yeej mob siab rau Khetos tiag mas muaj tsawg thiab deb ntawm lawv heev. Muaj coob tus ntseeg uas yeej mob siab tiag los yeej tseem tau tuag khuam ntuv hauv lawv tus kheej lub vas, thiab qhov coob tsawg ntawm cov neeg uas yeej tau yeej lawm tiag, tshaj qhov ntawd, mas yeej tsawg yam txaus ntshai kawg kiag. Los txog rau niaj hnub no, tej laj thawj uas vim li cas tib neeg ho ua tsis tau, los sis tej lus zais ntawm lawv tej kev yeej, los lawv yeej tseem tsis paub li. Cov uas pheej zov rawv kev nrhiav Khetos tag mus li xwb ces tseem tsis tau muaj kev to taub tob, lawv tseem tsis tau tshawb tau qhov tseeb ntawm tej lus zais tob, vim lawv yeej tsis paub li xwb. Txawm hais tias lawv yeej rau siab ntso rau lawv txoj kev nrhiav, los txoj kev uas lawv taug ntawd yog txoj kev swb uas cov ua lawv ntej yeej taug dhau lawm, thiab tsis yog txoj kev yeej. Nyob rau txoj kev no, tsis hais lawv yuav nrhiav li cas li, tsis yog lawv taug txoj kev uas coj mus rau txoj kev tsaus ntuj xwb lod? Tej uas lawv tau los ntawd tsis yog txiv iab xwb lod? Nws twb yeej nyuab txaus rau kev khwv yees seb cov neeg uas ua raws li cov yeej nyob rau yav tag los lawm ntawd ua thaum kawg yuav tau nyiaj txiag los yog kev puas tsuaj. Qhov yeej thiab swb ntawd tseem yuav phem tshaj npaum li cas rau cov neeg nrhiav uas caum tej hneev taw ntawm cov uas swb thiab? Lawv puas muaj lub cib feem loj tshaj rau qhov kev swb ntawd thiab? Txoj kev lawv taug ntawd ho muaj nuj nqis dab tsi? Tsis yog lawv nkim lawv lub sij hawm xwb lod? Tsis hais tib neeg yuav yeej los sis swb nyob rau lawv txoj kev nrhiav ntawd, yeej muaj, muab hais luv luv, ib qho laj thawj hais tias vim li cas lawv ho ua li ntawd, thiab nws tsis yog qhov uas hais tias lawv qhov kev yeej thiab kev swb ntawd yog txiav txim los ntawm kev nrhiav raws li lawv siab nyiam.

Qhov tseem ceeb tshaj plaws uas yuav tsum tau muaj ntawm tib neeg txoj kev ntseeg Vajtswv ces yog qhov hais tias lawv yuav tsum muaj lub siab ncaj, thiab hais tias lawv yuav tsum muab lawv tus kheej cob fij kiag rau, thiab mloog lus tiag tiag li. Qhov nyuab tshaj plaws rau tib neeg ces yog qhov muab tag nrho lawv lub neej coj los pauv qhov kev ntseeg tiag tiag, los ntawm qhov uas lawv yuav tau txais qhov tseeb tag nrho, thiab ua tau lawv tes dej num li ib tug uas raug tsim tawm los ntawm Vajtswv. Qhov no yog qhov uas cov swb ua tsis tau, thiab cov uas nrhiav tsis tau Khetos mas haj yam ua tsis tau. Vim tib neeg tsis txawj muab lawv tus kheej cob fij tag nrho rau Vajtswv, vim tib neeg tsis kam ua lawv tes dej num rau tus Tswv Tsim, vim tib neeg tau pom qhov tseeb lawm tab sis zam nws thiab taug lawv tus kheej txoj kev xwb, vim tib neeg yeej ib txwm nrhiav los ntawm kev taug txoj kev ntawm cov neeg swb xwb, vim tib neeg yeej tawv ncauj rau Ntuj Ceeb Tsheej tas mus li xwb, yog li ntawd, tib neeg thiaj li swb tas mus li, raug Ntxwgnyoog txoj kev dag ntxias txhom tau tag mus li, thiab mag lawv tus kheej lub vas xwb. Vim tib neeg tsis paub Khetos, vim tib neeg tsis txawj txog kev to taub thiab kev ntsib kev pom qhov tseeb, vim tib neeg hawm Povlauj heev dhau heev lawm thiab siab hlob dhau heev lawm rau ntuj ceeb tsheej, vim tib neeg mas pheej yuav tseev kom Khetos ua raws li lawv thiab txib Vajtswv mus los tas mus li xwb, yog li ntawd cov neeg tseem ceeb thiab cov uas tau ntsib tau pom tej kev hloov ntawm lub ntiaj teb thiaj li tseem yog cov txawj tuag, thiab tseem tuag nyob rau hauv Vajtswv qhov kev qhuab ntuas. Tag nrho tej uas Kuv hais tau txog cov neeg zoo li ntawd ces yog qhov hais tias lawv tuag rau ib qho kev tuag uas txaus tu siab kawg li, thiab hais tias qhov uas tau los rau lawv—lawv txoj kev tuag—mas tsis yog yuav tsis tsim nyog kiag li. Ua lawv qhov kev swb ntawd tseem tsis yog ib qho uas uv tsis taus kiag li rau txoj kev cai ntawm Ntuj Ceeb Tsheej lod? Qhov tseeb ces yog los ntawm tib neeg lub ntiaj teb los, tab sis qhov tseeb ntawm tib neeg ces yog Khetos muab tso tseg los. Nws pib los ntawm Khetos, qhov ntawd ces yog, los ntawm Vajtswv Tus Kheej kiag, thiab qhov no tsis yog tej yam uas tib neeg yuav muaj peev xwm ua tau. Tab sis Khetos tsuas muab qhov tseeb nkaus xwb; Nws tsis tau los txiav txim siab hais tias ua tib neeg puas yuav muaj yeej rau lawv txoj kev nrhiav qhov tseeb. Yog li ntawd nws thiaj caum qab hais tias qhov yeej thiab qhov swb nyob rau hauv qhov tseeb ces nyob ntawm tib neeg qhov kev nrhiav xwb. Tib neeg qhov yeej los sis qhov swb nyob rau hauv qhov tseeb ces yeej tsis muaj dab tsi cuam tshuam rau Khetos li, tab sis tsuas yog txiav txim los ntawm lawv qhov kev nrhiav xwb. Tib neeg txoj hau kev kawg thiab lawv qhov kev yeej thiab kev swb ces muab sau zog coj los tso plhuav rau ntawm Vajtswv lub tob hau tsis tau, es kom yuam Vajtswv Tus Kheej los ris nws, vim qhov no tsis yog ib qho xwm txheej rau Vajtswv Tus Kheej, tab sis tsuas muaj kev cuam tshuam ncaj qha rau tes dej num uas cov raug Vajtswv tsim tawm los yuav tsum tau ua xwb. Cov neeg feem coob ces yeej muaj kev paub me me txog qhov kev nrhiav thiab txoj hau kev kawg ntawm Povlauj thiab Petus, tab sis tib neeg tsis paub dab tsi tshaj qhov tshwm sim tau los ntawm Petus thiab Povlauj lawm, thiab tsis paub txog qhov lus zais nyob tom qab ntawm Petus qhov kev yeej, los sis tej yam tu ncab tu ncua uas ua rau Povlauj swb ntawd. Thiab yog li ntawd, yog nej tsis muaj peev xwm ib qho los pom kom tshab plaws mus rau lub ntsiab tseeb ntawm nkawd qhov kev caum nrhiav, ces qhov kev caum nrhiav ntawm nej feem coob yeej tseem yuav swb, thiab txawm hais tias nej muaj tsawg tsawg tus uas yuav muaj yeej, los tej kev yeej ntawd yeej tseem tsis npaum li Petus qhov li. Yog hais tias txoj kev ntawm koj txoj kev nrhiav ntawd yog txoj yog, ces koj yeej muaj kev cia siab rau qhov kev yeej; yog hais tias txoj kev koj taug mus nrhiav qhov tseeb ntawd yog txoj yuam kev, ces koj yuav tsis muaj hnub muaj peev xwm muaj yeej li, thiab yuav ntsib tib qho kev xaus zoo nkaus li Povlauj xwb.

Petus yog ib tug neeg uas tau raug tsim kho kom zoo tiav log lawm. Tsuas yog tom qab uas tau ntsib tau pom kev qhuab ntuas thiab kev txiav txim lawm xwb, thiab yog li ntawd tau muaj ib txoj kev hlub uas dawb huv rau Vajtswv lawm, ces nws thiaj li raug tsim kho tau zoo tiav log lawm; txoj kev nws taug yog txoj uas raug tsim kho kom zoo tiav log. Ces hais tau hais tias, txij kiag thaum xub thawj los, txoj kev uas Petus taug yog txoj yog, thiab nws qhov kev tshoov siab rau kev ntseeg Vajtswv yog qhov yog lawm, thiab yog li ntawd nws thiaj li rais los ua ib tug uas raug tsim kho kom zoo tiav log thiab nws tau ib txoj kev tshiab uas tib neeg tsis tau taug dua hlo li. Txawm li cas los xij, txoj kev uas Povlauj taug txij puag thaum pib los ces yog txoj kev tawm tsam Khetos, thiab nws tsuas yog hais tias Vajntsujplig xav siv nws xwb, thiab xav khaws xyeem siv nws tej peev xwm thiab tag nrho nws tej qhov zoo rau Nws tes hauj lwm xwb, ces nws thiaj li ua hauj lwm rau Khetos tau ntau caum xyoos. Nws tsuas yog ib tug uas raug Vajntsujplig siv xwb, thiab nws tsis yog raug siv vim Yexus nyiam nws txoj kev ua neeg, tab sis vim yog nws tej peev xwm xwb. Nws muaj cuab kav ua hauj lwm rau Yexus vim yog nws raug ntaus ntog xwb, tsis yog vim nws zoo siab ua li ntawd. Nws muaj peev xwm ua tau hauj lwm ntau vim yog tej kev qhuab qhia thiab kev coj los ntawm Vajntsujplig, thiab tes hauj lwm nws ua mas tsis yog sawv cev nws txoj kev nrhiav, los sis nws txoj kev ua neeg. Tes hauj lwm ntawm Povlauj mas sawv cev tes hauj lwm ntawm ib tug tub qhe, ces hais tau hais tias nws ua tes hauj lwm ib yam li ib tug thwj tim. Petus, txawm li ntawd, mas ho txawv: Nws kuj tau ua ib co hauj lwm thiab; nws tsis ntau npaum li Povlauj cov hauj lwm, tab sis nws ua rau lub sij hawm thaum tab tom nrhiav nws tus kheej qhov kev to taub, thiab nws tes hauj lwm yeej txawv ntawm Povlauj tes hauj lwm. Petus tes hauj lwm yog kev ua tes dej num ntawm ib tug uas raug Vajtswv tsim tawm los. Nws tsis ua hauj lwm nyob rau hauv tes qav tes num ntawm ib tug thwj tim, tab sis ua hauj lwm rau lub sij hawm thaum tab tom nrhiav kev hlub rau Vajtswv. Txoj kev ntawm Povlauj tes hauj lwm kuj muaj nws tus kheej qhov kev caum nrhiav thiab: Qhov nws nrhiav ces tsis muaj dab tsi tshaj nws txoj kev cia siab rau yav tom ntej, thiab nws txoj kev ntshaw ib txoj hau kev kawg kom zoo. Nws tsis kam lees txais kev lim tib neeg kom dawb huv rau lub sij hawm ua nws tes hauj lwm, los sis nws tsis kam lees txais kev qhuab qhia thiab kev qhuab ntuas. Nws ntseeg hais tias tsuav tes hauj lwm nws ua ntawd tseem ua tau haum Vajtswv siab, thiab tag nrho tej nws ua ntawd ua rau Vajtswv txaus siab xwb, ces yeej muaj ib qho phaj tshab nyob tos nws lawm. Yeej tsis muaj tej kev ntsib kev pom ntawm tus kheej nyob rau hauv nws tes hauj lwm li—nws tsuas yog ua rau nws tus kheej nkaus xwb, thiab tsis yog ua nyob rau txoj kev caum nrhiav qhov kev hloov. Txhua yam nyob rau hauv nws tes hauj lwm ces yog kev lag luam xwb, nws yeej tsis muaj ib qho ntawm tes dej num los sis kev zwm ntawm ib tug uas raug Vajtswv tsim tawm los li. Nyob rau lub sij hawm ntawm nws tes hauj lwm, tsis muaj ib qho kev hloov tshwm sim nyob rau hauv Povlauj tus moj yam qub li. Nws tes hauj lwm ces tsuas lam yog kev ua qav ua num rau lwm tus xwb, thiab tsis muaj cuab kav yuav coj tau kev hloov los rau hauv nws tus moj yam li. Povlauj ua nws tes hauj lwm ncaj qha, yam tsis tau raug ua kom zoo tiav log los sis raug qhuab qhia li, thiab nws tsuas yog muaj siab rau qhov phaj tshab xwb. Petus mas txawv: Nws yog ib tug uas tau raug qhuab qhia thiab qhuab ntuas lawm thiab raug lim kom dawb huv lawm. Lub hom phiaj thiab qhov kev tshoov siab ntawm Petus tes hauj lwm mas qhov tseem ntsiab yeej txawv Povlauj tej. Txawm hais tias Petus tsis tau ua hauj lwm ntau, los nws tus moj yam tau txais ntau yam kev hloov, thiab qhov uas nws nrhiav yog qhov tseeb, thiab qhov kev hloov tiag tiag. Nws tes hauj lwm mas tsis yog lam ua rau tes hauj lwm ntawd nkaus xwb. Txawm hais tias Povlauj ua hauj lwm ntau heev, los nws yeej yog tag nrho tes hauj lwm ntawm Vajntsujplig xwb, thiab txawm hais tias Povlauj koom tes nyob rau hauv tes hauj lwm no, los nws tsis tau ntsib tau pom qhov ntawd li. Qhov uas Petus ua hauj lwm tsawg dua ntawd ces tsuas vim yog Vajntsujplig tsis ua hauj lwm ntau dhau hauv nws xwb. Qhov uas ua hauj lwm ntau los tsawg ntawd mas tsis txiav txim hais tias ua nkawd puas yuav raug ua kom zoo tiav log; txoj kev caum nrhiav ntawm ib tug ces yog ua kom tau txais phaj tshab, hos tej ntawm tus sab tod ces yog ua kom tau ib qho kev hlub loj tshaj plaws rau Vajtswv, thiab ua nws tes dej num li ib tug uas Vajtswv tsim tawm los, txog ntua qhov uas nws muaj peev xwm ua tau ib daim duab ntxim hlub heev kom haum Vajtswv txoj kev ntshaw. Nyob rau sab nraud ces lawv sib txawv, thiab yog li nkawd lub ntsiab tseeb thiaj li sib txawv. Koj tsis muaj cuab kav qhia tau hais tias nkawd tus twg raug ua kom zoo tiav log los ntawm qhov uas seb nkawd ua hauj lwm ntau npaum li cas. Petus nrhiav kev ua lub neej kom tau li daim duab ntawm ib tug uas hlub Vajtswv, kom ua ib tug uas mloog Vajtswv lus, kom ua tau ib tug uas lees txais kev qhuab qhia thiab kev qhuab ntuas, thiab kom ua ib tug uas ua tiav hlo nws tes dej num li ib tug uas raug tsim tawm los ntawm Vajtswv. Nws muaj peev xwm muab nws tus kheej cob fim kiag rau Vajtswv, kom muab tag nrho nws tus kheej tso kiag rau hauv Vajtswv ob txhais tes, thiab mloog Nws lus kom txog thaum tuag kiag. Qhov ntawd yog qhov uas nws txiav txim siab khov kho ua thiab, tshaj qhov ntawd, ces qhov ntawd yog qhov nws ua tau kiag. Qhov no yog qhov laj thawj tseem ceeb tshaj plaws uas vim li cas nws qhov kawg ho txawv Povlauj qhov. Tes hauj lwm uas Vajntsujplig ua nyob rau hauv Petus ces yog yuav ua kom nws zoo tiav log, thiab tes hauj lwm uas Vajntsujplig ua nyob rau hauv Povlauj ces yog yuav siv nws xwb. Qhov no ces vim yog nkawd tus yeeb yam thiab qhov kev pom rau txoj kev caum nrhiav ntawd tsis zoo sib thooj. Ob leeg puav leej muaj Vajntsujplig tes hauj lwm tib si. Petus muab tes hauj lwm no tso rau nws tus kheej, thiab kuj muab rau lwm tus thiab; Povlauj, nyob rau tib lub sij hawm ntawd, tsuas muab tag nrho tes hauj lwm ntawm Vajntsujplig ntawd rau lwm tus xwb, thiab tsis tau txais dab tsi los ntawm tes hauj lwm ntawd rau nws tus kheej li. Nyob rau txoj kev no, tom qab uas nws tau ntsib tau pom tes hauj lwm ntawm Vajntsujplig tau ntau xyoo lawm, qhov kev hloov nyob rau hauv Povlauj mas cuag nkaus tsis muaj ib qho li. Nws yeej tseem nyob rau nws tus yeeb yam xeeb txawm, thiab nws tseem yog tus Povlauj ua ntej ntawd. Nws tsuas lam yog hais tias tom qab uas tiv txoj kev txom nyem tau ntau xyoo ua tes hauj lwm lawm, ces nws tsuas kawm tau tias yuav “ua hauj lwm” li cas, thiab kawm tau kev tiv tej ntawd, tab sis nws tus yeeb yam qub—nws tus yeeb yam uas nyiam sib tw heev thiab muab nyiaj txiag saib hlob ntawd—yeej tseem muaj nyob. Tom qab ua hauj lwm tau ntau lub xyoo lawm, nws tsis paub nws tus moj yam qias vuab tsuab li, los sis nws tsis tau tshem nws tus kheej tawm ntawm nws tus qub moj yam li, thiab nws yeej pom tau meej meej hauv nws tes hauj lwm. Nyob rau hauv nws ces tsuas yog muaj kev ntsib kev pom ntawm tes hauj lwm ntau zog xwb, tab sis tej nyuag kev ntsib kev pom me me li ntawd xwb ces tsis muaj cuab kav yuav hloov tau nws thiab tsis muaj cuab kav hloov tau nws tej kev pom kev xav txog kev muaj sia nyob los sis qhov tseem ceeb ntawm nws qhov kev nrhiav. Txawm hais tias nws tau ua hauj lwm tau ntau xyoo rau Khetos, thiab yeej tsis tau rov tsim txom Tswv Yexus dua ib zaug ntxiv lawm, los nyob rau hauv nws lub siab ces yeej tsis muaj dab tsi hloov nyob rau hauv nws qhov kev paub txog Vajtswv li. Qhov no txhais tau hais tias nws tsis tau ua hauj lwm los muab nws tus kheej cob fij kiag rau Vajtswv, tab sis tsuas yog nws raug yuam kom ua hauj lwm rau nws txoj hau kev kawg yav pem suab xwb. Vim, nyob rau thaum pib, nws tsim txom Khetos, thiab tsis zwm rau Khetos; nws yog ib tug neeg xeeb txawm ntxeev siab uas tab meeg tawm tsam Khetos, thiab yog ib tug uas tsis paub txog tes hauj lwm ntawm Vajntsujplig li. Thaum uas nws tes hauj lwm yuav luag xaus, los nws yeej tseem tsis paub tes hauj lwm ntawm Vajntsujplig, thiab tsuas lam ua raws li nws tus kheej siab nyiam raws li nws tus kheej tus yeeb yam, yam tsis mloog ib qho me me rau Vajntsujplig lub siab nyiam hlo li. Thiab yog li ntawd nws tus yeeb yam thiaj li ua yeeb ncuab rau Khetos thiab tsis ua raws qhov tseeb. Tej tus neeg zoo li no, tus uas tau raug Vajntsujplig tes hauj lwm muab tso pov tseg, tus uas tsis paub Vajntsujplig tes hauj lwm, thiab tus uas tawm tsam Khetos—ib tug neeg zoo li ntawd ho yuav raug cawm tau li cas? Qhov uas seb tib neeg puas yuav raug cawm tau ntawd mas tsis yog nyob ntawm qhov uas nws ua hauj lwm ntau los tsawg, los sis nws ho mob siab npaum li cas, tab sis yog txiav txim los ntawm qhov uas seb nws puas paub Vajntsujplig tes hauj lwm, seb nws puas muaj peev xwm muab qhov tseeb coj los xyaum ua raws, thiab seb nws txoj kev pom kev xav rau txoj kev nrhiav ntawd puas sib dhos nrog qhov tseeb.

Txawm hais tias tej kev qhia tshwm li ntuj tsim ntawd yeej muaj tshwm sim tom qab uas Petus pib caum Yexus lawm, nyob rau hauv nws tus yeeb yam ces nws, txij kiag thaum pib los, yeej yog ib tug uas txaus siab hlo zwm rau Vajntsujplig thiab nrhiav Khetos. Nws txoj kev mloog lus rau Vajntsujplig yeej dawb huv: Nws tsis nrhiav koob npe thiab nyiaj txiag, tab sis tsuas yog muaj siab los ntawm txoj kev mloog lus rau qhov tseeb xwb. Txawm hais tias muaj peb zaug uas Petus tsis lees paub Khetos, thiab txawm nws tau dag tus Tswv Yexus, los tej kev tsis ruaj khov ntawm tib neeg uas me me li ntawd tsis muaj dab tsi cuam tshuam rau nws tus yeeb yam, nws tsis cuam tshuam rau nws qhov kev caum nrhiav yav tom ntej, thiab nws tsis yog ib qho pov thawj txaus los qhia hais tias nws qhov kev sim siab ntawd yog ib qho kev ua ntawm ib tug tawm tsam Khetos. Tib neeg qhov kev qaug zog li ib txwm muaj ntawd yog tej yam uas tag nrho cov neeg hauv ntiaj teb no yeej muaj—koj xav kom Petus mas yuav tsum txawv lod? Tsis yog tib neeg yeej muaj tej yam kev xav rau Petus vim nws tau ua ntau yam yuam kev yam ruam ruam ntawd lod? Thiab tsis yog tib neeg kuj ho nyiam Petus vim tes hauj lwm nws ua, thiab tag nrho tej ntawv uas nws sau lod? Tib neeg yuav ua cas muaj peev xwm pom tshab plaws rau lub ntsiab tseeb ntawm tib neeg mas? Puas muaj tseeb tiag hais tias cov uas muaj kev hnov tiag ntawd yeej muaj peev xwm pom tej yam me me tsis tseem ceeb ntawd mas? Txawm hais tias Petus tej kev ntsib kev pom uas txom nyem mob siab tau ntau lub xyoo ntawd tsis raug teev tseg nyob rau hauv Vajluskub, los qhov no tsis yog pov thawj qhia hais tias Petus tsis muaj tej kev ntsib kev pom tiag, los sis hais tias Petus tsis raug ua kom zoo tiav log. Tib neeg yuav ua cas to taub tag nrho tau txog Vajtswv tes hauj lwm mas? Cov lus teev tseg hauv Vajluskub mas tsis yog Yexus tus kheej xaiv tseg kiag, tab sis tsuas yog tej tiam neeg tom qab no muab sau los teeb ua ke xwb. Qhov ntawd yog li ntawd, ces tag nrho tej uas teev tseg rau hauv Vajluskub tseem tsis yog xaiv raws li tib neeg lub tswv yim xwb lod? Dhau qhov ntawd, qhov kawg ntawm Petus thiab Povlauj nkawd mas yeej tsis tau teev kom meej meej rau hauv cov ntawv, ces tib neeg thiab li txiav txim rau Petus thiab Povlauj nkawd raws li lawv tus kheej txoj kev xav, thiab raws li qhov uas lawv tus kheej nyiam. Thiab vim Povlauj ua hauj lwm ntau heev li, vim nws qhov “hauj lwm uas ua tau” mas ntau kawg nkaus li, ces cov neeg coob coob thiaj li cia muab txoj kev ntseeg siab rau nws. Tsis yog tib neeg yeej tsuas tsom ntsoov rau qhov ntiav ntiav saum daim tawv xwb lod? Tib neeg yuav ua li cas pom tshab plaws mus rau lub tseem ntsiab ntawm tib neeg mas? Tsis tas hais txog, muab xam qhov hais tias Povlauj yeej yog ib daim phiaj ntawm kev pe hawm los tau ntau txhiab xyoo lawm, leej twg yuav tau luag lam cia li maj nroos tsis lees nws tej hauj lwm mas? Petus ces tsuas yog ib tug neeg cuab ntses xwb, es ua cas nws qhov hauj lwm uas ua tau ntawd ho yuav loj npaum nkaus li Povlauj qhov thiab mas? Hais txog qhov hauj lwm uas nkawd ua tau, ces Povlauj yeej tsim nyog raug txais phaj tshab ua ntej Petus, thiab nws tsim nyog yog tus uas zoo tsim nyog tau txais Vajtswv txoj kev pom zoo. Leej twg yuav xav hais tias, nyob rau hauv qhov uas Nws ua rau Povlauj, Vajtswv tsuas lam kom nws ua hauj lwm hauv nws tej peev xwm xwb, hos Vajtswv ho ua kom Petus zoo tiav log. Nws tsis yog vim hais tias tus Tswv Yexus yeej tau npaj tej phiaj xwm no rau Petus thiab Povlauj puag thaum pib kiag los lawm: Nws ces tsuas yog, raug ua kom zoo tiav log los sis txib ua hauj lwm raws nraim li nkawd tus yeeb yam xeeb txawm xwb. Thiab yog li ntawd, qhov uas tib neeg pom ces tsuas yog tib neeg qhov hauj lwm ua tiav sab nraud xwb, hos qhov Vajtswv pom ces yog tib neeg lub tseem ntsiab, nrog rau txoj kev uas tib neeg taug thaum pib kiag los, thiab qhov kev tshoov siab uas nyob tom qab ntawm tib neeg txoj kev caum nrhiav. Tib neeg ntsuas ib tug tib neeg raws li lawv tej kev xav phem, thiab raws li lawv tus kheej txoj kev xav xwb, tab sis qhov xaus thaum kawg ntawm ib tug tib neeg mas tsis yog txiav txim raws li tej yam nws muaj sab nraud xwb. Thiab yog li ntawd Kuv thiaj hais tias yog txoj kev uas koj taug thaum pib yog txoj kev yeej, thiab koj txoj kev xav rau txoj kev caum nrhiav ntawd yog txoj yog los thaum pib kiag los, ces koj zoo li Petus; yog hais tias txoj kev koj taug yog txoj kev swb, ces koj txawm yuav them tus nqi li cas, los koj qhov kawg ces yeej tseem yuav zoo ib yam nkaus li Povlauj qhov xwb. Txawm yuav yog qhov twg los xij, koj txoj hau kev kawg, thiab tsis hais koj yuav yeej los swb li, ces ob qho yeej puav leej yog txiav txim los ntawm qhov uas seb txoj kev koj nrhiav ntawd puas yog txoj yog los tsis yog xwb, tsis yog koj qhov kev mob siab xwb, los sis tus nqi uas koj them xwb. Petus thiab Povlauj lub ntsiab tseeb, thiab lub hom phiaj uas nkawd caum nrhiav ntawd, mas yeej sib txawv; tib neeg tsis muaj cuab kav yuav tshawb nrhiav tau tej no, thiab tsuas yog Vajtswv nkaus xwb thiaj li paub tej ntawd tag nrho xwb. Vim qhov uas Vajtswv pom yog tib neeg lub tseem ntsiab, hos tib neeg ces yeej tsis paub dab tsi txog lawv tus kheej lub ntsiab tseeb li. Tib neeg tsis muaj cuab kav pom tau lub ntsiab tseeb nyob hauv tib neeg los sis nws tus yam ntxwv tiag, thiab yog li ntawd thiaj tsis muaj cuab kav qhia tau qhov laj thawj ntawm kev swb thiab kev yeej ntawm Povlauj thiab Petus nkawd. Qhov laj thawj uas vim li cas es neeg feem coob ho pe hawm Povlauj thiab tsis pe hawm Petus ntawd ces vim yog Povlauj raug siv los ua tes hauj lwm rau pej xeem, thiab tib neeg muaj cuab kav pom tes hauj lwm no, thiab tib neeg coob heev lees paub tej “kev ua tau tiav hlo” ntawm Povlauj. Petus qhov kev ntsib kev pom, nyob rau tib lub sij hawm ntawd, mas tib neeg ntsia tsis pom, thiab qhov uas nws nrhiav ces yog qhov uas tib neeg ua tsis tau, thiab ces tib neeg thiaj li tsis muaj kev xav paub xav pom rau hauv Petus.

Petus raug ua kom zoo tiav log los ntawm qhov kev ntsib kev pom rau txoj kev qhuab ntuas thiab kev lim kom dawb huv lawm. Nws hais tias, “Kuv yuav tsum ua kom haum Vajtswv txoj kev ntshaw rau txhua lub sij hawm. Nyob rau txhua yam uas kuv ua mas kuv tsuas yog nrhiav kev ua kom haum Vajtswv txoj kev ntshaw nkaus xwb, thiab txawm hais tias kuv yuav raug rau txim, los sis txiav txim rau, los kuv yeej tseem zoo siab hlo ua li ntawd.” Petus muab txhua yam rau Vajtswv, thiab nws tes hauj lwm, tej lus, thiab tag nrho lub neej ces muab tag nrho rau txoj kev hlub Vajtswv. Nws yog ib tug uas nrhiav txoj kev dawb huv, thiab nws yim muaj kev ntsib kev pom ntau, ces nws txoj kev hlub Vajtswv yim muaj mus tob nyob rau hauv nws lub siab. Povlauj, nyob rau tib lub sij hawm ntawd, tsuas yog ua tes hauj lwm sab nraud xwb, thiab txawm hais tias nws kuj ua hauj lwm hnyav heev, los nws tej dag zog ces yog siv rau qhov kev ua nws tes hauj lwm kom zoo thiab kom tau txais phaj tshab xwb. Yog nws paub hais tias nws yuav tsis tau txais phaj tshab, nws yuav muab nws tes hauj lwm tso tseg lawm. Qhov uas Petus mob siab rau ces yog txoj kev hlub tseeb hauv nws lub siab, thiab tej qho uas muaj qab hau thiab muaj peev xwm ua tau kom tiav hlo. Nws tsis quav ntsej txog hais tias ua nws puas yuav tau txais ib qho phaj tshab, tab sis tsuas yog qhov uas seb nws tus moj yam puas yuav hloov tau xwb. Povlauj tsuas mob siab txog kev ua hauj lwm kom hnyav dua xwb, nws mob siab txog tes hauj lwm thiab txoj kev mob siab sab nraud, thiab txog tej kev qhuab qhia uas tej neeg dog dig yeej tsis tau ntsia tau pom xwb. Nws tsis mob siab rau tej kev hloov tob tob nyob rau hauv nws los sis rau txoj kev hlub tiag rau Vajtswv. Petus qhov kev ntsib kev pom mas yog ua kom tau txoj kev hlub tiag rau thiab qhov kev paub tseeb txog Vajtswv. Nws tej kev ntsib kev pom ces yog ua kom tau ib qho kev sib raug zoo kom nyob ze zog rau Vajtswv, thiab kom muaj ib qho kev ua neej kom muaj qab hau. Tes hauj lwm ntawm Povlauj mas yog ua vim ntawm qhov Yexus muab tso rau nws ua, thiab ua kom tau tej yam uas nws ntshaw xwb, tab sis tej no mas tsis muaj dab tsi cuam tshuam rau nws qhov kev paub txog nws tus kheej thiab Vajtswv li. Nws tes hauj lwm ces yog ua kom khiav dim kev qhuab ntuas thiab kev txiav txim nkaus xwb. Qhov uas Petus nrhiav yog txoj kev hlub dawb huv, thiab qhov Povlauj nrhiav yog lub kaus mom vajntxwv ntawm txoj kev ncaj ncees. Petus tau ntsib tau pom ntau xyoo ntawm Vajntsujplig tes hauj lwm, thiab tau muaj tej kev paub uas muaj qab hau txog Khetos, nrog rau ib qho kev paub tob heev txog nws tus kheej. Thiab yog li ntawd, nws txoj kev hlub rau Vajtswv thiaj li dawb huv. Ntau xyoo ntawm txoj kev lim tib neeg kom dawb huv tau txhawb tsa nws txoj kev paub txog Yexus thiab lub neej, thiab nws txoj kev hlub yog ib txoj kev hlub dawb paug uas tsis yuav dab tsi rov qab li, nws yog ib txoj kev hlub uas nyob nyob cia li tshwm plaws tuaj xwb, thiab nws yeej tsis thov dab tsi rov qab rau nws li, los sis nws yeej tsis cia siab kom tau ib yam txiaj ntsig dab tsi li. Povlauj ua hauj lwm tau ntau xyoo, tab sis nws tsis muaj kev paub ntau txog Khetos, thiab nws qhov kev paub txog nws tus kheej mas muaj tsawg yam txaus tu siab kawg nkaus li. Nws yeej tsis muaj kev hlub rau Khetos li, thiab nws tes hauj lwm thiab txoj kev nws taug ces yog ua kom tau txais txoj saw paj qhuas nws thaum kawg xwb. Qhov nws nrhiav yog lub kaus mom vajntxwv zoo tshaj plaws, tsis yog txoj kev hlub uas dawb huv tshaj plaws. Nws tsis rau siab ntso nrhiav, tab sis tsuas yog maj mam laug xwb; nws tsis ua nws tes dej num, tab sis yog raug yuam ua nyob rau hauv nws txoj kev nrhiav tom qab uas nws raug Vajntsujplig tes hauj lwm muab txhom tau lawm xwb. Thiab yog li ntawd, nws txoj kev nrhiav ntawd ua tsis tau pov thawj qhia hais tias nws yog ib tug raug tsim tawm los uas yeej zoo tsim nyog rau ntawm Vajtswv lawm; nws yog Petus uas yog ib tug raug tsim tawm los uas yeej zoo tsim nyog rau ntawm Vajtswv uas ua nws tes dej num. Tib neeg xav hais tias tag nrho cov uas ua tau ib qho hauj lwm rau Vajtswv ces tsim nyog tau txais ib qho phaj tshab lawm, thiab ces yog qhov hauj lwm uas ua tau ntawd yim loj ces lawv yim cia li xav hais tias lawv yuav tsum tau txais Vajtswv txoj kev hlub. Lub ntsiab ntawm tib neeg qhov kev xav ces tsuas muaj kev sib pauv luam nkaus xwb, thiab lawv tsis rau siab ntso nrhiav kev ua lawv tes dej num li ib tug uas raug Vajtswv tsim tawm los. Rau Vajtswv, ces yog tib neeg yim nrhiav ib txoj kev hlub tseeb rau Vajtswv thiab kev mloog lus tag nrho rau Vajtswv, uas kuj txhais hais tias nrhiav kev ua lawv tes dej num ib yam li ib tug uas Vajtswv tsim tawm los, ces lawv haj yam yuav tau txais Vajtswv txoj kev pom zoo. Vajtswv qhov kev xav ces yog txib kom tib neeg rov muab kom tau lawv tes dej num thiab lub luag hauj lwm thaum xub thawj. Tib neeg yog ib tug uas Vajtswv tsim tawm, thiab yog li ntawd tib neeg yuav tsum tsis txhob hla tshaj nws tus kheej mus txib Vajtswv li ub li no, thiab yuav tsum tsis txhob ua dab tsi tshaj qhov ua lawv tes dej num li ib tug uas raug Vajtswv tsim tawm los xwb. Txoj hau kev kawg ntawm Povlauj thiab Petus nkawd ces yog ntsuas los ntawm qhov uas seb nkawd puas muaj peev xwm ua tau nkawd tes dej num li ib tug uas Vajtswv tsim tawm los xwb, thiab tsis yog raws li qhov uas seb tes hauj lawm uas nkawd ua tiav ntawd loj me npaum li cas; nkawd txoj hau kev kawg ces yog txiav txim raws li qhov uas nkawd nrhiav thaum pib kiag los, tsis yog raws li qhov uas seb nkawd ua tau hauj lwm ntau npaum li cas, los sis lwm tus neeg qhov kev khwv yees txog nkawd. Thiab yog li ntawd, kev nrhiav kev rau siab ntso mus ua yus tes hauj lwm li ib tug uas Vajtswv tsim tawm los ces yog txoj kev mus rau kev yeej; kev nrhiav txoj kev ntawm txoj kev hlub tseeb rau Vajtswv yog txoj uas yog tshaj plaws; kev nrhiav kev hloov nyob rau hauv yus tus moj yam qub, thiab kev nrhiav txoj kev hlub dawb huv rau Vajtswv, yog txoj kev mus rau kev yeej. Txoj kev mus rau kev yeej zoo li ntawd yog txoj kev rov mus muab kom tau tes dej num thaum xub thawj nrog rau tus duab thaum xub thawj ntawm ib tug uas raug Vajtswv tsim tawm los. Nws yog txoj kev mus muab kom tau rov los, thiab nws kuj yog lub hom phiaj ntawm Vajtswv tes hauj lwm txij kiag thaum pib los rau thaum xaus. Yog tib neeg txoj kev nrhiav raug dub tsuas los ntawm lawv tus kheej tej kev xav tau yam luam thuam ntxiag thiab tej kev ntshaw yam tsis muaj laj thawj lawm, ces qhov tshwm sim uas ua tau los ntawd yuav tsis hloov tib neeg tus moj yam. Nws tsis yog tes hauj lwm uas Vajntsujplig ua tiag tiag li, thiab yog li ntawd qhov no thiaj yog pov thawj qhia hais tias yam kev nrhiav li no tsis yog yam uas Vajtswv pom zoo. Ib txoj kev nrhiav uas Vajtswv tsis pom zoo ces ho yuav tseem ceeb li cas mas?

Tes hauj lwm uas Povlauj ua mas muab tso tau rau tib neeg saib, tab sis hais txog qhov uas seb nws txoj kev hlub rau Vajtswv ntawd dawb huv npaum li cas thiab nws hlub Vajtswv npaum li cas nyob tob hauv nws lub siab ntawd—tej yam no ces tib neeg tsis pom li. Tib neeg tsuas pom tes hauj lwm nws ua xwb, qhov ntawd ces tib neeg thiaj paub hais tias nws yeej raug Vajntsujplig siv lawm tiag tiag, thiab los yog ntawd tib neeg thiaj xav hais tias Povlauj zoo dua Petus, hais tias nws tes hauj lwm mas loj dua, vim nws muaj cuab kav pab cuam tau rau cov pawg ntseeg. Petus tsuas saib nws tus kheej tej kev ntsib kev pom thiab tsuas tau ob peb tug neeg rau thaum nws ua nws tes hauj lwm uas ntev ntev mam ua ib zaug ntawd xwb. Los ntawm nws ces tsuas muaj ob peb daig ntawv uas neeg paub me me xwb, tab sis leej twg paub hais tias nws txoj kev hlub rau Vajtswv uas nyob tob hauv nws lub siab ntawd loj npaum li cas? Ib hnub, dhau ib hnub, Povlauj ua hauj lwm rau Vajtswv: Yog tseem tshuav hauj lwm yuav tau ua, ces nws ua kiag xwb. Nws xav hais tias nyob rau txoj kev no ces nws yuav muaj cuab kav muab tau lub kaus mom vajntxwv, thiab yuav muaj peev xwm ua tau kom Vajtswv txaus siab, tab sis nws tsis nrhiav kev hloov nws tus kheej los ntawm nws tes hauj lwm li. Ib yam dab tsi nyob hauv Petus lub neej uas tsis ua kom haum rau Vajtswv txoj kev ntshaw ces ua rau nws ntxhov siab. Yog nws tsis ua kom haum rau Vajtswv txoj kev ntshaw, ces nws yuav hnov tu siab, thiab yuav nrhiav ib txoj kev kom yog es kom nws muaj cuab kav rau siab ntso ua kom haum rau Vajtswv lub siab. Nyob rau hauv kis me ntshaj plaws thiab zoo li tsis tseem ceeb tshaj plaws hauv nws lub neej, los nws yeej tseem yuav tseev kom nws ua kom tau haum Vajtswv lub siab. Nws haj yam tsis yuam thaum hais txog nws tus qub moj yam, tseem haj yam tsoo hnyav rau qhov yuav tseev kom nws tus kheej nce qib tob tshaj mus rau qhov tseeb. Povlauj tsuas nrhiav lub koob npe thiab lub meej mom ntiav ntiav saum daim tawv xwb. Nws nrhiav kev khav nws tus kheej rau tib neeg, thiab tsis nrhiav kev ua kom nce qib tob zog rau txoj kev to taub lub neej txoj sia. Qhov nws mob siab rau ces tsuas yog txoj kev qhuab qhia xwb, tsis yog qhov tseeb. Ib co neeg hais tias, “Povlauj ua hauj lwm ntau heev rau Vajtswv li, vim li cas Vajtswv thiaj tsis nco qab nws? Petus ces nyuam qhuav ua hauj lwm me me rau Vajtswv xwb, thiab twb tsis tau ua tau ib qho hauj lwm loj tiav rau tej pawg ntseeg li, yog vim li cas nws ho raug ua kom zoo tiav log?” Petus hlub Vajtswv txog ib theem, uas yog qhov Vajtswv yuav tseev kom ua; tsuas yog cov neeg zoo li no xwb thiaj li muaj lus tim khawv. Thiab Povlauj ho ua tau dab tsi? Nws ho hlub Vajtswv txog theem twg? Koj puas paub? Povlauj tes hauj lwm yog ua rau dab tsi tiag? Thiab Petus tes hauj lwm yog ua rau dab tsi tiag? Petus tsis ua hauj lwm ntau heev, tab sis koj puas paub dab tsi nyob tob hauv nws lub siab? Povlauj tes hauj lwm ces yog hais txog kev pab cuam rau cov pawg ntseeg, thiab kev txhawb nqa rau cov pawg ntseeg. Qhov Petus tau ntsib tau pom ces yog kev hloov hauv nws tus moj yam ntawm lub neej txoj sia; nws tau ntsib tau pom txoj kev hlub rau Vajtswv. Tam sim no koj paub qhov sib txawv nyob rau hauv nkawd lub ntsiab tseeb lawm, koj yeej pom hais tias leej twg, txog thaum kawg, ntseeg Vajtswv tiag tiag, thiab leej twg tsis ntseeg Vajtswv tiag tiag. Nkawd ib tug mas hlub Vajtswv tiag tiag, thiab tus sab tod mas tsis hlub Vajtswv tiag tiag; ib tug mas muaj kev hloov rau hauv nws tus moj yam, thiab tus sab tod mas tsis muaj li; ib tug ua hauj lwm yam txo hwj chim ntxiag, thiab neeg tsis tshua lam pom nws yooj yim, thiab tus sab tod mas neeg pe hawm nws heev, thiab muaj daim duab loj zoo heev; ib tug nrhiav kev dawb huv, thiab tus sab tod mas tsis nrhiav, thiab txawm hais tias nws yuav tsis yog tsis dawb huv, nws tsis muaj ib txoj kev hlub uas dawb huv; ib tug mas muaj txoj kev ua neeg tiag tiag, thiab tus sab tod mas tsis muaj; ib tug muaj txoj kev xav li ib tug uas Vajtswv tsim tawm los tiag tiag, thiab ib tug mas tsis muaj. Tej ntawd yog qhov sib txawv ntawm lub ntsiab tseeb ntawm Povlauj thiab Petus. Txoj kev uas Petus taug yog txoj kev yeej, uas kuj yog txoj kev rov mus muab tau txoj kev ua neeg li ib txwm muaj thiab txoj kev rov muab tau tes daj num ntawm ib tug uas raug Vajtswv tsim tawm los. Petus sawv cev tag nrho cov uas yog cov yeej. Txoj kev uas Povlauj taug yog txoj kev swb, thiab nws sawv cev tag nrho cov uas tsuas lam nyoo thiab siv lawv tus kheej yam ntiav ntiav xwb, thiab yeej tsis hlub Vajtswv tiag tiag. Povlauj sawv cev tag nrho cov uas tsis muaj qhov tseeb. Nyob rau hauv nws txoj kev ntseeg Vajtswv, Petus nrhiav kev ua kom haum Vajtswv siab nyob rau txhua yam, thiab nrhiav kev ua raws li txhua yam uas los ntawm Vajtswv los. Yam tsis muaj ib qho kev yws me me hlo li, nws muaj cuab kav txais kev qhuab ntuas thiab kev txiav txim, nrog rau kev tsim kho kom zoo, txoj kev txom nyem loj thiab mus yam tsis muaj nyob rau hauv nws lub neej, tsis muaj ib yam uas yuav hloov tau nws txoj kev hlub rau Vajtswv li. Qhov no tseem tsis yog qhov kev hlub loj tshaj plaws rau Vajtswv thiab lod? Qhov no tseem tsis yog kev ua tau tes dej num ntawm ib tug uas raug Vajtswv tsim tawm los thiab lod? Tsis hais nyob rau hauv kev qhuab ntuas, kev txiav txim, los sis kev txom nyem loj, koj yeej muaj cuab kav ua tau txoj kev mloog lus kom txog thaum tuag kiag, thiab qhov no yog qhov uas tsim nyog ib tug uas raug Vajtswv tsim tawm los twg yuav tsum ua kom tau, qhov no yog qhov kev dawb huv ntawm txoj kev hlub rau Vajtswv. Yog hais tias tib neeg muaj cuab kav ua tau ntau npaum li no, ces lawv yeej zoo tsim nyog ua ib tug uas raug Vajtswv tsim tawm los, thiab yeej tsis muaj ib yam dab tsi li uas yuav ua tau kom haum txoj kev ntshaw ntawm tus Tswv Tsim tshaj qhov no li lawm. Muab xav hais tias koj muaj cuab kav ua hauj lwm rau Vajtswv, tab sis koj tsis mloog Vajtswv lus, thiab tsis muaj cuab kav hlub Vajtswv tiag tiag. Nyob rau txoj kev no, tsis yog koj yuav ua tsis tau koj tes dej num li ib tug uas raug Vajtswv tsim tawm los xwb, tab tsis koj tseem yuav raug Vajtswv teem txim rau thiab, vim koj yog ib tug uas tsis muaj qhov tseeb, tus uas tsis muaj cuab kav mloog Vajtswv lus, thiab tus uas tsis mloog lus rau Vajtswv. Koj tsuas mob siab txog kev ua hauj lwm rau Vajtswv xwb, thiab tsis mob siab txog kev muab qhov tseeb coj los xyaum ua los sis paub koj tus kheej. Koj tsis to taub los sis paub tus Tswv Tsim, thiab tsis mloog lus los sis hlub tus Tswv Tsim. Koj yog ib tug uas yeej xeeb txawm tsis mloog lus rau Vajtswv, thiab ces cov neeg zoo li ntawd yog cov uas tus Tswv Tsim tsis hlub.

Ib txhia neeg hais tias, “Povlauj ua tau hauj lwm ntau heev li, thiab nws ris lub nra hnyav heev rau cov pawg ntseeg thiab ua tau hauj lwm tiav ntau heev rau lawv. Povlauj kaum peb tsab ntawv tuav tau 2,000 xyoo ntawm Tiam Hmoov Hlub, thiab tsuas yog thib ob ntawm Plaub Txoj Moo Zoo xwb. Leej twg thiaj li yuav piv tau nws? Tsis muaj leej twg yuav tshab txhais tau Yauhas qhov kev Qhia Tshwm, hos Povlauj cov ntawv ces pub txoj sia thiab tes hauj lwm nws ua muaj txiaj ntsig heev rau cov pawg ntseeg. Leej twg thiaj li yuav ua tau tej yam zoo li ntawd? Thiab Petus ho ua tes hauj lwm dab tsi?” Thaum tib neeg ntsuas lwm tus, lawv ua li ntawd raws li lawv tes hauj lawm uas ua tau tiav hlo. Thaum Vajtswv ntsuas tib neeg, Nws ua li ntawd raws li tib neeg tus yeeb yam. Nyob rau cov uas nrhiav txoj sia, Povlauj yog ib tug uas tsis paub nws tus kheej lub ntsiab tseeb. Nws yog ib tug uas yeej tsis txo hwj chim los sis mloog lus kiag li, los sis nws yeej tsis paub nws lub ntsiab tseeb, uas yog tawm tsam Vajtswv. Thiab yog li ntawd, nws yog ib tug uas tsis tau muaj kev ntsib kev pom kom ntxaws ntxaws, thiab yog ib tug uas tsis muab qhov tseeb coj los xyaum ua. Petus mas txawv. Nws paub nws tej yam tsis zoo, tej kev qaug zog, thiab nws tus moj yam uas qias vuab tsuab li ib tug uas Vajtswv tsim tawm los, thiab yog li ntawd nws muaj ib txoj kev xyaum ua los mus hloov nws tus moj yam; nws tsis yog ib tug ntawm cov uas tsuas muaj qhov kev qhuab qhia xwb tab sis tsis muaj qhov tseeb. Cov uas hloov lawm ces yog cov neeg tshiab uas tau raug cawm tau lawm, lawv yog cov uas zoo tsim nyog nrhiav qhov tseeb lawm. Cov neeg uas tsis hloov ces yog cov uas poob qab raws tus yeeb yam; lawv yog cov uas tsis tau raug cawm tau, qhov ntawd ces yog, cov uas Vajtswv ntxub thiab tsis lees txais. Vajtswv yuav tsis nco qab lawv tsis hais lawv tes hauj lwm yuav loj npaum li cas li. Thaum koj muab qhov no coj los piv rau koj tus kheej txoj kev nrhiav, ces qhov uas seb koj yog tib hom neeg li Petus los sis Povlauj ntawd ces yeej tsim nyog pom meej meej lawm. Yog hais tias tseem tsis muaj qhov tseeb nyob rau hauv tej uas koj nrhiav ntawd, thiab txawm hais tias hnub no koj tseem khav theeb thiab muaj plhus li Povlauj, thiab tseem txawj dag thiab hais lus tshaj tshaj li nws, ces koj yeej yog ib tug neeg lwj liam ua swb tiag tiag li. Yog koj nrhiav tib yam uas Petus nrhiav, yog koj nrhiav kev xyaum ua thiab kev hloov tiag tiag, thiab tsis khav theeb los sis txhob txwm, tab sis tsuas yog nrhiav ua koj tes dej num xwb, ces koj yuav yog ib tug Vajtswv tsim tawm los uas muaj cuab kav ua tau txoj kev yeej. Povlauj tsis paub nws tus kheej lub ntsiab tseeb los sis qhov kev qias vuab tsuab, haj yam tsis paub nws tus kheej txoj kev tsis mloog lus. Nws yeej tsis tau hais txog nws tej kev tawm tsam Khetos yam txaus ntxub kawg ntawd li, los sis nws yeej tsis muaj kev tu siab hlo li. Nws tsuas piav txog luv luv xwb thiab, nyob tob hauv nws lub siab, nws yeej tsis tau nyoo Vajtswv tag nrho li. Txawm hais tias nws twb ntog ntawm txoj kev mus rau Damaxaka, los nws yeej tsis saib kom tob hauv nws tus kheej li. Nws yeej tsuas txaus siab ua hauj lwm tag zog xwb, thiab nws tsis muab kev paub nws tus kheej thiab hloov nws tus moj yam qub xam ua tej qhov teeb meem tseem ceeb tshaj plaws li. Nws txaus siab rau qhov uas tsuas lam hais qhov tseeb, nrog rau kev muab ib qho tshuaj ntawm nws txoj kev txawj xav rau lwm tus xwb, thiab qhov uas nws tsis tsim txom Yexus cov thwj tim lawm ntawd coj los nplig nws tus kheej thiab zam txim rau nws tus kheej rau nws tej kev txhaum yav tag los. Lub hom phiaj uas nws caum nrhiav ntawd ces tsis muaj dab tsi tshaj lub kaus mom vajntxwv rau yav pem suab thiab tes hauj lwm ib nyuag ntu ntawd xwb, lub hom phiaj nws caum nrhiav ces yog txoj hmoov hlub nplua mias xwb. Nws tsis yog nrhiav qhov tseeb kom txaus, los sis nws tsis yog nrhiav kev nce qib mus kom tob tshaj lawm hauv qhov tseeb uas nws tsis to taub ua ntej ntawd. Nws qhov kev paub txog nws tus kheej ces yog li ntawd thiaj hais tau hais tias yog qhov cuav xwb, thiab nws tsis lees txais kev qhuab ntuas thiab kev txiav txim. Qhov uas nws muaj cuab kav ua hauj lwm tsis tau txhais hais tias nws muaj qhov kev paub txog nws tus kheej tus yeeb yam los sis lub ntsiab tseeb; qhov nws tsom ntsoov rau ces tsuas yog tej kev xyaum ua sab nraud xwb. Qhov nws rau siab ntso rau, tshaj qhov ntawd, ces tsis yog kev hloov, tab sis yog kev paub xwb. Nws tes hauj lwm ces tag nrho puav leej yog qhov tau los ntawm Yexus qhov kev tshwm sim rau nws nyob rau ntawm txoj kev mus rau Damaxaka xwb. Nws tsis yog tej yam uas nws txiav txim siab ua thaum xub thawj, los sis tsis yog tes hauj lwm uas tshwm sim tom qab nws tau lees txais kev qhuab qhia rau nws tus moj yam qub lawm. Tsis hais nws yuav ua hauj lwm li cas li, nws tus moj yam qub tsis hloov, thiab yog li ntawd nws tes hauj lwm thiaj theej txhoj tsis tau rau nws tej kev txhaum yav tag los tab sis tsuas lam ua ib qho nyuag dej num nrog rau cov pawg ntseeg rau lub sij hawm ntawd xwb. Rau tej tus neeg zoo li no, tus uas nws tus moj yam qub tsis hloov—qhov ntawd ces hais tias, tus uas tsis tau txais kev cawm dim, thiab haj yam tsis muaj qhov tseeb—nws tsis muaj hnub yuav muaj cuab kav rais los ua tau ib tug uas Tswv Yexus lees txais li. Nws tsis yog ib tug uas muaj txoj kev hlub thiab kev hwm rau Yexus Khetos, los sis nws tsis yog ib tug uas txawj nrhiav qhov tseeb, nws haj yam tsis yog ib tug uas nrhiav qhov lus zais tob ntawm txoj kev yug los ua neeg. Nws tsuas lam yog ib tug uas txawj dag xwb, thiab ib tug uas tsis zam rau ib tug twg uas siab dua nws los sis tus uas muaj qhov tseeb li. Nws khib cov tib neeg los sis tej qhov tseeb uas tsis zoo ib yam li nws, los sis ua yeeb ncuab nrog nws, nyiam cov neeg muaj peev xwm uas muaj lub koob meej zoo thiab muaj kev paub tob xwb. Nws tsis nyiam sib ntsib sib tham nrog cov neeg pluag uas nrhiav txoj hau kev tseeb thiab tsis quav ntsej txog dab tsi tsuas yog qhov tseeb nkaus xwb, thiab tseem ho mus koom rau cov thawj coj ntawm tej koom haum kev ntseeg uas tsuas tham txoj tej kev qhuab qhia nkaus xwb, thiab cov uas muaj kev paub nplua mias xwb. Nws tsis muaj kev hlub rau tes hauj lwm tshiab ntawm Vajntsujplig thiab tsis quav ntsej txog qhov kev txav mus lawm tom ntej ntawm Vajntsujplig tes hauj lwm tshiab. Tab sis, nws nyiam cov kev cai thiab kev qhuab qhia uas siab dua tej qhov tseeb uas ib txwm muaj. Nyob rau hauv nws lub ntsiab tseeb xeeb txawm thiab tag nrho tej uas nws nrhiav, nws tsis zoo tsim nyog yuav raug hu ua ib tug Ntseeg Vajtswv uas nrhiav qhov tseeb, haj yam tsis tsim nyog ua ib tug tub qhe muaj lub siab ncaj nyob rau hauv Vajtswv lub tsev, vim nyob qhov kev dag ntawd mas ntau heev lawm, thiab nws txoj kev tsis mloog lus mas loj dhau heev lawm. Txawm hais tias nws yeej nto moo ua ib tug tub qhe ntawm Tswv Yexus, los nws tsis zoo tsim nyog tau nkag mus rau hauv lub rooj vag ntawm ntuj ceeb tsheej lub nceeg vaj, vim nws tej kev ua thaum pib los txog thaum xaus mas yuav muab hu tsis tau hais tias ncaj ncees. Nws ces tsuas lam pom tau hais tias yog ib tug uas txawj dag xwb, thiab ua kev tsis ncaj ncees, tab sis kuj yog tus uas ua hauj lwm rau Khetos thiab. Txawm hais tias yuav hu tsis tau nws ua tus phem, los nws yeej tsim nyog raug hu ua ib tug tib neeg uas ua kev tsis ncaj ncees. Nws yeej ua hauj lwm ntau, tab sis yuav tsum tsis txhob txiav txim rau nws raws li qhov uas nws ua tau hauj lwm ntau ntawd, tab sis tsuas txiav txim rau ntawm qhov zoo thiab lub ntsiab tseeb ntawm nws tes hauj lwm xwb. Tsuas yog txoj kev no xwb mas thiaj li yuav taug mus txog qhov kawg ntawm qhov xwm txheej no. Nws ib txwm ntseeg hais tias: “Kuv muaj peev xwm ua hauj lwm; kuv yeej txhawj txog tus Tswv lub nra ib yam li lwm tus yeej xav tsis txog li, thiab tsis muaj leej twg yuav hloov siab lees txhaum tob npaum li kuv, vim qhov kaj loj tau ci ntsa rau kuv, thiab kuv twb tau pom qhov kaj loj lawm, thiab yog li ntawd kuv qhov kev hloov siab lees txhaum mas tob tshaj lwm tus li.” Nyob rau lub sij hawm ntawd, qhov no yog qhov nws xav nyob rau hauv nws lub siab. Nyob rau thaum kawg ntawm nws tes hauj lwm, Povlauj hais tias: “Kuv twb tau tawm tsam qhov kev sib ntaus sib tua tag lawm, kuv twb tau taug txoj kev kawg lawm, thiab muaj ib lub kaus mom vajntxwv ntawm txoj kev ncaj ncees npaj cia rau kuv lawm.” Nws qhov kev sib ntaus sib tua, tes hauj lwm, thiab txoj kev taug ces tag nrho tsuas yog ua rau lub kaus mom vajntxwv ntawm txoj kev ncaj ncees xwb, thiab nws tsis rau siab ntso nias qees lawm tom ntej. Txawm hais tias nws tsis yog lam ua nws tes hauj lwm kom zoo li twb ua lawm xwb, los yeej hais tau hais tias nws tes hauj lwm ces tsuas yog lam ua kom tau coj mus txhaws rau nws tej kev yuam kev xwb, coj mus txhaws rau tej kev iab liam ntawm nws txoj kev txawj xav xwb. Nws tsuas cia siab ua kom tag nws tes hauj lwm, taug nws txoj kev kom kawg, thiab tawm tsam hauv nws qhov kev sib ntaus sib tua ntawd kom tag sai li sai tau, ces kom nws tau txais nws lub kaus mom vajntxwv ntawm txoj kev ncaj ncees uas nws ntshaw los lawm ntev ntawd kom sai xwb. Qhov nws ntshaw tsis yog mus ntsib Tswv Yexus nrog rau nws tej kev ntsib kev pom thiab kev paub tiag tiag, tab sis tsuas ua kom tiav nws tej hauj lwm kom sai li sai tau xwb, ces kom nws thiaj tau txais qhov phaj tshab uas nws tes hauj lwm khwv tau rau nws thaum nws ntsib Tswv Yexus. Nws siv nws tes hauj lwm los nplig kom nws tus kheej kaj siab, thiab los khom lag luam kom paub tau lub kaus mom vajntxwv rau yav tom ntej xwb. Yam nws nrhiav ntawd tsis yog qhov tseeb los sis tsis yog Vajtswv li, tab sis tsuas yog lub kaus mom vajntxwv xwb. Tej qho kev nrhiav zoo li ntawd es yuav ua cas siv tau li qhov phiaj ntsuas mas? Nws qhov kev tshoov siab, nws tes hauj lwm, tus nqi nws them, thiab tag nrho nws tej dag zog—nws txoj kev npau suav nruab hnub yam zoo tshaj plaws ntawd tseb txhawm thoob plaws rau li, thiab nws ua hauj lwm tag nrho raws li nws tus kheej txoj kev ntshaw xwb. Nyob rau tag nrho nws tes hauj lwm, yeej tsis muaj ib qho kev txaus siab hlo ua me me nyob rau hauv tus nqi uas nws them ntawd li; nws tsuas lam khom lag luam nkaus xwb. Nws tej dag zog tsis yog siv yam txaus siab hlo kom ua tau nws tes dej num, tab sis tsuas yog ua yam txaus siab hlo kom tau lub hom phiaj ntawm nws qhov kev khom lag luam xwb. Tej dag zog zoo li ntawd puas muaj nuj nqis dab tsi mas? Leej twg thiaj qhuas nws tej dag zog uas tsis dawb huv ntawd? Leej twg thiaj xav paub xav pom tej dag zog zoo li ntawd mas? Nws tej hauj lwm mas muaj tej kev npau suav txog yav tom ntej puv npo nyob rau hauv xwb, muaj tej phiaj xwm zoo tshaj plaws puv npo nyob rau hauv, thiab tsis muaj ib txoj kev uas yuav hloov tib neeg tus moj yam li. Ntau heev ntawm nws txoj kev hlub tshua ntawd tsuas yog kev ua txuj xwb; nws tej hauj lwm tsis muab tau txoj sia, nws tej hauj lwm tsis yug tau txoj sia, tab sis tsuas yog ib qho kev ua txuj dag ntawm txoj kev coj zoo xwb; nws yog ib qho kev khom lag luam xwb. Tes hauj lwm zoo li no es yuav ua cas coj tau tib neeg mus rau txoj kev nrhiav tau lawv tes dej num thaum xub thawj mas?

Tag nrho tej Petus nrhiav ces yog ua raws Vajtswv lub siab xwb. Nws nrhiav kev ua kom tiav li Vajtswv txoj kev ntshaw, thiab tsis hais yuav muaj kev txom nyem los sis kev nyuaj siab loj npaum li cas li, nws yeej tseem txaus siab hlo ua kom tau raws li Vajtswv txoj kev ntshaw. Yeej tsis muaj ib txoj kev nrhiav caum uas loj tshaj los ntawm ib tug ntseeg Vajtswv twg li lawm. Qhov uas Povlauj nrhiav ces raug dub tsuas los ntawm nws lub cev nqaij daim tawv, los ntawm nws tus kheej tej kev xav phem, thiab los ntawm nws tus kheej tej phiaj xwm thiab tej tswv yim dag lawm. Nws ces yeej tsis yog ib tug Vajtswv tsim tawm los uas zoo tsim nyog li, tsis yog ib tug uas nrhiav kev ua kom tiav raws li Vajtswv txoj kev ntshaw. Petus nrhiav kev los zwm rau Vajtswv tej kev coj, thiab txawm hais tias tes hauj lwm nws ua yuav tsis loj heev, los qhov kev tshoov siab uas nyob tom qab ntawm nws txoj kev nrhiav caum ntawd thiab txoj kev nws taug yog txoj yog lawm; txawm hais tias nws yuav tsis muaj peev xwm muab tau neeg coob, los nws muaj peev xwm nrhiav txoj kev ntawm qhov tseeb. Vim yog qhov no ces thiaj hais tau hais tias nws yog ib tug Vajtswv tsim tawm los uas zoo tsim nyog lawm. Niaj hnub no, txawm hais tias koj tsis yog ib tug neeg ua hauj lwm, los koj yuav tsum muaj peev xwm ua tes dej num ntawm ib tug uas Vajtswv tsim tawm los thiab nrhiav kev los zwm rau Vajtswv tej kev coj. Koj yuav tsum muaj peev xwm ua raws li yam dab tsi los xij uas Vajtswv hais, thiab muaj kev ntsib kev pom rau tag nrho txhua yam kev txom nyem thiab kev tsim kho kom zoo, thiab txawm hais tias koj qaug zog, los nyob hauv koj lub siab koj yuav tsum muaj cuab kav hlub Vajtswv kom tau. Cov uas lees txhua yam rau lawv tus kheej lub neej ces yeej txaus siab ua tes dej num ntawm ib tug uas raug Vajtswv tsim tawm los, thiab cov neeg zoo li ntawd qhov kev xav txog txoj kev nrhiav caum yog txoj uas yog. Cov no yog cov neeg uas Vajtswv xav tau. Yog koj ua hauj lwm ntau, thiab lwm tus tau xais koj tej kev qhuab qhia, tab sis koj tus kheej tsis hloov, thiab tsis tau hais lus tim khawv, los sis muaj kev paub kev pom tiag tiag li, tej yam zoo li ntawd ces kom txog thaum kawg ntawm koj lub neej txoj sia, ces tseem tsis muaj ib yam dab tsi uas koj tau uas es yuav hais tau lus tim khawv, ces koj puas yog ib tug neeg uas tau hloov lawm mas? Koj puas yog ib tug uas nrhiav qhov tseeb? Nyob rau lub sij hawm ntawd, Vajntsujplig siv koj, tab sis thaum Nws siv koj, Nws siv koj qhov uas tsuas siv tau ua tej hauj lwm xwb, thiab Nws tsis siv koj qhov uas siv tsis tau. Yog koj nrhiav kev hloov, ces koj yuav maj mam raug ua kom zoo tiav log nyob rau lub sij hawm ntawm tus txheej txheem uas koj raug siv ntawd. Tab sis Vajntsujplig tsis lees txhua yam hais tias ua thaum kawg koj puas yuav raug muab tau, thiab qhov no mas nyob ntawm tus yam ntxwv ntawm koj qhov kev nrhiav caum ntawd xwb. Yog tsis muaj kev hloov nyob rau hauv koj tus kheej tus moj yam li, ces qhov ntawd yog vim koj txoj kev xav rau qhov kev nrhiav caum uas yuam kev lawm xwb. Yog koj tsis tau txais phaj tshab, ces qhov ntawd yog koj tus kheej qhov teeb meem, thiab yog vim koj tus kheej tsis tau muab qhov tseeb coj los xyaum ua thiab tsis muaj peev xwm ua kom tiav raws li Vajtswv txoj kev ntshaw. Thiab yog li ntawd, tsis muaj ib yam dab tsi uas yuav tseem ceeb tshaj koj tus kheej tej kev ntsib kev pom kiag li, thiab tsis muaj ib yam dab tsi uas yuav tseem ceeb tshaj koj tus kheej qhov kev to taub li! Ib co neeg mas thaum kawg yuav hais tias, “Kuv twb tau ua hauj lwm ntau heev rau Koj, thiab txawm hais tias kuv tsis tau ua tau tej yam tiav hlo uas nto moo lug, los kuv yeej tseem nquag plias rau kuv tej kev siv dag zog ntawd. Koj yuav tsis kam cia kuv nkag mus rau hauv ntuj ceeb tsheej mus noj lub txiv ntoo pub txoj sia lod?” Koj yuav tsum paub tias hom neeg twg uas Kuv xav tau; cov uas tsis dawb huv tsis pub nkag mus rau hauv lub nceeg vaj, cov uas tsis dawb huv tsis pub ua kom thaj chaw dawb huv qias. Txawm tias koj twb tau ua hauj lwm ntau, thiab ua hauj lwm tau ntau xyoo lawm los xij, thaum kawg yog koj tseem qias vuab tsuab heev, ces txawm koj xav nkag mus rau hauv Kuv lub nceeg vaj los Ntuj Ceeb Tsheej txoj cai yuav tsis pub li! Txij thaum tsim lub ntiaj teb los txog rau niaj hnub no, Kuv yeej tsis pub cov uas ua kom Kuv nyiam xwb nkag tau los rau hauv Kuv lub nceeg vaj yooj yim li. Qhov no yog txoj cai saum Ntuj Ceeb Tsheej, thiab tsis muaj leej twg rhuav tau! Koj yuav tsum nrhiav lub neej txoj sia. Niaj hnub no, cov uas yuav raug ua kom zoo tiav log yog tib hom li Petus: Lawv yog cov uas nrhiav kev hloov nyob rau hauv lawv tus kheej tus moj yam, thiab cov uas txaus siab yuav hais lus tim khawv rau Vajtswv thiab ua lawv tes dej num li ib tug uas Vajtswv tsim tawm los. Tsuas yog cov neeg zoo li no xwb mas thiaj li yuav raug ua kom zoo tiav log. Yog koj tsuas xav tau phaj tshab xwb, thiab tsis nrhiav kev hloov koj tus kheej tus moj yam ntawm lub neej txoj sia li, ces tag nrho koj tej dag zog ces yuav nkim pov tseg xwb—qhov no yog ib qho tseeb uas hloov tsis tau li!

Los ntawm qhov sib txawv nyob rau hauv lub ntsiab tseeb ntawm Petus thiab Povlauj nkawd ces koj yuav tsum to taub hais tias tag nrho cov uas tsis nrhiav lub neej txoj sia ces nkim lub zog pov tseg xwb! Koj ntseeg Vajtswv thiab raws Vajtswv qab, yog li ntawd koj yuav tsum muaj lub siab hlub Vajtswv. Koj yuav tsum muab koj tus yam ntxwv qias vuab tsiab tshem pov tseg, koj yuav tsum nrhiav kev ua kom tiav li Vajtswv txoj kev ntshaw, thiab koj yuav tsum ua tes dej num ntawm ib tug uas raug Vajtswv tsim tawm los. Vim koj ntseeg thiab raws Vajtswv qab, koj yuav tsum muab txhua yam cob fij rau Nws, thiab yuav tsum tsis txhob txiav txim siab los sis ua kom tau raws li koj tus kheej txoj kev xav nkaus xwb, thiab koj yuav tsum ua kom tiav hlo raws li Vajtswv txoj kev ntshaw. Vim koj raug tsim tawm los, koj yuav tsum mloog tus Tswv uas tsim koj tawm los ntawd lus, vim koj yeej xeeb txawm tsis muaj kev tswj fwm rau koj tus kheej, thiab tsis muaj rab peev xwm los tswj koj tus kheej txoj hmoo. Vim koj yog ib tug neeg uas ntseeg Vajtswv, koj yuav tsum nrhiav txoj kev dawb huv thiab kev hloov. Vim koj yog ib tug uas Vajtswv tsim tawm los, koj yuav tsum ua raws li koj tes dej num, thiab tuav koj qhov chaw cia, thiab koj yuav tsum tsis txhob ua tshaj koj tes dej num. Qhov no tsis yog yuav muab koj khi cia, los sis siv kev qhuab qhia los caij tsuj koj, tab sis tsuas yog txoj kev uas koj yuav ua tau koj tes dej num, thiab nws yuav ua tau kom tiav hlo tau—thiab yuav tsum ua kom tau tiav hlo—los ntawm cov uas ua kev ncaj ncees. Yog koj muab lub ntsiab tseeb ntawm Petus thiab Povlauj nkawd coj los sib piv, ces koj yuav paub hais tias koj yuav tsum nrhiav caum li cas. Nyob rau tej kev uas Petus thiab Povlauj nkawd taug, ib txoj ces yog txoj kev raug ua kom zoo tiav log, thiab ib txoj ces yog txoj kev ntawm kev raug muab ntiab tawm mus; Petus thiab Povlauj sawv cev ob txoj kev uas sib txawv. Txawm hais tias nkawd puav leej tau txais tes hauj lwm ntawm Vajntsujplig, thiab puav leej tau txais kev qhuab qhia thiab kev to taub zoo los ntawm Vajntsujplig, thiab nkawd puav leej lees txais qhov uas Tswv Yexus tau txib nkawd, qhov kev tawg paj txi txiv los ntawm nkawd mas tsis zoo ib yam: Ib tug ces tawg paj txi txiv tiag tiag, hos ib tug ces tsis tawg. Los ntawm nkawd lub ntsiab tseeb, tes hauj lwm nkawd ua, tej uas nkawd nthuav tawm sab nraud, thiab nkawd qhov chaw xaus thaum kawg, ces koj yuav tsum to taub hais tias txoj kev twg koj tsim nyog taug, txoj kev twg koj tsim nyog xaiv coj los taug. Nkawd taug ob txoj kev uas yeej pom meej meej hais tias sib txawv. Povlauj thiab Petus, nkawd yog qhov kev piv txwv zoo tshaj plaws ntawm ib txoj kev twg, thiab yog li ntawd txij kiag thaum pib ces nkawd raug muab tuav tseg coj los piv txwv rau ob txoj kev no. Tej ntsiab lus tseem ceeb ntawm Povlauj qhov kev ntsib kev pom yog dab tsi, thiab vim li cas nws ho mus tsis dhau? Tej ntsiab lus tseem ceeb ntawm Petus qhov kev ntsib kev pom yog dab tsi, thiab nws ho tau ntsib tau pom kev raug ua kom zoo tiav log li cas? Yog koj muab qhov uas nkawd ib leeg twg txhawj xeeb txog, ces koj yuav paub hais tias Vajtswv xav tau hom neeg zoo li cas tiag, Vajtswv txoj kev xav yog dab tsi, Vajtswv tus moj yam yog dab tsi, hom neeg zoo li cas yog hom uas thaum kawg yuav raug ua kom zoo tiav log, thiab hom neeg zoo li cas yog hom uas yuav tsis raug ua kom zoo tiav log; koj yuav paub hais tias tus moj yam ntawm cov uas yuav raug ua kom zoo tiav log ntawd zoo li cas, thiab tus moj yam ntawm cov uas yuav tsis raug ua kom zoo tiav log ntawd ho zoo li cas—tej xwm txheej ntawm lub ntsiab tseeb no ces yeej pom tau nyob rau hauv Petus thiab Povlauj nkawd tej kev ntsib kev pom lawm. Vajtswv tsim txhua yam, thiab yog li ntawd Nws ua kom txhua yam uas raug tsim tawm los ntawd los nyob rau hauv qab Nws txoj kev tswj fwm thiab zwm rau hauv Nws txoj kev tswj fwm; Nws yuav txib txhua yam; es kom txhua yam nyob rau hauv Nws ob txhais tes. Tag nrho ntawm tej uas Vajtswv tsim tawm los, suav tag nrho tej tsiaj, nroj tsuag, noob neej, tej roob thiab tej dej ntws, thiab pas dej tauv—tag nrho yuav tsum los rau hauv qab Nws txoj kev tswj fwm. Tag nrho txhua yam nyob rau saum ntuj thiab nyob rau hauv av yuav tsum los nyob hauv qab Nws txoj kev tswj fwm. Lawv tsis muaj ib qho kev xaiv li thiab tag nrho yuav tsum zwm rau Nws txoj kev coj. Qhov no yog teeb ua kev cai los ntawm Vajtswv, thiab nws yog lub hwj chim ntawm Vajtswv. Vajtswv txib tau txhua yam, thiab muab txhua yam teeb qhov twg ua ntej qhov twg ua qab thiab muab txhua yam tum qhov twg nyob siab qhov twg nyob qis, thiab muab txhua yam cais raws li hom, thiab faib kom lawv tus kheej muaj lub luag hauj lwm, raws nraim li Vajtswv txoj kev xav. Tsis hais nws yuav zoo npaum li cas li, tsis muaj ib yam dab tsi uas yuav dhau Vajtswv li, txhua yam ces ua dej num rau cov noob neej uas Vajtswv tsim, thiab tsis muaj ib yam dab tsi uas yuav tau luag tsis mloog Vajtswv lus li los sis yuav txib Vajtswv tau li. Yog li ntawd tib neeg, yog ib tug uas Vajtswv tsim tawm los, kuj yuav tsum tau ua tes dej num ntawm tib neeg. Tsis hais nws yuav yog tus tswv los sis tus saib xyuas txhua yam, tsis hais tib neeg lub meej mom yuav siab npaum li cas ntawm tag nrho txhua yam li, nws yeej tseem yog ib tug tib neeg me me nyob hauv qab Vajtswv txoj kev tswj fwm xwb, thiab yeej tsis tshaj qhov uas yog ib tug tib neeg uas tsis tseem ceeb dab tsi li, ib tug uas Vajtswv tsim tawm los, thiab nws yuav tsis muaj hnub nyob siab tshaj Vajtswv li. Ua ib tug uas raug Vajtswv tsim tawm los, tib neeg yuav tsum nrhiav kev ua tes dej num ntawm ib tug uas Vajtswv tsim tawm los, thiab nrhiav kev hlub Vajtswv yam tsis muaj kev xaiv li, vim Vajtswv yeej zoo tsim nyog rau tib neeg txoj kev hlub. Cov uas nrhiav kev hlub Vajtswv yuav tsum tsis txhob nrhiav txiaj ntsig rau tus kheej los sis nrhiav tej yam uas lawv tus kheej ntshaw; qhov no yog txoj kev nrhiav caum uas yog tshaj plaws li. Yog qhov uas koj nrhiav yog qhov tseeb, yog qhov uas koj muab coj los xyaum ua yog qhov tseeb, thiab yog qhov koj tau yog ib qho kev hloov nyob rau hauv koj tus moj yam, ces txoj kev koj taug yog txoj yog lawm. Yog qhov uas koj nrhiav yog koob hmoov rau lub cev nqaij daim tawv, thiab qhov uas koj muab coj los xyaum ua yog qhov tseeb ntawm koj tus kheej txoj kev xav phem xwb, thiab yog yeej tsis muaj kev hloov nyob rau hauv koj tus moj yam li, thiab koj yeej tsis mloog Vajtswv lus nyob rau hauv lub cev nqaij daim tawv li, thiab koj tseem nyob rau qhov kev pom tsis meej, ces qhov koj nrhiav ntawd yuav coj koj mus rau dab teb tiag tiag li, vim txoj kev koj taug yog txoj kev swb. Qhov uas seb koj yuav raug ua kom zoo tiav log los sis raug muab ntiab tawm mus ntawd ces nyob ntawm koj tus kheej qhov kev nrhiav caum xwb, uas kuj hais tau hais tias kev yeej thiab kev swb ces nyob ntawm txoj kev uas tib neeg taug xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Yeej los sis Kev Swb Ces Nyob Ntawm Txoj Kev Uas Tib Neeg Taug Xwb

Yog vim li cas koj ho ntseeg Vajtswv? Yuav luag txhua tus tib neeg meem txom rau lo lus nug no. Lawv ib txwm muaj ob txoj kev xav sib txawv txog tus Vajtswv uas muaj qab hau thiab tus Vajtswv uas nyob saum ntuj ceeb tsheej, uas qhia tias lawv ntseeg Vajtswv tsis yog yuav zwm rau Nws, tab sis kom tau txais qee yam txiaj ntsig, los sis kom khiav dim ntawm txoj kev txom nyem uas los ntawm kev puas tsuaj los ces lawv thiaj li ib nyuag yoog raws xwb. Lawv txoj kev zwm yog nce raws li qee yam xwb; nws yog rau lub hom phiaj ntawm lawv tus kheej txoj kev cia siab, thiab yuam lawv. Yog vim li ntawd, koj thiaj ntseeg Vajtswv xwb lod? Yog tias nws tsuas yog siv rau qhov koj xav tau thiab koj txoj hmoo xwb, ces nws yuav zoo dua yog tias koj tsis ntseeg li. Txoj niag kev ntseeg zoo li no yog txoj niag kev dag tus-kheej, kev ntseeg-tus kheej, thiab kev qhuas-tus kheej. Yog tias koj txoj kev ntseeg tsis yog raug tsim los ntawm lub hauv paus uas zwm rau Vajtswv, ces thaum kawg koj yuav raug rau txim rau txoj kev tawm tsam Nws. Txhua tus neeg uas tsis nrhiav kev los zwm rau Vajtswv rau hauv lawv txoj kev ntseeg ces yog tawm tsam Nws. Vajtswv hais kom tib neeg nrhiav qhov tseeb, kom lawv nqhis Nws cov lus, noj thiab haus Nws cov lus, thiab muab tej lus ntawd coj los xyaum ua, kom lawv thiaj li zwm rau Vajtswv. Yog tias cov no yog koj tej kev npaj siab uas tseeb, ces Vajtswv yuav tsa koj sawv, thiab yuav ua siab dawb siab zoo rau koj. Qhov no ua xyem xyav tsis tau thiab hloov tsis tau. Yog tias koj txoj kev npaj siab tsis yog yuav zwm rau Vajtswv, thiab koj muaj lwm yam hom phiaj, ces txhua yam uas koj hais thiab ua—koj cov lus thov Vajtswv, thiab txawm koj txhua qhov kev ua—yuav tawm tsam rau Nws. Tej zaum koj yuav hais lus mos thiab hais lus muag, tej zaum koj txhua qhov kev nqis tes ua thiab hais tawm yuav zoo, thiab tej zaum koj yuav zoo li ib tug neeg uas zwm rau, tab sis thaum hais txog koj txoj kev mob siab rau thiab koj tej kev saib txog txoj kev ntseeg Vajtswv, txhua yam koj ua yog tawm tsam Vajtswv; txhua yam koj ua yog kev phem. Cov tib neeg uas mloog lus zoo li cov yaj, tab sis lawv lub siab muaj lub siab phem lim hiam, ces yog hma hnav tawv yaj ntag. Lawv ua tub qaug kiag rau Vajtswv, thiab Vajtswv yuav tsis tseg lawv ib tug cia kiag li. Tus Vaj Ntsujplig yuav nthuav tawm ib tug zuj zus thiab txhua tus ntawm lawv cov ntawd thiab qhia rau txhua tus neeg tias tag nrho txhua tus neeg uas ncauj lus zoo siab phem, yeej muaj tseeb tiag, raug ntxub ntxaug los ntawm tus Vajntsujplig. Txhob txhawj: Vajtswv yuav xyuas thiab muab lawv txhua tus rhuav tshem kom tag nrho.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hauv Koj Txoj Kev Ntseeg Vajtswv Koj Yuav Tsum Zwm rau Vajtswv

Yog tias koj tsis muaj peev xwm lees txais qhov kaj tshiab los ntawm Vajtswv, thiab tsis tuaj yeem nkag siab tau txhua yam uas Vajtswv ua niaj hnub no thiab koj tsis nrhiav nws, los sis lwm yam uas yog koj tsis ntseeg nws, txiav txim rau nws, los sis tshuaj xyuas thiab txheeb xyuas nws, ces koj tsis muaj lub siab zwm rau Vajtswv. Yog tias, thaum qhov kaj ntawm qhov no thiab tam sim no tshwm sim tuaj, koj pheej tseem khaws qhov kaj qub nag hmo thiab tawm tsam Vajtswv txoj hauj lwm tshiab, ces koj tsis muaj dab tsi zoo tshaj li ib tug neeg ruam—koj yog ib tug ntawm cov neeg uas txhob txwm tawm tsam Vajtswv. Tus yuam sij rau txoj kev zwm rau Vajtswv ntawd yog txoj kev lees yuav txoj kev kaj tshiab, thiab muaj peev xwm lees txais nws tau thiab muab nws coj mus xyaum siv. Tib qho no xwb thiaj li yog kev mloog lus tiag. Cov uas tsis muaj lub siab xav los xav rau Vajtswv tsis muaj peev xwm zwm rau Nws tau, thiab tsuas tawm tsam Vajtswv xwb vim ntawm lawv txoj kev txaus siab nrog rau tus xwm txheej tam sim no. Tus tib neeg ntawd tsis tuaj yeem zwm rau Vajtswv vim nws raug nkag rau los ntawm yam uas muaj los ua ntej lawm. Txhua yam uas los ua ntej ntawd tau ua rau tib neeg muaj txhua yam kev xav phem thiab ntau yam kev xav hauv nruab siab txog Vajtswv thiab cov no tau dhau los ua Vajtswv tus yam ntxwv nyob rau hauv lawv lub siab. Yog li ntawd, yam uas lawv ntseeg txog yog lawv cov kev xav, thiab cov qauv ntawm lawv tus kheej lub tswv yim. Yog tias koj ntsuas tus Vajtswv uas ua tes hauj lwm tiag tiag niaj hnub no rau tus Vajtswv ntawm koj tus kheej txoj kev xav, ces koj txoj kev ntseeg yog los ntawm Dab Ntxwgnyoog los, thiab raug tsuas los ntawm koj tus kheej txoj kev nyiam—Vajtswv tsis xav tau txoj kev ntseeg zoo li no. Txawm hais tias lawv qhov kev ntseeg siab yuav loj npaum li cas los xij, thiab txawm hais tias lawv yuav mob siab npaum li cas los xij—txawm hais tias yog lawv tau mob siab siv zog tas nws lub neej rau Nws txoj hauj lwm, thiab tau tuag rau lawv tus kheej—Vajtswv tsis pom zoo rau ib tug neeg uas muaj txoj kev ntseeg zoo li no. Nws tsuas lam muab txiaj ntsig rau lawv ib qho me me thiab pub lawv tau txais kev lom zem ib nyuag pliag xwb. Cov neeg zoo li no tsis tuaj yeem muab qhov tseeb coj mus xyaum tau. Tus Vajntsujplig tsis ua hauj lwm nyob rau hauv lawv, thiab Vajtswv yuav muab lawv rhuav tshem ib tug zuj zus pauj. Tus hluas thiab tus laus los tib yam nkaus, cov uas tsis zwm rau Vajtswv hauv lawv txoj kev ntseeg thiab muaj lub siab xav yuam kev yog cov uas tawm tsam thiab tab kaum, thiab cov neeg no yuav raug Vajtswv muab rhuav tshem yam tsis muaj lus nug dab tsi li. Cov neeg uas tsis muaj kev zwm rau Vajtswv ib qho me me li, cov uas tsuas yog lam lees paub Nws lub npe, thiab muaj qee qhov kev paub txog Vajtswv txoj kev ua siab zoo thiab kev hlub, tab sis tseem tsis ua raws li cov kauj ruam ntawm tus Vajntsujplig, thiab tsis ua raws li tes hauj lwm tam sim no thiab cov lus ntawm tus Vajntsujplig—cov neeg no ua neej nyob rau nruab nrab ntawm Vajtswv txoj kev hlub, thiab yuav tsis raug txais los yog ua kom zoo tiav log los ntawm Nws. Vajtswv ua rau tib neeg zoo tiav log los ntawm lawv txoj kev zwm rau, los ntawm lawv txoj kev noj, kev haus thiab kev zoo siab xyiv fab hlo rau Vajtswv cov lus, thiab los ntawm kev txom nyem thiab kho kom zoo hauv lawv lub neej. Tsuas yog los ntawm txoj kev ntseeg xws li qhov no thiaj tuaj yeem ua tau rau tib neeg cov cwj pwm hloov, thiab tsuas yog tom qab ntawd lawv thiaj li muaj peev xwm muaj txoj kev paub tseeb tiag ntawm Vajtswv. Tsis txaus siab nyob rau nruab nrab ntawm Vajtswv txoj kev hlub, rau siab nrhiav thiab tshawb nrhiav qhov tseeb, thiab nrhiav kom tau kev txais los ntawm Vajtswv—qhov no yog lub ntsiab rau txoj kev zwm rau Vajtswv thiab qhov no yog hom kev ntseeg uas Nws xav tau. Cov neeg uas tsis ua dab tsi ntau tshaj li kev txaus siab rau kev nyob hauv nruab nrab Vajtswv txoj kev hlub yuav ua tsis tau kom zoo tiav log los sis hloov tsis tau; thiab lawv txoj kev zwm, kev ntseeg, kev hlub, thiab kev ua siab ntev txhua yam nyob ntiav ntiav xwb. Cov neeg uas tsuas txaus siab rau Vajtswv txoj kev hlub xwb ces tsis muaj peev xwm paub tau Vajtswv tiag, thiab txawm thaum lawv paub Vajtswv los, lawv txoj kev paub tsuas yog yam ntiav ntiav xwb, thiab lawv hais ntau yam tias “Vajtswv hlub tib neeg” los sis “Vajtswv muaj kev hlub tshua rau tib neeg.” Qhov no tsis sawv cev lub neej ntawm tib neeg, thiab tsis qhia tias tib neeg paub Vajtswv tiag. Yog tias, thaum Vajtswv cov lus hloov lawv, los sis thaum Nws cov kev sim siab los rau lawv, ces tib neeg tsis tuaj yeem zwm tau rau Vajtswv—yog tias, lawv tsis ua xyem xyav, thiab poob qis—ces lawv yuav tsis zwm ib qho me me li. Nyob rau hauv lawv, muaj ntau txoj cai tswj hwm thiab kev txwv txog kev ntseeg Vajtswv, cov kev ntsib kev pom qub uas tau tshwm sim hauv ntau xyoo ntawm txoj kev ntseeg, los sis ntau cov kev cai raws li phau Vajluskub. Cov tib neeg zoo li no puas muaj peev xwm zwm tau rau Vajtswv mas? Cov neeg no muaj tib neeg txoj kev xav puv ntia—lawv yuav zwm rau Vajtswv tau li cas? Lawv “txoj kev zwm” ntawd yog los ntawm tus kheej txoj kev nyiam—Vajtswv puas yuav xav tau txoj kev zwm zoo li no mas? Nov tsis yog txoj kev zwm rau Vajtswv, tab sis ua raws li cov kev cai xwb; nws yog qhov kev txaus siab thiab kev ua raws lawv tus kheej lub siab nyiam xwb. Yog koj hais tias qhov no yog txoj kev zwm rau Vajtswv, puas yog koj saib tsis taus Nws lawm mas? Koj yog Iyiv Tus Vaj Ntxwv. Koj ua kev phem, thiab koj muaj kev koom tes tiag rau txoj hauj lwm tawm tsam Vajtswv—qhov no yog yam uas Vajtswv xav kom koj ua hauj lwm pab lod? Koj yuav tsum maj nrawm nroos los hloov dua siab tshiab, thiab sim ua kom paub txog tus kheej kom zoo. Qhov ua tsis tiav qhov ntawd, ces qhov zoo dua ces koj cia li mus tsev xwb; qhov ntawd yuav ua rau koj zoo dua koj txoj kev lees ua qhev rau Vajtswv. Koj yuav tsis tab kaum thiab cuam tshuam; koj yuav paub koj qhov chaw nyob, thiab nyob zoo—qhov no yuav tsis zoo dua lod? Thiab koj yuav tsis raug rau lub txim vim yog tawm tsam Vajtswv!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Hauv Koj Txoj Kev Ntseeg Vajtswv Koj Yuav Tsum Zwm rau Vajtswv

Tus Vajntsujplig txoj dej num hloov ib hnub mus rau ib hnub. Nws nce siab zuj zus tuaj raws li txhua kauj ruam, qhov kev qhia tshwm rau tag kis siab dua li qhov hnub no, yeej nce siab zuj zus tas li, ib kauj ruam tag ib kauj ruam tuaj. Qhov zoo li no yog Vajtswv txoj dej num kho kom tib neeg zoo tiav log. Yog tias tib neeg caum tsis tau mus, ces lawv yuav raug muab ntiab tawm mus tau txhua lub sij hawm. Yog tias lawv tsis muaj ib lub siab uas mloog lus, ces lawv yuav tsis muaj peev xwm caum raws kom mus txog qhov kawg kiag. Tiam qub twb dhau lawm; nov yog ib tiam tshiab. Thiab nyob rau tiam tshiab, txoj dej num tshiab yuav tsum ua kom tiav. Tshwj xeeb mas nyob rau thaum tiam kawg uas tib neeg zoo tiav log lawm, Vajtswv yuav ua txoj dej num tshiab dua, ceev dua, yog li yog tsis muaj txoj kev mloog lus nyob hauv lawv lub siab, nws yuav nyuaj heev rau tib neeg caum raws Vajtswv tej hneev taw. Vajtswv tsis yoog raws li tej cai, los sis Nws tsis saib txhua theem ntawm Nws txoj dej num li tsis hloov li. Dua ntawd, txoj dej num uas Nws ua mas yeej tshiab dua thiab yeej siab dua. Nrog rau txhua txhua theem, Nws txoj dej num yeej rais los ua tau tiag ntau zuj zus tuaj, thiab nyob raws txoj kab nrog tej uas tib neeg xav tau. Tsuas yog tom qab tib neeg paub txoj dej num zoo li no lawm xwb mas lawv thiaj li muaj peev xwm raws cuag txoj kev hloov zaum kawg ntawm lawv tus moj yam. Tib neeg txoj kev paub ntawm lub neej nce nto qib uas siab tshaj lawm, thiab yog li ntawd, kuj zoo tib yam thiab, Vajtswv txoj dej num nce nto qib uas siab tshaj lawm thiab. Tsuas yog thaum ntawd xwb thiaj li kho tau tib neeg kom zoo tiav log thiab rais los haum rau Vajtswv siv. Vajtswv ua dej num hauv txoj kev no nyob rau ib sab los daws thiab tig tib neeg tej kev xav phem, thiab nyob rau lwm sab los coj tib neeg mus rau ib theem siab thiab tseeb dua, mus rau qhov chaw siab dua ntawm txoj kev ntseeg Vajtswv, kom nyob rau thaum kawg, Vajtswv lub siab nyiam thiaj raug ua tiav. Txhua tus uas muaj tus yam ntxwv tsis mloog lus uas tuaj yeem tawm tsam yuav tsum raug Vajtswv txoj dej num uas ceev thiab npau taws vog muab ntiab tawm rau theem no; tsuas yog cov uas tuaj yeem mloog lus thiab cov uas lawv tus kheej zoo siab hlo txo hwj chim xwb thiaj li loj hlob tau mus txog ntawm txoj kev kawg xwb. Nyob rau hauv hom dej num no, nej txhua tus yuav tsum kawm kom paub tias yuav zwm li cas thiab yuav muab nej tej kev xav phem tso rau ib sab li cas. Nej yuav tsum ceev faj rau txhua kauj ruam uas nej rhais. Yog tias nej tsis quav ntsej li, nej yuav rais los ua ib tug uas raug tus Vajntsujplig muab tshem tawm tiag tiag li, ib tug uas cuam tshuam Vajtswv txoj dej num. Ua ntej mus rau theem no ntawm txoj dej num, tib neeg tej cai thiab tej kev cai qub yav dhau los mas suav tsis txheeb uas nws raug muab tshem tawm mus lawm, thiab thaum kawg, nws rais los ua ib tug neeg khav theeb thiab hnov qab nws tus kheej lawm. Tag nrho tej no yog tej uas tav tib neeg kev kom txhob lees txais Vajtswv txoj dej num tshiab; lawv yog cov yeeb ncuab ntawm tib neeg txoj kev paub txog Vajtswv. Nws phom sij heev rau cov tib neeg uas tsis muaj kev mloog lus nyob hauv lawv lub siab los sis tsis muaj ib txoj kev ntshaw qhov tseeb li. Yog tias koj tsuas zwm rau txoj dej num thiab tej lus uas yooj yim xwb, thiab tsis muaj peev xwm txais yuav ib yam dab tsi uas tseem ceeb dua li, ces koj yog ib tug uas pheej tuav tej kev qub thiab tsis muaj peev xwm caum tau tus Vajntsujplig txoj dej num li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Mloog Vajtswv Lus Nrog ib Lub Siab Tseeb Ces Vajtswv Yuav Tsum Muab Tau Xwb Xwb Li

Vajtswv Tej Lus Txhua Hnub  Nqe Lus Uas Xaiv Tawm Los 486

Txoj dej num uas Vajtswv ua tiav mas txawv ntawm ib lub caij nyoog mus rau ib lub caij nyoog. Yog tias koj mloog lus rau Vajtswv txoj dej num nyob hauv ib theem, tab sis nyob rau theem tom ntej koj txoj kev mloog lus rau Nws txoj dej num tsis zoo, los sis koj tsis muaj peev xwm mloog lus, ces Vajtswv yuav tsum muab koj tso tseg. Yog tias koj caum nrog Vajtswv thaum Nws rhais kauj ruam no, ces koj yuav tsum caum txuas ntxiv mus thaum Nws rhais kauj ruam tom ntej; tsuas yog tom qab ntawd xwb koj thiaj li yuav yog ib tug uas mloog lus rau tus Vajntsujplig. Vim koj ntseeg Vajtswv, koj yuav tsum nyob twj ywm hauv koj txoj kev mloog lus mus li. Koj mloog lus tsis tau rau thaum koj xav mloog xwb thiab tsis mloog lus rau thaum koj tsis xav. Hom kev mloog lus zoo li no Vajtswv tsis qhuas. Yog tias koj caum tsis tau txoj dej num tshiab uas Kuv qhia no, thiab tuav rawv rau tej qub lus yav dhau los txuas ntxiv, ces yuav ua li cas muaj tau txiaj ntsim rau hauv koj lub neej? Vajtswv txoj dej num yog muab Nws tej lus rau koj. Thaum koj mloog lus thiab txais yuav Nws tej lus, tus Vajntsujplig yuav tsum ua dej num rau hauv koj xwb xwb li. Tus Vajntsujplig ua dej num raws nraim li Kuv hais; ua li Kuv tau hais lawm, thiab tus Vajntsujplig yuav ua dej num rau hauv koj kom sai. Kuv tso ib txoj kev kaj rau nej saib, coj nej mus rau qhov kaj ntawm lub sij hawm no, thiab thaum koj mus rau qhov kaj no, tus Vajntsujplig yuav tsum ua dej num rau hauv koj tam sim ntawd. Muaj tej cov uas yog neeg tawv ncauj, hais tias, “Kuv tsis ua li Koj hais yooj yim.” Txawm yam twg los xij, Kuv qhia koj tias tam sim no koj los txog rau ntawm txoj kev kawg lawm; koj qhuav tag lawm, thiab tsis muaj txoj sia ntxiv lawm. Yog li, nyob rau hauv qhov paub txoj kev hloov ntawm koj tus moj yam, tsis muaj ib yam dab tsi uas tseem ceeb tshaj li qhov caum nrog qhov kaj tam sim no. Tus Vajntsujplig tsis yog tsuas ua dej num rau hauv qee tus tib neeg uas Vajtswv siv xwb, tab sis, ntxiv ntawd, rau hauv pawg ntseeg thiab. Nws yeej ua tau dej num rau hauv txhua tus. Tej zaum Nws kuj ua dej num rau hauv koj rau lub sij hawm no, thiab koj yuav paub txoj dej num no. Nyob rau lub caij nyoog tom ntej, tej zaum Nws yuav ua dej num rau hauv lwm tus, txawm rau hauv qhov twg los koj yuav tsum maj nroos caum raws; koj yim caum raws qhov kaj ze npaum li cas, koj lub neej yim loj hlob tau npaum li ntawd. Txawm tias ib tug tus cwj pwm yuav zoo li cas los xij, yog tias tus Vajntsujplig ua dej num rau hauv lawv, ces koj yuav tsum caum raws. Muab lawv tej kev paub los ua koj tus kheej li, thiab koj yuav tau txais tej yam uas tseem siab tshaj ntawd. Qhov ua li no koj yuav loj hlob ceev dua. Nov yog txoj kev ntawm qhov zoo tiav log rau tib neeg thiab lub ntsiab ntawm qhov uas txoj sia loj hlob. Txoj kev uas raug kho kom zoo tiav log yog los ntawm koj txoj kev mloog lus rau tus Vajntsujplig txoj dej num. Koj yeej tsis paub tias los ntawm hom tib neeg zoo li cas uas Vajtswv yuav ua dej num los kho kom koj zoo tiav log li, los sis los ntawm tus tib neeg dab tsi, qhov xwm txheej dab tsi, los sis yam dab tsi uas Nws yuav muab koj tau los sis pom ntau yam. Yog tias koj cev tau ko taw rau txoj kev yog no, nws qhia tias muaj ib txoj kev cia siab zoo rau koj kom raug kho kom zoo tiav log los ntawm Vajtswv lawm. Yog tias koj ua tsis tau, nws qhia tias koj lub neej yav tom ntej yuav qhuav qhawv, tsis muaj qhov kaj. Thaum koj nce rau saum txoj kev yog lawm, koj yuav muab tau kev qhia tshwm rau hauv txhua yam. Txawm tus Vajntsujplig yuav qhia dab tsi rau lwm tus los xij, yog tias koj pib qhov tseem ceeb ntawm lawv txoj kev paub mus kom paub ntau yam rau koj tus kheej, ces txoj kev paub no yuav rais los ua ib feem ntawm koj txoj sia, thiab koj yuav muaj peev xwm muab txoj kev paub no mus pub rau lwm tus. Cov uas pub rau lwm tus los ntawm tej lus uas hais qog raws yog cov tib neeg uas tsis tau muaj txoj kev paub; koj yuav tsum tau kawm mus nrhiav, los ntawm lwm tus txoj kev qhuab qhia thiab kev paub tseeb, ib txoj kev xyaum ua ntej koj pib hais koj tus kheej txoj kev pom thiab kev paub tiag. Qhov no yuav muaj txiaj ntsim zoo rau koj tus kheej txoj sia. Yog li koj yuav tsum paub, mloog txhua yam uas los ntawm Vajtswv los. Koj yuav tsum nrhiav Vajtswv txoj kev xav hauv txhua yam thiab kawm tej lus qhia hauv txhua yam, kom koj txoj sia thiaj loj hlob. Txoj kev xyaum zoo li no pab kom loj hlob ceev tshaj plaws.

Tus Vajntsujplig qhia koj los ntawm koj txoj kev pom thiab kev ntsib tiag, thiab kho koj kom zoo tiav log los ntawm koj txoj kev ntseeg. Koj puas txaus siab hlo raug kho kom zoo tiav log tiag? Yog tias koj txaus siab hlo raug kho kom zoo tiav log los ntawm Vajtswv, ces koj yuav muaj lub siab tawv los muab koj cev nqaij daim tawv tso tseg, koj yuav muaj peev xwm xyaum ua raws li Vajtswv cov lus, thiab koj yuav tsis nyob twj ywm los sis qaug zog li. Koj yuav muaj peev xwm mloog lus rau txhua yam uas los ntawm Vajtswv los, thiab txhua yam ntawm koj tej kev ua, tsis hais ua rau pej xeem sab nraud los sis rau hauv yus ntiag tug, yuav muab qhia tau rau Vajtswv. Yog tias koj yog ib tug tib neeg ncaj ncees, thiab xyaum ua raws qhov tseeb rau txhua yam, ces koj yuav zoo tiav log. Cov tib neeg dag ntxias uas ua ib yam rau ntawm lwm tus xub ntiag thiab ho ua ib yam txawv rau ntawm lwm tus nrab qaum tsis txaus siab hlo kom raug kho kom zoo tiav log. Lawv yog tag nrho cov tub ntawm txoj kev puas tsuaj thiab kev puas ntsoog; lawv tsis yog Vajtswv li tab sis yog Ntxwgnyoog li. Lawv tsis yog hom tib neeg uas Vajtswv tau xaiv tseg! Yog tias tej koj ua thiab tus cwj pwm muab qhia tsis tau rau ntawm Vajtswv xub ntiag los sis Vajtswv tus Ntsujplig saib tsis tau, qhov no ua pov thawj tau tias muaj tej yam tsis yog nyob nrog koj lawm. Tsuas yog hais tias koj lees txais Vajtswv txoj kev txiav txim thiab rau txim, thiab saib xyuas txoj kev hloov ntawm koj tus moj yam, koj thiaj yuav muaj peev xwm cev tau ko taw mus rau txoj kev uas raug kho kom zoo tiav log. Yog tias koj txaus siab hlo raug kho kom zoo tiav log los ntawm Vajtswv tiag thiab ua raws li Vajtswv txoj kev xav, ces koj yuav tsum ua raws txhua yam ntawm Vajtswv txoj dej num, yam tsis yws ib lo li, yam tsis xav ua ntej los ntsuas los sis txiav txim rau Vajtswv txoj dej num li. Tej no yog tej uas cheem tsum tsawg tsawg rau txoj kev raug kho kom zoo tiav log los ntawm Vajtswv. Qhov cheem tsum uas tsim nyog rau cov uas nrhiav kom raug kho zoo tiav log los ntawm Vajtswv ces yog qhov no: Coj ib lub siab hlub Vajtswv rau hauv txhua yam. Qhov coj ib lub siab hlub Vajtswv ntawd yog txhais li cas? Nws txhais tias txhua yam uas koj ua thiab tus cwj pwm tuaj yeem raug qhia rau ntawm Vajtswv xub ntiag. Thiab vim tias koj muaj tej kev xav tau yog, txawm tej koj ua yog los sis tsis yog los xij, koj yeej tsis ntshai muab tej ntawd qhia rau Vajtswv los sis rau koj tej kwv tij thiab tej nkauj muam li, thiab koj ruaj siab mus cog lus rau ntawm Vajtswv xub ntiag. Koj yuav tsum qhia koj txhua txoj kev xav tau, kev xav, thiab lub tswv yim rau ntawm Vajtswv xub ntiag rau Nws tshawb xyuas kom meej; yog tias koj xyaum ua raws thiab nkag mus rau txoj kev no, ces koj txoj sia yuav loj hlob sai.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Mloog Vajtswv Lus Nrog ib Lub Siab Tseeb Ces Vajtswv Yuav Tsum Muab Tau Xwb Xwb Li

Vim koj ntseeg Vajtswv, koj yuav tsum muaj kev ntseeg rau txhua yam ntawm Vajtswv tej lus thiab rau txhua yam ntawm Nws txoj dej num. Uas yog hais tau tias, vim koj ntseeg Vajtswv, koj yuav tsum mloog Nws lus. Yog tias koj tsis muaj peev xwm ua tau li no, ces txawm tias koj yuav ntseeg Vajtswv los sis tsis ntseeg los xij. Yog tias koj twb ntseeg Vajtswv los tau ntau lub xyoo lawm, thiab tiam sis tseem tsis tau mloog Nws lus li, thiab tsis tau txais yuav tag nrho Nws tej lus li, thiab dua ntawd hais kom Vajtswv zwm rau koj thiab coj raws nraim li koj tej kev xav phem, ces koj yog tus uas ntxeev siab tshaj plaws ntawm txhua tus, koj yog ib tug tsis ntseeg. Cov tib neeg zoo li no yuav muaj peev xwm ua tau raws li Vajtswv txoj dej num thiab tej lus uas tsis yoog raws rau tib neeg tej kev xav phem tau li cas? Cov uas ntxeev siab tshaj plaws ntawm txhua tus ces yog cov uas txhob txwm tsis mloog lus thiab tawm tsam Vajtswv. Lawv yog Vajtswv cov yeeb ncuab, cov tawm tsam khetos. Lawv tej mas yeej ib txwm yog tus cwj pwm uas siab phem rau Vajtswv txoj dej num tshiab; lawv yeej tsis muaj ib qho kev xav zwm me me li, los sis lawv yeej tsis zoo siab hlo zwm los sis txo lawv tus kheej lub hwj chim li. Lawv tsa lawv tus kheej siab rau ntawm lwm tus xub ntiag thiab yeej tsis kam zwm rau leej twg li. Rau ntawm Vajtswv xub ntiag, lawv suav lawv tus kheej tias yog cov qhia txoj lus zoo tshaj plaws, cov uas txawj ua dej num tshaj plaws rau lwm tus. Lawv yeej tsis muaj “tej khoom uas muaj nqis” uas yog lawv li pov tseg li, tab sis saib tej ntawd li yog tsev neeg tej khoom muaj nqis rau txoj kev pe hawm, rau txoj kev qhia lwm tus, thiab lawv siv tej ntawd mus piav qhia rau cov ruam uas hwm lawv. Qhov tseeb yeej muaj ib co tib neeg zoo li no nyob hauv pawg ntseeg. Nws hais tau tias lawv yog “cov siab tawv uas tsis muaj leej twg kov yeej,” ib tiam tag ib tiam tuaj uas tuaj so rau hauv Vajtswv lub tuam tsev. Lawv muab txoj kev qhia txoj lus (txoj lus qhia kev ntseeg) los ua lawv tes dej num uas tseem ceeb tshaj plaws. Xyoo tag xyoo tuaj, tiam tag tiam tuaj, lawv muaj zog zis mus qhia yuam qee lawv tes dej num uas “dawb huv thiab zam tsis tau.” Tsis muaj leej twg ruaj siab tuav lawv; tsis muaj ib tug tib neeg uas ruaj siab hlo kam hais lawv. Lawv rais los ua “vajntxwv” nyob rau hauv Vajtswv lub tsev, khiav tsa ceg cos tsim txom lwm tus ib tiam mus rau ib tiam. Pab pawg ntawm cov dab no nrhiav kev koom tes thiab rhuav tshem Kuv txoj dej num; Kuv yuav cia cov niag dab phem no muaj nyob rau ntawm Kuv ob lub qhov muag tau li cas? Txawm yog cov uas tsuas mloog hais ib nrab xwb los yeej coj tsis tau mus kom txog thaum kawg, haj yam tsawg tshaj rau cov uas ua siab phem no tsis muaj ib qho kev mloog lus me me nyob hauv lawv siab kiag li! Tsis yooj yim rau tib neeg muab tau Vajtswv txoj dej num. Txawm yog siv tag nrho lub zog uas lawv muaj los xij, tib neeg tsuas muab tau ib qho me me ntawm txoj dej num xwb, thaum kawg cia rau lawv raug kho kom zoo tiav log. Yog li, yam uas tus thawj tub txib saum ntuj cov me nyuam uas nrhiav kev rhuav tshem Vajtswv txoj dej num? Puas yog lawv haj yam tsis muaj kev cia siab rau txoj kev uas Vajtswv yuav muab tau lawv? Kuv lub hom phiaj ua txoj dej num ntawm tus kov yeej tsis yog ua kom kov yeej rau tus kov yeej, tab sis yog ua kom kov yeej yog li thiaj qhia tshwm txoj kev ncaj ncees thiab kev tsis ncaj ncees, kom muaj pov thawj rau txoj kev rau txim rau tib neeg, kom txiav txim tau rau cov lim hiam, thiab, tseem ceeb tshaj ntawd, kom kov yeej es thiaj kho tau cov uas txaus siab hlo mloog lus kom zoo tiav log. Nyob rau thaum kawg, txhua tus yuav raug muab cais raws li hom, thiab cov uas twb zoo tiav log lawm yuav yog cov uas muaj kev xav thiab tswv yim puv npo nrog txoj kev mloog lus. Nov yog txoj dej num uas thaum kawg yuav tsum ua kom tiav. Cov uas ua txhua yam uas yog ntxeev siab xwb, nyob rau tib lub sij hawm no, yuav raug rau txim thiab xa mus rau hluav taws hlawv, yog tej khoom uas raug tsawm foom phem mus ib txhis. Thaum lub sij hawm ntawd los txog, “cov siab tawv uas loj thiab tsis muaj leej twg kov yeej” rau tej caij nyoog yav dhau los lawm ntawd yuav rais los ua lub hauv paus uas tsis muaj leej twg hwm thiab yuav yog “cov qaug zog thiab tais caus” tshaj uas raug muab cais tawm. Tsuas yog qhov no xwb thiaj qhia tau txhua fab ntawm Vajtswv txoj kev ncaj ncees, thiab Nws tus moj yam uas tib neeg rhuav tshem tsis tau, thiab tsuas yog qhov no xwb thiaj tshem tau txoj kev ntxub hauv Kuv lub siab. Nej tsis pom tias qhov no muaj laj thawj txaus los tsis muaj?

Tsis yog txhua tus uas paub tus Vajntsujplig txoj dej num, los sis tsis yog cov uas yoog raws hauv qhov no, yuav muab tau txoj sia. Txoj sia tsis yog ib yam khoom uas muab sib faib tau rau txhua tus tib neeg, thiab hloov tus moj yam mas tsis yog yooj yim rau txhua tus tib neeg ua tau. Qhov zwm rau Vajtswv txoj dej num yuav tsum yog tiag thiab tseeb, thiab nws yuav tsum ua lub neej cawm raws. Qhov lam zwm sab nrauv xwb yeej tsis tau Vajtswv lo lus qhuas li, thiab qhov lam mloog lus sab nrauv rau txhua fab ntawm Vajtswv txoj lus, yam tsis muaj kev nrhiav hloov ib tug tus moj yam li, tsis yog qhov haum raws Vajtswv lub siab. Qhov mloog Vajtswv lus thiab qhov zwm rau Vajtswv txoj dej num ntawd yog tib qho thiab tib yam xwb. Cov uas tsuas zwm rau Vajtswv xwb tab sis tsis zwm rau Nws txoj dej num ces tsis tuaj yeem suav tau tias yog mloog hais, haj yam tsawg tshaj rau cov uas tsis zwm tiag tab sis ua lub siab zij das rau sab nraud. Cov uas zwm tiag rau Vajtswv yog txhua tus uas muaj peev xwm muab tau txoj dej num thiab to taub tau ntawm Vajtswv tus moj yam thiab txoj dej num. Tsuas yog cov tib neeg zoo li no xwb thiaj li zwm rau Vajtswv tiag. Cov tib neeg zoo li no muaj peev xwm tau txoj kev paub tshiab, thiab mus rau txoj kev hloov tshiab, los ntawm txoj dej num tshiab. Tsuas yog cov tib neeg no xwb Vajtswv thiaj li qhuas, tsuas yog cov tib neeg no xwb thiaj li zoo tiav log, thiab tsuas yog cov no xwb uas lawv tus moj yam thiaj li tau hloov lawm. Cov uas raug Vajtswv qhuas yog cov uas zoo siab hlo zwm rau Vajtswv, thiab rau Nws txoj lus thiab txoj dej num. Tsuas yog cov tib neeg zoo li no xwb thiaj li nyob rau qhov yog, tsuas yog cov tib neeg zoo li no xwb thiaj li txaus siab hlo xav tau Vajtswv tiag, thiab txaus siab hlo nrhiav Vajtswv tiag. Hos cov uas lam hais lawv txoj kev ntseeg Vajtswv hauv lawv lub qhov ncauj xwb, tab sis qhov tiag mas tsawm foom phem rau Nws xwb, lawv yog cov tib neeg uas looj lawv tus kheej ntsej muag, cov uas muaj taug nab; lawv yog cov uas ntseeg siab tsis tau tshaj plaws ntawm txhua tus. Sai sai no los sis tsis ntev no, cov niag siab phem no yuav raug muab lawv lub looj ntsej muag tshem tawm mus. Qhov no tsis yog txoj dej num uas ua tiav rau niaj hnub no los? Cov tib neeg lim hiam ces yeej yuav ib txwm li hiam, thiab yuav khiav tsis dim hnub rau txim li. Cov tib neeg zoo yeej yuav ib txwm zoo, thiab yuav raug muab qhia tshwm rau thaum Vajtswv txoj dej num los rau thaum kawg. Tsis muaj ib tug ntawm cov lim hiam yuav raug suav tias ncaj ncees, los sis tsis muaj ib tug ntawm cov ncaj ncees raug suav tias lim hiam. Kuv puas yuav cia ib tug tib neeg twg raug iab liam yam tsis tau ua txhaum li?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Mloog Vajtswv Lus Nrog ib Lub Siab Tseeb Ces Vajtswv Yuav Tsum Muab Tau Xwb Xwb Li

Thaum koj txoj sia loj hlob lawm, koj yuav tsum muaj txoj kev to taub tshiab thiab qhov tshiab, to taub tob dua, uas loj hlob tob dua nrog txhua kauj ruam. Qhov no yog yam uas txhua tus tib neeg yuav tsum paub txog. Los ntawm txoj kev txuas lus, kev mloog rau tej lus qhia kev ntseeg, kev nyeem Vajtswv txoj lus, los sis kev daws qee yam teeb meem, koj yuav muab tau ib txoj kev to taub tshiab thiab txoj kev qhuab qhia tshiab, thiab tsis txhob nyob rau hauv tej kev cai tswj kav qub thiab tej sij hawm qub lawm; koj yuav tsum nyob rau hauv qhov kaj tshiab, thiab tsis txhob yuam kev ntawm Vajtswv txoj lus mus. Qhov no yog qhov txhais tias nce rau saum txoj kev yog. Them ib tug nqi rau tej theem uas ntiav ntiav xwb yuav tsis tau; hnub tag hnub tuaj, Vajtswv txoj lus mus rau ib theem siab zuj zus, thiab ntau yam tshiab tshwm tuaj txhua hnub, thiab tib neeg, kuj ib yam thiab, yuav tsum phoom rau ib txoj kev nkag tshiab txhua hnub. Thaum Vajtswv hais lus, yog li Nws coj tag nrho tej uas Nws tau hais lawm los, thiab yog tias koj khaws tsis tau, ces koj yuav poob qab. Koj yuav tsum mus kom tob rau hauv koj cov lus thov Vajtswv; qhov noj thiab qhov haus Vajtswv txoj lus ntawd muab ua tsis tau li qhov xav ua ces mam ua xwb. Muab txoj kev qhuab qhia thiab kev paub tseeb uas koj txais los ntawd xyaum ua kom tob, thiab koj tej kev xav phem thiab kev xav hauv nruab siab yuav tsum maj mam thim zuj zus mus. Koj kuj yuav tsum txhawb zog rau koj txoj kev txiav txim, thiab txawm koj ntsib yam dab tsi los xij, koj yuav tsum muaj koj tus kheej tej kev xav txog yam ntawd thiab muaj koj tus kheej tej kev xam pom. Qhov to taub tej yam rau hauv sab ntsujplig, koj yuav tsum muab tau kev to taub rau tej yam uas nyob rau sab nraud thiab nkag siab tej teeb meem tseem ceeb. Yog tias koj tsis npaj kom txhij tej no, koj yuav muaj peev xwm coj tau pawg ntseeg li cas? Yog tias koj tsuas hais tej npe ntawv thiab tej kev ntseeg uas tsis muaj qhov tseeb thiab tsis muaj ib txoj kev xyaum xwb, koj tsuas muaj peev xwm mus tau ib nyuag ntu luv luv xwb. Tej zaum nws yuav lam txais yuav tau me ntsis rau thaum hais rau cov ntseeg tshiab, tab sis tom qab ib lub sij hawm lawm, thaum cov ntseeg tshiab muaj kev to taub lawm, koj yuav tsis muaj peev xwm pub tau rau lawv lawm. Ces koj yuav haum tau rau Vajtswv txoj kev siv li cas mas? Yog tsis muaj txoj kev qhuab qhia tshiab, koj ua tsis tau txoj dej num. Cov uas tsis muaj txoj kev qhuab qhia tshiab yog cov uas tsis paub tias yuav pom li cas, thiab cov tib neeg zoo li no yeej yuav tsis tau ib txoj kev paub tshiab li los sis pom tshiab li. Thiab, nyob rau hauv qhov uas pub txoj sia, lawv yeej yuav ua tsis tau lawv tes dej num, los sis lawv tsis haum rau Vajtswv siv. Hom tib neeg zoo li no tsis zoo dab tsi li, ib niag neeg seem xwb. Qhov tseeb, cov tib neeg zoo li no yeej tsis muaj peev xwm ua tau lawv tes num rau hauv txoj dej num kiag li, lawv tsis zoo dab tsi li. Tsis yog lawv tsuas ua tsis tau lawv tes num xwb, tab sis tseem tso kev txhawj xeeb uas tsis tseem ceeb rau pawg ntseeg thiab. Kuv nqua hu rau “cov neeg laus uas ntxim hwm” no kom maj ceev nrooj thiab tawm ntawm pawg ntseeg mus, kom lwm tus thiaj tsis pom koj lawm. Cov tib neeg zoo li no tsis muaj kev to taub txog txoj dej num tshiab thiab muaj tej kev xav phem puv npo uas tsis paub xaus. Lawv ua tsis muaj ib teg dej num dab tsi nyob hauv pawg ntseeg li; feem ntau, lawv ua tej uas xeeb txob thiab nthuav tej tsis zoo rau txhua qhov txhia chaw, mus txog ntua rau qhov uas koom rau txhua yam ntawm txoj kev coj phem thiab thab plaub rau hauv pawg ntseeg, yog li muab cov uas tsis muaj kev ntxub ntxawg tso rau txoj kev tsis meej pem thiab ua xyem xyav. Cov dab phem uas muaj sia no, cov ntsujplig phem no yuav tsum tawm hauv pawg ntseeg mus kom sai li sai tau, nyob tsam ces pawg ntseeg ho raug teeb meem rau koj tes dej num thiab. Tej zaum koj yuav tsis ntshai txoj dej num hnub no, tab sis koj tsis ntshai txoj kev rau txim uas ncaj ncees rau tag kis los? Muaj coob tus ntawm cov tib neeg hauv pawg ntseeg uas yog cov ua ywj siab, thiab muaj ib pab hma coob uas nrhiav kev cuam tshuam rau Vajtswv txoj dej num. Tej no tag nrho puav leej yog dab thiab dab tus vajntxwv xa los, cov hma lim hiam nrhiav nqos cov me nyuam yaj uas tsis paub dab tsi. Yog tias cov uas hu-ua tib neeg no tsis raug ntiab tawm mus, lawv yuav rais los ua ib co cab rau hauv pawg ntseeg, ntsaum kab rwg uas nqos tej khoom uas muab fij. Sai sai no los sis tsis ntev no, ib hnub yuav los txog rau thaum cov niag kas uas yuam cai, khav theeb, ua hauv paus, thiab qias neeg no raug rau txim!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Mloog Vajtswv Lus Nrog ib Lub Siab Tseeb Ces Vajtswv Yuav Tsum Muab Tau Xwb Xwb Li

Kev tau txais kev paub ntawm tej yam uas tshwm sim kiag thiab kev nkag siab zoo txog Vajtswv txoj hauj lwm—ob qho no tau pom nyob hauv Nws cov lus, thiab tsuas yog los ntawm cov lus hais tawm no xwb koj thiaj li tuaj yeem tau txais kev tig ras to taub. Yog li ntawd koj yuav tsum ua kom ntau ntxiv los npaj koj tus kheej txog Vajtswv cov lus. Tham koj txoj kev nkag siab txog Vajtswv cov lus rau hauv kev sib qhia, thiab nyob rau hauv txoj kev no, koj tuaj yeem qhia lwm tus thiab muab txoj kev tawm rau lawv—qhov no yog ib txoj kev uas muaj qab hau. Ua ntej Vajtswv npaj ib puag ncig rau koj, nej txhua tus yuav tsum xub npaj koj tus kheej txog Nws cov lus tso. Qhov no yog qee yam uas txhua tus tsim nyog ua; nws yog ib qho tseem ceeb uas maj rawm. Ua ntej tshaj plaws, ncav kom cuag ib theem uas kom koj paub noj thiab haus Vajtswv txoj lus li cas. Rau txhua yam uas koj tsis muaj peev xwm ua tau, tshawb nrhiav Nws cov lus rau ib txoj kev xyaum ua, thiab luam cov lus hais tawm no rau txhua yam teeb meem uas koj tsis nkag siab los sis tej yam kev nyuaj uas koj yuav muaj. Muab Vajtswv cov lus los ua koj cov khoom siv, thiab tso cai cia cov lus ntawd los pab koj daws koj cov kev nyuaj thiab tej teeb meem uas muaj qab hau; kuj tso cai cia Nws cov lus los ua koj txoj kev pab hauv lub neej thiab. Tej no yuav cheem tsum lub dag zog ntawm koj feem. Hauv kev noj thiab kev haus Vajtswv txoj lus, koj yuav tsum ua kom tshwm sim cov txiaj ntsig; koj yuav tsum muaj peev xwm tswj koj lub siab kom nyob ntsiag to rau ntawm Nws xub ntiag, thiab koj yuav tsum xyaum ua raws li Nws cov lus hais tawm thaum uas koj ntsib ib qho teeb meem twg. Thaum koj tsis tau ntsib ib qho teeb meem twg li, koj yuav tsum txhawj xeeb txog koj tus kheej txoj kev noj thiab kev haus Nws txoj lus. Tej zaum qee zaum koj thov Vajtswv thiab xav txog Vajtswv txoj kev hlub, sib faib sib qhia koj txoj kev nkag siab txog Nws cov lus, thiab sib tham txog kev tig ras to taub thiab kev paub tseeb uas koj ntsib nyob hauv koj tus kheej thiab cov kev xav uas koj tau muaj thaum tab tom nyeem cov lus hais tawm no. Tshaj ntawd ntxiv, koj tuaj yeem muab ib txoj kev tawm rau tib neeg. Tsuas yog qhov no xwb thiaj li yog qhov muaj qab hau. Lub hom phiaj ntawm txoj kev ua qhov no yog tso cai cia Vajtswv cov lus los ua koj cov khoom siv uas muaj qab hau.

Nyob rau hauv ib hnub, koj siv pes tsawg teev los nyob rau ntawm Vajtswv lub xub ntiag tiag tiag? Nyob rau hauv ib hnub koj muab ntau npaum li cas rau Vajtswv? Muab ntau npaum li cas rau sab cev nqaij daim tawv? Kev muaj ib lub siab yeej ib txwm tsom rau Vajtswv yog thawj kauj ruam uas los rau txoj kev yog ntawm txoj kev raug Nws ua kom zoo tshaj plaws. Yog tias koj tuaj yeem fij koj lub siab, lub cev, thiab tag nrho koj txoj tseem tseem kev hlub rau Vajtswv, muab lawv tso rau ntawm Nws xub ntiag, mloog Nws lus txhua yam, thiab xav yam zoo heev txog Nws lub siab nyiam—tsis yog rau sab cev nqaij daim tawv, tsis yog rau tsev neeg, thiab tsis yog rau koj tus kheej tej kev ntshaw, tiam sis yog rau cov txiaj ntsig ntawm Vajtswv tsev neeg, coj Vajtswv txoj lus yam li txoj kev qhia thiab lub hauv paus hauv txhua yam—ces los ntawm qhov ua li ntawd, koj cov kev xav thiab cov kev vam tag nrho yuav nyob rau hauv thaj chaw yog, thiab ces koj yuav yog ib tug neeg uas tau nyob rau ntawm Vajtswv xub ntiag tus uas tau txais Nws txoj kev qhuas. Cov tib neeg uas Vajtswv nyiam yog cov uas muab siab npuab Nws; lawv yog cov uas tuaj yeem fij tau lawv tus kheej ib leeg rau Nws. Cov uas Vajtswv tsis nyiam kiag li yog cov uas muab lub siab-ib nrab rau Nws thiab cov uas ntxeev siab tawm tsam Nws. Nws tsis nyiam cov uas ntseeg Nws thiab tas zog xav los muaj kev lom zem rau Nws thaum tseem tsis muaj peev xwm muab tag nrho lawv tus kheej fij rau Nws. Nws tsis nyiam cov uas hais tias lawv hlub Nws tiam sis ho yog tus uas ntxeev siab tawm tsam Nws hauv lawv lub siab; Nws tsis nyiam cov uas siv lus zoo, hais cov lus ntaug zoo los koom rau kev dag ntxias. Cov uas tsis mob siab rau Vajtswv tiag tiag los sis cov uas tsis zwm rau ntawm Nws xub ntiag tiag tiag yog cov ntxeev siab thiab khav theeb heev los ntawm tus yeeb yam. Cov uas tsis tuaj yeem zwm tiag tiag rau ntawm qhov uas ib txwm muaj, tus Vajtswv uas muaj qab hau yog yim huab khav theeb, thiab tshwj xeeb tshaj lawv yog cov xeeb ntxwv ntawm tus thawj tub txib saum ntuj. Cov tib neeg uas muab lawv tus kheej fij rau Vajtswv tiag tiag yeej muab lawv tus kheej tag nrho rau Nws thiab muab lawv tus kheej tso rau ntawm Nws lub xub ntiag; lawv zwm tau rau tag nrho Nws cov lus thiab tes hauj lwm, thiab muaj peev xwm muab Nws cov lus coj los xyaum ua. Lawv tuaj yeem txais yuav Vajtswv cov lus thiab muab cov lus ntawd los ua lub hauv paus rau lawv txoj kev muaj sia nyob, thiab lawv muaj peev xwm rau siab ntso tshawb nrhiav hauv Vajtswv cov lus kom nrhiav tau feem uas yuav coj los xyaum ua. Cov tib neeg zoo li no yog cov uas nyob rau ntawm Vajtswv lub xub ntiag tiag tiag. Yog tias koj xyaum ua li no, ces nws yuav muaj txiaj ntsig rau koj lub neej txoj sia, thiab los ntawm kev noj thiab kev haus Nws cov lus koj tuaj yeem ua tau raws li koj cov kev xav tau thiab tsis txaus ntseeg kom koj lub neej tus yam ntxwv raug hloov pauv, ces qhov no yuav ua tau raws li Vajtswv lub siab nyiam. Yog tias koj ua raws nraim li Vajtswv cov kev cheem tsum lawm, thiab yog tias koj tsis ua raws li sab cev nqaij daim tawv tiam sis ho ua raws li Nws lub siab nyiam lawm, ces hauv qhov no koj yuav tau to taub qhov tseeb ntawm Nws cov lus. Qhov paub qhov tseeb txog Vajtswv cov lus ces txhais tau tias koj ua tau koj tes dej num thiab ua tau raws li tej lus txib ntawm Vajtswv tes hauj lwm. Tsuas yog cov dej num uas muaj qab hau zoo li no xwb thiaj li tuaj yeem hu tau tias kev to taub qhov tseeb ntawm Nws cov lus. Yog tias koj muaj peev xwm to taub txog qhov tseeb no, ces koj yuav muaj qhov tseeb. Qhov no yog txoj kev pib ntawm kev to taub qhov tseeb; koj yuav tsum xub pib txoj kev cob qhia no, thiab tsuas yog tom qab ntawd xwb koj thiaj li yuav muaj peev xwm los to taub tob zog ntxiv txog cov kev tseeb. Xav txog tias yuav khaws cov kev cai li cas thiab yuav muaj lub siab ncaj ncees li cas nyob rau ntawm Vajtswv lub xub ntiag; tsis txhob tas zog xav txog tias thaum twg koj mam li yuav muaj peev xwm nkag mus rau hauv lub teb chaws. Yog tias koj tus yam ntxwv tsis hloov pauv li, ces txhua yam uas koj xav txog yuav tsis muaj qab hau dab tsi li! Kev to taub txog qhov tseeb ntawm Vajtswv cov lus, koj yuav tsum xub mus kom txog theem uas tag nrho koj cov tswv yim thiab cov kev xav yog rau Vajtswv nkaus xwb tso—qhov no yog qhov cheem tsum tshaj plaws.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Hlub Vajtswv Tiag Tiag Yog Cov Uas Tuaj Yeem Zwm Rau Nws Tej Yam Uas Tshwm Sim Kiag Tiag Tiag

Tam sim no, muaj ntau leej tib neeg uas tab tom nyob rau hauv cov kev sim siab thiab tsis nkag siab txog Vajtswv txoj hauj lwm, tiam sis Kuv qhia rau koj tias: Yog tias koj tsis nkag siab nws, ces zoo tshaj koj tsis txhob muaj cov kev txiav txim txog nws. Tej zaum yuav muaj ib hnub thaum qhov tseeb yuav los rau txoj kev kaj rau hauv nws qhov tag nrho, thiab tom qab ntawd koj yuav nkag siab. Tsis txhob muaj cov kev txiav txim yuav muaj txiaj ntsig rau koj, txawm li ntawd los koj tsis tuaj yeem yuav cia li nyob tos twj ywm xwb. Koj yuav tsum rau siab ntso nrhiav kom to taub; tsuas yog tom qab ntawd xwb koj thiaj li yuav yog ib tug uas to taub tiag tiag. Vim yog lawv cov kev ntxeev siab, tib neeg thiaj li muaj cov kev xav phem txog tus Vajtswv uas muaj qab hau. Qhov no ua rau nws yog ib qho cheem tsum rau txhua tus tib neeg yuav tsum tau los kawm tias yuav zwm rau li cas, rau qhov tus Vajtswv uas muaj qab hau yog ib txoj kev sim siab uas loj heev rau noob neej. Yog tias koj tsis tuaj yeem sawv kom khov kho, ces txhua yam tag li ntawd lawm; yog tias koj tsis muaj ib txoj kev nkag siab txog tej yam uas tshwm sim kiag ntawm tus Vajtswv uas muaj qab hau, ces koj yuav tsis muaj peev xwm raug Vajtswv ua kom zoo tshaj plaws. Ib kauj ruam tseem ceeb ntawm qhov uas tib neeg tuaj yeem raug ua kom zoo tshaj plaws thiab tsis raug ntawd yog lawv txoj kev nkag siab txog Vajtswv tej yam uas tshwm sim kiag. Tej yam uas tshwm sim kiag ntawm tus Vajtswv uas yug los ua neeg los rau hauv lub ntiaj teb yog ib txoj kev sim siab rau txhua leej thiab txhua tus tib neeg; yog tias koj muaj peev xwm sawv khov kho rau hauv qhov hais no, ces koj yuav yog qee tus neeg uas paub Vajtswv, thiab koj yuav yog qee tus neeg uas hlub Nws tiag tiag. Yog tias koj tsis tuaj yeem sawv khov kho rau hauv qhov hais no, thiab koj tsuas yog ntseeg tus Ntsujplig thiab tsis muaj peev xwm los ntseeg hauv Vajtswv tej yam uas tshwm sim kiag, ces txawm hais tias koj txoj kev ntseeg Vajtswv yuav loj npaum li cas los, nws yuav tsis muaj nuj nqis dab tsi li. Yog tias koj tsis tuaj yeem ntseeg tus Vajtswv uas pom tau, ces koj puas yuav tuaj yeem ntseeg tau Vajtswv tus Ntsujplig? Tsis yog koj lam sim dag Vajtswv xwb lov? Koj tsis zwm rau ntawm tus Vajtswv uas pom tau thiab tuav tau lub xub ntiag, yog li koj puas yuav muaj peev xwm zwm tau rau ntawm tus Ntsujplig lub xub ntiag mas? Tus Ntsujplig yog tus ntsia tsis pom thiab tuav tsis tau, yog li thaum koj hais tias koj zwm rau Vajtswv tus Ntsujplig, puas yog koj lam tham tej yam uas tsis muaj qab hau xwb? Tus yawm sij los khaws cov kev cai yog kev muaj ib txoj kev nkag siab txog tus Vajtswv uas muaj qab hau. Thaum koj muaj ib txoj kev nkag siab txog tus Vajtswv uas muaj qab hau lawm, koj yuav muaj peev xwm khaws cov kev cai. Muaj ob txoj kev los khaws cov kev cai: Txoj ib yog kev tuav txog lub ntsiab tseeb ntawm Nws tus Ntsujplig, thiab rau ntawm tus Ntsujplig lub xub ntiag, kev muaj peev xwm los txais tus Ntsujplig txoj kev tshuaj xyuas; lwm txoj yog kev muaj peev xwm muaj ib txoj kev nkag siab tiag tiag txog ntawm lub cev nqaij daim tawv uas yug los ua neeg, thiab kev ua tiav txoj kev zwm rau tiag tiag, tsis hais rau ntawm sab cev nqaij daim tawv lub xub ntiag los sis ntawm tus Ntsujplig lub xub ntiag, ib tug yuav tsum muaj kev zwm rau thiab kev huab hwm rau Vajtswv. Tsuas yog ib tug zoo li no xwb thiaj li tsim nyog los raug ua kom zoo tshaj plaws. Yog tias koj muaj ib txoj kev nkag siab txog tej yam uas tshwm sim kiag ntawm tus Vajtswv uas muaj qab hau—qhov ntawd yog, yog tias koj tau sawv khov kho rau hauv txoj kev sim siab no lawm—ces tsis muaj ib yam dab tsi yuav ntau dhau rau koj.

Ib txhia tib neeg hais tias, “Cov kev cai ntawd mas yooj yim khaws heev; koj tsuas cheem tsum hais lus kom zoo thiab kom muaj siab dawb thaum nyob rau ntawm Vajtswv xub ntiag xwb, thiab tsis txhob ua ib yam yeeb yam piav tes kiag li; qhov no yog qhov khaws cov kev cai.” Qhov ntawd puas yog? Yog li, yog tias koj ua ob peb yam nyob tom qab Vajtswv lub nraub qaum qhov ntawd yog kev tawm tsam Nws, qhov ntawd puas suav tias yog kev khaws cov kev cai? Koj yuav tsum muaj ib txoj kev nkag siab kom meej tiag tiag txog yam uas kev khaws cov kev cai cuam tshuam nrog. Nws cuam tshuam rau tsis hais koj muaj ib txoj kev nkag siab txog tej yam uas tshwm sim kiag ntawm Vajtswv los tsis muaj; yog tias koj muaj ib txoj kev nkag siab txog tej yam uas tshwm sim kiag thiab tsis dawm thiab tsis ntog thaum lub sij hawm kev sim siab no, ces tuaj yeem suav tau tias koj muaj lus tim khawv zoo heev. Kev hais ib lo lus tim khawv meej meej rau Vajtswv yeej pib cuam tshuam rau tsis hais koj muaj ib txoj kev nkag siab txog tus Vajtswv uas muaj qab hau los tsis muaj, thiab tsis hais koj muaj los tsis muaj peev xwm los zwm rau ntawm tus tib neeg no lub xub ntiag uas tsis yog dog dig xwb, tiam sis zoo li ib txwm muaj, thiab zwm rau tab txawm mus txog ntua hnub tuag. Yog tias, los ntawm txoj kev ntawm txoj kev zwm rau no, koj hais lus tim khawv rau Vajtswv tiag tiag, qhov ntawd txhais tau hais tias koj tau raug Vajtswv muab tau lawm. Yog tias koj tuaj yeem zwm rau kom mus txog ntua hnub tuag thiab, rau ntawm Nws lub xub ntiag, tsis muaj cov lus yws, tsis muaj cov kev txiav txim, tsis hais lus phem, tsis muaj cov kev xav phem, thiab tsis muaj tej yam kev txhawb siab uas nyob zais ntshis, ces raws txoj kev no Vajtswv yuav tau txais koob meej. Kev zwm rau ntawm ib tug tib neeg dog dig lub xub ntiag uas raug tib neeg saib tsis taus, thiab kev muaj peev xwm los zwm rau mus kom txog ntua hnub tuag yam tsis muaj ib txoj kev xav phem kiag li—qhov no yog lus tim khawv tseeb. Qhov tseeb uas Vajtswv cheem tsum kom tib neeg to taub txog yog koj muaj peev xwm mloog Nws cov lus, muab cov lus ntawd coj los xyaum ua, nyo hau tim ntsej tim muag rau ntawm tus Vajtswv uas muaj qab hau thiab paub koj tus kheej txoj kev coj tsis ncaj, qhib koj lub siab tim ntsej tim muag rau ntawm Nws, thiab, thaum kawg, thiaj li raug Nws muab tau los ntawm Nws cov lus no. Vajtswv tau txais koob meej thaum cov lus hais tawm no kov yeej koj thiab ua rau koj mloog Nws lus tag nrho lawm; los ntawm qhov no, Nws ua rau Ntxwgnyoog txaj muag thiab ua tiav hlo Nws txoj hauj lwm. Thaum koj tsis muaj ib txoj kev xav phem txog tej yam uas tshwm sim kiag ntawm tus Vajtswv yug los ua neeg—qhov ntawd yog, thaum koj tau sawv khov kho rau hauv txoj kev sim siab no lawm—ces koj twb tau hais cov lus tim khawv no zoo heev lawm. Yog tias muaj ib hnub thaum koj muaj ib txoj kev nkag siab tag nrho txog tus Vajtswv uas muaj qab hau thiab tuaj yeem zwm rau mus txog ntua hnub tuag ib yam li Petus tau ua lawm, ces koj yuav raug Vajtswv muab tau thiab raug ua kom zoo tshaj plaws. Txhua yam uas Vajtswv ua uas tsis mus raws li koj cov kev xav phem ces yog ib txoj kev sim siab rau koj. Yog tias Vajtswv txoj hauj lwm mus raws li koj cov kev xav phem ces, nws yuav tsis cheem tsum kom koj raug tsim txom los sis raug lim kom daub huv li. Nws yog vim tias Nws txoj hauj lwm muaj qab hau heev thiab tsis mus raws li koj cov kev xav phem nws thiaj li cheem tsum kom koj tso cov kev xav phem zoo li no pov tseg mus. Twb yog vim li no nws thiaj li yog ib txoj kev sim siab rau koj. Nws yog vim Vajtswv tej yam uas tshwm sim kiag tib neeg txhua tus thiaj li tab tom nyob rau hauv cov kev sim siab; Nws txoj hauj lwm yeej muaj qab hau, tsis yog tshaj ntuj tsim. Los ntawm kev nkag siab tag nrho txog Nws cov lus uas muaj qab hau thiab Nws cov lus hais tawm uas muaj qab hau yam tsis muaj ib txoj kev xav phem kiag li, thiab kev muaj peev xwm los hlub Nws tiag tiag yam li Nws txoj hauj lwm loj hlob uas muaj qab hau zuj zus ntxiv, koj yuav raug Nws muab tau. Pawg tib neeg uas Vajtswv yuav muab tau yog cov uas paub Vajtswv; qhov ntawd yog, cov uas paub Nws tej yam uas tshwm sim kiag. Tshaj ntawd ntxiv, lawv yog cov uas muaj peev xwm zwm rau Vajtswv tes dej num uas muaj qab hau.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Hlub Vajtswv Tiag Tiag Yog Cov Uas Tuaj Yeem Zwm Rau Nws Tej Yam Uas Tshwm Sim Kiag Tiag Tiag

Thaum lub sij hawm uas Vajtswv nyob hauv cev nqaij daim tawv, txoj kev zwm rau uas Nws cheem tsum ntawm tib neeg tsis koom rau kev cais tawm ntawm kev muaj cov kev txiav txim los sis kev tawm tsam, raws li lawv xav; tiam sis, Nws cheem tsum kom tib neeg siv Nws cov lus tam li lawv txoj kev qhia ua neej thiab lub hauv paus ntawm qhov lawv muaj sia nyob, kom lawv thiaj li muab lub ntsiab tseeb ntawm Nws cov lus coj los xyaum ua tiag tiag, thiab kom lawv thiaj li ua tau zoo raws Nws lub siab nyiam tiag tiag. Ib yam ntawm kev cheem tsum tib neeg kom los zwm rau tus Vajtswv yug los ua neeg yog hais txog kev muab Nws cov lus coj los xyaum ua, hos lwm yam yog hais txog kev muaj peev xwm los zwm rau qhov uas Nws ib txwm muaj thiab tej yam uas tshwm sim kiag. Ob qho no yuav tsum yog tseeb tiag. Cov uas tuaj yeem ua tiav ob yam no tag nrho yog cov uas muaj txoj kev hlub tseeb rau Vajtswv hauv lawv lub siab. Lawv yog txhua tus tib neeg uas tau raug Vajtswv muab tau lawm, thiab lawv txhua tus puav leej hlub Vajtswv ib yam li hlub lawv tus kheej txoj sia. Tus Vajtswv uas yug los ua neeg coj li ib txwm muaj thiab kev ua neej uas muaj qab hau hauv Nws txoj hauj lwm. Hauv txoj kev no, Nws daim plhaub sab nraud ntawm ob qho li ib txwm muaj thiab kev ua neej uas muaj qab hau dhau los ua ib txoj kev sim siab uas loj tshaj plaws rau tib neeg; nws dhau los ua lawv txoj kev uas nyuaj tshaj plaws. Txawm li cas los xij, qhov uas Vajtswv ib txwm muaj thiab tej yam uas tshwm sim kiag tsis tuaj yeem yuav zam dhau li. Nws tau sim txhua yam los nrhiav ib txoj kev daws, tiam sis thaum kawg tsis tuaj yeem tshem tau Nws Tus Kheej tawm ntawm daim plhaub ntawm Nws txoj kev ua neej. Qhov no yog vim tias, tom qab txhua yam lawm, Nws yog tus Vajtswv uas dhau los muaj cev nqaij daim tawv, tsis yog tus Vajtswv ntawm tus Ntsujplig uas nyob saum ntuj ceeb tsheej. Nws tsis yog tus Vajtswv uas tib neeg tsis tuaj yeem pom, tiam sis yog tus Vajtswv uas hnav daim plhaub ntawm ib tug neeg ntawm txhua yam uas tau tsim tseg. Yog li, kev tshem tawm Nws Tus Kheej ntawm daim plhaub ntawm Nws txoj kev ua neej yuav tsis muaj txiaj ntsig dab tsi uas yooj yim. Yog li ntawd, txawm li cas los xij, Nws tseem ua txoj hauj lwm uas Nws xav ua los ntawm txoj kev vam ntawm sab cev nqaij daim tawv. Txoj hauj lwm no yog kev nthuav tawm txog tus Vajtswv uas ib txwm muaj thiab muaj qab hau, yog li tib neeg yuav tsis zwm rau tau li cas? Yam dab tsi hauv ntiaj teb uas tib neeg tuaj yeem ua tau cov dej num ntawm Vajtswv? Nws ua txhua yam li Nws xav ua; txhua yam uas Nws zoo siab rau yeej yog raws li txoj kev ntawd. Yog tias tib neeg tsis zwm rau, yog li lwm yam kev npaj dab tsi uas lawv tuaj yeej muaj? Deb heev, tsuas yog kev zwm rau nkaus xwb thiaj li muaj peev xwm los cawm tau tib neeg; yeej tsis muaj leej twg muaj lwm yam tswv yim ntse li lawm. Yog tias Vajtswv xav sim tib neeg, lawv yuav ua li cas? Txawm li cas los xij, txhua yam no Vajtswv tsis tau xav txog nyob rau saum ntuj ceeb tsheej; nws yog rau tus Vajtswv uas yug los ua neeg xav tawm xwb. Nws xav ua qhov no, ces tsis muaj leej twg yuav hloov pauv tau li, tus Vajtswv uas nyob saum ntuj ceeb tsheej tsis cuam tshuam rau yam tus Vajtswv uas yug los ua neeg ua, yog li qhov no tseem tsis yog qhov laj thawj uas tib neeg yuav tsum zwm rau Nws thiab lov? Txawm hais tias Nws yog tag nrho ob qho uas muaj qab hau thiab li ib txwm muaj los, Nws yeej yog tus Vajtswv uas yug los ua neeg. Raws li Nws tus kheej cov tswv yim, Nws ua txhua yam li Nws xav ua. Tus Vajtswv uas nyob saum ntuj ceeb tsheej tau muab tag nrho cov hauj lwm rau Nws lawm; koj yuav tsum zwm rau txhua yam uas Nws ua. Txawm hias tias Nws muaj kev ua neej thiab yeej zoo li ib txwm muaj tiag tiag los, Nws yeej tau npaj tseg txhua yam ntawm no yam zoo heev li lawm, yog li yog ua cas tib neeg thiaj li ua ntsej muag npau taws vog nrog rau lawv cov qhov muag qhib loj loj nrog rau kev tsis pom zoo rau Nws? Nws xav kom zoo li ib txwm muaj, ces Nws zoo li ib txwm muaj. Nws xav ua neej raws li kev ua neej, ces Nws ua neej raws li kev ua neej. Nws xav ua neej raws li neeg qaum ntuj, yog li Nws thiaj ua neej raws li neeg qaum ntuj. Tib neeg tuaj yeem ntsia nws raws li lawv xav, tiam sis Vajtswv yeej yuav ib txwm yog Vajtswv thiab noob neej yeej yuav ib txwm yog noob neej. Nws lub ntsiab tseeb tsis tuaj yeem raug tsis lees paub vim yog qee yam ntxaws uas me me, los sis Nws tsis tuaj yeem raug thawb tawm ntawm “tus neeg” ntawm Vajtswv vim yog ib yam me me xwb. Tib neeg muaj kev ywj pheej ntawm kev ua noob neej, thiab Vajtswv muaj lub meej mom ntawm Vajtswv; cov no tsis sib cuam tshuam. Tib neeg yuav tsis tuaj yeem muab kev ywj pheej me me rau Vajtswv li lov? Lawv tsis tuaj yeem ua siab ntev rau qhov uas yog Vajtswv me ntsis ntxiv li lov? Tsis txhob coj nruj nruj rau Vajtswv! Ib leeg yuav tsum muaj kev ua siab ntev rau ib leeg; txhua yam yuav tsis xaus li ntawd lov? Puas yog kev sib cais tseem muaj nyob? Yog tias ib tug neeg twg twb tsis tuaj yeem ua siab ntev rau ib txoj kev sim siab zoo li no, ces ua li cas lawv haj tseem hais tau tej yam zoo li no tias “Ib tug nom lub siab mas yeej loj txaus mus nquam ib lub nkoj rau hauv mas”? Lawv tuaj yeem ua tau ib tug tib neeg tseeb li cas mas? Nws tsis yog Vajtswv uas tsim kev nyuaj rau noob neej, tiam sis yog noob neej uas tsim kev nyuaj rau Vajtswv. Lawv ib txwm saib xyuas txhua yam los ntawm kev tsim cov roob tawm los ntawm pawg pleb. Lawv yeej tsim kom muaj qee yam tawm los ntawm yam uas tsis muaj dab tsi, thiab nws yog yam uas tsis tsim nyog kiag li! Thaum Vajtswv ua hauj lwm raws li yam ib txwm muaj thiab kev ua neej uas muaj qab hau, yam uas Nws ua tsis yog txoj hauj lwm ntawm noob neej, tiam sis yog txoj hauj lwm ntawm Vajtswv. Txawm li cas los xij, noob neej tsis pom lub ntsiab tseeb ntawm Nws txoj hauj lwm; lawv tsuas yog pom daim plhaub sab nraud ntawm Nws txoj kev ua neej xwb. Lawv tseem tsis tau pom ib txoj hauj lwm loj zoo li no li, txawm li ntawd los lawv ua tau pov thawj rau hauv kev pom Nws txoj kev dog dig thiab kev ua neej, thiab yuav tsis tso nws mus li. Qhov no yuav tuaj yeem hu tau li cas tias yog kev zwm rau ntawm Vajtswv lub xub ntiag? Tam sim no tus Vajtswv uas nyob saum ntuj ceeb tsheej tau “tig los ua” tus Vajtswv uas nyob hauv ntiaj teb lawm, thiab tus Vajtswv uas nyob rau hauv ntiaj teb tam sim no yog tus Vajtswv uas nyob saum ntuj lawm. Nws tsis tseem ceeb yog tias Nkawv cov kev tshwm sim sab nraud zoo ib yam, thiab tsis tseem ceeb txawm tias Nkawv ua hauj lwm ib yam nkaus. Thaum kawg, Tus uas ua Vajtswv tus kheej txoj hauj lwm yog Vajtswv Tus Kheej kiag. Koj yuav tsum zwm rau txawm hais tias koj xav los sis tsis xav—qhov no tsis yog ib qho tseem ceeb uas koj muaj ib txoj kev xaiv! Noob neej yuav tsum mloog Vajtswv lus, thiab noob neej yuav tsum zwm rau Vajtswv yam tsis muaj ib qho kev lam ua txuj me me kiag li.

Pawg tib neeg uas tus Vajtswv yug los ua neeg xav muab kom tau hnub no yog cov uas ua raws li Nws lub siab nyiam. Lawv tsuas yog yuav tsum zwm rau Nws txoj hauj lwm nkaus xwb, thiab tso tseg qhov txhawj xeeb txog lawv tus kheej tas zog nrog rau cov tswv yim ntawm tus Vajtswv uas nyob saum ntuj ceeb tsheej, kev ua neej nyob hauv txoj kev uas pom tsis meej, thiab kev tsim tej yam nyuaj rau tus Vajtswv uas nyob hauv sab cev nqaij daim tawv. Cov uas muaj peev xwm mloog Nws lus yog cov uas yeej mloog Nws cov lus tiag tiag thiab zwm rau Nws cov kev npaj tseg. Cov tib neeg zoo li no tsis mob siab rau yam uas tus Vajtswv nyob saum ntuj ceeb tsheej nyiam tshaj plaws los sis yam hauj lwm dab tsi uas tus Vajtswv nyob saum ntuj ceeb tsheej tau tab tom ua rau hauv noob neej kiag li; lawv muab lawv lub siab tag nrho rau tus Vajtswv uas nyob hauv ntiaj teb thiab lawv muab tag nrho txhua yam ntawm lawv tso rau ntawm Nws lub xub ntiag. Lawv yeej tsis muaj ib txoj kev xav txog lawv tus kheej txoj kev nyab xeeb kiag li, thiab lawv yeej tsis tau tsim ib txoj kev txhawj xeeb rau qhov uas ib txwm muaj thiab tej yam uas tshwm sim kiag ntawm tus Vajtswv uas nyob hauv sab cev nqaij daim tawv. Cov uas zwm rau tus Vajtswv uas nyob sab cev nqaij daim tawv tuaj yeem raug Nws ua kom zoo tshaj plaws. Cov uas ntseeg tus Vajtswv uas nyob saum ntuj ceeb tsheej yuav tsis tau txais dab tsi li. Qhov no vim tias nws tsis yog tus Vajtswv uas nyob saum ntuj ceeb tshej, tiam sis yog tus Vajtswv uas nyob hauv ntiaj teb, yog tus muab cov lus cog tseg thiab koob hmoov rau tib neeg. Tib neeg yuav tsum tsis txhob saib tus Vajtswv uas nyob saum ntuj ceeb tsheej loj dua thaum uas tab tom pom tus Vajtswv uas nyob hauv ntiaj teb yam li ib tug neeg nruab nrab xwb; qhov no tsis ncaj ncees. Tus Vajtswv uas nyob saum ntuj ceeb tsheej loj thiab zoo kawg nkaus nrog rau lub tswv yim uas zoo kawg nkaus, txawm li ntawd los qhov no tsis muaj nyob kiag li; tus Vajtswv uas nyob hauv ntiaj teb mas yog dog dig xwb thiab tsis tseem ceeb li, thiab kuj yog qhov uas ib txwm muaj thiab. Nws tsis muaj ib lub siab xav uas zoo tshaj plaws los sis ua cov dej num tawg thoob-ntiaj teb; Nws tsuas ua hauj lwm thiab hais lus li ib txwm muaj thiab yam uas muaj qab hau xwb. Thaum Nws tsis hais lus los ntawm lub suab xob nthe los sis hu cua thiab nag, Nws yeej yog kev yug los ua neeg ntawm tus Vajtswv uas nyob saum ntuj ceeb tsheej tiag tiag, thiab Nws yeej yog tus Vajtswv uas nyob nrog noob neej tiag tiag. Tib neeg yuav tsum tsis txhob saib tus uas lawv muaj peev xwm to taub thiab tus uas haum rau lawv tus kheej cov kev xav loj ib yam li Vajtswv, thaum uas tab tom pom tus uas lawv tsis tuaj yeem lees txais thiab xav tsis tawm kiag tias cas yuav qis ua luaj li. Txhua yam no los ntawm tib neeg txoj kev ntxeev siab; tag nrho puav leej yog lub hauv paus ntawm noob neej txoj kev tawm tsam Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Hlub Vajtswv Tiag Tiag Yog Cov Uas Tuaj Yeem Zwm Rau Nws Tej Yam Uas Tshwm Sim Kiag Tiag Tiag

Neeg yuav tsis hnov Vajtswv txoj kev ntxim hlub yog hais tias lawv tsuas mloog tej uas lawv hnov thiab pom los ntawm lawv txoj kev xav xwb. Yog hais tias lawv tos lawv txoj kev xav xwb, ces lawv txoj kev hlub rau Vajtswv yuav tsis muaj zog. Yog koj tsuas hais txog qhov yuav them Vajtswv tej hmoov hlub thiab kev hlub rov qab nkaus xwb, ces koj yuav tsis muaj ib qho zog nyob rau hauv koj qhov kev hlub rau Nws li; hlub Nws raws li koj txoj kev xav kev pom ntawm koj txoj kev xav ces tsuas yog ib qho lam ua xwb. Vim li cas Kuv thiaj hais tias yog lam ua nkaus xwb? Qhov no yog ib qho teeb meem uas yeej muaj tseeb. Nej txoj kev hlub rau Vajtswv yog hom kev hlub twg? Tsis yog lam dag Vajtswv thiab lam ua li ntawd rau Nws xwb los? Neeg feem coob ntseeg hais tias vim tsis muaj ib qho phaj tshab dab tsi rau kev hlub Vajtswv thiab yeej tsis muaj leej twg yuav raug cem ib yam nkaus rau qhov uas tsis hlub Nws, ces tag nrho, ces yog tsis txhob ua kev txhaum xwb ces yeej zoo txaus lawm. Yog li ntawd kev hlub Vajtswv thiab them Nws tej kev hlub rov qab raws li yus tej kev xav hauv yus lub siab ces tsuas yog ib qho lam ua xwb, thiab tsis yog ib qho kev hlub uas nyob nyob cia li tshwm sim rau hauv yus lub siab tuaj. Kev hlub rau Vajtswv mas yuav tsum yog ib qho kev xav tob tob nyob puag hauv ib tug neeg lub siab. Ib txhia neeg hais tias: “Kuv tus kheej mas yeej kam mus nrhiav Vajtswv thiab caum Nws. Tam sim no mas txawm yog Vajtswv yuav muab kuv tso pov tseg los xij, kuv yeej tseem yuav caum Nws. Txawm hais tias Nws yuav xav tau kuv los tsis xav tau li, kuv yeej tseem yuav hlub Nws, thiab txog thaum kawg, kuv yeej yuav tau Nws xwb. Kuv muab kuv lub siab cob fij kiag rau Vajtswv, thiab txawm hais tias Nws yuav ua dab tsi los xij, kuv yuav caum Nws kom tag nrho kuv txoj sia. Txawm hais tias yuav muaj dab tsi los xij, kuv yuav tsum hlub Vajtswv thiab kuv yuav tsum tau Nws; kuv yeej tsis so li kom txog ntua thaum uas kuv tau Nws tso.” Koj puas muaj hom kev txiav txim siab khov kho li no mas?

Txoj kev taug ntawm kev ntseeg Vajtswv ces yog tib txog ib yam nkaus li txoj kev taug ntawm txoj kev hlub Nws. Yog koj ntseeg Nws, koj yuav tsum hlub Nws; txawm li cas los xij, hlub Nws mas tsis yog hais txog kev pauj Nws txoj kev hlub los sis hlub Nws raws li koj txoj kev xav hauv koj lub siab xwb—nws yog ib qho kev hlub uas dawb huv rau Vajtswv. Tej zaum mas neeg yuav tsis muaj cuab kav hnov Vajtswv txoj kev hlub raws li hauv lawv lub siab xav nkaus xwb. Vim li cas es Kuv pheej hais tas li hais tias: “Thov kom Vajtswv tus Ntsujplig txhawb peb lub siab”? Vim li cas Kuv ho tsis hais txog hloov tib neeg txoj kev xav kom hlub Vajtswv? Nws yog vim hais tias tib neeg lub siab tsis hnov Vajtswv qhov kev ntxim hlub. Yog koj tsis ntseeg cov lus no, sim siv koj lub siab los mloog Nws txoj kev hlub. Tej zaum kuj yuav ua rau koj muaj kev rau siab me ntsis rau thaum ntawd, tab sis nws yuav ploj mus sai sai. Yog koj tsuas hnov Vajtswv qhov kev ntxim hlub nrog koj txoj kev xav xwb, ces zoo li koj yuav muaj kev rau siab thaum uas koj thov Vajtswv, tab sis ib pliag tom qab ntawd xwb ces qhov kev rau siab ntawd yuav cia li yaj ntshis thiab ploj kiag mus lawm. Vim li cas ho zoo li ntawd? Yog koj tsuas siv koj txoj kev xav xwb, koj yuav tsis muaj cuab kav yuav tsa tau koj txoj kev hlub rau Vajtswv; thaum uas koj hnov Vajtswv qhov kev ntxim hlub nyob rau hauv koj lub siab lawm, ces Nws yuav txhawb koj lub siab, thiab tsuas yog lub sij hawm no es koj txoj kev xav thiaj li yuav ua tau nws tej dej num thaum xub pib. Qhov ntawd ces yog hais tias thaum Vajtswv txhawb tib neeg lub siab thiab thaum tib neeg muaj kev paub thiab tau txais kev txhawb zog nyob rau hauv nws lub siab, qhov ntawd ces yog, thaum nws tau muaj kev ntsib kev pom kiag lawm, tsuas yog thaum ntawd nkaus xwb mas nws thiaj li yuav muaj cuab kav hlub Vajtswv tau tiag tiag nrog nws txoj kev xav. Siv koj txoj kev xav hlub Vajtswv yeej tsis txhaum—qhov no yog qhov kev hlub Vajtswv uas qis tshaj plaws xwb. Kev hlub uas tsuas yog “lam ua kom tsim nyog li Vajtswv qhov hmoov hlub” xwb ces yuav tsis txaus thawb kom tib neeg nkag tau mus yam ntaus thawj hlo. Thaum tib neeg tau Vajntsujplig ib co hauj lwm, qhov ntawd ces yog, thaum lawv pom thiab hnov Vajtswv txoj kev hlub nyob rau hauv lawv tej kev ntsib kev pom kiag, thaum lawv paub txog Vajtswv thiab pom tseeb hais tias Vajtswv yeej muaj nuj nqis txaus rau neeg ntiaj teb txoj kev hlub thiab ua Nws txaus hlub npaum li cas, tsuas yog thaum ntawd nkaus xwb mas lawv thiaj yuav muaj cuab kav hlub tau Vajtswv tiag tiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Hlub Tiag rau Vajtswv Ces Nyob Nyob Cia Li Tshwm Plaws Tuaj Xwb

Thaum tib neeg siv lawv lub siab sib txuas ncauj txuas lus nrog rau Vajtswv, thaum uas lawv lub siab muaj cuab kav tig tau los rau Nws tas nrho, qhov no yog thawj kauj ruam ntawm tib neeg txoj kev hlub rau Vajtswv. Yog koj xav hlub Vajtswv, koj yuav tsum xub tig koj lub siab mus npuab Nws. Tig lub siab mus npuab Vajtswv yog dab tsi? Nws yog thaum uas txhua yam koj ua hauv koj lub siab ces yog ua rau qhov kev hlub thiab qhov kev ua kom tau Vajtswv nkaus xwb. Qhov no qhia tau kom pom hais tias koj yeej tig koj lub siab tag nrho los npuab Vajtswv lawm. Dhau ntawm Vajtswv thiab Nws cov lus lawm, nws yuav luag tsis muaj ib yam dab tsi nyob hauv koj lub siab (tsev neeg, kev nplua nuj, tus txiv, tus poj niam, cov me nyuam, thiab lwm yam). Txawm hais tias yuav muaj thiab tsis muaj los xij, tej ntawd yuav tsum tsis txhob nyob puv nkaus koj lub siab, thiab koj yeej tsis xav txog koj lub neej yav tom ntej li tab sis tsuas yog nrhiav kev hlub Vajtswv nkaus xwb. Nyob rau lub sij hawm ntawd ces koj yuav tig tau tag nrho koj lub siab los npuab Vajtswv. Piv txwv hais tias koj tseem tab tom npaj qee yam rau koj tus kheej hauv koj lub siab thiab koj pheej xav kom tau nyiaj txiag rau koj tus kheej nkaus xwb, pheej xav tas li hais tias: “Thaum twg es kuv mam thov tau ib yam me me ntawm Vajtswv? Thaum twg es kuv tsev neeg mam nplua nuj? Yuav ua li cas es kuv thiaj tau ib co ris tsho zoo nkauj? …” Yog koj nyob rau qhov ntawd ces nws qhia tau hais tias koj lub siab tseem tsis tau tig los npuab Vajtswv tag nrho. Yog hais tias koj tsuas muaj Vajtswv txoj lus nyob rau hauv koj lub siab xwb thiab koj muaj cuab kav thov Vajtswv thiab txav tau ze rau Nws rau txhua lub sij hawm—ib yam li Nws yeej nyob ze heev rau koj, ib yam li Vajtswv nyob kiag hauv koj thiab koj nyob kiag hauv Nws—yog koj nyob rau qhov zoo li ntawd, nws txhais tau hais tias koj lub siab nyob rau ntawm Vajtswv lub xub ntiag lawm. Yog koj thov Vajtswv thiab noj thiab haus Nws tej lus txhua hnub, xav txog tes hauj lwm ntawm pawg ntseeg tas mus li xwb, thiab yog koj ua twb zoo xav rau qhov uas Vajtswv lub siab xav tau, siv koj lub siab mus hlub Nws tiag thiab ua raws li Nws lub siab nyiam, ces koj lub siab yog Vajtswv tug lawm. Yog koj lub siab muaj lwm yam nyob puv nkaus hauv xwb, ces nws yeej tseem muaj Ntxwgnyoog nyob rau hauv thiab nws yeej tsis tau tig mus npuab Vajtswv tiag tiag li. Thaum uas ib tug neeg twg lub siab tig mus rau Vajtswv tiag tiag lawm, lawv yuav muaj txoj kev hlub tseeb uas nyob nyob cia li tshwm sim tuaj rau Nws thiab xam tau hais tias yog Vajtswv tes hauj lwm. Txawm hais tias lawv yeej tseem muaj qee lub caij li neeg ruam thiab tsis muaj laj thawj, los lawv kuj ua tau kom pom hais tias lawv yeej nyiam Vajtswv lub tsev, Nws tes hauj lwm, thiab lawv tus kheej qhov kev hloov lawv tus moj yam, thiab lawv yeej xav txoj zoo xwb. Ib txhia neeg mas hais tias txhua yam lawv ua mas yog ua rau pawg ntseeg xwb thaum uas, qhov tseeb tiag, lawv tsuas yog ua kom lawv tus kheej tau txais txiaj ntsim xwb. Cov neeg zoo li no ces muaj kev npaj siab yuam kev lawm. Lawv yog neeg nkhaus thiab neeg dag thiab feem ntau ntawm tej lawv ua ntawd ces tsuas yog ua kom lawv tus kheej tau txiaj ntsim xwb. Hom neeg zoo li no tsis yog yuav nrhiav kev hlub Vajtswv; lawv lub siab tseem yog Ntxwgnyoog li thiab tig tsis tau mus npuab Vajtswv. Yog li ntawd Vajtswv tsis muaj hau kev yuav muab tau hom neeg zoo li no.

Yog koj xav hlub Vajtswv tiag thiab xav kom Nws muab tau koj, thawj kauj ruam ces yog yuav tsum tig koj lub siab los npuab Vajtswv kom tag nrho. Nyob rau txhua yam uas koj ua, nrhiav koj tus kheej thiab nug hais tias: “Kuv puas yog ua qhov no raws li ib lub siab hlub Vajtswv? Puas muaj tej yam kev npaj siab ua rau kuv tus kheej nyob rau to qab ntawm qhov no? Kuv lub hom phiaj tiag rau qhov kuv ua no yog dab tsi?” Yog koj xav muab koj lub siab cob kiag rau Vajtswv, koj yuav tsum xub kov kom yeej koj lub siab, muab txhua yam uas koj xav tau tso tseg, thiab ua kom tau qhov uas muab txhua yam tso tag nrho rau Vajtswv. Qhov no yog txoj kev xyaum muab koj lub siab rau Vajtswv. Kov kom yeej yus lub siab yog hais txog dab tsi? Nws yog qhov uas muab tej kev xav tau ntau yam tsis paub txaus ntawm yus lub cev tso tseg, tsis txhob ua siab hlob xav tau kev tau zoo tsis paub kawg los sis tej txiaj ntsig ntawm meej mom. Nws yog kev ua txhua yam kom zoo Vajtswv siab, thiab kev muab yus lub siab tag nrho rau Vajtswv, tsis yog rau yus tus kheej. Qhov no ces yeej txaus lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Hlub Tiag rau Vajtswv Ces Nyob Nyob Cia Li Tshwm Plaws Tuaj Xwb

Kev hlub tiag rau Vajtswv yog los hauv qhov tob heev hauv lub siab los; nws yog ib qho kev hlub uas tsuas muaj tshwm sim nyob rau ntawm lub hauv paus ntawm tib neeg txoj kev paub txog Vajtswv. Thaum uas ib tug neeg twg lub siab tig tag nrho mus npuab Vajtswv lawm, ces txoj kev hlub ntawd tsis tas yuav yog dawb huv thiab tsis tas yuav muaj kom txhij hlo. Qhov no vim yog nws yeej tseem muaj ib ncua kev nrug ntawm ib tug tib neeg lub siab uas tig tag nrho mus npuab Vajtswv thiab qhov uas tus neeg ntawd muaj ib qho kev to taub tseeb txog Vajtswv thiab ib qho kev qhuas Nws tiag tiag. Txoj kev uas tib neeg yuav nrhiav tau kev hlub Vajtswv tiag thiab los mus paub txog Vajtswv tus moj yam ces yog tig nws lub siab los npuab Vajtswv. Thaum tib neeg muab nws lub siab tiag cob rau Vajtswv lawm, ces nws yuav paub qhov tseeb txog kev ua lub neej. Nyob rau qhov no, nws tus moj yam yuav pib hloov, nws txoj kev hlub rau Vajtswv yuav maj mam loj hlob, thiab nws qhov kev paub txog Vajtswv kuj yuav maj mam nce siab zuj zus. Yog li ntawd, muab yus lub siab tig mus npuab Vajtswv yog yam uas yuav tsum tau ua ua ntej rau qhov uas yuav mus taug tau txoj kev yog rau tej kev ntsib kev pom ntawm lub neej txoj sia. Thaum tib neeg muab lawv lub siab cob kiag rau Vajtswv, ces lawv tsuas muaj ib lub siab uas yog Nws tug xwb tab tsis tsis yog muaj kev hlub rau Nws, vim lawv tsis muaj ib qho kev to taub txog Nws hlo li. Txawm hais tias nyob rau lub tsam thawj zoo li no lawv muaj me ntsis kev hlub rau Nws, los nws tsis yog nyob nyob cia li muaj tshwm sim tuaj thiab tsis yog qhov tseeb. Qhov no vim yog ib yam twg uas tshwm sim ntawm tib neeg lub cev los ces yog yam tshwm sim los ntawm tej kev xav thiab tsis yog los ntawm ib qho kev to taub tseeb los. Nws tsuas yog ua lam ua ib nyuag pliag xwb thiab nws yuav ua tsis tau ib qho kev qhuas kom kav mus ntev. Thaum neeg tsis muaj ib qho kev to taub txog Vajtswv, lawv tsuas muaj cuab kav hlub tau Nws raws li qhov lawv tus kheej nyiam thiab lawv tus kheej qhov kev xav xwb; hom kev hlub no hu tsis tau hais tias yog ib qho kev hlub uas nyob nyob cia li tshwm plaws tuaj, los sis nws tsis yog ib qho kev hlub tiag. Tej zaum mas ib tug tib neeg lub siab yeej tig mus npuab Vajtswv lawm tiag, thiab yeej muaj peev xwm xav txoj tej yam uas Vajtswv nyiam nyob rau hauv txhua yam, tab sis yog nws tsis muaj kev to taub txog Vajtswv, ces nws yuav tsis muaj peev xwm muaj tau ib qho kev hlub tiag uas nyob nyob cia li muaj tshwm sim tuaj. Tag nrho qhov uas nws yuav ua tau ces tsuas yog muaj peev xwm ua tau qee yam dej num rau pawg ntseeg xwb los sis ua nws tes dej num me ntsis xwb, tab sis nws yuav ua li ntawd yam tsis muaj qab hau li. Tus moj yam ntawm hom neeg zoo li no mas yuav hloov nyuab; cov neeg ntawd mas yeej tsis taug qhov tseeb, los sis tsis to taub nws li. Txawm hais tias ib tug neeg tig tag nrho nws lub siab los npuab Vajtswv, los nws tsis tau txhais hais tias lawv lub siab uas hlub Vajtswv ntawd yuav dawb huv tag nrho, vim cov uas muaj Vajtswv nyob hauv lawv lub siab tsis tau txhais hais tias muaj kev hlub rau Vajtswv nyob rau hauv lawv lub siab. Qhov no mas yog hais txog qhov sib txawv ntawm ib tug uas taug thiab tsis taug qhov kev to taub txog Vajtswv. Thaum uas ib tug neeg muaj kev to taub txog Nws lawm, nws qhia kom pom tau hais tias lawv lub siab tau tig los npuab Vajtswv tag nrho lawm, nws qhia kom pom tau hais tias lawv txoj kev hlub Vajtswv tiag nyob rau hauv lawv lub siab yog qhov uas nyob nyob cia li muaj tshwm plaws tuaj. Tsuas yog hom neeg zoo li no xwb thiaj li muaj Vajtswv nyob rau hauv lawv lub siab. Tig yus lub siab mus npuab Vajtswv yog qhov uas yuav tsum tau ua ua ntej uas yus yuav mus taug tau txoj kev yog, rau kev to taub Vajtswv, thiab rau qhov uas tsim muaj kev hlub rau Vajtswv. Nws tsis yog ib qho ntaus cim rau kev ua tiav hlo ib tug tib neeg tes dej num hlub Vajtswv, los sis tsis yog ib qho ntaus cim txog kev muaj kev hlub tiag rau Nws. Tib txog kev uas ib tug neeg twg yuav tsim tau txoj kev hlub tiag rau Vajtswv ces tsuas yog tig nws lub siab mus npuab Vajtswv, uas kuj yog thawj qhov uas yuav tsum tau ua raws li qhov yus yog ib tug uas Nws tsim tawm. Cov uas hlub Vajtswv ces yog tag nrho cov neeg uas nrhiav txoj sia, ntawd mas yog, cov neeg uas nrhiav qhov tseeb thiab yeej xav tau Vajtswv tiag tiag; tag nrho lawv sawv daws puav leej muaj kev tig ras to taub los ntawm tus Vajntsujplig thiab raug Nws txhawb lawm. Lawv sawv daws muaj cuab kav tau txais Vajtswv txoj kev coj qhia.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Hlub Tiag rau Vajtswv Ces Nyob Nyob Cia Li Tshwm Plaws Tuaj Xwb

Hnub no, thaum nej nrhiav los hlub thiab paub Vajtswv, ib txoj kev ces yog nej yuav tsum tiv kev txom nyem thiab kev tsim kho kom zoo, thiab lwm txoj kev, nej yuav tsum them ib tug nqi. Tsis muaj ib zaj kev kawm twg uas yuav tob npaum li zaj ntawm txoj kev hlub Vajtswv, thiab nws yeej hais tau tias zaj kev kawm uas tib neeg kawm los tau ib sim neej ntawm txoj kev ntseeg ces yog seb yuav hlub Vajtswv li cas. Hais tau tias, yog tias koj ntseeg Vajtswv koj yuav tsum hlub Vajtswv. Yog tias koj tsuas ntseeg Vajtswv xwb tab sis tsis hlub Nws thiab tsis tau muaj qhov paub Vajtswv, thiab yeej tsis tau hlub Vajtswv nrog ib txoj tseem kev hlub uas tawm hauv koj nruab siab los, ces koj txoj kev ntseeg Vajtswv tsis muaj qab hau; yog tias, nyob hauv koj txoj kev ntseeg Vajtswv, koj tsis hlub Vajtswv, ces koj ua neej nyob tsis muaj qab hau, thiab tag nrho koj lub neej yog lub qis tshaj plaws ntawm txhua lub neej. Yog tias, thoob plaws koj lub neej, koj yeej tsis tau hlub los sis ua rau Vajtswv txaus siab, ces lub ntsiab uas koj ua neej nyob yog dab tsi? Thiab lub ntsiab ntawm koj txoj kev ntseeg Vajtswv yog dab tsi? Qhov ntawd tsis yog nkim zog dawb xwb los? Qhov no hais tau tias, yog tias tib neeg ntseeg thiab hlub Vajtswv, ces lawv yuav tsum them ib tug nqi. Dua li qhov sim mus ua ib txoj kev sab nraud, lawv yuav nrhiav txoj tseem kev nkag siab uas nyob tob tob hauv lawv lub siab. Yog tias koj muaj zog zis txog kev hu nkauj thiab seev cev, tab sis tsis muaj peev xwm muab qhov tseeb coj los xyaum coj, koj puas hais tau tias hlub Vajtswv? Txoj kev hlub Vajtswv cheem tsum txoj kev nrhiav Vajtswvtej kev npaj siab rau txhua yam, thiab tias koj tshuaj saib kom tob rau hauv thaum muaj ib yam dab tsi tshwm sim rau koj, sim kom paub Vajtswv tej kev npaj siab, thiab sim kom pom seb Vajtswv tej kev npaj siab yog dab tsi nyob rau hauv txhua yam teeb meem, seb Nws hais kom koj ua dab tsi kom tiav, thiab seb koj yuav ua tib zoo xav li cas txog Nws tej kev npaj siab. Piv txwv tias: Tej yam tshwm sim uas cheem tsum koj tiv txoj kev txom nyem, nyob rau lub sij hawm uas koj yuav tsum to taub seb Vajtswv tej kev npaj siab yog dab tsi thiab seb koj yuav tsum ua tib zoo xav li cas txog Nws tej kev npaj siab. Koj yuav tsum tsis ua kom koj tus kheej txaus siab xwb: Ua ntej tshaj muab koj tus kheej tso rau ib sab tso. Tsis muaj ib yam dab tsi uas phem tshaj cev nqaij daim tawv lawm. Koj yuav tsum nrhiav ua kom txaus Vajtswv siab, thiab koj yuav tsum ua koj tes dej num kom tiav. Nrog tej kev xav zoo li no, Vajtswv yuav coj kev qhuab qhia tshwj xeeb los rau koj hauv qhov hais no, thiab koj lub siab kuj yuav muaj kev nplig. Txawm loj los sis me, thaum muaj tej yam tshwm sim rau koj, koj yuav tsum xub muab koj tus kheej tso rau ib sab thiab suav cev nqaij daim tawv li tej khoom uas qis tshaj plaws ntawm txhua yam. Qhov koj ua rau cev nqaij daim tawv txaus siab npaum li cas, nws yuav ua txhua yam ywj siab npaum li ntawd; yog tias koj ua txaus nws siab zaum no, lwm zaus nws yuav thov kom ua ntau dua. Thaum muaj li no mus, tib neeg los nyiam cev nqaij daim ntawv heev dua. Cev nqaij daim tawv yeej ib txwm muaj tej kev ntshaw tsis paub txaus li; nws yeej ib txwm hais kom koj ua rau nws txaus siab thiab kom koj ua rau nws zoo siab sab hauv, tsis hais nws nyob hauv tej khoom uas koj noj, yam koj hnav, los sis hauv qhov ua rau koj siab luv, los sis pom zoo rau koj tus kheej tej kev qaug zog thiab kev tub nkeeg…. Koj yim ua rau cev nqaij daim tawv txaus siab, nws yees yim loj tuaj thiab cev nqaij daim tawv yim phem tuaj, txog thaum nws mus rau theem uas tib neeg cev nqaij daim tawv muab tej kev xav phem zais tob tob, thiab tawm tsam Vajtswv, thiab qhuas nws tus kheej, thiab rais los tsis tshua ntseeg txog Vajtswv tes dej num. Koj yim ua rau cev nqaij daim tawv txaus siab, cev nqaij daim tawv tej kev qaug zog yim loj tuaj; koj yuav ib txwm xav tias tsis muaj leej twg tu siab nrog koj tej kev qaug zog, koj yuav ib txwm ntseeg tias Vajtswv mus deb hwv lawm, thiab koj yuav hais tias: “Ua li cas es Vajtswv yuav siab phem ua luaj li?” Vim li cas Nws tsis cia tib neeg so li? Thaum tib neeg ua rau cev nqaij daim tawv txaus siab thiab saib xyuas nws heev, ces lawv tsim kev puas tsuaj rau lawv tus kheej. Yog tias koj hlub Vajtswv tiag thiab tsis ua rau cev nqaij daim tawv txaus siab, ces koj yuav pom tias txhua yam uas Vajtswv ua mas yog heev thiab zoo heev, thiab tias Nws txoj kev tsawm foom rau koj txoj kev ntxeev siab tawm tsam thiab kev txiav txim rau koj txoj kev tsis ncaj ncees mas raug cai lawm. Yeej yuav muaj tej lub sij hawm uas Vajtswv qhuab ntuas thiab qhuab qhia koj thiab tsa ib qho chaw los sim koj, yuam koj los rau ntawm Nws xub ntiag—thiab koj yuav xav tias yam uas Vajtswv ua mas zoo heev. Yog li koj yuav xav li uas yog tias kuj tsis mob ua luaj twg, thiab tias Vajtswv mas yeej hlub kawg. Yog tias koj cia muaj tej kev qaug zog ntawm cev nqaij daim tawv thiab hais tias Vajtswv mus deb hwv lawm, ces koj yuav hnov mob tas li, thiab yeej yuav tu siab tas li, thiab koj yuav tsis paub tseeb txog txhua yam ntawm Vajtswv tes dej num, thiab nws yuav zoo yam li Vajtswv tsis tu siab rau tib neeg txoj kev qaug zog kiag li thiab tsis faj txog tib neeg tej kev nyuaj siab. Thiab yog li koj yuav txom nyem siab ntsws thiab nyob ib leeg, zoo yam li koj tau txais txoj kev tsis ncaj ncees loj, thiab nyob rau zaum no koj yuav pib yws. Koj yim pom zoo rau txoj kev qaug zog ntawm cev nqaij daim tawv rau txoj kev no, koj yim yuav xav tias Vajtswv mus deb hwv lawm, txog ntua thaum nws phem heev uas koj tsis lees Vajtswv tes dej num, thiab pib tawm tsam Vajtswv, thiab rais los muaj kev ntxeev siab kiag li lawm. Yog li, koj yuav tsum tawm tsam cev nqaij daim tawv, thiab txhob pom zoo rau nws: “Kuv tus txiv (tus poj niam), tej me nyuam, tej zeem muag, kev txij nkawm, tsev neeg—tsis muaj ib yam ntawm cov no tseem ceeb li! Nyob hauv kuv lub siab tsuas muaj Vajtswv xwb, thiab kuv yuav tsum ua kuv qhov zoo kawg nkaus kom Vajtswv txaus siab thiab tsis ua kom cev nqaij daim tawv txaus siab.” Koj yuav tsum muaj qhov kev daws no. Yog tias koj yeej ib txwm muaj qhov kev daws zoo li no, ces thaum koj muab qhov tseeb coj los xyaum coj thiab muab koj tus kheej tso rau ib sab, koj yuav muaj peev xwm ua tau nrog tab sis ib lub zog me me xwb. Nws hais tias muaj ib zaug muaj ib tug neeg ua liaj teb uas pom ib tug nab txhav khov rau ntawm txoj kev. Tus neeg ua liaj teb txawm khaws nkaus nws thiab muab tso rau hauv nws lub hauv siab, thiab tom qab tus nab ciaj sia tuaj nws tom tus neeg ua liaj teb ntawd tuag lawm. Tib neeg cev nqaij daim tawv ces zoo yam li tus nab: Nws lub ntsiab yog los txov lawv txoj sia—thiab thaum nws tau nws yam tag lawm, koj txoj sia piam lawm. Cev nqaij daim tawv yog Ntxwgnyoog li. Nyob rau hauv nws yog tej kev ntshaw tsis paub txaus, nws tsuas xav rau nws tus kheej xwb, nws xav zoo siab xyiv fab hlo thiab txaus siab rau txoj kev ua si, kaj siab lug rau txoj kev tub nkeeg thiab kev nyob dawb, thiab tau ua rau nws txaus siab mus txog ib theem uas koj yuav raug nws muab koj noj rau thaum kawg. Hais tau tias, yog koj ua rau nws txaus siab zaum no, lwm zaus nws yuav los nug dua ntxiv. Nws yeej ib txwm muaj tej kev ntshaw tsis paub txaus thiab tej kev xav tau tshiab, thiab siv koj txoj kev pom zoo rau cev nqaij daim tawv los ua kom koj saib xyuas nws kom ntau dua thiab nyob rau hauv nws tej kev nplig siab—thiab yog tias koj kov tsis yeej nws, thaum kawg koj tus kheej yuav liam sim. Txawm tias koj tau koj lub neej rau ntawm Vajtswv xub ntiag thiab qhov koj tau los thaum kawg yuav yog dab tsi kuj xij, nyob ntawm seb koj siv koj txoj kev ntxeev siab tawm tsam cev nqaij daim tawv li cas xwb. Vajtswv twb tau cawm koj thiab xaiv koj thiab npaj rau koj lawm, tab sis yog tias hnub no koj tsis zoo siab hlo ua kom Nws txaus siab, koj tsis zoo siab hlo muab qhov tseeb coj los xyaum coj, koj tsis zoo siab hlo ntxeev siab tawm tsam koj tus kheej cev nqaij daim tawv los ntawm ib lub siab uas hlub Vajtswv tiag tiag, thaum kawg koj tus kheej yuav liam sim, thiab yog li yuav tau tiv tej kev mob uas mob heev. Yog tias koj ib txwm pom zoo rau cev nqaij daim tawv, Ntxwgnyoog yuav maj mam nqos koj, thiab muab koj tso tseg tsis muaj sia, los sis qhov kov ntawm tus Ntsujplig, kom txog rau hnub uas thaum koj sab hauv tsaus nti lawm xwb. Thaum koj nyob hauv qhov tsaus, koj yuav raug Ntxwgnyoog muab kaw cia, koj yuav tsis muaj Vajtswv nyob hauv koj lub siab lawm, thiab nyob rau lub sij hawm ntawd koj yuav tsis lees paub tias muaj Vajtswv thiab tso Nws tseg. Yog li, yog tias tib neeg xav hlub Vajtswv, lawv yuav tsum them tus nqi ntawm txoj kev mob thiab tiv kev nyuaj siab. Tsis muaj kev cheem tsum rau txoj kev kub siab thiab kev nyuaj siab sab nraud, nyeem kom ntau thiab khiav rau ub rau no ntau; dua ntawd, lawv yuav tsum muab tej khoom nyob hauv lawv tso rau ib sab: tej kev xav uas tsis paub txaus, tej kev ntshaw ntawm tus kheej, thiab lawv tus kheej tej kev txiav txim siab, tej kev xav, thiab tej kev npaj. Qhov ua li no yog Vajtswv txoj kev npaj siab.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Txoj Kev Hlub Vajtswv Xwb Thiaj Li Yog Txoj Kev Ntseeg Vajtswv Tiag Tiag

Vajtswv txoj kev qhuab qhia tib neeg tus moj yam sab nraud kuj yog ib qho ntawm Nws tes dej num thiab; piv txwv litxoj kev qhuab qhia tib neeg txoj kev ua neej nyob sab nraud, txoj kev ua neej uas tsis zoo, los sis txoj kev coj mus los thiab tej cwj pwm, lawv tej kev thiab kab lig kev cai, ntxiv rau lawv tej kev xyaum thiab lawv kev kub siab sab nraud. Tab sis thaum Nws hais kom tib neeg muab qhov tseeb coj los xyaum coj thiab hloov lawv tus moj yam, yam tseem ceeb uas raug qhuab qhia yog tej kev npaj siab thiab tej kev xav phem nyob hauv lawv. Qhov tsuas qhuab qhia koj tus moj yam sab nraud xwb ces tsis nyuaj; nws zoo ib yam li hais kom koj txhob noj tej khoom uas koj nyiam, uas yog yooj yim xwb. Ntawd raug rau tej kev xav sab hauv koj, li cas los xij, yeej tsis yooj yim muab nws tso mus. Nws cheem tsum tib neeg ntxeev siab tawm tsam cev nqaij daim tawv, thiab them ib tug nqi, thiab txom nyem rau ntawm Vajtswv xub ntiag. Qhov no tseem ceeb heev nrog rau tib neeg tej kev xav tau. Vim tib neeg pib ntseeg Vajtswv, lawv tau ceev cia ntau yam kev xav tau uas tsis yog lawm. Thaum koj tsis muab qhov tseeb coj los xyaum coj, koj xav tias koj txhua txoj kev xav tau yog tag huv si, tab sis thaum ib yam dab tsi tshwm sim rau koj, koj yuav pom tias muaj ntau yam kev xav tau uas tsis yog nyob hauv koj. Yog li, thaum Vajtswv kho kom tib neeg zoo tiav log, Nws ua rau lawv ras tias muaj ntau txoj kev xav nyob hauv lawv uas cov nyom lawv txoj kev paub Vajtswv. Thaum koj pom tias koj tej kev xav tau tsis yog lawm, yog tias koj muaj peev xwm tso tseg txoj kev xyaum raws li koj tej kev xav phem thiab kev xav tau, thiab muaj peev xwm hais lus tim khawv rau Vajtswv, thiab sawv khov kho nyob ntawm koj qhov chaw rau txhua yam uas tshwm sim rau koj, qhov no ua pov thawj qhia tias koj tau ntxeev siab tawm tsam cev nqaij daim tawv lawm. Thaum koj ntxeev siab tawm tsam cev nqaij daim tawv, yeej yuav muaj ib ntsug rog nyob hauv koj xwb xwb li. Ntxwgnyoog yuav sim thiab ua kom tib neeg caum raws nws, yuav sim thiab ua kom lawv caum raws tej kev xav ntawm cev nqaij daim tawv thiab tuav rawv tej kev ntshaw ntawm cev nqaij daim tawv—tab sis Vajtswv cov lus yuav qhia thiab ci ntsa pom kev lug rau hauv tib neeg, thiab nyob rau lub sij hawm no nws yog nyob rau ntawm koj seb koj caum raws Vajtswv los sis caum raws Ntxwgnyoog. Vajtswv hais kom tib neeg muab qhov tseeb coj los xyaum coj los qhuab qhia tej uas nyob sab hauv lawv, los qhuab qhia lawv tej kev xav thiab kev xav phem uas tsis mus raws li Vajtswv tej kev npaj siab. Tus Vajntsujplig kov tib neeg hauv lawv lub siab thiab qhia thiab ci ntsa pom kev lug rau lawv. Yog li nyob rau tom qab txhua yam uas tshwm sim yog ib ntsug rog: Txhua txhua zaus tib neeg muab qhov tseeb coj los xyaum coj, los sis muab txoj kev hlub Vajtswv coj los xyaum coj, yuav muaj ib ntsug rog loj, thiab txawm tias tej zaum txhua yam yuav zoo rau lawv cev nqaij daim ntawv, nyob tob tob hauv lawv lub siab yog ib ntsug rog ntawm kev ciaj-thiab-kev tuag yuav, qhov tseeb, muaj tshwm tsim tuaj—thiab tsuas yog tom qab ntsug rog hnyav no, tom qab qhov tig rov qab los saib, thiaj txiav txim siab tau tias yeej los sis swb. Ib tug twg yeej tsis paub seb yuav luag los sis quaj. Vim hais tias ntau qhov ntawm tej kev xav hauv tib neeg mas tsis yog lawm, los sis vim hais tias muaj ntau ntawm Vajtswv tej lus muaj teeb meem nrog rau lawv tej kev xav, thaum tib neeg muab qhov tseeb coj los xyaum coj, ib ntsug rog loj tau sawv nyob rau tom qab. Qhov muab qhov tseeb no coj los xyaum coj, nyob rau tom qab, tib neeg yuav so kua muag ntau heev uas suav tsis txheeb vim txoj kev tu siab ua ntej lawv txiav txim siab zaum kawg los ua kom Vajtswv txaus siab. Nws yog vim ntawm ntsug rog no uas tib neeg tiv kev txom nyem thiab kev tsim kho kom zoo; qhov no yog txoj tseem kev txom nyem. Thaum ntsug rog los rau ntawm koj, yog tias koj muaj peev xwm sawv tuaj Vajtswv sab tiag, koj yuav muaj peev xwm ua rau Vajtswv txaus siab. Thaum xyaum qhov tseeb, nws yog meej tseeb tias ib tug twg yeej yuav txom nyem hauv siab; yog tias, thaum lawv muab qhov tseeb coj los xyaum coj, txhua yam nyob hauv tib neeg yog, ces lawv tsis cheem tsum raug rau Vajtswv kho kom zoo tiav log, thiab yuav tsis muaj ntsug rog, thiab lawv yuav tsis txom nyem. Nws yog vim tias muaj ntau yam hauv tib neeg uas tsis haum rau Vajtswv siv, thiab vim tias muaj ntau ntawm tus moj yam uas ntxeev siab ntawm cev nqaij daim tawv, uas tib neeg yuav tsum kawm kev ntxeev siab tawm tsam cev nqaij daim ntawv yam zoo siab hlo. Qhov no yog qhov uas Vajtswv hu ua txoj kev txom nyem uas Nws hais kom tib neeg raug nrog Nws. Thaum koj ntsib tej kev nyuaj siab, maj ceev nrooj thiab thov rau Vajtswv: “Au Vajtswv! Kuv xav ua kom Koj txaus siab, kuv xav tiv kev nyuaj siab ua zaum kawg los ua kom txaus Koj lub siab, thiab txawm tias kuv ntsib teeb meem loj npaum li cas los, kuv tseem yuav ua kom Koj txaus siab. Txawm yog tias kuv yuav tsum muab tag nrho kuv lub neej tso tseg los, kuv tseem yuav ua kom Koj txaus siab!” Nrog qhov kev daws no, yog li thaum koj thov Vajtswv, koj yuav muaj peev xwm tuav koj tej lus tim khawv khov kho. Txhua zaus uas lawv muab qhov tseeb coj los xyaum coj, txhua zaus uas lawv tiv kev tsim kho kom zoo, txhua zaus uas lawv raug sim, thiab txhua zaus uas Vajtswv tes dej num los rau saum lawv, tib neeg yuav tsum tau tiv kev mob uas mob heev. Tag nrho ntawm qhov no yog ib qho sim rau tib neeg, thiab yog li nyob hauv lawv txhua tus muaj ib ntsug rog. Qhov no yog tus nqi tseem uas lawv them. Qhov nyeem Vajtswv tej lus ntau thiab khiav mus los ntau yog ib feem ntawm tus nqi ntawd. Nws yog qhov uas tib neeg yuav tsum ua, nws yog lawv tes dej num, thiab tes hauj lwm uas lawv yuav tsum ua kom tiav, tab sis tib neeg muab yam uas nyob hauv lawv tso rau ib sab uas tsim nyog muab tso rau ib sab. Yog koj tsis ua, ces txawm tias koj txoj kev txom nyem sab nraud loj npaum cas los xij, txawm tias koj khiav mus los heev npaum cas los xij, txhua yam yuav tsis muaj qab hau! Hais tau tias, tsuas yog yam hloov nyob hauv koj xwb thiaj qhia tau seb koj txoj kev txom nyem sab nraud puas muaj nqis. Thaum koj tus moj yam sab hauv tau hloov lawm thiab koj tau muab qhov tseeb coj los xyaum coj lawm, ces koj txhua txoj kev txom nyem sab nraud yuav tau txais Vajtswv txoj kev pom zoo; yog tias tsis muaj ib qho hloov nyob hauv koj tus moj yam sab hauv, ces txawm koj tiv kev txom nyem ntau npaum cas los xij los sis koj khiav mus los sab nraud ntau npaum cas los xij, yeej yuav tsis muaj kev pom zoo los ntawm Vajtswv li—thiab kev txom nyem uas tsis pom zoo los ntawm Vajtswv ces tsis muaj qab hau. Yog li, txawm tias tus nqi koj tau them lawm es pom zoo los ntawm Vajtswv uas muab xam los ntawm seb puas muaj ib qho kev hloov nyob hauv koj los sis tsis muaj, thiab los ntawm seb koj puas muab qhov tseeb coj los xyaum coj los sis tsis muab thiab seb koj puas ntxeev siab tawm tsam koj tus kheej tej kev xav tau thiab tej kev xav phem los ua kom muaj kev txaus siab rau Vajtswv tej kev npaj siab, txoj kev paub Vajtswv, thiab kev ua siab ncaj rau Vajtswv. Txawm koj yuav khiav mus los npaum li cas los, yog tias koj yeej tsis tau paub los ntxeev siab tawm tsam koj tus kheej tej kev xav tau, tab sis tsuas nrhiav tej kev ua thiab kev kub siab sab nraud xwb, thiab yeej tsis quav ntsej rau koj lub neej, ces koj txoj kev nyuaj siab yeej tsis muaj qab hau. Yog tias, nyob rau ib qho chaw twg, koj muaj ib yam dab tsi uas koj xav muab hais, tab sis nyob sab hauv koj xav tias muab hais mas tsis yog lawm, muab hais mas tsis muaj txiaj ntsim dab tsi rau koj cov kwv tij thiab cov muam thiab tej zaum yuav mob lawv, ces koj yuav tsis hais, xum cia mob rau sab hauv, rau qhov tej lus no tsis muaj peev xwm ua tau zoo raws li Vajtswv tej kev npaj siab. Nyob rau lub sij hawm no, yuav muaj ib ntsug rog nyob sab hauv koj, tab sis koj yuav txaus siab hlo txom nyem rau qhov mob thiab tso yam uas koj hlub pov tseg. Koj yuav txaus siab hlo tiv txoj kev nyuaj siab no los ua kom Vajtswv txaus siab, thiab txawm tias koj yuav txom nyem qhov mob sab hauv los, koj yuav tsis pom zoo rau cev nqaij daim tawv, thiab Vajtswv lub siab yeej tau txaus siab lawm, thiab koj kuj yuav raug nplig rau sab hauv thiab. Qhov no yog qhov them ib tug nqi tiag tiag, thiab yog tus nqi uas Vajtswv xav tau. Yog tias koj xyaum rau txoj kev no, Vajtswv yeej yuav foom koob tsav hmoov rau koj tiag; yog tias koj ua qhov no tsis tiav, ces txawm tias koj to taub ntau npaum li cas los, los sis txawm hais lus zoo npaum li cas los, nws yeej tsis muaj qab hau dab tsi kiag li! Yog tias, thaum nyob rau txoj kev mus hlub Vajtswv, koj muaj peev xwm sawv ntawm Vajtswv sab rau thaum Nws ua rog nrog Ntxwgnyoog, thiab koj tsis tig nrob nqaum rau Ntxwgnyoog, ces koj tau txoj kev hlub Vajtswv lawm, thiab koj yuav tuav tau tej lus tim khawv khov kho.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Txoj Kev Hlub Vajtswv Xwb Thiaj Li Yog Txoj Kev Ntseeg Vajtswv Tiag Tiag

Txhua kauj ruam ntawm tes hauj lwm uas Vajtswv ua rau tib neeg ntawd mas zoo li sab nraud tshwm muaj kev sib tshuam mus los ntawm tib neeg, cuag nkaus li yog yug ntawm tib neeg tej kev npaj los sis los ntawm tib neeg txoj kev cuam tshuam los. Tab sis nyob rau tom qab, txhua kauj ruam ntawm tes hauj lwm, thiab txhua yam uas tshwm sim, yog ib lo lus twv los ntawm Ntxwgnyoog rau ntawm Vajtswv xub ntiag, thiab tej ntawd cheem tsum kom tib neeg tuav lawv tej lus tim khawv kom khov kho rau Vajtswv. Muab thaum Yauj raug sim coj los ua piv txwv: Nyob rau tom qab, Ntxwgnyoog nrog Vajtswv sib twv, thiab yam uas muaj tshwm sim rau Yauj yog tej kev ua ntawm tib neeg thiab kev cuam tshuam ntawm tib neeg. Nyob rau tom qab txhua kauj ruam ntawm tes hauj lwm uas Vajtswv ua rau hauv nej yog Ntxwgnyoog lo lus twv nrog Vajtswv—nyob rau tom qab ntawm kauj ruam ntawd yog ib ntsug rog. Piv txwv li no, yog tias koj coj tsis ncaj rau koj cov kwv tij thiab cov muam, koj yuav muaj ib co lus uas koj xav hais—cov lus uas koj xav tias tej zaum tsis ua rau Vajtswv zoo siab—tab sis yog tias koj tsis hais cov lus ntawd, koj yuav tsis xeeb txob rau sab hauv, thiab nyob rau sij hawm no, ib ntsug rog yuav pib ua nyob rau hauv koj: “Kuv hais los sis tsis hais ne?” Nov yog ntsug rog. Yog li, txhua yam uas koj ntsib yeej muaj ib ntsug rog, thiab thaum muaj ib ntsug rog nyob rau hauv koj, vim koj txoj kev koom tes thiab kev txom nyem tiag, Vajtswv thiaj li ua hauj lwm rau hauv koj. Thaum kawg, koj muaj peev xwm muab qhov teeb meem tso rau ib sab hauv koj thiab txoj kev npau taws cia li tuag lawm. Qhov zoo li no yog qhov pauv ntawm koj txoj kev koom tes nrog Vajtswv. Txhua yam uas tib neeg ua yeej cheem tsum kom lawv them ib tug nqi hauv lawv tej dag zog. Yog tsis muaj txoj kev txom nyem, lawv yeej ua tsis tau kom Vajtswv txaus siab; lawv haj tseem twb txav tsis tau ze los ua kom Vajtswv txaus siab, thiab lawv tsuas lam hais tej niag lus qhuav qhuav xwb! Tej lus qhuav qhuav puas ua tau rau Vajtswv txaus siab? Thaum Vajtswv thiab Ntxwgnyoog ua rog rau sab yeeb ceeb, koj yuav ua kom Vajtswv txaus siab li cas, thiab koj yuav tuav koj tej lus tim khawv khov kho rau Nws li cas? Koj yuav tsum paub tias txhua yam uas tshwm sim rau koj yog ib qho kev sim siab loj thiab lub sij hawm uas Vajtswv xav tau koj hais lus tim khawv. Txawm tias lawv zoo li tsis tshua tseem ceeb luaj twg los ntawm sab nraud, los thaum tej no tshwm sim lawv qhia seb koj hlub Vajtswv los sis tsis hlub. Yog tias koj hlub, koj yuav muaj peev xwm tuav koj tej lus tim khawv khov kho rau Nws, thiab yog tias koj tsis muab txoj kev hlub rau Nws coj los xyaum, qhov no qhia tias koj tsis yog ib tug uas muab qhov tseeb coj los xyaum coj, tias koj tsis muaj qhov tseeb, thiab tsis muaj sia, tias koj yog ib co npluag nplej xwb! Nyob rau hauv txhua yam uas tshwm sim rau tib neeg ntawd, Vajtswv xav kom lawv tuav lawv tej lus tim khawv khov kho rau Nws. Txawm tias tsis muaj dab tsi loj tshwm sim rau koj tam sim no thiab koj tsis hais lus tim khawv loj los xij, txhua qhov ntawm koj lub neej txhua hnub ntawd yeej yog ib qho lus tim khawv rau Vajtswv lawm. Yog tias koj yeej txoj kev hwm ntawm koj cov kwv tij thiab cov muam, koj cov neeg hauv tsev, thiab txhua tus puag ncig koj; yog tias, muaj ib hnub, cov tsis ntseeg tuaj, thiab qhuas txhua yam uas koj ua, thiab pom tias txhua yam uas Vajtswv ua mas zoo heev, ces koj hais tau lus tim khawv lawm. Txawm tias koj tsis muaj kev nkag siab thiab koj lub peev xwm tsis zoo los, los ntawm Vajtswv txoj kev kho kom zoo tiav log ntawm koj, koj muaj peev xwm ua tau rau Nws txaus siab thiab ua tib zoo xav txog Nws tej kev npaj siab, qhia lwm tus txog tes dej num loj uas Nws tau ua rau hauv tib neeg ntawm cov uas muaj lub peev xwm phem tshaj plaws. Thaum tib neeg los paub Vajtswv thiab rais los ua cov kov yeej rau ntawm Ntxwgnyoog xub ntiag lawm, ua siab ncaj rau Vajtswv mus deb heev, ces tsis muaj leej twg muaj txha nqaj nqaum ntau npaum li pab tib neeg no, thiab qhov no yog qhov lus tim khawv uas loj tshaj plaws. Txawm tias koj tsis muaj peev xwm ua ntawm qhov ua tes dej num loj los, koj muaj peev xwm ua rau Vajtswv txaus siab. Lwm tus muab tsis tau lawv tej kev xav phem tso rau ib sab, tab sis koj muab tau; lwm tus hais tsis tau lus tim khawv rau Vajtswv rau hauv lawv tej kev paub, tab sis koj siv tau koj lub siab thiab tej koj ua los rov them rau Vajtswv txoj kev hlub thiab hais lus tim khawv muaj kuab rau Nws. Tsuas yog qhov no xwb thiaj suav li ib txoj kev tseem kev hlub Vajtswv. Yog tias koj tsis muaj peev xwm ntawm qhov no, ces koj tsis hais lus tim khawv rau hauv koj cov neeg hauv tsev, hauv koj cov kwv tij thiab cov muam, los sis rau ntawm cov tib neeg ntawm lub ntiaj teb no xub ntiag. Yog tias koj tsis muaj peev xwm hais lus tim khawv rau ntawm Ntxwgnyoog xub ntiag, Ntxwgnyoog yuav luag rau koj, nws yuav saib koj li tso dag, li ib yam khoom ua si, nws yuav saib koj li ruam thiab ua rau koj vwm. Nyob rau yav pem suab, tej zaum tej kev sim siab loj yuav los raug rau koj—tab sis hnub no, yog tias koj hlub Vajtswv nrog ib lub siab tseeb, thiab yog tias, txawm tias tej kev sim siab tom ntej loj npaum li cas kuj xij, yam tsis tau xav tias muaj dab tsi tshwm rau koj, koj muaj peev xwm tuav koj tej lus tim khawv khov kho thiab muaj peev xwm ua rau Vajtswv txaus siab, ces koj lub siab yuav raug nplig, thiab koj yuav tsis ntshai txawm tias tej kev sim siab uas koj ntsib rau yav pem suab yuav loj npaum cas kuj xij. Nej pom tsis tau yam yuav tshwm sim rau yav pem suab; nej tsuas ua tau rau Vajtswv txaus siab hauv tej xwm txheej hnub no xwb. Nej tsis muaj peev xwm ntawm qhov ua ib teg dej num loj thiab yuav tsum tsom ntsoov rau qhov ua kom Vajtswv txaus siab los ntawm qhov paub Nws tej lus hauv lub neej tiag tiag, thiab ua tim khawv khov thiab hais lus tim khawv muaj kuab uas coj txoj kev txaj muag los rau Ntxwgnyoog. Txawm tias koj cev nqaij daim tawv tseem tsis tau txaus siab thiab yuav raug txom nyem los, koj yuav ua tau rau Vajtswv txaus siab thiab coj txoj kev txaj muag los rau Ntxwgnyoog. Yog tias koj ib txwm xyaum li no, Vajtswv yuav qhib ib txoj kev rau ntawm koj xub ntiag. Thaum, muaj ib hnub, ib txoj kev sim siab loj los, lwm tus yuav ntog, tab sis koj tseem yuav muaj peev xwm sawv tau khov kho: Vim tus nqi uas koj tau them lawm, Vajtswv yuav tiv thaiv koj xwv koj thiaj sawv tau khov kho thiab tsis ntog. Yog tias, kuj ib yam thiab, koj muaj peev xwm muab qhov tseeb coj los xyaum coj thiab ua rau Vajtswv txaus siab los ntawm ib lub siab uas hlub Vajtswv tiag, ces Vajtswv yuav tiv thaiv koj tiag nyob rau tej kev sim siab yav pem suab. Txawm tias koj ruam thiab siab me thiab peev xwm tsis zoo los, Vajtswv yeej yuav tsis ntxub ntxaug tawm tsam koj. Nws yog nyob ntawm seb koj tej kev xav tau puas yog. Hnub no, koj muaj peev xwm ua rau Vajtswv txaus siab, hauv qhov uas koj ua twb zoo mloog rau yam ntxaws uas me tshaj plaws, koj ua rau Vajtswv txaus siab rau hauv txhua yam, koj muaj ib lub siab uas hlub Vajtswv tiag, koj muab koj lub siab tiag tiag rau Vajtswv, thiab txawm tias muaj qee yam koj to taub tsis tau los, koj los tau rau ntawm Vajtswv xub ntiag los tsim kho koj tej kev npaj thiab nrhiav Vajtswv tej kev npaj siab, thiab koj ua txhua yam uas yuav tsum ua los ua rau Vajtswv txaus siab. Tej zaum koj cov kwv tij thiab cov muam yuav tso koj tseg, tab sis koj lub siab yuav ua rau Vajtswv txaus siab, thiab koj yuav tsis xav tau tej kev txaus siab ntawm cev nqaij daim tawv lawm. Yog tias koj yeej ib txwm xyaum li no, koj yuav raug tiv thaiv rau thaum tej kev sim siab loj los raug koj.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Txoj Kev Hlub Vajtswv Xwb Thiaj Li Yog Txoj Kev Ntseeg Vajtswv Tiag Tiag

Vajtswv Tej Lus Txhua Hnub  Nqe Lus Uas Xaiv Tawm Los 498

Tus yam ntxwv dab tsi uas nyob sab hauv tib neeg uas yog tej kev sim siab tsom ntsees rau? Lawv tsom ntsees rau tus moj yam uas ntxeev siab hauv tib neeg uas tsis muaj peev xwm ntawm qhov ua rau Vajtswv txaus siab. Muaj ntau yam uas tsis dawb huv nyob hauv tib neeg, thiab ntau yam uas ua siab phem, thiab yog li Vajtswv muab tib neeg cob rau tej kev sim siab kom thiaj ntxuav lawv kom dawb huv. Tab sis, yog tias, hnub no, koj muaj peev xwm ua rau Vajtswv txaus siab, ces tej kev sim siab yav pem suab yuav yog ib qho zoo tiav log rau koj. Yog tias, hnub no, koj tsis muaj peev xwm ua rau Vajtswv txaus siab, ces tej kev sim siab yav pem suab yuav sim koj, thiab koj yuav ntog yam tsis nco ceev faj txog, thiab nyob rau lub sij hawm ntawd koj yuav tsis muaj peev xwm paub tau koj tus kheej, rau qhov koj ua tsis tau raws li Vajtswv tes dej num thiab tsis muaj tus yam ntxwv tiag tiag. Thiab yog li, yog tias koj xav kom muaj peev xwm sawv khov kho rau yav pem suab, los ua rau Vajtswv txaus siab dua, thiab los caum raws mus kom txog qhov kawg kiag, hnub no koj yuav tsum tsim tsa ib lub hauv paus kom ruaj khov. Koj yuav tsum ua rau Vajtswv txaus siab los ntawm qhov muab qhov tseeb coj los xyaum coj hauv txhua yam thiab ua tib zoo xav txog Nws tej kev npaj siab. Yog tias koj ib txwm xyaum li no, yuav muaj ib lub hauv paus nyob hauv koj, thiab Vajtswv yuav tshoov ib lub siab rau hauv koj uas hlub Nws, thiab Nws yuav muab kev ntseeg rau koj. Muaj ib hnub, thaum ib txoj kev sim siab poob rau saum koj tiag, tej zaum koj yuav ntsib kev mob kev ntsaj thiab nyuaj siab mus txog ib theem twg, thiab muaj kev ntxhov siab loj kawg nkaus, zoo li yog koj twb tuag lawm—tab sis koj txoj kev hlub Vajtswv yeej yuav tsis hloov li, thiab yuav haj yam tob dua. Tej zoo li no yog tej koob hmoov ntawm Vajtswv. Yog tias koj muaj peev xwm txais yuav txhua yam uas Vajtswv hais thiab ua niaj hnub no los ntawm ib lub siab uas mloog hais, ces koj yeej yuav raug Vajtswv foom koob tsav hmoov rau, thiab yog li koj yuav yog ib tug uas Vajtswv foom koob tsav hmoov rau thiab tau txais Nws lo lus cog tseg. Yog tias, hnub no, koj tsis xyaum, thaum tej kev sim siab poob rau saum koj ib hnub twg, koj yuav tsis muaj kev ntseeg los sis ib lub siab hlub, thiab nyob rau lub sij hawm ntawd kev sim siab yuav rais los ua kev dag ntxias; koj yuav raug thawb poob hauv Ntxwgnyoog txoj kev dag ntxias thiab yuav tsis muaj kev khiav dim li. Hnub no, tej zaum koj muaj peev xwm sawv khov kho thaum ib qho kev sim siab me me poob rau saum koj, tab sis koj yuav tsis cheem tsum muaj peev xwm sawv khov kho rau thaum ib qho kev sim siab loj poob rau saum koj ib hnub. Tej txhia tib neeg khav theeb thiab xav tias lawv twb ze rau qhov zoo tiav log lawm. Yog tias koj tsis mus kom tob zog rau tej sij hawm zoo li no, thiab tseem nyob rau hauv qhov tsis hloov, ces koj yuav poob rau qhov phom sij. Niaj hnub no, Vajtswv tsis ua tes dej num ntawm tej kev sim siab loj lawm thiab txhua yam tshwm los zoo, tab sis thaum Vajtswv sim koj, koj yuav pom tias koj tsis muaj dab tsi li, rau qhov koj lub siab me hwv lawm thiab koj tsis muaj peev xwm tiv tej kev sim siab loj. Yog tias koj tseem yog li uas koj yog thiab nyob hauv ib lub siab ntawm qhov tsis ua dab tsi li, ces, thaum tej kev sim siab los, koj yuav ntog. Nej yuav tsum saib tas li rau ntawm qhov seb nej lub siab me npaum li cas; tsuas yog nyob rau txoj kev no xwb nej thiaj yuav loj hlob. Yog tias nws tsuas yog nyob rau hauv tej kev sim siab xwb uas koj thiab pom tias koj lub siab me heev, tias koj lub zog mas tsis muaj zog li, tias muaj tsawg heev nyob hauv koj thiaj tseeb xwb, thiab koj tsis zoo txaus rau Vajtswv tej kev npaj siab—yog tias koj tsuas faj txog tej no tom qab ntawd xwb, nws yuav lig heev lawm.

Yog tias koj tsis paub Vajtswv tus moj yam, ces koj yeej yuav ntog rau thaum muaj kev sim siab xwb xwb li, vim tias koj tsis faj seb Vajtswv ua kom tib neeg zoo tiav log li cas, los ntawm lub ntsiab dab tsi uas Nws ua kom lawv zoo tiav log, thiab thaum Vajtswv txoj kev sim siab los rau saum koj thiab lawv tsis zoo li koj tej kev xav, koj yuav tsis muaj peev xwm sawv khov kho. Vajtswv txoj tseem kev hlub yog tag nrho Nws tus moj yam, thiab thaum Vajtswv tus moj yam tag nrho raug muab qhia rau tib neeg, qhov no coj dab tsi los rau koj cev nqaij daim tawv? Thaum Vajtswv tus moj yam uas ncaj ncees raug muab qhia rau tib neeg, lawv cev nqaij daim tawv yuav txom nyem heev rau qhov mob xwb xwb li. Yog tias koj txom nyem rau qhov mob no, ces koj tsis tuaj yeem yuav muab kho tau kom zoo tiav log los ntawm Vajtswv, los sis koj tsis muaj peev xwm muab txoj tseem kev hlub rau Vajtswv. Yog tias Vajtswv kho koj zoo tiav log, Nws yeej yuav qhia Nws tus moj yam tag nrho rau koj tiag. Txij thaum lub sij haum tsim txhua yam los txog ntua rau hnub no, Vajtswv yeej tsis tau qhia Nws tus moj yam tag nrho rau tib neeg—tab sis nyob rau lub sij hawm kawg Nws qhia tshwm tus moj yam rau pab tib neeg no uas Nws tau npaj thiab xaiv tseg lawm, thiab los ntawm qhov kho tib neeg zoo tiav log, Nws qhib lug Nws tus moj yam, los ntawm qhov Nws ua tiav log ib pab tib neeg. Qhov zoo li no yog Vajtswv txoj tseem kev hlub rau tib neeg. Kev ntsib kev pom Vajtswv txoj tseem kev hlub cheem tsum kom tib neeg tiv kev mob uas mob heev, thiab them ib tug nqi siab. Tsuas yog tom qab qhov no xwb lawv thiaj yuav raug Vajtswv muab tau thiab muaj peev xwm muab lawv txoj tseem kev hlub rov qab rau Vajtswv, thiab tsuas yog tom qab ntawd xwb Vajtswv lub siab thiaj txaus siab. Yog tias tib neeg xav kom raug Vajtswv ua kom zoo tiav log, thiab yog lawv xav ua raws li Nws lub siab nyiam, thiab muab tag nrho lawv txoj tseem kev hlub rau Vajtswv, ces lawv yuav ntsum ntsib kev txom nyem thiab kev tsim txom ntau los ntawm lawv tej xwm txheej, los txom nyem rau tej kev mob uas phem tshaj kev tuag. Thaum kawg lawv yuav raug mus muab lawv lub siab tiag tiag rov qab rau Vajtswv. Txawm tias ib tug hlub Vajtswv tiag los tsis hlub yeej qhia tshwm rau thaum muaj kev nyuaj siab thiab kev tsim kho kom zoo. Vajtswv ntxuav tib neeg txoj kev hlub kom dawb huv, thiab qhov no kuj tsuas yog ua tiav rau hauv txoj kev nyuaj siab thiab kev tsim kho kom zoo xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Txoj Kev Hlub Vajtswv Xwb Thiaj Li Yog Txoj Kev Ntseeg Vajtswv Tiag Tiag

Lub ntsiab tseem ceeb ntawm tib neeg txoj kev ntseeg Vajtswv yog txoj kev ntseeg uas ruaj khov ntawm sab kev ntseeg: Lawv tsis muaj peev xwm hlub Vajtswv thiab tsuas caum raws tau Vajtswv li ib tug neeg hlau xwb, tsis muaj peev xwm ntshaw Vajtswv tiag los sis hlub Nws. Lawv tsuas lam caum raws Nws ntsiag to xwb. Muaj coob tus tib neeg ntseeg Vajtswv, tab sis tsuas muaj tsawg tsawg tus xwb thiaj yog cov hlub Vajtswv; lawv tsuas “hwm” Vajtswv vim lawv ntshai kev puas tsuaj xwb, los sis lawv “qhuas” Vajtswv vim Nws nyob siab thiab muaj hwj chim—tab sis nyob rau hauv lawv txoj kev hwm thiab kev qhuas, yeej tsis muaj txoj kev hlub los sis txoj tseem kev ntshaw tiag li. Nyob rau hauv lawv txoj kev ntsib kev pom lawv nrhiav yam tsis tseem ceeb hlo li ntawm qhov tseeb, los sis lwm yam tsis tseem ceeb uas to taub nyuab. Tib neeg feem coob tsuas lam caum raws, mus nuv tej koob hmoov uas nyob hauv tej dej muaj teeb meem; lawv tsis nrhiav qhov tseeb, los sis lawv tsis zwm rau Vajtswv tiag tiag kom thiaj tau Vajtswv tej koob hmoov. Lub neej ntawm tib neeg txoj kev ntseeg Vajtswv tsis muaj qab hau li, nws tsis muaj nuj nqis, thiab nyob rau hauv txoj kev ntseeg ntawd ces yog lawv tej kev xav ntawm ntiag tug thiab tej kev nrhiav caum xwb; lawv tsis ntseeg Vajtswv kom thiaj hlub Vajtswv, tab sis tsuas xav kom tau koob hmoov xwb. Coob tus tib neeg coj li lawv siab nyiam; lawv ua yam uas lawv xav ua thiab yeej tsis xav txog tej uas Vajtswv nyiam li, los sis seb yam uas lawv ua ntawd puas raws li Vajtswv tej kev npaj siab los tsis raws. Cov tib neeg zoo li no yeej caum tsis tau txoj tseem kev ntseeg, haj yam caum tsis tau txoj kev hlub Vajtswv. Vajtswv lub ntsiab tseem ceeb tsis yog rau tib neeg ntseeg xwb; nws yog, tseem ceeb tshaj ntawd, rau tib neeg hlub. Tab sis muaj coob tus ntawm cov uas ntseeg Vajtswv tsis muaj peev xwm nrhiav pom qhov uas “nraim nkoos” no. Tib neeg tsis hlub Vajtswv tiag, los sis lawv tsis sim hlub Nws li. Lawv yeej tsis tau nrhiav pom tias muaj ntau yam uas ntxim hlub heev txog Vajtswv; lawv yeej tsis tau nrhiav pom tias Vajtswv yog tus Vajtswv uas hlub tib neeg, thiab tias Nws yog tus Vajtswv uas yog rau tib neeg hlub. Vajtswv txoj kev ntxim hlub yog muaj hais qhia nyob rau hauv Nws tes hauj lwm: Tsuas yog thaum lawv paub Nws tes hauj lwm ces tib neeg thiaj nrhiav pom Nws txoj kev hlub xwb; tsuas yog nyob hauv qhov muaj tiag xwb lawv thiaj li nco txiaj ntsig rau Vajtswv txoj kev ntxim hlub; thiab yog tsis muaj txoj kev paub thiab kev ntsuam rau hauv lub neej tiag tiag, ces tsis muaj ib tug twg yuav nrhiav pom tau Vajtswv txoj kev ntxim hlub li. Muaj ntau ntau yam uas tsim nyog hlub txog Vajtswv, tab sis yog tsis muaj qhov koom kiag nrog Nws ces tib neeg yeej tsis muaj peev xwm nrhiav pom nws li. Hais tau tias, yog Vajtswv tsis los yug ua cev nqaij daim tawv, tib neeg yuav tsis muaj peev xwm koom tau nrog Nws, thiab yog tias lawv tsis muaj peev xwm koom nrog Nws, lawv kuj yuav tsis muaj peev xwm pom kiag Nws tes hauj lwm—thiab yog li ntawd lawv txoj kev hlub Vajtswv yuav raug tsuas nrog txoj kev cuav thiab kev xav ntau heev. Txoj kev hlub rau tus Vajtswv nyob saum ntuj ceeb tsheej tsis tseeb npaum li txoj kev hlub rau tus Vajtswv nyob hauv ntiaj teb, rau qhov tib neeg txoj kev paub Vajtswv nyob saum ntuj ceeb tsheej yog muaj nyob hauv lawv tej kev xav, dua li nyob hauv yam uas lawv tau pom los ntawm lawv ob lub qhov muag kiag thiab yam uas lawv tus kheej tau ntsib tau pom kiag. Thaum Vajtswv los rau ntiaj teb, tib neeg muaj peev xwm saib tau Nws tej kev ua uas muaj qab hau thiab Nws txoj kev ntxim hlub, thiab lawv yeej pom tau txhua yam ntawm Nws tus moj yam uas muaj qab hau thiab ib txwm muaj, txhua yam uas tseeb tshaj li qhov paub tus Vajtswv nyob saum ntuj ceeb tsheej lawm ntau txhiab zaus. Txawm tib neeg yuav hlub tus Vajtswv nyob saum ntuj ceeb tsheej heev npaum li cas los, yeej tsis muaj ib yam dab tsi tseeb txog txoj kev hlub no, thiab nws yog tib neeg tej tswv yim puv ntoob xwb. Txawm lawv txoj kev hlub rau tus Vajtswv uas nyob hauv ntiaj teb me npaum li cas los xij, txoj kev hlub no yog txoj tseeb tiag; txawm yog tias muaj me me xwb los, nws tseem yog tseeb tiag. Vajtswv ua kom tib neeg paub Nws los ntawm Nws tes hauj lwm uas muaj tiag, thiab los ntawm txoj kev paub no Nws tau lawv txoj kev hlub. Nws zoo ib yam li Petus: Yog tias nws tsis tau nyob nrog Yexus, ces nws yeej yuav yog ib qho uas tsis yooj yim rau nws hlub Yexus. Yog li, kuj tib yam thiab, nws txoj kev ua siab ncaj rau Yexus yog muaj los ntawm nws txoj kev koom nrog Yexus. Yuav kom tib neeg hlub Nws, Vajtswv tau los rau hauv tib neeg thiab nyob ua ke nrog tib neeg, thiab txhua yam uas Nws ua rau tib neeg pom thiab txoj kev paub ces yog Vajtswv qhov uas tshwm sim kiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Hlub Vajtswv Yuav Nyob Hauv Nws Txoj Kev Kaj Mus Ib Txhis

Vajtswv qhov uas tshwm sim kiag ntawd thiab qhov xwm txheej uas muaj tseeb kho kom tib neeg zoo tiav log; Vajtswv tej lus ua rau ib feem ntawm Nws txoj kev kho tib neeg zoo tiav log ntawd muaj tiav, thiab qhov no yog tes hauj lwm ntawm txoj kev taw qhia thiab qhib txoj kev. Hais tau tias, nyob rau hauv Vajtswv tej lus koj yuav tsum nrhiav txoj kev xyaum thiab kev paub ntawm tej zeem muag. Los ntawm txoj kev to taub txog tej no, tib neeg yuav muaj ib txoj kev thiab tej zeem muag rau nws txoj kev xyaum, thiab nws yuav muaj peev xwm tuav tau txoj kev kaj nyob hauv Vajtswv tej lus; nws yuav muaj peev xwm to taub tias tej no yog los ntawm Vajtswv los thiab muaj peev xwm paub ntau. Tom qab txoj kev to taub lawm, tib neeg yuav tsum ceev nrooj mus rau qhov tseeb thiab yuav tsum siv Vajtswv tej lus ua kom zoo Vajtswv siab rau hauv nws lub neej. Vajtswv yuav coj koj rau txhua yam thiab yuav muab ib txoj kev xyaum rau koj, thiab ua kom koj paub tias Nws yeej ntxim hlub tiag, thiab cia koj pom tias txhua kauj ruam ntawm Vajtswv tes hauj lwm uas nyob hauv koj yeej yog txhob txwm kho kom koj zoo tiav log. Yog tias koj xav pom Vajtswv txoj kev hlub, yog tias koj xav paub Vajtswv txoj kev hlub tiag, ces koj yuav tsum mus kom tob rau qhov tseeb, koj yuav tsum mus kom tob rau lub neej tiag tiag thiaj pom tias txhua yam uas Vajtswv ua yog kev hlub thiab kev cawm dim, tias txhua yam uas Nws ua yog ua kom tib neeg muaj peev xwm tso yam uas tsis huv pov tseg rau tom qab, thiab kho tej uas nyob hauv tib neeg uas tsis muaj peev xwm ua kom tau zoo raws li Vajtswv tej kev npaj siab. Vajtswv siv tej lus pub rau tib neeg; Nws npaj tej xwm txheej ntawm lub neej tiag tiag rau tib neeg paub, thiab yog tias tib neeg noj thiab haus Vajtswv tej lus ntau, ces thaum lawv muab tej ntawd coj los xyaum, lawv muaj peev xwm daws tau txhua txoj kev nyuaj siab hauv lawv lub neej uas yog siv Vajtswv tej lus ntau. Hais tau tias, koj yuav tsum muaj Vajtswv tej lus kom thiaj mus tau tob rau qhov tseeb; yog tias koj tsis noj thiab haus Vajtswv tej lus thiab yog tsis muaj Vajtswv tes hauj lwm, ces koj yuav tsis muaj kev taug hauv lub neej tiag tiag. Yog tias koj yeej tsis noj los sis haus Vajtswv tej lus, ces koj yuav raug txaj muag thaum tej yam tshwm sim rau koj. Koj tsuas paub tias koj yuav tsum hlub Vajtswv xwb, tab sis koj tsis muaj peev xwm qhia qhov txawv thiab tsis muaj txoj kev xyaum; koj raug muab sib tov thiab tsis meej pem lawm, thiab tej zaum koj tseem ntseeg tias qhov ua rau lub cev nqaij daim tawv zoo siab ntawd yog qhov koj ua kom Vajtswv zoo siab—tag nrho tej no yog lub txim ntawm qhov tsis noj thiab tsis haus Vajtswv tej lus. Hais tau tias, yog koj tsis muaj kev pab ntawm Vajtswv tej lus thiab tsuas qi muag xuas hauv qhov tseeb xwb, ces koj yeej yuav tsis muaj peev xwm nrhiav tau txoj kev xyaum kiag li. Cov tib neeg zoo li no yeej tsis to taub tias ntseeg Vajtswv yog dab tsi li, lawv haj yam to taub tsawg tias hlub Vajtswv yog dab tsi tiag. Yog tias, siv Vajtswv txoj kev kaj thiab kev taw qhia ntawm Vajtswv tej lus, koj thov Vajtswv tas li, thiab tshawb nrhiav, thiab nrhiav, thiab los ntawm qhov ua li no koj pom qhov uas koj yuav tsum muab coj los xyaum, nrhiav lub cib fim rau tes hauj lwm ntawm tus Vajntsujplig, koom tes tiag tiag nrog Vajtswv, thiab txhob raug muab sib tov thiab tsis meej pem, ces koj yuav muaj ib txoj kev rau hauv lub neej tiag tiag, thiab yuav ua rau Vajtswv zoo siab tiag. Thaum koj ua rau Vajtswv zoo siab lawm, nyob rau hauv koj yuav yog Vajtswv txoj kev taw qhia, thiab koj yuav tau koob hmoov tshwj xeeb los ntawm Vajtswv, uas yuav muab ib txoj kev zoo siab xyiv fab rau koj: Koj yuav raug fwm heev tias koj tau ua rau Vajtswv zoo siab, koj yuav kaj siab lug rau sab hauv, thiab nyob hauv koj lub siab koj yuav nyob kaj nrig thiab thaj yeeb lug. Koj lub siab zoo yuav raug nplij thiab dim tej kev iab liam, thiab nyob sab hauv koj yuav kaj siab lug thaum koj pom koj cov kwv tij thiab cov muam. Qhov no yog qhov uas zoo siab xyiv fab rau Vajtswv txoj kev hlub yog dab tsi, thiab tsuas yog qhov no xwb thiaj yog qhov zoo siab xyiv fab rau Vajtswv. Tib neeg txoj kev zoo siab xyiv fab ntawm Vajtswv txoj kev hlub yog tau los ntawm qhov kev ntsib kev pom: Los ntawm qhov ntsib kev pom txog txoj kev txom nyem, thiab qhov paub muab qhov tseeb coj los xyaum coj, lawv tau Vajtswv tej koob hmoov. Yog koj tsuas hais tias Vajtswv hlub koj heev, hais tias Vajtswv tau them ib tug nqi hnyav heev rau tib neeg lub txim, hais tias Nws tau ua siab ntev thiab ua tib zoo hais tej lus ntau heev thiab ib txwm cawm tib neeg, qhov koj hais tej lus no tsuas yog ib sab ntawm txoj kev zoo siab xyiv fab rau Vajtswv xwb. Tab sis, txoj kev zoo siab xyiv fab uas loj tshaj—txoj tseem kev zoo siab xyiv fab—yog thaum tib neeg muab qhov tseeb coj los xyaum coj nyob rau hauv lawv lub neej tiag tiag, tom qab qhov uas lawv muaj kev thaj yeeb lug thiab kaj nrig nyob hauv lawv lub siab. Lawv tuaj zog zis rau sab hauv thiab pom tias Vajtswv mas ntxim hlub heev. Koj yuav pom tias tus nqi uas koj tau them ntawd mas tseem ntau tshaj qhov ncaj nrab lawm thiab. Qhov them tus nqi loj rau koj tej kev siv dag zog, koj yuav muaj qhov kaj siab lug heev nyob rau sab hauv: Koj yuav pom tias koj zoo siab xyiv fab tiag tiag rau Vajtswv txoj kev hlub thiab koj yuav to taub tias Vajtswv tau ua tes hauj lwm ntawm txoj kev cawm dim rau hauv tib neeg, tias Nws txoj kev kho tib neeg yog kho kom lawv dawb huv, thiab tias Vajtswv sim tib neeg kom thiaj paub seb lawv hlub Nws tiag los tsis hlub. Yog tias koj yeej ib txwm muab qhov tseeb coj los xyaum li qhov no, ces koj yuav maj mam muaj ib txoj kev paub ntau txog Vajtswv tes hauj lwm, thiab nyob rau lub sij hawm ntawd koj yuav pom tias Vajtswv tej lus uas nyob ntawm koj xub ntiag mas pom meej tseeb npaum li lub qe zeb iav. Yog tias koj to taub tau meej txog qhov tseeb, koj yuav pom tias txhua yam yuav yooj yim coj los xyaum coj, tias koj muaj peev xwm kov yeej txhua yam xwm thiab kov yeej txhua txoj kev sim siab, thiab koj yuav pom tias tsis muaj ib yam dab tsi uas yog ib qho teeb meem rau koj, uas yog qhov yuav tso koj dim plaws thiab tso koj tawm. Nyob rau lub sij hawm no, koj yuav zoo siab xyiv fab rau Vajtswv txoj kev hlub, thiab Vajtswv txoj tseem kev hlub yuav los rau saum koj. Vajtswv foom koob tsav hmoov rau cov uas muaj zeem muag, cov uas muaj qhov tseeb, cov muaj qhov paub, thiab cov uas hlub Nws tiag. Yog tias tib neeg xav saib rau Vajtswv txoj kev hlub, lawv yuav tsum muab qhov tseeb coj los xyaum coj rau hauv lub neej tiag tiag, lawv yuav tsum tuaj yeem uv kev mob thiab tso yam uas lawv hlub pov tseg los mus ua kom Vajtswv zoo siab, thiab tsis hais txawm lawv yuav poob kua muag los xij, lawv yuav tsum tseem muaj peev xwm ua kom Vajtswv lub siab zoo. Nyob rau txoj kev no, Vajtswv yeej yuav foom koob tsav hmoov rau koj tiag, thiab yog tias koj uv kev nyuaj siab li qhov no, tes hauj lwm ntawm tus Vajntsujplig yeej yuav caum raws. Los ntawm lub neej tiag tiag, thiab los ntawm qhov paub Vajtswv tej lus, tib neeg muaj peev xwm pom Vajtswv txoj kev hlub, thiab tsuas yog tias lawv tau saj Vajtswv txoj kev hlub mas lawv thiaj hlub tau Nws tiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Uas Hlub Vajtswv Yuav Nyob Hauv Nws Txoj Kev Kaj Mus Ib Txhis

Cov uas hlub Vajtswv yog cov uas nyiam qhov tseeb, thiab cov uas nyiam qhov tseeb yim muab qhov tseeb coj los xyaum ua ntau npaum li cas, ces lawv yim muaj qhov tseeb ntau npaum li ntawd; lawv yim muab qhov tseeb coj los xyaum ua ntau npaum li cas, ces lawv yim muaj Vajtswv txoj kev hlub ntau npaum li ntawd; thiab lawv yim muab qhov tseeb coj los xyaum ua ntau npaum li cas, ces Vajtswv yim foom koob tsav hmoov rau lawv ntau npaum li ntawd. Yog tias koj yeej ib txwm xyaum li no, Vajtswv txoj kev hlub rau koj yuav maj mam ua rau koj pom, ib yam li Petus los paub Vajtswv: Petus hais tias Vajtswv tsis yog muaj tswv yim tsim lub ntuj thiab lub ntiaj teb thiab txhua yam xwb, tab sis, tshaj ntawd, hais tias Nws kuj tseem muaj tswv yim ua tes hauj lwm uas muaj tiag rau hauv tib neeg thiab. Petus hais tias Nws tsis yog tsim nyog tau tib neeg txoj kev hlub vim qhov Nws tsim lub ntuj thiab lub ntiaj teb thiab txhua yam nkaus xwb, tab sis, tshaj ntawd, vim yog Nws lub peev xwm los tsim tib neeg, los cawm tib neeg, los kho tib neeg kom zoo tiav log, thiab los muab Nws txoj kev hlub tso rau tib neeg. Yog li, kuj ib yam thiab, Petus tau hais tias muaj ntau yam nyob hauv Nws uas tsim nyog tib neeg txoj kev hlub. Petus hais rau Yexus tias: “Puas yog qhov tsim lub ntuj thiab lub ntiaj teb thiab txhua yam ntawd tsuas yog tib qho laj thawj uas Koj tsim nyog tau tib neeg txoj kev hlub xwb? Muaj ntau yam nyob hauv Koj uas ntxim hlub tshaj. Koj ua thiab mus hauv lub neej tiag tiag, Koj tus Ntsujplig ua rau kuv ras sab hauv, Koj qhuab ntuas kuv, Koj cem kuv—tej no haj yam tsim nyog tib neeg txoj kev hlub.” Yog tias koj xav pom thiab paub Vajtswv txoj kev hlub, ces koj yuav tsum tshawb thiab nrhiav hauv lub neej tiag tiag thiab yuav tsum tuaj yeem muab koj cev nqaij daim tawv tso rau ib sab. Koj yuav tsum txiav txim siab khov kho rau qho no. Koj yuav tsum yog ib tug uas qhia tau tias leej twg muaj peev xwm ua tau rau Vajtswv zoo siab rau txhua yam, yam tsis tub nkeeg los sis ntshaw tej kev zoo siab xyiv fab ntawm cev nqaij daim tawv, tsis ua lub neej rau cev nqaij daim tawv tab sis ua lub neej rau Vajtswv. Tej zaum yuav muaj tej lub sij hawm thaum koj tsis ua rau Vajtswv zoo siab. Ntawd yog vim hais tias koj tsis to taub Vajtswv tej kev npaj siab; nyob rau lwm zaus, txawm tias nws yuav siv dag zog ntau dua, los koj yuav tsum ua kom Nws zoo siab thiab yuav tsum tsis txhob ua kom cev nqaij daim tawv zoo siab. Thaum koj paub li qhov no, koj yuav los paub Vajtswv. Koj yuav pom tias Vajtswv muaj peev xwm tsim lub ntuj thiab lub ntiaj teb thiab txhua yam, tias Nws tau yug los ua cev nqaij daim tawv xwv tib neeg thiaj pom tau Nws kiag thiab koom tau nrog Nws kiag; koj yuav pom tias Nws muaj peev xwm mus kev ua ke nrog tib neeg, thiab Nws tus Ntsujplig muaj peev xwm kho tau tib neeg kom zoo tiav log hauv lub neej tiag tiag, cia lawv pom Nws txoj kev ntxim hlub thiab tau ntsib tau pom Nws txoj kev qhuab ntuas, Nws txoj kev rau txim, thiab Nws tej koob hmoov. Yog tias koj ib txwm tau ntsib tau pom li qhov no, nyob hauv lub neej tiag tiag koj yuav raug cais tsis tau tawm ntawm Vajtswv mus, thiab yog tias muaj ib hnub koj txoj kev sib raug zoo nrog Vajtswv nres tsis zoo li qub lawm, koj yuav muaj peev xwm raug cem thiab yuav tu siab. Thaum koj muaj ib txoj kev sib raug zoo nrog Vajtswv, koj yeej yuav tsis xav tso Vajtswv tseg, thiab yog tias muaj ib hnub Vajtswv hais tias Nws yuav tso koj tseg, koj yuav ntshai, thiab yuav hais tias koj xum tuag zoo dua li uas raug Vajtswv muab tso tseg. Thaum koj muaj tej kev xav no, koj yuav pom tias koj tsis muaj peev xwm tso Vajtswv tseg, thiab nyob rau txoj kev no, koj yuav muaj ib lub hauv paus, thiab yuav xyiv fab hlo rau Vajtswv txoj kev hlub tiag tiag.

Muaj ntau zaus tib neeg hais tias cia Vajtswv ua lawv lub neej, tab sis lawv txoj kev ntsib kev pom tseem tsis tau los txog rau theem no. Koj tsuas lam hais tias Vajtswv yog koj lub neej, tias Nws coj koj txhua hnub, tias koj noj thiab haus Nws tej lus txhua hnub, thiab tias koj thov Nws txhua hnub, yog li Nws tau rais los ua koj lub neej lawm. Txoj kev paub ntawm cov uas hais li no mas ntiav heev. Nyob rau hauv coob tus tib neeg tsis muaj lub hauv paus li; Vajtswv tej lus twb tau muab cog rau hauv lawv lawm, tab sis lawv tsis tau hlav nrhau cag, lawv haj yam tsis tau txi txiv li. Hnub no, koj tau ntsib tau pom txog qib twg lawm? Tsuas yog tam sim no xwb, tom qab Vajtswv tau yuam koj los txog qhov no, koj xav tias koj tso tsis tau Vajtswv tseg lawm. Ib hnub, thaum koj qhov kev ntsib kev pom yuav mus txog ib theem twg, yog tias Vajtswv ua kom koj khiav mus, koj yuav tsis muaj peev xwm ua tau. Koj yuav ib txwm xav tias koj ua tsis tau yog tsis muaj Vajtswv nyob hauv koj; koj nyob taus yog tsis muaj ib tug txiv, ib tug poj niam, los sis me nyuam, tsis muaj ib tse neeg, tsis muaj ib leej niam los sis leej txiv, tsis muaj kev zoo siab xyiv fab ntawm cev nqaij daim tawv, tab sis koj nyob tsis taus yog tsis muaj Vajtswv. Qhov tsis muaj Vajtswv yuav zoo ib yam li plam koj txoj sia; koj yuav tsis muaj peev xwm nyob taus yog tsis muaj Vajtswv. Thaum koj tau ntsib tau pom txog theem no lawm, koj yuav ua tau raws li lub hom phiaj hauv koj txoj kev ntseeg Vajtswv, thiab nyob rau txoj kev no, Vajtswv yuav rais los ua koj lub neej, Nws yuav rais los ua lub hauv paus ntawm qhov muaj koj. Koj yeej yuav tsis muaj peev xwm tso Vajtswv tseg dua li lawm. Thaum koj paub los txog rau qib no, koj yuav zoo siab xyiv fab hlo rau Vajtswv txoj kev hlub, thiab thaum koj muaj ib txoj kev sib raug zoo uas zoo txaus nrog Vajtswv, Nws yuav yog koj lub neej, koj txoj kev hlub, thiab nyob rau lub sij hawm ntawd koj yuav thov rau Vajtswv thiab hais tias: “Au Vajtswv! Kuv tso tsis tau Koj tseg lawm. Koj yog kuv lub neej. Kuv yeej nyob taus yam tsis muaj dab tsi li—tab sis yog tsis muaj Koj, kuv nyob tsis tau ntxiv mus.” Nov yog tib neeg tus tseem yeeb yam; nws yog lub neej tiag tiag. Ib txhia tib neeg tau raug yuam los txog qhov li lawv raug hnub no: Lawv yuav tsum tau mus ntxiv txawm tias lawv xav mus los tsis xav, thiab lawv ib txwm xav li uas yog hais tias lawv raug daig rau ntawm ib kem pob zeb thiab ib qho chaw nyuaj. Koj yuav tsum paub qhov zoo li no tias Vajtswv yog koj lub neej, qhov tias yog Vajtswv raug tshem tawm ntawm koj lub siab mus lawm, nws yuav zoo yam li uas plam koj txoj sia; Vajtswv yuav tsum yog koj lub neej, thiab koj yuav tsum tsis muaj peev xwm tso Nws tseg. Nyob rau txoj kev no, koj yuav tau ntsib tau pom Vajtswv tiag, thiab nyob rau lub sij hawm no, thaum koj hlub Vajtswv, koj yuav hlub Vajtswv tiag tiag, thiab nws yuav yog tib txoj, txoj kev hlub uas dawb huv. Muaj ib hnub, thaum koj txoj kev ntsib kev pom yog qhov uas koj lub neej tau los txog rau ib theem lawm, thaum koj thov rau Vajtswv, thiab noj thiab haus Vajtswv tej lus, koj yuav tsis muaj peev xwm tso tau Vajtswv tseg sab hauv, los sis koj yuav tsis muaj peev xwm hnov qab Nws txawm tias koj xav hnov qab. Vajtswv yuav rais los ua koj lub neej, koj hnov qab lub ntiaj teb tau, koj hnov qab koj tus poj niam, tus txiv, los sis tej me nyuam tau, tab sis koj yuav hnov qab txog Vajtswv tsis tau—yuav ua li no ces yeej tsis muaj hnub yuav ua tau li, qhov no yog koj lub neej tiag tiag thiab koj txoj tseem kev hlub rau Vajtswv. Thaum tib neeg txoj kev hlub rau Vajtswv los txog rau ib theem no lawm, lawv txoj kev hlub rau yam tsis muaj nuj nqis tsis sib txig sib luag li lawv txoj kev hlub rau Vajtswv lawm; lawv txoj kev hlub rau Vajtswv los ua ntej. Nyob rau txoj kev no koj muaj peev xwm tso txhua yam tseg, thiab tuaj yeem txais yuav txhua txoj kev qhuab qhia los ntawm Vajtswv. Thaum koj caum tau ib txoj kev hlub rau Vajtswv uas loj tshaj lwm yam, koj yuav ua neej nyob rau hauv qhov tseeb thiab nyob rau hauv Vajtswv txoj kev hlub.

Thaum Vajtswv rais los ua lub neej rau hauv tib neeg, tib neeg tsis muaj peev xwm tso Vajtswv tseg. Qhov no tsis yog Vajtswv tes num los? Tsis muaj lus tim khawv zoo tshaj no lawm! Vajtswv tau ua hauj lwm los txog rau ib theem; Nws tau hais kom tib neeg ua num, kom raug rau txim los sis tuag, thiab tib neeg tsis tau thim rov qab, uas qhia tau tias Vajtswv kov yeej lawv lawm. Cov tib neeg uas muaj qhov tseeb yog cov uas, nyob rau hauv lawv txoj kev ntsib kev pom tiag, yeej sawv tau khov kho rau lawv tej lus tim khawv, sawv khov kho rau lawv qhov chaw, sawv rau ntawm Vajtswv sab, yam tsis txav taw li, thiab cov uas muaj tau ib txoj kev sib raug zoo nrog cov tib neeg uas hlub Vajtswv, cov uas, thaum muaj tej yam dab tsi tshwm sim rau lawv, muaj peev xwm zwm rau Vajtswv tiag tiag, thiab muaj peev xwm zwm rau Vajtswv mus txog thaum tuag. Koj txoj kev xyaum thiab tej uas qhia tshwm hauv lub neej tiag tiag yog tej lus tim khawv rau Vajtswv, lawv yog qhov tib neeg ua neej raws thiab qhov lus tim khawv txog Vajtswv, thiab qhov no yog qhov zoo siab xyiv fab rau Vajtswv txoj kev hlub; thaum koj tau ntsib tau pom los txog theem no, ces twb yog caum cuag qhov hloov lawm. Koj muaj txoj kev ua neej tiag thiab txhua yam koj ua yuav ua rau lwm tus saib thiab hwm. Koj tej tsoos tsho thiab qho sab nraud tsis tseem ceeb, tab sis koj ua lub neej uas muaj lub siab npuab Vajtswv tshaj plaws, thiab thaum koj tham Vajtswv tej lus, Nws coj thiab qhia koj. Koj muaj peev xwm hais tau raws li Vajtswv tej kev npaj siab los ntawm koj tej lus, tham qhov tseeb, thiab koj to taub ntau txog qhov uas ua num hauv tus ntsujplig. Koj ncaj ncees hauv tej lus koj hais, koj zoo thiab yog, tsis tawm tsam thiab paub cai, muaj peev xwm ua raws li Vajtswv tej kev npaj thiab sawv khov kho rau koj tej lus tim khawv thaum muaj ntau yam ua rau koj ntog, thiab koj nyob twj ywm thiab tswj tus kheej txawm koj yuav ua dab tsi los xij. Hom tib neeg zoo li no tau pom Vajtswv txoj kev hlub lawm tiag. Ib txhia tib neeg tseem hluas, tab sis lawv coj li ib tug ntawm ib nrab neej; lawv paub tab, muaj qhov tseeb, thiab lwm tus fwm—thiab cov no yog cov tib neeg uas muaj tej lus tim khawv thiab yog qhov tshwm ntawm Vajtswv. Hais tau tias, thaum lawv tau ntsib tau pom los txog rau ib theem lawm, nyob sab hauv lawv yuav muaj ib txoj kev nkag siab rau Vajtswv, thiab lawv tus moj yam sab nraud kuj yuav nyob ruaj. Muaj coob tus tib neeg tsis muab qhov tseeb coj los xyaum coj thiab tsis sawv khov kho rau lawv tej lus tim khawv. Nyob rau hauv cov tib neeg zoo li no tsis muaj Vajtswv txoj kev hlub, los sis tej lus tim khawv rau Vajtswv, thiab cov no yog cov tib neeg uas Vajtswv ntxub tshaj. Lawv nyeem Vajtswv tej lus nyob rau hauv tej kev sib txoos, tab sis yam uas lawv ua neej nyob yog Ntxwgnyoog, thiab qhov no yog kev tsis hwm Vajtswv, hais lus iab liam Vajtswv, thiab kev thuam Vajtswv. Nyob rau hauv cov tib neeg zoo li no, tsis muaj ib qho cim ntawm Vajtswv txoj kev hlub li; lawv tsis muaj tus Vajntsujplig tes hauj lwm kiag li, yog li tib neeg tej lus thiab tej lawv ua yog sawv cev rau Ntxwgnyoog. Yog tias koj lub siab yeej ib txwm tus yees rau ntawm Vajtswv xub ntiag, thiab koj yeej ib txwm mloog rau tib neeg thiab tej uas nyob puag ncig koj, thiab tej uas tshwm sim nyob puag ncig koj, thiab yog tias koj mob siab rau Vajtswv lub nra, thiab ib txwm muaj ib lub siab uas hwm Vajtswv, ces Vajtswv yuav kho koj sab hauv. Nyob rau hauv pawg ntseeg, muaj cov tib neeg uas yog “cov saib xyuas”: Lawv tsa los saib qhov ua tsis tau ntawm lwm tus thiab tom qab ntawd ces xyaum thiab ua raws li lawv. Lawv tsis muaj peev xwm qhia tau qhov txawv, lawv tsis ntxub txoj kev txhaum thiab tsis ntxub heev heev los sis tsis qias tej uas yog Ntxwgnyoog li. Cov tib neeg zoo li no yeej muaj tej uas yog Ntxwgnyoog li puv ntoob, thiab thaum kawg lawv yuav raug Vajtswv muab tso pov tseg. Koj lub siab yuav tsum hwm Vajtswv tas li, koj yuav tsum coj ncaj nrab hauv koj tej lus thiab tej uas koj ua thiab tsis txhob xav tawm tsam los sis ua kom Vajtswv chim. Koj yuav tsum tsis tuaj yeem muab Vajtswv tes hauj lwm hauv koj tso yam tsis muaj qab hau dab tsi, los sis cia txhua yam kev txom nyem uas koj tau uv los lawm thiab txhua yam uas koj tau coj los xyaum ntawd rais los ua yam tsis muaj qab ntxhiab dab tsi. Koj yuav tsum tuaj yeem ua hauj lwm kom hnyav dua thiab hlub Vajtswv tshaj rau txoj kev yuav mus tom ntej. Cov no yog cov tib neeg uas muaj ib lub zeem muag uas yog lawv lub hauv paus. Cov no yog cov tib neeg uas nrhiav ua kom zoo zuj zus mus.

Yog tias tib neeg ntseeg Vajtswv thiab paub Vajtswv tej lus los ntawm ib lub siab uas hwm Vajtswv, ces nyob rau hauv cov tib neeg no yuav pom tau Vajtswv txoj kev cawm dim thiab Vajtswv txoj kev hlub. Cov tib neeg no muaj peev xwm hais lus tim khawv rau Vajtswv; lawv ua lub neej rau qhov tseeb, thiab yam uas lawv hais lus tim khawv rau kuj yeej yog qhov tseeb, Vajtswv yog dab tsi thiab Vajtswv tus moj yam. Lawv ua neej nyob rau hauv Vajtswv txoj kev hlub thiab tau pom Vajtswv txoj kev hlub lawm. Yog tias tib neeg xav hlub Vajtswv, lawv yuav tsum saj Vajtswv txoj kev ntxim hlub thiab pom Vajtswv txoj kev ntxim hlub; tsuas yog thaum ntawd xwb mas thiaj li yuav muaj ib lub siab uas hlub Vajtswv nyob rau hauv lawv, thiab muaj ib lub siab uas ua siab ncaj ncees muab lawv tus kheej fij rau Vajtswv. Vajtswv tsis ua kom tib neeg hlub Nws los ntawm tej lus los sis los ntawm lawv txoj kev xav hauv nruab siab, thiab Nws tsis yuam tib neeg kom hlub Nws. Qhov tseeb, Nws cia lawv hlub Nws tawm ntawm lawv tus kheej txoj kev txaus siab, thiab Nws cia lawv pom Nws txoj kev ntxim hlub hauv Nws tes hauj lwm thiab tej lus hais tawm, tom qab uas Vajtswv txoj kev hlub yug rau hauv lawv. Tsuas yog nyob rau txoj kev no xwb tib neeg thiaj muaj peev xwm hais tau lus tim khawv tseeb rau Vajtswv. Tib neeg tsis hlub Vajtswv vim tias lawv raug lwm tus hais kom ua li ntawd, los sis nws tsis yog ib txoj kev xav ib vuag dua xwb. Lawv hlub Vajtswv vim tias lawv tau pom Nws txoj kev hlub, lawv tau pom tias muaj ntau yam ntawm Nws uas tsim nyog tib neeg txoj kev hlub, vim tias lawv tau pom Vajtswv txoj kev cawm dim, lub tswv yim, thiab tej kev ua uas phim hwj—thiab li ntawd, lawv thiaj qhuas Vajtswv thiab ntshaw Nws tiag, thiab muaj ib txoj kev hlub uas tsim dheev nyob hauv lawv tias lawv tsis muaj peev xwm ciaj tau yog tsis tau Vajtswv. Qhov laj thawj uas vim li cas cov uas hais lus tim khawv rau Vajtswv muaj peev xwm muab tau lus tim khawv uas zoo rau Nws ntawd yog vim hais tias lawv tej lus tim khawv yog nyob rau ntawm lub hauv paus ntawm qhov paub thiab qhov ntshaw Vajtswv. Tej lus tim khawv zoo li no tsis muab raws ib txoj kev xav ib vuag dua, tab sis raws li lawv txoj kev paub Vajtswv thiab Nws tus moj yam. Vim hais tias lawv tau los paub Vajtswv, lawv xav tias lawv yuav tsum hais lus tim khawv rau Vajtswv thiab ua kom tag nrho cov uas ntshaw Vajtswv los paub Vajtswv, thiab ceev faj txog ntawm Vajtswv txoj kev ntxim hlub thiab Nws qhov uas tshwm sim kiag. Zoo ib yam li tib neeg txoj kev hlub rau Vajtswv, lawv tej lus tim khawv mas nyob nyob cia li muaj tshwm plaws tuaj xwb; nws yog tseem thiab muaj qhov tseem ceeb tiag thiab muaj nuj nqis tiag. Nws tsis yog lam ua raws los sis tsis muaj dab tsi thiab tsis muaj qab hau dab tsi. Tib qho laj thawj uas tsuas yog cov uas hlub Vajtswv tiag xwb thiaj muaj nuj nqis tshaj thiab muaj qab hau tshaj hauv lawv lub neej, qhov laj thawj uas lawv tsuas ntseeg Vajtswv xwb, yog qhov cov tib neeg no muaj peev xwm ua lub neej nyob rau hauv Vajtswv txoj kev kaj thiab muaj peev xwm ua lub neej nyob rau hauv Vajtswv tes hauj lwm thiab txoj kev cawm tib neeg. Nws yog vim hais tias lawv tsis ua neej nyob hauv txoj kev ntsaus, tab sis nyob hauv txoj kev kaj; lawv tsis ua lub neej nyob tsis muaj qab hau, tab sis lub neej uas tau koob hmoov los ntawm Vajtswv. Tsuas yog cov uas hlub Vajtswv xwb thiaj li muaj peev xwm ua tau tim khawv rau Vajtswv, tsuas yog lawv xwb thiaj li yog Vajtswv cov tim khawv, tsuas yog lawv xwb thiaj li yog cov uas Vajtswv foom koob hmoov rau, thiab tsuas yog lawv xwb thiaj li muaj peev xwm tau txais Vajtswv tej lus cog tseg. Cov uas hlub Vajtswv yog Vajtswv cov neeg paub siab; lawv yog cov tib neeg uas Vajtswv hlub, thiab lawv tuaj yeem xyiv fab rau tej koob hmoov nrog Vajtswv ua ke. Tsuas yog cov tib neeg zoo li no xwb thiaj li yuav nyob mus ib txhiab ib txhis, thiab tsuas yog lawv xwb thiaj li yuav nyob hauv Vajtswv txoj kev saib xyuas thiab kev tiv thaiv mus ib txhis. Vajtswv yog tus rau tib neeg hlub, thiab Nws tsim nyog rau txhua tus tib neeg txoj kev hlub, tiam sis tsis yog txhua tus tib neeg muaj peev xwm hlub Vajtswv, thiab tsis yog txhua tus tib neeg ua tau tim khawv rau Vajtswv thiab nrog Vajtswv tuav hwj chim. Vim lawv muaj peev xwm ua tim khawv rau Vajtswv thiab muab tag nrho lawv lub zog fij rau Vajtswv tes hauj lwm, cov uas hlub Vajtswv tiag tiag tuaj yeem mus txhua qhov nyob hauv qab ntuj es tsis muaj leej twg muaj cuab kav tawm tsam lawv, thiab lawv tuaj yeem tuav hwj chim hauv ntiaj teb thiab kav Vajtswv cov neeg tag nrho. Cov tib neeg no los thoob ntiaj teb los ua ke. Lawv yog cov tib neeg uas los thoob ntiaj teb los uas hais ntau hom lus thiab muaj ntau hom tawv nqaij uas sib txawv, tiam sis lub ntsiab ntawm lawv txoj kev ua neej nyob yog tib yam xwb; lawv txhua tus muaj lub siab hlub Vajtswv, lawv txhua tus ua tib qho lus tim khawv, thiab muaj tib qho kev txiav txim siab, thiab tib qho kev ntshaw. Cov uas hlub Vajtswv tuaj yeem mus yam ywj siab thoob plaws lub ntiaj teb, thiab cov uas ua tim khawv rau Vajtswv tuaj yeem mus cig thoob plaws lub qab ntuj khwb. Vajtswv hlub cov tib neeg no, Vajtswv foom koob hmoov rau lawv, thiab lawv yuav nyob hauv Nws qhov kaj mus ib txhis.

Hnub no koj hlub Vajtswv ntau npaum li cas? Thiab koj paub txog txhua yam uas Vajtswv tau ua rau hauv koj lawm ntau npaum li cas? Tej no yog tej yam koj tsim nyog kawm paub. Thaum Vajtswv nqes los txog rau hauv ntiaj teb, txhua yam uas Nws tau ua nyob rau hauv tib neeg thiab Nws tso cai rau tib neeg pom yog kom tib neeg thiaj li yuav hlub Nws thiab paub Nws tseeb tiag tiag. Tias kom tib neeg muaj peev xwm txais kev tsim txom this rau Vajtswv thiab tau muaj peev xwm los deb txog theem no yog, nyob rau ib sab, vim ntawm Vajtswv txoj kev hlub, nyob rau lwm sab, vim ntawm Vajtswv txoj kev cawm dim; ntau tshaj ntawd, nws vim yog kev txiav txim thiab tes hauj lwm ntawm kev rau txim uas Vajtswv tau ua rau tib neeg. Yog tias koj tsis muaj kev txiav txim, kev rau txim, thiab kev sim siab ntawm Vajtswv, thiab yog Vajtswv tsis ua rau nej txom nyem, ces, hais ncaj tias nej yuav tsis hlub Vajtswv tiag tiag. Vajtswv tes hauj lwm hauv tib neeg yim loj npaum li cas, qhov kev txom nyem ntawm tib neeg yim loj npaum li ntawd, yim pom txog tes hauj lwm ntawm Vajtswv muaj nqes tseeb npaum li cas, tib neeg lub siab hlub Vajtswv tiag tiag yim muaj ntau npaum li ntawd. Koj kawm paub txog kev yuav hlub Vajtswv li cas tau li cas? Yog tsis muaj kev tsim txom thiab kev tsim kho kom zoo, kev sim siab uas mob—ntau tshaj ntawd, yog tias txhua yam Vajtswv muab rau tib neeg yog txoj hmoov hlub, kev hlub, thiab kev hlub tshua—koj puas yuav muaj cuab kav mus kom txog ib theem ntawm kev hlub Vajtswv tiag tiag? Nyob rau ib sab, thaum lub sij hawm Vajtswv txoj kev sim siab tib neeg los paub txog nws qhov tsis zoo thiab los pom tias nws tsis muaj nuj nqes dab tsi li, tsis ntxim nyiam thiab nyob qes heev, tias nws yeej tsis muaj dab tsi hlo li thiab tsis yog dab tsi hlo li; nyob rau lwm sab, thaum lub sij hawm ntawm Nws txoj kev sim siab Vajtswv tau tsim thaj chaw ib puag ncig tsis sib thooj rau tib neeg kom ua rau tib neeg muaj cuab kav tau txais kev paub txog txoj kev zoo ntxim hlub ntawm Vajtswv. Txawm txoj kev mob yuav loj npaum li cas, thiab qee zaum yuav dhau mus tsis tau—txog theem muaj kev tu siab heev—kev muaj kev paub txog tej no, tib neeg pom Vajtswv tes hauj lwm rau hauv nws tus kheej tias ntxim hlub npaum li cas, thiab tsuas yog lub hauv paus no xwb thiaj ua rau tib neeg muaj txoj kev hlub Vajtswv tiag tiag. Niaj hnub no tib neeg pom tias los ntawm txoj hmoov hlub, kev hlub thiab kev hlub tshua ntawm Vajtswv nkaus xwb, ces nws tsis muaj cuab kav paub txog nws tus kheej tiag tiag, thiab haj yam tsis muaj cuab kav paub txog tib neeg lub tseem ntsiab. Tsuas yog dhau los ntawm kev tsim kho kom zoo thiab kev txiav txim ntawm Vajtswv, thaum lub sij hawm ntawm cov txheej txheem kev tsim kho kom zoo, tib neeg tuaj yeem paub txog nws qhov kev tsis zoo, thiab paub tias nws yeej tsis muaj ib yam dab tsi li. Vim yog li ntawd, tib neeg txoj kev hlub ntawm Vajtswv yog tsim los ntawm lub hauv paus kev tsim kho kom zoo thiab kev txiav txim ntawm Vajtswv. Yog koj tsuas muaj kev lom zem rau Vajtswv txoj hmoov hlub xwb, muaj cuab yim neej thaj yeeb nyab xeeb los sis plua nuj, ces koj yeej tsis tau txais Vajtswv, thiab koj txoj kev ntseeg Vajtswv yuav tsis raug suav tias muaj kev huam vam. Vajtswv twb tau ua ib theem ntawm tes hauj lwm ntawm txoj hmoov hlub rau sab cev nqaij daim tawv lawm, thiab twb tau foom hmoov kev muaj txiag nplua nuj rau tib neeg lawm, tab sis tib neeg tsis tuaj yeem raug ua kom zoo tshaj plaws nrog rau txoj hmoov hlub, kev hlub, thiab kev hlub tshua nkaus xwb. Nyob rau ntawm tib neeg li kev paub yav dhau los, nws tau ntsib Vajtswv txoj kev hlub qee yam thiab pom kev hlub thiab kev hlub tshua ntawm Vajtswv, tiam sis kev paub yav dhau los nyob rau ib lub sij hawm ntawd, nws pom tias Vajtswv txoj hmoov hlub thiab Nws kev hlub thiab kev hlub tshua tsis muaj cuab kav ua kom tib neeg zoo tshaj plaws tau, tsis muaj cuab kav ntawm qhov nthuav tawm qhov uas qias vaub tsuab nyob hauv tib neeg tau, thiab tsis muaj cuab kav ntawm qhov tshem tib neeg tawm ntawm nws tus yam ntxwv qias vaub tsuab tau, los sis ua rau nws txoj kev hlub thiab kev ntseeg kom zoo tshaj plaws tau. Vajtswv tes hauj lwm ntawm txoj hmoov hlub yog tes hauj lwm ntawm ib lub sij hawm, tib neeg tsis tuaj yeem cia siab rau kev txaus siab ntawm Vajtswv txoj hmoov hlub kom thiaj paub txog Vajtswv xwb.

Niaj hnub no, tib neeg feem ntau tsis muaj qhov kev paub ntawd. Lawv ntseeg tias kev txom nyem yog ib yam tsis muaj nuj nqis dab tsi, lawv raug ntiaj teb muab tso tseg, lawv lub neej hauv cuab yim neej muaj teeb meem, lawv tsis tau txais kev hlub los ntawm Vajtswv, thiab lawv lub neej yav tom ntej mas tsaus ntuj nti xwb. Kev txom nyem ntawm qee leej mas mus txog rau theem kawg, thiab lawv txoj kev xav tig mus rau kev tuag. Qhov no tsis yog kev hlub tiag rau Vajtswv; cov neeg zoo li no yog neeg tais caus, lawv tsis muaj kev mob siab rau li, lawv yog neeg qaug zog thiab tsis muaj hwj chim dab tsis li! Vajtswv xav kom tib neeg hlub Nws, tab sis tib neeg yim hlub Nws ntau npaum li cas, tib neeg yim huab ntsib kev txom nyem ntau npaum li ntawd, thiab tib neeg yim hlub Nws ntau npaum li cas, tib neeg yuav ntsib kev sim siab ntau npaum li ntawd. Yog koj hlub Nws, ces txhua yam kev txom nyem yuav muaj los rau koj—thiab yog koj tsis hlub, ces tej zaum txhua yam yuav mus tau zoo rau koj thiab txhua yam yuav muaj kev thaj yeeb nyob puag ncig koj. Thaum koj hlub Vajtswv, koj yuav hnov tias muaj ntau yam ib ncig koj dhau mus tsis tau, thiab vim koj lub siab me heev koj yuav raug tsim kho kom zoo; ntau tshaj ntawd, koj yuav tsis muaj cuab kav ua rau Vajtswv txaus siab tau, thiab koj yuav ib txwm hnov tias Vajtswv lub siab nyiam mas nyob siab dhau heev lawm, tias nws yog nyob siab tshaj qhov tib neeg yuav ncav mus txog lawm. Vim tej no tag nrho koj yuav raug tsim kho kom zoo—vim yog muaj kev tsis zoo ntau heev nyob rau hauv koj, thiab ntau yam uas tsis muaj cuab kav ua tau zoo txaus raws li Vajtswv siab nyiam tau, koj yuav raug tsim kho kom zoo sab hauv tuaj. Tiam sis nej yuav tsum pom kom tseeb meej tias kev ua kom dawb huv tsuas yog ua tau tiav los ntawm kev lim tsim kho kom zoo xwb. Vim yog li ntawd, nyob rau lub sij hawm kawg nej yuav tsum ua tim khawv rau Vajtswv. Tsis hais nej txoj kev txom nyem yuav loj npaum li cas, koj tsim nyog taug kev mus kom txog thaum kawg, thiab kom kawg koj tus pa, koj yuav tsum ncaj ncees rau Vajtswv thiab ntawm Vajtswv txoj kev hlub tshua; tsuas yog qhov no xwb thiaj yog kev hlub Vajtswv tiag tiag, thiab tsuas yog qhov no xwb thiaj yog qhov kev ua tim khawv muaj zog thiab zoo kawg nkaus. Thaum koj raug sim siab los ntawm Ntxwgnyoog, koj yuav tsum hais tias: “Kuv lub siab yog Vajtswv li, thiab Vajtswv twb muab tau kuv lawm. Kuv tsis tuaj yeem ua rau koj txaus siab tau—kuv yuav tsum fij txhua yam ua rau kom Vajtswv txaus siab.” Koj yim ua rau Vajtswv txaus siab ntau npaum li cas, ces Vajtswv yim foom hmoov ntau rau koj thiab yuav muaj kev hlub ruaj khov rau Vajtswv ntau npau li ntawd; kuj zoo ib yam li ntawd, koj yuav muaj kev ntseeg thiab kev ruaj siab, thiab yuav hnov tias tsis muaj dab tsi muaj nqis tshaj los sis tseem ceeb tshaj ib txoj sia ua neej nyob hlub Vajtswv. Nws tuaj yeem hais tau tias tib neeg muaj kev hlub rau Vajtswv tab sis tsis tu siab. Txawm tias muaj ntau zaus thaum koj cev nqaij daim tawv tau qaug zog thiab koj raug kev txom nyem los ntawm ntau yam teeb meem tiag, nyob rau cov sij hawm no koj yuav vam khom rau Vajtswv tiag tiag, thiab nyob hauv koj tus ntsujplig koj yuav tau txais kev nplij siab, thiab koj yuav paub txog qhov tseeb, thiab koj muaj ib yam dab tsi vam khom txog. Ntawm txoj hau kev no, koj yuav muaj cuab kav kov yeej ntau yam ib puag ncig ntawm koj, yog li ntawd koj yuav tsis yws txog Vajtswv vim cov kev mob kev txom nyem uas koj tau ntsib dhau los lawm. Tab sis, koj yuav xav hu nkauj, seev cev, thiab thov Vajtswv, koom ua ke thiab sib tham, muab lo lus xav rau Vajtswv, thiab koj yuav hnov tias txhua tus tib neeg, xwm txheej, tej nyob ib ncig koj yog Vajtswv ua tus npaj tseg thiab zoo rau koj heev. Yog koj tsis hlub Vajtswv, yam uas koj ntsia pom yuav yog ib yam ntxim ntxub rau koj thiab yuav tsis muaj yam twg ua rau koj txaus siab hlo li; hauv koj tus ntsuj nplig yuav tsis muaj kev ywj pheej tab sis tsuas muaj kev poob nqes, koj lub siab tsuas muaj kev yws txog Vajtswv tas li, thiab koj yuav ib txwm hnov tias koj raug kev tsim txom ntau heev, thiab ntawd mas tsis ncaj ncees kiag li. Yog koj tsis tshawb nrhiav txhawm rau kev zoo siab, tsuas ua txhawm rau Vajtswv txoj kev txaus siab thiab tsis raug kev iab liam los ntawm Ntxwgnyoog, ces txoj kev tshawb nrhiav ntawd yuav ua rau koj muaj txoj kev hlub Vajtswv ruaj khov. Tib neeg muaj cuab kav ua txhua yam uas hais los ntawm Vajtswv, thiab txhua yam uas nws ua muaj cuab kav ua kom Vajtswv txaus siab—qhov no yog qhov txhais tau txog kev muaj txoj kev tseeb. Kev tshawb nrhiav kev txaus siab ntawm Vajtswv yog kev siv koj txoj kev hlub rau Vajtswv, muab Nws cov lus coj los xyaum ua raws; tsis hais nyob rau lub sij hawm twg—txawm tias lwm tus tsis muaj zog—nyob sab hauv koj tseem tsuav ib lub siab uas hlub Vajtswv, uas xav paub thiab nco ntsoov Vajtswv heev. Qhov no yog lub siab tseeb tiag. Koj lub siab zoo npaum li cas yog nyob rau ntawm seb koj muaj txoj kev hlub Vajtswv ntau npaum li cas, nyob rau ntawm seb koj puas muaj cuab kav sawv tau ruaj khov thaum raug sim, txawm koj qaug zog thaum ntsib ib yam xwm txheej ib puag ncig, thiab seb koj puas tuaj yeem sawv ruaj nreeg thaum koj cov kwv tij thiab cov muam tsis lees txais koj; qhov tseeb yuav tshwm sim tuaj zoo li cas, yog qhia tau los ntawm seb koj hlub Vajtswv zoo li cas. Nws tuaj yeem pom tau los ntawm Vajtswv tes hauj lwm tias Vajtswv yeej hlub tib neeg tiag, txawm tib neeg tus ntsujplig ob lub qhov muag tseem tsis tau qheb thiab tsis muaj cuab kav pom tseeb meej txog tes hauj lwm ntawm Vajtswv thiab Nws lub siab nyiam, los sis ntau yam uas ntxim hlub txog Vajtswv; tib neeg tsuas muaj txoj kev hlub tiag rau Vajtswv me me xwb. Koj tau ntseeg Vajtswv nyob rau txhua lub sij hawm dhau los, thiab hnub no Vajtswv tshem txhua txoj hau kev khiav lawm. Hais rau qhov tseeb tiag, koj tsis muaj txoj kev xaiv, tsuas yog lees siv txoj hau kev uas yog xwb, txoj hau kev yog uas tau coj koj ua ntu zus los ntawm kev txiav txim hnyav heev thiab kev dim ua loj kawg nkaus ntawm Vajtswv. Tsuas yog tom qab ntsib kev txom nyem thiab kev tsim kho kom zoo xwb tib neeg thiaj paub tseeb tias Vajtswv ntxim hlub. Kev muaj kev paub los txoj niaj hnub nim no, nws tuaj yeem hais tau tias tib neeg tau los paub ib feem ntawm kev zoo ntxim hlub ntawm Vajtswv, tab sis qhov no los tseem tsis tau txaus thiab, vim yog tib neeg muaj kev tsis zoo ntau heev li. Tib neeg yuav tsum tau txais kev paub kom ntau tshaj no los ntawm Vajtswv tes hauj lwm uas xav tsis thoob, thiab kev tsim kho kom zoo ntau tshaj no los ntawm kev txom nyem uas yog Vajtswv tau npaj tseg. Tsuas yog li no xwb thiaj tuaj yeem hloov pauv tib neeg tus yam ntxwv ntawm txoj sia tau.

Nej txhua tus tab tom nyob hauv nruab nrab ntawm txoj kev sim siab thiab kev lim tib neeg kom dawb huv. Nej yuav tsum hlub Vajtswv li cas rau lub sij hawm raug kev lim tib neeg kom dawb huv? Yog raug kev lim tib neeg kom dawb huv dhau los lawm ces, tib neeg yuav muaj peev xwm qhuas Vajtswv tiag tiag, thiab tiv taus kev lim tib neeg kom dawb huv, lawv tuaj yeem pom tau tias lawv tu ncua ntau yam. Koj txoj kev lim tib neeg kom dawb huv yim huab loj, ces koj yim huab muaj peev xwm tso tseg sab cev nqaij tawv; tib neeg txoj kev lim tib neeg kom dawb huv yim huab loj, ces lawv txoj kev hlub Vajtswv yim huab loj. Qhov no yog yam nej yuav tsum nkag siab. Vim li cas tib neeg thiaj yuav tsum raug lim kom dawb huv? Qhov txiaj ntsig ntawm lub hom phiaj yog dab tsi? Yam tseem ceeb ntawm Vajtswv tes dej num kev lim tib neeg kom dawb huv hauv tib neeg yog dab tsi? Yog tias koj nrhiav Vajtswv tiag tiag, ces muaj kev paub txog Nws txoj kev lim tib neeg kom dawb huv txog ntua qhov tseeb koj yuav paub tau tias nws zoo heev li, thiab cheem tsum tshaj plaws li. Tib neeg yuav tsum hlub Vajtswv li cas thaum lub sij hawm raug kev lim tib neeg kom dawb huv? Los ntawm kev txiav txim siab los hlub Vajtswv los txais Nws txoj kev lim tib neeg kom dawb huv: Thaum lub sij hawm raug kev lim tib neeg kom dawb huv koj yuav txom nyem siab heev, zoo ib yam li rab riam uas raug muab kiv rau hauv koj lub siab, tiam sis koj zoo siab hlo siv koj lub siab hlub Vajtswv los ua kom Vajtswv txaus siab, thiab koj yeej tsis zoo siab hlo los quav ntsej txog sab cev nqaij tawv li. Qhov no yog yam txhais tau tias muaj kev hlub Vajtswv. Mob koj siab, thiab koj txoj kev tsim txom tau mus txog qhov tseem ceeb, tiam sis koj tseem zoo siab hlo los cuag Vajtswv thiab thov, hais tias: “Au Vajtswv! Kuv tsis muaj peev xwm tawm tau ntawm Koj mus. Txawm hais tias muaj txoj kev tsaus ntuj nti nyob hauv kuv, kuv xav ua kom Koj txaus siab; Koj paub kuv lub siab, thiab kuv xav kom Koj nqis peev Koj txoj kev hlub rau hauv kuv ntxiv.” Qhov no yog kev xyaum ua thaum lub sij hawm raug kev lim tib neeg kom dawb huv. Yog tias koj siv txoj kev hlub Vajtswv ua lub hauv paus, ces kev lim tib neeg kom dawb huv tuaj yeem coj koj txav los ze zog Vajtswv thiab ua rau koj tau nrog Vajtswv sib raug zoo. Vim tias koj ntseeg Vajtswv lawm, koj yuav tsum muab koj lub siab fij rau Vajtswv. Yog tias koj fij thiab muab koj lub siab tso rau ntawm Vajtswv xub ntiag, ces thaum lub sij hawm raug kev lim tib neeg kom dawb huv nws yuav tsis tuaj yeem ua rau koj tsis lees paub Vajtswv, los sis tawm ntawm Vajtswv mus. Ua li no koj txoj kev sib raug zoo nrog Vajtswv thiaj yuav los ze dua qub thiab zoo dua qub, thiab koj txoj kev sib txuas lus nrog Vajtswv thiaj yuav tsis tu ncua. Yog tias koj xyaum ua li no tas li, ces koj thiaj li yuav siv sij hawm ntau zog rau Vajtswv txoj kev kaj thiab sij hawm ntau zog rau Nws cov lus ua tus pab coj. Yuav muaj kev hloov pauv ntau yam hauv koj tus yam ntxwv, thiab koj yuav muaj txoj kev paub ib hnub dhau ib hnub zuj zus. Thaum txog hnub Vajtswv txoj kev sim siab los txog rau koj, koj tsis yog tias yuav muaj peev xwm sawv ntawm Vajtswv ib sab xwb, tiam sis yuav muaj peev xwm hais lus tim khawv rau Vajtswv thiab. Thaum lub sij hawm ntawd, koj yuav zoo li Yauj, thiab zoo li Petus. Tau hais lus tim khawv rau Vajtswv koj yuav hlub Nws tiag, thiab yuav zoo siab hlo tso koj txoj sia rau Nws; koj yuav yog Vajtswv tus tim khawv, thiab tus uas Vajtswv hlub. Txoj kev hlub uas tau raug kev lim tib neeg kom dawb huv lawm muaj zog heev, tsis yog tias tsis muaj zog. Txawm hais tias lub sij hawm twg los sis Vajtswv yuav muab koj cob rau Nws txoj kev sim siab li cas los xij, koj yuav muaj peev xwm los muab koj tej kev txhawj xeeb txog tias koj yuav ciaj los sis yuav tuag, los zoo siab hlo tso txhua yam rau Vajtswv, thiab los zoo siab hlo tiv txhua yam rau Vajtswv—yog li ntawd koj txoj kev hlub yuav dawb huv thiab koj txoj kev ntseeg yuav tseeb. Tsuas yog thaum ntawd xwb koj thiaj li yuav yog tus uas Vajtswv hlub tiag tiag, thiab tus uas raug ua kom zoo tiav log los ntawm Vajtswv.

Yog tias tib neeg poob rau hauv Ntxwgnyoog txoj kev haub ntxias lawm, ces lawv yuav tsis muaj txoj kev hlub Vajtswv nyob rau hauv lawv, thiab lawv lub zeem muag, kev hlub thiab kev daws teeb meem yav dhau los tau ploj mus lawm. Tib neeg txeev xav tias lawv yuav tsum tsim nyog raug kev tsim txom rau Vajtswv, tiam sis niaj hnub no lawv xav tias ua li ntawd yog kev txaj muag, thiab lawv tsis ua los tsis ua li cas. Qhov no yog Ntxwgnyoog tes hauj lwm, yog ib lub cim qhia tias tib neeg tau poob rau hauv qab Ntxwgnyoog lub hwj chim lawm. Yog tias koj ntsib tus yam ntxwv no koj yuav tsum thov Vajtswv, thiab muab nws tig rov qab kom sai li sai tau li koj muaj peev xwm ua tau—qhov no yuav tiv thaiv koj tsis cia koj raug Ntxwgnyoog txoj kev tawm tsam. Nws yog thaum lub sij hawm raug kev lim tib neeg kom dawb huv iab iab uas tib neeg tuaj yeem poob rau hauv Ntxwgnyoog txoj kev haub ntxias yam yooj yim heev, yog li koj yuav tsum hlub Vajtswv li cas thaum lub sij hawm raug kev lim tib neeg kom dawb huv zoo li no? Koj yuav tsum rub tag nrho koj txoj kev xav, tso koj lub siab rau ntawm Vajtswv xub ntiag thiab muab koj lub sij hawm kawg los siv rau Nws. Txawm Vajtswv yuav lim koj kom dawb huv li cas los xij, koj yuav tsum muaj peev xwm muab qhov kev tseeb coj los xyaum ua kom txaus Vajtswv lub siab nyiam thiab koj yuav tsum coj txoj kev tseeb hauv koj tus kheej los nrhiav Vajtswv thiab nrhiav kev sib txuas lus. Thaum lub sij hawm zoo li no, koj yim huab nyob ntsiag to, ces koj yim huab tsis zoo thiab koj yim huab poob qab yooj yim. Thaum uas nws yog ib qho cheem tsum rau koj ua dej num pab koj lub luag hauj lwm, txawm hais tias koj yuav pab tsis tau zoo los xij, los koj ua li koj ua tau, thiab ua li ntawd yam tsis siv ib yam dab tsi ntau tshaj koj lub siab hlub Vajtswv; txawm hais tias lwm tus yuav hais li cas los xij—txawm lawv yuav hais tias koj ua tau zoo heev, los sis koj ua tau phem heev—koj txoj kev ua yeej yog lawm, thiab koj tsis qhuas tias yus tus kheej coj ncaj, rau qhov koj ua ncaj ncees rau Vajtswv. Thaum lwm tus nkag siab koj yuam kev, koj tuaj yeem thov Vajtswv thiab hais tias: “Au Vajtswv! Kuv tsis thov kom lwm tus ua siab ntev rau kuv los sis ua zoo rau kuv, los sis tsis kom lawv nkag siab los sis pom zoo rau kuv. Kuv tsuas thov kom kuv muaj peev xwm hlub taus Koj hauv kuv lub siab xwb, kom kuv muaj kev nyab xeeb hauv kuv lub siab, thiab kom kuv lub siab kaj. Kuv tsis thov kom lwm tus qhuas kuv, los sis hwm kuv rau lub sam xeeb; kuv tsuas yog xav ua kom Koj txaus siab los ntawm kuv lub siab xwb; kuv ua dej num txhua yam li kuv ua tau los pab kuv lub luag hauj lwm, thiab txawm tias kuv yog neeg ruam ruam, tsis muaj peev xwm thiab dig muag los, kuv paub tias Koj hlub kuv, thiab kuv zoo siab hlo tso txhua yam uas kuv muaj rau Koj.” Thaum uas koj thov Vajtswv li no lawm, koj txoj kev hlub Vajtswv yuav tshwm los, thiab koj lub siab yuav tau nyob kaj lug. Qhov no yog yam txhais tau tias yog kev hlub Vajtswv. Raws li koj twb paub dhau los lawm, koj yuav ua tsis tau ob zaug thiab ua tiav ib zaug xwb, los sis ua tsis tau tsib zaug thiab ua tiav ob zaug xwb, raws li koj paub los ntawm qhov no, tsuas yog lees txoj kev ua tsis tau xwb koj thiaj li yuav pom Vajtswv txoj kev hlub thiab nrhiav pom yam uas koj tu ncua. Thaum koj ntsib tej xwm txheej zoo li no rau zaum tom ntej, koj yuav tsum ua tib zoo saib koj tus kheej, txhim kho koj txhua kauj ruam, thiab thov Vajtswv heev dua qub. Koj yuav maj mam muaj peev xwm kov yeej cov xwm txheej zoo li no. Thaum qhov ntawd tshwm sim, koj cov lus thov tau txais txiaj ntsig lawm. Thaum koj pom tias koj tau ua tiav rau zaum no lawm, koj yuav zoo siab twj ywm, thiab thaum koj thov Vajtswv koj yuav muaj peev xwm hnov Vajtswv, thiab paub tau tias Vajntsujplig Dawb Huv tsis tau ncaim koj mus—tsuas yog thaum ntawd xwb koj thiaj yuav paub tias Vajtswv ua hauj lwm hauv koj li cas. Kev xyaum ua li no yuav muab ib txoj hau kev rau koj mus muaj kev paub. Yog tias koj tsis muab qhov tseeb coj los xyaum ua, ces koj yuav tsis muaj Vajntsujplig Dawb Huv nyob hauv koj. Tiam sis yog tias koj muab qhov tseeb coj los xyaum ua thaum koj ntsib ntau yam, ces, txawm tias mob koj siab los, Vajntsujplig Dawb Huv yuav nrog koj nyob tom qab ntawd, koj yuav muaj peev xwm paub tau tias Vajtswv nrog koj nyob thaum koj thov Vajtswv, koj yuav muaj lub zog los xyaum ua raws li Vajtswv cov lus, thiab thaum lub sij hawm muaj kev sib txuas lus nrog rau koj cov kwv tij thiab cov muam yuav tsis muaj dab tsi cuam tshuam rau koj lub siab thiab koj yuav hnov muaj kev thaj yeeb nyab xeeb, thiab raws txoj kev no, koj yuav muaj peev xwm coj yam uas koj tau ua tiav lawm los rau txoj kev kaj. Txawm hais tias lwm tus hais li cas los xij, koj yuav muaj ib txoj kev sib raug zoo nrog Vajtswv, koj yuav tsis raug lwm tus txwv, koj yuav sawv siab tshaj txhua yam—thiab hauv qhov no, koj yuav qhia tau tias koj txoj kev xyaum ua raw Vajtswv cov lus tau txais txiaj ntsig zoo lawm.

Vajtswv txoj kev lim tib neeg kom dawb huv yim huab loj, ces tib neeg lub siab yim huab muaj peev xwm hlub Vajtswv. Qhov kev tsim txom uas nyob hauv lawv lub siab yog qhov muaj txiaj ntsig rau lawv lub neej, lawv muaj peev xwm tau kev thaj yeeb nyab xeeb rau ntawm Vajtswv xub ntiag, lawv txoj kev sib raug zoo nrog Vajtswv zoo dua qub, thiab lawv muaj peev xwm pom tau Vajtswv txoj kev hlub loj tshaj plaws thiab Nws txoj kev cawm dim zoo tshaj plaws. Petus tau ntsib kev lim tib neeg kom dawb huv ntau pua zaus lawm, thiab Yauj tau raug ob peb yam kev sim siab. Yog tias nej xav kom nej raug ua kom zoo tiav log los ntawm Vajtswv, nej los kuj yuav tsum raug kev lim tib neeg kom dawb huv ntau pua zaus thiab; tsuas yog nej los mus dhau qhov txheej txheem no thiab vam khom rau kauj ruam no xwb nej thiaj li yuav muaj peev xwm ua kom txaus Vajtswv lub siab nyiam thiab raug ua kom zoo tiav log los ntawm Vajtswv. Kev lim tib neeg kom dawb huv yog txoj kev zoo tshaj plaws ntawm qhov uas Vajtswv ua rau tib neeg kom zoo tiav log; tsuas yog kev lim tib neeg kom dawb huv thiab kev sim siab iab iab xwb thiaj li tuaj yeem coj txoj kev hlub tiag rau Vajtswv tawm hauv tib neeg lub siab los. Yog tsis muaj kev txom nyem, tib neeg tu ncua kev hlub tiag rau Vajtswv; yog tias lawv tsis raug sim, yog tias lawv tsis raug cob rau kev lim tib neeg kom dawb huv, ces lawv lub siab yuav ntab mus mus los los rau sab nraud ib txwm li xwb. Qhov tau raug lim kom dawb huv txog ntawm qhov tseeb, koj yuav pom koj tus kheej qhov tsis muaj zog thiab cov teeb meem, koj yuav pom tias koj tu ncua ntau npaum li cas thiab tias koj tsis muaj peev xwm kov yeej ntau yam teeb meem uas koj ntsib, thiab koj yuav pom tias koj txoj kev tsis mloog lus loj npaum li cas. Tsuas yog thaum raug kev sim siab xwb tib neeg thiaj li tuaj yeem paub txog lawv tus yam ntxwv tiag tiag; kev sim siab ua rau tib neeg tuaj yeem ua tau neeg zoo tiav log.

Thaum nws tseem ua neej nyob, Petus tau ntsib kev lim tib neeg kom dawb huv ntau pua zaus thiab raug ntau yam kev txom nyem. Txoj kev lim tib neeg kom dawb huv no tau dhau los ua lub hauv paus ntawm nws txoj kev hlub Vajtswv uas loj tshaj plaws, thiab yog qhov kev paub uas tseem ceeb tshaj plaws hauv nws lub neej. Uas nws muaj peev xwm muaj txoj kev hlub Vajtswv uas loj tshaj plaws, hauv lub ntsiab tseem ceeb, yog vim nws tau txiav txim siab hlub Vajtswv; txawm li cas los xij, qhov tseem ceeb tshaj, nws yog vim muaj kev lim tib neeg kom dawb huv thiab tsim txom uas nws raug. Txoj kev tsim txom no tau dhau los ua nws txoj kev coj pab ntawm txoj kev hlub Vajtswv, thiab yog yam uas nws nco ntsoov tseg. Yog tias tib neeg tsis ntsib txoj kev mob ntawm kev lim tib neeg kom dawb huv thaum hlub Vajtswv, ces lawv txoj kev hlub puv npo kev tsis dawb huv thiab lawv tus kheej txoj kev nyiam xwb; txoj kev hlub zoo li no puv npo Ntxwgnyoog lub tswv yim, thiab yeej tsis muaj peev xwm ua tau kom txaus Vajtswv lub siab nyiam. Qhov muaj txoj kev txiav txim siab los hlub Vajtswv tsis zoo ib yam li hlub Vajtswv tiag tiag. Txawm hais tias txhua yam uas lawv xav hauv lawv lub siab yog vim txoj kev hlub thiab kev ua kom txaus Vajtswv siab, thiab txawm tias lawv txoj kev xav zoo li kev mob siab rau Vajtswv tag nrho thiab tsis muaj tib neeg ib lub tswv yim hlo li, tab sis thaum lawv cov kev xav raug coj los rau ntawm Vajtswv xub ntiag, Nws yuav tsis qhuas los sis foom koob hmoov rau cov kev xav zoo li no. Txawm tias thaum tib neeg tau nkag siab txhua qhov tseeb—thaum lawv tau los paub txhua yam—qhov no tsis tuaj yeem hais tau tias yog tus cim ntawm kev hlub Vajtswv, tsis tuaj yeem hais tau tias cov tib neeg no hlub Vajtswv tiag tiag. Txawm hais tias muaj kev nkag siab txog ntau qhov tseeb yam tsis tau raug kev lim tib neeg kom dawb huv los, tib neeg tsis tuaj yeem muab cov kev tseeb no coj los xyaum ua; tsuas yog thaum lub sij hawm raug kev lim tib neeg kom dawb huv xwb tib neeg thiaj tuaj yeem nkag siab txog lub ntsiab tseeb ntawm cov kev tseeb no, tsuas yog thaum ntawd xwb tib neeg thiaj li tuaj yeem txais yuav tau lub ntsiab tseeb hauv cov kev tseeb. Lub sij hawm ntawd, thaum lawv rov qab sim dua, lawv tuaj yeem muab qhov tseeb coj los xyaum ua kom zoo zoo, thiab ua raws li Vajtswv lub siab nyiam; lub sij hawm ntawd, lawv lub tswv yim noob neej twb raug txiav mus lawm, lawv txoj kev coj tsis ncaj twb raug txo lawm, thiab lawv cov kev xav noob neej twb raug ploj zuj zus lawm; tsuas yog lub sij hawm ntawd xwb thiaj li yog lawv txoj kev xyaum qhia tau qhov tseeb ntawm txoj kev hlub Vajtswv. Qhov tshwm sim ntawm qhov tseeb ntawm txoj kev hlub Vajtswv tsis yog ua tiav los ntawm kev paub uas hais tawm los sis kev txaus siab hlo, thiab tsis yog nws tuaj yeem ua tiav los ntawm kev nkag siab qhov tseeb yam yooj yooj yim. Nws xav kom tib neeg them ib tug nqi, uas lawv tau ntsib kev iab kev khwv thaum lub sij hawm raug kev lim tib neeg kom dawb huv, thiab tsuas yog thaum ntawd xwb lawv txoj kev hlub thiaj li yuav dawb huv thiab ua raws li Vajtswv lub siab.

Tau ntsib nrog tib neeg tus yam ntxwv thiab tus cwj pwm rau Vajtswv, Vajtswv tau ua tiav txoj hauj lwm tshiab, uas yog tso cai rau tib neeg muaj kev paub txog Nws thiab zwm rau Nws, thiab kev hlub thiab hais lus tim khawv. Yog li ntawd, tib neeg yuav tsum paub txog Vajtswv txoj kev lim tib neeg kom dawb huv, nrog rau Nws txoj kev txiav txim, thiab kev txiav nws tawm, yog tias tsis muaj qhov no ces tib neeg yuav tsis tuaj yeem paub txog Vajtswv thiab yuav tsis tuaj yeem hlub tiag thiab ua tim khawv rau Nws. Vajtswv txoj kev lim tib neeg kom dawb huv tsis yog yuav hloov ib qho me me-ntawm koj lub neej xwb, tiam sis hloov-tag nrho koj lub neej. Yog li ntawd Vajtswv ua tes hauj lwm ntawm kev lim tib neeg kom dawb huv rau cov neeg uas zoo siab hlo los nrhiav qhov tseeb, kom lawv txoj kev txiav txim siab thiab kev hlub raug ua kom zoo tiav log los ntawm Vajtswv. Hais rau cov uas zoo siab hlo nrhiav qhov tseeb thiab cov uas xav tau Vajtswv, tsis muaj ib yam dab tsi uas tseem ceeb dua, los sis pab ntau dua, li txoj kev lim tib neeg kom dawb huv zoo li no lawm. Vajtswv tus moj yam mas tib neeg tsis tuaj yeem to taub los sis nkag siab yam yooj yooj yim, rau qhov Vajtswv, thaum kawg, yog Vajtswv. Thaum kawg, Vajtswv tsis tuaj yeem yuav muaj tus yam ntxwv zoo ib yam li tib neeg, thiab yog li ntawd nws tsis yooj yim rau tib neeg los to taub txog Nws tus moj yam. Tib neeg yeej tsis muaj qhov tseeb, thiab cov neeg uas raug Ntxwgnyoog muab ua qias vuab tsuab lawm ntawd yuav tsis nkag siab yam yooj yooj yim; tib neeg nyob deb ntawm qhov tseeb, thiab deb txoj kev txiav txim siab muab qhov tseeb coj los xyaum ua, thiab yog tias nws tsis raug tsim txom thiab tsis raug lim kom dawb huv los sis txiav txim, ces txoj kev txiav txim siab yuav tsis raug ua kom zoo tiav log. Rau txhua tus tib neeg, kev lim tib neeg kom dawb huv yog kev tsim txom nqaij tawv siab ntsws, thiaj li yog yam nyuaj los txais yuav—tiam sis thaum lub sij hawm raug kev lim tib neeg kom dawb huv uas Vajtswv npaj Nws tus yam ntxwv ncaj ncees rau tib neeg, thiab qhia tshwm Nws cov kev xav tau rau tib neeg, thiab muab kev qhuab qhia thiab kev qhuab ntuas uas muaj qab hau ntxiv. Vim qhov muab tej uas muaj tseeb thiab qhov tseeb coj los sib piv, es tib neeg thiaj li muaj ib txoj kev paub txog lawv tus kheej thiab qhov tseeb uas zoo dua, thiab muaj ib txoj kev to taub txog Vajtswv tej kev npaj siab uas zoo dua lawm, yog li ntawd Nws thiaj tso cai rau tib neeg muaj lub siab hlub Vajtswv uas tseeb dua thiab dawb huv dua. Tej zoo li no yog Vajtswv lub hom phiaj uas ua tes hauj lwm uas lim tib neeg kom dawb huv ntag. Txhua yam hauj lwm uas Vajtswv ua rau tib neeg ntawd nws muaj lub hom phiaj thiab qhov tseem ceeb; Vajtswv tsis ua hauj lwm uas tsis muaj nuj nqis, thiab Nws tsis ua hauj lwm uas tsis muaj txiaj ntsig rau tib neeg. Txoj kev lim tib neeg kom dawb huv tsis tau txhais tias tshem tib neeg tawm ntawm Vajtswv xub ntiag mus, thiab tsis tau txhais tias rhuav tshem lawv hauv ntuj tawg. Tiam sis nws txhais tau tias hloov pauv tib neeg tus yam ntxwv thaum lub sij hawm raug kev lim tib neeg kom dawb huv, hloov nws lub tswv yim, nws txoj kev xav qub, hloov nws txoj kev hlub Vajtswv, thiab hloov tag nrho nws lub neej. Txoj kev lim tib neeg kom dawb huv yog ib txoj kev sim tib neeg siab uas muaj qab hau, thiab yog ib txoj kev cob qhia uas muaj qab hau, thiab tsuas yog thaum lub sij hawm raug kev lim tib neeg kom dawb huv xwb nws txoj kev hlub thiaj li yuav tuaj yeem ua dej num tau rau nws txoj hauj lwm.

Yog tias koj ntseeg Vajtswv, ces koj yuav tsum mloog Vajtswv lus, muab qhov tseeb coj los ua, thiab ua koj cov luag hauj lwm kom tiav. Txuas ntxiv thiab, koj yuav tsum nkag siab txog yam uas koj yuav tsum ntsib. Yog tias koj tsuas paub txog kev raug saib xyuas, kev raug qhuab qhia, thiab kev raug txiav txim xwb, yog tias koj tsuas muaj peev xwm zoo siab rau Vajtswv xwb tiam sis koj yeej tseem tsis muaj peev xwm paub tau thaum uas Vajtswv tab tom qhuab qhia koj los sis saib xyuas koj ces—qhov no lees yuav tsis tau. Tej zaum nyob rau hauv qhov kev piv txwv ntawm kev tsim kho kom zoo no, koj yuav muaj peev xwm sawv tau ntawm npoo av, tiam sis qhov no tseem tsis tau txaus thiab; koj yuav tsum rhais ruam mus lawm tom hauv ntej. Txoj kev qhia txog txoj kev hlub Vajtswv yeej yuav tsis nres li thiab tsis muaj qhov kawg li. Tib neeg pom txoj kev ntseeg Vajtswv li uas yog tej yam yooj yooj yim xwb, tiam sis thaum lawv tau txais tej yam kev paub tseeb tiag lawm, lawv mam li paub tias kev ntseeg Vajtswv tsis yooj yim npaum li tib neeg xav. Thaum Vajtswv ua hauj lwm los tsim kho tib neeg kom zoo, ces tib neeg raug kev tsim txom. Tib neeg txoj kev tsim kho kom zoo yim huab loj, ces lawv txoj kev hlub Vajtswv yim huab loj thiab, thiab Vajtswv lub hwj chim yim huab raug nthuav tawm rau lawv. Qhov sib txawv yog, ib tug tib neeg twg uas tau txais kev tsim kho kom zoo tsawg dua, ces lawv txoj kev hlub Vajtswv yeej loj hlob tsawg dua thiab, thiab Vajtswv lub hwj chim yeej raug nthuav tawm rau lawv tsawg dua thiab. Ib tug tib neeg twg txoj kev tsim kho kom zoo thiab kev mob thiab kev tsim txom uas lawv ntsib loj npaum li cas, lawv txoj kev hlub Vajtswv loj hlob tob npaum li cas, ces lawv txoj kev ntseeg Vajtswv yuav tseem npaum li ntawd, thiab lawv txoj kev paub txog Vajtswv yuav tob npaum li ntawd. Hauv koj cov kev paub, koj yuav pom cov tib neeg uas raug tsim txom hnyav heev rau thaum lawv raug tsim kho kom zoo, cov uas raug saib xyuas thiab raug qhuab qhia ntau tshaj, ces koj yuav pom tias nws yog cov tib neeg uas muaj txoj kev hlub tob rau Vajtswv thiab muaj kev paub tob dua thiab muaj kev paub txog Vajtswv tob tshaj. Cov tib neeg uas tsis tau muaj kev paub dhau los txog kev raug saib xyuas muaj tiam sis yog ib qho kev paub sab nraud xwb, thiab lawv tsuas tuaj yeem hais tau tias: “Vajtswv zoo heev, Nws muab txoj hmoov hlub rau tib neeg yog li lawv thiaj li zoo siab heev rau Nws.” Yog tias tib neeg muaj kev paub dhau los txog kev raug saib xyuas thiab raug qhuab qhia lawm, ces lawv yuav muaj peev xwm hais txog txoj kev paub tseeb ntawm Vajtswv. Yog li Vajtswv txoj hauj lwm uas ua rau tib neeg yim huab zoo npaum li cas, ces nws yim huab muaj nqis thiab tseem ceeb npaum li ntawd. Koj yim huab muaj lub siab tawv thiab koj yim huab muaj txoj kev xav phem tsis sib xws, ces Vajtswv txoj hauj lwm yim huab kov yeej koj, muab tau koj, thiab ua rau koj kom zoo tshaj plaws. Vajtswv txoj hauj lwm tseem ceeb npaum li cas! Yog tias Vajtswv tsis tsim kho tib neeg kom zoo raws txoj kev no, yog tias Nws tsis ua hauj lwm raws nraim li txoj kev no, ces Nws txoj hauj lwm yuav tsis muaj txiaj ntsig thiab tsis tseem ceeb li. Nws tau hais yav dhau los lawm hais tias Vajtswv yuav xaiv thiab txais pab pawg no, thiab ua kom lawv tiav log rau lub sij hawm kawg; nyob hauv qhov no, muaj qhov tseem ceeb tshaj plaws. Txoj hauj lwm Nws ua rau hauv nej yim huab loj npaum li cas, ces nej txoj kev hlub Vajtswv yim huab tob thiab dawb huv npaum li ntawd. Vajtswv txoj hauj lwm yim huab loj npaum li cas, ces tib neeg yim huab muaj peev xwm txais tau qee yam ntawm Nws lub tswv yim ntse thiab tib neeg txoj kev paub txog Nws yim huab tob. Thaum lub sij hawm kawg, rau txhiab xyoo ntawm Vajtswv txoj kev npaj cawm tib neeg yuav los xaus. Nws puas tuaj yeem xaus yam yooj yooj yim? Thaum Nws kov yeej noob neej lawm, Nws txoj hauj lwm puas tiav? Nws puas tuaj yeem yooj yim npaum li no? Tseeb tiag tib neeg xav tias nws yooj yooj yim li no xwb, tiam sis yam Vajtswv ua tsis yooj yim kiag li. Tsis hais feem dab tsi ntawm Vajtswv txoj hauj lwm uas koj hais txog, tib neeg yeej piav tsis tau txhua yam ntawd kiag li. Yog tias koj muaj peev xwm piav tau nws, ces Vajtswv txoj hauj lwm yuav tsis tseem ceeb thiab tsis muaj nuj nqi lawm. Txoj hauj lwm uas tau raug ua tiav los ntawm Vajtswv yeej piav tsis tau li; nws yog qhov tawm tsam koj cov kev xav phem, thiab koj yim tig tsis tau koj cov kev xav phem rov qab, ces nws yim qhia tau tias Vajtswv txoj hauj lwm muaj nqis heev, yog tias nws mus tau ua ke nrog rau koj cov kev xav phem, ces nws yuav tsis muaj nuj nqis kiag li. Hnub no, koj xav tias Vajtswv txoj hauj lwm zoo kawg nkaus, thiab koj yim xav tias nws zoo npaum li cas, ces koj yim xav tias Vajtswv yog yam uas piav tsis tau, thiab koj pom tias Vajtswv cov dej num zoo npaum li cas. Yog tias Nws tsuas ua qee yam ntawm sab nqaij tawv, tas zog ua kom kov yeej tib neeg xwb thiab tsis ua dab tsi ntxiv li tom qab ntawd lawm, ces tib neeg yuav tsis muaj peev xwm tuav tau qhov tseeb ntawm Vajtswv txoj hauj lwm. Txawm hais tias koj tab tom tau txais ib qho kev tsim kho kom zoo me me tam sim no xwb los, nws muaj txiaj ntsig loj heev rau txoj kev loj hlob hauv koj lub neej txoj sia; yog li nws yog qhov tseem ceeb tshaj plaws rau nej uas los raug kev txom nyem zoo li no. Hnub no, koj tab tom tau txais ib qho kev tsim kho kom zoo me me, tiam sis tom qab ntawd koj yuav muaj peev xwm tuav tau cov dej num ntawm Vajtswv tiag tiag, thiab thaum kawg koj yuav hais tias: “Vajtswv cov dej num zoo kawg nkaus li!” Cov no yuav yog cov lus hauv koj lub siab. Muaj kev paub dhau los txog Vajtswv txoj kev tsim kho kom zoo los tau ib ntus (kev sim siab ntawm cov tib neeg ua Vajtswv tes dej num thiab lub sij hawm ntawm kev rau txim), qee tus neeg tau hais tias: “Kev ntseeg Vajtswv yeej nyuaj tiag tiag!” Qhov tseeb ntawm qhov uas lawv siv cov lus, “nyuaj tiag tiag,” qhia tau hais tias Vajtswv cov dej num yeej piav tsis tau kiag li, tias Vajtswv txoj hauj lwm yeej tseem ceeb thiab muaj nuj nqis tshaj plaws li, thiab Nws txoj hauj lwm tsim nyog tau txais txiaj ntsig loj tshaj plaws los ntawm tib neeg. Yog hais tias, tom qab uas Kuv ua hauj lwm tag ntau heev li lawm, es koj tsis paub txog ib qho me me li, ces Kuv txoj hauj lwm puas tseem muaj nuj nqis? Nws yuav ua rau koj hais tias: “Kev ua dej num rau Vajtswv yog ib qho nyuaj tiag tiag, Vajtswv cov dej num zoo kawg nkaus li, thiab Vajtswv yeej ntse tiag tiag li! Vajtswv yog tus muaj kev hlub heev!” Yog hais tias, tom qab uas muaj kev paub ib ntus dhau mus lawm, koj muaj peev xwm hais tau cov lus zoo li no, ces qhov no ua pov thawj qhia tau tias koj tau txais Vajtswv txoj hauj lwm nyob hauv koj lawm. Muaj ib hnub, thaum koj tab tom tshaj tawm txoj moo zoo mus txawv teb chaws thiab muaj qee leej nug koj hais tias: “Koj txoj kev ntseeg Vajtswv zoo li cas lawm xwb?” koj yuav muaj peev xwm hais tias: “Vajtswv cov dej num zoo heev li!” Lawv yuav paub tau hais tias koj cov lus yog hais los ntawm txoj kev paub uas muaj tseeb tiag. Qhov no yog qhov ua tim khawv tseeb heev. Koj yuav hais tias Vajtswv txoj hauj lwm yog puv npo kev txawj ntse, thiab Nws txoj hauj lwm uas nyob hauv koj tau ua rau koj ntseeg tiag tiag thiab kov yeej koj lub siab lawm. Koj yuav hlub Nws mus li vim Nws tseem tsim nyog tshaj li noob neej txoj kev hlub lawm thiab! Yog tias koj tuaj yeem hais txog cov no, ces koj tuaj yeem hloov tau tib neeg lub siab. Txhua yam no yog qhov ua tim khawv. Yog tias koj muaj peev xwm ua tau tim khawv zoo heev, ua rau tib neeg los kua muag, qhov ntawd qhia tau hais tias koj yeej yog tus uas hlub Vajtswv tiag tiag, rau qhov koj muaj peev xwm hais lus tim khawv txog kev hlub Vajtswv, thiab los ntawm koj, Vajtswv cov dej num tuaj yeem ua tau lus tim khawv. Los ntawm koj cov lus tim khawv, ua rau lwm tus nrhiav Vajtswv txoj hauj lwm, kom paub txog Vajtswv txoj hauj lwm, thiab txhua yam uas nyob ib puag ncig uas lawv ntsib, lawv yuav muaj peev xwm sawv khov kho. Qhov no thiaj yog tib txoj tseem tseem kev ua tim khawv xwb, thiab qhov no yog qhov uas xav kom koj muaj tam sim no. Koj yuav tsum pom tias Vajtswv txoj hauj lwm yog yam muaj nqis thiab tsim nyog tau txais txiaj ntsig los ntawm tib neeg tshaj plaws li, pom tias Vajtswv muaj nuj nqis heev thiab muaj nplua mias; Nws tsis yog tias tuaj yeem hais lus xwb, tiam sis kuj tuaj yeem txiav txim rau tib neeg thiab, tsim kho lawv lub siab kom zoo, coj kev xyiv fab los rau lawv, muab tau lawv, kov yeej lawv, thiab ua kom lawv zoo tshaj plaws. Los ntawm koj txoj kev paub koj yuav pom tias Vajtswv yog tus muaj kev hlub heev. Yog li tam sim no koj hlub Vajtswv npaum li cas? Koj puas tuaj yeem hais tau cov no los ntawm koj lub siab tiag tiag? Thaum koj muaj peev xwm hais qhia cov lus no los ntawm qhov tob tshaj plaws hauv koj lub siab lawm, ces koj yuav muaj peev xwm ua tau tim khawv. Thaum koj txoj kev paub tau mus txog qib no lawm koj yuav muaj peev xwm ua tim khawv rau Vajtswv, thiab koj yuav tsim nyog. Yog tias koj tsis tau nce mus txog qib no hauv koj txoj kev paub, ces koj tseem nyob deb heev. Tib neeg yeej ib txwm tsis muaj zog thaum lub sij hawm raug kev tsim khom kom zoo, tiam sis tom qab kev tsim kho kom zoo lawm koj yuav tsum muaj peev xwm hais tias: “Vajtswv ua Nws txoj hauj lwm yam ntse heev!” Yog tias koj muaj kev nkag siab tseeb txog cov lus no, ces nws yuav dhau los ua yam uas koj nyiam txhawb nqa, thiab koj txoj kev paub yuav muaj nuj nqis.

Koj yuav tsum ua dab tsi tam sim no? Txawm hais tias koj muaj peev xwm ua tim khawv rau Vajtswv txoj hauj lwm los sis tsis muaj, txawm hais tias koj muaj peev xwm dhau los ua ib lo lus tim khawv thiab ib tug qhia qhov tseeb ntawm Vajtswv los sis tsis muaj, thiab txawm hais tias koj tsim nyog raug Nws siv los sis tsis tsim nyog—txhua yam no yog yam koj yuav tsum nrhiav. Vajtswv tau ua hauj lwm tiav log rau koj ntau npaum li cas lawm tiag tiag? Koj tau pom ntau npaum li cas, koj tau tuav ntau npaum li cas lawm? Koj tau paub dhau los thiab saj ntau npaum li cas lawm? Tsis hais yam uas Vajtswv tau sim koj, saib xyuas koj, los sis qhuab qhia koj, Nws cov dej num thiab Nws txoj hauj lwm puav leej yog ua rau koj. Tiam sis tam li ib tug ntseeg Vajtswv thiab tam li ib txhia uas txaus siab hlo raug ua kom zoo tshaj plaws los ntawm Nws, koj puas yuav muaj peev xwm ua tim khawv rau Vajtswv txoj hauj lwm raws li koj txoj kev paub tseeb? Koj puas tuaj yeem ua raws li Vajtswv txoj lus los ntawm koj txoj kev paub tseeb? Koj puas muaj peev xwm muab tau rau lwm tus los ntawm koj tus kheej txoj kev paub tseeb, thiab siv tag nrho koj lub neej los ua tim khawv rau Vajtswv txoj hauj lwm? Kev ua tim khawv rau Vajtswv txoj hauj lwm, koj yuav tsum cia siab rau koj txoj kev paub dhau los, kev paub, thiab tus nqi uas koj tau them lawm. Tsuas yog raws li qhov no xwb koj thiaj tuaj yeem ua tau raws li Nws lub siab nyiam. Koj puas yog tus neeg uas ua tim khawv rau Vajtswv txoj hauj lwm? Koj puas muaj qhov kev ntshaw no? Yog tias koj muaj peev xwm ua tim khawv rau Nws lub npe, thiab tshaj ntawd ntxiv, rau Nws txoj hauj lwm, thiab yog tias koj tuaj yeem ua neej raws li tus yam ntxwv uas Nws xav kom Nws cov tib neeg ua, ces koj yog ib tug tim khawv rau Vajtswv. Koj yuav ua tim khawv rau Vajtswv li cas? Koj ua los ntawm kev nrhiav thiab ua neej raws li Vajtswv txoj lus, thiab, los ntawm kev ua tim khawv nrog rau koj cov lus, kom tib neeg paub Nws txoj hauj lwm thiab pom Nws cov dej num. Yog tias koj yeej nrhiav txhua yam no tiag tiag, ces Vajtswv yuav ua kom koj zoo tshaj plaws. Yog tias txhua yam uas koj nrhiav yog nrhiav kom raug Vajtswv ua kom zoo tshaj plaws thiab kom tau txais koob hmoov thaum kawg xwb, ces txoj kev xav ntawm koj txoj kev ntseeg Vajtswv tsis dawb huv. Koj yuav tsum tau xav tias yuav ua li cas thiaj li yuav pom Vajtswv cov dej num hauv lub neej tiag tiag, yuav ua li cas ua kom Nws txaus siab thaum Nws nthuav tawm Nws lub siab nyiam rau koj, thiab nrhiav seb koj yuav tsum ua tim khawv rau Nws txoj kev zoo kawg nkaus thiab lub tswv yim ntse li cas, thiab seb yuav ua tim khawv li cas txog qhov Nws qhuab qhia thiab saib xyuas koj li cas. Txhua yam no puav leej yog yam uas koj yuav tsum ua tib zoo xav txog tam sim no. Yog tias koj tsuas muaj lub siab hlub Vajtswv kom koj tuaj yeem koom tau nrog Vajtswv lub yeeb koob tom qab uas Nws ua rau koj zoo tshaj plaws lawm xwb, ces nws yeej tseem tsis txaus thiab tsis tuaj yeem mus txog Vajtswv cov kev cheem tsum. Koj yuav tsum muaj peev xwm ua tim khawv rau Vajtswv txoj hauj lwm, ua kom Nws txaus siab rau Nws txoj kev xav tau, thiab yuav tsum muaj kev paub txog txoj hauj lwm uas Nws tau ua tiav rau tib neeg hauv txoj kev tseeb. Txawm hais tias yuav mob, los kua muag, los sis tu siab los, koj yuav tsum paub txog txhua yam no hauv koj txoj kev ua. Cov no yog cov uas ua kom koj zoo tshaj plaws tam li ib tug neeg uas ua tim khawv rau Vajtswv. Nws yog dab tsi, tiag tiag, uas tam sim no yuam koj kom raug tsim txom thiab nrhiav kev ua kom zoo tshaj plaws? Puas yog koj txoj kev raug tsim txom tam sim no uas vim txoj kev hlub Vajtswv thiab kev ua tim khawv rau Nws? Los sis nws puas yog vim xav tau koob hmoov rau sab cev nqaij tawv, rau koj txoj kev cia siab lub neej yav pem suab thiab txoj hmoo? Koj txhua lub tswv yim, txhua txoj kev txhawb siab, thiab txhua lub hom phiaj uas koj ua yuav tsum ua kom yog thiab tsis txhob coj raws li koj lub siab nyiam. Yog tias ib tug neeg twg nrhiav txoj kev ua kom zoo tshaj plaws kom tau txais koob hmoov thiab kom muaj hwj chim kav xwb, tiam sis lwm tus tib neeg nrhiav txoj kev ua kom zoo tshaj plaws kom Vajtswv txaus siab, ua tim khawv tseeb rau Vajtswv txoj hauj lwm, ob tug neeg ua li no koj yuav xaiv tus twg? Yog tias koj xaiv tus xub thawj, ces koj tseem nyob deb ntawm Vajtswv cov qauv heev. Kuv tau hais ib zaug lawm hais tias Kuv cov dej num yuav raug paub thoob plaws hauv lub qab ntuj khwb thiab hais tias Kuv yuav kav tam li Vajntxwv hauv lub qab ntuj khwb no. Muab ua lwm yam hais, yam uas nej tau tso siab rau lawm yog tawm mus ua tim khawv rau Vajtswv txoj hauj lwm, tsis yog kom los ua vajntxwv thiab los tshwm thoob plaws hauv qab ntuj khwb no. Cia Vajtswv cov dej num puv npo hauv qab ntuj khwb no thiab saum nruab ntug. Cia sawv daws pom thiab paub cov dej num no. Cov lus no Vajtswv Tus Kheej los kuj tau pom zoo kom hais thiab, thiab yam noob neej yuav tsum tau ua yog ua tim khawv rau Vajtswv. Koj paub Vajtswv ntau npaum li cas lawm tam sim no? Koj tuaj yeem ua kim khawv rau Vajtswv tau ntau npaum li cas? Lub hom phiaj ntawm Vajtswv txoj kev ua kom tib neeg zoo tshaj plaws yog dab tsi? Thaum koj nkag siab txog Vajtswv lub siab nyiam lawm, koj yuav tsum txiav txim siab li cas rau Nws lub siab nyiam? Yog tias koj txaus siab hlo kom raug ua kom zoo tshaj plaws thiab ua tim khawv rau Vajtswv txoj hauj lwm los ntawm koj txoj kev ua neej, yog tias koj muaj lub zog txhawb li no, ces tsis muaj ib yam dab tsi uas yuav nyuaj kiag li. Yam uas tib neeg yuav tsum muaj tam sim no yog kev ntseeg. Yog tias koj muaj lub zog txhawb li no lawm, ces nws yooj yim tso tej kev xav phem, kev nyob twj ywm, kev tub kheeg thiab cov kev xav phem ntawm sab cev nqaij tawv, tej laj lim tswv yim rau kev ua neej, tus yam ntxwv ntxeev siab, cov yeeb yam, thiab lwm yam pov tseg mus.

Thaum tab tom raug kev sim siab, nws yog ib yam uas tib neeg yeej ib txwm qaug zog, los sis muaj kev xav phem nyob hauv lawv, los sis tu ncua kev kom pom tseeb rau Vajtswv tej kev xav los sis txoj kev xyaum ua. Tiam sis muab hais tag nrho, koj yuav tsum muaj kev ntseeg rau Vajtswv txoj hauj lwm, thiab, zoo ib yam li Yauj es tsis muaj qhov uas tsis lees paub Vajtswv. Txawm hais tias Yauj qaug zog thiab tau foom phem rau nws hnub yug los, nws tsis tau tsis lees tias txhua yam uas tib neeg muaj tom qab lawv yug los lawm ntawd yog Yehauvas pub los, thiab Yehauvas los kuj yog Tus uas muab tej ntawd tshem tawm mus thiab. Txawm hais tias nws yuav raug sim tej kev sim siab dab tsi los xij, nws tseem tuav rawv txoj kev ntseeg no. Nyob hauv tib neeg tej kev ntsib kev pom, tsis hais txoj kev tsim kho kom zoo uas lawv raug los ntawm Vajtswv cov lus, yam uas Vajtswv xav tau, tag nrho huv si, yog lawv txoj kev ntseeg thiab lub siab hlub Vajtswv. Yam uas Nws ua kom zoo tshaj plaws los ntawm txoj kev ua hauj lwm li no yog tib neeg txoj kev ntseeg, kev hlub, thiab kev txiav txim siab. Vajtswv ua txoj hauj lwm ntawm kev ua kom zoo tshaj plaws rau tib neeg, thiab lawv tsis tuaj yeem pom nws, tsis tuaj yeem kov tau nws; nyob hauv cov xwm txheej zoo li no, txoj kev ntseeg yog qhov cheem tsum. Thaum muaj qee yam uas lub qhov muag tsis tuaj yeem pom tau, txoj kev ntseeg yog qhov cheem tsum. Thaum koj tsis tuaj yeem tso koj cov kev xav phem mus, ces txoj kev ntseeg yog qhov cheem tsum ntag. Thaum koj tsis muaj kev pom meej txog Vajtswv txoj hauj lwm, yam uas cheem tsum yog kom koj muaj kev ntseeg thiab kom muaj lub siab ruaj khov thiab tuav koj tej lus tim khawv kom khov kho. Thaum Yauj nce txog qib no lawm, Vajtswv tshwm los rau nws pom thiab hais lus rau nws. Qhov ntawd yog tias, nws tsuas yog thaum koj muaj kev ntseeg uas koj muaj peev xwm pom Vajtswv xwb. Thaum koj muaj kev ntseeg lawm Vajtswv yuav ua kom koj zoo tiav log, thiab yog tias koj tsis muaj kev ntseeg, ces Nws tsis tuaj yeem ua tau li no. Vajtswv yuav muab pub rau koj txhua yam uas koj xav tau. Yog tias koj tsis muaj kev ntseeg, ces koj yuav tsis raug ua kom zoo tshaj plaws thiab koj yuav tsis muaj peev xwm pom Vajtswv cov dej num, yuav haj yam tsis pom Nws lub hwj chim uas loj kawg nkaus. Thaum nyob rau hauv koj tej kev ntsib kev pom tiag tiag ntawd, koj muaj txoj kev ntseeg los pom Nws tej dej num, Vajtswv yuav tshwm los rau koj pom, thiab Nws yuav qhia koj thiab coj koj sab hauv tuaj. Yog tsis muaj txoj kev ntseeg ntawd, Vajtswv yuav tsis muaj peev xwm ua tau li ntawd tau. Yog tias koj tsis muaj kev cia siab rau Vajtswv, koj yuav ua li cas muaj peev xwm paub txog Nws txoj hauj lwm? Yog li ntawd, tsuas yog thaum koj muaj txoj kev ntseeg thiab koj tsis txhob muaj kev ua xyem xyav rau Vajtswv xwb, tsuas yog thaum koj muaj kev ntseeg tseeb rau Nws thiab xwb txawm Nws yuav ua dab tsi los xij, Nws yuav qhia koj thiab qhia koj kom paub qhov tseeb los ntawm koj cov kev paub, thiab tsuas yog thaum ntawd xwb koj thiaj li yuav muaj peev xwm pom Nws cov dej num. Txhua yam no tau ua tiav los ntawm kev ntseeg. Txoj kev ntseeg tsuas muaj los ntawm kev tsim kho kom zoo xwb, thiab yog tsis muaj kev tsim kho kom zoo, ces txoj kev ntseeg tsis tuaj yeem txhim kho tau. Lo lus, “kev ntseeg,” no hais txog dab tsi? Kev ntseeg yog qhov tseem tseem kev ntseeg thiab lub siab dawb paug uas tib neeg yuav tsum muaj thaum lawv ntsia tsis pom los sis tuav tsis tau ib yam dab tsi li, thaum uas Vajtswv txoj hauj lwm tsis haum rau noob neej cov kev xav phem, thaum uas nws tshaj noob neej txoj kev ncav cuag lawm. Qhov no yog txoj kev ntseeg uas Kuv hais txog. Tib neeg xav tau kev ntseeg thaum lub sij hawm muaj kev txom nyem thiab kev tsim kho kom zoo, thiab kev ntseeg yog qee yam uas lawv kev tsim kho kom zoo qab los; kev tsim kho kom zoo thiab kev ntseeg tsis tuaj yeem muab sib cais tau li. Tiam sis, txawm Vajtswv yuav ua hauj lwm li cas los xij, thiab txawm txhua yam nyob ib puag ncig koj yuav zoo li cas los xij, koj muaj peev xwm ua lub neej thiab nrhiav qhov tseeb, caum txoj kev paub txog Vajtswv txoj hauj lwm, thiab tshawb nrhiav kom paub Nws tej kev ua, thiab koj yuav muaj peev xwm ua raws nraim li qhov tseeb. Qhov no yog muaj kev ntseeg tseeb, thiab qhov ntawd ua pov thawj tau hais tias koj tsis tau poob kev ntseeg Vajtswv. Koj tsuas muaj kev ntseeg tseeb rau Vajtswv xwb yog hais tias, thaum tsim kho kom zoo, koj muaj peev xwm ua tau lub siab ntev nrhiav ua qhov tseeb los muaj txoj kev hlub Vajtswv tiag tiag thiab tsis tsim kho kev ua xyem xyav txog Nws, thiab yog hais tias, txawm Nws yuav ua dab tsi los xij koj tseem ua qhov tseeb kom Nws zoo siab, thiab muaj peev xwm nrhiav tau Nws tej kev xav tob puag hauv nruab siab thiab ua tib zoo xav txog Nws tej kev xav. Yav dhau los, thaum Vajtswv tau hais tias koj yuav kav tam li ib tug vajntxwv, koj tau hlub Nws, thiab thaum Nws nthuav qhia Nws Tus Kheej rau koj, koj caum Nws qab. Tiam sis tam sim no Vajtswv tau khiav nkaum lawm, koj tsis tuaj yeem pom Nws, thiab tshwm sim kev nyuaj los raug koj—nyob rau lub sij hawm no, koj puas yuav plam kev cia siab rau Vajtswv? Yog li, koj yuav tsum niaj hnub ua lub neej thiab nrhiav kev kom ua kom tau raws li Vajtswv tej kev npaj siab. Qhov no hu hais tias txoj tseem tseem kev ntseeg, thiab qhov no yog txoj kev hlub uas tseeb tshaj plaws thiab zoo tshaj plaws.

Yav dhau los, tib neeg txhua tus los rau ntawm Vajtswv xub ntiag los txiav lawv cov kev txiav txim siab, thiab lawv hais tias: “Txawm hais tias tsis muaj leej twg hlub Vajtswv los, kuv yuav tsum hlub Nws.” Tiam sis tam sim no, kev tsim kho kom zoo los raug koj, thiab vim tias qhov no tsis haum nrog rau koj cov kev xav phem, koj thiaj poob kev ntseeg rau Vajtswv. Qhov no puas yog txoj tseem tseem kev hlub? Koj tau nyeem ntau zaus txog cov dej num ntawm Yauj—koj tsis nco qab txog lawm lov? Txoj kev hlub tseeb tiag tsuas yog los ntawm kev ntseeg los xwb. Koj txhim kho txoj kev hlub tseeb rau Vajtswv los ntawm cov kev tsim kho kom zoo uas koj raug, thiab los ntawm koj txoj kev ntseeg uas koj muaj peev xwm txiav txim siab txog Vajtswv lub siab nyiam hauv koj cov kev paub tseeb, thiab nws kuj yog los ntawm kev ntseeg uas ua rau koj tso koj sab cev nqaij daim tawv tseg thiab los muaj txoj sia; qhov no yog yam uas tib neeg yuav tsum tau ua. Yog tias koj ua li no, koj yuav muaj peev xwm pom Vajtswv cov dej num, tiam sis yog koj tsis muaj kev ntseeg, koj yuav tsis muaj peev xwm pom Vajtswv cov dej num los sis paub Nws txoj hauj lwm. Yog tias koj xav kom Vajtswv siv thiab ua kom koj zoo tshaj plaws, ces koj yuav tsum muaj txhua yam: kev txaus siab hlo raug tsim txom, kev ntseeg, kev nyiaj thev taus, kev mloog lus, thiab kev muaj peev xwm los paub txog Vajtswv txoj hauj lwm, nkag siab txog Nws lub siab nyiam, xav txog Nws txoj kev tu siab, thiab lwm yam. Kev ua kom ib tug neeg zoo tshaj plaws tsis yooj yim, thiab txhua txhua txoj kev tsim kho kom zoo uas koj ntsib cheem tsum koj txoj kev ntseeg thiab kev hlub. Yog tias koj xav kom raug Vajtswv ua kom zoo tshaj plaws, kev maj nroos mus tom hauv ntej xwb nws yeej tsis txaus li, thiab nws yuav tsis txaus yog tias koj tsuas siv koj tus kheej rau Vajtswv nkaus xwb. Koj yuav tsum muaj ntau yam kom muaj peev xwm dhau los ua qee tus neeg uas raug Vajtswv ua kom zoo tshaj plaws. Thaum koj ntsib kev tsim txom, koj yuav tsum muaj peev xwm tso kev txhawj xeeb ntawm sab cev nqaij tawv tseg thiab tsis txhob yws tawm tsam Vajtswv. Thaum Vajtswv zais Nws Tus Kheej ntawm koj lawm, koj yuav tsum muaj peev xwm muaj kev ntseeg raws Nws qab, kom tuav tau koj txoj kev hlub yav dhau los tsis pub kom nws poob los sis ploj mus. Tsis hais Vajtswv yuav ua dab tsi los xij, koj yuav tsum zwm rau Nws tus qauv thiab npaj foom phem rau koj tus kheej sab nqaij tawv zoo dua li uas yws tawm tsam Nws. Thaum koj raug kev sim siab, koj yuav tsum ua rau Vajtswv zoo siab, txawm hais tias koj yuav quaj los kua muag iab los sis tsis txaus siab rau qee yam hom phiaj uas koj nyiam. Tsuas yog qhov no xwb thiaj li yog kev hlub thiab kev ntseeg tseeb tiag. Txawm hais tias koj tus yeeb yam yuav zoo li cas los xij, koj yuav tsum xub muaj txoj kev txaus siab hlo raug kev txom nyem thiab kev ntseeg tseeb ob yam no ua ntej, thiab koj kuj yuav tsum muaj kev txaus siab hlo tso sab cev nqaij tawv pov tseg. Koj yuav tsum txaus siab hlo ua siab ntev nyiaj tej kev txom nyem thiab kev tsim txom uas koj plam koj tus kheej txoj kev nyiam kom koj thiaj li ua tau raws li Vajtswv lub siab nyiam. Koj kuj yuav tsum muaj peev xwm xav khuv xim koj tus kheej hauv koj lub siab thiab: Yav dhau los, koj tsis muaj peev xwm ua kom Vajtswv txaus siab, thiab tam sim no, koj thiaj li khuv xim koj tus kheej. Koj yuav tsum tsis txhob muaj qhov tu ncua hauv cov kev khuv xim no—nws yog los ntawm cov no uas Vajtswv yuav ua kom koj zoo tshaj plaws. Yog tias koj tsis tuaj yeem ua tau raws li cov txheej txheem no, ces tsis tuaj yeem ua tau rau koj kom zoo tshaj plaws.

Ib tug tib neeg uas ua dej num rau Vajtswv yuav tsum tsis txhob yog paub yuav ua li cas tiv kev txom nyem rau Nws xwb; ntau tshaj ntawd ntxiv, lawv yuav tsum to taub tias lub hom phiaj ntawm kev ntseeg Vajtswv yog kom muaj txoj kev hlub Vajtswv. Vajtswv siv koj tsis yog kom tau tsim kho koj kom zoo xwb los sis kom tau tsim txom koj xwb, tiam sis Nws siv koj kom koj thiaj paub txog Nws cov dej num, paub qhov tseem ceeb tiag tiag ntawm noob neej lub neej, thiab tshwj xeeb, yog kom koj paub tias kev ua dej num rau Vajtswv tsis yog ib txoj hauj lwm yooj yim. Muaj kev paub txog Vajtswv txoj hauj lwm tsis yog kom muaj kev xyiv fab rau txoj hmoov hlub, tiam sis yog kom raug kev tsim txom vim koj txoj kev hlub Nws. Yog koj xyiv fab rau Vajtswv txoj hmoov hlub, koj yuav tsum txaus siab rau Nws txoj kev rau txim thiab; koj yuav tsum tau ntsib tag nrho txhua yam no. Koj tuaj yeem paub txog Vajtswv txoj kev qhuab qhia nyob hauv koj, thiab koj tseem yuav muaj kev paub txog tias Nws saib xyuas koj thiab txiav txim rau koj li cas. Hauv txoj kev no, koj txoj kev paub thiaj li yuav txhij txhua. Vajtswv tau ua Nws txoj hauj lwm uas yog kev txiav txim thiab kev rau txim rau koj lawm. Vajtswv txoj lus tau qhuab ntuas koj, tiam sis tsis tas li ntawd xwb; nws tseem tau qhia thiab qhia kom koj paub qhov tseeb. Thaum koj xav phem thiab qaug zog, Vajtswv txhawj txog koj. Tag nrho ntawm txoj hauj lwm no yog qhia rau koj paub tias txhua yam uas ua rau tib neeg yog nyob rau hauv Vajtswv txoj kev coj. Tej zaum koj yuav xav hais tias kev ntseeg Vajtswv yog kev tsim txom, los sis ua txhua yam huv si rau Nws; tej zaum koj yuav xav tias lub hom phiaj ntawm kev ntseeg Vajtswv yog kom koj lub cev nqaij daim tawv tau nyob thaj yeeb nyab xeeb, los sis kom txhua yam hauv koj lub neej khiav zoo, los sis kom koj nyob kaj siab lug thiab muaj kev ywj siab rau txhua yam. Txawm li cas los xij, tsis muaj ib yam ntawm cov hom phiaj no uas tib neeg yuav tsum muaj nrog rau lawv txoj kev ntseeg Vajtswv li. Yog tias koj ntseeg rau cov hom phiaj no, ces koj txoj kev xav tsis yog lawm, thiab koj yuav ua tsis tau kom zoo tshaj plaws nws tsuas yooj yooj yim li ntawd xwb. Vajtswv cov dej num, Vajtswv tus moj yam ncaj ncees, Nws lub tswv yim ntse, Nws cov lus, thiab Nws txoj kev zoo kawg nkaus thiab qhov ua piav tsis tau kom to taub li yog txhua yam uas tib neeg yuav tsum nkag siab. Muaj txoj kev nkag siab no, koj yuav tsum siv nws los tshem tawm koj lub siab uas xav tau txhua yam rau koj tus kheej, cov kev cia siab, thiab cov kev xav phem. Tsuas yog los ntawm kev tshem tawm tej no xwb koj thiaj li yuav tuaj yeem ua tau raws li Vajtswv txoj kev xav tau, thiab nws tsuas yog ua li no lawm xwb koj thiaj li yuav tuaj yeem muaj txoj sia thiab ua rau Vajtswv txaus siab. Lub hom phiaj ntawm kev ntseeg Vajtswv yog ua kom Nws txaus siab thiab ua lub neej raws li tus yam ntxwv uas Nws cheem tsum, kom Nws cov dej num thiab hwj chim raug nthuav qhia rau pab pawg neeg uas tsis tsim nyog no pom. Qhov no thiaj li yog txoj kev xav uas tseeb rau kev ntseeg Vajtswv, thiab qhov no kuj yog lub hom phiaj uas koj yuav tsum nrhiav. Koj yuav tsum muaj lub zeem muag tseeb txog txoj kev ntseeg Vajtswv thiab koj yuav tsum nrhiav kom tau txais Vajtswv cov lus. Koj yuav tsum tau noj thiab haus Vajtswv cov lus thiab koj yuav tsum muaj peev xwm ua lub neej raws li qhov tseeb, thiab qhov tshwj xeeb koj yuav tsum muaj peev xwm pom Nws cov dej num zoo, Nws cov hauj lwm uas zoo uas thoob plaws hauv lub qab ntuj khwb, thiab nrog rau txoj hauj lwm zoo uas Nws ua rau sab cev nqaij tawv. Los ntawm lawv cov kev paub tseeb, tib neeg thiaj yuav nco tej txiaj ntsig uas Vajtswv ua Nws txoj hauj lwm li cas rau lawv thiab yam Nws lub siab nyiam rau lawv. Lub hom phiaj ntawm tag nrho cov no yog los tshem tawm tib neeg tus moj yam phem qias vuab tsuab. Muaj kev txiav tawm tag nrho tej kev tsis huv thiab kev tsis ncaj ncees hauv koj, thiab muaj kev txiav tawm koj lub tswv yim phem pov tseg, thiab muaj kev txhim kho kev ntseeg tseeb rau Vajtswv—tsuas yog muaj txoj kev ntseeg tseeb xwb koj thiaj li yuav hlub Vajtswv tiag tiag. Koj tsuas tuaj yeem hlub Vajtswv tiag tiag los ntawm lub hauv paus ntawm koj txoj kev ntseeg Nws xwb. Koj puas tuaj yeem ua tiav txoj kev hlub Vajtswv yam tsis muaj kev ntseeg Nws? Thaum koj ntseeg Vajtswv lawm, koj tsis tuaj yeem ua-tus neeg puas hlwb ntxiv lawm. Qee tus tib neeg muaj zog sai heev thaum lawv pom tias txoj kev ntseeg Vajtswv yuav ua rau lawv tau txais koob hmoov, tiam sis tom qab lawv pom tias lawv yuav tsum raug kev tsim kho kom zoo ces lawv cia li tsis muaj zog li lawm. Qhov ntawd puas yog kev ntseeg Vajtswv? Thaum kawg, koj yuav tsum ua tiav log thiab yuav tsum muaj kev mloog Vajtswv lus hauv koj txoj kev ntseeg nkaus xwb. Koj ntseeg Vajtswv tiam sis tseem muaj qhov xav tau qee yam ntawm Nws, muaj ntau yam kev xav phem uas yog kab lis kev cai ntseeg uas koj tsis tuaj yeem tso tau pov tseg, tej uas ua rau koj tus kheej tau txais txiaj ntsig koj tsis tuaj yeem tso tseg tau, thiab koj tseem nrhiav cov koob hmoov ntawm sab cev nqaij tawv thiab xav kom Vajtswv los cawm koj cev nqaij daim tawv, los cawm koj tus ntsujplig—cov no yog txhua tus cwj pwm ntawm cov neeg uas muaj txoj kev xav yuam kev. Tab txawm hais tias cov tib neeg uas muaj kab lis kev cai ntseeg muaj kev ntseeg rau Vajtswv los, lawv tsis nrhiav qhov hloov pauv lawv cov yam ntxwv thiab tsis nrhiav kev paub txog Vajtswv, tiam sis tsuas yog nrhiav yam uas muaj txiaj ntsig rau lawv cev nqaij daim tawv xwb. Muaj ntau leej nyob hauv nej muaj cov kev ntseeg uas zwm rau kab lis kev cai ntseeg qhov no tsis yog txoj kev ntseeg tseeb rau Vajtswv. Kev ntseeg Vajtswv, tib neeg yuav tsum muaj lub siab uas npaj los raug kev tsim txom rau Nws thiab txoj kev txaus siab hlo muab lawv tus kheej tso tseg. Yog tias tib neeg tsis muaj ob tug yam ntxwv no ces, lawv txoj kev ntseeg Vajtswv yuav siv tsis tau, thiab lawv yuav tsis muaj peev xwm ua tiav kev hloov pauv lawv tus yam ntxwv kiag li. Tsuas yog cov neeg uas ua raws li qhov tseeb, nrhiav kev paub txog Vajtswv, thiab nrhiav txoj sia xwb thiaj li yog cov neeg uas ntseeg Vajtswv tiag tiag.

Lub hom phiaj ntawm tes hauj lwm ntawm kev tsim kho kom zoo ces qhov tseem ceeb tsuas ua kom tib neeg txoj kev ntseeg zoo tshaj plaws xwb. Thaum kawg, qhov uas ua tau tiav los ces yog koj xav khiav tawm mus tiam sis, tib lub sij hawm ntawd, koj tsis tuaj yeem tawm tau; qee tus neeg tseem muaj peev xwm muaj kev ntseeg txawm hais tias thaum lawv tsis muaj ib qho kev cia siab me me li lawm; thiab tib neeg tsis muaj kev cia siab txog lawv lub zeem muag yav tom ntej hlo li lawm. Tsuas yog thaum lub sij hawm no xwb Vajtswv txoj kev tsim kho kom zoo thiaj li yuav tiav. Tib neeg tseem tsis tau mus txog theem nruab nrab ntawm kev ciaj thiab kev tuag, thiab lawv tseem tsis tau saj txoj kev tuag, yog li txoj kev tsim kho kom zoo tseem tsis tau tiav. Tab txawm cov neeg uas tau nyob rau theem ntawm cov neeg uas ua dej num rau Vajtswv los twb tsis raug tsim kho kom zoo tshaj plaws. Yauj tau raug kev tsim kho kom zoo loj kawg nkaus, thiab nws tsis muaj ib yam dab tsi uas nws yuav cia siab rau li. Tib neeg yuav tsum raug kev tsim kho kom zoo kom txog ntua qhov uas lawv tsis muaj kev cia siab li lawm thiab tsis muaj dab tsi uas yuav cia siab tau rau li lawm thiab—tsuas yog qhov no xwb thiaj li yog txoj kev tsim kho kom zoo uas tseeb tiag. Nyob rau lub sij hawm cov neeg uas ua dej num rau Vajtswv, yog tias koj lub siab yeej ib txwm nyob ntsiag to rau ntawm Vajtswv xub ntiag, thiab yog tias txawm hais tias Nws tau ua dab tsi lawm los xij thiab txawm hais tias Nws txoj kev xav rau koj yuav zoo li cas los xij, koj yeej ib txwm ua raws li Nws txoj kev npaj tseg, ces thaum kawg ntawm txoj kev koj yuav to taub txhua yam uas Vajtswv tau ua. Koj raug Yauj txoj kev sim siab, thiab tib lub sij hawm ntawd koj los raug Petus txoj kev sim siab thiab. Thaum Yauj raug sim, nws sawv ua tim khawv, thiab thaum kawg, Yehauvas tau nthuav tawm rau nws pom. Tsuas yog tom qab uas nws sawv ua tim khawv lawm xwb nws thiaj li tsim nyog pom Vajtswv lub ntsej muag. Vim li cas nws tau hais tias: “Kuv nkaum ntawm thaj av qias vuab tsuab tiam sis qhia Kuv Tus Kheej tshwm rau ntawm lub nceeg vaj dawb huv”? Qhov ntawd txhais tau hais tias tsuas yog thaum koj dawb huv thiab sawv ua tim khawv lawm xwb koj thiaj li yuav tuaj yeem muaj lub meej mom mus pom Vajtswv lub ntsej muag. Yog tias koj tsis tuaj yeem sawv ua tim khawv rau Nws, koj tsis muaj lub meej mom yuav pom Nws lub ntsej muag. Yog tias koj thim rov qab los sis muaj kev tsis txaus siab tawm tsam Vajtswv thaum raug kev tsim kho kom zoo, yog li koj swb ua tsis tau tim khawv rau Nws thiab dhau los ua Ntxwgnyoog lub khw muag khoom uas txaus luag lawm xwb, ces koj yuav tsis tau txais Vajtswv qhov kev tshwm sim rau koj pom. Yog tias koj zoo li Yauj, tus uas nyob hauv kev sim siab foom nws tus kheej cev nqaij daim tawv thiab tsis yws rau Vajtswv, thiab muaj peev xwm ntxub nws tus kheej cev nqaij daim tawv yam tsis muaj kev yws los sis kev ua txhaum los ntawm nws cov lus li, ces koj yuav raug sawv ua tim khawv. Thaum koj raug kev tsim kho kom zoo mus txog ntua qib tseem ceeb lawm thiab tseem tuaj yeem zoo li Yauj, mloog Vajtswv lus tiag tiag thiab tsis muaj lwm yam kev cheem tsum ntawm Nws los sis koj cov kev xav phem, ces Vajtswv yuav tshwn los rau koj pom. Tam sim no Vajtswv tsis tshwm los rau koj los vim koj muaj koj cov kev xav phem ntau heev, kev xaiv ntsej muag, kev muab hlob, kev cheem tsum rau yus tus kheej thiab kev ntshaw ntawm sab cev nqaij daim tawv, thiab koj tsis tsim nyog pom Nws lub ntsej muag li. Koj puas tau pom Vajtswv, koj yuav ntsuas Nws los ntawm koj cov kev xav phem thiab, thaum ua li ntawd, Nws yuav raug koj ntsia rau saum ntoo khaub lig. Yog tias muaj ntau yam tshwm sim rau koj uas tsis haum nrog koj cov kev xav phem tiam sis txawm li ntawd los koj muaj peev xwm muab lawv tso rau ib sab thiab txais kev paub txog Vajtswv cov dej num uas los ntawm cov no, thiab yog tias thaum tab tom raug cov kev tsim kho kom zoo koj nthuav tawm koj lub siab ntawm txoj kev hlub rau Vajtswv, ces qhov no yog qhov ua tim khawv. Yog tias koj lub tsev nyob thaj yeeb lug, koj xyiv fab rau kev nplig siab ntawm sab cev nqaij tawv, tsis muaj leej twg tsim txom koj, thiab koj cov kwv tij thiab cov muam uas nyob hauv pawg ntseeg los mloog koj lus, koj puas tuaj yeem qhia koj lub siab ntawm txoj kev hlub rau Vajtswv? Qhov xwm txheej no puas tuaj yeem tsim kho koj kom zoo tau? Nws tsuas yog los ntawm kev tsim kho kom zoo xwb koj txoj kev hlub Vajtswv thiaj li yuav tuaj yeem tshwm sim tau, thiab nws tsuas yog los ntawm tej yam tshwm sim uas tsis haum nrog koj cov kev xav phem xwb koj thiaj li yuav raug ua kom zoo tshaj plaws. Nrog rau kev ua dej num ntau yam ntawm kev tsis sib thooj thiab yam tsis zoo, thiab los ntawm kev siv txhua yam ntawm Ntxwgnyoog cov kev qhia tshwm—nws cov dej num, nws cov kev iab liam, nws cov kev cuam tshuam thiab cov kev dag ntxias—Vajtswv qhia rau koj txog Ntxwgnyoog lub ntsej muag phem kom meej, thiab ua rau koj lub peev xwm paub cais Ntxwgnyoog kom zoo tshaj plaws, kom koj thiaj ntxub Ntxwgnyoog thiab tso nws tseg.

Koj cov kev paub dhau los uas ua tsis tiav, kev qaug zog, koj lub sij hawm uas tsis zoo, txhua yam tuaj yeem hais tau tias yog Vajtswv cov kev sim siab. Qhov no vim tias txhua yam yog los ntawm Vajtswv los, thiab tag nrho txhua yam thiab xwm txheej puav leej yog nyob hauv Nws ob txhais tes. Txawm yog koj ua tsis tiav los sis koj qaug zog thiab koj ntog, txhua yam yog nyob rau ntawm Vajtswv thiab nyob hauv Nws lub xib tes. Los ntawm Vajtswv txoj kev xav, qhov no yog koj txoj kev sim siab, thiab yog tias koj tsis tuaj yeem nco tau qhov ntawd, nws yuav dhau los ua kev dag ntxias. Muaj ob hom yam ntxwv uas tib neeg yuav tsum nco: Tus ib yog los ntawm Vajntsujplig Dawb Huv los, thiab lub hauv paus uas me ntsis zoo li ntawd ces yog Ntxwgnyoog. Ib tug yam ntxwv yog tus uas Vajntsujplig Dawb Huv ua rau koj pom thiab ua rau koj paub koj tus kheej, kom ntxub thiab khuv xim koj tus kheej thiab kom muaj peev xwm muaj txoj tseem tseem kev hlub rau Vajtswv, kom ua rau koj lub siab ua rau Nws txaus siab. Lwm tus yam ntxwv yog tus uas koj paub koj tus kheej, tiam sis koj xav phem thiab qaug zog. Nws tuaj yeem hais tau tias tus yam ntxwv no yog Vajtswv txoj kev tsim kho kom zoo, thiab nws kuj yog Ntxwgnyoog txoj kev dag ntxias thiab. Yog tias koj nco tias qhov no yog Vajtswv txoj kev cawm dim rau koj thiab yog tias koj xav tias tam sim no koj tshuav Nws nuj nqis ntau heev, thiab yog tias txij tam sim no mus koj sim them rov rau Nws thiab tsis poob rau txoj kev qias neeg zoo li no ntxiv lawm, yog tias koj siv koj lub dag zog mus rau kev noj thiab kev haus Nws cov lus, thiab yog tias koj ib txwm xav tias koj tus kheej tu ncua, thiab muaj lub siab ntshaw, ces qhov no yog Vajtswv txoj kev sim siab. Tom qab kev tsim txom dhau mus lawm thiab koj rov qab mus lawm yav tom ntej dua ntxiv, Vajtswv tseem yuav coj koj, qhia kom koj paub qhov tseeb, qhia, thiab yug koj. Tiam sis yog tias koj tsis nco thiab koj xav phem, koj tus kheej yuav poob siab yooj yim heev, yog tias koj xav li no, ces Ntxwgnyoog txoj kev dag ntxias yuav los rau koj. Thaum Yauj raug tej kev sim siab, Vajtswv thiab Ntxwgnyoog nkawv sib twv, thiab Vajtswv tso cai rau Ntxwgnyoog los tsim txom Yauj. Txawm hais tias nws yog Vajtswv sim Yauj los, Ntxwgnyoog yog tus uas los rau ntawm nws kiag. Rau qhov Ntxwgnyoog, twb yog nws ntxias Yauj, tiam sis Yauj tuaj Vajtswv tog. Yog tias qhov ntawd tsis yog qhov teeb meem, ces Yauj twb poob rau kev dag ntxias lawm. Thaum uas tib neeg poob rau kev dag ntxias lawm ces, lawv poob rau kev puas tsuaj. Kev raug kev tsim kho kom zoo tuaj yeem hais tau tias yog ib txoj kev sim siab los ntawm Vajtswv, tiam sis yog tias koj tsis muaj tus yam ntxwv zoo, nws tuaj yeem hais tau tias yog kev dag ntxias los ntawm Ntxwgnyoog. Yog tias koj tsis paub meej txog lub zeem muag ntawd, Ntxwgnyoog yuav liam koj thiab npog kom koj tsis pom lub zeem muag ntawd. Ua ntej koj paub txog nws, koj yuav poob rau hauv kev dag ntxias.

Yog tias koj tsis tuaj yeem paub txog Vajtswv txoj hauj lwm, ces koj yuav tsis muaj peev xwm raug ua kom tau zoo tshaj plaws li. Hauv koj txoj kev paub, koj kuj yuav tsum paub qhov tseeb kom ntxaws ntxaws thiab. Piv txwv tias, yam dab tsi ua rau koj muaj cov kev xav phem thiab dhau ntawm cov kev txhawb siab, thiab koj puas muaj cov kev coj ua dab tsi uas tsim nyog los daws cov teeb meem no? Yog tias koj tuaj yeem paub txog Vajtswv txoj hauj lwm, qhov no txhais tau hais tias koj muaj tus yeeb yam. Yog tias tsuas pom koj muaj zog xwb, qhov no tsis yog tus yeeb yam tseeb thiab koj yeej tsis muaj peev xwm sawv khov kho kiag li. Tsuas yog thaum koj muaj peev xwm paub txog Vajtswv txoj hauj lwm thiab koj muaj peev xwm los paub thiab ua tib zoo xav txhua lub sij hawm thiab txhua qhov chaw, thaum nej muaj peev xwm tawm ntawm cov tswv yug yaj thiab nyob ywj pheej hauv kev cia siab rau Vajtswv, thiab koj muaj peev xwm pom Vajtswv cov dej num uas tseeb tiag lawm—tsuas yog thaum ntawd xwb Vajtswv lub siab nyiam thiaj li yuav tiav. Tam sim no, tib neeg feem coob tsis paub tias yuav muaj kev paub ua li cas, thaum lawv ntsib ib qho teeb meem, lawv tsis paub yuav daws li cas; lawv tsis muaj peev xwm paub txog Vajtswv txoj hauj lwm, thiab lawv tsis tuaj yeem coj tau lub neej sab ntsujplig. Koj yuav tsum khaws Vajtswv cov lus thiab coj los ua rau hauv koj lub neej tiag tiag.

Qee zaum Vajtswv muab ib hom kev xav uas tseem ceeb rau koj, hom kev xav uas ua rau koj plam koj txoj kev xyiv fab thiab plam Vajtswv lub xub ntiag, xws li uas koj poob rau hauv kev tsaus ntuj lawm. Qhov no yog ib hom kev tsim kho kom zoo. Tsis hais thaum twg koj ua dab tsi los, nws yeej ib txwm mus yuam kev, los sis koj mus tsoo phab ntsa nkaus xwb. Qhov no yog Vajtswv txoj kev qhuab qhia. Qee zaum, thaum koj ua tej yam tsis mloog lus thiab ntxeev siab rau Vajtswv, tsis muaj leej twg yuav paub txog—tiam sis Vajtswv paub. Nws yuav tsis tso koj tseg, thiab Nws yuav qhuab qhia koj. Vajntsujplig Dawb Huv txoj hauj lwm mas ntxaws heev li. Nws ua tib zoo saib xyuas tib neeg txhua lo lus thiab dej num, lawv txhua tes num thiab kev txawv txav, thiab lawv txhua txoj kev xav thiab tswv yim kom tib neeg thiaj li muaj kev ceev faj txog txhua yam no. Koj ua qee yam ib zaug xwb tiam sis nws mus yuam kev lawm, koj rov qab ua qee yam dua los nws tseem mus yuam kev dua lawm thiab, ces koj yuav maj mam los to taub txog txoj hauj lwm ntawm Vajntsujplig Dawb Huv. Los ntawm kev raug qhuab qhia ntau zaus, koj yuav paub tias yuav ua li cas thiaj li ua tau raws li Vajtswv lub siab nyiam thiab yam uas tsis haum raws li Nws lub siab nyiam. Thaum kawg, koj yuav muaj cov lus teb tseeb rau Vajntsujplig Dawb Huv txoj kev coj uas nyob hauv koj. Qee zaum Vajtswv yuav ntxeev siab rau koj thiab yuav cem koj tawm sab hauv tuaj. Txhua yam no yog los ntawm Vajtswv txoj kev qhuab qhia. Yog tias koj tsis hwm Vajtswv txoj lus, yog tias koj thuam Nws txoj hauj lwm, ces Nws yuav tsis mloog koj hais kiag li. Koj yim huab mob siab rau Vajtswv cov lus ntau npaum li cas, ces Nws yim huab yuav qhia koj npaum li ntawd. Tam sim no, muaj ib txhia tib neeg nyob hauv pawg ntseeg uas yog cov puas hlwb thiab tsis meej pem, thiab lawv ua ntau yam uas tsis tsim nyog thiab ua yam tsis muaj kev qhuab qhia, yog li thiaj li tsis tuaj yeem pom Vajntsujplig Dawb Huv txoj hauj lwm nyob rau hauv lawv. Muaj ib txhia tib neeg tso lawv lub luag hauj lwm tseg vim yog kev tau nyiaj, tawm mus ua lag ua luam yam tsis raug kev raug qhuab qhia li; tus neeg zoo li ntawd tseem muaj kev phom sij ntau dua. Tsis yog hais tias lawv tsis muaj txoj hauj lwm ntawm Vajntsujplig Dawb Huv tam sim no xwb, tiam sis yav tom ntej, yuav ua kom lawv zoo tshaj plaws mas nyuaj heev. Muaj ntau tus neeg uas tsis tuaj yeem pom tau Vajntsujplig Dawb Huv txoj hauj lwm nyob rau hauv lawv thiab tsis tuaj yeem pom tau Vajtswv txoj kev qhuab qhia nyob rau hauv lawv. Lawv yog cov uas tsis paub meej txog Vajtswv lub siab nyiam thiab tsis paub txog Nws txoj hauj lwm. Cov tib neeg uas tuaj yeem sawv khov kho thaum raug cov kev tsim kho kom zoo, cov uas ua raws li Vajtswv hais txawm hais tias Nws ua dab tsi los xij, thiab cov uas ua siab ntev tsis tawm mus txog thaum kawg, los sis ua tiav 0.1% ntawm qhov Petus tau ua tiav lawm ces twb yog zoo heev lawm, tiam sis lawv tsis muaj nuj nqis rau ntawm qhov uas Vajtswv tau siv lawv li. Muaj coob leej to taub txhua yam sai heev, muaj kev hlub Vajtswv tiag, thiab tuaj yeem ua tau dhau Petus qib lawm thiab, thiab Vajtswv ua txoj hauj lwm uas ua kom zoo tshaj plaws rau lawv. Kev qhuab ntuas thiab kev qhuab qhia los rau cov tib neeg zoo li no, thiab yog tias muaj qee yam hauv lawv uas tsis mus raws li Vajtswv lub siab nyiam, lawv tuaj yeem muab pov tseg tam sim ntawd. Cov tib neeg zoo li no yog kub, nyiaj, thiab yog cov pob zeb muaj nqis—lawv tus nqi mas siab heev li! Yog tias Vajtswv tau ua tiav ntau hom ntawm txoj hauj lwm tiam sis koj tseem zoo li cov xuab zeb los sis lub pob zeb xwb, ces koj tsis muaj nqis hlo li!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Tib Neeg Uas yuav Raug Ua Kom Zoo Tshaj Plaws Yuav Tsum Raug Kev Tsim Kho Kom Zoo

Vajtswv txoj hauj lwm hauv lub teb chaws ntawm tus zaj loj liab ploog yog qhov zoo thiab ntsuas tsis tau li. Nws yuav ua kom ib pab pawg neeg zoo tshaj plaws thiab tshem tawm lwm pab pawg mus, rau qhov muaj txhua hom tib neeg nyob rau hauv pawg ntseeg—muaj cov neeg uas nyiam qhov tseeb, thiab cov uas tsis nyiam; muaj cov uas paub txog Vajtswv txoj hauj lwm, thiab cov uas tsis paub; muaj cov uas ua lawv lub luag hauj lwm, thiab cov tsis ua; muaj cov uas ua kom Vajtswv txaus siab, thiab cov uas tsis ua—thiab ib feem ntawm lawv yog cov tsis ntseeg thiab yog cov neeg phem, thiab lawv yeej yuav raug tshem tawm mus xwb xwb li. Yog tias koj tsis paub meej txog Vajtswv txoj hauj lwm, ces koj xav phem; qhov no yog vim hais tias tsuas pom Vajtswv txoj hauj lwm hauv ib pab pawg neeg tsawg xwb. Lub sij hawm no, nws yuav pom meej tias leej twg hlub Vajtswv tiag thiab leej twg tsis hlub tiag. Cov tib neeg uas hlub Vajtswv tiag muaj Vajntsujplig Dawb Huv txoj hauj lwm, tiam sis cov uas tsis hlub Nws tiag yuav raug muab nthuav tawm los ntawm txhua kauj ruam ntawm Nws txoj hauj lwm. Lawv yuav dhau los ua cov uas yuav raug muab ntiab tawm mus. Cov tib neeg no yuav raug muab nthuav tawm nyob rau hauv txoj hauj lwm ntawm kev kov yeej, thiab lawv yog cov tib neeg uas tsis muaj nqis rau txoj kev uas yuav raug ua kom zoo tshaj plaws. Vajtswv muab tau cov tib neeg uas raug ua kom zoo tshaj plaws ntawd tag nrho ib puas tsav yam ntawm lawv li lawm, thiab muaj peev xwm hlub tau Vajtswv ib yam li Petus hlub. Cov tib neeg uas raug txeeb tau los tsis muaj txoj kev hlub xwm yeem uas zoo siab hlo, tiam sis tsuas yog muaj txoj kev hlub uas tsis zoo, thiab lawv raug yuam kom hlub Vajtswv xwb. Txoj kev hlub uas txeev muaj yog raug txhim kho los ntawm kev nkag siab uas tau txais los ntawm kev paub tseeb yav dhau los. Txoj kev hlub no kav ib tug tib neeg lub siab thiab ua rau lawv txaus siab hlo mob siab rau Vajtswv; Vajtswv cov lus dhau los ua lawv lub hauv paus thiab lawv muaj peev xwm raug tsim txom rau Vajtswv. Yog lawm, cov no yog tej yam uas tus neeg uas raug Vajtswv ua kom zoo tshaj plaws lawm thiaj li muaj xwb. Yog tias koj tsuas nrhiav kev kom raug txeeb tau xwb, ces koj tsis tuaj yeem ua tau tim khawv rau Vajtswv; yog tias Vajtswv tsuas ua tiav Nws lub hom phiaj ntawm txoj kev cawm dim los ntawm kev txeeb tau tib neeg xwb, ces kauj ruam ntawm cov neeg uas ua dej num rau Vajtswv twb ua tiav txoj hauj lwm lawm. Txawm li cas los xij, kev txeeb tau tib neeg tsis yog Vajtswv lub hom phiaj kawg, uas yog ua kom tib neeg zoo tshaj plaws. Yog li dua li qhov hais tias theem no yog txoj hauj lwm ntawm kev txeeb tau lawm, tsim nyog hais tias nws yog kev ua hauj lwm ntawm kev ua kom zoo tshaj plaws thiab kev tshem tawm. Qee tus tib neeg tsis tau raug txeeb tau los tag nrho, thiab nyob rau ntawm qhov kev txeeb tau lawv, yuav muaj ib pab pawg neeg raug ua kom zoo tshaj plaws. Ob txoj hauj lwm no yog ua los ntawm kev koom siab. Tib neeg tsis tau tawm mus txawm hais tias lub sij hawm ua hauj lwm twb tau ntev npaum li no lawm, thiab qhov no qhia tau hais tias lub hom phiaj ntawm kev txeeb tau twb ua tau tiav lawm—qhov no yog qhov tseeb ntawm kev raug txeeb tau. Kev tsim kho kom zoo tsis yog kom raug txeeb tau, tiam sis yog kom raug ua kom zoo tshaj plaws. Yog tsis muaj kev tsim kho kom zoo, ces tib neeg tsis tuaj yeem ua tau kom zoo tshaj plaws. Yog li kev tsim kho kom zoo yog yam muaj txiaj ntsig tshaj plaws! Hnub no muaj ib pab pawg neeg tau raug ua kom zoo tshaj plaws thiab tau raug txais yuav lawm. Kaum txoj koob hmoov uas tau hais dhau los lawm tag nrho yog qhov npaj tseg rau cov tib neeg uas tau raug ua kom zoo tshaj plaws ntawd. Txhua yam uas hais txog kev hloov pauv lawv tus yam ntxwv hauv ntiaj teb no twb tau npaj rau ntawm cov tib neeg uas raug ua kom zoo tshaj plaws ntawd lawm. Cov tib neeg uas tsis tau raug ua kom zoo tshaj plaws tsis tsim nyog tau txais Vajtswv cov lus cog tseg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Tib Neeg Uas yuav Raug Ua Kom Zoo Tshaj Plaws Yuav Tsum Raug Kev Tsim Kho Kom Zoo

Qhov los ntseeg Vajtswv thiab paub tias Vajtswv yeej zoo li ib txwm thiab ncaj ncees lawm ntawd, thiab niaj hnub no—lub caij nyoog uas Vajtswv yug los ua neeg tab tom ua Nws tes hauj lwm hauv tus neeg—yog lub sij hawm zoo tshwj xeeb tshaj plaws rau los paub txog Vajtswv. Qhov ua haum Vajtswv siab yog ib yam ua tau tiav los ntawm kev tsim nyob rau lub hauv paus ntawm kev nkag siab Vajtswv lub siab nyiam, thiab yuav kom nkag siab Vajtswv lub siab nyiam, nws yog qhov tsim nyog yuav tsum muaj qee qhov kev paub txog Vajtswv. Qhov kev paub txog Vajtswv no yog lub zeem muag uas ib tug neeg ntseeg Vajtswv yuav tsum muaj; nws yog lub hauv paus ntawm tib neeg txoj kev ntseeg Vajtswv. Thaum tsis muaj qhov kev paub no lawm, tib neeg txoj kev ntseeg Vajtswv yuav nyob hauv ib tug yam ntxwv uas tsis meej tseeb, nyob hauv nruab nrab ntawm txoj kev xav uas tsis muaj dab tsi. Txawm hais tias nws yog kev meej tseeb ntawm cov tib neeg zoo li no ntseeg Vajtswv los, lawv yuav tsis tau txais ib yam dab tsi li. Txhua tus neeg uas tsis tau txais dab tsi hauv cov kev yoog raws no yog cov uas yuav raug tshem tawm—lawv txhua tus yog cov neeg uas xav tau luag li dawb xwb. Tab txawm hais tias koj tau ntsib Vajtswv tes hauj lwm nyob rau kauj ruam twg los xij, koj yuav tsum muaj nrog lub zeem muag hwj chim loj kawg nkaus. Tsis yog li ntawd, nws yuav nyuaj rau koj los lees txais txhua kauj ruam ntawm tes hauj lwm tshiab, vim hais tias txoj hauj lwm tshiab ntawm Vajtswv nyob siab dhau qhov uas neeg muaj peev xwm xav tau, thiab nyob sab nraum ntawm tib neeg txoj kev xav lawm. Yog li, yog tias tsis muaj tus tswv yug yaj nyiam ua rau tib neeg, yog tsis muaj tus tswv yug yaj los sib qhia txog cov zeem muag, tib neeg yuav tsis muaj peev xwm lees txais tau txoj hauj lwm tshiab no. Yog tias tib neeg tsis muaj peev xwm txais tau cov zeem muag no, ces nws yuav tsis tuaj yeem txais tau txoj hauj lwm tshiab ntawm Vajtswv, thiab yog tias tib neeg tsis tuaj yeem ua raws li Vajtswv txoj hauj lwm tshiab, ces tib neeg yuav tsis tuaj yeem nkag siab txog Vajtswv lub siab nyiam, thiab yog li nws txoj kev paub txog Vajtswv yuav tsis muaj ib yam dab tsi li. Ua ntej tib neeg yuav nqa Vajtswv txoj lus, nws yuav tsum paub Vajtswv txoj lus; ntawd yog, nws yuav tsum nkag siab Vajtswv lub siab nyiam. Tsuas yog txoj hau kev no xwb thiaj li tuaj yeem ua tau raws li Vajtswv txoj lus kom raug thiab ua raws li Vajtswv lub siab nyiam xwb. Nov yog ib yam uas txhua tus neeg nrhiav qhov tseeb yuav tsum muaj, thiab nws kuj yog tus txheej txheem uas txhua tus uas sim kom paub txog Vajtswv yuav tsum ua. Tus txheej txheem ntawm kev los paub txoj lus ntawm Vajtswv yog tus txheej txheem ntawm kev los paub txog Vajtswv thiab Vajtswv tes hauj lwm. Yog li ntawd, kev paub txog cov zeem muag tsis yog hais txog kev paub txog ntawm Vajtswv uas yug los ua neeg xwb, tab sis kuj suav nrog qhov paub txog txoj lus thiab tes hauj lwm ntawm Vajtswv thiab. Los ntawm Vajtswv txoj lus tib neeg los to taub Vajtswv lub siab nyiam, thiab los ntawm Vajtswv tes hauj lwm lawv thiaj li los paub Vajtswv tus yam ntxwv thiab Vajtswv yog dab tsi. Kev ntseeg Vajtswv yog thawj kauj ruam rau los paub txog Vajtswv. Tus txheej txheem ntawm kev nce qib los ntawm qhov kev pib ntseeg Vajtswv no yog qhov kev ntseeg siab tshaj plaws rau Nws yog tus txheej txheem ntawm kev los paub txog Vajtswv, tus txheej txheem ntawm kev tau paub txog Vajtswv tes hauj lwm. Yog tias koj tsuas ntseeg Vajtswv rau tus txiaj ntsig ntawm txoj kev ntseeg Vajtswv xwb, thiab tsis yog rau qhov ua kom los paub txog Nws, ces tsis muaj qhov tseeb rau ntawm koj txoj kev ntseeg, thiab koj txoj kev ntseeg tsis tuaj yeem dawb huv tau—ntawm qhov no tsis muaj qhov ua xyem xyav. Yog tias, thaum tus txheej txheem uas tib neeg tau paub txog Vajtswv tes hauj lwm, nws maj mam los paub txog Vajtswv, ces nws tus yam ntxwv yuav maj mam hloov, thiab nws txoj kev ntseeg yuav hloov zuj zus mus muaj tseeb. Nyob rau hauv txoj kev no, thaum tib neeg ua tiav hauv kev ntseeg nyob rau hauv nws txoj kev ntseeg Vajtswv lawm, nws yuav tau txais Vajtswv. Qhov kev muaj qab hau uas yog vim li cas Vajtswv thiaj li siv sij hawm ntev ua luaj los yug ua neeg zeeg ob los ua Nws tes hauj lwm hauv tib neeg yog kom tib neeg thiaj li muaj peev xwm los paub Nws thiab los pom Nws. Kev paub txog Vajtswv[a] yog qhov kev tshwm sim kawg ntawm kev ua tiav hauv Vajtswv txoj hauj lwm; nws yog qhov kev xav tau kawg uas Vajtswv ua rau tib neeg. Qhov kev muaj qab hau uas yog vim li cas Nws ua li no yog rau qhov txiaj ntsig ntawm Nws zaj lus tim khawv kawg; Nws ua tes hauj lwm no kom tib neeg tig los cuag Nws thaum kawg thiab tag nrho. Tib neeg tsuas los hlub tau Vajtswv los ntawm kev paub txog Vajtswv xwb, thiab kom los hlub Vajtswv nws yuav tsum paub txog Vajtswv. Txawm nws yuav nrhiav li cas, los sis nws yuav nrhiav kom tau txais dab tsi los xij, nws yuav tsum muaj peev xwm ua tiav txoj kev paub txog Vajtswv. Tsuas yog tib txoj kev no tib neej thiaj li ua tau txaus Vajtswv lub siab xwb. Tsuas yog los ntawm kev paub txog Vajtswv xwb tib neeg thiaj muaj peev xwm muaj kev ntseeg tseeb txog Vajtswv, thiab tsuas yog los ntawm kev paub txog Vajtswv xwb tib neeg thiaj li muaj peev xwm hwm thiab mloog tau Vajtswv lus. Cov uas tsis paub txog Vajtswv yeej yuav ua tsis tiav txoj kev mloog Vajtswv lus thiab hwm Vajtswv tiag tiag. Kev paub txog Vajtswv yog kev paub txog Nws tus yam ntxwv, kev nkag siab txog Nws lub siab nyiam, thiab kev paub tias Nws yog dab tsi. Tab sis txawm tias tus twg yuav los paub txoj kev xav twg los xij, txhua qhov tseev kom tib neeg them ib tug nqi thiab yuav tsum kam ua raws li, yog tsis muaj qhov ntawd yuav tsis muaj ib tus twg yuav muaj peev xwm ntseeg txuas ntxiv mus txog thaum kawg. Vajtswv tes dej num tsis sib haum nrog tib neeg tej kev xav phem. Vajtswv tus yam ntxwv thiab qhov Vajtswv yog mas yog ib qho nyuaj heev rau tib neeg paub txog, thiab txhua yam uas Vajtswv hais thiab ua yog yam uas to taub tsis tau rau tib neeg: Yog hais tias tib neeg xav caum raws Vajtswv thiab tab sis tseem tsis kam mloog Nws lus, ces tib neeg yuav tsis tau txais ib yam dab tsi li. Txij li thaum tsim lub ntiaj teb los txog niaj hnub no, Vajtswv tau ua ntau tes hauj lwm uas to taub tsis tau rau tib neeg thiab nyuaj rau tib neeg los txais yuav, thiab Vajtswv tau hais ntau yam uas ua rau tib neeg cov kev xav phem los lees tau nyuab heev li. Tab sis Nws ib txwm tsis tau tsum Nws txoj hauj lwm vim yog tib neeg ntsib kev nyuaj ntau; dua ntawd, Nws yeej tseem ua hauj lwm thiab hais lus, thiab txawm hais tias muaj “tub rog” coob tau ntog pawg lug rau ntawm ntug kev los xij, Nws yeej tseem ua Nws txoj hauj lwm, thiab ua txuas ntxiv mus yam tsis muaj kev cuam tshuam los xaiv ib pab pawg dhau ib pab pawg ntawm cov neeg uas txaus siab zwm rau Nws txoj hauj lwm tshiab. Nws tsis muaj kev tu siab rau cov “neeg siab tuab” uas ntog pawg lug, thiab dua ntawd muab nyiaj txiag rau cov uas lees txais Nws tes hauj lwm tshiab thiab cov lus tshiab. Tab sis txog rau qhov kawg twg uas Nws ua hauj lwm li no, ib kauj ruam zuj zus? Vim li cas Nws thiaj li ib txwm tshem tawm qee tus neeg thiab xaiv lwm tus? Vim li cas nws thiaj hais tias Nws ib txwm siv txoj hau kev zoo li no? Lub hom phiaj ntawm Nws txoj hauj lwm yog cia kom tib neeg los paub Nws, thiab yog li Nws thiaj muab tau. Lub hauv paus ntsiab lus ntawm Nws txoj hauj lwm yog ua hauj lwm rau cov neeg uas muaj peev xwm zwm rau txoj hauj lwm Nws ua niaj hnub no, thiab tsis txhob ua hauj lwm rau cov neeg uas zwm rau cov hauj lwm uas Nws tau ua tag yav dhau los thaum tawm tsam txoj hauj lwm Nws ua niaj hnub no. Nov yog kev muaj qab hau uas vim li cas Nws thiaj tau tshem tawm ntau tus neeg.

Qhov cuam tshuam ntawm zaj lus qhia kom los paub Vajtswv tsis tuaj yeem ua tiav nyob rau hauv ib los sis ob hnub xwb: Tib neeg yuav tsum tsim ntau cov kev paub dhau los, peem dhau los ntawm kev txom nyem, thiab muaj kev zwm tiag. Ua ntej tshaj plaws, pib ntawm cov hauj lwm thiab cov lus ntawm Vajtswv. Nws yog qhov tseem ceeb kom koj to taub yam dab tsi uas muaj nyob hauv qhov kev paub txog Vajtswv, yuav ua li cas kom ua tiav qhov kev paub no, thiab yuav ua li cas kom pom Vajtswv nyob hauv koj qhov kev paub dhau los. Qhov no yog qhov uas txhua tus yuav tsum ua thaum lawv tseem tsis tau paub Vajtswv. Tsis muaj leej twg tuaj yeem to taub txoj hauj lwm thiab cov lus ntawm Vajtswv hauv ib lub sij hawm ib pliag, thiab tsis muaj leej twg muaj peev xwm kawm tau qhov kev paub txog Vajtswv tag nrho hauv lub sij hawm luv. Muaj ib tug txheej txheem tsim nyog ntawm txoj kev paub, yog tsis muaj qhov no yuav tsis muaj ib tug twg yuav muaj peev xwm paub txog Vajtswv los sis caum raws Nws yam kub siab lug. Vajtswv yim ua hauj lwm ntau, tib neeg yim paub Nws coob ntxiv. Vajtswv tes hauj lwm yim txawv nrog tib neeg tej kev xav phem, yim ua rau tib neeg cov kev paub ntau ntxiv txog Nws yuav hloov dua tshiab thiab tob zuj zus ntxiv. Yog tias Vajtswv tes hauj lwm raug teeb nyob ruaj khov mus ib txhis thiab tsis hloov pauv li, ces yuav tsis muaj dab tsi ntau rau tib neeg txoj kev paub txog ntawm Nws. Nyob rau ntu nruab nrab ntawm lub sij hawm ntawm kev tsim thiab sij hawm tam sim no, yam dab tsi uas Vajtswv tau ua nyob rau Tiam Muaj Kev Cai, yam dab tsi uas Nws tau ua rau Tiam Hmoov Hlub, thiab yam dab tsi uas Nws ua rau Tiam Lub Nceeg Vaj—nej yuav tsum paub kom meej meej txog cov zeem muag no. Nej yuav tsum paub txog Vajtswv tes hauj lwm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Paub Vajtswv Xwb Thiaj Li Tuaj Yeem Ua Tau Tim Khawv rau Vajtswv

Lus taw qhia:

a. Qhov ntawv thaum chiv thawj sau hais tias “Tes hauj lwm ntawm kev paub txog Vajtswv.”

Tib neeg paub txog Vajtswv tes hauj lwm, los paub nws tus kheej, ntxuav nws tus yam ntxwv uas coj tsis ncaj, thiab nrhiav kev loj hlob hauv lub neej, txhua yam rau qhov paub txog Vajtswv. Yog tias koj tsuas yog nrhiav kom paub koj tus kheej thiab saib xyuas koj tus kheej tus yam ntxwv uas coj tsis ncaj, tab sis tsis muaj kev paub txog tias Vajtswv tes hauj lwm rau tib neeg yog dab tsi, txog Nws txoj kev cawm dim tias loj npaum li cas, los sis ntawm qhov seb koj tau paub Vajtswv txoj hauj lwm thiab ua pov thawj Nws cov hauj lwm li cas, ces qhov kev paub ntawm koj no yog ruam thiab tsis muaj qab hau. Yog tias koj xav tias ib tus neeg lub neej tau loj hlob tiav tsuas yog vim tias tus neeg ntawd muaj peev xwm muab qhov tseeb los xyaum ua tau thiab los ua siab ntev, qhov no txhais tau tias koj tseem tsis tau to taub lub ntsiab lus tiag ntawm lub neej los sis Vajtswv lub hom phiaj ua kom tib neeg zoo tiav log. Muaj ib hnub, thaum koj nyob hauv cov tsev teev ntuj, nrog cov tswv cuab ntawm Lub Tsev Teev Ntuj Kev Txhim Kho Tshiab los sis Lub Neej Lub Tsev Teev Ntuj, koj yuav pom ntau tus neeg ntseeg uas mob siab, uas lawv cov lus thov muaj “cov zeem muag” thiab tus uas, nrhiav lawv lub neej, hnov raug txhawb thiab raug coj los ntawm cov lus. Tsis tas li ntawd xwb, lawv muaj peev xwm nyob hauv ntau yam xwm txheej kom uv dhau thiab tso tseg lawv tus kheej tawm mus, thiab tsis raug coj ua los ntawm sab nqaij tawv. Lub sij hawm ntawd, koj yuav tsis muaj peev xwm qhia qhov sib txawv: Koj yuav ntseeg hais tias txhua yam lawv ua yog qhov yog, yog kev hais qhia kom pom txog yam ntuj tsim ntawm lub neej, thiab nws yog qhov tu siab kawg uas lub npe uas lawv ntseeg yog qhov tsis raug. Txoj kev pom zoo li ntawd tseem tsis yog kev xav ruam thiab lod? Vim li cas thiaj hais tias ntau tus neeg tsis muaj lub neej? Vim hais tias lawv tsis paub Vajtswv, thiab yog li thiaj hais tau tias lawv tsis muaj Vajtswv nyob hauv lawv lub siab, thiab tsis muaj lub neej. Yog tias koj txoj kev ntseeg Vajtswv tau mus txog ib theem uas koj muaj peev xwm paub meej txog cov hauj lwm ntawm Vajtswv, qhov tseeb ntawm Vajtswv, thiab txhua theem ntawm Vajtswv tes hauj lwm, ces koj muaj qhov tseeb lawm. Yog tias koj tsis paub txog tes hauj lwm thiab tus yam ntxwv ntawm Vajtswv, ces tseem tshuav qee yam tsis muaj nyob hauv koj qhov kev paub dhau los. Yexus tau ua tiav ntawm Nws theem hauj lwm ntawd tau li cas, theem hauj lwm no raug ua tiav li cas, Vajtswv tau ua Nws txoj hauj lwm hauv Tiam Hmoov Hlub li cas thiab ua tiav yam hauj lwm dab tsi, yam hauj lwm dab tsi raug ua tiav nyob rau theem no—yog tias koj tsis muaj kev paub txhij txhua ntawm tej no, ces koj yeej yuav tsis tso siab thiab koj yuav ib txwm tsis nyab xeeb. Yog tias, tom qab ib ncua sij hawm ntawm txoj kev paub dhau los, koj muaj peev xwm paub txog txoj hauj lwm uas tau ua tiav los ntawm Vajtswv thiab txhua kauj ruam ntawm Nws txoj hauj lwm, thiab yog tias koj tau txais kev paub txhij txhua txog Vajtswv lub hom phiaj ntawm kev hais Nws cov lo lus, thiab vim li cas ntau cov lus uas Nws tau hais ho tsis tau muaj tiav, ces tej zaum koj yuav khav thiab tsis tuav txoj kev caum qab mus rau ntej, tsis muaj kev txhawj xeeb thiab kev tsim kho kom zoo. Nej yuav tsum pom tias Vajtswv tau ua tiav Nws txoj hauj lwm ntau heev. Nws siv cov lus Nws hais, tsim kho kom tib neeg zoo thiab hloov nws cov kev xav phem los ntawm ntau hom lus sib txawv. Txhua yam kev txom nyem uas nej tau tiv dhau los, txhua yam kev tsim kho kom zoo uas nej raug dhau los, txoj kev saib xyuas uas nej tau lees paub nyob hauv nej, txoj kev qhuab qhia uas nej tau ntsib—tej no tau ua tiav los ntawm cov lus uas Vajtswv tau hais. Tib neeg ua raws Vajtswv vim yog dab tsi? Nws ua raws vim yog Vajtswv cov lus! Vajtswv cov lus yog qhov txawv heev, thiab lawv tuaj yeem txhawb tib neeg lub siab, nthuav tawm txog tej yam faus tob rau hauv nws, ua rau nws paub txog yam xwm txheej uas tshwm sim nyob rau yav dhau los, thiab tso cai rau nws mus rau yav tom ntej. Yog li ntawd tib neeg nyiaj dhau kev txom nyem vim yog Vajtswv cov lus, thiab nws kuj ua kom zoo tiav log vim Vajtswv cov lus: Tsuas yog nyob rau lub sij hawm no tib neeg thiaj li ua raws Vajtswv xwb. Qhov uas tib neeg yuav tsum ua nyob rau theem no yog lees txais Vajtswv cov lus, thiab tsis hais txog qhov tias seb nws yuav ua kom zoo tiav log los sis raug cob rau kev tsim kho kom zoo, Vajtswv cov lus yog qhov tseem ceeb. Nov yog Vajtswv tes hauj lwm, thiab qhov no kuj yog lub zeem muag uas tib neeg yuav tsum paub niaj hnub no.

Thaum lub sij hawm uas nws raws Yexus qab mus ntawd, ces Petus kuj xav ntau yam txog Yexus thiab siv Petus qhov kev pom kev xav los txiav txim rau Yexus xwb. Txawm hais tias Petus yeej to taub txog tus Ntsujplig me ntsis, los nws qhov kev to taub ntawd tsis feeb meej pes tsawg, ces nws thiaj li hais tias: “Kuv yuav tsum caum tus uas Leej Txiv saum ceeb tsheej xa los. Kuv yuav lees paub tus uas raug tus Vajntsujplig Dawb Huv xaiv tseg.” Nws tsis to taub tej uas Yexus ua thiab pom tej ntawd tsis meej. Tom qab uas raws Nws qab mus tau ib ntus lawm, Petus nyiam tej Nws ua thiab hais, thiab nyiam Yexus Tus Kheej. Nws kuj hnov zoo li Yexus ua tau kom muaj kev hlub thiab kev hwm; Petus thiaj li nyiam nrog Yexus ua ke thiab nyob ntawm Yexus ib sab, thiab mloog Yexus cov lus mas ua rau nws tau txais kev pab thiab kev txhawb. Nyob rau lub sij hawm uas nws raws Yexus ntawd, Petus saib thiab muab txhua yam txog Nws lub neej coj los khaws nkaus cia hauv siab: Nws tej kev ua, tej lus, tej kev txav mus los, thiab tej kev hais qhia kom pom. Nws muaj kev to taub tob hais tias Yexus tsis zoo li tej neeg dog dig. Txawm hais tias Nws qhov kev tshwm sim zoo li tib neeg ntawd mas yeej zoo nkaus li sawv daws xwb, los Nws muaj kev hlub, muaj kev hlub tshua, thiab kev zam lwm tus yam puv npo. Txhua yam Nws ua thiab hais mas pab tau lwm tus ntau heev, thiab Petus pom thiab tau tej yam uas nws yeej tsis tau pom dua los sis muaj dua li los ntawm Yexus. Nws pom hais tias txawm Yexus yeej tsis muaj tus yeeb yam siab tshaj lwm tus los sis tsis muaj txoj kev ua neeg uas txawv tshaj lwm tus, los Nws yeej muaj ib tsos uas zoo tshaj thiab Nws tsis zoo li leej twg hlo li. Txawm hais tias Petus yuav piav tsis tau qhov ntawd kiag li, los nws yeej pom hais tias Yexus ua txhua yam txawv tshaj lwm tus neeg, vim tej Nws ua ntawd yeej txawv tshaj lwm tus neeg dog dig tej. Lub sij hawm uas nws nyob nrog Yexus, Petus pom tau hais tias Nws tus cwj pwm yeej txawv tshaj tej neeg dog dig li. Nws ua dab tsi los yeej ua tus yees khov kho thiab tsis maj ntug maj teb li, tsis hais tshaj los sis hais tsawg dua txog ib yam dab tsi li, thiab Nws ua Nws lub neej uas qhia kom pom txog ib tug cwj pwm uas yeej zoo li sawv daws li thiab ho txaus hwm txaus qhuas kawg thiab. Nyob rau hauv kev tham lus, Yexus maj mam hais lus thiab muaj txoj hmoov hlub, kev cev ncauj cev lus los yeej hais tau yam luag ntxhi tab sis ho hais tau yam siab txias zias—thiab yeej tsis muaj ib zaug uas Nws yuav lam ua tau rhuav plhu ntsuav lub sij hawm Nws ua Nws tej hauj lwm li. Petus pom hais tias qee lub sij hawm mas Yexus nyob ntsiag to, hos qee lub sij hawm mas Nws ho hais lus tsis paub tsum li. Qee lub sij hawm Nws zoo siab heev tias Nws tshwm los zoo li ib tug nquab taug, uas xav thiab cia siab txog qhov kom muaj sia nyob, thiab qee lub caij mas Nws ho tu siab thiab tsis hais lus li, cuag li muaj kev tu siab npaum nkaus li Nws yog ib leej niam uastiv tej kev txom nyem uas suav tsis txeeb li. Muaj ntau lub sij hawm Nws kuj muaj kev chim loj cuag li ib tug tub rog siab tawv uas dhia mus tua ib tug yeeb ncuab los sis muaj qee zaus, Nws zoo nkaus li ib tug txiv yawg tsov ntxhuav nyooj laws. Qee lub sij hawm Nws luag; qee lub sij hawm Nws thov Vajtswv thiab quaj. Tsis hais Yexus yuav ua li cas li, Petus yeej muaj kev hlub thiab kev hwm Nws yam tsis muaj chaw kawg. Yexus lub suab luag ua rau Petus zoo siab, Yexus tej kev tu siab ua rau Petus nyuaj siab, Nws qhov kev chim ua rau Petus ntshai, hos Yexus txoj kev hlub, kev zam txim, thiab tej lus txib khov kho uas Nws kom neeg ua ntawd ua rau Petus hlub Yexus tiag tiag thiab tsim muaj ib qho kev hwm thiab kev xav nrog Nws tiag. Muaj tseeb, nws kuj yog ntau xyoo tom qab uas Petus tau nrog Yexus nyob ua ke lawm mas nws mam li maj mam paub txog tej qhov no.

Petus qhov kev ntsib kev pom no muaj ib qho yog qhov siab kawg kiag, thaum uas nws lub ces yuav luag puas ntsoog tas, tab sis Yexus tseem muab kev txhawb siab rau nws sab hauv nruab nrog tuaj thiab. Thiab muaj ib zaug, Yexus tshwm los rau Petus pom. Thaum Petus raug kev txom nyem loj heev thiab hnov zoo li nws lub siab lub ntsws puas tag li lawm, Yexus qhia nws hais tias: “Koj nrog Kuv nyob hauv ntiaj teb, thiab Kuv nyob qhov no nrog koj. Thiab txawm hais tias ua ntej ntawd wb nyob ua ke saum ceeb tsheej, uas yog ntawm sab ntsujplig. Tam sim no Kuv tau rov mus rau lub ntiaj teb sab ntsujplig lawm, thiab koj nyob rau ntiaj teb, vim Kuv tsis nyob rau ntiaj teb lawm, thiab txawm hais tias koj los yeej tsis yog neeg ntiaj teb, koj yuav tsum tau ua koj tes dej num hauv ntiaj teb kom tiav. Koj yog ib tug tub txib, koj yuav tsum ua koj tes dej num.” Tau hnov hais tias nws yuav muaj peev xwm rov mus nyob ntawm Vajtswv ib sab ua rau Petus kaj siab. Nyob rau lub sij hawm ntawd, Petus muaj mob hnyav es nws twb yuav luag qaug txaj; nws tu siab txog qhov uas nws hais kiag hais tias: “Kuv mas qias vuab tsuab txog qhov uas kuv tsis muaj peev xwm ua tau kom haum Vajtswv siab.” Yexus tshwm los kiag rau nws pom thiab hais tias: “Petus, tsis yog koj tsis nco qab qhov kev cog lus ruaj khov uas koj tau cog rau Kuv lawm los? Koj tsis nco qab txhua yam uas Kuv tau hais lawm los? Koj tsis nco qab cov lus cog tseg ruaj khov uas koj hais rau Kuv lawm los?” Thaum pom hais tias yog Yexus, Petus sawv tsees saum txaj los, thiab Yexus hais kom nws siab kaj hais tias: “Kuv tsis yog neeg ntiaj teb, Kuv twb hais qhia koj lawm—qhov no koj yuav tsum to taub, tab sis koj tsis nco qab tej yam uas Kuv tau qhia koj lawm los? ‘Koj los yeej tsis yog los ntawm lub ntiaj teb no los, tsis yog neeg ntiaj teb.’ Tam sim no, tseem muaj hauj lwm uas koj yuav tsum tau ua. Koj yuav tu siab tsis tau zoo li no. Koj yuav muaj mob txom nyem ntsuav li no tsis tau. Txawm hais tias tib neeg thiab Vajtswv nyob tsis tau ua ke rau tib lub ntiaj teb, los Kuv muaj Kuv tes hauj lwm thiab thiab koj muaj koj tes hauj lwm, thiab muaj ib hnub uas koj tes hauj lwm tiav lawm, wb mam li nyob ua ke rau ib qho chaw, thiab Kuv yuav coj koj nrog Kuv mus ib txhis.” Petus siab kaj thiab ruaj siab tom qab hnov cov lus no tag lawm. Nws paub hais tias qhov kev mob txom nyem no yog ib qho uas nws yuav tsum tau tiv thiab ntsib, thiab txij thaum ntawd los, ces nws muaj siab tuaj lawm. Yexus yeej txhob txwm tshwm los rau nws pom nyob rau txhua txhua lub sij hawm tseem ceeb, muab kev tig ras to taub tshwj xeeb thiab kev coj qhia rau Petus, thiab Yexus ua hauj lwm ntau rau Petus. Thiab dab tsi yog qhov uas Petus tu siab rau tshaj plaws? Tsis ntev tom qab uas Petus tau hais tias “Koj yog Leej Tub ntawm tus Vajtswv uas muaj sia nyob,” Yexus muab ib lo lus nug hais rau Petus (txawm hais tias tsis muaj teev tseg rau hauv Vajluskub li no). Yexus nug nws: “Petus! Koj puas tau hlub Kuv li?” Petus to taub Nws hais dab tsi lawm, thiab teb hais tias: “Tus Tswv! Kuv yeej tau hlub Leej Txiv saum ceeb tsheej ib zaug lawm, tab sis kuv lees hais tias kuv yeej tsis tau hlub Koj li.” Yexus thiaj hais tias: “Yog neeg tsis hlub Leej Txiv saum ceeb tsheej, yuav ua cas lawv thiaj li hlub tau Leej Tub nyob rau hauv ntiaj teb? Thiab yog neeg tsis hlub Leej Tub uas Leej Txiv saum ceeb tsheej xa los, lawv ho yuav hlub Leej Txiv saum ceeb tsheej tau li cas? Yog neeg yeej hlub Leej Tub hauv ntiaj teb tiag, ces lawv yeej hlub Leej Txiv saum ceeb tsheej tiag thiab.” Thaum Petus hnov cov lus no, nws paub kiag qhov uas nws yeej tseem tsis tau muaj. Nws yeej tu siab txog qhov uas kua muag ntws rau hauv nws cov lus “Kuv yeej tau hlub Leej Txiv saum ceeb tsheej, tab sis kuv yeej tsis tau hlub Koj li.” Tom qab uas Yexus sawv hauv qhov tuag rov los thiab nce mus rau saum ntuj lawm, nws haj yam tu siab thiab tu siab rau cov lus no. Xav txog nws tes hauj lwm yav dhau los thiab nws tus yeeb yam tam sim no, nws nquag los rau ntawm Yexus hauv nws tej lus thov, ib txwm tu siab thiab xav hais tias tshuav nqi vim nws tsis tau ua kom zoo raws li Vajtswv tej kev npaj siab thiab coj tsis tau zoo txaus li Vajtswv tej qauv. Tej teeb meem no rais los ua nws lub nra hnyav tshaj plaws. Nws hais tias: “Muaj ib hnub kuv yuav muab tag nrho txhua yam uas kuv muaj thiab kuv yog ntawd cob fim kiag rau Koj, thiab kuv yuav muab yam uas muaj nuj nqis tshaj plaws rau Koj.” Nws hais tias: “Vajtswv! Kuv tsuas muaj ib txog kev ntseeg thiab ib txog kev hlub nkaus xwb. Kuv txoj sia tsis muaj nuj nqis dab tsi li, thiab kuv lub cev tsis muaj nuj nqis dab tsi li. Kuv muaj ib txoj kev ntseeg thiab ib txoj kev hlub nkaus xwb. Kuv ntseeg Koj nyob rau hauv kuv lub siab thiab hlub Koj nyob rau hauv kuv lub siab; kuv tsuas muaj ob yam no rau Koj xwb, thiab tsis muaj lwm yam li lawm.” Petus tau txais kev txhawb siab ntau los ntawm Yexus cov lus, vim ua ntej uas Yexus yuav raug ntsia rau saum ntoo khaub lig, Nws tau qhia Petus hais tias: “Kuv tsis yog neeg ntiaj teb, thiab koj los yeej tsis yog neeg ntiaj teb thiab.” Tom qab ntawd, thaum Petus mob loj heev lawm, Yexus rov hais qhia nws tias: “Petus, koj tsis nco qab lawm los? Kuv tsis yog neeg ntiaj teb, thiab nws tsuas yog Kuv tes hauj lwm xwb es Kuv thiaj ncaim mus ntxov zog xwb. Koj los yeej tsis yog neeg ntiaj teb thiab, koj tsis nco qab lawm tiag los? Kuv twb tau qhia koj ob zaug lawm, koj tseem tsis nco qab thiab los?” Hnov li no, Petus hais tias: “Kuv tseem tsis tau nov qab li os!” Ces Yexus hais tias: “Koj twb tau muaj ib lub sij hawm nyob zoo siab hlo nrog Kuv saum ceeb tsheej thiab muaj ib ntus nyob ntawm Kuv ib sab. Koj nco Kuv thiab Kuv nco koj. Txawm hais tias raws li Kuv pom ces cov raug tsim tawm los tsis tsim nyog hais txog, ua li cas Kuv thiaj yuav tsis hlub cov uas dawb huv thiab txaus hlub? Koj tau hnov qab txog Kuv tej lus cog tseg lawm los? Koj yuav tsum txais yuav Kuv lus txib rau hauv ntiaj teb; koj yuav tsum ua qhov hauj lwm Kuv cob rau koj ntawd kom tiav hlo. Muaj ib hnub Kuv yeej yuav coj koj rov los nyob ntawm Kuv ib sab nkaus xwb.” Tom qab hnov qhov no lawm, Petus haj yam muaj siab tuaj thiab haj yam tau txais kev txhawb siab loj tshaj, uas txog kiag thaum uas nws nyob rau saum tus ntoo khaub lig, nws muaj cuab kav hais tias: “Vajtswv! Kuv yeej tsis tau hlub Koj txaus li! Txawm hais tias Koj yuav kom kuv tuag, los kuv yeej tseem hlub Koj tsis tau txaus. Koj txawm yuav xa kuv tus plig mus rau qhov twg, tsis hais Koj yuav ua tau li Koj tej lus cog ntseg dhau los thiab tsis tau los xij, Koj yuav ua dab tsi tom qab ntawd los xij, kuv hlub Koj thiab ntseeg Koj.” Qhov uas nws tuav rawv ces yog nws txoj kev ntseeg, thiab txoj kev hlub tiag.

Tam sim no koj yuav tsum pom meej meej txog txoj kev uas Petus taug. Yog koj pom tau Petus txoj kev ntawd meej meej lawm, ces koj yeej yuav ruaj siab tau txog tes hauj lwm uas ua hnub no, yog li ntawd koj yuav tsis yws los sis tsis xav phem lawm, los sis xav tau dab tsi. Koj yuav ntsib yuav pom qhov uas Petus xav li cas nyob rau lub sij hawm ntawd: Nws tau muaj kev tu siab loj; nws yeej tsis thov ib lub neej tom ntej kom tau koob hmoov li lawm. Nws tsis nrhiav nyiaj txiag, kev zoo siab, lub koob npe los sis kev nplua nuj nyob rau hauv ntiaj teb; nws tsuas nrhiav kom tau lub neej muaj nuj nqis xwb, uas yog yuav rov them Vajtswv txoj kev hlub rov qab thiab yuav muab txhua yam uas tseem ceeb heev rau nws cob fij rau Vajtswv. Ces nws yeej txaus siab lawm. Nws nquag thov Yexus uas siv cov lus no: “Tswv Yexus Khetos, kuv tau hlub Koj ib zaug lawm, tab sis kuv tsis tau hlub Koj tiag tiag. Txawm kuv hais tias kuv muaj kev ntseeg rau Koj, los kuv yeej tsis tau muaj lub siab hlub Koj tiag tiag. Kuv tsuas saib ntsoov Koj, qhuas Koj, thiab nco Koj, tab sis kuv tsis tau hlub Koj los sis muaj kev ntseeg tiag tiag rau Koj.” Nws thov Vajtswv tas li los ua nws qhov kev cog lus ruaj khov, thiab nws yeej tau txais kev txhawb siab tas mus li los ntawm Yexus tej lus thiab rub kev txhawb zog los ntawm tej lus ntawd. Tom qab no, tom qab uas tau muaj kev ntsib kev pom tau ib ntus lawm, Yexus sim nws, thab nws kom xav tau Nws ntxiv mus. Nws hais tias: “Tswv Yexus Khetos! Cas kuv yuav nco Koj ua luaj thiab xav ntsia Koj tas li xwb. Kuv tsis muaj ntau yam, thiab tsis muaj cuab kav yuav them tau Koj txoj kev hlub. Kuv thov Koj los coj kuv mus sai. Thaum twg Koj mam li xav tau kuv? Thaum twg Koj mam li coj kuv mus? Thaum twg kuv mam rov tau pom Koj lub ntsej muag dua? Kuv tsis xav nyob hauv lub cev no ntxiv lawm, es kom qias vuab tsuab ntxiv mus, los sis kuv tsis xav ntxeev siab ntxiv lawm. Kuv npaj txhij lawm es yuav muab txhua yam uas kuv muaj cob fij kiag rau Koj kom sai npaum li qhov kuv ua tau, thiab kuv tsis xav ua kom Koj tu siab ntxiv lawm.” Qhov no yog qhov uas nws thov Vajtswv, tab tsis nws tsis paub lub sij hawm ntawd hais tias Yexus yuav muab nws ua kom zoo tshaj plaws. Nyob rau thaum nws raug sim rau kev txom nyem ntawd, Yexus rov tshwm los rau nws pom thiab hais tias: “Petus, Kuv xav ua kom koj zoo tshaj plaws, kom zoo nkaus li koj cia li ua ib daig txiv hmab txiv ntoo, qhov uas yog khov tshwm sim los ntawm Kuv qhov kev ua kom koj zoo tshaj plaws, thiab qhov uas Kuv nyiam. Koj puas yuav muaj cuab kav hais lus tim khawv rau Kuv tiag tiag? Koj puas tau ua tej uas Kuv kom koj ua? Koj puas tau coj tej lus Kuv hais coj mus xyaum ua neej? Koj yeej tau hlub Kuv ib zaug lawm tiag, tab sis txawm koj yuav hlub Kuv, los koj puas tau muab Kuv coj mus xyaum ua neej? Koj tau ua dab tsi rau Kuv lawm? Koj lees paub hais tias koj yeej tsis zoo tsim nyog rau Kuv txoj kev hlub, tab sis koj ho tau ua dab tsi rau Kuv?” Petus pom tau hais tias nws yeej tseem tsis tau ua dab tsi rau Yexus li thiab nco dheev txog nws qhov kev cog lus dhau los hais tias nws yuav muab nws txoj sia rau Vajtswv. Thiab yog li ntawd, nws thiaj li tsis yws ntxiv lawm, thiab nws tej lus thov Vajtswv txij li ntawd mus ces thiaj li zoo me ntsis tuaj lawm. Nws thov Vajtswv hais tias: “Tswv Yexus Khetos! Kuv tau ncaim Koj ib zaug lawm, thiab Koj los kuj tau ncaim kuv ib zaug lawm. Wb tau siv sij hawm sib nrug, thiab sij hawm nyob ua ke. Tab sis Koj hlub kuv tshaj txhua yam. Kuv tseem tau ntxeev siab rau Koj thiab tu siab rau Koj ib zaug tag los ib zaug tuaj li. Yuav ua cas kuv thiaj yuav hnov qab tau tej ntawd? Kuv yeej khaws ntsoov cia nruab siab thiab tsis tau hnov qab tej hauj lwm uas Koj tau ua rau saum kuv li thiab tej uas Koj tau txib kom kuv ua. Kuv tau ua txhua yam li qhov kuv ua tau lawm rau tej hauj lwm uas Koj tau ua rau kuv. Koj yeej paub hais tias kuv ua tau dab si xwb, thiab Koj yeej paub tes hauj lwm uas kuv ua tau. Kuv xav muab kuv tus heej tso rau ntawm Koj tej kev coj, thiab kuv yuav muab txhua yam kuv muaj cob fim kiag rau Koj. Tsuas yog Koj xwb thiaj paub hais tias kuv ua tau dab tsi rau Koj. Txawm hais tias Ntxwgnyoog tau dag kuv ntau thiab kuv tau ntxeev siab rau Koj, los kuv yeej ntseeg hais tias Koj yuav tsis nco qab kuv rau tej kev txhaum ntawd thiab Koj yuav tsis ua rau kuv raws li tej ntawd. Kuv xav muab tag nrho kuv lub neej txoj sia cob kiag rau Koj. Kuv tsis thov dab tsi li, thiab kuv yeej tsis muaj kev cia siab los sis kev npaj dab tsi; kuv tsuas xav ua raws li Koj tej kev npaj siab thiab raws li Koj lub siab nyiam xwb. Kuv yuav haus Koj khob dej iab, thiab kuv yog Koj tug rau Koj txib.”

Nej yuav tsum paub txoj kev nej taug kom meej; nej yuav tsum paub txoj kev nej yuav taug yav tom ntej kom meej, dab tsi yog yam uas Vajtswv yuav muab ua kom zoo tshaj plaws, thiab dab tsi yog qhov uas tau txib kom nej ua. Ib hnub twg, tej zaum, nej yuav raug sim siab thiab, thaum lub sij hawm ntawd los txog, yog nej muaj cuab kav yuav rub kev tshoov siab los ntawm Petus qhov kev ntsib kev pom los, ces nws yuav qhia kom pom hais tias nej yeej taug Petus txoj kev tiag tiag li. Petus raug txib los ntawm Vajtswv vim muaj nws txoj kev ntseeg thiab hlub tseeb thiab muaj nws qhov kev ua siab ncaj rau Vajtswv. Thiab yog vim nws txoj kev ncaj ncees thiab kev xav tau Vajtswv nyob rau hauv nws lub siab es Vajtswv thiaj ua kom nws zoo tshaj plaws. Yog koj yeej muaj txoj kev hlub thiab kev ntseeg li Petus tiag, ces Yexus yeej yuav ua kom koj zoo tshaj plaws xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Petus Los Paub Yexus Tau Li Cas

Thaum nws raug Vajtswv qhuab ntuas, Petus thov Vajtswv hais tias, “Au Vajtswv! Kuv lub cev nqaij daim tawv tsis mloog lus, thiab Koj qhuab ntuas kuv thiab txiav txim rau kuv. Kuv zoo siab rau Koj txoj kev qhuab ntuas thiab kev txiav txim, thiab txawm hais tias Koj tsis xav tau kuv, los nyob hauv Koj txoj kev txiav txim mas kuv pom Koj tus moj yam dawb huv thiab ncaj ncees. Thaum Koj txiav txim rau kuv, es kom lwm tus thiaj pom Koj tus moj yam ncaj ncees nyob rau hauv Koj qhov kev txiav txim, kuv txaus siab heev. Yog qhov ntawd qhia tau kom pom txog Koj tus moj yam thiab cia Koj tus moj yam ncaj ncees rau tag nrho cov raug tsim tawm los ntawd pom, thiab yog nws yuav ua tau kom kuv txoj kev hlub rau Koj dawb huv dua tuaj, ces kuv yeej ua tau zoo li ib tug neeg ncaj ncees, ces Koj qhov kev txiav txim yeej zoo lawm, vim qhov ntawd yog Koj txoj kev xav uas muaj hmoov hlub puv npo. Kuv paub hais tias tseem muaj ntau yam hauv kuv uas tseem ntxeev siab tawm tsam, thiab hais tias kuv yeej tsis zoo txaus yuav los sawv rau ntawm Koj lub xub ntiag. Kuv xav kom Koj txiav txim rau kuv kom ntau zog, tsis hais yuav yog muab tso rau ib qho chaw muaj yeeb ncuab coob los sis kev ceeb laj txom nyem loj li; tsis hais Koj yuav ua li cas li, rau kuv ces nws yog ib qho muaj nuj nqis heev. Koj txoj kev hlub mas tob kawg nkaus, thiab kuv txaus siab yuav muab kuv tus kheej tso plhuav rau Koj tej kev coj kev qhia yam tsis yws ib qho hlo li.” Qhov no yog Petus qhov kev paub tom qab nws tau ntsib tau pom Vajtswv tes hauj lwm lawm, thiab nws kuj yog ib qho lus tim khawv rau nws txoj kev hlub Vajtswv. Hnub no, nej twb raug txeeb tau lawm—tab sis qhov kev txeeb tau no ho yuav hais qhia kom pom nyob rau hauv nej li cas? Ib txhia neeg hais tias, “Kuv qhov kev txeeb tau yog qhov hmoov hlub loj tshaj plaws thiab kev zoo siab tshaj plaws ntawm Vajtswv. Tsuas yog tam sim no xwb mas kuv thiaj li nyuam qhuav ras dheev hais tias tib neeg lub neej mas nyob ntiav heev thiab tsis tseem ceeb li. Tib neeg siv tag nrho lawv lub neej txoj sia khiav phwb twg tsog rau ub rau no, muaj thiab tu me tub me nyuam ib tiam dhau ib tiam, thiab thaum kawg ces tsis tau dab tsi li. Hnub no, tsuas yog tom qab uas raug Vajtswv txeeb tau lawm xwb kuv thiaj mam li pom hais tias ua lub neej li no mas tsis muaj nuj nqis dab tsi li; nws yog ib lub neeg uas tsis muaj qab hau tiag tiag li. Kuv ces cia tuag kom tag li xwb zoo dua!” Cov neeg zoo li ntawd uas twb raug txeeb tau lawm ua Vajtswv puas tseem yuav muab tau thiab? Ua lawv ua puas tau ib co qauv piv txwv thiab qauv xyaum raws mas? Cov neeg zoo li ntawd ces yog ib qho kev kawm rau kev nyob qaim tes qaim taw twj ywm xwb; lawv tsis muaj ib qho kev ntshaw dab tsi li, thiab tsis mob siab yuav tsim kho lawv tus kheej li. Txawm hais tias lawv yeej suav tau hais tias raug txeeb tau lawm, los cov neeg uas nyob twj ywm li ntawd ces tsis muaj cuab kav yuav raug tsim kho kom zoo tiav log tau li. Thaum ze nws txoj sia yuav kawg lawm, tom qab uas nws raug tsim kho kom zoo tiav log lawm, Petus hais tias, “Au Vajtswv! Yog hais tias kuv tseem yuav nyob tau ob peb xyoos ntxiv, kuv xav kom muaj ib txoj kev hlub uas dawb huv tshaj nov thiab tob tshaj nov rau Koj.” Thaum uas nws tab tom yuav raug ntsia rau saum tus ntoo khaub lig, nws thov Vajtswv nyob hauv nws lub siab hais tias, “Au Vajtswv! Koj lub sij hawm los txog tam sim no lawm; lub sij hawm uas Koj npaj rau kuv los txog lawm. Kuv yuav tsum raug ntsia rau saum tus ntoo khaub lig rau Koj, kuv yuav tsum hais qhov lus tim khawv no rau Koj, thiab kuv cia siab hais tias kuv txoj kev hlub yuav ua tau raws li qhov Koj kom kuv ua, thiab es kom nws thiaj li yuav dawb huv zog. Hnub no, muaj peev xwm tuag rau Koj, thiab raug ntsia rau saum tus ntoo khaub lig rau Koj, mas kaj siab kawg thiab ua rau kuv ruaj siab kawg, vim tsis muaj dab tsi yuav ua rau kuv txaus siab tshaj qhov uas muaj peev xwm raug ntsia rau saum tus ntoo khaub lig rau Koj thiab ua tau zoo raws li Koj lub siab xav, thiab muaj peev xwm muab kuv tus kheej kiag rau Koj, muab kuv txoj sia cob fim kiag rau Koj. Au Vajtswv! Koj mas ntxim hlub kawg kiag! Yog Koj cia kuv muaj sia nyob, kuv tseem haj yam yuav hlub Koj. Yog hais tias kuv tseem muaj txoj sia nyob, kuv yuav hlub Koj. Kuv xav hlub Koj kom tob tshaj. Koj txiav txim rau kuv, thiab qhuab ntuas kuv, thiab sim kuv siab vim kuv tsis ncaj ncees, vim kuv tau muaj kev txhaum lawm. Thiab Koj tus moj yam uas ncaj ncees mas ua rau kuv pom tseeb zog tuaj. Qhov no yog ib qho koob hmoov rau kuv, vim kuv muaj peev xwm hlub tau Koj tob zog tuaj, thiab kuv txaus siab yuav hlub Koj li no txawm hais tias Koj tsis hlub kuv los xij. Kuv yeej txaus siab saib Koj tus moj yam ncaj ncees, vim qhov no ua rau kuv haj yam muaj cuab kav ua tau lub neej muaj qab hau tshaj. Kuv hnov zoo li tag nrho kuv txoj sia ces tam sim no yog qhov muaj nuj nqis tshaj, vim kuv raug ntsia rau saum tus ntoo khaub lig rau Koj, thiab nws yog ib qho muaj nuj nqis heev uas tau tuag rau Koj. Tab sis kuv tseem tsis hnov zoo li txaus siab thiab, vim kuv paub Koj tshawg dhau heev lawm, kuv paub hais tias kuv ua tsis tau kom Koj txoj kev cia siab puv npo, thiab them Koj rov qab tshawg dhau heev lawm. Nyob rau hauv kuv lub neej, kuv tsis muaj cuab kav yuav rov tau kuv qhov tag nrho rau Koj; kuv ntseem nyob deb ntawm qhov ntawd kawg nkaus. Thaum uas kuv saib rov qab rau lub sij hawm no, kuv hnov zoo li kuv tshuav Koj nqi, thiab kuv tsuas muaj lub sij hawm no los them tag nrho tej uas kuv ua yuam kev thiab tag nrho txoj kev hlub uas kuv tseem tsis tau them rov rau Koj.”

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Petus Qhov Kev Ntsib Kev Pom: Nws Qhov Kev Paub txog Kev Rau Txim thiab Kev Txiav Txim

Tib neeg yuav tsum nrhiav kev ua lub neej kom muaj nuj nqis, thiab yuav tsum tsis txhob txaus siab rau tej xwm txheej tam sim no. Yuav ua lub neej kom zoo li Petus tus yam ntxwv, lawv yuav tsum muaj kev paub thiab kev ntsib kev pom li Petus. Tib neeg yuav tsum nrhiav tej yam uas siab dua thiab tob dua. Lawv yuav tsum nrhiav ib txoj kev hlub uas tob tshaj thiab dawb huv tshaj rau Vajtswv, thiab ib lub neej uas muaj nqis thiab muaj qab hau. Qhov no xwb thiaj li yog lub neej; tsuas yog thaum ntawd xwb mas tib neeg thiaj li yuav zoo ib yam li Petus. Koj yuav tsum tsom ntsoov rau qhov kev mob siab rau kev to taub txog sab zoo, thiab tsis txhob ua twj ywm cia koj tus kheej poob qab rau tej qho kev tau zoo ib nyuag pliag rau lub sij hawm uas tsis quav ntsej txog qhov tseeb uas tob tshaj, ntxaws tshaj thiab muaj qab hau tshaj. Koj txoj kev hlub yuav tsum muaj qab hau, thiab koj yuav tsum nrhiav kev tso koj tus kheej tawm ntawm lub neej uas qias vuab tsuab, lub neej uas tsis kub tsis ntxhov txog dab tsi uas tsis txawv tej tsiaj li. Koj yuav tsum ua ib lub neej kom muaj qab hau, muaj nuj nqis, thiab koj yuav tsum tsis txhob dag koj tus kheej los sis muab koj tus kheej siv zoo li tej khoom ua si coj los ua si xwb. Vim txhua tus uas xav hlub Vajtswv ntawd, mas yeej tsis muaj qhov tseeb uas yuav nrhiav tsis tau li thiab tsis muaj kev ncaj ncees vim yog lawv sawv tsis tau khov kho li. Koj yuav ua koj lub neej li cas? Koj yuav hlub Vajtswv li cas, thiab siv txoj kev hlub no los ua kom tau zoo raws li Nws tej kev npaj siab? Yeej tsis muaj ib yam dab tsi hauv koj lub neej uas yuav loj tshaj li. Tshaj txhua yam, mas koj yuav tsum muaj kev ntshaw qhov zoo thiab kev ua siab ntev, thiab yuav tsum tsis txhob zoo li cov niag uas tsis muaj txha nrab qaum, cov niag uas tsis khov kiag li. Koj yuav tsum kawm kom ntsib kom pom ib lub neej uas muaj nuj nqis thiab kom ntsib kom pom qhov tseeb uas muaj nuj nqis thiab tsis txhob cia koj tus kheej ua dog ua dig rau txoj kev ntawd. Tos nco xwb, koj lub neej twb yuav dhau ntawm koj mus lawm; tom qab ntawd, koj puas tseem yuav muaj dua ib lub cib fim hlub Vajtswv ntxiv lawm? Tib neeg puas tseem hlub tau Vajtswv tom qab lawv tuag lawm mas? Koj yuav tsum muaj txoj kev ntshaw qhov zoo thiab muaj kev txawj xav tib yam nkaus li Petus; koj lub neej mas yuav tsum muaj nuj nqis, thiab koj yuav tsum tsis txhob ua si nrog koj tus kheej. Tam li ib tug tib neeg, thiab tam li ib tug neeg uas caum Vajtswv, koj yuav tsum muaj peev xwm xav txog thiab ua tib zoo saib koj lub neej kom zoo—xav txog tias koj yuav tsum muab koj tus kheej fij rau Vajtswv li cas, koj yuav tsum muaj kev ntseeg Vajtswv kom muaj qab hau dua li cas, thiab, vim koj hlub Vajtswv, koj yuav tsum hlub Nws kom dawb huv dua, kom zoo nkauj dua, thiab kom zoo dua li cas. Niaj hnub no, koj txaus siab rau qhov koj raug txeeb tau li cas lawm xwb tsis tau, tiam sis kuj yuav tsum xav txog tias koj yuav tsum taug txoj kev uas nyob tom hauv ntej ntawm koj li cas thiab. Koj yuav tsum muaj kev txiav txim siab thiab lub siab tawv kom thiaj li raug ua kom zoo tiav log, thiab yuav tsum tsis txhob pheej xav tias koj tus kheej tsis muaj peev xwm. Qhov tseeb puas xaiv ntsej muag? Qhov tseeb puas txhob txwm tawm tsam tib neeg? Yog koj caum qhov tseeb no, qhov tseeb puas tsuam tau koj? Yog koj sawv khov kho rau kev ncaj ncees, qhov ntawd puas yuav ntaus koj kom ntog? Yog qhov ntawd yog koj qhov kev txiav txim siab tiag tiag los caum txoj sia no, txoj sia puas yuav khiav ntawm koj mus? Yog koj tsis muaj qhov tseeb no, qhov ntawd tsis yog vim qhov tseeb tsis quav ntsej koj, tiam sis yog vim koj nyob deb ntawm qhov tseeb; yog koj sawv tsis tau kom khov kho rau kev ncaj ncees, qhov ntawd tsis yog vim muaj qee yam tsis zoo rau kev ncaj ncees, tiam sis yog vim koj ntseeg hais tias qhov ntawd tsis mus raws li qhov muaj tiag lawm; yog koj tsis tau txais txoj sia tom qab caum txoj sia ntawd los tau ntau xyoo lawm, qhov ntawd tsis yog vim txoj sia tsis muaj lub siab txawj xav rau koj, tiam sis yog vim koj tsis muaj lub siab txawj xav rau txoj sia, thiab tau muab txoj sia ntiab mus lawm; yog koj nyob hauv qhov kaj, es tsis muaj peev xwm tau txais qhov kaj, qhov ntawd tsis yog vim qhov kaj tsis muaj peev xwm ci tuaj rau koj, tiam sis yog vim koj tsis tau quav ntsej txog qhov muaj qhov kaj, ces yog li ntawd qhov kaj thiaj li ncaim ntawm koj mus ntsiag to. Yog koj tsis caum, ces tsuas hais tau tias koj yog ib co khoom seem txeej uas tsis muaj nqis, thiab tsis muaj lub siab tawv nyob hauv koj lub neej, thiab tsis muaj tus ntsujplig los tawm tsam cov hwj chim ntawm txoj kev tsaus ntuj. Koj qaug qheb dhau lawm! Koj tsis muaj peev xwm khiav kom dim Ntxwgnyoog cov hwj chim uas vij koj, ces tsuas txaus siab mus ua lub neej uas nyab xeeb thiab ruaj khov zoo li no thiab tuag rau hauv qhov tsis paub dab tsi li xwb. Yam uas koj yuav tsum ua kom tiav mas yog koj txoj kev caum ntawm qhov raug txeeb tau los; qhov no yog koj tes dej num uas yuav tsum ua. Yog koj txaus siab rau qhov raug txeeb tau ntawd, ces koj ntiab qhov muaj qhov kaj tawm mus lawm. Koj yuav tsum raug kev txom nyem rau qhov tseeb, koj yuav tsum muab koj tus kheej fij rau qhov tseeb, koj yuav tsum tiv kev txaj muag txhawm rau qhov tseeb, thiab koj yuav tsum raug kev txom nyem ntau ntxiv txhawm rau kom tau txais qhov tseeb ntau ntxiv. Qhov no yog qhov uas koj yuav tsum ua. Koj yuav tsum tsis txhob muab qhov tseeb pov tseg txhawm rau txoj kev xyiv fab ntawm tsev neeg txoj kev sib haum xeeb, thiab koj yuav tsum tsis txhob pub lub meej mom thiab kev ncaj ncees poob mus tag ib sim neej txhawm rau txoj kev xyiv fab uas nyob ib nyuag ntu xwb. Koj yuav tsum caum txhua yam uas zoo nkauj thiab zoo, thiab koj yuav tsum caum ib txoj kev hauv lub neej uas muaj qab hau dua. Yog koj ua lub neej uas dog dig thiab lub neej ntawm sab ntiaj teb zoo li no xwb, thiab tsis muaj ib lub hom phiaj los caum li, ces qhov no tsis yog nkim koj lub neej xwb lod? Koj tau txais dab tsi los ntawm lub neej zoo li no? Koj yuav tsum muab txhua yam kev xyiv fab ntawm lub cev nqaij daim tawv tso tseg txhawm rau ib qho qhov tseeb, thiab yuav tsum tsis txhob muab txhua qhov tseeb pov tseg txhawm rau ib nyuag qhov kev xyiv fab me me xwb. Cov neeg zoo li no tsis muaj kev ncaj ncees los sis lub meej mom; qhov muaj lawv nyob ntawd tsis muaj qab hau li!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Petus Qhov Kev Ntsib Kev Pom: Nws Qhov Kev Paub txog Kev Rau Txim thiab Kev Txiav Txim

Vajtswv qhuab ntuas thiab txiav txim rau tib neeg vim nws cheem tsum los ntawm Nws tes hauj lwm, thiab, tshaj qhov ntawd, vim yog tib neeg yuav tsum muaj li. Tib neeg yuav tsum raug qhuab ntuas thiab txiav txim rau, thiab tsuas yog thaum ntawd xwb mas lawv thiaj li yuav muaj txoj kev hlub tiag rau Vajtswv. Hnub no, nej yeej raug hais tau kom ntseeg lawm, tab sis thaum uas nej ua tsis tau ib nyuag qhov me me xwb, ces nej raug teeb meem kiag lawm; nej lub siab me dhau heev lawm, thiab nej tseem yuav raug qhuab ntuas thiab txiav txim rau kom ntau zog thiab mas thiaj li yuav nrhiav tau qhov kev paub kom tob tshaj. Hnub no, nej muaj me ntsis kev hwm Vajtswv, thiab ntshai Vajtswv, thiab nej paub hais tias Nws yog tus Vajtswv tiag, tab sis nej tsis muaj ib txoj kev hlub loj rau Nws, nej haj yam tsis muaj ib txoj kev hlub dawb huv; nej txoj kev paub mas ntiav dhau heev lawm, thiab nej lub siab tseem loj tsis tau txaus. Thaum uas nej ntsib ib qho xwm txheej tiag, nej tseem tsis muaj cuab kav yuav ua tau tim khawv, nej qhov kev to taub uas nej xub npaj nej ntawd mas muaj tsawg dhau heev lawm, thiab nej tsis paub xyov yuav muab coj los xyaum ua tau li cas li. Neeg feem coob mas yog cov uas qeeb qeeb siab thiab nyob twj ywm xwb; lawv hlub Vajtswv yam zais ntshis hauv lawv nruab siab xwb, tab sis tsis muaj kev yuav muab coj los xyaum ua li, los sis lawv yeej tsis paub meej hais tias lawv tej hom phiaj yog dab tsi li. Cov uas raug tsim kho kom zoo tiav log lawm mas tsis yog yuav tsis muaj qhov kev ua neej neeg nkaus xwb, tab sis tseem muaj qhov tseeb uas tshaj qhov txoj kev xav yuav ntsuas tau lawm thiab, uas siab tshaj qhov phiaj ntsuas ntawm txoj kev xav lawm thiab; lawv tsis yog siv lawv txoj kev xav los them Vajtswv txoj kev hlub rov qab nkaus xwb, tab sis, tshaj qhov ntawd, lawv tau paub Vajtswv, thiab tau pom hais tias Vajtswv ntxim hlub, thiab tsim nyog rau tib neeg txoj kev hlub, thiab hais tias yeej muaj ntau yam nyob rau hauv Vajtswv rau lawv hlub; tib neeg yeej pab tsis tau tsuas yog hlub Nws xwb! Txoj kev hlub Vajtswv ntawm cov uas twb raug tsim kho kom zoo tiav log lawm mas yog muaj es kom lawv thiaj li ua tau raws li lawv tus kheej txoj kev ntshaw qhov zoo. Lawv qhov mas yog ib qho kev hlub uas nyob nyob cia li muaj tshwm plaws xwb, ib qho kev hlub uas tsis yuav kom them ib yam dab tsi rov qab li, thiab uas tsis yog ib qho kev sib pauv lag luam. Lawv hlub Vajtswv tsis yog vim muaj dab tsi tshaj lawv qhov kev paub txog Nws. Cov neeg zoo li ntawd yeej tsis quav ntsej hais tias Vajtswv yuav muab hmoov hlub pub rau lawv, thiab tsis muaj kev zoo siab rau ib yam dab tsi tshaj qhov ua tau zoo raws Vajtswv xwb. Lawv tsis khom nqi nrog Vajtswv, los sis lawv tsis siv lawv txoj kev xav los ntsuas lawv txoj kev hlub rau Vajtswv: “Koj tau muab rau kuv, yog li ntawd kuv hlub Koj rov qab; yog Koj tsis muab rau kuv, ces kuv tsis muaj dab tsi muab rov qab rau Koj li.” Cov uas raug tsim kho kom zoo tiav log lawm yeej ib txwm ntseeg hais tias: “Vajtswv yog tus Tswv Tsim, thiab Nws ua Nws tes hauj lwm rau peb. Ces thaum kuv muaj lub cib fim, tus yeeb yam, thiab qhov zoo tsim nyog raug tsim kho kom zoo tiav log no lawm, qhov kuv yuav nrhiav ces yog ua lub neej kom muaj qab hau, thiab kuv yuav tsum ua kom tau zoo raws Nws.” Nws zoo nkaus li qhov uas Petus tau ntsib tau pom: Thaum uas nws nyob rau ntawm nws qhov kev qaug zog tshaj plaws, nws thov Vajtswv thiab hais tias, “Au Vajtswv! Tsis hais lub sij hawm twg los sis qhov chaw twg li, Koj yeej paub hais tias kuv yeej nco ntsoov Koj. Tsis hais lub sij hawm twg los sis qhov chaw twg li, Koj yeej paub hais tias kuv xav hlub Koj, tab sis kuv lub meej mom me dhau heev lawm, kuv qaug zog dhau heev lawm thiab tsis muaj ib qho hwj chim li, kuv txoj kev hlub koj mas tsawg dhau heev lawm, thiab kuv txoj kev siab ncaj rau Koj mas me dhau heev lawm. Muab piv rau Koj txoj kev hlub, kuv ces tsis tsim nyog ua neej nyob li. Kuv tsuas xav kom kuv lub neej tsis txhob nkim pov tseg dawb dawb xwb, thiab kom kuv tsis yog pauj kom tau Koj txoj kev hlub nkaus xwb, tab sis, tshaj qhov ntawd, ces kuv muab tau tag nrho txhua yam kuv muaj cob fim rau Koj. Yog hais tias kuv ua tau haum Koj siab, ces raws li ib tug uas raug tsim tawm los, kuv yuav muaj kev kaj siab, thiab yuav tsis thov dab tsi ntxiv lawm. Txawm hais tias kuv qaug zog thiab tsis muaj hwj chim tam sim no, los kuv yuav tsis nov qab Koj tej kev cob qhia, thiab kuv yuav tsis nov qab Koj txoj kev hlub. Tam sim no ces kuv tsis ua dab tsi tshaj qhov uas them Koj txoj kev hlub rov qab. Au Vajtswv, kuv mas hnov zoo li kuv phem dhau heev lawm! Kuv yuav ua cas muab tau txoj kev hlub hauv kuv lub siab rov rau Koj, kuv yuav ua cas ua tau tag nrho tej uas kuv ua tau, thiab muaj cuab kav ua kom tau Koj tej kev xav kom tiav hlo, thiab muaj cuab kav muab tag nrho tej kuv muaj rau Koj? Koj paub tib neeg qhov kev qaug zog; kuv yuav ua cas tsim nyog rau Koj txoj kev hlub? Au Vajtswv! Koj paub kuv lub siab me, hais tias kuv txoj kev hlub me dhau heev lawm. Kuv yuav ua cas ua tau qhov zoo tshaj uas kuv muaj peev xwm ua tau nyob rau qhov ib puag ncig zoo li no? Kuv paub hais tias kuv tsim nyog them Koj txoj kev hlub rov qab, kuv paub hais tias kuv tsim nyog muab tag nrho tej kuv muaj rau Koj, tab sis hnub no kuv lub siab me dhau heev lawm. Kuv thov kom Koj muab lub zog thiab txoj kev ruaj siab rau kuv, es kom kuv muaj peev xwm muaj tau ib txoj kev hlub uas dawb huv los muab cob rau Koj, thiab muaj cuab kav muab tag nrho tej kuv muaj cob fim kiag rau Koj; tsis yog kuv yuav muaj cuab kav them tau Koj txoj kev hlub rov qab nkaus xwb, tab sis kuv yuav muaj cuab kav tau ntsib tau pom Koj txoj kev qhuab ntuas, kev txiav txim thiab kev sim siab, thiab tshaj ntawd yog tej kev cem foom hnyav tshaj thiab. Koj tau pub kuv pom Koj txoj kev hlub, thiab kuv tsis muaj cuab kav yuav tsis hlub Koj li lawm, thiab txawm hais tias kuv qaug zog thiab tsis muaj hwj chim hnub no, los yuav ua cas kuv thiaj yuav nov qab Koj? Koj txoj kev hlub, kev qhuab ntuas thiab kev txiav txim tau ua rau kuv paub Koj lawm, tab sis kuv tseem hnov zoo li tsis muaj peev xwm yuav paub tau Koj txoj kev hlub, vim Koj mas zoo dhau heev lawm. Kuv yuav ua cas muab tau tag nrho tej uas kuv muaj cob fim rau tus Tswv Tsim?” Qhov ntawd yog Petus qhov kev thov, tab sis nws lub siab tsis loj txaus kiag li. Nyob rau lub sij hawm no, nws hnov zoo li ib rab riam mas lij nws lub siab tas zog li. Mob nws lub siab dhau heev lawm; nws tsis paub xyov yuav ua li cas nyob rau qhov zoo li no li. Tab sis nws tseem thov Vajtswv tas zog ntxiv hais tias: “Au Vajtswv! Tib neeg ces muaj lub siab zoo li me nyuam yaus xwb, lawv txoj kev xav ces tsis muaj zog li, thiab qhov uas kuv ua tau ces yog them Koj txoj kev hlub rov qab xwb. Hnub no, kuv tsis paub yuav ua li cas thiaj ua tau zoo raws Koj tej kev ntshaw, thiab kuv tsuas xav ua txhua yam uas kuv ua tau, muab tag nrho tej kuv muaj, thiab cob fim tag nrho tej kuv muaj rau Koj. Tsis hais Koj qhov kev txiav txim yuav zoo li cas li, tsis hais Koj qhov kev qhuab ntuas yuav zoo li cas li, tsis hais Koj yuav muab dab tsi pub rau kuv li, tsis hais Koj yuav muab dab tsi ntawm kuv tshem tawm mus li, ua kom kuv dim ntawm txoj kev yws me me txog Koj. Ntau lub sij hawm, thaum Koj qhuab ntuas kuv thiab txiav txim rau kuv, kuv yws rau kuv tus kheej, thiab tsis muaj peev xwm yuav ua tau kev dawb huv, los sis ua kom tau puv npo raws li Koj lub siab nyiam. Kuv qhov kev them Koj txoj kev hlub rov qab ces yog tshwm sim los ntawm kev quab yuam xwb, thiab nyob rau lub sij hawm no kuv haj yam ntxub kuv tus kheej ntau dua tuaj.” Yog vim nws nrhiav ib txoj kev hlub Vajtswv uas dawb huv dua ces Petus thiaj li thov Vajtswv li no. Nws tab tom nrhiav, thiab tab tom thov, thiab, dhau ntawm mus, nws tab tom tig liam nws tus kheej, thiab tab tom lees nws tej kev txhaum rau Vajtswv. Nws hnov zoo li nws tshuav Vajtswv nqi, thiab hnov qhov kev ntxub nws tus kheej, tab sis nws kuj ho tu siab me ntsis thiab nyob mluas mlob xwb. Nws yeej ib txwm xav li ntawd, cuag li uas nws yeej tsis zoo txaus rau Vajtswv tej kev xav, thiab tsis muaj peev xwm yuav ua zoo tshaj plaws li qhov nws ua tau. Nyob rau tej xwm txheej zoo li ntawd, Petus yeej tseem nrhiav qhov kev ntseeg ntawm Yauj. Nws pom hais tias Yauj qhov kev ntseeg loj npaum li cas, vim Yauj tau pom hais tias txhua yam uas nws muaj ces yog Vajtswv muab pub rau nws, thiab nws yog ib qho zoo li tej uas ib txwm muaj rau Vajtswv muab txhua yam ntawm nws tshem mus, ces Vajtswv yuav muab rau leej twg los tau uas Nws xav muab rau—qhov ntawd yog Vajtswv tus moj yam uas ncaj ncees. Yauj tsis muaj kev yws dab tsi li, thiab tseem muaj peev xwm qhuas tau Vajtswv. Petus paub nws tus kheej, thiab nyob rau hauv nws lub siab nws thov Vajtswv hais tias, “Hnub no kuv tsis tsim nyog yuav txaus siab rau kev them Koj txoj kev hlub rov qab uas yog siv kuv txoj kev xav thiab nrog rau qhov kev hlub uas ntau npaum li qhov kuv muab rov rau Koj, vim kuv tej kev xav mas qias vuab tsuab dhau heev lawm, thiab vim kuv tsis muaj peev xwm pom Koj uas tus Tswv Tsim. Vim kuv tseem zoo tsis tau txaus yuav hlub Koj, kuv yuav tsum cog kuv qhov peev xwm yuav muab txhua yam uas kuv muaj cob fim rau Koj, qhov uas kuv yuav ua yam txaus siab hlo. Kuv yuav tsum paub tag nrho tej uas Koj tau ua, thiab tsis muaj kev xaiv, thiab kuv yuav tsum pom Koj txoj kev hlub, thiab muaj peev xwm hais lus qhuas Koj thiab tsa meej mom rau Koj lub npe dawb huv, es kom Koj tau lub yeeb koob loj los ntawm kuv. Kuv txaus siab yuav sawv khov kho rau qhov lus tim khawv no rau Koj. Au Vajtswv! Koj txoj kev hlub mas muaj nuj nqis thiab zoo nkauj dhau heev lawm; kuv yuav ua cas xav nyob ntawm tus phem ob txhais tes mas? Kuv tsis yog tus uas Koj tsim tawm los? Ua cas es kuv ho nyob tau rau hauv qab Ntxwgnyoog lub hwj chim mas? Kuv xav kom tag nrho kuv lub neej txoj sia nyob hauv Koj txoj kev qhuab ntuas. Kuv tsis kam nyob rau hauv qab tus phem ntawd lub hwj chim. Yog hais tias muab kuv ua tau kom dawb huv, thiab muab tau tag nrho txhua yam kuv muaj rau Koj, kuv txaus siab hlo muab kuv lub cev thiab lub siab tso rau Koj txoj kev txiav txim thiab kev qhuab ntuas, vim kuv ntxub Ntxwgnyoog, thiab tsis kam nyob rau hauv qab nws lub hwj chim. Los tawm Koj txoj kev txiav txim rau kuv, mas Koj ua kom pom Koj tus moj yam ncaj ncees; kuv zoo siab, thiab tsis muaj ib qho kev yws me me hlo li. Yog kuv muaj peev xwm ua tau tes dej num ntawm ib tug uas raug tsim tawm los, kuv txaus siab cia tag nrho kuv lub neej txoj sia nrog Koj txoj kev txiav txim, rau qhov uas kom kuv tau los paub Koj tus moj yam ncaj ncees, thiab yuav muab tus phem txoj kev haub ntxias tshem tawm ntawm kuv mus.” Petus yeej thov Vajtswv li ntawd tas mus li, nrhiav qhov ntawd tas mus li, thiab, muab hais sib piv, ces nws thiaj mus txog qhov chaw siab. Tsis yog nws muaj peev xwm them Vajtswv txoj kev hlub rov qab nkaus xwb, tab sis, qhov tseem ceeb tshaj, nws kuj tseem ua tau nws tes dej num li ib tug raug tsim tawm los ntawd tiav hlo lawm thiab. Nws tsis yog tsuas raug nws txoj kev xav iab liam nkaus xwb, tab sis nws tseem muaj peev xwm ua tau tshaj qhov uas nws txoj kev xav ntawd muaj lawm thiab. Nws tej lus thov ntawd mas yeej mus ntxiv rau ntawm Vajtswv xub ntiag tas li, ua li ces nws tej kev ntshaw qhov zoo mas muaj siab zuj zus tuaj, thiab nws txoj kev hlub rau Vajtswv mas haj yam loj tuaj. Txawm hais tias nws tau kev mob ntsaj qaws, los nws tseem tsis nov qab hlub Vajtswv, thiab nws tseem nrhiav kev to taub txog Vajtswv txoj kev xav. Nyob rau hauv nws cov lus thov mas nws hais cov lus li nram qab no: “Kuv tsis tau ua ib yam dab tsi tshaj qhov kev them Koj txoj kev hlub rov qab ntawd tiav hlo li. Kuv tseem tsis tau hais lus tim khawv rau Koj ntawm Ntxwgnyoog xub ntiag li, tseem tsis tau tso kuv tus kheej dim ntawm Ntxwgnyoog txoj kev haub ntxias, thiab tseem nyob nrog cev nqaij daim tawv. Kuv xav siv kuv txoj kev hlub los tua kom yeej Ntxwgnyoog, los ua kom nws txaj muag, thiab yog li ntawd ua kom tau zoo raws Koj txoj kev ntshaw. Kuv xav muab kuv qhov tag nrho rau Koj, yuav tsis kam muab ib qho me me ntawm kuv tus kheej rau Ntxwgnyoog li, vim Ntxwgnyoog yog Koj tus yeeb ncuab.” Nws haj yam nrhiav hauv txoj xub ke no, ces nws haj yam txav mus lawm, thiab nws txoj kev paub txog tej xwm txheej no los haj yam siab tuaj xwb. Tsis nco qab hlias xwb, ces nws los paub hais tias nws yuav tsum daws kom nws tus kheej dim ntawm Ntxwgnyoog txoj kev haub ntxias, thiab yuav tsum rov qab muab nws tus kheej tag nrho xa rov mus rau Vajtswv. Qhov ntawd yog thaj chaw uas nws mus txog. Nws nyob dhau qhov uas Ntxwgnyoog txoj kev haub ntxias yuav kov tau lawm, thiab muab tej kev zoo siab thiab kev lom zem ntawm cev nqaij daim tawv pov tseg tag nrho lawm, thiab txaus siab yuav ntsib yuav pom Vajtswv qhov kev qhuab ntuas thiab kev txiav txim kom tob tshaj. Nws hais tias, “Txawm hais tias kuv nyob hauv Koj txoj kev qhuab ntuas, thiab hauv Koj txoj kev txiav txim, tsis hais qhov kev txom nyem dab tsi uas qhov ntawd yuav coj los li, kuv yeej tseem tsis kam nyob rau hauv qab Ntxwgnyoog lub hwj chim, kuv yeej tseem tsis kam raug kev txom nyem rau Ntxwgnyoog tej tswv yim dag ntxias. Kuv zoo siab nyob nrog Koj tej kev cem foom, thiab tseem muaj mob nyob rau hauv Ntxwgnyoog tej kev koob hmoov. Kuv hlub Koj rau qhov uas kuv nyob hauv Koj qhov kev txiav txim, thiab qhov no muab tau kev zoo siab loj heev rau kuv. Koj qhov kev qhuab ntuas thiab kev txiav txim mas ncaj ncees thiab dawb huv; nws yog yuav muab kuv yaug kom dawb huv xwb, thiab tshaj qhov ntawd, nws yog yuav cawm kuv. Kuv yeem siv tag nrho kuv lub neej txoj sia nyob rau hauv Koj txoj kev txiav txim kom kuv tau nyob hauv qab Koj txoj kev saib xyuas. Kuv tsis kam nyob hauv qab Ntxwgnyoog lub hwj chim ib pliag li; kuv xav kom raug Koj muab yaug kom dawb huv; txawm hais tias kuv yuav txom nyem, los kuv yeej tsis kam raug Ntxwgnyoog siv thiab raug dag li. Kuv, tus raug tsim tawm los no, tsim nyog cia rau Koj siv xwb, ciaj Koj muaj, cia Koj txiav txim rau, thiab cia Koj qhuab ntuas. Kuv mas kuj tseem kam cia Koj cem foom tib si. Kuv lub siab mas zoo siab heev thaum Koj kam foom koob hmoov rau kuv, vim kuv tau pom Koj txoj kev hlub lawm. Koj yog tus Tswv Tsim, thiab kuv yog ib tug raug tsim tawm los xwb: Kuv yuav tsum tsis txhob ntxeev siab rau Koj thiab nyob hauv qab Ntxwgnyoog lub hwj chim, los sis yuav tsum tsis txhob cia raug Ntxwgnyoog siv kuv. Kuv tsim nyog ua Koj tus nees, los sis tus nyuj, zoo dua ua neej nyob rau Ntxwgnyoog. Kuv yeem nyob nrog Koj txoj kev qhuab ntuas, yam tsis muaj kev zoo siab rau lub cev, thiab qhov no yuav ua rau kuv zoo siab txawm hais tias kuv yuav plam Koj qhov hmoov hlub los xij. Txawm hais tias Koj qhov hmoov hlub tsis nyob nrog kuv, los kuv yeej zoo siab raug qhuab ntuas thiab txiav txim los ntawm Koj; qhov no yog Koj qhov koob hmoov uas zoo tshaj plaws, Koj qhov hmoov hlub uas zoo tshaj plaws. Txawm hais tias Koj yeej ib txwm muaj hwj chim tshaj thiab npau taws tshaj rau kuv, los kuv yeej tseem tsis muaj peev xwm ncaim Koj mus, thiab kuv tseem hlub Koj tsis tau txaus li. Kuv xum nyob hauv Koj lub tsev, kuv xum raug Koj cem foom, qhuab ntuas, thiab ntaus kom sab, hos tsis kam nyob hauv qab Ntxwgnyoog lub hwj chim, los sis kuv tsis kam yuav txhib kuv tus kheej kom khiav vig voog rau ub rau no thiab khwv rau cev nqaij daim tawv nkaus xwb, thiab haj yam tsis kam ua neej nyob rau cev nqaij daim tawv nkaus xwb.” Petus txoj kev hlub yog ib txoj kev hlub dawb huv. Qhov no yog qhov kev ntsib kev pom ntawm qhov kev raug tsim kho kom zoo tiav log, thiab yog theem siab tshaj plaws ntawm qhov kev raug tsim kho kom zoo tiag log; yeej tsis muaj lwm lub neej uas yuav muaj qab hau tshaj lawm. Nws txais yuav Vajtswv qhov kev qhuab ntuas thiab kev txiav txim, nws saib Vajtswv tus moj yam ncaj ncees ntawd muaj nuj nqis, thiab tsis muaj ib yam dab tsi txog Petus uas yuav muaj nuj nqis tshaj. Nws hais tias, “Ntxwgnyoog muab tej nyuag khoom siv lom zem rau kuv, tab sis kuv tsis saib lawv muaj nuj nqis. Vajtswv txoj kev qhuab ntuas thiab kev txiav txim los raug rau kuv—nyob rau hauv no ces kuv tau txais hmoov hlub, nyob rau hauv no kuv nrhiav tau kev lom zem, thiab nyob rau hauv no kuv tau koob hmoov. Yog tsis muaj Vajtswv qhov kev txiav txim ces kuv yeej tsis muaj hnub yuav hlub Vajtswv li, ntshe kuv tseem nyob rau hauv qab Ntxwgnyoog lub hwj chim, tseem raug nws tswj thiab txib. Yog zoo li ntawd, kuv yuav ua tsis tau ib tug tib neeg tiag tiag, vim kuv yuav tsis muaj cuab kav ntawm qhov ua tau zoo raws Vajtswv, thiab yuav tsis muab tag nrho kuv los cob fim kiag rau Vajtswv. Txawm hais tias Vajtswv tsis foom koob hmoov rau kuv, cia kuv tsis muaj kev kaj siab hauv nruab siab cuag li hluav taws kub nyob rau hauv kuv, thiab tsis muaj kev thaj yeeb los sis kev zoo siab, thiab txawm hais tias Vajtswv qhov kev qhuab ntuas thiab kev txiav txim yeej tsis nrug kuv li, los nyob rau hauv Vajtswv qhov kev qhuab ntuas thiab kev txiav txim, kuv muaj cuab kav pom Nws tus moj yam ncaj ncees. Kuv txaus siab rau qhov no; tsis muaj ib yam dab tsi hauv lub neej uas yuav muaj nuj nqis los sis muaj qab hau tshaj nov lawm. Txawm hais tias Nws qhov kev tiv thaiv thiab kev saib xyuas tau rais mus ua qhov kev qhuab ntuas, kev txiav txim, kev cem foom thiab kev ntaus sab kawg nkaus, los kuv yeej tseem txaus siab rau tej no, vim lawv muaj cuab kav yaug tau kom kuv dawb huv thiab hloov tau kuv, muaj cuab kav coj tau kuv los ze me ntsis rau Vajtswv, ua tau kom kuv muaj cuab kav hlub Vajtswv, thiab muaj cuab kav ua tau kom kuv txoj kev hlub Vajtswv ntawd dawb huv me ntsis tuaj. Qhov no ua rau kuv muaj cuab kav ua tau kuv tes dej num tam li ib tug uas raug tsim tawm los, thiab coj kuv mus rau Vajtswv lub xub ntiag thiab nrug deb ntawm Ntxwgnyoog txoj kev haub ntxias, es kom kuv tsis txhob tau tiam Ntxwgnyoog. Thaum uas kuv tsis nyob rau hauv qab Ntxwgnyoog lub hwj chim lawm, thiab kuv muaj cuab kav muab tag nrho tej uas kuv muaj thiab tag nrho tej uas kuv ua tau rau Vajtswv, yam tsis tuav ib qho dab tsi tseg li—ntawd ces thiaj yog thaum uas kuv txaus siab hlo lawm. Nws yog Vajtswv qhov kev qhuab ntuas thiab kev txiav txim uas cawm kuv, thiab kuv lub neej ces yeej muab cais tsis tau tawm ntawm Vajtswv qhov kev qhuab ntuas thiab kev txiav txim li. Kuv lub neej hauv ntiaj teb ces nyob hauv qab Ntxwgnyoog lub hwj chim xwb, yog tsis muaj txoj kev saib xyuas thiab kev tiv thaiv los ntawm Vajtswv txoj kev qhuab ntuas thiab kev txiav txim, ces kuv yeej yuav tau nyob hauv qab Ntxwgnyoog lub hwj chim tag mus li li, thiab, tshaj qhov ntawd, kuv yuav tsis muaj lub cib fim los sis txoj hau kev los ua ib lub neej kom muaj qab hau. Tsuas yog tias Vajtswv txoj kev qhuab ntuas thiab kev txiav txim tsis ncaim kuv mus kiag li ces kuv thiaj li yuav raug Vajtswv yaug tau kom dawb huv xwb. Tsuas yog cov lus hnyav hnyav thiab Vajtswv tus moj yam ncaj ncees, thiab Vajtswv txoj kev txiav txim uas muaj hwj chim heev ntawd xwb, mas kuv thiaj li yuav tau txais kev tiv thaiv siab tshaj plaws thiab los mus nyob tau rau hauv qhov kaj, thiab tau txais Vajtswv tej koob hmoov. Qhov uas raug yaug tau kom dawb huv, tso kuv tus kheej dim ntawm Ntxwgnyoog, thiab los nyob rau hauv qab txoj kev tswj fwm ntawm Vajtswv—qhov no yog qhov koob hmoov loj tshaj plaws hauv kuv lub neej rau hnub no.” Qhov no yog qhov chaw siab tshaj plaws uas Petus tau ntsib tau pom lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Petus Qhov Kev Ntsib Kev Pom: Nws Qhov Kev Paub txog Kev Rau Txim thiab Kev Txiav Txim

Tib neeg ua neeg nrog cev nqaij daim tawv xwb, uas txhais tau hais tias lawv nyob rau hauv tib neeg lub ntuj tawg, thiab yog tsis muaj Vajtswv qhov kev txiav txim thiab kev qhuab ntuas ces tib neeg yeej qias vuab tsuab npaum nkaus li Ntxwgnyoog thiab. Yuav ua cas tib neeg thiaj li yuav dawb huv mas? Petus ntseeg hais tias kev qhuab ntuas thiab kev txiav txim ntawm Vajtswv yog tib neeg qhov kev tiv thaiv thiab qhov hmoov hlub loj tshaj plaws. Tsuas yog Vajtswv txoj kev qhuab ntuas thiab kev txiav txim xwb mas thiaj li yuav tsa tau tib neeg kom hnov thiab kom ntxub cev nqaij daim tawv, kom ntxub Ntxwgnyoog. Vajtswv qhov kev qhuab qhia nruj nruj ntawd tso tau tib neeg dim ntawm Ntxwgnyoog txoj kev haub ntxias, tso tau lawv dim ntawm lawv tus kheej lub me nyuam ntiaj teb me me, thiab cia lawv los nyob rau hauv qhov kaj ntawm Vajtswv lub xub ntiag. Tsis muaj ib qho kev cawm dim zoo tshaj kev qhuab ntuas thiab kev txiav txim lawm! Petus thov Vajtswv hais tias, “Au Vajtswv! Tsuav yog Koj qhuab ntuas thiab txiav txim rau kuv xwb, kuv yuav paub hais tias Koj tseem tsis tau ncaim kuv. Txawm hais tias Koj tsis muab kev xyiv fab los sis kev thaj yeeb rau kuv, thiab ua kom kuv muaj kev txom nyem thiab muab kev qhuab ntuas yam suav tsis txheeb li rau kuv, tsuav yog Koj tseem tsis tau ncaim kuv, ces kuv lub siab yeej nyob tus yees lawm. Hnub no, Koj qhov kev qhuab ntuas thiab kev txiav txim tau rais los ua kuv qhov kev tiv thaiv uas zoo tshaj plaws thiab kuv qhov koob hmoov uas loj tshaj plaws. Qhov hmoov hlub Koj muab rau kuv tiv thaiv kuv. Qhov hmoov hlub Koj muab pub rau kuv hnub no yog ib qho tshwm sim los ntawm Koj tus moj yam ncaj ncees, thiab yog kev qhuab ntuas thiab kev txiav txim, dhau qhov ntawd, nws yog ib qho kev sim siab, thiab, tshaj qhov ntawd, nws yog ib lub neej uas txom nyem.” Petus muaj cuab kav muab tej kev lom zem ntawm cev nqaij daim tawv tso tseg thiab nrhiav ib txoj kev hlub uas tob dua thiab kev tiv thaiv siab dua, vim nws tau txais hmoov hlub ntau heev los ntawm Vajtswv txoj kev qhuab ntuas thiab kev txiav txim. Nyob rau hauv lawv lub neej, yog tib neeg xav kom raug yaug kom dawb huv thiab hloov tau lawv tus moj yam, yog lawv xav ua lub neej kom muaj qab hau thiab ua kom tau lawv tes dej num li ib tug uas raug tsim tawm los, ces lawv yuav tsum txais yuav Vajtswv txoj kev qhuab ntuas thiab kev txiav txim, thiab yuav tsum tsis txhob pub Vajtswv tej kev qhuab qhia thiab Vajtswv tej kev ntaus ncaim ntawm lawv mus li, es thiaj li yuav ua tau kom lawv tso tau lawv tus kheej dim ntawm Ntxwgnyoog txoj kev ntxias dag thiab txoj kev haub ntxias, thiab ua lub neej tau nyob rau hauv Vajtswv qhov kaj. Paub hais tias Vajtswv txoj kev qhuab ntuas thiab kev txiav txim yog qhov kaj, thiab qhov koj ntawm tib neeg txoj kev cawm dim, thiab hais tias yeej tsis muaj ib qho koob hmoov, hmoov hlub los sis kev tiv thaiv rau tib neeg uas yuav zoo tshaj lawm. Tib neeg nyob rau hauv Ntxwgnyoog txoj kev haub ntxias, thiab tshwm sim los nyob rau hauv cev nqaij daim tawv; yog tib neeg tsis raug yaug kom dawb huv thiab tsis tau txais Vajtswv txoj kev tiv thaiv, ces tib neeg yuav haj yam phem tuaj. Yog lawv xav hlub Vajtswv, ces lawv yuav tsum raug yaug kom dawb huv thiab cawm kom dim. Petus thov Vajtswv hais tias, “Vajtswv, thaum Koj hlub kuv ces kuv zoo siab, thiab nyob kaj siab lug; thaum Koj qhuab ntuas kuv, kuv haj yam kaj siab thiab xyiv fab. Txawm hais tias kuv qaug zog, thiab tau tiv kev txom nyem yam qhia tsis tau rau leej twg li, txawm hais tias muaj kua muag thiab kev tu siab, los Koj yeej paub hais tias qhov kev tu siab no ces yog vim kuv txoj kev tsis mloog lus, thiab yog vim kuv txoj kev qaug zog. Kuv quaj vim kuv ua tsis tau kom zoo raws Koj tej kev ntshaw, kuv tu siab thiab khuv xim vim kuv tsis zoo txaus rau Koj tej kev cheem tsum, tab sis kuv txaus siab yuav ua kom tau txij li no, kuv txaus siab yuav ua tag nrho tej uas kuv ua tau kom zoo rau Koj. Koj qhov kev qhuab ntuas tau muab kev tiv thaiv rau kuv, thiab tau muab txoj kev cawm dim zoo tshaj plaws rau kuv; Koj qhov kev txiav txim mas tseem tshaj Koj qhov kev zam thiab kev ua siab ntev lawm thiab. Yog tsis muaj Koj qhov kev qhuab ntuas thiab kev txiav txim, ces kuv yuav tsis tau Koj qhov kev hlub thiab kev ua siab dawb siab zoo li. Hnub no, kuv pom tag nrho tej uas Koj txoj kev hlub mas siab tshaj lub ntuj thiab zoo tshaj tag nrho txhua yam. Koj txoj kev hlub tsis yog kev hlub thiab kev siab dawb siab zoo xwb; tseem tshaj qhov ntawd lawm thiab, nws yog kev qhuab ntuas thiab kev txiav txim. Koj txoj kev qhuab ntuas thiab kev txiav txim tau muab ntau yam heev rau kuv. Yog tsis muaj Koj txoj kev qhuab ntuas thiab kev txiav txim, yuav tsis muaj ib tug neeg twg uas yuav raug yaug kom dawb huv li, thiab yuav tsis muaj ib tug neeg yuav muaj cuab kav tau ntsib tau pom txoj kev hlub ntawm tus Tswv Tsim li. Txawm hais tias kuv twb tau tiv pua pua qhov kev sim siab thiab kev ceeb laj txom nyem loj lawm, thiab twb yuav luag tuag, los tej ntawd cia kuv paub Koj tseeb tseeb thiab tau txais txoj kev cawm dim uas siab tshaj plaws. Yog Koj txoj kev qhuab ntuas, kev txiav txim thiab kev rau txim tso kuv tseg, ces kuv yuav ua neej nyob rau hauv txoj kev tsaus ntuj, nyob rau hauv qab Ntxwgnyoog lub hwj chim xwb. Cev nqaij daim tawv ntawm tib neeg ho yuav muaj txiaj ntsim dab tsi thiab mas? Yog Koj txoj kev qhuab ntuas thiab kev txiav txim tso kuv tseg lawm, ces yuav zoo nkaus li Koj tus Ntsujplig tso kuv tseg lawm thiab, cuag nkaus li Koj yeej tsis nrog kuv nyob lawm. Yog zoo li ntawd, es kuv yuav ua cas ua neeg nyob mus? Yog Koj muab kev mob nkeeg rau kuv thiab tshem kuv tej kev ywj pheej mus lawm, kuv yeej tseem ua neej nyob mus tau, tab sis yog Koj tej kev qhuab ntuas thiab kev txiav txim tso kuv tseg, ces kuv yuav tsis muaj txoj hau kev ua neej nyob ntxiv mus li. Yog kuv tsis muaj Koj txoj kev qhuab ntuas thiab kev txiav txim, ces kuv yeej yuav plam Koj txoj kev hlub, ib txoj kev hlub uas tob dhau heev lawm rau kuv muab los hais tau tawm ua lus. Yog tsis muaj Koj txoj kev hlub, ces ntshe kuv yuav nyob hauv qab Ntxwgnyoog lub hwj chim, thiab ntshe yuav tsis muaj cuab kav pom Koj lub ntsej muag uas muaj yeeb koob li. Kuv yuav ua cas ua neej nyob tau txuas ntxiv mus? Kuv yuav tiv tsis taus tej kev tsaus ntuj zoo li ntawd, lub neej zoo li ntawd. Qhov muaj Koj nrog kuv ces zoo li qhov pom Koj, yog li kuv yuav ua cas ncaim Koj tau? Kuv thov Koj los mas, Kuv thov kom Koj tsis txhob muab kuv qhov kev kaj siab loj tshaj plaws ntawd tshem tawm ntawm kuv mus, txawm hais tias yuav yog ob peb lo lus hais kom rov ruaj siab xwb los xij. Kuv tau txaus siab rau Koj txoj kev hlub, thiab hnub no kuv yuav nrug tsis tau Koj li; es yuav ua cas kuv thiaj yuav tsis hlub Koj? Kuv tau poob ntau lub kua muag ntawm txoj kev tu siab vim yog Koj txoj kev hlub, tab sis kuv yeej ib txwm hnov zoo li ib lub neej zoo li no mas thiaj li muaj qab hau, thiaj muaj cuab kav txhawb nqa kuv dua, muaj cuab kav hloov tau kuv dua, thiab muaj cuab kav cia kuv nrhiav tau qhov tseeb uas tsim nyog cov uas raug tsim tawm los yuav tsum tau muaj.”

Tag nrho tib neeg lub neej txoj sia ces nyob rau hauv qab Ntxwgnyoog lub hwj chim xwb, thiab yeej tsis muaj ib tug neeg twg kiag uas yuav muaj cuab kav tso tau nws tus kheej dim ntawm Ntxwgnyoog txoj kev haub ntxias li. Tag nrho sawv daws yeej nyob rau hauv ib lub ntiaj teb uas qias neeg, kev qias vuab tsuab thiab khoob lug tsis muaj dab tsi li, tsis muaj ib qho qab hau los sis nuj nqis li; lawv nyob yam tsis txob tsis txhawj rau cev nqaij daim tawv, rau kev plees kev yi, thiab rau Ntxwgnyoog xwb. Yeej tsis muaj ib qho nuj nqis me me dab tsi rau lawv txoj kev muaj nyob li. Tib neeg tsis muaj peev xwm yuav nrhiav tau qhov tseeb los tso lawv tus kheej tawm ntawm Ntxwgnyoog txoj kev haub ntxias. Txawm hais tias tib neeg ntseeg Vajtswv thiab nyeem phau Vajluskub, los lawv yeej tsis to taub yuav tso lawv tus kheej tawm ntawm txoj kev tswj fwm ntawm Ntxwgnyoog txoj kev haub ntxias li cas. Thoob plaws txhua tiam, muaj tsawg tus heev uas tau tshawb pom qhov lus zais no, muaj tsawg tus heev uas to taub nws. Zoo nkaus li ntawd, txawm hais tias tib neeg ntxub Ntxwgnyoog, thiab ntxub lub cev nqaij daim tawv, los lawv yeej tsis paub yuav muab Ntxwgnyoog rooj ntxiab haub ntxias ntawd tshem pov tseg tau li cas li. Hnub no, nej tseem tsis yog nyob hauv qab Ntxwgnyoog lub hwj chim lod? Nej tsis tu siab rau nej tej kev tsis mloog lus, thiab nej haj yam tsis xav hais tias nej qias vuab tsuab thiab tsis mloog lus. Tom qab tawm tsam Vajtswv lawm, nej tseem muaj kev kaj siab kawg thiab tseem muaj lub siab nyob tus yees. Ua koj qhov kev siab tus ntawd tsis yog vim koj qias vuab tsuab lod? Ua qhov kev kaj siab no tsis yog los ntawm koj qhov kev tsis mloog lus los xwb lod? Tib neeg nyob rau hauv tib neeg lub ntuj tawg, lawv nyob hauv qab Ntxwgnyoog txoj kev tswj fwm uas tsaus ntuj nti; thoob plaws daim av, dab poj ntxoog nrog tib neeg nyob ua ke, nam ciam kiag los rau tib neeg cev nqaij daim tawv. Nyob hauv ntiaj teb, koj tsis yog nyob rau hauv ib lub vaj kaj siab uas zoo nkauj heev. Qhov chaw uas koj nyob mas nyob rau hauv dab lub teb chaws, ib lub ntuj tawg rau tib neeg, ib lub dab tuag teb. Yog tib neeg tsis raug yaug kom dawb huv, ces lawv yeej qias vuab tsuab; yog lawv tsis raug tiv thaiv thiab saib xyuas los ntawm Vajtswv, ces lawv tseem yog ib co uas raug Ntxwgnyoog ntes kaw; yog lawv tsis raug txiav txim thiab qhuab ntuas, ces lawv tsis muaj kev khiav dim txoj kev caij ntsuj ntawm Ntxwgnyoog txoj kev haub ntxias uas tsaus ntuj nti. Tus moj yam qias vuab tsuab uas koj ua rau pom thiab tus cwj pwm tsis mloog lus uas koj ua tawm xwb ces yeej txaus ua pov thawj qhia hais tias koj tseem nyob rau hauv qab Ntxwgnyoog lub hwj chim. Yog koj lub siab thiab txoj kev xav tseem tsis tau raug yaug kom dawb huv, thiab koj tus moj yam tseem tsis tau raug txiav txim rau thiab raug qhuab ntuas, ces koj qhov tag nrho ces tseem raug Ntxwgnyoog lub hwj chim tswj, koj lub siab tseem raug Ntxwgnyoog tswj, koj txoj kev xav tseem raug Ntxwgnyoog ntxias dag, thiab koj qhov tag nrho ces tseem raug Ntxwgnyoog ob txhais tes tswj. Koj puas paub hais tias koj nyob deb npaum li cas tam sim no, los ntawm qhov phiaj ntsuas uas Petus ua tau? Koj puas muaj qhov peev xwm ntawd? Koj paub ntau npaum li cas txog kev qhuab ntuas thiab kev txiav txim hnub no? Koj muaj ntau npaum li cas ntawm tej uas Petus paub txog ntawd? Yog hais tias, hnub no, koj tsis muaj peev xwm paub, ua koj puas yuav nrhiav tau qhov kev paub no yav pem suab mas? Ib txhia neeg uas tub nkeeg thiab tais caus npaum li koj ces yeej tsis muaj peev xwm yuav paub tau kev qhuab ntuas thiab kev txiav txim li. Yog koj tsuas nrhiav kev thaj yeeb rau cev nqaij daim tawv xwb, thiab kev lom zem rau cev nqaij daim tawv xwb, ces koj yuav tsis muaj txoj hau kev raug yaug kom dawb huv li, thiab nyob rau thaum kawg ces koj yuav raug xa rov qab mus rau Ntxwgnyoog, vim qhov koj ua tawm ntawd yog Ntxwgnyoog, thiab nws yog lub cev nqaij daim tawv xwb. Raws li txhua yam muaj nyob rau hnub no, mas coob tus neeg tsis nrhiav lub neej, uas txhais tau hais tias lawv tsis quav ntsej txog kev raug yaug kom dawb huv li, los sis txoj kev to taub kom tob tshaj txog txoj kev ntsib kev pom ntawm lub neej txoj sia. Yog zoo li ntawd, yuav ua cas lawv thiaj li yuav raug tsim kho kom zoo tiav log mas? Cov uas tsis nrhiav lub neej ces tsis muaj lub cib fim yuav raug tsim kho kom zoo tiav log li, thiab cov uas tsis nrhiav kev paub txog Vajtswv, cov uas tsis nrhiav kev hloov nyob rau hauv lawv tus moj yam, ces tsis muaj peev xwm yuav khiav dim ntawm Ntxwgnyoog txoj kev haub ntxias uas tsaus ntuj nti li. Lawv tsis ua tiag rau lawv txoj kev paub txog Vajtswv thiab txog lawv qhov kev to taub txog kev hloov hauv lawv tus moj yam, ib yam nkaus li cov uas ntseeg tej kev ntseeg, cov uas lam ua raws tej nyuag txheej txheem kev cai thiab lam koom tej nyuag kev teev tiam xwb. Qhov ntawd tsis yog kev nkim sij hawm xwb los? Yog hais tias, nyob rau hauv tib neeg qhov kev ntseeg Vajtswv, lawv tsis ua tiag rau tej xwm txheej hauv lub neej, tsis nrhiav kev to taub qhov tseeb, tsis nrhiav kev hloov nyob rau hauv lawv tus moj yam, lawv haj yam tsis nrhiav kev paub txog Vajtswv tes hauj lwm, ces lawv tsis muaj peev xwm yuav raug tsim kho kom zoo tiav log. Yog koj xav raug tsim kho kom zoo tiav log, ces koj yuav tsum to taub Vajtswv tes hauj lwm. Muab hais tsi ntsees, ces koj yuav tsum to taub qhov tseem ceeb ntawm Nws txoj kev qhuab ntuas thiab kev txiav txim, thiab vim li cas tes hauj lwm no ho muab coj los ua rau tib neeg. Koj puas muaj cuab kav yuav txais yuav mas? Nyob rau lub sij hawm uas muaj tej kev qhuab ntuas ntawm hom zoo li no, koj puas muaj cuab kav yuav muaj tej kev ntsib kev pom thiab kev paub zoo tib yam nkaus li Petus? Yog koj nrhiav kev paub txog Vajtswv thiab txog tes hauj lwm ntawm Vajntsujplig, thiab yog koj nrhiav kev hloov hauv koj tus moj yam, ces koj muaj lub cib fim yuav raug tsim kho kom zoo tiav log.

Rau cov uas yuav raug tsim kho kom zoo tiav log, ces kauj ruam no ntawm tes hauj lwm ntawm qhov raug txeeb tau mas tseem ceeb heev; tsuas yog thaum uas tib neeg raug txeeb tau lawm xwb mas lawv thiaj li yuav tau ntsib tau pom tes hauj lwm uas raug tsim kho kom zoo tiav log. Nws tsis muaj ib qho nuj nqis ntau dab tsi rau qhov kev ua tes hauj lwm ntawm qhov raug txeeb tau nkaus xwb, uas yuav ua tsis tau kom koj zoo siv rau Vajtswv. Koj yuav tsis muaj kev los ua koj tes dej num nthuav tawm txoj moo zoo, vim koj tsis nrhiav lub neej txoj sia, thiab tsis nrhiav kev hloov thiab kev pib dua tshiab hauv koj tus kheej, thiab ces koj tsis muaj ib qho kev ntsib kev pom tiag tiag rau lub neej txoj sia li. Nyob rau tes hauj lwm ib kauj ruam-dhau-ib kauj ruam no, koj tau ua ib tug uas ua Vajtswv tes dej num thiab yog ib tug qauv piv txwv, tab sis yog thaum kawg koj tsis nrhiav kev ua li Petus, thiab koj qhov kev nrhiav tsis yog raws li txoj kev uas Petus raug tsim kho kom zoo tiav log, ces, raws li tus yeeb yam, koj yuav tsis muaj kev hloov nyob rau hauv koj tus moj yam li. Yog koj yog ib tug uas nrhiav kev raug tsim kho kom zoo tiav log, ces koj yuav tau hais lus tim khawv thiab koj yuav hais tias: “Nyob rau hauv Vajtswv tes hauj lwm ib kauj ruam-dhau-ib kauj ruam no, kuv tau txais yuav Vajtswv tes hauj lwm ntawm kev qhuab ntuas thiab kev txiav txim, thiab txawm hais tias kuv tau tiv kev txom nyem loj heev, los kuv tau los paub hais tias Vajtswv tsim kho kom tib neeg zoo tiav log li cas, kuv muab tau tes hauj lwm uas Vajtswv ua lawm, kuv muaj qhov kev paub txog txoj kev ncaj ncees ntawm Vajtswv, thiab Nws txoj kev qhuab ntuas tau cawm tau kuv lawm. Nws tus moj yam ncaj ncees tau los rau saum kuv thiab coj koob hmoov thiab hmoov hlub los rau kuv; yog Nws qhov kev txiav txim thiab kev qhuab ntuas uas tau tiv thaiv thiab ntxuav kom kuv dawb huv. Yog hais tias kuv tsis tau raug Vajtswv qhuab ntuas thiab txiav txim rau, thiab yog Vajtswv cov lus hnyav hnyav tsis tau muab hais rau kuv, ces kuv yuav tsis paub Vajtswv, thiab los sis kuv tsis tuaj yeem raug cawm dim tau. Hnub no kuv pom: Li ib tug uas raug tsim tawm los, mas tsis yog yus yuav txaus siab rau tag nrho tej uas tus Tswv Tsim ntawd tsim tawm nkaus xwb, tab sis, qhov tseem ceeb tshaj, mas tag nrho cov raug tsim tawm los ntawd yuav tsum txaus siab rau tus moj yam ncaj ncees ntawm Vajtswv thiab Nws txoj kev txiav txim ncaj ncees, vim Vajtswv tus moj yam yeej muaj nuj nqis tsim nyog rau tib neeg qhov kev txaus siab rau. Yog ib tug raug tsim tawm los uas raug Ntxwgnyoog muab ua qias vuab tsuab tag lawm, mas yus yuav tsum txaus siab rau Vajtswv tus moj yam ncaj ncees. Nyob rau hauv Nws tus moj yam ncaj ncees mas muaj kev qhuab ntuas thiab kev txiav txim, thiab, tshaj qhov ntawd, kuj muaj txoj kev hlub loj thiab. Txawm hais tias kuv tsis muaj peev xwm yuav tau Vajtswv txoj kev hlub tag nrho hnub no, los kuv twb muaj txoj hmoo zoo tau pom nws lawm, thiab nyob rau hauv no ces kuv tau koob hmoov lawm.” Qhov no yog txoj kev uas cov twb raug tsim kho kom zoo tiav log ntawd taug, thiab qhov no yog qhov kev paub uas lawv hais txog. Cov neeg zoo li ntawd zoo ib yam nkaus li Petus; lawv muaj tib qho kev ntsib kev pom li Petus. Cov neeg zoo li ntawd yog cov uas muab tau lub neej txoj sia lawm, cov uas muaj qhov tseeb. Thaum lawv tau ntsib tau pom mus txog ntua qhov kawg, nyob rau lub sij hawm ntawm Vajtswv qhov kev txiav txim mas lawv yuav muab Ntxwgnyoog txoj kev haub ntxias tshem tau tawm ntawm lawv tag nrho mus tiag tiag li, thiab yuav raug Vajtswv muab tau.

Adas thiab Evas raug Vajtswv tsim tawm thaum chiv keeb yog neeg dawb huv, ces hais tau hais tias, thaum uas nyob hauv lub Vaj Edee ces nkawd yeej dawb huv, tsis tau raug dub tsuas los ntawm tej kev phem kev qias li. Nkawd kuj ua siab ncaj rau Yehauvas thiab, thiab tsis paub dab tsi txog kev ntxeev siab rau Yehauvas li. Qhov no mas yog vim nkawd tsis muaj kev cuam tshuam los ntawm Ntxwgnyoog txoj kev haub ntxias, tsis muaj Ntxwgnyoog hau tshuaj lom, thiab yog cov noob neej uas dawb huv tshaj plaws li. Nkawd nyob hauv lub Vaj Edee, tsis tau raug dub tsuas los ntawm tej yam phem qias, tsis tau raug cev nqaij daim tawv tswj, thiab muaj kev hwm Yehauvas heev. Tom qab ntawd, thaum nkawd raug Ntxwgnyoog sim siab tag lawm, nkawd tau tus nab hauv tshuaj lom lawm, thiab qhov kev xav ntxeev siab rau Yehauvas, thiab nkawd nyob rau hauv Ntxwgnyoog txoj kev haub ntxias lawm. Nyob rau thaum pib, nkawd yeej dawb huv thiab hwm Yehauvas; tsuas yog nyob rau qhov no xwb mas nkawd thiaj li yog tib neeg. Tom qab los no, tom qab uas nkawd raug Ntxwgnyoog sim siab tag lawm, nkawd noj lub txiv ntawm tsob txiv uas pub kev paub qhov zoo thiab qhov phem, thiab nyob rau hauv Ntxwgnyoog txoj kev haub ntxias lawm. Nkawd maj mam raug Ntxwgnyoog muab ua qias vuab tsuab, thiab tau plam tus yam ntxwv ntawm tib neeg thaum chiv thawj lawm. Nyob rau thaum pib, tib neeg tau Yehauvas txoj pa, tsis muaj ib qho kev tsis mloog lus me me hlo li, thiab tsis muaj kev phem nyob rau hauv lawv lub siab. Nyob rau tib lub sij hawm ntawd, tib neeg mas yeej yog noob neej tiag tiag li. Tom qab uas raug Ntxwgnyoog muab ua qias vuab tsuab tag lawm, ces tib neeg cia li rais mus ua ib tug tsiaj nyaum lawm. Lawv tej kev xav ces tsuas muaj qhov phem thiab qias nkaus lawm xwb, tsis muaj qhov zoo thiab kev dawb huv li lawm. Qhov no tsis yog Ntxwgnyoog los? Koj twb tau ntsib tau pom Vajtswv tes hauj lwm ntau lawm, tab sis koj tseem tsis tau hloov los sis raug yaug kom dawb huv. Koj tseem nyob rau hauv qab Ntxwgnyoog lub hwj chim, thiab tseem tsis tau nyoo zwm rau Vajtswv. Qhov no yog ib tug uas tau raug txeeb tau lawm tab sis tsis tau raug tsim kho kom zoo tiav log. Thiab vim li cas ho hais tias tus neeg ntawd tsis tau raug tsim kho kom zoo tiav log mas? Nws yog vim tus neeg no tsis nrhiav lub neej los sis ib qho kev paub txog Vajtswv tes hauj lwm li, thiab tsis ntshaw dab tsi tshaj tej kev lom zem rau cev nqaij daim tawv thiab tej kev tau zoo ib nyuag pliag xwb. Qhov tau los ntawd, ces yog qhov uas yeej tsis muaj ib qho kev hloov nyob rau hauv lawv tus moj yam lub neej txoj sia li, thiab lawv tseem muab tsis tau tib neeg tus duab thaum chiv thawj uas Vajtswv tsim li. Cov neeg zoo li ntawd ces yog tej niag cev tuag uas mus taus kev xwb, lawv yog cov niag tuag uas tsis muaj ntsujplig! Cov uas tsis nrhiav kev paub txog tej xwm txheej hauv tus ntsujplig, cov uas tsis nrhiav kev dawb huv, thiab cov uas tsis nrhiav kev ua neej raws qhov tseeb, cov uas txaus siab tsuav yog raug txeeb tau rau sab phem lawm xwb, thiab cov uas ua tsis tau lub neej raws li Vajtswv tej lus thiab rais los ua tau tib neeg dawb huv—cov no yog cov neeg uas tsis tau raug cawm tau. Vim hais tias, yog lawv tsis muaj qhov tseeb, ces tib neeg tsis muaj peev xwm yuav sawv tau khov kho rau thaum Vajtswv tej kev sim siab; tsuas yog cov uas sawv tau khov kho rau thaum Vajtswv tej kev sim siab xwb mas thiaj li yog cov uas raug cawm tau lawm. Qhov Kuv xav tau ces yog cov neeg zoo li Petus, cov neeg uas nrhiav kev kom raug tsim kho kom zoo tiav log. Qhov tseeb hnub no ces muab rau cov uas ntshaw thiab nrhiav nws. Qhov kev cawm dim no ces muab rau cov uas ntshaw kom raug Vajtswv cawm, thiab tsis yog yuav cia kom nej muab tau nkaus xwb. Nws lub hom phiaj ces yog kom nej thiaj raug Vajtswv muab tau; nej caum cuag Vajtswv es kom Vajtswv thiaj li muab tau nej. Hnub no Kuv tau hais cov lus no rau nej, thiab nej tau hnov lawm, thiab nej yuav tsum xyaum ua raws tej lus no. Nyob rau thaum kawg, lub sij hawm uas nej muab cov lus no coj mus xyaum ua raws ces yuav yog lub sij hawm uas Kuv muab tau nej los ntawm cov lus no; nyob rau tib lub sij hawm ntawd, nej kuj yuav muab tau cov lus no thiab, uas hais tau hais tias, nej yuav tau qhov kev cawm dim loj tshaj plaws no. Thaum uas nej raug yaug dawb huv lawm, nej yuav rais los mus ua ib tug tib neeg tiag tiag. Yog koj tsis muaj peev xwm ua neej raws qhov tseeb, los sis ua lub neej kom zoo li ib tug uas twb raug tsim kho kom zoo tiav log lawm, ces nws yuav hais tau hais tias koj tsis yog ib tug tib neeg, tab sis yog ib lub niag cev tuag uas mus taus kev xwb, ib tug niag tsiaj nyaum xwb, vim koj tsis muaj qhov tseeb, ces hais tau hais tias koj tsis muaj Yehauvas txoj pa, thiab yog li ntawd koj yog ib niag neeg tuag uas tsis muaj ntsujplig! Txawm hais tias nws yeej yog ib qho ntxim yuav ua tau uas yuav hais lus tim khawv tom qab uas raug txeeb tau lawm, los qhov koj tau ces tsuas yog ib qho kev cawm dim me me nkaus xwb, thiab koj tsis tau rais mus ua ib tug muaj sia nyob uas muaj ib tug ntsujplig. Txawm hais tias koj twb tau ntsib tau pom kev qhuab ntuas thiab kev txiav txim lawm los, koj tus moj yam tseem tsis tau raug txuas hnub nyoog los sis hloov los ntawm qhov ntawd; koj tseem yog koj tus neeg qub, koj yeej tseem yog Ntxwgnyoog tug, thiab koj tsis yog ib tug uas twb raug yaug dawb huv lawm. Tsuas yog cov uas twb raug tsim kho kom zoo tiav log lawm xwb mas thiaj li muaj nuj nqis, thiab tsuas yog cov neeg zoo li no xwb mas thiaj li tau lub neej tiag tiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Petus Qhov Kev Ntsib Kev Pom: Nws Qhov Kev Paub txog Kev Rau Txim thiab Kev Txiav Txim

Hnub no, ib co neeg nrhiav kev kom raug Vajtswv siv, tab sis tom qab raug txeeb tau lawm lawv yuav raug siv tsis tau ncaj qha. Hais txog cov lus uas hais hnub no, yog hais tias, thaum Vajtswv siv neeg, koj tseem tsis muaj peev xwm ua tej ntawd kom tiav, ces koj tsis tau raug tsim kho kom zoo tiav log. Muab ua lwm yam lus hais, ces thaum qhov kawg ntawm lub sij hawm uas tib neeg raug tsim kho kom zoo tiav log ntawd los txog ces yuav txiav txim siab hais tias seb tib neeg yuav raug muab ntiab tawm mus los sis yuav raug Vajtswv siv. Cov uas raug muab tau lawm ces tsis yog dab tsi tshaj li cov kev piv txwv ntawm kev nyob twj ywm thiab kev xav phem; lawv yog cov qauv piv txwv thiab qauv ua raws xwb, tab sis lawv tsis yog dab tsi tshaj ib nqe lus sib txawv xwb. Tsuas yog thaum tib neeg tus moj yam ntawm lub neej txoj sia hloov lawm xwb, thiab lawv yeej hloov tau sab hauv sab nraud tib si, mas lawv thiaj li yuav raug tsim kho kom zoo tiav log. Hnub no, koj xav tau qhov twg: kom raug txeeb tau, los sis kom raug tsim kho kom zoo tiav log? Qhov twg yog qhov uas koj xav ua kom tau? Koj puas tau ua tiav hlo tag nrho tej uas yuav tsum ua tso es thiaj li yuav raug tsim kho kom zoo tiav log? Tshuav qhov twg koj tseem tsis tau muaj? Koj yuav npaj koj tus kheej li cas, thiab koj yuav muab dab tsi los hloov rau tej yam uas koj tseem tsis tau muaj? Koj yuav nkag mus rau txoj kev kom raug tsim kho kom zoo tiav log tau li cas? Koj yuav muab koj tus kheej zwm kiag tau li cas? Koj thov kom raug tsim kho kom zoo tiav log, es ua koj puas nrhiav kev dawb huv? Koj puas yog ib tug neeg uas nrhiav kev qhuab ntuas thiab kev txiav txim es kom koj raug ntxuav kom dawb huv? Koj nrhiav kev raug yaug kom dab huv, yog li koj puas txaus siab txais yuav kev qhuab ntuas thiab kev txiav txim? Koj thov paub Vajtswv, tab sis koj puas muaj ib qho kev paub txog Nws txoj kev qhuab ntuas thiab kev txiav txim? Hnub no, feem ntau ntawm tes hauj lwm Nws ua rau saum koj ces yog kev qhuab ntuas thiab kev txiav txim; koj qhov kev paub txog tes hauj lwm no yog dab tsi? Ua qhov kev qhuab ntuas thiab kev txiav txim uas koj tau ntsib tau pom no puas tau muab koj yaug kom dawb huv? Nws puas tau muab koj hloov? Nws puas muaj tej yam dab tsi uas raug rau koj kiag? Koj puas dhuav tej hauj lwm uas ntau heev hnub no—tej kev cem foom, tej kev txiav txim, thiab tej kev hais nthuav tawm—los sis koj puas xav hais tias tej yam no muaj txiaj ntsim loj rau koj? Koj hlub Vajtswv, tab sis vim li cas koj ho hlub Nws? Puas yog koj hlub Vajtswv vim koj tau txais hmoov hlub me me? Los sis puas yog koj hlub Vajtswv tom qab uas koj tau me ntsis kev thaj yeeb thiab kev xyiv fab lawm xwb? Los sis puas yog koj hlub Vajtswv tom qab uas raug yaug dawb huv los ntawm Nws qhov kev qhuab ntuas thiab kev txiav txim lawm xwb? Dab tsi kiag yog qhov uas ua rau koj hlub Vajtswv? Petus tau ua tej yam dab tsi kiag es kom nws raug tsim kho kom zoo tiav log? Tom qab uas nws raug tsim kho zoo tiav log lawm, dab tsi yog txoj kev tseem ceeb uas muab qhov ntawd hais qhia kom pom? Puas yog nws hlub tus Tswv Yexus vim nws tos ntsoov Nws xwb, los sis vim yog nws tsis pom Nws, los sis vim yog nws raug cem? Los sis puas yog nws haj yam hlub tus Tswv Yexus tshaj vim yog nws tau txais yuav qhov kev raug kev ceeb laj txom nyem loj, thiab tau los mus paub nws tus kheej tej kev qias thiab kev tsis mloog lus, tau los mus paub txoj kev dawb huv ntawm tus Tswv? Ua nws txoj kev hlub rau Vajtswv puas dawb huv zog tuaj vim yog Vajtswv txoj kev qhuab ntuas thiab kev txiav txim, los sis vim yog muaj lwm yam? Yog qhov twg tiag? Koj hlub Vajtswv vim yog Vajtswv tej hmoov hlub, thiab vim hnub no Nws tau muab me ntsis koob hmoov rau koj. Qhov no puas yog txoj tseem kev hlub mas? Koj yuav hlub Vajtswv li cas? Puas tsim nyog koj txais yuav Nws tej kev qhuab ntuas thiab kev txiav txim, thiab, tom qab uas tau pom Nws tus moj yam ncaj ncees lawm, yuav muaj cuab kav hlub Nws tiag tiag, kom koj ntseeg tiag, thiab muaj ib qho kev paub txog Nws? Zoo ib yam li Petus, koj puas hais tau hais tias koj tseem hlub Vajtswv tsis tau txaus? Qhov koj nrhiav puas yog xav kom raug txeeb tau tom qab qhov kev qhuab ntuas thiab kev txiav txim lawm, los sis kom raug yaug kom dawb huv, raug tiv thaiv thiab raug saib xyuas tom qab qhov kev qhuab ntuas thiab kev txiav txim lawm? Qhov twg ntawm cov no uas koj nrhiav? Koj lub neej puas yog ib lub uas muaj qab hau, los sis yog lub uas tsis muaj qab hau thiab tsis muaj nuj nqis li? Koj puas xav tau cev nqaij daim tawv xwb, los sis puas yog koj xav tau qhov tseeb? Koj puas xav kom tau txoj kev txiav txim rau, los sis kev tau zoo xwb? Twb tau ntsib tau pom Vajtswv tes hauj lwm ntau heev lawm, thiab twb tau pom txoj kev dawb huv thiab txoj kev ncaj ncees ntawm Vajtswv lawm, koj yuav nrhiav li cas? Koj yuav taug txoj kev no li cas? Koj yuav muab koj txoj kev hlub Vajtswv coj mus xyaum ua li cas? Vajtswv txoj kev qhuab ntuas thiab kev txiav txim ho ua tau dab tsi tshwm sim rau koj? Qhov uas seb koj puas muaj ib qho kev paub txog Vajtswv txoj kev qhuab ntuas thiab kev txiav txim ntawd mas nyob ntawm seb koj yuav muab dab tsi coj los ua neej, thiab seb koj txoj kev hlub Vajtswv ho mus txog qhov twg! Koj ob daim di ncauj hais tias koj hlub Vajtswv, tab sis qhov koj muab coj los ua ces ho yog tus moj yam qub uas qias vuab tsuab; koj tsis muaj kev hwm Vajtswv, thiab haj yam tsis muaj ib qho kev txawj xav li. Cov neeg zoo li ntawd puas hlub Vajtswv mas? Cov neeg zoo li ntawd puas muaj lub siab ncaj rau Vajtswv mas? Lawv puas yog cov uas txais yuav Vajtswv txoj kev qhuab ntuas thiab kev txiav txim mas? Koj hais tias koj hlub Vajtswv thiab ntseeg Nws, tab tsis koj ho tsis tso koj tej kev xav phem tseg. Nyob rau hauv koj tes hauj lwm, txoj kev to taub, tej lus koj hais, thiab nyob hauv koj lub neej, tsis muaj ib qho uas tshwm sim los ntawm koj txoj kev hlub Vajtswv li, thiab tsis muaj ib qho kev hwm Vajtswv li. Qhov no puas yog ib tug neeg uas tau txais kev qhuab ntuas thiab kev txiav txim lawm mas? Ua ib tug neeg zoo li no puas yuav ua tau Petus? Cov neeg zoo li Petus ntawd puas yog lam muaj txoj kev paub xwb, tab sis tsis muab coj los ua? Hnub no, dab tsi yog tus yam ntxwv uas cheem tsum tib neeg kom ua ib lub neej tiag tiag mas? Ua Petus tej lus thov ces tsuas yog ib co niag lus uas lam tawm hauv nws qhov ncauj los xwb lod? Ua tej ntawd tsis yog cov lus uas tawm hauv nws lub siab tob tob tuaj lod? Ua Petus lam thov Vajtswv xwb, thiab yeej tsis muab qhov tseeb coj mus xyaum ua li lod? Koj qhov kev nrhiav ntawd yog ua rau leej twg tus txiaj ntsim mas? Koj yuav ua li cas es kom koj tau txais kev tiv thaiv thiab kev yaug kom dawb huv nyob rau thaum muaj Vajtswv qhov kev qhuab ntuas thiab kev txiav txim ntawd mas? Ua Vajtswv qhov kev qhuab ntuas thiab kev txiav txim ntawd tsis muaj txiaj ntsim dab tsi rau tib neeg li lod? Ua tag nrho tej kev txiav txim ces yog kev rau txim lod? Ua tsuas yog kev thaj yeeb thiab kev xyiv fab, tsuas yog koob hmoov rau tej khoom siv thiab kev tau zoo ib pliag xwb, thiaj li muaj txiaj ntsim rau tib neeg lub neej txoj sia lod? Yog tib neeg nyob rau ib qho chaw uas xis nyob thiab kab ntsab, tsis muaj kev txiav txim qhov zoo thiab phem, nws puas yuav raug yaug tau kom dawb huv mas? Yog tib neeg xav hloov thiab kom raug yaug kom dawb huv, lawv ho yuav txais yuav kev tsim kho kom zoo tiav log tau li cas mas? Txoj kev twg yog txoj uas lawv tsim nyog xaiv hnub no?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Petus Qhov Kev Ntsib Kev Pom: Nws Qhov Kev Paub txog Kev Rau Txim thiab Kev Txiav Txim

Nyob rau ntawm qhov uas hais txog Petus, tib neeg yeej muaj tej yam zoo los hais txog nws yam tsis paub kawg li. Lawv nco tau tam sid txog peb zaug uas nws tsis lees Vajtswv, qhov uas nws sim Vajtswv li cas los ntawm qhov kev ua dej num rau Ntxwgnyoog, thiab qhov uas thaum kawg nws raug ntsia rau saum tus ntoo khaub lig rov taw saum ntuj rau Vajtswv, thiab ntau yam ntxiv mus. Tam sim no Kuv yuav tsom ntsees rau qhov piav rau nej txog qhov uas Petus paub Kuv thiab qhov kawg ntawm nws ho zoo li cas. Petus yog ib tug muaj peev xwm zoo, tab sis nws tej xwm txheej mas tsis zoo li Povlauj tej: Nws niam thiab txiv tsim txom Kuv, lawv yog cov dab phem uas raug Ntxwgnyoog nkag rau thiab, qhov tshwm sim ntawd los, ces lawv tsis qhia dab tsi txog Vajtswv rau Petus li. Petus yog ib tug ntse, txawj, thiab ncawg nws niam nws txiv txij puag thaum me tuaj lawm. Tab sis thaum laus lawm, nws rais mus ua lawv tus yeeb ncuab vim nws yeej tsis tsum nws qhov kev nrhiav kev paub txog Kuv li, thiab tom qab ntawd tau tig nrab qaum rau lawv. Qhov no mas yog vim, tshaj txhua yam tib si, nws ntseeg hais tias lub ntuj thiab lub ntiaj teb thiab tag nrho txhua yam ces yeej nyob rau hauv Tus Uas Muaj Hwj Chim Loj Kawg Nkaus ob txhais tes thiab hais tias tag nrho txhua yam zoo los ntawm Vajtswv los thiab muab tawm ncaj qha ntawm Nws los yam tsis tau raug lim los ntawm Ntxwgnyoog li. Qhov sib txawv ntawm Petus niam thiab txiv muab tau ib qho kev paub zoo zog rau nws txog Kuv txoj kev siab dawb siab zoo thiab kev hlub tshua, yog li ntawd, thiaj ua rau nws txoj kev ntshaw nrhiav Kuv haj yam nce siab tuaj. Nws mas tsis yog tsom ntsees rau kev noj thiab kev haus Kuv cov lus xwb, tab sis, tshaj qhov ntawd, yog to taub Kuv txoj kev xav, thiab haj yam ceev faj hauv nws lub siab. Qhov tau los ntawd ces yog, nws yeej ib txwm txawj xav nyob rau hauv nws tus ntsujplig, thiab yog li ntawd nws thiaj li ua raws li Kuv lub siab rau txhua yam uas nws ua. Nws tau saib ntsoov tej uas tib neeg ua tsis tau yav dhau los kom txhawb nws kom mus lawm tom ntej, ntshai rwg tsam mag ntxiab rau tej kev ua tsis tau ntawd. Yog li ntawd, ib yam nkaus li thiab, nws thiaj li rau siab ntso rau txoj kev txais yuav tej kev ntseeg thiab kev hlub ntawm tag nrho cov uas hlub Vajtswv thoob plaws txhua tiam. Nyob rau txoj kev no—tsis yog nyob rau tej kis tsis zoo nkaus xwb, tab sis qhov tseem ceeb tshaj, nyob rau tej kis zoo—nws loj hlob ceev heev, ua rau nws qhov kev paub ntawd rais mus ua qhov loj tshaj plaws nyob rau ntawm Kuv xub ntiag. Nws yeej tsis nyuab yuav xav txog li, tom qab ntawd, qhov uas nws muab txhua yam uas nws muaj tso kiag rau hauv Kuv ob txhais tes, nws mas tseem muab tej kev txiav txim siab txog zaub mov, ris tsho, pw thiab yuav nyob qhov twg, thiab cia li txaus siab rau Kuv tej kev nplua nuj nyob rau ntawm lub hauv paus ntawm kev ua kom haum Kuv siab rau txhua yam. Kuv muab nws sim siab yam suav tsis txheeb li—kev sim siab, raws li ib txwm muaj, uas ua rau nws tshuav tuag xwb—tab sis nyob rau hauv pua pua tawm qhov kev sim siab no, yeej tsis muaj ib zaug uas nws yuav poob nws txoj kev ntseeg Kuv li los sis yuav tag kev cia siab rau Kuv li. Txawm yog thaum Kuv hais kiag hais tias Kuv tau muab nws tso pov tseg lawm, los nws yeej tsis qaug zog li, thiab tseem hlub Kuv tas zog ntxiv nyob rau ib txoj kev uas muaj qab hau thiab raws nraim li tej kab ke yav tag los lawm. Kuv hais rau nws hais tias Kuv yuav tsis qhuas nws txawm hais tias nws hlub Kuv los xij, hais tias thaum kawg Kuv yuav muab nws cuam kiag mus rau hauv Ntxwgnyoog ob txhais tes. Tab sis nyob rau hauv tej kev sim siab li no, tej kev sim siab uas tsis yog tshwm kiag rau cev nqaij daim tawv, tab sis yog hais ua lus, los nws tseem thov Kuv hais tias, “Au Vajtswv! Nyob rau saum ntuj thiab ntiaj teb thiab tag nrho txhua yam, puas muaj ib tug tib neeg twg, ib tug twg uas raug tsim tawm los, los sis ib yam dab tsi uas yuav tsis nyob hauv Koj, Tus Uas Muaj Hwj Chim Loj Kawg Nkaus, ob txhais tes li? Thaum uas Koj muaj lub siab hlub tshua kuv, kuv lub siab mas zoo siab tshaj plaws rau Koj txoj kev hlub tshua. Thaum Koj txiav txim rau kuv, txawm hais tias kuv yuav tsis tsim nyog tau txais li, los kuv tseem tau txoj kev paub kev hnov txog tej uas yeej xav tsis txog kiag li ntawm Koj tej kev ua, vim Koj yog tus muaj hwj chim thiab tswv yim. Txawm hais tias kuv cev nqaij daim tawv yuav txom nyem, los kuv tus ntsujplig mas tau zoo. Vim li cas kuv thiaj li yuav tsis qhuas Koj tej tswv yim thiab tej kev ua? Txawm hais tias kuv yuav tuag kiag tom qab uas paub Koj lawm, los vim li cas kuv thiaj li yuav tsis ua li ntawd yam txaus siab hlo thiab zoo siab hlo? Tus Uas Muaj Hwj Chim Loj Kawg Nkaus! Koj txawm yuav tsis xav pub kom kuv pom Koj li tiag los? Kuv yeej tsis zoo txaus yuav tau txais Koj qhov kev txiav txim li los? Puas yog muaj tej yam dab tsi nyob rau hauv kuv uas Koj tsis xav pom?” Nyob rau ntawm tej kev sim siab ntawd, txawm hais tias Petus tsis muaj peev xwm yuav to taub kom yog li Kuv lub siab xav, los tej ntawd yeej yog pov thawj qhia hais tias nws yeej txaus siab thiab tau meej mom rau qhov uas raug Kuv siv (txawm hais tias nws tau txais Kuv qhov kev txiav txim ces kom tib neeg thiaj li pom Kuv qhov kev muaj meej mom loj thiab qhov kev npau taws), thiab hais tias nws tsis ntxhov siab rau tej kev sim siab no. Vim yog nws qhov kev ua siab ncaj rau ntawm Kuv xub ntiag, thiab vim yog Kuv qhov kev foom koob hmoov rau nws, nws thiaj yog ib tug qauv zoo thiab ib tug qauv xyaum raws rau tib neeg los tau txhiab txhiab xyoo lawm. Qhov no tsis yog kiag qhov uas nej tsim nyog xyaum ua raws los? Xav kom ntev thiab kom zoo txog qhov uas vim li cas Kuv ho yuav tham ntev heev txog Petus; tej no tsim nyog ua ib qho kab ke rau nej ua raws.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 6

Petus tau caum raws Yexus mus tau ob peb xyoos thiab pom ntau yam hauv Nws uas tsis muaj nyob rau hauv lwm tus tib neeg li. Tom qab uas caum raws Nws mus tau ib xyoo lawm, Petus raug Yexus xaiv los ntawm kaum ob tug thwj tim. (Tseeb tiag, Yexus tsis hais txog qhov no kom nrov, thiab lwm tus tsis paub txog qhov no kiag li.) Nyob rau hauv lub neej, Petus ntsuas nws tus kheej los ntawm txhua yam uas Yexus tau ua. Qhov tshwj xeeb tshaj plaws yog, cov xov uas Yexus qhia khawb hauv nws lub siab heev. Nws mob siab rau thiab ncaj ncees rau Yexus, thiab nws yeej ib txwm tsis tau hais tej lus tsis txaus siab tawm tsam Yexus li. Vim li ntawd, nws thiaj li dhau los ua Yexus ib tug phooj ywg ncaj ncees mus rau txhua qhov uas Yexus mus. Petus tau soj ntsuam Yexus tej lus qhuab qhia, Nws tej lus zoo, yam uas Nws tau muab coj los ua Nws cov zaub mov, Nws tej khaub ncaws, Nws qhov chaw nyob, thiab Nws taug kev li cas. Petus tau ua txhua yam raws li Yexus. Nws yeej ib txwm tsis qhuas tias nws tus kheej coj ncaj, tiam sis nws tau muab txhua yam uas qub qub lawm tso pov tseg mus, es los caum raws Yexus tus qauv ntawm kev hais lus thiab kev ua dej num. Nws yog thaum ntawd uas Petus thiaj li paub tias lub ntuj thiab lub ntiaj teb thiab txhua yam puav leej yog nyob rau hauv Tus Uas Muaj Hwj Chim Loj Kawg Nkaus ob txhais tes thiab, vim yog li no, nws tus kheej thiaj li tsis muaj kev xaiv mus rau lwm txoj kev kiag li lawm. Petus kuj tau sim txhua yam ntawm Yexus thiab muab los siv ua ib tug qauv. Yexus lub neej qhia tias Nws tsis yog ib tug neeg qhuas tias Nws tus kheej ncaj ncees nyob rau hauv yam uas Nws ua; twb tsim nyog Nws khav txog Nws Tus Kheej tiam sis Nws tsis ua li ntawd, Nws tsuas txhawb tib neeg los ntawm txoj kev hlub xwb. Muaj ntau yam qhia tias Yexus yog leej twg, thiab yog vim qhov no, Petus thiaj tau ua raws li txhua yam raws li Nws. Petus tej kev paub tau ua rau nws muaj ib txoj kev to taub ntxiv txog Yexus txoj kev hlub, yog li nws thiaj li hais tau tej yam zoo li no tias, “Kuv tau tshawb nrhiav Tus Uas Muaj Hwj Chim Loj Kawg Nkaus thoob plaws lub qab ntuj khwb lawm, thiab kuv tau pom tej yam uas xav tsis thoob saum ntuj thiab hauv ntiaj teb thiab txhua yam lawm, yog li ntawd kuv thiaj tau txais ib txoj kev to taub tob txog Tus Uas Muaj Hwj Chim Loj Kawg Nkaus txoj kev hlub. Txawm li ntawd los, kuv yeej ib txwm tsis tau muaj txoj kev hlub tseeb nyob hauv kuv tus kheej lub siab li, thiab kuv yeej ib txwm tsis tau pom txoj kev hlub ntawm Tus Uas Muaj Hwj Chim Loj Kawg Nkaus los ntawm kuv tus kheej ob lub qhov muag kiag li. Hnub no, Tus Uas Muaj Hwj Chim Loj Kawg Nkaus tau pom tias kuv ua haum Nws siab, thiab thaum kawg kuv kuj tau paub txog Vajtswv txoj kev hlub lawm. Thaum kawg kuv tau nrhiav pom hais tias nws tsis yog Vajtswv tsim txhua yam los ua rau tib neeg kom hlub Nws xwb; nyob rau hauv kuv lub neej txhua txhua hnub, kuv tau pom Nws txoj kev hlub uas tsis txawj kawg li. Yuav ua li cas thiaj li yuav txwv tau yam uas tuaj yeem pom tau tam sim no?” Raws li lub sij hawm tau dhau mus lawm, muaj ntau yam uas zoo kuj tau tshwm sim nyob rau hauv Petus thiab. Nws mloog Yexus lus heev, thiab nws kuj tau raug ob peb yam teeb meem tsim txom thiab. Thaum Yexus coj nws mus tshaj tawm rau ntau qhov chaw, Petus yeej ib txwm txo hwj chim thiab mloog Yexus cov lus qhuab qhia. Nws yeej ib txwm tsis khav theeb tias nws tau nrog Yexus mus tau ntau lub xyoo li. Tom qab uas Yexus tau qhia rau Petus lawm tias qhov Nws los no yog los raug ntsia rau saum tus ntoo khaub lig mas Nws thiaj li tuaj yeem ua tiav Nws txoj hauj lwm, ces feem ntau Petus txawm pib ntxhov siab hauv nws lub siab thiab tau quaj ib leeg ntsiag to. Txawm li ntawd los, hnub “hmoov tsis zoo” ntawd thaum kawg kuj tau los txog. Tom qab uas Yexus tau raug ntes lawm, Petus tau quaj ib leeg nyob rau hauv nws lub nkoj nuv ntses thiab tau thov Vajtswv ntau zaus rau qhov no. Tiam sis hauv nws lub siab, nws paub tias qhov no yog raws li Leej Txiv Vajtswv lub siab nyiam, thiab paub tias yeej tsis muaj leej twg muaj peev xwm los hloov tau hlo li. Nws yeej tseem tu siab thiab los kua muag vim yog nws txoj kev hlub xwb. Tseeb tiag, qhov no yeej yog noob neej ib qho teeb meem. Yog li ntawd, thaum nws paub hais tias Yexus yuav raug ntsia rau saum tus ntoo khaub lig, nws nug Yexus hais tias, “Tom qab uas Koj mus lawm, Koj puas yuav rov qab los nrog peb nyob thiab saib xyuas peb lawm? Peb puas tseem yuav pom Koj ntxiv lawm thiab?” Txawm hais tias cov lus no yog lus ruam heev thiab muaj noob neej tej kev xav puv npo xwb los, Yexus paub tias Petus mob siab npaum li cas, yog li ntawd los ntawm Nws txoj kev hlub Nws thiaj li xam pom Petus qhov teeb meem: “Petus, Kuv hlub koj. Koj puas paub li ntawd? Txawm hais tias yam uas koj hais tsis muaj qab hau dab tsi los, Leej Txiv twb tau cog lus lawm tias tom qab uas Kuv sawv hauv qhov tuag rov qab los, Kuv yuav los tshwm rau tib neeg pom 40 hnub. Koj tsis ntseeg tias Kuv tus Ntsujplig yuav los muab kev hlub rau nej txhua tus lov?” Txawm hais tias cov lus no nplig tau Petus lub siab me ntsis los, nws yeej tseem hnov tias muaj ib yam dab tsi ploj hauv nws lub siab mus lawm, yog li ntawd, tom qab uas Yexus tau sawv hauv qhov tuag rov qab los lawm, Yexus txawm tau tshwm los rau nws pom tab meeg thawj thawj zaug. Txhawm rau qhov tiv thaiv kom Petus tsis txhob peej khaws nws tej kev xav, Yexus thiaj li tsis kam lees txais pluas mov uas qab heev uas Petus tau npaj rau Nws noj, ces tib ntsais muag xwb Yexus txawm cia li yaj ntshis mus lawm. Txij thaum ntawd los, Petus thiaj li muaj ib txoj kev nkag siab tob zog txog tus Tswv Yexus thiab haj yam hlub Nws tshaj qub. Tom qab uas Yexus tau sawv hauv qhov tuag rov qab los lawm, Yexus nquag los tshwm rau Petus pom heev. Nws tau tshwm los rau Petus pom peb zaug ntxiv tom qab uas tag plaub caug hnub lawm ces Nws thiaj tau nce mus rau saum ntuj lawm. Txhua zaus uas tshwm los ntawd puav leej yog thaum Vajntsujplig Dawb Huv txoj hauj lwm twb yuav tiav thiab txoj hauj lwm tshiab twb yuav pib lawm.

Tag nrho nws lub neej, Petus ib txwm nuv ntses los yug txoj sia xwb tiam sis, qhov loj tshaj ntawd yog, nws ua neej nyob txhawm rau kev qhuab qhia. Ntau xyoo tom qab ntawd, nws tau sau phau ntawv ib Petus thiab ob Petus, thiab ob peb tsab ntawv mus rau pawg ntseeg ntawm Filadefia thaum lub sij hawm ntawd. Nws txhawb cov tib neeg lub zog heev thaum lub sij hawm no. Dua li qhov nws siv nws tus kheej tej pov thawj los qhia tib neeg lawm nws tsis ua li ntawd, nws haj tseem tau muab tau ib txoj kev pab uas tsim nyog rau lawv lub neej txoj sia thiab. Nws yeej tsis hnov qab Yexus tej lus qhuab qhia ua ntej uas Yexus ncaim mus li, thiab tej lus qhuab qhia ntawd tau txhawb tag nrho nws lub neej. Thaum uas tab tom caum raws Yexus mus, nws tau txiav txim siab muab nws txoj sia los them tus Tswv txoj kev hlub thiab los ua raws txhua yam raws li Yexus tus qauv. Yexus pom zoo rau qhov no, yog li ntawd thaum Petus muaj 53 xyoos (tau 20 tawm xyoos tom qab uas Yexus tau ncaim mus lawm), Yexus tau tshwm los rau nws pom los pab ua kom tiav nws txoj kev xav tau. Nyob rau hauv xya lub xyoo uas yuav los ntawd, Petus tau siv nws lub neej txoj sia los kawm paub txog nws tus kheej. Muaj ib hnub, uas yog hnub kawg ntawm xya lub xyoo no, nws tau raug ntsia rau saum tus ntoo khaub lig tob hau tuaj hauv ko taw tuaj saud, yog li ntawd nws lub neej uas muaj nuj nqis tshaj plaws thiaj li tau los xaus rau hnub ntawd lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tej Kev Qhia Tshwm txog Cov Lus Zais Tob ntawm “Vajtswv Cov Lus mus rau Tag Nrho lub Qab Ntuj Khwb”, Nyob hauv Petus Lub Neej

Txoj kev haub ntxias ntawm kev tsaus ntuj yog dab tsi? Qhov hu ua “txoj kev haub ntxias ntawm kev tsaus ntuj” yog txoj kev haub ntxias ntawm Ntxwgnyoog txoj kev ntxias dag, kev coj tsis ncaj, kev khaub zig, thiab kev tswj tib neeg; txoj kev haub ntxias ntawm Ntxwgnyoog yog ib txoj kev haub ntxias uas muaj kev tuag. Txhua tus uas nyob hauv qab Ntxwgnyoog lub hwj chim yuav tau txais kev piam sij. Koj yuav khiav tawm ntawm txoj kev haub ntxias ntawm kev tsaus ntuj tom qab tau txais kev ntseeg ntawm Vajtswv tau li cas? Thaum koj thov Vajtswv los ntawm lub siab tiag, koj tig lub siab tag nrho rau Nws, txog theem koj lub siab raug txhawb los ntawm Vajtswv tus Ntsujplig. Koj muaj kev txaus siab muab koj tus kheej tag nrho rau Nws, thiab txog thaum ntawd ces, koj yuav khiav tawm dhau ntawm txoj kev haub ntxias ntawm kev tsaus ntuj. Yog tias txhua yam uas tib neeg ua yog qhov ua rau Vajtswv txaus siab thiab raws li Nws txoj cai, ces nws yog tus tib neeg uas nyob nrog Vajtswv cov lus thiab nyob hauv Nws txoj kev saib xyuas thiab kev tiv thaiv. Yog tib neeg tsis muaj peev xwm xyaum ua raws li Vajtswv cov lus, yog tias lawv pheej ib txwm xav dag Nws, ua kom tag kev tag cai rau Nws, thiab tsis ntseeg tias Nws muaj nyob—ces tag nrho cov tib neeg no puav leej ua neej nyob hauv txoj kev haub ntxias ntawm kev tsaus ntuj. Tus tib neeg uas tsis tau txais Vajtswv li kev cawm dim ces yog tab tom ua neej nyob hauv qab Ntxwgnyoog lub hwj chim; ntawd yog, tag nrho lawv txhua tus ua neej nyob hauv txoj kev haub ntxias ntawm kev tsaus ntuj. Cov uas tsis ntseeg Vajtswv yog cov tab tom ua neej nyob hauv qab Ntxwgnyoog lub hwj chim. Txawm yog cov uas ntseeg Vajtswv txoj kev muaj nyob los tej zaum yuav tsis tau tab tom ua neej nyob hauv Nws txoj kev kaj, rau ntawm cov uas ntseeg Nws tej zaum yuav tsis tau tab tom ua neej nyob rau hauv Nws cov lus los sis muaj cuab kav zwm tau rau Vajtswv. Tib neeg raug txwv rau txoj kev ntseeg Vajtswv, thiab vim yog nws tsis muaj kev paub txog Vajtswv, nws tseem nyob rau hauv txoj kev cai qub, nyob rau hauv cov lus tsis ciaj sia, nyob nrog rau ib lub neej uas tsaus ntuj nti thiab tsis paub meej, los sis tsis tau txais kev ntxuav kom dawb huv los ntawm Vajtswv los sis tsis tau caum cuag Nws kiag li. Yog li no, nws yuav hais tsis tau tias cov uas tsis ntseeg Vajtswv tab tom ua neej nyob hauv txoj kev haub ntxias ntawm kev tsaus ntuj, txawm tias cov uas ntseeg Vajtswv los tej zaum tseem nyob hauv nws txoj kev haub ntxias thiab, vim lawv tsis muaj tus Vajntsujplig Dawb Huv li tes dej num. Cov uas tsis tau txais Vajtswv txoj hmoov hlub thiab kev hlub tshua thiab cov uas tsis tuaj yeem pom tes dej num ntawm tus Vajntsujplig Dawb Huv tseem ua neej nyob hauv txoj kev haub ntxias ntawm kev tsaus ntuj; thiab muaj ntau lub sij hawm, lawv tsuas yog cov tib neeg uas txaus siab rau Vajtswv txoj hmoov hlub xwb tiam sis tsis paub txog Nws. Yog tias ib tug tib neeg uas ntseeg Vajtswv tseem siv nws lub neej feem ntau nyob hauv txoj kev haub ntxias ntawm kev tsaus ntuj xwb, ces lub ntsiab ntawm tus tib neeg no li kev muaj nyob tau ploj mus lawm—thiab nws yuav muaj nuj nqes dab tsi mus hais txog cov tib neeg tsis ntseeg tias Vajtswv muaj nyob?

Txhua tus uas tsis tuaj yeem lees txais Vajtswv li tes dej num, los sis txhua tus uas lees txais Vajtswv li tes dej num tab sis tsis muaj cuab kav ua raws li Nws cov lus txib, yog cov tib neeg tseem ua neej nyob rau hauv txoj kev haub ntxias ntawm kev tsaus ntuj. Tsuas yog cov neeg uas ua raws qhov tseeb thiab muaj cuab kav ua tau raws li Vajtswv cov lus txib xwb thiaj yuav tau txais koob hmoov los ntawm Nws, thiab tsuas yog lawv xwb thiaj yuav khiav tawm tau ntawm txoj kev haub ntxias ntawm kev tsaus ntuj. Cov uas tsis tau txais kev tso, cov ib txwm raug tswj hwm los ntawm ib yam dab tsi, thiab cov tsis muaj peev xwm muab lawv lub siab rau Vajtswv yog cov tib neeg nyob rau hauv kev ua Ntxwgnyoog qhev uas ua neej nyob rau hauv ib txoj kev tuag. Cov uas tsis ncaj ncees rau lawv lub luag hauj lwm, cov uas tsis ncaj cees rau Vajtswv cov lus txib, thiab cov tsis ua lawv cov hauj lwm rau ntawm pawg ntseeg yog cov tib neeg tseem nyob rau hauv txoj kev haub ntxias ntawm kev tsaus ntuj. Cov uas txhob txwm tsim teeb meem rau pawg ntseeg lub neej kom tsis sib haum xeeb, cov txhob txwm ua kom muaj kev sib cav sib ceg ntawm lawv cov kwv tij thiab cov muam, los sis cov uas sib sau ua ib tog, yog cov tib neeg tseem nyob tob tshaj rau hauv txoj kev haub ntxias ntawm kev tsaus ntuj, yog nyob rau hauv kev ua Ntxwgnyoog qhev. Cov uas tsis muaj kev sib raug zoo nrog Vajtswv, uas ib txwm muaj lub siab xav tau ntau, ib txwm xav tau txiaj ntsig, thiab tsis nrhiav kev hloov pauv ntawm lawv tus cwj pwm yog cov tib neeg uas ua neej nyob rau hauv txoj kev haub ntxias ntawm kev tsaus ntuj. Cov uas ib txwm ua dog ua dig thiab tsis mob siab rau ntawm lawv txoj kev xyaum ua qhov tseeb, thiab tsis nrhiav kev ua raws li Vajtswv lub siab nyiam, tsuas nrhiav kev txaus siab rau lawv lub cev nqaij daim tawv xwb, kuj yog cov tib neeg uas tab tom ua neej nyob rau hauv txoj kev haub ntxias ntawm kev tsaus ntuj, raug kev tuag muab nqos mus lawm. Cov uas muaj feem koom nrog rau kev tsis ncaj ncees thiab kev dag ntxias thaum ua hauj lwm rau Vajtswv, cov uas saib xyuas nrog Vajtswv ua dog ua dig, cov dag Vajtswv, thiab cov ib txwm tsim kev npaj rau lawv tus kheej yog cov tib neeg ua neej nyob rau hauv txoj kev haub ntxias ntawm kev tsaus ntuj. Txhua tus uas tsis muaj peev xwm muaj txoj kev hlub tiag rau Vajtswv, tsis rau siab ua raws li qhov tseeb, thiab tsis mob siab hloov pauv lawv tus cwj pwm yog cov tib neeg ua neej nyob rau hauv txoj kev haub ntxias ntawm kev tsaus ntuj.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khiav Tawm Ntawm Txoj Kev Haub Ntxias ntawm Kev Tsaus Ntuj, thiab Koj Yuav Caum Cuag Vajtswv

Yog koj xav tau txais kev qhuas los ntawm Vajtswv, ces ua ntej tshaj plaws koj yuav tsum khiav tawm ntawm Ntxwgnyoog txoj kev haub ntxias uas tsaus ntuj nti, qheb koj lub siab rau Vajtswv thiab muab nws tig kom tag nrho mus rau Nws. Vajtswv puas yuav qhuas yam koj tab tom ua tam sim no? Koj puas tau muab koj lub siab rau Vajtswv? Yam uas koj ua puas yog yam Vajtswv xav tau los ntawm koj? Tej ntawd puas nyob rau hauv qhov tseeb? Soj ntsuam koj tus kheej txhua lub sij hawm thiab tsom ntsoov rau ntawm kev noj thiab haus Vajtswv cov lus; muab koj lub siab tso rau ntawm Nws xub ntiag, hlub Nws los ntawm lub siab tiag tiag, thiab ncaj ncees hlo muab koj tus kheej fij rau Vajtswv. Cov tib neeg ua raws li no yeej yuav tau txais Vajtswv li kev qhuas xwb xwb li. Txhua tus uas ntseeg Vajtswv, tab sis tsis ua raws qhov tseeb, yuav tsis muaj hau kev khiav tawm tau ntawm Ntxwgnyoog txoj kev haub ntxias. Txhua tus uas tsis ua lawv lub neej nrog kev ncaj ncees, cov coj ib tug cwj pwm thaum nyob tim ntsej tim muag tab sis ho coj dua ib tug cwj pwm rau tom qab lawv nrob qaum, cov muaj tus yam ntxwv txo lub hwj chim, ua lub siab ntev, thiab muaj kev hlub txawm tias lawv lub ntsiab tseem ceeb tsis txaus ntseeg, txawj dag, thiab tsis muaj kev ncaj ncees rau Vajtswv—cov tib neeg zoo li no yog cov sawv cev ntawm cov neeg uas nyob rau hauv txoj kev haub ntxias ntawm kev tsaus ntuj; lawv yog tus nab cov xeeb leej xeeb ntxwv. Cov uas tsuas ntseeg Vajtswv rau lawv tus kheej kom tau txais txiaj ntsig, cov qhuas tias yus tus kheej coj ncaj thiab khav theeb, cov ua tawm kom lwm tus qhuas, thiab tiv thaiv lawv tus kheej lub meej mom yog cov tib neeg hlub Ntxwgnyoog thiab tawm tsam qhov tseeb. Cov tib neeg no tawm tsam Vajtswv thiab yog Ntxwgnyoog li ntiag tug tag nrho. Cov uas tsis rau siab ris lub nra rau Vajtswv, tsis ua dej num rau Vajtswv kom kawg siab kawg ntsws, tsuas ib txwm txhawj txog qhov lawv tus kheej nyiam thiab qhov ntawm lawv tsev neeg nyiam, tsis muaj cuab kav tso txhua yam tseg los muab lawv tus kheej fij rau Vajtswv li, thiab yeej tsis ua neej raws Nws cov lus li yog cov tib neeg uas nyob sab nraud ntawm Nws cov lus. Cov tib neeg zoo li no tsis tuaj yeem tau txais Vajtswv li kev qhuas.

Thaum Vajtswv tsim tib neeg, nws yog kom lawv tuaj yeem txaus siab rau Nws qhov kev muaj nplua mias thiab kev hlub Nws tiag; ntawm txoj kev no, tib neeg thiaj yuav ua neej nyob rau hauv Nws txoj kev kaj. Niaj hnub no, rau ntawm cov tib neeg tsis tuaj yeem hlub taus Vajtswv, tsis mob siab rau Nws lub nra, tsis muaj cuab kav muab lawv lub siab tag nrho rau Nws, tsis muaj cuab kav coj Nws lub siab rau lawv tus kheej, thiab tsis tuaj yeem ris Nws lub nra kom zoo li lawv lub—Vajtswv txoj kev kaj yuav tsis ci ntsa iab rau cov tib neeg zoo li no, thiab vim li no lawv txhua tus thiaj tab tom ua neej nyob rau hauv txoj kev haub ntxias ntawm kev tsaus ntuj. Lawv nyob rau ntawm txoj kev uas tsis haum xeeb rau Vajtswv lub siab nyiam, thiab tsis muaj ib qho kev tseeb me me nyob rau ntawm tej lawv ua li. Lawv tab tom da mus los nyob rau hauv Ntxwgnyoog lub pas av; lawv yog cov tib neeg uas ua neej nyob rau hauv txoj kev haub ntxias ntawm kev tsaus ntuj. Yog tias koj tuaj yeem noj thiab haus Vajtswv cov lus tsis tseg thiab ua tib zoo mloog txog Nws lub siab nyiam thiab muab Nws cov lus coj los xyaum ua, ces koj yog Vajtswv li ntiag tug, thiab koj yog ib tug tib neeg uas ua neej nyob rau hauv Nws cov lus. Koj puas txaus siab khiav tawm ntawm Ntxwgnyoog lub hwj chim thiab mus nyob rau hauv Vajtswv txoj kev kaj? Yog tias koj ua neej nyob rau hauv Vajtswv cov lus, ces tus Vajntsujplig Dawb Huv yuav muaj lub cib fim ua Nws tes dej num; yog tias koj ua neej nyob rau hauv Ntxwgnyoog txoj kev haub ntxias, ces koj yuav tsis cia lub cib fim rau tus Vajntsujplig Dawb Huv tau ua hauj lwm. Tes dej num uas tus Vajntsujplig Dawb Huv ua hauj lwm rau ntawm tib neeg, qhov kev kaj uas Nws tsom tuaj rau lawv, thiab qhov kev ruaj siab tias Nws muab rau lawv tsuas muaj nyob ib lub sij hawm xwb; yog tias tib neeg tsis ceev faj thiab tsis mob siab rau mloog, ces cov dej num ntawm tus Vajntsujplig Dawb Huv yuav cia li dhau mus. Yog tias tib neeg ua neej nyob rau hauv Vajtswv cov lus, ces tus Vajntsujplig Dawb Huv yuav nrog lawv nyob thiab ua hauj lwm rau lawv. Yog tias tib neeg tsis ua neej nyob rau hauv Vajtswv cov lus, ces lawv yuav nyob rau hauv Ntxwgnyoog txoj kev khi. Yog tias tib neeg ua neej nyob nrog cov cwj pwm tsis ncaj, ces lawv tsis muaj kev nyob nrog los sis tes dej num ntawm tus Vajntsujplig Dawb Huv. Yog tias koj ua neej nyob rau ntawm cov ciaj ciam ntawm Vajtswv cov lus, thiab yog koj ua neej nyob raws li tus yam ntxwv uas Vajtswv cheem tsum, ces koj yog Nws li ntiag tug, thiab Nws tes dej num yuav raug ua tshwm nyob rau hauv koj; yog koj tsis ua neej nyob rau hauv cov ciaj ciam ntawm qhov Vajtswv cheem tsum, tab sis ua neej nyob rau hauv qab Ntxwgnyoog lub hwj chim, ces koj tab tom ua neej nyob hauv Ntxwgnyoog txoj kev coj tsis ncaj. Tsuas yog kev ua neej nyob rau hauv Vajtswv cov lus thiab kev muab koj lub siab rau Nws xwb koj thiaj tuaj yeem ua tau raws li qhov Nws cheem tsum; koj yuav tsum ua raws li Vajtswv hais, muab Nws cov lus coj los ua lub hauv paus ntawm koj txoj kev muaj nyob thiab qhov tseeb tiag ntawm koj lub neej; tsuas yog li no xwb koj thiaj yuav yog Vajtswv li ntiag tug. Yog koj xyaum ua kom tiav raws nraim li Vajtswv siab nyiam, Nws yuav ua tes dej num rau koj, thiab koj yuav ua neej nyob rau hauv Nws cov koob hmoov, nyob hauv kev kaj ntawm Nws lub xub ntiag; koj yuav nkag siab txog tes dej num ntawm tus Vajntsujplig Dawb Huv thiab yuav muaj kev xyiv fab rau ntawm Vajtswv lub xub ntiag.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khiav Tawm Ntawm Txoj Kev Haub Ntxias ntawm Kev Tsaus Ntuj, thiab Koj Yuav Caum Cuag Vajtswv

Txhawm rau kev khiav tawm ntawm txoj kev haub ntxias ntawm kev tsaus ntuj, ua ntej tshaj plaws koj yuav tsum ncaj ncees rau Vajtswv thiab muaj lub siab ua raws qhov tseeb; tsuas yog thaum ntawd xwb koj thiaj tuaj yeem muaj tau ib tug yam ntxwv tseeb. Kev nyob rau hauv ib tug yam ntxwv tseeb yog yam cheem tsum ua ntej tshaj plaws rau kev khiav tawm ntawm txoj kev haub ntxias ntawm kev tsaus ntuj. Kev tsis nyob rau hauv ib tug yam ntxwv tseeb yog kev tsis ncaj ncees rau Vajtswv, thiab tsis yog kev mob siab nrhiav qhov tseeb; thiab kev khiav tawm ntawm txoj kev haub ntxias ntawm kev tsaus ntuj. Kuv cov lus yog lub hauv paus rau tib neeg kev khiav tawm ntawm cov kev haub ntxias tsaus ntuj, thiab cov tib neeg uas tsis tuaj yeem xyaum ua raws li Kuv cov lus yuav tsis muaj cuab kav khiav tawm ntawm cov pob khaub zig ntawm txoj kev haub ntxias ntawm kev tsaus ntuj. Kev ua neej nyob hauv ib tug yam ntxwv tseeb yog ua neej nyob hauv kev coj ntawm Vajtswv cov lus, kev ua neej nyob hauv ib tug yam ntxwv ntawm kev ncaj ncees rau Vajtswv, kev ua neej nyob hauv ib tug yam ntxwv ntawm kev nrhiav qhov tseeb, kev ua neej nyob hauv qhov tseeb ntawm lub siab tiag uas muab yus tus kheej fij rau Vajtswv, thiab ua neej nyob hauv txoj kev hlub Vajtswv tiag. Cov tib neeg ua neej nyob rau hauv tej yam ntxwv tseeb no thiab hauv qhov kev tseeb no yuav maj mam hloov pauv thaum lawv to taub qhov tob ntawm qhov tseeb, thiab lawv yuav hloov pauv thaum tes dej num mus tob dua no; thiab txog thaum kawg, lawv yeej yuav dhau los ua ib tug tib neeg caum cuag Vajtswv thiab hlub Vajtswv tiag. Cov uas tau khiav tawm ntawm txoj kev haub ntxias ntawm kev tsaus ntuj maj mam tuaj yeem paub txog Vajtswv lub siab nyiam thiab maj mam to taub nws, txog thaum kawg thiaj dhau los ua tus neeg Vajtswv cia siab. Tsis yog lawv tsis zais tej kev xav phem rau Vajtswv thiab kev tawm tsam Nws xwb, tab sis lawv tseem ntxub ntau tshaj tej kev xav phem thiab kev tawm tsam uas txeev muaj nyob rau yav thaum ub, thiab txoj kev hlub rau Vajtswv kuj tau muaj tshwm tuaj rau hauv lawv lub siab. Cov tib neeg uas tsis muaj peev xwm khiav tawm ntawm txoj kev haub ntxias ntawm kev tsaus ntuj tsuas muaj kev tawm tsam puv npo nyob rau lawv cev nqaij daim tawv xwb; lawv lub siab puv npo tib neeg txoj kev xav phem thiab cov tswv yim rau kev ua neej, nrog rau lawv tus kheej tej kev xav phem thiab kev tsis txiav txim siab. Yam uas Vajtswv xav tau tsuas yog ib qho kev hlub los ntawm tib neeg xwb, qhov Nws xav tau yog kom tib neeg nyob nrog Nws cov lus thiab muaj ib lub siab puv npo ntawm txoj kev hlub rau Nws. Kom ua neej nyob hauv Vajtswv cov lus, kom tshawb nrhiav Nws cov lus uas lawv tsim nyog nrhiav, kom hlub Vajtswv los ntawm Nws cov lus, kom tuav Nws cov lus, kom ua neej nyob rau Nws cov lus—tag nrho tej no yog cov hom phiaj uas tib neeg yuav tsum siv zog ua kom tiav. Txhua yam yuav tsum tsim tsa rau saum Vajtswv cov lus; tsuas yog li ntawd xwb tib neeg thiaj muaj cuab kav ua tau raws li qhov Vajtswv xav tau. Yog tib neeg tsis muaj Vajtswv cov lus, ces nws tsis muaj dab tsi tab sis tsuas yog ib tug kas los ntawm Ntxwgnyoog xwb! Siv ntsuas qhov no: Vajtswv txoj lus nthaw cag rau hauv koj lub siab tob npaum li cas? Muaj yam twg uas koj ua neej raws nraim li Vajtswv cov lus? Muaj yam twg uas koj tsis tau ua raws nraim li cov lus? Yog tias Vajtswv cov lus tsis tau nyob tag nrho hauv koj tus kheej, ces dab tsis xwb thiaj nyob hauv koj lub siab tiag? Nyob rau hauv koj lub neej txhua hnub, koj puas yog raug tswj los ntawm Ntxwgnyoog, los sis koj puas tau nyob nrog Vajtswv cov lus? Nws cov lus puas yog lub hauv paus rau koj txoj kev thov Vajtswv? Koj puas tau tawm ntawm koj tus yam ntxwv xav tsis zoo dhau los ntawm kev qhuab qhia ntawm Vajtswv cov lus? Los coj Vajtswv cov lus ua lub hauv paus ntawm koj txoj kev muaj nyob—qhov no yog yam uas txhua tus yuav tsum tau nkag mus rau. Yog tias Nws cov lus tsis muaj nyob rau hauv koj lub neej, ces koj tab tom ua neej nyob hauv txoj kev haub ntxias ntawm kev tsaus ntuj, koj tab tom ntxeev siab rau Vajtswv, koj tab tom tawm tsam Nws, thiab koj tab tom tsis hwm Nws lub npe. Cov tib neeg muaj txoj kev ntseeg Vajtswv zoo li no yog kev phem thiab kev tsim teeb meem rau tiag. Koj tau ua lub neej nyob raws nraim lis Nws cov lus ntau npaum li cas? Koj tsis tau ua lub neej nyob raws nraim li Nws cov lus ntau npaum li cas? Koj tau ua tiav raws li qhov Vajtswv txoj lus cheem tsum ntau npaum li cas? Koj tau swb ntau npaum li cas? Koj puas tau ua tib zoo saib kom meej txog tej ntawd?

Kev khiav tawm ntawm txoj kev haub ntxias ntawm kev tsaus ntuj cheem tsum tes dej num ntawm tus Vajntsujplig Dawb Huv thiab kev koom tes ntawm tib neeg. Vim li cas Kuv thiaj hais tias tib neeg tsis nyob ntawm txoj kev yog? Cov tib neeg uas nyob rau txoj kev yog ua ntej tshaj plaws tuaj yeem muab lawv lub siab rau Vajtswv. Qhov no yog txoj hauj lwm uas siv sij hawm ntev heev rau kev to taub, vim noob neej ib txwm ua neej nyob hauv txoj kev haub ntxias ntawm kev tsaus ntuj, thiab tau nyob rau ntawm kev ua Ntxwgnyoog qhev los tau ntau txhiab xyoo lawm. Yog li ntawd, kev to taub qhov tseeb no tsis tuaj yeem ua tiav rau ib hnub los sis ob hnub xwb. Kuv tau tsa qhov teeb meem no nyob rau hnub no vim kom tib neeg thiaj tuaj yeem tau txais ib qho kev nkag siab txog lawv tus kheej tus yam ntxwv; thaum tib neeg tuaj yeem pom tias txoj kev haub ntxias ntawm kev tsaus ntuj yog dab tsi thiab kev ua neej nyob hauv kev kaj yog dab tsi lawm, ces kev to taub qhov tseeb yuav yooj yim dua qub. Qhov no vim yog koj yuav tsum paub tias Ntxwgnyoog txoj kev haub ntxias yog dab tsi ua ntej koj yuav tuaj yeem khiav tawm ntawm nws mus tau; tsuas yog tom qab ntawd xwb koj thiaj muaj ib txoj hau kev ntiab nws tawm. Yam uas yuav tsum ua tom qab ntawm no, nws yog tib neeg tus kheej lub luag hauj lwm. Paub qhov tseeb txog txhua yam los ntawm ib tug yeeb yam zoo, thiab tsis txhob nyob twj ywm tos. Tsuas yog txoj hau kev no xwb koj thiaj caum cuag Vajtswv tau.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khiav Tawm Ntawm Txoj Kev Haub Ntxias ntawm Kev Tsaus Ntuj, thiab Koj Yuav Caum Cuag Vajtswv

Vajtswv Tej Lus Txhua Hnub  Nqe Lus Uas Xaiv Tawm Los 536

Txhua lo ntawm Vajtswv cov lus mas ntaus raug kiag peb ib qho chaw tuag, ua rau peb raug mob thiab muaj kev ntshai puv nkaus. Nws nthuav tawm peb tej kev xav phem, peb tej kev xav hauv nruab siab, thiab peb tus moj yam qias vuab tsuab. Txij tag nrho tej uas peb hais thiab ua, los mus rau peb txhua qhov kev xav thiab tswv yim, peb tus yam ntxwv lub ntsiab tseeb ces raug qhia tshwm tag nrho hauv Nws cov lus, muab peb tso kiag rau txoj kev ntshai thiab tshee nkuj nkaws yam tsis muaj chaw zais peb tej kev txaj muag li. Ib qho dhau ib qho, Nws qhia peb txog tag nrho peb tej kev ua, peb tej hom phiaj thiab tej kev npaj siab, txawm yog kiag tus moj yam qias vuab tsuab uas peb tus kheej kiag twb tsis tau tshawb nrhiav tau, ua rau peb hnov zoo li tag nrho peb tej kev tsis zoo raug nthuav tawm tag nrho thiab, tseem tshaj ntawd ntxiv thiab, yeej peb tag nrho. Nws txiav txim rau peb rau tej kev tawm tsam Nws, qhuab ntuas peb rau peb tej kev saib tsis taus kev ntseeg thiab cem Nws, thiab ua rau peb hnov zoo li, nyob rau ntawm Nws ob lub qhov muag, mas peb tsis muaj ib yam dab tsi uas ntxim txaus txhiv rov qab li, hais tias peb yog niag Ntxwgnyoog uas muaj sia nyob. Peb txoj kev cia siab ces ntuag tag; peb tsis tau luag yuav thov ib yam dab tsi uas tsis muaj laj thawj ntawm Nws hlo li lawm los sis zais ib yam dab tsi txog Nws li lawm, thiab peb tej npau suav kiag los ib hmos xwb ces cia li yaj ntshis lawm. Qhov no yog ib qho tseeb uas peb tsis muaj leej twg yuav xav tawm thiab peb tsis muaj leej twg yuav txais yuav tau li. Tib pliag ntshis xwb, peb plam kiag peb qhov sib luag sib npaug hauv nruab nrog thiab tsis paub xyov yuav taug txoj kev tom ntej mus ntxiv tau li cas li, los sis xyov yuav tuav peb txoj kev ntseeg mus ntxiv tau li cas li. Nws zoo nkaus li peb txoj kev ntseeg tau khiav rov qab mus kiag rau qhov pib lawm, thiab zoo nkaus li peb yeej tsis tau ntsib Tswv Yexus los sis paub Nws dua li. Txhua yam ntawm peb ob lub qhov muag pom ces cia li ua rau peb yoob ruam tag li thiab ua rau peb cia li ua ob peb lub siab txiav txim siab dab tsi tsis tau hlo li. Peb lub siab poob nthav, peb tag kev cia siab kiag, thiab nyob tob hauv peb lub siab mas zoo li muaj kev npau taws thiab kev poob ntsej muag yam cheem tsis tau hlo li. Peb sim yuav tso tawm, nrhiav kev khiav tawm, thiab, tshaj qhov ntawd, yuav nyob tos peb tus Yexus uas yog tus Cawm Seej, es peb thiaj li tau muab peb lub siab lub ntsws nchuav kiag rau Nws. Txawm hais tias muaj ntau lub sij hawm uas sab nraud mas zoo li peb nyob tus yees, tsis khav theeb los sis tsis txo hwj chim, nyob rau hauv peb lub siab mas zoo nkaus li peb poob ib yam dab tsi lawm uas peb yeej tsis tau hnov zoo li ntawd dua los li. Txawm hais tias qee lub sij hawm mas saib sab nraud ces zoo li peb nyob tau siab tus yees, tab sis peb lub siab mas raug kev mob kev ntsaj muab kauj muab do npaum nkaus li ib nthwv dej hiav txwv ntas thaum raug cua daj cua dub ntaus. Nws qhov kev txiav txim thiab kev rau txim muab peb tej kev cia siab thiab kev npau suav tev pov tseg tag nrho, muab peb tej nyuag kev ntshaw luam thuam ntsuav ntawd xaus kiag thiab ua rau peb tsis kam ntseeg hais tias Nws yog peb tus Cawm Seej thiab muaj cuab kav yuav cawm tau peb. Nws txoj kev txiav txim thiab kev rau txim tau qhib ib lub qhov ntuj kem kiag peb thiab Nws, ib lub qhov ntuj uas toj tshaj plaws es tsis muaj leej twg kam hla mus li. Nws txoj kev txiav txim thiab kev rau txim yog thawj zaug uas ua rau peb swb loj kawg nkaus li, thiab poob ntsej muag loj kawg nkaus hauv peb lub neej. Nws txoj kev txiav txim thiab kev rau txim ua rau peb txaus siab tiag tiag rau Vajtswv lub meej mom thiab qhov kev tsis zam tib neeg tej kev ua txhaum, muab piv rau tej uas peb yeej liam tshaj plaws, qias tshaj plaws li. Nws txoj kev txiav txim thiab kev rau txim tau ua rau peb tig ras thawj zaug hais tias peb mas khav theeb tshaj plaws thiab tsab muaj tshaj plaws li, thiab hais tias tib neeg yuav tsis muaj hnub uas sib txig nrog Vajtswv li, los sis yuav sib luag nrog Vajtswv li. Nws qhov kev txiav txim thiab kev rau txim tau ua rau peb tsis xav nyob rau hauv tus moj yam qias vuab tsuab ntxiv lawm, xav muab peb tus kheej tshem tawm ntawm tus yam ntxwv lub ntsiab tseeb no kom sai li sai tau, thiab kom peb tseg kiag txhob ua tej kev phem kev qias thiab kev ntxim ntxub rau Nws. Nws txoj kev txiav txim thiab kev rau txim ua rau peb zoo siab ua raws li Nws tej lus, tsis txhob tawm tsam Nws tej kev coj thiab kev npaj. Nws txoj kev txiav txim thiab kev rau txim tau ua rau peb rov xav ciaj thiab ua rau peb zoo siab txais yuav Nws ua peb tus Cawm Seej…. Peb tau tawm hauv tes hauj lwm txeeb tau lawm, tawm hauv dab teb, tawm hauv lub hav tsaus ntuj nti ntawm txoj kev tuag…. Vajtswv Tus Uas Muaj Hwj Chim Loj Kawg Nkaus tau muab tau peb lawm, pab neeg no! Nws tau yeej Ntxwgnyoog thiab tua yeej Nws cov yeeb ncuab coob heev lawm!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Zaj Txuas Tom Kawg 4: Pom Vajtswv Qhov Kev Tshwm Sim Los nyob rau hauv Nws Qhov Kev Txiav Txim thiab Kev Rau Txim

Tsuas yog thaum koj tau ntiab tawm koj cov moj yam coj tsis ncaj thiab ua tiav kev ua neej nyob rau qhov ib txwm muaj ntawm tib neeg koj yuav ua tau kom zoo tiav log. Txawm hais tias koj yuav tsis muaj peev xwm hais lus faj lem los, los sis tej yam dab tsi uas to taub nyuab, koj yuav muaj txoj sia nyob thiab nthuav qhia tus duab ntawm tib neeg. Vajtswv tsim tib neeg, tiam sis tom qab ntawd tib neeg raug coj tsis ncaj los ntawm Ntxwgnyoog, cov tib neeg xws li no tau dhau los ua “cov neeg tuag lawm.” Yog li, tom qab koj tau hloov lawm, koj yuav tsis zoo li “cov neeg tuag lawm” no. Nws yog Vajtswv cov lus uas ua rau tib neeg tus ntsujplig cig thiab ua kom lawv rov yug dua tshiab, thiab thaum tib neeg tus ntsujplig rov yug dua tshiab, ces lawv tau los muaj txoj sia. Thaum Kuv hais txog “cov neeg tuag lawm,” Kuv hais rau cov cev tuag uas tsis muaj ntsujplig, rau cov neeg uas cov ntsujplig tuag rau hauv lawv lawm. Thaum lub txim taws ntawm lub neej tau cig hauv tib neeg cov ntsujplig, ces tib neeg los muaj txoj sia. Cov neeg dawb huv tau hais ua ntej sauv yog hais txog cov neeg uas tau los muaj txoj sia, cov uas tau nyob hauv Ntxwgnyoog txoj kev haub ntxias tab sis tau kov yeej Ntxwgnyoog lawm. Cov neeg raug xaiv hauv Suav Teb tau uv dhau los ntawm qhov kev tsim txom yam tsis yog tib neeg thiab kev dag ntxias ntawm tus zaj loj liab ploog, uas tau ua rau lawv puas siab puas ntsws thiab tsis muaj lub siab tawv me me los ua lub neej li lawm. Yog li, kev tsim los ntawm lawv cov ntsujplig yuav tsum pib nrog lawv lub ntsiab tseeb: Ib qho me ntswb me ntsis, hauv lawv lub ntsiab tseeb, lawv cov ntsujplig yuav tsum tau tsim los. Thaum twg lawv dhau los muaj txoj sia lawm, yuav tsis muaj lwm yam lawm, thiab txhua yam yuav mus tau zoo. Tam sim no, tseem tsis tau ua tiav qhov no. Cov tib neeg feem coob ua neej nyob rau hauv ib txoj kev uas muaj ntau yam phem tshwm sim tuaj; lawv poob nyob rau hauv txoj kev tuag, thiab muaj ntau yam heev uas lawv tsis muaj. Qee tus neeg cov lus muaj kev tuag, lawv cov kev coj ua muaj kev tuag, thiab yuav luag txhua yam lawv coj tawm hauv lawv txoj kev ua neej yog muaj kev tuag. Yog tias, niaj hnub no, tib neeg ua lus tim khawv rau Vajtswv hauv pej xeem, ces lawv yuav swb ntawm txoj hauj lwm no, vim lawv tseem tsis tau los muaj txoj sia puv ntoob, thiab muaj ntau tus neeg tuag nyob ntawm nej. Niaj hnub no, qee tus neeg nug txog vim li cas Vajtswv tsis qhia ib co cim thiab tej txuj ci phim hwj kom Nws thiaj li muaj peev xwm nthuav Nws cov hauj lwm kom sai sai mus thoob plaws Lwm Haiv Neeg. Cov tuag tsis tuaj yeem ua lus tim khawv rau Vajtswv; ntawd yog ib yam uas tsuas yog cov neeg tseem muaj sia nyob thiaj muaj peev xwm ua tau xwb, thiab cov neeg feem coob tam sim no yog “cov neeg tuag lawm”; coob leej dhau heev uas ua neej nyob hauv qab txoj kev tuag, nyob hauv Ntxwgnyoog txoj kev ntxias dag, thiab tsis muaj peev xwm kov yeej. Qhov no zoo li ntawd, lawv yuav ua li cas ua lus tim khawv rau Vajtswv tau? Lawv yuav tshaj tawm txoj hauj lwm ntawm txoj moo zoo tau li cas?

Txhua tus neeg uas nyob hauv qab txoj kev tsaus ntuj yog cov uas nyob nrog txoj kev tuag, cov uas raug ntxias dag los ntawm Ntxwgnyoog. Yog tsis muaj kev raug cawm dim los ntawm Vajtswv thiab raug txiav txim thiab raug qhuab ntuas los ntawm Vajtswv, tib neeg yuav khiav tsis dhau txoj kev haub ntxias ntawm txoj kev tuag; lawv tsis tuaj yeem rais los muaj sia nyob tau. “Cov neeg tuag lawm” no ua tsis tau lus tim khawv rau Vajtswv lawm, thiab lawv tsis tuaj yeem raug siv tau los ntawm Vajtswv lawm, haj yam tsawg dua ntawd tsis muaj peev xwm nkag mus tau rau lub nceeg vaj. Vajtswv xav tau lus ua tim khawv ntawm cov neeg ciaj sia, tsis yog cov tuag, thiab Nws thov cov neeg ciaj, tsis yog cov tuag, kom ua hauj lwm rau Nws. “Cov neeg tuag lawm” yog cov uas tawm tsam thiab tig tawm tsam Vajtswv; lawv yog cov uas fab ntsujplig loog thiab tsis to taub Vajtswv cov lus; lawv yog cov uas tsis muab qhov tseeb coj los xyaum siv thiab tsis muaj lub siab ncaj tshaj plaws me me rau Vajtswv li, thiab lawv yog cov neeg uas nyob hauv qab Ntxwgnyoog lub hwj chim thiab raug ntxias los ntawm Ntxwgnyoog. Cov tuag tshwm lawv tus kheej los ntawm kev sawv tawm tsam qhov tseeb, los ntawm kev tig tawm tsam Vajtswv, thiab los ntawm kev saib qis, saib tsis taus lwm tus, ua lim hiam, ua tsis ncaj, dag ntxias, thiab ntxias dag. Txawm hais tias cov neeg zoo li no tau noj thiab haus Vajtswv cov lus los, lawv tsis muaj peev xwm ua neej nyob nrog Vajtswv cov lus; txawm hais tias lawv muaj txoj sia nyob, lawv tsuas yog lub cev tuag uas tab tom mus kev, ua pa xwb. Tus neeg tuag tsis muaj peev xwm dab tsi tag rau ua tau zoo raws Vajtswv txoj kev xav, haj yam tsawg dua ntawd yog tsis mloog Nws lus. Lawv tsuas yog ntxias dag Nws, thuam Nws, thiab ntxeev siab rau Nws, thiab txhua yam uas lawv coj los ntawm lawv txoj kev ua neej qhia tshwm txog Ntxwgnyoog tus yeeb yam. Yog tias tib neeg xav los ua neeg nyob muaj sia thiab kom ua lus tim khawv rau Vajtswv, thiab raug pom zoo los ntawm Vajtswv, ces lawv yuav tsum lees txais Vajtswv txoj kev cawm dim; lawv yuav tsum zoo siab hlo los zwm rau Nws txoj kev txiav txim thiab kev qhuab ntuas thiab yuav tsum zoo siab hlo lees txais Vajtswv tej kev qhuab qhia thiab raug saib xyuas los ntawm Nws. Tsuas yog tom qab ntawd xwb lawv thiaj muaj peev xwm muab txhua txoj kev tseeb uas Vajtswv xav tau coj los xyaum siv, thiab tsuas yog tom qab ntawd xwb lawv thiaj yuav tau txais Vajtswv txoj kev cawm dim thiab dhau los ua neeg nyob muaj sia. Cov ciaj yog raug cawm los ntawm Vajtswv; lawv tau raug txiav txim thiab raug qhuab ntuas los ntawm Vajtswv, lawv zoo siab hlo zwm lawv tus kheej thiab zoo siab tso lawv lub neej rau Vajtswv, thiab lawv zoo siab hlo muab tag nrho lawv lub neej fij rau Vajtswv. Tsuas yog thaum tus neeg ciaj ua lus tim khawv rau Vajtswv xwb thiaj li ua rau Ntxwgnyoog poob ntsej muag; tsuas yog cov neeg ciaj xwb thiaj li tuaj yeem tshaj tawm tes hauj lwm txoj moo zoo ntawm Vajtswv, tsuas yog cov neeg ciaj xwb thiaj raws Vajtswv lub siab, thiab tsuas yog cov neeg ciaj xwb thiaj li yog cov neeg tiag tiag. Tus tib neeg uas tsim thaum chiv thawj los ntawm Vajtswv yog neeg ciaj sia, tab sis vim Ntxwgnyoog txoj kev coj tsis ncaj ua rau tib neeg nyob yam tus tuag thiab ua neej nyob hauv qab ntawm Ntxwgnyoog txoj kev ntxias dag, thiab yog li ntawd, nyob rau hauv txoj kev no, tib neeg tau dhau los ua tus neeg tuag uas tsis muaj ntsujplig, lawv tau dhau los ua yeeb ncuab tawm tsam Vajtswv, lawv tau dhau los ua cov cuab yeej ntawm Ntxwgnyoog, thiab lawv tau dhau los ua Ntxwgnyoog cov neeg raug txim. Txhua tus neeg ciaj sia nyob uas tsim los ntawm Vajtswv tau dhau los ua neeg tuag lawm, thiab yog li ntawd Vajtswv tau poob Nws zaj lus tim khawv lawm, thiab Nws kuj tseem tau poob noob neej uas yog Nws tsim thiab qhov ntawd yog tib qho uas tau Nws txoj pa nkaus xwb. Yog Vajtswv yuav thim Nws cov lus tim khawv thiab coj rov qab cov uas yog Nws ua tus tsim los ntawm Nws txhais tes tab sis tau raug Ntxwgnyoog txhom mus lawm, ces Nws yuav tsum tsa lawv sawv rov los kom lawv rov ciaj sia dua, thiab Nws yuav tsum muab lawv rov qab los kom lawv los nyob hauv Nws txoj kev kaj. Cov tuag yog cov uas tsis muaj ntsujplig, cov uas loog tag lawm thiab tawm tsam Vajtswv. Lawv yog cov uas tsis paub txog Vajtswv tshaj plaws li. Cov neeg no tsis muaj lub siab ib qho me me li los mloog Vajtswv lus; lawv tsuas ntxeev siab rau Nws thiab tawm tsam Nws xwb thiab tsis muaj kev muab lub siab npuab me me li. Cov neeg ciaj sia yog cov uas lawv tus ntsujplig tau rov qab yug los ua neej dua, yog cov uas paub mloog Vajtswv lus, thiab yog cov neeg muab siab npuab Vajtswv. Lawv ua neej nrog qhov tseeb, thiab muaj lus tim khawv, thiab cov neeg no nkaus xwb thiaj ua tau rau Vajtswv txaus siab hauv Nws lub tsev. Vajtswv cawm cov uas tuaj yeem los muaj txoj sia tau, uas muaj peev xwm pom tau Vajtswv txoj kev cawm dim, uas tuaj yeem muab siab npuab Vajtswv thiab cov uas xav nrhiav Vajtswv. Nws cawm cov neeg uas ntseeg hauv Vajtswv txoj kev yug los ua neeg thiab hauv Nws qhov kev tshwm sim. Qee tus neeg tuaj yeem los muaj txoj sia tau, thiab qee tus neeg tsis tuaj yeem; qhov no nyob ntawm seb lawv tus yeeb yam puas tuaj yeem raug cawm dim tau los yog tsis tau. Coob leej ntau tus tau hnov ntau cov lus los ntawm Vajtswv tab sis tsis tau to taub txog Vajtswv lub siab nyiam, thiab tseem tsis tau muaj peev xwm muab lawv coj los xyaum. Cov neeg zoo li no tsis tuaj yeem ua neej nyob raws qhov tseeb thiab tseem tab meeg cuam tshuam rau Vajtswv tes hauj lwm. Lawv yeej tsis muaj peev xwm ua ib qho hauj lwm rau Vajtswv li, lawv tsis muaj cuab kav fij ib yam dab tsi rau Nws li, thiab lawv kuj nyiag ntshis siv pawg ntseeg cov nyiaj thiab noj haus dawb do nyob rau hauv Vajtswv lub tsev. Cov neeg no tuag lawm thiab lawv yuav tsis raug cawm. Vajtswv cawm txhua tus uas zwm nrog Nws tes hauj lwm, tiam sis muaj qee tus neeg tsis tuaj yeem tau txais Nws txoj kev cawm dim; tsuas muaj tsawg tus neeg thiaj li tuaj yeem tau txais Nws txoj kev cawm dim xwb. Qhov no vim tias neeg feem coob tau coj tsis ncaj dhau heev lawm thiab tau dhau los ua neeg tuag, thiab lawv ces dhau qhov uas yuav cawm tau lawm; lawv tau raug kev ntxias tag nrho los ntawm Ntxwgnyoog, thiab lawv tau ua siab phem ntau heev hauv lawv tus yeeb yam. Cov neeg tsawg tsawg ntawd kuj tseem tsis tuaj yeem mloog Vajtswv lus tag nrho thiab. Lawv tsis yog cov neeg uas tau muab siab npuab tag nrho rau Vajtswv txij li puag thaum chiv keeb los, los sis tsis yog tus uas muaj lub siab hlub tshaj plaws rau Vajtswv txij li puag thaum chiv keeb los; tab sis, lawv tau los ua neeg mloog Vajtswv lus vim Nws kev kov yeej, lawv pom Vajtswv vim yog Nws txoj kev hlub loj tshaj plaws, muaj kev hloov pauv hauv lawv tus yam ntxwv vim yog Vajtswv tus moj yam ncaj ncees, thiab lawv los paub txog Vajtswv vim yog Nws txoj hauj lwm, Nws txoj hauj lwm uas puav leej muaj tseeb thiab zoo li ib txwm muaj. Yog tsis muaj Vajtswv tes dej num no, txawm cov neeg no yuav zoo npaum li cas los xij, lawv tseem yuav yog Ntxwgnyoog li, lawv tseem yuav nyob nrog txoj kev tuag, lawv tseem yuav tuag thiab. Qhov tseeb uas cov neeg no tuaj yeem tau txais Vajtswv txoj kev cawm dim niaj hnub no yog vim tias lawv txaus siab koom tes nrog Vajtswv.

Vim ntawm lawv txoj kev muab siab npuab Vajtswv, cov neeg ciaj yuav raug Vajtswv muab tau thiab ua neej nyob nrog Nws cov lus cog tseg, thiab vim ntawm lawv qhov kev tawm tsam Vajtswv, cov neeg tuag yuav raug ntxub thiab tsis kam txais yuav los ntawm Vajtswv thiab nyob ntawm Nws txoj kev rau txim thiab kev foom phem. Ntawd yog tus moj yam ncaj ncees ntawm Vajtswv, uas hloov tsis tau los ntawm ib tug tib neeg twg li. Vim lawv tus kheej txoj kev tshawb nrhiav, tib neeg tau txais kev pom zoo ntawm Vajtswv thiab nyob nrog txoj kev kaj; vim lawv txoj kev dag ntxias ntawd, tib neeg raug Vajtswv foom tsis zoo thiab poob mus rau hauv kev rau txim; vim lawv txoj kev ua kev phem, tib neeg raug rau txim los ntawm Vajtswv, thiab vim lawv txoj kev ntshaw thiab muaj siab npuab, tib neeg thiaj tau txais Vajtswv tej koob hmoov. Vajtswv yog tus ncaj ncees: Nws foom koob hmoov rau tus uas muaj txoj sia nyob, thiab foom phem rau cov tuag kom lawv ib txwm nyob nrog txoj kev tuag thiab lawv yuav tsis muaj hnub nyob hauv Vajtswv txoj kev kaj. Vajtswv yuav coj cov muaj txoj sia nyob mus rau hauv Nws lub nceeg vaj thiab mus rau hauv Nws cov koob hmoov, mus nrog Nws nyob mus ib txhis. Tab sis rau cov tuag, Nws yuav ntaus lawv thiab muab lawv xa mus nyob rau hauv txoj kev tuag mus ib txhis; lawv yog lub hom phiaj ntawm Nws txoj kev puas ntsoog thiab yuav ib txwm yog Ntxwgnyoog li. Vajtswv tsis saib ib tug twg tsis ncaj hlo li. Txhua tus neeg uas nrhiav Vajtswv tiag yuav tau nyob hauv Vajtswv lub tsev, thiab txhua tus uas tsis mloog Vajtswv lus thiab tsis sib raug zoo nrog Nws yuav nyob nrog Nws txoj kev rau lub txim. Tej zaum koj tsis paub tseeb txog Vajtswv txoj hauj lwm hauv lub cev nqaij daim tawv—tab sis muaj ib hnub, Vajtswv lub cev nqaij daim tawv yuav tsis npaj ncaj qha rau tib neeg qhov kawg; tab sis, Nws tus Ntsujplig yuav npaj tib neeg lub hom phiaj, thiab lub sij hawm ntawd tib neeg yuav paub tias Vajtswv lub cev nqaij tawv thiab Nws tus Ntsujplig yog ib tug xwb, tias Nws lub cev nqaij tawv ua tsis tau yuam kev, thiab Nws tus Ntsujplig los haj yam tsis muaj qhov yuam kev. Thaum kawg, Nws yeej yuav coj cov uas tau los muaj txoj sia mus nyob hauv Nws lub nceeg vaj; tsis muaj ib tug tshaj los sis tsis muaj ib tug tsawg. Hais txog ntawm cov neeg tuag, uas tsis tau los muaj txoj sia, lawv yuav raug muab pov rau hauv lub qhov tob ntawm Ntxwgnyoog.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Koj Puas Yog Ib Tug Neeg Uas Tau Los Muaj Txoj Sia?

Theem ib ntawm tus Vajntsujplig Dawb Huv qhov hau kev hauv tib neeg yog, ua ntej txhua yam tshaj plaws, rub tib neeg lub siab kom deb ntawm neeg, xwm txheej, thiab tej khoom kom mus nkag rau Vajtswv cov lus, kom ua rau tib neeg lub siab ntseeg tias Vajtswv cov lus nyob siab tshaj qhov kev tsis ntseeg txhua yam, thiab muaj tseeb tiag. Yog tias koj ntseeg Vajtswv, koj yuav tsum ntseeg Nws cov lus; tom qab ntau lub xyoo ntawm txoj kev ntseeg Vajtswv lawm, yog koj tseem tsis nkag siab qhov hau kev tus Vajntsujplig Dawb Huv ua hauj lwm thiab, ces koj puas yog ib tug ntseeg Vajtswv tiag? Kom ua tiav raws li qhov ib txwm ntawm tib neeg lub neej—qhov ib txwm ntawm tib neeg lub neej uas ib txwm muaj kev sib raug zoo nrog Vajtswv—ua ntej tshaj plaws koj yuav tsum ntseeg Nws cov lus. Yog koj tseem tsis tau ua theem ib ntawm tus Vajntsujplig Dawb Huv tes dej num rau hauv tib neeg kom tiav, ces koj yeej tsis muaj lub hauv paus. Yog tias cov hauv paus ntsiab lus uas me tshaj plaws koj twb ua tsis tau, koj yuav taug txoj kev mus rau tom ntej tau li cas? Kev taug kev mus rau hauv txoj kev yog uas Vajtswv ua tib neeg kom zoo tshaj plaws yog kev paub qhov tseeb ntawm tus Vajntsujplig Dawb Huv tes dej num tam sim no; nws txhais tias kom tso kauj ruam uas mus rau hauv txoj kev yog ntawd rau tus Vajntsujplig Dawb Huv ua tus coj. Tam sim no, txoj hau kev coj los ntawm tus Vajntsujplig Dawb Huv yog Vajtswv cov lus niaj hnub no. Yog li ntawd, yog tias tib neeg yuav rhais ruam mus rau hauv txoj kev ntawm tus Vajntsujplig Dawb Huv, lawv yuav tsum mloog lus, noj thiab haus tus Vajtswv uas yug los ua neeg cov lus niaj hnub no. Tes dej num Nws uas yog tes dej num ntawm cov lus, txhua yam pib los ntawm Nws cov lus, thiab txhua yam raug tsim los ntawm Nws cov lus, Nws cov lus niaj hnub no. Tsis hais kev paub tseeb txog tus Vajtswv uas yug los ua neeg, los sis kev paub tus Vajtswv uas yug los ua neeg, txhua tus yuav tsum siv dag zog ntau dua no rau Nws cov lus. Yog tsis li ntawd, tib neeg yuav tsis tuaj yeem ua dab tsi tiav thiab yuav tsis nyob nrog ib yam dab tsi li. Tsuas yog kev tsim tsa los ntawm lub hauv paus kev noj thiab haus Vajtswv cov lus, thiab paub tau Nws thiab ua rau Nws txaus siab xwb, tib neeg thiaj tuaj yeem maj mam tsim ib txoj kev sib nraug zoo li ib txwm nrog Vajtswv. Nyob rau ntawm tib neeg, tsis muaj qhov kev koom tes nrog Vajtswv twg uas zoo tshaj kev noj thiab haus Nws cov lus thiab muab lawv coj los xyaum ua lawm. Dhau los ntawm kev xyaum ua thiaj yuav yog qhov zoo tshaj rau lawv kom muaj cuab kav sawv khov kho hauv lawv cov lus tim khawv ntawm Vajtswv cov tib neeg. Thaum tib neeg to taub thiab muaj cuab kav mloog lub ntsiab tseem ceeb ntawm Vajtswv cov lus niaj hnub no lawm, lawv yuav ua neej nyob rau hauv txoj kev uas tau txais kev coj los ntawm tus Vajntsujplig Dawb Huv, thiab tau taug kev mus rau txoj kev yog ntawm Vajtswv txoj kev ua tib neeg kom zoo tshaj plaws. Thaum ua ntej ntawd, tib neeg tuaj yeem tau txais Vajtswv tes dej num los ntawm kev nrhiav Vajtswv txoj hmoov hlub, los sis los ntawm kev nrhiav kev thaj yeeb nyab xeeb thiab kev xyiv fab, tab sis tam sim no tsis zoo li no lawm. Yog tsis muaj cov lus ntawm tus Vajtswv uas yug los ua neeg, yog tsis muaj qhov tseeb ntawm Nws cov lus, tib neeg tsis tuaj yeem tau txais Vajtswv txoj kev pom zoo thiab yuav raug tshem tawm los ntawm Vajtswv. Yuav kom muaj lub neej li ib txwm ntawm sab ntsujplig, tib neeg yuav tsum xub noj thiab haus Vajtswv cov lus thiab muab lawv coj los xyaum ua, tom qab ntawd, nyob rau lub hauv paus no, tsim tsa ib qho kev sib raug zoo li ib txwm nrog Vajtswv. Koj yuav ua li cas muab kev koom tes tau? Koj yuav ua li cas sawv khov kho hauv cov lus tim khawv ntawm Vajtswv cov tib neeg? Koj yuav ua li cas tsim tsa kev sib raug zoo li ib txwm nrog Vajtswv?

Yuav ua li cas thiaj pom tau tias koj muaj kev sib raug zoo li ib txwm nrog Vajtswv nyob ntawm koj lub neej txhua hnub:

1. Koj puas ntseeg Vajtswv tus kheej cov lus tim khawv?

2. Koj puas ntseeg hauv koj lub siab tias Vajtswv cov lus muaj tseeb thiab tsis yuam kev?

3. Koj puas yog ib tug neeg uas muab Nws cov lus coj los xyaum ua?

4. Koj puas muaj kev ntseeg rau Nws cov lus txib? Koj yuav ua li cas thiaj muaj tau kev ntseeg rau Nws cov lus txib?

5. Txhua yam koj ua puas yog ua los rau kom Vajtswv txaus siab thiab ncaj ncees rau Nws?

Raws li cov tau hais los saum toj no, tej zaum koj xav tias koj muaj ib qho kev sib raug zoo li ib txwm nrog Vajtswv nyob rau theem no.

Yog tias koj muaj cuab kav lees txais Vajtswv cov lus txib, lees txais Nws cov lus cog tseg, thiab ua raws txoj hau kev ntawm tus Vajntsujplig Dawb Huv, ces koj tab tom ua raws nraim li Vajtswv siab nyiam. Nyob rau hauv koj, txoj hau kev ntawm tus Vajntsujplig Dawb Huv puas pom tseeb meej thiab? Tam sim no, koj puas ua raws nraim li txoj hau kev ntawm tus Vajntsujplig Dawb Huv? Koj lub siab puas txav ze rau Vajtswv? Koj puas xav rhais ruam ntxiv mus nrog rau qhov kev kaj tshiab ntawm tus Vajntsujplig Dawb Huv? Koj puas xav caum cuag Vajtswv? Koj puas xav kom ntiaj teb pom Vajtswv lub yeeb koob dhau los ntawm koj? Koj puas muaj lub hau kev kom mus txog qhov Vajtswv cheem tsum los ntawm koj? Yog tias, thaum hais tawm Vajtswv cov lus, txoj hau kev ntawm kev koom tes, thiab txoj hau kev ua rau Vajtswv txaus siab nyob hauv koj—yog tias qhov no yog koj li kev xav—nws txhais tau tias Vajtswv cov lus tau tawg paj txi txiv rau hauv koj lub siab lawm. Yog tias koj tsis muaj qhov hau kev ntawd, yog koj tsis muaj cov hom phiaj ntawm koj txoj kev tshawb nrhiav, nws txhais tau tias koj lub siab tseem tsis tau raug tshoov los ntawm Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Tib Neeg Uas Tus Yam Ntxwv Hloov Lawm Yog Cov Uas Nkag Mus Rau Hauv Qhov Muaj Tiag Ntawm Vajtswv Cov Lus Lawm

Nyob rau hauv kev nrhiav kev hloov pauv ntawm ib tug lub neej tus yam ntxwv, txoj hau kev ntawm kev xyaum ua mas yooj yim xwb. Yog tias nyob rau hauv koj txoj kev paub dhau los ntawm lub neej, koj muaj cuab kav ua raws cov lus niaj hnub no ntawm tus Vajntsujplig Dawb Huv thiab paub txog Vajtswv tes dej num, ces koj tus yam ntxwv yeej muaj cuab kav hloov pauv tau. Yog tias koj ua txhua yam raws li tus Vajntsujplig Dawb Huv hais, thiab nrhiav txhua yam li tus Vajntsujplig Dawb Huv hais, ces koj yog tus uas mloog Nws lus, thiab yuav muaj kev hloov pauv koj tus yam ntxwv. Tib neeg tus yam ntxwv hloov pauv tau nrog cov lus niaj hnub no ntawm tus Vajntsujplig Dawb Huv; yog tias koj ib txwm tuav raws li koj tej kev paub dhau los thiab cov cai ntawm yav dhau los xwb, ces koj tus yam ntxwv yuav tsis tuaj yeem hloov pauv tau. Yog tias tus Vajntsujplig Dawb Huv cov lus ntawm hnub no thov txhua tus tib neeg kom to taub qhov tseeb txog lub neej txoj sia li ib txwm ntawm kev ua neej tab sis koj tseem tuav tej khoom sab nraud ntawm ntiaj teb khov kho, thiab tsis meej pem txog qhov muaj tiag thiab tsis rau siab ua tiag, ces koj yog ib tug neeg uas tsis ua raws li tes dej num ntawm tus Vajntsujplig Dawb Huv, yog ib tug neeg uas tsis tau paub txog txoj hau kev coj ntawm tus Vajntsujplig Dawb Huv. Txawm hais tias koj tus yam ntxwv tuaj yeem hloov pauv tau los tsis tau nyob ntawm seb koj ua raws li tus Vajntsujplig Dawb Huv cov lus niaj hnub no los tsis ua thiab seb koj muaj kev paub tseeb los tsis muaj. Qhov no zoo tsis thooj li nej qhov kev nkag siab nyob rau yav tag los lawm. Kev hloov pauv ntawm koj tus yam ntxwv uas koj nkag siab nyob rau yav tag los, uas koj tus neeg txiav txim siab sai heev, tau tso tseg kev hais lus yam tsis thim xav txog Vajtswv li kev rau txim; tab sis ntawd tsuas yog ib qho ntawm kev hloov pauv xwb. Tam sim no, lub ntsiab tseem ceeb tshaj plaws yog kev ua raws kev coj ntawm tus Vajntsujplig Dawb Huv: Ua raws li txhua yam uas Vajtswv hais, thiab mloog lus rau txhua yam li Nws hais. Tib neeg tus moj yam mas tib neeg tus kheej hloov tsis tau li; lawv yuav tsum raug Vajtswv cov lus txiav txim thiab rau txim, thiab sim siab thiab kho kom dawb huv, los sis raug Nws cov lus ntuas thiab qhuab ntuas. Tsuas yog thaum ntawd xwb mas lawv thiaj li yuav zwm tau rau Vajtswv thiab ua tau siab ncaj ncees rau Vajtswv, thiab tsis ua dog ua dig rau Nws ntxiv lawm. Qhov ntawd yog nyob rau hauv txoj kev lim kom dawb huv ntawm Vajtswv cov lus uas tib neeg tej moj yam hloov. Tsuas yog los ntawm qhov uas Nws cov lus qhia tshwm, txiav txim, qhuab ntuas, thiab ntuas xwb mas lawv thiaj li yuav tsis muaj cuab kav ua yam tsis xyuam xim ntxiv lawm tiam sis yuav dhau los ua tus uas ruaj khov thiab siab tus. Qhov tseem ceeb tshaj plaws mas yog qhov tias lawv yuav muaj peev xwm ua raws li Vajtswv cov lus tam sim no, thiab ua raws li Nws tes hauj lwm. Txawm hais tias tsis mus raws li tib neeg tej kev xav phem los xij, lawv yuav muaj peev xwm muab tej kev xav phem no tso tseg thiab txhob txwm ua kom raws li ntawd. Yav dhau los mas, qhov hais txog kev hloov hauv tus moj yam mas feem ntau yog hais txog qhov muaj peev xwm ntxeev siab tawm tsam yus tus kheej, cia yus lub cev nqaij daim tawv raug kev txom nyem, qhuab qhia yus lub cev, thiab muab yus tus kheej tej kev nyiam ntawm sab cev nqaij daim tawv tso tseg—uas yog ib hom kev hloov hauv tus moj yam. Niaj hnub no, txhua tus yeej paub tias qhov kev nthuav tawm tiag tiag ntawm kev hloov pauv hauv tus moj yam ntawd yog qhov ua raws Vajtswv cov lus tam sim no thiab qhov paub Nws tes hauj lwm tshiab tiag tiag. Ua li no, tib neeg txoj kev paub txog Vajtswv raws li tej kev xav phem yav dhau los ntawd thiaj li raug tshem tawm, es lawv thiaj li muaj peev xwm tau txais kev paub tiag tiag txog Vajtswv thiab kev zwm rau Vajtswv—tsuas yog qhov no xwb mas thiaj li yog qhov kev nthuav tawm tiag tiag txog kev hloov hauv tus moj yam.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Tib Neeg Uas Tus Yam Ntxwv Hloov Lawm Yog Cov Uas Nkag Mus Rau Hauv Qhov Muaj Tiag Ntawm Vajtswv Cov Lus Lawm

Tib neeg txoj kev nrhiav kev to taub qhov tseeb txog lub neej txoj sia yog los ntawm Vajtswv cov lus. Yav dhau los, muaj lus hais tseg cia tias txhua yam raug ua kom tiav vim yog Nws cov lus, tab sis tsis muaj leej twg pom qhov tseeb no. Yog tias koj paub qhov tseeb txog cov kauj ruam tam sim no, txhua yam yuav pom meej rau koj, thiab koj yuav muaj ib lub hauv paus zoo rau kev sim siab yav tom ntej. Txawm Vajtswv hais yam twg los xij, tsuas tsom ntsoov qhov kev to taub qhov tseeb ntawm Nws cov lus xwb. Thaum Vajtswv hais tias Nws yuav pib qhuab ntuas tib neeg, cia li lees txais Nws li kev qhuab ntuas. Thaum Vajtswv hais kom tib neeg tuag, cia li lees txais qhov kev sim siab ntawd. Yog tias koj tsuas ib txwm ua neej nyob nrog Nws cov lus hais tshiab tshiab xwb, txog thaum kawg Vajtswv cov lus yuav ntxuav kom koj zoo tshaj plaws. Koj yim paub txog qhov tseeb ntawm Vajtswv cov lus, yim ua rau koj tau txais kev ua kom zoo tshaj plaws sai npaum li ntawd. Vim li cas Kuv thiaj thov kom nej paub thiab nkag mus rau hauv Vajtswv cov lus nyob rau ntawm kev sib koom ib zaug tas ib zaug thiab? Tsuas yog thaum koj ua raws thiab muaj kev paub ntawm Vajtswv cov lus, thiab paub txog qhov muaj tiag ntawm Nws cov lus xwb, tus Vajntsujplig Dawb Huv thiaj muaj cib fim ua hauj lwm rau hauv koj. Yog li ntawd, nej yog cov tib neeg tag nrho uas koom rau hauv txhua txoj hau kev uas Vajtswv ua hauj lwm, thiab txawm nej ntsib kev txom nyem npaum li cas los, txog thaum kawg nej yuav tau txais ib qho “nqi zog.” Txhawm kom tau txais kev ua kom zoo tshaj plaws rau theem kawg, nej yuav tsum paub kom meej txog txhua lo lus ntawm Vajtswv cov lus. Tus Vajntsujplig Dawb Huv lis kev ua kom zoo tshaj plaws ntawm tib neeg tsis yog tau los ntawm kev koom tes ntawm ib sab xwb, Nws cheem tsum tib neeg li kev koom tes, Nws xav kom txhua tus feeb meej koom tes nrog Nws. Vajtswv hais yam twg, tsuas tsom ntsoov qhov kev to taub qhov tseeb ntawm Nws cov lus xwb—qhov no thiaj yuav muaj txiaj ntsim qab hau ntau tshaj rau nej lub neej. Txhua yam yog txhawm rau kev hloov pauv ntawm nej tus yam ntxwv. Thaum koj paub meej txog Vajtswv cov lus lawm, koj lub siab yuav raug tshoov los ntawm Nws, thiab koj yuav muaj cuab kav paub txog txhua yam uas Vajtswv xav ua kom tiav nyob rau hauv theem ntawm Nws tes dej num, thiab koj yauv muaj lub hau kev ua nws kom tiav. Nyob rau lub sij hawm ntawm kev qhuab ntuas, muaj ib co tib neeg ntseeg hais tias qhov no yog ib txoj hau kev ntawm tes dej num, thiab tsis ntseeg txog Vajtswv cov lus. Yog li ntawd, lawv thiaj tsis tau txais kev tsim kho kom zoo, thiab tshwm los rau ntawm lub sij hawm kev qhuab ntuas yam tsis tau txais los sis nkag siab txog ib yam dab tsi hlo li. Muaj qee leej muaj kev paub meej txog cov lus no tseeb tiag yam tsis muaj lus noog kiag li, cov uas hais tias Vajtswv cov lus yog qhov tseeb tiag yam tsis muaj qhov twg yuam kev thiab tias tib neeg yuav tsum raug qhuab ntuas. Lawv tau tawm tsam nyob rau ib lub sij hawm, cia mus raws li lawv lub neej yav tom ntej thiab lawv txoj hmoo, thiab thaum lawv tshwm tuaj, lawv cov yam ntxwv tau hloov pauv mus lawm ib txhia, thiab lawv tau txais kev nkag siab txog Vajtswv tob zog tuaj. Cov uas tshwm los ntawm kev qhuab ntuas txhua tus tau hnov txog Vajtswv txoj kev hlub thiab paub tias theem ntawm tes dej num no yog Vajtswv txoj kev hlub loj uas tau nqis los rau lawv, tias nws yog kev txeeb tau thiab kev cawm dim ntawm Vajtswv txoj kev hlub. Thiab lawv tau hais tias Vajtswv txoj kev xav ib txwm zoo, thiab txhua yam uas Vajtswv ua nyob rau hauv tib neeg yog ua los ntawm kev hlub, tsis yog kev ntxub ntxaug. Cov uas tsis ntseeg Vajtswv cov lus, tsis ntsia rau Nws cov lus, tsis tau txais kev tsim kho kom zoo nyob rau lub sij hawm ntawm kev qhuab ntuas, thiab txog thaum kawg, tus Vajntsujplig Dawb Huv thiaj tsis nyob nrog lawv lawm, thiab lawv tsis tau txais ib yam dab tsi li. Rau ntawm cov neeg uas nkag mus rau hauv lub sij hawm ntawm kev qhuab ntuas, txawm tias lawv tau txais kev tsim kho kom zoo los xij, tus Vajntsujplig Dawb Huv tab tom ua hauj lwm ntsiag to nyob rau hauv lawv, thiab lawv tus yam ntxwv ntawm lub neej tau hloov pauv nyob rau thaum kawg lawm. Muaj qee leej zoo li muaj kev tshwm sim tawm nyob rau sab nraud zoo heev, muaj kev zoo siab txhua hnub, tab tsis lawv tsis tau nkag mus rau tus yam ntxwv ntawm kev tsim kho kom zoo ntawm Vajtswv cov lus thiab yog li ntawd lawv thiaj tsis muaj qhov kev hloov pauv me me kiag li, uas yog qhov tshwm sim los ntawm kev tsis ntseeg Vajtswv cov lus. Yog tias koj tsis ntseeg Vajtswv cov lus, ces tus Vajntsujplig Dawb Huv yuav tsis ua hauj lwm rau hauv koj. Vajtswv tshwm rau txhua tus uas ntseeg Nws cov lus, thiab cov uas ntseeg thiab lees txais Nws cov lus yuav muaj cuab kav tau txais Nws txoj kev hlub!

Yuav kom paub txog qhov muaj tiag ntawm Vajtswv cov lus mas, koj yuav tsum nrhiav txoj hau kev ntawm kev xyaum ua thiab paub ua li cas muab Vajtswv cov lus coj los xyaum ua. Tsuas yog li no xwb thiaj yuav muaj kev hloov pauv ntawm koj tus yam ntxwv ntawm lub neej, tsuas yog dhau los ntawm txoj hau kev no xwb koj thiaj tuaj yeem raug ua kom zoo tshaj plaws los ntawm Vajtswv, thiab tsuas yog cov tib neeg uas tau txais kev ua kom zoo tshaj plaws los ntawm Vajtswv, ntawm txoj hau kev no xwb thiaj ua tau raws li Nws siab nyiam. Yuav kom tau txais qhov kev kaj tshiab, koj yuav tsum ua neej nyob rau hauv Nws cov lus. Raug tshoov los ntawm tus Vajntsujplig Dawb Huv ib zaug xwb yeej tsis muaj qab hau dab tsi—koj yuav tsum mus kom tob tshaj ntawd. Rau cov neeg uas raug tshoov ib zaug dhau los lawm, lawv txoj kev mob siab tau txais kev txhawb, thiab lawv xav nrhiav, tab sis qhov no yuav kav tsis ntev; lawv yuav tsum raug tshoov los ntawm tus Vajntsujplig Dawb Huv mus tas li. Ntau lub sij hawm yav dhau los, Kuv tau hais txog Kuv txoj kev cia siab tias Vajtswv tus Ntsujplig yuav tshoov tib neeg cov ntsujplig, kom lawv thiaj ua tau raws li kev hloov pauv ntawm lawv tus yam ntxwv ntawm lub neej, thiab thaum tseem tab tom raug tshoov los ntawm Vajtswv, lawv thiaj yuav nkag siab txog lawv tus kheej tej kev tsis zoo, thiab nyob rau hauv tus txheej txheem ntawm kev kawm paub Nws cov lus thiaj yuav tshem tau tej kev tsis huv ntawm lawv tus kheej tau (kev qhuas tias yus tus kheej coj ncaj, kev khav theeb, kev xav phem, thiab lwm yam ntxiv). Txhob xav tias tsuas yog ua kom tau txais qhov kev kaj tshiab xwb txaus lawm—koj kuj yuav tsum tau tshem txhua yam uas tsis zoo tawm thiab. Muab ua ib yam hais, nej cheem tsum paub qhov tseeb los ntawm ib qho zoo, thiab muab ua lwm yam hais, nej cheem tsum tshem txhua yam tsis huv tawm ntawm nej tus kheej los ntawm qhov tsis zoo. Koj yuav tsum soj ntsuam koj tus kheej tas li kom thiaj pom tias qhov tsis dawb huv twg tseem muaj nyob rau hauv koj. Tib neeg li kev xav phem rau txoj kev ntseeg, kev xav ua, kev cia siab, kev qhuas tias yus tus kheej coj ncaj, thiab kev khav theeb yog txhua yam uas tsis huv. Ntsia rau hauv koj tus kheej, thiab tso txhua yam nyob ua ke nrog Vajtswv cov lus ntawm kev nthuav tawm, kom thiaj pom tias qhov kev xav phem rau txoj kev ntseeg twg uas koj tseem muaj. Tsuas yog thaum koj pom tseeb meej txog tej ntawd lawm tiag xwb koj thiaj tuaj yeem tshem tej ntawd pov tseg tau. Muaj qee leej hais tias: “Tsuav yog ua raws li qhov kev kaj ntawm tus Vajntsujplig Dawb Huv tes dej num niaj hnub no xwb yeej txaus lawm. Tsis tas yuav ua lwm yam ntxiv lawm.” Tab sis tom qab ntawd, thaum koj tej kev xav phem rau txoj kev ntseeg sawv tuaj, koj yuav ua li cas muab tej ntawd tshem tawm pov tseg tau? Koj xav tias kev ua raws li Vajtswv cov lus hnub no yog ib yam uas yooj yim ua no los? Yog tias koj yog ib tug muaj txoj kev ntseeg, cov kev cuam tshuam tuaj yeem sawv los ntawm koj txoj kev xav phem ntawm txoj kev ntseeg thiab cov kev cai sab hauv koj lub siab, thiab thaum tej no sawv tuaj, nws cuam tshuam rau koj txoj kev lees txais ntawm qhov tshiab. Tej no yog txhua yam teeb meem uas muaj tiag. Yog tias koj tsuas ua raws li cov lus niaj hnub no ntawm tus Vajntsujplig Dawb Huv xwb, koj yuav tsis tuaj yeem ua kom tau tiav raws li Vajtswv siab nyiam. Nyob rau tib lub sij hawm thaum koj ua raws li qhov kev kaj niaj hnub no ntawm tus Vajntsujplig Dawb Huv, koj tsim nyog paub txog cov kev xav phem thiab qhov kev xav ua uas koj zais tseg cia ntawd thiab qhov kev qhuas tias yus tus kheej coj ncaj uas koj muaj ntawd yog dab tsi, thiab tus cwj pwm twg ntxeev siab rau Vajtswv. Thiab tom qab koj tau paub tag nrho ntawm tej no lawm, koj yuav tsum muab tej no ntiab tawm mus kom tag. Kev tso tseg koj tej kev ua thaum ub thiab cov cwj pwm ntawd yog txhawm rau kev tso cai rau koj tau ua raws li cov lus ntawm tus Vajntsujplig Dawb Huv tau hais nyob rau hnub no. Kev hloov pauv ntawm tus yam ntxwv, muab ua ib yam hais, yog ua tiav tau los ntawm Vajtswv cov lus, thiab muab ua lwm yam hais, nws cheem tsum kev koom tes ib feem los ntawm tib neeg. Nws yuav tsum muaj Vajtswv tes dej num thiab muaj tib neeg li kev xyaum ua, ob qho no yeej tseem ceeb heev.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Tib Neeg Uas Tus Yam Ntxwv Hloov Lawm Yog Cov Uas Nkag Mus Rau Hauv Qhov Muaj Tiag Ntawm Vajtswv Cov Lus Lawm

Ntawm koj txoj kev ua dej num rau yav tom ntej, koj yuav ua li cas thiaj ua tau tiav raws li Vajtswv tej kev npaj siab? Ib lub ntsiab lus tseem ceeb yog kev nrhiav kom to taub txog lub neej txoj sia, nrhiav kev hloov pauv tus yam ntxwv, thiab nrhiav kev paub qhov tseeb kom tob tshaj dua qub—qhov no yog lub hau kev kom tau txais kev ua kom zoo tshaj plaws thiab caum cuag Vajtswv. Nej txhua tus yog cov tau txais Vajtswv cov lus txib, tab sis yog cov hom lus txib twg? Qhov no muaj feem xyuam rau kauj ruam tom ntej ntawm tes dej num; kauj ruam tom ntej ntawm tes dej num yuav yog tes dej num uas loj tshaj no uas tshwm sim nyob thoob plaws qab ntuj khwb, yog li hnub no, nej tsim nyog nrhiav kev hloov pauv hauv nej lub neej tus yam ntxwv, kom yav tom ntej nej thiaj yuav dhau los ua qhov pov thawj tseeb tiag ntawm Vajtswv kom thiaj tau txais yeeb koob los ntawm Nws tes dej num, ua rau nej nkag mus rau tus qauv zoo rau Nws tes dej num tom ntej. Kev tshawb nrhiav nyob rau hnub no yog txhawm rau kev tsim lub hauv paus rau tes dej num tom ntej, kom Vajtswv thiaj siv koj thiab koj thiaj tuaj yeem ua tim khawv tau rau Nws. Yog koj muab qhov no ua koj lub hom phiaj ntawm koj txoj kev tshawb nrhiav, koj yuav muaj cuab kav tau txais tus Vajntsujplig Dawb Huv. Koj yim tsa koj lub hom phiaj siab npaum li cas nyob rau ntawm txoj kev tshawb nrhiav, ces koj yim huab tau txais kev ua kom zoo tshaj plaws. Koj yim tshawb nrhiav qhov tseeb npaum li cas, ces tus Vajntsujplig Dawb Huv yim huab ua hauj lwm rau koj npaum li ntawd. Koj yim siv zog tshawb nrhiav npaum li cas, koj yim huab tau txais ntau npaum li ntawd. Tus Vajntsujplig Dawb Huv ua tib neeg kom zoo tshaj plaws raws nraim li qhov nyob hauv lawv tus yam ntxwv. Muaj qee tus tib neeg hais tias lawv tsis txaus siab cia lawv tus kheej rau Vajtswv siv los sis raug ua kom zoo tshaj plaws los ntawm Nws, vim lawv tsuas xav kom lawv lub cev tau nyob nyab xeeb thiab tsis raug kev txom nyem. Muaj qee tus tib neeg tsis txaus siab nkag mus rau lub nceeg vaj tab sis ho txaus siab nkag mus rau hauv lub qhov ntuj tob tsis muaj chaw tws. Yog li ntawd, Vajtswv kuj yuav ua raws li koj qhov kev ntshaw. Qhov twg yog yam uas koj tshawb nrhiav, Vajtswv yuav ua kom nws tshwm sim tuaj. Yog li ntawd yam uas koj tab tom tshawb nrhiav tam sim no yog dab tsi? Puas yog kev raug ua kom zoo tshaj plaws? Koj tej kev ua thiab tej yam ntxwv tam sim no puas yog txhawm rau kev raug ua kom zoo tshaj plaws los ntawm Vajtswv thiab caum cuag Nws? Koj yuav tsum ntsuas koj tus kheej tas li nyob rau hauv koj lub neej txhua hnub. Yog koj muab tag nrho koj lub siab rau txoj kev tshawb nrhiav ntawm ib lub hom phiaj, Vajtswv yeej yuav ua kom koj zoo tshaj plaws. Ntawd yog txoj hau kev ntawm tus Vajntsujplig Dawb Huv. Txoj hau kev coj ntawm tus Vajntsujplig Dawb Huv rau tib neeg yog los ntawm lawv qhov kev tshawb nrhiav. Yog koj yim nqhis txoj kev raug ua kom zoo tshaj plaws thiab caum cuag Vajtswv npaum li cas, tus Vajntsujplig Dawb Huv yim yuav ua hauj lwm nyob rau ntawm koj npaum li ntawd. Koj yim poob ntawm txoj kev tshawb nrhiav npaum li cas, qhov tsis zoo thiab thaub qab ntawm koj yuav muaj ntau tuaj npaum li ntawd, koj yim tsis pub lub cib fim rau tus Vajntsujplig Dawb Huv ua hauj lwm; thaum lub sij hawm dhau mus, tus Vajntsujplig Dawb Huv yuav tso koj tseg. Koj puas xav tau txais kev ua kom zoo tshaj plaws los ntawm Vajtswv? Koj puas xav caum cuag Vajtswv? Koj puas xav raug siv los ntawm Vajtswv? Nej tsim nyog yuav tsum ua txhua yam txhawm rau kev raug ua kom zoo tshaj plaws, raug caum cuag, thiab raug siv los ntawm Vajtswv, kom lub qab ntuj khwb thiab txhua yam tuaj yeem pom Vajtswv tej kev ua ntawd tshwm sim nyob rau hauv nej. Nej yog tus tswv ntawm txhua yam, thiab nyob nruab rab ntawm txhua yam, nej yuav ua rau Vajtswv zoo siab rau cov lus tim khawv thiab lub yeeb koob los ntawm nej—qhov no yog pov thawj qhia tau tias nej yog tus tib neeg tau txais koob hmoov ntau tshaj plaws ntawm txhua tiam!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Tib Neeg Uas Tus Yam Ntxwv Hloov Lawm Yog Cov Uas Nkag Mus Rau Hauv Qhov Muaj Tiag Ntawm Vajtswv Cov Lus Lawm

Koj yim mob siab rau Vajtswv txoj kev xav ntau npaum li cas, koj yim ris lub nra hnyav npaum li ntawd, thiab koj yim ris lub nra hnyav npaum li cas, koj yim muaj kev paub ntau npaum li ntawd. Thaum koj mob siab rau Vajtswv txoj kev xav, Vajtswv yuav tso ib lub nra rau koj, thiab qhia koj txog cov tes dej num uas Nws tau muab tso rau koj lawm. Thaum Vajtswv muab lub nra no rau koj, koj yuav tau ua twb zoo mloog txhua qhov tseeb thaum noj thiab haus Vajtswv cov lus. Yog koj muaj ib lub nra ntsig txog tus yam ntxwv ntawm koj cov kwv tij thiab cov muam lub neej, ces Vajtswv yeej tau muab lub nra no tso rau koj, thiab koj tau ris lub nra no nrog koj tas li rau hauv koj tej lus thov txhua hnub. Yam Vajtswv tau muab tso rau koj, thiab koj txaus siab ua yam ntawd uas yog qhov Vajtswv xav ua; qhov no yog qhov txhais tau tias ris Vajtswv lub nra li uas yog koj lub ntag. Nyob rau theem no, hauv koj txoj kev noj thiab haus Vajtswv cov lus, koj yuav npaj rau hom teeb meem no, thiab koj xav twj ywm tias, Kuv yuav daws tej teeb meem no li cas? Kuv muaj peev xwm txhawb li cas rau kuv cov kwv tij thiab cov muam kom daws tau txoj kev nyuaj siab thiab nrhiav tau kev zoo siab xyiv fab ntawm sab ntsujplig? Koj kuj npaj daws tej teeb meem no rau thaum muaj kev sib qhia, thiab thaum noj thiab haus Vajtswv cov lus, koj yuav npaj noj thiab haus Vajtswv cov lus uas ntsig txog rau tej teeb meem no. Koj kuj tseem yuav ris lub nra thaum koj noj thiab haus Nws cov lus. Kiag thaum koj to taub Vajtswv tej kev xav tau lawm, koj yuav muaj lub tswv yim meej dua qub seb taug txoj kev twg. Qhov no yog kev qhuab qhia thiab kev paub tseeb ntawm tus Vajntsujplig uas tau muab los ntawm koj lub nra, thiab qhov no kuj yog Vajtswv txoj kev qhia uas tau muab rau koj lawm. Vim li cas Kuv thiaj hais li no? Yog koj tsis muaj lub nra, ces koj yuav tsis kub siab thaum noj thiab haus Vajtswv cov lus; thaum koj noj thiab haus Vajtswv cov lus rau thaum tab tom ris ib lub nra, koj thiaj muaj peev xwm nkag siab lawv lub ntsiab tseem ceeb, muaj peev xwm nrhiav tau koj txoj kev, thiab mob siab rau Vajtswv txoj kev xav. Yog li, hauv koj tej lus thov, koj yuav tau xav kom Vajtswv tso ntau lub nra rau koj thiab tso siab rau koj txawm tias yuav yog cov dej num hnyav npaum li cas los xij, xwv tom koj hau ntej, koj thiaj muaj ntau txoj kev taug mus; xwm kom koj txoj kev noj thiab haus Vajtswv cov lus thiaj muaj txiaj ntsig zoo dua; xwv koj thiaj muaj peev xwm nkag siab lub ntsiab tseem ceeb ntawm Nws cov lus tau zoo dua; thiab xwv koj thiaj dhau los muaj peev xwm dua rau ntawm qhov raug txhawb tsa los ntawm tus Vajntsujplig.

Kev noj thiab haus Vajtswv cov lus, kev xyaum thov Vajtswv, kev lees txais Vajtswv lub nra, thiab kev lees txais tes dej num uas Nws tso rau koj—txhua yam ntawm no rau koj yog li thiaj muaj txoj hau kev rau ntawm koj xub ntiag. Vajtswv yim tso lub nra hnyav npaum li cas rau koj, koj yim ua kom tau neeg zoo tiav log los ntawm Nws tau yooj yim ntau npaum li ntawd. Qee cov neeg tsis txaus siab sib koom nrog lwm cov neeg los ua dej num rau Vajtswv, txawm lawv yuav raug hu kom los koom los xij; cov neeg no yog neeg tub nkeeg uas tsuas nyiam ncig nrhiav ua kev lom zem xwb. Koj yim raug thov ua tes dej num sib koom tes nrog lwm cov neeg ntau npaum li cas, koj yim tau kev paub ntau npaum li ntawd. Vim tias muaj ntau lub nra thiab muaj kev paub ntau, koj yuav tau ntau txoj hmoo ua kom tau neeg zoo tiav log. Yog li, yog koj muaj peev xwm ua dej num rau Vajtswv yam kub siab lug, ces koj yuav yog tus mob siab rau Vajtswv lub nra; ua li no koj thiaj muaj ntau txoj hmoo raug ua tus neeg zoo tiav log los ntawm Vajtswv. Nws tsuas zoo li ib pawg neeg ntawm cov neeg uas tam sim no tab tom raug tsim ua kom tau neeg zoo xwb. Tus Vajntsujplig yim txhawb koj ntau npaum li cas, koj yim muaj sij hawm mob siab coj ncaj rau Vajtswv lub nra ntau npaum li ntawd, koj yim raug ua neeg zoo tiav log los ntawm Vajtswv ntau npaum li ntawd, thiab koj yim caum cuag Nws tau ntau npaum li ntawd—kom mus thaum qhov kawg kiag, koj yuav dhau los ua ib tug neeg rau Vajtswv siv. Niaj hnub tam sim no, muaj qee cov neeg uas tsis ris nra rau pawg ntseeg li. Cov neeg no yog neeg tub nkeeg thiab tsis nyiam huv, thiab tsuas txhawj txog lawv tus kheej cev nqaij daim tawv xwb. Cov neeg zoo li no qia dub heev, thiab lawv kuj dig muag. Yog koj tsis muaj peev xwm pom qhov teeb meem no meej, koj yuav tsis ris ib lub nra tau li. Koj yim mob siab rau Vajtswv txoj kev xav ntau npaum li cas, Nws yim tso lub nra hnyav npaum li ntawd rau koj. Tus neeg qia dub tsis txaus siab raug tej yam zoo li no; lawv tsis txaus siab them tus nqi, thiab, yog li qhov ntawd, lawv thiaj plam tej hmoo raug ua neeg zoo kom tiav log los ntawm Vajtswv. Tsis yog lawv ua kom lawv tus kheej raug mob los? Yog koj yog qee tus ntawm tus neeg uas mob siab rau Vajtswv txoj kev xav, ces koj yuav muaj lub nra rau pawg ntseeg. Qhov tseeb, qhov zoo dua ntawm qhov hu tias qhov no yog ib lub nra uas koj ris rau pawg ntseeg mas nws yuav zoo dua uas muab hu ua ib lub nra koj ris rau koj tus kheej lub neej txoj sia, vim tias lub hom phiaj ntawm lub nra uas koj tau npaj rau pawg ntseeg no yog koj yuav tsum tau siv tej kev paub ua kom tau neeg zoo tiav log los ntawm Vajtswv. Yog li, leej twg uas ris lub nra hnyav tshaj plaws rau pawg ntseeg, leej twg uas ris lub nra rau kev paub zoo txog kev ua neej—lawv yuav yog ib tug neeg uas raug ua kom zoo tiav log los ntawm Vajtswv. Koj puas tau pom qhov no meej tseeb? Yog pawg ntseeg uas koj nyob nrog ntawd tawg ua sab ua sua li tej xuab xeb, tab sis koj yeej tsis txhawj los sis tsis nyuaj siab li, thiab koj tseem lom txwm dig muag tsis pom thaum koj cov kwv tij thiab cov muam tsis noj thiab tsis haus Vajtswv cov lus li ib txwm, ces koj yeej tsis ris ib lub nra li. Cov neeg zoo li no tsis yog hom neeg uas Vajtswv txaus siab hlo rau. Hom neeg uas Vajtswv txaus siab hlo rau tshaib thiab nqhis kev ncaj ncees thiab mob siab rau Vajtswv txoj kev xav. Yog li, nej yuav tsum dhau los mob siab rau Vajtswv lub nra rau ntawm no thiab niaj hnub tam sim no; nej yuav tsis cia Vajtswv nthuav tawm Nws tus moj yam ncaj ncees rau txhua tus tib neeg ua ntej yuav mob siab hlo rau Vajtswv lub nra. Nws puas yuav lig dhau heev lawm thaum ntawd nas? Tam sim no yog ib lub caij nyoog zoo ua kom tau tus neeg zoo tiav log los ntawm Vajtswv. Yog koj cia txoj hmoo no txheej hla dhau koj cov ntiv tes mus, koj yuav tu siab rau qhov seem ntawm koj lub neej txoj sia, zoo ib yam li Mauxes tsis muaj peev xwm nkag mus rau daim av zoo ntawm Khanas thiab tau tu siab mus tag ntawm nws lub neej txoj sia rau yav seem ntawd, tuag nrog txoj kev tu siab. Kiag thaum Vajtswv tau nthuav tawm Nws tus moj yam ncaj ncees rau txhua cov neeg, koj yuav muaj kev tu siab heev. Txawm tias Vajtswv tsis qhuab ntuas koj los, koj yuav tau qhuab ntuas koj tus kheej los ntawm koj tus kheej txoj kev tu siab. Qee cov neeg tsis ntseeg siab rau qhov no, tab sis yog koj tsis ntseeg nws, ces tsuas nyob tos saib xwb. Muaj qee cov neeg uas muaj tib lub hom phiaj yuav tsum ua kom tau tiav log rau cov lus no nkaus xwb. Koj puas txaus siab muab koj tus kheej fij rau cov lus no?

Yog koj tsis nrhiav txoj hmoo ua kom tau neeg zoo tiav log los ntawm Vajtswv, thiab yog koj tsis rau siab tshawb nrhiav kev ua neeg zoo tiav log, ces thaum kawg koj yuav muaj kev tu siab puv npo. Txoj hmoo zoo tshaj plaws uas yuav ua kom tau neeg zoo tiav log ces yog tam sim no; tam sim no yog ib lub sij hawm zoo tshaj plaws lawm. Yog koj tsis kub siab lug nrhiav ua kom tau neeg zoo tiav log los ntawm Vajtswv, kiag thaum Nws ua tes dej num tiav lawm, nws yuav lig heev—koj yuav plam txoj hmoo lawm. Txawm koj yuav muaj kev tshoov siab loj npaum li cas los xij, yog Vajtswv tsis ua tes dej num lawm, ces txhawm koj yuav siv zog npaum li cas rau los, koj yeej yuav tsis muaj peev xwm ua neeg zoo tiav log tau li. Koj yuav tsum tuav txoj hmoo no tseg thiab koom tes nrog thaum tus Vajntsujplig ua Nws tes dej num tseem ceeb. Yog koj plam txoj hmoo no, txawm tias koj yuav mob siab npaum li cas los xij, koj yuav tsis muaj txoj hmoo no ntxiv lawm. Nej qee tus quaj tias, “Vajtswv, kuv txaus siab los mob siab rau Koj lub nra, thiab kuv txaus siab ua raws li Koj txoj kev xav!” Txawm li cas los xij, koj tsis muaj txoj kev xyaum ua, yog li koj lub nra yuav tsis kav. Yog koj muaj ib txoj kev nyob tom hau ntej, ces koj yuav muaj kev paub ib kauj ruam zuj zus, thiab koj txoj kev paub yuav raug teeb thiab raug npaj tau zoo. Tom qab ua tiav ib lub nra lawm, yuav muab lwm lub nra ntxiv rau koj. Thaum koj txoj kev paub rau lub neej txoj sia tob lawm, koj lub nra, kuj ib yam thiab, yuav muaj kev loj hlob ntau zuj zus tuaj. Qee cov neeg tsuas ris lub nra thaum raug txhawb los ntawm tus Vajntsujplig xwb; tom qab ib ntus ntawm lub sij hawm ntawd dhau lawm, thaum lawv tsis muaj txoj kev xyaum ua mus ntxiv lawm, lawv tsum tsis ris txhua lub nra lawm. Koj tsis muaj peev xwm npaj lub nra tau yooj yim los ntawm kev noj thiab haus Vajtswv cov lus xwb. Los ntawm kev to taub txog ntau qhov tseeb, koj yuav tau kev txawj ntse, muaj peev xwm los daws tau cov teeb meem uas yog siv qhov tseeb, thiab tau txoj kev to taub zoo dua ntawm Vajtswv cov lus thiab Vajtswv txoj kev xav. Nrog rau ntawm tej yam no, koj yuav npaj tau nra los ris, thiab tom qab ntawd koj yuav muaj peev xwm ua tes dej num tau raug zoo. Yog koj muaj ib lub nra tab sis tsis muaj ib txoj kev to taub meej txog qhov tseeb, ces qhov ntawd yuav ua tsis tau, ib yam nkaus; koj yuav tsum paub Vajtswv cov lus kiag thiab paub tias yuav xyaum ua tej lus ntawd li cas. Tsuas yog tom qab koj tus kheej muaj kev paub tseeb lawm koj thiaj yuav muaj peev xwm npaj rau lwm tus tau, coj lwm tus tau, thiab yuav raug ua zoo tiav log los ntawm Vajtswv.

Thaum lub sij hawm no, Vajtswv tes dej num yog kom txhua tus tau nkag mus rau txoj kev taug yog, muaj lub neej sab ntsujplig thiab muaj kev paub tiag, raug txhawb tsa los ntawm tus Vajntsujplig, thiab—kev muaj tej no ua ib lub hauv paus—kam lees txais Vajtswv cov lus txib. Lub hom phiaj ntawm qhov nkag mus rau lub teb chaws txoj kev cob qhia yog txhais tau tias cia nej txhua lo lus, tes num, kev txhawb tsa, kev xav thiab lub tswv yim nkag mus rau hauv Vajtswv cov lus; kom nquag raug txhawb los ntawm Vajtswv thiab tsim kho ib lub siab uas muaj kev hlub rau Nws; thiab ua rau koj muaj ntau lub nra ntawm Vajtswv txoj kev xav, yog li txhua tus neeg thiaj li nyob rau ntawm txoj kev raug tsim ua tau neeg zoo tiav log los ntawm Vajtswv, yog li txhua tus thiaj li nyob rau ntawm txoj kev yog. Kiag thaum koj nyob rau ntawm txoj kev raug ua tsim ua tau neeg zoo tiav log los ntawm Vajtswv lawm, ces koj yeej nyob rau ntawm txoj kev taug yog lawm. Kiag thaum koj tej kev xav thiab cov tswv yim, thiab koj tej kev xav tsis raug, yeej raug kho kom raug zoo tau, thiab koj muaj peev xwm tawm ntawm lub siab lub ntsws ntawm cev nqaij daim tawv mus ua lub siab lub ntsws ntawm Vajtswv txoj kev xav, thiab thaum koj muaj peev xwm tiv taus kev cuam tshuam rau thaum muaj tej kev xav yuam kev tshwm sim tuaj, ua mus raws li Vajtswv txoj kev xav—yog koj muaj peev xwm ua tej yam hloov pauv tau li no lawm, ces koj thiaj nyob rau ntawm txoj kev paub ua lub neej raws li txoj kev taug yog. Kiag thaum koj qhov kev thov Vajtswv nyob rau txoj kev taug yog lawm, koj yuav raug txhawb los ntawm tus Vajntsujplig nyob hauv koj tej lus. Txhua zaus thaum koj thov Vajtswv, koj yuav raug txhawb los ntawm tus Vajntsujplig; txhua zaus uas koj thov Vajtswv, koj yuav muaj peev xwm ua koj lub siab nyob ntsiag to rau ntawm Vajtswv xub ntiag. Txhua zaus uas koj noj thiab haus ib lo lus ntawm Vajtswv cov lus, yog koj muaj peev xwm nkag siab tes dej num uas tam sim no Nws ua thiab muaj peev xwm to taub tias thov Vajtswv li cas, yuav koom tes sib qhia li cas, thiab yuav ua li cas thiaj paub qhov tseeb, tsuas yog tom qab ntawd xwb koj kev noj thiab haus Vajtswv cov lus thiaj li tawg paj txi txiv. Thaum, los ntawm Vajtswv cov lus, koj muaj peev xwm tshawb nrhiav txoj kev taug nkag mus rau sab hauv thiab muaj peev xwm pom kev ua Vajtswv tes dej num tam sim no, thiab txoj kev qhia ntawm tus Vajntsujplig tes dej num, koj thiaj yuav nkag tau mus rau txog txoj kev taug yog. Yog koj tsis nkag siab cov ntsiab lus tseem ceeb thaum noj thiab haus Vajtswv cov lus thiab, tom qab ntawd, tseem tsis muaj peev xwm tshawb nrhiav tau ib txoj kev xyaum ua, qhov no qhia tau tias koj tseem tsis paub haus thiab noj Vajtswv cov lus kom raug zoo, thiab qhov ntawd txhais tau tias koj tsis tau tshawb nrhiav pom lub tswv yim los sis lub hauv paus ntsiab ua tes dej num ntawd. Yog koj tsis nkag siab Vajtswv tes dej num uas tab tom ua tam sim no, ces koj yuav tsis muaj peev xwm lees txais tes dej num uas Nws yuav tso rau koj. Vajtswv tes dej num uas ua tam sim no yog yam uas tib neeg yuav tsum nkag mus rau thiab to taub rau lub sij hawm tam sim no. Nej puas nkag siab tej no?

Yog koj noj thiab haus Vajtswv cov lus tau zoo, koj lub neej sab ntsujplig yuav dhau los zoo li qub, thiab txawm tias koj yuav raug sim siab li cas los xij, koj yuav ntsib kev phom sij li cas los xij, koj lub cev yuav tiv taus kev mob nkeeg li cas los xij, kev sib nrug deb los ntawm tej kwv tij thiab tej muam los sis tsev neeg uas koj yuav ntsib kev nyuaj siab li cas los xij, koj muaj pee xwm noj thiab haus Vajtswv cov lus kom tau li qhov qub, thov Vajtswv kom tau li qhov qub, thiab ua kom tau li npawg ntseeg lub neej li qhov qub; yog koj muaj peev xwm ua tau txhua yam li no, nws yuav qhia tau tias koj nyob rau ntawm txoj kev taug yog lawm. Qee cov neeg mas ywj fab ywj fwj heev thiab tsis muaj qhov ua lub siab ntev thev. Thaum ntsib ib qho teeb meem me xwb los, lawv cia li nroo thiab xav phem. Kev caum qhov tseeb yuav tsum ua siab ntev thev thiab txiav txim siab. Yog koj ua tsis tau kom txaus siab raws li Vajtswv txoj kev xav rau zaum no, ces koj yuav tsum tsis nyiam koj tus kheej kiag li thiab, yuav tau mob siab ua kom tiav zoo rau lwm zaus. Yog, zaum no, koj tsis mob siab rau Vajtswv lub nra, ces koj yuav raug tig tawm tsam rau cev nqaij daim tawv thaum ntsib tib yam teeb meem zoo li no rau yav tom ntej, thiab daws kom tau txaus siab raws li Vajtswv txoj kev xav. Qhov no yog qhov koj thiaj yuav tsim nyog raug qhuas. Qee cov neeg tseem tsis paub lawv tus kheej tej kev xav los sis tej tswv yim seb raug los tsis raug; cov neeg no mas ruam kawg! Yog koj xav kov kom yeej koj lub siab thiab tig tawm tsam cev nqaij daim tawv, koj yuav tsum xub paub tias koj tej kev xav puas raug los sis tsis raug; ces koj thiaj muaj peev xwm kov kom yeej koj tus kheej lub siab. Yog koj tsis paub tias koj tej kev xav raug los sis tsis raug, koj puas muaj peev xwm kov kom yeej koj tus kheej lub siab thiab tig tawm tsam cev nqaij daim tawv? Txawm tias koj tig tawm tsam, los koj yuav feeb tsis meej. Koj yuav tsum paub tias yuav tig tawm tsam li cas rau koj tej kev xav yuam kev; qhov no yog kev tig tawm tsam rau cev nqaij daim tawv. Kiag thaum koj lees tias koj tej kev xav, tej kev xam pom thiab tej tswv yim tsis raug lawm, koj yuav tsum hloov kom sai thiab tig rov los taug txoj kev yog. Daws qhov teeb meem no ua ntej tso, thiab cob qhia koj tus kheej kom paub tseeb txog qhov no, vim koj paub zoo tshaj plaws tias seb koj muaj tej kev xav raug los sis tsis muaj. Kiag thaum raug kho koj tej kev xav yuam kev lawm thiab tam sim no yuav tau xav txog Vajtswv tej txiaj ntsig, ces koj thiaj ua tau lub hom phiaj ntawm kev kov kom yeej koj tus kheej lub siab.

Yam tseem ceeb tshaj plaws rau nej uas yuav tau ua tam sim no yog yuav tsum ua kom muaj kev paub txog Vajtswv thiab Nws tes dej num. Koj yuav tsum paub tias tus Vajntsujplig ua tes dej num li cas rau tib neeg; tej no yog yam tseem ceeb rau kev nkag mus rau txoj kev taug yog. Nws yuav yog qhov yooj yim rau koj ua thaum koj nkag siab qhov tseem ceeb tshaj plaws no lawm. Koj ntseeg Vajtswv, thiab koj paub Vajtswv, qhov no qhia tau tias koj txoj kev ntseeg Vajtswv yeej muaj tseeb tiag. Yog koj muaj kev paub txuas ntxiv tsis tu ncua, tiam sis thaum kawg tseem tsis muaj peev xwm paub Vajtswv, ces koj yeej yog ib tug neeg tawm tsam Vajtswv. Cov neeg uas tsuas ntseeg Yexus Khetos xwb thiab tsis muaj kev ntseeg rau tus Vajtswv uas yug los ua neeg ntawm niaj hnub tam sim no ces txhua tus yuav raug teem txim. Lawv yog tag nrho cov Falixais tom qab no, vim lawv tsis muaj kev paub txog tus Vajtswv niaj hnub tam sim no; lawv txhua tus tawm tsam rau Vajtswv. Lawv tseem muab kev hwm rau Yexus li cas los xij, txhua yam yuav tsis muaj qab hau dab tsi li; Vajtswv yuav tsis qhuas lawv. Txhua tus neeg uas tsa tes qhia tias lawv ntseeg Vajtswv, tiam sis lawv ho tsis muaj kev paub tseeb txog Vajtswv rau hauv lawv lub siab li, ces yog neeg ncauj lus zoo siab phem!

Yuav ua kom raug tsim ua tau neeg zoo tiav log los ntawm Vajtswv, lawv yuav tsum xub nkag siab tias qhov ua neeg zoo tiav log los ntawm Nws yog txhais li cas, thiab tus yam ntxwv uas lawv yuav tsum ua kom tiav thiaj yog tus neeg zoo tiav log ntawd yog dab tsi. Kiag thaum ib tug neeg muaj kev nkag siab txog tej yam zoo li no lawm, ces nws yuav tsum tshawb nrhiav ib txoj kev xyaum ua. Yuav ua kom tau neeg zoo tiav log, nws yuav tsum yog ib ntawm yam qauv ua tau zoo. Coob leej ntau tus yeej tsis muaj kev zoo txaus, nyob rau kis twg los xij koj yuav tsum tau them ib tug nqi thiab mob siab ua tes dej num. Koj qhov zoo yim phem npaum li cas, koj yim kub siab ua kom ntau npaum li ntawd. Koj yim to taub Vajtswv cov lus ntau npaum li cas thiab koj yim xyaum ua tej ntawd ntau npaum li cas, koj yim muaj peev xwm npaj txoj kev taug ntawm kev ua neeg zoo tiav log tau sai npaum li ntawd. Los ntawm kev thov Vajtswv, koj muaj peev xwm ua tau zoo tiav log rau yam koj thov Vajtswv; koj kuj muaj peev xwm ua tau zoo tiav log los ntawm kev noj thiab haus Vajtswv cov lus, nkag siab lawv lub ntsiab tseeb, thiab ua neej raws li lawv qhov muaj tseeb. Kev paub Vajtswv cov lus txhua hnub, koj yuav tsum paub txog yam tsis muaj nyob hauv koj tus kheej; ntxiv rau qhov no, koj yuav tsum lees paub koj qhov tsis zoo thiab koj tej kev qaug zog, thiab thov Vajtswv thiab thov rau Vajtswv kom ntau. Yog ua li no, koj thiaj li yuav maj mam raug ua kom tau zoo tiav log. Txoj kev mus rau qhov ua kom tau zoo tiav log yog: kev thov Vajtswv; kev noj thiab haus Vajtswv cov lus; kev nkag siab txog qhov tseem ceeb ntawm Vajtswv cov lus; kev paub tseeb txog Vajtswv cov lus; kev los paub txog yam koj tsis muaj yog dab tsi; kev zwm rau Vajtswv tes dej num; kev mob siab rau Vajtswv lub nra thiab kev tso cev nqaij daim tawv tseg los ntawm koj txoj kev hlub rau Vajtswv; thiab nquag koom sib qhia nrog koj cov kwv tij thiab cov muam, qhov ntawd thiaj pab txhawb nqa koj txoj kev paub. Txawm tias nws yuav yog koj tus kheej lub neej los sis sawv daws lub neej los xij, thiab txawm tias nws yuav yog neeg coob los sis neeg tsawg los xij, lawv muaj peev xwm tso cai rau koj tau txais kev paub thiab tau txais kev cob qhia yog li koj lub siab thiaj muaj peev xwm nyob tau ntsiag to rau ntawm Vajtswv xub ntiag thiab tig rov qab los cuag Nws. Tag nrho qhov no yog tus txheej txheem ntawm kev ua kom tau neeg zoo tiav log. Kev paub txog Vajtswv cov lus, raws li tau hais los ua ntej lawm, txhais tau tias kev muaj peev xwm saj tej ntawd tiag tiag thiab cia koj tus kheej ua neej nyob nrog lawv, yog li ntawd koj thiaj yuav tau txais kev ntseeg ntau dua thiab kev hlub rau Vajtswv. Hauv kis no, koj yuav maj mam tso koj qhov coj tsis ncaj tseg zuj zus, tso tus moj yam phem tseg; tso koj tus kheej dim los ntawm kev txhawb siab txhawb ntsws tsis raug; thiab ua neej nyob tau zoo li ib tug neeg tiag. Koj yim muaj kev hlub rau Vajtswv ntau npaum li cas—uas hais tau tias, koj yim raug tsim ua neeg zoo tiav log tau ntau npaum li ntawd los ntawm Vajtswv—koj yim muaj Ntxwgnyoog txoj kev coj tsis ncaj tsawg npaum li ntawd. Los ntawm koj qhov kev xyaum ua, koj thiaj yuav maj mam taug mus raws txoj kev ntawm kev ua neeg zoo tiav log tau zuj zus. Yog li, yog koj xav raug tsim ua kom tau neeg zoo tiav log, qhov tseem ceeb tshwj xeeb tshaj plaws ces mob siab rau Vajtswv txoj kev xav thiab paub Nws cov lus.

Tam sim no Vajtswv xav tau ib pawg neeg uas muaj lub siab koom tiag ntawm cov tib neeg, ib pawg neeg uas muaj cov neeg mob siab sib koom tes nrog Nws, cov uas tuaj yeem ua raws li Nws tes dej num, cov neeg uas ntseeg Vajtswv cov lus hais tias muaj tseeb, thiab cov neeg uas nqis tes ua raws li Vajtswv yam xav tau; lawv yog cov neeg uas to taub zoo rau hauv lawv lub siab lawm, lawv yog cov neeg uas raug ua tau zoo tshaj plaws lawm, thiab lawv yuav muaj peev xwm los taug txoj kev ntawm kev tsim ua tau zoo tshaj plaws no. Cov neeg uas ua tsis tau kom zoo tshaj plaws yog cov neeg tsis muaj kev to taub meej txog Vajtswv tes dej num, yog cov neeg tsis noj thiab tsis haus Vajtswv cov lus, yog cov neeg tsis mob siab rau Nws cov lus, thiab yog cov neeg uas tsis muaj ib lub siab hlub Vajtswv li. Cov neeg uas ua xyem xyav txog Vajtswv uas yug los ua neeg, ib txwm tsis ntseeg txog Nws, yeej tsis kub siab siv Nws cov lus tiag tiag thiab ib txwm ua siab dag Nws yog cov neeg uas tawm tsam Vajtswv thiab yog Ntxwgnyoog li; yeej tsis muaj txoj hau kev ua kom cov neeg zoo li no zoo tshaj plaws tau li.

Yog koj xav kom raug ua tau zoo tshaj plaws, ces koj yuav tsum raug nyiam ua ntej los ntawm Vajtswv tso, vim Nws ua cov neeg uas Nws nyiam thiab cov neeg uas ua raws li Nws tej kev npaj siab kom zoo tshaj plaws xwb. Yog koj xav ua raws li Vajtswv tej kev npaj siab, ces koj yuav tsum muaj ib lub siab uas ua raws li Nws tes dej num, koj yuav tsum mob siab caum qhov tseeb, thiab koj yuav tsum lees txais txhua yam ntawm Vajtswv txoj kev tshawb xyuas kom meej. Koj puas tau ua txhua yam uas tau ua raws hauv Vajtswv txoj kev tshawb xyuas kom meej? Koj txoj kev xav puas raug? Yog koj txoj kev xav raug lawm, ces Vajtswv yuav qhuas koj; yog koj txoj kev xav tsis raug, qhov no qhia tau tias yam koj lub siab hlub tsis yog Vajtswv, tab sis yog cev qaij daim tawv thiab Ntxwgnyoog xwb. Yog li, koj yuav tsum siv kev thov Vajtswv ua ib txoj hau kev los lees txais Vajtswv txoj kev tshawb xyuas kom meej rau txhua yam. Thaum koj thov Vajtswv, txawm tias Kuv tsis sawv nyob kiag ntawm koj xub ntiag los xij, tus Vajntsujplig yeej nyob nrog koj lawm, thiab nws yog tag nrho Kuv Tus Kheej thiab Vajtswv tus Ntsujplig uas yog tus koj tab tom thov txog ntag. Vim li cas koj thiaj ntseeg hauv cev qaij daim tawv no? Koj ntseeg vim hais tias Nws muaj Vajtswv tus Ntsujplig. Yog Nws tsis muaj Vajtswv tus Ntsujplig koj puas ntseeg tus neeg no? Thaum koj ntseeg tus neeg no, koj ntseeg Vajtswv tus Ntsujplig. Thaum koj ntshai tus neeg no, koj ntshai Vajtswv tus Ntsujplig. Kev ntseeg Vajtswv tus Ntsujplig yog kev ntseeg tus neeg no, thiab kev ntseeg tus neeg no kuj yog kev ntseeg Vajtswv tus Ntsujplig thiab. Thaum koj thov Vajtswv, koj hnov zoo li Vajtswv tus Ntsujplig nyob nrog koj thiab qhov ntawd yog Vajtswv nyob ntawm koj xub ntiag, thiab yog li koj thov rau Nws tus Ntsujplig. Niaj hnub tam sim no, cov neeg feem coob ntshai heev tsis kam nqis tes ua rau ntawm Vajtswv xub ntiag li; hos koj dag Nws cev nqaij daim tawv, koj dag tsis tau Nws tus Ntsujplig li. Ib yam uas tsis muaj peev xwm tiv tau Vajtswv txoj kev tshawb xyuas kom meej yog yam tsis haum nrog qhov tseeb, thiab yuav tsum raug muab tshem tso rau ib sab; qhov ua lwm yam ces yog ua ib txoj kev txhaum tawm tsam Vajtswv. Yog li, koj yuav tsum tso koj lub siab rau ntawm Vajtswv xub ntiag txhua lub sij hawm, thaum koj thov Vajtswv, thaum koj hais lus thiab sib qhia siab nrog koj cov kwv tij thiab cov muam, thiab thaum koj ua koj tes dej num thiab thaum koj tawm mus ua koj tes dej num. Thaum koj ua tiav log koj lub luag hauj lwm, Vajtswv nyob nrog koj, thiab thaum koj xav tias raug lawm thiab yog tes dej num ntawm Vajtswv lub tsev, Nws yuav lees txais txhua yam uas koj ua; koj yuav tsum ua lub siab dawb paug los lis koj tus kheej lub luag hauj lwm tiag tiag. Thaum koj thov Vajtswv, yog koj muaj ib lub siab hlub Vajtswv thiab nrhiav Vajtswv txoj kev saib xyuas, kev tiv thaiv thiab kev tshawb xyuas kom meej, yog tej no yog koj txoj kev xav, koj qhov kev thov Vajtswv yuav muaj txiaj ntsig zoo. Piv txwv, thaum koj thov Vajtswv rau ntawm cov rooj sab laj, yog koj qhib koj lub siab thiab thov rau Vajtswv thiab qhia rau Nws txog yam nyob hauv koj lub siab uas txhob hais txog yam cuav, ces koj qhov kev thov Vajtswv yuav muaj txiaj ntsig zoo. Yog koj yeej muaj ib lub siab hlub Vajtswv tiag, ces tsa tes cog lus rau Vajtswv tias: “Vajtswv, tus nyob saum ntuj ceeb tsheej thiab nyob hauv ntiaj teb thiab tag nrho txhua yam, kuv cog lus rau Koj tias: Thov kom Koj tus Ntsujplig saib kom meej txhua yam uas kuv ua thiab tiv thaiv thiab saib xyuas rau kuv txhua lub sij hawm, thiab kom txhua yam uas kuv ua mus tau nyob nraim rau hauv Koj lub xub ntiag. Kuv lub siab puas tau tso tseg tsis hlub Koj los sis nws puas tau ntxeev siab rau Koj, yog tau ces rau txim thiab tsawm foom kuv kom phem heev. Txhob zam txim rau kuv rau hauv tiam no los sis tiam tom ntej!” Koj puas ua siab tawv qhawv tsa tes cog lus zoo li no? Yog koj tsis kam, qhov no qhia tau tias koj tais caus, thiab qhov ntawd koj tseem hlub koj tus kheej. Nej puas muaj kev daws qhov teeb meem no? Yog qhov no yog koj li kev daws teeb meem tiag, koj yuav tsum tau tsa tes cog lus rau qhov no. Yog koj muaj siab tiag los tsa tes cog lus rau kis zoo li no, ces Vajtswv yuav ua siab tiav log los txhawb nqa koj qhov kev daws. Thaum koj tsa tes cog lus rau Vajtswv, Nws mloog. Vajtswv yuav txiav txim seb koj puas muaj txim txhaum los sis puas coj ncaj ncees los ntawm kev ntsuas kev thov Vajtswv thiab kev xyaum ua ntawm koj. Tam sim no yog txheej txheem ntawm kev tsim ua nej kom zoo tshaj plaws, thiab yog nej muaj kev ntseeg tiag rau hauv kev ua tus neeg zoo tshaj plaws, ces nej yuav nqa txhua yam nej ua los rau ntawm Vajtswv xub ntiag thiab kam lees txais Nws txoj kev tshawb xyuas kom meej; yog koj ua qee yam tig tawm tsam rau kev ua txhaum loj los sis yog koj ntxeev siab rau Vajtswv, ces Nws yuav ua kom koj qhov tsa tes cog lus tawg paj txi txiv, thiab txawm muaj dab tsi tshwm sim rau koj los, cia qhov ntawd raug rau txim los sis raug qhuab ntuas xwb, qhov no yog kev ua ntawm koj tus kheej. Koj tau tsa tes cog lus, yog li koj yuav tsum tau ua raws li kev cog lus. Yog koj tsa tes cog lus, tab sis tsis ua raws li kev cog lus ntawd, koj yuav ntsib kev puas tsuaj. Txij thaum koj tau tsa tes cog lus los, Vajtswv yuav ua kom koj qhov tsa tes cog lus tawg paj txi txiv. Qee cov neeg ntshai tom qab lawv thov Vajtswv, thiab muaj kev tu siab tias, “Tag lawm lau! Kuv txoj hmoo ntawm kev qaug dej qaug cawv ploj mus tag lawm; kuv txoj hmoo ua tej yam phem ploj mus tag lawm; kuv txoj hmoo xav ua tej yam ntawm kuv txoj kev ntshaw ploj mus tag lawm!” Cov neeg no tseem hlub tus neeg muaj tswv yim xav phem thiab tus ua txim txhaum, thiab lawv yog cov yuav tau ntsib kev puas tsuaj tiag.

Yog ib tug neeg ntseeg Vajtswv txhais tias txhua yam koj ua yuav tsum coj los tso rau ntawm Nws xub ntiag thiab cia saib xyuas raws li Nws txoj kev tshawb xyuas kom meej. Yog yam koj muaj peev xwm coj los tso rau ntawm Vajtswv tus Ntsujplig xub ntiag tab sis tsis yog tso rau ntawm Vajtswv cev nqaij daim tawv xub ntiag, qhov no qhia tau tias koj tsis tau raug tshawb xyuas kom meej los ntawm Nws tus Ntsujplig. Leej twg yog Vajtswv tus Ntsujplig? Leej twg yog tus neeg uas Vajtswv ua tim khawv rau? Nkawv tsis yog ib leej thiab tib tug xwb los? Feem coob pom Nkawv cais ua ob leeg, ntseeg tias Vajtswv tus Ntsujplig yog Vajtswv tus Ntsujplig, thiab tus neeg uas Vajtswv ua tim khawv rau yog ib tug tib neeg xwb. Tab sis koj tsis tau ua yuam kev lod? Tus neeg no ua tes dej num sawv cev rau leej twg? Cov neeg uas tsis paub Vajtswv uas yug los ua neeg yeej tsis muaj kev to taub sab ntsujplig. Vajtswv tus Ntsujplig thiab Nws qhov yug los ua neeg muaj cev nqaij daim tawv yog ib tug xwb, vim hais tias Vajtswv tus Ntsujplig tau tshwm sim raws li cev nqaij daim tawv. Yog tus neeg no ua siab phem rau koj, Vajtswv tus Ntsujplig puas yog tus siab zoo? Puas yog koj feeb tsis meej los? Niaj hnub tam sim no, cov neeg uas tsis kam lees txhua yam ntawm Vajtswv txoj kev tshawb xyuas kom meej yuav tsis muaj peev xwm tau txais Nws txoj kev pom zoo li, thiab cov neeg uas tsis paub Vajtswv uas yug los ua neeg yuav tsis muaj peev xwm yog tus neeg ua tau zoo tshaj plaws. Saib txhua yam koj ua, thiab saib seb nws puas raug coj los tso rau ntawm Vajtswv xub ntiag. Yog koj tsis muaj peev xwm nqa txhua yam koj ua coj los tso rau ntawm Vajtswv xub ntiag, qhov no qhia tau tias koj yog ib tug ua phem. Cov neeg ua phem puas muaj peev xwm raug ua neeg zoo tshaj plaws tau? Txhua yam koj ua, txhua yam kev nqis tes ua, txhua yam kev xav, thiab txhua yam kev coj ua yuav tsum nqa coj los tso rau ntawm Vajtswv xub ntiag. Kev niaj hnub ua neej sab ntsujplig ntawm koj—koj txoj kev thov Vajtswv, koj qhov txav los ze rau Vajtswv, koj qhov kev noj thiab kev haus Vajtswv cov lus, koj qhov kev sib qhia siab nrog koj cov kwv tij thiab cov muam, thiab koj lub neej hauv pawg ntseeg—thiab koj qhov kev sib koom tes ua dej num ntawd yuav tsum muab coj los tso rau ntawm Vajtswv xub ntiag rau Nws txoj kev tshawb xyuas kom meej. Nws yog yam kev xyaum ua uas yuav pab koj ua tiav loj hlob rau hauv lub neej. Txheej txheem ntawm kev lees txais Vajtswv txoj kev tshawb xyuas kom meej yog txheej txeem ntawm kev ua kom dawb huv. Koj yim kam lees txais Vajtswv txoj kev tshawb xyuas kom meej ntau npaum li cas, koj yim raug ua kom dawb huv ntau npaum li ntawd thiab koj yim ua raws li Vajtswv tej kev npaj siab ntau npaum li ntawd, yog li koj yuav tsis raug yaum nkag los rau kev qaug dej qaug cawv, thiab koj lub siab yuav nyob hauv Nws lub xub ntiag. Koj yim kam lees txais Nws txoj kev tshawb xyuas kom meej ntau npaum li cas, yim ua rau Ntxwgnyoog muaj kev txaj muag thiab koj yim muaj rab peev xwm ntxeev siab tawm tsam lub cev nqaij daim tawv ntau npaum li ntawd. Yog li, kev lees txais Vajtswv txoj kev tshawb xyuas kom meej yog ib txoj kev uas cov tib neeg yuav tsum tau xyaum ua raws. Txawm tias koj yuav ua dab tsi los xij, tab txawm yog thaum sib qhia nrog koj cov kwv tij thiab cov muam los xij, koj coj tau koj tej kev ua los tso rau ntawm Vajtswv xub ntiag es nrhiav Nws txoj kev tshawb xyuas kom meej thiab mob siab zwm rau Vajtswv Tus Kheej; qhov no yuav ua rau koj xyaum ua tau ntau qhov zoo. Yog koj nqa txhua yam koj ua coj los tso rau ntawm Vajtswv xub ntiag thiab kam lees txais Vajtswv txoj kev tshawb xyuas kom meej koj thiaj li yog tus neeg uas ua neej nyob rau hauv Vajtswv lub xub ntiag tau.

Cov neeg uas tsis to taub txog Vajtswv yeej ib txwm zwm tsis tau rau Vajtswv kiag li. Cov neeg zoo li no yog cov tub ntawm cov neeg ntxeev siab. Lawv yog cov neeg hais tsis txaus ntseeg, thiab muaj kev tawm tsam rau lawv ntau heev, yog li lawv yuav cais lawv tus kheej nrug deb rau ntawm Vajtswv thiab lawv tsis txaus siab kam lees txais Nws txoj kev tshawb xyuas kom meej. Cov neeg zoo li no ua tsis tau kom zoo tshaj plaws yooj yim. Qee cov neeg raug xaiv raws li qhov lawv noj thiab haus Vajtswv cov lus thiab raws li lawv qhov kev lees txais ntawm tej ntawd. Lawv tau lees txais qee yam ntawm Vajtswv cov lus uas muaj qhov zoo raws li lawv tej kev xav hos tsis kam lees txais yam uas ua tsis tau raws li qhov lawv xav tau. Qhov no tseem tsis yog kev tig tawm tsam thiab kev tiv Vajtswv thiab los? Yog leej twg ntseeg Vajtswv los tau ntau lub xyoos lawm tiam sis tseem tsis muaj kev to taub txog Nws ib qho li, ces lawv yog ib tug neeg tsis ntseeg. Cov neeg uas txaus siab kam lees txais Vajtswv txoj kev tshawb xyuas kom meej yog cov neeg uas caum kev to taub txog Nws, cov neeg uas txaus siab kam lees txais Nws cov lus. Lawv yog cov neeg uas yuav txais Vajtswv tej qub txeej qub teg thiab cov koob hmoov, thiab lawv tau txais koob hmoov ntau tshaj plaws. Vajtswv tsawm foom cov neeg uas tsis muaj chaw rau Nws nyob hauv lawv lub siab, thiab Nws yuav tshem tawm thiab tso tseg cov neeg zoo li no. Yog koj tsis hlub Vajtswv ces Nws yuav tso koj tseg, thiab yog koj tsis mloog txog yam Kuv hais, ces Kuv cog lus tias Vajtswv tus Ntsujplig yuav tso koj tseg. Sim ua nws yog koj tsis ntseeg nws! Niaj hnub tam sim no Kuv txheeb xyuas qhov tseeb txoj kev xyaum ua rau koj, tab sis txawm koj yuav muab coj los xyaum ua los sis tsis ua los nyob ntawm koj. Yog koj tsis ntseeg nws, yog koj tsis muab coj los xyaum ua, koj yuav pom koj tus kheej los sis tsis pom tus Vajntsujplig tes dej num nyob hauv koj! Yog koj tsis caum kom to taub txog Vajtswv, ces tus Vajntsujplig yuav tsis ua tes dej num rau hauv koj. Vajtswv ua tes dej num rau cov neeg uas caum thiab khaws Nws cov lus xwb. Koj yim khaws Vajtswv cov lus tau ntau npaum li cas, Nws tus Ntsujplig yim ua tes dej num rau koj ntau npaum li ntawd. Ib tug neeg twg yim khaws Vajtswv cov lus ntau npaum li cas, lawv yim muaj txoj hmoo ua tus neeg zoo tshaj plaws ntau npaum li ntawd los ntawm Vajtswv. Vajtswv ua kom tau zoo tshaj plaws rau cov neeg uas muaj kev hlub tiag rau Nws, thiab Nws ua kom tau zoo tshaj plaws rau cov neeg uas ua lub siab kaj lug rau ntawm Nws xub ntiag. Yuav khaws Vajtswv txhua tes dej num, yuav khaws Vajtswv txoj kev qhuab qhia, yuav khaws Vajtswv yam khoom plig, yuav khaws Vajtswv txoj kev saib xyuas thiab kev tiv thaiv, yuav khaws Vajtswv cov lus hais li cas kom tau raws li koj qhov tseeb thiab npaj rau koj lub neej txoj sia—txhua yam no thiaj yuav ua tau zoo tshaj plaws raws li Vajtswv tej kev npaj siab. Yog koj khaws Vajtswv tes dej num, ntawd yog, yog khaws txhua tes dej num uas Nws tau ua tiav rau ntawm koj, ces Nws yuav foom koob hmoov rau koj thiab ua rau txhua yam uas yog koj li huaj vam ntau npaug ntxiv tuaj. Yog koj tsis khaws Vajtswv cov lus, Nws yuav tsis ua tes dej num rau hauv koj, tab sis Nws tsuas muab kev pom zoo tso cai rau koj txoj kev ntseeg xwb, los sis foom koob hmoov kom muaj nyiaj muaj txiag tsis txaus rau koj thiab foom koob hmoov tsis muaj kev nyab xeeb txaus rau koj yim neeg. Koj yuav tsum mob siab muab Vajtswv cov lus ua koj qhov tseeb, thiab muaj peev xwm ua rau Nws txaus siab thiab ua raws li Nws tej kev npaj siab; koj yuav tsum tsis txhob mob siab ua kev lom zem rau Nws txoj hmoov hlub. Tsis muaj dab tsi tseem ceeb tshaj qhov cov neeg ntseeg tau txais Vajtswv tes dej num, tau txais kev ua neeg kom tau zoo tshaj plaws, thiab dhau los ua cov neeg uas ua raws li Vajtswv txoj kev xav. Qhov no yog lub hom phiaj uas koj yuav tsum tau caum.

Txhua yam uas tib neeg tau caum rau hauv Tiam Hmoov Hlub uas tam sim no qub siv tsis tau lawm, vim tam sim no muaj yam xav caum zoo dua qub lawm; yam raug caum tag nrho muaj ob yam xws li kev mloog qhia kev ntseeg thiab kev nqis tes xyaum ua kiag kom ntau, yam raug caum yuav yog yam uas tib neeg yuav tsum muaj kev txaus siab rau. Hauv tiam dhau los, Vajtswv tsis tau ua tes dej num rau cov neeg li qhov Nws niaj hnub ua tam sim no; Nws tsis hais lus rau lawv ntau li qhov Nws niaj hnub hais, thiab tsis yog Nws yam xav tau zoo npaum li Nws yam xav tau niaj hnub tam sim no. Ntawd yog Vajtswv hais txog tej no rau nej tam sim no qhia tau tias Vajtswv txoj kev xav raug npaj rau nej lawm, ntawm pawg neeg no. Yog koj xav ua tus neeg zoo tshaj plaws los ntawm Vajtswv tiag, ces caum ua raws li koj lub hom phiaj tseem ceeb. Yeej tsis muaj teeb meem dab tsi txawm tias koj tab tom xav tias yuav ua li cas, tab tom nthuav dav koj tus kheej, tab tom lis ib tes dej num, los sis txawm tias koj yuav tau txais los sis tsis tau txais Vajtswv cov lus txib los xij, lub hom phiaj yog yeej ib txwm ua kom tau neeg zoo tshaj plaws thiab ua kom tau txaus li Vajtswv tej kev npaj siab, thiaj li ua tiav cov hom phiaj no. Yog ib tug neeg hais tias lawv tsis caum kev ua neeg zoo tshaj plaws los ntawm Vajtswv los sis tsis caum kev to taub lub neej txoj sia, tab sis tsuas caum kev thaj yeeb sab cev qaij daim tawv thiab kev lom zem xwb, ces lawv yog cov tib neeg dig muag tshaj plaws. Cov neeg uas tsis caum lub neej qhov muaj tiag, tab sis tsuas caum lub neej sab nrauv hauv lub ntiaj teb xwb kom tau los thiab muaj kev nyab xeeb rau hauv lub ntiaj teb no yog cov tib neeg dig muag tshaj plaws. Yog li, txhua yam koj ua yuav tsum ua kom tiav raws lub hom phiaj ntawm kev ua neeg zoo tshaj plaws thiab Vajtswv muab tau.

Tes dej num uas Vajtswv ua rau cov tib neeg yog npaj tej ntawd raws li qhov xav tau ntawm lawv qhov sib txawv. Tib neeg lub neej yim muaj dej num ntau npaum li cas, lawv yim yuav tau ua thiab yim yuav tau caum ntau npaum li ntawd. Yog thaum txog theem no koj tsis muaj kev caum, qhov no ua pov thawj tau tias tus Vajntsujplig tau tso koj tseg lawm. Txhua tus neeg uas caum lub neej yuav tsis raug tso tseg los ntawm tus Vajntsujplig li; xws li cov neeg uas ib txwm caum, thiab ib txwm xav txog rau hauv lawv lub siab. Cov tib neeg zoo li no yeej tsis txaus siab rau lawv lub meej mom tam sim no li. Txhua theem ntawm tus Vajntsujplig tes dej num yog npaj ua kom tiav zoo rau hauv koj, tab sis yog koj pib txaus siabrau koj lub meej mom tam sim no, yog koj tsis xav tau mus ntxiv lawm, yog koj tsis kam lees txais tes dej num ntawm tus Vajntsujplig mus ntxiv lawm, ces Nws yuav tso koj tseg. Cov tib neeg yuav tsum raug tshuaj xyuas raws li Vajtswv txoj kev tshawb xyuas kom meej txhua hnub; lawv yuav tsum tau npaj ntau yam los ntawm Vajtswv txhua hnub. Cov tib neeg puas muaj peev xwm ua tes dej num tau yog tsis noj thiab tsis haus Vajtswv cov lus txhua hnub? Yog ib tug neeg twg ib txwm xav tias lawv noj los sis haus Vajtswv cov lus tsis txaus li, yog lawv pheej nrhiav thiab pheej tshaib thiab nqhis, ces tus Vajntsujplig yuav ua hauj lwm rau hauv lawv tas li. Ib tug neeg twg yim tshaib thiab nqhis npaum li cas, ces txhua yam yim muaj qab hau zoo rau lawv qhov kev sib qhia ntau npaum li ntawd. Ib tug neeg twg yim mob siab nrhiav qhov tseeb npaum li cas, ces lawv yim ua tiav txoj kev loj hlob rau hauv lawv lub neej txoj sia sai npaum li ntawd, ua rau lawv muaj kev ntsib kev pom ntau heev thiabnplua nuj mias rau ntawm Vajtswv lub tsev.

Tus Vajntsujplig muaj ib txoj kev taug hauv txhua tus neeg, thiab muab txoj hmoo ua kom zoo tiav log rau txhua tus neeg. Los ntawm koj qhov tsis zoo koj raug ua kom paub koj tus kheej qhov coj tsis ncaj, thiab los ntawm qhov muab qhov tsis zoo ntawd cuam pov tseg, koj yuav nrhiav pom ib txoj kev taug los xyaum ua; koj raug ua kom zoo tiav log los ntawm tag nrho cov tswv yim no. Ntxiv ntawd, los ntawm kev coj thiab kev pom meej tsis tu ncua txog qee yam zoo nyob sab hauv koj, koj yuav ua koj tes dej num tau tiav hlo zoo, muaj kev nkag siab nthuav dav thiab xam pom mus deb. Thaum koj tus yam ntxwv zoo lawm, koj yeej txaus siab tshwj xeeb los nyeem Vajtswv txoj lus, thiab txau siab tshwj xeeb los thov Vajtswv, thiab muaj peev xwm txheeb cov lus qhuab qhia uas koj hnov rau ntawm koj tus kheej tus yam ntxwv. Thaum lub sij hawm zoo li no Vajtswv qhia kom paub thiab qhia kom paub qhov tseeb nyob hauv koj tus kheej, ua kom koj paub txog qee cov yeeb yam zoo. Qhov no yog hais txog qhov koj raug ua neeg zoo tiav log los li cas rau sab yeeb yam zoo. Hauv tus yam ntxwv phem, koj qaug zog thiab nyob ntsiag to; koj hnov zoo li koj tsis muaj Vajtswv nyob hauv koj lub siab, tiam sis Vajtswv qhia kom paub qhov tseeb rau koj, pab koj nrhiav ib txoj kev xyaum ua. Kev pom tshwm sim ntawm qhov ua tau zoo tiav log rau sab yeeb yam phem. Vajtswv muaj peev xwm ua kom tib neeg zoo tiav log los ntawm tag nrho sab yeeb yam zoo thiab sab yeeb yam phem tib si. Nws nyob ntawm qhov seb koj puas muaj peev xwm paub los sis tsis paub, thiab seb koj caum los sis tsis caum kev ua kom zoo tiav log los ntawm Vajtswv. Yog koj yeej mob siab nrhiav kom raug ua neeg zoo tiav log los ntawm Vajtswv tiag, ces sab kev phem yuav tsis muaj peev xwm ua rau kom ntsib kev txom nyem, tab sis yuav txhawb nqa tej yam muaj tseeb ntau zuj zus rau koj, thiab yuav ua rau koj muaj peev xwm paub ntau ntxiv tias qhov koj tsis muaj txaus yog dab tsi, yim ua rau koj to taub koj tus yam ntxwv tseeb, thiab pom tias tib neeg tsis muaj dab tsi, thiab tsis muaj ib yam dab tsi kiag li; yog koj sis paub tej kev sim siab, koj yuav tsis paub, thiab yuav xav tias koj nyob siab tshaj lwm tus thiab zoo tshaj txhua tus. Los ntawm txhua yam no koj yuav pom tias txhua yam uas tau los ua ntej yeej raug ua tiav hlo los ntawm Vajtswv thiab raug tiv thaiv los ntawm Vajtswv lawm. Kev nkag los rau hauv tej kev sim siab ua rau koj tsis muaj kev hlub los sis kev ntseeg, koj tsis muaj tej lus thov thiab tsis muaj peev xwm hu nkauj qhuas Vajtswv, thiab tsis paub txog nws, nyob rau qhov no koj yuav los paub txog koj tus kheej. Vajtswv muaj ntau lub tswv yim ua kom tib neeg zoo tiav log. Nws siv txhua yam ib puag ncig los saib xyuas tib neeg tus moj yam coj tsis ncaj, thiab siv ntau yam los ua kom tib neeg tawg ua lwj ua liam; nyob rau hauv ib kis, Nws saib xyuas tib neeg, nyob rau hauv lwm kis Nws cais tib neeg ua lwj ua liam, thiab nyob rau hauv lwm kis Nws ho nthuav tawm rau tib neeg, tshawb nrhiav thiab nthuav tawm “yam zais npog” nyob ib puag hauv tib neeg lub siab, thiab qhia tshwm tib neeg tus yeeb yam los ntawm kev nthuav tawm txog tib neeg tej yam ntxwv ntau yam. Vajtswv siv ntau lub tswv yim ua kom tib neeg zoo tiav log—los ntawm kev qhia tshwm, los ntawm kev saib xyuas tib neeg, los ntawm txoj kev lim tib neeg kom dawb huv, thiab los ntawm kev qhuab ntuas—yog li tib neeg thiaj paub tias Vajtswv yog tus uas muaj tiag.

Yam koj xav nrhiav tam sim no yog dab tsi? Xav ua neeg zoo tiav log los ntawm Vajtswv, xav paub Vajtswv, xav caum cuag Vajtswv—los sis tej zaum nej yuav nrhiav ua raws li nej tus kheej lub siab xav ib yam li tus qauv coj ua ntawm Petus txheej thaum xyoo 90, los sis muaj kev ntseeg ntau dua Yauj, los sis tej zaum koj yuav nrhiav ua neeg ncaj ncees los ntawm Vajtswv thiab los txog rau ntawm lub zwm txwv ntawm Vajtswv xub ntiag, los sis muaj peev xwm nthuav qhia tawm txog qhov Vajtswv los rau hauv lub ntiaj teb thiab lub hwj chim thiab rau siab ua tim khawv rau Vajtswv. Txawm tias nej yuav nrhiav dab tsi los xij, qhov kawg, nej yuav nrhiav qhov txiaj ntsig ntawm kev raug cawm dim los ntawm Vajtswv. Txawm koj yuav nrhiav ua ib tug neeg ncaj ncees los xij, yog koj nrhiav tus yam ntxwv ntawm Petus, los sis qhov kev ntseeg ntawm Yauj, los sis xav raug ua neeg zoo tiav log los ntawm Vajtswv, nws yog tag nrho Vajtswv tes dej num ua rau tib neeg. Muab hais ua lwm lo lus, txawm tias koj yuav nrhiav dab tsi los xij, nws yog tag nrho qhov txiaj ntsig ntawm kev raug ua neeg zoo tiav log los ntawm Vajtswv, tag nrho yog rau qhov txiaj ntsig ntawm txoj kev paub Vajtswv txoj lus, los ua kom txaus rau Vajtswv lub siab; koj tseem yuav nrhiav dab tsi los xij, nws yog tag nrho qhov txiaj ntsig ntawm kev nrhiav pom kev hlub ntawm Vajtswv, ntawm kev tshawb nrhiav ib txoj kev xyaum ua rau hauv lub neej tiag nrog rau txoj kev npaj ua kom muaj peev xwm tso koj tus kheej tus moj yam kev ntxeev siab tseg kom tag, ua tiav hlo tus yam ntxwv zoo rau hauv koj tus kheej, muaj peev xwm yoog raws li Vajtswv txoj kev xav, dhau los ua ib tug neeg zoo, thiab muaj qab hau zoo rau txhua yam koj ua. Kev muaj qab hau rau koj tej kev ua txhua yam no yog ua kom paub Vajtswv thiab ua kom tiav hlo txoj kev loj hlob ntawm lub neej txoj sia. Txawm koj yuav paub Vajtswv txoj lus li cas thiab paub tej yam tshwm sim tiag los xij, rau ntawm tib neeg, tej yam tseem ceeb, thiab yam uas nyob ib puag ncig ntawm koj, qhov kawg ces koj yuav tsum muaj peev xwm paub Vajtswv thiab ua neeg zoo tiav log los ntawm Vajtswv. Xav nrhiav taug txoj kev ntawm ib tug neeg ncaj ncees los sis xav nrhiav xyaum ua raws Vajtswv txoj lus: tej no yog txoj kev sib tw khiav, hos kev paub Vajtswv thiab raug ua neeg zoo tiav log los ntawm Vajtswv yog lub hom phiaj. Txawm tam sim no koj yuav nrhiav los sis tsis nrhiav kev ua neeg zoo tiav log los ntawm Vajtswv, los sis nrhiav kev ua tim khawv rau Vajtswv, nws yog txhua yam ntawm qhov yuav tsum paub Vajtswv; nws nyob hauv tes dej num uas Nws ua rau hauv koj tej zaum yuav tsis muaj txiaj ntsig, yog li ntawd thaum kawg koj thiaj li yuav paub qhov muaj tseeb ntawm Vajtswv, paub Nws txoj kev zoo kawg nkaus, thiab yim paub ntxiv txog Vajtswv txoj kev txo lub hwj chim thiab kev zais, thiab paub tes dej num tseem ceeb uas Vajtswv ua rau hauv koj. Vajtswv yeej txo Nws Tus Kheej lub hwj chim los rau theem uas Nws ua Nws tes dej num rau hauv cov neeg lwj liam thiab coj tsis ncaj no, thiab kho kom pawg neeg no zoo tiav log. Vajtswv tsis yog los ua cev nqaij daim tawv los nyob thiab noj rau ntawm cov neeg, los saib xyuas cov neeg, thiab los muab yam uas tib neeg xav tau rau lawv xwb. Qhov tseem ceeb tshaj ces Nws ua Nws tes dej num uas muaj hwj chim loj ntawm kev cawm dim thiab kev kov yeej cov neeg uas coj tsis ncaj no. Nws tau los rau hauv lub siab ntawm tus zaj loj liab ploog muab kev cawm rau cov neeg coj tsis ncaj no, yog li ntawd tej zaum txhua tus tib neeg yuav raug hloov thiab raug ua tus neeg tshiab. Qhov kev txom nyem loj tshaj plaws uas Vajtswv thev taus tsis yog qhov kev txom nyem uas Vajtswv yug los ua neeg thev taus nkaus xwb, tab sis tag nrho txhua yam ces Vajtswv tus Ntsujplig ntsib kev txaj muag loj tshaj plaws—Nws txo lub hwj chim thiab zais Nws Tus Kheej ntau heev yog li ntawd Nws thiaj dhau los ua ib tug tib neeg dog dig. Vajtswv raug yug los ua ntej thiab muaj cev nqaij daim tawv yog li tib neeg thiaj pom tias Nws muaj txoj sia ua neeg nyob thiab muaj kev xav tau ib yam li kev ua neej. Qhov no yeej txaus ua pov thawj tau tias Vajtswv tau txo Nws Tus Kheej lub hwj chim ntau kawg nkaus lawm. Vajtswv tus Ntsujplig yeej paub rau hauv cev nqaij daim tawv lawm. Nws tus Ntsujplig nyob siab heev thiab loj heev, tiam sis Nws tsuas coj ib yam li ib tug neeg dog dig xwb, coj li ib tug neeg xyuam xim, txhawm rau ua tes dej num ntawm Nws tus Ntsujplig. Rab peev xwm, kev nkag siab, kev txawj xav, kev ua tib neeg, thiab kev ua neej nyob ntawm nej txhua tus pom tias nej tsis tsim nyog kiag li los lees txais Vajtswv tes dej num zoo li no. Nej tsis tsim nyog kiag li uas cia Vajtswv los thev tej kev txom nyem zoo li no tam rau nej tus kheej qhov txiaj ntsig. Vajtswv yog tus zoo tshaj plaws. Nws tseem ceeb heev, thiab tib neeg yeej qis tiag tiag li, tiam sis Nws tseem ua tes dej num rau lawv thiab. Nws tsis yog yug los ua neeg muab kev npaj rau tib neeg, hais lus rau tib neeg xwb, tab sis Nws tseem ua neej nyob nrog tib neeg thiab. Vajtswv txo lub hwj chim, ntxim hlub heev. Kiag thaum hais txog Vajtswv txoj kev hlub xwb, yeej hais txog Vajtswv txoj kev hlub tshua rau tam sim ntawd lawm, koj kua muag ntws thaum hais lus qhuas, yog koj los txog rau ntawm tus yam ntxwv no lawm ces koj yeej muaj kev paub tseeb txog Vajtswv tiag.

Qhov no yog ib yam yuam kev rau hauv tib neeg txoj kev nrhiav rau niaj hnub tam sim no; lawv tsuas nrhiav muab kev hlub rau Vajtswv thiab ua rau Vajtswv txaus siab xwb, tab sis lawv tsis muaj kev paub txog Vajtswv, thiab lawv tsis quav ntsej txog tus Vajntsujplig txoj kev qhuab qhia thiab kev to taub zoo rau hauv lawv tus kheej. Lawv tsis muaj lub hauv paus ntawm kev paub tseeb txog Vajtswv. Hauv txoj kev no, lawv yuav tsis muaj kev ntshaw thaum lawv muaj kev paub ntau zuj zus lawm. Tag nrho cov neeg uas nrhiav kom muaj kev paub txog Vajtswv, txawm tias yav dhau los lawv tsis coj tus yam ntxwv zoo los xij, thiab nyiam txav mus txoj kev xav phem thiab kev qaug zog, thiab nquag so kua muag, poob rau qhov tsis muaj lub siab xav ua, thiab tag kev cia siab—tam sim no, thaum lawv muaj kev paub ntau lawm, yuav tsim kho lawv tus yam ntxwv kom tau zoo zuj zus tuaj. Tom qab muaj kev paub ntawm qhov raug saib xyuas thiab rhuav tshem tau lawm, thiab raug kev sim siab thiab kev tsim kho tau zoo lawm, ces lawv ua tau zoo heev. Tau txo tus yam ntxwv xav phem, thiab tau hloov pauv qee yam rau hauv lawv tus moj yam lub neej txoj sia. Vim lawv tseem yuav raug sim siab ntau ntxiv, lawv lub siab pib hlub Vajtswv. Nws muaj ib txoj cai rau Vajtswv qhov kev ua kom tib neeg zoo tiav log, qhov ntawd Nws qhia kom koj paub los ntawm kev siv ib qho uas koj xav tau, yog li koj thiaj muaj ib txoj kev xyaum ua thiab muaj peev xwm faib cais koj tus kheej tawm mus tau ntawm txhua tus yam ntxwv xav phem, pab ua rau koj tus ntsujplig daws tau kev txom nyem, thiab yim ua rau koj muaj peev xwm hlub Nws ntau ntxiv. Hauv txoj kev no, koj thiaj muaj peev xwm muab Ntxwgnyoog tus moj yam coj tsis caj cuam pov tseg tau. Koj yog neeg ncaj thiab qhib siab, txaus siab los paub koj tus kheej thiab muab qhov tseeb coj los xyaum ua. Vajtswv yeej yuav foom koob hmoov rau koj, yog li thaum koj qaug zog thiab xav phem, Nws yuav qhuab qhia koj ob npaug, pab ua kom koj paub koj tus kheej ntau ntxiv, ua rau koj tus kheej txaus siab tig rov qab los ua neeg zoo, thiab xyaum ua tej yam uas koj tsim nyog yuav tau xyaum ua. Tsuas yog ua raws li txoj kev no xwb thiaj ua rau koj lub siab thaj yeeb thiab kaj siab lug. Ib tug neeg uas ib txwm mob siab nrhiav kev paub Vajtswv, tus uas mob siab nrhiav kev paub rau nws tus kheej, tus uas mob siab rau nws tus kheej txoj kev xyaum ua, yuav muaj peev xwm tau txais Vajtswv tes dej num, thiab Nws txoj kev qhia thiab kev qhuab qhia yam tsis tu ncua. Txawm tias tej zaum ib tug neeg zoo li no nyob rau tus yam ntxwv xav phem los xij, nws muaj peev xwm hloov siab tau sai kiag tam siv, txawm yuav yog vim kev ua los ntawm lub siab zoo los sis kev qhuab qhia los ntawm Vajtswv txoj lus. Ib tug neeg twg yuav hloov pauv tau tus moj yam yog thaum nws paub nws tus kheej tus yam ntxwv thiab tus moj yam tiag thiab paub ua Vajtswv tes dej num lawm. Ib tug neeg uas txaus siab los nrhiav kev paub rau nws tus kheej thiab qhib nws tus kheej lub siab yuav muaj peev xwm ua raws li qhov muaj tseeb tau. Hom neeg no yog ib tug neeg coj ncaj rau Vajtswv, thiab ib tug neeg uas coj ncaj rau Vajtswv muaj kev to taub txog Vajtswv, txawm qhov kev to taub no yuav tob los sis ntiav, tsawg heev los sis ntau heev los xij. Qhov no yog Vajtswv txoj kev ncaj ncees, thiab nws yog qee yam uas tib neeg ua tau los; nws yog lawv tus kheej qhov tau los. Ib tug neeg uas muaj kev paub txog Vajtswv yog ib tug neeg uas muaj ib lub hauv paus ruaj khov, tus uas muaj lub zeem muag. Hom neeg no paub tseeb txog Vajtswv cev nqaij daim tawv, thiab paub tseeb txog Vajtswv txoj lus thiab Vajtswv tes dej num. Txawm tias Vajtswv yuav hais thiab ua tes dej num li cas los xij, los sis lwm cov neeg yuav cuam tshuam li cas los xij, nws tus kheej muaj peev xwm sawv ntseg ntsees rau hauv piam teb tau, thiab sawv ua tim khawv rau Vajtswv tau. Ib tug neeg twg yim ua li txoj kev no ntau npaum li cas, nws yim ua raws li qhov muaj tseeb uas nws to taub tau ntau npaum li ntawd. Vim hais tias nws ib txwm xyaum ua raws Vajtswv txoj lus, nws tau txoj kev to taub ntau txog Vajtswv, thiab muaj kev rau siab ua tim khawv rau Vajtswv mus tag ib txhiab ib txhis.

Yuav muaj kev xam pom deb, yuav muaj kev zwm rau, thiab yuav muaj rab peev xwm pom sab hauv tej yam tau yog li koj thiaj paub rau sab ntsujplig uas muaj Vajtswv cov lus qhia kom paub qhov tseeb thiab qhia rau sab hauv koj tus kheej thaum koj ntsib qee yam teeb meem. Qhov no yog kev paub rau sab ntsujplig. Txhua yam uas Vajtswv ua yog ua kom muaj txiaj ntsig pab kho tib neeg tus ntsujplig kom rov qab zoo los. Vim li cas Vajtswv thiaj ib txwm hais tias tib neeg loog thiab ruam lawm? Vim tib neeg tus ntsujplig twb tuag lawm, thiaj li ua rau lawv xav tsis tawm thiab ua rau lawv feeb tsis meej txhua yam ntawm tus ntsujplig lawm. Vajtswv tes dej num yog yuav tsum ua kom tib neeg lub neej txoj sia muaj kev vam meej thiab pab tib neeg tus ntsujplig nyob tau muaj sia, yog li ntawd lawv thiaj muaj peev xwm pom tshab txhua yam ntawm tus ntsujplig, thiab lawv ib txwm hlub Vajtswv rau hauv lawv lub siab thiab ua tim khawv rau Vajtswv. Thaum los txog rau theem no pom tias ib tug neeg tus ntsujplig tau zoo rov qab los lawm, thiab thaum nws ntsib qee yam teeb meem rau lwm zaus, nws muaj peev xwm daws tau kiag tam sim ntawd. Nws teb rau tej lus qhuab qhia, thiab saib xyuas rau tej xwm txheej tau sai. Qhov no yog yam kev tau paub txog tus ntsujplig tias yog dab tsi. Muaj coob leej ntau tus neeg uas muaj kev teb sai rau ib qho xwm txheej sab nrauv tau sai, tab sis kiag thaum nkag los rau hauv qhov tseeb tiag los sis thaum hais txog sab ntsujplig, lawv cia li loog thiab ruam tag li lawm. Lawv tsuas to taub qee yam xwb thaum tsa ntsej muag saib tej ntawd. Tag nrho tej no yog cov cim ntawm qhov uas loog thiab ruam ntawm sab ntsujplig, muaj kev paub tsawg heev txog tej yam ntawm sab ntsujplig. Qee cov neeg yeej paub sab ntsujplig thiab muaj kev xam pom deb. Kiag thaum lawv hnov cov lus uas nthuav qhia txog lawv tus yam ntxwv, lawv cia li tso tseg tsis sau txog lawv tus kheej. Kiag thaum lawv hnov cov lus hais txog cov kev cai xyaum ua, lawv muaj peev xwm lees txais tej ntawd thiab muab los siv kiag tom qab lawv ntsib, ua li ntawd thiaj li hloov pauv lawv tus kheej tau. Qhov no yog ib tug neeg uas paub txog sab ntsujplig. Vim li cas lawv thiaj muaj peev xwm nqis tes ua tau sai ua luaj li? Vim lawv npaj ntsees rau tej no nyob hauv lub neej txoj sia txhua hnub. Thaum lawv nyeem Vajtswv cov lus, lawv muaj peev xwm tshuaj xyuas lawv tus kheej tus yam ntxwv tawm tsam rau lawv thiab tig rov qab xav rau lawv tus kheej. Thaum lawv hnov kev sib qhia thiab cov lus qhuab qhia thiab hnov cov lus uas ua rau lawv tig ras to taub txog thiab muaj kev to taub zoo, lawv yeej muaj peev xwm lees txais tej ntawd tau kiag tam sid. Nws zoo ib yam li kev muab khoom noj rau ib tug neeg tshaib plab; lawv muaj peev xwm noj kiag tam sim ntawd. Yog koj muab khoom noj rau ib tug neeg uas tsis tshaib plab, lawv yeej tsis noj sai. Koj nquag thov Vajtswv, thiab dhau ntawd koj muaj peev xwm ua tau kiag tam siv thaum koj ntsib qee yam teeb meem: yam uas Vajtswv xav tau txog qhov no yog dab tsi, thiab koj yuav tau nqis tes teb li cas. Vajtswv twb qhia qhov no rau koj rau zaum dhau los lawm; thaum koj ntsib tib yam zoo li ntawd rau niaj hnub tam sim no, koj ib txwm yeej paub tias yuav ua li cas thiaj ua tau zoo raws Vajtswv lub siab. Yog koj ib txwm xyaum ua raws li txoj kev no thiab ib txwm ua raws li txoj kev no tas li, qee yam yuav tshwm sim kev yooj yim rau koj. Thaum nyeem Vajtswv txoj lus, koj paub hom neeg uas Vajtswv hais txog, koj paub hom yeeb yam ntawm tus ntsujplig uas Nws tab tom tham txog, thiab koj muaj peev xwm to taub txog tej yam tseem ceeb ntawd thiab xyaum ua raws; qhov ntawd pom tau tias koj muaj kev paub lawm. Vim li cas qee cov neeg thiaj tsis muaj tus yeeb yam no? Vim lawv yeej tsis mob siab xyaum ua raws tus yeeb yam no li. Txawm lawv yeej txaus siab xyaum ua raws qhov muaj tseeb los xij, lawv tsis muaj kev nkag siab tiag rau qhov kev ua, tsis muaj kev nkag siab ntxaws txog qhov tseeb hauv lawv lub neej txoj sia. Lawv cia li feeb tsis meej thaum muaj qee yam tshwm sim. Hauv txoj kev no, tej zaum yuav ua rau koj yuam kev thaum muaj ib tug neeg cev lus cuav los sis ib tug tub txib cuav los. Koj yuav tsum nquag sib qhia txog Vajtswv cov lus thiab tej dej num—ua raws li txoj kev no xwb koj thiaj li muaj peev xwm to taub qhov tseeb thiab tsim kho tau zoo rau qhov kev xam pom deb. Yog koj tsis to taub qhov tseeb, koj yuav tsis muaj kev xam pom deb. Piv txwv, yam Vajtswv hais yog dab tsi, Vajtswv tes dej num zoo li cas, yam Nws xav kom tib neeg ua yog dab tsi, nrog rau hom neeg uas koj yuav tau sib txuas lus nrog thiab hom neeg uas koj yuav tau txhob kam txais—koj yuav tsum nquag sib qhia txog tej no. Yog koj ib txwm paub Vajtswv txoj lus rau hauv txoj kev no, koj yuav to taub qhov tseeb thiab to taub tag nrho ntau yam, thiab koj yuav muaj kev xam pom deb. Dab tsi yog Vajntsujplig txoj kev qhuab ntuas, dab tsi yog kev yws uas ib txwm yug los nrog tib neeg, dab tsi yog txoj kev coj los ntawm tus Vajntsujplig, dab tsis yog txoj kev npaj ntawm ib puag ncig, dab tsis yog Vajtswv cov lus qhuab qhia muaj nyob rau hauv? Yog koj tsis paub meej txog tej no, koj yuav tsis muaj kev xam pom deb. Koj yuav tau paub qhov los ntawm tus Vajntsujplig, dab tsis yog tus moj yam ntxeev siab, yuav mloog Vajtswv txoj lus li cas, thiab yuav muab koj tus kheej tej kev ntxeev siab cuam pov tseg li cas; yog koj muaj kev to taub txog tej no, koj yuav muaj ib lub hauv paus ruaj khov; thaum muaj qee yam tshwm sim, koj yuav muaj kev tawm tsam tsim nyog raws li qhov muaj tseeb los ntsuas thiab saib kom tsim nyog raws li lub hauv pauv ruaj khov. Koj yuav muaj cov kev cai rau txhua yam uas koj ua, thiab yuav muaj peev xwm ua raws li qhov muaj tseeb. Dhau ntawd ces koj lub neej txoj sia yuav puv npo Vajtswv txoj kev qhuab qhia, puv npo Vajtswv tej koob hmoov. Vajtswv yuav tsis coj kom tsis ncaj rau txhua tus neeg uas mob siab nrhiav Nws, los sis tus neeg uas ua lub neej raws Nws thiab ua tim khawv rau Nws, thiab Nws yuav tsis foom phem rau ib tug neeg uas muaj peev xwm mob siab nrhiav qhov tseeb. Yog, thaum koj tab tom noj thiab haus Vajtswv cov lus, koj yuav tau mob siab nrhiav kev paub rau tus yam ntxwv tseeb ntawm koj tus kheej, mob siab xyaum ua los ntawm koj tus kheej, thiab mob siab rau koj tus kheej qhov kev to taub, ces thaum koj ntsib ib qho teeb meem, koj thiaj yuav tau txais kev qhuab qhia thiab siv kev to taub los daws kiag. Dhau ntawd ces koj yuav muaj txhua yam rau hauv ib txoj kev xyaum ua thiab muaj kev xam pom deb. Ib tug neeg uas muaj qhov tseeb yuav tsis raug dag ntxias, yuav tsis ua kev cuam tshuam los sis ua tej yam tshaj dhau. Vim qhov tseeb nws thiaj raug tiv thaiv, thiab kuj vim qhov tseeb nws thiaj to taub ntau ntxiv. Vim qhov tseeb nws thiaj muaj ntau txoj kev xyaum ua, ua rau muaj txoj hmoo ntau ntxiv rau tus Vajntsujplig los ua tes dej num rau nws, thiab yim muaj txoj hmoo ua tau neeg zoo tiav log.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Neeg Uas Npaj Ntsees Rau Kev Xyaum Ua Xwb Thiaj Muaj Peev Xwm Raug Ua Kom Zoo Tiav Log

Yog tias koj xav kom kho tau kom zoo tiav log, ces muaj tej yam uas yuav tsum tau ua. Los ntawm koj txoj kev txiav txim siab khov kho, kev ua siab ntev thev thiab koj qhov kev paub qhov zoo qhov phem, thiab los ntawm koj txoj kev caum raws, koj yuav muaj peev xwm paub lub neej thiab ua tau zoo txaus Vajtswv lub siab nyiam. Qhov no yog koj txoj kev nkag, thiab tej no yog tej uas cheem tsum rau txoj kev mus rau kev kho kom zoo tiav log. Tes dej num ntawm kev kho kom zoo tiav log ntawd yeej ua tau tiav rau txhua tus tib neeg. Txhua tus uas caum raws Vajtswv yeej ua tau kom zoo tiav log thiab muaj lub cib fim thiab tej uas tsim nyog los ua kom zoo tiav log. Tsis muaj kev cai dab tsi ntawm no. Txawm ib tug ua tau kom zoo tiav log los tsis tau ntawd nyob ntawm qhov seb ib tug caum raws dab tsi. Cov tib neeg uas hlub qhov tseeb thiab muaj peev xwm ua lub neej raws qhov tseeb yeej muaj peev xwm ua kom tau zoo tiav log. Cov tib neeg uas tsis hlub qhov tseeb yeej tsis raug Vajtswv qhuas; lawv tsis muaj lub neej uas Vajtswv xav tau, thiab lawv tsis muaj peev xwm kom raug kho kom zoo tiav log. Tes dej num kho kom zoo tiav log tsuas yog rau txoj kev ua kom muab tau tib neeg xwb thiab tsis yog ib qho ntawm tes dej num ua rog nrog Ntxwgnyoog; tes dej num ntawm txoj kev txeeb tau tsuas yog rau txoj kev ua rog nrog Ntxwgnyoog xwb, uas txhais tias siv tib neeg txoj kev txeeb tau los rhuav tshem Ntxwgnyoog. Kev lim tib neeg kom dawb huv yog tes dej num tseem ceeb, tes dej num uas tshiab tshaj plaws, tes dej num uas tsis tau ua dua li rau hauv txhua txhua tiam. Ib tug twg yeej hais tau tias lub hom phiaj ntawm theem no ntawm tes dej num yog los txeeb txhua tus tib neeg uas yog los rhuav tshem Ntxwgnyoog. Tes dej num ntawm kev ua kom tib neeg zoo tiav log—qhov no tsis yog tes dej num tshiab. Qhov tseem ceeb tshaj plaws ntawm lub hom phiaj ntawm txhua tes dej num nyob rau lub sij hawm Vajtswv tes dej num hauv cev nqaij tawv yog kev txeeb kom tau tib neeg. Qhov no zoo ib yam li hauv Tiam Hmoov Hlub, thaum tes dej num tseem ceeb yog txoj kev cawm dim rau tib neeg txhua tus los ntawm qhov raug ntsia rau saum ntoo khaub lig. “Qhov muab tau tib neeg” yog ib qho ntxiv rau tes dej num hauv cev nqaij tawv thiab tsuas yog tiav tom qab qhov raug ntsia rau saum ntoo khaub lig lawm xwb. Thaum Yexus los thiab ua Nws tes dej num, Nws lub hom phiaj yog los siv Nws txoj kev raug ntsia rau saum ntoo khaub lig los kov yeej txoj kev ua qhev rau txoj kev tuag thiab dab teb, los kov yeej Ntxwgnyoog txoj kev haub ntxias—ntawd yog, los rhuav tshem Ntxwgnyoog. Nws tsuas yog tom qab Yexus raug ntsia rau saum ntoo khaub lig lawm xwb uas Petus thiaj loj hlob, ib kauj ruam zuj zus, rau txoj kev mus rau qhov kev raug kho kom zoo tiav log. Tseeb tiag, Petus yog ib tug ntawm cov uas caum raws Yexus rau thaum Yexus tab tom ua hauj lwm, tab sis nws tsis tau zoo tiav log rau lub sij hawm ntawd. Dua ntawd, nws twb yog tom qab no uas Yexus ua Nws tes dej num tiav lawm es Petus mam maj mam to taub qhov tseeb thiab ces rais los ua ib tug raug kho kom zoo tiav log. Tus Vajtswv uas yug los ua neeg los rau hauv ntiaj teb tsuas yog los ua kom tiav ib them tseem ceeb, tseem ceeb tshaj ntawm tes dej num rau hauv ib lub caij nyoog luv luv, tsis yog los nyob ntev nrog tib neeg rau hauv ntiaj teb nrog txoj kev xav ntawm qhov ua kom lawv zoo tiav log. Nws tsis ua tes dej num ntawd. Nws tsis tos kom txog lub sij hawm ntawd uas thaum tib neeg twb raug kho kom zoo tiav log tag lawm es mam xaus Nws tes dej num. Ntawd tsis yog lub hom phiaj thiab qhov tseem ceeb ntawm Nws qhov yug los ua neeg. Nws tsuas los ua tes dej num luv luv ntawm kev cawm noob neej xwb, tsis yog ua tes dej num ntev ntev ntawm qhov ua kom noob neej zoo tiav log. Tes dej num ntawm kev cawm noob neej yog qhov sawv cev, muaj peev xwm ntawm kev pib ib tiam tshiab. Tuaj yeem ua kom tiav nyob rau ib lub caij nyoog luv luv xwb. Tab sis kev ua kom noob neej zoo tiav log cheem tsum coj tib neeg mus rau ib theem siab; tes dej num zoo li no siv sij hawm ntev. Nws yog tes dej num uas yuav tsum ua kom tiav los ntawm Vajtswv tus Ntsujplig, tab sis yog ua tiav rau saum lub hauv paus ntawm qhov tseeb uas tau hais tag lawm nyob rau tes dej num hauv cev nqaij tawv. Nws kuj ua tiav los ntawm Nws txoj kev tsa cov tub txib los ua tes dej num saib xyuas ntev kom ua Nws lub hom phiaj ntawm qhov kev ua kom noob neej zoo tiav log tiav. Tus Vajtswv uas yug los ua neeg tsis ua tes dej num no. Nws tsuas hais txog txoj kev ntawm txoj sia xwb xwv kom tib neeg thiaj yuav to taub, thiab Nws tsuas muab qhov tseeb rau noob neej xwb, dua li qhov pheej nrog tib neeg hauv qhov xyaum ua raws li qhov tseeb, vim tias ntawd tsis nyob hauv Nws txoj hauj lwm tshaj tawm. Yog li ntawd, Nws yuav tsis nrog tib neeg kom txog hnub tib neeg to taub tag nrho qhov tseeb thiab tuav tau qhov tseeb tag nrho tso. Nws tes dej num hauv cev nqaij daim tawv xaus rau thaum tib neeg tau nkag mus rau txoj lw yog ntawm txoj kev ntseeg Vajtswv, thaum tib neeg rhais ruam mus rau txoj lw yog ntawm qhov ua kom zoo tiav log. Qhov tseem ceeb no kuj yog thaum Nws tau kov yeej kiag Ntxwgnyoog thiab muaj yeej tag nrho lub ntiaj teb lawm. Nws tsis quav ntsej txawm tias tib neeg yuav tau nkag rau qhov tseeb rau lub sij hawm ntawd, los sis Nws tsis quav ntsej txog seb tib neeg lub neej txoj sia zoo los sis tsis zoo. Tsis yog ib qho ntawm qhov ntawd uas yog qhov Nws tus muaj cev nqaij daim tawv yuav tsum tsim kho; tsis muaj ib yam ntawm nws uas yog nyob rau hauv tes hauj lwm tshaj tawm ntawm tus Vajtswv uas yug los ua neeg. Thaum Nws ua Nws tes dej num uas tau npaj los ua tiav lawm, Nws yuav xaus Nws tes dej num hauv cev nqaij daim tawv. Yog li, tes dej num uas tus Vajtswv yug los ua neeg ua tsuas yog tes dej num uas Vajtswv tus Ntsujplig ua tsis tau kiag xwb. Tshaj ntawd, nws yog tes num luv luv ntawm kev cawm dim, tsis yog tes dej num uas Nws yuav ua rau hauv ntiaj teb rau ib ntus ntev ntev.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Raug Ua Kom Zoo Tiav Log Xwb Thiaj Li Ua Tau ib Lub Neej Muaj Qab Hau

Tes dej num tau ua tiav rau hauv nej no yog ua tiav rau nej raws li tes dej num uas yuav tsum ua kom tiav. Tom qab kev txeeb tau ntawm cov tib neeg no, ib pawg ntawm cov tib neeg yuav raug kho kom zoo tiav log. Yog li ntawd, muaj ntau ntawm tes dej num tam sim uas kuj tab tom npaj rau lub hom phiaj ntawm qhov ua kom nej zoo tiav log thiab, vim tias muaj coob leej ntau tus tib neeg tshaib rau qhov tseeb uas muaj cuab kav yuav raug ua tau kom zoo tiav log. Yog tias kev lim tib neeg kom dawb huv yog ua rau nej thiab tom qab ntawd tsis muaj dej num ua tiav ntxiv lawm, ces nws yuav tsis yog ib qho uas tej txhia ntshaw qhov tseeb yuav tsis tau nws lawm lov? Tes dej num tam sim no tsom ntsoov mus rau qhov qhib ib txoj kev rau txoj kev ua kom tib neeg zoo tiav log tuaj tom qab. Txawm tias Kuv tes dej num tsuas yog kev lim tib neeg kom dawb huv xwb los, txawm li cas los xij txoj hau kev tseeb uas Kuv hais yog kev npaj rau kev ua kom tib neeg zoo tiav log tuaj tom qab. Tes dej num uas los tom qab kev txeeb tau hais txog kev ua kom tib neeg zoo tiav log, thiab kev kov yeej muaj tiav kom thiaj pua ib lub hauv paus rau tes dej num ntawm kev ua kom zoo tiav log. Tsuas ua tau kom tib neeg zoo tiav log tom qab txeeb tau los lawm xwb. Kiag tam sim no, tes hauj lwm tseem ceeb yog mus txeeb; tom qab ntawd, cov uas nrhiav thiab ntshaw qhov tseeb yuav raug ua kom zoo tiav log. Qhov raug ua kom zoo tiav log muaj tib neeg tej cwj pwm zoo ntawm txoj kev nkag: Koj puas muaj ib lub siab hlub Vajtswv? Dab tsi yog qhov tob ntawm koj txoj kev paub thaum koj tau taug txoj kev no? Koj txoj kev hlub Vajtswv dawb huv npaum li cas? Koj txoj kev xyaum ua raws li qhov tseeb ntawd tseeb npaum li cas tiag? Yuav kom raug ua kom zoo tiav log, ib tug yuav tsum muaj kev paub yooj yim ntawm txhua tus cwj pwm ntawm noob neej. Qhov no yog ib lub hauv paus kev cheem tsum. Tag nrho cov uas ua tsis tau kom zoo tiav log tom qab txeeb tau lawm yuav rais los ua ib co khoom siv thiab thaum kawg tseem yuav raug muab pov mus rau hauv lub pas hluav taws thiab leej faj thiab tseem yuav poob mus rau lub qhov ntuj tob tsis muaj chaw tws thiab, vim tias koj tus moj yam tsis tau hloov li thiab koj tseem yog Ntxwgnyoog li. Yog tias ib tug tib neeg tsis muaj tus yam ntxwv rau qhov zoo tiav log, ces nws siv tsis tau—nws yog tshwj xuam xwb, ib yam khoom siv, tej yam uas tiv tsis taus txoj kev sim siab ntawm hluav taws! Koj txoj kev hlub Vajtswv tam sim no loj npaum li cas? Koj txoj kev tsis nyiam koj tus kheej kiag li loj npaum li cas? Koj paub Ntxwgnyoog tob npaum li cas? Koj puas tau txhawb koj txoj kev txiav txim siab ruaj khov ntawd kom khov dua tuaj thiab? Koj lub neej hauv koj txoj kev ua noob neej tswj puas tau zoo? Koj lub neej puas tau hloov? Puas yog koj ua ib lub neej tshiab? Nej lub neej sab nraud puas tau hloov li? Yog tias tej no tsis tau hloov li, ua tsis tau kom koj zoo tiav log txawm yog tias koj tsis tig rov qab, dua ntawd, koj tsuas raug txeeb tau los xwb. Thaum nws yog lub sij hawm sim koj lawm, koj yuav tsis muaj qhov tseeb, koj kev ua noob neej yuav tsis zoo li ib txwm, thiab koj yuav qis yam li ib niag tsiaj uas ua nra hnyav. Ib yam uas koj tau ces tsuas yog raug txeeb tau los lawm xwb—koj tsuas lam yog ib yam khoom uas Kuv txeeb tau xwb. Ib yam li ib tug nees luav, thaum nws tau paub tus tswv txoj hlua nplawm lawm, nws ntshai rwg thiab ntshai ua ub ua no txhua zaus nws pom tus tswv, koj tsuas lam yog ib niag nees luav uas raug txeeb tau los xwb. Yog tias ib tug tib neeg tsis muaj tej yam ntxwv zoo thiab dua ntawd ua twj ywm thiab ntshai rwg, siab muag thiab qeeb rau txhua yam, tsis muaj peev xwm xav ib yam dab tsi meej li, tsis muaj peev xwm txais yuav qhov tseeb li, tseem tsis muaj ib txoj kev xyaum ua li, thiab dhau ntawd haj tseem tsis muaj ib lub siab hlub-Vajtswv thiab—yog tias ib tug tib neeg tsis muaj kev to taub tias yuav hlub Vajtswv li cas, yuav ua lub neej muaj qab hau li cas, los sis yuav ua ib tug tib neeg tiag tiag li cas—ib tug tib neeg zoo li no yuav ua tau tim khawv rau Vajtswv li cas? Qhov no yuav qhia tias koj lub neej muaj nqis me me xwb thiab koj yog ib niag nees luav ua txeeb tau los xwb. Koj yuav raug txeeb tau los, tab sis ntawd tsuas txhais tias koj tau tshaj tawm tso tus zaj loj liab ploog tseg thiab tsis kam zwm rau nws lub hwj chim lawm xwb; nws yuav txhais tias koj ntseeg tias muaj ib tug Vajtswv, xav mloog lus rau txhua yam ntawm Vajtswv tej kev npaj, thiab tsis muaj lus yws li. Tab sis hais txog ntawm cov xwj pwm zoo, koj puas muaj peev xwm ua lub neej raws li Vajtswv txoj lus thiab ua kom Vajtswv ci ntsa iab? Yog tias koj tsis muaj ib qho ntawm cov no li, nws txhais tias koj tsis tau raug muab tau los ntawm Vajtswv, thiab koj yog ib niag nees luav ua raug txeeb tau los xwb. Tsis muaj ib yam dab tsi ntxim ntshaw nyob hauv koj li, thiab tus Vajntsujplig tsis ua hauj lwm rau hauv koj. Koj txoj kev ua noob neej tsis muaj dab tsi li; koj siv tsis tau rau Vajtswv. Koj yuav tsum tau kev pom zoo los ntawm Vajtswv thiab ib puas npaug zoo tshaj li cov niag tsiaj uas tsis ntseeg thiab tuag mus kev—tsuas yog cov uas txog qib no xwb thiaj li tsim nyog raug ua kom zoo tiav log. Tsuas yog tias ib tug twg muaj kev ua neeg thiab kev paub qhov zoo qhov phem haum rau Vajtswv siv xwb. Tsuas yog thaum nej raug ua zoo tiav log lawm xwb nej thiaj li raug suav tau tias yog tib neeg. Tsuas yog cov zoo tiav log lawm xwb thiaj li yog cov tib neeg uas ua lub neej muaj qab hau. Tsuas yog cov tib neeg zoo li no xwb thiaj li ua tau tim khawv kom nrov ncha moog lug rau Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsuas Yog Cov Uas Raug Ua Kom Zoo Tiav Log Xwb Thiaj Li Ua Tau ib Lub Neej Muaj Qab Hau

Txoj kev uas Vajtswv ua kom noob neej zoo tiav log ntawd yog dab tsi? Qhov ntawd muaj dab tsi xwb? Koj puas txaus siab hlob cia Vajtswv muab koj ua kom zoo tiav log? Koj puas txaus siab hlo txais Nws txoj kev txiav txim thiab kev rau txim? Koj puas paub cov lus nug no yog dab tsi? Yog koj tsis muaj kev paub tias yuav hais txog dab tsi, ces qhov no ua pov thawj qhia tias koj tseem tsis tau paub txog Vajtswv tes hauj lwm, tias Vajntsujplig tseem tsis tau qhia koj kiag li. Nws yuav ua tsis tau rau cov tib neeg zoo li no kom zoo tiav log. Lawv tsuas tau txais me ntsis kev tshav ntuj kom txaus siab rau lub sij hawm luv luv xwb, thiab nws yuav tsis kav ntev. Tib neeg tsis tuaj yeem raug ua kom zoo tiav log los ntawm Vajtswv yog lawv tsuas txaus siab rau Vajtswv li kev tshav ntuj xwb. Ib txhia txaus siab thaum lawv cev nqaij daim tawv muaj kev thaj yeeb nyab xeeb thiab kev lom zem, thaum lawv lub neej yooj yim thiab tsis muaj kev kub ntxhov los yog kev txom nyem, thaum lawv tsev neeg tag nrho nyob hauv kev sib raug zoo, tsis muaj kev sib cav sib ceg los sis kev tsis sib haum—thiab tej zaum lawv kuj yuav ntseeg tias qhov no yog Vajtswv li koob hmoov. Qhov tseeb tiag, nws tsuas yog Vajtswv li kev tshav ntuj. Nej yuav tsum tsis txhob txaus siab rau yam uas tsuas yog Vajtswv li kev tshav ntuj xwb. Tej kev xav li ntawd yog ib qho phem tshaj. Txawm tias koj nyeem Vajtswv cov lus txhua txhia hnub, thiab thov Vajtswv txhua txhia hnub, thiab koj tus ntsujplig muaj kev zoo siab txaus siab heev thiab tshwj xeeb tshaj yog kev thaj yeeb nyab xeeb, yog tias thaum kawg koj tsis muaj dab tsi los hais txog koj txoj kev paub ntawm Vajtswv thiab Nws tes dej num, thiab tsis tau paub dab tsi li, thiab txawm tias koj yuav tau noj thiab haus Vajtswv txoj lus ntau npaum li cas los, yog tias txhua yam koj xav tau yog kev thaj yeeb nyab xeeb ntawm phab ntsujplig thiab kev lom zem, thiab Vajtswv txoj lus qab zib heev yam tsis muaj dab tsi pauv tau, zoo li uas koj tsis zoo siab rau nws txaus, tiam sis koj tsis muab Vajtswv cov lus coj los ua kiag thiab tsis tuav qhov tseeb ntawm Nws cov lus ntawd, ces koj yuav muaj peev xwm tau txais dab tsi los ntawm Vajtswv rau txoj kev ntseeg zoo li ntawd? Yog tias koj tsis muaj peev xwm ua lub neej raws li Vajtswv tej lus, ces koj tej kev noj thiab kev haus cov lus no thiab koj cov lus thov yuav tsis muaj qab hau dab tsi tab sis tsuas yog txoj kev ntseeg xwb. Cov tib neeg zoo li no tsis tuaj yeem raug ua kom zoo tiav log los ntawm Vajtswv thiab tsis tuaj yeem muab tau los ntawm Nws. Cov tib neeg uas muab tau los ntawm Vajtswv yog cov uas raws qhov tseeb. Yam Vajtswv tau tsis yog tib neeg cev nqaij daim ntawv, tsis yog yam uas yog nws li ntiag tug, tiam sis yog yam nyob rau hauv nws uas yog Vajtswv li ntiag tug. Yog li ntawd, thaum Vajtswv ua tib neeg kom zoo tiav log, Nws tsis tau ua kom zoo tiav log nyob rau ntawm lawv sab cev nqaij daim tawv, tiam sis yog lawv lub siab, cia lawv lub siab rau Vajtswv; hais tau tias, txoj kev Vajtswv ua kom tib neeg zoo tiav log yog, hauv qhov tseeb, kev uas Vajtswv muab tib neeg lub siab ua kom zoo tshaj kom lub siab no yuav tig los cuag Vajtswv thiab los hlub Vajtswv.

Tib neeg cev nqaij daim tawv txawj tuag. Tib neeg cev nqaij daim tawv tsis muaj qab hau dab tsi rau Vajtswv, vim nws yog yam txawj lwj thiab tsi muaj peev xwm txais Vajtswv tej qub txeeg qub teg los sis tej koob hmoov tau. Yog tias tib neeg li cev nqaij daim tawv raug muab tau, thiab tsuas muaj tib neeg li cev nqaij daim tawv nyob rau hauv tus hav dej no, txawm tias tib neeg lub npe yuav nyob rau hauv tus hav dej ntawd, ces nws lub siab tseem koom nrog Ntxwgnyoog. Yog zoo li ntawd, tsis yog tib neeg yuav tsis muaj peev xwm ua chaw qhia txog Vajtswv xwb, tab sis lawv kuj yuav ua lub nra hnyav rau Nws thiab, thiab Vajtswv txoj kev xaiv tib neeg yuav tsis muaj nuj nqis dab tsi li. Cov tib neeg uas Vajtswv xav ua kom lawv zoo tiav log yuav tau txais Nws tej koob hmoov thiab qub txeeg qub teg. Ntawd yog, lawv muab qhov Vajtswv muaj ces yog li ntawd nws cia li dhau los ua yam uas lawv muaj; lawv muaj tag nrho Vajtswv cov lus nyob rau ntawm lawv; Vajtswv muaj dab tsi, nej muaj peev xwm tau txais txhua yam raws nraim li ntawd, thiab yog li ua neej kom raws nraim qhov tseeb. Qhov no yog hom tib neeg uas raug ua kom zoo tiav log los ntawm Vajtswv thiab yog tus uas muab tau los ntawm Vajtswv. Tsuas yog qee tus tib neeg zoo li no xwb thiaj tsim nyog tau txais cov koob hmoov uas Vajtswv muab:

1. Txais tau tag nrho Vajtswv txoj kev hlub.

2. Ua txhua yam raws nraim li Vajtswv tej kev npaj siab.

3. Txais tau kev coj ntawm Vajtswv, ua neej nyob rau hauv qhov kaj ntawm Vajtswv, thiab txais tau txoj kev qhuab qhia ntawm Vajtswv.

4. Ua neej nyob hauv ntiaj teb raws nraim tus duab uas Vajtswv hlub; hlub Vajtswv tseeb tiag ib yam li Petus hlub, raug ntsia rau saum ntoo khaub lig rau Vajtswv thiab tuag this rau Vajtswv txoj kev hlub; thiaj muaj yeeb koob ib yam li Pestus.

5. Tau txais kev hlub, kev hwm, thiab kev qhuas los ntawm txhua leej txhua tus uas nyob hauv ntiaj teb.

6. Kov yeej txhua yam rau txoj kev ua qhev ntawm kev tuag thiab Ntuj Tawg, tsis cia kom Ntxwgnyoog muaj sij hawm los ua nws txoj hauj lwm, cia Vajtswv ua tus kav, ua neej nyob nrog ib tug ntsujplig tshiab thiab cus, thiab tsis qaug zog.

7. Muaj kev zoo siab xyiv fab tshaj plaws thiab muaj siab kub lug txhua lub sij hawm thoob plaws ntawm lub neej, zoo tam li ib tug uas pom txog hnub Vajtswv lub koob meej uas los yuav txog.

8. Yeej lub yeeb koob nrog Vajtswv ua ke thiab muaj lub ntsej muag zoo ib yam li Vajtswv cov neeg dawb huv.

9. Ua tus neeg uas Vajtswv hlub nyob hauv ntiaj teb, ntawd yog, tus tub uas Vajtswv hlub.

10. Hloov tus qauv thiab nrog Vajtswv nce mus rau saum lub ntuj ceeb tsheej txheej peb thiab mus kom dhau sab cev nqaij daim tawv.

Tsuas yog cov tib neeg uas tuaj yeem tau txais Vajtswv cov koob hmoov xwb thiaj li raug ua kom zoo tiav log thiab raug muab tau los ntawm Vajtswv. Koj puas tau txais dab tsi nyob rau lub sij hawm tam sim no? Vajtswv tau ua kom koj zoo tiav log txog qeb twg lawm? Vajtswv tsis ua dog dig rau txoj kev ua ib tug tib neeg twg kom zoo tiav log; Nws kev ua kom tib neeg zoo tiav log ntawd yog yam muaj kab ke, thiab pom meej, pom tau qhov txiaj ntsim. Nws tsis yog, raws li tib neeg xav, tias tsuas yog nws muaj txoj kev ntseeg Vajtswv xwb, ces nws yuav muaj peev xwm raug ua kom zoo tiav log tau thiab raug muab tau los ntawm Vajtswv, thiab nws tuaj yeem tau txais Vajtswv tej koob hmoov thiab tej qub txeeg qub teg hauv lub ntiaj teb no. Tej yam zoo li no yog yam uas nyuab heev—tsis hais dab tsi txog txoj kev pauv tib neeg tus qauv. Tam sim no, yam tseem ceeb tshaj uas nej yuav tsum nrhiav yog kev raug ua kom zoo tiav log los ntawm Vajtswv rau txhua yam, thiab kev raug ua kom zoo tiav log los ntawm Vajtswv uas dhau los ntawm tib neeg txhua tus, tej teeb meem, thiab txhua yam uas nej ntsib, kom yam zoo yoog li Vajtswv yuav muaj nyob rau ntawm nej ntau tshaj ntxiv. Nej yuav tsum txais yuav Vajtswv tej qub txeeg qub teg hauv ntiaj teb ua ntej tso; tom qab ntawd nej thiaj yuav tsim nyog tau txais kom ntau tshaj ntxiv, thiab zoo tshaj ntxiv, cov koob hmoov los ntawm Vajtswv. Tag nrho tej no yog txhua yam uas nej yuav tsum nrhiav, thiab nej yuav tsum nkag siab ua ntej tshaj plaws txhua yam. Nej yim nrhiav kev raug ua kom zoo tiav log rau txhua yam los ntawm Vajtswv, ces nej yim yuav muaj peev xwm pom Vajtswv txhais tes rau txhua yam, raws li qhov txiaj ntsim uas nej yuav, pom los ntawm ntau ces kaum thiab tej teeb meem sib txawv, rau siab nrhiav kev nkag mus rau hauv Vajtswv tej lus thiab nkag mus rau qhov tseeb ntawm Nws txoj lus. Nej tsis yeem txaus siab rau tej yam ntxwv phem zoo li no uas yog tsis lam ua kev txhaum, los sis tsis muaj kev xav phem, tsis muaj lub tswv yim rau tej kev sib khom nrog lub ntiaj teb, thiab tsis muaj tib neeg lub siab nyiam xwb. Vajtswv ua kom tib neeg zoo tiav log rau txhua txoj kev; rau txhua yam uas yuav tuaj yeem ua kom tau zoo tiav log. Thiab Nws tsis yog muaj peev xwm ua kom koj zoo tiav log rau ntawm qhov zoo xwb tiam sis rau ntawm qhov tsis zoo thiab, txhab ntxiv yam koj tau txais kom ntau zuj zus. Txhua txhia hnub nws muaj cib fim ntau rau kev raug ua kom zoo tiav log thiab kev raug muab tau los ntawm Vajtswv. Tom qab tau ntsib tej no ib ntus, koj yuav raug hloov ntau heev, thiab yuav cia li nkag siab ntau yam uas koj tsis paub nyob rau yam tag los. Yuav tsis muaj kev qhia los ntawm lwm tus; yam uas koj tsi paub, Vajtswv yuav qhia koj, kom koj tau txais kev qhuab qhia rau txhua yam thiab nkag mus rau tej koj tau ntsib tag nrho kom ntxaws ntxaws. Vajtswv yeej yuav coj koj kom koj txhob pauv mus los rau sab laug los sis rau sab xis, thiab yog li ntawd koj thiaj yuav taug txoj kev mus rau kev raug ua kom zoo tiav log los ntawm Nws.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Lus Cog Tseg rau Cov uas Twb Raug Ua Kom Zoo Tiav Log Lawm

Vajtswv Tej Lus Txhua Hnub  Nqe Lus Uas Xaiv Tawm Los 555

Kev raug ua kom zoo tiav log los ntawm Vajtswv tsis tuaj yeem ua tau los ntawm kev noj thiab kev haus Vajtswv tej lus xwb. Qhov kev ua zoo li ntawd yog los ntawm kev pom ib sab xwb, nws yog yam uas me heev, thiab txwv tib neeg rau ib qho kev xav uas nqaim heev. Yog li ntawd, tib neeg thiaj tu ncua kev loj hlob nyob rau sab ntsujplig uas lawv tsim nyog tau. Yog nej xav tau kev ua kom zoo tiav log los ntawm Vajtswv, nej yuav tsum kawm paub tias yuav ua li cas rau txhua yam xwm txheej, thiab yuav tsum txais txoj kev qhuab qhia txhua yam uas tshwm sim rau nej. Tsis hais nws yog yam zoo los sis yam phem, nws yuav coj txiaj ntsig los rau nej, nws yuav tsis coj nej mus rau qhov phem xwb. Txawm li cas los xij, koj yuav tsum muaj peev xwm xav txog txhua yam thaum koj sawv ntawm Vajtswv ib sab, thiab txhob tsom xav txog los sis kawm txog tej uas los ntawm tib neeg txoj kev xav (qhov no yuav ua ib qho chaw yuam kev rau koj). Yog tias koj tau ua li no, ces koj lub siab yuav puv npo cov nra nyob rau hauv koj lub neej; koj yuav ua neej nyob hauv qhov kaj ntawm Vajtswv lub ntsej muag tas mus li, yuav tsis hloov siab yooj yim rau koj txoj kev xyaum. Cov tib neeg zoo li no yuav muaj ib lub neej lawm yav tom ntej zoo. Muaj ntau lub cib fim uas yuav tau raug ua kom zoo tiav log los ntawm Vajtswv. Txhua yam nws yog nyob rau ntawm seb nej puas yog tus tib neeg hlub Vajtswv tiag, thiab puas yog nej txiav txim siab cia rau Vajtswv ua tus ua kom zoo tiav log rau nej, kom Vajtswv muab tau kiag, thiab txais yuav Nws tej koob hmoov thiab tej qub txeeg qub teg. Kev txhim kho xwb yeej tsis txaus; nej yuav tsum muaj kev paub dav, tsis yog li ntawd nej yeej yuav yuam kev rau ntawm nej tej kev xyaum. Vajtswv yeej txaus siab hlo muab nej txhua leej txhua tus ua kom zoo tiav log. Raws li tam sim no, txawm tias tib neeg feem coob twb tau txais yuav Vajtswv tes dej num los ntev lawm, los lawv tsuas txwv lawv tus kheej nyob rau hauv Vajtswv txoj kev tshav ntuj xwb, thiab tsuas txaus siab cia rau Vajtswv muab kev nplij siab me me rau ntawm cev nqaij daim tawv, lawv tseem tsis tau txaus siab los txais yuav kom ntau ntxiv, thiab kom siab tshaj ntawd, kom tshwm sim tuaj. Qhov no qhia tau tias tib neeg lub siab tseem ib txwm nyob sab nraud. Txawm tias tib neeg txoj hauj lwm, nws txoj kev pab cuam, thiab nws lub siab hlub Vajtswv tseem muaj qee qhov kev tsis dawb huv, yog muab ntsuas ntawm nws lub tseem ntsiab thiab nws tej kev xav, tib neeg tseem nrhiav kev thaj yeeb thiab kev lom zem nyob rau sab cev nqaij daim tawv tas li, tsis quav ntsej ib yam dab tsi tseem ceeb tiag thiab lub hom phiaj ntawm txoj kev Vajtswv muab tib neeg ua kom zoo tiav log. Thiab yog li ntawd, tib neeg lub neej feem ntau tseem phem thiab liam sim. Lawv lub neej yeej tsis tau hloov ib qho me me li; lawv tsis saib txoj kev ntseeg Vajtswv li yog ib yam tseem ceeb, cuag nkaus li lawv tsuas tuav txoj kev ntseeg kom lwm tus pom, kom dhau mus thiab tsis xyuam xim dab tsi, nyob nrog kev ua neej yam tsis muaj hom phiaj li. Tsuas muaj tsis pes tsawg leej thiaj li muaj peev xwm nrhiav kev nkag mus rau Vajtswv txoj lus rau txhua yam, tau txais ntau yam thiab pluaj nuj dua, rais los ua cov tib neeg uas muaj nyiaj tshaj plaws nyob rau hauv Vajtswv lub tsev nyob rau niaj hnub no, thiab tau txais Vajtswv tej koob hmoov ntxiv ntau heev. Yog koj nrhiav kev raug ua kom zoo tiav log los ntawm Vajtswv rau txhua yam, thiab muaj peev xwm tau txais qhov uas Vajtswv tau cog lus tseg rau hauv lub ntiaj teb, yog koj nrhiav kev kom tau kev paub los ntawm Vajtswv rau txhua yam thiab tsis txhob cia lub xyoo dhau mus dawb dawb, qhov no thiaj yog hau kev zoo rau koj taug mus. Tsuas yog li no koj thiaj yuav tsim nyog thiab muaj peev xwm tau txais kev ua kom zoo tiav log los ntawm Vajtswv xwb. Koj puas yog ib tug uas nrhiav kev ua kom zoo tiav log los ntawm Vajtswv? Koj puas yog ib tug uas mob siab kub lug rau txhua yam? Koj puas muaj tus ntsujplig ntawm txoj kev hlub rau Vajtswv zoo ib yam li Petus muaj? Koj puas muaj lub siab hlub Vajtswv zoo ib yam li Yexus muaj? Koj tau muaj txoj kev ntseeg Yexus los ntau lub xyoo lawm; koj puas tau pom tias Yexus hlub Vajtswv li cas? Tus koj ntseeg ntawd nws puas yog Yexus tiag? Koj ntseeg tus Vajtswv uas muaj qab hau hnub no; koj puas tau pom dua tus Vajtswv uas muaj qab hau ntawm sab cev nqaij daim tawv hlub tus Vajtswv saum ntuj ceeb tsheej li cas? Koj muaj kev ntseeg Tswv Yexus Khetos; ntawd yog vim Yexus txoj kev raug ntsia rau saum ntoo khaub lig nws txhawm rau kev txhiv noob neej thiab tej txuj ci tseem ceeb uas Nws tau ua ntawd yog qhov tseeb uas txhua leej txais yuav tau. Tiam sis kev ntseeg ntawm tib neeg tsis yog los ntawm kev txawj ntse thiab kev nkag siab tseeb ntawm Yexus Khetos. Koj tsuas ntseeg Yexus lub npe xwb, tab sis koj tsis ntseeg ntawm Nws tus Ntsujplig, vim tias koj tsis quav ntsej rau qhov seb Yexus hlub Vajtswv li cas. Koj txoj kev ntseeg Vajtswv tsis muaj kev txawj ntse kiag li. Txawm hais tias koj ntseeg Yexus los tau ntau lub xyoo lawm los, koj yeej tsis paub yuav hlub Vajtswv li cas. Qhov no tsis ua rau koj yog ib tug neeg ruam tshaj plaws nyob rau hauv lub ntiaj teb no lod? Qhov no yog pov thawj tias ntau lub xyoo los no, cov zaub mov uas koj tau noj ntawm Tswv Yexus Khetos tsis muaj qab hau dab tsi li. Nws tsis yog Kuv tsis nyiam cov neeg zoo li no xwb, tiam sis Kuv ntseeg tias tus Tswv Yexus Khetos—tus uas koj hwm—kuj yuav tsis nyiam lawv ib yam li ntawd thiab. Cov neeg zoo li no yuav tau txais kev ua kom zoo tiav log tau li cas? Koj ntsej muag tsis liab tsis rhuav plhu lod? Koj tsis txaj muag lod? Koj puas tseem muaj ntsej muag mus ntsib koj tus Tswv Yexus Khetos? Nej txhua tus puas nkag siab txog lub ntsiab lus ntawm qhov Kuv tau hais no?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Cov Lus Cog Tseg rau Cov uas Twb Raug Ua Kom Zoo Tiav Log Lawm

Tsuas yog los ntawm kev caum raws qhov ntseeg xwb yus thiaj tuaj yeem ua tau ib qho hloov pauv rau hauv tus moj yam: Qhov no yog qee yam uas tib neeg yuav tsum nkag siab thiab to taub kom thoob plaws. Yog koj tsis muaj kev to taub txaus ntawm qhov tseeb, koj yuav npleem thiab mus yuam kev tau yooj yim. Yog koj xav kom loj hlob rau hauv lub neej txoj sia, koj yuav tsum nrhiav qhov tseeb hauv txhua yam. Txawm tias koj yuav ua dab tsi los xij, koj yuav tsum nrhiav seb yuav coj li cas thiaj li yuav haum nrog qhov tseeb, thiab nrhiav pom tej yam tsuas tsis huv nyob rau hauv koj uas txhaum nws; koj yuav tsum to taub kom meej ntawm tej yam no. Txawm tias koj yuav ua dab tsi los xij, koj yuav tsum txiav txim seb qhov ntawd puas mus raws li qhov tseeb los tsis mus raws, thiab seb qhov ntawd puas muaj nqis thiab puas muaj ntsiab. Koj tuaj yeem ua tej yam uas mus raws li qhov tseeb, tab sis koj tsis tuaj yeem ua tej yam uas tsis mus raws li qhov tseeb. Nrog rau tej yam uas koj tsim nyog ua tau los sis ua tsis tau, yog lawv tuaj yeem muab tso tseg mus tau, ces koj yuav tsum cia lawv mus. Tsis li ntawd ces, yog koj ua tej yam no mus ib ntus thiab tom qab ntawd mam pom tias koj yuav tsum muab lawv tso tseg mus, ces yuav tau hloov siab txiav txim kom sai thiab cia lawv mus kiag tam sid. Qhov no yog lub hauv paus ntsiab lus uas koj yuav tsum ua rau hauv txhua yam koj ua. Ib txhia tib neeg nug nqe lus nug no tias: Vim li cas kev nrhiav qhov tseeb thiab kev muab nws coj los xyaum ua raws thiaj li yuav nyuaj ua luaj li—zoo nkaus li koj tab tom nquam nkoj mus raws sab dej ntws los, thiab yuav thim rov qab yog koj nres tsis nquam nkoj mus tom ntej lawm? Thiab tab sis vim li cas nws thiaj ua kev phem los sis tej yam tsis muaj nqis tau yooj yim ua luaj li—yooj yim npaum nkaus li nquam nkoj nqis hav raws dej ntws? Vim li cas nws thiaj zoo li ntawd? Nws vim hais tias tib neeg tus yeeb yam yog los ntxeev siab rau Vajtswv. Ntxwgnyoog tus yeeb yam tau tswj feem ntau rau hauv tib neeg lawm, thiab qhov no yog ib lub zog uas tawm tsam. Qhov tseeb tiag, cov tib neeg uas muaj ib tug yeeb yam ntxeev siab rau Vajtswv yog cov yuav tsum ua tej yam ntxeev siab rau Nws xwb xwb li, thiab tej kev ua zoo mas yeej ib txwm nyuaj rau lawv. Qhov no raug txiav txim siab tag nrho los ntawm tib neeg tus yeeb yam thiab lub ntsiab tseem ceeb. Thaum koj to taub qhov tseeb tiag lawm thiab pib hlub nws los sab hauv koj tus kheej los, ces koj yuav pom tias yooj yim los ua tej yam uas yoog raws li qhov tseeb. Koj yuav ua koj tes dej num thiab xyaum ua raws li qhov tseeb li qub—tab txawm tsis siv zog thiab xyiv fab hlo los xij, thiab koj yuav hnov tau tias kev ua tej yam phem mas tseem yuav tsum tau sib zog ntau. Qhov no vim hais tias qhov tseeb tau los kav feem ntau rau hauv koj lub siab lawm. Yog koj to taub ntau qhov tseeb txog tib neeg lub neej tiag tiag, ces koj yuav muaj ib txoj kev taug thaum hais txog qhov yuav ua ib tug neeg, yuav yog ib tug neeg qhia siab lug thiab ncaj ncees, ib tug neeg siab ncaj, thiab ib tug uas ua tim khawv rau Vajtswv thiab tiam Nws tau li cas. Thiab thaum koj to taub tej qhov tseeb no lawm, ces koj yeej tsis tuaj yeem ua tej yam txhaum phem uas yuav ua phem rau Nws tau lawm, los sis koj yuav tsis ua lub luag hauj lwm ntawm ib tug thawj coj cuav, ib tug neeg ua hauj lwm cuav, los sis ib tug tawm tsam Khetos lawm. Txawm tias yog Ntxwgnyoog ntxias dag koj, los sis qee tus neeg ua phem rau koj los, koj yuav tsis ua qhov ntawd; txawm tias leej twg yuav sib zog nias koj npaum li cas los xij, koj tseem yuav tsis ua raws li txoj hau kev ntawd. Yog tib neeg caum cuag qhov tseeb thiab qhov ntseeb dhau los ua lawv lub neej lawm, ces lawv yuav dhau los muaj peev xwm tsis nyiam tus dab phem kiag li thiab hnov rau sab hauv lub siab tias dhuav tej yam tsis zoo kawg li. Nws yuav ua rau lawv ua txhaum phem tau nyuaj, vim hais tias lawv lub neej tej moj yam tau hloov lawm thiab lawv raug ua tau zoo tiav log los ntawm Vajtswv lawm.

Yog, nyob rau hauv koj lub siab, koj to taub qhov tseeb tiag tiag lawm, ces koj yuav paub xyaum ua raws li qhov tseeb thiab mloog Vajtswv lus, thiab yuav cia li pib mus taug txoj kev nrhiav qhov tseeb. Yog txoj kev koj taug yog txoj uas yog, thiab mus raws li Vajtswv txoj kev xav lawm, ces Vajntsujnplig tes hauj lwm yuav tsis tso koj tseg—nyob rau kis twg los yuav ua rau koj muaj hwv tsam tsawg zuj zus rau kev ntxeev siab Vajtswv. Yog tsis muaj qhov tseeb, nws yuav yooj yim ua qhov phem, thiab koj yuav ua qhov phem ntawd tau los ntawm koj tus kheej. Piv txwv li, yog koj muaj tus moj yam khav theeb thiab khav txiv, ces qhov hais kom txhob tawm tsam Vajtswv ntawd yuav tsis muaj qhov txawv, koj pab tsis tau koj tus kheej, nws tshaj qhov koj tswj tau lawm. Koj yuav tsis txhob txwm ua qhov ntawd; koj yuav ua raws li qhov kev tswj hwm ntawm koj tus yeeb yam khav theeb thiab tsab ntse. Koj qhov kev khav theeb thiab tsab ntse yuav ua rau koj saib tsis taus Vajtswv thiab pom Nws zoo li tsis muaj qab hau li; lawv yuav ua rau kom koj qhuas koj tus kheej, muab koj tus kheej qhia tawm tas li; lawv yuav ua kom koj dhuav lwm tus, lawv yuav tsis tseg leej twg nyob rau hauv koj lub siab tsuas yog koj tus kheej xwb; lawv yuav txeeb Vajtswv qhov chaw uas nyob rau hauv koj lub siab, ces thaum kawg ua rau koj los zaum rau hauv Vajtswv qhov chaw thiab xav kom tib neeg zwm rau koj, thiab ua kom koj hwm koj tus kheej tej kev xav, tej tswv yim, thiab tej kev xav phem tias yog qhov tseeb. Tib neeg ua phem ntau heev rau hauv qab qhov kev tswj hwm ntawm lawv tus yeeb yam khav theeb thiab tsab ntse! Yuav kom daws tau qhov teeb meem ntawm qhov kev ua phem, lawv yuav tsum xub daws lawv tus yeeb yam ua ntej tso. Yog tsis muaj qhov kev hloov pauv rau hauv tus moj yam, nws yuav tsis tuaj yeem ua rau daws tau ib lub hauv paus tseem ceeb rau qhov teeb meem no. Thaum koj muaj qee qhov kev to taub ntawm Vajtswv lawm, thaum koj tuaj yeem pom koj tus kheej txoj kev lwj liam thiab nco tau qhov kev ntxim ntxub thiab kev tsis zoo nkauj ntawm kev khav theeb thiab tsab ntse lawm, ces koj yuav hnov tau tias dhuav, mob, thiab ntxhov siab. Koj yuav tuaj yeem paub ua qee yam kom tau zoo raws Vajtswv thiab, kev ua li qhov no, yuav hnov tias muaj kev txaus siab. Koj yuav tuaj yeem nyeem Vajtswv txoj lus, qhuas Vajtswv, ua tau tim khawv zoo rau Vajtswv, thiab, nyob hauv koj lub siab, koj yuav hnov tias muaj kev zoo siab. Koj yuav ua tib zoo ceev faj qhia tawm koj tus kheej, qhia tshwm koj tus kheej qhov tsis zoo nkauj, thiab los ntawm kev ua li no, koj yuav hnov zoo rau sab hauv thiab hnov rau koj tus kheej tias muaj ib tug yam ntxwv raug tsim kho rau ntawm lub siab lawm. Thawj kauj ruam ntawm kev nrhiav ib qho hloov pauv rau hauv koj tus moj yam yog yuav tsum nrhiav kev to taub Vajtswv cov lus thiab to taub qhov tseeb txog qhov tseeb tso. Tsuas yog los ntawm kev to taub qhov tseeb nkaus xwb koj thiaj li tuaj yeem tau txais kev xam pom deb; tsuas yog muaj qhov kev xam pom deb no nkaus xwb koj thiaj li to taub tej yam tau du lug; tsuas yog los ntawm kev to taub tej yam tau du lug nkaus xwb koj thiaj li tuaj yeem paub koj tus kheej tiag tiag; tsuas yog thaum koj paub koj tus kheej lawm tiag tiag xwb mas koj thiaj li tso cev nqaij daim tawv tseg tau thiab muab qhov tseeb coj los xyau ua raws, maj mam coj koj mus mloog Vajtswv lus thiab ib kauj ruam zuj zus, koj yuav mus rau txoj kev yog nrog koj txoj kev ntseeg Vajtswv. Qhov no muaj feem xyuam ntsig txog qhov mob siab li cas ntawm cov tib neeg thaum caum raws qhov tseeb. Yog ib tug twg mob siab tiag tiag, ces tom qab rau lub hlis los sis ib lub xyoos lawv yuav pib txav mus rau txoj kev yog. Rau hauv peb los sis tsib lub xyoos, lawv yuav pom yam ua tau tshwm sim, thiab yuav hnov tias lawv tab tom ua nce qib rau hauv lub neej txoj sia lawm. Yog tib neeg ntseeg Vajtswv tab sis tsis caum raws qhov tseeb, thiab tsis rau siab xyaum ua raws qhov tseeb li, ces lawv yuav ntseeg los tau kaum los sis nees nkaum lub xyoos lo xij yeej yuav tsis muaj kev ntsib kev pom ib qho hloov pauv li. Thiab nyob rau thaum kawg, lawv yuav xav tias qhov ntawd yog qhov txoj kev ntseeg Vajtswv yog dab tsi tiag; lawv yuav xav tias nws zoo ib yam nkaus li lub neej uas lawv muaj yav dhau los rau hauv lub ntiaj teb sab cev nqaij daim tawv lawm xwb, thiab hais tias kev muaj txoj sia nyob tsis muaj nuj nqis li. Qhov no qhia meej meej tias yog tsis muaj qhov tseeb, lub neej txoj sia yuav khoob lug. Tej zaum lawv tuaj yeem hais tau qee cov lus ntawm txoj kev qhuab qhia, tab sis lawv tseem hnov poob siab thiab tsis kaj siab. Yog tib neeg muaj qee qho kev paub ntawm Vajtswv, paub tias yuav ua lub neej nyob kom muaj nuj nqis li cas, thiab tuaj yeem ua qee qhov los mus ua kom tau zoo raws Vajtswv, ces lawv yuav hnov tias qhov no yog lub neej tiag, tias tsuas yog los ntawm kev ua lub neej rau hauv txoj hau kev no nkaus xwb lawv lub neej thiaj li muaj nqis, thiab tias lawv yuav tsum ua lub neej nyob rau txoj hau kev no thiaj li ua rau Vajtswv muaj kev txaus siab, them rov qab rau Vajtswv, thiab hnov kaj siab lug. Yog lawv tuaj yeem ua tau zoo raws Vajtswv, muab qhov tseeb coj los xyaum ua raws, tso lawv tus kheej tseg, tso lawv tus kheej tej tswv yim tseg, thiab yog tus mloog lus thiab xav txog rau Vajtswv txoj kev xav—yog lawv tuaj yeem ua tau tag nrho tej yam zoo li no zoo—ces qhov no yog yam uas nws txhais tau tias muab qhov tseeb coj los xyaum ua raws tau raug zoo lawm, thiab thiaj yog qhov muab qhov tseeb coj los xyaum ua raws tiag tiag. Qhov ntawd tsis zoo li yav tag los lawm, tsuas vam khom rau tej kev xav hauv nruab siab thiab ua raws cov kev cai, thiab xav tias qhov no yog kev xyaum ua li qhov tseeb. Tseeb tiag, kev vam khom rau tej kev xav hauv nruab siab thiab ua raws cov kev cai ntawd mas sab heev, tsis to taub qhov tseeb thiab qhov ua txhua yam uas tsis muaj cov hauv paus ntsiab lus mas kuj sab heev li thiab, thiab qhov ua ntsej lag muag dig ua txhua yam uas tsis muaj hom phiaj ntawd mas haj yam sab heev li thiab. Thaum koj to taub qhov tseeb lawm, ces koj yuav tsis raug quab yuam los ntawm ib tug twg los sis ib yam dab tsi lawm, ces koj mam li muaj kev ywj pheej thiab kev kaj siab tiag tiag. Koj yuav tau ua raws li lub hauv paus ntsiab lus, thiaj li kaj siab thiab zoo siab, ces koj mam li tsis hnov tias qhov no ua rau mob siab dhau lawm los sis ua rau txom nyem dhau lawm. Yog koj muaj hom yam ntxwv no, ces koj muaj qhov tseeb thiab kev ua neeg, ces koj yog ib tug uas hloov tau tus moj yam lawm.

Nyob rau hauv qhov txheej txheem ntawm kev ntsib kev pom hauv lub neej, txawm yuav tshwm sim dab tsi los xij, koj yuav tsum kawm los nrhiav qhov tseeb, thiab ua tib zoo xav txog lub ntsiab kom thoob plaws raws li Vajtswv cov lus thiab qhov tseeb. Thaum koj paub tias yuav ua tej no li cas kom tiav log raws li Vajtswv txoj kev xav lawm, ces koj thiaj li muaj peev xwm tso txhua yam uas los ntawm koj tus kheej txoj kev xav los tseg tau. Thaum koj paub ua kom mus raws li Vajtswv txoj kev xav lawm, ces koj yuav tsum ua li ntawd xwb, zoo npaum nkaus li qhov ib txwm ua. Qhov ua li no hnov tias kaj siab thiab yooj yim heev, thiab cov tib neeg uas to taub qhov tseeb ua txhua yam li no. Yog koj muaj peev xwm qhia rau tib neeg tias koj muaj txiaj ntsim tiag thaum koj ua koj tes dej num, thiab qhov ntawd yog cov hauv paus ntsiab lus uas qhia koj tias yuav ua txhua yam li cas, tias hloov tau tus moj yam ntawm koj lub neej tiag tiag lawm, tias koj ua tiav ntau yam zoo rau cov neeg Vajtswv xaiv lawm, ces koj thiaj li yuav yog ib tug neeg uas to taub qhov tseeb, thiab muaj tib neeg tus duab tiag; thiab tseeb tiag, yeej muaj txiaj tsim nyob rau hauv qhov koj noj thiab haus Vajtswv cov lus. Thaum ib tug neeg twg to taub qhov tseeb tiag tiag lawm, ces lawv thiaj li muaj peev xwm paub lawv tej yam ntxwv uas sib txawv, lawv thiaj li muaj peev xwm pom tej teeb meem cov nyom tau meej meej, thiab yog li lawv mam li paub tias yuav xyaum ua li cas thiaj li tsim nyog. Yog ib tug neeg tsis to taub qhov tseeb thiab tsis muaj peev xwm paub lawv tus kheej tus yam ntxwv li, ces yog lawv xav tso lawv tus kheej tseg, los lawv yuav tsis paub tias yuav tso tseg dab tsi los sis tso tseg li cas. Yog lawv xav tso lawv tus kheej txoj kev xav tseg, lawv yuav tsis paub yam uas txhaum rau lawv tus kheej txoj kev xav, lawv yuav xav tias lawv tus kheej txoj kev xav mas yeej mus raws li qhov tseeb lawm, thiab haj tseem xam tias lawv tus kheej txoj kev xav yog Vajntsujplig txoj kev qhuab qhia. Ib tug neeg zoo li ntawd yuav tso lawv tus kheej txoj kev xav tseg tau li cas? Lawv yuav tsis muaj peev xwm, thiab lawv yuav tsis muaj peev tso lawv lub cev nqaij daim tawm tseg tau ib qho me me li. Yog li ntawd, thaum koj tsis to taub qhov tseeb, koj muaj peev xwm ua txhua yam yuam kev tau yooj yim uas los ntawm koj tus kheej txoj kev xav, txhua yam uas mus raws li tib neeg tej kev xav phem, kev siab zoo, kev hlub, kev txom nyem, thiab kev tiv taus uas raug thiab haum nrog qhov tseeb. Ces koj yuav tso txhua yam ntawm cov tib neeg no tau li cas? Koj tsis to taub qhov tseeb, thiab koj tsis paub kev xyaum ua raws qhov tseeb yog txhais lub ntsiab li cas. Koj nyob rau txoj kev tsaus ntuj thiab koj tsis paub tias yuav ua dab tsi, yog li koj tsuas ua yam uas koj xav tias zoo xwb, ces vim li ntawd, koj thiaj li ua qee yam txawv mus lawm. Ib txhia ntawm tej no yog vim cov kev cai, ib txhia yog vim kev mob siab, thiab ib txhia yog vim kev tab kaum ntawm Ntxwgnyoog. Ces cov tib neeg uas tsis to taub qhov tseeb mas zoo li no. Thaum lawv ua tej yam ces lawv lub siab ywj fab ywj fwm lawm, thiab ua tau txawv lawm, tsis raug ib qho kiag li. Cov tib neeg uas tsis to taub qhov tseeb ces pom txhua yam tsis muaj txiaj ntsim, yog nkaus li cov tsis ntseeg ntag. Lawv yuav xyaum ua raws qhov tseeb tau li cas? Lawv yuav ua cas daws tau teeb meem? Qhov to taub qhov tseeb mas tsis yog ib qho yooj yim. Txawm yus muaj peev xwm siab los sis qis los xij, txawm tom qab tau ntsib tau pom tas li rau hauv lub neej los xij, lawv muaj peev xwm to taub qhov tseeb tsawg heev, thiab lawv kuj muaj peev xwm to taub Vajtswv txoj lus tsawg heev. Cov neeg uas tau ntsib tau pom ntau dua yog cov neeg uas to taub qhov tseeb ib txhia, thiab qhov tsawg kawg yeej pom tseeb tias lawv tsum tau tsis ua tej yam uas tawm tsam Vajtswv, thiab tsum tsis ua tej yam phem lawm. Tsis muaj hnub lawv yuav ua tau yog tsis muaj ib qho kev qias vuab tsuab raws li lawv tus kheej tej kev xav tau li. Vim hais tias tib neeg muaj txoj kev xav dog dig thiab lawv tej kev xav ib txwm tsis mus raws li Vajtswv txoj lus, ces yeej yuav zam tsis tau txoj kev qias vuab tsuab los ntawm lawv tus kheej txoj kev xav li. Qhov tseem ceeb ces yuav tsum muaj kev thoob tsib tag nrho txhua yam uas los ntawm yus tus kheej txoj kev xav los, thiab uas tawm tsam Vajtswv txoj lus, qhov tseeb, thiab Vajntsujplig txoj kev qhuab qhia. Qhov no cheem tsum kom koj sib zog ua hauj lwm es thiaj li to taub Vajtswv txoj lus; tsuas yog thaum koj to taub qhov tseeb lawm xwb mas koj thiaj li muaj kev thoob tsib xwb, thiab tsuas yog thaum ntawd xwb koj thiaj li ntseeg tias koj yuav tsis ua phem lawm.

Yuav kom paub txog koj tus kheej mas, koj yuav tsum paub koj tus kheej cov kev nthuav tawm txog txoj kev ua qias vuab tsuab, koj tus moj yam qias vuab tsuab, koj tus kheej tej kev qaug zog tshaj plaws, thiab koj tus yeeb yam thiab lub ntsiab tseeb. Koj kuj yuav tsum paub, kom tob mus txog ntua lub ntsiab lus kawg kiag, cov uas raug nthuav tawm hauv koj lub neej txhua hnub—koj tej kev txhawb zog, koj tej kev xam pom, thiab koj tus yeeb yam rau txhua txhia yam—tsis hais koj nyob hauv tsev los tsis nyob hauv tsev, thaum koj tab tom nyob hauv kev sib txoos ua ke, thaum koj tab tom noj thiab haus cov lus ntawm Vajtswv, los sis hauv txhua txhua qhov xwm txheej uas koj ntsib. Los ntawm tej kis no koj yuav tsum rais los paub koj tus kheej. Tseeb tiag, yuav kom paub koj tus kheej mus rau ntawm ib theem tob dhua no, koj yuav tsum koom nrog Vajtswv cov lus; tsuas yog kev paub koj tus kheej los ntawm Nws cov lus nkaus xwb koj thiaj li tuaj yeem ua tau qhov tshwm sim tiav. Thaum lees txais kev txiav txim ntawm Vajtswv cov lus lawm, tsis txhob ntshai tsam raug kev txom nyem los sis kev mob, thiab tsis tas li ntawd xwb, tsis txhob ntshai tias tsam Vajtswv cov lus yuav nkaug nej lub siab thiab muab nej tus yam ntxwv phem qhia tshwm. Qhov raug tej no yeej muaj txiaj ntsim. Yog koj ntseeg Vajtswv, ces nej yuav tsum nyeem Vajtswv cov lus uas txiav txim thiab rau txim rau tib neeg kom ntau ntxiv, tshwj xeeb yog cov uas nthuav tawm txog lub ntsiab tseeb ntawm noob neej txoj kev qias vuab tsuab, koj yuav tsum muab cov lus ntawd coj los piv rau koj tus yam ntxwv uas muaj qab hau kom ntau ntxiv, thiab koj yuav tsum siv cov lus ntawd rau koj tus kheej kom ntau ntxiv hos lwm yam ces kom tsawg. Hom yam ntxwv uas Vajtswv nthuav tawm ntawd yeej muaj nyob rau hauv txhua tus tib neeg, thiab koj yeej muaj txhua tus yam ntxwv ntawd thiab. Yog koj tsis ntseeg qhov no, ces sim thiaj li paub. Koj yim paub, ces koj yim yuav paub koj tus kheej, thiab koj yim yuav xav tias Vajtswv cov lus mas yog tshaj plaws li xwb. Tom qab tau nyeem Vajtswv cov lus tag lawm, qee leej tib neeg tsis muaj cuab kav muab coj los siv rau lawv tus kheej; lawv xav tias ntau feem ntawm cov lus no mas tsis yog rau lawv, tiam sis yog rau lwm tus tib neeg xwb. Piv txwv li, thaum Vajtswv qhia tshwm tias tib neeg yog neeg vuab tsuab thiab plees, qee tus muam xav tias vim yog lawv mas coj ncaj ncees rau lawv tus txiv yam tsis tseg li, tej lus zoo li ntawd yuav tsis yog hais rau lawv; qee tus muam xav tias vim lawv tseem tsis tau yuav txiv thiab tsis tau sib deev dua li, tej lus zoo li ntawd yeej yuav tsum tsis yog hais rau lawv tib yam nkaus thiab. Qee tus kwv tij xav tias cov lus no tsuas yog hais rau cov poj niam xwb, thiab tsis muaj dab tsi cuam tshuam rau lawv; qee leej tib neeg ntseeg tias Vajtswv cov lus uas nthuav tawm ntawd mas hnyav heev, tias cov lus no mas tsis mus raws li qhov muaj tiag, yog li ntawd lawv thiaj li tsis kam lees txais cov lus no. Muaj qee lub sij hawm qee leej haj tseem hais tias, Vajtswv cov lus mas tsis yog lawm. Tus yeeb yam no puas yog tus yog uas tsim nyog muaj rau Vajtswv cov lus thiab? Tus yeeb yam zoo li no mas tsis yog kiag li lawm. Tib neeg txhua tus pom lawv tus kheej raws li lawv tus yam ntxwv sab nraud xwb. Lawv tsis muaj cuab kav ua tib zoo xav txog lawv tus kheej, thiab los paub lawv lub ntsiab tseeb uas qias vuab tsuab thaum hais txog Vajtswv cov lus li. Ntawm no, “vuab tsuab” thiab “plees” yog hais txog lub ntsiab tseeb ntawm tib neeg qhov kev qias vuab tsuab, kev qias neeg, thiab kev ua plees ua yi. Tsis hais txiv neej los sis poj niam, muaj cuab yig los sis tsis muaj, txhua tus puav leej muaj tej kev xav qias vuab tsuab ntawm kev plees kev yi—yog li ntawd nws tsis muaj qhov cuam tshuam nrog koj tau li cas? Vajtswv cov lus qhia tshwm tib neeg cov moj yam qias vuab tsuab; tsis hais txiv neej los sis poj niam, yus theem ntawm txoj kev qias vuab tsuab ces zoo ib yam nkaus xwb. Qhov no tsis yog qhov tseeb lod? Ua ntej thaum yuav ua ib yam dab tsi, peb yuav tsum paub tias txhua yam uas Vajtswv hais ntawd yog qhov tseeb, thiab muaj tseeb, thiab tias txawm Nws cov lus uas txiav txim rau tib neeg thiab muab tib neeg qhia tshwm ntawd yuav hnyav npaum li cas, los sis cov lus uas qhia txog qhov tseeb los sis qhuab ntuas tib neeg yuav zoo npaum li cas los xij, txawm cov lus no yog kev txiav txim los sis yog koob hmoov, txawm cov lus no yog kev teem txim los sis kev foom phem, txawm cov lus no ua rau tib neeg iab siab los sis zoo siab los xij, tib neeg yuav tsum lees txais cov lus no. Nov yog tus yeeb yam uas tib neeg tsim nyog muaj rau Vajtswv cov lus. Hom yeeb yam no yog dab tsi? Nws puas yog ib tug yeeb yam mob siab, ib tug yeeb yam zoo, ib tug yeeb yam ua siab ntev, los sis ib tug yeeb yam ntawm kev lees txais tej kev txom nyem? Nej me ntsis feeb tsis meej lawm. Kuv hais rau nej tias nws puav leej tsis yog tej no ib qho kiag li. Hauv lawv txoj kev ntseeg, tib neeg yuav tsum tuav kom ruaj nreeg tias Vajtswv cov lus mas yog qhov tseeb. Vim tej no yog qhov tseeb, tib neeg tsim nyog lees txais tej no tias yog qhov tsim nyog. Tsis hais lawv muaj cuab kav los sis tsis muaj cuab kav paub los sis lees nws, lawv thawj tug yeeb yam rau Vajtswv cov lus tsim nyog yog ib tug uas lees txais tau huv tib si. Yog Vajtswv txoj lus tsis muab koj qhia tshwm, ces txoj lus ntawd muab leej twg qhia tshwm? Thiab yog txoj lus ntawd tsis yog txhawm los muab koj qhia tshwm no, vim li cas thiaj li hais kom koj lees txais txoj lus ntawd? Qhov no tsis yog ib qho kev sib txawv lod? Vajtswv hais lus rau tib neeg ntiaj teb tag nrho, txhua sob lus uas Vajtswv hais tawm ntawd puav leej yog los muab cov tib neeg ntiaj teb uas qias vuab tsuab ntawd qhia tshwm, thiab tsis zam leej twg li—uas suav nrog rau koj huv si thiab. Tsis muaj ib kab lus twg ntawm Vajtswv cov lus hais ntawd es yog hais txog yam sab nraud, los sis ib hom yam ntxwv twg li, thiab haj yam tsis yog hais txog cov kev cai nyob sab nraud los sis ib tug qauv ntawm tus cwj pwm hauv tib neeg li. Tej no tsis yog zoo li ntawd. Yog koj xav tias txhua kab lus hais tawm los ntawm Vajtswv tsuas yog nthuav tawm ib hom yooj yim ntawm tib neeg tus cwj pwm los sis qhov tshwm nyob sab nraud xwb, ces koj yeej tsis muaj kev to taub sab kev ntseeg thiab koj tsis to taub tias qhov tseeb yog dab tsi li. Vajtswv cov lus yog qhov tseeb. Tib neeg yeej tuaj yeem paub qhov tob ntawm Vajtswv cov lus. Cov lus ntawd tob npaum li cas? Vajtswv txhua lo lus qhia tshwm txog tib neeg cov moj yam qias vuab tsuab, thiab tseem ceeb heev thiab faus cag tob heev nyob hauv lawv lub neej. Cov lus no yog yam tseem ceeb heev, tsis yog tej qhov kev tshwm sim nyob sab nraud, thiab tshwj xeeb tshaj tsis yog cov cwj pwm sab nraud. Kev saib tib neeg los ntawm lawv tej kev tshwm sim uas nyob sab nraud mas, tej zaum kuj zoo li lawv yog neeg zoo thiab. Tab sis vim li cas es Vajtswv thiaj hais tias qee leej tib neeg mas yog cov ntsuj nplig phem thiab qee leej mas yog cov ntsuj plig tsis huv? Qhov no yog ib qho teeb meem uas tsis muaj peev xwm pom tau rau koj. Yog li ntawd, yus yuav tsum tsis txhob saib Vajtswv cov lus raws li noob neej tej kev xav phem los sis tej kev xav hauv nruab siab, los sis raws li noob neej tej lus xaiv lus cua xwb, thiab tsis raws li cov lus hais tiag tiag. Vajtswv cov lus nkaus xwb thiaj li yog qhov tseeb; tib neeg cov lus ces puav leej yog lus dag ntxias xwb. Tom qab tau sib qhia los txog qhov no lawm, nej puas tau paub tau pom ib qho kev hloov pauv hauv nej tus yeeb yam rau Vajtswv cov lus thiab? Tsis hais txawm muaj kev hloov loj los sis me me los xij, lub sij hawm tom ntej thaum nej nyeem Vajtswv cov lus uas txiav txim rau tib neeg thiab muab tib neeg nthuav tawm ntawd, yam tsawg tshaj nej yuav tsum tsis txhob sim cav nrog Vajtswv lawm. Nej yuav tsum tseg txoj kev yws txog Vajtswv uas hais tias, “Vajtswv cov lus uas nthuav tawm thiab txiav txim mas hnyav dhau lawm; kuv yuav tsis nyeem nplooj ntawv no. Kuv yuav cia li hla nws mus xwb. Cia kuv tshawb xyuas lwm yam los nyeem txog cov koob hmoov thiab cov lus cog tseg, kom nrhiav tau kev nplij siab.” Koj yuav tsum tsis txhob nyeem Vajtswv txoj lus los ntawm qhov rho thiab xaiv raws li koj tus kheej tus yam ntxwv ntxiv lawm. Koj yuav tsum lees txais qhov tseeb thiab txoj kev txiav txim thiab kev rau txim ntawm Vajtswv cov lus; tsuas yog thaum ntawd xwb mas koj tus moj yam qias vuab tsuab thiaj li yuav raug yaug kom dawb huv, tsuas yog thaum ntawd xwb koj thiaj li yuav tau txais txoj kev cawm dim.

Koj to taub tib neeg tus yeeb yam li cas? Kev to taub koj tus yeeb yam txhais tau tias paub tej uas nyob rau hauv koj tus ntsuj—tej uas nyob tob rau hauv koj lub neej txoj sia, thiab Ntxwgnyoog txhua qhov laj thawj thiab tej tswv yim uas koj tau ua neej raws li ntawd—uas yog qhov koj ua neej raws li Ntxwgnyoog lub neej txoj sia. Tsuas yog nrhiav tej uas nyob tob rau hauv koj tus ntsuj los nkaus xwb koj thiaj li tuaj yeem to taub koj tus yeeb yam tau. Yuav tuaj yeem nrhiav tej yam no tau los li cas? Tsis tuaj yeem nrhiav tej ntawd tau los sis paub tej ntawd tau los ntawm ib qho los sis ob qho nkaus xwb. Ntau zaus, tom qab koj ua qee yam tiav lawm, koj tseem tsis muaj ib qho kev to taub li. Nws yuav siv sij hawm li peb los sis tsib lub xyoos ua ntej koj thiaj li muaj peev xwm muab tau ib qho me me ntawm txoj kev paub tseeb los sis kev to taub. Yog li ntawd, nyob rau hauv ntau qhov xwm txheej mas koj yuav tsum tig xav txog koj tus kheej thiab los paub koj tus kheej. Koj yuav tsum dig kom tob thiab cais koj tus kheej tawm, kom raws li Vajtswv cov lus, mas thiaj li yuav pom qhov tshwm sim los. Thaum koj qhov kev to taub txog qhov tseeb loj hlob ntau zuj zus thiab tob zuj zus lawm, koj yuav maj mam los paub koj tus kheej tus yeeb yam thiab lub ntsiab tseem ceeb los ntawm kev tig xav txog yus tus kheej thiab paub yus tus kheej.

Yuav kom paub tau koj tus yeeb yam mas, koj yuav tsum muaj kev to taub txog tus yeeb yam ntawd los ntawm ob peb yam. Xub thawj tshaj plaws, koj yuav tsum muaj kev to taub meej txog yam uas koj nyiam. Qhov no tsis hais txog yam uas koj nyiam noj los sis hnav, tab sis, nws txhais tias yog tej yam uas koj xyiv fab, tej yam uas koj xam khib, tej yam uas koj pe hawm, tej yam uas koj nrhiav, thiab tej yam uas koj mob siab ntso rau hauv koj lub siab, hom tib neeg uas koj xyiv fab los sib txuas lus nrog, thiab hom tib neeg uas koj hwm thiab hawm rau hauv koj lub siab. Piv txwv li, cov neeg feem coob nyiam cov tib neeg uas muaj lub neej zoo, cov tib neeg uas hais lus zoo thiab coj tus xeeb ceem zoo, los sis nyiam cov uas hais qhuas tau zoo los sis cov uas mob siab rau ib qho nqis tes ua. Raws li tau hais ua ntej dhau los yog hais txog yam uas tib neeg lawv nyiam sib txuas lus nrog. Rau yam uas tib neeg xyiv fab, tej no suav nrog kev txaus siab ua qee yam uas ua yooj yim, kev xyiv fab ua tej yam uas lwm tus xav tias zoo thiab ua rau tib neeg hu nkauj qhuas thiab muab kev hawm. Hauv tib neeg tej yeeb yam, nws keev muaj ib tug yeeb yam ntawm tej yam uas lawv nyiam. Ntawd yog, qhov lawv zoo li tib neeg, tej xwm txheej, thiab tej yam uas lwm tus xam khib txog vim tshwm sim rau sab nraud, lawv nyiam tib neeg, tej xwm txheej, thiab tej yam uas zoo nkauj heev thiab nplua nuj, thiab lawv nyiam tib neeg, tej xwm txheej, thiab tej yam uas ua rau lwm tus pe hawm lawv. Tej yam no tib neeg nyiam tshaj, zoo tshaj, ci ntsa iab tshaj, thiab loj tshaj. Tib neeg txhua tus pe hawm rau tej yam no. Nws tuaj yeem pom tias tib neeg tsis muaj ib qho tseeb li, los sis lawv tsis muaj qhov zoo li tib neeg tiag tiag li. Tsis muaj ib theem me me ntawm qhov tseem ceeb hauv txoj kev pe hawm rau tej yam no li, tiam sis tib neeg tseem nyiam lawv thiab. Tej yam uas tib neeg nyiam no mas zoo li zoo heev rau cov uas tsis ntseeg Vajtswv, thiab tej ntawd puav leej yog yam uas tib neeg txaus siab hlo caum. … Tej uas tib neeg caum thiab ntshaw ntawd yog lub ntiaj teb li, tej no yog Ntxwgnyoog thiab cov dab phem li, Vajtswv ntxub tej no, vim tej no tsis muaj ib qho tseeb li. Tej uas tib neeg ntshaw ntawd ua rau lawv tus yeeb yam thiab lub ntsiab tseeb tshwm tuaj. Tej yam uas tib neeg nyiam ces yeej pom nyob rau hauv lawv tej kev hnav ris tsho. Ib txhia tib neeg mas yeej kam hnav tej ris tsho muaj ntau xim, kom neeg pom neeg ntsia, los sis tej ris tsho txawv txawv. Lawv txaus siab hlo coj ntau yam uas tsis muaj leej twg tau coj dua li, thiab lawv nyiam tej yam uas ua rau tej poj niam los sis txiv neej nyiam. Lawv hnav tej ris tsho thiab coj ntau yam uas qhia txog qhov lawv nyiam tej yam no nyob rau hauv lawv lub neej thiab nyob tob rau puag hauv lawv nruab siab. Tej yam lawv nyiam mas yeej tsis zoo saib los sis txaus nyiam kiag li. Tej ntawd tsis yog tej uas ib tug neeg dog dig tsim nyog caum. Nyob rau hauv lawv tej kev ntshaw txog tej yam ntawd, mas yeej muaj kev tsis ncaj ncees. Lawv qhov sab nraud mas yeej zoo kiag li cov neeg ntiaj teb ntag. Yeej tsis muaj leej twg pom ib qho ntawm qhov no uas haum rau qhov tseeb li. Yog li ntawd, yam uas koj nyiam, yam uas koj tsi ntsees rau, yam uas koj pe hawm, yam uas koj xam khib, thiab yam uas koj xav txog rau hauv koj lub siab txhua hnub yog tag nrho txhua yam sawv cev ntawm koj tus yeeb yam. Koj txoj kev nyiam ntawm lub ntiaj teb no twb txaus los ua pov thawj qhia tau tias koj tus yeeb yam yog nyiam kev tsis ncaj ncees, thiab nyob hauv tej xwm txheej phem heev, koj tus yeeb yam phem thiab tsis tuaj yeem kho kom zoo tau. Koj yuav tsum cais koj tus yeeb yam li no: Saib yam uas koj nyiam thiab yam uas koj tso koj txoj sia tseg ntawd kom meej. Tej zaum koj yuav coj zoo rau ib tug neeg rau thaum ib lub sij hawm twg, tab sis qhov no tsis ua pov thawj qhia tau tias koj nyiam tej ntawd. Yam uas koj nyiam tej ntawd tiag tiag yog kiag yam uas nyob rau hauv koj tus yeeb yam; txawm tias koj tej pob txha twb dam lawm los xij, koj tseem yuav xyiv fab rau nws thiab yeej tsis tso nws tseg li. Qhov no tsis hloov yooj yim li. Muab qhov nrhiav ib tug txij nkawm coj los ua piv txwv, tib neeg nrhiav hom tib neeg uas zoo ib yam li lawv tus kheej xwb. Yog ib tug poj niam qaug kev hlub nrog ib tug neeg lawm, ces yuav tsis muaj leej twg cheem tau nws li. Txawm hais tias nws ob txhais ceg lov lawm, los nws yeej tseem xav nrog tus ntawd; nws xav yuav tus ntawd txawm hais tias qhov ntawd yuav ua rau nws tuag kiag los xij. Ua cas ho ua tau li no? Nws yog vim tsis muaj leej twgh loov tau yam uas nyob tob rau hauv tib neeg cov pob txha, tob rau hauv lawv nruab siab li. Txawm hais tias tus tib neeg ntawd tuag lawm, los lawv tus ntsuj plig yeej tseem nyiam tej yam qub; tej no yog tej yam ntawm tib neeg tus yeeb yam, thiab tej no sawv cev ib tug neeg lub ntsiab tseeb. Tej yam uas tib neeg nyiam ces yeej muaj qee yam kev tsis ncaj ncees nyob rau hauv. Ib txhia mas yeej pom meej meej nyob rau hauv lawv qhov kev nyiam tej yam ntawd, hos ib txhia mas tsis pom meej; ib txhia mas muaj kev nyiam ruaj heev rau tej ntawd, hos ib txhia mas tsis muaj; ib txhia tswj tau tus kheej, hos ib txhia mas tswj tsis tau lawv tus kheej. Muaj ib txhia neeg mas hom poob mus rau tej yam tsaus ntuj thiab tej yam phem, uas ua tau pov thawj qhia hais tias lawv yeej tsis muaj txoj sia li. Ib txhia tib neeg mas tuaj yeem kov yeej tej kev sim siab ntawm lub cev nqaij daim tawv thiab tsis pub tej ntawd los nyob rau hauv lawv los sis txwv lawv, uas ua tau pov thawj qhia hais tias lawv muaj ib lub siab me me thiab tias lawv tus moj yam tau hloov pauv me me lawm. Ib txhia neeg to taub tej qho tseeb thiab hnov zoo li lawv muaj txoj sia thiab zoo li lawv hlub Vajtswv, tab sis qhov tiag tiag ces, nws yeej tseem ntxov dhau heev lawm, thiab kev hloov pauv ntawm ib tug tib neeg tus moj yam mas tsis yog yam yooj yim kiag li. Ib tug ib neeg tus yeeb yam thiab lub ntsiab tseeb puas yooj yim to taub? Tab txawm yog qee tus neeg to taub me ntsis los xij, lawv yuav tsum tau ntsib ntau yam nyuaj mas thiaj li muaj qhov kev to taub ntawd, thiab tab txawm yog to taub me ntsis los xij, qhov kev hloov pauv ntawd yeej tsis yooj yim li. Tej no yog txhua yam kev nyuaj uas tib neeg ntsib, thiab tib neeg yeej tsis paub lawv tus kheej li yog tsis muaj lub siab xav los caum qhov tseeb. Tsis hais cov neeg, tej xwm txheej, los sis tej yam ib ncig ntawm koj yuav hloov thiab tsis hais lub ntiaj teb yuav ntxeev tiaj khwb rwg li cas li, yog qhov tseeb coj koj kev sab hauv tuaj, yog nws tau nrhau cag nyob rau hauv koj lawm thiab Vajtswv tej lus coj koj lub neej txoj sia, tej kev nyiam, tej kev ntsib kev pom, thiab qhov uas muaj nyob lawm, ces nyob rau qhov no ces koj tau hloov pauv lawm tiag. Kiag tam sim no tib neeg qhov hu ua kev hloov pauv ntawd ces tsuas yog kev koom tes me ntsis, kev muaj peev xwm tsis kam lees txais qhov raug qhuab qhia thiab qhuab ntuas, nquag ua lawv tej dej num, thiab muaj kev kub siab thiab kev ntseeg me ntsis xwb, tab sis qhov no mas muab xam tsis tau ua kev hloov pauv tus moj yam thiab nws ua tsis tau pov thawj qhia hais tias tib neeg muaj txoj sia. Qhov no tsuas yog tib neeg qhov kev nyiam thiab tus yam ntxwv xwb—tsis muaj dab tsi tshaj li.

Yuav kom to taub txog tus yeeb yam mas, yuav tsum nrhiav yam uas tib neeg nyiam nyob hauv lawv tus yeeb yam ntxiv, kuj yuav tsum nrhiav kom pom ntau kis uas tseem ceeb heev txog lawv tus yeeb yam thiab. Piv txwv li, tib neeg tej kev xam pom rau ntawm tej yam no, tib neeg tej kev xav thiab tej hom phiaj hauv txoj sia, tib neeg tej yam muaj nqis hauv txoj sia thiab qhov pom rau ntawm txoj sia, nrog rau tej kev xam pom thiab tej tswv yim rau ntawm txhua yam uas ntsig txog qhov tseeb. Tej no yog tag nrho tej yam nyob tob hauv tib neeg tej ntsuj thiab lawv muaj ib qho muaj feem xyuam ncaj qha nrog kev hloov pauv ntawm tus moj yam. Yog zoo li ntawd ces, cov tib neeg ntiaj teb qias vuab tsuab qhov xam pom txog txoj sia yog dab tsi? Nws tuaj yeem hais rau qhov no tias: “Nyias pab nyiam tus kheej xwb, leej twg lawv qab ces raug tsov tom xwb.” Tib neeg txhua tus muaj sia nyob rau lawv tus kheej; hais tseeb tseeb hais tias, lawv ua neej nyob txhawm rau lub cev nqaij daim tawv xwb. Lawv muaj sia nyob tsuas yog muab khoom noj rau hauv lawv tej qhov ncauj xwb. Qhov kev muaj nyob no txawv ntawm tej tsiaj li cas? Nws tsis muaj nqis dab tsi rau kev muaj sia nyob zoo li qhov no li, tsis muaj ib lub ntsiab dab tsi me me hlo li. Yus qhov kev xam pom txoj sia yog hais txog yam uas koj vam khom kom muaj sia nyob rau hauv lub ntiaj teb, yam uas koj muaj sia nyob rau, thiab koj muaj sia nyob li cas—thiab tej no yog tag nrho txhua yam uas ntsig txog rau lub ntsiab tseem ceeb ntawm tib neeg tus yeeb yam. Los ntawm txoj kev paub tib neeg tej yeeb yam, koj yuav pom tias tib neeg sawv daws puav leej tawm tsam Vajtswv. Lawv puav leej yog cov dab phem thiab tsis muaj cov neeg zoo kiag li. Tsuas yog los ntawm kev paub tib neeg tej yeeb yam nkaus xwb koj thiaj li tuaj yeem paub tib neeg txoj kev qias vuab tsuab thiab lub ntsiab tseem ceeb tiag tiag thiab to taub txog yam uas yog tib neeg li, yam uas tib neeg tsis muaj tiag tiag, yam uas lawv yuav tsum muaj kom txhij, thiab lawv yuav tsum ua neej nyob zoo li ib tug tib neeg tau li cas. Kev paub ib tug neeg tus yeeb yam tiag tiag yeej tsis yooj yim li, thiab tsis tuaj yeem ua tau yog tsis muaj kev ntsib kev pom Vajtswv cov lus los sis tsis muaj tej kev ntsib kev pom tiag.

Yuav paub tib neeg tus yeeb yam li cas? Dab tsi yog yam tsim ua ib tug neeg tus yeeb yam? Koj tsuas paub txog tib neeg tej kev ua tsis tau zoo txaus, tej kev tsis huv, tej kev npaj siab, tej kev xav phem, kev xav tsis zoo, thiab kev tsis mloog lus xwb, tiam sis koj tsis muaj peev xwm nrhiav pom tej yam nyob hauv tib neeg tus yeeb yam li. Koj tsuas paub txog txheej sab nraum daim tawv nkaus xwb, tsis muaj peev xwm nrhiav pom nws qhov thaum chiv keeb li, thiab qhov no tsis yog tsim ua kev paub txog tib neeg tus yeeb yam. Ib txhia tib neeg mas lees lawv tej kev ua tsis zoo txaus thiab tej kev xav tsis zoo, hais tias, “Kuv to taub kuv tus yeeb yam. Pom lawm lod, kuv lees paub kuv qhov kev khav theeb lawm. Qhov ntawd tsis yog paub kuv tus yeeb yam lod?” Kev khav theeb yog ib feem ntawm tib neeg tus yeeb yam, qhov ntawd yeej muaj tseeb lawm. Txawm li cas los xij, qhov lees paub qhov no raws li txoj kev qhuab qhia ntawd yeej tsis txaus li. Dab tsi yog yam yuav tsum paub yus tus kheej tus yeeb yam? Tuaj yeem paub tau nws li cas? Nws paub los ntawm tej xwm txheej dab tsi los? Tsim nyog paub tib neeg tus yeeb yam tshwj xeeb los ntawm tej yam uas tib neeg nthuav tawm li cas? Ua ntej tshaj plaws, koj tuaj yeem pom tib neeg tus yeeb yam los ntawm lawv tej kev ntshaw. Piv txwv li, ib txhia tib neeg mas hwm cov tib neeg uas muaj suab npe thiab nrov nkaus xwb, ib txhia mas nyiam cov kws hu nkauj los sis cov kws ua yeeb yaj kiab, thiab ib txhia mas nyiam tua kees nkaus xwb. Los ntawm tej kev nyiam no los, peb tuaj yeem pom txog cov tib neeg no tus yeeb yam yog dab tsi lawm. Ntawm no yog ib qho piv txwv uas yooj yim: Ib txhia tib neeg yuav pe hawm ib tug kws hu nkauj. Mus txog theem twg uas lawv pe hawm cov kws hu nkauj ntawd? Mus txog theem uas lawv xav txog tus kws hu nkauj no txhua qhov txav mus los, txhua qhov luag ntxhi, thiab txhua lo lus. Lawv saib rau tus kws hu nkauj no, thiab haj tseem yees duab txhua yam uas tus kws hu nkauj no hnav, thiab tom qab ntawd lawv qog raws nraim li ntawd thiab. Theem kev pe hawm rau ib tug neeg no qhia pom txog qhov teeb meem dab tsi? Nws qhia pom tias ib tug neeg zoo li ntawd tsuas muaj tej uas tus tsis ntseeg muaj nyob rau hauv lawv lub siab xwb, thiab tias lawv tsis muaj qhov tseeb, lawv tsis muaj tej yam zoo, thiab lawv haj yam tsis muaj Vajtswv nyob hauv lawv lub siab. Tag nrho tej yam uas tus neeg no xav txog, nyiam, thiab nrhiav ntawd puav leej yog Ntxwgnyoog li xwb. Tej no tswj tus neeg no lub siab, uas ua rau nws swb rau tej ntawd lawm. Nej hais puas tau tias lawv lub ntsiab tseeb thiab tus yeeb yam yog dab tsi? Yog tau nyiam ib yam dab tsi tshaj plaws lawm, ces yam ntawd tuaj yeem dhau los yog tus neeg no txoj sia thiab tswj lawv lub siab, qhov ntawd ua pov thawj puv npo qhia tau tias tus neeg no yog ib tug pe hawm mlom uas tsis xav tau Vajtswv thiab tab sis hlub tus dab phem. Yog li ntawd, tuaj yeem hais tau hais tias tib neeg tus yeeb yam uas zoo li no yog ib tug yeeb yam uas nyiam thiab pe hawm tus dab phem, tsis hlub qhov tseeb, thiab tsis xav tau Vajtswv. Qhov no tsis yog txoj hau kev yog los saib ib tug neeg tus yeeb yam los? Nws yeej yog lawm. Qhov no yog qhov uas tsim nyog soj ntsuam tib neeg tus yeeb yam ntag. Piv txwv li, ib txhia tib neeg pe hawm Povlauj tshwj xeeb. Lawv nyiam tawm mus sab nrauv thiab hais tej lus thiab ua txoj dej num, lawv nyiam mus sib sau ua ke thiab sib qhuab qhia, thiab lawv nyiam kom tib neeg mloog lawv hais, pe hawm lawv, thiab nyob ncig lawv. Lawv nyiam kom lwm tus lub siab tsuas muaj lawv xwb, thiab lawv qhuas nws thaum lwm tus pom tus duab uas lawv tau qhia tawm. Cia peb los tshuaj xyuas lawv tus yeeb yam los ntawm tej cwj pwm no. Dab tsi yog lawv tus yeeb yam? Yog lawv coj zoo li no tiag tiag, ces qhov no yeej qhia txaus lawm tias lawv yog neeg khav theeb thiab tsab ntse. Lawv tsis pe hawm Vajtswv kiag li; lawv nrhiav lub meej mom siab dua thiab xav muaj hwj chim tshaj lwm tus, xav kom muaj tej ntawd, thiab xav kom hauv lwm tus lub siab tsuas muaj lawv xwb. Qhov no yog tus duab qub qub ntawm Ntxwgnyoog. Tej xwm txheej ntawm lawv tus yeeb yam uas pom meej yog kev khav theeb thiab kev tsab ntse, ib qho kev tsis txaus siab pe hawm Vajtswv, thiab ib qho kev ntshaw uas xav kom lwm tus pe hawm. Tej tus cwj pwm zoo li no tuaj yeem ua rau koj pom meej rau hauv lawv tus yeeb yam. Piv txwv li, ib txhia tib neeg mas nyiam ua tsis ncaj rau lwm tus kom tau txiaj ntsig rau lawv tus kheej, thiab cov tib neeg no nrhiav txhua yam los ua kom lawv tus kheej tej kev ntshaw tiav xwb. Lawv ua dab tsi los xij yuav tsum yog muaj txiaj ntsig rau lawv xwb, yog tsis li ntawd ces lawv yuav tsis ua li. Lawv yeej tsis thab ib yam dab tsi yog tias yam ntawd tsis muaj txiaj ntsig rau lawv, thiab lawv ib txwn muaj tej yam zais ntshis uas txhawb lawv tej kev ua. Lawv hais lus zoo rau txhua tus uas muaj txiaj ntsig rau lawv, thiab txhawb txhua tus uas qhuas lawv. Tab txawm thaum cov tib neeg uas lawv nyiam tshaj plaws muaj teeb meem los xij, lawv yuav hais tias cov tib neeg ntawd ua yog lawm thiab lawv rau siab ntso ua txhua yam los tiv thaiv cov tib neeg ntawd thiab npog rau cov tib neeg ntawd. Cov tib neeg zoo li no muaj tus yeeb yam zoo li cas? Koj tuaj yeem pom tau lawv tus yeeb yam meej meej los ntawm cov cwj pwm no. Lawv rau siab ntso ua tsis ncaj los ntawm lawv tej kev ua kom tau txiaj ntsig, tas zog hloov pauv tus cwj pwm rau txhua qhov xwm txheej, thiab koj tuaj yeem paub tseeb tias lawv tus yeeb yam yog ib tug yeeb yam uas ntshaw luag tug tag siab nrho. Lawv tsuas nrhiav kom tau txiaj ntsig hauv txhua yam uas lawv ua rau lawv tus kheej xwb. Lawv yuav tsis sawv ntxov yog tias qhov ntawd tsis muaj txiaj ntsig rau lawv. Lawv yog cov tib neeg uas xam pom lawv tus kheej nkaus xwb, thiab ntau npaum li cas los yeej tsis txaus lawv li. Lawv tus yeeb yam qhia los ntawm lawv txoj kev nyiam kom tau txiaj ntsig thiab tsis muaj ib qho nyiam qhov tseeb hlo li. Qee tus txiv neej ces nyiam poj niam, pheej dag caum lawv mus txhua qhov li. Cov poj niam zoo nkauj yog yam khoom uas lawv nyiam tshaj plaws thiab lawv lub siab hwm tshaj plaws. Lawv txaus siab hlo muab lawv txoj sia, thiab muab txhua yam fij rau cov poj niam zoo nkauj ntawd; poj niam thiaj li yog yam ua rau lawv txaus siab. Cov txiv neej no tus yeeb yam yog dab tsi? Lawv tus yeeb yam yog hlub cov poj niam zoo nkauj thiab pe hawm lawv, thiab nyiam kev phem. Lawv yog cov txiv neej uas nyiam kev sib daj sib deev uas muaj tus yeeb yam phem, siab hlob. Vim li cas Kuv thiaj li hais tias qhov no yog lawv tus yeeb yam? Lawv tej kev ua nthuav tawm ib tug yeeb yam siab hlob. Cov cwj pwm no tsis yog tias tsuas yog kev ua txhaum xwb, los sis cov tib neeg zoo li no tsuas phem tshaj cov tib neeg dog dig me ntsis xwb, tab sis, lawv tau raug tej no tswj kav tag nrho lawm, uas tau dhau los ua lawv tus yeeb yam thiab lub ntsiab tseeb tiag tiag lawm. Yog li ntawd, tej no tau dhau los ua tej uas qhia tawm pom tseeb txog lawv tus yeeb yam. Txhua yam ntawm ib tug tib neeg tus yeeb yam mas pheej nthuav tawm txog lawv tus kheej tas li. Txhua yam uas ib tug tib neeg ua, tsis hais yuav yog dab tsi los xij li, yeej tuaj yeem nthuav tawm tau tus tib neeg ntawd tus yeeb yam. Tib neeg nyias muaj nyias tus kheej lub siab xav thiab hom phiaj rau txhua yam uas lawv ua, thiab tsis hais yuav yog kev txais tos qhua zoo, kev tshaj tawm txoj moo zoo, los sis lwm yam hauj lwm, lawv tuaj yeem nthuav tej feem ntawm lawv tus yeeb yam tawm yam lawv tsis paub txog qhov ntawd li, vim tias tib neeg tus yeeb yam yog lawv lub neej txoj sia, thiab tib neeg ua raws li lawv tus yeeb yam thaum lawv tseem ua neej nyob. Ib tug tib neeg tus yeeb yam tsis yog nthuav tawm qee lub sij hawm los sis cia li tshwm sim xwb; tiam sis, nws tuaj yeem sawv cev tau rau tus tib neeg ntawd lub ntsiab tseeb. Txhua yam uas ntws tawm hauv tib neeg cov pob txha thiab cov ntshav los ntawd yog sawv cev rau lawv tus yeeb yam thiab lub neej txoj sia. Qee tus tib neeg nyiam cov poj niam zoo nkauj. Lwm tus nyiam nyiaj txiag. Qee tus mas nyiam meej mom heev. Tshwj xeeb qee tus saib lub koob lub npe thiab lawv tus kheej tus yam ntxwv muaj nuj nqis. Qee tus nyiam los sis pe hawm mlom. Thiab tshwj xeeb qee tus tib neeg mas khav theeb thiab muab hlob, tsis yeem swb rau leej twg hauv lawv lub siab li thiab rau siab ntso rau lawv lub meej mom xwb, lawv nyiam kom lawv tseem ceeb tshaj lwm tus thiab muaj hwj chim tshaj lwm tus. Muaj ntau hom yeeb yam sib txawv. Cov yeeb yam sib txawv ntawd ua rau tib neeg sib txawv, tiam sis lawv qhov sib xws ntawd mas yeej tawm tsam thiab ntxeev siab rau Vajtswv. Vim li ntawd ces lawv thiaj li puav leej zoo ib yam xwb.

Tag nrho tib neeg ntiaj teb raug ua lwj liam los ntawm Ntxwgnyoog lawm, thiab tib neeg tus yeeb yam yog ntxeev siab rau Vajtswv. Txawm li cas los xij, nyob rau ntawm tag nrho cov tib neeg uas raug ua lwj liam los ntawm Ntxwgnyoog lawm, nws muaj qee cov uas tuaj yeem zwm tau rau Vajtswv txoj dej num thiab lees txais qhov tseeb. Cov no yog cov tib neeg uas tuaj yeem tau txais qhov tseeb thiab hloov pauv tus moj yam tau. Ib txhia tib neeg mas tsis caum raws qhov tseeb li, thiab tsuas yoog raws qhov sawv daws ua xwb. Lawv yuav ua raws thiab ua yam dab tsi los xij uas koj qhia kom lawv ua, lawv muaj peev xwm tso txhua yam tseg thiab siv lawv tus kheej, thiab lawv tuaj yeem thev taus kev txom nyem. Cov tib neeg zoo li ntawd muaj kev txawj xav thiab muaj qab hau me ntsis xwb, thiab lawv muaj ib txoj kev cia siab txog txoj kev raug cawm dim thiab kev ciaj sia, tab sis hloov tsis tau lawv tus moj yam vim hais tias lawv tsis caum raws qhov tseeb li, thiab lawv tsuas txaus siab rau kev to taub cov lus qhuab qhia xwb. Lawv tsis hais los sis tsis ua tej yam uas txhaum txoj kev txawj xav, lawv ua tau lawv tej dej num los ntawm lub siab dawb paug, thiab lawv tuaj yeem lees txais qhov kev sib qhia txog qhov tseeb hais txog txhua yam teeb meem. Txawm li cas los xij, lawv tsis mob siab nrhiav qhov tseeb, lawv lub siab lub ntsws tsis meej pem, thiab lawv yeej tsis muaj hnub tuaj yeem to taub lub ntsiab tseeb ntawm qhov tseeb li. Tsis muaj hnub yuav hloov tau lawv tus moj yam li. Yog koj xav kom txoj kev lwj liam raug yaug kom dawb huv thiab muaj ib qho hloov pauv rau hauv koj lub neej tus moj yam, ces koj yuav tsum muaj ib qho kev hlub rau qhov tseeb thiab muaj peev xwm lees txais qhov tseeb. Kev lees txais qhov tseeb nws txhais tau li cas? Kev lees txais qhov tseeb txhais hais tias txawm koj yuav muaj hom moj yam lwj liam dab tsi los xij, los sis tus zaj loj liab ploog cov kuab lom—Ntxwgnyog cov kuab lom—nyob hauv koj tus yeeb yam li cas los xij, thaum Vajtswv cov lus muab tej no nthuav tawm, koj yuav tsum lees tej no thiab zwm rau, koj yuav xaiv tsis tau ib qho txawv li, thiab koj yuav tsum paub koj tus kheej raws li Vajtswv cov lus. Qhov no thiaj li txhais tau tias muaj peev xwm lees txais Vajtswv cov lus thiab lees txais qhov tseeb. Txawm tias yam uas Vajtswv hais yuav yog dab tsi los xij, txawm tias Nws cov lus hais tawm yuav hnyav npaum li cas los xij, thiab txawm tias cov lus uas Nws siv yuav zoo li cas los xij, koj tuaj yeem lees txais tej ntawd raws li yam uas Nws hais muaj tseeb, thiab koj tuaj yeem lees paub tej ntawd raws li thaum uas lawv yoog raws qhov muaj tseeb. Koj tuaj yeem zwm rau Vajtswv cov lus txawm tias koj yuav to taub tob txog tej ntawd npaum li cas los xij, thiab koj lees txais thiab zwm rau qhov kaj uas raug nthuav tawm los ntawm tus Vajntsujplig thiab tau sib koom los ntawm koj cov kwv tij thiab cov nkauj muam. Thaum ib tug neeg zoo li no tau caum raws qhov tseeb mus txog ib theem lawm, lawv tuaj yeem tau txais qhov tseeb thiab hloov pauv lawv tus moj yam tau. Txawm tias yog cov tib neeg uas tsis nyiam qhov tseeb muaj kev ua neeg me ntsis xwb, los ua tau qee qhov zoo, thiab tuaj yeem tso tseg thiab fij rau Vajtswv, lawv tsis meej pem txog qhov tseeb thiab tsis mob siab rau qhov tseeb ntawd tiag tiag, yog li lawv lub neej yeej hloov tsis tau tus moj yam li. Koj pom tau tias Petus muaj kev ua neeg sib xws li lwm cov thwj tim thiab, tab sis nws rau siab ntso nrhiav qhov tseeb. Txawm tias Yexus yuav hais dab tsi, los Petus yeej ua tib zoo xav. Yexus nug tias, “Ximoos Npayaunas, koj puas hlub Kuv?” Petus teb ncaj ncees tias, “kuv tsuas hlub Leej Txiv tus uas nyob saum ntuj xwb, tiam sis kuv tsis hlub tus Tswv nyob rau hauv lub ntiaj teb.” Tom qab nws to taub lawm, xav tias, “Qhov no tsis yog, tus Vajtswv uas nyob rau hauv ntiaj teb yog tus Vajtswv nyob rau saum ntuj ceeb tsheej. Nws tsis yog tib tug Vajtswv nyob rau saum ntuj ceeb tsheej thiab hauv ntiaj teb los? Yog kuv tsuas hlub tus Vajtswv nyob rau saum ntuj ceeb tsheej xwb, ces kuv txoj kev hlub tsis yog tiag. Kuv yuav tsum hlub Vajtswv rau hauv ntiaj teb, vim tsuas yog li ntawd nkaus xwb kuv txoj kev hlub thiaj li yuav yog tiag.” Yog li ntawd, Petus tau los to taub lub ntsiab tseeb ntawm Vajtswv txoj lus los ntawm yam uas Yexus tau nug lawm. Yuav hlub Vajtswv, thiab rau txoj kev hlub no kom muaj tiag, yus yuav tsum hlub tus Vajtswv uas rov yug los ua neeg rau hauv ntiaj teb. Kev hlub tus Vajtswv uas pom tsis meej thiab tsis pom tiag ces tsis yog muaj tseeb los sis tsis muaj qab hau, hos kev hlub muaj qab hau, pom Vajtswv tau yog qhov tseeb. Los ntawm Yexus cov lus los, Petus caum cuag qhov tseeb thiab ib qho kev to taub ntawm Vajtswv txoj kev xav. Pom meej lawm tias, Petus qhov kev ntseeg Vajtswv tsuas tsom ntsoov rau kev caum raws qhov tseeb nkaus xwb. Thaum kawg, nws thiaj ua tiav hlo ib txoj kev hlub ntawm tus Vajtswv muaj qab hau—tus Vajtswv nyob hauv lub ntiaj teb. Petus tau mob siab tshwj xeeb rau hauv nws qhov kev caum raws qhov tseeb. Txhua zaus Yexus tau qhuab qhia nws, nws tau xav txog Yexus cov lus tiag tiag. Tej zaum nws tau xav los tau ntau lub hli, ib lub xyoos, los sis ntau lub xyoo lawm ua ntej tus Vajntsujplig tau qhia nws thiab nws tau to taub lub ntsiab tseeb ntawm Vajtswv cov lus lawm. Hauv txoj hau kev no, Petus tau to taub qhov tseeb, thiab thaum nws to taub lawm, nws lub neej tus moj yam raug hloov pauv thiab raug pib dua tshiab lawm. Yog ib tug neeg tsis caum raws qhov tseeb, lawv yeej yuav tsis to taub txog qhov ntawd li. Koj tuaj yeem hais txog cov ntaub ntawv thiab cov kev qhuab qhia kaum txhiab zaus, tab sis lawv tseem tsuas yog cov ntaub ntawv thiab cov kev qhuab qhia nkaus xwb. Ib txhia tib neeg tsuas hais tias, “Khetos yog qhov tseeb, txoj hau kev, thiab txoj sia.” Txawm tias yog koj rov qab hais cov lus no kaum txhiab zaus los xij, nws tseem yuav tsis muaj txiaj ntsim li; koj tsis muaj kev to taub txog lawv lub ntsiab. Vim li cas thiaj li hais tau tias Khetos yog qhov tseeb, txoj hau kev, thiab txoj sia? Koj puas tuaj yeem piav tau txoj kev txawj ntse uas koj muab tau los ntawm qhov kev ntsib kev pom no? Koj puas to taub txog qhov muaj tseeb ntawm qhov tseeb, txoj hau kev, thiab txoj sia? Vajtswv tau hais Nws cov lus tawm kom nej thiaj li muaj kev ntsib kev pom tej ntawd thiab muab tau kev txawj ntse. Qhov tsuas hais txogcov ntaub ntawv thiab cov kev qhuab qhia nkaus xwb ces yeej tsis muaj txiaj ntsim li. Koj tsuas tuaj yeem paub koj tus kheej thaum koj to taub thiab paub qhov tseeb txog Vajtswv cov lus lawm xwb. Yog koj tsis to taub Vajtswv cov lus, ces koj tsis tuaj yeem paub koj tus kheej li. Koj tsuas tuaj yeem tau txais kev thoob tsib to nrog thaum koj to taub qhov tseeb lawm xwb. Yog tsis muaj kev to taub qhov tseeb, koj yuav tsis muaj peev xwm thoob tsib to nrog. Koj tsuas tuaj yeem pom teeb meem meej meej thaum koj to taub qhov tseeb lawm xwb. Yog tsis muaj qhov to taub qhov tseeb, ces koj tsis tuaj yeem pom teeb meem meej meej li. Koj tsuas tuaj yeem paub koj tus kheej thaum koj to taub qhov tseeb lawm xwb. Yog tsis muaj qhov to taub qhov tseeb li, ces koj tsis tuaj yeem paub koj tus kheej. Koj tus moj yam tsuas hloov pauv tau thaum koj tau txais qhov tseeb lawm xwb. Yog tsis muaj qhov tseeb, koj tus moj yam tsis tuaj yeem hloov pauv tau li. Tsuas yog tom qab koj tau txais qhov tseeb lawm xwb koj thiaj li ua tau raws li qhov Vajtswv xav tau. Yog tsis muaj qhov tau txais qhov tseeb, ces koj tsis tuaj yeem ua tau raws li qhov Vajtswv xav tau li. Tsuas yog tom qab koj tau txais qhov tseeb lawm xwb koj thiaj li tuaj yeem pe hawm Vajtswv. Yog tsis muaj qhov to taub qhov tseeb, ces tab txawm yog koj pe hawm Nws los, qhov koj pe hawm ntawd yuav tsis muaj dab tsi tshaj qhov kev ua ntawm txoj kev ntseeg li. Yog tsis muaj qhov tseeb, ces yam koj ua los yeej tsis muaj tseeb li. Los ntawm qhov tau txais qhov tseeb lawm, ces txhua yam koj ua yeej muaj tseeb. Tag nrho tej no nyob rau ntawm kev muab tau qhov tseeb los ntawm Vajtswv cov lus los.

Kev los to taub tiag tiag txog Vajtswv cov lus tsis yog qhov yooj yim. Txhob xav li no tias: “Kuv tuaj yeem txhais raws lub ntsiab ntawm Vajtswv cov lus, thiab txhua tus hais tias kuv qhov txhais yeej zoo lawm, thiab tau tsa ntiv tes xoo rau kuv, yog li qhov no txhais tau tias kuv to taub Vajtswv cov lus lawm.” Qhov ntawd tsis yog tib yam li kev to taub Vajtswv cov lus. Yog koj muab tau qee yam kev kaj los hauv Vajtswv cov lus hais lawm los, koj tau nkag siab lub ntsiab lus tseeb ntawm Nws cov lus lawm, thiab yog koj tuaj yeem nthuav tawm txoj kev xav txhawb rau Nws cov lus thiab thaum kawg lawv yuav ua tau dab tsi—yog koj muaj ib qho kev to taub meej ntawm tag nrho tej no lawm—xam tau tias koj muaj kev to taub ntawm Vajtswv cov lus rau qee theem lawm. Yog li, kev to taub Vajtswv cov lus thiaj li tsis yog yam uas yooj yim kiag li. Qhov koj tuaj yeem piav qhia lub ntsiab ncaj nraim ntawm Vajtswv cov lus tau ntog zoo tsis txhais tau tias koj to taub tej ntawd lawm. Txawm tias koj tuaj yeem piav qhia lawv lub ntsiab tau ntau npaum li cas los xij, koj qhov kev piav qhia tseem yog nyob rau ntawm tib neeg txoj kev xav hauv nruab siab thiab tib neeg txoj kev xav xwb. Nws tsis muaj txiaj ntsim dab tsi! Koj tuaj yeem to taub Vajtswv cov lus tau li cas? Qhov tseem ceeb ces yuav tsum nrhiav qhov tseeb los hauv tej ntawd los. Tsuas yog nyob hauv txoj hau kev no nkaus xwb koj thiaj li tuaj yeem to taub Vajtswv cov lus tiag tiag. Vajtswv yeej tsis hais tej lus uas qhuav qhawv li. Txhua kab ntawv uas Nws hais tawm muaj yam ntxaws ntxaws uas raug nthuav tawm ntxiv rau hauv Nws cov lus, thiab tej zaum lawv yuav raug nthuav tawm sib txawv. Tib neeg tsis tuaj yeem piav qhia tau cov hau kev uas Vajtswv nthuav qhia qhov tseeb. Vajtswv cov lus hais tawm mas tob heev thiab tib neeg txoj kev xav tsis tuaj yeem piav qhia tau yam yooj yim. Tib neeg tuaj yeem nrhiav pom me ntsis ntawm tag nrho lub ntsiab ntawm txhua feem ntawm qhov tseeb tsuav yog lawv tseem mob siab rau xwb. Txhua yam ntxaws ntxaws uas lawv yuav tsum tau ua kom tiav ntawd yog thaum lawv tau ntsib tau pom tom qab ntawd, uas yog los ntawm tus Vajntsujplig txoj kev qhuab qhia. Ib feem ces yog kev ua twb zoo xav thiab kev to taub Vajtswv cov lus thiab nrhiav lawv lub ntsiab tshwj xeeb los ntawm kev nyeem tej ntawd. Lwm feem ces yog kev to taub lub ntsiab ntawm Vajtswv cov lus los ntawm kev ntsib kev pom tej ntawd thiab tau txais kev qhuab qhia los ntawm tus Vajntsujplig. Los ntawm kev nce qib xwm yeem nyob rau hauv ob kis no, ces koj thiaj li tuaj yeem los to taub Vajtswv txoj lus. Yog koj muab qhov ntawd txhais lub ntsiab kom ncaj ncaj, raws cov li theem los sis txhais los ntawm koj tus kheej txoj kev xav thiab tej kev xav hauv nruab siab xwb, ces txawm yog koj piav qhia qhov ntawd tau zoo thiab hais tau ntaug leev los xij, koj yeej tseem tsis to taub qhov tseeb hlo li, ces qhov ntawd puav leej tseem saib mus raws li tib neeg txoj kev xav thiab tej kev xav hauv nruab siab xwb. Muab tsis tau qhov ntawd los ntawm txoj kev qhia ntawm Vajntsujplig los. Tib neeg nyiam txhais lub ntsiab rau Vajtswv cov lus raws li lawv tej kev xav phem thiab tej kev xav hauv nruab siab, thiab lawv haj tseem txhais lub ntsiab ntawm Vajtswv cov lus tsis raug raws li lub ntsiab tiag thiab, ua rau lawv ntxim yuav to taub yuam kev thiab txiav txim rau Vajtswv, ces qhov no yuav yog kev nyuaj. Yog li ntawd, qhov tseeb ces tseem ceeb yeej yog tau txais los ntawm kev to taub Vajtswv cov lus thiab raug qhia los ntawm Vajntsujplig. Qhov muaj peev xwm to taub thiab piav qhia tau lub ntsiab lus ncaj ncaj ntawm Vajtswv txoj lus ntawd tsis txhais tau tias koj tau txais qhov tseeb lawm. Yog to taub lub ntsiab lus ncaj ncaj txog Vajtswv txoj lus es ntaus nqi tias koj to taub qhov tseeb lawm, ces koj tsuas muaj kev kawm thiab kev paub me ntsis xwb, yog li vim li cas koj thiaj li tim tsum txoj kev qhia ntawm Vajntsuplig? Puas yog Vajtswv tes hauj lwm yog qee yam uas tib neeg lub siab lub ntsws tuaj yeem to taub? Yog li ntawd, kev to taub qhov tseeb thiaj li tsis mus raws li tib neeg tej kev xav phem los sis tej kev xav hauv nruab siab. Koj yuav tsum muaj Vajntsujplig txoj kev qhuab qhia, kev to taub zoo, thiab kev coj qhia kom muaj kev ntsib kev pom thiab kev paub tiag. Qhov no yog txheej txheem ntawm kev to taub thiab kev tau txais qhov tseeb, thiab nws yog ib qho xwm txheej uas tseem ceeb.

Koj to taub tib neeg tus yeeb yam li cas? Yam uas tseem ceeb tshaj plaws yog yuav tsum paub tus yeeb yam ntawd los ntawm txoj kev xav ntawm tib neeg qhov kev xam pom hauv lub ntiaj teb, xam pom hauv txoj sia, thiab tej yam muaj nuj nqis. Cov uas yog tus dab phem ntiag tug puav leej ua lub neej rau lawv tus kheej xwb. Lawv txoj kev xam pom hauv txoj sia thiab tej yam tseeb feem ntau yog los ntawm Ntxwgnyoog tej lus hais los, xws li “Nyias pab nyias tus kheej xwb, leej twg lawv qab ces raug tsov tom xwb,” “Tib neeg tuag rau txoj kev nplua nuj ib yam li tej noog tuag rau tej khoom noj,” thiab lwm yam xws li tej kev ntseeg cuav. Txhua lo lus no tau hais los ntawm cov vaj ntxwv dab phem, cov zoo tshaj, thiab cov muaj tswv yim tau dhau los ua tib neeg lub neej tiag tiag lawm. Tshwj xeeb yog, Qhoov Txwm, tus uas cov tib neeg Suav suav hais tias yog “ib tug neeg ntse tshaj plaws” ntawd cov lus feem ntau tau dhau los ua tib neeg lub neej lawm. Nws kuj muaj cov paj lug muaj suab npe ntawm Kev Ntseeg Hau Sam thiab Kev Ntseeg Taum, thiab cov lus hais qub ntawm cov muaj suab npe uas keev hais tas li. Tej no yog tag nrho tej txheej txheem ntawm Ntxwgnyoog cov tswv yim thiab Ntxwgnyoog tus yeeb yam. Lawv kuj yog tej kev qhia tshwm thiab tej kev piav qhia zoo tshaj plaws ntawm Ntxwgnyoog tus yeeb yam. Tej kuab lom uas tau yaj nkag mus rau hauv tib neeg lub siab tag nrho yog los ntawm Ntxwgnyoog los, thiab yeej tsis muaj ib qho me me ntawm tej ntawd los ntawm Vajtswv los li. Tej lus dab phem zoo li no kuj tsis haum ncaj nraim rau Vajtswv txoj lus thiab. Nws yeej pom meej tias tej qhov muaj tseeb ntawm tag nrho tej yam zoo los ntawm Vajtswv, thiab tag nrho txhua yam phem uas tib neeg raug kuab lom yog los ntawm Ntxwgnyoog los. Yog li ntawd, koj tuaj yeem paub ib tug neeg tus yeeb yam thiab qhov lawv yog leej twg tug ntawd los ntawm qhov saib mus rau lawv qhov kev xam pom hauv txoj sia thiab tej yam muaj nqis. Ntxwgnyoog ua lwj liam rau tib neeg los ntawm txoj kev kawm thiab kev haub ntxias ntawm tsoom fwv hauv teb chaws thiab ntawm cov muaj suab npe thiab zoo tshaj. Lawv cov lus phem tau dhau los ua tib neeg lub neej thiab tus yeeb yam lawm. “Nyias pab nyiam tus kheej xwb, leej twg lawv qab ces raug tsov tom xwb” yog cov lus phem uas tau cog rau hauv txhua tus lawm, thiab qhov no tau dhau los ua tib neeg txoj sia lawm. Nws muaj lwm cov lus ntawm tej tswv yim rau kev ua neej uas kuj zoo li qhov no thiab. Ntxwgnyoog siv txhua haiv neeg tej kab lis kev cai qub los qhia, los ntxias dag, thiab ua qias vuab tsuab rau tib neeg, ua kom tib neeg ntiaj teb poob mus rau hauv qhov kev rhuav pov tseg yam tsis muaj ciaj ciam li, thiab thaum kawg tib neeg, thiaj li raug rhuav tshem los ntawm Vajtswv vim hais tias lawv ua dej num rau Ntxwgnyoog thiab tawm tsam Vajtswv. Ib txhia tib neeg tau ua dej num li ib co nom tswv pab pej xeem rau hauv zej zos los tau ntau caum xyoo lawm. Xav txog qhov nug lawv raws li nram qab no tias: “Nej twb ua tau zoo heev rau qhov no lawm, cov lus hais muaj suab npe tseem ceeb uas nej ua neej nyob nrog yog dab tsi?” Lawv yuav hais tias, “Ib yam uas kuv to taub ces yog qhov no: ‘Cov nom tswv tsis ua txhua yam nyuaj rau cov uas muab phaj tshab, thiab cov uas tsis qhuas lawv ces yeej ua tsis tiav dab tsi li.’” Lawv txoj hauj lwm yog ua raws li lub tswv yim phem no. Cov lus no tseem tsis yog sawv cev tam rau ntawm cov tib neeg zoo li ntawd tus yeeb yam thiab los? Kev siv yam tsis ncaj ua kom tau txais txoj dej num mas tau dhau los ua lawv tus yeeb yam lawm, pawg nom thiab txoj hauj lwm zoo mas yog lawv tej hom phiaj. Tseem muaj cov kuab lom phem nyob hauv tib neeg lub neej, tus xeeb ceem thiab tus cwj pwm. Piv txwv tias, lawv tej tswv yim ua rau kev ua neeg nyob, lawv tej hau kev ntawm kev ua txhua yam, thiab lawv tej kev xav puv npo cov kuab lom ntawm tus zaj loj liab ploog, thiab tej no puav leej yog los ntawm Ntxwgnyoog los. Yog li ntawd, txhua yam uas ntws raws tib neeg tej pob txha thiab roj ntshav ntawd yog Ntxwgnyoog li. Tag nrho ntawm cov nom tswv ntawd, cov uas tuav lub hwj chim, thiab cov uas ua tiav hlo muab lawv tus kheej tej kev taug thiab zais ntsis kom ua tau zoo. Tej kev zais ntsis zoo li no tsis yog yam sawv cev zoo tiav log ntawm lawv tus yeeb yam los? Lawv tau ua tiav tej yam loj zoo li no rau hauv lub ntiaj teb, thiab tsis muaj leej twg pom tshab tej kev ntxias dag thiab tej kev xav phem uas nkaum rau sab tom qab ntawm lawv. Qhov no tsuas qhia pom txog lawv tej kev txawj ntxias thiab tej kuab lom nkaus xwb. Tib neeg ntiaj teb raug ua lwj liam phem heev los ntawm Ntxwgnyoog lawm. Ntxwgnyoog qhov kuab lom ntws mus thoob tej roj ntshav ntawm txhua tus neeg lawm, thiab thiaj li hais tau tias tib neeg tus yeeb yam yog lwj liam, phem, tsis muaj qab hau, thiab yeej tawm tsam Vajtswv, tsau thiab tog rau hauv Ntxwgnyoog tej tswv yim thiab tej kuab lom. Qhov kuab lom ntawd tau dhau los ua Ntxwgnyoog tus yeeb yam thiab lub ntsiab tseeb tag nrho lawm. Qhov no yog qhov vim li cas tib neeg thiaj li tawm tsam Vajtswv thiab sawv ua yeeb ncuab rau Vajtswv. Tib neeg muaj peev xwm los paub lawv tus kheej tau yooj yim yog lawv tus yeeb yam raug nthuav qhia raws li txoj hau kev no.

Tus yawm sij rau kev rov xav txog tus kheej thiab kev paub txog koj tus kheej yog li no: Koj yim hnov ntau npaum li cas hauv qee yam uas koj ua tau zoo los sis ua tau yog, thiab koj yim xav tias koj tuaj yeem ua tau zoo raws Vajtswv txoj kev xav los sis muaj cuab kav khav hauv qee yam ntau npaum li cas, ces nws yim huab tsim nyog rau koj paub txog koj tus kheej hauv tej yam ntawd ntau npaum li ntawd thiab nws yim huab tsim nyog rau koj khawb kom tob txog tej ntawd kom pom seb yam uas tsis dawb huv uas muaj nyob hauv koj yog dab tsi, tag nrho tsis hais txhua yam uas nyob hauv koj uas tsis tuaj yeem ua tau zoo raws Vajtswv txoj kev xav. Cia peb muab Povlauj coj los ua ib qho piv txwv. Povlauj yog tus muaj kev paub tshwj xeeb, thiab nws tau ntsib kev txom nyem ntau heev hauv nws tes dej num qhuab qhia lawm. Nws tau txais kev hlub tshwj xeeb los ntawm ntau leej. Raws li qhov tshwm sim, tom qab tau ua ntau qhov dej num tiav lawm, nws xav tias yuav muaj ib lub mom kub tshwj tseg rau nws. Qhov no ua rau nws tau mus deb thiab tob heev rau hauv txoj kev yuam kev lawm, txog thaum kawg nws raug rau txim los ntawm Vajtswv. Yog tias, nyob rau lub sij hawm ntawd, nws tau rov xav txog nws tus kheej thiab soj ntsuam nws tus kheej, ces ntshe nws twb tsis tau xav li ntawd. Muab ua lwm lo lus hais, Povlauj tsis tau tsom rau kev tshawb nrhiav qhov tseeb hauv cov lus ntawm tus Tswv Yexus; nws tsuas ntseeg nws tus kheej qhov kev xav phem thiab kev xav hauv siab xwb. Nws tau xav tias tsuav yog nws ua qee yam zoo thiab muaj qee tus cwj pom zoo xwb ces, nws yuav tau txais kev qhuas thiab nqi zog los ntawm Vajtswv. Thaum kawg, nws tus kheej cov kev phem thiab kev xav hauv siab tau ua rau nws tus ntsuj plig dig muag thiab npog qhov tseeb ntawm nws qhov kev qias vuab tsuab lawm. Tab sis tib neeg tsis muaj peev xwm los cais qhov no, lawv tsis muaj kev paub txog tej teeb meem no li, yog li ntawd ua ntej Vajtswv tau coj qhov no los rau qhov kaj, lawv yeej ib txwm muab Povlauj ua ib tug qauv mus kom txog, ib qho piv txwv rau kev ua neej, thiab saib nws tam li ib tug uas lawv xav ua kom zoo thooj li thiab tam li tus mlom uas lawv caum. Povlauj qhov ntawd mas yog ib qho kev ceeb toom rau txhua tus uas yog cov neeg Vajtswv xaiv. Tshwj xeeb yog thaum peb cov uas raws Vajtswv qab yuav tau raug kev txom nyem thiab tiv kev txom nyem nyob rau hauv peb tej dej num thiab thaum peb ua dej num rau Vajtswv, peb xav hais tias peb coj ncaj ncees thiab hlub Vajtswv, yog li ntawd thaum lub sij hawm zoo li no, peb yuav tsum tig xav txog peb tus kheej thiab to taub txog peb tus kheej thiab haj yam txhawj txog txoj kev uas peb taug, uas yog qhov cheem tsum tshaj plaws thiab. Qhov no yog vim yam koj xav hais tias zoo yog yam uas koj yuav txiav txim siab tias yog lawm, ces koj yuav tsis ua xyem xyav txog qhov ntawd li, cia li tig xav txog qhov ntawd, los sis txheeb xyuas seb puas muaj ib yam dab tsi nyob rau hauv qhov ntawd uas tawm tsam Vajtswv. Piv txwv li, muaj qee leej tib neeg ntseeg tias lawv tus kheej mas siab zoo heev. Lawv yeej tsis tau ntxub los sis ua phem rau lwm tus li, thiab lawv ib txwm cev tes pab lwm tus kwv tij los sis lwm tus muam uas tsev neeg cheem tsum kev pab, ntshai tsam ces lawv qhov teeb meem tsis ruag daws; lawv muaj txoj kev xav zoo, thiab ua txhua yam hauv lawv lub zog mus pab txhua tus raws li lawv tuaj yeem ua tau. Tiam sis lawv yeej tsis mob siab rau txoj kev xyaum ua raws li qhov tseeb, thiab lawv tsis muaj kev to taub lub neej txoj sia li. Qhov kawg ntawm kev pab li no yog dab tsi? Lawv muab lawv tus kheej lub neej nres cia, tiam sis txaus siab rau lawv tus kheej heev, thiab txaus siab heev rau txhua yam uas lawv tau ua. Ntau tshaj ntawd, lawv khav teeb txog nws, ntseeg tias nyob rau hauv txhua yam uas lawv tau ua lawm ntawd, yeej tsis muaj ib yam dab tsi tawm tsam qhov tseeb li, thiab tias txhua yam uas lawv tau ua mas yeej txaus rau kev ua tau li Vajtswv txoj kev xav lawm, thiab ntseeg tias lawv mas yog cov ntseeg Vajtswv tseeb tiag. Lawv pom tias lawv tus yeeb yam siab zoo mas yog qee yam uas tsim nyog saib rau, thiab, kiag thaum lawv ua li ntawd, lawv cia li pom nws tias yog qhov tseeb. Hauv qhov tseeb, txhua yam lawv ua yog qhov zoo ntawm tib neeg. Lawv yeej tsis xyaum ua raws li qhov tseeb kiag li, vim lawv ua qhov no rau ntawm tib neeg lub xub ntiag xwb, thiab tsis yog rau ntawm Vajtswv lub xub niag, thiab tseem ua raws nraim kev xyaum ua ntawm qhov Vajtswv cheem tsum thiab qhov tseeb tsawg heev. Yog li ntawd, txhua yam lawv ua ces tsis muaj qab hau li. Tsis muaj ib yam ntawm lawv uas yog kev xyaum ua ntawm qhov tseeb, thiab tsis yog kev xyaum ua ntawm Vajtswv cov lus, lawv haj yam ua raws Nws txoj kev xav tsawg; tiam sis, lawv siv tib neeg qhov siab zoo thiab tus cwj pwm zoo los pab lwm tus xwb. Ntawm lub ntsiab lus kawg, lawv tsis tshawb nrhiav Vajtswv txoj kev xav hauv yam lawv ua, lawv yeej tsis ua raws nraim nrog rau qhov Nws cheem tsum. Vajtswv tsis qhuas tib neeg hom cwj pwm no; rau Vajtswv ces, tus cwj pwm no tsim nyog raug teem txim lawm, thiab tsis tau txais kev zoo ntawm Nws kev nco txog.

Qhov tseem ceeb rau txoj kev ua kom tau ib qho kev hloov nyob rau hauv tus moj yam ces yog paub yus tus kheej tus yeeb yam, thiab qhov no yuav tsum tshwm sim raws nraim li tej kev qhia tshwm los ntawm Vajtswv. Tsuas yog nyob rau hauv Vajtswv txoj lus xwb mas yus thiaj li yuav paub yus tus kheej tus yeeb yam phem, lees paub nyob rau hauv yus tus kheej tus yeeb yam ces yog Ntxwgnyoog tau yam tshuaj lom, lees paub hais tias yus ruam thiab tsis paub dab tsi li, thiab lees paub tej yam tsis muaj zog thiab tsis zoo nyob rau hauv yus tus yeeb yam. Tom qab paub tej no tag nrho lawm, ces koj yeej muaj cuab kav ntxub koj tus kheej tiag tiag li thiab muab cev nqaij daim tawv tso tseg, ua raws li Vajtswv txoj lus tas mus li, caum qhov tseeb thaum tseem ua koj tej dej num, hloov pauv tau koj tus moj yam, thiab rais los ua ib tug tib neeg uas hlub Vajtswv tiag tiag, ces koj yuav taug tau Petus txoj kev lawm. Yog tsis muaj Vajtswv qhov hmoov hlub, thiab yog tsis muaj txoj kev qhuab qhia thiab kev coj los ntawm Vajntsujplig, ces nws yuav yog ib qho nyuab los taug txoj kev no, vim tib neeg tsis muaj qhov tseeb thiab tsis muaj cuab kav ntxeev siab rau lawv tus kheej. Taug Petus txoj kev ntawm kev raug tsim kho kom zoo tiav log ces qhov tseem ceeb tshaj yog muaj txoj kev txiav txim siab ruaj khov, muaj txoj kev ntseeg, thiab kev vam khom rau Vajtswv. Dhau qhov ntawd, yus yuav tsum kam zwm rau Vajntsujplig tes hauj lwm; nyob rau tag nrho txhua yam, yus yuav tsis muaj peev xwm ua tau dab tsi li yog tsis muaj Vajtswv cov lus. Tej no yog tej qho tseem ceeb, tsis muaj ib qho uas yuav yuam cai rau tau li. Kev paub yus tus kheej los ntawm qhov kev ntsib kev pom mas yeej nyuab heev; yog tsis muaj Vajntsujplig tes hauj lwm, ces nws tsis muaj qab hau dab tsi li. Yuav taug Petus txoj kev, yus yuav tsum rau siab ntso kom paub yus tus kheej thiab hloov yus tus kheej tus moj yam. Povlauj txoj kev tsis yog ib txoj uas nrhiav txoj sia los sis tsi ntsees rau kev paub-yus tus kheej; nws tsuas rau siab ntso ua nws tej hauj lwm thiab nws lub hwj chim thiab lub zog xwb. Nws txoj kev txhawb siab yog yuav ua kom tau Vajtswv tej koob hmoov los pauv nws tes hauj lwm thiab tej kev txom nyem, thiab kom tau txais phaj tshab los ntawm Vajtswv. Qhov kev txhawb siab no yuam kev lawm. Povlauj tsis yog tsom ntsoov rau txoj sia, los sis nws tsis saib qhov kev hloov tus moj yam tseem ceeb li; nws tsuas tsom ntsoov rau qhov kom tau phaj tshab xwb. Vim nws muaj tej hom phiaj yuam kev, ces txoj kev uas nws taug thiaj li yuam kev tiag tiag lawm. Qhov no ces yog tshwm sim los ntawm nws tus yeeb yam khav theeb thiab tsab ntse. Yeej pom meej meej, Povlauj tsis muaj ib qho tseeb li, los sis nws tsis muaj ib qho kev txawj xav los sis laj thawj li. Nyob rau hauv kev cawm thiab kev hloov tib neeg, Qhov tseem ceeb tshaj ces yog Vajtswv hloov lawv tus moj yam. Lub hom phiaj ntawm Nws tej lus yog yuav ua kom tau ib qho tshwm sim los uas yog kev muaj tus moj yam uas hloov lawm thiab muaj peev xwm los paub Vajtswv, nyoo zwm rau Nws, thiab pe hawm Nws li ib qho uas ib txwm muaj. Qhov no yog lub hom phiaj ntawm Vajtswv cov lus thiab ntawm Nws tes hauj lwm. Povlauj txoj kev nrhiav ces yog ib qho kev yuam cai ncaj qha rau, thiab muaj kev tsis sib haum xeeb nrog, Vajtswv txoj kev xav; nws khiav los sib nraus kiag nrog nws. Txawm li cas los xij, Petus txoj kev nrhiav yog ib qho uas haum tag nrho rau Vajtswv txoj kev xav: Nws tau tsom ntsoov rau lub neej txoj sia, thiab rau tej kev hloov pauv tus moj yam, uas qhov tau los ntawd yog kiag yam uas Vajtswv xav kom ua tiav rau hauv tib neeg los ntawm Nws tes hauj lwm. Yog li ntawd Petus txoj kev thiaj tau txais koob hmoov thiab tau txais Vajtswv cov lus qhuas. Vim yog Povlauj txoj kev yog txoj uas txhaum rau Vajtswv txoj kev xav, Vajtswv thiaj li tsis nyiam thiab foom phem rau nws. Yuav taug Petus txoj kev, yus yuav tsum paub Vajtswv txoj kev xav. Yog yus xav paub Vajtswv txoj kev xav kom tag nrho los ntawm Nws cov lus—uas txhais tau hais tias to taub qhov uas Vajtswv xav kom tib neeg zoo li cas thiab, thaum kawg, qhov tau los uas Nws xav ua kom tau—tsuas yog thaum ntawd nkaus xwb ces yus thiaj li muaj cuab kav muaj ib qho kev to taub meej seb yuav taug txoj kev twg. Yog koj tsis to taub tag nrho Petus txoj kev, thiab tsuas lam xav taug txoj kev ntawd xwb, ces koj yuav tsis muaj peev xwm taug tau nws li. Muab hais ua lwm lo lus, koj yuav paub ntau heev txog tej kev qhuab qhia, tab sis txog thaum kawg yuav tsis muaj peev xwm to taub qhov tseeb tiag. Txawm hais tias koj yuav to taub me me txog qhov ntiav ntiav los xij, koj yuav tsis muaj peev xwm ua kom tau ib qho tiag tawm los li.

Niaj hnub no, tib neeg feem coob ces tsuas muaj ib qho kev to taub ntiav ntiav txog lawv tus kheej xwb. Lawv tsis tau los paub kom meej meej txog tej yam uas yog ib qho ntawm lawv tus yeeb yam kiag li. Lawv tsuas muaj kev paub txog ob peb qho ntawm tus yam ntxwv qias vuab tsuab uas lawv qhia tshwm xwb, tej yam uas ntxim lawv yuav ua, los sis ob peb qho ntawm tej uas lawv ua tsis tau, thiab qhov no ua rau lawv ntseeg hais tias lawv paub lawv tus kheej. Yog hais tias, dhau qhov ntawd, lawv ua raws li ob peb txoj cai, ua kom paub tseeb hais tias lawv tsis ua yuam kev nyob rau qee qhov chaw, thiab tswj kom tsis txhob ua qee yam kev txhaum rau, ces lawv xam hais tias lawv tus kheej yeej muaj qhov tseeb tiag nyob rau hauv lawv qhov kev ntseeg Vajtswv thiab xav hais tias lawv yuav raug cawm. Qhov no ces tag nrho yog tib neeg txoj kev xav xwb. Yog koj ua raws li tej ntawd, koj puas yuav muaj cuab kav zam dhau tej kev ua txhaum tiag mas? Koj puas yuav ua tau ib qho kev hloov tiag tiag hauv tus moj yam mas? Koj puas yuav ua tau lub neeg zoo li ib tug tib neeg tiag tiag mas? Koj puas muaj cuab kav ua tau haum Vajtswv siab rau txoj kev ntawd mas? Tsis tau kiag li, qhov no ces yeej muaj tseeb. Ntseeg Vajtswv ces tsuas ua hauj lwm thaum uas yus muaj tej qauv quag siab thiab muab tau qhov tseeb thiab tej qho kev hloov nyob rau hauv yus tus moj yam ntawm lub neej txoj sia xwb. Qhov xwb thawj no cheem tsum kev mob siab los paub yus tus kheej ua ntej tso. Yog tib neeg qhov kev paub lawv tus kheej ntiav dhau heev lawm, ces lawv yuav tsis muaj hnub daws tau cov teeb meem, thiab lawv tus moj yam ntawm lub neej txoj sia yuav tsis hloov li. Nws yog ib qho uas yuav tsum tau paub txog yus tus kheej nyob rau ib theem tob tob, ces txhais tau hais tias paub yus tus kheej tus yeeb yam: yam dab tsi muaj nyob rau hauv tus yeeb yam ntawd, tej yam no pib tshwm sim los tau li cas, thiab lawv los qhov twg los. Tshaj qhov ntawd, koj puas muaj cuab kav ntxub tej no tiag tiag? Koj puas tau pom koj tus kheej tus ntsuj uas phem dab tuag thiab koj tus yeeb yam phem? Yog koj muaj peeb xwm pom qhov tseeb txog koj tus kheej tiag tiag, ces koj yuav tsis nyiam koj tus kheej kiag li. Thaum koj ntxub koj tus kheej thiab tom qab ntawd xyaum ua raws Vajtswv txoj lus, ces koj yuav muaj peev xwm tso cev nqaij daim tawv tseg thiab muaj zog los ua raws qhov tseeb yam tsis ntseeg tias yuav siv zog li. Vim li cas coob tus neeg thiaj caum lawv tej kev ntshaw ntawm cev nqaij daim tawv? Vim lawv xam lawv tus kheej hais tias zoo heev, hnov zoo li lawv tej kev ua puav leej yog thiab tsim nyog lawm, hais tias lawv yeej tsis muaj qhov tsis zoo li, thiab tseem hais tias lawv yeej ua yog tag nrho lawm, ces lawv thiaj li muaj cuab kav khwv yees hais tias txoj kev ncaj ncees yeej nyob rau lawv sab lawm. Thaum yus pom tau hais tias yus tus yeeb yam tiag tiag mas—phem dab tuag heev, txaus ntxub heev, thiab txaus tu siab heev—ces yus yuav tsis txaus siab tshaj tshaj rau yus tus kheej lawm, tsis khav theeb heev heev lawm, thiab tsis zoo siab rau yus tus kheej heev heev li yav dhau los lawm. Ib tug neeg zoo li ntawd hnov zoo li, “Kuv yuav tsum ua dab tsi los ua tiag tiag thiab ua lub siab dawb paug, xyaum ua raws li ib co ntawm Vajtswv txoj lus. Tsis li ntawd, ces kuv yuav tsis zoo tsim nyog li tus qauv quag ntawm txoj kev ua neeg, thiab yuav txaj muag ua neej nyob rau ntawm Vajtswv xub ntiag.” Tom qab ntawd yus thiaj li pom yus tus kheej hais tias me heev, hais tias tsis tseem ceeb tiag tiag li. Nyob rau lub sij hawm no, nws yooj yim rau yus ua raws li qhov tseeb, thiab yus yuav zoo xws li qhov uas ib tug tib neeg tsim nyog zoo li. Tsuas yog thaum uas tib neeg yeej ntxub lawv tus kheej tiag tiag lawm xwb mas lawv thiaj li yuav muaj peev xwm tso tau cev nqaij daim tawv tseg. Yog lawv tsis ntxub lawv tus kheej, ces lawv yuav tsis muaj peev xwm tso tau cev nqaij daim tawv tseg li. Kev ntxub yus tus kheej tiag tiag tsis yog ib yam yooj yim. Muaj ntau yam uas yuav tsum tau pom nyob rau hauv lawv xws li: Ua ntej tshaj plaws, paub yus tus kheej tus yeeb yam; thiab qhov thib ob, paub yus tus kheej txom nyem thiab txaus hlub, pom yus tus kheej zoo li me kawg nkaus thiab tsis tseem ceeb li, thiab pom yus tus kheej tus ntsuj uas txaus hlub thiab qias neeg. Thaum yus pom tseeb tseeb hais tias yus yog dab tsi tiag tiag lawm, thiab qhov tau los no yeej ua tau tiav hlo lawm, yus thiaj li yuav tau qhov kev paub txog yus tus kheej, thiab nws thiaj hais tau hais tias yus tau los paub yus tus kheej tag nrho lawm. Tsuas yog thaum ntawd nkaus xwb mas yus thiaj li yuav ntxub yus tus kheej tau tiag tiag, thiab thiaj li hnov zoo li yus raug Ntxwgnyoog ua qias vuab tsuab tob heev lawm zoo nkaus li yus twb tsis zoo li ib tug tib neeg lawm. Ces, muaj ib hnub, thaum qhov kev hem ntawm txoj kev tuag tshwm sim tuaj, tus neeg zoo li ntawd yuav xav, “Qhov no yog Vajtswv qhov kev txiav txim uas ncaj ncees. Vajtswv yeej ncaj ncees tiag tiag; kuv tsim nyog tuag tiag tiag!” Nyob rau qhov no, nws yuav tsis hais ib co lus tsis txaus siab, tsuas hnov zoo li nws yeej txom nyem thiab txaus hlub heev, qias neeg heev thiab qias vuab tsuab uas nws tsim nyog raug Vajtswv ntiab tawm mus thiab rhuav tshem, thiab ib tug ntsuj zoo li nws tus ces tsis tsim nyog ua neej nyob rau hauv ntiaj teb li. Yog li ntawd, tus neeg no yuav tsis yws los sis tawm tsam Vajtswv, haj yam tsis ntxeev siab rau Vajtswv. Yog yus tsis paub yus tus kheej, thiab tseem xam hais tias yus tus kheej mas zoo heev, ces thaum txoj kev tuag los khob qhov rooj, tus neeg no yuav xav hais tias, “Kuv twb ua tau zoo kawg rau hauv kuv txoj kev ntseeg lawm. Cas kuv yuav sib zog nrhiav ua luaj li! Kuv twb tau muab ntau kawg nkaus lawm, kuv tau tiv kev txom nyem ntau kawg nkaus lawm, tab sim txog thaum kawg, tam sim no Vajtswv tseem kom kuv tuag thiab. Kuv tsis paub xyov Vajtswv txoj kev ncaj ncees nyob qhov twg li. Vim li cas Nws ho kom kuv tuag? Yog hais tias kuv tseem yuav tsum tau tuag thiab, ces leej twg thiaj yuav raug cawm mas? Tsis yog haiv neeg los txog qhov xaus lawm lod?” Ua ntej tshaj plaws, tus neeg no muaj kev xav phem txog Vajtswv. Qhov thib ob, tus neeg no tab tom yws tsis txaus siab, thiab tsis nyoo ib qho li cas kiag li. Qhov no ces zoo li Povlauj ntag: Thaum nws yuav tuag, nws tsis paub nws tus kheej, thiab thaum Vajtswv txoj kev rau txim los ze lawm, ces nws lig dhau lawm.

Yog muab hais kom yog kiag ces, qhov taug Petus txoj kev nyob rau hauv yus txoj kev ntseeg ntawd txhais tau tias yog taug txoj kev caum raws qhov tseeb ntag, uas kuj yog txoj kev ntawm kev paub yus tus kheej thiab kev hloov yus tus moj yam tiag tiag. Tsuas yog los ntawm qhov taug raws Petus txoj kev nkaus xwb yus thiaj li yuav raug ua kom zoo tiav log los ntawm Vajtswv. Yus yuav tsum paub meej tias yuav taug Petus txoj kev li cas, tiag, thiab yuav muab nws coj los xyaum ua raws li cas. Ua ntej tshaj plaws, yus yuav tsum tso yus tus kheej tej kev xav, tej kev caum raws uas tsis yog, thiab tsev neeg thiab tag nrho txhua yam ntawm yus tus kheej cev nqaij daim tawv tseg. Yus yuav tsum tau muab lub siab fij tag nrho rau; qhov ntawd yog hais tau tias, yus yuav tsum fij yus tus kheej kom tag nrho rau Vajtswv txoj lus, tsom ntsoov rau kev noj thiab haus Vajtswv cov lus, npaj ntsees rau kev tshawb fawb qhov tseeb thiab Vajtswv tej kev xav hauv Nws cov lus, thiab sim ua kom nkag siab Vajtswv txoj kev xav rau txhua yam. Qhov no yog lub hauv paus thiab lub tswv yim tseem ceeb tshaj plaws ntawm kev xyaum ua raws. Qhov no yog yam uas Petus tau ua tom qab pom Yexus lawm, thiab nws tsuas yog los ntawm kev xyaum ua raws txoj hau kev no nkaus xwb yus thiaj li tuaj yeem ua tau tiav hlo kom tau zoo tshaj plaws. Kev muab lub siab fij tag nrho rau Vajtswv txoj lus yog ntsig txog kev nrhiav qhov tseeb thiab Vajtswv tej kev xav nyob hauv Nws cov lus, tsom ntsoov rau kev nkag siab Vajtswv txoj kev xav, thiab kev to taub thiab muab kom tau ntau qhov tseeb los ntawm Vajtswv cov lus los. Thaum nyeem Vajtswv cov lus, Petus yeej tsis tsom ntsoov kom to taub cov kev qhuab qhia li, nws tsom ntsoov tsawg heev kom tau txais kev paub lub tswv yim muaj laj thawj. Tiam sis, nws tau npaj ntsees rau kev nkag siab qhov tseeb thiab tuav kom tau Vajtswv txoj kev xav, nrog rau ua kom tiav thiab to taub Vajtswv tus moj yam thiab qhov zoo ntxim hlub. Petus kuj tau mob siab ntso kom to taub tej yam ntxwv lwj liam ntawm tib neeg los ntawm Vajtswv cov lus los, nrog rau tib neeg tus yeeb yam, lub ntsiab tseeb, thiab tej ua tsis tau zoo tiag tiag, kom thiaj li ua tau raws li Vajtswv tej kev cheem tsum kom thiaj li ua tau zoo raws Nws yam yooj yim heev. Petus tau muaj ntau qhov kev xyaum ua raws uas raug raws li Vajtswv cov lus lawm. Qhov no yog raug raws li Vajtswv txoj kev xav tshaj plaws lawm, thiab nws yog txoj hau kev zoo tshaj plaws uas ib tug tib neeg tuaj yeem koom tes thaum ntsib pom Vajtswv txoj dej num. Thaum ntsib ntau pua qhov kev sim siab uas Vajtswv xa los, Petus muab nws tus kheej tshuaj xyuas nruj heev piv rau txhua txhua lo lus ntawm Vajtswv qhov kev txiav txim thiab kev nthuav tawm txog tib neeg, thiab txhua txhua lo lus ntawm Nws cov lus txib tib neeg, thiab sib zog piav kom tau lub ntsiab ntawm cov lus ntawd. Nws tau kub siab lug ua tib zoo xav thiab cim txhua lo lus uas Yexus tau hais rau nws, thiab nws ua kom tau los zoo tshaj plaws. Los ntawm qhov xyaum ua li no, nws thiaj muaj peev xwm to taub txog nws tus kheej los ntawm Vajtswv cov lus los, thiab tsis yog nws tsuas tau los to taub tej yam ntxwv ntau yam thiab tej kev ua tsis tau zoo uas qias vuab tsuab ntawm tib neeg nkaus xwb, tab sis nws kuj tau los to taub tib neeg lub ntsiab tseem ceeb thiab tus yeeb yam thiab. Qhov no yog yam uas nws txhais tau tias yog kev to taub tseeb ntawm yus tus kheej tiag. Los ntawm Vajtswv cov lus los, Petus tsis yog ua tau tiav hlo txoj kev to taub tseeb ntawm nws tus kheej nkaus xwb, tab sis nws kuj pom Vajtswv tus moj yam ncaj ncees, yam Vajtswv muaj thiab yog, Vajtswv lub siab nyiam rau Nws txoj dej num, thiab Vajtswv cov lus txib tib neeg ntiaj teb. Los ntawm cov lus no los nws thiaj li los paub Vajtswv tiag tiag lawm. Nws tau los paub Vajtswv tus moj yam, thiab Nws lub ntsiab tseem ceeb lawm; nws tau los paub thiab to taub txog yam uas Vajtswv muaj thiab yog, nrog rau Vajtswv qhov zoo ntxim hlub thiab Vajtswv cov lus txib rau tib neeg. Txawm tias yav dhau los ntawd Vajtswv tsis hais dab tsi ntau npaum nkaus li yam uas Nws ua rau niaj hnub tam sim no los xij, yam ua tau los rau hauv tej yam no yeej raug ua tau tiav hlo rau hauv Petus lawm. Qhov no yog ib yam nrhiav nyuaj heev thiab muaj nuj nqis heev. Petus tau ua dhau ntau pua qhov kev sim siab lawm, tab sis nws tsis tau ntsib kev txom nyem yam tsis muaj txiaj ntsim li. Nws tsis yog tau los to taub nws tus kheej los ntawm Vajtswv cov lus los thiab txoj dej num nkaus xwb, tab sis nws kuj tau los paub Vajtswv thiab. Ntxiv rau qhov no, nws tau ua tib zoo tsom ntsoov rau Vajswv tej kev cheem tsum ntawm tib neeg ntiaj teb uas muaj nyob hauv Nws cov lus. Hauv yam uas tib neeg yuav tsum ua kom tau zoo raws Vajtswv thiaj li raug raws li Vajtswv txoj kev xav, Petus tau mob siab tshaj rau tej yam no thiab ua tau puv npo meej meej lawm. Qhov no yog yam muaj txiaj ntsim tshaj plaws rau nws txoj kev to taub lub neej txoj sia. Txawm Vajtswv tau hais txog yam dab tsi los xij, tsuav yog cov lus no muaj peev xwm dhau tau los ua lub neej txoj sia thiab yog qhov tseeb xwb, ces Petus yeej muaj peev xwm nchuav tej ntawd rau hauv nws lub siab los ua tib zoo xav thiab nquag qhuas tej lus ntawd tas li. Thaum tau hnov Yexus cov lus lawm, nws muaj peev xwm muab tej ntawd khaws rau hauv siab, uas qhia tau tias nws tau tsom ntsoov tshwj xeeb rau Vajtswv cov lus lawm, thiab nws ua tau tshwm sim tiav hlo rau thaum kawg. Qhov ntawd yog, nws muaj peev xwm muab Vajtswv cov lus coj los xyaum ua raws tau ywj siab, xyaum ua raws qhov tseeb yam raug zoo thiab raug raws li Vajtswv txoj kev xav, ua tau tag nrho mus raws li qhov Vajtswv txoj kev xav, thiab tso nws tus kheej tej kev xav thiab tej kev xav hauv nruab siab tseg. Hauv txoj hau kev no, Petus thiaj li paub qhov tseeb ntawm qhov muaj tseeb ntawm Vajtswv cov lus. Petus qhov kev ua dej num raug mus raws li Vajtswv txoj kev xav vim hais tias nws tau ua qhov no lawm.

Yog yus tuaj yeem ua tau zoo raws Vajtswv thaum ua yus tes dej num, yog lub hauv paus ntsiab lus hauv lawv cov lus thiab tej kev ua, thiab to taub qhov muaj tiag ntawm txhua kis ntawm qhov tseeb, ces lawv thiaj li yog ib tug neeg uas raug ua kom zoo tiav log los ntawm Vajtswv. Nws tuaj yeem hais tau tias Vajtswv txoj dej num thiab cov lus raug ua tiav rau lawv lawm, tias Vajtswv cov lus dhau los yog lawv lub neej txoj sia, lawv tau txais qhov tseeb, thiab tias lawv muaj peev xwm ua neej nyob mus raws li Vajtswv cov lus lawm. Tom qab qhov no, tus yeeb yam ntawm lawv cev nqaij daim tawv—qhov ntawd yog, lub hauv paus kiag ntawm lawv qhov chiv keeb kev muaj nyob—yuav yoj thiab vau. Tsuas yog tom qab tib neeg muaj Vajtswv cov lus rau hauv lawv lub neej txoj sia lawm xwb mas lawv thiaj li yuav dhau los ua neeg tshiab. Yog Vajtswv cov lus dhau los ua tib neeg lub neej txoj sia, yog lub zeem muag ntawm Vajtswv txoj dej num, Nws tej kev nthuav tawm thiab tej kev cheem tsum ntawm kev ua neej, thiab tej qauv rau tib neeg lub neej txoj sia uas Vajtswv cheem tsum kom tib neeg ua raws ntawd dhau los ua lawv lub neej txoj sia, yog tib neeg ua lub neej mus raws li cov lus thiab qhov tseeb no, ces lawv yeej raug ua tau kom zoo tiav log los ntawm Vajtswv xwb. Cov neeg zoo li no yog cov rov qab yug dua tshiab thiab tau dhau los ua cov tib neeg tshiab los ntawm Vajtswv cov lus. Qhov no yog txoj hau kev uas Petus tau caum raws qhov tseeb. Qhov no yog txoj hau kev ntawm kev ua kom zoo tiav log. Petus raug ua kom zoo tiav log los ntawm Vajtswv cov lus, nws tau txais lub neej txoj sia los ntawm Vajtswv cov lus los, qhov tseeb raug nthuav tawm los ntawm Vajtswv tau dhau los ua nws lub neej txoj sia, thiab nws thiaj li dhau los ua ib tug neeg tau txais qhov tseeb lawm.

Los txog ntua thaum tib neeg tau ntsib tau pom Vajtswv txoj dej num thiab to taub qhov tseeb lawm, ces nws yog Ntxwgnyoog tus yeeb yam kav thiab tswj fwm lawv los sab hauv los. Yam tshwj xeeb, uas tau los ntawm tus yeeb yam yog dab tsi? Piv txwv li, vim li cas koj thiaj li qia dub? Vim li cas koj thiaj li tiv thaiv koj tus kheej qib dej num? Vim li cas koj thiaj muaj tej kev xav hauv nruab siab tau nchav zoo li ntawd? Vim li cas koj thiaj li zoo siab xyiv fab rau tej yam tsis ncaj ncees? Vim li cas koj thiaj li nyiam cov neeg phem no? Lub hauv paus rau koj txoj kev ntshaw rau tej yam zoo li ntawd yog dab tsi? Tej yam no los qhov twg los? Vim li cas koj thiaj li zoo siab los lees txais tej ntawd ua luaj? Los txog tam sim no, nej muaj kev to taub tag nrho tias qhov laj thawj rau txhua yam ntawm tej no ces yog Ntxwgnyoog cov kuab lom nyob rau hauv tib neeg xwb. Yog li ntawd Ntxwgnyoog cov kuab lom yog dab tsi? Cov kuab lom ntawd nthuav tawm tau li cas? Piv txwv li, yog koj nug tias, “Tib neeg yuav tsum ua neej nyob li cas? Qhov tib neeg yuav tsum ua neej nyob yog dab tsi?” ces tib neeg yuav teb tias, “Txhua tus tib neeg ua rau nws tus kheej thiab tus dab phem muab tus tom qab kawg.” Kab ntawv no nthuav tawm txog lub hauv paus tiag tiag ntawm qhov teeb meem. Ntxwgnyoog lub tswv yim thiab qhov laj thawj tau dhau los ua tib neeg lub neej lawm. Txawm hais tias tib neeg yuav caum dab tsi los xij, lawv ua li ntawd rau lawv tus kheej xwb—thiab yog li ntawd lawv tsuas ua lub neej rau lawv tus kheej lawm xwb. “Txhua tus tib neeg ua rau nws tus kheej thiab tus dab phem muab tus tom qab kawg”—qhov no yog tib neeg lub tswv yim rau kev ua neej, thiab nws kuj sawv cev tam rau tib neeg tus yeeb yam thiab. Cov lus no twb dhau los ua cov tib neeg ntiaj teb qias vuab tsuab tus yeeb yam thiab cov lus ntawd yog tib neeg ntiaj teb qias vuab tsuab tus yeeb yam phem lawm. Tus yeeb yam phem no twb dhau los ua lub hauv paus rau cov tib neeg ntiaj teb qias vuab tsuab qhov muaj txoj sia nyob lawm. Tau ntau txhiab xyoo lawm, cov tib neeg ntiaj teb qias vuab tsuab no tau ua neej raws li Ntxwgnyoog qhov kuab lom no los txog ntua rau niaj hnub nim no. Txhua yam uas Ntxwgnyoog ua yog ua rau nws tus kheej txoj kev xav tau, tej kev ntshaw, thiab tej hom phiaj xwb. Nws xav kom loj tshaj Vajtswv, kom khiav dim ntawm Vajtswv, thiab txeeb tswj tag nrho txhua yam uas Vajtswv tsim. Niaj hnub no, tej no yog tej uas Ntxwgnyoog ua rau tib neeg qias vuab tsuab ntag: Lawv txhua tus puav leej muaj tus yeeb yam phem, lawv txhua tus puav leej tsis lees paub Vajtswv thiab tawm tsam Vajtswv, thiab lawv xav tswj lawv tus kheej txoj hmoo thiab sim los tawm tsam Vajtswv tej kev coj kev qhia thiab tej kev npaj. Lawv tej kev ntshaw thiab tej kev xav tau mas zoo ib yam nkaus li Ntxwgnyoog tej kiag ntag. Vim yog li ntawd, tib neeg tus yeeb yam thiaj li yog Ntxwgnyoog tus yeeb yam. Tseeb tiag, tib neeg tej paj lug thiab tej paj lug ntawd thiaj li sawv cev rau noob neej tus yeeb yam thiab qhia txog lub ntsiab tseeb ntawm noob neej txoj kev qias vuab tsuab. Tej uas tib neeg xaiv ntawd yog tej uas lawv tus kheej nyiam xwb, thiab tej ntawd puav leej sawv cev rau tib neeg tus moj yam thiab txoj kev caum. Nyob rau hauv txhua lo lus uas ib tug tib neeg hais, thiab nyob rau hauv txhua yam uas lawv ua ntawd mas, txawm nws yuav qias npaum li cas los xij, qhov ntawd yeej npog tsis tau lawv tus yeeb yam li. Piv txwv li, feem ntau cov Falixais yeej qhuab qhia tau zoo heev, tiam sis thaum lawv hnov cov lus qhuab qhia thiab qhov tseeb uas Yexus nthuav tawm, ces tsis hais tias lees txais tej ntawd hos, lawv cia li teem txim rau tej ntawd. Qhov no muab cov Falixais tus yeeb yam thiab lub ntsiab tseeb uas dhuav thiab ntxub qhov tseeb ntawd qhia tshwm. Ib txhia tib neeg mas hais tau lus zoo heev thiab txawj zais lawv tus kheej heev, tiam sis tom qab lwm cov koom nrog lawv ua ke ib ntus lawm, ces lwm cov yuav paub hais tias lawv tus yeeb yam mas txawj ntxias heev thiab coj tsis ncaj. Tom qab uas koom nrog lawv ua ke tau ntev lawm, ces txhua tus puav leej pom lawv lub ntsiab tseeb thiab tus yeeb yam lawm. Nyob rau thaum kawg, lwm cov thiaj li tau cov lus xaus xws li nram qab no tias: Lawv yeej tsis hais ib lo lus tseeb li, thiab txawj dag. Kab lus no sawv cev rau tib neeg tus yeeb yam thiab nws yog kev piav qhia rau pom thiab ua pov thawj txog lawv tus yeeb yam thiab lub ntsiab tseem ceeb. Lawv lub tswv yim rau txoj kev ua neej tsis qhia rau txhua tus txog qhov tseeb, thiab tsis ntseeg siab rau leej twg li. Tib neeg tus yeeb yam phem mas muaj tej tswv yim tsis zoo thiab tej kuab lom. Tej thaum koj tus kheej yeej tsis ras txog tej ntawd li, thiab yeej tsis to taub tej ntawd li; txawm li ntawd los xij, txhua txhua lub sij hawm ntawm koj lub neej txoj sia yog mus raws li tej no xwb. Tshaj qhov no lawm, koj xav tias tej no yeej yog thiab muaj qab hau lawm, thiab yeej tsis muaj ib qho ua yuam kev hlo li. Qhov no txaus qhia tau lawm tias Ntxwgnyoog tej tswv yim tau dau los ua tib neeg tus yeeb yam lawm, thiab tias lawv ua neej nyob mus raws li tej ntawd li lawm, xav hais tias txoj kev ua neej zoo li no yeej zoo lawm, thiab yeej tsis muaj ib txoj kev xav los lees txim hloov dua siab tshiab kiag li. Yog li ntawd, lawv thiaj li nthuav tawm lawv tus yeeb yam phem xwm yeem tas li, thiab lawv ua lub neej raws li Ntxwgnyoog tej tswv yim xwm yeem tas mus li. Ntxwgnyoog tus yeeb yam yog tib neeg lub neej txoj sia, thiab nws yog tib neeg tus yeeb yam thiab lub ntsiab tseeb.

Lub hom phiaj ntawm txoj kev qhia qhov tseeb kom meej meej ntawd yog los pab kom tib neeg to taub thiab xyaum ua raws qhov tseeb thiab hloov pauv tau lawv tus moj yam xwb. Nws tsis yog coj qhov kaj thiab kev zoo siab me ntsis los rau hauv lawv lub siab thaum lawv to taub qhov tseeb lawm xwb. Yog koj to taub qhov tseeb tiam sis tsis xyaum ua raws qhov tseeb ntawd li, ces qhov qhia qhov tseeb thiab to taub qhov tseeb ntawd tsis muaj qab hau dab tsi li. Qhov teeb meem yog dab tsi thaum tib neeg to taub qhov tseeb tiam sis tsis muab qhov tseeb ntawd coj los xyaum ua raws nas? Qhov no ua pov thawj qhia tias lawv tsis nyiam qhov tseeb, tias hauv lawv lub siab, lawv tsis lees txais qhov tseeb, txawm yog qhov twg los lawv yuav tsis tau txais Vajtswv tej koob hmoov thiab lub hwv tsam uas los tau txoj kev cawm dim li. Qhov tib neeg yuav tau txais txoj kev cawm dim los sis tsis tau ntawd, qhov tseem ceeb ces yog qhov seb lawv puas muaj peev xwm lees txais thiab xyaum ua raws qhov tseeb xwb. Yog koj tau muab txhua qhov tseeb uas koj to taub ntawd coj los xyaum ua raws, ces koj yuav tau txais Vajntsujplig txoj kev qhuab qhia, kev to taub zoo thiab kev coj qhia, thiab yuav muaj peev xwm to taub txog qhov muaj tiag ntawm qhov tseeb, thiab yuav to taub txog qhov tseeb tob dua, thiab yuav tau txais qhov tseeb thiab Vajtswv txoj kev cawm dim. Ib txhia tib neeg mas tsis muaj peev xwm xyaum ua raws qhov tseeb li, lawv pheej yws hais tias Vajntsujplig mas nim tsis qhia lawv li los sis tsis qhia kom lawv paub qhov tseeb li, tias Vajtswv mas nim tsis muab lub zog rau lawv li. Qhov no tsis yog lawm; qhov no yog kev to taub Vajtswv yuam kev lawm. Vajntsujplig txoj kev qhuab qhia thiab kev to taub zoo ntawd yog tsim los ntawm lub hauv paus ntawm tib neeg txoj kev koom tes. Tib neeg yuav tsum ua siab dawb paug, thiab txaus siab hlo los xyaum ua raws qhov tseeb, thiab txawm lawv txoj kev to taub yuav tob los sis ntiav los xij, lawv yuav tsum muaj peev xwm muab qhov tseeb ntawd coj los xyaum ua raws. Tsuas yog thaum ntawd xwb Vajntsujplig thiaj li qhia tau lawv thiab qhia kom lawv paub qhov tseeb. Yog tib neeg to taub qhov tseeb tiam sis tsis muab qhov tseeb ntawd coj los xyaum ua raws li—yog lawv tsuas tos kom Vajntsujplig ua thiab yuam kom lawv muab qhov tseeb ntawd coj los xyaum ua raws xwb—ces tsis yog lawv tsis ua hauj lwm kiag li lod? Vajtswv yeej tsis muaj hnub yuam tib neeg ua ib yam dab tsi li. Yog tib neeg to taub qhov tseeb tiam sis tsis txaus siab hlo muab qhov tseeb ntawd coj los xyaum ua raws li, ces qhov no qhia tau hais tias lawv tsis nyiam qhov tseeb, los sis tias lawv tus yam ntxwv tsis zoo thiab muaj qee yam txhaws lawm. Tiam sis yog tib neeg muaj peev xwm thov Vajtswv no, Vajtswv kuj yuav ua thiab; tsuas yog lawv tsis txaus siab hlo xyaum ua raws qhov tseeb thiab kuj ho tsis thov Vajtswv li thiab xwb ces Vajntsujplig thiaj li yuav tsis ua hauj lwm nyob rau hauv lawv. Tseeb tiag, txawm tib neeg yuav muaj hom kev nyuaj dab tsi los xij, yeej yuav tsum daws tau xwb; qhov tseem ceeb ces yog seb lawv puas muaj peev xwm xyaum ua raws li qhov tseeb los sis tsis muaj xwb. Niaj hnub no, tej teeb meem ntawm txoj kev qias vuab tsuab uas nyob rau hauv nej ntawd tsis yog ib tug kab khees xaws, tej teeb meem ntawd tsis yog ib yam kab mob uas kho tsis tau. Yog nej txiav txim siab los xyaum ua raws qhov tseeb tau, ces nej yeej yuav tau txais Vajntsujplig tes hauj lwm, thiab yeej yuav hloov pauv tau tus moj yam qias vuab tsuab no xwb. Txhua yam yog nyob ntawm qhov seb koj txiav txim siab puas tau los xyaum ua raws qhov tseeb xwb, qhov no yog qhov tseem ceeb. Yog koj xyaum ua raws qhov tseeb, yog koj taug txoj kev uas caum qhov tseeb, ces koj yuav muaj peev xwm los txais Vajntsujplig tes hauj lwm, thiab yeej yuav raug cawm dim xwb xwb li. Yog txoj kev koj taug ntawd yog txoj tsis yog lawm, ces koj yuav plam Vajntsujplig tes hauj lwm ntag, ib kauj ruam tsis yog xwb yuav ua rau yuam kev mus rau lwm txoj lawm, thiab koj yuav tag li ntawd lawm xwb, thiab txawm koj yuav ntseeg mus pes tsawg xyoo ntxiv los xij, koj yuav tsis tau txais txoj kev cawm dim li lawm. Piv txwv li, thaum lawv ua hauj lwm, ib txhia tib neeg yeej tsis xav txog qhov yuav ua tes hauj lwm ntawd li cas kom muaj txiaj ntsim rau Vajtswv lub tsev thiab mus raws li Vajtswv lub siab nyiam li—vim li ntawd qhov lawv ua ntau tshaj ces yog ua siab twm xeeb thiab ua phem xwb, qhov ntawd Vajtswv tsis nyiam thiab Vajtswv ntxub heev; thiab qhov ua li ntawd, lawv twb raug muab nthuav tawm thiab muab ntiab tawm mus lawm. Yog tib neeg muaj peev xwm nrhiav qhov tseeb thiab xyaum ua raws li qhov tseeb nyob rau hauv txhua yam lawm, ces lawv twb taug tau txoj kev yog ntawm txoj kev ntseeg Vajtswv lawm, yog li ntawd thiaj li muaj kev cia siab txog qhov yuav dhau los ua ib tug neeg uas ua tau raws li Vajtswv lub siab nyiam. Ib txhia tib neeg mas to taub qhov tseeb tiam sis tsis muab qhov tseeb ntawd coj los xyaum ua raws li. Tiam sis, lawv ho ntseeg tias qhov tseeb tsis muaj dab tsi tshaj qhov no li, thiab tsis muaj peev xwm daws tau lawv tus kheej tej kev xav thiab tus moj yam qias vuab tsuab. Cov tib neeg zoo li no tsis txaus luag lod? Tsis yog lawv ua tshaj dhau lawm lod? Tsis yog lawv xav tias lawv ntse tshaj txhua tus lawm lod? Yog tib neeg muaj peev xwm ua raws li qhov tseeb, ces yeej hloov pauv tau lawv tus moj yam qias vuab tsuab xwb. Yog lawv txoj kev ntseeg thiab kev ua dej num rau Vajtswv ntawd mus raws li lawv tus kheej tus cwj pwm xwb, ces lawv yeej yuav tsis muaj ib tug muaj peev xwm hloov pauv tau lawv tus moj yam li. Muaj ib txhia tib neeg mas txhawj txog lawv tus kheej tej kev xaiv yuam kev tag hnub li. Txawm yog qhia ib qho tseeb xwb los, lawv yeej tsis xav txog qhov tseeb ntawd ib qho los sis sim muab qhov tseeb ntawd coj los xyaum ua raws li, tiam sis ho pheej xaiv lawv tus kheej txoj kev xwb. Qhov coj tus cwj pwm zoo li no cas yuav yog ib txoj kev uas ruam ua luaj li; tseeb tiag, lawv yeej tsis paub ib yam zoo thaum lawv pom yam zoo ntawd li, thiab yeej npaj mus muaj lub neej tsis zoo lawm. Kev xyaum ua raws qhov tseeb yooj yim npaum li ntawd; txawm koj yuav xyaum ua raws los sis tsis xyaum los xij nws tseem ceeb npaum li ntawd. Yog tias koj yog ib tug neeg uas twb txiav txim siab los xyaum ua raws qhov tseeb lawm, ces koj txoj kev xav phem, txoj kev tsis muaj peev xwm thiab tus moj yam qias vuab tsuab yuav maj mam daws tau thiab hloov pauv mus; qhov no yog nyob ntawm seb koj lub siab puas nyiam qhov tseeb los sis tsis nyiam, seb koj puas muaj peev xwm los lees txais qhov tseeb los sis tsis muaj, seb koj puas tuaj yeem raug kev txom nyem thiab tiv ib txoj kev txom nyem kom tau txais qhov tseeb los sis tsis tuaj yeem xwb. Yog koj yeej nyiam qhov tseeb tiag tiag, ces koj yuav muaj peev xwm tiv txhua hom kev mob siab kom tau txais qhov tseeb ntawd xwb, txawm tib neeg yuav thuam, txiav txim, los sis tso tseg los xij. Koj yuav tsum ua siab ntev thiab ua tiag tiv qhov no; mas Vajtswv thiaj li yuav foom koob hmoov thiab tiv thaiv koj, Nws yuav tsis tso koj tseg los sis tsis quav ntsej koj li—qhov no yeej muaj tseeb. Yog koj thov Vajtswv los ntawm ib lub siab uas ntshai Nws, vam khom rau Vajtswv thiab hwm Vajtswv, ces yeej yuav tsis muaj ib yam dab tsi uas koj yuav mus tsis dhau li. Tej zaum koj yuav muaj ib tug moj yam qias vuab tsuab, thiab tej zaum koj yuav ua txhaum, tiam sis yog koj muaj ib lub siab uas ntshai Vajtswv, thiab yog koj ua tib zoo taug txoj kev uas caum qhov tseeb, ces koj yeej yuav muaj peev xwm sawv khov kho, thiab Vajtswv yeej yuav coj thiab tiv thaiv koj xwb xwb li.

Yog koj xav kom to taub qhov tseeb, nws tseem ceeb heev uas koj yuav tsum paub tias yuav noj thiab haus Vajtswv cov lus li cas. Yog koj nyeem Vajtswv cov lus tsawg dhau heev lawm, tsis mob siab nyeem cov lus ntawd, thiab tsis ua tib zoo xav cov lus ntawd los ntawm koj lub siab, ces koj yuav tsis muaj peev xwm to taub qhov tseeb. Tag nrho qhov koj muaj peev xwm to taub ces tsuas yog kev qhuab qhia me ntsis xwb, ces yog li nws yuav ua rau koj to taub Vajtswv txoj kev xav thiab Vajtswv lub hom phiaj nyob rau hauv Nws cov lus tau nyuaj heev. Yog koj tsis to taub cov hom phiaj thiab qhov tshwm sim uas Vajtswv cov lus npaj tsim ua kom tiav, yog koj tsis to taub yam Nws cov lus nrhiav xav ua kom tiav thiab ua kom tib neeg zoo tiav log, yog koj tsis to taub tej no, ces nws ua pov thawj qhia tau tias koj tseem tsis tau nkag siab qhov tseeb li. Vim li cas Vajtswv thiaj li hais yam Nws hais ntawd? Vim li cas Nws thiaj hais hauv lub suab ntawd? Vim li cas Nws thiaj li mob siab hlo thiab ua siab dawb paug rau hauv txhua lo lus uas Nws hais? Vim li cas Nws thiaj xaiv siv qees cov lus xwb? Koj puas paub thiab? Yog koj tsis tuaj yeem hais tau tseeb tiag, nws txhais tias koj tsis to taub Vajtswv txoj kev xav los sis Nws cov kev xav. Yog koj tsis to taub lub ntsiab nram qab Nws cov lus, ces koj yuav muaj peev xwm to taub los sis xyaum ua raws qhov tseeb tau li cas? Yuav kom tau txais qhov tseeb mas, koj yuav tsum xub to taub seb Vajtswv hais li cas nyob rau hauv txhua txoj lus uas Nws hais tawm, ces tom qab ntawd muab coj los xyaum ua raws, ua kom Vajtswv cov lus ciaj sia nyob rau hauv koj, thiab rais los ua qhov muaj tiag rau koj. Qhov ua li ntawd ces koj thiaj li yuav to taub qhov muaj tiag ntawm qhov tseeb. Tsuas yog thaum koj muaj ib qho kev to taub txhij txhua ntawm Vajtswv txoj lus lawm xwb ces koj thiaj li tuaj yeem to taub qhov tseeb. Tom qab tau los to taub ob peb npe ntawv thiab tej kev qhuab qhia lawm, koj xav tias koj to taub qhov tseeb thiab muaj qhov tseeb lawm. Qhov no yog kev dag ntxias yus tus kheej. Koj haj tseem tsis to taub tias vim li cas Vajtswv cheem tsum kom tib neeg xyaum ua raws qhov tseeb. Qhov no ua pov thawj qhia tias koj tsis to taub Vajtswv txoj kev xav, thiab tias koj tseem tsis to taub qhov tseeb. Tseeb tiag, Vajtswv tsim qhov kev cheem tsum no rau tib neeg los ntxuav lawv kom dawb huv thiab cawm lawv, kom tib neeg thiaj li tshem tau lawv tus moj yam qias vuab tsuab tawm, thiab rais los ua cov uas paub thiab mloog Vajtswv lus. Qhov no yog lub hom phiaj uas Vajtswv xav ua kom tiav los ntawm qhov cheem tsum kom tib neeg xyaum ua raws qhov tseeb.

Vajtswv nthuav tawm qhov tseeb rau cov tib neeg uas nyiam qhov tseeb, nqhis qhov tseeb, thiab nrhiav qhov tseeb. Ntawm cov uas txhawj xeeb txog lawv tus kheej nrog rau cov npe ntawv thiab tej kev qhuab qhia thiab nyiam hais lus ntev ntev, khav theeb, lawv yuav muab tsis tau qhov tseeb li; lawv tab tom dag lawv tus kheej xwb. Lawv txoj kev xam pom txog qhov tseeb thiab Vajtswv cov lus ntawd mas yuam kev lawm, lawv tig lawv lub caj dab mus nyeem qhov yog xwb—lawv txoj kev xam pom mas puav leej yuam kev tag nrho lawm. Ib txhia tib neeg xum kawm Vajtswv cov lus. Lawv ib txwm kawm seb Vajtswv cov lus tham txog lub hom phiaj los sis txog qhov yuav tau txais koob hmoov li cas. Lawv mas xav paub cov lus no tshaj plaws li. Yog Vajtswv cov lus tsis mus raws li lawv tej kev xav phem thiab tsis tau raws li lawv txoj kev ntshaw rau cov koob hmoov, ces lawv yuav xav phem, tsis caum raws qhov tseeb mus ntxiv, thiab tsis xav fij rau Vajtswv lawm. Nov qhia tau tias lawv tsis muaj siab rau qhov tseeb. Raws li qhov tshwm sim, lawv tsis mob siab coj raws li qhov tseeb tiag tiag; lawv tsuas muaj cuab kav lees txais qhov tseeb uas mus raws li lawv tej kev xav phem thiab kev xav hauv nruab siab xwb. Txawm cov tib neeg zoo li no mob siab heev rau lawv txoj kev ntseeg Vajtswv thiab sim txhua txoj kev uas lawv tuaj yeem ua qee yam zoo thiab qhia lawv tus kheej zoo rau lwm tus los, lawv tsuas ua nws txhawm rau kev tau txais ib txoj hauv kev kawg zoo rau lub neej tom ntej xwb. Tseeb tiag txawm lawv kuj muaj feem koom rau hauv lub neej ntawm pawg ntseeg, noj thiab haus Vajtswv cov lus los xij, lawv yuav tsis xyaum ua raws li qhov tseeb los sis tau txais qhov tseeb li. Muaj ib txhia tib neeg uas noj thiab haus Vajtswv cov lus, tiam sis tsuas yog los ntawm tej kev xav phem xwb; lawv xav tias lawv muab tau qhov tseeb los ntawm kev to taub ob peb npe ntawv thiab tej kev qhuab qhia. Cas lawv yuav ruam ua luaj li! Vajtswv txoj lus yog qhov tseeb. Txawm li cas los xij, yog koj muab tsis tau qhov tseeb los ntawm qhov noj thiab haus Vajtswv cov lus, ces yam koj muab tau yuav yog cov npe ntawv thiab tej kev qhuab qhia xwb. Koj tsis paub tias kev muab tau qhov tseeb txhais tau li cas. Tej zaum koj yuav tuav cov lus ntawm Vajtswv nyob rau hauv koj xib teg, tiam sis tom qab tau nyeem cov lus ntawd lawm koj tseem tsis to taub Vajtswv txoj kev xav, koj tsuas tau txais qee cov npe ntawv thiab tej kev qhuab qhia xwb. Yog koj tsis paub tias yuav xyaum ua raws qhov tseeb li cas los sis yuav coj raws cov hauv paus ntsiab lus li cas, ces koj tseem tsis muaj qhov muaj tiag ntawm qhov tseeb. Koj yuav tau nquag nyeem Vajtswv cov lus, tab sis tom qab ntawd, koj tseem tsis to taub Vajtswv txoj kev xav, thiab tsuas paub qee cov ntaub ntawv thiab cov lus qhuab qhia xwb. Yuav noj thiab haus Vajtswv cov lus li cas thiaj li to taub qhov tseeb? Ua ntej tshaj plaws, koj yuav tsum paub tias Vajtswv txoj lus tsis yog ncaj ncaj; Vajtswv txoj lus mas tob heev. Txawm ib sob lus ntawm Vajtswv cov lus xwb los yeej cheem tsum tag nrho ib sim neej mas thiaj li paub. Yog tsis paub kom ntau lub xyoo, es koj yuav ua li cas to taub Vajtswv txoj lus? Yog, thaum nyeem Vajtswv cov lus, koj tsis to taub Vajtswv txoj kev xav, thiab tsis to taub cov kev xav ntawm Nws cov lus, lawv qhov chaw chiv thawj, qhov tshwm sim uas lawv xav nrhiav kom tau, los sis yam uas lawv nrhiav ua kom tiav, ces qhov ntawd puas txhais tau tias koj to taub qhov tseeb? Tej zaum koj tau nyeem Vajtswv cov lus ntau zaus lawm thiab tej zaum koj tuaj yeem nco tau ntau nqe rau lub siab, tiam sis koj tsis tuaj yeem xyaum ua raws li qhov tseeb thiab tsis tau hloov kiag li, thiab koj txoj kev sib raug zoo nrog Vajtswv mas tseem nrug deb thiab mus deb heev li yav dhau los. Thaum ntsib qee yam uas tsis haum nrog koj tej kev xav phem, koj tseem ua xyem xyav rau Nws, thiab koj tsis to taub Nws, tab sis nrog Nws sib cam thiab zais tej kev xav phem txog Nws thiab to taub Nws yuam kev, tawm tsam Nws thiab haj tseem hais lus tuam mom Nws thiab. Hom moj yam no yog dab tsi? Tus moj yam no yog ib qho kev khav theeb, kev dhuav qhov tseeb. Cov tib neeg uas khav theeb tshaj thiab dhuav qhov tseeb tshaj ntawd tuaj yeem lees txais los sis xyaum ua raws qhov tseeb li cas? Cov tib neeg zoo li no yeej tsis muaj peev xwm tau txais qhov tseeb los sis Vajtswv hlo li.

Tau hais lawm tias “Tus uas raws qab mus txog qhov kawg ces yuav raug cawm,” tab sis qhov no puas yooj yim muab coj los xyaum ua mas? Nws tsis yooj yim, thiab ntau tus uas raug tus zaj loj liab ploog ntawd caum tua thiab tsim txom cia li me siab thiab ntshai raws Vajtswv qab lawm. Vim li cas lawv thiaj li ntog lawm? Vim lawv tsis muaj txoj kev ntseeg tiag tiag. Ib txhia tib neeg mas lees txais tau qhov tseeb, thov Vajtswv, vam khom rau Vajtswv, thiab lawv sawv khov kho thaum raug tej kev sim siab thiab kev ceeb laj txom nyem, hos ib txhia mas raws tsis tau kom mus txog qhov kawg. Mus txog qee theem thaum raug tej kev sim siab thiab kev ceeb laj txom nyem, ces lawv yuav ntog, plam lawv tej lus tim khawv, thiab tsis muaj peev xwm tsa kom lawv tus kheej sawv los thiab mus txuas ntxiv li lawm. Txhua yam uas tshwm sim rau txhua hnub, loj los sis me, uas muaj peev xwm ua tau kom koj txoj kev txiav txim siab ruaj khov ntawd co qig txoog, nyob hauv koj lub siab, los sis txwv koj qhov peev xwm ua koj tes dej num thiab koj qhov kev nce qib lawm tom ntej mas cheem tsum kev saib xyuas kom zoo; koj yuav tsum ua tib zoo ntsuam xyuas tej ntawd kom zoo thiab nrhiav qhov tseeb. Tej no ces yog tag nrho tej teeb meem uas yuav tsum tau muab daws thaum koj tau ntsib tau pom lawm. Ib txhia neeg cia li xav phem, yws, thiab tso lawv tes dej num tseg thaum lawv ntsib tej kev nyuaj, thiab lawv tsis muaj peev xwm nkag rov qab los sawv tau tom qab ib qho teeb meem. Tag nrho cov neeg no yog cov neeg ruam uas tsis nyiam qhov tseeb, thiab lawv yuav muab tsis tau nws txawm yuav yog ib tiam neeg ntawm txoj kev ntseeg los xij. Cov neeg ruam li ntawd yuav ua cas raws qab mus txog qhov kawg mas? Yog ib yam twg tshwm sim rau koj kaum zaus, tab sis koj tsis tau ib qho dab tsi los ntawm nws li, ces koj yog ib tug neeg dog dig, neeg tsis muaj nuj nqis dab tsi li. Cov neeg ntse thiab cov uas muaj peev xwm tiag uas to taub tej xwm txheej sab ntsujplig yog cov nrhiav qhov tseeb; yog muaj dab tsi tshwm sim rau lawv kaum zaus, ces, tej zaum nyob rau yim qhov ntawd, lawv yuav muaj peev xwm muab tau tej yam kev tig ras to taub, kawm tau qee yam kev qhia, to tau qee qhov tseeb, thiab muaj qee yam kev nce qib. Thaum muaj tej yam tshwm sim rau ib tug neeg ruam kaum zaus—tus uas tsis to taub tej xwm txheej sab ntsuj plig—ces yeej tsis muaj ib zaug uas nws yuav muaj txiaj ntsim rau lawv lub neej li, yeej tsis muaj ib zaug uas nws hloov tau lawv li, thiab yeej tsis muaj ib zaug uas nws ua rau lawv paub lawv lub ntsej muag phem li, txawm yog qhov twg los lawv tag li ntawd lawm xwb. Txhua zaus uas muaj dab tsi tshwm sim rau lawv, lawv ntog vig voog xwb, thiab txhua zaus uas lawv ntog, yuav tsum muaj lwm tus los txhawb lawv thiab ntxias lawv; yog tsis muaj kev txhawb thiab kev ntxias, ces lawv yeejsawv tsis taus li. Yog hais tias, txhua zaus ua muaj ib yam dab tsi tshwm sim, ces lawv muaj kev phom sij rau qhov yuav ntog xwb, thiab yog hais tias, txhua zaus, lawv muaj kev phom sij qhov uas yuav raug kev puas ntsoog, ces qhov ntawd tseem tsis yog qhov kawg ntawm lawv thiab lod? Puas muaj lwm yam laj thawj dab tsi rau cov neeg uas siv tsis tau ntawd kom raug cawm? Vajtswv txoj kev cawm dim rau noob neej yog ib txoj kev cawm dim rau cov uas nyiam qhov tseeb, ib txoj kev cawm dim rau qhov ntawm lawv uas muaj kev npaj siab thiab kev txiav txim siab ruaj khov, thiab lawv qhov kev ntshaw qhov tseeb thiab txoj kev ncaj ncees nyob hauv lawv lub siab. Ib tug neeg qhov kev txiav txim siab ruaj khov yog ib qho ntawm lawv nyob rau hauv lawv lub siab uas ntshaw txoj kev ncaj ncees, txoj kev zoo, thiab qhov tseeb, thiab muaj qhov kev txawj xav txog qhov zoo qhov phem. Vajtswv cawm qhov no ntawm tib neeg, thiab los ntawm nws, Nws hloov lawv tus moj yam qias vuab tsuab, es kom lawv to taub thiab muab tau qhov tseeb, es kom lawv tus moj yam qias vuab tsuab thiaj raug ntxuav kom huv, es lawv tus moj yam ntawm lub neej txoj sia thiaj li hloov. Yog koj tsis muaj tej no nyob rau hauv koj, ces koj yuav tsis raug cawm. Yog hais tias, nyob rau hauv koj, tsis muaj kev nyiam qhov tseeb los sis txoj kev ntshaw kom muaj txoj kev ncaj ncees thiab qhov kev kaj; yog hais tias, thaum twg los xij uas koj ntsib kev phem, koj tsis muaj lub siab tawv txaus muab tej yam phem ntawd cuam pov tseg los sis qhov kev txiav txim siab ruaj khov los tiv kev txom nyem; yog hais tias, tshaj qhov ntawd, koj txoj kev xav txog qhov zoo qhov phem ntawd loog tag lawm; yog hais tias koj lub tswv yim siv txais qhov tseeb kuj loog tag lawm, thiab yeej tsis paub txog qhov tseeb thiab txog tej xwm txheej uas tshwm sim tuaj; thiab yog hais tias koj yeej thoob tsib txog txhua yam xwm txheej, thiab thaum ntsib ib yam dab tsi uas ua rau koj ntog es koj tsis muaj peev xwm los nrhiav qhov tseeb los daws teeb meem thiab pheej xav phem tas li, ces yuav tsis muaj kev cawm tau koj li lawm. Ib tug neeg zoo li ntawd tsis muaj ib yam dab tsi uas yuav hais lus zoo rau lawv tau li, tsis muaj ib yam dab tsi uas tsim nyog Vajtswv ua hauj lwm rau li. Lawv txoj kev txawj xav txog qhov zoo qhov phem ntawd loog tag lawg lawm, lawv lub siab lo av nkos tag lawm, thiab lawv tsis nyiam qhov tseeb, los sis tsis ntshaw txoj kev ncaj ncees nyob tob hauv lawv lub siab, thiab txawm Vajtswv yuav hais meej thiab tshab npaum li cas txog qhov tseeb los xij, lawv yeej tsis muaj ib lo lus teb me me kiag li, cuag nkaus li lawv lub siab twb tuag lawm xwb. Tej no tseem tsis yog tag rau lawv lawm thiab lod? Ib tug neeg uas tshuav ib txoj pab nyob hauv lawv ces yeej siv tej cuab yeej pab ua pa cawm tau, tab sis, yog lawv twb tuag lawm thiab lawv tus ntsuj twb tawm mus lawm, ces tej cuab yeej pab ua pa yeej ua tsis tau dab tsi li. Thaum ntsib teeb meem thiab tej kev nyuaj lawm, yog ib tug tib neeg twg thim rov qab thiab zam tej teeb meem ntawd, lawv tsis nrhiav qhov tseeb hlo li, thiab lawv xaiv ua qhov tsis zoo thiab tsis ua lawv tes hauj lwm, ces yog lawv nthuav tawm tias lawv zoo li cas tiag tiag. Cov tib neeg zoo li no tsis muaj kev ntsib kev pom los sis lus tim khawv kiag li. Lawv tsuas yog cov neeg uas vam khom lwm tus, yog lub nra hnyav heev xwb, lawv tsis muaj nuj nqis nyob rau hauv Vajtswv lub tsev li, thiab lawv yeej yuav zoo li ntawd tiag tiag. Tsuas yog cov uas tuaj yeem nrhiav qhov tseeb los daws teeb meem xwb mas thiaj li yog cov tib neeg uas muaj lub siab, thiab tsuas yog lawv xwb mas thiaj li tuav tau tej lus tim khawv ruaj. Thaum koj ntsib teeb meem thiab tej kev nyuaj, koj yuav tsum ua siab txias txias rau tej ntawd, thiab xav txog tej ntawd kom yog, thiab koj yuav tsum xaiv. Koj yuav tsum kawm kom paub siv qhov tseeb los daws teeb meem. Txawm qhov tseeb uas koj ib txwm to taub ntawd yuav tob los sis ntiav los xij, koj yuav tsum siv qhov tseeb ntawd. Qhov tseeb tsis lam yog cov lus uas tawm ntawm koj lub qhov ncauj los thaum muaj qee yam tshwm sim rau koj xwb, los sis qhov tseeb ntawd tsis yog siv nthuav tawm los daws lwm tus tej teeb meem xwb; tiam sis, yog siv qhov tseeb ntawd los daws teeb meem thiab tej kev nyuaj uas koj muaj. Qhov ntawd yog qhov uas tseem ceeb tshaj plaws. Thiab tsuas yog thaum koj daws tau koj tus kheej tej teeb meem lawm xwb mas koj thiaj li yuav muaj peev xwm mus daws tau lwm tus tej teeb meem. Vim li cas thiaj hais tias Petus yog ib lub txiv? Vim hais tias muaj tej yam muaj nuj nqis nyob rau hauv nws, tej yam tsim nyog muab kho kom zoo tiav log; Nws nrhiav qhov tseeb hauv txhua yam, muaj kev txiav txim siab, thiab ua lub siab tawv qhawv; nws muaj qhov laj thawj, txaus siab tiv kev txom nyem, thiab nyiam qhov tseeb nyob rau hauv nws lub siab; nws tsis tso txhua yam uas tau tshwm sim lawm tseg, thiab nws muaj peev xwm kawm paub los ntawm txhua yam. Tej no puav leej yog yam zoo. Yog koj tsis muaj cov kev zoo no ib qho li, ces txhais tau hais tias muaj teeb meem lawm. Qhov koj yuav tau txais qhov tseeb thiab raug cawm dim ntawd mas yuav tsis yooj yim. Yog koj tsis paub xyov yuav ua li cas los sis tsis muaj kev paub li, ces koj yuav tsis muaj peev xwm daws lwm tus tib neeg tej kev nyuaj li. Vim koj tsis muaj peev xwm xyaum ua raws thiab paub Vajtswv cov lus, thiab tsis paub xyov yuav ua li cas thaum muaj tej yam tshwm sim rau koj, ces cia li chim siab—los kua muag—thaum koj ntsib teeb meem, thiab xav phem thiab khiav kom deb thaum koj raug qee yam uas tsis tshua zoo, thiab tsis muaj peev xwm xav kom yog mus ib txhis li lawm—vim yog txhua yam no, yeej yuav tsis muaj hnub uas koj yuav to taub qhov tseeb txog lub neej txoj sia li. Koj yuav ua li cas pab cuam tau lwm tus yog tsis muaj kev to taub lub neej txoj sia? Yuav kom pab cuam tau rau tib neeg lub neej txoj sia mas, koj yuav tsum paub qhov tseeb kom meej meej thiab muaj peev xwm paub tej hauv paus ntsiab lus ntawm txoj kev xyaum ua raws kom meej meej mas thiaj li yuav daws tau teeb meem. Hais txog tus neeg uas muaj siab muaj ntsws, ces koj tsuas hais me ntsis xwb, ces lawv yeej nkag siab lawm. Tiam sis yog tsuas to taub qhov tseeb me ntsis xwb yuav daws tsis tau. Lawv kuj yuav tsum muaj txoj kev thiab tej hauv paus ntsiab lus ntawm txoj kev xyaum ua raws thiab. Tsuas yog qhov no xwb thiaj li yuav pab lawv xyaum ua raws li qhov tseeb. Tab txawm thaum tib neeg to taub txhua yam ntawm sab ntsujplig, thiab tsuas yog hais ob peb lo lus xwb es lawv twb to taub tej ntawd lawm los xij, yog lawv tsis xyaum ua raws li qhov tseeb ces lawv yeej tsis muaj kev to taub qhov tseeb txog lub neej txoj sia li. Yog lawv lees txais tsis tau qhov tseeb ces lawv tag li ntawd lawm xwb, ces lawv yeej yuav tsis muaj hnub muaj peev xwm to taub txog qhov muaj tiag ntawm qhov tseeb li. Koj tuav tau qee tus neeg txhais tes thaum koj qhia lawv, mas ntxim zoo li lawv to taub thaum lub sij hawm ntawd, tiam sis kiag thaum koj tso lawv tseg lawm, ces lawv rov qab paub tsis meej dua lawm. Qhov no tsis yog ib tug neeg uas to taub txog tej ntawm sab ntsujplig. Txawm koj yuav ntsib teeb meem dab tsi los xij, yog koj xav phem thiab qaug zog, ces koj tsis muaj lus tim khawv kiag li, thiab koj tsis koom tes nrog yam uas koj yuav tsum ua thiab yam uas koj tsim nyog koom tes nrog, ces qhov no ua pov thawj qhia tau hais tias koj tsis muaj Vajtswv nyob rau hauv koj lub siab, thiab koj tsis yog ib tug neeg uas nyiam qhov tseeb. Txawm Vajntsujplig tes hauj lwm yuav txhawb tib neeg lub siab li cas los xij, tsuas yog tau ntsib tau pom Vajtswv tes hauj lwm tau ntau xyoo, mloog ntau qhov tseeb, muaj ib lub siab uas txawj xav me ntsis, thiab vam khom rau kev tswj yus tus kheej xwb, ces yam tsawg kawg tib neeg yuav tsum muaj peev xwm ua tau raws li cov qauv thiab tsis raug lawv lub siab cem lawm. Tib neeg yuav tsum tsis txhob tsis paub thiab qaug zog li tam sim no, thiab nws yog ib yam uas xav tsis tawm li tias lawv muaj tus yam ntxwv zoo li no. Tej zaum ob peb xyoos dhau los no nej tsis meej pem lawm, tsis caum qhov tseeb hlo li los sis tsis nce qib kiag li lawm. Yog tias tsis yog li no, yog ua li cas es nej thiaj li tseem tsis paub thiab ruam ua luaj li? Thaum nej zoo li no lawm, nws yog vim nej tus kheej txoj kev ruam thiab kev tsis paub dab tsi nkaus xwb, thiab nej yeej liam tsis tau rau lwm tus li. Qhov tseeb tsis xaiv leej twg ntsej muag. Yog koj tsis lees txais qhov tseeb, thiab koj tsis nrhiav qhov tseeb los daws teeb meem, ces koj yuav hloov pauv tau li cas? Ib txhia tib neeg xav hais tias lawv lub peev xwm qis heev thiab tias lawv tsis muaj lub peev xwm los txais, yog li ntawd lawv thiaj li txwv lawv tus kheej, thiab lawv xav hais tias txawm lawv yuav caum npaum li cas los xij, lawv yuav tsis muaj peev xwm ua tau raws li Vajtswv tej kev cheem tsum li. Lawv xav hais tias txawm lawv yuav siv zog npaum li cas los xij, nws siv tsis tau, thiab tsuas tag li ntawd lawm xwb, yog li ntawd lawv thiaj li pheej xav phem, vim li ntawd, tab txawm twb ntseeg Vajtswv los tau ntau lub xyoo lawm los xij, lawv yeej tseem tsis tau txais ib qho tseeb li. Yog tsis siv zog ua hauj lwm los caum qhov tseeb, yog koj hais tias koj tsis muaj peev xwm, koj swb rau koj tus kheej, thiab koj ib txwm muaj tus yam ntxwv xav phem, vim yog li ntawd, koj thiaj li tsis to taub qhov tseeb uas koj tsim nyog to taub los sis xyaum ua raws li qhov tseeb los ntawm koj lub peev xwm ntawd, ces koj tsis yog tus uas cuam tshuam koj tus kheej xwb lod? Yog koj pheej hais tias koj lub peev xwm zoo tsis txaus, ces qhov no tsis yog kev khiav thiab kev tsis quav ntsej lub luag hauj lwm xwb lod? Yog koj tuaj yeem raug kev txom nyem, tiv kev txom nyem, thiab muab kom tau Vajntsujplig tes hauj lwm, ces koj yeej yuav muaj peev xwm to taub qee qhov tseeb thiab to taub qhov tseeb txog qee yam uas muaj tiag xwb xwb li. Yog koj tsis cia siab los sis vam khom rau Vajtswv, thiab koj swb rau koj tus kheej yam tsis siv ib qho zog los sis tiv ib qho kev txom nyem li, thiab cia li tso tseg lawm xwb, ces koj tsis muaj qab hau, thiab tsis muaj lub siab uas txawj xav thiab laj thawj ib qho me me li. Txawm koj yuav tsis muaj peev xwm los sis muaj peev xwm heev los xij, yog koj muaj kev xav zoo xav phem thiab muaj laj thawj me ntsis, koj yuav tsum ua qhov uas koj tsim nyog ua thiab koj lub luag hauj lwm kom tiav zoo; ua ib tug neeg tso tes plau mas yog ib qho phem tshaj thiab ib qho ntxeev siab rau Vajtswv. Qhov no ua li no mas txhiv tsis tau kom dim. Kev caum raws qhov tseeb cheem tsum lub siab khov kho, thiab cov tib neeg uas yog cov phem los sis qaug zog heev yuav ua tsis tiav dab tsi li. Lawv yuav tsis muaj peev xwm los ntseeg Vajtswv kom mus txog thaum kawg, thiab, yog lawv xav kom tau txais qhov tseeb thiab hloov pauv kom tau tus moj yam, ces lawv tseem muaj kev cia siab tsawg. Tsuas yog cov uas tau txiav txim siab thiab caum raws qhov tseeb xwb thiaj li tau txais qhov ntawd thiab raug ua kom zoo tiav log los ntawm Vajtswv.

Muaj ntau tus tib neeg uas, kiag thaum lawv khwv heev rau tes dej num, cia li tsis muaj peev xwm ua tau lawm, thiab tsis muaj peev xwm coj tus yam ntxwv kom zoo li qub lawm, vim li ntawd, lawv thiaj li pheej thov kom muaj ib lub rooj koom txoos, thiab qhia qhov tseeb rau lawv tas li. Muaj dab tsi tshwm sim nyob rau ntawm no? Lawv tsis to taub qhov tseeb, lawv tsis muaj ib lub hauv paus nyob rau hauv txoj kev tseeb, cov tib neeg zoo li no mob siab rau thaum lawv ua lawv tes dej num, tiam sis kav tsis ntev. Thaum tib neeg tsis to taub qhov tseeb lawm, ces txhua yam uas lawv ua ntawd tsis muaj hauv paus ntsiab lus li lawm. Yog kom lawv ua qee yam mas, lawv yeej muab yam ntawd ua ntxhov quav niab li, lawv kuj tsis saib xyuas yam lawv ua, los sis nrhiav ib lub hauv paus ntsiab lus li thiab, yeej tsis muaj kev mloog lus nyob hauv lawv lub siab li—uas ua tau pov thawj qhia hais tias lawv tsis nyiam qhov tseeb thiab tsis muaj peev xwm ua tau Vajtswv tes hauj lwm li. Txawm koj yuav ua dab tsi los xij, koj yuav tsum xub to taub ua ntej tshaj tias vim li cas koj thiaj li ua nws, txoj kev xav uas ua rau koj xav ua yam no yog dab tsi, qhov kev tseem ceeb nyob hauv koj qhov ua nws yog dab tsi, tus yeeb yam ntawm lub ntsiab no yog dab si, thiab txawm tias koj tab tom ua ib qho zoo los sis ib qho phem los xij. Koj yuav tsum muaj kev to taub kom meej txog txhua feem ntawm tej xwm txheej no; qhov no yog qhov cheem tsum kom muaj peev xwm los ua raws lub hauv paus ntsiab lus. Yog koj tab tom ua qee yam kom muaj tiav rau koj tes dej num, ces koj yuav tsum tau xav tias: Kuv yuav tsum ua kuv tes dej num kom muaj tiav tau zoo li cas kom kuv thiaj li tsis yog lam ua nws kom dhau xwb? Koj yuav tsum thov Vajtswv thiab txav los kom ze rau ntawm Vajtswv rau hauv qhov xwm txheej no. Kev thov Vajtswv yog kom nrhiav tau qhov tseeb, txoj kev xyaum ua raws, Vajtswv txoj kev npaj siab, thiab qhov yuav ua kom Vajtswv txaus siab li cas. Kev thov Vajtswv yog kom ua tau tej no. Kev thov Vajtswv, kev txav los ze Vajtswv, thiab kev nyeem Vajtswv cov lus tsis yog kev cai ntawm sab kev lis kev cai ntseeg los sis tej kev ua sab nraud. Nws yog ua kom tiav rau lub hom phiaj ntawm kev xyaum ua raws mus li qhov tseeb tom qab nrhiav Vajtswv txoj kev xav. Yog koj hais tas li tias “ua tsaug rau Vajtswv” thaum koj twb tsis ua ib yam dab tsi tiav li, thiab tej zaum ntxim koj paub sab ntsujplig zoo heev thiab muaj kev paub tob, tiam sis yog, thaum txog lub sij hawm ua lawm, koj tseem ua li koj xav tau xwb, tsis tshawb nrhiav qhov tseeb hlo li, ces qhov “ua tsaug rau Vajtswv” no tsuas yog ib co lus hais mus hais los xwb, nws yog sab ntsujplig cuav. Thaum ua koj tes dej num kom tiav, koj yuav tsum xav tas li tias: “Kuv yuav tsum ua kom muaj tiav tes dej num no li cas? Vajtswv txoj kev xav yog dab tsi?” Thov Vajtswv thiab txav los ze Vajtswv kom nrhiav tau tej hauv paus ntsiab lus thiab tej qhov tseeb rau koj tej kev ua, nrhiav Vajtswv lub siab nyiam hauv koj lub siab, thiab tsis ncaim ntawm Vajtswv cov lus los sis tej hauv paus ntsiab lus ntawm qhov tseeb mus nyob rau hauv txhua yam uas koj ua—tsuas yog tus neeg ua li no xwb thiaj li yog tus uas ntseeg Vajtswv tiag tiag; tus tib neeg uas tsis nyiam qhov tseeb yeej ua tsis tau tag nrho tej no li. Muaj ntau tus tib neeg mas txawm yuav ua dab tsi los xij yeej ua raws li lawv tus kheej tej tswv yim xwb, thiab xav txog tej yam uas yooj yim xwb, thiab yeej tsis nrhiav qhov tseeb li. Yeej tsis muaj lub hauv paus ntsiab lus kiag li, thiab hauv lawv lub siab mas lawv yeej tsis xav txog qhov yuav ua raws li Vajtswv hais li cas li, los sis ua kom Vajtswv txaus siab li, thiab lawv tsuas paub ua raws li lawv tus kheej lub siab nyiam xwb. Vajtswv yeej tsis muaj chaw nyob rau hauv cov tib neeg zoo li no lub siab li. Ib txhia tib neeg hais tias, “Kuv tsuas thov Vajtswv thaum kuv ntsib kev nyuaj siab xwb, tiam sis yeej tseem mloog zoo li qhov no ua tsis tau ib yam dab tsi li—yog li ntawd feem ntau ces thaum muaj tej yam tshwm sim rau kuv tam sim no kuv tsis thov Vajtswv lawm, vim qhov thov Vajtswv ntawd tsis muaj qab hau dab tsi li.” Vajtswv tsis nyob hauv cov tib neeg zoo li no lub siab li. Txawm lawv yuav ua dab tsi los xij lawv tsis nrhiav qhov tseeb li; lawv tsuas ua raws li lawv tus kheej tej tswv yim xwb. Yog li ntawd lawv tej kev ua puas muaj tej hauv paus ntsiab lub? Yeej tsis muaj kiag li. Lawv pom txhua yam mas yooj yim heev. Tab txawm thaum tib neeg qhia txog tej hauv paus ntsiab lus ntawm qhov tseeb rau lawv los, lawv tsis muaj peev xwm lees txais tej hauv paus ntsiab lus ntawd li, vim yeej tsis tau muaj ib lub hauv paus ntsiab lus twg nyob rau hauv lawv tej kev ua li, Vajtswv yeej tsis muaj chaw nyob rau hauv lawv lub siab li, thiab tsis muaj leej twg li tsuas muaj lawv nyob rau hauv lawv lub siab xwb. Lawv xav hais tias lawv tej kev npaj siab mas zoo lawm, tias lawv tsis ua phem, tias lawv tsis tuaj yeem raug muab suav rau hauv txoj kev ua txhaum qhov tseeb li, lawv xav hais tias qhov ua raws li lawv tus kheej tej kev npaj siab ntawd yog xyaum ua raws li qhov tseeb, tias qhov ua li ntawd yog mloog Vajtswv lus lawm. Tseeb tiag, lawv tsis nrhiav los sis thov Vajtswv txog qhov teeb meem no tiag tiag, tiam sis cia li ua xwb, raws li lawv tus kheej tej kev npaj uas kub siab lug ntawd mas, lawv tsis ua lawv tes dej num raws li Vajtswv hais, lawv tsis muaj ib lub siab uas mloog Vajtswv lus, lawv tsis muaj qhov kev ntshaw no. Qhov no yog qhov yuam kev loj tshaj plaws nyob rau hauv tib neeg txoj kev xyaum ua raws. Yog koj ntseeg Vajtswv tiam sis Nws tsis nyob rau hauv koj lub siab, ces tsis yog koj sim dag Vajtswv xwb lod? Thiab txoj kev ntseeg Vajtswv uas zoo li no ua tau dab tsi? Koj tau dab tsi xwb? Thiab qhov tseem ceeb ntawm txoj kev ntseeg Vajtswv uas zoo li no yog dab tsi?

Koj yuav tsum tig xav txog koj tus kheej, thiab ua txhua yam kom paub txog koj tus kheej li cas, thaum koj tau ua qee yam txhaum tej hauv paus ntsiab lus ntawm qhov tseeb thiab ua rau Vajtswv tsis txaus siab lawm nas? Thaum koj tab tom yuav ua yam ntawd, koj puas tau thov mus rau Nws? Koj puas tau ua tib zoo xav tias, “Qhov ua ntau yam li no puas mus raws li qhov tseeb lawm ne? Qhov xwm txheej no yuav raug xam pom los ntawm Vajtswv li cas yog raug coj los rau ntawm Nws xub ntiag lawm? Nws puas zoo siab los sis xeeb txob yog Nws tau paub txog qhov no? Nws puas ntxub los sis qias qhov no?” Koj tsis nrhiav txog qhov no li, puas yog? Txawm tias yog lwm tus tau ceeb toom koj lawm los xij, koj tseem xav tias qhov xwm txheej ntawd tsis yog qhov loj, thiab tias nws tsis tig tawm tsam rau cov hauv paus ntsiab lus thiab tsis yog ib qho kev txhaum. Raws li qhov tshwm sim zoo li no, koj ua txhaum-rau Vajtswv tus moj yam lawm thiab thab kom Nws npau taw, txawm tias theem kev ntxub uas Nws muaj rau koj yuav zoo li cas los xij. Qhov no yog tsim los ntawm tib neeg txoj kev ntxeev siab. Yog li ntawd, koj yuav tsum nrhiav qhov tseeb nyob rau hauv txhua yam. Qhov no yog qhov koj yuav tsum tau ua raws. Yog koj yeej kub siab lug los rau ntawm Vajtswv lub xub ntiag los thov Vajtswv, thiab tom qab ntawd nrhiav qhov tseeb raws li Vajtswv cov lus, ces koj yuav tsis mus yuam kev li. Tej zaum koj muaj qee qhov kev ua yuam kev nyob rau hauv koj txoj kev xyaum ua raws qhov tseeb, tiam sis qhov no yeej zam nyuaj, thiab koj yuav muaj peev xwm xyaum ua raws tau zoo heev tom qab koj paub qee yam lawm. Txawm li cas los xij, yog koj paub qhov ua raws li qhov tseeb ntawd li cas lawm, tiam sis tsis xyaum ua raws li ntawd, ces qhov teeb meem yog qhov koj tsis nyiam qhov tseeb ntag. Cov uas tsis nyiam qhov tseeb ces yeej yuav tsis nrhiav qhov tseeb li, txawm yuav muaj dab tsi tshwm sim rau lawv los xij. Tsuas yog cov uas nyiam qhov tseeb xwb thiaj li muaj lub siab uas ntshai Vajtswv, thiab thaum muaj tej yam tshwm sim uas lawv tsis to taub, lawv muaj peev xwm nrhiav qhov tseeb. Yog koj tsis to taub Vajtswv lub siab nyiam thiab tsis paub tias yuav xyaum ua raws li cas, ces koj yuav tsum kawm nrog qee tus tib neeg uas to taub qhov tseeb. Yog koj nrhiav tsis tau cov uas to taub qhov tseeb li, los koj yuav tsum nrhiav ob peb tug tib neeg uas muaj ib qho kev to taub uas dawb huv los koom ua ib lub siab lub ntsws los thov Vajtswv ua ke, nrhiav los ntawm Vajtswv, tos Vajtswv lub sij hawm, thiab tos kom Vajtswv qhib ib txoj kev rau nej. Tsuav nej txhua tus ntshaw qhov tseeb, nrhiav qhov tseeb, thiab kawm txog qhov tseeb ua ke xwb, ces lub sij hawm yeej yuav los txog rau thaum uas nej ib tug tawm tau ib lub tswv yim zoo. Yog nej txhua tus nrhiav tau lub tswv yim uas tsim nyog thiab nws yog ib txoj kev zoo, ces tej zaum qhov no yog vim Vajntsujplig txoj kev qhuab qhia thiab kev qhia kom paub qhov tseeb. Yog thaum ntawd es nej kawm ua ke txuas ntxiv mus kom muaj ib txoj kev xyaum ua raws uas yog dua, ces nws yeej yog mus raws li tej hauv paus ntsiab lus ntawm qhov tseeb lawm. Nyob rau hauv nej txoj kev xyaum ua raws ntawd, yog nej pom tias nej txoj kev xyaum ua raws ntawd tseem tsis tshua tsim nyog, ces nej yuav tsum tau maj nroos kho qhov ntawd rau. Yog nej ua yuam kev me ntsis xwb, ces Vajtswv yuav tsis teem txim rau nej, vim koj tej kev npaj siab txog qhov koj ua ntawd yeej yog lawm, thiab koj tab tom xyaum ua raws li qhov tseeb ntag. Koj tsuas yog paub tsis tshua tseeb txog tej hauv paus ntsiab lus es thiaj li tau ua ib qho yuam kev nyob rau hauv koj txoj kev xyaum ua raws lawm xwb, uas yog qhov zam txim tau. Tiam sis thaum tib neeg feem coob ua tej yam, lawv ua tej ntawd raws li qhov lawv xav hauv nruab siab tias yuav ua tej ntawd kom tiav li cas xwb. Lawv tsis siv Vajtswv cov lus ua lub hauv paus los ua tib zoo xav seb yuav xyaum ua raws li qhov tseeb ntawd li cas los sis seb yuav ua kom Vajtswv pom zoo li cas. Tiam sis, lawv tsuas xav txog qhov yuav ua li cas thiaj li muaj txiaj ntsim rau lawv tus kheej, yuav ua li cas kom lwm tus thiaj li hwm lawv, thiab yuav ua li cas kom lwm tus thiaj li qhuas lawv xwb. Lawv ua txhua yam puav leej yog mus raws li lawv tus kheej tej tswv yim thiab ua kom lawv tus kheej txaus siab nkaus xwb, uas yog ntxim muaj teeb meem. Cov tib neeg zoo li no yeej yuav tsis ua tej yam raws li qhov tseeb li, thiab Vajtswv yuav ntxub lawv mus li. Yog koj yeej yog ib tug neeg uas muaj lub siab txawj xav thiab muaj qab hau tiag tiag, ces txawm yuav muaj dab tsi tshwm sim los xij, koj yuav tsum muaj peev xwm los rau ntawm Vajtswv lub xub ntiag los thov Vajtswv thiab nrhiav, muaj peev xwm saib tej kev txhawb siab thiab txoj kev tsis dawb huv uas nyob rau hauv koj tej kev ua kom meej tiag tiag, muaj peev xwm txiav txim siab seb yam twg yog qhov tsim nyog ua raws li Vajtswv cov lus thiab tej kev cheem tsum, thiab ntsuas thiab ua tib zoo xav tas li seb tej kev ua twg uas ua rau Vajtswv txaus siab, tej kev ua twg uas qias Vajtswv, thiab tej kev ua twg uas Vajtswv pom zoo. Koj yuav tsum tshawb xyuas tej teeb meem no tag los tshawb xyuas dua hauv koj lub siab kom txog rau thaum koj to taub tej teeb meem ntawd meej meej lawm. Yog koj paub hais tias koj muaj koj tus kheej tej kev txhawb siab rau txoj kev ua qee yam lawm, ces koj yuav tsum tig xav seb koj tej kev txhawb siab ntawd yog dab tsi, seb tej kev txhawb siab ntawd yog ua kom koj tus kheej txaus siab los yog ua kom Vajtswv txaus siab, seb tej kev txhawb siab ntawd yog muaj txiaj ntsim rau koj tus kheej los yog muaj txiaj ntsim rau cov neeg Vajtswv xaiv, thiab seb tej ntawd yuav ua rau muaj dab tsi tshwm sim…. Yog koj nrhiav thiab ua tib zoo xav zoo li no nyob rau hauv koj tej lus thov Vajtswv, thiab nug koj tus kheej ntxiv kom nrhiav qhov tseeb, ces tej kev ua yuam kev hauv koj tej kev ua yuav tsawg zuj zus. Tsuas yog cov uas tuaj yeem nrhiav qhov tseeb li no xwb thiaj li yog cov tib neeg uas xav txog Vajtswv lub siab nyiam thiab yog cov uas ntshai Vajtswv, vim koj nrhiav raws li tej kev cheem tsum ntawm Vajtswv cov lus thiab muaj ib lub siab mloog lus, thiab qhov kawg ntawm qhov koj nrhiav li no yuav mus raws li tej hauv paus ntsiab lus ntawm qhov tseeb.

Yog ib tug ntseeg tej kev nqis tes ua tsis raug txhawb nrog qhov tseeb, ces lawv yeej zoo tib yam nkaus li ib tug uas tsis ntseeg xwb. Qhov no yog hom neeg uas tsis muaj Vajtswv rau hauv lawv lub siab, thiab cov uas mus yuam kev ntawm Vajtswv mus lawm, thiab tus neeg zoo li no yog ib tug neeg raug ntiav ua hauj lwm rau hauv Vajtswv lub tsev uas yog tus ua cov dej num tsis tseem ceeb rau lawv tus los pav, tau txais cov nqi zog me ntsis, thiab dhau ntawd ces ncaim mus lawm. Qhov no tsis yog ib tug uas ntseeg Vajtswv. Qhov yuav ua li cas kom thiaj li muab tau Vajtswv txoj kev pom zoo ntawd yog thawj yam uas koj yuav tsum xav txog thiab ua txoj dej num rau thaum koj ua tej yam; nws yuav tsum yog lub hauv paus ntsiab lus thiab tag nrho ntawm koj txoj kev xyaum ua raws. Qhov kev muaj qab hau uas koj yuav tsum tshuaj xyuas seb yam uas koj tab tom ua puas raws li qhov tseeb yog tias nws raws li qhov tseeb lawm, ces nws yeej yoog raws Vajtswv txoj kev xav xwb xwb li. Nws tsis yog tias koj yuav tsum ntsuas seb qhov xwm txheej ntawd puas raug los sis tsis raug, los sis yog nws mus raws li lwm tus tej kev saj, los sis yog mus raws li koj tus kheej tej kev ntshaw lawm; feem ntau, koj yuav tsum tshuaj xyuas seb nws puas mus raws li qhov tseeb, thiab seb nws puas yuav muaj txiaj ntsim los sis tsis muaj txiaj ntsim rau txoj dej num thiab tej kev ntshaw ntawm pawg ntseeg. Yog koj muab kev xav rau tej no, ces koj yuav ua tau ntau zuj zus raws li Vajtswv txoj kev xav thaum koj ua tej yam. Yog koj tsis xav txog tej no, thiab tsuas vam khom rau koj tus kheej txoj kev xav thaum ua tej no xwb, ces koj yuav ua tej ntawd tsis raug xwb xwb li, vim hais tias tib neeg txoj kev xav tsis yog qhov tseeb thiab, tseeb tiag ces, nws tsis haum nrog Vajtswv. Yog koj xav tau txais kev pom zoo los ntawm Vajtswv, ces koj yuav tsum xyaum ua mus raws li qhov tseeb ntau dua qhov ua mus raws li koj tus kheej txoj kev xav. Ib txhia tib neeg uas koom nrog rau hauv tej xwm txheej ntiag tug hauv lub npe ntawm kev ua kom muaj tiav rau lawv tej dej num. Ces lawv cov kwv tij thiab cov nkauj muam thiaj li pom qhov no tias tsis tsim nyog, thiab thuam lawv rau nws, tab sis cov neeg no tsis kam lees txais qhov kev liam. Lawv xav tias nws yog ib yam xwm txheej ntiag tug uas tsis muaj feem xyuam rau pawg ntseeg txoj dej num, tej nyiaj txiag, los sis cov tib neeg, thiab nws tsis yog txoj kev ua phem, yog li ntawd tib neeg yuav tsum tsis cuam tshuam. Qee yam zoo li yog koj tus kheej tej xwm txheej ntiag tug uas tsis muaj feem ntsig txog rau ib lub hauv paus ntsiab lus los sis ib qho tseeb li. Txawm li cas los xij, saib rau ntawm yam uas koj tau ua, mas koj twm xeeb heev. Koj tsis xav txog txoj dej num ntawm pawg ntseeg los sis tej kev ntshaw ntawm Vajtswv lub tsev li, los sis seb qhov no puas yuav txaus Vajtswv siab li; koj tsuas xav txog koj tus kheej tus txiaj ntsim nkaus xwb. Qhov no yeej muaj feem ntsig txog rau ntawm cov neeg dawb huv lawm, thiab ib tug neeg txoj kev ua neeg. Txawm tias yam uas koj tab tom ua tsis muaj feem ntsig txog rau tej kev ntshaw ntawm pawg ntseeg los xij, los sis nws tsis muaj feem ntsig txog rau qhov tseeb los xij, kev koom nrog rau hauv ib qho xwm txheej ntiag tug thaum tab tom hais txog qhov tau txais kev ua koj txoj dej num uas tsis haum nrog qhov tseeb. Txawm tias koj tab tom ua dab tsi los xij, qhov xwm txheej yuav loj los sis me li cas los xij, thiab txawm tias qhov ntawd yog koj txoj dej num hauv Vajtswv tsev neeg los sis koj tus kheej txoj hauj lwm ntiag tug los xij, koj yuav tsum xav seb yam koj tab tom ua puas yoog raws li Vajtswv txoj kev xav, thiab seb puas yog qee yam uas ib tug neeg muaj kev ua neeg yuav tsum tau ua. Yog koj nrhiav qhov tseeb zoo li ntawd rau hauv txhua yam uas koj ua, ces koj thiaj li yog ib tug neeg uas ntseeg Vajtswv tiag tiag. Yog koj coj zoo rau txhua yam thiab txhua qhov tseeb raws li no lawm, ces koj yuav muaj peev xwm ua tau tej kev hloov pauv rau hauv koj tus moj yam tiav. Muaj cov uas xav hais tias, “Qhov kom kuv xyaum ua raws li qhov tseeb thaum kuv ua kuv tes dej num ntawd yeej ncaj ncees txaus lawm, tiam sis thaum kuv ua kuv tej hauj lwm, kuv tsis quav ntsej tej uas qhov tseeb hais li—kuv yuav ua li qhov kuv nyiam, ua txhua yam uas muaj txiaj ntsim rau kuv tus kheej.” Nyob rau hauv cov lus no, koj yeej pom tau hais tias lawv tsis yog cov nyiam qhov tseeb. Tsis muaj tej hauv paus ntsiab lus nyob rau hauv tej uas lawv ua li. Lawv yuav ua txhua yam uas muaj txiaj ntsim rau lawv, yam tsis xav txog qhov yuav cuam tshuam rau hauv Vajtswv lub tsev li. Vim li ntawd, thaum lawv tau ua qee yam tiav lawm, Vajtswv thiaj li tsis nrog lawv nyob, ces lawv thiaj li hnov tsaus ntuj nti thiab tu siab, thiab tsis paub tias muaj dab tsi tshwm sim li. Qhov no tsis yog qhov lawv tsis muaj qab hau li lod? Yog koj tsis xyaum ua raws li qhov tseeb nyob rau hauv koj tej kev ua thiab coj tsis ncaj rau Vajtswv, ces yog koj tab tom ua txhaum rau Nws ntag. Yog ib tug tib neeg twg tsis nyiam qhov tseeb thiab pheej ua raws li lawv tus kheej lub siab nyiam xwb, ces lawv yuav nquag ua txhaum rau Vajtswv heev li. Nws yuav ntxub thiab tsis kam txais yuav lawv, thiab muab lawv tso pov tseg. Yam uas ib tug neeg zoo li no ua mas feem ntau yeej ua tsis tau raws li Vajtswv txoj kev pom zoo li, thiab yog lawv tsis paub txog txoj kev lees txim hloov dua siab tshiab li, ces txoj kev rau txim twb nyob ze ze lawm.

Ib teg dej num twg uas koj ua mas muaj kev to taub lub neej nyob rau hauv txoj sia. Txawm koj tes dej num yeej yog ib qho muaj ua tas li los sis ntev ntev mam muaj ua ib zaug, txaus dhuav los sis txaus kub siab lug rau los xij, koj yuav tsum muaj kev to taub lub neej txoj sia. Tej dej num uas ib txhia tib neeg ua mas pheej yog tib co zoo li qub uas ntxim dhuav neeg heev; lawv ua tib yam qub txhua txhua hnub. Txawm li cas los xij, thaum ua tej dej num ntawd, tus yam ntxwv uas cov neeg no nthuav tawm mas tsis zoo ib yam nkaus li. Tej zaum mas, thaum uas zoo siab, ces tib neeg nquag me ntsis thiab ua dej num zoo me ntsis. Lwm lub sij hawm, vim muaj qee yam kev haub ntxias uas tsis paub txog, lawv tus moj yam phem qias vuab tsuab tsim tej qho kev ua phem nyob rau hauv lawv, ua rau lawv muaj txoj kev xav uas tsis yog thiab nyob rau hauv tus yam ntxwv tsis zoo thiab muaj kev xav tsis zoo; qhov no ua rau lawv lam ua tes dej num kom zoo li twb ua lawm xwb. Tib neeg tus yam ntxwv nruab nrog mas hloov tas mus li; lawv yuav hloov rau qhov chaw twg thiab lub sij hawm twg los tau. Txawm koj tus yam ntxwv yuav hloov li cas los xij, nws yog ib qho yuam kev uas yuav ua raws li koj qhov kev xav ntawd. Muab hais tias koj ua tau zoo me ntsis rau lub sij hawm uas koj muaj kev kaj siab, thiab ua tau tsis tshua zoo pes tsawg rau lub sij hawm uas koj chim siab—qhov no puas yog ib txoj kev ua ub ua no uas yog raws li tej keeb laj fai mas? Qhov no puas yuav cia koj ua koj tes dej num kom mus txog tus qauv uas siv tau mas? Txawm tib neeg yuav xav li cas los xij, lawv yuav tsum thov Vajtswv rau ntawm Vajtswv xub ntiag thiab nrhiav qhov tseeb; tsuas yog ua li no xwb mas lawv thiaj li zam dhau kev raug tswj thiab raug haub ntxias thiab los ntawm lawv tej kev xav. Thaum ua koj tes dej num, koj yuav tsum tshuaj xyuas koj tus kheej tas mus li kom pom seb koj puas ua txhua yam raws li keeb laj fai, seb koj qhov kev ua koj tes dej num ntawd puas zoo txaus li tus qauv quag, seb puas yog koj tsuas lam ua kom zoo li twb ua lawm xwb, seb koj puas tau npaj zam kom dhau koj tes dej num, thiab seb puas muaj teeb meem dab tsi nrog koj tus cwj pwm thiab txoj kev uas koj xav ntawd. Thaum koj tau rov saib koj tus kheej zoo zoo lawm thiab tej no tshwm los rau koj pom meej meej lawm, ces koj yuav ua taukoj tes dej num yooj yim zog. Txawm tias koj yuav ntsib dab tsi thaum ua koj tes dej num los xij—kev xav phem thiab kev qaug zog, los sis kev chim siab tom qab raug qhuab ntuas—koj yuav tsum ua kom yog rau nws, thiab koj yuav tsum nrhiav qhov tseeb thiab Vajtswv txoj kev xav. Ua tej no, ces koj yuav muaj ib txoj kev los xyaum ua. Yog koj xav kom ua koj tes dej num kom tau zoo, ces koj yuav tsum tsis txhob cia koj txoj kev xav los cuam tshuam rau kev ua koj tes dej num ntawd. Txawm tias koj yuav xav tau phem los sis qaug zog npaum li cas los xij, koj yuav tsum tau xyaum ua qhov tseeb nyob rau txhua yam koj ua, yam nruj kawg nkaus li, thiab ua raws nraim li tej keeb laj fai nkaus xwb. Yog koj ua li no, ces tsis yog tib neeg thiaj yuav muaj kev pom zoo rau koj nkaus xwb, tab sis Vajtswv yuav nyiam koj, tib yam nkaus li thiab. Zoo li ntawd, ces koj yuav yog ib tug neeg uas muaj kev tuav dej num zoo thiab tus uas ris tau ib lub nra; koj yuav yog ib tug neeg zoo kawg nkaus uas ua tes dej num kom zoo li qhov qauv quag tiag tiag li thiab tus uas ua neej tau zoo nkaus li yog ib tug tib neeg zoo. Cov neeg zoo li ntawd ces raug ntxuav kom dawb huv lawm thiab tau muaj qhov kev hloov tiag thaum ua lawv tes tej num, thiab lawv kuj hais tau hais tias ua siab ncaj rau Vajtswv pom. Tsuas yog cov neeg uas muaj lub siab ncaj xwb thiaj li muaj cuab kav rau siab ntso xyaum ua qhov tseeb thiab ua tau tiav hlo raws li qhov keeb laj fai, thiab muaj cuab kav ua lawv tes dej num tau zoo li qhov qauv quag. Cov neeg uas ua raws li keeb laj fai mas ua tau lawv tes dej num tiav yam ntxaws kawg nkaus thaum lawv lub siab kaj; lawv tsis lam tau lam ua kom zoo li tau ua lawm xwb, lawv tsis khav theeb thiab lawv tsis qhuas lawv tus kheej kom lwm tus neeg qhuas lawv. Thaum lawv chim lawm, mas lawv ua tau lawv tes dej num tiag tiag thiab ua kom tau kiag, thiab txawm yog lawv ntsib tej yam dab tsi uas ua rau lawv ua tsis tau lawv tes dej num kom tiav hlo, los sis hais tias muaj me ntsis kev txhib lawv los sis ua rau muaj kev tab kaum thaum lawv ua lawv tes dej num, los lawv yeej tseem muaj peev xwm ua kom lawv lub siab nyob ntsiag to rau ntawm Vajtswv xub ntiag thiab thov Vajtswv hais tias, “Txawm kuv yuav ntsib ib qho teeb meem loj npaum li cas los xij—txawm yuav yog lub ntuj vau vig voog los los xij—tsuav yog kuv tseem ciaj sia nyob, ces kuv yuav rau siab ntso ua kuv tes dej num. Txhua hnub uas kuv ua neej nyob ces yog ib hnub uas kuv ua kuv tes dej num kom zoo, es kom tsim nyog rau tes dej num uas Vajtswv muab cob rau kuv, nrog rau txoj pa uas Nws muab tso rau hauv kuv lub cev. Txawm kuv yuav raug teeb meem ntau npaum li cas los xij, kuv yuav muab tag nrho tej ntawd tso tseg ntawm ib sab, vim kuv ua kuv tes dej num kom tiav mas yog qhov tseem ceeb tshaj plaws!” Cov uas tsis raug cuam tshuam dab tsi los ntawm ib tug neeg twg, ib qho xwm txheej twg, ib yam twg, los sis ib thaj chaw ib puag ncig twg, cov uas tsis raug txwv los ntawm ib qho kev xav twg los sis ib qho xwm txheej sab nraud, thiab cov uas muab lawv tes dej num thiab tej kev txib uas Vajtswv muab cob rau lawv ntawd ua qhov thib ib thiab qhov tseem ceeb tshaj plaws—lawv yog cov neeg uas muaj lub siab ncaj rau Vajtswv thiab zwm tiag tiag rau Nws. Cov neeg zoo li no tau to taub lub neej lawm thiab to taub qhov muaj tiag ntawm qhov tseeb lawm. Qhov no yog ib qho kev qhia tshwm uas muaj tseeb thiab muaj qab hau tshaj ntawm kev muab qhov tseeb coj los ua neej.

Rau ib txhia neeg, ces txawm lawv yuav ntsib teeb meem dab tsi thaum ua lawv tes dej num los xij, lawv yeej tsis nrhiav qhov tseeb, thiab lawv tsuas ua raws li lawv tus kheej tej kev xav, tej kev xav phem, tej kev khwv yees xav hauv nruab siab, thiab tej kev ntshaw tas mus li xwb. Lawv tsuas ua kom zoo lawv lub siab rau lawv tus kheej tej kev ntshaw, thiab lawv tej moj yam qias vuab tsuab mas yeej tswj lawv tej kev ua tag mus li xwb. Tej zaum yuav zoo li lawv twb ua lawv tej dej num tas li lawm, tiam sis vim lawv tsis tau lees txais qhov tseeb dua li, thiab tsis muaj peev xwm ua tej yam raws li tej hauv paus ntsiab lus ntawm qhov tseeb li, ces thaum kawg lawv yuav tsis tau txais qhov tseeb thiab txoj sia, thiab yuav dhau los ua ib tug neeg ua Vajtswv tes dej num uas tsuas tau lub npe xwb. Yog li ntawd, cov neeg zoo li ntawd ho vam khom dab tsi thaum ua lawv tes dej num mas? Lawv yeej tsis vam khom qhov tseeb los sis Vajtswv li. Qhov tseeb me me uas lawv to taub ntawd tsis tau muaj kev tswj hwm nyob rau hauv lawv lub siab; lawv thiaj li vam khom lawv tus kheej tej peev xwm thiab kev txawj xwb, vam khom rau tej kev paub uas lawv muab tau, nrog rau lawv tus kheej lub siab khov kho los sis tej kev npaj siab zoo, los ua tej dej num no. Thiab yog zoo li no, lawv puas yuav muaj peev xwm ua lawv tej dej num kom txog ib tug qauv uas txais yuav tau mas? Thaum tib neeg vam khom rau lawv tus yam ntxwv, tej kev xav phem, tej kev xav hauv nruab siab, kev txawj ntse, thiab txoj kev kawm ua lawv tej dej num, ces txawm nws yuav zoo cuag nkaus li lawv ua lawv tej dej num thiab tsis ua kev phem li los xij, lawv yeej tsis xyaum ua raws li qhov tseeb, thiab tsis tau ua ib yam dab tsi uas ua rau Vajtswv txaus siab li. Kuj muaj lwm qhov teeb meem uas tsis hais txog tsis tau li thiab: Nyob rau ntawm qhov txheej txheem ua koj tes dej num, yog koj tej kev xav phem, kev xav hauv nruab siab, thiab koj tus kheej tej kev ntshaw yeej tsis hloov li thiab yeej tsis raug muab qhov tseeb coj los hloov li, thiab yog koj tej kev coj thiab kev ua yeej tsis ua raws li lub hauv paus ntsiab lus ntawm qhov tseeb, ces txog thaum kawg yuav tau dab tsi mas? Koj yuav tsis muaj kev to taub qhov tseeb txog lub neej txoj sia li, koj yuav rais mus ua ib tug neeg ua Vajtswv tej dej num, uas tiav raws li tus Tswv Yexus cov lus hais tias: “Coob leej yuav hais rau Kuv rau hnub ntawd tias, tus Tswv, tus Tswv, peb tsis tau tuav Koj lub npe tshaj tawm los, thiab tuav Koj lub npe ntiab dab tawm los, thiab tuav Koj lub npe ua ntau yam hauj lwm phim hwj los? Thiab thaum ntawd Kuv yuav hais meej rau lawv tias, Kuv yeej tsis paub nej li: cia li khiav ntawm Kuv mus, nej cov uas ua hauj lwm lim hiam” (Mathai 7:22–23). Vim li cas Vajtswv ho hu cov neeg no uas siv zog thiab cov uas ua dej num ua cov neeg ua phem mas? Muaj ib qho ntsiab lus uas yeej paub tseeb rau, thiab qhov ntawd ces yog qhov hais tias txawm tib neeg yuav ua tej dej num los sis hauj lwm dab tsi los xij, lawv tej kev txhawb siab, kev txhawb zog, kev npaj siab, thiab kev xav tshwm sim tag nrho los ntawm lawv txoj kev ntshaw rau tus kheej, thiab lawv tej kev ua twb zoo xav thiab tej phiaj xwm txhua yam puav leej khiav ncig lawv lub koob npe, lub meej mom, kev qhuas tus kheej, tej kev ntshaw ntawm tus kheej, thiab lawv tsuas tiv thaiv lawv tus kheej tej kev ntshaw thiab tej kev cia siab nkaus xwb, thiab kom ua tau zoo raws li lawv tus kheej txoj kev khav theeb, khav txiv thiab lub meej mom xwb. Txhua yam ntawd puav leej yog saib tej kev xav thiab tej kev dag no ua qhov tseem ceeb tshaj plaws, yeej tsis muaj qhov tseeb nyob rau hauv lawv lub siab li, lawv tsis muaj lub siab hwm thiab mloog Vajtswv lus li—qhov no yog lub hauv paus keeb cag ntawm qhov teeb meem ntag. Niaj hnub no, dab tsi yog qhov tseem ceeb rau nej caum? Nyob hauv txhua yam, nej yuav tsum nrhiav qhov tseeb, thiab nej yuav tsum ua nej tes dej num kom zoo raws li Vajtswv lub siab nyiam thiab qhov Vajtswv hais. Yog nej ua li ntawd, ces nej yuav tau txais Vajtswv lo lus qhuas. Yog li ntawd, qhov uas ntsig txog txoj kev ua nej tes dej num kom raws li qhov Vajtswv hais tiag tiag ntawd yog dab tsi? Nyob rau hauv txhua yam uas nej ua, nej yuav tsum xyaum kom paub thov Vajtswv, nej yuav tsum tig xav txog seb nej muaj tej kev txhawb siab dab tsi, nej muaj tej kev xav dab tsi, thiab seb tej kev txhawb siab thiab tej kev xav no puas mus raws li qhov tseeb; yog tej no tsis mus raws li qhov tseeb, ces yuav tsum muab tej no tso pov tseg, tom qab ntawd nej yuav tsum ua raws li tej hauv paus ntsiab lus ntawm qhov tseeb, thiab lees txais Vajtswv txoj kev tshawb xyuas kom meej. Qhov no yuav ua kom paub tseeb hais tias nej muab qhov tseeb coj los xyaum ua raws tiag. Yog nej muaj nej tus kheej tej kev txhawb siab thiab tej hom phiaj, thiab paub zoo hais tias tej ntawd txhaum qhov tseeb thiab tsis haum raws li Vajtswv lub siab nyiam lawm, tiam sis tseem tsis thov Vajtswv thiab tsis nrhiav qhov tseeb los daws li thiab, ces qhov no phom sij heev, nws ua rau nej ua phem thiab ua tej yam uas tawm tsam Vajtswv tau yooj yim. Yog nej ua phem ib los sis ob zaug thiab lees txim hloov dua siab tshiab, ces nej yeej tseem muaj kev cia siab txog txoj kev cawm dim thiab. Yog nej pheej ua phem tas li—yog nej ua txhua yam kev phem kev qias—es tseem tsis lees txim hloov dua siab tshiab li thiab, ces nej yuav ntsib teeb meem: Vajtswv yuav muab nej pov rau ib sab los sis muab nej tso pov tseg, uas txhais tau hais tias nej yuav raug ntiab tawm mus; cov tib neeg uas ua txhua yam kev phem kev qias no yeej yuav raug rau txim thiab raug ntiab tawm mus xwb xwb li.

Tib neeg yuav tsum to taub hais tias muaj ib lub keeb laj fai ntawm tus Tswv Tsim txoj kev coj rau yam muaj sia uas raug tsim los, uas kuj yog lub keeb laj fai uas siab tshaj plaws thiab. Qhov tus Tswv Tsim coj rau tej uas raug tsim los ntawd puav leej yog mus raws li Nws txoj kev npaj cawm tib neeg thiab Nws tes hauj lwm tej kev cheem tsum lawm; Nws tsis tas sab laj nrog ib tug tib neeg twg li, los sis Nws cheem tsum kom ib tug tib neeg twg pom zoo nrog Nws. Yam uas Nws tsim nyog ua thiab Nws tsim nyog coj rau tib neeg, Nws ua, thiab, txawm Nws ua dab tsi los xij los sis Nws coj li cas rau tib neeg los xij, tag nrho yeej mus raws li cov hauv paus ntsiab lus ntawm qhov tseeb, thiab cov hauv paus ntsiab lus uas tus Tswv Tsim ntawd ua hauj lwm. Yog ib yam muaj sia uas raug tsim los lawm, yam uas yuav tau ua xwb xwb li ces yog qhov zwm rau tus Tswv Tsim; tib neeg yuav tsum tsis txhob txiav txim siab los ntawm lawv tus kheej. Qhov no yog qhov uas yam muaj sia uas raug tsim los lawm yuav tsum muaj, thiab yog tib neeg tsis muaj, ces tsis tsim nyog hu lawv ua ib tug tib neeg. Tib neeg yuav tsum to taub tias tus Tswv Tsim yeej yuav ib txwm yog tus Tswv ntawm txoj kev tsim; Nws muaj hwj chim thiab tej ua tsim nyog los coj thiab tswj kav txhua yam muaj sia uas raug tsim los raws li Nws siab nyiam, thiab tsis tas siv ib qho laj thawj dab tsi los ua qhov ntawd. Qhov no yog Nws qhov kev muaj cai. Tsis muaj leej twg ntawm cov uas raug tsim tawm los uas muaj cai los sis tsim nyog los txiav txim rau ntawm qhov seb yam uas tus Tswv Tsim ua ntawd yog los sis tsis yog, los sis Nws tsim nyog ua li cas. Tsis muaj ib tug twg uas raug tsim tawm los muaj cai xaiv seb puas lees txais tus Tswv Tsim lub hwj chim kav thiab tej kev npaj li; thiab tsis muaj ib tug twg uas raug tsim tawm los muaj cai yuam kom tus Tswv Tsim yuav tsum kav thiab npaj lawv txoj hmoo li cas li. Qhov no yog qhov tseeb siab tshaj plaws. Txawm tias tus Tswv Tsim tau ua dab tsi rau Nws yam muaj sia uas raug tsim los los xij, thiab txawm tias Nws tau ua li cas rau tej ntawd lawm los xij, cov tib neeg uas Nws tau tsim los yuav tsum ua ib yam nkaus xwb: nrhiav, zwm rau, paub, thiab lees txais txhua yam uas tus Tswv Tsim muab tso rau. Qhov tau los thaum kawg ces yog tus Tswv Tsim yuav ua tiav hlo Nws txoj kev npaj cawm tib neeg thiab tau ua tiav Nws txoj dej num, ua rau Nws txoj kev npaj cawm tib neeg mus nce qib yam tsis muaj tej kev cuam tshuam dab tsi li; ua ke no, vim hais tias yam muaj sia uas raug tsim los tau lees txais tus Tswv Tsim txoj kev cai thiab tej kev npaj, thiab tau zwm rau Nws txoj kev cai thiab tej kev npaj lawm, lawv thiaj li yuav muab tau qhov tseeb, to taub tus Tswv Tsim txoj kev xav, thiab los paub Nws tus moj yam. Tseem muaj lwm lub keeb laj fai uas Kuv yuav tsum qhia rau nej tias thiab: Txawm tias tus Tswv Tsim yuav ua dab tsi los xij, txawm tias Nws yuav qhia tshwm li cas los xij, thiab txawm tias yam uas Nws ua yog ib qho kev ua loj los sis me los xij, Nws tseem yog tus Tswv Tsim; hos txhua tus tib neeg ntiaj teb, uas Nws tau tsim los, tsis hais txawm lawv tau ua dab tsi lawm los xij, thiab txawm lawv yuav txawj ntse los sis muaj peev xwm npaum li cas los xij, yeej tseem yog yam muaj sia uas raug tsim los xwb. Rau ntawm tib neeg uas raug tsim los, txawm lawv tau txais txoj hmoov hlub thiab cov koob hmoov ntau npaum li cas los ntawm tus Tswv Tsim los los xij, los sis kev hlub tshua, kev siab ncaj siab zoo, los sis kev hmov tshua ntau npaum li cas los xij, lawv yuav tsum tsis txhob ntseeg lawv tus kheej es sawv cais tawm ntawm pawg neeg coob coob mus, los sis xav tias lawv muaj peev xwm sawv tau sib txig sib luag nrog Vajtswv thiab xav tias lawv nyob siab dua ntawm yam muaj sia uas raug tsim los. Txawm tias Vajtswv tau muaj tej tej kev txawj ntau npaum li cas rau koj los xij, los sis Nws tau muab txoj hmoov hlub ntau npaum li cas rau koj, los sis Nws tau coj zoo li cas rau koj, los sis txawm Nws tau muab tej yam peev xwm uas tshwj xeeb rau koj los xij, tsis muaj ib yam ntawm tej no yog koj tej khoom muaj nqis li. Koj yog ib yam muaj sia uas raug tsim los, thiab yog li koj yuav yog ib yam muaj sia uas raug tsim los mus tag ib txhiab ib txhis. Koj yuav tsum tsis txhob xav tias, “Kuv yog ib tug neeg ntxim hlub me me nyob hauv Vajtswv ob txhais tes. Vajtswv yeej yuav tsis muab kuv pov rau ib sab li, Vajtswv tus cwj pwm coj rau kuv ib txwm yog ib txoj kev hlub, kev saib xyuas, thiab kev ua tib zoo saib xyuas, nrog rau lub suab ntxhi npliag siab thiab txhawb siab.” Ntawm qhov txawv mas, nyob hauv tus Tswv Tsim ob lub qhov muag, koj zoo tib yam nkaus li lwm cov muaj sia uas raug tsim los xwb; Vajtswv tuaj yeem siv tau koj raws li qhov Nws xav siv, thiab Nws kuj tuaj yeem coj tau koj raws li qhov Nws xav coj, thiab Nws tuaj yeem npaj tau li qhov Nws xav npaj rau koj los ua ib lub luag hauj lwm rau ntawm txhua hom tib neeg, tej xwm txheej, thiab ntau yam. Qhov no yog txoj kev paub uas tib neeg yuav tsum muaj, thiab txoj kev xav zoo uas lawv yuav tsum muaj. Yog yus tuaj yeem to taub thiab kam lees txais cov lus no, lawv txoj kev sib raug zoo nrog Vajtswv yuav loj hlob dua qub, thiab lawv yuav tsim ib kev sib raug zoo raug cai tshaj plaws nrog Nws; yog yus tuaj yeem to taub thiab kam lees txais cov lus no, lawv yuav yoog lawv lub chaw kom haum zoo, nyob rau ntawm lawv lub chaw ntawd, thiab tuav lawv tes dej num.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Tsuas Yog To Taub Qhov Tseeb Nkaus Xwb Yus Thiaj Li Tuaj Yeem Paub Vajtswv Tej Kev Ua

Qhov paub Vajtswv ntawd yuav tsum yog los ntawm qhov nyeem Vajtswv cov lus, thiab qhov xyaum ua raws thiab qhov paub Vajtswv txoj lus, nrog rau qhov raug ntau yam kev sim siab, kev lim tib neeg kom dawb huv, kev qhuab qhia thiab kev qhuab ntuas; tsuas yog thaum ntawd xwb mas thiaj li muaj ib txoj kev paub tseeb txog Vajtswv tes hauj lwm thiab Vajtswv tus moj yam. Qee leej hais tias: “Kuv tsis tau pom dua tus Vajtswv uas yug los ua neeg, yog li ntawd kuv yuav ua cas paub Vajtswv?” Qhov tseeb, Vajtswv cov lus yog ib qho kev nthuav tawm ntawm Nws tus moj yam. Los ntawm Vajtswv cov lus los, koj tuaj yeem pom Nws txoj kev hlub thiab kev cawm dim rau noob neej, nrog rau Nws txoj hau kev cawm lawv…. Qhov no vim yog Nws cov lus raug nthuav tawm los kiag ntawm Vajtswv Tus Kheej ntag, tsis yog raug sau los ntawm tej tib neeg li. Tej ntawd raug nthuav ntawm los ntawm Vajtswv kiag ntag; Vajtswv Tus Kheej tab tom nthuav tawm Nws tus kheej cov lus thiab Nws lub suab uas tawm hauv nruab siab tuaj, uas kuj hu tau tias cov lus uas tawm hauv Nws siab los. Vim li cas cov lus ntawd thiaj li muab hu ua cov lus tawm hauv Nws lub siab los? Nws vim yog tej ntawd tawm los ntawm qhov tob tob los, thiab nthuav tawm Nws tus moj yam, Nws siab nyiam, Nws cov tswv yim thiab cov kev xav, Nws txoj kev hlub rau noob neej, Nws txoj kev cawm dim ntawm noob neej, thiab Nws tej kev xav tauntawm noob neej…. Vajtswv cov lus hais tawm suav nrog rau cov lus uas hnyav, thiab lus mos lus muag thiab cov lus txawj xav, nrog rau qee cov lus nthuav tawm uas tsis yoog raws li tib neeg tej kev ntshaw. Yog tias koj tsuas saib rau cov lus nthuav tawm xwb, tej zaum koj yuav xav tias Vajtswv mas coj me ntsis nruj. Yog tias koj tsuas saib rau cov lus mos lus muag xwb, tej zaum koj yuav xav tias Vajtswv mas tsis tshua muaj hwj chim. Yog li ntawd koj tsis tsim nyog to taub yuam kev txog tej ntawd; tiam sis, saib tej ntawd los ntawm txhua lub ces kaum. Qee zaum Vajtswv hais tawm los ntawm ib txoj kev xav uas txawj xav, ces tib neeg pom Nws txoj kev hlub rau noob neej; qee zaum Nws hais tawm los ntawm txoj kev xav uas coj nruj, ces tib neeg pom tias Nws tus moj yam mas tsis zam kev ua txhaum li, tias tib neeg mas qias neeg tshaj, thiab tsis tsim nyog pom Vajtswv lub ntsej muag los sis los rau ntawm Nws lub xub ntiag li, thiab tias tam sim no lawv tau kev tso cai los rau ntawm Nws lub xub ntiag yog vim Nws txoj hmoov hlub nkaus xwb. Vajtswv txoj kev ntse tuaj yeem pom tau los ntawm txoj kev Nws ua dej num thiab nyob hauv qhov tseem ceeb ntawm Nws tes dej num. Tib neeg tseem tuaj yeem pom tej no tau rau hauv Vajtswv cov lus thiab, txawm tsis tau ntsib Nws ncaj qha kiag los los xij. Thaum qee leej uas paub Vajtswv tseem los ntsib Khetos, lawv qhov kev sib ntsib nrog Khetos tuaj yeem sib haum nrog nws qhov kev paub txog Vajtswv uas muaj ua ntej ntawd; txawm li cas los xij, thaum qee leej uas tsuas muaj ib qho kev nkag siab rau sab kev tshawb nrhiav ntsib Khetos, lawv tsis tuaj yeem pom qhov sib txheeb sib ze ntawd. Qhov tseeb ntawm Vajtswv qhov kev yug los ua neeg no yog qhov to taub nyuaj tshaj plaws; nws nyuaj rau tib neeg nkag siab tau. Muab Vajtswv cov lus txog qhov to taub nyuaj ntawm kev yug los ua neeg ntawd sau los ua ke, saib tej ntawd los ntawm txhua ces kaum, thiab taij thov ua ke, ua zoo xav, thiab sib qhia ntxiv nyob txogtus xeeb ceem ntawm qhov tseeb. Kev ua li ntawd, koj yuav muaj cuab kav tau txais kev tig ras to taub ntawm tus Vajntsujplig Dawb Huv thiab kev to taub. Vim tib neeg tsis muaj cib fim tau sib ntsib ncaj qha nrog Vajtswv, lawv thiaj yuav tsum vam khom rau hom kev paub no kom tau chwv thiab maj mam to taub me ntsis mus yog thaum kawg lawv xav kom tau txais kev paub tseeb txog Vajtswv.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Ntu Peb

Kev paub Vajtswv txhais tau li cas? Nws txhais tias muaj cuab kav nkag siab txog Nws txoj kev xyiv fab, kev chim siab, kev tu siab, thiab kev zoo siab, ces thiaj li paub Nws tus moj yam—qhov yuav tsum paub Vajtswv tiiag tiag yog dab tsi. Koj hais tias koj tau pom dua Nws lawm, tiam sis koj tsis to taub Nws txoj kev xyiv fab, kev chim siab, kev tu siab, thiab kev zoo siab thiab koj tsis to taub Nws tus moj yam. Koj kuj tsis to taub Nws txoj kev ncaj ncees los sis kev hlub tshua, los sis koj tsis paub yam Nws nyiam los sis yam Nws tsis nyiam kiag li. Qhov no tsis yog txoj kev paub Vajtswv. Ib txhia tib neeg mas muaj peev xwm raws Vajtswv qab, tiam sis tsis ntseeg Vajtswv tiag tiag. Qhov ntseeg Vajtswv tiag tiag ntawd yog qhov mloog Vajtswv lus. Cov uas tsis mloog Vajtswv lus tiag tiag ntawd yeej tsis ntseeg Vajtswv tiag tiag—qhov no yog qhov sib txawv. Thaum koj raws Vajtswv qab los tau ntau xyoo, thiab muaj kev paub thiab kev to taub txog Vajtswv lawm, thaum koj muaj qee qhov kev to taub thiab kev nkag siab txog Vajtswv lub siab nyiam lawm, thaum koj paub txog Vajtswv txoj kev ua tib zoo npaj siab los cawm tib neeg lawm: ces thaum ntawd yog thaum koj ntseeg Vajtswv tiag tiag, mloog Vajtswv lus tiag tiag, hlub Vajtswv tiag tiag, thiab pe hawm Vajtswv tiag tiag. Yog koj ntseeg Vajtswv tiam sis tsis caum txoj kev paub txog Vajtswv, thiab tsis muaj kev to taub txog Vajtswv lub siab nyiam, Vajtswv tus moj yam, thiab Vajtswv tes hauj lwm, ces koj tsuas yog ib tug caum raws uas khiav raws Vajtswv qab thiab ua raws li feem coob ua xwb. Qhov ntawd muab hu tsis tau ua kev zwm tiag, haj yam hu tsis tau ua kev pe hawm tiag. Kev pe hawm tiag muaj los li cas? Yam tsis muaj kev zam li, txhua tus uas pom Vajtswv thiab paub Vajtswv tiag yeej pe hawm thiab hwm Nws; lawv txhua tus raug yuam los txhos caug thiab pe hawm Nws. Tam sim no, thaum tus Vajtswv uas yug los ua neeg tseem ua dej num, tib neeg yim muaj kev to taub txog Nws tus moj yam thiab txog yam uas Nws muaj thiab yam yog Nws ntau, ces lawv yim huab yuav khaws tej no ntau zuj zus thiab lawv yuav hwm Nws ntau zuj zus. Feem ntau, tib neeg yim muaj kev to taub txog Vajtswv tsawg npaum li cas, ces lawv yim huab tsis quav ntsej npaum li ntawd, thiab lawv thiaj saib Vajtswv zoo tam li tib neeg xwb. Yog tias tib neeg paub thiab pom Vajtswv tiag, ces lawv yuav tshee hnyos ntshai heev thiab khoov ti nkaus av. “Nws tus uas los tom qab kuv muaj hwj chim loj dua kuv, kuv tsis tsim nyog ris Nws nkawm khau” (Mathai 3:11)—vim li cas Yauhas thiaj hais li no? Txawm nyob tob tob rau hauv nws tsis muaj ib qho kev paub zoo txog Vajtswv li los, nws paub tias Vajtswv mas phim hwj tshaj. Niaj hnub nim no muaj pes tsawg leej thiaj muaj cuab kav hwm Vajtswv? Yog tias lawv tsis paub Nws tus moj yam, ces lawv yuav ua cas tuaj yeem hwm tau Vajtswv? Yog tias tib neeg twb tsis paub Khetos lub ntsiab tseeb los sis to taub Vajtswv tus moj yam, mas lawv haj yam yuav muaj peev xwm tsawg tshaj los pe hawm tus tseem Vajtswv tiag. Yog lawv tsuas pom qhov kev tshwm sim dog dig thiab ib txwm nyob sab nraud ntawm Khetos xwb, tiam sis tsis paub Nws lub ntsiab tseeb, ces nws yeej yooj yim rau lawv saib Khetos zoo tam li ib tug neeg dog dig xwb. Yuav ua rau lawv muaj ib tug yeeb yam tsis hwm rau Nws thiab tuaj yeem dag ntxias Nws, tawm tsam Nws, tsis mloog Nws lus, thiab muab kev txiav txim rau Nws. Lawv tuaj yeem qhuas tias yus tus kheej coj ncaj thiab tsis coj li Nws cov lus tiag tiag; lawv tuaj yeem rhawv muaj tej kev xav phem, kev rau txim, thiab kev thuam tawm tsam Vajtswv. Txhawm rau kev daws qhov tej teeb meem no, yus yuav tsum paub Khetos lub ntsiab tseeb thiab lub hwj chim qaum ntuj. Nov yog yam tseem ceeb ntawm kev paub Vajtswv; nws yog yam uas txhua tus ntseeg tus Vajtswv uas muaj tiag yuav tsum to taub thiab ua kom tiav.

—Txoj Lus, Phau 3. Tej Kev Sib Tham ntawm Khetos ntawm Tiam Kawg. Ntu Peb

Xob tib laim xwb, txhua tus tsiaj tau raug nthuav tawm hauv nws lub cev tseeb. Yog li kuj ib yam nkaus li ntawd, raug qhia kom paub qhov tseeb los ntawm Kuv txoj kev kaj, tib neeg rov qab tau txais txoj kev dawb huv uas nws twb txeev muaj dua ib zaug los lawm. Au, lub ntiaj teb qub uas qias vuab tsuab! Thaum kawg, nws tau vau los rau hauv tus dej qias vuab tsuab thiab, tog mus rau hauv qab thu dej, tau yaj mus rau hauv cov av nkos lawm! Au, txhua tus noob neej, ntawm txhua yam uas Kuv tus kheej tau tsim tseg! Thaum kawg lawv tau rov qab los muaj txoj sia ib zaug ntxiv hauv txoj kev kaj dua lawm, nrhiav tau lub hauv paus rau kev muaj nyob lawm, thiab tsis tau daig hauv cov av nkos lawm! Au, txhua yam uas suav tsis txheeb ntawm txhua yam uas tau tsim tseg uas Kuv tuav hauv Kuv ob txhais tes! Yog vim li cas, lawv thiaj li tsis tau hloov dua tshiab, los ntawm Kuv cov lus? Yog vim li cas lawv thiaj li tsis, hauv txoj kev kaj, ua lawv cov hauj lwm? Lub ntiaj teb yuav tsis tseem muaj kev tuag thiab nyob ntsiag to mus ntxiv lawm, lub ntuj yuav tsis nyob khoob lug cia thiab tu siab mus ntxiv lawm. Lub ntuj thiab lub ntiaj teb, yuav tsis raug cais los ntawm ib txoj kev du lug uas tsis muaj dab tsi mus ntxiv lawm, yuav raug los sib koom ua ke ua ib yam lawm xwb, yuav tsis raug muab cais ib zaug ntxiv li lawm. Nyob rau hauv lub sij hawm zoo siab no, lub sij hawm no ntawm kev zoo kaj siab, Kuv txoj kev ncaj ncees thiab Kuv txoj kev dawb huv tau nthuav dav mus thoob plaws lub qab ntuj khwb lawm, thiab txhua tus noob neej qhuas lawv tsis muaj hnub xaus li. Cov nroog saum ntuj tab tom luag muaj kev xyiv fab hlo, thiab lub teb chaw hauv ntiaj teb tab tom seev cev muaj kev xyiv fab hlo. Lub sij hawm no, leej twg thiaj tsis muaj kev xyiv fab, thiab leej twg kuj tsis quaj thiab? Lub ntiaj teb hauv nws tus yam ntxwv xub thawj yog lub ntuj li, thiab lub ntuj koom ua ke nrog lub ntiaj teb. Tib neeg yog txoj hlua khi lub ntuj thiab lub ntiaj teb, thiab vim yog tib neeg txoj kev dawb huv, vim yog tib neeg txoj kev hloov dua tshiab, lub ntuj thiaj li tsis raug zais rau ntiaj teb mus ntxiv lawm, thiab lub ntiaj teb thiaj li tsis nyob ntsiag to rau lub ntuj mus ntxiv lawm. Noob neej cov ntsej muag raug npog los ntawm cov ntsej muag luag ntxhi ntawm kev txaus siab, thiab tau zais tag nrho hauv lawv lub siab yog ib txoj kev qab zib uas tsis paub muaj cov kev txwv li. Tib neeg tsis sib cav sib ceg nrog rau tib neeg, los sis tib neeg ib leeg tsis nkaug ib leeg lawm. Puas muaj leej twg, uas nyob hauv Kuv txoj kev kaj, tsis tau nyob yam thaj yeeb lug nrog rau lwm tus li? Puas muaj leej twg, uas nyob hauv Kuv hnub, saib tsis taus Kuv lub npe li? Txhua tus tib neeg coj lawv txoj kev huab hwm rau Kuv, thiab hauv lawv lub siab, lawv quaj rau Kuv ntsiag to. Kuv tau tshawb nrhiav noob neej txhua tes dej num: Nyob hauv cov tib neeg uas tau raug yaug kom dawb huv lawm, tsis muaj ib tug twg uas tsis mloog Kuv lus li, tsis muaj leej twg uas txiav txim rau Kuv. Txhua tus tib neeg tau raug ntxuav los ntawm Kuv tus yam ntxwv lawm. Txhua tus tib neeg tab tom los paub Kuv, tab tom txav los ze zog los cuag Kuv zuj zus thiab tab tom hwm Kuv. Kuv sawv khov kho rau hauv tib neeg tus ntsujplig, tau raug qhuas mus txog qhov siab tshaj plaws ntawm tib neeg ob lub qhov muag, thiab ntws mus thoob plaws cov ntshav hauv tib neeg tej leeg. Txoj kev qhuas xyiv fab hlo hauv tib neeg lub siab puv npo rau txhua qhov chaw hauv lub ntiaj teb, tej huab cua txias zias thiab zoo heev, tej kev pos huab nti yuav tsis vov av ntxiv lawm thiab lub hnub ci ntsa iab.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 18

Lub nceeg vaj tab tom nthuav dav nyob rau ntawm tib neeg, lub nceeg vaj ntawd tab tom tsim nyob rau ntawm tib neeg, thiab lub nceeg vaj ntawd tab tom sawv ntseg ntsoos rau ntawm tib neeg; tsis muaj ib lub zog uas tuaj yeem rhuav tshem tau Kuv lub nceeg vaj li. Kuv cov neeg uas nyob hauv lub nceeg vaj niaj hnub tam sim no, nej leej twg tsis yog ib tug ntawm cov tib neeg no? Nej leej twg tsis coj li tib neeg tus yam ntxwv thiab? Thaum qhov Kuv pib tshiab raug muab tshaj tawm rau cov tib neeg paub lawm, tib neeg yuav xav li cas? Nej ob lub qhov muag twb pom tias tib neeg lub ntiaj teb zoo li cas lawm; nej tseem tsis tau muab tej kev xav tias yuav nyob rau hauv lub ntiaj no mus ib txhis ntawd tso tseg thiab lod? Tam sim no Kuv tab tom nrog Kuv cov tib neeg taug kev thiab Kuv nrog lawv nyob. Niaj hnub tam sim no, cov uas hlub Kuv tiag tiag ntawd—cov tib neeg zoo li no tau koob hmoov. Cov uas zwm rau Kuv yog cov tau koob hmoov, lawv yuav nyob rau hauv Kuv lub nceeg vaj. Cov uas paub Kuv yog cov tau koob hmoov, lawv yuav muaj hwj chim nyob rau hauv Kuv lub nceeg vaj. Cov uas caum Kuv yog cov tau koob hmoov, lawv yuav khiav dim ntawm Ntxwgnyoog tej hlua khi thiab tau txais Kuv tej koob hmoov. Cov uas muaj peev xwm ntxeev siab tawm tsam lawv tus kheej yog cov tau koob hmoov, Kuv yuav tau tswj kav lawv thiab tau txais ntau yam hauv Kuv lub nceeg vaj. Cov uas ua hauj lwm khwv heev rau Kuv Kuv yuav nco ntsoov, cov uas muab lawv tus kheej fij rau Kuv Kuv yuav txais yuav, thiab cov uas fij rau Kuv Kuv yuav muab yam uas ua rau lawv muaj kev xyiv fab rau lawv. Cov uas xyiv fab rau Kuv cov lus Kuv yuav foom koob hmoov rau; lawv yuav yog cov ncej tsev uas txheem tus nqaj yees hauv Kuv lub nceeg vaj, lawv yuav muaj kev xyiv fab heev nyob rau hauv Kuv lub tuam tsev, thiab tsis muaj leej twg yuav piv tau lawv li. Nej puas txeev tau txais tej koob hmoov uas twb npaj tseg rau nej lawm? Nej puas txeev tshawb nrhiav tej lus cog tseg uas tau cog tseg rau nej lawm? Nej yuav dim ntawm qhov txoj kev tsaus ntuj lub hwj chim nyem caj dab ntawd los ntawm Kuv qhov kev kaj txoj kev coj kev. Thaum nyob rau hauv txoj kev tsaus ntuj, nej yuav tsum txhob tso txoj kev kaj qhov kev coj kev tseg. Nej yuav yog tus tswv ntawm txhua yam. Nej yuav yog cov muaj yeej nyob rau ntawm Ntxwgnyoog lub xub ntiag. Thaum tus zaj loj liab ploog lub teb chaws poob, nej yuav sawv tsees hauv cov neeg coob coob los ua tim khawv qhia txog Kuv txoj kev muaj yeej. Nej yuav tsum sawv khov kho thiab txhob ua ywj fab ywj fwj rau hauv daim av Xinis. Vim txoj kev txom nyem uas nej tau nyiaj ntawd, nej yuav tau txais Kuv tej koob hmoov, thiab nej yuav ua rau Kuv lub koob meej ci ntsa iab mus thoob plaws hauv lub qab ntuj khwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 19

Thaum Kuv cov lus tiav lawm, lub nceeg vaj maj mam tsim tsa nyob rau hauv lub ntiaj teb thiab tib neeg yuav maj mam tig rov qab los nyob li ib txwm muaj, thiab yog li ntawd tau tsim tsa lub nceeg vaj hauv Kuv lub siab nyob rau hauv ntiaj teb. Nyob rau hauv lub nceeg vaj, Vajtswv txhua tus tib neeg rov qab tau lub neej ntawm tib neeg li ib txwm muaj lawm. Lub caij ntuj no uas no khov tau ploj mus lawm, tau raug hloov los ntawm ib lub ntiaj teb ntawm tej nroog uas muaj lub caij nplooj ntoos hlav, qhov chaw uas lub caij nplooj ntoos hlav kav thawm xyoo. Tib neeg yuav tsis raug kev nyuaj siab ntsuav hauv tib neeg lub ntiaj teb ntxiv lawm, thiab lawv yuav tsis tiv txoj kev txias ntawm tib neeg lub ntiaj teb ntxiv lawm. Tib neeg ib leeg tsis tawm tsam ib leeg, ib lub teb chaws tsis ua tsov rog rau ib lub teb chaws, tsis muaj txoj kev sib tua nruj tsiv thiab ntshav ntws los ntawm txoj kev sib tua nruj tsiv ntxiv lawm; txhua daim av muaj txoj kev xyiv fab puv npo, thiab txhua txhia qhov chaw puv npo txoj kev sov siab nyob rau hauv tib neeg. Kuv mus thoob plaws lub ntiaj teb, Kuv zoo siab txij puag saum lub ncov ntawm Kuv lub zwm txwv los, thiab Kuv nyob rau hauv tej hnub qub. Cov tim tswv hu cov nkauj tshiab thiab cov kev seev cev tshiab rau Kuv. Lawv tus kheej lub siab muag yuav tsis ua rau kua muag ntws tawm los ntawm lawv tej ntsej muag ntxiv li lawm. Kuv yuav tsis hnov, ntawm Kuv xub ntiag, lub suab quaj nyiav ntawm cov tim tswv ntxiv li lawm, thiab yuav tsis muaj leej twg yws txog kev txom nyem rau Kuv ntxiv li lawm. Hnub no, nej txhua tus nyob rau ntawm Kuv xub ntiag; tag kis, nej txhua tus yuav nyob rau hauv Kuv lub nceeg vaj. Qhov no tsis yog txoj koob hmoov uas loj tshaj plaws uas Kuv muab rau tib neeg lov? Vim yog tus nqi uas nej them hnub no, nej yuav tau txais tej koob hmoov ua qub txeeg qub teg ntawm lub neej yav tom ntej thiab yuav nyob rau hauv Kuv lub koob meej. Puas yog nej tseem tsis xav los koom nrog rau lub ntsiab tseem ceeb ntawm Kuv tus Ntsujplig thiab? Puas yog nej tseem xav tua nej tus kheej? Tib neeg kam los caum cov lus cog tseg uas lawv tuaj yeem pom, txawm hais tias tej ntawd tsuas nyob ib pliag xwb, txawm li ntawd los tsis muaj leej twg kam los txais cov lus cog tseg txog tag kis li, txawm hais tias cov lus cog tseg ntawd yuav nyob mus ib txhis los xij. Tej yam uas tib neeg pom tau yog tej yam uas Kuv yuav ua kom puas tsuaj mus, thiab tej yam uas tib neeg tsis muaj peev xwm to taub yog tej yam uas Kuv yuav ua kom tiav. Qhov no yog qhov sib txawv ntawm Vajtswv thiab tib neeg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Tshooj 20

Nyob rau hauv Kuv txoj kev kaj, tib neeg rov pom kev dua. Nyob rau hauv Kuv txoj lus, tib neeg nrhiav tau yam uas lawv muaj kev zoo siab. Kuv tau tuaj Sab Hnub Tuaj tuaj, Kuv hu tim Sab Hnub Tuaj tuaj. Thaum Kuv lub yeeb koob ci ntsa iab tawm tuaj, txhua haiv neeg yuav tau pom kev, txhua tus yuav raug coj los rau txoj kev kaj, tsis muaj ib yam nyob rau hauv txoj kev tsaus ntuj li lawm. Nyob rau hauv lub teb chaws, lub neej uas Vajtswv haiv neeg nyob nrog Vajtswv yog zoo siab dhau qhov uas ntsuas tau lawm. Tej dej seev cev nrog rau kev xyiv fab rau ntawm lub neej uas tau koob hmoov ntawm tib neeg, tej toj roob muaj kev zoo siab hlo nrog rau tib neeg Kuv txoj kev muaj nplua mias. Txhua tus tib neeg tab tom mob siab, tab tom rau siab ua hauj lwm, tab tom qhia lawv lub siab ncaj ncees nyob rau hauv Kuv lub teb chaws. Nyob rau hauv lub teb chaws, kev ntxeev siab tsis muaj ntxiv lawm, kev tawm tsam tsis muaj ntxiv lawm; lub ntuj thiab lub ntiaj teb ib leeg vam khom rau ib leeg lawm xwb, tib neeg thiab Kuv txav los ze hauv txoj kev xav tob, los ntawm lub neej uas muaj kev kaj siab qab zib, ib leeg vam khom ib leeg…. Lub sij hawm no, Kuv pib Kuv lub neej nyob rau hauv ntuj ceeb tsheej raws kev raws cai. Ntxwgnyoog txoj kev tsim teeb meem tsis muaj ntxiv lawm, thiab tib neeg yuav tau mus so. Thoob plaws lub qab ntuj khwb, Kuv cov neeg xaiv tseg nyob rau hauv Kuv lub yeeb koob, tau txais koob hmoov uas piv tsis tau, tsis zoo li tib neeg nyob nrog tib neeg, tiam sis zoo li tib neeg nyob nrog Vajtswv. Txhua tus noob neej tau mus dhau Ntxwgnyoog txoj kev qias vuab tsuab lawm, thiab tau qaug txoj kev iab thiab txoj kev qab zib ntawm lub neej yam li qaug cawv. Tam sim no, kev ua neej nyob rau hauv Kuv txoj kev kaj, yog ua li cas ib tug thiaj li tsis muaj kev zoo siab xyiv fab? Yog ua li cas ib tug cia li tso lub sij hawm uas zoo nkauj li no thiab cia nws plam mus lawm? Nej Cov Uas Yog Tib Neeg! Cia li hu zaj nkauj hauv nej lub siab thiab seev cev nrog rau kev xyiv fab rau Kuv! Tsa nej lub siab dawb paug thiab muab lawv fij rau Kuv! Ntau nej cov nruas thiab ntau yam xyiv fab hlo rau Kuv! Kuv qhia Kuv txoj kev zoo siab thoob plaws lub qab ntuj khwb! Kuv nthuav tawm Kuv lub ntsej muag muaj yeeb koob rau tib neeg! Kuv yuav hu ua ib lub suab nrov nrov! Kuv yuav tsum siab dua lub qab ntuj khwb! Kuv twb kav nyob rau hauv tib neeg lawm! Kuv raug txhawb nqa los ntawm tib neeg! Kuv ya nyob rau saum ntuj ntsuab sab saud thiab cov tib neeg nrog Kuv taug kev mus. Kuv taug kev mus hauv nruab nrab ntawm cov tib neeg thiab Kuv haiv neeg nyob ib puag ncig Kuv! Cov tib neeg lub siab mas xyiv fab hlo, lawv cov nkauj ua rau lub qab ntuj khwb tshee hnyo, tsoo lub ntuj tawg tag! Lub qab ntuj khwb tsis raug huab npog ntxiv lawm; tsis muaj av nkos ntxiv lawm, tsis muaj tej dej qias vuab tsuab sib sau ua ke ntxiv lawm. Cov tib neeg dawb huv ntawm lub qab ntuj khwb! Nyob hauv qab Kuv txoj kev tshuaj xyuas nej qhia nej lub ntsej muag tseeb. Nej tsis yog cov tib neeg uas raug npog nyob rau hauv txoj kev qias vuab tsuab, tiam sis cov tib neeg dawb huv yam li cov qe zeb ntsuab uas muaj nqis, nej yog txhua tus yog cov Kuv hlub, nej yog txhua yam uas Kuv zoo siab! Txhua yam rov qab los muaj txoj sia lawm! Cov neeg dawb huv txhua tus tau rov qab los ua dej num rau Kuv hauv ntuj ceeb tsheej lawm, kev nkag mus rau hauv Kuv lub xub ntiag uas sov siab, tsis muaj kev quaj ntxiv lawm, tsis muaj kev ntxhov siab ntxiv lawm, kev fij lawv tus kheej rau Kuv, kev rov qab los rau hauv Kuv lub tsev, thiab hauv lawv lub teb chaws lawv yuav hlub Kuv yam tsis muaj hnub kawg li! Yeej tsis hloov pauv mus tag ib txhis! Kev tu siab nyob qhov twg! Cov kua muag nyob qhov twg! Sab cev nqaij daim tawv nyob qhov twg! Lub ntiaj teb dua mus lawm, tiam sis lub ntuj yuav nyob mus ib txhis. Kuv tshwm los rau txhua tus tib neeg pom, thiab txhua tus tib neeg qhuas Kuv. Lub neej no, txoj kev zoo nkauj no, txij puag thaum ntuj tsim teb raug los txog ntua thaum lub sij hawm kawg, yuav tsum tsis hloov pauv li. Qhov no yog lub neej ntawm lub teb chaws.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Cov Lus mus rau Tag Nrho lub Qab Ntuj Khwb, Nej Txhua Tus Tib Neeg, Cia Li Zoo Siab Xyiv Fab!

Kuv tau ua hauj lwm ntau nrog nej lawm thiab, muaj tseeb, yeej tau hais ib co lus tawm ntau heev lawm. Tab sis Kuv tseem pheej xav hais tias Kuv cov lus thiab Kuv tes hauj lwm ntawd yeej tseem tsis tau ua tau kom lub hom phiaj ntawm Kuv tes hauj lwm nyob rau tiam kawg ntawd tiav hlo li. Vim nyob rau lub sij hawm kawg ntawd, Kuv tes hauj lwm tsis yog ua rau ib tug neeg twg los sis ib co neeg twg xwb, tab sis yog los qhia kom pom txog Kuv tus moj yam uas ib txwm muaj. Tab sis xyov yog muaj tej laj thawj dab tsi ntau heev li—tej zaum ntshe sij hawm tsis txaus los sis khwv ua hauj lwm dhau heev lawm—neeg yeej tsis tau txais kev paub txog Kuv los ntawm Kuv tus moj yam li. Yog li ntawd Kuv thiaj li tau pib Kuv qhov kev npaj tshiab, Kuv tes hauj lwm kawg, thiab qhib ib nploog tshiab nyob rau hauv Kuv tes hauj lwm, kom tag nrho cov uas pom Kuv thiaj yuav ntaus lawv hauv siab thiab los kua muag thiab quaj tsis ntsiag li rau qhov uas muaj Kuv nyob. Qhov no vim yog Kuv coj qhov xaus ntawm tib neeg los rau ntiaj teb, thiab txij no mus, Kuv nthuav hlo tag nrho Kuv tus moj yam rau ntawm tib neeg xub ntiag, kom cov uas paub Kuv thiab tag nrho cov uas tsis paub thiaj rua qhov muag kom loj thiab pom hais tias Kuv yeej tau los rau hauv tib neeg lub ntiaj teb lawm tiag, tau los rau hauv ntiaj teb uas txhua yam huam vam. Qhov no yog Kuv qhov kev npaj, thiab Kuv tib qho “kev lees” txij puag thaum Kuv tsim muaj tib neeg los. Thov kom nej tau saib Kuv txhua kauj ruam kom zoo, vim Kuv tus pas nrig twb tau nias ze ze rau tib neeg lawm, rau tag nrho cov uas tawm tsam Kuv.

Ua ke nrog rau lub ntuj, Kuv pib tes hauj lwm uas Kuv yuav tsum tau ua. Thiab yog li Kuv thiaj maj mam rhais ruam hla cov neeg uas coob npaum dej ntws thiab ncig mus los saum lub ntuj thiab lub ntiaj teb, yam tsis muaj ib tug twg uas yuav paub txog Kuv tej kev ncig mus los ntawd los sis xam pom Kuv tej lus li. Yog li ntawd, Kuv tej kev npaj thiaj li mus ntxiv tau yam du lug. Nws tsuas yog tag nrho nej tej kev txawj xav cia li loog tag lawm uas nej thiaj tsis nco pom tej kauj ruam ntawm Kuv tes hauj lwm lawm. Tab sis yeej yuav muaj ib hnub uas nej yuav pom Kuv cov hom phiaj. Hnub no, Kuv nrog nej nyob ua ke thiab txom nyem ua ke nrog nej, thiab Kuv tau to taub txog tib neeg tus cwj pwm uas lawv muaj rau Kuv. Kuv tsis xav hais txog qhov no ntxiv lawm, Kuv haj yam tsis xav ua kom nej txaj muag ntxiv rau qhov uas pheej hais tas zog txog tej xwm txheej ntawm lub ntsiab uas mob mob li no. Kuv tsuas vam hais tias nej yuav nco ntsoov tag nrho tej uas nej tau ua nyob rau hauv nej lub siab, peb thiaj li suav tau tej yam peb nco qab thaum peb rov sib ntsib dua. Kuv tsis xav lam iab liam nej ib tug twg yam tsis muaj tseeb li, vim Kuv yeej ib txwm ua kom ncaj ncees, ncaj nruab nrab, thiab txaus hwm xwb. Muaj tseeb, Kuv kuj vam tias nej yuav ncaj ncees, thiab yuav tsis ua ib yam dab tsi li uas tsis haum rau lub ntuj thiab lub ntiaj teb los sis nej tus kheej txoj kev txawj xav. Qhov no tsuas yog tib qho uas Kuv thov ntawm nej nkaus xwb. Muaj coob tus neeg mas nyob tsis tswm thiab nyob tsis taus li vim lawv tau ua qee yam kev txhaum loj heev, thiab muaj coob tus txaj muag rau lawv tus kheej vim lawv yeej tsis tau ua ib qho kev zoo hlo li. Tab sis kuj muaj coob tus uas, tsis paub txaj muag rau lawv tej kev txhaum li, tseem haj yam ua qhov phem mus rau qhov phem tshaj lawm thiab, muab daim ntaub npog ntsej muag uas thaiv lawv lub ntsej muag uas phem ntxim ntxub tshaj plaws—uas tseem tsis tau qhia tshwm ntawd—dua pov tseg kiag los mus twv Kuv tus moj yam thiab. Kuv tsis tau quav ntsej txog, los sis tsis tig pob ntseg mloog, tej yam uas ib tug neeg twg ua. Tab sis, Kuv ua tes hauj lwm uas Kuv tsim nyog ua, txawm yog mloog xov, los sis ncig daim av, los sis ua tej yam uas Kuv nyiam. Thaum zoo sij hawm, Kuv tig ua Kuv tes hauj lwm nrog tib neeg raws li qhov Kuv npaj thaum xub thawj, yuav tsis ua ib feeb lig tshaj los ntxov tshaj li, thiab maj mam ua thiab ua ceev ceev tib si. Txawm li ntawd los xij, txhua txhua kauj ruam ntawm Kuv tes hauj lwm, muaj ib txhia tau muab tso cia, vim Kuv ntxub lawv tej kev ua txuj qhuas thiab kev ua txuj pab ntawd. Cov uas ntxim ntxub rau Kuv ntawd yuav raug muab tso pov tseg tseeb tseeb, tsis hais txawm yuav txhob txwm tso los tsis yog txhob txwm tso li. Muab hais kom luv, ces Kuv xav kom cov Kuv ntxub ntawd txav deb deb ntawm Kuv. Tsis tas hais li, Kuv yuav tsis tseg tus dab phem uas tseem nyob rau hauv Kuv lub tsev li. Vim rau qhov hnub rau txim rau tib neeg twb los ze ze lawm, Kuv tsis maj muab cov ntsujplig ntxim ntxub ntawd ntiab tawm hauv Kuv lub tsev mus, vim Kuv muaj ib qho kev npaj ntawm Kuv tus kheej lawm.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Npaj Txoj Kev Ua Zoo Kom Txaus Nkaus rau Koj Qhov Chaw Kawg

Tam sim no yog sij hawm uas Kuv yuav txiav txim qhov tshwm sim rau txhua tus neeg lawm, tsis yog theem uas Kuv pib cob qhia tib neeg. Kuv sau tseg rau hauv Kuv phau ntawv teev tseg, ib tug zuj zus, tej lus thiab tej kev ua ntawm txhua tus neeg, txoj kev uas lawv ua raws li Kuv, lawv tej yam ntxwv nruab thiab, thiab qhov uas lawv tau hais tias lawv yog cov neeg zoo li cas. Nyob rau qhov no, tsis hais lawv yog hom neeg twg los xij, yeej tsis muaj leej twg yuav khiav dim Kuv txhais tes, thiab tag nrho sawv daws yuav tau nrog lawv hom uas Kuv tau tsim tsa ntawd nyob ua ke. Kuv txiav txim siab rau txhua tus tib neeg qhov chaw kawg tsis yog txiav txim siab raws li lub hnub nyoog, koj ua hauj lwm ntev npaum li cas lawm, los sis qhov raug kev txom nyem ntau npaum li cas lawm, thiab haj yam tsis yog txiav txim siab raws li qhov lawv ntxim tshua npaum li cas thiab, tiam sis yog txiav txim siab raws li qhov seb lawv puas muaj qhov tseeb xwb. Tsis muaj lwm txoj kev xaiv lawm kawg ua li no xwb. Nej yuav tsum paub tias cov uas tsis ua raws li Vajtswv txoj kev xav ces kuj yuav raug rau txim tib si thiab. Qhov no yog qee yam uas tsis muaj ib tug neeg twg hloov tau li. Yog li ntawd, cov uas raug rau txim ntawd mas kuj yog raug rau txim raws Vajtswv txoj kev ncaj ncees thiab ua ib qho kev pauj kev chim siab rau lawv tej kev ua phem thiab. Kuv yeej tsis tau hloov ib yam dab tsi ntawm Kuv qhov kev npaj ntawd txij puag thaum pib kiag los. Nws tsuas yog hais tias, raws li qhov tib neeg xav mas, cov uas Kuv hais Kuv tej lus rau mas tsuas muaj tsawg zuj zus xwb, cov uas Kuv yeej pom zoo rau los kuj zoo tib yam nkaus li thiab. Txawm li cas los xij, Kuv yeej tuav rawv Kuv qhov kev npaj uas yeej tsis tau hloov hlo li; tsuas yog tias, tib neeg txoj kev ntseeg thiab txoj kev hlub thiaj yog qhov uas hloov tas li, nqig zuj zus, txog rau qhov uas cia li ua tau rau txhua tus neeg khiav tawm ntawm qhov uas nyiam Kuv cuag dev co tw ntawd mus rau qhov uas tsis quav ntsej Kuv thiab tseem ntiab Kuv tawm tib si. Kuv tus yam ntxwv rau nej mas yuav tsis yog kub los txias, kom txog thaum uas Kuv tau muaj qhov dhuav thiab ntxub, thiab thaum kawg muab teem txim kiag. Txawm li cas los xij, nyob rau hnub uas nej raug rau txim ntawd, Kuv yeej tseem yuav pom nej, tab sis nej yuav tsis muaj peev xwm pom tau Kuv lawm. Vim nej lub neej nrog nej ntawd twb yog ib qho dhuav Kuv heev lawm, yog li ntawd, tsis tas hais li, Kuv tau xaiv yuav mus nyob ib qho chaw tshiab, qhov zoo dua los mus zam nej tej lus ntxub ntxaug thiab txav kom deb nej tej kev coj kev ua uas qias neeg tshaj plaws ntawd, kom nej yuav dag tsis tau Kuv ntxiv lawm los yog lam ua txuj ua zoo rau Kuv kom xws kev xws cai xwb. Ua ntej Kuv yuav ncaim nej mus, Kuv yuav tsum tau qhia kom nej tseg tsis txhob ua tej yam uas tsis muaj raws li qhov tseeb. Tab sis, nej yuav tsum ua yam kom sawv daws nyiam, yam uas coj txiaj ntsim los rau sawv daws, thiab yam uas muaj txiaj ntsim rau nej txoj hau kev kawg, tsis li ntawd ces tus uas yuav txom nyem ntsib kev puas ntsoog ces yeej yog nej tus kheej kiag ntag.

Kuv txoj kev hlub tshua yog nthuav tawm rau cov uas hlub Kuv thiab muab lawv tus kheej tso tseg. Qhov kev rau txim rau cov neeg phem, tib lub sij hawm ntawd, ces yog kiag qhov pov thawj ntawm Kuv tus moj yam uas ncaj ncees thiab, tseem muaj ntxiv, cov lus tim khawv rau Kuv qhov kev npau taws. Thaum kev puas ntsoog los, cov uas tawm tsam Kuv yuav quaj kua muag ntws thaum uas lawv ntsib kev tshaib nqhis thiab tej mob phem. Cov uas tau ua txhua yam kev phem lawm, tab sis kuj tau ua raws li Kuv los tau ntau xyoo, los yeej yuav khiav tsis dim qhov uas yuav tau them lawv tej kev txhaum; lawv tib si, yuav raug thawb mus rau hauv kev puas ntsoog, zoo li tej yam uas yeej tsis tshua tau pom los tau ntau lab xyoo lawm, thiab lawv yuav tau ua neej nyob nrog txoj kev ceeb thiab kev ntshai. Thiab cov uas ua raws li Kuv uas tau muaj lub siab ncaj rau Kuv yuav zoo siab thiab qhuas Kuv lub zog nchav. Lawv yuav tau txais kev txaus siab yam piav tsis tag kiag li thiab ua neej nrog txoj kev zoo siab tshaj plaws uas Kuv yeej tsis tau muab rau tib neeg dhau los li. Vim Kuv saib tib neeg txoj kev ua zoo muaj nuj nqis thiab ntxub lawv txoj kev ua phem. Txij puag thaum Kuv pib coj tib neeg los, Kuv yeej cia siab ntsoov tias yuav tau ib pab neeg uas muaj lub siab zoo ib yam nkaus li Kuv. Cov uas tsis muaj lub siab zoo ib yam nkaus li Kuv, nyob rau tib lub sij hawm ntawd, Kuv yeej yuav tsis hnov qab li; Kuv yeej ib txwm tsis nyiam lawv nyob rau hauv Kuv lub siab kiag li, tos ntsoov lub hwv tsam yuav ua kom lawv raug lawv tej kev phem, uas yog yam uas Kuv yeej yuav zoo siab hlo xav pom. Tam sim no Kuv hnub twb los txog lawm, thiab Kuv yuav tsis tos ntxiv lawm!

Kuv tes hauj lwm kawg mas tsis yog yuav rau txim rau tib neeg xwb, tab sis kuj yog yuav npaj txoj hau kev kawg rau tib neeg thiab. Dhau ntawd mus, nws kuj yog yuav ua kom tag nrho txhua tus neeg lees paub txog Kuv txoj kev coj thiab kev ua. Kuv xav kom ib tug zuj zus thiab txhua tus neeg los pom hais tias tag nrho tej uas Kuv tau ua lawm ntawd yeej yog lawm, thiab tias tag nrho tej uas Kuv tau ua ntawd mas yog kev nthuav tawm ntawm Kuv tus moj yam. Nws tsis yog qhov tib neeg ua, haj yam tsis yog nws cia li tshwm sim nws xwb, uas tsim tau tib neeg, tab sis Kuv, tus uas pub zaub mov rau txhua yam muaj sia uas raug tsim tawm los ntawd noj. Yog tsis muaj Kuv, ces tib neeg tsuas yuav liam sim mus thiab ntsib kev puas tsuaj xwb. Yuav tsis muaj ib tug tib neeg twg uas yuav pom lub hnub thiab lub hli uas zoo nkauj tshaj, los sis lub ntiaj teb uas ntsuab xiab no ntxiv dua lawm; tib neeg tsuas muaj yuav ntsib kev tsaus ntuj txias zias thiab lub kwj ha qhuav qhawv rau tej duab ntxoo ntawm kev tuag nkaus xwb. Kuv yog tib neeg tib txoj kev cawm dim nkaus xwb. Kuv yog tib neeg tib qho kev cia siab nkaus xwb thiab, qhov tshaj ntawd, Kuv yog Nws tus uas txhua tus tib neeg txoj sia cog kiag rau. Yog tsis muaj Kuv, tib neeg ces yuav cia li nres tag nrho. Yog tsis muaj Kuv, tib neeg ces yuav cia li raug kev puas tsuaj loj thiab raug txhua tus dab muab tsuj kiag rau qab xib taws, txawm npaum li ntawd los yeej tsis muaj leej twg quav ntsej txog Kuv li. Kuv tau ua tes hauj lwm uas tsis muaj leej twg ua tau, thiab tsuas vam hais tias tib neeg yuav ua tej yam zoo los them rov qab rau Kuv xwb. Txawm hais tias muaj ob peb tug muaj cuab kav them taus rov qab rau Kuv, los Kuv yeej tseem yuav muab Kuv txoj kev taug los rau tib neeg lub ntiaj teb xaus cia thiab pib kauj ruam tom ntej mus ntawm Kuv tes hauj lwm uas qhib nthuav tawm, vim qhov uas Kuv maj nroos mus rau thiab mus mus los los hauv tib neeg tau npaum no lub xyoo yeej tawg paj txi txiv lawm, thiab Kuv txaus siab heev. Qhov Kuv mob siab txog mas tsis yog qhov tias neeg coob npaum li cas, tab sis yog lawv tej kev ua zoo xwb. Txawm li cas los xij, Kuv vam tias nej yuav npaj tau tej kev ua zoo txaus rau nej txoj hau kev kawg. Ces Kuv yeej txaus siab lawm; tsis li ntawd ces, nej yeej tsis muaj leej twg yuav khiav dim qhov kev puas ntsoog uas yuav tshwm sim rau nej li. Qhov kev puas ntsoog ntawd yog pib tshwm sim los ntawm Kuv los thiab tseeb tiag Kuv yog tus coj los kiag ntag. Yog nej tsis muaj cuab kav yuav ua kom Kuv pom tias nej yeej zoo, ces nej yuav khiav tsis dim qhov kev puas ntsoog ntawd kiag li. Nyob rau thaum muaj txoj kev txom nyem loj ntawd, qhov nej ua thiab nej tej kev coj kev xav ntawd xwb mas yuav tsis tau xam tias zoo tag nrho, rau qhov hais tias nej txoj kev ntseeg thiab txoj kev hlub ntawd tsuas yog ntiav ntiav xwb, thiab nej tsuas yog ua kom pom tau tias nej yog ib tug neeg txaj txaj muag los sis ib tug neeg heev heev xwb. Hais txog qhov no, Kuv tsuas yuav txiav txim rau qhov zoo thiab phem xwb. Qhov Kuv pheej txhawj xeeb ntxiv mus tas zog li ces yog qhov nej ua thiab qhov nej nthuav tawm kom pom nej tus kheej zoo li cas, uas yog qhov uas Kuv yuav siv los txiav txim qhov kawg rau nej. Txawm li cas los xij, Kuv yuav tsum tau hais kom qhov no meej: Rau cov uas yeej tsis muaj lub siab ncaj ib qho me me rau Kuv rau lub sij hawm muaj kev txom nyem loj no hlo li, Kuv yuav tsis ua siab hlub tshua ntxiv lawm, rau qhov Kuv txoj kev hlub tshua no tsuas rub tau ntev npaum li no xwb. Ntxiv ntawd mus, Kuv yeej tsis muaj kev nyiam ib qho hlo li rau cov uas tau ntxeev siab ib zaug rau Kuv lawm, Kuv haj yam tsis nyiam ua ke nrog cov uas tau muab lawv cov phooj ywg txoj kev ntshaw muag tawm. Qhov no yog Kuv tus moj yam, tsis hais tus neeg ntawd yuav yog leej twg los xij. Kuv yuav tsum tau qhia qhov no rau nej: Tus uas tau tsoo Kuv lub siab kom tawg lawm ces yuav tsis tau txais kev zam ntxim los ntawm Kuv ua zaum thib ob lawm, thiab tus uas tau ua siab ncaj rau Kuv ces yuav tau nyob hauv Kuv lub siab mus ib txhis.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Npaj Txoj Kev Ua Zoo Kom Txaus Nkaus rau Koj Qhov Chaw Kawg

Nyob rau txoj kev nthuav dav ntawm lub ntiaj teb, tej dej hiav txwv nyam zom zaws los rau tej liaj teb, thiab tej liaj teb ntawd raug nyab mus ua dej hiav txwv, ntau zaus yam suav tsis txheeb li. Tshwj kiag Tus uas yog tus tuav lub hwj chim kav tag nrho txhua yam xwb, tsis muaj leej twg uas muaj peev xwm coj thiab taw qhia haiv tib neeg no li. Tsis muaj “ib tug twg muaj zog” es mob siab ua hauj lwm los sis npaj rau haiv tib neeg no li, tseem haj yam tsis muaj ib tug twg li uas coj tau haiv tib neeg no mus rau txoj kev kaj thiab daws kom dim ntawm tej kev tsis ncaj ncees hauv tib neeg lub ntiaj teb. Vajtswv lwj siab ntsuav rau tib neeg lub neej yav pem suab, Nws ntxhov siab rau tib neeg txoj kev poob qis, thiab mob siab vim tib neeg mus zuj zus, ib kauj ruam zuj zus, mus rau txoj kev lwj liam thiab txoj kev uas tsis muaj tig rov qab los lawm. Tsis muaj leej twg keev xav txog qhov no li tias: Cov tib neeg ntiaj teb, Ib tug noob neej zoo li no, uas rhuav tshem Vajtswv lub siab thiab tso Nws tseg los mus nrhiav tus phem, ces yuav mus nyob qhov twg? Yeej yog vim lub ntsiab no kiag es thiaj tsis muaj leej twg sim kom paub Vajtswv txoj kev npau taws, es thiaj li tsis muaj leej twg nrhiav kev los ua kom zoo Vajtswv siab los sis sim txav kom ze zog rau Vajtswv, thiab haj tseem tshaj ntawd thiab es thiaj li tsis muaj leej twg los nco txog Vajtswv txoj kev ntxhov siab thiab mob siab li. Txawm tias tom qab tau hnov Vajtswv lub suab lawm los, tib neeg yeej taug ntsoov lawv txoj kev mus ntxiv, tso Vajtswv tseg mus ntxiv, tsis txais Vajtswv txoj kev hlub thiab kev saib xyuas, thiab tsis txais yuav Nws qhov tseeb, xum muab nws tus kheej muag rau Ntxwgnyoog, uas yog Vajtswv tus yeeb ncuab. Thiab tus uas xav tias, yog tib neeg nias qees tawv qhawv li no mus ntxiv, ces thaum kawg Vajtswv yuav saib cov noob neej uas tsis quav ntsej Nws kiag no li cas? Tsis muaj leej twg paub tias lub ntsiab rau Vajtswv tej lus hais kom nco uas hais tag los rov hais dua thiab tej lus ntuas rau tib neeg ntawd yog qhov hais tias Nws twb npaj muaj ib qho kev puas tsuaj nyob hauv Nws ob txhais tes uas yeej tsis tau muaj dua li, uas yog ib qho xwm txheej uas tib neeg lub cev nqaij daim tawv thiab tus ntsuj yuav thev tsis taus, tsis lam yog ib txoj kev rau txim rau cev nqaij daim tawv xwb, tab sis yog ib qho uas tsi ntsees rau tib neeg tus ntsuj ntag. Koj yuav tsum paub qhov no tias: Vajtswv yuav tso hom kev npau taws twg los thaum ua tsis tau raws li Nws txoj kev npaj tseg, thiab thaum tsis ua raws li Nws tej lus hais kom nco thiab tej kev qhuab ntuas lawm, Nws yuav tso hom kev npau taws twg los? Nws yuav tsis zoo li ib yam dab tsi uas tau ntsib tau pom los sis tau paub los ntawm ib tug neeg uas raug tsim los twg li. Thiab vim li no Kuv thiaj hais tias, qhov kev puas tsuaj no tsis tau muaj dua los, thiab yuav tsis rov muaj dua ntxiv lawm. Rau qhov tias Vajtswv lub hom phiaj yog tsim tib neeg tib zaug no xwb, thiab los cawm tib neeg tib zaug no xwb. Nov yog thawj zaug, thiab nws kuj yog zaug kawg lawm. Yog li no, tsis muaj leej twg nco txiaj ntsig rau tej kev npaj siab uas mob siab thiab txoj kev ntshaw nrog yam uas Vajtswv cawm tib neeg ntiaj teb zaum no.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Yog lub Hauv Paus ntawm Tib Neeg Txoj Sia

Tib neeg to taub ib qho me me rau tes hauj lwm hnub no thiab tes hauj lwm rau yav tom ntej, tab sis lawv tsis to taub txoj hau kev kawg uas tib neeg yuav nkag mus rau. Tam li ib tug raug tsim tawm los, tib neeg yuav tsum tau ua tes dej num ntawm ib tug raug tsim tawm los: Tib neeg yuav tsum caum Vajtswv rau txhua yam uas Nws ua; nej yuav tsum mus rau qhov twg los xij uas Kuv kom nej mus. Koj tsis muaj kev yuav tsim kho txhua yam rau koj tus kheej, thiab koj tsis txawj tswj koj tus kheej; txhua yam ces yuav tsum cia rau Vajtswv txoj kev hlub tshua, thiab txhua yam ces yeej raug Nws ob txhais tuav tseg lawm. Yog hais tias Vajtswv tes hauj lwm muab ib qho chaw xaus rau tib neeg, ib txog hau kev kawg uas zoo kawg nkaus, ua ntej lub caij nyoog, thiab yog Vajtswv siv qhov no los ntxias tib neeg thiab ua kom tib neeg caum Nws—yog Nws cog lus nrog tib neeg—ces qhov no yuav tsis yog ib qho kev txeeb tau, los sis tsis yog kev tsim kho tib neeg lub neej. Yog Vajtswv siv tib neeg qhov chaw xaus los tswj lawv thiab ua kom tau lawv lub siab, ces nyob rau qhov no Nws tsis yog yuav tsim kho kom tib neeg zoo tiav log, los sis Nws yuav muab tsis tau tib neeg, tab sis tsuas yog siv qhov xaus los tswj lawv xwb. Tib neeg tsis quav ntsej txog dab tsi ntau tshaj li lawv qhov chaw xaus yav tom ntej, txoj hau kev kawg, thiab seb puas muaj tej yam zoo cia siab rau xwb. Yog muab ib qho kev cia siab zoo heev rau thaum sij hawm ua kev txeeb tau, thiab yog hais tias, ua ntej qhov kev txeeb tau tib neeg, muab ib txoj hau kev kawg uas zoo thiab yog rau lawv caum, ces tsis yog tes hauj lwm kev txeeb tau tib neeg ntawd ua tsis tau qhov uas tsim nyog ua tau nkaus xwb, tab sis qhov uas tau los ntawm kev txeeb tau ntawd kuj yuav raug haub ntxias lawm thiab. Qhov ntawd ces hais tias, kev txeeb tau ntawd ua tau nws tes hauj lwm los ntawm qhov uas muab tib neeg txoj hmoo thiab tej yam uas yuav tshwm sim yav tom ntej thiab kev txiav txim thiab kev qhuab ntuas tib neeg tus yam ntxwv ntxeev siab ntawd tshem tawm pov tseg. Nws tsis yog ua tau los ntawm kev cog lus nrog tib neeg, qhov ntawd yog, muab koob hmoov thiab txoj hmoov hlub rau tib neeg, tab sis yog nthuav tawm tib neeg txoj kev ua siab ncaj los ntawm kev muab lawv tej “kev ywj pheej” rho tawm thiab muab tej yam uas yuav tshwm sim tom ntej ntawd tshem tawm pov tseg. Qhov no yog qhov tseem ntsiab ntawm kev txeeb tau. Yog muab ib qho kev cia siab zoo heev rau tib neeg thaum xub thawj kiag, thiab ho ua tes hauj lwm qhuab ntuas thiab txiav txim rau tuaj tom qab, ces tib neeg yuav txais yuav kev qhuab ntuas thiab kev txiav txim raws li qhov uas lawv muaj tej yam zoo yuav tshwm sim tom ntej, thiab txog thaum kawg, ces Nws cov uas raug tsim tawm los ntawd yuav tsis muaj qhov kev mloog lus thiab kev pe hawm yam tsis muaj dab tsi los hloov pauv li rau tus Tswv Tsim; tsuas muaj kev mloog lus yam tej neeg dig muag thiab neeg ruam xwb, los sis tsis li ntawd ces tib neeg yuav taij ub taij no ntawm Vajtswv yam li tej neeg dig muag, thiab nws yuav tsis muaj hnub txeeb kom tau tib neeg lub siab hlo li. Qhov tau los ntawd, ces yog qhov uas tsis muaj hnub ua tau qhov kev txeeb tau zoo li ntawd kom muab tau tib neeg li, los sis, tshaj qhov ntawd, ces yog qhov kev hais lus tim khawv rau Vajtswv. Cov uas raug tsim tawm los zoo li ntawd yuav tsis muaj cuab kav ua lawv tes dej num, thiab tsuas yog yuav nrog Vajtswv sib khom nqi xwb; qhov no tsis yog kev txeeb tau, tab sis yog kev hlub tshua thiab koob hmoov xwb. Qhov teeb meem loj tshaj plaws nrog rau tib neeg ces yog qhov uas lawv yeej tsis xav txog dab tsi li tab sis tsuas yog xav txog lawv txoj hmoo thiab yam uas yuav tshwm sim tom ntej xwb thiab muabtej ntawd coj los hawm thiab xyaum ua raws. Tib neeg caum Vajtswv kom tau txoj hmoo thiab tau tej yam uas yuav tshwm sim tom ntej; lawv tsis pe hawm Vajtswv vim lawv hlub Nws. Thiab yog li ntawd, nyob rau qhov kev txeeb tau tib neeg ntawd, tib neeg txoj kev qia dub, kev ntshaw tau ntau thiab tej yam uas yuav thaiv lawv txoj hau kev pe hawm Vajtswv yuav tsum raug rhuav tshem thiab muab tshem tawm pov tseg. Qhov ua li ntawd, mas qhov kev txeeb tau tib neeg ntawd thiaj li yuav ua tau tiag. Qhov tau ntawd, mas nyob rau thawj theem ntawm kev txeeb tau tib neeg ces yuav tsum tau muab tej kev ntshaw phem phem thiab tej yam tsis khov uas phom sij loj ntawm tib neeg ntxuav tawm pov tseg, thiab, los ntawm qhov no, nthuav tawm txog tib neeg txoj kev hlub Vajtswv thiab hloov lawv qhov kev paub txog tib neeg lub neej, lawv qhov kev xav txog Vajtswv, thiab qhov tseem ntsiab ntawm lawv lub neej txoj sia. Nyob rau qhov no, tib neeg qhov kev hlub Vajtswv ntawd thiaj raug yaug kom dawb huv, ces hais tau hais tias, tib neeg lub siab raug txeeb tau lawm. Tab sis nyob rau hauv Vajtswv tus yeeb yam rau tag nrho cov raug tsim tawm los, mas Vajtswv tsis lam tau lam txeeb rau qhov kev txeeb kom tau nkaus xwb; tab sis, Nws txeeb kom tau es thiaj li muab tau tib neeg rov qab, ua rau Nws tus kheej lub yeeb koob, thiab ua kom rov muab tau qhov kev zoo li tib neeg puag thaum ntxov thiab puag thaum pib. Yog Nws tsuas lam txeeb kom tau xws li kev txeeb tau xwb, ces qhov tseem ceeb ntawm kev txeeb tau ntawd yuav plam mus. Qhov no ces hais tias yog, tom qab uas txeeb tau tib neeg lawm, Vajtswv ntxuav kiag Nws ob txhais tes thiab tsis quav ntsej txog tib neeg tej kev ciaj los sis kev tuag ntxiv li lawm, ces qhov no yuav tsis yog qhov kev cawm tib neeg, los sis tsis yog kev txeeb tau tib neeg rau lawv qhov kev cawm dim. Tsuas yog kev muab tau tib neeg tom qab qhov kev txeeb tau thiab qhov uas thaum kawg lawv los txog ntawm txoj hau kev kawg uas zoo kawg nkaus xwb thiaj li yog qhov tseem ceeb tshaj ntawm kev cawm dim tib neeg, thiab tsuas yog qhov no xwb thiaj li yuav ua tau lub hom phiaj ntawm tib neeg txoj kev cawm dim. Muab ua lwm yam hais, ces tsuas yog qhov uas tib neeg los txog kiag ntawm txoj hau kev kawg uas zoo nkauj kawg nkaus thiab lawv qhov kev los so kiag ces thiaj li yog qhov xav tau uas txhua tus uas raug tsim tawm los yuav tsum tau muaj, thiab tes hauj lwm ntawd yuav tsum yog tus Tswv Tsim ua kiag. Yog tib neeg ua tes hauj lwm no, ces nws yuav tsawg dhau heev lawm: Tej zaum nws kuj yuav coj tau tib neeg mus txog ib theem twg, tab sis nws yuav coj tsis tau tib neeg mus rau txoj hau kev kawg mus ib txhis li. Tib neeg tsis muaj cuab kav yuav txiav txim siab tau rau lawv txoj hmoo, los sis, tshaj qhov ntawd, tsis muaj cuab kav yuav ua kom tau tej uas yuav tshwm sim yav tom ntej thiab txoj hau kev kawg yav tom ntej. Tes hauj lwm Vajtswv ua mas, txawm li cas los xij, yeej txawv. Vim Nws tsim tib neeg, Nws coj lawv; vim Nws cawm tib neeg, Nws yuav cawm tau lawv tag nrho, thiab yuav muab tau lawv tag nrho; vim Nws coj tib neeg, Nws yuav coj lawv mus rau qhov hau kev kawg uas zoo; thiab vim Nws tsim thiab tsim kho tib neeg, Nws yuav tsum ua tes dej num tswj tib neeg txoj hmoo thiab tej yam uas tseem yuav tshwm sim yav tom ntej. Nws yog qhov no uas yog tes hauj lwm uas tus Tswv Tsim ua. Txawm hais tias qhov kev txeeb tau ntawd mas yog kev muab tej yam uas yuav tshwm sim yav tom ntej rhuav tawm, thaum kawg tib neeg yuav tsum raug coj los rau txhoj hau kev kawg uas zoo thiab yog uas Vajtswv npaj rau lawv. Nws yog kiag qhov hais tias Vajtswv tsim kho tib neeg es kom tib neeg muaj ib txoj hau kev kawg thiab paub tseeb txog lawv txoj hmoo. Ntawm no, txoj hau kev kawg uas xav tau tsis yog tib neeg txoj kev cia siab thiab tej yam uas yuav tshwm sim tom ntej uas muab rhuav pov tseg yav tag los lawm; ob qho no mas sib txawv. Tej uas tib neeg cia siab thiab nrhiav yog tej kev ntshaw uas tshwm sim tuaj ntawm tej kev nrhiav kev lom zem yam tsis muaj chaw xaus ntawm lub cev, tab sis ho tsis yog txoj hau kev kawg uas tib neeg tsim nyog tau. Yam uas Vajtswv tau npaj rau tib neeg, nyob rau lub sij hawm ntawd, ces yog tej koob hmoov thiab tej lus cog tseg rau tib neeg thaum uas lawv raug ntxuav kom dawb huv lawm, uas Vajtswv twb tau npaj rau tib neeg tom qab uas Nws tsim lub ntiaj teb lawm, thiab yog qhov uas tseem tsis tau dub tsuas los ntawm tej kev xaiv, kev xav phem, kev xav hauv siab, los sis tib neeg lub cev nqaij daim tawv. Txoj hau kev kawg no mas tsis yog npaj rau ib tug neeg twg nkaus xwb, tab sis yog qhov chaw uas tag nrho tib neeg yuav mus so rau. Thiab yog li ntawd, txoj hau kev kawg no yog qhov hau kev kawg uas zoo kawg nkaus rau tag nrho tib neeg sawv daws.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Rov Tsim Kho Tib Neeg lub Neej Raws Li Ib Txwm Muaj thiab Coj Lawv mus rau ib Txoj Hau Kev Kawg Uas Zoo Kawg Nkaus

Tus Tswv Tsim yeej npaj siab yuav coj txhua tus uas tsim tawm. Koj yuav tsum tsis txhob tsis ua raws los sis muab ib yam dab tsi uas Nws ua pov tseg li, los sis tsis txhob tig tawm tsam Nws. Thaum tes hauj lwm Nws ua ntawd tau Nws tej hom phiaj tiav hlo lawm, ces nyob rau hauv no Nws yuav tau lub yeeb koob. Hnub no, vim li cas ho tsis hais tias koj tsis yog xeeb leej xeeb ntxwv ntawm Mau-a, los sis tub ki ntawm tus zaj loj liab ploog? Vim li cas ho tsis muaj kev tham txog cov neeg xaiv tseg, thiab tsuas tham txog cov raug tsim tawm xwb? Cov raug tsim tawm—qhov no yog tib neeg thawj thawj lub npe, thiab qhov no yog lawv lub npe xeeb txawm. Npe mas tsuas hloov mus los raws li tej tiam thiab tej lub caij nyoog ua hauj lwm uas sib txawv xwb; qhov tseeb, tib neeg yog ib raug tsim tawm los uas dog dig xwb. Tag nrho tej uas raug tsim tawm los, tsis hais lawv yog cov qias vuab tsuab tshaj plaws los sis cov dawb huv tshaj plaws li, yuav tsum tau ua tes dej num ntawm ib tug uas raug tsim tawm. Thaum uas Vajtswv ua kev txeeb tau, Vajtswv tsis tswj koj uas yog siv koj tej yam uas yuav tshwm sim tom ntej, txoj hmoo los sis txoj hau kev kawg. Tiag tiag mas yeej tsis tas yuav ua hauj lwm zoo li no li. Lub hom phiaj ntawm kev txeeb tau ces yog ua kom tib neeg ua lawv tes dej num ntawm ib tug raug tsim tawm xwb, ua kom lawv pe hawm tus Tswv Tsim; tsuas yog tom qab qhov no xwb mas lawv thiaj li yuav nkag mus tau rau txoj hau kev kawg uas zoo kawg nkaus. Tib neeg txoj hmoo ces yog Vajtswv ob txhais tes tswj. Koj tsis muaj peev xwm yuav tswj tau koj tus kheej: Txawm hais tias tib neeg mas yeej tsuas maj nroos thiab ua ub ua no rau lawv tus kheej tag mus li xwb, los lawv yeej tsis muaj peev xwm yuav tswj tau lawv tus kheej li. Yog koj muaj cuab kav paub tau koj tus kheej tej yam uas yuav tshwm sim tom ntej, yog koj muaj cuab kav tswj tau koj tus kheej txoj hmoo, es ua koj puas tseem yuav yog ib tug uas raug tsim tawm mas? Muab hais luv luv, ces tsis hais Vajtswv yuav ua hauj lwm li cas li, tag nrho Nws tej hauj lwm ces yog ua rau tib neeg nkaus xwb. Muab, piv txwv, lub ntuj thiab lub ntiaj teb thiab tag nrho txhua yam Vajtswv tsim los tiam tib neeg: Lub hli, lub hnub, thiab cov hnub qub uas Nws tsim yog tsim rau tib neeg, tej tsiaj thiab nroj tsuag, caij nplooj ntoos hlav, caij ntuj sov, caij nplooj ntoos zeeg thiab caij ntuj no, thiab ntxiv mus—tag nrho yog tsim rau tib neeg kom noj taus nyob taus. Thiab yog li ntawd, tsis hais Vajtswv yuav qhuab ntuas thiab rau txim li cas rau tib neeg li, tag nrho tej ntawd mas yog ua rau tig neeg txoj kev cawm dim xwb. Txawm hais tias Nws muab tib neeg txoj kev cia siab ntawm cev nqaij daim tawv dua rhe tawm lawm, los yeej puav leej yog ua los ntxuav kom tib neeg dawb huv xwb, thiab kev ntxuav kom tib neeg dawb huv ntawd mas yog ua kom muaj lawv nyob xwb. Txoj hau kev kawg ntawm tib neeg ces nyob hauv tus Tswv Tsim ob txhais tes, yog li ntawd tib neeg yuav ua cas tswj tau lawv tus kheej mas?

Thaum kev txeeb tau ntawd raug ua tiav hlo lawm, tib neeg yuav raug coj los mus rau hauv ib lub ntiaj teb zoo nkauj heev. Lub neej no mas, muaj tseeb tiag, kuj tseem yuav nyob rau hauv ntiaj teb no thiab, tab sis nws yuav tsis zoo li tib neeg lub neej tam sim no lawm. Nws yog lub neej uas noob neej yuav muaj tom qab uas noob neej raug txeeb tau lawm, nws yuav yog ib qho kev pib dua tshiab rau tib neeg nyob rau hauv ntiaj teb no, thiab qhov uas noob neej yuav muaj lub neej zoo li ntawd ces yog qhov pov thawj qhia hais tias noob neeb tau nkag mus rau ib lub teb chaws tshiab thiab zoo nkauj heev li. Nws yog qhov pib ntawm tib neeg lub neej thiab Vajtswv nyob rau hauv ntiaj teb no. Cov lus ua ntej txog ib lub neej zoo nkauj npaum li ntawd mas yuav tsum yog hais tias, tom qab uas tib neeg tau raug ntxuav kom dawb huv thiab raug txeeb tau lawm, lawv yuav zwm kiag rau tus Tswv Tsim. Thiab yog li ntawd, kev txeeb tau ces yog theem kawg ntawm Vajtswv tes hauj lwm ua ntej noob neej yuav nkag mus rau txoj hau kev kawg uas zoo kawg nkaus. Lub neej zoo li ntawd yog tib neeg lub neej yav pem suab nyob rau hauv lub ntiaj teb, yog lub neej uas zoo nkauj tshaj plaws nyob rau hauv ntiaj teb, yog lub neej uas tib neeg tos ntsoov, yog lub neej uas tib neeg yeej tsis tau muaj dua nyob hauv keeb kwm mtawm lub ntiaj teb li. Qhov ntawd yog qhov txiaj ntsig ntawm 6,000 xyoo ntawm tes hauj lwm tswj; qhov ntawd yog qhov uas noob neej ntshaw tshaj plaws li, thiab kuj yog Vajtswv qhov kev cog lus rau tib neeg thiab. Tiam sis qhov kev cog lus no yuav tsis tshwm sim kiag tam sim ntawd: Tib neeg mas tsuas nkag tau mus rau qhov chaw kawg yav pem suab tom qab uas tes hauj lwm ntawm tiam kawg raug ua tiav tag thiab lawv raug txeeb tau tag nrho lawm xwb, qhov ntawd ces yog, thaum uas Ntxwgnyoog tau swb tag nrho lawm. Tom qab uas tib neeg raug lim kom dawb huv lawm, lawv yuav tsis muaj tus yam ntxwv xeeb txawm txhaum lawm, vim Vajtswv tua yeej Ntxwgnyoog lawm, txhais tau hais tias yuav tsis muaj kev cuam tshuam los ntawm tej yeeb ncuab lub zog hlo li lawm uas yuav los tawm tsam tau tib neeg cev nqaij daim tawv. Thiab yog li ntawd ces tib neeg yuav dim plaws, thiab dawb huv—lawv yuav nkag tau mus rau txoj sia ntev dhawv mus ib txhis. Tsuas yog thaum uas tej yeeb ncuab ntawm kev tsaus ntuj raug muab khi cia tag mas tib neeg thiaj li yuav dim mus tau rau txhua txhia qhov chaw uas lawv xav mus, thiab yog li ntawd ces lawv thiaj yuav tsis muaj kev ntxeev siab los sis kev tawm tsam ntxiv lawm. Ntxwgnyoog los yuav raug muab khi tseg, thiab tib neeg yuav nyab xeeb; qhov xwm txheej tam sim no muaj tshwm sim mas vim yog Ntxwgnyoog tseem pheej ua rau muaj kev cuam tshuam tag zog nyob rau txhua txhia qhov chaw hauv ntiaj teb, thiab vim yog tag nrho Vajtswv tes hauj lwm cawm tib neeg tseem mus tsis tau txog qhov xaus. Thaum uas Ntxwgnyoog raug tua swb tag lawm, tib neeg yuav raug tso tawm tag nrho; thaum tib neeg muab tau Vajtswv lawm thiab tawm hauv qab Ntxwgnyoog lub hwj chim los lawm, ces lawv yuav pom lub Hnub ntawm txoj kev ncaj ncees. Lub neej uas tib neeg tsim nyog tau ntawd ces lawv yuav rov qab tau; tag nrho tej uas tsim nyog tib neeg muaj ntawd—xws li qhov peev xwm kom pom qhov zoo los ntawm qhov phem, thiab to taub kev noj kev hnav rau lawv tus kheej, thiab qhov peev xwm ua lub neej li ib txwm muaj—tag nrho tej no yuav rov qab tau los. Txawm hais tias yog Evas tsis raug tus nab sim siab, los tib neeg yuav tsum muaj lub neej zoo li no tom qab uas lawv raug tsim tawm los nyob rau thaum pib kiag ntawd. Lawv tsim nyog tau noj, tau hnav, thiab ua lub neej xws li noob neej nyob hauv ntiaj teb. Tab sis tom qab uas tib neeg ua neeg phem lawm, lub neej zoo li no ces yog ib daim duab yees siv uas tsis muaj hnub yuav ua tau li lawm, thiab txawm yog hnub no kiag los tib neeg yeej tsis tau luag yuav xav txog tej zoo li ntawd hlo li. Qhov tseeb mas, lub neej zoo zoo uas tib neeg tos ntsoov no yeej yog ib qho yuav tsum tau muaj: Yog tib neeg tsis muaj ib txog hau kev kawg zoo li ntawd, ces lawv lub neej ua neeg phem yeej yuav tsis muaj hnub tsum li, thiab yog tsis muaj lub neej zoo nkauj npaum li ntawd, ces yuav tsis muaj chaw xaus rau Ntxwgnyoog txoj hmoo los sis rau tiam uas Ntxwgnyoog tuav lub hwj chim kav lub ntiaj teb no li. Tib neeg yuav tsum los txog sab ntuj uas lub zog ntawm txoj kev tsaus ntuj ncav tsis cuag, thiab thaum lawv los txog ntawd lawm, ces qhov no yuav yog pov thawj qhia hais tias Ntxwgnyoog yeej swb lawm tiag. Nyob rau txoj kev no, thaum uas tsis muaj kev thab plaub los ntawm Ntxwgnyoog lawm, ces Vajtswv Tus Kheej kiag yuav tswj noob neej, thiab Nws yuav txib thiab tswj tag nrho tib neeg lub neej txoj sia; tsuas yog thaum ntawd xwb mas Ntxwgnyoog thiaj li yuav swb tiag tiag li. Tib neeg lub neej tam sim no mas feem ntau ces yog lub neej qias vuab tsuab; nws tseem yog lub neej txom nyem thiab nyuaj siab. Qhov no hu tsis tau hais tias yog kev swb ntawm Ntxwgnyoog; tib neeg tseem tsis tau khiav tawm ntawm lub hiav txwv ntawm txoj kev nyuaj siab, tsis tau tau khiav tawm ntawm txoj kev txom nyem ntawm tib neeg lub neej, los sis ntawm Ntxwgnyoog txoj kev haub ntxias, thiab lawv tsuas nyuam qhuav muaj ib nyuag qhov kev paub me me txog Vajtswv nkaus xwb. Tag nrho tib neeg tej kev txom nyem yog Ntxwgnyoog tsim; nws yog Ntxwgnyoog uas coj tej kev nyuaj siab los rau tib neeg lub neej, thiab tsuas yog tom qab uas Ntxwgnyoog raug khi khov kho cia lawm xwb mas tib neeg thiaj li yuav muaj peev xwm khiav tawm tag nrho ntawm lub hiav txwv ntawm txoj kev txom nyem. Tab sis qhov kev khi Ntxwgnyoog mas tsuas ua tau los ntawm txoj kev txeeb tau thiab muab tau tib neeg lub siab, uas yog muab tib neeg ua daim phiaj sib txeeb ntawm qhov kev sib ntaus sib tua nrog Ntxwgnyoog.

Hnub no, tib neeg txoj kev nrhiav kom rais mus ua kom tau ib tug neeg kov yeej thiab kom raug tsim kho kom zoo tiav log mas yog tej yam uas yuav tsum nrhiav kom tau ua ntej uas lawv yuav tau lub neej xws li noob neej ib txwm muaj nyob rau hauv ntiaj teb, thiab yog tej hom phiaj uas tib neeg nrhiav ua ntej yuav khi tau Ntxwgnyoog. Nyob rau qhov tseem ntsiab, ces tib neeg qhov kev nrhiav kom rais mus ua ib tug neeg kov yeej thiab raug tsim kho kom zoo tiav log, los sis kom raug ua kom zoo siv zoo txib, ces yog khiav tawm ntawm Ntxwgnyoog txoj kev haub ntxias: Qhov uas tib neeg nrhiav ces yog xav kom rais mus ua ib tug neeg kov yeej, tab sis qhov kawg uas tshwm sim los ntawd ces yuav yog lawv txoj kev khiav tawm ntawm Ntxwgnyoog txoj kev haub ntxias. Tsuas yog kev khiav tawm ntawm Ntxwgnyoog txoj kev haub ntxias xwb mas tib neeg thiaj li yuav coj tau lub neej zoo li qhov uas noob neej ib txwm muaj nyob rau hauv ntiaj teb, lub neej pe hawm Vajtswv. Hnub no, tib neeg txoj kev nrhiav kom rais los ua ib tug neeg kov yeej thiab raug tsim kho kom zoo tiav log yog tej uas yuav tsum tau nrhiav ua ntej uas yuav muaj lub neej zoo li noob neej ib txwm muaj nyob rau hauv lub ntiaj teb. Tej ntawd mas yog txhob txwm nrhiav coj los yaug kom dawb huv thiab muab qhov tseeb coj los xyaum ua, thiab kom pe hawm tau tus Tswv Tsim. Yog tib neeg muaj lub neej li noob neej ib txwm muaj nyob rau hauv lub ntiaj teb no, ib lub neej uas tsis muaj kev nyuaj siab los sis kev txom nyem, ces tib neeg yuav tsis nrhiav kev rais mus ua ib tug neeg kov yeej li. “Rais mus ua ib tug neeg kov yeej” thiab “raug tsim kho kom zoo tiav log” yog qhov hom phiaj uas Vajtswv muab rau tib neeg nrhiav, thiab Nws siv txoj kev nrhiav tej hom phiaj no los ua kom tib neeg muab qhov tseeb coj los xyaum ua thiab ua ib lub neej kom muaj qab hau. Lub hom phiaj ces yog yuav muab tib neeg tsim kho kom muaj txhua yam puv npo thiab muab kom tau lawv, thiab kev nrhiav kev rais mus ua ib tug neeg kov yeej thiab raug tsim kho kom zoo tiav log ces tsuas yog ib qho kev ua li ntawd xwb. Yog hais tias, nyob rau yav pem suab, tib neeg paub qhov tseeb txog txoj hau kev kawg uas zoo kawg nkaus lawm, ces yuav tsis muaj kev hais txog qhov kev rais mus ua ib tug neeg kov yeej thiab raug tsim kho kom zoo tiav log; tsuas yog ib tug uas raug tsim tawm twg yuav tau ua nws tes dej num xwb. Hnub no, tib neeg raug kom yuav tsum nrhiav tej no los qhia txog tib neeg txoj ciam, es kom tib neeg txoj kev nrhiav ntawd thiaj li tsi ntsees tau rau ib qho thiab thiaj li ua tau yooj yim. Yog tsis muaj qhov ntawd, tib neeg yuav ua neej ywj fab ywj fwj uas feeb tsis meej pom tsis tseeb nkaus xwb, thiab yuav nrhiav kev paub qhov tseeb txog lub neej txoj sia ntev dhawv mus ib txhis, thiab yog zoo li no, ces tib neeg tseem haj yam txom nyem thiab los? Yog yuav nrhiav li no, yam tsis muaj hom phiaj los sis lub hauv paus tseem ntsiab—ces tseem tsis yog kev dag yus tus kheej thiab los? Txog thaum kawg, txoj kev nrhiav zoo li no ces yuav tsis tawg paj txi txiv li, nyob rau thaum kawg, tib neeg yeej tseem yuav nyob rau hauv qab Ntxwgnyoog lub hwj chim thiab yuav tsis muaj cuab kav yuav daws lawv tus kheej dim qhov ntawd los li. Vim li cas thiaj li pheej muab lawv tus kheej yuam rau tej qho kev nrhiav yam tsis muaj hom phiaj li ntawd? Thaum tib neeg nkag mus rau txoj hau kev kawg mus ib txhis ntawd, tib neeg yuav pe hawm tus Tswv Tsim, thiab vim tib neeg twb tau txais kev cawm dim thiab twb nkag tau mus rau lub neej ib txhiab ib txhis lawm, ces tib neeg yuav tsis nrhiav tej hom phiaj dab tsi lawm, los sis, tshaj qhov ntawd, nws yuav tsis txhawj hais tias nws tseem raug Ntxwgnyoog puav ncig tag nrho lawm. Nyob rau lub sij hawm no, tib neeg paub lawv qhov chaw lawm, thiab yuav ua lawv tes dej num, thiab txawm hais tias lawv tsis raug qhuab ntuas los sis txiav txim rau lawm, los txhua tus yuav ua lawv tes dej num. Nyob rau lub sij hawm no, tib neeg yuav ua ib co raug tsim tawm los rau tag nrho ntawm lub npe thiab lub meej mom tib si. Nws yuav tsis muaj qhov txawv ntawm cov siab thiab qis lawm; txhua tus tsuas yog yuav ua tes dej num sib txawv lawm xwb. Tab sis tib neeg yeej tseem yuav nyob rau hauv txoj hau kev kawg uas nyob muaj chaw txawb chaw rau thiab haum rau tag nrho tib neeg sawv daws; tib neeg yuav ua lawv tes dej num rau kev pe hawm tus Tswv Tsim, thiab cov tib neeg no yog cov uas yuav rais mus ua cov tib neeg nyob mus ib txhiab ib txhis. Nyob rau lub sij hawm ntawd, tib neeg yuav tau ib lub neej uas raug Vajtswv qhia kom paub qhov tseeb lawm, ib lub neej uas nyob hauv qab Vajtswv txoj kev saib xyuas thiab kev tiv thaiv, ib lub neej nyob nrog Vajtswv. Tib neeg yuav ua lub neej li ib txwm ua hauv ntiaj teb, thiab tag nrho sawv daws yuav nkag mus rau txoj kev ua yog. Qhov kev npaj cawm tib neeg 6,000 xyoo yuav cia li tua yeej Ntxwgnyoog, txhais tau hais tias Vajtswv yuav muab tau tib neeg tus duab qub puag thaum tib neeg pib raug tsim tawm ntawd rov qab los, thiab zoo li ntawd, ces Vajtswv qhov kev npaj siab thaum xub thawj ntawd yuav raug ua tiav hlo. Nyob rau thaum pib, ua ntej uas tib neeg yuav raug Ntxwgnyoog muab ntxias kom qias vuab tsuab, tib neeg yeej ua lub neej xws li ib txwm muaj nyob rau hauv ntiaj teb. Tom qab ntawd, thaum uas tib neeg raug Ntxwgnyoog muab ntxias kom qias vuab tsuab tag lawm ces lawv thiaj li plam lawv lub neej li ib txwm muaj lawm, thiab yog li ntawd qhov ntawd thiaj li pib Vajtswv tes hauj lwm cawm tib neeg, thiab pib qhov kev sib ntaus sib tua nrog Ntxwgnyoog los txeeb tib neeg lub neej li qub ntawd rov qab. Tsuas yog thaum Vajtswv tes hauj lwm cawm tib neeg 6,000 xyoo ntawd los txog qhov xaus lawm xwb mas tag nrho noob neej lub neej nyob rau hauv ntiaj teb no thiaj li yuav rov pib dua yam muaj qib muaj duas; tsuas yog thaum ntawd xwb mas tib neeg thiaj li yuav muaj lub neej zoo kawg nkaus, thiab Vajtswv thiaj li yuav muab tau lub hom phiaj uas tsim tib neeg thaum pib ntawd, ib yam nkaus li qhov uas tib neeg zoo li cas tiag ntawd rov qab. Thiab yog li ntawd, thaum uas tib neeg tau lub neej li noob neej ib txwm muaj nyob rau hauv ntiaj teb no lawm, ces tib neeg yuav tsis nrhiav kev rais mus ua ib tug neeg kov yeej los sis kom raug tsim kho kom zoo tiav log lawm, vim tib neeg yeej yuav dawb huv lawm. “Cov kov yeej” thiab “qhov raug tsim kho kom zoo tiav log” uas neeg hais txog ntawd yog tej hom phiaj uas muab rau tib neeg caum nrhiav rau lub sij hawm thaum Vajtswv thiab Ntxwgnyoog muaj kev siab ntaus sib tua, thiab lawv tsuas tshwm sim vim yog tib neeg raug ntxias kom qias vuab tsuab tag lawm xwb. Nws yog qhov kev muab lub hom phiaj no rau koj ua kom tiav, mas Ntxwgnyoog thiaj li yuav swb. Hais kom koj cia li ua ib tug neeg kov yeej los sis cia li npaj kom raug tsim kho kom zoo tiav log los sis raug siv mas yuav tseev kom koj yuav tsum hais lus tim khawv los mus ua kom Ntxwgnyoog txaj muag. Nyob rau thaum kawg, tib neeg yuav ua lub neej zoo li qhov uas noob neej ib txwm muaj nyob rau ntiaj teb, thiab tib neeg yuav dawb huv; thaum qhov no tshwm sim lawm, ua neeg puas tseem yuav npaj kom rais ua cov neeg kov yeej thiab? Ua tag nrho lawv tsis yog cov raug tsim tawm los? Hais txog qhov ua ib tug neeg kov yeej thiab ua ib tug raug tsim kho kom zoo tiav log, cov lus no yog hais ncaj nqa rau Ntxwgnyoog, thiab rau cov tib neeg uas qias vuab tsuab tshaj plaws. Los lus no, “tus neeg kov yeej,” tseem tsis yog hais txog qhov kev yeej Ntxwgnyoog thiab cov yeeb ncuab thiab los? Thaum koj hais tias koj tau raug tsim kho zoo tiav log lawm, dab tsi nyob rau hauv koj uas raug tsim kho zoo tiav log lawm? Tsis yog hais tias koj twb tau cais koj tus kheej tawm ntawm tus moj yam phem qias vuab tsuab lawm, es koj thiaj li muaj qhov kev hlub Vajtswv ua loj tshaj plaws los? Tej ntawd mas yog hais txog tej yam qias vuab tsuab nyob hauv tib neeg, thiab hais txog Ntxwgnyoog; tej ntawd tsis yog hais txog Vajtswv.

Thaum uas tib neeg tau tib neeg lub neej tseeb nyob rau hauv ntiaj teb thiab tag nrho Ntxwgnyoog tej tub rog raug muab khi cia tag nrho lawm, tib neeg yuav nyob tau yooj yim hauv lub ntiaj teb lawm. Txhua yam yuav tsis cov nyom npaum li niaj hnub no lawm: Tib neeg tej kev sib txheeb, tej kev sib raug zoo ntawm tej kev nyob ua pab ua pawg, tej kev sib txheeb uas sib chab sib chaws ntawm tsev neeg—lawv tsim teeb meem ntau heev li, muaj kev mob kev ntsaj loj heev li! Tib neeg lub neej mas txom nyem kawg nkaus li! Thaum uas tib neeg raug txeeb tau lawm, lawv lub siab thiab txoj kev xav yuav hloov: Lawv yuav muaj ib lub siab uas hwm thiab hlub Vajtswv. Thaum uas tag nrho cov nyob hauv lub qab ntuj khwb no uas nrhiav kev hlub Vajtswv ntawd tau raug txeeb tau tag lawm, uas yog hais tias, thaum uas Ntxwgnyoog raug tua swb lawm, thiab thaum uas Ntxwgnyoog—tag nrho dab tej tub rog—tau raug muab khi cia lawm, ces tib neeg lub neej nyob rau hauv ntiaj teb thiaj li yuav tsis raug cuam tshuam lawm, thiab lawv thiaj yuav nyob tau yam ywj pheej lug rau hauv ntiaj teb. Yog hais tias tib neeg lub neej tsis muaj kev sib txheeb ntawm cev nqaij daim tawv thiab tej kev cov nyom ntawm cev nqaij daim tawv, ces nws yuav yog ib qho yooj yim tshaj no. Tib neeg txoj kev sib txheeb ntawm cev nqaij daim tawv mas cov nyom heev, thiab vim tib neeg muaj tej ntawd ua pov thawj qhia hais tias lawv tseem tsis tau tso tau lawv tawm ntawm Ntxwgnyoog txoj kev haub ntxias. Yog koj muaj tej kev sib txheeb ib yam nkaus li ntawd nrog rau koj tej kwv tij thiab nkauj muam, yog koj muaj tej qho kev sib txheeb zoo tib yam nkaus li ntawd nrog cov mej zeej hauv koj tsev neeg, ces koj yuav tsis muaj kev txhawj xeeb, thiab yuav tsis tau txhawj xeeb txog ib tug twg li. Tsis muaj ib yam dab tsi yuav zoo dua, thiab nyob rau txoj kev no tib neeg yuav raug tso dim li ib nrab ntawm lawv tej kev txom nyem. Ua lub neej li noob neej ib txwm muaj dhau los nyob rau hauv ntiaj teb, tib neeg yuav zoo mej ntsis yuav thooj li tej tub txib saum ntuj; txawm hais tias tseem muaj cev nqaij daim tawv, los lawv yeej mej ntsis yuav zoo li cov tub txib saum ntuj. Qhov no yog qhov kev cog lus zaum kawg, qhov kev cog lus kawg uas muab cob rau tib neeg. Hnub no tib neeg raug qhuab ntuas thiab txiav txim rau; koj puas xav hais tias tib neeg qhov kev ntsib kev pom tej ntawd yuav tsis muaj nuj nqis li? Tes hauj lwm qhuab ntuas thiab txiav txim ces txawm yuav ua tsis muaj laj thawj li los? Yav tag los mas tau hais tias yuav qhuab ntuas thiab txiav txim rau tib neeg mas yog muab lawv tso rau hauv lub qhov ntuj tob tsis muaj chaw tws, ces txhais tau hais tias muab lawv txoj hmoo thiab tej yam uas yuav tshwm sim tom ntej tshem tawm. Qhov no mas yog ua rau tib yam nkaus xwb: kev muab tib neeg yaug kom dawb huv. Tib neeg mas tsis yog txhob txwm muab tso kiag rau hauv lub qhov ntuj tob tsis muaj chaw tws, tom qab uas Vajtswv twb tau ntxuav Nws ob txhais tes rau saum lawv lawm. Tab sis, yog ua los rhuav tshem lawv tej kev ntxeev siab nyob hauv tib neeg, es kom txog thaum kawg tej uas nyob hauv tib neeg thiaj li raug yaug kom dawb huv, es kom lawv thiaj li muaj qhov kev paub tseeb tseeb txog Vajtswv, thiab zoo li ib tug neeg dawb huv. Yog ua li no, ces txhua yam yuav raug ua tiav hlo. Qhov tseeb, thaum tej uas nyob hauv tib neeg uas tsim nyog raug rhuav tshem ntawd raug rhuav tshem tag lawm, thiab tib neeg hais lus tim khawv nrov ntxhe ntws tag lawm, Ntxwgnyoog yuav raug tua swb tag, thiab txawm hais tias tseem tshuav qho me ntsis tej nyuag uas yeej xub muaj nyob rau hauv tib neeg uas tseem tsis tau raug muab yaug kom dawb huv, los thaum Ntxwgnyoog raug tua swb tag lawm, ces nws yuav tsis ua rau muaj kev cuam tshuam ntxiv lawm, thiab nyob rau lub sij hawm ntawd ces tib neeg yeej raug yaug kom dawb huv tag lawm. Tib neeg yeej tsis tau ntsib tau pom dua ib lub neej zoo li no li, tab sis thaum Ntxwgnyoog raug tua swb lawm, txhua yam yuav nyob tus thiab tej nyuag me me quav nyob hauv tib neeg ntawd yuav raug daws kom tiav hlo, teeb meem txhua yam yuav xaus. Nyob rau lub sij hawm uas Vajtswv yug los ua neeg nyob hauv ntiaj teb no, thaum uas Nws tus kheej kiag ua Nws tes hauj lwm nrog tib neeg, tag nrho tej hauj lwm Nws ua ces yog ua kom tua yeej Ntxwgnyoog, thiab Nws yuav tua yeej Ntxwgnyoog los ntawm kev txeeb kom tau tib neeg thiab kev tsim kho kom nej muaj txhua yam puv npo. Thaum nej hais lus tim khawv nrov ntxhe ntws, qhov no, ib yam nkaus li thiab, yuav yog ib qho cim rau ntawm Ntxwgnyoog txoj kev swb. Tib neeg yuav xub raug txeeb tau tso thiab thaum kawg muab tsim kho kom zoo tiav log mas thiaj yuav yeej Ntxwgnyoog. Nyob rau qhov tseem ntsiab, txawm li cas los xij, nrog rau kev tua yeej Ntxwgnyoog mas yog qhov kev cawm dim thooj txhij rau tag nrho noob neej los ntawm lub hiav txwv nqhuab si ntawm txoj kev txom nyem. Tsis hais tes hauj lwm yuav raug ua thoob plaws lub qab ntuj khwb no los sis hauv Suav Teb li, tag nrho nws yeej yog ua los tua kom yeej Ntxwgnyoog thiab coj kev cawm dim los rau tag nrho noob neej sawv daws, es kom tib neeg thiaj li nkag tau mus rau qhov chaw so. Tus Vajtswv uas yug los ua neeg, tus uas muaj cev nqaij daim tawv no, mas yog kiag qhov ua kom tua yeej Ntxwgnyoog ntag. Tes hauj lwm ntawm tus Vajtswv uas muaj cev nqaij daim tawv ces yog yuav coj kev cawm dim los rau tag nrho cov uas nyob hauv qab ntuj ceeb tsheej no uas hlub Vajtswv, nws yog yuav kev txeeb kom tau tag nrho noob neej, thiab, tshaj qhov ntawd, yog yuav tua kom yeej Ntxwgnyoog. Lub ntsiab ntawm tag nrho Vajtswv tes hauj lwm cawm tib neeg mas yuav muab qhov kev tua kom yeej Ntxwgnyoog ntawd cais tsis tau tawm ntawm kev cawm dim rau tag nrho noob neej. Vim li cas, nyob rau hauv feem ntau ntawm tes hauj lwm no, es cas pheej yuav hais txog qhov kom nej hais lus tim khawv tag mus li xwb? Thiab qhov lus tim khawv no yog yuav hais rau leej twg? Tsis yog hais ncaj qha rau Ntxwgnyoog los? Qhov lus tim khawv no yog hais rau Vajtswv, thiab nws yog hais ua tim khawv hais tias Vajtswv tes hauj lwm yeej ua tau kiag qhov uas tsim nyog ua tau lawm ntag. Hais lus tim khawv ces yog hais txog tes hauj lwm tua kom yeej Ntxwgnyoog; yog tsis muaj qhov kev sib ntaus sib tua nrog rau Ntxwgnyoog, ces tib neeg yuav tsis raug kom hais lus tim khawv li. Nws yog vim Ntxwgnyoog yuav tsum raug tua kom swb mas, nyob rau tib lub sij hawm uas cawm tib neeg ntawd, Vajtswv thiaj yuav tseev kom tib neeg hais lus tim khawv rau Nws ntawm Ntxwgnyoog xub ntiag kiag, uas Nws siv los cawm tib neeg thiab sib ntaus sib tua nrog Ntxwgnyoog. Qhov tau los ntawd, ces tib neeg puav leej yog daim phiaj ntawm kev cawm dim thiab ib qho cuab yeej nyob rau qhov kev tua kom yeej Ntxwgnyoog, thiab yog li ntawd tib neeg thiaj yog qhov tseem ntsiab hauv plawv ntawm Vajtswv tes hauj lwm cawm tib neeg, hos Ntxwgnyoog tsuas yog daim phiaj ntawm kev rhuav pov tseg, tus yeeb ncuab xwb. Tej zaum koj yuav xav hais tias koj tsis tau ua dab tsi li, tab sis vim yog qhov kev hloov nyob rau hauv koj tus moj yam, lus tim khawv tau tshwm sim lawm, thiab qhov lus tim khawv no yog hais ncaj qha rau Ntxwgnyoog thiab tsis yog hais rau tib neeg. Tib neeg tsis tsim nyog tau mloog ib qho lus tim khawv zoo li no. Nws yuav ua cas to taub txog tes hauj lwm uas Vajtswv ua? Daim phiaj uas Vajtswv sib ntaus sib tua nrog rau ces yog Ntxwgnyoog ntag; tib neeg, mas nyob rau tib lug sij hawm ntawd, tsuas yog daim phiaj ntawm kev cawm dim xwb. Tib neeg muaj tus moj yam phem qias vuab tsuab, thiab tsis muaj peev xwm yuav to taub txog tes hauj lwm no. Qhov no vim yog qhov kev qias vuab tsuab ntawm Ntxwgnyoog. Nws tsis yog ib qho uas yeej xeeb txawm muaj nyob rau hauv tib neeg, tab sis yog raug tswj qhia los ntawm Ntxwgnyoog. Hnub no, Vajtswv tes hauj lwm tseem ceeb ces yog tua kom yeej Ntxwgnyoog, qhov ntawd yog, yuav txeeb kom tau tib neeg tag nrho, es kom tib neeg hais qhov lus tim khawv kawg rau Vajtswv nyob rau ntawm Ntxwgnyoog xub ntiag kiag. Nyob rau qhov no, txhua yam yuav raug ua tiav hlo. Nyob rau ntau qhov mas, koj lub qhov muag ntsia ntsoov yuav pom hais tias tsis muaj dab tsi raug ua tiav li, tab sis qhov tseeb, ces tes hauj lwm twb raug ua tiav tag lawm. Tib neeg mas yuav tseev kom txhua yam hauj lwm ua tiav ntawd mas qhov muag yuav tsum pom kiag, tab sis tsis ua rau kom koj pom kiag, Kuv twb ua Kuv tes hauj lwm tag lawm, vim Ntxwgnyoog twb nyoo lawm, ces txhais tau hais tias nws twb raug tua swb tag lawm, hais tias tag nrho Vajtswv tej tswv yim, lub zog thiab hwj chim twb tau tua yeej Ntxwgnyoog lawm. Qhov no yog kiag qhov lus tim khawv uas yuav tsum tau hais, thiab txawm hais tias nws tsis muaj ib qho hais kom meej meej nyob rau hauv tib neeg, txawm hais tias qhov muag ntsia tsis pom kiag, los Ntxwgnyoog twb yeej raug tua swb lawm. Tag nrho txhua yam ntawm tes hauj lwm no ces yog ua tsi ntsees rau Ntxwgnyoog, thiab ua vim qhov kev sib ntaus sib tua nrog Ntxwgnyoog. Thiab yog li ntawd, muaj ntau yam uas tib neeg tsis tau pom hais tias ua tau tiav log, tab sis qhov uas, nyob hauv Vajtswv lub qhov muag, ces yeej ua tiav log ntev los lawm. Qhov no yog ib qho tseeb hauv nruab nrog ntawm Vajtswv tes hauj lwm.

Tag nrho cov uas yeem cia muab lawv tsim kho kom zoo tiav log thiaj muaj lub cib fim raug tsim kho kom zoo tiav log xwb, yog li ntawd sawv daws nyob kom tus tus: Nyob rau yav pem suab tag nrho nej sawv daws yuav nkag mus rau txoj hau kev kawg. Tab sis yog koj tsis kam cia tsim kho kom zoo tiav log, thiab tsis kam nkag mus rau lub teb chaws zoo kawg nkaus ntawd, ces qhov ntawd yog koj tus kheej qhov teeb meem xwb. Tag nrho cov uas kam cia tsim kho kom zoo tiav log thiab muaj siab npuab Vajtswv, tag nrho cov mloog lus, thiab tag nrho cov uas ua lawv tes dej num yam muaj lub siab dawb paug—tag nrho cov neeg zoo li ntawd yuav muaj peev xwm raug tsim kho kom zoo tiav log. Hnub no, tag nrho cov uas tsis muaj lub siab dawb paug ua lawv tes dej num, tag nrho cov uas tsis muaj lub siab npuab Vajtswv, tag nrho cov uas tsis nyoo zwm rau Vajtswv, hais kiag rau cov uas twb tau txais kev tig ras to taub thiab kev paub tseeb los ntawm tus Vajntsujplig lawm tab sis tsis muab coj mus xyaum ua—tag nrho cov neeg zoo li ntawd ces tsis muab cuab kav yuav raug tsim kho kom zoo tiav log li. Tag nrho cov uas txaus siab ua lub siab ncaj rau Vajtswv thiab mloog lus ces yeej raug tsim kho kom zoo tiav log, txawm hais tias lawv ib nyuag khav theeb me ntsis; los tag nrho cov uas txaus siab caum ces yeej raug tsim kho kom zoo tiav log. Tsis tas yuav txhawj xeeb txog qhov no. Yog koj ntseem txaus siab caum txoj xub ke no, koj yeej yuav raug tsim kho kom zoo tiav log. Kuv yeej tsis txaus siab yuav muab nej ib tug twg tso pov tseg los sis muab ntiab tawm mus li, tab sis yog tib neeg tsis rau siab ua kom zoo, ces koj tsuas yog tsim kev piam sij rau koj tus kheej xwb; nws tsis yog Kuv muab koj ntiab tawm mus, tab sis yog koj tus kheej ua xwb. Yog koj tus kheej tsis rau siab ua kom zoo—yog koj tub nkeeg, los sis tsis ua koj tes dej num, los sis tsis ua siab ncaj, los sis tsis nrhiav qhov tseeb thiab ua raws koj siab nyiam tas mus li xwb, yog koj tsis xyuam xim, txeeb koob npe thiab nyiaj txiag rau koj tus kheej nkaus xwb, thiab ua kev liam kev qias rau tej poj niam los txiv neej, ces koj yuav tau ris lub nra ntawm koj tus kheej tej kev txhaum; koj yuav tsis muaj nuj nqis kom leej twg hlub li lawm. Qhov Kuv xav ua ces yog muab nej sawv daws tsim kho kom zoo tiav log, thiab yam tsawg kawg los txeeb kom tau nej, es kom theem hauj lwm no raug ua tau tiav hlo. Vajtswv xav kom txhua tus neeg raug tsim kho kom zoo tiav log, es thaum kawg kom Nws muab tau, kom Nws muab yaug kom dawb huv tag nrho, thiab kom rais los ua cov neeg Nws hlub. Tsis ua cas li txawm Kuv yuav hais tias nej yog neeg poob qab los sis tsis muaj peev xwm—tag nrho qhov no yog qhov tseeb. Qhov Kuv hais tsis tau yog pov thawj hais tias Kuv yuav muab nej tso pov tseg, hais tias Kuv tau tag kev cia siab rau hauv nej lawm, los haj yam tsis yog hais tias Kuv yuav tsis kam cawm nej. Hnub no Kuv tau los ua tes hauj lwm rau nej qhov kev cawm dim, uas hais tau hais tias tes hauj lwm Kuv ua yog ib qho txuas ntxiv ntawm tes hauj lwm ntawm kev cawm tib neeg. Txhua tus yeej muaj lub cib fim yuav raug tsim kho kom zoo tiav log: Yog hais tias koj yeej kam, yog hais tias koj yeej nrhiav, nyob rau thaum kawg koj yuav muaj cuab kav ua tau tej qhov tshwm sim zoo li no, thiab nej yeej tsis muaj ib tug kiag li uas yuav raug tso pov tseg. Yog koj tsis muaj peev xwm, qhov Kuv yuav kom koj ua ces yog ua raws li koj qhov kev tsis muaj peev xwm; yog koj muaj peev xwm, qhov Kuv yuav kom koj ua ces yuav yog raws li koj qhov kev muaj peev xwm; yog koj tsis paub qab hau thiab tsis paub ntaub paub ntawv, qhov Kuv yuav kom koj ua ces ua raws li koj qhov kev tsis paub ntaub paub ntawv; yog koj paub ntaub paub ntawv, qhov Kuv kom koj ua ces yuav raws li qhov tseeb uas koj paub ntaub paub ntawv; yog koj yog ib tug neeg laus, qhov Kuv kom koj ua ces yuav raws li koj lub hnub nyoog; yog koj muaj peev xwm pub tau chaw nyob chaw pw rau lwm tus, qhov Kuv kom koj ua ces yuav raws li qhov no; yog koj hais tias koj tsis muaj peev xwm pub tau chaw nyob chaw pw, thiab tsuas ua tau qee yam dej num xwb, tsis hais yuav yog tshaj txoj moo zoo, los sis tu pawg ntseeg, los sis ua lwm yam dej num, Kuv qhov kev sim kho koj kom zoo tiav log ces yuav ua raws li tes dej num koj ua. Ua lub siab dawb paug, mloog hais kom txog thaum kawg kiag, thiab nrhiav txoj kev hlub Vajtswv uas loj tshaj plaws—qhov no yog qhov uas koj yuav tsum tau ua, thiab tsis muaj ib yam kev xyaum ua twg uas yuav zoo tshaj peb yam no lawm. Thaum kawg, tib neeg yuav raug kom ua peb yam no, thiab yog lawv ua tau tiav hlo, ces lawv yuav raug tsim kho kom zoo tiav log. Tab sis, tshaj txhua yam tib si, mas koj yuav tsum caum nrhiav tiag tiag li, koj yuav tsum rau siab ntso nias qees lawm to hauv ntej thiab lawm sab saud, thiab tsis yog yuav maj mam laug rau qhov ntawd xwb. Kuv tau hais tias txhua tus neeg muaj lub cib fim raug tsim kho kom zoo tiav log thiab yeej muaj peeb xwm raug tsim kho kom zoo tiav log, thiab qhov no yeej muaj tseeb, tab sis koj tsis rau siab kom koj txawj zog rau txoj kev caum nrhiav ntawd. Yog koj ua peb nqe no tsis tiav, ces thaum kawg koj yuav raug muab ntiab tawm mus. Kuv xav kom txhua tus yuav tsum caum kom tau, Kuv xav kom txhua tus yuav tsum muaj tes hauj lwm thiab qhov kev tig ras to taub ntawm tus Vajntsujplig, thiab muab cuab kav mloog lus mus kom txog qhov kawg kiag, vim qhov no yog tes dej num uas nej txhua tus yuav tsum ua. Thaum nej sawv daws tau ua nej tes dej num lawm, nej sawv daws yuav raug tsim kho kom zoo tiav log, nej yuav hais tau lus tim khawv nrov nphas. Tag nrho cov uas muaj lus tim khawv yog cov uas twb tau yeej Ntxwgnyoog lawm thiab tau Vajtswv qhov kev cog lus lawm, thiab lawv yog cov uas yuav tau nyob rau hauv txoj hau kev kawg uas zoo kawg nkaus.

Nyob rau thaum pib, Vajtswv yeej so. Tsis muaj tib neeg los sis ib yam dab tsi li nyob rau hauv ntiaj teb rau lub sij hawm ntawd, thiab Vajtswv tseem tsis tau ua ib qho hauj lwm li. Nws tsuas pib Nws tes hauj lwm cawm tib neeg thaum uas muaj noob neej lawm thiab tom qab uas noob neej tau raug ua qias vuab tsuab tag lawm; txij thaum ntawd los, Nws tsis so li lawm, tab sis cia li pib khwv Nws Tus Kheej nrog noob neej li lawm. Nws yog vim noob neej txoj kev qias vuab tsuab es Vajtswv thiaj li poob Nws qhov kev so lawm, thiab kuj yog vim tus thawj tub txib qaum ntuj txoj kev ntxeev siab. Yog Vajtswv tsis tua kom yeej Ntxwgnyoog thiab cawm cov noob neej qias vuab tsuab, Nws yuav tsis muaj hnub tau nkag mus so li. Thaum uas tib neeg tsis tau so, Vajtswv tsis tau so ib yam nkaus, thiab thaum uas Nws rov tau so ib zaug ntxiv, ces tib neeg yuav tau, tib yam nkaus thiab. Nyob rau hauv txoj kev so ces txhais tau hais tias ib lub neej tsis muaj tsov rog, tsis muaj kev phem kev qias, thiab tsis muaj ib qho kev tsis ncaj ncees li yam tsis tu ncua li. Qhov no ces hais tias, nws yog ib lub neej uas tsis muaj Ntxwgnyoog txoj kev cuam tshuam (nyob rau qhov no “Ntxwgnyoog” mas yog hais txog yeeb ncuab tej tub rog) thiab Ntxwgnyoog qhov kev qias vuab tsuab, thiab los sis nws tsis tshua hom raug tej yeej ncuab uas tawm tsam Vajtswv ntawd nkag tuaj tua; nws yog ib lub neej uas txhua yam caum lawv tus kheej thiab muaj cuab kav pe hawm tus Tswv ntawm kev tsim tawm, thiab hauv qhov uas lub ntuj thiab lub ntiaj teb nyob tau ntsiag to tag nrho—qhov no ces yog qhov tshab txhais los ntawm cov lus “tib neeg lub neej nyob tau so.” Thaum Vajtswv so, kev tsis ncaj ncees yuav tsis muaj nyob hauv ntiaj teb ntxiv lawm, los sis nws yuav tsis muaj yeeb ncuab tej tub rog nkag tuaj tua lawm, thiab noob neej yuav nkag mus rau ib lub teb chaws tshiab—yuav tsis yog ib co tib neeg uas muaj kev qias vuab tsuab los ntawm Ntxwgnyoog ntxiv lawm, tab sis yuav yog ib co tib neeg uas raug cawm tom qab uas raug Ntxwgnyoog muab ua qias vuab tsuab tag lawm. Tib neeg hnub so ces yuav yog Vajtswv hnub so tib yam nkaus thiab. Vajtswv poob Nws qhov kev so vim tib neeg txoj kev tsis muaj peev xwm yuav nkag tau mus so, tsis yog vim Nws yeej xub so tsis tau. Kev nkag mus so tsis tau txhais hais tias txhua yam nres tas nrho tsis txav li lawm los sis xaus kiag tsis loj hlob tuaj lawm, los sis tsis tau txhais hais tias Vajtswv nres tsis ua hauj lwm lawm los sis hais tias tib neeg nres tsis ua neej ntxiv lawm. Qhov cim ntawm kev nkag mus so ces yuav yog thaum Ntxwgnyoog raug rhuav tshem tag lawm, thaum cov neeg lim hiam ntawd uas tau koom nws nyob rau nws qhov kev ua phem tau raug rau txim rau thiab ntxuav tawm thiab thaum tag nrho tej tub rog yeeb ncuab uas tawm tsam Vajtswv tau tsis muaj tag lawm. Kev Vajtswv nkag mus so txhais tau hais tias Nws yuav tsis ua Nws tes hauj lwm ntawm tib neeg txoj kev cawm dim lawm. Kev tib neeg nkag mus so txhais tau hais tias tag nrho tib neeg yuav nyob rau hauv Vajtswv qhov kev kaj thiab hauv Nws tej koob hmoov, tsis muaj Ntxwgnyoog qhov kev qias vuab tsuab lawm, thiab tsis muaj kev tsis ncaj ncees tshwm sim ntxiv lawm. Nyob rau hauv Vajtswv txoj kev saib xyuas, tib neeg yuav nyob li ib txwm nyob hauv ntiaj teb. Thaum Vajtswv thiab tib neeg nkag mus so ua ke, ces nws txhais tau hais tias tib neeg raug cawm dim lawm thiab Ntxwgnyoog raug rhuav tshem lawm, hais tias Vajtswv tes hauj lwm hauv tib neeg ces yeej tiav tag nrho lawm. Vajtswv yuav tsis ua hauj lwm ntxiv nyob rau hauv tib neeg lawm, thiab lawv yuav tsis nyob rau hauv qab Ntxwgnyoog lub hwj chim ntxiv lawm. Qhov zoo li no, Vajtswv yuav tsis khwv ntxiv lawm, thiab tib neeg yuav tsis tsiv mus los tas li ntxiv lawm; Vajtswv thiab tib neeg yuav thooj txhij nkag mus so. Vajtswv yuav rov mus rau Nws lub qub chaw thaum xub thawj, thiab txhua tus neeg yuav rov mus rau lawv qhov chaw. Tej no yog tej hau kev kawg hauv qhov uas Vajtswv thiab tib neeg yuav mus nyob rau thaum uas Vajtswv qhov kev cawm tib neeg tau xaus lawm. Vajtswv muaj Vajtswv ib qho hau kev kawg, thiab tib neeg muaj tib neeg ib qho hau kev kawg. Thaum uas so lawm, Vajtswv yuav coj tag nrho cov tib neeg nyob rau hauv lawv lub neej hauv ntiaj teb txuas ntxiv mus, thiab thaum uas nyob rau hauv Nws qhov kev kaj, lawv yuav pe hawm tus tseem Vajtswv nyob saum ntuj ceeb tsheej. Vajtswv yuav tsis nrog tib neeg nyob ntxiv lawm, los sis tib neeg yuav nrog Vajtswv nyob tsis tau rau ntawm Nws txoj hau kev kawg. Vajtswv thiab tib neeg yuav nyob tsis tau ua ke rau hauv tib lub teb chaws; tab sis, lawv nyias muaj nyias kev ua neej. Vajtswv yog Tus uas coj kev rau tag nrho tib neeg, thiab tag nrho tib neeg yog qhov uas khov tshwm tawm tuaj ntawm Vajtswv tes hauj lwm cawm tib neeg. Tib neeg yog cov uas raug coj, thiab tsis muaj lub ntsiab tseem ceeb tib yam li Vajtswv. Mus “so” txhais hais tias rov qab mus rau yus lub qub chaw thaum xub thawj. Yog li ntawd, thaum Vajtswv nkag mus so, nws txhais hais tias Nws tau rov mus rau Nws lub qub chaw thaum xub thawj lawm. Nws yuav tsis nyob hauv ntiaj teb ntxiv lawm los sis tsis nrog tib neeg nyob los koom lawv tej kev zoo siab thiab kev txom nyem. Thaum uas tib neeg nkag mus so, nws txhais hais tias lawv tau rais los ua daim phiaj tiag tiag ntawm qhov kev tsim tawm lawm; lawv yuav nyob hauv ntiaj teb pe hawm Vajtswv lawm xwb, thiab ua neej nyob li tej neeg sawv daws xwb. Neeg yuav tsis tawv ncauj rau Vajtswv ntxiv lawm los sis tsis tawm tsam Nws lawm, thiab yuav rov qab mus rau lub neej qub thaum xub thawj ntawm Adas thiab Evas nkawd. Tej no yuav yog tej neej thiab tej hau kev kawg uas Vajtswv thiab tib neeg nyias muaj nyias tom qab uas lawv nkag mus so lawm. Ntxwgnyoog qhov kev swb ces yeej yog ib qho uas zam tsis dhau nyob rau hauv ntsug rog ntawm nws thiab Vajtswv. Zoo li ntawd, Vajtswv kev nkag mus so tom qab uas ua Nws tes hauj lwm cawm tib neeg thiab tib neeg qhov kev cawm dim tiav tag nrho lawm thiab kev nkag mus so ces yeej yog ib qho uas zam tsis dhau tib yam nkaus li thiab. Tib neeg qhov chaw so nyob rau hauv ntiaj teb, hos Vajtswv qhov chaw so nyob rau saum ntuj ceeb tsheej. Thaum uas tib neeg pe hawm Vajtswv thaum so ntawd, lawv yuav nyob rau hauv ntiaj teb, thiab hos Vajtswv coj cov seem ntawm tib neeg uas nyob rau qhov chaw so ntawd, Nws yuav nyob saum ntuj ceeb tsheej coj lawv, tsis yog nyob hauv ntiaj teb. Vajtswv yeej tseem yuav yog tus Ntsujplig, hos tib neeg ces tseem yuav muaj cev nqaij daim tawv. Vajtswv thiab tib neeg mas nyias so nyias sib txawv. Thaum uas Vajtswv so, Nws yuav los thiab tshwm los rau tib neeg; hos thaum tib neeg so, lawv yuav raug Vajtswv coj mus saib ntuj ceeb tsheej, thiab kom lom zem rau lub neej nyob saud. Tom qab Vajtswv thiab tib neeg nkag mus so lawm, ces yuav tsis muaj Ntxwgnyoog ntxiv lawm; ib yam nkaus li, cov neeg lim hiam los yuav tsis muaj nyob lawm thiab. Ua ntej Vajtswv thiab tib neeg so, cov neeg lim hiam uas tau tsim txom Vajtswv rau hauv ntiaj teb ib zaug lawm, nrog rau cov yeeb ncuab uas tsis mloog Nws hais ntawd, kuj yuav raug rhuav tshem tib si; lawv yuav raug rhuav tshem pov tseg du lug los ntawm tej kev puas ntsoog loj nyob rau tiam kawg. Thaum uas cov neeg lim hiam tau raug rhuav tshem tu noob nrho lawm, ces ntiaj teb yuav tsis muaj hnub rov paub txog Ntxwgnyoog txoj kev cuam tshuam ntxiv lawm. Tsuas yog thaum ntawd xwb ces tib neeg thiaj li yuav tau kev cawm dim tag nrho, thiab Vajtswv tes hauj lwm thiaj li yuav tag yam ntxaws ntxaws. Tej no yog tej yam uas yuav tsum tau muaj ua ntej es Vajtswv thiab tib neeg thiaj li yuav nkag mus so tau.

Txoj kev ua nyob rau thaum txhua yam xaus ntawd mas qhia tau txog kev ua tiav ntawm Vajtswv tes hauj lwm, nrog rau qhov xaus ntawm tib neeg txoj kev loj hlob. Qhov no ces txhais tau hais tias tib neeg, uas raug Ntxwgnyoog muab ua qias vuab tsuab tag lawm, yuav mus txog theem kawg ntawm lawv qhov kev loj hlob lawm, thiab hais tias Adas thiab Evas nkawd cov xeeb leej xeeb ntxwv yuav ua tiav lawv tej kev tseb noob lawm. Nws kuj txhais tau hais tias nws yuav yog ib qho uas tsis muaj hnub rau cov noob neej ntawd, uas twb raug Ntxwgnyoog muab ua qias vuab tsuab tag lawm, yuav loj hlob tau ntxiv mus. Tus Adas thiab Evas nyob rau thaum pib ntawd tsis tau raug muab ua qias vuab tsuab, tab sis tus Adas thiab Evas uas raug muab ntiab tawm ntawm lub Vaj Edee lawm mas raug Ntxwgnyoog muab ua qias vuab tsuab tag lawm. Thaum Vajtswv thiab tib neeg nkag mus so ua ke lawm, Adas thiab Evas—uas raug ntiab tawm ntawm lub Vaj Edee lawm—thiab nkawd cov xeeb leej xeeb ntxwv yuav tau los rau ib qho chaw xaus thiab. Cov tib neeg nyob rau yav tom ntej mas yeej tseem yog cov xeeb leej xeeb ntxwv ntawm Adas thiab Evas nkawd, tab sis cov ntawd yuav tsis yog cov tib neeg uas nyob rau hauv qab Ntxwgnyoog lub hwj chim lawm. Tab sis, lawv yuav yog cov neeg uas twb raug cawm thiab raug ntxuav kom dawb huv tag lawm. Qhov no yuav yog ib co tib neeg uas twb raug txiav txim rau thiab raug qhuab ntuas tag lawm, thiab ib co uas dawb huv lawm. Cov neeg no yuav tsis zoo li cov tib neeg thaum xub thawj lawm; yeej yuav luag hais tau hais tias lawv yuav luag yog ib co tib neeg uas txawv cov ntawm Adas thiab Evas nyob rau thaum pib lawm. Cov neeg no yuav raug xaiv los ntawm cov uas raug Ntxwgnyoog muab ua qias vuab tsuab tag, thiab lawv yuav yog cov uas thaum kawg sawv tau khov kho rau lub sij hawm ntawm Vajtswv qhov kev txiav txim thiab kev qhuab ntuas; lawv yuav yog pab tib neeg uas seem thaum kawg ntawm cov noob neej uas qias vuab tsuab. Tsuas yog cov neeg no xwb thiaj li yuav muaj cuab kav nkag mus tau rau qhov chaw so zaum kawg nrog Vajtswv. Cov uas muaj cuab kav sawv tau khov kho nyob rau thaum Vajtswv tes hauj lwm ntawm kev txiav txim thiab kev qhuab ntuas nyob rau tiam kawg—qhov ntawd ces yog, nyob rau thaum tes hauj lwm ntawm kev ua kom dawb huv zaum kawg—yuav yog cov uas yuav tau nkag mus rau qhov chaw so zaum kawg nyob rau ntawm Vajtswv ib sab; zoo li ntawd, tag nrho cov uas nkag mus so ces yog cov uas tau khiav dim ntawm Ntxwgnyoog txoj kev haub ntxias thiab tau raug Vajtswv muab tau tom qab uas mus lim dhau hauv Nws tes hauj lwm ntawm kev ua kom dawb huv zaum kawg lawm. Cov tib neeg no, cov uas thaum kawg raug Vajtswv muab tau, yuav tau nkag mus rau qhov chaw so zaum kawg. Lub hom phiaj ntawm Vajtswv tes hauj lwm ntawm kev qhuab ntuas thiab kev txiav txim ces yog nyob hauv lub ntsiab tseeb uas los mus ntxuav kom tib neeg dawb huv, kom thaum kawg thiaj li tau so; yog tsis muaj kev ntxuav kom dawb huv, tsis muaj ib tug tib neeg twg uas yuav raug cais mus ua ntau pab raws li lawv hom, los sis nkag mus so li. Tes hauj lwm no ces yog tib neeg tib txoj kev nkag mus so xwb. Tsuas yog Vajtswv tes hauj lwm ntawm kev ua kom dawb huv no xwb thiaj li yuav ntxuav tau tib neeg tawm ntawm lawv txoj kev tsis ncaj ncees, thiab tsuas yog Nws tes hauj lwm ntawm kev qhuab ntuas thiab kev txiav txim xwb thiaj li yuav coj tau qhov kev kaj los rau tej tseem ntsiab ua tsis mloog lus ntawm noob neej, yog li ntawd thiaj li cais kiag cov uas yuav raug cawm tau tawm ntawm cov yuav tsis raug cawm tau, thiab cov uas yuav seem nyob tawm ntawm cov uas yuav tsis seem nyob. Thaum tes hauj lwm no xaus, cov neeg uas pub cia nyob ces sawv daws yuav raug ntxuav kom dawb huv thiab nkag mus rau ib tug yam ntxwv uas siab zog uas lawv yuav tau ib lub neej zoo dua rau zaum ob nyob rau hauv ntiaj teb; muab ua lwm yam lus hais ces, lawv yuav pib lawv lub sij hawm ua neeg nyob rau txoj kev tau so, thiab nyob ua ke nrog Vajtswv. Tom qab uas cov tsis pub nyob tau raug qhuab ntuas thiab txiav txim rau tag lawm, ces qhov uas lawv yog tus neeg zoo li cas tiag ntawd yuav raug muab qhia tshwm tag nrho, tom qab ntawd ces lawv sawv daws yuav raug rhuav tshem tag nrho thiab, zoo li Ntxwgnyoog, yuav tsis tau txais kev tso cai pub kom dim nyob rau hauv ntiaj teb lawm. Cov tib neeg nyob rau yav tom ntej ces yuav tsis muaj hom neeg no nyob rau hauv ntxiv lawm; cov neeg zoo li ntawd tsis tsim nyog nkag mus rau hauv daim av ntawm qhov chaw so uas zoo tshaj plaws, los sis lawv yeej tsis tsim nyog yuav koom rau hauv hnub so uas Vajtswv thiab tib neeg yuav sib faib ntawd, vim lawv yog daim phiaj rau kev rau txim thiab yog cov neeg lim hiam, tsis ncaj ncees. Lawv twb raug txhiv ib zaug lawm, thiab lawv twb raug txiav txim rau thiab qhuab ntuas lawm; lawv kuj tau ua dej num rau Vajtswv ib zaug lawm thiab. Txawm li cas los xij, thaum hnub kawg los txog, lawv yeej tseem yuav raug muab ntiab tawm mus thiab ua kom puas tsuaj mus vim lawv txoj kev lim hiam thiab vim lawv txoj kev tsis mloog lus thiab tsis muaj cuab kav raug txhiv dim; lawv yuav tsis muaj hnub uas yuav tau los rau hauv lub ntiaj teb yav tom ntej ib zaug ntxiv li, thiab yuav tsis tau nyob nrog cov tib neeg yav tom ntej ntxiv lawm. Txawm lawv yuav yog tej ntsujplig ntawm cov neeg tuag lawm los sis cov neeg uas tseem ciaj nyob hauv cev nqaij daim tawv, tag nrho cov neeg ua phem thiab tag nrho cov uas tsis tau raug cawm ces yuav raug rhuav tshem thaum uas cov tib neeg dawb huv nkag mus so. Hos hais txog cov ntsujplig thiab tib neeg ua phem no, los sis cov ntsujplig ntawm cov neeg ncaj ncees thiab cov uas tuav kev ncaj ncees, tsis hais lawv yuav nyob rau tiam twg li, tag nrho cov uas ua phem ces thaum kawg yuav raug rhuav tshem thiab tag nrho cov uas ncaj ncees ces yuav dim. Qhov uas seb ib tug neeg los sis ib tug ntsujplig puas yuav tau txais kev cawm dim mas tsis yog txiav txim los ntawm lub hauv paus keeb cag ntawm tes hauj lwm ntawm tiam kawg; tab sis nws yog txiav txim los ntawm qhov uas seb lawv puas tau tawm tsam los sis tsis mloog lus rau Vajtswv. Cov neeg nyob rau tiam tag los lawm uas tau ua phem thiab tsis tau txais kev cawm dim ces yuav, muaj tseeb tiag, raug ua daim phiaj rau kev rau txim, thiab cov uas nyob rau tiam tam sim no uas ua phem thiab cawm tsis tau ces yuav raug ua daim phiaj rau kev rau txim, tib yam nkaus li thiab. Tib neeg raug cais raws li lub hauv paus keeb cag ntawm qhov kev zoo thiab kev phem, tsis yog los ntawm qhov uas seb lawv nyob rau tiam twg. Thaum uas muab cais tag li ntawd lawm, lawv yuav tsis raug rau txim rau los sis muab phaj tshab rau tam sim ntawd; tab sis Vajtswv tsuas yuav ua Nws tes hauj lwm rau txim rau cov phem thiab muab phaj tshab rau cov ua zoo tom qab uas Nws tau ua Nws tes hauj lwm txeeb tau nyob rau tiam kawg ntawd tiav tag lawm xwb. Qhov tseeb ces, Nws tau muab tib neeg cais tawm rau qhov zoo thiab qhov phem txij kiag puag thaum Nws pib ua Nws tes hauj lwm cawm tib neeg los lawm. Nws tsuas yog hais tias Nws yuav muab phaj tshab rau cov ncaj ncees thiab rau txim rau cov lim hiam rau thaum uas Nws tes hauj lwm tau los txog qhov kawg lawm xwb; nws tsis yog hais tias Nws yuav muab lawv sib cais ua pab ua pawg rau thaum Nws tes hauj lwm tiav lawm thiab tom qab ntawd kiag ces teeb kiag tes dej num rau txim rau cov phem thiab muab phaj tshab rau cov ua zoo. Tab sis, tes dej num no tsuas yog yuav ua tiav rau thaum ua tiav Nws tes hauj lwm tag nrho lawm xwb. Tag nrho lub hom phiaj ntawm Vajtswv tes hauj lwm loj kawg nkaus ntawm kev rau txim rau cov phem thiab kev muab phaj tshab rau cov zoo ces yog muab tag nrho cov tib neeg ntxuav ntxaws ntxaws kom dawb huv kom Nws thiaj li coj tau ib co tib neeg dawb huv tiag tiag nkag mus rau qhov chaw so mus ib txhis. Theem no ntawm tes hauj lwm mas yog qhov tseem ceeb tshaj; nws yog theem kawg ntawm tag nrho Nws tes hauj lwm ntawm kev cawm tib neeg. Yog Vajtswv tsis rhuav tshem cov lim hiam, tab sis ho tseem cia lawv nyob thiab, ces txhua tus tib neeg yeej tseem yuav nkag tsis tau mus so, thiab Vajtswv yuav tsis muaj cuab kav coj tau tag nrho tib neeg mus rau ib lub teb chaws zoo dua. Tes hauj lwm ntawd yuav ua tsis tiav. Thaum Nws tes hauj lwm tiav lawm, tag nrho tib neeg yuav dawb huv tag nrho; tsuas yog nyob rau txoj kev no xwb mas Vajtswv thiaj li yuav muaj cuab kav mus nyob so tau yam kaj siab lug.

Cov tib neeg niaj hnub no mas tsis muaj cuab kav yuav tso tau tej khoom ntawm cev nqaij daim tawv tseg li; lawv tsis muaj cuab kav tso tau kev lom zem ntawm cev nqaij daim tawv, lub ntiaj teb, nyiaj txiag, los sis lawv tus moj yam qias vuab tsuab. Cov neeg feem coob mas tsuas lam ua lawv tej hauj lwm me ntsis kom zoo li ua lawm xwb. Qhov tseeb, cov neeg no twb tsis cia Vajtswv nyob rau hauv lawv nruab siab kiag li; haj tseem phem tshaj qhov ntawd, lawv tsis ntshai Vajtswv li. Lawv tsis muaj Vajtswv nyob rau hauv lawv nruab siab, thiab ces lawv thiaj tsis to taub tag nrho tej uas Vajtswv ua, thiab haj yam tsis muaj peev xwm ntseeg tej lus uas Nws hais tawm. Cov neeg zoo li ntawd mas yog cev nqaij daim tawv ntau dhau heev lawm; lawv mas qias vuab tsuab dhau heev lawm thiab tsis muaj ib qho tseeb hlo li. Qhov ntau tshaj ntawd, lawv tsis ntseeg hais tias Vajtswv yuav rais los muaj cev nqaij daim tawv tau. Leej twg los xij uas tsis ntseeg tus Vajtswv ua yug los ua neeg—qhov ntawd ces yog, cov uas tsis ntseeg tus Vajtswv uas ntsia pom los sis tsis ntseeg Nws tes hauj lwm thiab tej lus, thiab tab sis ho pe hawm tus Vajtswv uas ntsia tsis pom saum ntuj ceeb tsheej—ces yog ib tug neeg uas tsis muaj Vajtswv nyob rau hauv lawv nruab siab. Cov neeg zoo li ntawd yog cov ntxeev siab thiab tawm tsam Vajtswv. Lawv tsis muaj kev ua neeg thiab laj thawj, los hais dab tsi txog qhov tseeb. Tshaj qhov ntawd, rau cov neeg ntawd, ces tus Vajtswv uas ntsia pom thiab kov tau ces hais tias ntseeg tsis tau, tab sis lawv ho xav hais tias tus Vajtswv uas ntsia tsis pom thiab kov tsis tau mas txaus ntseeg dua thiab txaus zoo siab rau dua. Qhov uas lawv nrhiav tsis yog qhov tseeb tiag, los sis tsis yog lub ntsiab tseem ceeb ntawm txoj sia; haj yam tsis yog Vajtswv txoj kev xav. Tab sis, lawv nrhiav kev zoo siab xwb. Yam khoom dab tsi los xij uas pab tau kom lawv nrhiav tau yam lawv ntshaw ces yog, yam tsis muaj ib qho uas yuav ntseeg tsis tau li, yam uas lawv ntseeg thiab yam uas lawv nrhiav. Lawv tsuas ntseeg Vajtswv kom tau yam uas lawv ntshaw xwb, tsis yog nrhiav qhov tseeb. Cov neeg zoo li ntawd tsis yog cov neeg ua phem lod? Lawv mas ruaj siab rau lawv tus kheej heev li, thiab lawv yeej tsis ntseeg ib qho hlo li hais tias tus Vajtswv saum ntuj ceeb tsheej yuav rhuav tshem cov “neeg zoo” li lawv tus kheej li. Tab sis, lawv ntseeg hais tias Vajtswv yuav cia lawv nyob thiab, tshaj qhov ntawd, yuav muab phaj tshab rau lawv yam zoo kawg nkaus rau qhov uas lawv tau ua ntau yam zoo rau Vajtswv thiab ua tau kom pom “qhov kev ua siab ncaj” ntau heev rau Nws lawm. Yog lawv yeej nrhiav tus Vajtswv uas ntsia pom thiab, thaum uas lawv tsis tau yam uas lawv ntshaw, ces lawv yuav tig ntaus tawm tsam Vajtswv tam sim ntawd los sis cia li npau taws heev li. Lawv qhia lawv tus kheej kom pom hais tias lawv yog ib pab nyuag me nyuam dev phem txaus ntxub uas tsuas pom nrhiav txhua yam kom tau raws li lawv tus kheej txoj kev ntshaw nkaus xwb; lawv tsis yog ib co neeg uas muaj siab dawb paug rau lawv txoj kev nrhiav qhov tseeb. Cov neeg zoo li ntawd ces yog cov uas hu ua neeg lim hiam uas caum Khetos. Cov neeg no uas tsis nrhiav qhov tseeb ces yeej yuav tsis ntseeg qhov tseeb li, thiab yeej yuav tsis muaj cuab kav to taub qhov tshwm sim rau noob neej lub neeg yav tom ntej li, vim lawv yeej tsis ntseeg ib qho hauj lwm los sis tej lus ntawm tus Vajtswv uas ntsia pom li—thiab qhov no ces muaj nrog rau qhov kev tsis to taub txog noob neej txoj hau kev kawg yav tom ntej li. Yog li ntawd, txawm hais tias lawv yuav caum tus Vajtswv ua ntsia pom, los lawv tseem ua phem thiab tsis nrhiav qhov tseeb hlo li, los sis lawv tsis xyaum ua raws qhov tseeb uas Kuv kom ua li. Cov neeg ntawd uas tsis ntseeg hais tias lawv yuav raug rhuav tshem ces yog, muab hais ua sab ntxeev, ces yog kiag cov uas yuav raug rhuav tshem ntag. Tag nrho lawv mas yeej ntseeg hais tias lawv tus kheej mas ntse kawg li, thiab lawv xav hais tias lawv tus kheej mas yog cov neeg uas xyaum ua raws qhov tseeb. Lawv xav hais tias tej kev phem lawv ua ntawd mas thiaj yog qhov tseeb thiab yog li ntawd thiaj li saib nws muaj nuj nqis. Cov neeg phem li ntawd mas ntseeg lawv tus kheej loj heev li; lawv muab qhov tseeb coj los ua qhov kev qhuab qhia sab kev ntseeg thiab muab lawv tej kev ua phem coj mus ua qhov tseeb, tab sis nyob rau thaum kawg, lawv tsuas sau tej uas lawv tseb xwb. Yog neeg haj yam ntseeg lawv tus kheej thiab yog lawv haj yam khav theeb tshaj, ces lawv haj yam muab tsis tau qhov tseeb; yog neeg haj yam ntseeg tus Vajtswv saum ntuj ceeb tsheej, ces lawv haj yam tawm tsam Vajtswv. Cov neeg no yog cov uas yuav raug rau txim rau.

Ua ntej uas noob neej nkag mus so, tsis hais tej hom neeg ntawd yuav raug rau txim rau los sis tau txais phaj tshab ntawd mas yog yuav txiav txim los ntawm qhov uas seb lawv puas nrhiav qhov tseeb, seb lawv puas paub Vajtswv, thiab seb lawv puas kam zwm rau tus Vajtswv uas ntsia pom. Cov uas tau ua dej num rau tus Vajtswv ua ntsia pom lawm, tab sis ho tsis paub Nws thiab tsis kam zwm rau Nws, ces tsis muaj qhov tseeb. Cov neeg zoo li ntawd yog cov neeg ua phem, thiab cov neeg ua phem yuav raug ua daim phiaj rau qhov kev rau txim; tshaj ntawd mus, lawv yuav raug rau txim rau raws li lawv txoj kev coj lim hiam. Vajtswv mas yog cia rau tib neeg ntseeg, thiab Nws yeej muaj nuj nqis txaus rau lawv txoj kev mloog lus. Cov uas tsuas muaj kev ntseeg rau tus Vajtswv uas pom tsis meej thiab ntsia tsis pom xwb ces yog cov neeg uas tsis ntseeg Vajtswv thiab tsis muaj cuab kav zwm rau Vajtswv tau. Yog cov neeg no tseem tsis muaj cuab kav tsim kho tau kom los ntseeg tus Vajtswv uas ntsia pom rau lub sij hawm uas Nws tes hauj lwm txeeb kom tau ntawd tag kiag, thiab tseem tsis mloog lus ntxiv mus thiab tawm tsam tus Vajtswv uas ntsia pom nyob rau hauv cev nqaij daim tawv, ces “cov ntseeg pom tsis meej” no yuav, yam tsis muaj ib qho uas ntseeg tsis tau li, rais mus ua daim phiaj rau kev rhuav pov tseg. Nws zoo li yam li ib co ntawm nej—tus uas lub qhov ncauj lam lees paub tus Vajtswv uas yug los ua neeg xwb, tab sis tsis xyaum ua raws qhov tseeb ntawm kev zwm rau tus Vajtswv uas yug los ua neeg, ces thaum kawg yuav raug muab ntiab tawm thiab rhuav pov tseg. Tshaj qhov ntawd, leej twg los xij uas lo lus yeej lees paub tus Vajtswv ua ntsia pom, noj thiab haus qhov tseeb uas Nws nthuav tawm tab sis tseem ho nrhiav tus Vajtswv uas pom tsis meej thiab ntsia tsis pom, ces yuav yog yam khoom ntawm txoj kev puas ntsoog xwb xwb li. Tsis muaj ib tug ntawm cov neeg no li uas yuav muaj peev xwm tau nyob txog rau lub sij hawm so uas yuav muaj los tom qab thaum Vajtswv tes hauj lwm tau tag lawm, los sis tsis muaj ib tug neeg twg uas mej ntsis yuav zoo li cov neeg ntawd yuav dim nyob rau thaum lub sij hawm so ntawd. Cov neeg phem yog cov uas tsis xyaum ua raws qhov tseeb; lawv lub ntsiab tseem ceeb ces yog ib lub uas tawm tsam thiab tsis mloog lus rau Vajtswv xwb, thiab lawv yeej tsis muaj ib qho kev npaj siab me me li uas yuav zwm rau Nws li. Cov neeg zoo li ntawd yuav raug rhuav tshem. Qhov uas seb koj puas muaj qhov tseeb thiab seb koj puas tawm tsam Vajtswv mas nyob ntawm koj lub ntsiab tseem ceeb xwb, tsis yog nyob ntawm koj lub cev los sis qhov uas tej zaum koj hais lus rau qee lub caij los sis koj coj koj tus kheej. Qhov uas seb ib tug neeg twg puas yuav raug rhuav tshem mas yog txiav txim los ntawm tus neeg ntawd lub ntsiab tseem ceeb; nws yog txiav txim siab raws nraim li lub ntsiab tseem ceeb uas nthuav tawm los ntawm ib tug neeg tus cwj pwm thiab nws qhov kev nrhiav qhov tseeb. Nyob rau cov neeg uas zoo ib yam li lwm tus nyob rau qhov uas lawv ua hauj lwm, thiab cov uas ua tej hauj lwm yuav luag sib npaug, thiab cov uas muaj tib neeg lub ntsiab tseem ceeb zoo thiab muaj qhov tseeb ces yog cov neeg uas yuav raug cia nyob, hos cov uas muaj tib neeg lub ntsiab tseem ceeb phem thiab cov uas tsis mloog tus Vajtswv uas ntsia pom ntawd lus ces yog cov uas yuav raug ua daim phiaj rau kev rhuav pov tseg. Tag nrho Vajtswv tes hauj lwm thiab tej lus hais txog noob neej txoj hau kev kawg yuav saib xyuas cov neeg kom phim raws li txhua tus neeg lub ntsiab tseem ceeb; yuav tsis muaj ib qho kev ua txhaum me me tshwm sim hlo li, thiab yuav tsis muaj ib qho ua yuam kev hlo li. Nws tsuas yog thaum uas neeg ua hauj lwm xwb mas tib neeg txoj kev xav los sis kev ntaus nqi thiaj li nkag los rau qhov kev sib tov ntawd xwb. Tes hauj lwm Vajtswv ua mas yeej zoo phim tshaj plaws; Nws yeej tsis muaj hnub uas yuav lam tau lam iab liam ib tug uas raug tsim tawm los twg hlo li. Tam sim no yeej muaj neeg coob heev uas tsis muaj peev xwm yuav nkag siab txog noob neej txoj hau kev kawg yav pem suab thiab cov uas tsis ntseeg tej lus Kuv hais tawm. Tag nrho cov uas tsis ntseeg, nrog rau cov uas tsis xyaum ua raws qhov tseeb, yog cov niag dab phem!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv thiab Tib Neeg Yuav Nkag Mus So Ua Ke

Niaj hnub no, cov uas nrhiav thiab cov tsis nrhiav mas yog ob hom neeg uas sib txawv deb heev li, lawv txoj hau kev kawg mas kuj sib txawv deb heev thiab. Cov uas nrhiav kev paub txog qhov tseeb thiab xyaum ua raws qhov tseeb ces yog cov uas Vajtswv yuav coj kev cawm dim los rau. Cov uas tsis paub txoj kev tseeb yog cov niag dab phem thiab cov yeeb ncuab; lawv yog tej xeeb leej xeeb ntxwv ntawm tus thawj tub txib qaum ntuj thiab yuav yog daim phiaj rau kev rhuav pov tseg. Txawm yog kiag cov uas ntseeg ib tug Vajtswv uas pom tsis meej ntawd nruj nruj—lawv tseem tsis yog cov niag dab phem thiab los? Cov neeg uas yeej muaj lub siab zoo tab sis tsis lees txais txoj kev tseeb ces yog cov niag dab phem xwb; lawv lub ntsiab tseem ceeb yog ib lub uas tawm tsam Vajtswv. Cov uas tsis lees txais txoj kev tseeb ces yog cov uas tawm tsam Vajtswv, thiab txawm hais tias cov neeg ntawd yuav ntsib kev txom nyem ntau yam, los lawv yeej tseem yuav raug rhuav tshem. Tag nrho cov uas tsis kam tso lub ntiaj teb qub tseg, cov uas tsis kam ncaim lawv niam thiab lawv txiv, thiab cov uas tsis kam muab lawv tej kev lom zem ntawm cev nqaij daim tawv tso pov tseg ces yog cov uas tsis mloog Vajtswv lus, thiab tag nrho yuav raug ua ib daim phiaj rau kev rhuav pov tseg. Leej twg los xij uas tsis ntseeg tus Vajtswv uas yug los ua neeg ces yog cov phem thiab, tshaj qhov ntawd, yuav taug rhuav tshem. Cov uas muaj kev ntseeg tab sis tsis xyaum ua raws qhov tseeb, cov uas tsis ntseeg tus Vajtswv uas yug los ua neeg, thiab cov uas tsis ntseeg ib qho hlo li hais tias muaj Vajtswv ces kuj yuav raug ua daim phiaj ntawm kev rhuav pov tseg thiab. Tag nrho cov uas yuav pub cia nyob ces yog cov neeg uas tau raug kev txom nyem ntawm kev lim tib neeg kom dawb huv thiab sawv khov kho; cov no yog cov neeg uas yeej tiv taus kev sim siab lawm tiag. Leej twg los xij uas tsis lees paub Vajtswv ces yog ib tug yeeb ncuab; qhov ntawd yog, leej twg los xij uas tsis lees paub tus Vajtswv uas yug los ua neeg—tsis hais tias lawv yuav yoog raws Vajtswv los tsis yoog raws li—ces yog ib tug tawm tsam Khetos! Ntxwgnyoog yog leej twg, cov niag dab phem yog leej twg, thiab leej twg yog Vajtswv cov yeeb ncuab yog hais tias tsis yog cov neeg tawm tsam uas tsis ntseeg Vajtswv? Lawv tsis yog cov neeg uas tsis mloog Vajtswv lus lod? Lawv tsis yog cov uas hais tias muaj kev ntseeg, tab sis ho tsis muaj qhov tseeb lod? Lawv tsis yog cov uas lam nrhiav kom tau koob hmoov thaum uas tsis muaj cuab kav yuav ua tau tim khawv rau Vajtswv xwb lod? Koj tseem nrog cov niag dab phem ntawd ua ke hnub no thiab tseem muaj siab thiab hlub lawv, tab sis nyob rau qhov no tsis yog koj muab kev npaj siab zoo rau Ntxwgnyoog xwb lod? Tsis yog koj ua hauj lwm ua ke nrog cov niag dab phem xwb lod? Yog cov neeg niaj hnub no tseem tsis muaj cuab kav qhia tau qhov txawv ntawm qhov zoo thiab qhov phem, thiab tseem yuav ua hlub yam neeg dig mus ntxiv thiab ua siab zoo yam tsis muaj ib qho kev npaj siab yuav nrhiav Vajtswv txoj kev xav los sis muab cuab kav khaws Vajtswv qhov kev npaj siab zoo ua lawv tug, ces lawv qhov chaw kawg ces yuav phem tshaj xwb. Leej twg los xij uas tsis ntseeg tus Vajtswv hauv cev nqaij daim tawv ces yog ib tug yeeb ncuab rau Vajtswv. Yog koj muaj lub siab zoo thiab kev hlub rau ib tug yeeb ncuab, ces puas yog koj tsis muaj ib qho kev txawj xav txog kev ncaj ncees li mas? Yog koj muaj kev sib raug zoo nrog rau cov uas Kuv ntxub thiab cov uas Kuv tsis pom zoo nrog rau, thiab tseem muaj kev hlub los sis kev xav ntawm tus kheej rau lawv thiab, ces koj tsis yog tus tsis mloog lus lod? Tsis yog koj txhob txwm tawm tsam Vajtswv lod? Ua tus neeg zoo li ntawd puas muaj qhov tseeb mas? Yog neeg muaj lub siab zoo rau cov yeeb ncuab, kev hlub rau cov niag dab phem, thiab kev hlub tshua rau Ntxwgnyoog, ces tseem tsis yog lawv txhob txwm tab kaum Vajtswv tes hauj lwm thiab lod? Cov neeg uas tsuas ntseeg Yexus xwb thiab tsis ntseeg tus Vajtswv uas yug los ua neeg nyob rau thaum tiam kawg, nrog rau cov uas lub ncauj lam hais tias ntseeg tus Vajtswv uas yug los ua neeg tab sis ho ua phem, ces yeej yog cov tawm tsam Khetos, yam twb tsis tas hais txog cov uas twb tsis ntseeg Vajtswv li. Tag nrho cov neeg no ces yuav raug ua daim phiaj rau kev rhuav pov tseg. Qhov phiaj ntsuas uas tib neeg siv coj los txiav txim rau lwm tus tib neeg mas yog nyob rau ntawm lawv tus cwj pwm, cov uas lawv tej kev ua ntawd zoo ces yog cov ncaj ncees, hos cov uas lawv tus cwj pwm ntxim ntxub ces yog cov lim hiam. Qhov ntsuas uas Vajtswv siv los txiav txim rau tib neeg ces yog nyob ntawm qhov uas seb lawv lub ntsiab tseem ceeb puas kam zwm rau Nws los tsis nyoo; tus uas kam zwm rau Vajtswv ces yog tus neeg ncaj ncees, hos tus uas tsis nyoo ces yog ib tug yeeb ncuab thiab ib tug neeg lim hiam, tsis hais tus neeg no tus cwj pwm yuav zoo los phem thiab tsis hais seb lawv tej lus yuav yog los tsis yog. Ib txhia neeg mas xav siv kev ua zoo coj los ua kom tau ib txoj hau kev kawg zoo rau yav tom ntej, thiab ib co neeg mas xav siv lus zoo coj los muab kom tau ib txoj hau kev kawg zoo. Txhua tus ntseeg yuam kev hais tias Vajtswv txiav txim siab rau qhov ua neeg tau tom qab uas saib lawv tej cwj pwm los sis tom qab uas mloog lawv tej lus; yog li ntawd, muaj neeg coob uas xav khaws xyeem qhov no coj los dag Vajtswv kom muab tej kev nyiam ib pliag ntshis ntawd rau lawv. Nyob rau yav tom ntej, cov neeg uas yuav dim nyob rau tus yam ntxwv ntawm qhov kev so mas sawv daws yuav tsum raug tiv kev txom nyem loj thiab tseem yuav tau ua tim khawv rau Vajtswv thiab; lawv sawv daws yuav tsum tau ua lawv tes dej num tiav hlo lawm thiab yog cov uas yeej txhob txwm kam zwm rau Vajtswv. Cov uas tsuas lam xav siv lub cib fim no los ua dej num es npaj siab ntsoov zam kom dim txhob tau xyaum ua raws qhov tseeb ntawd yuav pub cia nyob. Vajtswv muaj qhov phiaj ntsuas kom phim rau qhov kev npaj qhov tshwm sim los rau txhua txhua tus neeg; Nws tsis yog lam txiav txim siab raws li ib tug neeg tej lus thiab tej kev ua, los sis Nws txiav txim siab raws li qhov uas seb tus neeg ntawd ho coj li cas nyob rau ib ncua sij hawm nkaus xwb. Nws yuav tsis txo kom txim tsawg rau tej uas ib tug neeg lim hiam ua vim yog lawv qhov kev ua dej num rau Nws yav tag los, los sis Nws yuav tsis zam ib tug ntawm txoj kev tuag vim nws muaj ib qho kev siv ib zaug rau Vajtswv lawm. Tsis muaj leej twg yuav zam dhau kev pauj kev txhaum rau lawv tej kev lim hiam, thiab tsis muaj leej twg yuav npog tau lawv tej cwj pwm phem thiab kom zam dhau kev tsim txom ntawm qhov kev rhuav pov tseg li. Yog neeg muaj cuab kav ua tau lawv tus kheej tes dej num, nws txhais tau hais tias lawv yeej muaj lub siab ncaj rau Vajtswv mus ib txhis thiab tsis nrhiav phaj tshab, tsis hais lawv yuav tau txais koob hmoov los sis tau hmoov phem li. Yog neeg tsuas lam ua siab ncaj rau Vajtswv thaum lawv tau txais koob hmoov xwb tab sis plam lawv qhov kev ua siab ncaj ntawd thaum lawv tsis pom muaj koob hmoov, thiab yog hais tias, nyob rau thaum kawg, lawv yeej tseem tsis muaj cuab kav yuav ua tim khawv rau Vajtswv los sis ua tes dej num uas yog lawv tes dej num kom tiav, ces lawv yeej tseem yuav raug ua daim phiaj rau kev puas ntsoog txawm hais tias lawv twb yeej tau ua dej num yam muaj lub siab ncaj rau Vajtswv lawm los xij. Muab hais luv luv ces, cov neeg lim hiam yuav tsis dim mus ib txhis, los sis lawv yuav nkag tsis tau mus so; tsuas yog cov ncaj ncees xwb mas thiaj yog cov tswv ntawm qhov kev so. Thaum uas tib neeg taug tau txoj kev yog lawm, neeg yuav muaj lub neej li tib neeg ib txwm muaj. Lawv sawv daws nyias yuav ua nyias tes dej num thiab ua lub siab ncaj tshaj plaws li rau Vajtswv. Lawv yuav tso tag nrho lawv tej kev tsis mloog lus thiab lawv tej moj yam qias vuab tsuab tseg, thiab lawv yuav ua neej nyob rau Vajtswv thiab vim yog muaj Vajtswv, tsis muaj tag nrho tej kev tsis mloog lus thiab kev tawm tsam. Tag nrho lawv sawv daws yuav muaj peev xwm kam zwm tag nrho rau Vajtswv. Qhov no ces yuav yog lub neej rau Vajtswv thiab noob neej; nws yuav yog lub neej ntawm lub nceeg vaj, thiab nws yuav yog lub neej tau so.

Cov uas cab lawv tej me nyuam thiab tej txheeb ze uas twb tsis ntseeg ntawd mus rau hauv tsev teev hawm mas yog cov uas qia dub tshaj plaws, thiab lawv tsuas yog nthuav qhia txog qhov kev siab zoo xwb. Cov neeg no tsuas tsom ntsoov rau qhov muaj txoj kev hlub nkaus xwb, tsis hais xyov lawv yuav ntseeg los tsis ntseeg thiab tsis hais xyov qhov ntawd puas yog Vajtswv txoj kev xav los tsis yog. Muaj ib txhia coj lawv tej poj niam tuaj rau ntawm Vajtswv xub ntiag, los sis cab lawv niam lawv txiv tuaj rau ntawm Vajtswv xub ntiag, thiab xyov tus Vajntsujplig pom zoo los tsis pom zoo rau qhov no los sis kam ua hauj lwm rau hauv lawv los tsis kam li, lawv rau siab ntso “txais yuav neeg muaj peev xwm” yam qi muag nti rau Vajtswv. Yuav tau txiaj ntsig dab tsi los ntawm qhov kev muab kev siab zoo no cev rau cov tsis ntseeg no? Txawm hais tias lawv, cov uas tsis muaj tus Vajntsujplig nyob rau hauv, yuav peem tas zog caum Vajtswv, los lawv yeej tseem tsis raug cawm li qhov ib tug neeg ntseeg ntawd. Cov uas muaj cuab kav tau txais kev cawm dim mas yuav nrhiav tau tsis yooj yim li ntawd. Cov neeg uas tseem tsis tau mus dhau hauv tus Vajntsujplig tes hauj lwm thiab tej kev sim siab, thiab tsis tau raug tus Vajtswv ua yug los ua neeg muab tsim kho kom zoo tiav log, ces yeej tsis muaj cuab kav yuav raug tsim kho kom muaj txhua yam hlo li. Yog li ntawd, txij kiag thaum uas lawv pib caum Vajtswv me me los, cov neeg ntawd yeej tsis muaj tus Vajntsujplig nyob nrog li. Thaum pom tau txog lawv tej yeeb yam thiab tej yam ntxwv tseeb lawm, ces lawv yuav tsis muaj peev xwm raug tsim kho kom muaj txhua yam. Zoo li ntawd, tus Vajntsujplig txiav txim siab tsis siv dag zog ntau rau ntawm lawv, los sis Nws tsis muaj ib qho kev qhuab qhia rau lawv los sis tsis coj lawv kev hlo li; Nws tsuas cia lawv caum qab xwb, thiab thaum kawg yuav thuav tawm lawv qhov uas tshwm sim los—qhov no xwb ces txaus lawm. Noob neej txoj kev muaj siab thiab kev npaj siab los ntawm Ntxwgnyoog los, thiab tej yam no mas tsis muaj hnub yuav ua tau Vajntsujplig tes hauj lwm kom tiav hlo. Tsis hais neeg yuav zoo li cas li, lawv yuav tsum tau muaj tus Vajntsujplig tes hauj lwm. Tib neeg puas muaj peev xwm tsim kho kom tib neeg muaj txhua yam mas? Vim li cas ib tug txiv ho hlub nws tus poj niam? Vim li cas ib tug poj niam ho hlub nws tus txiv? Vim li cas me nyuam ho hwm thiab ua li niam txiv hais? Vim li cas niam txiv ho hlub me nyuam tag npaum li? Neeg ho khaws tej kev xav dab tsi cia rau hauv siab? Lawv yeej tsis npaj siab yuav ua kom tau raws li lawv tus kheej tej kev npaj thiab kev ntshaw rau lawv tus kheej li lod? Ua lawv puas yuav npaj siab ua txhua yam tiag rau Vajtswv txoj kev npaj cawm tib neeg? Lawv puas yog ua rau txhua yam rau Vajtswv tes hauj lwm tiag? Lawv qhov kev npaj siab ntawd puas yog yuav ua tes dej num ntawm ib tug uas raug tsim tawm los ntawd kom tiav tiag? Cov uas, txij kiag thaum lawv pib ntseeg Vajtswv los mus, tsis muaj cuab kav tau tus Vajntsujplig los nyob nrog, yuav tsis muaj hnub uas tau tes hauj lwm ntawm tus Vajntsujplig li; cov neeg no yog cov phiaj uas yuav raug muab rhuav tshem tiag tiag li. Tsis hais ib tug neeg yuav muaj kev hlub loj npaum li cas rau cov neeg no li, nws yuav hloov tsis tau Vajntsujplig tes hauj lwm. Neeg txoj kev muaj siab thiab kev hlub mas sawv cev tib neeg txoj kev npaj siab, tab sis tsis muaj peev xwm yuav sawv cev tau Vajtswv txoj kev npaj siab, thiab lawv kuj yuav hloov tsis tau Vajtswv tes hauj lwm. Txawm hais tias muaj ib tug neeg cev qhov kev hlub thiab kev ua siab zoo ntau tshaj plaws rau cov neeg uas tsuas lam ntseeg Vajtswv me me xwb thiab ua txuj caum Nws yam tsis paub hais tias dab tsi thiaj yog kev ntseeg Vajtswv tiag tiag, lawv yeej tseem yuav tsis tau txais Vajtswv qhov kev khuv leej, los sis lawv yeej yuav tsis tau Vajntsujplig tes hauj lwm. Txawm hais tias cov neeg uas caum Vajtswv tiag tiag ntawd yog cov uas peev xwm qis thiab tsis muaj cuab kav to taub qhov tseeb ntau, los qee zaum mas lawv yeej tseem muaj cuab kav tau Vajntsujplig tes hauj lwm; txawm li cas los xij, cov uas yeej muaj peev xwm zoo tiag tiag, tab sis tsis ntseeg tiag tiag, ces yeej yuav tsis tau tus Vajntsujplig nrog nyob li. Yeej yuav tsis muaj hnub uas cov neeg zoo li ntawd yuav tau txais kev cawm dim li. Txaws hais tias lawv nyeem Vajtswv tej lus los sis mloog lus qhuab qhia qee lub sij hawm, los sis tseem hu nkauj qhuas Vajtswv kiag, los thaum kawg lawv yeej yuav tsis muaj cuab kav dim mus kom txog rau lub sij hawm so ntawd. Qhov uas seb neeg puas nrhiav tiag tiag mas tsis yog txiav txim siab li ntawd los ntawm qhov uas seb lwm tus neeg txiav txim li cas rau lawv los sis seb cov neeg ib ncig ntawd ho xav li cas rau lawv, tab sis yog qhov uas seb tus Vajntsujplig puas ua hauj lwm nyob rau hauv lawv thiab seb lawv puas tau Vajntsujplig nrog lawv nyob. Tshaj qhov ntawd, nws nyob ntawm seb lawv tus moj yam puas hloov thiab nyob ntawm seb lawv puas tau ib qho kev paub txog Vajtswv tom qab uas tau txais Vajntsujplig tes hauj lwm tau ib ntus lawm. Yog hais tias tus Vajntsujplig ua hauj lwm nyob rau ib tug neeg, tus neeg no tus moj yam yuav maj mam hloov, thiab lawv qhov kev xav rau qhov kev ntseeg Vajtswv yuav maj mam loj hlob dawb huv zuj zus tuaj. Tsis hais neeg yuav ntseeg Vajtswv ntev npaum li cas li, yog hais tias lawv hloov lawm, ces txhais tau hais tias tus Vajntsujplig tab tom ua hauj lwm rau ntawm lawv. Yog lawv tsis tau hloov, ces txhais tau hais tias tus Vajntsujplig tsis ua hauj lwm nyob rau ntawm lawv. Txawm hais tias cov neeg no yeej tau ua qee yam dej num lawm, los qhov uas ua rau lawv ua li ntawd ces tsuas yog qhov kev xav kom tau txais koob hmoov xwb. Tsuas ua dej num qee zaus xwb ces yuav muab coj los pauv tsis tau qhov kev hloov nyob rau hauv lawv tus moj yam. Txog thaum kawg, lawv yeej tseem yuav raug rhuav tshem, vim nyob rau hauv lub nceeg vaj ces yuav tsis muaj qhov xav tau cov neeg ua Vajtswv tes dej num lawm, los sis tsis xav tau leej twg uas tus moj yam tsis hloov los mus ua dej num rau cov neeg uas tau raug tsim kho kom zoo tiav log lawm thiab cov uas ua sib ncaj rau Vajtswv. Tej lus uas tau hais yav dhau los, “Thaum ib tug neeg twg ntseeg tus Tswv lawm, txoj hmoo zoo luag nyav rau tag nrho nws tsev neeg,” mas tsuas zoo siv rau Tiam Hmoov Hlub xwb, tab sis tsis muaj dab tsi cuam tshuam rau noob neej txoj hau kev kawg. Tej lus ntawd tsuas zoo siv rau ib theem nyob rau thaum Tiam Hmoov Hlub xwb. Qhov lus txhais ntawm cov lus no mas yog hais rau kev thaj yeeb thiab tej koob hmoov rau tej khoom siv uas neeg nyiam xwb; tej ntawd tsis tau txhais hais tias tag nrho tsev neeg ntawm ib tug uas ntseeg tus Tswv yuav raug cawm dim tag nrho, los sis lawv tsis tau txhais hais tias thaum uas ib tug neeg tau txais koob hmoov lawm, ces tag nrho nws tsev neeg kuj yuav raug coj nkag mus so tib si. Qhov uas seb ib tug neeg twg yuav tau txais tej koob hmoov los sis yuav tau hmoov phem ntawd mas yog txiav txim raws li tus neeg ntawd lub ntsiab tseem ceeb, tsis yog raws li ib tug lub ntsiab tseem ceeb li ib txwm muaj uas zoo li lwm tus neeg li. Tej yam lus hais li ntawd los sis tej cai ntawd ces tsis muaj chaw nyob rau hauv lub nceeg vaj. Yog hais tias txog thaum kawg es ib tug neeg muaj peev xwm dim nyob, ces nws yog vim lawv ua tau li tej uas Vajtswv kom lawv ua xwb, thiab yog thaum kawg es lawv tsis muaj peev xwm nyob kom txog thaum lub sij hawm so, ces nws yog vim lawv tau muaj kev tsis mloog lus rau Vajtswv thiab tsis tau ua tau li tej uas Vajtswv kom lawv ua. Txhua tus neeg yeej muaj txoj hau kev kawg uas phim lawv. Tej hau kev kawg no mas yog txiav txim los ntawm txhua tus neeg lub ntsiab tseem ceeb, thiab tsis muaj ib qho dab tsi nrog rau lwm tus neeg hlo li. Ib tug me nyuam tus cwj pwm lim hiam muab tshem tsis tau los rau niam thiab txiv, los sis ib tug me nyuam txoj kev ncaj ncees muab faib tsis tau rau niam thiab txiv. Ib tug niam txiv tus cwj pwm lim hiam muab tshem tsis tau mus rau nkawd cov me nyuam, los sis ib tug niam txiv txoj kev ncaj ncees muab faib tsis tau rau nkawd cov me nyuam. Txhua tus neeg mas nyias ris nyias tej kev txhaum, thiab txhua tus nyias txaus siab rau nyias cov koob hmoov. Tsis muaj ib tug twg uas yuav hloov tau lwm tus li; qhov no yog txoj kev ncaj ncees. Los ntawm tib neeg qhov kev pom kev xav mas, yog niam thiab txiv tau txais koob hmoov, ces lawv cov me nyuam tsim nyog tau, tib yam nkaus thiab, thiab yog cov me nyuam ua tej yam phem, ces lawv niam lawv txiv yuav tsum tau theej txhoj rau tej kev txhaum ntawd. Qhov no yog tib neeg ib qho kev pom kev xav thiab tib neeg ib qho kev coj kev ua; nws tsis yog Vajtswv qhov kev pom kev xav. Txhua tus qhov kev tshwm sim tau los mas yog txiav txim raws nraim li lub ntsiab tseem ceeb uas los ntawm lawv txoj kev coj kev ua los, thiab yeej raug txiav txim tau phim kawg kiag tas mus li xwb. Tsis muaj ib tug neeg twg yuav ris tau lwm tus neeg tej kev txhaum li; tshaj zog qhov ntawd ntxiv, mas tsis muaj leej twg yuav txais tau kev rau txim hloov rau lwm tus neeg qhov chaw li. Qhov no mas yeej hloov tsis tau li. Ib tug niam txiv txoj kev hlub lawv cov me nyuam yam kawg siab kawg ntsws ntawd mas tsis tau qhia hais tias lawv yuav ua tej yam ncaj ncees sawv cev rau lawv cov me nyuam qhov chaw tau, los sis ib tug me nyuam txoj kev hlub yam pauj txiaj pauj ntsig rau lawv niam lawv txiv ntawd tsis tau txhais hais tias lawv yuav ua tej yam ncaj ncees sawv cev rau lawv niam lawv txiv qhov chaw tau. Qhov no yog qhov txhais tau tseeb tseeb los ntawm cov lus, “Thaum ntawd yuav muaj ob tug nyob tom teb; ces ib tug yuav raug coj mus lawm, thiab tseg ib tug nyob. Ob tug poj niam yuav zom zeb hauv tsev zom qoob loos; ib tug yuav raug coj mus lawm, thiab tseg ib tug nyob.” Neeg yuav coj tsis tau lawv cov me nyuam uas ua phem ntawd nkag mus so vim lub hauv paus keeb cag ntawm lawv txoj kev hlub tob heev rau lawv cov me nyuam, los sis ib tug neeg twg tsis muaj peev xwm coj tau lawv tus poj niam (los sis tus txiv) nkag mus so vim lub hauv paus keeb cag ntawm lawv tus kheej txoj kev coj kev ua uas ncaj ncees ntawd. Qhov no yog ib txog cai tswv fwm; yuav zam tsis dhau rau ib tug twg hlo li. Nyob rau thaum kawg, cov uas ua kev ncaj ncees yog cov uas ua kev ncaj ncees, thiab cov ua phem yog cov ua phem. Cov ncaj ncees ces txog qhov kawg yuav pub dim cia nyob, hos cov ua phem ces yuav raug rhuav tshem. Cov dawb huv yog cov dawb huv; lawv tsis yog cov phem cov qias. Cov phem cov qias yog cov phem cov qias, thiab tsis muaj ib qho twg ntawm lawv uas yuav dawb huv li. Cov neeg uas yuav raug rhuav tshem puav leej yog cov lim hiam nkaus xwb, thiab cov uas yuav dim nyob ces puav leej yog cov ncaj ncees nkaus xwb—txawm hais tias cov me nyuam ntawm cov neeg lim hiam ua qhov ncaj ncees, thiab txawm hais tias cov niam txiv ntawm cov neeg ncaj ncees ua phem los xij. Nws yeej tsis muaj kev sib txheeb ntawm ib tug txiv uas ntseeg thiab ib tug poj niam uas tsis ntseeg, thiab nws yeej tsis muaj kev sib txheeb ntawm cov me nyuam uas ntseeg thiab cov niam txiv uas tsis ntseeg; ob hom neeg no mas yeej dhos tsis sib haum li. Ua ntej yuav nkag mus so, yus tseem muaj tej txheeb ze raws cev nqaij daim tawv, tab sis thaum nkag mus so lawm, ces yus tsis muaj tej txheeb ze raws cev nqaij daim tawv li hais txog lawm. Cov uas ua lawv tes dej num ces yog yeeb ncuab rau cov uas tsis ua xwb; cov uas hlub Vajtswv thiab cov uas ntxub Nws ces yog cov uas sib tawm tsam ib leeg rau ib leeg. Cov uas yuav nkag mus so thiab cov uas yuav raug rhuav tshem yog ob co uas raug tsim tawm los uas tsis sib haum. Cov raug tsim tawm los uas ua lawv tes dej num tiav hlo ces yuav dim nyob, hos cov uas tsis ua lawv tes dej num kom tiav hlo ces yuav raug ua cov phiaj rau kev rhuav pov tseg; qhov uas tshaj ntawd, qhov no ces yuav zoo li no mus ib txhiab ib txhis. Koj puas hlub koj tus txiv es thiaj li ua tau koj tes dej num li ib tug uas raug tsim tawm los? Koj puas hlub koj tus poj niam es thiaj li ua tau koj tes dej num li ib tug uas raug tsim tawm los? Koj puas mloog lus pauj txiaj ntsig rau koj niam koj txiv uas ntseeg ntawd es thiaj li ua tau koj tes dej num li ib tug uas raug tsim tawm los? Tib neeg qhov kev xav ntawm txoj kev ntseeg Vajtswv yog los yuam kev? Vim li cas koj ho ntseeg Vajtswv? Koj xav tau dab tsi? Koj hlub Vajtswv li cas? Cov uas ua tsis tau lawv tes dej num li ib tug uas raug tsim tawm los, thiab cov uas tsis rau siab kom kawg siab kawg ntsws, ces yuav rau ua daim phiaj rau qhov kev rhuav pov tseg. Nws yeej muaj kev sib txheeb raws cev nqaij daim tawv rau cov neeg niaj hnub tam sim no, ib yam nkaus li kev sib koom raws li tej roj ntsha, tab sis nyob rau yav tom ntej, tej no ces yuav tawg ntsoog mus. Cov ntseeg thiab cov tsis ntseeg ces tsis sib haum; tsis li ntawd xwb, lawv tseem sib tawm tsam ib leeg rau ib leeg thiab. Cov uas mus so ces ntseeg hais tias yeej muaj ib tug Vajtswv thiab yuav kam zwm rau Vajtswv, hos cov uas tsis mloog lus rau Vajtswv ces yuav raug rhuav tshem tag nrho. Tsev neeg yuav tsis muaj nyob hauv ntiaj teb lawm; yuav ua cas thiaj yuav muaj kev sib txheeb ntawm niam txiv los sis tub ki los sis kev txwj nkawm lawm? Txoj kev tsis sib haum ntawm kev ntseeg thiab tsis ntseeg yuav muab txoj kev sib txheeb ntawm cev nqaij daim tawv txiav tu nrho mus!

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv thiab Tib Neeg Yuav Nkag Mus So Ua Ke

Thaum xub thawj ces noob neej yeej tsis muaj cuab yig rau hauv noob neej; tsuas muaj ib tug txiv neej thiab ib tug poj niam xwb—ob hom tib neeg sib txawv nkaus xwb. Yeej tsis muaj teb chaws, tsis hais dab tsi txog tsev neeg li, tab sis vim yog noob neej txoj kev qias vuab tsuab, tag nrho txhua hom neeg thiaj li sib sau lawv tus kheej mus ua tej xeem, tom qab no thiaj tsim tsa mus ua teb chaws thiab tej pab neeg. Tej teb chaws thiab tej pab neeg no mas muaj tej tsev neeg me me ntau heev li, thiab thaum zoo li no, ntau hom neeg tau sib faib nyob thoob plaws ntau haiv neeg raws li tej lus hais uas sib txawv thiab tej ciam dej ciam av. Qhov tseeb, tsis hais txawm yuav muaj tsawg haiv neeg nyob hauv ntiaj teb, los noob neej tsuas muaj tib tug poj koob yawm txwv xwb. Nyob rau thaum pib, tsuas muaj ob hom tib neeg xwb, thiab ob hom no ces yog txiv neej thiab poj niam. Txawm li ntawd los xij, vim yog txoj kev nce qib ntawm Vajtswv tes hauj lwm, txoj kev txav ntawm keeb kwm, thiab txoj kev hloov ntawm tej thaj chaw, mus rau ntau theem sib txawv ces ob hom tib neeg no thiaj li loj hlob tuaj mus ua ntau hom tib neeg ntxiv lawm. Nyob rau lub hauv paus, tsis hais muaj pes tsawg haiv neeg uas sib koom ua noob neej kiag, noob neej tag nrho yeej tseem puav leej yog co uas Vajtswv tsim tawm. Tsis hais neeg yuav yog haiv neeg twg li, lawv puav leej yog cov uas Nws tsim tawm los; lawv puas leej yog Adas thiab Evas nkawd cov xeeb leej xeeb ntxwv. Txawm hais tias lawv tsis yog Vajtswv ob txhais tes tsim tawm kiag, los lawv yog Adas thiab Evas nkawd tej xeeb leej xeeb ntxwv, ob tug uas Vajtswv tus kheej tsim tawm kiag. Tsis hais lawv yuav yog hom neeg twg li, lawv puav leej yog cov Nws tsim tawm tag nrho; vim lawv yog noob neej, uas tsim tawm los ntawm Vajtswv, lawv txoj hau kev kawg ces yog qhov uas noob neej tsim nyog muaj, thiab lawv tau raug muab sib cais raws li tej cai uas muab tib neeg teeb ua pab ua pawg. Qhov ntawd ces hais tias, tag nrho cov ua phem thiab tag nrho cov ncaj ncees yog, txawm li cas los xij, cov uas raug tsim tawm los. Cov tsim tawm los uas ua phem ces thaum kawg yuav raug rhuav tshem, thiab cov raug tsim tawm los uas ua tej yam ncaj ncees ces yuav dim nyob. Qhov no yog qhov kev npaj uas phim tshaj plaws rau ob hom uas raug tsim tawm los no. Cov ua phem tsis muaj cuab kav, vim lawv txoj kev tsis mloog lus, tsis lees hais tias txawm lawv yuav yog cov uas Vajtswv tsim tawm, los lawv raug Ntxwgnyoog txeeb lawm, thiab yog li ntawd ces yuav raug cawm tsis tau lawm. Cov uas raug tsim tawm los uas coj ncaj, raws li qhov tseeb uas lawv yuav dim, tsis lees hais tias lawv raug Vajtswv tsim tawm thiab tseem tsis tau txais kev cawm dim tom qab uas tau raug Ntxwgnyoog muab ua qias vuab tsuab tag lawm. Cov ua phem yog cov raug tsim tawm los uas tsis mloog lus rau Vajtswv; lawv yog cov raug tsim tawm los uas tsis raug cawm thiab tau raug Ntxwgnyoog txhom tau tag nrho lawm. Cov neeg uas ua phem yeej yog neeg thiab; lawv yog cov tib neeg uas tau raug ua qias vuab tsuab tshaj plaws lawm, thiab cov uas yuav raug cawm tsis tau. Ib yam nkaus li qhov uas lawv kuj yog cov raug tsim tawm los thiab, cov neeg uas muaj kev ua zoo kuj raug ua qias vuab tsuab lawm thiab, tab sis lawv yog cov tib neeg uas kam nti kom dim ntawm lawv tej moj yam qias vuab tsuab thiab tau rais los muaj peev xwm kam zwm rau Vajtswv. Cov neeg uas coj ncaj mas tsis muaj kev ncaj ncees puv nkaus; tab sis, lawv tau txais kev cawm dim thiab nti dim ntawm lawv tus moj yam qias vuab tsuab; ces lawv muaj peev xwm kam zwm rau Vajtswv tau. Lawv yuav sawv khov kho thaum kawg, txawm hais tias qhov ntawd tsis tau hais tias lawv yeej tsis tau raug Ntxwgnyoog muab ua qias vuab tsuab lawm. Tom qab thaum Vajtswv tes hauj lwm xaus lawm, ntawm tag nrho cov Nws tsim tawm los, yuav muaj cov uas raug rhuav tshem thiab yuav muaj cov uas dim nyob. Qhov no yog seem ntws ntawm Nws tej hauj lwm cawm tib neeg uas zam tsis dhau li; tsis muaj leej twg yuav tsis lees qhov no los tau li. Cov ua phem ces yuav tsis pub cia dim nyob; cov uas kam zwm thiab caum Vajtswv txog thaum kawg ces yeej yuav dim nyob xwb. Vim qhov hauj lwm no yog qhov kev cawm tib neeg, nws yuav muaj cov uas dim nyob thiab nws yuav muaj cov uas raug muab ntiab tawm mus. Tej no yog tej uas tshwm sim los sib txawv rau tej hom neeg uas sib txawv, thiab lawv yog tej kev npaj uas phim tshaj plaws rau tej uas Vajtswv tsim tawm los. Vajtswv qhov kev npaj thaum kawg rau noob neej ces yog muab lawv faib los ntawm kev rhuav tej tsev neeg, tsoo tej pab neeg thiab rhuav tshem ciam dej ciam av teb chaws nyob rau ib qho kev npaj dua yam tsis muaj tej tsev neeg los sis ciam dej ciam av teb chaws, vim tib neeg yog, txawm li cas los xij, xeeb txawm tawm los ntawm ib tug poj koob yawm txwv los xwb thiab yog cov uas Vajtswv tsim tawm. Muab hais luv luv ces, cov tsim tawm los uas ua phem ces yuav raug rhuav tshem, hos cov tsim tawm los uas mloog Vajtswv lus ces yuav dim nyob. Nyob rau qhov no, mas yuav tsis muaj tej tsev neeg, tsis muaj teb chaws, thiab tshwj xeeb tshaj ces yog tsis muaj tej pab neeg nyob rau thaum lub sij hawm so uas yuav los txog ntawd lawm; hom noob neej no ces yuav yog hom noob neej uas dawb huv tshaj plaws ntawm noob neej lawm xwb. Adas thiab Evas raug tsim tawm thaum xub thawj es kom tib neeg thiaj li saib xyuas tau txhua yam nyob rau hauv ntiaj teb no; thaum xub thawj ces tib neeg yeej yog cov tswv rau txhua yam. Yehauvas qhov kev npaj siab thaum tsim tib neeg ces yog yuav cia lawv nyob hauv ntiaj teb thiab saib xyuas tag nrho txhua yam nyob hauv ntiaj teb, vim tib neeg mas yeej tsis tau raug ua kom qias vuab tsuab thaum xub thawj thiab yeej tsis muaj peev xwm ua phem li. Txawm li cas los xij, tom qab tib neeg raug ua qias vuab tsuab tag lawm, lawv thiaj tsis yog cov saib xyuas txhua yam lawm. Lub hom phiaj ntawm Vajtswv txoj kev cawm dim ces yog yuav rov tsim kho tes dej num no rau noob neej, yuav rov tsim kho noob neej qhov laj thawj thaum xub thawj thiab qhov kev mloog lus thaum xub thawj; cov noob neej nyob rau thaum so ces yuav yog ib qho sawv cev tau qhov tshwm sim los uas Vajtswv xaiv ua kom tau nrog rau Nws tes hauj lwm ntawm kev cawm dim. Txawm hais tias nws yuav tsis yog lub neej zoo li lub uas nyob hauv lub Vaj Edee lawm los xij, lawv lub ntsiab tseem ceeb yeej tseem yog ib yam; noob neej yuav tsis yog lam nyob rau hauv lawv tus kheej uas tsis tau raug ua qias vuab tsuab ua ntej ntawd, tab sis mas yog ib co noob neej uas tau raug ua qias vuab tsuab lawm thiab tom qab ntawd tau txais kev cawm dim lawm. Cov neeg uas tau txais kev cawm dim ces thaum kawg (qhov ntawd ces yog, tom qab uas Vajtswv tes hauj lwm tiav lawm) yuav tau nkag mus so. Qhov zoo ib yam ntawd, ces yog tej uas tshwm sim rau cov uas tab tom yuav raug rau txim rau ces kuj yuav raug nthuav tawm nyob rau thaum kawg, thiab lawv tsuas yuav raug rhuav tshem tom qab uas Vajtswv tes hauj lwm xaus lawm xwb. Muab ua lwm yam lus hais, ces tom qab thaum uas Nws tes hauj lwm tiav lawm, cov ua phem thiab cov uas raug cawm ces yuav raug muab qhia tshwm tag nrho, vim tes hauj lwm uas qhia tshwm tag nrho cov neeg (tsis hais lawv yuav yog cov ua phem los sis nyob nrog rau cov uas raug cawm lawm los xij) yuav raug ua kom tshwm sim rau txhua tus thooj txhij hlo nyob rau tib lub sij hawm xwb. Cov ua phem yuav raug muab ntiab tawm mus, thiab cov uas pub cia nyob yuav raug nthuav tawm thooj txhij hlo nyob rau tib lub sij hawm xwb. Yog li ntawd, qhov tshwm sim rau txhua hom neeg yuav raug nthuav tawm nyob rau tib lub sij hawm. Vajtswv yuav tsis pub ib pab neeg uas tau txais kev cawm dim nkag mus so ua ntej muab cov ua phem tshem tseg rau ib sab thiab maj mam txiav txim rau lawv ib qho zuj zus; qhov ntawd yuav tsis yog raws li qhov tseeb. Thaum cov ua phem raug rhuav tshem thiab cov dim nkag mus so, Vajtswv tes hauj lwm thoob plaws lub qab ntuj khwb no yuav tiav kiag. Yuav tsis muaj uas yuav maj dua ib qho rau cov uas tau txais koob hmoov thiab cov uas tau hmoov phem; cov uas tau txais koob hmoov yuav nyob mus ib txhis, hos cov uas tau hmoov phem yuav piam sij mus tag ib txhiab ib txhis. Ob theem ntawm tes hauj lwm no mas yuav raug thooj txhij ua rau tib lub sij hawm. Nws yog kiag qhov uas vim muaj cov neeg uas tsis mloog lus es qhov kev ncaj ncees ntawm cov uas kam zwm thiaj li yuav raug nthuav tawm, thiab nws yog kiag qhov uas vim muaj cov uas tau txais koob hmoov es qhov kev tau hmoov phem ntawm cov ua phem rau lawv tej cwj pwm lim hiam thiaj yuav raug nthuav tawm. Yog Vajtswv tsis qhia tshwm cov ua phem, ces cov neeg uas muaj lub siab dawb paug nyob zwm rau Vajtswv yuav tsis muaj hnub pom lub hnub li; yog Vajtswv tsis coj cov uas kam zwm rau Nws mus rau ib txoj hau kev kawg kom zoo, ces cov uas tsis mloog lus rau Vajtswv yuav tsis tau txais lawv qhov kev rau txim pauj kev txhaum uas lawv tsim nyog tau txais li. Qhov no yog tus txheej txheem ntawm Vajtswv tes hauj lwm. Yog Nws tsis ua tes hauj lwm rau txim rau qhov phem thiab muab phaj tshab rau qhov zoo, ces cov uas Nws tsim tawm los ntawd yuav tsis muaj hnub yuav tau nkag mus rau lawv txoj hau kev kawg uas phim lawv li. Thaum uas noob neej tau nkag mus so lawm, cov ua phem yuav raug rhuav tshem thiab tag nrho noob neej yuav los mus taug txoj kev uas yog; tag nrho txhua hom neeg yuav los nrog lawv tus kheej hom nyob ua ke raws li tes dej num uas lawv tsim nyog ua. Tsuas yog qhov no xwb thiaj yog noob neej hnub so, nws yuav yog seem ntws ntawm noob neej txoj kev loj hlob uas zam tsis dhau li, thiab tsuas yog thaum noob neej nkag mus so lawm xwb mas Vajtswv qhov kev ua tau uas loj tshaj plaws thiab siab tshaj plaws thiaj li yuav txog qhov ua tiav hlo; qhov no yuav yog qhov kawg ntawm Nws tes hauj lwm. Qhov no yuav yog qhov xaus ntawm tag nrho noob neej lub neej lwj tsw ntawm cev nqaij daim tawv, nrog rau noob neej lub neej qias vuab tsuab. Dhau qhov ntawd ces tib neeg yuav nkag mus rau ib lub teb chaws tshiab. Txawm hais tias tag nrho tib neeg yuav nyob rau hauv cev nqaij daim tawv, los nws yuav muaj ib qho sib txawv tseem ceeb rau ntawm lub ntsiab tseem ceeb ntawm lub neej txoj sia no thiab lub neej txoj sia ntawm cov noob neej qias vuab tsuab. Qhov tseem ceeb ntawm qhov kev ua neeg nyob no thiab ntawm qhov kev ua neej nyob ntawm kev ua neeg qias vuab tsuab los kuj sib txawv thiab. Txawm hais tias qhov no yuav tsis yog lub neej txoj sia ntawm ib hom neeg tshiab, los yeej hais tau hais tias lub neej txoj sia ntawm ib tug noob neej uas tau txais kev cawm dim, nrog rau lub neej txoj sia uas kev ua neeg thiab laj thawj tau raug muab kho dua kom sib dhos. Cov no yog cov neeg uas tau tsis mloog lus rau Vajtswv ib zaug lawm, cov uas tau raug Vajtswv txeeb tau thiab tom qab ntawd raug Nws cawm dim; cov no yog cov neeg uas tau tsis hwm Vajtswv thiab tom qab ntawd tau ua tim khawv rau Nws. Tom qab lawv tau raug sim thiab tau tiv dhau Nws qhov kev sim siab lawm, ces lawv qhov kev ua neeg nyob yuav yog ib qho kev ua neeg nyob uas muaj nuj nqis tshaj plaws; lawv yog cov neeg uas ua tim khawv rau Vajtswv rau ntawm Ntxwgnyoog xub ntiag, thiab yog cov tib neeg uas tsim nyog nyob. Cov uas yuav raug rhuav tshem yog cov us tsis muaj peev xwm ua tim khawv tau rau Vajtswv thiab tsis tsim nyog cia ua neej nyob ntxiv mus. Lawv qhov kev puas ntsoog yuav yog qhov tshwm sim los ntawm lawv tus cwj pwm lim hiam, thiab qhov kev puas tsuaj du lug ntawd yog txoj hau kev kawg uas zoo tshaj plaws rau lawv. Nyob rau yav tom ntej, thaum uas noob neej nkag mus rau lub teb chaws ua zoo nkauj heev, nws yuav tsis muaj kev sib txheeb ntawm tus txiv thiab tus poj niam, ntawm leej txiv thiab tus ntxhais, los sis ntawm leej niam thiab tus tub uas neeg xav hais tias lawv yuav pom lawm. Nyob rau lub sij hawm ntawd, ib tug tib neeg twg yuav caum nws hom lawm xwb, thiab tej tsev neeg yuav raug rhuav tawg ntsoog tag lawm. Thaum swb tag nrho lawm, Ntxwgnyoog yuav tsis muaj hnub uas rov los thab noob neej ntxiv lawm, thiab tib neeg yuav tsis muaj tus moj yam phem qias vuab tsuab ntxiv lawm. Cov neeg tsis mloog lus ces twg yuav rau rhuav tshem tag lawm, thiab tsuas tshuav cov neeg uas kam zwm rau Vajtswv thiaj tau nyob lawm xwb. Tshuav tsawg tsawg tsev neeg thiaj tseem nyob khov kho li qub lawm xwb; ces kev sib txheeb ntawm cev nqaij daim tawv ho tseem yuav muaj nyob ntxiv mus tau li cas thiab? Noob neej lub neej txoj sia ua ntej ntawd ntawm cev nqaij daim tawv yuav raug txwv txiav tag nrho lawm; ces kev sib txheeb ntawm cev nqaij daim tawv ho yuav tseem tshwm sim muaj rau neeg tau li cas thiab? Tsis muaj tus moj yam phem qias vuab tsuab lawm, tib neeg lub neej ces yuav tsis zoo li lub neej qub yav tag los lawm, tab sis yuav yog ib lub neej tshiab. Tej niam tej txiv yuav plam tej me nyuam, thiab tej me nyuam yuav plam tej niam tej txiv. Cov txiv yuav plam cov poj niam, thiab cov poj niam yuav plam cov txiv. Kev sib txheeb ntawm cev nqaij daim tawv mas tam sim no yeej muaj tshwm sim raug cov neeg, tab sis lawv yuav tsis muaj tej ntawd tom qab uas txhua tus tau nkag mus so lawm. Tsuas yog hom noob neej zoo li no xwb mas thiaj li muaj kev ncaj ncees thiab kev dawb huv; tsuas yog hom noob neej zoo li no xwb mas thiaj li pe hawm tau Vajtswv.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv thiab Tib Neeg Yuav Nkag Mus So Ua Ke

Vajtswv tsim tib neeg thiab muab lawv tso rau hauv ntiaj teb, thiab Nws tau coj lawv txij puag thaum ntawd los lawm. Tom qab ntawd Nws tau cawm lawv thiab ua ib qho kev theej txhoj rau kev txhaum rau noob neej. Txog thaum kawg, Nws tseem yuav tau txeeb kom tau noob neej, cawm tib neeg tag nrho, thiab rov muab lawv tsim kho kom zoo li qub thaum xub thawj. Qhov no yog tes hauj lwm uas Nws tau uas puag thaum pib kiag los—rov tsim kho noob neej kom zoo li tus yam ntxwv qub thiab zoo li qhov qub. Vajtswv yuav rhawv Nws lub nceeg vaj thiab rov tsim kho kom tib neeg rov zoo nkaus li qub, uas txhais tau hais tias Vajtswv yuav rov tsim kho Nws lub hwj chim rau hauv ntiaj teb thiab rau tag nrho tej uas raug tsim tawm kom rov zoo li qub. Noob neej tau poob lawv lub siab uas hwm Vajtswv nrog rau tes dej num uas muaj nrog tej uas Vajtswv tsim tawm los tom qab uas raug Ntxwgnyoog muab ua qias vuab tsuab tag lawm, yog li ntawd thiaj li rais mus ua ib tug yeeb ncuab tsis mloog lus rau Vajtswv lawm. Tom qab ntawd noob neej thiaj nyob hauv qab Ntxwgnyoog lub hwj chim thiab ua raws li Ntxwgnyoog tej lus txib; yog li ntawd, Vajtswv thiaj tsis muaj txoj hau kev los ua hauj lwm nrog rau cov uas Nws tsim tawm los, thiab thiaj li haj yam tsis muaj cuab kav ua kom tau lawv qhov kev hwm uas txaus ntshai ntawd. Tib neeg yog tsim tawm los ntawm Vajtswv, thiab tsim nyog yuav pe hawm Vajtswv, tab sis lawv tseem ho tig nrab qaum rau Nws thiab pe hawm Ntxwgnyoog xwb. Ntxwgnyoog rais los ua tus mlom nyob rau hauv lawv lub siab. Yog li ntawd, Vajtswv thiaj li poob Nws qhov chaw nyob hauv lawv lub siab lawm, ces hais tau hais tias Nws tau poob qhov tseem ntsiab ntawm Nws qhov kev tsim noob neej lawm. Yog li ntawd, yuav rov tsim kom muaj qhov tseem ntsiab li qub ntawm Nws qhov kev tsim noob neej, ces Nws yuav tsum rov tsim kho lawv uas zoo sib xws li thaum xub thawj kom rov zoo li qub thiab muab noob neej tus moj yam qias vuab tsuab tshem pov tseg. Yuav rov txeeb tib neeg rov qab ntawm Ntxwgnyoog los, Nws yuav tsum cawm lawv los ntawm txoj kev txhaum. Tsuas yog qhov no xwb mas Vajtswv thiaj li yuav maj mam rov kho tau lawv qhov uas zoo li qub thaum xub thawj ntawd rov los thiab kho tau lawv tes hauj lwm kom zoo li qub, thiab thaum kawg, rov kho tau Nws lub nceeg vaj kom rov zoo li qub. Qhov kev puas ntsoog zaum kawg ntawm tej tub ntawm txoj kev tsis mloog lus yuav tsum tau muaj mas thiaj li cia tib neeg pe hawm Vajtswv kom zoo dua tau thiab ua tau lub neej nyob kom zoo dua rau hauv ntiaj teb. Vim yog Vajtswv tsim tib neeg, Nws thiaj yuav kom lawv pe hawm Nws; vim yog Nws xav rov tsim kho noob neej tes dej num kom rov zoo li qub, Nws thiaj li yuav rov tsim kho tej ntawd kom zoo nkaus li qub yam tsis muaj ib qho hloov li. Rov tsim kho Nws lub hwj chim kom zoo li qub mas txhais tau hais tias ua kom tib neeg pe hawm Nws thiab kam zwm rau Nws; nws txhais tau hais tias Vajtswv yuav ua kom tib neeg ua neej nyob vim yog Nws thiab ua kom Nws cov yeeb ncuab puas tsuaj vim yog Nws lub hwj chim. Nws txhais hais tias Vajtswv yuav ua kom txhua yam txog Nws kom muaj nyob mus ntxiv rau ntawm tib neeg yam tsis muaj leej twg tawm tsam li. Lub nceeg vaj uas Vajtswv xav rhawv ntawd kom yog Nws tus kheej lub nceeg vaj. Cov noob neej uas Nws ntshaw yog cov uas pe hawm Nws, cov uas yuav kam zwm rau Nws tag nrho thiab ua kom Nws lub yeeb koob tshwm sim ntsa paug. Yog Vajtswv tsis cawm cov noob neej qias vuab tsuab, ces qhov tseem ntsiab ntawm Nws qhov kev tsim noob neej ntawd yuav raug poob mus; Nws yuav tsis muaj hwj chim kav rau tib neeg ntxiv lawm, thiab Nws lub nceeg vaj yuav tsis muaj cuab kav tshwm sim muaj nyob rau hauv ntiaj teb lawm. Yog Vajtswv tsis rhuav tshem cov yeeb ncuab uas tsis mloog lus rau Nws, Nws yuav tsis muaj cuab kav muab tau Nws lub yeeb koob tag nrho, los sis yuav tsis muaj cuab kav rhawv Nws lub nceeg vaj nyob rau hauv ntiaj teb. Tej no yuav yog tej cim rau qhov kev ua Nws tes hauj lwm tiav hlo thiab tej yam loj tshaj plaws uas Nws ua tiav hlo: rhuav tshem tag nrho cov tib neeg uas tsis mloog lus rau Nws, thiab coj cov uas tau raug tsim kho kom muaj txhua yam nkag mus so. Thaum uas tib neeg tau raug tsim kho kom rov zoo nkaus li qub thaum xub thawj lawm, thiab thaum lawv nyias ua nyias tes dej num tiav hlo lawm, nyob rau lawv tus kheej qhov chaws uas yog thiab kam zwm ua raws txhua yam ntawm Vajtswv txoj kev npaj, Vajtswv yuav muab tau ib pab neeg nyob hauv ntiaj teb uas pe hawm Nws, thiab Nws kuj yuav rhawv tau ib lub nceeg vaj nyob hauv ntiaj teb uas pe hawm Nws. Nws yuav kov yeej mus ib txhiab ib txhis nyob rau hauv ntiaj teb, thiab tag nrho cov uas tawm tsam Nws yuav puas tsuaj mus tag ib txhiab ib txhis. Qhov no ces yuav rov tsim kho Nws qhov kev npaj siab rau kev tsim noob neej thaum xub thawj kom rov zoo li qub; nws yuav rov tsim kho Nws txoj kev npaj siab ntawm kev tsim txhua yam kom rov zoo li qub, thiab nws kuj yuav rov tsim kho Nws lub hwj chim kav ntiaj teb kom rov zoo li qub, nyob rau hauv txhua yam, thiab nyob rau hauv Nws cov yeeb ncuab. Tej no yuav yog tej cim ntawm Nws qhov kev kov yeej tag nrho. Yog li ntawd noob neej yuav nkag mus so thiab pib ib lub neej uas nyob rau txoj kev uas yog. Vajtswv kuj yuav nkag mus so mus tag ib txhis nrog rau noob neej thiab pib ib lub neej mus ib txhiab ib txhis uas muab faib rau Nws Tus Kheej thiab tib neeg. Tej kev phem kev qias thiab kev tsis mloog lus nyob rau hauv ntiaj teb yuav ploj mus, thiab tag nrho tej kev quaj kev nyiav yuav ploj tag nrho mus, thiab txhua yam nyob rau hauv lub ntiaj teb no uas tawm tsam Vajtswv yuav tsis muaj nyob ntxiv mus lawm. Tsuas yog Vajtswv thiab cov neeg uas Nws tau coj kev cawm dim los rau thiaj li yuav muaj nyob lawm xwb; tsuas yog tej uas Nws tsim tawm thiaj yuav muaj nyob lawm xwb.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv thiab Tib Neeg Yuav Nkag Mus So Ua Ke

Tib neeg yuav raug tsim kho kom muaj txhua yam puv npo nyob rau Tiam Lub Nceeg Vaj. Tom qab kev kov yeej lawm, tib neeg yuav raug cob rau kev lim tib neeg kom dawb huv thiab raug kev ceeb laj txom nyem loj. Cov uas muaj cuab kav kov yeej thiab sawv ua tim khawv rau lub sij hawm raug kev ceeb laj txom nyem loj no yog cov uas thaum kawg yuav tau txhua yam puv npo; lawv yog cov kov yeej. Nyob rau thaum lub sij hawm muaj kev ceeb laj txom nyem loj no, mas tib neeg yuav tsum txais yuav kev lim tib neeg kom dawb huv, thiab qhov kev lim tib neeg kom dawb huv no mas yog qhov kev piv txwv kawg ntawm Vajtswv tes hauj lwm. Nws yog zaum kawg uas tib neeg yuav raug lim kom dawb huv ua ntej tag nrho Vajtswv qhov kev cawm tib neeg ntawd yuav xaus, thiab tag nrho cov ua ntseeg Vajtswv yuav tsum txais yuav qhov kev sim siab zaum kawg no, thiab lawv yuav tsum txais yuav qhov kev lim tib neeg kom dawb huv zaum kawg no. Cov uas raug kev ceeb laj txom nyem loj yog cov uas tsis muaj Vajntsujplig Dawb Huv tes hauj lwm thiab Vajtswv txoj kev coj qhia, tab sis cov uas tau raug kov yeej lawm tiag thiab cov uas nrhiav Vajtswv tiag ces thaum kawg yuav sawv tau ntseg ntsos; lawv yog cov uas muaj kev ua neeg thiab cov uas hlub Vajtswv tiag. Tsis hais Vajtswv yuav ua dab tsi li, cov neeg kov yeej no yuav tsis plam cov zeem muag thiab tseem yuav muab qhov tseeb coj los xyaum ua yam tsis pub plam lawv cov lus tim khawv li. Lawv yog cov uas thaum kawg yuav tawm hauv qhov kev ceeb laj txom nyem loj ntawd los. Txawm hais tias cov uas tig qhov phem ua qhov zoo los yeej muaj cuab kav khaws xyeem tau hnub no, tab sis yuav tsis muaj leej twg khiav dim qhov kev ceeb laj txom nyem loj thaum kawg no li, thiab tsis muaj leej twg yuav khiav dim qhov kev sim thaum kawg. Rau cov uas kov yeej, tej kev ceeb laj txom nyem loj ntawd yog ib qho kev lim tib neeg kom dawb huv loj heev; tab sis rau cov uas tig qhov phem ua qhov zoo, nws yog tes hauj lwm ntawm qhov muab ntiab tawm kom du lug mus. Tsis hais lawv yuav raug sim siab li cas li, cov uas muaj Vajtswv nyob rau hauv lawv lub siab qhov kev ua siab ncaj rau Vajtswv ntawd mas yeej tsis hloov li; tab sis rau cov uas tsis muaj Vajtswv nyob hauv siab, ces thaum uas Vajtswv tes hauj lwm tsis pab lawv cev nqaij daim tawv lawm, ces lawv hloov kiag lawv txoj kev xav txog Vajtswv, thiab tseem khiav tawm ntawm Vajtswv mus tib si. Cov ntawd yog cov neeg uas yuav tsis sawv nres nroos kom ruaj khov rau thaum kawg, cov uas tsuas xav nrhiav Vajtswv tej koob hmoov xwb thiab tsis kam muab lawv tus kheej fij rau Vajtswv thiab muab lawv tus kheej cob rau Nws. Tag nrho cov neeg qis qis li ntawd yuav raug ntiab tawm thaum Vajtswv tes hauj lwm los txog qhov xaus lawm, thiab lawv tsis tsim nyog yuav tau txais kev hlub los sis kev khuv leej hlo li. Cov uas tsis muaj kev ua neeg ces tsis muaj cuab kav yuav hlub Vajtswv tiag. Thaum uas ib ncig ntawm lawv tseem nyab xeeb thiab ruaj khov, los sis thaum tseem tau tshaj thawj, ces lawv thiaj mloog Vajtswv hais xwb, tab sis thaum uas yam lawv ntshaw raug txo kom tsawg, los sis lov tawm tias tsis muaj tseeb, ces lawv tig ntxeev siab tam sim ntawd. Txawm hais tias nyob rau sij hawm li ib hmos xwb, los tej zaum lawv yeej hloov ntawm ib tug neeg luag ntxhi, “siab-dawb” mus ua ib tug neeg tua neeg uas muaj lub ntsej muag phem thiab lwj liam kawg, cia li muab tej neeg uas muaj txiaj ntsim rau lawv nag hmo coj los ua lawv tus yeeb ncuab loj tshaj plaws, yam tsis muaj chaw sib dhos los sis tsis muaj laj thawj li. Yog cov niag dab no tsis raug ntiab tawm, cov niag dab no yuav tua neeg yam tsis ntsais muag, ua lawv tseem tsis yog ib qho kev phom sij uas muab zais tseg los? Tes hauj lwm cawm tib neeg mas yuav tsis yog ua tiav hlo tom qab qhov ua tiav ntawm kev kov yeej lawm xwb. Txawm hais tias kev kov yeej twb los xaus lawm, los tes hauj lwm ntxuav tib neeg kom dawb huv ntawd tseem tsis tau xaus; tes hauj lwm ntawd mas tsuas tiav rau thaum uas tib neeg yeej raug ntxuav kom dawb huv tag nrho lawm xwb, thaum uas cov uas yeej muab lawv tus kheej zwm kiag rau Vajtswv raug tsim kho kom muaj txhua yam puv npo lawm, thiab cov neeg zais lawv tus kheej uas yeej tsis muaj Vajtswv nyob hauv lawv lub siab ntawd raug tshem tawm tag lawm xwb. Cov uas tsis ua kom haum Vajtswv siab rau thaum theem kawg ntawm Nws tes hauj lwm ces yuav raug tshem tawm tag nrho, thiab cov ua raug tshem tawm ntawd ces yog dab cov lawm xwb. Thaum uas lawv tsis muaj cuab kav yuav ua kom haum Vajtswv siab, ces lawv tig tawm tsam Vajtswv, thiab txawm hais tias cov neeg no ntseeg Vajtswv hnub no, los qhov no yeej ua tsis tau pov thawj qhia hais tias lawv yog cov uas tseem nyob rau thaum kawg ntawd. Nyob rau hauv cov lus uas hais tias “cov uas caum Vajtswv mus txog thaum kawg ces yuav tau txais kev cawm dim,” lub ntsiab lus “caum” mas txhais tau hais tias sawv nres nroos khov kho nyob rau thaum muaj kev ceeb laj txom nyem loj. Hnub no, muaj coob tus ntseeg hais tias caum Vajtswv mas yooj yim, tab sis thaum Vajtswv tes hauj lwm yuav xaus, koj yuav paub qhov tseem ntsiab lus tseeb ntawm lo lus “caum.” Tsuav yog hais tias koj tseem muaj cuab kav caum Vajtswv hnub no tom qab uas raug kov yeej lawm, qhov no tsis tau yog pov thawj qhia hais tias koj yog ib tug uas yuav raug tsim kho kom zoo tiav log. Cov uas tsis muaj peev xwm yuav tiv taus tej kev sim siab ntawd, cov uas tsis muaj peev xwm yuav yeej thaum uas muaj kev ceeb laj txom nyem loj ntawd ces, thaum kawg, yuav tsis muaj peev xwm sawv ntseg ntsos khov kho, thiab yog li ntawd ces yog tsis muaj peev xwm caum Vajtswv mus kom txog qhov kawg kiag. Cov uas caum Vajtswv tiag mas yeej muaj peev xwm txheem taus rau txoj kev sim ntawm lawv tes hauj lwm, hos cov uas tsis caum Vajtswv tiag mas yeej tsis muaj peev xwm yuav txheem taus txhua yam kev sim siab ntawm Vajtswv. Tsis yog tam sim no ces yeej yog lwm hnub xwb uas lawv yuav raug ntiab tawm, thaum uas cov kov yeej yuav tau nyob rau hauv lub nceeg vaj. Qhov uas seb tib neeg puas nrhiav Vajtswv tiag ntawd ces ntsuas tau los ntawm tej kev sim ntawm lawv tes hauj lwm, qhov ntawd yog, ua los ntawm Vajtswv tej kev sim siab, thiab tsis muaj ib yam dab tsi cuam tshuam txog tib neeg tus kheej qhov kev txiav txim siab. Vajtswv tsis yog yuav cia li lam tau lam tsis txais yuav ib tug neeg twg raws nws siab nyiam; txhua yam uas Nws ua ces yeej ua tau kom tib neeg ntseeg txaus nkaus li. Nws tsis ua tej yam uas kom tib neeg tsis pom li, los sis tej yam hauj lwm uas yuav ua tsis tau kom neeg ntseeg li. Qhov uas seb tib neeg txoj kev ntseeg ntawd yuav muaj tseeb los tsis tseeb ntawd ces yog muaj pov thawj los ntawm qhov tseeb xwb thiab tib neeg yuav txiav txim siab tsis tau. Nqe lus “nplej muab ua tsis tau txhauv, thiab txhauv muab ua tsis tau nplej” yeej muaj tseeb tiag. Tag nrho cov uas hlub Vajtswv ces thaum kawg yuav tau nyob rau hauv lub nceeg vaj, thiab Vajtswv yuav tsis ua phem rau ib tug neeg twg uas yeej hlub Nws tiag. Ntsuas raws li lawv tes hauj lwm thiab tej lus tim khawv uas sib txawv ntawd, mas cov kov yeej nyob rau hauv lub nceeg vaj ces yuav tau ua pov thawj los sis cov ntseeg, thiab tag nrho cov uas yeej nyob rau thaum lub sij hawm uas muaj kev ceeb laj txom nyem loj ntawd yuav tau ua pov thawj nyob rau hauv lub nceeg vaj. Pab pov thawj ntawd yuav raug tsim tsa thaum uas tes hauj lwm ntawm txoj moo zoo nyob hauv lub qab ntuj khwb no los xaus lawm. Thaum lub sij hawm ntawd los txog, tej uas tib neeg tsim nyog ua ntawd yuav raug ua nyob rau hauv lawv tes dej num nyob hauv Vajtswv lub nceeg vaj, thiab hauv lawv qhov kev nrog Vajtswv nyob ua ke kiag hauv lub nceeg vaj. Nyob rau hauv pab pov thawj ntawd yuav muaj cov thawj pov thawj thiab cov pov thawj, thiab cov seem ces yuav ua Vajtswv cov tub thiab Vajtswv cov neeg. Tag nrho tej no mas yuav tau los ntawm lawv tej lus tim khawv rau Vajtswv thaum uas muaj kev ceeb laj kev txom nyem loj ntawd; tej ntawd tsis yog tej koob npe uas Vajtswv cia li lam muab raws siab nyiam. Thaum uas tib neeg tej meej mom ntawd raug tsim tsa tiav lawm, ces Vajtswv tes hauj lwm yuav xaus, vim txhua tus twb raug cais tso raws li lawv hom thiab muab tso rov qab rau lawv tes dej num qub lawm, thiab qhov no yog qhov ntaus cim ntawm Vajtswv tes hauj lawm uas muab ua tiav hlo lawm, nws yog qhov tau los ntawm Vajtswv tes hauj lwm thiab tib neeg qhov kev xyaum ua, thiab nws yog qhov khov ua ib thooj tawm los ntawm cov zeem muag ntawm Vajtswv tes hauj lwm thiab tib neeg txoj kev koom tes. Nyob rau thaum kawg, tib neeg yuav nrhiav tau chaw nyob hauv Vajtswv lub nceeg vaj, thiab Vajtswv, los ib yam nkaus li thiab, yuav rov mus rau Nws qhov chaw nyob los mus so. Qhov no yuav yog qhov tshwm sim thaum kawg ntawm 6,000 xyoo ntawm kev koom tes ntawm Vajtswv thiab tib neeg.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Vajtswv Tes Hauj Lwm thiab Tib Neeg Qhov Kev Xyaum Ua

Cov neeg uas nyob hauv tsoom kwv tij thiab nkauj muam sawv daws uas tas zog nthuav tawm txog lawv txoj kev tsis zoo yog Ntxwgnyoog cov tub txib, thiab lawv tab kaum pawg ntseeg. Cov neeg zoo li no yuav tsum muab rho tawm thiab tshem tawm mus ib hnub tom ntej no. Hauv lawv txoj kev ntseeg Vajtswv, yog tias tib neeg tsis muaj lub siab huab fwm Vajtswv, yog tias lawv tsis muaj lub siab mloog lus rau Vajtswv, ces tsis yog tias lawv yuav tsis tuaj yeem ua ib txoj hauj lwm twg rau Nws xwb, tiam sis yuav rais los ua cov neeg uas tab kaum Nws txoj hauj lwm thiab yog cov tawm tsam Nws. Ntseeg Vajtswv tiam sis tsis mloog lus los sis tsis fwm Nws, thiab haj tseem tsis lees paub Nws thiab, yog ib qho kev txaj muag loj tshaj plaws rau ib tug ntseeg. Yog tias cov ntseeg tsis paub tab thiab hais lus tsis tseem ceeb thiab coj yam ntxwv li cov tsis ntseeg, ces lawv tseem phem tshaj cov tsis ntseeg lawm thiab; lawv yog ib co dab phem. Cov neeg uas nthuav tawm txog lawv cov kuab lom, hais lus phem rau hauv pawg ntseeg, cov taug xaiv, tsim kev tsis to taub, thiab tsim kev tawg ua pab ua pawg rau cov kwv tij thiab nkauj muam—lawv tsim nyog raug rho tawm ntawm pawg ntseeg mus. Tiam sis vim tam sim no yog tiam txawv ntawm Vajtswv txoj hauj lwm lawm, cov neeg no tau raug txwv, vim rau qhov lawv raug txiav txim siab muab ntiab tawm lawm. Txhua tus uas raug ua coj tsis ncaj los ntawm Ntxwgnyoog lawm muaj tus yam ntxwv qias vuab tsuab. Qee tus tsis muaj dab tsi tshaj li uas muaj tus yam ntxwv qias vuab tsuab, hos ib txhia ho txawv: Tsis yog tias lawv muaj tus moj yam phem qias vuab tsuab xwb, tiam sis lawv tus yeeb yam los kuj phem kawg nkaus li thiab. Tsis yog tias lawv cov lus thiab tes hauj lwm qhia tshwm lawv tus moj yam phem qias vuab tsuab, thiab yam ntxwv ntxwgnyoog xwb; cov neeg no yog, ntxiv ntawd, tus tseem tseem Ntxwgnyoog ntag. Lawv tus xeeb ceem tab kaum thiab cuam tshuam Vajtswv txoj hauj lwm, nws cuam tshuam cov kwv tij thiab nkauj muam txoj kev nkag mus tau txoj sia, thiab nws rhuav tshem pawg ntseeg lub neej uas lawv ib txwm muaj. Sai sai no los sis tom ntej no, cov hma uas hnav tawv yaj no yuav tsum tau muab tshem tawm mus; pawg ntseeg yuav tsum muaj tus cwj pwm ruaj khov, tus cwj pwm tsis lees txais yuav, cov tub txib ntawm Ntxwgnyoog no. Tsuas yog qhov no xwb thiaj yog sawv tuaj Vajtswv tog, thiab cov neeg uas tsis tuaj Vajtswv tog yog cov poob rau hauv lub pas dej nrog Ntxwgnyoog. Cov tib neeg uas ntseeg Vajtswv tiag yeej ib txwm muaj Nws nyob hauv lawv lub siab, thiab yeej ib txwm muaj lub siab huab fwm-Vajtswv, lub siab hlub-Vajtswv. Cov uas ntseeg Vajtswv ua txhua yam yuav tsum ceev faj thiab saib kom zoo zoo, thiab txhua yam uas lawv ua yuav tsum ua raws li Vajtswv txoj kev xav tau thiab ua rau Nws txaus siab. Lawv yuav tsum tsis txhob yog neeg tawv ncauj, ua txhua yam li lawv siab nyiam; uas tsis phim yog cov neeg dawb huv. Tib neeg yuav tsum tsis txhob dhia ua dog ua dig, yoj Vajtswv tus chij rau txhua qhov chaw thaum lub sij hawm kev khav theeb thiab kev ntxias noj ntxias haus nyob rau txhua qhov chaw; qhov no yog tus yam ntxwv ntxeev siab. Hauv lub cuab yim neej muaj lawv cov cai, thiab txhua haiv neeg muaj lawv cov kev cai—thiab nws tsis yog hais tias hauv Vajtswv lub tsev yim huab muaj thiab lov? Tsis yog lub tsev ntawd yim huab muaj tej kev cai nruj tshaj thiab lov? Tsis yog lub tsev ntawd yim huab muaj tej kev cai tswj fwm ntau tshaj thiab lov? Tib neeg muaj kev ywj pheej ua txhua yam li lawv xav ua, tiam sis Vajtswv txoj kev cai tswj fwm yeej tsis tuaj yeem hloov tau li. Vajtswv yog ib tug Vajtswv uas tsis zam noob neej tej kev txhaum; Nws yog tus Vajtswv uas muab tib neeg cob rau kev tuag. Tib neeg tseem tsis tau paub txog qhov no tiag tiag li lov?

Txhua txhua pawg ntseeg yeej muaj cov tib neeg uas ua rau muaj kev cuam tshuam rau pawg ntseeg los sis tab kaum Vajtswv txoj hauj lwm. Lawv txhua tus puav leej yog Ntxwgnyoog tus uas yees cev nkag los rau hauv Vajtswv lub tsev. Cov tib neeg zoo li no ua tau yeeb yam zoo: Lawv muaj kev huab fwm zoo kawg nkaus thaum lawv tuaj cuag Kuv, nyo hau thiab ntshaus ntsho, ua neej nyob zoo li cov dev mob kiav txhab, thiab mob siab rau “txhua yam” uas ua kom tau tiav raws li lawv cov hom phiaj—tiam sis thaum tim ntsej tim muag ntawm cov kwv tij thiab nkauj muam, lawv qhia lawv sab phem. Thaum lawv pom cov tib neeg uas xyaum ua raws li qhov tseeb, lawv tawm tsam thiab thawb lawv rau ib sab; thaum lawv pom cov tib neeg uas tawv tshaj lawv tus kheej, lawv qhuas thiab ua raws lawv. Lawv coj phem phem rau hauv pawg ntseeg. Nws tuaj yeem hais tau tias cov “kev sib thab plaub hauv pawg ntseeg,” uas zoo li “cov dev nyob hauv xub ntiag,” tseem muaj nyob rau hauv ntau pawg ntseeg. Lawv coj phem ntsuav ua ke, sib ntsais muag thiab sib xa tej cim zais ntshis, thiab tsis muaj leej twg ntawm lawv cov ntawd xyaum ua raws li qhov tseeb kiag li. Tus neeg twg uas muaj lub siab phem tshaj plaws yog tus “thawj dab,” thiab tus neeg twg uas muaj koob meej tshaj plaws uas coj lawv, nqa lawv tus chij kom siab. Cov tib neeg no pheej thuam txog pawg ntseeg, tshaj tawm lawv txoj kev tsis zoo, nthuav tawm txog kev tuag, ua li lawv siab nyiam, hais li lawv siab nyiam, thiab tsis muaj leej twg muaj peev xwm txwv tau lawv. Lawv muaj Ntxwgnyoog tus yam ntxwv puv npo. Tsis ntev no lawv yuav tsim ib txoj kev thab plaub uas loj tshaj ib qho pa tsw lwj los rau hauv pawg ntseeg. Cov neeg uas nyob hauv pawg ntseeg uas xyaum ua raws li qhov tseeb raug tsis lees yuav lawm, tsis muaj peev xwm ua txhua yam, hos cov uas tsim teeb meem rau pawg ntseeg thiab tshaj tawm kev tuag txob thuam pawg ntseeg—thiab, dab tsi ntxiv, tib neeg feem coob caum raws lawv qab. Cov pawg ntseeg zoo li no yog raug Ntxwgnyoog kav, yam yooj yim heev; dab yog lawv tus vaj ntxwv. Yog tias cov ntseeg tsis sawv los thiab tawm tsam cov thawj dab, ces lawv, los kuj ib yam thiab, yuav raug puas tsuaj sai sai no los sis tom ntej no. Txij no mus, yuav tsum muaj kev ntsuam xyuas tawm tsam cov pawg ntseeg zoo li no. Yog tias cov neeg uas muaj peev xwm xyaum ua raws li qhov tseeb me me tsis nrhiav los ua, ces pawg ntseeg ntawd yuav raug tshem tawm mus. Yog tias ib pawg ntseeg twg tsis muaj ib tug neeg txaus siab hlo los xyaum ua raws li qhov tseeb thiab tsis muaj leej twg tuaj yeem ua tim khawv tau rau Vajtswv, ces pawg ntseeg ntawd yuav tsum raug cais tawm kom du lug, thiab nws txoj kev sib cuag nrog rau lwm cov pawg ntseeg yuav tsum raug txiav. Qhov no hu tias “kev faus neeg tuag”; qhov no yog yam txhais tau tias tsis lees yuav Ntxwgnyoog lawm. Yog tias ib pawg ntseeg twg muaj kev sib thab plaub hauv pawg ntseeg, thiab lawv raug caum raws los ntawm “cov me nyuam yoov me me” uas tsis muaj kev thoob tsib to nrog, thiab yog tias cov ntseeg, txawm tias tom qab twb tau pom qhov tseeb lawm, tseem tsis muaj peev xwm tawm tsam qhov kev sib khi thiab kev dag ntxias ntawm cov kev sib thab plaub no thiab, ces thaum kawg txhua tus neeg ruam yuav raug tshem tawm mus. Cov me nyuam yoov me me no tej zaum yuav tsis ua tau ib yam dab tsi phem, tiam sis lawv haj yam txawj ntxias tshaj, txawj hais lus mos lus muag thiab txawj zais kom tsis muaj leej twg paub, thiab txhua tus uas zoo li no yuav raug tshem tawm mus. Tsis tseg ib tug cia kiag li! Cov neeg uas yog Ntxwgnyoog li yuav raug xa rov qab mus rau Ntxwgnyoog, hos cov neeg uas yog Vajtswv li yuav mus nrhiav qhov tseeb; qhov no yog raug txiav txim siab los ntawm lawv tus yeeb yam. Cia cov neeg uas caum raws Ntxwgnyoog qab puas tsuaj mus! Tsis tas yuav hlub cov neeg zoo li no kiag li. Cia cov neeg uas nrhiav qhov tseeb tau txais, thiab thov kom lawv txaus siab hlo txais Vajtswv cov lus rau hauv lawv lub siab kom txaus. Vajtswv ncaj ncees; Nws tsis xaiv leej twg ntsej muag. Yog tias koj yog ib tug dab, ces koj tsis tuaj yeem xyaum ua raws li qhov tseeb; yog tias koj yog ib tug neeg uas nrhiav qhov tseeb, ces nws yog ib qho tseeb lawm tias koj yuav tsis raug kaw los ntawm Ntxwgnyoog. Qhov no dhau ntawm qhov ua xyem xyav mus lawm.

Cov tib neeg uas tsis siv zog kom tau nce qib tas zog xav kom lwm tus los tsis tau thiab tub nkeeg ib yam li lawv tus kheej thiab. Cov neeg uas tsis ua raws li qhov tseeb khib cov ua, thiab tas zog sim ntxias cov neeg uas tsis paub qhov tseeb thiab tsis muaj kev thoob tsib to nrog. Yam uas cov neeg no nthuav tawm txog tuaj yeem ua rau koj puas tsuaj, poob qis, muaj tus yam ntxwv tsis zoo li qub, thiab puv npo kev tsaus ntuj. Lawv ua rau koj nrug deb ntawm Vajtswv, thiab ua rau koj txhawb nqa cev nqaij daim tawv thiab ua rau koj ua raws koj tus kheej lub siab nyiam. Cov tib neeg uas tsis nyiam qhov tseeb thiab tsis mob siab rau Vajtswv tsis muaj kev paub txog—lawv tus kheej, thiab tus yam ntxwv ntawm cov tib neeg zoo li no ntxias lwm tus ua kev txhaum thiab tawm tsam Vajtswv. Lawv tsis xyaum ua raws li qhov tseeb, thiab tsis cia lwm tus los xyaum ua raws li qhov tseeb. Lawv txhawb nqa kev txhaum thiab tsis muaj qhov uas tsis nyiam lawv tus kheej kiag li. Lawv tsis paub lawv tus kheej, thiab lawv txwv lwm tus tsis pub paub txog lawv tus kheej; lawv kuj tseem cheem lwm tus kom txhob ntshaw qhov tseeb thiab. Cov neeg uas lawv dag ntxias tsis tuaj yeem pom txoj kev kaj. Lawv poob mus rau hauv kev tsaus ntuj, tsis paub lawv tus kheej, paub tsis meej txog qhov tseeb, thiab txav deb zuj zus ntawm Vajtswv mus lawm. Lawv tsis xyaum ua raws li qhov tseeb thiab lawv txwv lwm tus tsis pub xyaum ua raws li qhov tseeb, coj tag nrho cov kev ruam los rau ntawm lawv. Dua li uas hais tias lawv ntseeg Vajtswv, nws yuav zoo dua uas hais tias lawv ntseeg lawv cov poj koob yawm txwv, los sis hais tias yam uas lawv ntseeg yog cov mlom uas nyob hauv lawv lub siab. Nws yuav yog ib qho zoo heev rau cov tib neeg uas hais tias lawv caum raws Vajtswv qab los qhib lawv ob lub qhov muag thiab los saib zoo zoo kom pom meej tias leej twg yog tus lawv ntseeg tiag: Nws puas yog Vajtswv tiag tiag uas koj ntseeg, los sis Ntxwgnyoog? Yog tias koj paub tias yam uas koj ntseeg tsis yog Vajtswv, tiam sis yog koj tus kheej cov mlom xwb, ces nws yuav zoo tshaj yog tias koj tsis txhob lees ua ib tug ntseeg thaum xub thawj. Yog tias koj yeej tsis paub tus uas koj ntseeg tiag tiag li, ces, ib zaug ntxiv, nws yuav zoo tshaj yog tias koj tsis txhob lees ua ib tug ntseeg thaum xub thawj. Hais li no yog kev txob thuam! Tsis muaj leej twg tab tom quab yuam koj los ntseeg Vajtswv. Tsis txhob hais tias nej ntseeg Kuv; Kuv tau txais cov hais lus li no txaus heev lawm, thiab tsis xav kom rov qab hnov dua ntxiv, vim tias yam uas nej ntseeg yog cov mlom uas nyob hauv nej lub siab thiab cov kev sib thab plaub uas nyob hauv nej xwb. Cov neeg uas co lawv lub taub hau thaum lawv hnov qhov tseeb, hos luag ntxhi thaum lawv hnov tham txog kev tuag, puav leej yog Ntxwgnyoog cov qe, thiab lawv yog cov uas yuav raug tshem tawm mus. Muaj coob leej hauv pawg ntseeg tsis muaj kev thoob tsib to nrog txog. Thaum muaj tej yam kev dag ntxias tshwm sim, lawv cia li tuaj Ntxwgnyoog tog; lawv haj tseem ua txhaum thaum lawv raug hu ua Ntxwgnyoog cov tub txib thiab. Txawm hais tias tib neeg yuav hais tias lawv tsis muaj kev thoob tsib to nrog los, lawv tas zog tuaj sab tsis muaj qhov tseeb tog xwb, lawv yeej tsis txeev tuaj qhov tseeb tog thaum lub sij hawm tseem ceeb li, lawv yeej ib txwm tsis sawv los thiab sib cav rau qhov tseeb li. Lawv puas yog tu ncua kev thoob tsib to nrog tiag tiag? Vim li cas lawv thiaj li yuav tuaj Ntxwgnyoog tog yam yooj yim uas luaj li? Vim li cas lawv thiaj li tsis hais ib lo lus uas ncaj ncees thiaj ntxim muaj qab hau los pab txhawb qhov tseeb li? Puas yog qhov xwm txheej no tau sawv tshwm sim los raws li qhov txiaj ntsig ntawm lawv txoj kev tsis meej pem tam sim no? Tib neeg yim huab tsis muaj kev thoob tsib to nrog, ces tib neeg yim huab tsis muaj peev xwm tuaj qhov tseeb tog. Qhov no qhia tau li cas? Nws tsis qhia tias cov tib neeg uas tsis muaj kev thoob tsib to nrog nyiam kev phem no lov? Nws tsis qhia tias lawv yog Ntxwgnyoog cov qe uas ncaj ncees rau nws no lov? Vim li cas lawv thiaj li muaj peev xwm tuaj Ntxwgnyoog tog thiab hais nws lus? Lawv txhua txhua lo lus thiab dej num, txoj kev nthuav tawm ntawm lawv lub ntsej muag, txhua yam ua tau pov thawj txaus lawm tias lawv tsis yog cov neeg uas nyiam qhov tseeb; tiam sis, lawv yog cov neeg uas ntxub qhov tseeb. Lawv tuaj yeem tuaj Ntxwgnyoog tog xwb twb ua pov thawj txaus lawm tias Ntxwgnyoog hlub cov me nyuam dab uas siv lawv txoj sia los tawm tsam rau Ntxwgnyoog no heev. Tag nrho cov kev tseeb no tseem tsis meej thiab lov? Yog tias koj yog tus neeg uas nyiam qhov tseeb tiag, vim li cas koj ho tsis fwm cov neeg uas ua raws li qhov tseeb, thiab vim li cas koj thiaj li ua raws li cov neeg uas tsis ua raws qhov tseeb tam sim ntawd thaum koj saib lawv tib muag xwb? Qhov teeb meem no yog dab tsi? Kuv tsis quav ntsej hais tias txawm koj muaj kev thoob tsib to nrog los tsis muaj. Kuv tsis quav ntsej hais tias koj tau them ib tug nqi kim npaum li cas. Kuv tsis quav ntsej hais tias koj lub zog loj npaum li cas, thiab Kuv tsis quav ntsej hais tias txawm koj yuav yog tus neeg uas sib thab plaub hauv pawg ntseeg los sis tus thawj coj uas nqa-tus chij. Yog tias koj lub zog loj, ces qhov no tsuas yog kev pab los ntawm Ntxwgnyoog lub zog xwb. Yog tias koj lub suab npe nrov heev, ces ntawd tsuas yog vim tias muaj neeg coob coob nyob puag ncig koj uas tsis xyaum ua raws li qhov tseeb. Yog tias koj tseem tsis tau raug rho tawm, ces vim yog tias tam sim no tsis tau yog lub sij hawn rho tawm xwb; tiam sis, nws yog lub sij hawm tshem tawm. Tsis tas yuav maj muab koj rho tawm tam sim no. Kuv tab tom nyob tos hnub uas Kuv yuav rau txim rau koj tom qab uas koj raug tshem tawm mus lawm. Txhua tus neeg uas tsis xyaum ua raws li qhov tseeb yuav raug tshem tawm mus!

Cov tseem tseem tib neeg ntseeg Vajtswv yog cov txaus siab hlo xyaum ua raws li Vajtswv txoj lus thiab txaus siab hlo xyaum ua raws li qhov tseeb. Cov tib neeg uas muaj peev xwm sawv ruaj nreeg rau lawv cov lus tim khawv rau Vajtswv kuj yog cov uas txaus siab hlo xyaum ua raws li Nws txoj lus thiab tseem tseem muaj peev xwm sawv tuaj qhov tseeb tog. Cov tib neeg uas nyiam dag thiab ua tsis ncaj puas leej tsis muaj qhov tseeb, thiab lawv txhua tus coj kev txaj muag los rau Vajtswv. Cov neeg uas ua rau muaj kev sib cav sib ceg hauv pawg ntseeg yog Ntxwgnyoog cov tub txib, lawv yog Ntxwgnyoog tej suab paj nruag. Cov tib neeg zoo li no siab phem heev. Cov tib neeg uas tsis muaj kev thoob tsib to nrog thiab tsis muaj peev xwm sawv tuaj qhov tseeb tog puas leej muaj cov tswv yim phem thiab tsis muaj qhov tseeb. Ntau tshaj qhov ntawd, lawv yog cov neeg sawv cev ntawm Ntxwgnyoog. Lawv phem dhau ntawm txoj kev cawm dim mus lawm, thiab tsim nyog cia li raug tshem tawm mus xwb. Vajtswv tsev neeg yuav tsis cia cov neeg uas tsis xyaum ua raws li qhov tseeb muaj nyob, thiab tsis cia cov neeg uas txhob txwm rhuav tshem pawg ntseeg muaj nyob. Txawm li cas los xij, tam sim no tsis tau yog lub sij hawm los ua txoj hauj lwm kev rho tawm no; cov tib neeg zoo li no thaum kawg yuav raug muab qhia tshwm thiab tshem tawm mus. Yuav tsis muaj kev ua hauj lwm uas tsis muaj nuj nqi rau cov tib neeg no lawm; cov neeg uas yog Ntxwgnyoog li tsis muaj peev xwm tuaj qhov tseeb tog, hos cov uas nrhiav qhov tseeb muaj peev xwm tuaj tau. Cov tib neeg uas tsis xyaum ua raws li qhov tseeb tsis tsim nyog yuav hnov txoj kev tseeb thiab tsis tsim nyog hais lus tim khawv rau qhov tseeb. Qhov tseeb tsis tsim nyog cia lawv lub pob ntseg hnov; tiam sis, nws ncaj qha mus rau cov uas xyaum ua raws li qhov tseeb. Ua ntej uas qhov kawg ntawm txhua leej txhua tus raug nthuav tawm, cov neeg uas cuam tshuam pawg ntseeg thiab tab kaum Vajtswv txoj hauj lwm yuav xub raug tshem rau ib sab tam sim no, ces mam li saib xyuas tuaj tom qab. Thaum txoj hauj lwm tiav lawm, cov tib neeg no yuav raug qhia tshwm, thiab lawv yuav raug tshem tawm mus. Rau lub sij hawm tam sim no, thaum qhov tseeb tau muab rau tib neeg tag lawm, lawv yuav raug tsis lees paub. Thaum tag nrho qhov tseeb tau raug nthuav tawm rau noob neej lawm, cov tib neeg ntawd yuav tsum raug tshem tawm mus; lub sij hawm ntawd yog lub sij hawm uas txhua tus neeg yuav raug cais tawm raws li lawv hom neeg. Ib qho kev dag ntxias me me xwb ua rau cov neeg uas tsis muaj kev thoob tsib to nrog raug kev puas ntsoog los ntawm cov neeg phem txhais tes, lawv yuav raug cov neeg phem coj mus yuam kev, tsis rov qab los li lawm. Thiab lawv tsim nyog tau txais tej yam zoo li no, vim tias lawv tsis nyiam qhov tseeb, vim tias lawv tsis muaj peev xwm tuaj qhov tseeb tog, vim tias lawv caum raws cov tib neeg phem qab thiab tuaj cov tib neeg phem tog, thiab vim tias lawv koom siab nrog cov neeg phem tawm tsam Vajtswv. Lawv paub zoo heev tias yam uas cov tib neeg phem no ua tawm yog kev phem xwb, txawm li ntawd los lawv tseem ua rau lawv lub siab tawv thiab tig nraub qaum rau qhov tseeb mus caum raws lawv qab. Tsis yog tias cov tib neeg uas tsis xyaum ua raws li qhov tseeb tiam sis tsim kev puas ntsoog thiab kev ntxub ntxaug puav leej ua kev phem lov? Txawm hais tias muaj qee leej hauv lawv coj lawv tus kheej li vaj ntxwv thiab cov uas caum raws lawv qab, tsis yog tias lawv tus yeeb yam tawm tsam-Vajtswv puav leej zoo ib yam lov? Lawv yuav muab dab tsi coj los hais tias Vajtswv tsis cawm lawv? Lawv yuav muab dab tsi coj los hais tias Vajtswv tsis ncaj ncees? Nws tsis yog tias lawv tus kheej txoj kev phem tab tom rhuav tshem lawv lov? Nws tsis yog tias lawv tus kheej txoj kev ntxeev siab tab tom cab lawv mus rau ntuj tawg lov? Cov tib neeg uas xyaum ua raws li qhov tseeb, thaum kawg, yuav raug cawm dim thiab yuav raug ua zoo tiav log vim qhov tseeb. Cov tib neeg uas tsis xyaum ua raws li qhov tseeb, thaum kawg, yuav coj kev puas ntsoog los rau lawv tus kheej los vim qhov tseeb. Cov no yog qhov kawg uas tos ntsoov cov neeg uas xyaum ua raws li qhov tseeb thiab cov tsis ua. Kuv qhia rau cov neeg uas tsis npaj los xyaum ua raws li qhov tseeb kom tawm ntawm pawg ntseeg kom sai li sai tau kom tsis txhob ua kev txhaum ntxiv. Thaum lub sij hawm los txog, nws mam li khuv xim ces lig dhau lawm. Tshwj xeeb yog, cov neeg uas tsim kev tawg ua pab ua pawg thiab tsim kev sib tawg, thiab cov kev sib thab plaub hauv pawg ntseeg, yuav tsum tawm mus kom sai tshaj. Cov tib neeg zoo li no, uas muaj hma tus yeeb yam phem no, tsis muaj peev xwm hloov pauv tau hlo li. Nws yuav yog ib qho zoo tshaj rau lawv yog tias lawv tawm ntawm pawg ntseeg mus thaum lub sij hawm tseem ntxov ntxov, tsis txhob tsim teeb meem rau cov kwv tij thiab nkauj muam lub neej ib zaug ntxiv li lawm, thiab kav tsij txav kom deb ntawm Vajtswv txoj kev rau txim. Nej cov uas tau nrog lawv mus lawm yuav tau siv lub sij hawm no los saib nej tus kheej kom zoo zoo. Koj puas yuav tawm ntawm pawg ntseeg mus nrog cov tib neeg phem, los koj yuav nyob thiab mloog lus xwb? Koj yuav tsum ua tib zoo txiav txim siab txog qhov no. Kuv muab sij hawm ntxiv rau nej xaiv, thiab Kuv nyob tos nej lo lus teb.

Ua ib tug ntseeg Vajtswv mas, koj yuav tsum tsis txhob hwm leej twg li tsuas yog hwm Nws rau txhua yam xwb, thiab muaj cuab kav ua raws nraim li Nws tej kev npaj siab rau hauv txhua yam. Txawm li cas los, txawm txhua tus yeej to taub zaj lus no los, vim ntawm qhov muaj ntau yam kev nyuaj siab rau tib neeg—vim yog tib neeg qhov kev tsis paub tab, tsis paub qab hau, thiab kev qias vuab tsuab, piv txwv li—ntau qhov tseeb no, uas yog yam uas pom meej thiab yog qhov yooj yim tshaj huv si, los lawv twb ua tim khawv tsis tau rau lawv, ces yog li ntawd, ua ntej nej qhov kawg yuav dhau los nyob ruaj li lub pob zeb, Kuv yuav tsum xub qhia nej ob peb yam uas tseem ceeb tshaj plaws rau nej tso. Ua ntej Kuv hais mus ntxiv, nej yuav tsum xub to taub qhov no tso: Cov lus Kuv hais yog qhov tseeb uas hais ncaj nraim rau tib neeg txhua tus; cov lus no tsis yog hais rau ib tug tib neeg los sis ib hom tib neeg twg xwb. Yog li ntawd, nej yuav tsum tau ua tib zoo xav txog qhov nkag siab Kuv cov lus los ntawm lub ntsiab ntawm qhov tseeb, thiab yuav tsum muaj ib tug cwj pwm mloog nyob nruab nrab thiab ua siab dawb paug; tsis txhob hla ib lo lus los sis ib qho tseeb uas Kuv hais li, thiab tsis txhob muab Kuv cov lus saib tsis muaj qab hau. Hauv nej lub neej, Kuv pom tias nej tau ua ntau yam uas tsis raws li qhov tseeb, thiab yog li Kuv thov kom nej rais los ua cov tub qhe rau ntawm qhov tseeb, kom nej tsis txhob ua qhev rau txoj kev lim hiam thiab kev phem, thiab nej tsis txhob muab qhov tseeb tsuj los sis ua rau ib ces kaum ntawm Vajtswv lub tsev tsis huv. Ntawm no yog cov lus Kuv ceeb toom rau nej. Kuv yuav hais txog lub ncauj lus uas nyob ntawm tes tam sim no.

Ua ntej tshaj, yog txhawm rau nej txoj hmoo mas, nej yuav tsum nrhiav Vajtswv txoj kev pom zoo tso. Qhov no yog hais tias, vim nej paub tias nej yog ib tug tswv cuab ntawm Vajtswv lub tsev, ces nej tsim nyog yuav tau muaj lub siab tus rau Vajtswv thiab ua kom Nws txaus siab rau hauv txhua yam. Nej yuav tsum, muab ua lwm lo lus hais, muaj lub hauv paus ntsiab lus rau txhua yam uas nej nqis tes ua thiab ua raws li qhov tseeb uas nyob rau hauv. Yog hais tias qhov no dhau ntawm koj lawm, ces koj yuav tsum raug Vajtswv muab ntiab tawm ces txhua tus tib neeg yuav tsis lees txais koj. Thaum nej poob tau rau tej qhov kev nyuaj li no lawm, ces yuav tsis muaj peev xwm suav nej nrog cov uas nyob hauv Vajtswv lub tsev lawm, uas yog kiag tej uas Vajtswv tsis pom zoo ntag.

Qhov ob, nej yuav tsum tau paub tias Vajtswv nyiam cov uas coj ncaj. Hauv lub ntsiab tseeb mas, Vajtswv yeej ncaj ncees, thiab yog li no Nws cov lus yeej ib txwm tso siab tau rau; Nws tej kev ua, ntau tshaj no, yog yam tsis muaj chaw thuam thiab tsis muaj lus nug li, twb vim yog li no Vajtswv thiaj li nyiam cov uas coj ncaj rau Nws xwb. Kev coj ncaj txhais tias muab nej lub siab rau Vajtswv, ua siab tseeb tiag tiag rau Vajtswv rau hauv txhua yam, qhib siab hlo rau Nws rau hauv txhua yam, tsis txhob zais tej uas muaj tseeb, tsis txhob sim dag cov nyob siab saud thiab cov nyob hauv qab koj, thiab tsis txhob ua tej yam uas ntxim li haum Vajtswv siab xwb. Muab hais kom luv luv ces, kev coj ncaj yog ua kom dawb huv rau txhua yam hauv nej tej kev ua thiab cov lus, thiab tsis txhob dag Vajtswv los sis dag tib neeg li. Qhov Kuv hais no mas yooj yim kawg li, tiam sis rau nej mas nyuaj ob npaug. Coob tus tib neeg yeem poob mus rau hauv ntuj tawg heev dua li hais lus tseeb thiab coj ncaj. Tos Kuv ho muaj lwm yam tseg rau cov uas tsis ncaj ncees ntawd. Tseeb tiag, Kuv yeej paub meej meej tias nyuaj rau nej ua tau ib tug neeg coj ncaj npaum li cas. Vim tias nej txhua tus mas ntse kawg, txawj muab pas ntsuas los ntsuas tib neeg kawg li, qhov no ua rau Kuv tes hauj lwm yooj yim dua lawm. Thiab vim nej ib leeg puag ib leeg tej kev nraim nkoos rau hauv nej xub ntiag, yog li ces, Kuv yuav xa nej, ib tug zuj zus, mus rau hauv kev puas tsuaj kom raug hluav taws “cob qhia,” tom qab ntawd nej thiaj li dhau los muaj txoj kev ntseeg ruaj khov rau hauv Kuv cov lus. Thaum kawg, Kuv yuav yuam nej lub qhov ncauj kom hais cov lus uas hais tias “Vajtswv yog ib tug Vajtswv uas ncaj ncees,” qhov ntawd yog qhov nej yuav tau ntaus nej hauv siab thiab tu siab hais tias, “Kev txawj dag yog tib neeg lub siab!” Nej tus yam ntxwv ntawm txoj kev xav rau lub sij hawm no yog dab tsi? Kuv pom tias nej yuav tsis muaj yeej yog zoo li tam sim no xwb. Thiab nej haj yam yuav “paub nyuaj thiab nkag siab nyuaj” tshaj li tam sim no. Nyob ntawm Vajtswv xub ntiag mas, muaj ib txhia tib neeg hnav zoo thiab coj zoo, lawv uv kev mob kom zoo li muaj tus “cwj pwm zoo,” tiam sis lawv tsis npog lawv cov kaus thiab muab rau tes khawb tab meeg rau ntawm tus Ntsujplig lub xub ntiag. Nej puas yuav suav cov neeg no nrog rau cov coj ncaj thiab? Yog tias koj yog ib tug neeg hais lus zoo tiam sis siab nkhaus, ib tug uas txawj rau seem “cog kev phooj ywg,” ces Kuv hais tias koj yeej yog ib tug uas twb sim ua kom Vajtswv tsis muaj qab hau lawm. Yog koj cov lus hais ua paj lug hais tias yog tim ub tim no thiab hais tej yam tsis muaj qab hau kom zoo mloog xwb, ces Kuv hais rau koj tias koj yog tus uas ntxub tsis nyiam muab qhov tseeb coj los xyaum ua. Yog koj muaj ntau qhov lus zais uas koj tsis xav qhia, yog koj tsis nyiam nthuav tag nrho koj tej lus zais ntawd tawm—koj tej kev nyuaj siab—rau lwm tus pom es kom nrhiav tau txoj kev kaj, ces Kuv hais tias koj yog ib tug uas yuav tsis tau txais kev cawm dim yooj yim, thiab ib tug uas yuav tawm tsis tau ntawm txoj kev tsaus ntuj yooj yim kiag li. Yog hais tias qhov nrhiav txoj kev ntawm qhov tseeb ua rau koj zoo siab, ces koj yuav yog ib tug uas nyob rau hauv qhov kaj mus li. Yog hais tias koj zoo siab heev los ua ib tug ua dej num rau hauv Vajtswv lub tsev, ua num nquag plias thiab muaj txoj kev xav uas ntshai rwg, pub tsis tu ncua thiab yeej tsis yuav rov qab li, ces Kuv hais tias koj yog ib tug dawb huv uas siab ncaj, vim tias koj tsis nrhiav nqi zog thiab tsuas yog ua ib tug neeg coj ncaj nkaus xwb. Yog hais tias koj txaus siab hlo ua tus qhia siab, yog hais tias koj zoo siab hlo siv txhua yam uas koj muaj, yog hais tias koj muaj peev xwm muab koj lub neej fij rau Vajtswv thiab tuav koj tej lus tim khawv khov kho, yog hais tias koj coj ncaj mus txog qhov uas koj tsuas paub ua kom txaus Vajtswv siab xwb es koj tsis xav txog koj tus kheej los sis muab ib yam dab tsi rau koj tus kheej li, ces Kuv hais tias tus neeg zoo li ntawd yuav loj hlob rau hauv qhov kaj thiab cov uas yuav tau nyob mus ib txhis rau hauv lub nceeg vaj. Koj yuav tsum paub tias seb puas muaj kev ntseeg tseeb thiab kev ua siab ncaj nyob hauv koj, seb puas muaj ib qho teev tseg tias koj raug kev tsim txom rau Vajtswv, thiab seb koj puas muab tag nrho koj tus kheej zwm rau Vajtswv. Yog tias koj tsis muaj tej no, ces nyob hauv koj tseem muaj txoj kev ntxeev siab, kev txawj dag, kev xav tau ntau, thiab kev yws taus. Thaum koj lub siab tseem nyob deb ntawm qhov coj ncaj, ces koj tseem tsis tau txais tau qhov meej mom los ntawm Vajtswv los thiab koj tseem tsis tau nyob hauv qhov kaj dua li. Txoj hmoo ntawm ib tug yuav zoo li cas nyob rau thaum kawg ntawd yog nyob ntawm qhov seb lawv puas coj ncaj thiab puas muaj lub siab liab li ntshav, thiab seb lawv puas muaj lub siab dawb paug. Yog tias koj yog tus uas coj tsis ncaj kiag li, yog tus uas muaj lub siab ntshaw qhov phem, yog tus uas muaj lub siab tsis huv, ces kom koj paub tseeb tias thaum kawg koj yuav xaus rau qhov chaw uas cov tib neeg raug rau txim raws li tej uas twb muab sau tseg cia li koj txoj hmoo lawm. Yog koj hais tias koj yog tus tib neeg coj ncaj heev, tiam sis koj yeej tsis tswj kom ua raws li qhov tseeb los sis hais lo lus tseeb li, ces puas yog koj tseem tab tom tos Vajtswv ua tus muab nqi zog rau koj? Puas yog koj tseem vam kom Vajtswv saib koj zoo tam li tus neeg ntxim nyiam rau ntawm Nws lub qhov muag? Txoj kev xav li no puas luab sab dhau lawm thiab? Koj dag Vajtswv rau hauv txhua yam; Vajtswv lub tsev yuav ua cas txais tos tus zoo li koj, tus uas ob txhais tes tsis huv?

Qhov peb uas Kuv xav muab qhia rau nej yog li no: Txhua tus neeg, nyob rau ntawm txoj kev ua lawv lub neej ntawm txoj kev ntseeg Vajtswv, tau ua tej yam tawm tsam thiab dag Vajtswv lawm. Tej uas ua tsis yog no tsis tas muab teev tseg li vim yog ib qho kev txhaum, tiam sis muaj qee yam mas zam txim tsis tau rau li; vim muaj ntau yam num uas txhaum tej kev cai tswj fwm lawm, yog yam uas tawm tsam Vajtswv tus moj yam. Ntau leej uas txhawj xeeb txog lawv tus kheej txoj hmoo ntawd yuav nug seb cov num no yog dab tsi. Nej yuav tsum paub tias nej yog neeg tawv ncauj thiab khav theeb li ib txwm muaj los, thiab tsis kam ua raws li tej uas muaj tseeb li. Twb vim yog li no, Kuv thiaj li qhia rau nej me ntsis thiab me ntsis tom qab uas nej rov los tsom nej tus kheej lawm. Kuv txhawb kom nej to taub zoo dua qub txog cov txheej txheem ntawm tej kev cai tswj fwm, thiab mob siab ua kom paub Vajtswv tus moj yam. Tsis yog li ntawd, ces nej yuav ceeb laj kaw nej lub qhov ncauj, nej tus nplaig yuav khab seeb nplawm ua lub suab siab siab hais lus, thiab Vajtswv twb pom tias qhov nej tsis ceev faj ntawd twb yog tawm tsam Vajtswv tus moj yam thiab yuav poob mus rau hauv qhov tsaus ntuj, yuav plam qhov muaj tus Vajntsujplig thiab qhov kaj. Rau qhov nej tsis muaj qauv rau nej tej kev ua, rau qhov koj ua thiab hais tej uas tsis tsim nyog hais, koj yuav tau txais kev teem txim raws li qhov tsim nyog. Koj yuav tau paub tias txawm koj tsis muaj qauv rau tej lus thiab yam koj ua los, Vajtswv muaj qauv siab rau ob yam no. Qhov laj thawj uas koj tau txais kev teem txim ntawd vim yog koj tawm tsam Vajtswv, tsis yog tawm tsam ib tug tib neeg. Yog hais tias, nyob hauv koj lub neej es koj tau ua ntau yam uas tawm tsam Vajtswv tus moj yam lawm, ces koj yeej yuav raug khi kom dhau los ua ib tug me nyuam rau hauv ntuj tawg. Rau ntawm tib neeg mas, nws zoo li tias koj tau ua me ntsis num uas txawv ntawm qhov tseeb lawm, thiab tsis muaj dab tsi tshaj ntawd li. Txawm li cas los xij, koj puas ras txog tias raws li Vajtswv pom mas, koj twb yog tus uas tsis muaj kev txhaum lawm? Vim koj tau ua txhaum Vajtswv tej kev cai tswj fwm tshaj li ib zaug lawm thiab, tshaj ntawd, tsis muaj ib qho cim qhia tias yuav lees txim hloov dua siab tshiab li, ces tsis muaj lwm txoj hau kev lawm tiam sis koj yuav raug muab pov mus rau hauv ntuj tawg, uas yog qhov uas Vajtswv rau txim rau tib neeg lawm xwb. Muaj ib co tib neeg uas tsis coob, thaum tab tom raws Vajtswv qab, tau ua qee yam uas txhaum cov hauv paus ntsiab lus, tiam sis tom qab raug qhuab qhia thiab tau txais kev cob qhia lawm, lawv pom tseeb zuj zus txog lawv tus kheej tej kev uas coj tsis ncaj, tom qab ntawd thiaj nkag tau ntawm txoj kab kev tiag, thiab lawv muaj lub hauv paus zoo los txog niaj hnub no. Cov tib neeg zoo li no yog cov tseem nyob rau thaum kawg. Txawm li ntawd los, nws yog qhov coj ncaj uas Kuv nrhiav; yog tias koj yog ib tug neeg coj ncaj thiab yog ib tug uas ua raws li tus qauv, ces koj tso siab tau rau ntawm Vajtswv. Yog hais tias hauv koj tej kev ua tsis tawm tsam Vajtswv tus moj yam, thiab nrhiav Vajtswv tej kev npaj siab, thiab muaj ib lub siab uas paub ntshai Vajtswv, ces koj txoj kev ntseeg yuav ncav cuag mus rau qib uas tsim nyog lawm. Leej twg tsis ntshai Vajtswv thiab tsis muaj ib lub siab uas ntshai ntshee hna mas yeej yuav ua txhaum Vajtswv tej kev cai tswj fwm xwb xwb li. Muaj coob leej muaj lub siab kub lug tiam Vajtswv tiam sis tsis muaj kev to taub txog tej kev cai tswj fwm, ces tseem haj yam tsis paub ib qho dab tsi txog lub ntsiab ntawm Nws txoj lus. Yog li ntawd, lawv tej kev npaj siab uas zoo, muaj ntau zaus lawv tseem mus ua tej yam uas cuam tshuam Vajtswv txoj kev cawm tib neeg thiab. Qhov uas heev tshaj no, lawv raug ntiab tawm ntawm Vajtswv lub tsev mus, kom txhob muaj lub caij los raws Nws qab ntxiv, thiab muab pov rau hauv ntuj tawg, ces tag nrho tej uas muaj feem koom nrog Vajtswv lub tsev ntawd xaus mus huv si lawm. Cov tib neeg no ua tes hauj lwm hauv Vajtswv lub tsev los ntawm lawv tej kev npaj siab uas tsis paub tab xwb, thiab xaus rau ntawm qhov ua rau Vajtswv tus moj yam chim. Tib neeg coj lawv tej kev ua num rau tej nom tswv thiab tej tswv tuaj ua rau hauv Vajtswv lub tsev thiab muab tej ntawd coj los siv, xav tias lawv yeej muab tau coj los siv yam yooj yim es tsis tau siv zog rau ntawm no li. Lawv tsis tau pom tias Vajtswv tsis muaj tus moj yam zoo li tus me nyuam yaj, tiam sis zoo li tus tsov ntxhuav. Yog li ntawd, cov uas tau koom nrog Vajtswv thaum xub thawj los txuas tsis tau nrog Nws lawm, vim Vajtswv lub siab tsis zoo li tib neeg lub. Tsuas yog tom qab koj to taub ntau qhov tseeb lawm xwb mas koj thiaj li muaj peev xwm los paub Vajtswv tag mus li. Qhov kev paub no tsis yog muab los ntawm cov lus thiab cov lus qhuab qhia tiam sis yeej muab siv tau li tej khoom muaj nqis uas yog qhov koj to taub zoo txog txoj kev tso siab lug rau Vajtswv, thiab yog qhov pov thawj qhia hais tias Nws txaus siab rau koj. Yog koj tsis muaj qhov muaj tiag ntawm txoj kev paub thiab tsis npaj raws li qhov tseeb, ces koj qhov kev kub siab ua num tsuas muaj peev xwm coj tau Vajtswv txoj kev ntxub thiab kev tsis nyiam los rau koj nkaus xwb. Txog tam sim no ces koj twv tau lawm tias kev ntseeg Vajtswv tsis thooj li qhov mus kawm txog txoj kev ntseeg kiag li!

Txawm tias cov lus Kuv ceeb toom rau nej no luv luv xwb los, txhua yam uas Kuv piav puav leej yog yam uas tsis muaj nyob rau hauv nej kiag li. Nej tsim nyog paub tias yam Kuv hais tam sim no yog txhawm rau Kuv tes hauj lwm kawg uas ua nrog tib neeg, uas yog txhawm rau txoj kev txiav txim qhov kawg ntawm tib neeg. Kuv tsis ntshaw ua tes hauj lwm ntau tshaj no uas tsis muaj hom phiaj dab tsi, thiab Kuv tsis ntshaw coj cov tib neeg uas tsis muaj kev vam zoo li tus ntoo lwj mus ntxiv lawm, haj yam tsis yog los coj cov uas muaj lub siab zais ntshis uas muaj tej kev npaj siab ua phem. Tej zaum muaj ib hnub twg nej yuav to taub tej kev npaj siab uas txhawb Kuv cov lus thiab tej kev pab uas Kuv tau ua rau tib neeg ntiaj teb lawm. Tej zaum muaj ib hnub nej yuav paub txog cov lus qhia uas ua rau nej muaj cuab kav txiav txim siab rau nej tus kheej txoj kev xaus.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Peb Qho Lus Ceeb Toom

Kuv tau muab ntau cov lus ceeb toom rau nej lawm thiab tau txhob txwm muab ntau qhov tseeb los rau nej kom txeeb tau nej. Tam sim no, nej txhua tus xav tseem ceeb zuj zus ntxiv ntau dua li nej tau ua yav dhau los lawm, tau los nkag siab ntau txoj kev qhia txog ntawm qhov seb ib tug tib neeg tsim nyog yuav tsum zoo li cas, thiab nej tau los muaj kev nkag siab ntau yam heev uas tsim nyog cov tib neeg ncaj ncees yuav tsum muaj. Tag nrho cov no yog cov qoob loo uas nej tau sau nyob rau ntau xyoo dhau los lawm. Kuv tsis tau tsis lees paub nej txoj kev ua tiav, tiam sis Kuv kuj yuav tsum hais ncaj ncaj tias Kuv kuj tsis tau tsis lees paub cov kev ntxeev siab thiab kev rov taw tuam ntuj uas nej tau ua tawm tsam Kuv rau ntau xyoo dhau los nov lawm thiab, vim rau qhov hais tias nej tsis muaj ib tug neeg dawb huv li. Nej yog, yam tsis muaj kev zam li, cov tib neeg uas tau raug Ntxwgnyoog ua coj tsis ncaj lawm; nej yog Tswv Yexus cov yeeb ncuab. Los txog niaj hnub nim no, nej txoj kev txhaum thiab kev ntxeev siab ntawd tau muab suav mas muaj ntau heev li lawm, yog li nws tuaj yeem yog ib qho txiav txim siab nyuaj txawv kawg uas Kuv pheej rov qab nug nej tas li. Kuv tsis xav koom nrog nej txog qhov no li lawm—tiam sis vim nej lub neej yav tom ntej, vim nej cov hom phiaj, Kuv yuav, ntawm no thiab tam sim no, yws nej. Ntxiv ntawd, Kuv vam tias koj yuav qhia tau txoj kev to taub kom ntau ntxiv thiab tias nej yuav muaj peev xwm ntseeg Kuv txhua lo lus thiab zoo siab rau cov ntsiab lus tob tob ntawm Kuv cov lus. Tsis txhob ua xyem xyav txog yam Kuv hais, es cia li lam khaws Kuv cov lus ces tom qab ntawd muab cov lus ntawd pov tseg raws li siab nyiam; qhov no Kuv thev tsis taus. Tsis txhob txiav txim rau Kuv cov lus, thiab tseem tsawg dua li koj yuav tsum coj lawv sib sib los sis hais tias Kuv ib txwm sim nej los sis, phem dua, tias yam uas Kuv tau hais rau nej lawm mas tsis yog. Tej yam no Kuv kuj thev tsis taus thiab. Vim tias nej pheej muaj kev ua xyem xyav txog Kuv thiab yam Kuv hais, pheej tsis quav ntsej Kuv thiab Kuv cov lus li, Kuv qhia rau nej txhua txhua tus tiag tiag li hais tias: Tsis txhob muab yam Kuv hais coj los txuas nrog lub tswv yim; tsis txhob muab Kuv cov lus coj los txuas nrog ib tug neeg dag cov lus dag. Nej haj yam yuav tsum tsis txhob lam tau lam hais lus thuam rau Kuv cov lus. Tej zaum lub neej tom ntej yuav tsis muaj leej twg muaj peev xwm qhia nej txog yam uas Kuv tab tom qhia nej los sis hais lus zoo zoo rau nej, los sis, tseem tsawg dua li, coj nej taug kev dhau cov theem no yam ua siab ntev heev. Nej yuav siv cov sij hawm ntawd los nco txog lub sij hawm zoo, los sis quaj qw nrov nrov los sis ntsaj mob mob, los sis nej yuav tau nyob hauv hmo tsaus ntuj nti yam tsis muaj kev muab qhov tseeb los yog txoj sia, los sis tsuas yog nyob tos yam tsis muaj kev cia siab li, los sis ua neej nyob hauv txoj kev khuv xim iab iab zoo li no uas nej poob tag nrho cov laj thawj…. Tseeb tiag lawm yeej tsis muaj nej leej twg tuaj yeem khiav dim cov kev tshwm sim no li. Vim tias tsis muaj nej leej twg kav ib lub rooj zaum uas nej pe hawm Vajtswv tiag tiag, tiam sis muab nej tus kheej tsau rau hauv lub ntiaj teb tej kev tsis zoo thiab kev phem, coj los tov xyaw rau hauv nej txoj kev ntseeg, rau hauv nej cov ntsujplig, cov ntsuj, thiab tej cev, muaj ntau yam uas ua tsis tau dab tsi rau lub neej thiab qhov tseeb thiab qhov tseeb tiag yog kev tawm tsam lawv. Yog li ntawd, yam uas Kuv cia siab rau nej yog ib txoj kev rau nej kom tau txais txoj kev kaj. Kuv ib txoj kev cia siab ces yog tias nej tuaj yeem dhau los muaj peev xwm ntawm qhov quav ntsej txog nej tus kheej, saib xyuas nej tus kheej, thiab kom nej tsis txhob tso siab ntau rau nej lub hom phiaj thaum saib txog nej tus cwj pwm thiab kev txhaum nrog rau kev tsis ntxim siab.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Kev Txhaum Yuav Coj Tib Neeg mus rau Dab Teb

Rau qhov ntev los lawm, cov tib neeg uas ntseeg Vajtswv tau kub siab lug cia siab ntsoov rau ib lub zoo hom phiaj, thiab txhua tus neeg ntseeg Vajtswv cia siab tias cov hmoov zoo yuav los rau lawv tam sim ntawd. Lawv txhua tus cia siab tias ua ntej lawv paub nws, lawv yuav pom lawv tus kheej zaum kaj siab lug ntawm ib qho chaw los sis lwm qhov chaw saum ntuj. Tiam sis Kuv hais tias cov tib neeg no, nrog rau lawv txoj kev xav zoo, yeej tsis tau paub tias lawv puas tsim nyog tau txais cov hmoov zoo uas poob saum ntuj los los sis puas yuav tau zaum saum ib lub rooj zaum saud. Nej, tam sim no, muaj kev paub zoo txog nej tus kheej, txawm li ntawd los nej tseem cia siab tias yuav khiav kom dim kev puas tsuaj ntawm hnub kawg thiab ntawm Tus Uas Muaj Hwj Chim Loj Kawg Nkaus txhais tes thaum uas Nws rau txim rau cov phem. Nws zoo li tias txawm muaj kev npau suav zoo thiab tos ntsoov yam uas lawv nyiam yog qhov tseem ceeb tshaj plaws ntawm txhua tus neeg uas raug Ntxwgnyoog ua coj tsis ncaj lawm, thiab tsis yog qee yam ntawm cov neeg txawj ntse los ntawm ib tug tib neeg twg. Txawm li ntawd los, Kuv tseem xav muab ib qho kev xaus rau nej cov kev ntshaw no, thiab nej txoj kev rau siab kom tau txais koob hmoov. Muab hais tias nej cov kev txhaum mas muaj ntau heev, thiab qhov tseeb ntawm nej txoj kev ntxeev siab yog loj zuj zus tuaj, cov no yuav ua li cas thiaj haum nrog rau nej cov kev npaj zoo rau yav tom ntej? Yog tias koj xav mus ua yuam kev li koj siab nyiam, nyob rau hauv qhov yuam kev uas tsis muaj dab tsi tuav koj rov qab, txawm li ntawd los tib lub sij hawm ntawd koj tseem xav kom koj cov kev npau suav muaj tseeb, ces Kuv xav kom koj kav tsij ua txuas ntxiv mus raws koj txoj kev ruam thiab tsis txhob tsim kiag li—rau qhov koj txoj kev npau suav yog ib txoj npau suav uas tsis muaj dab tsi thiab nyob rau ntawm Vajtswv tus uas ncaj ncees lub xub ntiag, Nws yuav tsis muaj kev zam rau koj. Yog tias koj xav kom koj cov kev npau suav muaj tseeb, ces tsis txhob ua npau suav li; tiam sis, ntsib qhov tseeb thiab yam tseeb mus ib txhis xwb. Tsuas yog txoj kev no xwb koj thiaj li tuaj yeem raug cawm dim. Yam dab tsi, hauv cov ntsiab lus ruaj, yog cov kauj ruam ntawm txoj kev no?

Qhov ib, cia li saib mus rau tag nrho nej cov kev txhaum thiab tshuaj xyuas txhua tus cwj pwm thiab kev xav uas koj muaj uas tsis mus raws li qhov tseeb.

Qhov no yog ib yam uas koj tuaj yeem ua tau yooj yim, thiab Kuv ntseeg tias txhua tus neeg ntse muaj peev xwm ua tau qhov no. Txawm li cas los xij, cov tib neeg uas tsis paub los ntawm kev txhaum thiab qhov tseeb yog txhais li cas yog cov raug kev zam, vim tias nyob rau theem pib, lawv tsis yog cov neeg ntse. Kuv tab tom tham lus nrog cov tib neeg uas tau raug Vajtswv pom zoo, muaj lub siab ncaj ncees, tsis tau ua txhaum loj rau ib txoj kev cai tswj fwm twg li, thiab tuaj yeem pom lawv tus kheej cov kev txhaum yam yooj yooj yim. Txawm hais tias ib qho uas Kuv cheem tsum kom nej ua no yog ib qho ua kom tau tiav yooj yim, ces qhov ntawd tsis yog ib yam uas Kuv cheem tsum kom nej ua li. Txawm yuav yog dab tsi los xij, Kuv vam tias nej yuav tsis luag ntsiag to rau ntawm txoj kev cheem tsum no, thiab tshwj xeeb tshaj yog nej yuav tsis saib nws tsis muaj nqis los sis tsis mob siab rau nws. Koj yuav tsum saib nws tseem ceeb, thiab tsis txhob lam tau lam muab xyeeb pov tseg.

Qhov ob, txhua qhov ntawm koj cov kev txhaum thiab kev ntxeev siab, koj yuav tsum nrhiav ib qho tseeb, thiab siv cov kev tseeb no los daws cov teeb meem ntawd. Tom qab ntawd, hloov pauv koj txoj kev ua txhaum thiab cov kev xav uas ntxeev siab thiab ua nrog rau qhov kev xyaum ua qhov tseeb.

Qhov peb, koj yuav tsum yog ib tug neeg tsis muaj kev txhaum; txhob ua tus txawj ntse, thiab txhob ua ib tug neeg dag ntxias. (Ntawm no Kuv thov nej dua kom ua ib tug neeg coj ncaj.)

Yog tias koj tuaj yeem ua tiav tag nrho peb qho ntawm no, ces koj yog ib tug neeg muaj hmoo—ib tug neeg uas kev npau suav muaj tseeb thiab tus tau txais hmoov zoo. Tej zaum nej yuav saib peb qho kev cheem tsum ua tsis ntxim siab no zoo heev, los sis tej zaum nej yuav tsis mob siab rau saib lawv. Txawm yuav yog qhov twg los xij, Kuv lub hom phiaj yog ua kom tiav nej txoj kev npau suav thiab muab nej cov tswv yim coj los xyaum ua, tsis yog los ua kev lom zem rau nej los sis los ua kom nej ruam.

Tej zaum qhov Kuv xav tau yuav yooj yooj yim xwb, tiam sis qhov Kuv tab tom qhia nej tsis yooj yim li ib ntxiv ib tawm ob. Yog tias txhua yam uas nej ua yog hais lus phem txog qhov no, los sis taug xaiv txog tej yam qhuav qhawv, hais cov lus khav theeb, ces nej cov kev npaj thiab nej cov kev xav yuav yog ib nploog ntawv uas tsis muaj dab tsi mus ib txhis li. Kuv yuav tsis muaj kev txawj xav ntawm lub siab hlub tshua rau nej cov uas raug tsim txom tau ntau lub xyoo thiab ua hauj lwm hnyav heev, tab sis tsis muaj ib yam dab tsi los nthuav tawm rau nws li. Qhov sib txawv, Kuv yuav rau txim rau cov tib neeg uas tsis tau ua raws li qhov Kuv xav tau, tsis yog phaj tshab, haj yam tsis yog kev khuv leej. Tej zaum nej yuav xav tias, tau los ua ib tug ntseeg los tau ntau xyoo lawm, nej tau ua hauj lwm hnyav txawm yuav yog dab tsi los xij, thiab tias tsuav nej tau ua ib tug neeg ua hauj lwm thiab tau ib daim ntawv noj mov rau hauv Vajtswv lub tsev xwb. Kuv xav hais tias nej feem coob xav raws txoj kev no, rau qhov nej yeej ib txwm tau ua raws li txoj kev qhia uas yuav ua li cas kom tau txiaj ntsig ntawm tej yam khoom thiab kom tsis txhob raug lawv siv yus kom lawv tau txiaj ntsig. Yog li, Kuv tab tom hais qhia tag nrho rau nej tam sim no tseeb tseeb tias: Kuv tsis quav ntsej hais tias koj txoj hauj lwm yuav nyuaj npaum li cas, koj txoj kev tsim nyog yuav ntxim siab npaum li cas, koj caum Kuv ti npaum li cas, koj yuav nto moo npaum li ntawd, los sis koj tau tsim kho koj tus cwj pwm ntau npaum li ntawd lawm; tsuav yog koj tseem ua tsis tau raws li qhov Kuv xav tau xwb, ces koj yeej yuav tsis tuaj yeem tau txais Kuv txoj kev qhuas li. Muab tag nrho cov tswv yim ntawd thiab muab nej cov kev suav ntawd tso tseg kom sai li sai tau, thiab pib saib taus Kuv cov kev cheem tsum tiag tiag; tsis li ntawd, Kuv yuav ua kom txhua tus ua tshauv tag nrho kom coj tau ib qho xaus los rau Kuv txoj hauj lwm thiab, qhov phem tshaj plaws ces tig ntau lub xyoo ntawm Kuv txoj hauj lwm thiab txoj kev tsim txom kom tsis txhob muaj dab tsi, vim Kuv tsis tuaj yeem coj Kuv cov yeeb ncuab thiab cov tib neeg uas tsw kev phem thiab tseem muaj qhov zoo li Ntxwgnyoog uas qub qub lawm ntawd mus rau hauv Kuv lub nceeg vaj los sis coj lawv mus rau tiam tom ntej.

Kuv muaj kev cia siab ntau heev. Kuv cia siab tias nej tuaj yeem coj nej tus kheej kom zoo thiab tus cwj pwm-zoo, ua nej tes dej num yam ua siab ncaj ncees, muaj qhov tseeb thiab kev ua neeg, yog cov tib neeg tuaj yeem tso txhua yam uas lawv muaj tseg thiab lawv lub neej rau Vajtswv, thiab lwm yam ntxiv. Tag nrho cov kev cia siab no yog los ntawm nej cov kev tsis muaj txaus thiab nej txoj kev coj tsis ncaj thiab kev ntxeev siab los. Yog tias tsis muaj ib qho ntawm cov kev sib txuas lus uas Kuv tau txuas nrog nej lawm txaus los rub tau nej txoj kev cuab pob ntseg mloog, ces nws zoo li tias txhua yam uas Kuv tuaj yeem ua tam sim no ces yog hais tias tsis hais ntxiv lawm. Txawm li cas los xij, nej nkag siab qhov kev tshwm sim ntawm qhov ntawd yog dab tsi. Nws tsis yog qhov pheej Kuv so tas li, yog li yog tias Kuv tsis hais lus li, los Kuv yeej yuav ua ib yam dab tsi rau tib neeg saib. Kuv tuaj yeem ua rau qee tus neeg tus nplaig lwj, los sis ua rau qee tus neeg tuag tu ob peb ya, los sis ua rau tib neeg mob paj hlwb tsis zoo li qub thiab ua rau lawv yog neeg txaus ntshai los ntawm ntau txoj kev. Ib zaug ntxiv thiab, Kuv tuaj yeem ua rau tib neeg nyiaj taus kev txom nyem Kuv tau tov tshwj xeeb rau lawv. Txoj kev no Kuv yuav zoo siab, kaj siab heev, thiab txaus siab heev. Nws ib txwm tau hais tias “Qhov zoo yuav raug them rov qab rau qhov zoo, thiab kev phem rau kev phem,” yog li vim li cas tsis ua tam sim no? Yog tias koj xav tawm tsam Kuv, thiab txiav txim qee yam txog Kuv, ces Kuv yuav ua kom koj lub qhov ncauj lwj, thiab qhov ntawd yuav ua rau Kuv zoo siab tsis muaj hnub kawg li. Qhov no yog vim hais tias thaum kawg, yam uas koj tau ua lawm tsis yog qhov tseeb, tseem tsawg dua li nws tsis muaj dab tsi los ua rau lub neej, hos txhua yam uas Kuv ua yog qhov tseeb; tag nrho Kuv cov dej num yog cuam tshuam nrog rau cov kev qhia tseeb ntawm Kuv txoj hauj lwm thiab kev cai tswj fwm uas Kuv tau teeb tseg lawm. Yog li ntawd, Kuv nqua hu rau nej txhua tus khaws qee yam kev tsim txiaj cia, tsum kiag tsis txhob ua kev phem ntau lawm, thiab ua raws li qhov Kuv xav tau thaum koj muaj sij hawm. Thaum ntawd ces Kuv yuav muaj kev xyiv fab. Yog tias nej tau pab cuam (los sis pub dawb) rau qhov tseeb txawm tias ib-txhiab ntawm lub dag zog uas koj tso rau hauv cev nqaij daim tawv, ces Kuv hais tias koj yuav tsis nquag ua kev txhaum thiab muaj qhov ncauj lwj. Qhov no tsis meej lov?

Koj yim ua kev txhaum ntau npaum li cas, ces koj yim muaj sij hawm tsawg los txais ib lub hom phiaj zoo npaum li ntawd. Qhov sib hloov, koj yim ua kev txhaum tsawg npaum li cas, ces koj yim muaj sij hawm zoo dua los raug Vajtswv qhuas. Yog tias koj cov kev txhaum nce mus txog theem uas Kuv tsis tuaj yeem yuav zam txim tau rau koj li lawm, ces koj yuav nkim koj lub sij hawm uas raug kev zam txim. Xws li tias, koj lub hom phiaj yuav tsis nyob sab saud, tiam sis nyob hauv qab. Yog tias koj tsis ntseeg Kuv, ces kav tsij ua siab tawv thiab ua qhov tsis yog, es saib seb qhov ntawd yuav ua tau dab tsi rau koj. Yog tias koj yog ib tug neeg uas xyaum ua raws li qhov tseeb yam kub siab lug, ces koj yeej yuav muaj lub sij hawm tau txais kev zam txim rau koj cov kev txhaum, thiab koj yuav ntxeev siab tsawg zuj zus. Yog tias koj yog ib tug neeg uas tsis zoo siab hlo los xyaum ua raws li qhov tseeb, ces koj cov kev txhaum rau ntawm Vajtswv lub xub ntiag yeej yuav nce ntxiv thiab koj yuav ntxeev siab ntau ntxiv lawm zuj zus, mus txog rau thaum koj ncav cuag theem txwv, uas yuav yog lub sij hawm ntawm koj txoj kev puas tsuaj tag nrho. Qhov no yuav yog thaum koj txoj kev npau suav uas zoo tshaj plaws ntawm kev txais cov koob hmoov yuav raug puas tsuaj. Tsis txhob saib koj txoj kev txhaum tam li ib tug neeg tsis paub tab ua yuam kev los sis tus neeg ruam; tsis txhob siv lo lus thov zam txim uas koj tsis tau xyaum ua qhov tseeb vim tias koj txoj kev tsis muaj peev xwm tau ua rau nws nyuaj heev uas yuav ua. Tshaj ntawd ntxiv, tsis txhob hais ncaj qha rau cov kev txhaum uas koj tau ua tam li cov dej num ntawm qee leej uas tsis tau paub dab tsi dua li. Yog tias koj tshaj lij rau kev zam txim rau koj tus kheej thiab ua siab dawb rau koj tus kheej xwb, ces Kuv hais tias koj yog ib tug neeg tais caus uas yeej yuav tsis tau txais qhov tseeb kiag li, thiab koj cov kev txhaum yeej yuav tsis tso tseg qhov los hem koj li; lawv yuav tsis cia kom koj ua tau raws li qhov tseeb txoj kev xav tau, thiab ua rau koj kom ua ib tug thwj tim siab ncaj ntawm Ntxwgnyoog mus ib txhis li. Kuv lub tswv yim pab rau koj tseem yog qhov no: Tsis txhob tsuas yog npaj siab cuab pob ntseg mloog rau koj lub hom phiaj thaum uas tsis nco qab ceev faj txog koj cov kev txhaum uas raug zais lawm xwb; saib xyuas kev txhaum kom zoo zoo, thiab tsis txhob cia plam ib yam ntawm lawv tawm ntawm kev txhawj xeeb rau koj lub hom phiaj li.

Hnub no, Kuv ntuas nej li ntawd rau nej tus kheej txoj kev dim nyob, kom Kuv tes hauj lwm nce qib mus tau tus yees, thiab kom Kuv tes hauj lwm pib hauv paus nyob thoob plaws lub qab ntuj khawb no thiaj li raug ua tau mus kom tsim nyog thiab zoo tshaj plaws, nthuav tawm Kuv tej lus, lub hwj chim, lub meej mom loj tshaj thiab kev txiav txim mus rau cov neeg ntawm txhua lub teb chaws thiab txhua haiv neeg. Tes hauj lwm Kuv ua nrog nej ces yog qhov pib ntawm Kuv tes hauj lwm thoob plaws lub qab ntuj khwb. Txawm hais tias tam sim no twb yog tiam kawg lawm, los kom nej paub hais tias “tiam kawg” tsuas yog lub npe ntawm ib tiam xwb; ib yam nkaus li Tiam Muaj Kev Cai thiab Tiam Hmoov Hlub, nws hais txog rau ib tiam, thiab nws tawm qhia txog tag nrho ib tiam, tsis yog ob peb xyoos los sis ob peb hlis xwb. Tab sis tiam kawg mas tsis zoo li Tiam Hmoov Hlub thiab Tiam Muaj Kev Cai. Tes hauj lwm ntawm tiam kawg mas tsis yog ua nyob rau hauv Yixayee lawm, tab sis nyob rau hauv Lwm Haiv Neeg lawm; nws yog qhov kev txeeb tau cov neeg los ntawm tag nrho txhua haiv neeg thiab txhua pab neeg uas nyob sab nraud rau ntawm Yixayee coj los rau ntawm lub xub ntiag ntawm Kuv lub zwm txwv, kom Kuv lub yeeb koob thoob plaws lub qab ntuj khwb thiaj li ci puv nkaus rau tej hnub qub thiab lub ntuj. Nws zoo li ntawd kom Kuv thiaj li tau lub yeeb koob loj dua, kom tag nrho tej uas raug tsim tawm los nyob rau hauv lub ntiaj teb thiaj li muab Kuv lub yeeb koob tso tseg rau txhua haiv neeg, ib tiam mus rau ib tiam, thiab kom tag nrho tej uas raug tsim tawm los nyob rau saum ntuj thiab hauv ntiaj teb thiaj li pom tag nrho lub yeeb koob uas Kuv muab tau nyob rau hauv ntiaj teb. Tes hauj lwm uas ua nyob rau tiam kawg ces yog kev txeeb tau. Nws tsis yog kev coj tib neeg lub neej nyob rau hauv ntiaj teb, tab sis yog qhov xaus rau noob neej lub neej uas lwj sai, lub neej ntau txhiab xyoo ntawm txoj kev txom nyem nyob rau ntiaj teb. Yog vim li ntawd, tes hauj lwm ntawm tiam kawg thiaj li tsis zoo li ntau txhiab xyoo ntawm tes hauj lwm nyob rau Yixayee lawm, los sis nws tsis zoo li ob peb nyuag xyoo ntawm tes hauj lwm nyob rau hauv Yudias uas txuas ntxiv los tau ob txhiab xyoo los txog ntua ntawm qhov kev yug los ua neeg zaum ob ntawm Vajtswv. Cov tib neeg ntawm tiam kawg ces tsuas ntsib qhov kev tshwm sim dua ntawm tus Txhiv Dim nyob rau hauv cev nqaij daim tawv, thiab lawv tau txais tes hauj lwm ntawm tus kheej thiab Vajtswv tej lus. Nws yuav tsis yog ob txhiab xyoo ua ntej uas tiam kawg yuav los xaus; qhov ntawd mas luv heev, zoo li thaum uas Yexus ua tes hauj lwm ntawm Tiam Hmoov Hlub nyob rau Yudia. Qhov no ces vim yog tiam kawg yog qhov xaus ntawm tag nrho tiam no. Nws yog qhov tiav hlo thiab qhov kawg ntawm Vajtswv txoj kev npaj cawm tib neeg rau-txhiab-xyoo, thiab nws xaus noob neej lub neej ntawm txoj kev txom nyem. Nws tsis coj tag nrho noob neej mus rau ib tiam tshiab los sis cia noob neej lub neej muaj txuas ntxiv mus; qhov ntawd ces yuav tsis tseem ceeb dab tsi rau Kuv qhov kev npaj cawm tib neeg los sis rau qhov uas muaj tib neeg nyob. Yog noob neej nyob ntxiv mus li no, ces tsis sai ces yeej ntev zog xwb ces lawv tag nrho yuav raug dab muab nqos mus, thiab cov ntsujplig uas yog Kuv tug yuav thaum kawg raug kev puas tsuaj los ntawm nws ob txhais tes. Kuv tes hauj lwm ces tsuas ntev txog rau txhiab xyoo xwb, thiab Kuv cog lus hais tias tus phem txoj kev tswj tag nrho tib neeg ces yeej yuav tsis ntev tshaj li rau txhiab xyoo thiab. Yog li ntawd, tam sim no ces lub sij hawm tag lawm. Kuv yuav tsis ua txuas ntxiv mus los sis theem kom ntev ntxiv lawm: Nyob rau tiam kawg Kuv yuav tua kom Ntxwgnyoog swb tag nrho, Kuv yuav muab tag nrho Kuv tej yeeb koob rov los, thiab Kuv yuav rov muab tag nrho cov ntsujplig uas yog Kuv tug nyob rau ntiaj teb ntawd rov qab los kom cov ntsujplig uas ntxhov ntxhov siab ntawd thiaj li khiav tawm tau hauv lub hiav txwv ntawm txoj kev txoj kev raug tsim txom ntawd, thiab yog li ntawd yuav xaus tag nrho Kuv tes hauj lwm hauv ntiaj teb. Txij hnub no mus lawm tom ntej, Kuv yuav tsis muaj hnub rov rais los muaj cev nqaij daim tawv nyob hauv ntiaj teb ib zaug ntxiv lawm, thiab Kuv tus Ntsujplig uas tswj txhua yam yuav tsis muaj hnub rov qab ua hauj lwm nyob rau ntiaj teb ntxiv lawm. Kuv tsuas ua ib yam nyob rau hauv ntiaj teb nkaus xwb: Kuv yuav rov tsim dua noob neej tshiab, ib co noob neej uas dawb huv thiab yog Kuv lub nroog uas muaj lub siab ncaj nyob rau hauv ntiaj teb. Tab sis paub hais tias Kuv yuav tsis rhuav tshem tag nrho lub ntiaj teb, los sis Kuv yuav tsis rhuav tshem tag nrho noob neej. Kuv yuav tseg ib feem uas seem ntawd—ib feem peb uas hlub Kuv thiab tau raug Kuv txeeb tau tag nrho lawm, thiab Kuv yuav ua kom ib feem peb no tawg paj txi txiv thiab huam vam nyob rau hauv ntiaj teb ib yam nkaus li cov neeg Yixayee nyob rau hauv txoj kev cai, yug zaub yug mov rau lawv nrog rau muab yaj thiab nyuj twm ntau heev thiab tag nrho tej kev nplua nuj ntawm ntiaj teb. Cov noob neej no yuav nyob nrog Kuv mus ib txhis, tab sis lawv yuav tsis yog cov noob neej uas qias ntxim ntxub li niaj hnub no lawm, tab sis yuav yog ib co noob neej uas yog ib pab ntawm cov uas tau raug Kuv muab tau lawm. Cov noob neej ntawd yuav tsis raug puas tsuaj, thab, los sis puav ncig los ntawm Ntxwgnyoog lawm, thiab yuav yog ib co noob neej uas tseem muaj nyob rau ntiaj teb tom qab Kuv tau tua yeej Ntxwgnyoog lawm xwb. Lawv yog cov noob neej uas niaj hnub no tau raug Kuv txeeb tau lawm thiab tau txais Kuv qhov kev cog lus lawm. Thiab yog li ntawd, cov noob neej uas tau raug txeeb tau nyob rau tiam kawg ces kuj yog cov noob neej uas yuav raug zam kom dim thiab yuav tau txais Kuv tej koob hmoov mus tag ib txhis. Nws yuav yog tib qho pov thawj txog Kuv qhov kev tua yeej Ntxwgnyoog xwb, thiab tib cov uas txeeb tau los ntawm Kuv qhov kev sib ntaus sib tua nrog Ntxwgnyoog. Cov txeeb tau ntawm kev ua rog los no yog Kuv cawm los ntawm Ntxwgnyoog lub hwj chim, thiab tsuas yog tib co khov ua thooj thiab cov tawg paj txi txiv ntawm Kuv txoj kev npaj cawm tib neeg rau-txhiab-xyoo. Lawv los ntawm txhua haiv neeg thiab txhua pab ntseeg, los ntawm txhua qhov chaw thiab txhua lub teb chaws thoob plaws lub qab ntuj khwb los. Lawv yog ntau haiv neeg uas sib txawv, muaj tej lus hais, kab lig kev cai thiab xim nqaij sib txawv, thiab lawv nyob thoob plaws txhua haiv neeg thiab txhua pab neeg ntawm lub ntiaj teb, thiab txhua ces kaum ntuj ntawm lub ntiaj teb tib si. Txog thaum kawg, lawv yuav los ua ke los ua ib co noob neej uas muaj txhua yam tiav hlo, ib pab sib sau ua ke ntawm tib neeg uas Ntxwgnyoog lub zog yuav ncav tsis cuag. Cov noob neej uas tsis raug Kuv cawm thiab txeeb tau ces yuav tog ntsiag to mus rau qhov tob tob ntawm hiav txwv, thiab yuav raug hlawv los ntawm Kuv cov nplaim taws kub ceev mus tag ib txhis. Kuv yuav rhuav tshem cov noob neej qub, qias tshaj plaws no pov tseg, ib yam nkaus li qhov Kuv rhuav tshem cov tub hlob thiab tej nyuj twm ntawm Iyiv, tseg kiag cov neeg Yixayee, uas noj nqaij me nyuam yaj, haus ntshav me nyuam yaj, thiab muab tus me nyuam yaj cov ntshav coj mus pleev rau saum tus nqaj sab saud ntawm lub qhov rooj xwb. Cov neeg uas Kuv tau txeeb tau thiab yog Kuv tsev neeg tseem tsis yog cov neeg uas noj nqaij ntawm tus Me Nyuam Yaj uas yog Kuv thiab haus cov ntshav ntawm tus Me Nyuam Yaj uas yog Kuv, thiab tau raug txhiv dim los ntawm Kuv thiab pe hawm Kuv lod? Ua cov neeg ntawd yeej tsis muaj Kuv lub yeeb koob nrog nraim lod? Cov uas tsis muaj cov nqaij Me Nyuam Yaj uas yog Kuv ntawd tseem tsis tau tog ntsiag to mus rau hauv qhov tob ntawm lub hiav txwv lod? Niaj hnub no nej tawm tsam Kuv, thiab niaj hnub no Kuv tej lus ces zoo li cov uas Yehauvas hais rau cov tub thiab cov tub xeeb ntxwv ntawm Yixayee xwb. Tiam sis tseem muaj qhov tsis kam hloov nyob rau hauv nej nruab lub siab, thiab nej teem Kuv qhov kev npau taws cia, uas coj tau kev mob kev ntsaj ntau zog los rau nej cev nqaij daim tawv, coj tau kev txiav txim ntau zog los rau nej tej kev txhaum, thiab haj yam muaj kev npau taws ntau tshaj los rau nej txoj kev tsis ncaj ncees. Leej twg thiaj yuav raug zam kom dim rau Kuv hnub npau taws, thaum nej coj zoo li no rau Kuv hnub no? Leej twg txoj kev tsis ncaj ncees thiaj li yuav khiav dim Kuv ob lub qhov muag ntawm txoj kev rau txim? Leej twg tej kev phem kev qias thiaj li yuav khiav dim Kuv uas yog Tus Uas Muaj Hwj Chim Loj Kawg Nkaus ob txhais tes? Leej twg qhov kev tawm tsam thiaj li yuav khiav dim Kuv txoj kev txiav txim, Tus Uas Muaj Hwj Chim Loj Kawg Nkaus? Kuv, Yehauvas, hais lus los rau nej, cov xeeb leej xeeb ntxwv ntawm Lwm Haiv Neeg, thiab cov lus Kuv hais rau nej mas mus dhua tag nrho tej lus hais tawm ntawm Tiam Muaj Kev Cai thiab Tiam Hmoov Hlub, tab sis nej mas tsis kam hloov tshaj tag nrho cov neeg ntawm Iyiv lawm thiab. Nej tseem tsis teem Kuv tej kev npau taws tseg tas zog thaum Kuv ua Kuv tes hauj lwm yam ntsiag to thiab lod? Nej yuav ua cas khiav dim yam tsis raug kev phom sij los ntawm hnub ntawm Kuv, Tus Uas Muaj Hwj Chim Loj Kawg Nkaus?

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Tsis Muaj Leej Twg uas Muaj Cev Nqaij Daim Tawv Yuav Khiav Dim Tau Hnub ntawm Txoj Kev Npau Taws

Ziag no koj puas tau nkag siab txog tias txoj kev txiav txim yog dab tsi thiab qhov tseeb yog dab tsi? Yog tias koj nkag siab, ces Kuv thov koj kom ua raws li txoj kev txiav txim yam mloog lus hlo, tsis li ntawd koj yuav tsis muaj lub cib fim uas Vajtswv yuav pom zoo li los sis raug Nws coj los rau hauv Nws lub teb chaws li. Cov neeg uas tsuas lees txais txoj kev txiav txim xwb tab sis tsis muaj hnub yuav raug ntxuav kom dawb huv, uas yog cov neeg khiav tawm ntawm tes dej num ntawm txoj kev txiav txim, yuav raug tshem mus thiab raug Vajtswv ntiab tawm mus ib txhis li. Lawv tej kev txhaum muaj txim ntau heev, thiab phem tshaj cov Falixais li lawm, vim lawv tau ntxeev siab rau Vajtswv thiab tawm tsam Vajtswv. Cov neeg zoo li no uas haj tseem tsis tsim nyog los ua hauj lwm ntawd yuav tau txais kev rau txim hnyav dua, txoj kev rau txim uas yog, ntau tshaj, ntev mus li ib txhis. Vajtswv yuav tsis tseg txhua tus neeg ntxeev siab uas txawm tias yav dhau los tau npuab siab los ntawm cov lus tab sis tom qab ho tau ntxeev siab rau Nws. Cov neeg xws li cov no yuav tsum tau txais kev ua pauj los ntawm kev rau txim ntawm tus plig, tus ntsuj, thiab lub cev. Qhov no tsis yog ib qho kev qhia meej ntawm txoj kev xav ncaj ncees ntawm Vajtswv los? Nov tsis yog Vajtswv lub ntsiab los txiav txim rau tib neeg, thiab qhia tawm txog tib neeg los? Vajtswv pom zoo muab txhua tus uas ua txhua hom kev phem thaum ncua sij hawm ua txoj kev txiav txim mus rau qhov chaw uas muaj cov ntsujplig phem, thiab cia cov ntsujplig phem no ua kom lawv lub cev nqaij puas ntsoog raws li qhov lawv xav tau, thiab cov neeg ntawd lub cev tshwm pob txha tsw lwj ntxiag. Ntawd yog lawv li kev raug ua pauj uas tsim nyog. Vajtswv sau cia rau hauv lawv phau ntawv ceev tseg txhua yam kev txhaum ntawm cov neeg ntseeg cuav uas tsis muab siab npuab, cov thwj tim cuav, thiab cov neeg ua dej num cuav; tom qab ntawd, thaum txog lub sij hawm zoo lawm, Nws muab lawv cuam mus rau hauv cov ntsujplig qias, kom cov ntsujplig qias no noj lawv lub cev kom tag huv si raws li lawv lub siab nyiam, kom lawv thiaj li tsis los yug dua tshiab thiab tsis pom qhov kaj ntxiv lawm. Cov neeg ntsej muag ncaj siab nkhaus uas ua dej num pab ib ntus tab sis tsis muaj peev xwm ua lub siab ntev npuab siab mus txog hnub kawg yog raug suav los ntawm Vajtswv tias yog cov phem, yog li ntawd lawv thiaj li yuav poob mus ua ke nrog rau cov phem thiab mus ua ib feem ntawm lawv cov neeg phem; thaum kawg, Vajtswv yuav rhuav tshem lawv. Vajtswv muab cais rau ib sab thiab tsis quav ntsej txog cov neeg uas ib txwm tsis tau npuab siab rau Khetos los sis yeej tsis tau siv lawv lub dag zog los pab ua ib yam dab tsi li, thiab txog thaum hloov lub caij nyoog Nws yuav muab lawv rhuav tshem tag nrho txhua tus. Lawv yuav tsis muaj nyob rau lub ntiaj teb mus ntxiv li lawm, haj yam tsis muaj feem nkag mus rau hauv Vajtswv lub teb chaws. Cov uas ib txwm yeej tsis muaj lub siab dawb paug rau Vajtswv, tab sis raug yuam lam los cuag Nws thaum ntsib kev nyuaj siab, raug suav nrog cov neeg uas ua dej num rau Nws cov neeg. Tsuas yog qee pab neeg tsawg tsawg ntawm cov neeg zoo li no thiaj yuav dim xwb, hos feem coob yuav puas tsuaj nrog cov uas tes hauj lwm tsis mus raws li tus qauv quag li. Thaum kawg, Vajtswv yuav coj mus rau hauv Nws lub teb chaws tag nrho cov uas muaj lub siab zoo ib yam li Vajtswv, cov tib neeg thiab Vajtswv cov me nyuam, thiab cov uas Vajtswv tau xaiv los ua pov thawj. Lawv yuav yog cov thawj lim ntawm Vajtswv tes dej num. Cov neeg uas tsis tuaj yeem raug cais tawm hauv pab pawg uas raug teev tseg los ntawm Vajtswv, lawv yuav raug suav nrog cov tsis ntseeg Vajtswv, thiab nej tuaj yeem xam pom yam tseeb tseeb tias lawv tej kev tshwm sim yuav zoo li cas. Kuv twb hais rau nej txhua yam uas Kuv yuav tsum hais lawm; txoj kev uas nej xaiv yeej yog nej txoj kev xaiv nkaus xwb. Yam uas nej yuav tsum to taub yog qhov no: Vajtswv tes hauj lwm yeej tsis tos ib tug neeg twg uas raws tsis tau Nws qab, thiab Vajtswv tus moj yam ncaj ncees yeej tsis muaj kev hlub tshua rau ib tug neeg twg li.

—Txoj Lus, Phau 1. Qhov Kev Tshwm Sim thiab Tes Hauj Lwm ntawm Vajtswv. Khetos Ua tes Hauj lwm ntawm Txoj Kev Txiav Txim Nrog Qhov Tseeb

Txhua tus ntawm nej cov ko yuav tsum ntsuam xyuas dua seb nej tau ntseeg Vajtswv thoob plaws hauv nej lub neej li cas lawm, xwv kom nej thiaj pom seb, hauv tus txheej txheem uas caum raws Vajtswv, nej puas to taub, nkag siab, thiab los paub Vajtswv tiag, seb nej puas paub Vajtswv muaj tus cwj pwm zoo li cas rau txhua hom tib neeg uas muaj sia tiag, thiab seb nej puas to taub tes dej num uas Vajtswv ua rau koj thiab seb Vajtswv txhais txhua qhov uas koj ua li cas tiag. Tus Vajtswv no, tus uas nyob ntawm koj ib sab, coj txoj kev ntawm koj txoj kev loj hlob, tsa koj txoj hmoo, thiab pub rau tej uas koj cheem tsum tau—koj to taub tus Vajtswv no ntau npaum li cas, thaum txhua yam hais tag thiab ua tag lawm. Koj paub tus Vajtswv no ntau npaum li cas tiag tiag? Koj puas paub Nws ua hauj lwm dab tsi rau koj txhua txhua hnub? Koj puas paub lub hauv paus ntsiab lus thiab lub hom phiaj uas Nws tso txhua yam Nws ua rau? Koj puas paub tias Nws coj koj li cas? Koj puas paub tej uas Nws muab pub rau koj? Koj puas paub tej kev uas Nws coj koj? Koj puas paub Nws xav tau dab tsi los ntawm koj thiab Nws xav ua dab tsi kom tiav rau hauv koj? Koj puas paub tus cwj pwm uas Nws tuav rau ntau txoj kev uas koj coj? Koj puas paub seb koj puas yog ib tug tib neeg uas Nws hlub? Koj puas paub qhov chiv keeb ntawm Nws txoj kev zoo siab xyiv fab, kev npau taws, kev tu siab, thiab kev zoo siab, tej kev xav thiab tej tswv yim uas nyob tom qab ntawm tej no, thiab Nws lub ntsiab tseem ceeb? Koj puas paub, thaum kawg, tus Vajtswv no yog hom Vajtswv dab tsi uas koj ntseeg? Puas yog cov lus nug no thiab lwm cov lus nug ntawm tej yam zoo li no uas koj yeej tsis tau to taub los sis xav txog li? Nyob rau hauv koj qhov kev nrhiav caum txoj kev ntseeg Vajtswv, koj puas tau, los ntawm txoj kev nco txiaj ntsig thiab kev ntsib kev pom Vajtswv cov lus, ntiab koj txoj kev to taub yuam kev txog Nws tawm mus? Koj puas, tom qab tau txais Vajtswv txoj kev qhuab ntuas thiab kev qhuab qhia, muaj txoj tseem kev mloog lus thiab saib xyuas tiag? Koj puas tau, thaum tseem nyob rau ntawm Vajtswv txoj kev rau txim thiab txiav txim, los paub kev tig tawm tsam thiab tus yeeb yam phem ntawm tib neeg thiab tau ib qho me me ntawm txoj kev to taub txog Vajtswv txoj kev dawb huv? Koj puas tau, nyob rau hauv qab txoj kev coj thiab kev qhuab qhia ntawm Vajtswv tej lus, pib muaj ib lub neej tshiab sab nraud? Koj puas tau, thaum tseem raug tej kev sim siab uas Vajtswv tso los, xav txog Nws txoj kev tsis zam txim rau tib neeg tej kev txhaum thiab yam uas Nws cheem tsum tau ntawm koj thiab seb Nws cawm koj li cas? Yog koj tsis paub tias kev to taub yuam kev Vajtswv yog dab tsi, los sis yuav ntiab txoj kev to taub yuam kev no mus li cas, ces ib tug yeej hais tau tias koj yeej tsis tau to taub txog txoj tseem kev sib koom nrog Vajtswv thiab yeej tsis tau to taub txog Vajtswv li, los sis qhov tsawg kawg ib tug yeej hais tau tias koj yeej tsis xav to taub Nws li. Yog koj tsis paub tias Vajtswv txoj kev qhuab ntuas thiab kev qhuab qhia yog dab tsi, ces tseeb tiag koj yeej tsis paub tias kev mloog lus thiab kev saib xyuas yog dab tsi, los sis tsawg kawg koj yeej tsis tau mloog lus los sis saib xyuas rau Vajtswv li. Yog koj tsis tau ntsib tau pom Vajtswv txoj kev rau txim thiab kev txiav txim, ces tseeb tiag koj yuav tsis paub tias Nws txoj kev dawb huv yog dab tsi, thiab koj haj yam paub meej tsawg tias tib neeg txoj kev ntxeev siab yog dab tsi. Yog koj yeej tsis tau muaj ib txoj kev yog ua twb zoo saib lub neej tiag, los sis ib lub hom phiaj yog rau hauv lub neej, tab sis tseem muaj ib tug yam ntxwv uas tsis meej pem thiab txiav txim siab tsis tau rau koj txoj kev yav pem suab hauv lub neej, txog rau theem uas tsis kam mus rau tom ntej lawm, ces nws muaj tseeb tias koj yeej tsis tau txais Vajtswv txoj kev qhuab qhia thiab kev coj; ib tug kuj hais tau tias koj yeej tsis tau raug pub los sis raug rov tsim kho dua los ntawm Vajtswv tej lus. Yog koj tseem tsis tau raug Vajtswv tej kev sim siab, ces nws tsis tas hais tias koj yeej yuav tsis paub seb Vajtswv txoj kev tsis zam txim rau tib neeg tej kev txhaum yog dab tsi tiag, los sis koj yuav tsis to taub seb Vajtswv cheem tsum tau dab tsi ntawm koj rau thaum kawg, thiab haj yam paub tsawg seb, thaum kawg, Nws tes dej num ntawm kev tsim kho thiab kev cawm tib neeg yog dab tsi tiag. Tsis hais txawm pes tsawg xyoo uas ib tug tib neeg tau ntseeg Vajtswv lawm los xij, yog lawv yeej tsis tau ntsib los sis paub ib yam dab tsi hauv Vajtswv tej lus li, ces tseeb tiag uas lawv yeej tsis taug txoj kev mus rau txoj kev cawm dim, lawv txoj kev ntseeg Vajtswv yeej tsis muaj lub tseem ntsiab, lawv txoj kev paub Vajtswv thiab yeej tsis muaj kiag li, thiab nws tsis tas hais tias lawv tsis muaj tswv yim kiag tias qhov hwm Vajtswv yog dab tsi.

—Txoj Lus, Phau 2. Hais Txog Qhov Kev Paub Vajtswv. Zaj Lus Ua Ntej

Txhua yam uas Vajtswv muaj thiab yog, Vajtswv lub ntsiab tseem ceeb, Vajtswv tus moj yam—txhua yam raug muab qhia tawm rau hauv Nws tej lus rau noob neej lawm. Thaum lawv tau ntsib tau pom Vajtswv tej lus lawm, tib neeg yuav nyob rau tus txheej txheem ntawm qhov muab tej lus ntawd coj los xyaum coj kom to taub txog lub hom phiaj hauv tej lus uas Vajtswv hais, thiab los to taub lub hauv paus cag thiab keeb kwm ntawm Vajtswv tej lus, thiab los to taub thiab nco txiaj ntsig rau yam uas npaj siab yuav ua tau zoo ntawm Vajtswv tej lus. Rau noob neej, tej no yog txhua yam uas tib neeg yuav tsum tau ntsib tau pom, to taub, thiab muaj kom thiaj muaj qhov tseeb thiab lub neej, to taub Vajtswv tej kev xav tau, rais los hloov hauv lawv tus moj yam, thiab rais los muaj peev xwm mloog lus rau Vajtswv lub hwj chim kav thiab tej kev npaj. Nyob rau tib lub sij hawm no uas tib neeg saj, to taub, thiab muaj tej no lawm, lawv yuav maj mam muab tau ib txoj kev to taub txog Vajtswv, thiab nyob rau lub sij hawm no nws kuj yuav muab tau ntau theem sib txawv ntawm txoj kev paub txog Nws. Txoj kev to taub thiab kev paub no tsis yog tawm los ntawm tej uas tib neeg tau xav txog los sis tswj tau, tab sis yog los ntawm qhov lawv nco txiaj tsig, tau ntsib tau pom, tau hnov, thiab paub tseeb rau hauv lawv tus kheej. Tsuas yog tom qab qhov nco txiaj ntsig, qhov saj, qhov xav, thiab qhov paub tseeb tej no lawm xwb tib neeg txoj kev paub txog Vajtswv thiaj muaj txaus; tsuas yog txoj kev paub uas tib neeg muaj rau lub sij hawm no xwb thiaj tseeb, tiag, thiab yog, thiab tus txheej txheem no—ntawm qhov muaj txoj tseem kev to taub thiab kev paub zoo txog Vajtswv los ntawm qhov nco txiaj ntsig, qhov saj, qhov xav, thiab qhov paub tseeb Nws tej lus—tsis tshaj li txoj kev sib koom tseeb ntawm tib neeg thiab Vajtswv. Nyob rau hauv hom kev sib koom no, tib neeg los to taub thiab nkag siab meej txog Vajtswv tej kev xav tau, los to taub thiab paub yam uas Vajtswv muaj thiab yog, los to taub thiab paub txog Vajtswv lub ntsiab tseem ceeb, maj mam los to taub thiab paub Vajtswv tus moj yam, los txog rau ntawm qhov tseeb tiag uas hais txog, thiab lo lus txhais yog ntawm, qhov tseeb ntawm Vajtswv txoj kev tswj fwm txhua yam uas tsim los, thiab tau ib txoj kev siab ntev thev thiab kev paub txog Vajtswv lub koob meej thiab txoj dej num. Nyob rau hauv hom kev sib koom no, tib neeg hloov, ib kauj ruam zuj zus, nws tej tswv yim ntsig txog Vajtswv, tsis lam tau lam khwv yees hais txog Nws, los sis tuav khov rau lawv tus kheej tej kev ua xyem xyav tsis tshua ntseeg Nws, los sis kev to taub yuam kev txog Nws, los sis kev cem thuam Nws, los sis kev pov txoj kev txiav txim rau Nws, los sis kev ua xyem xyav tsis ntseeg Nws. Yog li, tib neeg yuav muaj kev sib cav nrog Vajtswv tsawg zog, nws yuav muaj kev cov nyom nrog Vajtswv tsawg zog, thiab yuav muaj tej caij nyoog uas tib neeg ntxeev siab tawm tsam Vajtswv tsawg zog. Qhov txawv, tib neeg txoj kev cuab pob ntseg rau thiab mloog Vajtswv lus yuav loj hlob zoo dua, thiab lawv txoj kev hwm Vajtswv yuav rais los ua qhov tseeb dua thiab paub zoo dua. Nyob rau hauv kev sib koom zoo li no, tib neeg tsis yog tsuas yuav tau lub ntsiab ntawm qhov tseeb thiab kev cai raus dej ntawm lub neej xwb, tab sis nyob rau tib lub sij hawm no nws kuj yuav tau txoj kev paub tseeb txog Vajtswv thiab. Nyob rau hauv txoj kev sib koom zoo li no, tib neeg tsis yog yuav raug hloov hauv nws tus moj yam thiab tau txais kev cawm dim xwb, tab sis nyob rau tib lub sij hawm no nws kuj yuav muaj txoj kev hwm thiab kev pe hawm ntawm ib tug neeg uas raug tsim los rau Vajtswv. Qhov muaj hom kev sib koom zoo li no, tib neeg txoj kev ntseeg Vajtswv yuav tsis yog li ib nplooj ntawv uas tsis muaj dab tsi sau rau hauv, los sis ib lo lus cog tseg uas lam hais kom zoo mloog xwb, los sis ib txoj kev caum thiab kev teev hawm li tej mlom yam qi muag nti ntxiv lawm; tsuas yog nrog hom kev sib koom zoo li no xwb tib neeg lub neej thiaj yuav loj hlob mus rau qhov paub tab ib hnub zuj zus, thiab tsuas yog tam sim no xwb nws tus moj yam thiaj yuav maj mam hloov, thiab nws txoj kev ntseeg Vajtswv yuav, ib kauj ruam zuj zus, dhau ntawm qhov pom tsis meej thiab txoj kev ntseeg uas paub tsis tseeb mus rau txoj tseem kev mloog lus thiab kev saib xyuas tiag, mus rau txoj kev hwm tiag, thiab tib neeg kuj yuav, hauv tus txheej txheem caum raws Vajtswv, maj mam loj hlob los ntawm qhov nyob twj ywm mus rau qhov uas sawv ua fab fo, los ntawm yam tsis zoo mus rau yam zoo; tsuas yog nrog hom kev sib koom zoo li no xwb tib neeg thiaj los txog rau qhov to taub thiab nkag siab tseeb txog Vajtswv, paub Vajtswv tseeb tiag. Vim feem coob ntawm cov tib neeg yeej tsis tau nkag mus rau hauv txoj kev sib koom tseeb nrog Vajtswv li, lawv txoj kev paub txog Vajtswv thiaj nres rau ntawm tej tswv yim, ntawm tej ntaub ntawv thiab tej kev ntseeg lawm. Qhov ntawd hais tau tias, feem coob ntawm cov tib neeg, txawm lawv twb tau ntseeg Vajtswv tau pes tsawg xyoo lawm los xij, raws li qhov paub Vajtswv ces yeej tseem nyob tib qhov chaw qub thaum lawv pib, daig nyob rau ntawm lub hauv paus ntawm tej kab lis kev cai qub, nrog rau lawv tej kev koom rau tej kev ntseeg kev cai dab qhuas qub thiab tej kev haub ntxias uas tsis muaj qab hau. Tias tib neeg txoj kev paub txog Vajtswv yuav tsum muab tso rau qhov qub thaum pib ces txhais tias tsis muaj nws li. Los ntawm tib neeg txoj peb paub tseeb txog Vajtswv qhov chaw thiab seb yog leej twg tiag ntawd, tib neeg txoj kev ntseeg Vajtswv tseem nyob rau ib tug yam ntxwv uas tsis meej pem li. Vim muaj li qhov no, tib neeg yuav muaj txoj tseem kev hwm ntau npaum li cas rau Vajtswv?

Txawm tias koj ntseeg tias muaj Vajtswv ruaj npaum li cas los xij, qhov no yeej hloov tsis tau koj txoj kev paub txog Vajtswv li, los sis koj txoj kev hwm rau Vajtswv li. Txawm koj yuav zoo siab xyiv fab rau Nws tej koob hmoov thiab Nws txoj kev hlub tshua npaum li cas los xij, qhov no yeej hloov tsis tau koj txoj kev paub txog Vajtswv li. Txawm yog koj yuav txaus siab hlo tsim kho koj txhua yam kom dawb huv thiab siv koj txhua yam rau Nws los xij, qhov no yeej hloov tsis tau koj txoj kev paub txog Vajtswv li. Tej zaum koj tau loj hlob paub zoo txog tej lus uas Vajtswv tau hais lawm, los sis koj haj tseem paub kiag tej lus ntawd rau hauv koj lub siab thiab tuaj yeem muab lawv hais tawm tau sai kawg, tab sis qhov no yeej hloov tsis tau koj txoj kev paub txog Vajtswv. Txawm tib neeg yuav npaj siab caum raws Vajtswv li cas los xij, yog tias nws yeej tsis tau muaj txoj tseem kev sib koom nrog Vajtswv los sis muaj ib txoj tseem kev saj Vajtswv tej lus, ces nws txoj kev paub Vajtswv yuav yog ib daim niag ntaub qhuav xwb, los sis rau hauv ib txoj kev xav uas tsis muaj chaw kawg; rau txhua yam uas tej zaum koj tau khawm xwb pwg nrog Vajtswv hauv qhov sib hla mus los, los sis ntsib Nws tim ntsej tim muag, koj txoj kev paub txog Vajtswv yeej tseem tsis muaj dab tsi li, thiab koj txoj kev hwm Vajtswv zoo tsis tshaj li ib lo lus qhuav los sis ib lub tswv yim zoo xwb.

Coob tus tib neeg muab Vajtswv tej lus coj los nyeem hnub dhau hnub, mus txog rau theem uas ua twb zoo txiav txim siab khov kho cim txhua zaj uas nyob hauv ua lawv ib qhov khoom uas muaj nqis, thiab tshaj ntawd qhia Vajtswv tej lus rau txhua qhov, pub thiab pab Vajtswv tej lus rau lwm tus. Lawv xav tias qhov ua li no yog qhov ua tim khawv rau Vajtswv, ua tim khawv rau Nws tej lus, tias qhov ua li no yog qhov caum raws Vajtswv txoj kev; lawv xav tias qhov ua li no yog qhov ua lub neej raws li Vajtswv tej lus, tias qhov ua li no yog qhov coj Nws tej lus los rau hauv lawv lub neej tiag, tias qhov ua li no yuav pab lawv tau txais Vajtswv tej lus qhuas, thiab raug cawm dim thiab raug ua kom zoo tiav log. Tab sis, txawm lawv qhia Vajtswv tej lus los xij, lawv yeej tsis ua raws li Vajtswv tej lus hauv txoj kev xyaum ua, los sis sim muab lawv tus kheej piv yam uas raug muab nthuav tawm rau hauv Vajtswv tej lus lawm. Dua ntawd, lawv siv Vajtswv tej lus kom tau txais lwm tus txoj kev hwm thiab kev ntseeg siab los ntawm qhov dag ntxias, kom tau nkag mus rau hauv txoj kev cawm lawv tus kheej, thiab dag ntxias nyiag thiab nyiag Vajtswv lub koob meej xwb. Lawv cia siab, yam rhuav plhu ntsuav, los siv lub tsam thawj uas tau los ntawm qhov tshaj tawm Vajtswv tej lus xwv kom tau txais Vajtswv nqi zog thiab Nws tej lus qhuas. Tau pes tsawg xyoo dhau lawm, tab sis tsuas tsis yog cov tib neeg no tsis muaj peev xwm tau Vajtswv tej lus qhuas hauv tus txheej txheem ntawm qhov qhia Vajtswv tej lus xwb, thiab tsuas tsis yog lawv tsis muaj peev xwm tshawb pom txoj kev uas lawv yuav tsum caum hauv tus txheej txheem ntawm qhov ua tim khawv rau Vajtswv tej lus xwb, thiab tsuas tsis yog lawv tsis pab los sis pub rau lawv tus kheej hauv tus txheej txheem ntawm qhov pab thiab pub Vajtswv tej lus rau lwm tus xwb, thiab tsuas tsis yog lawv tsis muaj peev xwm paub Vajtswv xwb, los sis lawv tus kheej tsim dheev los muaj kev hwm tseeb rau Vajtswv, hauv tus txheej txheem ntawm qhov ua txhua yam no; tab sis, qhov txawv, lawv tej kev to taub txog Vajtswv haj yam loj hlob tob dua, lawv txoj kev tsis ntseeg siab rau Nws haj yam phem dua, thiab lawv tej kev xav txog Nws haj yam tsis tseeb. Pub thiab coj los ntawm lawv tej tswv yim ntsig txog Vajtswv tej lus, lawv tshwm los li yog lawv tej khoom uas muaj txhij zog, li yog siv lawv tej kev txawj ntse yam tsis tas siv zog li, li yog lawv twb nrhiav tau lawv lub hom phiaj rau lub neej lawm, lawv tes hauj lwm, thiab li yog lawv twb kov yeej lub neej tshiab thiab raug cawm dim lawm, li yog, nrog Vajtswv tej lus ua plam tawm ntawm lawv tus nplaig mus yooj yim, lawv tau txais qhov tseeb lawm, paub Vajtswv tej kev xav tau, thiab tshawb pom txoj kev los paub Vajtswv lawm, li yog, hauv tus txheej txheem ntawm qhov qhia Vajtswv tej lus, lawv tau los ntsib Vajtswv tim ntsej tim muag tas li. Thiab, lawv “raug poob” mus rau kev quaj nyiav, thiab, raug coj los ntawm tus “Vajtswv” hauv Vajtswv tej lus, lawv tshwm sim los to taub tsis kawg rau ntawm Nws txoj kev kub siab thiab kev xav tau, thiab nyob rau tib lub sij hawm no los paub Vajtswv txoj kev cawm dim rau tib neeg thiab Nws txoj kev cawm, los paub Nws lub ntsiab tseem ceeb, thiab los to taub Nws tus moj yam uas ncaj ncees. Nyob rau ntawm lub hauv paus no, zoo li lawv los ntseeg ruaj khov dua tias muaj Vajtswv, los lees txog ntawm Nws tus yam ntxwv uas ntxim qhuas, thiab los xav tob dua txog Nws lub hwj chim loj thiab lub hwj chim uas paub tsis tag. Tsau rawv rau txoj kev paub tsis thoob ntawm Vajtswv tej lus, nws tshwm sim los zoo li lawv txoj kev ntseeg tau loj hlob lawm, lawv txoj kev daws los tiv kev txom nyem tau muaj zog tuaj lawm, thiab lawv txoj kev paub txog Vajtswv tob dua lawm. Lawv paub me me tias, txog thaum lawv tau ntsib tau pom kiag Vajtswv tej lus tiag, tag nrho lawv txoj kev paub txog Vajtswv thiab tej tswv yim ntsig txog Nws yog tawm los ntawm lawv tus kheej tej kev xav thiab lub tswv yim uas tsis muaj pov thawj. Lawv txoj kev ntseeg yuav tiv tsis taus txhua hom kev sim los ntawm Vajtswv, lawv qhov hu ua txoj kev ntseeg sab ntsujplig thiab lub siab yuav tsis yooj yim tiv taus Vajtswv txoj kev sim siab los sis kev ntsuam xyuas, lawv kev daws teeb meem yog tab sis ib lub tsev uas tsa rau saum xuab zeb xwb, thiab lawv qhov hu ua txoj kev paub txog Vajtswv tsis zoo tshaj li ib yam tsis muaj tseeb ntawm lawv txoj kev xav. Qhov tseeb, cov tib neeg no, uas tau, li uas yog rau yav dhau los, tau tawm dag zog ntau heev rau Vajtswv tej lus, yeej tsis tau faj tias txoj kev ntseeg tiag yog dab tsi, kev mloog lus tiag yog dab tsi, kev saib xyuas tiag yog dab tsi, los sis kev paub txog Vajtswv tiag yog dab tsi. Lawv muaj tswv yim, kev xav, kev paub, khoom pub, kev cai qub, kev cai dab qhuas, thiab tej kev coj uas muaj nqis ntawm noob neej, thiab muab tej no ua qhov “nyiaj nqis peev” thiab “riam phom” rau txoj kev ntseeg Vajtswv thiab caum raws Nws, thiab tseem muab tej no ua lub hauv paus ntawm lawv txoj kev ntseeg Vajtswv thiab lawv txoj kev caum raws Nws. Nyob rau tib lub sij hawm no, lawv kuj muab qhov tseem ceeb no thiab qhov cuab yeej no thiab muaj tej no ua pov haum los ntawm qhov lawv paub Vajtswv, rau txoj kev ntsib thiab sib hais nrog Vajtswv txoj kev ntsuam xyuas, kev sim siab, kev rau txim, thiab kev txiav txim. Nyob rau thaum kawg, yam lawv muaj yeej tseem tsis muaj dab tsi ntau tshaj tej lus xaus hais ntsig txog Vajtswv uas tsau tsawv nyob rau hauv tej ntsiab lus txuam tsis zoo nyob rau hauv txoj kev ntseeg, hauv txoj kev cai dab qhuas qub, thiab hauv txhua yam uas tsis muaj qab hau, qias vuab tsuab, thiab tsis yooj yim to taub. Lawv txoj kev paub thiab txhais Vajtswv yog lo rau tib theem li ntawm cov tib neeg uas tsuas ntseeg Saum Ntuj Ceeb Tsheej xwb, los sis tus Neeg Laus uas nyob saum Ntuj, hos Vajtswv qhov tseeb tiag, Nws lub ntsiab tseem ceeb, Nws tus moj yam, tej uas Nws muaj thiab yog, thiab ntau ntxiv—txhua yam uas muaj feem rau tus tseem Vajtswv Tus Kheej—yog ntau yam uas lawv txoj kev paub muab tsis tau, los ntawm qhov lawv txoj kev paub ncav tsis cuag li, thiab haj tseem deb npaum li qaum teb kawg mus rau qab teb kawg. Nyob rau txoj kev no, txawm tias cov tib neeg no nyob rau hauv txoj kev cawm thiab kev pub los ntawm Vajtswv tej lus los, lawv yeej tsis muaj peev xwm tiag los taug txoj kev ntawm qhov ntshai Vajtswv thiab zam kev phem. Qhov kev muaj qab hau tseeb rau qhov no yog lawv yeej tsis tau ntsib nrog Vajtswv li, los sis lawv yeej tsis tau muaj kev sib txuas lus los sis kev sib koom nrog Nws li, thiab yog li nws yeej ua tsis tau rau lawv kom los txog rau txoj tseem kev to taub txog Vajtswv, los sis los tsa nyob rau hauv lawv tus kheej kom muaj txoj kev ntseeg tiag, caum raws, los sis pe hawm Vajtswv. Tias lawv yuav tsum quav ntsej txog Vajtswv tej lus, tias lawv yuav tsum quav ntsej txog Vajtswv—txoj kev xav thiab tus cwj pwm no tau ua rau lawv tig rov qab tes qhuav qhuav tawm ntawm lawv tej kev caum mus lawm, tau ua rau lawv tsis nyob rau hauv qhov nyob mus ib txhis kom muaj peev xwm taug txoj kev ntawm qhov ntshai Vajtswv thiab zam kev phem. Lub hom phiaj uas lawv tsom ntsoov rau, thiab txoj kev uas lawv tab tom taug mus, qhia meej tias lawv yog Vajtswv cov yeeb ncuab mus ib txhis, thiab los ntawm qhov mus ib txhis ntawd lawv yuav tsis muaj peev xwm tau txais txoj kev cawm dim li.

Yog hais tias, nyob rau qhov xwm txheej ntawm ib tug tib neeg uas tau caum raws Vajtswv los tau ntau lub xyoo lawm thiab zoo siab xyiv fab rau txoj kev cawm ntawm Nws txoj lus tau ntau lub xyoo lawm, lawv lo lus txhais ntawm Vajtswv yog zoo tib yam li ntawm qhov ib tug neeg uas qhau nws tus kheej pw rau ntawm tej mlom xub ntiag, ces qhov yuav qhia tau meej tias tus neeg no tsis tau muaj qhov tseeb tiag ntawm Vajtswv tej lus. Qhov no yog vim tias lawv yeej tsis tau nkag mus rau hauv qhov tseeb tiag ntawm Vajtswv tej lus li, thiab rau qhov kev muaj qab hau no qhov tseeb tiag, qhov tseeb, tej kev xav tau, thiab tej kev xav tau ntawm noob neej, txhua yam ntawm qhov no yeej muaj nyob hauv Vajtswv tej lus, tsis muaj feem dab tsi nrog tus neeg ntawd li. Qhov ntawd hais tau tias, txawm tus neeg ntawd yuav ua hauj lwm hnyav npaum li cas nyob nraum lub ntsiab daim tawv ntawm Vajtswv tej lus los, txhua yam no tsis muaj qab hau: Vim tias yam lawv caum yog tej lus dog dig xwb, yam lawv muaj kuj yuav yog tej lus dog dig xwb thiab. Txawm tej lus uas Vajtswv tau hais tawm yooj yim los sis nyuaj to taub hauv qhov tshwm sim los, los lawv puav leej yog qhov tseeb uas tseem ceeb rau tib neeg thaum nws nkag mus rau txoj sia; lawv yog lub hauv paus cag ntawm cov dej cawm siav uas pab tib neeg kom ciaj sia nyob hauv tus ntsujplig thiab cev nqaij tawv. Lawv muab yam tib neeg cheem tsum kom muaj sia nyob; tej hauv paus ntsiab lus thiab lub tswv yim rau txoj kev coj nws lub neej txhua hnub; txoj kev uas nws yuav tsum taug mus rau txoj kev cawm dim, nrog rau nws lub hom phiaj thiab txoj xub ke tib si; txhua qhov tseeb uas nws yuav tsum muaj li ib tug uas raug tsim los rau ntawm Vajtswv xub ntiag; thiab txhua qhov tseeb uas ntsig txog seb tib neeg yuav mloog lus thiab pe hawm Vajtswv li cas. Lawv yog qhov kev cog lus ruaj uas ua kom tib neeg ciaj sia nyob, lawv yog tib neeg lub ncuav ci txhua hnub, thiab lawv kuj yog txoj kev txhawb nqa uas pab tib neeg kom muaj zog thiab sawv taus. Lawv muaj qhov tseeb qhov muaj tiag uas cov noob neej uas raug tsim tawm los ua neej raws li txoj kev ua neej ntawd ntau heev, muaj qhov tseeb ntau heev los ntawm qhov tib neeg nti dim ntawm txoj kev coj tsis ncaj thiab khiav dim Ntxwgnyoog rooj ntxiab, muaj ntau heev rau hauv txoj kev qhuab qhia yam tsis nkees li, txoj kev qhuab ntuas, kev txhawb siab, thiab kev nplig siab uas tus Tswv Tsim muab rau noob neej. Lawv yog qhov ci uas coj thiab qhia tib neeg kom to taub txhua yam uas zoo, lo lus cog tseg ruaj uas ua rau tib neeg kom ua lub neej raws thiab los muaj txhua yam uas ncaj ncees thiab zoo, qhov yam ntxwv uas siv coj los ntsuas txhua tus tib neeg, xwm txheej, thiab tej khoom, thiab kuj yog ib tug cim uas coj tib neeg mus rau txoj kev cawm dim thiab txoj kev ntawm qhov kaj. Tsuas yog nyob hauv kev ntsib kev pom uas muaj qab hau ntawm Vajtswv tej lus xwb tib neeg thiaj muaj peev xwm raug pub nrog qhov tseeb thiab nrog lub neej txoj sia; tsuas yog qhov no xwb tib neeg thiaj los to taub tau tias kev ua neej yog dab tsi tiag, lub neej muaj qab hau yog dab tsi tiag, ib tug neeg uas tsim los yog dab tsi tiag, txoj tseem kev mloog Vajtswv lus yog dab tsi tiag; tsuas yog qhov no xwb tib neeg thiaj los to taub seb nws yuav tig pob ntseg rau Vajtswv li cas, seb yuav ua tes dej num ntawm ib tug neeg uas tsim los kom tiav log li cas, thiab seb yuav ua li cas thiaj muaj qhov zoo li ib tug tib neeg tiag tiag; tsuas yog qhov no xwb tib neej thiaj los to taub tau tias txoj tseem kev ntseeg thiab kev pe hawm yog txhais li cas tiag; tsuas yog qhov no xwb tib neeg thiaj los to taub tau tias leej twg yog tus Kav saum ntuj thiab lub ntiaj teb thiab txhua yam huv si; tsuas yog qhov no xwb tib neeg thiaj los to taub tau tej ntsiab los ntawm qhov Ib Tug uas yog tus Tswv ntawm txhua yam uas tswj kav txhua yam, coj, thiab pub rau txhua yam; thiab tsuas yog qhov no xwb tib neeg thiaj los to taub tau thiab tuav tau tej ntsiab los ntawm qhov Ib Tug uas yog tus Tswv ntawm qhov uas muaj txhua yam tsim los, tshwm los pom tau, thiab ua hauj lwm. Muab cais tawm ntawm qhov saj Vajtswv tej lus tiag, tib neeg tsis muaj kev paub tseeb los sis kev to nrog mus rau hauv Vajtswv tej lus thiab qhov tseeb li. Tus tib neeg zoo li no yog ib lub cev tuag ua lam ua neej nyob xwb, ib lub niag plhaub phem, thiab txhua txoj kev paub uas muaj feem rau tus Tswv Tsim no tsis muaj dab tsi nyob nrog nws li. Nyob rau hauv Vajtswv ob lub qhov muag, tus tib neeg zoo li no yeej tsis tau ntseeg Nws li, los sis yeej tsis tau caum Nws li, thiab yog li Vajtswv yeej tsis paub nws li yog Nws ib tug ntseeg los sis ib tug caum Nws qab, haj tseem tsawg tshaj li ib tug muaj sia uas tsim los.

Ib tus muaj sia uas tsim los tiag yuav tsum paub tias tus Tswv Tsim yog leej twg, tib neeg tej tsim los ntawd yog rau dab tsi, yuav ua tau tes dej num ntawm ib tug muaj sia uas tsim los li cas, thiab seb yuav pe hawm tus Tswv ntawm txhua yam uas tsim los li cas, yuav tsum to taub, nkag siab, paub, thiab cuab pob ntseg rau tus Tswv Tsim tej kev xav, kev xav tau, thiab tej lus txib, thiab yuav tsum coj kom raws nrog rau txoj kev ntawm tus Tswv Tsim—ntshai Vajtswv thiab zam kev phem.

Ntshai Vajtswv yog dab tsi? Thiab ib tug neeg yuav zam kev phem tau li cas?

“Ntshai Vajtswv” tsis txhais tias ntshai heev thiab ntshai kawg nkaus, los sis nkaum, los sis ua kom nrug deb, los sis nws yog kev teev hawm mlom los sis kev cai dab qhuas. Zoo tshaj ntawd, nws yog kev hawm, kev hwm, kev ntseeg siab, kev to taub, kev saib xyuas, kev mloog lus, kev fij, kev hlub, thiab kuj yog txoj kev pe hawm, kev ua zoo pauj rov qab, thiab kev zwm uas tso siab plhuav thiab tsis yws li. Yog tsis muaj txoj tseem kev paub txog Vajtswv, noob neej yuav tsis muaj txoj tseem kev hawm, tseem kev ntseeg siab, tseem kev to taub, tseem kev saib xyuas los sis kev mloog lus, tab sis tsuas yog kev txaus ntshai thiab tsis yooj yim, tsuas yog kev tsis tshua ntseeg, kev to taub yuam kev, kev nkaum, thiab kev zam; yog tsis muaj txoj tseem kev paub txog Vajtswv, noob neej yuav tsis muaj txoj tseem kev fij thiab kev ua zoo pauj rov qab; yog tsis muaj txoj tseem kev paub txog Vajtswv, noob neej yuav tsis muaj txoj tseem kev pe hawm thiab kev zwm, tsuas yog kev teev hawm mlom thiab kev cai dab qhuas yam qi muag nti xwb; yog tsis muaj txoj tseem kev paub txog Vajtswv, noob neej ua tsis tau raws nrog Vajtswv txoj kev, los sis ntshai Vajtswv, los sis zam kev phem. Muab hais txawv, txhua yam ua thiab tus cwj pwm uas tib neeg koom nrog yuav muaj puv npo nrog tej kev ntxeev siab thiab kev tawv ncauj, nrog tej kev iab liam cuav thiab tej kev txiav txim tsis ncaj ntsig txog Nws, thiab nrog tus cwj pwm coj phem uas txawv rau qhov tseeb thiab lub tseem ntsiab ntawm Vajtswv tej lus.

Thaum noob neej muaj ib txoj tseem kev ntseeg siab rau Vajtswv lawm, lawv yuav caum raws Nws tiag thiab ywj rau Nws; tsuas yog muaj txoj kev ntseeg siab tseeb thiab kev ywj rau Vajtswv xwb noob neej thiaj muaj tau txoj tseem kev to taub thiab kev nkag siab; los nrog rau txoj kev nkag siab tseeb txog Vajtswv yog txoj kev saib xyuas rau Nws; tsuas yog muaj txoj tseem kev saib xyuas rau Vajtswv xwb noob neej thiaj muaj tau txoj tseem kev mloog lus; tsuas yog muaj txoj tseem kev mloog Vajtswv lus xwb noob neej thiaj muaj tau txoj tseem kev fij; tsuas yog muaj txoj tseem kev fij rau Vajtswv xwb noob neej thiaj muaj tau txoj kev ua zoo pauj rov qab uas tso siab plhuav thiab tsis muaj lus yws; tsuas yog muaj txoj tseem kev ntseeg siab thiaj kev ywj, txoj tseem kev to taub thiab kev saib xyuas, txoj tseem kev mloog lus, txoj tseem kev fij thiab kev ua zoo pauj rov qab xwb, noob neej thiaj los paub tau Vajtswv tus moj yam thiab lub ntsiab tseem ceeb tiag, thiab los paub qhov ntawm seb tus Tswv Tsim yog leej twg tiag; tsuas yog thaum lawv los paub tus Tswv Tsim tiag tiag lawm xwb noob neej thiaj tsim hauv lawv tus kheej los muaj ib txoj tseem kev pe hawm thiab kev zwm rau; tsuas yog thaum lawv muaj txoj kev pe hawm tseeb thiab kev zwm rau tus Tswv Tsim xwb noob neej thiaj yuav muaj peev xwm tiag los muab lawv tej kev phem tso rau ib sab, ntawd yog hais tau tias, zam kev phem.

Qhov no yog tus txheej txheem tag nrho ntawm qhov “ntshai Vajtswv thiab zam kev phem,” thiab kuj yog lub ntsiab hauv qhov tag nrho ntawm qhov ntshai Vajtswv thiab zam kev phem. Qhov no yog txoj kev uas yuav tsum taug kom thoob thiaj muaj qhov ntshai Vajtswv thiab zam kev phem.

“Ntshai Vajtswv thiab zam kev phem” thiab qhov paub Vajtswv yeej sib khi sib txuas ua ke los ntawm tej xov paj, thiab qhov sib txuas ntawm lawv ntawd yog qhov pov thawj. Yog ib tug xav muaj qhov zam kev phem, tus ntawd yuav tsum xub muaj qhov ntshai Vajtswv tiag tiag ua ntsej tso; yog ib tug xav muaj qhov ntshai Vajtswv tiag tiag, tus ntawd yuav tsum xub muaj qhov paub txog Vajtswv tiag tiag ua ntej tso; yog ib tug xav muaj qhov paub Vajtswv tiag tiag, tus ntawd yuav tsum xub saj Vajtswv tej lus, nkag mus rau hauv qhov tseeb tiag ntawm Vajtswv tej lus, saj Vajtswv kev qhuab qhia thiab kev qhuab ntuas, Nws kev rau txim thiab kev txiav txim ua ntej tso; yog ib tug xav saj Vajtswv tej lus, tus ntawd yuav tsum xub los tim ntsej tim muaj nrog Vajtswv tej lus, los tim ntsej tim muag nrog Vajtswv, thiab thov Vajtswv kom pub lub tsam thawj los saj Vajtswv tej lus hauv txhua yam ntawm tej chaw uas muaj feem txog tib neeg, xwm txheej, thiab tej khoom ua ntej tso; yog ib tug xav los tim ntsej tim muag nrog Vajtswv thiab nrog Vajtswv tej lus, tus ntawd yuav tsum xub muaj ib lub siab uas yooj yim thiab ncaj ncees, npaj txhij zog los txais yuav qhov tseeb, txaus siab hlo los tiv kev txom nyem, kev txiav txim siab khov kho thiab lub siab tawv los zam kev phem, thiab kev cia siab los ua ib tug muaj sia uas raug tsim los ua ntej tso…. Nyob rau txoj kev no, mus rau tom ntej ib kauj ruam zuj zus, koj yuav haj yam txav ze rau Vajtswv, koj lub siab yuav loj hlob dawb huv dua, thiab koj lub neej thiab qhov muaj nqis ntawm qhov ciaj sia yuav, nyob rau hauv qhov koj los paub Vajtswv, loj hlob muaj ntsiab zoo dua thiab nthuav dav dua. Thaum txog lawm, muaj ib hnub, koj yuav paub tias tus Tswv Tsim tsis yog ib tug uas to taub nyuaj, tias tus Tswv Tsim yeej tsis tau nkaum koj li, tias tus Tswv Tsim yeej tsis tau npog Nws lub ntsej muag rau koj li, tias tus Tswv Tsim yeej tsis nyob deb ntawm koj li, tias tus Tswv Tsim tsis yog ib Tug uas koj nrhiav tas li rau hauv koj tej kev xav tab sis koj ho ncav tsis cuag nrog koj tej kev xav, tias Nws yeej yog tiag thiab sawv zov koj mus rau sab laug thiab sab xis tiag, pub rau koj lub neej txoj sia, thiab tswj koj txoj hmoo. Nws tsis nyob tim npoo ntuj lawm, los sis Nws tsis tau zais Nws Tus Kheej siab rau saum cov huab. Nws yeej nyob kiag ntawm koj ib sab, saib ntsoov koj txhua yam, Nws yog txhua yam uas koj muaj, thiab Nws tsuas yog tib yam uas koj muaj xwb. Ib tug Vajtswv zoo li no tso cai rau koj los hlub Nws tawm hauv nruab siab tuaj, lo kiag rau Nws, tuav Nws ruaj, hwm Nws, ntshai tsam plam Nws, thiab tsis txaus siab hlo tsis lees paub Nws mus ntxiv lawm, tsis mloog Nws lus mus ntxiv lawm, los sis tsis nkaum Nws los sis muab Nws tso kom nrug deb mus ntxiv lawm. Txhua yam uas koj xav tau yog cuab pob ntseg rau Nws, mloog Nws lus, ua zoo pauj txhua yam uas Nws muab rau koj, thiab zwm rau Nws txoj kev tswj hwm. Koj tsis tawv nyom qhov raug coj, raug pub rau, saib xyuas, thiab tsom kwm los ntawm Nws, tsis tawv nyom yam uas Nws txib thiab tsa rau koj. Txhua yam uas koj xav tau yog caum raws Nws, los nyob puag ncig Nws nrog Nws nyob ua ke; txhua yam uas koj xav tau yog los txais yuav Nws li koj ib txoj thiab tib txoj sia nkaus xwb, los txais yuav Nws li koj ib tug thiab tib tug Tswv nkaus xwb, koj ib tug thiab tib tug Vajtswv nkaus xwb.

—Txoj Lus, Phau 2. Hais Txog Qhov Kev Paub Vajtswv. Zaj Lus Ua Ntej

Tib Neeg Txoj Kev Ntseeg Tsis Muaj Peev Xwm Hloov Chaw ntawm Qhov Tseeb Tau

Qee leej tib neeg muaj cuab kav tiv kev txom nyem tau, muaj peev xwm them tus nqi tau, nyob rau sab nraud mas coj zoo, tau txais kev hwm zoo, thiab xyiv fab hlo rau kev qhuas ntawm lwm tus. Nej puas hais tau tias tej hom cwj pwm nyob sab nraud li no muaj peev xwm muab hais tau tias yog qhov muab qhov tseeb coj los xyaum ua? Puas muaj ib tug neeg twg txiav txim tau tias cov tib neeg zoo li no tab tom ua tau zoo raws Vajtswv txoj kev xav? Vim li cas tib neeg thiaj pom cov neeg zoo li no ib zaug tas ib zaug dua thiab xav tias lawv tab tom ua tau zoo raws Vajtswv, taug txoj kev ntawm qhov muab qhov tseeb coj los xyaum ua, thiab ua raws Vajtswv txoj kev? Vim li cas qee leej tib neeg thiaj xav li no? Nws tsuas muaj tib qho lus piav qhia txog qhov no nkaus xwb. Qhov lus piav qhia txog ntawd yog dab tsi? Nws yog qhov tias tib neeg ntau leej, qee cov lus nug—xws li tias qhov muab qhov tseeb coj los xyaum ua txhais tau li cas, qhov ua kom tau zoo raws Vajtswv txhais tau li cas, thiab kev muaj qhov tseeb qhov muaj tiag txhais tau li cas—tseem tsis tau meej tseeb heev. Vim li ntawd, thiaj li muaj qee leej tib neeg raug dag tas li los ntawm cov neeg uas nyob rau sab nraud mas zoo li muaj kev ntseeg sab ntsujplig, txawj ntse, nyob chaw siab, thiab zoo heev. Hos cov tib neeg muaj peev xwm txawj hais cov npe ntawv thiab tej kev qhuab qhia, thiab cov uas tej kev hais lus thiab kev ua mas zoo li tsim nyog qhuas, cov uas raug lawv dag yeej tsis tau ntsia mus rau lub ntsiab tseeb ntawm lawv tej kev ua, cov keeb laj fai uas nyob tom qab lawv tej kev ua, los sis seb lawv cov hom phiaj yog dab tsi kiag li. Ntau tshaj ntawd, lawv yeej tsis tau ntsia seb cov tib neeg no puas zwm rau Vajtswv tiag tiag, los sis lawv yeej tsis tau txiav txim siab seb cov tib neeg no puas ntshai Vajtswv thiab zam kev phem. Lawv yeej tsis tau pom meej txog txoj kev ua neeg lub ntsiab tseeb ntawm cov tib neeg no li. Dua li ntawd, pib ntua thawj kauj ruam ntawm sib paub nrog lawv, lawv tau, me ntsis thiab me ntsis, qhuas thiab hwm cov tib neeg no, thiab nyob rau thaum kawg, cov tib neeg no thiaj tau rais los ua lawv cov mlom lawm. Tsis tas li ntawd, nyob hauv qee leej txoj kev xav, cov mlom uas lawv pe hawm—thiab cov uas lawv ntseeg muaj peev xwm tso lawv tsev neeg thiab txoj hauj lwm tseg, thiab cov uas zoo li muaj peev xwm them tus nqi tau—yog cov neeg ua tau zoo raws Vajtswv tiag thiab yog cov uas muaj peev xwm tau txais qhov tshwm sim thiab cov hauv kev kawg zoo. Hauv lawv txoj kev xav, cov mlom no yog cov uas Vajtswv qhuas. Dab tsi ua rau lawv ntseeg tej yam zoo li ntawd? Lub ntsiab tseeb ntawm qhov teeb meem no yog dab tsi? Qhov tshwm sim los no muaj peev xwm coj nws mus rau dab tsi? Ua ntej tshaj plaws cia peb tham txog qhov teeb meem ntawm nws lub ntsiab tseeb.

Qhov tseem ceeb, cov teeb meem no hais txog tib neeg tej kev xam pom, lawv cov hau kev ntawm kev xyaum ua, cov keeb laj fai twg ntawm kev xyaum ua uas lawv xaiv coj los siv, thiab yam uas lawv txhua tus pheej tsom ntsoov ntawd tsis muaj feem dab tsis nrog rau Vajtswv tej kev xav tau ntawm noob neej. Tsis hais yuav yog tib neeg tsom ntsoov rau cov teeb meem ntiav ntiav los yog cov teeb meem tob tob, los sis rau cov npe ntawv thiab tej kev qhuab qhia los sis qhov tseeb, lawv tsis ua raws li qhov lawv tsim nyog ua raws tshaj plaws, los sis lawv tsis paub tias yam twg lawv tsim nyog paub tshaj plaws. Qhov laj thawj rau qhov no yog tib neeg tsis nyiam qhov tseeb kiag li; xws li, lawv tsis txaus siab muab lub sij hawm thiab kev rau siab los nrhiav thiab muab cov keeb laj fai ntawm kev xyaum ua uas muaj nyob hauv Vajtswv cov lus hais tawm coj los xyaum ua. Tiam sis, lawv xum siv qhov luv luv, sau zog yam lawv to taub thiab paub los ua ke tias yog yog kev xyaum ua uas zoo thiab tus cwj pwm zoo; qhov sau zog los ua ke no thiaj tau rais los ua lawv tus kheej lub hom phiaj rau kev caum raws, uas lawv coj los ua qhov tseeb rau kev xyaum ua. Qhov tshwm sim ncaj qha tuaj ntawm no ces yog qhov tib neeg siv tib neeg tus cwj pwm zoo coj los txhawm rau qhov muab qhov tseeb coj los xyaum ua, uas kuj ua tau zoo raws lawv txoj kev ntshaw kom ntxias tau Vajtswv lub siab. Qhov no ua rau lawv muaj peev txheej los muaj kev txaus siab nrog qhov tseeb, uas lawv kuj siv coj los sib cam thiab sib tw nrog Vajtswv. Tib lub sij hawm ntawd, tib neeg kuj muab Vajtswv tso rau ib sab yam tsis txaj muag kiag li, muab cov mlom uas lawv hwm coj los hloov Nws chaw. Tsuas muaj tib lub hauv paus cag uas ua rau tib neeg muaj tej kev ua thiab kev xam pom uas tsis paub qab hau zoo li no xwb, los sis cov kev xav thiab kev xyaum ua rau ib sab xwb—thiab hnub no Kuv yuav qhia nws rau nej: Qhov laj thawj yog tias, txawm tej zaum tib neeg yuav caum raws Vajtswv, taij thov Nws txhua hnub, thiab nyeem Nws cov lus hais tawm txhua hnub los xij, tseeb tiag lawv yeej tsis to taub txog Nws txoj kev xav li. Qhov no yog lub hauv paus cag ntawm qhov teeb meem. Yog tias muaj ib tug twg to taub txog Vajtswv lub siab thiab paub txog yam uas Nws nyiam, yam uas Nws tsis nyiam kiag li, yam uas Nws xav tau, yam uas Nws tsis txais yuav, hom tib neeg uas Nws hlub, hom tib neeg uas Nws tsis nyiam, hom qauv twg uas Nws siv thaum xav tau dab tsi los ntawm tib neeg, thiab Nws siv hom hau kev twg coj los ua kom lawv zoo tshaj plaws, ces tus tib neeg ntawd puas tseem muaj lawv tus kheej tej kev xav lawm? Cov tib neeg zoo li no puas muaj peev xwm mus pe hawm lwm tus tau thiab? Ib tug tib neeg dog dig puas muaj peev xwm rais ua lawv tus mlom tau? Cov tib neeg uas to taub txog Vajtswv txoj kev xav yeej muaj tej kev xam pom uas muaj qab hau ntau tshaj ntawd. Lawv yuav tsis lam tau lam pe hawm ib tug neeg qias vuab tsuab, los sis lawv yuav tsis, thaum tab tom taug txoj kev ntawm qhov muab qhov tseeb coj los xyaum ua, lam tau lam ntseeg qi muag nti tuav raws ob peb txoj kev cai los sis cov keeb laj fai ntawd uas sib txig sib luag nrog rau qhov muab qhov tseeb coj los xyaum ua.

—Txoj Lus, Phau 2. Hais Txog Qhov Kev Paub Vajtswv. Yuav Ua Li Cas Paub Tau Vajtswv Tus Yam Ntxwv thiab Qhov Tshwm Sim Uas Nws Tes Dej Num Yuav Ua Kom Tiav

Muaj Kev Xav Ntau Yam Txog tus Qauv uas Vajtswv Txiav Txim Rau Tib Neeg Qhov Tshwm Sim

Muab hais tias txhua tus neeg muaj kev txhawj xeeb nrog lawv tus kheej qhov kev tshwm sim, nej puas paub tias Vajtswv txiav txim qhov tshwm sim ntawd li cas? Qhov xeeb ceem twg uas Vajtswv txiav txim ib tug tib neeg qhov tshwm sim? Ntau tshaj ntawd, hom qauv zoo li ca uas Nws siv coj los txiav txim? Thaum ib tug tib neeg qhov tshwm sim tseem tsis tau raug txiav txim, Vajtswv yuav nthuav tawm qhov tshwm sim ntawd li cas? Puas muaj leej twg paub? Raws li Kuv tau hais ua ntej ntawd lawm tias, muaj qee leej twb tau siv sij hawm ntev heev rau kev tshawb fawb Vajtswv cov lus rau hauv qhov rau siab ntso nrhiav qhov uas qhia txog tib neeg qhov tshwm sim, txog cov pawg uas tej tshwm sim no tau sib faib, thiab txog qhov tshwm sim ntau yam uas tos ntsoov rau ntau hom tib neeg uas sib txawv. Lawv kuj cia siab los nrhiav txog Vajtswv txoj lus uas qhia txog tib neeg qhov tshwm sim, hom qauv twg uas Vajtswv siv, thiab Nws txiav txim ib tug tib neeg qhov tshwm sim li cas tiag tiag. Nyob rau thaum kawg, txawm li cas los xij, cov tib neeg no yeej nrhiav tsis ntsib tej lus teb kiag li. Qhov tseeb tiag, muaj ib lo lus me me uas hais txog qhov teeb meem ntawm Vajtswv cov lus hais tawm. Vim li cas? Tsuav yog tib neeg qhov tshwm sim tseem tsis tau raug nthuav tawm, Vajtswv tsis xav qhia rau ib tug twg li txog yam yuav tshwm sim tuaj nyob rau thaum kawg, los sis Nws tsis xav hais rau ib tug twg txog lawv txoj hau kev kawg ua ntej ntawm lub sij hawm—vim qhov ua li ntawd yuav tsis muaj txiaj ntsig dab tsi rau tib neeg. Ntawm no thiab tam sim no, Kuv tsuas xav qhia nej txog tus xeeb ceem uas Vajtswv siv los txiav txim rau tib neeg qhov tshwm sim, txog cov keeb laj fai uas Nws siv hauv Nws tes dej num los txiav txim thiab qhia tshwm txog cov tshwm sim no, thiab txog tus qauv uas Nws siv los txiav txim seb leej twg yuav muaj peev xwm muaj sia nyob los tsis muaj sia nyob. Tej no tsis yog cov lus nug uas nej txhawj xeeb tshaj plaws lod? Yog li ntawd ces, tib neeg ntseeg Vajtswv txiav txim rau tib neeg qhov tshwm sim li cas? Nej tau hais txog ib feem ntawm nws kiag tam sim no lawm: Qee leej ntawm nej cov ko hais tias nws muaj feem nrog rau qhov ua yus lub luag hauj lwm ncaj ncees thiab qhov muab fij rau Vajtswv; qee leej hais tias nws yog kev zwm rau Vajtswv thiab ua kom tau zoo raws Nws; qee leej hais tias ib qho tseeb ces yog qhov uas nyob ntawm Vajtswv txoj kev hlub tshua; thiab qee leej hais tias qhov tseem ceeb ces yog qhia txog tus kheej kom me li me tau…. Thaum nej muab tej qhov tseeb no coj los xyaum ua, thiab thaum nej xyaum ua raws nraim li cov keeb laj fai uas nej ntseeg tias yog lawm, nej puas paub tias Vajtswv xav li cas? Nej puas tau xav dua li tias seb qhov ua li no puas ua tau zoo raws Nws txoj kev xav los sis ua tsis tau thiab? Nws puas zoo raws Nws tus qauv thiab? Nws puas haum li qhov Nws xav tau thiab? Kuv ntseeg tias tib neeg feem ntau tsis tshua muab cov lus nug no coj los ua zoo xav. Lawv tsuas siv ib feem ntawm Vajtswv cov lus, los sis ib feem ntawm cov lus qhuab qhia, los sis cov qauv ntawm qee leej thawj coj sab ntsujplig uas lawv pe hawm li mlom, quab yuam lawv tus kheej kom ua yam no thiab yam tod xwb. Lawv ntseeg tias qhov no yog txoj hau kev uas yog lawm, yog li ntawd lawv thiaj li tuav nws ruaj ruaj thiab ua raws nws tas li, tsis hais yuav muaj dab tsi tshwm tuaj nyob rau thaum kawg los xij. Qee leej tib neeg xav tias, “Kuv muaj txoj kev ntseeg los tau ntau lub xyoo lawm; kuv yeej ib txwm xyaum ua rau txoj hau kev no. Kuv hnov zoo li tias kuv tau ua zoo raws Vajtswv lawm, thiab kuv kuj tseem hnov tias kuv tau txais ntau yam los ntawm nws. Qhov no yog vim kuv tau to taub txog qhov tseeb ntau yam nyob rau lub sij hawm no, nrog rau ntau yam uas nyob rau yav thaud uas kuv tsis to taub li. Tshwj xeeb tshaj, ntau yam ntawm kuv tej tswv yim thiab kev xam pom tau hloov lawm, kuv lub neej qhov tseem ceeb tau hloov lawm ntau heev lawm, thiab tam sim no kuv muaj kev to taub zoo heev txog lub ntiaj teb no.” Cov tib neeg zoo li no ntseeg tias qhov no yog kev sau qoob loo, thiab tias nws yog qhov tshwm sim kawg ntawm Vajtswv tes dej num rau tib neeg. Hauv nej txoj kev xav, nrog rau cov qauv no thiab tej nej xyaum ua ua ke tag nrho, nej puas yog tab tom ua tau zoo raws Vajtswv txoj kev xav thiab? Qee leej ntawm nej cov ko yuav hais ruaj siab hlo tias, “Tseeb tiag! Peb tab tom xyaum ua raws nraim li Vajtswv lo lus; peb tab tom xyaum ua raws nraim li tus nyob Sauv tau qhia thiab tau hais lawm. Peb ib txwm tab tom ua peb lub luag hauj lwm thiab caum raws Vajtswv tas li, thiab peb yeej tsis tau ncaim Nws mus li. Yog li ntawd peb thiaj li ruaj siab hlo hais tau tias peb tab tom ua tau zoo raws Vajtswv. Txawm peb to taub Nws tej kev xav ntau npaum li cas, thiab txawm peb nkag siab Nws cov lus ntau npaum li cas los xij, peb yeej ib txwm nyob hauv txoj kev nrhiav kev sib raug zoo nrog Vajtswv. Tsuav yog peb ua kom yog, thiab xyaum ua kom yog xwb, ces peb yuav ua tau qhov tshwm sim uas yog.” Koj xav li cas txog qhov kev xam pom no xwb? Nws puas yog thiab? Tej zaum yuav muaj qee leej hais tias, “Kuv yeej tsis tau xav txog tej no dua kiag li. Kuv tsuas xav tias tsuav yog kuv ua kuv lub luag hauj lwm tiav thiab ua raws li cov kev cheem tsum ntawm Vajtswv cov lus hais tawm xwb, ces kuv muaj peev xwm ciaj sia nyob tau lawm. Kuv yeej tsis tau xav txog lo lus nug ntawm qhov seb kuv puas tuaj yeem ua tau zoo raws Vajtswv, los sis kuv yeej tsis tau xav dua li tias seb kuv puas tau ua tiav raws li tus qauv uas Nws tau teeb tseg lawm. Vim yog Vajtswv yeej tsis tau qhia kuv los sis muab ib lo lus qhia uas tseeb meej rau kuv kiag li, kuv thiaj li ntseeg tias tsuav yog kuv rau siab ntso ua hauj lwm mus ntxiv thiab tsis tso tseg li, ces yeej yuav ua rau Vajtswv txaus siab thiab yuav tsis cheem tsum ib yam dab tsi ntawm kuv ntxiv lawm.” Tej kev ntseeg zoo li no puas yog thiab? Raws li Kuv paub mas, txoj kev xyaum ua li no, txoj kev xav li no, thiab txhua cov kev xam pom li no ua rau kom muaj kev xav ntau thiab ua rau qhov muag dig me ntsis. Tej zaum Kuv cov lus hais no yuav ua rau nej ib txhia poob siab me ntsis, xav txog, “Kev Dig Muag? Yog tias qhov no yog kev dig muag, ces peb txoj kev cia siab rau kev cawm dim thiab kev ciaj sia mas yog yam me heev thiab tsis meej tseeb li, puas yog mas? Qhov muab nws hais li ntawd, tsis yog Koj tab tom muab cov dej txias nchuav rau peb lod?” Txawm nej yuav ntseeg dab tsi los xij, cov Kuv hais thiab ua tsis yog txhob txwm ua kom nej xav tias muab cov dej txias nchuav rau nej. Tiam sis, tej ntawd tsuas txhob txwm muaj los txhim kho nej txoj kev to taub txog Vajtswv tej kev xav thiab txhab ntxiv rau nej txoj kev nkag siab rau tej Nws tab tom xav, tej Nws xav ua kom tiav, hom tib neeg twg uas Nws nyiam, yam twg uas Nws tsis nyiam kiag li, yam twg uas Nws ntxub, hom tib neeg twg uas Nws xav muab kom tau, thiab hom tib neeg twg uas Nws tsis lees txais. Tej ntawd txob txwm ua kom nej muaj lub siab meej tseeb thiab ua kom nej muab ib txoj kev to taub tseeb tias nej txhua tus tej kev ua thiab kev xav tau yuam kev mus deb ntawm tus qauv uas Vajtswv cheem tsum npaum li cas lawm. Nws puas tsim nyog los tham txog cov ncauj lus no thiab? Vim Kuv paub tias nej twb muaj txoj kev ntseeg los lawm ntev, thiab tau mloog tej lus qhuab qhia los lawm ntau, tiam sis tej no yog kiag tej uas nej tseem muaj tsawg heev. Txawm tias nej twb tau teev txhua qhov tseeb tseg rau hauv nej phau ntawv lawm, thiab tau cim nco thiab sau tej yam no uas nej tus kheej ntseeg tias tseem ceeb cia rau hauv nej lub siab lawm, thiab txawm tias nej npaj los siv tej no los ua kom tau zoo raws Vajtswv nyob rau lub sij hawm thaum nej xyaum ua, los siv tej no thaum nej muaj kev cheem tsum, los siv tej no kom nej dhau lub sij hawm muaj kev txom nyem uas nyob tom hauv ntej, los sis tsuas cia tej no los ua nej luag thaum nej tseem ua nej lub neej nyob, raw li qhov Kuv paub mas, tsis hais txawm nej yuav ua li cas los xij, yog tias nej tsuas ua tej no xwb, mas qhov no yeej tsis tseem ceeb dab tsi li. Yog li ntawd ces, dab tsi thiaj li tseem ceeb tshaj plaws? Nws yog tias thaum koj tab tom xyaum ua, koj yuav tsum paub kom tob, nrog qhov tseeb tshaj plaws, tsis hais seb txhua yam uas koj tab tom ua—txhua qhov kev ua—puas mus raws nraim li qhov Vajtswv xav tau, thiab seb tag nrho koj tej kev ua, tag nrho koj tej kev xav, thiab tej tshwm sim thiab lub hom phiaj uas koj xav ua kom tiav puas ua tau zoo raws Vajtswv txoj kev xav tiag tiag thiab puas teb tau Nws tej kev cheem tsum, nrog rau seb Nws puas pom zoo rau tej no los sis tsis pom zoo. Tej no thiaj li yog qhov tseem ceeb tshaj plaws.

—Txoj Lus, Phau 2. Hais Txog Qhov Kev Paub Vajtswv. Yuav Ua Li Cas Paub Tau Vajtswv Tus Yam Ntxwv thiab Qhov Tshwm Sim Uas Nws Tes Dej Num Yuav Ua Kom Tiav

Taug Vajtswv Txoj Kev: Ntshai Vajtswv thiab Zam Kev Phem

Muaj ib lo lus uas nej tsim nyog muab sau cia. Kuv ntseeg tias lo lus no mas tseem tseeb tshaj plaws, vim rau Kuv mas, nws tshwm tuaj rau hauv siab ntau zaus uas suav tsis txheeb txhua txhua hnub li. Vim li cas? Nws yog vim tias txhua zaus thaum Kuv ntsib nrog ib tug neeg twg, txhua zaus thaum Kuv hnov ib tug neeg twg zaj dab neeg, thiab txhua zaus thaum Kuv hnov txog ib tug tib neeg txoj kev paub yav dhau los los sis lo lus tim khawv ntawm kev ntseeg Vajtswv, Kuv ib txwm siv lo lus no los txiav txim hauv Kuv lub siab seb tus tib neeg ntawd puas yog hom neeg uas Vajtswv xav tau thiab hom neeg uas Vajtswv nyiam los tsis yog. Yog li ntawd ces, lo lus no yog dab tsi? Tam sim no Kuv muab nej txhua tus tso zaum rau ntawm npoo ntawm nej cov chaw zaum. Thaum Kuv nthuav tawm lo lus, tej zaum nej yuav chim siab, vim muaj qee leej tau them tus nqi ua dej num ntawm daim di ncauj los lawm ntau xyoo. Txawm li cas los xij, Kuv yeej tsis tau them tus nqi ua dej num ntawm daim di ncauj kiag li. Lo lus no yeej nyob hauv Kuv lub siab. Yog li ntawd, lo lus no yog dab tsi? Nws yog li no: “Taug Vajtswv txoj kev: Ntshai Vajtswv thiab zam kev phem.” Qhov no tsis yog ib kab lus yooj yooj yim xwb lod? Txawm li cas los xij, tsis hais txog nws qhov yooj yim, cov tib neeg uas muaj kev to taub tob tseeb txog cov lus no yuav hnov tias lawv ris lub nra hnyav, tias lo lus no muaj txiaj ntsig heev rau ib tug tib neeg txoj kev xyaum ua, tias nws yog ib txoj kab los ntawm hom lus ntawm txoj sia uas muaj qhov tseeb qhov muaj tiag, tias nws sawv cev rau ib lub hom phiaj mus tag ib sim neej rau cov uas nrhiav kom ua tau zoo raws Vajtswv, thiab tias nws yog ib txoj hau kev mus tag ib sim neej uas ib tug tib neeg twg xav txog Vajtswv tej kev xav uas tsim nyog caum raws. Yog li, nej xav li cas xwb: Lo lus no tsis yog qhov tseeb lod? Nws muaj los tsis muaj qhov tseem ceeb zoo li ntawd thiab? Ntxiv ntawd, tej zaum nej qee leej tab tom xav txog lo lus no, thiab sim nrhiav nws, thiab tej zaum muaj nej qee leej uas tsis ntseeg txog nws: Lo lus no puas tseem ceeb tshaj plaws mas? Nws puas tseem ceeb tshaj plaws thiab? Nws puas cheem tsum hais txog nws tag npau li ntawd thiab? Tej zaum kuj muaj nej qee leej uas tsis nyiam lo lus no thiab, vim nej xav hais tias kev taug Vajtswv txoj kev thiab kev lim nws los ua lo lus no ua rau kom muaj kev nkag siab yuam kev ntau dhau heev lawm. Kev muab txhua yam uas Vajtswv hais thiab muab txo los ua ib lo lus xwb—qhov ntawd yuav tsis ua rau kom Vajtswv tsis tseem ceeb ib qho me me li lod? Qhov ntawd nws yog li ntawd lod? Nws muaj peev xwm yog tau tias nej feem coob tsis to taub zoo txog qhov tseem ceeb tob ntawm cov lus no. Txawm nej tau muab sau cia lawm los xij, nej tsis muaj kev xav txog qhov muab lo lus no khaws cia rau hauv nej lub siab; nej tsuas sau nws cia hauv nej cov ntawv kom tau muab coj los saib dua thiab xav rau thaum lub sij hawm nej khoom xwb. Nej qee leej yeej tsis quav ntsej cim nco lo lus no, twb tsis hais txog tias yuav coj nws los siv kom muaj txiaj ntsig kiag li thiab. Txawm li ntawd los xij, vim li cas Kuv thiaj xav hais txog lo lus no? Txawm tias nej txoj kev xam pom thiab txawm nej xav li cas los xij, Kuv yuav tsum tau hais txog lo lus no, vim nws sib txuas ntau heev mus rau qhov seb Vajtswv txiav txim rau tib neeg qhov tshwm sim li cas. Txawm tias nej qhov kev to taub tam sim no txog lo lus no zoo li cas los sis nej siv nws li cas los xij, Kuv yeej tseem yuav qhia rau nej li no tias: Yog tib neeg muaj peev xwm muab cov lus ntawm lo lus no coj los xyaum ua thiab muaj kev paub txog tej lus nawd, thiab ua kom tiav tau raws tus qauv ntawm kev ntshai Vajtswv thiab zam kev phem, ces lawv yeej ruaj siab tau tias yuav yog cov tib neeg dim thiab muaj qhov tshwm sim zoo xwb xwb li. Txawm li cas los xij, yog tias koj tsis muaj peev xwm ua tau raws tus qauv uas teev los ntawm lo lus no, ces muaj peev xwm hais tau tias koj qhov tshwm sim ces yeej tsis paub tias zoo li cas kiag li. Vim li ntawd, Kuv hais rau nej txog lo lus no kom nej thiaj li npaj tau nej tus kheej, thiab kom nej thiaj li yuav paub tias hom qauv zoo li cas uas Vajtswv siv los ntsuas nej.

—Txoj Lus, Phau 2. Hais Txog Qhov Kev Paub Vajtswv. Yuav Ua Li Cas Paub Tau Vajtswv Tus Yam Ntxwv thiab Qhov Tshwm Sim Uas Nws Tes Dej Num Yuav Ua Kom Tiav

Vajtswv Siv Tej Kev Sim Siab Ntau Yam los Sim Seb Tib Neeg Puas Ntshai Vajtswv thiab Zam Kev Phem

Nyob rau txhua tiam ntawm Vajtswv tes hauj lwm mas, Nws yeej muab qee cov lus rau tib neeg thiab qhia qee qhov tseeb rau lawv. Qhov tseeb no ua dej num li txoj kev uas tib neeg tsim nyog ua raws, txoj kev uas lawv tsim nyog taug mus, txoj kev uas pab cuam lawv kom ntshai Vajtswv thiab zam kev phem, thiab txoj kev uas tib neeg tsim nyog muab coj los xyaum ua thiab coj raws nraim nyob rau hauv lawv lub neej thiab tag nrho sim neej ntawm txoj kev ua lawv lub neej. Nws yog vim cov laj thawj no Vajtswv thiaj li nthuav tawm cov lus hais tawm no rau tib neeg. Cov lus no uas los ntawm Vajtswv los tsim nyog rau tib neeg ua raws, thiab qhov ua raws qhov no yuav tau txais txoj sia. Yog tias ib tug tib neeg twg tsis ua raws tej no, tsis muab tej no coj los xyaum ua, thiab tsis ua neej nyob nrog Vajtswv cov lus hauv lawv lub neej, ces tus tib neeg no tsis muab qhov tseeb coj los xyaum ua. Tsis tas li ntawd, yog tias tib neeg tsis muab qhov tseeb coj los xyaum ua, ces lawv tsis ntshai Vajtswv thiab zam kev phem, los sis lawv tsis muaj peev xwm ua kom tau zoo raws Vajtswv. Cov tib neeg uas tsis muaj cuab kav ua kom tau zoo raws Vajtswv tsis muaj peev xwm tau txais Nws kev qhuas, thiab cov tib neeg zoo li no tsis muaj qhov tshwm sim. Yog li ntawd ces, nyob hauv Nws tes dej num, Vajtswv txiav txim ib tug tib neeg qhov tshwm sim li cas? Vajtswv siv txoj hau kev twg los txiav txim ib tug tib neeg qhov tshwm sim? Tej zaum lub sij hawm no nej tseem tsis tau to taub meej txog qhov no, tiam sis thaum Kuv qhia nej txog qhov txheej txheem lawm, nws yuav pom meej tuaj, vim nej ntau leej twb tau paub txog qhov no los ntawm nej tus kheej lawm.

Hauv Nws tes dej num, txij ntua li thaum pib los, Vajtswv tau teeb tsa kev sim siab rau txhua tus lawm—los sis koj muaj peev xwm hais tau tias, txhua tus uas caum raws Nws—thiab cov kev sim siab no tsis sib luag. Muaj cov uas tau ntsib kev sim siab ntawm qhov raug lawv tsev neeg tsis lees txais, cov uas ntsib kev sim siab ntawm thaj chaw ib puag ncig uas phem, cov uas ntsib kev sim siab ntawm qhov raug ntes thiab raug tsim txom, cov uas ntsib kev sim siab ntawm qhov kev xaiv txoj kev taug, thiab cov uas ntsib kev sim siab ntawm tej nyiaj txiag thiab meej mom. Muab hais dav dav tias, nej txhua tus tau ntsib txhua yam ntawm kev sim siab lawm. Vim li cas Vajtswv thiaj li ua dej num zoo li no? Vim li cas Nws thiaj li ua rau txhua tus tib neeg li no? Nws nrhiav qhov tshwm sim dab tsi tiag? Ntawm no yog lub ntsiab uas Kuv xav tham rau nej: Vajtswv xav pom seb tus tib neeg no puas yog hom tib neeg uas ntshai Nws thiab zam kev phem los tsis yog. Qhov no txhais tau tias thaum Vajtswv tab tom muab kev sim siab rau koj, ua rau koj ntsib qee yam xwm txheej los sis lwm yam, Nws txoj kev xav yog xav sim seb koj puas yog ib tug tib neeg uas ntshai Vajtswv thiab zam kev phem los tsis yog. Yog tias ib tug twg tau ua lub luag hauj lwm saib xyuas cov khoom fij kom zoo, thiab lub luag hauj lwm no tau coj kom mus cuag nrog Vajtswv cov khoom fij, koj puas yuav hais tias qhov no yog qee yam uas Vajtswv tau npaj tseg cia lawm? Nws yeej yog kawg! Txhua yam uas koj ntsib yog qee yam uas Vajtswv tau npaj tseg cia lawm. Thaum koj ntsib tej xwm txheej li no, Vajtswv yuav zais ntshis soj ntsuam koj, saib seb koj xaiv li cas, koj xyaum ua li cas, thiab koj muaj tej kev xav dab tsi. Qhov uas Vajtswv mob siab txog tshaj plaws yog qhov tshwm sim tom qab kawg nkaus, vim nws yog qhov tshwm sim no uas yuav pab Nws los ntsuas seb koj puas ua neej nyob raws nrais li Nws tus qauv hauv qhov kev sim siab no los tsis ua. Txawm li cas los xij, thaum tib neeg ntsib teeb meem, feem ntau lawv tsis xav txog tias vim li cas lawv thiaj li ntsib qhov teeb meem no, tus qauv twg uas Vajtswv cheem tsum lawv ua kom tau, Vajtswv xav pom dab tsi nyob hauv lawv los sis Nws xav tau dab tsi los ntawm lawv los. Thaum ntsib qhov teeb meem no, cov tib neeg zoo li no tsuas xav tias, “Tej no yog qee yam uas kuv ntsib; kuv yuav tsum tau ceev faj, txhob ua dog dig! Txawm li cas los xij, qhov no yog Vajtswv qhov khoom fij, thiab kuv tsis muaj peev xwm chwv tau nws.” Muaj txoj kev xav yooj yim zoo li no, tib neeg thiaj ntseeg tias lawv tau ua tiav lawv lub luag hauj lwm lawm. Qhov tshwm sim ntawm qhov kev sim siab no puas coj kev txaus siab los rau Vajtswv los tsis coj? Kav tsij mus ua ntej thiab tham txog nws. (Yog tias tib neeg ntshai Vajtswv nyob hauv lawv lub siab, ces thaum ntsib nrog ib lub luag hauj lwm uas tso cai rau lawv los cuag Vajtswv cov khoom fij, lawv yuav xav tias yuav ua li cas yooj yim uas nws yuav ua tub qaug Vajtswv tus yam ntxwv, thiab qhov ntawd yuav ua rau lawv ruaj siab mus ua twb zoo ua.) Koj lo lus teb nyob rau qhov yog lawm, tiam sis nws tseem tsis tau txog rau ntawd kiag. Kev taug kev hauv Vajtswv txoj kev tsis yog kev soj ntsuam cov kev cai ntiav ntiav xwb; tiam sis, nws txhais tau tias thaum koj ntsib ib qho teeb meem, koj xub ntsia nws ua tej tshaj plaws thiab tseem tseeb tshaj plaws kom tam li yog ib qho xwm txheej uas npaj los ntawm Vajtswv, ib lub luag hauj lwm uas Nws tau muab rau koj, los sis ib txoj hauj lwm uas Nws tau muab tso rau koj lawm. Thaum ntsib qhov teeb meem no, koj tsim nyog ntsia nws kom tam li ib qho kev sim siab uas Vajtswv tau muab rau koj. Thaum koj ntsib qhov teeb meem no, koj yuav tsum muaj ib tug qauv nyob hauv koj lub siab, thiab koj yuav tsum xav tias qhov teeb meem no yog los ntawm Vajtswv los. Koj yuav tsum xav tias yuav saib xyuas nws li cas nyob rau hauv txoj kev uas koj muaj peev xwm ua kom koj lub luag hauj lwm tiav thaum tseem muaj kev ncaj ncees rau Vajtswv, los sis yuav ua li cas es thiaj tsis ua rau Nws npau taws los sis tub qaug Nws tus yam ntxwv. Puag tas peb tau hais txog kev saib xyuas cov khoom fij kom zoo. Qhov no muaj feem xyuam rau cov khoom fij, thiab nws kuj tseem muaj feem rau koj txoj hauj lwm thiab koj lub luag hauj lwm thiab. Koj mas muaj txoj hauj uas raug khi rau lub luag hauj lwm no. Txawm li cas los xij, thaum ntsib qhov teeb meem no, puas muaj kev sim siab dab tsi li? Muaj kawg. Qhov kev sim siab no los qhov twg los? Qhov kev sim siab no los ntawm Ntxwgnyoog los, thiab nws kuj los ntawm tib neeg cov yam ntxwv phem, qias vuab tsuab los thiab. Muab hais tias muaj kev sim siab, qhov teeb meem no muaj feem xyuam rau kev sawv ua tim khawv uas tib neeg tsim nyog sawv, uas nws kuj yog koj lub luag hauj lwm thiab txoj hauj lwm thiab. Muaj qee leej tib neeg hais tias, “Qhov no tsuas yog ib qho teeb meem me me xwb; nws puas yuav tsim nyog muab coj los ua qhov teeb meem loj mas?” Tsis tas muab vim tsis tseem ceeb! Qhov no yog vim tias yuav kom ua tau raws li Vajtswv txoj kev mas, peb tsis muaj peev xwm tso ib yam dab tsi tsis hais ntawm peb los sis ib ncig ntawm peb mus, txawm tias yuav yog yam me me xwb los xij; txawm peb xav tias peb tsim nyog muab siab rau nws los tsis muab, tsuav yog ib qho teeb meem dab tsi uas peb ntsib, peb yuav tsum txhob tso nws mus. Txhua yam uas tshwm sim tuaj tsim nyog ntsia kom zoo tam li cov kev sim siab uas Vajtswv muab rau peb. Koj xav li cas txog txoj kev ntsia rau tej qhov no? Yog tias koj muaj tej hom yeeb yam li no, ces nws txhawb tau ib qho tseeb tias: Tob tob rau hauv, koj ntshai Vajtswv thiab txaus siab hlo zam kev phem. Yog tias koj muaj qhov kev ntshaw no los ua kom tau zoo raws Vajtswv lawm, ces yam uas koj muab coj los xyaum ua ntawd yeej nyob tsis deb ntawm tus qauv uas ntshai Vajtswv thiab zam kev phem lawm.

Muaj cov uas ntseeg tas li tias tej teeb meem uas tib neeg tsis quav ntsej txog thiab tsis hais txog ntawd tsuas yog tej qhov me me uas tsis muaj feem xyuam dab tsi txog qhov muab qhov tseeb coj los xyaum ua. Thaum ntsib ib qho teeb meem zoo li no, cov tib neeg no tsis xav ntau thiab lawv cia li tso kom nws dhau mus. Qhov tseeb tiag, txawm li cas los xij, qhov teeb meem no yog ib qho kev kawm paub uas koj tsim nyog kawm—ib qho kev kawm paub txog qhov yuav ntshai Vajtswv thiab zam kev phem li cas. Ntau tshaj ntawd, yam uas koj tsim nyog txhawj xeeb ntau tshaj ntawd yog kev paub txog tias Vajtswv tseem tab tom ua dab tsi thaum cov teeb meem no sawv tuaj rau koj. Vajtswv yeej nyob ntawm koj ib sab, soj ntsuam koj txhua lo lus thiab txhua txoj kev ua, thiab saib ntsoov txhua yam koj ua thiab yam uas hloov pauv uas nyob hauv koj tej kev xav—qhov no yog Vajtswv tes dej num. Qee leej tib neeg nug tias, “Yog tias qhov ntawd muaj tiag, cas kuv ho tsis hnov nws li?” Koj tsis hnov nws li vim yog koj tsis tau coj raws li txoj kev ntshai Vajtswv thiab zam kev phem tam li koj thawj txoj kev; yog li ntawd koj thiaj tsis muaj peev xwm paub txog tes dej num me me uas Vajtswv ua nyob hauv tib neeg, uas qhia tshwm nws tus kheej raws nraim li tib neeg cov kev xav thiab kev ua. Koj yog ib tug tib neeg tsis meej pem! Qhov teeb meem loj tshaj plaws yog dab tsi? Qhov teeb meem me me yog dab tsi? Cov teeb meem uas muaj feem xyuam nrog kev taug Vajtswv txoj kev tsis tau raug faib ntawm cov teeb meem loj los sis cov teeb meem me, tej teeb meem no puav leej yog ib yam loj—nej puas yuav muaj peev xwm lees txais qhov ntawd tau? (Peb muaj peev xwm lees txais nws tau.) Hais txog ntawm cov teeb meem txhua hnub, muaj qee cov uas tib neeg saib tam li yog teeb meem loj thiab tseem ceeb heev, thiab lwm cov ces raug muab saib tam li cov teeb meem me me xwb. Tib neeg pheej ntsia cov teeb meem loj no tam li yog qhov tseem ceeb tshaj, thiab lawv suav tias tej ntawd raug xa los ntawm Vajtswv. Txawm li cas los xij, thaum cov teeb meem loj no tshwm tuaj, vim yog tib neeg tus yeeb yam tsis paub tab thiab vim yog lawv tej peev xwm tsis zoo, tib neeg thiaj li ua tsis tiav Vajtswv txoj kev xav, tsis muaj peev xwm txais tau ib qhov kev nthuav tawm, thiab tsis muaj peev xwm tau txais ib qho kev txawj ntse tseeb uas muaj nuj nqis li. Hais txog ntawm cov teeb meem me no, tej no tib neeg twb tsis tsa muag saib thiab cia nws maj mam plam zuj zus mus xwb. Vim li no, tib neeg thiaj li plam lub cib fim kom raug tshawb xyuas rau ntawm Vajtswv lub xub ntiag thiab kom raug sim los ntawm Nws. Nws txhais tau li cas yog tias koj ib txwm tsis tsa muag ntsia cov tib neeg, cov xwm txheej, thiab cov khoom, thiab tej xwm txheej uas Vajtswv tau npaj rau koj lawm? Nws txhais tau tias txhua txhua hnub, thiab txhua txhua lub sij hawm, koj yeej tso Vajtswv txoj kev ua kom koj zoo tiav log tseg tas li, nrog rau Nws txoj kev coj huv tib si thiab. Thaum twg uas Vajtswv npaj ib qho xwm txheej rau koj, Nws yeej saib koj twb ywm, saib rau hauv koj lub siab, soj ntsuam koj txoj kev xav thiab kev ua twb zoo xav, saib ntsoov seb koj xav li cas, thiab tos seb koj yuav ua li cas. Yog tias koj yog ib tus neeg tsis xyuam xim—ib tug uas tsis mob siab tiag txog Vajtswv txoj kev, Nws cov lus, los sis qhov tseeb—ces koj yuav tsis rau siab los sis quav ntsej rau yam uas Vajtswv xav ua kom tiav hlo los sis tej kev cheem tsum uas Nws xav kom koj ua kom tau raws thaum Nws tau npaj ib qho chaw ib puag ncig rau koj. Koj los yuav tsis paub tias cov tib neeg, cov xwm txheej, thiab cov khoom uas koj ntsib muaj feem xyuam rau qhov tseeb los sis Vajtswv txoj kev xav li cas. Tom qab uas koj ntsib cov xwm txheej thiab cov kev sim siab zoo li no zaum tag zaum thiab, es Vajtswv tsis pom ib qho dab tsi tshwm sim hauv koj li, Nws yuav ua li cas? Tom qab tau ntsib kev sim siab zaum tag zaum thiab lawm, koj tsis ua kom pom Vajtswv meej rau hauv koj lub siab, los sis koj tsis pom cov xwm txheej uas Vajtswv tau npaj los rau koj rau tej ntawd: cov kev sim siab thiab kev sim los ntawm Vajtswv los. Tiam sis, ib yam dhau ib yam tuaj, koj tsis txais yuav lub cib fim uas Vajtswv tau muab rau koj, cia nws plam mus ib zaug tag thiab ib zaug ntxiv. Qhov no tsis yog kev tsis mloog lus tshaj plaws uas tib neeg ua tshwm tuaj lod? (Nws yog kawg.) Vajtswv puas yuav hnov mob siab vim tej no thiab? (Nws yeej yuav mob siab.) Tsis yog lawm, Vajtswv yuav tsis hnov mob siab li! Qhov hnov Kuv hais ib yam zoo li no ua rau nej ceeb ib zaug ntxiv. Tej zaum koj tseem tab tom xav tias: “Tsis yog nws twb tau hais thaum ntxov lawm tias Vajtswv yeej ib txwm hnov mob lod? Yog li ntawd Vajtswv yeej yuav tsis hnov mob lod? Yog li ces thaum twg Nws thiaj li hnov mob?” Muab hais kom luv luv tias, Vajtswv yeej yuav tsis hnov mob hauv qhov xwm txheej no li. Yog li ntawd ces, Vajtswv tus yeeb yam rau hom cwj pwm sab saud ne yog dab tsi xwb? Thaum tib neeg tsis txais yuav cov kev sim siab thiab kev sim uas Vajtswv xa los rau lawv lawm, thiab thaum lawv zam tej no, tsuas muaj ib tug yeeb yam uas Vajtswv muaj rau cov tib neeg zoo li no xwb. Tus yeeb yam no yog dab tsi? Vajtswv tsis lees txais hom tib neeg no, tawm hauv Nws nruab siab los. Muaj ob txheej lus txhais ntawm lo lus “tsis lees txais” no. Kuv yuav ua li cas piav txog nws los ntawm qhov Kuv xam pom? Nyob tob rau hauv, lo lus “tsis lees txais” muaj lub ntsiab lus tsis nyiam kiag li thiab ntxub nyob rau hauv. Es lwm txheej ntawm lo lus txhais no ne yog dab tsi? Qhov no yog feem uas hais txog kev yeem swb rau qee yam. Nej txhua tus yeej paub tias “yeem swb” txhais tau li cas lawm, puas yog? Muaj hais luv luv tias, “tsis lees txais” yog ib lo lus uas sawv cev rau Vajtswv txoj kev xav thiab tus yeeb yam kawg nkaus rau cov tib neeg uas coj cwj pwm zoo li ntawd; nws yog kev ntxub tshaj plaws rau lawv, thiab qia, thiab, yog li ntawd, nws qhov tshwm sim ntawm kev txiav txim siab yog muaj lawv tso tseg. Qhov no yog Vajtswv kev txiav txim siab tom qab kawg rau ib tug neeg uas tsis taug kev mus hauv Vajtswv txoj kev thiab tus uas tsis ntshai Vajtswv thiab zam kev phem. Tam sim no nej txhua tus puas muaj peev xwm pom txog qhov tseem ceeb ntawm los lus uas Kuv tau hais ua ntej ntawd lawm?

Tam sim no nej puas to taub txog txoj hau kev uas Vajtswv siv los txiav txim tib neeg qhov tshwm? (Txhua txhua hnub Nws npaj cov xwm txheej tsis sib thooj.) Nws npaj cov xwm txheej tsis sib thooj—qhov yog qee yam uas tib neeg muaj peev xwm hnov thiab tuav tau. Yog li ntawd, dab tsi thiaj yog Vajtwv qhov xav ua li no? Nws txoj kev xav yog los muab ntau hom kev sim siab rau txhua tus thiab txhua leej tib neeg nyob rau lub sij hawm thiab qhov chaw tsis sib thooj. Yam dab tsi ntawm ib tug tib neeg uas raug sim nyob rau lub sij hawm thaum raug ib txoj kev sim siab? Ib txoj kev sim siab txiav txim seb koj puas yog hom neeg uas ntshai Vajtswv thiab zam kev phem hauv txhua qhov teeb meem uas koj ntsib, hnov txog, pom, thiab ntsib kiag. Txhua tus yuav ntsib hom kev sim siab no, vim Vajtswv coj ncaj nrab rau txhua tus tib neeg. Nej qee leej hais tias, “Kuv twb ntseeg Vajtswv los lawm ntau xyoo, vim li cas kuv thiaj tsis tau ntsib ib qho kev sim siab li?” Koj hnov tias koj tseem tsis tau ntsib ib qho li vim yog thaum twg los xij uas Vajtswv npaj cov xwm txheej rau koj, koj tsis mob siab tiag ua tej ntawd thiab tsis xav taug mus hauv Vajtswv txoj kev. Yog li ntawd, koj thiaj tsis paub txog Vajtswv cov kev sim siab kiag li. Qee leej tib neeg hais tias, “Kuv twb ntsib ob peb qho kev sim siab lawm, tiam sis kuv tsis paub yuav ua li cas muab coj los xyaum ua kom tau zoo. Txawm tias thaum kuv xyaum ua los, kuv tseem tsis paub tias seb kuv puas sawv ruaj nreeg tau nyob rau lub sij hawm thaum raug Vajtswv tej kev sim siab.” Hom tib neeg nyob hauv tus yam ntxwv li no mas yeej tsis yog feem tsawg kiag li. Yog li ces, tus qauv dab tsi uas Vajtswv siv coj los ntsuas tib neeg? Nws tsuas yog zoo raws li qhov Kuv twb tau hais ua ntej ntawd lawm tias: Nws yog tias seb koj puas ntshai Vajtswv thiab zam kev phem hauv txhua yam uas koj ua, xav, thiab nthuav tawm. Qhov no yog qhov txiav txim tias seb koj puas yog ib tug tib neeg uas ntshai Vajtswv thiab zam kev phem los tsis yog. Lub ntsiab no puas yooj yim, los tsis yooj yim? Nws yooj yim hais, tiam sis nws puas yooj yim muab coj los xyaum ua? (Nws yeej tsis yooj yim kiag li.) Vim li cas nws thiaj tsis yooj yim kiag li? (Vim yog tib neeg tsis paub Vajtswv, thiab lawv tsis paub tias Vajtswv ua tib neeg kom zoo tiav log li cas, yog li ntawd lawv thiaj ntsib teeb meem, lawv tsis paub nrhiav qhov tseeb li cas los daws lawv cov teeb meem. Lawv yuav tsum tau dhau ntau yam kev sim siab, ntau yam kev tsim kho kom zoo, ntau yam kev qhuab ntuas, thiab ntau yam kev txiav txim ua ntej lawv tuaj yeem muaj qhov tseeb ntawm kev ntshai Vajtswv.) Tej zaum nej muab nws tso rau txoj kev no, tiam sis nyob rau ntawm nej, kev ntshai Vajtswv thiab zam kev phem zoo li yooj yim rau kev ua heev nyob lub sij hawm no. Vim li cas Kuv thiaj li hais li no? Nws vim tias nej tau mloog cov lus qhuab qhia ntau heev thiab tau txais kev ywg dej los ntawm qhov tseeb qhov muaj tiag tsis tsawg kiag li; qhov no tso cai rau nej muaj kev to taub txog tej kev ua thiab tswv yim ntawm kev ntshai Vajtswv thiab zam kev phem. Hais txog qhov yuav ua li cas muab qhov kev ntshai Vajtswv thiab zam kev phem coj los xyaum ua, qhov kev txawj ntse no tag nrho muaj txiaj ntsig heev thiab ua rau nej hnov tias tej yam no mas ua tau tiav yooj yim heev. Yog li ces, vim li cas tib neeg thiaj tsis muaj peev xwm ua nws kom tiav tau tiag li? Qhov no vim yog tib neeg tus yam ntxwv lub ntsiab tseeb tsis ntshai Vajtswv, thiab nws nyiam kev phem. Qhov no yog qhov laj thawj tseeb.

—Txoj Lus, Phau 2. Hais Txog Qhov Kev Paub Vajtswv. Yuav Ua Li Cas Paub Tau Vajtswv Tus Yam Ntxwv thiab Qhov Tshwm Sim Uas Nws Tes Dej Num Yuav Ua Kom Tiav

Tsis Ntshai Vajtswv thiab Zam Kev Phem yog Tawm Tsawm Vajtswv

Cia Kuv pib los ntawm qhov nug nej tias lo lus, “ntshai Vajtswv thiab zam kev phem,” no los qhov twg los. (Phau Ntawv Yauj.) Vim peb hais txog Yauj lawm, cia peb sib tham txog nws. Nyob rau Yauj tiam, Vajtswv puas ua dej num rau kev cawm dim thiab kev kov yeej ntawm tib neeg? Tsis ua. Tsis yog li ntawd lod? Kuj zoo li ntawd, raws li ntawm Yauj mas, lub sij hawm thaum ntawd nws muaj kev txawj ntse txog Vajtswv ntau npaum li cas? (Tsis muaj ntau.) Yauj muaj txoj kev txawj ntse txog Vajtswv ntau dua los sis tsawg dua qhov nej muaj tam sim no? Vim li cas es nej thiaj li tsis muaj cuab kav teb? Qhov no yog ib lo lus nug uas yooj yim teb heev. Tsawg dua! Ntawd muaj tseeb kawg! Niaj hnub nim no nej nyob tim ntsej tim muag nrog Vajtswv, thiab tim ntsej tim muag nrog Vajtswv cov lus; nej muaj kev txawj ntse ntawm Vajtswv ntau dua Yauj. Vim li cas Kuv thiaj muab qhov no coj los hais? Kuv lub hom phiaj ntawm qhov hais txog tej no yog dab tsi? Kuv xav piav qhia ib qho tseeb rau nej, tiam sis ua ntej Kuv piav, Kuv xav nug nej ib lo lus nug: Yauj paub me ntsis txog Vajtswv xwb, tiam sis tseem muaj cuab kav ntshai Vajtswv thiab zam kev phem; vim li cas cov tib neeg txheej nim no ua tsis tau li ntawd? (Lawv qias vuab tsuab tob heev lawm.) Qhov uas lawv qias vuab tsuab heev ntawd yog ib qho xwm txheej ntiav ntiav uas ua rau kom muaj teeb meem, tiam sis Kuv yuav tsis saib nws nyob hauv txoj kev zoo li no. Nej pheej siv tej kev qhuab qhia thiab tej lo lus tas li, xws li tias “kev qias vuab tsuab tob heev,” “kev tig tawm tsam Vajtswv,” “kev tsis ncaj ncees rau Vajtswv,” “kev tsis mloog lus,” “kev tsis nyiam qhov tseeb,” thiab tseem ntau tshaj ntawd, thiab siv tej kab lus yooj yim hais no los piav txog lub ntsiab tseeb ntawm txhua qhov teeb meem. Qhov no txoj kev tsis zoo ntawm kev xyaum ua. Qhov siv lo lus teb zoo ib yam nkaus los piav txog cov teeb meem uas muaj tus yeeb yam tsis sib thooj ua rau muaj cov lus nug ntau uas ua xyem xyav txog qhov tseeb thiab Vajtswv yam zam tsis tau kiag li; Kuv tsis xav hnov tej hom lus teb zoo li no. Xav nws kom ntev thiab kom hnyav! Yeej tsis muaj nej leej twg tau xav txog qhov teeb meem no li, tiam sis Kuv muaj peev xwm pom nws txhua txhia hnub, thiab txhua txhia hnub los Kuv muaj peev xwm hnov nws tau. Vim li ntawd, thaum nej tseem tab tom ua, Kuv tseem tab tom ntsia. Thaum nej tab tom ua qee yam dab tsi, nej tsis muaj peev xwm hnov nws tau nws lub ntsiab tseeb, tiam sis thaum Kuv ntsia, Kuv muaj peev xwm pom nws lub ntsiab ntseeb, thiab Kuv muaj peev xwm hnov nws lub ntsiab tseeb tau, ib yam nkaus thiab. Yog li ntawd, lub ntsiab tseeb no yog dab tsi? Vim li cas cov tib neeg txheej nim no tsis muaj cuab kav ntshai Vajtswv thiab zam kev phem tau li? Nej cov lus teb mas nyob deb heev ntawm qhov kev muaj cuab kav piav tau txog lub ntsiab tseeb ntawm qhov teeb meem no, los sis tej ntawd muaj peev xwm daws nws tau. Qhov ntawd vim yog nws muaj ib lub hauv paus los ntawm qhov nej tsis paub txog. Lub hauv paus no yog dab tsi? Kuv paub tias nej xav hnov txog nws, yog li ntawd Kuv yuav qhia rau nej txog ntawm lub hauv paus ntawm qhov teeb meem no.

Txij ntua thaum Vajtswv tau pib ua tes dej num los, Nws tau rau nqi rau tib neeg li cas? Vajtswv tau cawm lawv; Nws pom tib neeg zoo tam li cov tswv cuab ntawm Nws tsev neeg, tam li cov khoom ntawm Nws tes dej num, tam li cov uas Nws xav txeeb thiab cawm, thiab tam li cov uas Nws xav ua kom zoo tiav log. Nov yog Vajtswv tus yeeb yam rau tib neeg txij ntua thaum pib Nws tes dej num los. Txawm li cas los xij, tib neeg tus yeeb yam uas muaj rau Vajtswv nyob rau lub sij hawm ntawd zoo li cas? Tib neeg tsis paub Vajtswv zoo, thiab lawv saib Vajtswv tam li ib tus neeg txawv ntsej muag. Nws muaj peev xwm hais tau tias lawv tus yeeb yam rau Vajtswv tsis sau qhov tshwm sim uas zoo, thiab lawv tsis muaj ib qho kev to taub meej tias lawv tsim nyog ua li cas rau Vajtswv. Yog li ntawd, lawv thiaj ua rau Nws li cas los xij raws li qhov lawv nyiam, thiab ua dab tsi los xij raws li qhov lawv nyiam. Lawv puas muaj ib qho kev xav dab tsi txog Vajtswv li? Thaum chiv thawj, lawv tsis muaj li; qhov hu hais tias cov kev xav ntawd tsuas yog muaj cov kev xav phem thiab kev kwv yees txog Nws xwb. Lawv lees txais yam uas yoog raws li lawv cov kev xav phem xwb, thiab thaum qee yam tsis yoog raws li lawv cov kev xav phem lawm, lawv tsuas mloog nws lus me ntsis xwb, tiam sis nyob tob rau hauv lawm lawv hnov muaj kev cov nyom ntau heev thiab lawv tawm tsam nws. Nov yog qhov kev sib raug zoo ntawm Vajtswv thiab tib neeg nyob rau thaum chiv thawj: Vajtswv saib lawv tam li cov tswv cuab ntawm tsev neeg, tiam sis lawv saib Nws tam li ib tug neeg ntxawv ntsej muag. Txawm li cas los xij, tom qab ib lub sij hawm ntawm Vajtswv tes dej num lawm, tib neeg tau los to taub yam uas Nws tab tom ua kom tiav, thiab lawv tau paub tias Nws yog tus tseem Vajtswv; lawv kuj tau los paub txog yam uas lawv muaj peev xwm yuav tau txais los ntawm Vajtswv los. Lub sij hawm no tib neeg rau nqi rau Vajtswv li cas? Lawv pom Nws tam li ib txoj kev pab cawm txoj sia, thiab cia siab tias yuav tau txais Nws txoj hmoov hlub, cov koob hmoov, thiab cov lus cog tseg. Nyob rau lub sij hawm no, Vajtswv rau qhi rau tib neeg li cas? Nws pom lawv tam li cov hom phiaj rau Nws kev txeeb tau. Vajtswv xav siv cov lus los txiav txim rau lawv, los sim lawv, thiab ua kom lawv dhau cov kev sim siab. Txawm li cas los xij, raws li cov tib neeg nyob rau thaum ntawd paub mas, Vajtswv tsuas yog ib yam khoom uas lawv muaj peev xwm siv tau coj los ua kom lawv tus kheej cov hom phiaj tiav xwb. Tib neeg pom tias qhov tseeb uas Vajtswv muab los ntawd muaj peev xwm kov yeej thiab cawm tau lawv, tias lawv muaj ib lub cib fim los txais yam uas lawv xav tau los ntawm Nws los, nrog rau qhov muab kom tau cov hauv kev kawg uas lawv xav tau. Vim li no, thiaj muaj ib qho siab dawb paug me ntsis rhawv tuaj rau hauv lawv lub siab, thiab lawv rais los txaus siab hlo los caum raws tus Vajtswv no. Lub sij hawm dhau mus, thiab vim qhov lawv qhov muab tau qee qhov kev txawj ntse ntiav ntiav thiab txog cov kev qhuab qhia ntawm Vajtswv, nws thiaj muaj peev xwm hais tau tias tib neeg tab tom pib los “swm” nrog Vajtswv thiab cov lus uas Nws tau hais, Nws txoj kev qhuab qhia, qhov tseeb uas Nws muab qhia tawm, thiab Nws tes dej num. Yog li ntawd lawv thiaj li nyob hauv qab txoj kev nkag siab yuam kev tias Vajtswv tsis yog tus ntxawv ntsej muag ntxiv lawm, thiab tias lawv tau pib rhais ruam mus rau txoj kev ntawm kev sib raug zoo nrog Vajtswv. Tam sim no, tib neeg tau mloog cov lus qhuab qhia txog qhov tseeb ntau heev lawm thiab tau paub zoo heev txog Vajtswv tes dej num lawm. Txawm li cas los xij, vim qhov kev cuam tshuam thiab kev tav kev los ntawm ntau yam thiab ntau qhov xwm txheej, tib neeg feem ntau thiaj tsis muaj peev xwm muab qhov tseeb coj los xyaum ua tau, los sis lawv tsis muaj cuab kav ua tau zoo raws Vajtswv. Tib neeg pib qaug zog zuj zuj thiab pib tsis muaj kev ruaj siab ntau zuj zus. Lawv muaj ib qho kev paub ntau zuj zus tias lawv yuav tsis paub txog tus kheej qhov tshwm sim. Lawv tsis kav muaj tej xav txog ib yam dab tsi kiag li, thiab lawv tsis kav nrhiav kev los ua kom nce qib li; lawv tsuas caum raws mus, mus rau tom ntej, ib kauj ruam zuj zus yam tsis txaus siab hlo li xwb. Hais txog rau tib neeg tus yam ntxwv tam sim no, Vajtswv tus yeeb yam rau lawv zoo li cas xwb? Nws tsuas xav muab qhov tseeb no rau lawv thiab cog Nws txoj kev rau lawv, thiab tom qab ntawd mam npaj ntau yam xwm txheej los sim lawv los ntawm ntau txoj hau kev. Nws lub hom phiaj yog muab cov lus no, qhov tseeb no, thiab Nws tes dej num, thiab coj ib qho tshwm sim los rau tib neeg kom muaj cuab kav ntshai Nws thiab zam kev phem. Cov tib neeg feem ntau uas Kuv tau pom tsuas yog muaj Vajtswv cov lus thiab rau qhi rau tej ntawd tam li tej kev qhuab qhia, cov npe ntawv hauv daim ntawv, cov kev cai tswj uas yuav tsum tau coj raws. Hauv lawv tej kev ua thiab kev hais lus, los sis thaum ntsib cov kev sim siab, lawv tsis rau qhi rau Vajtswv txoj kev tam li ib yam uas lawv tsim nyog ua raws. Qhov no yeej muaj tseeb tshaj tiag thaum tib neeg ntsib tej kev sim siab loj; Kuv yeej tsis tau pom dua ib tug tib neeg twg zoo li no uas xyaum ua raws txoj xub ke ntawm kev ntshai Vajtswv thiab zam kev phem li. Yog li ntawd, Vajtswv tus yeeb yam rau tib neeg mas muaj kev tsis nyiam kiag li thiab kev ntxub ntxaug puv npo! Txawm tias Nws tau muab kev sim siab rau lawv ntau zaus, txawm yog ib puas zaus los xij, lawv yeej tseem tsis muaj ib tug yeeb yam meej uas yuav qhia tau txog lawv txoj kev txiav txim siab tias: “Kuv xav ntshai Vajtswv thiab zam kev phem!” Vim tib neeg tsis muaj qhov kev txiav txim siab no thiab tsis nthuav tawm tej cwj pwm no, Vajtswv tus yeeb yam tam sim no rau lawv thiaj tsis zoo li qub li yav dhau los lawm, thaum Nws muab kev hlub tshua, kev nyiaj taus, kev uv taus, thiab siab ntev rau lawv. Tiam sis, Nws tu siab heev rau tib neeg. Leej twg yog tus ua kom muaj qhov kev tu siab no? Vajtswv tus yeeb yam rau tib neeg nyob rau ntawm leej twg? Nws nyob rau ntawm txhua leej thiab txhua tus uas cawm raws Nws. Ntau xyoo dhau los ntawm Nws tes dej num, Nws muaj kev cheem tsum ntau yam rau tib neeg thiab tau npaj ntau qhov xwm txheej rau lawv. Tsis hais txawm lawv ua tau zoo li cas thiab tsis hais txawm lawv tus yeeb yam uas muaj rau Vajtswv yuav zoo li cas los xij, tib neeg ua tsis tau los xyaum ua raws nraim kom meej nrog lub hom phiaj ntawm kev ntshai Vajtswv thiab zam kev phem. Vim li ntawd, Kuv yuav muab ib kab lus xaus, thiab siv kab lus no los piav txog txhua yam uas peb nyuam qhuav tau hais txog tias vim li cas tib neeg thiaj li tsis muaj peev xwm taug Vajtswv txoj kev ntawm kev ntshai Vajtswv thiab zam kev phem. Kab lus no yog dab tsi? Nws yog li no: Vajtswv saib tib neeg zoo tam li cov khoom ntawm Nws txoj kev cawm dim thiab cov khoom ntawm Nws tes dej num; tib neeg saib Vajtswv zoo tam li lawv tus yeeb ncuab thiab tsis nyob lawv tog. Tam sim no koj puas tau muaj ib qho kev to taub meej txog qhov teeb meem no? Nws pom tau meej tias tib neeg tus yeeb yam yog dab tsi, Vajtswv tus yeeb yam yog dab tsi, thiab qhov kev sib nraug zoo ntawm tib neeg thiab Vajtswv yog dab tsi. Tsis hais txawm nej tau mloog cov lus qhuab qhia ntau npaum li cas los xij, tej ntawd uas nej tau muab coj los ua nej tus kheej cov lus xaus, xws li kev ua ncaj ncees rau Vajtswv, kev zwm rau Vajtswv, kev nrhiav txoj kev ntawm kev rais los muaj kev sib raug zoo nrog Vajtswv, kev xav muab tag nrho ib sim neej fij rau Vajtswv, thiab kev xav ua neej nyob rau Vajtswv—rau Kuv mas, tej no tsis yog tej piv txwv ntawm qhov ua tib zoo taug Vajtswv txoj kev yam meej pem hlo, uas yog ntshai Vajtswv thiab zam kev phem, tiam sis tseeb tiag, tej no tsuas yog cov hau kev los ntawm qhov uas ua rau nej muaj peev xwm caum cuag qee cov hom phiaj. Kom caum cuag tej no, nej yeej tsis txaus siab hlo coj qee cov kev cai tswj, thiab nws yeej yog kiag cov kev cai tswj no uas ua rau tib neeg nrug deb ntawm txoj kev ntshai Vajtswv thiab zam kev phem, thiab ua rau Vajtswv tawm tsam noob neej ib zaug ntxiv.

Lub ncauj lus hnub no mas me ntsis hnyav, tiam sis li cas los xij, Kuv tseem cia siab tias thaum nej mus dhau cov kev paub uas los yuav txog no, thiab lub sij hawm uas yuav los to ntej no, nej yuav muaj cuab kav ua tau raws yam uas Kuv tau hais rau nej ntawd lawm. Tsis txhob saib Vajtswv zoo tam li ib ntwg cua khoob lug xwb—zoo tam li Nws muaj nyob rau thaum nej siv Nws xwb, tiam sis tsis muaj nyob rau thaum nej tsis siv Nws lawm. Thaum koj muaj ib qho kev xav zoo li no nyob hauv koj txoj kev xav tob hauv siab lawm, ces koj twb ua rau Vajtswv npau taws heev lawm. Tej zaum muaj qee leej tib neeg hais tias, “Kuv tsis saib Vajtswv tam li cov cua khoob lug. Kuv ib txwm taij thov Nws thiab kuv ib txwm ua tau zoo raws Nws, thiab txhua yam uas kuv ua nyob hauv tus ciam, tus qauv, thiab cov keeb laj fai uas Vajtswv cheem tsum. Kuv yeej tsis tau xyaum ua raws nraim kuv tus kheej cov tswv yim kiag li.” Yog mas, tus xeeb ceem uas koj xyaum ua no yeej yog lawm. Txawm li cas los xij, koj xav li cas thaum koj los tim ntsej tim muag nrog ib qho teeb meem? Koj yuav xyaum ua li cas thaum koj ntsib ib qho teeb meem? Qee leej tib neeg hnov tias Vajtswv muaj nyob thaum lawv taij thov Nws thiab nqua hu Nws, tiam sis tom qab thaum twg los xij uas lawv ntsib ib qho teeb meem, lawv txawm muaj lawv tus kheej cov tswv yim thiab xav ua raws li tej ntawd xwb. Qhov no qhia tias lawv saib Vajtswv tam li ib nthwv cua uas khoob lug xwb, thiab qhov xwm txheej zoo li no ua rau Vajtswv tsis nyob hauv lawv lub siab. Tib neeg ntseeg tias Vajtswv yuav tsum muaj nyob thaum lawv cheem tsum Nws, tiam sis tsis muaj nyob thaum lawv tsis cheem tsum Nws. Tib neeg ntseeg tias kev xyaum ua raws li lawv tus kheej cov tswm yim xwb mas yeej txaus lawm. Lawv ntseeg tias lawv muaj peev xwm ua dab tsi kuj xij raws li lawv siab nyiam; lawv cia li tsis ntseeg tias lawv cheem tsum nrhiav Vajtswv txoj kev. Rau ntawm cov tib neeg uas tam sim no nyob hauv cov xwm txheej zoo li no thiab daig hauv hom yeeb yam zoo li no, lawv tsis yog tab tom nyob rau kev phom sij lod? Muaj qee leej tib neeg hais tias, “Txawm tias kuv tab tom nyob hauv kev phom sij los tsis nyob los xij, kuv twb muaj kev ntseeg los tau ntau lub xyoo lawm, thiab kuv ntseeg tias Vajtswv yuav tsis tso kuv tseg, vim qhov Nws tsis muaj peev xwm tiv taus.” Lwm tus hais tias, “Kuv twb ntseeg tus Tswv txij puag thaum kuv tseem nyob hauv kuv niam lub plab los lawm. Nws twb yog tau plaub caug los sis tsib caug xyoo lawm, yog li hais txog lub sij hawm mas, kuv yog tus tsim nyog tshaj plaws uas raug cawm dim los ntawm Vajtswv thiab kuv yog tus tsim nyog tshaj rau kev ciaj sia lawm. Plaub caug los sis tsib caug xyoo dhau los no, kuv tau tso kuv tsev neeg thiab kuv txoj hauj lwm tseg thiab kuv tau tso tag nrho txhua yam uas kuv muaj—xws li nyiaj txiag, meej mom, kev lom zem, thiab lub sij hawm nrog kuv tsev neeg tseg. Kuv tsis tau noj ntau yam zaub mov uas qab qab lawm, kuv tsis tau txaus siab rau ntau yam kev lom zem lawm, kuv tsis tau mus xyuas ntau qhov chaw uas ntxim saib lawm, thiab kuv tau ntsib kev txom nyem uas tej tib neeg dog dig tsis muaj peev xwm nyiaj tau. Yog tias Vajtswv tsis muaj peev xwm cawm kuv los ntawm txhua yam no, ces kuv tab tom raug saib yam tsis ncaj ncees hlo li, thiab kuv tsis muaj peev xwm ntseeg hom Vajtswv zoo li no tau.” Puas muaj tib neeg coob uas muaj hom kev xam pom li no thiab? (Muaj kawg.) Zoo, ces hnub no Kuv yuav pab kom nej to taub txog ib qho tseeb: Cov tib neeg uas muaj ib qho kev xam pom zoo li no ces yog lawv tseem tab tom tsim teeb meem rau lawv tus kheej xwb. Qhov no vim tias lawv tab tom npog lawv ob lub qhov muag nrog lawv tus kheej cov kev xav hauv nruab siab. Nws tsuas yog cov kev xav hauv nruab siab no, nrog rau lawv tus kheej qhov xaus thiab, uas hloov qhov chaw ntawm tus qauv uas Vajtswv cheem tsum kom tib neeg ua tau raws thiab tuav lawv rov qab kom tawm ntawm kev lees txais Vajtswv tej kev xav tiag. Nws ua rau lawv tsis muaj cuab kav paub txog Nws qhov kev muaj nyob tiag, thiab nws kuj ua rau lawv plam lub cib fim uas raug ua kom zoo tiav log los ntawm Vajtswv, tso ib feem twg los sis feem xyuam hauv Vajtswv lo lus cog tseg tseg.

—Txoj Lus, Phau 2. Hais Txog Qhov Kev Paub Vajtswv. Yuav Ua Li Cas Paub Tau Vajtswv Tus Yam Ntxwv thiab Qhov Tshwm Sim Uas Nws Tes Dej Num Yuav Ua Kom Tiav

Vajtswv Txiav Txim Rau Tib Neeg Qhov Tshwm Sim thiab Cov Qauv Uas Nws Siv Ntawd Li Cas

Ua ntej thaum koj txiav txim siab tau rau ib co kev xam pom los sis qhov xaus, koj yuav tsum xub to taub seb Vajtswv tus yeeb yam rau koj yog dab tsi, thiab seb Nws tab tom xav dab tsi tso, thiab tom qab ntawd koj thiaj li mam muaj peev xwm txiav txim siab tau seb koj tus kheej txoj kev xav yog los tsis yog. Vajtswv yeej tsis txeev siv sij hawm los ua ib qho chaw ntsuas los txiav txim ib tug tib neeg qhov tshwm sim, los sis Nws yeej txeev siv sij hawm los txiav txim seb ib tug tib neeg tau raug kev txom nyem npaum li cas lawm. Yog li ntawd ces, Vajtswv siv dab tsi los ua tus qauv txiav txim rau ib tug tib neeg qhov tshwm sim? Kev txiav txim rau nws raws sij hawm yuav yog yam uas yoog tau raws tib neeg cov kev xav phem. Ntau tshaj ntawd, muaj cov tib neeg uas nej pom tas li tias mob siab rau heev, siv ntau heev, them ib tug nqi loj heev, thiab raug kev txom nyem loj heev. Nov yog cov uas, raws li nej pom nws, muaj peev xwm raug cawm dim los ntawm Vajtswv. Txhua yam uas cov tib neeg no ua tshwm thiab ua neej yeej yog raws nraim nrog rau tib neeg cov kev xav phem ntawm Vajtswv cov qhuav uas tau teev cia rau kev txiav txim rau ib tug neeg qhov tshwm. Txawm nej ntseeg dab tsi los xij, Kuv yuav tsis sau cov piv txwv no ib yam zuj zus. Muab ua luv luv hais, ib yam dab tsi uas tsis yog ib tug qauv nyob rau hauv Vajtswv tus kheej txoj kev xav ces yog los ntawm tib neeg txoj kev xav hauv nruab siab los, thiab txhua yam zoo li ntawd yog tib neeg cov kev xav phem. Yog tias koj qis muag yuam qees koj tus kheej cov kev xav phem thiab kev txaus siab, qhov tshwm sim yuav zoo li cas? Nws yeej pom tau tseeb tias qhov tshwm sim tuaj ntawm qhov no tsuas yog Vajtswv nkaus xwb thiaj li tsis lees txais koj. Qhov no vim yog koj ib txwm khav theeb txog koj cov peev xwm rau ntawm Vajtswv lub xub ntiag, sib tw nrog Nws, thiab sib cav nrog Nws, thiab koj tsis tau sim los to taub txog Nws txoj kev xav, los sis koj tsis sim los nkag siab txog Nws txoj kev xav los sis Nws tus yeeb yam rau noob neej. Kev ua nyob hauv tus xeeb ceem no yog kev hwm koj tus kheej kom siab tshaj txhua tus; nws tsis yog qhuas Vajtswv kom zoo dua tuaj. Koj ntseeg koj tus kheej; koj tsis ntseeg Vajtswv. Vajtswv tsis xav tau cov neeg zoo li ntawd, los sis Nws yuav tsis coj kev cawm dim los rau lawv. Yog tias koj muaj peev xwm tso tej hom kev xam pom zoo li no mus thiab, tsis tas li ntawd, tsim kho tej kev xam pom tsis yog uas koj muaj nyob rau yav tag los, yog tias koj muaj peev xwm ua raws nraim li Vajtswv tej kev cheem tsum, yog tias koj muaj peev xwm xyaum ua raws txoj kev ntawm kev ntshai Vajtswv thiab zam kev phem txij ntua theem ntawm no mus, yog koj muaj peev xwm tsim kho los hwm Vajtswv tam li Ib Tug uas loj tshaj tag nrho txhua yam thiab tso tseg kev siv koj tus kheej tej kev txaus siab, kev xam pom, los sis kev ntseeg los txhais txog koj tus kheej thiab Vajtswv, thiab yog tias koj muaj peev xwm nrhiav kom tau Vajtswv tej kev xav hauv txhua yam, los ras paub thiab to taub txog Nws tus yeeb yam rau tib neeg, thiab ua tau zoo raws Nws los ntawm kev ua tau raws li Nws cov qauv, ces qhov ntawd yeej yuav zoo tshaj plaws li! Nws qhia tau tias koj tab tom yuav pib mus rau hauv txoj kev ntawm kev ntshai Vajtswv thiab zam kev phem.

Yog tias Vajtswv tsis siv tib neeg tej kev xav ntau yam, tej tswv yim, thiab tej kev xam pom tam li cov qauv los txiav txim rau lawv qhov tshwm sim, ces yog hom qauv twg uas Nws siv los txiav txim rau tib neeg tej tshwm sim? Nws siv tej kev sim siab los txiav txim rau lawv tej qhov tshwm sim. Muaj ob tug qauv rau Vajtswv txoj kev siv cov kev sim siab los txiav txim rau tib neeg qhov tshwm: Qhov ib yog cov kev sim siab seb ntau npau li cas uas tib neeg raug, thiab qhov ob yog qhov tau los ntawm cov kev sim siab no uas muaj rau tib neeg. Nws yog ob qho kev ntsuas no uas rhawv ib tug tib neeg qho tshwm sim. Tam sim no, cia peb piav kom ntau ntxiv txog ob tug qauv no.

Qhov pib, thaum ib tug ib neeg ntsib ib qho kev sim siab los ntawm Vajtswv (qhov kev sim siab no tsuas yog ib qho me me rau koj xwb, tsis tsim nyog muab coj los hais txog), Nws yuav ua kom koj paub meej kiag tias qhov no yog Nws txhais tes nyob rau ntawm koj ntag, thiab yog Nws kiag uas npaj qhov xwm txheej no rau koj ntag. Thaum koj tus yeeb yam tseem tsis tau paub tab, Vajtswv yuav npaj tej kev sim siab los sim koj, thiab tej kev sim siab no yuav teb rau koj tus yeeb yam, yam uas koj muaj peev xwm nkag siab tau, thiab yam uas koj muaj peev xwm tiv tau. Qhov yuav raug sim ntawm koj muaj dab tsi? Koj tus yeeb yam rau Vajtswv. Tus yeeb yam no puas tseem ceeb heev thiab? Tseeb tiag nws yeej tseem ceeb heev! Nws yog yam tseem ceeb tshwj xeeb heev! Tus yeeb yam uas nyob hauv tej tib neeg no yog qhov kawg uas Vajtswv ntshaw, yog li ntawd, raws li qhov Nws txhawj xeeb, nws yog yam uas tseem ceeb tshaj plaws ntawm txhua yam. Tsis yog li ntawd, Vajtswv yeej yuav tsis siv Nws tej dag zog rau tib neeg los ntawm qhov koom ua tes dej num no. Los ntawm cov kev sim sib no, Vajtswv xav pom koj tus yeeb yam rau Nws; Nws xav pom seb koj puas yuav nyob hauv txoj hau kev yog los tsis nyob. Nws kuj xav pom tias seb koj puas ntshai Vajtswv thiab zam kev phem los tsis ntshai. Yog li ntawd, txawm tias koj to taub ntau los tsawg txog qhov tseeb nyob rau ib lub sij hawm twg, koj tseem yuav ntsib nrog Vajtswv cov kev sim siab, thiab caum raws qhov muaj ntau ntxiv txog qhov tseeb uas koj to taub, Nws tseem yuav npaj cov kev sim siab uas sib xws rau koj ntxiv. Thaum koj ntsib ib qho kev sim siab ib zaug ntxiv, Vajtswv xav pom seb koj txoj kev xam pom, koj cov tswm yim, thiab koj tus yeeb yam rau Nws puas tau loj hlob nyob rau lub sij hawm kev sim siab ntawd. Qee leej tib neeg xav paub tias, “Vim li cas Vajtswv thiaj li xav pom tib neeg tus yeeb yam tas li? Nws tsis tau pom los tias lawv muab qhov tseeb coj los xyaum ua li cas lod? Vim li cas Nws tseem yuav xav pom lawv tej yeeb yam thiab?” Nov yog ib yam tsis muaj kev xav uas ruam qauj kawg li! Vim tias Vajtswv ua dej num hauv tus xeeb ceem no, Nws txoj kev xav thiaj yuav tsum muaj nyob rau qhov no. Vajtswv nyob ib sab soj ntsuam tib neeg tas li, saib ntsoov lawv txhua lo lus thiab kev ua, lawv tej kev coj thiab kev txav mus los; Nws haj tseem soj ntsuam lawv txhua qhov kev xav thiab tswv yim. Vajtswv sau txhua yam uas tshwm rau tib neeg—lawv tej kev ua zoo, lawv tej kev txhaum, lawv tej kev yuam cai, haj tseem yog lawv tej kev tig tawm tsam thiab kev ntxeev siab—li qhov pov thawj uas siv los txiav txim siab rau lawv qhov tshwm sim. Ib kauj ruam zuj zus, li uas Vajtswv tes dej num raug tsa siab zuj zus, koj yuav tau hnov ntau tshaj txiv txog qhov tseeb thiab los lees txais ntau yam zoo thiab kev paub, thiab koj yuav tau txais qhov tiag ntawm qhov tseeb kom ntau tshaj. Thoob plaws qhov xwm txheej no, Vajtswv tej kev cheem tsum ntawm koj kuj yuav muaj ntau ntxiv, thiab thaum muaj ntau lawm, Nws yuav npaj ntau qhov kev sim siab tiag loj rau koj ntxiv. Nws lub hom phiaj yog los tshawb xyuas seb koj tus yeeb yam rau Nws puas nce qib nyob rau thaum ntawd. Tseeb tiag, thaum qhov no tshwm sim, qhov kev xam pom uas Vajtswv cheem tsum ntawm koj yuav yoog rau koj txoj kev to taub txog qhov tseeb qhov muaj tiag.

Thaum koj tus yeeb yam maj mam loj hlob zuj zus, tus qauv uas Vajtswv cheem tsum ntawm koj los kuj ib yam nkaus thiab. Thaum koj tseem tsis tau paub tab, Nws yuav teev tus qauv uas qis heev rau koj kom ua kom tau; thaum koj tus yeeb yam loj me ntsis lawm, Nws yuav tsa koj tus qauv kom siab me ntsis tuaj. Tiam sis Vajtswv yuav ua dab tsi tom qab koj tau muaj ib qho kev to taub txog txhua yam ntawm qhov tseeb lawm? Nws yuav cia kom koj ntsib cov kev sim siab loj tshaj ntxiv. Hauv cov kev sim siab no, yam uas Vajtswv xav tau los ntawm koj, yam uas Nws xav pom los ntawm koj los, yog ib qho kev txawj ntse tob ntawm Nws, ib qho kev hwm Nws tiag. Lub sij hawm no, Nws tej kev cheem tsum ntawm koj yuav siab zog thiab “hnyav zog” tshaj li thaum koj tus yeeb yam tseem tsis tau paub tab (tej zaum tib neeg yuav saib tej ntawd tam li hnyav zog, tiam sis tseeb tiag Vajtswv saib tej ntawd tam li muaj laj thawj). Thaum Vajtswv tab tom sim tib neeg, Nws xav tsim hom qhov tseeb dab tsi? Nws nug tas li kom tib neeg muab lawv lub siab rau Nws. Qee leej tib neeg yuav hais tias, “Kuv yuav ua cas muaj peev xwm muab tau qhov ntawd? Kuv tau ua kuv lub luag hauj lwm tiav lawm; kuv tau tso kuv lub tsev thiab kev khwv noj khwv haus tseg, thiab kuv tau muab kuv tus kheej fij lawm. Tej no tsis yog tag nrho tej piv txwv ntawm kuv qhov muab kuv lub siab rau Vajtswv lod? Kuv yuav muaj peev xwm muab kuv lub siab li cas ntxiv rau Vajtswv thiab? Nws puas yog tias tej no tsis yog txoj hau kev tseeb ntawm qhov muab kuv lub siab rau Nws? Vajtswv txoj kev cheem tsum tiag tiag yog dab tsi?” Txoj kev cheem tsum mas yooj yim heev. Qhov tseeb, muaj qee leej tib neeg twb tau muab lawv lub siab rau Vajtswv lawm thaum nyob hauv cov theem ntawm lawv tej kev sim siab, tiam sis feem ntau ntawm cov tib neeg tseem tsis tau muab lawv lub siab rau Vajtswv. Thaum Vajtswv sim koj, Nws saib seb koj lub siab puas nyob nrog Nws, nrog cev nqaij daim tawv, los sis nrog Ntxwgnyoog. Thaum Vajtswv sim koj, Nws saib seb koj puas tab tom sawv hauv kev tawm tsam Nws los sis nyob hauv kev sib nraug zoo nrog Nws, thiab Nws kuj tseem saib seb koj lub siab puas tuaj Nws tog. Thaum koj tsis tau paub tab thiab ntsib cov kev sim siab, koj muaj kev ruaj siab me me xwb, thiab koj tsis muaj peev xwm paub tseeb txog yam koj yuav tsum ua kom tiav raws li Vajtswv tej kev xav, vim koj txoj kev to taub txog qhov tseeb mas muaj tsawg heev. Txawm li cas los xij, yog tias koj tseem muaj peev xwm taij thov Vajtswv tiag tiag thiab siab dawb paug, thiab yog tias koj muaj peev xwm txaus siab hlo los muab koj lub siab rau Nws, muab Nws uas koj tus muaj hwj chim tshaj plaws, thiab txaus siab hlo fij txhua yam uas koj ntseeg tias muaj nuj nqis tshaj plaws rau Nws, ces koj twb tau muab koj lub siab rau Vajtswv lawm. Thaum koj mloog cov lus qhuab qhia ntau zuj zus thiab to taub txog qhov tseeb ntau zuj zus, koj tus yeeb yam los kuj yuav maj mam loj hlob thiab. Nyob rau lub sij hawm no, tus qauv ntawm Vajtswv kev cheem tsum yuav tsis zoo thooj li yav thaum koj tseem tsis tau paub tab lawm; Nws yuav cheem tsum ib tug qauv uas siab dua qub ntawm koj lawm. Thaum tib neeg maj mam muab lawv lub siab rau Vajtswv, lawv lub siab maj mam loj hlob ze zuj zus rau Nws; thaum tib neeg tuaj yeem loj hlob ze dua rau Vajtswv tiag, ces lawv lub siab yuav hwm Nws ntau tshaj qub. Yam uas Vajtswv xav tau ces tsuas yog ib lub siab zoo li ntawd xwb.

Thaum Vajtswv xav tau ib tug twg lub siab, Nws yuav muab tus tib neeg ntawd tso rau cov kev sim siab kom ntau. Lub sij hawm ntawm cov kev sim siab no, yog tias Vajtswv tsis tau tus tib neeg ntawd lub siab los sis pom tias tus tib neeg no muaj ib tug yeeb yam—qhov ntawd hais tau tias, yog tias Vajtswv tsis pom tus tib neeg no xyaum ua los sis coj raws li ib txoj kev uas hwm Nws, thiab yog tias Nws kuj tsis pom tus yeeb yam thiab kev txiav txim siab zam kev phem nyob hauv tus tib neeg no li—ces, tom qab ntawm ntau qhov kev sim siab ntawd lawm, Vajtswv tej kev siab ntev uas muaj rau lawv ntawd yuav raug rho tawm mus, thiab Nws yuav tsis nyiaj lawv ntxiv lawm. Nws yuav tsis sim tus tib neeg no ntxiv lawm, thiab Nws yuav tsis ua dej num rau lawv ntxiv lawv. Yog li, qhov no txhais tau li cas rau tus tib neeg no qhov tshwm sim? Nws txhais tau tias lawv tsis muaj qhov tshwm sim. Tej zaum tus tib neeg no tsis txeev tau ua phem li; tej zaum lawv tsis tau ua dab tsi tab kaum thiab tsim teeb meem li. Tej zaum lawv tsis tau tawm tsawm Vajtswv yam tab meeg lug. Txawm li cas los xij, tus tib neeg no lub siab tseem zais ntshis ntawm Vajtswv; lawv yeej tsis txeev muaj ib tug yeeb yam thiab kev xam pom kom meej rau Vajtswv li, thiab Vajtswv tsis muaj peev xwm pom meej tias lawv lub siab tau muab cob rau Nws lawm los sis tias lawv tab tom nrhiav kev ntshai Vajtswv thiab zam kev phem. Vajtswv tsis ua siab ntev rau cov neeg zoo li no, thiab yuav tsis them ib tug nqi dab tsi rau lawv, muab kev hlub tshua rau lawv, los sis ua dej num rau lawv ntxiv lawm. Ib tug tib neeg zoo li no lub neej ntawm txoj kev ntseeg Vajtswv twb tau xaus lawm. Qhov no vim yog, hauv ntau qhov kev sim siab uas Vajtswv tau muab rau lawv, Vajtswv tsis tau txais qhov kawg uas Nws xav tau. Vim li ntawd, muaj ib co tib neeg uas Kuv tsis txeev pom kev tig ras to taub thiab kev paub tseeb ntawm tus Vajntsujplig Dawb Huv nyob hauv lawv. Muaj peev xwm pom qhov no tau li cas? Tej zaum cov tib neeg no yeej tau ntseeg Vajtswv los lawm ntau lub xyoo, thiab nyob rau sab nraud, lawv tau coj tus yam ntxwv cus ciav; lawv tau nyeem ntau phau ntawv, tswj ntau yam teeb meem, sau tau kaum ob phau los sis ntau phau ntawv, thiab to taub zoo txog ntau cov lus thiab kev qhuab qhia. Txawm li cas los xij, yeej tsis muaj kev loj hlob uas pom tau nyob hauv lawv li, lawv tej kev xam pom txog Vajtswv tseem ntsia tsis tau pom li, thiab lawv tej yeeb yam tseem tsis tau meej li. Muab ua lwm lo lus hais, tseem tsis tau muaj peev xwm pom tau lawv lub siab; lawv ib txwm raug muab qhwv thiab muab npog cia—lawv raug muab npog cia los ntawm Vajtswv lawm. Thaum kawg, Nws thiaj tseem tsis tau pom lawv lub siab tiag, Nws tseem tsis tau pom ib qho kev hwm tiag nyob hauv cov tib neeg no rau Nws, thiab, ntau tshaj ntawd, Nws tseem tsis tau pom tias cov tib neeg no taug kev hauv Nws txoj kev li cas. Yog tias Vajtswv tseem muab tsis tau tau cov tib neeg zoo li no tam sim no, Nws puas muaj peev xwm muab tau lawv nyob rau yav tom ntej? Nws tsis muaj peev xwm muab tau! Nws puas yuav thawb ntiag tej yam uas tsis muaj peev xwm muab tau lawm? Nws yeej yuav tsis thawb kiag li lawm! Yog li ces, Vajtswv tus yeeb yam tam sim no rau cov tib neeg no zoo li cas xwb? (Nws tsis lees txais lawv thiab tsis quav ntsej lawv li.) Nws tsis quav ntsej lawv li! Vajtswv tsis mob siab rau cov tib neeg zoo li no; Nws tsis lees txais lawv. Nej cim tau cov lus no sai heev li, thiab raug heev lawm. Nws pom tau zoo li tias nej to taub txog yam uas nej tau hnov lawm!

Muaj qee leej tib neeg uas, thaum lawv pib caum raws Vajtswv, tsis paub tab thiab tsis paub dab tsi li; lawv tsis to taub txog Nws txoj kev xav, los sis lawv tsis paub kev ntseeg Nws yog dab tsi. Lawv yoog raws tib neeg txoj kev xav thiab kev ntseeg yuam kev ntawm txoj kev ntseeg thiab caum raws Vajtswv. Thaum cov tib neeg no ntsib cov kev sim siab, lawv tsis paub txog nws li; lawv tseem ruam qauj heev rau Vajtswv txoj kev coj qhia thiab kev tig ras to taub. Lawv tsis paub tias qhov muab lawv lub siab rau Vajtswv yog txhais li cas los sis qhov sawv ruaj nreeg hauv kev sim siab txhais li cas. Vajtswv yuav muab ib lub sij hawm me me rau cov tib neeg zoo li no, thiab thaum lub sij hawm no, Nws yuav cia lawv to taub txog tus yeeb yam ntawm Nws cov kev sim siab thiab Nws tej kev xav yog dab tsi. Tom qab ntawd, cov tib neeg no yuav tsum nthuav tawm lawv cov kev xam pom. Rau cov tib neeg uas nyob ntawm theem no, Vajtswv tseem tab tom tos ntsoov. Hos rau cov uas muaj qee yam kev xam pom tiam sis tseem ywj fab ywj fwj, cov uas xav muab lawv lub siab rau Vajtswv tiam sis tseem hais tsis haum qhov ua li ntawd, thiab cov uas, txawm tias twb tau muab qhov tseeb coj los xyaum ua lawm los xij, xav sim mus khiav nkaum thiab tso tseg thaum ntsib cov kev sim siab loj—Vajtswv tus yeeb yam rau lawv zoo li cas? Nws tseem cheem tsum ib qho me ntsis los ntawm lawv, thiab qhov kawg yog nyob ntawm lawv tus yeeb yam thiab txoj kev ua. Yog tib neeg tsis rau siab rau txoj kev ua kom nce qib, Vajtswv yuav ua li cas? Nws tso lawv tseg. Qhov no vim yog, ua ntej thaum Vajtswv tso koj tseg, koj twb tau tso koj tus kheej tseg lawm. Vim li ntawd, koj liam tsis tau Vajtswv rau qhov ua li ntawd. Qhov koj muaj ib txoj kev tawm tsam Vajtswv li ntawd mas tsis yog lawm.

—Txoj Lus, Phau 2. Hais Txog Qhov Kev Paub Vajtswv. Yuav Ua Li Cas Paub Tau Vajtswv Tus Yam Ntxwv thiab Qhov Tshwm Sim Uas Nws Tes Dej Num Yuav Ua Kom Tiav

Thaum caum raws Vajtswv, tib neeg yeej tsis tshua mob siab rau Nws txoj kev xav, thiab lawv yeej tsis tshua ua raws Nws tej kev xav thiab Nws tus yeeb yam rau tib neeg. Tib neeg tsis to taub txog Vajtswv tej kev xav, yog li ntawd, thaum nug txog Nws tej kev xav thiab tus yam ntxwv, nej thiaj li tsis meej pem; nej thiaj li poob mus rau hauv qhov tsis paub tseeb uas tob tob, thiab nej thiaj li lam tau lam kwv yees los sis twv. Hom ntawm kev xav no yog dab tsi? Nws ua pov thawj txog ib qho tseeb: tias tib neeg feem ntau uas ntseeg Vajtswv saib Nws tam li ib ntwg cua khoob lug xwb thiab tam li qee yam uas tsuas muaj nyob ib feeb xwb thiab tsis muaj nyob rau feeb tom ntej lawm. Vim li cas Kuv thiaj muab nws los hais zoo li ntawd? Vim yog thaum twg los xij uas nej ntsib ib qho teeb meem, nej tsis paub Vajtswv txoj kev xav. Vim li cas nej thiaj li tsis paub Nws txoj kev xav? Tsis yog nyuam qhuav tam sim no xwb, tiam sis txij ntua thaum pib mus txog thaum xaus, nej yeej tsis paub Vajtswv tus yeeb yam raug qhov teeb meem no li. Koj tsis muaj peev xwm nkag siab txog nws thiab tsis paub tias Vajtswv tus yeeb yam yog dab tsi, tiam sis koj puas tau ua zoo xav txog nws thiab? Koj puas tau tshawb nrhiav kom paub txog nws thiab? Koj puas tau sib qhia txog nws thiab? Tsis tau! Qhov no txhawb ib qho tseeb tias: Tus Vajtswv ntawm koj txoj kev ntseeg yeej tsis muaj kev sib txuas mus rau tus Vajtswv ntawm qhov muaj tiag. Hauv koj txoj kev ntseeg Vajtswv, koj tsuas xav txog koj tus kheej tej kev xav thiab cov kev xav ntawm koj cov thawj coj xwb; koj tsuas lam xav rau lub ntsiab ntiav ntiav thiab kev qhuab qhia ntawm Vajtswv cov lus xwb, yam tsis sim kom paub los sis nrhiav Vajtswv txoj kev xav kiag li. Qhov no tsis yog qhov tseeb lod? Lub ntsiab tseeb ntawm qhov teeb meem no mas phem heev! Tom qab ntau xyoo lawm, Kuv tau pom ntau leej tib neeg uas ntseeg Vajtswv. Lawv txoj kev ntseeg tau hloov Vajtswv mus ua dab tsi nyob hauv lawv lub siab lawm? Qee leej tib neeg ntseeg Vajtswv zoo tam li Nws tsuas yog ib ntwg cua khoob lug xwb. Cov tib neeg no tsis muaj lus teb rau tej lus nug txog qhov Vajtswv muaj nyob vim yog lawv tsis muaj peev xwm hnov los sis paub txog Nws qhov muaj nyob los sis Nws qhov tsis muaj nyob, tso qhov pom nws meej los sis to taub txog nws tseg. Yam tsis nco qab dab tsi, cov tib neeg no xav tias Vajtswv tsis muaj nyob. Lwm cov ntseeg Vajtswv tam li Nws yog ib tug tib neeg. Cov tib neeg no xav tias Nws tsis muaj cuab kav ua txhua yam uas lawv, ib yam nkaus, tsis muaj cuab kav ua tau, thiab tias Nws tsim nyog xav li lawv xav. Lawv lub tshiab lus txog Vajtswv yog “ib tug tib neeg uas ntsia tsis pom thiab tuav tsis tau.” Kuj tseem muaj ib pawg tib neeg uas ntseeg Vajtswv zoo tam li Nws ib tug roj hmab; cov tib neeg no ntseeg tias Vajtswv tsis muaj kev xav. Lawv xav tias Vajtswv yog ib tug mlom puab los ntawm cov av nplaum xwb, thiab tias thaum ntsib teeb meem, Vajtswv tsis muaj tus yeeb yam, kev xam pom, los sis tswv yim; lawv ntseeg tias Nws nyob hauv noob neej txoj kev hlub tshua. Tib neeg tsuas ntseeg li cas los xij uas lawv xav ntseeg. Yog lawv ua kom Nws loj, ces Nws kuj loj xwb; yog lawv ua kom Nws me, ces Nws kuj me xwb. Thaum tib neeg ua txhaum thiab cheem tsum Vajtswv txoj kev hlub tshua, kev uv, thiab kev hlub, lawv xav tias Vajtswv tsim nyog nthuav Nws txoj kev hlub tshua. Cov tib neeg no tsim ib tug “Vajtswv” nyob hauv lawv tus kheej lub siab, thiab ua kom tus “Vajtswv” no ua kom lawv tej kev cheem tsum tiav thiab ua tau zoo raws txhua yam ntawm lawv tej kev ntshaw. Tsis hais thaum twg los sis qhov twg, thiab tsis hais cov tib neeg no ua dab tsi los xij, lawv yuav siv cov kev xav no hauv lawv txoj kev coj rau Vajtswv thiab hauv lawv txoj kev ntseeg. Tseem muaj qee leej neeg uas, tau txo Vajtswv tus yam ntxwv, tseem ntseeg tias Nws muaj peev xwm cawm tau lawv dim, vim lawv xav tias Vajtswv txoj kev hlub tsis muaj ciaj ciam thiab Nws tus yam ntxwv mas ncaj ncees, thiab tias txawm ib tug neeg tau ua tub qaug rau Vajtswv npaum li cas lawm los xij, Nws yuav tsis cim ntsoov ib qho dab tsi cia li. Lawv xav tias vim yog tib neeg tej kev txhaum, tib neeg kev yuam cai, thiab tib neeg kev tsis mloog lus yog kev qhia tawm txog ib tug tib neeg tus yam ntxwv, Vajtswv yuav muab cib fim rau tib neeg, thiab uv thiab ua siab ntev rau lawv; lawv ntseeg tias Vajtswv tseem yuav hlub lawv zoo yam li yav dhau los. Vim li ntawd, lawv thiaj tuav rawv tej kev cia siab rau kev tau txais kev cawm dim. Tseeb tiag, txawm tib neeg ntseeg Vajtswv li cas los, yog lawv tsis caum raws qhov tseeb ces, Nws yuav muaj ib tug yeeb yam tsis zoo rau lawv. Qhov no vim yog ntawm koj txoj kev ntseeg Vajtswv, txawm koj tau muab los sis saib phau ntawv ntawm Vajtswv cov lus thiab saib nws zoo tam li cov khoom muaj nqis, kawm thiab nyeem nws txhua hnub, koj muab tus Vajtswv tseeb tso rau ib sab. Koj tsuas saib Nws zoo tam li cov cua khoob lug, los sis ib tug neeg xwb—thiab nej qee leej saib Nws tsis tshaj ib ib tug roj hmab. Vim li cas Kuv thiaj muab nws tso rau txoj kev no? Kuv ua li ntawd vim Kuv pom zoo li ntawd, txawm nej ntsib ib qho teeb meem los sis qee yam xwm txheej, tej ntawd muaj nyob hauv koj txoj kev xav tob hauv siab, tej no uas koj muaj rau sab hauv, yeej tsis muaj ib qho kev sib txuas nrog Vajtswv cov lus los sis nrog caum raws qhov tseeb li. Koj tsuas paub txog yam uas koj tus kheej tab tom xav, koj tus kheej txoj kev xam pom yog dab tsi, thiab ces koj yuam koj tus kheej cov tswv yim thiab cov kev xav rau Vajtswv. Hauv koj lub siab tej ntawd rais los ua Vajtswv cov kev xam pom, thiab koj muab tej kev xam pom no los ua cov qauv uas koj tuav cia yam tsis ua ywj fab ywj fwj li. Ntev mus, qhov ua li no ua rau koj mus deb zuj zus ntawm Vajtswv mus lawm.

To Taub Vajtswv Tus Yeeb Yam thiab Tso Txhua Qhov Kev Nkag Siab Yuam Kev ntawm Vajtswv Rau Ib Sab

Tus Vajtswv uas nej ntseeg tam sim no yog hom Vajtswv dab tsi? Nej puas tau xav txog qhov no dua li thiab? Thaum Nws pom ib tug neeg phem uas tej yam phem, Nws puas ntxub nws thiab? (Ntxub, Nws ntxub kawg.) Nws tus yeeb yam zoo li cas thaum Nws pom cov tib neeg tsis paub dab tsi li ua yuam kev? (Tu siab.) Thaum Nws pom tib neeg nyiag Nws cov khoom fij, Nws tus yeeb yam zoo li cas? (Nws ntxub lawv.) Tag nrho qhov no mas pom tau meej kawg lawm. Thaum Vajtswv pom qee leej tsis meej pem hauv lawv txoj kev ntseeg Nws, tus uas tsis muaj hau kev caum raws qhov tseeb, Vajtswv tus yeeb yam zoo li cas? Nej paub tsis tshua tseeb, puas yog? “Kev tsim meej pem,” yog ib tug yeeb yam, tsis yog ib qhov kev txhaum, los sis nws tsis tub qaug Vajtswv, thiab tib neeg xav tias nws tsis yog ib hom ntawm qhov kev yuam kev loj. Yog li, qhia Kuv seb—ntawm qhov no Vajtswv tus yeeb yam yog dab tsi? (Nws tsis txaus siab hlo los lees paub lawv.) “Kev tsis txaus siab hlo los lees paub”—hom yeeb yam ntawm no yog dab tsi? Nws txhais tau tias Vajtswv saib tsis taus cov tib neeg no thiab ntxub lawv! Txoj hau kev Nws qhuab ntuas cov tib neeg zoo li no yog tsis quav ntsej lawv. Vajtswv txoj kev cem yog muaj lawv xyeeb rau ib sab, tsis cia kom lawm muaj feem koom rau ib qho tes dej num twg li, thiab qhov suav nrog rau tes dej num ntawm kev tig ras to taub, kev paub tseeb, kev qhuab ntuas, thiab kev qhuab qhia huv tib si. Cov tib neeg zoo li no yuav tsis raug suav nyob hauv Vajtswv tes dej num. Vajtswv tus yeeb yam zoo li cas rau cov uas ua rau Nws tus yam ntxwv poob qes thiab ua txhaum rau Nws tej kev cai? Tsis nyiam kiag li! Vajtswv npau taws tshaj plaws rau cov tib neeg uas tsis hloov siab lees txim ntawm kev ua txhaum Nws tus yam ntxwv! “Npau taws” tsis tshaj li ntawm ib qho kev xav, lub siab xav, nws tsis teb rau ib tug yeeb yam uas meej. Txawm li cas los xij, qhov kev xav no—lub siab xav no—yuav coj ib qho tshwm sim rau cov neeg zoo li no: Nws yuav ua kom Vajtswv muaj qhov tsis nyiam kiag li puv nkaus! Qhov tshwm sim tuaj ntawm qhov tsis nyiam kiag li no yog dab tsi? Nws yog tias Vajtswv yuav muab cov tib neeg no xyeeb cia rau ib sab thiab tsis teb lawv rau lub sij hawm tam sim no. Ces Nws yuav tos muab lawv faib tawm “tom qab lub caij nplooj ntoos zeeg.” Qhov no qhia tau dab tsi? Cov tib neeg no puas tseem yuav muaj qhov tshwm sim? Vajtswv tsis xav muab ib qho tshwm sim dab tsi rau cov tib neeg zoo li no li! Yog li ntawd, nws tsis yog qhov ib txwm uas Vajtswv yuav tsis teb cov neeg zoo li no tam sim no lod? (Yog, nws yog qhov zoo li ib txwm.) Cov tib neeg zoo li no tsim nyog npaj ua dab tsi? Lawv tsim nyog npaj tos txais qhov tsis zoo uas tshwm sim tuaj ntawm lawv tus cwj pwm thiab ntawm tej kev coj phem uas lawv tau ua lawm. Nov yog Vajtswv lo lus teb rau ib tug tib neeg zoo li ntawd. Yog li, tam sim no Kuv hais meej rau cov tib neeg zoo li no tias: Tsis txhob tuav rau nej tej kev nkag siab yuam kev ntxiv lawm, thiab tsis txhob xav muaj feem koom rau kev xav ntshaw ntxiv lawm. Vajtswv yuav tsis uv rau tib neeg tas mus li; Nws yuav tsis nyiaj lawv tej kev yuam cai los sis kev tsis mloog lus mus tag ib txhis. Qee leej tib neeg yuav hais tias, “Kuv twb tau pom ob peb leej tib neeg zoo li ntawd lawm thiab, thiab thaum lawv taij thov, lawv hnov raug chwv los ntawm Vajtswv heev, thiab tom qab ntawd lawv thiaj tau quaj tu siab tshaj li. Raws li ib txwm mas lawv yeej muaj kev zoo siab heev; zoo li lawv muaj Vajtswv nyob nrog thiab Vajtswv txoj kev coj qhia nyob nrog lawv.” Tsis txhob hais tawm tej yam tsis muaj qab hau li ntawd! Kua muag iab kua muag daw tsis tau txhais tias ib tug twg raug chwv los ntawm Vajtswv los sis xyiv fab rau Vajtswv txoj kev nyob nrog, es yuav mus hais dab tsi txog ntawm Vajtswv txoj kev coj qhia. Yog tias tib neeg ua rau Vajtswv chim siab, Nws puas tseem yuav coj lawv kev thiab? Muab ua luv luv hais, thaum Vajtswv tau txiav txim siab tshem tawm thiab tso ib tug twg tseg, ces tus tib neeg ntawd qhov tshwm sim twb ploj mus lawm. Txawm tias lawv tej kev xav yuav ntxim nyiam npaum li cas thaum lawv taij thov Vajtswv, los sis lawv muaj kev ntseeg Vajtswv ntau npaum li cas hauv lawv lub siab los xij, nws yuav tsis yog qhov tshwm sim ntxiv lawm. Qhov tseem ceeb yog qhov tias Vajtswv tsis xav tau hom kev ntseeg zoo li no; Nws twb tau tsis lees txais cov tib neeg no lawm. Qhov yuav qhuab ntuas lawv li cas nyob rau yav tom ntej kuj tsis tseem ceeb lawm thiab. Qhov tseem ceeb yog qhov tias kiag thaum cov tib neeg no ua rau Vajtswv chim siab, lawv qhov tshwm sim raug teev cia kiag lawm. Yog tias Vajtswv tau txiav txim siab tsis cawm cov tib neeg zoo li no lawm, ces lawv yuav raug tso tuaj tom qab kom raug rau txim. Nov yog Vajtswv tus yeeb yam.

Txawm Vajtswv lub ntsiab tseeb muaj ib yam uas yog kev hlub, thiab Nws hlub tshua txhua leej thiab txhua tus neeg, tib neeg tau hla dhau thiab tau hnov qab txog qhov tseeb tias Nws lub ntsiab tseeb kuj yog ib yam ntawm lub meej mom thiab. Tias Nws muaj kev hlub tsis tau txhais tias tib neeg yuav muaj peev xwm ua kom tub qaug Nws yam ywj siab hlo, tsis txhib Nws tej kev xav los sis kev ua, tsis yog qhov tseeb tias Nws muaj kev hlub tshua yuav txhais tias Nws tsis muaj cov keeb laj fai ntawm qhov Nws yuav ua rau tib neeg li cas. Vajtswv muaj sia nyob; Nws muaj nyob tiag. Nws tsis yog ib tug roj hmab nyob hauv kev xav hauv nruab siab los sis tsis yog lwm yam khoom. Vim yog Nws muaj nyob, peb yuav tsum ua tib zoo mloog lub suab ntawm Nws lub siab txhua lub sij hawm, ua tib zoo saib rau Nws tus yeeb yam, thiab los to taub txog Nws tej kev xav. Peb yuav tsum tsis txhob siv tib neeg tej kev xav hauv nruab siab los txhais Vajtswv, los sis yuav tsum tsis txhob yuam tib neeg cov kev xav thiab kev ntshaw rau Nws, ua kom Vajtswv coj rau tib neeg hauv ib tug xeeb ceem raws li tib neeg tej kev xav hauv nruab siab. Yog tias koj ua li no, ces koj tab tom ua rau Vajtswv chim siab, sim Vajtswv txoj kev npau taws, thiab twv Nws lub meej mom! Yog li ntawd, kiag thaum nej los to taubtxog qhov teeb meem loj no lawm, Kuv thov kom nej txhua leej thiab txhua tus ceej faj thiab xyuam xim rau nej tej kev ua. Ceev faj thiab xyaum xim rau nej kev hais lus, ib yam nkaus thiab—nrog rau kev nej ua rau Vajtswv, nej yim huab ceev faj thiab xyaum xim npaum li cas, ces yim zoo npaum li ntawd! Thaum koj tsis to taub tias Vajtswv tus yeeb yam yog dab tsi, tseg tsis txhob hais lus ua dog ua dig, tsis txhob ua dog dig hauv koj tej kev ua, thiab tsis txhob liam ub liam no ua dog ua dig. Tseem ceeb tshaj ntawd, tsis txhob muab ib lo lus xaus dab tsi. Tiam sis, koj yuav tsum tos ntsoov thiab nrhiav; cov kev ua no, ib yam nkaus thiab, yog ib qho kev nthuav tawm ntawm kev ntshai Vajtswv thiab zam kev phem. Tseem ceeb tshaj txhua yam huv si, yog tias koj muaj peev xwm ua tau qhov no tiav, thiab tseem ceeb tshaj txhua yam huv si, yog koj muaj tus yeeb yam no, ces Vajtswv yuav tsis liam koj rau koj txoj kev ruam, kev tsis paub dab tsi li, thiab tsis muaj kev to taub txog cov laj thawj nyob tom qab ntawm tej ntawd. Tsim nyog rau, vim rau koj tus yeeb yam ntawm qhov ntshai ua tub qaug Vajtswv, qhov hwm Nws tej kev xav, thiab qhov txhaus siab hlo mloog Nws lus, Vajtswv yuav cim ntsoov koj, coj thiab qhuab qhia koj, los sis uv koj txoj kev tsis paub tab thiab kev tsis paub dab tsi li. Muab hais rov qab, puas tsim nyog koj muaj tus yeeb yam tsis hwm Nws—txiav txim rau Nws raws li qhov kev xav los sis lam tau lam kwv yees thiab txhais Nws cov tswv yim—Vajtswv yuav cem koj, qhuab ntuas koj, thiab haj tseem yuav rau txim rau koj thiab; los sis, tej zaum Nws yuav muab lus ntuas koj thiab. Tej zaum lo lus ntuas no yuav muaj feem ntsig txog koj qhov tshwm sim thiab. Yog li ntawd, Kuv xav hais ib zaug ntxiv tias: Nej txhua tus tsim nyog ceev faj thiab xyuam xim rau txhua yam uas los ntawm Vajtswv los. Tsis txhob hais lus ua dog ua dig, thiab tsis txhob ua lwj ua liam rau ntawm nej cov kev ua. Ua ntej koj hais ib yam dab tsi, koj yuav tsum nres thiab xav: Kuv qhov kev ua no puas ua rau Vajtswv chim siab thiab? Qhov ua li ntawd, kuv puas yog tab tom hwm Vajtswv thiab? Txawm yog tias tej qhov teeb meem me me xwb los, koj yuav tsum xav txog cov lus nug no tso, thiab siv sij hawm kom ntau los xav txog tej no. Yog tias koj muaj peev xwm xyaum ua raws nraim li cov keeb laj fai no rau txhua tus xeeb ceem, hauv txhua yam, txhua lub sij hawm, thiab muab tus yeeb yam tshwj xeeb zoo li ntawm coj los siv thaum koj tsis to taub qee yam, ces Vajtswv yuav ib txwm coj koj kev thiab npaj ib txog kev rau koj los caum raws mus. Tsis hais tib neeg yuav qhia tawm hom zoo li cas li, Vajtswv pom lawv tseeb thiab meej tshaj, thiab Nws yuav muab ib qho kev ntsuas uas raug thiab tsim nyog rau koj tej kev qhia tawm. Tom qab uas koj tau raug qhov kev sim siab ua zaum kawg lawm, Vajtswv yuav muab tag nrho koj tus cwj pwm thiab coj los zuaj zog ua ke tag nrho kom thiaj li txiav txim tau rau koj qhov tshwm sim. Qhov kawg no yuav txhawb txhua tus tib neeg kom mus dhau ntawm qhov tsis muaj ib lo lus nug kiag li lawm. Qhov uas Kuv xav qhia rau nej ntawm no yog li no: Nej txhua qhov kev ua, nej txhua kev nqis tes ua, thiab nej txhua qhov kev xav txiav txim siab rau nej txoj hmoo.

Leej Twg Txiav Txim Rau Tib Neeg Qhov Tshwm Sim?

Muab ib qho teeb meem ntxiv uas tseem ceeb tshaj plaws rau kev sib tham, thiab ntawd yog nej tus yeeb yam rau Vajtswv. Tus yeeb yam no mas tseem ceeb tshaj plaws li! Nws txiav txim tias seb thaum kawg nej puas yuav taug kev mus rau kev puas tsuaj los sis mus rau txoj hau kev kawg uas zoo nkauj uas Vajtswv tau npaj cia rau nej lawm. Nyob rau hauv Tiam Lub Nceeg Vaj, Vajtswv twb yeej tau ua dej num los tau ntau tshaj li nees nkaum xyoo lawm, thiab tej zaum, nees nkaum lub xyoo dhau los no, nyob tob tob rau hauv nej tsis ruaj siab me ntsis tias nej tau ua hauj lwm zoo li cas lawm. Txawm li cas los xij, nyob hauv Vajtswv lub siab, Nws twb tau tsim ib qho teev tseg uas muaj tseeb thiab ncaj ncees txog nej txhua tus lawm. Txij ntua ntawm lub sij hawm uas txhua tus tib neeg pib caum raws Nws thiab tau mloog Nws cov lus qhuab qhia los, maj maj to taub zuj zus txog qhov tseeb, thiab txog ntua rau lub sij hawm txhua tus tib neeg pib ua lawv lub luag hauj lwm tiav, Vajtswv tau khaw ib qhokev teev tseg txog txhua yam ntawm tej tus cwj pwm uas muaj rau txhua leej tib neeg. Thaum tab tom ua lawv cov luag hauj lwm tiav thiab ntsib txhua yam ntawm cov chaw ib puag ncig thiab cov kev sim siab, tib neeg cov yeeb yam yog dab tsi xwb? Lawv ua li cas xwb? Hauv lawv lub siab lawv xav li cas rau Vajtswv xwb? … Vajtswv yeej paub txog txhua yam no; Nws muaj ib qho kev teev tseg txog txhua yam ntawm tej no huv si. Tej zaum, los ntawm nej txoj kev xam pom, tej teeb meem no yuav tsis meej pem. Txawm li cas los xij, los ntawm qhov Vajtswv xam pom, tej no tag nrho puas leej pom tseeb tam li hlaws qe zeb ci, thiab yeej tsis muaj qhov lam tau lam ua ib qho me me kiag li. Nov yog ib qho teeb meem uas muaj feem xyuam ntsig txog rau qhov tshwm sim ntawm txhua tus tib neeg, thiab nphav txog txhua tus tib neeg txoj hmoo thiab kev cia siab rau yav tom ntej ib yam nkaus thiab, thiab ntau tshaj ntawd, nov yog yam uas Vajtswv siv txhua yam ntawm Nws lub zog kawg nkaus; yog li ntawd, Vajtswv yeej yuav tsis muaj hnub tsis quav ntsej txog nws ib qho me me kiag li, los sis Nws yuav tsis nyiaj ib qhov kev tsis xyaum xim kiag li. Vajtswv tab tom tsim ib qho kev teev tseg txog qhov noob neej ua no, sau txhua yam uas tib neeg ua rau hauv qhov caum raws Vajtswv tseg, txij ntua thaum pib mus txog ntua rau thaum xaus. Koj tus yeeb yam rau Nws nyob rau lub sij hawm no txiav txim rau koj txoj hmoo. Qhov no tsis muaj tseeb lod? Tam sim no, koj puas ntseeg tias Vajtswv ncaj ncees thiab? Nws tej kev ua puas tsim nyog thiab? Nej puas tseem muaj lwm qhov kev xav hauv nruab siab txog Vajtswv nyob rau hauv nej lub taub hau lawm thiab? (Tsis muaj lawm.) Ces nej puas yuav hais tias tib neeg qhov tshwm sim yog rau kom Vajtswv txiav txim rau, los sis rau kom tib neeg txiav txim rau lawv tus kheej? (Tej ntawd yog rau kom Vajtswv txiav txim rau.) Leej twg yog tus txiav txiam rau tej ntawd? (Vajtswv.) Nej tsis paub tseeb, puas yog? Cov kwv tij thiab cov muam uas tuaj ntawm Hooj Koos tuaj, hais lus mas—leej twg txiav txim rau lawv? (Tib neeg tus kheej txiav txim rau lawv.) Tib neeg tus kheej txiav txim rau lawv lod? Ces qhov ntawd yuav tsis txhais tau tias tib neeg qhov tshwm sim tsis muaj feem dab tsi ntsig txog rau Vajtswv li? Cov kwv tij thiab cov muam uas tuaj ntawm Kaus Lim Qab Teb tuaj, hais lus mas. (Vajtswv txiav txim rau tib neeg qhov tshwm sim raws txhua yam ntawm lawv tej kev nqis tes ua thiab kev ua, thiab raws nraim nrog rau txoj hau kev uas lawv taug.) Nov yog ib lo lus teb uas pom tau meej heev. Muaj ib qho tseeb ntawm no uas Kuv yuav tsum hais qhia nej txhua tus: Rau ntawm txoj kev ntawm Vajtswv tes dej num rau kev cawm dim, Nws tau teeb tseg ib tug qauv rau tib neeg. Tus qauv no yog tias lawv yuav tsum mloog cov lus ntawm Vajtswv thiab taug mus hauv Vajtswv txoj kev. Nws yog tus qauv no uas siv coj los ntsuas tib neeg qhov tshwm sim. Yog koj xyaum ua raws nraim li Vajtswv tus qauv no, ces koj muaj peev xwm tau txais ib qho tshwm sim uas zoo; yog koj tsis ua, ces koj tsis muaj peev xwm tau txais ib qho tshwm sim uas zoo. Yog li ntawd ces, koj hais tias leej twg yog tus txiav txim rau qhov tshwm sim no? Nws tsis yog Vajtswv tib leeg nkaus xwb uas txiav txim rau nws, tiam sis yog Vajtswv thiab tib neeg ua ke. Qhov no puas yog thiab? (Yog kawg.) Vim li cas? Nws vim yog nws yog Vajtswv tus uas xav muaj feem tshaj plaws hauv tes dej num ntawm tib neeg txoj kev cawm dim thiab npaj ib txoj hau kev kawg uas zoo nkauj rau tib neeg; tib neeg yog cov khoom ntawm Vajtswv tes dej num, thiab qhov tshwm sim no, txoj hau kev kawg no, yog yam uas Vajtswv npaj rau lawv. Yog tias tsis muaj cov khoom rau Nws ua tes dej num rau, ces Nws yeej tsis cheem tsum ua tes dej num no; yog tias Nws tsis ua tes dej num no, ces tib neeg yeej yuav tsis muaj ib lub cib fim los muab tau txoj kev cawm dim. Tib neeg yog cov uas yuav tsum tau cawm, thiab txawm tias kev raug cawm yog ib feem uas nyob ntsiag to ntawm qhov txheej txheem no, nws yog tus yeeb yam ntawm tus uas ua feem no uas txiav txim seb Vajtswv puas yuav ua tau tiav los tsis tiav hauv Nws tes dej num los cawm noob neej. Yog tias tsis yog rau txoj kev coj qhia uas Vajtswv muab rau koj, koj yuav tsis paub txog Nws tus qauv li, los sis koj yuav tsis muaj ib lub hom phiaj li. Yog tias koj tsis muaj tus quav no, lub hom phiaj no, tiam sis koj tseem tsis koom tes, muab coj los xyaum ua, los sis them tus nqi, ces koj yuav tsis tau txais qhov tshwm sim no. Rau qhov laj thawj no, Kuv hais tias ib tug qhov tshwm sim tsis muaj peev xwm muab faib cais tawm ntawm Vajtswv mus, thiab nws kuj tsis muaj peev xwm muab faib cais tawm ntawm tib neeg mus thiab. Yog li ces, tam sim no, nej paub lawm tias leej twg txiav txim rau tib neeg qhov tshwm sim.

—Txoj Lus, Phau 2. Hais Txog Qhov Kev Paub Vajtswv. Yuav Ua Li Cas Paub Tau Vajtswv Tus Yam Ntxwv thiab Qhov Tshwm Sim Uas Nws Tes Dej Num Yuav Ua Kom Tiav

Tib Neeg Pheej Txhais Vajtswv Los ntawm Kev Paub (Nqe lus uas tau xaiv tawm los)

Thaum sib tham txog lub ncauj lus ntawm qhov paub Vajtswv, nej puas pom qee yam? Nej puas pom tias Nws tus yeeb yam niaj hnub nim no tau hloov pauv lawm? Puas yog tias Nws tus yeeb yam rau tib neeg hloov pauv tsis tau li? Nws puas yuav ib txwm nyiaj zoo li no, nthuav Nws txoj kev hlub thiab kev hlub tshua tag nrho mus rau tib neeg yam tsis paub xaus li? Qhov teeb meem no kuj muaj feem xyuam ntsig txog lub ntsiab tseeb ntawm Vajtswv thiab. … Thaum qhov paub kiag tias Vajtswv hlub noob neej, lawv txhais Nws zoo tam li ib lub cim ntawm txoj kev hlub: Lawv ntseeg tias txawm tib neeg ua dab tsi, txawm lawv coj li cas, txawm lawv ua rau Vajtswv li cas, thiab txawm lawv yuav tsis mloog lus npaum li cas, tej no tag nrho yeej tsis yog teeb meem kiag li, vim Vajtswv muaj kuv hlub, thiab Nws txoj kev hlub tsis muaj chaw kawg thiab ntsuas tsis tau; Vajtswv muaj kev hlub, yog li Nws muaj peev xwm nyiaj tib neeg; thiab Vajtswv muaj kev hlub, yog li Nws muaj peev xwm hlub tshua txog tib neeg, hlub tshua txog lawv tej kev tsis paub tab, hlub tshua txog lawv tej kev tsis paub dab tsi li, thiab hlub tshua txog lawv txoj kev tsis mloog lus. Qhov no puas tseeb li ntawd thiab? Rau qee leej tib neeg, thaum lawv paub txog Vajtswv txoj kev siab ntev ib zaug los sis ib ob zaug, lawv yuav saib cov kev paub no tam li cov peev txheej hauv lawv tus kheej txoj kev to taub txog Vajtswv, ntseeg tias Nws yuav ua siab ntev thiab hlub tshua lawv mus ib txhis li, thiab ces, ntawm lawv lub neej, lawv muab qhov kev siab ntev ntawm Vajtswv thiab saib nws tam li tus qauv uas los ntawm qhov Nws ua rau lawv. Kuj tseem muaj qee leej uas, tom qab tau paub txog Vajtswv txoj kev nyiaj ib zaug lawm, ces yeej yuav txhais tias Vajtswv tam li ib tug nyiaj taus mus ib txhis li—thiab hauv lawv lub siab, qhov kev nyiaj no mas tsis muaj chaw xaus, tsis muaj kev pauv, thiab yeej tsis muaj ib qho keeb laj fai kiag li. Cov kev ntseeg zoo li no puas raug thiab? Txhua zaus uas sib tham txog Vajtswv lub ntsiab tseeb los sis Vajtswv tus yam ntxwv, nej mas zoo li tsis paub xav kiag li. Qhov pom nej zoo li no ua rau Kuv nyuaj siab heev. Nej tau hnov ntau qhov tseeb txog Vajtswv lub ntsiab tseeb lawm; nej kuj tau mloog ntau qhov kev sib tham txog Nws tus yam ntxwv lawm thiab. Txawm li cas los xij, hauv nej lub siab, tej teeb meem no thiab qhov tseeb ntawm tej no tsuas yog cov kev cim xeeb uas nco tau raws li kev tshawb xav thiab cov lus sau cia xwb; hauv nej lub neej txhua hnub, yeej tsis muaj nej leej twg muaj cuab kav ntsib los sis pom Vajtswv tus yam ntxwv tias yog dab tsi tiag tiag li. Yog li ntawd, nej txhuas tus puav leej ruam tag rau hauv nej txoj kev ntseeg lawm; nej txhua tus puav leej ntseeg yam qi muag nti, txog rau theem tias nej muaj ib tug yeeb yam tsis hwm Vajtswv thiab muab Nws cheb pov rau ib sab. Qhov muaj hom yeeb yam zoo li no rau Vajtswv yuav coj nej mus rau dab tsi? Nws coj mus rau nej txoj kev muab qhov xaus rau Vajtswv tas li. Kiag thaum nej muaj kev txawj ntse me ntsis lawm, ces nej txawm txaus siab heev, zoo yam li nej tau txais Vajtswv hauv Nws qhov tag nrho lawm. Tom qab ntawd, nej xaus lus tias nov yog qhov Vajtswv zoo li cas, thiab nej tsis cia Nws txav mus los ywj siab. Tsis tas li ntawd, thaum twg los xij uas Vajtswv ua qee yam dab tsi tshiab, nej tsis lees yooj yooj yim tias Nws yog Vajtswv. Muaj ib hnub, thaum Vajtswv hais tias, “Kuv tsis hlub noob neej ntxiv lawm; Kuv yuav tsis nthuav kev hlub tshua rau tib neeg ntxiv lawm; Kuv tsis muaj ib qho kev nyiaj los sis siab ntev rau lawv ntxiv li lawm; Kuv tsuas muaj kev tsis nyiam kiag li puv nkaus thiab kev ntxub tshaj plaws rau lawv xwb,” tej lus hais li no yuav ua rau muaj kev cov nyom tob tob rau hauv tib neeg lub siab. Lawv qee leej tseem yuav hais tias, “Koj tsis yog kuv tus Vajtswv ntxiv lawm; Koj tsis yog tus Vajtswv uas kuv xav caum raws ntxiv lawm. Yog tias qhov no yog yam Koj hais, ces Koj tsis tsim nyog yog kuv tus Vajtswv ntxiv lawm, thiab kuv tsis cheem tsum caum raws Koj ntxiv lawm. Yog tias Koj tsis muab kev hlub tshua, kev hlub, thiab kev nyiaj rau kuv ntxiv lawm, ces kuv yuav tsum tsis caum raws Koj. Yog tias Koj muaj kev nyiaj rau kuv yam tsis paub kawg, siab ntev rau kuv tas li, thiab tso cai rau kuv pom tias Koj yog kev hlub, tias Koj siab ntev, thiab tias Koj muaj kev nyiaj, tsuas yog thaum ntawd xwb ces kuv thiaj li muaj peev xwm caum raws Koj, thiab tuas yog thaum ntawd xwb kuv thiaj li yuav ruaj siab caum raws Koj mus txog rau qhov kawg. Vim yog kuv muaj Koj txoj kev siab ntev thiab kev hlub tshua, kuv txoj kev tsis mloog lus thiab kuv txoj kev yuam cai muaj peev xwm tau txais kev zam txim thiab zam txim yam tsis muaj chaw xaus, thiab kuv muaj peev xwm ua txhaum txhua lub sij hawm thiab txhua qhov chaw, lees txim thiab tau txais kev zam txim txhua lub sij hawm thiab txhua qhov chaw, thiab ua rau Koj chim txhua lub sij hawm thiab txhua qhov chaw. Koj tsis tsim nyog muaj ib qho kev xav los sis muab ib qho xaus rau kuv.” Txawm tsis muaj ib tug ntawm nej cov ko yuav xav txog hom no ntawm qhov teeb meem mus raws tswv yim los sis ua zoo xav los xij, thaum twg los xij uas nej xav kom Vajtswv yog ib yam khoom siv los zam txim rau nej ntawm nej tej kev txhaum los sis ib yam khoom uas siv rau kom tau txais ib txoj hau kev kawg uas zoo nkauj xwb, ces koj twb tau muaj tus Vajtswv uas muaj sia nyob rau hauv kev tawm tsam koj lawm, tam li yog koj tus yeeb ncuab. Nov yog yam uas Kuv pom. Tej zaum koj yuav hais tej yam no tas li tias, “Kuv ntseeg Vajtswv,” “Kuv caum raws qhov tseeb,” “Kuv xav hloov kuv tus yam ntxwv,” “Kuv xav tsoo kom dim ntawm kev tsaus ntuj lub hwj chim,” “Kuv xav ua rau kom tau zoo raws Vajtswv,” “Kuv xav zwm rau Vajtswv,” “Kuv xav coj ncaj ncees rau Vajtswv, thiab ua kuv lub luag hauj lwm kom zoo,” thiab lwm yam ntxiv. Txawm li cas los xij, txawm koj cov lus yuav mloog tau qab zib npaum li cas, txawm koj yuav paub kev tshawb xav npaum li cas, thiab txawm txoj kev tshawb xav yuav zoo los sis muaj meej mom npaum li cas los xij, qhov tseeb ntawm qhov teeb meem yog tam sim no muaj nej ntau leej twb tau kawm paub lawm txog yuav siv cov kev cai tswj, kev qhuab qhia, kev tshawb xav uas koj tau paub zoo coj los teeb tsa qhov xaus rau Vajtswv, yog li ntawd thiaj li tau muab Nws tso rau txoj kev tawm tsam koj tus kheej. Txawm koj muaj kev paub zoo txog cov npe ntawv thiab tej kev qhuab qhia los xij, koj tseem tsis tau paub qhov tseeb txog qhov tiag ntawm qhov tseeb, yog li nawd mas nws thiaj li yog ib yam nyuaj heev rau koj mus txav kom ze rau Vajtswv, mus paub txog Nws, thiab mus to taub txog Nws. Qhov no mas ntxim tu siab kawg!

Vajtswv Tus Yeeb Yam Rau Cov Khiav Mus Thaum Tseem Ua Nws Tes Dej Num

Muaj cov tib neeg zoo li no txhua qhov chaw: Tom qab lawv tau ruaj siab txog Vajtswv txoj kev lawm, vim ntau qhov laj thawj, lawv ncaim mus yam ntsiag to, yam tsis hais ib lo lus tias sib ncaim li, mus lawm ploj ntais thiab ua dab tsi los xij raws li lawv lub siab ntshaw. Nyob rau tam sim no, we yuav tsis tham txog cov laj thawj uas cov tib neeg no ncaim mus; peb yuav xub los saib txog Vajtswv tus yeeb yam uas muaj rau hom tib neeg no. Nws tseeb heev. Kiag thaum lub sij hawm cov tib neeg no ncaim mus, hauv Vajtswv ob lub qhov muag, ncua sij hawm ntawm lawv txoj kev ntseeg tau tag mus lawm. Nws tsis yog tus tib neeg uas xaus qhov no, tias sis yog Vajtswv. Qhov tus tib neeg no ncaim Vajtswv mus txhais tau tias lawv twb tsis txais yuav Vajtswv lawm, tias lawv tsis xav tau Nws ntxiv lawm, thiab tias lawv tsis lees txais Vajtswv txoj kev cawm dim ntxiv lawm. Vim cov tib neeg zoo li no tsis xav tau Vajtswv, Nws puas tseem muaj peev xwm xav tau lawv? Ntau tshaj ntawd, thaum cov tib neeg zoo li no muaj hom yeeb yam no, txoj kev xam pom no, thiab muaj kev txiav txim siab ncaim Vajtswv mus, lawv tau ua rau Vajtswv tus yam ntxwv poob qes lawm. Qhov no tsis hais txog qhov tseeb tias tej zaum lawv tsis tau npau taws thiab tsis tau foom lus phem rau Vajtswv, tsis hais txog qhov tseeb tias tej zaum lawv tsis tau koom nrog ib qho phem tshaj plaws los sis muaj tus cwj pwm txais yuav tsis tau, thiab tsis hais txog qhov tseeb tias cov tib neeg no tab tom xav tias, “Yog tias muaj ib hnub thaum kuv muaj kuv txoj kev lom zem nyob rau sab nraud txaus nkaus lawm, los sis thaum kuv tseem cheem tsum Vajtswv rau qee yam, kuv mam rov qab los. Los sis yog tias Vajtswv hu kuv, kuv mam rov qab los,” los sis lawv hais tias, “Thaum kuv raug mob nyob rau sab nraud, los sis thaum kuv pom tias lub ntiaj teb sab nraud tsaus ntuj nti thiab lim hiam dhau heev lawm thiab kuv tsis xav mus nrog cov coob lawm, kuv mam rov qab los cuag Vajtswv.” Txawm tias cov tib neeg no twb tau suav ntsoov rau hauv lawv lub siab lawm tias yog thaum twg kiag lawv mam rov qab los, thiab txawm tias lawv twb tau sim cia qhov rooj qheb lug rau lawv kev rov qab los, los lawv tsis paub tias txawm lawv ntseeg dab tsi los sis lawv npaj li cas los xij, qhov no txhua yam tsuas yog txoj kev xav ntshaw xwb. Lawv qhov kev yuam kev loj tshaj plaws yog kev tsis paub meej tias lawv txoj kev ntshaw xav khiav mus ntawd ua rau Vajtswv xav li cas. Kiag thaum lub sij hawm lawv txiav txim siab khiav tawm ntawm Vajtswv mus, Nws tau tso lawv tseg tag nrho lawm; txog thaum ntawd, Nws twb tau txiav txim rau qhov tshwm sim ntawm tus tib neeg zoo li no nyob hauv Nws siab lawm. Qhov qhov tshwm sim ntawd yog dab tsi? Nws puas yog tias tus tib neeg no yuav yog ib tug ntawm cov nas tsuag, thiab yog li ntawd yuav puas ntsuaj nrog lawv mus. Yog li ntawd, tib neeg thiaj li pom hom xwm txheej li no tas li: Qee leej tso Vajtswv tseg, tiam sis tsis tau txais ib qho kev rau txim li. Vajtswv ua hauj lwm raws nraim Nws tus kheej cov keeb laj fai, qee yam muaj peev xwm pom tau, hos lwm yam tsuas nyob hauv Vajtswv siab xwb, yog li ntawd tib neeg thiaj tsis muaj peev xwm pom qhov kawg tau. Feem uas tib neeg pom tsis cheem tsum yuav yog sab tseeb ntawm cov khoom, tiam sis lwm sab—sab uas koj tsis pom—muaj qhov tseeb ntawm Vajtswv txoj kev xav thiab qhov xaus.

Cov Tib Neeg Khiav Tawm Thaum Tseem Ua Vajtswv Tes Dej Num Yog Cov Uas Tso Txoj Kev Tseeb Tseg

Vim li cas Vajtswv thiaj li muab txoj kev rau txim hnyav rau cov tib neeg uas khiav tawm rau thaum Nws ua hauj lwm ntawd? Vim li cas Nws thiaj li chim siab rau lawv heev? Ua ntej tshaj plaws txhua yam, peb paub tias Vajtswv tus yam ntxwv mas muaj hwj chim tshaj thiab muaj kev npau taws; Nws tsis yog ib tug yaj uas raug ib tug twg tua, haj yam tsis yog ib tug roj hmab uas raug tswj hwm los ntawm tib neeg raws li qhov lawv xav tau. Nws kuj tseem tsis yog ib ntwg cua khoob lug uas raug txib mus rau ub rau no. Yog koj ntseeg tiag tias Vajtswv muaj nyob, ces koj tsim nyog muaj ib lub siab ntshai Vajtswv, thiab koj tsim nyog paub tias Nws lub ntsiab tseeb tsis yog ib lub uas raug ua kom chim siab. Qhov kev chim siab no tej zaum chim los ntawm ib lo lus, los sis tej zaum ib qho kev xav, los sis tej zaum qee hom ntawm tus cwj pwm uas phem tshaj plaws, los sis tej zaum los ntawm ib tug cwj pwm tsis phem heev, los sis tus cwj pwm uas txais yuav tau hauv ob lub qhov muag thiab tej cwj pwm coj zoo ntawm tib neeg; los sis, tej zaum raug ntxias los ntawm tej kev qhuab qhia los sis kev tshawb xav. Txawm li cas los xij, kiag thaum koj ua rau Vajtswv chim siab, ces koj lub cib fim tau ploj mus lawm, thiab koj hnub kawg tau los txog lawm. Nov yog ib qho phem kawg li! Yog koj tsis to taub tias Vajtswv yuav tsum tsis txhob raug ua kom tub qaug, ces tej zaum koj yuav tsis ntshai Nws, thiab tej zaum koj pheej niaj hnub ua tub qaug Nws tas zog. Yog koj tsis paub tias yuav ntshai Vajtswv li cas, ces koj tsis muaj cuab kav ntshai Vajtswv, thiab koj yuav tsis paub muab koj tus kheej tso rau txoj kev taug hauv Vajtswv txoj kev—ntshai Vajtswv thiab zam kev phem. Thaum koj paub lawm, thiab paub zoo tias Vajtswv tsis tsim nyog raug ua kom tub qaug, koj yuav paub tias ntshai Vajtswv thiab zam kev phem yog dab tsi.

Qhov taug kev hauv txoj kev ntshai Vajtswv thiab zam kev phem tsis cheem tsum tias koj yuav paub txog qhov tseeb ntau npaum li cas, koj tau ntsib cov kev sim siab ntau npaum li cas, los sis koj tau txais kev qhuab ntuas ntau npaum li cas lawm. Tiam sis, nws nyob ntawm hom yeeb yam uas koj muaj rau Vajtswv nyob hauv koj lub siab, thiab koj nthuav tawm lub ntsiab tseeb dab tsi xwb. Tib neeg cov ntsiab tseeb thiab lawv cov yeeb yam—tej no mas tseem ceeb tshaj, tseem ceeb tshaj plaws. Rau cov uas tau tso tseg thiab ncaim ntawm Vajtswv mus lawm, lawv cov yeeb yam saib tsis tau Nws thiab lawv lub siab uas ntxub qhov tseeb twb tau ua rau Vajtswv tus yam ntxwv poob qes lawm, yog li raws li Nws txhawj xeeb, lawv yuav tsis tau txais kev zam txim lawm. Lawv tau paub txog Vajtswv txoj kev muaj nyob, tau raug qhia txog tej xov xwm tias Nws twb tau los txog lawm, thiab haj tseem tau ntsib Vajtswv tes dej num tshiab lawm thiab. Lawv qhov kev ncaim mus tsis yog ib qho xwm txheej ntawm kev raug ntxias los sis kev ruam, haj yam tsis yog lawv raug yuam kom ncaim mus. Tiam sis, lawv tau ua zoo xaiv lawm, thiab ua twb zoo xav meej lawm, mam ncaim Vajtswv mus. Lawv qhov kev ncaim mus tsis yog ib qho xwm txheej ntawm kev poob zoo, los sis tsis yog lawv raug ntiab tawm. Yog li ntawd, hauv Vajtswv ob lub qhov muag, lawv tsis yog cov me nyuam yaj uas yuam kev ntawm pab yaj mus, tsis tas yuav hais txog cov tub loj leeb uas tau yuam kev kiag li. Lawv tau ncaim mus yam tsis muaj kev rau txim—thiab ib tug yam ntxwv zoo li ntawd, ib qho xwm txheej zoo li ntawd, ua rau Vajtswv tus yam ntxwv poob qes, thiab ntawm qhov kev poob qes no Nws thiaj tau muab qhov tshwm sim uas tsis muaj kev cia siab rau lawv. Hom kev tshwm sim no tsis txaus ntshai lod? Yog li ntawd, yog tias tib neeg tsis paub Vajtswv, lawv muaj peev xwm ua tub qaug Nws tau. Qhov no tsis yog teeb meem me me kiag li! Yog tias tib neeg tsis mob siab coj raws li Vajtswv tus yeeb yam tiag tiag, thiab tseem ntseeg tias Nws tos ntsoov rau lawv qhov rov qab los vim lawv yog qee tus me nyuam yaj uas tau ploj lawm thiab Nws tseem tos ntsoov rau lawv kom muaj ib qho kev hloov pauv ntawm lub siab, ces lawv yeej nyob tsis deb ntawm lawv hnub uas raug rau txim kiag li. Vajtswv yuav tsis lam tsis lees txais yuav lawv xwb—vim qhov no yog zaum ob uas ua rau Nws tus yam ntxwv poob qes, qhov xwm txheej yog txhua yam ua phem tshaj dua qub lawm! Cov tib neeg cov yeeb yam uas tsis hwm no tau ua txhaum rau Vajtswv tej kev cai lawm. Nws puas tseem lees txais lawv thiab? Hauv Nws lub siab, Vajtswv cov keeb laj fai txog qhov teeb meem no yog qhov hais tias qee leej tau txais qhov tseeb uas yog txoj kev tseeb lawm, tiam sis tseem muaj peev xwm tsis txais yuav Vajtswv yam zoo siab hlo thiab nrog ib lub siab xav meej thiab tawm ntawm Vajtswv mus, ces Nws yuav thaiv txoj kev rau ib tug tib neeg zoo li ntawd txoj kev cawm dim, thiab rau tus tib neeg no, lub rooj vag mus rau lub nceeg vaj yuav raug kaw. Thaum tus tib neeg no los khob ib zaug ntxiv, Vajtswv yuav tsis qheb qhov rooj; yuav kaw mus tas ib txhis rau tus tib neeg no. Tej zaum nej qee leej twb tau nyeem zaj dab neeg txog Mauxe uas nyob hauv phau Vajluskub lawm. Tom qab Mauxe raug tsim tsa los ntawm Vajtswv lawm, 250 tus thawj coj tau nthuav tawm lawv tej kev tsis mloog lus rau Mauxe vim yog nws cov kev ua thiab ntau qhov laj thawj. Lawv tsis kam zwm rau leej twg? Nws tsis yog Mauxe. Lawv tsis kam zwm rau Vajtswv tej kev npaj; lawv tsis kam zwm rau Vajtswv tes dej num rau qhov teeb meem no. Lawv hais raws li nram qab no: “Nej muab ntau rau nej dhau heev lawm, pom hais tias tag nrho pab ntseeg yeej dawb huv, lawv txhua tus, thiab Yehauvas nyob nrog lawv.” Los ntawm tib neeg txoj kev xam pom, tej lus no thiab tej kab lus no puas txhaum loj heev thiab? Tej ntawd tsis txhaum loj heev. Tsawg kawg nkaus, lub ntsiab ncaj qha ntawm cov lus no tsis txhaum loj. Hauv sab kev cai lij choj, lawv tsis tau yuam ib txoj kev cai dab tsi li, vim nyob rau ntawm qhov ntiav ntiav, qhov no tsis yog hom lus los sis cov lus phem, nws haj yam muaj tej tswv yim tuam mom tsawg. Tej no tsuas yog tej sob lus uas siv mus los xwb, tsis muaj dab tsi ntau tshaj ntawd. Vim li cas cov lus no thiaj li muaj peev xwm ua rau Vajtswv npau taws? Nws vim yog cov lus no tsis yog hais rau tib neeg, tiam sis yog hais rau Vajtswv. Tus yeeb yam thiab tus yam ntxwv uas nthuav tawm los ntawm tej no yog kiag yam ua rau kom Vajtswv tus yam ntxwv poob qes, thiab tej ntawd tub qaug Vajtswv tus yam ntxwv uas yuav tsum tsis txhob raug ua kom tub qaug. Peb txhua tus yeej paub tias qhov tshwm sim ntawm cov thawj coj no yog dab tsi nyob rau thaum kawg lawm. Hais txog cov tib neeg uas tau tso Vajtswv tseg lawm, lawv txoj kev xam pom yog dab tsi? Lawv tus yeeb yam yog dab tsi? Thiab vim li cas lawv txoj kev xam pom thiab tus yeeb yam ho ua rau Vajtswv ua zoo li ntawd rau lawv? Qhov laj thawj ces yog tias txawm lawv paub tseeb tias Nws yog Vajtswv los, lawv haj tseem xaiv kev ntxeev siab rau Nws thiab, thiab vim qhov no thiaj li yog qhov vim li cas lawv thiaj li tsis muaj hwv tsam tau txais kev cawm dim lawm. Raws li sau cia rau hauv phau Vajluskub, “Vim yog hais tias peb txhob txwm ua txhaum tom qab uas peb twb tau txais qhov kev paub txog qhov tseeb lawm, ces yuav tsis tshuav dab tsi theej txhoj tau rau tej kev txhaum lawm” (Hnpl 10:26). Tam sim no nej puas tau muaj kev to taub tseeb txog qhov teeb meem no thiab?

Tib Neeg Txoj Hmoo Raug Txiav Txim Siab Rau los ntawm Lawv Cov Yeeb Yam Rau Vajtswv

Vajtswv yog ib tug Vajtswv uas muaj sia nyob, thiab zoo ib yam li cov tib neeg uas coj tsis sib thooj hauv cov xwm txheej tsis sib thooj, Nws tus yeeb yam rau cov cwj pwm no mas tsis sib thooj vim yog Nws tsis yog ib tug roj hmab los sis tsis yog ib ntwg cua uas khoob lug. Qhov ua kom paub Vajtswv tus yeeb yam yog ib ib txoj kev caum raws uas yeej tsim nyog rau noob neej lawm. Tib neeg tsim nyog kawm paub, los ntawm qhov paub Vajtswv tus yeeb yam, seb lawv muaj peev xwm txais tau kev txawj ntse txog Vajtswv tus yam ntxwv thiab los to taub txog Nws lub siab ib qho me ntsis li cas. Thaum koj maj mam los to taub txog Vajtswv lub siab zuj zus, koj yuav tsis hnov tias kev ntshai Nws thiab zam kev phem yog ib yam uas ua kom tiav tau nyuab. Ntau tshaj ntawd, thaum koj to taub Vajtswv lawm, koj yuav tsis tshua teeb tsa qhov xaus rau Nws lawm. Kiag thaum koj tau tseg qhov teeb tsa qhov xaus rau Vajtswv lawm, koj yuav ua tub qaug rau Nws tsawg lawm, thiab yam koj tsis paub txog, Vajtswv yuav coj koj los txais kev txawj ntse ntawm Nws; qhov no yuav ua rau koj lub siab muaj kev hwm Nws puv nkaus. Tom qab ntawd koj yuav tseg kiag qhov txhais Vajtswv los ntawm tej lus qhuab qhia, cov npe ntawv, thiab cov kev tshawb xav uas koj paub zoo. Tiam sis, los ntawm qhov nrhiav Vajtswv tej kev xav hauv txhua yam tas li, koj yuav cia li rais los ua ib tug tib neeg uas ua raws Vajtswv lub siab yam tsis nco qab hlo li.

Vajtswv tes dej num mas ntsia tsis pom thiab tuav tsis tau los ntawm tib neeg, tiam sis raws li Nws txhawj xeeb, cov kev ua ntawm txhua leej thiab txhua tus tib neeg—nrog rau lawv tus yeeb yam rau Nws—mas nkag siab tsis tau rau Vajtswv, tiam sis kuj pom tau rau Nws thiab. Nov yog qee yam uas txhua tus tsim nyog paub thiab paub kom meej. Tej zaum koj yuav nug koj tus kheej tas li tias, “Vajtswv puas paub tias kuv tab tom ua dab tsi rau ntawm no? Nws puas paub tias tam sim no kuv tab tom xav txog dab tsi? Tej zaum Nws paub, thiab tej zaum Nws tsis paub.” Yog tias koj txais yuav hom kev xam pom no, caum raws thiab ntseeg Vajtswv tiam sis tseem tsis ntseeg Nws tes dej num thiab Nws qhov kev muaj nyob, ces sai sai no los sis tsis ntev no yuav muaj ib hnub thaum koj yuav ua rau Nws txoj kev chim siab sawv tuaj, vim koj tab tom khiav mus nyob rau ntawm ntug ntawm ib txoj kev phom sij. Kuv tau pom cov tib neeg uas ntseeg Vajtswv los lawm ntau lub xyoo, tiam sis tseem tsis tau txais qhov tseeb qhov muaj tiag li, haj yam tsis to taub txog Vajtswv txoj kev xav li thiab. Cov tib neeg no tsis muaj kev nce qib hauv lawv lub neej thiab cov yeeb yam, tsuas coj tej kev qhuab qhia ntiav tshaj plaws xwb. Qhov no vim yog cov tib neeg no tsis tau muab Vajtswv cov lus los ua neej kiag, thiab lawv tsis tau ntsib thiab lees txais Nws qhov kev muaj nyob. Koj puas xav tias thaum pom kiag cov tib neeg no lawm, Vajtswv muaj kev lom zem puv npo thiab? Lawv puas nplig Nws thiab? Yog li ntawd, nws yog qhov tib neeg ntseeg Vajtswv li cas uas txiav txim siab rau lawv txoj hmoo. Hais txog qhov seb tib neeg nrhiav thiab tib neeg los cuag Vajtswv li cas ntawd, tib neeg cov yeeb yam yog yam tseem ceeb ua ntej tshaj. Tsis txhob saib Vajtswv zoo yam li ib ntwg cua uas khoob lug uas mus mus los los rau tom koj xwb qwb xwb; ib txwm xav txog tus Vajtswv uas koj ntseeg tam li ib tug Vajtswv uas muaj sia nyob, ib tug Vajtswv muaj tiag. Nws tsis yog zaum saum lub ceeb tsheej ntuj thib peb tsis ua ib yam dab tsi li. Tiam sis, Nws yeej saib ntsoov rau txhua tus tib neeg lus siab tas li, soj ntsuam ntsoov seb koj tab tom ua dab tsi, saib ntsoov koj txhua lo lus me me thiab kev ua me me, saib ntsoov seb koj coj li cas thiab ntsia seb koj tus yeeb yam rau Nws yog dab tsi. Txawm tias koj txaus siab hlo muaj koj tus kheej rau Vajtswv los tsis txaus los xij, tag nrho koj tus cwj pwm thiab koj qhov kev xav tob tob thiab cov tswv yim yeej nyob qhib lug rau ntawm Nws xub ntiag thiab raug ntsia ntsoov los ntawm Nws. Vim koj tus cwj pwm, vim koj tej kev ua, thiab vim koj tus yeeb yam rau Nws, Vajtswv txoj kev xav txog koj thiab Nws tus yeeb yam rau koj mas hloov pauv tas li. Kuv xav muab qee qhov lus taw qhia rau qee leej tib neeg: Tsis txhob muab nej tus kheej tso zoo li cov me nyuam mos liab rau hauv Vajtswv ob txhais tes, zoo tam li tias Nws yuav hwm koj tseg, zoo tam li tias Nws tsis muaj peev xwm tso koj tseg, thiab zoo tam li tias Nws tus yeeb yam rau koj raug muab cog ruaj thiab tsis muaj peev xwm hloov pauv tau li, thiab Kuv qhia koj tias kom tseg qhov pheej ua npau suav! Vajtswv mas ncaj ncees hauv Nws txoj kev coj rau txhua leej thiab txhua tus, thiab Nws kub siab lug ua rau hauv Nws txoj ua tes dej num ntawm kev kov yeej thiav kev cawm tib neeg. Qhov no yog Nws txoj kev cawm. Nws ua tiag tiag ua rau txhua tus tib neeg, thiab tsis zoo yam li ua si nrog ib tug tsiaj. Vajtswv txoj kev hlub rau tib neeg tsis yog hom kev ua raws siab nyiam los sis ua kom puas tsuaj, los sis Nws txoj kev hlub tshua thiab kev nyiaj rau noob neej yog yam tsis txaus siab los sis tsis mob siab. Txawv ntawm qhov ntawd lawm, Vajtswv txoj kev hlub rau tib neeg muaj feem xyuam ntsig txog kev saib xyuas kom muaj nuj nqis, kev khuv leej, thib kev saib taus txoj sia; Nws txoj kev hlub tshua thiab kev nyiaj qhia txog Nws qhov kev ntshaw ntawm tej ntawd, thiab yog yam uas tib neeg cheem tsum thiaj li muaj sia nyob. Vatswv muaj sia nyob, thiab Vajtswv yeej muaj nyob tiag; Nws tus yeeb yam rau noob neej yeej muaj keeb laj fai, tsis yog ib pawg ntawm cov kev cai ua dog ua dig, thiab nws muaj peev xwm hloov pauv tau. Nws tej kev xav rau tib neeg mas maj maj hloov thiab hloov pauv nrog sij hawm, raws nrog rau tej xwm txheej uas tshwm sim tuaj, thiab nrog rau tus yeeb yam ntawm txhua leej thiab txhua tus tib neeg. Yog li ntawd, koj tsim nyog paub hauv koj lub siab kom meej tseeb tias lub ntsiab tseeb ntawm Vajtswv mas tsis hloov pauv tsis tau, thiab tias Nws tus yam ntxwv yuav tshwm tuaj rau cov sij hawm tsis sib thooj thiab cov ntsiab tsis sib thooj. Tej zaum koj tsis xav tias qhov no yog ib qho teeb meem loj, thiab tej zaum koj yuav siv koj tus kheej cov kev xav phem coj los xav hauv nruab siab seb Vajtswv tsim nyog ua tej ntawd li cas. Txawm li cas los xij, muaj ntau zaus thaum qhov txawv deb heev ntawm koj txoj kev xam pom ho yog qhov tseeb, thiab los ntawm qhov siv koj tus kheej cov kev xav phem los ntsuas Vajtswv ces, koj twb tau ua rau Nws chim siab lawm. Qhov no vim yog Vajtswv tsis ua hauj lwm raws li txoj kev uas koj xav tias Nws ua, los sis Nws yuav ua qhov no raws li qhov koj hais tias Nws yuav ua. Yog li ntawd, Kuv hais rau koj tias kom xyuam xim thiab ceev faj hauv koj txoj kev ua txhua yam ib ncig ntawm koj, thiab kawm paub los caum raws qhov keeb laj fai ntawm qhov taug kev hauv Vajtswv txoj kev hauv txhua yam, uas yog kom ntshai Vajtswv thiab zam kev phem. Koj yuav tsum txhim kho kom muaj ib txoj kev to taub ruaj khov thaum hais txog ntawm cov teeb meem ntawm Vajtswv txoj kev xav thiab Vajtswv tus yeeb yam, koj yuav tsum nrhiav cov neeg uas paub qhia los tham txog cov teeb meem no rau koj, thiab koj yuav tsum nrhiav yam kub siab lug. Tsis txhob saib Vajtswv ntawm koj txoj kev ntseeg tam li ib tug roj hmab—txiav txim rau Nws raws siab nyiam, lam tau lam muab qhov xaus rau Nws, thiab tsis saib Nws nrog rau txoj kev hwm uas Nws tsim nyog tau txais. Thaum Vajtswv tab tom coj kev cawm dim los rau koj thiab tab tom txiav txim rau koj qhov tshwm sim, tej zaum Nws yuav muab kev hlub tshua, los sis kev nyiaj, los sis kev txiav txim thiab kev qhuab ntuas rau koj, tiam sis li cas los xij, Nws tus yeeb yam rau koj mas hloov pauv. Nws yog nyob raws rau ntawm koj tus kheej tus yeeb yam rau Nws xwb, thiab koj txoj kev to taub txog Nws. Tsis txhob cia ib yam ntawm koj txoj kev txawj ntse los sis kev to taubtxog Vajtswv ua tus txhais Nws hauv qhov tsis muaj chaw xaus. Tsis txhob ntseeg ib tug Vajtswv ua tuag lawm; ntseeg Tus uas muaj sia nyob xwb. Nco ntsoov qhov no! Txawm tias Kuv tau sib tham txog qee qhov tseeb rau ntawm no lawm—qhov tseeb uas nej cheem tsum hnov—hauv qhov kaj ntawm nej tus yam ntxwv tam sim no thiab tus yeeb yam tam sim no, Kuv yuav tsis cheem tsum dab tsi ntawm nej tshaj no nyob rau lub sij hawm no lawm, kom thiaj tsis rub nej tej kev rau siab. Qhov ua li ntawd tej zaum yuav ua rau nej lub siab muaj qhov ntxias thiab ua rau nej chim siab rau Vajtswv heev. Tiam sis, Kuv cia siab tias nej yuav muaj peev xwm siv txoj kev hlub rau Vajtswv uas nej muaj nyob hauv nej lub siab thiab muaj ib tug yeeb yam hwm Vajtswv thaum taug txoj kev uas nyob tom ntej. Tsis txhob ua tsis meej pem rau qhov teeb meem ntawm qhov ntseeg Vajtswv li cas; saib nws kom zoo tam li cov teeb meem uas loj tshaj plaws. Muab nws tso rau hauv koj lub siab, muab nws coj los xyaum ua, thiab muab nws txuas nrog rau lub neej tiag; tsis txhob tsuas ua ntawm lub qhov ncauj xwb—vim qhov no yog ib qho teeb meem ntawm kev ciaj thiab kev tuag, thiab ib yam uas yuav txiav txim rau koj txoj hmoo. Tsis txhob saib nws zoo tam li ib qho kev tso dag tso luag los sis cov me nyuam yaus tej khoom ua si xwb! Tom qab qhov qhia cov lus no rau nej hnub no tag lawm, Kuv xav paub tias nej muaj kev to taub nyob hauv lub siab ntau npaum li cas. Puas muaj lus nug dab tsi uas nej xav nug txog yam uas Kuv tau hais nyob rau hnub no?

Txawm tias cov ncauj lus no me ntsis tshiab, thiab me ntsis raug tshem tawm ntawm nej tej kev xam pom, tawm ntawm nej tej kev caum raws li ib txwm muaj, thiab yam uas nej pheej mob siab rau lawm los xij, Kuv xav tias kiag thaum tej ntawd tau raug sib qhia los ntawm nej tau ib ntus, nej yuav tsim muaj ib txoj kev to taub uas ib txwm muaj txog txhua yam uas Kuv hais nyob rau ntawm no. Txhua cov ncauj lus no mas tshiab heev, thiab yog cov ncauj lus uas nej yeej tsis tau xav txog ua ntej kiag li, yog li txawm li cas los xij Kuv cia siab tias cov ncauj lus no yuav tsis ua lub nra ntxiv rau nej. Kuv tsis yog hais cov lus hnub no los hem nej, los sis Kuv tsis yog lawv zoo tam li ib txoj kev los rhuav tshem nej; tiam sis, Kuv lub hom phiaj yog los pab nej kom to taub qhov tseeb tiag txog qhov tseeb. Vim yog ib tug yam ntxwv tseeb ntawm qhov teeb meem uas muaj nyob rau ntawm noob neej thiab Vajtswv, txawm tib neeg ntseeg Vajtswv, lawv thiaj li tsis to taub Nws los sis paub Nws tus yeeb yam. Tib neeg kuj tseem tsis mob siab rau hauv lawv txoj kev txhawj xeeb txog Vajtswv. Tiam sis, lawv tau ntseeg thiab ua neej yam dig muag ntsuav, thiab ua dog ua dig hauv lawv txoj kev txawj ntse thiab kev to taub txog Vajtswv. Yog li ntawd Kuv thiaj li hnov tias cheem tsum muab cov teeb meem no coj los hais kom meej rau nej, thiab pab nej kom to taub tias hom Vajtswv twg uas yog tus Vajtswv uas nej ntseeg, thiab Nws tab tom xav txog dab tsi, Nws tus yeeb yam yog dab tsi hauv Nws txoj coj rau ntau hom tib neeg, nej nyob deb ntawm kev ua kom tiav raws Nws tej kev cheem tsum npaum li cas, thiab qhov sib txawv ntawm nej tej kev ua thiab tus qauv Nws uas cheem tsum ntawd ho loj npaum li cas. Lub hom phiaj ntawm qhov qhia tej no rau nej yog los muab ib tug pas ntsuas rau nej kom tau los ntsuas nej tus kheej, thiab kom nej thiaj li yuav paub tias txoj kev coj nej mus ntawd yuav coj mus rau qhov twg, yam nej tsis tau txais ntawm txoj kev no yog dab tsi, thiab qhov twg uas nej tsis muaj feem xyuam koom nrog rau. Thaum tab tom sib tham rau ntawm nej tus kheej, feem ntau nej hais txog cov ncauj lus uas ib txwm sib tham sib qhia uas muaj ciaj ciam nqaim nqaim thiab ntiav ntiav xwb. Muaj ib ntu sib nrug deb, ib qho khoob, ntawm yam uas nej sib tham no thiab Vajtswv tej kev xav, ntawm nej cov lus sib tham thiab tus ciaj ciam thiab tus qauv ntawm Vajtswv tej kev cheem tsum. Qhov ua li no mus ntxiv yuav ua rau nej ncaim deb zuj zus ntawm Vajtswv txoj kev mus lawm. Nej tsuas tab tom siv Vajtswv cov lus hais tawm tam sim no thiab muab lawv hloov mus ua cov khoom ntawm kev pe hawm, thiab saib lawv tam li cov kab ke thiab cov kev cai tswj. Ntawd yog txhua yam uas nej ua! Hauv qhov tseeb tiag, Vajtswv yeej tsis muaj chaw nyob hauv nej lub siab li, thiab Nws yeej tsis txeev tau txais nej lub siab kiag li. Qee leej tib neeg xav tias qhov paub Vajtswv mas nyuaj heev, thiab qhov no yog qhov tseeb. Nws nyuaj heev li. Yog tias tib neeg raug tsim los ua lawv lub luag hauj lwm thiab ua ntau yam kom tiav rau sab nraud, thiab ua dej num hnyav, ces lawv yuav xav tias qhov ntseeg Vajtwv mas yooj yim heev, vim yog txhua yam ntawd nyob hauv tus ciaj ciam ntawm tib neeg rab peev xwm. Txawm li cas los xij, lub sij hawm thaum lub ncauj lus hloov mus rau Vajtswv tej kev xav thiab Nws tus yeeb yam rau tib neeg lawm, ces los ntawm txhua leej txoj kev xam pom, txhua yam kuj yuav nyuaj me ntsis tuaj. Qhov ntawd vim yog tias qhov no muaj feem xyuam koom nrog rau tib neeg txoj kev to taub txog qhov tseeb thiab lawv txoj kev to taub qhov tseeb tiag, yog li tseeb tiag yuav muaj ib theem uas nyuaj tuaj. Txawm li cas los xij, kiag thaum koj mus dhau thawj lub qhov rooj thiab pib tau txais kev to taub qhov tseeb lawm ces, txhua yam yuav maj mam yooj yim zuj zus tuaj.

Qhov Chaw Pib rau Kev Ntshai Vajtswv Yog Saib Nws Kom Zoo Li Vajtswv

Tsis ntev dhau los no, qee leej tau nug ib lo lus nug tias: Yog ua cas txawm peb paub Vajtswv zoo dua Yauj los, peb tseem tsis muaj peev xwm hwm Nws tau thiab? Peb twb tau tham txog qhov teeb meem no ua ntej me ntsis lawm. Tseeb tiag peb tau sib thaum txog lub ntsiab tseeb ntawm lo lus nug no ua ntej lawm, thiab, uas yog qhov tseeb tias txawm tias Yauj tsis paub Vajtswv nyob rau thaum ntawd los, nws tseem saib Nws zoo tam li Vajtswv thiab saib Nws tam li tus Tswv ntawm lub ntuj thiab lub ntiaj teb thiab tag nrho txhua yam. Yauj tsis xav tias Vajtswv yog ib tug yeeb ncuab; tiam sis, nws pe hawm Nws zoo tam li tus Tswv Tsim ntawm txhua yam. Vim li cas tib neeg niaj hnub nim no tawm tsam Vajtswv heev ua luaj li? Vim li cas lawv tsis muaj cuab kav hwm Nws? Ib qho laj thawj ces yog tias lawv raug ua qias vuab tsuab ntau heev los ntawm Ntxwgnyoog, thiab muaj tus yeeb yam phem faus nyob tob heev lawm, lawv tau rais los ua cov yeeb ncuab ntawm Vajtswv lawm. Yog li ntawd, txawm tias lawv ntseeg Vajtswv thiab lees paub Vajtswv los, lawv tseem muaj cuab kav tawm tsam Nws thiab muab lawv tus kheej tso rau hauv txoj kev tawm tsam Nws. Qhov no raug txiav txim los ntawm tib neeg tus yeeb yam. Lwm qhov laj thawj yog qhov tias txawm yog tias lawv ntseeg Vajtswv los, tib neeg tsis saib Nws tam li Vajtswv. Tiam sis, lawv xav tias Nws tawm tsam tib neeg, saib Nws tam li lawv tus yeeb ncuab, thiab xav tias lawv mas koom tsis tau nrog Vajtswv. Nws tsuas yooj yim li no xwb. Qhov teeb meem no tsis tau coj los sib tham nyob rau lub rooj sib tham dhau los lod? Xav txog nws: Qhov ntawd tsis yog qhov laj thawj lod? Tej zaum koj muaj ib qho kev txawj ntse me ntsis txog Vajtswv, tiam sis qhov kev txawj ntse no muaj feem xyuam txog dab tsi? Nov tsis yog yam uas txhua tus tham txog lod? Nws tsis yog yam uas Vajtswv tau qhia rau koj lod? Koj tsuas swm nrog tej yam uas yog kev tshawb xav thiab tej kev qhuab qhia txog nws xwb—tiam sis koj puas txeev txaus siab rau Vajtswv lub tseem ntsej muag thiab? Koj puas muaj kev txawj ntse ntawm tus kheej thiab? Koj puas muaj kev txawj ntse thiab kev paub uas siv tau thiab? Yog tias Vajtswv tsis tau qhia rau koj, koj puas muaj peev xwm paub thiab? Koj txoj kev txawj ntse tshawb xav tsis tsis sawv cev rau txoj kev txawj ntse tseeb. Muab ua luv luv hais, tsis hais txawm koj paub ntau npaum li cas los sis koj los paub nws li cas los xij, txog thaum koj muaj ib qho kev to taub tseeb txog Vajtswv, Nws yuav yog koj tus yeeb ncuab, thiab txog thaum pib saib Vajtswv tam li Vajtswv, Nws tseem yuav tawm tsam koj, vim koj yog ib lub cev ntawm Ntxwgnyoog.

Thaum koj ua ke nrog Khetos, tej zaum koj muaj peev xwm ua ib hnub peb pluag mov rau Nws noj, los sis tej zaum pub tshuaj yej rau Nws haus thiab ua raws li Nws tej kev cheem tsum ntawm lub neej; zoo li tias koj tau saib Khetos zoo tam li Vajtswv. Thaum twg los xij uas muaj qee yam tshwm sim tuaj, tib neeg txoj kev xam pom yeej ib txwm txawv rau Vajtswv tej kev xam pom; tib neeg ib txwm tsis to taub thiab tsis lees txais Vajtswv txoj kev xam pom. Txawm tej zaum tib neeg yuav sib haum nrog Vajtswv nyob rau sab nraud los, qhov no tsis tau txhais tias lawv sib raug zoo nrog Vajtswv. Kiag thaum qee yam tshwm sim tuaj, qhov tseeb ntawm tib neeg kev tsis mloog lus tshwm tuaj thiab, yog li ntawd thiaj li yog kiag qhov txhawb txoj kev uas muaj nyob rau ntawm tib neeg thiab Vajtswv. Qhov kev tawm tsam no tsis yog ib qho ntawm Vajtswv txoj kev tawm tsam tib neeg los sis ntawm Vajtswv qhov kev xav tawm tsam lawv, los nws kuj tsis yog tias Nws muab lawv tso rau hauv kev tawm tsam rau Nws Tus Kheej thiab saib lawv zoo li ntawd. Tiam sis, nws yog ib qho xwm txheej ntawm lub ntsiab tseeb uas txawv txawv no rau Vajtswv uas zais nyob hauv tib neeg txoj kev xav thiab nyob hauv lawv txoj kev xav tob hauv lub siab. Vim tib neeg saib txhua yam uas los ntawm Vajtswv los zoo tam li cov khoom rau lawv txoj kev tshawb fawb, lawv lo lus teb rau yam uas los ntawm Vajtswv los thiab rau txhua yam uas koom nrog Vajtswv tias yog dab tsi, ntau tshaj txhua yam, los kwv yees, los ua xyem xyav, thiab ces los txais ib tug yeeb yam kom sai uas tsis haum thiab tawm tsam Vajtswv. Tsis ntev tom qab ntawd, lawv coj ib tug cwj pwm tsis zoo los sib cav los sis sib twv nrog Vajtswv, mus txog theem uas ua xyem xyav seb ib tug Vajtswv zoo li no puas tsim nyog rau txoj kev cawm raws. Tsis hais txog qhov tseeb tias lawv qhov kev paub tias dab tsi yog qhov tsim nyog qhia lawv tias lawv tsis tsim nyog ua tus yam ntxwv li no, los lawv tseem yuav xaiv ua li ntawd txawm tias lawv yuav zoo li ntawd los xij, yog li lawv thiaj li yuav ua li ntawd mus ntxiv yam tsis muaj kev yig mus txog ntua qhov kawg. Piv txwv li, qee leej thawj txoj kev ua yog dab tsi thaum lawv hnov txog cov lus xaiv lus ncua los sis cov lus iab liam txog Vajtswv? Lawv thawj txoj kev ua yog xav paub tias seb cov lus xaiv lus ncua no yog tseeb los tsis yog thiab seb cov lus xaiv lus ncua no muaj tiag los tsis muaj, thiab tom qab ntawd coj ib tug yeeb yam uas cia tos thiab saib tso. Ces lawv txawm pib xav, “Nws tsis muaj ib txoj hau kev twg los txheeb xyuas qhov no. Qhov ntawd puas tshwm sim tiag? Qhov lus xaiv lus ncua no tseeb los tsis tseeb?” Txawm cov tib neeg zoo li no tsis qhia nws tshwm tuaj rau sab nraud los, nyob hauv lawv lub siab lawv twb tau pib ua xyem xyav, thiab tau pib tsis lees Vajtswv lawm. Lub ntsiab tseeb ntawm hom yeeb yam thiab txoj kev xam pom zoo li no yog dab tsi? Nws tsis yog kev ntxeev siab lod? Txog ntua thaum lawv ntsib qhov teeb meem no, koj tsis muaj peev xwm ntsia pom tias cov tib neeg no cov kev xam pom yog dab tsi; nws zoo li tias lawv tsis muaj kev tsis sib haum xeeb nrog Vajtswv, thiab zoo li tias lawv tsis saib Nws zoo tam li ib tug yeeb ncuab. Txawm li cas los xij, kiag thaum lawv ntsib ib qho teeb meem, lawv cia li sawv nrog Ntxwgnyoog thiab tawm tsam Vajtswv kiag tam sim ntawd. Qhov no qhia tau dab tsi? Nws qhia tau tias tib neeg thiab Vajtswv sib tawm tsam! Nws tsis yog tias Vajtswv saib tib neeg zoo tam li yeeb ncuab, tiam sis lub ntsiab tseeb ntawm tib neeg tus kheej kiag ntag uas tawm tsam Vajtswv. Tsis hais txawm ib tug twg twb tau caum raws Nws los ntev npaum li cas lawm los sis lawv tau them tus nqe loj npaum li cas, thiab tsis hais lawv tau qhuas Vajtswv li cas, lawv yuav tshem lawv tus kheej tawm ntawm kev tawm tsam Nws li cas, thiab lawv txawm sib zog txhawb lawv tus kheej kom hlub Vajtswv npaum li cas los xij, lawv yeej tsis muaj peev xwm tswj hwm los saib Vajtswv tam li Vajtswv kiag li. Qhov no tsis yog txiav txim los ntawm tib neeg lub ntsiab tseeb lod? Yog koj saib Nws zoo tam li Vajtswv thiab ntseeg tseeb tiag tias Nws yog Vajtswv, koj puas tseem muaj peev xwm muaj tej lus ua xyem xyav rau Nws thiab? Koj lub siab puas tseem muaj cov lus nug txog Nws thiab? Yeej muaj tsis tau tej ntawd, puas yog? Cov xwm txheej hauv lub ntiaj teb no mas phem kawg li, thiab haiv tib neeg no los, zoo ib yam nkaus thiab; yog li, koj yuav tsis muaj tej kev xav phem no txog tej ntawd tau li cas? Koj tus kheej mas lim hiam kawg li, yog li yuav ua li cas koj thiaj tsis muaj ib qho kev xav phem txog qhov ntawd li? Thiab tsis tas li ntawd, tsuas yog ib ob lo lus xaiv lus ncua thiab lus iab hiam xwb twb muaj peev xwm ua rau muaj tej kev xav phem loj ua luaj li ntawd sawv tuaj rau Vajtswv lawm, thiab ua rau koj muaj kev xav hauv nruab siab ntau yam, uas qhia tias koj tus yeeb yam mas tseem tsis tau paub tab kiag li! Tsuas yog lub suab “nrov yau yau” ntawm ob peb tug yoov tshaj tsum thiab ob peb tug yoov uas qias neeg xwb—tsuas yog npaum li ntawd xwb es nws muaj peev xwm ntxias dag tau koj lawm lod? Nov yog hom tib neeg dab tsi? Koj puas paub tias Vajtswv xav li cas txog cov tib neeg zoo li no? Tseeb tiag Vajtswv tus yeeb yam mas yeej meej tshaj plaws thaum hais txog qhov Nws saib lawv li cas ntawd. Nws tsuas yog tias qhov Vajtswv saib rau cov tib neeg no yog kev tsis quav ntsej txog lawv—Nws tus yeeb yam yog tsis quav ntsej txog lawv kiag li, thiab tsis saib cov neeg tsis paub dab tsi no kom rau nqi kiag li. Vim li cas? Nws vim yog hauv Vajtswv lub siab, Nws tsis tau npaj kev txais yuav cov tib neeg uas tau cog lus los tawm tsam Nws kom mus txog rau thaum kawg thiab cov uas yeej tsis tau npaj kev nrhiav ib txoj kev kom sib raug zoo nrog Nws li. Tej zaum cov lus uas Kuv hais no tau ua rau ob peb leeg mob. Aw, nej puas txaus siab cia Kuv ua kom nej mob li no tas li thiab? Txawm nej txaus siab los tsis txaus los xij, txhua yam Kuv hais yog qhov tseeb! Yog tias Kuv ua rau nej mob tas li thiab qhia tshwm nej cov kiav txhab zoo li no, nws puas yuav cuam tshuam Vajtswv tus yam ntxwv zoo uas muaj nyob hauv nej lub siab thiab? (Nws tsis cuam tshuam kiag li.) Kuv pom zoo tias yuav tsis cuam tshuam, vim tias nws yeej tsis muaj Vajtswv nyob hauv nej lub siab li. Tus Vajtswv zoo uas nyob hauv nej lub siab—tus uas nej tiv thaiv thiab pov hwm—yeej tsis yog Vajtswv li. Tiam sis, nws yog ib yam uas rhawv tawm ntawm tib neeg txoj kev xav hauv nruab siab los xwb; nws tsis muaj nyob. Yog li ntawd, txhua yam mas nws zoo dua uas Kuv qhia tshwm kiag lo lus teb rau lo lus txhiaj txhais no; nov tsis yog kev nthuav tawm qhov tseeb huv si lod? Tus tseem Vajtswv tsis yog zoo yam li qhov tib neeg xav hauv nruab siab kom Nws zoo li ntawd. Kuv cia siab tias nej txhua tus muaj peev xwm ntsib tau qhov tseeb no, thiab nws yuav pab nej txoj kev txawj ntse txog Vajtswv.

Cov Tib Neeg Uas Tsis Tsis Raug Lees Paub los ntawm Vajtswv

Muaj qee leej tib neeg uas lawv txoj kev ntseeg tsis lees paub rau hauv Vajtswv lub siab. Muab ua lwm lo lus hais, Vajtswv tsis lees paub tias lawv yog cov caum raws Nws, vim yog Nws tsis qhuas lawv txoj kev ntseeg. Rau cov tib neeg no, tsis hais txawm lawv twb tau caum raws Vajtswv los lawm pes tsawg xyoo los xij, lawv tej tswv yim thiab kev xam pom yeej tsis pauv hlo li; lawv mas zoo li cov tsis ntseeg xwb, tuav rawv rau cov tsis ntseeg tej keeb laj fai thiab tej kev nrog tib neeg sib tham thiab rau cov tsis ntseeg tej kev cai ntawm kev ciaj sia nyob thiab txoj kev ntseeg xwb. Lawv yeej tsis tau lees txais Vajtswv txoj lus los ua lawv txoj sia li, yeej tsis ntseeg tias Vajtswv txoj lus yog qhov tseeb, txhob txwm tsis lees txais Vajtswv txoj kev cawm dim, thiab tsis lees paub Vajtswv ua lawv tus Vajtswv. Lawv pom tias kev ntseeg Vajtswv tsuas yog qee hom kev nyiam ua xwb, saib Nws zoo li yam uas txhawb zog ntawm sab ntsujplig xwb; vim li no, lawv thiaj tsis xav tias nws yog ib yam muaj nqis los sim thiab to taub txog Vajtswv tus yam ntxwv los sis lub ntsiab tseeb. Nws tuaj yeem hais tau tias txhua yam uas yoog raws rau tus tseem Vajtswv mas tsis muaj feem xyuam dab tsi nrog rau cov tib neeg no; lawv tsis nyiam, los sis lawv tsis muaj peev xwm quav ntsej txog kiag li. Qhov no vim yog tob tob hauv lawv lub siab, muaj ib lub suab nrov nrov uas qhia rau lawv tas li tias, “Vajtswv mas pom tsis tau thiab tuav tsis tau, thiab tsis muaj nyob li.” Lawv ntseeg tias qhov sim los to taub txog hom Vajtswv no yuav tsis tsim nyog rau lawv tej dag zog, thiab tias qhov ua li ntawd yuav yog qhov dag lawv tus kheej xwb. Lawv ntseeg tias los ntawm qhov tsuas lees paub Vajtswv nrog rau cov lus yam tsis muaj ib qho chaw sawv ruaj los sis lawv tus kheej nqis tes ua kiag tiag tiag, yuav ua rau lawv ntse heev. Vajtswv ntsia cov tib neeg no zoo li cas? Nws saib lawv zoo li cov tsis ntseeg. Qee leej tib neeg nug tias, “Cov tsis ntseeg puas muaj peev xwm nyeem Vajtswv cov lus tau? Lawv puas muaj peev xwm ua lawv cov luag hauj lwm tiav tau? Lawv puas muaj peev xwm hais tau cov lus tias, ‘Kuv yuav ua neej nyob rau Vajtswv tau’?” Yam uas tib neeg pom tas li ces yog tej qhov tib neeg ua tawm nyob rau sab nraud xwb; lawv tsis pom tib neeg tej ntsiab tseeb. Txawm li cas los xij, Vajtswv tsis ntsia rau tej kev ua tawm ntiav ntiav no xwb; Nws tsuas pom lawv tej ntsiab tseeb uas nyob rau sab hauv xwb. Yog li ntawd, qhov no yog hom ntawm tus yeeb yam thiab lub ntsiab lus uas Vajtswv muaj rau cov tib neeg no. Cov tib neeg no hais tias, “Vim li cas Vajtswv thiaj ua li no? Vim li cas Vajtswv thiaj ua li ntawd? Kuv tsis muaj peev xwm to taub txog qhov no; kuv tsis muaj peev xwm to taub txog qhov ntawd; qhov no tsis yoog raws li tib neeg cov kev xav phem lawm; Koj yuav tsum piav qhov ntawd rau kuv….” Ntawm lo lus teb rau qhov no, Kuv nug tias: Nws puas tseem ceeb yuav piav txog cov teeb meem no rau koj? Tseeb tiag cov teeb meem no puas muaj feem xyuam dab tsi nrog rau koj? Koj xav tias koj yog leej twg? Koj los qhov twg los? Koj puas tsim nyog muab tswv yim rau Vajtswv mas? Koj puas ntseeg Nws? Nws puas lees paub koj txoj kev ntseeg? Vim koj txoj kev ntseeg tsis muaj feem xyuam dab tsi nrog rau Vajtswv, koj muaj qab hau dab tsi rau Nws cov kev ua? Koj tsis paub tias koj sawv qhov twg nyob rau hauv Vajtswv lub siab, yog li koj yuav ua cas muaj peev xwm tsim nyog los muaj feem koom rau hauv kev sib tham nrog Nws?

Cov Lus Ceeb Toom

Nej puas hnov txog kev tsis khab seeb tom qab tau hnov cov lus no lawm? Txawm tej zaum nej yuav tsis txaus siab hlo mloog tej ntawd los sis tsis txau siab hlo lees paub tej ntawd los xij, tej ntawd puav leej yog qhov tseeb. Vim yog theem ntawm tes dej num no yog rau Vajtswv ua xwb, yog tias koj tsis muaj feem nrog rau Nws tej kev xav, tsis quav ntsej txog Nws tus yeeb yam, thiab tsis to taub txog Nws lub ntsiab tseeb thiab tus yam ntxwv, ces nyob rau thaum kawg, koj yuav yog ib tug ua yuav ploj mus lawm. Tsis txhob liam rau Kuv cov lus tias mloog nyuab, thiab tsis txhob liam cov lus ntawd tias ua rau nej tsis muaj kev rau siab. Kuv hais qhov tseeb; nws tsis yog Kuv txoj kev xav ua kom nej poob siab. Tsis hais txawm Kuv thov nej dab tsi, thiab txawm nej yuav tsum ua li cas los xij, Kuv cia siab tias nej taug txoj kev yog thiab caum raws Vajtswv txoj kev, thiab tias nej yuav tsis yuam kev ntawm txoj kev yog mus lawm. Yog tias koj tsis ua raws nraim li Vajtswv txoj lus los sis caum raws Nws txoj kev, ces tsis muaj lus nug li tias koj tab tom tig tawm tsam Vajtswv thiab yuam kev tawm ntawm txoj kev yog mus lawm. Yog li ntawd, Kuv hnov tau tias muaj qee qhov teeb meem uas Kuv yuav tsim hais kom meej rau nej, thiab Kuv yuav tsum ua rau nej ntseeg kom meej, kom tseeb, thiab tsis muaj qhov tsis ruaj siab, thiab pab nej kom muaj ib qho kev to taub meej txog Vajtswv tus yeeb yam, Nws tej kev xav, Nws ua kom tib neeg zoo tiav log li cas, thiab Nws txiav txim rau tib neeg qhov tshwm sim zoo li cas. Yog tias muaj ib hnub thaum koj tsis muaj cuab kav pib taug txoj kev no lawm, ces Kuv yuav tsis lees paub qhov no, vim cov lus no twb tau muab hais rau koj meej heev lawm. Hais txog qhov koj saib xyuas koj tus kheej qhov tshwm sim li cas ntawd, mas qhov no yog ib qho teeb meem uas nyob tag nrho rau ntawm koj. Hais txog qhov tshwm sim ntawm ntau hom tib neeg, Vajtswv muaj cov yeeb yam tsis sib thooj, Nws muaj Nws tus kheej cov hau kev ntawm qhov luj lawv, nrog rau Nws tus kheej tus qauv ntawm txoj kev cheem tsum rau lawv. Nws tus qauv ntawm qhov luj tib neeg qhov tshwm sim yog ib yam uas ncaj nrab rau txhua tus—yeej tsis muaj lus nug txog qhov ntawd kiag li! Yog li ntawd, tej kev ntshai ntawm qee tus mas tsis tseem ceeb dab tsi. Nej puas muaj kev kaj siab thiab tam sim no nas?

Qhov tseeb, Vajtswv tus moj yam yeej qhib lug rau txhua tus thiab tsis raug muab zais cia li, vim Vajtswv yeej tsis txhob txwm zam ib tug tib neeg twg li thiab yeej tsis tau txhob txwm zais Nws Tus Kheej los tiv thaiv kom tib neeg txhob paub Nws los sis to taub Nws. Vajtswv tus moj yam yeej ib txwm muaj los qhib lug thiab tig rau txhua tus tib neeg yam qhib siab lug. Hauv Vajtswv txoj kev cawm tib neeg, Vajtswv ua Nws tes hauj lwm, ntsib txhua tus, thiab Nws tes hauj lwm ua tiav rau txhua tus tib neeg. Thaum Nws ua tes hauj lwm no, Nws yeej nthuav tawm Nws tus moj yam tas li thiab siv Nws lub ntsiab tseeb, yam uas Nws muaj thiab yam uas yog Nws tas li, los coj thiab los pab cuam rau txhua tus tib neeg. Nyob rau txhua tiam thiab nyob ntawm txhua theem, tsis hais ntawm qhov seb tej xwm txheej zoo los sis phem, Vajtswv tus moj yam yeej ib txwm qhib lug rau txhua tus, thiab Nws tej khoom muaj nqis thiab qhov muaj sia yeej ib txwm qhib lug rau txhua tus, ib yam li Nws lub neej txoj sia yeej pab cuam thiab txhawb tib neeg tas li thiab yam tsis tseg li. Tsis hais txog txhua yam ntawm qhov no, Vajtswv tus moj yam yeej tseem raug zais cia rau ib txhia. Vim li cas? Vim tias txawm tias cov tib neeg no ua neej nyob rau hauv Vajtswv tes hauj lwm thiab caum raws Vajtswv los xij, lawv yeej tsis tau nrhiav kev to taub Vajtswv los sis tsis xav los paub Vajtswv, cia li muab qhov txav ze zog rau Vajtswv tso tseg. Rau cov tib neeg no, qhov to taub Vajtswv tus moj yam ceeb toom tias lawv qhov kawg twb nyob ze lawm; nws txhais tias lawv tab tom yuav raug txiav txim thiab rau txim los ntawm Vajtswv tus moj yam. Yog li, lawv yeej tsis ntshaw los to taub Vajtswv los sis Nws tus moj yam li, los sis yeej tsis xav muaj ib txoj kev to taub los sis kev paub kom tob zog txog Vajtswv txoj kev xav li. Lawv tsis nrhiav kev nkag siab Vajtswv txoj kev xav los ntawm txoj kev koom tes zoo—lawv tsuas xyiv fab mus ib txhis thiab yeej tsis dhuav ntawm qhov ua tej uas lawv xav ua li; ntseeg tus Vajtswv uas lawv xav ntseeg; ntseeg tus Vajtswv uas tsuas muaj nyob hauv lawv tej kev xav hauv nruab siab xwb, tus Vajtswv uas tsuas muaj nyob hauv lawv tej kev xav phem xwb; thiab ntseeg ib tug Vajtswv uas muab cais tsis tau tawm ntawm lawv hauv lawv lub neej txhua hnub mus. Thaum hais txog tus tseem Vajtswv Tus Kheej, lawv dhuav heev thiab tsis muaj kev ntshaw los to taub Nws los sis los mloog Nws lus li, thiab tseem haj yam xav txav ze zog rau Nws tsawg tshaj. Lawv tsuas siv cov lus Vajtswv hais qhia txhawb lawv tus kheej, los ua kom lawv tus kheej zoo xwb. Rau lawv, qhov no twb ua rau lawv yog ib co ntseeg uas vam meej thiab cov tib neeg uas muaj kev ntseeg Vajtswv nyob hauv lawv lub siab lawm. Nyob hauv lawv lub siab, lawv raug coj los ntawm lawv tej kev xav, lawv tej kev xav phem, thiab lawv tus kheej tej lus txhais txog Vajtswv. Tus tseem Vajtswv Tus Kheej, qhov txawv ntawd, yeej tsis muaj dab tsi nrog lawv kiag li. Vim tias, yog lawv to taub tus tseem Vajtswv Tus Kheej, to taub Vajtswv tus tseem moj yam, thiab to taub yam uas Vajtswv muaj thiab yam uas yog Vajtswv, nws yuav txhais tias lawv tej kev ua, lawv txoj kev ntseeg, thiab lawv txoj kev caum yuav raug teem txim. Vim li ntawd lawv thiaj tsis nyiam to taub Vajtswv lub ntsiab tseeb kiag li thiab tsis txaus siab hlo rau siab ntso nrhiav thiab thov kom to taub Vajtswv zoo dua, paub Vajtswv txoj kev xav zoo dua, thiab to taub Vajtswv tus moj yam zoo dua. Lawv yuav xum kom Vajtswv yog tej yam uas lam dag xwb, tej yam khoob lug thiab pom tsis meej. Lawv yuav xum kom Vajtswv yog ib tug uas zoo nkaus li lawv tau xav txog Nws, ib tug uas ua txhua yam li lawv hais, pub yam tsis paub tag li thiab khoom tas li xwb. Thaum lawv xav zoo siab rau Vajtswv txoj hmoov hlub, lawv thov kom Vajtswv yog txoj hmoov hlub ntawd. Thaum lawv xav tau Vajtswv txoj koob hmoov, lawv thov kom Vajtswv yog txoj koob hmoov ntawd. Thaum ntsib teeb meem, lawv thov kom Vajtswv ua kom lawv siab tawv, ua lawv daim hlau thaiv ntawm ib sab. Cov tib neeg no txoj kev paub Vajtswv daig rau ntawm lub voj voog ntawm txoj hmoov hlub thiab txoj koob hmoov lawm. Lawv qhov kev to taub txog Vajtswv tes hauj lwm, Vajtswv tus moj yam, thiab Vajtswv Tus Kheej kuj yog raug txwv raws li lawv tej kev xav thiab tej npe ntawv thiab tej kev ntseeg lawm. Tab sis muaj ib txhia tib neeg uas kub siab lug los to taub Vajtswv tus moj yam, xav los pom Vajtswv Tus Kheej tiag, thiab to taub Vajtswv tus moj yam thiab yam uas Nws muaj thiab yam uas yog Nws tiag. Cov tib neeg no muaj kev caum nrhiav qhov tseeb tiag ntawm qhov tseeb thiab ntawm txoj kev cawm dim los ntawm Vajtswv, thiab nrhiav kom tau txais kev txeeb tau, kev cawm dim, thiab kev ua kom zoo tiav log los ntawm Vajtswv. Lawv siv lawv lub siab los nyeem Vajtswv txoj lus, siv lawv lub siab los nco txiaj ntsig rau txhua yam xwm thiab txhua tus tib neeg, xwm txheej, thiab yam uas Vajtswv tau npaj rau lawv, thiab lawv thov Vajtswv thiab nrhiav nrog lub siab dawb paug. Yam lawv xav paub tshaj plaws yog Vajtswv txoj kev xav, thiab xav to taub tshaj plaws yog Vajtswv tus tseem moj yam thiab lub ntsiab tseeb, uas kom lawv thiaj li tsis ua txhaum rau Vajtswv thiab, los ntawm lawv tej kev ntsib kev pom, kom pom ntau txog Vajtswv txoj kev hlub thiab Nws sab uas yog tiag. Nws kuj yog kom ib tug tseem Vajtswv tiag muaj nyob rau hauv lawv lub siab, thiab kom Vajtswv thiaj yuav muaj ib qho chaw nyob rau hauv lawv lub siab, es kom lawv thiaj yuav tsis ua neej nyob rau hauv tej kev xav, tej kev xav phem, los sis kev pom tsis meej mus ntxiv lawm. Rau cov tib neeg no, qhov laj thawj uas lawv muaj ib txoj kev ntshaw tseem ceeb los to taub Vajtswv tus moj yam thiab Nws lub ntsiab tseeb mas yog vim tias Vajtswv tus moj yam thiab lub ntsiab tseeb yeej yog cheem tsum los ntawm tib neeg rau ib lub sij hawm mus rau ib lub sij hawm rau hauv txoj kev ntawm lawv qhov kev ntsib kev pom; nws yog Nws tus moj yam thiab lub ntsiab tseeb uas pub lub neej txoj sia thoob plaws rau yus tiam neej. Thaum lawv to taub Vajtswv tus moj yam lawm, lawv yuav muaj peev xwm hwm Vajtswv tau zoo dua, koom tes nrog Vajtswv tes hauj lwm tau zoo dua, thiab ua twb zoo xav rau Vajtswv txoj kev xav thiab ua lawv tes num mus kom txog rau qhov zoo tshaj ntawm lub peev xwm. Tej zoo li no yog tej cwj pwm rau Vajtswv tus moj yam uas muaj los ntawm ob hom tib neeg. Thawj hom tsis xav to taub Vajtswv tus moj yam. Tab txawm lawv hais tias lawv xav to taub Vajtswv tus moj yam, xav los paub Vajtswv Tus Kheej, pom yam uas Vajtswv muaj thiab yam uas yog Vajtswv, thiab nco Vajtswv txoj kev xav txiaj ntsig tiag los xij, nyob tob rau sab hauv lawv yuav xum kom txhob muaj Vajtswv. Nws yog vim tias hom tib neeg no tsis mloog lus thiab tawm tsam Vajtswv tas li; lawv tawm tsam Vajtswv rau tes hauj lwm hauv lawv tus kheej lub siab thiab nquag tsis ntseeg los sis haj tseem tsis lees qhov muaj Vajtswv thiab. Lawv tsis xav cia Vajtswv tus moj yam los sis tus tseem Vajtswv Tus Kheej tswj lawv lub siab li. Lawv tsuas xav ua kom txaus lawv tus kheej tej kev ntshaw, tej kev xav, thiab tej kev xav ua xwb. Yog li, tej zaum cov tib neeg no ntseeg Vajtswv, caum raws Vajtswv, thiab tej zaum kuj tso lawv tsev neeg thiab txoj hauj lwm tseg rau Nws, tab sis lawv tsis tso lawv tej kev phem tseg li. Ib txhia haj tseem nyiag los sis nkim tej khoom fij, los sis foom phem rau Vajtswv ntsiag to, hos tej zaum lwm cov siv lawv tes hauj lwm los hais lus tim khawv tas li txog lawv tus kheej, txhawb lawv tus kheej, thiab sib tw nrog Vajtswv kom tau tib neeg thiab lub meej mom. Lawv siv ntau txoj kev thiab ntau yam kev ntsuas los ua kom tib neeg pe hawm lawv, sim tas li kom kov yeej tib neeg thiab tswj kav lawv. Ib txhia haj tseem txhob txwm dag tib neeg kom xav tias lawv yog Vajtswv kom lawv thiaj li raug saib zoo yam li Vajtswv. Lawv yeej yuav tsis qhia ib tug twg tias lawv twb raug ua qias vuab tsuab lawm—tias lawv kuj yog neeg qias vuab tsuab thiab neeg khav theeb heev, txhob pe hawm lawv, thiab tias txawm lawv ua zoo npaum twg los xij, nws yog nyob rau ntawm txoj kev qhuas Vajtswv thiab tias lawv ua yam uas lawv yuav tsum ua, li cas kuj xij. Vim li cas lawv tsis hais tej no? Vim tias lawv ntshai tsam plam lawv qhov chaw hauv tib neeg lub siab heev. Yog vim li no cov tib neeg zoo li no thiaj tsis hwm Vajtswv thiab tsis ua tim khawv rau Vajtswv, li uas lawv yeej tsis tau sim los to taub Vajtswv li. Lawv puas paub tau Vajtswv yog tias tsis muaj kev to taub txog Nws? Ua tsis tau kiag li! Yog li, txawm cov lus hauv lub ncauj lus “Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej” zoo li ntxim yooj yim, los lawv muaj ntau lub ntsiab sib txawv rau txhua tus tib neeg. Rau ib tug uas nquag tsis mloog Vajtswv lus, tawm tsam Vajtswv, thiab ua yeeb ncuab rau Vajtswv, tej lus mas qhia hais tias yuav muaj kev teem txim; hos ib tug uas caum qhov tseeb qhov muaj tiag thiab nquag los rau ntawm Vajtswv xub ntiag los nrhiav Vajtswv txoj kev xav ces yuav caum raws tej lus no li ib tug ntses caum raws dej. Yog li muaj cov nyob ntawm nej uas, thaum lawv hnov tham txog Vajtswv tus moj yam thiab Vajtswv tes hauj lwm, ces txawm pib mob taub hau, lawv lub siab muaj kev tawm tsam puv ntia tuaj, thiab xeeb txhob heev li. Tab sis muaj lwm cov nyob ntawm nej uas xav tias lub ncauj lus ntawd yog kiag yam lawv cheem tsum tau ntag, vim tias lub ncauj lus ntawd muaj txiaj ntsim heev rau lawv. Nws yog tej yam uas plam tsis tau ntawm lawv lub neej txoj kev ntsib kev pom mus li; nws yog qhov tseem ceeb tshaj ntawm qhov tseem ceeb tshaj, lub hauv paus ntawm txoj kev ntseeg Vajtswv, thiab tej yam uas tib neeg tso tsis tau tseg. Rau nej txhua tus, lub ncauj lus no tej zaum yuav zoo li ze thiab deb, tsis paub tab sis paub me ntsis. Tab sis txawm li cas los xij, qhov no yog ib lub ncauj lus uas txhua tus yuav tsum mloog rau, yuav tsum paub, thiab yuav tsum to taub. Txawm koj yuav saib xyuas nws li cas los xij, txawm koj yuav saib nws li cas los xij, los sis koj yuav to taub nws li cas los xij, qhov tseem ceeb ntawm lub ncauj lus no yuav tsis quav ntsej tsis tau.

Vajtswv yeej tau ua Nws tes hauj lwm txij puag thaum Nws tsim tib neeg los lawm. Nyob rau thaum pib, nws yog ib tes hauj lwm uas yooj yooj yim xwb, tab sis dhau ntawm qhov yooj yim lawm, nws muaj kev nthuav tawm txog Vajtswv lub ntsiab tseeb thiab tus moj yam. Hos tam sim no Vajtswv tes hauj lwm tau raug muab tsa siab lawm, thiab tes hauj lwm no uas nyob rau ntawm txhua tus tib neeg uas caum raws Nws ntawd tau rais los ua yam loj kawg thiab tseeb kawg lawm, nrog rau kev nthuav tawm loj ntawm Nws txoj lus, Vajtswv tus neeg thoob plaws tau raug muab zais ntawm tib neeg lawm. Txawm tias Nws tau yug los ua neeg ob zaug los xij, txij ntua lub caij ntawm qhov muaj vajluskub los txog rau tiam tshiab niaj hnub no, leej twg tau pom Vajtswv tus neeg tiag tiag? Nyob rau ntawm nej txoj kev to taub, puas tau muaj ib tug twg pom Vajtswv tus neeg tiag tiag? Tsis tau muaj li. Tsis muaj leej twg tau pom Vajtswv tus neeg tiag tiag li, txhais tias tsis muaj leej twg tau pom Vajtswv tus kheej tiag tiag li. Qhov no yog tej yam uas txhua tus pom zoo rau. Qhov ntawd hais tau tias, Vajtswv tus neeg tiag tiag, los sis Vajtswv tus Ntsujplig, raug muab npog ntawm noob neej txhua tus lawm, suav nrog rau Adas thiab Evas, uas Nws tau tsim tib si, thiab suav nrog rau tus Yauj uas ncaj ncees, uas Nws txais yuav tib si. Tsis muaj ib tug twg ntawm lawv cov ntawd pom Vajtswv tus neeg tiag tiag li. Tab sis vim li cas Vajtswv txhob txwm npog Nws tus neeg? Ib txhia tib neeg hais tias: “Vajtswv ntshai tsam tib neeg ntshai.” Lwm cov hais tias: “Vajtswv zais Nws tus neeg tiag tiag vim tias tib neeg me heev lawm thiab Vajtswv loj heev lawm; tej zaum tib neeg yuav tsis pom Nws, los sis tsis li ntawd ces lawv yuav tuag.” Kuj tseem muaj cov uas hais tias: “Vajtswv khwv tswj Nws tes hauj lwm txhua hnub, thiab tej zaum Nws tsis muaj sij hawm los tshwm kom lwm tus pom Nws.” Txawm nej ntseeg li cas los xij, Kuv muaj ib lo lus xaus rau ntawm no. Lo lus xaus ntawd yog dab tsi? Nws yog qhov hais tias Vajtswv tsis xav kom tib neeg pom Nws tus neeg yooj yim. Qhov nyob zais nkoos ntawm noob neej yog tej yam uas Vajtswv txhob txwm ua. Muab ua lwm lo lus hais, nws yog Vajtswv lub hom phiaj ua rau kom tib neeg txhob pom Nws tus neeg tiag tiag. Tam sim no qhov no yuav tsum meej tseeb rau txhua tus lawm. Yog tias Vajtswv yeej tsis tau nthuav tawm Nws tus neeg rau leej twg li, ces nej puas xav tias muaj Vajtswv tus neeg mas? (Muaj Nws mas.) Tseeb tiag yeej muaj Nws los mas. Qhov muaj ntawm Vajtswv tus neeg yog dhau ntawm qhov tsis tshua ntseeg lawm. Tab sis rau qhov seb Vajtswv tus neeg loj npaum li cas thiab Nws zoo li cas ntawd, puas yog cov lus nug uas tib neeg yuav tsum tshuaj saib? Tsis yog. Lo lus teb mas tsis yog lawm. Yog tias Vajtswv tus neeg tsis yog ib lub ncauj lus uas peb yuav tsum tshawb nrhiav, ces yog dab tsi? (Vajtswv tus moj yam.) (Vajtswv tes hauj lwm.) Ua ntej peb pib sib qhia txog lub ncauj lus tseem ceeb no, txawm li cas los xij, cia peb tig rov qab mus rau yam peb tau sib tham ib pliag dhau los lawm no: Vim li cas Vajtswv yeej tsis tau nthuav tawm Nws tus neeg rau noob neej li? Vim li cas Vajtswv thiaj txhob txwm zais Nws tus neeg ntawm noob neej? Tsuas muaj ib qho laj thawj nkaus xwb, thiab qhov ntawd yog: Txawm tias tib neeg, cov uas Vajtswv tsim, tau ntsib tau pom Nws tes hauj lwm los tau ntau txhiab xyoo lawm los xij, yeej tsis muaj ib tug tib neeg twg kiag li uas paub Vajtswv tes hauj lwm, Vajtswv tus moj yam, thiab Vajtswv lub ntsiab tseeb li. Cov tib neeg zoo li no, raws li qhov Vajtswv pom ces, yog nyob rau hauv txoj kev tawm tsam Nws, thiab Vajtswv yuav tsis qhia Nws Tus Kheej rau cov tib neeg uas ua yeeb ncuab rau Nws. Qhov no yog qhov laj thawj tseeb uas Vajtswv tsis tau nthuav tawm Nws tus neeg rau noob neej thiab vim li cas Nws thiaj tab meeg npog Nws tus neeg ntawm noob neej. Tam sim no qhov tseem ceeb ntawm qhov paub Vajtswv tus moj yam puas meej rau nej?

Txij thaum muaj Vajtswv txoj kev cawm tib neeg los, Nws yeej ib txwm kub siab lug los ua Nws tes hauj lwm. Dhau li qhov npog Nws tus neeg ntawm tib neeg lawm, Nws yeej ib txwm nyob ntawm tib neeg ib sab, ua tes hauj lwm rau tib neeg, nthuav tawm Nws tus moj yam, coj tag nrho noob neej nrog Nws lub ntsiab tseeb, thiab ua Nws tes hauj lwm rau txhua tus tib neeg los ntawm Nws lub zog nchav, Nws lub tswv yim, thiab Nws lub hwj chim, yog li ntawd thiaj li los rau ntawm Tiam Muaj Kev Cai, Tiam Hmoov Hlub, thiab Tiam Lub Nceeg Vaj niaj hnub tam sim no. Txawm tias Vajtswv npog Nws tus neeg ntawm tib neeg los xij, Nws tus moj yam, Nws qhov muaj sia thiab tej khoom, thiab Nws txoj kev xav rau noob neej yeej muab nthuav tawm kiag rau tib neeg kom tib neeg pom thiab paub. Muab ua lwm lo lus hais, txawm tias tib neeg tsis muaj cuab kav pom tau los sis tuav tau Vajtswv los xij, tus moj yam thiab lub ntsiab tseeb ntawm Vajtswv uas noob neej ntsib yeej yog kiag qhov nthuav tawm ntawm Vajtswv Tus Kheej lawm ntag. Qhov ntawd tsis yog qhov tseeb lod? Tsis hais txog ntawm txoj hau kev los sis ces kaum ntawm qhov Vajtswv xav rau Nws tes hauj lwm, Nws ib txwm saib tib neeg los ntawm Nws lub koob meej tiag tiag, ua tes hauj lwm uas muab tso rau Nws, thiab hais cov lus uas Nws tsim nyog hais. Txawm Vajtswv hais qhov twg tuaj los xij—Nws yeej sawv tau rau saum lub ceeb tsheej thib peb, los sis sawv rau hauv cev nqaij tawv, los sis ib yam li ib tug neeg dog dig—Nws yeej ib txwm hais lus rau tib neeg kawg Nws lub siab lub ntsws thiab kawg Nws txoj kev xav, yam tsis muaj kev dag ntxias los sis kev npog cia li. Thaum Nws ua Nws tes hauj lwm, Vajtswv nthuav tawm Nws txoj lus thiab Nws tus moj yam, thiab nthuav tawm yam uas Nws muaj thiab yam uas yog Nws, tsis muaj ib qho kev tswj cia kiag li. Nws coj noob neej nrog Nws lub neej txoj sia thiab Nws qhov muaj sia thiab tej khoom muaj nqis. Qhov no yog qhov tib neeg ua neej li cas nyob thoob plaws rau Tiam Muaj Kev Cai—tiam pib ntawm noob neej—hauv txoj kev coj ntawm tus Vajtswv uas “pom tsis tau thiab tuav tsis tau.”

Vajtswv rais los muaj cev nqaij daim tawv thawj zaug tom qab Tiam Muaj Kev Cai—ib qho yug los ua neeg uas kav peb caug-peb xyoos ntau. Rau ib tug tib neeg, peb caug-peb xyoos ntau puas ntev mas? (Nws tsis ntev.) Vim qhov siav ntev ntawm ib tug tib neeg tsuas yog ntev dua li peb caug-tawm xyoo xwb, qhov no tsis yog ib lub sij hawm ntev rau ib tug tib neeg li. Tab sis rau tus Vajtswv uas yug los ua neeg ntawd ces, peb caug-peb xyoos ntau no mas ntev kawg li lawm. Nws rais los ua ib tug tib neeg—ib tug tib neeg dog dig uas ua Vajtswv tes hauj lwm thiab cov lus txib. Qhov no txhais tias Nws yuav tau ua tes hauj lwm uas ib tug tib neeg dog dig tsis muaj cuab kav ua tau, thiab kuj tiv kev txom nyem uas cov tib neeg dog dig tsis muaj cuab kav tiv taus. Qhov hnyav ntawm txoj kev txom nyem uas tiv los ntawm Tswv Yexus nyob rau Tiam Hmoov Hlub, txij ntua ntawm qhov pib ntawm Nws tes hauj lwm mus txog rau thaum Nws raug ntsia rau saum tus ntoo khaub lig mas, tej zaum yuav tsis yog tej yam uas cov tib neeg niaj hnub no yuav ua tau tim khawv rau hauv tus tib neeg kiag, tab sis nej muab tsis tau tsawg kawg ib lub tswv yim txog nws los ntawm tej keeb kwm hauv phau Vajluskub li lod? Tsis hais txog ntawm qhov seb muaj tej ntsiab lus ntxaws ntau npaum li cas nyob rau hauv qhov tseeb uas tau teev tseg li, txhua yam huv si, Vajtswv tes hauj lwm nyob rau lub caij no yeej muaj kev nyuaj thiab kev txom nyem puv nkaus. Rau ib tug tib neeg qias vuab tsuab ces, peb caug-peb xyoos ntau mas tsis yog ib lub sij hawm ntev; ib qho kev txom nyem me me yog ib qho teeb meem me xwb. Tab sis rau tus Vajtswv dawb huv, tsis muaj chaw thuam, uas tau ris tag nrho tib neeg tej kev txhaum, thiab noj, pw, thiab nyob nrog cov neeg txhaum, mas qhov kev mob no mas loj heev yam tsis txaus ntseeg kiag li. Nws yog tus Tswv Tsim, tus Kav txhua yam thiab tus Tswj txhua yam, tab sis thaum Nws los rau hauv lub ntiaj teb no, Nws yuav tsum tau tiv txoj kev tawm tsam thiab kev siab phem ntawm cov noob neej uas qias vuab tsuab. Yuav kom ua tau Nws tes hauj lwm tiav log thiab cawm tau noob neej los ntawm lub hiav txwv nyuaj siab, Nws yuav tsum tau raug teem txim los ntawm tib neeg thiab ris noob neej tej kev txhaum. Qhov txuas ntxiv ntawm txoj kev txom nyem uas Nws raug yuav tsis muaj cuab kav raug to taub tau los sis tsis muaj cuab kav raug nco txiaj ntsig los ntawm cov tib neeg dog dig. Txoj kev txom nyem no sawv cev rau dab tsi? Nws sawv cev rau Vajtswv txoj kev mob siab rau noob neej. Nws sawv cev rau txoj kev txaj muag uas Nws tau ntsib thiab tus nqi uas Nws them rau tib neeg txoj kev cawm dim, los txhiv lawv tej kev txhaum, thiab los ua kom tiav log theem no ntawm Nws tes hauj lwm. Nws kuj txhais tias tib neeg yuav raug txhiv tawm ntawm tus ntoo khaub lig los ntawm Vajtswv. Qhov no yog ib tug nqi uas raug them uas yog siv cov ntshav, txoj sia, thiab ib tug nqi uas tsis muaj ib tug uas raug tsim tawm los yuav them tau li. Nws yog vim tias Nws muaj Vajtswv lub ntsiab tseeb thiab muaj yam uas Vajtswv muaj thiab yam uas yog Vajtswv uas Nws yuav tiv taus hom kev txom nyem no thiab ua hom hauj lwm no. Qhov no yog tej yam uas tsis muaj ib tug uas raug tsim tawm los ntawm Nws yuav muaj cuab kav ua tau hloov Nws chaw li. Qhov no yog Vajtswv tes hauj lwm nyob rau Tiam Hmoov Hlub thiab ib qho kev qhia tshwm ntawm Nws tus moj yam. Qhov no puas nthuav tawm ib yam dab tsi txog yam uas Vajtswv muaj thiab yam uas yog Vajtswv li mas? Nws puas tsim nyog rau noob neej los paub thiab? Nyob rau tiam ntawd, txawm tias tib neeg tsis pom Vajtswv tus neeg los xij, lawv tau txais Vajtswv qhov kev theej txhoj thiab raug Vajtswv txhiv los ntawm tus ntoo khaub lig lawm. Tej zaum noob neej yuav tsis yog tsis paub txog tes hauj lwm uas Vajtswv ua nyob rau Tiam Hmoov Hlub, tab sis puas muaj ib tug twg uas paub txog tus moj yam thiab txoj kev xav uas nthuav tawm los ntawm Vajtswv nyob rau lub caij no li? Tib neeg tsuas lam paub txog tej ntsiab ntxaws ntxaws ntawm Vajtswv tes hauj lwm nyob rau ntau tiam sib txawv thiab los ntawm ntau tshooj xwb, los sis paub tej keeb kwm ntsig txog Vajtswv uas muaj nyob rau tib lub sij hawm Vajtswv ua Nws tes hauj lwm xwb. Tej ntsiab ntxaws ntxaws ntawd thiab tej keeb kwm no tsuas yog tej cov ntaub ntawv los sis tej dab neeg ntsig txog Vajtswv thiab tsis muaj feem dab tsi nrog Vajtswv tus moj yam thiab lub ntsiab tseeb li. Yog li txawm tias tib neeg paub tej keeb kwm txog Vajtswv ntau npaum li cas los xij, nws tsis txhais tau tias lawv muaj kev to taub thiab kev txawj ntse paub tob txog Vajtswv tus moj yam los sis Nws lub ntsiab tseeb. Li nyob rau hauv Tiam Muaj Kev Cai, txawm cov tib neeg uas nyob hauv Tiam Hmoov Hlub tau paub kiag thiab ntsib kiag nrog Vajtswv hauv cev nqaij tawv los xij, lawv txoj kev txawj ntse paub txog Vajtswv tus moj yam thiab Vajtswv lub ntsiab tseeb ntawd yeej tsis muaj kiag li.

Nyob rau hauv Tiam Lub Nceeg Vaj, Vajtswv rais los muaj cev nqaij tawv ib zaug ntxiv, ib yam nkaus li Nws ua thawj zaug. Nyob rau lub caij ntawm tes hauj lwm no, Vajtswv yeej tseem nthuav tawm Nws txoj lus yam qhib lug, ua tes hauj lwm uas Nws yuav tsum ua, thiab nthuav tawm yam uas Nws muaj thiab yam uas yog Nws. Nyob rau tib lub sij hawm no, Nws tiv thiab zam txim rau tib neeg txoj kev tsis mloog lus thiab txoj kev tsis paub txuas ntxiv. Vajtswv tsis qhia tshwm Nws tus moj yam thiab nthuav tawm Nws txoj kev xav nyob rau lub caij ntawm tes hauj lwm no txuas ntxiv thiab lod? Yog li ntawd, txij ntawm qhov tsim tib neeg los txog ntua rau tam sim no, Vajtswv tus moj yam, Nws qhov muaj sia thiab tej khoom muaj nqis, thiab Nws txoj kev xav yeej ib txwm tau muab qhib lug rau txhua tus tib neeg lawm. Vajtswv yeej tsis tau txhob txwm zais Nws lub ntsiab tseeb, Nws tus moj yam, los sis Nws txoj kev xav li. Nws tsuas yog tias noob neej tsis quav ntsej txog seb Vajtswv tab tom ua dab tsi, Nws txoj kev xav yog dab tsi xwb—ntawd thiaj yog qhov vim li cas tib neeg thiaj li muaj ib txoj kev to taub txog Vajtswv me heev. Muab ua lwm lo lus hais, thaum Vajtswv npog Nws tus neeg, Nws kuj sawv nrog noob neej rau txhua lub sij hawm thiab, qhib lug qhia Nws txoj kev xav, tus moj yam, thiab lub ntsiab tseeb txhua lub sij hawm. Yog muab ua zoo saib ces, Vajtswv tus neeg kuj yeej qhib lug rau tib neeg thiab, tab sis vim tib neeg txoj kev dig muag thiab tsis mloog lus, lawv thiaj tsis muaj peev xwm pom Vajtswv qhov kev tshwm sim xwb. Yog li yog tias muaj li ntawd, ces qhov to taub Vajtswv tus moj yam thiab Vajtswv Tus Kheej yuav tsum tsis yooj yim rau txhua tus li lod? Ntawd yog ib lo lus nug uas nyuaj teb heev, nws tsis yog li lod? Koj hais tau tias nws yooj yim, tab sis thaum ib txhia tib neeg nrhiav kom paub Vajtswv, lawv los paub tsis tau Nws kiag li los sis tsis muaj ib txoj kev to taub meej txog Nws li—nws ib txwm pom tsis tseeb thiab pom tsis meej li. Tab sis yog koj hais tias nws tsis yooj yim, ntawd los yeej tsis yog thiab. Tau muaj lub ntsiab ntawm Vajtswv tes hauj lwm los ntev heev lawm, txhua tus yuav tsum, los ntawm lawv tej kev paub, muaj txoj kev saib xyuas zoo nrog Vajtswv. Lawv yuav tsum tsawg kawg paub txog Vajtswv mus txog rau tej theem uas muaj hauv lawv lub siab lawm los sis tau muaj ib qho kev sib chwv ntawm sab ntsujplig nrog Vajtswv lawm, thiab lawv yuav tsum tsawg kawg muaj qee yam kev faj txog Vajtswv tus moj yam los sis muab tau qee qhov kev to taub txog Nws lawm. Txij thaum lub sij hawm tib neeg pib los caum raws Vajtswv los txog ntua rau tam sim no, noob neej tau txais ntau yam heev lawm, tab sis vim muaj ntau yam laj thawj—tib neeg lub peev xwm tsis zoo, kev tsis paub, kev ntxeev siab, thiab ntau yam kev xav—noob neej kuj tau poob ntau yam heev li lawm thiab. Vajtswv tsis tau pub rau noob neej txaus lod? Txawm tias Vajtswv zais Nws tus neeg los ntawm noob neej los xij, Nws pub rau noob neej yam uas Nws muaj thiab yam uas yog Nws, thiab Nws txoj sia; noob neej txoj kev txawj ntse paub txog Vajtswv yuav tsum tsis txhob tsuas yog li yam uas yog tam sim no xwb. Qhov ntawd yog qhov vim li cas Kuv xav tias nws tseem ceeb los sib qhia ntxiv nrog nej txog lub ncauj lus ntawm Vajtswv tes hauj lwm, Vajtswv tus moj yam, thiab Vajtswv Tus Kheej. Lub ntsiab yog kom ntau txhiab xyoo ntawm txoj kev saib xyuas thiab kev txawj xav uas Vajtswv tau muab tso rau hauv tib neeg lawm no txhob xaus yam tsis muaj qab hau, thiab kom noob neej thiaj to taub thiab nco Vajtswv txoj kev xav txiaj ntsig rau tej ntawd tiag. Nws yog kom tib neeg loj hlob tau mus rau ib theem tshiab hauv lawv txoj kev paub txog Vajtswv. Nws kuj yuav tig Vajtswv rov mus rau Nws qhov tseem chaw hauv tib neeg lub siab thiab; qhov ntawd ces yog, muab kev ncaj ncees rau Nws.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej I

Vajtswv Tej Lus Sam Hwm rau Adas

Ch.K 2:15–17  Thiab Vajtswv Yehauvas coj tus neeg ntawd, thiab muab nws tso rau hauv lub vaj Edee kom tu thiab saib xyuas lub vaj ntawd. Thiab Vajtswv Yehauvas nkaw lus rau tus neeg ntawd, hais tias, Ntawm txhua tsob ntoo ntawm lub vaj no koj noj tau huv si: Tab sis ntawm tsob ntoo ntawm qhov paub qhov zoo thiab qhov phem, koj yuav tsum txhob noj nws kiag li: yog hnub twg koj noj ces koj yeej yuav tuag xwb xwb li.

Nej muab tau dab tsi los ntawm cov nqe no los? Feem ntawm Vajluskub no ua rau nej xav li cas xwb? Vim li cas Kuv tau txiav txim siab tham txog Vajtswv tej lus sam hwm rau Adas? Tam sim no txhua tus ntawm nej cov ko puas muaj ib tug duab ntawm Vajtswv thiab Adas nyob hauv nej lub siab? Nej yeej sim xav rau hauv nruab siab tau: Yog tias koj yog ib tug nyob rau qhov chaw ntawd, tob rau hauv, nej xav tias Vajtswv yuav zoo li cas? Qhov xav txog qhov no ua rau nej xav li cas xwb? Qhov no yog ib daim duab ua txhawb zog thiab sov siab. Txawm tias tsuas muaj Vajtswv thiab neeg nyob rau hauv xwb los, qhov zoo ntawm nkawd ua rau koj muaj kev xav txog ntawm txoj kev sib fwm puv npo: Vajtswv txoj kev hlub uas phwj yaws yeej raug muab pub yam dawb paug rau tib neeg thiab nyob puag ncig tib neeg; tib neeg tsis txhaum thiab dawb huv, tsis raug khi cia thiab nyob ywj siab, zoo siab hlo nyob rau hauv qab Vajtswv txoj kev saib xyuas; Vajtswv qhia txoj kev txhawj xeeb rau tib neeg, hos tib neeg nyob rau hauv qab Vajtswv txoj kev tiv thaiv thiab txoj koob hmoov; txhua yam uas tib neeg ua thiab hais yeej ruaj khov txuas rau thiab yeej cais tsis tau tawm ntawm Vajtswv mus li.

Qhov no yeej hu tau ua Vajtswv thawj lo lus sam hwm rau tib neeg tom qab uas tau tsim nws lawm. Lo lus sam hwm no muaj dab tsi? Nws muaj Vajtswv txoj kev xav, tab sis kuj muaj Nws tej kev txhawj xeeb rau noob neej thiab. Qhov no yog Vajtswv thawj lo lus sam hwm, thiab nws kuj yog thawj zaug uas Vajtswv nthuav tawm kev txhawj xeeb rau tib neeg. Ntawd hais tau tias, Vajtswv muaj ib lub luag hauj lwm rau tib neeg txij ntua thaum lub sij hawm Nws tau tsim nws los lawm. Nws lub luag hauj lwm yog dab tsi? Nws yuav tsum tau tiv thaiv tib neeg, saib xyuas tib neeg. Nws cia siab tias tib neeg yeej tso siab tau rau thiab mloog lus tau rau Nws cov lus. Qhov no kuj yog Vajtswv thawj qhov kev cia siab ntawm tib neeg thiab. Nws yog vim qhov kev cia siab no Vajtswv thiaj li hais cov lus nram qab no tias: “Ntawm txhua tsob ntoo ntawm lub vaj no koj noj tau huv si: Tab sis ntawm tsob ntoo ntawm qhov paub qhov zoo thiab qhov phem, koj yuav tsum txhob noj nws kiag li: yog hnub twg koj noj ces koj yeej yuav tuag xwb xwb li.” Cov lus yooj yim no sawv cev rau Vajtswv txoj kev xav. Lawv kuj nthuav tawm tias, nyob hauv Nws lub siab, Vajtswv tau pib qhia txoj kev txhawj xeeb rau tib neeg. Tag nrho tej no, tsuas yog Adas xwb thiaj li raug tsim raws li Vajtswv tus yam ntxwv; Adas thiaj li tsuas yog tib tug uas muaj sia nyob nrog Vajtswv txoj pa ntawm txoj sia xwb; nws yeej nrog Vajtswv ua ke tau, tham tau nrog Vajtswv. Ntawd yog qhov vim li cas Vajtswv thiaj muab lo lus sam hwm no rau nws. Vajtswv hais meej meej rau hauv Nws lo lus sam hwm tias tib neeg ua tau dab tsi thiab ua tsis tau dab tsi.

Nyob rau hauv ob peb lo lus yooj yim no, peb pom Vajtswv lub siab. Tab sis hom siab dab tsi uas qhia kom pom nws tus kheej? Puas muaj kev hlub nyob hauv Vajtswv lub siab? Puas muaj kev txhawj xeeb? Nyob rau hauv cov nqe no, Vajtswv txoj kev hlub thiab txhawj xeeb tsis tsuas yuav raug nco txiaj ntsig xwb, tab sis kuj pom meej thiab. Nej tsis pom zoo lod? Tom qab hnov Kuv hais qhov no lawm, nej puas tseem xav tias tej no tsuas yog ob peb lo lus yooj yim xwb? Lawv tsis yooj yim kiag li, puas yog? Nej puas tau faj txog qhov no dua li? Yog tias Vajtswv tus kheej qhia koj ob peb lo lus no, koj yuav xav li cas rau sab hauv? Yog tias koj tsis yog ib tug tib neeg coj zoo, yog tias koj lub siab yog dej khov xwb, ces koj yuav tsis xav dab tsi li, koj yuav tsis nco txiaj ntsig rau Vajtswv txoj kev hlub, thiab koj yuav tsis sim los to taub Vajtswv lub siab li. Tab sis li uas yog ib tug tib neeg uas muaj ib lub siab zoo thiab kev xav ntawm noob neej, koj yuav xav txawv. Koj yuav hnov sov so, koj yuav hnov qhov raug saib xyuas rau thiab hlub, thiab koj yuav pom txoj kev zoo siab. Qhov ntawd tsis yog lod? Thaum koj pom tej no, koj yuav coj li cas rau Vajtswv? Koj puas yuav lo kiag rau Vajtswv? Koj puas yuav hlub thiab hwm Vajtswv tawm hauv koj nruab siab tuaj? Koj lub siab puas yuav loj hlob mus ze zog rau Vajtswv? Koj yeej pom tau los ntawm qhov no tias Vajtswv txoj kev hlub tseem ceeb npaum li cas rau tib neeg. Tab sis yam uas haj yam tseem ceeb tshaj mas yog tib neeg txoj kev nco txiaj ntsig rau thiab kev nkag siab txog Vajtswv txoj kev hlub. Qhov tseeb, Vajtswv tsis hais ntau yam txog tej uas zoo sib xws nyob rau theem no ntawm Nws tes hauj lwm lod? Niaj hnub no puas muaj tib neeg nco txiaj ntsig rau Vajtswv lub siab li? Nej puas nco txiaj ntsig txog Vajtswv txoj kev xav uas Kuv nyuam qhuav hais los no? Nej nco tsis tau txiaj ntsig tiag li rau Vajtswv txoj kev xav thaum nws yog qhov tseeb, tuav tau, thiab muaj tiag li no. Ntawd yog qhov vim li cas Kuv hais tias nej tsis muaj txoj tseem kev paub thiab kev to taub txog Vajtswv. Qhov no tsis tseeb lod?

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej I

Vajtswv Tsim Evas

Ch.K 2:18–20  Thiab Vajtswv Yehauvas hais tias, Nws tsis zoo uas tus neeg no yuav tsum nyob ib leeg xwb; Kuv yuav tsim ib tug pab rau nws. Thiab tawm hauv av los Vajtswv Yehauvas tsim txhua yam tsiaj uas nkag hauv av, thiab txhua yam tsiaj uas ya saum nruab ntug; thiab coj lawv los rau Adas saib seb nws yuav muab lawv hu li cas: thiab txawm Adas muab txhua yam tsiaj hu li cas los xij, ntawd yog lub npe. Thiab Adas tis npe rau txhua tus nyuj twm, thiab rau cov tsiaj uas ya saum nruab ntug, thiab rau txhua yam tsiaj uas nkag hauv av; tab sis rau Adas tsis muaj ib tug pab rau nws li.

Ch.K 2:22–23  Thiab tus tav, yam uas Vajtswv Yehauvas rho tawm hauv neeg los, Nws muab tsim ua ib tug poj niam, thiab coj nws mus rau tus txiv neej. Thiab Adas hais tias, Tam sim no qhov no yog pob txha ntawm kuv tej pob txha, thiab nqaij ntawm kuv cov nqaij: nws yuav tsum raug muab hu ua Poj Niam, vim tias nws yog muab tawm ntawm Txiv Neej los.

Muaj ib kab tseem ceeb nyob hauv qhov no ntawm Vajluskub: “txawm Adas muab txhua yam tsiaj hu li cas los xij, ntawd yog lub npe.” Yog li, leej twg tis tej npe rau txhua yam tsiaj uas tsim tawm los? Nws yog Adas, tsis yog Vajtswv. Kab lus no qhia noob neej txog ib qho tseeb: Vajtswv muab kev txawj ntse rau tib neeg thaum Nws tsim nws. Ntawd hais tau tias, tib neeg txoj kev txawj ntse yog los ntawm Vajtswv los. Qhov no yog ib qho muaj tseeb. Tab sis vim li cas? Tom qab Vajtswv tsim Adas, ua Adas puas mus kawm ntawv? Nws puas paub nyeem ntawv? Tom qab Vajtswv tsim ntau yam tsiaj muaj sia uas sib txawv, ua Adas puas paub tag nrho ntawm cov tsiaj no? Ua Vajtswv puas qhia nws tias lawv tej npe yog hu li cas? Tseeb tiag, Vajtswv kuj tsis tau qhia nws tias yuav tis npe li cas rau cov tsiaj no li. Ntawd yog qhov tseeb! Ces, ua cas, Adas ho paub tias yuav tis tej npe rau cov ntsiaj no li cas thiab tis hom npe dab tsi rau lawv mas? Qhov no muaj feem rau lo lus nug ntawm qhov Vajtswv muab ntxiv rau Adas thaum Nws tsim nws. Qhov tseeb ua pov thawj qhia tias thaum Vajtswv tsim tib neeg, Nws muab Nws txoj kev txawj ntse ntxiv rau nws lawm. Qhov no yog lub ntsiab tseeb, yog li ua twb zoo mloog. Kuj muaj lwm lub ntsiab tseeb thiab uas nej yuav tsum to taub: Tom qab Adas tis npe tag rau cov ntsiaj no lawm, cov npe no rais los nyob rau hauv Vajtswv cov lus lawm. Vim li cas Kuv hais txog qhov no? Vim tias qhov no kuj muaj feem xyuam txog Vajtswv tus moj yam thiab, thiab qhov no yog ib lub ntsiab uas Kuv yuav tsum piav kom meej ntxiv mus.

Vajtswv tsim tib neeg, tshuab txoj sia rau hauv nws, thiab kuj muab ib txhia ntawm Nws txoj kev txawj ntse, Nws lub peev xwm, thiab yam uas Nws muaj thiab yam uas yog Nws rau nws thiab. Tom qab Vajtswv muab tag nrho ntawm tej no rau tib neeg lawm, tib neeg muaj peev xwm ua tej yam uas tsis tas tos leej twg li thiab nws xav nws tus kheej xwb. Yog tias yam tib neeg muab los thiab ua zoo raws li qhov Vajtswv pom, ces Vajtswv txais yuav thiab tsis cuam tshuam li. Yog tias yam tib neeg ua es yog lawm, Vajtswv yuav cia nws nyob. Yog li, kab lus uas hais tias “txawm Adas muab txhua yam tsiaj hu li cas los xij, ntawd yog lub npe” yog hais txog dab tsi? Nws hais txog tias Vajtswv tsis xam pom tias tsim nyog los cuam tshuam txhua lub npe uas tau tis rau cov tsiaj uas sib txawv ntawd. Txawm Adas yuav tis npe li cas rau ib tug tsiaj twg los xij, Vajtswv hais tias “Cia li yog li ntawd,” plov meej rau tus tsiaj lub npe xwb. Vajtswv puas nthuav tawm ib txoj kev xav dab tsi li rau qhov teeb meem no? Tsis nthuav li, Nws yeej tsis ua li. Yog li, nej muab tau dab tsi lo ntawm qhov no los? Vajtswv muab kev txawj ntse rau tib neeg thiab tib neeg siv nws txoj kev txawj ntse uas Vajtswv muab los ua ntau yam. Yog tias yam tib neeg ua es zoo raws li qhov Vajtswv pom, ces nws plov meej, lees paub, thiab txais yuav los ntawm Vajtswv yam tsis muaj ib qho kev txiav txim los sis thuam li. Qhov no yog tej yam uas tsis muaj ib tug tib neeg twg los sis ntsujplig phem twg, los sis Ntxwgnyoog, ua tau li. Nej puas pom ib qho kev qhia tshwm txog Vajtswv tus moj yam nyob rau ntawm no? Ib tug tib neeg, ib tug tib neeg qias vuab tsuab, los sis Ntxwgnyoog puas yuav tso cai rau ib tug twg los ua tej yam rau hauv lawv lub npe, nyob kiag rau hauv lawv lub qab qhov ntswg? Yeej tsis tso cai li! Lawv puas yuav txeeb tes hauj lwm no nrog lwm tus tib neeg los sis lwm lub zog uas txawv ntawm lawv? Tseeb tiag lawv yeej yuav txeeb! Yog tias nws yog ib tug tib neeg qias vuab tsuab los sis Ntxwgnyoog uas nyob nrog Adas rau lub sij hawm ntawd, lawv yeej yuav tsis kam txais yuav yam Adas ua kiag li. Qhov qhia ua pov thawj tias lawv muaj lub peev xwm los xav yam tsis tos leej twg li thiab muaj lawv tus kheej txoj kev txawj ntse zoo, lawv yeej yuav tsis lees txhua yam Adas ua kiag li: “Koj xav hu nws li no lod? Zoo, kuv yuav tsis muab nws hu li no, kuv yuav muab nws hu li ntawd; koj hu nws ua Thoos tab sis kuv muab nws hu ua Hawjlis. Kuv yuav tsum qhia kom pom tias kuv ntse npaum li cas.” Hom yeeb yam no yog dab tsi? Nws tsis yog ib tug neeg khav theeb uas nyaum lod? Thiab Vajtswv li ne? Nws puas muaj ib tug moj yam zoo li no thiab? Vajtswv puas muaj tej yam kev tsis lees uas txawv rau yam Adas ua? Lo lus teb yog yeej tsis muaj kiag li! Ntawm tus moj yam uas Vajtswv nthuav tawm, yeej tsis muaj ib qho qhia me me txog ntawm txoj kev sib cam, kev khav theeb, lo sis kev qhuas tias yus tus kheej coj ncaj kiag li. Ntawd mas yeej meej heev rau ntawm no lawm. Qhov no tej zaum yuav tshwm muaj ib lub ntsiab me, tab sis yog tias koj tsis to taub Vajtswv lub ntsiab tseeb, yog tias koj lub siab tsis kam tsim dheev los xav seb Vajtswv coj li cas thiab Vajtswv tus cwj pwm yog dab tsi, ces koj yuav tsis paub Vajtswv tus moj yam los sis qhov nthuav tawm thiab kev qhia tshwm ntawm Vajtswv tus moj yam li. Tsis yog li ntawd lod? Nej puas pom zoo nrog yam Kuv nyuam qhuav piav rau nej ntawd lawm? Hauv lo lus teb rau tej Adas ua, Vajtswv tsis tau tshaj tawm yam loj kawg nkaus tias, “Koj ua tau zoo heev, koj ua tau yog, thiab Kuv pom zoo!” Nyob hauv Nws lub siab, txawm li cas los xij, Vajtswv pom zoo, ua tsaug, thiab npuaj teg rau tej Adas ua xwb. Qhov no yog thawj yam txij thaum tsim txhua yam los uas tib neeg tau ua rau Vajtswv raws li Nws txoj kev taw qhia. Nws yog tej yam uas tib neeg ua hloov Vajtswv qhov chaw thiab sawv cev rau Vajtswv. Raws li qhov Vajtswv pom ces, qhov no tshwm tawm ntawm txoj kev txawj ntse uas Nws muab pub rau tib neeg los. Vajtswv pom nws li yog ib yam zoo, ib yam siv tau. Yam Adas ua nyob rau lub sij hawm ntawd yog thawj qhov kev tshwm sim ntawm Vajtswv txoj kev txawj ntse hauv tib neeg. Nws yog ib qho qhia tawm zoo los ntawm Vajtswv txoj kev pom. Yam Kuv xav qhia nej no yog tias Vajtswv lub hom phiaj hauv qhov muab tej yam rau tib neeg ntawm yam uas Nws muaj thiab yam uas yog Nws thiab ntawm Nws txoj kev txawj ntse yog ua kom noob neej ua tau ib tsim tawm los uas qhia tshwm txog Nws. Qhov ib tug tsim tawm los zoo li no ua sawv rau Nws cev yog kiag yam uas Vajtswv ntshaw xav pom ntag.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej I

Vajtswv Ua Tsoos Tsho los ntawm Cov Tawv Tsiaj rau Adas thiab Evas

Ch.K 3:20–21  Thiab Adas tis nws tus poj niam lub npe ua Evas; vim tias nws yog leej niam ntawm txhua tus uas muaj sia nyob. Kuj yog rau Adas thiab rau nws tus poj niam uas Vajtswv Yehauvas tsim tsho tiv no los ntawm cov tawv tsiaj, thiab muab rau nkawv hnav.

“Kuj yog rau Adas thiab rau nws tus poj niam uas Vajtswv Yehauvas tsim tsho tiv no los ntawm cov tawv tsiaj, thiab muab rau nkawv hnav.” Nyob rau qhov chaw no, hom luag hauj lwm dab tsi uas peb pom Vajtswv muaj thaum Nws nrog Adas thiab Evas nkawd? Hauv txoj kev twg uas Vajtswv qhia Nws Tus Kheej tawm, nyob rau hauv lub ntiaj teb no tsuas nrog ob tug tib neeg xwb? Nws puas qhia Nws Tus Kheej tawm rau hauv lub luag hauj lwm ntawm Vajtswv? Cov kwv tij thiab cov muam uas tuaj Hooj Koo tuaj, thov teb seb. (Nyob hauv lub luag hauj lwm ntawm leej niam thiab leej txiv.) Cov kwv tij thiab cov muam tuaj Kaus Lim Qab Teb tuaj, hom luag hauj lwm dab tsi uas nej xav tias Vajtswv yuav tshwm li? (Lub taub hau ntawm tsev neeg.) Cov kwv tij thiab cov muam tuaj Tais vam tuaj, nej xav li cas? (Lub luag hauj lwm ntawm ib tug hauv Adas thiab Evas nkawd tsev neeg, lub luag hauj lwm ntawm ib tug tswv cuab hauv tsev neeg.) Ib txhia ntawm nej cov ko xav tias Vajtswv tshwm li ib tug tswv cuab hauv tsev neeg ntawm Adas thiab Evas nkawd, hos ib txhia hais tias Vajtswv tshwm li lub taub hau ntawm tsev neeg thiab lwm tus hais tias tam li ib leej niam thiab leej txiv. Tag nrho ntawm cov no kuj tsim nyog lawm. Tab sis nej puas pom yam Kuv paub no? Vajtswv tsim ob tug tib neeg no thiab saib nkawd tam li Nws ob tug sib raug zoo. Li uas tsuas yog nkawd tib tsev neeg xwb, Vajtswv saib nkawd lub neej txoj sia thiab saib xyuas nkawd tej zaub mov noj, ris tsho, thiab chaw nyob uas cheem tsum. Vajtswv tshwm li ib leej niam thiab leej txiv rau Adas thiab Evas nkawd. Thaum Vajtswv ua li no, tib neeg tsis pom Vajtswv siab li cas; nws tsis pom Vajtswv txoj kev siab, Nws tej lus zais tob, thiab tshwj xeeb tsis yog Nws txoj kev npau taws los sis txoj kev muaj tsim tshaj. Txhua yam nws pom yog Vajtswv txoj kev txo hwj chim, Nws txoj kev hlub, Nws txoj kev txhawj xeeb rau tib neeg thiab Nws lub luag hauj lwm thiab kev saib xyuas rau nws xwb. Tus cwj pwm thiab qhov uas Vajtswv saib Adas thiab Evas nkawd yog ib yam li qhov cov niam cov txiv qhia kev txhawj xeeb li cas rau lawv cov me nyuam. Nws kuj zoo ib yam li qhov cov niam cov txiv hlub, saib, thiab saib xyuas lawv tus kheej tej tub thiab tej ntxhais thiab—muaj tiag, qhov muag pom tau, thiab tuav tau. Dua li ntawm qhov muab Nws Tus Kheej tso rau ib qho chaw siab thiab muaj hwj chim, Vajtswv tus kheej siv tawv los ua ris tsho rau tib neeg. Nws tsis tseem ceeb txawm tias cev ris tsho plaub tsiaj no yog siv los npog nkawd txoj kev txhaum los sis los thaiv nkawd kom txhob no. Qhov tseem ceeb ces yog qhov tias cev ris tsho uas npog tib neeg lub cev no yog tsim los ntawm Vajtswv ob txhais tes kiag. Dua li qhov xav yooj yim tias qhov muaj cev ris tsho los sis qhov siv lwm yam uas muaj txuj ci tseem ceeb, li uas tej zaum tib neeg yuav xav tias Vajtswv yuav ua, Vajtswv ua tej yam raug cai uas tib neeg yuav xav tias Vajtswv yuav tsis ua thiab yuav tsum txhob ua. Tej zaum qhov no yuav zoo li ib qho tsis tseem ceeb—tej zaum ib txhia tib neeg twb tsis xav tias nws tsim nyog hais txog—tab sis nws tso cai rau txhua tus caum raws Vajtswv uas muaj tej kev xav pom tsis meej txog Nws los txais yuav ib txoj kev txawj ntse rau hauv Nws txoj kev tseeb thiab txoj kev hlub, thiab los pom Nws txoj kev coj ncaj ncees thiab txoj kev txo hwj chim. Nws ua rau cov tib neeg khav theeb uas xav tias lawv siab thiab muaj hwj chim ntawd nyo lawv lub taub hau uas dag ntxias hauv txoj kev txaj muag rau ntawm Vajtswv txoj kev tseeb thiab kev txo hwj chim lub xub ntiag. Ntawm no, Vajtswv txoj kev tseeb thiab kev txo hwj chim haj tseem pab tib neeg los pom seb Nws ntxim hlub npaum li cas. Los ntawm qhov sib txawv, tus Vajtswv uas “loj tshaj plaws,” tus Vajtswv uas “ntxim hlub,” thiab tus Vajtswv uas “muaj hwj chim tshaj plaws” uas tib neeg tuav rau hauv lawv lub siab tau rais los ua yam tsis tseem ceeb thiab dab tuag, thiab raug tsoo ua tej dwb daim me me heev li lawm. Thaum koj pom nqe no thiab hnov zaj keeb kwm no lawm, koj puas saib tsis taus Vajtswv vim tias Nws ua ib yam zoo li no? Tej zaum ib txhia tib neeg yuav xav li ntawd, tab sis lwm cov yuav xav txawv. Lawv yuav xav tias Vajtswv yeej muaj tseeb thiab ntxim hlub, thiab tseem ceeb nws yog Vajtswv txoj kev tseeb thiab txoj kev ntxim hlub uas txhawb lawv. Lawv yim pom sab tseeb ntawm Vajtswv, lawv yim muaj cuab kav nco txiaj ntsig rau qhov muaj tseeb ntawm Vajtswv txoj kev hlub, qhov tseem ceeb ntawm Vajtswv hauv lub siab, thiab qhov Vajtswv sawv ntawm lawv ib sab txhua lub sij hawm li cas.

Tam sim no, cia peb muab peb txoj kev sib tham no piv rov qab rau lub sij hawm tam sim no. Yog tias Vajtswv ua tau ntau yam me me no rau cov tib neeg Nws tau tsim nyob rau thaum chiv keeb kiag, txawm yog tej uas tib neeg yeej yuav tsis muaj rab peev xwm xav txog los sis cia siab txog los xij, ces Vajtswv ua puas tau tej zoo li no rau cov tib neeg niaj hnub no thiab? Ib txhia hais tias, “Ua tau kawg!” Vim li cas yog li ntawd? Vim tias Vajtswv lub ntsiab tseeb tsis yog ua txuj, thiab Nws txoj kev hlub tsis yog ua txuj. Vajtswv lub ntsiab tseeb yeej yog muaj tiag thiab tsis yog tej yam uas muab ntxiv rau los ntawm lwm tus, thiab tseeb tiag tsis yog tej yam uas hloov nrog tej caij nyoog, tej chaw, thiab tej tiam uas sib txawv. Vajtswv txoj kev tseeb thiab kev hlub yeej coj tau tawm los tiag tsuas yog los ntawm qhov ua tej yam uas tib neeg xav tias tsis tsim nyog thiab tsis tseem ceeb xwb—tej yam uas tsis tseem ceeb kiag li uas tib neeg yeej tsis xav tias Nws yuav ua li. Vajtswv tsis ua txuj li. Tsis muaj kev ua txuj, kev zais, kev siab hlob, los sis kev khav theeb nyob hauv Nws tus moj yam thiab lub ntsiab tseeb kiag li. Nws tsis khav theeb li, tab sis hlub, qhia kev txhawj xeeb rau, saib xyuas, thiab coj, nrog txoj kev coj ncaj ncees thiab kev kub siab, cov tib neeg uas Nws tsim. Txawm tib neeg yuav nco txiaj ntsig, hnov, los sis pom yam Nws ua tsawg npaum li cas los xij, Nws yeej ua li. Qhov paub tias Vajtswv muaj ib lub ntsiab tseeb zoo li no puas yuav cuam tshuam tib neeg txoj kev hlub rau Nws? Nws puas yuav cuam tshuam lawv txoj kev hwm Vajtswv? Kuv cia siab tias thaum koj to taub sab tseeb tiag ntawm Vajtswv lawm, koj yuav loj hlob txav mus ze zog rau Nws thiab muaj peev xwm los nco txiaj ntsig tiag rau Nws txoj kev hlub thiab kev saib xyuas rau noob neej, thiab muaj peev xwm muab koj lub siab rau Vajtswv thiab raug cawm los ntawm txoj kev ua xyem xyav thiab kev tsis ntseeg txog Nws. Vajtswv ua txhua yam ntsiag to rau tib neeg, ua txhua yam ntsiag to los ntawm Nws txoj kev kub siab, kev coj ncaj ncees, thiab kev hlub. Tab sis Nws yeej tsis muaj kev txhawj xeeb los sis tu siab rau txhua yam Nws ua, los sis Nws yeej tsis cheem tsum leej twg them Nws rov qab rau ib yam dab tsi los sis muaj tej kev xav ntawm qhov xav tau ib yam dab tsi los ntawm noob neej. Tib lub hom phiaj ntawm txhua yam uas Nws tau ua yog kom Nws tau txais noob neej txoj tseem kev ntseeg thiab kev hlub xwb.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej I

Vajtswv Tej Lus Txhua Hnub  Nqe Lus Uas Xaiv Tawm Los 26

Vajtswv Npaj Siab Tso Dej Nyab los Rhuav Tshem lub Ntiaj Teb thiab Qhia Nau-a Txua ib lub Nkoj

Ch.K 6:9–14  Nov yog Nau-a tiam: Nau-a yog ib tug neeg ncaj ncees thiab zoo nyob rau nws tiam, thiab Nau-a yeej nrog nraim Vajtswv. Thiab Nau-a muaj peb tug tub, Xeeb, Has, thiab Yafej. Lub ntiaj teb mas kuj qias vuab tsuab rau ntawm Vajtswv xub ntiag lawm thiab, thiab lub ntiaj teb muaj kev ua nruj ua tsiv puv ntia. Thiab Vajtswv ntsia rau hauv lub ntiaj teb, thiab, saib, mas lub ntiaj teb qias vuab tsuab heev; vim txhua yam uas muaj cev nqaij daim tawv yeej ua lawv lub neej qias vuab tsuab rau hauv ntiaj teb. Ces Vajtswv thiaj li tau hais rau Nau-a tias, Qhov kawg ntawm txhua tus tib neeg los txog rau ntawm Kuv xub ntiag lawm; vim lub ntiaj teb muaj kev ua nruj ua tsiv puv ntia los ntawm lawv; thiab, saib nawb, Kuv yuav rhuav tshem lawv nrog lub ntiaj teb huv si. Cia li muab ntoo thuv kaufaw los txua ib lub nkoj rau koj; koj yuav tsum ua kom muaj tej chav rau hauv lub nkoj, thiab yuav tsum muab roj ntoos luam sab hauv thiab sab nraud huv si.

Ch.K 6:18–22  Tab sis Kuv yuav rhawv Kuv ib qho kev cog lus nrog koj; thiab koj yuav los rau hauv lub nkoj, koj, thiab koj cov tub, thiab koj tus poj niam, thiab koj cov tub cov poj niam nrog koj tib si. Thiab txhua yam muaj sia uas yog muaj cev nqaij daim tawv, koj yuav tsum coj ib nkawg ntawm txhua hom mus rau hauv lub nkoj, kom lawv thiaj li ciaj sia nyob nrog koj; lawv yuav tsum yog tus txiv thiab tus maum. Txhua yam noog raws li lawv hom, thiab txhua yam tsiaj raws li lawv hom, txhua yam tsiaj uas nkag hauv av raws li nws hom, ib nkawg ntawm txhua hom yuav los cuag koj, kom lawv thiaj li ciaj sia nyob. Thiab koj coj zaub mov rau nej kom thiaj tau noj, thiab nej yuav tsum ntim zaub mov rau nej; thiab nws yuav ua zaub mov rau koj, thiab rau lawv. Yog li ntawd Nau-a thiaj ua li ntawd; raws nraim li tej uas Vajtswv tau txib nws, yog li nws thiaj ua li ntawd.

Tam sim no nej puas muaj ib txoj kev to taub dav dav txog tias Nau-a yog leej twg tom qab qhov nyeem ob zaj lus no lawm? Nau-a yog hom tib neeg dab tsi? Kab lus thaum chiv thawj uas yog: “Nau-a yog ib tug neeg ncaj ncees thiab zoo nyob rau nws tiam.” Raws li txoj kev to taub ntawm cov tib neeg niaj hnub no, ib tug “neeg ncaj ncees” yog ib hom neeg zoo li cas rau yav thaum ub? Ib tug neeg ncaj ncees yuav tsum yog ib tug neeg zoo. Nej puas paub tus neeg zoo no yog zoo raws li tib neeg pom, los sis zoo raws li Vajtswv pom mas? Yam tsis muaj qhov yuav tsis ntseeg hlo li, tus neeg zoo no yog ib tug neeg zoo raws li Vajtswv pom, tab sis tsis yog raws li tib neeg. Nov yeej yog qhov tseeb. Nov yog vim tib neeg dig muag thiab tsis pom kev, thiab tsuas yog Vajtswv thiaj li saib rau tag nrho lub ntiaj teb thiab txhua txhua tus tib neeg xwb, thiab tsuas yog Vajtswv thiaj li paub tias Nau-a yog ib tug neeg zoo xwb. Yog li ntawd, Vajtswv txoj kev npaj tso dej nyab los nrhuav tshem lub ntiaj teb thiaj pib txij kiag thaum Nws nqua hu Nau-a lawm.

…………

Qhov Nau-a raug hu ntawd mas yog ib qho tseeb uas yooj yooj yim xwb, tab sis lub tseem ntsiab ntawm qhov peb tab tom tham txog—Vajtswv tus moj yam, Nws txoj kev xav, thiab Nws lub ntsiab tseeb uas nyob hauv qhov teev tseg no—mas tsis yooj yim kiag li. Yuav kom to taub txog Vajtswv tej xeeb ceem no, peb yuav tsum to taub txog hom tib neeg uas Vajtswv xav hu, thiab los ntawm qhov no, to taub txog Nws tus moj yam, txoj kev xav, thiab lub ntsiab tseeb. Qhov no mas tseem ceeb heev li. Yog li raws li qhov Vajtswv pom ces, tsuas yog seb ib tug tib neeg yog hom tib neeg twg uas Vajtswv hu xwb? Nov yuav tsum yog ib tug tib neeg uas muaj cuab kav mloog Nws cov lus thiab tus uas ua raws li Nws tej kev taw qhia. Nyob rau tib lub sij hawm no, nov kuj yuav tsum yog ib tug tib neeg uas muaj kev paub txog lub luag hauj lwm, ib tug uas yuav ua raws li Vajtswv txoj lus los ntawm qhov saib txoj lus ntawd zoo tam li lub luag hauj lwm thiab tes dej num uas lawv raug khi rau kom ua tau tiav log. Yog li no ua li tus tib neeg no puas yuav tsum yog ib tug neeg uas paub Vajtswv? Tsis tas yog. Nyob rau lub sij hawm thaum ntawd, Nau-a twb tsis tau hnov ntau txog Vajtswv tej kev qhuab qhia los sis tau paub ib qho dab tsi txog Vajtswv tes hauj lwm li. Yog li ntawd, Nau-a muaj kev paub tsawg tsawg txog Vajtswv xwb. Txawm hais tias nws teev tseg nyob rau ntawm no tias Nau-a yeej nrog nraim Vajtswv los xij, nws puas tau pom Vajtswv tus neeg dua li? Lo lus teb ces yog li no tias yeej tsis tau pom kiag li. Vim nyob rau thaum ntawd, tsuas yog Vajtswv cov tub xa xov xwb thiaj li los rau ntawm tib neeg. Txawm lawv muaj cuab kav sawv cev Vajtswv rau hauv kev hais lus thiab kev ua ntau yam los xij, lawv tsuas cev Vajtswv txoj kev xav thiab Nws tej kev npaj siab xwb. Vajtswv tus neeg tsis raug muab nthuav tawm rau tib neeg pom tim ntsej tim muag. Nyob rau ntu ntawm tej nqe Vajluskub no, txhua yam uas peb pom yooj yooj yim ces yog yam Nau-a yuav tsum tau ua thiab seb Vajtswv tej kev taw qhia rau nws ntawd yog dab tsi xwb. Yog li ces lub ntsiab tseeb uas raug Vajtswv muab nthuav tawm rau ntawm no yog dab tsi? Txhua txhua yam uas Vajtswv ua ces yeej tau muab ua twb zoo npaj lawm. Thaum Nws pom ib yam los sis ib qho xwm txheej tshwm sim tuaj, raws li qhov Nws pom ces yeej muaj ib tug qauv los mus ntsuas lawm, thiab tus qauv no txiav txim seb Nws yuav pib ib qho phiaj xwm los mus saib xyuas los sis siv txoj kev twg los mus saib xyuas yam no los sis qhov xwm txheej no. Nws tsis yog tsis txhawj txog los sis tsis muaj kev xav rau txhua txhua yam. Tseeb tiag nws yog qhov rov tag nrho ntawm qhov no lawm. Muaj ib nqe ntawm no uas hais txog qhov Vajtswv hais rau Nau-a tias: “Qhov kawg ntawm txhua tus tib neeg los txog rau ntawm Kuv xub ntiag lawm; vim lub ntiaj teb muaj kev ua nruj ua tsiv puv ntia los ntawm lawv; thiab, saib nawb, Kuv yuav rhuav tshem lawv nrog lub ntiaj teb huv si.” Thaum Vajtswv hais li no, Nws puas txhais tias Nws rhuav tshem noob neej xwb? Tsis yog! Vajtswv hais tias Nws yuav rhuav tshem txhua yam muaj sia uas muaj cev nqaij daim tawv. Vim li cas Vajtswv ho xav rhuav tshem? Kuj muaj lwm qhov kev nthuav tawm txog Vajtswv tus moj yam rau ntawm no thiab; raws li qhov Vajtswv pom ces, muaj ib qho chaw kawg rau Nws txoj kev ua siab ntev rau tib neeg txoj kev qias vuab tsuab, rau txoj kev qias neeg, kev ua nruj ua tsiv, thiab kev tsis mloog lus ntawm txhua yam uas muaj cev nqaij daim tawv. Nws qhov chaw kawg yog dab tsi? Nws yog li qhov Vajtswv hais tias: “Vajtswv ntsia rau hauv lub ntiaj teb, thiab, saib, mas lub ntiaj teb qias vuab tsuab heev; vim txhua yam uas muaj cev nqaij daim tawv yeej ua lawv lub neej qias vuab tsuab rau hauv ntiaj teb.” Kab lus “vim txhua yam uas muaj cev nqaij daim tawv yeej ua lawv lub neej qias vuab tsuab rau hauv ntiaj teb” txhais li cas? Nws txhais tias txhua yam uas muaj sia, suav nrog cov uas caum raws Vajtswv, cov uas hu Vajtswv lub npe, cov uas yeej tau hlawv khoom fij rau Vajtswv ib zaug lawm, cov uas lees paub Vajtswv ntawm lub qhov ncauj thiab haj tseem qhuas Vajtswv tib si thiab—thaum lawv tus cwj pwm muaj kev qias vuab tsuab puv nkaus thiab Vajtswv pom lawm ces, Nws yuav tsum rhuav tshem lawv. Ntawd yog Vajtswv qhov chaw kawg. Yog li Vajtswv ua siab ntev rau tib neeg thiab kev qias vuab tsuab ntawm txhua yam uas muaj cev nqaij daim tawv ntawd mus txog qhov twg xwb? Mus txog qhov uas txhua tus tib neeg, tsis hais cov caum raws Vajtswv los sis cov tsis ntseeg li, tsis taug txoj kev yog lawm. Mus txog qhov uas tib neeg tsis yog tsuas qias vuab tsuab thiab muaj kev phem puv npo xwb, tab sis qhov uas tsis muaj ib tug twg ntseeg tias muaj Vajtswv li lawm, tsis hais txog cov uas ntseeg tias lub ntiaj teb yog tswj kav los ntawm Vajtswv thiab tias Vajtswv muaj cuab kav coj tau qhov kaj thiab txoj kev yog los rau tib neeg. Mus txog qhov uas tib neeg ntxub qhov muaj Vajtswv thiab tsis pub kom muaj Vajtswv nyob. Thaum tib neeg txoj kev qias vuab tsuab mus txog rau qhov no lawm, ces Vajtswv tiv tsis taus nws mus ntxiv lawm. Dab tsi yuav hloov nws chaw? Qhov los ntawm Vajtswv txoj kev npau taws thiab Vajtswv kev rau txim. Qhov ntawd tsis yog ib feem kev qhia tshwm ntawm Vajtswv tus moj yam lod? Nyob rau tiam tam sim no, yeej tsis muaj ib tug tib neeg twg uas ncaj ncees raws li qhov Vajtswv pom li lod? Yeej tsis muaj ib tug tib neeg twg uas zoo tiav log raws li qhov Vajtswv pom li lod? Tiam tam sim no puas yog ib tiam uas tus cwj pwm ntawm txhua yam uas muaj cev nqaij daim tawv ntawd qias vuab tsuab tag raws li qhov Vajtswv pom lawm? Nyob rau hnub no thiab tiam no, puas yog txhua tus tib neeg uas muaj cev nqaij daim tawv—tsis hais cov uas Vajtswv xav ua kom muaj txhua yam, thiab cov uas muaj cuab kav caum raws Vajtswv thiab lees txais Nws txoj kev cawm dim tau—tsis twv ntxhias qhov kawg ntawm Vajtswv txoj kev ua siab ntev lod? Txhua yam uas tshwm sim rau ntawm nej ib sab—yam nej pom ntawm nej ob lub qhov muag thiab hnov ntawm nej ob lub pob ntseg, thiab tau paub tau pom kiag txhua txhua hnub nyob rau hauv lub ntiaj teb no—tsis yog kev ua nruj ua tsiv puv nkaus lod? Raws li qhov Vajtswv pom ces, ib lub ntiaj teb zoo li ntawd, ib tiam zoo li ntawd, tsis tsim nyog raug muab ua kom xaus kiag lod? Txawm hais tias qhov keeb kwm ntawm tiam tam sim no mas txawv tag nrho qhov keeb kwm ntawm Nau-a tiam los xij, tej kev xav thiab txoj kev npau taws uas Vajtswv muaj rau tib neeg yeej tseem zoo ib yam nkaus xwb. Vajtswv muaj peev xwm ua tau siab ntev vim yog Nws tes hauj lwm, tab sis saib rau tej xwm txheej thiab tej yam ntxwv mas, raws li qhov Vajtswv pom ces lub ntiaj teb no tsim nyog raug rhuav tshem los ntev lawm. Tej xwm txheej no mas dhau deb tshaj li tej xwm txheej uas muaj thaum lub ntiaj raug rhuav tshem los ntawm dej nyab lawm. Tab sis qhov sib txawv yog dab tsi? Qhov no kuj yog qhov uas ua rau Vajtswv lub siab tu siab tshaj plaws thiab, thiab tej zaum yog tej yam uas tsis muaj leej twg ntawm nej cov ko muaj cuab kav txaus siab tau rau li.

Thaum Nws tso dej nyab los rhuav tshem lub ntiaj teb, Vajtswv muaj peev xwm hu Nau-a kom txua ib lub nkoj thiab ua tej yam ntawm tes hauj lwm npaj. Vajtswv muaj cuab kav hu ib tug tib neeg—Nau-a—los ua ntau yam no rau Nws. Tab sis nyob rau tiam tam sim no, Vajtswv tsis muaj leej twg hu lawm. Vim li cas? Tej zaum txhua txhua tus tib neeg zaum ntawm no yeej to taub thiab paub qhov laj thawj zoo heev lawm. Nej puas cheem tsum kom Kuv hais ib qho tawm zuj zus? Qhov hais tawm nrov nrov ntawd yuav ua rau nej poob ntsej muag thiab ua rau txhua tus chim. Ib txhia tib neeg yuav hais tias: “Txawm tias peb tsis yog tib neeg ncaj ncees thiab peb tsis yog tib neeg zoo tiav log raws li qhov Vajtswv pom los xij, yog tias Vajtswv taw qhia kom peb ua tej yam, ces peb yeej tseem muaj peev xwm ua tau thiab. Yav dhau los, thaum Nws hais tias muaj ib qho kev puas tsuaj loj tab tom yuav los, peb txawm pib npaj khoom noj thiab ntau yam khoom uas yuav cheem tsum rau thaum muaj kev puas tsuaj. Tag nrho qhov no tsis yog ua raws nraim li Vajtswv tej lus txib lod? Tsis yog peb koom tes nrog Vajtswv tes hauj lwm lod? Tej uas peb ua no piv tsis tau rau tej Nau-a ua lod? Qhov ua yam peb ua ntawd tsis yog txoj tseem kev mloog lus lod? Peb tsis yog ua raws nraim li Vajtswv tej kev taw qhia lod? Peb tsis ua li Vajtswv hais vim peb muaj kev ntseeg Vajtswv tej lus xwb lod? Ces vim li cas Vajtswv pheej tseem tu siab mas? Vim li cas Vajtswv ho hais tias Nws tsis muaj leej twg hu mas?” Puas muaj qhov sib txawv ntawm nej tej kev ua thiab ntawm Nau-a tej? Qhov sib txawv yog dab tsi? (Kev npaj khoom noj niaj hnub no rau thaum muaj kev puas tsuaj tsuas yog peb tus kheej txoj kev npaj xwb.) (Peb tej kev ua tsis muaj cuab kav muab piv tau rau qho “ncaj ncees,” hos Nau-a yog ib tug neeg ncaj ncees raws li qhov Vajtswv pom.) Qhov nej hais ntawd mas xu deb heev lawm. Yam Nau-a ua ntawd mas txawv deb ntawm tej uas tib neeg tab tom ua tam sim no. Thaum Nau-a ua li Vajtswv taw qhia, nws tsis paub seb Vajtswv tej kev npaj siab yog dab tsi. Nws tsis paub seb Vajtswv xav ua dab tsi kom tiav. Vajtswv tsuas tau muab ib lo lus txib rau nws thiab taw qhia nws kom ua tej yam xwb, thiab tsis muaj kev piav qhia ntau li, Nau-a cia li mus ua kiag lawm xwb. Nws yeej tsis sim nyiag ntsis xav tawm txog Vajtswv tej kev npaj siab li, los sis nws tawm tsam Vajtswv los sis qhia kom pom lub siab dub li. Nws tsuas mus ua kiag raws nraim li lub siab dawb huv thiab yooj yim xwb. Txawm Vajtswv kom nws ua dab tsi los xij, nws ua kiag, thiab kev mloog lus thiab kev mloog Vajtswv txoj lus ntawd txhawb nws txoj kev ntseeg rau hauv yam uas nws ua. Qhov ntawd yog qhov uas nws saib xyuas yam Vajtswv muab tso rau nws ntawd ncaj nqa thiab yooj yim li cas. Nws lub ntsiab tseeb—lub ntsiab tseeb ntawm nws tej kev ua yog kev mloog lus, tsis yog kev xav zaum ob, tsis yog kev tawm tsam, thiab tshaj qhov ntawd, tsis xav txog nws tus kheej tej kev ntshaw los sis nws tej kev tau tshaj thawj los sis poob. Dhau ntawd lawm, thaum Vajtswv hais tias Nws yuav tso dej nyab los rhuav tshem lub ntiaj teb, Nau-a yeej tsis nug tias thaum twg los sis nug seb yuav muaj dab tsi tshwm sim, thiab nws yeej tsis nug seb Vajtswv yuav rhuav tshem lub ntiaj teb li cas kiag li. Nws tsuas ua li Vajtswv tau taw qhia xwb. Txawm li cas los xij Vajtswv xav kom ua qhov ntawd thiab siv dab tsi los ua, nws ua raws nraim li Vajtswv hais thiab kuj pib nqis tes ua kiag tam sim ntawd. Nws ua raws nraim li Vajtswv tej kev taw qhia nrog ib tug yam ntxwv uas yeej xav ua kom tau zoo raws Vajtswv. Puas yog nws ua los pab nws tus kheej kom zam dhau txoj kev puas tsuaj xwb? Tsis yog. Nws puas nug Vajtswv seb tshuav ntev li cas ua ntej lub ntiaj teb yuav raug rhuav tshem? Nws tsis nug li. Nws puas nug Vajtswv los sis nws puas paub tias yuav siv sij hawm ntev li cas los txua lub nkoj? Nws yeej tsis paub qhov ntawd li thiab. Nws tsuas mloog lus, mloog, thiab ua raws nraim xwb. Cov tib neeg niaj hnub tam sim no tsis zoo ib yam li ntawd lawm: Tsuav yog ib qho ntaub ntawv me me txeej kiag hauv Vajtswv txoj lus los, tsuav yog tib neeg paub kiag ib lub niag suab nplooj uas cua ntsawj tuaj xwb, ces lawv txawm siv maj nroos ua kiag, tsis hais txawm yuav yog dab tsi los xij thiab tsis hais txawm yuav raug tus nqi li cas los xij, mus npaj tej khoom uas lawv yuav noj, yuav haus, thiab yuav siv tom qab ntawd, haj tseem npaj lawv tej kev khiav rau thaum muaj kev puas tsuaj los thiab. Yam uas haj yam txaus nyiam mas yog qhov uas, nyob rau lub sij hawm tseem ceeb no kiag, tib neeg lub hlwb mas zoo heev rau ntawm “qhov ua tau txoj hauj lwm tiav.” Nyob rau hauv tej xwm txheej uas Vajtswv yeej tsis tau muab kev taw qhia li, tib neeg yeej muaj cuab kav npaj tau rau txhua yam zoo kawg nkaus li. Nej yeej siv tau lo lus “zoo tiav log” los piav txog tej kev npaj zoo li ntawd. Hos hais txog yam uas Vajtswv hais, seb Vajtswv tej kev npaj siab yog dab si, los sis yam Vajtswv xav tau ntawd, yeej tsis muaj ib tug twg quav ntsej txog thiab yeej tsis muaj ib tug twg sim saib kom nws muaj nuj nqis li. Qhov ntawd tseem tsis yog qhov sib txawv loj tshaj plaws ntawm cov tib neeg niaj hnub no thiab Nau-a thiab lod?

Nyob rau hauv qhov teev tseg txog Nau-a zaj keeb kwm no, nej puas pom ib feem ntawm Vajtswv tus moj yam thiab? Muaj ib qho kawg rau Vajtswv txoj kev ua siab ntev rau tib neeg txoj kev qias vuab tsuab, kev qias neeg, thiab kev ua nruj ua tsiv. Thaum Nws mus txog qhov kawg ntawd lawm, Nws yuav tsis ua siab ntev mus ntxiv lawm thiab tab sis yuav pib Nws txoj kev cawm tib neeg thiab kev npaj tshiab, pib ua yam uas Nws yuav tsum tau ua, nthuav tawm Nws tej kev ua thiab lwm sab ntawm Nws tus moj yam. Nws txoj kev ua no tsis yog los qhia tias Nws yuav tsum tsis txhob raug ua txhaum rau los ntawm tib neeg los sis tias Nws muaj hwj chim thiab kev npau taws puv npo, thiab nws tsis yog los qhia kom pom tias Nws muaj cuab kav rhuav tshem noob neej. Nws yog hais tias Nws tus moj yam thiab Nws lub ntsiab tseeb uas dawb huv ntawd tsis cia los sis muaj kev ua siab ntev rau hom noob neej no los ua neej nyob rau ntawm Nws xub ntiag, los ua neej nyob rau hauv Nws txoj kev tswj fwm mus ntxiv lawm. Qhov ntawd hais tau tias, thaum tag nrho noob neej tawm tsam Nws, thaum tsis muaj ib tug twg uas Nws cawm tau nyob rau hauv tag nrho lub ntiaj teb lawm, ces Nws yuav tsis muaj kev ua siab ntev rau ib co noob neej zoo li ntawd thiab yuav, yam tsis yig li, ua Nws txoj kev npaj—los rhuav tshem hom noob neej no. Qhov Vajtswv ua li no yog txiav txim los ntawm Nws tus moj yam. Qhov no yog qhov tshwm sim ua tsim nyog, thiab ib qho tshwm sim uas txhua txhua tus raug tsim tawm los uas nyob hauv Vajtswv txoj kev tswj fwm ntawd yuav tsum tau ris. Qhov no tsis yog qhia pom tias nyob rau hauv tiam tam sim no, Vajtswv tos tsis taus los ua Nws txoj kev npaj kom tiav hlo thiab cawm cov tib neeg uas Nws xav cawm lod? Nyob rau tej xwm txheej no, yam Vajtswv quav ntsej txog tshaj plaws yog dab tsi xwb? Tsis yog seb cov uas tsis caum raws Nws kiag li los sis cov uas tawm tsam Nws txhua txoj kev saib Nws los sis tawm tsam Nws li cas, los sis seb noob neej iab liam Nws li cas. Nws tsuas quav ntsej txog qhov seb cov uas caum raws Nws, cov khoom ntawm Nws txoj kev cawm dim hauv Nws txoj kev paj cawm tib neeg, puas raug ua kom muaj txhua yam los ntawm Nws, seb lawv puas tau rais los kom tsim nyog li Nws txoj kev txaus siab xwb. Hos rau cov tib neeg dua li cov caum raws Nws lawm ntawd, Nws tsuas nyob nyob mam muab ib qho kev rau txim rau los nthuav tawm txog Nws txoj kev npau taws xwb. Piv txwv li, dej hiav txwv ntas loj, av qeeg, thiab roob tawg. Nyob rau tib lub sij hawm ntawd, Nws kuj tiv thaiv yam khov kho thiab saib xyuas cov ua caum raws Nws thiab tab tom yuav raug Nws cawm. Vajtswv tus moj yam yog li no: Nyob rau ib sab, Nws muaj cuab kav muaj kev ua siab ntev thiab kev uv taus cov tib neeg uas Nws npaj siab ua kom muaj txhua yam, thiab Nws muaj cuab kav tos lawv kom ntev li Nws muaj cuab kav ua tau; nyob rau lwm sab, Vajtswv kub siab lug ntxub thiab tsis nyiam Ntxwgnyoog-hom tib neeg uas tsis caum raws Nws thiab tawm tsam Nws kiag li. Txawm tias Nws tsis quav ntsej seb Ntxwgnyoog-hom tib neeg no puas caum raws Nws los sis pe hawm Nws, los Nws yeej tseem ntxub lawv thaum tseem muaj kev ua siab ntev rau lawv nyob hauv Nws lub siab, thiab thaum Nws txiav txim rau qhov kawg ntawm Ntxwgnyoog-hom tib neeg no, Nws kuj yog tab tom tos rau qhov los txog ntawm tej kauj ruam ntawm Nws txoj kev npaj cawm tib neeg thiab.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej I

Vajtswv Txoj Koob Hmoov rau Nau-a Tom Qab Dej Nyab

Ch.K 9:1–6  Thiab Vajtswv foom koob hmoov rau Nau-a thiab nws cov tub, thiab hais rau lawv tias, Tawg paj txi txiv, thiab huaj vam kom coob, thiab nyob mus puv ntia lub ntiaj teb. Thiab txhua yam tsiaj hauv ntiaj teb, thiab txhua yam noog saum nruab ntug, txhua yam uas nkag hauv av, thiab txhua yam ntses hauv hiav txwv yuav ntshai nej heev; lawv raug muab tso rau hauv nej txhais tes lawm. Txhua yam nkag mus los uas ciaj sia ntawd yuav yog nqaij rau nej; ib yam li cov zaub ntsuab Kuv tau muab txhua yam rau nej lawm. Tab sis txawm li ntawd los cov nqaij uas nrog txoj sia, uas yog cov ntshav nyob rau hauv, nej yuav tsum txhob noj. Thiab tseeb tiag nej cov ntshav ntawm nej txoj sia Kuv yuav tsob; nyob rau ntawm txhua tus tsiaj Kuv yuav tsob, thiab nyob rau ntawm tib neeg; nyob rau ntawm txhua tus tib neeg tus kwv tij los Kuv yuav tsob txoj sia ntawm tus tib neeg. Leej twg los xij uas ua rau tib neeg nqaij ntuag ntshav nrog, los ntawm tib neeg nws yuav tsum raug ua kom nqaij ntuag ntshav nrog thiab: vim yog Nws tsim tib neeg raws li Vajtswv tus yam ntxwv.

Tom qab Nau-a lees txais Vajtswv tej kev taw qhia thiab txua lub nkoj thiab nyob dhau cov hnub uas Vajtswv tso dej nyab los rhuav tshem lub ntiaj teb lawm, tag nrho nws tsev neeg uas muaj yim leej puav leej dim huv si. Dhau ntawm Nau-a tsev neeg uas muaj yim leej mus lawm ces, noob neej tag nrho raug rhuav tshem lawm, thiab txhua yam muaj sia nyob rau hauv ntiaj teb raug rhuav tshem lawm thiab. Rau Nau-a ces, Vajtswv foom koob hmoov rau, thiab hais tej yam rau nws thiab nws cov tub. Tej no yog yam uas Vajtswv muab rau nws thiab kuj yog Vajtswv txoj koob hmoov rau nws thiab. Qhov no yog txoj koob hmoov thiab lo lus cog tseg uas Vajtswv muab rau ib tug uas muaj cuab kav mloog Nws thiab lees txais Nws tej kev taw qhia, thiab kuj yog txoj kab ke uas Vajtswv muab phaj tshab rau tib neeg. Qhov ntawd ces hais tau tias, tsis hais ntawm qhov seb Nau-a yog ib tug neeg zoo los sis ib tug neeg ncaj ncees raws li qhov Vajtswv pom, thiab tsis hais txog seb nws paub txog Vajtswv npaum li cas li, muab hais kom luv luv ces, Nau-a thiab nws peb tug tub puav leej mloog Vajtswv cov lus, koom tes nrog Vajtswv tes hauj lwm, thiab ua tej uas lawv tsim nyog ua raws nraim li Vajtswv tej kev taw qhia. Vim li no, lawv thiaj li cawm tau noob neej thiab txhua hom sib txawv ntawm tej uas muaj sia rau Vajtswv thaum muaj kev puas ntsoog rau lub ntiaj teb los ntawm dej nyab, ua ib qho kev pab rau kauj ruam ntom ntej ntawm Vajtswv txoj kev npaj cawm tib neeg. Vim txhua yam uas nws tau ua lawm, Vajtswv foom koob hmoov rau nws. Tej zaum rau cov tib neeg niaj hnub no ces, qhov Nau-a ua ntawd twb tsis tsim nyog hais txog. Tej txhia haj tseem xav tias: “Nau-a twb tsis ua dab tsi li es; Vajtswv tau txiav txim hauv Nws siab cia nws dim xwb, yog li ces nws yeej yuav raug cia kom dim xwb xwb li. Nws txoj kev dim ciaj sia nyob ntawd tsis yog vim nws tus kheej tej kev ua tau tiav. Qhov no yog yam uas Vajtswv xav ua kom tshwm sim, vim tias tib neeg nyob twj ywm xwb.” Tab sis qhov ntawd tsis yog yam Vajtswv xav. Rau Vajtswv mas, tsis hais txawm ib tug tib neeg zoo lo sis tsis tseem ceeb li los xij, tsuav yog lawv muaj cuab kav mloog Nws, ua raws li Nws tej kev taw qhia thiab yam uas Nws muab tso rau, thiab muaj cuab kav koom tes nrog Nws tes hauj lwm, Nws txoj kev xav, thiab Nws txoj kev npaj, kom Nws txoj kev xav thiab Nws txoj kev npaj thiaj li ua tau tiav hlo mus zooj nyoos xwb, ces tus cwj pwm ntawd yeej tsim nyog rau Nws txoj kev muab nco cia thiab txoj kev tau txais Nws tej koob hmoov lawm. Vajtswv saib cov tib neeg zoo li no muaj nuj nqis, thiab Nws saib lawv tej kev ua thiab lawv txoj kev hlub thiab kev hlub tshua rau Nws ntawd muaj nqis. Qhov no yog Vajtswv tus yam ntxwv. Yog li vim li cas Vajtswv ho foom koob hmoov rau Nau-a? Vim hais tias qhov no yog qhov seb Vajtswv saib tib neeg tej kev ua thiab kev mloog lus zoo li no li cas.

Hais txog Vajtswv txoj koob hmoov rau Nau-a ntawd, ib txhia tib neeg yuav hais tias: “Yog tib neeg mloog Vajtswv thiab ua kom tau zoo raws Vajtswv, ces Vajtswv yeej foom koob hmoov rau tib neeg xwb. Qhov ntawd puas yog cia li mus yam tsis tas hais li mas?” Peb hais puas tau li ntawd mas? Ib txhia tib neeg hais tias: “Tsis tau.” Vim li cas peb ho hais tsis tau li ntawd? Ib txhia tib neeg hais tias: “Tib neeg tsis tsim nyog xyiv fab rau Vajtswv txoj koob hmoov.” Qhov ntawd mas tsis yog tag nrho lawm. Vim thaum ib tug tib neeg lees txais yam Vajtswv muab tso rau lawv, Vajtswv yeej muaj ib tug qauv rau txoj kev txiav txim seb lawv tej kev ua puas zoo los sis phem thiab seb tus tib neeg ntawd puas mloog lus, thiab seb tus tib neeg ntawd puas ua tau zoo raws Vajtswv txoj kev xav thiab seb yam lawv ua ntawd puas tau raws li tus qauv. Yam Vajtswv quav ntsej txog mas yog tus tib neeg ntawd lub siab, tsis yog lawv tej kev ua sab nraum daim tawv. Nws tsis yog qhov uas Vajtswv tsim nyog foom koob hmoov rau ib tug twg tsuav yog lawv ua tej yam xwb, tsis hais seb lawv ua yam ntawd li cas li. Qhov no yog ib txoj kev to taub yuam kev uas tib neeg muaj txog Vajtswv. Vajtswv tsis yog tsuas saib rau qhov ua tau los ntawm ntau yam xwb, tab sis ntaus nqi ntau rau ntawm qhov seb ib tug tib neeg lub siab zoo li cas thiab seb ib tug tib neeg tus yam ntxwv zoo li cas rau thaum tab tom tsim kho ntau yam, thiab Nws saib seb puas muaj kev mloog lus, kev ua twb zoo xav, thiab kev ntshaw ua kom tau zoo raws Vajtswv rau hauv lawv lub siab. Nau-a paub txog Vajtswv ntau npaum li cas rau lub sij hawm thaum ntawd? Nws puas yog ntau npaum li tej kev qhuab qhia uas nej paub tam sim no? Hauv cov ntsiab ntawm qhov tseeb tej xeeb ceem xws li tej tswv yim thiab kev paub txog Vajtswv ntawd, nws paus tau txais kev ywg dej thiab kev saib xyuas ntau npaum li nej mas? Tsis tau, nws tsia tau txais li! Tab sis muaj ib qho tseeb uas tsis lees tsis tau: Nyob rau hauv txoj kev xav zoo, tej kev xav, thiab hauv qhov tob tob ntawm cov tib neeg niaj hnub no lub siab, lawv tej tswv yim xav txog thiab tej yam ntxwv rau Vajtswv ntawd mas yeej pom tsis meej thiab tsis tseeb li. Nej yeej hais tau tias ib feem ntawm tib neeg ces yeej tuav rawv ib tug yam ntxwv phem rau qhov muaj Vajtswv. Tab sis nyob rau hauv Nau-a lub siab thiab nws txoj kev xav zoo, qhov muaj Vajtswv ntawd yeej tseeb tiag thiab dhau ntawm qhov pheej tsis ntseeg lawm, thiab yog li ntawd nws txoj kev mloog Vajtswv hais ntawd yeej tseeb thiab yeej sawv tau kho khov rau txoj kev sim. Nws lub siab dawb huv thiab qhib lug rau Vajtswv. Nws tsis cheem tsum kev paub kom ntau ntau txog tej kev qhuab qhia ntawd es thiaj li yaum tau nws tus kheej mus ua raws li Vajtswv txhua txhua lo lus, los sis nws tsis cheem tsum ntau qhov tseeb los ua pov thawj qhia txog qhov muaj Vajtswv es kom thiaj li muaj peev xwm los lees txais yam uas Vajtswv muab tso rau nws ntawd thiab kom muaj peev xwm ua yam dab tsi los xij uas Vajtswv kom nws ua ntawd. Qhov no yog qhov sib txawv uas tseem ceeb tshaj plaws ntawm Nau-a thiab cov tib neeg niaj hnub no. Nws kuj yog lub ntsiab tseeb ntawm qhov ib tug neeg zoo yog kiag raws li qhov Vajtswv pom. Qhov Vajtswv xav tau ces yog cov tib neeg zoo li Nau-a. Nws yog hom tib neeg uas Vajtswv qhuas thiab kuj yog kiag hom tib neeg uas Vajtswv foom koob tsav hmoov rau. Nej puas tau txais ib qho kev tig ras to tau los ntawm qhov no los li? Tib neeg saib tib neeg qhov sab nraud xwb, hos yam Vajtswv saib rau ces yog tib neeg lub siab thiab lawv lub ntsiab tseeb. Vajtswv tsis cia ib tug twg muaj ib nrab siab xwb los sis tsis ntseeg Nws, los sis nws cia rau tib neeg los tshuaj xyuas los sis sim Nws rau ib yam twg li. Vim li ntawd, txawm yog tias cov tib neeg niaj hnub no tau ntsib nrog Vajtswv txoj lus tim ntsej tim muag los—nej yeej hais tau tias ntsib nrog Vajtswv tim ntsej tim muag kiag—vim qee yam tob tob hauv lawv lub siab, qhov muaj ntawm lawv lub tsiab tseeb uas qias vuab tsuab, thiab lawv tus yam ntxwv tawm tsam rau Nws, tib neeg tau raug thaiv kom txhob muaj ib txoj tseem kev ntseeg Vajtswv thiab raug thaiv kom txhob muaj qhov mloog Nws lus lawm. Vim qhov no, nws thiaj li nyuaj heev rau lawv los txais tib txoj koob hmoov uas Vajtswv tau muab rau Nau-a lawm.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej I

Vajtswv Siv tus Duab Zaj ua ib Lub Cim ntawm Nws Qhov Kev Cog Lus Nrog Tib Neeg (Cov nqe lus uas tau xaiv tawm los)

Ch.K 9:11–13  Thiab Kuv yuav tsim Kuv qhov kev cog lus nrog nej, cov uas muaj cev nqaij daim tawv yuav tsis raug dej nyab los muab txiav tawm ntxiv lawm; yuav tsis muaj dej nyab los rhuav tshem lub ntiaj teb ntxiv lawm. Thiab Vajtswv hais tais, Qhov no yog qhov cim ntawm qhov kev cog lus uas Kuv cog rau ntawm Kuv thiab nej thiab txhua tus tsiaj muaj sia uas nrog nej, rau txhua txhua tiam mus tsis tag tsis kawg: Kuv muab Kuv tus zaj haus dej tso rau saum cov huab, thiab nws yuav yog qhov cim rau ntawm qhov kev cog lus ntawm Kuv thiab lub ntiaj teb.

Tib neeg feem coob paub tias ib tug duab zaj yog dab tsi thiab tau hnov qee zaj dab neeg uas muaj feem txog tus tej tus duab zaj lawm. Hais txog zaj keeb kwm txog tus duab zaj hauv phau Vajluskub, ib txhia tib neeg ntseeg nws thiab ib txhia saib nws zoo li dab neeg xwb, hos lwm cov yeej tsis ntseeg nws kiag li. Txawm li cas los xij, txhua yam ntawm tej xwm txheej uas tshwm sim hauv qhov muaj feem xyuam txog rau tus duab zaj ntawd yog Vajtswv tes hauj lwm thiab tau muaj nyob rau hauv qhov txheej txheem ntawm Vajtswv txoj kev cawm tib neeg. Tej xwm txheej no tau raug muab teev cia raws nraim li ntawd nyob rau hauv phau Vajluskub. Tej uas muab teev tseg no tsis qhia peb seb Vajtswv txoj kev xav nyob rau lub sij hawm ntawd los sis tej kev xav uas Vajtswv hais nyob rau tom qab ntawm cov lus no yog dab tsi. Ntxiv ntawd, tsis muaj ib tug twg kiag li uas muaj cuab kav qhuas qhov Vajtswv xav ntawd rau thaum Nws hais tej ntawd li. Txawm li cas los xij, Vajtswv tus yam ntxwv ntawm txoj kev xav uas hais txog qhov xwm txheej no tag nrho ces yeej raug muab nthuav tawm rau ntawm cov kab ntawv no lawm. Nws zoo li uas txawm hais tias Nws tej kev xav nyob rau lub sij hawm ntawd mas yeej muaj tiag thoob plaws txhua lo lus thiab txhua kab ntawm Vajtswv txoj lus los xij.

Vajtswv tej kev xav yog tej uas tib neeg tsim nyog txhawj xeeb txog thiab tej uas lawv tsim nyog yuav tau sim los paub tshaj plaws li. Qhov no yog vim Vajtswv tej kev xav mas muaj feem xyuam yam muab cais tsis tau mus rau tib neeg txoj kev to taub txog Vajtswv, thiab tib neeg txoj kev to taub txog Vajtswv yog ib txoj kev txuas uas tseem ceeb heev mus rau tib neeg txoj kev to taub qhov tseeb txog lub neej txoj sia. Yog li, Vajtswv tab tom xav txog dab tsi nyob rau lub sij haum thaum tej xwm txheej no tshwm sim?

Thaum chiv thawj, Vajtswv tsim ib haiv noob neej uas raws li qhov Nws pom ces yeej zoo thiab ncawg Nws heev li lawm, tab sis lawv raug dej nyab muab rhuav tshem tom qab qhov ntxeev siab tawm tsam Nws lawm. Nws puas mob Vajtswv thaum ib haiv noob neej zoo li ntawd cia ploj ntais zoo li ntawd lawm xwb? Tseeb tiag nws yeej mob mas! Yog li Nws qhov kev hais qhia kom pom ntawm qhov mob no yog dab tsi? Nws ho raug muab teev tseg rau hauv phau Vajluskub li cas? Nws raug muab teev tseg rau hauv phau Vajluskub rau hauv tej lus no: “Thiab Kuv yuav tsim Kuv qhov kev cog lus nrog nej, cov uas muaj cev nqaij daim tawv yuav tsis raug dej nyab los muab txiav tawm ntxiv lawm; yuav tsis muaj dej nyab los rhuav tshem lub ntiaj teb ntxiv lawm.” Sob lus yooj yooj yim no nthuav tawm txog Vajtswv tej kev xav. Txoj kev puas ntsoog ntawm lub ntiaj teb no ua rau mob Nws nkawg nkaus li. Hauv tib neeg tej lus ces, Nws mas tu siab heev li. Peb yeej xav hauv nruab siab tias: Lub ntiaj teb uas muaj txoj sia puv nkaus ib zaug lawm ntawd ho zoo li cas tom qab qhov uas raug dej nyab muab rhuav tshem lawm? Lub ntiaj teb, uas tau muaj tib neeg nyob puv nkaus ua ntej ntawd, ho zoo li cas rau lub sij hawm ntawd? Tsis muaj ib tug noob neej nyob li lawm, tsis muaj tej uas raug tsim tawm los uas muaj sia li lawm, muaj dej txhua qhov txhia chaw thiab muaj kev puas ntsoog tawm rau saum nplaim dej lawm xwb. Ib qho chaw zoo li ntawd puas yog Vajtswv txoj kev npaj siab thaum chiv thawj thaum Nws tsim lub ntiaj teb mas? Tseeb tiag yeej tsis yog li! Vajtswv txoj kev npaj siab thaum chiv thawj yog kom pom txoj sia nyob thoob plaws daim av, kom pom cov noob neej uas Nws tau tsim lawm pe hawm Nws, tsis yog kom Nau-a yog tib tug nkaus xwb uas pe hawm Nws los sis tib tug nkaus xwb uas muaj cuab kav teb Nws lo lus hu los ua kom tiav hlo yam uas muab tso rau nws lawm xwb. Thaum noob neej ploj tag lawm, Vajtswv pom tsis yog yam uas Nws tau npaj siab thaum chiv thawj lawm tab sis rov qab ntawm qhov ntawd lawm. Ua cas Nws lub siab thiaj li yuav tsis mob? Yog li thaum Nws nthuav tawm Nws tus moj yam thiab nthuav tawm Nws tej kev xav, Nws thiaj li txiav txim siab. Hom kev txiav txim siab uas Nws ua ntawd yog dab tsi? Los mus ua ib rab hneev nti nyob rau saum cov huab (qhov ntawd yog, tej duab zaj uas peb pom) li ib qho kev cog lus nrog tib neeg, ib lo lus cog tseg uas Vajtswv yuav tsis siv dej nyab los rhuav tshem noob neej dua lawm. Nyob rau tib lub sij hawm ntawd, nws kuj yog qhia rau tib neeg tias Vajtswv tau siv dej nyab los rhuav tshem lub ntiab teb lawm thiab, kom noob neej thiaj li yuav cim ntsoov mus ib txhis tias vim li cas Vajtswv ho ua tej yam zoo li ntawd.

Txoj kev puas ntsoog ntawm lub ntiaj teb nyob rau lub sij hawm ntawd puas yog yam Vajtswv xav tau? Nws yeej tsis yog yam Vajtswv xav tau kiag li. Tej zaum peb yeej muaj peev xwm xav hauv nruab siab ib qho me me txog qhov hlub tshua txog lub ntiaj teb tom qab txoj kev puas ntsoog ntawm lub ntiaj teb lawm, tab sis peb yeej tsis muaj cuab kav txav los ze qhov xav hauv nruab siab seb qhov chaw ntawd zoo li cas rau lub sij hawm ntawd raws li qhov Vajtswv pom. Peb hais tau tias, txawm nws yog cov tib neeg tam sim no los sis cov thaud los xij, yeej tsis muaj leej twg li uas muaj peev xwm xav hauv nruab siab los sis saib qhov Vajtswv xav li cas ntawd muaj nqis thaum Nws pom qhov chaw ntawd, daim duab ntawm lub ntiaj teb tom qab nws txoj kev puas ntsoog los ntawm dej nyab ntawd. Vajtswv raug yuam kom ua qhov no vim tib neeg txoj kev tsis mloog lus, tab sis qhov mob Vajtswv lub siab los ntawm txoj kev puas ntsoog ntawm lub ntiaj teb uas raug dej nyab no mas yog ib qho muaj tiag uas yeej tsis muaj ib tug twg muaj cuab kav to taub tau los sis saib rau nqi li. Vim li ntawd Vajtswv thiaj li tsim ib qho kev cog lus nrog noob neej, los ntawm qhov Nws tsom ntsoov los qhia tib neeg kom cim ntsoov tseg tias Vajtswv tau ua ib qho zoo li no ib zaug lawm, thiab los cog lus rau lawv tias Vajtswv yuav tsis muaj hnub rhuav tshem lub ntiaj teb li no dua li lawm. Nyob rau hauv qhov kev cog lus no peb pom Vajtswv lub siab—peb pom tias mob Vajtswv lub siab thaum Nws rhuav tshem haiv noob neej no. Nyob hauv tib neeg hom lus ces, thaum Vajtswv rhuav tshem noob neej thiab pom noob neej ploj lawm, Nws lub siab quaj dhi thiab txia ntshav txev. Qhov ntawd tsis yog txoj kev zoo tshaj plaws los piav txog qhov no lod? Tej lus no yog tib neeg siv los qhia txog tib neeg tej kev xav hauv siab, tab sis vim tib neeg tsis muaj lus txaus kiag li, mas qhov siv tej lus no los piav Vajtswv tej kev xav thiab kev xav hauv siab ces zoo li kuj tsis phem luaj twg rau Kuv, thiab los sis lawv ho tshaj heev dhau li qhov ib txwm muaj lawm. Tsawg kawg mas nws yeej muaj ib daim duab pom meej meej, ib txoj kev to taub tseeb tseeb txog qhov seb Vajtswv txoj kev xav zoo li cas rau lub sij hawm ntawd. Tam sim no nej yuav xav txog dab tsi thaum nej rov pom ib tug duab zaj dua? Tsawg kawg mas nej yuav nco tau qhov Vajtswv zoo li cas thaum tu siab rau txoj kev siv dej nyab los nrhuav tshem lub ntiaj. Nej yuav nco tau tias, txawm tias Vajtswv ntxub lub ntiaj teb no thiab ntxub haiv noob neej no los xij, thaum Nws rhuav tshem cov tib neeg uas Nws tsim los ntawm Nws tus kheej ob txhais tes, Nws lub siab mob, nyuaj tso mus, tsis xav ua li, thiab nyuaj uv qhov no npaum li cas. Nws tib txoj kev kaj siab ces yog nyob rau hauv Nau-a tsev neeg uas muaj yim leej xwb. Nws yog Nau-a txoj kev koom tes uas ua rau Nws tej dag zog tiv mob tiv ntsaj ntawm qhov tsim txhua yam ntawd tsis raug txaj muag. Nyob rau ib lub sij hawm thaum Vajtswv raug tsim txom, qhov no thiaj li yog tib qho uas muaj cuab kav daws tau Nws qhov mob xwb. Txij qhov ntawd los, Vajtswv muab txhua yam ntawm Nws tej kev cheem tsum ntawm noob neej tso plhuav rau Nau-a tsev neeg, cia siab tias lawv yuav muaj cuab kav nyob tau rau hauv Nws tej koob hmoov thiab tsis yog Nws txoj kev foom phem, cia siab tias lawv yuav tsis muaj hnub pom Vajtswv tso dej nyab los rhuav tshem lub ntiaj teb dua lawm, thiab kuj cia siab tias lawv yuav tsis raug rhuav tshem lawm thiab.

Qhov twg ntawm Vajtswv tus moj yam uas peb tsim nyog kawm txog los ntawm qhov no los? Vajtswv tau ntxub tib neeg vim tib neeg tawm tsam Nws, tab sis nyob hauv Nws lub siab, Nws txoj kev saib xyuas, kev txhawj xeeb, thiab kev hlub tshua rau noob neej mas yeej tseem tsis tau hloov li. Txawm tias thaum Nws rhuav tshem noob neej los, Nws lub siab yeej tseem tsis tau hloov li. Thaum noob neej muaj kev qias vuab tsuab thiab kev tsis mloog lus puv nkaus rau Vajtswv mus txog ntua qhov uas phem kawg lawm, ces Vajtswv yuav tsum tau rhuav tshem haiv noob neej no, vim Nws tus moj yam thiab Nws lub ntsiab tseeb, thiab mus raws li Nws tej hauv paus ntsiab lus. Tab sis vim Vajtswv lub ntsiab tseeb, Nws tseem hlub tshua noob neej, thiab haj tseem xav siv ntau txoj hau kev los txhiv noob neej kom lawv thiaj li muaj cuab kav ua tau lub neej txuas ntxiv mus. Tib neeg, txawm li cas los xij, tawm tsam Vajtswv, tsis mloog Vajtswv lus txuas ntxiv, thiab tsis kam lees txais Vajtswv txoj kev cawm dim; qhov ntawd ces yog, tsis kam lees txais Nws tej kev npaj siab uas zoo. Txawm Vajtswv yuav hu lawv, ceeb toom lawv, pub rau lawv, pab lawv, los sis zam lawv li cas los xij li, tib neeg yeej tsis to taub los sis saib qhov no muaj nqis li, los sis lawv tsis quav ntsej li. Hauv Nws txoj kev mob siab, Vajtswv yeej tseem tsis hnov qab muab Nws qhov kev zam uas siab kawg rau tib neeg, tos ntsoov rau tib neeg txoj kev thim xav. Tom qab Nws mus txog rau Nws qhov kawg lawm, Nws ua qhov uas Nws yuav tsum tau ua yam tsis yig li. Muab ua lwm lo lus hais, muaj ib lub sij hawm teem cia thiab ib qho txheej txheem txij ntawm lub sij hawm Vajtswv npaj rhuav tshem noob neej mus rau qhov pib ntawm Nws tes hauj lwm rhuav tshem noob neej. Muaj qhov txheej txheem no rau lub hom phiaj ntawm qhov kev pab tib neej thim xav, thiab qhov no yog qhov hwv tsam kawg uas Vajtswv muab rau tib neeg. Yog li Vajtswv ua dab tsi xwb nyob rau lub caij ua ntej qhov kev rhuav tsheem noob neej no nas? Nws ua ib teg hauj lwm tseem ceeb ntawm qhov kev ceeb toom thiab nqua hu. Txawm yuav muaj kev mob thiab tu siab npaum li cas rau hauv Vajtswv lub siab los xij, Nws yeej tseem muab Nws txoj kev saib xyuas, kev txhawj xeeb, thiab kev hlub tshua uas muaj ntau heev rau noob neej. Peb pom dab tsi los ntawm qhov no? Tsis tas ua xyem xyav li, peb yeej pom tias Vajtswv txoj kev hlub rau noob neej mas yeej muaj tiag thiab tsis yog tej yam uas Nws lam hais ntawm di ncauj xwb. Nws muaj tseeb, tuav tau thiab saib muaj nqis tau, tsis yog cuav, tsuas dub, dag ntxias los sis ua txuj. Vajtswv tsis muaj hnub siv ib qho kev dag ntxias twg los sis tsim tej duab cuav los ua kom tib neeg pom tias Nws mas ntxim hlub. Nws yeej tsis siv cov lus tim khawv cuav los cia kom tib neeg pom Nws txoj kev ntxim hlub, los sis los qhia Nws txoj kev ntxim hlub thiab kev dawb huv yam qhib lug. Tej xeeb ceem ntawm Vajtswv tus moj yam no tsis tsim nyog rau tib neeg txoj kev hlub thiab lod? Tej ntawd tsis tsim nyog rau txoj kev pe hawm thiab lod? Tej ntawd tsis tsim nyog rau txoj kev saib kom muaj nuj nqis thiab lod? Nyob rau qhov no, Kuv xav nug nej tias: Tom qab qhov hnov cov lus no lawm, nej puas xav tias Vajtswv txoj kev zoo tsuas lam yog cov lus qhuav qhawv uas nyob rau hauv ib nploog ntawv xwb? Puas yog Vajtswv txoj kev ntxim hlub tsuas yog cov lus qhuav qhawv xwb? Tsis yog! Tsis yog kiag li! Vajtswv txoj kev siab tshaj plaws, kev zoo, kev dawb huv, kev zam txim, kev hlub, thiab ntau yam ntxiv—txhua qhov ntsiab uas muaj ntxaws ntxaws ntawm txhua qho xeeb ceem ntawm Vajtswv tus moj yam thiab lub ntsiab tseeb mas yeej pom muaj kev hais qhia kom pom qhov muaj qab hau txhua txhua zaus uas Nws ua Nws tes hauj lwm, raug nthuav qhia nyob rau hauv Nws txoj kev xav rau tib neeg, thiab kuj raug ua tiav hlo thiab pom muaj rau hauv txhua tus tib neeg. Tsis hais seb koj puas tau hnov nws dua li, Vajtswv yeej saib xyuas txhua tus tib neeg rau hauv txhua txoj hau kev uas ua tau, uas yog siv Nws lub siab dawb paug, lub tswv yim, thiab ntau txoj xub ke los ua kom txhua tus tib neeg sov siab, thiab tsa kom txhua tus tib neeg tus ntsujplig tsim dheev los. Qhov no yog ib qho tseeb ua cam tsis tau.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej I

Vajtswv Siv tus Duab Zaj ua ib Lub Cim ntawm Nws Qhov Kev Cog Lus Nrog Tib Neeg (Cov nqe lus uas tau xaiv tawm los)

Ch.K 9:11–13  Thiab Kuv yuav tsim Kuv qhov kev cog lus nrog nej, cov uas muaj cev nqaij daim tawv yuav tsis raug dej nyab los muab txiav tawm ntxiv lawm; yuav tsis muaj dej nyab los rhuav tshem lub ntiaj teb ntxiv lawm. Thiab Vajtswv hais tais, Qhov no yog qhov cim ntawm qhov kev cog lus uas Kuv cog rau ntawm Kuv thiab nej thiab txhua tus tsiaj muaj sia uas nrog nej, rau txhua txhua tiam mus tsis tag tsis kawg: Kuv muab Kuv tus zaj haus dej tso rau saum cov huab, thiab nws yuav yog qhov cim rau ntawm qhov kev cog lus ntawm Kuv thiab lub ntiaj teb.

Vajtswv tsim noob neej; tsis hais txawm lawv tau raug ua qias vuab tsuab tag lawm los sis txawm lawv caum raws Nws los xij, Vajtswv yeej saib noob neej li cov Nws hlub uas muaj nqis tshaj plaws—los sis li uas noob neej hais tias, cov tib neeg uas Nws hlub tshaj plaws—thiab tsis yog Nws tej khoom ua si. Txawm Vajtswv hais tias Nws yog tus Tswv Tsim thiab hais tias tib neeg yog yam Nws tsim tawm los los xij, uas tej zaum yuav zoo li muaj ib qho sib txawv me me ntawm txoj hauj lwm, qhov tseeb tiag ces yog tias txhua yam Vajtswv tau ua rau noob neej lawm ces yeej dhau mus deb tshaj li qhov ib txwm muaj no lawm. Vajtswv hlub noob neej, saib xyuas noob neej, thiab qhia txoj kev txhawj xeeb rau noob neej pom, nrog rau qhov kev pab cuam rau noob neej tas li thiab tsis tu ncua li. Nws yeej tsis xav rau hauv Nws siab tias qhov no yog ib qho hauj lwm ntxiv los sis tej yam uas tsim nyog tau koob npe ntau. Los sis Nws tsis xav tias txoj kev cawm noob neej, pab cuam rau lawv, thiab muab txhua yam rau lawv, yog ib qho kev muab pub rau noob neej uas loj heev li. Nws tsuas pab cuam rau noob neej ntsiag to thiab twj ywm, raws li Nws tus kheej txoj hau kev thiab los ntawm Nws tus kheej lub ntsiab tseeb thiab yam uas Nws muaj thiab yam uas yog Nws xwb. Txawm noob neej tau txais kev pab cuam thiab kev pab ntau npaum li cas los ntawm Nws los los xij, Vajtswv yeej tsis xav txog los sis sim ua kom tau koob npe li. Qhov no yog txiav txim los ntawm Vajtswv lub ntsiab tseeb, thiab kuj yog kiag ib qho kev qhia kom pom tseeb txog Vajtswv tus moj yam. Vim li no, tsis hais txawm nws yog nyob rau hauv phau Vajluskub los sis lwm phau ntawv li, peb yeej tsis pom Vajtswv nthuav tawm Nws tej kev xav, thiab peb yeej tsis pom Vajtswv piav qhia los sis tshaj tawm rau noob neej tias, muaj lub hom phiaj uas ua kom noob neej zoo siab rau Nws los sis qhuas Nws, vim li cas Nws thiaj li ua tej no, los sis vim li cas Nws saib xyuas noob neej heev ua luaj li. Txawm thaum mob Nws, thaum Nws lub siab mob mob heev li los xij, Nws yeej tsis hnov qab txog Nws lub luag hauj lwm rau noob neej los sis Nws txoj kev txhawj xeeb rau noob neej li; Nws ris tag nrho qhov mob thiab txoj kev mob siab no ib leeg ntsiag to xwb. Qhov txawv ces yog, Vajtswv yeej pab cuam rau noob neej txuas ntxiv ib yam li Nws yeej ib txwm tau ua los lawm. Txawm tias noob neej nquag qhuas Vajtswv los sis ua tim khawv rau Nws los xij, tsis muaj ib qho ntawm tus yam ntxwv no yog raug yuam los ntawm Vajtswv li. Qhov no yog vim Vajtswv yeej tsis npaj siab ua ib yam twg ntawm tej yam zoo uas Nws ua rau noob neej ntawd los pauv rau tus txiaj ntsim los sis kom them rov qab li. Nyob rau lwm sab, cov uas muaj cuab kav ntshai Vajtswv thiab zam kev phem, cov uas muaj cuab kav caum raws Vajtswv, mloog Nws thiab ua siab ncaj rau Nws tiag tiag, thiab cov uas muaj cuab kav mloog Nws lus—cov no yog cov tib neeg uas tau txais Vajtswv tej koob hmoov tas li, thiab Vajtswv yuav pub tej koob hmoov zoo li ntawd yam tsis tas thaij li. Ntau tshaj ntawd, tej koob hmoov uas tib neeg txais los ntawm Vajtswv los ntawd mas yeej ntau tshaj li lawv txoj kev xav hauv nruab siab lawm, thiab kuj ntau tshaj li txhua yam uas noob neej muaj cuab kav qhia tau los ntawm yam lawv tau ua los sis tus nqi uas tau them lawm thiab. Thaum noob neej xyiv fab hlo rau Vajtswv tej koob hmoov, puas muaj leej twg quav ntsej txog yam uas Vajtswv tab tom ua li mas? Puas muaj leej twg qhia pom ib qho kev txhawj txeeb txog seb Vajtswv tab tom xav li cas li mas? Puas muaj leej twg sim saib qhov mob Vajtswv siab ntawd muaj nqi li mas? Lo lus teb ces yeej yog ib qho hais tau khov kho tias tsis muaj kiag li! Puas muaj ib tug noob neej twg, suav nrog Nau-a tib si, uas muaj cuab kav saib qhov mob siab uas Vajtswv hnov nyob rau lub sij hawm ntawd rau nqi li mas? Puas muaj leej twg muaj cuab kav nco txiaj ntsig tias vim li cas Vajtswv ho tsim tsa ib qho kev cog lus zoo li ntawd mas? Lawv tsis muaj cuab kav li! Noob neej tsis saib Vajtswv txoj kev mob siab rau nqis tsis yog vim lawv tsis muaj cuab kav to taub Vajtswv txoj kev mob siab, thiab tsis yog vim qhov nrug deb ntawm Vajtswv thiab tib neeg los sis qhov sib txawv ntawm lawv lub meej mom; tab sis, nws yog vim noob neej tsis quav ntsej txog ib qho ntawm Vajtswv tej kev xav kiag li. Noob neej xav tias Vajtswv yeej pab tau tus kheej lawm—tias Vajtswv tsis cheem tsum tib neeg los saib xyuas Nws, los to taub Nws los sis qhia kom Nws pom txoj kev txawj xav lawm. Vajtswv yog Vajtswv, yog li Nws tsis muaj kev mob siab, tsis muaj kev xav hauv siab; Nws yuav tsis tu siab li, Nws tsis hnov tu siab li, Nws yeej tsis quaj li. Vajtswv yog Vajtswv, yog li Nws tsis cheem tsum tej kev hais qhia kom pom ntawm sab kev xav hauv siab thiab Nws tsis cheem tsum ib qho kev nplig siab ntawm sab kev xav hauv siab li. Yog tias, nyob hauv tej yam xwm txheej, Nws tsis cheem tsum tej no, ces Nws yeej daws ib leeg xwb thiab yuav tsis cheem tsum ib qho kev pab los ntawm noob neej li. Qhov rov qab ntawm qhov no mas, nws yog cov noob neej uas tsis khov, tsis paub tab thiaj li cheem tsum Vajtswv txoj kev nplig siab, kev pab cuam, kev txhawb zog, thiab haj tseem kom Nws los nplig lawv tej kev xav hauv siab rau txhua lub sij hawm thiab txhua qho chaw thiab. Tej yam zoo li ntawd mas nkaum tob rau sab hauv noob neej lub siab lawm: Tib neeg yog tus tsis khov; lawv cheem tsum Vajtswv los saib xyuas lawv rau txhua txoj hau kev, lawv tsim nyog tau tag nrho qho kev saib xyuas uas lawv tau txais los ntawm Vajtswv los, thiab lawv tsim nyog taij dab tsi los xij uas lawv xav tias tsim nyog yog lawv li los ntawm Vajtswv. Vajtswv yog tus khov; Nws muaj txhua yam, thiab Nws yuav tsum yog tus saib xyuas thiab tus pub koob hmoov rau noob neej. Vim Nws twb yeej yog Vajtswv lawm, ces Nws yog tus muaj hwj huaj uas loj tsis muaj chaw kawg thiab yeej tsis cheem tsum ib yam dab tsi los ntawm noob neej los kiag li.

Thaum tib neeg tsis cuab pob ntseg rau ib qho ntawm Vajtswv tej kev qhia tshwm li, ces lawv yeej tsis hnov Vajtswv txoj kev tu siab, txoj kev mob siab, los sis kev xyiv fab li lawm. Tab sis qhov rov qab ntawm qhov no mas, Vajtswv paub tag nrho tib neeg tej kev ua kom pom zoo ib yam li Nws txhais tes. Vajtswv pub rau txhua tus tej kev cheem tsum txhua lub sij hawm thiab nyob rau txhua qhov chaw, tshuaj saib txhua tus tib neeg tej kev xav uas hloov mus los thiab yog li ntawd nplig thiab txhawb lawv, thiab coj thiab qhia lawv kom paub qhov tseeb. Hais txog tag nrho ntawm tej uas Vajtswv tau ua rau noob neej thiab tag nrho ntawm tej nqi uas Nws tau them vim lawv ntawd, tib neeg puas pom ib zaj nyob hauv phau Vajluskub los sis los ntawm ib yam dab tsi los uas Vajtswv tau hais los txog tam sim no uas hais meej meej tias Vajtswv yuav taij tej yam los ntawm tib neeg li? Tsis pom li! Qhov txawv mas, txawm yog tib neeg tsis quav ntsej Vajtswv txoj kev xav li cas los xij, Nws yeej tseem coj lawv ib zaug tag ib zaug dua, pab cuam rau lawv ib zaug tag ib zaug dua thiab pab lawv, pab lawv los caum raws Vajtswv txoj hau kev tseeb kom lawv thiaj li muab tau txoj hau kev kawg uas Nws tau npaj rau lawv lawm. Thaum hais txog Vajtswv, yam uas Nws muaj thiab yam uas yog Nws, Nws txoj hmoov hlub, Nws txoj kev khuv leej, thiab tag nrho Nws tej phaj tshab, yuav raug muab tag nrho yam tsis tas thov rau cov uas hlub thiab caum raws Nws. Tab sis Nws tsis nthuav tawm rau ib tug tib neeg twg txog qhov kev mob siab uas Nws tau raug los sis qhov nyob hauv Nws txoj kev xav, thiab Nws yeej tsis tau yws txog ib tug twg uas tsis ua twb zoo xav rau Nws los sis pheej tas zog ua kom to taub Nws tej kev xav. Nws tsuas ris tag nrho tej no ntsiag to xwb, tos ntsoov rau hnub uas noob neej yuav muaj peev xwm los to taub txog.

Vim li cas Kuv thiaj li hais tej no rau ntawm no? Nej pom dab tsi los ntawm tej uas Kuv tau hais no? Muaj tej yam nyob rau hauv Vajtswv lub ntsiab tseeb thiab tus moj yam uas yooj yooj yim tsis nco saib txog, tej yam uas tsuas yog Vajtswv thiaj li muaj xwb thiab tsis yog txhua tus tib neeg muaj, suav nrog cov uas lwm tus xav tias yog neeg loj, neeg zoo, los sis tus Vajtswv ntawm lawv txoj kev xav hauv nruab siab. Yam no yog dab tsi? Nws yog Vajtswv txoj kev siab loj. Thaum hais txog txoj kev siab loj, tej zaum koj yuav xav tias koj mas kuj siab loj heev thiab, vim thaum hais txog koj cov me nyuam, koj yeej tsis cam los sis cav nrog lawv li, los sis koj xav tias koj mas kuj siab loj heev thiab thaum hais txog koj niam koj txiv. Txawm koj yuav xav li cas los xij, tsuav koj muaj ib lub tswv yim paub txog lo lus “siab loj” thiab xav txog nws li yog ib lo lus zoo xwb, thiab tias qhov ua ib tug tib neeg siab loj mas yog qhov zoo heev li. Thaum koj ua siab loj, koj hwm koj tus kheej siab zog. Tab sis tsis muaj leej twg pom tau Vajtswv txoj kev siab loj rau hauv txhua yam, rau ntawm tib neeg, tej xwm txheej, thiab tej khoom, thiab hauv Nws tes hauj lwm. Vim li cas qhov no ho muaj li ntawd? Vim tib neeg siab nqaim dhau heev lawm! Vim li cas Kuv hais li ntawd? Noob neej nyob rau hauv ib lub ntiaj teb uas muaj khoom. Tej zaum koj caum raws Vajtswv, tab sis koj yeej tsis pom los sis saib qhov Vajtswv pab cuam rau koj, hlub koj, thiab qhia pom txoj kev txhawj xeeb rau koj li cas ntawd muaj nqis. Yog li koj pom dab tsi? Koj pom koj cov txheeb ze thooj roj koom ntshav uas hlub koj los sis hlub koj kawg kiag li. Koj pom tej uas muaj txiaj ntsim rau koj cev nqaij daim tawv, koj saib xyuas cov tib neeg thiab tej uas koj hlub. Qhov no yog tib neeg qhov hu ua txoj kev siab loj. Cov tib neeg “siab loj” zoo li ntawd, txawm li cas los xij, yeej tsis txhawj xeeb txog tus Vajtswv uas muab txoj sia rau lawv li. Qhov txawv rau Vajtswv qhov mas, tib neeg txoj kev siab loj rais los ua siab nqaim thiab ntxim ntxub. Txoj kev siab loj uas tib neeg ntseeg mas qhuav qhawv xwb thiab tsis muaj tseeb, tsuas dub, tsis sib raug zoo nrog Vajtswv, thiab tsis muaj feem dab tsi rau Vajtswv li. Tib neeg txoj kev siab loj yog rau lawv tus kheej xwb, hos Vajtswv txoj kev siab loj mas yog ib qho tseem kev qhia tshwm txog Nws lub ntsiab tseeb. Nws yog kiag qhov vim Vajtswv txoj kev siab loj es tib neeg thiaj li raug pab cuam rau tas li los ntawm Nws. Tej zaum lub ncauj lus uas Kuv tab tom tham txog hnub no yuav tsis raug nej tob ua luaj twg thiab tsuas ncaw hau pom zoo xwb, tab sis thaum koj sim saib Vajtswv lub siab kom muaj nqis rau hauv nej lub siab, nej yuav pom qhov no yam tsis paub txog li: Nyob rau ntawm txhua tus tib neeg, tej teeb meem, thiab tej khoom uas nej paub tau nyob rau hauv lub ntiaj teb no, tsis yog Vajtswv txoj kev siab loj xwb thiaj li muaj tseeb thiab pom tseeb, vim tsuas yog Vajtswv txoj kev hlub rau koj xwb thiaj li tsis muaj chaw kawg thiab tsis muaj chaw thuam. Dhau ntawm Vajtswv mus lawm, lwm tus qhov hu ua txoj kev siab loj ces yog cuav xwb, ntiav ntiav xwb, tsis muaj tiag; nws muaj ib lub hom phiaj, qee txoj kev npaj siab, muaj ib qho kev sib pauv, thiab tsis muaj cuab kav sawv khov thaum raug sim. Koj haj tseem muaj cuab kav hais tau tias nws qias neeg thiab ntxim ntxub. Nej puas pom zoo nrog cov lus no?

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej I

Vajtswv Tej Lus Txhua Hnub  Nqe Lus Uas Xaiv Tawm Los 30

Vajtswv Siv tus Duab Zaj ua ib Lub Cim ntawm Nws Qhov Kev Cog Lus Nrog Tib Neeg (Cov nqe lus uas tau xaiv tawm los)

Ch.K 9:11–13  Thiab Kuv yuav tsim Kuv qhov kev cog lus nrog nej, cov uas muaj cev nqaij daim tawv yuav tsis raug dej nyab los muab txiav tawm ntxiv lawm; yuav tsis muaj dej nyab los rhuav tshem lub ntiaj teb ntxiv lawm. Thiab Vajtswv hais tais, Qhov no yog qhov cim ntawm qhov kev cog lus uas Kuv cog rau ntawm Kuv thiab nej thiab txhua tus tsiaj muaj sia uas nrog nej, rau txhua txhua tiam mus tsis tag tsis kawg: Kuv muab Kuv tus zaj haus dej tso rau saum cov huab, thiab nws yuav yog qhov cim rau ntawm qhov kev cog lus ntawm Kuv thiab lub ntiaj teb.

Nyob rau thaum kawg ntawm Nau-a zaj keeb kwm, peb pom tias Vajtswv tau siv ib txoj kab ke uas tsis tau txeev pom los mus nthuav tawm Nws tej kev xav nyob rau lub sij hawm ntawd. Nws yog ib txoj kab ke uas tshwj xeeb heev li: los ua ib qho kev cog lus nrog tib neeg uas tshaj tawm txog qhov kawg ntawm Vajtswv txoj kev tso dej nyab los rhuav lub ntiaj teb pov tseg. Qhov ntiav ntiav ces, qhov tsim ib qho kev cog lus xwb mas yooj yooj yim zoo li ib qho uas ib txwm ua xwb. Nws tsis muaj dab tsi tshaj li qhov siv lus los khi ob tog thiab tiv thaiv kom nkawd txhob ua txhaum nkawd txoj kev sib cog lus, es kom tiv thaiv tau ob qho ntawm nkawd tej kev xav tau xwb. Hauv lub cev, nws yog ib qho yooj yooj yim li ib txwm ua xwb, tab sis los ntawm Vajtswv tej kev txhawb siab uas nyob tom qab thiab kev paj siab ua qhov no mas, nws yog ib qho tseem tseem kev qhia tshwm txog Vajtswv tus moj yam thiab txoj kev xav hauv siab. Yog tias koj muab cov lus no tso kiag rau ib sab thiab tsis txhob quav ntsej txog cov lus no li, yog tias Kuv yeej tsis qhia nej txog qhov tseeb ntawm tej no li, ces noob neej yeej yuav tsis paub Vajtswv txoj kev xav tiag tiag li. Tej zaum nyob rau hauv koj txoj kev xav hauv nruab siab mas Vajtswv luag ntxhi thaum Nws tsim qhov kev cog lus no, los sis tej zaum Nws txoj kev nthuav tawm ntawd yeej yog tiag tiag, tab sis txawm tias txoj kev nthuav tawm uas zoo li ib txwm muaj tshaj plaws uas tib neeg xav kom Vajtswv muaj ntawd yog dab tsi los xij, yeej tsis muaj leej twg yuav muaj peev xwm pom tau Vajtswv lub siab los sis Nws txoj kev mob siab li, twb tsis hais txog Nws txoj kev kho siab. Tsis muaj leej twg ua tau kom Vajtswv ntseeg lawv los sis tsim nyog Vajtswv txoj kev ntseeg li, los sis ua ib tug uas Nws nthuav tawm tau Nws tej kev xav los sis qhia Nws txoj kev mob siab rau. Vim li ntawd Vajtswv thiaj li tsis muaj kev taug lawm tab sis ua qhov zoo li ntawd. Qhov ntiav ntiav ces, Vajtswv ua ib qho yooj yim uas hais tias ncaim mus lawm os li yav dhau los, tso qhov xwm txheej yav dhau los tseg thiab coj mus rau ib qho xaus Nws txoj kev tso dej nyab los rhuav lub ntiaj teb pov tseg. Txawm li cas los xij, Vajtswv muab txoj kev mob siab faus tob rau hauv Nws lub siab txij no mus lawm. Nyob rau ib lub sij hawm uas Vajtswv tsis muaj leej twg qhia rau li, ces Nws tsim ib qho kev cog lus nrog noob neej, qhia rau lawv tias Nws yuav tsis tso dej nyab los rhuav tshem lub ntiaj teb dua lawm. Thaum ib tug duab zaj tshwm tuaj, ces nws qhia rau tib neeg tias muaj ib yam zoo li ntawd tau tshwm sim lawm thiab ceeb toom kom lawv txav deb ntawm kev phem. Txawm yog nyob rau hauv ib tug yam ntxwv mob zoo li ntawd los, Vajtswv yeej tsis hnov qab txog noob neej li thiab tseem qhia kom pom kev txhawj xeeb rau lawv heev li. Qhov no tsis yog Vajtswv txoj kev hlub thiab kev siab loj lod? Tab sis tib neeg xav txog dab tsi thaum lawv txom nyem? Thaum no tsis yog lub sij hawm uas lawv xav tau Vajtswv tshaj plaws lod? Nyob rau thaum zoo li no, tib neeg yeej cab Vajtswv los tas li kom Nws thiaj li nplig tau lawv siab. Tsis hais thaum twg li, Vajtswv yeej yuav tsis cia kom tib neeg tu siab li, thiab Nws yeej yuav pab tib neeg kom tawm tau ntawm lawv tej xwm txheej uas nyuaj thiab ua neej rau hauv txoj kev kaj. Txawm tias Vajtswv pab cuam rau noob neej heev los, nyob rau hauv tib neeg lub siab ces Vajtswv tsis muaj dab tsi ntau tshaj li ib lub tshuaj noj kom kaj siab, ib pas dej qaub kom laj siab xwb. Thaum Vajtswv raug tsim txom, thaum Nws lub siab raug mob, qhov muaj ib tug uas raug tsim tawm los los sis ib tug tib neeg los nyob nrog Nws los sis nplig Nws ntawd mas tsuas yuav yog ib qho kev xav tau dhau lawm rau Vajtswv xwb. Tib neeg yeej tsis cuab pob ntseg rau Vajtswv tej kev xav li, yog li Vajtswv yeej tsis hais los sis xav kom muaj ib tug uas muaj cuab kav nplig tau Nws li. Nws tsuas siv Nws tus kheej tej kab ke los mus nthuav tawm txog Nws txoj kev xav xwb. Tib neeg tsis xav tias nws yog ib qho kev nyuaj rau Vajtswv raug qee yam kev tsim txom, tab sis tsuas yog thaum koj sim los to taub Vajtswv, thaum koj muaj cuab kav saib Vajtswv tej kev npaj siab yam kub siab lug hauv txhua yam uas Nws ua kom muaj nqis tiag tiag xwb, mas koj thiaj li muaj cuab kav hnov Vajtswv txoj kev zoo thiab Nws txoj kev siab loj. Txawm Vajtswv tsim ib qho kev cog lus nrog noob neej uas yog siv tus duab zaj los xij, Nws yeej tsis qhia leej twg tias vim li cas Nws ua li no—vim li cas thiaj li tsim tsa qhov kev cog lus no—txhais tias Nws yeej tsis tau qhia Nws tej kev xav tiag tiag rau ib tug twg li. Nov yog vim tias yeej tsis muaj ib tug twg kiag li uas muaj cuab kav nkag siab qhov tob tob ntawm txoj kev hlub uas Vajtswv muaj rau cov noob neej uas Nws tsim tawm ntawm Nws tus kheej ob txhais tes los, thiab kuj tsis muaj ib tug twg kiag li uas muaj cuab kav saib qhov Nws lub siab raug tsim txom mob npaum li cas thaum Nws rhuav tshem noob neej ntawd kom muaj nqis li. Yog li ntawd, txawm yog Nws qhia rau tib neeg txog qhov Nws xav li cas ntawd, los lawv yuav tsis muaj peev xwm lees qho kev ntseeg no. Tsis hais txog qhov mob siab, Nws tseem ua kauj ruam tom ntej ntawm Nws tes hauj lwm txuas ntxiv mus. Vajtswv yeej ib txwm muab Nws sab zoo tshaj plaws thiab tej yam zoo tshaj plaws rau noob neej thaum Nws Tus Kheej tseem tab tom ris tag nrho tej kev tsim txom no ntsiag to. Vajtswv yeej tsis qhia tej kev tsim txom no yam qhib lug. Tab sis, Nws tiv tej kev tsim txom no thiab tos yam ntsiag to. Vajtswv txoj kev tiv mas yeej tsis txias, loog, lo sis tag kev cia siab li, los sis yog ib qho cim ntawm txoj kev qaug zog li. Tab sis, Vajtswv txoj kev hlub thiab lub ntsiab tseeb mas yeej ib txwm yog siab loj. Qhov no yeej yog ib qho kev qhia tshwm uas ib txwm muaj ntawm Nws lub ntsiab tseeb thiab tus moj yam, thiab ib lub cev tseeb ntawm Vajtswv lub koob meej li uas yog tus Tswv Tsim tiag tiag.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej I

Tom qab kiag uas Nws tau tsim tib neeg ntiaj teb lawm, Vajtswv tau pib koom nrog tib neeg thiab tham nrog tib neeg, thiab Nws tus moj yam tau pib nthuav tawm rau tib neeg. Muab ua lwm lo lus hais, txij thaum Vajtswv xub tau koom nrog tib neeg ntiaj teb los Nws tau pib tshaj tawm qhib lug rau tib neeg, yam tsis muaj kev cuam tshuam, Nws lub ntsiab tseeb thiab yam uas Nws muaj thiab yam uas yog Nws. Txawm tias yuav yog cov neeg txheej thaum ub los sis cov neeg niaj hnub tam sim no los xij yeej tuaj yeem pom los sis to taub nws, Vajtswv hais lus rau tib neeg thiab ua dej num nrog tib neeg, qhia tshwm Nws tus moj yam thiab nthuav Nws lub ntsiab tseeb tawm—qhov no yog ib qho tseeb, thiab txhua tus tib neeg tsis lees tsis tau. Qhov no kuj txhais tau tias Vajtswv tus moj yam, Vajtswv lub ntsiab tseeb, thiab yam uas Nws muaj thiab yam uas yog Nws raug tshaj tawm thiab raug qhia tshwm tas li thaum Nws ua dej num thiab koom nrog tib neeg. Nws yeej tsis npog los sis zais ib yam dab tsi los ntawm tib neeg li, tiam sis xum tshaj tawm rau sawv daws thiab qhia tshwm Nws tus kheej tus moj yam yam tsis tuav ib yam dab tsi cia li. Yog li ntawd, Vajtswv cia siab tias tib neeg tuaj yeem paub Nws thiab to taub Nws tus moj yam thiab lub ntsiab tseeb. Nws tsis xav kom tib neeg saib Nws tus moj yam thiab lub ntsiab tseeb li tej lus zais tob mus tag ib txhiab ib txhis, los sis Nws tsis xav ua kom tib neeg ntiaj teb xav tias Vajtswv yog ib daim ntawv sib dhos uas yeej dhos tsis tau li. Tsuas yog thaum tib neeg ntiaj teb paub Vajtswv lawm xwb ces tib neeg thiaj li paub txoj kev mus tom ntej thiab lees paub Vajtswv txoj kev coj kev, thiab tsuas yog ib tug tib neeg ntiaj teb zoo li no xwb thiaj li tuaj yeem ua neej nyob tau rau hauv Vajtswv txoj kev tswj fwm tiag, thiab ua neej nyob rau hauv qhov kaj, nyob rau hauv Vajtswv tej koob hmoov.

Cov lus thiab tus moj yam uas Vajtswv tau tshaj tawm thiab qhia tshwm sawv cev tam rau Nws txoj kev xav, thiab lawv kuj sawv cev tam rau Nws lub ntsiab tseeb thiab. Thaum Vajtswv koom nrog tib neeg, txawm tias Nws yuav hais los sis ua dab tsi los xij, los sis tus moj yam uas Nws qhia tshwm yuav yog dab tsi los xij, thiab txawm tias tib neeg pom Vajtswv lub ntsiab tseeb thiab yam uas Nws muaj thiab yam uas yog Nws los xij, tag nrho tej ntawd sawv cev tam rau Vajtswv txoj kev xav rau tib neeg. Txawm tias tib neeg yuav muaj peev xwm lees paub, nkag siab los sis to taub, txhua yam puav leej sawv cev rau Vajtswv txoj kev xav—Vajtswv txoj kev xav rau tib neeg. Qhov no tshaj qhov ua xyem xyav lawm! Vajtswv txoj kev xav rau tib neeg ntiaj teb yog qhov uas Nws xav kom tib neeg yog, yam uas Nws xav kom lawv ua, qhov uas Nws xav kom lawv ua neej li cas, thiab qhov uas Nws xav kom lawv muaj peev xwm ua tau Vajtswv txoj kev xav kom tiav puv npo. Tej no muab faib cais tawm puas tau ntawm Vajtswv lub ntsiab tseeb mus? Muab ua lwm lo lus hais, Vajtswv tshaj tawm Nws tus moj yam thiab tag nrho yam uas Nws muaj thiab yam uas yog Nws rau tib lub sij hawm uas Nws txib tib neeg. Tsis muaj qhov cuav, tsis muaj qhov ua txuj, tsis muaj qhov npog, thiab tsis muaj qhov kho dua tshiab rau. Tiam sis vim li cas tib neeg thiaj li tsis muaj peev xwm paub txog li, thiab vim li cas tib neeg thiaj li ib txwm tsis paub Vajtswv tus moj yam tseeb kiag li? Vim li cas tib neeg thiaj li tsis paub Vajtswv txoj kev xav li? Yam uas raug qhia tshwm thiab raug tshaj tawm los ntawm Vajtswv yog yam uas Vajtswv Tus Kheej muaj thiab yam uas yog Vajtswv Tus Kheej; nws yog yam me me thiab muaj ntau lub ntsiab ntawm Nws tus moj yam tseeb—yog li vim li cas tib neeg thiaj li tsis pom? Vim li cas tib neeg thiaj li tsis muaj peev xwm paub kom txhij txhua? Nws muaj ib qho laj thawj tseem ceeb rau qhov no. Yog li, qhov laj thawj no yog dab tsi? Txij puag thaum lub sij hawm ntawm txoj kev tsim los, tib neeg yeej tsis saib Vajtswv li uas yog Vajtswv li. Nyob puag thaum ntxov ub, txawm tias Vajtswv tau ua dab tsi rau tib neeg lawm los xij—cov tib neeg uas nyuam qhuav raug tsim los—cov tib neeg saib Vajtswv zoo nkaus li yog ib tug phooj ywg xwb, zoo nkaus li ib tug uas tau vam khom rau xwb, thiab tib neeg tsis muaj kev paub los sis kev to taub txog Vajtswv li. Qhov no hais tau tias, tib neeg tsis paub tias yam raug tshaj tawm los ntawm Tus Neeg no yog dab tsi—Tus Neeg no yog tus uas lawv tau vam khom rau thiab tau pom zoo li lawv tus phooj ywg—yog lub ntsiab tseeb ntawm Vajtswv, los sis lawv tsis paub tias Tus Neeg no yog Tib Tug uas tswj kav tag nrho txhua tsav txhua yam. Muaj hais kom yooj yim tias, cov tib neeg thaum lub sij hawm ntawd tsis paub Vajtswv hlo li. Lawv tsis paub tias lub ntuj thiab lub ntiaj teb thiab tag nrho txhua tsav txhua yam raug tsim los ntawm Nws, thiab lawv tsis quav ntsej txog qhov uas Nws los qhov twg los, thiab, tshaj qhov no, tsis quav ntsej tias Nws yog dab tsi. Qhov tseeb tiag, thaum ntawd Vajtswv tsis xav kom tib neeg paub los sis nkag siab Nws, los sis kom to taub txhua yam uas Nws tau ua, los sis muaj kev paub txog Nws txoj kev xav, vim tag nrho tej no yog yam puag thaum ntxov ub tom qab txoj kev tsim tib neeg ntiaj teb. Thaum Vajtswv pib npaj rau txoj dej num ntawm Tiam Muaj Kev Cai, Vajtswv tau ua qee yam rau tib neeg thiab kuj tau pib txib qee yam ntawm tib neeg, qhia rau tib neeg txog qhov yuav muab tej khoom fij thiab pe hawm Vajtswv li cas. Tsuas yog tom qab ntawd lawm xwb tib neeg thiaj li paub cov tswv yim yooj yim ntsig txog Vajtswv, thiab tsuas yog thaum ntawd lawm xwb lawv thiaj li paub qhov sib txawv ntawm tib neeg thiab Vajtswv, thiab tias Vajtswv yog Tib Tug uas tau tsim tib neeg ntiaj teb. Thaum tib neeg paub tias Vajtswv yog Vajtswv lawm thiab tib neeg yog tib neeg lawm, thiaj muaj kev sib nrug deb tshwm sim rau ntawm lawv thiab Vajtswv, tiam sis Vajtswv tseem tsis tau hais kom tib neeg muaj kev paub zoo los sis kev to taub tob txog Nws. Yog li, Vajtswv tsim tej kev cheem tsum uas sib txawv ntawm tib neeg raws li tej theem thiab tej xwm txheej ntawm Nws txoj dej num. Nej pom dab tsi rau hauv qhov no? Yam uas nej nkag siab txog Vajtswv tus moj yam yog dab tsi? Vajtswv puas tseeb tiag? Vajtswv tej kev cheem tsum rau ntawm tib neeg puas tsim nyog? Puag thaum ntxov ub tom qab Vajtswv txoj kev tsim tib neeg ntiaj teb, thaum Vajtswv tseem tsis tau ua kev kov yeej thiab kev ua kom tau zoo tiav log rau tib neeg, thiab tsis tau hais lus dab tsi ntau rau lawv, Nws thov me ntsis ntawm tib neeg xwb. Txawm tias tib neeg ua dab tsi thiab lawv tau coj li cas los xij—txawm tias lawv tau ua qee yam tub qaug rau Vajtswv lawm los xij—Vajtswv tau zam txim thiab ntsia dhau tag nrho tej no lawm. Qhov no vim hais tias Vajtswv paub txog yam uas Nws tau muab rau tib neeg thiab yam uas muaj nyob rau hauv tib neeg lawm, thiab yog li Nws thiaj paub tus qauv ntawm tej kev cheem tsum uas Nws yuav tsum tsim rau tib neeg. Txawm tias Nws tus qauv ntawm tej kev cheem tsum tseem qis heev rau thaum lub sij hawm ntawd los xij, qhov no tsis txhais tau tias Nws tus moj yam tsis zoo, los sis tsis txhais tau tias Nws lub tswv yim thiab txoj kev muaj hwj chim loj kawg nkaus yog tej lus qhuav qhawv xwb. Rau tib neeg, tsuas muaj tib txoj kev los paub Vajtswv tus moj yam thiab Vajtswv Tus Kheej nkaus xwb: los ntawm kev ua raws li cov kauj ruam ntawm txoj dej num ntawm Vajtswv txoj kev cawm tib neeg thiab txoj kev cawm dim ntawm tib neeg ntiaj teb, thiab lees txais cov lus uas Vajtswv hais rau tib neeg ntiaj teb. Thaum tib neeg paub txog yam uas Vajtswv muaj thiab yam uas yog Vajtswv, thiab paub Vajtswv tus moj yam lawm, lawv puas tseem thov Vajtswv kom nthuav tawm Nws tus kheej tiag tiag rau lawv? Tsis thov, tib neeg yuav tsis thov, thiab yuav tsis muaj lub siab tawv txaus los thov, vim qhov tau nkag siab Vajtswv tus moj yam thiab yam uas Nws muaj thiab yam uas yog Nws lawm, tib neeg yeej yuav tau pom Vajtswv Tus Kheej tiag tiag, thiab Nws tus kheej kiag. Qhov no yog qhov tshwm sim uas zam tsis dhau.

Vim Vajtswv txoj dej num thiab txoj kev npaj ua yeej ua mus tsis paub kawg li, thiab tom qab Vajtswv tau tsim txoj kev cog lus ntawm tus duab zaj nrog tib neeg, ua ib lub cim hais tias Nws yuav tsis tso dej los nyab rhuav tshem lub ntiaj teb no dua lawm, Vajtswv haj yam muaj lub siab ntshaw heev xav kom muab tau cov neeg uas koom ib lub siab nrog Nws. Yog li, ib yam nkaus li qhov no thiab, Nws thiaj li xav muab kom tau cov neeg uas muaj peev xwm los ua Nws txoj kev xav rau hauv lub ntiaj teb no kom sai, thiab, tshaj qhov no lawm, muab kom tau ib pawg neeg uas muaj peev xwm los tsoo kom dim plaws ntawm txoj kev tsaus ntuj nti no thiab thiaj li tsis raug Ntxwgnyoog khi, ib pawg neeg uas yuav muaj peev xwm hais lus tim khawv rau Nws rau hauv lub ntiaj teb. Qhov muab tau ib pawg neeg zoo li no yog Vajtswv txoj kev xav los ntev lawm, nws yog yam uas Nws twb tau tos txij puag thaum lub sij hawm ntawm txoj kev tsim los lawm. Yog li, txawm tias Vajtswv siv dej nyab los rhuav tshem lub ntiaj teb, los sis ntawm Nws txoj kev cog lus nrog tib neeg, Vajtswv txoj kev xav, txoj kev xav hauv nruab siab, txoj kev npaj ua, thiab tej kev cia siab tag nrho tseem zoo tib yam nkaus li qhov qub xwb los xij. Yam uas Nws xav ua, yam uas Nws ntshaw los lawm ntev ua ntej lub sij hawm ntawm txoj kev tsim lawm, yog los muab kom tau cov tib neeg ntiaj teb uas Nws xav muab kom tau—los muab kom tau ib pawg neeg uas muaj peev xwm nkag siab thiab paub Nws tus moj yam thiab to taub Nws txoj kev xav, ib pawg neeg uas yuav muaj peev xwm los pe hawm Nws. Ib pawg neeg zoo li no yuav tsum muaj rab peev xwm los hais lus tim khawv rau Nws tiag tiag, thiab nws tuaj yeem hais tau tias lawv yuav yog Nws cov neeg ntseeg siab tau.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Vajtswv Cog Lus Tias Yuav Muab ib Tug Tub Rau Anplahas

Ch.K 17:15–17  Thiab Vajtswv hais rau Anplahas tias, Hais txog koj tus poj niam Xalai, koj tsis txhob hu nws ua Xalai lawm, tab sis nws lub npe yuav hu ua Xala lawm. Thiab Kuv yuav foom koob hmoov rau nws, thiab kuj yuav muab ib tug tub rau koj los ntawm nws: yog lawm, Kuv yuav foom koob hmoov rau nws, thiab nws yuav yog ib leej niam rau ntau haiv neeg; tej vaj ntxwv rau tib neeg ces yuav yog nws tej. Tom qab ntawd ces Anplahas vau khwb rwg kiag, thiab luag luag, thiab hais hauv nws lub siab tias, Puas tseem yuav muaj ib tug me nyuam los yug rau nws tus uas twb muaj ib puas xyoo lawm? thiab Xala, tus uas twb muaj cuaj caum xyoo lawm, ua tus yug?

Ch.K 17:21–22  Tab sis Kuv qhov kev cog lus Kuv yuav muaj nrog Yiha, tus uas Xala yuav yug rau koj nyob rau lub sij hawm teeb tseg no rau lwm xyoo. Thiab Nws tso tseg qhov kev sib tham nrog nws, thiab Vajtswv txawm ncaim ntawm Anplahas mus lawm.

Tsis Muaj Ib Tug Twg Tuaj Yeem Tav Tau Txoj Dej Num Uas Vajtswv Txiav Txim Siab Ua

Yog li, nej twb nyuam qhuav hnov tag nrho Anplahas zaj keeb kwm lawm, puas yog? Nws yog tus Vajtswv tau xaiv tseg tom qab tau tso dej nyab rhuav tshem lub ntiaj teb, nws lub npe hu ua Anplahas, thiab thaum nws muaj ib puas xyoo thiab nws tus poj niam Xala muaj cuaj caum xyoo lawm, Vajtswv qhov lus cog tseg thiaj li los rau nws. Vajtswv tau cog lus dab tsi rau nws? Vajtswv tau cog lus raws li tau hais nyob rau hauv Vajluskub tias: “Thiab Kuv yuav foom koob hmoov rau nws, thiab kuj yuav muab ib tug tub rau koj los ntawm nws.” Qhov keeb kwm ntawm Vajtswv qhov kev cog lus tias yuav muab ib tug tub rau nws yog dab tsi? Vajluskub muab qee yam ntsiab raws li nram qab no: “Tom qab ntawd ces Anplahas vau khwb rwg kiag, thiab luag luag, thiab hais hauv nws lub siab tias, Puas tseem yuav muaj ib tug me nyuam los yug rau nws tus uas twb muaj ib puas xyoo lawm? thiab Xala, tus uas twb muaj cuaj caum xyoo lawm, ua tus yug?” Muab ua lwm lo lus hais, nkawm niam txiv uas muaj hnub nyoog laus heev rau qhov kev yuav muaj taus me tub me nyuam lawm. Thiab Anplahas tau ua dab tsi tom qab Vajtswv tau muab Nws lo lus cog tseg rau nws lawm? Nws ua lub ntsej muag luag ntxhi, thiab tau hais rau nws tus kheej tias, “Puas tseem yuav muaj ib tug me nyuam los yug rau nws tus uas twb muaj ib puas xyoo lawm?” Anplahas ntseeg tias nws yeej ua tsis tau li—txhais tau tias nws ntseeg tias Vajtswv lo lus cog tseg rau nws ces yuav tsis muaj dab tsi tsuas yog kev tso dag ua si xwb. Los ntawm tib neeg txoj kev xav, qhov no yog qee yam uas tib neeg tsis muaj peev xwm ua tau li, thiab ib yam nkaus tseem yog Vajtswv los ntshe yeej yuav tsis muaj peev xwm ua tau thiab yog ib qho ua tsis tau li. Tej zaum, rau Anplahas, ces yuav yog qhov txaus luag: “Vajtswv tau tsim tib neeg, tiam sis Nws tsis ras tias cov neeg uas muaj hnub nyoog laus lawm yeej tsis muaj peev xwm muaj me tub me nyuam tau lawm; Vajtswv xav tias Nws tuaj yeem ua rau kuv muaj taus me nyuam, Nws hais tias Nws yuav muab ib tug tub rau kuv—tseeb tiag qhov ntawd yeej ua tsis tsis tau li!” Yog li, Anplahas thiaj li txiav txim yuam kev thiab luag twj ywm, xav rau nws tus kheej tias: “Yeej ua tsis tau li—Vajtswv tso dag ua si nrog kuv xwb, qhov no yeej tsis muaj tiag li!” Nws tsis saib Vajtswv cov lus tseem ceeb li. Yog li, hauv Vajtswv ob lub qhov muag, hom neeg zoo li Anplahas no yog hom neeg dab tsi? (Ncaj ncees.) Qhov uas tau hais tias nws yog ib tug neeg ncaj ncees ntawd nyob qhov twg? Nej xav tias tag nrho cov uas Vajtswv hu tias yog neeg ncaj ncees thiab zoo tiav log, tias lawv yog tag nrho cov neeg uas taug kev mus nrog Vajtswv. Nej ua raws li kev qhuab qhia! Nej yuav tsum pom meej meej tias thaum Vajtswv txhais lub ntsiab txog ib tug twg, Nws tsis lam txiav txim yam tsis muaj qab hau dab tsi. Ntawm no, Vajtswv tsis tau hais tias Anplahas yog neeg ncaj ncees. Hauv Nws lub siab, Vajtswv muaj cov qauv ntsuas rau txhua txhua tus neeg. Txawm tias Vajtswv tsis tau hais tias Anplahas yog hom neeg dab tsi los xij, hauv nws txoj kev coj ua, hom kev ntseeg uas Anplahas tau muaj rau Vajtswv yog dab tsi? Puas yog muaj ib qho kev ntseeg me me uas tsis tseeb xwb? Los sis puas yog nws muaj kev ntseeg loj? Tsis yog, nws tsis muaj kev ntseeg li! Qhov nws luag thiab tej kev xav qhia tshwm tias nws yog leej twg, yog li nej txoj kev ntseeg tias nws yog neeg ncaj ncees, nws tsuas yog nej txoj kev xav uas tsis muaj tseeb hauv nruab siab xwb, nws yog txoj kev siv qhov kev qhuab qhia yam qi muag nti xwb, thiab nws yog ib qho kev ntaus nqi uas tsis tsis muaj dab tsi li. Vajtswv puas tau pom Anplahas luag thiab nws ib qho kev nthuav tawm me me li? Nws puas paub tej ntawd? Vajtswv yeej paub. Tiam sis Vajtswv puas hloov yam uas Nws twb npaj siab ua lawm? Tsis hloov li! Thaum Vajtswv tau npaj thiab txiav txim siab tias Nws yuav xaiv tus neeg no lawm, ces nws yeej ua tiav hlo lawm. Tib neeg tej kev xav los sis lawv tej kev coj ua yeej tsis muaj ib qho me me luaj dev luaj mub uas yuav haub ntxias tau los sis cuam tshuam tau Vajtswv li; Vajtswv yeej yuav tsis lam hloov Nws txoj kev npaj ua li, los sis tsis yuav tsis ua rau Nws hloov los sis tso Nws txoj kev npaj ua tseg vim ntawm tib neeg txoj kev coj ua li, txawm yog txoj kev coj ua uas tsis paub dab tsi los xij. Yog li ces, muaj dab tsi uas raug sau cia rau hauv Chiv Keeb 17:21–22? “Tab sis Kuv qhov kev cog lus Kuv yuav muaj nrog Yiha, tus uas Xala yuav yug rau koj nyob rau lub sij hawm teeb tseg no rau lwm xyoo. Thiab Nws tso tseg qhov kev sib tham nrog nws, thiab Vajtswv txawm ncaim ntawm Anplahas mus lawm.” Vajtswv tsis mloog yam uas Anplahas xav los sis hais ib qho me me li. Qhov laj thawj uas ua rau Nws tsis mob siab yog dab tsi? Nws yeeb vim yog, thaum lub sij hawm ntawd, Vajtswv tsis tau hais kom tib neeg yuav tsum muaj kev ntseeg loj, los sis tias kom tib neeg muaj peev xwm paub zoo txog Vajtswv, los sis, tshaj qhov no lawm, tias nws muaj peev xwm to taub txog yam Vajtswv tau ua thiab tau hais lawm. Yog li, Nws thiaj tsis tau hais kom tib neeg to taub txog yam Nws tau txiav txim siab ua kom txaus, los sis cov neeg uas Nws txiav txim siab xaiv, los sis cov hauv paus ntsiab lus ntawm Nws tej kev ua, vim tib neeg tus yeeb yam ces yeej tsis muaj txaus li. Nyob rau lub sij hawm ntawd, Vajtswv tsis xav txog yam uas Anplahas ua thiab qhov uas nws tau coj nws tus kheej raws li qhov ib txwm ua. Nws tsis rau txim los sis cem, tiam sis tsuas hais tias: “Xala yuav yug Yiha rau koj nyob rau lub sij hawm teeb tseg no rau lwm xyoo.” Rau Vajtswv ces, tom qab Nws tau tshaj tawm cov lus no tag lawm, qhov xwm txheej no tau tshwm sim tuaj ib kauj ruam zuj zus tiag tiag li; hauv Vajtswv ob lub qhov muag, qhov ntawd yog yam uas raug ua tau tiav hlo raws li Nws txoj kev npaj ua lawm. Tom qab ua tej kev npaj rau qhov no tiav lawm, Vajtswv txawm ncaim mus lawm. Yam tib neeg ua los sis xav, yam tib neeg to taub, thiab tib neeg tej kev npaj—tsis muaj ib yam ntawm qhov no uas yuav muaj feem xyuam ntsig txog Vajtswv li. Txhua yam ua mus raws li Vajtswv txoj kev npaj, haum raws li cov sij hawm thiab tej theem uas Vajtswv tau teeb tseg lawm. Qhov no yog lub hauv paus ntsiab lus ntawm Vajtswv txoj dej num. Vajtswv tsis cuam tshuam txog yam uas tib neeg xav los sis paub, tiam sis Nws yeej tsis tso Nws txoj kev npaj ua tseg los sis tso Nws txoj dej num tseg tsuas yog vim hais tias tib neeg tsis ntseeg los sis tsis to taub xwb. Yog li qhov tseeb thiaj li ua tau tiav hlo mus raws li Vajtswv txoj kev npaj thiab tej kev xav lawm tiag. Qhov no ces yog kiag li yam uas peb pom nyob rau hauv phau Vajluskub ntag: Vajtswv ua kom Yiha yug los rau thaum lub sij hawm uas Nws tau teeb tseg lawm. Tej yam muaj tiag no puas ua pov thawj qhia tau tias tib neeg tus cwj pwm thiab tus xeeb ceem tav tau Vajtswv txoj dej num kev? Lawv tsis tav tau Vajtswv txoj dej num kev li! Tib neeg txoj kev ntseeg Vajtswv me me, thiab nws tej kev xav phem thiab tej kev xav hauv nruab siab txog Vajtswv puas cuam tshuam rau Vajtswv txoj dej num? Tsis cuam tshuam, lawv tsis cuam tshuam li! Tsis muaj ib qho me me li! Vajtswv txoj kev npaj cawm tib neeg yeej tsis raug cuam tshuam los ntawm tib neeg, xwm txheej, los sis ib puag ncig li. Txhua yam uas Nws txiav txim siab ua yuav raug ua kom tiav thiab tiav hlo raws li lub sij hawm thiab mus raws li Nws txoj kev npaj ua, thiab Nws txoj dej num yuav tsis raug cuam tshuam los ntawm ib tug tib neeg twg li. Vajtswv tsis quav ntsej txog qee tus yeeb yam ntawm tib neeg txoj kev ruam thiab kev tsis paub qab hau dab tsi, thiab qee tus yeeb yam ntawm tib neeg txoj kev tawm tsam thiab tej kev xav phem rau Nws, thiab Nws ua txoj dej num uas Nws yuav tsum tau ua yam tsis xav txog dab tsi hlo li. Qhov no yog Vajtswv tus moj yam, thiab nws yog ib qho tseeb ntawm Nws qhov muaj hwj huaj uas loj tsis muaj chaw kawg.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Anplahas Muab Yiha Fij

Ch.K 22:2–3  Thiab Nws hais tias, Tam sim no coj koj tus tub, koj tib tug tub Yiha xwb, tus uas koj hlub, thiab mus lawm tom lub teb chaws Mauliya; thiab coj nws mus fij rau ntawm ib qho chaw hlawv fij nyob rau ntawm ib lub roob uas Kuv yuav qhia rau koj ntawd. Thiab tag kis sawv ntxov Anplahas txawm sawv ntxov ntxov los, nog eeb rau saum nws tus zag, thiab coj ob tug tub hluas nrog nws, thiab nws tus tub Yiha, thiab txhib taws mus hlawv xyeem, thiab sawv tsees, thiab mus rau tom qhov chaw uas Vajtswv tau hais qhia nws.

Ch.K 22:9–10  Thiab lawv tuaj rau ntawm qhov chaw uas Vajtswv tau qhia rau nws ntawd; thiab Anplahas txawm ua ib lub thaj rau ntawd, thiab muab cov ntoo coj los tso sib teem rau, thiab muab nws tus tub Yiha khi, thiab muab nws tso rau saum lub thaj saum cov ntoo. Thiab Anplahas txawm xyab nws txhais tes tuaj, thiab muab rab riam coj los tua nws tus tub.

Txoj Dej Num ntawm Vajtswv Txoj Kev Cawm Tib Neeg thiab Txoj Kev Cawm Dim ntawm Tib Neeg Ntiaj Teb Pib ntawm Anplahas Qhov Kev Fij Yiha

Thaum tau muab ib tug tub rau Anplahas lawm, cov lus uas Vajtswv tau hais rau Anplahas ntawd txawm muaj tiav li hais lawm. Qhov no tsis txhais tau tias Vajtswv txoj kev npaj ua txawm nres rau ntawm qhov no lawm; qhov txawv ces, Vajtswv txoj kev npaj uas zoo tshaj plaws rau txoj kev cawm tib neeg thiab txoj kev cawm tib neeg ntiaj teb nyuam qhuav pib xwb, thiab Nws txoj koob hmoov ntawm qhov muab ib tug tub rau Anplahas ntawd tsuas yog ib qho nthuav qhia txog Nws txoj kev npaj cawm tib neeg tag nrho xwb. Thaum lub sij hawm ntawd, leej twg thiaj li paub txog Vajtswv ntsug rog nrog Ntxwgnyoog uas tau pib yam ntsiag to rau thaum lub sij hawm uas Anplahas tau muab Yiha fij lawm?

Vajtswv Tsis Quav Ntsej Txog Txawm Yog Tias Tib Neeg Ruam—Nws Tsuas Hais Kom Tib Neeg Yog Tus Tseeb Xwb

Txuas ntxiv, cia peb los saib txog yam uas Vajtswv tau ua rau Anplahas. Hauv Chiv Keeb 22:2, Vajtswv tau muab txoj lus xib nram qab no rau Anplahas: “Tam sim no coj koj tus tub, koj tib tug tub Yiha xwb, tus uas koj hlub, thiab mus lawm tom lub teb chaws Mauliya; thiab coj nws mus fij rau ntawm ib qho chaw hlawv fij nyob rau ntawm ib lub roob uas Kuv yuav qhia rau koj ntawd.” Vajtswv lub ntsiab mas yeej meej meej lawm: Nws tau qhia rau Anplahas tias kom muab nws tib tug tub Yiha, tus uas nws hlub, hlawv uas ib qho khoom fij. Los saib rau qhov ntawd niaj hnub tam sim no, puas yog Vajtswv txoj kev txib tseem tsis thooj li tib neeg txoj kev xav phem thiab? Yog! Txhua yam uas Vajtswv tau ua rau thaum lub sij hawm ntawd yeej txawv heev rau tib neeg txoj kev xav phem; nws yog yam uas tib neeg nkag siab tsis tau. Hauv lawv txoj kev xav phem, tib neeg ntseeg li nram qab no: Thaum tib neeg tsis ntseeg, thiab xav tias nws yog yam ua tsis tau li, Vajtswv thiaj tau muab ib tug tub rau nws, thiab tom qab nws tau ib tug tub lawm, Vajtswv thiaj tau hais kom nws muab nws tus tub fij. Qhov no haj tseem tsis txaus ntseeg puas yog! Vajtswv npaj siab ua dab tsi tiag tiag? Yam uas Vajtswv txoj kev npaj siab yog dab tsi tiag tiag? Nws muab ib tug tub rau Anplahas yam dawb paug li, tiam sis Nws kuj tau hais kom Anplahas muab fij yam dawb paug thiab. Qhov no puas yog tshaj dhau heev lawm? Los ntawm tus neeg peb txoj kev xav pom, qhov no tsis yog tshaj dhau heev lawm xwb tiam sis kuj tsim ua ib qho ntawm “txoj kev tsim teeb meem rau kis tsis muaj qab hau dab tsi li.” Tab sis Anplahas tus kheej tsis ntseeg tias Vajtswv tau hais kom ua ntau npaum li no tiag. Txawm nws muaj me ntsis xwb, muaj tej kev xav ntawm nws tus kheej txog rau qhov no thiab txawm tias nws tseem muaj qhov ua xyem xyav me ntsis txog Vajtswv los xij, nws tseem yuav tau npaj los ua qhov kev fij no. Los txog rau theem no, koj pom dab tsi ua pov thawj qhia tau tias Anplahas txaus siab hlo muab nws tus tub fij? Hais dab tsi nyob rau hauv cov sob lus no? Kab ntawv thaum chiv thawj hais txog tej yam xws li nram qab no: “Thiab tag kis sawv ntxov Anplahas txawm sawv ntxov ntxov los, nog eeb rau saum nws tus zag, thiab coj ob tug tub hluas nrog nws, thiab nws tus tub Yiha, thiab txhib taws mus hlawv xyeem, thiab sawv tsees, thiab mus rau tom qhov chaw uas Vajtswv tau hais qhia nws” (Ch.K 22:3). “Thiab lawv tuaj rau ntawm qhov chaw uas Vajtswv tau qhia rau nws ntawd; thiab Anplahas txawm ua ib lub thaj rau ntawd, thiab muab cov ntoo coj los tso sib teem rau, thiab muab nws tus tub Yiha khi, thiab muab nws tso rau saum lub thaj saum cov ntoo. Thiab Anplahas txawm xyab nws txhais tes tuaj, thiab muab rab riam coj los tua nws tus tub” (Ch.K 22:9–10). Thaum Anplahas tau ncav nws txhais tes mus muab rab riam los tua nws tus tub, Vajtswv puas pom nws tej kev ua no? Nws pom. Tag nrho qhov txheej txheem no—txij thaum pib los, thaum Vajtswv hais kom Anplahas muab Yiha fij, mus txog rau thaum Anplahas tsa nws rab riam los tua nws tus tub—tau qhia tawm Anplahas lub siab rau Vajtswv, thiab tsis hais txog nws txoj kev ruam yav qub qab dhau los, txoj kev tsis paub qab hau, thiab txoj kev to taub yuam kev txog Vajtswv, thaum lub sij hawm ntawd Anplahas lub siab rau Vajtswv yog lub tseeb tiag, thiab ncaj ncees, thiab nws thiaj tau rov qab tig rov muab Yiha, tus tub uas Vajtswv tau muab rau nws lawm, rov qab mus rau Vajtswv. Nyob rau hauv nws, Vajtswv tau pom txoj kev mloog lus, txoj kev mloog lus tiag tiag uas Nws ntshaw ntag.

Rau tib neeg ces, Vajtswv ua ntau yam uas nkag siab tsis tau thiab ntseeg tsis tau kiag li. Thaum Vajtswv xav coj xav qhia tib tug twg, qhov kev coj kev qhia no keev tsis mus raws li tib neeg txoj kev xav phem thiab tib neeg yeej nkag siab tsis tau li, tiam sis nws qhov tsis sib thooj thiab tsis nkag siab no ntag uas yog Vajtswv qhov kev sim siab thiab kev sim tib neeg. Thaum lub sij hawm ntawd, Anplahas tuaj yeem qhia tau txoj kev mloog lus rau Vajtswv rau hauv nws tus kheej, uas yog lub hauv paus yam ntxwv ntawm nws qhov kev tuaj yeem ua tau zoo raws Vajtswv txoj kev cheem tsum. Ces tsuas yog thaum ntawd nkaus xwb, thaum Anplahas tuaj yeem ua tau raws li Vajtswv txoj kev cheem tsum lawm, thaum nws tau muab Yiha fij lawm, Vajtswv puas hnov tau tseeb txog kev ruaj siab thiab kev pom zoo rau tib neeg ntiaj teb—rau Anplahas, tus uas Nws tau xaiv tseg lawm. Ces tsuas yog Vajtswv nkaus xwb thiaj li paub meej tias tus neeg uas Nws tau xaiv tseg lawm no yog ib tug thawj coj tseem ceeb tus uas tuaj yeem los ua tau Nws lo lus cog tseg thiab Nws txoj kev npaj cawm tib neeg tom qab ntawd. Txawm tias nws tsuas yog ib qho kev sim siab thiab ib qho kev sim xwb los xij, Vajtswv yeej hnov tau txaus siab hlo lawm, Nws hnov tau tib neeg txoj kev hlub rau Nws, thiab Nws hnov tau kev nplig siab los ntawm tib neeg yam tsis tau muaj ua ntej dhau los li. Thaum lub sij hawm uas Anplahas tau tsa nws rab riam yuav tua Yiha, Vajtswv puas tau cheem nws? Vajtswv tsis cia kom Anplahas muab Yiha fij, vim Vajtswv tsis lam muaj kev npaj siab txov Yiha txoj sia uas tseem yuav muaj peev xwm loj hlob tau. Yog li ntawd, Vajtswv thiaj li cheem Anplahas tau ncav sij hawm. Rau Vajtswv, Anplahas txoj kev mloog hais twb dhau qhov kev sim lawm, yam uas nws tau ua yeej muaj txaus lawm, thiab Vajtswv twb tau pom qhov tshwm sim ntawm yam uas Nws npaj siab ua lawm. Qhov tshwm sim no puas ua rau Vajtswv txaus siab? Nws tuaj yeem hais tau tias Vajtswv txaus siab rau qhov tshwm sim no lawm, qhov ntawd yog yam uas Vajtswv xav tau, thiab yog yam uas Vajtswv xav pom los lawm ntev. Qhov no puas yog tseeb? Txawm tias, qee kis yuav sib txawv los xij, Vajtswv yuav siv ntau txoj hau kev sib txawv los sim txhua tus neeg siab los xij, hauv Anplahas ces Vajtswv pom yam uas Nws xav tau lawm, Nws pom tias Anplahas lub siab yog qhov tseeb, thiab tias nws txoj kev mloog hais yog yam dawb paug. Nws yog kiag li qhov “dawb paug” no ntag uas Vajtswv xav tau. Tib neeg keev hais tias, “Kuv twb tau muab qhov no fij lawm ne, kuv twb tau tso qhov tod tseg lawm ne—es vim li cas Vajtswv tseem tsis txaus siab rau kuv thiab? Vim li cas Nws thiaj pheej tseem muab kuv cob rau kev sim siab tas li? Vim li cas Nws thiaj pheej tseem sim kuv tas li?” Qhov no qhia tau ib qho tseeb tias: Vajtswv tsis tau pom koj lub siab, thiab muab tsis tau tau koj lub siab. Qhov no hais tau tias, Nws tsis tau pom kev siab dawb zoo li no thaum Anplahas tuaj yeem tsa nws rab riam yuav tua nws tus tub los ntawm nws tus kheej sab tes kiag thiab muab nws fij rau Vajtswv. Nws tsis tau pom koj txoj kev mloog hais yam dawb paug, thiab tsis tau txais kev nplig siab los ntawm koj. Ces, nws thiaj yog qhov ib txwm muaj, uas Vajtswv sim koj siab tas li. Qhov no tseem tsis muaj tseeb tiag los?

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Vajtswv Lo Lus Cog Tseg rau Anplahas (Cov nqe lus uas tau xaiv tawm los)

Ch.K 22:16–18  Los ntawm Kuv Tus Kheej tau cog lus, Yehauvas hais, vim yog koj tau ua qhov no, thiab tsis tuav koj tus tub, koj tib tug tub xwb cia: Ces nyob rau hauv txoj koob hmoov Kuv yuav foom rau koj, thiab nyob rau hauv kev loj hlob ces Kuv yuav ua kom koj cov noob loj hlob coob npaum nkaus li cov hnub qub saum ntuj, thiab npaum nkaus li cov xuab zeb nyob ntawm ntug hiav txwv; thiab koj cov noob yuav tau lub rooj vag ntawm nws tej yeeb ncuab; Thiab tag nrho txhua haiv neeg hauv ntiaj teb yuav tau txais koob hmoov; vim koj tau ua raws li Kuv lub suab lus.

Qhov no yog ib zaj lus hais txog thaum pib mus kawg ntsis ntawm Vajtswv txoj koob hmoov rau Anplahas. Txawm tias yuav hais lub ntsiab luv luv xwb los xij, nws lub ntsiab muaj ntau yam zoo heev: Nws suav nrog qhov laj thawj rau, thiab qhov keeb kwm rau, Vajtswv qhov phaj tshab rau Anplahas, thiab yam uas Nws tau muab rau Anplahas lawm. Nws kuj zoo siab nrog kev xyiv fab thiab kev txaus siab nrog qhov uas Vajtswv tau hais cov lus no tawm, nrog rau Nws txoj kev xav kom muab tau cov neeg muaj peev xwm mloog Nws cov lus kom sai. Hauv qhov no, peb yuav pom Vajtswv txoj kev hlub tshua ntawd, thiab txoj kev coj lub siab mos siab muag rau, cov neeg uas ua raws li Nws cov lus thiab ua raws li Nws tej lus txib. Yog li ntawd, kuj tib yam nkaus thiab, peb thiaj li pom tus nqi uas Nws them los muab kom tau tib neeg, thiab kev saib xyuas thiab kev xav uas Nws ua kom muab tau lawv. Tshaj qhov no lawm, nqe lus no, uas muaj cov lus “Los ntawm Kuv Tus Kheej tau cog lus,” ua rau peb pom txog txoj kev xav muaj hwj chim ntawm txoj kev iab thiab kev mob los ntawm Vajtswv thiab Vajtswv tib leeg yog tus txhawb sab tom qab ntawm txoj dej num no ntawm Nws kev npaj cawm tib neeg. Nws yog ib nqe lus ua rau muaj kev xav, thiab ib nqe lus uas muaj qhov tseem ceeb tshwj xeeb rau cov neeg uas los txog tom qab, thiab muaj kev cuam tshuam ntau rau lawv.

Tib Neeg Tau Txais Vajtswv Cov Koob Hmoov Vim ntawm Nws Qhov Kev Siab Dawb thiab Kev Mloog Hais

Qhov koob hmoov uas Vajtswv muab rau Anplahas uas peb tau nyeem rau ntawm no puas yog ib qho zoo? Nws zoo npaum li cas xwb? Nws muaj ib sob lus tseem ceeb rau ntawm no tias: “Thiab tag nrho txhua haiv neeg hauv ntiaj teb yuav tau txais koob hmoov.” Sob lus no nthuav qhia tias Anplahas tau txais cov koob hmoov uas yeej tsis tau muab rau leej twg li tsis hais cov los ua ntej los sis los tom qab. Thaum, Vajtswv tau hais, Anplahas thiaj li tau muab nws tib tug tub—nws tib tug tub uas nws hlub nkaus xwb—rov qab rau Vajtswv (nyob rau ntawm no peb tsis tuaj yeem siv lo lus “muab fij rau”; peb yuav tsum hais tias nws tau muab nws tus tub rov qab rau Vajtswv), tsis yog Vajtswv tsis tso cai rau Anplahas muab Yiha fij nkaus xwb, tiam sis Nws kuj tau foom koob hmoov rau Anplahas thiab. Nws tau cog lus foom koob hmoov dab tsi rau Anplahas? Nws tau foom koob hmoov rau Anplahas nrog rau lo lus cog tseg kom nws tej me tub me nyuam huaj vam coob. Thiab huaj vam coob npaum li cas? Vajluskub muaj cov lus teev tseg raws li nram qab no: “npaum nkaus li cov hnub qub saum ntuj, thiab npaum nkaus li cov xuab zeb nyob ntawm ntug hiav txwv; thiab koj cov noob yuav tau lub rooj vag ntawm nws tej yeeb ncuab; Thiab tag nrho txhua haiv neeg hauv ntiaj teb yuav tau txais koob hmoov.” Kis uas Vajtswv tau hais tawm cov lus no yog dab tsi? Qhov ntawd hais tau tias, Anplahas tau txais Vajtswv cov koob hmoov li cas? Nws tau txais cov koob hmoov raws nraim li Vajtswv hais rau hauv Vajluskub tias: “vim koj tau ua raws li Kuv lub suab lus.” Qhov ntawd yog vim hais tias Anplahas tau ua raws Vajtswv txoj kev txib, vim hais tias nws tau ua txhua yam uas Vajtswv tau hais lawm, tau hais thiab tau txib lawm, yam tsis yws ib qho luaj dev luaj mub li, yog li ntawd Vajtswv thiaj tsim qhov kev cog lus zoo li no rau nws. Nws muaj ib sob lus tseem ceeb heev nyob rau hauv lo lus cog tseg no uas txhawb rau Vajtswv tej kev xav rau thaum lub sij hawm ntawd. Nej puas pom nws? Tej zaum nej yuav tsis mloog Vajtswv cov lus hais tias “Los ntawm Kuv Tus Kheej tau cog lus.” Yam lawv txhais ces yog tias, thaum Vajtswv tau hais cov lus no tawm, Nws tab tom tsa tes twv rau Nws Tus Kheej. Tib neeg tsa tes twv rau dab tsi thaum lawv tsa tes? Lawv tsa tes twv rau saum Ntuj Ceeb Tsheej, hais tau tias, lawv tsa tes twv rau Vajtswv thiab tsa tes cog lus rau Vajtswv. Tej zaum tib neeg yuav tsis muaj kev to taub tseeb txog qhov uas Vajtswv tau tsa tes twv rau Nws Tus Kheej, tiam sis nej muaj peev xwm to taub thaum Kuv piav qhia qhov yog rau nej. Thaum tau ntsib nrog ib tug tib neeg uas tsuas hnov Nws cov lus xwb tiam sis tsis to taub Nws lub siab, Vajtswv hnov tau kho siab zim thiab puas ib zaug ntxiv. Tag kev cia siab—thiab, nws tuaj yeem hais tau tias, nyob hauv nruab siab—Vajtswv tau ua qee yam raws li qhov ib txwm muaj tiag tiag: Vajtswv tso Nws txhais tes rau ntawm Nws lub siab thiab hais rau Nws Tus Kheej thaum muab lo lus cog tseg no rau Anplahas, thiab los ntawm tus neeg no thiaj li tau hnov Vajtswv hais tias “Los ntawm Kuv Tus Kheej tau cog lus.” Los ntawm Vajtswv tej kev ua, tej zaum koj yuav xav txog koj tus kheej. Thaum koj tso koj txhais tes rau ntawm koj lub siab thiab hais lus rau koj tus kheej, koj puas muaj ib lub tswv yim paub meej meej tias koj tab tom hais dab tsi? Koj tus xeeb ceem puas uas siab dawb paug? Koj puas hais tawm dawb paug tawm hauv koj lub siab los tiag? Yog li, peb pom rau ntawm no tias thaum Vajtswv tau hais rau Anplahas, Nws yeej kub siab lug thiab ua siab dawb paug. Thaum tib lub sij hawm uas hais lus thiab foom koob hmoov rau Anplahas, Vajtswv kuj tau hais rau Nws Tus Kheej thiab. Nws tau qhia rau Nws Tus Kheej tias: Kuv yuav foom koob hmoov rau Anplahas, thiab ua kom nws muaj me nyuam me nyuam coob npaum nkaus cov hnub qub nyob saum ntuj thiab ntau npaum nkaus li cov xuab zeb nyob ntawm ntug dej hiav txwv, vim hais tias nws tau ua raws li Kuv cov lus lawm thiab nws yog tus uas Kuv xaiv tseg lawm. Thaum Vajtswv tau hais tias “Los ntawm Kuv Tus Kheej tau cog lus,” Vajtswv tau txiav txim siab tias nyob rau hauv Anplahas mas Nws yuav tsim cov neeg xaiv tseg ntawm Yixayee, tom qab ntawd Nws yuav coj cov neeg no mus tom ntej nrog Nws txoj dej num. Qhov ntawd, Vajtswv yuav ua rau Anplahas tej xeeb leej xeeb ntxwv los tuav txoj dej num ntawm Vajtswv txoj kev cawm tib neeg, thiab Vajtswv txoj dej num thiab yam uas raug nthuav tawm los ntawm Vajtswv yuav pib nrog Anplahas thiab yuav ua rau hauv Anplahas tej xeeb leej xeeb ntxwv mus txuas ntxiv, yog li ntawd kev lees paub Vajtswv lub hom phiaj ces yog kev cawm tib neeg. Yam nej hais, qhov no tsis yog ib yam koob hmoov los? Rau tib neeg ces, tsis muaj ib yam koob hmoov dab tsi loj tshaj qhov no lawm; qhov no tuaj yeem hais tau tias, yog qhov koob hmoov ntau tshaj plaws. Qhov koob hmoov uas Anplahas muab tau los tsis yog nws qhov huaj vam ntawm nws tej me tub me nyuam, tiam sis yog Vajtswv qhov ua tiav hlo ntawm Nws txoj kev cawm tib neeg, Nws cov lus txib, thiab Nws txoj dej num nyob rau hauv Anplahas cov xeeb leej xeeb ntxwv. Qhov no txhais tau tias qhov koob hmoov uas Anplahas muab tau los yeej tsis yog ib ntus xwb, tiam sis tseem muaj mus ntxiv mus rau hauv Vajtswv txoj kev npaj cawm tib neeg kom huaj vam zuj zus. Thaum Vajtswv tau hais lawm, thaum Vajtswv tau tsa tes twv rau Nws Tus Kheej lawm, Nws twb txiav txim siab lawm. Qhov txheej txheem ntawm qhov txiav txim siab no puas yog tseeb? Nws puas yog tiag? Vajtswv tau txiav txim siab tias, txij thaum lub sij hawm ntawd mus rau yav tom ntej, Nws tej kev mob siab, tus nqi uas Nws tau them, yam uas Nws muaj thiab yam uas yog Nws, Nws txhua yam, thiab txawm tias yuav yog Nws txoj sia uas tseem muaj peev xwm loj hlob tau, yuav tsum muab kiag rau Anplahas thiab Anplahas cov xeeb leej xeeb ntxwv. Vajtswv kuj txiav txim siab rau qhov ntawd ib yam nkaus thiab, pib los ntawm pawg neeg no, Nws yuav nthuav tawm Nws txoj kev ua, thiab cia tib neeg pom Nws txoj kev ntse, qhov kev muaj cai, thiab lub hwj chim.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Vajtswv Lo Lus Cog Tseg rau Anplahas (Cov nqe lus uas tau xaiv tawm los)

Ch.K 22:16–18  Los ntawm Kuv Tus Kheej tau cog lus, Yehauvas hais, vim yog koj tau ua qhov no, thiab tsis tuav koj tus tub, koj tib tug tub xwb cia: Ces nyob rau hauv txoj koob hmoov Kuv yuav foom rau koj, thiab nyob rau hauv kev loj hlob ces Kuv yuav ua kom koj cov noob loj hlob coob npaum nkaus li cov hnub qub saum ntuj, thiab npaum nkaus li cov xuab zeb nyob ntawm ntug hiav txwv; thiab koj cov noob yuav tau lub rooj vag ntawm nws tej yeeb ncuab; Thiab tag nrho txhua haiv neeg hauv ntiaj teb yuav tau txais koob hmoov; vim koj tau ua raws li Kuv lub suab lus.

Kev Muab Tau Cov Neeg Uas Paub Vajtswv thiab Muaj Peev Xwm Hais Lus Tim Khawv rau Nws Yog Vajtswv Txoj Kev Xav uas Yeej Tsis Hloov Li

Thaum tib lub sij hawm uas tab tom hais lus rau Nws Tus Kheej ntawd, Vajtswv kuj tau hais lus rau Anplahas thiab, tiam sis dhau ntawm qhov hnov txog cov koob hmoov uas Vajtswv tau muab rau nws lawm, Anplahas puas tuaj yeem to taub Vajtswv lub hom phiaj tseeb nyob tag nrho rau hauv Nws cov lus rau thaum lub sij hawm ntawd? Nws tsis tuaj yeem to taub! Yog li, thaum lub sij hawm ntawd, thaum Vajtswv tau tsa tes twv rau Nws Tus Kheej, Nws yeej tseem kho siab zim thiab tu siab heev. Yeej tseem tsis yog muaj ib tug tib neeg twg li uas tuaj yeem to taub los sis nkag siab txog yam uas Nws tau npaj siab thiab tau npaj ua. Thaum lub sij hawm ntawd, yeej tsis muaj leej twg li—suav nrog Anplahas tib si—uas tuaj yeem hais lus rau Nws yam ruaj siab hlo, muaj tsawg leej heev uas thiaj li muaj peev xwm koom tes nrog Nws ua txoj dej num uas Nws yuav tsum tau ua xwb. Nyob saum daim tawv, Vajtswv muab tau Anplahas lawm, tus uas tuaj yeem ua tau raws li Nws cov lus. Tiam sis qhov tseeb tiag, tus neeg no qhov kev paub txog Vajtswv yeej tsis muaj dab tsi tag nrho li. Txawm tias Vajtswv tau foom koob hmoov rau Anplahas lawm los, Vajtswv lub siab yeej tseem tsis tau txaus siab li. Qhov uas Vajtswv yeej tseem tsis tau txaus siab ntawd txhais tau li cas? Nws txhais tau tias Nws txoj kev npaj cawm tib neeg tsuas nyuam qhuav pib xwb, nws txhais tau tias cov tib neeg uas Nws xav muab kom tau, cov tib neeg uas Nws xav pom los ntev lawm, cov tib neeg Nws tau hlub, tseem nyob deb rau ntawm Nws; Nws xav tau lub sij hawm, Nws yuav tsum tau tos, Nws yuav tsum ua siab ntev. Vim thaum lub sij hawm ntawd, dhau ntawm Vajtswv Tus Kheej lawm, yeej tsis muaj leej twg paub yam uas Nws xav tau li, los sis paub yam uas Nws xav muab kom tau, los sis yam uas Nws tau tos los ntev lawm. Yog li, thaum tib lub sij hawm uas Vajtswv hnov zoo siab heev, Vajtswv kuj hnov hnyav siab ib yam nkaus thiab. Tiam sis Nws tsis nres Nws tej kauj ruam li, thiab Nws tseem npaj kauj ruam yuav ua mus tom ntej ntawm yam uas Nws yuav tsum tau ua.

Yam uas nej pom nyob hauv Vajtswv lo lus cog tseg rau Anplahas yog dab tsi? Vajtswv tau muab koob hmoov zoo rau Anplahas vim hais tias nws tau ua raws li Vajtswv cov lus. Txawm tias, saum daim tawv, qhov no ntsia zoo li yam uas ib txwm muaj xwb thiab lub ntsiab tiag nyob hauv Vajtswv lub siab uas peb pom yog: Vajtswv saib tib neeg qhov kev mloog Nws hais muaj nqis tshwj xeeb, thiab hlub tshua tib neeg qhov kev to taub txog Nws thiab kev ua siab dawb paug rau Nws. Vajtswv hlub tshua qhov kev ua siab dawb paug no ntau npaum li cas? Tej zaum nej yuav tsis to taub tias Nws hlub tshua qhov no ntau npaum li cas, thiab tej zaum yuav tsis muaj leej twg ras txog nws. Vajtswv tau muab ib tug tub rau Anplahas, thiab thaum tus tub ntawd loj hlob tuaj lawm, Vajtswv tau hais Anplahas kom muab nws tus tub fij rau Vajtswv. Anplahas thiaj ua raws li Vajtswv txoj kev txib mus raws li tus npe ntawv, nws tau ua raws li Vajtswv txoj lus lawm, thiab nws lub siab dawb paug tau txhawb Vajtswv thiab raug Vajtswv saib muaj nqis. Vajtswv tau saib nws rau nqis npaum li cas? Thiab vim li cas Nws thiaj li saib qhov ntawd rau nqi? Thaum lub sij hawm tsis tau muaj leej twg nkag siab Vajtswv cov lus los sis to taub Nws lub siab, Anplahas tau ua qee yam uas deeg txog saum ntuj ceeb tsheej thiab ua rau lub ntiaj teb tshee hnyo, thiab nws tau ua rau Vajtswv txaus siab heev yam tsis pom muaj dhau los ua ntej li, thiab tau ua rau Vajtswv txaus siab hlo rau qhov muab tau qee leej neeg uas muaj peev xwm ua tau raws li Nws cov lus. Qhov kev txaus siab thiab kev zoo siab no los ntawm ib yam muaj sia uas raug tsim los ntawm Vajtswv tus kheej txhais tes, thiab yog thawj thawj qhov “kev fij” uas tib neeg tau muab fij rau Vajtswv thiab qhov ntawd yog yam Vajtswv saib muaj nqis tshaj plaws, suav txij puag thaum tau tsim tib neeg los. Vajtswv tau muab lub sij hawm nyuaj heev los tos rau qhov kev fij no, thiab Nws saib tias yog thawj thawj yam phaj tshab yas tseem ceeb tshaj plaws los ntawm tib neeg, cov uas Nws tau tsim los. Nws tau nthuav tawm qhia rau Vajtswv txog thawj thawj lub txiv ntawm Nws tej kev mob siab thiab ntawm tus nqis uas Nws tau them lawm, thiab tau ua rau Nws pom kev cia siab rau hauv tib neeg ntiaj teb. Tom qab ntawd, Vajtswv haj yam ntshaw kom muaj ib pawg neeg zoo li no coob ntxiv los nrog Nws nyob, los coj lub siab dawb paug rau Nws, thiab los saib xyuas rau Nws nrog lub siab dawb paug. Vajtswv tseem vam tias Anplahas yuav ua neej nyob mus ntxiv, vim Nws xav tau ib lub siab zoo li Anplahas lub los caum Nws thiab nyob nrog Nws thaum Nws tseem ua Nws txoj kev cawm tib neeg txuas mus ntxiv. Txawm tias Vajtswv xav tau dab tsi los xij, nws tsuas yog ib qho kev xav tau, tsuas yog ib lub tswv yim xwb—vim Anplahas tsuas yog ib tug tib neeg uas tuaj yeem mloog Nws hais xwb, thiab tsis muaj kev to taub los sis kev paub txog Vajtswv ib qho me me hlo li. Anplahas yog tus uas ua tsis tau raws li cov qauv cai ntawm Vajtswv tej kev cheem tsum rau tib neeg li, uas yog: kev paub Vajtswv, kev muaj peev xwm hais lus tim khawv rau Vajtswv, thiab ua tau ib lub siab nrog Vajtswv. Yog li, Anplahas thiaj li tsis tuaj yeem mus nrog Vajtswv tau. Hauv Anplahas qhov kev fij Yiha, Vajtswv tau pom qhov kev ua siab dawb paug thiab kev mloog hais ntawm Anplahas, thiab tau pom tias nws tau tiv Vajtswv qhov kev sim nws siab. Txawm tias Vajtswv tau lees txais nws qhov kev ua lub siab dawb paug thiab kev mloog hais lawm los xij, nws tseem tsis tsim nyog los ua Vajtswv ib tug phooj ywg ntseeg siab tau, los ua ib tug neeg uas paub thiab to taub Vajtswv, thiab ib tug neeg uas muaj kev paub txog Vajtswv tus moj yam; nws nyob deb ntawm kev ua ib lub siab nrog Vajtswv thiab ua raws li Vajtswv siab nyiam. Yog li, nyob hauv Nws lub siab, Vajtswv yeej tseem kho siab zim thiab ntxoov siab. Vajtswv yim kho siab zim thiab ntxhov siab ntau npaum li cas, Nws yim xav ua Nws txoj kev cawm tib neeg, thiab tuaj yeem xaiv thiab muab tau pawg neeg los ua tiav hlo Nws txoj kev cawm tib neeg thiab ua tiav Nws txoj kev xav tau sai npaum li ntawd. Qhov no yog Vajtswv txoj kev ntshaw uas kub siab lug, thiab tseem muaj tsis hloov li txij puag thaum xub pib los txog ntua rau niaj hnub tam sim no. Suav txij puag thaum Nws tau tsim tib neeg thaum xub pib los, Vajtswv muaj kev ntshaw ib pawg neeg muaj yeej, ib pawg neeg uas yuav mus tau nrog Nws thiab tuaj yeem to taub, paub thiab nkag siab Nws tus moj yam. Vajtswv txoj kev xav tau no yeej tsis hloov li. Txawm tias Nws tseem yuav tau tos ntev npaum li cas los xij, txawm tias txoj kev nyob tom hauv ntej yuav nyuaj npaum li cas los xij, thiab txawm tias tej hom phiaj uas Nws ntshaw txawm yuav nyob deb npaum li cas los xij, Vajtswv yeej tsis tau nres los sis tau tso Nws tej kev xav tau rau tib neeg tseg li. Tam sim no uas Kuv twb tau hais qhov no lawm, nej puas nkag siab qee yam ntawm Vajtswv qhov kev xav tau? Tej zaum yam uas nej nkag siab tseem tsis tau tob kom kawg kiag—tiam sis nws yuav maj mam los zuj zus!

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Vajtswv Yuav Tsum Rhuav Lub Nroog Xaudoo Pov Tseg (Cov nqe lus uas tau xaiv tawm los)

Ch.K 18:26  Thiab Yehauvas hais tias, Yog Kuv nrhiav tau hauv Xaudoo muaj tsib caug tus neeg ncaj ncees nyob hauv lub nroog, ces Kuv yuav tseg tag nrho txhua txhia qhov chaw rau lawv.

Ch.K 18:29  Thiab nws hais rau Nws ntxiv dua, thiab hais tias, Tej zaum yuav nrhiav tau plaub caug leej nyob rau ntawd. Thiab Nws hais tias, Kuv yuav tsis ua li.

Ch.K 18:30  Thiab nws hais rau Nws tias, Tej zaum yuav nrhiav tau peb caug leej nyob rau qhov ntawd. Thiab Nws hais tias, Kuv yuav tsis ua li.

Ch.K 18:31  Thiab nws hais tias, Tej zaum yuav nrhiav tau nees nkaum leej nyob rau qhov ntawd. Thiab Nws hais tias, Kuv yuav tsis rhuav tshem nws.

Ch.K 18:32  Thiab nws hais tias, Tej zaum yuav nrhiav tau kaum leej nyob rau qhov ntawd. Thiab Nws hias tias, Kuv yuav tsis rhuav tshem nws.

Vajtswv Tsuas Tsom Kwm Txog Cov Neeg Uas Tuaj Yeem Ua Raws Li Nws Cov Lus thiab Ua Raws Li Nws Cov Lus Txib Xwb

Cov nqe lus saum toj saud muaj ntau cov lus tseem ceeb: cov zauv. Xub thawj tshaj plaws, Yehauvas tau hais tias yog Nws nrhiav pom tias muaj tsib caug tus neeg ncaj ncees nyob hauv lub nroog no, ces Nws yuav tshwj tag nrho tej chaw no tseg, hais tau tias, Nws yuav tsis rhuav lub nroog pov tseg. Yog li nws puas muaj tseeb tiag, tias muaj tsib caug leej neeg ncaj ncees nyob rau hauv Xaudoo? Nws tsis muaj li. Tom qab kiag ntawd, Anplahas tau hais dab tsi rau Vajtswv? Nws tau hais tias, Tej zaum yuav muaj li plaub caug leej nyob tod? Thiab Vajtswv tau hais tias, Kuv yuav tsis rhuav nws pov tseg. Txuas ntxiv, Anplahas tau hais tias, Tej zaum yuav muaj li peb caug leej nyob tod? Thiab Vajtswv tau hais tias, Kuv tsis rhuav nws pov tseg. Thiab tej zaum yuav muaj li nees nkaum leej? Kuv yuav tsis rhuav nws pov tseg. Kaum leej? Kuv yuav tsis rhuav nws pov tseg. Qhov tseeb tiag, nws puas muaj txog kaum leej neeg ncaj ncees nyob rau hauv lub nroog? Nws tsis muaj txog kaum leej li—tiam sis nws muaj ib leeg xwb. Thiab leej twg yog tus neeg no? Nws yog Lauj. Thaum lub sij hawm ntawd, nws tsuas muaj ib tug neeg ncaj ncees nyob hauv Xaudoo nkaus xwb, tiam sis Vajtswv puas coj nruj heev los sis yuav tsum ua kom raws nraim kiag thaum nws hais txog tus zauv no? Nws tsis coj nruj li! Thiab yog li thaum tib neeg pheej nug tas li tias, “Ua li plaub caug leej ne?” “Ua li peb caug leej ne?” mus txog ntua rau qhov nws tau hais tias “Ua li kaum leej ne?” Vajtswv thiaj li hais tias, “Txawm tias yuav muaj txog kaum leej xwb los xij, Kuv yuav tsis rhuav lub nroog no pov tseg; Kuv yuav tshwj nws tseg, thiab zam txim rau lwm cov neeg uas dhau ntawm kaum leej neeg no lawm.” Yog nws tsuas muaj kaum leej xwb, ces qhov ntawd yuav yog ib qho txaus hlub lawm, tiam sis pom tias, qhov tseeb tiag, twb tsis muaj txog kaum leej neeg ncaj ncees nyob hauv Xaudoo hlo li. Ces, nej yuav pom tias nyob hauv Vajtswv ob lub qhov muag, kev txhaum thiab kev phem ntawm cov neeg nyob hauv lub nroog yog cov neeg uas Vajtswv tsis muaj lwm txoj kev taug lawm tiam sis muab lawv rhuav pov tseg. Vajtswv txhais tau li cas thaum Nws tau hais tias Nws yuav tsis rhuav lub nroog pov tseg yog muaj tsib caug tus neeg ncaj ncees? Tus zauv no tsis tseem ceeb rau Vajtswv. Yam tseem ceeb ces seb lub nroog no puas muaj los sis tsis muaj cov neeg ncaj ncees uas Nws xav tau xwb. Yog lub nroog muaj tib tug neeg ncaj ncees xwb, Vajtswv yuav tsis pub lawv raug puas ntsoog vim Nws txoj kev rhuav lub nroog no pov tseg. Qhov no txhais tau tias, txawm Vajtswv yuav rhuav lub nroog pov tseg los sis tsis rhuav los xij, thiab txawm yuav muaj pes tsawg tus neeg ncaj ncees nyob rau hauv lub nroog no los xij, rau Vajtswv ces lub nroog uas muaj kev txhaum no raug foom phem thiab phem heev li, thiab yuav tsum raug rhuav pov tseg, yuav tsum ploj ntawm Vajtswv ob lub qhov muag mus, hos cov neeg ncaj ncees yuav tsum nyob mus li qub. Txawm tias yuav yog tiam twg los xij, txawm tias yuav yog theem kev tsim kho tib neeg ntiaj teb nyob rau theem twg los xij, Vajtswv tus cwj pwm yeej tseem tsis hloov li: Nws ntxub kev phem, thiab tsom kwm cov neeg uas ncaj ncees nyob hauv Nws ob lub qhov muag. Vajtswv tus cwj pwm meej meej no kuj yog kev qhia tshwm qhov tseeb ntawm Vajtswv lub tseem ntsiab. Vim hais tias tsuas muaj tib tug neeg ncaj ncees nyob hauv lub nroog xwb, Vajtswv thiaj li tsis cia nyob mus ntxiv lawm. Thaum kawg ces lub nroog Xaudoo thiaj zam tsis dhau qhov yuav raug rhuav pov tseg. Nej pom dab tsi rau hauv qhov no? Nyob rau tiam ntawd, Vajtswv yuav tsis rhuav ib lub nroog pov tseg yog nws muaj tsib caug tus neeg ncaj ncees nyob rau hauv lub nroog, los sis yog nws muaj kaum leej neeg ncaj ncees, uas txhais tau tias Vajtswv txiav txim siab zam txim rau thiab thev taus rau tib neeg ntiaj teb, los sis tsuas leg txoj dej num ntawm txoj kev coj qhia xwb, vim tsuas muaj ob peb leeg thiaj tuaj yeem hwm thiab pe hawm Nws xwb. Vajtswv tso nyiaj txiag ntau rau cov tib neeg dej num uas ncaj ncees, Nws tso nyiaj txiag ntau rau hauv cov neeg uas tuaj yeem pe hawm Nws, thiab Nws tso nyiaj txiag ntau rau hauv cov neeg uas tuaj yeem ua tau dej num zoo rau ntawm Nws xub ntiag.

Txij puag thaum ntxov ub los txog rau niaj hnub tam sim no, nej puas tau nyeem dua hauv phau Vajluskub txog Vajtswv txoj kev sib tham txog qhov tseeb, los sis hais txog Vajtswv txoj hau kev tseeb, rau ib tug neeg twg li? Tsis tau, yeej tsis tau li. Vajtswv cov lus hais rau tib neeg uas peb tau nyeem ntawd tsuas qhia rau tib neeg txog yam uas yuav ua xwb. Ib txhia tau mus thiab tau ua nws, ib txhia tsis tau ua; ib txhia ntseeg lawm, thiab ib txhia tsis ntseeg li. Tsuas yog li ntawd xwb. Yog li ntawd, cov ncaj ncees ntawm tiam ntawd—cov neeg uas ncaj ncees nyob hauv Vajtswv ob lub qhov muag—tsuas yog cov uas tuaj yeem hnov Vajtswv cov lus thiab ua raws Vajtswv cov lus txib xwb. Lawv yog cov tub qhe uas tau tshaj tawm Vajtswv cov lus rau ntawm tib neeg. Cov neeg zoo li no puas tuaj yeem hu tau tias yog cov paub Vajtswv? Lawv puas tuaj yeem raug hu tau tias yog cov neeg raug ua zoo tiav log los ntawm Vajtswv? Tsis tuaj yeem, tsis tuaj yeem raug hu tau li. Yog li, txawm tias lawv yuav muaj ntau los tsawg li cas los xij, hauv Vajtswv ob lub qhov muag ces seb cov neeg no puas yog cov neeg ncaj ncees uas tsim nyog raug hu ua Vajtswv cov neeg ntseeg siab tau xwb? Lawv puas tuaj yeem raug hu ua Vajtswv cov tim khawv? Hu tsis tau kiag li! Lawv yeej tsis tsim nyog raug hu ua Vajtswv cov neeg ntseeg siab tau thiab cov tim khawv li. Yog li, Vajtswv ho hu cov neeg no li cas? Hauv phau Vajluskub Qub, nws muaj ntau qhov piv txwv ntawm qhov Vajtswv hu lawv ua “Kuv cov tub qhe.” Qhov ntawd hais tau tias, rau thaum lub sij hawm ntawd, hauv Vajtswv ob lub qhov muag ces cov neeg ncaj ncees no yog Vajtswv cov tub qhe, lawv yog cov neeg uas tau tiam Nws nyob rau hauv lub ntiaj teb lawm. Thiab Vajtswv ho xav li cas rau ntawm lub npe no? Vim li cas Nws thiaj hu lawv li no? Vajtswv puas muaj tej qauv nyob hauv Nws lub siab rau cov npe uas Nws tis rau tib neeg? Nws muaj hos. Vajtswv muaj tej qauv, xws li Nws hu tias cov neeg ncaj ncees, cov neeg zoo tiav log, cov neeg siab ncaj, los sis cov tub qhe. Thaum Nws hu leej twg ua Nws tus tub qhe lawm, Nws ntseeg tau ruaj khov tias tus neeg no tuaj yeem txais tau Nws cov neeg xa xov, tuaj yeem ua tau raws Nws cov lus txib, thiab tuaj yeem ua tau yam uas raug txib los ntawm cov neeg xa xov. Yam uas tus neeg no ua yog dab tsi? Lawv ua yam uas Vajtswv txib kom tib neeg ua thiab ua rau hauv lub ntiaj teb. Thaum lub sij hawm ntawd, qhov uas Vajtswv hais kom tib neeg ua thiab ua raws rau hauv lub ntiaj teb ntawd puas raug hu ua Vajtswv txoj hau kev tseeb? Tsis raug, nws tsis tuaj yeem raug hu tau li ntawd. Vim thaum lub sij hawm ntawd, Vajtswv tsuas tau hais kom tib neeg ua tej yam yooj yooj yim xwb; Nws tau hais tawm ob peb lo lus txib yooj yooj yim xwb, tsuas qhia kom tib neeg ua li no los sis ua li ntawd xwb, thiab tsis muaj dab tsi ntau li. Vajtswv yeej ua txoj dej num mus raws li Nws txoj kev npaj ua. Vaim hais tias, thaum lub sij hawm ntawd, tseem tsis tau muaj ntau tus yam ntxwv tshwm sim los, lub sij hawm tseem tsis tau yog, thiab nws yog qhov nyuaj rau tib neeg ntiaj teb los ris Vajtswv txoj hau kev tseeb, yog li ntawd Vajtswv txoj hau kev tseeb thiaj li tseem tsis tau raug muab tawm ntawm Vajtswv lub siab los. Vajtswv tau pom cov neeg ncaj ncees uas Nws tau hais txog lawm, cov uas peb pom rau ntawm no—txawm tias yuav yog muaj peb caug leej los is nees nkaum leej los xij—uas yog Nws cov tub qhe. Thaum Vajtswv cov neeg xa xov tau los rau ntawm cov tub qhe no, lawv tuaj yeem txais tos cov neeg xa xov, thiab ua raws li lawv cov lus txib, thiab ua raws nraim li lawv cov lus. Qhov no yog kiag li yam uas yuav tsum tau ua ntag, thiab ua kom tau, los ntawm cov uas yog cov tub qhe hauv Vajtswv ob lub qhov muag. Vajtswv yog tus tij lim rau hauv cov npe uas Nws tis rau tib neeg. Nws tsis tau hu lawv ua Nws cov tub qhe vim hais tias lawv yog li nej yog tam sim no xwb—vim hais tias lawv yeej tau hnov kev qhuab qhia ntau heev, paub yam uas Vajtswv yuav ua yog dab tsi, tau to taub ntau heev txog Vajtswv txoj kev xav, thiab tau nkag siab Nws txoj kev npaj cawm tib neeg lawm—tiam sis vim lawv yog neeg ncaj ncees raws hauv lawv txoj kev ua neeg thiab lawv tuaj yeem ua raws li Vajtswv cov lus; thaum Vajtswv txib lawv, lawv tuaj yeem muab yam uas lawv tab tom ua ntawd tso tseg thiab ua yam uas Vajtswv tau txib. Yog li rau Vajtswv mas, lwm theem ntsiab lus hauv lub npe ntawm tus tub qhe ces yog tias lawv tau koom tes nrog Nws txoj dej num rau hauv lub ntiaj teb, thiab txawm tias lawv tsis yog Vajtswv cov neeg xa xov los xij, lawv yog cov thawj tswj thiab cov nqis tes ua ntawm Vajtswv cov lus rau hauv lub ntiaj teb. Yog li ces nej yuav pom tias cov tub qhe no los sis cov neeg ncaj ncees no tau ua txoj dej num hnyav nyob hauv Vajtswv lub siab. Txoj dej num uas Vajtswv tau nqis tes ua rau hauv lub ntiaj teb yuav ua tsis tau yog tsis muaj tib neeg koom tes nrog Nws, thiab lub luag hauj lwm leg los ntawm Vajtswv cov tub qhe tsis tuaj yeem hloov pauv tau los ntawm Vajtswv cov neeg xa xov. Txhua txoj dej num uas Vajtswv tau txib rau cov tub qhe no yog yam tseem ceeb tshaj rau Nws, thiab yog li Nws thiaj yuav tsis cia kom lawv poob mus tau. Yog tsis muaj cov tub qhe no txoj kev koom tes nrog Vajtswv, Nws txoj dej num rau ntawm tib neeg ntiaj teb yuav nres twj ywm cia, qhov zoo li no yuav ua rau Vajtswv txoj kev npaj cawm tib neeg thiab Vajtswv tej kev cia siab yuav tsis muaj qab hau dab tsi tag nrho li.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Vajtswv Yuav Tsum Rhuav Lub Nroog Xaudoo Pov Tseg (Cov nqe lus uas tau xaiv tawm los)

Ch.K 18:26  Thiab Yehauvas hais tias, Yog Kuv nrhiav tau hauv Xaudoo muaj tsib caug tus neeg ncaj ncees nyob hauv lub nroog, ces Kuv yuav tseg tag nrho txhua txhia qhov chaw rau lawv.

Ch.K 18:29  Thiab nws hais rau Nws ntxiv dua, thiab hais tias, Tej zaum yuav nrhiav tau plaub caug leej nyob rau ntawd. Thiab Nws hais tias, Kuv yuav tsis ua li.

Ch.K 18:30  Thiab nws hais rau Nws tias, Tej zaum yuav nrhiav tau peb caug leej nyob rau qhov ntawd. Thiab Nws hais tias, Kuv yuav tsis ua li.

Ch.K 18:31  Thiab nws hais tias, Tej zaum yuav nrhiav tau nees nkaum leej nyob rau qhov ntawd. Thiab Nws hais tias, Kuv yuav tsis rhuav tshem nws.

Ch.K 18:32  Thiab nws hais tias, Tej zaum yuav nrhiav tau kaum leej nyob rau qhov ntawd. Thiab Nws hias tias, Kuv yuav tsis rhuav tshem nws.

Vajtswv Muaj Kev Hlub Tshua Ntau Tshaj Plaws Rau Cov Neeg Uas Nws Txhawj Txog, thiab Muaj Kev Chim Siab Tob Heev Rau Cov Neeg Uas Nws Ntxub thiab Tsis Kam Txais Yuav

Hais txog phau Vajluskub, puas muaj Vajtswv kaum tus tub qhe nyob rau hauv Xaudoo? Tsis muaj, tsis muaj hlo li! Lub nroog no puas tsim nyog Vajtswv tseg nyob lawm? Tsuas muaj tib tug neeg nyob hauv lub nroog no—Lauj—thiaj tau txais Vajtswv cov neeg xa xov nkaus xwb. Txhais tau tias tsuas muaj Vajtswv tib tug tub qhe nkaus xwb uas nyob rau hauv lub nrooj no, thiab yog li ntawd Vajtswv thiaj tsis muaj lwm txoj hau kev lawm tiam sis yuav tau cawm Lauj thiab rhuav lub nroog Xaudoo pov tseg. Tej yam sib hloov pauv lus mus los ntawm Anplahas thiab Vajtswv uas twb tau hais los saum toj saud lawm tej zaum zoo li yooj yooj yim xwb, tiam sis lawv ua qhia tau pom txog qee yam tob heev: Nws muaj cov hauv paus ntsiab lus rau Vajtswv tej kev ua, thiab ua ntej yuav txiav txim siab Nws yuav siv ib lub sij hawm ntev los soj qab xyuas thiab ua tib zoo tshuaj xyua; Nws yuav tsis lam tau lam txiav txim siab los sis pom zoo sai sai ua ntej yuav txog lub sij hawm yog. Tej lus sib hloov pauv mus los ntawm Anplahas thiab Vajtswv qhia rau peb pom tias Vajtswv qhov kev txiav txim siab rhuav Xaudoo pov tseg yeej tsis muaj ib qho luaj dev luaj mub tias tsis raug li, vim Vajtswv twb paub lawm tias hauv lub nroog no tsis muaj txog plaub caug tus neeg ncaj ncees, los sis peb caug tus neeg ncaj ncees, los sis nees nkaum tus neeg ncaj ncees hlo li. Haj tseem twb tsis muaj txog kaum leej thiab. Tsuas muaj tib tug neeg ncaj ncees nyob hauv lub nroog no uas yog Lauj xwb. Txhua yam uas tau tshwm sim rauv hauv Xaudoo thiab nws tej xwm txheej yeej raug soj qab xyuas los ntawm Vajtswv lawm, thiab yog yam uas Vajtswv paub zoo ib yam nkaus li paub Nws tus kheej sab qaum tes ntag. Yog li ntawd, Nws qhov kev txiav txim siab thiaj li tsis yuam kev hlo li. Qhov txawv ces, yog muab piv rau Vajtswv lub hwj chim uas loj kawg nkaus, ces tib neeg ruam qauj heev, ruam heev thiab tsis paub qab hau dab tsi hlo li, xam pom tsis deb li. Qhov no yog yam uas peb pom rau hauv qhov sib hloov pauv mus los ntawm Anplahas thiab Vajtswv. Vajtswv yeej tau muab Nws tus moj yam los txij puag thaum pib los txog niaj hnub tam sim no lawm. Yog li, nyob rau ntawm no mas, nws kuj yog Vajtswv tus moj yam uas peb yuav tsum tau pom thiab. Qhov ntau los tsawg ntawd yog yam yooj yooj yim xwb—qhov ntawd qhia tsis tau dab tsi li—tiam sis nyob rau ntawm no mas nws muaj ib qho kev nthuav tawm txog Vajtswv tus moj yam uas tseem ceeb heev. Vajtswv yuav tsis rhuav tshem lub nroog vim ntawm qhov muaj tsib caug tus neeg ncaj ncees. Qhov no puas yog Vajtswv txoj kev hlub tshua? Puas yog vim ntawm Nws txoj kev hlub thiab kev thev taus? Nej puas tau pom sab no ntawm Vajtswv tus moj yam? Txawm tias nws tsuas muaj kaum leej neeg ncaj ncees xwb los xij, Vajtswv yuav tsis rhuav lub nroog pov tseg, vim ntawm kawm leej neeg ncaj ncees no. Vajtswv txoj kev thev taus thiab kev hlub puas yog qhov no los sis tsis yog qhov no? Vim ntawm Vajtswv txoj kev hlub tshua, kev thev taus, thiab kev txhawj txog cov neeg ncaj ncees no, Nws thiaj li tsis rhuav lub nroog no pov tseg. Qhov no yog Vajtswv txoj kev thev taus. Thiab thaum kawg, yam ua tau los uas peb pom yog dab tsi? Thaum Anplahas tau hais tias, “Tej zaum yuav nrhiav tau kaum leej nyob rau qhov ntawd,” Vajtswv tau hais tias, “Kuv yuav tsis rhuav tshem nws.” Tom qab ntawd, Anplahas thiaj tau hais tias tsis muaj ntxiv lawm—vim nyob hauv Xaudoo twb tsis muaj cov neeg ncaj ncees txog kaum leej raws nws tau hais, thiab nws thiaj li tsis hais ntxiv lawm, thiab thaum lub sij hawm ntawd nws thiaj li to taub tias vim li cas Vajtswv thiaj li tau txiav txim siab rhuav Xaudoo pov tseg. Hauv qhov no, peb pom Vajtswv tus moj yam yog dab tsi? Hom kev txiav txim uas Vajtswv tau ua yog dab tsi? Vajtswv tau txiav txim siab tias, yog lub nroog no tsis muaj cov neeg ncaj ncees txog kaum leej, ces Nws yuav tsis tso cai cia nws muaj nyob lawm, thiab yuav rhuav nws pov tseg xwb xwb li. Qhov no tseem tsis yog Vajtswv txoj kev chim siab thiab los? Qhov kev chim siab no puas sawv cev rau Vajtswv tus moj yam? Tus moj yam no puas yog kev qhia tshwm ntawm Vajtswv lub ntsiab tseeb uas dawb huv? Tus moj yam no puas yog kev qhia tshwm ntawm Vajtswv lub ntsiab tseeb uas ncaj ncees, uas tib neeg yuav tsum tsis txhob ua txhaum rau? Thaum tau paub meej tias nws tsis muaj cov neeg ncaj ncees txog kaum leej nyob rau hauv Xaudoo lawm, Vajtswv yeej yuav rhuav lub nroog pov tseg xwb xwb li, thiab yuav tsum rau txim rau cov neeg nyob hauv lub nroog ntawd kom hnyav heev, vim lawv tau tawm tsam Vajtswv, thiab vim hais tias lawv yog neeg qias vuab tsuab thiab lwj liam.

Vim li cas peb thiaj li tau tshuaj xyuas cov nqe lus no rau hauv txoj kev no? Nws vim hais tias ob peb sob lus yooj yooj yim no muab kev nthuav tawm tag nrho Vajtswv tus moj yam ntawm txoj kev hlub tshua ntau tshaj plaws thiab txoj kev chim siab tob tshaj plaws. Thaum tib lub sij hawm uas saib cov neeg ncaj ncees muaj nqis, thiab muaj kev hlub tshua rau, kev thev taus, thiab kev txhawj txog lawv, nyob hauv Vajtswv lub siab mas muaj ib qho kev tsis nyiam txhua tus neeg nyob hauv Xaudoo uas yog cov lwj liam kiag li. Qhov no puas yog, los sis tsis yog, txoj kev hlub tshua tshaj plaws thiab txoj kev chim siab tshaj plaws? Vajtswv siv dab tsi los rhuav lub nroog pov tseg? Siv hluav taws hlawv. Thiab vim li cas Nws thiaj li siv hluav taws rhuav pov tseg? Thaum koj pom qee yam tab tom kub nyhiab, los sis thaum koj tab tom hlawv qee yam, koj tej kev xav txog nws yog dab tsi? Vim li cas koj thiaj li xav muab nws hlawv? Koj puas xav tias koj tsis xav tau nws ntxiv lawm, tias koj tsis xav saib nws ntxiv lawm? Koj puas xav muab nws tso pov tseg? Qhov Vajtswv siv hluav taws hlawv txhais tau tias yog kev tso tseg, thiab ntxub, thiab tias Nws tsis xav pom lub nroog Xaudoo mus ntxiv lawm. Qhov no yog txoj kev xav uas Vajtswv tau rho hluav taws hlawv lub nroog Xaudoo. Kev siv hluav taws hlawv pom tau tias Vajtswv npau taws heev npaum li cas. Vajtswv txoj kev hlub tshua thiab kev thev taus yeej muaj tiag tiag, tiam sis Vajtswv txoj kev dawb huv thiab txoj kev ncaj ncees thaum Nws tso Nws txoj kev chim siab tawm los kuj nthuav tawm qhia rau tib neeg txog Vajtswv sab uas tsis zam kom muaj kev txhaum nyob li. Thaum tib neeg muaj peev xwm ua tau puv npo raws li Vajtswv cov lus txib thiab tej kev ua kom haum raws li Vajtswv tej kev cheem tsum lawm, Vajtswv yog tus muab Nws txoj kev hlub tshua rau tib neeg ntau tshaj plaws; thaum tib neeg muaj txoj kev lwj liam, kev ntxub thiab kev ua yeeb ncuab rau Nws puv npo lawm, mas Vajtswv npau taws tiag tiag li. Nws npau taws tiag tiag mus txog rau theem twg? Nws txoj kev chim siab yuav muaj mus kom txog thaum Vajtswv tsis pom muaj tib neeg txoj kev tawm tsam thiab tsis ua phem li lawm, kom mus txog thaum lawv tsis nyob tim ntsej tim muag rau ntawm Nws xub ntiag lawm. Tsuas yog li ntawd xwb Vajtswv txoj kev npau taws thiaj li yuav ploj mus tau. Muab ua lwm lo lus hais, txawm tias yuav yog leej twg los xij, yog lawv lub siab tau rais mus nyob deb ntawm Vajtswv lawm thiab tau tig ntawm Vajtswv mus deb lawm, ces yeej yuav tsis tig tau rov qab los li lawm, ces txawm tias, rau txhua qho kev tshwm sim los sis lawv tej kev ntshaw uas xav tau, lawv xav pe hawm thiab caum raws thiab mloog Vajtswv lus rau hauv lawv lub cev los sis rau hauv lawv txoj kev xav li cas los xij, Vajtswv txoj kev chim siab yuav raug muab tso los yam tsis paub tag li. Nws yuav zoo li ntawd thaum Vajtswv tso Nws qhov kev npau taws tshaj plaws los, thaum muab sij hawm rau tib neeg ntau txaus lawm, thaum nws tau tso los lawm ces yuav tsis muaj hnub thim rov qab tau li lawm, thiab Nws yeej yuav tsis yog tus hlub tshua thiab tus thev taus rau ntawm tib neeg ntiaj teb li lawm. Qhov no yog ib sab ntawm Vajtswv tus moj yam uas thev tsis taus kev txhaum. Nyob rau ntawm no, nws zoo li qhov ib txwm muaj rau cov tib neeg uas Vajtswv yuav tau rhuav ib lub nroog pov tseg, vim, nyob hauv Vajtswv ob lub qhov muag, ib lub nroog uas muaj kev txhaum puv npo tsis tuaj yeem pub muaj nyob thiab tsis pub nyob mus ntxiv lawm, thiab nws yog lub laj thawj uas Vajtswv yuav tsum rhuav nws pov tseg. Tiam sis yam uas tau tshwm sim ua ntej thiab tom qab Nws txoj kev rhuav tshem ntawm lub nroog Xaudoo, peb pom tag nrho Vajtswv tus moj yam. Nws yog tus thev taus thiab hlub tshua rau yam uas siab zoo thiab zoo nkauj thiab zoo; rau yam uas phem, txhaum, thiab lim hiam, mas Nws npau taws tiag tiag rau tej yam zoo li ntawd, xws li uas Nws txoj kev npau taws yeej tsis paub ploj ntawm Nws mus li. Tej no yog ob yam qauv thiab cov xeeb ceem tseem ceeb ntawm Vajtswv tus moj yam, thiab, tshaj qhov no, Vajtswv tau qhia tshwm txog ob yam no suav txij thaum pib mus txog ntua rau thaum kawg: txoj kev hlub tshua tshaj plaws thiab txoj kev npau taws tshaj plaws. Feem coob ntawm nej cov ko yeej tau pom tau ntsib qee yam ntawm Vajtswv txoj kev hlub tshua lawm, tiam sis tsuas muaj ob peb leeg ntawm nej cov ko xwb thiaj li qhuas Vajtswv txoj kev npau taws xwb. Vajtswv txoj kev hlub tshua thiab txoj kev siab dawb siab zoo tuaj yeem ntsia pom tau nyob rau hauv txhua tus; qhov ntawd yog, Vajtswv muaj kev hlub tshua tshaj plaws rau txhua txhua tus tib neeg. Tiam sis muaj tsawg heev—los sis, yeej tsis raug hais tau tias, tsis muaj hlo li—uas Vajtswv tau npau taws tshaj plaws rau txhua tus tib neeg los sis ib feem tib neeg ntawm nej cov ko li. Cia li so! Sai sai no los sis tsis ntev no, txhua tus tib neeg yuav pom thiab paub Vajtswv txoj kev npau taws, tiam sis tam sim no tseem tsis tau txog lub sij hawm. Vim li cas thiaj zoo li no? Nws yeeb vim yog hais tias thaum Vajtswv npau taws xwm yeem rau ib tug neeg twg lawm, qhov ntawd yog, thaum Nws tso Nws txoj kev npau taws tiag tiag los rau lawv, qhov no txhais tau tias Nws yeej ntxub thiab tsis kam lees txais tus neeg no los lawm ntev lawm, tias Nws ntxub qhov muaj lawv nyob, thiab tias Nws tsis tuaj yeem thev taus qhov muaj lawv nyob; kiag thaum Nws qhov kev npau taws tshwm sim los rau lawv, lawv yuav ploj mus. Niaj hnub tam sim no, Vajtswv txoj dej num tseem tsis tau mus txog theem ntawd. Yeej tsis muaj leej twg ntawm nej cov ko yuav muaj peev xwm nyiaj taus thaum Vajtswv npau taws tiag tiag lawm. Ces, nej yuav pom tias thaum lub sij hawm no Vajtswv tsuas muaj kev hlub tshua tshaj plaws rau tag nrho nej txhua tus, thiab nej tseem tsis pom Nws qhov kev npau taws tiag tiag. Yog muaj cov neeg uas tseem tsis tau muaj kev ntseeg, nej tuaj yeem thov kom Vajtswv txoj kev npau taws tshwm sim los rau nej, kom nej thiaj li paub tias seb Vajtswv txoj kev npau taws thiab Nws tus moj yam puas cia kom tib neeg muaj kev txhaum los tsis cia li. Nej siab puas tawv?

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Tsuas Yog Cov Tib Neeg ntawm Tiam Kawg Xwb Thiaj Li Pom Vajtswv Txoj Kev Npau Taws nyob rau hauv Nws Cov Lus, thiab Thiaj Li Tsis Ntsib Vajtswv Txoj Kev Npau Taws Tiag Tiag

Suav txij puag thaum lub sij hawm tsim los txog ntua rau niaj hnub tam sim no, tsis muaj pawg neeg twg muaj kev txaus siab rau Vajtswv txoj txoj hmoov hlub los sis kev hlub tshua thiab txoj kev ua siab dawb siab zoo ntau npaum li pawg neeg kawg no. Txawm tias, nyob rau hauv theem kawg, Vajtswv tau ua txoj dej num ntawm kev txiav txim thiab kev rau txim, thiab tau ua Nws txoj dej num nrog rau qhov muaj meej mom tshaj thiab qhov kev npau taws los xij, lub sij hawm feem ntau ces Vajtswv tsuas siv cov lus los ua kom tiav hlo Nws txoj dej num xwb; Nws siv cov lus los qhuab qhia thiab ywg dej, los npaj thiab pub mov rau sawv daws. Thaum lub sij hawm ntawd, Vajtswv txoj kev npau taws yeej raug zais cia tas li, thiab dhau ntawm kev ntsib Vajtswv tus moj yam uas npau taws vog hauv Nws cov lus lawm, muaj ob peb leeg tau ntsib tau pom Nws qhov kev npau taws rau hauv tus neeg kiag. Qhov no hais tau tias, lub sij hawm thaum Vajtswv txoj dej num ntawm kev txiav txim thiab kev rau txim, txawm tias txoj kev npau taws tau qhia tshwm rau hauv Vajtswv cov lus cia rau tib neeg los ntsib los pom Vajtswv qhov muaj hwj chim tshaj thiab Nws txoj kev thev tsis taus ntawm qhov kev ua txhaum rau los xij, qhov kev npau taws no yeej tsis mus kom dhau Nws cov lus li. Muab ua lwm lo lus hais, Vajtswv siv cov lus los cem tib neeg, qhia tib neeg tshwm, txiav txim rau tib neeg, qhuab ntuas tib neeg, thiab rau txim rau tib neeg—tiam sis Vajtswv tseem tsis tau npau taws tiag tiag rau tib neeg, thiab yeej tsis lam tso Nws txoj kev npau taws los rau tib neeg kiag li tshwj tsis yog los nrog Nws cov lus xwb. Yog li ntawd, qhov tib neeg tau ntsib tau pom Vajtswv txoj kev hlub tshua thiab kev ua siab dawb siab zoo rau hauv tiam no yog kev qhia tshwm txog Vajtswv tus moj yam tseeb, hos qhov tib neeg tau ntsib tau pom Vajtswv qhov kev npau taws yog pom raws hauv lub suab lus thiab hnov tau ntawm Nws cov lus hais tawm xwb. Tib neeg ntau leej siv qhov cuam tshuam no yam tsis raug los ua qhov kev ntsib tiag kev pom thiab kev paub tseeb tiag ntawm Vajtswv qhov kev npau taws. Yeeb vim li no, tib neeg feem ntau thiaj li ntseeg tias lawv tau pom Vajtswv txoj kev hlub tshua thiab kev ua siab dawb siab zoo rau hauv Nws cov lus, tias lawv kuj tau pom Vajtswv qhov kev thev tsis taus ntawm tib neeg qhov kev ua txhaum rau thiab, thiab lawv feem ntau tau los qhuas Vajtswv txoj kev hlub tshua thiab kev thev taus rau tib neeg. Tab sis txawm tib neeg tus cwj pwm yuav phem npaum li cas los xij, los sis nws tus moj yam yuav lwj liam npaum li cas los xij, Vajtswv yeej thev taus tas li. Hauv qhov kev thev taus, Nws lub hom phiaj yog tos rau cov lus uas Nws tau hais lawm, tej kev mob siab uas Nws tau ua lawm thiab tus nqi uas Nws tau them los ua kom tiav kom muaj txiaj ntsim rau hauv cov neeg uas Nws xav muab kom tau los. Kev tos qhov ua kom tau los zoo li no mas siv sij hawm, thiab cheem tsum kev tsim ib puag ncig kom sib txawv rau tib neeg, ib yam nkaus thiab tias tib neeg yuav tsis dhau los ua neeg laus tau kiag thaum lawv yug tawm los; nws siv sij hawm li kaum yim xyoo los sis kaum cuaj xyoo, thiab ib txhia tib neeg yuav siv sij hawm li nees nkaum xyoo los sis peb caug xyoo ua ntej lawv yuav loj txaus los ua ib tug neeg laus tiag. Vajtswv tos ntsoov qhov tiav hlo ntawm tus txheej txheem no, Nws tos ntsoov txog lub sij hawm zoo li no, thiab Nws tos ntsoov qhov tshwm sim no los txog. Thoob plaws lub sij hawm uas Nws tos, Vajtswv yog tus muaj kev hlub tshua tshaj plaws. Txawm li cas los xij, lub sij hawm ntawm Vajtswv txoj dej num, muaj ib co tib neeg tsawg leej heev li thiaj li raug ntaus tog, thiab ib txhia raug rau txim vim ntawm lawv txoj kev tawm tsam rau Vajtswv hnyav heev. Tej yam ua piv txwv zoo li no haj yam yog qhov pov thawj zoo dua ntawm Vajtswv tus moj yam uas tsis cia kom muaj tib neeg txoj kev ua txhaum hlo li, thiab lees txhij txhua qhov muaj tiag ntawm Vajtswv txoj kev thev taus thiab kev nyiaj taus rau cov xaiv tseg. Qhov tseeb tiag, hauv tej yam piv txwv no, qhov qhia tshwm qee yam ntawm Vajtswv tus moj yam rau hauv cov neeg no yuav tsis cuam tshuam txog Vajtswv txoj kev npaj cawm tib neeg tag nrho. Qhov tseeb, nyob rau theem kawg ntawm Vajtswv txoj dej num, Vajtswv tau uv thoob plaws cov sij hawm uas Nws tau tos lawm, thiab Nws tau muab Nws txoj kev uv taus thiab Nws lub neej txoj sia pauv rau txoj kev cawm dim ntawm cov neeg uas caum raws Nws. Nej puas pom qhov no? Vajtswv yuav tsis ua kom Nws txoj kev npaj yuam kev hlo li yam tsis muaj laj thawj. Nws tuaj yeem tso Nws qhov kev npau taws los, thiab Nws kuj tuaj yeem yog tus muab kev hlub tshua; qhov no yog txoj kev qhia tshwm ntawm ob feem tseem ceeb ntawm Vajtswv tus moj yam. Puas yog no, los sis nws tsis yog, pom meej heev lawm? Muab ua lwm lo lus hais, thaum hais txog Vajtswv, yog thiab tsis yog, ncaj ncees thiab tsis ncaj ncees, zoo thiab phem—tag nrho qhov no yeej qhia tshwm meej meej rau tib neeg lawm. Yam uas Nws yuav ua, yam uas Nws nyiam, yam uas Nws ntxub—tag nrho tej no yeej qhia tshwm ncaj qha nyob rau hauv Nws tus moj yam lawm. Tej yam zoo li no tuaj yeem pom tseeb thiab pom meej nyob rau hauv Nws txoj dej num lawm, thiab lawv tsis yog yam uas pom tsis meej los sis tsis yog yam uas ib txwm muaj; dua ntawd lawm, lawv cia rau txhua tus tib neeg los pom Vajtswv tus moj yam thiab yam uas Nws muaj thiab yam uas yog Nws rau hauv ib tug xeeb ceem tshwj xeeb uas ruaj khov, muaj tseeb thiab yog tiag. Qhov no yog tus tseem Vajtswv Tus Kheej kiag ntag.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Vajtswv Tus Moj Yam Yeej Tsis Zais Rau Ntawm Tib Neeg Li—Tib Neeg Lub Siab Tau Yuam Kev Ntawm Vajtswv Mus Lawm

Suav txij thaum lub sij hawm ntawm txoj kev tsim los, Vajtswv tus moj yam tau rhais ruam mus nrog Nws txoj dej num. Nws yeej tsis tau raug zais ntawm tib neeg li, tab sis tau nthuav qhia tawm rau sawv daws paub thiab ua qhib lug rau tib neeg pom. Tiam sis, thaum lub sij hawm dhau mus, tib neeg lub siab haj yam txav deb zuj zus ntawm Vajtswv mus lawm, thiab thaum tib neeg txoj kev lwj liam muaj tob dua qub lawm, tib neeg thiab Vajtswv thiaj li sib nrug deb zuj zus lawm. Qeeb heev tab sis muaj tseeb tiag, tib neeg tau ploj mus ntawm Vajtswv ob lub qhov muag mus lawm. Tib neeg thiaj li rhais los tsis tuaj yeem “pom” tau Vajtswv lawm, uas ua rau tib neeg tsis tau txais “xov xwm” txog Vajtswv lawm; yog li ntawd, tib neeg thiaj li tsis paub seb Vajtswv puas muaj nyob lawm tiag, thiab haj tseem mus deb li deb tau uas txog qhov tsis kam lees txais qhov muaj Vajtswv nyob lawm thiab. Yeeb vim li ntawd, tib neeg txoj kev tsis nkag siab txog Vajtswv tus moj yam, thiab yam uas Nws muaj thiab yam uas yog Nws, tsis yog vim Vajtswv raug zais ntawm tib neeg lawm, tiam sis vim hais tias tib neeg lub siab tig tawm ntawm Vajtswv mus deb lawm xwb. Txawm tib neeg ntseeg Vajtswv los xij, tib neeg lub siab tsis muaj Vajtswv, thiab lawv tsis quav ntsej txog qhov yuav hlub Vajtswv li cas, los sis lawv tsis xav hlub Vajtswv, vim lawv lub siab yeej tsis txav los ze rau ntawm Vajtswv li thiab lawv yeej zam Vajtswv tas li xwb. Vim yog qhov ua tau los zoo li no, tib neeg lub siab thiaj li nrug deb ntawm Vajtswv mus lawm. Yog li, lawv lub siab nyob qhov twg lawm? Qhov tseeb, tib neeg lub siab yeej tsis mus qhov twg li: Tsis hais tias muab lub siab rau Vajtswv los sis qhia lub siab tshwm rau Vajtswv pom hos, lawv tsuas khaws lub siab rau lawv tus kheej xwb. Qhov no txawv qhov tseeb uas ib txhia tib neeg keev thov Vajtswv thiab hais tias, “Au Vajtswv, saib rau hauv kuv lub siab—Koj paub txhua yam uas kuv xav,” thiab ib txhia haj tseem tsa tes twv kom Vajtswv saib rau lawv thiab, tias tej zaum lawv yuav raug rau txim yog lawv ua txhaum lawv qhov kev tsa tes. Txawm tias tib neeg cia Vajtswv saib rau hauv lawv lub siab los xij, qhov no tsis txhais tau tias tib neeg yeej muaj peev xwm ua raws li tej kev coj kev qhia thiab tej kev npaj ntawm Vajtswv, los sis tias lawv tau tso lawv txoj hmoo thiab tej kev cia siab rau yav tom ntej thiab tag nrho lawv txhua yam nyob hauv qab kev tswj ntawm Vajtswv. Yog li ntawd, txawm koj yuav tsa tes twv li cas rau Vajtswv los sis yam koj tshaj tawm rau Nws yog dab tsi los xij, hauv Vajtswv ob lub qhov muag koj lub siab yeej tseem kaw rau Nws, vim koj tsuas pub Vajtswv saib mus rau hauv koj lub siab xwb tiam sis tsis tso cai rau Nws tswj kav lub siab ntawd. Muab ua lwm lo lus hais, koj tsis tau muab koj lub siab rau Vajtswv kiag li, thiab tsuas hais tej lo lus zoo zoo rau Vajtswv hnov xwb; tib lub sij hawm ntawd, koj zais koj tej kev xav ntxias dag ntawm Vajtswv lawm, ua ke nrog koj tej kev ntxias dag, kev dag ntxias, thiab tej kev npaj, thiab koj tuav koj tej kev cia siab rau yav tom ntej thiab txoj hmoo rau hauv koj ob txhais tes, ntshai rwg tsam Vajtswv muab txeeb mus lawm. Yog li, Vajtswv yeej tsis pom tib neeg qhov kev siab dawb paug rau Nws li. Txawm tias Vajtswv tshuaj xyuas qhov tob ntawm tib neeg lub siab, thiab tuaj yeem pom yam uas tib neeg tab tom xav thiab xav ua nyob hauv lawv lub siab, thiab tuaj yeem pom yam uas raug khaws cia nyob rau hauv lawv lub siab lo xij, tib neeg lub siab yeej tsis yog Vajtswv tug li, thiab lawv tsis tau muab nws rau Vajtswv tswj kav li. Qhov no hais tau tias, Vajtswv muaj cai tshuaj xyuas, tiam sis Nws tsis muaj cai tswj kav. Hauv tib neeg txoj kev xav zoo, tib neeg tsis xav los sis tsis npaj siab muab nws tus kheej cob rau Vajtswv tej kev npaj. Tsis yog tib neeg tau kaw lawv tus kheej rau Vajtswv lawm xwb, tab sis tseem muaj cov tib neeg uas xav npog lawv lub siab, siv cov lus tham hais tau ntog zoo thiab kev qhuas cuav los ib txoj kev xav cuav thiab muab kom tau Vajtswv txoj kev ntseeg siab, thiab npog zais lawv lub tseem ntsej muag kom Vajtswv txhob pom. Lawv lub hom phiaj uas tsis xav pub Vajtswv pom yog tsis tso cai rau Vajtswv paub txog yam uas lawv zoo li cas tiag tiag. Lawv tsis xav muab lawv lub siab rau Vajtswv, tiam sis xav khaws cia rau lawv tus kheej xwb. Lub ntsiab ntawm qhov no ces yog yam uas tib neeg ua thiab yam uas nws xav tau tag nrho yeej raug npaj tseg, raug xam tseg, thiab raug txiav txim los ntawm tib neeg tus kheej lawm; lawv tsis cheem tsum Vajtswv txoj kev koom los sis kev cuam tshuam lawm, haj yam tsis xav kom muaj Vajtswv tej kev coj kev qhia thiab tej kev npaj ib qho hlo li. Yog li ntawd, txawm hais txog rau Vajtswv cov lus txib, Nws tes hauj lwm, los sis cov kev cheem tsum uas Vajtswv tsim rau tib neeg, tib neeg qhov kev txiav txim siab yog nce raws lawv tus kheej tej kev xav thiab kev ntshaw, raws lawv tus kheej tus yam ntxwv thiab tej xwm txheej rau thaum lub sij hawm ntawd. Tib neeg yeej siv txoj kev paub thiab tej kev nkag siab tob uas lawv swm rau, thiab lawv tus kheej txoj kev ntse, los txiav txim thiab xaiv txoj kev uas lawv yuav tsum taug mus, thiab tsis tso cai rau Vajtswv los cuam tshuam los sis tswj kav li. Qhov no yog tib neeg lub siab uas Vajtswv pom.

Suav txij puag thaum pib los txog ntua rau niaj hnub tam sim no, tsuas muaj tib neeg nkaus xwb thiaj li muaj peev xwm sib tham nrog Vajtswv tau. Qhov ntawd yog, tag nrho txhua yam muaj sia nyob thiab txhua yam uas Vajtswv tsim tawm los, tsis muaj ib yam twg li tab sis tib neeg xwb thiaj li muaj peev xwm tham nrog Vajtswv tau. Tib neeg muaj pob ntseg uas ua rau lawv hnov lus, thiab muaj qhov muag uas ua rau lawv pom kev; lawv muaj lus hais, thiab lawv tus kheej tej tswv yim, thiab muaj txoj kev xav ywj siab. Lawv muaj txhua yam uas cheem tsum lawm kom los hnov tau Vajtswv hais lus, thiab to taub Vajtswv txoj kev xav, thiab lees txais Vajtswv tes hauj lwm, thiab yog li ces Vajtswv thiaj li muab tag nrho Nws tej kev xav tau rau tib neeg, xav ua kom tib neeg yog ib tug sib raug zoo uas muaj tib lub siab nrog Nws thiab tus uas tuaj yeem taug kev nrog Nws tau. Vim Nws tau pib cawm tib neeg, Vajtswv thiaj li tau tos tib neeg kom muab lawv lub siab rau Nws, cia Vajtswv ntxuav kom dawb huv thiab npaj rau nws, ua kom lawv txaus siab rau Vajtswv thiab raug hlub los ntawm Vajtswv, ua kom lawv hwm Vajtswv thiab zam kev phem. Vajtswv yeej mob siab tos thiab tau tos qhov tshwm sim no.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Tej kev tshuaj ntsuam xyuas Yauj los ntawm Vajtswv thiab hauv phau Vajluskub

Yauj 1:1  Muaj ib tug tib neeg nyob hauv teb chaws Us, uas lub npe hu ua Yauj; thiab tus tib neeg ntawd mas zoo tshaj plaws li thiab ncaj ncees heev, thiab yog ib tug uas ntshai Vajtswv, thiab zam kev phem.

Yauj 1:5  Thiab nws muaj li ntawd, thaum lawv tej kev noj haus ntawd tiav tag lawm, ces Yauj xa thiab ntxuav kom lawv dawb huv, thiab sawv ntxov ntxov los, thiab ua kev cai hlawv fij rau lawv txhua tus: vim Yauj hais tias, Tej zaum ntshe kuv cov tub tau ua txhaum lawm, thiab tau cem foom Vajtswv nyob rau hauv lawv lub siab lawm. Yog li ntawd Yauj thiaj ua li ntawd ntxiv mus tag zog li.

Yauj 1:8  Thiab Yehauvas hais rau Ntxwgnyoog tias, Koj puas pom Kuv tus tub qhe Yauj, uas tsis muaj ib tug zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li?

Lub ntsiab lus tseem ceeb uas nej pom rau hauv cov zaj lus no yog dab tsi? Tag nrho peb zaj lus luv luv ntawm nqe Vajluskub no yog ntsig txog rau Yauj. Txawm tias luv luv xwb los xij, tiam sis cov zaj lus no yeej hais meej meej txog tias nws yog hom neeg twg lawm. Los ntawm lawv cov lus piav qhia txog Yauj tus cwj pwm thiab nws txoj kev ua txhua hnub, lawv qhia rau txhua tus neeg tias, dua li qhov tsis muaj paus ntsis dab tsi, Vajtswv qhov tshuaj ntsuam xyuas Yauj yeej zoo lawm. Lawv qhia rau peb tias, txawm nws yuav yog tib neeg qhov kev tshuaj saib Yauj (Yauj 1:1), los sis yog Vajtswv qhov kev tshuaj saib nws (Yauj 1:8) los xij, tag nrho ob qho no puav leej yog qhov tshwm sim los ntawm Yauj txoj kev ua rau ntawm Vajtswv thiab tib neeg xub ntiag (Yauj 1:5).

Ua ntej tshaj plaws, cia peb nyeem thawj zaj lus: “Muaj ib tug tib neeg nyob hauv teb chaws Us, uas lub npe hu ua Yauj; thiab tus tib neeg ntawd mas zoo tshaj plaws li thiab ncaj ncees heev, thiab yog ib tug uas ntshai Vajtswv, thiab zam kev phem.” Qhov no yog thawj qhov kev tshuaj ntsuam Yauj nyob rau hauv phau Vajluskub, thiab sob lus no yog tus kws sau ntawv qhov kev tshuaj saib Yauj. Raws li ib txwm muaj los, nws kuj sawv cev tam rau tib neeg qhov kev tshuaj ntsuam Yauj thiab, uas yog “tus tib neeg ntawd mas zoo tshaj plaws li thiab ncaj ncees heev, thiab yog ib tug uas ntshai Vajtswv, thiab zam kev phem.” Txuas ntxiv, cia peb nyeem Vajtswv qhov kev tshuaj ntsuam Yauj: “Tsis muaj ib tug zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li.” Ntawm ob yam no, ib yam los ntawm tib neeg los, thiab ib yam yog pib los ntawm Vajtswv los; ob qho no yog ob qho kev tshuaj ntsuam nrog tib lub ntsiab lus ib yam nkaus. Ces dhau ntawd, nws tuaj yeem pom tau tias tib neeg tau paub Yauj tus cwj pwm thiab kev coj ua, thiab kuj raug Vajtswv ib yam nkaus thiab. Muab ua lwm lo lus hais, Yauj txoj kev coj ua rau ntawm tib neeg xub ntiag thiab nws txoj kev coj ua rau ntawm Vajtswv xub ntiag yeej zoo tib yam nkaus; nws muab nws tus cwj pwm thiab kev txhawb siab nthuav tso plhuav rau ntawm Vajtswv xub ntiag txhua lub sij hawm, kom Vajtswv thiaj li tshuaj ntsuam tau, thiab nws yog ib tug uas tau hwm Vajtswv thiab ntxub kev phem. Yog li ntawd, hauv Vajtswv ob lub qhov muag, ntawm cov tib neeg nyob hauv ntiaj teb no tsuas yog muaj Yauj nkaus xwb thiaj li yog tus zoo tiav log thiab ncaj ncees, ib tug uas tau hwm Vajtswv thiab ntxub kev phem.

Tej Uas Pom Tshwm Sim Tshwj Xeeb ntawm Yauj Qhov Hwm Vajtswv thiab Ntxub Kev Phem hauv Nws Lub Neej Txhua Hnub

Txuas ntxiv, cia peb saib tej uas pom tshwm sim tshwj xeeb ntawm Yauj qhov hwm Vajtswv thiab ntxub kev phem. Ntxiv rau tej zaj lus uas yuav tau ua thiab ua raws nws, cia peb nyeem Yauj 1:5 thiab, uas nws yog ib qho ntawm tej uas pom tshwm sim tshwj xeeb ntawm Yauj qhov hwm Vajtswv thiab ntxub kev phem. Nws ntsig txog qhov uas nws tau hwm Vajtswv thiab ntxub kev phem hauv nws lub neej txhua hnub li cas; qhov pom tseeb tshaj plaws, nws tsis yog tsuas ua raws li qhov yuav tsum tau ua rau nws tus kheej qhov kev hwm Vajtswv thiab ntxub kev phem nkaus xwb, tiam sis kuj nquag hlawv tej khoom fij tas li rau ntawm Vajtswv xub ntiag sawv cev rau nws tej tub. Nws ntshai tsam lawv keev ua “tau ua txhaum lawm, thiab tau cem foom Vajtswv nyob rau hauv lawv lub siab lawm” thaum tab tom ua kev zoo siab noj mov ua ke. Qhov kev hwm no raug ua tshwm rau hauv Yauj li cas? Kab lus thaum xub thawj qhia raws li nram qab no: “Thiab nws muaj li ntawd, thaum lawv tej kev noj haus ntawd tiav tag lawm, ces Yauj xa thiab ntxuav kom lawv dawb huv, thiab sawv ntxov ntxov los, thiab ua kev cai hlawv fij rau lawv txhua tus.” Yauj txoj kev coj ua qhia tshwm rau peb tias, dua li qhov uas tau pom tshwm sim rau hauv nws tus cwj pwm ua tshwm rau sab nraud lawm, nws qhov hwm Vajtswv yog tawm hauv nws lub siab los, thiab nws qhov hwm Vajtswv tuaj yeem pom rau hauv txhua txhua kis ntawm nws lub neej txhua hnub, txhua lub sij hawm, vim nws tus kheej tsis yog ntxub kev phem nkaus xwb, tiam sis keev hlawv tej khoom fij sawv cev rau nws tej tub. Muab ua lwm lo lus hais, Yauj tsis yog ntshai heev txog kev ua txhaum rau Vajtswv thiab kev tso Vajtswv tseg rau hauv nws tus kheej lub siab nkaus xwb, tab sis kuj tau txhawj tias tsam nws tej tub ho ua txhaum rau Vajtswv thiab tso Nws tseg rau hauv lawv lub siab lawm thiab. Los ntawm qhov no los nws tuaj yeem pom tau tias qhov tseeb ntawm Yauj qhov hwm Vajtswv nce raws li qhov tshawb xyuas uas pom meej, thiab tshaj qhov ua xyem xyav ntawm tib neeg lawm. Yog li nyob nyob nws mam ua ib zaug, los sis keev ua tas li? Sob lus kawg ntawm kab lus no yog “Yog li ntawd Yauj thiaj ua li ntawd ntxiv mus tag zog li.” Lub ntsiab ntawm cov lus no yog tias tsis yog nyob nyob es Yauj mam mus thiab saib nws tej tub xwb, los sis thaum nws xav mus ces mam mus xwb, los sis nws lees txim rau Vajtswv los ntawm cov lus thov xwb. Dua ntawd, nws nquag xa nws tej tub mus fij, thiab tau hlawv tej khoom fij rau lawv tas li. Lo lus “txuas mus ntxiv” uas hais rau ntawm no tsis txhais tias nws tau ua rau ib hnub los sis ob hnub, los sis rau ib lub sij hawm xwb. Nws hais tau tias uas pom tshwm sim ntawm Yauj qhov hwm Vajtswv tsis yog ib ntus, thiab tsis yog nres rau ntawm txoj kev paub los sis cov lus tau hais lawm xwb; dua ntawd, txoj hau kev tseeb ntawm qhov hwm Vajtswv thiab ntxub kev phem tau coj nws lub siab, tau qhia pom txog nws tus cwj pwm, thiab nws yog, nyob rau hauv nws lub siab, tus cag ntawm qhov muaj nws nyob. Yog li nws thiaj tau ua rau pom txuas mus ntxiv tas li rau hauv nws lub siab, nws keev ntshai tsam nws tus kheej tau ua txhaum rau Vajtswv thiab kuj ntshai tsam nws tej tub thiab tej ntxhais tau ua txhaum rau Vajtswv lawm thiab. Nws sawv cev txog qhov txoj hau kev tseeb ntawm qhov hwm Vajtswv thiab ntxub kev phem nyob rau hauv nws lub siab yog muaj ntau npaum li cas. Yog li nws thiaj tau ua txuas mus ntxiv vim hais tias, nyob hauv nws lub siab, nws tau poob siab thiab ntshai—ntshai tsam nws tau ua phem thiab ua txhaum rau Vajtswv lawm, thiab tsam ces nws hos tau txav deb ncaim ntawm Vajtswv txoj hau kev tseeb mus lawm thiab yog li yuav tsis tuaj yeem ua tau zoo raws Vajtswv. Thaum tib lub sij hawm no, nws kuj tau txhawj txog nws tej tub thiab tej ntxhais thiab, ntshai tsam lawv tau ua txhaum rau Vajtswv lawm. Yog li ntawd Yauj qhov kev coj ua puas yog ib txwm nyob tus li qub rau hauv nws lub neej txhua txhua hnub? Nws yog kiag txoj kev coj ua uas ib txwm muaj uas ua pov thawj qhia tau tias Yauj qhov hwm Vajtswv thiab ntxub kev phem yeej tsis yog cov lus qhuav qhawv li, tias Yauj yeej tau ua neej nyob raws li qhov tseeb zoo li no tiag. “Yog li ntawd Yauj thiaj ua li ntawd ntxiv mus tag zog li”: Cov lus no qhia rau peb txog Yauj txoj kev ua txhua txhua hnub rau ntawm Vajtswv xub ntiag. Thaum nws tau ua li no txuas mus ntxiv tas li, nws tus cwj pwm thiab nws lub siab puas los txog rau ntawm Vajtswv xub ntiag? Muab ua lwm lo lus hais, Vajtswv puas keev zoo siab rau nws lub siab thiab nws tus cwj pwm? Dhau qhov no lawm, hauv tus yam ntxwv twg, thiab hauv lub ntsiab twg, uas Yauj tau ua tej no txuas mus ntxiv tas li? Ib txhia tib neeg hais tias: “Nws yog vim hais tias Vajtswv keev tshwm los rau Yauj uas nws tau ua li ntawd tiag.” Ib txhia hais tias: “Nws tau ua li ntawd txuas mus ntxiv tas li vim hais tias nws muaj lub siab ntxub kev phem.” Thiab ib txhia hais tias: “Tej zaum nws xav tias nws txoj kev nplua nuj yuav tsis los yooj yim, thiab nws yeej paub lawm tias Vajtswv muab rau nws xwb, thiab yog li nws thiaj ntshai heev tsam poob nws tej khoom ntiag tug vim los ntawm txoj kev ua txhaum los sis qhov kev ua tub qaug rau Vajtswv.” Puas muaj ib yam dab tsi ntawm tej lus hais no uas muaj tseeb tiag? Yeej tsis muaj tseeb hlo li. Vim, nyob hauv Vajtswv ob lub qhov muag, yam uas Vajtswv tau lees txais thiab saib muaj nqis tshaj plaws txog Yauj mas tsis yog tias nws ua li ntawd txuas mus ntxiv tas li xwb; tshaj qhov ntawd lawm, yog nws txoj kev ua rau ntawm Vajtswv, tib neeg, thiab Ntxwgnyoog xub ntiag thaum nws raug muab cob rau Ntxwgnyoog thiab raug sim siab.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Ntxwgnyoog Sim Yauj Siab Thawj Zaug (Nws Tej Tsiaj Txhu Raug Nyiag Lawm thiab Kev Puas Tsuaj Poob Rau Saum Nws Cov Me Nyuam) (Cov nqe lus uas tau xaiv tawm los)

a. Cov Lus Uas Vajtswv Tau Hais

Yauj 1:8  Thiab Yehauvas hais rau Ntxwgnyoog tias, Koj puas pom Kuv tus tub qhe Yauj, uas tsis muaj ib tug zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li?

Yauj 1:12  Thiab Yehauvas hais rau Ntxwgnyoog hais tias, Saib nawb, tag nrho tej nws muaj ces nyob rau hauv koj lub hwj chim; tsis txhob tsa koj txhais tes rau nws tus kheej xwb. Ces Ntxwgnyoog thiaj li tawm ntawm Yehauvas xub ntiag mus lawm.

b. Ntxwgnyoog Cov Lus Teb

Yauj 1:9–11  Ces Ntxwgnyoog txawm teb Yehauvas, thiab hais tias, Puas yog Yauj fwm Vajtswv dawb dawb xwb? Koj tsis tau xov ib tug laj kab ncig nws, thiab ncig nws lub tsev, thiab ncig txhua yam uas nws muaj rau txhua fab lov? Koj tau foom koob hmoov rau tes hauj lwm ntawm nws ob txhais tes, thiab nws muaj tsiaj txhu coob rau hauv daim av. Tiam sis tam sim no tshem Koj txhais tes, thiab kov txhua yam uas nws muaj, ces nws yuav cem Koj nkaug tes rau Koj ntsej muag.

Vajtswv Tso Cai Rau Ntxwgnyoog Mus Sim Yauj Siab kom Yauj Txoj Kev Ntseeg Thiaj Li Raug Ua Kom Zoo Tiav Log

Yauj 1:8 yog thawj thawj cov lus teev tseg uas peb pom nyob rau hauv phau Vajluskub ntawm qhov sib pauv tswv yim mus los ntawm Vajtswv Yehauvas thiab Ntxwgnyoog. Yog li, Vajtswv hais dab tsi? Kab ntawv thaum chiv thawj muab cov lus raws li nram qab no: “Thiab Yehauvas hais rau Ntxwgnyoog tias, Koj puas pom Kuv tus tub qhe Yauj, uas tsis muaj ib tug zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li?” Qhov no yog Vajtswv qhov kev tshuaj ntsuam txog Yauj rau ntawm Ntxwgnyoog xub ntiag; Vajtswv tau hais tias nws yog ib tug neeg zoo tiav log thiab ncaj ncees, ib tug uas tau hwm Vajtswv thiab tau ntxub kev phem. Ua ntej ntawm Vajtswv thiab Ntxwgnyoog cov lus no, Vajtswv tau txiav txim siab tias Nws yuav tsum siv Ntxwgnyoog sim Yauj siab—tias Nws yuav muab Yauj cob rau Ntxwgnyoog. Ib qho kev hwm mas, qhov no yuav ua pov thawj qhia tias Vajtswv txoj kev tshuaj saib thiab kev tshuaj ntsuam txog Yauj yeej yog lawm thiab tsis muaj ib qho yuam kev hlo li, thiab yuav ua rau Ntxwgnyoog raug txaj muag los ntawm Yauj lo lus tim khawv; nyob rau lwm qhov, nws yuav ua rau Yauj txoj kev ntseeg Vajtswv zoo tiav log thiab hwm Vajtswv. Yog li ntawd, thaum Ntxwgnyoog tau los rau ntawm Vajtswv xub ntiag, Vajtswv tsis lam tau lam hais ua si li. Nws txiav ncaj qha mus rau lub ntsiab kiag thiab tau nug Ntxwgnyoog tias: “Koj puas pom Kuv tus tub qhe Yauj, uas tsis muaj ib tug zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li?” Hauv Vajtswv nqe lus nug muaj lub ntsiab raws li nram qab no: Vajtswv yeej paub tias Ntxwgnyoog tau ncig mus ncig los rau txhua qhov chaw lawm thiab keev nyiag soj qab Yauj, tus uas yog Vajtswv tus tub qhe. Nws twb yeej keev sim Yauj siab thiab tawm tsam Yauj lawm, sim nrhiav ib txoj hau kev coj kev puas tsuaj los rau nws kom thiaj li ua tau pov thawj qhia tias nws txoj kev ntseeg Vajtswv thiab kev hwm Vajtswv tsis tuaj yeem nyob ruaj khov tau. Ntxwgnyoog kuj ntsia pom tej caij nyoog los rhuav tshem Yauj tau yooj yim, kom Yauj tso Vajtswv tseg, thiab kom nws thiaj li txeeb tau Yauj los ntawm Vajtswv ob sab tes. Tiam sis Vajtswv tau saib rau hauv Yauj lub siab lawm thiab tau pom tias nws yog tus neeg zoo tiav log thiab ncaj ncees, thiab tias nws tau hwm Vajtswv thiab tau ntxub kev phem. Vajtswv tau siv ib lo lus nug los qhia rau Ntxwgnyoog tias Yauj yog ib tug neeg zoo tiav log thiab ib tug neeg ncaj ncees uas tau hwm Vajtswv thiab tau ntxub kev phem, tias Yauj yeej tsis tso Vajtswv tseg thiab tsis caum raws Ntxwgnyoog. Thaum tau hnov Vajtswv qhov kev tshuaj saib Yauj lawm, ua rau Ntxwgnyoog vwm loj vwm leg los ntawm kev txaj muag, thiab Ntxwgnyoog haj yam npau taws ntxiv thiab tos tsis taus los txeeb kiag Yauj mus, vim Ntxwgnyoog yeej tsis ntseeg tias tsis muaj leej twg tuaj yeem ua tau zoo tiav log thiab ncaj ncees, los sis tias lawv tuaj yeem hwm Vajtswv thiab ntxub kev phem. Thaum tib lub sij hawm no, Ntxwgnyoog kuj tsis nyiam tib neeg txoj kev zoo tiav log thiab kev ncaj ncees kiag li, thiab tau ntxub cov tib neeg uas tuaj yeem hwm Vajtswv thiab ntxub kev phem. Yog li nws thiaj raug sau cia rau hauv Yauj 1:9–11 tias “Ces Ntxwgnyoog txawm teb Yehauvas, thiab hais tias, Puas yog Yauj fwm Vajtswv dawb dawb xwb? Koj tsis tau xov ib tug laj kab ncig nws, thiab ncig nws lub tsev, thiab ncig txhua yam uas nws muaj rau txhua fab lov? Koj tau foom koob hmoov rau tes hauj lwm ntawm nws ob txhais tes, thiab nws muaj tsiaj txhu coob rau hauv daim av. Tiam sis tam sim no tshem Koj txhais tes, thiab kov txhua yam uas nws muaj, ces nws yuav cem Koj nkaug tes rau Koj ntsej muag.” Vajtswv paub zoo heev txog Ntxwgnyoog tus yeeb yam phem lim hiam, thiab yeej paub zoo lawm tias Ntxwgnyoog tau npaj coj kev puas tsuaj los rau Yauj los ntev lawm, thiab yog li nyob rau qhov no Vajtswv thiaj li xav, los ntawm kev qhia rau Ntxwgnyoog ib zaug ntxiv tias Yauj yog tus neeg zoo tiav log thiab ncaj ncees thiab tias nws tau hwm Vajtswv thiab tau ntxub kev phem, kom coj Ntxwgnyoog los ua raws li, ua kom Ntxwgnyoog qhia tshwm nws lub ntsej muag tseeb thiab tawm tsam thiab sim Yauj siab. Muab ua lwm lo lus hais, Vajtswv tau hais tas li tias Yauj yog tus zoo tiav log thiab siab ncaj, thiab tias nws tau hwm Vajtswv thiab tau ntxub kev phem, thiab kev ua li no Nws thiaj tau ua rau Ntxwgnyoog tawm tsam Yauj vim ntawm Ntxwgnyoog qhov tau ntxub thiab tau khib siab rau qhov Yauj yog ib tug neeg zoo tiav log thiab siab ncaj, ib tug uas tau hwm Vajtswv thiab tau ntxub kev phem. Vim los ntawm qhov no, Vajtswv thiaj ua rau Ntxwgnyoog txaj muag los ntawm qhov tseeb tias Yauj yog ib tug neeg zoo tiav log thiab siab ncaj, ib tug uas tau hwm Vajtswv thiab tau ntxub kev phem, thiab tau tso Ntxwgnyoog cia txaj muag tag thiab tau swb lawm. Tom qab ntawd, Ntxwgnyoog thiaj tsis ua xyem xyav lawm los sis thiaj tsis iab liam txog Yauj txoj kev zoo tiav log, kev siab ncaj, kev hwm Vajtswv, los sis kev ntxub kev phem. Hauv txoj hau kev no, Vajtswv txoj kev sim siab thiab Ntxwgnyoog txoj kev dag ntxias yog yam uas zam tsis dhau. Tib tug uas tuaj yeem sawv tau khov kho rau Vajtswv txoj kev sim siab thiab Ntxwgnyoog txoj kev dag ntxias ces yog Yauj nkaus xwb. Lawv qab liag ntawm qhov kev sib pauv tswv yim mus los no, Ntxwgnyoog thiaj tau txais kev tso cai mus sim Yauj siab. Yog li ntawd Ntxwgnyoog thiaj tau pib tawm tsam thawj lwm. Qhov kev tawm tsam no tau tsi ntsees rau Yauj tej khoom ntiag tug, vim Ntxwgnyoog tau tsim txoj kev iab liam nram qab no los tawm tsam Yauj: “Puas yog Yauj fwm Vajtswv dawb dawb xwb? … Koj tau foom koob hmoov rau tes hauj lwm ntawm nws ob txhais tes, thiab nws muaj tsiaj txhu coob rau hauv daim av.” Vim ntawm qhov tau los no, Vajtswv thiaj tau tso cai rau Ntxwgnyoog mus muab txhua yam uas Yauj muaj—qhov no yog lub hom phiaj tiag tiag uas vim li cas Vajtswv thiaj tau tham nrog Ntxwgnyoog. Txawm li cas los xij, Vajtswv tau tsim ib txoj cai rau Ntxwgnyoog tias: “Tag nrho tej nws muaj ces nyob rau hauv koj lub hwj chim; tsis txhob tsa koj txhais tes rau nws tus kheej xwb” (Yauj 1:12). Qhov no yog tus yeeb yam uas Vajtswv tau tsim tom qab Nws tau tso cai cia Ntxwgnyoog mus sim Yauj siab thiab muab Yauj tso rau hauv Ntxwgnyoog ob sab tes, thiab qhov no yog txoj kev txwv uas Nws tau tsim rau Ntxwgnyoog: Nws tau txib kom Ntxwgnyoog txhob tsim txom Yauj. Vim Vajtswv yeej paub lawm tias Yauj yog tus neeg zoo tiav log thiab siab ncaj, thiab vim Nws muaj kev ntseeg tias Yauj txoj kev zoo tiav log thiab txoj kev siab ncaj rau ntawm Nws xub ntiag yeej tshaj qhov ua xyem xyav lawm thiab tuaj yeem sawv tau khov kho rau txoj kev sim, yog li Vajtswv thiaj tau tso cai rau Ntxwgnyoog mus sim Yauj siab, tiam sis tau muab ib txoj kev txwv rau Ntxwgnyoog tias: Ntxwgnyoog raug tso cai mus muab tag nrho Yauj tej khoom ntiag tug, tiam sis tsis tuaj yeem tso tau ib tug ntiv tes rau saum nws. Qhov no txhais tau li cas? Nws txhais tau tias Vajtswv tsis tau muab Yauj tag nrho rau Ntxwgnyoog rau thaum lub sij hawm ntawd. Ntxwgnyoog tuaj yeem sim Yauj siab raws li qhov nws xav sim, tiam sis nws tsis tuaj yeem ua kom Yauj tus kheej raug mob tau—txawm tias ib txoj plaub hau nyob saum nws taub hau los xij yeej tsis pub ua li—vim hais tias txhua yam ntawm tib neeg yeej raug tswj kav los ntawm Vajtswv lawm, thiab vim hais tias txawm tib neeg yuav ciaj sia nyob los sis tuag los Vajtswv yog tus txiav txim siab xwb. Ntxwgnyoog tsis muaj txoj cai no. Tom qab Vajtswv tau hais cov lus no rau Ntxwgnyoog tag lawm, Ntxwgnyoog thiaj li tos tsis taus yuav rawm pib. Nws tau siv txhua lub tswv yim los sim Yauj siab, thiab tsis ntev ntawd Yauj tau poob tag nrho ib roob yaj thiab heev nyuj thiab tag nrho tej khoom ntiag tug uas Vajtswv tau muab rau nws lawm…. Yog li ntawd Vajtswv txoj kev sim siab thiaj li los rau nws.

Txawm tias phau Vajluskub qhia peb txog qhov chiv keeb ntawm Yauj qhov kev sim siab, Yauj tus kheej, tus uas raug cob rau tej kev sim siab no, puas paub txog yam tab tom tshwm sim no yog dab tsi? Yauj tsuas yog ib tug neeg uas txawj tuag xwb; qhov tseeb tiag nws yeej tsis paub txog yam uas tshwm sim ib puag ncig ntawm nws li. Txawm li cas los xij, nws qhov hwm Vajtswv thiab nws qhov kev zoo tiav log thiab kev siab ncaj ua rau nws paub tias tej kev sim siab ntawm Vajtswv twb los txog rau nws lawm. Nws tsis paub txog yam uas tau tshwm sim rau sab ntsujplig, los sis tsis paub txog tej kev xav ntawm Vajtswv uas nyob tom qab ntawm tej kev sim siab no li. Tiam sis nws tau paub tias txawm yuav muaj dab tsi tshwm sim rau nws los xij, nws yuav tsum tuav qhov tseeb rau nws txoj kev zoo tiav log thiab kev siab ncaj, thiab yuav tsum ua raws li txoj hau kev tseeb ntawm kev hwm Vajtswv thiab kev ntxub kev phem. Vajtswv yeej pom meej txog Yauj tus xeeb ceem thiab kev coj rau tej teeb meem no. Vajtswv pom yog dab tsi? Nws tau pom Yauj lub siab ntshai Vajtswv, vim hais tias suav txij thaum pib kiag los txog ntua rau thaum Yauj raug sim siab kiag, Yauj lub siab yeej tseem qhib lug rau Vajtswv, nws raug muab nthuav tawm qhib lug rau ntawm Vajtswv xub ntiag, thiab Yauj yeej tsis tau tso nws txoj kev zoo tiav log los sis txoj kev siab ncaj tseg li, los sis nws tsis ntiab tawm los sis tig ntawm txoj hau kev tseeb ntawm kev hwm Vajtswv thiab kev ntxub kev phem mus li—tsis muaj ib yam dab tsi yuav ua rau Vajtswv txaus siab tshaj qhov no lawm.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Ntxwgnyoog Sim Yauj Siab Thawj Zaug (Nws Tej Tsiaj Txhu Raug Nyiag Lawm thiab Kev Puas Tsuaj Poob Rau Saum Nws Cov Me Nyuam) (Cov nqe lus uas tau xaiv tawm los)

Yauj Txoj Kev Coj

Yauj 1:20–21  Ces Yauj thiaj sawv tsees, thiab hle hlo nws lub tsho loj, thiab chais nws lub taub hau, thiab txhos caug ntua rau hauv av, thiab pe hawm, Thiab hais tias, Kuv tawm liab qab tsuas ntawm kuv niam lub plab los, thiab kuv yuav rov mus liab qab tsuas mus rau qhov qub ntawd: Yehauvas muab, thiab Yehauvas tau muab tshem mus lawm; thov kom Yehauvas lub npe raug qhuas.

Tias Yauj Nyiaj Taus Rau Nws Tus Kheej los Muab Txhua Yam Uas Nws Muaj Los Ntawm Nws Qhov Hwm Vajtswv Rov Qab

Tom qab Vajtswv tau hais rau Ntxwgnyoog tias, “Tag nrho tej nws muaj ces nyob rau hauv koj lub hwj chim; tsis txhob tsa koj txhais tes rau nws tus kheej xwb,” Ntxwgnyoog txawm ncaim mus lawm, tsis ntev tom qab kiag ntawd Yauj raug tawm tsam kiag tam sim ntawd thiab hnyav heev: Thawj zaug, nws cov heev nyuj thiab cov nees luav raug nyiag tag nrho thiab qee cov ntawm nws cov tub qhe raug tua tuag lawm; ntxiv mus, nws cov yaj thiab qee cov tub qhe raug muab hlawv rau hauv hluav taws; tom qab ntawd, nws cov ntxhuav raug muab cab mus tag nrho lawm thiab haj tseem ntau tshaj ntxiv ntawm nws cov tub qhe raug tua tuag lawm thiab; thaum kawg, nws cov tub thiab cov ntxhais txoj sia los raug muab mus lawm tag nrho thiab. Qhov kev tawm tsam sib cab zws no ua rau Yauj ntsib kev txom nyem rau thaum thawj qhov kev sim siab. Raws li Vajtswv tau tswj, tej kev tawm tsam no Ntxwgnyoog tsuas tsi ntsees rau Yauj tej khoom ntiag tug thiab nws cov me nyuam nkaus xwb, thiab tsis tau ua phem dab tsi rau Yauj tus kheej li. Txawm li cas los xij, Yauj cia li hloov ntawm qhov yog ib tug neeg nplua nuj los ua ib tug neeg dog dig uas tsis muaj ib yam dab tsi li lawm. Yeej tsis muaj leej twg tuaj yeem thev taus tej yam tshwm sim uas xav tsis thoob zoo li no li los sis tsis paub tias yuav ua li cas rau nws li, tiam sim Yauj qhia pom nws sab zoo tshwj xeeb. Vajluskub hais txog nqe lus nram qab no tias: “Ces Yauj thiaj sawv tsees, thiab hle hlo nws lub tsho loj, thiab chais nws lub taub hau, thiab txhos caug ntua rau hauv av, thiab pe hawm.” Qhov no yog Yauj qhov kev coj thawj thawj zaug tom qab hnov tias nws tau poob nws cov me nyuam thiab tag nrho nws tej khoom ntiag tug lawm. Tshaj txhua yam no, nws yeej tsis poob siab, los sis ceeb ntshai, nws haj yam tsis npau taws los sis ntxub hlo li. Ces yog li ntawd, nej pom lawm tias nyob hauv nws lub siab nws yeej paub tias tej kev puas tsuaj no tsis yog ib qho xwm txheej cia li nyob nyob es lam tshwm sim tuaj, los sis tshwm sim los ntawm tib neeg txhais tes los, tej ntawd haj yam tsis yog qhov los txog ntawm kev ua pauj los sis kev rau txim. Dhau ntawd, Yehauvas tej kev sim siab los rau saum nws; nws yog Yehauvas uas xav tshem tag nrho nws tej khoom ntiag tug thiab cov me nyuam mus. Thaum ntawd, Yauj yeej nyob twj ywm thiab paub meej lawm. Nws qhov kev ua neeg zoo tiav log thiab siab ncaj pab nws txiav txim yam muaj qab hau thiab raug zoo thiab txiav txim siab tau zoo txog tej kev puas tsuaj uas tau poob los rau nws, thiab yeeb vim zoo li no, nws thiaj coj tus cwj pwm nyob twj ywm uas txawv heev: “Ces Yauj thiaj sawv tsees, thiab hle hlo nws lub tsho loj, thiab chais nws lub taub hau, thiab txhos caug ntua rau hauv av, thiab pe hawm.” “Hle hlo nws lub tsho loj” txhais tau tias nws liab qab ploog, thiab tsis muaj ib yam dab tsi li lawm; “chais nws lub taub hau” txhais tau tias nws tau rov qab mus rau ntawm Vajtswv xub ntiag li ib tug me nyuam mos uas yug dua tshiab; “txhos caug ntua rau hauv av, thiab pe hawm” txhai tau tias nws yug los rau hauv lub ntiaj teb liab qab tsuas, thiab haj tseem tsis muaj dab tsi los txog rau niaj hnub tam sim no, nws tau rov qab mus rau ntawm Vajtswv li yog ib tug me nyuam mos yug tshiab lawm xwb. Yauj tus cwj pwm rau tag nrho txhua yam uas tau tshwm sim rau nws ntawd yeej tsis muaj ib yam muaj sia uas raug tsim los ntawm Vajtswv yuav ua tau tiav hlo li. Nws txoj kev ntseeg Yehauvas mas mus dhau tshaj li qhov kev ntseeg tau lawm; qhov no yog nws qhov kev ntshai Vajtswv, nws qhov kev mloog Vajtswv hais; nws tsis yog tsuas tuaj yeem ua tsaug rau Vajtswv vim tau muab txhua yam rau nws xwb, tab sis kuj ua tsaug tau qhov tshem txhua yam tawm ntawm nws mus lawm thiab. Tshaj qhov no lawm, nws tus kheej tuaj yeem muab txhua yam uas nws muaj rov qab rau Vajtswv, suav nrog nws txoj sia tib si.

Yauj qhov kev ntshai thiab mloog Vajtswv hais yog ib qho piv txwv rau tib neeg ntiaj teb, thiab nws qhov kev zoo tiav log thiab kev siab ncaj yog qhov siab tshaj plaws ntawm kev ua neeg uas tib neeg tsim nyog yuav tsum muaj. Txawm tias nws tsis tau pom Vajtswv los xij, nws yeej paub tias muaj Vajtswv tiag tiag, thiab vim ntawm qhov kev paub no nws thiaj li ntshai Vajtswv, thiab vim nws qhov kev ntshai Vajtswv, nws thiaj li tuaj yeem mloog Vajtswv lus. Nws tau muab txhua yam uas nws muaj rau Vajtswv kav ywj siab, tiam sis nws yeej tsis yws hlo li, thiab khoov ntsis los rau ntawm Vajtswv xub ntiag thiab tau qhia rau Nws tias, thaum lub sij hawm no, txawm yog Vajtswv muab nws cev nqaij daim tawv kiag los xij, nws yeej txaus siab hlo tso cai rau Nws ua li ntawd, yam tsis yws hlo li. Tag nrho nws txoj kev coj ua yog vim ntawm nws qhov kev ua neeg zoo tiav log thiab siab ncaj xwb. Qhov no hais tau tias, vim los ntawm nws kev dawb huv, kev ncaj ncees, thiab kev siab dawb siab zoo, Yauj yeej tsis ua ywj fab ywj fwj rau hauv nws txoj kev paub tseeb thiab txoj kev ntsib kev pom txog qhov muaj Vajtswv nyob. Vim yog lub hauv paus no nws thiaj li tau tswj nws tus kheej thiab tuav nws txoj xav, tus cwj pwm, kev coj ua thiab cov hauv paus ntsiab lus ntawm tej kev ua rau ntawm Vajtswv xub ntiag kom mus raws li Vajtswv txoj kev coj qhia nws thiab Vajtswv txoj kev ua uas nws tau pom rau ntawm tag nrho txhua yam. Thaum lub sij hawm dhau mus, nws tej kev ntsib kev pom ua rau nws hwm Vajtswv tiag thiab ua rau nws ntxub kev phem. Qhov no yog lub hauv paus ntawm txoj kev coj ncaj ncees uas Yauj tuav ruaj khov. Yauj muaj kev ua neeg uas ncaj ncees, dawb huv, thiab siab dawb siab zoo, thiab nws muaj kev ntsib kev pom ntawm qhov ntshai Vajtswv, mloog Vajtswv lus, thiab ntxub kev phem tiag tiag, nrog rau txoj kev paub uas “Yehauvas muab, thiab Yehauvas tau muab tshem mus lawm.” Tsuas yog tej yam zoo li no xwb thiaj li ua rau nws sawv ruaj khov rau hauv nws lo lus tim khawv rau thaum Ntxwgnyoog tawm tsam, thiab tsuas yog vim ntawm tej ntawd xwb nws thiaj li muaj peev xwm tsis tag kev cia siab rau Vajtswv thiab muab tau ib lo lus teb txaus siab hlo rau Vajtswv thaum Vajtswv qhov kev sim siab los rau saum nws. Txawm tias Yauj txoj kev coj ua rau thaum qhov kev sim siab thawj zaug yeej yog coj ncaj ncees los xij, ntau txheej neeg tom qab ntawd yeej tsis tuaj yeem paub tseeb tau tias yuav ua kom tau raws li txoj kev coj ncaj ncees zoo li no txawm yuav sib zog ua mus tag sim neej los xij, los sis lawv yeej yuav ua tsis muaj Yauj txoj kev coj ua uas tau piav qhia rau saum toj saud. Hnub no, tau ntsib nrog Yauj txoj kev coj ua uas coj ncaj ncees lawm, thiab yog muab nws piv rau tej kev quaj thiab txoj kev txiav txim siab ntawm “txoj kev mloog hais thiab kev coj ncaj ncees mus txog thaum tuag tiag tiag” ntawd tau nthuav tawm rau Vajtswv los ntawm cov neeg uas lees tias ntseeg Vajtswv thiab caum raws Vajtswv, nej puas hnov tau txaj muag tob, los sis nej tsis hnov txaj muag kiag li?

Thaum koj nyeem tej nqe Vajluskub txog txhua yam uas Yauj thiab nws tsev neeg tau ntsib kev txom nyem, koj qhov kev coj rau qhov ntawd yog dab tsi? Koj puas yuam kev rau hauv koj tej kev xav? Koj puas xav tsis thoob li? Tej kev sim siab uas tau raug rau Yauj ntawd puas raug piav qhia tias yog “kev phem heev”? Muab ua lwm lo lus hais, nws ua rau xob plaub heev thaum nyeem txog Yauj tej kev sim siab li tau piav qhia rau hauv tej nqe Vajluskub, hais tsis tau tias tej ntawd yuav zoo li cas rau hauv lub neej tiag tiag. Yog li, koj pom lawm tias yam uas tau poob rau Yauj ntawd tsis yog ib qho “kev xyaum ua raws ua si xwb,” tiam sis yog “kev sib tua” tiag tiag, yeej yog “tej phom” thiab “tej mos txwv” tiag tiag. Tab sis leej twg txhais tes yog tus tau ua tej kev sim siab no? Qhov tseeb tiag, lawv yog Ntxwgnyoog txoj dej num, thiab Ntxwgnyoog ua tej no los ntawm nws tus kheej ob txhais tes kiag. Txawm li cas los xij, tej no raug tso cai los ntawm Vajtswv lawm. Vajtswv puas tau qhia rau Ntxwgnyoog txog tej tswv yim uas coj los sim Yauj siab? Nws tsis tau qhia. Vajtswv tau tsim ib tug yam ntxwv rau Ntxwgnyoog kom yuav tsum ua raws, thiab dhau ntawd ces kev sim siab los rau Yauj. Thaum kev sim siab los rau Yauj lawm, nws muab ib txoj kev paub txog kev ua phem thiab kev phem ntawm Ntxwgnyoog, ntawm nws txoj kev phem lim hiam thiab kev tsis nyiam kiag li rau tib neeg, thiab ntawm nws txoj kev ua yeeb ncuab rau Vajtswv rau tib neeg. Nyob rau hauv qhov no peb pom tias cov lus tsis tuaj yeem piav qhia tau seb qhov kev sim siab no phem npaum li cas. Nws tuaj yeem hais tau tias tus yeeb yam siab phem lim hiam uas Ntxwgnyoog tau tsim txom tib neeg, thiab nws lub ntsej muag phem, yeej raug qhia tshwm puv npo rau thaum lub sij hawm no lawm. Ntxwgnyoog tau siv lub cib fim no, lub cib fim uas tau los ntawm Vajtswv txoj kev tso cai, los muab Yauj tsim txom yam sab kawg thiab tsis muaj kev hlub tshua li, lub tswv yim thiab theem kev ua phem ntawm ob yam no uas cov tib neeg niaj hnub tam sim no yeej tsis tuaj yeem xav tawm tau thiab thev tsis taus tiag tiag li. Dua li qhov hais tias Yauj raug Ntxwgnyoog sim siab, thiab hais tias nws tau sawv ruaj khov rau hauv nws lo lus tim khawv rau thaum lub sij hawm raug sim siab no, nws yog qhov zoo dua los hais tias nyob hauv tej kev sim siab uas tau npaj rau nws los ntawm Vajtswv, Yauj tau nce mus rau ib txoj kev sib tw nrog Ntxwgnyoog los tiv thaiv nws txoj kev zoo tiav log thiab kev siab ncaj, thiab los tiv thaiv txoj hau kev tseeb ntawm kev hwm Vajtswv thiab kev ntxub kev phem. Hauv qhov kev sib tw no, Yauj tau poob tag nrho ib roob yaj thiab nyuj, nws poob tag nrho nws tej khoom ntiag tug, thiab nws poob nws cov tub thiab cov ntxhais tag nrho. Txawm li cas los xij, nws yeej tsis tso nws txoj kev zoo tiav log, kev siab ncees, los sis kev hwm Vajtswv tseg li. Muab ua lwm lo lus hais, hauv qhov kev sib tw nrog Ntxwgnyoog no, Yauj xum poob tag nrho nws tej khoom ntiag tug thiab cov me nyuam zoo dua li qhov poob nws txoj kev zoo tiav log, kev siab ncaj, thiab hwm Vajtswv. Nws xum tuav tus cag uas yog lub ntsiab ntawm kev yog ib tug tib neeg. Vajluskub sau raws nraim kiag li kis tshwm sim tag nrho hauv qhov txheej txheem thaum Yauj tau poob nws tej khoom muaj nqis, thiab kuj sau tseg txog Yauj txoj kev coj ua thiab tus cwj pwm tib si thiab. Tej zaj lus luv luv, hais txog lub ntsiab lus xaus no ua rau paub tau tias Yauj yuav luag nyob kaj siab lug thaum ntsib qhov kev sim siab no, tiam sis yog yam uas tau tshwm sim tiag tiag no yog rov raug tsim dua tshiab xwb—kuj yuav tau ua twb zoo xav txog qhov tseeb ntawm Ntxwgnyoog tus yeeb yam siab phem lim hiam thiab—ces tej yam no yuav tsis nyuaj los sis yooj yim raws li tau piav tseg rau hauv cov sob lus no. Qhov tseeb tiag yeej tseem yog yam siab phem dua. Tej yam zoo li no yog theem kev rhuav tshem thiab kev ntxub uas Ntxwgnyoog coj rau tib neeg ntiaj teb thiab tag nrho cov uas Vajtswv pom zoo. Yog Vajtswv tsis tau hais kom Ntxwgnyoog txhob ua phem rau Yauj, ces Ntxwgnyoog yuav tsum tua nws xwb xwb li yam tsis muaj qhov ua xyem xyav hlo li. Ntxwgnyoog tsis xav kom ib tug twg pe hawm Vajtswv li, los sis nws tsis xav kom cov neeg uas ncaj ncees rau hauv Vajtswv ob lub qhov muag thiab cov uas zoo tiav log thiab siab ncaj muaj peev xwm hwm Vajtswv thiab ntxub kev phem txuas mus ntxiv. Vim cov neeg uas hwm Vajtswv thiab ntxub kev phem yog cov txhais tau tias lawv ntxub thiab tso Ntxwgnyoog tseg lawm, thiab yog li Ntxwgnyoog thiaj li tau siv qhov Vajtswv qhov kev tso cai los ua phem txhua yam uas yog siv nws txoj kev npau taws thiab kev ntxub rau Yauj yam tsis muaj kev hlub tshua li. Yog li, thaum koj pom tias Yauj raug txom nyem loj npaum li cas, los ntawm lub siab mus rau cev nqaij daim tawv, los ntawm sab nraud los rau sab hauv. Hnub no, peb tsis pom seb nws zoo li cas rau thaum lub sij hawm ntawd, thiab tsuas muab tau xwb, los ntawm tej zaj lus hauv phau Vajluskub, ib qho me ntsis txog Yauj tej kev xav thaum nws raug muab cob rau kev tsim txom rau thaum lub sij hawm ntawd.

Yauj Qhov Kev Ncaj Ncees Ruaj Khov Coj Kev Txaj Muag Los Rau Ntxwgnyoog thiab Ua Rau Nws Khiav Poob Plig Tag

Yog li, Vajtswv tau ua dab tsi thaum Yauj raug muab cob rau txoj kev tsim txom no lawm? Vajtswv tau tshuaj xyuas, thiab tau ntsia, thiab tau tos qhov tshwm sim los. Thaum Vajtswv tau tshuaj xyuas thiab tau ntsia, Nws xav li cas xwb? Qhov tseeb tiag, Nws yeej tu siab heev. Tiam sis nws puas yog tias Vajtswv muaj kev tu siab rau qhov Nws tso cai cia Ntxwgnyoog sim Yauj siab tsuas yog vim ntawm qhov Nws tu siab xwb? Lo lus teb ces yog, Tsis yog li, Nws yeej tsis tu siab rau qhov zoo li no hlo li. Vim Nws yeej ntseeg ruaj khov lawm tias Yauj yog neeg zoo tiav log thiab siab ncaj, tias nws tau hwm Vajtswv thiab tau ntxub kev phem. Vajtswv tsuas muab cib fim rau Ntxwgnyoog mus tshuaj xyuas Yauj txoj kev ncaj ncees rau ntawm Vajtswv xub ntiag xwb, thiab mus qhia tshwm txog nws tus kheej txoj kev phem lim hiam thiab txoj kev tsis muaj nqis. Nws yog, ntau tshaj ntawd, ib lub cib fim rau Yauj los hais lus tim khawv rau nws txoj kev ncaj ncees thiab rau nws qhov hwm Vajtswv thiab ntxub kev phem rau ntawm tib neeg ntiaj teb, Ntxwgnyoog, thiab tag nrho cov neeg caum raws Vajtswv xub ntiag. Qhov tshwm sim thaum kawg puas ua pov thawj qhia tau tias Vajtswv qhov kev tshuaj ntsuam Yauj puas raug thiab tsis muaj qhov yuam kev hlo li? Yauj puas ib txwm kov yeej Ntxwgnyoog? Ntawm no peb tsuas nyeem raws nraim li cov qub lus uas Yauj tau hais, cov lus uas ua pov thawj qhia tau tias nws tau kov yeej Ntxwgnyoog lawm. Nws tau hais tias: “Kuv tawm liab qab tsuas ntawm kuv niam lub plab los, thiab kuv yuav rov mus liab qab tsuas mus rau qhov qub ntawd.” Qhov no yog Yauj tus cwj pwm ntawm kev mloog Vajtswv hais. Txuas ntxiv, nws tau hais tias: “Yehauvas muab, thiab Yehauvas tau muab tshem mus lawm; thov kom Yehauvas lub npe raug qhuas.” Cov lus uas hais los ntawm Yauj no ua pov thawj qhia tau tias Vajtswv tshuaj saib qhov tob ntawm tib neeg lub siab, tias Nws tuaj yeem saib tau rau hauv tib neeg lub siab, thiab lawv ua pov thawj qhia tau tias Nws qhov kev pom zoo ntawm Yauj yeej tsis yuam kev li, tias tus tib neeg no uas Vajtswv tau pom zoo yog neeg ncaj ncees. “Yehauvas muab, thiab Yehauvas tau muab tshem mus lawm; thov kom Yehauvas lub npe raug qhuas.” Cov lus no yog Yauj lo lus tim khawv rau Vajtswv. Nws yog cov lus tshwj xeeb uas tau hem kom Ntxwgnyoog ntshai, uas coj txoj kev txaj muag los rau nws thiab ua rau nws khiav poob plig tag, thiab, tshaj qhov no lawm, khi Ntxwgnyoog thiab ua rau nws tsis tshuav dab tsi li lawm. Yog li, ib yam nkaus thiab, cov lus no ua rau Ntxwgnyoog hnov qhov phim hwj thiab lub hwj chim loj ntawm Vajtswv Yehauvas txoj kev ua, thiab ua rau nws paub txog rab peev xwm tshwj xeeb ntawm ib tug uas nws lub siab raug tswj kav raws txoj hau kev tseeb ntawm Vajtswv. Tshaj qhov no lawm, lawv tau ua rau Ntxwgnyoog pom txog lub hwj chim tseem ceeb me me ntawm tib neeg rau hauv txoj kev ruaj khov rau txoj hau kev tseeb ntawm kev hwm Vajtswv thiab kev ntxub kev phem. Yog li Ntxwgnyoog thiaj tau swb nyob rau qhov kev sib tw thawj zaug lawm. Twb tsis hais txog qhov “tau kawm paub los ntawm qhov no,” Ntxwgnyoog yeej tsis npaj yuav cia Yauj dim, los sis yeej tseem tsis hloov nws tus yeeb yam siab phem lim hiam li. Ntxwgnyoog tau npaj tawm tsam Yauj tas li xwb, thiab yog li thiaj li tau rau ntawm Vajtswv xub ntiag ib zaug dua ntxiv …

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Ntxwgnyoog Tau Sim Yauj Siab Ib Zaug Ntxiv (Mob Sawv Hlwv Mus Thoob Plaws Yauj Lub Cev) (Cov nqe lus uas tau xaiv tawm los)

a. Cov Lus Uas Vajtswv Tau Hais

Yauj 2:3  Thiab Yehauvas hais rau Ntxwgnyoog tias, Koj puas pom Kuv tus tub qhe Yauj, uas tsis muaj ib tus zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li? thiab nws tseem tuav nws txoj kev ncaj ncees, txawm koj txhawb kom Kuv mus tawm tsam nws, mus rhuav tshem nws yam tsis muaj qab hau dab tsi.

Yauj 2:6  Thiab Yehauvas hais rau Ntxwgnyoog hais tias, Saib nawb, nws nyob rau hauv koj txhais tes; tab sis cawm nws txoj sia.

b. Cov Lus Uas Ntxwgnyoog Tau Hais

Yauj 2:4–5  Thiab Ntxwgnyoog teb Yehauvas, thiab hais tias, Tawv nqaij rau tawv nqaij, yog lawm, txhua yam uas ib tus tib neeg muaj nws yeej yuav muab rau nws txoj sia xwb. Tiam sis tshem Koj txhais tes tam sim no, thiab kov nws tej pob txha thiab nws caiv nqaij tawv, ces nws yuav cem Koj nkaug tes rau Koj ntsej muag.

c. Yauj Saib Xyuas Qhov Kev Sim Siab Li Cas

Yauj 2:9–10  Ces nws tus poj niam hais rau nws hais tias, Koj puas tseem tuav koj txoj kev ncaj ncees? cem foom Vajtswv, thiab tuag mus. Tab sis nws hais rau nws hais tias, Koj hais lus li ib tug ntawm cov poj niam ruam ruam hais. Dab tsi? Peb yuav tau txais qhov zoo ntawm Vajtswv txhais tes thiab peb yuav tsis tau txais qhov phem los? Nyob rau tag nrho tej no Yauj tsis ua txhaum nrog nws ob daim di ncauj li.

Yauj 3:3–4  Thov cia hnub uas kuv yug los, thiab hmo uas hais tias, Muaj ib tug me tub los xeeb rau hauv plab ntawd piam sij mus. Thov cia hnub ntawd cia li tsaus ntuj; thov cia Vajtswv tsis txhob saib nws sab saud los, los sis tsis txhob cia qhov duab ci ntsa rau nws.

Yauj Txoj Kev Hlub Vajtswv Txoj Hau Kev Tseeb Tshaj Tag Nrho Txhua Tsav Txhua Yam

Vajluskub teev tseg txog cov lus uas Vajtswv thiab Ntxwgnyoog tau hais raws li nram qab no: “Thiab Yehauvas hais rau Ntxwgnyoog tias, Koj puas pom Kuv tus tub qhe Yauj, uas tsis muaj ib tus zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li? thiab nws tseem tuav nws txoj kev ncaj ncees, txawm koj txhawb kom Kuv mus tawm tsam nws, mus rhuav tshem nws yam tsis muaj qab hau dab tsi” (Yauj 2:3). Hauv qhov kev sib pauv tswv yim mus los no, Vajtswv rov qab nug dua tib lo lus nug rau Ntxwgnyoog xwb. Nws yog ib lo lus nug uas nthuav qhia Vajtswv Yehauvas qhov kev tshuaj ntsuam tseeb ntawm yam uas tau qhia lawm thiab Yauj tau ua neej raws nyob rau thaum qhov kev sim siab xub thawj ntawd rau peb, thiab qhov ntawd yeej tsis txawv rau Vajtswv qhov kev tshuaj ntsuam Yauj ua ntej dhau los lawm uas nws twb raug Ntxwgnyoog qhov kev sim siab lawm. Qhov no hais tau tias, ua ntej qhov kev sim siab yuav raug nws, hauv Vajtswv ob lub qhov muag Yauj yog tus neeg zoo tiav log, thiab yog li ntawd Vajtswv thiaj tau tiv thaiv nws thiab nws tsev neeg, thiab tau foom koob hmoov rau nws; nws tsim nyog tau txais koob hmoov rau hauv Vajtswv ob lub qhov muag. Tom qab qhov kev sim siab lawm, Yauj tsis tau ua txhaum los ntawm nws daim di ncauj vim nws tau poob tag nrho nws tej khoom ntiag tug thiab nws cov me nyuam, tiam sis tseem qhuas Yehauvas lub npe txuas ntxiv mus. Nws txoj kev coj ua ua rau Vajtswv npuaj teg qhuas nws, thiab vim qhov no, Vajtswv thiaj muab cov cim puv npo rau nws. Vim nyob hauv Yauj ob lub qhov muag, nws tej me tub me nyuam los sis nws tej khoom muaj nqi yeej tsis txaus rau nws muab Vajtswv tso tseg. Vajtswv qhov chaw nyob hauv nws lub siab, muab ua lwm lo lus hais, tsis tuaj yeem muab nws cov me nyuam los sis ib daig ntawm tej khoom ntiag tug los hloov pauv tau li. Thaum lub sij hawm qhov kev sim Yauj siab thawj zaug, nws qhia rau Vajtswv pom tias nws txoj kev hlub rau Nws thiab nws txoj kev hlub rau txoj hau kev tseeb ntawm kev hwm Vajtswv thiab kev ntxub kev phem ntawd tshaj tag nrho txhua tsav txhua yam lawm. Nws tsuas yog tias qhov kev sim siab no tau ua rau Yauj paub txog txoj kev txais phaj tshab los ntawm Vajtswv Yehauvas los xwb thiab ua rau nws tej khoom ntiag tug thiab cov me nyuam raug Nws coj mus lawm.

Rau Yauj, qhov no yog ib qho kev ntsib tseeb uas ntxuav nws tus ntsujplig kom dawb huv; nws yog ib qho kev cai raus dej ntawm txoj sia uas muaj nws nyob puv npo, thiab, tshaj qhov no lawm, nws yog ib pluag mov loj zoo siab uas tau sim nws txoj kev mloog hais, thiab kev ntshai Vajtswv lawm. Qhov kev sim siab no tau hloov Yauj qhov yog neeg muaj nplua nuj mus ua ib tug neeg tsis muaj dab tsi li lawm, thiab nws kuj ua rau nws ntsib Ntxwgnyoog txoj kev tsim txom tib neeg ntiaj teb. Nws qhov kev poob tsag no yeej tsis tau ua rau nws tsis nyiam Ntxwgnyoog kiag li; tiam sis, hauv Ntxwgnyoog txoj kev ua phem nws tau pom Ntxwgnyoog txoj kev phem thiab kev tsis muaj nqis, nrog rau Ntxwgnyoog txoj kev ua yeeb ncuab thiab kev ntxeev siab rau Vajtswv, thiab qhov no tau txhawb nws los tuav txoj hau kev tseeb ntawm kev hwm Vajtswv thiab kev ntxub kev phem kom ruaj khov mus tag ib txhiab ib txhis. Nws tau tsa tes twv tias nws yeej tsis tso Vajtswv tseg thiab tig nrab qaum rau Vajtswv txoj hau kev tseeb vim ntawm tej feem nyob sab nraud xws li tej khoom ntiag tug, cov me nyuam los sis tej txeeb ze, los sis nws yeej yuav tsis tau los ua Ntxwgnyoog ib tug qhev, tej khoom ntiag tug, los sis ib tug neeg twg li; dhau ntawm Vajtswv Yehauvas mus lawm ces, yeej tsis muaj leej twg ua tau nws tus Tswv los sis nws tus Vajtswv li. Tej yam zoo li no yog Yauj tej kev tshoov siab. Muab ua lwm yam hais, Yauj kuj tau txais qee yam los ntawm qhov kev sim siab no thiab: Nws tau txais kev muaj txiag nplua nuj ntau los ntawm tej kev sim siab uas Vajtswv tau muab rau nws.

Hauv Yauj lub neej txoj sia ntawm ntau caum lub xyoo dhau los lawm, nws tau pom Yehauvas tej kev ua thiab tau txais Vajtswv Yehauvas cov koob hmoov rau nws. Lawv yog cov koob hmoov uas nws hnov tau tias ntau heev tsis tsim nyog yuav tau txais thiab cuag li tshuav nuj nqis, vim nws tau ntseeg tias nws twb tsis tau ua dab tsi rau Vajtswv li, tiam sis tseem tau txais tej koob hmoov ntau zoo li no thiab ua rau muaj kev txaus siab heev. Vim qhov laj thawj no, nws keev thov Vajtswv hauv nws lub siab tas li, vam tias nws yuav tuaj yeem rov pauj rau Vajtswv tau, vam tias nws yuav muaj lub cib fim los hais lus tim khawv rau Vajtswv txoj kev ua thiab txoj kev zoo tshaj plaws, thiab vam tias Vajtswv yuav muab nws qhov kev mloog hais los tso rau txoj kev sim, thiab, tshaj qhov no lawm, tias nws txoj kev ntseeg tuaj yeem raug ntxuav kom dawb huv, kom mus txog ntua rau thaum nws txoj kev mloog hais thiab nws txoj kev ntseeg tau txais Vajtswv txoj kev pom zoo lawm. Ces, thaum kev sim siab los rau Yauj, nws tau ntseeg tias Vajtswv tau hnov nws tej lus thov lawm. Yauj saib lub cib fim no muaj nqis ntau dua tag nrho txhua yam, thiab yog li ntawd nws thiaj li tsis lam saib qhov ntawd ua dog ua dig, kom nws qhov kev ntshaw loj tshaj plaws mus tag ib sim neej ntawd muaj tseeb tiag. Qhov lub cib fim los txog no txhais tau tias nws txoj kev mloog hais thiab kev hwm Vajtswv raug muab tso rau qhov kev sim, thiab tuaj yeem muab ntxuav kom hawb huv tau. Dhau qhov no lawm, nws txhais tau tias Yauj muaj ib lub hwv tsam los txais Vajtswv qhov kev pom zoo, yog li ntawd thiaj li ua rau nws txav los ze zog rau ntawm Vajtswv. Thaum lub sij hawm raug kev sim siab, txoj kev ntseeg thiab kev caum raws zoo li no tau ua rau nws dhau los zoo tiav log ntxiv tuaj, thiab muab tau ib txoj kev to taub zoo dua qub txog Vajtswv txoj kev xav. Yauj kuj tau nco txiaj nco ntsig ntau rau Vajtswv cov koob hmoov thiab tej tshav ntuj, nyob hauv nws lub siab nws tau nchuav nthwv txoj kev qhuas uas zoo txog Vajtswv txoj kev ua, thiab nws yog tus ntshai thiab hwm Vajtswv tshaj, thiab ntshaw Vajtswv txoj kev hlub, kev zoo tshaj plaws, thiab kev dawb huv. Thaum lub sij hawm no, txawm Yauj tseem yog ib tug uas tau hwm Vajtswv thiab tau ntxub kev phem rau hauv Vajtswv ob lub qhov muag xwb los xij, hais txog rau nws tej kev ntsib kev pom, Yauj txoj kev ntseeg thiab kev paub tau nce qib siab ntau npaug thiab khi ruaj khov lawm: Nws txoj kev ntseeg tau nce qib lawm, nws txoj kev mloog hais tau txais ib qho chaw ruaj khov, thiab nws qhov kev hwm Vajtswv muaj mus tob dua lawm. Txawm qhov kev sim siab no tau hloov Yauj tus ntsujplig thiab txoj sia lawm los xij, txoj kev hloov zoo li no tseem ua tsis tau li Yauj siab xav, los sis tau ua rau nws txoj kev huaj vam mus tom ntej qeeb. Thaum tib lub sij hawm uas xam txog yam nws muab tau los ntawm qhov kev sim siab no los, thiab ua twb zoo xav txog tej yam nws tus kheej ua tsis tau zoo txaus, nws tau thov Vajtswv ntsiag to, tos rawv rau qhov kev sim siab uas yuav los rau nws tom ntej no, vim hais tias nws xav tau rau nws txoj kev ntseeg, kev mloog hais, thiab kev hwm Vajtswv kom raug txhawb tsa siab rau thaum Vajtswv qhov kev sim siab tom ntej no.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Ntxwgnyoog Tau Sim Yauj Siab Ib Zaug Ntxiv (Mob Sawv Hlwv Mus Thoob Plaws Yauj Lub Cev) (Cov nqe lus uas tau xaiv tawm los)

a. Cov Lus Uas Vajtswv Tau Hais

Yauj 2:3  Thiab Yehauvas hais rau Ntxwgnyoog tias, Koj puas pom Kuv tus tub qhe Yauj, uas tsis muaj ib tus zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li? thiab nws tseem tuav nws txoj kev ncaj ncees, txawm koj txhawb kom Kuv mus tawm tsam nws, mus rhuav tshem nws yam tsis muaj qab hau dab tsi.

Yauj 2:6  Thiab Yehauvas hais rau Ntxwgnyoog hais tias, Saib nawb, nws nyob rau hauv koj txhais tes; tab sis cawm nws txoj sia.

b. Cov Lus Uas Ntxwgnyoog Tau Hais

Yauj 2:4–5  Thiab Ntxwgnyoog teb Yehauvas, thiab hais tias, Tawv nqaij rau tawv nqaij, yog lawm, txhua yam uas ib tus tib neeg muaj nws yeej yuav muab rau nws txoj sia xwb. Tiam sis tshem Koj txhais tes tam sim no, thiab kov nws tej pob txha thiab nws caiv nqaij tawv, ces nws yuav cem Koj nkaug tes rau Koj ntsej muag.

Hauv Txoj Kev Txom Nyem Tshaj Plaws, Yauj Paub Tseeb Txog Vajtswv Txoj Kev Saib Xyuas Tib Neeg Ntiaj Teb

Kev ua raws li Vajtswv Yehauvas cov lus nug rau Ntxwgnyoog, Ntxwgnyoog yeej zoo siab twj ywm. Qhov no vim hais tias Ntxwgnyoog yeej paub tias nws yuav raug tso cai los tawm tsam tus tib neeg uas zoo tiav log rau hauv Vajtswv ob lub qhov muag ib zaug ntxiv—rau Ntxwgnyoog ces, qhov no yog ib lub cib fim uas txawv heev. Ntxwgnyoog xav siv lub cib fim no los txiav txim rau Yauj txoj kev ntseeg kom tiav hlo, ua kom nws poob nws txoj kev ntseeg Vajtswv thiab yog li thiaj li tsis muaj kev hwm Vajtswv los sis foom koob hmoov rau Yehauvas lub npe mus ntxiv lawm. Qhov no yuav muab ib lub hwv tsam rau Ntxwgnyoog: Txawm tias yuav yog qhov chaw twg los sis lub sij hawm twg los xij, nws tuaj yeem ua kom Yauj yog ib yam khoom kov ua si uas mus raws li nws tej lus txib. Ntxwgnyoog zais nws tej kev xav uas lim hiam kom taug qab tsis tau, tiam sis nws tsis tuaj yeem npog tau nws tus yeeb yam phem. Qhov tseeb no yeej qhia nyob rau hauv nws lo lus teb rau Vajtswv Yehauvas cov lus lawm, li uas tau teev tseg nyob rau hauv tej nqe Vajluskub: “Thiab Ntxwgnyoog teb Yehauvas, thiab hais tias, Tawv nqaij rau tawv nqaij, yog lawm, txhua yam uas ib tus tib neeg muaj nws yeej yuav muab rau nws txoj sia xwb. Tiam sis tshem Koj txhais tes tam sim no, thiab kov nws tej pob txha thiab nws caiv nqaij tawv, ces nws yuav cem Koj nkaug tes rau Koj ntsej muag” (Yauj 2:4–5). Nws yeej tsis yog tias yuav muab tsis tau ib qho kev paub thiab kev xav uas tseem ceeb tshaj plaws ntawm Ntxwgnyoog qhov kev siab phem los ntawm txoj kev sib pauv tswv yim mus los ntawm Vajtswv thiab Ntxwgnyoog nkawd. Thaum tau hnov txog tej kev tsis muaj qab hau ntawm Ntxwgnyoog lawm, tag nrho cov neeg uas nyiam qhov tseeb thiab ntxub kev phem yuav muaj ib txog kev ntxub loj dua yam tsis ua xyem xyav txog Ntxwgnyoog txoj kev phem thiab kev tsis paub txaj muag, yuav ua rau xob plaub thiab dhuav Ntxwgnyoog tej kev tsis muaj qab hau, thiab, thaum tib lub sij hawm no, yuav muaj cov lus thov uas muab kuab thiab tej kev xav uas kub siab lug rau Yauj, thov Vajtswv tias tus tib neeg ncaj ncees no tuaj yeem ua tau txoj kev zoo tiav log, xav tias tus tib neeg uas hwm Vajtswv thiab ntxub kev phem yuav kov yeej Ntxwgnyoog txoj kev sim siab mus tag ib txhiab ib txhis, thiab ua neej nyob rau qhov kaj, hauv Vajtswv qhov coj kev thiab cov koob hmoov; yog li, kuj ib yam nkaus thiab, cov tib neeg zoo li no yuav xav tias Yauj tej kev ua uas ncaj ncees tuaj yeem nqua hu thiab txhawb tau tag nrho cov uas caum raws txoj hau kev tseeb ntawm kev hwm Vajtswv thiab ntxub kev phem. Txawm tias tuaj yeem pom Ntxwgnyoog txoj kev npaj siab uas phem rau hauv qhov kev tshaj tawm no los xij, Vajtswv tau pom zoo yooj yim rau Ntxwgnyoog qhov “kev thov”—tiam sis Nws kuj tau tsim ib tug yam ntxwv tias: “Nws nyob rau hauv koj txhais tes; tab sis cawm nws txoj sia” (Yauj 2:6). Vim hais tias, zaum no, Ntxwgnyoog tau thov los ncab nws sab tes mus ntaus Yauj cev nqaij daim tawv thiab tej pob txha, Vajtswv tau hais tias, “tab sis cawm nws txoj sia.” Lub ntsiab lus ntawm cov lus no yog qhov hais tias Nws tau muab Yauj cev nqaij daim tawv rau Ntxwgnyoog lawm, tiam sis Yauj txoj sia yog Vajtswv tuav. Ntxwgnyoog tsis tuaj yeem muab tau Yauj txoj sia, tiam sis dhau ntawm qhov no lawm ces Ntxwgnyoog tuaj yeem siv tau txhua lub tswv yim los sis txhua txoj kev los rhuav tshem Yauj.

Tom qab tau txais Vajtswv txoj kev tso cai lawm, Ntxwgnyoog txawm maj nroos mus rau ntawm Yauj thiab tau ncab nws txhais tes mus tsim txom nws daim tawv nqaij kom mob, ua kom mob sawv hlwv thoob plaws rau nws lub cev, thiab Yauj hnov mob rau saum daim tawv nqaij. Yauj tau qhuas Vajtswv Yehauvas txoj kev phim hwj thiab txoj kev dawb huv, uas ua rau Ntxwgnyoog haj yam phem heev ntxiv rau hauv nws txoj kev siab tawv. Vim hais tias nws hnov tau kev txaus siab txog qhov tsim txom uas ua kom tib neeg mob, Ntxwgnyoog tau ncab nws txhais tes thiab khawb Yauj cev nqaij daim tawv, ua rau nws muaj mob sawv hlwv mus txog qhov mob kub lug. Yauj thiaj hnov mob kiag tam sim ntawd thiab raug tsim txom rau saum nws cev nqaij daim tawv uas mob tshaj li lwm yam lawm, thiab nws tsis tuaj yeem pab tau tiam sis nws siv nws ob txhais tes zuaj nws tus kheej saum taub hau mus rau ko taw, vim qhov no yuav pab ua rau qhov mob uas tau tshwm sim rau nws tus ntsujplig los ntawm nws cev nqaij daim tawv uas raug mob no ntaug. Nws paub tias Vajtswv yeej nyob ntawm nws ib sab saib ntsoov nws, thiab nws tau ua nws qhov zoo tshaj los npaj nws tus kheej kom khov kho. Nws tau txhos caug rau hauv piam teb ib zaug ntxiv, thiab tau hais tias: “Koj saib rau hauv tib neeg lub siab, Koj tshuaj saib lawv qhov kev ntxov siab; vim li cas nws txoj kev tsis muaj zog thiaj li cuam tsuam txog Koj? Thov kom Vajtswv Yehauvas lub npe raug qhuas.” Ntxwgnyoog tau pom qhov thev mob tsis taus ntawm Yauj, tiam sis nws tsis pom tias Yauj yuav tso Vajtswv Yehauvas tseg li. Yog li ntawd nws thiaj maj roos ncab nws txhais tes mus tsim txom Yauj tej pob txha kom mob, xav muab nws tej tes tej ceg dua tawm mus. Kiag thaum tam sim ntawd, Yauj hnov tau tias qhov tsim txom tsis zoo li yav dhau los lawm; nws hnov zoo li nws cev nqaij daim tawv raug dua tawm ntawm tej pob txha mus lawm, thiab hnov zoo li nws tej pob txha tawg ntsoog du lug li lawm. Qhov kev tsim txom no ua rau nws xav tias tuag ntshe yuav zoo dua…. Nws rab peev xwm tiv taus qhov mob no tau mus txog qhov qhov kawg lawm…. Nws tau quaj, nws tau dua tej tawv nqaij ntawm nws lub cev tawm kom qhov mob ntaug—tiam sis nws tsum tsis ntsaj tawm lawm, thiab tsis dua nws daim tawv nqaij ntawm nws lub cev lawm, vim nws tsis xav kom Ntxwgnyoog pom nws qhov tsis muaj zog. Yog li Yauj thiaj li txhos caug ib zaug ntxiv, tiam sis thaum lub sij hawm no nws hnov tau tias tsis muaj Vajtswv Yehauvas lawm. Nws yeej paub tias Vajtswv Yehauvas keev nyob rau ntawm nws xub ntiag, thiab nyob tom nws qub qab, thiab nyob rau ntawm nws ib sab tas li. Tiam sis thaum nws tseem mob, Vajtswv yeej tsis ntsia li; Nws tau npog Nws lub ntsej muag thiab zais lawm, vim lub ntsiab ntawm Nws txoj kev tsim tib neeg tsis yog coj kev txom nyem los rau tib neeg. Thaum lub sij hawm no, Yauj tau quaj thiab ua txhua yam raws li nws qhov thev taus rau txoj kev mob ntawm lub cev, tiam sis nws yeej tseem tsis tuaj yeem tshem nws tus kheej tawm ntawm txoj kev ua Vajtswv tsaug: “Tib neeg poob rau thawj txoj kev phem, lawv tseem tsis muaj zog thiab tsis muaj hwj chim, lawv tseem hluas thiab tsis paub qab hau dab tsi—vim li cas Koj thiaj li txhawj heev thiab xav ua zoo rau nws? Koj ntaus kuv, tiam sis nws mob Koj rau qhov ua li ntawd. Yam uas muaj nqis ntawm tib neeg rau Koj qhov kev saib xyuas thiab kev txhawj yog dab tsi?” Yauj cov lus thov mus txog Vajtswv ob lub pob ntseg lawm, thiab Vajtswv nyob ntsiag to, tsuas saib twj ywm tsis ua suab sab li…. Thaum tau sim txhua yam kev ntxias dag hauv phau ntawv tag lawm los yeej tsis muaj txiaj ntsig dab tsi, Ntxwgnyoog thiaj tau tawm mus ntsiag to lawm, tiam sis qhov no tsis yog qhov kawg rau Vajtswv tej kev sim Yauj siab. Vim hais tias Vajtswv lub hwj chim uas raug qhia tshwm rau hauv Yauj tseem tsis raug tshaj tawm qhib lug rau sawv daws, Yauj zaj lus tseem tsis tau xaus rau qhov kev thim ntawm Ntxwgnyoog. Ib yam li lwm cov neeg ua lawv txoj kev tshwm los, ntau yam tshwj xeeb tseem yuav los.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Vajtswv Tej Lus Txhua Hnub  Nqe Lus Uas Xaiv Tawm Los 45

Lwm Yam Uas Pom Tshwm ntawm Yauj Qhov Hwm Vajtswv thiab Ntxub Kev Phem Yog Nws Txoj Kev Qhuas Vajtswv Lub Npe rau Txhua Yam

Yauj tau ntsib kev txom nyem los ntawm Ntxwgnyoog txoj kev rhuav tshem, tiam sis nws tseem tsis tso Vajtswv Yehauvas lub npe tseg. Nws poj niam yog thawj tug tau rhais ruam tawm mus thiab, ua tes dej num ntawm Ntxwgnyoog rau hauv yam uas tib neeg tuaj yeem pom tau, tawm tsam Yauj. Kab lus thaum chiv thawj piav qhia txog nws li no tias: “Ces nws tus poj niam hais rau nws hais tias, Koj puas tseem tuav koj txoj kev ncaj ncees? cem foom Vajtswv, thiab tuag mus” (Yauj 2:9). Tej no yog cov lus uas Ntxwgnyoog tau hais raws li tus yeeb yam ntawm tib neeg. Lawv yog ib ib qhov kev tawm tsam, thiab ib qho kev iab liam, nrog rau kev ntxias dag, ib qho kev sim siab, thiab kev hais lus phem. Thaum tsis tuaj yeem tawm tsam tau Yauj cev nqaij daim ntawv lawm, ces Ntxwgnyoog thiaj tau tsi ntsees rau Yauj qhov kev ncaj ncees, xav siv qhov no los ua kom Yauj tso nws qhov kev ncaj ncees tseg, tso Vajtswv tseg, thiab tsis muaj txoj sia nyob tau mus ntxiv lawm. Yog li, Ntxwgnyoog thiaj xav siv cov lus zoo li no los sim Yauj siab: Yog Yauj tau tso Yehauvas lub npe tseg lawm, ces nws yeej tsis tas yuav tiv txoj kev tsim txom zoo li no lawm; nws tus kheej yuav raug kev tsim txom rau cev nqaij daim tawv. Tau ntsib nws poj niam cov lus qhia, Yauj tau cem nws hais tias, “Koj hais lus li ib tug ntawm cov poj niam ruam ruam hais. Dab tsi? Peb yuav tau txais qhov zoo ntawm Vajtswv txhais tes thiab peb yuav tsis tau txais qhov phem los?” (Yauj 2:10). Yauj yeej paub cov lus no los ntev lawm, tiam sis lub sij hawm tam sim no yam tseeb ntawm Yauj txoj kev paub txog tej ntawd yeej ua pov thawj tau lawm.

Thaum nws poj niam tau hais nws kom foom phem rau Vajtswv thiab tuag mus, nws lub ntsiab yog: “Koj tus Vajtswv saib koj li no xwb, yog li vim li cas thiaj li tsis foom phem rau Nws? Koj tseem ua neej nyob ua dab tsi? Koj tus Vajtswv yog tus coj tsis ncaj rau koj li, tiam sis koj tseem hais tias ‘thov kom Yehauvas lub npe raug qhuas.’ Nws coj kev puas tsuaj los rau koj tau li cas thaum koj foom koob hmoov rau Nws lub npe? Kav tsij maj nroos thiab tso lub npe Vajtswv tseg, thiab txhob caum raws Nws ntxiv lawm. Ces, koj tej teeb meem yuav tag mus.” Thaum lub sij hawm no, nws muaj tej lus tim khawv uas Vajtswv xav pom rau hauv Yauj. Yeej tsis muaj ib tug neeg dog dig twg tuaj yeem hais tej lus tim khawv zoo li no, los sis peb tsis nyeem muaj nyob rau hauv tej zaj lus ntawm phau Vajluskub—tiam sis Vajtswv yeej pom nws los lawm ntev lawm ua ntej Yauj tau hais cov lus no. Vajtswv xav siv lub cib fim no los tso cai rau Yauj los ua pov thawj rau txhua tus pom tias Vajtswv yeej ua yog lawm. Tau ntsib nws poj niam cov lus qhia, tsis yog Yauj tsis tso nws txoj kev ncaj ncees los sis tsis tso Vajtswv tseg xwb, tiam sis nws kuj tseem tau hais rau nws poj niam tias: “Peb yuav tau txais qhov zoo ntawm Vajtswv txhais tes thiab peb yuav tsis tau txais qhov phem los?” Cov lus no puas tseem ceeb? Ntawm no, nws tsuas muaj ib qho tseeb uas tuaj yeem ntsuas tau qhov tseem ceeb ntawm cov lus no xwb. Qhov tseem ceeb ntawm cov lus no yog tias lawv raug pom zoo los ntawm Vajtswv hauv Nws lub siab, lawv yog yam uas Vajtswv ntshaw, lawv yog yam uas Vajtswv xav hnov, thiab lawv yog qhov ua tshwm sim tau los uas Vajtswv xav pom; cov lus no kuj yog lub ntsiab tseem ceeb tshaj plaws ntawm Yauj lo lus tim khawv. Hauv qhov no, Yauj txoj kev zoo tiav log, kev siab ncaj, kev hwm Vajtswv, thiab kev ntxub kev phem yog yam raug ua pov thawj. Yauj qhov muaj nuj nqis zoo li cas ntawd yog nyob rau thaum nws raug sim siab, thiab txawm tias thaum tag nrho nws lub cev muaj mob sawv hlwv thoob plaws, thaum nws tiv txoj kev tsim txom uas txom nyem tshaj plaws, thiab thaum nws poj niam thiab tej txheeb ze tau pab tswv yim rau nws los, nws yeej tseem hais twm cov lus zoo li no xwb. Muab ua lwm txoj kev hais, hauv nws lub siab nws ntseeg lawm tias, txawm yuav yog tej kev sim siab twg los xij, los sis txawm yuav yog tej kev ceeb laj txom nyem ntxim tu siab los sis kev txim txom zoo li cas los xij, txawm yog txoj kev tuag yuav los rau nws los xij, nws yeej tsis tso Vajtswv tseg los sis yuav tsis tso txoj hau kev tseeb ntawm kev hwm Vajtswv thiab kev ntxub kev phem tseg li. Yog li ces, koj pom lawm tias Vajtswv tuav tau qhov chaw tseem ceeb tshaj plaws nyob rau hauv nws lub siab lawm, thiab tias tsuas muaj tib tug Vajtswv nyob rau hauv nws lub siab nkaus xwb. Yeeb vim li ntawd peb thiaj li nyeem cov lus piav qhia txog nws rau hauv Vajluskub tias: Yauj tsis ua txhaum nrog nws ob daim di ncauj li. Tsis yog nws tsis muaj kev txhaum los ntawm nws daim di ncauj xwb, tiam sis hauv nws lub siab nws yeej tsis yws txog Vajtswv hlo li. Nws tsis hais cov lus mob txog Vajtswv li, los sis nws tsis ua kev txhaum rau Vajtswv li. Tsis yog nws foom koob hmoov rau Vajtswv lub npe nkaus xwb, tiam sis nyob hauv nws lub siab nws kuj tau foom koob hmoov rau Vajtswv lub npe thiab; nws lub qhov ncauj thiab lub siab yeej yog ib yam. Qhov no yog tus tseem Yauj uas Vajtswv tau pom, thiab qhov no yog qhov laj thawj tiag tiag uas vim li cas Vajtswv thiaj saib Yauj muaj nqis.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Tib Neeg Ntau Txoj Kev To Taub Yuam Kev Txog Yauj

Yauj qhov kev raug txom nyem hnyav no tsis yog txoj dej num ntawm cov neeg xa xov uas Vajtswv xa los, los sis tsis yog nws tsim muaj los ntawm Vajtswv tus kheej txhais tes. Dua ntawd, nws yog raug tsim muaj los ntawm Ntxwgnyoog tus kheej kiag, uas yog Vajtswv tus yeeb ncuab. Yog li, theem kev raug txom nyem ntawm Yauj thiaj li tob heev. Tiam sis thaum lub sij hawm no Yauj tau qhia pom tawm tias, tag nrho, nws txoj kev paub txog Vajtswv txhua hnub nyob rau hauv nws lub siab, cov keeb laj fai ntawm nws tej kev ua txhua txhua hnub, thiab nws tus cwj pwm coj rau Vajtswv—qhov no yog tus yeeb yam tseeb. Yog Yauj tsis raug sim siab, yog Vajtswv tsis coj kev sim siab los rau Yauj, thaum Yauj tau hais tias, “Yehauvas muab, thiab Yehauvas tau muab tshem mus lawm; thov kom Yehauvas lub npe raug qhuas,” koj yuav hais tias Yauj yog ib tug neeg hais lus zoo siab phem; Vajtswv tau muab ntau yam muaj nqis rau nws lawm, yog li tseeb tiag nws thiaj li tau foom koob hmoov rau Yehauvas lub npe. Yog, ua ntej qhov raug cob rau kev sim siab, Yauj tau hais tias, “Peb yuav tau txais qhov zoo ntawm Vajtswv txhais tes thiab peb yuav tsis tau txais qhov phem los?” koj yuav hais tau tias Yauj tab tom hais tshaj qhov muaj tseeb lawm, thiab tias nws tsis tso Vajtswv lub npe tseg vim nws keev tau txais koob hmoov los ntawm Vajtswv txhais tes. Koj yuav tsum hais tau tias yog Vajtswv tau coj kev puas tsuaj los rau nws, ces nws yuav tsum tso Vajtswv lub npe tseg xwb xwb li. Tiam sis thaum Yauj tau pom tias nws tus kheej nyob rau tej xwm txheej uas tsis muaj leej twg xav tau los sis xav pom, tej xwm txheej uas tsis muaj leej twg xav kom tshwm sim rau lawv, uas lawv ntshai tsam ho tshwm sim los rau lawv, tej xwm txheej uas txawm yog Vajtswv kiag los yeej tsis tuaj yeem ntsia tau, Yauj haj tseem tuaj yeem tuav nws txoj kev ncaj ncees tau: “Yehauvas muab, thiab Yehauvas tau muab tshem mus lawm; thov kom Yehauvas lub npe raug qhuas,” thiab “peb yuav tau txais qhov zoo ntawm Vajtswv txhais tes thiab peb yuav tsis tau txais qhov phem los?” Tau ntsib Yauj txoj kev coj ua rau thaum lub sij hawm no, cov neeg uas nyiam tham cov lus zoo mloog, thiab cov uas nyiam hais cov ntsiab lus raws cov npe ntawv thiab tej kev qhuab qhia, txhua tus tsis muaj lus hais li. Cov uas qhuas Vajtswv lub npe rau hauv cov lus hais xwb, tiam sis yeej tsis kam lees Vajtswv tej kev sim siab li, yog cov raug thuam los ntawm txoj kev ncaj ncees uas Yauj tau tuav ruaj khov, thiab cov uas yeej tsis ntseeg tias tib neeg tuaj yeem tuav ruaj khov tau rau Vajtswv txoj hau kev tseeb yog cov raug txiav txim los ntawm Yauj cov lus tim khawv. Tau ntsib Yauj txoj kev coj ua rau thaum raug tej kev sim siab no thiab cov lus uas nws tau hais, ib txhia tib neeg yuav feeb tsis meej, ib txhia yuav khib siab, ib txhia yuav ua xyem xyav, thiab ib txhia yuav tsis quav ntsej txog, tsa lawv lub qhov ntswg ntawm Yauj cov lus tim khawv vim hais tias lawv tsis yog tsuas pom txoj kev tsim txom uas tau tshwm sim rau Yauj thaum muaj tej kev sim siab, thiab thaum Yauj nyeem cov lus uas Yauj hais nkaus xwb, tiam sis kuj pom txog tib neeg “qhov tsis muaj zog” uas Yauj qhia tawm rau thaum muaj tej kev sim siab tau tshwm sim los rau nws. “Qhov tsis muaj zog” no lawv ntseeg tias yuav tsum yog qhov tsis zoo tiav log rau hauv Yauj qhov kev zoo tiav log, txoj kev phem hauv tib neeg uas yog cov nyob rau hauv Vajtswv ob lub qhov muag uas yog cov zoo tiav log. Qhov no hais tau tias nws yeej ntseeg lawm tias cov uas zoo tiav log yog cov tsis muab chaw thuam, tsis muaj dab tsi tsuas los sis tsis muaj kev txhaum dab tsi lawm, tias lawv yeej tsis muaj qhov tsis muaj zog li lawm, tsis muaj kev paub txog qhov mob, tias lawv yeej tsis hnov txog txoj kev tsis zoo siab los sis tu siab, thiab yog cov tsis muaj kev ntxub los sis tus cwj pwm phem sab nraud lawm; vim yog li no, cov neeg feem coob thiaj tsis ntseeg tias Yauj yog tus neeg zoo tiav log tiag tiag. Tib neeg tsis pom zoo heev txog nws tus cwj pwm rau thaum nws raug tej kev sim siab. Piv txwv li, thaum Yauj tau poob tag nrho nws tej khoom ntiag tug thiab cov me nyuam lawm, nws yeej tsis ua li uas tib neeg xav hauv nruab siab, los kua muag li. Nws “qhov tsis tus cwj pwm zoo” ua rau tib neeg xav tias nws mas siab txias dhau lawm, vim nws tsis los kua muag los sis tsis muaj kev hlub rau nws tsev neeg. Qhov no yog kev xav phem kawg uas tib neeg muaj rau Yauj. Lawv pom nws tus cwj pwm tom qab ntawd yim ua rau lawv feeb tsis meej li: “Hle hlo nws lub tsho loj” tib neeg tau ntaus nqi tias nws tsis muaj kev hwm rau Vajtswv, thiab “chais nws lub taub hau” yog qhov tau ntseeg yuam kev lawm tias yog Yauj qhov kev thuam thiab tawm tsam Vajtswv. Dhau ntawm Yauj cov lus uas hais tias “Yehauvas muab, thiab Yehauvas tau muab tshem mus lawm; thov kom Yehauvas lub npe raug qhuas,” tib neeg tsis pom muaj ib qho kev ncaj ncees rau hauv Yauj uas raug Vajtswv qhuas li, thiab yog li qhov kev tshuaj ntsuam ntawm Yauj los ntawm cov tib neeg feem coob ces thiaj li tsis muaj dab tsi ntau tshaj li txoj kev tsis nkag siab, kev to taub yuam kev, kev tsis ntseeg, kev thuam, thiab tsuas pom zoo raws hauv txoj kev xav xwb. Yeej tsis muaj leej twg ntawm lawv cov ntawd tuaj yeem to taub tseeb thiab nco txiaj ntsig rau Vajtswv Yehauvas cov lus uas hais tias Yauj yog ib tug neeg zoo tiav log thiab ib tug neeg siab ncaj, ib tug uas tau hwm Vajtswv thiab tau ntxub kev phem.

Saib raws li lawv txoj kev xav txog Yauj rau saum toj saud, tib neeg tseem muaj kev tsis ntseeg ntxiv txog nws txoj kev ncaj ncees, vim Yauj tej kev ua thiab nws txoj kev coj ua uas raug teev tseg rau hauv tej nqe Vajluskub tsis ua rau lub ntiaj teb txav ua zog kais rau ub rau no li tib neeg xav hauv nruab siab. Tsis yog nws tsis tau ua ib qho dab tsi loj tiav xwb, tiam sis nws kuj tau muab ib daim txhais lauj kaub av los kuam nws tus kheej thaum tseem zaum rau ntawm pawg tshauv. Qhov kev ua no kuj ua rau tib neeg poob siab thiab ua rau lawv tsis muaj kev ntseeg—thiab haj tseem tsis kam lees—Yauj txoj kev ncaj ncees, vim thaum tab tom kuam nws tus kheej Yauj yeej tsis thov Vajtswv los sis tsis cog lus rau Vajtswv li; los sis, tshaj qhov no lawm, tsis pom nws quaj los kua muag vim qhov mob no li. Thaum lub sij hawm no, tib neeg tsuas pom Yauj qhov tsis muaj zog xwb thiab tsis pom dab tsi li lawm, thiab yog li ntawd txawm thaum lawv hnov Yauj hais tias “Peb yuav tau txais qhov zoo ntawm Vajtswv txhais tes thiab peb yuav tsis tau txais qhov phem los?” lawv yeej tsis txav hlo li, los sis tsis txiav txim siab hlo li, thiab yeej tseem tsis tuaj yeem pom Yauj txoj kev caj ncees los ntawm nws cov lus los li. Qhov kev xav uas Yauj ua rau tib neeg pom rau thaum raug txoj kev tsim txom ntawm nws tej kev sim siab no yog qhov uas nws tsis txaj muag los sis tsis khav theeb. Tib neeg tsis pom zaj lus txhawb rau nws tus cwj pwm uas muaj nyob tob tob rau hauv nws lub siab, los sis lawv tsis pom qhov kev ntshai Vajtswv nyob hauv nws lub siab los sis hauv nws txoj kev ua raws li qhov hauv paus ntsiab lus ntawm txoj hau kev tseeb ntawm kev ntxub kev phem. Nws txoj kev nyob tus yees ua rau tib neeg pom tias nws txoj kev zoo tiav log thiab txoj kev siab ncaj ces tsuas yog cov lus qhuav qhawv xwb, tias nws qhov hwm Vajtswv ces tuas yog yam uas tau hnov los xwb; “qhov tsis muaj zog” uas nws tau qhia tshwm rau sab nraud, rau thaum lub sij hawm ntawd, tso ib txoj kev tob tseg rau lawv, ua rau lawv muaj ib “txoj kev xav tshiab” rau, thiab haj tseem muaj ib “txoj kev to taub tshiab” rau tus tib neeg uas Vajtswv hais tias yog neeg zoo tiav log thiab siab ncaj. Ib “txoj kev xav tshiab” thiab “txoj kev to taub tshiab” zoo li no raug ua pov thawj pom meej rau thaum Yauj tau qhib nws lub qhov ncauj thiab tau foom phem rau hnub nws yug los.

Txawm tias theem kev tsim txom uas nws raug txom nyem no yog yam uas xav tsis tau thiab nkag siab tsis tau rau tib neeg los xij, nws cov lus hais yeej tsis muaj lo twg hais tshaj ntawm txoj kev ntseeg, tiam sis tsuas ua kom qhov mob ntaug ntawm nws lub cev los ntawm nws tus kheej tej kev xav xwb. Raws li tau teev tseg rau hauv Vajluskub, nws tau hais tias: “Thov cia hnub uas kuv yug los, thiab hmo uas hais tias, Muaj ib tug me tub los xeeb rau hauv plab ntawd piam sij mus” (Yauj 3:3). Tej zaum, yeej tsis muaj leej twg xam tias tej lus no tseem ceeb, thiab tej zaum yuav muaj cov tib neeg uas mob siab rau cov lus no kawg. Hauv nej txoj kev xam pom, lawv puas xav tias Yauj tau tawm tsam Vajtswv lawm? Lawv puas yog ib tug neeg uas yws Vajtswv? Kuv paub tias coob leej ntawm nej cov ko yeej muaj qee yam tswv yim txog rau tej lus uas Yauj tau hais lawm thiab ntseeg lawm tias yog Yauj yog neeg zoo tiav log thiab siab ncaj, nws yuav tsum tsis ua rau pom txog ib qho tsis muaj zog los sis kev tu siab, thiab tseem xav zoo rau txoj kev tawm tsam los ntawm Ntxwgnyoog, thiab haj tseem ua ntsej muag luag ntxhi thaum ntsib Ntxwgnyoog tej kev sim siab. Nws yuav tsum tsis hais ib yam dab tsi me me txog txoj kev tsim txom uas Ntxwgnyoog coj los rau nws cev nqaij daim tawv li, los sis nws yuav tsum tau qhia tawm ib qho ntawm tej kev xav nyob rau hauv nws lub siab. Nws haj tseem yuav tsum hais kom Vajtswv kav tsij ua kom tej kev sim siab no hnyav dua qub. Qhov no yuav tsum raug muab qhia kom pom thiab muaj los ntawm ib tug neeg uas tsis ua ywj fab ywj fwj thiab hwm Vajtswv thiab ntxub kev phem tiag tiag. Rau hauv qhov kev tsim txom hnyav no, Yauj tau foom phem rau hnub nws yug los. Nws yeej tsis yws txog Vajtswv, nws haj yam muaj kev xav tawm tsam Vajtswv tsawg. Qhov no mas hais tau yooj yim dua li qhov ua, vim tias txij puag thaum lub sij hawm thaum ntxov ub los txog rau niaj hnub tam sim no, yeej tsis muaj leej twg tau paub txog tej kev sim siab los sis kev txom nyem uas tau tshwm sim rau Yauj zoo li no. Yog li, vim li cas ho tsis muaj leej twg raug sim siab zoo ib yam nkaus li Yauj thiab? Vim hais tias, raws li Vajtswv pom mas, tsis muaj leej twg tuaj yeem tuav tau lub luag hauj lwm los sis tes hauj lwm txib zoo li no, tsis muaj leej twg tuaj yeem ua tau li Yauj ua lawm, thiab, tshaj qhov no lawm, tsis muaj leej twg tseem yuav muaj peev xwm, dhua ntawm qhov foom phem rau hnub yug lawv los, tsis tso Vajtswv lub npe tseg thiab tseem foom koob hmoov txuas ntxiv rau Vajtswv Yehauvas lub npe, li Yauj tau ua rau thaum muaj txoj kev tsim txom tshwm sim rau nws. Puas muaj leej twg ua tau qhov no? Thaum peb hais li no txog Yauj, peb puas hais txog nws tus cwj pwm? Nws yog ib tug neeg ncaj ncees, thiab tuaj yeem hais lus tim khawv rau Vajtswv tau, thiab tuaj yeem ua rau Ntxwgnyoog pos taub hau thoob khiav kiag lawm, kom nws txhob rov los rau ntawm Vajtswv xub ntiag los iab liam nws ib zaug dua li lawm—yog li muaj dab tsi tsis yog thaum hais lus qhuas nws? Nws puas yog tias nej muaj cov qauv siab dua Vajtswv? Nws puas yog tias nej coj tau zoo dua Yauj thaum muaj tej kev sim siab tshwm sim los rau nej? Vajtswv tau qhuas Yauj—yam uas nej tsis pom zoo yog dab tsi?

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Yauj Foom Phem Rau Nws Hnub Yug Los Vim Nws Tsis Xav Kom Vajtswv Raug Mob vim Nws

Kuv keev hais tias Vajtswv saib rau hauv tib neeg lub siab, hos tib neeg saib tej yam nyob sab nraum tib neeg xwb. Vim hais tias Vajtswv saib rau hauv tib neeg lub siab, Nws to taub lawv lub ntsiab tseeb, hos tib neeg txhais lwm tus tib neeg lub ntsiab tseeb raws li qhov lawv pom raws sab nraud xwb. Thaum Vajtswv tau qhib nws lub qhov ncauj thiab tau foom phem rau nws hnub yug los, qhov kev ua no tau ua rau tag nrho cov coj ntawm sab ntsujplig xav tsis thoob li, suav nrog rau Yauj peb tug phooj ywg tib si. Tib neeg los ntawm Vajtswv los, thiab yuav tsum ua tsaug rau txoj sia thiab cev nqaij daim tawv, nrog rau lawv hnub yug los, uas Vajtswv tau muab rau lawv, thiab nws yuav tsum tsis txhob foom phem rau lawv. Qhov no yog qee yam uas cov tib neeg dog dig yeej tuaj yeem to taub thiab nkag siab tau. Rau txhua tus uas caum raws Vajtswv, qhov kev to taub no yog yam tseem ceeb tshaj thiab zam tsis tau, thiab nws yog ib qho tseeb uas yeej tsis hloov pauv li. Yauj, nyob rau lwm sab, tau ua txhaum tej kev cai: Nws tau foom phem rau nws hnub yug los. Qhov no yog ib qho kev ua uas cov tib neeg dog dig xav tias yog kev hla dhau tus ciaj ciam txwv lawm. Tsis yog Yauj thiaj tsis muaj cai rau tib neeg txoj kev to taub thiab kev khuv leej xwb, nws kuj tsis muaj cai rau Vajtswv txoj kev zam txim thiab. Thaum tib lub sij hawm no, txawm tias tib neeg coob leej rais los tsis muaj kev ntseeg rau Yauj txoj kev ncaj ncees los xij, vim nws zoo li tias Vajtswv txoj kev nyiam nws ntawd ua rau Yauj yuav tus kheej siab nkaus xwb; tau ua rau nws siab tawv heev thiab tsis quav ntsej uas tsis yog nws tsis tau ua Vajtswv tsaug rau qhov foom koob hmoov rau nws thiab saib xyuas nws nyob rau nws tiam neej xwb, tiam sis nws tau xa nws hnub yug los mus rau kev puas ntsoog. Qhov no yog dab tsi, tseem tsis yog kev tawm tsam Vajtswv thiab los? Tej ntsiab zoo li no ua rau tib neeg muaj pov thawj thuam phem rau qhov Yauj ua no, tiam sis leej twg thiaj li paub txog yam uas Yauj tab tom xav rau thaum lub sij hawm ntawd tiag tiag? Leej twg thiaj li paub qhov laj thawj uas vim li cas Yauj thiaj li tau ua li ntawd? Tsuas yog Vajtswv thiab Yauj tus kheej nkaus xwb thiaj li paub sab hauv zaj lus no thiab cov laj thawj ntawm no.

Thaum Ntxwgnyoog tau ncab nws txhais tes mus tsim txom Yauj tej pob txha kom mob, Yauj poob rau hauv nws xib teg lawm, tsis muaj txoj hau kev khiav dim los sis tsis muaj zog tawm tsam li. Nws lub cev thiab tus ntsujplig raug kev txom nyem mob heev, thiab qhov mob no tau ua rau nws paub tob txog qhov tsis tseem ceeb, kev siab muag, thiab kev tsis muaj hwj chim ntawm tib neeg nyob rau hauv cev nqaij daim tawv. Thaum tib lub sij hawm no, nws kuj muab tau ib txoj kev nco txiaj nco ntsig thiab kev to taub tob ntawm qho vim li cas Vajtswv thiaj li muaj ib lub siab los tsom kwm thiab saib xyuas tib neeg ntiaj teb. Hauv Ntxwgnyoog lub xib teg, Yauj tau paub lawm tias tib neeg, tus uas muaj cev nqaij daim tawv thiab roj ntshav, yeej tsis muaj hwj chim thiab tsis muaj zog. Thaum nws txhos caug thiab tau thov Vajtswv, nws hnov zoo nkaus li Vajtswv tab tom npog Nws lub ntsej muag thiab tab tom khiav nkaum lawm, vim Vajtswv twb muab nws tso rau hauv Ntxwgnyoog ob txhais tes lawm. Thaum tib lub sij hawm no, Vajtswv kuj tau quaj rau nws, thiab, tshaj qhov no lawm, raug txom nyem rau nws; Vajtswv mob siab vim nws qhov mob, thiab raug mob vim nws qhov raug mob…. Yauj tau paub txog Vajtswv qhov mob, nrog rau qhov uas nyuaj rau Vajtswv thev taus npaum li cas…. Yauj tsis xav ua kom Vajtswv muaj kev tu siab ntxiv lawm, los sis nws tsis xav kom Vajtswv quaj rau nws, nws yeej tsis xav pom Vajtswv mob vim nws. Thaum lub sij hawm no, Yauj tsuas xav muab nws cev nqaij daim tawv hlais tawm, tsis tuaj yeem thev taus qhov mob rau ntawm nws cev nqaij daim tawv tau mus ntxiv lawm, vim yog qhov yuav cheem Vajtswv qhov raug tsim txom los ntawm nws qhov mob lawm—tiam sis nws tsis tuaj yeem ua tau, thiab nws yuav tsum thev kom taus tsis yog qhov mob ntawm cev nqaij daim tawv lawm xwb, tiam sis kuj yog kev tsim txom ntawm qhov tsis xav ua kom Vajtswv nyuaj siab thiab. Ob qho kev mob no—ib qho los ntawm cev nqaij daim ntawv los, thiab ib qho los ntawm tus ntsujplig los—coj qhov ua rau lub siab puas ntsoog, thiab kev mob siab tshaj plaws los rau Yauj, thiab ua rau nws hnov txog tej tsis muaj txaus ntawm tib neeg uas yog cev nqaij daim tawv thiab roj ntshav tuaj yeem ua rau ib tug hnov tias nyuaj siab thiab tsis muaj kev pab li. Nyob hauv tej xwm txheej no, nws txoj kev xav tau Vajtswv muaj ntau zuj zus, thiab nws txoj kev tsis nyiam Ntxwgnyoog kiag muaj ntau zuj zus tuaj. Thaum lub sij hawm no, Yauj yuav xum kom txhob yug los rau hauv lub ntiaj teb tib neeg, yuav xum kom txhob muaj nws nyob, dua li qhov pom Vajtswv quaj los kua muag los sis hnov tus mob tam rau nws tus kheej. Nws tau pib tsis nyiam nws cev nqaij daim tawv heev zuj zus, ua rau muaj mob nkeeg thiab dhuav nws tus kheej, dhuav nws hnub yug los, thiab haj tseem dhuav txhua yam uas tau sib txuas rau nws. Nws tsis xav kom hais txog nws hnub yug los los sis hais txog ib yam dab tsi txog qhov no mus ntxiv lawm, thiab yog li nws thiaj li tau qhib nws lub qhov ncauj thiab tau foom phem rau nws hnub yug los tias: “Thov cia hnub uas kuv yug los, thiab hmo uas hais tias, Muaj ib tug me tub los xeeb rau hauv plab ntawd piam sij mus. Thov cia hnub ntawd cia li tsaus ntuj; thov cia Vajtswv tsis txhob saib nws sab saud los, los sis tsis txhob cia qhov duab ci ntsa rau nws” (Yauj 3:3–4). Yauj cov lus ris nws txoj kev tsis nyiam kiag li rau nws tus kheej, “Thov cia hnub uas kuv yug los, thiab hmo uas hais tias, Muaj ib tug me tub los xeeb rau hauv plab ntawd piam sij mus,” nrog rau txoj kev yws uas nws xav rau nws tus kheej thiab txoj kev txawj xav ntawm kev tshuav txiaj ntsim rau qhov tau ua rau Vajtswv mob, “Thov cia hnub ntawd cia li tsaus ntuj; thov cia Vajtswv tsis txhob saib nws sab saud los, los sis tsis txhob cia qhov duab ci ntsa rau nws.” Ob zaj lus no yog kev nthuav tawm kawg ntawm qhov Yauj tau xav li cas tom qab ntawd, thiab ua rau pom puv npo txog nws txoj kev zoo tiav log thiab txoj kev siab ncaj rau txhua tus. Thaum tib lub sij hawm no, ib yam li Yauj tau xav lawm, nws txoj kev ntseeg thiab kev mloog Vajtswv hais, nrog rau nws qhov hwm Vajtswv, yeej raug txhawb tsa siab lawm tiag tiag. Qhov tseeb tiag, qhov kev txhawb tsa siab no yog kiag qhov ua tau raws nraim li qhov Vajtswv tau xav lawm ntag.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Yauj Kov Yeej Ntxwgnyoog thiab Dhau Los Ua ib tug Tib Neeg Tseeb rau hauv Vajtswv Ob Lub Qhov Muag

Thaum Yauj raug nws tej kev sim siab thawj zaug, nws raug txhav tag nrho nws tej khoom ntiag tug thiab tag nrho nws cov me nyuam, tiam sis nws tsis ntog los sis tsis tau hais ib yam dab tsi uas yog ib qho kev txhaum rau Vajtswv li vim los ntawm qhov ua li ntawd. Nws tau kov yeej Ntxwgnyoog tej kev sim siab, thiab tau kov yeej nws tej khoom muaj nqis, nws cov me tub me nyuam thiab qhov kev sim siab ntawm qhov uas tau poob tag nrho nws tej khoom muaj nqis hauv ntiaj teb, uas hais tau tias nws tuaj yeem mloog Vajtswv lus rau thaum Nws tau muab txhua yam tshem tawm ntawm Yauj lawm thiab nws kuj tseem tuaj yeem ua tsaug thiab qhuas Vajtswv vim ntawm yam uas Vajtswv tau ua lawm. Yam zoo li no yog Yauj qhov kev coj ua nyob rau thaum Ntxwgnyoog qhov kev sim siab thawj zaug, thiab yam zoo li no kuj yog Yauj qhov lus tim khawv nyob rau thaum Vajtswv qhov kev sim siab thawj zaug thiab. Hauv qhov kev sim siab zaum ob, Ntxwgnyoog tau ncab nws txhais tes mus tsim txom Yauj kom mob, thiab txawm tias Yauj tau ntsib kev mob tshaj qhov uas nws tau ntsib yav dhau los lawm los xij, nws qhov lus tim khawv tseem txaus los ua rau tib neeg xav tsis thoob. Nws tau siv nws qhov kev thev taus, kev ntseeg, thiab kev mloog Vajtswv hais, nrog rau nws qhov kev hwm Vajtswv, kom rov kov yeej Ntxwgnyoog ib zaug ntxiv, thiab nws qhov kev coj ua thiab nws qhov lus tim khawv ua rau Vajtswv tau pom zoo thiab nyiam dua ib zaug ntxiv. Nyob rau qhov kev sim siab no, Yauj tau siv nws txoj kev coj ua tiag los tshaj tawm rau Ntxwgnyoog tias kev mob cev nqaij daim tawv tsis hloov tau nws txoj kev ntseeg thiab kev mloog Vajtswv hais los sis tshem tsis tau nws txoj kev kub siab rau Vajtswv thiab hwm Vajtswv mus; nws yuav tsis tso Vajtswv tseg los sis tso nws tus kheej txoj kev zoo tiav log thiab kev siab ncaj tseg vim hais tias nws tau ntsib txoj kev tuag xwb. Yauj qhov kev txiav txim siab tau ua rau Ntxwgnyoog ntshai rwg, nws txoj kev ntseeg tau ua rau Ntxwgnyoog poob plig thiab tshee na, kev tiv ruaj khov uas nws tau sib tawm tsam nrog Ntxwgnyoog rau thaum nkawv txoj kev sib ntaus sib tua uas yog txoj kev ciaj-thiab-txoj kev tuag tau ua rau Ntxwgnyoog muaj ib txoj kev ntxub tob thiab khib siab heev; nws txoj kev zoo tiav log thiab kev siab ncaj tau ua rau Ntxwgnyoog tsis tuaj yeem ua dab tsi ntxiv rau nws txuas ntxiv lawm, vim yog li ntawd Ntxwgnyoog thiaj tau tso nws tej kev tawm tsam Yauj tseg thiab tau tso nws tej kev iab liam Yauj uas nws tau coj los tso rau ntawm Vajtswv Yehauvas xub ntiag tseg. Qhov no txhais tau tias Yauj tau kov yeej lub ntiaj teb, nws tau kov yeej cev nqaij daim tawv, nws tau kov yeej Ntxwgnyoog, thiab nws tau kov yeej txoj kev tuag lawm; nws yog ib tug tib neeg uas muaj txhij txhua qhib lug uas yog Vajtswv tug. Thaum lub sij hawm hauv ob qho kev sim siab no, Yauj tau sawv ruaj khov rau nws qhov lus tim khawv, tau ua neej raws nws txoj kev zoo tiav log thiab kev siab ncaj, thiab tau nthuav tus ciaj ciam ntawm nws cov hauv paus ntsiab lus txog kev ua neej nyob ntawm kev hwm Vajtswv thiab kev ntxub kev phem kom dav. Tom qab Yauj raug ob qhov kev sim siab no lawm, nws lub neej muaj ib qho kev ntsib kev pom uas nplua mias, thiab qhov kev ntsib kev pom no ua rau nws paub tab thiab paub qhov tob ntxiv, ua rau nws khov dua, thiab muaj kev ntseeg siab dua, thiab ua rau nws ruaj siab dua rau qhov yog thiab qhov tsim nyog ntawm txoj kev ncaj ncees uas nws tuav khov kho. Vajtswv Yehauvas tej kev sim siab rau Yauj ntawd pab nws paub thiab hnov txog Vajtswv txoj kev saib xyuas tib neeg kom tob, thiab cia kom nws hnov txog qhov muaj nqis ntawm Vajtswv txoj kev hlub, es los ntawm qhov ntawd los nws txoj kev hwm Vajtswv thiaj li ua rau muaj qhov kev ua tib zoo xav txog Vajtswv thiab kev hlub rau Vajtswv. Vajtswv Yehauvas tej kev sim siab tsis yog tsuas tsis ntiab kom Yauj mus deb ntawm Nws xwb, tiam sis tau coj Yauj lub siab los ze zog rau Vajtswv. Thaum qhov mob ntawm cev nqaij daim tawv uas Yauj tiv ntawd mus txog qhov siab kawg lawm, qhov kev mob siab saib xyuas uas nws hnov los ntawm Vajtswv Yehauvas ua rau nws tsis muaj lwm txoj kev lawm tsuas yog foom phem rau hnub uas nws yug los xwb. Tus cwj pwm zoo li no tsis yog npaj ntev los lawm, tiam sis cia li yog ib qho kev nthuav tawm txog qhov kev ua tib zoo xav txog thiab kev saib txoj kev hlub muaj nqis rau Vajtswv tawm hauv nws lub siab tuaj; qhov ntawd cia li yog ib qho kev nthuav tawm uas los ntawm nws qhov kev ua tib zoo xav txog thiab kev saib txoj kev hlub muaj nqis rau Vajtswv. Qhov no hais tau tias, vim nws ntxub nws tus kheej, thiab nws tsis kam, thiab tiv tsis taus qhov ua rau Vajtswv mob siab, yog li ntawd nws qhov kev ua tib zoo xav txog thiab kev saib txoj kev hlub muaj nqis ntawd thiaj li mus txog qhov uas tso nws tus kheej tseg. Thaum lub sij hawm no, Yauj tau txhawb tsa nws txoj kev hwm thiab kev ntshaw rau Vajtswv thiab kev kub siab rau Vajtswv mus rau theem kev txiav txim siab thiab kev hlub. Thaum tib lub sij hawm no, nws kuj tau txhab tsa nws txoj kev ntseeg thiab kev mloog Vajtswv hais thiab hwm Vajtswv mus rau theem kev txiav txim siab thiab kev hlub. Nws tsis tso cai rau nws tus kheej ua ib yam uas yuav tsim ua kev puas tsuaj rau Vajtswv, nws tsis tau tso cai rau nws tus kheej txoj kev coj ua uas yuav ua rau Vajtswv raug mob, thiab tsis tau tso cai rau nws tus kheej mus coj ib yam kev tu siab, kev nyuaj siab, los sis kev tsis zoo siab los rau Vajtswv vim yog nws tus kheej tej laj thawj xwb. Hauv Vajtswv ob lub qhov muag, txawm tias Yauj tseem yog tib tug Yauj li qub ua ntej dhau los los xij, Yauj txoj kev ntseeg, kev mloog hais, thiab kev hwm Vajtswv tau ua rau Vajtswv txaus siab thiab zoo siab hlo. Thaum lub sij hawm no, Yauj muab tau qhov zoo tiav log li uas Vajtswv xav kom nws muab tau lawm; nws tau dhau los ua ib tug neeg muaj nuj nqis tiag tiag raws li qhov raug hu ua “zoo tiav log thiab siab ncaj” rau hauv Vajtswv ob lub qhov muag. Nws tej kev ua uas ncaj ncees tau ua rau nws kov yeej Ntxwgnyoog thiab sawv ruaj khov rau hauv nws cov lus tim khawv rau Vajtswv. Yog li, ib yam nkaus thiab, nws tej kev ua uas ncaj ncees tau ua rau nws zoo tiav log, thiab tau ua rau nws lub neej loj hlob muaj nuj nqis raug tsa siab tshaj qhov ua tau dhau los lawm, thiab lawv kuj tau ua rau nws yog thawj tus neeg uas tsis raug Ntxwgnyoog tawm tsam thiab sim siab mus ntxiv lawm. Vim hais tias Yauj yog neeg ncaj ncees, nws raug Ntxwgnyoog iab liam thiab sim siab; vim hais tias Yauj yog neeg ncaj ncees, nws raug muab cob rau Ntxwgnyoog lawm; thiab vim hais tias Yauj yog neeg ncaj ncees, nws tau kov yeej thiab tau muaj yeej Ntxwgnyoog lawm, thiab tau sawv ruaj khov rau hauv nws cov lus tim khawv. Suav txij hnub no mus Yauj dhau los ua thawj tus tib neeg uas yuav tsis raug muab cob rau Ntxwgnyoog mus ntxiv lawm, nws tau los rau ntawm Vajtswv lub zwm txwv xub ntiag tiag tiag li lawm thiab tau nyob hauv txoj kev kaj, nyob hauv qab Vajtswv cov koob hmoov yam tsis muaj kev nyiag raws qab los sis kev rhuav tshem ntawm Ntxwgnyoog li lawm…. Nws tau dhau los ua ib tug neeg tseeb nyob hauv Vajtswv ob lub qhov muag; nws raug tso dim plaws lawm …

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Hauv Yauj Lub Neej Txhua Hnub Peb Pom Nws Txoj Kev Zoo Tiav Log, Kev Siab Ncaj, Kev Hwm Vajtswv thiab Kev Ntxub Kev Phem

Yog peb yuav tsum sib tham txog Yauj, ces peb yuav tsum pib nrog qhov kev tshuaj ntsuam txog nws yam qhib lug los ntawm Vajtswv tus kheej lub qhov ncauj los: “Tsis muaj ib tug zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li.”

Cia peb xub los kawm txog Yauj txoj kev zoo tiav log thiab kev siab ncaj tso.

Yam uas nej to taub ntawm cov lus “zoo tiav log” thiab “siab ncaj” yog dab tsi? Nej puas ntseeg tias Yauj yeej tsis muaj ib qho raug thuam li, tias nws yog tus zoo ntxim hwm? Qhov no, tseeb tiag, yuav yog ib qho kev txhais ncaj qha thiab to kev taub txog cov lus “zoo tiav log” thiab “siab ncaj.” Tiam sis lub ntsiab ntawm lub neej tiag tiag yog ib qho tseem ceeb rau ib txoj kev to taub tseeb ntawm Yauj—cov lus, cov phau ntawv, thiab txoj kev xav nkaus xwb yuav muab tsis tau ib lo lus teb twg li. Peb yuav pib los ntawm qhov saib ntawm Yauj lub neej hauv tsev, ntawm nws txoj kev coj ua uas ib txwm coj seb zoo li cas rau hauv nws lub neej txoj sia. Qhov no yuav qhia rau peb txog nws cov keeb laj fai thiab cov hom phiaj hauv lub neej txoj sia, nrog rau qhov paub txog nws tus kheej thiab txoj kev caum raws. Tam sim no, cia peb nyeem cov lus kawg ntawm Yauj 1:3: “Tus tib neeg no yog tus loj tshaj plaws ntawm cov neeg nyob rau sab hnub tuaj.” Qhov cov lus no tab tom hais txog yog qhov hais tias Yauj lub meej mom thiab qhov chaw sawv mas siab heev, thiab txawm peb tsis paub tias qhov laj thawj ua rau nws yog tus zoo tshaj plaws ntawm tag nrho cov tib neeg uas nyob sab hnub tuaj ntawd yog vim ntawm nws tej khoom muaj nqis uas muaj nplua mias, los sis vim hais tias nws yog neeg zoo tiav log thiab siab ncaj thiab tau hwm Vajtswv rau thaum ntxub kev phem, tag nrho ces, peb paub tias Yauj lub meej mom thiab lub chaw sawv yeej raug ntaus nqis siab heev. Raws li tau muab teev tseg rau hauv phau Vajluskub, tib neeg thawj thawj qhov kev xav txog Yauj ces yog qhov hais tias Yauj yog tus neeg zoo tiav log, tias nws tau hwm Vajtswv thiab tau ntxub kev phem, thiab tias nws muaj txiag nplua nuj txhua yam thiab muaj lub meej mom ntxim hwm. Rau ib tug neeg dog dig uas ua neej nyob rau ib qhov chaw zoo li no thiab nyob hauv tej yam ntxwv zoo li no, Yauj tej zaub mov, qhov zoo ntawm lub neej txoj sia, thiab ntau yam xeeb ceem ntawm nws tus kheej lub neej txoj sia yuav tsum yog yam uas cov tib neeg feem coob tsom ntsoov rau; yog li peb yuav tsum kav tsij nyeem tej nqe Vajluskub txuas mus ntxiv: “Thiab nws cov tub mus ua noj haus nyob rau hauv lawv tej tsev, ib leeg ua rau ib hnub; thiab xa thiab hu rau lawv peb tug muam kom tuaj nrog lawv noj thiab haus. Thiab nws muaj li ntawd, thaum lawv tej kev noj haus ntawd tiav tag lawm, ces Yauj xa thiab ntxuav kom lawv dawb huv, thiab sawv ntxov ntxov los, thiab ua kev cai hlawv fij rau lawv txhua tus: vim Yauj hais tias, Tej zaum ntshe kuv cov tub tau ua txhaum lawm, thiab tau cem foom Vajtswv nyob rau hauv lawv lub siab lawm. Yog li ntawd Yauj thiaj ua li ntawd ntxiv mus tag zog li” (Yauj 1:4–5). Zaj lus no qhia rau peb txog ob yam: Yam xub thawj yog tias Yauj cov tub thiab cov ntxhais tau keev ua kev zoo siab noj mov ua ke, nrog rau kev noj thiab kev haus ntau heev; yam ob yog tias Yauj tau keev hlawv khoom fij vim hais tias nws keev txhawj txog nws cov tub thiab cov ntxhais, ntshai tsam tias lawv tau ua kev txhaum, tsam tias nyob hauv lawv lub siab lawv tau tso Vajtswv tseg lawm. Hauv qhov no tau piav qhia txog kev ua neej ntawm ob hom tib neeg sib txawv. Hom xub thawj, Yauj cov tub thiab cov ntxhais, keev ua kev zoo siab noj mov ua ke vim lawv txoj kev muaj txiag nplua nuj, tau noj nyob luam thuam lug, tau haus thiab tau noj txaus nkaus lawv lub siab, thiab tau lom zem raws lub neej zoo los ntawm kev muaj muaj txiag nplua nuj. Kev ua lub neej zoo li no, nws yuav tsis tuaj yeem zam tau tias lawv yuav tsis ua kev txhaum thiab ua tub qaug rau Vajtswv—tiam sis lawv tsis txuag lawv tus kheej kom dawb huv los sis hlawv khoom fij. Ces, nej pom lawm tias, Vajtswv twb tsis muaj chaw nyob hauv lawv lub siab li, tias lawv tsis muaj kev xav rau Vajtswv tej hmoov hlub li, los sis tsis ntshai tsam ua txhaum rau Vajtswv li, lawv haj yam tsis ntshai txog kev tso Vajtswv tseg rau hauv lawv lub siab li. Qhov tseeb tiag, peb qhov tsom ntsoov tsis yog saib rau Yauj cov me nyuam nkaus xwb, tab sis saib rau yam uas Yauj tau ua thaum tau ntsib tej yam zoo li no; qhov no yog lwm lub ntsiab uas tau piav qhia nyob rau hauv zaj lus no, uas nws muaj feem ntsig txog Yauj lub neej txhua hnub thiab nws qhov kev ua neeg lub ntsiab tseeb. Qhov uas phau Vajluskub piav qhia txog txoj kev zoo siab noj mov ua ke ntawm Yauj cov tub thiab cov ntxhais, tsis pom muaj qhov hais txog Yauj li; nws tsuas hais tias nws cov tub thiab cov ntxhais keev noj thiab haus ua ke xwb. Muab ua lwm lo lus hais, nws tsis tau npaj cov kev zoo siab noj mov ua ke no li, los sis nws tsis tau koom nrog nws cov tub thiab cov ntxhais rau txoj kev noj luam thuam lug zoo li no li. Txhawm tias yuav muaj txiag nplua nuj thiab muaj txhua yam khoom muaj nqis thiab tub qhe npaum li cas los xij, Yauj lub neej yeej tsis yog ib lub neej zoo luam thuam lug. Nws tsis raug haub ntxias los ntawm ib puag ncig ntawm nws txoj kev ua neej nyob tau kaj siab lug, thiab nws tsis tau, vim nws qhov kev muaj txiag nplua nuj, ua kom nws tus kheej noj luam thuam qas ntsuav muaj kev lom zem rau cev nqaij daim tawv los sis hnov qab txog kev hlawv khoom fij, thiab haj yam ua rau nws maj mam ntxub Vajtswv tsawg. Yog li, ua pov thawj qhia tau tias, Yauj mas yeej xyuam xim kawg nyob hauv nws txoj kev coj noj coj ua, tsis ntshaw luag tug los sis ntseeg yuam kev vim los ntawm Vajtswv tej koob hmoov rau nws, thiab nws tsis saib ntsoov rau qhov zoo ntawm lub neej txoj sia xwb. Dua ntawd, nws txo hwj chim hlo tiag tiag li, nws tsis khav theeb txoj kev muaj txiag nplua nuj, thiab nws ceev faj thiab ua tib zoo rau ntawm Vajtswv xub ntiag. Nws keev xav txog Vajtswv tej hmoov hlub thiab tej koob hmoov, thiab yeej hwm Vajtswv txuas mus ntxiv. Hauv nws lub neej txhua hnub, Yauj keev sawv ntxov los hluav khoom fij rau nws cov tub thiab cov ntxhais. Muab ua lwm lo lus hais, tsis yog Yauj tus kheej thiaj li hwm Vajtswv xwb, tiam sis nws kuj vam tias nws cov me nyuam yuav hwm Vajtswv ib yam nkaus thiab tsis ua kev txhaum rau Vajtswv. Yauj tej kev muaj txiag nplua nuj yeej tsis muaj chaw nyob rau hauv nws lub siab li, los sis hloov tsis tau nws lub chaw tuav los ntawm Vajtswv; txawm tias yuav yog rau nws tus kheej los sis nws cov me nyuam li los xij, Yauj tej kev ua txhua hnub puav leej muaj feem txaus rau txoj kev hwm Vajtswv thiab kev ntxub kev phem. Nws qhov hwm Vajtswv Yehauvas tsis yog nres rau ntawm nws lub qhov ncauj lawm xwb, tab sis nws tau nqis tes ua kiag thiab tau tig saib nws tus kheej txhua zaus thiab txhua feem ntawm nws lub neej txhua hnub. Yauj qhov kev coj ua tiag zoo li no qhia rau peb tias nws yog neeg ncaj ncees, thiab muaj txhua yam ntawm lub ntsiab uas nyiam kev ncaj ncees thiab tej yam uas yog yam zoo. Qhov uas Yauj keev xa thiab ntxuav nws cov tub thiab cov ntxhais kom dawb huv ntawd txhais tau tias nws tsis tso cai los sis pom zoo rau nws cov me nyuam tus cwj pwm; dua ntawd, hauv nws lub siab nws yeej nyuaj siab rau lawv tus cwj pwm, thiab tau rau txim rau lawv lawm. Nws tau hais xaus lawm tias tus cwj pwm ntawm nws cov tub thiab cov ntxhais tsis ua rau Vajtswv Yehauvas zoo siab, thiab yog li ntawd nws thiaj keev hu kom lawv mus rau ntawm Vajtswv Yehauvas xub ntiag thiab lees lawv tej kev txhaum. Yauj tej kev ua qhia rau peb txog lwm sab ntawm nws qhov kev ua neeg, nws ib txwm tsis taug kev mus nrog cov neeg uas keev ua kev txhaum thiab tau ua txhaum rau Vajtswv, tiam sis dua ntawd lawm tseem tau ntxub thiab zam tej ntawd. Txawm tias cov neeg no yog nws cov tub thiab cov ntxhais los xij, nws yeej tsis tso nws tus kheej cov keeb laj fai ntawm txoj kev coj ua vim hais tias lawv yog nws tus kheej cov txheeb ze, los sis nws yeej tsis ua raws li lawv tej kev txhaum vim ntawm tus kheej tej kev xav. Tab sis, nws tau nqua hu lawv los lees lub txim txhaum thiab muab kom tau Vajtswv Yehauvas txoj kev zam, thiab nws tau ceeb toom rau lawv kom txhob tso Vajtswv tseg mus ua raws li lawv tus kheej txoj kev lom zem. Cov kee laj fai ntawm qhov Yauj tau coj rau lwm tus li cas ntawd yeej muab faib cais tawm tsis tau los ntawm cov keeb laj fai ntawm nws txoj kev hwm Vajtswv thiab kev ntxub kev phem. Nws hlub yam uas Vajtswv lees txais, thiab tsis nyiam yam uas tsis lees Vajtswv kiag li; nws hlub cov neeg uas tau hwm Vajtswv rau hauv lawv lub siab lawm, thiab tsis nyiam cov neeg uas ua kev phem kiag li los sis tau ua txhaum rau Vajtswv. Txoj kev hlub thiab kev tsis nyiam kiag li zoo li no yog nthuav qhia tshwm rau hauv nws lub neej txhua hnub, thiab yog Yauj txoj kev siab ncaj tiag tiag uas tau pom los ntawm Vajtswv ob lub qhov muag. Raws li qhov ib txwm muaj, qhov no kuj yog kev nthuav tawm thiab kev ua neej nyob ntawm Yauj qhov kev ua neeg tiag tiag rau hauv nws tej kev sib raug zoo nrog lwm tus hauv nws lub neej txhua hnub, ntsig txog yam uas peb yuav tsum tau kawm.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Tej Uas Pom Tshwm Sim ntawm Yauj Kev Ua Neeg Rau Thaum Nws Raug Tej Kev Sim Siab (Kev To Taub Txog Yauj Txoj Kev Zoo Tiav Log, Kev Siab Ncaj, Kev Hwm Vajtswv, thiab Kev Ntxub Kev Phem Rau Thaum Nws Raug Tej Kev Sim Siab)

Thaum Yauj tau hnov dheev tias nws tej khoom ntiag tug tau raug nyiag tag lawm, tias nws cov tub thiab cov ntxhais tau tag lawv txoj sia lawm, thiab tias nws tej tub qhe tau raug tua tuag lawm, nws tau coj raws li nram qab no: “Ces Yauj thiaj sawv tsees, thiab hle hlo nws lub tsho loj, thiab chais nws lub taub hau, thiab txhos caug ntua rau hauv av, thiab pe hawm” (Yauj 1:20). Cov lus no qhia rau peb txog ib yam tseeb tias: Tom qab hnov qhov xov xwm no lawm, Yauj tsis poob siab nthav hlo li, nws tsis quaj los sis tsis yws cov tub qhe uas tau xa qhov xov xwm no los rau nws, nws haj yam tsis kom tshuaj xyuas txog tej kev ua txhaum cai no thiab tsis txheeb xyuas txog qhov tseeb thiab tshawb nrhiav seb tau muaj dab tsi tshwm sim tiag tiag. Nws tsis nthuav tawm txog ib qho mob hlo li los sis tsis tu siab txog nws tej khoom uas tau poob mus lawm, los sis nws tsis los kua muag vim nws cov me nyuam thiab nws cov neeg uas nws hlub tau ploj mus lawm. Qhov txawv mas, nws txawm dua rhe nws lub tsho loj, tau chais nws lub taub hau, txho caug ntua rau hauv pem teb, thiab pe hawm. Yauj tej kev ua li no mas tsis zoo li tej kev ua ntawm cov tib neeg dog dig. Lawv ua rau coob leej feeb tsis meej, thiab ua rau lawv thuam Yauj rau hauv lawv lub siab vim nws “lub siab txias heev.” Kiag thaum lawv txhua yam poob tag lawm, cov tib neeg dog dig yuav tag kev cia siab los sis tw kev tag—los sis, rau qee cov tib neeg, tej zaum ua rau lawv muaj kev ntxhov siab heev. Qhov ntawd yog vim hais tias, nyob hauv lawv lub siab, tib neeg tej khoom ntiag tug yog yam uas lawv mob siab ua mus tag ib sim neej—nws yog yam uas ua rau lawv muaj txoj sia nyob tau, nws yog txoj kev cia siab uas ua rau lawv ua neej nyob tau mus; qhov lawv tej khoom ntiag tug poob mus lawm ntawd txhais tau tias lawv tej kev mob siab rau txhua yam yeej tsis muaj nqis dab tsi tag nrho, tias lawv tsis muaj kev cia siab, thiab tias lawv tsis muaj lub neej rau yav tom ntej li lawm. Qhov no yog ib tug neeg dog dig tus cwj pwm xav rau lawv tej khoom ntiag tug thiab txoj kev sib raug zoo ntawm lawv nrog rau tej khoom ntawd, thiab qhov no kuj yog qhov tseem ceeb ntawm tej khoom ntiag tug uas nyob hauv tib neeg ob lub qhov muag. Vim zoo li no, tib neeg feem coob thiaj li feeb tsis meej txog Yauj tus cwj pwm uas tsis quav ntsej txog rau nws tej khoom ntiag tug uas tau poob tag lawm ntawd. Hnub no, peb tab tom los daws qhov feeb tsis meej uas tag nrho cov neeg no muaj los ntawm kev piav qhia txog seb muaj yam dab tsi tau tshwm sim nyob rau hauv Yauj lub siab.

Txoj kev xav uas ib txwm hais tias, qhov Vajtswv tau muab tej khoom muaj nqis nplua mias li no, Yauj yuav tsum paub txaj muag rau ntawm Vajtswv xub ntiag vim tej khoom muaj nqis no tau poob mus tag lawm, vim nws tsis tau saib xyuas los sis tsis txhawj txog tej ntawd li; nws tsis tuav tej khoom muaj nqis uas Vajtswv tau muab rau nws no ruaj. Yog li ntawd, thaum nws tau hnov dheev tias nws tej khoom ntiag tug raug nyiag mus tag lawm, nws thawj qhov kev xav ces yuav tsum mus rau ntawm qhov chaw uas muaj tub sab ntawd thiab suav sau txhua yam uas raug poob mus lawm ntawd seb muaj dab tsi, ces mam li los lees lub txim txhaum rau Vajtswv kom nws thiaj li tau txais Vajtswv cov koob hmoov ib zaug dua ntxiv. Txawm li cas los xij, Yauj, tsis ua li no, thiab nws yeej ib txwm muaj nws tus kheej tej laj thawj rau qhov tsis ua li ntawd. Hauv nws lub siab, Yauj tau ntseeg ruaj tias tag nrho txhua yam uas nws muaj yog Vajtswv tau muab pub rau nws xwb, thiab tsis yog yam uas nws tus kheej siv zog tsim los. Yog li ntawd, nws thiaj tsis saib tej koob hmoov no li tej yam uas yuav raug siv coj los ua kom tau peev txheej, tiam sis tso cov hauv paus ntsiab lus ntawm nws txoj kev muaj sia nyob dim rau hauv txoj kev tuav rawv nrog tag nrho nws lub zog rau txoj hau kev tseeb uas yuav tsum tau tuav cia ntawd. Nws saib Vajtswv cov koob hmoov muaj nqis thiab tau ua tsaug rau tej ntawd, tiam sis nws tsis ntshaw cov koob hmoov ntawd, los sis nws tsis tau nrhiav tej ntawd kom muaj ntau ntxiv. Ntawd yog nws tus cwj pwm coj rau tej khoom ntiag tug. Nws thiaj tsis tau ua dab tsi kom tau txais cov koob hmoov, los sis tsis tau txhawj txog los sis tsis nyuaj siab txog qhov tsis muaj los sis poob Vajtswv cov koob hmoov; nws tsis dhau los ua neeg vwm loj vwm leg, zoo siab ua lwj ua liam vim Vajtswv cov koob hmoov xwb, los sis tsis quav ntsej txog Vajtswv txoj hau kev tseeb los sis hnov qab txog Vajtswv txoj hmoov hlub vim cov koob hmoov uas nws keev zoo siab tas li xwb. Yauj tus cwj pwm coj rau nws tej khoom ntiag tug qhia tshwm rau tib neeg txog nws qhov kev ua neeg tseeb tias: Ua ntej tshaj, Yauj tsis yog tus tib neeg qias dub, thiab tsis xav tau tej khoom dab tsi rau hauv nws lub neej txoj sia. Qhov ob, Yauj ib txwm yeej tsis tau txhawj txog los sis tsis tau ntshai tias tsam Vajtswv ho muab tag nrho yam nws muaj mus lawm, uas yog nws tus cwj pwm ntawm kev mloog Vajtswv hais rau hauv nws lub siab; qhov ntawd yog, nws thiaj tsis muaj kev ntshaw los sis yws txog tias thaum twg los sis seb Vajtswv puas yuav muab tej ntawd mus, thiab tsis nug txog qhov laj thawj tias vim li cas, tiam sis tsuas nrhiav los ua raws li Vajtswv tej kev npaj xwb. Qhov peb, nws yeej ib txwm tsis ntseeg tias nws tej khoom muaj nqis tau los ntawm nws tus kheej lub dag zog khwv los, tiam sis tej ntawd yog Vajtswv tau muab rau nws xwb. Qhov no yog Yauj txoj kev ntseeg Vajtswv, thiab yog ib qho kev nthuav qhia ntawm nws txoj kev ntseeg. Yauj qhov kev ua neeg thiab nws txoj kev caum raws txhua hnub puas raug hais meej rau hauv peb theem ntsiab lus hais txog nws? Yauj qhov kev ua neeg thiab kev caum raws yog feem tseem ceeb tshaj rau nws txoj kev coj ua lub siab txias thaum nws tej khoom ntiag tug tau poob tag mus lawm. Nws yog vim ntawm nws txoj kev caum raws txhua hnub kiag uas Yauj muaj tus yeeb yam thiab kev ntseeg hais tias, “Yehauvas muab, thiab Yehauvas tau muab tshem mus lawm; thov kom Yehauvas lub npe raug qhuas,” thaum raug Vajtswv tej kev sim siab. Tsis tuaj yeem muab tau cov lus no hauv lub sij hawm ib hmo xwb, los sis tsis yog tej no nyuam qhuav tshwm sim rau hauv Yauj lub taub hau xwb. Lawv yog yam uas nws tau pom thiab paub los tau ntau lub xyoos ntawm txoj kev ntsib kev pom hauv lub neej txoj sia lawm. Thaum muab piv rau tag nrho cov neeg uas tsuas nrhiav Vajtswv cov koob hmoov xwb thiab cov uas ntshai tsam Vajtswv yuav muab cov koob hmoov ntawm lawv mus lawm, thiab cov uas ntxub qhov ntawd thiab yws txog qhov ntawd, Yauj txoj kev mloog hais tseem tsis yog qhov tseeb tseeb thiab los? Thaum muab piv rau tag nrho cov neeg uas ntseeg tias muaj ib tug Vajtswv, tiam sis cov uas yeej ib txwm tsis tau ntseeg tias Vajtswv tswj kav tag nrho txhua yam, Yauj tseem tsis muaj kev ncaj ncees thiab kev siab ncaj ntau tshaj plaws thiab los?

Yauj Qhov Kev Paub Tias Dab Tsi Yog Qhov Tsim Nyog

Yauj tej kev ntsib kev pom tiag thiab nws txoj kev ua neeg uas siab ncaj thiab coj ncaj ntawd txhais tau tias nws txiav txim thiab xaiv qhov uas tsim nyog tshaj plaws rau thaum nws poob nws tej khoom muaj nqis thiab nws cov me nyuam du lug lawm. Tej kev xaiv uas tsim nyog no yog yam faib cais tawm tsis tau ntawm nws tej kev caum raws txhua hnub mus thiab Vajtswv txoj kev ua uas nws tau los paub rau hauv nws lub neej txhua hnub. Yauj lub siab ncaj ncees ua rau nws tuaj yeem ntseeg tau tias Yehauvas yog tus tswj kav txhua yam; nws txoj kev ntseeg tau ua rau nws paub qhov tseeb ntawm Vajtswv Yehauvas lub hwj chim kav tag nrho txhua yam; nws txoj kev paub tau ua rau nws txaus siab hlo los ua raws li Vajtswv Yehauvas lub hwj chim kav thiab tej kev npaj; nws txoj kev mloog hais tau ua rau nws muaj qhov tseeb ntau zuj zus rau hauv nws qhov kev hwm Vajtswv Yehauvas; nws qhov kev hwm tau ua rau nws muaj qhov tiag ntau zuj zus rau hauv nws txoj kev ntxub kev phem; thaum kawg, Yauj thiaj li dhau los ua neeg zoo tiav log vim hais tias nws tau hwm Vajtswv thiab tau ntxub kev phem; nws txoj kev zoo tiav log tau ua rau nws ntse, thiab tau ua rau nws paub zoo tshaj plaws tias dab tsi yog qhov tsim nyog.

Peb yuav tsum to taub lo lus, “tsim nyog” no tau li cas? Ib lo lus txhais kom raws nraim li kab ntawv ces yog nws txhais tias kev xav zoo, muaj laj thawj thiab pom meej rau hauv yus txoj kev xav, yog kev hais lus zoo, kev nqis tes ua, thiab kev txiav txim, thiab kev muaj laj thawj thiab muaj tej qauv zoo xwm yeem. Tiam sis Yauj qhov kev paub tias dab tsi yog qhov tsim nyog mas tsis piav qhia tau yooj yim li. Thaum nws tau hais rau ntawm no tias Yauj yog tus muaj qhov kev paub tias dab tsi yog qhov tsim nyog tshaj plaws, qhov no yog tau hais qhov muaj feem ntsig txog rau nws txoj kev ua neeg thiab nws txoj kev coj ua rau ntawm Vajtswv xub ntiag. Vim hais tias Yauj yog neeg coj ncaj, nws thiaj li muaj peev xwm ntseeg tau thiab ua tau raws li Vajtswv lub hwj chim kav, uas tau muab ib qho kev paub rau nws uas lwm tus tsis tuaj yeem muaj tau li, thiab qhov kev paub no tau ua rau nws tuaj yeem xam pom, txiav txim, thiab txhais lub ntsiab rau yam uas tau tshwm sim rau nws tau raug zoo, uas pab ua rau nws xaiv tau raug zoo txog yam uas yuav tau ua thiab yam uas yuav tau tuav kom ruaj khov rau. Qhov no hais tau tias nws cov lus, tus cwj pwm, thiab cov keeb laj fai uas txhawb rau nws tej kev ua, thiab tus yam ntxwv nws tau coj, yog yam ib txwm swm zoo, pom meej, thiab tshwj xeeb, thiab tsis tsaus ntuj nti, ua yam tsis ua twb zoo xav, los sis ua raws txoj kev xav. Nws yeej paub yuav coj li cas rau yam uas tau tshwm sim rau nws, nws yeej paub tias yuav coj kom haum thiab tswj tej kev sib raug zoo los ntawm tej xwm txheej nyuaj tau li cas, nws yeej paub tias yuav tuav qhov muaj tiag li cas rau txoj hau kev tseeb uas yuav tsum tau tuav rau, thiab, tshaj qhov no lawm, nws yeej paub tias yuav coj li cas rau txoj kev muab los thiab kev muab tawm ntawm Vajtswv Yehauvas. Qhov no yog Yauj qhov kev paub tias dab tsi yog qhov tsim nyog tshaj plaws. Nws yog vim Yauj tau raug npaj muaj qhov kev paub tias dab tsi yog qhov tsim zoo li no es nws thiaj li tau hais tias, “Yehauvas muab, thiab Yehauvas tau muab tshem mus lawm; thov kom Yehauvas lub npe raug qhuas,” thaum nws poob tag nrho nws tej khoom muaj nqis thiab nws cov tub thiab cov ntxhais lawm.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Yauj Lub Ntsej Muag Tiag Tiag: Tseeb, Dawb Huv, thiab Tsis Muaj Qhov Cuav

Cia peb nyeem Yauj 2:7–8: “Ces Ntxwgnyoog thiaj li tawm ntawm Yehauvas xub ntiag mus lawm, thiab ntaus Yauj ua rau nws tawm hlwv ntawm ko taw ti nkaus saum taub hau. Thiab nws thiaj muab ib daig txhais lauj kaub tawg coj los kuam nws tus kheej; thiab nws zaum ntawm cov hmoov tshauv.” Qhov no yog ib qho kev piav qhia txog Yauj txoj kev coj ua thaum tej mob sawv hlwv hlav mus thoob nws lub cev. Thaum lub sij hawm no, Yauj tau zaum rau ntawm cov tshauv kom nws thev taus tus mob. Tsis muaj leej twg kho nws, thiab tsis muaj leej twg pab nws tau kom nws qhov mob ntawm lub cev ntaug; dua ntawd, nws tau siv txhais lauj kaub av los txhuam daim tawv ntawm qhov mob sawv hlwv tawm. Saib raws saum daim tawv mas, qhov no yog ib theem hauv Yauj txoj kev tsim txom, thiab tsis muaj feem ntsig txog rau nws qhov kev ua neeg thiab kev hwm Vajtswv li, vim Yauj tsis tau hais ib lo lus los hais qhia txog nws txoj kev xav thiab kev xam pom rau thaum lub sij hawm no. Tiam sis Yauj tej kev nqis tes ua thiab nws txoj kev coj ua tseem yog ib qho kev nthuav tawm tseeb ntawm nws qhov kev ua neeg. Nyob hauv cov lus teev tseg ntawm tshooj dhau los uas peb tau nyeem lawm tias Yauj yog tus zoo tshaj plaws ntawm txhua tus tib neeg nyob rau sab hnub tuaj. Zaj lus uas los ntawm tshooj ob los, thaum lub sij hawm no, qhia rau peb tias tus tib neeg zoo ntawm sab hnub tuaj tau ib daim txhais lauj kaub av los txhuam nws tus kheej thaum tseem zaum rau ntawm cov tshauv. Qhov kev piav qhia los ntawm ob yam no tsis muaj qhov sib txawv los? Nws muaj ib qho sib txawv uas nthuav qhia rau peb pom txog Yauj tus kheej tiag tiag: Txawm tias nws yuav muaj suab npe thiab muaj meej mom los xij, nws ib txwm yeej tsis nyiam los sis tsis quav ntsej txog tej no hlo li; nws tsis quav ntsej tias lwm tus tau xam pom nws zoo li cas, los sis nws tsis txhawj txog seb nws tej kev nqis tes ua los sis txoj kev coj ua puas yuav muaj kev cuam tshuam tsis zoo li cas rau nws lub koob npe; nws tsis ntshaw cov txiaj ntsim ntawm lub meej mom, los sis nws tsis muaj kev zoo siab rau lub yeeb koob uas tau los nrog lub meej mom thiab lub koob npe. Nws tsuas txhawj txog nws qhov muaj txiaj ntsim thiab kev tseem ceeb ntawm nws txoj kev ua neeg nyob rau hauv Vajtswv Yehauvas ob lub qhov muag nkaus xwb. Yauj tus kheej tiag tiag yog kiag nws lub ntsiab tseeb: Nws tsis nyiam suab npe thiab kev muaj txiag nplua nuj, thiab tsis ua neej nyob rau lub suab npe thiab kev muaj txiag nplua nuj; nws yog tus tseeb, thiab dawb huv, thiab tsis muaj qhov cuav li.

Yauj Txoj Kev Faib Cais ntawm Txoj Kev Hlub thiab Kev Ntxub

Lwm sab ntawm Yauj qhov kev ua neeg raug nthuav tawm rau hauv qhov kev sib pauv tswv yim mus los ntawm nws thiab nws tus poj niam tias: “Ces nws tus poj niam hais rau nws hais tias, Koj puas tseem tuav koj txoj kev ncaj ncees? cem foom Vajtswv, thiab tuag mus. Tab sis nws hais rau nws hais tias, Koj hais lus li ib tug ntawm cov poj niam ruam ruam hais. Dab tsi? Peb yuav tau txais qhov zoo ntawm Vajtswv txhais tes thiab peb yuav tsis tau txais qhov phem los?” (Yauj 2:9–10). Pom txoj kev tsim txom uas nws tau txom nyem, Yauj tus poj niam tau muab tswv yim rau Yauj los pab kom nws khiav dim nws txoj kev tsim txom, tiam sis nws “tej kev xav zoo” tsis tau txais Yauj txoj kev pom zoo; dua ntawd, lawv tau thab kom Yauj npau taws, vim nws tus poj niam tsis kam lees txais Yauj txoj kev ntseeg, thiab kev mloog Vajtswv Yehauvas hais, thiab kuj tsis kam lees qhov muaj nyob ntawm Vajtswv Yehauvas thiab. Qhov no yog yam uas Yauj thev tsis taus, vim nws yeej tsis tau tso cai cia nws tus kheej ua ib yam dab tsi uas tawm tsam los sis ua rau Vajtswv raug mob, tsis hais ib yam dab tsis txog lwm tus li. Nws yuav nyob ntsiag to tau li cas thaum nws tau pom lwm tus hais lus thuam tawm tsam thiab saib tsis taus Vajtswv? Yog li nws thiaj tau hu nws tus poj niam tias yog ib tug “poj niam ruam.” Yauj tus cwj pwm coj rau nws tus poj niam yog ib qho ntawm kev npau taws thiab kev ntxub, nrog rau kev thuam thiab kev cem. Qhov no yog kev nthuav tawm uas ib txwm muaj ntawm Yauj qhov kev ua neeg—kev sib txawv los ntawm txoj kev hlub thiab kev ntxub—thiab nws yog ib qho tseem kev sawv cev tam rau nws qhov kev ua neeg uas siab ncaj. Yauj muaj ib txoj kev txawj xav txog kev ncaj ncees—ib yam uas ua rau nws ntxub tej lus hais mus hais los thiab tej kev lim hiam uas ntas mus ntas los, thiab kev tsis nyiam kiag li, kev rau txim, thiab kev tsis kam lees txais yuav txoj kev ntseeg tsis raws kev raws cai, tej kev sib cav tsis muaj laj thawj, thiab tej kev sib hais ruam zis, thiab tau ua rau nws tuav qhov tseeb rau nws tus kheej, kho cov hauv paus ntsiab lus thiab tuav qhov yog thaum nws raug tsis kam lees txais yuav los ntawm cov neeg coob leej ntau tus thiab raug tso tseg los ntawm cov neeg uas nyob ze nws.

Yauj Txoj Kev Siab Dawb Siab Zoo thiab Siab Dawb

Vim, los ntawm Yauj txoj kev coj ua los, peb pom tej kev nthuav tawm ntau yam ntawm nws qhov kev ua neeg, Yauj qhov kev ua neeg uas peb pom thaum nws tau qhib nws lub qhov ncauj foom phem rau nws hnub yug los yog dab tsi? Qhov no yog lub ncauj lus uas peb yuav sib qhia rau hauv qab no.

Saum toj saud, Kuv tau tham txog tej chiv keeb ntawm Yauj qhov kev foom phem rau nws hnub yug los lawm. Yam uas nej pom rau hauv qhov no yog dab tsi? Yog Yauj muaj lub siab tawv thiab tsis muaj kev hlub li, yog nws yeej yog neeg siab txias thiab tsis muaj kev xav thiab tsis muaj kev ua neeg lawm, nws puas tuaj yeem saib xyuas kom tau rau Vajtswv lub siab ntshaw? Nws puas ntxub nws hnub yug los vim hais tias nws tau saib xyuas rau Vajtswv lub siab lawm? Muab ua lwm lo lus hais, yog Yauj muaj lub siab tawv thiab tsis muaj kev ua neeg li lawm, nws puas nyuaj siab los ntawm Vajtswv qhov kev mob? Nws puas yuav foom phem rau nws hnub yug los vim hais tias Vajtswv tau raug txom nyem los ntawm nws? Lo lus teb ces, Yeej tsis yog li! Vim hais tias nws muaj lub siab dawb siab zoo, Yauj thiaj li tau saib xyuas rau Vajtswv lub siab; vim hais tias nws tau saib xyuas rau Vajtswv lub siab, Yauj thiaj li paub txog Vajtswv qhov kev mob; vim hais tias nws muaj lub siab dawb siab zoo, nws thiaj li tau raug txom nyem loj heev los ntawm txoj kev tsim txom vim ntawm txoj kev paub txog Vajtswv qhov kev mob; vim hais tias nws paub txog Vajtswv qhov kev mob, nws thiaj li tau pib tsis nyiam nws hnub yug los kiag li, thiab yog li ntawd thiaj li tau foom phem rau nws hnub yug los. Rau cov neeg sab nraud ces, tag nrho Yauj txoj kev coj ua rau thaum nws tej kev sim siab yog yam ua qauv zoo tseg. Tsuas yog nws qhov kev foom phem rau nws hnub yug los nkaus xwb thiaj tau tsim muaj ib lo lus nug txog nws txoj kev zoo tiav log thiab kev siab ncaj, los sis muaj ib qho kev tshuaj ntsuam txawv. Qhov tseeb tiag, qhov no yog txoj kev nthuav tawm uas tseeb tshaj plaws txog Yauj txoj kev ua neeg lub ntsiab tseeb. Nws txoj kev ua neeg lub ntsiab tseeb tsis raug npog los sis tsis raug ntim tseg, los sis raug kho los ntawm ib tug neeg twg li. Thaum nws tau foom phem rau nws hnub yug los, nws tau nthuav tawm txog txoj kev siab dawb siab zoo thiab siab dawb uas tob puag hauv nws lub siab; nws zoo li ib tug dej txhawv uas cov dej mas ntshiab ntshiab huv si thiab pom kaj nrig cuag nkaus li qhia tshwm mus ti nkaus rau hauv qab thu.

Thaum tau kawm tag nrho qhov no txog Yauj lawm, cov neeg feem coob yuav muaj ib txoj kev tshuaj ntsuam ncaj ncees uas raug thiab raws lub hom phiaj ntawm Yauj qhov kev ua neeg lub ntsiab tseeb yam tsis ua xyem xyav li. Lawv kuj yuav tsum muaj ib txoj kev to taub tob, muaj qab hau, thiab zoo dua ntxiv thiab txoj kev qhuas txog Yauj txoj kev zoo tiav log thiab kev siab ncaj li Vajtswv tau hais lawm. Vam hais tias, txoj kev to taub thiab kev qhuas no yuav pab ua rau cov tib neeg ua raws txoj hau kev ntawm kev hwm Vajtswv thiab kev ntxub kev phem.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Txoj Kev Sib Raug Zoo Ntawm Vajtswv Qhov Muab Yauj Cob rau Ntxwgnyoog thiab Cov Hom Phiaj ntawm Vajtswv Txoj Dej Num

Txawm tias tam sim no tib neeg feem coob lees paub tias Yauj yog tus zoo tiav log thiab siab ncaj thiab tias nws tau hwm Vajtswv thiab tau ntxub kev phem los xij, qhov kev lees no tsis ua rau lawv to taub zoo ntxiv txog Vajtswv txoj kev xav. Thaum lub sij hawm no vim kev khib siab txog Yauj qhov kev ua neeg thiab kev caum raws, lawv nug lo lus nug nram qab no rau Vajtswv tias: Yauj yog tus zoo tiav log thiab siab ncaj heev, tib neeg tau hwm nws heev, yog li vim li cas Vajtswv ho tau muab nws cob rau Ntxwgnyoog lawm thiab cia nws ntsib txoj kev tsim txom ntau npaum li no? Cov lus nug no yeej muaj nyob rau hauv tib neeg coob leej lub siab lawm—los sis dua ntawd, qhov kev tsis ntseeg no yog lo lus nug nyob rau hauv coob tus tib neeg lub siab. Vim nws tau ua rau coob tus tib neeg feeb tsis meej, peb yuav tsum qhib lo lus nug no thiab piav qhia nws kom raug zoo.

Txhua yam uas Vajtswv ua yog tsim nyog thiab muaj qhov tseem ceeb tshwj xeeb tshaj plaws, vim txhua yam uas Nws ua rau hauv tib neeg yeej cuam tsuam txog Nws txoj kev cawm tib neeg thiab kev cawm dim ntawm tib neeg ntiaj teb. Raws li ib txwm muaj los, txoj dej num uas Vajtswv tau ua rau hauv Yauj yeej tsis txawv li, txawm tias Yauj yog tus zoo tiav log thiab siab ncaj rau hauv Vajtswv ob lub qhov muag los xij. Muab ua lwm lo lus hais, txawm tias yam Vajtswv ua los sis tej tswv yim uas Nws siv ua tej ntawd yuav yog dab tsi los xij, txawm tias yuav raug tus nqi li cas los xij, txawm tias Nws lub ntsiab, Nws lub hom phiaj ntawm Nws txoj kev nqis tes ua yuav tsis hloov pauv los xij. Nws lub hom phiaj yog los coj Vajtswv cov lus mus rau tib neeg, nrog rau Vajtswv tej kev cheem tsum thiab txoj kev xav rau tib neeg; muab ua lwm lo lus hais, nws yog los ua dej num rau hauv tib neeg txhua yam uas Vajtswv ntseeg tias yog yam zoo mus raws li Nws cov kauj ruam, pab tib neeg kom to taub Vajtswv lub siab thiab nkag siab Vajtswv lub ntsiab tseeb, thiab ua rau tib neeg ua raws li Vajtswv lub hwj chim kav thiab tej kev npaj, yog li thiaj ua rau tib neeg muaj kev hwm Vajtswv thiab kev ntxub kev phem—tag nrho tej no yog ib qho yeeb yam ntawm Vajtswv lub hom phiaj hauv txhua yam uas Nws ua. Lwm qhov yeeb yam ces yog tias, vim Ntxwgnyoog yog tus qauv piv txwv thiab yam khoom siv ua dej num rau hauv Vajtswv txoj dej num, tib neeg keev raug muab cob rau Ntxwgnyoog; qhov no yog tej tswv yim uas Vajtswv siv los cia kom tib neeg pom Ntxwgnyoog tej kev sim siab thiab tawm tsam kev lim hiam, kev phem, thiab kev tsis muaj nqis ntawm Ntxwgnyoog, yog li thiaj ua rau tib neeg ntxub Ntxwgnyoog thiab tuaj yeem paub thiab lees paub yam uas tsis zoo. Qhov txheej txheem no maj mam ua rau lawv tus kheej khiav dim plaws ntawm Ntxwgnyoog txoj kev tswj kav thiab tej kev iab liam, kev cuam tshuam, thiab kev tawm tsam—kom txog ntua thaum, ua tsaug rau Vajtswv cov lus, lawv qhov kev paub thiab kev mloog Vajtswv hais, thiab lawv txoj kev ntseeg Vajtswv thiab kev hwm Vajtswv, lawv kov yeej kiag Ntxwgnyoog tej kev tawm tsam thiab tej kev iab liam; ces tsuas yog li ntawd xwb lawv thiaj li raug cawm dim plaws ntawm Ntxwgnyoog lub hwj chim. Tib neeg txoj kev cawm dim txhais tau tias Ntxwgnyoog tau swb lawm, nws txhais tau tias lawv tsis yog cov zaub mov hauv Ntxwgnyoog lub qhov ncauj mus ntxiv lawm—dua li qhov muab lawv nqos mus, Ntxwgnyoog thiaj tau tso lawv tseg. Qhov no vim hais tias cov neeg no yog cov siab ncaj, vim hais tias lawv muaj kev ntseeg, kev mloog hais, thiab kev hwm rau Vajtswv, thiab vim hais tias lawv tawg ntawm Ntxwgnyoog mus du lug lawm. Lawv ua rau Ntxwgnyoog txaj muag, lawv ua kom Ntxwgnyoog ntshai, thiab thaum kawg lawv thiaj li kov yeej Ntxwgnyoog kiag. Lawv txoj kev ntseeg rau hauv txoj kev caum raws Vajtswv, thiab kev mloog hais thiab kev hwm Vajtswv kov yeej Ntxwgnyoog kiag, thiab ua rau Ntxwgnyoog tso lawv tseg tag nrho. Tsuas yog cov neeg uas zoo li no nkaus xwb thiaj li raug Vajtswv muab tau tiag tiag, thiab nqov no nws yog Vajtswv lub hom phiaj kawg rau hauv txoj kev cawm tib neeg. Yog lawv xav kom raug cawm dim, thiab xav kom Vajtswv muab tau tiav hlo, ces tag nrho cov uas caum raws Vajtswv yuav tsum ntsib tej kev sim siab thiab kev tawm tsam loj thiab me los ntawm Ntxwgnyoog. Cov uas dhau los ntawm tej kev sim siab thiab kev tawm tsam no thiab tuaj yeem kov yeej Ntxwgnyoog puv npo thiaj li yog cov uas raug cawm dim los ntawm Vajtswv. Qhov no hais tau tias, cov uas raug cawm dim los rau ntawm Vajtswv lawm yog cov uas puav leej tau raug Vajtswv tej kev sim siab lawm, thiab cov uas tau raug sim siab thiab raug tawm tsam los ntawm Ntxwgnyoog yam suav tsis txheeb lawm. Cov uas raug cawm dim los rau ntawm Vajtswv lawm yeej to taub Vajtswv txoj kev xav thiab tej kev cheem tsum, thiab tuaj yeem lees Vajtswv lub hwj chim kav thiab tej kev npaj, thiab lawv tsis tso tseg txoj hau kev tseeb ntawm kev hwm Vajtswv thiab kev ntxub kev phem hauv Ntxwgnyoog tej kev sim siab. Cov uas raug cawm dim los rau ntawm Vajtswv lawm yeej muaj kev coj ncaj, lawv muaj lub siab dawb siab zoo, lawv paub faib cais ntawm txoj kev hlub thiab kev ntxub, lawv muaj txoj kev txawj xav ntawm kev ncaj ncees thiab yog qhov tsim nyog, thiab lawv tuaj yeem saib xyuas rau Vajtswv thiab saib txhua yam uas yog Vajtswv li muaj nuj nqis. Cov tib neeg zoo li no thiaj tsis raug khi cia, raug soj qab, raug iab liam, los sis raug tsim txom los ntawm Ntxwgnyoog; lawv dim plaws hlo lawm, lawv muaj kev ywj siab thiab kaj siab hlo lawm. Yauj yog kiag ib tug tib neeg muaj kev ywj pheej, thiab qhov no yog kiag qhov tseem ceeb uas vim li cas Vajtswv thiaj tau muab nws cob rau Ntxwgnyoog.

Yauj raug Ntxwgnyoog tsim txom, tiam sis nws kuj tseem muab tau kev ywj pheej thiab kev ywj siab tsis paub tag, thiab nws muab tau txoj cai kom txhob raug cob rau Ntxwgnyoog txoj kev lwj liam, kev tsim txom, thiab kev iab liam mus ntxiv lawm, los nyob rau hauv txoj kev kaj ntawm Vajtswv lub ntsej muag kom muaj kev ywj pheej thiab tsis muaj nra ris lawm, thiab ua neej nyob rau hauv Vajtswv cov koob hmoov uas tau muab rau nws. Tsis muaj leej twg muaj tau, los sis rhuav tshem tau, los sis txhav tau qhov muaj cai no. Nws raug muab rau Yauj pauj rau nws txoj kev ntseeg, kev txiav txim siab, thiab kev mloog hais thiab kev hwm Vajtswv; Yauj tau them tus nqi ntawm nws txoj sia kom yeej kev kaj siab thiab kev zoo siab rau hauv lub ntiaj teb thiab qhov muaj cai thiab kev muaj cai, uas yeej zoo li ib txwm thiab ncaj ncees lawm, kom pe hawm tus Tswv Tsim yam tsis muaj kev cuam tshuam raws li yog ib tug uas Vajtswv tsim tawm los rau hauv lub ntiaj teb. Tej qhov zoo li no yog qhov tshwm sim loj tshaj plaws ntawm Yauj qhov thev taus tej kev sim siab.

Thaum tib neeg tseem tsis tau raug cawm dim, lawv lub neej keev raug cuam tshuam tas li nrog, thiab raug tswj kav los ntawm, Ntxwgnyoog. Muab ua lwm lo lus hais, cov tib neeg uas tsis tau raug cawm dim yog cov neeg raug txim rau Ntxwgnyoog, lawv tsis muaj kev ywj pheej, lawv tsis tau raug tso los ntawm Ntxwgnyoog, lawv tsis tsim nyog los sis tsis muaj cai pe hawm Vajtswv, thiab lawv raug Ntxwgnyoog caum raws ti ti thiab tawm tsam phom sij kawg li. Cov tib neeg zoo li no tsis muaj kev zoo siab uas yuav hais txog li, lawv tsis muaj cai rau ib qho kev muaj nyob uas ib txwm yuav hais txog, thiab tshaj qhov no lawm lawv tsis muaj meej mom yuav hais txog. Tsuas yog koj sawv tiv thiab ua tsov rog nrog Ntxwgnyoog nkaus xwb, siv koj txoj kev ntseeg Vajtswv thiab kev mloog hais, thiab kev hwm Vajtswv los ua tej cuab yeej los ua tsov rog ciaj thiab tuag nrog Ntxwgnyoog, tej ntawd thiaj ua rau koj kov yeej Ntxwgnyoog puv npo thiab ua rau nws pos tw nthoob thiab kom ntshai thaum twg nws pom koj, kom nws tso nws tej kev tawm tsam thiab tej kev iab liam rau koj tseg kom tag nrho—tsuas yog thaum ntawd nkaus xwb koj thiaj li raug cawm dim thiab rais los muaj kev ywj pheej tau. Yog koj yeej txiav txim siab tawg ntawm Ntxwgnyoog mus du lug lawm, tiam sis tsis npaj txhij kom muaj tej cuab yeej uas yuav pab ua rau koj kom kov yeej Ntxwgnyoog, ces koj tseem yuav nyob rau qhov phom sij. Thaum lub sij hawm dhau mus, thaum koj raug Ntxwgnyoog tsim txom hnyav uas koj tsis muaj ib lub zog seem li lawm, tiam sis koj tseem tsis tuaj yeem hais lus tim khawv tau, koj tus kheej tseem tsis tau khiav dim Ntxwgnyoog tej kev iab liam thiab kev tawm tsam koj kom tiav hlo, ces koj yuav muaj kev cia siab me ntsis ntawm txoj kev cawm dim lawm xwb. Thaum kawg, thaum tshaj tawm Vajtswv txoj dej num rau thaum xaus, koj tseem yuav nyob hauv Ntxwgnyoog lub xib teg, tsis tuaj yeem tso koj tus kheej kom dim, thiab yog li koj yeej yuav tsis muaj hwv tsam los sis kev cia siab li. Qhov tshwm sim tau los ces yog cov tib neeg zoo li no yuav poob du lug mus rau hauv Ntxwgnyoog txoj kev kaw.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Lees Txais Vajtswv Tej Kev Sim, Kov Yeej Ntxwgnyoog Tej Kev Sim Siab, thiab Cia Kom Vajtswv Muab Tau Tag Nrho Koj Tus Kheej

Thaum lub sij hawm ua txoj dej num ntawm Vajtswv txoj kev npaj thiab kev pab txhawb tib neeg, Nws qhia tag nrho Nws txoj kev xav thiab tej kev cheem tsum rau tib neeg, thiab qhia txog Nws txoj kev ua, tus moj yam, thiab yam uas Nws muaj thiab yam uas yog Nws rau tib neeg. Lub hom phiaj yog los npaj kom tib neeg muaj txhij nrog tus yeeb yam, thiab cia tib neeg los muab kom tau ntau yam tseeb los ntawm Vajtswv los rau thaum uas caum raws Nws—qhov ntseeb uas yog tej cuab yeej uas Vajtswv tau muab rau tib neeg los ua rog nrog Ntxwgnyoog. Yog li qhov npaj muaj txhij no, tib neeg yuav tsum ntsib Vajtswv tej kev sim, Vajtswv muaj ntau lub tswv yim thiab ntau txoj kev rau tej kev sim tib neeg, tiam sis lawv txhua tus cheem tsum “kev koom tes” ntawm Vajtswv tus yeeb ncuab: Ntxwgnyoog. Qhov no hais tau tias, thaum muab tej cuab yeej rau tib neeg los ua rog nrog Ntxwgnyoog lawm, Vajtswv muab tib neeg cob rau Ntxwgnyoog thiab tso cai cia rau Ntxwgnyoog los “sim” tib neeg lub siab. Yog tib neeg tuaj yeem tsoo kom tawm tau los ntawm Ntxwgnyoog tej kev ua rog, yog lawv tuaj yeem khiav dim Ntxwgnyoog txoj kev caum puag ncig thiab tseem muaj txoj sia nyob, ces tib neeg thiaj ua dhau qhov kev sim no. Tiam sis yog tib neeg tawm tsis tau ntawm Ntxwgnyoog tej kev ua rog, thiab zwm rau Ntxwgnyoog, ces tib neeg yuav ua tsis dhau qhov kev sim no. Txawm Vajtswv tshuaj xyuas tib neeg tus yeeb yam dab tsi los xij, tus qauv rau Nws txoj kev tshuaj xyuas yog xyuas seb tib neeg puas tuav los sis tsis tuav lawv tej lus tim khawv khov kho rau thaum raug Ntxwgnyoog tawm tsam, thiab seb lawv puas tau tso los sis tsis tau tso Vajtswv tseg thiab tau swb thiab tau zwm rau Ntxwgnyoog thaum mag Ntxwgnyoog rooj ntxiab lawm. Nws tuaj yeem hais tau tias txawm tib neeg yuav raug los sis tsis raug cawm dim los xij yog nyob rau ntawm qhov seb lawv puas tuaj yeem kov yeej thiab muaj yeej Ntxwgnyoog xwb, thiab seb lawv puas yuav muab tau los sis muab tsis tau kev ywj pheej los xij yog rau ntawm qhov seb lawv puas tuaj yeem tsa, lawv tus kheej ua kiag, tej cuab yeej uas Vajtswv tau muab rau lawv lawm los kov kom yeej Ntxwgnyoog txoj kev ua qhev, ua kom Ntxwgnyoog tso txoj kev vam tseg tiav hlo thiab tso lawv tseg. Yog Ntxwgnyoog tso txoj kev vam thiab tej kev tuav ib tug tib neeg rau ntawm xib teg tseg, qhov no txhais tau tias Ntxwgnyoog yeej yuav tsis sim los txeeb tus neeg no ntawm Vajtswv mus ntxiv li lawm, yeej tsis iab liam thiab cuam tshuam nrog tus neeg no ntxiv lawm, yeej tsis tsim txom los sis tawm tsam lawv ntxiv lawm; tsuas yog ib tug neeg zoo li no nkaus xwb thiaj li yuav raug Vajtswv muab tau tiag tiag. Qhov no yog tag nrho qhov txheej txheem uas Vajtswv muab tau tib neeg.

Kev Ceeb Toom thiab Kev Tig Ras To Taub uas Tau Muab rau Ntau Tiam Tom Qab los ntawm Yauj Cov Lus Tim Khawv

Thaum tib lub sij hawm no raws li kev to taub qhov txheej txheem los ntawm qhov uas Vajtswv muab tau qee tus neeg tiav hlo, tib neeg kuj yuav to taub cov hom phiaj thiab qhov tseem ceeb ntawm Vajtswv qhov muab Yauj cob rau Ntxwgnyoog. Tib neeg yuav tsis raug cuam tshuam los ntawm Yauj qhov kev tsim txom mus ntxiv lawm, thiab muaj kev qhuas tshiab txog nws qhov tseem ceeb. Lawv yuav tsis txhawj xeeb txog seb lawv tus kheej puas yuav raug cob rau tib txoj kev sim siab ib yam nkaus li Yauj lawm, thiab yuav tsis tawm tsam los sis tsis lees txais yuav Vajtswv tej kev sim siab uas tseem yuav los tom ntej mus ntxiv lawm. Yauj txoj kev ntseeg, kev mloog hais, thiab nws cov lus tim khawv uas los kov yeej Ntxwgnyoog ntawd tau dhau los ua ib lub hauv paus ntawm txoj kev pab tseem ceeb thiab kev txhawb nqa rau tib neeg. Hauv Yauj, lawv pom kev vam rau lawv tus kheej txoj kev dawm dim, thiab pom tias los ntawm txoj kev ntseeg, thiab kev mloog hais rau thiab kev hwm Vajtswv, nws yog tag nrho txhua yam uas yuav kov yeej Ntxwgnyoog xwb, yuav kov kom yeej Ntxwgnyoog kiag. Lawv pom tias tsuav yog lawv lees txais Vajtswv lub hwj chim kav thiab tej kev npaj, thiab tsuav yog lawv muaj txoj kev txiav txim siab thiab txoj kev ntseeg tsis tso Vajtswv tseg tom qab tau poob txhua yam lawm xwb, ces lawv tuaj yeem coj kev txaj muag thiab kev swb los rau Ntxwgnyoog, thiab lawv yuav pom tias lawv tsuas cheem tsum kom muaj kev txiav txim siab thiab kev thev taus los tuav lawv tej lus tim khawv khov kho xwb—txawm tias nws yuav ua rau lawv poob txoj sia los xij—kom Ntxwgnyoog ntshai thiab yeej khiav tiaj lias lawm. Yauj cov lus tim khawv yog ib qho kev ceeb toom rau ntau tiam tom qab, thiab qhov kev ceeb toom no qhia rau lawv tias yog lawv kov tsis yeej Ntxwgnyoog, ces lawv tus kheej yeej tsis tuaj yeem dim tau tej kev iab liam thiab kev cuam tshuam ntawm Ntxwgnyoog hlo li, los sis lawv yeej tsis tuaj yeem khiav dim txoj kev tsim txom thiab kev tawm tsam ntawm Ntxwgnyoog ib yam nkaus. Yauj cov lus tim khawv tau ua rau ntau tiam tom qab tig ras to taub. Qhov kev tig ras to taub no qhia rau tib neeg tias tsuas yog lawv yog tus neeg zoo tiav log thiab siab ncaj nkaus xwb lawv thiaj li tuaj yeem hwm Vajtswv thiab ntxub kev phem tau; nws qhia rau lawv tias tsuas yog lawv hwm Vajtswv thiab ntxub kev phem nkaus xwb lawv thiaj li tuaj yeem ua tim khawv tau ruaj khov thiab nrov ntxhe ntws rau Vajtswv; tsuas yog lawv ua tim khawv tau ruaj khov thiab nrov ntxhe ntws rau Vajtswv nkaus xwb lawv thiaj li yuav tsis muaj hnub raug tswj kav los ntawm Ntxwgnyoog li lawm thiab ua neej nyob rau hauv qab Vajtswv txoj kev coj qhia thiab kev tiv thaiv—tsuas thaum ntawd xwb lawv thiaj li raug cawm dim tiag tiag. Yauj tus kheej thiab nws txoj sia txoj kev caum raws yuav tsum yog yam uas txhua tus uas caum raws txoj kev cawm dim xyaum. Yam uas nws tau ua neej nyob rau tag nrho hauv nws txoj sia thiab nws txoj kev coj ua rau thaum nws raug tej kev sim siab ntawd yog ib yam muaj nqis zoo rau txhua tus uas caum raws txoj hau kev tseeb ntawm kev hwm Vajtswv thiab kev ntxub kev phem.

Yauj Cov Lus Tim Khawv Coj Kev Nplig Siab los rau Vajtswv

Yog Kuv qhia nej tam sim no tias Yauj yog ib tug neeg ntxim hlub, nej yuav tsis qhuas lub ntsiab nyob rau hauv cov lus no, thiab tej zaum yuav tsis tuaj yeem tuav tau qhov pab txhawb tias vim li cas Kuv thiaj li tau hais tag nrho tej no; tab sis tos kom txog thaum hnub uas nej tau ntsib tej kev sim siab zoo ib yam nkaus li los sis raws nraim li tej Yauj ntsib tso, thaum nej tau mus dhau ntau yam xwm txheej nyuaj, thaum nej tus kheej tau ntsib tej kev sim siab uas raug npaj los ntawm Vajtswv rau nej kiag lawm, thaum koj muab tag nrho txhua yam uas koj muaj, thiab thev tej kev txaj muag thiab kev txom nyem kom kov yeej Ntxwgnyoog thiab ua tim khawv rau Vajtswv rau hauv tej kev sim siab lawm—ces koj thiaj li yuav qhuas lub ntsiab ntawm cov lus uas Kuv hais no. Thaum lub sij hawm ntawd, koj yuav hnov tau tias koj tseem nyob qis heev rau ntawm Yauj, koj yuav hnov tau tias Yauj ntxim hlub npaum li cas, thiab tias nws tsim nyog xyaum. Thaum lub sij hawm ntawd los txog, koj mam li ras tias tej lus uas Yauj tau hais no tseem ceeb npaum li cas rau tus neeg uas qias vuab tsuab thiab tus uas nyob rau thaum lub sij hawm no, thiab koj mam ras tias nws nyuaj npaum li cas rau cov tib neeg niaj hnub tam sim no los ua kom tau tiav tej yam zoo li Yauj ua tau tiav ntawd. Thaum koj hnov tias nws nyuaj lawm, koj mam qhuas tias Vajtswv lub siab tau nyuaj siab thiab tau txhawj xeeb npaum li cas, koj mam li qhuas tias cas Vajtswv ho tau them tus nqi siab tag npauv rau qhov kev muab kom tau tej neeg zoo li no, thiab yam uas Vajtswv ua thiab siv rau tib neeg ntiaj teb ntawd muaj nqis ntau npaum li cas. Tam sim no uas nej twb hnov cov lus no tag lawm, nej puas muaj kev to taub yog thiab kev tshuaj ntsuam raug txog Yauj? Hauv nej ob lub qhov muag, Yauj puas yog ib tug neeg zoo tiav log thiab siab ncaj tiag tiag uas tau hwm Vajtswv thiab tau ntxub kev phem? Kuv ntseeg tias tib neeg feem coob yuav hais tias yog. Vim tej yam tseeb ntawm yam uas Yauj tau ua lawm thiab tau qhia tshwm lawm yog yam uas tsis muaj leej twg los sis Ntxwgnyoog yuav tsis kam lees tsis tau li. Tej ntawd yog yam ua pov thawj qhia ruaj kho tshaj plaws ntawm Yauj qhov kov yeej Ntxwgnyoog. Qhov ua pov thawj no raug tsim muaj nyob rau hauv Yauj, thiab yog thawj thawj cov lus tim khawv uas Vajtswv tau txais. Yog li ntawd, thaum Yauj tau kov yeej Ntxwgnyoog tej kev sim siab thiab tau hais lus tim khawv rau Vajtswv lawm, Vajtswv thiaj li tau pom kev cia siab rau hauv Yauj, thiab Nws lub siab thiaj li raug nplig los ntawm Yauj. Txij puag thaum tiam tsim txhua yam los txog ntua rau Yauj tiam, qhov no yog thawj zaug uas Vajtswv tau ntsib txoj kev nplig siab tias yog zoo li cas tiag tiag, thiab lub ntsiab ua raug nplig los ntawm tib neeg txhais li cas tiag tiag. Nws yog thawj zaug uas Nws tau pom, thiab tau txais, cov lus tim khawv tseeb uas hais rau Nws.

Yauj Hnov Vajtswv los ntawm Qhov Hnov kiag ntawm Pob Ntseg (Cov nqe lus uas tau xaiv tawm los)

Yauj 9:11  Saib, Nws los kiag ntawm kuv, thiab kuv tsis pom Nws: Nws kuj los hla ntawm kuv, tab sis kuv tsis hnov Nws li.

Yauj 23:8–9  Saib nawb, kuv mus tom ntej, tab sis Nws tsis nyob ntawd; thiab rov qab, tab sis kuv tsis hnov Nws li: Nyob rau sab tes laug, qhov uas Nws ua hauj lwm, tab sis kuv tsis pom Nws: Nws Tus Kheej khiav nkaum rau sab tes xis lawm, uas kuv tsis pom Nws li.

Yauj 42:2–6  Kuv paub hais tias Koj ua tau txhua yam, thiab hais tias tej uas Koj xav lawm yeej tsis muaj qhov yuav ua tsis tiav li. Leej twg yog tus uas zais tej lus sab laj yam tsis muaj kev paub li? yog li ntawd kuv tsis tau hais tej uas kuv tsis to taub thiab lod; tej uas zoo tshaj plaws rau kuv, uas kuv tsis paub li. Mloog nawb, kuv thov Koj, thiab kuv yuav hais: Kuv yuav thov ntawm Koj, thiab tshaj tawm Koj rau kuv. Kuv tau hnov Koj los ntawm lub pob ntseg hnov xwb: tab sis tam sim no kuv lub qhov muag pom Koj lawm. Vim li cas kuv ho ntxub kuv tus kheej, thiab hloov siab lees txim nyob rau hauv tej plua av thiab plua tshauv.

Txawm Tias Vajtswv Tsis Tau Qhia Tshwm Nws Tus Kheej rau Yauj Los Xij, Yauj Ntseeg Vajtswv Lub Hwj Chim Kav

Yam uas txhawb rau cov lus no yog dab tsi? Puas muaj nej ib tug ntawm ko paub tias muaj ib qho tseeb rau ntawm no? Ua ntej tshaj, Yauj paub tau li cas tias muaj ib tug Vajtswv? Dhau ntawd ces, nws paub tau li cas tias lub ntuj thiab lub ntiaj teb thiab txhua yam ho raug tswj kav los ntawm Vajtswv? Nws muaj ib kab lus uas teb rau ob lo lus nug no tias: “Kuv tau hnov Koj los ntawm lub pob ntseg hnov xwb: tab sis tam sim no kuv lub qhov muag pom Koj lawm. Vim li cas kuv ho ntxub kuv tus kheej, thiab hloov siab lees txim nyob rau hauv tej plua av thiab plua tshauv.” Los ntawm cov lus no peb tau kawm paub tias, dua li qhov tau pom Vajtswv los ntawm nws tus kheej lub qhov muag kiag lawm, Yauj tau kawm paub txog Vajtswv los ntawm zaj dab neeg teev tseg yav dhau los. Nws yog nyob rau hauv tej xwm txheej no uas nws tau pib taug txoj hau kev ntawm kev caum raws Vajtswv, tom qab uas nws tau lees ruaj khov txog qhov muaj nyob ntawm Vajtswv rau hauv nws lub neej, thiab rau ntawm tag nrho txhua yam lawm. Ces yuav tsis muaj ib qho tseeb uas yuav lees tsis lees tsis tau rau ntawm no li—qhov tseeb ntawd yog dab tsi? Txawm tias yeej muaj peev xwm ua raws txoj hau kev tseeb ntawm kev hwm Vajtswv thiab kev ntxub kev phem los xij, Yauj yeej tsis tau pom Vajtswv dua li. Hauv qhov no, tsis yog nws tsuas zoo ib yam li cov tib neeg niaj hnub tam sim no xwb los? Yauj yeej tsis tau pom Vajtswv dua li, txhais tau tias txawm nws tau hnov Vajtswv lawm los xij, nws yeej tsis paub tias Vajtswv nyob rau qhov twg, los sis Vajtswv zoo li cas, los sis dab tsi yog yam uas Vajtswv tab tom ua. Tej no yog tag nrho lub ntsiab uas muaj tseeb; hais kiag lub ntsiab tias, txawm nws tau caum raws Vajtswv los xij, Vajtswv yeej tsis tau tshwm los rau nws pom los sis tsis tau hais lus rau nws li. Qhov no tsis yog ib qho tseeb los? Txawm tias Vajtswv tsis tau hais lus rau Yauj los sis tsis tau txib kom nws ua dab tsi los xij, Yauj twb yeej tau pom qhov muaj nyob ntawm Vajtswv thiab tau pom Nws lub hwj chim kav tag nrho txhua yam lawm, thiab nyob hauv tej dab neeg teev tseg los ntawm qhov Yauj tau hnov txog Vajtswv los ntawm kev hnov kiag ntawm pob ntseg, tom qab ntawd ces nws tau pib lub neej ntawm kev hwm Vajtswv thiab kev ntxub kev phem. Tej no yog tej yam chiv thawj thiab qhov txheej txheem uas Yauj tau caum raws Vajtswv. Tiam sis txawm tias nws tau hwm Vajtswv thiab tau ntxub kev phem li cas los xij, txawm tias nws tuav ruaj khov rau nws txoj kev ncaj ncees li cas los xij, Vajtswv yeej tseem tsis tau tshwm los rau nws pom li. Cia peb nyeem kab lus no. Nws tau hais tias, “Saib, Nws los kiag ntawm kuv, thiab kuv tsis pom Nws: Nws kuj los hla ntawm kuv, tab sis kuv tsis hnov Nws li” (Yauj 9:11). Tej uas cov lus no tab tom hais txog yog qhov hais tias tej zaum Yauj tau hnov tias muaj Vajtswv nyob ib puag ncig ntawm nws los sis tej zaum tsis hnov muaj—tiam sis nws yeej tsis tuaj yeem pom Vajtswv li. Muaj ntau zaus nws xav hauv nruab siab tias Vajtswv tab tom hla ntawm nws xub ntiag, los sis tab tom ua, los sis tab tom coj tib neeg kev, tiam sis lawv tsis paub li. Vajtswv los rau ntawm tib neeg thaum lawv tsis xav txog tias yuav los; tib neeg tsis paub thaum Vajtswv los rau ntawm lawv, los sis Nws los qhov twg los rau ntawm lawv, vim hais tias tib neeg tsis tuaj yeem pom tau Vajtswv, thiab yog li, rau tib neeg ces, Vajtswv raug zais kom lawv txhob pom lawm.

Yauj Txoj Kev Ntseeg Vajtswv Yeej Tsis Raug Co los ntawm Qhov Tseeb Uas Vajtswv Raug Zais Kom Nws Txhob Pom Lawm

Hauv kab lus nram qab no ntawm nqe Vajluskub, Yauj tau hais tias, “Saib nawb, kuv mus tom ntej, tab sis Nws tsis nyob ntawd; thiab rov qab, tab sis kuv tsis hnov Nws li: Nyob rau sab tes laug, qhov uas Nws ua hauj lwm, tab sis kuv tsis pom Nws: Nws Tus Kheej khiav nkaum rau sab tes xis lawm, uas kuv tsis pom Nws li” (Yauj 23:8–9). Hauv zaj lus no, peb kawm paub tias hauv Yauj tej kev ntsib kev pom, Vajtswv tau raug zais rau nws tas li; Vajtswv tsis tau tshwm los rau nws yam qhib lug li, los sis Nws tsis tau hais ib lo lus rau Yauj yam qhib lug li, tiam sis nyob hauv nws lub siab, Yauj yeej ruaj siab hlo txog qhov muaj nyob ntawm Vajtswv. Nws ib txwm ntseeg tias tej zaum Vajtswv tab tom taug kev rau ntawm nws xub ntiag, los sis tej zaum tab tom ua dej num rau ntawm nws ib sab, thiab tias txawm nws tsis tuaj yeem pom tau Vajtswv los xij, Vajtswv yeej nyob puab ntawm nws ib sab, tswj xyuas txhua yam ntsig txog nws. Yauj yeej tsis pom Vajtswv dua li, tiam sis nws tuaj yeem tuav qhov tseeb rau nws txoj kev ntseeg, uas tsis muaj lwm tus neeg tuaj yeem ua tau li. Vim li cas lwm cov tib neeg thiaj li ua tsis tau li ntawd? Nws yog vim hais tias Vajtswv tsis hais lus rau Yauj los sis tshwm los rau nws pom, thiab yog nws tsis tau ntseeg tiag, nws tsis tuaj yeem mus tau ntxiv, los sis nws tsis tuaj yeem tuav ruaj rau txoj hau kev tseeb ntawm kev hwm Vajtswv thiab kev ntxub kev phem. Qhov no tsis yog tseeb thiab los? Koj xav li cas thaum koj nyeem txog cov lus uas Yauj hais no? Koj puas xav tias Yauj qhov kev zoo tiav log thiab kev siab ncaj, thiab nws txoj kev ncaj ncees ntawm Vajtswv xub ntiag, yog qhov tseeb, thiab tsis yog ib qho hais tshaj qhov muaj tseeb txog ib feem ntawm Vajtswv? Txawm tias Vajtswv tau coj rau Yauj zoo ib yam li lwm tus tib neeg thiab tsis tau tshwm los los sis hais lus rau nws los xij, Yauj tseem tuav ruaj khov rau nws txoj kev ncaj ncees, tseem ntseeg Vajtswv lub hwj chim kav, thiab, tshaj qhov no lawm, nws keev hlawv khoom fij thiab tau thov Vajtswv rau ntawm Vajtswv xub ntiag vim yog los ntawm nws qhov kev ntshai tsam muaj kev ua txhaum rau Vajtswv. Hauv Yauj rab peev xwm hwm Vajtswv yam tsis tau pom Vajtswv, peb pom tias nws tau nyiam yam zoo ntau npaum li cas, thiab nws txoj kev ntseeg ruaj thiab tseeb npaum li cas tiag. Nws yeej tsis tau tias tsis lees qhov muaj nyob ntawm Vajtswv li vim hais tias Vajtswv tau raug zais kom nws txhob pom, los sis nws yeej tsis poob nws txoj kev ntseeg thiab tsis tso Vajtswv tseg vim hais tias nws yeej tsis tau pom Vajtswv dua li. Dua ntawd, hauv Vajtswv txoj dej num ua raug zais ntawm kev tswj kav tag nrho txhua yam, nws tau lees paub qhov muaj nyob ntawm Vajtswv, thiab tau hnov txog Vajtswv lub hwj chim kav thiab lub hwj chim. Nws yeej tsis tso txoj kev siab ncaj tseg vim hais tias Vajtswv raug zais lawm, los sis nws yeej tsis tau tso txoj hau kev tseeb ntawm txoj kev hwm Vajtswv thiab kev ntxub kev phem tseg li vim hais tias Vajtswv yeej tsis tau tshwm los rau nws pom. Yauj yeej tsis tau thov kom Vajtswv tshwm qhib lug los rau nws pom kom ua pov thawj rau qhov muaj Nws nyob, vim nws twb tau pom Vajtswv lub hwj chim kav rau hauv tag nrho txhua yam lawm, thiab nws tau ntseeg tias nws twb txais tau cov koob hmoov thiab tej hmoov hlub uas lwm cov neeg tseem tsis tau txais. Txawm tias Vajtswv tseem raug zais kom nws txhob pom los xij, Yauj txoj kev ntseeg Vajtswv yeej tsis co li. Yog li ntawd, nws thiaj li tau sau yam uas lwm tus tsis tau sau: Vajtswv qhov kev pom zoo thiab Vajtswv cov koob hmoov.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Yauj Foom Koob Hmoov Rau Vajtswv Lub Npe thiab Tsis Xav txog Cov Koob Hmoov los sis Kev Puas Tsuaj

Nws muaj ib qho tseeb uas yeej tsis tau hais txog rau hauv Vajluskub hauv tej zaj lus ntawm Yauj, thiab qhov tseeb no yuav yog qhov peb tsom ntsoov rau hnub no. Txawm tias Yauj yeej tsis tau pom Vajtswv dua li los sis tsis tau hnov txog Vajtswv cov lus los ntawm nws tus kheej ob lub pob ntseg los xij, Yauj yeej muaj ib qho chaw nyob hauv Yauj lub siab lawm. Yauj tus cwj pwm coj rau Vajtswv yog dab tsi? Nws yog, yam uas tau hais txog dhau los lawm, “thov kom Yehauvas lub npe raug qhuas.” Nws qhov koob hmoov ntawm Vajtswv lub npe uas tsis muaj kev chaw kawg, tsis muaj lub ntsiab lus lees dab tsi, thiab tsis muaj lub laj thawj dab tsi los khi nrog. Peb pom tias Yauj yeej tau muab nws lub siab rau Vajtswv lawm, tso cai cia lub siab rau Vajtswv tswj kav lawm; tag nrho tej uas nws tau xav, tag nrho tej uas nws tau txiav txim siab, thiab tag nrho tej uas nws tau npaj rau hauv nws lub siab lawm yeej raug muab nthuav qhib lug rau Vajtswv thiab tsis tau kaw rau Vajtswv li. Nws lub siab tsis tau ua yeeb ncuab rau Vajtswv, thiab nws yeej tsis tau thov Vajtswv kom ua ib yam dab tsi rau nws los sis muab ib yam dab tsi rau nws hlo li, thiab nws yeej tsis tau zais tej kev ntshaw tsis paub txaus uas nws yuav muab kom tau ib yam los ntawm nws qhov pe hawm Vajtswv. Yauj tsis tau tham txog tej kev sib pauv mus los nrog Vajtswv, thiab tsis tau thov los sis tsis tau yuam Vajtswv li. Nws txoj kev qhuas Vajtswv lub npe yog vim ntawm Vajtswv lub hwj chim thiab qhov muaj cai loj los tswj kav tag nrho txhua yam, thiab tsis yog nyob ntawm qhov seb nws tau txais cov koob hmoov los sis raug kev puas tsuaj. Nws tau ntseeg tias txawm Vajtswv foom koob hmoov rau tib neeg los sis coj kev puas tsuaj los rau lawv los xij, Vajtswv lub hwj chim thiab qhov muaj cai yuav tsis hloov li, thiab yog li ntawd, txawm hais tias ib tug neeg twg yuav nyob rau kis xwm txheej dab tsi los xij, yuav tsum tau qhuas Vajtswv lub npe. Tias tib neeg tau txais koob hmoov los ntawm Vajtswv yog vim ntawm Vajtswv lub hwj chim kav, thiab thaum kev puas tsuaj los raug tib neeg, yog li, ib yam nkaus thiab, nws yog vim ntawm Vajtswv lub hwj chim kav. Vajtswv lub hwj chim thiab qhov muaj cai tswj kav tag nrho thiab npaj txhua yam txog tib neeg; tej kev tswj tib neeg txoj kev muaj txiag nplua nuj yog tej uas pom tshwm sim ntawm Vajtswv lub hwj chim thiab qhov muaj cai, thiab txawm tias yus txoj kev xam pom yuav zoo li cas los xij, yuav tsum qhuas Vajtswv lub npe. Qhov no yog yam uas Yauj tau ntsib tau pom thiab tau paub rau hauv lub sij hawm ntawm nws lub neej txoj sia. Tag nrho Yauj tej kev xav thiab tej kev ua tau hnov mus txog rau ntawm Vajtswv ob lub pob ntseg thiab tau mus txog rau ntawm Vajtswv xub ntiag lawm, thiab Vajtswv tau pom lawm tias tseem ceeb. Vajtswv saib Yauj qhov kev paub no tseem ceeb, thiab tau saib Yauj muaj nqis vim qhov muaj ib lub siab zoo li no. Lub siab no yeej tau tos ntsoov Vajtswv cov lus txib tas li, thiab nyob rau txhua qhov txhia chaw, thiab txawm tias yuav yog lub sij hawm twg los sis lub chaw twg los xij yeej txaus siab tos txais yam yuav tshwm sim rau nws. Yauj tsis yuam Vajtswv li. Yam uas nws yuam nws tus kheej yog tos rau, lees txais, ntsib, thiab mloog txhua yam ntawm tej kev npaj uas los ntawm Vajtswv los; Yauj tau ntseeg qhov no tias yog nws tes hauj lwm, thiab nws yog kiag yam uas Vajtswv xav tau ntag. Yauj yeej tsis tau pom Vajtswv dua li, los sis tsis tau hnov Nws hais ib lo lus, muab cov lus txib, muab lus qhuab qhia, los sis qhia nws txog ib yam dab tsi hlo li. Hauv cov lus ntawm niaj hnub tam sim no, yuav kom nws tuaj yeem muaj ib txoj kev paub thiab coj tus cwj pwm zoo li no rau Vajtswv thaum Vajtswv tsis muab kev qhuab qhia, kev coj qhia, los sis kev npaj ntsig txog qhov tseeb rau nws—qhov no muaj nuj nqis, rau nws ua kom pom txog tej yam zoo li no thiaj li txaus hlo rau Vajtswv, thiab nws cov lus tim khawv raug Vajtswv qhuas thiab saib muaj nqis. Yauj yeej tsis tau pom Vajtswv dua li los sis hnov Vajtswv tus kheej hais tawm ib co lus qhuab qhia rau nws li, tiam sis rau Vajtswv ces nws lub siab thiab nws tus kheej muaj nuj nqis ntau dua li cov neeg uas, rau ntawm Vajtswv xub ntiag, tsuas yog muaj cuab kav tham tau tej ntsiab lus ntawm txoj kev xav tau tob nkaus xwb, cov uas tsuas muaj cuab kav hais lus khav theeb, thiab hais txog kev muab khoom kev fij nkaus xwb, tiam sis yog cov uas yeej tsis muaj kev paub tseeb txog Vajtswv li, thiab yeej tsis ntshai Vajtswv tiag li. Vim Yauj lub siab yeej dawb huv, thiab tsis raug zais kom Vajtswv txhob pom, thiab nws qhov kev ua neeg ncaj ncees thiab siab dawb siab zoo, thiab nws nyiam kev ncaj ncees thiab tej yam uas zoo. Tsuas yog ib tug tib neeg zoo li no uas muaj lub siab thiab qhov kev ua neeg zoo li no xwb thiaj li tuaj yeem los caum raws Vajtswv txoj hau kev tseeb, thiab muaj cuab kav hwm Vajtswv thiab ntxub kev phem tau. Ib tug tib neeg zoo li no thiaj li tuaj yeem pom Vajtswv lub hwj chim kav, tuaj yeem pom Nws qhov muaj cai thiab lub hwj chim, thiab thiaj li muaj peev xwm ua tau tiav hlo txoj kev mloog hais rau Nws lub hwj chim kav thiab tej kev npaj. Tsuas yog ib tug tib neeg zoo li no nkaus xwb thiaj li tuaj yeem qhuas Vajtswv lub npe tau tiag. Qhov ntawd yog vim hais tias nws tsis saib rau ntawm qhov seb Vajtswv yuav foom koob hmoov rau nws los sis yuav coj kev puas tsuaj los rau nws, vim hais tias nws twb paub lawm tias txhua yam raug tswj kav los ntawm Vajtswv txhais tes, thiab tias qhov tib neeg txhawj ntawd yog ib qho cim ntawm txoj kev ruam, kev tsis paub qab hau, thiab kev tsis paub tias dab tsi yog qhov tsim nyog, ntawm kev tsis ntseeg rau qhov tseeb ntawm Vajtswv lub hwj chim kav tag nrho txhua yam, thiab ntawm qhov tsis ntshai Vajtswv. Yauj txoj kev paub yog kiag yam uas Vajtswv xav tau ntag. Yog li, Yauj puas muaj txoj kev xav paub txog Vajtswv zoo dua nej? Vim hais tias Vajtswv txoj dej num thiab cov lus hais tawm rau thaum lub sij hawm ntawd muaj tsawg, nws thiaj tsis yooj yim los paub txog Vajtswv tau. Ib qho kev ua tau tiav hlo zoo li no los ntawm Yauj tsis txhais tias yog rab peev xwm. Nws twb tsis muaj kev paub txog Vajtswv txoj dej num li, los sis yeej tsis tau hnov Vajtswv hais lus li, los sis yeej tsis tau pom Vajtswv lub ntsej muag li. Qhov uas nws tuaj yeem muaj tus cwj pwm zoo li no rau Vajtswv yog tag nrho qhov ua tau los ntawm nws qhov kev ua neeg thiab nws tus kheej txoj kev caum raws, ib qho kev ua neeg thiab kev caum raws uas cov tib neeg niaj hnub tam sim no tsis muaj. Yog li, hauv tiam ntawd, Vajtswv thiaj tau hais tias, “Tsis muaj ib tug zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li.” Thaum tiam ntawd, Vajtswv twb tau tshuaj ntsuam txog nws, thiab tau sau cov lus xaus lawm. Niaj hnub tam sim no nws ho muaj tseeb ntau npaum li cas?

Txawm Tias Vajtswv Raug Zais Kom Tib Neeg Txhob Pom Los Xij, Nws Txoj Kev Ua Rau Ntawm Tag Nrho Txhua Yam Yeej Muaj Txaus rau Tib Neeg los Paub Nws Lawm

Yauj tsis tau pom Vajtswv lub ntsej muag los sis tsis tau hnov Vajtswv cov lus hais dua li, thiab nws tus kheej haj yam tau ntsib tau pom Vajtswv txoj dej num tsawg, tiam sis nws qhov hwm Vajtswv thiab nws cov lus tim kawv rau thaum lub sij hawm nws raug tej kev sim siab yog yam tau ua pov thawj tau rau txhua tus, thiab Vajtswv tau hlub, tau txaus siab rau, thiab tau qhuas lawv, thiab tib neeg khib siab, thiab qhuas lawv, thiab ntau tshaj qhov ntawd lawm thiab, tseem hu lawv tej nkauj qhuas. Tsis muaj dab tsi tseem ceeb los sis tshwj xeeb txog nws lub neej txoj sia: Tsuas zoo ib yam li ib tug tib neeg dog dig xwb, nws tau lub neej nyob ib yam li neeg dog dig, tawm mus ua dej num rau thaum hnub tawm tuaj thiab rov qab los tsev los so rau thaum hnub poob. Qhov sib txawv ntawm nws lub neej txoj sia ua neeg dog dig hauv lub sij hawm ntau caum xyoo dhau los, nws muab tau ib qho kev to taub tob mus rau Vajtswv txoj hau kev tseeb, thiab tau ras txog thiab to taub Vajtswv lub hwj chim thiab hwj chim kav loj uas tsis muaj lwm tus neeg tau muaj dua li. Nws tsis yog tus tshaj lij dua tej tib neeg dog dig, nws txoj sia tsis yog yam yuav tau fwm tshwj xeeb, los sis tshaj qhov ntawd, nws tsis muaj tej txuj ci tshwj xeeb uas ntsia tsis pom. Yam uas nws muaj, txhawm yuav yog tus kheej tus xeeb ceem ncaj ncees, siab dawb siab zoo, thiab siab ncaj, ib tug xeeb ceem uas nyiam kev ncaj nruab nrab, kev ncaj ncees, thiab tej yam zoo—cov neeg dog dig feem coob yeej tsis muaj ib yam ntawm tej no li. Nws faib cais tau qhov sib txawv ntawm txoj kev hlub thiab kev ntxub, txawj xav txog kev ncaj ncees, tsis lam cia li tsum thiab tseem rau siab ntso ua mus ntxiv, thiab ua tib zoo mob siab rau lub ntsiab hauv nws txoj kev xav. Yog li ntawd, hauv nws lub sij hawm ua neeg dog dig rau hauv lub ntiaj teb nws tau pom txhua yam tshwj xeeb uas Vajtswv tau ua tiav hlo, thiab nws tau pom Vajtswv txoj kev loj tshaj plaws, kev dawb huv, thiab kev ncaj ncees, nws tau pom Vajtswv qhov kev txhawj xeeb, kev hlub tshua, thiab kev tiv thaiv rau tib neeg, thiab nws tau pom txoj kev ntxim hwm thiab lub hwj chim ntawm tus Vajtswv uas siab tshaj plaws. Thawj qhov laj thawj tias vim li cas Yauj thiaj li muaj peev xwm muab tau tej no uas tshaj qhov ib tug tib neeg dog dig yuav tuaj yeem muab tau lawm ces yog vim hais tias nws muaj ib lub siab dawb huv, thiab nws lub siab yog Vajtswv tug, thiab raug coj los ntawm tus Tswv Tsim. Qhov laj thawj ob yog nws txoj kev caum raws: nws txoj kev caum raws uas tsis muaj chaw thuam tau thiab zoo tiav log, thiab yog ib tug uas tau yoog raws li txoj kev xav saum Ntuj Ceeb Tsheej, tus uas Vajtswv tau hlub, thiab tus uas tau ntxub kev phem. Yauj tau muaj thiab tau caum raws tej no thaum tseem tsis tuaj yeem pom tau Vajtswv los sis hnov Vajtswv cov lus; txawm tias nws yeej tsis tau pom Vajtswv dua li los xij, nws tau los paub tej tswv yim uas Vajtswv tswj kav tag nrho txhua yam, thiab nws tau to taub txoj kev txawj ntse uas Vajtswv siv los tswj kav tej ntawd. Txawm tias nws yeej tsis tau hnov dua Vajtswv cov lus hais los xij, Yauj twb paub lawm tias txoj kev ua ntawm qhov muab pauj phaj tsab rau tib neeg thiab muab tshem ntawm tib neeg mus yog los ntawm Vajtswv los. Txawm tias ntau lub xyoos dhau ntawm nws lub neej txoj sia yeej tsis txawv ntawm cov neeg dog dig li los xij, nws tsis tso cai cia nws lub neej txoj sia ntawm txoj kev ua neeg dog dig los cuam tshuam rau nws txoj kev paub txog Vajtswv lub hwj chim kav tag nrho txhua yam, los sis los cuam tshuam nws txoj kev ua raws txoj hau kev tseeb ntawm kev hwm Vajtswv thiab kev ntxub kev phem. Nyob hauv nws ob lub qhov muag, tej kev cai ntawm tag nrho txhua yam yeej muaj Vajtswv txoj kev ua puv npo, thiab Vajtswv lub hwj chim kav tuaj yeem raug pom tau rau hauv ib feem ntawm ib tug neeg lub neej txoj sia. Nws yeej tsis tau pom Vajtswv dua, tiam sis nws tuaj yeem paub tias Vajtswv txoj kev ua muaj nyob rau txhua qhov txhia chaw, thiab thaum lub sij hawm uas nws tseem yog neeg dog dig nyob rau hauv lub ntiaj teb, txhua txhua ces kaum ntawm nws lub neej txoj sia uas nws yeej tuaj yeem pom thiab paub Vajtswv txoj kev ua tshwj xeeb thiab phim hwj, thiab nws tuaj yeem pom Vajtswv tej kev npaj phim hwj. Vajtswv txoj kev zais thiab kev nyob ntsiag to yeej tsis tav kev txog Yauj txoj kev paub ntawm Vajtswv txoj kev ua, los sis lawv tsis cuam tshuam rau nws txoj kev paub txog Vajtswv lub hwj chim kav tag nrho txhua yam. Nws lub neej txoj sia txoj kev paub tseeb, rau hauv nws lub neej txhua hnub, ntawm lub hwj chim kav thiab tej kev npaj ntawm Vajtswv, tus uas raug zais ntawm txhua yam lawm. Hauv nws lub neej txhua hnub nws kuj tau hnov thiab tau to taub lub suab ntawm Vajtswv lub siab thiab cov lus ntawm Vajtswv, tus uas nyob ntsiag to rau ntawm txhua yam tiam sis nthuav tawm lub suab ntawm Nws lub siab thiab Nws cov lus los ntawm txoj kev kav tej kev cai ntawm txhua yam. Yog li ces, koj pom lawm tias, yog tib neeg muaj tib hom kev ua neeg thiab kev caum raws zoo li Yauj, ces lawv tuaj yeem muab tau tib hom kev kev paub tseeb thiab kev paub ib yam nkaus li Yauj, thiab tuaj yeem muaj tau kev to taub thiab kev paub txog Vajtswv lub hwj chim kav tag nrho txhua yam ib yam nkaus li Yauj thiab. Vajtswv tsis tau tshwm los rau Yauj pom thiab tsis tau hais lus rau nws li, tiam sis Yauj tuaj yeem yog neeg zoo tiav log thiab siab ncaj, thiab hwm Vajtswv thiab ntxub kev phem. Muab ua lwm lo lus hais, yog tsis muaj qhov Vajtswv tshwm los los sis tau hais lus rau tib neeg, Vajtswv txoj kev ua rau ntawm tag nrho txhua yam thiab Nws lub hwj chim kav tag nrho txhua yam yeej muaj txaus rau tib neeg los paub txog Vajtswv qhov muaj nyob, lub hwj chim, thiab qhov muaj cai, thiab Vajtswv lub hwj chim thiab qhov muaj cai yeej txaus los ua rau tib neeg caum raws txoj hau kev tseeb ntawm kev hwm Vajtswv thiab kev ntxub kev phem lawm. Vim hais tias ib tug neeg dog dig zoo li Yauj no twb tuaj yeem ua tau tiav hlo kev hwm Vajtswv thiab kev ntxub kev phem lawm, ces txhua txhua tus neeg dog dig uas caum raws Vajtswv kuj yuav tsum tuaj yeem ua tau ib yam nkaus thiab. Txawm tias mloog zoo li cov lus no kuj muaj laj thawj thiab, los qhov no tsis tau ua txhaum tej cai ntawm tej yam ntawd li. Tiam sis tej yam tseeb tseem tsis haum raws li tej kev cia siab: Kev hwm Vajtswv thiab kev ntxub kev phem, nws yuav tshwm los, yog qhov muab khaws cia rau Yauj thiab Yauj nkaus xwb. Thaum hais txog ntawm “kev hwm Vajtswv thiab kev ntxub kev phem,” tib neeg xav tias qhov no yuav tsum raug ua tiav los ntawm Yauj nkaus xwb, vim yog txoj hau kev tseeb ntawm kev hwm Vajtswv thiab kev ntxub kev phem tau siav npe nrog Yauj lub npe lawm thiab tsis muaj dab ntsi muaj feem xyuam nrog lwm tus tib neeg li lawm. Qhov laj thawj rau qhov no yeej pom meej lawm tias: Vim tsuas yog Yauj tib leeg nkaus xwb thiaj li muaj tus xeeb ceem uas yog tus ncaj ncees, siab dawb siab zoo, thiab siab ncaj, thiab nyiam kev ncaj nruab nrab thiab kev ncaj ncees thiab tej yam zoo, yog li ntawd tsuas yog Yauj nkaus xwb thiaj li tuaj yeem ua tau raws txoj hau kev tseeb ntawm kev hwm Vajtswv thiab kev ntxub kev phem. Koj yuav tsum to taub kom tag nrho lub ntsiab rau ntawm no—vim hais tias tsis muaj leej twg yuav muaj txoj kev ua neeg uas yog tus ncaj ncees, siab dawb siab zoo, thiab siab ncaj, thiab nyiam kev ncaj nruab nrab thiab kev ncaj ncees thiab yam uas zoo, tsis muaj leej twg tuaj yeem hwm Vajtswv thiab ntxub kev phem, thiab yog li tib neeg thiaj tsis tuaj yeem muab tau Vajtswv txoj kev zoo siab los sis sawv khov kho rau ntawm tej kev sim siab. Qhov no kuj txhais tau tias, nrog rau Yauj txoj kev zam, tag nrho cov tib neeg ces yeej tseem raug khi thiab raug mag Ntxwgnyoog rooj ntxiab; lawv tag nrho raug iab liam, raug tawm tsam, thiab raug tsim txom los ntawm nws. Lawv yog cov uas Ntxwgnyoog yuav muab nqos, thiab lawv tsis muaj kev ywj pheej dab tsi tag nrho li, cov neeg raug txim uas raug Ntxwgnyoog tau ntes coj mus kaw.

Yog Tib Neeg Lub Siab Ua Yeeb Ncuab rau Vajtswv, Tib Neeg Yuav Tuaj Yeem Hwm Vajtswv thiab Ntxub Kev Phem Tau Li Cas?

Vim cov tib neeg niaj hnub tam sim no tsis muaj txoj kev ua neeg ib yam li Yauj lawm, lawv tus yam ntxwv lub ntsiab ntseeb, thiab lawv tus cwj pwm coj rau Vajtswv zoo li cas xwb? Lawv puas hwm Vajtswv? Lawv puas ntxub kev phem? Cov uas tsis hwm Vajtswv los sis tsis ntxub kev phem tsuas muaj peev xwm muab hais tau ua plaub lo lus tias: “Vajtswv cov yeeb ncuab” xwb. Nej keev hais plaub lo lus no tas li, tiam sis nej yeej tsis paub nws lub ntsiab tiag tiag. Cov lus “Vajtswv cov yeeb ncuab” muaj lub ntsiab tseeb tias: Cov lus no tsis tau hais txog tias Vajtswv pom tib neeg li yog yeeb ncuab, tiam sis tib neeg pom Vajtswv li yog yeeb ncuab. Ua ntej tshaj plaws, thaum tib neeg pib ntseeg Vajtswv, leej twg ntawm lawv cov ntawd thiaj li tsis muaj lawv tus kheej tej hom phiaj, tej kev txhawb siab, thiab tej kev xav ua kom tiav? Txawm tias ib txhia ntawm lawv cov ntawd ntseeg txog qhov muaj nyob ntawm Vajtswv thiab tau pom qhov muaj nyob ntawm Vajtswv lawm los xij, lawv txoj kev ntseeg Vajtswv tseem muaj tej kev txhawb siab no, thiab lawv lub hom phiaj loj tshaj plaws hauv txoj kev ntseeg Vajtswv yog los kom tau txais Nws cov koob hmoov thiab tej yam uas lawv xav tau xwb. Hauv tej kev ntsib kev pom ntawm tib neeg lub neej txoj sia, lawv keev xav rau lawv tus kheej tas li tias: “Kuv tau tso kuv tsev neeg thiab txoj hauj lwm tseg rau Vajtswv, thiab yam uas Nws tau muab rau kuv lawm yog dab tsi? Kuv yuav tsum muab sib ntxiv rau, thiab saib kom tseeb—sai sai dhau los no kuv puas tau txais ib qho koob hmoov li? Kuv tau muab ntau heev rau hauv lub sij hawm no lawm, kuv tau khiav mus khiav los, thiab ua rau kuv ntsib kev txom nyem ntau heev—Vajtswv puas tau muab tej lus cog tseg ib qho rau kuv li? Nws puas nco tau kuv txoj kev ua zoo lawm? Kuv qhov kawg yuav zoo li cas? Kuv puas tuaj yeem tau txais Vajtswv cov koob hmoov? …” Txhua txhua tus neeg yeej xav xwm yeem txog tej yam zoo li no nyob rau hauv lawv lub siab tas li, thiab lawv xav kom Vajtswv ris lawv tej kev txhawb siab, tej kev xav ua kom tiav, thiab kev mob siab ua dej num. Qhov no hais tau tias, hauv tib neeg lub siab ces yeej sim Vajtswv tas li, npaj tej phiaj xwm txog Vajtswv tas li, sib cav txog tej teeb meem rau nws tus kheej qhov kawg nrog Vajtswv tas li, thiab sib zog los tshem tej kab lus tawm ntawm Vajtswv mus, saib seb Vajtswv puas muab los sis tsis muab yam uas lawv xav tau rau lawv. Thaum tib lub sij hawm uas caum raws Vajtswv ntawd, tib neeg tsis saib Vajtswv li Vajtswv. Tib neeg yeej sib khom lag luam nrog Vajtswv tas li, thov tej yam xav tau los ntawm Nws tsis tseg li, thiab tseem nias Nws qees rau txhua txhua kauj ruam, siv zog ntso muab kom tau ntev li ib mais kev tom qab tau txais li ib ya tes lawm. Thaum tib lub sij hawm uas tseem siv zog ntso sib khom lag luam nrog Vajtswv no, tib neeg kuj sib cav nrog Nws thiab, thiab tseem muaj cov tib neeg, thaum tej kev sim siab los raug rau lawv los sis lawv pom lawv tus kheej nyob rau hauv tej xwm txheej, keev ua rau qaug zog, nyob twj ywm thiab tsis rau siab rau lawv txoj dej num, thiab muaj tej kev yws txog Vajtswv puv npo. Suav txij puag thaum lub sij hawm uas tib neeg tau pib ntseeg Vajtswv los, lawv tau xav tias Vajtswv yog ib tug neeg muaj nyiaj txiag nplua nuj, yog rab riam ntawm Pawg Tub Rog Xab Viv, thiab lawv tau xav tias lawv tus kheej yog Vajtswv tus neeg ua num loj tshaj plaws, npaum nkaus li yog siv zog ua kom tau txais koob hmoov thiab tej lus cog tseg los ntawm Vajtswv los uas yog lawv qhov muaj cai thiab lub luag hauj lwm xeeb txawm, hos Vajtswv lub luag hauj lwm ces yog los tiv thaiv thiab saib xyuas tib neeg, thiab los npaj rau lawv. Qhov zoo li no yog lub hauv paus kev to taub ntawm “txoj kev ntseeg Vajtswv” ntawm tag nrho cov uas ntseeg Vajtswv, thiab qhov zoo li no yog lawv txoj kev to taub tob tshaj plaws ntawm txoj kev xav txog txoj kev ntseeg Vajtswv. Los ntawm tib neeg tus yam ntxwv lub ntsiab tseeb mus rau lawv txoj kev cawm raws li siab nyiam, nws yeej tsis muaj ib yam dab tsi hlo li uas ntsig txog kev ntshai Vajtswv li. Tib neeg lub hom phiaj rau hauv txoj kev ntseeg Vajtswv ces yeej tsis muaj ib yam ntsig txog rau kev pe hawm Vajtswv li. Qhov ntawd hais tau tias, tib neeg yeej xav txog los sis tsis to taub txog tias kev ntseeg Vajtswv cheem tsum kev ntshai thiab pe hawm Vajtswv. Hauv txoj kev kaj ntawm cov yam ntxwv zoo li no, tib neeg lub ntsiab tseeb yeej paub yooj yim. Lub ntsiab tseeb no yog dab tsi? Nws yog tib neeg lub siab phem, zais kev ntxeev thiab kev ntxias dag, tsis nyiam kev ncaj nruab nrab thiab kev ncaj ncees thiab yam zoo, thiab nws tsis muaj nqis thiab qia dub. Tib neeg lub siab tsis tuaj yeem txav los ze tau rau ntawm Vajtswv; lawv tsis tau muab lub siab tag nrho rau Vajtswv li. Vajtswv yeej tsis pom tib neeg lub siab tseeb tiag li, los sis Nws yeej tsis raug pe hawm los ntawm tib neeg li. Txawm Vajtswv yuav them tus nqi siab npaum li cas los xij, los sis Nws ua txoj dej num ntau npaum li cas los xij, los sis Nws npaj rau tib neeg ntau npaum li cas los xij, tib neeg tseem dig muag thiab tsis quav ntsej hlo li. Tib neeg yeej tsis muab lawv lub siab rau Vajtswv, lawv tsuas xav txhawj txog lawv lub siab rau lawv tus kheej xwb, los txiav txim siab rau lawv tus kheej—lub ntsiab ntawm qhov no ces yog tias tib neeg tsis xav ua raws txoj hau kev tseeb ntawm kev hwm Vajtswv thiab kev ntxub kev phem, los sis los ua raws li Vajtswv lub hwj chim kav thiab tej kev npaj, los sis lawv tsis xav pe hawm Vajtswv li yog Vajtswv. Qhov zoo li no yog tus yam ntxwv ntawm tib neeg niaj hnub tam sim no. Tam sim no cia peb saib ib lwm ntxiv txog ntawm Yauj dua. Ua ntej tshaj plaws tag nrho, nws puas tau sib khom lag luam nrog Vajtswv li? Nws puas muaj lub siab zais khov kho rau txoj hau kev tseeb ntawm kev hwm Vajtswv thiab kev ntxub kev phem? Thaum lub sij hawm ntawd, Vajtswv puas tau hais lus rau leej twg txog qhov kawg uas yuav los? Thaum lub sij hawm ntawd, Vajtswv tsis tau cog lus tseg rau leej twg li txog qhov kawg, thiab nws tau tawm tsam lub hauv paus no tias Yauj tuaj yeem hwm Vajtswv thiab ntxub kev phem. Cov tib neeg niaj hnub tam sim no puas piv tau nrog Yauj? Nws muaj qhov tsis zoo ib yam ntau heev dhau lawm; lawv nyias nyob rau nyias pab pawg sib txawv. Txawm tias Yauj tsis muaj kev paub ntau luaj twg txog Vajtswv los xij, nws twb muab nws lub siab rau Vajtswv lawm thiab nws yog Vajtswv tug lawm. Nws yeej tsis tau sib khom lag luam nrog Vajtswv li, thiab tsis muaj tej kev ntshaw uas tsis paub txaus los sis kev yuav rau Vajtswv; dua ntawd, nws tau ntseeg tias “Yehauvas muab, thiab Yehauvas tau muab tshem mus lawm.” Qhov no yog yam uas nws tau pom thiab muab tau los ntawm kev tuav qhov tseeb rau txoj kev hau kev tseeb ntawm kev hwm Vajtswv thiab kev ntxub kev phem hauv ntau lub xyoos ntawm txoj sia lawm. Zoo ib yam nkaus thiab, nws kuj muab tau qhov tshwm sim uas sawv cev nyob hauv cov lus tias: “Peb yuav tau txais qhov zoo ntawm Vajtswv txhais tes thiab peb yuav tsis tau txais qhov phem los?” Ob sob lus no yog yam uas nws tau pom thiab tau los paub tias yog ib qho ua tau los ntawm nws tus cwj pwm mloog Vajtswv hais rau hauv nws lub neej tej kev ntsib kev pom, thiab lawv kuj yog nws tej cuab yeej muaj zog tshaj plaws uas nws tau kov yeej rau thaum Ntxwgnyoog tej kev sim siab, thiab lawv yog lub hauv paus ntawm nws qhov tuav cov lus tim khawv khov kho rau Vajtswv. Nyob rau theem no, nej puas saib Yauj li yog ib tug neeg ntxim hlub? Nej puas xav yog ib tug neeg zoo li no? Nej puas ntshai tsam raug Ntxwgnyoog tej kev sim siab? Nej puas muaj peev xwm txiav txim siab los thov Vajtswv kom muab nej cob rau tej kev sim siab ib yam nkaus li Yauj? Tsis muaj qhov tsis ntseeg li, ces tib neeg feem coob yeej tsis muaj lub siab tawv qhawv los thov Vajtswv rau tej yam zoo li no li. Yog li ces, nws thiaj li pom tau meej tias nej txoj kev ntseeg tseem yau heev; yog muab piv rau Yauj, nej txoj kev ntseeg tsis tsim nyog yuav muab coj los hais txog li. Nej yog Vajtswv cov yeeb ncuab, nej tsis ntshai Vajtswv, nej tsis muaj peev xwm tuav nej tej lus tim khawv khov kho rau Vajtswv, thiab nej tsis muaj peev xwm kov yeej tej kev tawm tsam, tej kev iab liam, thiab tej kev sim siab ntawm Ntxwgnyoog. Yam uas yuav ua rau nej tsim nyog tau txais cov lus cog tseg ntawm Vajtswv yog dab tsi? Qhov tau hnov zaj lus ntawm Yauj thiab to taub txog Vajtswv txoj kev xav hauv kev cawm tib neeg thiab lub ntsiab ntawm txoj kev cawm dim rau tib neeg lawm, tam sim no nej puas muaj kev ntseeg los lees txais tib hom kev sim siab ib yam li Yauj? Nej tseem tsis tsim nyog muaj ib qho kev txiav txim siab hlo tso cai cia nej tus kheej los ua raws txoj hau kev tseeb ntawm kev hwm Vajtswv thiab kev ntxub kev phem li los?

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Tsis Muaj Kev Ua Xyem Xyav Txog Vajtswv Tej Kev Sim Siab Li

Tom qab tau txais cov lus tim khawv los ntawm Yauj los rau thaum xaus ntawm nws tej kev sim siab lawm, Vajtswv tau txiav txim siab tias Nws yuav tsum muab tau ib pawg neeg—los sis ntau dua ib pawg neeg—ntawm cov neeg zoo li Yauj, tiam sis Nws tau txiav txim siab tsis tso cai rau Ntxwgnyoog los tawm tsam los sis tsim txom lwm tus neeg los ntawm tej tswv yim uas nws tau sim siab, tau tawm tsam, thiab tau tsim txom Yauj, los ntawm qhov twv nrog Vajtswv; Vajtswv tsis tso cai rau Ntxwgnyoog los ua tej yam zoo li no rau tib neeg, cov uas qaug zog, ruam, thiab tsis paub qab hau dua ntxiv lawm—qhov Ntxwgnyoog tau sim Yauj siab ntawd txaus lawm! Qhov tsis tso cai rau Ntxwgnyoog tsim txom tib neeg li cas los xij raws li nws siab nyiam ntawd yog Vajtswv txoj kev hlub tshua. Rau Vajtswv, nws yeej txaus lawm tias Yauj tau raug kev txom nyem los ntawm Ntxwgnyoog qhov kev sim siab thiab tsim txom. Vajtswv tsis tso cai rau Ntxwgnyoog rov ua tej yam zoo li no dua ntxiv lawm, vim txoj sia thiab txhua yam ntawm cov tib neeg uas caum raws Vajtswv yog raug tswj kav thiab raug coj raug qhia los ntawm Vajtswv, thiab Ntxwgnyoog tsis muaj cai yuav los siv Vajtswv cov neeg xaiv tseg raws li siab xav lawm—nej yuav tsum paub kom meej txog theem no! Vajtswv txhawj txog tib neeg qhov tsis muaj zog, thiab to taub lawv tej kev ruam thiab kev tsis paub qab hau. Txawm tias, yuav kom tib neeg tuaj yeem raug cawm tiav hlo, Vajtswv yuav tsum muab lawv cob rau Ntxwgnyoog los xij, Vajtswv tsis txaus siab xav pom tib neeg raug muab ua si zoo li ib tug neeg ruam thiab raug tsim txom los ntawm Ntxwgnyoog, thiab Nws tsis xav pom tib neeg ntsib kev txom nyem tas mus li. Vajtswv tau tsim tib neeg, thiab qhov uas Vajtswv tswj kav thiab npaj txhua yam txog tib neeg ntawd yeej zoo li ib txwm thiab ncaj ncees lawm; qhov no yog Vajtswv lub luag hauj lwm, thiab nws yog lub hwj chim uas Vajtswv tswj kav tag nrho txhua yam! Vajtswv tsis tso cai rau Ntxwgnyoog los tsim txom thiab ua phem saib tsis tau tib neeg raws li siab xav, Nws tsis tso cai rau Ntxwgnyoog los siv ntau lub tswv yim los coj tib neeg kom yuam kev, thiab, tshaj qhov ntawd, Nws tsis tso cai rau Ntxwgnyoog los cuam tshuam rau Vajtswv lub hwj chim kav tib neeg, los sis Nws tsis tso cai rau Ntxwgnyoog los caij tsuj thiab rhuav tshem tej kev cai uas Vajtswv tswj kav tag nrho txhua yam, tsis muaj qhov yuav hais txog ntawm Vajtswv txoj dej num loj ntawm kev tsim kho thiab txoj kev cawm tib neeg ntiaj teb! Cov neeg uas Vajtswv xav cawm, thiab cov uas tuaj yeem hais tau lus tim khawv rau Vajtswv, yog cov tseem ceeb thiab txoj kev kaj dawb huv ntawm Vajtswv txoj dej num npaj cawm tib neeg rau-txhiab-lub xyoo, nrog rau tus nqi ntawm Nws tej kev mob siab rau hauv Nws txoj dej num rau txhiab lub xyoo. Vajtswv lam cia li muab cov neeg no rau Ntxwgnyoog tau li cas?

Tib neeg keev txhawj txog thiab ntshai rwg tsam raug Vajtswv tej kev sim siab, tiam sis txhua lub sij hawm lawv yeej nyob rau hauv Ntxwgnyoog rooj ntxiab, thiab nyob rau hauv cheeb tsam phom sij uas lawv raug tawm tsam thiab raug tsim txom los ntawm Ntxwgnyoog—tiam sis lawv tsis paub ntshai thiab tsis txhawj xeeb li. Muaj dab tsi tab tom tshwm sim? Tib neeg txoj kev ntseeg Vajtswv tsuas muaj txij li yam uas lawv tuaj yeej pom tau xwb. Lawv yeej tsis muaj kev qhuas me me li txog Vajtswv txoj kev hlub thiab kev txhawj xeeb rau tib neeg hlo li, los sis ntawm Nws txoj kev siab mos siab muag thiab txoj kev xav txog rau tib neeg. Tiam sis vim muaj kev poob siab me ntsis thiab ntshai Vajtswv tej kev sim siab, kev txiav txim thiab kev rau txim, thiab kev muaj meej mom tshaj thiab kev chim siab, tib neeg tsis muaj kev to taub txog Vajtswv tej kev xav zoo ib qho hlo li. Thaum hais txog ntawm tej kev sim siab, tib neeg hnov tau tias yog Vajtswv muaj tej laj thawj uas nraim nkoos, thiab muaj ib txhia haj tseem ntseeg tias Vajtswv zais tej qauv dab phem lawm, tsis paub tias xyov Vajtswv yuav ua dab tsi tiag tiag rau lawv; yog li, thaum tib lub sij hawm uas muaj kev quaj yam mloog lus hlo rau Vajtswv lub hwj chim kav thiab tej kev npaj, lawv yuav ua txhua li lawv ua tau los tawm tsam thiab tiv Vajtswv lub hwj chim kav tib neeg thiab tej kev npaj rau tib neeg, vim lawv ntseeg tias yog lawv tsis ceev faj lawv yuav raug Vajtswv coj mus yuam kev, tias yog lawv tsis tuav ruaj lawv tus kheej txoj hmoo ces Vajtswv yuav muab tag nrho txhua yam uas lawv muaj nqa mus, thiab yuav ua rau lawv txoj sia xaus. Tib neeg nyob rau hauv Ntxwgnyoog lub yeej, tiam sis lawv yeej tsis txhawj xeeb txog qhov yuav raug Ntxwgnyoog tsim txom li, thiab lawv raug tsim txom los ntawm Ntxwgnyoog tiam sis yeej tsis ntshai tsam raug Ntxwgnyoog coj mus kaw. Lawv haj tseem hais tas li tias lawv kam lees txais Vajtswv txoj kev cawm dim, tiam sis yeej tsis tau ntseeg Vajtswv los sis tau ntseeg tias Vajtswv yuav cawm tib neeg kom dim tiag tiag los ntawm Ntxwgnyoog tej rau tes rau taw. Yog, zoo li Yauj, tib neeg tuaj yeem zwm rau Vajtswv tej kev coj kev qhia thiab tej kev npaj, thiab muab tag nrho lawv tus kheej rau Vajtswv ob txhais tes, ces tib neeg qhov kawg yuav tsis zoo li Yauj li—qhov tau txais Vajtswv cov koob hmoov los? Yog tib neeg tuaj yeem lees txais thiab zwm rau Vajtswv txoj kev cai, yam uas yuav poob mus yog dab tsi? Yog li ntawd, Kuv xav hais qhia rau nej kom yuav tau ceev faj rau hauv nej tej kev ua, xyuam xim rau txhua yam uas tab tom yuav tshwm sim los rau nej. Txhob coj lub siab ceev los sis ua lub siab kub, thiab txhob coj rau Vajtswv thiab cov tib neeg, tej yam, thiab tej khoom uas Nws tau npaj tseg rau nej raws li thaum nej ntshav nce los sis nej tus xeeb ceem ib txwm coj, los sis mus raws li nej tej kev xav hauv nruab siab thiab tej kev xav phem; nej yuav tsum xyuam xim rau hauv nej tej kev ua, thiab yuav tsum thov Vajtswv thiab nrhiav kom ntau ntxiv, zam qhov yuav ua rau Vajtswv chim siab. Nco ntsoov qhov no!

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Yauj Tom Qab Nws Tej Kev Sim Siab Lawm (Cov nqe lus uas tau xaiv tawm los)

Yauj 42:7–9  Thiab zoo li ntawd, hais tias tom qab uas Yehauvas tau hais tej lus no rau Yauj lawm, Yehauvas hais rau Elifa uas yog tus neeg Themas, Kuv txoj kev npau taws ces yog chim rau koj, thiab rau koj ob tug phooj ywg: vim koj tsis tau hais tej yam txog Kuv uas yog, li Kuv tus tub qhe Yauj tau hais. Yog li ntawd cab koj xya tus heev nyuj thiab xya tus laug yaj, thiab mus lawm tom Kuv tus tub qhe Yauj, thiab muab koj tus kheej coj mus ua ib qho khoom hlawv fij; thiab Kuv tus tub qhe Yauj yuav thov Vajtswv rau koj: vim yog nws Kuv thiaj li yuav lees txais xwb: tsam ces Kuv saib xyuas koj tom qab koj qhov kev ruam, nyob rau qhov uas koj tsis tau hais tej yam txog Kuv uas yog, ib yam li Kuv tus tub qhe Yauj. Yog li ntawd Elifa uas yog tus neeg Themas thiab Npida uas yog tus neeg Su-a thiab Xaufa uas yog tus neeg Na-ama thiaj li mus, thiab ua raws nraim li Yehauvas tau txib lawv: Yehauvas kuj tau lees txais Yauj lawm thiab.

Yauj 42:10  Thiab Yehauvas tso Yauj dim ntawm txoj kev raug kaw, thaum nws thov Vajtswv rau nws cov phooj ywg: Yehauvas kuj muab ob npaug ntawm tej uas nws muaj ua ntej ntawd pub rau nws.

Yauj 42:12  Yog li ntawd Yehauvas thiaj li foom koob hmoov rau yav tom kawg ntawm Yauj ntau dua nws qhov thaum pib: vim nws muaj kaum plaub txhiab tus yaj, thiab rau txhiab tus ntxhuav, thiab ib txhiab nkawm heev nyuj, thiab ib txhiab tus maum zag.

Yauj 42:17  Yog li Yauj tuag lawm, yeej laus lawm thiab muaj hnub nyoog txaus lawm.

Cov Uas Hwm Vajtswv thiab Ntxub Kev Phem Yog Cov Vajtswv Ua Tib Zoo Saib Plhws Ntshis, Hos Cov Uas Ruam Yog Cov Uas Vajtswv Ntsia Pom tias Yog Cov Qis Tshaj Plaws

Hauv Yauj 42:7–9, Vajtswv hais tias Yauj yog Nws tus tub qhe. Nws siv lo lus “tub qhe” los mus hais txog Yauj qhov ua rau pom txog Yauj qhov tseem ceeb hauv Nws lub siab; txawm tias Vajtswv tsis tau hu Yauj ua qee yam kom tsim nyog qhuas dua qhov no los xij, qhov tis lub npe no tsis muaj feem tseem ceeb rau Yauj nyob rau hauv Vajtswv lub siab. Lo lus “tub txib” hais rau ntawm no yog Vajtswv lub npe hu ua si rau Yauj. Vajtswv qhov hais txog ntau zaus rau “Kuv tus tub qhe Yauj” qhia tau tias Nws txaus siab li cas rau Yauj. Txawm tias Vajtswv tsis tau hais txog lub ntsiab txhawb rau lo lus “tub qhe” no los xij, Vajtswv lub ntsiab lus ntawm lo lus “tub qhe” tuaj yeem pom los ntawm Nws cov lus nyob hauv zaj lus ntawm nqe Vajluskub no. Vajtswv xub hais rau Elifa uas yog neeg Themani tias: “Kuv txoj kev npau taws ces yog chim rau koj, thiab rau koj ob tug phooj ywg: vim koj tsis tau hais tej yam txog Kuv uas yog, li Kuv tus tub qhe Yauj tau hais.” Cov lus no yog thawj zaug uas Vajtswv tau qhia rau tib neeg yam qhib lug tias Nws tau lees txais txhua yam uas tau hais thiab tau ua tiav los ntawm Yauj tom qab Vajtswv tej kev sim nws siab lawm, thiab yog thawj zaug uas Nws tau hais khov kho yam qhib lug txog qhov yog thiab qhov ua raug zoo ntawm txhua yam uas Yauj tau ua tiav thiab tau hais lawm. Vajtswv npau taws rau Elifa thiab lwm tus vim ntawm lawv qhov hais tsis raug, hais tsis muaj qab hau, vim hais tias, ib yam nkaus li Yauj, lawv tsis tuaj yeem pom Vajtswv qhov kev tshwm sim los sis tau hnov Nws cov lus hais rau hauv lawv lub neej li, tiam sis Yauj muaj kev paub txog Vajtswv zoo heev, hos lawv ces tsuas qi muag nti khwv yees txog Vajtswv nkaus xwb, ua txhaum Vajtswv txoj kev xav thiab sim Nws txoj kev ua siab ntev rau txhua yam uas lawv tau ua. Yog li ntawd, thaum tib lub sij hawm lees txais txhua yam uas raug ua tiav thiab tau hais los ntawm Yauj lawm, Vajtswv chim siab rau lwm tus, vim hauv lawv Nws tsis yog tsis tuaj yeem pom ib qho tseeb ntawm kev ntshai Vajtswv nkaus xwb, tab sis kuj tsis hnov ib yam dab tsi hais txog kev ntshai Vajtswv rau hauv yam uas lawv tau hais li. Thiab yog li Vajtswv thiaj tau ua raws li tej lus txib lawm xws li nram qab no: “Yog li ntawd cab koj xya tus heev nyuj thiab xya tus laug yaj, thiab mus lawm tom Kuv tus tub qhe Yauj, thiab muab koj tus kheej coj mus ua ib qho khoom hlawv fij; thiab Kuv tus tub qhe Yauj yuav thov Vajtswv rau koj: vim yog nws Kuv thiaj li yuav lees txais xwb: tsam ces Kuv saib xyuas koj tom qab koj qhov kev ruam.” Hauv zaj lus no Vajtswv tab tom qhia Elifa thiab lwm tus kom ua qee yam uas yuav txhiv tau lawv tej kev txhaum, vim lawv qhov ruam tau ua ib qho kev txhaum tawm tsam Vajtswv Yehauvas, thiab yog li lawv thiaj li yuav tsum tau hlawv khoom fij kom thiaj cawm tau lawv tej kev ua yuam kev. Tej khoom hlawv fij yeej yog fij rau Vajtswv, tiam sis yam uas tsis keev ua li yog tej kev hlawv khoom fij uas lawv tau muab fij rau Yauj. Vajtswv tau lees txais Yauj vim hais tias nws tau hais lus tim khawv rau Vajtswv thaum lub sij hawm nws raug tej kev sim siab lawm. Ua ke no, Yauj tej phooj ywg, raug qhia tshwm rau thaum lub sij hawm ntawm nws tej kev sim siab; vim ntawm lawv qhov kev ruam, lawv raug Vajtswv rau txim, thiab lawv ua kom Vajtswv chim siab, thiab yuav tsum raug Vajtswv rau txim—raug rau txim los ntawm qhov kev hlawv khoom fij rau ntawm Yauj xub ntiag—tom qab uas Yauj tau thov Vajtswv rau lawv kom tshem Vajtswv qhov kev rau txim thiab kev chim siab rau lawv tawm. Vajtswv txoj kev xav yog coj kev txaj muag los rau lawv, vim lawv tsis yog cov tib neeg uas tau hwm Vajtswv thiab tau ntxub kev phem, thiab lawv tau thuam Yauj txoj kev ncaj ncees lawm. Hauv ib qho ces, Vajtswv tab tom qhia rau lawv tias Nws tsis tau lees txais lawv tej kev ua, tiam sis yeej tau lees txais qhov zoo siab tshaj plaws rau hauv Yauj lawm; lwm qhov ces, Vajtswv tab tom qhia rau lawv tias kev raug lees txais los ntawm Vajtswv yog txhawb tsa tib neeg rau ntawm Vajtswv xub ntiag, tias tsis nyiam tib neeg kiag li vim ntawm lawv qhov kev ruam, thiab ua txhaum rau Vajtswv vim ntawm qhov kev ruam no, thiab nyob hauv Vajtswv ob lub qhov muag ces lawv yog cov qis tshaj plaws thiab phem tshaj. Tej no yog cov ntsiab lus uas Vajtswv tau muab txhais rau ob hom tib neeg, tej ntawd yog Vajtswv tus cwj pwm coj rau ob hom tib neeg no, thiab yog yam uas Vajtswv qhia pom meej txog qhov muaj nqis thiab lub chaw sawv ntawm ob hom neeg no. Txawm tias Vajtswv tau hu Yauj ua Nws tus tub qhe los xij, hauv Vajtswv ob lub qhov muag mas tus tub qhe no yog tus Nws hlub, thiab tau muab lub hwj chim rau kom los thov Vajtswv tam rau lwm tus thiab zam txim pub rau lawv tej kev ua uas yuam kev. Tus tub qhe no tuaj yeem tham ncaj nraim rau Vajtswv thiab los ncaj qha rau ntawm Vajtswv xub ntiag tau, thiab nws lub meej mom yeej nyob siab thiab ntxim hwm tshaj lwm tus li lawm. Qhov no yog lub ntsiab lus tseeb ntawm lo lus “tub qhe” uas Vajtswv tau hais txog. Tau txoj kev hwm tshwj xeeb no rau Yauj vim ntawm nws qhov kev hwm Vajtswv thiab kev ntxub kev phem, thiab qhov laj thawj tias vim li cas lwm tus ho tsis raug Vajtswv hu ua cov tub txib los yeeb vim hais tias lawv tsis tau hwm Vajtswv thiab ntxub kev phem. Vajtswv ob tug cwj pwm pom tau sib txawv meej meej no yog Nws cov cwj pwm coj rau ob hom tib neeg: Cov uas hwm Vajtswv thiab ntxub kev phem raug lees txais los ntawm Vajtswv lawm thiab pom tias muaj nuj nqis rau hauv Vajtswv ob lub qhov muag, hos cov uas ruam tsis hwm Vajtswv, tsis tuaj yeem ntxub kev phem tau, thiab tsis tuaj yeem tau txais Vajtswv qhov txaus siab; lawv keev raug tsis nyiam kiag li thiab thuam los ntawm Vajtswv tas li, thiab nyob hauv Vajtswv ob lub qhov muag ces lawv yog cov qis tshaj plaws.

Vajtswv Muab Lub Hwj Chim Rau Yauj

Yauj tau thov Vajtswv rau nws tej phooj ywg, thiab tom qab ntawd, vim ntawm Yauj cov lus thov, Vajtswv thiaj tsis tau rhuav tshem lawv kom phim raws li lawv qhov kev ruam—Nws tsis tau rau txim lawv los sis tsis tau ua pauj dab tsi rau lawv. Vim li cas yog li ntawd? Nws yog vim hais tias cov lus thov uas thov rau lawv los ntawm Vajtswv tus tub qhe, Yauj, ntawd tau hnov mus txog Nws ob lub pob ntseg lawm; Vajtswv thiaj tau zam txim pub rau lawv vim hais tias Nws tau lees txais Yauj cov lus thov lawm. Yog li, yam uas peb pom rau hauv qhov no yog dab tsi? Thaum Vajtswv foom koob hmoov rau ib tug twg, Nws muab nqi zog rau lawv ntau heev, thiab tsis yog tej khoom nkaus xwb: Vajtswv kuj muab lub hwj chim rau lawv thiab, muab cai rau lawv los thov Vajtswv rau lwm tus, thiab Vajtswv hnov qab thiab saib dhau cov tib neeg no tej kev txhaum, vim hais tias Nws hnov cov lus thov no. Qhov no yog lub hwj chim tiag tiag uas Vajtswv muab rau Yauj. Los ntawm Yauj tej lus thov kom cheem tau lawv txoj kev thuam, Vajtswv Yehauvas tau kev txaj muag los rau cov neeg ruam no—uas qhov tseeb tiag ces, yog Nws txoj kev rau txim tshwj xeeb rau Elifa thiab lwm tus.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Yauj Rov Tau Txais Koob Hmoov los ntawm Vajtswv Ib Zaug Ntxiv Lawm Thiab, thiab Yeej Tsis Raug Ntxwgnyoog Iab Liam Ntxiv Lawm

Rau ntawm Vajtswv Yehauvas cov lus hais tawm yog cov lus hais tias “nej tsis tau hais tej yam txog Kuv uas yog, li Kuv tus tub qhe Yauj tau hais lawm.” Yam uas Yauj tau hais txog nws yog dab tsi? Nws yog yam uas peb tau sib tham txog dhau los lawm, nrog rau ntau nplooj ntawv ntawm cov lus nyob hauv Phau Ntawv Yauj uas Yauj tau muab teev tseg li tau hais lawm. Hauv txhua nplooj ntawv ntawm cov lus no, Yauj yeej tsis muaj ib lo lus yws los sis muaj qhov tsis ntseeg txog Vajtswv hlo li. Nws tos ntsoov qhov ua tau los. Qhov no yog qhov kev tos no uas yog nws tus cwj pwm ntawm kev mloog hais, vim los ntawm qhov no, thiab vim los ntawm cov lus uas nws tau hais rau Vajtswv lawm, Yauj thiaj li raug lees txais los ntawm Vajtswv. Thaum nws tiv tej kev sim siab thiab tau ntsib kev txom nyem, Vajtswv yeej nyob ntawm nws ib sab, thiab txawm tias nws qhov kev txom nyem yeej tsis nqis rau ntawm Vajtswv xub ntiag los xij, Vajtswv tau pom txog yam uas Nws xav pom lawm, thiab tau hnov yam uas Nws xav hnov lawm. Txhua yam kev ua thiab cov lus ntawm Yauj tau hnov mus txog Vajtswv ob lub pob ntseg lawm; Vajtswv tau hnov, thiab Nws tau pom lawm—qhov no yog qhov tseeb tiag. Yauj qhov kev paub txog Vajtswv, thiab nws tej kev xav txog Vajtswv nyob hauv nws lub siab rau thaum lub sij hawm ntawd, thaum lub sij hawm ntawd, tsis raug hais tshwj xeeb li cov tib neeg niaj hnub tam sim no lawm, tiam sis hauv lub ntsiab ntawm lub sij hawm ntawd, Vajtswv yeej tseem lees paub txhua yam uas nws tau hais lawm, vim hais tias nws tus xeeb ceem thiab tej kev xav nyob hauv nws lub siab, nrog rau yam uas tau nthuav tawm thiab tau qhia tshwm, yeej muaj txaus rau Nws tej kev cheem tsum lawm. Thaum lub sij hawm uas Yauj raug cob rau tej kev sim siab, uas nws tau xav nyob hauv nws lub siab thiab tau txiav txim siab los ua qhia kom tshwm sim ib qho tau los rau Vajtswv pom, ib qho uas yog kev txaus siab rau Vajtswv, thiab tom qab qhov no lawm Vajtswv tau muab Yauj tej kev sim siab tshem tawm tag mus lawm, Yauj tau tawm ntawm nws tej teeb meem lawm, thiab nws tej kev sim siab ploj tag lawm thiab yeej tsis raug nws dua li lawm. Vim hais tias Yauj twb tau raug cob rau tej kev sim siab lawm, thiab tau sawv khov kho rau thaum tej kev sim siab no, thiab tau kov yeej Ntxwgnyoog tiav hlo lawm, Vajtswv tau muab cov koob hmoov rau nws kom nws raws li qhov uas nws tsim nyog tau txais. Raws li tau teev tseg rau hauv Yauj 42:10, 12, Yauj tau txais koob hmoov ib zaug dua ntxiv, thiab tau txais koob hmoov ntau tshaj qhov uas nws tau txais thawj zaug lawm thiab. Thaum lub sij hawm no Ntxwgnyoog twb tau thim mus lawm, thiab tsis tau hais dab tsi ntxiv lawm los sis tsis tau ua ib yam dab tsi ntxiv lawm, thiab txij thaum ntawd los mus rau yav tom ntej Yauj tsis raug cuam tshuam los sis raug tawm tsam los ntawm Ntxwgnyoog ntxiv lawm, thiab Ntxwgnyoog thiaj li tsis iab liam tawm tsam Vajtswv tej koob hmoob ntawm Yauj mus ntxiv lawm.

Yauj Siv Ib Nrab ntawm Nws Lub Neej Txoj Sia Yav Kawg Rau Ntawm Vajtswv Cov Koob Hmoov

Txawm tias Nws cov koob hmoov ntawm lub sij hawm ntawd tsuas muaj tej yaj, tej nyuj twm, tej ntxhuav, thiab tej khoom muaj nqis, thiab ntau yam xwb los xij, cov koob hmoov uas Vajtswv xav muab rau Yauj nyob hauv Nws lub siab mas tseem muaj ntau tshaj qhov no lawm thiab. Thaum lub sij hawm ntawd, muaj hom lus cog tseg dab tsi raug teev tseg uas Vajtswv xav muab rau Yauj mus tag ib txhiab ib txhis? Hauv Nws cov koob hmoov ntawm Yauj, Vajtswv tsis tau hais txog los sis tsis tau nphav txog nws qhov kawg, thiab txawm tias Yauj yuav tseem ceeb li cas thiab nyob rau lub chaw twg hauv Vajtswv lub siab los xij, muab hais luv luv ces Vajtswv yeej ntsuas Nws cov koob hmoov. Vajtswv tsis tau tshaj tawm txog Yauj qhov kawg. Qhov no txhais tau li cas? Thaum lub sij hawm ntawd, thaum Vajtswv txoj kev npaj ua tseem tsis tau mus txog theem kev tshaj tawm txog tib neeg qhov kawg, txoj kev npaj ua tseem tsis tau nkag mus rau hauv theem kawg ntawm Nws txoj dej num, Vajtswv tsis tau hais tawm txog qhov kawg, tsuas muab tej koob hmoov uas yog khoom pub rau tib neeg xwb. Qhov no txhais tau tias ib nrab ntawm Yauj lub neej txoj sia yav kawg twb dhau ntawm Vajtswv cov koob hmoov lawm, uas yog yam uas tau ua rau nws txawv lwm cov tib neeg—tiam sis zoo li nws muaj hnub nyoog laus lawm, thiab zoo li ib tug neeg dog dig ces hnub thaum nws hais tias sib ntsib dua os rau lub ntiaj teb twb los txog lawm. Yog li nws puas raug teev tseg tias “Yog li Yauj tuag lawm, yeej laus lawm thiab muaj hnub nyoog txaus lawm” (Yauj 42:17). Lub ntsiab ntawm “tau tuag thaum puv sij hawm lawm” uas hais rau ntawm no yog dab tsi? Nyob rau tiam ua ntej Vajtswv tau tshaj tawm txog tib neeg qhov kawg, Vajtswv twb npaj ib txoj sia seb yuav nyob ntev li cas rau Yauj lawm, thiab thaum lub hnub nyoog ntawd tau los txog lawm Nws thiaj tau tso cai cia Yauj ncaim lub ntiaj teb no mus raws li qhov ib txwm muaj. Suav txij thaum Yauj tau txais koob hmoov zaum ob los txog rau thaum nws tuag, Vajtswv tsis tau muab ib yam kev txom nyem dab tsi ntxiv rau lawm. Rau Vajtswv, Yauj txoj kev tuag yog mus raws li qhov ib txwm muaj, thiab kuj tsim nyog lawm; nws mus raws li kev ploj tuag uas ib txwm muaj, thiab tsis yog kev txiav txim los sis tsis yog kev thuam dab tsi tag nrho li. Thaum nws tseem muaj txoj sia nyob, Yauj tau pe hawm thiab tau hwm Vajtswv; txawm tias nws muaj qhov kawg tom qab nws txoj kev tuag ntawd yuav zoo li cas los xij, Vajtswv tsis tau hais dab tsi hlo li, los sis tsis tau hais ib lo lus txog nws hlo li. Vajtswv muaj ib txoj kev txawj xav ruaj khov rau yam uas Nws hais thiab ua, thiab lub ntsiab thiab cov hauv paus ntsiab lus ntawm Nws cov lus thiab tej kev ua yog mus raws nraim li tej theem ntawm Nws txoj dej num thiab lub sij hawm hauv yam uas Nws tab tom ua dej num. Hom dab tsi ntawm qhov kawg uas ib tug neeg zoo li Yauj muaj nyob rau hauv Vajtswv lub siab? Vajtswv puas tau txiav txim siab ib yam dab tsi rau hauv Nws lub siab? Qhov tseeb tiag Nws yeej tau lawm! Nws tsuas yog qhov uas tib neeg tsis paub txog xwb; Vajtswv tsis xav qhia rau tib neeg, los sis Nws tsis muaj kev npaj siab xav muab qhia rau tib neeg. Yog li ntawd, muab hais ntiav ntiav ces, Yauj tau tuag thaum puv sij hawm lawm, thiab qhov zoo li no yog Yauj lub neej txoj sia.

Qhov Tau Ua Neej Nyob Muaj Nuj Nqis ntawm Yauj Rau Thaum Nws Tseem Muaj Txoj Sia Nyob

Yauj puas tau ua ib lub neej nyob uas muaj nuj nqis? Kev muaj nuj nqis qhov twg? Vim li cas thiaj li tau hais tias nws ua ib lub neej nyob muaj nuj nqis? Rau tib neeg, nws qhov muaj nuj nqis yog dab tsi? Los ntawm tib neeg qhov kev xam pom los, nws tau sawv cev rau cov tib neeg ntiaj teb uas Vajtswv xav cawm kom dim, hauv qhov hais lus tim khawv nrov ntxhe ntws rau Vajtswv rau ntawm Ntxwgnyoog thiab cov neeg ntiaj teb xub ntiag. Nws ua tiav tes hauj lwm uas tsim nyog ua kom tiav hlo los ntawm Vajtswv ib tug raug tsim tawm los lawm, ua ib tug qauv zoo, thiab tau coj ua li ib tug qauv xyaum raws rau tag nrho cov neeg uas Vajtswv xav cawm kom dim, ua rau tib neeg pom tias nws yeej tuaj yeem kov yeej Ntxwgnyoog tau los ntawm kev vam khom rau Vajtswv. Nws qhov muaj nuj nqis rau Vajtswv yog dab tsi? Rau Vajtswv, qhov muaj nuj nqis ntawm Yauj lub neej muaj nyob rau hauv nws lub peev xwm los hwm Vajtswv, pe hawm Vajtswv, hais lus tim khawv rau Vajtswv txoj kev ua, thiab qhuas Vajtswv txoj kev ua, coj kev nplig siab thiab qee yam los rau Vajtswv kom muaj kev kaj siab lug; rau Vajtswv, qhov muaj nuj nqis ntawm Yauj lub neej kuj yog qhov, ua ntej nws txoj kev tuag, Yauj tau ntsib tau pom tej kev sim siab thiab tau kov yeej Ntxwgnyoog li cas, thiab tau hais lus tim khawv nrov ntxhe ntws rau Vajtswv rau ntawm Ntxwgnyoog thiab cov neeg ntiaj teb xub ntiag, kom Vajtswv thiaj li tau txais lub yeeb koob rau ntawm tib neeg ntiaj teb, nplig Nws lub siab, thiab cia Nws lub siab ntshaw tau pom ib qho ua tau los thiab pom txoj kev cia siab. Nws cov lus tim khawv ua ib tug qauv zoo rau lub peev xwm tuav yus tej lus tim khawv khov kho rau Vajtswv, thiab tuaj yeem ua kom Ntxwgnyoog txaj muag sawv cev tam rau Vajtswv, hauv Vajtswv txoj dej num ntawm kev cawm tib neeg ntiaj teb. Qhov no tseem tsis yog qhov muaj nuj nqis ntawm Yauj lub neej thiab los? Yauj tau coj kev nplig siab los rau Vajtswv lub siab, nws tau ua rau Vajtswv muaj kev zoo siab ntawm qhov tau txais lub yeeb koob, thiab tau npaj ib txoj kev pib zoo rau Vajtswv txoj kev npaj cawm tib neeg. Txij ntawm theem no mus rau yav tom ntej, Yauj lub npe tau dhau los ua ib lub cim txog Vajtswv txoj kev tau txais yeeb koob, thiab ib lub cim ntawm tib neeg ntiaj teb qhov kov yeej Ntxwgnyoog. Yam uas Yauj tau ua neej nyob rau thaum nws tseem muaj txoj sia nyob, nrog rau nws qhov tau kov yeej Ntxwgnyoog ntawd yuav raug Vajtswv saib muaj nuj nqis mus tag ib txhiab ib txhis, thiab nws txoj kev zoo tiav log, kev siab ncaj, thiab kev hwm Vajtswv yuav raug hwm thiab raug xyaum ua raws los ntawm ntau tiam uas yuav los tom ntej. Vajtswv yuav saib nws muaj nuj nqis mus tag ib txhiab ib txhis zoo npaum nkaus li ib lub hlaws dawb ci ntsa iab tsis muaj qhov tsuas, thiab yog li nws kuj tsim nyog tib neeg saib kom muaj nuj nqis ib yam nkaus thiab!

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Tej Kev Cai Tswj ntawm Tiam Muaj Kev Cai

Kaum Txoj Kev Cai

Cov Hauv Paus Ntsiab Lus rau Kev Tsim Cov Thaj

Cov Kev Cai Tswj rau Txoj Kev Coj ntawm Cov Tub Qhe

Cov Kev Cai Tswj rau Kev Ua Tub Sab thiab Kev Them Nqi Pauj

Kev Tuav Tseg Xyoo Xanpatau thiab Peb Lub Koom Txoos Ua Kev Zoo Siab Noj Haus

Cov Kev Cai Tswj rau Hnub Xanpatau

Cov Kev Cai Tswj rau Kev Fij

Kev Hlawv Khoom Fij

Kev Fij Noob Qoob Loo

Kev Fij Kev Thaj Yeeb

Kev Theej Txhoj

Kev Fij Kev Ua Tshaj

Cov Kev Cai Tswj rau Kev Fij los ntawm Cov Pov Thawj (Aloo thiab Nws Cov Tub Tau Raug Txib kom Ua Raws)

Kev Hlawv Khoom Fij los ntawm Cov Pov Thawj

Kev Fij Noob Qoob Loo los ntawm Cov Pov Thawj

Kev Theej Txhoj los ntawm Cov Pov Thawj

Kev Fij Kev Ua Tshaj los ntawm Cov Pov Thawj

Kev Fij Kev Thaj Yeeb los ntawm Cov Pov Thawj

Cov Kev Cai Tswj rau Kev Noj Tej Khoom Fij los ntawm Cov Pov Thawj

Cov Tsiaj Huv thiab Tsis Huv (Cov Uas Tuaj Yeem Noj Tau thiab Noj Tsis Tau)

Cov Kev Cai Tswj rau Kev Ua Kom Dawb Huv ntawm Cov Poj Niam Tom Qab Yug Me Nyuam

Cov Qauv Cai rau Kev Tshuaj Xyuas Kab Mob Ruas

Cov Kev Cai Tswj rau Cov Uas Raug Kho Zoo Los ntawm Kab Mob Ruas Lawm

Cov Kev Cai Tswj rau Kev Ntxuav Tej Tsev Raug Kis Kab Mob

Cov Kev Cai Tswj rau Cov Uas Ntsib Kev Txom Nyem Los Ntawm Muaj Kab Mob Txawv

Hnub Ua Kev Cai Ntxuav Kev Txhaum Uas Yuav Tsum Ua Ib Zaug ib Lub Xyoos

Tej Kev Cai rau Kev Tua Nyuj thiab Yaj

Txoj Kev Txwv ntawm Kev Caum Raws Tej Kev Xyaum Ua Uas Ntxim Ntxub ntawm Lwm Haiv Neeg (Tsis Ua Txhaum Kev Sib Daj Sib Deev ntawm Tej Nus Muag, thiab Ntau Yam)

Cov Kev Cai Tswj Uas Yuav Tsum Ua Raws los ntawm Cov Tib Neeg (“Nej yuav tsum dawb huv: vim Kuv Yehauvas nej tus Vajtswv yeej dawb huv” (L.Kc 19:2))

Kev Rau Txim Tua Cov Neeg uas Fij Lawv Cov Me Nyuam rau Maulej

Cov Kev Cai Tswj rau Kev Txiav Txim ntawm Kev Ua Txhaum Kev Deev Luag Poj Luag Txiv

Cov Kev Cai Uas Yuav Tsum Tau Ua Raws los ntawm Cov Pov Thawj (Cov Kev Cai rau Lawv Txhua Tus Cwj Pwm, Cov Kev Cai rau Kev Noj Tej Yam Dawb Huv, Cov Kev Cai rau Kev Muab Khoom Fij, thiab Ntau Yam)

Tej Koom Txoos Noj Haus Uas Yuav Tsum Tau Ua Raws (Hnub Xanpatau, Hnub Ua Kev Cai Hla Dhau, Hnub Pheetekhoxate, Hnub Ua Kev Cai Ntxuav Kev Txhaum, thiab Ntau Yam)

Lwm Cov Kev Cai Tswj (Kev Taws Teeb, Xyoo Zoo Siab, Kev Txhiv Daim Av, Kev Cog Lus, Kev Fij ntawm Ib Feem Kaum, thiab Ntau Yam)

Cov Kev Cai Tswj ntawm Tiam Muaj Kev Cai Yog Yam Ua Pov Thawj Tiag ntawm Vajtswv Txoj Kev Coj Tag Nrho Tib Neeg Ntiaj Teb

Yog li, nej tau nyeem cov kev cai tswj thiab cov hauv paus ntsiab lus ntawm Tiam Muaj Kev Cai lawm, nej puas tau nyeem? Cov kev cai tswj no puas yog hais pov puag tau dav heev? Ua ntej tshaj plaws, lawv pov puag tag nrho Kaum Txoj Kev Cai, tom qab uas muaj cov kev cai tswj rau qhov yuav tsim cov thaj li cas, thiab ntau yam. Tej no yuav tsum ua raws li cov kev cai tswj rau kev tuav hnub Xanpatau thiab kev ua raws li peb lub koom txoos kev noj haus, tom qab ntawd ces yog cov kev cai tswj rau kev fij. Nej puas pom tias muaj pes tsawg hom kev fij nyob rau ntawd? Tej no yog kev hlawv khoom fij, kev fij noob qoob loo, kev fij kev thaj yeeb, kev theej txhoj, thiab ntau yam. Lawv ua raws li cov kev cai tswj rau cov pov thawj tej kev fij, suav nrog rau kev hlawv khoom fij thiab kev fij noob qoob loo los ntawm cov pov thawj, thiab lwm hom kev fij. Cov kev cai tswj yim hom no yog siv rau kev noj tej khoom fij los ntawm cov pov thawj. Dhau ntawd ces muaj cov kev cai tswj rau yam uas yuav tsum tau ua raws rau thaum tib neeg tseem muaj txoj sia nyob. Nws muaj tej kev txwv txiav rau ntau yam ntawm tib neeg lub neej, xws li tej kev cai tswj rau yam uas lawv noj tau los sis noj tsis tau, rau kev ntxuav cov poj niam tom qab yug me nyuam tag kom dawb huv, thiab rau cov neeg uas raug kho zoo los ntawm kab mob ruas lawm. Hauv cov kev cai tswj no, Vajtswv yeej tau hais txog tej kab mob, thiab tseem muaj tej kev cai rau kev tua yaj thiab tua nyuj, thiab ntau yam. Vajtswv tau tsim tej yaj thiab nyuj los, thiab koj yuav tsum tau tua tej tsiaj ntawd raws li Vajtswv qhia rau koj tua; nws muaj, yam tsis ua xyem xyav li, laj thawj rau Vajtswv cov lus; nws yeej ua yog raws li txoj cai uas Vajtswv tau npaj tseg yam tsis ua xyem xyam li lawm, thiab muaj txiaj ntsig rau tib neeg xwb xwb li! Nws kuj muaj tej koom txoos noj haus thiab tej kev cai uas yuav tsum tau ua raws, xws li hnub Xanpatau, hnub Ua Kev Cai Hla Dhau, thiab ntau yam—Vajtswv tau hais txog tag nrho tej no tib si. Cia peb saib rau ntawm cov nqe kawg no: lwm cov kev cai tswj—kev taws teeb, xyoo zoo siab, kev txhiv daim av, kev cog lus, kev fij ntawm ib feem kaum, thiab ntau yam. Cov no puas pov puag tau dav? Thawj yam uas yuav tau txog yog qhov teeb meem ntawm tib neeg tej khoom fij. Ces muaj cov kev cai tswj rau kev ua tub sab thiab kev them pauj, thiab txoj kev ua raws li hnub Xanpatau…; txhua yam ntsiab ntawm yus lub neej yog muaj feem tag nrho. Qhov no hais tau tias, thaum Vajtswv tau pib ua txoj dej num ntawm Nws txoj kev npaj cawm tib neeg raws kev raws cai lawm, Nws tau teeb tsa ntau cov kev cai tswj uas tib neeg yuav tsum tau ua raws. Tej kev cai tswj no yog tsim los tso cai rau tib neeg los coj lawv lub neej nyob hauv lub ntiaj teb kom tau raws li qhov ib txwm muaj, ib lub neej li ib txwm muaj ntawm tib neeg uas faib cais tawm tsis tau ntawm Vajtswv thiab Nws txoj kev coj qhia mus. Vajtswv twb xub qhia rau tib neeg txog qhov yuav tsim tej thaj li cas, yuav teeb tsa tej thaj li cas lawm. Tom qab ntawd, Nws tau qhia tib neeg txog qhov yuav muab khoom fij li cas, thiab tau npaj txog qhov tib neeg yuav ua neej nyob li cas—yam uas lawv tsum tau mloog rau hauv lub neej txoj sia yog dab tsi, yam uas lawv yuav tsum ua raws yog dab tsi, thiab yam uas lawv yuav tsum ua thiab yuav tsum tsis txhob ua yog dab tsi. Yam uas Vajtswv tau teeb tseg rau tib neeg yog txhua yam kev pov puag, thiab nrog tej kab ke, tej kev cai tswj, thiab cov hauv paus ntsiab lus uas Nws tau tsim tus qauv rau tib neeg tus cwj pwm no, tau coj lawv lub neej, tau coj lawv qhov kev pib ua raws Vajtswv cov cai, tau coj lawv los rau ntawm Vajtswv lub thaj xub ntiag, tau coj lawv los ua lub neej nyob nrog txhua yam uas Vajtswv tau tsim rau tib neeg kom muaj paus muaj ntsis, muaj kab ke, thiab kev tsim nyog. Vajtswv xub siv cov kev cai tswj thiab cov hauv paus ntsiab lus yooj yim no los teeb tsa tej kev txwv rau tib neeg, kom nyob rau hauv lub ntiaj teb tib neej thiaj li muaj ib lub neej li ib txwm muaj uas pe hawm Vajtswv, kom muaj lub neej ntawm tib neeg li ib txwm muaj; qhov no yog kiag lub ntsiab hauv qhov kev pib ntawm Nws txoj kev npaj cawm tib neeg rau-txhiab-xyoo. Cov kev cai tswj thiab cov cai pov puag ib lub ntsiab lus dav heev, lawv yog kiag tej ntawm Vajtswv txoj kev coj qhia txog tib neeg ntiaj teb rau thaum Tiam Muaj Kev Cai, cov tib neeg uas tau los ua ntej Tiam Muaj Kev Cai yuav tsum tau lees txais thiab ua raws li cov cai ntawd, tej kev cai no yog ib qho teev tseg ntawm txoj dej num uas ua tiav los ntawm Vajtswv rau thaum lub sij hawm Tiam Muaj Kev Cai, thiab tej ntawd yog yam ua pov thawj qhia tiag tiag txog Vajtswv txoj kev coj thiab kev coj qhia rau txhua tus tib neeg ntiaj teb.

Tib Neej Ntiaj Teb Yeej Faib Cais Tawm Tsis Tau Ntawm Vajtswv Tej Kev Qhuab Qhia thiab Tej Kev Npaj Mus Ib Txhiab Ib Txhis

Hauv tej kev cai tswj no peb pom tias Vajtswv tus cwj pwm coj rau Nws txoj dej num, rau Nws txoj kev cawm tib neeg, thiab rau tib neeg ntiaj teb mas yog qhov ua tiag tiag, qhov xav zoo, qhov coj nruj, thiab qhov tso siab tau. Nws ua txoj dej num uas Nws yuav tsum tau ua rau ntawm tib neeg ntiaj teb kom mus raws li Nws cov kauj ruam, kom tsis muaj ib qho txawv txav hlo li, hais cov lus uas Nws yuav tsum tau hais rau tib neeg ntiaj teb yam tsis muaj ib qho yuam kev los sis tsis muaj ib qho nruam li, tso cai cia tib neeg los pom tias lawv tsis tuaj yeem faib cais tau tawm ntawm Vajtswv txoj kev coj mus, thiab qhia rau lawv tias txhua yam uas Vajtswv ua thiab hais rau tib neeg ntiaj teb tseem ceeb npaum li cas. Txawm tias tib neeg tiam tom ntej tib neeg yuav zoo li cas, rau thaum xub pib los xij—nyob rau thaum lub sij hawm Tiam Muaj Kev Cai—Vajtswv tau ua tej yam yooj yooj yim li no lawm. Rau Vajtswv, tib neeg tej kev xav txog Vajtswv, lub ntiaj teb, thiab tib neeg ntiaj teb nyob rau thaum tiam ntawd ces tsis muaj lub ntsiab dab tsi thiab tsaus ntuj nti xwb, thiab txawm tias lawv muaj qee lub tswv yim xav zoo thiab tej kev xav los xij, tag nrho tej ntawd yog cov paub tsis meej thiab tsis raug li, thiab yog li tib neeg ntiaj teb thiaj li tsis tuaj yeem faib cais tau tawm ntawm Vajtswv tej kev qhuab qhia thiab tej kev npaj rau lawv mus. Cov tib neeg ntiaj teb puag thaum ntxov ub tsis paub dab tsi li, thiab yog li Vajtswv thiaj li tau pib qhia tib neeg txog yam yooj yim tshaj plaws thiab cov hauv paus ntsiab lus yooj yim rau kev muaj sia nyob thiab cov kev cai tswj tseem ceeb rau kev ua neej nyob, cog tej yam no rau hauv tib neeg lub siab ib qho me me zuj zus. Los ntawm tej kev cai no, uas yog cov lus, thiab los ntawm tej kev cai tswj no, Nws thiaj li muab ib qho kev maj mam to taub zuj zus txog Nws ntawd rau rau tib neeg, ib qho kev maj mam qhuas thiab kev to taub zuj zus txog Nws txoj kev coj, thiab ib txoj kev xav yooj yim txog txoj kev sib raug zoo ntawm Nws thiab tib neeg. Tom qab ua tiav hlo qhov no lawm, ces tsuas yog thaum ntawd xwb Vajtswv thiaj li tuaj yeem ua txoj dej num uas Nws yuav tsum tau ua tom qab ntawd tau ib qho me me zuj zus. Yog li, cov kev cai tswj no thiab txoj dej num uas ua tiav los ntawm Vajtswv rau thaum Tiam Muaj Kev Cai ntawd yog lub hauv pauv ruaj khov ntawm Nws txoj dej num cawm tib neeg ntiaj teb, thiab yog thawj theem ntawm txoj dej num hauv Vajtswv txoj kev npaj cawm tib neeg. Txawm tias, ua ntej txoj dej num ntawm Tiam Muaj Kev Cai, Vajtswv tau hais rau Adas, Evas, thiab nkawd cov xeeb leej xeeb ntxwv lawm tias, cov kev cai thiab cov lus qhuab qhia no tsis yog muaj txheej txheem los sis tshwj xeeb uas yuav tsum tau muab ib qho zuj zus rau tib neeg, thiab yeej tsis tau sau tej no tseg, los sis tseem tsis tau dhau los ua cov kev cai tswj los xij. Qhov ntawd vim hais tias, thaum lub sij hawm ntawd, Vajtswv txoj kev npaj ua tseem tsis tau npaj mus txog qhov ntawd; tsuas yog thaum Vajtswv tau coj tib neeg mus rau kauj ruam no lawm xwb Nws thiaj li tuaj yeem pib hais txog cov kev cai tswj ntawm Tiam Muaj Kev Cai, thiab pib hais kom tib neeg xyaum ua raws cov kev cai tswj ntawd. Nws yog ib qho txheej txheem tseem ceeb, thiab tsis tuaj yeem zam dhau qhov tshim sim los. Tej kab ke thiab cov kev cai tswj uas yooj yim no nthuav qhia rau tib neeg txog cov kauj ruam ntawm Vajtswv tes hauj lwm cawm tib neeg thiab Vajtswv txoj kev ntse nthuav tawm nyob rau hauv Nws txoj kev npaj cawm tib neeg. Vajtswv paub lub ntsiab thiab cov tswv yim uas siv los pib, cov tswv yim uas siv txuas mus ntxiv, thiab cov tswv yim uas siv los xaus kom Nws thiaj li tuaj yeem muab tau ib pawg neeg uas ua tim khawv rau Nws, thiab kom Nws thiaj li tuaj yeem muab tau ib pawg neeg uas muaj tib lub siab ib yam li Nws. Nws paub yam uas muaj nyob rau hauv tib neeg, thiab paub yam uas tsis muaj nyob rau hauv tib neeg. Nws paub yam uas Nws yuav tsum tau npaj rau, thiab Nws yuav tsum tau coj tib neeg li cas, thiab ib yam nkaus li ntawd Nws kuj paub yam uas tib neeg yuav tsum ua thiab yam uas yuav tsum tsis txhob ua thiab. Tib neeg zoo ib yam li ib tug me nyuam roj hmab: Txawm tias lawv tsis muaj kev to taub txog Vajtswv txoj kev xav los xij, lawv tsis tuaj yeem pab tau tiam sis raug coj los ntawm Vajtswv txoj dej num ntawm kev cawm tib neeg, ib kauj ruam zuj zus, los txog niaj hnub no. Nws yeej tsis muaj qhov feeb tsis meej rau hauv Vajtswv lub siab txog yam uas Nws yuav tsum tau ua li; hauv Nws lub siab yeej muaj txoj kev npaj ua meej heev thiab meej tshaj plaws, thiab Nws tau ua txoj dej num uas Nws Tus Kheej xav ua raws nraim li Nws cov kauj ruam thiab Nws txoj kev npaj ua, nce qib zuj zus txij ntua ntawm qhov ntiav mus rau qhov ua tau tob. Txawm tias Nws tsis tau qhia txoj dej num uas Nws yuav tsum tau ua tuaj tom qab los xij, tseem yuav tau ua Nws txoj dej num txuas mus ntxiv thiab ua kom nruj raws nraim li Nws txoj kev npaj ua, uas yog ib qho pom tshwm sim txog yam uas Vajtswv muaj thiab yam uas yog Vajtswv, thiab kuj yog Vajtswv lub hwj chim thiab. Txawm tias Nws tab tom ua txoj dej num npaj cawm tib neeg nyob rau theem twg los xij, Nws tus moj yam thiab Nws lub ntsiab tseeb sawv cev rau ntawm Nws Tus Kheej. Qhov no yeej muaj tseeb tiag tiag. Txawm tias yuav yog tiam twg, los sis theem twg ntawm txoj dej num los xij, yeej muaj tej yam uas tsis muaj hnub yuav hloov pauv li: hom tib neeg twg uas Vajtswv hlub, hom tib neeg twg uas Vajtswv tsis nyiam kiag li, Nws tus moj yam thiab txhua yam uas Nws muaj thiab yam uas yog Nws. Txawm tias cov kev cai tswj no thiab cov hauv paus ntsiab lus uas Vajtswv tau teeb tseg rau thaum lub sij hawm ua txoj dej num ntawm Tiam Muaj Kev Cai zoo li yooj yooj yim heev thiab tsis nyuaj rau cov tib neeg niaj hnub tam sim no los xij, thiab txawm tias yuav to taub thiab siv tej ntawd tau yooj yim los xij, hauv tej kev cai tswj ntawd tseem yog Vajtswv lub tswv yim, thiab tseem yog Vajtswv tus moj yam thiab yam uas Nws muaj thiab yam uas yog Nws. Vim tias nyob rau hauv cov kev cai tswj uas yooj yim no yog nthuav tawm txog Vajtswv lub luag hauj lwm thiab kev saib xyuas rau tib neeg ntiaj teb, nrog rau lub ntsiab tseeb uas zoo tshaj ntawm Nws tej kev xav, yog li qhov tso cai cia tib neeg paub tseeb txog qhov tiag uas Vajtswv tswj kav tag nrho txhua yam thiab tag nrho txhua yam yog raug tswj los ntawm Nws txhais tes. Txawm tias tib neeg yuav muaj kev paub ntau npaum li cas los xij, los sis lawv yuav to taub txog tej kev xav los sis tej lus zais tob ntau npaum li cas los xij, rau Vajtswv ces tsis muaj ib yam ntawm tej no yuav tuaj yeem hloov tau Nws txoj kev muab rau, thiab kev coj ntawm tib neeg ntiaj teb; tib neeg ntiaj teb yuav tsis tuaj yeem faib cais tau tawm ntawm Vajtswv txoj kev coj qhia thiab Vajtswv tus kheej txoj dej num mus tag ib txhiab ib txhis. Ntawd yog kev sib raug zoo ntawm tib neeg thiab Vajtswv uas faib cais tawm tsis tau mus. Txawm tias Vajtswv yuav muab los sis tsis muab cov lus txib, los sis ib txoj kev cai tswj, los sis qhov tseeb qhia rau koj kom to taub txog Nws txoj kev xav los xij, txawm tias Nws ua dab tsi los xij, Vajtswv lub hom phiaj ces yog coj tib neeg mus rau ib hnub tag kis uas zoo nkauj tshaj plaws. Cov lus uas Vajtswv tau hais tawm lawm thiab txoj dej num Nws ua yog ob qho kev nthuav tawm ntawm ib tug xeeb ceem ntawm Nws lub ntsiab tseeb, thiab kev nthuav tawm ntawm ib tug xeeb ceem ntawm Nws tus moj yam thiab Nws lub tswv yim; lawv yog ib kauj ruam tseem ceeb tshaj plaws ntawm Nws txoj kev npaj cawm tib neeg. Yuav tsum txhob saib qhov no tsis tseem ceeb! Vajtswv txoj kev xav yog nyob hauv yam Nws ua; Vajtswv tsis ntshai tsam hais cov lus tsis raug, los sis Nws tsis ntshai txog tib neeg tej kev xav phem los sis tej kev xav txog Nws li. Nws tsuas ua Nws txoj dej num thiab ua Nws txoj kev cawm tib neeg txuas ntxiv kom mus raws nraim li Nws txoj kev npaj cawm tib neeg, tsis raug cuam tshuam los ntawm ib tug tib neeg twg, ib qho teeb meem twg, los sis ib yam khoom dab tsi li.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej II

Ib Txoj Kev Tshuaj Xyuas txog Vajtswv Tej Kev Xav, Tej Tswv Yim, thiab Tej Kev Ua Txij Thaum Nws Tsim lub Ntiaj Teb Los

Hnub no peb yuav xub tham lub ntsiab ntawm Vajtswv tej kev xav, tej tswv yim, thiab Nws qhov mus los txhua zaus txij ntua puag thaum Nws tau tsim tib neeg los. Peb yuav saib tes dej num uas Nws tau ua, txij ntua puag thaum tsim lub ntiaj teb los txog ntua rau thaum pib ntawm Tiam Hmoov Hlub. Ces peb thiaj yuav muaj peev xwm nrhiav pom txog Vajtswv tej kev xav thiab tej tswv yim uas tib neeg yeej tsis tau paub li, thiab txij ntawd los peb thiaj muaj peev xwm pom tseeb txog txheej txheem ntawm Vajtswv txoj kev npaj cawm tib neeg, thiab to taub tag nrho yam uas Vajtswv tau tsim rau hauv Nws tes hauj lwm cawm tib neeg, nws cov peev thiab cov neeg ua thiab txheej txheem txhim kho, thiab kuj yuav to taub tag nrho yam tshwm sim los ntawm qhov Nws xav tau los ntawm Nws tes hauj lwm cawm tib neeg—qhov ntawd yog lub ntsiab tseem ceeb tshaj plaws thiab lub hom phiaj ntawm Nws tes hauj lwm cawm tib neeg. Yuav kom to taub txog tej yam peb yuav tsum rov qab mus rau tiam thaum ub, uas tseem yog lub sij hawm ntsiag to uas tsis tau muaj tib neeg hlo li …

Vajtswv Tus Kheej Kiag Tsim Thawj Tug Tib Neeg Uas Muaj Sia Nyob

Thaum Vajtswv sawv ntawm Nws lub txaj los, thawj thawj txoj kev xav uas Nws muaj yog qhov no: los tsim ib tug tib neeg—ib tug tib neeg tiag tiag uas muaj sia—ib tug neeg nyob nrog thiab yog Nws tus phooj ywg mus ua ke ruaj khov; tus neeg no tuaj yeem mloog Nws tau, thiab Nws tuaj yeem tso siab rau thiab tham nrog tus neeg no tau. Dhau ntawd, rau thawj zaug ces, Vajtswv txawm muab ib qho plua plav me ntsis rau ntawm txhais tes thiab tau siv nws los tsim thawj thawj tus neeg raws li tus yam ntxwv uas Nws tau xav tseg rau hauv Nws lub hlwb, thiab dhau ntawd ces Nws tau muab tus neeg raug tsim los no tis npe hu ua—Adas. Kiag thaum Vajtswv muaj yam muaj sia thiab tus neeg no lawm, Nws hnov zoo li cas xwb? Rau thawj zaug, Nws zoo siab txog qhov muaj ib tug neeg hlub, ib tug neeg mus nrog ua ke. Nws kuj xav rau thaum lub sij hawm xub thawj uas tau los ua ib leej txiv thiab qhov kev txhawj xeeb uas tshwm sim los nrog nws. Yam muaj sia no thiab tus neeg no tau ua rau Vajtswv zoo siab thiab lom zem; Nws hnov kaj siab lug rau thawj zaug. Qhov no yog thawj yam uas Vajtswv tau ua tiav tsis yog tau raws li Nws tej kev xav los sis cov lus, tab sis raug ua tiav los ntawm Nws tus kheej ob sab tes kiag. Thaum hom muaj txoj sia—ib tug tib neeg uas muaj sia nyob thiab ua pa—tau los sawv rau ntawm Vajtswv xub ntiag, yog cev nqaij daim tawv thiab roj ntshav, muaj lub cev thiab tus yeeb yam, thiab muaj peev xwm tham nrog Vajtswv, Nws zoo siab heev rau qhov Nws yeej tsis tau muaj kev zoo siab li dua los li. Vajtswv yeej hnov tau Nws lub luag hauj lwm, thiab tus neeg no tsis yog ib yam uas tshoov siab rau Nws lub siab xwb tab sis ua rau sov siab thiab ua rau Nws lub siab dhia tig toog txhua zaus uas nws tau ua. Thaum tus neeg no tau los sawv rau ntawm Vajtswv xub ntiag lawm, yog thawj thawj zaug uas Nws muaj rau hauv txoj kev xav uas xav ua kom tau cov neeg zoo li ntawd ntxiv. Qhov no yog yam tshwm sim uas pib los ntawm Vajtswv txoj kev xav xub thawj. Rau Vajtswv, tag nrho tej xwm txheej no yog tshwm sim rau thawj zaug, tab sis hauv tej xwm txheej xub thawj no, txawm Nws yuav xav rau thaum lub sij hawm no li cas los xij—kev zoo siab, lub luag hauj lwm, kev txhawj xeeb—Nws yeej tsis tau muab tej ntawd qhia rau leej twg li. Pib thaum lub sij hawm ntawd los, Vajtswv hnov kho siab zim thiab tu siab yam uas Nws yeej tsis tau ntsib ua ntej dhau los li. Nws xav tias tib neeg yuav tsis kam lees txais los sis tsis nkag siab Nws txoj kev hlub thiab kev txhawj xeeb, los sis Nws tej kev xav rau tib neeg, yog li ntawd Nws tseem hnov tu siab thiab mob siab rau hauv Nws lub siab. Txawm tias Nws tau ua tiav tej no rau tib neeg lawm los xij, tib neeg yeej tsis ras txog tej ntawd thiab tsis to taub li. Dhau ntawm qhov kev zoo siab lawm, kev lom zem thiab kev kaj siab uas tib neeg tau coj los rau Nws ua rau Nws xub hnov sai heev txog kev tu siab thiab kev kho siab zim. Tej no yog Vajtswv tej kev xav thiab hnov tau rau thaum lub sij hawm ntawd. Thaum Vajtswv tab tom ua tag nrho tej no, hauv Nws lub siab Nws mus ntawm kev lom zem mus txog kev tu siab thiab ntawm kev tu siab mus rau kev mob siab, thiab tej kev xav tag nrho zoo li no ua rau muaj kev nyuaj siab. Txhua yam uas Nws xav ua yog maj nroos tsim kom tau tus neeg no, tus neeg no paub txog yam nyob hauv Nws lub siab thiab to taub Nws tej kev xav tau sai dua. Dhau ntawd ces, lawv muaj peev xwm dhau los ua Nws cov neeg ua raws thiab koom Nws tej kev xav thiab ua kom haum raws li Nws lub siab nyiam. Lawv yuav tsis mloog Vajtswv hais mus ntxiv lawm thiab tseem nyob ntsiag to tsis hais dab tsi li; lawv yuav tsis paub tias yuav mus koom Nws tes dej num li cas; cov neeg yuav tsis quav ntsej Vajtswv tej kev cai rau tag nrho txhua yam no mus ntxiv lawm. Tej no yog thawj yam Vajtswv tau ua uas muaj txiaj ntsig ntau heev thiab muaj nuj nqis zoo heev rau Nws txoj kev npaj cawm tib neeg thiab rau cov tib neeg niaj hnub tam sim no.

Tom qab tsim txhua yam thiab tib neeg ntiaj teb tag lawm, Vajtswv yeej tsis tau so li. Nws nyob tsis tswm thiab kub siab lug ua Nws txoj kev cawm tib neeg, thiab muab kom tau cov neeg uas Nws hlub heev nyob hauv cov tib neeg ntiaj teb no.

Vajtswv Ua ib Co Hauj Lwm Uas Tsis Tau Muaj Dua Los Li Nyob Rau Tiam Muaj Kev Cai

Txuas ntxiv, tsis ntev tom qab Vajtswv tau tsim tib neeg lawm, peb pom hauv phau Vajluskub hais tias nws muaj dej nyab loj heev thoob plaws hauv lub ntiaj teb no. Nau-a raug hais txog rau hauv daim ntawv teev tseg ntawm qhov dej nyab no, thiab nws muaj peev xwm hais tau tias Nau-a yog thawj tug tib neeg uas txais Vajtswv txoj kev txib los ua tes dej num nrog Nws txhawm rau ua kom tiav Vajtswv txoj dej num. Tseeb tiag, qhov no kuj yog thawj thawj zaug uas Vajtswv tau hu tib neeg hauv lub ntiaj teb no los ua qee yam raws li Nws txoj kev txib. Kiag thaum Nau-a tau tsim lub nkoj tiav lawm, Vajtswv thiaj tau ua kom dej nyab lub ntiaj teb thawj zaug. Thaum Vajtswv tau rhuav tshem lub ntiaj teb los ntawm kev tso dej nyab, nws yog thawj thawj zaug suav txij thaum Nws tsim tib neeg los uas hnov tias kov yeej los ntawm kev ntxub tib neeg; qhov no yog yam uas tau yuam Vajtswv los txiav txim siab yam mob siab heev tso dej nyab los rhuav tshem txhua haiv neeg. Tom qab dej nyab tau rhuav tshem lub ntiaj teb tag lawm, Vajtswv tau tsim Nws thawj txoj cai cog lus rau tib neeg, txoj cai cog lus uas nthuav qhia tias Nws yeej yuav tsis tso dej nyab rhuav tshem lub ntiaj teb no dua ntxiv lawm. Tus yeeb yam ntawm txoj cai cog lus no yog tus duab zaj. Qhov no yog Vajtswv thawj txoj cai cog lus rau tib neeg ntiaj teb, yog li ntawd tus duab zaj no thiaj li yog thawj thawj tus yeeb yam ntawm Vajtswv tau muab txoj cai cog lus no; tus duab zaj no yeej muaj tseeb thiab muaj lub cev tiag. Kev tshwm sim muaj tus duab zaj no ua rau Vajtswv kev tu siab rau cov haiv neeg dhau los uas Nws tau rhuav tshem tag ntawd, thiab yog ib yam ceeb toom tas li rau Nws tias tau muaj dab tsi tshwm sim rau lawv lawm…. Vajtswv yuav tsis rhais ruam qeeb—Vajtswv yeej nyob tsis tswm thiab kub siab lug rhais ruam mus txiv rau hauv Nws txoj kev cawm tib neeg. Dhau ntawd los, Vajtswv tau xaiv Anplahas ua Nws thawj tug los ua Nws tes dej num thoob plaws rau Teb Chaws Yixayee. Nov kuj yog thawj zaug uas Vajtswv tau xaiv tib tug neeg sib tw zoo li no. Vajtswv tau txiav txim siab pib ua Nws tes dej num ntawm kev cawm tib neeg ntiaj teb los ntawm tus neeg no, thiab tseem ua Nws tes dej num rau ntawm tus neeg no cov xeeb leej xeeb ntxwv txuas mus ntxiv. Peb pom hauv phau Vajluskub hais tias nov yog yam uas Vajtswv tau ua rau Anplahas. Dhau ntawd ces Vajtswv tau xaiv Teb Chaws Yixayee ua thawj daim av, thiab pib ua Nws tes dej num ntawm Tiam Muaj Kev Cai nrog Nws cov neeg uas raug xaiv, cov neeg Yixayee. Ib zaug ntxiv uas yog thawj zaug, Vajtswv tau npaj cov kev cai tswj kav thiab cov cai kom muaj meej rau cov neeg Yixayee uas tib neeg ntiaj teb yuav tsum ua raws, thiab Nws tau piav qhia ntxaws ntxaws rau lawv tag lawm. Nov yog thawj zaug uas Vajtswv tau npaj tej yam tshwj xeeb, tej qauv kev cai tswj kav zoo li no rau tib neeg txhawm rau kom lawv paub tias lawv yuav tsum fij li cas, lawv yuav tsum ua lub neej nyob li cas, yam lawv yuav tsum ua thiab yam tsis txhob ua, hom koob tsheej thiab cov hnub uas lawv yuav tsum tau ua raws, thiab tej hauv paus ntsiab lus los ua raws hauv txhua yam uas lawv ua. Nov yog thawj zaug uas Vajtswv tau muab tej qauv kev cai siv thiab tej kev cai hais kom ntxaws rau tib neeg ntiaj teb thiab tej hauv paus ntsiab lus txog qhov yuav ua lawv lub neej nyob li cas.

Txhua zaus uas Kuv hais tias “thawj zaug,” nws hais txog ib hom dej num uas Vajtswv yeej tsis tau ua ua ntej dhau los li. Nws hais txog tes dej num uas yeej tsis tau muaj ua ntej, thiab txawm tias Vajtswv tau tsim tib neeg ntiaj teb thiab tag nrho txhua tsav txhua yam thiab yam muaj sia los xij, nov yog ib hom ntawm tes dej num uas Nws yeej tsis tau ua tiav ua ntej dhau los li. Tag nrho ntawm tes dej num no yog ntsig txog Vajtswv txoj kev cawm tib neeg ntiaj teb; txhua yam uas tau ua rau tib neeg thiab Nws txoj kev cawm dim thiab txoj kev cawm ntawm cov neeg no. Tom qab Anplahas lawm, Vajtswv tau tsim dua ib tug neeg ntxiv los ua ntej—Nws xaiv Yauj los ua tus uas yoog raws txoj cai thiab tus thev taus Ntxwgnyoog tej kev sim siab nrog rau tseem ntshai Vajtswv, zam kev phem, thiab ua tim khawv rau Vajtswv. Nov kuj yog thawj zaug uas Vajtswv tso cai rau Ntxwgnyoog sim ib tug neeg siab, thiab thawj zaug uas Nws tau twv nrog Ntxwgnyoog. Thaum kawg, thiaj yog thawj zaug uas Nws muab tau ib tug neeg uas yog tus muaj peev xwm los ua tim khawv rau thiab ua tim khawv rau Nws thaum ntsib Ntxwgnyoog, thiab tus neeg uas tuaj yeem ua rau Ntxwgnyoog txaj muag tas li. Txij thaum Vajtswv tau tsim tib neeg ntiaj teb los, nov yog thawj tug neeg uas Nws muab tau tus neeg uas muaj peev xwm los ua tim khawv rau Nws. Kiag thaum Nws muab tau tus neeg no lawm, Vajtswv thiaj xav ua Nws txoj kev cawm tib neeg txuas mus ntxiv thiab ua raws li zeeg sij hawm tom ntej rau hauv Nws tes dej num, kev npaj thaj chaw thiab cov neeg uas Nws yuav xaiv ua Nws tes dej num rau kauj ruam tom ntej.

Tom qab kev sib qhia txog tag nrho qhov no lawm, nej puas muaj ib txoj kev to taub tseeb ntawm Vajtswv lub siab nyiam? Vajtswv saib theem ntawm Nws txoj kev cawm noob neej, ntawm Nws txoj kev cawm dim rau noob neej, ua qhov tseem ceeb tshaj plaws tag nrho txhua tsav yam tib si. Nws ua tej no tsis yog los ntawm Nws lub hlwb xwb, tsis yog los ntawm Nws cov lus xwb, thiab qhov tseeb tiag yeej tsis yog los ntawm ib tug cwj pwm uas nyob nyob es cia li tshwm sim tuaj li—Nws ua txhua yam los ntawm ib txoj kev npaj, los ntawm ib lub hom phiaj, los ntawm ib cov qauv zoo, thiab los ntawm Nws lub siab nyiam. Nws yeej pom meej lawm tias tes dej num los cawm tib neeg ntiaj teb no tseem ceeb tshaj plaws rau Vajtswv thiab tib neeg. Txawm tias tes dej num yuav nyuaj npaum li cas los xij, txawm tias yuav muaj teeb meem ntau npaum li cas los xij, txawm tias tib neeg yuav tsis ruaj khov li cas los xij, los sis tib neeg yuav muaj kev ntxeev siab tob npaum li cas los xij, tag nrho tej no yeej tsis muaj ib yam nyuaj rau Vajtswv hlo li. Vajtswv Tus Kheej yeej khwv heev li, siv Nws txoj kev mob siab ntso thiab kev tsim kho tes dej num uas Nws Tus Kheej xav ua. Nws kuj npaj txhua tsav yam thiab siv Nws lub hwj chim kav tag nrho rau cov neeg uas Nws yuav ua dej num thiab tag nrho tes dej num uas Nws xav ua kom tiav—yeej tsis tau ua tiav tej yam no ua ntej dhau los li. Nov yog thawj zaug uas Vajtswv tau siv tej tswv yim no thiab tau them ib tug nqi loj tshaj plaws rau tes dej num tseem ceeb ntawm txoj kev tsim kho thiab txoj kev cawm tib neeg dim no. Thaum Vajtswv tab tom ua tes dej num no, Nws tau nthuav tawm thiab tshaj tawm rau tib neeg ib qho zuj zus, yam tsis muaj kev txuag lub dag lub zog, Nws txoj kev mob siab ntso ua, yam Nws muaj thiab yam uas yog Nws, Nws lub tswv yim thiab txoj kev muaj hwj chim loj kawg nkaus, thiab txhua txhua feem ntawm Nws tus moj yam. Nws tshaj tawm thiab nthuav tawm txog tej no npaum nkaus li Nws yeej tsis tau ua ua ntej dhau los li. Yog li, tag nrho hauv lub qab ntuj khwb no, tshaj ntawm cov neeg uas Vajtswv npaj tsim kho thiab cawm lawm ces, yeej tsis muaj ib yam muaj sia dab tsi yuav los ncawg nrog Vajtswv, uas tau los swm thiab sib nraug zoo li no nrog Nws. Hauv Nws lub siab, tib neeg, yam uas Nws xav tsim kho thiab cawm yog yam tseem ceeb tshaj plaws; Nws saib tib neeg muaj nqi ntau dua tag nrho lwm yam huv si. Txawm tias Nws yeej tau them ib tug nqi loj tshaj plaws rau lawv lawm los xij, thiab txawm tias cov neeg no tseem ua kom Nws raug mob thiab tsis mloog lus txuas ntxiv mus los xij, Nws yeej tsis tso tej ntawd tseg thiab tseem tsis paub sab nkees rau ntawm Nws tes dej num, tsis muaj lus yws los sis tu siab li. Nov yog vim Nws paub tias sai sai no los si tsis ntev no, cov neeg yuav tsim dheev los rau Nws qhov hu thiab raug txhawb los ntawm Nws cov lus, yuav ras tias Nws yog tus Tswv tsim txhua yam, thiab rov tig los tuaj Nws tog …

Tom qab tau hnov tag nrho ntawm qhov no rau hnub no lawm, nej yuav hnov tau tias txhua yam uas Vajtswv ua yog yam ib txwm ua xwb. Nws pom tau tias tib neeg yeej hnov tau qee yam ntawm Vajtswv tej kev xav rau lawv los ntawm Nws cov lus thiab los ntawm Nws tes dej num lawm, tab sis tseem muaj ib qho sib nrug deb ntawm lawv tej kev xav los sis lawv txoj kev paub thiab yam uas Vajtswv tab tom xav. Yog vim li ntawd Kuv thiaj xav tias nws tseem ceeb uas yuav tau sib txuas lus nrog txhua cov neeg txog qhov tias vim li cas Vajtswv thiaj tau tsim tib neeg ntiaj teb, thiab daim duab sab tom qab ntawm Nws qhov kev xav muab kom tau tib neeg ntiaj teb raws li qhov Nws tau cia siab rau lawm. Nws tseem ceeb los muab qhov no qhia rau sawv daws, kom sawv daws paub meej thiab to taub rau hauv lawv lub siab. Vim tias Vajtswv txhua txoj kev xav thiab lub tswv yim, thiab txhua ntu thiab txhua lub caij ntawm Nws tes dej num yog khi nrog rau hauv, thiab muaj qhov sib txuas zoo rau, tag nrho Nws tes hauj lwm cawm tib neeg, yog li ntawd thaum koj to taub Vajtswv tej kev xav, tej tswv yim, thiab Nws lub siab nyiam rau txhua kauj ruam ntawm Nws tes dej num lawm, nws yog tib lub sij hawm uas yuav tau to taub tias tes dej num ntawm Nws txoj kev npaj cawm tib neeg tau tshwm sim los li cas. Nws yog nyob ntawm lub hauv paus no uas ua kom koj txoj kev to taub ntawm Vajtswv tob ntxiv. Txawm tias txhua yam uas Vajtswv tau ua thaum Nws xub tsim lub ntiaj teb, uas Kuv tau hais yav dhau los, tam sim no zoo li “tej ntaub ntawv,” uas tsis muaj feem ntsig txog rau kev caum ntawm qhov tseeb, txawm li cas los xij, tag nrho ntawm koj tej kev pom kev paub yuav muaj ib hnub uas koj tsis xav tias qee yam no cas yuav yooj yim ua luaj yam li ob peb daim ntaub ntawv xwb, los sis nws yog qee yam ntawm kev zais npog uas paub tsis tau. Thaum koj lub neej loj hlob, thaum Vajtswv yuav muaj qee lub chaw rau hauv koj lub siab, los sis kiag thaum koj yim to taub Nws lub siab nyiam thoob plaws thiab tob dua qub lawm, ces koj yuav to taub tiag rau qhov tseem ceeb thiab qhov yuav tsum muaj ntawm yam Kuv tab tom tham txog rau hnub no. Txawm yuav yog lub ntsiab dab tsi los xij nej yuav tau lees txais tam sim no, nws yeej tseem ceeb rau nej to taub thiab paub tej no. Thaum Vajtswv ua qee yam, thaum Nws ua Nws tes dej num, txawm yuav yog los ntawm Nws cov tswv yim los sis Nws tus kheej ob txhais tes ua los xij, txawm yuav yog Nws ua thawj zaug los sis zaum kawg los xij, thaum kawg, Vajtswv muaj ib txoj kev npaj, thiab Nws cov hom phiaj thiab Nws tej kev xav yog nyob rau hauv txhua yam uas Nws ua. Cov hom phiaj thiab cov kev xav no sawv cev rau Vajtswv tus moj yam, thiab lawv hais qhia txog yam uas Nws muaj thiab yog. Ob yam no—Vajtswv tus moj yam thiab yam uas Nws muaj thiab yog—txhua txhua tus neeg yuav tsum to taub. Kiag thaum ib tug neeg to taub Nws tus moj yam thiab yam uas Nws muaj thiab yog lawm, lawv yuav maj mam to taub tias vim li cas Vajtswv thiaj ua raws li qhov Nws ua thiab vim li cas Nws thiaj hais raws li qhov Nws hais. Los ntawm qhov ntawd, ces lawv yuav muaj kev ntseeg ntau ntxiv los ua raws Vajtswv, los caum qhov tseeb thiab ib qho hloov lawv tus moj yam. Qhov ntawd thiaj li hais tias, tib neeg txoj kev to taub ntawm Vajtswv thiab lawv txoj kev ntseeg Vajtswv yeej muab cais tawm tsis tau.

Yog yam uas cov neeg muab tau txoj kev paub thiab los to taub ntawd yog Vajtswv tus moj yam thiab yam uas Nws muaj thiab yog, ces yam lawv muab tau los yuav loj hlob los ntawm Vajtswv los. Kiag thaum qhov muaj peev xwm loj hlob no muaj nyob rau hauv koj lawm, koj txoj kev ntshai ntawm Vajtswv yuav loj zuj zus tuaj. Qhov no yog ib yam muab tau los yooj yim raws li qhov ib txwm ua tau. Yog koj tsis xav kom to taub los sis tsis xav paub txog Vajtswv tus moj yam los sis Nws lub ntsiab tseem ceeb, tab txawm tias koj tsis xav muab nws xav dua ntxiv los sis tsis tsom kwm rau tej yam zoo li no los xij, Kuv tuaj yeem qhia rau koj tau qee yam tseeb tias txoj kev uas tam sim no koj tab tom caum koj txoj kev ntseeg Vajtswv ntawd yeej yuav tsis tso cai rau koj ua tau li Nws siab nyiam los sis muab tau Nws txoj kev qhuas. Dhau qhov ntawd lawm ces, koj yeej tsis muaj peev xwm tau txais txoj kev cawm dim li—tej no yog yam tshwm sim kawg. Thaum cov neeg tsis to taub Vajtswv thiab tsis paub Nws tus moj yam, lawv lub siab yeej tsis muaj hnub qhib rau Nws li. Kiag thaum lawv tau to taub Vajtswv lawm, lawv yuav pib qhuas thiab saj yam nyob hauv Nws lub siab los ntawm txoj kev ntshaw thiab kev ntseeg. Thaum koj qhuas thiab saj yam nyob hauv Vajtswv lub siab, koj lub siab yuav maj mam, ib qho rau ib qho, qhib rau Nws. Thaum koj lub siab qhib rau Nws lawm, koj yuav hnov tias qhov kev sib hloov pauv tswv yim nrog Vajtswv cas yuav txaus txaj muag thiab txaus thuam ua luaj li, koj tej kev xav tau ntawm Vajtswv, thiab koj tus kheej tej kev hais lus muab hlob yog zoo li cas. Thaum koj lub siab qhib tiag rau Vajtswv lawm, koj yuav pom tias Nws lub siab yog ib lub ntiaj teb loj dav tsis paub kawg, thiab koj yuav paub qhov tseeb txog lub ntiaj teb uas koj yeej ib txwm tsis tau pom tau ntsib ua ntej dua los li. Hauv lub ntiaj teb no tsis muaj kev coj tsis ncaj, tsis muaj kev dag ntxias, tsis muaj kev tsaus ntuj, thiab tsis muaj kev ua phem. Nws tsuas muaj kev ua siab dawb paug thiab kev ncaj ncees nkaus xwb; tsuas muaj kev kaj thiab kev yog nkaus xwb; tsuas muaj kev ncaj ncees thiab kev siab zoo nkaus xwb. Nws puv npo ntawm txoj kev hlub thiab kev saib xyuas, puv npo ntawm kev hmov tshua thiab kev thev taus, thiab dhau nws mus lawm ces koj yuav hnov kev zoo siab thiab kev lom zem ntawm txoj kev ciaj sia nyob. Tej no yog yam uas Vajtswv yuav nthuav tawm rau koj thaum koj qhib koj lub siab rau Nws. Lub ntiaj teb uas tsis paub kawg no muaj puv npo ntawm Vajtswv txoj kev ntse thiab qhov hwj huaj uas loj tsis muaj chaw kawg; kuj muaj puv npo ntawm Nws txoj kev hlub thiab Nws lub hwj chim. Ntawm no koj muaj peev xwm pom txhua tus yeeb yam ntawm yam uas Vajtswv muaj thiab yog, yam ua rau Nws zoo siab lom zem, vim li cas Nws thiaj txhawj thiab vim li cas Nws thiaj tu siab, vim li cas Nws thiaj npau taws…. Qhov no yog yam uas txhua txhua tus tib neeg tuaj yeem pom tau tias leej twg yog tus qhib lawv lub siab thiab cia Vajtswv los nyob hauv. Vajtswv tsuas nkag los nyob hauv koj lub siab tau xwb yog koj qhib siab rau Nws. Koj tsuas tuaj yeem pom yam uas Vajtswv muaj thiab yog xwb, thiab koj tsuas tuaj yeem pom Nws tej kev xav rau koj xwb, yog Nws nkag los rau hauv koj lub siab. Thaum lub sij hawm ntawd, koj yuav nrhiav pom tias txhua yam ntsig txog Vajtswv yog muaj nqis tshaj plaws, tias yam uas Nws muaj thiab yog tsim nyog yuav tsum raug pov hwm tseg. Muab piv rau qhov ntawd, cov neeg uas nyob ib puag ncig ntawm koj, tej daim phiaj thiab tej xwm txheej nyob hauv koj lub neej, thiab tab txawm tias yuav yog koj cov neeg hlub, koj tus txij nkawm, thiab yam uas koj hlub, los yeej tsis tsim nyog yuav hais txog li. Lawv yog tej yam me me, thiab yam qis heev; koj yuav hnov tias tsis muaj ib daim phiaj uas yog khoom yuav muaj peev xwm rub koj nkag rov qab los tau ntxiv, los sis ib daim phiaj uas yog khoom uas yuav muaj peev xwm ntxias dag kom koj them tus nqi rau nws. Hauv Vajtswv txoj kev txo hwj chim koj yuav pom Nws qhov loj tshaj plaws thiab Nws qhov siab tshaj plaws. Ntxiv rau qhov no, koj yuav pom hauv Vajtswv qee qhov kev ua uas koj tau ntseeg yav dhau los tias yog yam me me Nws lub tswv yim tsis paub kawg thiab Nws txoj kev thev taus, thiab koj yuav pom Nws qhov kev ua siab ntev, Nws qhov nyiaj taus, thiab Nws txoj kev to taub ntawm koj. Qhov no yuav ua rau koj muaj kev teev hawm rau Nws. Rau thaum hnub ntawd, koj yuav hnov tias tib neeg ntiaj teb tab tom ua neej nyob rau hauv ib lub ntiaj teb qias vuab tsuab, uas cov neeg ntawd nyob puab ntawm koj ib sab thiab yam uas tshwm sim rau hauv koj lub neej, thiab txawm tias yuav yog cov koj hlub, lawv txoj kev hlub rau koj, thiab yam uas lawv hu tias kev tiv thaiv los sis lawv txoj kev txhawj rau koj ntawd yog yam tsis tsim nyog yuav muab hais—tsuas yog Vajtswv nkaus xwb thiaj yog tus uas koj hlub, thiab nws tsuas yog Vajtswv nkaus xwb thiaj yog tus uas koj saib siab tshaj plaws. Thaum hnub ntawd los txog, Kuv ntseeg tias yuav muaj qee cov neeg uas hais tias: Vajtswv txoj kev hlub yog loj tshaj plaws, thiab Nws lub ntsiab tseem ceeb yog dawb huv tiag tiag—hauv Vajtswv yeej tsis muaj kev ntxias dag, tsis muaj kev ua phem, tsis muaj kev sib khib, thiab tsis muaj kev sib cav sib ntaus, tab sis tsuas muaj kev ncaj ncees thiab kev yog nkaus xwb, thiab txhua yam uas Vajtswv muaj thiab yog yuav tsum yog yam tib neeg ntshaw. Tib neeg yuav tsum mob siab rau thiab tshoov siab rau nws. Lub hauv paus ntawm tib neeg rab peev xwm uas yuav los tsim qhov no kom tiav yog dab tsi? Nws raug tsim raws li lub hauv paus ntawm lawv txoj kev to taub ntawm Vajtswv tus moj yam, thiab lawv txoj kev to taub ntawm Vajtswv lub ntsiab tseem ceeb. Yog li kev to taub Vajtswv tus moj yam thiab yam uas Nws muaj thiab yog, yog ib qho kev kawm mus tag ib sim neej rau txhua tus neeg; qhov no yog ib lub hom phiaj mus tag ib sim neej uas caum los ntawm txhua tus neeg uas mob siab los hloov lawv tus moj yam, thiab mob siab los paub Vajtswv.

Vajtswv Los Ua Cev Nqaij Daim Tawv Thawj Zaug los Ua Hauj Lwm

Yog peb xav kom to taub ntau ntxiv txog yam uas Vajtswv muaj thiab yog, peb tsis tuaj yeem nres rau ntawm Phau Vajluskub Qub los sis rau ntawm Tiam Muaj Kev Cai xwb—peb yuav tsum ua txuas mus ntxiv, ua raws li cov kauj ruam uas Vajtswv tau ua rau hauv Nws tes dej num lawm. Yog li ntawd, thaum Vajtswv tau xaus Tiam Muaj Kev Cai thiab pib Tiam Hmoov Hlub lawm, los peb taug raws peb tus kheej cov hneev taw, nkag los rau Tiam Hmoov Hlub—ib tiam uas puv npo ntawm txoj hmoov hlub thiab kev cawm dim. Hauv tiam no, Vajtswv rov qab tau ua qee yam tseem ceeb heev uas yeej tsis ua ua ntej dhau los li. Tes dej num hauv tiam tshiab rau tag nrho Vajtswv thiab tib neeg ntiaj teb yog theem kev pib tshiab—ib theem kev pib uas muaj lwm tes dej num tshiab raug ua tiav los ntawm Vajtswv uas yeej tsis tau ua dua dhau los li. Tes dej num tshiab no yog yam tsis tau muaj ua ntej dhau los li, qee yam uas tshaj rab peev xwm xav hauv lub hlwb tau ntawm cov tib neeg thiab tag nrho txhua yam raug tsim los. Nws yog qee yam uas tam sim no txhua tus neeg paub zoo—rau thawj zaug, Vajtswv tau los ua ib tug tib neeg, thiab yog thawj zaug Nws tau pib tes dej num tshiab rau hauv tib neeg, uas muaj tus yeeb yam ntawm tib neeg. Tes dej num tshiab no qhia tau tias Vajtswv yeej ua tiav hlo Nws tes dej num rau hauv Tiam Muaj Kev Cai lawm, thiab Nws yuav tsis ua los sis hais dab tsi txog txoj cai no ntxiv lawm. Txawm tias Nws tsis hais los sis tsis ua tej yam raws hauv txoj cai los sis ua mus raws li tej hauv paus ntsiab lus los sis cov cai tswj kav ntawm txoj cai. Ntawd yog, tag nrho Nws tes dej num raws li txoj cai uas raug muab tso tseg mus tag ib txhis thiab yuav tsis ua mus ntxiv lawm, vim tias Vajtswv xav mus pib tes dej num tshiab thiab ua tej yam tshiab. Nws txoj kev npaj dua ib zaug ntxiv muaj ib theem pib tshiab, thiab yog li Vajtswv thiaj tau coj tib neeg ntiaj teb nkag los rau tiam tom ntej.

Txawm tias qhov no yuav yog los tsis yog xov xwm zoo los sis xov xwm phem rau tib neeg los xij nws nce raws lub ntsiab tseem ceeb ntawm txhua tus tib neeg. Nws tuaj yeem hais tau tias rau ib txhia tib neeg mas qhov no tsis yog xov xwm zoo, tab sis yog xov xwm phem, vim hais tias thaum Vajtswv tau pib Nws tes dej num tshiab lawm, cov neeg uas tsuas ua raws li cov cai ntawm cov cai tswj kav, cov uas tsuas ua raws li kev ntseeg tab sis tsis ntshai Vajtswv li, nyiam siv Vajtswv tes dej num qub los thuam Nws tes dej num tshiab. Rau cov neeg no, qhov no yog xov xwm phem. Tab sis rau txhua tus neeg uas tsis muaj kev txhaum dab tsi thiab qhib lub siab, cov uas ua lub siab dawb paug rau Vajtswv thiab txaus siab los txais Nws txoj kev cawm dim, Vajtswv qhov kev yug los ua neeg thawj zaug yeej yog xov xwm zoo heev. Vim, suav txij puag thaum tib neeg xub tshwm sim los kiag, qhov no yog thawj zaug uas Vajtswv tau tshwm sim thiab tau nyob nrog tib neeg ntiaj teb hauv lub cev uas tsis yog tus Ntsujplig; zaum no, Nws yug los ua neeg thiab tau nyob nrog cov neeg li Neeg Leej Tub, thiab tau ua tes dej num rau hauv lawv. Qhov “thawj thawj” no tsoo cov neeg tej kev xav phem kom tawg; nws tshaj txhua txoj kev xav hauv lub hlwb lawm. Dhau qhov ntawd, tag nrho Vajtswv cov neeg raws muab tau lub ntsiab txiaj ntsig. Vajtswv tsis yog tau xaus tiam qub nkaus xwb, tab sis Nws kuj tau xaus Nws tej tswv yim qub ntawm kev ua tes dej num thiab hom kev ua tes dej num. Nws tsis thov kom Nws cov neeg xa xov nthuav qhia Nws txoj kev xav mus ntxiv lawm, Nws tsis nkaum rau saum tauv huab mus ntxiv lawm, thiab yuav tsis tshwm sim los sis tham lus rau tib neeg uas yog muab lus txib raws xob nthe mus ntxiv lawm. Yuav tsis zoo li txhua yam ua ntej dhau los, los ntawm lub tswv yim uas tib neeg tsis muaj peev xwm xav hauv lub hlwb tau ua rau lawv to taub nyuaj los sis lees txais nyuaj—qhov dhau los ua cev nqaij daim tawv—Nws dhau los ua Neeg Leej Tub txhawm rau los pib tes dej num ntawm tiam ntawd. Vajtswv qhov nqis tes ua no ua rau tib neeg ntiaj teb tsis tau npaj hlo li; nws ua rau lawv txaj muag, vim hais tias Vajtswv tau rov qab pib dua tes dej num tshiab uas Nws yeej tsis tau ua ua ntej dhau los li.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Yexus De Hnab Mog los Noj rau Hnub Xanpatau

Mth 12:1  Nyob rau lub sij hawm ntawd ces Yexus mus hla cov hav mog nyob rau hnub Xanpatau; thiab Nws cov thwj tim tshaib plab heev, thiab pib de mog los noj.

Neeg Leej Tub Yog tus Tswv ntawm Hnub Xanpatau

Mth 12:6–8  Tab sis Kuv hais rau nej, Hais tias nyob rau qhov chaw no yog tus uas loj tshaj lub tuam tsev. Tab sis yog nej tau paub hais tias qhov no txhais tau li cas, Kuv yuav muaj kev hlub tshua, thiab tsis yog kev theej txhoj, nej yuav tsis tau teem txim rau cov tsis txhaum. Vim Neeg Leej Tub yog tus Tswv txawm yog hnub xanpatau kiag los xij.

Cia peb xub saib ntawm zaj no: “Nyob rau lub sij hawm ntawd ces Yexus mus hla cov hav mog nyob rau hnub Xanpatau; thiab Nws cov thwj tim tshaib plab heev, thiab pib de mog los noj.”

Vim li cas Kuv thiaj tau xaiv zaj no? Nws muaj kev sib txuas dab tsi rau Vajtswv tus moj yam? Hauv cov ntaub ntawv no, thawj yam uas peb paub ntawd nws yog hnub Xanpatau, tab sis tus Tswv Yexus tau tawm mus lawm thiab tau coj Nws cov tub txib mus hla ib thaj teb mog. Qhov tseem muaj ntau tshaj qhov “phom sij” tshaj ces yog qhov tias lawv “pib de mog los noj.” Hauv Tiam Muaj Kev Cai, Vajtswv Yehauvas txoj cai sau tseg tias cov neeg yuav tsis tuaj yeem tawm mus sab nrauv los sis tawm mus ua tej dej num rau hnub Xanpatau—muaj ntau yam uas ua tsis tau rau hnub Xanpatau. Qhov kev nqis tes ua ntawm tus Tswv Yexus no yog kev twv nyuaj rau cov neeg uas tau nyob hauv txoj cai no los ntev lawm, thiab nws tseem ua rau muaj kev thuam. Vim lawv txoj kev feeb tsis meej thiab lawv tau tham li cas txog yam Yexus tau ua, peb yuav muab qhov ntawd tshem tawm rau tam sim no thiab xub tham txog qhov uas vim li cas tus Tswv Yexus thiaj xaiv ua qhov no rau hnub Xanpatau, ntawm txhua txhua hnub, thiab yam Nws xav sib txuas lus rau txhua tus neeg uas yog cov tseem tab tom nyob rau hauv txoj cai thaum nqis tes ua qhov no. Qhov no yog qhov sib txuas ntawm zaj no thiab Vajtswv tus moj yam uas Kuv xav tham txog.

Thaum tus Tswv Yexus los lawm, Nws tau siv Nws tej kev nqis tes ua tiag los qhia rau cov neeg tias Vajtswv twb tawm ntawm Tiam Muaj Kev Cai mus lawm thiab tau pib tes dej num tshiab, thiab qhov ntawd ua rau tes dej num tshiab no tsis tas yuav muaj hnub Xanpatau lawm. Vajtswv tab tom tawm ntawm lub chaw ntawm hnub Xanpatau tsuas yog ib qho saj ua ntej ntawm Nws tes dej num tshiab xwb; tes dej num tiag thiab loj tshaj plaws tseem tab tom yuav los. Thaum tus Tswv Yexus tau pib Nws tes dej num, Nws tau tso tseg “txoj xov hlau” ntawm Tiam Muaj Kev Cai lawm, thiab tau tsoo tej kev cai thiab cov hauv paus ntsiab lus ntawm tiam ntawd tawg lawm. Hauv Nws, yeej tsis muaj ib txoj lw ntsig txog rau txoj cai; Nws twb muab tshem tawm tag nrho thiab tsis tuav nws mus ntxiv lawm, thiab Nws tsis tas kom tib neeg ntiaj teb tuav txoj cai no mus ntxiv lawm. Yog li koj thiaj pom rau ntawm no tias tus Tswv Yexus tau tawm mus hla daim teb mog rau hnub Xanpatau, thiab tus Tswv tsis so li; Nws ua tes dej num rau sab nrauv, thiab tsis so li. Nws qhov nqis tes ua no yog ib qho ceeb ntshai rau cov neeg tej kev xam phem thiab nws tau sib txuas lus rau lawv tias Nws tsis nyob hauv txoj cai no mus ntxiv lawm, thiab Nws thiaj tau tawm los ntawm lub chaw ntawm hnub Xanpatau thiab tau tshwm sim rau ntawm tib neeg ntiaj teb xub ntiag thiab nyob rau hauv lawv ib daim duab tshiab, nrog rau muaj ib txoj kev ua dej num tshiab. Nws txoj kev nqis tes ua no tau qhia rau cov neeg tias Nws tau coj tes dej num tshiab nrog Nws los, tes dej num uas tau pib nrog qhov tshwm sim raws li hauv txoj cai, thiab tso hnub Xanpatau tseg. Thaum Vajtswv tau ua Nws tes dej num tshiab, Nws tsis tuav rawv rau yav tag los mus ntxiv lawm, thiab Nws yeej tsis txhawj txog tej cai ntawm Tiam Muaj Kev Cai mus ntxiv lawm. Nws tsis raug cuam tshuam los ntawm Nws tes dej num hauv tiam dhau los, tab sis tau hloov ua tes dej num rau hnub Xanpatau ib yam nkaus li qhov Nws tau ua txhua txhua hnub, thiab thaum Nws cov tub txib tshaib plab rau hnub Xanpatau, lawv tuaj yeem de mog los noj. Tag nrho qhov no yog yam uas ib txwm nyob rau hauv Vajtswv ob lub qhov muag. Rau Vajtswv, nws raug tso cai los muaj ib txoj kev pib tshiab ntau heev ntawm tes dej num tshiab uas Nws xav ua thiab cov lus tshiab uas Nws xav hais. Thaum Nws pib ua qee yam tshiab, Nws tsis hais txog Nws tes dej num qub yav dhau los lawm los sis cov tseem yuav ua txuas mus ntxiv. Vim hais tias Vajtswv muaj Nws cov hauv paus ntsiab lus rau hauv Nws tes dej num, thaum Nws xav pib tes dej num tshiab, yog thaum Nws xav coj tib neej ntiaj teb nkag los rau ib theem tshiab ntawm Nws tes dej num, thiab thaum Nws tes dej num yuav nkag mus rau ib ntu siab dua. Yog cov neeg ua txuas mus ntxiv raws li cov lus hais qub los sis cov cai qub los sis tseem tuav tej yam qub ntawd txuas mus ntxiv, Nws yuav tsis nco qab los sis pom zoo rau qhov ntawd. Qhov no yog vim hais tias Nws twb coj tes dej num tshiab los, thiab tau nkag mus rau ntu tshiab ntawm Nws tes dej num lawm. Thaum Nws pib tes dej num tshiab, Nws tshwm sim los rau tib neeg ntiaj teb nrog ib tug duab tshiab, los ntawm ib ces kaum tshiab, thiab nyob hauv ib txoj kev tshiab uas raug ua tiav hlo kom cov neeg tuaj yeem pom cov yeeb yam sib txawv ntawm Nws tus moj yam thiab yam uas Nws muaj thiab yog. Qhov no yog ib ntawm Nws cov hom phiaj hauv Nws tes dej num tshiab. Vajtswv tsis tuav tej yam qub los sis tsis taug txoj kev pua zoo uas raug caij tsuj; thaum Nws ua thiab hais, Nws tsis txwv txiav raws li cov neeg pheej xav hauv lub hlwb. Hauv Vajtswv, txhua yam yog ywj pheej thiab ywj siab, thiab tsis muaj kev txwv txiav li, tsis muaj kev cuam tshuam li—yam uas Nws coj los rau tib neeg ntiaj teb yog kev ywj pheej thiab kev ywj siab. Nws yog ib tug Vajtswv uas muaj sia nyob, ib tug Vajtswv uas tseem tseem, muaj tseeb. Nws tsis yog ib tug roj hmab puab los sis av nplaum puab, thiab Nws yeej txawv tag nrho tej mlom uas cov neeg hwm thiab pe hawm. Nws muaj sia nyob thiab mus los tau, thiab yam uas Nws cov lus thiab tes dej num coj los rau tib neeg ntiaj teb tag nrho yog qhov muaj peev xwm loj hlob thiab duab ci pom kev, tag nrho kev ywj pheej thiab kev ywj siab, vim hais tias Nws tuav qhov tseeb, qhov muaj peev xwm loj hlob, thiab txoj kev taug—tsis muaj dab tsi cuam tshuam Nws rau hauv Nws tes dej num. Txawm cov neeg yuav hais dab tsi los xij thiab txawm lawv yuav pom los sis tshuaj ntsuam Nws tes dej num tshiab li cas los xij, Nws yuav ua Nws tes dej num mus yam tsis muaj qhov khuam siab. Nws yuav tsis txhawj txog txhua tus tej kev xav phem los sis taw tes vim txhawj txog Nws tes dej num thiab cov lus, los sis txawm lawv yuav tsis pom zoo heev thiab tiv rau Nws tes dej num tshiab los xij. Yeej tsis muaj leej twg tag nrho ntawm cov raug tsim los muaj peev xwm siv tib neeg rau qhov muaj qab hau, los sis tib neeg txoj kev xav hauv lub hlwb, kev paub, los sis kev ncaj ncees rau kev ntsuas los sis txhais yam uas Vajtswv ua, ua kom pua suab npe, cuam tshuam los sis rhuav tshem Nws tes dej num. Yeej tsis muaj kev txwv txiav rau hauv Nws tes dej num thiab yam uas Nws ua; nws yuav tsis cuam tshuam los ntawm ib tug tib neeg twg, ib qho xwm txheej twg, los sis ib yam dab tsi, los sis nws yuav tsis raug cuam tshuam los ntawm ib tug yeeb ncuab twg li. Txawm yog Nws tes dej num tshiab muaj kev txhawj xeeb kiag los, Nws yeej tseem yog tus Vajntxwv uas muaj yeej tas li, thiab txhua tus yeeb ncuab thiab txhua cov neeg txhaum thiab cov neeg coj tsis zoo ntawm tib neeg ntiaj teb yuav raug caij tsuj rau hauv Nws lub qab rooj tiag taw. Txawm yuav yog theem tshiab twg ntawm Nws tes dej num uas Nws tab tom ua los xij, nws yeej yuav raug txhim kho thiab raug nthuav dav mus rau hauv tib neeg ntiaj teb sawv daws, thiab nws yeej yuav raug ua mus thoob plaws rau hauv lub qab ntuj khwb kom txog thaum ua tiav hlo Nws tes dej num tseem ceeb tshaj plaws no. Qhov no yog Vajtswv lub hwj chim uas loj kawg nkaus thiab txoj kev ntse, Nws qhov kev muaj cai thiab lub hwj chim. Yog li ntawd, tus Tswv Yexus tuaj yeem tawm mus sab nrauv thiab ua tes dej num tau rau hnub Xanpatau vim nyob hauv Nws lub siab yeej tsis muaj tej kev cai tswj kav, tsis muaj kev paub los sis tsis muaj kev ntseeg tias raug chiv keeb los ntawm tib neeg. Yam uas Nws muaj yog Vajtswv tes dej num tshiab thiab Vajtswv txoj hau kev tseeb. Nws tes dej num yog txoj hau kev tseeb los ua kom tib neeg muaj kev ywj pheej, tso tib neeg tawm, tso cai rau lawv los nyob rau qhov muaj duab ci pom kev thiab ua neej nyob. Thaum lub sij hawm ntawd, cov uas pe hawm tej mlom los sis cov vajtswv cuav ua neej txhua hnub khi nrog Ntxwgnyoog, raug txwv los ntawm txhua hom ntawm cov kev cai tswj kav thiab tej kev cai—hnub no raug txwv ib yam, tag kis raug txwv lwm yam—tsis muaj kev ywj pheej rau hauv lawv lub neej. Lawv zoo li cov neeg nyob txim uas raug xov hlau khi, ua lub neej nyob tsis muaj kev zoo siab lom zem li. Yam uas hais txog “kev txwv” yog txhais tau li cas? Nws txhais tau tias yog tej kev cuam tshuam, tej yam sib khi nrog, thiab kev ua phem. Tsis ntev kiag thaum ib tug neeg pe hawm ib tug mlom, lawv tab tom pe hawm ib tug vajtswv cuav, ib tug ntsujplig phem. Muaj tej kev txwv thaum ua tes dej num zoo li no. Koj tsis tuaj yeem noj qhov no los sis qhov ntawd tau, hnub no koj tsis tuaj yeem tawm mus sab nrauv tau, tag kis koj tsis tuaj yeem ua noj ua haus tau, hnub txuas mus ntxiv koj tsis tuaj yeem tsiv mus rau ib lub tsev tshiab tau, yuav tsum xaiv tej hnub mam li ua tshoob ua kos thiab ua tej kev pam tuag thiab suav nrog xaiv hnub yug ib tug me nyuam. Qhov no hu ua dab tsi? Qhov no hu ua kev txwv; nws yog txoj kev sib khi ntawm tib neeg ntiaj teb, thiab nws yog cov xov hlau ntawm Ntxwgnyoog thiab cov ntsujplig phem uas tswj tib neeg thiab cuam tshuam rau lawv lub siab thiab lub cev. Tej kev txwv no puas muaj nyob nrog Vajtswv? Thaum hais txog Vajtswv txoj kev dawb huv, koj yuav tsum xub xav txog qhov no tias: Ntawm Vajtswv yeej tsis muaj tej kev txwv no. Vajtswv muaj cov hauv paus ntsiab lus rau hauv Nws cov lus thiab tes dej num, tab sis tsis muaj tej kev txwv, vim hais tias Vajtswv Tus Kheej yog qhov tseeb, yog txoj hau kev, thiab yog yam uas muaj peev xwm loj hlob tau.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

“Tab sis Kuv hais rau nej, Hais tias nyob rau qhov chaw no yog tus uas loj tshaj lub tuam tsev. Tab sis yog nej tau paub hais tias qhov no txhais tau li cas, Kuv yuav muaj kev hlub tshua, thiab tsis yog kev theej txhoj, nej yuav tsis tau teem txim rau cov tsis txhaum. Vim Neeg Leej Tub yog tus Tswv txawm yog hnub xanpatau kiag los xij” (Mth 12:6–8). Lo lus “lub tuam tsev” yog hais txog dab tsi rau ntawm no? Yuav muab hais kom paub yooj yim, nws hais txog ib lub tsev zoo nkauj, tsev siab, thiab nyob rau hauv Tiam Muaj Kev Cai, lub tuam tsev no yog ib lub chaw rau cov xib fwb mus pe hawm Vajtswv. Thaum tus Tswv Yexus tau hais tias “nyob rau qhov chaw no yog tus uas loj tshaj lub tuam tsev,” leej twg yog “tib tug” uas tau hais txog? Pom meej lawm tias, “tib tug” yog tus Tswv Yexus hauv cev nqaij daim tawv, vim hais tias tsuas yog Nws tib tug nkaus xwb thiaj yog tus loj dua lub tuam tsev. Cov lus tau qhia rau cov neeg txog dab tsi? Lawv tau qhia rau cov neeg kom tawm ntawm lub tuam tsev los—Vajtswv twb ncaim ntawm lub tuam tsev mus lawm thiab tsis ua tes dej num rau hauv mus ntxiv lawm, yog li cov neeg yuav tsum nrhiav Vajtswv cov hneev taw rau sab nraum lub tuam tsev thiab raws Nws cov kauj ruam rau hauv Nws tes dej num tshiab. Thaum tus Tswv Yexus tau hais qhov no lawm, muaj ib yam raug ua pov thawj txhawb Nws cov lus, uas yog nyob rau hauv txoj cai, cov neeg tau tuaj saib lub tuam tsev uas pom tias tseem ceeb dua Vajtswv Tus Kheej. Qhov ntawd yog, cov neeg tau pe hawm lub tuam tsev ntau dua li kev pe hawm Vajtswv, yog li tus Tswv Yexus thiaj tau ceeb toom kom lawv txhob pe hawm tej mlom lawm, tab sis hloov los pe hawm Vajtswv, vim Nws yog tus uas siab tshaj plaws. Yog li ntawd, Nws tau hais tias: “Kuv yuav muaj kev hlub tshua, thiab tsis yog kev theej txhoj.” Nws yog yam ua pov thawj tias nyob hauv tus Tswv Yexus ob lub qhov muag, cov neeg feem coob ua neej nyob rau hauv txoj cai no tsis tau pe hawm Yehauvas mus ntxiv lawm, tab sis tsuas yog muab kev fij lawm xwb, thiab tus Tswv Yexus tau txiav txim tias kom muab kev pe hawm rau tus mlom uas raug tsim no. Cov neeg pe hawm tus mlom no tau pom lub tuam tsev li qee yam uas tseem ceeb dua thiab siab dua Vajtswv. Nyob hauv lawv lub siab tsuas muaj lub tuam tsev nkaus xwb, tsis yog Vajtswv, thiab yog lawv poob lub tuam tsev no lawm, ces lawv yuav tsis muaj chaw nyob. Yog tsis muaj lub tuam tsev no lawv yuav tsis muaj chaw mus pe hawm thiab tsis muaj peev xwm ua lawv tej kev fij tau. Lawv qhov hu ua “lub chaw nyob” ces yog qhov lawv siv txoj kev ua txuj cuav ntawm kev pe hawm Vajtswv Yehauvas kom tau nyob hauv lub tuam tsev thiab ua lawv tus kheej tej dej num. Lawv qhov hu ua “kev fij” ces tsuas yog lawv ua yam uas ua rau lawv tus kheej txaj muag raws hauv lawv txoj kev tiam rau hauv lub tuam tsev xwb. Qhov no yog qhov muaj qab hau ntawm cov neeg rau thaum lub sij hawm ntawd uas tau pom lub tuam tsev tseem ceeb dua Vajtswv. Tus Tswv Yexus tau hais cov lus no ua ib co lus ceeb toom rau cov neeg tias, vim lawv siv lub tuam tsev ntis lub ntsej muag, thiab siv tej kev fij npog rau kev coj tsis ncaj rau cov neeg thiab coj tsis ncaj rau Vajtswv. Yog koj siv cov lus no rau tam sim no, ces lawv tseem siv tau ib yam nkaus thiab siv tau raug raws li lub ntsiab ib yam nkaus. Txawm tias cov neeg niaj hnub tam sim no tau pom tau ntsib Vajtswv tes dej num sib txawv dua cov neeg uas nyob hauv Tiam Muaj Kev Cai tau pom tau ntsib los xij, lawv tus yam ntxwv lub ntsiab tseeb yeej zoo tib yam nkaus. Hauv lub ntsiab ntawm tes dej num rau hnub no, cov neeg tseem yuav ua txhua yam tib yam nkaus li cov lus hais, “lub tuam tsev tseem ceeb dua Vajtswv.” Piv txwv li, cov neeg pom puv npo lawv tes hauj lwm yog lawv tes dej num; lawv pom kev ua tim khawv rau Vajtswv thiab kev sib ntaus sib tua nrog tus zaj loj liab ploog raws li kev tawm tsam rau feem dej num kev ua nom ua tswv los tiv thaiv tib neeg cov cai, kom muaj kev tso cai dav thiab kev ywj pheej; lawv hloov lawv tes hauj lwm los siv lawv tej txuj ci rau hauv tej dej num, tab sis lawv saib qhov hwm Vajtswv thiab ntxub kev phem li yeej tsis muaj dab tsi li tiam sis tsuas yog cov lus ntawm txoj kev ntseeg uas yuav tau ua raws xwb; thiab ntau yam ntxiv mus. Cov cwj pwm coj zoo li no tsis tsim nyog zoo li lo lus hais tias “lub tuam tsev tseem ceeb dua Vajtswv” los? Qhov sib txawv ntawd ces yog tias, ob txhiab xyoo dhau los lawm, cov neeg tau ua lawv tus kheej tes dej num rau hauv lub tuam tsev, tab sis ziag no, cov neeg ua lawv tus kheej tes dej num rau hauv tej tuam tsev uas tuav tsis tau dab tsi. Cov neeg uas saib cov cai tswj kav muaj nqis pom tias cov cai tswj kav tseem ceeb dua Vajtswv, cov neeg uas hlub lub meej mom pom lub meej mob tseem ceeb dua Vajtswv, cov uas hlub lawv txoj dej num pom tej dej num tseem ceeb dua Vajtswv, thiab ntau yam ntxiv mus—tag nrho lawv tej kev nthuav tawm ua rau Kuv hais tau tias: “Cov neeg qhuas Vajtswv tias yog tus tseem ceeb tshaj plaws los ntawm lawv cov lus, tab sis hauv lawv ob lub qhov muag txhua yam yeej tseem ceeb dua Vajtswv.” Qhov no yog vim hais tias tsis ntev thaum cov neeg nrhiav tau lawv txoj kev taug raws Vajtswv los nthuav qhia lawv tus kheej tej peev xwm, los sis los ua lawv tus kheej tes dej num los sis lawv tus kheej txoj hauj lwm, lawv cais lawv tus kheej nrug deb ntawm Vajtswv thiab tso lawv tus kheej mus rau tes hauj lwm uas lawv hlub. Vim yam uas Vajtswv tau muab tso rau lawv, thiab Nws txoj kev xav, tag nrho tej no raug muab pov tseg mus ntev lawm. Qhov sib txawv ntawm tus yam ntxwv ntawm cov neeg no thiab cov uas ua lawv tus kheej tes dej num rau hauv lub tuam tsev los tau ob txhiab xyoo no lawm yog dab tsi?

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Kab ntawv “Neeg Leej Tub yog tus Tswv txawm yog hnub xanpatau kiag los xij” qhia rau cov neeg tias txhua yam hais txog Vajtswv tsis yog tus yeeb yam ntawm ib yam khoom, thiab txawm tias Vajtswv tuaj yeem npaj tag nrho tej khoom uas nej xav tau los xij, kiag thaum ua tau txhua yam uas nej xav tau lawm, kev txaus siab los ntawm qhov no puas tuaj yeem hloov tau koj txoj kev cawm ntawm qhov tseeb? Pom meej lawm tias yeej ua mus tsis tau! Vajtswv tus moj yam thiab yam uas Nws muaj thiab yog, uas peb tau sib qhia txog lawm, yog ob yam muaj tseeb. Nws tus nqis tsis muaj peev xwm muab ntsuas piv rau txhua daim phiaj uas yog yam khoom, txawm tias yuav muaj nqis li cas los xij, los sis nws tus nqi tsis npaum li tej nyiaj ntsuab los xij, vim tias nws tsis yog ib daim phiaj uas yog yam khoom, thiab nws npaj yam xav tau ntawm txhua tus thiab txhua txhua tus neeg lub siab. Rau txhua txhua tus neeg, tus nqi ntawm yam muaj tseeb uas tuav tsis tau no yuav tsum muaj nqis siab dua txhua yam khoom uas koj ntaus nqi, puas yog los tsis yog? Nej yuav tsum tuav ruaj cov lus hais no. Lub ntsiab ntawm yam Kuv tau hais yog yam uas Vajtswv muaj thiab yog thiab txhua yam hais txog Vajtswv yog yam tseem ceeb tshaj plaws rau txhua txhua tus neeg thiab tsis muaj ib daim phiaj uas yog yam khoom dab tsi los hloov pauv tau li. Kuv yuav qhia ib yam ua piv txwv rau koj tias: Thaum koj tshaib plab, koj xav tau khoom noj. Tej zaum yam khoom noj no yuav yog yam khoom noj zoo dua los sis phem dua los sis tsis txaus siab ntau dua los sis tsis txaus siab tsawg dua los xij, tab sis thaum koj noj tsau lawm, yuav tsis hnov qhov tshaib plab mus ntxiv lawm—nws ploj mus lawm. Koj tuaj yeem zaum tau kaj siab lug, thiab koj lub cev yuav tau so. Cov neeg qhov kev tshaib nqhis raug daws los ntawm tej khoom noj, tab sis thaum koj tab tom raws Vajtswv thiab hnov tias koj tsis muaj kev to taub ntawm Nws, koj tuaj yeem daws qhov qhuav qhawv hauv koj lub siab tau li cas? Nws puas tuaj yeem siv khoom noj los daws tau? Los sis thaum koj tab tom raws Vajtswv thiab tsis to taub Nws lub siab nyiam, nyob hauv koj lub siab yuav siv dab tsi los ua kom txhob tshaib plab lawm? Hauv qhov txheej txheem ntawm koj qhov kev pom kev ntsib los ntawm txoj kev cawm dim los ntawm Vajtswv, thaum tseem tab tom caum ib qho hloov pauv hauv koj tus moj yam, yog koj tsis to taub Nws lub siab nyiam los sis tsis paub tias dab tsi yog qhov tseeb, yog koj tsis to taub Vajtswv tus moj yam, ces koj tseem tsis hnov muaj mob thiab los? Koj tseem tsis hnov tshaib plab thiab hnov nqhis dej heev rau hauv koj lub siab thiab los? Cov kev hnov zoo li no tseem tsis tiv thaiv ua kom koj hnov muaj kev so rau hauv koj lub siab thiab los? Yog li koj yuav ua li cas thiaj cawm tau qhov tshaib nqhis hauv koj lub siab tau—puas muaj ib txoj kev los daws tau nws? Ib txhia tib neeg tawm mus yuav khoom, ib txhia tawm mus ntsib lawv tej phooj ywg uas ntseeg siab, ib txhia tib neeg pw tsaug zog ntev, hos lwm cov nyeem Vajtswv cov lus ntau dua, los sis lawv sib zog ua tes dej num dua qub thiab siv dag zog ntau los ua lawv tes dej num kom puv npo. Tej no puas daws tau koj tej kev nyuaj tiag? Nej txhua tus to taub puv npo txog qhov nqis tes ua tiag rau tej yam zoo li no. Thaum koj hnov tsis muaj zog li lawm, thaum koj hnov tias xav ua kom muab tau txoj kev qhuab qhia los ntawm Vajtswv kom koj tau los paub qhov tseeb tiag ntawm qhov tseeb thiab Nws lub siab nyiam, koj xav tau yam dab tsi tshaj plaws? Yam koj xav tau tsis yog xav kom tsau plab npo, thiab nws tsis yog ob peb lo lus xwb, cia yus tus kheej ib leej kaj siab ib pliag thiab muaj kev txaus siab ntawm cev nqaij daim tawv—yam koj xav tau yog xav kom Vajtswv qhia ncaj qha thiab qhia kom meej rau koj txog yam uas koj yuav tsum tau ua thiab koj yuav tsum ua nws li cas, los qhia kom meej rau koj txog yam uas muaj tseeb yog dab tsi. Tom qab koj to taub qhov no lawm, txawm koj muab tau ib qho kev to taub me me xwb los xij, koj tseem tsis hnov txaus siab rau hauv koj lub siab kom ntau dua qhov uas koj tau noj ib pluag mov zoo thiab los? Thaum ua tau li koj lub siab lawm, koj lub siab thiab tag nrho txhua yam uas koj muab tau los tseem tsis ua rau tau so tiag tiag li los? Los ntawm qhov kev sib piv thiab kev txheeb xyuas no, ziag no nej puas to taub tias vim li cas Kuv thiaj xav muab kab ntawv no qhia rau nej, “Neeg Leej Tub yog tus Tswv txawm yog hnub xanpatau kiag los xij”? Nws lub ntsiab yog yam uas los ntawm Vajtswv los, yam uas Nws muaj thiab yog, thiab txhua yam hais txog Nws, yog yam tseem ceeb tshaj tag nrho lwm yam, suav txog yam khoom los sis tus neeg uas koj tau ntseeg koj tau ntaus nqis siab tshaj plaws. Hais tau tias, yog ib tug neeg tsis muaj peev xwm muab tau cov lus los ntawm Vajtswv lub qhov ncauj los sis lawv tsis to taub Nws lub siab nyiam, lawv tsis tuaj yeem muab tau qhov kev so. Hauv nej qhov kev pom kev ntsib rau yav tom ntej, nej yuav to taub tias vim li cas Kuv thiaj xav kom nej pom zaj no rau hnub no—qhov no tseem ceeb heev. Txhua yam uas Vajtswv ua yog qhov tseeb thiab yog qhov muaj peev xwm loj hlob. Qhov tseeb uas cov neeg yuav tsum muaj rau hauv lawv kom muaj peev xwm loj hlob, thiab nws yog qee yam uas lawv yeej ib txwm ua tsis tau yog tsis muaj; koj kuj hais tau tias nws yog yam zoo tshaj plaws thiab. Txawm tias koj tsis muaj peev xwm ntsia pom nws los sis tuav tau nws los xij, yuav tso tsis tau nws qhov tseem ceeb rau koj; nws tsuas yog yam uas tuaj yeem ua rau koj lub siab tau so.

Nej qhov kev to taub ntawm qhov tseeb puas txuam nrog nej tus kheej tus yam ntxwv? Hauv lub neej tiag, koj yuav tsum xub xav txog seb qhov tseeb twg uas muaj feem ntsig txog rau tib neeg, tej xwm txheej, thiab tej yam khoom uas koj tau ntsib lawm; nws yog nyob rau ntawm tej qho tseeb no uas koj tuaj yeem nrhiav pom Vajtswv lub siab nyiam thiab txuas yam uas koj tau ntsib nrog Nws lub siab nyiam lawm. Yog koj tsis paub hom yeeb yam ntawm qhov tseeb uas ntsig txog tej yam koj tau ntsib tab sis cia li hloov ncaj qha los nrhiav Vajtswv lub siab nyiam, qhov no yog ib txoj kev dig muag uas tsis muaj hnub yuav ua tiav tau li. Yog koj xav nrhiav qhov tseeb thiab to taub Vajtswv lub siab nyiam, xub thawj tshaj koj yuav tsum saib yam uas tau tshwm sim rau koj tso, hom yeeb yam ntawm qhov tseeb uas lawv muaj feem ntsig txog rau, thiab saib qhov tseeb tshwj xeeb hauv Vajtswv txoj lus uas ntsig txog rau yam koj tau pom tau ntsib lawm. Dhau ntawd ces koj nrhiav txoj kev xyaum ua raws uas haum rau koj rau hauv qhov tseeb ntawd; hauv txoj kev no koj tuaj yeem muab tau ib qho kev to taub ntawm Vajtswv lub siab nyiam. Kev tshawb xyuas rau thiab kev xyaum ua raws qhov tseeb tsis yog siv cov qauv qhia ntawm kev ntseeg los sis kev ua raws txoj qauv cai. Qhov tseeb no yeej tsis yog muaj raws kab ke, los sis tsis yog txoj cai li. Nws tsis yog kev tuag—nws yog qhov muaj peev xwm loj hlob ntawm nws tus kheej tau, nws yog ib yam muaj sia, thiab nws yog txoj cai uas ib yam muaj sia raug tsim los yuav tsum ua raws thaum tseem muaj txoj sia nyob thiab txoj cai uas tib neeg yuav tsum muaj thaum tseem muaj txoj sia nyob. Qhov no yog qee yam uas koj yuav tsum, muaj kom ntau li ntau tau, to taub los ntawm qhov kev pom kev ntsib. Txawm tias koj yuav los txog rau theem dab tsi hauv koj txoj kev pom kev ntsib los xij, koj tsis muaj peev xwm muab cais tau tawm ntawm Vajtswv txoj lus los sis qhov tseeb mus, thiab yam uas koj to taub ntawm Vajtswv tus moj yam thiab yam koj paub ntawm yam uas Vajtswv muaj thiab yog tag nrho raug muab nthuav tawm rau hauv Vajtswv cov lus lawm; lawv raug sib khi ruaj khov heev nrog qhov tseeb lawm. Vajtswv tus moj yam thiab yam uas Nws muaj thiab yog, hauv lawv tus kheej, yog qhov tseeb; qhov tseeb yog ib yam nthuav qhia qhov muaj tiag ntawm Vajtswv tus moj yam thiab yam uas Nws muaj thiab yog. Nws tsim ua raws li qhov zoo ntawm yam uas Nws muaj thiab yog, thiab nws ua kom pom meej txog yam uas Nws muaj thiab yog; nws qhia ncaj nraim rau koj txog yam uas Vajtswv nyiam, yam uas Nws tsis nyiam, yam uas Nws xav kom koj ua thiab yam uas Nws tsis tso cai rau koj ua, hom neeg twg uas Nws ntxub thiab hom neeg twg uas Nws zoo siab rau. Kev tshawb qhov tseeb uas Vajtswv nthuav tawm, cov neeg tuaj yeem pom Nws qhov kev txaus siab, kev npau taws, kev tu siab, thiab kev zoo siab, nrog rau Nws lub ntsiab tseem ceeb—qhov no yog kev qhia tshwm ntawm Nws tus moj yam. Dhau ntawm qhov kev paub yam uas Vajtswv muaj thiab yog lawm, thiab kev to taub Nws tus moj yam los ntawm Nws txoj lus, yam tseem ceeb tshaj plaws yog yuav tsum caum kom txog qhov kev to taub no los ntawm kev pom kev ntsib tiag. Yog ib tug neeg tshem lawv tus kheej tawm mus ntawm lub neej tiag kom los paub Vajtswv, ces lawv yuav tsis muaj hnub ua tiav tau qhov ntawd. Txawm tias yuav muaj cov neeg uas muaj peev xwm muab tau qee yam kev to taub los ntawm Vajtswv txoj lus los xij, lawv txoj kev to taub tseem tsawg heev rau tej qauv tswv yim thiab cov lus, thiab muaj qhov sib txawv ntawm yam uas Vajtswv Tus Kheej qhov yog tiag tiag.

Yam uas peb tab tom sib txuas lus txog rau ziag no yog muaj tag nrho nyob rau hauv cov dab neeg uas raug kaw tseg rau hauv phau Vajluskub lawm. Los ntawm cov dab neeg no, thiab los ntawm kev txheeb xyuas tej yam uas tau tshwm sim lawm, cov neeg tuaj yeem to taub Nws tus moj yam thiab yam uas Nws muaj thiab yog uas Nws tau nthuav tawm, ua rau lawv tau paub txhua tus yeeb yam ntawm Vajtswv nthuav dav ntxiv, tob ntxiv, nkag siab zoo ntxiv, thiab thoob plaws ntxiv. Yog li, puas yog tsuas muaj tib txoj hau kev los paub txhua tus yeeb yam ntawm Vajtswv los ntawm cov dab neeg no xwb? Tsis yog, nws tsis yog tib txoj hau kev nkaus xwb! Vim yam uas Vajtswv hais thiab tes dej num uas Nws ua rau hauv Tiam Lub Nceeg Vaj tuaj yeem pab ua rau cov neeg paub Nws tus moj yam tau zoo ntxiv, thiab paub nws puv npo ntxiv. Txawm li cas los xij, Kuv xav tias nws yog ib qho yooj yim dua los paub Vajtswv tus moj yam thiab to taub yam uas Nws muaj thiab yog los ntawm qee yam piv txwv los sis cov dab neeg raug kaw tseg rau hauv phau Vajluskub uas cov neeg keev swm nrog. Yog Kuv siv cov lus ntawm kev txiav txim thiab kev rau txim thiab qhov tseeb uas Vajtswv nthuav tawm hnub no, ib lo lus zuj zus, los pab kom koj paub Nws raws li qhov no, koj yuav hnov tias cas nws yuav meem txom ua luaj thiab dhuav ua luaj li, thiab ib txhia tib neeg tseem hnov tau tias Vajtswv cov lus zoo li txoj qauv cai. Tab sis yog Kuv siv phau Vajluskub no cov dab neeg ua piv txwv los pab kom cov neeg paub Vajtswv tus moj yam, lawv yuav tsis dhuav. Koj tuaj yeem hais tau tias thaum tab tom piav qhia txog tej piv txwv no, qhov ntxaws ntxaws ntawm yam uas nyob hauv Vajtswv lub siab rau thaum lub sij hawm ntawd—Nws lub siab los sis lub siab xav, los sis Nws tej kev xav thiab tej tswv yim—raug muab qhia rau cov neeg ua tib neeg cov lus, thiab lub hom phiaj ntawm tag nrho qhov no yog ua kom lawv qhuas, hnov txog yam uas Vajtswv muaj thiab yog uas tsis yog txoj qauv cai. Nws tsis yog ib zaj dab neeg cim tseg, los sis qee yam uas cov neeg tsis tuaj yeem pom tau los sis tuav tau. Nws yog qee yam uas muaj tiag tiag, uas cov neeg tuaj yeem hnov tau thiab qhuas tau. Qhov no yog lub hom phiaj kawg nkaus. Koj tuaj yeem hais tau tias cov neeg nyob rau tiam no tau txais koob hmoov. Lawv tuaj yeem kos tej dab neeg ntawm phau Vajluskub kom muab tau kev to taub dav ntxiv ntawm Vajtswv tes dej num qub dhau los; lawv tuaj yeem pom Nws tus moj yam los ntawm tes dej num uas Nws tau ua tiav; lawv tuaj yeem to taub Vajtswv lub siab nyiam rau tib neeg ntiaj teb los ntawm cov moj yam uas Nws tau nthuav tawm no, thiab to taub qhov nthuav qhia tawm ruaj khov ntawm Nws txoj kev dawb huv thiab Nws txoj kev saib xyuas rau tib neeg, thiab hauv txoj kev no lawv thiaj tuaj yeem paub ntxaws ntau ntxiv thiab paub tob dua ntxiv ntawm Vajtswv tus moj yam. Kuv ntseeg tias tam sim no nej txhua tus tuaj yeem hnov tau qhov no lawm!

Nyob hauv tag nrho ntawm tes dej num uas tus Tswv Yexus tau ua tiav hlo rau hauv Tiam Hmoov Hlub, koj tuaj yeem pom lwm tus yeeb yam ntawm yam uas Vajtswv muaj thiab yog. Tus yeeb yam no raug nthuav tawm los ntawm Nws cev nqaij daim tawv, thiab cov neeg tuaj yeem pom thiab qhuas tau nws vim Nws qhov kev ua neeg. Hauv Neeg Leej Tub, cov neeg tau pom txog qhov Vajtswv nyob hauv cev nqaij daim tawv li cas uas tau ua neej rau hauv Nws qhov kev ua neeg, thiab lawv tau pom Vajtswv lub hwj huaj tau nthuav tawm los ntawm cev nqaij daim tawv. Tej no yog ob hom ntawm kev nthuav tawm uas pub rau cov neeg pom tus Vajtswv tiag tiag, thiab lawv tau tso cai cia rau cov neeg tsim ib lub tswv yim sib txawv ntawm Vajtswv. Txawm li cas los xij, thaum lub sij hawm tsim lub ntiaj teb thiab thaum kawg ntawm Tiam Muaj Kev Cai, ntawd yog, ua ntej Tiam Hmoov Hlub, tib tug yeeb yam ntawm Vajtswv uas cov tib neeg tau pom, tau hnov, thiab tau pom tau ntsib yog Vajtswv lub hwj huaj, yam uas Vajtswv tau ua thiab tau hais rau hauv lub ntiaj teb uas tsis yog sab khoom, thiab yam Nws tau nthuav tawm los ntawm Nws qhov yog neeg tiag tsis muaj peev xwm pom los sis tuav tau li. Ntau zaus, tej no tau ua rau cov neeg hnov tias Vajtswv yog tus siab tshaj plaws rau hauv Nws txoj kev zoo uas lawv tsis tuaj yeem txav tau los ze rau Nws. Txoj kev tshoov siab uas Vajtswv ib txwm muab rau cov neeg yog yam uas Nws tau tib ntsais muag thiab rua muag ntawm lawv rab peev xwm xwb ces yeej nkag siab Nws lawm, thiab cov neeg tseem xav tias txhua yam ntawm Nws tej kev xav thiab tej tswv yim cas yuav zais npog paub tsis tau hlo li thiab cas yuav ntog ceev ua luaj li uas tsis muaj hnub yuav caum cuag lawv hlo li, txawm tias yuav mob siab ua kom to taub thiab qhuas lawv los yeej ua tau tsawg heev. Rau tib neeg, txhua yam hais txog Vajtswv yog nyob deb heev, deb npaum nkaus qhov uas tib neeg tsis muaj peev xwm ntsia pom nws, tsis muaj peev xwm tuav tau nws. Zoo li Nws nyob siab puag saum ntuj, thiab zoo li xyov puas muaj tseeb tiag li. Yog li rau tib neeg ces, kev to taub Vajtswv lub siab thiab txoj kev xav hauv lub hlwb los sis txhua yam ntawm Nws txoj kev xav yeej tsis muaj hnub yuav ua tau li, thiab tshaj qhov lawv ncav cuag. Txawm tias Vajtswv tau ua qee tes dej num ruaj khov rau hauv Tiam Muaj Kev Cai, thiab Nws kuj tau tsim qee cov lus tshwj xeeb thiab tau nthuav tawm qee cov moj yam tshwj xeeb los tso cai cia kom tib neeg paub qhuas thiab nkag siab txog qee yam kev paub tiag txog Nws, tiam sis thaum kawg, tej kev nthuav tawm ntawm yam uas Vajtswv muaj thiab yog tau los ntawm lub ntiaj teb uas tsis yog sab khoom los, thiab yam uas tib neeg to taub, yam uas lawv paub tseem yog tus yeeb yam uas muaj hwj chim qaum ntuj ntawm yam uas Nws muaj thiab yog. Tib neeg ntiaj teb tsis muaj peev xwm muab tau lub tswv yim ruaj khov los ntawm qhov nthuav tawm ntawm yam uas Nws muaj thiab yog, thiab lawv qhov tshoov siab ntawm Vajtswv tseem khuam tag nrho rau hauv “ib lub cev sab ntsujplig uas txav mus ze tau nyuaj, uas muaj kev nkag siab ceev npaum nkaus tib ntsais muag thiab rua muag.” Vim Vajtswv tsis tau siv ib daim phiaj tshwj xeeb los sis ib daim duab uas yog lub ntiaj teb sab khoom los nthuav qhia rau ntawm tib neeg xub ntiag, lawv thiaj tseem tsis muaj peev xwm txhais lub ntsiab ntawm Nws los ntawm kev siv tib neeg yam lus. Hauv tib neeg lub siab thiab tej kev xav hauv lub hlwb, lawv yeej xav siv lawv tus kheej yam lus los teeb tsa ib tug qauv rau Vajtswv, los tsim Nws kom tuav tau thiab ua kom Nws yog neeg, xws li Nws siab npaum li cas, Nws loj npaum li cas, Nws zoo li cas, Nws nyiam yam dab tsi tiag tiag thiab Nws tus kheej tus cwj pwm zoo li cas. Qhov tseeb tiag, nyob hauv Nws lub siab Vajtswv yeej paub lawm tias tib neeg tab tom xav li qhov no. Nws paub meej heev txog yam uas tib neeg xav tau, thiab qhov tseeb tiag Nws kuj paub txog yam uas Nws yuav tsum tau ua, yog li Nws tau siv ib txoj hau kev txawv los ua Nws tes dej num rau hauv Tiam Hmoov Hlub. Txoj hau kev tshiab no yog lub hwj chim qaun ntuj thiab tib neeg. Thaum lub sij hawm ntawd tus Tswv Yexus tab tom ua tes dej num, cov neeg tuaj yeem pom tias Vajtswv muaj ntau yam kev nthuav tawm tshwm sim ntawm tib neeg. Piv txwv li, Nws tuaj yeem dhia lom zem, Nws tuaj yeem mus koom kev ua tshoob ua ke, Nws tuaj yeem sib txuas lus nrog cov neeg, hais lus nrog lawv, thiab sib tham ntau yam nrog lawv. Ntxiv rau qhov ntawd lawm, tus Tswv Yexus kuj tau ua tiav ntau tes dej num uas sawv cev rau Nws lub hwj huaj, thiab tag nrho ntawm tes dej num no yog ib qho kev nthuav tawm thiab ib txoj kev qhia tshwm ntawm Vajtswv tus moj yam. Thaum lub sij hawm no, thaum uas Vajtswv lub hwj huaj raug lees paub raws hauv cev nqaij daim tawv dog dig hauv ib qho uas cov neeg tuaj yeem pom thiab tuav tau, lawv tsis hnov ntxiv li lawm tias Nws muaj kev nkag siab ceev npaum nkaus tib ntsais muag thiab rua muag los sis hnov tias lawv tsis tuaj yeem los ze rau ntawm Nws tau lawm. Qhov txawv, lawv sim los tuav Vajtswv lub siab nyiam los sis to taub Nws lub hwj huaj los ntawm txhua txhua txoj kev txhawb, los ntawm cov lus, thiab los ntawm Neeg Leej Tub tes dej num. Neeg Leej Tub uas yug los ua neeg tau nthuav tawm txog Vajtswv lub hwj huaj los ntawm Nws qhov kev ua neeg thiab muab Vajtswv lub siab nyiam coj los txhais qhia rau tib neeg ntiaj teb. Thiab los ntawm Nws txoj kev nthuav tawm ntawm Vajtswv lub siab nyiam thiab tus moj yam, Nws kuj tau nthuav tawm rau cov neeg tias Vajtswv mas yog tus uas tsis muaj peev xwm pom los sis tuav tau nyob hauv sab ntsujplig. Yam uas cov neeg pom yog Vajtswv Tus Kheej hauv lub cev uas tuav tau, muaj cev nqaij daim tawv thiab muaj roj ntshav. Yog li Neeg Leej Tub uas yug los ua neeg thiaj tau tsim txhua yam xws li tus yeeb yam ntawm Vajtswv Tus Kheej, Vajtswv lub meej mom, daim duab, tus moj yam, thiab yam uas Nws muaj thiab yog, qhov ruaj khov thiab qhov yog tib neeg. Txawm tias tus yeeb yam sab nrauv ntawm Neeg Leej Tub muaj qee yam tsis txaus phim raws Vajtswv daim duab los xij, Nws lub ntsiab tseem ceeb thiab yam uas Nws muaj thiab yog tag nrho yeej sawv cev rau Vajtswv Tus Kheej lub cev yeeb yam thiab lub meej mom lawm—muaj qee yam sib txawv raws hauv qhov kev nthuav tawm. Peb tsis tuaj yeem lees txais tias Neeg Leej Tub tau sawv cev rau Vajtswv Tus Kheej lub cev yeeb yam thiab lub meej mom, ob yam rau hauv lub cev ntawm Nws qhov kev ua neeg thiab hauv Nws lub hwj huaj. Txawm li cas los xij, thaum lub sij hawm no, Vajtswv leg tes dej num los ntawm cev nqaij daim tawv, hais lus tawm hauv cev nqaij daim tawv tuaj, thiab tau los sawv rau ntawm tib neeg xub ntiag uas yog Neeg Leej Tub lub cev yeeb yam thiab lub meej mom kiag, thiab qhov no ua rau tib neeg muaj caij los ntsib thiab los paub cov lus tseeb thiab Vajtswv tes dej num rau ntawm cov tib neeg. Nws kuj qhib siab rau tib neeg kom to taub sab hauv Nws lub hwj huaj thiab Nws qhov zoo tshaj plaws rau hauv kev txo lub hwj chim, nrog rau muab kom tau txoj kev to taub uas tseem ceeb thiab lub ntsiab ntawm Vajtswv qhov muaj tiag thiab qhov muaj tseeb. Txawm tias tus Tswv Yexus tau ua tiav tes dej num lawm los xij, Nws cov kev ntawm txoj kev ua tes dej num, thiab txoj kev xav los ntawm yam uas Nws tau hais yeej sib txawv ntawm Vajtswv tus neeg tiag rau hauv sab ntsujplig, txhua yam hais txog Nws tau sawv cev tseeb rau Vajtswv Tus Kheej, cov tib neeg uas yeej tsis tau pom ua ntej dua li—qhov no tsis tuaj yeem tsis lees paub tsis tau li! Qhov ntawd hais tau tias, txawm Vajtswv yuav tshwm sim los li cas los xij, txawm Nws yuav hais txog txoj kev dab tsi los xij, los sis Nws yuav ntsib tib neeg tus yam ntxwv dab tsi los xij, Vajtswv yeej tsis sawv cev rau ib yam dab tsi li tiam sis rau Nws Tus Kheej xwb. Nws tsis tuaj yeem sawv cev rau txhua tus tib neeg, los sis txhua tus ntawm cov tib neeg lwj liam. Vajtswv yog Vajtswv Tus Kheej, thiab qhov no tsis tuaj yeem tsis lees paub tsis tau li.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Zaj Lus Piv Txwv ntawm Tus Yaj Uas Tau Ploj Lawm

Mth 18:12–14  Nej xav li cas? yog tias muaj ib tug yawg uas muaj ib puas tus yaj, thiab ib tug ntawm cov yaj ntawd tau mus yuam kev lawm, nws tsis tso cuaj caum thiab cuaj tug tseg, thiab mus rau saum roob, thiab mus nrhiav tus uas mus yuam kev lawm los? Thiab yog tias nws nrhiav tau, Kuv hais tseeb rau nej tias, nws zoo siab xyiv fab tshaj rau tus yaj ntawd, dua li ntawm cuaj caum thiab cuaj tug uas tsis yuam kev. Yog li ces nws kuj tsis yog nej Leej Txiv uas nyob saum ntuj ceeb tsheej lub siab nyiam, kom ib tug ntawm cov me nyuam yaus no puas tsuaj li.

Zaj no yog ib zaj lus piv txwv—nws ua rau tib neeg hnov tau dab tsi? Txoj kev nthuav tawm—zaj lus piv txwv—uas raug siv rau ntawm no yog ib qho yeeb yam ntawm cov lus hais ua tib neeg hom lus, thiab nws nyob rau hauv lub ntsiab uas tib neeg paub txog. Yog Vajtswv tau hais qee yam sib xws li thaum Tiam Muaj Kev Cai, tib neeg yuav xav tias cov lus zoo li no tsis muaj tseeb raws nraim li qhov uas Vajtswv yog leej twg, tab sis thaum Neeg Leej Tub tau siv cov lus no cawm rau thaum Tiam Hmoov Hlub, nws hnov nplig tau lub siab, sov siab, thiab sib ncawg zoo nrog tib neeg. Thaum Vajtswv tau dhau los ua cev nqaij daim tawv, thaum Nws tau tshwm sim hauv lub cev ntawm tib neeg, Nws tau siv ib zab lus piv txwv tsim nyog heev uas tau los ntawm Nws tus kheej qhov kev ua neeg los, kom nthuav tawm tau lub suab ntawm Nws lub siab. Lub suab no sawv cev rau Vajtswv tus kheej lub suab thiab tes dej num uas Nws xav ua rau thaum tiam ntawd. Nws kuj sawv cev rau ib tug cwj pwm uas Vajtswv tau coj rau tib neeg thaum Tiam Hmoov Hlub thiab. Saib los ntawm txoj kev xav ntawm Vajtswv tus cwj pwm coj rau tib neeg, Nws tau piv txhua leej rau ib tug yaj. Yog ib tug yaj tau ploj lawm, Nws yuav ua txhua yam mus nrhiav tus yaj ntawd. Qhov sawv cev no yog ib lub hauv paus ntsiab lus ntawm Vajtswv tes dej num rau thaum lub sij hawm ntawd nrog rau tib neeg ntiaj teb, thaum Nws tseem nyob rau cev nqaij daim tawv. Vajtswv tau siv zaj lus piv txwv no los piav qhia txog Nws txoj kev daws thiab tus cwj pwm coj rau hauv tes dej num ntawd. Qhov no yog qhov zoo ntawm Vajtswv qhov kev dhau los ua cev nqaij daim tawv: Nws tuaj yeem siv qhov zoo ntawm tib neeg ntiaj teb txoj kev paub thiab siv tib neeg hom lus los hais rau tib neeg, thiab los nthuav tawm txog Nws lub siab nyiam. Nws tau piav qhia los sis “tau txhais” Nws tej lus tob tob rau tib neeg, cov lus uas muaj hwj chim qaum ntuj uas tib neeg cov nyom los to taub ua tib neeg hom lus, hauv tib neeg yam. Qhov no tau pab tib neeg to taub Nws lub siab nyiam thiab paub yam uas Nws xav ua. Nws kuj muaj kev sib tham nrog cov neeg los ntawm tib neeg txoj kev xav, siv tib neeg hom lus, thiab sib txuas lus nrog tib neeg raws li hom lus uas lawv to taub. Nws haj tseem tuaj yeem hais thiab ua tes dej num raws tib neeg hom lus thiab muaj kev paub kom tib neeg muaj peev xwm hnov tias Vajtswv yog tus siab dawb thiab swm zoo, kom lawv tuaj yeem pom txog Nws lub siab. Yam uas nej pom hauv qhov no yog dab tsi? Puas muaj kev txwv rau hauv Vajtswv cov lus thiab cov kev nqis tes ua? Txoj kev uas tib neeg pom nws, yeej tsis muaj hnub uas Vajtswv yuav siv tib neeg txoj kev paub, hom lus, los sis cov hau kev ntawm kev hais lus los tham txog yam uas Vajtswv Tus Kheej xav hais, tes dej num uas Nws xav ua, los sis los nthuav tawm Nws tus kheej lub siab nyiam. Tab sis qhov no yog txoj kev xav yuam kev lawm. Vajtswv tau siv hom ntawm zaj lus piv txwv no kom tib neeg tuaj yeem hnov tau txog qhov muaj tiag thiab lub siab dawb paug ntawm Vajtswv, thiab pom Nws tus cwj pwm coj rau tib neeg thaum lub sij hawm ntawd. Zaj lus piv txwv no tau tsa cov tib neeg tau nyob hauv txoj cai uas muaj kev npau suav los ntev lawm, thiab nws kuj tau tshoov siab ib txheej rau ib txheej ntawm cov neeg uas tau nyob thaum Tiam Hmoov Hlub. Los ntawm kev nyeem zaj ntawm zaj lus piv txwv no, tib neeg paub Vajtswv lub siab dawb paug rau hauv txoj kev cawm tib neeg thiab to taub txog qhov hnyav thiab qhov tseem ceeb uas Vajtswv lub siab tau muab rau tib neeg ntiaj teb.

Cia peb los saib kab lus kawg nyob hauv zaj no: “Yog li ces nws kuj tsis yog nej Leej Txiv uas nyob saum ntuj ceeb tsheej lub siab nyiam, kom ib tug ntawm cov me nyuam yaus no puas tsuaj li.” Qhov no puas yog tus Tswv Yexus tus kheej cov lus, los sis Leej Txiv saum ntuj ceeb tsheej cov lus? Nyob saum daim tawv, nws zoo li yog tus Tswv Yexus uas tab tom hais lus, tab sis Nws lub siab nyiam sawv cev rau Vajtswv Tus Kheej lub siab nyiam, uas vim li cas Nws thiaj tau hais tias: “Yog li ces nws kuj tsis yog nej Leej Txiv uas nyob saum ntuj ceeb tsheej lub siab nyiam, kom ib tug ntawm cov me nyuam yaus no puas tsuaj li.” Cov tib neeg nyob rau thaum lub sij hawm ntawd tsuas lees paub Leej Txiv saum ntuj ceeb tsheej yog Vajtswv nkaus xwb, thiab tau ntseeg tias tus neeg uas lawv tau pom ntawm lawv ob lub qhov muag yog tus Nws lam xa los xwb, thiab tsis tuaj yeem sawv cev rau Leej Txiv saum ntuj ceeb tsheej. Qhov ntawd yog qhov vim li cas tus Tswv Yexus thiaj tau ntxiv kab lus no rau tom kawg ntawm zaj lus piv txwv no, kom cov tib neeg tuaj yeem hnov tau qhov tiag ntawm Vajtswv lub siab nyiam rau tib neeg ntiaj teb thiab hnov tau qhov muaj tseeb thiab qhov yog ntawm yam uas Nws tau hais. Txawm tias kab ntawv no yog ib qho hais tau yooj yim los xij, nws raug hais los ntawm txoj kev txhawj thiab kev hlub thiab tau nthuav tawm txog tus Tswv Yexus qhov kev txo lub hwj chim thiab qhov kev zais. Txawm tias Vajtswv yuav dhau los ua cev nqaij daim tawv los sis txawm tias Nws tau leg tes dej num rau hauv sab ntsujplig los xij, Nws paub tib neeg lub siab zoo tshaj plaws, thiab to taub yam uas tib neeg xav tau zoo tshaj plaws, paub yam uas tib neeg txhawj txog, thiab yam uas lawv feeb tsis meej, thiab qhov ntawd yog qhov vim li cas Nws thiaj tau ntxiv kab ntawv no rau. Kab ntawv no tau hais txog ib qho teeb meem raug zais rau hauv tib neeg ntiaj teb tias: Tib neeg tau ua xyem xyav txog yam uas Neeg Leej Tub tau hais, uas hais tau tias, thaum tus Tswv Yexus tab tom hais lus Nws yuav tsum tau hais ntxiv tias: “Yog li ces nws kuj tsis yog nej Leej Txiv uas nyob saum ntuj ceeb tsheej lub siab nyiam, kom ib tug ntawm cov me nyuam yaus no puas tsuaj li,” thiab tsuas yog qhov ua pov thawj no nkaus xwb thiaj ua rau Nws cov lus tawg paj txi txiv, ua kom tib neeg ntseeg lawv qhov yog thiab txhim kho lawv lub suab npe. Qhov no nthuav qhia tias thaum Vajtswv dhau los ua Neeg Leej Tub ib tug neeg, Vajtswv thiab tib neeg ntiaj teb tau muaj ib txoj kev sib raug zoo uas tsis yooj yim, thiab qhov ntawd ua rau Neeg Leej Tub nyob rau kis xwm txheej txaj muag tshaj plaws. Nws kuj nthuav qhia pom tias tus Tswv Yexus lub meej mom nyob rau hauv cov tib neeg thaum lub sij hawm ntawd tsis tseem ceeb dab tsi kiag li. Thaum Nws tau hais txog qhov no lawm, yeej qhia rau tib neeg tias: Nej tuaj yeem tso siab tau—cov lus no tsis muaj qhov sawv cev txog yam uas nyob rau hauv Kuv tus kheej lub siab, tab sis lawv yog Vajtswv lub siab nyiam uas yog tus nyob hauv nej lub siab. Rau tib neeg ntiaj teb, qhov no tseem tsis yog ib yam saib tsis taus thiab los? Txawm tias thaum Vajtswv ua tes dej num rau hauv cev nqaij daim tawv tau muaj ntau qhov zoo uas Nws tsis muaj rau hauv Nws tus neeg los xij, Nws yuav tsum thev taus lawv tej kev ua xyem xyav thiab kev tsis kam lees txais yuav nrog rau lawv txoj kev feeb tsis meej thiab kev ruam. Nws tuaj yeem hais tau tias Neeg Leej Tub qhov txheej txheem tes dej num yog qhov txheej txheem ntawm kev pom kev ntsib tib neeg ntiaj teb txoj kev tsis kam lees txais yuav thiab kev pom kev ntsib lawv txoj kev sib tw nrog Nws. Dhau qhov ntawd lawm, nws yog qhov txheej txheem kev ua tes dej num tsis tu ncua kom kov yeej tib neeg ntiaj teb txoj kev ntseeg siab thiab kov yeej tib neeg ntiaj teb los ntawm yam uas Nws muaj thiab yog, los ntawm Nws tus kheej lub ntsiab tseem ceeb. Tus Vajtswv uas yug los ua neeg tsis ua rog heev los sib ntaus sib tua nyob rau hauv daim av nrog Ntxwgnyoog; tshaj qhov ntawd lawm Vajtswv dhau los ua ib tug neeg dog dig thiab pib sib tawm tsam nrog cov neeg uas ua raws Nws, thiab hauv qhov sib tawm tsam no Neeg Leej Tub tau ua tiav hlo Nws tes dej num los ntawm Nws qhov kev txo lub hwj chim, los ntawm yam uas Nws muaj thiab yog, thiab los ntawm Nws txoj kev hlub thiab kev ntse. Nws muab tau cov neeg uas Nws xav tau, muaj yeej lub cev yeeb yam thiab lub meej mom uas Nws tsim nyog yuav tau txais, thiab “tau rov mus” rau ntawm Nws lub zwm txwv.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Zam Txim Xya Caum Npaug Xya

Mth 18:21–22  Ces Petus los rau ntawm Nws, thiab hais tias, tus Tswv, yuav cia kuv tus kwv tij ua txhaum rau kuv ntau npaum li cas, thiab kuv tseem zam txim rau nws? kom txog xya zaus lod? Yexus tau hais rau nws, Kuv tsis yog hais rau koj, Cia kom txog xya zaus xwb: tab sis, Cia kom txog xya caum zaus ntawm xya.

Tus Tswv Txoj Kev Hlub

Mth 22:37–39  Yexus hais rau nws, Koj yuav tsum hlub tus Tswv uas yog koj tus Vajtswv kom kawg koj lub siab, thiab kom kawg koj txoj sia, thiab kom kawg koj lub tswv yim. Nov yog thawj nqe thiab nqe kev cai uas tseem ceeb. Thiab nqe ob los zoo li ntawd thiab, koj yuav tsum hlub koj tus neeg nruab zog ib yam li koj tus kheej.

Ntawm ob zaj no, ib zaj hais txog txoj kev zam txim thiab lwm zaj hais txog ntawm txoj kev hlub. Ob lub ncauj lus no yog tau hais txog tes dej num tiag uas tus Tswv Yexus xav ua rau thaum Tiam Hmoov Hlub.

Thaum Vajtswv dhau los ua cev nqaij daim tawv, Nws tau coj ib theem ntawm Nws tes dej num los nrog nraim Nws, uas yog cov dej num tshwj xeeb thiab tus moj yam uas Nws xav tau los nthuav tawm rau tiam no. Thaum lub sij hawm ntawd, txhua yam uas Neeg Leej Tub tau hloov pauv ntau heev rau tes dej num uas Vajtswv xav ua rau tiam no. Nws yuav tsis ua ntau tshaj thiab tsis ua tsawg tshaj. Txhua txhua yam uas Nws tau hais thiab txhua hom ntawm tes dej num uas Nws tau ua yog ntsig txog tag nrho rau tiam no. Txawm tias Nws tau nthuav tawm raws hauv tib neeg nrog tib neeg hom lus los sis los ntawm hom lus uas muaj hwj chim qaum ntuj los xij, thiab txawm tias Nws tau ua li cas los sis los ntawm txoj kev xav li cas los xij, Nws lub hom phiaj yog los pab cov neeg kom to taub yam uas Nws xav ua, seb yog Nws lub siab nyiam yog dab tsi, thiab seb cov qauv cai uas Nws xav kom cov tib neeg ua yog dab tsi. Tej zaum Nws yuav siv ntau lub tswv yim thiab ntau txoj kev xav sib txawv los pab cov neeg kom to taub thiab paub Nws lub siab nyiam, thiab to taub Nws tes dej num cawm tib neeg ntiaj teb. Yog li thaum Tiam Hmoov Hlub peb pom tus Tswv Yexus siv tib neeg hom lus yuav luag txhua lub sij hawm los nthuav qhia yam uas Nws xav sib txuas lus nrog tib neeg ntiaj teb. Tshaj qhov no, peb pom Nws los ntawm tus yam ntxwv ntawm ib tug neeg coj kev dog dig tab tom hais lus nrog cov neeg, npaj tej yam xav tau rau lawv, thiab pab yam uas lawv tau thov txog. Txoj kev ua tes dej num no tsis pom muaj nyob rau thaum Tiam Muaj Kev Cai uas tau los ua ntej Tiam Hmoov Hlub. Nws pib ncawg thiab hlub tshua nrog tib neeg ntau zuj zus, thiab ua rau muaj peev xwm ua tiav ob yam xws li yam ua qauv zoo rau sab nrauv thiab ua qauv zoo rau sab hauv. Kev ua piv txwv hais txog kev zam txim rau tib neeg xya caum npaug xya raug nthuav qhia pom meej meej rau qhov no lawm. Qhov tau ua tiav lub hom phiaj raws li hauv qhov ua piv txwv no ua rau tib neeg to taub tus Tswv Yexus txoj kev xav rau thaum lub sij hawm uas Nws tau hais txog qhov no. Nws txoj kev xav yog kom tib neeg yuav tsum zam txim rau lwm tus—tsis yog ib zaug los sis ob zaug, thiab tsis yog xya zaus xwb, tab sis yog xya caum npaug xya. Hom tswv yim nyob rau hauv lub tswv yim “xya caum npaug xya” yog dab tsi? Nws yuav tsum ua kom tib neeg muab kev zam txim rau lawv tus kheej lub luag hauj lwm, qee yam uas lawv yuav tsum tau kawm, thiab ib “txoj kev” uas lawv yuav tsum tau ua raws. Txawm tias txoj kev xav no tsuas yog ib qho ua piv txwv xwb los xij, nws tau ua lub ntsiab tseem ceeb. Nws tau pab tib neeg kom paub qhuas tob txog yam uas Nws txhais thiab nrhiav cov kev yog ntawm kev xyaum ua raws thiab cov hauv paus ntsiab lus thiab cov qauv ntawm kev xyaum ua raws. Qhov ua piv txwv no tau pab tib neeg kom to taub meej meej thiab muab lub ntsiab yog rau lawv—uas lawv yuav tsum kawm txoj kev zam txim thiab zam txim kom ntau zaus yam tsis muaj qhov tag, tab sis los ntawm tus cwj pwm kev thev taus thiab kev to taub rau lwm tus. Thaum tus Tswv Yexus tau hais qhov no, dab tsi nyob hauv Nws lub siab xwb? Puas yog Nws xav ntawm tus zauv “xya caum npaug xya” tiag tiag? Tsis yog, Nws yeej tsis xav li ntawd. Vajtswv puas muaj cov kev zam xim rau tib neeg tias yuav pub zam txim npaum li cas npaug? Nws muaj ntau cov neeg uas xav paub txog “tus zauv npaum li cas npaug” uas tau hais rau ntawm no, leej twg thiaj xav to taub tiag tiag txog qhov chiv keeb thiab lub ntsiab ntawm tus zauv no. Lawv xav to taub tias vim li cas tus zauv no thiaj tau hais tawm ntawm tus Tswv Yexus lub qhov ncauj los; lawv ntseeg tias nws muaj ib lub ntshiab tob dua rau ntawm tus zauv no. Tab sis qhov tseeb tiag, qhov no tsuas yog ib lo lus hais ntawm tib neeg uas Vajtswv tau siv xwb. Ib lub ntsiab los sis kev txhais lub ntsiab lus yuav tsum haum raws li tus Tswv Yexus cov qauv cai rau tib neeg ntiaj teb. Thaum Vajtswv tsis tau dhau los ua cev nqaij daim tawv, tib neeg tsis to taub ntau txog yam uas Nws tau hais, vim hais tias Nws cov lus tshwm sim los ntawm lub hwj chim qaum ntuj los yam tiav hlo. Tus yam ntxwv thiab lub ntsiab ntawm yam uas Nws tau hais tib neeg ntiaj teb yeej ntsia tsis pom thiab tuav tsis tau; nws raug nthuav tawm los ntawm sab ntsujplig uas tib neeg tsis muaj peev xwm ntsia pom tau. Vim tib neeg cov uas tau nyob hauv cev nqaij daim tawv, lawv tsis muaj peev xwm hla dhau sab ntsujplig. Tab sis tom qab Vajtswv dhau los ua cev nqaij daim tawv lawm, Nws tau hais lus rau tib neeg ntiaj teb los ntawm tus yam ntxwv ntawm kev ua neeg, thiab Nws tau tshwm sim los thiab ua tshaj tes dej num ntawm sab ntsujplig. Nws tuaj yeem nthuav tawm Nws tus moj yam uas muaj hwj chim qaum ntuj, txoj kev xav, thiab tus cwj pwm los ntawm txhua yam uas tib neeg tuaj yeem xav hauv lub hlwb tau, tej yam uas lawv tau pom thiab tau ntsib hauv lawv lub neej, thiab kev siv cov tswv yim uas tib neeg tuaj yeem lees txais yuav, ua ib hom lus uas lawv tuaj yeem nkag siab, thiab nrog rau txoj kev paub uas lawv tuaj yeem paub tau, ua rau tib neeg ntiaj teb to taub thiab paub Vajtswv, ua rau nkag siab zoo rau Nws txoj kev xav thiab Nws tus qauv uas xav tau rau hauv tes dej num ntawm lawv rab peev xwm thiab theem uas lawv muaj peev xwm ua tau. Qhov no yog lub tswv yim thiab lub hauv paus ntsiab lus ntawm Vajtswv tes dej num rau hauv kev ua neeg. Txawm tias Vajtswv cov hau kev thiab Nws cov hauv paus ntsiab lus ntawm kev ua tes dej num hauv cev nqaij daim tawv feem ntau yeej raug ua tiav los ntawm cov tswv yim los sis los ntawm kev ua neeg, nws tau ua tiav tiag uas tsis tuaj yeem ua tiav tau los ntawm kev ua tes dej num raws lub hwj chim qaum ntuj ncaj qha. Vajtswv tes dej num hauv kev ua neeg yog ruaj khov dua, raug zoo, thiab muaj pawg hom phiaj, tej tswv yim raug tso dav heev, thiab ua tes dej num tau zoo dua thaum lub sij hawm Tiam Muaj Kev Cai.

Txuas ntxiv, cia peb los tham txog txoj kev hlub tus Tswv thiab txoj kev hlub koj cov neeg zej zog ib yam li koj tus kheej. Qhov no puas yog qee yam uas raug nthuav tawm ncaj qha rau hauv lub hwj chim qaum ntuj? Tsis yog, pom meej tias tsis yog li! Tej no yog tag nrho txhua yam uas Neeg Leej Tub tau hais txog hauv kev ua neeg; tsuas yog tib neeg nkaus xwb thiaj hais tau qee yam zoo li no tias “Hlub koj cov neeg zej zog ib yam li koj tus kheej,” thiab “Hlub lwm tus kom zoo ib yam nkaus koj saib xyuas koj tus kheej qhov muaj peev xwm loj hlob tau.” Tus yam ntxwv hais lus no yog tib neeg tus yam ntxwv nkaus xwb. Vajtswv yeej tsis tau hais tej lus zoo li no. Yam zoo tshaj, Vajtswv tsis muaj hom lus zoo li no kiag rau hauv Nws lub hwj huaj vim hais tias Nws tsis xav tau hom hauv paus ntsiab lus zoo li no, “Hlub koj cov neeg zej zog ib yam li koj tus kheej,” kom tsim tau Nws txoj kev hlub rau tib neeg ntiaj teb, vim hais tias Vajtswv txoj kev hlub rau tib neeg ntiaj teb yog ib qho kev qhia tshwm uas ib txwm muaj ntawm yam uas Nws muaj thiab yog. Thaum twg uas nej tau hnov dua Vajtswv hais txog tej yam zoo li no tias: “Kuv hlub tib neeg ntiaj teb zoo ib yam nkaus li Kuv hlub Kuv Tus Kheej”? Nej tsis tau, vim hais tias kev hlub nyob rau hauv Vajtswv lub ntsiab tseem ceeb thiab nyob rau hauv yam uas Nws muaj thiab yog. Vajtswv txoj kev hlub rau tib neeg ntiaj teb, thiab Nws tus cwj pwm, thiab txoj kev uas Nws coj rau tib neeg yog ib qho kev nthuav tawm uas ib txwm muaj thiab yog kev qhia tshwm ntawm Nws tus moj yam. Nws tsis tas yuav ua kom yog nkaus li txoj kev no, los sis tsis tas yuav ua raws kom yog nkaus li lub tswv yim no los sis txoj cai coj zoo thiaj li ua tiav hlo txoj kev hlub Nws cov neeg zej zog ib yam nkaus li Nws Tus Kheej—Nws yeej muaj hom ntsiab tseem ceeb no lawm. Yam uas koj pom rau hauv qhov no yog dab tsi? Thaum Vajtswv tau leg tes dej num hauv kev ua neeg, muaj Nws cov tswv yim, cov lus, thiab qhov tseeb ntau yam raug nthuav tawm hauv tib neeg hom. Tab sis thaum tib lub sij hawm ntawd, Vajtswv tus moj yam, yam uas Nws muaj thiab yog, thiab Nws lub siab nyiam raug nthuav tawm rau tib neeg kom paub thiab to taub. Yam uas lawv tau paub thiab to taub yog kiag Nws lub ntsiab tseem ceeb thiab yam uas Nws muaj thiab yog, uas sawv cev rau ntawm Vajtswv Tus Kheej lub cev yeeb yam thiab lub meej mom. Qhov ntawd hais tau tias, Neeg Leej Tub nyob hauv cev nqaij daim tawv tau nthuav tawm txog Vajtswv Tus Kheej tus moj yam thiab lub ntsiab tseem ceeb tau zoo tshaj plaws thiab raug tshaj plaws. Nws tsis yog qhov Neeg Leej Tub txoj kev ua neeg nkaus xwb thiaj tsis yog ib yam tav kev los sis ib yam cuam tshuam rau tib neeg txoj kev sib txuas lus thiab sib tham nrog Vajtswv rau saum ntuj ceeb tsheej, tab sis nws tsuas yog tib txoj kev thiab tsuas yog tib tug choj sib txuas los rau tib neeg ntiaj teb kom sib txuas mus tau rau tus Tswv ntawm txoj kev tsim. Tam sim no, nyob rau ntawm theem no lawm, nej tseem tsis hnov tias muaj ntau yam zoo sib xws los ntawm tus yeeb yam thiab cov tswv yim ntawm tus Tswv Yexus tes dej num raug ua tiav rau thaum Tiam Hmoov Hlub thiab qhov txheej txheem ntawm tes dej num tam sim no thiab los? Qhov txheej txheem tes dej num tam sim no kuj siv tib neeg hom lus ntau heev los nthuav tawm Vajtswv tus moj yam, thiab siv hom lus ntau heev thiab cov tswv yim los ntawm tib neeg ntiaj teb lub neej txhua hnub thiab tib neeg txoj kev paub los nthuav tawm Vajtswv Tus Kheej lub siab nyiam. Kiag thaum Vajtswv dhau los ua cev nqaij daim tawv, txawm tias Nws tab tom hais lus raws li tib neeg tus yam ntxwv los sis raws li tus yam ntxwv uas muaj hwj chim qaum ntuj los xij, ntau yam ntawm Nws cov lus thiab tej tswv yim ntawm qhov kev nthuav tawm tshwm sim yog ua raws qhov nruab nrab ntawm tib neeg hom lus thiab tej tswv yim. Qhov ntawd yog, thaum Vajtswv dhau los ua cev nqaij daim tawv, qhov no yog lub sij hawm zoo tshaj plaws rau koj los pom Vajtswv qho hwj huaj uas loj tsis muaj chaw kawg thiab Nws lub tswm yim, thiab los paub txhua yam tseeb ntawm Vajtswv. Thaum Vajtswv dhau los ua cev nqaij daim tawv, thaum Nws tab tom loj hlob tuaj, Nws tau to taub, kawm, thiab nkag siab tuav tau qee yam ntawm tib neeg txoj kev paub, txoj kev txawj xav, hom lus hais, thiab ntau txoj kev ntawm kev nthuav tawm rau hauv kev ua neeg. Vajtswv uas yug los ua neeg yeej muaj tej no uas los ntawm tib neeg uas Nws tau tsim los. Lawv dhau los yog Vajtswv tej cuab yeej siv hauv cev nqaij daim tawv rau qhov kev nthuav tawm Nws tus moj yam thiab Nws lub hwj huaj, thiab ua rau Nws ua Nws tes dej num tau haum zoo ntxiv, muaj tseeb zog ntxiv, thiab raug zoo ntxiv thaum Nws tab tom ua hauj lwm rau hauv tib neeg ntiaj teb, raws li tib neeg tus yam ntxwv thiab siv tib neeg hom lus. Qhov no ua rau cov tib neeg nkag mus cuag tau Nws tes dej num tau ntau zuj zus thiab to taub tau yooj yim dua, yog li thiaj ua kom tiav hlo raws li qhov Vajtswv xav tau. Nws tseem tsis yog kev xyaum ua raws Vajtswv tes dej num rau hauv cev nqaij daim tawv hauv txoj kev no thiab los? Qhov no tsis yog Vajtswv lub tswv yim los? Thaum Vajtswv dhau los ua cev nqaij daim tawv lawm, thaum Vajtswv cev nqaij daim tawv muaj peev xwm ua tes dej num uas Nws xav ua lawm, ntawd yog thaum Nws yuav tsum xyaum nthuav tawm Nws tus moj yam thiab Nws tes dej num, thiab qhov ntawd kuj yog lub sij hawm thaum pib Nws tes hauj lwm raws kev raws cai raws li yog Neeg Leej Tub. Qhov no txhais tau tias “tsis muaj txheej neeg” los ntawm Vajtswv thiab tib neeg mus ntxiv lawm, txhais tau tias tsis ntev ces Vajtswv yuav xaus Nws tes dej num ntawm kev sib txuas lus los ntawm cov neeg xa xov lawm, thiab txhais tau tias Vajtswv Tus Kheej tuaj yeem nthuav tawm tag nrho cov lus thiab tes dej num hauv cev nqaij daim tawv uas Nws xav tau lawm. Nws kuj txhais tau tias cov tib neeg uas Vajtswv cawm tau txav ze los cuag Nws, txhais tau tias Nws tes hauj lwm cawm tib neeg tau nkag los rau lub chaw tshiab, thiab txhua yam ntawm tib neeg ntiaj teb tab tom yuav ntsib rau tiam tshiab.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Txhua tus uas tau nyeem phau Vajluskub paub tias ntau yam xwm txheej tau tshwm sim thaum tus Tswv Yexus yug los. Qhov loj tshaj plaws ntawm cov xwm txheej no yog Nws raug caum tua los ntawm tus vajntxwv ntawm cov dab phem, uas yog ib qho xwm txheej phem heev kawg kiag uas txhua tus me nyuam yaus hauv lub nroog uas muaj hnub nyoog ob xyoos thiab qis dua raug tua. Nws ua pov thawj tau tias Vajtswv tau ntsib kev phom sij loj heev los ntawm kev dhau los ua cev nqaij daim tawv rau ntawm cov tib neeg; tus nqi siab tshaj plaws uas Nws tau them ua kom tiav hlo rau Nws tes hauj lwm kev cawm tib neeg ntiaj teb kuj yog ib qho ua pov thawj thiab. Tej kev cia siab loj tshaj plaws uas Vajtswv tuav rau Nws tes dej num ntawm tib neeg ntiaj teb hauv cev nqaij daim tawv kuj yog ib qho ua pov thawj thiab. Thaum Vajtswv lub cev nqaij daim tawv muaj peev xwm ua tes dej num rau ntawm tib neeg ntiaj teb, Nws hnov tau li cas? Tib neeg yuav tsum muaj peev xwm to taub txog qee qhov, puas yog los tsis yog? Qhov tsawg kawg, Vajtswv zoo siab vim hais tias Nws tau pib ua Nws tes dej num tshiab rau ntawm cov tib neeg ntiaj teb lawm. Thaum tus Tswv Yexus tau ua kev cai raus dej thiab pib ua Nws tes dej num raws kev raws cai los ua Nws tes hauj lwm puv npo lawm, Vajtswv lub siab yeej puv npo kev zoo siab heev vim hais tias tom qab kev tos thiab kev npaj los tau ntau lub xyoos, thaum kawg Nws thiaj tau los ua cev nqaij daim tawv ntawm ib tug tib neeg txoj kev ua neeg thiab pib Nws tes dej num tshiab hauv cev nqaij daim tawv thiab roj ntshav ntawm tib neeg, tus uas tib neeg tuaj yeem pom thiab tuav tau. Thaum kawg Nws tuaj yeem hais lus tim ntsej tim muag thiab hais lus ua siab dawb paug nrog cov neeg los ntawm lub cev yeeb yam ntawm tib neeg. Thaum kawg Vajtswv tuaj yeem los ntsib tim ntsej tim muag nrog tib neeg ntiaj teb los ntawm theem nruab nrab ntawm tej kev uas tib neeg paub thiab tib neeg hom lus; Nws tuaj yeem npaj rau tib neeg ntiaj teb tau, qhia rau lawv, thiab pab lawv los ntawm kev tib neeg hom lus; Nws tuaj yeem noj rau ntawm tib lub rooj thiab nyob koom hauv ib thaj chaw nrog lawv. Nws kuj tuaj yeem ntsia pom tib neeg, pom tej yam, thiab pom txhua yam raws li qhov tib neeg pom tej ntawd thiab los ntawm lawv tus kheej ob lub qhov muag. Rau Vajtswv, qhov no twb yog Nws thawj thawj qhov kev muaj yeej ntawm Nws tes dej num hauv cev nqaij daim tawv lawm. Nws kuj tuaj yeem hais tau tias nws yog ib qho raug ua tiav hlo ntawm tes dej num tseem ceeb tshaj plaws—qhov tseeb tiag nov yog ib yam uas Vajtswv zoo siab tshaj plaws txog. Txij thaum pib los, Vajtswv hnov tau tias, yog thawj zaug uas Nws kaj siab lug rau hauv Nws tes dej num rau ntawm tib neeg ntiaj teb. Tag nrho txhua kis xwm txheej tshwm sim dhau los yeej siv tau tiag thiab yog raws li qhov ib txwm muaj, thiab qhov kev kaj siab uas Vajtswv hnov tau tias muaj tseeb tiag. Rau tib neeg ntiaj teb, txhua zaus uas ua tiav hlo Vajtswv tes dej num tshiab lawm, thiab Vajtswv yeej hnov tsau txaus siab hlo txhua zaus, qhov ntawd yog thaum tib neeg ntiaj teb muaj peev xwm txav los ze zog rau Vajtswv thiab txoj kev cawm dim. Rau Vajtswv, qhov no kuj yog kev nqis tes qhib Nws tes dej num tshiab, ua raws nraim li hauv Nws txoj kev npaj cawm tib neeg, thiab tshaj qhov no lawm, tej no yog lub sij hawm thaum Nws tej kev xav txav los ze zuj zus rau qhov ua kom tiav puv npo lawm. Rau tib neeg ntiaj teb, thaum lub sij hawm zoo li no los txog ces yog txoj hmoov, thiab zoo heev; vim txhua tus uas tseem tos Vajtswv txoj kev cawm dim, nws yog xov xwm tseem ceeb thiab zoo kawg. Thaum Vajtswv ua ib theem tshiab ntawm tes dej num, ces Nws muaj ib qho pib tshiab, thiab thaum tes dej num tshiab thiab kev pib tshiab no raug ua thiab raug qhia tawm rau ntawm cov neeg ntiaj teb lawm, ces nws yog thaum txiav txim tias twb ua tiav tes dej num no lawm thiab Vajtswv twb pom qhov tshwm sim thaum kawg thiab kev tawg paj txi txiv lawm. Qhov no kuj yog thaum tej yam ua tau tshwm sim no ua rau Vajtswv hnov txaus siab, thiab, tseeb tiag thaum ua rau Nws lub siab muaj kev zoo siab. Vajtswv hnov sov siab dua ib zaug ntxiv vim hais tias, hauv Nws ob lub qhov muag, Nws twb pom thiab tau npaj rau cov neeg uas Nws tab tom nrhiav, thiab twb muab tau cov neeg ntawm pawg neeg no lawm, ib pawg neeg uas muaj peev xwm ua Nws tes dej num tiav hlo thiab ua rau Nws muaj kev txaus siab. Yog li ntawd, Nws thiaj tso plhuav Nws tej kev txhawj tseg rau ib sab, thiab Nws hnov tau tias muaj kev zoo siab. Muab hais ua lwm lo lus, thaum Vajtswv cev nqaij daim tawv muaj peev xwm ua tes dej num tshiab rau ntawm tib neeg ntiaj teb, thiab Nws pib ua, tsis muaj dab tsi los tav kev, ua tes dej num uas Nws yuav tsum ua, thiab thaum Nws hnov tias txhua yam tau ua tiav hlo lawm, ces rau Nws, pom tias twb txog qhov kawg lawm. Vim yog qhov no Nws thiaj txaus siab, thiab Nws lub siab thiaj muaj kev zoo siab. Vajtswv txoj kev zoo siab raug nthuav tawm li cas? Nej puas tuaj yeem xav tau tias nqe lus teb yuav yog dab tsi? Thov Vajtswv quaj? Vajtswv puas tuaj yeem quaj tau? Vajtswv puas tuaj yeem npuaj Nws ob sab tes tau? Vajtswv puas tuaj yeem dhia ua si lom zem tau? Vajtswv puas tuaj yeem hu nkauj tau? Yog hu tau, Nws yuav hu zaj nkauj dab tsi? Qhov tseeb tiag, Vajtswv muaj peev xwm hu nkauj tau zoo heev, zaj nkauj txhawb siab, zaj nkauj uas tuaj yeem nthuav tawm txog kev txaus siab thiab zoo siab rau hauv Nws lub siab. Nws tuaj yeem hu nkauj rau tib neeg ntiaj teb, rau Nws Tus Kheej, thiab rau txhua yam. Vajtswv txoj kev zoo siab tuaj yeem raug nthuav tawm rau hauv txhua txoj kev—tag nrho tej no yog qhov ib txwm muaj vim hais tias Vajtswv muaj kev txaus siab thiab kev tu siab, thiab Nws tej kev hnov tau ntau yam tuaj yeem nthuav tawm rau hauv ntau txoj kev. Qhov no yog Nws txoj cai, thiab tsis muaj dab tsi tuaj yeem tshaj thiab zoo tshaj qhov ntawd lawm. Tib neeg yuav tsum tsis xav txog lwm yam ntawm qhov ntawd li lawm. Nej yuav tsum tsis txhob sim siv “zaj khawv koob khi hlua ncig rau saum taub hau”[a] rau Vajtswv, qhia rau Nws tias kom Nws yuav tsum txhob ua li no los sis txhob ua li ntawd, Nws yuav tsum txhob coj li no los sis txhob coj li ntawd, thiab hauv txoj kev no muaj qhov txwv txiav Nws txoj kev zoo siab los sis ib yam kev xav uas Nws muaj. Hauv tib neeg lub siab Vajtswv tsis tuaj yeem zoo siab tau, tsis tuaj yeem los kua muag tau, tsis tuaj yeem quaj nyiav tau—Nws tsis tuaj yeem nthuav tawm txhua yam kev xav hauv nruab siab tau. Los ntawm yam uas peb tau sib txuas lus thaum ua ob qho kev sib qhia no, Kuv ntseeg tias nej yuav tsis pom Vajtswv hauv txoj kev no mus ntxiv lawm, tab sis yuav cia Vajtswv muaj kev ywj pheej thiab tso qee yam tawm mus. Qhov no yog ib yam zoo heev. Yav tom ntej yog nej muaj peev xwm hnov tseeb txog Vajtswv txoj kev tu siab thaum nej hnov txog Nws tab tom tu siab, thiab nej muaj peev xwm hnov tseeb txog Nws txoj kev zoo siab thaum nej hnov txog Nws tab tom zoo siab, ces yam tsawg kawg nej yuav muaj peev xwm paub meej thiab to taub txog yam uas ua rau Vajtswv zoo siab thiab yam uas ua rau Nws tu siab. Thaum koj muaj peev xwm hnov tau qhov kev tu siab vim hais tias Vajtswv tu siab, thiab hnov tau qhov zoo siab vim hais tias Vajtswv zoo siab, Nws yuav muab tau puv npo koj lub siab thiab yuav tsis muaj ib yam cuam tshuam mus ntxiv los ntawm koj tus kheej thiab Nws mus ntxiv lawm. Koj yuav tsis yuam Vajtswv los ntawm tib neeg tej kev xav hauv lub hlwb, tej kev xav phem, thiab kev paub. Thaum lub sij hawm ntawd, Vajtswv yuav ciaj sia nyob thiab nyob dawb huv rau hauv koj lub siab. Nws yuav yog tus Vajtswv ntawm koj lub neej uas muaj peev xwm loj hlob thiab yog tus Tswv ntawm txhua yam uas ntsig txog koj. Nej puas muaj hom kev tshoov siab zoo li no? Nej puas muaj kev ruaj siab tias nej tuaj yeem ua tiav hlo qhov no tau?

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Lus taw qhia:

a. “Zaj khawv koob khi hlua ncig rau saum taub hau” yog ib zaj khawv koob uas siv los ntawm tus hauj sam Teeb Xab Yaj rau hauv txoj dab neeg Suav zaj Taug Kev Mus Rau Sab Hnub Poob. Nws siv zaj khawv koob no los tswj Zam Vwj Koob los ntawm qhov khi ib txoj hlua tooj ncig lub taub hau mus rau sab tom qab, ua rau nws mob taub hau heev, thiab yog qhov no thiaj tswj kav tau nws. Nws dhau los ua ib yam ua piv txwv piav qhia txog qee yam uas khi ib tug neeg.

Tus Tswv Yexus Cov Zaj Lus Piv Txwv

Zaj Lus Piv Txwv ntawm Tus Tseb Noob (Mth 13:1–9)

Zaj Lus Piv Txwv ntawm Cov Nroj Tsuag (Mth 13:24–30)

Zaj Lus Piv Txwv ntawm Cov Noob Zaub Ntsuab (Mth 13:31–32)

Zaj Lus Piv Txwv ntawm Cov Keeb Ncuav (Mth 13:33)

Zaj Lus Piv Txwv ntawm Qhov Piav Qhia Txog Tej Nroj Ntsuag (Mth 13:36–43)

Zaj Lus Piv Txwv ntawm Cov Khoom Muaj Nqis (Mth 13:44)

Zaj Lus Piv Txwv ntawm Lub Qe Qwj (Mth 13:45–46)

Zaj Lus Piv Txwv ntawm Lub Vas (Mth 13:47–50)

Thawj zaj yog zaj lus piv txwv ntawm tus tseb noob. Qhov no yog ib zaj lus piv txwv zoo heev; kev tseb cov noob yog ib yam tshwm sim rau hauv tib neeg lub neej. Zaj ob yog zaj lus piv txwv ntawm cov txhauv. Tus neeg uas tau cog qoob loo, thiab txhua tus neeg laus, yeej paub tias dab tsi yog “cov txhauv.” Zaj peb yog zaj lus piv txwv ntawm cov noob zaub ntsuab. Tag nrho nej txhua tus ntawm ko paub tias zaub ntsuab yog dab tsi, nej tsis paub los? Yog nej tsis paub, nej tuaj yeem los saib hauv phau Vajluskub. Zaj plaub yog zaj lus piv txwv ntawm cov keeb ncuav. Tam sim no, cov neeg feem coob paub tias keeb ncuav raug siv los ncu kom muaj keeb, thiab nws yog yam uas tib neeg siv rau hauv lub neej txhua hnub. Cov zaj lus piv txwv tom ntej muaj xws li zaj rau, zaj lus piv txwv ntawm cov khoom muaj nqis; zaj xya, zaj lus piv txwv ntawm lub qe qwj; thiab zaj yim, zaj lus piv txwv ntawm lub vas, tag nrho yog raug kos duab thiab muaj los ntawm tib neeg lub neej tiag. Hom duab tau kos rau ntawm cov zaj lus piv txwv no yog dab tsi? Nws yog ib daim duab ntawm Vajtswv qhov tshwm sim los ua ib tug neeg ntawm kev ua neeg thiab nyob nrog tib neeg ntiaj teb, siv hom lus muaj txoj sia, tib neeg hom lus, sib txuas lus nrog tib neeg thiab npaj tej yam uas lawv xav tau. Thaum Vajtswv dhau los ua cev nqaij daim tawv thiab tau nyob rau ntawm tib neeg ntiaj teb los ntev lawm, tom qab Nws tau pom tau ntsib thiab tau ua tim khawv rau tib neeg txoj kev coj kev ua ntau yam sib txawv, tej kev pom kev ntsib no dhau los yog Nws tej ntaub ntawv qhia uas Nws tau hloov pauv Nws hom lus uas muaj hwj chim qaum ntuj los ua tib neeg hom lus. Qhov tseeb tiag, tej yam uas Nws tau pom thiab tau hnov hauv lub neej kuj tau txhawb tsa Neeg Leej Tub txoj kev pom thiab ntsib nrog tib neeg. Thaum Nws xav kom tib neeg to taub qee yam tseeb, xav kom to taub qee yam ntawm Vajtswv lub siab nyiam, ces Nws tuaj yeem siv cov zaj lus piv txwv uas zoo sib xws li yam hais los saum toj saud coj los qhia rau tib neeg txog Vajtswv lub siab nyiam thiab Nws cov qauv cai ntawm tib neeg ntiaj teb. Tag nrho cov zaj lus piv txwv no muaj feem ntsig txog tib neeg txoj kev ua neej; yeej tsis muaj leej twg uas yuav tsis raug txhawb los ntawm tib neeg lub neej. Thaum tus Tswv Yexus tau nyob nrog tib neeg ntiaj teb, Nws pom cov neeg ua liaj ua teb tab tom ua lawv daim teb, thiab Nws paub tias dab tsi yog tej nroj tsuag thiab dab si yog cov keeb ncuav lawm; Nws to taub tias tib neeg hlub yam khoom muaj nqis, yog li Nws thiaj tau siv tej yam ua piv txwv ntawm ob yam xws li yam muaj nqis thiab lub qe qwj. Hauv lub neej, Nws keev pom cov neeg siv lawv tej vas ntaus ntses; tus Tswv Yexus tau pom qhov no thiab lwm cov dej num ntsig txog rau tib neeg lub neej, thiab Nws kuj tau pom tau ntsib tias hom neej ntawd lawm. Yeej zoo ib yam nkaus li lwm tus neeg txoj kev ua neeg thiab, Nws tau pom tau ntsib tib neeg tej dej num ua txhua hnub thiab lawv qhov noj mov ib hnub peb pluag. Nws tus kheej tau pom tau ntsib lub neej ntawm tib neeg sawv daws, thiab tau xam pom lwm tus lub neej. Thaum Nws tau xam pom thiab tag nrho tej kev tau pom tau ntsib ntawm tus kheej lawm, yam uas Nws xav txog ntawd tsis yog xav tias yuav muaj lub neej zoo li cas los sis Nws yuav ua lub neej kom muaj kev ywj pheej thiab kaj siab li cas. Dua ntawd, los ntawm Nws tej kev pom kev ntsib ntawm qhov muaj tiag hauv tib neeg lub neej, tus Tswv Yexus tau pom qhov tsis txawm peem rau hauv tib neeg lub neej. Nws tau pom kev tsis txawm peem, kev ntsib kev puas tsuaj, thiab kev tu siab ntawm tib neeg txoj kev ua neej nyob rau hauv qab Ntxwgnyoog lub hwj chim thiab kev ua ib lub neej ntawm txoj kev txhaum hauv qab Ntxwgnyoog txoj kev ua lwj liam. Nrog rau Nws tus kheej tab tom pom thiab ntsib rau hauv tib neeg lub neej lawm, Nws kuj tau pom tau ntsib tias cov neeg tsis muaj kev cia siab dab tsi rau txoj kev ua neeg nyob nrog txoj kev ua lwj liam, thiab Nws tau pom thiab tau ntsib tej kev txom nyem ntawm tib neeg uas tau nyob rau qhov kev txhaum, cov uas poob tag nrho txoj kev coj ua rau hauv txoj kev tsim txom uas lawv raug ua los ntawm Ntxwgnyoog thiab los ntawm tus dab phem. Thaum tus Tswv Yexus tau pom tej no tag lawm, Nws puas pom lawv raws Nws lub hwj huaj los sis raws Nws txoj kev ua neeg? Nws txoj kev ua neeg yeej muaj tseeb tiag thiab yeej ciaj sia tiag tiag; Nws yuav pom yuav ntsib thiab pom tag nrho qhov no. Tab sis qhov tseeb tiag, Nws kuj tau pom tej no hauv Nws lub ntsiab tseem ceeb, uas yog Nws lub hwj huaj. Qhov ntawd yog, Khetos Tus Kheej, tus Tswv Yexus uas yog tib neeg, tau pom qhov no lawm, thiab txhua yam uas Nws tau pom ua rau Nws hnov tau qhov tseem ceeb thiab qhov yuav tsum tau ua ntawm tes dej num uas Nws yeej tau ua rau thaum lub sij hawm uas Nws ua neej nyob hauv cev nqaij daim tawv. Txawm tias Nws Tus Kheej yeej paub lawm tias lub luag hauj lwm uas Nws xav siv rau hauv cev nqaij daim tawv yog ib qho loj dav heev, thiab Nws yeej paub lawm tias yam Nws yuav ntsib yuav ua rau mob siab npaum li cas, thaum Nws tau pom tib neeg ntiaj teb tsis muaj kev pab hauv txoj kev txhaum, thaum Nws tau pom txoj kev ntsib kev puas tsuaj ntawm lawv lub neej thiab lawv qhov mob siab uas tsis ruaj khov hauv txoj kev cai no, Nws hnov tau tias yim muaj kev tu siab ntau zuj zus tuaj, thiab ua rau ntsib kev nyuaj zuj zus rau kev cawm tib neeg ntiaj teb los ntawm txoj kev txhaum. Txawm yuav muaj kev nyuaj npaum li cas los xij Nws yuav tsum ntsib los sis yam uas Nws yuav tsum ntsib kev txom nyem, Nws dhau los daws ntau zuj zus los txhiv tib neeg ntiaj teb, tus uas tseem tab tom ua lub neej nyob nrog txoj kev txhaum. Thaum lub sij hawm ua qhov txheej txheem no, koj tuaj yeem hais tau tias tus Tswv Yexus tau pib to taub meej zuj zus rau tes dej num uas Nws yuav tsum tau ua thiab yam uas Nws tau tso siab rau. Nws kuj dhau los mob siab zuj zus ua kom tiav hlo tes dej num uas Nws yuav tsum tau ua—los ris tag nrho tib neeg cov kev txhaum, los kho tib neeg ntiaj teb kom lawv txhob ua lub neej nyob rau txoj kev txhaum mus ntxiv lawm, thiab rau thaum tib lub sij hawm ntawd, Vajtswv yeej muaj peev xwm zam txim rau tib neeg cov kev txhaum vim los ntawm kev theej txhoj, cia Nws los ua Nws tes dej num cawm tib neeg ntiaj teb tsis tu ncua txuas ntxiv mus. Nws tuaj yeem hais tau tias hauv tus Tswv Yexus lub siab, Nws yeej txaus siab los theej txhoj Nws Tus Kheej rau tib neeg ntiaj teb, fij rau Nws Tus Kheej. Nws kuj txaus siab los theej txhoj, raug ntsia rau saum tus ntoo khaub lig, thiab qhov tseeb tiag Nws yeej xav ua kom tiav hlo tes dej num no. Thaum Nws tau pom tej kev tsim txom ntawm tib neeg lub neej tag lawm, Nws xav ua puv npo Nws tes hauj lwm kom sai li sai tau, yeej tsis xav pub qeeb li ib feeb los sis ib chib hlo li. Kev hnov tau sai sai zoo li no, Nws yeej tsis xav txog qhov uas Nws tus kheej yuav mob siab ntau npaum li cas, los sis Nws yeej tsis muaj txhua yam kev ntshai txog txoj kev poob ntsej poob muag uas Nws yuav tsum tau thev taus mus ntxiv. Nws tsuas muaj tib qho kev ruaj siab hlo rau hauv Nws lub siab xwb: Thaum Nws tau theej txhoj Nws Tus Kheej rau, thaum Nws raug ntsia rau saum tus ntoo khaub lig tam rau txoj kev theej txhoj, ces tau ua haum Vajtswv lub siab nyiam lawm thiab Vajtswv thiaj tuaj yeem pib tes dej num tshiab tau. Tib neeg ntiaj teb lub neej thiab lawv tus yam ntxwv ntawm kev ua neej nyob hauv txoj kev ua txhaum yuav tsum hloov pauv tiav hlo lawm. Nws txoj kev phua lub txim thiab yam uas Nws tau txiav txim ua yog ntsig txog txoj kev cawm tib neeg, thiab Nws tsuas muaj tib lub hom phiaj nkaus xwb, uas yog los ua kom haum Vajtswv lub siab nyiam kom Vajtswv thiaj tuaj yeem pib theem tom ntej ntawm Nws tes dej num kom tiav hlo tau zoo. Qhov no yog yam uas muaj nyob rau hauv tus Tswv Yexus lub siab rau thaum lub sij hawm no.

Kev ua neej nyob hauv cev nqaij daim tawv, Vajtswv uas yug los ua neeg yeej muaj kev ua neej; Nws muaj tej kev xav hauv nruab siab thiab muaj laj thawj raws li yog ib tug neeg ntawm kev ua neeg. Nws paub tias kev zoo siab yog dab tsi, kev mob siab yog dab tsi, thiab thaum Nws tau pom tib neeg ntiaj teb txoj kev ua neej raws ntawm hom neej no, Nws hnov tob tob tias kev muab qee yam lus qhia rau tib neeg, kev npaj qee yam rau lawv los sis kev qhia qee yam rau lawv, yuav tsis muaj txaus los coj lawv tawm mus ntawm txoj kev txhaum. Tsis yog hais kom lawv mloog cov lus txib es thiaj cawm lawv tau los ntawm txoj kev txhaum—tsuas yog thaum Nws ris tib neeg txoj kev txhaum thiab dhau los ua cev nqaij daim tawv txhaum Nws thiaj li yuav muaj yeej tib neeg txoj kev ywj pheej thiab Vajtswv txoj kev zam txim rau tib neeg hauv qhov kev sib hloov pauv. Yog li tom qab tus Tswv Yexus tau ntsib tau pom thiab tau ua tim khawv rau tib neeg txoj kev ua neej hauv txoj kev txhaum lawm, ib txoj kev ntshaw uas pom tshwm sim rau hauv Nws lub siab—los cia rau tib neeg lawv tus kheej muaj kev ywj pheej los ntawm lawv txoj kev ua neej hauv kev txhaum. Qhov kev ntshaw no tau ua rau Nws hnov ntau zuj zus tias Nws yuav tsum mus rau saum tus ntoo khaub lig thiab ris tib neeg cov kev txhaum kom sai li sai tau. Tej no yog tej kev xav ntawm tus Tswv Yexus rau thaum lub sij hawm ntawd, tom qab Nws tau nyob nrog tib neeg thiab tau pom, tau hnov, thiab tau hnov txog txoj kev txom nyeem ntawm lawv txoj kev ua neej nyob raws hauv kev txhaum. Tias tus Vajtswv uas yug los ua neeg yuav tsum muaj hom kev xav no rau tib neeg ntiaj teb, tias Nws tuaj yeem nthuav tawm thiab qhia tshwm tus moj yam no—qhov no puas yog qee yam uas ib tug neeg dog dig yeej muaj tau? Yam uas ib tug neeg dog dig pom, kev ua neej nyob hauv hom ntawm ib puag ncig zoo li no yog dab tsi? Yam uas lawv xav yog dab tsi? Yog ib tug neeg dog dig tau ntsib tag nrho qhov ntawm no, lawv puas saib tej teeb meem los ntawm tus yam ntxwv txhawb tsa kom siab? Tsis yog kiag li! Txawm tias qhov kev tshwm sim rau sab nraum Vajtswv uas yug los ua neeg yeej zoo raws nraim ib yam li tib neeg los xij, thiab txawm tias Nws kawm tib neeg txoj kev paub thiab hais tib neeg hom lus los xij, thiab qee zaus tseem nthuav tawm Nws tej tswv yim los ntawm tib neeg ntiaj teb tus kheej tej kev xav los sis cov tswv yim ntawm kev hais lus, txawm li no los xij, qhov uas Nws pom tib neeg thiab pom lub ntsiab tseem ceeb ntawm tej yam yeej tsis zoo ib yam li cov neeg lwj liam pom rau tib neeg ntiaj teb thiab lub ntsiab tseem ceeb ntawm tej yam ntawd. Nws txoj kev xav thiab txoj kev txhawb tsa rau ntawm qhov chaw Nws sawv yog qee yam uas ib tug neeg lwj liam tsis muaj peev xwm muab tau. Qhov no vim hais tias Vajtswv yog qhov tseeb, vim hais tias cev nqaij daim tawv uas Nws looj ntawd kuj muaj Vajtswv lub ntsiab tseem ceeb, thiab Nws tej kev xav thiab yam uas raug nthuav tawm los ntawm Nws qhov kev ua neeg kuj yog qhov tseeb. Rau cov neeg lwj liam, yam uas Nws nthuav tawm hauv cev nqaij daim tawv yog tej kev nthuav qhia ntawm qhov tseeb, thiab ntawm qhov muaj peev xwm loj hlob tau. Tej kev nthuav qhia no tsis yog siv rau ib tug neeg nkaus xwb, tab sis siv rau tag nrho tib neeg ntiaj teb. Hauv ib tug neeg lwj liam lub siab, nws tsuas muaj ob peb tug neeg no uas yog cov ntsig txog rau lawv xwb. Lawv tsuas saib xyuas thiab txhawj txog cov neeg no nkaus xwb. Thaum muaj kev puas tsuaj nyob tim qab ntug, lawv xub xav txog lawv tus kheej cov me nyuam, tus txij nkawm, los sis cov niam cov txiv. Feem ntau, tus neeg uas muaj kev hlub tshua ntau dua yuav xav rau qee cov kwv tij neej tsa los sis tus phooj ywg zoo, tab sis tej kev xav ntawm tus neeg muaj kev hlub tshua zoo li no puas nthuav dav dua qhov ntawd tau? Tsis tau, yeej ua tsis tau li! Vim hais tias tib neeg yeej yog tib neeg, thiab lawv tsuas ntsia txhua yam siab txij li qhov tib neeg txoj kev xav xwb. Txawm li cas los xij, Vajtswv uas yug los ua neeg yeej txawv tag nrho ntawm ib tug neeg lwj liam. Txawm tias yuav dog dig li cas, zoo li qhov ib txwm muaj li cas, Vajtswv uas yug los ua neeg hauv cev nqaij daim tawv yuav qis npaum li cas, los sis yam uas tib neeg thuam Nws dab tsi los xij, Nws tej kev xav thiab Nws tus cwj pwm coj rau tib neeg ntiaj teb yeej tseem yog yam uas tsis muaj leej twg tuaj yeem muaj tau, uas tsis muaj leej twg tuaj yeem xyaum ua raws tus qauv tau. Nws yeej ib txwm ua raws tib neeg ntiaj teb los ntawm txoj kev xav ntawm lub hwj chim qaum ntuj los ntawm txoj kev txhawb tsa ntawm Nws lub chaw li uas yog tus Tswv Tsim. Nws yeej pom tib neeg ntiaj teb los ntawm Vajtswv lub ntsiab tseem ceeb thiab lub siab. Nws tsis muaj peev xwm ntsia pom tib neeg ntiaj teb los ntawm tus neeg dog dig uas nyob rau qeb qis xav txhawb tsa kom yus siab, los sis los ntawm txoj kev xav ntawm tus neeg lwj liam. Thaum cov neeg ntsia tib neeg ntiaj teb, lawv ntsia los ntawm tib neeg lub qhov muag pom, thiab lawv siv tej yam uas tib neeg paub thiab tib neeg tej kev cai tswj kav thiab tej hauv paus kev xav ua lawv qhov kev ntsuas. Qhov no nyob rau hauv tag nrho yam uas tib neeg tuaj yeem ntsia pom hauv lawv ob lub qhov muag thiab tag nrho yam uas cov neeg lwj liam tuaj yeem ua tau. Thaum Vajtswv ntsia tib neeg ntiaj teb, Nws ntsia nrog lub zeem muag uas muaj hwj chim qaum ntuj, thiab Nws siv Nws lub tshiab tseem ceeb thiab yam uas Nws muaj thiab yog los ua ib qho kev ntsuas. Tag nrho qhov no muaj txog tej yam uas tib neeg tsis muaj peev xwm ntsia pom tau, thiab qhov no yog yam Vajtswv uas yug los ua neeg thiab cov tib neeg lwj liam sib txawv tag nrho. Qhov sib txawv no yog raug txiav txim los ntawm tib neeg thiab Vajtswv lub ntsiab tseem ceeb sib txawv—nws yog cov ntsiab tseem ceeb sib txawv uas yog lawv lub cev yeeb yam thiab theem qeb ntawm txoj kev xav thiab txoj kev txhawb tsa los ntawm yam lawv pom. Nej puas pom qhov kev nthuav tawm thiab kev qhia tshwm ntawm Vajtswv Tus Kheej hauv tus Tswv Yexus? Nej tuaj yeem hais tau tias yam uas tus Tswv Yexus tau ua thiab hais yog ntsig txog rau Nws tes hauj lwm thiab rau Vajtswv tus kheej tes hauj lwm cawm tib neeg, uas nws yog tag nrho Vajtswv lub ntsiab tseem ceeb ntawm qhov kev nthuav tawm thiab kev qhia tshwm. Txawm tias Nws yeej muaj qhov nthuav qhia tshwm raws li tib neeg los xij, Nws lub tshiab tseem ceeb uas muaj hwj chim qaum ntuj thiab qhov kev qhia tshwm ntawm Nws lub hwj huaj tseem tsis muaj peev xwm lees txais yuav. Tib neeg qhov kev nthuav qhia tshwm puas yog kev nthuav qhia tshwm tseeb tiag ntawm kev ua neeg? Nws qhov kev nthuav qhia tshwm raws tib neeg yog, los ntawm nws lub ntsiab tseem ceeb, sib txawv tag nrho los ntawm tib neeg qhov nthuav qhia tshwm ntawm cov neeg lwj liam. Tus Tswv Yexus yog tus Vajtswv uas yug los ua neeg. Yog Nws yog ib tug ntawm cov neeg dog dig, cov neeg lwj liam, Nws puas tuaj yeem pom tib neeg ntiaj teb lub neej nyob hauv qhov kev txhaum los ntawm txoj kev xav uas muaj hwj chim qaum ntuj? Yeej tsis pom kiag li! Qhov no yog qhov sib txawv ntawm Neeg Leej Tub thiab cov tib neeg dog dig. Tag nrho cov neeg lwj liam ua lub neej nyob hauv qhov kev txhaum, thiab thaum muaj ib tug pom qhov kev txhaum, lawv tsis muaj qhov kev hnov tshwj xeeb tau txog nws; tag nrho lawv yeej zoo sib xws ib yam nkaus, nws zoo ib yam li ib tug npua nyob hauv ib lub pas av nkos uas nws tsis hnov txog qhov tsis xis nyob los sis qhov qias hlo li—qhov txawv, nws tseem noj zoo thiab pw tsaug zog zoo. Yog ib tug neeg ntxuav lub nkauj npuas, tus npua yeej hnov tsis kaj siab, thiab nws yeej yuav tsis nyob kom huv si. Tsis ntev xwb, nws yuav rov qab mus da lub pas av nkos li qub lawm, ua rau nws kaj siab hlo, vim hais tias nws yog ib tug tsiaj qias vuab tsuab. Cov tib neeg pom cov npua yog kiag li yam qias vuab tsuab, tab sis koj ntxuav tus npua no lub nkuaj me ntsis xwb, nws yuav hnov muaj ib qho kaj siab ntxiv li—qhov no yog qhov vim li cas thiaj tsis muaj leej twg cia ib tug npua nyob hauv lawv tsev li. Qhov uas tib neeg pom cov npua yeej sib txawv mus ntawm qhov cov npua hnov tau los ntawm lawv tus kheej, vim hais tias tib neeg thiab cov npua tsis yog ib hom. Thiab vim hais tias Neeg Leej Tub uas yug los ua neeg tsis yog tib hom li cov tib neeg lwj liam, tsuas yog Vajtswv uas yug los ua neeg nkaus xwb thiaj tuaj yeem sawv cev rau ntawm ib txoj kev xav uas muaj hwj chim qaum ntuj, txoj kev xav txhawb tsa ntawm Vajtswv, los ntawm qhov Nws pom tib neeg ntiaj teb thiab txhua yam.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Thaum Vajtswv dhau los ua cev daim tawv thiab nyob nrog cov tib neeg ntiaj teb lawm Nws tau ntsib kev txom nyem dab tsi? Qhov kev txom nyem no yog dab tsi? Txhua tus neeg puas to taub tseeb tiag? Ib txhia tib neeg hais tias Vajtswv ntsib kev txom nyem loj tshaj plaws, txawm tias qhov ntawd yog Nws Tus Kheej los xij, cov neeg yuav tsis to taub Nws lub ntsiab tseem ceeb, tab sis ib yam coj rau Nws zoo ib yam li yog ib tug neeg, ua rau Nws hnov tu siab thiab pom qhov ua yuam kev—lawv hais tias, vim cov kev muaj qab hau no, Vajtswv txoj kev txom nyem yeej loj tiag. Lwm cov neeg hais tias Vajtswv yeej tsis txhaum dab tsi thiab tsis muaj kev txhaum li, tab sis vim tias Nws ntsib kev txom nyem tib yam li tib neeg ntiaj teb, tias Nws txom nyem rau txoj kev tsim txom, kev hais lub phem, thiab kev thuam los ntawm tib neeg ntiaj teb; lawv hais tias Nws kuj thev taus tej kev to taub yuam kev thiab kev tsis mloog lus ntawm cov caum raws Nws—yog li ntawd, lawv hais tias Vajtswv txoj kev txom nyem yeej ntsuas tsis tau tiag tiag li. Tam sim no, nws zoo li nej tsis to taub Vajtswv tiag tiag li. Qhov tseeb tiag, qhov kev txom nyem no uas nej tab tom hais txog tsis tau suav ua qhov kev txom nyem tseeb rau Vajtswv, vim hais tias tseem muaj kev txom nyem loj tshaj qhov no lawm. Ces yog li qhov kev txom nyem tiag tiag rau Vajtswv Tus Kheej yog dab dab tsi? Qhov kev txom nyem tiag rau Vajtswv lub cev nqaij daim tawv uas yug los ua neeg yog dab tsi? Rau Vajtswv, qhov tib neeg ntiaj teb tsis to taub Nws tsis tau suav li kev txom nyem, thiab cov neeg muaj kev to taub yuam kev ntawm Vajtswv thiab tsis pom Nws li yog Vajtswv ces tsis suav li kev txom nyem thiab. Txawm li cas los xij, cov neeg keev hnov tias Vajtswv yuav tsum tau raug txom nyem rau kev tsis ncaj ncees loj, rau thaum lub sij hawm Vajtswv nyob hauv cev nqaij daim tawv, uas Nws tsis muaj peev xwm nthuav qhia tshwm Nws qhov yog tib neeg thiab tsis ua rau cov neeg pom Nws qhov kev zoo tshaj plaws, thiab Vajtswv tab tom txo lub hwj chim zais npog hauv cev nqaij daim tawv uas tsis muaj nuj nqis dab tsi, thiab qhov ntawd yuav tsum yog kev raug tsim txom loj tshaj plaws rau Nws. Cov neeg tsuas xav txog yam uas lawv to taub thiab yam uas lawv tuaj yeem pom ntawm Vajtswv qhov kev txom nyem, thiab txhua yam pom dej siab dej ntsws rau Vajtswv thiab keev qhuas me ntsis txog Vajtswv qhov kev txom nyem. Hauv qhov tseeb tiag, nws yog ib qho sib txawv; nws muaj ib qho paub ntawm yam uas cov neeg to taub txog Vajtswv qhov kev txom nyem thiab yam uas Nws hnov tau tseeb tiag. Kuv tab tom qhia rau nej txog qhov tseeb—rau Vajtswv, txawm Vajtswv tus Ntsujplig yuav zoo li cas los xij los sis Vajtswv lub cev nqaij daim tawv uas yug los ua neeg yuav zoo li cas los xij, qhov kev txom nyem raws li tau piav qhia los saum toj saud tsis yog qhov kev txom nyem tiag. Ces yog li qhov Vajtswv txom nyem tiag tiag yog dab tsi? Cia peb los tham txog Vajtswv qhov kev txom nyem los ntawm txoj kev xav ntawm Vajtswv uas yug los ua neeg nkaus xwb.

Thaum Vajtswv dhau los ua cev nqaij daim ntawv, nkag los ua ib tug neeg dog dig, ib tug neeg pej xeem, ua neej nyob ua ke nrog cov tib neeg ntiaj teb, Nws tseem tsis muaj peev xwm pom thiab hnov tau tib neeg cov kev xav, cov kev cai, thiab cov tswv yim rau kev ua neej thiab los? Cov kev xav thiab cov kev cai rau kev ua neeg puas ua rau Nws hnov tau li cas? Nws puas hnov muaj kev ntxub rau hauv Nws lub siab? Vim li cas Nws thiaj hnov muaj kev ntxub? Yam uas tib neeg cov kev xav thiab cov kev cai rau kev ua neeg yog dab tsi? Cov hauv paus ntsiab lus uas tau cog cag ruaj khov hauv yog dab tsi? Lawv Saib yam dab tsi? Tib neeg ntiaj teb cov kev xav, cov kev cai, thiab ntau yam uas lawv muaj feem ntsig txog txoj kev ua neej—tag nrho qhov no raug tsim ntawm lub hauv paus keeb cag ntawm Ntxwgnyoog lub laj thawj, kev paub, thiab lub tswv yim. Cov tib neeg ua neej nyob rau hauv qab hom ntawm cov kev cai no tsis muaj kev ua neeg, tsis yog qhov tseeb—lawv tsis kam lees txais yuav qhov tseeb thiab ua yeeb ncuab rau Vajtswv. Yog peb saib ntawm Vajtswv lub ntsiab tseem ceeb, peb pom tias Nws lub ntsiab tseem ceeb yeej tsis thooj li Ntxwgnyoog qhov muaj laj thawj, kev paub, thiab lub tswv yim. Nws lub ntsiab tseem ceeb yog puv npo ntawm kev ncaj ncees, qhov tseeb, thiab kev dawb huv, thiab lwm yam muaj tseeb tiag ntawm txhua yam uas zoo. Yam uas Vajtswv hnov tau, tus uas muaj lub ntsiab tseem ceeb no thiab ua neej nyob nrog cov tib neeg ntiaj teb zoo li no, hnov tau li cas? Yam uas Nws hnov tau rau hauv Nws lub siab yog dab tsi? Tseem tsis yog puv npo kev mob siab thiab los? Nws lub siab nyob rau hauv qhov kev mob siab, qhov kev mob siab uas tsis muaj leej twg to taub los sis paub txog. Qhov no yog vim hais tias txhua yam uas Nws tau tim ntsej tim muag, ntsib, hnov, pom, thiab paub tag nrho tej no yog tib neeg txoj kev lwj liam, xav phem, thiab lawv txoj kev ntxeev siab thiab tiv rau qhov tseeb. Tag nrho tej uas los ntawm tib neeg los yog lub hauv paus ntawm Nws qhov kev txom nyem. Qhov ntawd hais tau tias, vim Nws lub ntsiab tseem ceeb tsis zoo tib yam li cov tib neej lwj liam, tib neeg txoj kev lwj liam dhau los yog lub hauv paus ntawm Nws qhov kev txom nyem loj tshaj plaws. Thaum Vajtswv dhau los ua cev nqaij daim tawv, Nws puas muaj peev xwm nrhiav tau ib tug neeg uas koom tib hom lus uas hais sib nkag siab nrog Nws? Tus neeg zoo li no tsis muaj peev xwm nrhiav tau rau hauv tib neeg ntiaj teb. Yeej tsis muaj leej twg nrhiav pom tus neeg uas tuaj yeem sib txuas lus tau nrog los sis leej twg uas tuaj yeem sib hloov pauv tswv yim nrog Vajtswv—hom kev hnov tau uas koj hais txog Vajtswv rau qhov no yog dab tsi? Tej yam uas cov neeg sib tham, sib hlub, thiab sib caum los lawm ntev tag nrho tej no yog ntsig txog txoj kev txhaum thiab dab phem. Thaum Vajtswv ntsib txhua yam ntawm qhov no, nws tsis zoo li muaj ib rab riam hno rau hauv Nws lub siab los? Qhov tau ntsib nrog tej yam zoo li no, Nws puas muaj kev zoo siab lom zem rau hauv Nws lub siab? Nws puas tuaj yeem nrhiav pom kev nplig siab? Cov neeg uas tab tom nyob nrog Nws yog cov tib neeg uas puv npo ntawm txoj kev ntxeev siab thiab dab phem—Nws lub siab tseem tsis txom nyem tau li cas? Qhov kev txom nyem no loj npaum li cas tiag, thiab leej twg saib quav ntsej txog nws? Leej twg yog tus mob siab? Thiab leej twg yog tus muaj peev xwm qhuas nws? Cov neeg uas tsis muaj txoj hau kev to taub Vajtswv lub siab. Nws qhov kev txom nyem yog qee yam uas cov neeg tsis muaj peev xwm qhuas tau tshwj xeeb, thiab tib neeg qhov ua lub siab txias thiab kev mloog yim ua rau Vajtswv qhov kev txom nyem yim tob mus ntxiv dua qub.

Muaj ib txhia tib neeg uas keev pom dej siab dej ntsws nrog Khetos txoj hmoov vim hais tias muaj ib nqe lus hauv phau Vajluskub nyeem hais tias: “Tej hma muaj qhov, thiab tej noog muaj zes; tab sis Neeg Leej Tub tsis muaj chaw qhau Nws lub taub hau.” Thaum cov neeg hnov qhov no, lawv muab nws los rau hauv lub siab thiab ntseeg tias qhov no yog qhov kev txom nyem loj tshaj plaws uas Vajtswv thev taus, thiab qhov kev txom nyem loj tshaj plaws uas Khetos thev taus. Tam sim no, muab nws saib raws li ntawm qhov muaj tseeb, nws puas yog zoo li kis ntawd tiag? Tsis yog; Vajtswv tsis ntseeg tias tej kev nyuaj no yog qhov kev txom nyem. Nws yeej ib txwm tsis quaj rau qhov kev tsis ncaj ncees vim los ntawm Nws tej kev nyuaj ntawm cev nqaij daim tawv, thiab Nws yeej ib txwm tsis hais kom tib neeg pauj los sis muab ib yam dab tsi pub dawb rau Nws li. Txawm li cas los xij, thaum Nws pom txhua yam ntsig txog tib neeg ntiaj teb thiab lub neej lwj liam thiab kev ua phem ntawm cov tib neeg lwj liam, thaum Nws pom tias tib neeg ntiaj teb nyob rau hauv Ntxwgnyoog txhais tes thiab raug Ntxwgnyoog kaw tseg thiab tsis muaj peev xwm khiav dim, tias cov neeg ua neej nyob hauv txoj kev txhaum yeej tsis paub yam tseeb yog dab tsi, Nws tsis muaj peev xwm nyiaj taus tag nrho tej kev txhaum no. Nws txoj kev ntxub ntawm tib neeg niaj hnub muaj ntau zuj zus, tab sis Nws yuav tsum thev taus tag nrho qhov no. Qhov no yog Vajtswv qhov kev txom nyem loj. Vajtswv tsis muaj peev xwm nthuav tawm puv npo txawm tias yuav yog Nws lub suab hauv Nws lub siab los sis Nws tej kev xav hauv nruab siab rau ntawm Nws cov neeg ua caum raws, thiab yeej tsis muaj leej twg ntawm Nws cov neeg uas caum raws muaj peev xwm to taub tseeb tiag rau Nws qhov kev txom nyem. Yeej tsis muaj leej twg mob siab ua kom to taub los sis ua kom nplig tau Nws lub siab li, rau qhov niaj hnub thev taus zaum tas zaum thiab, xyoo tas xyoo thiab, thiab lub sij hawm tas lub sij hawm thiab rau qhov txom nyem no. Nej pom dab tsi tag nrho rau hauv qhov no? Vajtswv tsis kom tib neeg ua pauj rov qab rau yam uas Nws tau muab, tab sis vim yog Vajtswv lub ntsiab tseem ceeb, Nws thiaj li tsis tuaj yeem nyiaj taus tib neeg ntiaj teb txoj kev ua phem, kev lwj liam, thiab kev txhaum, thiab dua ntawd lawm tseem tsis nyiam kiag li thiab tau ntxub, uas tseem yuav ua rau Vajtswv lub siab thiab Nws cev nqaij daim tawv thev qhov kev txom nyem no yam tsis paub kawg. Nej puas tau pom qhov no dua li? Feem ntau, nej cov ntawm ko tuaj yeem pom qhov no, vim hais tias yeej tsis muaj nej cov ntawm ko muaj peev xwm to taub tseeb rau Vajtswv. Thaum lub sij hawm dhau mus, nej yuav tsum maj mam paub nws rau ntawm nej tus kheej.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Yexus Pub Mov Rau Tsib Txhiab Leej Noj

Yh 6:8–13  Ib tug ntawm Nws cov thwj tim, Anru, Ximoo Petus tus kwv, hais rau Nws tias, Muaj ib tug tub hluas ntawm no, uas muaj tsib lub ncuav qeb thiab ob tug ntses me me: tab sis lawv yuav txaus li cas rau cov neeg coob ua luaj noj? Thiab Yexus hais tias, Kom cov neeg zaum. Tam sim no muaj nyom ntau heev nyob ntawm qhov chaw lawm. Yog li ces cov neeg txawm zaum, muaj coob li ntawm tsib txhiab tus. Thiab Yexus muab cov ncuav; thiab thaum Nws ua Vajtswv tsaug tag lawm, Nws txawm muab faib rau cov thwj tim, thiab cov thwj tim muab faib rau lawv cov uas zaum ntawd; thiab muab cov ntses faib ib yam nkaus li ntawd kom ntau li qhov lawv muab tau. Thaum lawv noj tsau lawm, Nws hais rau Nws cov thwj tim hais tias, Sau cov uas ntais ua tej daig me me uas seem ntawd, tsis txhob muab ib qho pov tseg li. Yog li ntawd lawv thiaj muab cov ntawd sau los ua ke, thiab ntim puv nkaus kaum ob lub pob tawb rau cov ncuav uas ntais ua tej daig me me los ntawm tsib lub ncuav qeb, uas seem tshaj cov uas lawv twb noj lawm.

Lub tswv yim ntawm “tsib lub ncuav thiab ob tug ntses” yog dab tsi? Raws li qhov tseeb, tsib lub ncuav thiab ob tug ntses no yuav txaus pes tsawg leej noj xwb? Yog koj saib raws li nej qhov qab los ntawm ib tug neeg dog dig, cov khoom noj no tsuas txaus rau ob tug neeg noj xwb. Qhov no yog lub tswv yim ntawm “tsib lub ncuav thiab ob tug ntses” uas yog qhov yooj yim tshaj plaws. Txawm li cas los xij, nyob hauv zaj no, tsib lub ncuav thiab ob tug ntses yug tau pes tsawg leej neeg? Nram qab no yog yam uas raug teev tseg rau hauv Vajluskub: “Tam sim no muaj nyom ntau heev nyob ntawm qhov chaw lawm. Yog li ces cov neeg txawm zaum, muaj coob li ntawm tsib txhiab tus.” Yog muab sib piv ntawm tsib lub ncuav thiab ob tug ntses, tsib txhiab leej neeg puas yog ib pab neeg coob? Qhov uas nthuav qhia tshwm tias yog ib pab neeg coob heev yog dab tsi? Los ntawm tib neeg txoj kev xav, qhov muab tsib lub ncuav thiab ob tug ntses faib rau tsib txhiab leej neeg noj ces yeej faib tsis txhua li, vim hais tias cov khoom noj thiab cov neeg no muaj qhov sib txawv ntau heev. Txawm tias txhua tus tib neeg tsuas ib leeg ntxo me ntsis xwb los ntshe yuav tseem tsis txaus rau tsib txhiab leej neeg no li. Tab tsis rau ntawm no, tus Tswv Yexus ua tau ib yam txuj ci tseem ceeb—Nws twb tsis yog tias ua kom tsib txhiab leej neeg no noj tsau xwb, tab sis cov khoom noj tseem seem thiab. Vajluskub nyeem tias: “Thaum lawv noj tsau lawm, Nws hais rau Nws cov thwj tim hais tias, Sau cov uas ntais ua tej daig me me uas seem ntawd, tsis txhob muab ib qho pov tseg li. Yog li ntawd lawv thiaj muab cov ntawd sau los ua ke, thiab ntim puv nkaus kaum ob lub pob tawb rau cov ncuav uas ntais ua tej daig me me los ntawm tsib lub ncuav qeb, uas seem tshaj cov uas lawv twb noj lawm.” Qhov txuj ci tseem ceeb no ua rau tib neeg pom tus Tswv Yexus lub cev yeeb yam thiab lub meej mom, thiab pom tias tsis muaj dab tsi uas Vajtswv yuav ua tsis tau li—hauv txoj kev no, lawv tau pom qee yam tseeb ntawm Vajtswv qhov hwj huaj uas loj tsis muaj chaw kawg. Tsib lub ncuav thiab ob tug ntses txaus pub rau tsib txhiab leej neeg noj, tab sis yog tsis muaj tej khoom noj li, Vajtswv puas muaj peev xwm pub tau tsib txhiab leej neeg? Nws tuaj yeem pub tau xwb xwb li! Qhov no yog ib qho txuj ci tseem ceeb, yog li cov neeg thiaj tsis muaj peev xwm to taub tau, ntseeg tsis tau thiab muaj kev zais, tab sis rau Vajtswv, kev ua tej yam zoo li no yeej tsis muaj dab tsi cov nyom hlo li. Vim hais tias qhov no yog qee yam yooj yim rau Vajtswv xwb, vim li cas thiaj yuav tsum raug xaiv muab los txhais rau tam sim no? Vim hais tias yam uas txhawb rau qhov txuj ci tseem ceeb no yog tus Tswv Yexus lub siab nyiam, uas tib neeg ntiaj teb yeej ib txwm tsis tau nkag siab ua ntej los li.

Ua ntej tshaj plaws, cia peb los sim ua kom to taub txog tsib txhiab leej neeg no seb yog hom neeg dab tsi. Lawv puas yog cov neeg uas caum raws tus Tswv Yexus? Los ntawm Vajluskub, peb paub tias lawv tsis yog Nws cov neeg uas caum raws. Lawv puas paub tias leej twg yog tus Tswv Yexus? Yeej tsis paub li! Qhov tsawg kawg ces lawv tsis paub tias tus neeg sawv ntawm lawv xub ntiag yog Khetos, los sis tej zaum tsuas muaj ib txhia paub Nws lub npe xwb thiab paub los sis tau hnov hais txog qee yam uas Nws tau ua tiav xwb. Lawv qhov xav paub xav pom txog tus Tswv Yexus yog ib qho ua rau lub siab dhia pig poog tiag tiag thaum lawv hnov cov dab neeg hais txog Nws, tab sis koj yeej tsis muaj peev xwm hais tau tias lawv twb caum raws Nws lawm, tsawg leej heev thiaj li to taub Nws xwb. Thaum tus Tswv Yexus tau pom tsib txhiab leej neeg no, lawv tshaib plab thiab tsuas xav txog qhov yuav ua kom lawv lub plab tsau npo xwb, yog li nws nyob hauv lub ntsiab uas tus Tswv Yexus tau ua raws li lawv siab xav. Thaum Nws tau ua raws li lawv siab xav lawm, yam uas nyob hauv Nws lub siab yog dab tsi? Yam uas Nws tus cwj pwm coj rau cov neeg no puas yog tsuas ua kom lawv tsau npo xwb? Thaum lub sij hawm no, tus Tswv Yexus tej kev xav thiab Nws tus cwj pwm yeej nyob hauv Vajtswv tus moj yam thiab lub ntsiab tseem ceeb lawm. Kev ntsib tim ntsej tim muag tsib txhiab leej neeg uas tshaib plab uas yog cov tsuas xav kom tau noj mov tsau npo xwb, kev ntsib tim ntsej tim muag rau cov neeg puv npo ntawm kev xav pom xav paub thiab kev cia siab rau Nws no, tus Tswv Yexus tsuas xav siv qhov txuj ci tseem ceeb no los muab txoj hmoov hlub rau lawv xwb. Txawm li cas los xij, Nws tsis txhawb tsa Nws tej kev cia siab kom lawv yuav tsum dhau los yog Nws cov caum raws, vim Nws paub tias lawv tsuas xav los koom kev lom zem thiab xav noj kom tsau npo xwb, yog li Nws thiaj tau ua tej yam zoo tshaj plaws uas Nws muaj rau ntawm qhov chaw ntawd, thiab tau siv tsib lub ncuav thiab ob tug ntses coj los pub tag nrho tsib txhiab leej neeg. Nws tau qhib cov neeg no cov qhov muag kom lawv pom tej yam txawv txawv li no, cov uas xav pom tej txuj ci tseem ceeb, thiab lawv tau pom kiag rau ntawm lawv ob lub qhov muag tias Vajtswv uas yug los ua neeg tuaj yeem ua tau tiav hlo lawm. Txawm tias tus Tswv Yexus tau siv qee yam uas tuav tau los ua kom tau zoo rau lawv qhov xav paub xav pom, Nws twb paub rau hauv Nws lub siab lawm tias tag nrho tsib txhiab leej neeg no tsuas xav noj ib pluag mov zoo xwb, yog li Nws thiaj tsis tau qhia kev ntseeg rau lawv los sis tsis tau hais dab tsi rau lawv hlo li—Nws tsuas cia kom lawv pom yam txuj ci tseem ceeb no raws li qhov nws tau tshwm sim xwb. Nws yeej tsis coj rau cov neeg no kom zoo ib yam li qhov uas Nws tau coj rau Nws cov tub txib uas yog cov tau caum raws Nws tiag, tab sis hauv Vajtswv lub siab, tag nrho txhua yam raug tsim los yeej nyob rau hauv qab Nws txoj cai tswj kav, thiab Nws yuav tsum tso cai rau txhua yam raug tsim los nyob rau hauv Nws lub qhov muag pom tau kom lawv ua kev zoo siab lom zem rau Vajtswv txoj hmoov hlub raws li thaum nws tsim nyog. Txawm tias cov neeg no tsis paub tias Nws yog leej twg thiab tsis to taub Nws los sis tsis muaj kev xav tshwj xeeb txog Nws los sis tsis ua tsaug rau Nws tom qab lawv noj cov ncuav thiab cov ntses tag los xij, qhov no tsis yog yam uas Vajtswv xam tias yog teeb meem—Nws muab ib lub caij zoo rau cov neeg no los ua kev zoo siab rau Vajtswv txoj hmoov hlub. Ib txhia tib neeg hais tias Vajtswv yog lub hauv paus ntsiab rau yam uas Nws ua, tias Nws tsis ntsia los sis tsis tiv thaiv cov neeg tsis ntseeg, thiab tshwj xeeb ces, Nws tsis tso cai rau lawv los ua kev zoo siab rau Nws txoj hmoov hlub. Qhov ntawd puas muaj tseeb tiag? Hauv Vajtswv ob lub qhov muag, tsuav lawv tseem yog yam muaj sia uas Nws Tus Kheej tau tsim, Nws yuav cawm thiab saib xyuas lawv, thiab ntau feem uas Nws yuav coj rau lawv, npaj rau lawv, thiab tswj kav lawv. Tej no yog tej kev xav thiab tus cwj pwm ntawm Vajtswv rau txhua yam.

Txawm tias tsib txhiab leej neeg uas tau noj cov ncuav thiab cov ntses no tsis tau npaj caum raws tus Tswv Yexus los xij, Nws tsis tau txib lawv dab tsi; kiag thaum lawv tau noj tsau npo lawm, nej puas paub yam uas tus Tswv Yexus ua yog dab tsi? Nws puas tau qhia kev ntseeg rau lawv? Tom qab ua qhov no lawm Nws tau mus qhov chaw twg lawm? Tej nqe Vajluskub tsis teev tseg cia tias tus Tswv Yexus tau hais txhua yam rau lawv, tsuas yog tias Nws hnov ntsiag to thaum Nws tau ua Nws qhov txuj ci tseem ceeb tag. Yog li Nws puas tau tsim cov qauv cai siv rau cov neeg no? Puas muaj kev ntxub? Tsis muaj, tsis muaj tej nov rau ntawm no li. Nws yuav tsis xav rau hauv lub siab txog cov neeg no uas tsis tuaj yeem caum raws Nws, thiab rau thaum lub sij hawm no mob Nws lub siab. Vim hais tias Nws tau pom tib neeg ntiaj teb txoj kev ua phem thiab Nws tau hnov tib neeg ntiaj teb qhov tsis kam lees txais yuav Nws, thaum Nws tau pom cov neeg no thiab Nws tau nyob nrog lawv, Nws tu siab rau tib neeg qhov kev ruam thiab kev tsis paub qab hau, thiab thiaj ua rau mob Nws lub siab, qhov Nws xav tau ces yuav tsum tawm mus ntawm cov neeg no kom sai li sai tau. Tus Tswv tsis tau tsim ib yam qauv cai dab tsi rau lawv nyob rau hauv Nws lub siab, Nws tsis xav lawv rau hauv lub siab, thiab tsis xav tshaj qhov no lawm, Nws tsis xav siv Nws lub zog rau lawv. Nws paub tias lawv tsis tuaj yeem caum raws Nws, tab sis txawm li ntawd los xij, Nws tus cwj pwm coj rau lawv yeej tseem meej heev. Nws tsuas xav coj zoo rau lawv xwb, muab txoj hmoov hlub rau lawv, thiab qhov tseeb tiag qhov no yog Vajtswv tus cwj pwm coj rau txhua yam muaj sia raws hauv Nws txoj cai tswj kav—coj zoo rau txhua yam muaj sia, npaj rau lawv thiab yug lawv. Vim ntau qhov kev muaj qab hau tias tus Tswv Yexus yog Vajtswv uas yug los ua neeg, Nws ib txwm qhia tshwm txog Vajtswv tus kheej lub ntsiab tseem ceeb thiab tau coj zoo rau cov neeg no. Nws tau coj lub siab hlub tshua thiab nyiaj taus rau lawv, thiab los ntawm lub siab zoo li no Nws tau nthuav qhia tshwm rau lawv pom txog txoj kev ua siab dawb. Txawm tias cov neeg no yuav pom tus Tswv Yexus zoo li cas, thiab txawm tias yam uas ua tshwm sim tau los yuav zoo li cas los xij, Nws tau tsim txhua yam muaj sia raws li Nws tes hauj lwm li tus Tswv ntawm txoj kev tsim. Txhua yam uas Nws tau qhia tshwm yog, tsis muaj kev zam, Vajtswv tus moj yam, thiab yam uas Nws muaj thiab yog. Tus Tswv Yexus ua qhov no ntsiag to, thiab dhau ntawd mam li tawm mus ntsiag to lawm—yam cev yeeb yam ntawm Vajtswv tus moj yam rau qhov no yog dab tsi? Koj puas tuaj yeem hais tau tias qhov no yog Vajtswv txoj kev hlub dawb paug? Koj puas tuaj yeem hais tau tias qhov no yog Vajtswv txoj kev tsis twm xeeb? Qhov no puas yog tej yam uas ib tug neeg dog dig tuaj yeem ua tau? Tsis yog kiag li! Hauv lub ntsiab tseem ceeb, leej twg yog tsib txhiab leej neeg uas tus Tswv Yexus tau pub tsib lub ncuav thiab ob tug ntses rau noj? Koj puas tuaj yeem hais tau tias lawv yog cov neeg uas haum zoo nrog Nws? Koj puas tuaj yeem hais tau tias lawv txhua tus ua yeeb ncuab rau Vajtswv? Nws tuaj yeem hais tau tseeb tias lawv tsis haum nrog tus Tswv, thiab lawv lub ntsiab tseem ceeb yeej ua yeeb ncuab rau Vajtswv tiag tiag. Tab sis Vajtswv coj li cas rau lawv? Nws tau siv ib txoj kev los txo cov neeg no txoj kev ua yeeb ncuab rau Vajtswv—txoj kev no hu tias “kev ua siab zoo.” Qhov ntawd, txawm tias tus Tswv Yexus tau pom cov neeg no yog cov neeg txhaum los xij, hauv Vajtswv ob lub qhov muag lawv yeej tsis muaj nyob rau hauv Nws txoj kev tsim hlo li, yog li Nws tseem tau coj lub siab zoo rau cov neeg txhaum no thiab. Qhov no yog Vajtswv qhov thev taus, thiab qhov thev taus no raug txiav txim los ntawm Vajtswv lub cev yeeb yam thiab lub ntsiab tseem ceeb. Yog li, qhov no yog tej yam ntawm qhov uas tsis muaj tib neeg uas Vajtswv tau tsim los muaj peev xwm ua tau—tsuas yog Vajtswv tib leeg kaus xwb thiaj li muaj rab peev xwm ua tau qhov no.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Thaum koj muaj peev xwm qhuas tiag rau Vajtswv tej kev xav thiab tus cwj pwm uas coj rau tib neeg ntiaj teb, thaum koj muaj peev xwm to taub tseeb rau Vajtswv tej kev xav hauv nruab siab thiab kev txhawj rau txhua yam muaj sia lawm, koj yuav muaj peev xwm to taub txoj kev fij thiab txoj kev hlub uas tus Tswv Tsim tau siv rau txhua txhua tus tib neeg raug tsim los. Thaum qhov no tshwm sim, koj yuav siv ob lo lus los piav qhia txog Vajtswv txoj kev hlub. Ob lo lus no yog dab tsi? Ib txhia tib neeg hais tias yog “kev tsis twm xeeb,” thiab ib txhia tib neeg kuj hais tias yog “kev hlub tshua tib neeg ntiaj teb.” Ntawm ob lo lus no, “kev lub tshua tib neeg ntiaj teb” yog lo lus piav qhia uas tsis phim rau Vajtswv txoj kev hlub. Qhov no yog ib lo lus uas tib neeg siv piav qhia rau ib tug neeg uas siab loj los sis siab dav. Kuv tsis nyiam lo lus no kiag li, vim hais tias nws hais txog kev muab kev hlub tshua yam tsis muaj kev npaj, tsis muaj kev cais, tsis muaj lub hauv paus ntsiab lus. Nws yog ib qho kev xav tsis ncaj dhau heev lawm, uas ib txwm yog cov neeg ruam thiab feeb tsis meej. Thaum tau siv lo lus no los piav qhia txog Vajtswv txoj kev hlub, nws zam tsis dhau lub ntsiab ntawm kev raug thuam. Kuv muaj ob lo lus rau ntawm no uas phim coj los piav qhia txog Vajtswv txoj kev hlub. Ob lo lus no yog dab tsi? Thawj lo lus yog “loj.” Lo lus no tseem tsis yog txoj kev xav tshaj ntau dhau lawm los? Lo lus ob yog “loj dav.” Nws muaj lub ntsiab tiag los txhawb rau cov lus no uas Kuv siv los piav qhia txog Vajtswv txoj kev hlub. Muab hais kom ncaj ncaj, lo lus “loj” yog piav qhia txog ib yam tob dav los sis ib yam uas muaj peev xwm ntim taus, tab sis txawm yam ntawd yuav loj npaum li cas los xij, nws yog yam uas tib neeg tuav tau thiab pom tau. Qhov no vim hais tias nws muaj tiag—nws tsis yog ib daim phiaj uas pom tsis tseeb, tab sis yog ib yam uas ua rau tib neeg muaj tswv yim xav raug thiab ua raws tau. Txawm tias koj yuav saib nws raws seem, los sis raws peb seem tuaj los, koj tsis tas xav rau hauv nruab siab txog qhov muaj nws, vim hais tias nws yog ib yam uas ib txwm muaj rau hauv yam muaj tseeb tiag. Txawm tias kev siv lo lus, “loj,” los piav qhia txog Vajtswv txoj kev hlub kom hnov tau tias Nws txoj kev hlub muaj ntau npaum li cas, nws kuj ua rau hnov tau tias Nws txoj kev hlub yog suav tsis tau. Kuv hais tias Vajtswv txoj kev hlub tuaj yeem suav tau vim hais tias Nws txoj kev hlub tsis yog khoob lug tsis muaj dab tsi, thiab los sis nws tsis yog ib yam ntawm yam uas ua ib zaj dab neeg cim tseg xwb. Feem ntau, nws yog yam uas tau koom nrog txhua yam hauv Vajtswv txoj cai tswj kav, yam uas txhua yam muaj kev txaus siab sib txawv thiab muaj tej kev xav sib txawv. Txawm tib neeg tsis muaj peev xwm pom tau los sis tuav tau nws los xij, txoj kev hlub no coj yam uas pab ua kom muaj sia rau txhua yam raws li nws qhov qhia tshwm, ib qho me me zuj zus, thaum lawv tseem muaj txoj sia nyob, thiab lawv saib xyuas thiab ua tim khawv rau Vajtswv txoj kev hlub kom lawv muaj kev zoo siab rau txhua lub sij hawm dhau mus. Kuv hais tias Vajtswv txoj kev hlub yog suav tsis tau vim hais tias txoj kev zais ntawm Vajtswv npaj rau thiab txhawb rau txhua yam yog yam uas tib neeg xav tau nyuaj, vim yog Vajtswv tej kev xav rau txhua yam, thiab tshwj xeeb yog rau tib neeg ntiaj teb. Qhov ntawd hais tau tias, tsis muaj leej twg yuav paub tus Tswv Tsim tej roj ntshav thiab kua muag uas tau muab hliv tawm los rau tib neeg ntiaj teb lawm. Tsis muaj leej twg muaj peev xwm nkag siab, tsis muaj leej twg muaj peev xwm to taub qhov tob los sis qhov hnyav ntawm txoj kev hlub uas tus Tswv Tsim muaj rau tib neeg ntiaj teb uas yog cov Nws tau tsim los ntawm Nws tus kheej ob txhais tes. Kev piav qhia txog Vajtswv txoj kev hlub li yog kev loj pab ua rau tib neeg pom qhov muaj nqis thiab to taub nws qhov loj dav thiab lub ntsiab tseem ceeb ntawm qhov muaj nws. Nws kuj yog ua kom cov neeg muaj peev xwm nkag siab tob ntxiv txog lub ntsiab tiag ntawm lo lus “tus Tswv Tsim,” thiab kom cov neeg tuaj yeem to taub tau tob dua qub rau lub ntsiab tiag ntawm lub npe lo lus, “kev tsim.” Lo lus “loj dav” piav qhia txog dab tsi? Nws ib txwm raug siv los piav qhia txog dej hiav txwv los sis lub qab ntuj khwb, piv txwv li: “lub qab ntuj khwb uas loj dav,” los sis “dej hiav txwv uas loj dav.” Qhov dav thiab qhov tob ntawm lub qab ntuj khwb yog yam tshaj txoj kev to taub ntawm tib neeg lawm; nws yog yam uas tuav tau tib neeg txoj kev xav hauv nruab siab, yam uas lawv hnov tau tshoov siab zoo tshaj plaws. Nws qhov kev zais thiab qhov kev tob uas pom tau, tab sis tshaj qhov ncav cuag tau lawm. Thaum koj xav txog dej hiav txwv, koj xav txog nws qhov dav—nws zoo li tsis paub kawg, thiab koj tuaj yeem hnov tau tias nws qhov kev zais thiab nws rab peev xwm tuav tau txhua yam. Qhov no vim li cas Kuv thiaj tau siv lo lus “loj dav” los piav qhia txog Vajtswv txoj kev hlub, los pab ua kom cov neeg hnov tau tias Nws txoj kev hlub loj npaum li cas, kom hnov tau tias nws tob npaum li cas, thiab kom hnov tau tias Vajtswv txoj kev hlub muaj hwj chim loj tsis paub kawg thiab dav npaum li cas. Kuv tau siv lo lus no los pab ua kom cov neeg hnov txog Nws txoj kev dawb huv, thiab lub meej mom thiab txoj kev rhuav tsis tau ntawm Vajtswv uas raug qhia tshwm los ntawm Nws txoj kev hlub. Tam sim no nej xav tias lo lus “loj dav” puas yog ib lo lus phim los piav qhia txog Vajtswv txoj kev hlub? Ob lo lus “loj” thiab “loj dav” no puas tuaj yeem ntsuas tau Vajtswv txoj kev hlub? Ntsuas tau kawg! Muab hais ua tib neeg hom lus, ob lo lus no nkaus xwb yeej yog yam uas phim thiab muaj lub ntsiab piav tau ze txog Vajtswv txoj kev hlub. Nej puas xav li ntawd thiab los tsis xav? Yog Kuv tau hais kom nej piav qhia txog Vajtswv txoj kev hlub, nej puas siv ob lo lus no? Feem ntau nej yuav tsis siv, vim hais tias nej txoj kev to taub thiab kev ris tus txiaj ntawm Vajtswv txoj kev hlub tseem tsawg heev rau tag nrho txoj kev xav mus raws ob seem, thiab tseem tsis paub txog qhov siab ntawm kev saib raws peb seem. Yog li yog Kuv tau hais kom nej piav qhia txog Vajtswv txoj kev hlub, nej yuav hnov tias nej tsis muaj cov lus no los sis tej zaum nej yuav hais tawm tsis tau. Ob lo lus uas Kuv tau tham txog hnub no tej zaum yuav ua rau nej to taub nyuaj, los sis tej zaum yuav ua rau nej tsis pom zoo nrog. Qhov no tsuas yog nthuav qhia tshwm tias nej txoj kev ris tus txiaj thiab kev to taub ntawm Vajtswv txoj kev hlub tseem yog saum daim tawv xwb thiab tseem nqaim heev. Kuv twb hais ua ntej dhau los lawm tias Vajtswv tsis twm xeeb; nej nco qab lo lus no, “tsis twm xeeb.” Puas pom tau tias Vajtswv txoj kev hlub tuaj yeem piav qhia tau li tsis twm xeeb xwb? Qhov no tsis yog nqaim heev lawm los? Nej yuav tsum xav txog qhov teeb meem no ntau ntxiv, kom nej muab tau qee yam los ntawm nws los.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Kev Tsa Sawv Rov Qab Los ntawm Laxalau Qhuas Vajtswv

Yh 11:43–44  Thiab thaum Nws hais li ntawd tag lawm, Nws qw ua ib lub suab nrov nrov tias, Laxalau, tawm los. Thiab tus uas twb tuag lawm txawm tawm los, pav txhais tes thiab taw nrog cev khaub ncaws tom ntxa: thiab nws lub ntsej muag ces muab ib daim ntaub so tes qhwv rau. Yexus hais rau lawv hais tias, Daws nws, thiab tso nws mus.

Yam tshoov siab uas nej muaj tom qab nyeem zaj no tag lawm yog dab tsi? Qhov tseem ceeb ntawm qhov txuj ci tseem ceeb uas tus Tswv Yexus tau ua yog yam loj dua rau yav tag dhau los, vim hais tias tsis muaj ib yam txuj ci tseem ceeb tshaj qhov uas ua kom tus neeg tuag rov qab ciaj hauv lub qhov ntxa los. Thaum tiam ntawd, nws yog qhov tseem ceeb tshaj plaws uas tus Tswv Yexus tau ua qee yam zoo li no. Vim hais tias Vajtswv tau dhau los ua cev nqaij daim tawv, tib neeg tsuas tuaj yeem pom Nws lub yeeb yam cev, feem uas Nws coj ua, thiab tej yam uas tsis tseem ceeb ntawm Nws. Txawm tias yog ib txhia tib neeg tau pom thiab to taub qee yam ntawm Nws tus yeeb yam tseem ceeb los sis qee qhov peev xwm tshwj xeeb uas Nws tau tshwm muaj los, tsis muaj leej twg paub tias tus Tswv Yexus los qhov twg los, leej twg yog Nws tiag tiag hauv Nws lub ntsiab tseem ceeb, thiab lwm yam uas Nws ib txwm muaj peev xwm ua tau. Tag nrho qhov no yog yam uas tib neeg ntiaj teb tsis paub. Muaj tib neeg coob leej xav nrhiav pov thawj los teb tej lus nug no txog tus Tswv Yexus, thiab xav paub qhov tseeb ntawm lub ntsiab tiag. Vajtswv puas tuaj yeem ua qee yam los ua pov thawj rau Nws tus kheej lub cev yeeb yam? Rau Vajtswv, qhov no mas yog ib qho yooj yim xwb—nws yog ib daim ncuav qab zib xwb. Nws tuaj yeem ua pov thawj rau Nws tus kheej lub cev yeeb yam thiab lub ntsiab tseem ceeb rau txhua qhov chaw, txhua lub sij hawm, tab sis Vajtswv muaj Nws txoj hau kev ua tej yam no lawm—nrog ib txoj kev npaj, thiab hauv cov kauj ruam. Nws tsis faib cais nyias ua nyias, tab sis feem ntau yog saib raws li lub sij hawm yog mam ua thiab saib raws lub caij ua ces mam ua vim Nws xav kom tib neeg pom, qee yam uas muaj lub ntsiab tiag tiag. Hauv txoj kev no, Nws tau ua pov thawj rau Nws lub hwj chim thiab lub cev yeeb yam. Yog li ntawd ces, qhov kev tsa sawv rov qab los ntawm Laxalau puas tuaj yeem ua pov thawj tau tus Tswv Yexus lub cev yeeb yam? Cia peb los saib zaj nram qab no ntawm tej nqe Vajluskub: “Thiab thaum Nws hais li ntawd tag lawm, Nws qw ua ib lub suab nrov nrov tias, Laxalau, tawm los. Thiab tus uas twb tuag lawm txawm tawm los….” Thaum tus Tswv Yexus tau ua qhov no, Nws tsuas hais ib yam xwb tias: “Laxalau, tawm los.” Ces Laxalau cia li sawv tsees ntawm nws lub qhov ntxa los lawm—qhov no raug ua tiav hlo vim los ntawm tus Tswv ob peb lo lus hais xwb. Thaum lub sij hawm no, tus Tswv Yexus tsis tau teeb ib lub thaj, thiab Nws tsis tau ua lwm tes dej num. Nws tsuas hais tib yam no nkaus xwb. Qhov no yuav tsum raug hu ua ib qho txuj ci tseem ceeb los sis ib lo lus txib? Los sis nws yog ib hom khawv koob? Nyob saum daim tawv, yeej tuaj yeem hu tau tias yog ib qho txuj ci tseem ceeb, thiab yog koj saib nws raws txoj kev xav tshiab tam sim no los koj yeej tseem hu nws tau tias yog ib qho txuj ci tseem ceeb. Txawm li cas los xij, nws yeej tsis yog ib hom khawv koob uas raug siv hu ib tug ntsujplig kom sawv rov qab los ntawm kev tuag, thiab nws yeej tsis yog ib hom khawv koob hlo li. Nws yeej hais tau yog tias qhov txuj ci tseem ceeb no yog yam ib txwm muaj, ib qho ua tshwm me me ntawm tus Tswv Tsim lub hwj chim. Qhov no yog Vajtswv qhov kev muaj cai thiab lub hwj chim. Vajtswv muaj cai ua kom ib tug neeg tuag, kom nws tus ntsujplig tawm ntawm nws lub cev thiab rov qab mus rau Dab Teb, los sis mus ntawm thaj chaw uas nws tsim nyog mus. Lub sij hawm ntawm ib tug neeg txoj kev tuag, thiab thaj chaw uas lawv yuav mus tom qab tuag—tej no yog raug txiav txim los ntawm Vajtswv. Nws tuaj yeem txiav txim siab tej no tau txhua lub sij hawm thiab txhua thaj chaw, yam tsis muaj kev txwv txiav los ntawm tib neeg, tej xwm txheej, tej daim phiaj, lub chaw, los sis daim av. Yog Nws xav ua, Nws tuaj yeem ua tau, vim hais tias tag nrho txhua yam thiab yam muaj sia nyob hauv qab Nws txoj cai tswj kav, thiab tag nrho txhua yam yog yug los, muaj sia nyob, thiab raug rhuav tshem los ntawm Nws txoj lus thiab Nws lub hwj chim. Nws tuaj yeem tsa ib tug neeg tuag sawv rov qab los tau, thiab nov yog qee yam uas Nws tuaj yeem ua tau txhua lub sij hawm, txhua qhov chaw. Qhov no yog lub hwj chim uas tsuas yog tus Tswv Tsim nkaus xwb thiaj li muaj.

Thaum tus Tswv Yexus tau ua tej yam zoo li qhov tsa Laxalau sawv rov qab los ntawm qhov tuag, Nws lub hom phiaj yog ua pov thawj rau tib neeg thiab kom Ntxwgnyoog pom, thiab ua rau tib neeg thiab Ntxwgnyoog paub tias txhua yam ntsig txog tib neeg ntiaj teb, tib neeg ntiaj teb lub neej thiab txoj kev tuag yog txiav txim los ntawm Vajtswv, thiab qhov ntawd txawm tias Nws tau dhau los ua cev nqaij daim tawv lawm los xij, Nws tseem nyob raws li txoj lus txib ntawm lub ntiaj teb saum yaj ceeb uas tuaj yeem pom tau thiab sab yeeb ceeb uas tib neeg tsis tuaj yeem pom tau. Qhov no yog kom tib neeg ntiaj teb thiab Ntxwgnyoog yuav tsum paub tias txhua yam ntsig txog tib neeg ntiaj teb tsis nyob hauv Ntxwgnyoog txoj lus txib. Qhov no yog ib qho kev qhia tshwm thiab kev ua rau pom ntawm Vajtswv lub hwj chim, thiab nws kuj yog ib txoj hau kev rau Vajtswv tshaj xov mus rau txhua yam, tias tib neeg ntiaj teb lub neej thiab txoj kev tuag yog nyob hauv Vajtswv ob txhais tes. Tus Tswv Yexus txoj kev tsa sawv rov qab los ntawm Laxalau yog ib ntawm cov hau kev uas tus Tswv Tsim qhia thiab qhuab qhia rau tib neeg ntiaj teb. Nws yog ib txoj kev ua ruaj khov uas Nws tau siv Nws lub hwj chim thiab qhov kev muaj cai los qhuab qhia thiab npaj rau tib neeg ntiaj teb. Nws yog ib txoj hau kev, tsis siv cov lus, kom tus Tswv Tsim tso cai rau tib neeg ntiaj teb pom qhov tseeb tias Nws tswj kav tag nrho txhua yam. Yog ib txoj hau kev uas Nws qhia tib neeg ntiaj teb los ntawm txoj kev ua tiag tias tsis muaj kev cawm dim li tshwj tsis yog los ntawm Nws los. Qhov ua ntsiag to uas Nws tau qhuab qhia tib neeg ntiaj teb no yog yeej tsis paub kawg, rhuav tshem tsis tau, ua rau tib neeg lub siab ceeb thiab kev tig ras to taub tias yeej tsis muaj hnub ploj. Kev tsa sawv rov qab los ntawm Laxalau tau qhuas Vajtswv—qhov no muaj kev cuam tshuam tob rau txhua tus ntawm Vajtswv cov neeg caum raws. Nws kho ruaj khov rau hauv txhua tus neeg uas to taub tob txog qhov xwm txheej no kev to taub, kev pom tias tsuas yog Vajtswv nkaus xwb thiaj tuaj yeem tswj kav tib neeg ntiaj teb txoj sia thiab txoj kev tuag tau. Txawm tias Vajtswv muaj hom kev muaj cai no, thiab txawm Nws tau tshaj xov txog Nws lub hwj chim kav tag nrho tib neeg ntiaj teb txoj sia thiab txoj kev tuag los ntawm qhov kev tsa Laxalau sawv rov qab los, los qhov no tsis yog Nws tes dej num tseem ceeb. Vajtswv yeej tsis muaj hnub ua qee yam uas tsis muaj nuj nqis li. Txhua txhua yam uas Nws ua mas yeej muaj nuj nqis tshaj plaws thiab yog nyiaj yog kub nyob hauv lub txhab tso tej khoom muaj nqis. Qhov tseeb tiag Nws yuav tsis leg tes dej num “tsa ib tug neeg tawm ntawm lawv lub qhov ntxa los” vim tsis yog nws tes dej num tseem ceeb los sis tsis yog lub hom phiaj los sis tsis yog yam nyob ntawm Nws tes dej num. Vajtswv tsis ua tej yam uas tsis muaj nuj nqis. Qhov kev tsa Laxalau sawv rov qab yog tib qho xwm txheej uas ua kom pom txaus txog Vajtswv lub hwj chim thiab ua pov thawj rau ntawm tus Tswv Yexus lub cev yeeb yam. Yog vim no tus Tswv Yexus thiaj tsis rov qab ua hom txuj ci tseem ceeb no dua ntxiv lawm. Vajtswv ua txhua yam raws li Nws tus kheej cov hauv paus ntsiab lus. Nyob rau hauv tib neeg hom lus, nws tuaj yeem hais tau tias Vajtswv tsuas siv Nws txoj kev kav rau tej yam muaj teeb meem loj xwb. Qhov ntawd yog, thaum Vajtswv ua tej yam, Nws yuav tsis yuam kev lub hom phiaj ntawm Nws tes dej num. Nws paub yam uas Nws xav ua rau hauv qhov txheej txheem no, yam uas Nws xav ua kom tiav hlo, thiab Nws yuav ua tes dej num kom nruj raws li Nws txoj kev npaj ua. Yog ib tug neeg lwj liam muaj hom peev xwm ntawd, nws yuav tsum xav cov hau kev nthuav tawm nws rab peev xwm kom lwm cov neeg ntshai txog yam uas yog nws, yog li lawv thiaj khoov qis rau nws, yog li nws thiaj tuaj yeem tswj tau lawv thiab noj lawv tau. Qhov no yog tus dab phem uas los ntawm Ntxwgnyoog los—qhov no raug hu ua kev lwj liam. Vajtswv tsis muaj ib tug moj yam zoo li no, thiab Nws tsis muaj lub ntsiab tseem ceeb zoo li no. Nws lub hom phiaj ua txhua yam tsis yog ua kom pom qhov khav theeb ntawm Nws Tus Kheej, tab sis yog ua kom tib neeg ntiaj teb pom ntxiv txog txoj kev qhia tshwm thiab kev coj qhia, thiab yog vim li no cov neeg thiaj pom tias muaj hom no ua piv txwv tshwm sim tsawg heev rau hauv phau Vajluskub. Qhov no tsis tuaj yeem hais tau tias tus Tswv Yexus lub hwj chim muaj tsawg, los sis tias Nws tsis muaj rab peev xwm ua tau tej yam zoo li no. Nws tsuas yog tias Vajtswv tsis xav ua xwb, vim hais tias tus Tswv Yexus qhov kev tsa Laxalau sawv rov qab los yeej tseem ceeb tiag tiag, thiab kuj vim tias tes dej num tseem ceeb ntawm Vajtswv qhov dhau los ua cev nqaij daim tawv tsis yog ua tej yam txuj ci tseem ceeb zoo li no, tsis yog ua kom cov neeg rov qab ciaj los ntawm qhov tuag los, tab sis yog tes dej num ntawm kev cawm dim rau tib neeg ntiaj teb. Yog li, tes dej num feem ntau uas tus Tswv Yexus tau ua tiav hlo yog kev qhia tib neeg, kev npaj rau lawv, thiab kev pab lawv, thiab tej xwm txheej xws li qhov kev tsa Laxalau sawv rov qab los tsuas yog ib feem me me ntawm tus Tswv Yexus tes hauj lwm uas tau ua xwb. Ib qho ntxiv, koj tuaj yeem hais tau tias “kev khav theeb” tsis yog ib feem ntawm Vajtswv lub ntsiab tseem ceeb, yog li tus Tswv Yexus thiaj tsis lam siv tej txuj ci tseem ceeb no ntxiv lawm, los sis tsis yog vim muaj tej kev txwv hauv ib puag ncig, thiab qhov tseeb tiag nws yeej tsis yog vim tsis muaj hwj chim txaus.

Thaum tus Tswv Yexus tau ua kom Laxalau rov qab ciaj los ntawm qhov tuag los, Nws tsuas siv ob peb lo lus no xwb: “Laxalau, tawm los.” Nws tsis hais dab tsis li dhau qhov no lawm. Yog li, cov lus no qhia pom txog dab tsi? Lawv qhia pom tias Vajtswv tuaj yeem ua txhua yam tiav hlo los ntawm kev hais lus xwb, suav nrog qhov kev tsa ib tug neeg tuag sawv rov qab los. Thaum Vajtswv tau tsim txhua yam, thaum Nws tau tsim lub ntiaj teb, Nws tsuas siv cov lus los tsim xwb—cov lus txib, cov lus uas muaj hwj chim, thiab tsuas hais li no xwb txhua yam txawm raug tsim, thiab yog li, nws thiaj muaj tiav hlo. Ob peb lo lus uas tus Tswv Yexus hais no yog zoo ib yam li cov lus uas Vajtswv hais thaum Nws tau tsim lub ntuj thiab lub ntiaj teb thiab tag nrho txhua yam; raws nraim li tib txoj kev no, lawv tuav Vajtswv qhov kev muaj cai thiab tus Tswv Tsim lub hwj chim. Tag nrho txhua yam raug tsim thiab tau sawv ruaj ntseg los vim cov lus tawm los ntawm Vajtswv lub qhov ncauj, thiab raws nraim li tib txoj kev no xwb, uas Laxalau tau sawv tawm ntawm nws lub qhov ntxa rov qab los vim cov lus tawm los ntawm tus Tswv Yexus lub qhov ncauj. Qhov no yog Vajtswv lub hwj chim, uas tau qhia rau pom thiab ua rau paub rau hauv Nws lub cev nqaij daim tawv uas yug los ua neeg. Hom hwj chim thiab rab peev xwm no yog tus Tswv Tsim li, thiab Neeg Leej Tub uas yog tus Tswv Tsim tau lees paub. Qhov no yog kev to taub uas tau qhia rau tib neeg ntiaj teb los ntawm Vajtswv uas tsa Laxalau tawm ntawm qhov tuag rov qab los.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Vajtswv Tej Lus Txhua Hnub  Nqe Lus Uas Xaiv Tawm Los 78

Cov Falixais Qhov Kev Txiav Txim rau Yexus

Mk 3:21–22  Thiab thaum Nws cov phooj ywg hnov txog nws, lawv tawm mus saib Nws: vim lawv tau hais tias, Nws nyob ntawm Nws Tus Kheej ib sab. Thiab cov kws sau ntawv uas nqis pem Yeluxalees los hais tias, Nws raug dab Npe-eexenpu lawm, thiab Nws siv tus thawj dab los ntiab cov dab tawm xwb.

Yexus Qhov Kev Yws rau cov Falixais

Mth 12:31–32  Vim li cas Kuv thiaj hais rau nej, Tag nrho txhua yam kev txhaum thiab kev hais lus thuam yuav raug muab zam tau rau tib neeg: tab sis kev hais lus thuam tus Vajntsujplig yuav tsis raug zam tau rau tib neeg li. Thiab leej twg los xij uas hais ib lo lus tawm tsam Neeg Leej Tub, nws yuav zam tau rau nws: tab sis leej twg los xij uas hais lus tawm tsam Vajntsujplig, nws yuav zam tsis tau rau nws, tsis hais hauv lub ntiaj teb no, los sis hauv lub ntiaj teb uas tseem yuav los tib si.

Mth 23:13–15  Muab kev puas tsuaj rau nej, cov kws sau ntawv, cov Falixais, cov neeg ncauj lus zoo siab phem! Vim nej kaw lub nceeg vaj saum ntuj ceeb tsheej rau tib neeg lawm: vim nej tus kheej yuav tsis tau nkag mus, los sis nej yeej txwv cov uas yuav nkag mus rau hauv tib si. Muab kev puas tsuaj rau nej, cov kws sau ntawv, cov Falixais, cov neeg ncauj lus zoo siab phem! Vim nej rhuav tshem cov poj ntsuam tej tsev, thiab ua txuj thov Vajtswv ntev ntev: yog li ntawd nej yuav raug cem loj tshaj. Muab kev puas tsuaj rau nej, cov kws sau ntawv, cov Falixais, cov neeg ncauj lus zoo siab phem! Vim nej ncig lub hiav txwv thiab daim av mus muab ib tug neeg hloov nws txoj kev ntseeg, thiab thaum nws ua tau li ntawd lawm, nej muab nws ua ib tug me nyuam rau ntuj tawg tshaj nej tus kheej lawm ob npaug.

Lub ntsiab ntawm ob zaj saum toj saud sib txawv. Cia peb xub los saib thawj zaj: Cov Falixais Qhov Kev Txiav Txim rau Yexus.

Hauv phau Vajluskub, cov Falixais qhov kev ntaus nqi ntawm Yexus Tus Kheej thiab tej yam uas Nws tau ua yog: “… lawv tau hais tias, Nws nyob ntawm Nws Tus Kheej ib sab. … Nws raug dab Npe-eexenpu lawm, thiab Nws siv tus thawj dab los ntiab cov dab tawm xwb” (Mk 3:21–22). Cov kws sau ntawv qhov thiab cov Falixais qhov kev txiav txim ntawm tus Tswv Yexus tsis yog lawv xyaum los ntawm lwm tus cov lus, thiab tsis yog kev kwv yees yam tsis muaj qab hau—nws yog cov lus xaus uas lawv tau kos txog tus Tswv Yexus los ntawm yam uas lawv tau pom thiab tau hnov ntawm Nws tej kev ua xwb. Txawm tias lawv cov lus xaus raug tsim los kom pom meej rau hauv lub npe ntawm kev ncaj ncees thiab tshwm los rau tib neeg pom tias nws raug tshuaj xyuas tau zoo lawm, qhov kev khav theeb uas lawv tau txiav txim rau tus Tswv Yexus yeej yog qhov lawv yuav ua kom tau nyuaj. Txoj kev vwm ntawm lawv qhov ntxub rau tus Tswv Yexus raug qhia tshwm txog lawv tus kheej tej kev xav muab hlob lim liam thiab lawv txoj kev ua phem qias vuab tsuab, nrog rau lawv tus yeeb yam kev xav phem uas lawv tau tawm tsam Vajtswv. Tag nrho tej yam uas lawv tau hais rau hauv lawv qhov kev txiav txim ntawm tus Tswv Yexus raug tsav los ntawm lawv tej kev xav muab hlob lim hiam, kev xam khib, thiab tus yeeb yam ntxim ntxub thiab phem ntawm lawv txoj kev ua yeeb ncuab rau Vajtswv thiab qhov tseeb. Lawv tsis ntsuam xyuas lub hauv paus ntawm tus Tswv Yexus tej kev ua, los sis lawv tsis ntsuam xyuas lub ntsiab tseem ceeb ntawm yam uas Nws tau hais los sis tau ua lawm. Feem ntau, qis qhov muag ua, hauv tus yam ntxwv thab plaub, thiab los ntawm qhov txob txwm ua phem, lawv tau tawm tsam thiab rhuav tshem yam uas Nws tau ua tiav lawm. Lawv tseem mus deb txog qhov lom txwm rhuav tshem Nws tus Ntsujplig, ntawd yog, tus Vajntsujplig uas yog Vajtswv tus Ntsujplig. Qhov no yog yam uas lawv txhais lub ntsiab thaum lawv hais tias, “Nws nyob ntawm Nws Tus Kheej ib sab,” “dab Npe-eexenpu,” thiab “tus thawj dab.” Ntawd hais tau tias, lawv hais tias Vajtswv tus Ntsujplig yog tus thawj dab Npe-eexenpu thiab tus tub vajntxwv ntawm cov dab phem. Lawv tau coj tus yeeb yam vwm rau tes dej num ntawm Vajtswv tus Ntsujplig uas yug los ua neeg, uas tau hnav Nws Tus Kheej rau hauv cev nqaij daim tawv. Lawv tsis yog thuam Vajtswv tus Ntsujplig li tus thawj dab Npe-eexenpu thiab tus tub vajntxwv ntawm cov dab phem nkaus xwb, tab sis kuj tau rau txim rau Vajtswv tes dej num thiab tau rau txim thiab tau thuam tus Tswv Yexus Khetos tib si. Lub ntsiab tseem ceeb ntawm lawv txoj kev tawm tsam thiab kev thuam Vajtswv yeej zoo raws nraim li lub ntsiab tseem ceeb ntawm txoj kev tawm tsam thiab kev thuam uas Ntxwgnyoog thiab cov dab phem tau ua rau Vajtswv. Lawv tsis yog sawv cev rau cov tib neeg lwj liam nkaus xwb, tab sis lawv tseem yog Ntxwgnyoog cov pab pawg thiab. Lawv yog ib txoj kev siv rau Ntxwgnyoog rau hauv tib neeg ntiaj teb, thiab lawv yog Ntxwgnyoog cov neeg koom tuav tswv yim thiab cov qhev. Lub ntsiab tseem ceeb ntawm lawv txoj kev thuam thiab lawv qhov tsis lees txais yuav tus Tswv Yexus Khetos yog lawv qhov sib kov nrog Vajtswv rau lub meej mom, lawv qhov tawm tsam nrog Vajtswv, thiab lawv qhov sim Vajtswv siab tsis paub kawg. Lub ntsiab tseem ceeb ntawm lawv txoj kev tawm tsam rau Vajtswv thiab lawv tus cwj pwm ntawm txoj kev ua yeeb ncuab rau Nws, nrog rau lawv tej lus thiab lawv tej kev xav, yeej tau thuam thiab chim siab ncaj qha rau Vajtswv tus Ntsujplig. Yog li ntawd, Vajtswv thiaj tau txiav txim kom tsim nyog raws li yam uas lawv tau hais thiab tau ua, thiab Vajtswv thiaj tau txiav txim lawv qhov kev ua uas yog kev txhaum ntawm txoj kev thuam rau tus Vajntsujplig. Yuav zam txim tsis tau txoj kev txhaum no rau hauv ob lub ntiaj teb ntawm lub ntiaj teb no thiab lub ntiaj teb yuav los tom ntej, raws li tau tshwm sim rau hauv zaj nram qab no ntawm tej nqe Vajluskub: “Kev hais lus thuam tus Vajntsujplig yuav tsis raug zam tau rau tib neeg li,” thiab, “leej twg los xij uas hais lus tawm tsam Vajntsujplig, nws yuav zam tsis tau rau nws, tsis hais hauv lub ntiaj teb no, los sis hauv lub ntiaj teb uas tseem yuav los tib si.” Hnub no, cia peb los tham txog lub ntsiab tseeb ntawm cov lus no uas los ntawm Vajtswv los tias: “nws yuav zam tsis tau rau nws, tsis hais hauv lub ntiaj teb no, los sis hauv lub ntiaj teb uas tseem yuav los tib si.” Qhov ntawd yog, cia peb piav kom meej zog seb Vajtswv cov lus puv npo tau li cas: “nws yuav zam tsis tau rau nws, tsis hais hauv lub ntiaj teb no, los sis hauv lub ntiaj teb uas tseem yuav los tib si.”

Txhua yam uas peb tau tham ntsig txog rau Vajtswv tus moj yam thiab Nws tus cwj pwm coj rau tib neeg, tej xwm txheej, thiab tej yam khoom. Raws li qhov ib txwm muaj, yeej tsis muaj kev zam rau ob zaj saum toj saud li. Nej puas xam pom ib yam dab tsi nyob rau hauv ob zaj ntawm tej nqe Vajluskub no? Ib txhia tib neeg hais tias lawv pom Vajtswv qhov kev chim hauv lawv. Ib txhia tib neeg hais tias lawv pom sab ntawm Vajtswv tus moj yam uas tsis muaj kev thev taus tib neeg ntiaj teb qhov kev ua txhaum, thiab yog tias tib neeg ua qee yam uas tau thuam rau Vajtswv, ces lawv yuav tsis tau txais Nws txoj kev zam txim. Qhov tseeb tiag tib neeg pom thiab lees paub Vajtswv qhov kev chim thiab kev thev tsis taus ntawm tib neeg ntiaj teb qhov kev ua txhaum rau hauv ob zaj no, lawv tseem tsis to taub tseeb Nws tus cwj pwm. Lub ntsiab hauv ob zaj no raug zais rau hauv Vajtswv tus cwj pwm tiag thiab Nws txoj kev coj ua rau cov neeg uas thuam thiab chim rau Nws. Nws tus cwj pwm thiab kev coj ua qhia pom txog lub ntsiab lus tseeb ntawm zaj nram qab no: “Leej twg los xij uas hais lus tawm tsam Vajntsujplig, nws yuav zam tsis tau rau nws, tsis hais hauv lub ntiaj teb no, los sis hauv lub ntiaj teb uas tseem yuav los tib si.” Thaum tib neeg thuam Vajtswv thiab thaum lawv chim rau Nws, Nws sau ib daim ntawv txiav txim, thiab daim ntawv txiav txim no yog ib qho ua tau los ntawm Nws. Nws tau muab piav qhia li no rau hauv phau Vajluskub tias: “Vim li cas Kuv thiaj hais rau nej, Tag nrho txhua yam kev txhaum thiab kev hais lus thuam yuav raug muab zam tau rau tib neeg: tab sis kev hais lus thuam tus Vajntsujplig yuav tsis raug zam tau rau tib neeg li” (Mth 12:31), thiab “Muab kev puas tsuaj rau nej, cov kws sau ntawv, cov Falixais, cov neeg ncauj lus zoo siab phem!” (Mth 23:13). Txawm li cas los xij, nws puas raug teev tseg rau hauv phau Vajluskub txog yam ua tau los rau cov kws sau ntawv thiab cov Falixais, nrog rau cov neeg uas tau hais tus Tswv Yexus tias yog neeg vwm tom qab Nws tau hais txog tej no? Nws puas raug teev tseg tias lawv raug rau txim? Tsis tau—tuaj yeem hais qhov no tau tiag. Kev hais tias “Tsis tau” rau ntawm no tsis yog hais tias tsis muaj tej kev teev tseg zoo li no, tab sis hauv qhov tseeb tiag, tib neeg tsis muaj peev xwm ntsia pom qhov ua tau los ntawd. Hais tau tias “nws tsis raug teev tseg” piav qhia rau hauv daim ntawv sau tseg ntawm Vajtswv tus cwj pwm thiab cov hauv paus ntsiab lus uas siv hais daws rau tej yam tiag. Vajtswv yuav tsis tig ib sab qhov muag dig los sis ib sab pob ntseg lag rau cov neeg uas thuam los sis tawm tsam Nws, los sis cov neeg uas nyiag ua phem rau Nws—cov neeg uas txhob txwm cuam tshuam, nyiag ua phem, thiab foom phem rau Nws—tab tsis feem ntau Nws coj tus cwj pwm meej rau lawv. Nws ntxub cov neeg no, thiab Nws rau txim rau lawv rau hauv Nws lub siab. Nws tseem qhib siab lug tshaj tawm txog lawv qhov ua tau los tias yuav zoo li cas, kom cov neeg paub tias Nws coj tus cwj pwm meej rau cov neeg uas thuam Nws, thiab kom lawv paub tias Nws yuav txiav txim rau lawv qhov ua tau los li cas. Txawm li cas los xij, tom qab Vajtswv tau hais txog tej no lawm, cov neeg tsis keev pom tej yam muaj tiag ntawm qhov Vajtswv yuav tswj xyuas cov neeg no li cas, thiab lawv tsis tuaj yeem to taub cov hauv paus ntsiab lus txhawb nqa rau qhov ua tau los no thiab daim ntawv uas Vajtswv tau sau txiav txim rau lawv. Qhov ntawd yuav tsum hais tau tias, cov neeg tsis muaj peev xwm xam pom txoj hau kev tshwj xeeb thiab cov tswv yim uas Vajtswv muaj qhov kev tswj xyuas lawv. Qhov no yuav tsum ua nrog Vajtswv cov hauv paus ntsiab lus rau kev ua txhua yam. Vajtswv siv tej yam tshwm sim ntawm qhov muaj tseeb los rhuav tshem qee cov neeg tus cwj pwm phem. Qhov ntawd yog, Nws tsis tshaj tawm lawv qhov kev txhaum thiab tsis npaj lawv qhov ua tau los, tab sis feem ntau yog siv qhov tshwm sim tiag ua kev rau txim ncaj qha rau lawv thiab tsuas yog ua pauj xwb. Thaum tej yam muaj tiag no tshwm sim, nws yog tib neeg cev nqaij daim tawv uas raug kev rau txim, txhais tau tias tib neeg tuaj yeem pom qhov kev rau txim no. Thaum tab tom rhuav tshem ib txhia tib neeg tus cwj pwm phem, Vajtswv tsuas foom phem rau lawv thiab kuj tshwm sim Nws qhov kev chim rau lawv, tab sis tej zaum tib neeg tsis muaj peev xwm pom qhov kev txiav txim uas lawv yuav tau txais. Txawm li cas los xij, tej zaum hom ua tau los no yuav phem heev dua qhov ua tau los uas tib neeg tuaj yeem pom, xws li kev raug rau txim los sis raug tua. Qhov no vim hais tias hauv tej xwm txheej uas Vajtswv tau npaj tsis yog cawm hom neeg no, yuav tsis muaj kev hlub tshua los sis tsis muaj kev thev taus rau lawv mus ntxiv lawm thiab yuav tsis muab sij hawm ntxiv rau lawv lawm, ces tus cwj pwm uas Nws coj rau lawv yog muab lawv tshem tawm. Lub ntsiab lus ntawm qhov “muab tshem tawm” yog txhais li cas? Lub hauv paus ntawm lub ntsiab lus no yog muab qee yam tshem tawm rau ntawm ib sab, tsis xav txog thiab tsis quav ntsej txog nws mus ntxiv lawm. Tab sis rau ntawm no, thaum Vajtswv muab ib tug neeg tshem tawm, muaj ob qho kev piav qhia uas sib txawv ntawm nws lub ntsiab: Thawj qhov kev piav qhia yog Nws tau muab cov neeg no lub neej uas muaj peev xwm loj hlob thiab txhua yam ntsig txog tus neeg no rau Ntxwgnyoog rhuav tshem, thiab Vajtswv yuav tsis saib xyuas thiab tsis tswj tus neeg ntawd mus ntxiv lawm. Txawm tias tus neeg ntawd yuav yog neeg vwm los sis neeg ruam los xij, los sis txawm tias lawv yuav yog tus neeg tuag lawm los sis tseem muaj txoj sia nyob los xij, los sis yog lawv tau poob mus rau dab teb vim lawv qhov kev rau txim, tsis muaj ib yam dab tsi ntawm qhov no muaj feem ntsig txog rau Vajtswv lawm. Qhov ntawd txhais tau tias ib yam muaj sia raug tsim los yuav tsis muaj kev sib txuas rau tus Tswv Tsim. Qhov piav qhia nqe ob yog Vajtswv tau npaj tias Nws Tus Kheej xav ua qee yam nrog tus neeg no, los ntawm Nws tus kheej ob txhais tes. Yeej ua tau xwb yog Nws yuav siv tus neeg no los tiam, los sis tias Nws yuav siv lawv ua ib tug qauv piv txwv. Yeej ua tau xwb yog Nws yuav muaj ib txoj kev saib xyuas tshwj xeeb nrog hom neeg no, ib txoj kev coj tshwj xeeb rau lawv, piv txwv, zoo ib yam li Povlauj. Qhov no yog lub hauv paus ntsiab lus thiab tus cwj pwm hauv Vajtswv lub siab uas Nws tau npaj kov nrog hom neeg no. Yog li thaum tib neeg tawm tsam Vajtswv thiab nyiag ua phem thiab thuam Nws, yog lawv ua puas Nws tus moj yam, los sis yog lawv thawb Vajtswv mus dhau ntawm Nws qhov thev taus lawm, ces tsis txhob xav txog qhov yuav tshwm sim tias yuav zoo li cas. Qhov tshwm sim phem tshaj plaws ces yog Vajtswv muab lawv lub neej thiab txhua yam ntsig txog lawv rau Ntxwgnyoog zaum tas zaum thiab. Lawv yuav tsis tau kev zam txim mus tag ib txhis. Qhov no txhais tau tias tus neeg no tau dhau los ua zaub rau hauv Ntxwgnyoog lub qhov ncauj, ua ib yam khoom kov ua si hauv nws txhais tes, thiab dhau ntawd lawm ces Vajtswv yuav tsis muaj dab tsi ua ntxiv nrog rau lawv lawm. Nej puas tuaj yeem xav hauv nruab siab tau tias yam kev txom nyem thaum Ntxwgnyoog tau sim Yauj siab yog dab tsi? Txawm tias tsis tso cai rau Ntxwgnyoog ua phem rau Yauj lub neej uas muaj peev xwm loj hlob los xij, Yauj lub neej tseem ntsib kev txom nyem loj tshaj plaws. Thiab tsis yog ib qho kev xav nyuaj txog qhov Ntxwgnyoog yuav tsim kev puas tsuaj loj li cas yog thaum tib neeg raug muab tiav hlo rau Ntxwgnyoog lawm, cov uas yeej nyob rau hauv Ntxwgnyoog lub xib tes lawm, cov uas yeej poob Vajtswv txoj kev saib xyuas thiab kev hlub tshua lawm, cov uas tsis nyob hauv tus Tswv Tsim txoj cai tswj kav mus ntxiv lawm, cov uas raug txiav txoj cai pe hawm Nws thiab txoj cai yog ib tug muaj sia nyob hauv Vajtswv txoj cai tswj kav, thiab cov uas lawv qhov kev sib raug zoo nrog tus Tswv ntawm txoj kev tsim raug txiav tu tag nrho lawm? Ntxwgnyoog txoj kev tsim txom ntawm Yauj yog yam uas tib neeg tuaj yeem pom tau, tab sis yog Vajtswv muab ib tug neeg lub neej uas muaj peev xwm loj hlob cob rau Ntxwgnyoog, qhov tshwm sim phem ntawd yuav tshaj qhov tib neeg xav hauv nruab siab. Piv txwv li, tej zaum ib txhia tib neeg yuav rov qab yug los ua ib tug nyuj, los sis ib tug nees, hos tej zaum ib txhia yuav raug caij tsuj thiab raug tswj los ntawm cov neeg tsis huv, tus dab phem cov ntsujplig, thiab ntau yam. Tej no yog yam tshwm sim ntawm qee cov neeg uas Vajtswv tau muab rau Ntxwgnyoog. Saib sab nrauv los mas, nws zoo li cov neeg uas tau hais lus phem, tau nyiag ua phem, tau rau txim, thiab tau thuam tus Tswv Yexus yuav tsis ntsib ib qho kev tshwm sim phem li. Txawm li cas los xij, qhov tseeb tiag ces Vajtswv muaj ib txoj kev kov nrog txhua yam. Nws yuav tsis siv cov lus meej los qhia rau tib neeg txog qhov yuav tshwm sim li cas rau ntawm Nws qhov kov nrog txhua hom neeg. Qee zaus Nws tsis tham lus ncaj qha, tab sis nyiam ua ncaj qha ntau dua. Qhov Nws tsis hais lus ntawd tsis txhais tau tias yuav tsis muaj qhov tshwm sim—qhov tseeb tiag, hauv kis zoo li no tuaj yeem muaj qhov tshwm sim phem dua. Saib sab nrauv los, nws zoo li muaj ib txhia uas Vajtswv tsis tau hais meej meej txog Nws tus cwj pwm, tab sis hauv qhov tseeb tiag, Vajtswv twb tsis mob siab rau lawv los lawm ntev. Nws tsis xav pom lawv mus ntxiv lawm. Vim yog tej uas lawv tau ua thiab lawv tus cwj pwm, vim yog lawv tus yam ntxwv lub ntsiab tseeb, Vajtswv tsuas xav kom lawv ploj mus kom Nws txhob pom, xav muab lawv cob ncaj qha rau Ntxwgnyoog, muab lawv tus ntsujplig, tus ntsuj, thiab lub cev rau Ntxwgnyoog thiab tso cai rau Ntxwgnyoog ua txhua yam uas nws xav ua nrog lawv lawm xwb. Nws pom meej txog lub ntsiab dav uas Vajtswv ntxub lawv, lub ntsiab dav uas lawv tsis nyiam Nws. Yog muaj ib tug neeg uas ua rau Vajtswv chim txog theem uas Vajtswv tsis xav pom lawv ntxiv dua lawm thiab npaj txhij tso lawv tseg kom tiav hlo, txog theem uas Nws tsis xav rhuav tshem lawv los ntawm Nws Tus Kheej—yog ua mus txog qhov uas Nws yuav muab lawv cob rau Ntxwgnyoog siv raws li nws siab nyiam, tso cai rau Ntxwgnyoog tswj, siv, thiab coj rau lawv raws li qhov nws txaus sia—ces tus neeg no yuav tsis tshuav ib qho dab tsi li lawm. Lawv txoj cai yog ib tug neeg yuav raug thim mus tag ib txhiab ib txhis, thiab lawv txoj cai yog tib neeg ntawm Vajtswv txoj kev tsim yuav los txog qhov kawg. Qhov no tseem tsis yog hom kev rau txim hnyav tshaj plaws thiab los?

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Yexus Cov Lus rau Nws Cov Thwj Tim Tom Qab Nws Qhov Kev Tsa Sawv Rov Qab Los (Cov nqe lus uas tau xaiv tawm los)

Yh 20:26–29  Thiab tom qab yim hnub dua lawm ces Nws cov thwj tim tuaj rau hauv, thiab Thauma nrog lawv: ces Yexus txawm los, lub qhov rooj raug kaw lawm, thiab sawv kiag hauv nruab nrab, thiab hais tias, Nej nyob kom kaj siab lug. Ces Nws txawm hais rau Thauma hais tias, Muab koj tus ntiv tes kov qhov no, thiab saib Kuv ob txhais tes; thiab muab koj txhais tes kov qhov no, thiab tsij kiag nws mus rau hauv Kuv sab tav: thiab tsis txhob tsis ntseeg lawm, tab sis cia li ntseeg xwb. Thiab Thauma teb thiab hais rau Nws tias, Kuv tus TSWV thiab kuv tus Vajtswv. Yexus hais rau nws, Thauma, vim koj tau pom Kuv lawm, koj thiaj li ntseeg: tau koob hmoov ces yog lawv cov uas tsis tau pom, thiab tab sis twb ntseeg lawm.

Yh 21:16–17  Nws hais rau nws dua zaum ob hais tias, Ximoo, Yauhas tus tub, koj puas hlub Kuv? Nws hais rau Nws hais tias, Hlub mas, tus Tswv; Koj yeej paub hais tias kuv hlub Koj. Nws hais rau nws hais tias, Pub Kuv cov yaj. Nws hais rau nws zaum peb hais tias, Ximoo, Yauhas tus tub, koj puas hlub Kuv? Petus nyuaj siab heev vim Nws hais rau nws zaum peb hais tias, Koj puas hlub Kuv? Thiab nws hais rau Nws hais tias, tus Tswv, Koj yeej paub txhua yam; Koj yeej paub hais tias kuv hlub Koj. Yexus hais rau nws tias, Pub Kuv cov yaj.

Kev piav qhia cov zaj no muaj dab tsi yog yam uas tus Tswv Yexus tau ua thiab tau hais rau Nws cov thwj tim tom qab Nws qhov kev tsa sawv rov qab los. Ua ntej tshaj plaws, cia peb los saib txhua qhov sib txawv uas tej zaum yuav muaj nyob rau hauv tus Tswv Yexus ua ntej dhau los thiab tom qab qhov kev tsa sawv rov qab los. Nws puas tseem thooj tib yam li tus Tswv Yexus qub yav dhau los? Tej nqe Vajluskub muaj kab ntawv nram qab no piav qhia txog tus Tswv Yexus tom qab qhov kev tsa sawv rov qab los: “Ces Yexus txawm los, lub qhov rooj raug kaw lawm, thiab sawv kiag hauv nruab nrab, thiab hais tias, Nej nyob kom kaj siab lug.” Nws pom meej meej tias tus Tswv Yexus tsis nyob raws cev nqaij daim tawv li thaum lub sij thawm ntawd mus ntxiv lawm, tab sis tam sim no Nws nyob hauv lub cev ntsujplig lawm. Qhov no vim hais tias Nws tau hla dhau tej yam tsis muaj txaus ntawm cev nqaij daim tawv; txawm tias lub qhov rooj raug kaw lawm los xij, Nws tseem tuaj yeem los rau ntawm cov neeg thiab tso cai rau lawv pom Nws. Qhov no yog qhov sib txawv loj tshaj plaws ntawm tus Tswv Yexus tom qab qhov kev tsa sawv rov qab los thiab tus Tswv Yexus uas nyob hauv cev nqaij daim tawv ua ntej qhov kev tsa sawv rov qab los neeg. Txawm tias tsis muaj qhov sib txawv los ntawm tus duab lub cev ntsujplig rau thaum lub sij hawm ntawd thiab tus Tswv Yexus tus duab raws li qhov yog nws ua ntej ntawd los xij, thaum lub sij hawm ntawd cov neeg hnov tau tias tus Tswv Yexus tau dhau los ua ib tug neeg txawv dua qub lawm, vim hais tias Nws tau dhau los ua ib lub cev ntsujplig tom qab raug tsa sawv rov qab los ntawm qhov tuag, thiab yog muab piv rau Nws cev nqaij daim tawv qub, ua rau tib neeg xav tsis tawm thiab feeb tsis meej rau lub cev ntsujplig no ntau dua. Nws kuj tau tsim kev sib nrug deb ntxiv rau ntawm tus Tswv Yexus thiab tib neeg, thiab tib neeg hnov rau hauv lawv lub siab tias tus Tswv Yexus nyob rau thaum lub sij hawm ntawd dhau los muaj kev zais ntau dua qub lawm. Tej kev lees paub thiab tej kev hnov no nyob nyob cia li ua rau tib neeg rov qab tig mus rau tiam ntseeg ib tug Vajtswv uas tsis muaj peev xwm pom los sis tsis muaj peev xwm tuav tau. Yog li, thawj yam uas tus Tswv Yexus tau ua tom qab Nws qhov kev tsa sawv rov qab los yog tso cai rau txhua tus pom Nws, kom lees tias tseem muaj Nws tiag, thiab lees qhov tseeb ntawm Nws qhov kev tsa sawv rov qab los. Ntxiv rau qhov no lawm, qhov kev ua li no tau tsim kho Nws txoj kev sib raug zoo nrog tib neeg kom rov qab zoo li qhov qub thaum Nws ua tes dej num hauv cev nqaij daim tawv, thaum Nws yog Khetos tus uas lawv tuaj yeem pom thiab tuav tau. Qhov ua tau los thawj qhov ntawm qhov no yog tib neeg yeej tsis muaj kev ua xyem xyav txog yam uas tus Tswv Yexus tau raug tsa sawv rov qab los ntawm qhov tuag tom qab raug ntsia rau saum tus ntoo khaub lig, thiab lawv kuj tsis ua xyem xyav txog tus Tswv Yexus tes dej num cawm tib neeg ntiaj teb lawm. Lwm qhov ua tau los uas yog qhov tseeb ntawm tus Tswv Yexus txoj kev tshwm sim rau tib neeg tom qab Nws qhov kev tsa sawv rov qab los thiab ua rau tib neeg pom thiab tuav tau Nws ruaj khov rau tib neeg ntiaj teb rau thaum Tiam Hmoov Hlub, kom ntseeg tau tias, suav txij ntua lub sij hawm no mus, tib neeg yuav tsis tig mus rau Tiam Muaj Kev Cai qub dhau los raws li lub hauv paus keeb cag uas tau kwv yees tseg tias tus Tswv Yexus tau “ploj mus lawm” los sis tias Nws tau “ncaim mus yam tsis hais ib lo lus li.” Yog li Nws thiaj ntseeg tau tias lawv yuav mus tom ntej tau ntxiv, ua raws tus Tswv Yexus tej kev qhia thiab tes dej num uas Nws tau ua tiav. Yog li ntawd, ib ntu tshiab hauv tes dej num rau Tiam Hmoov Hlub thiaj tau qhib raws li kev li cai, thiab suav txij thaum ntawd los, cov tib neeg uas tau nyob rau hauv qab txoj kev cai thiaj tau tshwm sim raws kev raws cai los ntawm txoj kev cai thiab nkag los rau tiam tshiab, kev pib dua tshiab. Tej no yog ntau lub ntsiab ntawm tus Tswv Yexus qhov tshwm sim rau tib neeg ntiaj teb pom tom qab qhov kev tsa sawv rov qab los.

Vim tam sim no tus Tswv Yexus nyob raws lub cev ntsujplig lawm, tib neeg yuav tuaj yeem tuav tau Nws thiab pom Nws tau li cas? Nqe lus nug no txhawb nqa qhov tseem ceeb ntawm tus Tswv Yexus qhov tshwm sim rau tib neeg ntiaj teb. Nej puas xam pom ib yam dab tsi nyob hauv cov zaj ntawm tej nqe Vajluskub uas peb nyuam qhuav nyeem tas los no? Feem ntau, tsis tuaj yeem pom los sis tuav tau lub cev ntsujplig, thiab tom qab qhov kev rov qab los tes dej num uas tus Tswv Yexus tau ua twb tiav hlo lawm. Yog li hauv lub hauv paus kev xav, Nws thiaj tsis tas yuav rov qab los nyob hauv cov tib neeg ib yam li Nws daim duab chiv thawj los ntsib lawv li qub, tab sis tus Tswv Yexus lub cev ntsujplig tshwm sim rau tib neeg zoo ib yam li Thauma tau ua qhov tseem ceeb ntawm Nws tus duab ruaj khov zoo dua ntxiv, kom nws nkag mus tob dua ntxiv rau hauv tib neeg lub siab. Thaum Nws los rau ntawm Thauma, Nws cia tus neeg ua xyem xyav tuav Nws tes, thiab tau hais rau tus neeg no tias: “Muab koj txhais tes kov qhov no, thiab tsij kiag nws mus rau hauv Kuv sab tav: thiab tsis txhob tsis ntseeg lawm, tab sis cia li ntseeg xwb.” Cov lus thiab tej kev ua no tsis yog tej yam uas tus Tswv Yexus xav hais thiab xav ua nkaus xwb tom qab Nws tau raug tsa sawv rov qab los; qhov tseeb tiag, lawv yog yam uas Nws xav say thiab leg ua ntej Nws raug ntsia rau saum tus ntoo khaub lig, vim Thauma qhov ua xyem xyav tsis yog nyuam qhuav tau pib rau thaum ntawd xwb, tab sis yeej muaj nrog nws los ntev txij puag thaum nws tau raws tus Tswv Yexus qab los lawm. Nws ua pov thawj tau tias, ua ntej Nws yuav raug ntsia rau saum tus ntoo khaub lig, tus Tswv Yexus twb muaj kev to taub ntawm cov neeg zoo li Thauma lawm. Yog li peb tuaj yeem pom dab tsi los ntawm qhov no? Nws tseem puas yog tib tug Tswv Yexus qub tom qab Nws qhov kev tsa sawv rov qab los lawm. Nws lub ntsiab tseem ceeb yeej tsis tau hloov pauv li. Txawm li cas los xij, nov yeej yog tus Tswv Yexus uas tau raug tsa sawv rov qab ntawm qhov tuag los thiab tau hloov ntawm sab yeeb ceeb nrog Nws tus duab chiv thawj, nrog Nws tus moj yam chiv thawj, thiab nrog Nws txoj kev to taub ntawm tib neeg ntiaj teb los thaum Nws lub sij hawm nyob hauv cev nqaij daim tawv, yog li Nws thiaj xub mus cuag Thauma thiab cia Thauma tuav Nws tus tav, tsis yog tsuas cia Thauma pom Nws lub cev ntsujplig tom qab qhov kev tsa sawv rov qab los xwb, tab sis cia Thauma tuav thiab hnov tau txog qhov yeej muaj Nws lub cev ntsujplig tiag, thiab ua rau nws qhov ua xyem xyav ploj ntais mus tag nrho lawm. Ua ntej tus Tswv Yexus raug ntsia rau saum tus ntoo khaub lig, Thauma yeej ib txwm ua xyem xyav tias Nws puas yog Khetos, thiab tsis muaj peev xwm ntseeg tau. Nws txoj kev ntseeg Vajtswv tsuas yog muaj raws li qhov uas nws tuaj yeem pom ntawm nws tus kheej ob lub qhov muag, yam uas nws tuaj yeem tuav tau ntawm nws tus kheej ob txhais tes xwb. Tus Tswv Yexus muaj kev to taub zoo ntawm hom neeg no txoj kev ntseeg. Lawv tsuas ntseeg tus Vajtswv saum ntuj ceeb tsheej xwb, thiab tsis ntseeg hlo li rau Tus uas Vajtswv tau xa los, los sis Khetos hauv cev nqaij daim tawv, thiab lawv tsis kam lees txais yuav Nws. Yuav kom Thauma lees paub thiab ntseeg tau qhov muaj tus Tswv Yexus tiag thiab qhov Nws yog Vajtswv uas yug los ua neeg tiag, Nws thiaj tso cai rau Thauma los tuav tau nws txhais tes thiab tuav tau Nws tus tav. Thauma puas muaj qhov ua xyem xyav txog qhov sib txawv ua ntej thiab tom qab tus Tswv Yexus qhov kev tsa sawv rov qab los lawm? Nws yeej ib txwm ua xyem xyav, thiab tsis suav qhov tus Tswv Yexus lub cev ntsujplig tshwm sim tus kheej rau nws thiab ua rau nws tuav tau tej nqaij caws uas raug ntsia thawv ntsia rau ntawm Nws lub cev, yeej tsis muaj hnub uas ib tug neeg twg yuav tuaj yeem daws tau nws qhov ua xyem xyav thiab tso tej ntawd tseg li. Yog li, suav txij thaum lub sij hawm tus Tswv Yexus tau tso cai rau Thauma los tuav Nws tus tav thiab cia nws hnov tau qhov muaj tiag ntawm tej nqaij caws uas raug ntsia thawv ntsia, Thauma qhov ua xyem xyav tau ploj ntais mus lawm, thiab nws mam paub tseeb tias tus Tswv Yexus tau raug tsa sawv rov qab los lawm, thiab nws thiaj lees paub thiab tau ntseeg tias tus Tswv Yexus yog Khetos thiab Vajtswv uas yug los ua neeg tiag tiag. Txawm thaum lub sij hawm no Thauma tsis ua xyem xyav lawm los xij, nws tau poob tag nrho lub sij hawm los ntsib Khetos mus tag ib txhiab ib txhis lawm. Nws poob tag nrho lub sij hawm los koom nrog Nws, los caum raws Nws, los paub Nws mus tag ib txhiab ib txhis lawm. Nws poob lub sij hawm cia rau Khetos ua kom nws zoo tiav log. Tus Tswv Yexus tus duab thiab Nws cov lus tau sau rau cov lus xaus thiab daim ntawv txiav txim rau txoj kev ntseeg ntawm cov neeg uas puv npo qhov ua xyem xyav. Nws tau siv Nws cov lus tiag thiab tej kev ua los qhia rau cov neeg ua xyem xyav, los qhia rau cov neeg uas tsuas ntseeg tus Vajtswv nyob saum ntuj ceeb tsheej tab sis tsis ntseeg Khetos: Vajtswv tsis hais txog lawv qhov kev ntseeg, los sis Nws tsis hais kom lawv caum raws Nws thaum tseem ua xyem xyav rau Nws. Hnub uas thaum lawv ntseeg Vajtswv thiab Khetos puv npo yuav tsum yog hnub uas Vajtswv twb ua Nws tes dej num tseem ceeb tiav hlo lawm xwb. Qhov tseeb tiag, hnub ntawd kuj yog hnub uas sau daim ntawv txiav txim rau lawv qhov ua xyem xyav. Lawv tus cwj pwm coj rau Khetos tau txiav txim rau lawv txoj hmoo, thiab lawv qhov tawv ncauj ua xyem xyav tsis ntseeg txhais tau tias lawv qhov kev ntseeg tsis tawg paj txi txiv, thiab lawv qhov siab tawv txhais tau tias lawv tej kev cia siab tsis muaj txiaj ntsig. Vim hais tias lawv txoj kev ntseeg tus Vajtswv nyob saum ntuj ceeb tsheej tsuas yog ua rau pom tej duab cuav xwb, thiab lawv qhov ua xyem xyav rau Khetos thiaj yog lawv tus cwj pwm coj tiag rau Vajtswv, txawm tias lawv yeej tuav tau tej nqaij caws uas raug ntsia thawv ntsia rau ntawm tus Tswv Yexus lub cev los xij, lawv txoj kev ntseeg tseem tsis muaj txiaj ntsig thiab tuaj yeem piav qhia lawv qhov ua tau los tias yog kev siv lub pob tawb xyoob ntaus dej—tag nrho tej no yeej tsis muaj txiaj ntsig li. Yam uas tus Tswv Yexus tau hais rau Thauma yeej meej meej raws li Nws txoj kev qhia rau txhua tus tib neeg: Tus Tswv Yexus uas raug tsa sawv rov qab los yog tus Tswv Yexus, tus uas tau siv peb caug-peb xyoos ntau leg tes dej num nyob hauv tib neeg ntiaj teb. Txawm tias Nws raug ntsia rau saum tus ntoo khaub lig thiab tau pom tau ntsib lub kwj ha tus duab ntxoov ntxoo ntawm txoj kev tuag los xij, thiab txawm tias Nws tau pom tau ntsib qhov kev tsa sawv rov qab los los xij, Nws yeej tsis hloov pauv ib yam dab tsi tag nrho li. Txawm tias tam sim no Nws tseem muaj tej nqaij caws uas raug ntsia thawv ntsia rau ntawm Nws lub cev los xij, thiab txawm tias Nws tau raug tsa sawv rov qab los thiab tau sawv tawm los ntawm lub qhov ntxa los xij, Nws tus moj yam, Nws txoj kev to taub ntawm tib neeg ntiaj teb, thiab Nws tej kev xav coj rau tib neeg ntiaj teb yeej tsis hloov pauv ib qho me me li. Thiab, Nws tab tom qhia rau tib neeg tias Nws tau nqis los saum tus ntoo khaub lig los lawm, tau kov yeej kev txhaum, kov yeej tej kev txom nyem, thiab tau kov yeej txoj kev tuag. Tej nqaij caws uas raug ntsia thawv ntsia ntawd tsuas yog qhov ua pov thawj ntawm Nws txoj kev muaj yeej tshaj Ntxwgnyoog, qhov ua pov thawj ntawm kev theej txhoj los cawm txhua tus tib neeg ntiaj teb tau tiav hlo. Nws tab tom qhia tib neeg tias Nws twb tau ris tib neeg ntiaj teb tej kev txhaum lawm thiab tias Nws twb ua Nws tes dej num ntawm txoj kev cawm dim tau tiav hlo lawm. Thaum Nws tau rov qab los pom Nws cov thwj tim, Nws tau qhia qhov xov xwm no rau lawv raws ntawm Nws qhov tshwm sim tias: “Kuv tseem ciaj sia nyob, Kuv tseem muaj tiag; hnub no Kuv sawv kiag ntawm nej xub ntiag kom nej tuaj yeem pom thiab tuav tau Kuv. Kuv yeej ib txwm nyob nrog nej.” Tus Tswv Yexus kuj tau siv kis ntawm Thauma los ua ib qho kev ceeb toom cov neeg rau yav tom ntej tias: Txawm tias koj tsis tuaj yeem pom los sis tsis tuaj yeem tuav tau tus Tswv Yexus rau hauv koj qhov kev ntseeg Nws los xij, koj tau txais koob hmoov vim hais tias koj qhov kev ntseeg tseeb, thiab koj tuaj yeem pom tus Tswv Yexus vim los ntawm koj qhov kev ntseeg tseeb, thiab hom neeg tau txais koob hmoov.

Cov lus no raug teev tseg rau hauv phau Vajluskub uas tus Tswv Yexus tau hais thaum Nws tshwm sim rau Thauma yog kev pab loj tshaj plaws rau txhua tus tib neeg thaum Tiam Hmoov Hlub. Nws qhov tshwm sim rau Thauma thiab cov lus uas Nws tau hais rau Thauma muaj kev cuam tshuam tob heev rau cov xeeb leej xeeb ntxwv tom qab; lawv yuav tuav qhov tseem ceeb mus tag ib txhis. Thauma sawv cev rau ib hom neeg uas ntseeg Vajtswv tiam sis muaj kev xyem xyav rau Vajtswv. Lawv yog tus yeeb yam ntawm kev ua xyem xyav, muaj lub siab phem, yog kev ntxeev siab, thiab tsis ntseeg tej yam uas Vajtswv muaj peev xwm ua tau tiav hlo. Lawv tsis ntseeg Vajtswv qhov hwj huaj uas loj tsis muaj chaws kawg thiab Nws lub hwj chim kav, thiab tsis ntseeg tus Vajtswv uas yug los ua neeg. Txawm li cas los xij, tus Tswv Yexus qhov kev tsa sawv rov qab los tau ya mus ntsib tej yeeb yam uas lawv muaj no, thiab nws kuj muab lub sij hawm rau lawv los nrhiav pom qhov tseeb ntawm lawv tus kheej qhov ua xyem xyav, los paub lawv tus kheej qhov ua xyem xyav, thiab los lees paub lawv tus kheej qhov kev ntxeev siab, yog li yuav tsum muaj kev ntseeg tias muaj tus Tswv Yexus tiag thiab qhov kev tsa sawv rov qab los. Yam tau tshwm sim rau Thauma yog ib qho kev ceeb toom thiab kev ceev faj rau cov xeeb leej xeeb ntxwv tom qab kom cov neeg muaj kev ceev faj ntau ntxiv rau lawv tus kheej txhob ua cov neeg ua xyem xyav ib yam li Thauma lawm, thiab yog lawv hnov tias lawv tus kheej muaj qhov puv npo qhov ua xyem xyav, ces lawv yuav tsum poob mus rau hauv txoj kev txaus ntuj. Yog koj caum raws Vajtswv, tab sis tsuas zoo ib yam li Thauma xwb, yeej ib txwm xav tuav tus Tswv tus tav thiab Nws tej nqaij caws uas raug ntsia thawv ntsia los lees, los nrhiav qhov tseeb, los sis xav seb puas muaj los sis tsis muaj Vajtswv tiag, ces Vajtswv yuav tso koj tseg. Yog li, tus Tswv Yexus thiaj cheem tsum kom tib neeg txhob coj zoo li Thauma, tsuas muaj kev ntseeg rau yam uas lawv tuaj yeem pom ntawm lawv tus kheej ob lub qhov muag nkaus xwb, tab sis yuav tsum yog tib neeg dawb huv, tib neeg ncaj ncees, txhob muaj qhov ua xyem xyav rau Vajtswv, tab sis muaj kev ntseeg thiab caum raws Nws. Cov tib neeg zoo li no thiaj tau txais koob hmoov. Qhov no yog ib qho qauv cai me me uas tus Tswv Yexus tsim ntawm tib neeg, thiab nws yog ib qho kev ceeb toom rau Nws cov neeg caum raws.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Vajtswv Tej Lus Txhua Hnub  Nqe Lus Uas Xaiv Tawm Los 80

Yexus Cov Lus rau Nws Cov Thwj Tim Tom Qab Nws Qhov Kev Tsa Sawv Rov Qab Los (Cov nqe lus uas tau xaiv tawm los)

Yh 21:16–17  Nws hais rau nws dua zaum ob hais tias, Ximoo, Yauhas tus tub, koj puas hlub Kuv? Nws hais rau Nws hais tias, Hlub mas, tus Tswv; Koj yeej paub hais tias kuv hlub Koj. Nws hais rau nws hais tias, Pub Kuv cov yaj. Nws hais rau nws zaum peb hais tias, Ximoo, Yauhas tus tub, koj puas hlub Kuv? Petus nyuaj siab heev vim Nws hais rau nws zaum peb hais tias, Koj puas hlub Kuv? Thiab nws hais rau Nws hais tias, tus Tswv, Koj yeej paub txhua yam; Koj yeej paub hais tias kuv hlub Koj. Yexus hais rau nws tias, Pub Kuv cov yaj.

Hauv qho kev sib tham no, tus Tswv Yexus pheej nug tas nug thiab ib yam rau Petus tias: “Ximoo, Yauhas tus tub, koj puas hlub Kuv?” Qhov no yog ib qho qauv siab dua uas tus Tswv Yexus xav tau los ntawm cov tib neeg zoo li Petus tom qab Nws qhov kev tsa sawv rov qab los, cov tib neeg uas muaj kev ntseeg tiag rau Khetos thiab mob siab hlub tus Tswv. Nqe lus nug yog ib txoj kev tshuaj xyuas thiab kev xyuas qhov ncauj nug, tab sis tshaj qhov no, nws yog ib qho qauv yuav tsum tau ua thiab ib yam kev cia siab ntawm cov tib neeg zoo li Petus. Tus Tswv Yexus tau siv lub tswv yim nug kom cov tib neeg yuav tsum rov qab saib lawv tus kheej thiab saib rau hauv lawv tus kheej thiab nug tias: Yam qauv cai uas tus Tswv Yexus npaj rau tib neeg yog dab tsi? Kuv puas hlub tus Tswv? Kuv puas yog ib tug neeg uas hlub Vajtswv? Kuv yuav tsum hlub Vajtswv li cas? Txawm tias tus Tswv Yexus tsuas nug qhov nqe lus nug no rau ntawm Petus xwb los xij, qhov tseeb tiag uas nyob hauv Nws lub siab, los ntawm kev nug cov lus nug no rau Petus, Nws xav siv lub sij hawm no los nug tib hom lus nug no rau ntau tus neeg uas nrhiav kev hlub rau Vajtswv. Nws tsuas yog Petus nkaus xwb thiaj tau txais koob hmoov kom los ua tus neeg sawv cev ntawm hom neeg no, los txais nqe lus nug no los ntawm tus Tswv Yexus tus kheej lub qhov ncauj.

Thaum muab cov lus nram qab no sib piv, qhov uas tus Tswv Yexus tau hais rau Thauma tom qab Nws qhov kev tsa sawv rov qab los: “Muab koj txhais tes kov qhov no, thiab tsij kiag nws mus rau hauv Kuv sab tav: thiab tsis txhob tsis ntseeg lawm, tab sis cia li ntseeg xwb,” Nws nqe lus nug ntawm Petus peb lwm: “Ximoo, Yauhas tus tub, koj puas hlub Kuv?” tso cai cia rau tib neeg hnov tau zoo ntxiv txog kev coj nruj ntawm tus Tswv Yexus tus cwj pwm, thiab qhov ceev sai uas Nws hnov tau thaum lub sij hawm Nws nug. Rau Thauma tus neeg ua xyem xyav, muaj nws tus yeeb yam txawj dag, tus Tswv Yexus thiaj tso cai rau nws ncav nws txhais tes los tuav tej nqaij caws uas raug ntsia thawv ntsia nyob hauv Nws lub cev, thiaj ua rau nws ntseeg tias tus Tswv Yexus yog Neeg Leej Tub tus uas tau raug tsa sawv rov qab los, thiab los lees paub tus Tswv Yexus lub cev yeeb yam yog Khetos. Thiab txawm tias tus Tswv Yexus tsis tau yws heev rau Thauma thiab Nws tsis tau hais lus tshwm sim txog kev txiav txim kom meej rau Thauma los xij, Nws tau siv tej kev ua tiag kom Thauma paub tias Nws to taub Thauma lawm, nrog rau qhia tshwm Nws tus cwj pwm thiab kev txiav txim siab rau hom neeg ntawd. Tus Tswv Yexus tej qauv cai thiab tej kev cia siab ntawm hom neeg ntawd tsis muaj peev xwm pom tau los ntawm yam uas Nws tau hais, vim hais tias hom tib neeg zoo li Thauma tsis muaj kev ntseeg ib qho me me li. Tus Tswv Yexus tej qauv cai rau lawv nyuam qhuav ua los txog qhov no xwb, tab sis tus cwj pwm uas Nws tau qhia tshwm rau hom tib neeg zoo li Petus yeej txawv tag nrho. Nws tsis tas kom Petus ncav nws txhais tes los tuav Nws tej nqaij caws uas raug ntsia thawv ntsia, los sis Nws tsis tau hais dab tsi rau Petus: “Tsis txhob tsis ntseeg lawm, tab sis cia li ntseeg xwb.” Dua ntawd, Nws tau rov qab nug tib nqe lus qub ntau zaus rau Petus. Nqe lus no yog txhawb-kom xav thiab muaj qab hau, ib nqe lus nug uas tsis tuaj yeem pab tau tab sis ua rau Khetos txhua tus neeg hnov tias ua txhaum thiab ntshai, tab sis kuj tseem hnov tau kev txhawj, kev tu siab ntawm tus Tswv Yexus thiab. Thiab thaum lawv muaj kev chim siab thiab ntsib kev txom nyem loj tshaj plaws, lawv mam to taub ntau ntxiv txog tus Tswv Yexus Khetos qhov kev txhawj thiab Nws qhov kev saib xyuas; lawv mam ras txog Nws qhov kev mob siab qhia thiab coj nruj cov qauv cai ntawm cov tib neeg dawb huv, tib neeg ncaj ncees. Tus Tswv Yexus nqe lus nug ua rau cov tib neeg hnov tau tias tus Tswv tej kev cia siab ntawm cov tib neeg uas raug qhia tshwm rau hauv cov lus yooj yim no tsis yog ua kom ntseeg thiab ua raws Nws, tab sis yog ua kom tiav hlo qhov muaj kev hlub, kev hlub koj tus Tswv thiab koj tus Vajtswv. Hom kev hlub no yog kev saib xyuas thiab kev mloog lus. Nws yog tib neeg ua neej rau Vajtswv, thiab tuag rau Vajtswv, muab kev fij txhua yam rau Vajtswv. Hom kev hlub no kuj ua rau Vajtswv kaj siab lug, ua rau Nws txaus siab ua tim khawv thiab tau so. Nws yog tib neeg txoj kev ua pauj rau Vajtswv, tib neeg lub luag hauj lwm, txoj kev sib khi nrog thiab tes hauj lwm, thiab nws ib txoj kev tseeb uas tib neeg yuav tsum tau ua raws mus tag lawv lub neej txoj sia. Peb nqe lus nug no yog ib yam qauv cai thiab kev ceeb toom uas tus Tswv Yexus tau tsim ntawm Petus thiab txhua tus tib neeg uas yuav raug ua kom zoo tiav log. Nws yog peb nqe lus nug uas ua rau thiab pab txhawb kom Petus ua raws nws txoj kev taug hau lub neej thaum tseem muaj txoj sia kom mus txog thaum kawg, thiab nws yog cov nqe lus nug rau thaum tus Tswv Yexus qhov kev sib ncaim uas ua rau Petus los pib nws txoj kev ntawm qhov raug ua kom zoo tiav log, ua coj nws, vim los ntawm nws txoj kev hlub rau tus Tswv, los saib xyuas rau tus Tswv lub siab, mloog tus Tswv lus, los muab kev fij nplig siab rau tus Tswv, thiab fij tag nrho nws lub neej thaum tseem muaj sia thiab tag nrho nws txhua yam rau txoj kev hlub no.

Thaum lub sij hawm Tiam Hmoov Hlub, Vajtswv tes dej num yog npaj ua rau ob hom tib neeg tseem ceeb. Thawj hom yog hom neeg uas tau ntseeg thiab tau caum raws Nws, tus uas tuaj yeem ua raws li Nws cov lus txib thiab kwv tus ntoo khaub lig, thiab tus uas tuaj yeem tuav rau txoj kev tseeb ntawm Tiam Hmoov Hlub. Hom neeg no yuav muab tau Vajtswv li koob hmoov thiab txaus siab rau Vajtswv txoj hmoov hlub. Hom neeg ob yog hom zoo ib yam li Petus, tus neeg uas tuaj yeem raug ua kom zoo tiav log. Yog li, tom qab tus Tswv Yexus tau raug tsa sawv rov qab los lawm, Nws xub ua tau ob hom muaj qab hau tshaj plaws no. Hom ib yog ua tiav hlo nrog Thauma, thiab lwm hom yog ua tiav hlo nrog Petus. Ob hom no sawv cev rau dab tsi? Ob hom no puas sawv cev rau Vajtswv tej kev xav tseeb ntawm txoj kev cawm tib neeg ntiaj teb? Ob hom no puas sawv cev rau Vajtswv txoj kev ua siab dawb paug rau tib neeg ntiaj teb? Tes dej num uas Nws tau ua nrog Thauma yog ceeb toom rau tib neeg kom txhob ua neeg ua xyem xyav, tiam sis yuav tau ntseeg. Tes dej num uas Nws tau ua nrog Petus yog txhawb tsa txoj kev ntseeg ntawm cov tib neeg uas zoo li Petus kom ruaj khov, thiab tsim Nws cov qauv cai siv rau hom neeg no kom muaj meej, qhia pom txog cov hom phiaj uas lawv yuav tsum tau caum raws.

Tom qab tus Tswv Yexus tau raug tsa sawv rov qab los lawm, Nws tau tshwm sim los rau cov tib neeg uas Nws xav tias tsim nyog, tau tham nrog lawv, thiab tau tsim tej qauv cai siv rau lawv, tso Nws tej kev xav thiab tej kev cia siab ntawm tib neeg tseg rau tom qab. Hais tau tias, yog tus Vajtswv uas yug los ua neeg, Nws txoj kev txhawj rau tib neeg ntiaj teb thiab cov qauv cai siv rau tib neeg yeej ib txwm tsis hloov pauv li; tej no yeej tseem zoo tib yam nkaus li thaum uas Nws tseem nyob hauv cev nqaij daim tawv thiab thaum uas Nws los nyob hauv Nws lub cev ntsujplig tom qab raug ntsia rau saum tus ntoo khaub lig lawm thiab tau raug tsa sawv rov qab los. Nws tau txhawj txog cov thwj tim ua ntej Nws yuav raug coj mus rau saum tus ntoo khaub lig, thiab hauv Nws lub siab Nws yeej paub tseeb txog tus yam ntxwv ntawm txhua txhua tus neeg thiab Nws to taub txhua txhua tus neeg yam uas tsis muaj txaus lawm thiab, qhov tseeb tiag, Nws txoj kev to taub ntawm txhua txhua tus neeg tom qab Nws tau tuag lawm, tau raug tsa sawv rov qab los, thiab dhau los ua lub cev ntsujplig zoo tib yam nkaus li qhov nws muaj thaum Nws tseem nyob hauv cev nqaij daim tawv. Nws paub tias tib neeg tsis paub meej txog Nws lub cev yeeb yam uas yog Khetos hlo li, tab sis thaum Nws lub sij hawm nyob hauv cev nqaij daim tawv Nws tsis coj nruj rau tib neeg. Txawm li cas los xij, tom qab Nws tau raug tsa sawv rov qab los lawm, Nws tau tshwm sim los rau lawv pom, thiab Nws tau ua tej yam tiag kom lawv ntseeg tau tias tus Tswv Yexus yog los ntawm Vajtswv thiab tias Nws yog tus Vajtswv uas yug los ua neeg, thiab Nws tau siv qhov tseeb ntawm Nws tus duab thiab Nws qhov kev tsa sawv rov qab los ua lub zeem muag thiab ua kev txhawb siab loj tshaj plaws rau tib neeg ntiaj teb txoj kev caum raws kom mus tag ib sim neej. Nws qhov kev tsa sawv rov qab los ntawm qhov tuag tsis yog ua kom txhua tus uas tau caum raws Nws ruaj khov nkaus xwb, tab sis nws kuj tau ua Nws tes dej num rau hauv Tiam Hmoov Hlub mus thoob plaws rau txhua tus tib neeg ntiaj teb tib si, thiab yog li txoj moo zoo ntawm tus Tswv Yexus txoj kev cawm dim thaum Tiam Hmoov Hlub thiaj li maj mam nthuav dav zuj zus mus rau txhua ces kaum ntawm tib neeg ntiaj teb. Koj puas hais tau tias tus Tswv Yexus qhov tshwm sim tom qab Nws qhov kev tsa sawv rov qab los puas muaj ib qho tseem ceeb li? Yog piv xam tias koj yog Thauma los sis Petus rau thaum lub sij hawm ntawd, thiab koj tau ntsib ib yam no rau hauv koj lub neej thaum tseem muaj txoj sia nyob uas yog yam muaj qab hau heev, yam kev cuam tshuam uas nws muaj rau koj yog dab tsi? Koj puas pom qhov no yog yam zoo tshaj plaws thiab yog lub zeem muag loj tshaj plaws rau koj lub neej ntawm txoj kev ntseeg Vajtswv? Koj puas pom qhov no yog ib lub zog txhawb koj vim koj tau caum raws Vajtswv, tau mob siab ua tau zoo raws Nws, thiab tau nrhiav kev hlub Vajtswv kom mus tag nrho rau hauv lub neej thaum tseem muaj txoj sia nyob? Koj puas yuav siv tag nrho lub sij hawm ntawm lub neej txoj sia los nthuav qhia lub zeem muag loj tshaj plaws no? Koj puas lees txais tus Tswv Yexus txoj kev nthuav qhia kev cawm dim ua ib co lus txib los ntawm Vajtswv? Txawm tias nej tsis tau pom tsis tau ntsib qhov no los xij, ob yam ua piv txwv ntawm Thauma thiab Petus yeej muaj txaus rau cov tib neeg tshiab tam sim no los muab tau kev to taub tseeb ntawm Vajtswv thiab Nws lub siab nyiam. Nws tuaj yeem hais tau tias tom qab Vajtswv dhau los ua cev nqaij daim tawv, tom qab Nws tus kheej tau pom tau ntsib lub neej nyob rau hauv tib neeg ntiaj teb thiab tus kheej tau pom tau ntsib tib neeg lub neej, thiab tom qab Nws tau pom txoj kev ua phem ntawm tib neeg ntiaj teb thiab qhov xwm txheej ntawm tib neeg lub neej rau thaum lub sij hawm ntawd lawm, Vajtswv uas nyob hauv cev nqaij daim tawv hnov tau tob tias tib neeg ntiaj teb tsis muaj kev pab, tu siab, thiab txaus hlub tshua ntau npaum li cas. Vajtswv muab tau kev pom dej siab dej ntsws ntau ntxiv rau tib neeg tus yam ntxwv vim los ntawm Nws qhov ua neeg uas Nws muaj thaum tseem muaj txoj sia nyob hauv cev nqaij daim tawv, vim los ntawm Nws qhov kev xav uas ib txwm muaj rau hauv cev nqaij daim tawv. Qhov no ua rau Nws hnov muaj kev txhawj loj heev rau Nws cov neeg caum raws. Tej no tej zaum yuav yog yam uas nej tsis muaj peev xwm to taub, tab sis Kuv tuaj yeem muab piav qhia qhov kev txhawj no thiab hnov tau tias Vajtswv tus uas nyob hauv cev nqaij daim tawv muaj kev saib xyuas rau txhua tus ntawm Nws cov neeg caum raws los ntawm kev siv ob lo lus tias: “txhawj heev.” Txawm tias lub ntsiab lus no los ntawm tib neeg hom lus los los xij, thiab txawm tias nws yog kiag tib neeg los xij, nws nthuav tawm thiab piav qhia txog Vajtswv tej kev xav rau Nws cov neeg caum raws. Vim Vajtswv qhov kev txhawj heev rau tib neeg, hauv nej qhov kev pom kev ntsib nej yuav maj mam hnov tau qhov no thiab saj tau nws. Txawm li cas los xij, qhov no tsuas raug ua tiav los ntawm kev to taub Vajtswv tus moj yam ib qho zuj zus raws li kev caum nrhiav ib qho txawv txav nyob hauv nej tus kheej tus moj yam. Thaum tus Tswv Yexus tau tsim qhov no tshwm sim los, tau tsim muaj Nws qhov txhawj heev rau Nws cov neeg caum raws nyob hauv kev ua neeg thiab raug xa mus rau Nws lub cev ntsujplig, los sis nej tuaj yeem hais tau tias, xa los rau Nws lub hwj huaj. Nws qhov kev tshwm sim ua rau tib neeg tau pom tau ntsib ib zaug dua ntxiv thiab hnov tau Vajtswv qhov kev txhawj thiab kev saib xyuas thiab kuj ua pov thawj tau ruaj khov tias Vajtswv yog Tib Tug uas npaj ib tiam pib, yog tus rhawv ib tiam, thiab kuj yog tus xaus ib tiam. Los ntawm Nws qhov kev tshwm sim, Nws tau txhawb nqa txoj kev ntseeg ntawm txhua tus tib neeg thiab tau ua pov thawj rau lub ntiaj teb kom pom tias Nws yog Vajtswv Tus Kheej tiag tiag. Qhov no ua rau Nws cov neeg caum raws muaj kev lees tsis paub kawg, thiab los hauv Nws qhov kev tshwm sim Nws kuj tau npaj zeeg sij hawm ntawm Nws tes dej num rau hauv tiam tshiab.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Yexus Noj Ncuav thiab Piav Qhia Vajluskub Tom Qab Nws Qhov Kev Tsa Sawv Rov Qab Los

Lk 24:30–32  Thiab thaum qhov ntawd los dhau mus lawm, uas yog thaum Nws zaum nrog nkawv noj nqaij, ces Nws txawm muab lub ncuav, thiab foom koob hmoov rau lub ncuav ntawd, thiab muab ntais, thiab cev rau nkawv. Ces nkawv ob lub qhov muag txawm rua hlo, thiab nkawd paub Nws; ces Nws cia li ploj ntais ntawm nkawv qhov muag mus lawm. Thiab nkawv ib leeg txawm hais rau ib leeg tias, Tsis yog wb lub siab kub lug nyob rau sab hauv wb, thaum Nws tham rau wb thaum taug kev, thiab thaum Nws qhia tej nqe Vajluskub rau wb ntawd?

Cov Thwj Tim Muab Ntses Ci rau Yexus Noj

Lk 24:36–43  Thiab thaum nkawd hais li ntawd, ces Yexus Tus Kheej kiag cia li sawv ntseg ntsos ntawm nruab nrab ntawm lawv thiab hais rau lawv hais tias, Nej nyob kom kaj siab lug. Tab sis lawv ntshai thiab ceeb loj heev li, thiab xav hais tias lawv pom ib tug ntsujplig. Ces Nws txawm hais rau lawv hais tias, Vim li cas nej ho ntxhov siab? thiab vim li cas tej kev xav ntawd ho tshwm hauv nej lub siab tuaj? Saib Kuv ob txhais tes thiab Kuv ob txhais taw, hais tias nws yeej yog Kuv Tus Kheej kiag: kov Kuv, thiab saib; vim ib tug ntsujplig mas tsis muaj cev nqaij daim tawv thiab tej pob txha li, li uas nej twb pom Kuv muaj. Thiab thaum Nws tau hais li ntawd lawm, Nws muab Nws ob txhais tes thiab Nws ob txhais taw rau lawv saib. Thiab thaum ntawd lawv tseem tsis tau ntseeg vim lawv zoo siab thiab xav tsis thoob li, Nws hais rau lawv hais tias, Nej puas muaj nqaij noj ntawm no? Thiab lawv muab ib daim nqaij ntses ci rau Nws, thiab ib qho nas muv. Thiab Nws txais nws, thiab noj rau ntawm lawv xub ntiag.

Txuas ntxiv, peb yuav los saib cov zaj ntawm tej nqe Vajluskub saum toj saud. Thawj zaj yog kev piav qhia ntawm tus Tswv Yexus noj ncuav thiab kev piav qhia tej nqe Vajluskub tom qab Nws qhov kev tsa sawv rov qab los, thiab zaj ob yog kev piav qhia ntawm tus Tswv Yexus noj ib tug ntses ci. Ob zaj no puas pab ua rau nej paub Vajtswv tus moj yam? Nej puas tuaj yeem xav hauv nruab siab tau txog tus duab uas nej tau los ntawm ob qho kev piav qhia ntawm tus Tswv Yexus noj ncuav thiab noj ib tug ntses ci? Nej puas xav tau rau hauv nruab siab, yog tus Tswv Yexus tab tom sawv rau ntawm nej xub ntiag noj ncuav, nej yuav hnov zoo li cas? Los sis yog Nws tab tom koom tib lub rooj noj mov nrog nej, noj ntses thiab noj ncuav nrog cov tib neeg, koj yuav hnov tau li cas rau thaum lub sij hawm ntawd? Yog koj hnov tias tau nyob ze heev nrog tus Tswv, hnov tias Nws tau los nyob ze heev nrog koj, ces qhov kev hnov tau no yeej yog lawm. Qhov no qhov ua tau los tiag uas tus Tswv Yexus xav los noj ncuav thiab ntses rau ntawm xub ntiag ntawm pawg neeg tuaj sib koom ua ke no tom qab Nws qhov kev tsa sawv rov qab los. Yog tus Tswv Yexus tsuas hais nrog cov tib neeg tom qab Nws qhov kev tsa sawv rov qab los nkaus xwb, yog lawv tsis tuaj yeem hnov tau Nws cev nqaij daim tawv thiab tej pob txha, tab sis ho hnov tau tias Nws yog ib tus Ntsujplig uas nkag mus cuag tsis tau, lawv yuav hnov tau zoo li cas? Lawv puas tag kev cia siab los tsis tag? Kev hnov tag kev cia siab, cov tib neeg puas hnov tau tias lawv raug los sis tsis raug tso tseg? Lawv puas hnov los sis tsis hnov tau tias muaj qhov sib nrug deb rau ntawm lawv tus kheej thiab tus Tswv Yexus Khetos? Qhov kev sib nrug deb no tau tsim kev cuam tshuam phem dab tsi rau ntawm tib neeg qhov kev sib raug zoo nrog Vajtswv? Tib neeg yuav tsum hnov tau qhov kev ntshai, tias lawv tsis ua siab tawv los ze rau ntawm Nws, thiab yog li lawv yuav tsum muaj ib tug cwj pwm hawm Nws kom ib nyuag sib nrug deb zog. Suav txij thaum ntawd mus, lawv tau ua tes dej num ntawm lawv qhov kev sib raug zoo nrog tus Tswv Yexus Khetos thiab tau tig rov qab sib raug zoo rau ntawm tib neeg ntiaj teb thiab Vajtswv tus uas nyob saum ntuj ceeb tsheej ib yam li nws muaj ua ntej dhau los thaum Tiam Hmoov Hlub lawm. Lub cev ntsujplig uas tib neeg tsis muaj peev xwm tuav tau los sis hnov tau ntawd yuav ua rau tag tsis muaj kev sib raug zoo ntawm lawv nrog Vajtswv lawm, thiab nws kuj tau tsim muaj kev sib raug zoo, raug teeb tsa rau thaum lub sij hawm tus Tswv Yexus Khetos nyob hauv cev nqaij daim tawv, tsis muaj kev sib nrug deb ntawm Nws thiab cov tib neeg, tsis ploj mus ntxiv lawm. Tib yam uas tau txhawb rau hauv tib neeg yog los ntawm lub cev ntsujplig uas hnov txog kev ntshai, kev zam, thiab tsuas ntsia xwb tsis hais ib lo lus li. Lawv tsis ua siab tawv txav los ze los sis los sib tham nrog Nws li, ua raws ib leeg, tso siab rau, los sis ntsia Nws. Vajtswv tsis xav pom hom kev hnov zoo li no uas cov tib neeg tau xav rau Nws. Nws tsis xav pom cov tib neeg zam Nws los sis tshem lawv tus kheej tawm ntawm Nws mus; Nws tsuas xav kom cov tib neeg to taub Nws nkaus xwb, txav los ze rau Nws, thiab yog Nws tsev neeg. Yog koj tus kheej tsev neeg, koj cov me nyuam, tau pom koj tab sis tsis nco koj lawm, thiab tsis ua siab tawv txav los ze koj tab sis ib txwm zam koj tas li, yog koj tsis muaj peev xwm muab tau lawv txoj kev to taub rau txhua yam uas koj tau ua tiav rau lawv, koj yuav hnov tau qhov ntawd li cas? Nws yuav tsis mob siab los? Koj yuav tsis tu siab los? Ntawd yog qhov Vajtswv hnov tau tseeb thaum tib neeg zam Nws. Yog li, tom qab Nws qhov kev tsa sawv rov qab los lawm, tus Tswv Yexus tseem tau tshwm sim los rau tib neeg pom hauv Nws cev nqaij daim tawv thiab roj ntshav, thiab tseem tau noj thiab tau haus nrog lawv. Vajtswv pom tib neeg zoo li yog ib tsev neeg, thiab Vajtswv kuj xav kom tib neeg ntiaj teb pom Nws zoo ib yam li Ib Tug neeg hlub tshaj plaws ntawm lawv; tsuas yog txoj hau kev no nkaus xwb Vajtswv thiaj muab tau cov tib neeg tseeb, thiab tsuas yog txoj hau kev no nkaus xwb cov tib neeg thiaj hlub thiab pe hawm Vajtswv tiag. Tam sim no nej puas tuaj yeem to taub Kuv txoj kev xav rau hauv cov lus txiav tawm los ntawm tej nqe Vajluskub uas hais txog tus Tswv Yexus noj ncuav thiab tej kev piav qhia txog tej nqe Vajluskub tom qab Nws qhov kev tsa sawv rov qab los, thiab hauv qhov uas cov thwj tim muab ib tug ntses ci rau Nws noj?

Nws tuaj yeem hais tau tias txoj kev xav tiag tiag raug muab tso rau hauv tej yam uas tus Tswv Yexus tau hais thiab tau ua tom qab Nws qhov kev tsa sawv rov qab los. Tag nrho tej no yog puv npo ntawm txoj kev siab zoo thiab kev hlub uas Vajtswv tau muab rau tib neeg, thiab kuj puv npo ntawm txoj kev hlub ruaj khov thiab kev ua tib zoo saib xyuas Nws qhov tau muab kev sib raug zoo rau Nws qhov tau teeb tsa nrog tib neeg ntiaj teb thaum Nws lub sij hawm nyob hauv cev nqaij daim tawv. Tshaj qhov no, lawv puv npo ntawm txoj kev nco txog vaj txog tsev thiab txoj kev xav kom Nws hnov rau Nws lub neej ntawm kev noj thiab kev nyob ua ke nrog Nws cov neeg caum raws rau thaum Nws lub sij hawm nyob hauv cev nqaij daim tawv. Yog li, Vajtswv thiaj tsis xav tau cov tib neeg uas hnov tau tias muaj qhov sib nrug deb rau ntawm Vajtswv thiab tib neeg, thiab Nws thiaj tsis xav kom tib neeg ntiaj teb txav deb ntawm lawv tus kheej tawm ntawm Vajtswv mus. Tshaj qhov no, Nws tsis xav kom tib neeg ntiaj teb hnov tias tus Tswv Yexus tom qab Nws qhov kev tsa sawv rov los tsis yog tus Tswv uas tau sib raug zoo nrog tib neeg dhau los lawm, hnov tias Nws tsis nyob ua ke nrog tib neeg ntiaj teb mus ntxiv lawm vim hais tias Nws tau rov qab mus rau sab yeeb ceeb lawm, tau rov qab mus rau Leej Txiv uas yog tus tib neeg yeej ib txwm tsis tau pom los sis ncav cuag tau. Nws tsis xav kom tib neeg hnov tau tias muaj ib qho sib txawv rau hauv lawv lub meej mom uas tau tshwm sim los ntawm Nws thiab tib neeg ntiaj teb. Thaum Vajtswv pom cov tib neeg uas xav caum raws Nws tab sis yog cov uas muaj kev hawm Nws sib nrug deb, Nws lub siab mob ntsim vim qhov ntawd txhais tau tias lawv lub siab nyob deb heev ntawm Nws thiab qhov ntawd yog qhov nyuaj heev rau Nws los muab kom tau lawv lub siab. Yog li yog Nws tau tshwm sim los rau tib neeg pom hauv ib lub cev ntsujplig uas lawv tsis tuaj yeem pom tau los sis tuav tau, qhov no yuav ua rau tib neeg txav deb ntawm Vajtswv mus dua ib zaug ntxiv, thiab nws yuav ua rau tib neeg ntiaj teb nkag siab yuam kev rau Khetos tom qab Nws qhov kev tsa sawv rov qab los tias yog yam nyob siab tshaj plaws, yog ib yam sib txawv dua cov tib neeg, thiab yog ib tug uas tsis muaj peev xwm koom ib lub rooj noj mov nrog tib neeg mus ntxiv lawm vim hais tias tib neeg yog neeg txhaum, lwj liam, thiab yeej ib txwm tsis muaj peev xwm txav los ze rau ntawm Vajtswv. Yuav kom tshem tawm tau tej yam to taub yuam kev ntawm tib neeg ntiaj teb, tus Tswv Yexus tau ua ntau yam uas Nws ib txwm siv ua thaum nyob hauv cev nqaij daim tawv, raws li tau teev tseg rau hauv phau Vajluskub: “Nws txawm muab lub ncuav, thiab foom koob hmoov rau lub ncuav ntawd, thiab muab ntais, thiab cev rau nkawv.” Nws kuj tau piav qhia tej nqe Vajluskub rau lawv, ib yam li qhov uas Nws ib txwm ua hauv yav dhau los. Tag nrho tej yam uas tus Tswv Yexus tau ua txhua tus neeg uas tau pom Nws yuav hnov tias tus Tswv yeej tsis hloov pauv li, tias Nws tseem yog tib tug Tswv Yexus qub xwb. Txawm tias Nws raug ntsia rau saum tus ntoo khaub lig thiab tau ntsib kev tuag los xij, Nws tau raug tsa sawv rov qab los, thiab yeej tsis ncaim tib neeg mus li. Nws tau rov qab los nyob rau ntawm cov tib neeg, thiab tsis muaj ib yam dab tsi ntawm Nws raug hloov pauv. Neeg Leej Tub tab tom sawv rau ntawm cov tib neeg xub ntiag tseem yog tib tug Tswv Yexus qub. Nws txoj kev coj ua thiab Nws txoj kev sib tham nrog tib neeg tseem hnov swm li qub. Nws tseem yog tus puv npo ntawm txoj kev hlub dawb paug, txoj hmoov hlub, thiab txoj kev thev taus—Nws tseem yog tib tug Tswv Yexus uas tau hlub lwm tus ib yam li Nws hlub Nws Tus Kheej, tus uas tuaj yeem zam txim rau tib neeg ntiaj teb xya caum npaug xya. Li Nws yeej ib txwm muaj dhau los, Nws tau noj nrog tib neeg, tau sib tham txog tej nqe Vajluskub nrog lawv, thiab ntau yam tseem ceeb, zoo ib yam nkaus yav ua ntej dhau los, thaum Nws yog cev nqaij daim tawv thiab muaj roj ntshav thiab tuaj yeem tuav tau thiab pom tau. Neeg Leej Tub zoo li Nws tus uas tib neeg hnov tau tias muaj kev sib raug zoo nrog, hnov tias muaj kev kaj siab, thiab hnov tias muaj kev txaus siab ntawm qhov muab tau qee yam uas raug ua poob. Nrog ntawm qhov kev kaj siab loj tshaj plaws, lawv pib muaj lub siab tawv qhawv thiab ruaj siab hlo los vam khom thiab saib Neeg Leej Tub tus uas tuaj yeem zam txim rau tib neeg ntiaj teb ntawm lawv tej kev txhaum. Lawv kuj tau pib thov Vajtswv raws lub npe ntawm tus Tswv Yexus yam tsis muaj kev me siab, thov Vajtswv kom muab tau Nws txoj hmoov hlub, Nws txoj koob hmoov, thiab muab tau kev kaj siab thiab kev txaus siab los ntawm Nws, kom muab tau kev saib xyuas thiab kev tiv thaiv los ntawm Nws, thiab lawv tau pib kho tus neeg muaj mob thiab siv lub npe ntawm tus Tswv Yexus los ntiab dab tawm.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Vajtswv Tej Lus Txhua Hnub  Nqe Lus Uas Xaiv Tawm Los 82

Thaum lub sij hawm uas tus Tswv Yexus tau leg tes dej num hauv cev nqaij daim tawv, Nws cov neeg caum raws feem ntau tsis muaj peev xwm lees puv npo Nws lub cev yeeb yam thiab tej yam uas Nws tau hais. Thaum Nws tab tom los ze rau ntawm tus ntoo khaub lig, Nws cov neeg caum raws tus cwj pwm yog ib qho ntawm qhov tau pom. Ces, txij thaum lub sij hawm Nws raug muab ntsia rau saum tus ntoo khaub lig mus txog rau thaum muab Nws tso rau hauv lub qhov ntxa, cov tib neeg tus cwj pwm rau Nws yeej tag kev cia siab nrho lawm. Thaum lub sij hawm no, cov tib neeg twb pib muaj kev ua xyem xyav rau hauv lawv lub siab txog yam uas tus Tswv Yexus tau hais thaum Nws lub sij hawm tseem nyob hauv cev nqaij daim tawv mus txog rau qhov tsis kam lees txais yuav lawv tag nrho. Dhau ntawd, thaum Nws tau sawv los ntawm lub qhov ntxa thiab tau tshwm sim los rau cov tib neeg pom ib tug zuj zus, cov neeg feem coob ntawm cov uas tau pom Nws kiag ntawm lawv ob lub qhov muag los sis cov uas tau hnov xov xwm ntawm Nws qhov kev tsa sawv rov qab los mam li maj mam hloov lawv tus cwj pwm ntawm qhov tsis kam lees txais los rau qhov ua xyem xyav. Tsuas yog thaum tus Tswv Yexus tau hais kom Thauma muab nws sab tes los tso rau ntawm Nws ib sab, thiab thaum Nws ntais daim ncuav noj rau ntawm xub ntiag ntawm ib pawg neeg coob coob tom qab Nws qhov kev tsa sawv rov qab los thiab dhau ntawd ces noj tus ntses ci rau ntawm lawv xub ntiag, lawv mam lees qhov tseeb tias tus Tswv Yexus yog Khetos hauv cev nqaij daim tawv tiag. Nej tuaj yeem hais tau tias nws zoo nkaus li tus muaj cev nqaij daim ntawv thiab muaj roj ntshav ntawm tus ntsujplig los sawv nres nroos rau ntawm cov neeg no xub ntiag ua rau lawv txhua tus tau sawv los ntawm txoj kev npau suav: Neeg Leej Tub tab tom sawv nres nroos rau ntawm lawv xub ntiag yog Tib Tug uas yeej muaj txoj sia nyob los ntev heev lawm. Nws muaj lub cev yeeb yam, thiab cev nqaij daim tawv thiab muaj pob txha, thiab Nws twb nyob thiab noj nrog tib neeg ntiaj teb los ntev lawm…. Thaum lub sij hawm no, tib neeg hnov tau tias yeej muaj Nws tiag tiag li, thiab zoo tshaj plaws. Thaum tib lub sij hawm ntawd, lawv kuj muaj kev txaus siab thiab zoo siab thiab puv npo txoj kev xav rau hauv lub siab. Nws qhov kev tshwm sim ua rau tib neeg pom tseeb txog Nws qhov kev txo hwj chim, hnov tau Nws txoj kev ncawg zoo thiab kev sib txuas rau tib neeg ntiaj teb, thiab hnov tau tias Nws tau xav ntau npaum li cas txog lawv. Qhov kev sib ntsib luv luv no tau ua rau cov tib neeg uas tau pom tus Tswv Yexus hnov tias zoo li lub neej txoj sia nyuam qhuav dhau mus lawm xwb. Lawv lub siab uas tau puas, feeb tsis meej, ntshai, nyuaj siab, ntshaw thiab loog tag lawm ntawd tau ntsib kev kaj siab lug lawm. Lawv tsis muaj kev ua xyem xyav los sis tag kev cia siab mus ntxiv lawm, vim lawv hnov tau tias tam sim no muaj kev cia siab thiab muaj qee yam rau vam khom lawm. Dhau ntawd Neeg Leej Tub tus uas sawv nres nroos rau ntawm lawv xub ntiag yuav yog tus pov thaiv rau sab tom lawv qub qab rau txhua lub sij hawm; Nws yuav yog lawv lub chaw tsom faj ruaj khov, lawv qhov chaw nkaum cawm siav mus tag ib txhis.

Txawm tias Tus Tswv Yexus tau raug tsa sawv rov qab los lawm los xij, Nws lub siab thiab Nws tes dej num yuav tsis tso tib neeg ntiaj teb tseg li. Los ntawm qhov tshwm sim los rau tib neeg pom, Nws tau hais rau lawv tias txawm Nws yuav nyob rau lub cev yeeb yam dab tsi los xij, Nws yuav mus nrog tib neeg ua ke, taug kev nrog lawv, thiab nyob nrog lawv txhua lub sij hawm thiab rau hauv txhua qhov chaw. Nws tau hais rau lawv tias Nws yuav npaj rau tib neeg ntiaj teb thiab yug lawv txhua lub sij hawm thiab rau hauv txhua qhov chaw, pub lawv pom thiab tuav tau Nws, thiab saib xyuas kom lawv txhob hnov tag kev cia siab dua ntxiv lawm. Tus Tswv Yexus kuj xav kom tib neeg paub tias lawv yuav tsis nyob ib leeg rau hauv lub ntiaj teb no. Tib neeg ntiaj teb muaj Vajtswv txoj kev saib xyuas; Vajtswv nyob nrog lawv. Lawv yeej ib txwm vam khom rau Vajtswv, thiab Nws yog tib tsev neeg rau txhua tus ntawm Nws cov neeg caum raws. Qhov muaj Vajtswv tau vam khom, tib neeg ntiaj teb yuav tsis kho siab zim los sis tsis tag kev cia siab mus ntxiv lawm, thiab cov uas kam lees cia Nws ua kev theej txhoj rau lawv yuav tsis khuam rau hauv txoj kev txhaum mus ntxiv lawm. Hauv tib neeg ob lub qhov muag, tej feem ntawm Nws tes dej num uas tus Tswv Yexus tau ua tom qab Nws qhov kev tsa sawv rov qab los yog tej yam me heev, tab sis qhov Kuv pom ntawd, txhua yam uas Nws tau ua muaj txiaj ntsig tshaj plaws, muaj nuj nqis tshaj plaws, tseem ceeb tshaj plaws thiab muaj lub ntsiab tseem ceeb dua ntais.

Txawm tias tus Tswv Yexus lub sij hawm ntawm kev leg tes dej num hauv cev nqaij daim tawv yeej puv npo tej kev nyuaj thiab kev txom nyem los xij, Nws tau ua tiav hlo thiab ua zoo tiav log Nws tes dej num thaum lub sij hawm nyob hauv cev nqaij daim tawv los cawm tib neeg ntiaj teb los ntawm Nws tus duab nyob hauv Nws lub cev ntsujplig ntawm cev nqaij daim tawv thiab roj ntshav. Nws tau pib Nws tes hauj lwm los ntawm qhov dhau los ua cev nqaij daim tawv, thiab Nws tau xaus Nws tes hauj lwm los ntawm kev tshwm sim los rau tib neeg ntiaj teb hauv Nws tus yeeb yam cev nqaij daim tawv. Nws tau tshaj tawm txog Tiam Hmoov Hlub, kev pib ntawm tiam tshiab los ntawm Nws lub cev yeeb yam uas yog Khetos. Los ntawm Nws lub cev yeeb yam uas yog Khetos, Nws tau ua tes dej num thaum Tiam Hmoov Hlub thiab Nws tau txhawb thiab tau coj tag nrho Nws cov neeg caum raws rau thaum Tiam Hmoov Hlub. Tuaj yeem hais tau tias ntawm Vajtswv tes dej num uas Nws ua tiav tiag tiag yog yam Nws tau pib lawm. Nws muaj cov kauj ruam thiab ib txoj kev npaj ua, thiab muaj puv npo Nws lub tswv yim, Nws qhov hwj huaj uas loj tsis muaj chaws kawg, Nws qhov kev ua tej txuj ci txawv txawv, thiab Nws txoj kev hlub thiab kev hlub tshua. Qhov tseeb tiag, lub ntsiab tseem ceeb ntawm kev leg txoj hauj lwm tag nrho los ntawm Vajtswv tes dej num yog Nws txoj kev saib xyuas rau tib neeg ntiaj teb; muaj kev puv npo rau Nws tej kev txhawj uas Nws yeej tsis muaj hnub muab tso pov tseg tau. Hauv cov nqe lus ntawm phau Vajluskub, hauv txhua yam uas tus Tswv Yexus tau ua tom qab Nws qhov kev tsa sawv rov qab los, Vajtswv tej kev cia siab thiab kev txhawj yeej tsis hloov pauv rau tib neeg ntiaj teb raug qhia tshwm, ib yam nkaus li yog Nws qhov kev ua tib zoo saib xyuas thiab kev hlub tshua ntawm tib neeg ntiaj teb. Yam no yeej tsis hloov pauv tas li los txog ntua rau niaj hnub tam sim no—nej puas tuaj yeem pom tau nws? Thaum nej pom qhov no, nej lub siab puas ras tsis txog qhov txav los ze rau ntawm Vajtswv? Yog nej tau nyob rau tiam ntawd thiab tus Tswv Yexus tau tshwm sim los rau nej pom tom qab Nws qhov kev tsa sawv rov qab los hauv lub cev yeeb yam uas nej pom thiab tuav tau, thiab yog Nws tau zaum rau ntawm nej xub ntiag, noj daim ncuav thiab tus ntses thiab tau piav qhia tej nqe Vajluskub rau nej thiab tau hais lus nrog nej, ces nej yuav hnov zoo li cas? Nej puas hnov zoo siab? Los sis nej puas hnov tias tau ua txhaum? Tej kev to taub yuam kev yav dhau los thiab kev zam Vajtswv, tej kev tsis haum xeeb nrog thiab tej kev ua xyem xyav rau Vajtswv—tag nrho tej no tseem tsis tau ploj mus thiab los? Kev sib raug zoo ntawm Vajtswv thiab tib neeg tseem tsis dhau los zoo dua qhov uas ib txwm muaj thiab kom tsim nyog dua qhov qub thiab los?

Los ntawm kev txhais lub ntsiab ntawm cov tshooj lus luv luv ntawm phau Vajluskub no, nej puas nrhiav pom ib yam tsis zoo txaus nyob rau hauv Vajtswv tus moj yam? Nej puas nrhiav pom ib txoj kev deev luag poj luag txiv ntawm Vajtswv txoj kev hlub? Nej puas pom ib qho kev txawj dag los sis kev ua phem nyob rau hauv Vajtswv qhov hwj huaj uas loj tsis muaj chaw kawg los sis lub tswv yim? Yeej tsis pom li! Tam sim no nej puas tuaj yeem hais tau tiag tiag tias Vajtswv yeej dawb huv? Nej puas tuaj yeem hais tau tiag tiag tias Vajtswv txhua txoj kev xav hauv nruab siab yog ib qho kev qhia tshwm ntawm Nws lub ntsiab tseem ceeb thiab tus moj yam? Kuv cia siab tias tom qab nej tau nyeem cov lus no tag lawm, qhov kev to taub uas nej muab tau los ntawm yam nej nyeem yuav pab nej thiab ua rau muaj txiaj ntsig rau hauv nej txoj kev caum ib qho hloov pauv hauv tus moj yam thiab kev ntshai Vajtswv, thiab lawv yuav tawg paj txi txiv rau hauv nej, qhov tawg paj txi txiv no yuav loj hlob ib hnub zuj zus, yog li hauv qhov txheej txheem ntawm qhov kev caum no thiaj ua rau nej tau txav los ze zog thiab ze zog rau Vajtswv, txav los ze zog thiab ze zog rau tus qauv uas Vajtswv cheem tsum. Nej yuav tsis dhuav kev caum qhov tseeb mus ntxiv thiab yuav tsis hnov tias qhov kev caum qhov tseeb thiab ib qho hloov pauv hauv tus moj yam yog ib qho teeb meem los sis tsis tsim nyog caum mus ntxiv lawm. Feem ntau, raug txhawb los ntawm kev nthuav tawm ntawm Vajtswv tus moj yam tseeb thiab Vajtswv lub ntsiab tseem ceeb dawb huv, nej tseem yuav nrhiav kev kaj, tseem yuav nrhiav kev ncaj ncees, xav caum qhov tseeb, caum qhov ua kom tau zoo raws Vajtswv lub siab nyiam, thiab nej yuav dhau los ua ib tug neeg caum cuag Vajtswv, dhau los ua ib tug neeg tiag.

—Txoj Lus, Phau 2. Hais Txog Qhov Kev Paub Vajtswv. Vajtswv Tes Hauj Lwm, Vajtswv Tus Moj Yam, thiab Vajtswv Tus Kheej III

Vajtswv Siv Cov Lus los Tsim Tag Nrho Txhua Yam (Cov nqe lus uas tau xaiv tawm los)

Ch.K 1:3–5  Thiab Vajtswv hais tias, Cia kom muaj qhov kaj: thiab cia li muaj qhov kaj. Thiab Vajtswv pom qhov kaj, hais tias nws zoo lawm: thiab Vajtswv muab qhov kaj cais tawm ntawm qhov kev tsaus. Thiab Vajtswv hu qhov kaj ua Nruab Hnub, thiab qhov tsaus Nws hu ua Hmo Ntuj. Thiab qhov thaum yuav tsaus ntuj thiab thaum sawv ntxov ces yog thawj hnub.

Ch.K 1:6–7  Thiab Vajtswv hais tias, cia kom muaj lub ntuj nyob nruab nrab ntawm cov dej, thiab cia kom nws muab cov dej cais tawm ntawm cov dej. Thiab Vajtswv tsim lub ntuj, thiab muab cov dej uas nyob hauv qab lub ntuj cais tawm ntawm cov dej uas nyob saum lub ntuj: thiab nws cia li muaj li ntawd lawm.

Ch.K 1:9–11  Thiab Vajtswv hais tias, Cia kom cov dej uas nyob hauv qab lub ntuj ceeb tsheej sib sau los ua ke rau ib qho chaw, thiab cia kom daim av qhuav tshwm tuaj: thiab nws cia li muaj li ntawd lawm. Thiab Vajtswv hu daim av qhuav ua lub Ntiaj Teb; thiab cov dej uas sib sau los ua ke ntawd Nws muab hu ua Hiav Txwv: thiab Vajtswv pom tau hais tias nws zoo lawm. Thiab Vajtswv hais tias, Cia kom lub ntiaj teb tuaj nyom, tej nroj tsuag uas muaj noob txiv, thiab tej xyoob ntoo uas tawg paj txi txiv zoo li nws hom, uas lub noob nyob rau hauv nws tus kheej, nyob rau hauv lub ntiaj teb: thiab nws cia li muaj li ntawd lawm.

Ch.K 1:14–15  Thiab Vajtswv hais tias, Cia kom muaj tej duab ci rau saum ntuj los muab nruab hnub cais tawm ntawm hmo ntuj; thiab cia lawv ua tej cim, thiab tej caij nyoog, thiab tej hnub, thiab tej xyoo: Thiab cia lawv ua cov duab ci rau saum ntuj los ua kom lub ntiaj teb pom kev: thiab nws cia li muaj li ntawd lawm.

Ch.K 1:20–21  Thiab Vajtswv hais tias, Cia kom tej dej muaj tej tsiaj muaj sia kom coob coob, thiab tej tsiaj muaj tis uas ya siab tshaj lub ntiaj teb nyob rau saum ntuj. Thiab Vajtswv tsim tej ntses loj, thiab txhua yam tsiaj muaj sia uas txawj txav mus los, uas hauv tej dej mas muaj coob heev, nyias muaj raws nyias hom, thiab txhua hom tsiaj tuaj tis uas nyias muaj raws nyias hom: thiab Vajtswv pom hais tias qhov ntawd zoo lawm.

Ch.K 1:24–25  Thiab Vajtswv hais tias, Cia lub ntiaj teb muaj tej tsiaj muaj sia nyias muaj raws li nyias hom, nyuj twm, thiab tej yam txawj nkag, thiab tej tsiaj qus nyias muaj raws li nyias hom: thiab nws cia li muaj li ntawd lawm. Thiab Vajtswv tsim tej tsiaj qus hauv ntiaj teb kom nyias muaj raws nyias hom, thiab tej nyuj twm kom nyias muaj raws nyias hom, thiab txhua yam uas txawj nkag rau hauv ntiaj teb kom nyias muaj raws nyias hom: thiab Vajtswv pom hais tias qhov ntawd zoo lawm.

Nyob Rau Thawj Hnub, Hnub thiab Hmo uas Tib Neeg Tau Yug Los thiab Sawv Khov Kho los Ua Tsaug Ntau rau Vajtswv Txoj Kev Muaj Cai

Cia peb saib thawj nqe lus: “Thiab Vajtswv hais tias, Cia kom muaj qhov kaj: thiab cia li muaj qhov kaj. Thiab Vajtswv pom qhov kaj, hais tias nws zoo lawm: thiab Vajtswv muab qhov kaj cais tawm ntawm qhov kev tsaus. Thiab Vajtswv hu qhov kaj ua Nruab Hnub, thiab qhov tsaus Nws hu ua Hmo Ntuj. Thiab qhov thaum yuav tsaus ntuj thiab thaum sawv ntxov ces yog thawj hnub” (Ch.K 1:3–5). Nqe lus no piav qhia txog Vajtswv thawj txoj kev ua rau thaum pib ntawm txoj kev tsim, thiab thawj hnub uas Vajtswv tau dhau los uas muaj thaum tsaus ntuj thiab thaum sawv ntxov. Tab sis nws yog ib hnub txawv tshwj xeeb heev: Vajtswv tau pib npaj qhov kaj rau txhua yam, thiab, dhau ntawd ces, tau cais qhov kaj tawm ntawm qhov tsaus ntuj. Nyob rau hnub no, Vajtswv tau pib hais lus, thiab Nws cov lus thiab txoj kev muaj cai nyob ua ke sib txig sib luag. Nws txoj kev muaj cai tau pib nthuav tawm los rau ntawm txhua yam, thiab Nws lub hwj chim tau nthuav dav mus thoob plaws txhua yam vim los ntawm Nws cov lus. Suav txij hnub no mus rau tom ntej, txhua yam raug tsim thiab sawv khov kho vim los ntawm Vajtswv cov lus, Vajtswv txoj kev muaj cai, thiab Vajtswv lub hwj chim, thiab lawv pib ua tsaug rau Vajtswv cov lus, Vajtswv txoj kev muaj cai, thiab Vajtswv lub hwj chim. Thaum Vajtswv tau hais cov lus “Cia kom muaj qhov kaj,” ces txawm muaj qhov kaj. Vajtswv tsis tau nqis tes ua ib yam dej num dab tsi li; qhov kaj cia li tshwm sim raws li Nws cov lus. Qhov kaj ntawd Vajtswv muab hu ua nruab hnub, uas tib neeg tseem niaj hnub siv rau lawv txoj kev ua neej nyob los txog tam sim no. Los ntawm Vajtswv cov lus txib, nws lub ntsiab tseem ceeb thiab qhov muaj nqis yeej tsis hloov pauv li, thiab nws yeej tsis ploj mus li. Nws qhov muaj nyob nthuav tawm txog Vajtswv txoj kev muaj cai thiab lub hwj chim, thiab tshaj tawm txog qhov muaj nyob ntawm tus Tswv Tsim. Nws lees, zaum tas zaum thiab, tus Tswv Tsim lub cev yeeb yam thiab lub meej mom. Nws tsis yog yam tuav tsis tau, los sis tsis yog yam plooj rau ntawm qhov muag, tab sis nws yog ib qho kaj uas muaj tseeb tiag uas tib neeg tuaj yeem pom tau. Txij thaum lub sij hawm ntawd mus rau yav tom ntej, hauv lub ntiaj teb nqha nrig no uas yog “lub ntiaj teb tsis muaj dab tsi, thiab nyob do dus; thiab txoj kev tsaus ntuj nyob thoob plaws saum nplaim dej hiav txwv,” ces txawm tsim tau thawj yam khoom. Thawj yam tau tshwm sim los ntawm cov lus uas tawm hauv Vajtswv lub qhov ncauj los, thiab tau tshwm sim rau hauv thawj txoj kev nqis tes ntawm txoj kev tsim tag nrho txhua yam vim los ntawm Vajtswv txoj kev muaj cai thiab cov lus hais tawm. Kiag tom qab ntawd, Vajtswv tau txib qhov kaj thiab qhov tsaus ntuj kom sib cais…. Txhua yam tau hloov pauv thiab raug ua tiav hlo ntawm Vajtswv cov lus…. Vajtswv muab qhov kaj hu ua “Nruab Hnub,” thiab muaj qhov tsaus ntuj hu ua “Hmo Ntuj.” Thaum lub sij hawm ntawd, thawj qhov tsaus ntuj thiab thawj qhov sawv ntxov thiaj raug tsim rau hauv lub ntiaj teb raws li qhov Vajtswv npaj tsim, thiab Vajtswv tau hais tias qhov no yog thawj hnub. Hnub no yog thawj hnub ntawm tus Tswv Tsim txoj kev tsim ntawm txhua yam, thiab yog qhov kev pib ntawm txoj kev tsim ntawm txhua yam, thiab yog thawj zaug uas tus Tswv Tsim txoj kev muaj cai thiab lub hwj chim raug nthuav tawm rau hauv lub ntiaj teb uas Nws tau tsim.

Los ntawm cov lus no, tib neeg tuaj yeem pom Vajtswv txoj kev muaj cai thiab Vajtswv cov lus, nrog rau Vajtswv lub hwj chim. Vim tsuas yog Vajtswv nkaus xwb thiaj li muaj lub hwj chim zoo li no, yog li tsuas yog Vajtswv nkaus xwb thiaj li muaj txoj kev muaj cai zoo li no; vim Vajtswv muaj txoj kev muaj cai zoo li no, yog li tsuas yog Vajtswv nkaus xwb thiaj li muaj lub hwj chim zoo li no. Puas muaj ib tug tib neeg twg los sis ib yam khoom dab tsi muaj txoj kev muaj cai thiab lub hwj chim zoo li qhov no? Nws puas muaj ib lo lus teb rau hauv nej lub siab li? Dhau ntawm Vajtswv lawm, puas muaj ib yam uas raug tsim los los sis yam uas tsis raug tsim los muaj txoj kev muaj cai zoo li no? Nej puas pom dua ib qho piv txwv zoo li no nyob hauv ib phau ntawv twg los sis ib qho ntaub ntawv luam tawm twg? Puas tau muaj ib yam ntaub ntawv teev tseg tias leej twg tau tsim lub ntuj thiab lub ntiaj teb thiab tag nrho txhua yam? Nws yeej tsis pom tshwm sim rau txhua txhua lwm phau ntawv los sis tej ntaub ntawv teev tseg li; qhov tseeb tiag, tag nrho tej no tsuas yog cov lus uas ntseeg tau thiab muaj hwj chim ntawm Vajtswv txoj kev tsim lub ntiaj teb no, uas pom muaj teev tseg rau hauv phau Vajluskub xwb; cov lus no hais txog Vajtswv tus uas tsuas yog tib tug xwb txoj kev muaj cai thiab lub cev yeeb yam. Txoj kev muaj cai thiab muaj lub hwj chim zoo li no puas hais tau tias yog lub cim ntawm Vajtswv tus uas yog tib tug xwb lub cev yeeb yam? Puas tuaj yeem hais tau tias Vajtswv yog tus muaj tej ntawd, thiab tsuas yog Vajtswv tib leeg xwb thiaj li muaj nkaus xwb? Yog tsis muaj qhov ua xyem xyav, tsuas yog Vajtswv Tus Kheej nkaus xwb thiaj li muaj txoj kev muaj cai thiab muaj lub hwj chim zoo li no! Txhua yam raug tsim los los sis tsis yog yam raug tsim los yeej tsis muaj leej twg muaj los sis hloov tau txoj kev muaj cai thiab muaj lub hwj chim no! Qhov no puas yog ib yam ntawm tej yeeb yam ntawm Vajtswv Tus Kheej tus uas tsuas yog tib tug xwb? Nej puas tau pom nws? Tej lus no ua rau tib neeg to taub qhov tseeb tau sai thiab meej tias Vajtswv muaj txoj kev muaj cai tshwj xeeb, thiab muaj lub hwj chim tshwj xeeb, ntawm lub cev yeeb yam thiab lub meej mom siab tshaj plaws. Los ntawm qhov kev sib qhia saum toj saud, nej puas tuaj yeem hais tau tias Vajtswv tus uas nej ntseeg tias yog Vajtswv Tus Kheej tus uas tsuas yog tib tug xwb?

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Vajtswv Siv Cov Lus los Tsim Tag Nrho Txhua Yam (Cov nqe lus uas tau xaiv tawm los)

Nyob Rau Hnub Ob, Vajtswv Txoj Kev Muaj Cai Npaj Tej Dej, thiab Tsim Lub Ntuj, thiab Lub Chaw Kom Yooj Yim Tshaj Plaws Rau Tib Neeg Nyob Tau

“Thiab Vajtswv hais tias, cia kom muaj lub ntuj nyob nruab nrab ntawm cov dej, thiab cia kom nws muab cov dej cais tawm ntawm cov dej. Thiab Vajtswv tsim lub ntuj, thiab muab cov dej uas nyob hauv qab lub ntuj cais tawm ntawm cov dej uas nyob saum lub ntuj: thiab nws cia li muaj li ntawd lawm” (Ch.K 1:6–7). Tej kev hloov pauv dab tsi tau tshwm sim tom qab Vajtswv tau hais tias “Cia kom muaj lub ntuj nyob nruab nrab ntawm cov dej, thiab cia kom nws muab cov dej cais tawm ntawm cov dej”? Hauv tej nqe Vajluskub nws hais tias: “Thiab Vajtswv tsim lub ntuj, thiab muab cov dej uas nyob hauv qab lub ntuj cais tawm ntawm cov dej uas nyob saum lub ntuj.” Muaj dab tsi tshwm sim los tom qab Vajtswv tau hais thiab ua li no tas lawm? Lo lus teb nyob rau hauv feem kawg ntawm nqe lus: “thiab nws cia li muaj li ntawd lawm.”

Ob kab ntawv luv luv no teev tseg ib qho xwm txheej zoo, thiab piav qhia txog ib tug duab zoo tshaj plaws—kev leg txoj dej num loj tshaj plaws uas Vajtswv tau kav tej dej, thiab tau tsim tej chaw kom tib neeg tuaj yeem muaj nyob taus …

Hauv daim duab no, tej dej thiab lub ntuj tshwm sim li tib ntsais muag rau ntawm Vajtswv xub ntiag xwb, thiab tej ntawd raug cais raws li los ntawm txoj kev muaj cai Vajtswv cov lus, thiab raug cais ua ib txheej “saum toj” thiab ib txheej “hauv qab” raws li Vajtswv tau npaj tseg. Qhov no hais tau tias, Vajtswv tau tsim lub ntuj tsis yog tsim los npog tej dej nyob hauv qab xwb, tab sis kuj tuav cov dej rau saum toj thiab…. Hauv qhov no, tib neeg tsis tuaj yeem pab tau tiam sis tsuas yog saib ntsia xwb, hais tsis tau dab tsi li, thiab rua qhov ncauj qhuas txog Nws txoj kev muaj cai thiab lub koob meej uas tus Tswv Tsim tau txhawb thiab tau txib ua tej dej, thiab tau tsim lub ntuj. Los ntawm Vajtswv cov lus, thiab Vajtswv lub hwj chim, thiab Vajtswv txoj kev muaj cai, Vajtswv tau ua tiav hlo ib txoj dej num tseem ceeb tshaj plaws. Qhov no tseem tsis yog qhov loj kawg nkaus ntawm tus Tswv Tsim txoj kev muaj cai thiab los? Cia peb los siv tej nqe Vajluskub piav qhia txog Vajtswv txoj kev ua: Vajtswv hais Nws cov lus, thiab vim ntawm Vajtswv cov lus no thiaj li muaj lub ntuj nyob rau hauv nruab nrab ntawm tej dej. Nyob rau tib lub sij hawm no, muaj ib qho hloov pauv loj tshaj plaws tau tshwm sim rau hauv lub chaw no vim ntawm Vajtswv cov lus no, thiab nws yeej tsis hloov pauv txoj kev xav thaum chiv thawj, tiam sis yog ib yam hloov pauv uas tsis tau ua dab tsi hlo li. Nws tshwm sim los ntawm tus Tswv Tsim tej kev xav, thiab dhau los ua qee yam uas tsis tau ua dab tsi vim los ntawm tus Tswv Tsim cov lus hais, thiab, tshaj qhov no lawm, txij qhov no mus rau yav tom ntej nws yuav muaj nyob mus thiab sawv khov kho rau tus txiaj ntsig ntawm tus Tswv Tsim, thiab yuav txauv, hloov pauv, thiab hloov dua tshiab mus raws li tus Tswv Tsim tej kev xav. Nqe lus no piav qhia txog tus Tswv Tsim txoj kev ua zaum ob hauv Nws txoj kev tsim tag nrho lub ntiaj teb. Nws yog ib qho kev nthuav tawm ntawm tus Tswv Tsim txoj kev muaj cai thiab lub hwj chim, ib qho kev tsim tshiab ntxiv los ntawm tus Tswv Tsim. Hnub no yog hnub ob uas tus Tswv Tsim tau ua dhau mus txij li thaum tsim lub hauv paus ntawm lub ntiaj teb, thiab yog ib hnub zoo tshaj plaws rau Nws: Nws tau taug kev rau hauv qhov kaj, Nws tau coj lub ntuj los, Nws tau npaj thiab tau tswj kav tej dej, thiab Nws tej kev ua, Nws txoj kev muaj cai, thiab Nws lub hwj chim tau muab tso ua dej num rau hauv hnub tshiab …

Lub ntuj puas yog nyob hauv nruab nrab tej dej ua ntej Vajtswv tau hais Nws cov lus? Nws tsis nyob li! Thiab ua li ne muaj dab tsi tshwm sim tom qab Vajtswv tau hais tias “Cia kom muaj lub ntuj nyob nruab nrab ntawm cov dej”? Tej yam uas Vajtswv npaj siab tau tshwm sim; nws muaj lub ntuj nyob nruab nrab ntawm tej dej, thiab tej dej raug sib cais vim Vajtswv tau hais tias “Cia kom nws muab cov dej cais tawm ntawm cov dej.” Hauv txoj kev no, tshwm sim tom qab Vajtswv cov lus, ob yam khoom tshiab, ob yam yug tshiab uas tau tshwm sim rau ntawm tag nrho txhua yam vim tshwm sim tau los ntawm Vajtswv txoj kev muaj cai thiab lub hwj chim. Nej hnov tau li cas txog qhov tshwm sim ntawm ob yam tshiab no? Nej puas hnov qhov loj tshaj plaws ntawm tus Tswv Tsim lub hwj chim? Nej puas hnov tus Tswv Tsim lub zog tshwj xeeb thiab qhov txuj ci txawv heev? Lub zog loj tshaj plaws zoo li no thiab lub hwj chim yog vim los ntawm Vajtswv txoj kev muaj cai, thiab txoj kev muaj cai no yog ib qho sawv cev ntawm Vajtswv Tus Kheej, thiab yog Vajtswv Tus Kheej ib qho yeeb yam uas tsuas muaj tib tug xwb.

Nqe lus no puas ua rau nej txawj xav tob ntxiv txog ntawm Vajtswv tus uas tsuas muaj tib tug xwb? Qhov tseeb tiag, qhov no tseem nyob deb heev rau ntawm qhov paub kom txaus; tus Tswv Tsim txoj kev muaj cai thiab lub hwj chim nthuav dav mus deb tshaj qhov no. Nws qhov tsuas yog tib tug xwb tsis yog vim tias Nws muaj ib lub ntsiab tseem ceeb tsis zoo li tib neeg xwb, tab sis kuj yog vim Nws txoj kev muaj cai thiab hwj chim muaj txuj ci txawv heev, tsis muaj qhov kawg, zoo tshaj plaws txhua yam, thiab sawv siab tshaj txhua yam, thiab, tshaj qhov no lawm, vim Nws txoj kev muaj cai thiab yam uas Nws muaj thiab yog thiaj tuaj yeem tsim lub neej txoj sia, tsim txog tej txuj ci phim hwj, thiab tsim txhua zaus thiab txhua feeb thiab txhua chib ua rau siab dhia pig poog thiab tshwj xeeb heev. Nyob rau tib lub sij hawm no, Nws muaj peev xwm tswj kav lub neej txoj sia uas Nws tsim thiab tuav lub hwj chim kav tag nrho tej txuj ci phim hwj thiab txhua zaus thiab txhua feeb thiab txhua chib uas Nws tsim.

Vajtswv Siv Cov Lus los Tsim Tag Nrho Txhua Yam (Cov nqe lus uas tau xaiv tawm los)

Nyob Rau Hnub Peb, Vajtswv Cov Lus Hais Yug Lub Ntiaj Teb thiab Tej Dej Hiav Txwv, thiab Vajtswv Txoj Kev Muaj Cai Ua Rau Lub Ntiaj Teb Puv Npo Yam Muaj Txoj Sia Tseem Ceeb

Cia peb xub nyeem kab ntawv ntawm Chiv Keeb 1:9–11: “Thiab Vajtswv hais tias, Cia kom cov dej uas nyob hauv qab lub ntuj ceeb tsheej sib sau los ua ke rau ib qho chaw, thiab cia kom daim av qhuav tshwm tuaj.” Tej kev hloov pauv dab tsi tau tshwm sim tom qab Vajtswv tau hais cov lus yooj yim tias, “Cia kom cov dej uas nyob hauv qab lub ntuj ceeb tsheej sib sau los ua ke rau ib qho chaw, thiab cia kom daim av qhuav tshwm tuaj”? Thiab tshaj ntawm qhov kaj thiab lub ntuj lawm muaj dab tsi nyob hauv lub chaw no? Hauv Vajluskub, nws sau cia tias: “Thiab Vajtswv hu daim av qhuav ua lub Ntiaj Teb; thiab cov dej uas sib sau los ua ke ntawd Nws muab hu ua Hiav Txwv: thiab Vajtswv pom tau hais tias nws zoo lawm.” Qhov no hais tau tias, tam sim no muaj av thiab tej dej hiav txwv nyob hauv lub chaw no, thiab av tau raug cais tawm ntawm tej dej hiav txwv. Qhov kev tshwm sim ntawm tej yam tshiab no tau tshwm sim tom qab cov lus txib hais los ntawm Vajtswv lub qhov ncauj, “thiab nws cia li muaj li ntawd lawm.” Vajluskub puas piav qhia txog Vajtswv qhov kev maj nroos thaum Nws tab tom ua qhov no? Nws puas piav qhia txog qhov Nws tau siv dag zog ua? Yog li, Vajtswv ua qhov no li cas? Vajtswv ua tej yam tshiab no tau los li cas? Yus tus kheej pom tseeb tias, Vajtswv siv cov lus los ua tiav hlo tag nrho tej no, los tsim tag nrho tej no.

…………

Cia peb saib txuas mus ntxiv rau kab lus kawg ntawm nqe no: “Thiab Vajtswv hais tias, cia kom lub ntiaj teb tuaj nyom, tej nroj tsuag uas muaj noob txiv, thiab tej xyoob ntoo uas tawg paj txi txiv zoo li nws hom, uas lub noob nyob rau hauv nws tus kheej, nyob rau hauv lub ntiaj teb: thiab nws cia li muaj li ntawd lawm.” Thaum Vajtswv tab tom hais lus, tag nrho tej yam no txawm los muaj nyob raws li Vajtswv tej kev xav, thiab kiag thaum ntawd, tsis ntev txhua yam muaj sia cia li maj mam tshwm sim lawv lub taub hau hauv av los, thiab ua ntej lawv yoj tej av lo ntawm lawv lub cev tawm, lawv tsa tes yoj mus los thiab sib hu yam kub siab lug, co taub hau thiab luag ntxhwb ntxhis los rau hauv lub ntiaj teb no. Lawv tau ua tus Tswv Tsim tsaug rau lub neej txoj sia uas Nws tau muab rau lawv, thiab tau tshaj tawm rau hauv lub ntiaj teb tias lawv yog ib feem ntawm tag nrho txhua yam, thiab lawv txhua tus yuav fij lawv lub neej txhawm rau qhia tshwm txog tus Tswv Tsim txoj kev muaj cai. Kiag thaum Vajtswv tau hais cov lus xwb, av cia li tshwm sim ntsuab xwb xiab tuaj, txhua yam roj tsuag uas tib neeg xyiv fab hlo rau cia li tshwm sim zom zaws tuaj thiab zeeg mus thoob raws npoo av, thiab tej roob thiab tej tiaj nrag cia li tshwm sim muaj tej xyoob ntoo thiab tej hav zoov…. Lub ntiaj teb qhuav qhawv no, uas tsis muaj ib yam muaj txoj sia tseem ceeb nyob dhau los li, nws cia li muaj tej nyom, tej nroj tsuag thiab tej xyoob ntoo ntsuab xwb xiab thoob plaws kiag tam sim…. Tus pa tsw qab ntawm tej nyom thiab tus ntxhiab tsw ntawm av ncho mus thoob tej huab cua, thiab ntau yam nroj tsuag pib ua pa nrog rau muaj cua ua npoj ntws, thiab pib loj hlob. Nyob rau tib lub sij hawm no, ua tsaug ntau rau Vajtswv cov lus thiab yam tshwm sim tom qab Vajtswv tej kev xav, txhua yam nroj tsuag pib qhov hloov mus los ntawm txoj sia uas tej nroj tsuag ntawd loj hlob, tawg paj, txi txiv, thiab huaj vam. Tej nroj tsuag ntawd nyias pib nyias lub neej raws li nyias lub hauv paus ntawm txoj sia kom nruj thiab tau pib ua lawv tej dej num rau hauv txhua yam…. Lawv tag nrho tau yug los, thiab tau muaj txoj sia nyob, vim los ntawm tus Tswv Tsim cov lus. Lawv tau txais kev npaj thiab kev txhawb tsis kawg los ntawm tus Tswv Tsim, thiab yeej ib txwm muaj txoj sia nyob dim rau txhua ces kaum ntawm daim av txhawm rau qhia tshwm txog tus Tswv Tsim txoj kev muaj cai thiab lub hwj chim, thiab lawv yeej ib txwm qhia tshwm txog lub zog ntawm lub neej txoj sia uas tus Tswv Tsim tau muab rau lawv lawm …

Tus Tswv Tsim lub neej txoj sia mas tshwj xeeb, Nws tej kev xav mas tshwj xeeb heev, thiab Nws txoj kev muaj cai mas tshwj xeeb heev, thiab yog li, thaum Nws cov lus raug hais tawm lawm, thaum kawg qhov tshwm sim tau los yog “thiab nws cia li muaj li ntawd lawm.” Pom meej tias, Vajtswv tsis tas siv Nws ob txhais tes ua dej num thaum Nws nqis tes ua; Nws tsuas siv Nws tej kev xav los tswj thiab Nws cov lus los txib xwb, thiab hauv qhov ua li no txhua yam cia li raug tsim tiav hlo lawm. Nyob rau hnub no, Vajtswv tau sau tag nrho cov dej los nyob ua ke rau ib qho chaw, thiab cia kom daim av qhuav tshwm sim tuaj, tom qab uas Vajtswv tau ua kom tej nyom nthaw kaus tshwm hauv av tuaj, thiab kom tej nroj tsuag muaj noob, thiab kom tej xyoob ntoo tawg paj txi txiv, thiab Vajtswv tau muab lawv cais nyias mus li nyias hom, thiab ua kom txhua hom nyias muaj nyias tus kheej cov noob. Tag nrho tej no raug ua tau tiav raws li Vajtswv tej kev xav thiab cov lus txib ntawm Vajtswv cov lus, thiab txhua yam tau tshwm sim tuaj, ib yam zuj zus, rau hauv lub ntiaj teb tshiab no.

Thaum Nws tseem tsis tau pib Nws txoj dej num, Vajtswv twb muaj ib daim duab ntawm yam uas Nws lub siab xav kom ua tiav nyob rau hauv Nws lub hlwb lawm, thiab thaum Vajtswv npaj ua kom tag nrho tej no tiav, uas kuj yog thaum Vajtswv tau qhib Nws lub qhov ncauj hais txog lub ntsiab ntawm daim duab no, tag nrho txhua yam txawm pib hloov pauv tshwm sim tuaj raws li hais ua tsaug ntau rau Vajtswv txoj kev muaj cai thiab lub hwj chim. Txawm tias Vajtswv tau tsim nws li cas, los sis Nws tau siv Nws txoj kev muaj cai li cas los xij, tag nrho txhua yam raug ua tiav hlo ib kauj ruam zuj zus raws li Vajtswv txoj kev npaj ua thiab vim los ntawm Vajtswv cov lus, thiab, ib kauj ruam zuj zus, tej kev hloov pauv thiaj tau tshwm sim rau saum ntuj thiab lub ntiaj teb ua tsaug ntau rau Vajtswv cov lus thiab txoj kev muaj cai. Tag nrho tej kev hloov pauv thiab tej kev tshwm sim no tau qhia tshwm txog tus Tswv Tsim txoj kev muaj cai, thiab txoj kev tshwj xeeb heev thiab qhov loj tshaj plaws ntawm lub hwj chim ntawm tus Tswv Tsim lub neej txoj sia. Nws tej kev xav tsis yog tej tswv yim yooj yim, los sis tsis yog ib daim duab qhuav qhawv xwb, tab sis yog txoj kev muaj cai uas muaj lub zog tseem ceeb tshaj plaws thiab muaj txuj ci phim hwj heev, thiab lawv yog lub hwj chim tsim ua rau tag nrho txhua yam hloov pauv, rov qab zoo los, rov hloov dua tshiab, thiab ua rau piam sij tau. Vim los ntawm qhov no, tag nrho txhua yam thiaj ua hauj lwm tau vim los ntawm Nws tej kev xav, thiab, nyob rau tib lub sij hawm no, ua tau tiav hlo vim los ntawm cov lus tawm hauv Nws lub qhov ncauj los …

Ua ntej tag nrho txhua yam tshwm sim, hauv Vajtswv tej kev xav yeej muaj ib txoj kev npaj raug ua tiav los lawm ntev, thiab lub ntiaj teb tshiab twb raug ua tiav los ntev lawm. Txawm tias nyob rau hnub pib tau tshwm sim tag nrho tej xyoob ntoo rau saum daim av los xij, Vajtswv tsis muaj qab hau yuav los cheem tej kauj ruam ntawm Nws txoj kev tsim lub ntiaj teb no; Nws mob siab yuav hais Nws cov lus txuas mus ntxiv, los tsim txhua yam tshiab txuas mus ntxiv kom tiav. Nws yuav hais, yuav tsim Nws cov lus txib, thiab yuav siv Nws txoj kev muaj cai thiab qhia tshwm Nws lub hwj chim, thiab Nws tau npaj txhua yam uas Nws tau npaj los npaj rau tag nrho txhua yam thiab tib neeg ntiaj teb uas Nws npaj siab los tsim …

Vajtswv Siv Cov Lus los Tsim Tag Nrho Txhua Yam (Cov nqe lus uas tau xaiv tawm los)

Nyob Rau Hnub Plaub, Cov Caij Nyoog, Cov Hnub, thiab Cov Xyoo ntawm Tib Neeg Ntiaj Teb Tshwm Sim Muaj raws li Vajtswv Siv Nws Txoj Kev Muaj Cai Dua Ib Zaug Ntxiv

Tus Tswv Tsim tau siv Nws cov lus los ua Nws txoj kev npaj kom tiav, thiab hauv qhov no Nws twb ua dhau thawj thawj peb hnub ntawm Nws txoj kev npaj lawm. Thaum lub sij hawm peb hnub no, yeej tsis pom tias Vajtswv khwv, los sis tsis pom yuav ua rau Nws Tus Kheej sab nkees li; nyob rau ntawm qhov txawv, Nws tau ua dhau thawj thawj peb hnub ntawm Nws txoj kev npaj tau zoo tshaj plaws lawm, thiab ua tiav hlo kev hloov pauv loj tshaj plaws ntawm lub ntiaj teb no. Lub ntiaj teb tshiab tshiab tau tshwm sim kiag rau ntawm Nws ob lub qhov muag pom, thiab, ib qho tas ib qho tuaj, daim duab zoo nkauj uas raug npog cia rau sab hauv Nws tej kev xav thaum kawg thiaj raug qhia tshwm rau hauv Vajtswv cov lus lawm. Qhov kev tshwm sim ntawm txhua yam tshiab yog zoo ib yam nkaus li kev yug ib tug me nyuam mos tshiab, thiab tus Tswv Tsim yeej zoo siab rau daim duab uas ib zaug dhau los tau nyob rau hauv Nws tej kev xav, tab sis tam sim no nws raug tsim ua los muaj txoj sia lawm. Nyob rau lub sij hawm no, Nws lub siab muab tau ib txoj kev txaus siab, tab sis nyuam qhuav pib Nws txoj kev npaj xwb. Ib ntsais muag xwb, hnub tshiab twb los txog lawm—thiab nplooj ntawv tom ntej yuav muaj dab tsi nyob rau hauv tus Tswv Tsim txoj kev npaj? Nws tau hais dab tsi lawm? Nws tau siv Nws txoj kev muaj cai li cas lawm? Nyob rau tib lub sij hawm no, tej yam tshiab uas tau tshwm sim los rau hauv lub ntiaj teb tshiab no yog dab tsi? Kev ua raws li tus Tswv Tsim qhov coj kev, peb qhov ntsia poob rau hnub plaub ntawm Vajtswv txoj kev tsim tag nrho txhua yam twb los txog lawm, ib hnub uas tseem tsis muaj pib yam tshiab. Tseeb tiag, rau tus Tswv Tsim, nws yeej tsis muaj qhov ua xyem xyav tias yuav tsis yog ib hnub tshwj xeeb, thiab yeej yog ib hnub tseem ceeb tshaj plaws rau tib neeg ntiaj teb rau ntawm hnub no. Tseeb tiag, nws yog ib hnub muaj nqis uas tsis tuaj yeem ntaus nqi tau. Nws zoo tshwj xeeb npaum li cas, nws tseem ceeb npaum li cas, thiab nws muaj nqis uas tsis tuaj yeem ntaus nqi tau npaum li cas? Cia peb xub mloog tus Tswv Tsim hais lus tso …

“Thiab Vajtswv hais tias, Cia kom muaj tej duab ci rau saum ntuj los muab nruab hnub cais tawm ntawm hmo ntuj; thiab cia lawv ua tej cim, thiab tej caij nyoog, thiab tej hnub, thiab tej xyoo: Thiab cia lawv ua cov duab ci rau saum ntuj los ua kom lub ntiaj teb pom kev” (Ch.K 1:14–15). Qhov no yog ib txoj kev siv Vajtswv txoj kev muaj cai uas qhia tshwm txog txhua yam muaj sia tom qab Nws txoj kev tsim daim av qhuav qhawv thiab tej xyoob ntoo rau ntawm daim av no. Rau Vajtswv, qhov kev nqis tes ua zoo li no tsuas yog ib yam yooj yim li yam uas Nws twb tau ua tiav lawm xwb, vim hais tias Vajtswv muaj lub hwj chim zoo li no; Vajtswv zoo li Nws txoj lus, thiab Nws txoj lus yuav raug ua tiav hlo. Vajtswv tau txib qhov kaj kom tshwm sim nyob rau saum ntuj, thiab qhov kaj no tsis yog tsuas ci ntsa iab rau hauv ntuj thiab rau saum lub ntiaj teb xwb, tab sis kuj ua cov cim rau nruab hnub thiab hmo ntuj, rau cov caij nyoog, cov hnub, thiab cov xyoo thiab. Hauv txoj kev no, thaum Vajtswv tau hais Nws cov lus lawm, txhua qhov nqis tes ua uas Vajtswv xav ua kom tiav yeej muaj puv npo raws li Vajtswv lub ntsiab thiab raws li qhov Vajtswv tau teeb tsa lawm.

Qhov kaj nyob saum ntuj yog lub ntsiab nyob saum nruab ntug uas tuaj yeem tsim duab ci ntsa iab tau; lawv tuaj yeem qhia kom paub qhov tseeb saum nruab ntug thiab hauv daim av thiab tej dej hiav txwv. Lawv tig mus raws li tus txheej txheem thiab qhov nquag raug txib los ntawm Vajtswv, thiab ua kom pom kev kaj raws lub sij hawm sib txawv ntawm daim av, thiab hauv qhov zoo li no qhov hloov mus los ntawm qhov kaj thiaj tsim ua rau muaj nruab hnub thiab hmo ntuj nyob rau sab hnub tuaj thiab sab hnub poob ntawm daim av, thiab lawv kuj tsis yog cov cim rau hmo ntuj thiab nruab hnub nkaus xwb, tab sis los ntawm tej kev hloov mus los uas sib txawv no lawv kuj hom cov hnub noj haus thiab cov hnub tshwj xeeb ntawm tib neeg ntiaj teb. Lawv sib pab txhawb thiab sib tsim ua ke tau zoo tiav log tau plaub lub caij nyoog—caij nplooj ntoos hlav, caij ntuj sov, caij nplooj ntoos zeeg, thiab caij ntuj no—raug tsim los ntawm Vajtswv, ua ke nrog ntawm qhov kaj uas tau ua cov cim rau pom kev xwm yeem thiab raug zoo tas li rau cov hli, cov hnub, thiab cov xyoo ntawm tib neeg ntiaj teb. Txawm tias nws nyuam qhuav los txog tom qab ntawm kev ua qoob loo uas tib neeg ntiaj teb pib to taub thiab ntsib kev faib cais cov hli, cov hnub thiab cov xyoo uas tau tsim muaj los ntawm qhov kaj uas Vajtswv tau tsim los, qhov tseeb tiag cov hli, cov hnub, thiab cov xyoos uas tib neeg ntiaj teb to taub niaj hnub no twb pib tsim los ntev lawm nyob rau hnub plaub ntawm Vajtswv txoj kev tsim tag nrho txhua yam, thiab yog li thiaj li muaj qho hloov mus los ntawm lub caij nplooj ntoos hlav, caij ntuj sov, caij nplooj ntoos zeeg, thiab caij ntuj no uas tib neeg tau pom tau ntsib yeej pib los ntev lawm nyob rau hnub plaub ntawm Vajtswv txoj kev tsim txhua yam. Vajtswv tau tsim qhov kaj kom pom qhov sib txawv ntawm qhov ib txwm muaj, kom xwm yeem li qub, thiab kom pom tseeb los ntawm hmo ntuj thiab nruab hnub, thiab suav cov hnub, thiab soj qab raws cov hli thiab cov xyoo. (Hnub hli xiab ces yog txwm ntawm ib hlis lawm, thiab los ntawm qhov no los tib neeg thiaj li paub tias kev paub meej ntawm qhov kaj yog rov pib dua ib qho hloov mus los tshiab; hnub ntawm ib nrab hli yog qhov txwm ntawm ib nrab hli ntawm ib lub hlis lawm, uas tau qhia rau tib neeg tias yog rov pib lub hli tshiab lawm, los ntawm qhov tuaj yeem pom nws tau hauv ib lub hlis muaj pes tsawg hnub thiab pes tsawg hmo, muaj pes tsawg hli hauv ib lub caij nyoog, thiab muaj pes tsawg lub caij nyoog hauv ib xyoos, thiab tag nrho qhov no raug qhia tshwm xwm yeem tas li.) Yog li, tib neeg thiaj soj qab raws tau cov hli yooj yim, cov hnub, thiab cov xyoo uas tau pom tseeb los ntawm qhov hloov pauv ntawm qhov kaj. Suav txij qhov no mus rau tom ntej, tib neeg ntiaj teb thiab tag nrho txhua yam yuav ua neej feeb tsis meej rau ntawm yav hmo ntuj thiab nruab hnub thiab tej kev hloov pauv ntawm cov caij nyoog uas raug tsim los ntawm qhov hloov pauv ntawm qhov kaj. Qhov no yog qhov tseem ceeb ntawm tus Tswv Tsim txoj kev tsim qhov kaj ntawm hnub plaub. Ib yam nkaus li ntawd, lub hom phiaj thiab qhov tseem ceeb ntawm txoj kev nqis tes ua ntawm tus Tswv Tsim tseem tsis tuaj yeem cais tawm mus ntawm Nws txoj kev muaj cai thiab lub hwj chim. Thiab yog li, qhov kaj uas raug tsim los ntawm Vajtswv thiab qhov muaj nqis uas lawv coj los rau tib neeg sai sai no yog ib lub hauv paus hauv txoj kev siv ntawm tus Tswv Tsim txoj kev muaj cai.

Hauv lub ntiaj teb tshiab no, tib neeg ntiaj teb tseem tsis tau tshwm sim, tus Tswv Tsim tau npaj yav tsaus ntuj thiab yav sawv ntxov, lub ntuj, daim av thiab tej dej hiav txwv, cov nyom, cov nroj tsuag thiab ntau hom xyoob ntoo, thiab qhov kaj, cov caij nyoog, cov hnub, thiab cov xyoo rau lub neej tshiab uas Nws yuav tsim sai sai no. Tus Tswv Tsim txoj kev muaj cai thiab lub hwj chim raug nthuav tawm rau hauv txhua yam tshiab uas Nws tau tsim, thiab Nws cov lus thiab kev ua tau tiav hlo tshwm sim thooj txhij, yam tsis muaj ib qho txawv li, thiab yam tsis muaj ib qho khoob hlo li. Kev tshwm sim thiab kev yug ntawm tag nrho tej yam tshiab no yog qhov ua pov thawj ntawm tus Tswv Tsim txoj kev muaj cai thiab lub hwj chim: Nws zoo li Nws txoj lus, thiab Nws txoj lus yuav raug ua tiav hlo, thiab yam uas Nws ua tau tiav hlo lawm yuav nyob mus ib txhis. Qhov tseeb no yeej tsis tau hloov pauv li: yog li nws yog nyob rau yav dhau los, yog li nws yog li tam sim no, thiab yog li nws yuav yog li no mus tag ib txhis. Thaum nej rov qab saib cov lus ntawm tej nqe Vajluskub dua ib zaug ntxiv, puas hnov tias muaj qhov tshiab tshiab rau nej? Nej puas pom lub ntsiab tshiab, thiab puas nrhiav tau yam tshiab? Qhov ntawd vim yog tus Tswv Tsim tau ua txhawb nej lub siab lawm, thiab tau coj nej kev los paub txog Nws txoj kev muaj cai thiab lub hwj chim, thiab tau qhib lub qhov rooj kom nej to taub txog tus Tswv Tsim, thiab Nws tej kev ua thiab txoj kev muaj cai uas tau muab lub neej txoj sia raws li cov lus no. Yog li, hauv cov lus no tib neeg tau pom ib qho kev nthuav tawm tseeb ntawm tus Tswv Tsim txoj kev muaj cai, tau pom txog lub hwj chim siab tshaj plaws ntawm tus Tswv Tsim, thiab tau pom tus Tswv Tsim txoj kev muaj cai thiab lub hwj chim uas tshwj xeeb tshaj plaws.

Tus Tswv Tsim txoj kev muaj cai thiab lub hwj chim tsim qhov txuj ci phim hwj zaum tas zaum thiab; Nws ua rau deev tib neeg lub siab, thiab tib neeg tsis muaj peev xwm tos taus ntsia mus rau yam ua tshwm sim los ntawm Nws txoj kev muaj cai. Nws lub hwj chim phim hwj ua rau muaj kev zoo siab zaum tas zaum tuaj, thiab ua rau tib neeg feeb tsis meej thiab zoo siab heev, rua qhov ncauj qhuas, poob siab ntshai thiab qw; dhau qhov no lawm, tib neeg raug txhawb heev thiab ua rau lawv muaj kev saib taus, muaj kev hwm, thiab kev sib raug zoo. Tus Tswv Tsim txoj kev muaj cai thiab lub hwj chim muaj ib qho cuam tshuam zoo tshaj plaws thiab kev yaug kom tib neeg tus ntsujplig dawb huv, thiab, tshaj qhov no lawm, lawv txaus siab rau tib neeg tus ntsujplig. Txhua qho ntawm Nws cov kev xav, txhua lo ntawm Nws cov lus hais tawm, thiab txhua qhov kev nthuav tawm ntawm Nws txoj kev muaj cai yog ib txoj dej num tseem ceeb tshaj plaws rau ntawm tag nrho txhua yam, thiab yog ib qho kev tsim ua muaj nuj nqis ntau tshaj plaws ntawm tib neeg ntiaj teb txoj kev to taub thiab kev paub tob.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Vajtswv Siv Cov Lus los Tsim Tag Nrho Txhua Yam (Cov nqe lus uas tau xaiv tawm los)

Nyob Rau Ntawm Hnub Tsib, Ntau Yam Muaj Sia thiab Sib Txawv Nthuav Tawm Txog Tus Tswv Tsim Txoj Kev Muaj Cai hauv Ntau Txoj Kev Sib Txawv

Vajluskub hais tias, “Thiab Vajtswv hais tias, Cia kom tej dej muaj tej tsiaj muaj sia kom coob coob, thiab tej tsiaj muaj tis uas ya siab tshaj lub ntiaj teb nyob rau saum ntuj. Thiab Vajtswv tsim tej ntses loj, thiab txhua yam tsiaj muaj sia uas txawj txav mus los, uas hauv tej dej mas muaj coob heev, nyias muaj raws nyias hom, thiab txhua hom tsiaj tuaj tis uas nyias muaj raws nyias hom: thiab Vajtswv pom hais tias qhov ntawd zoo lawm” (Ch.K 1:20–21). Vajluskub yeej qhia meej meej rau peb lawm tias, nyob rau hnub no, Vajtswv tau tsim yam muaj sia nyob hauv dej thiab tej noog xya saum nruab ntug, uas hais tau tias Nws tau tsim ntau hom ntses thiab noog, thiab tau faib cais lawv kom mus raws nyias hom. Hauv txoj kev no, lub ntiaj teb, lub ntuj, thiab tej dej thiaj muaj txhua yam puv npo raws li Vajtswv txoj kev tsim …

Kiag thaum Vajtswv cov lus raug hais tawm, txhua yam muaj txoj sia tshiab tshiab cia li tshwm sim kiag los raws li tus Tswv Tsim cov lus. Lawv nkag los rau hauv lub ntiaj teb uas muaj kev sib tw qib, kev dhia, kev dhia lom zem ua si mus los…. Txhua hom ntse thiab loj me ua luam dej mus los rau hauv dej; txhua hom roob ris thiab yam uas muaj plhaub qhwv loj hlob rau ntawm tej xuab zeb; txhua yam tsiaj nruab deg uas muaj nplai, muaj plhaub qhwv, thiab tsis muaj pob txha qaj qaum loj hlob nrawm nroos raws nyias hom sib txawv, txawm tias yuav yog yam loj tshaj plaws los sis me, ntev los sis luv los xij. Yog li kuj muaj ntau hom nroj tsuag nyob hauv dej loj hlob zom zaws tuaj thiab, vau mus los raws li lub neej txoj sia nyob hauv dej, ua rau muaj tej nthwv dej ntas, ua rau tej dej nyob tus yees, zoo ib yam nkaus yuav hais rau lawv tias: “Yoj txhais ceg! Coj koj cov phooj ywg tuaj! Rau qhov koj yuav tsis nyob ib leeg mus ntxiv lawm!” Suav txij thaum lub sij hawm ntawd los Vajtswv tau tsim tag nrho ntau hom tsiaj nruab deg tshwm sim rau hauv dej, txhua yam muaj txoj sia tshiab ua rau tseem ceeb heev rau tej dej uas nyob ntsiag to tsis muaj dab tsi los lawm ntev lawm, thiab nkag los rau ib tiam tshiab…. Txij thaum ntawd los mus, lawv nyob ua ke nrog lwm pab, thiab tau sib saib xyuas mus los koom nrog lwm tus, thiab tau saib xyuas kom lawv tus kheej txhob sib nrug deb. Muaj dej rau cov tshiaj nyob rau hauv nws lawm, sib txhawb nqa txhua txoj sia uas tau nyob rau hauv nws ib puag ncig, thiab txhua txhua txoj sia nyob tau vim muaj dej yug. Txhua yam nyias tau muab nyias txoj sia sib txhawb, thiab nyob rau tib lub sij hawm no, txhua yam yeej zoo ib yam nkaus, ua tim khawv rau tej txuj ci phim hwj thiab qhov loj tshaj plaws ntawm tus Tswv Tsim txoj kev tsim, thiab lub hwj chim uas tsis muaj yam dab tsi piv tau ntawm tus Tswv Tsim txoj kev muaj cai …

Vim dej hiav txwv yuav tsis nyob ntsiag to mus ntxiv lawm, yog li thiaj tau pib muaj txhua yam muaj txoj sia puv npo rau saum ntuj thiab. Ib yam zuj zus, tej noog, loj thiab me, ya hauv av mus rau saum ntuj. Tsis zoo li yam muaj sia nyob hauv dej hiav txwv, lawv muaj tis thiab muaj plaub npog lawv lub cev nyias ntsais thiab zoo nkauj. Lawv tau nthuav lawv ob sab tis tawm yam txaus siab hlo thiab khav ntxhias thiab nthuav tawm txog lawv tej plaub zoo nkauj thiab lawv lub luag hauj lwm thiab tej txuj ci tshwj xeeb uas tus Tswv Tsim tau muab rau lawv lawm. Lawv ya mus raws siab nyiam, thiab txawj ya mus los rau saum ntuj thiab hauv lub ntiaj teb, hla tej tiaj nyom thiab hav zoov…. Lawv yog yam uas txaus hlub rau saum ntuj, lawv yog yam txaus hlub ntawm tag nrho txhua yam. Tsis ntev lawv yuav rais los sib txuas rau saum ntuj thiab hauv lub ntiaj teb, thiab yuav tshaj xov mus rau txhua yam…. Lawv sib hu, lawv ya mus los yam lom zem xauv npo, lawv ua rau muaj kev sib txhawb siab, luag, thiab nrov quas niab rau hauv lub ntiaj teb no uas ib zaug dhau los yeej khoob lug tsis muaj dab tsi li…. Lawv tau siv lawv lub suab hu hnov meej, zoo mloog, tau siv cov lus nyob hauv lawv lub siab los qhuas tus Tswv Tsim txhawm rau tau muab txoj sia rau lawv. Lawv dhia lom zem xauv npo uas qhia tshwm txog txoj kev tsim ua tau zoo tiav log thiab tej txuj ci phim hwj ntawm tus Tswv Tsim txoj kev tsim, thiab yuav muab tag nrho lawv lub neej txoj sia los fij ua tim khawv rau tus Tswv Tsim txoj kev muaj cai los ntawm txoj sia tshwj xeeb uas Nws tau muab rau lawv lawm …

Txawm tias lawv yuav yog yam nyob hauv dej, los sis yam nyob saum ntuj, los ntawm tus Tswv Tsim txoj lus txib, qhov muaj yam muaj sia txhij txhua thiab ntau hom sib txawv, thiab los ntawm tus Tswv Tsim txoj lus txib, lawv tau los sib sau ua ke mus raws li lawv hom—thiab txoj cai no, txoj kev cai tswj kav no, yeej tsis muaj ib yam muaj sia muaj peev xwm hloov pauv tau. Lawv yeej tsis tuaj yeem ua siab tawv qhawv ua tshaj qhov uas tus Tswv Tsim tau teeb tsa rau lawv, los sis lawv yeej tsis muaj peev xwm ua tau. Raws li tus Tswv Tsim tau teeb tsa, lawv ua neej nyob thiab huaj vam ntau, thiab ua raws nraim li lub hauv paus ntawm txoj sia thiab cov cai uas tus Tswv Tsim tau teeb tsa rau lawv, thiab ua raws li Nws cov lus txib uas tsis hais tshwm thiab tej kev cai thiab tej lus qhia saum ntuj ceeb tsheej uas Nws tau muab rau lawv, thiab txoj kev ua uas tseem muaj los txog rau niaj hnub tam sim no. Lawv tau tham nrog tus Tswv Tsim raws hauv lawv tus kheej txoj kev tshwj xeeb, thiab los qhuas lub ntsiab ntawm tus Tswv Tsim, thiab mloog Nws cov lus txib. Yeej tsis muaj leej twg ua txhaum rau tus Tswv Tsim txoj kev muaj cai, thiab Nws lub hwj chim kav thiab txoj lus txib rau lawv raug siv rau hauv Nws tej kev xav; tsis tau hais cov lus tawm los, tiam sis txoj kev muaj cai ntawd tsuas yog tib txoj rau tus Tswv tsim tswj tag nrho txhua yam ntsiag to yam tsis siv ib hom lus dab tsi li, thiab nws sib txawv los ntawm tib neeg ntiaj teb. Kev siv Nws txoj kev muaj cai rau hauv yam tshwj xeeb no ua kom tib neeg muab tau ib txoj kev paub tshiab, thiab tsim tau ib txoj kev txhais tshiab, ntawm tus Tswv Tsim txoj kev muaj cai uas tsuas yog tib txoj xwb. Rau ntawm no, Kuv yuav tsum qhia rau nej rau ntawm hnub tshiab no, kev siv tus Tswv Tsim txoj kev muaj cai tau nthuav tawm ib zaug ntxiv txog tus Tswv Tsim tus uas tsuas yog tib tug xwb.

Txuas ntxiv, cia peb saib kab lus kawg ntawm nqe lus no ntawm tej nqe Vajluskub tias: “Vajtswv pom hais tias qhov ntawd zoo lawm.” Nej xav li cas txog lub ntsiab no? Vajtswv tej kev xav hauv nruab siab muaj nyob rau hauv tej lus no. Vajtswv tau saib tag nrho txhua yam uas Nws tau tsim los thiab sawv khov kho los vim los ntawm Nws cov lus xwb, thiab maj mam pib hloov pauv zuj zus. Thaum lub sij hawm no, Vajtswv puas txaus siab nrog txhua yam uas Nws tau tsim ua los ntawm Nws cov lus, thiab txhua yam kev nqis tes ua uas Nws tau ua tiav hlo? Lo lus teb no yog “Vajtswv pom hais tias qhov ntawd zoo lawm.” Nej pom dab tsi nyob ntawm no? Dab tsi yog yam uas nws sawv cev tau tias “Vajtswv pom hais tias qhov ntawd zoo lawm”? Nws tus cim yog dab tsi? Nws txhais tau tias Vajtswv muaj lub hwj chim thiab lub tswv yim los ua tiav hlo yam uas Nws tau npaj thiab tau piav, los ua tiav hlo cov hom phiaj uas Nws tau npaj tseg ua kom tiav hlo lawm. Thaum Vajtswv tau ua txhua txoj dej num tiav lawm, Nws puas hnov tu siab? Lo lus teb no tseem yog “Vajtswv pom hais tias qhov ntawd zoo lawm.” Muab ua lwm lo lus tias, tsis yog Vajtswv tsis hnov tu siab nkaus xwb, tab sis hnov txaus siab. Yam uas nws txhais tau tias Vajtswv tsis hnov tu siab li yog dab tsi? Nws txhais tau tias Vajtswv txoj kev npaj yog zoo tiav log lawm, tias Nws lub hwj chim thiab lub tswv yim zoo tiav log lawm, thiab tias nws tsuas yog los ntawm Nws txoj kev muaj cai nkaus xwb thiaj li tuaj yeem ua tau zoo tiav log. Thaum tib neeg ua ib txoj dej num, lawv puas tuaj yeem, zoo li Vajtswv, pom yam ntawd tias yog yam zoo? Tib neeg puas tuaj yeem ua txhua yam kom zoo tiav log? Tib neeg puas ua qee yam tib zaug xwb ces kav mus tag ib txhiab ib txhis? Ib yam li tib neeg hais tias, “tsis muaj ib yam dab tsi zoo tiav log, tsuas yog zoo dua xwb,” tsis muaj ib yam dab tsi uas tib neeg ua kom tau zoo tiav log li. Thaum Vajtswv tau pom tias txhua yam uas Nws tau ua thiab ua tiav yog yam zoo, txhua yam uas tau tsim los ntawm Vajtswv yog raug npaj los ntawm Nws cov lus, uas hais tau tias, thaum “Vajtswv pom hais tias qhov ntawd zoo lawm,” txhua yam uas Nws tau tsim yog yam uas kav mus tag ib txhiab ib txhis, raug faib cais raws li hom, thiab raug muab tso haum rau ib thaj chaw, lub hom phiaj, thiab kev ua kom nyob li qhov qub mus tag ib txhiab ib txhis. Tshaj qhov no lawm, lawv lub luag hauj lwm rau ntawm txhua yam, thiab txoj kev taug uas lawv yuav tsum tau taug thaum Vajtswv txoj kev cawm tag nrho txhua yam, twb raug teeb tsa los ntawm Vajtswv lawm, thiab yog yam hloov pauv tsis tau. Qhov no yog txoj cai saum ntuj ceeb tsheej uas tus Tswv Tsim tau muab rau tag nrho txhua yam.

“Vajtswv pom hais tias qhov ntawd zoo lawm,” tej yam yooj yim li no, cov lus uas tsis tsim nyog qhuas, uas keev tsis quav ntsej yog cov lus ntawm txoj cai saum ntuj ceeb tsheej thiab txoj kev cai saum ntuj ceeb tsheej uas Vajtswv tau muab rau txhua yam muaj sia. Lawv yog lub hauv paus nruab nrab ntawm tus Tswv Tsim txoj kev muaj cai, ib yam uas siv tau tiag tiag thiab tob dua. Los ntawm Nws cov lus, tsis yog tus Tswv Tsim nkaus xwb thiaj li muaj peev xwm muab tau tag nrho yam uas Nws npaj tseg kom muab tau, thiab ua tiav hlo txhua yam uas Nws tau npaj tseg kom ua tiav hlo, tab sis kuj tswj rau hauv Nws ob txhais tes tag nrho yam uas Nws tau tsim los, thiab kav tag nrho txhua yam uas Nws tau tsim nyob hauv qab Nws txoj kev muaj cai, thiab, tshaj qhov no, tag nrho yam uas yog txheej txheem thiab tsis yog txheej txheem. Tag nrho txhua yam puav leej tau nthuav dav, tau muaj nyob, thiab tau rhuav tshem los ntawm Nws txoj lus thiab, tshaj qhov ntawd, los ntawm Nws txoj kev muaj cai lawv thiaj li muaj nyob rau hauv txoj cai uas Nws tau npaj tseg lawm, thiab tsis muaj leej twg raug zam li! Txoj cai no tau pib kiag thaum uas “Vajtswv pom hais tias qhov ntawd zoo lawm,” thiab nws yuav muaj nyob, txuas mus ntxiv, thiab ua lub luag hauj lwm rau Vajtswv txoj kev npaj ntawm kev cawm tib neeg kom mus txog hnub uas tus Tswv Tsim tau thim! Tus Tswv Tsim txoj kev muaj cai uas tsuas yog tib txoj xwb tsis yog raug nthuav tawm nyob rau hauv Nws rab peev xwm tsim tag nrho txhua yam thiab txoj lus txib kom tag nrho txhua yam tshwm sim los xwb, tab sis kuj muaj nyob rau hauv Nws rab peev xwm tswj kav thiab tuav lub hwj chim kav tag nrho txhua yam, thiab muab txoj sia muaj zog thiab tseem ceeb tshaj plaws rau tag nrho txhua yam, thiab, tshaj qhov no, hauv Nws rab peev xwm los ua, tib zaug xwb thiab kom kav mus tag ib txhiab ib txhis, tag nrho txhua yam uas Nws yuav tsim rau hauv Nws txoj kev npaj tau tshwm sim thiab muaj nyob rau hauv lub ntiaj teb uas Nws tau tsim lub yeeb yam tau zoo tiav log, thiab khauj khaum txoj sia tau zoo tiav log, thiab lub luag hauj lwm tau zoo tiav log. Yog li thiaj pom nthuav tawm rau tus Tswv Tsim tej kev xav tias tsis muaj ib yam dab tsi los yuam tau, tsis raug txwv lub sij hawm, thaj chaw, los sis toj roob hauv pes. Zoo ib yam nkaus li Nws txoj kev muaj cai, qhov uas yog tib tug xwb ntawm tus Tswv Tsim yuav tsis hloov pauv mus tag ib txhiab ib txhis. Nws txoj kev muaj cai yeej yuav yog ib yam sawv cev thiab lub cim ntawm Nws qhov tsuas yog tib tug xwb, thiab Nws txoj kev muaj cai yeej yuav muaj nyob nrog nraim Nws lub cev yeeb yam mus tag ib txhiab ib txhis li!

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Vajtswv Siv Cov Lus los Tsim Tag Nrho Txhua Yam (Cov nqe lus uas tau xaiv tawm los)

Nyob Rau Hnub Rau, Tus Tswv Tsim Hais Cov Lus, thiab Txhua Hom Muaj Sia nyob hauv Nws Lub Siab Cia Li Tshwm Sim, Ib Yam Ua Ntus Zus Los

Tsis txaus ntseeg kiag li, tus Tswv Tsim txoj dej num ntawm txoj kev tsim tag nrho txhua yam tau tsim tsis tu ncua los tau tsib hnub lawm, tseem tab tom npaj txais tos tus Tswv Tsim txoj kev tsim ntawm tag nrho txhua yam hauv hnub rau. Hnub no yog kev pib ib yam tshiab, thiab yog ib hnub tshwj xeeb tshaj. Ces tus Tswv Tsim txoj kev npaj rau hmo ntawm hnub tshiab no yog dab tsi? Yam muaj sia tshiab uas Nws tsim yog dab tsi, Nws puas tsim? Mloog, ntawd yog tus Tswv Tsim lub suab …

“Thiab Vajtswv hais tias, Cia lub ntiaj teb muaj tej tsiaj muaj sia nyias muaj raws li nyias hom, nyuj twm, thiab tej yam txawj nkag, thiab tej tsiaj qus nyias muaj raws li nyias hom: thiab nws cia li muaj li ntawd lawm. Thiab Vajtswv tsim tej tsiaj qus hauv ntiaj teb kom nyias muaj raws nyias hom, thiab tej nyuj twm kom nyias muaj raws nyias hom, thiab txhua yam uas txawj nkag rau hauv ntiaj teb kom nyias muaj raws nyias hom: thiab Vajtswv pom hais tias qhov ntawd zoo lawm” (Ch.K 1:24–25). Yam muaj sia uas suav nrog yog dab tsi? Vajluskub hais tias: nyuj twm, thiab tej tsiaj swb, thiab tej tsiaj nyaum ntawm lub ntiaj teb uas los tom qab tej yam ntawd. Hais tau tias, nyob rau hnub no ces tsis yog tsuas muaj txhua hom muaj sia nyob rau hauv lub ntiaj teb nkaus xwb, tab sis lawv yog tag nrho txhua hom uas tau raug cais mus raws hom, thiab, zoo ib yam nkaus li, “Vajtswv pom hais tias qhov ntawd zoo lawm.”

Thaum lub sij hawm hauv tsib hnub dhau los, tus Tswv Tsim tau hais tib lub suab lus thiab tau txib kom yug txhua yam muaj sia uas Nws ntshaw, thiab kom tshwm sim los rau hauv lub ntiaj teb, raws li lawv hom. Thaum tus Tswv Tsim siv Nws txoj kev muaj cai, yeej tsis muaj Nws cov lus hais nqe twg yuav tsis muaj txiaj ntsig li, thiab yog li, nyob rau hauv hnub rau, txhua yam muaj sia uas Nws tau tsim tau tshwm sim raws hauv lub sij hawm uas tau teev tseg. Kiag thaum tus Tswv Tsim tau hais tias “Cia lub ntiaj teb muaj tej tsiaj muaj sia nyias muaj raws li nyias hom,” lub ntiaj teb cia li puv npo txhua yam muaj sia tseem ceeb, thiab ntawm daim av cia li tshwm sim txhua hom muaj sia…. Hauv tej tiaj nyom ntsuab xwb xiab, muaj tej nyuj puv ntoob, yoj lawv tej ko tw mus los, tau tshwm sim ib tug tas ib tug thiab, cov yaj quaj sib hu zom zaws los sib sau ua ke tsheej pab, cov nees nthe zom zaws pib khiav ncig mus los…. Kiag tam sim ntawd xwb, lub tiaj nyom loj dav uas nyob ntsiag to tsis muaj dab tsi ntawd cia li tshwm sim yam muaj txoj sia tseem ceeb puv nkaus…. Kev tshwm sim ntawm tej tsiaj no yog ib daim duab zoo nkauj rau ntawm lub tiaj nyom uas nyob ntsiag twb to, thiab ua rau tsis muaj ciaj ciam txwv li…. Lawv yuav koom mus ua ke rau ntawm tej tiaj nyom, thiab yog yam tseem ceeb ntawm tej tiaj nyom, tej tsiaj puav leej sib saib xyuas mus los rau lawv tus kheej thiab lwm tus; yog li lawv thiaj rais los yog cov saib xyuas thiab cov tiv thaiv ntawm tej av no, uas yuav yog lawv lub chaw nyob mus tag ib txhis, thiab yuav yog lub chaw npaj txhua yam xav tau rau lawv, yog ib lub hauv paus ntawm txoj kev yug lawv txoj sia mus ib txhiab ib txhis li …

Rau ntawm tib hnub ntawd tej tsiaj no cia li tshwm sim los, raws li tus Tswv Tsim txoj lus, kuj tau tshwm sim tej kab ub no ntau heev, ib tug tas tib tug tuaj. Txawm tias lawv yuav yog hom tsiaj me tshaj plaws ntawm tag nrho txhua yam muaj sia los xij, lawv txoj sia tseem yog txoj kev tsim phim hwj ntawm tus Tswv Tsim, thiab lawv tsis tau los txog lig kiag li…. Qee cov nthuav lawv tej tis me ntsis, hos lwm cov maj mam nkag; qee cov dhia ib sab ceg thiab dhia paj paws, lwm cov mus kev vau poj vau poog; qee cov dhia mus tom hauv ntej, hos lwm cov thaub qab ceev heev; qee cov mus kev tav toj, lwm cov dhia siab thiab dhia qis…. Txhua tus nyias yeej tsis khoom nyias rau txoj kev npaj nrhiav lub chaw nyob rau lawv tus kheej: Qee cov nyob mus raws tej tiaj nyom, qee cov khawb qhov nyob hauv qhov av, qee cov ya mus los rau saum tej ntoo, nkaum rau hauv tej hav zoov…. Txawm tias yuav me li cas los xij, lawv yeej thev tsis taus qhov kev tsim txom ntawm lub plab khoob, thiab tom qab nrhiav tau lawv tus kheej lub chaw nyob lawm, lawv maj nroos nrhiav khoom noj los yug lawv tus kheej. Qee cov nce mus saum lub tiaj nyom mus noj tej ntsis nyom mos mos, qee cov tuav tej los khoom noj lo av li rau ntawm qhov ncauj thiab nqos mus rau hauv lawv lub plab, noj tau yam qab heev thiab txaus siab hlo (rau ntawm lawv, txawm yuav yog tej khoom noj lo av li los yeej tseem yog yam khoom noj qab); qee cov nkaum rau hauv tej hav zoov, tab sis lawv yeej tsis so li, tej kua nyob hauv tej nplooj nyom ntsuab xiab ua rau noj tau yam mos nyoos…. Tom qab lawv noj tsau npo lawm, tej kab tseem tsis tso lawv txoj dej num tseg; txawm yuav muaj tus yeeb yam me los xij, lawv muaj lub zog loj tshaj plaws thiab loj hlob tau ywj siab, thiab tag nrho yam muaj sia, lawv yog yam mob siab thiab nquag tshaj plaws. Lawv yeej ib txwm tsis tub nkeeg li, thiab yeej ib txwm tsis tau so raws li siab xav. Kiag thaum lawv noj tsau npo lawm, lawv tseem sib zog ua txoj dej num rau tus txiaj ntsig ntawm lawv lub neej yav tom ntej, lawv tus kheej mas tsis khoom li thiab maj nroos txog rau lawv hnub yuav los tom ntej, rau lawv txoj kev muaj txoj sia nyob tau…. Lawv siv lub suab deeg thiab nrov raws txheej txheem los sib txhawb thiab sib nqua hu rau lawv tus kheej mus rau tom ntej. Lawv kuj ua rau muaj qhov zoo rau tej nyom, tej xyoob ntoo, thiab txhua txhua daim npoo av, ua rau txhua hnub, thiab txhua xyoo, tsis sib thooj li…. Los ntawm lawv tus kheej hom lus thiab los ntawm tus kheej tej kev noj nyob, lawv tau xa xov mus rau txhua yam muaj sia nyob saum daim av. Siv lawv tus kheej lub hauv paus kev ua neej nyob tshwj xeeb, lawv tau cim txhua yam, uas lawv tau muab tso tseg ua txoj lw cia…. Lawv sib raug zoo nrog tej av, tej nyom, thiab tej hav zoov, thiab lawv tau coj kev sib tw thiab kev tseem ceeb los rau tej av, tej nyom, thiab tej hav zoov. Lawv tau coj tus Tswv Tsim tej lus ntuas thiab tej lus txais tos los rau txhua yam muaj sia …

Tus Tswv Tsim txoj kev saib ntsia mus thoob plaws tag nrho txhua yam uas Nws tau tsim, thiab thaum lub sij hawm no Nws ob lub qhov muag tau nres rau ntawm tej hav zoov thiab tej roob, Nws lub siab tig. Thaum Nws cov lus raug hais tawm mus, rau hauv tej hav zoov tuab, thiab saum tej roob, tau tshwm sim ib yam tsiaj uas tsis zoo li yam tau tshwm sim ua ntej dhau los lawm: Lawv yog tej tsiaj qus uas tau hais los ntawm Vajtswv lub qhov ncauj. Lub sij hawm dhau mus, lawv co lawv lub taub hau mus los thiab yoj lawv tus ko tw, txhua tus nyias muaj nyias tus kheej lub ntsej muag tshwj xeeb. Qee cov muaj plaub ntev npog, qee cov muaj daim khauj khaum npog, qee cov tsis muaj dab tsi npog tab sis muaj kaus, qee cov muaj kaus tshwm, qee cov caj dab ntev, qee cov ko tw luv, qee cov muaj qhov muag txaus ntshai, qee cov txaj muag, qee cov khoov mus noj nyom, qee cov noj nqaij qhov ncauj lo ntshav li, qee cov siv ob sab ceg dhia mus los, qee cov mus kev siv plaub tug rau taw, qee cov nyob siab rau puag saum ntsis ntoo, qee cov pw tos hauv tej hav zoov, qee cov tab tom nrhiav tej qhov tsua ua chaw so, qee cov tab tom khiav thiab sib thab sib zeg rau ntawm tej chaw tiaj, qee cov ncig mus los raws hauv tej hav zoov…; qee cov tab tom ua lub suab nrov nroo ntws, qee cov tab tom nyooj, qee cov tab tom ua lub suab cem, qee cov tab tom quaj…; qee cov tab tom ua lub suab siab, qee cov tab tom ua lub siab qis, qee cov tab tom ua lub suab tawm tom qa los, qee cov tab tom ua lub suab nrov zoo mloog…; qee cov tab tom sib thab sib ntaus, qee cov tab tom ua kom ntxim hlub, qee cov tab tom ua rau ntxim ntxub, qee cov tab tom zoo ntxim hlub, qee cov qab tom hem, qee cov tab tom nyob ntsiag to txaus nyiam…. Ib tug zuj zus, lawv txhua tus tawm los. Pom qhov lawv siab thiab muaj lub zog, muaj lub siab ywj pheej, tsis nyiam cuam tshuam rau lwm tus, tsis thab zes rau lwm tus…. Txhua tus nyias ua nyias lub neej raws li tus Tswv Tsim tau muab rau lawv, thiab lawv tus kheej qhov yog tsiaj qus, thiab kev tsiv heev ntawm qhov yog tsiaj qus, lawv tau tshwm sim rau hauv tej hav zoov thiab nyob raws saum tej roob. Txhua yam muaj qhov sib thuam, ua rau txhua yam thiaj li tsis zoo tiav log—lawv yog cov tseem tswv saum tej roob thiab tej hav zoov no ntag. Txij thaum tus Tswv Tsim tau teeb tsa lawv lub cev yeeb yam los, lawv “muaj cai” nyob rau hauv tej hav zoov thiab tej roob, vim tus Tswv Tsim twb kos lawv tej ciaj ciam tag lawm thiab tau npaj ib puag ncig ntawm lawv tej chaw nyob lawm. Tsuas yog lawv nkaus xwb thiaj li yog cov tswv ntawm tej roob thiab tej hav zoov, thiab yog vim li ntawd lawv thiaj li yog tsiaj qus heev, tsiv heev. Lawv thiaj raug hu ua “tej tsiaj qus” vim hais tias, tag nrho txhua yam muaj sia, lawv thiaj qus tiag tiag li thiab tsiv heev, thiab seej tsis tau li. Tsis tuaj yeem yug kom lawv seej tau, yog li thiaj coj lawv los yug tsis tau, thiab nyob tsis haum nrog tib neeg ntiaj teb los sis tsis tuaj yeem siv dag siv zog tam rau tib neeg ntiaj teb tau. Vim tias tsis tuaj yeem yug lawv tau, tsis tuaj yeem leg dej num rau tib neeg ntiaj teb tau, tias lawv yuav tsum nyob kom deb ntawm tib neeg ntiaj teeb, thiab tib neeg ntiaj teb tsis tuaj yeem txav mus ze. Hauv qhov txawv ces, nws yog vim lawv tau nyob nrug deb ntawm tib neeg ntiaj teb lawm, thiab tib neeg ntiaj teb tsis tuaj yeem txav mus ze tau, ces lawv thiaj muaj peev xwm saib xyuas rau lawv tus kheej puv npo raws li tus Tswv Tsim tau muab rau lawv: tiv thaiv tej roob thiab tej hav zoov. Qhov lawv yog tsiaj hav zoov tau tiv thaiv tej roob thiab tau pov hwm tej hav zoov, thiab yog ib txoj kev tiv thaiv thiab kev ntseeg siab tau zoo tshaj plaws ntawm lawv txoj kev muaj txoj sia thiab kev tsim noob neej. Nyob rau tib lub sij hawm no, lawv qhov yog tsiaj hav zoov yeej tseem muaj mus thiab ua rau tag nrho txhua yam sib yoog tau sib txig sib luag. Lawv qhov los txog coj txoj kev pab txhawb thiab tshwm sim mus rau tej roob thiab tej hav zoov; lawv qhov los txog tseem ua rau muaj kev sib tw thiab ceeb yam tsis muaj ciaj ciam rau tej roob thiab tej hav zoov uas tsis muaj dab tsi no. Txij qhov no mus rau yav tom ntej, tej roob thiab tej hav zoov dhau los ua lawv tej chaw nyob mus tag ib txhiab ib txhis, thiab lawv yeej tsis poob lawv tej chaw nyob li lawm, vim hais tias tej roob thiab tej hav zoov uas tau tshwm sim thiab tau muaj no yeej yog lawv li; tej tsiaj qus yuav tsum ua lawv txoj dej num kom puv npo thiab ua txhua yam raws li qhov lawv tuaj yeem ua tau los pov hwm lawv. Yog li, yeej ib yam nkaus, tej tsiaj qus no los yuav tsum ua raws li tus Tswv Tsim tej lus qhia kom nruj txhawm rau los tuav lawv tus ciaj ciam, thiab kav tsij siv lawv tus yeeb yam tsiaj qus mus ntxiv kom txhua yam tseem muaj mus raws li tus Tswv Tsim tau teeb tsa, thiab qhia tshwm txog tus Tswv Tsim txoj kev muaj cai thiab lub hwj chim!

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Nyob Hauv Qab Tus Tswv Tsim Txoj Kev Muaj Cai, Tag Nrho Txhua Yam Zoo Tiav Log

Vajtswv tau tsim txhua yam, suav nrog yam uas txav mus los tau thiab yam uas tsis tuaj yeem txav mus los tau, xws li tej noog thiab ntses, xws lis tej xyoob ntoo thiab tej paj ntoos, thiab suav nrog tej tsiaj txhu, tej kab, thiab tej tsiaj qus raug ua tiav hlo rau hauv hnub rau—lawv txhua tus yeej yog cov zoo raws hauv Vajtswv ob lub qhov muag pom, thiab, tshaj qhov no lawm, nyob hauv Vajtswv ob lub qhov muag, tag nrho tej no, yeej haum raws li Nws txoj kev npaj, tag nrho raug ua tau zoo tiav log siab tshaj plaws lawm thiab tau raws li cov qauv uas Vajtswv xav ua kom tau lawm. Ib kauj ruam zuj zus, tus Tswv Tsim tau ua txoj dej num uas Nws npaj siab ua kom haum raws li Nws txoj kev npaj. Ib yam zuj zus, tej yam uas Nws npaj siab tsim ua tau tshwm sim tuaj, thiab kev tshwm sim ntawm txhua yam yog haum raws li tus Tswv Tsim txoj kev muaj cai, ib yam kev ua tau tshwm sim los ntawm Nws txoj kev muaj cai; vim tej yam ua tau tshwm sim los no, tag nrho txhua yam muaj sia tsis tuaj yeem pab tau, tiam sis tau ua tsaug rau tus Tswv Tsim txoj hmoov hlub thiab txoj kev npaj. Vim Vajtswv tej txuj ci phim hwj ntawm txoj kev ua no tau qhia tshwm lawv tus kheej, ua rau lub ntiaj teb no loj hlob, ib yam zuj zus, nrog txhua yam uas Vajtswv tau tsim los, thiab nws tau hloov pauv los ntawm tej kev nyuaj siab thiab kev tsaus ntuj los rau kev ua siab dawb paug thiab kev kaj, los ntawm txoj kev nyob ntsiag twb to mus rau txoj kev nyob tau lom zem xauv npo thiab tsis muaj ciaj ciam li. Nyob rau ntawm tag nrho txhua yam ntawm txoj kev tsim, los ntawm yam loj tshaj plaws mus rau yam me, los ntawm yam me mus rau yam me tshaj plaws, tsis muaj yam dab tsi uas yuav tsis raug tsim los ntawm tus Tswv Tsim txoj kev muaj cai thiab lub hwj chim, thiab nws yog ib yam tshwj xeeb thiab lub ntsiab xeeb txawm thiab muaj nuj nqis rau txhua yam muaj sia uas raug tsim los. Txawm tias yuav muaj qhov sib txawv rau hauv lawv lub cev yeeb yam thiab lub khauj khaum los xij, tiam sis tus Tswv Tsim yuav tsum tau tsim kom nyob rau hauv qab tus Tswv Tsim txoj kev muaj cai. Qee zaus tib neeg yuav pom ib tug kab, ib yam uas tsis zoo saib tshaj plaws, thiab lawv yuav hais tias, “Tus kab ntawd cas yuav txaus ntshai ua luaj li, tsis muaj hnub uas Vajtswv yuav tsim tus kab tsis zoo saib zoo li no—tsis muaj hnub uas Nws yuav tsim qee yam phem tsis zoo saib li no.” Cas yuav yog ib qho kev xam pom ruam ua luaj li! Qhov lawv yuav tsum hais yog, “Txawm tias tus kab no tsis zoo saib li los xij, Vajtswv tau tsim nws los, thiab yog li nws yuav tsum muaj nws tus kheej lub hom phiaj tshwj xeeb.” Hauv Vajtswv tej kev xav, Nws xav muab tag nrho txhua lub cev yeeb yam rau lawv, thiab tag nrho tej kev ua thiab kev siv, rau txhua yam muaj sia uas Nws tau tsim los, thiab yog li yam uas Vajtswv tau tsim los thiaj li tsis yog txiav tawm los ntawm tib daim ntaub los xwb. Suav txij lawv tus moj yam sab nrauv los rau sab hauv, suav txij lawv tej xeeb ceem kev noj nyob mus rau tej chaw uas lawv nyob—txhua yam nyias yeej sib txawv nyias. Tej nyuj muaj lub cev yeeb yam ntawm tej nyuj, tej nees muaj lub cev yeeb yam ntawm tej nees, mos lwj muaj lub cev yeeb yam ntawm mos lwj, thiab tej ntxhw muaj lub cev yeeb yam ntawm tej ntxhw. Koj puas tuaj yeem hais tau tias hom tsiaj twg yog hom zoo saib tshaj plaws, thiab hom twg yog hom tsis zoo saib tshaj plaws? Koj puas tuaj yeem hais tau tias hom twg yog hom muaj txiaj ntsig tshaj plaws, thiab yam twg yog yam uas tsis tsim nyog nyob mus tshaj plaws? Ib txhia tib neeg nyiam lub cev yeeb yam zoo li tej ntxhw, tiam sis tsis muaj leej twg siv tej ntxhw los cog qoob loo; ib txhia tib neeg nyiam lub cev yeeb yam zoo li tej tsov ntxhuav thiab tej tsov, vim lawv lub cev yeeb yam zoo ntxim siab tshaj plaws tag nrho txhua yam, tiam sis koj puas tuaj yeem tu tau lawv los ua tej tsiaj yug hauv tsev? Muab hais luv luv tias, thaum hais txog tag nrho txhua yam ntawm txoj kev tsim, tib neeg yuav tsum ua raws li tus Tswv Tsim txoj kev muaj cai, hais tau tias, ua raws li tus Tswv Tsim txoj lus teeb tsa rau tag nrho txhua yam; qhov no yog tus xeeb ceem ntse tshaj plaws. Tsuas muaj ib tug xeeb ceem ntawm txoj kev tshawb fawb rau, thiab txoj kev mloog hais rau, tus Tswv Tsim tej kev xav thaum chiv thawj thiaj li yog kev lees txais tseeb thiab thiaj yog tus Tswv Tsim txoj kev muaj cai tiag. Nws yog qhov zoo rau qhov Vajtswv pom lawm, yog li tib neeg muaj laj thawj dab tsi yuav hais ub hais no thiab?

Yog li, tag nrho txhua yam nyob hauv qab tus Tswv Tsim txoj kev muaj cai yog ua ib zaj nkauj tshiab zoo mloog rau tus Tswv Tsim lub hwj chim kav, yog kev pib ib yam zoo tshaj plaws rau Nws txoj dej num ntawm hnub tshiab, thiab thaum lub sij hawm no tus Tswv Tsim kuj yuav qhib ib yam tshiab rau hauv Nws tes hauj lwm cawm tib neeg! Raws li tus Tswv Tsim ntawm cev nqaij daim tawv tau teeb txoj cai kom tej ntsuag xyoob tuaj rau thaum lub caij nplooj ntoos hlav, laus rau lub caij ntuj sov, rho tau rau thaum lub caij nplooj ntoos zeeg, thiab muab ntim cia rau thaum lub caij ntuj no, tag nrho txhua yam yuav tsum mus raws nraim li tus Tswv Tsim txoj kev npaj ntawm txoj kev cawm, thiab lawv yuav zoo siab tos txais lawv tus kheej hnub tshiab, kev pib tshiab, thiab lub hauv paus txoj sia tshiab. Lawv yuav ua neej nyob thiab tsim noob neej mus tsis paub kawg txhawm rau ua kev zoo siab tos txais txhua hnub nyob rau hauv qab lub hwj chim kav ntawm tus Tswv Tsim txoj kev muaj cai …

Yeej Tsis Muaj Ib Yam Uas Raug Tsim Los thiab Tsis Raug Tsim Los Tuaj Yeem Hloov Txauv Tau tus Tswv Tsim Lub Cev Yeeb Yam

Suav txij thaum Nws tau pib txoj kev tsim tag nrho txhua tsav txhua yam los, Vajtswv lub hwj chim tau pib raug nthuav tawm thiab qhia tshwm, vim Vajtswv tau siv cov lus los tsim tag nrho txhua yam. Txawm tias Nws tau tsim lawv zoo li cas los xij, txawm tias yuav yog yeeb yim li cas Nws thiaj tau tsim lawv los xij, tag nrho txhua yam tau tshwm sim los thiab tau sawv khov kho los thiab muaj nyob vim ntawm Vajtswv cov lus; qhov no yog tus Tswv Tsim tib txoj kev muaj cai nkaus xwb. Thaum lub sij hawm ua ntej tib neeg ntiaj teb tau tshwm sim los rau hauv lub ntiaj teb, tus Tswv Tsim tau siv Nws lub hwj chim thiab txoj kev muaj cai los tsim tag nrho txhua yam rau tib neeg ntiaj teb, thiab tau siv Nws tej tswv yim tshwj xeeb los npaj lub chaw ib puag ncig kom tsim nyog rau kev ua neej nyob rau tib neeg ntiaj teb. Kom tag nrho txhua yam Nws tau ua yog npaj rau tib neeg ntiaj teb, cov uas yuav tau txais Nws txoj kev ua pa sai sai no. Qhov no hais tau tias, thaum lub sij hawm ua ntej tib neeg ntiaj teb yuav raug tsim, Vajtswv txoj kev muaj cai yeej tau qhia tshwm rau tag nrho txhua yam muaj sia uas txawv ntawm tib neeg lawm, yam uas zoo thiab loj npaum nkaus li lub ntuj, muaj qhov kaj, muaj tej dej hiav txwv, thiab daim av, thiab muaj tej tsiaj uas me tshaj plaws thiab tej noog, nrog rau muaj txhua yam kab thiab tej yam muaj sia me me, suav nrog rau ntau hom kab mob uas saib tsis pom los ntawm qhov muag. Tus Tswv Tsim tau muab txoj sia rau txhua yam los ntawm cov lus, txhua yam tau tsim noob neej ntau zuj zus vim los ntawm tus Tswv Tsim cov lus, thiab txhua yam nyob rau hauv qab tus Tswv Tsim lub hwj chim kav vim ntawm Nws cov lus. Txawm tias lawv tsis tau txais tus Tswv Tsim txoj kev ua pa los xij, lawv tseem tau qhia tshwm txog kev muaj txoj sia nyob tau lom zem xauv npo raws li tus Tswv tsim tau muab rau lawv raws li lawv lub cev yeeb yam thiab lub khauj khaum sib txawv; txawm tias lawv tsis tau txais rab peev xwm kom hais tau lus ib yam li tus Tswv Tsim tau muab rau tib neeg ntiaj teb los xij, lawv txhua tus yeej tau txais ib txoj hau kev sib qhia tshwm ntawm lawv lub neej uas tus Tswv Tsim tau muab rau lawv lawm, thiab lawv thiaj li muaj hom lus txawv ntawm tib neeg ntiaj teb hom lawm. Tus Tswv Tsim txoj kev muaj cai tsis yog tsuas muab txoj sia tseem ceeb rau tej khoom uas saib zoo li nyob ruaj khov xwb, kom lawv thiaj tsis ploj mus li, tab sis Nws kuj kom txhua yam tsim noob neej thiab huaj vam zuj zus tuaj, kom lawv thiaj li tsis paub tu noob, thiab kom thiaj li tsuas muaj txheej tas txheej tuaj xwb, lawv yuav theej cov cai thiab cov hauv paus ntsiab lus ntawm txoj kev nyob dim txuas mus ntxiv raws li tus Tswv Tsim tau muab rau lawv lawm. Lub tswv yim kev coj ua ntawm tus Tswv Tsim siv Nws txoj kev muaj cai tsis raws li qhov kev xam pom dav los sis xam pom loj, thiab tsis txwv txiav rau ib yam dab tsi; Nws muaj peev xwm txib lub qab ntuj khwb thiab tuav lub hwj chim kav tag nrho txoj sia thiab txoj kev tuag ntawm tag nrho txhua yam, thiab, tshaj qhov no lawm, Nws muaj peev xwm tswj kav tag nrho txhua yam kom lawv tiam Nws; Nws tuaj yeem ua txoj dej num tswj tag nrho tej roob, tej dej ntws, thiab tej pas dej, thiab txoj kev cai tswj kav tag nrho txhua yam rau hauv lawv, thiab, tshaj qhov ntawd, Nws muaj peev xwm npaj yam uas txhua yam xav tau. Qhov no yog kev qhia tshwm txog qhov tshwj xeeb ntawm tus Tswv Tsim txoj kev muaj cai rau hauv tag nrho txhua yam tshaj tib neeg ntiaj teb. Qhov kev qhia tshwm no tsis yog yuav kav mus tag ib sim neej xwb; nws yeej tsis paub kawg li, los sis tsis paub so li, thiab nws tsis muaj peev xwm hloov pauv tau los sis raug ua kom puas tsuaj los ntawm txhua tus tib neeg los sis ib yam dab tsi li, los sis txhua tus neeg tib neeg los sis ib yam dab tsi yeej tsis tuaj yeem muab tej yam tso ntxiv rau los sis muab txo kom tsawg—vim yeej tsis muaj ib yam dab tsi yuav los hloov txauv tau tus Tswv Tsim lub cev yeeb yam, thiab, yog li, thiaj tsis muaj ib yam muaj sia twg tuaj yeem los hloov txauv tau tus Tswv Tsim txoj kev muaj cai; txhua yam uas tsis raug tsim los los yeej tsis tuaj yeem ua kom tau. Piv txwv li Vajtswv cov neeg xa xov thiab cov tub txib saum ntuj. Lawv tsis muaj Vajtswv lub hwj chim, haj yam tsis muaj tus Tswv Tsim txoj kev muaj cai li, thiab qhov kev muaj qab hau tias vim li cas lawv thiaj tsis muaj Vajtswv lub hwj chim thiab txoj kev muaj cai ntawd yog vim hais tias lawv tsis muaj tus Tswv Tsim lub ntsiab tseem ceeb. Yam uas tsis raug tsim los, xws li Vajtswv cov neeg xa xov thiab cov tub txib saum ntuj, txawm tias lawv tuaj yeem ua qee yam sawv cev tam rau Vajtswv los xij, los yeej tsis muaj peev xwm sawv cev tam rau Vajtswv tau. Txawm tias lawv muaj qee lub hwj chim uas tib neeg tsis muaj los xij, lawv tsis muaj Vajtswv txoj kev muaj cai, lawv tsis muaj Vajtswv txoj kev muaj cai los tsim tag nrho txhua yam, los txib tau tag nrho txhua yam, thiab tuav lub hwj chim kav tag nrho txhua ym. Yog li, yeej tsis muaj ib yam uas tsis raug tsim los yuav muaj peev xwm hloov txauv tau Vajtswv qhov tsuas muaj tib tug xwb, thiab, zoo ib yam nkaus li no, yeej tsis muaj ib yam uas tsis raug tsim los yuav muaj peev xwm hloov txauv tau Vajtswv txoj kev muaj cai thiab lub hwj chim. Hauv phau Vajluskub, koj puas tau nyeem ib nqe lus twg uas hais txog Vajtswv tus neeg xa xov tau tsim tag nrho txhua yam? Vim li cas Vajtswv tsis xa Nws cov neeg xa xov los sis cov tub txib saum ntuj los tsim tag nrho txhua yam? Nws yeeb vim hais tias lawv tsis muaj Vajtswv txoj kev muaj cai, thiab yog li lawv thiaj tsis muaj rab peev xwm los siv Vajtswv txoj kev muaj cai tau. Tsuas zoo ib yam nkaus li tag nrho txhua yam muaj sia xwb, lawv txhua tus nyob rau hauv qab tus Tswv Tsim lub hwj chim kav, thiab nyob hauv qab tus Tswv Tsim txoj kev muaj cai, thiab tib yam nkaus li no, tus Tswv Tsim kuj yog lawv tus Vajtswv thiab lawv Tus Uas Muaj Hwj Chim Kav. Nyob rau ntawm txhua yam thiab txhua tus ntawm lawv—txawm tias lawv yuav yog neeg nyob rau theem siab los sis theem qis li cas los xij, lawv yuav muaj hwj chim loj thiab me li cas los xij—nws tsis muaj ib tug twg yuav tshaj tus Tswv Tsim txoj kev muaj cai li, thiab yog li nyob rau ntawm lawv ces, thiaj li tsis muaj qhov uas yuav tuaj yeem los hloov txauv tau tus Tswv Tsim lub cev yeeb yam li. Lawv yeej tsis raug hu tias Vajtswv, thiab yeej tsis muaj peev xwm rais los ua tau tus Tswv Tsim. Tej no yog qhov muaj tseeb thiab muaj tiag uas hloov pauv tsis tau.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Vajtswv Siv Nws Cov Lus los Tsim ib Txoj Kev Cog Lus Nrog Tib Neeg

Ch.K 9:11–13  Thiab Kuv yuav tsim Kuv qhov kev cog lus nrog nej, cov uas muaj cev nqaij daim tawv yuav tsis raug dej nyab los muab txiav tawm ntxiv lawm; yuav tsis muaj dej nyab los rhuav tshem lub ntiaj teb ntxiv lawm. Thiab Vajtswv hais tais, Qhov no yog qhov cim ntawm qhov kev cog lus uas Kuv cog rau ntawm Kuv thiab nej thiab txhua tus tsiaj muaj sia uas nrog nej, rau txhua txhua tiam mus tsis tag tsis kawg: Kuv muab Kuv tus zaj haus dej tso rau saum cov huab, thiab nws yuav yog qhov cim rau ntawm qhov kev cog lus ntawm Kuv thiab lub ntiaj teb.

Tom Qab Nws Tsim Tag Nrho Txhua Yam Lawm, tus Tswv Tsim Txoj Kev Muaj Cai Raug Lees Paub thiab Raug Qhia Tshwm Ib Zaug Ntxiv rau hauv Txoj Kev Cog Lus ntawm Tus Duab Zaj Sawv

Tus Tswv Tsim txoj kev muaj cai yeej ib txwm raug qhia tshwm thiab raug siv nyob rau hauv tag nrho txhua yam muaj sia, thiab Nws tsis yog tswj kav tag nrho txhua yam txoj hmoo nkaus xwb, tab sis Nws kuj tswj kav tib neeg ntiaj teb thiab, yam muaj sia tshwj xeeb uas Nws tau tsim los ntawm Nws tus kheej ob txhais tes thiab yog yam uas muaj txheej txheem ntawm lub neej txoj sia sib txawv thiab muaj lub neej sib txawv. Tom qab tsim tag nrho txhua yam lawm, tus Tswv Tsim tsis tau tso tseg qhov los nthuav tawm Nws txoj kev muaj cai thiab lub hwj chim; vim Nws, txoj kev muaj cai uas yog tuav Nws lub hwj chim kav tag nrho txhua yam thiab tib neeg ntiaj teb txoj hmoo uas tau pib raws li kev cai kiag thaum tib neeg tau yug los tiag tiag los ntawm Nws txhais tes. Nws xav tswj xyuas tib neeg ntiaj teb, thiab tswj kav tib neeg ntiaj teb; Nws xav cawm tib neeg ntiaj teb thiab xav muab kom tau tib neeg ntiaj teb tiag tiag li, xav muab kom tau tib neeg ntiaj teb uas tuaj yeem kav tag nrho txhua yam tau; Nws xav tsim kom tib neeg ntiaj teb nyob rau hauv qab Nws txoj kev muaj cai, thiab paub thiab mloog Nws txoj kev muaj cai. Yog li, Vajtswv tau pib nthuav tawm Nws txoj kev muaj cai raws li kev cai rau ntawm tib neeg los ntawm kev siv Nws cov lus, thiab tau pib siv Nws txoj kev muaj cai thiaj li yuav paub Nws cov lus. Tseeb tiag, Vajtswv txoj kev muaj cai raug qhia tshwm rau hauv txhua txhia qhov chaw rau thaum lis qhov txheej txheem no; Kuv thiaj tau xaiv qee yam tshwj xeeb, tej yam ua piv txwv paub zoo uas tej zaum nej yuav to taub thiab paub txog Vajtswv tus uas tsuas yog tib tug xwb thiab Nws txoj kev muaj cai uas tsuas yog tib txoj nkaus xwb.

Nws muaj qhov zoo sib xws rau ntawm nqe lus hauv Chiv Keeb 9:11–13 thiab cov nqe lus saum toj saud uas ntsig txog daim ntawv teev tseg ntawm Vajtswv txoj kev tsim lub ntiaj teb, tiam sis nws kuj muaj ib qho sib txawv thiab. Yam uas zoo sib xws yog dab tsi? Qhov zoo sib xws yog nyob hauv Vajtswv txoj kev siv cov lus ua tej yam uas Nws xav ua, thiab qhov sib txawv ntawd ces yog cov nqe lus uas tau hais rau ntawm no nws qhia tshwm txog Vajtswv cov lus sib txuas nrog tib neeg, uas Nws tau tsim kev cog lus nrog tib neeg thiab tau qhia rau tib neeg tias muaj dab tsi nyob rau hauv txoj kev cog lus. Kev siv Vajtswv txoj kev muaj cai raug ua tiav hlo rau hauv Nws qhov kev sib tham nrog tib neeg, uas tuaj yeem hais tau tias, ua ntej txoj kev tsim tib neeg ntiaj teb lawm, Vajtswv cov lus yog cov lus qhia thiab cov lus txib, uas raug siv tsim txhua yam muaj sia uas Nws xav tsim. Tab sis tam sim no muaj ib txhia hnov Vajtswv cov lus, thiab Nws cov lus rau coj los siv sib tham nrog tib neeg thiab kuj yog ib qho kev qhuab qhia thiab qhuab ntuas rau tib neeg thiab. Tshaj qhov no lawm, Vajtswv cov lus yeej yog cov lus txib tuas txhawb tsa Nws txoj kev muaj cai thiab raug muab tso rau tag nrho txhua yam.

Qhov kev nqis tes ua ntawm Vajtswv uas raug teev tseg rau hauv nqe lus no yog dab tsi? Nqe lus teev tseg txoj kev cog lus uas Vajtswv tau tsim nrog tib neeg tom qab Nws qhov kev rhuav lub ntiaj teb pov tseg los ntawm kev tso dej los nyab; nws qhias rau tib neeg tias Vajtswv yuav tsis tsim kev puas ntsoog rau lub ntiaj teb ntxiv lawm, thiab yuav ua kom xaus tau qhov ntawd, Vajtswv thiaj tau tsim ib lub cim tseg. Lub cim no yog dab tsi? Hauv Vajluskub nws tau hais tias “Kuv muab Kuv tus zaj haus dej tso rau saum cov huab, thiab nws yuav yog qhov cim rau ntawm qhov kev cog lus ntawm Kuv thiab lub ntiaj teb.” Tej no yog cov lus thaum chiv thawj uas tus Tswv Tsim tau hais rau tib neeg ntiaj teb. Thaum Nws tau hais cov lus no, tau muaj ib tug duab zaj sawv tshwm sim ua ntej ntawm tib neeg qhov muag, thiab nws tseem muaj nyob los txog niaj hnub tam sim no. Txhua leej tau pom tus duab zaj sawv lawm, thiab thaum nej pom nws, koj puas paub tias nws tshwm sim los li cas? Tseem yog kev tshawb fawb los yeej tseem tsis muaj peev xwm ua pov thawj tau nws, los sis nrhiav tau nws lub hauv paus tshwm sim los, los sis txheeb xyuas tau nws lub chaw nyob. Qhov ntawd vim hais tias tus duab zaj sawv yog ib lub cim ntawm txoj kev cog lus uas raug tsim los ntawm tus Tswv Tsim thiab tib neeg; nws tsis yuav siv kev tshawb fawb, nws tsis yog tib neeg tsim, los sis tib neeg tsis muaj peev xwm hloov tau nws. Nws tseem yog ib yam muaj mus ntxiv tsis paub kawg ntawm tus Tswv Tsim txoj kev muaj cai tom qab Nws tau hais Nws cov lus lawm. Tus Tswv Tsim tau siv Nws tus kheej lub tswv yim tshwj xeeb los tuav raws Nws txoj kev cog lus nrog tib neeg thiab Nws qhov kev cog lus tseg, thiab yog li Nws siv tus duab zaj sawv ua ib lub cim ntawm txoj kev cog lus uas Nws tau tsim ntawd ua ib txoj kev cai thiab txoj cai saum ntuj ceeb tsheej uas yuav muaj mus tag ib txhiab ib txhis tsis hloov pauv li, txawm tias yuav ntsig txog rau tus Tswv Tsim los sis tib neeg ntiaj teb tus uas raug tsim los xij. Qhov no yog txoj cai hloov pauv tsis tau, nws hais tau tias, yog ib qho kev qhia tshwm tiag ntawm tus Tswv Tsim txoj kev muaj cai tom qab Nws txoj kev tsim tag nrho txhua yam, thiab nws tuaj yeem hais tau tias tus Tswv Tsim txoj kev muaj cai thiab lub hwj chim yeej tsis muaj ciaj ciam txwv; Nws siv tus duab zaj sawv los ua lub cim txuas mus ntxiv thiab nthuav dav txog tus Tswv Tsim txoj kev muaj cai. Qhov no yog ib qho kev nqis tes ua uas Vajtswv siv Nws cov lus, thiab yog ib lub cim ntawm txoj kev cog lus uas Vajtswv tau tsim nrog tib neeg los ntawm kev siv cov lus. Nws tau qhia rau tib neeg txog yam uas Nws xav ua kom tshwm sim, thiab yam uas nws yuav tsum ua kom muaj tiav thiab tiav hlo. Ua raws li qhov no txhua yam thiaj raug muaj tiav raws li cov lus hais los ntawm Vajtswv lub qhov ncauj. Tsuas yog Vajtswv nkaus xwb thiaj li muaj lub hwj chim zoo li no, thiab niaj hnub tam sim no, twb tau ntau txhiab xyoo los lawm tom qab Nws tau hais tej lus no lawm, tib neeg tseem tuaj yeem saib pom tus duab zaj sawv uas tau hais los ntawm Vajtswv lub qhov ncauj. Vim los ntawm cov lus uas Vajtswv tau hais no, yam no tseem tsis pauv thiab tsis hloov pauv los txog ntua rau niaj hnub tam sim no. Tsis muaj leej twg tuaj yeem tshem tus duab zaj sawv no tau, tsis muaj leej twg tuaj yeem hloov pauv nws cov cai tau, thiab nws tsuas muaj tib tug rau hauv Vajtswv cov lus xwb. Qhov no yog kiag Vajtswv txoj kev muaj cai ntag. “Vajtswv zoo li Nws cov lus, thiab Nws txoj lus yuav raug ua tiav hlo, thiab yam uas Nws ua tiav hlo yuav kav mus tag ib txhiab ib txhis.” Cov lus zoo li no yeej raug qhia tshwm meej meej rau ntawm no lawm, thiab nws yog ib lub cim muaj meej thiab yog tus xeeb ceem ntawm Vajtswv txoj kev muaj cai thiab lub hwj chim. Lub cim los sis tus xeeb ceem zoo li no tsis muaj los sis tsis pom muaj nyob rau ntawm yam muaj sia uas raug tsim los, los sis yeej tsis pom muaj nyob rau ntawm yam uas tsis raug tsim los. Nws tsuas yog Vajtswv tus uas yog tib tug li xwb, thiab tsuas faib cais lub cev yeeb yam thiab lub ntsiab tseem ceeb raws li qhov tus Tswv Tsim muaj nkaus xwb tawm mus ntawm yam muaj sia. Nrog rau tib lub sij hawm no, nws kuj yog ib lub cim thiab tus xeeb ceem uas, dhau ntawm Vajtswv Tus Kheej lawm ces, txhua yam raug tsim los los sis tsis raug tsim los yeej tsis muaj tshaj qhov ntawd li lawm.

Vajtswv txoj kev tsim Nws txoj kev cog lus nrog tib neeg yog ib qho kev nqis tes ua tseem ceeb tshaj plaws, uas Nws xav siv qhov tseeb tiag los sib txuas lus rau tib neeg thiab qhia rau lawv txog Nws txoj kev xav. Yuav ua kom tau li no Nws tau siv ib lub tswv yim tshwj xeeb, siv ib lub cim tshwj xeeb los tsim ib txoj kev cog lus nrog tib neeg, lub cim uas yog ib qho kev cog lus tseg ntawm txoj kev cog lus uas Nws tau tsim tseg nrog tib neeg. Yog li, kev tsim txoj kev cog lus no puas yog ib qho loj tshaj plaws? Nws loj tshaj plaws tau li cas? Qhov no nws yog kiag li yam tshwj xeeb ntawm txoj kev cog lus no: Nws tsis yog ib txoj kev cog lus uas raug tsim los ntawm tib neeg thiab lwm tus, los sis ntawm ib pawg neeg thiab lwm pawg neeg, los sis ntawm ib lub teb chaws thiab lwm lub teb chaws, tab sis yog ib txoj kev cog lus uas raug tsim los ntawm tus Tswv Tsim thiab tag nrho tib neeg ntiaj teb, thiab nws yuav muaj mus kom txog hnub uas tus Tswv Tsim thim tag nrho txhua yam. Tus tswj xyuas ntawm txoj kev cog lus no yog tus Tswv Tsim, thiab tus saib xyuas txoj kev cog lus no los kuj yog tus Tswv Tsim ib yam nkaus thiab. Muab hais kom luv luv tias, tag nrho txoj kev cog lus ntawm tus duab zaj sawv raug tsim nrog tib neeg ntawd yog muaj tiav thiab tiav hlo haum raws li tus Tswv Tsim thiab tib neeg ntiaj teb qhov kev sib tham lawm, thiab tseem muaj nyob los txog ntua niaj hnub tam sim no. Dhau ntawd qhov uas yam muaj sia tuaj yeem zwm rau, mloog lus, ntseeg, txaus siab, ua tim khawv, thiab qhuas rau tus Tswv Tsim txoj kev muaj cai lawm tseem tshuav dab tsi ntxiv thiab? Vim tsis muaj leej twg yuav ua tau lawm tsuas yog Vajtswv tus uas tsuas yog tib tug xwb thiaj li muaj lub hwj chim los tsim txoj kev cog lus zoo li no. Qhov tshwm sim ntawm tus duab zaj sawv, zaum tas zaum thiab, yog ib qho kev tshaj tawm rau tib neeg ntiaj teb thiab hais kom tib neeg mob siab rau txoj kev cog lus los ntawm tus Tswv Tsim thiab tib neeg ntiaj teb. Hauv qhov tshwm sim tsis tu ncua rau ntawm txoj kev cog lus los ntawm Tus Tswv Tsim thiab tib neeg ntiaj teb, yam uas raug nthuav qhia tshwm rau tib neeg ntiaj teb tsis yog tus duab zaj sawv los sis txoj kev cog lus, tiam sis yog tus Tswv Tsim txoj kev muaj cai uas tsis tuaj yeem hloov pauv tau. Kev rov qab tshwm sim dua ntawm tus duab zaj sawv nthuav qhia tshwm txog tus Tswv Tsim txoj kev uas loj tshaj plaws thiab qhov txuj ci phim hwj nyob rau hauv tej chaw zais, thiab, nyob rau tib lub sij hawm no, nws yog ib yam qhia pom txog yus tus kheej ntawm tus Tswv Tsim txoj kev muaj cai uas yeej tsis paub ploj mus li, thiab yeej tsis hloov pauv hlo li. Qhov no tseem tsis yog ib qho qhia tshwm txog lwm tus xeeb ceem ntawm tus Tswv Tsim txoj kev muaj cai tsuas yog tib txoj xwb los?

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Vajtswv Cov Koob Hmoov

Ch.K 17:4–6  Hos rau Kuv ces, saib nawb, Kuv qhov kev cog lus yog nrog koj, thiab koj yuav tau ua ib leej txiv rau ntau haiv neeg. Koj lub npe yuav tsis raug hu ua Anplas ntxiv lawm, tab sis koj lub npe yuav raug hu ua Anplahas; vim Kuv tau muab koj ua leej txiv rau ntau haiv neeg lawm. Thiab Kuv yuav ua kom koj tawg paj txi txiv ntau heev, thiab Kuv yuav tsim ntau haiv neeg los ntawm koj los, thiab tej vajntxwv yuav tshwm sim ntawm koj los.

Ch.K 18:18–19  Anplahas yuav rais mus ua ib haiv neeg loj thiab muaj zog heev, thiab tag nrho lwm haiv neeg hauv ntiaj teb yuav tau txais koob hmoov nyob rau hauv nws. Vim Kuv paub nws, hais tias nws yuav txib nws cov me nyuam thiab nws tsev neeg caum nws qab, thiab lawv yuav ceev Yehauvas tej kab ke tseg, los muab kev ncaj ncees thiab kev txiav txim; uas Yehauvas yuav coj los rau Anplahas uas yog tej Nws tau hais tseg rau nws lawm.

Ch.K 22:16–18  Los ntawm Kuv Tus Kheej tau cog lus, Yehauvas hais, vim yog koj tau ua qhov no, thiab tsis tuav koj tus tub, koj tib tug tub xwb cia: Ces nyob rau hauv txoj koob hmoov Kuv yuav foom rau koj, thiab nyob rau hauv kev loj hlob ces Kuv yuav ua kom koj cov noob loj hlob coob npaum nkaus li cov hnub qub saum ntuj, thiab npaum nkaus li cov xuab zeb nyob ntawm ntug hiav txwv; thiab koj cov noob yuav tau lub rooj vag ntawm nws tej yeeb ncuab; Thiab tag nrho txhua haiv neeg hauv ntiaj teb yuav tau txais koob hmoov; vim koj tau ua raws li Kuv lub suab lus.

Yauj 42:12  Yog li ntawd Yehauvas thiaj li foom koob hmoov rau yav tom kawg ntawm Yauj ntau dua nws qhov thaum pib: vim nws muaj kaum plaub txhiab tus yaj, thiab rau txhiab tus ntxhuav, thiab ib txhiab nkawm heev nyuj, thiab ib txhiab tus maum zag.

Lub Tswv Yim Tshwj Xeeb thiab Tej Xeeb Ceem ntawm Tus Tswv Tsim Cov Lus Hais Tawm Yog ib Tug Cim ntawm Lub Cev Yeeb Yam Tshwj Xeeb thiab tus Tswv Tsim Txoj Kev Muaj Cai (Cov nqe lus uas tau xaiv tawm los)

Coob leej ntau tus xav nrhiav, thiab muab kom tau, Vajtswv cov koob hmoov, tiam sis tsis yog txhua tus yuav muab tau cov koob hmoov no, vim Vajtswv muaj Nws tus kheej cov hauv paus ntsiab lus, thiab cov koob hmoov rau tib neeg raws li hauv Nws tus kheej txoj kev muab. Tej lus cog tseg uas Vajtswv tsim rau tib neeg, thiab txoj hmoov hlub uas Nws muab rau tib neeg, yog raug faib raws li tib neeg tej kev xav thiab tej kev nqis tes ua. Yog li, yam uas raug qhia tshwm los ntawm Vajtswv cov koob hmoov yog dab tsi? Tib neeg tuaj yeem pom dab tsi nyob rau hauv lawv? Thaum txog rau theem no, cia peb muab txoj kev sib tham ntawm hom twg ntawm cov tib neeg uas Vajtswv foom koob hmoov rau, thiab cov hauv paus ntsiab lus ntawm Vajtswv txoj kev foom koob hmoov rau tib neeg tso rau ib sab. Dua ntawd ces, cia peb saib ntawm Vajtswv txoj kev foob koob hmoov rau tib neeg nrog rau lub hom phiaj ntawm kev paub Vajtswv txoj kev muaj cai, los ntawm txoj kev xav ntawm kev paub Vajtswv txoj kev muaj cai.

Plaub nqe lus ntawm tej nqe Vajluskub saum toj saud yog tag nrho tej ntaub ntawv teev tseg txog Vajtswv txoj kev foom koob hmoov rau tib neeg. Tej ntaub ntawv no muaj kev piav qhia ntxaws ntxaws ntawm cov neeg txais Vajtswv cov koob hmoov, xws li Anplahas thiab Yauj, nrog rau tej kev muaj qab hau uas vim li cas Vajtswv thiaj tau muab Nws cov koob hmoov rau, thiab ntawm yam uas muaj nyob rau hauv cov koob hmoov no yog dab tsi. Lub suab lus thiab tus xeeb ceem ntawm Vajtswv cov lus hais tawm, thiab txoj kev xav thiab theem uas Nws tau hais txog, kom tib neeg txaus siab tias Tib Tug uas muab cov koob hmoov thiab tus neeg txais cov koob hmoov ntawd muaj lub cev yeeb yam, lub meej mom thiab lub ntsiab tseem ceeb sib txawv tseeb li cas. Lub suab lus thiab tus xeeb ceem ntawm cov lus hais tawm no, thiab theem uas lawv tau hais txog, mas tshwj xeeb rau Vajtswv, tus uas muaj lub cev yeeb yam ntawm tus Tswv Tsim. Nws muaj txoj kev muaj cai thiab lub hwj chim loj kawg nkaus, nrog rau lub suab npe zoo ntawm tus Tswv Tsim thiab muaj hwj chim tshaj uas tsis muaj qhov ua xyem xyav los ntawm tib neeg hlo li.

Ua ntej tshaj plaws cia peb saib ntawm Chiv Keeb 17:4–6: “Hos rau Kuv ces, saib nawb, Kuv qhov kev cog lus yog nrog koj, thiab koj yuav tau ua ib leej txiv rau ntau haiv neeg. Koj lub npe yuav tsis raug hu ua Anplas ntxiv lawm, tab sis koj lub npe yuav raug hu ua Anplahas; vim Kuv tau muab koj ua leej txiv rau ntau haiv neeg lawm. Thiab Kuv yuav ua kom koj tawg paj txi txiv ntau heev, thiab Kuv yuav tsim ntau haiv neeg los ntawm koj los, thiab tej vajntxwv yuav tshwm sim ntawm koj los.” Cov lus no yog txoj kev cog lus uas Vajtswv tau tsim nrog Anplahas, nrog rau Vajtswv txoj kev foom koob hmoov rau Anplahas: Vajtswv yuav tsim Anplahas ua leej txiv ntawm txhua haiv neeg, yuav tsim kom nws tawg paj txi txiv ntau heev, thiab yuav tsim ntau haiv neeg ntawm nws, thiab tej vajntxwv yuav los ntawm nws los. Koj puas pom Vajtswv txoj kev muaj cai nyob rau hauv cov lus no? Thiab koj pom txoj kev muaj cai zoo li no li cas? Hom ntsiab xeeb ceem ntawm Vajtswv txoj kev muaj cai uas koj pom yog hom zoo li cas? Los ntawm kev ua tib zoo nyeem cov lus no, nws yeej nrhiav pom tsis nyuaj txog Vajtswv txoj kev muaj cai thiab lub cev yeeb yam uas raug qhia tshwm ua lus hais meej meej rau hauv Vajtswv cov lus lawm. Piv txwv li, thaum Vajtswv hais tias “Kuv qhov kev cog lus yog nrog koj, thiab koj yuav … Kuv yuav tsim los ntawm koj los … Kuv yuav ua kom koj…,” koog lus xws li “koj txoj kev xav” thiab “Kuv txoj kev xav,” cov lus hais uas lees txog Vajtswv lub cev yeeb yam thiab txoj kev muaj cai, yog, hauv ib yam kev hawm, ib yam qhia tshwm txog tus Tswv Tsim txoj kev ncaj ncees; hauv lwm yam kev hawm, lawv yog cov lus tshwj xeeb uas Vajtswv tau siv, tus uas muaj tus Tswv Tsim lub cev yeeb yam—nrog rau yog ib co ntsiab lus raws li kev cai. Yog muaj neeg hais tias lawv vam tias lwm tus tib neeg yuav tawg paj txi txiv ncw, ntau haiv neeg yuav tsim los ntawm lawv los, thiab tias ntau tus vajntxwv yuav los ntawm lawv los, ces ntawd yog ib hom kev ntshaw tsis muaj qhov ua xyem xyav li, tsis yog ib qho lus cog tseg los sis tsis yog ib qho koob hmoov. Yog li, tib neeg thiaj tsis ua lub siab tawv qhawv hais tias “Kuv yuav tsim kom koj zoo li ntawd thiab li ntawd, ces koj yuav zoo li ntawd thiab li ntawd,” vim lawv yeej paub tias lawv tsis muaj lub hwj chim zoo li ntawd; nws tsis yog nyob ntawm lawv, thiab txawm tias lawv yuav hais tej yam zoo li ntawd los xij, lawv cov lus yeej tsis muaj txiaj ntsig dab tsi hlo li, raug tsa los ntawm lawv txoj kev ntshaw thiab kev muab hlob. Puas muaj leej twg ua lub siab tawv qhawv hais ib lub suab loj li no yog lawv hnov tias lawv tsis muaj peev xwm ua tiav hlo lawv tej kev ntshaw? Txhua tus yeej xav kom lawv tej xeeb leej xeeb ntxwv zoo, thiab vam tias lawv yuav muaj vam meej thiab muaj kev huaj vam zoo. “Nws yog txoj hmoov zoo uas ib tug ntawm lawv dhau los ua huab tais! Yog ib tug dhau los ua tus thawj kav xeev qhov ntawd yeej yog qhov zoo, ib yam nkaus—tsuav lawv tseem yog tus neeg tseem ceeb xwb!” Tej no yog tag nrho tib neeg txoj kev ntshaw, tiam sis tib neeg tsuas muaj peev ntshaw tej koob hmoov rau lawv tej xeeb leej xeeb ntxwv xwb, thiab tsis tuaj yeem ua tau kom muaj tiav los sis tsis tuaj yeem lees tias lawv tej lus cog tseg muaj tseeb tiag. Hauv lawv lub siab, txhua leej yeej paub meej lawm tias lawv tsis muaj lub hwj chim ua kom tau tej yam zoo li no tiav hlo, vim txhua yam hais txog lawv no tshaj lawv qhov tswj tau lawm, thiab yog li lawv yuav tuaj yeem tswj lwm tus txoj hmoo tau li cas? Qhov kev muaj qab hau uas vim li cas Vajtswv thiaj tuaj yeem hais tej lus zoo li no tau los yeeb vim hais tias Vajtswv muaj txoj kev muaj cai zoo li ntawd, thiab muaj peev xwm ua tau tiav hlo thiab paub tag nrho tej lus cog tseg uas Nws tsim rau tib neeg ntawd, thiab ua rau tag nrho tej koob hmoov uas Nws muab rau tib neeg ntawd tshwm sim tseeb tiag. Vajtswv tau tsim tib neeg los, thiab vim Vajtswv tsim kom qee leej tuaj yeem tawg paj txi txiv kom muaj me tub me nyuam; tsim kom qee leej tej xeeb leej xeeb ntxwv huaj vam tiam sis yuav tsum siv ib lo lus los ntawm Nws. Nws yeej yuav tsis ua dej num rau Nws Tus Kheej kom tawm fws rau tej yam zoo li no, los sis txoj dej num nyob hauv Nws lub siab, los sis muab Nws Tus Kheej khi nrog tej lus cog tseg; qhov no yog Vajtswv lub hwj chim tiag tiag, Vajtswv txoj kev muaj cai tiag tiag.

Tom qab nyeem “Anplahas yuav rais mus ua ib haiv neeg loj thiab muaj zog heev, thiab tag nrho lwm haiv neeg hauv ntiaj teb yuav tau txais koob hmoov nyob rau hauv nws” hauv Chiv Keeb 18:18, nej puas tuaj yeem hnov tau Vajtswv txoj kev muaj cai? Nej puas tuaj yeem paub tau tus Tswv Tsim tej txuj ci phim hwj? Nej puas tuaj yeem paub tau tus Tswv Tsim qhov siab tshaj plaws? Vajtswv cov lus yeej muaj tseeb tiag. Vajtswv hais cov lus zoo li no vim tsis yog los ntawm, los sis tsis yog kev sawv cev tam ntawm, Nws tej kev ruaj siab rau txoj kev ua kom tiav; lawv yog, dua ntawd, yam ua pov thawj ntawm txoj kev muaj cai ntawm Vajtswv cov lus hais tawm, thiab yog txoj lus txib uas ua rau Vajtswv cov lus muaj tiav. Nws muaj ob yam kev qhia tshwm uas nej yuav tsum tau mob siab saib rau ntawm no. Thaum Vajtswv hais tias “Anplahas yuav rais mus ua ib haiv neeg loj thiab muaj zog heev, thiab tag nrho lwm haiv neeg hauv ntiaj teb yuav tau txais koob hmoov nyob rau hauv nws,” puas muaj ib yam ua xyem xyav rau hauv cov lus no? Puas muaj ib yam txhawj xeeb? Puas muaj ib yam kev ntshai? Vim los ntawm cov lus “yuav muaj tiag” thiab “yuav yog” nyob hauv Vajtswv cov lus hais tawm, tej yam zoo li no, yog yam uas tshwj xeeb rau tib neeg thiab keev tau nthuav tawm rau hauv lawv, yeej tsis muaj feem xyuam dab tsi ntsig txog rau tus Tswv Tsim. Tsis muaj leej twg yuav ua lub siab tawv qhawv los siv cov lus zoo li thaum xav kom lwm tus zoo, tsis muaj leej twg yuav ua lub siab tawv qhawv los foom koob hmoov rau tib neeg nrog tej lus ruaj siab khov tias yuav ua kom lawv yog ib haiv neeg zoo tshaj plaws thiab muaj hwj chim loj kawg nkaus, los sis cog lus tias txhua haiv neeg hauv lub ntiaj teb yuav tau txais cov koob hmoov rau hauv nws. Vajtswv cov lus yim muaj tseeb tiag ntau npaum li cas, lawv yim ua pov thawj rau qee yam tau ntau npaum li ntawd—thiab qee yam ntawd yog dab tsi? Lawv ua pov thawj tau tias Vajtswv muaj txoj kev muaj cai zoo li no, tias Nws txoj kev muaj cai tuaj yeem ua tej no tau tiav hlo, thiab tias lawv txoj kev ua tau tiav hlo yuav muaj xwb xwb li. Vajtswv yog tus muaj qhov tseeb rau hauv Nws lub siab, yeej tsis muaj ib qho yig me me li, ntawm tag nrho txhua yam uas Nws tau foom koob hmoov rau Anplahas lawm. Tshaj qhov no lawm, tag nrho ntawm yam no yuav raug ua tiav log haum raws li Nws cov lus, thiab tsis muaj ib lub zog dab tsi yuav tuaj yeem los hloov tau, tav kev, ua rau puas, los sis tsim teeb meem rau nws tej kev ua kom muaj tiav. Txawm tias tseem muaj tej yam tshwm sim ntxiv los xij, yeej tsis muaj ib yam dab tsi tuaj yeem thim los sis haub ntxias txoj kev ua kom muaj tiav thiab txoj kev ua tau tiav log ntawm Vajtswv cov lus li. Qhov no yog lub hwj chim loj kawg nkaus ntawm cov lus uas hais tawm los ntawm tus Tswv Tsim lub qhov ncauj los, thiab tus Tswv Tsim txoj kev muaj cai uas tib neeg yuav tsis lees tsis tau! Thaum nyeem cov lus no tag lawm, koj puas tseem hnov ua xyem xyav? Tej no raug hais los ntawm Vajtswv lub qhov ncauj, thiab nws muaj hwj chim, muaj hwj chim tshaj, thiab muaj cai rau hauv Vajtswv cov lus. Lub hwj chim loj kawg nkaus thiab txoj kev muaj cai zoo li no, thiab yuav tsis tuaj yeem zam qhov ua tau tiav hlo los ntawm qhov muaj tseeb, tsis tuaj yeem muab tau los ntawm txhua yam muaj sia uas raug tsim los los sis yam tsis raug tsim los, thiab yeej ua tsis muaj tshaj qhov uas yam muaj sia raug tsim los los sis tsis raug tsim los. Tsuas yog tus Tswv Tsim nkaus xwb thiaj li muaj peev xwm sib tham nrog tib neeg ntiaj teb nrog lub suab lus siab qis zoo li no tau, thiab qhov tseeb tiag yeej ua pov thawj tau lawm tias Nws tej lus cog tseg yeej tsis yog cov lus qhuav qhawv, los sis siv tsis tau, tiam sis yog kev nthuav tawm txog txoj kev muaj cai tshwj xeeb uas tsis muaj leej twg, yam xwm txheej dab tsi, los sis yam khoom dab tsi los piv tau li.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Vajtswv Cov Koob Hmoov

Ch.K 17:4–6  Hos rau Kuv ces, saib nawb, Kuv qhov kev cog lus yog nrog koj, thiab koj yuav tau ua ib leej txiv rau ntau haiv neeg. Koj lub npe yuav tsis raug hu ua Anplas ntxiv lawm, tab sis koj lub npe yuav raug hu ua Anplahas; vim Kuv tau muab koj ua leej txiv rau ntau haiv neeg lawm. Thiab Kuv yuav ua kom koj tawg paj txi txiv ntau heev, thiab Kuv yuav tsim ntau haiv neeg los ntawm koj los, thiab tej vajntxwv yuav tshwm sim ntawm koj los.

Ch.K 18:18–19  Anplahas yuav rais mus ua ib haiv neeg loj thiab muaj zog heev, thiab tag nrho lwm haiv neeg hauv ntiaj teb yuav tau txais koob hmoov nyob rau hauv nws. Vim Kuv paub nws, hais tias nws yuav txib nws cov me nyuam thiab nws tsev neeg caum nws qab, thiab lawv yuav ceev Yehauvas tej kab ke tseg, los muab kev ncaj ncees thiab kev txiav txim; uas Yehauvas yuav coj los rau Anplahas uas yog tej Nws tau hais tseg rau nws lawm.

Ch.K 22:16–18  Los ntawm Kuv Tus Kheej tau cog lus, Yehauvas hais, vim yog koj tau ua qhov no, thiab tsis tuav koj tus tub, koj tib tug tub xwb cia: Ces nyob rau hauv txoj koob hmoov Kuv yuav foom rau koj, thiab nyob rau hauv kev loj hlob ces Kuv yuav ua kom koj cov noob loj hlob coob npaum nkaus li cov hnub qub saum ntuj, thiab npaum nkaus li cov xuab zeb nyob ntawm ntug hiav txwv; thiab koj cov noob yuav tau lub rooj vag ntawm nws tej yeeb ncuab; Thiab tag nrho txhua haiv neeg hauv ntiaj teb yuav tau txais koob hmoov; vim koj tau ua raws li Kuv lub suab lus.

Yauj 42:12  Yog li ntawd Yehauvas thiaj li foom koob hmoov rau yav tom kawg ntawm Yauj ntau dua nws qhov thaum pib: vim nws muaj kaum plaub txhiab tus yaj, thiab rau txhiab tus ntxhuav, thiab ib txhiab nkawm heev nyuj, thiab ib txhiab tus maum zag.

Lub Tswv Yim Tshwj Xeeb thiab Tej Xeeb Ceem ntawm Tus Tswv Tsim Cov Lus Hais Tawm Yog ib Tug Cim ntawm Lub Cev Yeeb Yam Tshwj Xeeb thiab tus Tswv Tsim Txoj Kev Muaj Cai (Nqe lus uas tau xaiv tawm los)

Qhov sib txawv ntawm cov lus Vajtswv hais thiab cov lus tib neeg hais yog dab tsi? Thaum koj nyeem cov lus Vajtswv hais no, koj paub tau qhov muaj hwj chim loj kawg nkaus ntawm Vajtswv cov lus thiab Vajtswv txoj kev muaj cai. Koj hnov tau li cas thaum koj hnov tias tib neeg hais cov lus zoo li no? Koj puas xav tias lawv khav theeb thiab muab hlob ua luaj, cov tib neeg uas tab tom qhia tshwm txog lawv tus kheej? Vim lawv tsis muaj lub hwj chim no, lawv tsis muaj txoj kev muaj cai zoo li no, thiab yog li lawv thiaj li tsis muaj peev xwm ua tau tej yam zoo li no tau tiav hlo. Qhov uas lawv ruaj siab rau lawv tej lus cog tseg ntawd tsuas yog qhia tshwm txog lawv tej kev tsis mob siab nkaus xwb. Yog leej twg hais cov lus zoo li no, ces yeej tsis muaj qhov ua xyem xyav tias lawv tsis khav theeb thiab ruaj siab dhau lawm, thiab lawv yuav raug qhia tshwm lawv tus kheej yog ib yam piv txwv ntawm tus thawj tub txib saum ntuj ceeb tsheej tus moj yam. Cov lus no hais tawm los ntawm Vajtswv lub qhov ncauj los; koj puas paub tau tias muaj ib yam kev khav theeb nyob rau ntawm no? Koj puas hnov tau tias Vajtswv cov lus tsuas yog lo lus tso dag ua si xwb? Vajtswv cov lus muaj txoj kev muaj cai, Vajtswv cov lus muaj tseeb tiag, thiab ua ntej yuav hais cov lus tawm los ntawm Nws lub qhov ncauj, hais tau tias, thaum Nws tab tom txiav txim siab ua qee yam, ces yam ntawd tseem raug ua tiav hlo li lawm ntag. Nws tuaj yeem hais tau tias tag nrho yam uas Vajtswv tau hais rau Anplahas yog ib txoj kev cog lus uas Vajtswv tau tsim nrog Anplahas, thiab ib qho kev cog lus tseg uas Vajtswv tau tsim rau Anplahas. Qhov kev cog lus tseg no yog ib yam muaj tseeb uas tau tsim tseg, nrog rau ib yam muaj tseeb uas raug ua tiav hlo, thiab tej yam muaj tseeb no yeej maj mam ua tau muaj tiav rau hauv Vajtswv tej kev xav haum raws li Vajtswv txoj kev npaj ua. Yog li, rau Vajtswv los hais cov lus zoo li no tsis txhais tias Nws muaj tus moj yam khav theeb, vim Vajtswv muaj peev xwm ua tau tej yam zoo li no tiav hlo. Nws muab lub hwj chim thiab txoj kev muaj cai no, thiab muaj rab peev xwm puv npo ua tej yam no tau tiav hlo, thiab lawv qhov ua tau tiav hlo yog nyob raws tag nrho rau hauv Vajtswv rab peev xwm. Thaum tej lus zoo li no raug hais tawm ntawm Vajtswv lub qhov ncauj lawm, lawv yog ib qho kev qhia tshwm thiab kev nthuav tawm ntawm Vajtswv tus moj yam tseeb tiag, ib qho kev qhia tshwm ua tau zoo tiav log thiab kev qhia pom txog Vajtswv lub ntsiab tseem ceeb thiab txoj kev muaj cai, thiab yeej tsis muaj ib yam dab tsi tsim nyog tshaj thiab phim tshaj qhov ua pov thawj ntawm tus Tswv Tsim lub cev yeeb yam. Tus xeeb ceem, lub suab lus, thiab kev hais cov lus zoo li no yog zoo raws nraim kiag li tus cim ntawm tus Tswv Tsim lub cev yeeb yam, thiab haum zoo tiav log li qhov kev nthuav tawm ntawm Vajtswv tus kheej lub cev yeeb yam; hauv tej lus no tsis muaj qhov uas tsis yog kev ntxias dag, tsis muaj qhov uas yuav tsis yog kev dawb huv; lawv yog qhov kev ua rau pom txhij txhua, thiab tag nrho, zoo tiav log ntawm tus Tswv Tsim Lub ntsiab tseem ceeb thiab txoj kev muaj cai. Vim tib neeg uas raug tsim los, lawv tsis muaj txoj kev muaj cai zoo li no, los sis tsis muaj lub ntsiab tseem ceeb no, Vajtswv muab lub hwj chim tsawg heev rau lawv. Yog tib neeg muaj tus cwj pwm zoo li no, ces nws yuav yog kev rhuav tshem tiag tiag rau ntawm lawv tus moj yam qias lwj liam, thiab nyob ntawm tus cag no yuav ua rau cuam tshuam txog tib neeg txoj kev khav theeb thiab kev muab hlob, thiab nthuav tawm txog kev xav siab phem ntawm lwm cov neeg uas tsis yog tus dab phem, Ntxwgnyoog, cov uas xav ntxias dag tib neeg thiab dag ntxias lawv kom ntxeev siab rau Vajtswv. Vajtswv xav li cas rau qhov raug nthuav tawm los ntawm hom lus zoo li no? Vajtswv yuav hais tias koj xav txeeb Nws lub chaw thiab tias koj xav ua tus cuav thiab hloov Nws chaw. Thaum koj ua lub suab lus cuav ntawm Vajtswv cov lus hais tawm, koj txoj kev xav yog los hloov Vajtswv qhov chaw rau hauv tib neeg lub siab, kom tib neeg ntiaj teb tsim nyog raws li qhov lawv yog Vajtswv li. Qhov no yog Ntxwgnyoog, dawb huv thiab yooj yim; tej no yog kev nqis tes ua ntawm tus thawj tub txib saum ntuj ceeb tsheej tej xeeb leej xeeb ntxwv, uas thev tsis taus nyob rau saum Ntuj Ceeb Tsheej! Nyob rau ntawm nej cov ko, puas muaj leej twg tau xyaum qog raws qee lo lus hauv Vajtswv cov lus, uas txhob txwm ua kom nkag siab yuam kev thiab ntxias dag tib neeg, thiab ua rau lawv hnov tias yog cov lus thiab cov kev ua ntawm tus neeg no muaj Vajtswv txoj kev muaj cai thiab lub hwj chim loj kawg nkaus, ua rau kom tus neeg no lub ntsiab tseem ceeb thiab lub cev yeeb yam tsuas yog tib tug, thiab txawm li ntawd los xij lub suab ntawm tus neeg no cov lus puas thooj li Vajtswv lub suab? Nej puas tau ua qee yam zoo li no? Nej puas tau xyaum qog raws Vajtswv lub suab rau hauv nej cov lus hais, nrog rau lom txwm coj tus xeeb ceem zoo li Vajtswv tus moj yam, nrog rau yam uas nej xav kom yog tus muaj hwj chim loj kawg nkaus thiab txoj kev muaj cai? Puas yog nej feem coob ntawm ko nquag ua, los sis npaj yuav ua, raws li qhov no? Tam sim no, thaum nej pom, lees txais thiab paub tus Tswv Tsim lub hwj chim, thiab tig ntsia rov qab txog yam uas nej tau ua, thiab yam uas nej tau qhia tshwm ntawm nej tus kheej tiag tiag lawm, puas ua rau nej hnov tsis xis neej? Nej puas ras txog nej txoj kev ruam thiab txoj kev tsis paub txaj muag? Thaum phua saib tus moj yam thiab lub ntsiab tseem ceeb ntawm cov neeg zoo li no lawm, nws puas tuaj yeem hais tau tias lawv yog cov raug foom phem ntawm dab teb? Nws puas tuaj yeem hais tau tias txhua tus uas ua tej yam zoo li no puas coj kev txaj muag los rau lawv tus kheej? Nej puas ras txog nws tus yeeb yam phem? Nws qhov phem yog zoo li cas? Tib neeg lub siab xav ua qhov zoo li no yog xav qog raws Vajtswv. Lawv xav yog Vajtswv, xav kom tib neeg pe hawm lawv li Vajtswv. Lawv xav rhuav tshem Vajtswv qhov chaw hauv tib neeg lub siab, thiab txwv txiav Vajtswv tus uas ua txoj dej num nyob rau ntawm tib neeg, thiab lawv ua li no txhawm rau tswj kom tau tib neeg, nqos tib neeg, thiab kav lawv. Txhua tus muaj kev ntshaw thiab kev xav tshaj qhov ua tau rau hauv nruab siab zoo li no, thiab txhua tus nyob raws hauv lub ntsiab tseem ceeb uas phem qias lwj liam, hauv tus yeeb yam phem ntawm uas lawv yog yeeb ncuab nrog Vajtswv, ntxeev siab rau Vajtswv, thiab xav dhau los ua Vajtswv. Tom qab Kuv qhov kev sib qhia txog lub ncauj lus ntawm Vajtswv txoj kev muaj cai lawm, nej puas tseem ntshaw los sis puas xav xyaum ua cuav los sis qog raws Vajtswv thiab? Nej puas tseem ntshaw ua Vajtswv thiab? Nej puas tseem xav kom dhau los ua Vajtswv thiab? Tib neeg tsis muaj peev xwm yuav qog raws tau Vajtswv txoj kev muaj cai, thiab lub cev yeeb yam thiab tib neeg tsis muaj peev xwm xyaum ua cuav tau rau Vajtswv lub meej mom. Txawm tias koj muaj peev xwm xyaum ua lub suab cuav tau li thaum Vajtswv hais lus los xij, koj tsis muaj peev xwm qog raws Vajtswv lub ntsiab tseem ceeb tau. Txawm tias koj muaj peev xwm sawv rau hauv Vajtswv qhov chaw thiab xyaum ua tus Vajtswv cuav tau los xij, koj yeej tsis muaj peev xwm ua tau yam uas Vajtswv xav ua, thiab yeej tsis muaj peev xwm tswj kav thiab txib tag nrho txhua yam tau. Hauv Vajtswv ob lub qhov muag, koj tsuas yog ib yam muaj sia me me xwb, thiab txawm koj tej txuj ci thiab rab peev xwm yuav loj npaum li cas los xij, txawm koj yuav muaj peev xwm npaum li cas los xij, koj nyob tag nrho hauv tus Tswv Tsim txoj kev tswj fwm. Txawm tias koj muaj peev xwm tawv hais tau qee cov lus los xij, qhov no tsis tuaj yeem qhia tau tias koj muaj tus Tswv Tsim lub ntsiab tseem ceeb, los sis muaj tus Tswv Tsim txoj kev muaj cai. Vajtswv txoj kev muaj cai thiab lub hwj chim yog Vajtswv Tus Kheej lub ntsiab tseem ceeb. Ob yam no tsis yog kawm tau los los sis raug ntxiv los sab nraud los, tiam sis yeej xeeb txawm yog Vajtswv Tus Kheej lub ntsiab tseem ceeb. Thiab yog li kev sib raug zoo ntawm tus Tswv Tsim thiab yam muaj sia raug tsim los yeej hloov pauv tsis tau. Li yog ib yam ntawm cov muaj sia raug tsim los, tib neeg yuav tsum saib xyuas lawv tus kheej theem chaw, thiab coj tus cwj pwm kom zoo. Yuav tsum ua raws li qhov tus Tswv Tsim tau muab tso rau koj lawm. Txhob ua tawm ntawm txoj kab, los sis ua tej yam dhau ntawm koj rab peev xwm lawm los sis yam uas Vajtswv tsis nyiam kiag li. Txhob sim ua tus loj, los sis rais los ua tus muaj peev xwm tshwj xeeb, los sis siab tshaj lwm tus, los sis txhob nrhiav qhov rais los ua Vajtswv. Qhov no yog yam uas tib neeg yuav tsum tsis txhob ntshaw ua tus ub tub no. Qhov nrhiav kom rais los ua tus loj los sis yog ib tug muaj peev xwm tshwj xeeb yog yam tsis muaj qab hau. Qhov nrhiav kom los ua Vajtswv haj yam yog yam puas ntsej muag tshaj; nws yog kev dhuav thiab kev ntxim ntxub. Yam uas txaus qhuas, thiab yam uas yam muaj sia yuav tsum tau tuav tseg tshaj txhua yam, yog rais los ua ib yam muaj sia tiag tiag; qhov no yog tib lub hom phiaj uas txhua tus tib neeg yuav tsum caum.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Tus Tswv Tsim Txoj Kev Muaj Cai Tsis Raug Txwv Txiav los ntawm Lub Sij Hawm, Qhov Chaw, los sis Toj Roob Hauv Pes, thiab tus Tswv Tsim Txoj Kev Muaj Cai Muaj Tshaj Qhov Xam Tau Lawm (Cov nqe lus uas tau xaiv tawm los)

Cia peb saib Chiv Keeb 22:17–18. Qhov no yog lwm nqe lus uas Vajtswv Yehauvas tau hais lawm, hauv yam uas Nws tau hais rau Anplahas lawm tias, “Ces nyob rau hauv txoj koob hmoov Kuv yuav foom rau koj, thiab nyob rau hauv kev loj hlob ces Kuv yuav ua kom koj cov noob loj hlob coob npaum nkaus li cov hnub qub saum ntuj, thiab npaum nkaus li cov xuab zeb nyob ntawm ntug hiav txwv; thiab koj cov noob yuav tau lub rooj vag ntawm nws tej yeeb ncuab; Thiab tag nrho txhua haiv neeg hauv ntiaj teb yuav tau txais koob hmoov; vim koj tau ua raws li Kuv lub suab lus.” Vajtswv Yehauvas tau foom koob hmoov rau Anplahas ntau zaus tias kom nws tej me tub me nyuam yuav huaj vam tuaj—tiam sis lub ntsiab ntawm qhov lawv yuav huaj vam yog dab tsi? Raws li tau hais txog lub ntsiab rau hauv Vajluskub: “npaum nkaus li cov hnub qub saum ntuj, thiab npaum nkaus li cov xuab zeb nyob ntawm ntug hiav txwv.” Qhov no hais tau tias Vajtswv xav muab me tub me nyuam kom ntau npaum nkaus tej hnub qub nyob saum ntuj rau Anplahas, thiab kom ntau npaum nkaus li tej xuab zeb nyob ntawm ntug dej hiav txwv. Vajtswv hais raws tus duab xav hauv nruab siab, thiab los ntawm tus duab xav hauv nruab siab no nws yeej pom tau yooj yim tias Vajtswv tsis yog lam muab ib tug, ob tug, los sis ntau txhiab tus xeeb leej xeeb ntxwv rau Anplahas xwb, tiam sis suav tsis txheeb li, lawv txaus los ua ntau haiv neeg, vim Vajtswv tau cog lus nrog Anplahas tias nws yuav tsum yog leej txiv ntawm ntau haiv neeg. Tam sim no, tus zauv ntawd yog txiav txim siab los ntawm tib neeg, los sis nws txiav txim siab los ntawm Vajtswv? Tib neeg tswj puas tau qhov uas lawv yuav muaj xeeb ntxwv coob npaum li cas? Nws puas yog nyob ntawm tib neeg? Nws tsis yog nyob ntawm tib neeg txawm tias yuav muaj ntau los sis tsawg los xij, cia kom tib neeg muaj “coob npaum nkaus li cov hnub qub saum ntuj, thiab npaum nkaus li cov xuab zeb nyob ntawm ntug hiav txwv.” Leej twg tsis xav kom lawv tej me tub me nyuam muaj ntau npaum li tej hnub qub? Hmoov tsis muaj, ntau yam yeej tsis mus raws li qhov nej xav tau tas li. Txawm tias tib neeg yuav muaj txuj ci li cas los xij, nws tsis yog nyob ntawm tib neeg; tsis muaj leej twg sawv tau rau sab nraum qhov uas Vajtswv tau teeb tsa lawm. Txawm li cas lo xij qhov uas Nws tso cai rau koj ntau npaum li cas, ces ntawd yog qhov uas koj yuav muaj tau ntau npaum li ntawd: Yog Vajtswv muab me ntsis rau koj xwb, ces koj yeej yuav tsis muaj ntau li, thiab yog Vajtswv muab ntau rau koj, los nws tsis siv qhov tsis txaus siab tias koj muaj ntau npaum li cas. Qhov no tsis yog kis hais los no thiab los? Tag nrho qhov hais los no yog nyob ntawm Vajtswv, tsis yog tib neeg! Vajtswv yog tus tswj kav tib neeg, thiab tsis muaj leej twg raug zam li!

Thaum Vajtswv hais tias “Kuv yuav ua kom koj cov noob loj hlob coob,” qhov no yog ib qho kev cog lus uas Vajtswv tau tsim nrog Anplahas lawm, thiab zoo li txoj kev cog lus ntawm tus duab zaj sawv, nws yuav raug ua tiav hlo kav mus tag ib txhiab ib txhis, thiab nws kuj yog ib qho lus cog tseg uas Vajtswv tau tsim rau Anplahas. Tsuas yog Vajtswv nkaus xwb thiaj li paub txaus thiab muaj peev xwm los tsim lo lus cog tseg no tau tiag. Txawm tias tib neeg yuav ntseeg los sis tsis ntseeg nws los xij, txawm tias tib neeg yuav kam lees txais nws los sis tsis kam los xij, thiab txawm tias tib neeg yuav xam pom li cas thiab saib nws li cas los xij, tag nrho tej no yuav muaj tiav rau tsab ntawv, raws nraim li cov lus Vajtswv hais. Vajtswv cov lus yuav tsis hloov pauv tau vim los ntawm tej kev hloov pauv rau hauv tib neeg txoj kev xav los sis tej kev xav phem, thiab nws yuav tsis hloov pauv tau vim los ntawm tej kev hloov pauv rau hauv ib tug tib neeg twg, ib qho xwm txheej twg los sis ib yam khoom twg. Tag nrho txhua yam yuav ploj mus, tiam sis Vajtswv cov lus yuav nyob mus ib txhis li. Qhov tseeb tiag, hnub uas tag nrho txhua yam ploj mus yog kiag hnub uas Vajtswv cov lus raug muaj tiav hlo lawm, vim Nws yog tus Tswv Tsim, Nws muaj tus Tswv Tsim txoj kev muaj cai, tus Tswv Tsim lub hwj chim, thiab Nws tswj tag nrho txhua yam thiab tag nrho lub zog ntawm txoj sia; Nws tuaj yeem tsim ua qee yam kom txhob tshwm sim dab tsi tau, los sis qee yam txhob rais los ua dab tsi tau, thiab Nws tswj kev hloov pauv ntawm tag nrho txhua yam txij thaum muaj txoj sia mus txog ntua thaum tuag; rau Vajtswv, tsis muaj ib yam dab tsi yuav yooj yim tshaj qhov ua kom ib tug neeg cov noob huaj vam ntau tuaj. Qhov no mloog zoo li txawv txawv rau tib neeg, zoo li ib zaj dab neeg xwb, tiam sis rau ntawm Vajtswv ces yam uas Nws txiav txim siab thiab cog lus los ua tsis yog qhov txawv txawv li, los sis tsis yog ib zaj dab neeg. Tiam sis, nws yog ib qho tseeb uas Vajtswv twb pom lawm, thiab yeej yuav tsum ua kom tau tiav hlo xwb xwb li. Nej puas txaus siab rau qhov no? Tej yam muaj tseeb no puas ua pov thawj qhia tau tias Anplahas muaj tej xeeb leej xeeb ntxwv ntau heev? Qhov ntau heev no yog lawv muaj npaum li cas? Lawv puas muaj ntau “npaum nkaus li cov hnub qub saum ntuj, thiab npaum nkaus li cov xuab zeb nyob ntawm ntug hiav txwv” uas Vajtswv tau hais tseg lawm? Lawv puas muaj mus thoob plaws rau txhua haiv neeg thiab txhua cheeb tsam, rau ntawm txhua qhov txhia chaw nyob hauv lub ntiaj teb no? Qhov uas muaj tseeb no yog ua tiav los ntawm dab tsi? Vim ntau pua los sis ntau txhiab xyoo tom qab Vajtswv cov lus raug hais tawm lawm, Vajtswv cov lus tseem muaj tiav mus txuas ntxiv, thiab rais los ua tej yam tiag tiag tas li; qhov no yog lub hwj chim loj kawg nkaus ntawm Vajtswv cov lus, thiab qhov ua pov thawj ntawm Vajtswv txoj kev muaj cai. Thaum Vajtswv tau tsim tag nrho txhua yam rau thaum pib lawm, Vajtswv tau hais tias “cia li muaj qhov kaj,” ces txawm muaj qhov kaj lawm. Qhov no tau tshwm sim sai heev, muaj tiav rau hauv ib lub sij hawm luv luv heev, thiab tsis muaj qhov ua qeeb rau hauv nws qhov kev ua tiav hlo thiab muaj tiav li; Vajtswv cov lus ua rau tshwm sim tau los kiag tam sim ntawd. Ob yam no qhia tshwm txog Vajtswv txoj kev muaj cai, tiam sis thaum Vajtswv tau foom koob hmoov rau Anplahas, Nws tau tso cai rau tib neeg pom ib sab ntawm lub ntsiab tseem ceeb ntawm Vajtswv txoj kev muaj cai lawm, nrog rau pom qhov muaj tiag uas tus Tswv Tsim txoj kev muaj cai yeej tshaj qhov xam tau lawm, thiab tshaj qhov no, Nws tau tso cai rau tib neeg pom ntau yam muaj tseeb tiag, ntau sab zoo ntawm tus Tswv Tsim txoj kev muaj cai.

Kiag thaum Vajtswv cov lus raug hais tawm lawm, Vajtswv txoj kev muaj cai txib txoj dej num no, thiab qhov tseeb uas tau cog lus los ntawm Vajtswv lub qhov ncauj maj mam pib tshwm sim ib qho tseeb zuj zus tuaj. Vim qhov ua tau los no, thiaj li pib muaj kev hloov pauv tshwm sim rau tag nrho txhua yam, zoo ib yam nkaus li thaum lub caij nplooj ntoos hlav los txog, tej nyom pib hlav ntsuab zom zaws tuaj, tej paj ntoos pib tawg, tej kaus pib nthaw zom zaws tuaj ntawm tej ntoo, tej noog pib seev suab, tej os dawb tig rov qab los, thiab muaj neeg puv nkaus rau tej liaj tej teb…. Thaum lub caij nplooj ntoos hlav los txog lawm tag nrho txhua yam tau hloov kho tshiab, thiab qhov no yog txoj kev ua ntawm tus Tswv Tsim tej txuj ci phim hwj. Thaum Vajtswv ua tiav hlo Nws tej lus cog tseg lawm, tag nrho txhua yam nyob saum ntuj thiab hauv lub ntiaj teb muaj qhov pib dua tshiab thiab hloov pauv mus raws li Vajtswv tej kev xav—tsis muaj yam dab tsi zam tau. Thaum ib txoj kev cog lus los sis lus cog tseg raug hais tawm los ntawm Vajtswv lub qhov ncauj lawm, tag nrho txhua yam ua dej num rau nws txoj kev muaj tiav, thiab tau siv tej txuj ci rau qhov txiaj ntsig ntawm nws txoj kev muaj tiav; txhua yam muaj sia yeej raug coj raug qhia thiab raug npaj nyob hauv tus Tswv Tsim txoj kev tswj fwm lawm, ua raws lawv lub luag hauj lwm, thiab tiam raws lawv txoj dej num. Qhov no yog kev qhia tshwm ntawm tus Tswv Tsim txoj kev muaj cai. Koj puas pom dab tsi rau hauv qhov no? Koj paub Vajtswv txoj kev muaj cai tau li cas? Vajtswv txoj kev muaj cai puas muaj ciaj ciam? Puas muaj lub sij hawm txwv? Puas tuaj yeem hais tau nws qhov siab tiag, los sis qhov ntev tiag tau? Puas tuaj yeem hais tau nws qhov loj los sis qhov muaj zog tau? Tib neeg puas tuaj yeem ntsuas qhov dav xwm fab xwm yeem tau? Vajtswv txoj kev muaj cai tsis lam vau dog vau dig thiab tag mus, tsis lam los thiab mus, thiab tsis muaj leej twg tuaj yeem ntsuas tau tias Nws txoj kev muaj cai loj npaum li cas. Txawm tias lub sij hawm yuav dhau mus ntau npaum li cas los xij, thaum Vajtswv foom koob hmoov rau ib tug neeg, qhov koob hmoov no yuav muaj mus txuas ntxiv, thiab nws qhov muaj mus txuas ntxiv no yuav ua pov thawj ruaj khov rau qhov xam tsis tau Vajtswv txoj kev mua cai, thiab yuav ua rau tib neeg ntiaj teb rov qab pom tshwm sim ib zaug ntxiv txog lub zog ntawm txoj sia uas tsis tuaj yeem piav qhia tau ntawm tus Tswv Tsim, lub sij hawm tas lub sij hawm tuaj. Txhua zaus qhia tshwm txog ntawm Nws txoj kev muaj cai yog kev nthuav qhia uas zoo tiav log ntawm Nws cov lus hais los ntawm lub qhov ncauj los, uas raug nthuav qhia rau tag nrho txhua yam, thiab rau tib neeg ntiaj teb. Tshaj qhov no lawm, txhua yam uas raug ua tiav hlo los ntawm Nws txoj kev muaj cai yeej zoo tshaj qhov piv tau, thiab yeej tsis muaj qhov yws tias tsis zoo li. Tuaj yeem hais tau tias Nws tej kev xav, Nws cov lus, Nws txoj kev muaj cai, thiab tag nrho txoj dej num uas Nws ua tiav hlo yog ib daim duab zoo nkauj uas tsis muaj ib yam dab tsi los piv tau li, thiab rau ntawm yam muaj sia, tib neeg ntiaj teb hom lus hais tsis muaj peev xwm hais tawm tau meej txog nws qhov tseem ceeb thiab nws qhov muaj nqis. Thaum Vajtswv tsim ib qhov lus cog tseg rau ib tug neeg, txhua yam ntsig txog lawv yog yam uas Vajtswv swm zoo ib yam nkaus li Nws tus kheej sab qaum tes, txawm tias nws yuav yog qhov chaw lawv nyob, los sis yam lawv ua los xij, lawv qhov keeb kwm ua ntej thiab tom qab lawv txais qhov lus cog tseg, los sis ib puag ncig ntawm lawv qhov chaw nyob raug hloov pauv loj npaum li cas los xij. Txawm lub sij hawm yuav dhau los ntau npaum li cas tom qab Vajtswv cov lus tau hais tawm los xij, rau Nws, ces nws zoo ib yam li nyuam qhuav hais cov lus tawm xwb. Qhov no hais tau tias Vajtswv muaj lub hwj chim, thiab txoj kev muaj cai uas Nws tuaj yeem soj qab taug lw, tswj, thiab ua tau txhua txhua qhov lus cog tseg uas Nws tau tsim rau tib neeg ntiaj teb muaj tiav, thiab txawm tias yam uas cog lus yuav zoo li cas los xij, txawm tias nws yuav siv sij hawm ntev npaum li cas thiaj ua tau kom muaj tiav hlo los xij, thiab, tshaj qhov no lawm, txawm tias nws qhov ua tiav hlo ntawd yuav dav npaum li cas los xij—piv txwv li, lub sij hawm, toj roob hauv pes, haiv neeg, thiab lwm yam—qhov lus cog tseg no yuav raug ua kom tiav hlo thiab kom muaj tiav, thiab, dhau qhov no lawm, nws qhov kev ua tiav hlo thiab kev ua kom muaj tiav no tsis tas kom Vajtswv siv ib qho kev mob siab rau hlo li. Dab tsi ua pov thawj rau qhov no? Nws ua pov thawj tau tias qhov loj dav ntawm Vajtswv txoj kev muaj cai thiab lub hwj chim yeej txaus los tswj tag nrho lub qab ntuj khwb, thiab tag nrho tib neeg ntiaj teb lawm. Vajtswv tau tsim qhov kaj, tiam sis qhov ntawd tsis txhais tau tias Vajtswv tsuas tsim kho tau qhov kaj no nkaus xwb, los sis tias Nws tsuas tsim kho tau tej dej nkaus xwb vim hais tias Nws tau tsim tej dej, thiab tias tag nrho txhua yam uas tsis muaj feem xyuam rau Vajtswv. Qhov no tsis yog ib qho kev to taub yuam kev los? Txawm tias Vajtswv qhov foom koob hmoov rau Anplahas maj mam ploj mus zuj zus los ntawm tib neeg lub hlwb tom qab los tau ntau pua xyoo lawm los xij, rau Vajtswv, qhov lus cog tseg no tseem muaj nyob mus li qhov qub. Nws tseem nyob rau hauv qhov txheej txheem ntawm kev ua tau tiav hlo, thiab yeej tsis tau nres li. Tib neeg yeej tsis paub los sis tsis hnov tias Vajtswv tau siv Nws txoj kev muaj cai li cas, tag nrho txhua yam raug coj raug qhia thiab raug npaj li cas, thiab muaj pes tsawg zaj dab neeg zoo tau tshwm sim rau hauv tag nrho txhua yam ntawm Vajtswv txoj kev tsim rau thaum lub sij hawm no, tiam sis txhua txhua zaj dab neeg zoo ntawm kev nthuav qhia txog Vajtswv txoj kev muaj cai thiab kev qhia tshwm ntawm Nws txoj kev ua raug xa thiab raug txhawb tsa rau hauv tag nrho txhua yam, tag nrho txhua yam tau nthuav qhia rau pom thiab tau hais txog txoj kev ua ntawm tej txuj ci phim hwj ntawm tus Tswv Tsim, thiab tau hais txhua zaj dab neeg ntau heev ntawm tus Tswv Tsim lub hwj chim kav tag nrho txhua yam yuav raug tshaj tawm los ntawm tag nrho txhua yam mus tag ib txhis. Txoj kev muaj cai uas Vajtswv tswj kav tag nrho txhua yam, thiab Vajtswv lub hwj chim, nthuav qhia rau tag nrho txhua yam tias Vajtswv muaj nyob rau ntawm txhua qhov txhia chaw thiab txhua lub sij hawm. Thaum koj tau pom muaj Vajtswv txoj kev muaj cai thiab lub hwj chim nyob rau ntawm txhua qhov txhia chaw lawm, koj yuav pom tias Vajtswv yog tus muaj nyob rau ntawm txhua qhov txhia chaw thiab txhua lub sij hawm. Yeej tsis muaj ib yam dab tsi xws li lub sij hawm, toj roob hauv pes, lub chaw, los sis ib tug neeg, ib qho xwm txheej los sis ib yam khoom yuav los cuam tshuam tau Vajtswv txoj kev muaj cai thiab lub hwj chim li. Qhov loj dav ntawm Vajtswv txoj kev muaj cai thiab lub hwj chim tshaj qhov tib neeg xav tau rau hauv lub hlwb; nws yog yam uas tib neeg piav tsis tau, tib neeg xav tsis tawm, thiab tib neeg yeej yuav tsis muaj cuab kav paub tau hlo li.

Tus Tswv Tsim Txoj Kev Muaj Cai Tsis Raug Txwv Txiav los ntawm Lub Sij Hawm, Qhov Chaw, los sis Toj Roob Hauv Pes, thiab tus Tswv Tsim Txoj Kev Muaj Cai Muaj Tshaj Qhov Xam Tau Lawm (Nqe lus uas tau xaiv tawm los)

Ib txhia tib neeg nyiam kwv yees thiab xav hauv lub hlwb, tiam sis tshuav deb npaum li cas tib neeg txoj kev xav hauv nruab siab mam li caum cuag? Nws puas tuaj yeem mus tshaj lub ntiaj teb no tau? Tib neeg puas muaj peev xwm kwv yees thiab xav hauv lub hlwb tau tseeb tiag thiab yog raws nraim li Vajtswv txoj kev muaj cai? Rab peev xwm ntawm tib neeg txoj kev kwv yees thiab kev xav hauv nruab siab puas ua rau lawv muaj kev paub txog Vajtswv txoj kev muaj cai? Lawv puas tuaj yeem ua rau tib neeg txaus siab thiab zwm rau Vajtswv txoj kev muaj cai tiag tiag? Ntau yam tseeb ua pov thawj qhia tau tias tib neeg txoj kev kwv yees thiab kev xav hauv nruab siab tsuas yog ib qho ua tau los ntawm tib neeg txoj kev ntse xwb, thiab pab tsis tau ib qho luaj dev luaj mub los sis tsis muaj txiaj ntsig dab tsi rau tib neeg txoj kev paub ntawm Vajtswv txoj kev muaj cai li. Tom qab nyeem tej ntaub ntawv hais txog kev tshawb fawb tag lawm, ib txhia tuaj yeem xav hauv lub hlwb tau tias lub hli, los sis tej hnub qub zoo li cas. Tiam sis qhov no tsis txhais tau tias tib neeg muaj ib qho kev to taub ntawm Vajtswv txoj kev muaj cai. Tib neeg txoj kev xav hauv nruab siab ces yeej tsuas yog: kev xav hauv nruab siab. Los ntawm tej yam muaj tseeb tiag zoo li no, uas hais tau tias, ntawm lawv qhov sib txuas rau Vajtswv txoj kev muaj cai, lawv tsis muaj kev nkag siab dab tsi tiag tiag li. Nws yuav zoo li cas txawm tias koj tau mus saum lub hli los lawm los xij? Qhov no puas qhia tshwm tau tias koj muaj kev to taub ntau feem ntawm Vajtswv txoj kev muaj cai? Qhov ntawd puas qhia tshwm tias koj muaj peev xwm xav hauv lub hlwb tau txog qhov loj dav ntawm Vajtswv txoj kev muaj cai thiab lub hwj chim? Vim tib neeg qhov kev kwv yees thiab kev xav hauv nruab siab tsis tuaj yeem ua rau lawv paub tau Vajtswv txoj kev muaj cai, yam uas tib neeg yuav tsum ua yog dab tsi? Qhov kev xaiv txawj ntse tshaj plaws yog yuav tsum txhob kwv yees los sis xav hauv lub hlwb, uas hais tau tias tib neeg yuav tsum txhob saib raws txoj kev xav hauv nruab siab thiab txhob nce raws li txoj kev kwv yees thaum xav paub Vajtswv txoj kev muaj cai. Yam uas Kuv xav hais rau nej rau ntawm no yog dab tsi? Txoj kev paub ntawm Vajtswv txoj kev muaj cai, Vajtswv lub hwj chim, Vajtswv tus kheej lub cev yeeb yam, thiab Vajtswv lub ntsiab tseem ceeb yeej tsis muaj peev xwm paub tau los ntawm kev siv koj txoj kev xav hauv nruab siab li. Vim koj tsis muaj peev xwm siv txoj kev xav hauv nruab siab los paub Vajtswv txoj kev muaj cai, ces koj yuav muaj kev paub tseeb ntawm Vajtswv txoj kev muaj cai tau li cas? Yuav ua tau li qhov no ces yog los ntawm kev noj thiab kev haus Vajtswv cov lus, los ntawm kev sib qhia, thiab los ntawm kev pom kev ntsib Vajtswv cov lus xwb. Yog li, koj yuav maj mam muaj kev pom kev ntsib thiab kev paub qhov tseeb ib qho zuj zus rau ntawm Vajtswv txoj kev muaj cai thiab koj yuav maj mam muab tau kev to taub thiab muaj kev paub ntau ntxiv ntawm nws. Qhov no tsuas yog tib txoj hau kev nkaus xwb thiaj li yuav los paub tau Vajtswv txoj kev muaj cai; yeej tsis muaj txiav kev kom luv li. Kev hais kom nej txhob xav hauv lub hlwb tsis zoo ib yam li kev ua kom nej zaum tos twj ywm rau kev rhuav pov tseg, los sis kev cheem kom nej txhob ua ib yam dab tsi. Txhob siv koj lub hlwb xav thiab xav hauv nruab siab txhais tias txhob siv laj thawj los tshab txhais, txhob siv kev paub los tshuaj xyuas, txhob siv keeb txuj los ua lub hauv paus, tiam sis hloov los siv kev qhuas, kev lees, thiab kev yoog raws tus Vajtswv uas koj ntseeg tias muaj txoj kev muaj cai, lees tias Nws tuav lub hwj chim kav rau koj txoj hmoo, thiab tias Nws lub hwj chim ua pov thawj rau Nws tas li tias yog Vajtswv Tus Kheej tseeb tiag, los ntawm Vajtswv cov lus, los ntawm qhov tseeb, los ntawm txhua yam uas koj ntsib hauv txoj kev ua neej. Qhov no tsuas yog tib txoj hau kev nkaus xwb tias txhua leej thiaj muaj peev xwm muab tau kev to taub ntawm Vajtswv. Ib txhia hais tias lawv xav nrhiav ib txoj kev yooj yim ntawm kev muab kom tau lub hom phiaj no, tiam sis nej puas tuaj yeem xav tau txoj kev zoo li ntawd? Kuv qhia rau koj tias, tsis tas xav txog: Yeej tsis muaj lwm txoj hau kev li lawm! Tsuas muaj tib txoj hau kev no nkaus xwb thiaj li yog txoj hau kev ua tau tiag thiab paub tseeb tiag thiab txeeb xyuas tau qhov tseeb txog yam uas Vajtswv muaj thiab yog los ntawm txhua txhua lo lus uas Nws nthuav tawm thiab txhua yam uas Nws ua. Qhov no tsuas yog tib txoj hau kev txhawm rau kom paub Vajtswv nkaus xwb. Vim yam uas Vajtswv muaj thiab yog, thiab txhua yam ntawm Vajtswv yeej tsis khoob lug thiab qhuav qhawv li, tiam sis yog muaj tiag tiag li.

Qhov Tseeb ntawm tus Tswv Tsim Txoj Kev Tswj thiab Txoj Kev Tswj Fwm Tag Nrho Txhua Yam thiab Tib Neeg Hais txog Qhov Muaj Tseeb ntawm tus Tswv Tsim Txoj Kev Muaj Cai

Yehauvas qhov kev foom koob hmoov rau Yauj raug teev tseg rau hauv Phauv Ntawv Yauj. Vajtswv tau muab dab tsi pub rau Yauj? “Yog li ntawd Yehauvas thiaj li foom koob hmoov rau yav tom kawg ntawm Yauj ntau dua nws qhov thaum pib: vim nws muaj kaum plaub txhiab tus yaj, thiab rau txhiab tus ntxhuav, thiab ib txhiab nkawm heev nyuj, thiab ib txhiab tus maum zag” (Yauj 42:12). Los ntawm tib neeg txoj kev xav, tej uas muab rau Yauj ntawd yog dab tsi? Lawv puas yog tib neeg ntiaj teb tej yam khoom muaj nqis? Kev muaj tej khoom muaj nqis no, Yauj tseem tsis yog tus neeg nplua nuj rau thaum tiam ntawd thiab los? Yog li, nws tau tej khoom muaj nqis no los li cas? Yam uas tau ua rau nws nplua nuj yog dab tsi? Nws tsis tas hais txog li—yuav tsum cia li ua tsaug ntau rau Vajtswv qhov kev foom koob hmoov xwb thiaj li ua rau Yauj muaj tej ntawd. Yauj tau xam pom tej khoom muaj nqis no li cas, thiab nws tuav hwm Vajtswv cov koob hmoov li cas, tsis yog yam uas peb yuav los sib tham rau ntawm no. Thaum hais txog Vajtswv cov koob hmoov, txhua tus tib neeg xav nrhiav yav nruab hnub thiab hmo ntuj kom tau txais Vajtswv cov koob hmoov, tiam sis tib neeg tsis tuaj yeem tswj tau tej khoom muaj nqis uas lawv muab tau los rau hauv lawv lub neej txoj sia tag nrho, los sis txawm lawv tuaj yeem tau txais cov koob hmoov los ntawm Vajtswv los xij—qhov no yog qhov tseeb uas cam tsis tau! Vajtswv muaj txoj kev muaj cai, thiab muaj lub hwj chim los muab ib yam khoom muaj nqis rau tib neeg, kom tib neeg muab tau ib yam hmoov, thiab dhau qhov no tseem muaj ib lub hauv paus ntsiab lus rau Vajtswv cov koob hmoov thiab. Hom tib neeg uas Vajtswv foom koob hmoov rau yog hom neeg dab tsi? Tseeb tiag, Nws foom koob hmoov rau cov tib neeg uas Nws nyiam! Anplahas thiab Yauj nkawd yog ob tug uas tau txais koob hmoov los ntawm Vajtswv, tiam sis cov koob hmoov uas nkawd tau txais tsis zoo tib yam. Vajtswv tau foom koob hmoov rau Anplahas kom muaj xeeb leej xeeb ntxwv ntau li ntau npaum nkaus li tej xuab zeb thiab tej hnub qub. Thaum Vajtswv tau foom koob hmoov rau Anplahas, Nws tau ua rau ib tug tib neeg muaj tej xeeb leej xeeb ntxwv, thiab ua tau ib haiv neeg, rais los muaj hwj chim thiab huaj vam. Hauv qhov no, Vajtswv txoj kev muaj cai tau tswj kav tib neeg ntiaj teb, tus uas tau ua pa ntawm Vajtswv txoj pa nyob rau hauv tag nrho txhua yam thiab yam muaj sia. Nyob rau hauv qab lub hwj chim kav ntawm Vajtswv txoj kev muaj cai, Vajtswv tau txiav txim siab kom hom tib neeg ntiaj teb no tsim noob neej tau nthuav dav thiab tau ceev, thiab nyob rau hauv qhov txheej txheem uas Vajtswv tau txiav txim siab rau lawv. Tshwj xeeb mas, tag nrho tej kev noj nyob ntawm haiv neeg no, feem ntawm kev nthuav dav, thiab txoj sia yog ib feem ntawm Vajtswv tej kev npaj, thiab lub hauv paus ntsiab lus ntawm tag nrho qhov no yog nce raws qhov lus cog tseg uas Vajtswv tau tsim rau Anplahas. Qhov no hais tau tias, txawm yuav yog kis xwm txheej dab tsi los xij, Vajtswv tej lus cog tseg yuav ua txuas mus ntxiv yam tsis muaj dab tsi los tav kev tau thiab raug lees paub nyob hauv txoj kev npaj ntawm Vajtswv txoj kev muaj cai. Hauv qhov lus cog tseg uas Vajtswv tau tsim rau Anplahas, txawm tias lub ntiaj teb yuav muaj kev hloov pauv loj npaum li cas los xij, txawm tias yuav yog tiam dab tsi los xij, txawm tias tib neeg ntiaj teb yuav ntsib kev puas tsuaj li cas los xij, Anplahas tej xeeb leej xeeb ntxwv yuav tsis ntsib kev phom sij ntawm kev rhuav pov tseg li, thiab lawv haiv neeg yuav tsis tuag. Txawm li cas los xij, Vajtswv foom koob hmoov rau Yauj, kom nws muaj txiag nplua nuj tshaj plaws. Yam uas Vajtswv tau muab rau nws yog txoj kev ua neej, txoj pa, tshwj xeeb mas—kom lawv tsim noob neej tau ntau thiab tau ceev, feem muaj sia nyob, tej nqaij rog nyob hauv lawv lub cev, thiab lwm yam—Vajtswv yog tus tswj. Txawm tias tej yam muaj sia no tsis muaj rab peev xwm hais tau lus los xij, lawv yeej yog ib feem ntawm tus Tswv Tsim tej kev npaj, thiab lub hauv paus ntsiab lus txhawb Vajtswv tej kev npaj rau lawv raug tsim raws li cov koob hmoov uas Vajtswv tau cog lus rau Yauj. Hauv cov koob hmoov uas Vajtswv tau muab rau Anplahas thiab Yauj, txawm tias yam tau cog lus yeej sib txawv los xij, txoj kev muaj cai uas tus Tswv Tsim tau tswj kav tag nrho txhua yam thiab yam muaj sia yeej yog tib yam nkaus xwb. Txhua yam hais ntxaws ntxaws ntawm Vajtswv txoj kev muaj cai thiab lub hwj chim raug nthuav tawm rau hauv Nws tej lus cog tseg uas sib txawv thiab cov koob hmoov muab rau Anplahas thiab Yauj, thiab nthuav qhia rau tib neeg ntiaj teb, ib zaug ntxiv, tias Vajtswv txoj kev muaj cai yog nyob deb tshaj qhov tib neeg txoj kev xav hauv nruab siab lawm. Tej hais ntxaws ntxaws no qhia rau tib neeg ntiaj teb ib zaug ntxiv tias yog lawv xav paub Vajtswv txoj kev muaj cai, ces yam no tsuas ua tau los ntawm Vajtswv cov lus thiab los ntawm txoj kev paub Vajtswv txoj dej num xwb.

Vajtswv txoj kev muaj cai ntawm lub hwj chim kav tag nrho txhua yam ua rau tib neeg pom ib qho tseeb: Vajtswv txoj kev muaj cai tsis yog muaj nyob rau hauv cov lus no nkaus xwb “Thiab Vajtswv hais tias, Cia li muaj qhov kaj, ces txawm muaj qhov kaj lawm, thiab, Cia li muaj lub ntuj, ces txawm muaj lub ntuj lawm, thiab, Cia li muaj daim av, ces txawm muaj daim av lawm,” tiam sis, ntxiv rau qhov ntawd, Nws txoj kev muaj cai kuj muaj nyob rau hauv qhov Nws tau tsim kom muaj qhov kaj mus tas li, tau tiv thaiv lub ntuj kom txhob ploj mus thiab, thiab tau tiv thaiv daim av kom nyob mus tag ib txhis faib cais tawm ntawm tej dej, nrog rau tej lus hais ntxaws ntxaws ntawm qhov Nws tau tswj kav li cas thiab tau tsim kho yam uas Nws tau tsim li cas: qhov kaj, lub ntuj, thiab daim av. Tseem tshuav dab tsi ntxiv thiab uas nej pom nyob hauv Vajtswv qhov kev foom koob hmoov rau tib neeg ntiaj teb? Yeej pom meej lawm tias, tom qab Vajtswv tau foom koob hmoov rau Anplahas thiab Yauj lawm, Vajtswv tej hneev taw yeej tsis ploj mus li, vim Nws nyuam qhuav pib siv Nws txoj kev muaj cai xwb, thiab Nws npaj siab tsim kom txhua txhua lo lus ntawm Nws cov lus muaj tseeb, thiab tsim txhua yam ntxaws ntxaws ntawm Nws tej lus tau hais rais los muaj tseeb, thiab ntau lub xyoo yuav los tom ntej no, Nws tseem yuav ua txhua yam uas Nws npaj siab ua. Vim hais tias Vajtswv muaj txoj kev muaj cai, tej zaum nws zoo li tib neeg tsuas xav kom Vajtswv hais lus xwb, thiab tsis tas yuav tsa ntiv tes, txhua lub ntsiab thiab txhua yam cia li raug ua tiav hlo lawm. Tej kev xav hauv nruab siab zoo li no feem ntau yeej tsis muaj qab hau dab tsi li! Yog koj tsuas saib ib sab ntawm Vajtswv txoj kev tsim txoj kev cog lus nrog tib neeg raws hauv kev siv cov lus no nkaus xwb, thiab ntawm Vajtswv txoj kev ua tiav hlo txhua yam raws hauv kev siv cov lus no, thiab koj yeej tsis muaj peev xwm pom ntau yam cim thiab tej yam muaj tseeb uas Vajtswv txoj kev muaj cai tuav txoj kev tswj fwm rau tag nrho txhua yam, ces koj txoj kev to taub ntawm Vajtswv txoj kev muaj cai tseem khoob lug thiab tsis muaj qab hau dab tsi li! Yog tib neeg xav hauv nruab siab tias Vajtswv yuav zoo li ntawd, ces, nws yuav tsum hais tau tias, tib neeg txoj kev paub ntawm Vajtswv ces raug tsav mus kawg tus kwj lawm, thiab tw kev lawm, vim Vajtswv tus uas tib neeg xav hauv nruab siab ces yog zoo li ib lub tshuab uas tawm cov lus txib xwb, tsis yog tus Vajtswv uas muaj txoj kev muaj cai. Yam uas koj tau pom los ntawm tej yam ua piv txwv ntawm Anplahas thiab Yauj yog dab tsi? Koj puas pom sab tseeb ntawm Vajtswv txoj kev muaj cai thiab lub hwj chim? Tom qab Vajtswv tau foom koob hmoov rau Anplahas thiab Yauj lawm, Vajtswv tsis tau nyob rau ntawm lub chaw uas Nws nyob, los sis Nws tsis tau tso Nws cov tub xa xov ua txoj dej num thaum tseem nyob to seb qhov tshwm sim los yuav zoo li cas. Qhov txawv, kiag thaum Vajtswv tau hais Nws cov lus lawm, nyob hauv qab qhov coj kev ntawm Vajtswv txoj kev muaj cai, tag nrho txhua yam tau pib haum raws li txoj dej num uas Vajtswv npaj siab ua, thiab tau npaj tib neeg, tej yam, thiab tej khoom uas Vajtswv cheem tsum. Qhov no hais tau tias, kiag thaum tau hais cov lus tawm los ntawm Vajtswv lub qhov ncauj lawm, Vajtswv txoj kev muaj cai tau pib siv mus thoob plaws daim av, thiab Nws tau npaj ib txoj hau kev los ua kom tiav hlo thiab muaj tiav tej lus cog tseg uas Nws tau tsim rau Anplahas thiab Yauj, nrog rau tsim txhua txoj kev npaj ua kom zoo tsim nyog thiab tej kev npaj rau txhua yam uas yuav tsum tau siv rau txhua kauj ruam thiab txhua theem uas Nws tau npaj los ua. Thaum lub sij hawm no, tsis yog Vajtswv tswj Nws cov neeg xa xov nkaus xwb, tab sis kuj tswj tag nrho txhua yam uas Nws tau tsim thiab. Qhov no hais tau tias qhov txheej txheem nyob hauv Vajtswv txoj kev muaj cai tsis yog raug siv rau cov neeg xa xov nkaus xwb, tab sis, rau tag nrho txhua yam rau hauv txoj kev tsim, uas raug tswj kom mus raws li txoj dej num uas Nws tau npaj siab ua kom tiav hlo; tej no yog tej tswv yim tshwj xeeb uas raug siv rau hauv Vajtswv txoj kev muaj cai. Hauv nej tej kev xav hauv nruab siab, ib txhia yuav muaj kev to taub Vajtswv txoj kev muaj cai xws li nram qab no: Vajtswv muaj txoj kev muaj cai, thiab muaj hwj chim, thiab yog li Vajtswv tsuas xav kom nyob saum ntuj ceeb tshaj theem peb nkaus xwb, los sis nyob rau ib lub chaw ruaj khov txav tsis tau, thiab tsis yog xav siv ua ib txoj dej num tshwj xeeb xwb, thiab tag nrho Vajtswv txoj dej num raug ua tiav raws nraim li Nws tej kev xav lawm. Ib txhia kuj ntseeg tias, txawm Vajtswv tau foom koob hmoov rau Anplahas los xij, Vajtswv tsis tau kom yuav tsum ua txhua yam, thiab yeej txaus rau Nws los hais txog Nws cov lus lawm. Qhov no puas yog yam uas tau tshwm sim tiag? Tsis yog tiag li! Txawm tias Vajtswv muaj txoj kev muaj cai thiab hwj chim los xij, Nws txoj kev muaj cai yeej yog tseeb thiab tiag, tsis yog qhuav qhawv xwb. Kev muaj tseeb thiab kev muaj tiag ntawm Vajtswv txoj kev muaj cai thiab lub hwj chim maj mam raug qhia tshwm thiab raug tsim rau hauv Nws txoj kev tsim ntawm tag nrho txhua yam, hauv Nws txoj kev tswj tag nrho txhua yam, thiab hauv qhov txheej txheem uas Nws coj thiab tsim kho tib neeg ntiaj teb. Txhua txhua lub tswv yim, txhua txhua txoj kev xav, thiab txhua txhua qhov ntxaws ntawm Vajtswv lub hwj chim kav tag nrho tib neeg ntiaj teb thiab tag nrho txhua yam, thiab tag nrho tes dej num uas Nws tau ua tiav hlo, nrog rau Nws txoj kev to taub ntawm tag nrho txhua yam—lawv tag nrho ua pov thawj qhia tau tias Vajtswv txoj kev muaj cai thiab lub hwj chim tsis yog cov lus qhuav qhawv xwb. Nws txoj kev muaj cai thiab lub hwj chim raug ua rau pom thiab raug nthuav tawm xwm yeem, thiab rau hauv tag nrho txhua yam. Tej kev ua rau pom thiab kev nthuav tawm no hais txog qhov muaj tiag ntawm Vajtswv txoj kev muaj cai, vim Nws tab tom siv Nws txoj kev muaj cai thiab lub hwj chim ua Nws txoj dej num txuas mus ntxiv, thiab txib tag nrho txhua yam, thiab tswj kav tag nrho txhua yam, rau txhua txhua lub sij hawm; Vajtswv cov tub txib saum ntuj ceeb tsheej, los sis cov neeg xa xov tsis tuaj yeem hloov txauv tau Nws lub hwj chim thiab txoj kev muaj cai li. Vajtswv tau txiav txim siab txog qhov Nws yuav foom koob hmoov rau Anplahas thiab Yauj—nws yog Vajtswv qhov txiav txim siab. Txawm tias Vajtswv cov neeg xa xov tau mus ntsib kiag Anplahas thiab Yauj los xij, lawv tej kev ua yuav tsum nce raws li Vajtswv cov lus txib, thiab lawv tej kev ua yuav tsum raug ua nyob hauv qab Vajtswv txoj kev muaj cai thiab zoo ib yam nkaus, cov neeg xa xov yuav tsum nyob hauv qab Vajtswv lub hwj chim kav. Txawm tias tib neeg pom Vajtswv cov neeg xa xov tuaj ntsib Anplahas los xij, thiab tsis tau ua tim khawv rau Vajtswv Yehauvas qhov nws tus kheej ua ib yam uas muaj nyob rau hauv tej ntaub ntawv teev tseg ntawm phau Vajluskub los xij, qhov tseeb tiag, tsuas yog Tib Tug uas yog tus siv Vajtswv Tus Kheej lub hwj chim thiab txoj kev muaj cai tiag tiag xwb, thiab tib neeg yuav tsis muaj qhov ua xyem xyav txog kev tiv taus qhov txom nyem no! Txawm koj tau pom tias cov tub txib saum ntuj ceeb tsheej thiab cov neeg xa xov muaj lub hwj chim loj tshaj plaws thiab tau ua tej txuj ci phim hwj, los sis tias lawv tau ua tiav qee yam uas Vajtswv tau txib kom ua los, lawv tej kev ua tsuas yog ua kom tiav raws li qhov uas Vajtswv txib kom ua xwb, thiab tsis yog kev nthuav tawm Vajtswv txoj kev muaj cai—vim yeej tsis muaj tib neeg los sis yam khoom dab tsi muaj, los sis txhua yam uas muaj tus Tswv Tsim txoj kev muaj cai los tsim tag nrho txhua yam thiab tswj kav tag nrho txhua yam. Yog li, yeej tsis muaj tib neeg los sis yam khoom dab tsi tuaj yeem siv los sis ua rau pom txog tus Tswv Tsim txoj kev muaj cai.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Tus Tswv Tsim Txoj Kev Muaj Cai Mas Hloov Pauv Tsis Tau thiab Rhuav Tsis Tau

1. Vajtswv Siv Cov Lus los Tsim Tag Nrho Txhua Yam

Ch.K 1:3–5  Thiab Vajtswv hais tias, Cia kom muaj qhov kaj: thiab cia li muaj qhov kaj. Thiab Vajtswv pom qhov kaj, hais tias nws zoo lawm: thiab Vajtswv muab qhov kaj cais tawm ntawm qhov kev tsaus. Thiab Vajtswv hu qhov kaj ua Nruab Hnub, thiab qhov tsaus Nws hu ua Hmo Ntuj. Thiab qhov thaum yuav tsaus ntuj thiab thaum sawv ntxov ces yog thawj hnub.

Ch.K 1:6–7  Thiab Vajtswv hais tias, cia kom muaj lub ntuj nyob nruab nrab ntawm cov dej, thiab cia kom nws muab cov dej cais tawm ntawm cov dej. Thiab Vajtswv tsim lub ntuj, thiab muab cov dej uas nyob hauv qab lub ntuj cais tawm ntawm cov dej uas nyob saum lub ntuj: thiab nws cia li muaj li ntawd lawm.

Ch.K 1:9–11  Thiab Vajtswv hais tias, Cia kom cov dej uas nyob hauv qab lub ntuj ceeb tsheej sib sau los ua ke rau ib qho chaw, thiab cia kom daim av qhuav tshwm tuaj: thiab nws cia li muaj li ntawd lawm. Thiab Vajtswv hu daim av qhuav ua lub Ntiaj Teb; thiab cov dej uas sib sau los ua ke ntawd Nws muab hu ua Hiav Txwv: thiab Vajtswv pom tau hais tias nws zoo lawm. Thiab Vajtswv hais tias, Cia kom lub ntiaj teb tuaj nyom, tej nroj tsuag uas muaj noob txiv, thiab tej xyoob ntoo uas tawg paj txi txiv zoo li nws hom, uas lub noob nyob rau hauv nws tus kheej, nyob rau hauv lub ntiaj teb: thiab nws cia li muaj li ntawd lawm.

Ch.K 1:14–15  Thiab Vajtswv hais tias, Cia kom muaj tej duab ci rau saum ntuj los muab nruab hnub cais tawm ntawm hmo ntuj; thiab cia lawv ua tej cim, thiab tej caij nyoog, thiab tej hnub, thiab tej xyoo: Thiab cia lawv ua cov duab ci rau saum ntuj los ua kom lub ntiaj teb pom kev: thiab nws cia li muaj li ntawd lawm.

Ch.K 1:20–21  Thiab Vajtswv hais tias, Cia kom tej dej muaj tej tsiaj muaj sia kom coob coob, thiab tej tsiaj muaj tis uas ya siab tshaj lub ntiaj teb nyob rau saum ntuj. Thiab Vajtswv tsim tej ntses loj, thiab txhua yam tsiaj muaj sia uas txawj txav mus los, uas hauv tej dej mas muaj coob heev, nyias muaj raws nyias hom, thiab txhua hom tsiaj tuaj tis uas nyias muaj raws nyias hom: thiab Vajtswv pom hais tias qhov ntawd zoo lawm.

Ch.K 1:24–25  Thiab Vajtswv hais tias, Cia lub ntiaj teb muaj tej tsiaj muaj sia nyias muaj raws li nyias hom, nyuj twm, thiab tej yam txawj nkag, thiab tej tsiaj qus nyias muaj raws li nyias hom: thiab nws cia li muaj li ntawd lawm. Thiab Vajtswv tsim tej tsiaj qus hauv ntiaj teb kom nyias muaj raws nyias hom, thiab tej nyuj twm kom nyias muaj raws nyias hom, thiab txhua yam uas txawj nkag rau hauv ntiaj teb kom nyias muaj raws nyias hom: thiab Vajtswv pom hais tias qhov ntawd zoo lawm.

2. Vajtswv Siv Nws Cov Lus los Tsim ib Txoj Kev Cog Lus Nrog Tib Neeg

Ch.K 9:11–13  Thiab Kuv yuav tsim Kuv qhov kev cog lus nrog nej, cov uas muaj cev nqaij daim tawv yuav tsis raug dej nyab los muab txiav tawm ntxiv lawm; yuav tsis muaj dej nyab los rhuav tshem lub ntiaj teb ntxiv lawm. Thiab Vajtswv hais tais, Qhov no yog qhov cim ntawm qhov kev cog lus uas Kuv cog rau ntawm Kuv thiab nej thiab txhua tus tsiaj muaj sia uas nrog nej, rau txhua txhua tiam mus tsis tag tsis kawg: Kuv muab Kuv tus zaj haus dej tso rau saum cov huab, thiab nws yuav yog qhov cim rau ntawm qhov kev cog lus ntawm Kuv thiab lub ntiaj teb.

3. Vajtswv Cov Koob Hmoov

Ch.K 17:4–6  Hos rau Kuv ces, saib nawb, Kuv qhov kev cog lus yog nrog koj, thiab koj yuav tau ua ib leej txiv rau ntau haiv neeg. Koj lub npe yuav tsis raug hu ua Anplas ntxiv lawm, tab sis koj lub npe yuav raug hu ua Anplahas; vim Kuv tau muab koj ua leej txiv rau ntau haiv neeg lawm. Thiab Kuv yuav ua kom koj tawg paj txi txiv ntau heev, thiab Kuv yuav tsim ntau haiv neeg los ntawm koj los, thiab tej vajntxwv yuav tshwm sim ntawm koj los.

Ch.K 18:18–19  Anplahas yuav rais mus ua ib haiv neeg loj thiab muaj zog heev, thiab tag nrho lwm haiv neeg hauv ntiaj teb yuav tau txais koob hmoov nyob rau hauv nws. Vim Kuv paub nws, hais tias nws yuav txib nws cov me nyuam thiab nws tsev neeg caum nws qab, thiab lawv yuav ceev Yehauvas tej kab ke tseg, los muab kev ncaj ncees thiab kev txiav txim; uas Yehauvas yuav coj los rau Anplahas uas yog tej Nws tau hais tseg rau nws lawm.

Ch.K 22:16–18  Los ntawm Kuv Tus Kheej tau cog lus, Yehauvas hais, vim yog koj tau ua qhov no, thiab tsis tuav koj tus tub, koj tib tug tub xwb cia: Ces nyob rau hauv txoj koob hmoov Kuv yuav foom rau koj, thiab nyob rau hauv kev loj hlob ces Kuv yuav ua kom koj cov noob loj hlob coob npaum nkaus li cov hnub qub saum ntuj, thiab npaum nkaus li cov xuab zeb nyob ntawm ntug hiav txwv; thiab koj cov noob yuav tau lub rooj vag ntawm nws tej yeeb ncuab; Thiab tag nrho txhua haiv neeg hauv ntiaj teb yuav tau txais koob hmoov; vim koj tau ua raws li Kuv lub suab lus.

Yauj 42:12  Yog li ntawd Yehauvas thiaj li foom koob hmoov rau yav tom kawg ntawm Yauj ntau dua nws qhov thaum pib: vim nws muaj kaum plaub txhiab tus yaj, thiab rau txhiab tus ntxhuav, thiab ib txhiab nkawm heev nyuj, thiab ib txhiab tus maum zag.

Nej tau pom dab tsi hauv peb ntu ntawm tej nqe Vajluskub no? Nej puas tau pom tias nws muaj ib lub hauv paus ntsiab lus uas Vajtswv siv Nws txoj kev muaj cai? Piv txwv li, Vajtswv tau siv tus duab zaj sawv los tsim ib txoj kev cog lus nrog tib neeg—Nws tau tso tus duab zaj sawv rau saum tauv huab txhawm rau qhia tib neeg tias Nws yuav tsis ua kom dej nyab los rhuav tshem lub ntiaj teb ib zaug ntxiv lawm. Tus duab zaj sawv uas tib neeg pom rau hnub no puas tseem yog tib tug uas raug hais tawm los ntawm Vajtswv lub qhov ncauj? Nws tus yeeb yam thiab lub ntsiab puas tau hloov pauv? Tsis muaj qhov ua xyem xyav li, nws tsis muaj li. Vajtswv tau siv Nws txoj kev muaj cai los ua txoj kev ua no, thiab qhov kev cog lus uas Nws tau tsim nrog tib neeg tseem muaj los txog niaj hnub tam sim no, thiab lub sij hawm nyob rau ntawm qhov kev cog lus no yuav raug hloov pauv, tseeb tiag, yog Vajtswv qhov kev txiav txim siab. Tom qab Vajtswv tau hais tias “muab Kuv tus zaj haus dej tso rau saum cov huab,” Vajtswv yeej ib txwm ua raws li qhov kev cog lus no, los txog rau niaj hnub tam sim no. Koj pom dab tsi rau hauv qhov no? Txawm tias Vajtswv muaj txhua yam ntawm txoj kev muaj cai thiab lub hwj chim los xij, Nws coj nruj heev thiab muaj lub hauv paus ntsiab lus rau hauv Nws tej kev ua, thiab tuav qhov tseeb raws li Nws txoj lus. Nws txoj kev ncaj ncees, thiab cov hauv paus ntsiab lus ntawm Nws tej kev ua, ua rau pom txog tus Tswv Tsim qhov rhuav tsis tau thiab qhov ua tsis tau ntawm tus Tswv Tsim txoj kev muaj cai. Txawm tias Nws muaj txoj kev muaj cai siab tshaj plaws, thiab tag nrho txhua yam yeej nyob hauv Nws txoj kev tswj fwm los xij, thiab txawm tias Nws muaj lub hwj chim los tswj kav tag nrho txhua yam los xij, Nws yeej tsis tau ua puas tsuaj los sis tab kaum Nws tus kheej txoj kev npaj ua, thiab txhua zaus thaum Nws siv Nws txoj kev muaj cai, nws yuav tsum coj nruj raws nraim li Nws tus kheej cov hauv paus ntsiab lus, thiab ua raws nkaus li qhov uas tau hais tawm los ntawm Nws lub qhov ncauj, thiab ua raws li cov kauj ruam thiab cov hom phiaj ntawm Nws txoj kev npaj ua. Tsis tsim nyog hais, tag nrho txhua yam uas Vajtswv tau tswj kav los kuj yuav tau ua raws li cov hauv paus ntsiab lus uas raug siv rau hauv Vajtswv txoj kev muaj cai thiab, thiab yeej tsis muaj tib neeg los sis ib yam khoom dab tsi raug zam los ntawm tej kev npaj ntawm Nws txoj kev muaj cai, los sis lawv yeej tsis muaj peev xwm hloov pauv cov hauv paus ntsiab lus uas raug siv rau hauv Nws txoj kev muaj cai. Hauv Vajtswv ob lub qhov muag, cov uas raug foom koob hmoov yuav tau txais txoj hmoov zoo uas Nws txoj kev muaj cai coj los, thiab cov uas raug foom phem yuav tau txais lawv txoj kev rau txim vim ntawm Vajtswv txoj kev muaj cai. Nyob hauv qab lub hwj chim kav ntawm Vajtswv txoj kev muaj cai, tsis muaj tib neeg los sis yam khoom dab tsi raug zam los ntawm kev siv Nws txoj kev muaj cai li, los sis lawv tsis tuaj yeem hloov pauv tau cov hauv paus ntsiab lus uas raug siv rau hauv Nws txoj kev muaj cai. Tus Tswv Tsim txoj kev muaj cai yeej hloov tsis tau los ntawm tej yam hloov pauv rau hauv txhua feem, thiab, ib yam nkaus, cov hauv paus ntsiab lus uas raug siv rau hauv Nws txoj kev muaj cai yuav hloov tsis tau txawm yuav yog qhov muaj qab hau li cas los xij. Tej zaum lub ntuj thiab lub ntiaj teb yuav hloov pauv loj heev, tiam sis tus Tswv Tsim txoj kev muaj cai yeej tsis hloov pauv li; tag nrho txhua yam yuav ploj mus, tiam sis tus Tswv Tsim txoj kev muaj cai yeej tsis ploj mus li. Qhov no yog lub ntsiab tseem ceeb ntawm tus Tswv Tsim txoj kev muaj cai uas hloov tsis tau thiab rhuav tsis tau, thiab qhov no yog tus Tswv Tsim qhov tshwj xeeb tshaj plaws!

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Vajtswv Txoj Kev Cai rau Ntxwgnyoog

Yauj 2:6  Thiab Yehauvas hais rau Ntxwgnyoog hais tias, Saib nawb, nws nyob rau hauv koj txhais tes; tab sis cawm nws txoj sia.

Ntxwgnyoog Yeej Tsis Tawv los Ua Txhaum Rau tus Tswv Tsim Txoj Kev Muaj Cai, thiab Yog Vim Li No, Tag Nrho Txhua Yam Thiaj Nyob Muaj Paus Muaj Ntsis

Qhov no yog ib nqe lus theej los ntawm Phau Ntawv Yauj, thiab lo lus “nws” nyob rau hauv cov lus no yog hais txog Yauj. Txawm tias yuav hais luv luv xwb los xij, lub ntsiab no piav qhia meej meej txog ntau yam teeb meem. Nws piav qhia txog ib qho kev sib pauv tswv yim tshwj xeeb los ntawm Vajtswv thiab Ntxwgnyoog rau sab yeeb ceeb, thiab qhia rau peb tias yam khoom ntawm Vajtswv cov lus yog Ntxwgnyoog. Nws kuj teev tseg txog yam Vajtswv tau hais tshwj xeeb. Vajtswv cov lus yog ib txoj kev cai thiab ib txoj lus txib rau Ntxwgnyoog. Yam hais ntxaws ntxaws tshwj xeeb ntawm txoj lus txib no yog hais kev saib xyuas Yauj lub neej thiab qhov uas Vajtswv tau kos txoj kab rau hauv Ntxwgnyoog qhov kev coj rau Yauj—Ntxwgnyoog yuav tsum saib xyuas Yauj lub neej. Thawj yam uas peb kawm los ntawm nqe ntawv no yog tej lus uas Vajtswv tau hais rau Ntxwgnyoog. Raws nraim li nqe lus thaum chiv thawj ntawm Phau Ntawv Yauj, nws qhia rau peb txog tus duab sab tom qab ntawm cov lus zoo li no: Ntxwgnyoog xav iab liam txim rau Yauj, thiab yog li nws yuav tsum muab tau kev pom zoo ntawm Vajtswv ua ntej mam tuaj yeem sim nws siab tau. Thaum muab kev pom zoo rau Ntxwgnyoog qhov kev sim Yauj siab lawm, Vajtswv tau tso tus yam ntxwv nram qab no rau Ntxwgnyoog: “Yauj nyob rau ntawm koj txhais tes; tiam sis cia nws txoj sia.” Tus yeeb yam ntawm cov lus no yog dab tsi? Paub meej tias lawv yog ib txoj kev cai, ib txoj lus txib. Kev to taub tus yeeb yam ntawm cov lus no, qhov tseeb tshaj ces, koj kuj yuav tsum nkag siab tias Tib Tug uas tau tsim txoj lus txib no yog Vajtswv, thiab tias tib tug uas tau txais txoj lus txib, thiab tau mloog nws lus, yog Ntxwgnyoog. Tsis tas hais, rau hauv txoj lus txib no, qhov kev muaj feem xyuam sib ntsig txog ntawm Vajtswv thiab Ntxwgnyoog yeej ua pov thawj qhia tau rau txhua tus uas nyeem cov lus no lawm. Tseeb tiag, qhov no kuj yog kev muaj feem xyuam sib ntsig txog ntawm Vajtswv thiab Ntxwgnyoog rau sab yeeb ceeb, thiab qhov sib txawv ntawm Vajtswv thiab Ntxwgnyoog nkawd lub cev yeeb yam thiab lub meej mom, uas tau muaj nyob rau hauv cov ntaub ntawv teev tseg ntawm tej ntaub ntawv sib hloov pauv tswv yim los ntawm Vajtswv thiab Ntxwgnyoog rau hauv Vajluskub, thiab yog qhov sib txawv los ntawm Vajtswv thiab Ntxwgnyoog nkawd lub cev yeeb yam thiab lub meej mom uas los txog niaj hnub tam sim no tib neeg tseem muaj peev xwm kawm txog yam ua piv tshwj xeeb thiab tej ntaub ntawv teev tseg. Nyob rau theem no, Kuv yuav tsum hais tias cov lus teev tseg no yog ib co lus tseem ceeb hauv tib neeg txoj kev paub ntawm Vajtswv lub cev yeeb yam thiab lub meej mom, thiab nws muaj tej ntaub ntawv tseem ceeb rau tib neeg txoj kev paub ntawm Vajtswv. Los ntawm qhov kev sib hloov pauv tswv yim los ntawm tus Tswv Tsim thiab Ntxwgnyoog rau hauv sab yeeb ceeb, tib neeg tuaj yeem to taub ntau ntxiv txog txoj kev xav pom tshwj xeeb rau hauv tus Tswv Tsim txoj kev muaj cai. Cov lus no yog lwm qhov lus tim khawv rau tus Tswv Tsim txoj kev muaj cai uas tsuas yog tib txoj nkaus xwb.

Nyob rau sab nraud, Vajtswv Yehauvas tab tom sib tham nrog Ntxwgnyoog. Hauv tej ntsiab ntawm lub ntsiab tseem ceeb, tus xeeb ceem uas Vajtswv Yehauvas hais, thiab lub chaw ntawm qhov Nws sawv yeej siab dua Ntxwgnyoog. Qhov no hais tau tias Vajtswv Yehauvas tab tom txib Ntxwgnyoog ua lub suab lus ntawm ib txoj keb txib, thiab tab tom qhia Ntxwgnyoog txog yam uas nws yuav tsum tau ua thiab yuav tsum tsis txhob ua, tias Yauj twb nyob rau hauv nws ob txhais tes lawm, thiab nws yuav coj li cas rau Yauj los ywj nws siab—tiam sis qhov ntawd yuav tsis yog muab kiag Yauj txoj sia. Lub ntsiab ces yog qhov hais tias, txawm Yauj raug muab tso rau hauv Ntxwgnyoog ob txhais tes lawm los xij, tsis tau muab nws txoj sia rau Ntxwgnyoog; yeej tsis muaj leej twg yuav muab tau Yauj txoj sia los ntawm Vajtswv ob txhais tes tshwj tsis yog Vajtswv tau tso cai. Vajtswv tus ceeb ceem yeej hais meej meej rau hauv txoj kev cai no rau Ntxwgnyoog lawm, thiab txoj kev cai no kuj ua rau pom thiab nthuav tawm txog lub chaw los ntawm Vajtswv Yehauvas sib tham nrog Ntxwgnyoog. Hauv qhov no, Vajtswv Yehauvas tsis yog tuav Vajtswv lub meej mom nkaus xwb ntawm tus uas tau tsim qhov kaj, thiab tej cua, thiab tag nrho txhua yam thiab yam muaj sia, ntawm Vajtswv tus uas tuav lub hwj chim kav tag nrho txhua yam thiab yam muaj sia, tiam sis kuj yog Vajtswv tus uas txib tib neeg ntiaj teb thiab, thiab txib Dab Teb, Vajtswv tus uas tswj txoj sia thiab txoj kev tuag ntawm tag nrho txhua yam muaj sia. Hauv sab yeeb ceeb, dhau ntawm Vajtswv lawm ces puas muaj leej twg tawv txaus los tsim txoj lus txib zoo li no rau Ntxwgnyoog? Thiab vim li cas Vajtswv tus kheej ho tsim Nws txoj lus txib rau Ntxwgnyoog? Vim hais tias tib neeg txoj sia, suav nrog Yauj raug tswj los ntawm Vajtswv. Vajtswv tsis tso cai rau Ntxwgnyoog ua phem los sis muab tau Yauj txoj sia, thiab txawm tias thaum Vajtswv tau tso cai cia Ntxwgnyoog sim Yauj siab los xij, Vajtswv tseem nco qab tsim txoj lus txib tshwj xeeb zoo li no, thiab tau txib ib zaug ntxiv rau Ntxwgnyoog kom txhob muab Yauj txoj sia. Ntxwgnyoog yeej tsis tawv ua txhaum rau Vajtswv lub hwj chim, thiab, dhau qhov no lawm, yeej ib txwm ua tib zoo mloog thiab tau ua raws li Vajtswv cov lus txib thiab cov txhua qhov lus khaiv, yeej tsis tawv dhau tej ntawd li, thiab, tseeb tiag, yeej tsis tawv los hloov pauv Vajtswv cov lus txib tau ywj siab. Tej no yog yam txwv uas Vajtswv tau npaj tseg rau Ntxwgnyoog, thiab yog li Ntxwgnyoog yeej tsis tawv dhau tej kev txwv no. Qhov no tseem tsis yog lub hwj chim loj kawg nkaus ntawm Vajtswv txoj kev muaj cai thiab los? Qhov no tseem tsis yog kev ua tim khawv rau Vajtswv txoj kev muaj cai thiab los? Ntxwgnyoog muaj kev nkag siab meej dua tib neeg lawm ntau txog qhov yuav coj li cas rau Vajtswv, thiab qhov yuav xam pom Vajtswv li cas, thiab ntau yam, rau hauv sab yeeb ceeb, Ntxwgnyoog pom Vajtswv lub meej mom thiab txoj kev muaj cai tau meej heev, thiab muaj kev txaus siab tob txog lub hwj chim loj kawg nkaus ntawm Vajtswv txoj kev muaj cai thiab cov hauv paus ntsiab lus pab txhawb rau txoj kev siv ntawm Nws txoj kev muaj cai. Nws tsis tawv, kiag li, uas yuav saib tsis taus lawv li, los sis tsis tawv yuav ua txhaum rau lawv hlo li, los sis ua tej yam uas yuav ua txhaum rau Vajtswv txoj kev muaj cai, thiab nws tsis tawv los cam txog Vajtswv qhov kev chim siab rau txhua yam. Txawm tias nws tus yeeb yam ib txwm yog dab phem thiab khav theeb los xij, Ntxwgnyoog yeej tsis tawv dhau tej ciaj ciam thiab tej kev txwv uas Vajtswv tau npaj tseg rau nws lawm. Tau ntau phlom lub xyoos lawm, nws ua raws nraim kom nruj li tej ciaj ciam no, ua raws li txhua txoj kev cai thiab txoj lus txib uas Vajtswv tau muab rau nws lawm, thiab yeej tsis muaj peev xwm tawv txaus los hla dhau qhov hom tseg no li. Txawm tias nws siab phem lim hiam los xij, Ntxwgnyoog yeej tseem ntse dua cov tib neeg qia vuab tsuab; nws paub tus Tswv Tsim lub cev yeeb yam, thiab paub nws tus kheej tej ciaj ciam. Los ntawm Ntxwgnyoog tej kev ua ntsig txog “kev zwm rau” nws tuaj yeem pom tau tias Vajtswv txoj kev muaj cai thiab lub hwj chim yog cov cai saum ntuj ceeb tsheej uas Ntxwgnyoog tsis tuaj yeem ua txhaum tau rau, thiab vim tias nws yog thooj kiag li ntawm Vajtswv qhov tshwj xeeb thiab txoj kev muaj cai uas tag nrho txhua yam muaj kev hloov pauv thiab tsim noob neej nthuav dav mus muaj paus muaj ntsis, tias tib neeg ntiaj teb thiaj tuaj yeem nyob tau thiab huaj vam mus raws li lub hauv paus uas Vajtswv tau teeb tseg, tsis muaj leej twg los sis yam khoom dab tsi tuaj yeem ua rau txoj lus txib no puas tau, thiab tsis muaj leej twg los sis yam khoom dab tsi tuaj yeem hloov txoj cai no tau—vim tag nrho lawv los ntawm tus Tswv Tsim ob txhais tes los, thiab los ntawm tus Tswv Tsim txoj lus txib thiab txoj kev muaj cai los.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Tsuas Yog Vajtswv Nkaus Xwb, Tus Uas Muaj tus Tswv Tsim Lub Cev Yeeb Yam, Muaj Txoj kev Muaj Cai Tshwj Xeeb (Nqe lus uas tau xaiv tawm los)

Ntxwgnyoog lub cev yeeb yam tshwj xeeb ua rau tib neeg ntau leej muaj kev txaus siab heev rau hauv nws qhov ua rau pom txog ntau feem yeeb yam. Nws tseem muaj ntau leej tib neeg ruam uas ntseeg tias, tag nrho Vajtswv, Ntxwgnyoog nkawd puav leej muaj txhua yam ntawm txoj kev muaj cai, vim Ntxwgnyoog tuaj yeem nthuav tawm txog tej txuj ci phim hwj tau, thiab tuaj yeem ua txhua yam uas tib neeg ntiaj teb tsis muaj peev xwm ua tau. Yog li, ntxiv rau ntawm qhov kev pe hawm Vajtswv lawm, ces tib neeg ntiaj teb kuj tshwj tseg ib lub chaw nyob hauv lawv lub siab rau Ntxwgnyoog thiab, thiab tseem pe hawm Ntxwgnyoog ib yam li yog Vajtswv. Cov neeg no yog tag nrho ob hom neeg ntxim hlub thiab ntxim ntxub. Lawv yog cov neeg ntxim hlub vim los ntawm lawv qhov tsis paub qab hau dab tsi, thiab ib txwm tsis muaj lub ntsiab tseem ceeb uas phem. Rau ntawm theem no, Kuv xav tias nws tseem ceeb yuav tau qhia rau nej paub txog txoj kev muaj cai yog dab tsi, tej cim yog dab tsi, thiab nws sawv cev rau dab tsi. Muab hais dav dav tias, Vajtswv Tus Kheej yog txoj kev muaj cai, Nws txoj kev muaj cai yog tej cim siab tshaj plaws thiab lub ntsiab tseem ceeb ntawm Vajtswv, thiab Vajtswv Tus Kheej txoj kev muaj cai sawv cev rau Vajtswv lub meej mom thiab lub cev yeeb yam. Yeeb vim yog qhov no, Ntxwgnyoog puas muaj lub siab tawv txaus los hais tau tias nws tus kheej yog Vajtswv? Ntxwgnyoog puas muaj lub siab tawv txaus hais tias nws tau tsim tag nrho txhua yam, thiab tuav lub hwj chim kav tag nrho txhua yam? Tseeb tiag nws ua tsis tau hlo li! Vim nws tsis muaj peev xwm ntawm txoj kev tsim tag nrho txhua yam tau; los txog niaj hnub tam sim no, nws yeej tseem tsim tsis tau ib yam dab tsi li Vajtswv, thiab yeej tsim tsis tau ib yam dab tsi uas muaj sia li. Vim hais tias nws tsis muaj Vajtswv txoj kev muaj cai, nws yeej tsis muaj txhua yam ntawm Vajtswv lub meej mom thiab lub cev yeeb yam, thiab qhov no raug npaj tseg raws li nws lub ntsiab tseem ceeb. Nws puas muaj tib lub hwj chim ib yam li Vajtswv? Tseeb tiag nws tsis muaj hlo li! Yam uas peb hu tej kev ua ntawm Ntxwgnyoog, thiab tej txuj ci phim hwj uas Ntxwgnyoog tau ua rau pom yog dab tsi? Nws puas yog hwj chim? Puas tuaj yeem raug hu tau tias yog txoj kev muaj cai? Tseeb tiag nws tsis yog li! Ntxwgnyoog coj tej kev ua phem, thiab tej kev cuam tshuam, tej kev puas tsuaj, thiab tej kev tab kaum txhua kis ntawm Vajtswv txoj dej num. Los tau ntau txhiab lub xyoos dhau los, dhau ntawm tej kev lwj liam thiab kev ua phem rau tib neeg ntiaj teb, thiab kev dag thiab kev ntxias dag tib neeg kom ua siab phem lim hiam thiab txhob lees txais yuav Vajtswv kom tib neeg taug kev mus rau lub hav tsaus ntawm txoj kev tuag, Ntxwgnyoog puas tau ua ib yam dab tsi tiav uas tsim nyog tib neeg yuav tau ua kev nco tseg, kev qhuas tseg, los sis kev tuav tseg? Yog Ntxwgnyoog muaj txoj kev muaj cai thiab lub hwj chim, tib neeg ntiaj teb puas yuav raug nws ua lwj liam? Yog Ntxwgnyoog muaj txoj kev muaj cai thiab lub hwj chim, tib neeg ntiaj teb puas raug nws ua puas tsuaj? Yog Ntxwgnyoog muaj lub hwj chim thiab txoj kev muaj cai, tib neeg ntiaj teb puas tso Vajtswv tseg thiab tig mus rau txoj kev tuag? Vim Ntxwgnyoog tsis muaj txoj kev muaj cai thiab lub hwj chim, yam uas peb yuav tsum hais txog lub ntsiab xaus ntawm tag nrho txhua yam uas nws ua yog muaj dab tsi xwb? Muaj cov neeg uas tsim lub ntsiab ntawm tag nrho yam uas Ntxwgnyoog ua tias yog kev dag ntxias, tiam sis Kuv ntseeg tias lub ntsiab txhais zoo li no tsis phim kiag li. Tej kev ua phem ntawm nws txoj kev ua lwj liam rau tib neeg ntiaj teb puas yog kev dag ntxias tiag tiag? Lub zog ua phem uas Ntxwgnyoog tau tsim txom Yauj, thiab nws txoj kev siab phem xav tsim txom thiab nqos nws, tsis tuaj yeem ua tau los ntawm kev dag ntxias nkaus xwb. Thaum tig saib qab, mus saib ib ntsais muag, tej pab yaj thiab tej pawg tsiaj ntawm Yauj, muaj nyob txhij vog mus deb ncua muag thiab dav thoob plaws puag tim tej toj roob qis thiab tej roob siab, cia li ploj mus tag nrho lawm; ib ntsais muag xwb, Yauj txoj hmoov loj tshaj plaws tau ploj mus lawm. Qhov ntawd puas raug ua tiav tau los ntawm txoj kev dag ntxias? Tus yeeb yam ntawm tag nrho yam uas Ntxwgnyoog ua phim raws thiab haum raws tej ntsiab lus phem xws li kev ua puas tsuaj, kev tab kaum, kev rhuav pov tseg, kev ua kom raug mob, kev ua phem, kev ua siab phem lim hiam, thiab kev tsaus ntuj nti, thiab yog li tag nrho tej kev tshwm sim ntawm kev tsis ncaj ncees thiab kev phem thiaj sib khi nrog Ntxwgnyoog tej kev coj ua yam khiav tsis dhau, thiab nws faib cais tawm tsis tau los ntawm Ntxwgnyoog lub ntsiab tseem ceeb uas phem. Txawm tias Ntxwgnyoog yuav muaj “hwj chim” loj npaum li cas los xij, txawm tias nws yuav siab tawv thiab siab hlob npaum li cas los xij, txawm tias nws rab peev xwm tsim kev puas tsuaj yuav loj npaum li cas los xij, txawm tias nws tej tswv yim uas nws ua lwj liam thiab dag tib neeg yuav dav npaum li cas los xij, txawm tias txoj kev ntse yuav yog kev ntxias dag thiab txawj dag los hawv tib neeg npaum li cas los xij, txawm tias yuav hloov pauv tau li cas los xij, nws yeej tsis muaj peev xwm tsim yam muaj sia tau, yeej tsis muaj peev xwm tsim tej cai los sis tej kev cai tswj kav rau tag nrho txhua yam, thiab yeej tsis muaj peev xwm tswj kav thiab tswj ib yam khoom twg li, txawm tias yuav yog yam muaj sia los sis tsis muaj sia. Nyob hauv tag nrho lub qab ntuj khwb thiab lub ntuj, yeej tsis muaj ib tug tib neeg twg los sis ib yam khoom twg uas yug los ntawm nws los, los sis tshwm sim vim los ntawm nws; tsis muaj ib tug tib neeg twg los sis ib yam khoom twg uas raug tswj kav los ntawm nws, los sis nws yog tus tswj. Qhov txawv, nws tsis yog yuav tsum nyob hauv qab Vajtswv txoj kev tswj fwm xwb, tiam sis, dhau qhov no lawm, yuav tsum ua raws Vajtswv txhua cov lus txib thiab cov kev cai. Yog tsis muaj Vajtswv kev tso cai, nws yeej nyuaj heev rau Ntxwgnyoog los tuav tau ib tee dej los sis ib lub xuab zeb nyob rau ntawm daim av no; yog tsis muaj Vajtswv kev tso cai, Ntxwgnyoog yeej tsis tuaj yeem tshem tau tej ntsaum tawm mus ntawm daim av, cia tib neeg ntiaj teb nkaus xwb, cov uas Vajtswv tau tsim los. Hauv Vajtswv ob lub qhov muag, Ntxwgnyoog tseem qis dua tej paj li lij saum roob, tej noog uas ya saum nruab ntug, tej ntses nyob hauv dej hiav txwv, thiab tej kas nyob hauv lub ntiaj teb. Nws tes dej num nyob rau ntawm tag nrho txhua yam yog yuav tsum tiam tag nrho rau txhua yam, thiab ua txoj dej num rau tib neeg ntiaj teb, thiab tiam Vajtswv txoj dej num thiab Nws txoj kev npaj cawm tib neeg. Txawm tias nws tus yeeb yam siab phem lim hiam yuav zoo li cas los xij, thiab nws lub ntsiab tseem ceeb uas phem yuav zoo li cas los xij, tib yam uas nws tuaj yeem ua tau yog yuav tsum ua raws nraim li nws lub luag hauj lwm: kev tiam Vajtswv, thiab kev hu nkauj zoo mloog rau Vajtswv. Yam zoo li no yog lub tseem ntsiab thiab lub chaw ntawm Ntxwgnyoog. Nws lub ntsiab tseem ceeb tsis muaj feem xyuam sib txuas nrog txoj sia, tsis muaj feem xyuam sib txuas nrog lub hwj chim, tsis muaj feem xyuam sib txuas nrog txoj kev muaj cai; nws yog Vajtswv ib yam khoom ua si, tsuas yog ib lub tshuab tiam Vajtswv xwb!

Tsuas Yog Vajtswv Nkaus Xwb, Tus Uas Muaj tus Tswv Tsim Lub Cev Yeeb Yam, Muaj Txoj kev Muaj Cai Tshwj Xeeb (Cov nqe lus uas tau xaiv tawm los)

Tuaj yeem piav qhia nws tus kheej txoj kev muaj cai tau tias yog Vajtswv lub hwj chim. Ua ntej tshaj plaws, nws tuaj yeem hais tau tseeb tias tag nrho tias txoj kev muaj cai thiab lub hwj chim yog yam zoo. Ob yam no tsis muaj qhov ntsig txog rau yam phem li, thiab tsis muaj feem xyuam nrog ib yam muaj sia raug tsim los sis tsis raug tsim. Vajtswv lub hwj chim muaj peev xwm tsim yam twg los tau uas muaj sia thiab tseem ceeb, thiab qhov no raug npaj los ntawm yam muaj sia ntawm Vajtswv. Vajtswv yog txoj sia, yog li Nws yog lub hauv paus ntawm tag nrho txhua yam muaj sia. Tshaj qhov no lawm, Vajtswv txoj kev muaj cai tuaj yeem tsim txhua yam muaj sia kom ua raws li Vajtswv txhua txhua lo lus, ntawd yog, tshwm sim raws nraim li cov lus tawm los ntawm Vajtswv lub qhov ncauj los, thiab ua neej nyob thiab tsim noob neej raws li Vajtswv txoj kev cai, tom qab ntawd Vajtswv tswj kav thiab txib txhua yam muaj sia, thiab yeej tsis muaj qhov txawv txav hlo li, muaj mus tag ib txhiab thiab ib txhis. Tsis muaj tib neeg los sis yam khoom dab tsi muaj tej no; tsuas yog tus Tswv Tsim nkaus xwb thiaj li muaj txhua yam thiab muaj lub hwj chim zoo li no, thiab yog li nws thiaj raug hu ua txoj kev muaj cai. Qhov no yog yam tshwj xeeb ntawm tus Tswv Tsim. Vim zoo li no, txawm tias nws yuav yog lo lus tias “txoj kev muaj cai” ntawm nws tus kheej los sis lub ntsiab tseem ceeb ntawm txoj kev muaj cai no, txhua yam no tsuas ntsig txog rau tus Tswv Tsim nkaus xwb, vim nws yog ib lub cim ntawm lub cev yeeb yam thiab lub ntsiab tseem ceeb ntawm tus Tswv Tsim, thiab nws sawv cev lub cev yeeb yam thiab lub meej mom ntawm tus Tswv Tsim; dhau ntawm tus Tswv Tsim lawm, tsis muaj tib neeg los sis yam khoom dab tsi yuav tuaj yeem muaj feem ntsig txog rau lo lus tias “txoj kev muaj cai.” Qhov no yog kev txhais lub ntsiab ntawm tib txoj kev muaj cai tshwj xeeb ntawm tus Tswv Tsim.

Txawm tias Ntxwgnyoog ntsia ua qhov muag ntshaw heev rau Yauj los xij, yog tsis muaj Vajtswv txoj kev tso cai nws yuav tsis muaj lub siab tawv txaus los tuav ib txoj plaub hau nyob ntawm Yauj lub cev li. Txawm tias Ntxwgnyoog yeej xeeb txawm muaj kev phem thiab kev lim hiam ntais ntuj los xij, tom qab Vajtswv tau tsim Nws txoj lus txib rau nws lawm, nws yeej tsis muaj kev xaiv tiam sis yuav tsum ua raws li Vajtswv txoj kev cai xwb. Yog li, txawm tias Ntxwgnyoog yuav vwm loj vwm leg npaum nkaus li ib tug hma nyob rau ntawm cov yaj thaum nws tau ntsib Yauj los xij, nws tsis tawv txaus ua dhau tej kev txwv uas Vajtswv tau npaj rau nws lawm, tsis tawv txaus ua txhaum Vajtswv cov lus txib, thiab hauv txhua yam uas nws tau ua, Ntxwgnyoog tsis tawv ua txawv txav mus ntawm cov hauv paus ntsib lus thiab tej kev txwv ntawm tus Vajtswv cov lus—qhov no tseem tsis yog ib qho tseeb thiab los? Los ntawm qhov no nws tuaj yeem pom tias Ntxwgnyoog tsis tawv ua txhaum ib lo lus ntawm Vajtswv Yehauvas cov lus li. Rau Ntxwgnyoog, txhua txhua lo lus tawm los ntawm Vajtswv lub qhov ncauj los yog ib txoj lus txib thiab ib txoj cai saum ntuj ceeb tsheej, ib qho kev nthuav tawm ntawm Vajtswv txoj kev muaj cai—txhawm rau pab txhawb Vajtswv txhua txhua txoj lus yog qhia txog Vajtswv txoj kev rau txim rau cov uas ua txhaum Vajtswv cov lus txib, thiab cov uas tsis mloog lus thiab tiv cov cai saum ntuj ceeb tsheej. Ntxwgnyoog paub meej meej tias yog nws ua txhaum Vajtswv cov lus txib, ces nws yuav tsum lees txais yam yuav tshwm sim los ntawm kev ua txhaum rau Vajtswv txoj kev muaj cai thiab kev tiv cov cai saum ntuj ceeb tsheej. Tej kev tshwm sim no nkaus xwb yuav zoo li cas? Tsis tas hais li, lawv yog nws txoj kev rau txim los ntawm Vajtswv. Ntxwgnyoog tej kev ua rau Yauj mas yog ib qho me me ntawm nws txoj kev lwj liam ntawm tib neeg, thiab thaum Ntxwgnyoog tab tom ua tej kev ua no, tej kev txwv uas Vajtswv tau npaj tseg thiab tej lus txib uas Nws tau tsim rau Ntxwgnyoog yog ib yam me me ntawm cov hauv paus ntsiab lus txhawb txhua txhua yam uas nws ua. Ntxiv rau qhov no, lub luag dej num thiab lub chaw ntawm Ntxwgnyoog nyob hauv lub ntsiab no yog ib yam me me ntawm nws lub luag dej num thiab lub chaw nyob hauv txoj dej num ntawm Vajtswv txoj kev cawm tib neeg xwb, thiab Ntxwgnyoog qhov mloog lus tag nrho rau Vajtswv hauv nws txoj kev sim Yauj siab yog ib yam me me ntawm qhov uas Ntxwgnyoog tsis tawv dhau ib qho luaj dev mub rau Vajtswv hauv txoj dej num ntawm Vajtswv txoj kev cawm tib neeg. Tej yam me me no muab kev ceeb toom dab tsi rau nej? Nyob rau hauv tag nrho txhua yam, suav nrog Ntxwgnyoog tib si, tsis muaj tib neeg los sis ib yam dab tsi uas muaj peev xwm yuav ua txhaum rau cov cai thiab tej kev cai saum ntuj ceeb tsheej uas tus Tswv Tsim tau npaj tseg lawm, thiab tsis muaj tib neeg los sis ib yam dab tsi uas yuav muaj peev xwm tawv los ua txhaum tej cai thiab tej kev cai saum ntuj ceeb tsheej, vim tsis muaj tib neeg los sis ib yam khoom dab tsi yuav tuaj yeem hloov tau los sis khiav dim txoj kev rau txim uas tus Tswv Tsim rau txim rau cov uas tsis mloog lus rau tej cai no. Tsuas yog tus Tswv Tsim nkaus xwb thiaj li muaj peev xwm tsim cov cai thiab tej kev cai saum ntuj ceeb tsheej, tsuas yog tus Tswv Tsim nkaus xwb thiaj li muaj lub hwj chim ua kom siv tau tej cai no, thiab tsuas yog tus Tswv Tsim lub hwj chim nkaus xwb thiaj li tsis muaj tib neeg los sis ib yam khoom dab tsi tuaj yeem ua txhaum rau. Qhov no tsuas yog txoj kev muaj cai tshwj xeeb ntawm tus Tswv Tsim nkaus xwb, thiab txoj kev muaj cai no nyob siab tshaj plaws rau ntawm tag nrho txhua yam, thiab yog li, thiaj tsis tuaj yeem hais tau tias “Vajtswv yog tus loj tshaj plaws thiab Ntxwgnyoog yog tus loj ob.” Zam rau tus Tswv Tsim uas yog tus muaj txoj kev muj cai tshwj xeeb, tsis muaj lwm tus Vajtswv lawm!

Tam sim no nej puas muaj ib qho kev paub tshiab ntawm Vajtswv txoj kev muaj cai? Ua ntej tshaj plaws, puas muaj qhov sib txawv ntawm Vajtswv txoj kev muaj cai uas nyuam qhuav hais dhau los no, thiab tib neeg lub hwj chim? Qhov sib txawv no yog dab tsi? Ib txhia tib neeg hais tias tsis muaj qhov yuav sib piv los ntawm nkawd. Qhov ntawd yog lawm! Txawm tib neeg hais tias tsis muaj qhov yuav sib piv los ntawm nkawd li los xij, hauv tej kev xav thiab tej kev xav phem ntawm tib neeg, tib neeg lub hwj chim kev feeb tsis meej nrog txoj kev muaj cai, thiab nkawd keev raug muab los sib piv ib sab rau ib sab. Yam tab tom yuav tshwm sim rau ntawm no yog dab tsi? Cov tib neeg no tseem tsis tau lom txwm ua yuam kev los ntawm kev muab ib yam hloov nrog lwm yam thiab los? Ob yam no tsis muaj qhov sib txuas, thiab tsis muaj qhov sib piv rau ntawm nkawd, tiam sis tib neeg tseem tsis tuaj yeem pab lawv tus kheej tau. Yuav tsum daws qhov no tau li cas? Yog koj xav nrhiav ib txoj hau kev daws tiag tiag, tsuas yog txoj kev no nkaus xwb thiaj li to taub thiab paub Vajtswv txoj kev muaj cai tshwj xeeb. Tom qab muaj kev to taub thiab paub tus Tswv Tsim txoj kev muaj cai lawm, koj yuav tsis hais txog tib neeg lub hwj chim thiab Vajtswv txoj kev muaj cai rau hauv tib txoj pa lawm.

Tib neeg lub hwj chim hais txog dab tsi? Muab hais yooj yim tias, nws yog rab peev xwm los sis txuj ci uas ua rau tus moj yam qias vuab tsuab, kev ntshaw thiab kev siab hlob ntawm tib neeg uas xav kom raug nthuav dav los sis raug ua tiav hlo rau qhov loj tshaj plaws. Qhov no puas suav tias yog txoj kev muaj cai? Txawm tias tej kev ntshaw thiab kev siab hlob txog kev xav vam meej los sis nplua nuj ntawm tib neeg yuav zoo li li cas los xij, tsis tuaj yeem hais tau tias tus neeg ntawd muaj txoj kev muaj cai; feem ntau tag nrho, qhov kev khav thiab qhov ua tiav no yog ib yam ua rau pom ntawm Ntxwgnyoog txoj kev dag rau ntawm tib neeg; feem ntau tag nrho nws yog ib yam kev tso dag rau hauv yam uas Ntxwgnyoog ua li nws tus kheej tej poj koob yawm txwv kom muaj tiav nws txoj kev ntshaw uas xav yog Vajtswv.

Tsuas Yog Vajtswv Nkaus Xwb, Tus Uas Muaj tus Tswv Tsim Lub Cev Yeeb Yam, Muaj Txoj kev Muaj Cai Tshwj Xeeb (Cov nqe lus uas tau xaiv tawm los)

Lub cim ntawm Vajtswv txoj kev muaj cai yog dab tsi? Nws lub cim puas yog Vajtswv Tus Kheej lub cev yeeb yam? Nws lub cim puas yog Vajtswv Tus Kheej lub hwj chim? Nws lub cim puas yog Vajtswv Tus Kheej lub meej mom tshwj xeeb? Nyob ntawm tag nrho txhua yam, yam uas koj tau pom hauv Vajtswv txoj kev muaj cai yog dab tsi? Koj pom nws tau li cas? Hauv cov sij hawm ntawm plaub lub caij nyoog uas tib neeg tau paub, puas muaj leej twg hloov tau txoj cai kev sib hloov pauv ntawm lub caij nplooj ntoos hlav, caij ntuj sov, caij nplooj ntoos zeeg thiab caij ntuj no? Thaum lub caij nplooj ntoos hlav, tej ntoo ncau kaus hlav nplooj zom zaws thiab tawg paj; thaum lub caij ntuj sov lawv muaj nplooj ntoo puv nkaus; thaum lub caij nplooj ntoos zeeg lawv muaj txiv siav lawm, thiab thaum lub caij ntuj no tej nplooj ntoos zeeg tag. Puas muaj leej twg tuaj yeem hloov tau txoj cai no? Qhov no puas nthuav qhia txog ib tug xeeb ceem ntawm Vajtswv txoj kev muaj cai? Vajtswv hais tias “Cia kom muaj qhov kaj,” ces txawm muaj qhov kaj lawm. Qhov kaj no puas tseem muaj nyob lawm? Nws ho muaj los ntawm yam dab tsi? Nws muaj vim los ntawm Vajtswv cov lus, tseeb tiag, yog vim los ntawm Vajtswv txoj kev muaj cai. Tej cua uas Vajtswv tau tsim puas tseem muaj lawm? Tej cua uas tib neeg ua pa puas yog los ntawm Vajtswv los? Puas muaj leej twg muab tej yam uas los ntawm Vajtswv los nqa mus tau? Puas muaj leej twg tuaj yeem hloov lawv lub ntsiab tseem ceeb thiab lub luag hauj lwm tau? Puas muaj leej twg tuaj yeem faib cais hmo ntuj thiab nruab hnub uas Vajtswv tau faib rau, thiab txoj cai ntawm yav hmo ntuj thiab nruab hnub uas Vajtswv tau txib? Ntxwgnyoog puas tuaj yeem ua tau tej yam zoo li no? Txawm tias koj yuav pw tsis tsaug zog rau yav hmo ntuj, thiab siv yav hmo ntuj ua yav nruab hnub los xij, ces nws tseem yog lub sij hawm yav hmo ntuj; koj yuav hloov koj txoj kev niaj hnub ua, tiam sis koj tsis muaj peev xwm hloov txoj cai ntawm qhov sib hloov pauv los ntawm yav hmo ntuj thiab nruab hnub—qhov tseeb no tsis muaj leej twg hloov tau, puas yog? Puas muaj leej twg tuaj yeem siv ib tug tsov ntxhuav laij daim teb tau li ib tug heev nyuj? Puas muaj leej twg tuaj yeem hloov ib tug ntxhw los ua ib tug nees luav tau? Puas muaj leej twg tuaj yeem tsim ib tug qaib kom ya saum nruab ntug tau zoo ib yam li ib tug dav? Puas muaj leej twg tuaj yeem tsim ib tug hma noj nyom tau ib yam li ib tug yaj? (Tsis tau.) Puas muaj leej twg tuaj yeem tsim tus ntses nyob hauv dej kom tawm los nyob tau saum nruab nqhuab? Tib neeg tsis tuaj yeem tsim tau tej ntawd. Vim li cas thiaj tsis tuaj yeem tsim tau? Nws vim hais tias Vajtswv tau txib kom tej ntses los nyob hauv dej, thiab yog li lawv thiaj nyob hauv dej. Lawv thiaj nyob tsis tau rau saum nruab nqhuab, thiab yuav tuag; lawv tsis tuaj yeem ua txhaum rau tej kev txwv ntawm Vajtswv txoj kev cai. Tag nrho txhua yam muaj txoj cai thiab qhov txwv raws li qhov muaj lawv, thiab lawv txhua yam nyias muaj nyias tus kheej tej kev xav. Tej no raug teeb tsa los ntawm tus Tswv Tsim lawm, thiab tib neeg tsis tuaj yeem hloov tau thiab ua tshaj tau. Piv txwv li, tus tsov ntxhuav yeej ib txwm nyob tim hav zoov, nyob kom deb ntawm tib neeg tej zej zos, thiab yeej ib txwm tsis seej tau thiab ntseeg tau ib yam tus heev nyuj uas nyob tau ua ke nrog thiab ua tej dej num rau tib neeg. Txawm tias tej ntxhw thiab tej nees luav yog ob yam tsiaj thiab muaj plaub txhais tes taw, thiab yog yam muaj sia uas ua pa los, nkawd yeej nyias txawv nyias hom, vim Vajtswv tau faib nkawd nyias muaj nyias hom sib txawv, nyias muaj nyias tus kheej tej kev xav, thiab yog li nkawd yeej ib txwm sib hloov txauv tsis tau. Txawm tias tej qaib muaj ob txhais taw thiab muaj tis zoo ib yam nkaus li tus dav los xij, nws yeej ib txwm tsis tuaj yeem ya saum nruab ntug tau; qhov nquag pom ya tau ces nws tsuas tuaj yeem ya tau mus rau saum ib tsob ntoo xwb—qhov no raug txiav txim los ntawm nws txoj kev xav. Tsis tas hais li, tag nrho qhov no yog vim ntawm cov kev cai ntawm Vajtswv txoj kev muaj cai.

Hauv txoj kev txhim kho ntawm tib neeg ntiaj teb rau niaj hnub tam sim no, kev tshawb fawb ntawm tib neeg ntiaj teb tuaj yeem hais tau tias yog kev vam meej, thiab tej kev tshawb fawb raug ua tiav ntawm tib neeg raug piav qhia tau tshoov siab kawg. Tuaj yeem hais tau tias, tib neeg rab peev xwm loj hlob zuj zus tuaj, tiam sis nws muaj ib qho kev txawj ntse loj hlob rau fab kev tshawb fawb uas tib neeg ntiaj teb tsis tuaj yeem ua tau: Tib neeg ntiaj teb tau tsim tej nyoob hoom, tej nkoj loj thauj nyoob hoom, thiab tej foob pob loj, tib neeg ntiaj teb tau mus los rau saum ntuj, tau taug kev rau saum lub hli, tau tsim Is Taws Nej, thiab ua neej nyob nrog tej khoom siv tshiab zoo heev, tiam sis tib neeg ntiaj teb tsis tuaj yeem tsim tau ib yam muaj sia, ua pa. Tej kev xav ntawm txhua yam muaj sia thiab cov cai uas lawv siv rau kev ua neej, thiab qhov hloov mus los ntawm txoj sia thiab txoj kev tuag ntawm txhua txhua hom muaj sia—tag nrho tej no yog tshaj lub hwj chim ntawm tib neeg ntiaj teb txoj kev tshawb fawb lawm, thiab nws tsis tuaj yeem tswj tau. Los txog rau theem no, nws yuav tsum hais tau tias txawm yam uas tib neeg muab tau los raws hauv txoj kev tshawb fawb yuav siab npaum li cas los xij, nws yeej piv tsis tau ib qho ntawm tus Tswv Tsim tej kev xav li, thiab tsis tuaj yeem ntsia pom txoj txuj ci phim hwj ntawm tus Tswv Tsim txoj kev tsim thiab lub hwj chim loj kawg nkaus ntawm Nws txoj kev muaj cai. Muaj dej hiav txwv ntau heev nyob rau hauv daim av, tiam sis lawv yeej tsis tau ua txhaum rau lawv tej kev txwv thiab tshwm sim los rau ntawm daim av raws li siab nyiam, thiab qhov ntawd vim hais tias Vajtswv tau teeb tsa tej ciaj ciam rau lawv txhua nrho lawm; lawv tau nyob ntawm thaj chaw uas Nws tau hais kom lawv nyob, thiab yog tsis muaj Vajtswv txoj kev tso cai lawv tsis tuaj yeem txav mus los tau ywj siab. Yog tsis muaj Vajtswv txoj kev tso cai, lawv yuav tsis ua txhaum rau ntawm lawv sawv daws, thiab tsuas xav mus los tau thaum Vajtswv hais kom txav tau xwb, thiab qhov chaw lawv yuav mus thiab yuav nyob yog raug txiav txim los ntawm Vajtswv txoj kev muaj cai lawm.

Hais kom nws meej meej tias, “Vajtswv txoj kev muaj cai” txhais tau tias nws yog nyob ntawm Vajtswv xwb. Vajtswv muaj cai txiav txim siab seb yuav ua qee yam li cas, thiab seb yuav ua nws kom tiav tau li cas raws li txoj kev xav uas Nws xav ua. Txoj cai ntawm txhua yam yog nyob ntawm Vajtswv, thiab tsis yog nyob ntawm tib neeg; los sis tib neeg tsis tuaj yeem hloov tau nws. Nws tsis tuaj yeem raug txav tau los ntawm tib neeg txoj kev xav, tiam sis raug hloov tau los ntawm Vajtswv tej kev xav, Vajtswv lub tswv yim, thiab Vajtswv tej lus txib; qhov no yog ib qho tseeb uas txhua tus tib neeg tsis lees paub tsis tau. Saum ntuj thiab hauv lub ntiaj teb thiab tag nrho txhua yam, lub qab ntuj khwb, saum ntuj uas muaj tej hnub qub puv npo, plaub lub caij nyoog ntawm lub xyoo, ntawd yog yam uas tib neeg pom tau thiab pom tsis tau—muaj lawv tag nrho, lub luag hauj lwm, thiab hloov pauv yam tsis muaj ib qho yuam kev me me li, nyob hauv qab ntawm Vajtswv txoj kev muaj cai, raws li Vajtswv tej lus txib, thiab raws li Vajtswv cov kev cai, thiab mus raws li cov cai xub pib ntawm txoj kev tsim. Tsis muaj ib tug tib neeg twg los sis ib yam khoom twg tuaj yeem hloov tau lawv cov cai, los sis hloov lub hauv paus xeeb txawm los ntawm lawv lub luag hauj lwm; lawv tshwm sim los ua yam muaj sia vim ntawm Vajtswv txoj kev muaj cai, thiab piam sij vim ntawm Vajtswv txoj kev muaj cai. Qhov no yog kiag Vajtswv txoj kev muaj cai ntag. Tias ziag no tau hais ntau heev txog qhov no lawm, koj puas tuaj yeem hnov tau tias Vajtswv txoj kev muaj cai yog ib lub cim ntawm Vajtswv lub cev yeeb yam thiab lub meej mom? Puas muaj ib yam raug tsim los los sis tsis raug tsim los tuaj yeem muaj txhua yam ntawm Vajtswv txoj kev muaj cai? Ib tug tib neeg, ib yam dab tsi, los sis ib yam khoom twg puas tuaj yeem raug qog raws, raug ua cuav, los sis raug txauv tau?

Tus Tswv Tsim Lub Cev Yeeb Yam Tsuas Yog Tib Lub Xwb, thiab Koj Yuav Tsum Txhob Ua Raws Lub Tswv Yim ntawm Txoj Kev Ntseeg Ntau Tus Vajtswv

Txawm tias Ntxwgnyoog tej txuj ci thiab tej peev xwm yeej siab dua tib neeg tej los xij, txawm tias nws tuaj yeem ua tej yam uas tib neeg muab tsis tau los xij, txawm tias koj yuav khib los sis ntshaw yam uas Ntxwgnyoog ua los xij, txawm tias koj yuav ntxub los sis dhuav tej yam zoo li no los xij, txawm tias yuav yog yam uas koj tuaj yeem pom lawv tau los sis pom tsis tau los xij, thiab txawm tias Ntxwgnyoog tuaj yeem ua tau ntau npaum li cas los xij, los sis txawm tias nws tuaj yeem ntxias dag tau tib neeg coob npaum li cas nkag los pe hawm thiab teev hawm nws los xij, thiab txawm tias koj yuav txhais lub ntsiab rau nws li cas los xij, koj tsis tuaj yeem hais tau tias nws muaj Vajtswv txoj kev muaj cai thiab lub hwj chim. Koj yuav tsum paub tias Vajtswv yog Vajtswv, nws tsuas muaj tib tug Vajtswv nkaus xwb, thiab tshaj qhov no lawm, koj yuav tsum paub tias tsuas muaj Vajtswv nkaus xwb thiaj li muaj txoj kev muaj cai, tias tsuas yog Vajtswv nkaus xwb thiaj li muaj lub hwj chim tswj thiab tswj kav tag nrho txhua yam. Vim hais tias Ntxwgnyoog tsuas muaj rab peev xwm ntxias dag tib neeg thiab tuaj yeem ua tus Vajtswv cuav, qog raws tej cim thiab tej txuj ci phim hwj uas tau ua los ntawm Vajtswv, thiab tsuas ua tiav tau qee yam zoo nkaus li Vajtswv xwb, koj tau ntseeg yuam kev tias Vajtswv tsis yog tib tug xwb, tias muaj ntau tus Vajtswv, tias cov Vajtswv sib txawv no yuav muaj tej txuj ci ntau dua los sis tsawg dua, thiab tias nws muaj lub hwj chim loj dav sib txawv uas lawv siv tau zoo. Koj ntaus nqi lawv qhov loj tshaj plaws raws tus txheej txheem ntawm qhov lawv los txog thiab raws lawv lub hnub nyoog, thiab koj ntseeg yuam kev tias muaj lwm cov vajtswv txawv ntawm Vajtswv mus lawm, thiab xav tias Vajtswv lub hwj chim thiab txoj kev muaj cai tsis yog tib lub xwb. Yog koj muaj cov tswv yim zoo li no, yog koj tsis lees paub qhov tsuas muaj Vajtswv tib tug nkaus xwb, tsis ntseeg tias tsuas muaj Vajtswv nkaus xwb thiaj li muaj txhua yam ntawm txoj kev muaj cai, thiab yog koj tsuas ua raws los ntawm kev ntseeg ntau tus vajtswv xwb, ces Kuv hais tau tias koj yog tej khoom vuab tsuab ntawm yam muaj sia, koj yog lub cev tseem ntawm Ntxwgnyoog, thiab koj yog ib tug neeg phem tshaj plaws! Nej puas to taub txog yam uas Kuv tab tom qhia rau nej los ntawm kev hais cov lus no? Txawm tias yuav yog lub sij hawm, lub chaw, los sis koj tus duab sab tom qab yuav zoo li cas los xij, koj yuav tsum txhob feeb tsis meej rau Vajtswv nrog rau lwm tus tib neeg, ib yam dab tsi, los sis ib yam khoom. Txawm tias koj tsis paub thiab nkag tsis tau los ze kom koj hnov tau Vajtswv txoj kev muaj cai thiab Vajtswv Tus Kheej lub ntsiab tseem ceeb tias yog li cas los xij, txawm tias Ntxwgnyoog tej kev ua thiab cov lus yuav pom zoo nrog koj txoj kev xav phem thiab txoj kev xav hauv nruab siab ntau npaum li cas los xij, txawm tias koj yuav ua tau zoo raws lawv npaum li cas los xij, txhob ua neeg ruam, txhob feeb tsis meej rau tej kev xav no, txhob tsis kam lees txais qhov muaj Vajtswv, txhob tsis kam lees txais Vajtswv lub cev yeeb yam thiab lub meej mom, txhob thawb Vajtswv tawm ntawm lub qhov rooj mus thiab coj Ntxwgnyoog nkag los txauv Vajtswv qhov chaw nyob hauv koj lub siab thiab ua koj tus Vajtswv. Kuv tsis muaj qhov ua xyem xyav txog qhov nej tuaj yeem xav hauv nruab siab tau yam yuav tshwm sim los ntawm qhov kev ua ntawd!

Txawm Tias Tib Neeg Ntiaj Teb Raug Ua Lwj Liam Lawm Los Xij, Lawv Tseem Nyob Hauv Qab Lub Hwj Chim Kav ntawm Tus Tswv Tsim Txoj Kev Muaj Cai

Ntxwgnyoog tau ua lwj liam rau tib neeg ntiaj teb los tau ntau txhiab xyoo lawm. Nws tau tsim kev phem suav tsis txheeb li lawm, tau dag ntxias tib neeg ib txheej rau ib txheej, thiab tau ua txhaum loj heev rau hauv lub ntiaj teb lawm. Nws tau tsim txom tib neeg, tau dag ntxias tib neeg, tau ntxias dag tib neeg kom tawm tsam Vajtswv, thiab tau ua txhaum tej kev ua phem uas tau cuam tshuam thiab puas rau Vajtswv txoj kev npaj ntawm kev cawm tib neeg zaum tas zaum thiab. Tiam sis, nyob hauv qab Vajtswv txoj kev muaj cai, tag nrho txhua yam thiab yam muaj sia tseem yuav ua raws li tej kev cai tswj kav thiab cov cai uas tau npaj tseg los ntawm Vajtswv yam tsis tu ncua. Muab piv rau Vajtswv txoj kev muaj cai, Ntxwgnyoog tus yeeb yam phem thiab kev thab zes mas phem heev tiag tiag, txaus dhuav tiag tiag thiab ntxim ntxub heev, thiab me heev thiab tsis ruaj khov kiag li. Txawm tias Ntxwgnyoog yuav taug kev mus rau ntawm tag nrho txhua yam uas Vajtswv tau tsim los xij, nws tsis tuaj yeem muaj cai ib qho me me li los hloov tib neeg, tej yam dab tsi, thiab tej khoom uas Vajtswv tau txib ua. Ntau txhiab xyoos tau dhau mus lawm, thiab tib neeg ntiaj teb tseem txaus siab hlo rau qhov kaj thiab tej huab cua uas Vajtswv tau muab pub, tseem ua pa tso pa raws li qhov tau muab los ntawm Vajtswv Tus Kheej, tseem txaus siab hlo rau tej paj ntoos, tej noog, tej ntses thiab tej kab uas raug tsim los ntawm Vajtswv, thiab tseem txaus siab hlo rau tag nrho txhua tsav uas tau npaj los ntawm Vajtswv; nruab hnub thiab hmo ntuj tseem sib hloov pauv mus los tas li; tseem muaj plaub lub caij nyoog hloov pauv mus los ib yam li qhov ib txwm muaj thiab; tej os dawb tseem ya sum ntuj tsiv tawm mus rau thaum caij ntuj no, thiab tseem rov qab los rau thaum lub caij nplooj ntoos hlav tom ntej; tej ntses nyob hauv dej yeej ib txwm tsis tawm mus ntawm tej dej ntws thiab tej pas dej—lawv tej chaw nyob; tej kab tsaus ntuj nyob hauv lub ntiaj teb tseem quaj hauv lawv lub siab tawm los rau thaum caij ntuj sov; tej kab npis nyob hauv cov nyom maj mam dhia mus los raws seem cua rau thaum lub caij nplooj ntoo zeeg; tej os dawb los sib sau ua ke ua tsheej pab, hos tej dav tseem nyob tib tug mus li qub; tej tsov ntxhuav tseem niaj hnub caum tej tsiaj tom noj li qhov qub; mos lwj yeej tsis yuam kev rau tej nyom thiab tej paj ntoos…. Txhua yam muaj sia nyob ntawm tag nrho txhua yam tsiv tawm mus thiab tsiv rov qab los, thiab dhau ntawd rov qab tsiv tawm mus ib zaug ntxiv, kev hloov pauv qas txhiab qas plhom yam tshwm sim rau hauv ib ntsais muag xwb—tiam sis yam uas tsis hloov pauv yog lawv tej kev xav thiab cov cai ntawm kev muaj sia nyob dim. Lawv nyob rau hauv Vajtswv txoj kev npaj pab cuam thiab kev yug, thiab tsis muaj leej twg tuaj yeem hloov tau lawv tej kev xav, thiab tsis muaj leej twg tuaj yeem ua puas tau rau lawv tej kev cai tswj kav ntawm kev muaj sia nyob dim. Txawm tias tib neeg ntiaj teb, cov uas nyob rau ntawm tag nrho txhua yam, raug ua lwj liam thiab raug dag ntxias los ntawm Ntxwgnyoog lawm los xij, tib neeg tseem tsis tuaj yeem tso tej dej tseg uas raug tsim los ntawm Vajtswv, thiab tej cua uas raug tsim los ntawm Vajtswv, thiab tag nrho txhua yam uas raug tsim los ntawm Vajtswv, thiab tib neeg tseem ua neej nyob thiab tsim noob neej rau hauv lub chaw no uas raug sim los ntawm Vajtswv. Tej kev xav ntawm tib neeg ntiaj teb yeej tsis hloov pauv li. Tib neeg tseem siv lawv ob lub qhov muag pom kev, siv lawv ob lub pob ntseg hnov lus, siv lawv lub hlwb xav, siv lawv lub siab kom to taub, siv lawv txhais ceg thiab ko taw mus kev, siv lawv ob txhais tes ua dej num, thiab lwm yam ntxiv mus; tag nrho tej kev xav uas Vajtswv tau muab rau tib neeg txhawm rau lawv lees txais Vajtswv txoj kev npaj pab cuam tseem tsis tau hloov pauv, tej peev xwm los ntawm tib neeg qhov kev koom tes nrog Vajtswv tseem tsis tau hloov pauv, tib neeg txoj kev ua dej num ntawm ib tug uas raug tsim tawm los ntawd tsis tau hloov pauv li, tib neeg tej kev cheem tsum sab ntsujplig tseem tsis tau hloov pauv, tib neeg ntiaj teb txoj kev xav nrhiav lawv tej hauv paus thaum chiv thawj tseem tsis tau hloov pauv, tib neeg ntiaj teb txoj kev ntshaw kom raug cawm los ntawm tus Tswv Tsim tseem tsis tau hloov pauv. Ntawd yog tej xwm txheej tam sim no ntawm tib neeg ntiaj teb, cov uas nyob hauv qab Vajtswv txoj kev muaj cai, thiab cov uas thev taus Ntxwgnyoog txoj kev puas ntsoog lo ntshav li. Txawm tias tib neeg ntiaj teb raug Ntxwgnyoog caij tsuj los xij, thiab tsis muaj Adas thiab Evas nkawd mus ntxiv lawm suav txij thaum pib ntawm txoj kev tsim los, tiam sis dua ntawd muaj puv npo ntawm tej yam uas tig rov qab ua yeeb ncuab rau Vajtswv, xws li kev paub, kev xav hauv nruab siab, kev xam phem, thiab lwm yam, thiab puv npo tus moj yam phem qias vuab tsuab, hauv Vajtswv lub qhov muag, tib neeg ntiaj teb tseem yog tib hom tib neeg ntiaj teb uas Nws tau tsim xwb. Tib neeg ntiaj teb tseem raug tswj kav thiab raug coj raug qhia los ntawm Vajtswv, thiab tseem nyob rau hauv lub hauv paus uas Vajtswv tau npaj tseg, thiab yog li nyob hauv Vajtswv ob lub qhov muag, tib neeg ntiaj teb, cov uas raug ua lwj liam los ntawm Ntxwgnyoog lawm, tsuas puv npo yam vuab tsuab, ua rau ntxhov quas niab, ua rau hnov qeeb me ntsis, ua rau tsis hnov qab zoo li qhov ib txwm muaj lawm, thiab zoo li laus zog tuaj—tiam sis tag nrho lub luag hauj lwm thiab tej kev xav ntawm ib neeg yeej tsis raug ua puas tsuaj hlo li. Qhov no yog tib neeg ntiaj teb uas Vajtswv xav cawm dim. Cov tib neeg no yuav tsum hnov lub suab hu ntawm tus Tswv Tsim, thiab hnov lub suab ntawm tus Tswv Tsim, thiab lawv yuav sawv tsees los thiab maj nroos nrhiav lub hauv paus ntawm lub suab no. Cov tib neeg no yuav tsum ntsia pom tus duab ntawm tus Tswv Tsim thiab dhau los tsis quav ntsej txog txhua yam, thiab tso txhua yam tseg, txhawm rau fij lawv tus kheej rau Vajtswv, thiab yuav muab lawv txoj sia tso tag nrho rau Nws. Thaum tib neeg ntiaj teb lub siab to taub cov lus tiag tiag ntawm tus Tswv Tsim lawm, tib neeg yuav tsis kam txais yuav Ntxwgnyoog thiab yuav los tuaj tus Tswv Tsim tog; thaum tib neeg ntiaj teb tau ntxuav tej lo av tawm mus ntawm lawv lub cev lawm, thiab tau txais kev npaj pab cuam thiab kev yug ntawm tus Tswv Tsim lawm, ces kev cim xeeb ntawm tib neeg yuav rov qab zoo los, thiab thaum lub sij hawm no tib neeg ntiaj teb thiaj yuav rov qab los rau ntawm tus Tswv Tsim txoj kev tswj fwm tiag tiag li.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb I

Vajtswv Tej Lus Txhua Hnub  Nqe Lus Uas Xaiv Tawm Los 104

Vim Kev Tawv Ncauj Tawm Tsam Vajtswv, Tib Neeg thiaj Raug Rhuav Tshem los Ntawm Vajtswv li Kev Npau Taws (Cov nqe lus uas tau xaiv tawm los)

Ch.K 19:1–11  Thiab muaj ob tug tim tswv rau hauv lub nroog Xaudoos; thiab Lauj zaum ntawm lub rooj vag ntawm Xaudoos: thiab thaum Lauj pom dheev nkawd txawm sawv tsees mus ntsib nkawd; thiab nws tus kheej txhos caug ntua ntawm npoo av ntawm nkawd xub ntiag; Thiab nws hais tias, kuv ob tug tswv, tig mus, kuv thov neb, rau hauv neb tus tub qhe lub tsev, thiab nyob ib hmos, thiab ntxhuav neb ko taw, thiab neb mam sawv ntxov, thiab taug neb kev mus. Thiab nkawd hais tias, Tsis tau; tiam sis wb lam pw ntawm tshav puam no ib hmos. Thiab nws txawm cheem nkawd tas zog; thiab nkawd los rau nws, thiab nkag mus rau hauv nws tsev; thiab nws npaj zaub mov, thiab ci ncuav tsis xyaw keeb, thiab nkawd noj. Tiam sis ua ntej nkawd nce chaw pw, cov txiv neej ntawm lub nroog, haj tseem yog cov txiv neej ntawm Xaudoos, dhia tuaj vij nkaus lub tsev, cov laus thiab hluas tib si, txhua tus neeg uas tuaj txhua qhov txhia chaw tuaj: Thiab lawv hu Lauj, thiab noog nws hais tias, Ob tug txiv neej uas tuaj rau hauv koj hmo no nyob qhov twg? cia li coj nkawd tawm tuaj rau peb, kom peb thiaj yuav paub nkawd. Thiab Lauj tawm ntawm qhov rooj mus cuag lawv, thiab muab qhov rooj kaw rau, Thiab hais tias, kuv thov nej, cov kwv tij, tsis txhob ua lim hiam li no. Saib nawb tam sim no, kuv muaj ob tug ntxhais tseem tsis tau paub txog txiv neej dua li; cia kuv, kuv thov nej, coj nkawd tawm tuaj rau nej, thiab nej xav ua li cas rau nkawd los nej cia li ua raws li nej pom tias zoo: tsuav yog tsis txhob ua li cas rau ob tug txiv neej ntawd xwb; vim nkawd tuaj ua qhua hauv kuv tsev. Thiab lawv hais tias, Cia li zam kev. Thiab lawv hais ntxiv tias, Tus nyuag neeg txawv teb chaws ko, thiab nws tseem yuav ua ib tug txiav txim thiab: tam sim no peb yuav ua phem rau koj tshaj peb ua rau nkawd. Lawv txawm siv zog phoom tus txiv neej, txawm yog Lauj kiag, thiab txav los ze yuav tsoo lub qhov rooj. Tiam sis ob tug txiv neej cev loo tes mus rub Lauj los rau hauv tsev los rau nkawd, thiab muab qhov rooj nkaw nkaus rau. Thiab nkawd txawm ua rau cov txiv neej uas nyob sab nraum qhov rooj qhov muag dig tag, tsis hais tus me thiab tus loj tib si: kom lawv nrhiav lub qhov rooj tsis tau.

Ch.K 19:24–25  Ces Yehauvas tau tso hluav taws lawj faj poob saum ntuj los rau Xaudoos thiab rau Kaumaulas; Thiab Nws rhuav tshem ob lub nroog ntawd, thiab txhua lub tiaj huv si, thiab txhua tus uas nyob hauv ob lub nroog, thiab tej nroj tsuag uas tuaj rau saum npoo av huv tib si.

Los ntawm cov zaj lus no, nws tsis nyuab pom Xaudoos txoj kev lim hiam thiab kev qias vuab tsuab tau mus txog rau ib theem ntxim ntxub tshaj plaws rau tib neeg thiab Vajtswv, thiab nyob rau ntawm Vajtswv ob lub qhov muag lub nroog ntawd tsim nyog raug rhuav tshem. Tiam sis muaj dab tsis tshwm sim tuaj ua ntej thaum lub nroog raug rhuav tshem? Tib neeg tuaj yeem tau txais kev tshoov siab dab tsi los ntawm cov xwm txheej no? Vajtswv tus cwj pwm ntawm cov xwm txheej no qhia txog Nws tus yam ntxwv rau tib neeg li cas? Yuav kom nkag siab txog zaj no tag nrho, cia peb los ua tib zoo nyeem yam uas raug sau tseg cia hauv Vajluskub …

Lub Nroog Xaudoos li Kev Ua Qias Vuab Tsuab: Ua Rau Tib Neeg Chim, Ua Rau Vajtswv Npau Taws

Nyob rau hmo ntawd, Lauj tau txais ob tug tub xa xov los ntawm Vajtswv thiab tau npaj ib pluag zaub mov rau nkawd. Tom qab noj hmo tag lawm, ua ntej thaum nkawd yuav nce chaw pw, tib neeg tag nrho ntawm lub nroog tau tuaj vij Lauj lub tsev thiab hu nws kom tawm tuaj. Vajluskub tau sau tseg cia tias, “Ob tug txiv neej uas tuaj rau hauv koj hmo no nyob qhov twg? cia li coj nkawd tawm tuaj rau peb, kom peb thiaj yuav paub nkawd.” Leej twg yog tus hais cov lus no? Lawv hais cov lus no rau leej twg? Cov lus no yog cov lus los ntawm cov tib neeg hauv lub nroog Xaudoos, qws nrov nrov sab nraum Lauj lub tsev thiab txhob txwm ua kom Lauj hnov. Nws yuav zoo li cas thaum hnov txog cov lus no? Koj puas npau taws thiab? Cov lus no puas ua rau koj tsis zoo siab thiab? Koj puas chim npau taws heev thiab? Cov lus no tsis yog cov uas puv npo ntawm Ntxwgnyoog los? Dhau los ntawm tej no, koj puas tuaj yeem nkag siab qhov phem thiab qhov kev tsaus ntuj hauv lub nroog no thiab? Koj puas tuaj yeem nkag siab txog lub siab phem thiab kev lim hiam ntawm cov tib neeg no tus cwj pwm dhau los ntawm lawv cov lus? Koj puas tuaj yeem nkag siab qhov tob ntawm lawv tej kev qias vuab tsuab dhau los ntawm lawv tus cwj pwm? Dhau los ntawm lawv cov lus, nws tsis nyuab kom pom tias lawv tus yeeb yam lim hiam thiab tus yam ntxwv phem tau mus txog ib theem uas lawv tsis muaj peev xwm tswj hwm tau lawm. Kev cawm rau Lauj, txhua tus tib neeg uas nyob hauv lub nroog no zoo tsis txawv Ntxwgnyoog li; tsuas yog pom lwm tus tib neeg txawv chaw xwb ces ua rau cov tib neeg no xav ua phem thiab nqos lawv…. Tej no tsis yog tshuas ua kom muaj ib qo kev nkag siab txog tus yeeb yam ntxim ntshai, thiab ua rau muaj tus ntxhiab ntawm kev tuag nyob ib ncig nws xwb, tab sis tej ntawd tseem ua rau nkag siab txog txoj kev lim hiam thiab kev txia ntshav.

Thaum nws paub tias nws tab tom ntsib tim ntsej tim muag nrog rau ib pab neeg phem, uas puv npo kev siab phem xav nqos tib neeg cov ntsujplig, Lauj teb li cas? Raws li Vajluskub: “kuv thov nej, tsis txhob ua lim hiam li no. Saib nawb tam sim no, kuv muaj ob tug ntxhais tseem tsis tau paub txog txiv neej dua li; cia kuv, kuv thov nej, coj nkawd tawm tuaj rau nej, thiab nej xav ua li cas rau nkawd los nej cia li ua raws li nej pom tias zoo: tsuav yog tsis txhob ua li cas rau ob tug txiv neej ntawd xwb; vim nkawd tuaj ua qhua hauv kuv tsev.” Lauj cov lus no txhais tau tias: Nws txaus siab muab nws ob tug ntxhais coj los tiv thiav ob tug tub xa xov. Yog muab xam rau ntawm kev muaj qab hau, cov tib neeg no tsim nyog pom zoo raws qhov Lauj hais thiab zam kev rau ob tug tub xa xov; txog thaum kawg, ob tug tub xa xov yog neeg txawv teb chaws uas zoo heev rau lawv, nkawd tsis muaj feem xyuam dab tsis nrog lawd thiab yeej tsis txeev ua rau leej twg mob los sis tsis txaus siab hlo li. Txawm li cas los xij, muaj kev txhawb siab los ntawm lawv tus yeeb yam lim hiam, lawv tsis cia kom qhov teeb meem tag mus, tiam sis tseem siv zog ua kom nws loj tuaj. Ntawm no yog ib qho kev sib tham uas ua rau tib neeg tuaj yeem pom txog qhov nyob ntawm tib neeg lub siab tseeb tiag, pom txog tus yeeb yam phem, tsis tas li ntawd nws tseem ua rau paub thiab nkag siab txog qhov kev muaj qab hau tias vim li cas Vajtswv thiaj xav rhuav tshem lub nroog no.

Yog li lawv hais dab tsi ntxiv? Raws li phau Vajluskub nyeem: “Cia li zam kev. Thiab lawv hais ntxiv tias, Tus nyuag neeg txawv teb chaws ko, thiab nws tseem yuav ua ib tug txiav txim thiab: tam sim no peb yuav ua phem rau koj tshaj peb ua rau nkawd. Lawv txawm siv zog phoom tus txiv neej, txawm yog Lauj kiag, thiab txav los ze yuav tsoo lub qhov rooj.” Vim li cas lawv thiaj xav tsoo Lauj lub qhov rooj? Qhov kev muaj qab hau yog lawv xav ua phem rau ob tug tub xa xov. Dab tsi ua rau ob tug tub xa xov no tuaj rau ntawm lub nroog Xaudoos? Nkawd lub hom phiaj yog tuaj cawm Lauj thiab nws tsev neeg, tiam sis cov tib neeg ntawm lub nroog xav yuam kev tias yog nkawd tuaj ua txoj hauj lwm nom tswv. Tiam sis kev tsis tau noog txog lub hom phiaj ntawm ob tug tub xa xov no, cov tib neeg ntawm lub nroog thiaj xav ua phem raws li lub siab kwv yees rau ob tug tub xa xov no; lawv xav ua phem rau ob tug tib neeg uas tsis muaj feem xyuam dab tsis nrog lawv. Nws pom tau tseeb tias cov tib neeg ntawm lub nroog no tau poob lawv txoj kev ua neeg thiab kev muaj kev muaj qab hau lawm. Theem ntawm lawv qhov kev vwm thiab kev nyaum yeej tsis txawv Ntxwgnyoog tus yeeb yam phem uas nws ua rau tib neeg mob thiab nqos tib neeg.

Thaum lawv hais kom Lauj muab ob tug tib neeg no cob rau lawm, Lauj ua li cas? Los ntawm cov ntawv nyeem peb paub tias Lauj tsis tau muab nkawd rau lawv. Lauj puas paub tias ob tug ntawd yog Vajtswv ob tug tub xa xov? Yeej tsis paub! Vim li cas nws thiaj cawm tau ob tug tib neeg no? Nws puas paub tias nkawd tuaj ua dab tsi? Txawm tias nws tsis paub qhov kev muaj qab hau uas nkawd tuaj ua dab tsi, tiam sis nws paub tias nkawd yog Vajtswv ob tug tub qhe, thiab nws coj nkawd mus rau hauv nws lub tsev. Qhov nws tuaj yeem hu Vajtswv ob tug tub qhe ua “tus tswv” qhia tau tias Lauj yog ib tug neeg muaj cwj pwm ntseeg Vajtswv, uas zoo tsis thooj li lwm cov tib neeg ntawm lub nroog Xaudoos. Yog li ntawd, thaum Vajtswv ob tug tub xa xov tuaj nrhiav nws, nws thiaj tau pheej hmoov muab nws txoj sia coj ob tug tub qhe los rau hauv nws tsev; ntau tshaj ntawd, nws kuj tseem yeem muab nws ob tug ntxhais coj mus pauv txhawm rau kev tiv thaiv ob tug tub xa xov no thiab. Qhov no yog Lauj txoj kev ua uas ncaj ncees; nws yog ib qho kev nthuav tawm uas pom tau txog Lauj tus yam ntxwv lub ntsiab tseeb, thiab nws kuj tseem yog qhov kev muaj qab hau uas Vajtswv xa Nws ob tug tub qhe mus cawm Lauj. Thaum ntsib kev nyuaj siab txom nyem, Lauj tiv thiav ob tug tub qhe yam tsis xav ib yam dab tsis li; nws tseem kam muab nws ob tug ntxhais coj los hloov pauv ob tug tub qhe qhov kev nyab xeeb thiab. Dhau ntawm Lauj lawm, puas muaj leej twg uas nyob hauv lub nroog yuav kam ua tej yam zoo li no? Raws li qhov tseeb tau qhia lawm tias—tsis muaj, yeej tsis muaj hlo li! Yog li ntawd, nws yeej hais tau tias txhua tus uas nyob hauv lub nroog Xaudoos, dhau ntawm Lauj lawm, yog lub hom phiaj rau kev rhuav pov tseg, thiab yog lawm—lawv tsim nyog tau txais qhov no.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb II

Ch.K 19:1–11  Thiab muaj ob tug tim tswv rau hauv lub nroog Xaudoos; thiab Lauj zaum ntawm lub rooj vag ntawm Xaudoos: thiab thaum Lauj pom dheev nkawd txawm sawv tsees mus ntsib nkawd; thiab nws tus kheej txhos caug ntua ntawm npoo av ntawm nkawd xub ntiag; Thiab nws hais tias, kuv ob tug tswv, tig mus, kuv thov neb, rau hauv neb tus tub qhe lub tsev, thiab nyob ib hmos, thiab ntxhuav neb ko taw, thiab neb mam sawv ntxov, thiab taug neb kev mus. Thiab nkawd hais tias, Tsis tau; tiam sis wb lam pw ntawm tshav puam no ib hmos. Thiab nws txawm cheem nkawd tas zog; thiab nkawd los rau nws, thiab nkag mus rau hauv nws tsev; thiab nws npaj zaub mov, thiab ci ncuav tsis xyaw keeb, thiab nkawd noj. Tiam sis ua ntej nkawd nce chaw pw, cov txiv neej ntawm lub nroog, haj tseem yog cov txiv neej ntawm Xaudoos, dhia tuaj vij nkaus lub tsev, cov laus thiab hluas tib si, txhua tus neeg uas tuaj txhua qhov txhia chaw tuaj: Thiab lawv hu Lauj, thiab noog nws hais tias, Ob tug txiv neej uas tuaj rau hauv koj hmo no nyob qhov twg? cia li coj nkawd tawm tuaj rau peb, kom peb thiaj yuav paub nkawd. Thiab Lauj tawm ntawm qhov rooj mus cuag lawv, thiab muab qhov rooj kaw rau, Thiab hais tias, kuv thov nej, cov kwv tij, tsis txhob ua lim hiam li no. Saib nawb tam sim no, kuv muaj ob tug ntxhais tseem tsis tau paub txog txiv neej dua li; cia kuv, kuv thov nej, coj nkawd tawm tuaj rau nej, thiab nej xav ua li cas rau nkawd los nej cia li ua raws li nej pom tias zoo: tsuav yog tsis txhob ua li cas rau ob tug txiv neej ntawd xwb; vim nkawd tuaj ua qhua hauv kuv tsev. Thiab lawv hais tias, Cia li zam kev. Thiab lawv hais ntxiv tias, Tus nyuag neeg txawv teb chaws ko, thiab nws tseem yuav ua ib tug txiav txim thiab: tam sim no peb yuav ua phem rau koj tshaj peb ua rau nkawd. Lawv txawm siv zog phoom tus txiv neej, txawm yog Lauj kiag, thiab txav los ze yuav tsoo lub qhov rooj. Tiam sis ob tug txiv neej cev loo tes mus rub Lauj los rau hauv tsev los rau nkawd, thiab muab qhov rooj nkaw nkaus rau. Thiab nkawd txawm ua rau cov txiv neej uas nyob sab nraum qhov rooj qhov muag dig tag, tsis hais tus me thiab tus loj tib si: kom lawv nrhiav lub qhov rooj tsis tau.

Ch.K 19:24–25  Ces Yehauvas tau tso hluav taws lawj faj poob saum ntuj los rau Xaudoos thiab rau Kaumaulas; Thiab Nws rhuav tshem ob lub nroog ntawd, thiab txhua lub tiaj huv si, thiab txhua tus uas nyob hauv ob lub nroog, thiab tej nroj tsuag uas tuaj rau saum npoo av huv tib si.

Lub Nroog Xaudoos Puas Tsuaj Tag Nrho Vim Ua Tub Qaug Vajtswv Txoj Kev Npau Taws

Thaum cov tib neeg ntawm lub nroog Xaudoos pom ob tug tub qhe no, lawv tsis noog txog qhov kev muaj qab hau uas nkawd tuaj, los sis tsis muaj leej twg noog tias seb puas yog nkawd tuaj nthuav tawm Vajtswv lub siab nyiam li. Tiam sis, lawv tuaj koom ua ib pab ib pawg thiab yeej tsis tos kev piav qhia, tuaj zoo li yam cov dev nyaum los sis yam tus hma phem tuaj txeeb ob tug tub qhe no. Vajtswv puas saib thaum tej no tshwm sim tuaj? Vajtswv tab tom xav dab tsi hauv Nws lub siab txog hom tib neeg uas muaj tus cwj pwm zoo li no, thiab qhov xwm txheej zoo li no? Vajtswv tau txiav txim siab rhuav tshem lub nroog no; Nws yuav tsis yig thiab tos, los sis Nws yuav tsis ua siab ntev ntxiv lawm. Nws hnub tau los txog lawm, thiab yog li Nws thiaj tau npaj tes hauj lwm uas Nws xav ua. Vim li ntawd, Chiv Keeb 19:24–25 hais tias, “Ces Yehauvas tau tso hluav taws lawj faj poob saum ntuj los rau Xaudoos thiab rau Kaumaulas; Thiab Nws rhuav tshem ob lub nroog ntawd, thiab txhua lub tiaj huv si, thiab txhua tus uas nyob hauv ob lub nroog, thiab tej nroj tsuag uas tuaj rau saum npoo av huv tib si.” Ob nqe no qhia txog txoj hau kev uas Vajtswv rhuav tshem lub nroog no thiab txhua yam uas Vajtswv rhuav tshem. Ua ntej tshaj plaws, phau Vajluskub qhia tias Vajtswv muab hluav taws hlawv lub nroog, thiab cov hluav taws no hlob txaus rhuav tshem txhua tus tib neeg thiab txhua yam uas tuaj rau saum npoo av. Hais tau tias, cov hluav taws, uas poob saum ntuj los, tsis yog tsuas los rhuav tshem lub nroog xwb, tiam sis kuj tseem rhuav tshem cov tib neeg thiab txhua yam muaj sia nyob hauv lub nroog huv tib si thiab, yeej tsis tshuav ib qho dab tsis me me li. Tom qab lub nroog raug rhuav tshem lawm, daim av ntawd raug tso tseg tsis muaj ib yam muaj sia twg li; tsis muaj txoj sia ntxiv lawm, thiab yeej tsis muaj ib lub chim ntawm kev muaj sia kiag li. Lub nroog dhau los ua ib daim av fab nyho, qhov twg los khoob lug ntsiag to zoo li toj ntxas xwb. Yuav tsis muaj txoj kev ua phem uas ua txhaum tawm tsam Vajtswv rau thaj chaw no ntxiv lawm, yuav tsis muaj kev tua tsiaj los sis ntshav ntws lawm.

Vim li cas Vajtswv thiaj xav hlawv lub nroog no huv si? Nej pom dab tsi nyob rau ntawm no? Vajtswv puas tuaj yeem saib taus noob neej thiab tej hav zoo hav tsuag, Nws tej kev tsim, raug rhuav tshem zoo li no tiag? Yog tias koj tuaj yeem nkag siab txog Vajtswv Yehauvas txoj kev chim siab los ntawm cov hluav taws uas poob saum ntuj los, ces nws yog ib yam tsis nyuab yuav pom tau tias Nws npau taws npaum li cas, txiav txim los ntawm cov hom phiaj ntawm Nws txoj kev rhuav pov tseg thiab theem ntawm lub nroog puas tsuaj. Thaum Vajtswv ntxub ib lub nroog, Nws yuav muab Nws txoj kev rau txim rau lub nroog ntawd. Thaum Vajtswv tsis txaus siab rau ib lub nroog, Nws yuav tshaj tawm cov lus ceeb toom qhia rau cov tib neeg txog Nws txoj kev chim siab. Txawm li cas los xij, thaum Vajtswv txiav txim siab muab qhov kawg rau thiab rhuav tshem ib lub nroog—ntawd yog, thaum Nws txoj kev npau taws thiab lub hwj chim loj tshaj lawm—Nws yuav tsis muab kev rau txim los sis lus ceeb toom ntxiv lawm. Tiam sis, Nws yuav rhuav tshem nkaus xwb. Nws yuav ua rau kom ploj tag nrho mus. Qhov no yog Vajtswv tus moj yam ncaj ncees.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb II

Ch.K 19:1–11  Thiab muaj ob tug tim tswv rau hauv lub nroog Xaudoos; thiab Lauj zaum ntawm lub rooj vag ntawm Xaudoos: thiab thaum Lauj pom dheev nkawd txawm sawv tsees mus ntsib nkawd; thiab nws tus kheej txhos caug ntua ntawm npoo av ntawm nkawd xub ntiag; Thiab nws hais tias, kuv ob tug tswv, tig mus, kuv thov neb, rau hauv neb tus tub qhe lub tsev, thiab nyob ib hmos, thiab ntxhuav neb ko taw, thiab neb mam sawv ntxov, thiab taug neb kev mus. Thiab nkawd hais tias, Tsis tau; tiam sis wb lam pw ntawm tshav puam no ib hmos. Thiab nws txawm cheem nkawd tas zog; thiab nkawd los rau nws, thiab nkag mus rau hauv nws tsev; thiab nws npaj zaub mov, thiab ci ncuav tsis xyaw keeb, thiab nkawd noj. Tiam sis ua ntej nkawd nce chaw pw, cov txiv neej ntawm lub nroog, haj tseem yog cov txiv neej ntawm Xaudoos, dhia tuaj vij nkaus lub tsev, cov laus thiab hluas tib si, txhua tus neeg uas tuaj txhua qhov txhia chaw tuaj: Thiab lawv hu Lauj, thiab noog nws hais tias, Ob tug txiv neej uas tuaj rau hauv koj hmo no nyob qhov twg? cia li coj nkawd tawm tuaj rau peb, kom peb thiaj yuav paub nkawd. Thiab Lauj tawm ntawm qhov rooj mus cuag lawv, thiab muab qhov rooj kaw rau, Thiab hais tias, kuv thov nej, cov kwv tij, tsis txhob ua lim hiam li no. Saib nawb tam sim no, kuv muaj ob tug ntxhais tseem tsis tau paub txog txiv neej dua li; cia kuv, kuv thov nej, coj nkawd tawm tuaj rau nej, thiab nej xav ua li cas rau nkawd los nej cia li ua raws li nej pom tias zoo: tsuav yog tsis txhob ua li cas rau ob tug txiv neej ntawd xwb; vim nkawd tuaj ua qhua hauv kuv tsev. Thiab lawv hais tias, Cia li zam kev. Thiab lawv hais ntxiv tias, Tus nyuag neeg txawv teb chaws ko, thiab nws tseem yuav ua ib tug txiav txim thiab: tam sim no peb yuav ua phem rau koj tshaj peb ua rau nkawd. Lawv txawm siv zog phoom tus txiv neej, txawm yog Lauj kiag, thiab txav los ze yuav tsoo lub qhov rooj. Tiam sis ob tug txiv neej cev loo tes mus rub Lauj los rau hauv tsev los rau nkawd, thiab muab qhov rooj nkaw nkaus rau. Thiab nkawd txawm ua rau cov txiv neej uas nyob sab nraum qhov rooj qhov muag dig tag, tsis hais tus me thiab tus loj tib si: kom lawv nrhiav lub qhov rooj tsis tau.

Ch.K 19:24–25  Ces Yehauvas tau tso hluav taws lawj faj poob saum ntuj los rau Xaudoos thiab rau Kaumaulas; Thiab Nws rhuav tshem ob lub nroog ntawd, thiab txhua lub tiaj huv si, thiab txhua tus uas nyob hauv ob lub nroog, thiab tej nroj tsuag uas tuaj rau saum npoo av huv tib si.

Tom Qab Lub Nroog Xaudoos Rov Ua Siab Phem Dua thiab Tawm Tsam Nws, Vajtswv Rhuav Tshem Nws Pov Tseg Tag Nrho

Los ntawm tib neeg li kev xam pom, lub nroog Xaudoos yog ib lub nroog uas tuaj yeem ua rau tib neeg txaus siab thiab muaj kev phem puv npo. Muaj kev ntxias dag thiab kev qaug quav, nrog suab nkauj thiab seev cev ib hmos dhau ib hmos, nws txoj kev huaj vam ua rau tib neeg nco ntsoov thiab vwm ntsuav. Nws qhov kev phem tau tho tib neeg lub siab yaig tag thiab ua rau lawv qaug quav rau txoj kev phem. Qhov no yog ib lub nroog uas muaj tej ntsujplig tsis huv thiab phem dhia mus mus los los thoob plaws; nws muaj kev txhaum thiab kev sib tua puv npo thiab cov huab cua uas muaj cov pa tsw lwj ntawm cov ntshav puv npo. Nws yog ib lub nroog ua rau cov tib neeg muaj siab txia ntshav, yog ib lub nroog yuav me zuj zus los ntawm txoj kev ntshai. Tsis muaj leej twg ib leeg hauv lub nroog no—tsis hais txiv neej los poj niam, hluas los laus—tshawb nrhiav txoj kev tseeb; tsis muaj leej twg xav tau qhov kaj los sis xav txav deb ntawm kev txhaum. Lawv ua neej nyob ntawm Ntxwgnyoog qab kev tswj hwm, ntawm Ntxwgnyoog qab kev qias vuab tsuab thiab kev ntxias dag. Lawv tau poob lawv txoj kev ua neeg lawm, lawv tau poob lawv qhov kev txawj xav lawm, thiab lawv tau poob tawm ntawm tib neeg lub hom phiaj ntawm kev muaj nyob lawm. Lawv tau ua kev phem ntau yam tawm tsam Vajtswv; lawv tsis kawm txais yuav Nws txoj kev coj thiab tsis ua raws li Nws lub siab nyiam. Nws yog lawv txoj kev ua lim hiam uas coj cov tib neeg no, lub nroog thiab txhua yam muaj sia nyob rau haud, ib ruam dhau ib ruam, mus rau txoj kev rhuav tshem pov tseg.

Txawm ob zaj lus no tsis sau txhua yam txog ntawm kev qias vuab tsuab ntawm cov tib neeg ntawm lub nroog Xaudoos, tiam sis tau sau lawv txoj kev coj uas tau ua rau Vajtswv ob tug tub qhe tom qab nkawd tuaj txog rau ntawm lub nroog, muaj qhov tseeb yooj yim pom txog cov tib neeg ntawm lub nroog Xaudoos no mas qias vuab tsuab, kev phem thiab kev tawm tsam Vajtswv. Nrog rau qhov no, lub ntsiab muag thiab lub ntsiab tseeb ntawm cov tib neeg hauv lub nroog thiaj raug qhia tshwm. Cov tib neeg no tsis yog tsis lees txais Vajtswv cov lus ceeb toom xwb, tiam sis lawv tseem tsis ntshai Nws txoj kev rau txim thiab. Qhov txawv, lawv saib tsis taus Vajtswv txoj kev chim siab. Lawv qi muag nti tawm tsam Vajtswv. Txawm yog Nws yuav ua dab tsi los Nws ua li cas, lawv tus yeeb yam phem tsuas muaj ntau zuj zus, thiab tawm tsam Vajtswv ib zaug tas ib zaug thiab. Cov tib neeg ntawm lub nroog Xaudoos yog tawm tsam Vajtswv txoj kev muaj nyob, Nws txoj kev qhes rov qab los, Nws txoj kev rau txim, thiab ntau tshaj nawd, Nws cov lus ceeb toom. Lawv yog neeg khav theeb tshaj plaws li. Lawv tau nqos thiab ua phem rau txhua tus tib neeg uas lawv muaj cuab kav yuav nqos thiab ua phem tau rau, thiab lawv kuj tau ua rau Vajtswv ob tug tub qhe ib yam nkaus li thiab. Qhov kev ua lim hiam los ntawm cov tib neeg ntawm lub nroog Xaudoos, kev ua phem rau Vajtswv ob tug tub qhe tsuas yog zoo li lub ntsis dej khov xwb, thiab lawv tus yeeb yam lim hiam uas nthuav tawm ntawd tseeb tiag tsuas zoo li ib tee dej uas poob rau hauv tus hiav txwv uas loj heev xwb. Yog li ntawd, Vajtswv thiaj tau xaiv kev rhuav tshem lawv txhua tus pov tseg nrog cov hluav taws. Vajtswv tsis siv dej nyab, los sis Nws tsis siv nag xob nag cua, av qeeg, dej hiav txwv ntas loj los sis lwm txoj hau kev los rhuav tshem lub nroog ntawd. Qhov Vajtswv siv cov hluav taws los rhuav tshem lub nroog ntawd txhais tau li cas? Nws txhais tau tias ua kom lub nroog ntawd puas ntsoog tag nrho; nws txhais tau tias lub nroog yaj ploj tawm ntawm lub ntiaj teb thiab ntawm kev muaj nyob huv si. Ntawm no, “kev rhuav pov tseg” tsis yog tsuas hais txog kev ploj mus ntawm kev ua ib tug qauv thiab cov khoom los sis qhov ntsia pom sab nraud xwb; nws kuj tseem txhais tau tias tib neeg cov ntsujplig uas nyob hauv lub nroog yuav tsis muaj ntxiv mus lawm, tau raug rhuav tshem pov tseg tag nrho lawm. Hais yooj yim yog, txhua tus tib neeg, txhua yam xwm txheej, thiab txhua yam uas cuam tshuam nrog lub nroog raug rhuav tshem tag nrho. Yuav tsis muaj lub neej txoj sia tom ntej los sis rov yug dua tshiab rau cov tib neeg ntawm lub nroog ntawd; Vajtswv tau rhuav tshem lawv tawm ntawm kev ua tib neeg ntawm Nws txoj kev tsim mus tag ib txhis. Kev siv hluav taws qhia txog qhov kawg ntawm txoj kev txhaum ntawm thaj chaw no, thiab qhov kev txhaum ntawd raug xauv cia lawm; qhov kev txhaum ntawd yuav tsis muaj nyob thiab kis mus tau mus ntxiv. Nws txhais tau tias Ntxwgnyoog txoj kev phem tau poob nws cov av uas yug nws ib yam nkaus li cov toj ntxas uas ua rau nws muaj ib qho chaw nyob thiab muaj sia nyob. Hauv ntsug rog ntawm Vajtswv thiab Ntxwgnyoog, Vajtswv siv hluav taws los ua lub cim ntawm Nws txoj kev kov yeej uas Ntxwgnyoog raug ntaus cim tseg cia. Kev rhuav pov tseg ntawm lub nroog Xaudoos yog Ntxwgnyoog ib qho kev yuam kev loj heev uas nws xav tawm tsam Vajtswv los ntawm kev qias vuab tsuab thiab kev nqos tib neeg, thiab nws tseem ua chaw taw qhia txog kev txaj muag nyob rau ib lub sij hawm ntawm tib neeg li kev vam meej thaum tib neeg tsis lees txais Vajtswv txoj kev coj thiab tso nws tus kheej tseg. Ntau tshaj ntawd, nws tseem yog ib qhov keeb kwm ntawm kev nthuav tawm qhov tseeb txog Vajtswv tus moj yam ncaj ncees.

Thaum Vajtswv xa cov hluav taws poob saum ntuj los ua rau kom lub nroog Xaudoos ua tshauv, nws txhais tias lub nroog uas hu ua “Xaudoos” tsis muaj nyob ntxiv mus lawm, txhua yam hauv lub nroog los kuj ib yam nkaus li thiab. Nws raug rhuav tshem los ntawm Vajtswv txoj kev chim siab, tau ploj mus los ntawm Vajtswv txoj kev npau taws thiab lub hwj chim loj tshaj. Vim yog Vajtswv tus moj yam ncaj ncees, Xaudoos tau txais nws txoj kev rau txim thiab nws qhov kawg uas ncaj ncees lawm. Qhov kawg ntawm kev muaj nyob ntawm Xaudoos yog los ntawm nws qhov kev phem, thiab kuj yog los ntawm Vajtswv qhov kev tsis xav pom lub nroog no los sis ib tug tib neeg uas nyob hauv lub nroog los sis ib yam muaj sia dab tsi uas loj hlob nyob hauv lub nroog no. Vajtswv “qhov kev tsis xav pom lub nroog no ib zaug nxiv” yog Nws txoj kev npau taws, thiab Nws lub hwj chim loj tshaj. Vajtswv tau hlawv lub nroog no vim yog nws qhov kev lim hiam thiab kev txhaum ua rau Nws muaj txoj kev chim siab, kev qias thiab tsis nyiam kiag li thiab tsis xav pom nws los sis ib tug tib neeg los sis ib yam muaj sia nyob rau hauv ntxiv mus lawm. Thaum lub nroog kub hnyiab tag lawm, tsuas tshuav cov hmoov tshauv, ua rau tsis khuam Vajtswv ob lub qhov muag; Nws txoj kev nco lub nroog los kuj tau ploj mus tag nrho lawm thiab. Qhov no txhais tau tias cov hluav taws uas los saum ntuj los tsis yog rhuav tshem tag nrho lub nroog Xaudoos nkaus xwb, los sis tsis yog rhuav tshem cov tib neeg uas nyob hauv lub nroog uas puv npo txoj kev txaum nkaus xwb, los sis tsis yog rhuav tshem txhua yam nyob hauv lub nroog uas tau tsuas txoj kev txhaum nkaus xwb; dhau ntawm tej no lawm, cov hluav taws kuj tau rhuav tshem tej kev nco txog ntawm tib neeg txoj kev phem thiab kev tawm tsam Vajtswv pov tseg huv tib si. Qhov no yog Vajtswv lub hom phiaj ntawm kev hlawv lub nroog pov tseg.

Cov tib neeg no tau dhau los ua kev qias vuab tsuab tshaj plaws. Cov tib neeg no tsis paub tias Vajtswv yog leej twg los sis tsis paub tias lawv los qhov twg los. Yog tias koj hais txog Vajtswv rau lawv, lawv yuav tawm tsam, hais lus iab liam, thiab thuam. Txawm tias thaum Vajtswv ob tug tub qhe tau tuaj tshaj tawm Nws cov lus ceeb toom, cov tib neeg qias vuab tsuab no twb tsis muaj kev tig siab tshiab thiab tso tseg lawv tej kev coj lim hiam, tiam sis qhov txawv, lawv tseem ua phem yam tsis txaj muag hlo rau Vajtswv ob tug tub qhe. Qhov uas lawv qhia thiab nthuav tawm ntawd yog lawv tus yam ntxwv lub ntsiab tseeb uas phem tshaj plaws rau Vajtswv. Peb tuaj yeem pom tau tias cov tib neeg qias vuab tsuab no li kev tawm tsam Vajtswv muaj ntau tshaj ib qhov kev nthuav tawm ntawm lawv tus yam ntxwv qias vuab tsuab, muaj ntau tshaj kev hais lus iab liam los sis hais lus thuam uas tshwm los ntawm kev tsis nkag siab txog qhov tseeb. Tsis yog kev ruam los sis kev tsis paub ua rau lawv coj lim hiam; lawv coj li no tsis vim yog lawv raug dag, thiab nws yeej tsis yog vim lawv yuam kev. Lawv qhov kev coj tau mus txog ib qeb uas ua yeeb ncuab tab meeg lug, qws thiab tawm tsam Vajtswv. Tsis tas ua xyem xyav li tias, hom cwj pwm ntawm cov tib neeg zoo li no ua rau Vajtswv npau taws, thiab ua rau Nws muaj tus yam ntxwv npau taws—ib tug yam ntxwv uas yuav tsum tsis txhob ua tub qaug. Yog li ntawd, Vajtswv thiaj li ncaj qha thiab tab meeg lug tso Nws qhov kev npau taws thiab lub hwj chim loj tshaj; qhov no yog ib qho kev nthuav tawm ntawm Nws tus yam ntxwv ncaj ncees. Thaum muaj kev ntxhaum puv npo ib lub nroog, Vajtswv xav rhuav tshem kom sai li sai tau, rhuav tshem cov tib neeg uas nyob hauv thiab lawv tej kev txhaum kom du lug huv tib si, kom cov neeg hauv lub nroog no tsis muaj nyob ntxiv mus thiab tav txoj kev ua txhaum ntawm lub nroog tsis pub huam vam tuaj. Txoj hau kev nrawm tshaj plaws thiab ua tau kom du lug ces yog tso hluav taws los hlawv. Vajtswv tus cwj pwm ntawm cov tib neeg ntawm lub nroog Xaudoos tsis yog kev tso pov tseg los sis tsis saib xyuas. Tiam sis, Nws siv Nws txoj kev npau taws, lub hwj chim loj tshaj thiab txoj kev muaj cai los rau txim, tsoo thiab rhuav tshem cov tib neeg ntawd tag nrho. Nws tus cwj pwm rau lawv tsis yog tsuas rhuav pov tseg lub cev xwb tiam sis tseem yog kev rhuav pov tseg ntawm tus ntsujplig thiab, ib qho kev rhuav tshem mus tag ib txhis. Qhov no yog qhov tseeb uas Vajtswv tau txhais los ntawm lo lus, “tsis muaj nyob ntxiv mus.”

Txawm Tias Vajtswv Txoj Kev Npau Taws Raug Zais thiab Tib Neeg Tsis Paub, Nws Kuj Nyiaj Tsis Taus Txoj Kev Txhaum

Vajtswv txoj kev kho ntawm cov tib neeg tag nrho, kev ruam thiab kev tsis paub tab ntawm tib neeg, feem ntau yog los ntawm kev hlub tshua thiab kev nyiaj taus. Nws txoj kev npau taws, nyob rau ib sab, raug zais khaw cia nyob rau txhua lub sij hawm feem ntau thiab txhua qhov xwm txheej feem ntau, thiab nws yog yam tib neeg tsis paub txog. Raws li qhov tshwm sim, nws yog qhov nyuaj rau tib neeg pom Vajtswv hais qhia txog Nws txoj kev npau taws, nws kuj tseem nyuaj rau kom nkag siab txog Nws qhov kev npau taws ib yam nkaus thiab. Vim li no, tib neeg thiaj nrhiav kev kaj ntawm Vajtswv txoj kev npau taws. Thaum tib neeg ntsib Vajtswv tes hauj lwm thiab theem tom nqab ntawm txoj kev nyiaj taus thiab kev zam txim rau tib neeg—ntawd yog, thaum Vajtswv txoj kev hlub tshua thiab Nws cov lus ceeb toom zaum kawg los rau noob neej—yog tias tib neeg tseem siv txoj hau kev qub los tawm tsam Vajtswv thiaj tsis mob siab hloov siab los lees txim, kho lawv txoj hau kev thiab lees txais Nws txoj kev hlub tshua, ces Vajtswv yuav tsis ua Nws lub siab nyiaj taus thiab ua siab ntev rau lawv. Tsis yog li ntawd, Vajtswv yuav tshem Nws txoj kev hlub tshua tawm nyob rau lub sij hawm no. Tom qab ntawd, Nws yuav tso Nws txoj kev npau taws los. Nws tuaj yeem nthuav tawm Nws txoj kev npau taws ntau txoj hau kev, kuj zoo ib yam li uas Nws tuaj yeem siv ntau txoj hau kev los rau txim thiab rhuav tshem tib neeg pov tseg.

Vajtswv txoj kev siv hluav taws los rhuav tshem lub nroog Xaudoos yog Nws txoj hau kev uas nrawm tshaj plaws ntawm kev muab tib neeg los sis ib yam dab tsi ua kom puas tsuaj pov tseg tag nrho. Kev hlawv cov tib neeg ntawm lub nroog Xaudoos yog ib yam tshaj ntawm lawv lub cev ntaj ntsug; nws tau rhuav tshem tus ntsujplig tag nrho huv si, lawv lub siab thiab lub cev, ua kom tseeb meej tias cov tib neeg hauv lub nroog tsis muaj nyob ntxiv mus lawm tsis hais tej khoom ntiaj teb thiab lub ntiaj teb uas tib neeg ntsia tsis pom. Qhov no yog ib txoj hau kev uas Vajtswv qhia thiab nthuav tawm txog Nws txoj kev npau taws. Kev nthuav tawm thiab qhia tawm li no yog ib lub ntsiab tseeb ntawm Vajtswv txoj kev npau taws, thiab nws kuj yog ib qho kev nthuav tawm ntawm lub ntsiab tseeb ntawm Vajtswv tus moj yam ncaj ncees. Thaum Vajtswv tso Nws txoj kev npau taws los, Nws tau tseg tsis nthuav tawm kev hlub tshua los sis kev siab zoo ntxim hlub lawm, los sis Nws tsis qhia tawm ib qho kev nyiaj taus los sis siab ntev lawm; yeej tsis muaj leej twg, yam twg los sis qhov muaj qab hau twg yuav tuaj yeem yaum tau Nws kom ua siab ntev ntxiv mus, los rov qab hlub tshua dua ib zaug ntxiv, thiab kom Nws muaj kev nyiaj taus ntxiv mus. Dhau ntawm tej no, yeej tsis muaj kev tos ib pliag kiag li, Vajtswv tso Nws txoj kev npau taws thiab lub hwj chim loj tshaj, ua raws li yam Nws xav ua. Nws yuav ua tej no kom nrawm thiab du lug raws nraim lis Nws qhov kev xav. Qhov no yog txoj hau kev uas Vajtswv tso Nws txoj kev npau taws thiab lub hwj chim loj tshaj los, uas tib neeg yuav tsum tsis txhob ua tub qaug, thiab nws kuj tseem yog kev hais qhia kom pom txog ib qho ntawm Nws tus yam ntxwv ncaj ncees thiab. Thaum tib neeg ua tim khawv tias Vajtswv mob siab rau thiab hlub tib neeg, lawv tsis muaj cuab kav pom tau Nws qhov kev npau taws, pom Nws lub hwj chim loj tshaj los sis hnov txog Nws kev nyiaj tsis taus rau txoj kev txhaum. Tej yam no ib txwm ua rau tib neeg ntseeg tias Vajtswv tus moj yam ncaj ncees tsuas yog ib hom kev hlub tshua, kev nyiaj taus thiab kev hlub xwb. Txawm li cas los xij, thaum ib tug pom Vajtswv rhuav tshem ib lub nroog los sis ntxub ntxaug ib tug tib neeg, Nws txoj kev npau taws ntawm kev rhuav tshem tib neeg pov tseg thiab Nws lub hwj chim loj tshaj ua rau tib neeg ntsia pom lwm sab ntawm Nws tus yam ntxwv ncaj ncees. Qhov no yog qhov Vajtswv txoj kev nyiaj tsis taus rau txoj kev txhaum. Vajtswv tus yam ntxwv uas nyiaj tsis taus txoj kev txhaum mas loj tshaj li ib tug muaj sia xav tau, thiab nruab nrab ntawm yam tsis muaj sia, tsis muaj yam twg muaj peev xwm los cuam tshuam nws los sis muaj feem nrog nws; tsis hais kev qog los sis ua raws. Vim li ntawd, qhov ntawm Vajtswv tus yam ntxwv no yog ib yam uas tib neeg tsim nyog yuav tsum paub tshaj plaws. Tsuas yog Vajtswv Tus Kheej nkaus xwb thiaj muaj hom yam ntxwv zoo li no, thiab tsuas yog Vajtswv Tus Kheej nkaus xwb thiaj coj hom yam ntxwv zoo li no. Vajtswv muaj hom yam ntxwv ncaj ncees zoo li no vim yog Nws ntxub txoj kev lim hiam, kev ntsaus ntuj, kev ntxeev siab thiab kev ua phem ntawm Ntxwgnyoog—kev qias vuab tsuab thiab kev nqos noob neej—vim yog Nws ntxub txhua txoj kev ua txhaum uas tawm tsam Nws vim yog Nws dawb huv thiab lub ntsiab tseeb uas tsis muaj ceeb dab tsuas kiag li. Nws vim yog tej no uas Nws yuav tsis raug kev txom nyem ib qho dab tsi los ntawm yam raug tsim los sis tsis raug tsim uas yuav los tawm tsam los sis twv Nws yam tab meeg lug. Txawm tias yog tus tib neeg uas Nws tau muaj kev hlub tshua rau los sis tus uas Nws tau xaiv los lawm, yog tau ua tshum Nws tus yam ntxwv thiab ua txhaum Nws tej hauv paus ntsiab lus ntawm kev ua siab ntev thiab kev nyiaj taus, thiab Vajtswv yuav qhia thiab nthuav tawm txog Nws tus yam ntxwv ncaj ncees uas nyiaj tsis taus ib qhov kev txhaum yam tsis muaj kev hlub tshua los sis tsis tos hlo li.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb II

Vajtswv Txoj Kev Npau Taws Yog Ib Qho Pov Hwm rau Txhua Lub Zog Ntawm Kev Ncaj Ncees thiab Txhua Yam Zoo (Cov nqe lus uas tau xaiv tawm los)

Vajtswv kev tsis zam tej kev txhaum yog Nws lub ntsiab tseeb uas zoo tsis thooj leej twg; Vajtswv txoj kev npau taws yog Nws tus moj yam uas zoo tsis thooj leej twg; Vajtswv lub hwj chim loj tshaj yog Nws lub ntsiab tseeb uas zoo tsis thooj leej twg. Lub hauv paus ntsiab lus ntawm Vajtswv txoj kev chim siab yog ib qho qhia txog tias Nws yog leej twg tiag tiag thiab lub meej mom, uas tsuas yog Nws tib leeg thiaj muaj xwb. Nws yeej hais tau tias lub hauv paus ntsiab lus no kuj yog ib lub cim ntawm lub ntsiab tseeb ntawm Vajtswv Tus Kheej tus uas tsis thooj leej twg. Vajtswv tus yam ntxwv yog Nws tus kheej lub ntsiab tseeb uas Nws ib txwm muaj, uas yuav tsis hloov pauv ib zaug li txawm lub caij nyoog dhau mus los xij, thiab yuav tsis raug hloov pauv los ntawm kev pauv thaj chaw nyob twg. Nws tus yam ntxwv uas Nws ib txwm muaj ntawd yog lub ntsiab tseeb nyob rau hauv Nws. Tsis hais txawm Nws ua hauj lwm rau hauv leej twg, Nws lub ntsiab tseeb tsis hloov pauv li, thiab Nws tus yam ntxwv ncaj ncees los kuj tsis hloov pauv ib yam nkaus. Thaum ib tug neeg ua rau Vajtswv chim siab, yam uas Vajtswv tso tawm yog Nws tus yam ntxwv uas Nws ib txwm muaj; nyob rau lub sij hawm no lub hauv paus ntsiab lus ntawm Nws txoj kev chim siab tsis hloov pauv, Nws qhov zoo tsis thooj leej twg thiab lub meej mom los kuj ib yam nkaus thiab. Nws yuav tsis chim siab vim yog ib qho kev hloov pauv hauv Nws lub ntsiab tseeb los sis vim yog qhov sib txawv uas muaj los ntawm Nws tus yam ntxwv xwb, tiam sis vim tib neeg txoj kev tawm tsam Nws ntawd ua txhaum rau Nws tus moj yam. Qhov tib neeg thab Vajtswv yam tab meeg lug yog kev twv qhawv tias Vajtswv yog leej twg thiab lub meej mom yog dab tsi. Raws li Vajtswv pom, thaum tib neeg twv qhawv Nws, yog tib neeg tseem tab tom twv Nws thiab sim Nws txoj kev chim siab. Thaum tib neeg tawm tsam Vajtswv, thaum tib neeg twv Vajtswv, thaum tib neeg tseem twv Vajtswv txoj kev chim siab ntxiv mus—yog nyob rau lub sij hawm ntawd uas kev txhaum tab tom nyaum heev—Vajtswv txoj kev npau taws yuav cia li nthuav tawm thiab tshwm tuaj. Yog li ntawd, Vajtswv txoj kev nthuav tawm ntawm Nws txoj kev npau taws yog ib lub cim tias txhua lub zog ntawm kev phem yuav tsis muaj nyob ntxiv mus lawm, thiab yog ib lub cim tias txhua lub zog ntawm kev siab phem yuav raug rhuav tshem pov tseg. Qhov no yog qhov tsis thooj leej twg ntawm Vajtswv tus moj yam ncaj ncees, thiab ntawm Vajtswv txoj kev npau taws. Thaum Vajtswv lub meej mom thiab kev dawb huv raug twv qhawv, thaum lub zog ntawm kev ncaj ncees raug tav kev thiab tsis pom los ntawm tib neeg, ces Vajtswv yuav tso Nws txoj kev npau taws los. Vim yog Vajtswv lub ntsiab tseeb, txhua lub zog hauv ntiaj teb uas twv qhawv Vajtswv, tawm tsam Nws thiab sib cav sib ceg nrog Nws, yog kev phem, kev qias vuab tsuab thiab kev tsis ncaj ncees; tej no tag nrho yog los ntawm Ntxwgnyoog los thiab yog Ntxwgnyoog ntiaj tug. Vim yog Vajtswv ncaj ncees thiab yog kev kaj thiab dawb huv yam tsis muaj qhov phem, vim li ntawd txhua yam uas phem, qias vuab tsuab thiab yog Ntxwgnyoog li ntiag tug yuav puas tsuaj mus thaum Vajtswv tso txoj kev npauj taws los.

Txawm tias kev npau taws ntawm Vajtswv yog ib qho ntawm kev nthuav tawm ntawm Nws tus yam ntxwv ncaj ncees los, Vajtswv txoj kev chim siab kuj tsis yog kev xaiv ua rau ntawm cov hom phiaj, thiab tsis yog tsis muaj lub hauv paus ntsiab tseeb. Qhov txawv, Vajtswv tsis tau chim siab sai tag npaum li ntawd, thiab Nws tsis nthuav tawm Nws txoj kev npau taws thiab lub hwj chim loj tshaj me li ntawd. Ntxiv ntawd, Vajtswv txoj kev npau taws mas raug tswj hwm thiab raug ntsuas zoo; nws muab piv tsis tau rau tib neeg txoj kev npau taws los sis tso nws li kev chim siab tawm. Muaj lus tham ntawm tib neeg thiab Vajtswv raug sau cia hauv phau Vajluskub. Cov lus hais ntawm qee leej tib neeg uas nyob hauv cov lus sib tham mas ntiav heev, tsis paub tab thiab zoo li me nyuam yaus, tiam sis Vajtswv tsis cem lawv, thiab tsis rau txim rau lawv. Tshwj xeeb tshaj, nyob rau ntawm Yauj txoj kev sim siab, Vajtswv Yehauvas tau ua li cas rau Yauj peb tug phooj ywg thiab lwm tus tom qab Nws hnov cov lus uas lawv tau hais rau Yauj lawm? Nws puas tau rau txim rau lawv? Nws puas npau taws rau lawv? Nws yeej tsis tau ua dab tsi tsis zoo li ntawd kiag li! Tiam sis Nws hais rau Yauj kom thov this rau lawv thiab thov Vajtswv rau lawv, thiab Vajtswv Tus Kheej yeej tsis cim ntsoov tej kev txhaum rau hauv nruab siab kiag li. Cov piv txwv no tag nrho sawv cev rau tus cwj pwm tseeb uas Vajtswv ua zoo rau tib neeg, uas ua qias vuab tsuab thiab tsis paub tab. Yog li ntawd, kev tso qhov kev npau taws ntawm Vajtswv tsis yog kev nthuav tawm Nws cov huab cua, tsis yog hau kev kom Nws tau qhib qhov Nws xav tawm. Txawv rau tib neeg kev nkag siab yuam kev, Vajtswv txoj kev npau taws tsis yog ib txoj kev cia li tso tag nrho kev npau taws los. Vajtswv tsis tso Nws txoj kev npau taws vim yog Nws tsis muaj cuab kav tswj hwm Nws tus kheej cov huab cua los sis vim yog Nws txoj kev chim siab tau mus txog theem npau heev lawm es thiaj yuav tsum tau qhib tawm. Qhov txawv, Nws txoj kev npau taws yog ib qho kev nthuav tawm tseeb tiag los ntawm Nws tus yam ntxwv ncaj ncees, thiab nws yog ib lub cim ntawm kev nthuav tawm txog Nws lub ntsiab tseeb uas dawb huv. Vajtswv yog kev npau taws, thiab Nws nyiaj tsis taus txoj kev raug ua kom tub qaug—qhov no tsis tau txhais tias Vajtswv tsis faib txoj kev npau taws tias dab tsi ua rau Nws npau taws los sis tsis muaj hauv paus tseem ceeb dab tsi; nws yog tib neeg kev ua qias vuab tsuab ua rau kom tsis muaj cai siv lub hauv paus ntsiab tseeb dab tsi, ua rau kev npau taws tshwm sim tuaj, qhov kev npau taws uas yuav tsis faib tias dab tsi yog qhov chaw pib. Thaum ib tug neeg muaj meej mom lawm, feem ntau yuav pom tau tias yog ib yam nyuab rau kev tswj hwm nws cov huab cua, nws kuj yuav nyiag lub cib fim nthuav tawm nws qhov kev tsis zoo siab thiab qheb qhov nws siab xav tawm tuaj; feem ntau nws yuav sawv ua kev npau taws yam tsis muaj qab hau, kom nthuav tawm nws tsab peev xwm thiab qhia kom lwm tus paub txog nws lub meej mom thiab tias nws yog leej twg tus uas zoo txawv lwm tus tib neeg li cas. Tseeb tiag, cov neeg ua qias vuab tsuab tsis muaj meej mom los kuj tseem tswj hwm nws cov huab cua tsis tau li thiab. Lawv cov kev npau taws feem ntau tshwm sim los ntawm kev puas tsuaj ntawm lawv tus kheej qhov kev nyiam. Yuav kom tiv thaiv tau lawv tus kheej lub koob npe thiab lub meej mom, ces lawv hais lawv txoj kev xav tawm thiab nthuav tawm lawv tus yeeb yam khav theeb. Tib neeg yuav sawv kev npau taws thiab qhib nws cov kev xav los tiv thaiv thiab tuav txoj kev txhaum cia, tej kev ua no yog hau kev uas tib neeg qhia tawm txog nws txoj kev tsis zoo siab; tej no puv npo kev qhias, tus qauv thiab kev ntxias dag, tib neeg txoj kev qias vuab tsuab thiab kev phem, thiab ntau tshaj plaws txhua yam, puv npo ntawm tib neeg txoj kev ntshaw thiab kev xav tau. Thaum kev ncaj ncees tsis sib haum nrog txoj kev phem, tib neeg txoj kev chim siab yuav tsis sawv rau kev tiv thaiv txoj kev ncaj ncees uas muaj nyob los sis txhawb nqa nws; tiam sis, thaum lub zog ntawm kev ncaj ncees raug caij tsuj, tsim txom thiab tawm tsam, tib neeg tus cwj pwm yog ib yam raug muab ntsia dhau, nkaum twj zwm los sis khiav kom deb. Txawm li cas los xij, thaum ntsib lub zog ntawm kev phem, tib neeg tus cwj pwm mas yog ib yam uas zwm rau kev phem, pe hawm thiab ua raws li kev phem. Yog li ntawd, tib neeg txoj kev tso cov huab cua yog ib txoj kev khiav tawm ntawm lub zog phem, kev nthuav tawm ntawm kev ua phem thiab tsis txawj ceev tav tej kev coj phem ntawm tib neeg cev nqaij daim tawv. Thaum Vajtswv tso Nws txoj kev npau taws los, li cas los xij, txhua lub zog ntawm kev phem yuav nres, txhua txoj kev txhaum uas ua rau tib neeg mob yuav raug txwv, txhua lub zog ntawm kev siab phem uas tav Vajtswv tes hauj lwm kev yuav raug ua kom pom tseeb, raug faib tawm thiab raug foom phem, hos txhua tus uas koom tes nrog Ntxwgnyoog tawm tsam Vajtswv yuav raug rau txim thiab rho tawm kom ti cag. Nyob rau hauv lawv qhov chaw, Vajtswv tes hauj lwm yuav rhais ruam mus yam tsis muaj teeb meem dab tsi cuam tshuam tau, Vajtswv txoj kev npaj cawm tib neeg yuav loj hlob mus ntxiv ib ruam dhau ib raum raws nraim li qhov tau npaj tseg lawm, thiab cov tib neeg uas Vajtswv tau xaiv lawm yuav dim ntawm Ntxwgnyoog txoj kev tsim teeb meem thiab kev ntxias dag, hos cov uas raws Vajtswv yuav xyiv fab rau Vajtswv txoj kev coj thiab kev saib xyuas nyob ntawm thaj chaw thaj yeeb nyab xeeb. Vajtswv txoj kev npau taws yog ib qho kev pov hwm txhua lub zog phem kom txhob loj hlob thiab nyaum, thiab nws kuj tseem yog ib qho kev pov hwm ntawm kev muaj nyob, kev muaj tub ki ntawm txhua yam uas ncaj ncees thiab xav zoo, thiab yuav tiv thaiv lawv mus ib txhis kom deb ntawm kev quab yuam thiab kev puas tsuaj.

Vajtswv Txoj Kev Npau Taws Yog Ib Qho Pov Hwm rau Txhua Lub Zog Ntawm Kev Ncaj Ncees thiab Txhua Yam Zoo (Cov nqe lus uas tau xaiv tawm los)

Nej puas tuaj yeem pom txog lub ntsiab tseeb ntawm Vajtswv txoj kev npau taws uas Nws rhuav lub nroog Xaudoos pov tseg? Puas muaj lwm yam lawm thiab uas nyob xyaw Nws qhov kev npau taws? Vajtswv txoj kev npau taws puas dawb huv? Kev siv cov lus ntawm tib neeg, Vajtswv cov lus puas dawb huv? Puas muaj ib qho kev dag ntxias nyob ntawm Nws txoj kev npau taws? Puas muaj ib qho kev koom tes qhov twg? Puas muaj ib qho lus zais twg uas hais tawm tsis tau hlo li? Kuv tuaj yeem hais rau nej tseeb thiab ncaj tias: Tsis muaj ib feem twg ntawm Vajtswv txoj kev npau taws yuav tuaj yeem ua rau ib tug twg tsis ntseeg. Nws txoj kev chim siab yog ib qho dawb huv, tsis muaj dab tsi txuam, tsis muaj lwm qhov kev xav ua los sis lwm cov hom phiaj. Qhov kev muaj qab hau ntawm Nws txoj kev npau taws mas dawb huv, tsis muaj kev thuam thiab kev taug xaiv. Nws yog ib qho kev nthuav tawm tseeb thiab ua tawm los ntawm Nws lub ntsiab tseeb uas dawb huv; nws yog ib yam uas txhua yam ntawm kev tsim tsis muaj. Qhov no yog ib feem ntawm Vajtswv tus moj yam ncaj ncees uas zoo tsis thooj leej twg, thiab nws kuj tseem yog ib qho txawv tshaj nyob rau ntawm lub ntsiab tseeb ntawm tus Tswv Tsim thiab Nws txoj kev tsim.

Tsis hais txawm ib tug yuav chim siab nyob tim ntsej tim muag los sis nyob tom qab nruab qaum, txhua tus yeej muaj qhov kev xav thiab hom phiaj tsis sib thooj nyob rau ntawm qhov kev chim siab. Tej zaum lawv tseem tab tom nta lawv lub meej mom los sis tab tom tiv thaiv lawv tus kheej qhov kev ntshaw, tab tom txuag lawv tus yam ntxwv los sis txuag lawv lub ntsej muag. Muaj qee leej xyaum cheem lawv txoj kev chim siab, tiam sis muaj qee leej ntshav yuav nce ntsej muag ntau dua thiab tso lawv txoj kev npau taws sawv tuaj thaum lub sij hawm uas lawv xav yam tsis muaj kev cheem kiag li. Muab hais luv luv tau tias, tib neeg txoj kev chim siab tawm los ntawm nws tus yam ntxwv qias vuab tsuab. Txawm yuav yog nws lub hom phiaj dab tsi los xij, nws yog ib qho nyob ntawm cev nqaij daim tawv thiab tus yeeb yam; nws tsis muaj feem xyuam dab tsi nrog kev ncaj ncees los sis kev tsis ncaj ncees vim tsis muaj ib yam dab tsi hauv tib neeg tus yam ntxwv lub ntsiab tseeb yoog mus raws qhov tseeb tau. Yog li ntawd, thiaj tsis tsim nyog yuav hais txog tib neeg cov huab cua qias vuab tsuab thiab Vajtswv txoj kev npau taws nyob rau ntawm ib tug pa ua ke. Yam tsis muaj kev zam, tib neeg tus cwj pwm uas raug ua qias vaub tsuab los ntawm Ntxwgnyoog pib los ntawm kev xav pov hwm txoj kev qias vuab tsuab, thiab qhov no ua tawm los ntawm kev coj tsis ncaj; vim yog li ntawd tib neeg txoj kev chim siab thiaj tsis tuaj yeem hais txog ua ke nrog ib tug pa ntawm Vajtswv txoj kev npau taws, txawm yuav yog tib neeg txoj kev chim siab yuav zoo zoo heev npaum li cas los tsuas yog nyob rau hauv kev tshawb xav xwb. Thaum Vajtswv tso Nws txoj kev npau taws los, lub zog phem yuav raug txheeb thiab qhov phem yuav raug rhuav tshem pov tseg mus, tiam sis yam uas muaj kev ncaj ncees thiab xav zoo yuav xyiv fab nrog rau Vajtswv txoj kev saib xyuas thiab tiv thaiv thiab tso cai kom nyob ntxiv mus. Vajtswv tso Nws txoj kev npau taws los vim yog kev tsis ncaj ncees, yam tsis zoo thiab kev tav kev los ntawm qhov phem, kev tsim teeb meem los sis rhuav tshem cov hauj lwm ib txwm thiab kev tsim kho ntawm kev ncaj ncees thiab yam xav zoo. Lub hom phiaj ntawm Vajtswv txoj kev npau taws tsis yog kom los pov hwm Nws tus kheej lub meej mom thiab qhov yog leej twg, tiam sis yog pov hwm kev muaj nyob ntawm kev ncaj ncees, yam zoo, yam zoo nkauj thiab qhov zoo, pov hwm cov cai thiab kev coj ntawm tib neeg txoj kev muaj sia ib txwm. Qhov no yog lub hauv paus ntawm Vajtswv txoj kev npau taws. Vajtswv txoj kev npau taws yog ib yam zoo heev, yog kev nthuav tawm thiab yog yam ib txwm tseeb los ntawm Nws tus yam ntxwv. Tsis muaj dab tsi tshoov siab nyob xyaw ntawm Nws txoj kev npau taws, tsis muaj kev ntxias dag los sis kev npaj, kev ua raws li siab xav, kev ntxias dag, kev ntxub ntxaug, kev ua nruj ua tsiv, kev ua phem los sis lwm yam qias vaub tsuab tsis zoo uas muaj nyob rau ntawm tib neeg. Ua ntej thaum Vajtswv tso Nws txoj kev npau taws los, Nws twb tau paub lub ntsiab tseeb ntawm txhua yam tseeb meej tag lawm, thiab Nws twb muaj qhov tseeb, lub ntsiab txhais tseeb thiab qhov kawg lawm. Yog li ntawd, Vajtswv lub hom phiaj ntawm txhua yam uas Nws ua yeej los tseeb meej zoo ib yam li Nws tus cwj pwm. Nws tsis ruam, tsis dig muag, tsis siab kub, los sis tsis ua twb zoo saib, thiab Nws yeej tsis lam tau lam ua yam tsis muaj paus muaj ntsis. Qhov no yog ib qho kev muaj qab hau nyob ntawm Vajtswv txoj kev npau taws, thiab vim yog nyob rau ntawm qhov kev muaj qab hau ntawm Vajtswv txoj kev npau taws no ua rau tib neeg muaj nyob mus raws qhov ib txwm. Yog tsis muaj Vajtswv txoj kev npau taws, tib neeg yuav poob mus rau kev ua neej nyob tsis zoo, txhua yam tsis ncaj ncees, tsis zoo nkauj thiab tsis zoo yuav raug rhuav tshem pov tseg thiab nres tsis muaj nyob ntxiv mus. Yog tsis muaj Vajtswv txoj kev npau taws, cov kev cai thiab cov cai ntawm kev muaj nyob rau yam muaj sia uas raug tsim los yuav raug yuam cai los sis rhuav tshem pov tseg tag nrho. Txij ntua puag thaum tsim tib neeg los, Vajtswv tau ua ntu zus siv Nws tus yam ntxwv ncaj ncees los pov hwm thiab pab cuam tib neeg txoj kev muaj nyob ib txwm. Vim yog Nws tus yam ntxwv ncaj ncees xyaw nrog kev npau taws thiab lub hwj chim loj tshaj, txhua tus neeg phem, yam phem thiab tej khoom phem, thiab txhua yam uas tsim teeb meem thiab ua kom tib neeg txoj kev muaj nyob ib txwm puas tsuaj, tau txais kev rau txim, kev tswj hwm thiab rhuav tshem los ntawm Nws txoj kev npau taws. Lub sij hawm ntau txhiab xyoo dhau los, Vajtswv tau ua ntu zus siv Nws tus yam ntxwv ncaj ncees los ntau thiab rhuav tshem txhua hom tsis huv thiab tus ntsujplig phem uas tawm tsam Vajtswv thiab ua raws li tus txhawb nqa Ntxwgnyoog thiab tus caum raws nyob hauv Vajtswv tes hauj lwm ntawm kev tsim kho tib neeg. Vim li ntawd, Vajtswv tes hauj lwm ntawm kev cawm dim ntawm tib neeg thiaj li rhais ruam mus tom ntej raws nraim li Nws txoj kev npaj. Qhov no yog hais tias twb vim kev muaj nyob ntawm Vajtswv txoj kev npau taws, tib neeg qhov kev ncaj ncees tshaj plaws thiaj tsis raug rhuav tshem ib zaug li.

Txawm Ntxwgnyoog Ua Tshwm Zoo, Ncaj Ncees thiab Tsim Txiaj, Lub Ntsiab Tseeb ntawm Ntxwgnyoog Mas Yog Siab Phem thiab Phem

Ntxwgnyoog muaj koob npe los ntawm kev ntxias dag tib neeg, thiab feem ntau rhawv nws tus kheej ua tus coj thiab tus qauv ntawm txoj kev ncaj ncees. Ntawm kev txhob txwm ua pov hwm kev ncaj ncees, nws tau ua rau tib neeg raug mob, tau nqos lawv cov ntsujplig thiab tau siv txhuas txoj hau kev los ua kom loog, ntxias dag thiab txhib tib neeg. Nws lub hom phiaj yog ua rau kom tib neeg pom zoo thiab ua raws qhov kev coj phem, ua rau kom tib neeg los koom nrog nws tawm tsam Vajtswv txoj kev muaj cai thiab lub hwj chim kav. Txawm li cas los xij, thaum ib tug pom nws cov kev npaj thiab pom qhov phem tsaj plaws, thiab thaum ib tug tsis xav mus rau kev raug tsuj ntxiv thiab raug dag los ntawm nws los sis ua nws li qhev ntxiv mus, los sis raug rau txim thiab rhuav tshem lawm, ces Ntxwgnyoog hloov nws qhov tshwj xeeb yav dhau los thiab dua rhe nws lub ntsej muag cuav tawm thiab nthuav tawm txog nws lub ntsej muag tseeb uas phem, ntxim ntxub thiab nyaum. Nws yuav tsis hlub ib yam dab tsi tshaj kev rhuav tshem txhua tus uas tsis yeem ua raws nws thiab tawm tsam lub zog phem. Txog rau theem no, Ntxwgnyoog yuav tsis tuaj yeem muaj ib qho kev ntseeg siab, kev ntxaus ntseeg; tiam sis, nws qhov kev ntxim ntxub thiab kev phem uas nyob sab hauv qab cov khaub ncaws yaj yuav raug nthuav tawm. Thaum Ntxwgnyoog cov kev npaj raug coj los rau ntawm kev kaj thiab nws qhov tseem ceeb raug nthuav tawm lawm, nws yuav npau taws heev thiab nthuav tawm nws qhov kev nyaum. Tom qab qhov no, nws txoj kev xav ua kom tib neeg raug mob thiab xav nqos tib neeg yuav loj zuj zus tuaj. Qho no vim tias nws npau taws heev thaum tib neeg tau tsim ntawm kev tsaug zog los rau qhov tseeb lawm thiab nws yuav nthuav dav txoj kev siab phem rau tib neeg kom lawv xav tau txoj kev ywj pheej thiab kev kaj thiab dim ntawm lub qhov nkuaj. Nws txoj kev npau taws yog muaj los rau kev tiv thiav thiab txhawb nqa nws qhov kev phem, thiab nws kuj tseem yog ib qho kev nthuav tawm tseeb txog nws tus yeeb yam nyaum.

Nyob rau ntawm txhua txhua yam, Ntxwgnyoog tus cwj pwm nthuav tawm txog nws tus yeeb yam phem. Ntxawm txhua qhov kev ua phem uas Ntxwgnyoog tau ua rau tib neeg—los ntawm nws cov kev rau siab ntxias dag tib neeg yav dhau los kom raws nws, kev quab yuam ntawm tib neeg, kev coj tib neeg mus rau kev ua phem, kev siab phem rau tib neeg tom qab nws qhov tseeb raug nthuav tawm thiab tib neeg tau paub thiab tso nws tseg lawm—tag nrho tej no tsis muaj ib qho twg tsis nthuav tawm txog lub ntsiab tseeb phem ntawm Ntxwgnyoog hlo li, los sis txhawb qhov tseeb tias Ntxwgnyoog tsis muaj feem xyuam rau ib yam zoo twg thiab Ntxwgnyoog yog lub hauv paus ntawm qhov phem txhua yam. Nws cov kev ua txhua yam pov hwm nws tej kev phem, tuav nws qhov kev phem kom muaj mus ntxiv, tawm tsam kev ncaj ncees thiab yam zoo, rhuav cov kev cai thiab kev zoo ntawm tib neeg kev muaj nyob ib txwm. Ntxwgnyoog tej kev ua no yog yam phem rau Vajtswv thiab tej no yuav raug rhuav tshem los ntawm Vajtswv txoj kev npau taws. Txawm tias Ntxwgnyoog muaj nws tus kheej txoj kev npau taws los, nws txoj kev npau taws tsuas yog ib qho kev qhib tawm txog nws tus yeeb yam phem xwb. Qhov muaj qab hau tias vim li cas Ntxwgnyoog thiaj chim thiab npau taws heev yog: Nws cov kev npaj uas hais tsis tau tawm raug nthuav tawm lawm; nws txoj kev npaj kuj tsis tau los yooj yim; nws txoj kev ntshaw thiab xav hloov Vajtswv chaw thiab ua zoo li Vajtswv raug tsoo thiab raug tav kev lawm; nws lub hom phiaj yuav tshwj hwm tib neeg txhua tus tam sim no tsis tshuav ib yam dab tsi li lawm thiab yuav tsis tuaj yeem ua tau tiav kiag li lawm. Yam uas ua rau Ntxwgnyoog txoj kev npaj tsis tiav thiab Ntxwgnyoog qhov phem thiab kev nyaum raug nthuav tawm yog Vajtswv txoj kev tso Nws txoj kev npau taws ib zaug tag thiab ib zaug nqes los. Vim li no, Ntxwgnyoog thiaj li ntxub thiab ntshai Vajtswv txoj kev npau taws. Txhua zaus uas Vajtswv txoj kev npau taws nqis los, nws tsis yog tsuas kom Ntxwgnyoog tsos phem hle mus xwb, tab sis kuj tseem nthuav tawm Ntxwgnyoog txoj kev ntshaw ntawm kev phem rau qhov kaj thiab, nyob rau hauv cov txheej txheem ntawd, qhov kev muaj qab hau ntawm Ntxwgnyoog txoj kev npau taws rau tib neeg kuj raug nthuav tawm thiab. Kev sawv ntawm Ntxwgnyoog txoj kev npau taws yog ib qho kev nthuav tawm tseeb txog nws tus yeeb yam phem thiab nws qhov kev npaj. Tseeb tiag, txhua zaus uas Ntxwgnyoog npau taws nws yuav tshaj tawm kev rhuav pov tseg ntawm yam phem thiab kev tiv thaiv thiab kev mus ntxiv ntawm qhov zoo; nws tshaj tawm qhov tseeb tias Vajtswv txoj kev npau taw tsis tuaj yeem raug ua kom tub qaug tau!

Tib Neeg Yuav Tsuam Txhob Cia Siab rau Kev Paub Yav Dhau Los thiab Kev Xav kom Paub Txog Vajtswv Tus Moj Yam Ncaj Ncees

Thaum koj pom tias koj tus kheej yuav ntsib Vajtswv txoj kev txiav txim thiab kev rau txim, koj puas yuav hais tias Vajtswv txoj lus tsis dawb huv? Koj puas yuav hais tias muaj ib zaj dab neeg nyob tom qab Vajtswv txoj kev npau taws, thiab tej ntawd nws tsis dawb huv? Koj puas yuav iab liam Vajtswv, hais tias Nws tus yam ntxwv tag nrho tsis ncaj ncees li? Thaum hais txog txhua yam ntawm Vajtswv li kev ua, ua ntej tshaj koj yuav tsum paub meej tias Vajtswv tus moj yam ncaj ncees tsis muaj lwm yam nyob xyaw, nws dawb huv thiab tsis muaj qhov phem. Tej kev ua no yog Vajtswv li kev tsoo ntau, kev rau txim, kev rhuav tshem pov tseg ntawm tib neeg. Yam tsis muaj kev zam, Vajtswv tej kev ua txhua yam raug tsim los yam nruj raws nraim li Nws tus yam ntxwv thiab Nws li kev npaj, uas tsis xyaw nrog tib neeg txoj kev paub, tib neeg li kev coj thiab kev xav. Vajtswv li kev ua txhua yam yog ib qho kev nthuav tawm ntawm Nws tus yam ntxwv thiab lub ntsiab tseeb, uas tsis muaj feem xyuam ib yam dab tsi nrog tib neeg li kev qias vuab tsiab. Tib neeg muaj txoj kev xav phem tias tsuas yog Vajtswv li kev hlub, kev hlub tshua thiab kev nyiaj taus rau tib neeg yog yam tsis muaj qhov phem, dawb huv, thiab tsis muaj leej twg paub tias Vajtswv txoj kev chim thiab Nws txoj kev npau taws kuj zoo ib yam li ntawd uas yog dawb huv thiab; tshaj ntawd, tsis muaj leej twg ua tib zoo xav txog qhov cov lus noog no xws li tias vim li cas Vajtswv thiaj nyiaj tsis taus txoj kev txhaum los sis vim li cas Nws txoj kev npau taws thiaj loj ua luaj li. Qhov txawv, muaj qhee qhov kev ua txhaum ua rau Vajtswv tus huab cua tsis zoo xws li kev ua qias vuab tsuab ntawm tib neeg, thiab kev nkag siab yuam kev tias Vajtswv txoj kev chim siab tias zoo ib yam li cov kev npau taws uas los ntawm kev ua qias vuab tsuab ntawm tib neeg. Lawv tseem nkag siab yuam kev tias Vajtswv txoj kev npau taws zoo li kev nthuav tawm tus yam ntxwv ntawm tib neeg qhov kev ua qias vuab tsuab thiab qhov Vajtswv tso kev npau taws los kuj zoo li tib neeg qhov kev chim siab thaum lawv ntsib kev tsis txaus siab, thiab ntseeg tias kev Vajtswv tso kev npau taws los yog ib qho kev nthuav tawm txog Nws cov huab cua. Tom qab kev sib qhia no lawm, Kuv cia siab tias nej txhua tus yuav tsis nkag siab yuam kev, xav yuam kev los sis muaj lus noog txog Vajtswv tus moj yam ncaj ncees ntxiv lawm. Kuv cia siab tias tom qab tau hnov Kuv cov lus, nej tuaj yeem lees txais tseeb tiag hauv nej lub siab txog Vajtswv tus moj yam ncaj ncees ntawm Nws txoj kev npau taws, nej yuav tuaj yeem tso tej kev nkag siab yuam kev txog Vajtswv txoj kev npau taws thaum xwb thawj pov tseg, thiab nej tuaj yeem hloov pauv txoj kev ntseeg yuam kev ntawm nej tus kheej thiab kev xav ntawm lub ntsiab tseeb ntawm Vajtswv txoj kev npau taws. Ntxiv ntawd, Kuv cia siab tias nej tuaj yeem muaj peev xwm txhais tau qhov tseeb ntawm Vajtswv tus yam ntxwv nyob hauv nej lub siab, kom nej thiaj tsis muaj lus ua xyem xyav txog Vajtswv tus moj yam ncaj ncees mus ntxiv lawm, thiab nej yuav tsis muaj qhov kev muaj qab hau los sis kev xav lwm yam txog Vajtswv tus yam ntxwv tseeb tiag. Vajtswv tus moj yam ncaj ncees yog lub ntsiab tseeb ntawm Vajtswv tus kheej. Tsis muaj ib yam twg uas raug sau los sis puab los ntawm tib neeg. Nws tus yam ntxwv ncaj ncees yog Nws tus yam ntxwv ncaj ncees thiab tsis muaj feem xyuam los sis kev sib txuas dab tsi rau ntawm kev tsim. Vajtswv Tus Kheej yeej yog Vajtswv Tus Kheej. Nws yuav tsis dhau los ua ib feem ntawm kev tsim, thiab txawm tias Nws dhau los ua ib feem ntawm yam uas muaj sia ntawm kev tsim los, Nws tus yam ntxwv uas Nws ib txwm muaj thiab lub ntsiab tseeb yuav tsis hloov pauv li. Yog li ntawd, kev paub txog Vajtswv zoo tsis thooj li kev paub ib qho khoom dab tsi; kev paub txog Vajtswv tsis yog paub los ntawm kev phua ib yam dab tsi saib, los sis zoo tsis tsis thooj li kev paub ib tug tib neeg twg. Yog tib neeg siv nws txoj kev xav los sis hau kev ntawm kev paub ib yam khoom dab tsi los sis nkag siab ib tug tib neeg coj los ua kom paub txog Vajtswv, ces koj yuav tsis muaj hnub muaj cuab kav tau txais kev nkag siab txog Vajtswv. Kev paub txog Vajtswv tsis muaj feem xyaum txuas nrog kev paub dhau los los sis kev xav, thiab yog li ntawd koj yuav tsum tsis txhob yuam koj txoj kev paub yauv dhau los los sis kev xav mus rau Vajtswv; txawm koj yuav muaj kev paub yav dhau los thiab kev xav ntau npaum li cas los, tej ntawd tseem muaj qhov txwv. Ntau tshaj ntawd, koj tej kev xav yeej tsis raug raws li qhov tseeb, thiab yeej tsis muaj ib qho tseeb li, thiab nws yeej tsis sib raug zoo nrog qhov tseeb ntawm Vajtswv tus yam ntxwv thiab lub ntsiab tseeb. Koj yuav tsis muaj hnub vam meej yog tias koj cia siab rau koj txoj kev xav kom nkag siab txog lub ntsiab tseeb ntawm Vajtswv. Tsuas yog txoj hau kev no xwb: Kev lees txais txhua yam ua los ntawm Vajtswv, ces thiaj yuav maj mam muaj kev paub thiab nkag siab txog nws. Yuav muaj ib hnub uas Vajtswv yuav qhia koj kom nkag siab tseeb thiab paub txog Nws vim yog koj txoj kev koom tes thiab vim yog koj txoj kev tshaib thiab qhis qhov tseeb.

Tib Neeg Kov Yeej Vajtswv Txoj Kev Hlub Tshua thiab Kev Nyiaj Taus Dhau Los Ntawm Kev Hloov Siab Lees Txim Dawb Paug (Cov nqe lus uas tau xaiv tawm los)

Vajtswv Yehauvas Cov Lus Ceeb Toom Mus Txog Cov Tib Neeg Ninave

Cia peb mus ntxiv rau nqe ob, tshooj peb hauv Phau Yauna: “Thiab Yauna tau pib nkag mus rau hauv lub nroog tau ib hnub, thiab nws tau qws, thiab hais tias, Tshuav plaub caug hnub ntxiv lawm xwb, thiab Ninave yuav raug rhuav tshem.” Nov yog cov lus uas Vajtswv tau muab ncaj qha rau Yauna kom coj mus hais rau cov tib neeg Ninave, yog li ntawd, cov no yeej yog cov lus uas Yehauvas xav hais rau cov tib neeg Ninave. Cov lus no qhia rau cov tib neeg tias Vajtswv tau pib tsis txaus siab thiab ntxub cov tib neeg hauv lub nroog vim yog lawv tej kev lim hiam tau los nyob ntawm qhov Nws pom, thiab vim li ntawd Nws thiaj xwv muab lub nroog no rhuav tshem pov tseg. Txawm li cas los xij, ua ntej thaum Vajtswv rhuav tshem lub nroog, Nws yuav tsum tshaj tawm rau cov tib neeg Ninave, thiab tib lub sij hawm ntawd, muab ib lub cib fim rau lawv tau hloov siab lees txim ntawm lawv tej kev lim hiam thiab los pib dua qhov tshiab. Qhov cib fim no yog plaub caug hnub, yuav tsis ntev dua ntawd. Muab hais tau tias, yog cov tib neeg hauv lub nroog tsis hloov siab lees txim, lees lawv tej kev txhaum thiab los txhos caug khoov ntawm Vajtswv Yehauvas lub xub ntiag ua ntej plaub caug hnub, Vajtswv yuav rhuav tshem lub nroog zoo tib yam li qhov Nws tau rhuav tshem lub nroog Xaudoos thiab. Qhov no yog qhov uas Vajtswv Yehauvas xav hais rau cov tib neeg Ninave. Pom tseeb tias qhov no tsis yog ib qho uas yuav tshaj tawm tau yooj yim. Tsis yog tsuas qhia txog Vajtswv Yehauvas txoj kev chim siab xwb, kuj yuav tsum qhia txog Nws txoj kev xav rau cov tib neeg Ninave thiab, tib lub sij hawm ntawd kuj tseem yuav rau siab tshaj tawm kom tseeb tiag ceeb toom rau cov tib neeg uas nyob rau hauv lub nroog ntawd. Cov lus ceeb toom no tau qhia rau lawv tias lawv tej kev ua lim hiam ua rau lawv tau txais kev ntxub los ntawm Vajtswv Yehauvas thiab yuav coj lawv mus rau kev puas tsuaj tsis ntev no. Vim li ntawd txhua txoj sia uas nyob hauv lub nroog Ninave thiaj poob mus rau kev phom sij loj uas tab tom los yuav txog.

Qhov Sib Txawv Hlo Ntawm Cov Lus Teb Ntawm Ninave thiab Xaudoos rau Vajtswv Yehauvas Cov Lub Ceeb Toom

Raug rhuav tshem txhais tau li cas? Ntawm lo lus hais, nws txhais tau tias kom tsis muaj nyob mus ntxiv lawm. Tiam sis los ntawm txoj hau kev twg? Leej twg thiaj tuaj yeem rhuav tshem ib lub nroog tag nrho? Tseeb tiag, nws tsis yog ib yam uas tib neeg yuav tuaj yeem ua tau li ntawd. Cov tib neeg hauv Ninave tsis yog neeg ruam; thaum lawv hnov dheev txog qhov lus tshaj tawm, lawv paub tias yog dab tsi. Lawv paub tias cov lus tshaj tawm yog tuaj ntawm Vajtswv tuaj, lawv paub tias Vajtswv yeej tab tom yuav ua Nws tes hauj lwm, thiab lawv paub tias lawv tej kev lim hiam tau ua rau Vajtswv Yehauvas npau taws thiab Nws txoj kev chim siab yuav poob los rau lawv, vim li ntawd tsis ntev lawv thiaj yuav raug rhuav tshem nrog lawv lub nroog mus. Cov tib neeg ntawm lub nroog coj li cas tom qab tau hnov Vajtswv Yehauvas cov lus ceeb toom lawm? Phau Vajluskub tau piav meej li cas txog ntawm cov tib neeg cov lus teb, txij ntua tus vajntxwv los mus txog rau cov pej xeem. Cov lus ntawm no raug sau cia rau hauv Vajluskub tias: “Yog li ntawd cov tib neeg ntawm Ninave thiaj ntseeg Vajtswv, thiab tau tshaj tawm kom yoo mov, thiab muab ntaub seev tsaj coj los hnav, tsis hais tus hlob tus yau. Vim lo lus tuaj txog tus vajntxwv ntawm Ninave lawm, thiab nws sawv tsees los ntawm nws lub zwm txwv los, thiab muab nws lub tsho tshaj sab hle hlo cia, thiab muab ntaub seev tsaj coj los hnav, thiab zaum saum cov hmoov tshauv. Thiab nws tau tshaj tawm thiab luam tawm txoj kev cai mus thoob plaws rau Ninave los ntawm vajntxwv thiab nws cov nom, hais tias, Tsis txhob cia tib neeg los sis tsiaj, pab twg los sis pawg tsiaj twg saj ib yam dab tsi li: txhob pub lawv noj, los sis txhob pub haus dej: Tiam sis cia tib neeg thiab cov tsiaj hnav ntaub seev tsaj huv tib si, thiab quaj qws thov rau Vajtswv: yog lawm, cia txhua leej tig los ntawm lawv qhov kev phem, thiab tawm ntawm tej kev ua nruj ua tsiv uas muaj nyob rau hauv lawv ob txhais tes…” (Yn 3:5–9).

Tom qab thaum hnov Vajtswv Yehauvas li lus tshaj tawm lawm, cov neeg ntawm Ninave txoj kev xav thiab kev coj yeej los txawv hlo cov tib neeg ntawm Xaudoos—ntawm cov tib neeg Xaudoos lawv tawm tsam Vajtswv yam tab meeg lug, ua phem ib yam dhau ib yam, tiam sis cov tib neeg Ninave thaum lawv tau hnov cov lus, lawv quav ntsej txog qhov teeb meem, thiab tsis muaj kev tawm tsam. Tiam sis, lawv ntseeg Vajtswv thiab tshaj tawm kom yoo mov. Lo lus tias “ntseeg” txhais tau li cas? Lo lus tus kheej qhia tau txog txoj kev ntseeg thiab kev zwm rau. Yog peb siv cov tib neeg Ninave tus cwj pwm tseeb coj los piav txog lo lus no, nws txhais tau tias lawv ntseeg Vajtswv tau ua thiab yuav ua raws nraim li Nws hais, thiab lawv txaus siab hlo hloov siab lees txim. Cov tib neeg Ninave puas ntshai qhov kev puas tsuaj uas tseem tab tom los yuav txog thiab? Nws yog lawv txoj kev ntseeg ua rau lawv muaj kev ntshai nyob rau hauv lawv lub siab. Yog li ntawd, peb yuav tuaj yeem siv dab tsi coj los ua pov thawj txog cov tib neeg Ninave txoj kev ntseeg thiab kev ntshai? Nws yog raws li phau Vajluskub hais: “… tau tshaj tawm kom yoo mov, thiab muab ntaub seev tsaj coj los hnav, tsis hais tus hlob tus yau.” Qhov no hais tau tias cov tib neeg Ninave ntseeg tseeb tiag, qhov kev ntseeg no ua rau muaj kev ntshai, uas coj lawv mus rau kev yoo mov thiab hnav cov khaub ncaws seev tsaj. Nov yog qhia txog tias lawv tab tom pib hloov siab lees txim. Tsis thooj li cov tib neeg ntawm Xaudoos, cov tib neeg Ninave tsis yog tsis tawm tsam Vajtswv xwb, tiam sis lawv kuj tseem ua tawm tseeb meej txog lawv txoj kev hloov siab lees txim dhau los ntawm lawv tej kev coj thiab kev ua. Tseeb tiag, qhov no yog yam uas cov tib neeg Ninave tag nrho tau ua, tsis yog cov pej xeem nkaus xwb—txawm tus vajntxwv kiag los yeej tsis muaj kev zam kiag li.

Kev Hloov Siab Lees Txim ntawm Ninave Tus Vaj Ntxwv Kov Yeej Vajtswv Yehauvas Lo Lus Qhuas

Thaum tus vaj ntxwv ntawm lub nroog Ninave hnov cov xov xwm no, nws sawv tsees los ntawm nws lub zwm txwv los, muab nws lub tsho tshaj sab hle hlo cia, nws tus kheej muab cov khaub ncaws seev tsaj coj los hnav thiab zaum saum cov hmoov tshauv. Ces nws tau tshaj tawm tias tsis txhob cia tib neeg uas nyob hauv lub nroog saj ib yam dab tsi li, thiab tsis hais yaj, nyuj los sis lwm yam tsiaj txhu twg txhob cia lawv noj zaub los sis haus dej li. Tsis hais tib neeg los yog tsiaj txhu yuav tsum hnav khaub ncaws seev tsaj ib yam nkaus, thiab cov tib neeg yuav tsum tau kub siab lug taij thov rau Vajtswv. Tus vajntxwv los kuj tseem tau tshaj tawm tias txhua tus tib neeg yuav tsum tig los ntawm lawv txoj kev phem thiab tso tej kev ua nruj ua tsiv hauv lawv ob txhais tes pov tseg. Yog muab txiav txim los ntawm tej kev ua no, tus vajntxwv ntawm Ninave muaj txoj kev hloov siab lees txim hauv nws lub siab tseeb tiag. Cov kev ua no—sawv tsees los ntawm nws lub zwm txwv, muab nws lub tsho tshaj sab hle hlo cia, muab cov khaub ncaws seev tsaj coj los hnav, thiab zaum saum cov hmoov tshauv—qhia rau tib neeg tias tus vajntxwv ntawm Ninave tab tom tso nws lub meej mom huab tais tseg rau ib sab thiab tab tom hnav cov nkaub ncaws seev tsaj zoo li pej xeem. Qhov no hais tau tias tus vajntxwv ntawm Ninave tsis tuav nws lub zwm txwv huab tais uas muaj nyob hauv ob txhais tes mus ua phem los sis nruj tsiv ntxiv lawm tom qab tau hnov cov lus tshaj tawm los ntawm Vajtswv Yehauvas; tiam sis, nws muab lub hwj chim uas nws tuav tso rau ib sab thiab hloov siab lees txim rau ntawm Vajtswv Yehauvas lub xub ntiag. Lub sij hawm no tus vajntxwv ntawm Ninave tsis tau hloov siab lees txim zoo tam li vajntxwv; nws tau los hloov siab lees txim thiab kev txhaum rau ntawm Vajtswv lub xwb ntiag uas yog zoo yam ib txwm ntawm Vajtswv. Ntau tshaj ntawd, nws kuj tseem hais tag nrho rau lub nroog kom hloov siab lees txim thiab lees lawv tej kev txhaum rau ntawm Vajtswv Yehauvas lub xub ntiag uas zoo ib yam li nws tau ua; ntxiv ntawd, nws tseem muaj ib qho kev npaj tswj xeeb txog tias yuav ua li cas, uas pom nyob rau hauv tej nqe Vajluskub: “Tsis txhob cia tib neeg los sis tsiaj, pab twg los sis pawg tsiaj twg saj ib yam dab tsi li: txhob pub lawv noj, los sis txhob pub haus dej: … thiab quaj qws thov rau Vajtswv: yog lawm, cia txhua leej tig los ntawm lawv qhov kev phem, thiab tawm ntawm tej kev ua nruj ua tsiv uas muaj nyob rau hauv lawv ob txhais tes.” Tam li tus kav ntawm lub nroog, tus vajntxwv ntawm Ninave muaj lub meej mom thiab hwj chim loj tshaj plaws, thiab muaj peev xwm yuav ua dab tsi raws li nws xav tau. Thaum tau txais Vajtswv Yehauvas qhov lus tshaj tawm lawm, nws muaj peev xwb tsis quav ntsej qhov teeb meem no los sis cia li hloov siab lees txim thiab lees nws tej kev txhaum ntawm tus kheej ib leeg xwb los yeej tau; cov tib neeg hauv lub nroog muaj cuab kav xaiv yuav hloov siab lees txim los tsis hloov kuj tau, nws muaj peev xwm tsis quav ntsej tej no ib qho me me li los kuj tau. Txawm li cas los xij, tus vajntxwv ntawm Ninave tsis tau ua li ntawd. Tsis yog sawv tsees los ntawm nws lub zwm ntxwv los, hnav cov khaub ncaws seev tsaj thiab zaum saum cov hmoov tshauv thiab hloov siab lees txim thiab lees nws tej kev txhaum rau ntawm Vajtswv Yehauvas lub xub ntiag xwb, tiam sis nws kuj tseem txib kom txhua tus tib neeg thiab tsiaj txhu uas nyob hauv lub nroog kom ua zoo ib yam nkaus thiab. Nws tseem txib cov tib neeg kom “quaj qws thov rau Vajtswv.” Dhau los ntawm tej kev ua no, tus vajntxwv ntawm Ninave tau ua yam tsim nyog tam li tus kav yuav tsum ua. Nws tej kev ua yog ib yam nyuaj rau ib tug vajntxwv uas nyob hauv keeb kwm yuav ua tiav tau, thiab tseeb tiag, tsis muaj lwm tus vajntxwv tau tej no tiav li. Tej kev ua no tuaj yeem hais tau tias tsis txeev muaj dua nyob rau ntawm keeb kwm tib neeg, thiab tej no tsim nyog rau noob neej nco txog thiab xyaum ua raws. Txij ntua thaum tib neeg muaj nyob los, txhua tus vajntxwv tau coj nws cov pej xeem tawm tsam Vajtswv. Yeej tsis muaj leej twg coj nws cov pej xeem los taij thov Vajtswv los nrhiav kev txhiv rau lawv tej kev phem, los txais kev zam txim ntawm Vajtswv Yehauvas thiab zam dhau kev rau txim uas tab tom los yuav txog. Txawm li cas los xij, tus vajntxwv ntawm Ninave muaj peev xwm coj nws cov pej xeem los nrhiav Vajtswv, coj lawv tawm ntawm lawv tej kev txhaum thiab tso tseg kev ua nruj ua tsiv uas muaj nyob hauv lawv ob txhais tes. Tsis tas li ntawd, nws kuj muaj peev xwm tso nws lub zwm ntxwv rau ntawm ib sab, thiab thaum kawg, Vajtswv Yehauvas tau hloov siab thiab tu siab, tshem tawm Nws txoj kev npau taws thiab tso cai rau cov tib neeg ntawm lub nroog muaj sia nyob, zam lawv dhau ntawm kev rhuav pov tseg. Tus vajntxwv tej kev ua tuaj yeem hais tau tias yog ib yam kev phim hwj uas muaj tsawg nyob rau ntawm keeb kwm tib neeg, thiab tseem yog ib tug qauv piv txwv ntawm tib neeg kev hloov siab lees txim txhaum thiab lees lawv tej kev txhaum ntawm Vajtswv lub xub ntiag.

Yn 3  Thiab txoj lus ntawm Yehauvas tuaj rau Yauna zaum ob, hais tias, Cia li sawv tsees, mus rau Ninave, lub nroog loj ntawd, thiab tshaj tawm rau lub nroog ntawd txog cov lus qhuab ntuas uas Kuv tau muab rau koj lawm. Yog li ntawd Yaunas thiaj li sawv tsees, thiab mus rau Ninave, raws nraim li Yehauvas lo lus. Nim no Ninave yog ib lub nroog loj tshaj yuav siv sij hawm li peb hnub thiaj mus txog. Thiab Yauna tau pib nkag mus rau hauv lub nroog tau ib hnub, thiab nws tau qws, thiab hais tias, Tshuav plaub caug hnub ntxiv lawm xwb, thiab Ninave yuav raug rhuav tshem. Yog li ntawd cov tib neeg ntawm Ninave thiaj ntseeg Vajtswv, thiab tau tshaj tawm kom yoo mov, thiab muab ntaub seev tsaj coj los hnav, tsis hais tus hlob tus yau. Vim lo lus tuaj txog tus vajntxwv ntawm Ninave lawm, thiab nws sawv tsees los ntawm nws lub zwm txwv los, thiab muab nws lub tsho tshaj sab hle hlo cia, thiab muab ntaub seev tsaj coj los hnav, thiab zaum saum cov hmoov tshauv. Thiab nws tau tshaj tawm thiab luam tawm txoj kev cai mus thoob plaws rau Ninave los ntawm vajntxwv thiab nws cov nom, hais tias, Tsis txhob cia tib neeg los sis tsiaj, pab twg los sis pawg tsiaj twg saj ib yam dab tsi li: txhob pub lawv noj, los sis txhob pub haus dej: Tiam sis cia tib neeg thiab cov tsiaj hnav ntaub seev tsaj huv tib si, thiab quaj qws thov rau Vajtswv: yog lawm, cia txhua leej tig los ntawm lawv qhov kev phem, thiab tawm ntawm tej kev ua nruj ua tsiv uas muaj nyob rau hauv lawv ob txhais tes. Puas muaj leej twg tuaj yeem qhia tau tias Vajtswv yuav tig thiab hloov siab lees txim, thiab thim Nws txoj kev chim siab rov qab, kom peb thiaj tsis puas ntsoog? Thiab Vajtswv pom lawv cov tes hauj lwm, uas lawv tau tig rov qab los ntawm lawv qhov kev phem; thiab Vajtswv tau hloov siab rau ntawm qhov phem, uas Nws tau hais tias Nws yuav ua rau lawv; thiab Nws tsis ua li ntawd lawm.

Vajtswv Pom Kev Hloov Siab Lees Txim Dawb Paug hauv Cov Tib Neeg Ninave Lub Siab

Tom qab tau hnov Vajtswv cov lus tshaj tawm lawm, tus vajntxwv ntawm Ninave thiab nws cov pej xeem tau ua ntau yam. Tus yeeb yam ntawm tej kev ua no thiab ntawm lawv tus cwj pwm yog dab tsi? Muab ua lwm lo lus hais, qhov tseem ceeb ntawm lawv tej kev ua yog dab tsi? Vim li cas lawv thiaj ua li qhov lawv tau ua ntawd? Nyob rau ntawm Vajtswv ob lub qhov muag lawv tau hloov siab lees txim dawb paug, tsis yog kev taij thov los ntawm lub siab tiag rau Vajtswv thiab kev lees lawv tej kev txhaum ntawm Nws lub xub ntiag xwb, tiam sis kuj tseem vim yog lawv tau tso lawv tej kev ua lim hiam pov tseg thiab. Lawv ua li no vim yog tom qab tau hnov Vajtswv cov lus, lawv ntshai heev thiab ntseeg tias Nws yuav ua raws li Nws hais. Kev yoo mov, hnav khaub ncaws seev tsaj thiab zaum saum cov hmoov tshauv, lawv qhia tawm txog lawv qhov kev txaus siab hloov lawv txoj kev thiab tso tseg txoj kev ua txhaum, thiab lawv tau thov Vajtswv Yehauvas kom cheem Nws txoj kev chim siab, taij thov Nws kom thim Nws kev txiav txim siab thiab kev txom nyem uas yuav poob los rau lawv. Yog peb soj ntsuam lawv tus cwj pwm tag nrho, peb tuaj yeem pom tias lawv nkag siab txog lawv tej kev ua lim hiam ua ntej lawm tias yog yam Vajtswv Yehauvas ntxub, thiab peb tuaj yeem pom tias lawv nkag siab qhov kev muaj qab hau tias vim li cas Nws thiaj yuav rhuav tshem lawv sai sai no. Qhov no yog qhov kev muaj qab hau tias vim li cas lawv txhua tus xav hloov siab lees txim tag nrho, tig rov los ntawm lawv tej kev ua phem thiab tso tseg kev ua nruj ua tsiv uas muaj nyob hauv lawv ob txhais tes. Muab ua lwm lo lus hais, thaum lawv paub txog Vajtswv Yehauvas cov lus tshaj tawm lawm, lawv txhua leej txhua tus ntshai rwg hauv lawv siab; lawv tso tseg lawv tej kev coj lim hiam thiab tsis ua kev phem uas ua rau Vajtswv Yehauvas ntxub mus ntxiv lawm. Ntxiv ntawd, lawv taij thov Vajtswv Yehauvas kom zam txim rau lawv tej kev txhaum thiab txhob rau txim rau lawv tej kev ua yav dhau los. Lawv txaus siab yuav tsis mus ua kev lim hiam thiab yuav ua raws nraim li Vajtswv Yehauvas cov lus qhia, yog tias ua tau yuav tsis ua rau Vajtswv Yehauvas npau taws ib zaug ntxiv li lawm. Lawv txoj kev hloov siab lees txim yog los ntawm siab dawb paug thiab txhij txhua. Nws tawm hauv hauv lawv nruab siab tob tob los thiab tseeb tiag thiab yeem yoog raws.

Zaum no tag nrho cov tib neeg ntawm Ninave, tsis hais tus vajntxwv los yog cov pej xeem, tau kawm paub tias Vajtswv Yehauvas tau chim siab heev rau lawv, Vajtswv tuaj yeem pom meej txog txhua leej txhua tus tej kev ua thiab kev coj tag nrho, tsis hais kev txiav txim siab thiab kev xaiv ntawm txhua leej txhua tus. Vajtswv lub siab tau hloov raws li lawv tej cwj pwm. Vajtswv lub siab txoj kev xav nyob rau ntawm lub sij hawm ntawd yog dab tsi? Phau Vajluskub tuaj yeem teb tau lo lus noog no rau koj. Cov lus ntawm no raug sau cia rau hauv tej nqe Vajluskub tias: “Thiab Vajtswv pom lawv cov tes hauj lwm, uas lawv tau tig rov qab los ntawm lawv qhov kev phem; thiab Vajtswv tau hloov siab rau ntawm qhov phem, uas Nws tau hais tias Nws yuav ua rau lawv; thiab Nws tsis ua li ntawd lawm” (Yn 3:10). Txawm tias Vajtswv tau hloov Nws lub siab lawm los, nws tsis muaj dab tsi yuav nkag siab nyuaj txog Nws lub siab txoj kev xav. Nws tsuas hloov ntawm kev nthuav tawm Nws txoj kev chim siab mus ua siab tus, thiab ces txiav txim siab tsis tso kev txom nyem los rau lub nroog Ninave xwb. Qhov kev muaj qab hau ntawm Vajtswv txoj kev txiav txim siab—los cawm cov tib neeg Ninave kom dhau ntawm kev txom nyem—nws yog ib yam sai heev uas Vajtswv soj ntsuam txhua txhia tus tib neeg Ninave lub siab. Nws pom yam uas nyob tob hauv lawv lub siab: lawv tej kev hloov siab lees txim dawb paug thiab lees lawv tej kev txhaum, lawv tej kev ntseeg dawb paug ntawm Nws, lawv tej kev nkag siab tob txog tias lawv tej kev ua lim hiam tau ua rau Nws tus yam ntxwv muaj kev npau taws, thiab ua rau ntshai kev rau txim uas yuav tshwm tuaj los ntawm Vajtswv Yehauvas. Nyob rau tib lub sij hawm ntawd, Vajtswv Yehauvas kuj tau hnov lawv tej lus thov, uas tawm los ntawm lawv lub siab tob los, kev taij thov Nws kom txhob chim siab rau lawv, kom lawv thiaj khiav dhau ntawm txoj kev txom nyem no. Thaum Vajtswv tau soj ntsuam txog qhov tseeb no tag nrho, Nws txoj kev chim siab tau ploj mus zuj zus. Tsis hais ua ntej no Nws txoj kev chim siab yuav loj npaum li cas, Nws lub siab tau muag luav thaum Nws pom txog kev hloov siab lees txim dawb paug uas tawm los ntawm tib neeg lub siab tob, thiab vim li ntawd Nws thiaj tiv tsis taus kev coj kev txom nyem los rau lawv, thiab Nws thiaj li tsis chim rau lawv ntxiv lawm. Tiam sis, Nws tau nthuav Nws txoj kev hlub tshua, kev nyiaj taus rau lawv, tau coj thiab npaj rau lawv mus ntxiv.

Yn 3  Thiab txoj lus ntawm Yehauvas tuaj rau Yauna zaum ob, hais tias, Cia li sawv tsees, mus rau Ninave, lub nroog loj ntawd, thiab tshaj tawm rau lub nroog ntawd txog cov lus qhuab ntuas uas Kuv tau muab rau koj lawm. Yog li ntawd Yaunas thiaj li sawv tsees, thiab mus rau Ninave, raws nraim li Yehauvas lo lus. Nim no Ninave yog ib lub nroog loj tshaj yuav siv sij hawm li peb hnub thiaj mus txog. Thiab Yauna tau pib nkag mus rau hauv lub nroog tau ib hnub, thiab nws tau qws, thiab hais tias, Tshuav plaub caug hnub ntxiv lawm xwb, thiab Ninave yuav raug rhuav tshem. Yog li ntawd cov tib neeg ntawm Ninave thiaj ntseeg Vajtswv, thiab tau tshaj tawm kom yoo mov, thiab muab ntaub seev tsaj coj los hnav, tsis hais tus hlob tus yau. Vim lo lus tuaj txog tus vajntxwv ntawm Ninave lawm, thiab nws sawv tsees los ntawm nws lub zwm txwv los, thiab muab nws lub tsho tshaj sab hle hlo cia, thiab muab ntaub seev tsaj coj los hnav, thiab zaum saum cov hmoov tshauv. Thiab nws tau tshaj tawm thiab luam tawm txoj kev cai mus thoob plaws rau Ninave los ntawm vajntxwv thiab nws cov nom, hais tias, Tsis txhob cia tib neeg los sis tsiaj, pab twg los sis pawg tsiaj twg saj ib yam dab tsi li: txhob pub lawv noj, los sis txhob pub haus dej: Tiam sis cia tib neeg thiab cov tsiaj hnav ntaub seev tsaj huv tib si, thiab quaj qws thov rau Vajtswv: yog lawm, cia txhua leej tig los ntawm lawv qhov kev phem, thiab tawm ntawm tej kev ua nruj ua tsiv uas muaj nyob rau hauv lawv ob txhais tes. Puas muaj leej twg tuaj yeem qhia tau tias Vajtswv yuav tig thiab hloov siab lees txim, thiab thim Nws txoj kev chim siab rov qab, kom peb thiaj tsis puas ntsoog? Thiab Vajtswv pom lawv cov tes hauj lwm, uas lawv tau tig rov qab los ntawm lawv qhov kev phem; thiab Vajtswv tau hloov siab rau ntawm qhov phem, uas Nws tau hais tias Nws yuav ua rau lawv; thiab Nws tsis ua li ntawd lawm.

Yog Koj Txoj Kev Ntseeg Vajtswv Tseeb Tiag, Koj Yuav Tau Txais Nws Txoj Kev Siab Xyuas Tas Li

Qhov Vajtswv hloov Nws txoj kev xav ua rau cov tib neeg Ninave tsis muaj feem rau kev ua xyem xyav los sis ib yam dab tsi uas pom tsis meej. Tiam sis, nws yog kev hloov los ntawm kev chim siab uas dawb huv mus rau kev nyiaj taus uas dawb huv. Qhov no yog ib qho kev nthuav tawm tseeb ntawm Vajtswv lub ntsiab tseeb. Vajtswv tsis txeev ua siab xyem xyav rau Nws tej kev ua; tej hauv paus ntsiab tseeb thiab lub hom phiaj uas nyob ntawm Nws tej kev ua yeej los meej thiab pom tseeb, dawb huv thiab tsis muaj qhov phem, tsis txuam nrog ib qhov kev phem los sis kev tsis zoo. Muab ua lwm lo lus hais, Vajtswv lub ntsiab tseeb tsis muaj kev ntsaus ntuj los sis kev phem txuam nrog. Vajtswv tau chim siab rau cov tib neeg Ninave los vim yog lawv tej kev ua lim hiam tau mus tshwm nyob rau ntawm Nws xub ntiag; lub sij hawm ntawd Nws txoj kev chim siab yog tawm los ntawm Nws lub ntsiab tseeb. Txawm li cas los xij, thaum Vajtswv txoj kev chim siab tau ploj mus thiab Nws tau muab Nws txoj kev nyiaj taus rau cov tib neeg ntawm Ninave ib zaug ntxiv, txhua yam uas Nws tau nthuav tawm los kuj tseem yog tawm los ntawm Nws tus kheej lub ntsiab tseeb. Qhov kev hloov pauv tag nrho yog los ntawm tib neeg tus yeeb yam uas muaj rau Vajtswv. Nyob rau lub sij hawm no tag nrho, Vajtswv tus yam ntxwv uas rhuav tshem tsis tau yeej tsis tau hloov pauv, Vajtswv lub ntsiab tseeb uas nyiaj taus yeej tsis hloov pauv, thiab Vajtswv lub ntsiab tseeb uas hlub thiab hlub tshua los yeej tsi hloov pauv. Thaum tib neeg tau ua lim hiam thiab tawm tsam Vajtswv, Nws yuav coj kev chim siab los rau lawv. Thaum tib neeg hloov siab lees txim tseeb tiag, Vajtswv lub siab yuav hloov pauv, thiab Nws txoj kev npau taws yuav ploj mus. Thaum tib neeg pheej tawm tsam Vajtswv, Nws txoj kev npau taws yuav tsis ploj mus, thiab txoj kev npau taws yuav nias qees lawv zuj zus txog rau thaum lawv raug kev rhuav tshem. Qhov no yog lub ntsiab tseeb ntawm Vajtswv tus yam ntxwv. Tsis hais txawm Vajtswv nthuav tawm kev npau taws los sis kev hlub tshua, thiab kev siab zoo ntxim hlub, nws yog tib neeg txoj kev coj, tus cwj pwm, thiab cov kev xav tob tob ntawm tib neeg lub siab rau Vajtswv uas qhia tawm dhau los ntawm kev nthuav tawm ntawm Vajtswv tus yam ntxwv. Yog tias Vajtswv cia ib tug tib neeg nyob hauv Nws txoj kev chim siab, tus tib neeg no lub siab yeej yuav tawm tsam Vajtswv yam tsis muaj lus noog hlo li. Vim tus tib neeg no yuav tsis muaj hnub hloov siab lees txim tseeb tiag, nyo lawv lub taub hau rau Vajtswv los sis muaj txoj kev ntseeg Vajtswv tseeb tiag, lawv yuav tsis tau txais Vajtswv txoj kev hlub tshua thiab kev nyiaj taus. Yog tias ib tug twg feem ntau pheej tau txais Vajtswv txoj kev saib xyuas, Nws txoj kev hlub tshua, thiab Nws txoj kev nyiaj taus, tus tib neeg ntawd yuav muaj kev ntseeg tseeb tiag hauv lawv lub siab rau Vajtswv yam tsis muaj lus noog hlo li, thiab lawv lub siab yuav tsis tawm tsam Vajtswv. Tus tib neeg no hloov siab lees txim ntawm Vajtswv lub xub ntiag tas li; yog li ntawd, txawm hais tias Vajtswv txoj kev qhuab qhia yuav poob mus rau tus tib neeg no tas li, Nws txoj kev npau taws yuav tsis poob rau nws.

Cov ntsiab lus luv luv no pab ua rau tib neeg pom txog Vajtswv lub siab, pom txog qhov tseeb ntawm Nws lub ntsiab tseeb, pom tias Vajtswv txoj kev chim siab thiab kev hloov pauv hauv Nws lub siab tsis tau tshwm sim tuaj yam tsis muaj paus muaj ntsis. Txawm tias muaj kev tsis sib thooj uas Vajtswv tau ua tawm thaum Nws npau taws heev thiab thaum Nws hloov pauv Nws lub siab, uas ua rau tib neeg ntseeg tias muaj kev tsis sib txuas loj los sis sib txawv loj nyob rau ntawm ob qho no ntawm Vajtswv lub ntsiab tseeb—Nws qhov kev npau taws thiab Nws qhov kev nyiaj taus—Vajtswv txoj kev xav rau kev hloov siab lees txim ntawm cov tib neeg Ninave ua rau tib neeg pom txog lwm sab ntawm Vajtswv tus yam ntxwv tseeb. Vajtswv txoj kev hloov siab ua rau tib neeg pom qhov tseeb txog Nws txoj kev hlub tshua thiab kev siab zoo ntxim hlub, thiab ua rau pom txog kev nthuav tawm qhov tseeb ntawm Vajtswv lub ntsiab tseeb. Tib neeg yuav tsum lees paub tias Vajtswv txoj kev hlub tshua thiab kev siab zoo ntxim hlub tsis yog kev ntseeg cuav, los sis tej yam khoom raug tsim los. Qhov no vim yog Vajtswv txoj kev xav nyob rau lub sij hawm ntawd yog qhov tseeb, thiab Vajtswv txoj kev hloov siab kuj yog qhov tseeb—Vajtswv tau muab Nws txoj kev hlub tshua thiab kev nyiaj tau los rau tib neeg ib zaug ntxiv.

Yn 3  Thiab txoj lus ntawm Yehauvas tuaj rau Yauna zaum ob, hais tias, Cia li sawv tsees, mus rau Ninave, lub nroog loj ntawd, thiab tshaj tawm rau lub nroog ntawd txog cov lus qhuab ntuas uas Kuv tau muab rau koj lawm. Yog li ntawd Yaunas thiaj li sawv tsees, thiab mus rau Ninave, raws nraim li Yehauvas lo lus. Nim no Ninave yog ib lub nroog loj tshaj yuav siv sij hawm li peb hnub thiaj mus txog. Thiab Yauna tau pib nkag mus rau hauv lub nroog tau ib hnub, thiab nws tau qws, thiab hais tias, Tshuav plaub caug hnub ntxiv lawm xwb, thiab Ninave yuav raug rhuav tshem. Yog li ntawd cov tib neeg ntawm Ninave thiaj ntseeg Vajtswv, thiab tau tshaj tawm kom yoo mov, thiab muab ntaub seev tsaj coj los hnav, tsis hais tus hlob tus yau. Vim lo lus tuaj txog tus vajntxwv ntawm Ninave lawm, thiab nws sawv tsees los ntawm nws lub zwm txwv los, thiab muab nws lub tsho tshaj sab hle hlo cia, thiab muab ntaub seev tsaj coj los hnav, thiab zaum saum cov hmoov tshauv. Thiab nws tau tshaj tawm thiab luam tawm txoj kev cai mus thoob plaws rau Ninave los ntawm vajntxwv thiab nws cov nom, hais tias, Tsis txhob cia tib neeg los sis tsiaj, pab twg los sis pawg tsiaj twg saj ib yam dab tsi li: txhob pub lawv noj, los sis txhob pub haus dej: Tiam sis cia tib neeg thiab cov tsiaj hnav ntaub seev tsaj huv tib si, thiab quaj qws thov rau Vajtswv: yog lawm, cia txhua leej tig los ntawm lawv qhov kev phem, thiab tawm ntawm tej kev ua nruj ua tsiv uas muaj nyob rau hauv lawv ob txhais tes. Puas muaj leej twg tuaj yeem qhia tau tias Vajtswv yuav tig thiab hloov siab lees txim, thiab thim Nws txoj kev chim siab rov qab, kom peb thiaj tsis puas ntsoog? Thiab Vajtswv pom lawv cov tes hauj lwm, uas lawv tau tig rov qab los ntawm lawv qhov kev phem; thiab Vajtswv tau hloov siab rau ntawm qhov phem, uas Nws tau hais tias Nws yuav ua rau lawv; thiab Nws tsis ua li ntawd lawm.

Kev Hloov Siab Lees Txim Tiag hauv Cov Tib Neeg Ninave Lub Siab Kov Yeej Vajtswv Txoj Kev Hlub Tshua thiab Hloov Pauv Qhov Kawg Ntawm Lawv Tus Kheej

Puas muaj kev sib tawm tsam dab tsi nyob rau ntawd Vajtswv qhov kev hloov siab thiab Nws li kev npau taws? Yeej tsis muaj! Qhov no vim yog Vajtswv li kev nyiaj nyob rau ib lub sij hawm twg nyias muaj nyias qhov kev muaj qab hau. Qhov kev muaj qab hau ntawm no yog dab tsi? Nws yog ib qho uas raug sau tseg hauv Vajluskub tias: “Txhua tus tib neeg tau tig tawm los ntawm nws txoj kev phem” thiab “tau tso tseg kev ua nruj ua tsiv uas muaj nyob rau hauv lawv ob txhais tes.”

Qhov “kev phem” no tsis tau txhais tias yog puv npo kev ua phem, tiam sis txhais tias lub hauv paus kev ua phem uas los ntawm tib neeg li tus cwj pwm los. “Kev tig tawm los ntawm yus txoj kev phem” txhais tau tias tus tib neeg txawj ntse yuav tsis ua tej ntawd ntxiv lawm. Muab ua lwm lo lus hais, lawv yuav tsis ua kev phem ntxiv lawm; txoj hau kev, lub hauv paus, lub hom phiaj, kev txhob txwm thiab lub hauv paus ntsiab tseeb ntawm lawv tej kev ua tau hloov pauv lawm; lawv yuav tsis siv cov hau kev thiab cov hauv paus ntsiab tseeb ntawd coj los ua kom lawv muaj kev lom zem thiab kev xyiv fab rau lawv lub siab. “Kev tso tseg” hauv “tso tseg kev ua nruj ua tsiv uas muaj nyob rau hauv yus lob txhais tes” txhais tau tias tso tseg los sis pov tseg rau ib sab, kom tag nrog yav tag los thiab yuav tsis tig rov qab li. Thaum cov tib neeg ntawm Ninave tso tseg kev ua nruj ua tsiv uas muaj nyob hauv lawv ob txhais tes, qhov no ua pov thawj thiab sawv cev tau txog lawv txoj kev hloov siab lees txim tiag. Vajtswv soj ntsuam qhov nyob sab nraum tib neeg zoo ib yam nkaus li qhov nyob hauv lawv lub siab thiab. Thaum Vajtswv soj ntsuam qhov kev hloov siab lees txim tiag uas nyob hauv cov tib neeg Ninave lub siab yam tsis muaj lus noog thiab kuj tseem soj ntsuam tias lawv puas tau tig los ntawm lawv txoj kev phem thiab tso tseg kev ua nruj ua tsiv uas muaj nyob rau hauv lawv ob txhais tes, ua rau Nws tau hloov Nws lub siab. Qhov no qhia tau tias cov tib neeg txoj kev coj thiab tus cwj pwm thiab tej hau kev ua ntau yam, lawv tej kev lees txim thiab kev hloov siab lees txim ntawm kev txhaum uas nyob hauv lawv lub siab, ua rau Vajtswv hloov Nws lub siab, hloov Nws kev xav ua, tshem tawm Nws txoj kev txiav txim siab thiab tsis rau txim los sis tsis rhuav tshem lawv. Vim li ntawd, cov tib neeg ntawm Ninave thiaj tau txais qhov kawg uas txawv los rau lawv tus kheej. Lawv tau txhiv lawv tus kheej txoj sia thiab tib lub sij hawm ntawd tau kov yeej Vajtswv txoj kev hlub tshua thiab kev nyiaj taus, txog theem tias Vajtswv los kuj tshem Nws txoj kev npau taws tawm lawm thiab.

Vajtswv Txoj Kev Hlub Tshua thiab Kev Nyiaj Taus Tsis Muaj Tsawg—Tib Neeg Txoj Kev Hloov Siab Lees Txim Muaj Tsawg

Txawm tias Vajtswv yuav chim rau cov tib neeg Ninave npaum li cas, tiam sis tam sim thaum lawv tshaj tawm kom yoo mov thiab hnav khaub ncaws seev tsaj thiab hmoov tshauv, Nws lub siab tau pib muag luav thiab pib hloov Nws lub siab lawm. Thaum Nws tshaj tawm rau lawv tias Nws yuav rhuav tshem lawv lub nroog—lub sij hawm ua ntej thaum lawv yuav lees kev txhaum thiab hloov siab lees txim rau lawv tej kev txhaum—Vajtswv tseem chim siab rau lawv. Thaum lawv tau ua tawm txog kev hloov siab lees txim ntau yam, Vajtswv txoj kev chim siab rau cov tib neeg Ninave maj mam pauv mus uas kev hlub tshua thiab kev nyiaj taus rau lawv lawm. Tsis muaj kev sib tawm tsam ntawm kev ib txhij nthuav tawm ntawm ob qhov no uas yog Vajtswv tus yam ntxwv nyob ua ke ntawm tib qho xwm txheej. Yog li ntawd peb yuav nkag siab thiab paub tau li cas tias tsis muaj kev sib tawm tsam? Vajtswv hais qhia thiab nthuav tawm tag nrho ob qho tsis zoo ib yam ntawm lub ntsiab tseeb thaum cov tib neeg Ninave hloov siab lees txim, tso cai rau tib neeg tau pom txog qhov tseeb thiab kev rhuav tshem tsis tau ntawm Vajtswv lub ntsiab tseeb. Vajtswv siv Nws tus cwj pwm qhia rau tib neeg raws li no: Nws tsis yog tias Vajtswv nyiaj tsis taus cov tib neeg, los sis tsis xav qhia tawm kev hlub tshua rau lawv; tiam sis, nws yog tias lawv tsis muaj kev hloov siab lees txim tiag rau Vajtswv, thiab nws muaj tsawg tus tib neeg uas yuav tig los ntawm lawv tej kev phem thiab tso tseg kev ua nruj ua tsiv uas muaj nyob hauv lawv ob txhais tes tiag. Muab ua lwm lo lus hais, thaum Vajtswv chim siab rau tib neeg, Nws cia siab tias tib neeg yuav muaj cuab kav hloov siab lees txim tiag, thiab cia siab tias yuav pom tib neeg txoj kev hloov siab lees txim tseeb tiag, nyob ntawm no Nws yuav muab Nws txoj kev hlub tshua thiab kev nyiaj taus los rau cov tib neeg ntxiv mus. Qhov no hais tau tias tib neeg txoj kev coj phem ua rau Vajtswv txoj kev npau taws sawv tuaj, tiam sis Vajtswv txoj kev hlub tshua thiab kev nyiaj taus uas tau muab los rau cov mloog Vajtswv thiab hloov siab lees txim tiag ntawm Nws lub xub ntiag, cov tib neeg uas tuaj yeem tig tawm ntawm lawv tej kev phem thiab tso tseg kev ua nruj ua tsiv uas muaj nyob hauv lawv ob txhais tes. Vajtswv tus cwj pwm raug nthuav tawm pom meej nyob rau ntawm Nws kev tsim kho cov tib neeg Ninave: Vajtswv txoj kev hlub tshua thiab kev nyiaj taus tsis yog yam nyuaj yuav tau txais los, qhov Nws cheem tsum tsuas yog ib tug tib neeg txoj kev hloov siab lees txim tseeb tiag xwb. Tsuav yog tib neeg tig tawm los ntawm lawv tej kev phem thiab tso tseg kev ua nruj ua tsiv uas muaj nyob hauv lawv ob txhais tes xwb, Vajtswv yuav hloov Nws lub siab thiab Nws tus cwj pwm rau lawv.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb II

Tus Tswv Tsim Tus Yam Ntxwv Ncaj Ncees Muaj Tseeb thiab Meej

Thaum Vajtswv tau muaj ib qho hloov siab rau cov tib neeg Ninave lawm, Nws txoj kev hlub tshua thiab kev nyiaj taus puas yog ib yam cuav? Yeej tsis yog li! Yog li ntawd yam uas pom tshwm sim los ntawm kev hloov ntawm ob qho no txog Vajtswv tus yam ntxwv hauv Vajtswv txoj kev saib xyuas ntawm qhov xwm txheej no yog dab tsi? Vajtswv tus yam ntxwv yog ib yam nyob ua ke tag nrho—nws tsis faib nyias nyob nyias. Txawm hais tias Nws nthuav tawm kev chim siab los sis kev hlub tshua thiab kev nyiaj taus rau tib neeg los, tej no tag nrho yog kev nthuav tawm ntawm Nws tus yam ntxwv ncaj ncees. Vajtswv tus yam ntxwv yog yam tseem ceeb heev thiab tseeb meej, thiab Nws hloov Nws txoj kev xav thiab tus cwj pwm raws nraim kev tsim kho. Kev hloov ntawm Nws tus cwj pwm rau cov tib neeg Ninave qhia rau tib neeg tias Nws muaj Nws tus kheej cov kev xav thiab cov tswv yim; Nws tsis yog ib tug neeg hlau los sis ib tug uas puab los ntawm cov av, tiam sis yog Vajtswv Tus Kheej uas muaj sia nyob. Nws tuaj yeem muaj kev npau taws tau rau cov tib neeg Ninave, kuj zoo ib yam li Nws tuaj yeem zam txim rau lawv yav dhau los vim yog lawv tej cwj pwm thiab. Nws tuaj yeem txiav txim siab coj txoj hmoov phem los rau cov tib neeg Ninave, thiab Nws kuj tuaj yeem hloov Nws txoj kev txiav txim siab vim yog lawv txoj kev hloov siab lees txim thiab. Tib neeg nyiam siv cov kev cai nruj, thiab siv cov kev cai ntawd los txwv thiab txhais txog Vajtswv, uas zoo ib yam li lawv nyiam siv cov lus ntawm ib txoj kab ke los nkag siab txog Vajtswv tus yam ntxwv. Yog li ntawd, raws li tib neeg lub hwj chim ntawm kev xav, Vajtswv tsis xav los sis Nws tsis muaj ib lub tswv yim tseem ceeb. Tiam sis nyob rau ntawm qhov muaj tiag, Vajtswv cov kev xav nyob rau ntawm tus yam ntxwv hloov pauv raws li kev pauv ntawm tej khoom thiab thaj chaw ib puag ncig. Thaum cov kev xav no tseem tab tom hloov pauv, ntau yam ntawm Vajtswv lub ntsiab tseeb kuj tau nthuav tawm thiab. Thaum lub sij hawm ntawm kev hloov pauv no, nyob rau lub sij hawm tseeb meej thaum Vajtswv hloov siab, yam uas Nws qhia rau tib neeg yog qhov muaj nyob tseeb ntawm Nws txoj sia, thiab Nws tus yam ntxwv ncaj ncees uas puv npo lub zog loj tsis nres. Tib lub sij hawm ntawd, Vajtswv siv Nws tus kheej txoj kev nthuav tawm tseeb los ua pov thawj txog qhov tseeb uas muaj nyob ntawm Nws txoj kev npau taws, kev hlub tshua, kev siab zoo ntxim hlub, thiab Nws txoj kev nyiaj taus rau tib neeg. Nws lub ntsiab tseeb yuav raug nthuav tawm rau ib lub sij hawm twg los ib qho chaw twg los kuj tau raws nraim kev tsim kho. Nws muaj ib tug tsov ntxhuav txoj kev npau taws, thiab ib leej niam txoj kev hlub tshua thiab muaj lub siab nyiaj taus. Nws tus yam ntxwv ncaj ncees tsis tso cai kom muaj kev noog, kev yuam cai, kev hloov pauv, los sis kev cuam tshuam los ntawm ib tug tib neeg twg. Nyob rau ntawm txhua qhov teeb meem thiab txhua yam, Vajtswv tus moj yam ncaj ncees—uas yog, Vajtswv txoj kev npau taws thiab Vajtswv txoj kev hlub tshua—tuaj yeem nthuav tawm rau ib lub sij hawm twg thiab ib qho chaw twg los kuj tau. Nws muab qhov tseem ceeb rau cov kev coj no rau txhua fab ntawm txhua yam kev tsim, Nws ua rau lawv muaj kev loj hlob txhua lub sij hawm uas dhau mus. Vajtswv tus moj yam ncaj ncees tsis raug txiav txim los ntawm lub sij hawm los sis thaj chaw twg; muab ua lwm lo lus hais, Vajtswv tus moj yam ncaj ncees tsis raug qhia tawm los sis nthuav tawm los ntawm kev txwv raws txoj hau kev ntawm lub sij hawm los sis thaj chaw, tiam sis yog raws nraim qhov zoo tshaj plaws uas nyob rau txhua lub sij hawm thiab txhua qhov chaw. Thaum koj pom Vajtswv tau hloov Nws lub siab thiab nres tsis nthuav tawm Nws txoj kev npau taws thiab tseg tsis rhuav tshem lub nroog Ninave lawm, koj puas tuaj yeem hais tau tias Vajtswv mas muaj kev hlub tshua thiab ntxim hlub? Koj puas tuaj yeem hais tau tias Vajtswv txoj kev npau taws tsuas yog ib co lus khoob lug xwb? Thaum Vajtswv npau taws nrog kev tsiv kev nyaum thiab tshem tawm Nws txoj kev hlub tshua, koj puas tuaj yeem hais tau tias Nws tsis muaj kev hlub tseeb tiag rau tib neeg? Qhov kev npau taws tsiv nyaum no nthuav tawm los ntawm Vajtswv los mus pauj rau tib neeg txoj kev phem; Nws txoj kev npau taws tsis muaj ib qho tsis dawb huv li. Vajtswv lub siab tau muag luav rau tib neeg txoj kev hloov siab lees txim, thiab vim yog qhov kev hloov siab lees txim no tau ua rau Nws hloov siab. Thaum Nws lub siab muag luav, thaum Nws hloov Nws lub siab, thiab thaum Nws qhia tawm Nws txoj kev hlub tshua thiab kev nyiaj taus rau tib neeg, txhua yam no zoo tag nrho; tej ntawd huv, dawb huv, tsis muaj qhov phem thiab tsis muaj kev cuam tshuam. Vajtswv txoj kev nyiaj taus uas tseeb tiag yog: kev nyiaj taus, zoo ib yam li Nws txoj kev hlub tshua yeej yog kev hlub tshua tiag tsis yog lwm yam. Nws tus yam ntxwv nthuav tawm kev npau taws los sis kev nyiaj taus raws nraim li tib neeg kev hloov siab lees txim thiab kev hloov pauv ntawm tib neeg txoj kev coj. Txawm tias Nws yuav nthuav tawm thiab qhia tawm dab tsi los xij, txhua yam yog yam dawb huv thiab ncaj qha; nws lub ntsiab tseeb txawv ntawm lwm yam txoj kev tsim. Thaum Vajtswv hais qhia tawm lub hauv paus ntsiab tseeb uas qhia txog Nws tej kev ua, tej ntawd tsis muaj qhov phem los sis kev cuam tshuam, Nws txoj kev xav, Nws lub tswv yim, txhua yam uas Nws tau txiav txim siab, thiab kev ua txhua yam los kuj ib yam nkaus thiab. Vim yog Vajtswv tau txiav txim siab thiab tau ua li ntawd, Nws thiaj tau ua Nws txoj hauj lwm tiav. Qhov kawg ntawm Nws txoj hauj lwm mas raug lawm thiab tsis muaj qhov yuam kev kiag li vim tej ntawd lub hauv paus mas tsis muaj qhov phem thiab vim nws zoo tag nrho. Vajtswv txoj kev npau taws tsis muaj qhov phem. Kuj zoo ib yam li ntawd thiab, Vajtswv li kev hlub tshua thiab kev nyiaj—yog yam uas leej twg tsis muaj nyob rau ntawm cov kev tsim—los dawb huv thiab tsis muaj qhov phem, thiab tsis tuaj yeem thev kev ua tib zoo xav thiab kev paub yav dhau los.

Dhau los ntawm koj txoj kev nkag siab txog zaj dab neeg ntawm Ninave, tam sim no nej puas pom lwm sab ntawm lub ntsiab tseeb ntawm Vajtswv tus moj yam ncaj ncees? Koj puas pom lwm sab ntawm Vajtswv tus moj yam ncaj ncees uas tsis thooj leej twg? Puas muaj tus tib neeg twg muaj hom yam ntxwv zoo li no? Puas muaj leej twg muaj hom kev npau taws no, kev npau taws ntawm Vajtswv? Puas muaj leej twg muaj kev hlub tshua thiab kev nyiaj taus zoo li ntawd uas muaj nyob ntawm Vajtswv? Muaj leej twg ntawm kev tsim tuaj yeem nqua hu kev npau taws uas loj tshaj thiab txiav txim siab rhuav tshem los sis coj kev puas tsuaj los rau tib neeg? Thiab leej twg thiaj tsim nyog muab kev hlub tshua rau tib neeg, muab kev nyiaj taus thiab kev zam txim, thiab hloov ib txoj kev txiav txim siab ua ntej yuav rhuav tshem tib neeg? Tus Tswv Tsim hais qhia txog Nws tus yam ntxwv ncaj ncees dhau los ntawm Nws tus kheej txoj hau kev uas tsis thooj leej twg thiab cov hauv paus ntsiab tseeb, thiab Nws tsis raug tswj hwm los sis kev txwv yuam los ntawm tib neeg, xwm txheej los sis ib yam dab tsi. Nws tus yam ntxwv ncaj ncees tsis thooj leej twg, tsis muaj leej twg muaj cuab kav hloov tau Nws cov kev xav thiab cov tswv yim, los sis tsis muaj leej twg muaj cuab kav yuav yaum tau Nws thiab kom hloov tej kev txiav txim siab ntawd. Tag nrho ntawm tus cwj pwm thiab cov kev xav uas muaj nyob hauv txhua yam kev tsim puav leej nyob sab hauv qab kev txiav txim ntawm Nws tus yam ntxwv ncaj ncees. Tsis muaj leej twg tuaj yeem tswj hwm kom Nws siv tej kev npau taws los sis kev hlub tshua; tsuas yog lub ntsiab tseeb ntawm tus Tswv Tsim—los sis muab ua lwm lo lus hais, tus yam ntxwv ncaj ncees ntawm tus Tswv Tsim—thiaj tuaj yeem txiav txim siab rau qhov no tau xwb. Qhov no yog tus yeeb yam tsis thooj leej twg ntawm tus Tswv Tsim tus yam ntxwv ncaj ncees!

Dhau los ntawm kev soj ntsuam thiab kev nkag siab txog kev hloov pauv ntawm Vajtswv tus cwj pwm rau cov tib neeg Ninave, nej puas muaj cuab kav siv lo lus “tsis thooj leej twg” coj los piav txog txoj kev hlub tshua uas pom muaj nyob hauv Vajtswv tus moj yam ncaj ncees? Peb xub tau hais ua ntej lawm tias Vajtswv txoj kev npau taws yog ib lub ntsiab tseeb ntawm Nws tus yam ntxwv ncaj ncees uas zoo tsis thooj leej twg. Tam sim no Kuv tsim nyog txhais yam no—Vajtswv txoj kev npau taws thiab Vajtswv txoj kev hlub tshua—raws li Nws tus yam ntxwv ncaj ncees. Vajtswv tus moj yam ncaj ncees yog ib yam dawb huv; nws nyiaj tsis taus kev raug ua kom tub qaug los sis raug noog; nws yog yam tsis muaj nyob hauv kev tsim los sis tsis tau tsim uas muaj sia. Nws yog ob yam uas tsis thooj leej twg thiab txhwj xeeb tshaj rau Vajtswv. Qhov no hais tau tias Vajtswv txoj kev npau taws yog yam dawb huv thiab tub qaug tsis tau. Kuj zoo li ntawd, nyob rau ntawm lwm yam ntawm Vajtswv tus moj yam ncaj ncees—Vajtswv txoj kev hlub tshua—mas dawb huv thiab tsis tuaj yeem raug kev tub quag. Tsis hais yam raug tsim los sis tsis raug tsim uas muaj sia yeej tsis tuaj yeem hloov los sis sawv cev Vajtswv rau Nws txoj kev ua, los sis tsis muaj leej twg tuaj yeem hloov los sis sawv cev Nws rau ntawm kev rhuav pov tseg ntawm Xaudoos los sis kev cawm dim ntawm Ninave. Qhov no yog qhov kev hais qhia tawm tseeb txog ntawm Vajtswv tus moj yam ncaj ncees uas zoo tsis thooj leej twg.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb II

Tus Tswv Tsim Txoj Cov Kev Xav Zoo Rau Tib Neeg

Tib neeg feem ntau hais tias tsis yog ib yam yooj yim paub txog Vajtswv. Txawm li cas los xij, Kuv hais tias kev paub txog Vajtswv tsis yog ib yam nyuab kiag li, vim Vajtswv nquag qhia Nws cov kev ua rau tib neeg pom. Vajtswv tsis txeev tso kev sib tham nrog noob nej tseg, thiab Nws tsis txeev zais Nws Tus Kheej tawm ntawm tib neeg, los sis tsis txeev npog Nws Tus Kheej kiag li. Nws cov kev xav, Nws cov tswv yim, Nws cov lus thiab Nws cov kev ua tag nrho puas leej nthuav tawm rau tib neeg. Yog li ntawd, tsuas yog tib neeg xav paub txog Vajtswv xwb, nws tuaj yeem muaj kev nkag siab thiab paub Nws dhau los ntawm txhua hom hau kev. Qhov kev muaj qab hau tias vim li cas tib neeg dig muag nkoos xav tias Vajtswv txhob txwm khiav ntawm nws, tias Vajtswv txhob txwm zais Nws Tus Kheej ntawm tib neeg, tias Vajtswv tsis xav cia kom tib neeg nkag siab thiab paub txog Nws, vim yog nws tsis paub tias Vajtswv yog leej twg thiab nws tsis xav nkag siab txog Vajtswv. Ntau tshaj ntawd, tib neeg tsis paub txhawj xeeb txog nws tus kheej nrog tus Tswv Tsim cov kev xav, cov lus los sis cov kev ua…. Hais tseeb tseeb tias, yog ib tug neeg tsuas siv lawv lub sij hawm seem los tsom ntsoov rau thiab to taub tus Tswv Tsim cov lus los sis tej kev ua xwb, thiab yog lawv tsuas ua tib zoo xav txog tus Tswv Tsim tej kev xav thiab lub suab hauv Nws lub siab me ntsis xwb, mas yuav tsis nyuaj rau tus neeg ntawd paub tias tus Tswv Tsim tej kev xav, cov lus, thiab tej kev ua yeej qhib lug thiab pom tshab plaws. Ib yam nkaus li ntawd, yuav tsis siv dag zog ntau los paub hais tias tus Tswv Tsim nrog tib neeg nyob txhua lub sij hawm, tias Nws yeej ib txwm nrog tib neeg thiab txhua yam sib txuas lus, thiab tias Nws ua tej kev ua tshiab txhua hnub. Nws lub ntsiab tseeb thiab tus moj yam yeej nthuav tawm nyob rau hauv Nws txoj kev nrog tib neeg sib tham; Nws tej kev xav thiab tej tswv yim yeej nthuav tawm tag nrho nyob rau hauv Nws tej kev ua; Nws nrog tib neeg ntiaj teb nyob thiab soj ntsuam tib neeg ntiaj teb txhua lub sij hawm. Nws siv Nws cov lus uas tsis muaj suab los qhia txhua yam thiab qhia tib neeg yam ntsiag to hais tias: “Kuv nyob saum ntuj, thiab Kuv nrog txhua yam nyob. Kuv tab tom saib ntsoov; Kuv tab tom tos ntsoov; Kuv nyob ntawm koj ib sab….” Nws ob txhais tes sov so thiab muaj zog; Nws tej kauj ruam mas sib sib; Nws lub suab mos thiab zoo; Nws tus duab mus thiab tig, puag tag nrho tib neeg ntiaj teb; Nws lub ntsej muag zoo nkauj thiab mos. Nws yeej tsis tau ncaim mus li, yeej tsis tau yaj ntsis mus li. Nruab hnub thiab hmo ntuj los, Nws yeej yog tib neeg tus kwv luag uas nyob ruaj khov, yeej tsis ncaim ntawm lawv ib sab mus li. Nws txoj kev mob siab saib xyuas thiab txoj kev xav hauv siab uas tshwj xeeb rau tib neeg, nrog rau Nws txoj kev txhawj xeeb tseeb thiab kev hlub tseeb rau tib neeg, twb raug muab qhia tawm ib qho zuj zus rau thaum Nws cawm lub nroog Ninave lawm. Tshwj xeeb mas yog qhov kev sib tham ntawm Vajtswv Yehauvas thiab Yauna ntawd twb qhia tawm txog tus Tswv Tsim txoj kev hlub tshua rau cov tib neeg ntiaj teb uas Nws Tus Kheej tau tsim tag nrho lawm. Los ntawm cov lus ntawd, koj yeej tuaj yeem nkag siab tob txog Vajtswv tej kev xav hauv siab tiag tiag rau tib neeg …

Zaj lus hauv qab no twb muab sau cia rau hauv Phau Yauna 4:10–11 lawm hais tias: “Ces Yehauvas hais tias, Koj khuv xim tsob ntoo qaib, rau qhov uas koj tsis tau nqes dag zog, los sis tsis tau ua kom hlob tuaj; uas loj hlob tuaj rau hauv ib hmo xwb, thiab kuj tuag lawm rau hauv ib hmos xwb thiab: Thiab tsis tsim nyog Kuv khuv xim Ninave, lub nroog uas loj ntawd, muaj tib neeg coob tshaj li 120,000 leej uas tsis tuaj yeem paub cais ntawm lawv sab tes xis thiab lawv sab tes laug; thiab tseem muaj tsiaj txhu coob heev lod?” Cov no yog Vajtswv Yehauvas cov lus tiag tiag, uas los ntawm ib qho kev sib tham ntawm Vajtswv thiab Yauna. Txawm hais tias qhov kev sib tham no luv luv xwb los, nws muaj tus Tswv Tsim txoj kev tsis xav tso tib neeg ntiaj teb tseg thiab Nws txoj kev saib xyuas tib neeg puv npo. Cov lus no nthuav tus cwj pwm thiab tej kev xav hauv siab tseeb uas Vajtswv muaj nyob rau hauv Nws lub siab tawm rau cov neeg uas Nws tsim tawm los. Cov lus no kuj yog qhov Vajtswv hais txog Nws tej kev npaj siab tseeb rau noob neej thiab, uas yog nyob hauv hom lus meej uas tib neeg tsis tshua hnov txog. Qhov kev sib tham no sawv cev rau ib tug cwj pwm uas Vajtswv muaj rau cov neeg Ninave—tiam sis tus cwj pwm no yog hom cwj pwm zoo li cas? Tus cwj pwm ntawd yog tus cwj pwm uas Nws muaj rau cov neeg Ninave ua ntej thiab tom qab lawv txoj kev lees txim hloov siab tshiab lawm, thiab yog tus cwj pwm uas Nws coj rau tib neeg ntiaj teb. Nyob rau hauv cov lus no muaj Nws tej kev xav thiab Nws tus moj yam.

Vajtswv cov kev xav uas nthuav tawm nyob hauv cov lus no yog dab tsi? Yog tias koj ua tib zoo saib txog cov ntsiab lus thaum koj nyeem ntawd, nws yuav tsis yog yam nyuab rau koj pom tias Nws siv los lus “khuv xim”; kev siv lo lus no qhia txog Vajtswv tus cwj pwm tseeb tiag rau tib neeg.

Nyob rau ntawm theem kev txhais ntawv raws nraim lub ntsiab, tib neeg tuaj yeem txhais lo lus “khuv xim” tau ntau yam: Qhov ib, nws txhais tau tias “hlub thiab tiv thaiv, muaj lub siab mos muag rau qee yam”; qhov ob, nws txhais tau tias “hlub heev”; thiab qhov kawg, nws txhais tau tias “tsis txaus siab ua kom tej yam raug mob thiab tsis muaj cuab kav ua tau li ntawd.” Muab hais luv luv tias, lo lus no hais txog kev hlub mos muag thiab kev hlub, thiab kuj yog ib txoj kev tsis txaus siab muab leej twg los sis tej yam dab tsi tso pov tseg; nws hais txog Vajtswv txoj kev hlub tshua thiab kev nyiaj taus rau tib neeg. Vajtswv siv lo lus no, yog ib lo lus uas tib neeg yeej ib txwm hais, tiam sis lo lus no kuj tseem muaj cuab kav qhia txog Vajtswv lub siab thiab Nws tus cwj pwm rau tib neeg thiab.

Txawm tias lub nroog Ninave muaj cov tib neeg nyob puv nkaus zoo li cov kev qias vuab tsuab, kev phem thiab kev ua nruj ua tsiv li cov ntawm Xaudoos los, lawv txoj kev hloov siab lees txim ua rau Vajtswv hloov siab thiab txiav txim siab tsis rhuav tshem lawv lawm. Vim yog txoj hau kev uas lawv coj Vajtswv cov lus thiab cov lus txib tau qhia txog tus cwj pwm uas zoo tsis thooj li cov tib neeg ntawm Xaudoos, thiab vim lawv txoj kev zwm ncaj ncees rau Vajtswv thiab kev hloov siab lees txim ncaj ncees ntawm lawv tej kev txhaum, lawv tus cwj pwm thiab lub siab tseeb los kuj zoo ib yam nkaus li thiab, Vajtswv thiaj tau hais qhia tawm Nws tus kheej txoj kev khuv xim los ntawm lub siab tseeb ib zaug ntxiv rau lawv thiab thiaj tau pub tej no rau lawv. Yam uas Vajtswv tau pub rau tib neeg thiab Nws txoj kev khuv xim uas tau muab rau tib neeg yog yam tsis muaj leej twg muaj cuab kav ua raws tau, tsis muaj leej twg yuav muaj Vajtswv txoj kev hlub tshua, Nws txoj kev nyiaj taus, los sis Nws lub siab tseeb rau tib neeg tau. Puas muaj ib tug tib neeg twg uas koj xav tias yog ib tug txiv neej los sis poj niam uas zoo tshaj plaws, los sis nyob siab tshaj tib neeg, tus uas, nyob rau chaw siab, hais lus tam li ib tug txiv neej los sis poj niam uas zoo tshaj plaws, los sis nyob rau qhov chaw siab, hais cov hom lus no rau tib neeg los sis qhov kev tsim? Puas muaj leej twg ntawm noob neej tuaj yeem paub txog tus yam ntxwv ntawm tib neeg txoj sia zoo li lawv lub xib teg? Leej twg thiaj tuaj yeem ris lub nra thiab lub luag hauj lwm rau tib neeg txoj kev muaj nyob? Leej twg thiaj tsim nyog tshaj tawm kev rhuav pov tseg ntawm ib lub nroog twg? Thiab leej twg thiaj tsim nyog zam txim rau ib lub nroog twg? Leej twg tuaj yeem hais tias lawv khuv xim tej uas lawv tus kheej tsim? Tsuas yog tus Tswv Tsim nkaus xwb! Tsuas yog tus Tswv Tsim nkaus xwb thiaj muaj lub siab mos siab muag rau noob neej. Tsuas yog tus Tswv Tsim nkaus xwb thiaj qhia qhov kev khuv leej thiab kev hlub no rau tib neeg. Tsuas yog tus Tswv Tsim nkaus xwb thiaj muaj qhov tseeb, kev hlub uas tsis txawj ploj mus li rau tib neeg. Kuj zoo ib yam li ntawd, tsuas yog tus Tswv Tsim nkaus xwb thiaj tuaj yeem muab kev hlub tshua rau cov tib neeg no thiab khuv xim Nws tej kev tsim tag nrho. Nws lub siab dhia pig poog thiab mob heev rau ib tug tib neeg cov kev ua: Nws chim siab, ntxhov siab thiab tu siab rau tib neeg txoj kev phem thiab kev ua qias vuab tsuab; Nws txaus siab, xyiv fab, zam txim thiab zoo siab rau tib neeg txoj kev hloov siab lees txim thiab kev ntseeg; txhua txhia yam ntawm Nws cov kev xav thiab cov tswv yim muaj nyob thiab nyob ib ncig rau ntawm tib neeg; yam uas Nws yog thiab Nws muaj yog nthuav tawm tag nrho rau tib neeg nkaus xwb; tej Nws siab xav tag nrho puav leej muaj feem rau tib neeg txoj kev muaj nyob. Txhawm rau tib neeg, Nws taug kev thiab mus nrawm nroos; Nws ua twj ywm muab Nws txoj sia; muab txhua feeb thiab xi nkoos ntawm Nws lub neej…. Nws tsis txeev paub tias yuav saib Nws tus kheej lub neej kom muaj nqis li cas li, tiam sis Nws yeej ib txwm khuv xim cov noob neej uas Nws Tus Kheej tsim…. Nws muab txhua txhia yam uas Nws muaj rau cov tib neeg no…. Nws muab Nws txoj kev hlub tshua thiab kev nyiaj taus yam tsis muaj kev vam kev cia siab rau txoj kev pauj ntxiaj ntsig. Nws ua qhov no tsuas yog kom tib neeg tuaj yeem muaj sia nyob ntxiv mus ntawm Nws ob lub qhov muag, thiab tau txais Nws txoj kev npaj ntawm lub neej. Nws ua qhov no tsuas yog kom muaj ib hnub tib neeg yeem zwm rau ntawm Nws lub xub ntiag thiab paub tias Nws yog Tus uas txhawb tib neeg txoj kev muaj nyob thiab muab txoj sia txhua yam rau ntawm kev tsim.

Yn 4  Tiam sis nws ua rau Yauna tsis txaus siab kiag li, thiab nws npau taws heev. Thiab nws tau thov Yehauvas, thiab hais tias, kuv thov Koj, Au Yehauvas, qhov no tsis yog qhov kuv hais, thaum kuv tseem nyob hauv kuv lub teb chaws, los? Yog li ntawd, kuv thiaj khiav mus rau Thasi: rau qhov kuv paub tias Koj yog ib tug Vajtswv uas khuv leej, thiab hlub tshua, tsis chim sai, thiab ntawm txoj kev hlub loj heev, thiab Koj hloov siab tsis tso tej xwm txheeij phem los. Yog li ntawd tam sim no, Au Yehauvas, muab, kuv thov Koj, kuv txoj sia rho ntawm kuv mus; rau qhov kuv tuag zoo dua li qhov muaj txoj sia nyob. Ces Yehauvas hais tias, Qhov uas koj chim li kod zoo lawm lod? Yog li ntawd Yauna thiaj tawm ntawm lub nroog mus, thiab zaum ntawm ntug nroog sab hnub tuaj, thiab ua ib lub tsev pheeb suab nyob, thiab zaum rau hauv tus duab ntxoo, txog thaum tej zaum nws yuav pom seb lub nroog yuav dhau los ua dab tsi. Thiab Vajtswv Yehauvas tau npaj ib tsob ntoo qaib, thiab ua kom nws hlob tuaj rau saum Yauna, kom ua ib tug duab ntxoo roos nws lub taub hau, kom daws nws txoj kev chim. Yog li Yauna zoo siab heev ntawm tsob ntoo qaib no. Tiam sis Vajtswv npaj ib tug cua nab rau thaum sawv ntxov tsees rau hnub tom qab, thiab nws noj tsob ntoo qaib ntawd ua rau nws tuag tshav lawm. Thiab nws dhau mus lawm, thaum hnub tawm tuaj, uas Vajtswv npaj ib kob cua ntsawj kub lug tuaj sab hnub tuaj tuaj; thiab tshav ntuj kub Yauna lub taub hau, uas ua rau nws qaug zog heev, thiab xav cia nws tus kheej tuag mus, thiab hais tias, kuv tuag zoo dua li qhov muaj txoj sia nyob. Thiab Vajtswv hais rau Yauna tias, Koj tsim nyog chim rau tsob ntoo qaib lod? Thiab nws tias, Kuv tsim nyog chim, haj tseem mus txog qhov tuag li lawm. Ces Yehauvas hais tias, Koj khuv xim tsob ntoo qaib, rau qhov uas koj tsis tau nqes dag zog, los sis tsis tau ua kom hlob tuaj; uas loj hlob tuaj rau hauv ib hmo xwb, thiab kuj tuag lawm rau hauv ib hmos xwb thiab: Thiab tsis tsim nyog Kuv khuv xim Ninave, lub nroog uas loj ntawd, muaj tib neeg coob tshaj li 120,000 leej uas tsis tuaj yeem paub cais ntawm lawv sab tes xis thiab lawv sab tes laug; thiab tseem muaj tsiaj txhu coob heev lod?

Tus Tswv Tsim Hais Qhia Nws Txoj Kev Xav Tseeb Tiag rau Tib Neeg

Txoj kev sib tham ntawm Vajtswv Yehauvas thiab Yauna no yog ib qho kev hais qhia kom pom tseeb txog tus Tswv Tsim txoj kev xav tseeb tiag rau tib neeg. Nyob rau ib sab nws qhia rau tib neeg txog ntawm tus Tswv Tsim txoj kev nkag siab ntawm kev tshim txhua yam uas nyob hauv qab Nws lub hwj chim kav; li Vajtswv Yehauvas tau hais, “Thiab tsis tsim nyog Kuv khuv xim Ninave, lub nroog uas loj ntawd, muaj tib neeg coob tshaj li 120,000 leej uas tsis tuaj yeem paub cais ntawm lawv sab tes xis thiab lawv sab tes laug; thiab tseem muaj tsiaj txhu coob heev lod?” Muab ua lwm lo lus hais, Vajtswv txoj kev nkag siab txog ntawm Ninave tseem nyob deb ntawm kev foom tsis zoo. Nws tsis nyog tsuas tsis paub tias cov muaj sia nyob hauv lub nroog muaj coob npaum li cas xwb (xam tag nrho tib neeg thiab cov tsiaj txhu), Nws kuj tseem paub tias muaj pes tsawg tus uas tsis paub ntawm lawv sab tes xis thiab sab tes laug—ntawd yog, muaj me nyuam yaus thiab tub ntxhais hluas ntau npaum li cas. Qhov no yog pov thawj tseeb txog Vajtswv txoj kev nkag siab txog noob neej. Nyob rau lwm sab, qhov lus sib tham no qhia txog tus Tswv Tsim tus cwj pwm rau tib neeg, hais tau tias tib neeg muaj nuj nqes nyob rau hauv tus Tswv Tsim lub siab. Zoo ib yam nkaus li Vajtswv Yehauvas tau hais: “Koj khuv xim tsob ntoo qaib, rau qhov uas koj tsis tau nqes dag zog, los sis tsis tau ua kom hlob tuaj; uas loj hlob tuaj rau hauv ib hmo xwb, thiab kuj tuag lawm rau hauv ib hmos xwb thiab: Thiab tsis tsim nyog Kuv khuv xim Ninave, lub nroog uas loj ntawd…?” Tej no yog Vajtswv Yehauvas cov lus cem rau Yauna, tiam sis tej lus ntawd puav leej muaj tseeb.

Txawm tias Yauna tau txais kev tso siab kom mus tshaj tawm Vajtswv Yehauvas cov lus rau cov tib neeg ntawm Ninave los, nws tsis nkag siab txog Vajtswv Yehauvas tej kev xav, los sis nws tsis nkag siab txog Nws tej kev txhawj xeeb thiab kev cia siab rau cov tib neeg ntawm lub nroog ntawd. Cov lus cem no, Vajtswv txhob txwm xav qhia rau nws tias tib neeg yog yam khoom ntawm Vajtswv ob txhais tes, Nws tau siv dag zog kev mob siab rau txhua txhia tus tib neeg, txhua txhia tus tib neeg ris Vajtswv lub nra kev cia siab rau saum lawv ob lub xwb pwg, txhua txhia tus tib neeg xyiv fab rau cov khoom npaj ntawm txoj sia uas los ntawm Vajtswv; vim Vajtswv twb tau thev tus nqe ntawm kev mob siab rau lawv txhua txhia tus huv tib si lawm. Qhov lus cem no kuj tseem hais rau Yauna tias Vajtswv khuv xim tib neeg, uas yog tes hauj lwm ntawm Nws tus kheej ob txhais tes, zoo ib yam nkaus li Yauna tus kheej khuv xim tsob ntoo qaib ntawd. Vajtswv yuav tsis tso noob neej pov tseg yooj yim, los sis txog ntua rau theem thaum kawg, vim yog tseem tshuav cov me nyuam yaus thiab cov tsiaj txhu uas tsis paub tab dab tsi coob heev nyob hauv lub nroog. Thaum saib xyuas cov khoom mos thiab tsis paub tab ntawm Vajtswv txoj kev tsim cov uas lawv yeej faib tsis tawm sab tes xis thiab sab tes laug li, nws kuj ua tsis tau me me li tias Vajtswv yuav cia li xaus lawv txoj sia thiab muab qhov kawg los rau lawv sai sai li yam no tau. Vajtswv cia siab xav pom lawv loj hlob; Nws cia siab tias lawv yuav tsis taug ib txoj kev zoo nkaus li lawv cov txwj laus, lawv yuav tsis hnov Vajtswv Yehauvas lub suab ceeb toom ntxiv lawm, thiab lawv yuav ua tim khawv txog yav dhau los ntawm Ninave. Ntau tshaj ntawd, Vajtswv cia siab xav pom Ninave tom qab nws tau hloov siab lees txim lawm, xav pom Ninave lub neej pem suab tom qab nws li kev hloov siab lees txim, thiab tseem ceeb tshaj ntawd, xav pom Ninave ua neej nyob hauv Vajtswv txoj qab kev hlub tshua dua ib zaug ntxiv. Yog li ntawd, nyob rau ntawm Vajtswv ob lub qhov muag, cov khoom ntawm kev tsim uas tsis paub faib lawv sab tes xis tawm ntawm sab tes laug yog Ninave lub neej pem suab. Lawv yuav ris Ninave qhov phem yav dhau los cia saum xub pwg, zoo ib yam nkaus li lub luag hauj lwm tseem ceeb ntawm kev ua tim khawv rau yav dhau los ntawm Ninave thiab nws lub neej pem suab uas nyob hauv qab Vajtswv Yehauvas txoj kev coj. Nyob hauv cov lus tshaj tawm ntawm Nws cov kev xav tseeb, Vajtswv Yehauvas tau qhia txog tus Tswv Tsim txoj kev hlub tshua rau tib neeg tag nrho huv tib si. Nws ua rau tib neeg pom tias “tus Tswv Tsim txoj kev hlub tshua” tsis yog ib kab lus khoob lug, los sis ib qho lus cog khoob lug xwb; nws muaj tej hauv paus ntsiab tseeb, hau kev, thiab hom phiaj tseeb meej. Vajtswv yog qhov tseeb thiab muaj tiag, Nws tsis siv qhov cuav los sis qhov dag, kuj zoo ib yam nkaus li Nws txoj kev hlub tshua uas tau muab rau tib neeg yam tsis paub kawg nyob rau txhua lub sij hawm thiab txhua tiam. Txawm li cas los xij, los txog rau niaj hnub nim no, tus Tswv Tsim txoj kev sib tham nrog Yauna yog kev hais lus, yog kev hais lus uas tshwj xeeb tshaj txog qhov vim li cas Nws thiaj muab kev hlub tshua rau tib neeg, Nws muab kev hlub tshua rau tib neeg li cas, Nws muaj kev nyiaj taus rau tib neeg npaum li cas thiab Nws qhov kev xav tseeb tiag rau tib neeg. Vajtswv Yehauvas cov lus luv luv ntawm cov lus sib tham qhia txog Nws cov kev xav rau tib neeg tag nrho huv si; tej ntawd yog ib qho kev hais qhia kom pom tseeb ntawm Nws lub siab xav rau tib neeg, thiab tej ntawd kuj yog pov thawj tseeb txog ntawm qhov Nws muaj kev hlub tshua puv npo rau tib neeg. Nws txoj kev hlub tshua tsis yog tsuas muab rau tiam cov txwj laug ntawm tib neeg xwb, tiam sis kuj tseem yog muab rau cov hluas txheej tom qab, zoo li ib txwm yav dhau los, ib tiam dhau mus rau ib tiam tom ntej. Txawm tias Vajtswv txoj kev npau taws nquag nqes los rau ib ceg kaum los sis ib tiam ntawm tib neeg twg, tiam sis Vajtswv txoj kev hlub tshua yeej tsis tu ncua mus li. Nyob rau ntawm Nws txoj kev hlub tshua, Nws kev qhia thiab kev coj ib tiam ntawm Nws txoj kev tsim mus rau ib tiam, kev pab cuam thiab kev txhawb nqa ib tiam ntawm kev tsim mus rau ib tiam, vim yog Nws txoj kev xav tseeb tiag rau tib neeg yuav tsis muaj hnub hloov pauv. Zoo nkaus li Vajtswv Yehauvas tau hais: “Thiab tsis tsim nyog Kuv khuv xim lod…?” Nws yeej ib txwm khuv xim Nws tus kheej txoj kev tsim. Qhov no yog kev hlub tshua ntawm tus yam ntxwv ncaj ncees ntawm tus Tswv Tsim, thiab nws kuj puv npo kev zoo tsis thooj leej twg ntawm tus Tswv Tsim.

Tsib Hom Ntawm Tib Neeg

Kuv yuav faib cov raws Vajtswv ua ob peb pawg raws nraim li lawv txoj kev nkag siab txog Vajtswv thiab lawv txoj kev nkag siab thiab kev paub yav dhau los txog Nws tus yam ntxwv ncaj ncees, kom nej thiaj paub txog theem ntawm nej tab tom nyob tam sim no, nej tus yeeb yam los kuj ib yam nkaus thiab. Hais txog tib neeg txoj kev paub ntawm Vajtswv thiab kev nkag siab ntawm Nws tus yam ntxwv ncaj ncees, cov theem thiab tus yeeb yam sib txawv uas muaj nyob rau ntawm tib neeg feem ntau tuaj yeem faib tau ua tsib hom. Lub ncauj lus no hais tawm los ntawm lub hauv paus kev paub txog Vajtswv tus uas tsis thooj leej twg thiab Nws tus yam ntxwv ncaj ncees. Yog li ntawd, thaum nej nyeem cov ntsiab lus nram qab no, nej yuav tsum ua tib zoo sim tshawb nrhiav seb nej muaj kev nkag siab thiab kev paub txog Vajtswv qhov tsis thooj leej twg thiab Nws tus yam ntxwv ncaj ncees, tom qab ntawd nej yuav tsum siv qhov kawg los txiav txim seb nej nyob rau theem twg tiag, nej tus yeeb yam loj npaum li cas, thiab nej yog hom tib neeg twg.

Hom Ib: Theem Ntawm Tus Me Nyuam Mos Liab Qhwv Hauv Daim Tab

“Me nyuam mos liab qhwv hauv daim tab” txhais tau li cas? Me nyuam mos liab qhwv hauv daim tab yog ib tug me nyuam mos liab uas nyuam qhuav yug los rau lub ntiaj teb. Nws yog lub sij hawm thaum tib neeg tseem mos tshaj plaws.

Cov tib neeg uas nyob rau theem no tsis muaj kev paub tab los sis kev txawj xav ib qho dab tsi txog kev ntseeg Vajtswv li. Lawv tsis paub xav thiab tsis quav ntsej txog txhua yam. Cov tib neeg no tej zaum tau ntseeg Vajtswv los lawm ntev los sis tej zaum tseem tsis tau ntev heev kiag li, tiam sis lawv tus yam ntxwv tsis paub xav thiab tus yeeb yam tsis quav ntsej coj lawv mus rau theem ntawm tus me nyuam mos liab qhwv hauv daim tab. Lub ntsiab lus txhais meej txog ntawm cov xwm txheej ntawm tus me nyuam mos liab qhwv hauv daim tab muaj li no: Txawm tias hom tib neeg no tau ntseeg Vajtswv los tau ntev npaum li cas lawm los, lawv yeej yuav ib txwm ruam, tsis meej pem thiab xav ntiav ntiav xwb; lawv tsis paub tias vim li cas lawv thiaj ntseeg Vajtswv, los sis tsis paub tias Vajtswv yog leej twg los sis leej twg yog Vajtswv li. Txawm tias lawv caum raws Vajtswv, tiam sis tsis muaj lub ntsiab txhais tseeb txog Vajtswv nyob hauv lawv lub siab, lawv tsis tuaj yeem txiav txim siab tias Tus uas lawv caum raws ntawd puas yog Vajtswv, yuav mus hais tau li cas tias lawv ntseeg Vajtswv thiab caum raws Nws tseeb tiag. Qhov no yog tus yam ntxwv tseeb nyob rau ntawm hom tib neeg no. Cov tib neeg no cov kev xav mas pos huab niab thiab, muab hais kom yooj yim tias, lawv txoj kev ntseeg mas tsis meej hlo li. Lawv ib txwm nyob hauv tus yam ntxwv tsis paub xav thiab dawb paug; “ruam,” “tsis meej pem,” thiab “xav ntiav ntiav” tej no yog lawv cov yam ntxwv. Lawv tsis txeev pom los sis paub txog qhov muaj Vajtswv li, thiab vim li ntawd, kev nrog lawv sib tham txog kev kawm paub Vajtswv kuj zoo ib yam li kev qhia lawv nyeem ib daim niam ntawv uas qub heev—lawv yuav tsis nkag siab los sis txais yuav tau. Nyob rau ntawm lawv, kev paub txog Vajtswv kuj zoo yam li kev tau hnov ib zaj dab neeg uas zoo heev. Txawm tias lawv txoj kev xav yuav pos huab niab, tiam sis qhov tseeb tiag lawv ntseeg ruaj nreeg tias kev paub Vajtswv yog ib yam nkim sij hawm thiab nkim dag zog xwb. Qhov no yog hom ib ntawm cov tib neeg: tus me nyuam mos liab kauv hauv daim tab.

Hom Ob: Theem ntawm Tus Me Nyuam Mos Liab Noj Mis

Yog muab piv rau tus me nyuam mos liab kauv hauv daim tab, hom tib neeg no muaj kev kawm me ntsis. Tu siab kawg, lawv tseem tsis muaj kev nkag siab txog Vajtswv kiag li. Lawv tseem tsis tau muaj ib qho kev nkag siab tseeb txog ntawm Vajtswv thiab kev xav ntawm Vajtswv, lawv tseem tsis tau paub meej tias yog vim li cas lawv yuav tsum ntseeg Vajtswv, tiam sis nyob hauv lawv lub siab lawv muaj lawv tus kheej lub hom phiaj thiab lub tswv yim meej. Lawv tsis txhawj xeeb txog tus kheej tias seb nws puas yog yam yog ntseeg Vajtswv. Lub hom phiaj uas lawv nrhiav dhau los ntawm kev ntseeg Vajtswv yog kev txaus siab ntawm Nws txoj hmoov hlub, muaj kev xyiv fab thiab thaj yeeb nyab xeeb, ua lub neej nyob kaj siab lug, muaj kev zoo siab rau Vajtswv txoj kev saib xyuas thiab tiv thaiv, thiaj ua neej nyob hauv Vajtswv cov koob hmoov. Lawv tsis txhawj xeeb txog theem kev paub ntawm Vajtswv; lawv tsis xav nrhiav ib qho kev nkag siab ntawm Vajtswv, los sis tsis txhawj xeeb txog yam Vajtswv tab tom ua los sis yam Nws xav ua. Lawv tsuas qi muag nti nrhiav kev txaus siab ntawm Nws txoj hmoov hlub xwb thiab kom tau txais Nws tej koob hmoov ntau; lawv xav nrhiav kev kom tau txais ib puas npaug nyob rau tiam tam sim no thiab txoj sia ib txhis nyob rau tiam uas los yuav txog. Lawv cov kev xav, lawv tau siv lawv tus kheej ntau npaum li cas lawm, lawv txoj kev mob siab, thiab nrog rau lawv txoj kev txom nyem, tag nrho tej no puav leej kom tib lub hom phiaj nkaus xwb: yog kom tau txais Vajtswv txoj hmoov hlub thiab tej koob hmoov. Lawv yeej tsis muaj kev txhawj xeeb txog lwm yam li lawm. Hom neeg no tsuas yog Vajtswv xwb thiaj tuaj yeem ua kom tib neeg muaj kev nyab xeeb thiab muab Nws txoj hmoov hlub rau lawv. Ib tug tuaj yeem hais tias lawv tsis xav los sis tsis muaj qhov tseeb meej tias vim li cas Vajtswv thiaj xav cawm tib neeg los sis qhov kawg uas Vajtswv xav tau txais nrog Nws cov lus thiab tes hauj lwm. Lawv yeej tsis tau nqes ib qho dag zog kom los paub Vajtswv lub ntsiab tseeb thiab tus yam ntxwv ncaj ncees, thiab tsis tuaj yeem rau siab ua li ntawd tau. Lawv tsis muaj lub siab xav ua tib zoo mloog txog tej yam no, thiab lawv tsis xav paub txog tej ntawd. Lawv tsis xav noog txog Vajtswv tes hauj lwm, qhov Vajtswv cheem tsum ntawm tib neeg, Vajtswv lub siab nyiam, los sis lwm yam uas muaj feem xyuam txog Vajtswv, ib yam nkaus, lawv kuj tsis muaj lub siab xav noog txog tej no thiab. Qhov no yog vim lawv ntseeg tias cov xwm txheej no tsis muaj feem xyuam rau lawv txoj kev txaus siab ntawm Vajtswv txoj hmoov hlub, thiab lawv tsuas txhawj xeeb txog ib tug Vajtswv uas muaj nyob uas muaj feem xyuam rau ntawm lawv tus kheej qhov kev xav tau, thiab tus uas tuaj yeem muab koob hmoov rau lawv xwb. Lawv tsis muaj kev rau siab rau lwm yam, thiab yog li ntawd lawv thiaj tsis tuaj yeem paub txog qhov tseeb qhov muaj tiag, txawm tias lawv twb ntseeg Vajtswv pe tsawg xyoo los lawm los xij. Yog tsis muaj leej twg nquag ywg dej los sis pub mov rau lawv, nws yog ib yam nyuab rau lawv taug kev mus ntxiv ntawm txoj kev ntseeg Vajtswv. Yog tias lawv tsis tuaj yeem txaus siab rau lawv qhov kev xyiv fab xub thawj thiab kev thaj nyab xeeb los sis Vajtswv txoj hmoov hlub, ces feem ntau lawv yuav khiav tawm mus. Qhov no yog hom ob ntawm cov tib neeg: tus tib neeg uas nyob rau ntawm theem tus me nyuam mos liab noj mis.

Hom Peb: Theem Ntawm Tus Me Nyuam Mos Liab Thum Mis, los sis Theem ntawm Tus Me Nyuam Me

Pawg tib neeg no muaj ib qho kev paub meej. Lawv paub tias kev txaus siab rau Vajtswv txoj hmoov hlub tsis tau txhais tias lawv tus kheej yuav muaj kev paub yav dhau los tseeb tiag, lawv paub tias txawm lawv yuav tsis dhuav kev nrhiav kev xyiv fab thiab kev thaj yeeb nyab xeeb, kev nrhiav txoj hmoov hlub, los sis yog tias lawv muaj cuab kav ua tim khawv dhau los ntawm kev faib lawv tej kev paub yav dhau los ntawm kev txaus siab rau Vajtswv txoj hmoov hlub los sis dhau los ntawm kev txhawb nqa Vajtswv qhov Nws muab cov koob hmoov los rau lawv, tej no tsis tau txhais tias lawv muaj txoj sia, los sis tsis tau txhais tias lawv muaj qhov muaj tiag ntawm txoj kev tseeb. Pib los ntawm lawv qhov kev txawj xav, lawv tseg tsis tsim kev lom zem rau txoj kev vam tias lawv yuav nrog Vajtswv txoj hmoov hlub; tiam sis, thaum lawv txaus siab rau Vajtswv txoj hmoov hlub, lawv xav ua qee yam rau Vajtswv nyob rau tib lub sij hawm ntawd thiab. Lawv txaus siab hlo mus ua lawv lub luag hauj lwm, tiv kev txom nyem thiab kev khwv me ntsis, muaj feem rau ntawm kev koom tes nrog Vajtswv. Txawm li cas los xij, vim hais tias lawv txoj kev tshawb nrhiav ntawm kev ntseeg Vajtswv mas tsis dawb huv heev li, vim yog kev xav ua thiab kev tshaw ntawm ib leeg uas lawv khawv cia rau hauv nruab siab muaj zog dhau heev lawm, vim yog lawv tus yam ntxwv khav teeb dhau heev lawm, nws thiaj yog yam nyuab uas lawv yuav ua tau kom Vajtswv txaus siab los sis ncaj ncees rau Vajtswv. Yog li ntawd, ntau zaus lawv thiaj nquag tsis tuaj yeem paub txog lawv tus kheej txoj kev xav los sis hwm lawv cov lus cog rau Vajtswv. Feem ntau lawv thiaj pom tias lawv tus kheej nyob rau tus yam ntxwv sib tawm tsam: Lawv xav ua kom Vajtswv txaus siab nyob rau ib theem zoo kawg nkaus, tiam sis lawv siv lub zog tag nrho tsuas yog los tawm tsam Vajtswv, feem ntau lawv kheev cog lus rau Vajtswv tiam sis tom qab ntawd kuj tau ua txhaum ntawm lawv cov lus cog. Muaj ntau lub sij hawm lawv pom tau tias lawv tus kheej nyob rau hauv tus nyam ntxwv sib tawm tsam lwm yam: Lawv ntseeg Vajtswv los ntawm lub siab tiag, tiam sis lawv tsis lees Nws thiab txhua yam los ntawm Nws los; lawv cia siab heev tias Vajtswv yuav qhia lawv, coj lawv, muab rau lawv, thiab pab lawv, tiam sis lawv kuj tseem nrhiav lawv tus kheej txoj hau kev tawm. Lawv xav nkag siab thiab paub txog Vajtswv, los lawv tseem tsis txaus siab txav los ze Nws. Tsis tas li ntawd, lawv ib txwm xyeej Vajtswv thiab lawv lub siab kom txhob los ze ntawm Nws. Thaum lawv muaj ib qho kev nkag siab ntiav ntiav thiab kev paub yav dhau los txog qhov ntsiab lus ntawm Vajtswv cov lus thiab ntawm qhov tseeb, thiab ib qho ntsiab ntiav ntiav ntawm Vajtswv thiab qhov tseeb, ntawm lawv lub siab tiag lawv tseem tsis tau tuaj yeem paub meej los sis txiav txim tias seb Vajtswv yog qhov tseeb los tsis yog, los sis paub meej tias seb Vajtswv puas ncaj ncees tiag. Lawv kuj tseem tsis tuaj yeem txiav txim txog qhov muaj tseeb ntawm Vajtswv tus yam ntxwv thiab lub ntsiab tseeb, yog li ntawd tsis txhob hais txog kev muaj nyob tseeb tiag ntawm Nws kiag li. Lawv txoj kev ntseeg Vajtswv ib txwm muaj cov lus noog thiab cov kev nkag siab yuam kev, thiab nws kuj tseem muaj cov kev xav thiab cov kev xav phem. Thaum lawv tseem txaus siab rau Vajtswv txoj hmoov hlub, lawv kuj tseem txaus siab los muaj kev paub yav dhau los los sis xyaum ua raws cov kev tseeb uas lawv xav tias yuav txhawb kom tau lawv txoj kev ntseeg, yuav txhab ntxiv lawv txoj kev paub yav dhau los ntawm txoj kev ntseeg Vajtswv, los rhiav pov thawj ntawm lawv txoj kev nkag siab ntawm kev ntseeg Vajtswv, thiab los ua kom lawv txaus siab ntawm txoj kev ua neej uas lawv tus kheej tau rhawv tseg thiab kev ua kom tiav ib lub luag hauj lwm ncaj ncees rau noob neej. Nyob rau tib lub sij hawm ntawd, lawv kuj tseem ua tej no txhawm rau lawv txoj kev ntshaw kom tau txais cov koob hmoov, uas yog ib feem ntawm qhov kev twv uas lawv tau cia siab tias yuav tau txais koob hmoov ntau tshaj rau tib neeg, thiab ua kom tiav lawv txoj kev xav tau tshaj plaws thiab xav tau mus tag ib sim neej yam tsis so txog ntua thaum tau txais los kiag ntawm Vajtswv. Cov neeg no tsis tshua muaj cuab kav tau txais Vajtswv txoj kev qhuab qhia, vim rau qhov lawv lub siab tshaw thiab xav kom tau txais cov koob hmoov yog qhov tseem ceeb ntau dhau heev lawm. Lawv lub siab tsis xav tso qhov no mus, thiab lawv tsis tuaj yeem yuav ua li ntawd tau. Lawv tshai tias yog tsis muaj lub siab ntshaw kom tau txais cov koob hmoov, yog tias tsis muaj qhov kev xav tau yam tsis so ntev los lawm txog ntua thaum tau txais los ntawm Vajtswv, lawv yuav poob qhov txhawb siab ntawm kev ntseeg Vajtswv. Yog li ntawd, lawv tsis xav ntsib qhov kev muaj tiag. Lawv tsis xav ntsib Vajtswv cov lus los sis Vajtswv tes hauj lwm. Lawv tsis xav ntsib nrog rau Vajtswv tus yam ntxwv los sis lub ntsiab tseeb, yog li ntawd tsis txhob hais txog ntawm kev paub txog Vajtswv kiag li. Qhov no vim yog thaum Vajtswv, Nws lub ntsiab tseeb, thiab Nws tus yam ntxwv ncaj ncees tau los hloov lawv cov kev xav, lawv cov npau suav yuav nce mus ua pa taws, thiab lawv qhov kev ua uas hu tias kev ntseeg thiab “kev ua zoo” uas tau khaw cia ntau lub xyoo dhau los ntawm kev rau siab ua hauj lwm yuav ploj mus thiab tsis tshuav dab tsi. Kuj zoo ib yam nkaus li, lawv “thaj chaw” uas lawv tau kov yeej los ntau lub xyoo los ntawm lawv cov hws thiab cov ntshav yuav ntsib kev puas ntsoog. Tag nrho tej no txhua yam yuav txhais tau tias lawv txoj kev rau siab thiab dag zog ntawm kev ua hauj lwm ntau lub xyoo dhau los tsis muaj qab hau dab tsi, thiab lawv yuav tsum rov qab pib dua los ntawm kev tsis muaj dab tsi. Qhov no yog kev mob uas loj tshaj plaws rau lawv nyob hauv lawv lub siab, thiab nws yog qhov kawg uas lawv yeej tsis xav pom li, uas nws yog qhov vim tias lawv thiaj ib txwm raug kaw cia nyob rau hauv qhov kev kov tsis yeej no, tsis kam tig rov qab. Qhov no yog hom peb ntawm cov neeg: tus neeg uas nyob rau ntawm theem tus me nyuam mos liab thum mis.

Peb hom tib neeg uas tau piav qhia nyob saum toj no—txhais tias yog cov neeg uas nyob rau hauv peb theem no—tsis muaj kev ntseeg tseeb rau ntawm Vajtswv tus kheej thiab lub meej mom los sis hauv Nws tus yam ntxwv ncaj ncees, thiab tsis muaj ib qho tseeb, kev paub meej los sis kev pom zoo txog ntawm tej no. Yog li ntawd, nws yog qhov nyuaj heev rau peb hom tib neeg no to taub txog qhov muaj tiag ntawm qhov tseeb, thiab nws yog qhov nyuaj rau lawv kom tau txais Vajtswv txoj hmoov hlub, kev qhuab qhia los sis kev pom meej vim yog txoj hau kev coj uas lawv ntseeg ntawm Vajtswv thiab lawv tej cwj pwm tsis yog rau Vajtswv kom ua rau Nws ua tsis tau Nws tes hauj lwm nyob hauv lawv lub siab. Lawv cov kev ua xyem xyav, cov kev nkag siab yuam kev thiab cov kev xav txog Vajtswv nyob tshaj qhov lawv ntseeg thiab kev paub ntawm Vajtswv. Cov no yog peb hom tib neeg uas nyob rau kev pheej hmoo heev, thiab lawv nyob rau theem uas muaj kev phom sij heev. Thaum ib tug neeg coj tus cwj pwm ua xyem xyav rau Vajtswv, rau Vajtswv lub ntsiab tseeb, rau qhov seb Vajtswv yog leej twg tiag tiag, rau qhov tias seb Vajtswv puas yog qhov tseeb thiab yog qhov muaj tiag ntawm qhov muaj Nws, thaum ib tug tsis tuaj yeem ruaj siab txog tej no, tus neeg no yuav ua cas lees txais txhua yam uas los ntawm Vajtswv los tau? Ib tug neeg yuav ua cas lees paub qhov tseeb tias Vajtswv yog qhov tseeb, yog txoj kev, yog txoj sia? Ib tug neeg yuav ua cas lees txais Vajtswv txoj kev qhuab ntuas thiab kev txiav txim tau? Ib tus neeg yuav ua cas lees txais Vajtswv txoj kev cawm dim tau? Hom tib neeg no yuav ua cas tau txais Vajtswv txoj kev taw qhia thiab kev npaj tseeb tiag tau? Cov neeg uas nyob rau hauv peb theem no tuaj yeem tawm tsam Vajtswv, muab kev txiav txim rau Vajtswv, thuam Vajtswv los sis ntxeev siab rau Vajtswv txhua lub sij hawm. Lawv tuaj yeem tso txoj kev tseeb tseg thiab khiav tawm ntawm Vajtswv tau txhua lub sij hawm. Ib tug neeg tuaj yeem hais tias cov tib neeg nyob hauv peb theem no nyob rau hauv lub sij hawm tseem ceeb heev, vim lawv tseem tsis tau paub qhov tseeb txog txoj hau kev uas yog ntawm kev ntseeg Vajtswv.

Hom Plaub: Theem Ntawm Tus Me Nyuam Loj Hlob, los sis Me Nyuam Yaus

Tom qab ib tug tib neeg tau thum mis lawm—ntawd yog, tom qab thaum lawv tau txaus siab ntawm txoj hmoov hlub txaus nkaus lawm—lawv pib tshawb nrhiav tias kev ntseeg Vajtswv yog dab tsi, lawv pib xav nkag siab txog ntau cov lus noog, xws li vim li cas tib neeg thiaj ua neej nyob, tib neeg yuav tsum ua neej zoo li cas, thiab vim li cas Vajtswv thiaj ua Nws tes hauj lwm rau tib neeg. Thaum cov kev xav tsis meej thiab cov qauv kev xav tsis meej pem tshwm tuaj rau hauv lawv thiab muaj nyob rau ntawm lawv, lawv pheej tau txais kev ywg dej tas mus li, thiab lawv kuj muaj cuab kav ua lawv lub luag hauj lwm. Nyob rau lub sij hawm no, lawv tsis muaj qhov ua xyem xyav ib qho txog qhov tseeb ntawm Vajtswv txoj kev muaj nyob, thiab lawv tau muaj ib qho kev nkag siab tias kev ntseeg Vajtswv yog dab tsi lawm. Nyob rau ntawm lub hauv paus no lawv maj mam muaj ib qho kev paub txog Vajtswv, thiab lawv maj mam tau txais qee nqe lus teb rau lawv cov kev xav tsis meej thiab cov qauv kev xav tsis meej pem txog Vajtswv tus yam ntxwv thiab lub ntsiab tseeb. Hais txog ntawm lawv cov kev hloov pauv ntawm tus yam ntxwv thiab lawv txoj kev paub txog Vajtswv, cov tib neeg nyob rau theem no pib los taug txoj kev yog, thiab lawv nkag mus rau ntawm lub caij kev hloov pauv. Nws yog nyob rau theem no uas tib neeg pib muaj txoj sia. Lub cim uas qhia meej txog kev muaj txoj sia yog qhov kev maj mam daws tau cov lus noog uas nyob hauv tib neeg lub siab txog kev paub Vajtswv—xws li cov kev nkag siab yuam kev, kev xav, kev xav phem, thiab cov ntsiab lus pom tsis meej txog Vajtswv—thiab tsis yog lawv tsuas los ntseeg thiab paub txog qhov muaj tseeb ntawm Vajtswv txoj kev muaj nyob xwb, tiam sis lawv kuj tseem muaj ib lub ntsiab lus tseeb ntawm Vajtswv thiab muaj qhov chaw nyob uas yog rau Vajtswv hauv lawv lub siab, thiab muaj kev caum raws Vajtswv tseeb tiag los hloov lawv txoj kev ntseeg uas tsis tseeb meej. Nyob rau theem no, tib neeg maj mam los paub txog lawv cov kev nkag siab yuam kev ntawm Vajtswv thiab lawv cov kev tshawb nrhiav thiab cov kev ntawm txoj kev ntseeg yuam kev. Lawv pib los ntshaw qhov tseeb, ntshaw kom muaj kev paub txog Vajtswv txoj kev txiav txim, kev qhuab qhia thiab kev rau txim, thiab ntshaw ib qho kev hloov pauv ntawm lawv tus yam ntxwv. Lawv maj mam tso txhua hom ntawm cov kev xav phem thiab kev xav txog Vajtswv rau qub qab nyob rau theem ntawm no, thiab tib lub sij hawm ntawd lawv hloov thiab kho lawv qhov kev paub tsis raug ntawm Vajtswv thiab tau txais qhov kev paub yuav tsum muaj uas raug ntawm Vajtswv. Txawm tias ib feem ntawm cov kev paub uas cov tib neeg nyob rau theem ntawm no muaj tsis tshua meej los sis tsis raug, yam ntsawg kawg nkaus los lawv twb maj mam pib tso tseg lawv cov kev xav phem, kev paub yuam kev, thiab kev nkag siab yuam kev ntawm Vajtswv; lawv tsis tuav lawv tus kheej cov kev xav phem thiab kev xav ntawm Vajtswv. Lawv pib kawm paub tias yuav tso tseg li cas—tso tseg tej yam uas pom nyob ntawm lawv tus kheej txoj kev xav phem, tej yam los ntawm txoj kev paub, thiab tej yam los ntawm Ntxwgnyoog; lawv pib txaus siab zwm rau yam raug thiab yam zoo, txawm hais tias yog yam uas los ntawm Vajtswv cov lus thiab los ntawm qhov tseeb. Lawv kuj tseem pib sim kom paub yav dhau los txog ntawm Vajtswv cov lus, kom paub los ntawm tus kheej thiab ua raws li Nws cov lus, kom lees txais Nws cov lus ua cov hauv paus ntsiab tseeb rau lawv cov kev ua thiab ua lub hauv paus rau kev hloov ntawm lawv tus yam ntxwv. Nyob rauv lub caij no, tib neeg lees txais Vajtswv txoj kev txiav txim thiab kev qhuab ntuas yam tsis nco qab hlo li, thiab lees txais Vajtswv cov lus ua lawv lub neej yam tsis nco qab hlo li. Lub sij hawm thaum lawv lees txais Vajtswv txoj kev txiav txim, kev qhuab ntuas, thiab cov lus, lawv tau dhau los muaj kev paub ntau heev thiab muaj cuab kav paub tias tus Vajtswv uas lawv ntseeg nyob hauv lawv lub siab muaj nyob tseeb tiag. Nyob hauv Vajtswv cov lus, nyob hauv lawv txoj kev paub yav dhau los thiab lawv txoj sia, lawv hnov ntau tshaj qub tuaj tias Vajtswv ib txwm yog tus coj ntawm tib neeg txoj hmoo thiab ib txwm coj thiab npaj rau tib neeg. Lawv maj mam paub meej txog Vajtswv txoj kev muaj nyob dhau los ntawm lawv kev sib koom ua ke nrog Vajtswv. Yog li ntawd, ua ntej thaum lawv yuav paub txog nws, lawv tau pom zoo yam tsis nco ceev faj thiab pib ntseeg yam khov kho ntawm Vajtswv tes hauj lwm, thiab lawv twb tau pom zoo txog ntawm Vajtswv cov lus lawm. Thaum tib neeg pom zoo txog ntawm Vajtswv cov lus thiab tes hauj lwm lawm, lawv tsis lees paub lawv tus kheej tsis tseg, tsis lees lawv tus kheej txoj kev xav phem, tsis lees lawv tus kheej tej kev paub, tsis lees lawv tus kheej cov kev xav, thiab tib lub sij hawm ntawd kuj tseem nrhiav qees tias qhov tseeb yog dab tsi thiab qhov Vajtswv siab nyiam yog dab tsi tsis tseg. Tib neeg txoj kev paub txog ntawm Vajtswv mas nyob ntiav heev li nyob rau lub sij hawm kev loj hlob no—lawv yeej tsis muaj cuab kav piav qhia meej txog cov kev paub ntawm cov lus no, los sis lawv twb tsis tuaj yeem qhia txog ib qho ntsiab lus tseeb—thiab lawv tsuas muaj kev nkag siab raws li qhov tau pom nkaus xwb; txawm li cas los xij, thaum muab los piv nrog rau cov peb theem ua ntej ntawd, tib neeg lub neej uas tseem tsis tau loj hlob nyob rau lub sij hawm no twb tau txais kev ywg dej thiab kev pab los ntawm Vajtswv cov lus lawm, thiab vim li ntawd twb tau pib nthaw kaus lawm. Lawv lub neej zoo nkaus li ib lub noob uas raug faus rau hauv av; tom qab tau txais qhov noo thiab cov khoom noj muaj txiaj ntsig, nws yuav tsoo tawm ntawm npoo av, thiab nws txoj kev nthaw kaus ces yuav qhia txog kev yug muaj dua ib lub neej tshiab. Qhov kev yug no ua rau ib tug pom txog cov cim ntawm txoj sia. Thaum tib neeg muaj txoj sia, lawv yuav loj hlob. Yog li ntawd, nyob rau ntawm cov hauv paus no—maj mam ua rau lawv txoj kev taug mus rau qhov raug ntawm kev ntseeg Vajtswv, kev tso tseg lawv tus kheej cov kev xav phem, kev txais Vajtswv txoj kev coj—tib neeg lub neej yuav loj hlob zuj zus me ntsis dhau me ntsis. Qhov kev loj hlob no ntsuas los ntawm lub hauv paus dab tsi? Nws yog ntsuas raws nraim los ntawm tib neeg qhov kev paub yav dhau los nrog rau Vajtswv cov lus thiab lawv txoj kev nkag siab tseeb ntawm Vajtswv tus moj yam ncaj ncees. Txawm lawv pom tias nws yog ib yam nyuaj heev rau kev siv lawv tus kheej cov lus coj los piav kom meej txog lawv txoj kev paub ntawm Vajtswv thiab Nws lub ntsiab tseeb nyob rau lub sij hawm kev loj hlob no los, cov pawg tib neeg no tsis txaus siab nrhiav kev zoo siab dhau los ntawm kev txaus siab rau Vajtswv txoj hmoov hlub, los sis los ntseeg Vajtswv txhawm rau kev nrhiav lawv tus kheej lub hom phiaj kom tau txais Nws txoj hmoov hlub. Tiam sis, lawv txaus siab nrhiav ib txoj sia kom ua neej nyob raws nraim li Vajtswv cov lus thiab dhau los ua cov neeg ntawm Vajtswv txoj kev cawm dim. Ntau tshaj ntawd, lawv muaj kev ruaj siab thiab npaj txhij txais yuav Vajtswv txoj kev txiav txim thiab kev qhuab ntuas. Qhov no yog lub cim ntawm theem kev loj hlob ntawm ib tug tib neeg.

Txawm tias cov tib neeg nyob hauv theem no muaj qee qhov kev paub ntawm Vajtswv tus moj yam ncaj ncees los, cov kev paub no tseem pos huab niab thiab pom tsis meej. Txawm hais tias lawv tsis tuaj yeem paub meej txog tej no los, lawv hnov zoo li tias lawv twb tau txais ib yam dab tsi nyob sab hauv lawm, vim lawv tau txais qee qhov kev paub thiab kev nkag siab nyob rau ib theem twg txog Vajtswv tus moj yam ncaj ncees dhau los ntawm Vajtswv txoj kev qhuab ntuas thiab kev txiav txim lawm. Txawm li cas los xij, txhua yam nws tsuas yog ntiav ntiav xwb, thiab nws tseem nyob rau ib theem pib xwb. Pawg tib neeg no muaj ib qho kev xav tshwj xeeb uas lawv siv rau Vajtswv txoj hmoov hlub, uas hais qhia rau hauv kev hloov pauv cov hom phiaj uas lawv nrhiav thiab txoj hau kev uas lawv nrhiav tej ntawd. Lawv twb tau pom Vajtswv cov lus thiab tes hauj lwm lawm, hauv txhua yam ntawm Nws kev cheem tsum ntawm tib neeg thiab hauv Nws txoj kev nthuav tawm ntawm tib neeg, ntawd yog tias lawv tseem tsis tau nrhiav qhov tseeb, yog tias lawv tseem tsis tau to taub qhov tseeb, yog tias lawv tseem tsis tau nrhiav kev txaus siab thiab kev paub Vajtswv thaum lawv muaj kev paub yav dhau los txog ntawm Nws cov lus lawm, ces lawv yuav poob lub ntsiab tseeb ntawm txoj kev ntseeg Vajtswv. Lawv pom tias txawm lawv yuav txaus siab rau Vajtswv txoj hmoov hlub npaum li cas los, lawv tsis tuaj yeem hloov lawv tus yam ntxwv, kev txaus siab rau Vajtswv los sis kev paub Vajtswv, thiab yog tias tib neeg nyob mus ntxiv rau hauv qab Vajtswv txoj hmoov hlub ces lawv yuav tsis muaj kev loj hlob, tsis tau txais txoj sia los sis tsis muaj cuab kav tau txais kev cawm dim. Ntawm lub ntsiab lus kawg, yog tias ib tug tib neeg tsis tuaj yeem muaj kev paub yav dhau los tseeb tiag rau ntawm Vajtswv cov lus thiab tsis muaj cuab kav paub txog Vajtswv dhau los ntawm Nws cov lus, ces lawv yuav nyob rau ntawm theem me nyuam mos liab thiab yuav tsis rhais ib kauj raum mus tom ntej hauv kev loj hlob ntawm lawv lub neej li. Yog tias koj nyob mus ib txhis rau ntawm theem me nyuam mos liab, yog tias koj tsis to taub txog qhov muaj tiag ntawm Vajtswv cov lus, yog tias koj tsis muaj Vajtswv cov lus nyob rau ntawm koj lub neej, yog tias koj tsis muaj kev ntseeg thiab kev paub Vajtswv tseeb tiag, ces Vajtswv puas yuav ua tau rau kom koj zoo tshaj plaws? Yog li ntawd, ib tug neeg twg uas to taub txog qhov tseeb ntawm Vajtswv cov lus, ib tug neeg twg uas lees txais Vajtswv cov lus ua lawv txoj sia, ib tug neeg twg uas pib lees txais Vajtswv txoj kev qhuab ntuas thiab kev txiav txim, ib tug neeg twg uas tau hloov tus yam ntxwv qias vuab tsuab, thiab ib tug neeg twg uas muaj lub siab ntshaw qhov tseeb, tus uas muaj kev xav paub Vajtswv thiab kev lees txais Vajtswv txoj kev cawm dim, cov tib neeg no yog cov uas muaj txoj sia tseeb tiag. Qhov no yog qhov tseeb ntawm tus tib neeg hom plaub, tus me nyuam loj hlob, tus tib neeg uas nyob rau theem me nyuam yaus.

Hom Tsib: Theem Ntawm Kev Loj Hlob Ntawm Lub Neej, los sis Theem Neeg Laus

Tom qab tau ntsib thiab dhau theem ntawm me nyuam yaus lawm, ib theem kev loj hlob uas puv npo cov kev nyob siab thiab poob qes, tib neeg lub neej dhau los nyob ruaj khov, lawv txoj kev rhais ruam mus pem hauv ntej tsis nres lawm, thiab tsis muaj leej twg muaj cuab kav tav lawv kev tau lawm. Txawm tias txoj kev tom ntej yuav muaj qhov thiab phem los xij, lawv yuav tsis qaug zog los sis ntshai ntxiv lawm, thiab lawv yuav tsis xuas dub los sis plam mus ntawm lawv txoj kev. Lawv lub hauv paus cog tob heev nyob rau hauv kev paub yav dhau los tseeb tiag ntawm Vajtswv cov lus, thiab lawv lub siab tau los ze rau ntawm Vajtswv lub meej mom thiab kev zoo. Lawv ntshaw los raws Vajtswv cov hneev taws, paub Vajtswv lub ntsiab tseeb, los paub txhua yam txog Vajtswv.

Cov tib neeg uas nyob hauv theem no tau paub meej lawm tias tus ua lawv ntseeg yog leej twg, thiab lawv paub meej tias vim li cas lawv thiaj yuav tsum ntseeg Vajtswv thiab lub ntsiab tseeb ntawm lawv tus kheej lub neej, thiab lawv paub meej tias txhua yam Vajtswv ua tawm yog qhov tseeb. Nyob hauv lawv txoj kev ntseeg los tau ntau lub xyoo, lawv paub tias yog tsis muaj Vajtswv txoj kev txiav txim thiab kev qhuab ntuas, ib tug tib neeg yuav tsis muaj hnub txaus siab los sis paub Vajtswv thiab yuav tsis muaj cuab kav los rau ntawm Vajtswv lub xub ntiag tau tseeb tiag. Nyob hauv cov tib neeg no lub siab muaj ib qho kev xav kom raug sim los ntawm Vajtswv heev, kom lawv thiaj pom Vajtswv tus moj yam ncaj ncees thaum tab tom raug sim, thiab kom tau txais ib qho kev hlub dawb huv tshaj qub, thiab tib lub sij hawm ntawd thiaj muaj cuab kav nkag siab thiab paub Vajtswv tseeb tiag kom ntau tshaj qub. Cov tib neeg nyob rau theem no tau hais lus tag nrho ncaim theem me nyuam mos liab mus lawm, theem ntawm kev txaus siab rau Vajtswv txoj hmoov hlub thiab noj ncuav ci. Lawv tsis cia siab rau Vajtswv kom muaj kev nyiaj taus thiab kev qhia txog kev hlub tshua rau lawv ntxiv lawm; tiam sis, lawv ruaj siab tias yuav tau txais thiab muaj kev cia siab rau Vajtswv txoj kev qhuab ntuas thiab kev txiav txim yam tsis tus ncua, kom cais tau lawv tus kheej tawm ntawm lawv tus yam ntxwv qias vuab tsuab thiab kom txaus siab rau Vajtswv. Lawv tej kev paub ntawm Vajtswv thiab lawv tej kev tshawb nrhiav, los sis cov hom phiaj tom qab kawg ntawm lawv tej kev tshawb nrhiav, tag nrho puas leej tseeb meej nyob rau hauv lawv lub siab. Yog li ntawd, cov tib neeg uas nyob rau hauv theem neeg laus twb tau hais lus tag nrho ncaim theem txoj kev ntseeg pom tsis meej lawm, theem uas lawv cia siab rau txoj hmoov hlub rau txoj kev cawm dim, theem lub neej tsis loj hlob tsis tuaj yeem tiv dhau kev sim siab, theem pom tsis meej, theem ua dog ua dig, theem nquag tsis muaj txoj kev rau taug, mus rau lub sij hawm uas tsis ruaj khov ntawm kev sib hloov ntawm cov cua sov thiab txias, thiab theem uas leej twg los kuj npog ob lub qhov muag caum raws Vajtswv. Hom tib neeg ntawm no nquag tau txais Vajtswv txoj kev qhuab qhia thiab kev qhia kom paub qhov tseeb, thiab nquag muaj feem hau kev sib koom thiab sib qhia nrog Vajtswv. Ib tug tuaj yeem hais tau tias cov tib neeg nyob hauv theem no twb tau muaj kev nkag siab ib feem ntawm Vajtswv lub siab nyiam, thiab lawv muaj cuab kev nrhiav cov hauv paus ntsiab tseeb ntawm qhov tseeb ntawm txhua yam lawv ua, thiab lawv paub tias yuav ua li cas thiaj txaus Vajtswv lub siab ntshaw. Tsis tas li ntawd, lawv kuj tau pom txoj hau kev kom paub txog Vajtswv thiab tau pib ua tim khawv txog lawv txoj kev paub ntawm Vajtswv. Thaum nyob rau hauv cov txheej txheem ntawm kev maj mam loj hlob, lawv tau txais kev nkag siab thiab maj mam paub txog Vajtswv lub siab nyiam: ntawm Vajtswv lub siab nyiam hauv kev tsim tib neeg, thiab ntawm Vajtswv lub siab nyiam hauv kev tsim kho tib neeg. Lawv kuj maj mam txais kev nkag siab thiab kev paub ntawm Vajtswv tus moj yam ncaj ncees ntawm lub ntsiab tseeb. Tsis muaj ib tug tib neeg txoj kev xav phem los sis cov xav tuaj yeem hloov tau qhov kev paub no. Thaum ib tug tsis tuaj yeem hais tias nyob rau theem tsib ib tug tib neeg lub neej tau loj hlob kawg lawm los sis tus tib neeg no mas ncaj ncees los sis zoo heev, hom tib neeg no, txawm li cas los xij, tau rhais ib kauj ruam tom ntej mus rau theem loj hlob ntawm lub neej thiab twb muaj cuab kav los rau ntawm Vajtswv lub xub ntiag, sawv tim ntsej tim muag nrog Vajtswv txoj lus thiab nrog Vajtswv lawm. Vim yog hom tib neeg no tau muaj kev paub yav dhau los ntawm Vajtswv cov lus ntau heev, muaj kev paub yav dhau los ntawm kev sim siab yam suav tsis txheeb thiab muaj kev paub yav dhau los ntawm kev qhuab qhia, kev xiav txim, thiab kev qhua ntuas los ntawm Vajtswv ntau heev lawm, lawv kev zwm rau Vajtswv tsis sib txheeb tiam sis tseeb meej. Lawv txoj kev paub ntawm Vajtswv tau hloov pauv los ntawm txoj kev xav tob hauv siab los ua kev paub meej thiab tseeb, los ntawm qhov ntiav los ua qhov tob, los ntawm qhov pom tsis tseeb thiab pos huab qas niab los ua qhov ua tau zoo thiab kov tau. Lawv tau txav mus deb ntawm kev tawv ncauj thiab kev tsis rau siab nrhiav kev paub uas tau los yooj yim thiab kev sib zog ua pov thawj. Nws tuaj yeem hais tau tias cov tib neeg nyob hauv theem no muaj qhov tseeb qhov muaj tiag ntawm Vajtswv txoj lus, tias lawv tau rhais ruam mus rau ib txoj kev uas zoo tshaj plaws ib yam li txoj kev uas Petus tau taug mus ntag. Qhov no yog hom tsib ntawm cov tib neeg, tus uas ua neej nyob ib theem ntawm kev loj hlob—theem neeg laus.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb II


Kev Paub Vajtswv 4

Vajtswv Tej Lus Txhua Hnub  Nqe Lus Uas Xaiv Tawm Los 120

Kev To Taub Vajtswv Lub Hwj Chim Los Ntawm Tej Yam Loj Dav thiab Tej Yam Me

Vajtswv lub hwj chim yog tus uas muaj tib tug xwb. Nws yog tus xeeb ceem kev nthuav tawm ntawm, thiab lub ntsiab tseeb ntawm, tus kheej ntiag tug ntawm Vajtswv Tus Kheej, tej yam uas tsis muaj los ntawm qhov raug tsim los sis tsis raug tsim; tsuas yog tus Tswv Tsim xwb thiaj li muaj hom hwj chim no. Qhov ntawd hais tau tias, tsuas muaj tus Tswv Tsim—Vajtswv tus Uas Tsuas Yog Tib Tug Xwb—thiaj li raug nthuav tawm zoo li no thiab muaj lub ntsiab tseeb no. Yog li, vim li cas peb thiaj yuav tsum tham txog Vajtswv lub hwj chim? Vajtswv Tus Kheej lub hwj chim sib txawv li cas rau “lub hwj chim” thaum tib neeg xav rau hauv nws lub siab? Muaj dab tsi tshwj xeeb txog nws? Vim li thiaj yuav tau tham tshwj xeeb txog nws rau ntawm no? Nej txhua tus yuav tsum tau ua tib zoo xav txog qhov teeb meem no. Rau cov neeg feem coob, “Vajtswv lub hwj chim” yog ib lub tswv yim uas pom tsis meej, yog ib yam uas yuav tau mob siab thiaj li to taub txog, thiab kev sib tham txog nws txhua zaus tsuas yog hais lo lus qhuav xwb yeej tuav tsis tau xam pom tsis meej. Yog li ntawd, thiaj li muaj qhov uas tib neeg tsis muaj peev xwm paub txog Vajtswv lub hwj chim thiab lub ntsiab tseeb ntawm Vajtswv lub hwj chim. Yuav kho kom muaj kev paub, txhua tus yuav tsum paub Vajtswv lub hwj chim ib qho zuj zus los ntawm tib neeg, los ntawm tej xwm txheej, los ntawm tej yam khoom, thiab los ntawm ntau yam txawv txawv uas tib neeg ncav cuag thiab lawv muaj rab peev xwm to taub hauv lawv lub neej tiag. Txawm tias tej zaum koog lus “Vajtswv lub hwj chim” zoo li piav tsis tau los xij, Vajtswv lub hwj chim yeej tsis yog yam uas tuav tsis tau xam pom tsis meej. Nws yeej tshwm sim nrog tib neeg lub neej txoj sia txhua lub sij hawm, coj lawv kev txhua hnub. Yog li, hauv lub neej tiag, txhua tus neeg yuav pom yuav ntsib thiab tuav tau tus yeeb yam tiag ntawm Vajtswv lub hwj chim. Tus yeeb yam pom thiab tuav tau no yeej ua pov thawj txaus tias Vajtswv lub hwj chim yeej muaj tseeb tiag, thiab nws pab ua rau tib neeg lees paub thiab nkag siab qhov muaj tseeb tias Vajtswv yeej muaj lub hwj chim zoo li no tiag.

Vajtswv tsim txhua yam, thiab qhov tau tsim nws los, Nws muaj thaj chaw tswj fwm txhua tsav txhua yam. Ntxiv rau qhov muaj thaj chaw tswj fwm txhua tsav txhua yam no lawm, Nws yog tus tswj kav txhua tsav yam. Qhov no txhais li cas, lub tswv yim uas “Vajtswv yog tus tswj kav txhua tsam yam”? Puas muaj peev xwm piav qhia tau nws li cas? Yuav siv nws li cas rau lub neej tiag? Yuav muaj peev xwm to taub qhov tseeb tias Vajtswv yog tus tswj kav txhua tsav yam tau li cas txhawm rau qhov ua kom muaj kev to taub txog Nws lub hwj chim? Los ntawm txhua koog lus, “Vajtswv yog tus tswj kav txhua tsav yam,” peb yuav tsum pom tias yam Vajtswv tswj kav tsis yog tswj kav ib feem ntawm lub qab ntuj khwb los sis tsis yog ib feem ntawm kev tsim lub ntiaj teb, tsis yog ib pawg neeg tsawg xwb, tab sis yog txhua tsav txhua yam: los ntawm yam me kawg nkaus mus rau yam loj tshaj plaws, los ntawm yam pom tau mus rau yam pom tsis tau ntawm qhov muag, los ntawm tej hnub qub thoob plaws hauv lub qab ntuj khwb no mus txog rau txhua yam muaj txoj sia nyob hauv lub ntiaj teb, thiab txhua yam muaj sia me me uas tsis muaj peev xwm pom tau ntawm lub qhov muag tib si thiab tej yam muaj sia uas tshwm sim ua lwm yam. Qhov no yog lub ntsiab lus tiag tiag ntawm “txhua tsav yam” uas Vajtswv yog “tus tswj kav tag nrho”; nws yog tag nrho tes hauj lwm ntawm Vajtswv lub hwj chim, thiab lub ntsiab ntawm Nws lub hwj chim kav thiab txoj kev cai.

Ua ntej tib neeg yuav tshwm sim los, lub qab ntuj khwb no—txhua tsav yam hauv lub qab ntuj khwb thiab tag nrho tej hnub qub uas nyob saum ntuj ceeb tsheej—yeej tshwm sim muaj ua ntej lawm. Txhua yam nyob hauv qab ntuj no yog lub cev ntawm ntuj ceeb tsheej uas yeej ib txwm tig ncig mus los tsis tu ncua, hauv Vajtswv txoj kev tswj kav, rau tag nrho tej tshwm sim muaj nyob hauv lub ntiaj teb, txawm li cas los xij tej ntawd yeej muaj los tau ntau xyoo lawm. Yam ua hnub qub mus raws li tib lub sij hawm tshwj xeeb tas li; yam uas lub hnub qub ua tes hauj lwm dab tsi, thiab thaum twg; yam uas lub hnub qub tig ncig lub ntiaj teb yog dab tsi, thiab thaum nws ploj mus lawm los sis raug hloov lawm—tag nrho tej no ua tau tsis muaj ib qho yuam kev me me hlo li. Tej chaw nyob ntawm tej hnub qub yeej muaj qhov sib nrug deb ntawm lawv uas txhua lub hnub qub yuav tsum ua mus raws li txoj kev cai ntawd, muaj peev xwm piav qhia tau raug zoo txhua yam; tej kev lawv ntoj ncig mus, qhov ceev thiab hom tig ncig mus los ntawm lawv, cov sij hawm thaum lawv nyob rau tej thaj chaw sib txawv—tag nrho tej no muaj peev xwm piav qhia tau tag nrho thiab raug zoo raws li cov kev cai tshwj xeeb. Tej hnub qub no yeej ua raws li cov kev cai no los lawm puas tsawg txhiab txhiab xyoo lawm yam tsis muaj qhov yuam kev txawv txav ib qho me me hlo li. Yeej tsis muaj lub hwj chim twg yuav muaj peev xwm hloov tau los sis muaj peev xwm tab kaum rau lawv txoj kev tig ncig mus los los sis yam lawv ua raws. Vim tias cov kev cai tshwj xeeb ntawd kav lawv qhov mus los thiab muaj peev xwm piav qhia tau raug zoo raws li qhov tau npaj tseg ua ntej los ntawm tus Tswv Tsim lub hwj chim, lawv mloog raws cov kev cai uas sib haum zoo ntawm lawv tus kheej, raws li tus Tswv Tsim lub hwj chim kav thiab txoj kev tswj kav. Txhua yam nyob hauv qab ntuj no, nws yeej tsis nyuaj rau tib neeg tshawb pom qhov tseeb ntawm qee yam, qee tej ntsiab tseem ceeb, thiab qee yam txawv thiab tej kev cai uas piav qhia tsis tau los sis txawv heev. Txawm tias tib neeg tsis lees tias muaj Vajtswv los sis tsis lees qhov tseeb tias tus Tswv Tsim yeej tau tsim thiab muaj thaj chaw tswj fwm txhua tsav txhua yam, thiab ntxiv rau qhov no tseem tsis lees paub txog qhov muaj tus Tswv Tsim lub hwj chim, tib neeg cov kws tshawb fawb, cov kws tshawb nrhiav txhua yam saum qaum ntuj, thiab cov kws phib xim kawm txog kev ua hauj lwm ntawm yam khoom tau tshawb nrhiav pom ntau tsav ntau yam uas tshwm sim muaj nyob hauv lub qab ntuj khwb no, thiab tej kev cai thiab yam uas ua rau lawv tig mus los tau, tag nrho tej no raug kav thiab raug tswj kav los ntawm ib lub zog loj heev thiab tsaus ntuj nti pom tsis tau. Qhov tseeb no ua rau tib neeg yuav ntsib thiab lees paub tias yeej muaj Ib Tug Uas Muaj Hwj Chim Loj Kawg Nkaus nyob rau ntawm tej yam tig txav mus los no thiab txoj kev coj txhua tsav txhua yam. Nws lub hwj chim yeej tshwj xeeb heev, thiab txawm tias tsis muaj leej twg muaj peev xwm pom tau Nws lub ntsej muag tiag los xij, Nws kav thiab tswj hwm txhua tsav txhua yam rau txhua lub sij hawm. Yeej tsis muaj leej twg los sis lub zog dab tsi yuav muaj peev xwm ncav dhau Nws lub hwj chim kav. Thaum ntsib kiag qhov tseeb lawm, tib neeg mam li paub tias tej kev cai kav tag nrho txhua tsav txhua yam ntawd tsis muaj peev xwm tswj hwm tau los ntawm tib neeg, tsis muaj leej twg muaj peev xwm hloov tau; lawv kuj lees tias tib neeg tsis muaj peev xwm to taub zoo txaus txog tej kev cai no, thiab tej ntawd yeej tsis yog cia li nyob nyob es lam tshwm sim los, tab sis tej ntawd raug qhia los ntawm ib tug muaj Hwj Chim Kav. Tag nrho tej no yog kev nthuav tawm ntawm Vajtswv lub hwj chim uas tib neeg muaj peev xwm nkag siab txog tej yam loj dav no.

Ntawm tej yam me muaj xws li tag nrho tej roob, tej dej ntws, tej pas dej, tej hiav txwv, thiab tej dav uas tib neeg pom nyob rau hauv lub ntiaj teb no, txhua lub caij nyoog uas tib neeg paub txog, txhua yam uas nyob rau hauv lub ntiaj teb, suav nrog tej xyoob ntoo, tej tsiaj, tej yam muaj siaj me me, thiab tib neeg, yog zwm rau Vajtswv lub hwj chim kav thiab kev tswj hwm. Hauv Vajtswv lub hwj chim kav thiab kev tswj hwm, txhua yam tshwm sim los los sis ploj mus raws li Nws tej kev xav; muaj tej kev cai los kav lawv thiab lawv loj hlob thiab huaj vam hauv qhov tuav tej kev cai no. Yeej tsis muaj tib neeg los sis tej yam twg uas yuav nyob siab tshaj tej kev cai no lawm. Qhov no yog vim li cas? Nws tsuas muaj ib nqe lus teb nkaus xwb: Nws yog ntawm Vajtswv lub hwj chim. Los sis, muab hais ua lwm lo lus nws yog vim ntawm Vajtswv tej kev xav thiab Vajtswv tej lus; vim yog Vajtswv Tus Kheej nqis tes ua kiag. Qhov no txhais tau tias nws yog Vajtswv lub hwj chim thiab Vajtswv txoj kev xav ua kom tshwm sim tej kev cai no los, uas yuav hloov kho thiab hloov pauv mus raws li Nws tej kev xav, thiab tag nrho tej kev hloov kho thiab tej kev hloov pauv no yuav tshwm sim los sis maj mam ploj mus raws li Nws txoj kev npaj. Piv txwv xws li cov kab mob sib kis. Tej kab mob no cia li sib kis yam tsis ceeb toom ua ntej li. Yeej tsis muaj leej twg paub tias lub hauv paus tshwm sim ntawm tej kab mob no yog li cas los sis yeeb vim qhov kev muaj qab hau twg nws thiaj li tshwm sim tau, thiab thaum tus kab mob kis mus txog rau ib lub chaw twg lawm, tej neeg nyob ntawd yuav raug kev txom nyem thiab tsis muaj peev xwm yuav khiav dim qhov puas tsuaj no tau. Tib neeg tej kev txawj ntse yeej to taub tej kab mob sib kis no tias yog raug cuam tshuam los ntawm tus kab mob phem los sis tej kab mob rhuav tshem tsis zoo, thiab tib neeg tej kev txawj ntse yeej tsis muaj peev xwm khwv yees tau los sis tswj hwm kom tau qhov kev sib kis mob tau ceev, sib kis mob ntau tsawg li cas, thiab qhov uas sib kis li cas rau li cas. Txawm tias tib neeg yeej thev taus thiab tiv thaiv tau tej kab mob sib kis txhua yam los xij, thaum tshwm sim muaj kab mob sib kis kiag lawm, lawv tsis muaj peev xwm tswj hwm kom tib neeg los sis tej tsiaj txhob raug cuam tshuam. Tib neeg tsuas muaj peev xwm tiv thaiv kom lawv txhob raug tus kab mob, thev kom tau tej kab mob, thiab tshawb fawb kom tau tej kab mob ntawd xwb. Tab sis yeej tsis muaj leej twg paub txog lub hauv paus tshwm sim uas piav qhia kom tau txog qhov paus ntsis ntawm ib yam kab mob sib kis ntawd tau, thiab yeej tsis muaj leej twg muaj peev xwm tswj hwm tej kab mob ntawd tau li. Thaum ntsib tias muaj kab mob sib kis tshwm sim lawm, thawj kauj ruam uas tib neeg npaj tiv thaiv yog tsim hom tshuaj txhaj tiv thaiv kab mob, tab sis feem ntau tus kab mob sib kis yeej ploj mus ua ntej tsim tau hom tshuaj txhaj tiv thaiv kab mob los tiv thaiv lawm. Vim li cas tus kab mob sib kis thiaj li ploj mus? Ib txhia hais tias vim yog tswj tau tus kab mob lawm, ib txhia ho hais tias vim yog kev hloov pauv caij nyoog thiaj li ua rau tus kab mob ploj mus…. Txawm tias tej kev khwv yees raws li qhov ib txwm muaj no yuav muaj qab hau los sis tsis muaj qab hau ntseeg tau los xij, kev tshawb fawb los yeej piav qhia tsis tau qhov tseeb tias yog li cas thiab tsis muaj peev xwm muab tau lub ntsiab lus yog tiag tiag. Tsis yog tib neeg yuav tsum tau khwv yees txog tej no nkaus xwb, tab sis tib neeg tseem tsis muaj kev to taub txaus thiab ntshai tej kab mob sib kis no thiab. Yeej tsis muaj leej twg paub tias thaum kawg yuav zoo li cas, vim li cas thiaj li pib muaj tej kab mob sib kis los sis vim li cas lawv thiaj li paub xaus. Vim tias tib neeg tsuas muaj kev ntseeg txog fab kev tshawb fawb, vam khom tag nrho txhua yam rau qhov kev tshawb fawb no xwb, thiab tsis paub txog tus Tswv Tsim lub hwj chim los sis tsis kam lees txais Nws lub hwj chim kav, lawv yeej yuav tsis muaj hnub paub lub ntsiab lus teb li.

Hauv Vajtswv lub hwj chim kav, tag nrho txhua tsav txhua yam yog yug los, ua neej nyob, thiab puas tsuaj mus vim ntawm Nws lub hwj chim thiab Nws txoj kev cawm tib neeg. Muaj qee yam tshwm sim los thiab ploj mus lawm ntsiag to, tib neeg yeej tsis muaj peev xwm qhia tau tias tej ntawd los ntawm qhov chaw twg los los sis tsis nkag siab tias lawv yog hom twg, tseem to taub tej kev muaj qab hau tsawg heev tias yog vim li cas tej ntawd thiaj li tshwm sim los thiab ploj mus lawm. Txawm tias tib neeg muaj peev xwm pom kiag ntawm nws tus kheej ob lub qhov muag, tag nrho yam tshwm sim los ntawm txhua yam ntawd, thiab muaj peev xwm hnov tej ntawd los ntawm nws ob lub pob ntseg, thiab nws lub cev yeej tuav tau tej ntawd los xij; txawm tias txhua yam yuav muaj qhov txhawb nqa rau tib neeg los xij, thiab txawm tias tib neeg muaj kev to taub zoo txog yam tshwm sim txawv txawv, yam uas ib txwm muaj, los sis tej yam txawv heev uas piav qhia tsis tau los xij, tib neeg tseem tsis paub dab tsi txog yam uas nyob sab tom lawv qub qab, uas yog tus Tswv Tsim txoj kev xav thiab lub tswv yim. Tseem muaj ntau yam nyob sab tom qub qab ntawm tej no, ntau yam muaj tseeb tseem raug zais npog. Vim tias tib neeg tseem nyob deb ntawm tus Tswv Tsim thiab vim tias tib neeg tsis kam lees txais qhov tseeb tias tus Tswv Tsim lub hwj chim kav tag nrho txhua yam, tib neeg yeej tsis paub thiab tsis nkag siab txhua yam uas tshwm sim raws hauv lub hwj chim kav ntawm tus Tswv Tsim lub hwj chim. Feem ntau, Vajtswv txoj kev tswj fwm thiab lub hwj chim kav yeej tshaj txoj kev xav hauv tib neeg nruab siab, tshaj tib neeg txoj kev txawj ntse, tshaj tib neeg txoj kev to taub, thiab tshaj yam tib neeg muaj peev xwm tshawb fawb tau los; nws tshaj txoj kev paub ntawm tib neeg uas raug tsim los lawm. Ib txhia tib neeg hais tias, “Vim koj tus kheej tsis tau ua tim khawv rau Vajtswv lub hwj chim kav, koj yuav muaj peev xwm ntseeg tau li cas tias txhua tsav txhua yam yog zwm rau Nws lub hwj chim?” Pom tias yeej ib txwm tsis muaj kev ntseeg, thiab yeej tsis muaj kev lees paub thiab tsis muaj kev to taub. Yog li, txoj kev ntseeg los qhov twg los? Kuv muaj peev xwm hais tau tseeb tias, txoj kev ntseeg ntawd los ntawm tib neeg txoj kev nkag siab zoo thiab tob, los ntawm txoj kev paub, los ntawm qhov muaj tseeb tiag thiab lub hauv paus ntawm txhua yam los. Yog koj ntseeg tias muaj Vajtswv tiag, tab sis koj tsis muaj peev xwm lees paub tau, haj yam tsis muaj kev nkag siab txog qhov tseeb ntawm Vajtswv txoj kev tswj fwm thiab Vajtswv lub hwj chim kav tag nrho txhua tsav txhua yam, ces hauv koj lub siab yeej ib txwm tsis lees txais tias Vajtswv muaj hom hwj chim zoo li no thiab Vajtswv lub hwj chim tsuas yog ib tug xwb. Koj yeej yuav tsis muaj hnub lees txais tus Tswv Tsim los ua koj tus Tswv thiab koj tus Vajtswv.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb III

Tib Neeg Txoj Hmoo thiab Lub Qab Ntuj Khwb Txoj Hmoo Muab Cais Tsis Tau Tawm Ntawm tus Tswv Tsim Lub Hwj Chim Kav

Nej txhua tus yog neeg laus. Ib txhia ntawm nej cov ko yog ib nrab neej lawm; ib txhia yog laus neeg lawm. Nej los ntawm qhov tsis muaj kev ntseeg Vajtswv los muaj kev ntseeg Nws, thiab txij thaum pib los ntseeg Vajtswv mus txog thaum lees txais Nws txoj lus thiab paub Nws tes dej num. Nej muaj kev paub txog Vajtswv lub hwj chim kav ntau npaum li cas? Nej muaj kev paub dab tsi txog tib neeg txoj hmoo? Tib neeg puas muaj peev xwm ua tau txhua yam raws li txoj kev ntshaw hauv lub neej txoj sia? Nej muaj peev xwm ua tau yam nej ntshaw ntau npaum li cas rau hauv lub sij hawm nees nkaum peb caug lub xyoo dhau los lawm? Muaj pes tsawg yam tshwm sim uas nej yeej tsis tau xav txog li? Muaj pes tsawg yam ua rau muaj kev txaus siab tshwj xeeb? Muaj pes tsawg yam uas tib neeg tseem tos ntsoov thiab muaj kev cia siab tias lawv tseem yuav tawg paj txi txiv—yam nquag tau txais uas xav tsis txog tias yuav tau txais rau thaum lub sij hawm zoo, yam nquag tau txais ntawm Ntuj Ceeb Tsheej lub hom phiaj muaj ntau npaum li cas? Muaj pes tsawg yam uas pab tsis tau thiab rhuav tshem tib neeg? Txhua tus neeg yeej muaj kev cia siab puv npo txog lawv txoj hmoo, vam tias txhua yam hauv lawv lub neej yuav mus raws li lawv siab xav, tias lawv yuav tsis xav tau khoom noj los sis tsis ntshaw ris tsho hnav, tias lawv yuav muaj hmoo zoo tshwj xeeb ntxiv. Yeej tsis muaj leej twg xav kom lub neej txom nyem thiab raug caij tsuj, muaj kev nyuaj txhua yam thiab muaj kev puas tsuaj li. Tab sis tib neeg tsis muaj peev xwm xam pom tau ua ntej los sis tsis muaj peev xwm tswj kav tau tej no. Tej zaum ib txhia neeg, yam dhau los tsuas yog ib qho kev paub tsis zoo ntau yam xwb; lawv yeej tsis kawm tias dab tsi yog lub hom phiaj saum Ntuj Ceeb Tsheej, thiab lawv yeej tsis quav ntsej txog tias nws yog dab tsi li. Lawv tsis mob siab ua lawv lub neej, tsuas zoo ib yam li tej tsiaj uas nyob hnub dhau hnub, tsis quav ntsej txog tib neeg txoj hmoo los sis tsis xav tias yog vim li cas tib neeg thiaj muaj txoj sia los sis lawv tsim nyog yuav ua lub neej nyob li cas. Cov tib neeg zoo li no lam laus xwb yeej tsis to taub txog tib neeg txoj hmoo li, mus txog thaum lawv tag sim neej kiag los lawv yeej tseem tsis paub tias lub neej txoj sia yog dab tsi li. Cov tib neeg zoo li no tuag lawm; lawv muaj txoj sia nyob tab sis tsis muaj tus ntsujplig; lawv yog cov tsiaj qus. Txawm tias cov tib neeg ua neej nyob rau hauv ntiaj teb thiab muaj kev txaus siab ntau yam uas lub ntiaj teb ua tau li lawv siab xav los xij, thiab txawm tias lawv yuav pom tej khoom hauv lub ntiaj teb no zoo zuj zus los xij, tiam sis lawv tus kheej txoj kev paub—lawv lub siab thiab lawv tus ntsujplig thiab lawv txoj kev paub—tsis muaj dab tsi ntsig txog tej khoom, thiab tej khoom no tsis yog ib yam hloov tau rau txoj kev paub. Txoj kev paub yog ib yam kev paub tab tob hauv tib neeg lub siab, uas tsis muaj peev xwm ntsia pom ntawm qhov muag tau. Txoj kev paub tab no nyob nrog tib neeg txoj kev to taub, thiab tib neeg txoj kev lees paub, tib neeg lub neej txoj sia thiab tib neeg txoj hmoo. Thiab ntau zaus ua rau nkag siab tias ib Tug Kws Qhia uas ntsia tsis pom yog tus tab tom npaj tag nrho txhua yam, txoj kev coj kev qhia txhua tsav txhua yam rau tib neeg. Nyob hauv txhua yam hais los no, tsis muaj leej twg ua tau tab sis kam lees txais tej kev npaj thiab tej kev coj ntawm txoj hmoo; tsis muaj leej twg muaj peev xwm ua tau tab sis kam lees txais txoj kev nyob pem hau ntej uas tus Tswv Tsim twb yeej tau pua tseg lawm, tus Tswv Tsim lub hwj chim kav ib tug tib neeg txoj hmoo. Qhov no yog ib qho tseeb uas tsis muaj dab tsi cav tau. Tsis muaj leej twg yuav nkag siab thiab paub txog tus yeeb yam ntawm txoj hmoo, tsis muaj leej twg yuav muaj peev xwm hloov qhov tseeb no tau.

Koj yuav mus qhov twg txhua hnub, koj yuav ua dab tsi, koj yuav ntsib leej twg los sis ntsib dab tsi, koj yuav hais dab tsi, yuav muaj dab tsi tshwm sim rau koj—puas muaj ib yam ntawm tej no uas khwv yees tau ua ntej? Tib neeg tsis muaj peev xwm pom txhua yam tshwm sim no ua ntej tau, paub tsawg heev txog qhov yuav tswj tej xwm txheej no tau li cas. Hauv lub neej txoj sia, tej xwm txheej uas pom tsis tau ua ntej no yuav tshwm sim txhua lub sij hawm; yog yam tshwm sim txhua hnub. Tej kev txawv txav tshwm sim txhua hnub thiab yam uas lawv qhia tshwm, los sis hom uas lawv ua raws yog tej yam qhia rau tib neeg tias tsis muaj dab tsi yuav cia li nyob nyob es cia li tshwm sim tuaj, txheej txheem ntawm txhua kis tshwm sim ntawd, tus yeeb yam ntawm txhua kis uas yuav zam tsis tau ntawd, tsis muaj peev xwm hloov tau los ntawm tib neeg txoj kev xav. Txhua yam tshwm sim yog kev ceeb toom los ntawm tus Tswv Tsim mus rau tib neeg ntiaj teb, thiab nws kuj xa tej lus mus qhia tias tib neeg tsis muaj peev xwm tswj kav lawv tus kheej txoj hmoo tau. Txhua kis xwm txheej yog ib yam tiv rau tib neeg txoj kev xam phem, kev xav tau thiab kev xav tuav nws txoj hmoo los rau hauv nws tus kheej ob txhais tes. Tej ntawd zoo li sib sib zog xuas ncuav pias ntaus tib neeg lub ntsej muag, ib ncuav piav tag los ib ncuav pias ntxiv thiab, yuam kom tib neeg rov ua twb zoo xav tias leej twg, nyob rau thaum kawg, yog tus kav thiab tswj kav lawv txoj hmoo. Thiab vim lawv txoj kev xav tau thiab kev ntshaw raug rhuav tshem thiab raug ua puas ntsoog ua lwj ua liam zaum tas zaum tuaj, tib neeg ib txwm lees txoj hmoo uas muaj los nrog lawv yam xaiv tsis tau—kev lees txais qhov muaj tseeb tiag ntawm txoj hmoo los saum Ntuj Ceeb Tsheej thiab tus Tswv Tsim lub hwj chim kav. Los ntawm tej kev txawv txav tshwm sim txhua hnub txog qhov tseeb tag nrho ntawm tib neeg txoj kev ua neej, yeej tsis muaj ib yam uas tsis qhia tshwm txog tus Tswv Tsim tej kev npaj thiab Nws lub hwj chim kav li; yeej tsis muaj ib yam uas tsis xa tej lus hais tias “tus Tswv Tsim lub hwj chim tsis muaj peev xwm ua tshaj tau,” qhov ntawd tsis txhais tau tias tej yam muaj tseeb no yuav tsis muaj qhov paub kawg “tus Tswv Tsim lub hwj chim yog qhov zoo tshaj plaws.”

Txoj hmoo ntawm tib neeg thiab lub qab ntuj khwb no yog ntsig txog tus Tswv Tsim lub hwv chim kav, nws sib txuas ua ke nrog tus Tswv Tsim tej kev coj; thaum kawg, lawv yeej cais tsis tau tawm ntawm tus Tswv Tsim lub hwj chim. Hauv txhua txoj kev cai ntawm txhua yam, tib neeg to taub txog tus Tswv Tsim tej kev coj thiab Nws lub hwj chim kav; hauv tej kev cai uas txhua yam yuav tsum ua kom muaj txoj sia nyob, tib neeg nkag siab txog tus Tswv Tsim txoj kev kav; hauv txoj hmoo ntawm txhua yam, tib neeg xam pom tej tswv yim ntawm tus Tswv Tsim ua Nws lub hwj chim kav thiab txoj kev tswj kav rau tej ntawd; thiab hauv zeeg sij hawm lub neej txoj sia ntawm tib neeg thiab txhua tsav txhua yam, tib neeg thiaj yog tus paub tseeb txog tus Tswv Tsim tej kev coj thiab tej kev npaj rau txhua yam thiab yam muaj sia, ua tim khawv tau tias tej kev coj thiab tej kev npaj no yuav hloov li cas rau txhua cov kev cai, tej kev cai siv, thiab tej chaw kawm tshawb fawb, lwm lub hwj chim thiab lub zos tag nrho hauv lub ntiaj teb. Yog li, tib neeg thiaj raug yuam kom lees paub txhua tus tib neeg uas raug tsim los yuav tsum tsis muaj peev xwm ua txhaum tus Tswv Tsim lub hwj chim kav, yeej tsis muaj leej twg yuav txeeb tau los sis hloov tau tej xwm txheej thiab tej yam uas raug npaj ua ntej los ntawm tus Tswv Tsim lawm. Nws nyob rau hauv cov kev cai thiab tej kev cia siv uas tib neeg thiab txhua yam ua neej nyob thiab tsim noob neej ib tiam rau ib tiam. Qhov no tseem tsis yog kev tsim ua tshwm sim ntawm tus Tswv Tsim lub hwj chim thiab los? Txawm tias tib neeg pom hauv cov cai hais txog ntawm tej khoom no los xij, tus Tswv Tsim lub hwj chim kav thiab Nws tus yeeb yam rau txhua yam xwm txheej thiab tag nrho puas tsav yam, muaj pes tsawg leej thiaj muaj peev xwm to taub txoj kev cai ntawm tus Tswv Tsim lub hwj chim kav tag nrho rau hauv lub qab ntuj khwb no? Muaj pes tsawg leej muaj peev xwm paub tseeb, lees paub, lees txais, thiab zwm rau tus Tswv Tsim lub hwj chim kav txhua yam thiab txoj kev npaj ntawm lawv tus kheej txoj hmoo? Leej twg, uas tau ntseeg qhov tseeb ntawm tus Tswv Tsim lub hwj chim kav tag nrho txhua tsav txhua yam, yuav ntseeg tiag tiag thiab lees paub tias tus Tswv Tsim kuj yog tus tsim tib neeg txoj hmoo kev ua neej nyob thiab? Puas muaj leej twg nkag siab tau tias tib neeg txoj hmoo nyob rau ntawm tus Tswv Tsim lub xib tes? Ib tug puas coj tus yeeb yam mos muag rau ntawm tus Tswv Tsim lub hwj chim kav, thaum lawv paub qhov tseeb tias Nws kav thiab tswj kav tib neeg txoj hmoo? Ntawd yog ib qho kev txiav txim siab tias txhua tus tib neeg tau paub qhov tseeb tam sim no yuav tsum ua rau lawv tus kheej.

Rau Zeeg Sij Hawm Tseem Ceeb hauv Tib Neeg Lub Neej Txoj Sia (Cov nqe lus uas tau xaiv tawm los)

Hauv tib neeg lub neej txoj sia, txhua tus tib neeg yuav tsum los txog cov zeeg sij hawm tseem ceeb. Tej no yog lub hauv paus, thiab yog qhov tseem ceeb tshaj plaws, cov kauj ruam uas txiav txim txog ib tug tib neeg txoj hmoo hauv lub neej txoj sia. Txuas ntxiv no yog kev piav qhia lub ntsiab lus tseem ceeb ntawm cov tib neeg lub neej uas txhua tus tib neeg yuav tsum ntsib rau hauv lawv lub neej txoj sia.

Zeeg Sij Hawm Tseem Ceeb Xub Thawj: Thaum Yug Los

Ib tug tib neeg yug rau ntawm qhov chaw twg, lawv yug rau tsev neeg twg, yog tub los yog ntxhais, ntsej muag zoo li cas, thiab yug thaum lub sij hawm twg—tag nrho tej no yog thawj zeeg sij hawm tseem ceeb ntawm ib tug tib neeg lub neej txoj sia.

Yeej tsis muaj leej twg yuav xaiv tau tej yam rau ntawm zeeg sij hawm tseem ceeb no; lawv txhua tus yeej raug npaj ua ntej los ntawm tus Tswv Tsim lawm. Lawv yeej tsis raug haub ntxias los ntawm ib puag ncig sab nraud hlo li, thiab yeej tsis muaj dab tsi yuav muaj peev xwm los hloov tau tej yam muaj tseeb no, uas yog yam raug npaj ua ntej los ntawm tus Tswv Tsim lawm. Txhais tau tias ib tug tib neeg yuav yug los tus Tswv Tsim yeej tau npaj puv npo txoj hmoo rau thaum kauj ruam xub thawj uas Nws tau npaj rau tus neeg ntawd lawm. Vim tias Nws yeej tau npaj tej no txhua yam ua ntej los ntev heev lawm, yeej tsis muaj leej twg yuav muaj lub hwj chim los hloov tau tej ntawd li. Txawm tias ib tug tib neeg txoj hmoo, tus yam ntxwv ntawm tib neeg qhov yug los yeej raug npaj tseg ua ntej lawm, thiab lawv yeej tseem zoo li qho qub; lawv tsis raug haub ntxias los ntawm tib neeg txoj hmoo hauv lub neej txoj sia, thiab los sis lawv yuav tsis raug cuam tshuam los ntawm tus Tswv Tsim lub hwj chim kav rau tib neeg txoj hmoo hauv lub neej txoj sia.

1) Ib Lub Neej Txoj Sia Tshiab Yug Los ntawm tus Tswv Tsim Tej Kev Npaj

Tej yam muaj nyob rau ntawm zeeg sij hawm tseem ceeb xub thawj xws li—thaj chaw yug, nws tsev neeg, qhov yog tub los yog ntxhais, lub cev yuav zoo li cas, lub sij hawm yug—ib tug tib neeg puas muaj peev xwm xaiv tau? Pom tseeb tias kev yug ib tug tib neeg yog ib qho cia li yug tawm los xwb. Kev yug los ntawm tib neeg tsis yog nyob nyob es cia li yug los, rau ntawm ib thaj chaw, rau ntawm ib lub sij hawm, rau hauv ib tsev neeg, nrog rau muaj ntsej muag thiab cev nqaij daim tawv; tib neeg yeej tsis tau npaj siab tias yuav los ua ib tug neeg hauv ib yim neeg, ua ib ceg ntoo ntawm ib tsob ntoo. Tib neeg yeej xaiv tsis tau rau thaum zeeg sij hawm tseem ceeb xub thawj no, tab sis qhov tseeb tiag lawv yug los rau ib lub chaw uas raug npaj tseg raws li tus Tswv Tsim tej kev npaj, kom yug los rau ib yim neeg, kom yog tub los yog ntxhais thiab muaj ntsej muag zoo li cas, thiab ib lub sij hawm tshwj xeeb uas muaj feem txuas nrog rau zeeg sij hawm ntawm ib tug tib neeg lub neej txoj sia. Dab tsi yog yam uas ib tug tib neeg muaj peev xwm ua tau rau thaum zeeg sij hawm tseem ceeb xub thawj no? Txhua leej tau hais tias, yeej tsis muaj leej twg xaiv tau ib yam dab tsis ntawm tej hais los no rau thaum yug los ua tib neeg. Nws tsis yog tus Tswv Tsim lub hom phiaj xub thawj thiab Nws txoj kev coj qhia, ib tug neeg yug los tshiab rau hauv lub ntiaj teb no yeej tsis paub tias yuav mus rau qhov twg los sis nyob rau qhov twg, tsis muaj kev sib txheeb ze, tsis muaj chaw mus, thiab tsis muaj lub tsev nyob tiag. Tab sis vim tus Tswv Tsim txoj kev sib koom tes npaj, tus neeg yug los tshiab no muaj chaw nyob, muaj niam muaj txiv, muaj chaw yog nws tug, thiab muaj kwv tij neej tsa, yog li ntawd lub neej txoj sia yeej npaj mus raws li nws txoj kev taug lawm. Thoob plaws qhov txheej txheem no, lub neej txoj sia tshiab no raug txiav txim los ntawm tus Tswv Tsim tej kev npaj lawm, thiab txhua yam yuav muaj raws li qhov tus Tswv Tsim tau muab rau nws. Los ntawm lub cev ya saum huab cua tsis muaj npe dab tsi li, nws maj mam dhau los muaj cev nqaij daim tawv thiab roj ntshav, ntsia pom tau, tuav tau, ib tug tib neeg ntawm tej uas Vajtswv tsim, xav tau, ua pa tau, thiab hnov sov thiab hnov txias tau; yog tus muaj peev xwm ua tau txhua yam tes dej num ntawm ib tug neeg raug tsim los ua tib neeg nyob hauv lub ntiaj teb tiam ntshaw khoom tam sim no; thiab cov uas tau txais txhua tsav yam uas tib neeg tsim los yuav tsum muaj kev paub rau hauv lub neej txoj sia. Tus Tswv Tsim yeej npaj hnub yug ua ntej rau tib neeg lawm txhais tau tias Nws yuav muab txhua yam tseem ceeb rau kev cawm dim rau tus neeg ntawd; thiab qhov tseeb tiag tus neeg yug los ntawd yeej tau txais txhua yam tseem ceeb rau kev cawm dim los ntawm tus Tswv Tsim, thiab los txij thaum ntawd mus rau yav tom ntej, lawv ua neej rau lwm sab raws li tau muab los ntawm tus Tswv Tsim thiab zwm rau tus Tswv Tsim lub hwj chim kav.

2) Vim Li Cas Cov Tib Neeg Sib Txawv Thiaj Yug Los Rau Hauv Kis Xwm Txheej Sib Txawv

Tib neeg pheej xav rau hauv nruab siab tias yog lawv rov yug los dua tshiab, nws yuav tsum yug los rau hauv ib tsev neeg muaj koob nrov npe; yog lawv yug los ua poj niam, lawv yuav zoo li tus Ntxhais Huab Tais Daus Dawb thiab txhua leej txhua tus yuav nyiam lawv, thiab yog lawv yug los ua txiv neej, lawv xav yog Tub Huab Tais, tsis xav tau dab tsi li, vim tag nrho rau hauv lub ntiaj teb no lawv muaj tub mab tub qe lawm. Nquag pom muaj tib neeg hais tsis tseeb txog lawv qhov yug los thiab tsis muaj kev txaus siab rau nws, tsis muaj kev txaus siab rau lawv tsev neeg, lawv lub ntsej muag zoo li cas, lawv qhov yog tub los yog ntxhais, thiab lub sij hawm thaum yug lawv los. Tiam sis tib neeg yeej tsis to taub tias yog vim li cas lawv thiaj yug los rau ib tsev neeg tshwj xeeb los sis vim li cas lawv thiaj zoo li ntawd. Lawv tsis paub tias lawv yug los rau lub chaw twg los sis lawv lub ntsej muag yuav zoo li cas los xij, lawv yuav tsum ua ntau lub luag hauj lwm thiab ua kom tiav hlo tej luag hauj lwm sib txawv hauv tus Tswv Tsim txoj kev cawm tib neeg, thiab lub hom phiaj no yeej yuav tsis hloov pauv li. Hauv tus Tswv Tsim ob lub qhov muag, thaj chaw yug tib neeg, lawv qhov yog tub los yog ntxhais, thiab lawv lub ntsej muag zoo li cas tag nrho tej no yog yam nyob ib ntus xwb. Lawv yog ib yam ntawm tej yam me me, tej cim me me hauv txhua zeeg sij hawm ntawm Nws coj kev cawm tag nrho tib neeg hauv ntiaj teb. Thiab ib tug tib neeg lub hom phiaj tiag thiab qhov ua tau los tsis raug txiav txim raws lawv txoj kev yug rau hauv ib zeeg sij hawm tshwj xeeb twg, tab sis yog tes hauj lwm uas lawv yuav tsum ua kom tau tiav hlo rau hauv lawv lub neej txoj sia, thiab los ntawm tus Tswv Tsim txoj kev txiav txim rau lawv thaum ua tiav Nws txoj kev npaj cawm tib neeg lawm.

Nws hais tau tias yeej muaj lub hauv paus rau txhua yam tshwm sim, thiab yog tsis muaj kev tshwm sim yeej tsis muaj lub hauv paus. Yog li, tib neeg txoj kev yug yog tseem ceeb rau lawv lub neej txoj sia tam sim no thiab lub neej txoj sia yav dhau los. Yog ib tug tib neeg tuag ces yuav tag lawv zeeg sij hawm ntawm lub neej txoj sia lawm, dhau ntawd ces mam rov qab yug los pib dua zeeg sij hawm tshiab; yog tiam qub tshwm sim rau ib tug neeg lub neej txoj sia yav dhau los; ces tiam tshiab yog lawv lub neej txoj sia tam sim no. Vim tib neeg txoj kev yug sib txuas nrog nws lub neej txoj sia yav dhau los thiab nws lub neej txoj sia yav tom ntej, nws mus raws li thaj chaw, tsev neeg, qhov yog tub los yog ntxhais, lub ntsej muag zoo li cas, thiab lwm feem uas ntsig txog tib neeg txoj kev yug tag nrho tej no yog ntsig txog tib neeg txoj kev ua neej yav dhau los thiab tam sim no. Qhov no txhais tau tias tej yam tshwm sim ntawm ib tug neeg txoj kev yug tsis yog ib yam muaj hwj chim rau tib neeg lub neej txoj sia yav dhau los xwb, tab sis raug txiav txim raws li tib neeg txoj hmoo hauv lub neej txoj sia tam sim no, uas suav rau ntau yam xwm txheej sib txawv rau hauv kis uas tib neeg yug los: Ib txhia yug los rau hauv tej tsev neeg txom nyem, lwm cov yug los rau hauv tej tsev neeg muaj. Ib txhia yog neeg pej xeem dog dig, hos ib txhia yog caj ces muaj koob nrov npe. Ib txhia yug rau qab teb, hos lwm cov yug rau qaum teb. Ib txhia yug rau tej chaw hav suab puam, hos lwm cov yug rau hav zoov ntsuab xiab. Ib txhia tib neeg yug los muaj kev txhawb nqa, kev zoo siab luag ntxhi, kev ua kev zoo siab; lwm cov coj kua muag, muaj kev puas tsuaj, thiab kev txom nyem los. Ib txhia yug los muaj nyiaj muaj kub, hos lwm cov yug los raug muab ntiab tawm rau ib sab zoo yam li tej nroj tsuag. Ib txhia yug los muaj lub ntsej muag zoo, hos lwm cov yug los muaj lub ntsej muag phem. Ib txhia yug los zoo nkauj zoo nkraug ntxim hlub, hos lwm cov yug los tsis zoo nkauj zoo nraug. Ib txhia yug los thaum ib tag hmo, hos lwm cov yug los rau yav muaj duab tshav ci thaum tav su. … Txhua tus neeg yug los raug txiav txim raws li txoj hmoo uas tus Tswv Tsim tau npaj cia rau lawv lawm; lawv txoj kev yug txiav txim raws lawv txoj hmoo hauv lawv lub neej tam sim no thiab yam lawv yuav ua thiab tej luag hauj lwm uas lawv yuav ua kom tiav hlo. Tag nrho tej no yog zwm rau tus Tswv Tsim lub hwj chim kav, raug npaj ua ntej los ntawm Nws lawm; yeej tsis muaj leej twg khiav dim lawv qhov raug npaj ua ntej, yeej tsis muaj leej twg muaj peev xwm hloov lawv txoj kev yug, thiab yeej tsis muaj leej twg muaj peev xwm xaiv lawv txoj hmoo tau.

Rau Zeeg Sij Hawm Tseem Ceeb hauv Tib Neeg Lub Neej Txoj Sia (Cov nqe lus uas tau xaiv tawm los)

Zeeg Sij Hawm Tseem Ceeb Ob: Kev Loj Hlob

Tib neeg loj hlob sib txawv nce raws li hom tsev neeg uas lawv yug los, thiab lawv kawm tej lus qhia sib txawv los ntawm lawv niam thiab lawv txiv. Tej yam tshwm sim no yog tej yam ntxwv thaum ib tug neeg loj tiav niam tiav txiv, thiab yog kev loj hlob tseem ceeb heev rau hauv zeeg sij hawm tseem ceeb ob ntawm ib tug tib neeg lub neej txoj sia. Tsis tas hais los yeej tau lawm, tib neeg tsis muaj kev xaiv rau thaum lub sij hawm tseem ceeb no, los yog hais tias. Nws yeej raug npaj ua ntej los lawm thiab hloov pauv tsis tau.

1) Tus Tswv Tsim Tau Npaj Tej Yam Ntxwv Uas Hloov Tsis Tau rau Txhua Tus Tib Neeg Thaum Hnub Nyoog Los Txog

Ib tug tib neeg tsis muaj peev xwm xaiv cov neeg, tej xwm txheej, los sis tej yam uas lawv raug kho kom zoo thiab raug ua kom muaj hwj chim rau thaum lawv loj hlob. Tib neeg tsis muaj peej xwm xaiv yam kev txawj ntse los sis tej txuj ci uas lawv xav tau los, tej cwj pwm uas lawv xav kom muaj. Tib neeg yeej hais tsis tau tias leej twg yog lawv niam thiab lawv txiv thiab tej kwv tij neej tsa, lawv loj hlob los ntawm tej chaw zoo li cas; lawv txoj kev sib raug zoo nrog cov neeg, tej xwm txheej, thiab tej yam uas nyob ib puag ncig ntawm lawv, thiab tej ntawd muaj hwj chim rau lawv txoj kev txhim kho li cas, tag nrho tej no yog tshaj qhov lawv tswj kav tau lawm. Ces leej twg txiav txim siab txog tej no? Leej twg npaj tej no? Vim tib neeg tsis muaj kev xaiv rau yam no, vim lawv tsis muaj peev xwm txiav txim siab txog tej yam no rau lawv tus kheej, thiab vim lawv tsis tau ua kom zoo raws li qhov ib txwm tshwm sim, nws tsis tau hais tias kev xeeb txawm ntawm tej tib neeg, tej xwm txheej, thiab tag nrho txhua tsav txhua yam hais los no yog nyob rau hauv tus Tswv Tsim ob txhais tes. Qhov tseeb tiag, tus Tswv Tsim yeej npaj tej yam tshwj xeeb rau txhua tus tib neeg thaum yug lawm, Nws kuj npaj tej yam tshwj xeeb raws li kev loj hlob ntawm txhua leej txhua tus. Yog ib tug tib neeg txoj kev yug los ua rau muaj tej yam hloov pauv rau tej tib neeg, tej xwm txheej, thiab tej yam uas nyob ib puag ncig lawv, ces yuav muaj kev cuam tshuam tseem ceeb rau txoj kev lob hlob thiab kev txhim kho ntawm tib neeg ntawd thiab. Piv txwv li, ib txhia tib neeg yug los rau hauv tej tsev neeg txom nyem, tab sis loj hlob los ntawm tsev neeg nplua nuj; hos lwm cov yug los rau hauv tej tsev neeg nplua nuj tab sis muaj kev cuam tshuam ua rau lawv txoj hmoo tsis zoo thiab ua rau txom nyem, cov neeg zoo li ntawd vim lawv loj hlob rau ntawm tej chaw tsis zoo. Yeej tsis muaj leej twg yug los raws nraim li txoj kev cai uas hloov pauv tsis tau, thiab yeej tsis muaj leej twg muaj kev loj hlob raws nraim li qhov npaj tseg hloov pauv tsis tau. Ib tug tib neeg tsis muaj peev xwm xav hauv nruab siab los sis tswj kav tau tag nrho tej no; lawv yog tej khoom tsim los ntawm tib neeg txoj hmoo, thiab yog txiav txim siab los ntawm tib neeg txoj hmoo. Tseeb tiag, vim cog ruaj khov rau hauv lawv lawm, tag nrho tej no yeej raug txiav txim los ntawm txoj hmoo uas tus Tswv Tsim npaj ua ntej rau txhua tus tib neeg lawm; lawv raug txiav txim los ntawm tus Tswv Tsim lub hwj chim kav tag nrho tib neeg txoj hmoo thiab Nws tej kev npaj rau txoj hmoo ntawd.

2) Kev Loj Hlob Ntawm Tib Neeg Rau Ntawm Tej Chaw Sib Txawv Yuav Ua Rau Muaj Lub Luag Hauj Lwm Sib Txawv

Tib neeg yug los rau ntawm ib lub chaw thiab lawv yuav muaj kev loj hlob rau ntawm lub chaw ntawd, thiab qhov kev loj hlob ntawd yuav zoo ib yam nkaus li qhov lawv yug los. Thaum lub sij hawm no, tib neeg pib kawm hais lus, thiab hauv lawv lub siab yuav pib ntsib ntau yam thiab txais ntau yam tshiab nkag los, nws yog lub sij hawm thaum tib neeg muaj kev loj hlob xwm yeem. Yam uas tib neeg hnov los ntawm nws ob lub pob ntseg, pom ntawm nws ob lub qhov muag, thiab nkag mus rau hauv nws lub siab lub ntsws yuav maj mam puv ib qhov zuj zus thiab ua rau lawv ua lub neej kaj siab lug. Tej tib neeg, tej xwm txheej, thiab tej yam uas nkag los rau hauv lawv tej kev sib khiav sib hu; txoj kev txawj xav, kev txawj ntse, thiab tej txuj ci uas lawv kawm; thiab lub tswv yim xav yuav cuam tshuam rau yam uas raug qhuab qhia los sis raug qhia tag nrho thiab muaj kev cuam tshuam rau tib neeg txoj hmoo hauv lub neej txoj sia. Yam lus uas tib neeg kawm hais thaum lawv loj hlob zuj zus thiab kawm lub tswv yim xav muab cais tsis tau tawm ntawm ib puag ncig uas lawv tau ua neej nyob hauv lub sij hawm thaum tseem hluas, thiab qhov ib puag ncig ntawd muaj lawv niam thiab lawv txiv thiab tej kwv tij viv ncaus los yog nus muag, thiab lwm cov neeg, tej xwm txheej, thiab tej yam uas nyob ib puag ncig lawv. Yog li, kev loj hlob thiab txhim kho ntawm ib tug tib neeg yog raug txiav txim los ntawm lub chaw uas lawv muaj kev loj hlob, thiab kuj nce raws li cov neeg, tej xwm txheej, thiab tej yam uas nkag los rau hauv lawv txoj kev sib khiav sib hu rau thaum lub sij hawm no. Vim tias tej yam ntxwv hauv ib tug tib neeg txoj kev loj hlob yeej raug npaj tseg ua ntej los lawm ntev, ib puag ncig uas tib neeg ua neej nyob rau thaum lub sij hawm ua qhov txheej txheem no los kuj ib txwm raug npaj tseg ua ntej lawm thiab. Nws tsis yog txiav txim siab raws li tug neeg txoj kev xaiv thiab kev nyiam, tab sis raws nraim li tus Tswv Tsim tej kev npaj, raug txiav txim los ntawm tus Tswv Tsim txoj kev sib koom tes npaj thiab Nws lub hwj chim kav tag nrho rau tib neeg txoj hmoo hauv lub neej txoj sia. Yog li, cov neeg tib neeg uas ib tug neeg ntsib rau hauv zeeg sij hawm loj hlob, thiab tej yam uas lawv nkag los sib khiav sib hu nrog, tag nrho tej no yog ib txwm xeeb txawm sib txuas nrog tej kev coj thiab kev npaj tseg ntawm tus Tswv Tsim lawm. Tib neeg tsis muaj peev xwm kwv yees tej yam kev sib raug zoo nyuaj li no tau ua ntej, los sis lawv yeej tsis muaj peev xwm tswj kav tej ntawd tau los sis paub kom tob tau tej ntawd. Ntau yam sib txawv thiab tib neeg muaj feem ntsig txog rau kev loj hlob ntawm tib neeg, thiab yeej tsis muaj leej twg yuav muaj peev xwm npaj los sis coj ua tau tej kev sib txuas lus loj thiab dav npaum li no tau. Yeej tsis muaj leej twg los sis yam twg ua tau tshwj tsis yog tus Tswv Tsim nkaus xwb thiaj li muaj peev xwm tswj kav tau tag nrho txhua yam tshwm sim ntawm tib neeg, tej yam thiab tej xwm txheej, los sis lawv yeej tsis muaj peev xwm tuav los sis tswj kav kom tau tej ntawd tseg kom txhob ploj mus, thiab nws yog ib qho kev sib txuas loj thiab dav heev uas ua kom tib neeg txoj kev txhim kho zoo raws li tau npaj tseg los ntawm tus Tswv Tsim thiab ua kom muaj ntau yam zoo rau kev loj hlob ntawm tib neeg. Nws yog kev tsim ntau lub luag hauj lwm tseem ceeb rau tus Tswv Tsim tes dej num ntawm kev cawm tib neeg, cog kev ruaj khov kom zoo, cog lub hauv paus kom ruaj khov rau tib neeg kom ua tau zoo tiav hlo raws li lawv tej luag hauj lwm.

Rau Zeeg Sij Hawm Tseem Ceeb hauv Tib Neeg Lub Neej Txoj Sia (Cov nqe lus uas tau xaiv tawm los)

Zeeg Sij Hawm Tseem Ceeb Uas Peb: Kev Ywj Pheej

Tom qab ib tug neeg dhau me nyuam yaus los ua hluas thiab maj mam loj hlob zuj zus tiav niam tiav txiv lawm, kauj ruam txuas ntxiv yog lawv yuav tawm ntawm lawv niam lawv txiv mus raws li txoj kev ywj pheej ntawm ib tug neeg laus. Thaum zeeg sij hawm no, lawv yuav tsum ntsib txhua tus tib neeg, tej xwm txheej, thiab tej yam raws li qhov uas ib tug neeg laus yuav tsum tau ntsib, ntsib txhua yam ntawm lawv txoj hmoo uas yuav tshwm sim rau hauv lawv tus kheej raws li lub sij hawm caij nyoog. Qhov no yog zeeg sij hawm tseem ceeb uas peb uas ib tug neeg yuav tsum hla mus kom dhau.

1) Tom Qab Dhau Los Muaj Kev Ywj Pheej Lawm, ib Tug Neeg Yuav Pib Ntsib tus Tswv Tsim Lub Hwj Chim Kav

Yog ib tug neeg txoj kev yug thiab kev loj hlob yog “lub sij hawm npaj” rau nws txoj kev taug hauv lub neej txoj sia, kev cog kev ruaj ntseg ntawm ib tug neeg txoj hmoo, dhau ntawd ces nws txoj kev ywj pheej yog txoj kev qhib rau nws tus kheej txoj hmoo hauv lub neej txoj sia. Yog ib tug neeg txoj kev yug thiab kev loj hlob yog kev nplua ntuj lawv yuav tau npaj rau lawv txoj hmoo hauv lub neej txoj sia, dhau ntawd ces tus neeg no txoj kev ywj pheej yog thaum lawv pib siv los sis txhawb ntxiv rau txoj kev nplua ntuj ntawd. Thaum tib neeg tawm ntawm lawv niam thiab lawv txiv mus thiab muaj kev ywj pheej lawm, tus yeeb yam lawv ntsib, thiab hom hauj lwm thiab txoj hauj lwm uas muaj rau tib neeg yog tag nrho raug tswj los ntawm txoj hmoo thiab tsis muaj dab tsi muaj feem ntsig txog rau lawv niam lawv txiv lawm. Ib txhia tib neeg xaiv mus kawm ib hom kawm zoo hauv tsev kawm ntawv qeb siab thiab thaum kawg nrhiav tau ib txoj dej num txaus siab nyiam tom qab kawm tiav, ua rau muaj yeej rau thawj kauj ruam hauv lawv lub neej txoj sia. Ib txhia tib neeg kawm thiab paub ntau hom txuj ci sib txawv thiab tiam sis lawv yeej ib txwm nrhiav tsis tau ib teg dej num uas phim rau lawv los sis yeej ib txwm nrhiav tsis tau qeb dej num kom phim rau lawv, tsawg leej thiaj muaj hauj lwm ua; thaum xub thawj ntawm lawv lub neej txoj sia, lawv nrhiav pom lawv tus kheej raug rhuav tshem rau txhua qhov kev lem, muaj teeb meem tas li, lawv txoj kev cia siab tsis nquag plias thiab tsis muaj dab tsi tseeb rau lawv txoj kev ua neej li. Ib txhia tib neeg rau siab ntso rau lawv txoj kev kawm, tiam sis muaj txoj hau kev kawm tiav qeb siab tsawg heev; zoo li lawv txoj hmoo yeej ib txwm kawm tsis tiav, lawv thawj txoj kev ntshaw hauv lawv txoj kev ua neej yaj nkag mus nrog huab nrog cua tag lawm. Yeej tsis paub tias txoj kev tom hau nej yuav du los sis muaj pob zeb, thaum xub thawj lawv yuav hnov tias tib neeg txoj hmoo nquag hloov pauv li cas, yog li lub neej txoj sia thiaj li muaj qhov ua tau raws li siab xav thiab qhov txaus ntshai. Ib txhia tib neeg, txawm tias tsis paub ntaub ntawv zoo los xij, sau ntau phau ntawv thiab ua rau muaj koob nrov npe; ib txhia, txawm tias twb tsis paub ntawv hlo li los, khwv tau nyiaj hauv kev ua lag ua luam thiab yog li muaj peev xwm txhawb nqa tau lawv tus kheej…. Tib neeg xaiv khwv noj khwv haus dab tsi, lawv khwv noj khwv haus li cas: tib neeg puas muaj yam tswj kav ua kom lawv xaiv tau yam zoo los sis yam phem rau hauv tej yam zoo li no? Tej yam zoo li no puas tau raws li tib neeg txoj kev ntshaw thiab tej kev txiav txim siab? Tib neeg feem ntau muaj kev xav tau raws li nram qab no: ua dej num tsawg ho khwv nyiaj tau ntau, tsis ua dej num thaum tshav ntuj thiab los nag, tsuas hnav ris tsho zoo zoo kom pom ci iab thiab ntsa rau qhov txhia chaw, ua kom nyob siab tshaj lwm tus neeg, thiab ua rau muaj meej mom rau lawv tej pog koob yawg koob. Tib neeg cia siab rau txoj kev ua kom zoo tiav log, tab sis thaum lawv xub rhais thawj kauj ruam rau lawv txoj kev ua neej mus lawm, lawv mam li paub qhov tseeb zuj zus tias qhov ua tsis tau zoo tiav log ntawm tib neeg txoj hmoo yog li cas tiag, thiab thaum lawv to taub xub thawj txog qhov tseeb ntawd tias txawm tib neeg yuav sib zog npaj rau lawv txoj hau kev rau yav tom ntej npaum li cas lo xij thiab txawm tib neeg yuav ua siab tawv qhawv ua los xij, yeej tsis muaj leej twg yuav muaj rab peev xwm los sis lub hwj chim ua tau raws li lawv tus kheej tej kev npau suav, thiab yeej tsis muaj leej twg yuav los tswj kav tau lawv tus kheej rau yav tom ntej tau. Nws yeej tseem tshuav deb ntawm tib neeg tej kev npau suav thiab qhov tseeb uas lawv yuav tsum tau ntsib; tej yam uas tib neeg yeej yuav ua tsis tau kom zoo li ntawd thiab tau ntsib tej yam muaj tseeb zoo li no, tib neeg yeej ib txwm ua tsis tau raws li lub siab xav tau los sis txoj kev txaus siab. Ib txhia tib neeg xam pom mus deb, thiab sib zog ua kom kawg siab kawg ntsws seb ua puas tau raws li lawv txoj kev ntsaws ntawm lawv txoj kev khwv noj khwv haus thiab yav tom ntej, ua txhua yam kom hloov pauv rau lawv tus kheej txoj hmoo. Tab sis txog thaum kawg, lawv mam li paub qhov tseeb tias txawm lawv tus kheej yuav sib zog ua npaum li cas los xij yuav ua tsis tau raws li lawv tej kev npau suav thiab tej kev ntshaw, lawv yeej ib txwm hloov tsis lawv txoj hmoo, thiab txawm lawv yuav nquag ua npaum li cas los xij, lawv yeej ib txwm ua tsis tau tshaj txo hmoo uas tau muab rau lawv lawm. Txawm yuav muaj kev sib txawv ntawm rab peev xwm, kev txawj ntse, thiab lub hwj chim xav los xij, tib neeg txhua tus yeej muaj tib txoj hmoo ib yam nkaus, uas yeej tsis muaj kev sib faib ntawm yam loj thiab yam me, qhov siab thiab qhov qis, qhov coj nruj thiab kev coj tsis nruj. Tib neeg caum txoj hauj lwm dab tsi, tib neeg ua dab tsi rau txoj kev ua ib lub neej, thiab kev nplua nuj hauv tib neeg lub neej yuav muaj ntau npaum li cas los tsis yog yuav raug txiav txim los ntawm lawv niam thiab lawv txiv, lawv tej kev tshaj lij, lawv tej kev mob siab los sis lawv tej kev xav tau tshaj qhov muaj peev xwm ua tau, tab sis tej no yeej raug txiav txim ua ntej los ntawm tus Tswv Tsim lawm.

2) Kev Tawm Ntawm Niam thiab Txiv Mus thiab Kev Pib Kub Siab Ua Lawv Lub Luag Hauj Lwm rau hauv Lub Neej Tiag

Thaum tib neeg loj tiav niam tiav txiv lawm, lawv muaj peev xwm tawm ntawm lawv niam thiab lawv txiv mus thiab tsoo mus raws li lawv tus kheej lub neej, thiab nws txog lub sij hawm uas lawv pib ua lawv tus kheej lub luag hauj lwm, ntawd yog lub zog uas tseem pom tsis tseeb thiab mam li paub tseeb zuj zus txog tib neeg tes luag hauj lwm. Qhov tseeb tiag, tib neeg tseem muaj kev sib txuas zoo nrog lawv niam thiab lawv txiv, tab sis vim yog lawv tes luag hauj lwm thiab txoj kev coj ua hauv lub neej txoj sia tsis muaj dab tsi ua nrog lawv niam thiab lawv txiv, nyob hauv lub ntsiab tseeb no mas yuav maj mam faib cais rau thaum ib tug neeg muaj kev ywj pheej zuj zus lawm. Los ntawm kev koom roj koom ntshav ua ke los xij, tib neeg tsis muaj peev xwm pab tau txawm tias tseem nce raws lawv niam thiab lawv txiv txoj kev xav los xij, tab sis yog muab hais ncaj ncaj, ces thaum lawv loj tiav log lawm, lawv yuav muaj lub neej uas cais tawm tag nrho ntawm lawv niam lawv txiv thiab coj ua raws li lawv xav tau kev ywj pheej. Ntxiv rau ntawm kev yug thiab tu me nyuam lawm, cov niam cov txiv tseem muaj lub luag hauj lwm npaj rau lawv cov me nyuam txoj kev ua neej kom muaj kev loj hlob zoo, kom tsis muaj qhov txawv mus ntawm qhov txiav txim siab ua ntej ntawm tus Tswv Tsim uas tau txhawb nqa rau hauv ib tug neeg txoj hmoo. Tsis muaj leej twg muaj peev xwm tswj kav tau tias tib neeg lub neej yav tom ntej yuav zoo li cas; nws yeej raug npaj ua ntej los lawm ntev, thiab lawv niam thiab lawv txiv los yeej tsis muaj peev xwm hloov tau lawv txoj hmoo. Txawm yuav txhawj txog txoj hmoo los xij, txhua tus neeg yeej muaj kev ywj pheej, thiab txhua tus neeg yeej muaj lawv tus kheej txoj hmoo. Yog li, yeej tsis muaj leej twg niam thiab txiv muaj peev xwm tshem tau lawv txoj hmoo los sis muaj cai los haub ntxias ib qho me me li nyob rau hauv lub neej txoj sia. Nws tuaj yeem hais tau tias kev yug los rau hauv ib tsev neeg yeej raug npaj raws li txoj hmoo lawm thiab lub chaw tu kom tib neeg loj hlob yeej tsis tshaj qhov kev npaj ua kom tiav raws li tib neeg tes hauj lwm hauv lub neej txoj sia. Lawv tsis nyob rau hauv txoj kev txiav txim txog ib tug neeg txoj hmoo hauv lub neej txoj sia los sis hom txoj hmoo nyob hauv ib tug neeg uas yuav tau ua kom tiav hlo lawv tes hauj lwm. Thiab yog li ntawd, yeej tsis muaj leej twg niam thiab txiv muaj peev xwm pab ua kom tiav lawv lub luag hauj lwm rau hauv lub neej txoj sia, thiab kuj ib yam nkaus thiab, yeej tsis muaj leej twg cov kwv tij neej tsa muaj peev xwm pab ua lawv lub luag hauj lwm hauv lub neej txoj sia tau. Tib neeg ua tiav nws tes hauj lwm li cas thiab tag nrho ntawm qhov kev ua neej uas tib neeg ua nws lub luag hauj lwm yog raug npaj raws lawv txoj hmoo hauv lub neej txoj sia lawm. Muab hais ua lwm lo lus, yeej tsis muaj leej twg cheem tau tej yeeb yam haub ntxias rau ib tug neeg tes hauj lwm uas raug npaj ua ntej los ntawm tus Tswv Tsim lawm. Txhua tus tib neeg yuav loj hlob tiav niam tiav txiv rau ntawm tej chaw uas lawv loj hlob; dhau ntawd ces lawv mam li pib lawv tus kheej tej kev taug hauv lub neej txoj sia ib kauj ruam zuj zus thiab ua tiav hlo txoj hmoo uas tus Tswv Tsim tau npaj rau lawv. Raws li ib txwm muaj, yam tsis nco xav txog li, lawv nkag mus rau hauv lub hiav txwv loj thiab dav ntawm txoj kev ua neeg, thiab ua lawv tus kheej tes dej num hauv lub neej, lawv pib ua kom tiav hlo lawv lub luag hauj lwm raws li qhov raug tsim los ua tib neeg ntawm tus Tswv Tsim txoj kev npaj tseg ua ntej rau Nws lub hwj chim kav lawm.

Zeeg Sij Hawm Tseem Ceeb Uas Plaub: Kev Muaj Txij Nkawm

Kiag thaum tib neeg loj hlob thiab loj tiav niam tiav txiv lawm, tib neeg pib nrug deb ntawm lawv niam thiab lawv txiv thiab tej chaw uas yug lawv thiab tu lawv loj hloj los, thiab pib nrhiav txoj hau kev rau hauv lub neej txoj sia thiab caum raws li tus kheej lub hom phiaj kev ua neej hauv ntau hom kev coj noj coj ua sib txawv los ntawm lawv niam thiab lawv txiv. Thaum lub sij hawm no, yeej tsis muaj leej twg xav nyob nrog lawv niam lawv txiv mus ntxiv lawm, tab sis xav muaj ib tug txij nkawm uas yog tus yuav los koom rau hauv lawv lub neej txoj sia, ntawd yog, tus txij nkawm, ib tug neeg uas koom nrog nws txoj hmoo yog kev ua txij ua nkawm. Yog li, thawj lub neej txoj sia tseem ceeb tom qab muaj kev ywj pheej tag lawm ces yog kev muaj txij nkawm, uas txhua tus yuav tsum hla kom dhau zeeg sij hawm tseem ceeb uas plaub no.

1) Ib Tug Neeg Txoj Kev Xaiv Uas Tsis To Taub Qhov Tseeb Txog Kev Muaj Txij Nkawm

Kev muaj txij nkawm yog feem tseem ceeb hauv ib tug neeg lub neej txoj sia; nws yog lub sij hawm thaum tib neeg pib muaj ntau lub luag hauj lwm, thiab yuav tau ua kom tiav tej luag hauj lwm no ib qho zuj zus. Tib neeg xav ntau yam tsis muaj tseeb txog kev muaj txij nkawm ua ntej lawv tus kheej paub nws, thiab tag nrho tej yam tsis muaj tseeb no yog yam zoo saib. Cov poj niam xav kom lawv ib nrab yog Tub Huab Tais, thiab cov txiv neej xav kom lawv tau yuav Ntxhais Huab Tais Daus Dawb. Pom tau tias tib neeg muaj tej kev xav cuav rau kev muaj txij nkawm, lawv yeej npaj yam xav tau thiab tej qauv xav tau rau lawv tus kheej. Txawm tias tiam xav phem no tib neeg nyiam ua tej yam tsis muaj tseeb tas li rau kev muaj txij nkawm los xij, nws tseem haj yam ua rau muaj ntau yam qauv cai thiab yuav muab txhua pob khoom plig rau tib neeg thiab pom coj tus yeeb yam txawv txawv, cov neeg uas tau ntsib kev muaj txij nkawm los lawm yeej paub tias txawm muaj neeg to taub li cas los xij, txawm tib neeg yuav muaj tus yeeb yam rau nws li cas los xij, kev muaj txij nkawm tsis yog yam uas sawv daws xaiv tau.

Tib neeg ntsib ntau tus neeg rau hauv lawv lub neej txoj sia, tab sis yeej tsis muaj leej twg paub tias lawv tus txij nkawm yuav yog tus twg. Txawm tias txhua tus tib neeg nyias yeej muaj nyias tus kheej lub tswv yim thiab nws tus kheej txoj kev xav txog kev muaj txij nkawm los xij, yeej tsis muaj leej twg pom ua ntej tau tias thaum kawg leej twg yuav los ua lawv tus txij nkawm tiag, thiab tib neeg tus kheej tseem xav txog qhov no tsawg heev. Tom qab ntsib ib tug neeg uas koj nyiam, koj yuav caum raws tus neeg ntawd; tab sis xyov lawv puas nyiam los sis tsis nyiam koj, xyov lawv puas kam los sis tsis kam los ua koj tus txij nkawm—tsis yog koj txiav txim rau qhov ntawd. Tus neeg uas koj nyiam thiab ntshaw ntawd tej zaum yuav tsis yog tus neeg uas koj yuav tau koom ua neej nrog nws; thiab rov qab qees, tus neeg uas koj yeej ib txwm tsis xav txog cia li yuav nkag twj ywm los rau hauv koj lub neej txoj sia thiab dhau los ua koj tus txij nkawm, dhau los ua tus neeg tseem ceeb tshaj plaws rau hauv koj txoj hmoo, dhau los ua koj ib sab, tus neeg uas koj txoj hmoo dhia tsis dhau. Thiab yog li, txawm tias yuav muaj ntau plhom txoj kev muaj txij nkawm nyob hauv lub ntiaj teb no los xij, ib txog thiab txhua txoj yeej sib txawv: Muaj ntau txoj kev txij nkawm tsis txaus siab, muaj ntau txoj muaj kev zoo siab; muaj ntau txoj nyob rau sab Hnub Tuaj thiab sab Hnub Poob, muaj ntau txoj nyob rau sab Qaum Teb thiab sab Qab Teb; muaj ntau txoj zoo tiav log raws siab xav, muaj ntau txoj yuav tau tus txij nkawm muaj koob muaj npe zoo ib yam li nws; muaj ntau txoj muaj kev zoo siab thiab sib hlub, muaj ntau txoj ntsib kev chim siab thiab tu siab; muaj ntau txoj muaj kev sib khib los ntawm lwm tus, muaj ntau txoj tsis sib nkag siab thiab tsis muaj kev txaus siab; muaj ntau txoj muaj kev lom zem puv npo, muaj ntau txoj ua neej nrog kua muag thiab ua rau tag kev cia siab rau lub neej…. Hauv ntau ntau yom kev sib yuav no, tib neeg nthuav tawm txog kev ncaj ncees thiab cog lus ua lub neej mus raws li txoj kev muaj txij nkawm; lawv nthuav tawm txog txoj kev hlub, kev sib koom tes, thiab kev sib yuav nyob ua txij ua nkawm mus tag ib txhiab ib txhis; los sis kev sib tso tseg thiab kev tsis sib nkag siab. Ib txhia tib neeg ntxeev siab rau lawv txoj kev muaj txij nkawm, los sis muaj kev ntxub rau nws. Txawm tias qhov kev muaj txij nkawm no yuav ua rau muaj kev zoo siab los sis kev chim siab los xij, txhua tus tib neeg tes hauj lwm hauv txoj kev muaj txij nkawm yeej raug npaj ua ntej tseg los ntawm tus Tswv Tsim lawm thiab yuav hloov pauv tsis tau li; txhua tus tib neeg yuav tsum ua tes hauj lwm no kom tiav. Txhua tus tib neeg txoj hmoo uas ua rau muaj kev muaj txij nkawm yog yam hloov pauv tsis tau, tus Tswv Tsim yeej tau npaj ua ntej tseg los lawm ntev.

2) Txoj Kev Muaj Txij Nkawm Yog Yug Los Ntawm Nkawv Ob Tug Txwj Nkawm Txoj Hmoo

Txoj kev muaj txij nkawm yog ib zeeg sij hawm tseem ceeb hauv ib tug neeg lub neej txoj sia. Nws yog ib yam ntawm tib neeg txoj hmoo thiab nws muaj qhov sib txuas tseem ceeb rau hauv tib neeg txoj hmoo; nws tsis raug teeb tsa los raws li ib tug neeg txoj kev xav tau los sis kev nyiam, thiab nws tsis raug cuam tshuam los ntawm tej yam tshwm sim sab nraud, tab sis nws raug txiav txim tiav hlo los ntawm nkawv ob leeg txoj hmoo, raws li tus Tswv Tsim tej kev npaj thiab tej kev txiav txim ua ntej dhau los rau nkawm niam txiv txoj hmoo. Sab nraum daim tawv, lub hom phiaj ntawm txoj kev muaj txij nkawm yog yuav tsum ua kom haiv neeg muaj kev huaj vam mus txuas ntxiv, tab sis qhov tseeb tiag, yeej tsis muaj dab tsi rau hauv txoj kev muaj txij nkawm, nws tsuas yog ib teg hauj lwm uas tib neeg yuav tsum ua kom tiav xwb. Hauv txoj kev muaj txij nkawm, tsis yog tib neeg yuav tsum tau ua kom muaj me tub me nyuam tuav tswj mus rau txheej tom ntej xwb; lawv tseem yuav tsum tuav kom tau txhua tes dej num ntawm txoj kev muaj txij nkawm thiab tej luag hauj lwm ntawd kom tiav hlo. Vim tias tib neeg txoj kev yug muaj feem cuam tshuam rau kev hloov pauv rau hauv tib neeg, tej xwm txheej, thiab tej yam uas nyob ib puag ncig nws, tib neeg txoj kev muaj txij nkawm kuj yuav muaj kev cuam tshuam uas yuav zam tsis dhau rau cov neeg no, tej xwm txheej, thiab txhua tsav yam, thiab tshaj qhov no, tseem yuav hloov pauv txhua yam rau lawv tib si.

Thaum ib tug tib neeg dhau los txog rau qhov muaj kev ywj pheej lawm, lawv yuav pib ua lawv tus kheej txoj kev taug ib kauj ruam zuj zus rau hauv lub neej txoj sia, yuav ntsib cov neeg, tej xwm txheej, thiab txhua tsav yam uas muaj qhov sib txuas nrog rau lawv txoj kev muaj txij nkawm. Thaum lub sij hawm no, lwm tus neeg los yuav pib ua lawv lub neej ib kauj ruam zuj zus, los ntsib cov neeg, tej xwm txheej, thiab txhua tsav yam zoo ib yam nkaus li hais los no thiab. Hauv tus Tswv Tsim lub hwj chim kav, ob tug tib neeg tsis muaj qhov sib cuam tshuam txog dab tsi uas muaj txoj hmoo sib raug yuav sib sau nkag los rau hauv ib txoj kev muaj txij nkawm thiab dhau los ua ib tsev neeg yam tsis txaus ntseeg: “ob tug kooj txig tuav ua ke ntawm tib txoj hlua.” Yog li, thaum tib neeg nkag mus rau txoj kev muaj txij nkawm lawm, nkawv txoj kev taug hauv lub neej txoj sia yuav muaj hwj chim thiab sib txhawb nqa rau ntawm nkawv ob leej, thiab nws zoo ib yam nkaus li ib nkawm txij nkawm txoj kev taug hauv lub neej txoj sia yuav muaj hwj chim thiab txhawb nqa rau ntawm nkawv tus kheej txoj hmoo hauv lub neej txoj sia. Muab hais ua lwm lo lus, tib neeg txoj hmoo yeej sib txuas ua ke, thiab yeej tsis muaj leej twg muaj peev xwm ua tes hauj lwm hauv lub neej txoj sia kom tiav hlo tau los ntawm nws ib leeg los sis ua nws tus kheej lub luag hauj lwm tau ywj pheej kom tiav hlo yam tsis muaj lwm tus koom nrog. Tib neeg txoj kev yug muaj qhov pab txhawb loj heev rau kev sib raug zoo nrog sawv daws; thiab kev loj hlob kuj muj feem ntsig qhov kev sib raug zoo uas kev cov nyom no; thiab qhov zoo ib yam ntawd, ces ib qho kev sib yuav yeej muaj nyob yam zam tsis dhau li thiab raug tswj tuav nyob rau hauv tib neeg ib qho kev sib saib sib xyuas uas muaj kev sib txuas uas dav heev thiab sib cov nyom kawg nkaus, txhua tus ntawm cov neeg no yeej muaj feem xyuam thiab cuam tshuam rau txoj hmoo ntawm txhua tus uas nyob rau hauv txoj kev sib saib sib xyuas no. Txoj kev muaj txij nkawm tsis yog qhov uas tau tshwm sim los ntawm nkawm niam txiv ntawm tsev neeg, los ntawm lawv kis uas lawv loj hlob, los ntawm lawv qhov tshwm sim, los ntawm lawv lub hnub nyoog, lawv qhov zoo, lawv tej kev tshaj lij, los sis lwm feem; feem ntau, nws tshwm sim los ntawm qhov koom ua tes hauj lwm thiab ntsig txog txoj hmoo. Qhov no yog lub hauv paus ntawm txoj kev muaj txij nkawm, nws yog tib neeg txoj hmoo uas tus Tswv Tsim yeej tau coj thiab tau npaj los rau lawv lawm.

Zeeg Sij Hawm Tseem Ceeb Uas Tsib: Kev Muaj Me Tub Me Nyuam

Tom qab sib yuav lawm, tib neeg yuav pib npaj muaj me tub me nyuam mus rau tiam tom ntej. Yeej tsis muaj leej twg hais tau tias lawv yuav muaj pes tsawg tus me nyuam thiab yuav muaj tub los yog muaj ntxhais; tej no yeej raug txiav txim raws li tus neeg ntawd txoj hmoo, yeej raug npaj ua ntej tseg los ntawm tus Tswv Tsim lawm. Qhov no yog zeeg sij hawm tseem ceeb uas tsib uas ib tug neeg yuav tsum hla dhau.

Yog tib neeg yug los txhawm rau ua kom tiav hlo lub luag hauj lwm ntawm ib tug neeg tus me nyuam, ces cov me nyuam yug rau tiam tom ntej yuav tsum ua lub luag hauj lwm ntawm lawv niam thiab lawv txiv kom tau tiav hlo raws li qhov ntawd. Qhov kev hloov pauv ua lub luag hauj lwm no ua rau tib neeg paub ntau yam sib txawv raws li zeeg sij hawm ntawm txoj sia uas los ntawm tej kev xam pom sib txawv. Nws kuj ua rau tib neeg muaj kev npaj ua lub neej sib txawv raws li qhov lawv ntsib los ntawm txoj kev paub txog tus Tswv Tsim lub hwj chim kav, uas yeej raug cim tseg tib yam nkaus, thiab los ntawm qhov tib neeg ntsib qhov tseeb tias yeej tsis muaj leej twg rhais ruam dhau los sis hloov tau txoj kev npaj ua ntej tseg ntawm tus Tswv Tsim.

1) Tib Neeg Tsis Muaj Kev Tswj Kav Qhov Yuav Muaj Me Nyuam Ntawm Tib Neeg

Kev yug, kev loj hlob, thiab txoj kev muaj txij nkawm yeej ua rau muaj qhov tsis haum siab ntau yam thiab muaj ntau theem kev sib txawv. Ib txhia tib neeg tsis txaus siab rau lawv tsev neeg los sis rau lawv tus kheej lub cev thiab ntsej muag; ib txhia tsis nyiam lawv niam thiab lawv txiv; ib txhia tsis haum siab los sis muaj lus yws txog ib puag ncig ntawm tej chaw lawv loj hlob. Thiab tag nrho tej hais los no, yam uas tib neeg feem coob pheej tsis haum siab tshaj plaws yog txoj kev muaj txij nkawm. Txawm tias tib neeg yuav tsis haum siab li cas txog lawv qhov yug, lawv qhov loj tiav niam tiav txiv, los sis txoj kev muaj txij nkawm los xij, txhua tus tib neeg uas hla dhau tej no yeej paub tias tsis muaj leej twg yuav muaj peev xwm xaiv lub chaw yug thiab yuav yug los rau thaum sij hawm twg, lawv yuav zoo li cas, leej twg yuav yog lawv niam thiab lawv txiv, thiab leej twg yuav yog lawv tus txij nkawm, tab sis yuav tsum lees txais txoj kev xav saum Ntuj Ceeb Tsheej. Tiam sis thaum txog lub sij hawm uas tib neeg yuav pib tu lawv cov me nyuam tiam tom ntej, lawv yuav tiv thaiv txhua yam uas lawv ua tsis tau zoo rau hauv lawv thawj ib nrab neej mus rau lawv cov me tub me nyuam uas yuav tuav lawv lub neej, vam tias lawv cov me tub me nyuam yuav pab kho rau tag nrho tej uas lawv ua tsis tau zoo rau hauv lawv thawj ib nrab neej ntawd. Yog li tib neeg thiaj muaj kev npau suav txhua yam rau lawv cov me nyuam tias: xav kom lawv cov ntxhais loj hlob los zoo nkauj ntxim siab, lawv cov tub loj hlob los zoo nraug siab zoo; xav kom lawv cov ntxhais paub cai thiab tshaj lij thiab xav kom lawv tej tub yog tub kawm ntawv tau zoo thiab yog tub ncaws pob uas muaj koob nrov npe; xav kom lawv cov ntxhais coj zoo, txim txiaj, thiab txawj xav, thiab kom lawv tej tub tshaj lij, muaj peev xwm, thiab txawj xav. Lawv vam kom lawv cov me nyuam, tsis hais yog ntxhais los sis yog tub muaj kev hawm rau tej laus, hawm thiab hlub lawv niam lawv txiv, txhua leej txhua tus hlub thiab qhuas lawv…. Thaum los txog theem no lawm, xav kom lub neej zoo li lub caij nplooj ntoos hlav tshiab, thiab yog tus neeg tshiab neeg siab zoo nyob hauv tib neeg lub siab. Tib neeg paub tias lawv tsis muaj hwj chim thiab tsis muaj kev cia siab rau hauv lub neej no, paub tias lawv yuav tsis muaj lwm lub caij nyoog ntxiv lawm los sis tsis muaj kev cia siab tias yuav los sawv ntseg nroos txim txiaj hlo rau ntawm sawv daws, thiab paub tias lawv yuav tsis muaj kev xaiv tab sis yuav tsum tau lees txais lawv txoj hmoo. Thiab yog li ntawd lawv thiaj npaj tag nrho lawv tej kev cia siab, lawv tej kev ntshaw thiab kev npau suav uas tseem ua tau tiav ntawd tso rau txheej me nyuam tom ntej, vam tias lawv tej me nyuam yuav muaj peev xwm pab lawv ua kom tau raws li lawv txoj kev npau suav thiab lawv txoj kev ntshaw; xav kom lawv tej ntxhais thiab tej tub coj lub koob lub npe muaj meej mom los rau lawv tsev neeg, dhau los ua tus neeg tseem ceeb, neeg nplua nuj, los sis muaj koob nrov npe zoo. Muab hais luv luv, lawv xav pom lawv tej me nyuam txoj hmoo loj hlob tuaj. Tib neeg tej kev npaj thiab tej kev xav yeej zoo tiav log lawm; lawv tseem tsis paub tias lawv yuav muaj pes tsawg tus me nyuam, lawv tej me nyuam lub cev thiab lub ntsej muag, rab peev xwm, thiab yav tom ntej tsis yog yam lawv yuav tau txiav txim, qhov ntawd tseem tsis yog lawv cov me nyuam txoj hmoo nyob rau hauv lawv ob txhais tes thiab los? Tib neeg tsis yog tus tswj lawv tus kheej txoj hmoo, tiam sis lawv xav hloov txoj hmoo ntawm cov neeg hluas; lawv tsis muaj hwj chim khiav kom dim lawv tus kheej txoj hmoo, tiam sis lawv tseem xav tswj kav lawv tej tub thiab tej ntxhais txoj hmoo. Puas yog lawv ntaus nqi lawv tus kheej siab dhau lawm? Tej no tseem tsis yog tib neeg txoj kev ruam thiab kev tsis paub qab hau dab tsi thiab los? Tib neeg yuav pab txhawb lawv cov me tub me nyuam kom mus tau deb raws li qhov lawv ua tau, tab sis thaum kawg, tib neeg tej kev npaj thiab kev ntshaw yeej tsis muaj peev xwm qhia tau tias yuav muaj me nyuam pes tsawg leej los sis tej me nyuam no yuav zoo li cas. Ib txhia tib neeg txom nyem tab sis yug me nyuam coob leej; ib txhia nplua nuj tiam sis yeej tsis muaj ib tug me nyuam hlo li. Ib txhia xav tau ntxhais tab sis yeej tsis tau raws li siab xav; ib txhia xav tau tub tab sis yeej yug tsis tau tub li. Hos muaj ib txhia xav tias, cov me nyuam yaus yog koob hmoov; lwm tus neeg ho xav tias lawv yog neeg txhaum. Ib txhia niam txiv yog neeg tshaj lij, tiam sis yug tau cov me nyuam los ruam; ib txhia niam txiv nquag heev thiab siab ncaj, tiam sis lawv yug tau cov me nyuam los tub nkeeg. Ib txhia niam txiv siab zoo thiab coj ncaj tab sis yug tau cov me nyuam los txawj dag thiab siab phem. Ib txhia niam txiv muaj lub siab thiab lub cev zoo tab sis yug tau cov me nyuam los lub cev tsis taus li lawv. Ib txhia niam txiv yog neeg dog dig thiab ua dab tsis los tsis tau raws siab xav tiam sis muaj cov me nyuam ua tau tej yam tseem ceeb tiav log. Ib txhia niam txiv tsis muaj meej mom dab tsi li tiam sis muaj cov me nyuam muaj suab npe nrov. …

2) Tom Qab Tu Tiam Tom Ntej Tag Lawm, Tib Neeg Thiaj Muaj Kev To Taub Tshiab txog Txoj Hmoo

Cov neeg feem ntau sib yuav rau thaum muaj hnub nyoog thaj tsam peb caug xyoo, ib lub sij hawm hauv lub neej uas tib neeg tseem tsis muaj kev to taub zoo txaus txog txoj hmoo. Tab sis thaum tib neeg pib tu cov me nyuam, thiab thaum lawv tej me nyuam loj hlob zuj zus tuaj lawm, lawv saib tiam tshiab rov qab pib ua lub neej thiab ntsib txhua yam ib yam nkaus li tiam dhau los, thiab mam li pom lawv tus kheej yav dhau rau hauv lawv tej me nyuam, lawv mam nkag siab tias txoj kev uas cov tiam hluas tam sim no taug los zoo ib yam lawv tus tiam thiab, tsis muj peev xwm npaj tseg ua ntej thiab xaiv tsis tau. Tau pom qhov tseeb no lawm tias, lawv tsis muaj kev xaiv tab sis yuav tsum tau lees lawv txhua tus txoj hmoo uas yeej raug npaj tseg ua ntej los lawm, yam lawv tsis paub txog nws li, lawv yuav maj mam tso lawv tus kheej tej kev ntshaw tseg zuj zus thiab qhov ua neeg siab zoo hauv lawv lub siab yuav tawg zuj zus thiab tuag mus…. Cov neeg nyob rau tiam sij hawm no tau hla dhau txoj kev ua neej tseem ceeb, muaj kev to taub tshiab txog lub neej txoj sia, tau txais tus cwj pwm tshiab. Ib tug tib neeg nyob rau tiam no muaj kev cia siab ntau npaum li cas rau yav tom ntej thiab lawv muaj kev vam khom thiab kev cia siab dab tsi rau yav tom ntej? Ib tug poj niam uas muaj hnub nyoog tsib caug xyoo lawm puas tseem muaj kev npau suav xav yuav Tub Huab Tais thiab? Ib tug txiv neej uas muaj hnub nyoog tsib caug xyoo lawm puas tseem nrhiav thiab xav tau Ntxhais Huab Tais Daus Dawb thiab? Ib tug poj niam uas muaj hnub nyoog ib nrab neej no lawm puas tseem xav hloov ntawm tus me nyuam os tsis zoo nkauj mus ua ib tug os dej dawb thiab? Cov txiv neej laus feem ntau uas muaj hauj lwm ua lawm puas xav zoo li cov tub hluas? Muab hais ua lub ntsiab lus tias, txawm tib neeg yuav yug los ua txiv neej los sis yug los ua poj niam los xij, txhua tus neeg ua neej nyob rau tiam no yeej muaj qab hau, muaj tus cwj pwm muaj qab hau rau txoj kev muaj txij nkawm, muaj tsev neeg, thiab muaj tej me tub me nyuam. Tsis muaj kev xaiv seem tseem ceeb rau tus neeg no lawm, thiab tsis xav twv txoj hmoo. Thaum tib neeg muaj kev paub lawm, kiag thaum tib neeg los txog rau tiam no, tib neeg yeej txhim kho tau tus cwj pwm: “Tib neeg yuav tsum lees txais txoj hmoo; lawv tej me nyuam yuav muaj lawv tus kheej txoj hmoov; Ntuj Ceev Tsheej yeej tau npaj tib neeg txoj hmoo lawm.” Cov neeg feem ntau tsis to taub qhov tseeb, tom qab tib neeg tau ntsib tag nrho tej huab cua phem, tej kev tag kev cia siab, thiab tej kev txom nyem ntawm lub ntiaj teb no lawm, yuav muab tej yam uas lawv nkag siab tob txog tib neeg lub neej txoj sia hais ua tsib lo lus tseem ceeb tias: “Qhov ntawd yog txoj hmoo!” Txawm tias koog lus no yuav hais txog tib neeg ntiaj teb txoj kev nkag siab lub ntsiab lus ntawm txoj hmoo thiab tej lus xaus uas lawv tau los, txawm tias nws yuav ua rau pom tias tsis muaj txiaj ntsig dab tsi rau tib neeg hlo li los xij, yeej muaj peev xwm piav qhia tau muaj cag muaj ceg thiab raug zoo, nws tseem tshuav deb rau ntawm txoj kev to taub txog tus Tswv Tsim lub hwj chim kav, thiab yuav hloov tam tsis tau tej kev txawj ntse ntawm tus Tswv Tsim lub hwj chim.

Kev Ntseeg Txoj Hmoo Hloov Tam Tsis Tau rau Tej Kev Txawj Ntse ntawm tus Tswv Tsim Lub Hwj Chim Kav

Qhov tau raws Vajtswv qab los tau ntau lub xyoo lawm, nej txoj kev txawj ntse txog txoj hmoo puas muaj ib qhov sib txawv tseem ceeb ntawm tib neeg hauv lub ntiaj teb? Nej puas to taub qhov tseeb ntawm txoj hau kev kawg npaj tseg ua ntej ntawm tus Tswv Tsim thiab nej puas paub tseeb txog tus Tswv Tsim lub hwj chim kav? Ib txhia tib neeg muaj kev paub tob, muaj kev to taub zoo txog koog lus “qhov ntawd yog txoj hmoo,” tiam sis lawv tsis ntseeg Vajtswv lub hwj chim kav ib qho hlo li; lawv tsis ntseeg tias tib neeg txoj hmoo raug npaj thiab raug coj los ntawm Vajtswv, thiab lawv tsis txaus siab zwm rau Vajtswv lub hwj chim kav. Cov neeg zoo li no yog kiag tej yam uas ntab saum dej hiav txwv, raug tej nthwv dej ntsawj mus los rau ub rau no tsis muaj kev xaiv, tsuas nyob tos ntsiag to thiab tawm mus ntawm lawv txoj hmoo lawm xwb. Tiam sis lawv tsis paub tias tib neeg txoj hmoo yog zwm rau Vajtswv lub hwj chim kav; lawv tus kheej yuav tsis muaj peev xwm paub tau Vajtswv lub hwj chim kav thiab muaj kev paub txog Vajtswv lub hwj chim, zwm rau Vajtswv tej kev coj kev qhia thiab tej kev npaj, tso tseg kev tawm tsam rau txoj hmoo, ua neej nyob raws li Vajtswv txoj kev saib xyuas, kev tiv thaiv, thiab kev qhuab qhia. Muab hais ua lwm lo lus tias, kev lees txais txoj hmoo tsis zoo ib yam li kev zwm rau tus Tswv Tsim lub hwj chim kav; kev ntseeg txoj hmoo tsis yog txhais tau tias tib neeg yuav tsum lees txais, lees paub, thiab paub txog tus Tswv Tsim lub hwj chim kav; kev ntseeg txoj hmoo yog kev lees paub txog nws qhov tseeb thiab nws qhov tshwm sim uas ntseeg tau xwb. Qhov no sib txawv mus ntawm qhov kev paub txog tus Tswv Tsim tej kev cai hauv tib neeg txoj hmoo, txawm mus ntawm kev lees paub txog tus Tswv Tsim yog lub hauv paus ntawm thaj chaw tswj hwm tag nrho txhua tsav txhua yam txoj hmoo, thiab tseem tshuav deb heev txog qhov yuav zwm rau tus Tswv Tsim tej kev coj kev qhia thiab tej kev npaj rau txib neeg txoj hmoo. Piv txwv hais tias ib tug neeg tsuas ntseeg txoj hmoo xwb, thiab haj tseem muaj kev paub tob txog txoj hmoo ntawd thiab, tiam sis lawv twb tsis muaj peev xwm paub thiab lees paub tus Tswv Tsim txoj kev muaj hwj chim kav tib neeg txoj hmoo, zwm rau txoj kev muaj hwj chim kav thiab lees txais txoj kev muaj hwj chim kav ntawd. Yog li ntawd, lawv lub neej yuav yog ib qho kev puas tsuaj; nws yuav yog ib qho uas tsis muaj qab hau, nws yuav yog ib qho khoob lug xwb. Lawv tseem yuav zwm tsis tau rau hauv tus Tswv Tsim txoj kev tswj hwm, los ua tsis tau ib tug neeg uas raug tsim tawm los tiag tiag, thiab tsis tau txais tus Tswv Tsim txoj kev lees paub. Ib tug neeg uas paub tiag tiag thiab tau ntsib tau pom tus Tswv Tsim txoj kev muaj hwj chim kav mas yuav tsum muaj ib tug yam ntxwv uas zoo, tsis yog ib tug yam ntxwv uas xav phem los sis tso tseg. Thaum lees paub tias txhua yam yog txoj hmoo, lawv muaj ib qho ntsiab lus ntawm lub neej thiab txoj hmoo nyob rau hauv lawv lub siab, uas yog tias tag nrho tib neeg lub neej yog nyob rau hauv tus Tswv Tsim txoj kev muaj hwj chim kav. Thaum lawv tig rov qab mus saib rau txoj kev uas lawv tau taug los lawm, thaum lawv nco txog txhua theem ntawm lawv lub neej los lawm, lawv pom tias nyob rau txhua kauj ruam, txawm lawv txoj kev taug ntawd nyuaj los sis yooj yim los xij, Vajtswv coj lawv txoj kev, npaj txoj kev ntawd rau lawv. Lawv to taub tias yog Vajtswv txoj kev uas ua tib zoo npaj, nrog rau Nws tej kev uas ua tib zoo npaj lawm, uas coj lawv kev yam tsis paub txog, los txog rau hnub no. Lawv paub tias qhov uas muaj peev xwm lees txais tus Tswv Tsim txoj kev muaj hwj chim kav, lees txais Nws txoj kev cawm dim ntawd yog qhov koob hmoov loj tshaj plaws nyob hauv ib tug neeg lub neej! Yog ib tug neeg muaj ib tug cwj pwm tsis zoo rau txoj hmoo, ces qhov ntawd ua pov thawj qhia tias lawv tawm tsam txhua yam uas Vajtswv tau npaj rau lawv lawm, tias lawv tsis muaj ib tug cwj pwm mloog lus. Yog ib tug neeg muaj ib tug cwj pwm zoo rau Vajtswv txoj kev muaj hwj chim kav tib neeg txoj hmoo, ces thaum lawv saib rov qab mus rau lawv txoj kev taug, thaum lawv nkag siab Vajtswv txoj kev muaj hwj chim kav tiag tiag lawm, ces lawv yuav haj yam muaj kev ntshaw tiag tiag los ua raws li txhua yam uas Vajtswv tau npaj lawm, thiab yuav muaj kev txiav txim siab thiab kev ntseeg ntau ntxiv los cia Vajtswv tshwj hwm lawv txoj hmoo thiab tsis ntxeev siab rau Vajtswv mus ntxiv lawm. Qhov no yog vim lawv pom tias thaum tib neeg tsis paub tias txoj hmoo yog dab tsi los sis tsis to taub Vajtswv txoj kev muaj hwj chim kav, ces lawv tsuas yog txhob txwm phoom thiab dawm vim tsis paub dab tsi, thiab txoj kev taug ntawd mas nyuaj dhau lawm, thiab ua rau nyuaj siab dhau lawm. Yog li ntawd thaum tib neeg paub tias Vajtswv muaj hwj chim kav tib neeg txoj hmoo lawm, ces cov neeg ntse xaiv los paub thiab lees txais Vajtswv txoj kev muaj hwj chim kav, thiab tso cov hnub uas mob siab ntawm qhov “sim los tsim ib lub neej zoo los ntawm lawv ob txhais tes” tseg, es tsis txhob tawm tsam txoj hmoo txuas ntxiv thiab caum lawv tej hom phiaj ntawm lub neej raws li lawv tus kheej xav xwb. Thaum ib tug neeg tsis muaj Vajtswv, thaum lawv pom tsis tau Nws, thaum lawv paub tsis tau Vajtswv txoj kev muaj hwj chim kav tiag tiag thiab meej meej, ces txhua hnub tsis muaj qab hau, tsis muaj nuj nqis, thiab mob siab heev uas piav tsis tau. Txawm ib tug neeg nyob qhov twg, thiab txawm lawv txoj hauj lwm yog dab tsi los xij, lawv txoj kev ciaj sia thiab tej hom phiaj uas lawv caum ntawd tsis coj dab tsi los rau lawv li tsuas yog nyuaj siab tsis paub kawg, thiab mob siab uas nyuaj kov kom yeej, uas lawv uv tsis taus thaum saib rov qab. Tsuas yog lees txais tus Tswv Tsim txoj kev muaj hwj chim kav, zwm rau Nws tej kev tswj hwm thiab tej kev npaj, thiab caum kom tau txais tib neeg lub neej tiag tiag xwb mas, ib tug neeg thiaj li maj mam khiav dim ntawm txhua yam kev nyuaj siab thiab kev mob siab, thiab maj mam muab lawv tus kheej ntawm txhua yam kev tsis muaj dab tsi ntawm tib neeg lub neej tso tseg.

Tsuas Yog Cov Neeg Uas Zwm Rau tus Tswv Tsim Lub Hwj Chim Kav Xwb Thiaj Muaj Peev Xwm Tau Txais Kev Ywj Pheej Tiag

Vim tias tib neeg tsis lees paub Vajtswv tej kev coj thiab Vajtswv lub hwj chim kav, lawv yeej ib txwm ntsib txoj hmoo nyuaj thiab kev coj tus cwj pwm tig ntxeev siab, thiab lawv yeej ib txwm xav muab Vajtswv lub hwj chim thiab lub hwj chim kav thiab txoj hmoo ntawm txhua tsav yam ntiab tawm mus, vam tias yuav hloov pauv qhov ua tsis tau zoo tam sim no thiab yuav hloov pauv lawv txoj hmoo. Tiam sis lawv yeej ib txwm ua tsis tau li thiab raug rhuav tshem txhua zaus. Yuav ua rau muaj kev tawm tsam nkag mus rau hauv tib neeg tus ntsujplig, ua rau muaj kev mob siab ti nkaus rau hauv tib neeg tej pob txha, vim tib neeg muab lawv lub neej txoj sia pov tseg txhua lub sij hawm. Dab tsi ua rau mob siab? Nws puas yog vim los ntawm Vajtswv lub hwj chim kav, los sis puas yog vim los ntawm ib tug tib neeg yug los tsis muaj hmoo? Yeej pom meej tias, tej no yeej tsis muaj tseeb. Qhov kawg kiag, nws yog vim yog los ntawm tej kev uas tib neeg siv, thiab tej kev lawv xaiv ua lawv lub neej. Ib txhia tib neeg yuav tsis nkag siab txog tej yam no. Tiam sis thaum koj paub tiag tiag lawm, thaum koj lees tiag tiag tau tias Vajtswv muaj lub hwj chim kav rau tib neeg txoj hmoo lawm, thaum koj to taub tiag tiag tias txhua tsav yam uas Vajtswv tau npaj rau koj thiab tau txiav txim rau koj ntawd yog ib yam txiaj ntsig tseem ceeb tshaj plaws thiab yog kev tiv thaiv lawm, thaum ntawd koj mam li hnov koj lub siab mob nqig, thiab hnov koj lub cev sib kha, dim plaws, thiab ywj pheej. Kev txiav txim raws li tej yam ntxwv ntawm tib neeg feem coob, lawv tsis muaj peev xwm ua kom tau raws li tej lus muaj nuj nqi thiab lub ntsiab lus ntawm tus Tswv Tsim lub hwj chim kav rau tib neeg txoj hmoo, txawm tias qhov tseeb tiag lawv tsis xav ua lub neej mus raws li qhov uas lawv ua dhau los thiab xav muab lawv txoj kev mob siab tshem tawm mus kom tag los xij; qhov tseeb tiag, lawv tsis muaj peev xwm lees thiab zwm rau tus Tswv Tsim lub hwj chim kav, thiab lawv tseem paub tsawg heev txog qhov yuav nrhiav kev tawm mus li cas thiab lees txais tus Tswv Tsim tej kev coj thiab tej kev npaj. Yog li, yog tib neeg tsis muaj peev xwm lees qhov tseeb tias tus Tswv Tsim muaj lub hwj chim kav rau tib neeg txoj hmoo thiab tag nrho rau ib puas tsav yam ntawm tib neeg, yog lawv tsis muaj peev xwm zwm rau tus Tswv Tsim txoj kev tswj hwm, ces nws yuav ua rau lawv raug txhawb nyuaj thiab khiav tsis dim txoj kev xav tias “tib neeg txoj hmoo yog nyob hauv lawv tus kheej ob txhais tes.” Nws yog ib qho nyuaj rau lawv rhuav tshem kev mob siab ntawm lawv qhov tawm tsam rau txoj hmoo thiab tus Tswv Tsim lub hwj chim, thiab, tsis tas hais, qhov lawv yuav dhau los muaj kev ywj pheej thiab kev ywj siab yuav tsis yog ib qho yooj yim, kom tib neeg dhau los ua cov tib neeg uas pe hawm Vajtswv. Txoj kev yooj yim tshaj plaws los tso yus tus kheej kom dim ntawm tus yam ntxwv no yog los tso yus txoj kev ua neej yav dhau lawm ntawd tseg; tso tej hom phiaj hauv lub neej yav dhau los lawm ntawd tseg; muab yus txoj kev ua neej yav dhau los lawm, txoj kev xam pom txog lub neej, tej kev caum, tej kev ntshaw, thiab tej kev cia siab los zuaj zog ua ke thiab soj ntsuam; ces tom qab ntawd muab tej no los piv rau Vajtswv tej kev npaj siab thiab tej kev cheem tsum rau tib neeg, es saib seb puas muaj ib yam twg haum nrog Vajtswv tej kev npaj siab, seb puas muaj ib yam twg uas mus raws li Vajtswv tej kev cheem tsum, seb puas muaj ib yam twg uas muab tau tej uas muaj nuj nqis ntawm lub neej uas yog, es coj kom yus to taub qhov tseeb ntau thiab ntau ntxiv, thiab cia yus ua neej los ntawm kev ua neeg thiab zoo nkaus li ib tug tib neeg. Thaum koj tshawb xyuas thiab ua tib zoo soj ntsuam tas li txog ntau lub hom phiaj uas tib neeg caum hauv lub neej thiab lawv ntau txoj kev ua neej, ces koj yuav pom tias tsis muaj ib yam twg uas haum nrog tus Tswv Tsim txoj kev npaj siab thaum chiv thawj uas Nws tsim tib neeg los li. Tag nrho tej ntawd puav leej ua kom tib neeg txav deb ntawm tus Tswv Tsim lub hwj chim kav thiab kev saib xyuas xwb; tej ntawd puav leej yog tej ntxiab uas ua rau tib neeg lwj liam, thiab coj lawv mus rau hauv ntuj tawg xwb. Tom qab koj paub li no lawm, yam uas koj yuav tsum ua yog tso koj txoj kev xam pom qub txog lub neej ntawd tseg, txav kom deb ntawm ntau rooj ntxiab, es cia Vajtswv kav thiab npaj koj lub neej, tsuas nrhiav kev los zwm rau Vajtswv txoj kev tswj hwm thiab kev coj es tsis txhob xaiv raws li koj tus kheej nyiam li, thiab los ua ib tug tib neeg uas pe hawm Vajtswv. Qhov no mloog zoo li yooj yim, tab sis nws yog ib yam ua tau nyuaj heev. Ib txhia tib neeg thev taus qhov mob, tab sis lwm tus thev tsis tau. Ib txhia tib neeg txaus siab ua raws, hos lwm tus tsis txaus siab ua raws. Cov neeg uas tsis txaus siab yeej tsis muaj kev ntshaw thiab tsis xav daws qhov teeb meem; lawv yeej paub tseeb txog Vajtswv lub hwj chim kav, paub zoo tiav log tias Vajtswv yog tus npaj txhua yam thiab npaj tib neeg txoj hmoo, tiam sis lawv tseem nti tawm thiab khiav tawm thiab tsis pom zoo cia lawv txoj hmoo nyob rau hauv Vajtswv lub xib tes thiab muab kev zwm rau Vajtswv lub hwj chim kav; ntxiv rau qhov no, lawv tawm tsam Vajtswv tej kev coj thiab tej kev npaj. Yog li ntawd thiaj li ib txwm muaj ib txhia tib neeg xav pom kom lawv tus kheej rab peev xwm yog li cas; lawv xav hloov lawv txoj hmoo los ntawm lawv tus kheej ob txhais tes, los sis ua kom tau txais kev zoo siab los ntawm lawv tus kheej lub hwj chim, xav pom seb lawv puas muaj peev xwm hla dhau Vajtswv lub hwj chim thiab sawv siab tshaj Vajtswv lub hwj chim kav. Kev puas tsuaj ntawm tib neeg tsis yog tias lawv nrhiav kev zoo siab rau lub neej txoj sia, tsis yog tias lawv caum kev muaj koob nrov npe thiab caum txoj hmoov los sis tawm tsam rau lawv tus kheej txoj hmoo raws hauv txoj kev pos huab nti xwb, tiam sis tom qab lawv pom tus Tswv Tsim tshwm sim lawm, tom qab lawv paub qhov tseeb tias tus Tswv Tsim muaj lub hwj chim kav tag nrho tib neeg txoj hmoo lawm, lawv tseem tsis muaj peev xwm kho lawv tej kev ua neej, tsis muaj peev xwm rhais ruam tawm tau ntawm lub qhov av nkos, tab sis lawv tseem ua siab tawv qhawv thiab tiv lawv tej kev ua yuam kev. Lawv tseem xav kov hauv qhov av nkos no, xav txeeb thiab tawm tsam tus Tswv Tsim lub hwj chim kav, tiv kom mus txog thaum tag txoj sia, tsis muaj kev pab txhawb nqa dab tsi tag nrho. Yuav ua kom mus txog thaum tib neeg raug mob thiab los ntshav kiag lawm ces lawv mam li txiav txim siab tso tseg thiab thim rov qab. Qhov no yog tib neeg txoj kev tu siab tseeb. Yog li Kuv thiaj li hais tias, cov neeg uas xaiv los zwm rau yog cov neeg ntse, thiab cov neeg uas xaiv los khiav kom dim yog cov neeg ruam tiag tiag.

Rau Zeeg Sij Hawm Tseem Ceeb hauv Tib Neeg Lub Neej Txoj Sia (Cov nqe lus uas tau xaiv tawm los)

Zeeg Sij Hawm Tseem Ceeb Uas Rau: Kev Tuag

Tom qab tib neeg lub neej maj nroos tas li, muaj ntau yam tag kev cia siab thiab ua tsis tau raws li siab xav, tom qab muaj ntau yam kev zoo siab xyiv fab thiab kev tu siab thiab muaj qhov ua tau zoo thiab qhov ua tsis tau phem, tom qab pw lub txim los ntau lub xyoos, tom qab saib tej caij nyoog tag thiab rov qab los txog dua tshiab, tib neeg hla dhau tej yam tseem ceeb hauv lub neej txoj sia yam tsis nco xam pom dab tsi li, thiab ib pliag ntshis xwb, txawm siv txog lawv tus kheej xyoo so laus lawm. Tej nqaij kos raug muaj thoob plaws rau ntawm tib neeg lub cev: Tsis muaj leej twg yuav sawv tau siab lawm, tib neeg tej plaub hau dub dhau los ua dawb, qhov muag pom kev zoo tig los tsis pom kev zoo, thiab tej tawv nqaij nruj thiab mos dhau los txoom tag thiab dub tej tee lawm. Tej tus hnov lus tsis zoo, tej tus hniav dam thiab poob los, tej tus ua tau ceev dhau los ua qeeb, tej tus ua siab qeeb zuj zus…. Thaum los txog lub sij hawm no lawm, tib neeg yuav hais txog lub xyoo kawg ntawm lawv txoj kev ua hluas thiab nkag rau hauv lawv lub neej so laus: hnub nyoog laus lawm. Txuas ntxiv ntawd, tib neeg yuav ntsib kev tuag, zeeg sij hawm tseem ceeb kawg hauv ib tug tib neeg lub neej txoj sia.

1) Tsuas Yog Tus Tswv Tsim Xwb Thiaj Tuav Lub Hwj Chim ntawm Txoj Sia thiab Txoj Kev Tuag Tshaj Tib Neeg

Yog tib neeg txoj kev yug raug npaj ua ntej los ntawm lawv lub neej txoj sia yav dhau los lawm, ces lawv txoj kev tuag yog qhov kawg ntawm txoj hmoo ntawd. Yog tib neeg txoj kev yug yog pib ntawm lawv tes hauj lwm hauv lub neej txoj sia no, ces lawv txoj kev tuag yog kawg ntawd tes hauj lwm ntawd. Vim tus Tswv Tsim yeej tau txiav txim ib co xwm tsheej rau ib tug neeg txoj kev yug lawm, yeej pom meej hais tias Nws kuj tau npaj ib co xwm txheej rau ib tug neeg txoj kev tuag lawm thiab. Muab hais ua lwm lo lus, yeej tsis muaj leej twg cia li nyob nyob es lam cia li yug los, yeej tsis muaj leej twg txoj kev tuag cia li lam los txog kiag tam sim ntawd, thiab tag nrho kev yug los thiab kev tuag yog sib txuas nrog tib neeg yav qub qab dhau los thiab kev ua neej tam sim no. Tag nrho tib neeg txoj kev yug los thiab txoj kev tuag yeej raug npaj tseg ua ntej los ntawm tus Tswv Tsim lawm; qhov no yog ib tug tib neeg txoj hmoo, ib tug tib neeg txoj hmoo. Vim nws muaj lus piav qhia ntau txog tib neeg txoj kev yug los, nws kuj muaj tseeb tiag tias tib neeg txoj kev tuag yeej tshwm sim raws li qhov ib txwm muaj hauv lawv tus kheej, raws tej kis xwm txheej tshwj xeeb. Qhov no yog kev muaj qab hau sib txawv ntawm zeeg sij hawm hauv ib tug tib neeg txoj sia thiab tus xeeb ceem thiab lub sij hawm sib txawv ntawm lawv tej kev tuag. Ib txhia tib neeg muaj zog thiab noj qab nyob zoo, tiam sis tuag thaum tseem hluas; hos lwm cov tsis muaj zog thiab muaj mob, tiam sis nyob laus nkoos thiab mam li tuag lawm. Ib txhia cia li ploj tuag ntsiag to yam tsis paub paus ntsis dab tsi li, hos lwm cov yeej ploj tuag raws li qhov ib txwm tuag. Ib txhia tag sim neej deb ntawm lawv tsev, hos lwm cov qi lawv ob lub qhov muag zaum kawg nrog cov uas lawv hlub nyob ntawm lawv ib sab. Ib txhia tib neeg tuag saum huab cua, hos lwm cov tuag rau hauv lub ntiaj teb. Ib txhia tog rau hauv dej, hos lwm cov ploj tuag raws kev puas tsuaj raws li qhov ib txwm muaj. Ib txhia tuag thaum sawv ntxov, hos lwm cov tuag thaum tsaus ntuj. … Txhua leej txhua tus tib neeg xav kom yug los muaj koob nrov npe, muaj lub neej nplua ntuj, thiab thaum tuag muaj meej mom, tab sis yeej tsis muaj leej twg hla dhau lawv tus kheej txoj hmoo, yeej tsis muaj leej twg muaj peev xwm khiav dim ntawm tus Tswv Tsim lub hwj chim kav. Qhov no yog tib neeg txoj hmoo. Tib neeg muaj peev xwm npaj tau txhua yam rau lawv lub neej yav tom ntej, tab sis yeej tsis muaj leej twg muaj peev xwm npaj tus xeeb ceem thiab lub sij hawm ntawm lawv txoj kev yug los thiab lawv txoj kev tuag mus hauv lub ntiaj teb no. Txawm tias tib neeg yuav ua kom lawv zoo tshaj plaws kom zam dhau thiab tawm tsam txoj kev tuag los xij, yeej tseem tsis muaj leej twg paub txog tej ntawd, txoj kev tuag yeej los ze yam ntsiag to lawm. Yeej tsis muaj leej twg paub tias thaum twg lawv yuav ploj tuag los sis yuav ploj tuag li cas li, haj yam tsis paub tias qhov ntawd yuav tshwm sim nyob rau qhov chaw twg. Pom tseeb tias, nws tsis yog tib neeg tuav lub hwj chim ntawm txoj sia thiab txoj kev tuag, tsis yog ib txhia yuav muaj txoj sia nyob hauv lub ntiaj teb raws li qhov ib txwm muaj, tab sis yog los ntawm tus Tswv Tsim, yog tus uas muaj hwj chim loj tib tug xwb. Ib neeg ntiaj teb txoj sia thiab txoj kev tuag tsis yog los ntawm ntuj tsim teb raug, tab sis vim yog tshwm sim los ntawm lub hwj chim kav ntawm tus Tswv Tsim lub hwj chim.

2) Tus Tib Neeg Uas Tsis Paub Tus Tswv Tsim Lub Hwj Chim Kav Ces Yuav Raug Hem los ntawm Txoj Kev Ntshai Tuag

Thaum tib neeg muaj hnub nyoog laus nkoos lawm, qhov nyuaj uas ib neeg yuav ntsib tsis yog npaj rau tsev neeg los sis ua kom tau raws li tib neeg txoj kev ntshaw loj tshaj plaws hauv lub neej txoj sia, tab sis yog qhov yuav npaj lawv lub neej txoj sia thaum yav laus no li cas, yuav ntsib qhov kawg ntawm lawv lub neej txoj sia li cas, yuav npaj lub sij hawm rau thaum kawg ntawm tib neeg lub neej txoj sia li cas. Txawm tias saib sab nraud los zoo li tib neeg tsis mob siab rau txoj kev tuag, yeej tsis muaj leej twg muaj peev xwm zam dhau tej kev tshawb nrhiav tej yam no, vim yeej tsis muaj leej twg paub tias muaj ib lub ntiaj teb nyob deb sab tid yog lub ntiaj teb ntawm txoj kev tuag, lub ntiaj teb uas tib neeg tsis muaj peev xwm nkag siab tau los sis hnov tau, tias lawv yeej yuav tsis paub txog qhov ntawd. Qhov no ua rau tib neeg ntshai ntsib txoj kev tuag ntawm txoj sia, ntshai ntsib nws raws li qhov lawv tsim nyog ua tau; rov qab qee, lawv ua zoo tshaj plaws kom zam dhau txoj kev tuag. Yog li ntawd thiaj ua rau txhua tus tib neeg muaj kev ntshai txog txoj kev tuag, thiab nrhiav txhua yam los thaiv npog zais lub neej txoj sia tiag uas zam tsis dhau no, ua siab tawv rau txhua tus tib neeg lub siab.

Thaum tib neeg lub cev tsis zoo zuj zus lawm, thaum tib neeg hnov tau tias tib neeg txav mus ze zuj zus rau txoj kev tuag lawm, tib neeg cia li pom tsis meej txog txoj kev ntshai, hais tsis tau txog txoj kev ntshai lawm. Kev ntshai txog txoj kev tuag ua rau tib neeg haj yam kho siab tshaj thiab tag kev cia siab, thiab thaum los txog lub sij hawm no, tib neeg yuav nug lawv tus kheej tias: Tib neeg los qhov twg los? Tib neeg yuav mus rau qhov twg? Qhov no puas yog qhov tib neeg ploj tuag mus nrog nws txoj sia uas khiav hla dhau nws sai heev? Qhov no puas yog lub sij hawm kawg ntawm tib neeg lub neej txoj sia? Thaum kawg kiag txoj sia muaj lub ntsiab dab tsi? Tom qab kawg kiag ntawd lawm txoj sia muaj nqi li cas? Nws puas yog lub koob lub npe thiab kev muaj txoj hmoo? Nws puas yog hais txog kev tu ib tsev neeg? … Txawm tias tib neeg yuav xav txog tej nqe lus nug tshwj xeeb no los xij, txawm tias tib neeg yuav muaj kev ntshai rau hauv nruab siab txog txoj kev tuag los xij, nyob hauv txhua tus tib neeg lub siab yeej ib txwm muaj kev xav paub xav pom yam zais npog, kev tsis nkag siab txog txoj sia, thiab kev xav tsis tawm txog tej no, kev xav phem txog lub ntiaj teb, kev tsis xav ncaim mus. Tej zaum yeej tsis muaj leej twg muaj peev xwm hais tau meej tias yam uas tib neeg ntshai yog dab tsi, yam uas tib neeg nrhiav yog dab tsi, yam uas lawv xav txog rau hauv lub siab yog dab tsi thiab yam uas lawv tsis xav muab tso cia tuaj tom qab yog dab tsi …

Vim lawv ntshai txoj kev tuag, tib neeg muaj kev txhawj xeeb ntau heev; vim lawv ntshai txoj kev tuag, tib neeg muaj ntau yam uas lawv tsis muaj peev xwm tso tej ntawd tseg tau. Thaum lawv twb yuav tuag, ib txhia tib neeg lub siab nyob tsis tu txog qhov no los sis qhov ntawd; lawv txhawj txog lawv tej me nyuam, lawv cov hlub, lawv tej kev nplua nuj, vim yog los ntawm kev txhawj, lawv muaj peev xwm muab tej kev txom nyem thiab kev ntshai tias yuav ua rau txoj kev tuag tshem kom tag mus, vim yog los ntawm kev tuav tswj kev sib raug zoo nrog txoj kev ua neej, lawv muaj peev xwm khiav dim ntawm txoj kev kho siab thiab kev tag kev cia siab uas los nrog txoj kev tuag. Hauv tib neeg lub siab yeej muaj kev ntshai, ntshai tsam yuav tau ncaim cov neeg uas lawv hlub mus, ntshai tsam tsis tau saib saum ntuj ntsuab ntxiv lawm, ntshai tsam tsis tau pom tej khoom ub no nyob hauv lub ntiaj teb no ntxiv lawm. Ib tug ntsujplig uas kho siab zim, uas ib txwm nyob nrog nws cov hlub, yeej tsis xav muab nws tso tawm mus ntawm nws txhais tes nyem, thiab tsuas muaj ib leeg tawm mus rau ib lub ntiaj teb uas tsis paub txog thiab tsis swm hlo li.

Kev Ua Neej Uas Pheej Nrhiav Lub Koob Npe Npe thiab Txoj Hmoo Xwb Ces Yuav Coj Txoj Kev Tuag Los

Vim ntawm tus Tswv Tsim lub hwj chim kav thiab txoj kev npaj tseg ua ntej lawm, ib tug ntsujplig uas kho siab zim pib tsis muaj nws lub npe nrhiav tau niam thiab tau txiv thiab ib tsev neeg, txoj hmoo los ua ib tug tswv cuab ntawm tib neeg caj ceg, txoj hmoo los paub txog tib neeg lub neej txoj sia thiab pom lub ntiaj teb. Tus ntsujplig no kuj tau txais txoj hmoo los paub txog tus Tswv Tsim lub hwj chim kav, paub txog tej kev tshaj lij uas paub tsis tau ntawm tus Tswv Tsim txoj kev tsim txhua yam, thiab ntau tshaj qhov ntawd, ces paub thiab ua raws li tus Tswv Tsim txoj cai. Tiam sis tib neeg feem coob yeej tsis xav tuav txoj hmoo uas muaj tsawg tsawg no tseg thiab cia nws hla khiav tawm mus. Tib neeg siv tag nrho nws lub zog hauv lub neej txoj sia los ua kom kov yeej txoj hmoo, siv tag nrho nws lub sij hawm ua txhaum, npaj nrhiav noj nrhiav haus rau lawv tsev neeg thiab khiav mus los rau ntawm kev nplua nuj thiab lub meej mom. Tej uas muaj nuj nqis rau tib neeg ces yog tsev neeg, nyiaj txiag, thiab muaj koob meej thiab tau tshaj thawj, thiab lawv saib tej no tag nrho yog feem tseem ceeb tshaj plaws hauv lub neej txoj sia. Txhua tus tib neeg yws txog qhov tau txoj hmoo phem, tiam sis lawv tseem tig sab nraum rau lawv tej kev xav rau tej teeb meem tseem ceeb tshaj plaws uas yuav tsum tau tshuaj xyuas thiab ua kom to taub txog: vim li cas tib neeg thiaj muaj txoj sia nyob, tib neeg yuav tsum ua neej li cas, dab tsi yog qhov muaj nuj nqis ntawm lub neej txoj sia. Txawm li cas los xij, lawv siv tag nrho lawv lub sij hawm ntawm txoj kev ua neej kom mus txog thaum kawg los nrhiav txog tej kev muaj koob meej thiab kom tau tshaj thawj, kom mus txog thaum lawv hla dhau tej kev ua hluas thiab lawv laus taws plaub hau dawb paug thiab tawv nqaij txoom lawm. Lawv yuav ua neej nyob raws li txoj hau kev no mus kom txog thaum lawv pom tias lub koob meejthiab qhov tau tshaj thawj ntawd yeej tsis muaj peev xwm cheem tau lawv txoj kev laus, tej nyiaj txiag ntawd tsis muaj peev xwm puv npo rau hauv lawv lub siab, yeej tsis muaj leej twg zam dhau cov kev cai ntawm txoj kev yug los, txoj kev laus, txoj kev muaj mob, thiab txoj kev tuag, yeej tsis muaj leej twg khiav dim raws li qhov txoj hmoo muaj. Tuas yog thaum lawv lub neej txoj sia yuav tsum tau mus rau zeeg sij hawm kawg lawm xwb mas lawv mam li to taub tias txawm tib neeg lawv tus kheej yuav nplua nuj thiab muaj liaj ia teb chaws dav npaum li cas los xij, txawm lawv yuav raug zam thiab yog neeg muaj koob muaj npe los xij, yeej tsis muaj leej twg muaj peev xwm khiav dim ntawm txoj kev tuag thiab yuav tsum rov qab mus rau lawv thaj chaw qub: tus ntsujplig uas yog tib tug, tsis muaj dab tsi rau nws lub npe li. Thaum tib neeg muaj niam muaj txiv, lawv ntseeg tias lawv niam lawv txiv yog txhua tsav yam; thaum tib neeg muaj vaj muaj tsev thiab muaj nyiaj txiag nplua nuj lawm, lawv xav tias nyiaj txiag thiaj yog yam tseem ceeb tshaj plaws ntawm lawv, qhov ntawd yog lub ntsiab ntawm tib neeg txoj kev ua neej; thaum tib neeg muaj meej mom lawm, lawv tuav ruaj rau nws thiab muab lawv txoj sia pua rau tej yam muaj kev phom sij txhawm rau kom muaj txiaj ntsig rau lawv tus kheej. Tsuas yog thaum tib neeg twb yuav ncaim lub ntiaj teb no mus lawm lawv mam li nkag siab tias txhua yam uas lawv tau caum hauv lawv lub neej yeej tsis muaj dab tsi hlo li tab sis thooj huab uas khiav dhau mus lawm xwb, lawv yeej tsis muaj peev xwm tuav tau dab tsi, lawv yeej tsis muaj peev xwm muab tau ntej ntawd nqa nrog lawv mus, yeej tsis muaj yam uas muaj peev xwm zam rau lawv txoj kev tuag, yeej tsis muaj yam uas yuav npaj nqa mus nrog ua ke los sis pab txhawb rau tus ntsujplig uas kho siab zim rau thaum nws taug kev rov qab; tag nrho tej no yeej tsis muaj ib qho hlo li uas yuav muaj peev xwm cawm tau tib neeg thiab ua kom lawv dim ntawm txoj kev tuag. Kev muaj koob nrov npe thiab txoj hmoo uas tib neeg tau los hauv lub ntiaj teb no tsuas ua rau muaj kev txaus siab ib ntus xwb, hla dhau txoj kev zoo siab, txoj kev xav txhaum thiab dhau mus; hauv tus txheej txheem no, lawv ua rau tib neeg plam lawv txoj kev. Thiab yog li ntawd thaum tib neeg, lawv tseem tab tom ntsib nthwv dej hauv plawv dej hiav txwv, thov kev thaj yeeb, kev yooj yim, thiab ua kom lub siab nyob tus, lawv raug nthwv dej ntsawj tas ntsawj thiab. Thaum tib neeg tseem xav tsis tawm cov nqe lus nug tseem ceeb tshaj plaws uas yuav tsum tau to taub tias—lawv tuaj qhov twg tuaj, vim li cas lawv thiaj muaj txoj sia, lawv tab tom yuav mus qhov twg, thiab ntau yam—lawv raug dag ntxias los ntawm kev muaj koob nrov npe thiab txoj hmoo, raug lawv coj mus rau txoj kev tsis raug thiab raug tswj kav thiab yuam kev rov qab tsis tau lawm. Lub sij hawm ya mus; ib ntsais muag xwb twb dhau mus ntau lub xyoos lawm, thiab ua ntej lawv yuav paub txog nws, txawm siv txog lawv lub xyoo so laus ntawm lawv lub neej txoj sia lawm. Tshuav tsis ntev xwb tib neeg twb yuav ncaim lub ntiaj teb no mus, thaum lawv paub ib qho zuj zus tias txhua tsav yam nyob hauv lub ntiaj teb no tab tom ploj zuj zus mus, qhov ntawd tsis muaj leej twg yuav muaj peev xwm tuav tau txhua yam uas lawv muaj thiab lawv yog tus tswv tau mus ntxiv lawm; ces lawv hnov tias lawv zoo li ib tug me nyuam mos uas nyuam qhuav yug los rau hauv lub ntiaj teb, tseem tsis tau muaj dab tsi rau lawv lub npe li. Thaum los txog rau lub sij hawm no lawm, tib neeg yuav tsum tau xav txog yam lawv tau ua rau hauv lub neej txoj sia, yam muaj txoj sia muaj nuj nqis, nws muaj lub ntsiab, vim li cas tib neej thiaj li los rau hauv lub ntiaj teb. Thiab thaum los txog lub sij hawm no, tib neeg xav paub ntau zuj zus tias lub neej txoj sia tom ntej puas muaj tseeb tiag, puas muaj los sis tsis muaj Ntuj Ceeb Tsheej tiag, puas yog los sis tsis yog kev rau lub txim tiag…. Tib neeg yim los ze zuj zus rau txoj kev tuag npaum li cas, tib neeg yim xav to taub txog lub neej txoj sia ntau npaum li ntawd; tib neeg yim los ze zuj zus rau txoj kev tuag npaum li cas, tib neeg lub siab yim qhuav qhawv ntau npaum li ntawd; tib neeg yim los ze zuj zus rau txoj tuag npaum li cas, tib neeg yim tag kev cia siab ntau npaum li ntawd; thiab yog li ntawd tib neeg txoj kev ntshai txog txoj kev tuag thiaj li muaj ntau zuj zus tuaj txhua hnub. Nws muaj ob yam muaj qab hau tshwm sim rau hauv tib neeg txoj kev xav rau thaum lawv los txog ze zuj zus rau txoj kev tuag lawm: Qhov xub thawj tshaj, lawv lub koob lub npe thiab kev nplua nuj uas lawv muaj ntawd tab tom ploj mus zuj zus, tab tom yuav ncaim mus tso txhua yam uas lub qhov muag pom rau hauv lub ntiaj teb; thiab qhov ob, lawv tab tom ntsib qhov nyob tib tug xwb, nyob rau ib lub ntiaj teb uas tsis swm, ib lub chaw zais npog, ib daim av uas tsis paub txog uas lawv ntshai thiab tsis xav rhais ruam, qhov chaw uas lawv tsis muaj cov hlub thiab tsis muaj txhua yam kev pab txhawb. Rau ob yam kev muaj qab hau no, txhua tus tib neeg uas ntsib txoj kev tuag yuav hnov ntxhov siab, ceeb thiab tag kev cia siab zoo li lawv yeej ib txwm tsis paub ua ntej dhau los. Tsuas yog thaum lawv los txog rau thaum lub sij hawm no lawv thiaj nkag siab tias thaum tib neeg rhais ruam los rau hauv lub ntiaj teb, thawj yam uas lawv yuav tsum to taub yog tib neeg los qhov twg los, vim li cas tib neeg thiaj muaj txoj sia, leej twg yog tus muab txoj hmoo rau tib neeg, thiab leej twg yog tus npaj thiab muaj hwj chim kav tag nrho rau txhua tus tib neeg. Qhov kev txawj ntse no thiaj yog qhov tseeb ntawm lawv txoj kev ua neej, lub hauv paus tseem ceeb rau tib neeg txoj kev dim—tsis yog kev kawm txog kev npaj rau tib neeg tsev neeg los sis yuav ua li cas thiaj muaj koob nrov npe thiab nplua nuj, tsis yog kawm txog qhov yuav ua kom sawv siab tshaj ntawm pawg neeg los sis tsis yog kawm txog kev yuav ua lub neej nplua ntuj li cas, nws yog kev kawm uas yuav ua li cas thiaj kawm tau zoo tshaj thiab sib tw yeej nrog lwm tus. Txawm tias tib neeg yuav muaj ntau yam txuj ci thiab muab lawv tej kev paub los siv rau hauv lawv txoj kev ua neej kom huaj vam thiab muaj nplua nuj los xij, lawv yeej ib txwm ua tsis tau kom lub neej muaj kev thaj yeeb tiag thiab txhawb nqa rau tib neeg lub siab kom ruaj khov, tab sis rov qab qees, tseem ua rau tib neeg yuam kev, tswj lawv tus kheej tau nyuaj, thiab plam txhua txoj hmoo los kawm kom paub txog lub ntsiab ntawm lub neej txoj sia; tej txuj ci cawm dim no ua rau muaj kev nyuaj siab txog kev ntsib txoj kev tuag kom tsim nyog. Tib neeg txoj kev ua neej puas ntsoog rau hauv txoj kev no. Tus Tswv Tsim saib xyuas txhua tus ncaj ncees, muab zeeg sij hawm muaj nuj nqis ntawm tib neeg txoj sia rau txhua tus txhawm rau lawv tau los ntsib thiab paub txog Nws lub hwj chim kav, tiam sis tsuas yog thaum txoj kev tuag los txog ze lawm, thaum lawv pom tej duab tsis zoo ntawd, lawv mam pom txoj kev kaj—thiab thaum ntawd ces nws twb lig dhau lawm!

Tib neeg siv lawv lub neej caum raws nyiaj txiag thiab koob npe; lawv tuav tej hauv paus npluag nplej no, xav tias nws thiaj yog tib txoj kev pab txhawb tau lawv, yog lawv muaj tej ntawd lawv yuav ua rau lawv muaj txoj sia nyob mus, zam dhau txoj kev tuag. Tab sis tsuas yog thaum lawv twb yuav tuag lawm lawv mam li paub tias tej yam uas lawv xav tau no tseem nyob deb heev ntawm lawv, lawv tsis muaj zog li cas hauv qhov ntsib txoj kev tuag, lawv yuav raug puas ntsoog tau yooj yim li cas, lawv yuav kho siab zim thiab tag kev cia siab li cas, tsis muaj qhov yuav tig rov qab tau li. Lawv mam paub tias nyiaj txiag thiab suab npe yuav tsis tau txoj sia, txawm ib neeg yuav nplua nuj npaum li cas los xij, txawm lawv yuav muaj qeb dej num siab npaum li cas los xij, tag nrho txhua tus tib neeg yeej pluag ib yam thiab tsis muaj nuj nqis dab tsi thaum ntsib txoj kev tuag. Lawv mam paub tias nyiaj txiag yuav tsis tau txoj sia, suab npe tshem tsis tau txoj kev tuag, tag nrho nyiaj txiag los sis suab npe tsis muaj peev xwm txuas tib neeg txoj sia kom ntev tau ib feeb, ib chib ntxiv. Tib neeg yim xav txoj kev no ntau npaum li cas, lawv yim ntshaw kom muaj txoj sia mus ntxiv ntev npaum li ntawd; tib neeg yim xav txoj kev no ntau npaum li cas, lawv yim ntshai txoj kev tuag ntau npaum li ntawd. Thaum los txog rau theem no lawv mam li paub tseeb tias lawv lub neej tsis lawv li ntiag tug, tsis yog lawv tswj kav lawv lub neej, thiab yeej tsis muaj leej twg hais tau tias tib neeg yuav muaj txoj sia nyob los sis yuav tuag—tias tag nrho ntawm qhov no yog nyob sab nraum qhov tib neeg tswj kav tau lawm.

Los Nyob Rau Hauv Tus Tswv Tsim Txoj Kev Tswj Fwm thiab Ntsib Txoj Kev Tuag Ncaj Ncees

Thaum lub sij hawm yug tib neeg los, tib neeg tus ntsujplig uas kho siab zim mam li pib paub nws txoj sia rau hauv lub ntiaj teb, nws mam li paub tus Tswv Tsim lub hwj chim uas tus Tswv Tsim tau npaj tseg rau nws. Tsis tas hais, ntawm tib neeg—tus ntsujplig—qhov no yog ib lub sij hawm zoo heev los paub txog ntawm tus Tswv Tsim lub hwj chim kav, los paub txog Nws lub hwj chim thiab paub txog nws tus kheej. Tib neeg ua lawv lub neej nyob hauv tej kev cai ntawm txoj hmoo uas tus Tswv Tsim tau muab rau lawv, thiab rau tus neeg uas tej kev xav muaj qab hau, tshwm sim hauv lub sij hawm los tau ntau caum xyoo ntawm lawv lub neej txoj sia lawm, muaj tus Tswv Tsim lub hwj chim kav thiab los paub Nws lub hwj chim tsis yog ib txoj hau kev nyuaj uas yuav ua tsis tau. Yog li ntawd, txhua tus tib neeg thiaj li nco tau zoo heev, txog yam nthuav qhia los tau ntau caum lub xyoos hauv lawv tus kheej lub neej txoj sia, tag nrho tej raug npaj tseg ua ntej los no yog tib neeg txoj hmoo, thiab yuav tsum nkag siab nws tau yooj yim los sis paub lub ntsiab muaj nuj nqis rau txoj kev muaj txoj sia ua neeg nyob. Thaum suav sau tej lus qhia rau hauv lub neej txoj sia no lawm, tib neeg mam li to taub zuj zus tias lub neej txoj sia los qhov twg los, mam nkag siab tias lub siab xav tau dab tsi tiag tiag, dab tsis thiaj yog qhov coj tib neeg mus rau txoj kev tseeb ntawm lub neej txoj sia, thiab tes hauj lwm thiab lub hom phiaj ntawm tib neeg lub neej txoj sia yuav zoo li cas. Ib tug neeg mam li paub zuj zus tias yog lawv tsis pe hawm tus Tswv Tsim, yog lawv tsis los nyob rau hauv Nws txoj kev tswj fwm, ces thaum txoj lub sij hawm ntsib txoj kev tuag—thaum tib neeg tus ntsujplig tab tom los ntsib tus Tswv Tsim dua ib zaug ntxiv—lawv lub siab yuav puv npo txoj kev ntshai thiab txoj kev nyuaj siab yam tsis paub kawg. Yog tib neeg yeej los nyob rau hauv lub ntiaj teb no tau ntau caum lub xyoos lawm tiam sis tseem tsis to taub tias tib neeg lub neej txoj sia los qhov twg los los sis tseem tsis paub tias tib neeg txoj hmoo nyob rau ntawm leej twg lub xib tes, ces qhov ntawd yuav ua rau lawv tsis muaj peev xwm ntsib txoj kev tuag ncaj ncees. Ib tug tib neeg uas ua tau, rau hauv lawv lub neej txoj sia los tau ntau caum lub xyoos lawm, muaj kev paub txog tus Tswv Tsim lub hwj chim kav yog ib tug tib neeg paub zoo heev txog qhov muaj nuj nqis ntawm lub neej txoj sia. Tus neeg zoo li no muaj kev txawj ntse tob txog lub hom phiaj ntawm lub neej txoj sia, muaj kev paub tseeb thiab muaj kev to taub txog tus Tswv Tsim lub hwj chim kav, thiab tshaj qhov ntawd lawm, yog muaj peev xwm zwm rau tus Tswv Tsim lub hwj chim. Tus neeg zoo li no to taub lub ntsiab ntawm Vajtswv txoj kev tsim tib neeg ntiaj teb, to taub tias tib neeg yuav tsum pe hawm tus Tswv Tsim, tias txhua tsav yam uas tib neeg muaj yog los ntawm tus Tswv Tsim los thiab muaj ib hnub tsis ntev tom ntej no yeej yuav rov qab mus rau Nws. Hom neeg zoo li no to taub tias tus Tswv Tsim npaj tib neeg txoj kev yug los thiab muaj lub hwj chim kav tag nrho rau tib neeg txoj kev tuag, thiab tag nrho txoj sia thiab txoj kev tuag yeej raug npaj ua ntej los ntawm tus Tswv yim lub hwj chim lawm. Yog li, thaum tib neeg nkag siab tseeb txog tej no lawm, lawv yeej yuav ntsib txoj kev tuag ncaj ncees, tso tag nrho txhua yam uas lawv muaj nyob hauv lub ntiaj teb no tseg ntsiag to, zoo siab lees txais thiab zwm rau txhua yam uas ua raws, thiab zoo siab txais tos rau zeeg sij hawm tseem ceeb ntawm lub neej txoj sia kawg, nws yeej raug npaj tseg ua ntej los ntawm tus Tswv Tsim lawm, ntau dua qhov cia li qi muag ntshai nws thiab sib zog tawm tsam nws. Yog tib neeg pom lub neej txoj sia yog txoj hau kev zoo los paub tus Tswv Tsim lub hwj chim kav thiab los paub Nws lub hwj chim, yog tib neeg pom lawv lub neej txoj sia zoo li yuav tsis muaj txoj hau kev los ua lawv tes hauj lwm raws li yog ib tug tib neeg raug tsim los thiab yuav tau ua kom lawv tes hauj lwm tiav log, ces lawv yuav tsum muaj txoj kev taug hauv lub neej txoj sia raug zoo, yuav ua lub neej nyob muaj kev kaj siab tau txais koob hmoov zoo thiab raug coj kev los ntawm tus Tswv Tsim, yuav tau taug mus raws txoj kev kaj ntawm tus Tswv Tsim, yuav tau paub tus Tswv Tsim lub hwj chim kav, yuav tau los nyob rau hauv Nws txoj kev tswj fwm, thiab yuav dhau los ua tib tug tim khawv rau Nws tej dej mum uas muaj hwj huaj, ib tug tim khawv rau Nws lub hwj chim. Tsis tas hais, tus neeg zoo li no yeej yuav yog tus raug hlub thiab raug lees txais los ntawm tus Tswv Tsim, thiab tsuas yog tus neeg zoo li no xwb thiaj li muaj tus yeeb yam ncaj ncees rau txoj kev tuag thiab zoo siab txais tos zeeg sij hawm tseem ceeb kawg ntawm lub neej txoj sia. Ib tug neeg uas pom tseeb txog tus yeeb yam rau txoj kev tuag no yog Yauj. Yauj yog tus zoo siab hlo kam lees txais zeeg sij hawm tseem ceeb kawg ntawm lub neej txoj sia, thiab ua nws lub neej mus raws txoj kev du thiab ua nws tes hauj lwm tiav hlo rau hauv lub neej txoj sia, nws tau rov qab los tuaj tus Tswv Tsim tog.

Yauj Txoj Kev Caum thiab Ua Tau Tiav Hlo rau hauv Lub Neej Txoj Sia Thiaj Ua Rau Nws Ntsib Txoj Kev Tuag Ncaj Ncees

Nyob rau hauv tej nqe Vajluskub uas sau txog Yauj: “Yog li Yauj tuag lawm, yeej laus lawm thiab muaj hnub nyoog txaus lawm” (Yauj 42:17). Qhov no txhai tau tias thaum Yauj tag sim neej, nws tsis tu siab thiab tsis hnov muaj kev chim siab dab tsi, tab sis tau ncaim lub ntiaj teb no mus raws li kab ke ib txwm muaj. Vim txhua leej txhua tus yeej paub tias Yauj yog ib tug neeg uas hwm Vajtswv thiab ntxub kev phem thaum nws tseem muaj txoj sia nyob. Nws tej dej num raug qhuas los ntawm Vajtswv thiab ua rau lwm cov nco ntsoov tseg, thiab tej zaum nws lub neej txoj sia yuav muaj nuj nqis thiab tseem ceeb tshaj tag nrho lwm tus neeg li. Yauj zoo siab rau Vajtswv tej koob hmoov thiab raug Nws hu ua tus ncaj ncees nyob rau hauv lub ntiaj teb, thiab nws kuj raug sim siab los ntawm Vajtswv thiab raug sim los ntawm Ntxwgnyoog lawm. Nws tau ua tim khawv rau Vajtswv thiab tsim nyog raug hu ua ib tug neeg coj ncaj ncees los ntawm Nws. Tom qab ntau ncaum lub xyoos uas Vajtswv tau sim nws siab tag lawm, nws tau ua lub neej muaj nuj nqis tshaj qub, muaj txiaj ntsig, muaj qab hau, thiab muaj kev thaj yeeb zoo dua yav ua ntej dhau los lawm. Vim yog nws tej dej num ncaj ncees, Vajtswv tau sim nws siab, thiab kuj yeeb vim yog nws tej dej num ncaj ncees, Vajtswv thiaj tau tshwm los rau nws thiab tau hais lus ncaj qha rau nws. Yog li, tom qab ntau lub xyoos uas nws raug sim siab tag lawm, Yauj thiaj to taub thiab paub txog qhov muaj nuj nqis ntawm txoj sia tau zoo dua qub, muaj kev to taub tob dua qub txog tus Tswv Tsim lub hwj chim kav, thiab muaj kev txawj ntse raug zoo dua qub thiab paub meej dua qub txog tus Tswv Tsim tej kev muab thiab tshem Nws tej koob hmoov rov qab. Phau Ntawv Yauj teev tseg tias Vajtswv Yehauvas tau muab koob hmoov ntau heev rau Yauj ntau dua qhov Nws tau muab ua ntej dhau los lawm, ua rau Yauj thiaj paub zoo ntxiv txog tus Tswv Tsim lub hwj chim kav thiab ntsib txoj kev tuag ncaj ncees. Yog li Yauj, thaum nws laus thiab tau ntsib txoj kev tuag lawm, yeej tsis txhawj xeeb dab tsi txog nws tej vaj tse thiab nyiaj txiag ub no. Nws tsis muaj kev txhawj, tsis tu siab dab tsi hlo li, thiab qhov tseeb tiag nws yeej tsis ntshai txoj kev tuag li, tag nrho txhua yam hauv nws lub sij hawm kev ua neej yeej taug txoj kev hwm Vajtswv thiab ntxub kev phem. Nws yeej tsis muaj qab hau dab tsi yuav los txhawj txog nws tus kheej hnub kawg. Niaj hnub tam sim no muaj pes tsawg leej thiaj ua tau txhua yam li Yauj tau ua thaum nws ntsib nws tus kheej txoj kev tuag? Vim li cas thiaj tsis muaj leej twg muaj peev xwm tuav qhov kev pab txhawb yooj yim sab nraud zoo li no tau? Tsuas muaj qab hau ib qho nkaus xwb: Yauj tau ua nws lub neej caum txoj kev ntseeg, kev lees paub, thiab kev zwm rau Vajtswv lub hwj chim kav, thiab los ntawm qhov kev ntseeg no, kev lees paub no, thiab kev zwm rau uas nws tau hla dhau los rau hauv zeeg sij hawm tseem ceeb hauv lub neej txoj sia, tau ua neej rau hauv nws cov xyoo kawg, thiab tau hais lus zoo rau nws lub neej txoj sia hauv zee sij hawm kawg. Txawm tias Yauj yuav ntsib dab tsi los xij, yeej tsis muaj kev chim siab rau nws tej kev caum thiab tej hom phiaj hauv lub neej txoj sia, tab sis tsuas muaj kev zoo siab xwb. Nws zoo siab tsis yog vim ntawm tej koob hmoov los sis txoj kev qhuas uas muab rau nws los ntawm tus Tswv Tsim xwb, tab sis tseem ceeb heev, vim ntawm nws tej kev caum thiab tej hom phiaj hauv lub neej txoj sia, vim muaj kev paub ntau zuj zus thiab to taub qhov tseeb ntawm tus Tswv Tsim lub hwj chim kav uas nws tau hwm Vajtswv thiab ntxub kev phem, thiab ntxiv rau qhov no, vim yog nws tus kheej txoj kev paub, yog ib tug ntawm tus Tswv Tsim lub hwj chim kav, ntawm Vajtswv tej kev ua uas phim hwj uas paub tsis tau, thiab tib neeg tej kev paub thiab tej nco tseg uas hnov qab tsis tau thiab kev nyob nrog Vajtswv, kev muaj neeg paub txog, thiab kev to taub los ntawm ob tog. Yauj zoo siab vim muaj kev kaj siab thiab kev zoo siab los ntawm kev paub txog tus Tswv Tsim lub siab nyiam, thiab vim muaj kev huab hwm uas tshwm sim tom qab pom tias Nws yog tus tseem ceeb heev, tus phim hwj uas paub tsis tau, tus muaj kev hlub, thiab muaj kev ntseeg. Yauj muaj peev xwm ntsib txoj kev tuag yam tsis muaj kev txom nyem vim nws paub tias hauv txoj kev tuag, nws yuav tsum rov qab mus tuaj tus Tswv Tsim tog. Yog nws tej kev caum thiab ua kom tau rau hauv lub neej txoj sia uas ua rau nws ntsib txoj kev tuag ncaj ncees, ua rau nws ntsib txoj kev cia siab tias tus Tswv Tsim yuav muab nws txoj sia rov qab ntsiag to los rau nws dua, thiab ntxiv rau qhov no, ua rau nws dawb huv thiab muaj kev ywj pheej rau ntawm tus Tswv Tsim xub ntiag. Niaj hnub tam sim no tib neeg puas muaj peev xwm ua tau hom kev zoo siab uas Yauj tau muaj? Nej puas muaj tej yam ntxwv tseem ceeb ua tau li ntawd? Vim tias niaj hnub tam sim no tib neeg muaj tej yam ntxwv zoo li no, vim li cas lawv thiaj tsis muaj peev xwm ua neej kom muaj kev zoo siab, ib yam li Yauj tau ua? Vim li cas lawv thiaj tsis muaj peev xwm khiav kom dim txoj kev tsim txom ntawm kev ntshai txoj kev tuag? Thaum ntsib txoj kev tuag, ib txhia tib neeg cia li lav zis tswj kav tsis tau; hos lwm cov neeg ho tshee hnyo, tsaus muag, tawm tsam rau Ntuj Ceeb Tsheej thiab rau tib neeg ib yam nkaus; ib txhia tseem ntsaj thiab quaj. Tej no tsis yog tshwm sim kiag tam sim ntawd raws li qhov ib txwm muaj thaum txoj kev tuag los txog ze zuj zus lawm. Tib neeg coj tus cwj pwm ntxim txaj muag zoo li no vim nyob hauv lawv lub siab, lawv ntshai txoj kev tuag, vim lawv tsis paub meej thiab nkag siab zoo txog Vajtswv lub hwj chim kav thiab Nws tej kev npaj, muaj kev zwm rau lwv tsawg heev tiag tiag. Tib neeg coj raws li txoj kev no vim tias lawv tsis xav tau dab tsi hlo li tab tsis los xav npaj thiab tswj txhua tsav yam rau lawv tus kheej, xav tswj kav lawv tus kheej txoj hmoo, lawv tus kheej lub neej, thiab tej kev tuag. Tsis tas xav, yog li ntawd, tias tib neeg tsis muaj hnub yuav muaj peev xwm khiav dim txoj kev ntshai ntawm txoj kev tuag li.

Tsuas Yog los ntawm Txoj Kev Lees Txais tus Tswv Tsim Lub Hwj Chim Kav Xwb Tib Neeg Thiaj Li Muaj Peev Xwm Tig Rov Qab Los tuaj Nws Tog Tau

Thaum tib neeg tsis muaj kev txawj ntse meej thiab tsis paub Vajtswv lub hwj chim kav thiab Nws tej kev npaj lawm, lawv txoj kev paub txog txoj hmoo thiab txoj kev tuag yuav ua rau tsis sib txuas ua ke tau. Tib neeg tsis muaj peev xwm pom tseeb txhua tsav yam hauv Vajtswv lub xib tes, lawv tsis paub tias txhua tsav yam ntawd yog zwm rau Vajtswv txoj kev tswj kav thiab lub hwj chim kav, tsis ras txog tias tib neeg tsis muaj peev xwm ntiab tawm tau los sis khiav dim lub hwj chim kav no. Vim tias txoj kev muaj qab hau no, thaum lawv lub sij hawm los txog ze zuj zus rau txoj kev tuag lawm, yeej tsis muaj qhov kawg rau lawv tej lus, tej kev txhawj, thiab tej kev tu siab. Lawv luj tej hnab khoom hnyav ntau heev lawm, yog li ntawd thiaj ua rau lawv tsis txaus siab kiag hli, thiab feeb tsis meej tas nrho. Qhov no ua rau lawv ntshai txoj kev tuag. Vim txhua tus tib neeg yug los rau hauv lub ntiaj teb no, kev yug yog tseem ceeb thiab yuav zam tsis dhau txoj kev tuag; tsis muaj leej twg nyob sawv siab tshaj tej kev cai no. Yog tib neeg xav ncaim lub ntiaj teb no mus yam tsis muaj kev mob siab dab tsi li, yog tib neeg xav ntsib zeeg sij hawm tseem ceeb kawg ntawm lub neej txoj sia yam tsis muaj qhov tsis txaus siab los sis tsis muaj kev txhawj dab tsi li, tib txoj kev ntawd ces yog yuav tsum tsis muaj kev tu siab xwb. Thiab tsuas muaj tib txoj kev ncaim mus xwb uas tsis muaj kev tu siab hlo li txoj kev ntawd yog yuav tsum paub tus Tswv Tsim lub hwj chim kav, paub Nws lub hwj chim, thiab zwm rau lawv. Tsuas yog tib txoj kev no nkaus xwb tib neeg thiaj txav deb tau ntawm tej kev tsis sib haum xeeb los ntawm tib neeg, los ntawm dab phem, thiab los ntawm Ntxwgnyoog txoj kev ua qhev, thiab tsuas yog tib txoj kev no nkaus xwb tib neeg thiaj muaj peev xwm ua tau lub neej zoo li Yauj lub, raug coj kev thiab raug foom koob hmoov los ntawm tus Tswv Tsim, ib lub neej uas muaj kev ywj pheej thiab kaj siab lug, ib lub neej muaj nuj nqis thiab muaj txiaj ntsig, ib lub neej uas muaj kev ncaj ncees thiab tsis raug yuam. Tsuas yog tib txoj kev no nkaus xwb tib neeg thiaj zwm, zoo li yam li Yauj, rau tej kev sim siab thiab kev tiv thaiv cais ntawm tus Tswv Tsim, rau tus Tswv Tsim tej kev coj thiab tej kev npaj. Tsuas yog tib txoj kev no nkaus xwb tib neeg thiaj muaj peev xwm pe hawm tus Tswv Tsim rau tag nrho lawv lub neej thiab tau txais Nws txoj kev qhuas, ib yam li Yauj tau, thiab thiaj tau hnov Nws lub suab, pom Nws tshwm los. Tsuas yog tib txoj kev no nkaus xwb tib neeg thiaj muaj peev xwm ua neej nyob tau thiab muaj kev zoo siab hlo rau txoj kev tuag, zoo ib yam li Yauj, tsis muaj kev mob siab, tsis muaj kev txhawj, tsis muaj kev tu siab. Tsuas yog txoj kev no nkaus xwb tib neeg thiaj ua lub neej nyob rau hauv txoj kev kaj, zoo ib yam li Yauj, thiab txhua tus lub neej thiaj yuav hla dhau zeeg sij hawm tseem ceeb no rau hauv txoj kev kaj, taug txoj kev du dais rau hauv txoj kev kaj, ua lawv tes hauj lwm tau tiav hlo—yuav ntsib, yuav kawm paub, thiab los paub txog qhov yog ib tug neeg uas raug tsim los ntawm tus Tswv Tsim lub hwj chim kav—thiab hla mus dhau rau hauv txoj kev kaj no, thiab ua lub siab ruaj khov sawv tuaj tus Tswv Tsim tog raws li qhov raug tsim los ua tib neeg, raug qhuas los ntawm Nws.

Tsis Txhob Plam Lub Sij Hawm los Paub tus Tswv Tsim Lub Hwj Chim Kav

Ntau caum lub xyoos uas tsim muaj tib neej txoj sia yeej tsis ntev los sis tsis luv. Nees nkaum lub xyoo ntawm txoj kev yug los thiab kev los txog rau lub hnub nyoog laus lawm no zoo li tib ntsais muag xwb, thiab thaum los txog rau zeeg sij hawm no lawm ces xam tias tus neeg no yog ib tug neeg laus lawm, cov tib neeg nyob rau lub hnub nyoog no yeej tsis paub dab tsi txog tib neeg txoj sia thiab tib neeg txoj hmoo. Thaum lawv muaj kev paub ntau ces lawv twb muaj hnub nyoog ib nrab neej lawm. Thaum tib neeg muaj hnub nyoog peb caug xyoo txog rau plaub caug xyoo yuav muaj kev paub txog txoj sia thiab txoj hmoo, tab sis tseem pom tsis meej tej no nyob rau hauv lawv tej kev xav li. Thaum los txog hnub nyoog plaub caug xyoo lawm ib txhia tib neeg mam li pib to taub tib neeg ntiaj teb thiab lub qab ntuj khwb, uas Vajtswv tau tsim, thiab mam li nkag siab tag nrho tib neeg txoj sia, mam li paub tag nrho tib neeg txoj hmoo. Txawm tias ib txhia tib neeg yeej tau raws Vajtswv los lawm ntev thiab tam sim no twb los txog ib nrab neej lawm los xij, lawv tseem tsis muaj txoj kev paub zoo thiab tsis paub lub ntsiab tseem ceeb ntawm Vajtswv lub hwj chim kav, paub tsawg heev txog txoj kev zwm rau. Ib txhia tib neeg yeej tsis muaj kev txhawj txog dab tsi npaum li qhov nrhiav kom tau txais tej koob hmoov, thiab txawm tias lawv yeej ua neej los tau ntau lub xyoos lawm los xij, lawv tsis paub txog los sis tsis to taub qhov tseeb ntawm tus Tswv Tsim lub hwj chim kav tag nrho rau tib neeg txoj hmoo ib qho li, thiab yeej tseem tsis tau siv tej lus qhia txog kev zwm rau Vajtswv tej kev coj kev qhia thiab tej kev npaj kiag li. Cov neeg zoo li no yeej ruam kawg kiag li thiab lawv lub neej yeej tsis muaj qab hau dab tsi li.

Yog muab tib neeg lub neej faib cais raws li lawv txoj kev paub txog tib neeg txoj sia thiab txoj kev paub txog lawv txoj hmoo, lawv yuav raug muab faib tawm tso rau hauv peb zeeg sij hawm. Thawj zeeg sij hawm yog thaum tseem hluas, uas suav txij thaum yug los mus txog rau ib nrab neej, los sis txij thaum yug los mus txog rau peb caug xyoo. Zeeg sij hawm ob yog suav txij thaum tiav niam tiav txiv hlo, hauv ib nrab neej mus txog rau yav laus, los sis txij thaum peb caug xyoo mus txog rau rau caum xyoo. Thiab zeeg sij hawm peb yog zeeg sij hawm kawg ntawm tib neeg txoj sia, uas zeeg sij hawm kawg no yuav pib thaum hnub nyoog rau caum xyoo mus txog rau thaum lawv ncaim lub ntiaj teb no mus. Muab ua lwm lo lus hais, txij thaum yug los txog rau ib nrab neej, tib neeg feem coob tsuas paub txoj hmoo thiab txoj sia los ntawm kev xyaum ua raws li lwm tus tej tswv yim xwb, thiab yeej tsis paub lub ntsiab tseem ceeb tiag li. Nyob rau ntu no, tib neeg txoj kev xam pom rau txoj sia thiab tej kev uas tib neeg nrog lwm tus tib neeg sib tham mas ntiav ntiav thiab ruam ruam ruam xwb. Qhov no yog lub caij thaum tib neeg tseem me nyuam yaus. Tsuas yog tom qab tib neeg raug sim txhua yam txog kev txaus siab thiab kev tu siab ntawm txoj sia lawm lawv thiaj mam to taub tiag txog txoj hmoo, thiab—cog tob rau hauv tib neeg lub siab—mam li nkag siab zuj zus tias txoj hmoo tig rov qab tsis tau lawm, thiab mam li paub tias tus Tswv Tsim lub hwj chim kav tag nrho tib neeg txoj hmoo yeej muaj tseeb tiag. Qhov no yog lub caij thaum tib neeg loj tiav niam tiav txiv lawm. Ib tug tib neeg nkag mus rau lawv lub caij tiav niam tiav txiv thaum lawv tau tso tseg tsis tawm tsam rau txoj hmoo, thiab thaum lawv tsis txaus siab nkag mus rau qhov kev tsis sib haum xeeb ntxiv lawm, lawv mam li thim siab los paub ntau yam hauv lawv lub neej, zwm rau Ntuj Ceeb Tsheej lub siab nyiam, suav sau lub ntsiab ntawm lawv tej yam ua tiav hlo thiab tej yam ua yuam kev rau hauv lub neej txoj sia, thiab tos tus Tswv Tsim txoj kev txiav txim rau lawv lub neej. Los ntawm kev xav txog tej kev paub thiab yam ua tau los sib txawv uas tib neeg ua tau rau thaum peb lub zeeg sij hawm no, nyob rau hauv kis xwm txheej uas ib txwm muaj, tib neeg lub qhov rooj qhib kom paub tus Tswv Tsim lub hwj chim kav yeej nraim heev. Yog tib neeg ua neej tau txog rau caum xyoo, cov neeg uas muaj peb caug xyoo los sis tshaj ntawd yuav paub Vajtswv lub hwj chim kav; yog leej twg xav kom txoj sia nyob ntev dua, qhov yuav ua tau li ntawd ces tsuas yog lawv txoj sia nyob tau ntev xwb, yog tib neeg muaj peev xwm nyob tau txog ib puas xyoo. Yog li Kuv thiaj hais tias, raws li tej kev cai uas ib txwm muaj ntawm tib neeg qhov kev tshwm sim los, txawm tias nws yuav yog ib lub sij hawm ntev heev los xij txij thaum lawv xub ntsib thiab paub tus Tswv Tsim lub hwj chim kav los txog rau thaum lub sij hawm uas tib neeg muaj peev xwm lees paub qhov tseeb ntawm lub hwj chim kav ntawd, thiab txij thaum ntawd los txog rau thaum tib neeg muaj peev xwm zwm rau nws, yog suav raws cov xyoo, ces yuav tsis tshaj peb caug xyoo los sis plaub caug xyoo thiaj li muaj caij nyoog zoo los txais tej nqi zog no. Thiab cov tib neeg feem coob tau yuam kev mus raws li lawv tej kev ntshaw thiab lawv tej kev muab hlob kom tau txais tej koob hmoov, yog li ntawd lawv thiaj tsis muaj peev xwm xam pom qhov tseem ceeb sib txuas nrog tib neeg txoj sia thiab tsis nkag siab qhov tseem ceeb ntawm txoj kev paub tus Tswv Tsim lub hwj chim kav. Cov neeg zoo li no tsis khuv xim thiab tuav lub sij hawm kom ruaj los paub qhov tseeb txog tib neeg ntiaj teb lub neej thiab tus Tswv Tsim lub hwj chim kav, thiab lawv tsis paub tias qhov muaj nuj nqis rau yam muaj txoj sia uas raug tsim los txais tus Tswv Tsim txoj kev qhia muaj txiaj ntsig npaum li cas. Yog li Kuv thiaj hais tias, cov neeg uas xav kom Vajtswv tes dej num kawg sai sai, cov neeg uas xav kom Vajtswv npaj rhuav tshem tib neeg kom tag sai li sai tau, lawv thiaj li pom kiag Nws tus tib neeg tiag tiag thiab tau txais koob hmoov kom sai li sai tau—lawv yog cov neeg txhaum vim tsis mloog lus thiab lawv ruam tshaj plaws. Thaum lub sij hawm ntawd, tus neeg ntse ntawm cov tib neeg no, cov neeg uas muaj lub tswv yim ntse, yog cov neeg xav siv lawv lub sij hawm tshwj xeeb uas muaj tsawg tsawg no los kawm kom paub tus Tswv Tsim lub hwj chim kav. Ob txoj kev ntshaw sib txawv no qhia tshwm txog ob txoj kev xam pom thiab kev caum sib txawv deb heev: Cov neeg uas nrhiav koob hmoov yog cov neeg qia dub thiab siab phem thiab tsis muaj kev txiav txim siab rau Vajtswv txoj kev xav, yeej tsis nrhiav kom paub Vajtswv lub hwj chim kav, yeej tsis ntshaw zwm rau nws, tab sis tsuas ua lub neej raws li qhov lawv xav ua xwb. Lawv lom zem nrog tej kev lwj liam qias vuab tsuab, thiab nws yog hom neeg uas yuav raug rhuav tshem. Cov neeg uas nrhiav kev paub Vajtswv muaj peev xwm tso lawv tej kev ntshaw tseg, txaus siab los zwm rau Vajtswv lub hwj chim kav thiab Vajtswv txoj kev npaj, thiab lawv xav ua neeg siab zoo uas muaj kev zwm rau Vajtswv lub hwj chim thiab yog tus ua tau raws li Vajtswv txoj kev ntshaw. Cov neeg zoo li no ua neej rau hauv txoj kev kaj thiab nyob rau hauv Vajtswv tej koob hmoob, thiab lawv yuav raug qhuas los ntawm Vajtswv xwb xwb li. Txawm yuav muaj dab tsi los xij, tib neeg txoj kev xaiv yeej tsis muaj txiaj ntsig, thiab tib neeg yeej hais tsis tau tias yuav siv sij hawm ua Vajtswv tes dej num ntev npaum li cas thiaj tiav. Qhov zoo tshaj ces tib neeg yuav tau lees lawv tus kheej los nyob hauv Vajtswv txoj kev coj kev qhia thiab zwm rau Nws lub hwj chim kav. Yog koj tsis kam lees koj tus kheej nyob rau hauv Nws txoj kev coj, koj muaj peev xwm ua tau dab tsi? Vajtswv puas ntsib kev puas tsuaj dab tsi? Yog koj tsis kam lees koj tus kheej nyob rau hauv Nws txoj kev coj, thiab koj tseem tswj koj tus kheej lub siab xwb, ces txhais tau tias koj tab tom txiav txim siab xaiv ruam heev, thiab thaum kawg koj yuav yog tib tug uas ntsib kev puas tsuaj xwb. Tsuas yog cov neeg uas muaj kev koom tes nrog Vajtswv kom sai, tsuas yog lawv maj nroos lees txais Nws tej kev coj kev qhia, paub Nws lub hwj chim, thiab to taub tag nrho txhua yam uas Nws tau ua rau lawv lawm xwb thiaj li yuav ua rau lawv muaj kev cia siab. Tsuas yog ua raws txoj kev no nkaus xwb lawv lub neej thiaj tsis poob rau qhov ua neej tsis muaj qab hau, thiab lawv thiaj tau txais kev cawm dim.

Tsis Muaj Leej Twg Hloov Tau Qhov Tseeb Tias Vajtswv Tuav Lub Hwj Chim Kav Tag Nrho Tib Neeg Txoj Hmoo

Nyob hauv Vajtswv lub hwj chim, txhua tus neeg yeej muaj cov lees txais los sis cov tsis lees txais Nws lub hwj chim kav thiab Nws tej kev npaj yam ntsiag to, thiab txawm tib neeg yuav sib zog npaum li cas rau ntawm lawv lub neej los xij, txawm tib neeg tej kev taug yuav nkhaus npaum li cas los xij, hauv qhov kawg kiag ces tib neeg yuav rov qab nkag mus rau hauv zeeg sij hawm ntawm txoj hmoo uas tus Tswv Tsim yeej sau cia rau lawv tag lawm. Qhov no yog yam hla tsis dhau ntawm tus Tswv Tsim lub hwj chim thiab txoj cai hauv Nws lub hwj chim uas tswj kav thiab kav lub qab ntuj khwb no. Nws yog qhov hla tsis dhau, nws yog kev tswj kav thiab kev kav raws tej kev cai uas raug yuam rau txoj kev ua neej ntawm txhua tsav txhua yam, qhov ntawd ua rau tib neeg rov qab yug los ua neeg dua ntxiv tas ntxiv thiab yam tsis muaj kev cuam tshuam, qhov ntawd ua rau lub ntiaj teb tig raws li qhov uas nws ib txwm tig thiab mus tom ntej tas li, ib hnub dhau ib hnub, ib xyoo dhau ib xyoo. Nej yeej muaj pov thawj rau tag nrho tej yam muaj tseeb no lawm thiab nej to taub txog tej ntawd lawm, txawm tias nej txoj kev to taub yuav tsawg los sis tob los xij, thiab nej txoj kev to taub tob ntawd yuav nce raws li qhov nej ntsib thiab paub txog qhov tseeb, thiab nce raws li nej txoj kev paub Vajtswv. Koj paub qhov tseeb qhov muaj tiag zoo npaum li cas, koj tau paub Vajtswv cov lus ntau npaum li cas lawm, koj paub Vajtswv lub ntsiab tseeb thiab tus moj yam zoo npaum li cas—tag nrho tej no yog sawv cev qhov tob ntawm koj txoj kev to taub txog Vajtswv lub hwj chim kav thiab tej kev npaj. Qhov muaj Vajtswv lub hwj chim kav thiab tej kev npaj puas nce raws li qhov uas tib neeg zwm rau lawv? Qhov tseeb tiag uas Vajtswv muaj lub hwj chim no puas yog raug txiav txim los ntawm qhov tib neeg zwm rau nws? Yeej muaj Vajtswv lub hwj chim txawm tias yuav nyob rau kis xwm txheej twg los xij. Hauv txhua kis xwm txheej, Vajtswv yuam thiab npaj txhua tus tib neeg txoj hmoo thiab txhua tsav txhua yam mus raws li Nws tej tswv yim thiab Nws tej kev xav tau. Qhov no yeej tsis hloov pauv mus raws li ntawm tib neeg kev hloov pauv; nws nyob ywj pheej ntawm tib neeg txoj kev xav, txawm lub sij hawm, thaj chaw, thiab toj roob hauv pes hloov pauv los yeej tsis muaj peev xwm hloov pauv tau Vajtswv lub hwj chim vim Nws yog lub ntsiab tseeb heev. Txawm tias tib neeg yeej paub thiab kam lees txais Vajtswv lub hwj chim kav los xij, thiab txawm tias tib neeg yeej muaj peev xwm zwm rau nws los xij—tag nrho tej kev txiav txim no yeej hloov pauv tsis tau ib qho tseeb ntawm Vajtswv lub hwj chim kav tag nrho tib neeg txoj hmoo. Qhov ntawd thiaj hais tau tias, txawm tib neeg yuav coj tus cwj pwm li cas rau Vajtswv lub hwj chim kav los xij, nws yeej tsis muaj peev xwm hloov pauv qhov tseeb uas Vajtswv tuav lub hwj chim kav tag nrho tib neeg txoj hmoo thiab tag nrho txhua tsav txhua yam. Txawm tias koj yuav tsis zwm rau Vajtswv lub hwj chim kav los xij, Nws tseem txib koj txoj hmoo tau; txawm tias koj yuav tsis paub Nws lub hwj chim kav los xij, yeej tseem muaj Nws lub hwj chim tas li. Vajtswv lub hwj chim thiab qhov muaj tseeb ntawm Vajtswv lub hwj chim kav tag nrho tib neeg txoj hmoo yeej ywj pheej tsis muaj qhov ntsig txog rau tib neeg txoj kev xav, thiab yuav hloov pauv tsis tau mus raws li tib neeg tej kev nyiam thiab kev xaiv. Vajtswv lub hwj chim muaj nyob txhua qhov txhia chaw, txhua teev, thiab txhua lub sij hawm. Lub ntuj thiab lub ntiaj teb yuav dua mus, tiam sis Nws lub hwj chim yeej tsis muaj hnub yuav dua mus, vim Nws yog Vajtswv Tus Kheej, Nws muaj lub hwj chim, thiab Nws lub hwj chim yeej tsis raug txwv los sis tsis raug txo los ntawm tib neeg, tej xwm txheej, los sis tej yam khoom, los ntawm thaj chaw los sis los ntawm toj roob hauv pes. Ntawm txhua lub sij hawm, Vajtswv tau siv Nws lub hwj chim, qhia tawm Nws lub hwj chim loj kawg nkaus, ua Nws tes dej num cawm tib neeg raws li qhov Nws ib txwm ua txuas ntxiv mus; ntawm txhua lub sij hawm, Nws kav txhua tsav txhua yam, npaj rau txhua tsav txhua yam, coj txhua tsav txhua yam—raws li qhov Nws ib txwm ua. Yeej tsis muaj leej twg muaj peev xwm hloov pauv tau qhov no. Nws yog qhov tseeb; nws yog qhov tseeb uas yeej hloov pauv tsis tau los puag thaum twg los lawm!

Tus Cwj Pwm thiab Kev Xyaum Ua Raws Kom Tsim Nyog rau Tus Neeg Uas Xav Zwm rau Vajtswv Lub Hwj Chim

Qhov uas tam sim no tib neeg yuav tsum paub tus cwj pwm thiab paub kev hwm Vajtswv lub hwj chim thiab qhov tseeb ntawm Vajtswv lub hwj chim kav tag nrho rau tib neeg txoj hmoo yog dab tsi? Qhov no yog ib qho teeb meem tiag uas nyob rau ntawm txhua tus lub xub ntiag. Thaum ntsib tej teeb meem tiag rau hauv lub neej, koj paub thiab to taub li cas txog Vajtswv lub hwj chim thiab Nws lub hwj chim kav? Thaum koj ntsib tej teeb meem no thiab koj tsis paub tias yuav ua li cas thiaj to taub, thiaj tswj tau, thiab thiaj paub txog tej ntawd, koj yuav coj tus cwj pwm dab tsi los ua kom pom txog koj txoj kev xav zwm rau, koj txoj kev ntshaw zwm rau, thiab qhov tseeb tiag ntawm koj txoj kev zwm rau Vajtswv lub hwj chim kav thiab tej kev npaj? Ua ntej tshaj plaws koj yuav tsum kawm kom paub tos; dhau ntawd ces koj yuav tsum kawm kom paub nrhiav; dhau ntawd ces koj yuav tsum kawm kom paub zwm rau. “Kev tos” txhais tau tias kev tos rau Vajtswv lub sij hawm, kev tos tib neeg, tej xwm txheej, thiab tej yam khoom uas Nws tau npaj rau koj, kev tos Nws lub siab nyiam los qhia tshwm txog nws tus kheej rau koj ib qho zuj zus. “Kev nrhiav” txhais tau tias yog kev xam ntsia thiab kev to taub Vajtswv tej kev xav zoo rau koj los ntawm tib neeg, tej xwm txheej, thiab tej yam khoom uas Nws tau npaj tseg lawm, kev to taub qhov tseeb los ntawm tej ntawd, kev to taub txog yam uas tib neeg yuav tsum ua kom tiav hlo thiab tej hau kev uas lawv yuav tsum ua raws, kev to taub qhov ua tau los ntawm Vajtswv rau hauv ib neeg thiab yam uas Nws ua tau tiav hlo rau hauv lawv. “Kev zwm rau,” tseeb tiag, yog hais txog kev lees txais tib neeg, tej xwm txheej, thiab tej yam khoom uas Vajtswv tau coj, kev lees txais Nws lub hwj chim kav thiab los ntawm qhov ntawd, kom paub tias tus Tswv Tsim npaj li cas rau tib neeg txoj hmoo, Nws muab Nws txoj sia rau tib neeg li cas, Nws ua qhov tseeb rau tib neeg li cas. Tag nrho tej no nyob rau hauv Vajtswv tej kev npaj thiab lub hwj chim kav uas yuav tsum tau mloog raws li tej kev cai ib txwm muaj, thiab yog koj cia Vajtswv ua tus npaj thiab npaj txhua yam los daws koj qhov teeb meem rau koj, koj yuav tsum kawm kom paub tos, koj yuav tsum kawm kom paub nrhiav, thiab koj yuav tsum kawm kom paub zwm rau. Qhov no yog tus cwj pwm uas txhua tus tib neeg xav zwm rau Vajtswv lub hwj chim uas yuav tsum tau coj los siv, lub hauv paus xub thawj uas txhua tus neeg tib neeg yuav muaj yog kev lees txais Vajtswv lub hwj chim kav thiab tej kev npaj. Xav tuav kom tau tus cwj pwm zoo li no, xav muaj qhov zoo li no, koj yuav tsum sib zog ua tes dej num ntxiv. Tsuas yog tib txoj hau kev no nkaus xwb koj thiaj muaj peev xwm to taub txog qhov tseeb tiag.

Kev Lees Txais Vajtswv ua Koj Tib Tug Kws Qhia Yog Thawj Kauj Ruam hauv Qhov Tau Txais Kev Cawm Dim

Tej yam tseeb ntsig txog rau Vajtswv lub hwj chim yog tej yam tseeb uas txhua tus tib neeg yuav tsum tau mob siab hwm tiag, yuav tsum paub thiab to taub rau hauv lawv lub siab; vim tias tej yam tseeb no muaj qhov pab txhawb rau txhua tus lub neej txoj sia; rau txhua tus tib neeg yav dhau los, tam sim no, thiab yav tom ntej; rau ntawm cov zeeg sij hawm tseem ceeb uas txhua tus tib neeg yuav tsum tau hla dhau hauv lub neej txoj sia; rau ntawm tib neeg txoj kev paub txog Vajtswv lub hwj chim kav thiab tus cwj pwm uas lawv yuav tsum ntsib Vajtswv lub hwj chim; thiab qhov ib txwm muaj rau ntawm txhua tus tib neeg lub hom phiaj kawg. Yog li, yuav tau siv tag nrho zeeg sij hawm hauv txoj sia los nrhiav thiaj paub thiab to taub txog tej ntawd. Thaum koj ua tib zoo saib ncaj ncees rau Vajtswv lub hwj chim, thaum koj lees txais Nws lub hwj chim kav, koj yuav paub thiab to taub qhov tseeb txog qhov muaj Vajtswv lub hwj chim ntau zuj zus tuaj. Tab sis yog koj ib txwm yeej tsis lees Vajtswv lub hwj chim thiab koj yeej tsis lees Nws lub hwj chim kav, ces txawm koj yuav ua lub neej nyob tau pes tsawg xyoo los lawm los xij, koj yuav tsis tau txais kev paub txog Vajtswv lub hwj chim kav ib qho me me hlo li. Yog koj tsis paub tseeb thiab tsis to taub Vajtswv lub hwj chim, ces thaum koj mus txog qhov kawg ntawm txoj kev lawm, txawm tias koj yeej ntseeg Vajtswv los tau ntau caum lub xyoos lawm los xij, koj yuav tsis muaj dab tsi los qhia rau koj lub neej li, thiab koj yeej tsis paub dab tsi hlo ntawm Vajtswv lub hwj chim kav tag nrho rau tib neeg txoj hmoo. Qhov no puas yog ib qho tu siab tshaj plaws li? Yog li, txawm koj taug kev mus deb npaum li cas rau hauv koj lub neej txoj sia lawm los xij, txawm tias tam sim no koj muaj pes tsawg xyoo lawm los xij, txawm tias koj txoj kev taug tshuav ntev npaum li cas los xij, qhov xub thawj tshaj plaws ces koj yuav tsum lees Vajtswv lub hwj chim thiab mob siab rau nws tiag tiag, thiab lees txais qhov tseeb tias Vajtswv yog koj tib tug Kws Qhia nkaus xwb. Qhov tau txais kev paub meej, muaj kev paub raug zoo thiab kev to taub ntawm tej yam tseeb ntsig txog Vajtswv lub hwj chim kav tag nrho tib neeg txoj hmoo yog ib txoj lus qhia uas txhua tus tib neeg yuav tsum paub; nws yog lub hauv paus tseem ceeb ntawm kev paub txog tib neeg txoj sia thiab tau txais qhov tseeb. Tej zoo li no yog lub neej ntawm qhov paub txog Vajtswv, nws lub hauv paus ntawm kev kawm, uas txhua tus neeg yuav tsum ntsib txhua hnub, uas tsis muaj leej twg yuav muaj peev xwm zam dhau. Yog leej twg xav txiav kev kom mus txog lub hom phiaj no sai, ces Kuv qhia rau koj tam sim no tias, nws yeej ua tsis tau li ntawd! Yog koj xav khiav kom dim Vajtswv lub hwj chim kav, qhov ntawd los haj yam ua mus tsis tau li! Vajtswv yog tib neeg tib tug Tswv nkaus xwb, Vajtswv tsuas yog tus Kws Qhia ntawm tib neeg txoj hmoo nkaus xwb, thiab yog li ntawd nws yuav ua mus tsis tau uas tib neeg yuav npaj rau lawv tus kheej txoj hmoo, tib neeg yuav rhais ruam tawm ntawm nws mus tsis tau li. Txawm tias tib neeg yuav muaj rab peev xwm heev npaum li cas los xij, lawv yeej tsis muaj peev xwm haub ntxias tau—haj yam tsis muaj peev xwm coj, npaj, tswj kav, los sis hloov pauv—lwm cov neeg txoj hmoo tau. Tsuas yog Vajtswv Tus Kheej nkaus xwb, tus uas yog tib tug xwb, thiaj li ua tau txhua yam rau tib neeg. Vim hais tias tsuas yog Vajtswv Tus Kheej, tus uas tsuas yog tib tug xwb, thiaj li muaj lub hwj chim tshwj xeeb uas tuav lub hwj chim kav tag nrho tib neeg txoj hmoo, tsuas yog tus Tswv Tsim nkaus xwb thiaj yog tib neeg tib tug Kws Qhia xwb. Vajtswv lub hwj chim tuav lub hwj chim kav no tsis yog tswj tag nrho tib neeg uas raug tsim los nkaus xwb, tab sis tseem tswj tag nrho txhua tsav txhua yam ntawm yam tsis raug tsim uas tib neeg tsis muaj peev xwm ntsia pom tau, tag nrho tej hnub qub, tag nrho lub qab ntuj khwb. Tej yam muaj tseeb no yeej cav tsis tau, qhov tseeb uas yeej muaj tiag tiag, uas tsis muaj leej twg los sis yam twg muaj peev xwm hloov pauv tau. Yog leej twg ntawm ko tseem tsis txaus siab nrog tej yam uas lawv muaj, koj muaj kev ntseeg tias muaj qee yam txuj ci tshwj xeeb los sis muaj rab peev xwm, thiab tseem xav tias yog muaj hmoo nrog thiab ces koj yeej hloov pauv koj tus kheej tej xwm txheej tau los sis khiav tawm tej ntawd kom dim; yog koj npaj hloov pauv koj tus kheej txoj hmoo los ntawm tib neeg txoj kev npaj, thiab kev ua li ntawd thiaj ua rau koj tus kheej txawv ntawm koj tej phooj tej ywg thiab tau txais suab npe thiab txoj hmoov zoo; dhau ntawd Kuv hais rau koj tias, koj tab tom ua tej yam uas yuav ua rau muaj kev nyuaj rau koj tus kheej xwb, tsuas yog koj muaj teeb meem xwb koj txawm siv npaj zeeg khawb koj tus kheej lub qhov ntxa lawm! Ib hnub, sai sai no los sis tsis ntev tom qab ntawd, koj yuav pom qhov tseeb tias koj tau xaiv yuam kev lawm thiab koj tej kev mob siab yeej raug muab nkim pov tseg xwb. Koj txoj kev muab hlob, koj txoj kev ntshaw yuav tawm tsam rau txoj hmoo, thiab koj tus kheej txoj kev xav phem yuav ua rau koj poob mus rau txoj kev uas tig rov qab tsis tau, yog li koj yuav tau them tus nqi rau tej no hnyav heev. Txawm tias tam sim no koj tsis pom qhov puas tsuaj uas yuav tshwm sim tom qab ntawd los xij, yog koj tseem ntsib thiab qhuas txog tej yam muaj tseeb ntawd mus ntxiv tias Vajtswv yog tus Kws Qhia ntawm tib neeg txoj hmoo, ces koj mam paub ib qho zuj zus tias yam Kuv hais ntawm hnub no thiab nws lub ntsiab lus yog dab tsi. Txawm tias koj muaj lub siab tiag thiab tus ntsujplig tiag los xij thiab txawm tias koj yog ib tug neeg uas nyiam qhov tseeb xwb los xij nws saib raws li tus cwj pwm uas koj coj rau Vajtswv lub hwj chim kav thiab rau qhov tseeb. Qhov tseeb tiag, qhov no yog qhov txiav txim tias koj muaj peev xwm paub thiab to taub Vajtswv lub hwj chim tseeb los tsis tseeb. Yog koj ib txwm yeej tsis muaj kev xav rau hauv koj lub neej txog Vajtswv lub hwj chim kav thiab Nws tej kev npaj, tsis tau lees paub thiab lees txais Vajtswv lub hwj chim, ces koj yeej tsis muaj nuj nqis dab tsi hlo li, thiab koj yuav tsis muaj qhov ua xyem xyav txog lub hom phiaj ntawm Vajtswv txoj kev tsis nyiam kiag li thiab txoj kev tsis kam txais yuav, vim los ntawm txoj kev koj tau taug thiab yam koj tau xaiv. Tab sis cov neeg uas, hauv Vajtswv tes dej num, kam lees txais Nws txoj kev sim siab, lees txais Nws lub hwj chim kav, zwm rau Nws lub hwj chim, thiab maj mam ua kom paub qhov tseeb ntawm Nws cov lus thiaj li yuav paub tseeb Vajtswv lub hwj chim, to taub qhov tseeb ntawm Nws lub hwj chim kav; lawv yuav dhau los zwm rau tus Tswv Tsim tiag tiag. Tsuas yog cov neeg zoo li no nkaus xwb thiaj li yuav raug cawm dim. Vim tias lawv tau paub Vajtswv lub hwj chim kav, vim tias lawv tau lees txais nws, lawv txoj kev nco txiaj ntsig txog qhov tseeb ntawm Vajtswv lub hwj chim kav tag nrho tib neeg txoj hmoo, lawv txoj kev zwm rau nws, yeej muaj tseeb tiag thiab raug zoo lawm. Thaum lawv ntsib txoj kev tuag, lawv yuav muaj, ib yam li Yauj, ib lub siab tsis muaj kev ntshai txoj kev tuag, thiab zwm rau Vajtswv tej kev coj kev qhia thiab tej kev npaj rau tag nrho txhua tsav txhua yam, tsis muaj dab tsi rau tus kheej xaiv, tsis muaj kev ntshaw ntawm tus kheej. Tsuas yog cov neeg zoo li no xwb thiaj li muaj peev xwm rov qab los tuaj tus Tswv Tsim tog li ib tug tib neeg uas raug tsim rov qab los tiag.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb III

Vajtswv Yehauvas Txoj Kev Cai rau Tib neeg

Ch.K 2:15–17  Thiab Vajtswv Yehauvas coj tus neeg ntawd, thiab muab nws tso rau hauv lub vaj Edee kom tu thiab saib xyuas lub vaj ntawd. Thiab Vajtswv Yehauvas nkaw lus rau tus neeg ntawd, hais tias, Ntawm txhua tsob ntoo ntawm lub vaj no koj noj tau huv si: Tab sis ntawm tsob ntoo ntawm qhov paub qhov zoo thiab qhov phem, koj yuav tsum txhob noj nws kiag li: yog hnub twg koj noj ces koj yeej yuav tuag xwb xwb li.

Tus Nab Txoj Kev Dag Ntxias tus Poj Niam

Ch.K 3:1–5  Tam sim no nab yog tus uas ntse tshaj txhua yam tsiaj qus ntawm daim av uas Vajtswv Yehauvas tau tsim. Thiab nws hais rau tus poj niam tias, Yog lawm, Vajtswv puas tau hais tias, Neb yuav tsum txhob noj txhua yam ntoo ntawm lub vaj no? Ces tus poj niam thiaj teb rau tus nab tias, Wb noj tau tej txiv ntoo ntawm cov ntoo hauv lub vaj no: Tiam sis cov txiv ntoo ntawm tsob ntoo uas nyob hauv plawv vaj, Vajtswv tau hais tias, Neb yuav tsum txhob noj, thiab yuav tsum txhob kov kiag li, nyob tsam ces neb tuag. Thiab tus nab txawm hais rau tus poj niam tias, Neb yeej yuav tsis tuag kiag li: Rau qhov Vajtswv paub tias hnub twg neb noj, ces neb ob lub qhov muag yuav qhib, thiab neb yuav zoo li Vajtswv, paub qhov zoo thiab qhov phem.

Ob nqe lus no yog rho tawm los ntawm phau Chiv Keeb hauv phau Vajluskub los. Nej txhua tus puas paub txog ob nqe lus no? Ob nqe lus no hais txog tej xwm txheej uas tshwm sim thaum chiv keeb, thaum uas xub tsim noob neej; tej xwm txheej no muaj tiag. Ua ntej no cia peb los saib seb Vajtswv Yehauvas tau sam hwm li cas rau Adas thiab Evas; lub ntsiab lus ntawm cov lus txib no tseem ceeb heev rau peb lub ncauj lus hnub no. “Thiab Vajtswv Yehauvas nkaw lus rau tus neeg ntawd, hais tias, Ntawm txhua tsob ntoo ntawm lub vaj no koj noj tau huv si: Tab sis ntawm tsob ntoo ntawm qhov paub qhov zoo thiab qhov phem, koj yuav tsum txhob noj nws kiag li: yog hnub twg koj noj ces koj yeej yuav tuag xwb xwb li.” Yam dab tsi tseem ceeb ntawm Vajtswv tej lus sam hwm rau tib neeg nyob hauv nqe no? Ua ntej tshaj plaws, Vajtswv qhia rau tus txiv neej yam uas nws noj tau, qhia npe tib si, cov txiv ntoo ntawm txhua hom ntoo. Tsis muaj kev phom sij thiab tsis muaj tshuaj lom; txhua tsob ntoo tuaj yeem noj tau thiab noj tau ywj siab raws li tus txiv neej xav tau, tsis tas yuav txhawj xeeb thiab ua xyem xyav kiag li. Nov yog ib feem los ntawm Vajtswv cov lus sam hwm. Lwm seem yog lus ceeb toom. Nyob hauv qhov kev ceeb toom no, Vajtswv qhia rau tus txiv neej tias nws yuav tsum tsis txhob noj cov txiv ntoo ntawm tsob ntoo uas pub paub qhov zoo thiab qhov phem. Yuav muaj dab tsi tshwm sim yog tias nws noj cov txiv los ntawm tsob ntoo no? Vajtswv tau hais rau tus txiv neej tias: Yog tias koj noj koj yuav tuag xwb li. Cov lus no tsis meej lov? Yog tias Vajtswv tau qhia koj qhov no tiam sis koj tsis to taub tias yog vim li cas, koj puas suav Nws cov lus ua ib txoj cai los sis ib lo lus sam hwm kom mloog lus? Cov lus zoo li no yuav tsum tau mloog. Tiam sis txawm neeg yuav mloog lus thiab tsis mloog los xij, Vajtswv cov lus yeej meej tseeb. Vajtswv tau qhia tus txiv neej meej tseeb lawm yam uas nws noj tau thiab yam uas nws noj tsis tau, thiab yuav muaj dab tsi tshwm sim yog tias nws noj yam uas nws noj tsis tau. Hauv cov lus luv luv uas Vajtswv tau hais lawm no, koj puas pom dab tsi ntawm Vajtswv tus yam ntxwv? Cov lus ntawm Vajtswv no puas muaj tseeb? Puas muaj kev dag ntxias li? Puas muaj kev dag cuav li? Puas muaj kev hem li? (Tsis muaj.) Vajtswv qhia ncaj, hais qhov tseeb thiab qhia qhov tseeb rau tus txiv neej tias nws noj tau yam twg thiab yam twg nws noj tsis tau. Vajtswv tau hais meej thiab meej meej. Puas muaj ib lub ntsiab lus zais hauv cov lus no? Cov lus no tsis meej lov? Puas muaj kev cheem tsum kom kwv yees li? Tsis cheem tsum kom kwv yees li. Lub ntsiab lus yeej yog pom tseeb heev li lawm. Thaum nyeem cov lus ntawd, ib zaug xwb paub meej txog lawv lub ntsiab lus lawm. Ntawd yog, yam uas Vajtswv xav hais thiab yam uas Nws xav nthuav tawm los ntawm Nws lub siab. Yam uas Vajtswv hais tawm yog yam huv, ncaj thiab meej. Tsis muaj kev npog dab tsi li, los sis tsis muaj ib lub ntsiab lus zais kiag li. Nws hais ncaj qha rau tus txiv neej, qhia nws tias yam twg nws noj tau thiab yam twg nws noj tsis tau. Qhov ntawd hais tau tias, los ntawm Vajtswv cov lus no, tib neeg tuaj yeem pom tau tias Vajtswv lub siab qhib lug thiab tseeb. Tsis muaj ib txoj lw cuav nyob ntawm no li; nws tsis yog ib yam uas qhia koj tias koj tsis txhob noj yam uas noj tau, los sis qhia koj tias “Kav tsij noj thiab saib seb dab tsi tshwm sim” los ntawm yam uas koj noj tsis tau. Vajtswv tsis tau txhais li ntawd. Vajtswv xav li cas hauv Nws nruab siab, Nws hais li ntawd. Yog tias Kuv hais tias Vajtswv dawb huv vim Nws qhia thiab nthuav tawm Nws Tus Kheej nyob rau hauv cov lus no raws txoj kev no, tej zaum koj yuav xav tias Kuv hais tau ntau zog los sis tias Kuv hais tau lub ntsiab mus dhau zog me ntsis lawm. Yog tias muaj tiag, tsis txhob txhawj; peb tseem tsis tau xaus lis no.

Tam sim no cia peb tham txog “Tus Nab Txoj Kev Dag Ntxias tus Poj Niam.” Tus Nab yog leej twg? Ntxwgnyoog. Nws ua lub luag hauj lwm ntawm tus qauv piv txwv nyob hauv Vajtswv txoj kev npaj cawm tib neeg rau-txhiab-xyoo, thiab nws yog lub luag hauj lwm uas peb yuav tsum hais txog thaum peb sib qhia txog kev dawb huv ntawm Vajtswv. Vim li cas Kuv thiaj hais li no? Yog koj tsis paub txog Ntxwgnyoog txoj kev phem thiab kev coj tsis ncaj, yog koj tsis paub txog Ntxwgnyoog tus yeeb yam, ces koj yeej tsis muaj txoj hau kev los lees paub kev dawb huv, thiab koj yeej tsis paub txoj kev dawb huv yog dab tsi tiag tiag. Hauv kev tsis meej pem, tib neeg ntseeg hais tias yam Ntxwgnyoog ua yeej yog, vim lawv nyob nrog tus yam ntxwv coj tsis ncaj no. Yog tsis muaj tus qauv piv txwv, tsis muaj kev sib piv, koj tsis tuaj yeem paub tias kev dawb huv yog dab tsi. Twb yog vim lis ntawd thiaj li yuav tsum hais txog Ntxwgnyoog rau ntawm no. Hais lis no tsis yog hais qhuav qhawv xwb. Los ntawm Ntxwgnyoog cov lus thiab tej dej num, peb yuav pom tias Ntxwgnyoog coj li cas, Ntxwgnyoog coj tsis ncaj rau noob neej li cas, thiab tus yeeb yam thiab kev txhawb nqa ntawm Ntxwgnyoog yog dab tsi. Yog li ntawd tus poj niam tau hais dab tsi rau tus nab? Tus poj niam thiaj tau hais rau tus nab yam uas Vajtswv Yehauvas tau hais rau nws. Thaum nws hais cov lus no, nws puas paub tseeb tias yam uas Vajtswv tau hais rau nws lawm ntawd yog lus tseeb? Nws tsis tsis paub tseeb. Li ib tug neeg uas nyuam qhuav tsim tau tshiab tshiab, nws tsis muaj peev xwm pom qhov zoo los ntawm qhov phem, thiab nws tsis muaj peev xwm muaj kev paub txog txhua yam nyob ib puag ncig nws. Txiav txim los ntawm cov lus uas nws tau hais rau tus nab, nws tsis paub meej hauv nws lub siab tias Vajtswv cov lus muaj tseeb; nov yog nws tus cwj pwm. Yog li thaum tus nab pom tias tus poj niam muaj tus cwj pwm tsis ruaj siab rau Vajtswv cov lus lawm, nws tau hais tias: “Neb yeej yuav tsis tuag kiag li: Rau qhov Vajtswv paub tias hnub twg neb noj, ces neb ob lub qhov muag yuav qhib, thiab neb yuav zoo li Vajtswv, paub qhov zoo thiab qhov phem.” Puas muaj ib qho teeb meem nyob hauv cov lus no? Thaum nej nyeem sob lus no, nej puas nkag siab txog tus nab tej kev xav? Tej kev xav ntawd yog dab tsi? Nws xav sim tus poj niam no siab, kom nws tsis txhob ua raws li Vajtswv cov lus. Tiam sis nws tsis tau hais ncaj qha lis ntawd. Yog li, peb tuaj yeem hais tau tias nws yog ib qho kev txawj dag heev. Nws nthuav tawm nws lub ntsiab lus yam uas ntse kawg nkaus thiab zais nkoos kom mus cuag tau nws lub hom phiaj, uas nws tau zais hauv nws lub siab, tsis pub tib neeg paub—uas yog tus nab txoj kev dag. Qhov no yeej ib txwm yog Ntxwgnyoog txoj kev hais lus thiab kev coj. Nws hais tias “tsis ruaj siab,” los ntawm tsis tau lees lus ruaj siab kiag rau ib qho twg li. Tiam sis thaum hnov qhov no, tus poj niam uas tsis paub dab tsi no lub siab txawm ntshaw. Tus nab zoo siab heev, vim tias nws cov lus tau mus raws li lub siab xav tau—uas yog tus nab lub tswv yim txawj dag. Tsis tas li ntawd, tseem cog lus txog qhov tshwm sim uas zoo uas ua rau noob neej xav tau, nws ntxias tus poj niam, hais tias, “Hnub twg neb noj, ces neb ob lub qhov muag yuav qhib.” Yog li ntawd nws xav twj ywm tias: “Yog kuv ob lub qhov muag qhib kuj yog ib yam zoo!” Thiab tom qab ntawd nws tau hais qee yam uas haj yam zoo ntxiv, cov lus uas tib neeg yeej tsis tau paub dua ib zaug li, cov lus uas muaj lub hwj chim zoo ntawm kev sim siab rau txhua tus neeg uas hnov cov lus ntawd: “Neb yuav zoo li Vajtswv, paub qhov zoo thiab qhov phem.” Cov lus no tsis muaj hwj chim dag ntxias tib neeg kiag lov? Nws zoo li ib tug neeg hais rau koj tias: “Koj lub ntsej muag zoo kawg li lawm, tsuas yog koj tus caj ntswm pluav me ntsis xwb. Yog tias koj kho qhov ntawd, koj yuav yog ib tug zoo nkauj tshaj plaws nyob hauv lub ntiaj teb!” Cov lus no puas ua rau qee tus tib neeg muaj lub siab ntshaw yam uas ib txwm tsis tau muaj lub siab xav kho kom zoo nkauj li? Cov lus no tsis yog kev dag ntxias lov? Txoj kev dag ntxias no tsis yog tab tom sim koj siab lov? Thiab qhov no tsis yog kev sim siab lov? (Yog.) Vajtswv puas hais cov lus zoo li no? Puas muaj tej yam lus qhia li no nyob rau hauv Vajtswv cov lus uas peb nyuam qhuav nyeem no? Vajtswv puas hais yam uas Nws xav hauv Nws lub siab? Tib neeg puas muaj peev xwm pom Vajtswv lub siab los ntawm Nws cov lus? (Muaj.) Tiam sis thaum tus nab hais cov lus ntawd rau tus poj niam, koj puas muaj peev xwm pom nws lub siab? Tsis muaj. Twb yog vim tib neeg txoj kev tsis paub dab tsi, tib neeg thiaj lis raug ntxias los ntawm tus nab cov lus thiab raug dag yam yooj yim kawg nkaus. Yog li koj puas muaj peev xwm pom Ntxwgnyoog tej kev xav? Koj puas pom lub hom phiaj uas nyob tom qab cov lus uas Ntxwgnyoog hais? Koj puas pom Ntxwgnyoog cov kev npaj thiab kev dag ntxias? (Tsis pom.) Tus yam ntxwv twg thiaj li qhia tau Ntxwgnyoog txoj kev hais lus? Lub ntsiab lus twg uas koj pom nyob hauv Ntxwgnyoog los ntawm cov lus no? Nws tsis yog ib qho kev zais lov? Tej zaum thaum tim ntsej tim muag nws luag ntxhi rau koj, los yog tej zaum nws tsis ua ib yam dab tsi kiag li. Tiam sis hauv nws lub siab nws xam txog qhov uas yuav ua li cas thiaj tau raws li nws lub hom phiaj, thiab no yog lub hom phiaj uas koj tsis tuaj yeem pom. Txhua lo lus uas nws cog rau koj, txhua yam txiaj ntsig uas nws piav qhia, yog txoj kev zais ntawm nws txoj kev dag ntxias. Koj pom tej no zoo, yog li ntawd koj xav tias yam uas nws hais muaj txiaj ntsig zoo dua, muaj kuab dua li Vajtswv hais. Yog thaum qhov no tshwm sim, tib neeg yuav tsis dhau los ua ib tug neeg raug txim uas mloog lus lov? Lub tswv yim uas Ntxwgnyoog tau siv no tsis phem kiag li lov? Koj cia koj tus kheej poob mus rau hauv kev qias vuab tsuab. Los ntawm uas Ntxwgnyoog tsis tau txav ib tug ntiv tes li, tiam sis tsuas yog hais ob sob lus no xwb, koj cia li zoo siab caum Ntxwgnyoog qab, mus ua li Ntxwgnyoog hais lawm. Twb yog vim li ntawd, Ntxwgnyoog lub hom phiaj thiaj li tau tiav lawm. Lub tswv yim no tsis phem lov? Qhov no tsis yog Ntxwgnyoog txoj kev phem thaum xub thawj lov? Los ntawm Ntxwgnyoog cov lus, tib neeg tuaj yeem pom nws lub siab phem, pom nws txoj kev phem thiab pom nws lub ntsiab tseeb. Tsis yog li ntawd lov? Thaum muab cov sob lus no los sib piv, yam uas tsis tau tshawb xyuas tej zaum koj xav tias Vajtswv Yehauvas cov lus yog cov lus ruam, tsis txaus ntseeg thiab tsis muaj tseeb, cov lus ntawd thiaj tsis ua pov thawj qhuas Vajtswv lub siab ncaj ncees. Txawm li cas los xij, thaum peb suav tias Ntxwgnyoog cov lus thiab Ntxwgnyoog txoj kev phem yog ib tug qauv piv txwv, Vajtswv cov lus no tsis tseem ceeb rau cov neeg niaj hnub no lov? (Tseem ceeb.) Los ntawm qhov kev sib piv no, tib neeg muaj peev xwm paub txog Vajtswv txoj kev zoo dawb huv uas tsis muaj ib qho chaw thuam tau li. Txhua lo lus uas Ntxwgnyoog hais, nrog rau Ntxwgnyoog kev txhawb siab, tej kev xav thiab nws txoj kev hais lus—yog kev phem kev qias. Qhov tseem ceeb ntawm Ntxwgnyoog txoj kev hais lus yog dab tsi? Ntxwgnyoog siv qhov nruab nrab tsis meej pem los ntxias koj, tsis cia koj pom kom tshab nws cov lus dag ntxias, thiab tsis cia koj paub txog nws lub hom phiaj; Ntxwgnyoog cia koj noj nws cov zaub mov, tiam sis koj yuav tsum txhawb nqa thiab hu nkauj qhuas nws thiab. Cov kev npaj no tsis yog Ntxwgnyoog tus cwj pwm kev xaiv lov? (Yog.)

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb IV

Kev Sib Tham Ntawm Ntxwgnyoog thiab Vajtswv Yehauvas (Cov nqe lus uas tau xaiv tawm los)

Yauj 1:6–11  Muaj ib hnub thaum Vajtswv cov tub los rau ntawm Yehauvas xub ntiag, thiab Ntxwgnyoog kuj los nrog lawv thiab. Thiab Yehauvas hais rau Ntxwgnyoog tias, Koj mus qhov twg los? Ces Ntxwgnyoog txawm teb Yehauvas, thiab hais tias, Mus ncig ntuj ncig teb los xwb, thiab mus nce toj nqis taug hauv lub ntiaj teb los xwb. Thiab Yehauvas hais rau Ntxwgnyoog tias, Koj puas pom Kuv tus tub qhe Yauj, uas tsis muaj ib tug zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li? Ces Ntxwgnyoog txawm teb Yehauvas, thiab hais tias, Puas yog Yauj fwm Vajtswv dawb dawb xwb? Koj tsis tau xov ib tug laj kab ncig nws, thiab ncig nws lub tsev, thiab ncig txhua yam uas nws muaj rau txhua fab lov? Koj tau foom koob hmoov rau tes hauj lwm ntawm nws ob txhais tes, thiab nws muaj tsiaj txhu coob rau hauv daim av. Tiam sis tam sim no tshem Koj txhais tes, thiab kov txhua yam uas nws muaj, ces nws yuav cem Koj nkaug tes rau Koj ntsej muag.

Yauj 2:1–5  Muaj ib hnub thaum Vajtswv cov tub los rau ntawm Yehauvas xub ntiag dua, Ntxwgnyoog kuj los nrog lawv rau ntawm Yehauvas xub ntiag thiab. Thiab Yehauvas hais rau Ntxwgnyoog tias, Koj mus qhov twg los? Ces Ntxwgnyoog teb Yehauvas, thiab hais tias, Mus ncig ntuj ncig teb los xwb, thiab mus nce toj nqis taug hauv lub ntiaj teb los xwb. Thiab Yehauvas hais rau Ntxwgnyoog tias, Koj puas pom Kuv tus tub qhe Yauj, uas tsis muaj ib tus zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li? thiab nws tseem tuav nws txoj kev ncaj ncees, txawm koj txhawb kom Kuv mus tawm tsam nws, mus rhuav tshem nws yam tsis muaj qab hau dab tsi. Thiab Ntxwgnyoog teb Yehauvas, thiab hais tias, Tawv nqaij rau tawv nqaij, yog lawm, txhua yam uas ib tus tib neeg muaj nws yeej yuav muab rau nws txoj sia xwb. Tiam sis tshem Koj txhais tes tam sim no, thiab kov nws tej pob txha thiab nws caiv nqaij tawv, ces nws yuav cem Koj nkaug tes rau Koj ntsej muag.

Ob nqe lus no puav leej teev txog kev sib tham ntawm Vajtswv thiab Ntxwgnyoog; lawv sau tseg yam uas Vajtswv tau hais thiab Ntxwgnyoog tau hais. Vajtswv tsis tau hais lus ntau, thiab Nws hais lus yooj yooj yim xwb. Peb puas tuaj yeem pom Vajtswv txoj kev dawb huv nyob hauv Nws cov lus yooj yooj yim no? Ib txhia yuav hais tias qhov no tsis yooj yim ua tiav. Yog li peb puas tuaj yeem pom qhov kev phem ntawm Ntxwgnyoog cov lus teb? Ua ntej cia peb los saib seb hom lus nug twg uas Vajtswv Yehauvas tau nug Ntxwgnyoog. “Koj mus qhov twg los?” Qhov no tsis yog lo lus nug ncaj qha lov? Puas muaj ib lub ntsiab lus zais li? Tsis muaj; nws tsuas yog ib lo lus nug ncaj ncaj xwb. Yog Kuv nug nej tias: “Koj tuaj qhov twg tuaj?” nej yuav teb lis cas? Nws puas yog ib lo lus nug nyuaj teb? Nej puas yuav hais tias: “Kuv mus ncig ntuj ncig teb los xwb, thiab mus nce toj nqis taug”? (Tsis hais.) Nej yuav tsis teb li no. Yog li ntawd, nej xav li cas thaum nej pom Ntxwgnyoog teb li no? (Peb xav tias Ntxwgnyoog ruam, tiam sis kuj yog ib tug txawj dag ntxias thiab.) Nej puas tuaj yeem qhia yam uas Kuv tab tom xav? Txhua zaus uas Kuv pom Ntxwgnyoog cov lus no, Kuv saib zoo li ntxim ntxub heev, vim Ntxwgnyoog hais lus, thiab tiam sis nws cov lus tsis muaj qhov tseeb kiag li. Ntxwgnyoog puas teb Vajtswv cov lus? Tsis teb, cov lus Ntxwgnyoog hais tsis yog lus teb, cov lus ntawd tsis muaj nqis dab tsi li. Lawv tsis yog ib lo lus teb rau Vajtswv lo lus nug. “Mus ncig ntuj ncig teb los xwb, thiab mus nce toj nqis taug hauv lub ntiaj teb los xwb.” Koj txoj kev nkag siab ntawm cov lus no yog dab tsi? Lo uas Ntxwgnyoog tuaj qhov twg tuaj? Nej puas tau txais ib lo lus teb rau lo lus nug no li? (Tsis tau.) No yog “txoj kev txawj ntse” ntawm Ntxwgnyoog txoj kev txawj ntxias dag—tsis cia ib tus neeg twg paub txog lub ntsiab uas nws hais tiag tiag. Thaum tau hnov cov lus no lawm koj tseem tsis tuaj yeem pom yam nws tau hais, txawm tias nws twb tau teb tas lawm. Tab sis Ntxwgnyoog ntseeg tias nws teb tau zoo tshaj plaws. Yog li koj xav li cas? Ntxim ntxub heev? (Yog lawm.) Tam sim no koj pib xav tias txoj kev teb rau cov lus no ntxim ntxub heev. Ntxwgnyoog cov lus muaj ib tug yam ntxwv phem: Qhov Ntxwgnyoog hais ntawd ua rau koj khawb koj lub taub hau, tsis tuaj yeem paub lub ntsiab ntawm nws cov lus. Qee zaum mas Ntxwgnyoog muaj kev txhawb siab thiaj li txhob txwm hais lus, thiab qee zaum mas yog raug tswj hwm los ntawm nws tus yeeb yam, cov lus zoo li no thooj txhij tshwm thiab tawm ncaj qha hauv Ntxwgnyoog lub qhov ncauj tuaj. Ntxwgnyoog tsis siv sij hawm kom ntev los luj cov lus ntawd li; tiam sis, cia li hais kiag cov lus ntawd yam tsis ua twb zoo xav li. Thaum Vajtswv nug tias Ntxwgnyoog mus qhov twg los, ces Ntxwgnyoog txawm teb ob peb lo lus uas tsis meej xwb. Koj yeej xav tsis thoob, yeej tsis paub xyov Ntxwgnyoog los qhov twg los tiag tiag li. Puas muaj nej leej twg hais lus zoo li no? Txoj kev hais li no yuav hais li cas? (Nws yog cov lus uas ua ob siab thiab tsis muaj lo lus teb meej meej.) Peb yuav siv cov lus zoo li cas los qhia txog txoj kev hais lus zoo li no? Cov lus hloov thiab cov lus dag. Piv txwv tias ib tug neeg twg tsis xav qhia rau lwm tus paub tias nag hmo lawv ua dab tsi. Koj nug lawv tias: “Kuv pom koj nag hmo. Koj tau mus qhov twg?” Lawv tsis qhia koj ncaj qha tias lawv mus qhov twg. Tiam sis, lawv hais tias: “Nag hmo yog hnub dab tsi. Cas yuav sab ua luaj li!” Lawv puas teb koj lo lus nug? Lawv teb los ma, tiam sis lawv tsis teb li qhov koj xav tau. Nov yog “txoj kev ntse” nyob hauv tib neeg txoj kev hais lus cuav. Koj yuav tsis tuaj yeem paub tias lawv hais li ntawd yog txhais li cas, thiab tsis paub txog lub ntsiab los sis lub hom phiaj ntawm lawv cov lus. Koj tsis paub yam uas lawv xav zam kom dhau vim tias hauv lawv lub siab lawv muaj lawv zaj—qhov no yog txawj ntxias. Puas muaj ib tug twg ntawm nej cov ko uas kuj hais lus li no thiab? (Muaj.) Yog li nej lub hom phiaj yog dab tsi? Puas yog qee zaum hais los tiv thaiv koj tus kheej txoj kev nyiam, qee zaum los tuav koj tus kheej txoj kev khav theeb, txoj hauj lwm, thiab tus duab, los tiv thaiv txoj kev zais ntawm koj lub neej ntiag tug xwb? Txawm yuav yog hom phiaj twg los xij, koj tsuas tiv thaiv qhov koj nyiam, thiab nrog rau qhov koj yuav tau txiaj ntsig. Qhov no tsis yog tib neeg tus yeeb yam lov? Txhua tus uas muaj ib tug yeeb yam zoo li no ces yog tsis yog Ntxwgnyoog tsev neeg ces yeej yog txheeb ze rau Ntxwgnyoog ntag. Peb tuaj yeem hais tau li no, los tsis tau? Kev hais lus feem ntau, txoj kev uas hais qhia meej meej no yog ib qho ntxim ntxub thiab khav theeb. Nej kuj paub tias nej ntxim ntxub kawg thiab, los nej tsis paub? (Paub Kawg.)

Cia peb saib ob peb nqe hauv qab no. Ntxwgnyoog teb Yehauvas cov lus nug dua, hais tias: “Puas yog Yauj fwm Vajtswv dawb dawb xwb?” Ntxwgnyoog tab tom qhib kev tawm tsam Yehauvas txoj kev ntsuam xyuas Yauj, thiab qhov kev tawm tsam no yog yeeb ncuab cov kob. “Koj tsis tau xov ib tug laj kab ncig nws, thiab ncig nws lub tsev, thiab ncig txhua yam uas nws muaj rau txhua fab lov?” Qhov no yog Ntxwgnyoog txoj kev to taub thiab kev ntsuam xyuas Yehauvas txoj hauj lwm uas tau ua rau Yauj. Ntxwgnyoog ntsuam xyuas nws zoo li no, hais tias: “Koj tau foom koob hmoov rau tes hauj lwm ntawm nws ob txhais tes, thiab nws muaj tsiaj txhu coob rau hauv daim av. Tiam sis tam sim no tshem Koj txhais tes, thiab kov txhua yam uas nws muaj, ces nws yuav cem Koj nkaug tes rau Koj ntsej muag.” Ntxwgnyoog ib txwm hais lus tsis meej xwm, tiam sis ntawm no nws hais lus meej heev. Txawm li cas los xij, cov lus no, txawm hais meej meej los, yog lus tawm tsam, lus txob thuam thiab kev tawm tsam Vajtswv Yehauvas, Vajtswv Tus Kheej kiag tag. Nej xav li cas thaum nej hnov cov lus no? Nej puas xav tias nej tsis nyiam kiag li? Nej puas tuaj yeem pom tshab Ntxwgnyoog tej kev xav? Ua ntej tshaj plaws, Ntxwgnyoog tsis lees paub Yehauvas txoj kev ntsuam xyuas Yauj—tus neeg uas fwm Vajtswv thiab tsis ua kev phem kev qias. Ces Ntxwgnyoog txawm tsis lees paub txhua yam uas Yauj hais thiab ua, qhov ntawd yog nws tsis lees paub Yauj txoj kev fwm Yehauvas. Qhov no tsis yog kev iab liam lov? Ntxwgnyoog tab tom iab liam, tab tom tsis lees paub thiab ua xyem xyav txog txhua yam uas Yehauvas ua thiab hais. Nws tsis ntseeg, nws hais tias, “Yog Koj hais tias txhua yam zoo li no, yog ua li cas kuv tseem tsis tau pom li? Koj tau foom koob hmoov npluas mias rau nws, yog li cas nws thiaj tsis fwm Koj?” Qhov no tsis yog kev tsis lees paub txhua yam uas Vajtswv ua lov? Kev iab liam, kev tsis lees paub, kev txob thuam—Ntxwgnyoog cov lus tsis yog kev rhuav tshem lov? Cov lus no tsis yog qhov qhia tawm ntawm yam uas Ntxwgnyoog xav hauv nws lub siab tiag tiag lov? Cov lus no yeej tsis zoo ib yam li cov lus uas peb nyeem tam sim no: “Mus ncig ntuj ncig teb los xwb, thiab mus nce toj nqis taug hauv lub ntiaj teb los xwb.” Cov lus no sib txawv deb heev. Los ntawm cov lus no, Ntxwgnyoog muab tag nrho cov ntsiab lus hauv nws lub siab nthuav tawm—nws coj tus cwj pwm li cas rau Vajtswv thiab nws txoj kev tsis nyiam Yauj txoj kev fwm Vajtswv. Thaum qhov no tshwm sim, nws txoj kev txhob txwm thiab tus yeeb yam phem tau nthuav tawm lawm. Nws tsis nyiam cov neeg uas fwm Vajtswv kiag li, tsis nyiam cov uas tsis ua kev phem kev qias, thiab haj yam tsis nyiam Yehauvas tus uas foom koob hmoov rau tib neeg kiag li. Nws xav siv lub sij hawm no los rhuav tshem Yauj, tus uas Vajtswv tsa los ntawm Nws tus kheej txhais tes, ua kom nws puam tsuaj, hais tias: “Koj hais tias Yauj fwm Koj thiab tsis ua kev phem kev qias. Kuv pom mas txawv.” Nws siv ntau txoj hau kev los cem thiab sim Yehauvas siab, thiab siv ntau yam tswv yim kom Vajtswv Yehauvas muab Yauj cob rau Ntxwgnyoog tswj, ua kom puas tsuaj thiab kom kub ntxhov. Nws xav siv lub sij hawm no kom tau txiaj ntsig uas yog los rhuav tshem tus txiv neej no uas yog tus uas Vajtswv pom tias ncaj ncees thiab zoo tiav log. Puas yog ib lub sij hawm ib pliag xwb ua rau Ntxwgnyoog muaj lub siab zoo li no? Tsis yog, nws tsis yog. Nws tau npaj ntev heev los lawm. Thaum Vajtswv ua hauj lwm, mob siab txog ib tug neeg twg, thiab saib tus neeg ntawd, thiab thaum Nws txaus siab thiab pom zoo rau tus neeg no, Ntxwgnyoog thiaj li soj qab ti ti, ua txhua yam los ntxias tus neeg ntawd thiab ua kom lawv liam sim. Yog tias Vajtswv xav kom muab tau tus neeg no, ces Ntxwgnyoog yuav ua txhua yam ntawm nws lub hwj chim los cuam tshuam Vajtswv, siv ntau yam kev phem npaj los ntxias, cuam tshuam thiab rhuav Vajtswv txoj hauj lwm kom puas tsuaj, kom thiaj li ua tiav nws lub hom phiaj uas nyob zais nkoos. Lub hom phiaj no yog dab tsi? Nws tsis xav kom Vajtswv muab tau ib leeg tus twg li; nws xav txeeb cov uas Vajtswv xav muab kom tau, nws xav tswj kav lawv, tswj lawv, ua tus saib xyuas lawv kom lawv pe hawm nws, yog li lawv thiaj koom nrog nws ua kev phem kev qias. Qhov no tsis yog Ntxwgnyoog txoj kev xav phem lov? Nej hais tas li tias Ntxwgnyoog phem heev, phem tiag tiag, tiam sis nej puas pom? Nej pom tias tib neeg ntiaj teb phem npaum li cas; nej tseem tsis tau pom tias tus Ntxwgnyoog tiag phem npaum li cas. Tiam sis hais txog Yauj qhov teeb meem ntawd, nej yeej saib pom tseeb tseeb lawm tias Ntxwgnyoog phem npaum li cas lawm. Qhov teeb meem no tau ua rau pom Ntxwgnyoog cov kev phem thiab nws lub ntsiab lus meej heev. Kev tawm tsam nrog Vajtswv, thiab taug Nws qab, Ntxwgnyoog lub hom phiaj yog rhuav tshem txhua txoj hauj lwm ua Vajtswv xav ua, xav kav thiab tswj cov neeg uas Vajtswv xav tau, kom txhua tus neeg uas Vajtswv xav tau puas tsuaj ploj mus. Yog tias lawv tsis raug puas tsuaj ploj mus, ces kom lawv los nyob hauv Ntxwgnyoog txoj kev tswj kav, kom raug nws siv—qhov no yog nws lub hom phiaj. Thiab Vajtswv ua dab tsi? Vajtswv tsuas hais ib sob lus yooj yooj yim nyob rau nqe no xwb; tsis muaj kev teev tseg txog ib yam dab tsi ntxiv uas Vajtswv ua, tiam sis peb pom tias tseem muaj ntau yam ntxiv uas teev tseg txog yam Ntxwgnyoog ua thiab hais. Yehauvas tau nug Ntxwgnyoog raws li nqe Vajluskub hauv qab no, “Koj mus qhov twg los?” Ntxwgnyoog teb li cas? (Nws tseem teb tias “Mus ncig ntuj ncig teb los xwb, thiab mus nce toj nqis taug hauv lub ntiaj teb los xwb.”) Nws tseem yog sob lus qub. Qhov no tau dhau los ua Ntxwgnyoog cov lus hais, Ntxwgnyoog daim yuaj hu. Qhov no ua tau li cas yog li ntawd? Ntxwgnyoog tsis ntxim ntxub lov? Tseeb tiag hais txog tej sob lus qias neeg li no ib zaug xwb twb txaus lawm. Vim li cas Ntxwgnyoog thiaj hais tas los hais dua li? Qhov no ua pov thawj tau ib qho tias: Ntxwgnyoog tus yeeb yam tsis hloov li. Ntxwgnyoog tsis tuaj yeem siv kev ua txuj los npog nws lub ntsej muag phem. Vajtswv nug nws ib lo lus nug thiab qhov no yog qhov nws teb. Yog tias nws twb ua li no rau Vajtswv, sim xav seb nws ho yuav ua li cas rau noob neej! Ntxwgnyoog tsis ntshai Vajtswv, tsis fwm Vajtswv, thiab tsis mloog Vajtswv lus. Yog li ntawd nws thiaj li khav theeb rau ntawm Vajtswv xub ntiag, siv tib co lus qub no los teb Vajtswv cov lus nug yam tsis paub tab, siv cov lus teb qub los teb Vajtswv cov lus nug dua, sim siv cov lus teb no los ua kom Vajtswv yuam kev—qhov no yog Ntxwgnyoog lub ntsej muag phem. Nws tsis ntseeg lub hwj chim uas loj kawg nkaus ntawm Vajtswv, tsis ntseeg Vajtswv txoj cai, thiab yeej tsis kam zwm rau Vajtswv txoj kev tswj fwm. Nws tawm tsam Vajtswv tas li, niaj hnub tawm tsam txhua yam uas Vajtswv ua, sim rhuav tshem txhua yam uas Vajtswv ua—qhov no yog nws lub hom phiaj phem.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb IV

Kev Sib Tham Ntawm Ntxwgnyoog thiab Vajtswv Yehauvas (Cov nqe lus uas tau xaiv tawm los)

Yauj 1:6–11  Muaj ib hnub thaum Vajtswv cov tub los rau ntawm Yehauvas xub ntiag, thiab Ntxwgnyoog kuj los nrog lawv thiab. Thiab Yehauvas hais rau Ntxwgnyoog tias, Koj mus qhov twg los? Ces Ntxwgnyoog txawm teb Yehauvas, thiab hais tias, Mus ncig ntuj ncig teb los xwb, thiab mus nce toj nqis taug hauv lub ntiaj teb los xwb. Thiab Yehauvas hais rau Ntxwgnyoog tias, Koj puas pom Kuv tus tub qhe Yauj, uas tsis muaj ib tug zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li? Ces Ntxwgnyoog txawm teb Yehauvas, thiab hais tias, Puas yog Yauj fwm Vajtswv dawb dawb xwb? Koj tsis tau xov ib tug laj kab ncig nws, thiab ncig nws lub tsev, thiab ncig txhua yam uas nws muaj rau txhua fab lov? Koj tau foom koob hmoov rau tes hauj lwm ntawm nws ob txhais tes, thiab nws muaj tsiaj txhu coob rau hauv daim av. Tiam sis tam sim no tshem Koj txhais tes, thiab kov txhua yam uas nws muaj, ces nws yuav cem Koj nkaug tes rau Koj ntsej muag.

Yauj 2:1–5  Muaj ib hnub thaum Vajtswv cov tub los rau ntawm Yehauvas xub ntiag dua, Ntxwgnyoog kuj los nrog lawv rau ntawm Yehauvas xub ntiag thiab. Thiab Yehauvas hais rau Ntxwgnyoog tias, Koj mus qhov twg los? Ces Ntxwgnyoog teb Yehauvas, thiab hais tias, Mus ncig ntuj ncig teb los xwb, thiab mus nce toj nqis taug hauv lub ntiaj teb los xwb. Thiab Yehauvas hais rau Ntxwgnyoog tias, Koj puas pom Kuv tus tub qhe Yauj, uas tsis muaj ib tus zoo cuag nws nyob hauv lub ntiaj teb li, tus neeg uas zoo tiav log thiab tsis muaj chaw thuam li, tus neeg uas fwm Vajtswv, thiab tsis ua phem ua qias li? thiab nws tseem tuav nws txoj kev ncaj ncees, txawm koj txhawb kom Kuv mus tawm tsam nws, mus rhuav tshem nws yam tsis muaj qab hau dab tsi. Thiab Ntxwgnyoog teb Yehauvas, thiab hais tias, Tawv nqaij rau tawv nqaij, yog lawm, txhua yam uas ib tus tib neeg muaj nws yeej yuav muab rau nws txoj sia xwb. Tiam sis tshem Koj txhais tes tam sim no, thiab kov nws tej pob txha thiab nws caiv nqaij tawv, ces nws yuav cem Koj nkaug tes rau Koj ntsej muag.

Raws li sau tseg hauv Phau Ntawv Yauj, ob sob lus ntawm cov lus hais los ntawm Ntxwgnyoog thiab tej yam uas Ntxwgnyoog ua yog qhov sawv cev ntawm nws txoj kev tawm tsam Vajtswv hauv Nws txoj kev npaj cawm tib neeg rau-txhiab-xyoo, Ntxwgnyoog cov kob tseeb tau raug muab nthuav tawm. Koj puas tau pom Ntxwgnyoog cov lus thiab tes hauj lwm hauv lub neej tiag tiag? Thaum koj pom lawv, koj yuav tsis xav tias lawv yog yam uas Ntxwgnyoog hais, tiam sis ho xav tias lawv yog tej lus uas tib neeg hais. Sawv cev rau yam dab tsi, thaum tib neeg hais tej yam lus zoo li no? Ntxwgnyoog yog tus sawv cev. Txawm hais tias koj nco txog nws, koj tseem tsis tuaj yeem paub tias nws hais los ntawm Ntxwgnyoog tiag tiag. Tiam sis ntawm no thiab tam sim no koj tau pom meej tseeb yam uas Ntxwgnyoog tus kheej tau hais. Tam sim no koj tau pom meej tseeb, muaj kev to taub tseeb txog txoj kev phem thiab tej kev phem kev qias ntawm Ntxwgnyoog. Yog li puas yog ob sob lus uas hais los ntawm Ntxwgnyoog no muaj nqi pab rau tej tib neeg niaj hnub no kom paub txog Ntxwgnyoog tus yeeb yam? Puas yog ob nqe lus no tsim nyog ua tib zoo khaws tseg rau noob neej niaj hnub no kom nco txog Ntxwgnyoog lub ntsej muag phem, kom nco txog Ntxwgnyoog lub hauv paus, lub ntsej muag tseeb? Txawm hais tias qhov no zoo li yog ib yam uas tsis tsim nyog hais, cov lus no, nthuav tawm li ntawd los, tuaj yeem hais tau tias yog lawm. Qhov tseeb, qhov no yog tib txoj kev uas Kuv tuaj yeem hais qhia tau lub tswv yim no, thiab yog tias nej tuaj yeem nkag siab nws, ces qhov ntawd txaus lawm. Ib zaug tas los ib zaug ntxiv thiab, Ntxwgnyoog tawm tsam tej yam uas Yehauvas ua, thiab iab liam txog Yauj txoj kev fwm Vajtswv Yehauvas. Ntxwgnyoog sim ua kom Yehauvas meem txom los ntawm ntau txoj hauv kev, ua kom Yehauvas pom zoo txog nws txoj kev sim siab rau Yauj. Nws cov lus thiaj li muaj tus yeeb yam txawj ntxias heev. Yog li qhia rau Kuv seb, thaum Ntxwgnyoog tau hais cov lus no, Vajtswv puas tuaj yeem pom meej tau yam uas Ntxwgnyoog xav ua? (Pom.) Hauv Vajtswv lub siab, tus txiv neej Yauj uas Vajtswv tsom kwm—Vajtswv tus tub qhe no, uas Vajtswv tau coj los ua ib tus neeg ncaj ncees, tus neeg zoo tiav log—nws puas tuaj yeem tiv tau hom kev sim siab no? (Tau.) Vim li cas Vajtswv yuav ruaj siab rau qhov ntawd ua luaj li? Puas yog Vajtswv ib txwm tshuaj xyuas tib neeg lub siab? (Yog.) Yog li Ntxwgnyoog puas tuaj yeem tshuaj xyuas tib neeg lub siab tau? Ntxwgnyoog tsis tuaj yeem tshuaj xyuas tau. Txawm hais tias Ntxwgnyoog tuaj yeem pom koj lub siab, nws tus yeeb yam phem yuav tsis cia nws ntseeg tias kev dawb huv yog kev dawb huv, los sis kev qias neeg yog kev qias neeg. Tus Ntxwgnyoog phem yeej tsis muaj peev xwm ceev tau ib yam uas dawb huv, ncaj ncees los sis kev kaj lug li. Ntxwgnyoog tsis tuaj yeem rau siab ntso pab yam uas ua raws li nws tus yam ntxwv, nws txoj kev phem, thiab los ntawm nws tus xeeb ceem coj. Tab txawm hais tias yam uas nws tus kheej tsim yuav raug rau txim los sis raug rhuav tshem los ntawm Vajtswv los, nws tas zog tawm tsam Vajtswv—qhov no yog kev phem, qhov no yog Ntxwgnyoog tus yeeb yam. Yog li nyob rau nqe no, Ntxwgnyoog hais tias: “Tawv nqaij rau tawv nqaij, yog lawm, txhua yam uas ib tus tib neeg muaj nws yeej yuav muab rau nws txoj sia xwb. Tiam sis tshem Koj txhais tes tam sim no, thiab kov nws tej pob txha thiab nws caiv nqaij tawv, ces nws yuav cem Koj nkaug tes rau Koj ntsej muag.” Ntxwgnyoog xav tias tib neeg txoj kev hwm Vajtswv yog vim tib neeg tau txais ntau yam zoo los ntawm Vajtswv xwb. Tib neeg tau txais ntau yam zoo los ntawm Vajtswv, yog li nws thiaj hais tias Vajtswv yog tus zoo. Tiam sis nws tsis yog tias vim Vajtswv yog tus zoo, nws tsuas yog vim tib neeg tau txais ntau yam zoo uas ua rau nws muaj peev xwm fwm Vajtswv rau txoj kev no. Thaum Vajtswv tsis pub nws muaj tej no lawm, ces nws yuav tso Vajtswv tseg. Hauv Ntxwgnyoog tus yeeb yam phem, nws tsis ntseeg tias tib neeg lub siab tuaj yeem fwm Vajtswv tiag. Vim nws tus yeeb yam phem, nws tsis paub tias kev dawb huv yog dab tsi, ces haj yam tsis paub txog tias fwm tswm seeb yog dab tsi. Nws tsis paub tias mloog Vajtswv lus yog dab tsi los sis fwm Vajtswv yog dab tsi. Vim tias nws tsis paub txog tej no, nws thiaj xav tias tib neeg tsis muaj peev xwm fwm tau Vajtswv ib yam nkaus. Qhia rau Kuv seb, puas yog Ntxwgnyoog tsis phem li? Tsuas yog peb pawg ntseeg xwb thiaj li ntseeg, tsis muaj ib yam kev lig kev cai ntseeg thiab pab pawg ntseeg twg, los sis cov kev ntseeg thiab cov pab pawg neeg, ntseeg tias muaj Vajtswv, lawv haj yam tsis ntseeg tias Vajtswv tau rais los muaj cev nqaij daim tawv thiab tseem tab tom ua hauj lwm txog kev txiav txim, yog li lawv xav tias qhov koj ntseeg tsis yog Vajtswv. Ib tus neeg uas nyiam kev plees kev yi saib ib puag ncig nws ces pom txhua leej txhua tus yog neeg nyiam kev plees kev yi, ib yam li nws nyiam thiab. Ib tus neeg dag saib ib puag ncig nws ces tsuas pom kev tsis ncaj ncees thiab kev dag xwb. Ib tug neeg siab phem ces pom txhua tus neeg siab phem thiab xav nrog txhua tus uas nws pom sib ntaus. Cov neeg uas ntsuas kev ncaj ncees pom txhua tus neeg ncaj ncees, yog li lawv ib txwm dag, ib txwm dag noj dag haus, thiab tsis muaj ib yam dab tsi uas lawv tuaj yeem ua tau li. Kuv muab ob peb qho piv txwv no los txhawb nej ntawm nej txoj kev ntseeg: Ntxwgnyoog tus yeeb yam phem tsis yog kev quab yuam los sis txiav txim los ntawm tej xwm txheej, los sis tsis yog ib qho kev qhia uas nyob ib ntus uas tshwm sim los ntawm ib qho laj thawj los los sis cov ntsiab lus teb uas zoo. Yeej tsis yog kiag li! Ntxwgnyoog tsis tuaj yeem pab tau tiam sis kawg taug txoj kev no! Nws tsis tuaj yeem ua tau ib qho zoo li. Txawm tias yuav hnov nws hais tau qee yam zoo mloog los, nws tsuas yog ntxias koj xwb. Yim huab zoo mloog, yim huab zoo, nws yim huab hais lus zoo npaum li cas, ces lub tswv yim nyob tom qab cov lus no yim huab phem npaum li ntawd. Lub ntsej muag dab tsi, tus yeeb yam dab tsi uas Ntxwgnyoog nthuav tawm hauv ob nqe lus no? (Ntxim siab, siab phem thiab kev phem.) Ntxwgnyoog thawj tus yam ntxwv yog kev phem; tshaj txhua yam huv si, Ntxwgnyoog yog kev phem thiab siab phem.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb IV

Vajtswv tau tsim tib neeg thiab tau coj noob neej lub neej txij li thaum ntawd los. Tsis hais foom koob hmoov rau noob neej, tsim kev cai thiab lus txib rau noob neej, los sis sau ntau hom cai rau kev ua neej, nej puas paub Vajtswv lub hom phiaj uas ua li no yog dab tsi? Ua ntej tshaj plaws, nej puas tuaj yeem hais tau qhov tseeb tias txhua yam uas Vajtswv ua yog kom noob neej tau zoo? Cov no nej yuav saib zoo li yog kev tsav hwj chim, cov lus qhuav qhawv, tiam sis thaum tshuaj xyuas cov ntsiab lus ntxaws uas nyob sab hauv, tsis yog tias txhua yam uas Vajtswv ua yog los coj thiab qhia tib neeg kom ua lub neej zoo lov? Tsis hais yuav ua kom tib neeg yuav tsum ua raws li Nws txoj cai los sis khaws Nws txoj kev cai, Vajtswv lub hom phiaj yog kom tib neeg tsis txhob poob rau kev pe hawm Ntxwgnyoog thiab kom tsis txhob raug Ntxwgnyoog rhuav tshem; qhov no yog qhov tseem ceeb tshaj plaws, thiab yog yam uas tau ua tiav thaum chiv thawj. Puag thaum pib, thaum uas tib neeg tsis nkag siab zoo txog Vajtswv lub siab nyiam, Vajtswv tau tsim ib co kev cai thiab cai yooj yooj yim thiab tau tsim cov cai uas npog txhua qhov tseem ceeb uas yuav muaj teeb meem. Cov kev cai no yooj yim, tiam sis yog lawv ua raws cov cai no lawv thiaj li yog ua raws Vajtswv lub siab nyiam. Vajtswv saib xyuas, txhawb nqa thiab hlub tib neeg kawg nkaus. Yog li peb puas tuaj yeem hais tau tias Nws lub siab dawb huv? Peb puas tuaj yeem hais tau tias Nws lub siab huv? (Yog.) Vajtswv puas muaj ib txoj kev txhawb siab ntxiv? (Tsis muaj.) Yog li puas yog Nws lub hom phiaj no yog thiab zoo? Ntawm Vajtswv txoj hauj lwm, txhua txoj cai Nws tau tsim los yog yam zoo rau tib neeg, coj tib neeg txoj kev. Yog li puas muaj txoj kev xav ua txhawm-rau nws tus kheej nyob hauv Vajtswv lub siab? Vajtswv puas muaj ib lub hom phiaj twg ntxiv uas tib neeg txhawj txog? Puas yog Vajtswv xav siv tib neeg rau lwm yam? Tsis yog ib qho me me kiag li. Vajtswv ua li Nws hais, thiab Nws cov lus thiab tes dej num mus raws li Nws txoj kev xav hauv Nws lub siab. Tsis muaj ib lub hom phiaj phem, tsis muaj kev xav ua txhawm-rau Nws Tus Kheej. Tsis muaj ib yam Nws ua yog ua rau Nws Tus Kheej; txhua yam uas Nws ua, Nws ua rau tib neeg, tsis muaj ib lub hom phiaj zais kiag li. Txawm hais tias Nws muaj kev npaj thiab tswv yim, uas Nws muab rau tib neeg los, tsis muaj ib yam uas yog txhawm rau Nws Tus Kheej. Txhua yam Nws ua yog ua tau tiav log yam dawb huv rau noob neej, tiv thaiv noob neej, pab noob neej kom tsis txhob raug coj mus yuam kev. Yog li Nws lub siab yog lub zoo li no tsis muaj nuj nqi lov? Koj puas tuaj yeem pom Ntxwgnyoog muaj ib lub siab uas muaj nqi ib qho me me li? Koj yeej tsis tuaj yeem pom Ntxwgnyoog muaj ib qho me me li, koj yeej tsis tuaj yeem pom kiag li. Txhua yam uas Vajtswv ua tau tshwm los zoo heev. Tam sim no, cia peb saib rau Vajtswv txoj kev ua dej num; Nws ua Nws txoj dej num li cas? Vajtswv puas muab cov kev cai thiab Nws cov lus khi ua ke nruj nruj ncig txhua tus neeg lub taub hau, ib yam li zaj khawv koob khi hlua ncig rau saum taub hau,[a] yuam rau txhua tus noob neej? Nws puas ua li no? (Tsis ua.) Yog li Vajtswv ua Nws tes dej num li cas? Nws puas tso kav thawj? Nws puas tshawb nrhiav rau txhua qhov thaum Nws hais lus rau nej? (Tsis tshawb.) Thaum koj tsis nkag siab qhov tseeb, Vajtswv coj koj kev li cas? Nws taws ib lub teeb rau koj, qhia koj meej meej tias qhov ua li no tsis yog coj raws li qhov tseeb, thiab Nws qhia koj yam uas koj tsim nyog ua. Vajtswv ua dej num los ntawm cov kev no, txoj kev sib raug zoo nrog Vajtswv twg uas koj xav thiab muaj nrog Vajtswv? Koj puas xav tias Vajtswv mas tshaj qhov ncav cuag lawm? (Tsis xav li ntawd.) Yog li koj xav li cas thaum koj pom Vajtswv cov kev ua dej num li no? Vajtswv cov lus mas yeej muaj tseeb tiag, thiab Nws txoj kev sib raug zoo nrog tib neeg mas yeej zoo tshwj xeeb. Vajtswv nyob ze koj heev; tsis muaj ib qho nrug deb ntawm koj thiab Vajtswv li. Thaum Vajtswv coj koj, thaum Nws muab rau koj, pab koj thiab txhawb nqa koj, koj yuav paub tau tias Vajtswv zoo npaum li cas, txoj kev tswm seeb uas Nws txhawb; koj yuav paub tau tias Nws ntxim hlub npaum li cas, koj yuav paub Nws txoj kev sov siab. Tiam sis thaum Vajtswv cem koj txog kev coj tsis ncaj, los sis thaum Nws txiav txim thiab qhuab qhia koj txog kev tig tawm tsam Nws, Nws siv txoj kev twg? Nws puas hais lus ntau ntau cem koj? Nws puas qhuab qhia koj los ntawm ib puag ncig thiab los ntawm tib neeg, xwm txheej, thiab tej yam khoom? (Qhuab qhia.) Vajtswv qhuab qhia koj txij li cas xwb? Vajtswv puas qhuab qhia tib neeg txij ib yam li Ntxwgnyoog rhuav tshem tib neeg? (Vajtswv tsis ua li ntawd, Vajtswv tsuas qhuab qhia tib neeg txij li tib neeg muaj peev xwm tiv taus xwb.) Vajtswv ua dej num hauv txoj kev ua siab mos siab muag, rub siab ntev, kev hlub thiab kev tab ncuab, ib txoj kev uas ntsuas tau zoo thiab tsim nyog kawg nkaus. Nws txoj kev tsis ua rau koj meem txom xws li tias: “Vajtswv yuav tsum cia kuv ua qhov no” los sis “Vajtswv yuav tsum cia kuv ua qhov tov.” Vajtswv yeej tsis muab tej kev puas hlwb los sis kev xav nruj tsiv uas ris tsis taus rau koj ib zaug li. Tsis yog li ntawd lov? Txawm tias thaum koj txais yuav Vajtswv cov lus ntawm kev txiav txim thiab kev rau txim los, koj xav li cas yog li ntawd? Thaum koj paub txog qhov muaj cai thiab lub hwj chim ntawm Vajtswv, koj ho xav li cas? Koj puas paub tias Vajtswv muaj hwj huaj thiab ua txhaum tsis tau rau li? Koj puas paub txog kev nrug deb ntawm koj thiab Vajtswv lub sij hawm no? Koj puas paub txog kev fwm Vajtswv? Tsis paub—tiam sis, koj paub kev huab fwm tswm seeb rau Vajtswv. Nws tsis yog tias vim Vajtswv tes dej num ua rau tib neeg paub txog txhua yam no lov? Lawv puas muaj cov kev paub no yog tias Ntxwgnyoog yog tus ua dej num? Yeej tsis muaj kiag li. Vajtswv siv Nws cov lus, Nws qhov tseeb thiab Nws txoj sia los muab kev pab rau tib neeg, los txhawb nqa tib neeg. Thaum tib neeg tsis muaj zog, thaum tib neeg qaug zog, Vajtswv yeej tsis hais lus nyaum nyaum, hais tias: “Tsis txhob qaug zog. Qaug zog ua dab tsi? Vim li cas koj tsis muaj zog li? Yam kev muaj qab hau dab tsi uas ua rau koj tsis muaj zog? Koj yeej ib txwm tsis muaj zog li, thiab koj yeej ib txwm tsis zoo li! Koj ua neej nyob muaj nqis dab tsi? Cia li tuag mus thiab tas li ko kiag xwb los mas!” Vajtswv puas ua dej num raws txoj kev no? (Tsis ua.) Vajtswv puas muaj cai ua raws txoj kev no? Muaj, Nws muaj kawg. Tiam sis Vajtswv tsis ua li no. Qhov laj thawj uas vim li cas Vajtswv thiaj tsis ua raws li txoj kev no twb yog vim Nws lub ntsiab tseem ceeb, lub ntsiab tseem ceeb ntawm Vajtswv txoj kev dawb huv. Nws txoj kev hlub tib neeg, Nws txoj kev saib xyuas thiab kev txhawb nqa tib neeg tsis tuaj yeem qhia tau meej meej los ntawm ib los sis ob kab lus xwb. Nws tsis yog ib yam dab tsi uas los ntawm tib neeg txoj kev khav theeb tiam sis yog ib yam uas Vajtswv coj tawm hauv kev coj ua tiag tiag los; nws yog kev tshwm sim ntawm Vajtswv lub ntsiab tseem ceeb. Txhua txoj kev uas Vajtswv ua puas tuaj yeem pab tau kom tib neeg pom Vajtswv txoj kev dawb huv? Nyob hauv txhua txoj kev uas Vajtswv ua, nrog rau Vajtswv lub zoo tswv yim, nrog rau Vajtswv txoj kev xav ua dej num rau tib neeg, nrog rau ntau txoj kev uas Vajtswv ua dej num rau tib neeg, yam dej num uas Nws ua, yam uas Nws xav kom tib neeg nkag siab—koj puas tau pom ib yam kev phem los sis kev dag ntxias hauv Vajtswv lub zoo tswv yim li? (Tsis pom.) Yog li txhua yam uas Vajtswv ua, txhua yam uas Vajtswv hais, txhua yam uas Nws xav hauv Nws lub siab, thiab tag nrho txhua lub ntsiab tseem ceeb ntawm Vajtswv uas Nws nthuav tawm—peb puas tuaj yeem hu tau tias Vajtswv dawb huv? (Tau.) Puas muaj ib tus neeg twg txeev pom txoj kev dawb huv no hauv lub ntiaj teb, los sis hauv nws tus kheej? Dhau ntawm Vajtswv lawm, koj puas txeev pom txoj kev dawb huv hauv ib tus noob neej twg, los sis hauv Ntxwgnyoog li? (Tsis txeev pom.) Raws li peb txoj kev sib tham ntev loo los no lawm, peb puas tuaj yeem hu tau tias Vajtswv yog tus tshwj xeeb, yog tus Vajtswv dawb huv Nws Tus Kheej? (Tuaj yeem hu tau.) Txhua yam uas Vajtswv muab rau tib neeg, nrog rau Vajtswv cov lus, ntau txoj kev uas Vajtswv ua dej num rau tib neeg, yam uas Vajtswv qhia rau tib neeg, yam uas Vajtswv ceeb toom rau tib neeg, yam uas Nws pab tawm tswv yim thiab txhawb nqa—tag nrho yog los ntawm tib lub ntsiab tseem ceeb los xwb: Vajtswv txoj kev dawb huv. Yog tsis muaj tus Vajtswv dawb huv zoo li no, tsis muaj ib tus tib neeg twg los sawv Nws qhov chaw ua txoj dej num uas Nws ua. Yog tias Vajtswv tau muab cov noob neej no cob rau Ntxwgnyoog tag nrho, nej puas txeev xav tias hnub no nej txhua tus yuav nyob rau qhov xwm txheej zoo li cas? Nej txhua tus puas yuav tau tuaj zaum ua ke ntawm no, tag nrho thiab tsis txhaum li? Los nej yuav hais tias: “Mus ncig ntuj ncig teb los xwb, thiab mus nce toj nqis taug hauv lub ntiaj teb los xwb”? Nej puas yuav tsis txaj muag, ruaj siab tiag tiag thiab ntseeg siab uas yuav hais tau cov lus tseeb thiab khav theeb yam tsis txaj muag rau ntawm Vajtswv xub ntiag? Nej yeej yuav ua tau li ntawd, yam uas tsis muaj ib qho kev ua xyem xyav kiag li! Ntxwgnyoog tus cwj pwm coj rau tib neeg ua rau tib neeg pom tias Ntxwgnyoog tus yam ntxwv lub ntsiab tseeb txawv Vajtswv tus. Lub ntsiab tseem ceeb ntawm Ntxwgnyoog uas txawv Vajtswv txoj kev dawb huv yog dab tsi? (Ntxwgnyoog txoj kev phem.) Ntxwgnyoog tus yeeb yam phem txawv Vajtswv txoj kev dawb huv. Qhov laj thawj uas vim li cas neeg feem coob tsis lees paub txog Vajtswv txoj kev nthuav tawm thiab lub ntsiab tseem ceeb ntawm Vajtswv txoj kev dawb huv no twb yog vim lawv nyob hauv qab Ntxwgnyoog lub hwj chim, nyob hauv kev coj tsis ncaj ntawm Ntxwgnyoog thiab hauv Ntxwgnyoog qhov chaw kaw neeg. Lawv tsis paub kev dawb huv yog dab tsi, los sis tsis paub piav txog kev dawb huv zoo li cas. Txawm hais tias thaum koj paub Vajtswv txoj kev dawb huv lawm los, koj yeej tseem tsis tuaj yeem txhais tau kom meej meej ib yam nkaus li txoj kev dawb huv ntawm Vajtswv tiag tiag. Qhov no yog qhov sib txawv nyob rau hauv tib neeg cov kev paub txog kev dawb huv ntawm Vajtswv.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb IV

Lus taw qhia:

a. “Zaj khawv koob khi hlua ncig rau saum taub hau” yog ib zaj khawv koob uas siv los ntawm tus hauj sam Teeb Xab Yaj rau hauv txoj dab neeg Suav zaj Taug Kev Mus Rau Sab Hnub Poob. Nws siv zaj khawv koob no los tswj Zam Vwj Koob los ntawm qhov khi ib txoj hlua tooj ncig lub taub hau mus rau sab tom qab, ua rau nws mob taub hau heev, thiab yog qhov no thiaj tswj kav tau nws. Nws dhau los ua ib yam ua piv txwv piav qhia txog qee yam uas khi ib tug neeg.

Yam dab tsi qhia txog Ntxwgnyoog tes dej num hauv tib neeg? Nej yuav tsum muaj peev xwm kawm tej no los ntawm nej tus kheej cov kev paub dhau los—nws yog Ntxwgnyoog qhov sawv cev uas qhia tau zoo tshaj plaws, yam uas nws pheej ua, yam uas nws sim ua rau txhua tus neeg. Tej zaum nej tsis tuaj yeem pom qhov yam ntxwv no, yog li nej thiaj tsis xav tias Ntxwgnyoog txaus ntshai thiab ntxim ntxub. Puas muaj leej twg paub txog tus yam ntxwv no yog dab tsi? (Nws dag ntxias, yaum thiab sim tib neeg siab.) Qhov ntawd yeej muaj tseeb; cov no yog ob peb txoj hauv kev uas tus yam ntxwv zoo li no tau qhia rau peb paub meej. Ntxwgnyoog kuj siv lus cuav, tawm tsam thiab iab liam tib neeg—cov no yog txhua yam uas qhia meej heev li lawm. Puas muaj lwm yam ntxiv lawm thiab? (Nws hais lus dag.) Kev dag noj dag haus thiab kev dag los ntawm Ntxwgnyoog los. Nws yeej ua tej no tas li. Kuj muaj qhov txib tib neeg rau ub rau no, txhawb lawv kom ua kub ua ntxhov, yuam kom lawv ua ntau yam, txib lawv mus rau ub rau no thiab. Tam sim no Kuv yuav piav qhia qee yam rau nej yam uas yuav ua rau nej xob plaub hau tsa nqug, tiam sis Kuv tsis ua kom nej ntshai. Vajtswv ua dej num rau tib neeg thiab txhawb nqa tib neeg tsis hais los ntawm Nws tus cwj pwm thiab Nws lub siab. Yog li, Ntxwgnyoog tsis saib tib neeg kom muaj nqis kiag li, thiab nws siv tag nrho nws lub sij hawm los xav txog qhov rhuav tshem tib neeg li cas. Tsis yog li no lov? Thaum uas nws tab tom xav txog rhuav tshem tib neeg, puas yog nws tus yam ntxwv hauv siab tseem ceeb tshaj? (Yog.) Yog li, hais txog Ntxwgnyoog lub luag hauj lwm rau tib neeg, Kuv muaj ob sob lus uas tuaj yeem piav qhia txog Ntxwgnyoob txoj kev ua phem thiab lub siab phem, uas tuaj yeem ua rau nej paub txog kev ntxim ntxub ntawm Ntxwgnyoog: Hauv Ntxwgnyoog txoj kev los ze tib neeg, nws ib txwm xav quab yuam kav thiab ua tus tswv ntawm tib neeg, txhua txhua tus neeg, txog ntua theem uas nws tuaj yeem tswj hwm tib neeg tag nrho thiab rhuav tshem tib neeg yam uas phem kawg nkaus, yog li nws thiaj li yuav ua tiav nws lub hom phiaj thiab tiav nws txoj kev xav. Lo lus “quab yuam kav” txhais tau li cas? Puas yog qee yam uas tshwm sim los ntawm koj txoj kev pom zoo, los sis tsis muaj koj txoj kev pom zoo? Koj puas paub tias nws tshwm sim los koj tsis paub? Lo lus teb ces hais tias nws tshwm sim los yam uas koj tsis paub kiag li! Nws tshwm sim rau tej xwm txheej ua koj yeej tsis ceev faj txog, tej zaum nws haj tseem hais lus thiab ua qee yam rau koj, uas tsis tau qhia koj paub ua ntej, tsis muaj qhov tseem ceeb—qhov ntawd yog Ntxwgnyoog, nyob ib puag ncig koj, vij koj. Nws tos ntsoov ib lub zoo sij hawm los siv ces nws quab yuam kav kiag koj, ua koj tus tswv, kom tiav kiag nws lub hom phiaj uas tau tswj hwm koj thiab tsim kev rhuav tshem koj. Qhov no yog lub tswv yim thiab tus xeeb ceem tseeb ntawm Ntxwgnyoog uas nws siv los txeeb noob neej kom ncaim ntawm Vajtswv mus. Nej xav li cas thaum nej hnov txog qhov no? (Txaus ntshai heev thiab peb lub siab ntshai heev.) Nej puas xav tias ntxim ntxub heev? (Xav.) Raws li nej xav tias ntxim ntxub heev, nej puas xav tias Ntxwgnyoog yog tus tsis txaj muag li? Thaum nej xav tias Ntxwgnyoog yog tus tsis txaj muag li, yog li nej puas xav tias cov tib neeg uas nyob ib puag ncig nej cov uas ib txwm xav tswj hwm nej kuj ntxim ntxub thiab, cov neeg uas muaj kev xav phem rau lub meej mom thiab tej kev ntshaw? (Xav.) Yog li Ntxwgnyoog siv txoj kev twg los quab yuam kav thiab ua tib neeg tus tswv? Qhov no puas tau meej rau nej? Thaum nej hnov ob lo lus no “quab yuam kav” thiab “ua tus tswv” nej paub tias ntxim ntxub thiab nej tuaj yeem paub tej kev phem ntawm cov lus no. Txawm tias koj tsis tau pom zoo los sis koj tsis paub, Ntxwgnyoog ua koj tus tswv, quab yuam kav koj, thiab coj tsis ncaj rau koj. Yam dab tsi uas koj tuaj yeem sim hauv koj lub siab? Koj puas muaj qhov tsis nyiam thiab ntxub? (Muaj.) Thaum koj muaj qhov tsis nyiam thiab ntxub Ntxwgnyoog cov kev no, koj ho muaj txoj kev xav li cas rau Vajtswv? (Nco txiaj ntsig.) Nco Vajtswv txiaj ntsig rau txoj kev cawm koj. Yog li tam sim no, lub sij hawm no, koj puas tau muaj txoj kev txiav txim siab los sis xav kom Vajtswv ua tus kav tag nrho thiab tswj hwm txhua yam uas koj muaj thiab koj? (Muaj.) Lub ntsiab lus twg uas koj teb tias muaj? Koj teb tias muaj puas “yog” vim koj ntshai raug Ntxwgnyoog quab yuam kav thiab ua tus tswv? (Yog.) Koj yuav tsum tsis txhob muaj txoj kev xav zoo li no; nws tsis yog lawm. Tsis txhob ntshai, rau qhov Vajtswv nyob ntawm no. Tsis muaj ib yam dab tsi uas yuav ntshai. Thaum koj tau nkag siab txog lub ntsiab tseem ceeb phem ntawm Ntxwgnyoog lawm, koj yuav tsum muaj kev nkag siab meej ntxiv los sis mob siab rau ntxiv txog Vajtswv txoj kev hlub, Vajtswv lub zoo tswv yim, Vajtswv txoj kev khuv leej thiab kev zam txim rau tib neeg thiab Nws tus yam ntxwv ncaj ncees. Ntxwgnyoog ntxim ntxub heev, tiam sis yog tias qhov no tseem tsis txhawb koj txoj kev hlub Vajtswv thiab koj txoj kev vam khom thiab tso siab rau Vajtswv, ces koj yog hom neeg twg? Koj puas txaus siab hlo cia Ntxwgnyoog rhuav tshem koj? Tom qab pom txoj kev phem thiab kev phem qias neeg ntawm Ntxwgnyoog lawm, peb tig rov qab los thiab ntsia Vajtswv. Koj paub txog Vajtswv tam sim no los ntawm qee yam kev hloov pauv dhau los lov? Peb puas tuaj yeem hais tau tias Vajtswv dawb huv? Peb puas muaj peev xwm hais tau tias Vajtswv tsis muaj ib qho thuam tau li? “Vajtswv yog qhov dawb huv tshwj xeeb”—Vajtswv puas tuaj yeem ua tau raws li lub npe no? (Tuaj yeem.) Yog li hauv lub ntiaj teb thiab ntawm txhua yam, puas yog tias Vajtswv Tus Kheej thiaj li muaj peev xwm ua raws li tib neeg txoj kev nkag siab rau Vajtswv xwb? (Yog.) Yog li yam dab tsi uas Vajtswv ua rau tib neeg tiag tiag? Puas yog Nws tsuas saib xyuas koj me me, txhawj xeeb thiab txiav txim siab yam uas koj tsis paub txog xwb? Vajtswv tau muab dab tsi rau tib neeg lawm? Vajtswv tau muab txoj sia rau tib neeg lawm, tau muab txhua yam rau tib neeg lawm, thiab muab tag nrho tej no rau tib neeg yam tsis xav tau ib yam dab tsi li, yam tsis tau ib txoj kev txhawb zog li. Nws siv qhov tseeb, Nws cov lus, thiab Nws lub neej los coj thiab qhia tib neeg, coj tib neeg kom dim ntawm Ntxwgnyoog txoj kev rhuav tshem, kom txav deb ntawm Ntxwgnyoog tej kev sim siab thiab kev ntxias, cia tib neeg pom meej meej txog Ntxwgnyoog tus yeeb yam phem thiab lub ntsej muag qias neeg. Puas yog Vajtswv txoj kev hlub thiab kev txhawj xeeb txog noob neej muaj tseeb? Nws puas yog qee yam uas nej txhua tus tuaj yeem paub tau? (Yog.)

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb IV

Saib rov qab txog nej lub neej los txog rau tam sim no, ntawm txhua tes hauj lwm uas Vajtswv tau ua rau koj hauv ntau lub xyoo ntawm koj txoj kev ntseeg. Txawm hais tias cov kev xav no ua rau koj nco txog yam dhau los tob thiab ntiav los xij, qhov no tsis yog yam uas tsim nyog tshaj plaws rau koj lov? Nws tsis yog qhov koj xav tau tshaj plaws lov? (Yog.) Qhov no tsis yog qhov tseeb lov? Qhov no tsis yog qhov kev ua neej lov? (Yog.) Vajtswv puas tau muab kev qhuab qhia rau koj, thiab nug koj kom muab txhua yam uas Nws tau muab rau koj lawm rov qab rau Nws? (Tsis tau.) Yog li Vajtswv lub hom phiaj yog dab tsi? Vim li cas Vajtswv thiaj ua li no? Vajtswv puas muaj lub hom phiaj tswj kav koj? (Tsis muaj.) Vajtswv puas xav tsa Nws lub zwm txwv rau hauv tib neeg lub siab? (Xav.) Yog li qhov sib txawv ntawm Vajtswv txoj kev tsa Nws lub zwm txwv thiab Ntxwgnyoog txoj kev quab yuam kav yog dab tsi? Vajtswv xav tau tib neeg lub siab, Nws xav los kav tib neeg lub siab—qhov no txhais tau li cas? Nws puas yog txhais tias Vajtswv xav tau tib neeg los rau Nws siv, los ua tshuab rau Nws? (Tsis yog.) Yog li Vajtswv lub hom phiaj yog dab tsi? Muaj qhov sib txawv ntawm Vajtswv txoj kev xav kav tib neeg lub siab thiab Ntxwgnyoog txoj kev quab yuam kav thiab ua tib neeg tus tswv thiab lov? (Muaj.) Qhov sib txawv ntawd yog dab tsi? Koj puas tuaj yeem qhia rau Kuv kom meej meej? (Ntxwgnyoog ua los ntawm kev quab yuam hos Vajtswv cia tib neeg ua los ntawm kev txaus siab hlo.) Qhov no yog qhov sib txawv lov? Vajtswv tau koj lub siab muaj nuj nqi dab tsi? Thiab Vajtswv tau kav koj ho muaj nuj nqi dab tsi? Hauv nej lub siab nej puas nkag siab txog “Vajtswv kav tib neeg lub siab”? Peb yuav tsum qhia qhov ncaj ncees rau ntawm qhov uas peb tham txog Vajtswv no, tsis li ntawd neeg yuav to taub yuam kev tas mus li, thiab xav tias: “Vajtswv ib txwm xav kav kuv. Nws xav kav kuv ua dab tsi? Kuv tsis xav kom raug kav, kuv tsuas yog xav kom kuv ua tus tswv rau kuv tus kheej xwb. Koj hais tias Ntxwgnyoog kav tib neeg, tiam sis Vajtswv los kuj kav tib neeg thiab. Nws tsis yog ib yam xwb lov? Kuv tsis xav cia leej twg kav kuv. Kuv yog kuv tus kheej!” Qhov sib txawv ntawm no yog dab tsi? Muab qee yam kev xav. Kuv nug nej tias, “Vajtswv kav tib neeg” puas yog ib kab lus qhuav qhawv xwb? Puas yog Vajtswv txoj kev tswj kav tib neeg txhais tias Nws nyob hauv koj lub siab thiab tswj koj txhua lo lus thiab txhua yam kev mus los? Yog tias Nws hais kom koj zaum, koj puas muaj peev xwm sawv? Yog Nws hais rau koj kom mus rau sab hnub tuaj, koj tsis muaj peev xwm mus rau sab hnub poob? Puas yog “txoj kev tswj kav” no hais txog qee yam ntawm cov kab no? (Tsis yog, nws tsis yog. Vajtswv xav kom tib neeg ua neej nyob raws li yam Vajtswv muaj thiab yog.) Los ntawm ntau xyoo no uas Vajtswv tau cawm tib neeg, hauv Nws tes dej num rau tib neeg los txog rau tam sim no hauv theem kawg no, qhov tseem ceeb uas raug rau tib neeg los ntawm txhua lo lus uas Nws tau hais yog dab tsi? Puas yog tias kom tib neeg ua neej nyob raws li yam Vajtswv muaj thiab yog? Saib lub ntsiab lus tiag tiag ntawm “Vajtswv kav tib neeg lub siab,” nws zoo li yog tias Vajtswv coj tib neeg lub siab los thiab kav nws, nyob rau hauv nws thiab tsis tawm mus li lawm; ces Nws dhau los ua tus tswv ntawm tib neeg thiab muaj peev xwm kav thiab tswj tau tus tib neeg ntawd lub siab nyiam, yog li tus tib neeg ntawd yuav tsum ua txhua yam li Vajtswv qhia kom nws ua. Nyob hauv qhov kev paub no, nws zoo li txhua tus neeg tuaj yeem dhau los ua Vajtswv tau thiab muaj Nws lub ntsiab tseem ceeb thiab tus yam ntxwv. Yog li no, tib neeg puas tuaj yeem ua tau tej dej num ntawm Vajtswv? “Kev tswj kav” puas tuaj yeem piav qhia tau raws txoj kev no? (Tsis tau.) Yog li nws yog dab tsi? Kuv nug nej qhov no: Puas yog txhua lo lus thiab qhov tseeb uas Vajtswv tau muab rau tib neeg yog ib txoj kev nthuav tawm ntawm Vajtswv lub ntsiab tseem ceeb thiab yam Nws muaj thiab yog? (Yog.) Qhov no muaj tseeb tiag. Tiam sis nws puas yog ib qho tseem ceeb uas Vajtswv Tus Kheej xyaum thiab muaj txhua lo lus uas Nws muab rau tib neeg? Muab kev xav rau qhov no. Thaum Vajtswv txiav txim rau tib neeg, vim li cas Nws thiaj li txiav txim? Cov lus no ciaj sia tau li cas? Lub ntsiab lus ntawm cov lus uas Vajtswv hais thaum Nws txiav txim rau tib neeg no yog dab tsi? Cov lus ntawd hais txog dab tsi? Puas yog hais txog tib neeg tus yam ntxwv coj tsis ncaj? (Yog.) Yog li qhov uas ua rau Vajtswv txoj kev txiav txim rau tib neeg tiav yog los ntawm Vajtswv lub ntsiab tseem ceeb los lov? (Yog.) Yog li Vajtswv “txoj kev tswj kav tib neeg” puas yog ib kab lus qhuav qhawv xwb? Nws yeej tsis yog. Yog li vim li cas Vajtswv thiaj hais cov lus no rau tib neeg? Nws lub hom phiaj hais cov lus no yog dab tsi? Puas yog Nws xav siv cov lus no coj los ua tib neeg lub neej? (Yog.) Vajtswv xav siv tag nrho cov lus tseeb uas Nws tau hais hauv cov lus no coj los ua tib neeg lub neej. Thaum tib neeg coj txhua yam ntawm qhov tseeb no thiab Vajtswv txoj lus thiab hloov kiag hauv nws tus kheej lub neej, tib neeg puas muaj peev xwm mloog tau Vajtswv lus? Tib neeg puas muaj peev xwm fwm Vajtswv? Tib neeg puas muaj peev xwm zam kev phem? Thaum tib neeg los txog qhov no, nws puas tuaj yeem mloog Vajtswv lub hwj chim kav thiab txoj kev npaj? Puas yog tib neeg nyob rau qhov chaw uas yuav zwm rau lub hwj chim ntawm Vajtswv? Thaum cov neeg uas zoo li Yauj, los sis zoo li Petus, mus txog qhov kawg ntawm lawv txoj kev, thaum lawv lub neej tuaj yeem pom tau tias loj hlob txaus lawm, thaum lawv muaj txoj kev nkag siab txog Vajtswv tiag tiag lawm—Ntxwgnyoog puas tseem yuav muaj peev xwm coj tau lawv tawm mus thiab? Ntxwgnyoog puas tseem yuav muaj peev xwm kav tau lawv? Ntxwgnyoog puas tseem yuav muaj peev xwm quab yuam tswj kav tau lawv? (Tsis muaj.) Yog li hom neeg no yog hom neeg dab tsi? Puas yog hom neeg uas Vajtswv tau los ua Vajtswv tug lawm tiag tiag? (Yog.) Nyob rau theem ntawm lub ntsiab lus no, nej pom tau li cas tias hom neeg no yog Vajtswv tug lawm tiag tiag? Los ntawm Vajtswv txoj kev xav, hauv cov xwm txheej no, Nws twb tau kav tus neeg no lub siab lawm. Tiam sis tus neeg no paub tau li cas? Puas yog Vajtswv txoj lus, Vajtswv lub hwj chim, thiab Vajtswv txoj kev, dhau los ciaj sia nyob rau hauv tib neeg, txoj sia no kav tib neeg lub neej tag nrho, kav txhua yam uas nws ua neej nyob thiab nws lub ntsiab tseem ceeb kom zoo tshaj plaws los ua kom Vajtswv txaus siab heev? Los ntawm Vajtswv txoj kev xav, puas yog tib neeg lub siab raug Nws kav tam sim no? (Yog.) Nej nkag siab li cas txog theem ntsiab lus no tam sim no? Nws puas yog Vajtswv tus Ntsujplig kav koj? (Tsis yog, nws yog Vajtswv txoj lus kav peb.) Nws yog Vajtswv txoj kev thiab Vajtswv txoj lus uas tau dhau los ua koj lub neej, thiab nws yog qhov tseeb ua tau dhau los ua koj lub neej. Lub sij haum no, tib neeg muaj lub neej uas los ntawm Vajtswv los, tiam sis peb tsis tuaj yeem hais tau tias lub neej no yog Vajtswv lub. Hauv lwm lo lus, peb tsis tuaj yeem hais tau tias lub neej uas tib neeg tsim nyog tau txais los ntawm Vajtswv txoj lus los yog Vajtswv lub neej. Yog li txawm tib neeg yuav ua raws li Vajtswv hais ntev npaum li cas, txawm yuav tau txais Vajtswv cov lus ntau npaum li cas los xij, tib neeg yeej tsis tuaj yeem dhau los ua tau Vajtswv li. Tab txawm yog muaj ib hnub Vajtswv hais tias: “Kuv tau kav koj lub siab lawm, tam sim no koj muaj Kuv lub neej lawm,” koj puas yuav xav tias koj yog Vajtswv lawm? (Tsis xav.) Yog li koj yuav dhau los ua yam dab tsi? Koj puas yuav tsis muaj ib txoj kev mloog lus rau Vajtswv kiag li lov? Koj lub siab yuav tsis muaj lub neej uas Vajtswv tau muab rau koj puv ntoob lov? Qhov no yog qhov qhia tau hais tias yam dab tsi tshwm sim thaum Vajtswv kav tib neeg lub siab. Qhov no yog qhov tseeb. Yog li thaum saib mus rau tej no, tib neeg puas tuaj yeem dhau los ua tau Vajtswv? Thaum tib neeg muaj peev xwm ua neej raws li qhov tseeb ntawm Vajtswv cov lus, thiab rais los ua ib tug uas fwm Vajtswv thiab zam kev phem lawm, ua tib neeg puas muaj peev xwm muaj tau Vajtswv lub ntsiab tseem ceeb ntawm lub neej txoj sia thiab txoj kev dawb huv? Yeej tsis muaj peev xwm muaj tau kiag li. Txawm yuav muaj dab tsi tshwm sim los xij, tib neeg yeej tseem yog tib neeg thaum txhua yam xaus. Koj yog yam uas tau tsim tawm los; thaum koj tau txais Vajtswv txoj lus los ntawm Vajtswv thiab tau txais Vajtswv txoj kev, koj tsuas muaj lub neej uas los ntawm Vajtswv cov lus los xwb, koj rais los ua ib tug uas Vajtswv qhuas, tiam sis yeej yuav tsis muaj Vajtswv lub ntsiab tseem ceeb ntawm lub neej txoj sia, haj yam tsis muaj Vajtswv txoj kev dawb huv kiag li.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb IV

Kev Sim Siab ntawm Ntxwgnyoog (Cov nqe lus uas tau xaiv tawm los)

Mth 4:1–4  Dhau ntawd ces Yexus tau coj tus Ntsujplig mus rau tom roob moj sab qhua kom raug sim siab los ntawm tus phem. Thiab thaum Nws tau yoo mov tau plaub caug hnub thiab plaub caug hmo, dhau ntawd Nws mam li hnov tshaib plab. Thiab thaum tus neeg sim siab tuaj txog rau ntawm Nws, nws hais tias, Yog Koj yog Vajtswv tus Tub, txib kom cov pob zeb no ua ncuav ci sob. Tab sis Nws tau teb thiab hais tias, Muaj lus sau tseg tias, Tib neeg yuav tsis ua neej nyob tau los ntawm kev noj cov ncuav ci nkaus xwb, tab sis los ntawm txhua lo lus hais tawm los ntawm Vajtswv lub qhov ncauj los.

Tej no yog cov lus uas tus dab phem tau xub sim siab rau Tswv Yexus. Lub ntsiab lus uas tus dab phem tau hais yog dab tsi? (“Yog Koj yog Vajtswv tus Tub, txib kom cov pob zeb no ua ncuav ci sob.”) Tej lus uas tus dab phem tau hais yooj yim heev, tab sis puas muaj ib qho teeb meem nrog lawv lub ntsiab lus tseem ceeb? Tus dab phem hais tias, “Yog Koj yog Vajtswv tus Tub,” tab sis nyob hauv nws lub siab, nws puas paub los sis nws tsis paub tias Yexus yog Vajtswv tus Tub? Tus dab phem puas paub los sis tsis paub tias Nws yog Khetos? (Nws yeej paub.) Dhau ntawd ces vim li cas nws ho hais tias “Yog Koj yog”? (Nws tab tom sim siab Vajtswv.) Tab sis nws lub hom phiaj ua li no yog dab tsi? Nws tau hais, “Yog Koj yog Vajtswv tus Tub.” Nyob hauv nws lub siab nws yeej paub tias Yexus Khetos yog Vajtswv tus Tub lawm, nws yeej pom meej txog qhov no rau hauv nws lub siab lawm, tab sis txawm yuav paub qhov no, los nws puas zwm rau Nws thiab pe hawm Nws? (Tsis zwm thiab tsis pe hawm.) Nws xav ua yog dab tsi? Nws xav siv lub tswv yim no thiab tej lus no ua kom tus Tswv Yexus npau taws, thiab dhau ntawd ces ntxias kom Nws ua tej yam raws li nws tej kev xav. Qhov no tsis yog lub ntsiab lus txhawb tus dab phem cov lus xwb los? Hauv Ntxwgnyoog lub siab, nws yeej paub meej tias tus no yeej yog Tswv Yexus Khetos lawm, tab sis nws hais tej lus no tam li qhov tsis kam lees txais xwb. Qhov no puas yog Ntxwgnyoog tus yeeb yam? Ntxwgnyoog tus yeeb yam yog dab tsi? (Yog tus neeg siab dag, siab phem, thiab tsis muaj kev hwm rau Vajtswv.) Yog tsis muaj kev hwm rau Vajtswv dhau ntawd yuav tshwm sim dab tsi? Qhov ntawd tsis yog nws xav tawm tsam Vajtswv xwb los? Nws xav siv lub tswv yim no tawm tsam Vajtswv, thiab nws thiaj tau hais tias: “Yog Koj yog Vajtswv tus Tub, txib kom cov pob zeb no ua ncuav ci sob”; qhov no puas yog Ntxwgnyoog txoj kev xav ua phem los? Yam nws tau sim ua tiag tiag yog dab tsi? Yeej pom nws lub hom phiaj tseeb heev lawm: Nws sim siv lub tswv yim no tsis kam lees txais tes dej num thiab kev txheeb xyuas qhov tseeb ntawm tus Tswv Yexus Khetos. Ntxwgnyoog txhais cov lus no li cas, “Yog Koj yog Vajtswv tus Tub, tig cov pob zeb no ua ncuav ci sob. Yog Koj tsis muaj peev xwm ua qhov no tau, ces Koj tsis yog Vajtswv tus Tub, yog li Koj yuav tsum txhob ua Koj tes dej num mus tau ntxiv lawm.” Tsis yog li no los? Nws xav siv lub tswv yim no tawm tsam Vajtswv, nws xav yaws tawm thiab rhuav tshem Vajtswv tes dej num; qhov no yog kev npaj ua phem ntawm Ntxwgnyoog. Nws txoj kev npaj ua phem yog xeeb txawm kev nthuav tawm ntawm nws tus yeeb yam. Txawm nws yeej paub tias tus Tswv Yexus Khetos yog Vajtswv tus Tub, qhov kev yug los ua neeg ntawm Vajtswv Tus Kheej ntag, nws yuav pab tsis tau tab sis tsuas ua tej yam zoo li no, caum raws qab kom ze Vajtswv nrab qaum, tawm tsam Nws tas li thiab mus txhua qhov txhia chaw mus cuam tshuam thiab lom txwm rhuav tshem Vajtswv tes dej num.

Tam sim no, cia peb los tshuaj xyuas rau koog lus uas Ntxwgnyoog tau hais txog: “Txib kom cov pob zeb no ua ncuav ci sob.” Yuav ua kom cov pob zeb ua tau ncuav ci—qhov no txhais li cas? Yog muaj khoom noj, vim li cas ho tsis noj? Vim li cas thiaj yuav tsum ua kom cov pob zeb ua tau khoom noj? Puas muaj peev xwm hais tau tias tej no yeej tsis muaj lub ntshiab lus txhais dab tsi hlo li? Txawm tias Nws tau yoo mov rau thaum lub sij hawm ntawd los xij, puas muaj tseeb tiag uas Tswv Yexus tsis tau noj mov li? (Nws muaj.) Yog li, peb pom tau tias muaj kev txawv txawv ntawm Ntxwgnyoog cov lus. Rau txhua yam ntawm Ntxwgnyoog txoj kev txawj dag thiab kev xav phem, peb tseem muaj peev xwm pom txog nws tej kev txawv txawv thiab kev ruam. Ntxwgnyoog ua ntau yam uas koj muaj peev xwm pom txog nws tus yeeb yam xav phem; koj muaj peev xwm pom nws ua tej yam uas lom txwm rhuav tshem Vajtswv tes dej num, thiab thaum pom qhov no lawm, koj xav tias nws ntxim ntxub thiab ntxim npau taws. Tab sis, yog muab hais ua lwm lo lus, koj tsis pom tus yeeb yam coj li me nyuam yaus, tus yeeb yam hais lus thuam rau nws cov lus thiab txoj kev ua los? Qhov no yog ib yam kev qhia tshwm txog Ntxwgnyoog tus yeeb yam; vim nws yeej muaj tus yeeb yam zoo li no, nws thiaj ua tej yam zoo li no. Cov tib neeg niaj hnub tam sim no, tej lus ntawm Ntxwgnyoog yog tej yam txawv txawv thiab ntxim txaus luag. Tab sis Ntxwgnyoog yeej muaj peev xwm rau fab kev hais cov lus zoo li no. Peb puas muaj peev xwm hais tau tias nws yog neeg ruam thiab neeg hais lus phem? Ntxwgnyoog txoj kev ua phem muaj rau ntawm txhua qhov chaw thiab nws yeej raug nthuav tawm xwm yeem. Thiab Tswv Yexus teb nws li cas? (“Tib neeg yuav tsis ua neej nyob tau los ntawm kev noj cov ncuav ci nkaus xwb, tab sis los ntawm txhua lo lus hais tawm los ntawm Vajtswv lub qhov ncauj los.”) Cov lus no puas muaj hwj chim? (Lawv muaj.) Vim li cas peb thiaj hais tias cov lus no muaj hwj chim? Nws vim tias cov lus no yog qhov tseeb. Tam sim no, tib neeg puas ua neej nyob tau los ntawm kev noj ncuav ci nkaus xwb? Tswv Yexus tau yoo mov tau plaub caug hnub thiab plaub caug hmo. Nws puas yoo mov kom mus txog qhov tuag? Nws tsis tau yoo mov kom mus txog qhov tuag, yog li Ntxwgnyoog thiaj tau los cuag Nws, hais kom Nws tig cov pob zeb los ua khoom noj los ntawm kev hais tej yam zoo li no: “Yog Koj tig cov pob zeb los ua khoom noj, ces Koj tsis tas yuav noj dab tsi li lawm pob? Ces Koj tsis tas yuav tau yoo mov, tsis tshaib plab li lawm puas yog?” Tab sis Tswv Yexus tau hais tias, “Tib neeg yuav tsis ua neej nyob tau los ntawm kev noj cov ncuav ci nkaus xwb,” qhov ntawd txhais tau li cas, txawm tias tib neeg ua neej nyob raws cev nqaij daim tawv ntawm lub cev, nws tsis yog khoom noj thiaj li ua rau nws lub cev ntaj ntsug ua neej nyob tau thiab ua pa tau xwb, tab sis txhua yam thiab txhua tus raug hais los ntawm Vajtswv lub qhov ncauj. Los yog muab hais ua lwm lo lus, cov lus no yog qhov tseeb; lawv ua rau tib neeg muaj kev ntseeg, ua rau lawv xav tias lawv muaj peev xwm ua raws li Vajtswv thiab qhov ntawd Nws yog qhov tseeb. Los yog muab hais ua lwm lo lus, nws puas muaj ib yam uas muaj qab hau rau cov lus no? Tsis yog Tswv Yexus tseem sawv khov kho, tseem ciaj sia tom qab yoo mov tau plaub caug hnub thiab plaub ncaug hmo los? Qhov no tsis yog ib qho piv txwv tseeb los? Nws tsis tau noj ib yam khoom noj tau plaub caug hnub thiab plaub caug hmo, thiab Nws tseem ciaj sia. Qhov no yog kev lees qhov tseeb txog lub hwj chim ntawm Nws cov lus. Cov lus no yooj yim, tab sis rau Tswv Yexus, puas yog Nws tsuas hais lus rau lawv thaum Ntxwgnyoog tau sim siab Nws xwb, los sis tej ntawd yeej yog ib yam uas ib txwm xeeb txawm ntawm Nws? Muab hais ua lwm lo lus, Vajtswv yog qhov tseeb, thiab Vajtswv yog txoj sia, tab sis Vajtswv qhov tseeb thiab txoj sia puas muaj mus ntxiv tom qab ntawd? Yeej muaj tej ntawd thaum yug los lawm los sis mam li muaj tom qab? Tsis yog—yeej ib txwm xeeb txawm tej ntawd nyob hauv Vajtswv lawm. Hais tau tias, qhov tseeb thiab txoj sia yog Vajtswv lub ntsiab tseeb. Txawm yuav tshwm sim dab tsi rau Nws los xij, txhua yam uas Nws qhia tshwm yog qhov tseeb. Qhov tseeb no, cov lus no—txawm Nws cov ntsiab lus hais yuav ntev los yog luv—muaj peev xwm muab txoj sia thiab ua kom tib neeg ua lub neej tau; lawv muaj peev xwm txaus ua kom tib neeg tau txais qhov tseeb thiab qhov pom meej txog txoj hau kev ntawm tib neeg lub neej txoj sia, thiab ua rau lawv muaj kev ntseeg rau Vajtswv. Muab hais ua lwm lo lus, lub hauv paus ntawm Vajtswv txoj kev siv cov lus no yog qhov zoo. Yog li peb puas muaj peev xwm hais tau tias qhov zoo no yog yam dawb huv? (Muaj.) Cov lus ntawm Ntxwgnyoog yog los ntawm Ntxwgnyoog tus yeeb yam los. Ntxwgnyoog nthuav tawm txog nws qhov ua phem thiab lub siab xav ua phem rau txhua qhov chaw, xwm yeem. Niaj hnub tam sim no, Ntxwgnyoog puas nthuav tawm tej no raws li ib txwm muaj? Puas muaj leej twg qhia kom nws ua li no? Puas muaj leej twg pab nws? Puas muaj leej twg kho nws kom raug zoo? Tsis muaj. Txhua yam ntawm tej kev nthuav tawm no, tsim los ntawm qhov nws tus kheej muaj. Qhov no yog Ntxwgnyoog tus yeeb yam ua phem. Txawm Vajtswv ua dab tsi los xij thiab txawm Nws yuav ua li cas los xij, Ntxwgnyoog ua raws li Nws qab luj taws. Lub ntsiab tseeb thiab tus yeeb yam tseeb ntawm tej yam no uas Ntxwgnyoog hais thiab ua yog Ntxwgnyoog lub ntsiab tseeb—ib lub ntsiab tseeb uas yog dab phem thiab lub siab xav phem.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb V

Kev Sim Siab ntawm Ntxwgnyoog (Cov nqe lus uas tau xaiv tawm los)

Mth 4:5–7  Ces tus phem coj Nws mus rau tim ib lub nroog dawb huv, thiab coj Nws taug kev mus rau saum lub tuam tsev, Thiab tau hais rau Nws tias, Yog Koj yog Vajtswv tus Tub, cia Koj Tus Kheej dhia mus lawm hauv sob: raws li muaj lus sau tseg, Nws yuav muab Nws cov tub txib los cawm koj: thiab lawv txhais tes yuav tsa koj sawv, tsam ces koj txhais ko taw ho yuav tsoo ib lub pob zeb. Yexus tau hais rau nws, Nws muaj lus sau tseg ntxiv tias, Koj yuav tsum txhob sim tus Tswv uas yog koj tus Vajtswv siab.

Peb xub pib saib cov lus uas Ntxwgnyoog tau hais rau ntawm no. Ntxwgnyoog tau hais tias, “Yog Koj yog Vajtswv tus Tub, cia Koj Tus Kheej dhia mus lawm hauv sob,” thiab nws tau hais los ntawm Vajluskub: “Nws yuav muab Nws cov tub txib los cawm koj: thiab lawv txhais tes yuav tsa koj sawv, tsam ces koj txhais ko taw ho yuav tsoo ib lub pob zeb.” Thaum koj hnov Ntxwgnyoog cov lus koj xav li cas? Lawv tsis yog me nyuam yaus li los? Lawv yog me nyuam yaus, ruam kawg, thiab qias neeg. Vim li cas Kuv thiaj hais li no? Ntxwgnyoog nquag ua tej yam ruam, thiab nws ntseeg tias nws mas ntse tshaj plaws. Nws nquag hais los ntawm Vajluskub—tej lus uas Vajtswv tau hais—ntxeev siab muab cov lus no hloov tig rau Vajtswv tawm tsam Nws thiab sim Nws siab kom tau raws li nws lub hom phiaj lom txwm rhuav tshem Vajtswv txoj kev npaj ntawm tes dej num. Koj puas muaj peev xwm pom dab tsi hauv txhua lo lus hais los ntawm Ntxwgnyoog no? (Ntxwgnyoog muaj tej kev xav ua phem.) Txhua yam uas Ntxwgnyoog ua, nws yeej ib txwm npaj sim tib neeg siab. Ntxwgnyoog tsis hais lus ncaj nraim, tab sis hais ncig mus los uas yog siv kev sim siab, kev hais lus dag, thiab kev ntxias dag mus rau qhov txhaum. Ntxwgnyoog siv nws txoj kev sim siab rau Vajtswv vim xav tias Nws yog ib tug neeg dog dig xwb, ntseeg tias Vajtswv kuj yuav tsis paub qab hau, ruam, thiab tsis muaj peev xwm paub meej txog tej yam tseeb, ib yam li tib neeg tsis muaj peev xwm thiab. Ntxwgnyoog xav tias Vajtswv thiab tib neeg yeej zoo ib yam thiab tsis muaj peev xwm pom tshab nws lub ntsiab tseeb thiab nws txoj kev txhob txwm dag thiab ua phem. Qhov no tsis yog Ntxwgnyoog txoj kev ruam los? Ntxiv rau qhov no, Ntxwgnyoog hais tshaj qhov paub los ntawm Vajluskub, ntseeg tias kev ua li ntawd yuav ua rau nws muaj koob nrov npe, thiab tias koj yuav tsis muaj peev xwm paub tej uas txhaum nyob hauv nws cov lus los sis zam rau qhov ua neeg ruam. Qhov no tseem tsis yog Ntxwgnyoog txoj kev ruam thiab kev yog me nyuam yaus thiab los? Qhov no zoo li thaum tib neeg tshaj tawm txoj moo zoo thiab ua tim khawv rau Vajtswv. Qee zaus cov tsis ntseeg yuav tsis hais qee yam zoo li Ntxwgnyoog hais thiab los? Nej puas tau hnov tib neeg hais qee yam zoo sib xws? Koj xav li cas thaum koj hnov tej yam zoo li no? Koj puas xav tias qias neeg? (Xav.) Thaum koj xav tias qias neeg lawm, koj puas tsis nyiam thiab ntxub? Thaum koj muaj tej kev xav zoo li no koj puas muaj peev xwm paub tias Ntxwgnyoog thiab tus moj yam coj tsis ncaj uas Ntxwgnyoog ua tes dej num rau hauv tib neeg puas lim hiam? Hauv koj lub siab, koj puas to taub txog qhov tseeb no: “Thaum Ntxwgnyoog hais, nws hais zoo li kev tawm tsam thiab kev sim siab; Ntxwgnyoog cov lus yog lus ruam, lus txaus luag, lus me nyuam yaus, thiab lus qias neeg; txawm li cas los xij, Vajtswv yeej ib txwm tsis hais los sis tsis ua tes dej num zoo li no, thiab qhov tseeb tiag Nws yeej ib txwm tsis tau ua li no li”? Tseeb tiag, hauv kis xwm txheej zoo li no tib neeg tsuas muaj peev xwm paub me ntsis xwb, thiab tseem tsis muaj peev xwm to taub Vajtswv txoj kev dawb huv. Nrog nej tus yeeb yam tam sim no, nej tsuas xav tias: “Txhua yam uas Vajtswv hais yog qhov tseeb, yeej muaj txiaj ntsig rau peb, thiab peb yuav tsum lees txais nws.” Txawm nej yuav kam lees txais los sis tsis kam lees qhov no los xij, nej hais yam tsis zam li tias Vajtswv cov lus yog qhov tseeb thiab tias Vajtswv yog qhov tseeb, tab sis nej tsis paub tias qhov tseeb yog dawb huv thiab tias Vajtswv yog dawb huv.

Yog li, Yexus qhov lus teb rau Ntxwgnyoog cov lus yog dab tsi? Yexus tau hais rau nws tias: “Nws muaj lus sau tseg ntxiv tias, Koj yuav tsum txhob sim tus Tswv uas yog koj tus Vajtswv siab.” Puas muaj qhov tseeb hauv cov lus uas Yexus tau hais ntawd? Yeej muaj qhov tseeb nyob hauv cov lus ntawd. Saum daim tawv, cov lus no yog ib lo lus txib rau tib neeg ua raws, yog ib koog lus yooj yim, tiam sis li cas los xij, tib neeg thiab Ntxwgnyoog yeej nquag ua txhaum cov lus no. Yog li, Tswv Yexus thiaj tau hais rau Ntxwgnyoog tias, “Koj yuav tsum txhob sim tus Tswv uas yog koj tus Vajtswv siab,” vim hais tias qhov no yog yam Ntxwgnyoog nquag ua, kub siab ua li thaum nws ncig mus los. Nws tuaj yeem hais tau tias Ntxwgnyoog tau ua qhov no yam siab tawv qhawv thiab tsis paub txhaj muag. Nws muaj nyob rau hauv Ntxwgnyoog tus yam ntxwv lub ntsiab tseeb uas tsis paub ntshai Vajtswv thiab tsis muaj kev hwm rau Vajtswv nyob hauv nws lub siab. Txawm yog thaum Ntxwgnyoog sawv ntawm Vajtswv ib sab thiab yeej pom Nws los xij, nws yeej pab tsis tau nws tus kheej tab sis tseem sim Vajtswv siab thiab. Yog li, Tswv Yexus thiaj tau hais rau Ntxwgnyoog tias, “Koj yuav tsum txhob sim tus Tswv uas yog koj tus Vajtswv siab.” Tej no yog cov lus uas Vajtswv nquag hais rau Ntxwgnyoog. Yog li, nws puas tsim nyog siv koog lus no rau niaj hnub no? (Tsim nyog, li peb kuj nquag sim Vajtswv siab thiab.) Vim li cas tib neeg thiaj nquag sim Vajtswv siab? Nws puas yog vim hais tias tib neeg muaj tus moj yam phem qias vuab tsuab puv ntoob? (Yog.) Yog li puas yog cov lus uas Ntxwgnyoog tau hais los saum toj saud muaj qee lo uas tib neeg nquag hais? Thiab nyob rau tej xwm txheej dab tsi uas tib neeg hais cov lus no? Ib tug yeej hais tau tias tib neeg yeej hais tej yam zoo li no yam tsis xav txog lub sij hawm thiab thaj chaw. Qhov no ua pov thawj qhia tias tus moj yam ntawm tib neeg tsis txawv tus moj yam coj tsis ncaj ntawm Ntxwgnyoog. Tswv Yexus tau hais ob peb lo lus yooj yim, cov lus uas tam rau qhov tseeb, cov lus uas tib neeg xav tau. Txawm li cas los xij, hauv kis xwm txheej no, qhov Tswv Yexus tau hais li ntawd puas yog sib cav nrog Ntxwgnyoog? Puas muaj kev sib cav txog yam Nws tau hais rau Ntxwgnyoog? (Tsis muaj.) Tswv Yexus xav li cas txog Ntxwgnyoog txoj kev sim siab rau hauv Nws lub siab? Nws puas qias thiab dhuav? Tswv Yexus yeej dhuav thiab qias, thiab tiam sis Nws tsis cav nrog Ntxwgnyoog, thiab Nws haj yam hais tsawg txog cov hauv paus ntsiab lus tseem ceeb. Qhov ntawd yog vim li cas? (Vim tias Ntxwgnyoog ib txwm nyiam li no; nws yeej hloov tsis tau li.) Nws puas hais tau tias Ntxwgnyoog yeej tsis muaj qab hau li? (Hais tau.) Ntxwgnyoog puas lees paub tau tias Vajtswv yog qhov tseeb? Ntxwgnyoog yeej yuav tsis lees paub tias Vajtswv yog qhov tseeb thiab yeej yuav tsis lees tias Vajtswv yog qhov tseeb; qhov no yog nws tus yeeb yam. Tseem tshuav ib tug yeeb yam ntawm Ntxwgnyoog tus yeeb yam uas ntxim ntxub ntxim dhuav. Nws yog dab tsi? Hauv tej kev sim siab rau Tswv Yexus, txawm Ntxwgnyoog yeej xav lawm tias yuav ua tsis tiav los xij, nws yeej tseem yuav sim kom tau xwb. Txawm tias nws yuav raug rau txim los xij, nws yeej yuav sim kom tau xwb. Txawm tias nws yuav tsis tau txais txiaj ntsig dab tsi los ntawm qhov ua li no los xij, nws yeej yuav sim kom tau raws li nws lub siab xav thiab tig tawm tsam rau Vajtswv kom mus txog qhov kawg kiag. Tus yeeb yam no yog hom dab tsi? Nws tsis yog kev ua phem los? Yog tib neeg npau taws npaum li hluav taws kub thiab npau taws thaum hais txog Vajtswv, ces nws puas tau pom Vajtswv? Nws puas paub tias Vajtswv yog leej twg? Nws tsis paub tias Vajtswv yog leej twg, tsis ntseeg Nws, thiab Vajtswv yeej tsis tau hais lus rau nws. Vajtswv yeej tsis tau tsim teeb meem rau nws, yog li vim li cas nws thiaj li npau taws? Peb puas hais tau tias tus neeg no yog neeg phem? Raws li neeg ntiaj teb feem ntau coj ua, kev noj, kev haus, thiab kev nrhiav raws siab nyiam, thiab kev caum tej yam muaj koob nrog npe—tej yam no yeej tsis xeeb txhob rau ib tug tib neeg zoo li no li. Txawm li cas los xij, thaum hais txog lo lus “Vajtswv,” los sis txog qhov tseeb ntawm Vajtswv cov lus, nws npau taws. Qhov no tsis muaj ib tug yeeb yam phem los? Qhov no yog yam ua pov thawj txaus tias yog tib neeg tus yeeb yam phem. Tam sim no, hais txog rau nej tus kheej, puas muaj tej lub sij hawm thaum hais txog qhov tseeb, los sis thaum hais txog Vajtswv txoj kev sim siab ntawm tib neeg ntiaj teb los sis Vajtswv cov lus ntawm kev txiav txim tawm tsam rau tib neeg, nej muaj kev ntxub; nej tau dhuav, thiab nej tsis xav hnov txog tej yam zoo li no? Nej lub siab yuav xav tias: “Txhua tus tib neeg tsis hais tias Vajtswv yog qhov tseeb los? Qee cov ntawm cov lus no yeej tsis muaj tseeb! Pom meej tias tsuas yog Vajtswv cov lus ntawm kev qhuab qhia rau tib neeg xwb!” Qee cov neeg yuav muaj kev ntxub rau hauv lawv lub siab, thiab xav tias: “Tau hais txog qhov no txhua hnub—Nws tej kev sim siab, Nws txoj kev txiav txim, thaum twg nws mam xaus? Thaum twg peb mam li tau txais txoj hau kev kawg uas zoo kawg nkaus?” Nws yeej tsis paub tias qhov kev npau taws yam tsis muaj qab hau no yog los qhov twg los. Tus yeeb yam no yog hom dab tsi? (Tus yeeb yam phem.) Nws raug taw qhia thiab coj kev los ntawm Ntxwgnyoog tus yeeb yam phem. Los ntawm Vajtswv txoj kev xav, ntsig txog Ntxwgnyoog tus yeeb yam phem thiab tib neeg tus moj yam coj tsis ncaj, Nws yeej ib txwm tsis cav los sis tsis muaj lub siab xav tawm tsam rau tib neeg, thiab Nws yeej ib txwm tsis hais li cas thaum tib neeg ua tej yam ruam ruam. Koj yeej yuav tsis pom tias Vajtswv muaj lub zeem muag zoo ib yam li tib neeg lub, thiab ntxiv rau qhov no koj yuav tsis pom tias Nws siv tib neeg ntiaj teb txoj kev xav, kev txawj ntse, kev tshawb fawb, lub tswv yim los sis kev xav los tswj tej teeb meem. Dua ntawd, txhua yam uas Vajtswv ua thiab txhua yam uas Nws nthuav tawm yog txuas rau qhov tseeb. Ntawd yog, txhua lo lus Nws tau hais thiab txhua qhov ua uas Nws tau ua yeej khi rau qhov tseeb. Qhov tseeb no tsis yog yam tsim tau los ntawm qee txoj kev xav siab phem; qhov tseeb no thiab tej lus no raug hais los ntawm Vajtswv hauv qhov zoo ntawm Nws lub ntsiab tseeb thiab Nws lub neej txoj sia. Vim hais tias tej lus no thiab lub ntsiab tseeb ntawm txhua yam uas Vajtswv tau ua tiav yog qhov tseeb, peb muaj peev xwm hais tau tias Vajtswv lub ntsiab tseeb yog dawb huv. Muab hais ua lwm lo lus, txhua yam uas Vajtswv hais thiab ua coj tau qhov tseem ceeb tshaj plaws thiab txoj kev kaj los rau tib neeg, pab tib neeg kom pom tej yam zoo thiab qhov muaj tiag ntawm tej yam zoo no, thiab qhia txoj kev rau tib neeg ntiaj teb kom lawv thiaj taug raws txoj kev yog. Txhua yam no raug txiav txim los ntawm Vajtswv lub ntsiab tseeb thiab los ntawm lub ntsiab tseeb ntawm Nws txoj kev dawb huv.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb V

Kev Sim Siab ntawm Ntxwgnyoog (Cov nqe lus uas tau xaiv tawm los)

Mth 4:8–11  Ib zaug ntxiv, tus phem coj Nws mus tim ib lub hau roob siab, thiab nthuav qhia txhua lub teb chaws hauv lub ntiaj teb no rau Nws, thiab lawv lub meej mom; Thiab tau hais rau Nws tias, Kuv yuav muab txhua yam no rau Koj, yog Koj khoov thiab pe hawm kuv. Ces Yexus tau hais rau nws tias, yog li, koj cia li khiav mus Ntxwgnyoog: vim nws muaj lus sau tseg tias, Koj yuav tsum pe hawm tus Tswv uas yog koj tus Vajtswv, thiab koj tsuas ua tes dej num rau Nws nkaus xwb. Ces tus phem thiaj ncaim Nws mus lawm, thiab, saib, pom cov tub txib nqis los lis tes hauj lwm rau Nws.

Tus Ntxwgnyoog dab phem, ua tsis tiav nws ob qho kev dag ntxias dhau los, tiam sis tseem tau sim lwm yam thiab: Nws tau nthuav tawm txhua lub teb chaws hauv ntiaj teb thiab lawv lub yeej koob rau Tswv Yexus thiab tau hais Nws kom pe hawm nws. Koj muaj peev xwm pom tej yeeb yam tseeb ntawm tus dab phem los ntawm kis no tau li cas? Tus Ntxwgnyoog dab phem yeej tsis paub txaj muag tiag tiag li los? (Yog.) Kev tsis paub txaj muag yog li cas? Txhua yam raug tsim los ntawm Vajtswv, tiam sis Ntxwgnyoog tau tig rov qab los thiab nthuav tawm txhua yam rau Vajtswv, hais tias “Saib txoj kev nplua ntuj thiab lub yeej koob ntawm txhua cov teb chaws no. Yog Koj pe hawm kuv kuv yuav muab txhua yam rau Koj.” Qhov no tseem tsis yog kev hloov txauv tes dej num thiab los? Ntxwgnyoog tsis paub txaj muag puas yog? Vajtswv tau tsim txhua yam, tab sis Nws puas tau tsim txhua yam rau Nws tus kheej txoj kev zoo siab xwb? Vajtswv tau muab txhua yam rau tib neeg ntiaj teb, tab sis Ntxwgnyoog xav txeeb txhua yam thiab tau txeeb txhua yam lawm, nws tau hais rau Vajtswv tias, “Pe hawm kuv! Pe hawm kuv thiab kuv yuav muab txhua yam no rau Koj.” Qhov no yog Ntxwgnyoog lub ntsej muag phem; nws yeej tsis paub txaj muag tiag tiag li! Ntxwgnyoog haj tseem tsis paub lub ntsiab ntawm lo lus “txaj muag.” Qhov no tsuas yog ib qho piv txwv ntawm nws txoj kev phem. Nws haj tseem tsis paub tias txaj muag yog dab tsi. Ntxwgnyoog yeej paub meej tias Vajtswv tau tsim txhua yam thiab Nws tsim kho thiab muaj thaj chaw tswj fwm txhua yam. Txhua yam tsis yog tib neeg li, thiab haj yam tsis yog Ntxwgnyoog li, tab sis yog Vajtswv li, tiam sis tus Ntxwgnyoog dab phem tseem khav hais tias nws yuav muab txhua yam rau Vajtswv thiab. Qhov no tseem tsis yog ib qho ua piv txwv ntxiv ntawm Ntxwgnyoog txoj kev ua tej yam ruam thiab tsis paub txaj muag thiab los? Qhov no puas ua rau Vajtswv haj yam ntxub Ntxwgnyoog ntxiv los tsis ua? Tiam sis txawm Ntxwgnyoog yuav sim ua dab tsi los xij, puas yog Tswv Yexus ruam? Tswv Yexus tau hais dab tsi? (“Koj yuav tsum pe hawm tus Tswv uas yog koj tus Vajtswv, thiab koj tsuas ua tes dej num rau Nws nkaus xwb.”) Cov lus no puas muaj lub ntsiab lus siv tau tiag? (Muaj.) Hom ntsiab lus siv tau tiag yog dab tsi? Peb pom Ntxwgnyoog txoj kev phem thiab kev tsis paub txaj muag hauv nws cov lus hais. Yog li yog tib neeg pe hawm Ntxwgnyoog, yuav muaj dab tsi tshwm sim tom qab ntawd? Lawv puas tau kev vam meej thiab muaj yeej koob tag nrho ntawm cov teb chaws no? (Tsis tau.) Lawv yuav tau dab tsi? Tib neeg ntiaj teb puas yuav dhau los ua cov neeg tsis paub txaj muag thiab txaus luag li Ntxwgnyoog? (Dhau.) Lawv yuav tsis txawv Ntxwgnyoog tom qab ntawd. Yog li, Tswv Yexus tau hais tej lus no, uas yog tseem ceeb rau txhua tus tib neeg: “Koj yuav tsum pe hawm tus Tswv uas yog koj tus Vajtswv, thiab koj tsuas ua tes dej num rau Nws nkaus xwb.” Qhov no txhais tau tias zam rau tus Tswv, zam rau Vajtswv Tus Kheej, yog koj tau ua dej num rau lwm tus, yog koj tau pe hawm tus Ntxwgnyoog dab phem, ces koj yuav poob rau hauv tib pawg neeg lwj liam ib yam li Ntxwgnyoog. Koj ces yuav koom Ntxwgnyoog txoj kev tsis paub txaj muag thiab nws txoj kev phem, thiab ua zoo li Ntxwgnyoog koj yuav sim Vajtswv siab thiab tawm tsam Vajtswv. Ces yuav muaj dab tsi tshwm sim rau koj? Vajtswv yuav tsis nyiam koj kiag li, Vajtswv yuav npuaj koj, Vajtswv yuav rhuav tshem koj. Tom qab Ntxwgnyoog tau sim Tswv Yexus siab ntau zaus tsis tiav, nws puas tau sim ua ntxiv lawm? Ntxwgnyoog tsis tau sim ntxiv lawm thiab nws tau ncaim mus lawm. Qhov no ua pov thawj tau li cas? Nws ua pov thawj tau tias Ntxwgnyoog tus yeeb yam phem, nws qhov xav phem, thiab nws qhov kev ruam thiab kev xav txawv txawv yeej tsis muaj nuj nqi coj los hais rau ntawm Vajtswv lub xub ntiag li. Tswv Yexus tau kov yeej Ntxwgnyoog los ntawm peb kab ntawv xwb, tom qab ntawd ces nws tau yoj nws tus ko tw mus los rau ntawm nws ob sab ceg, nws txaj muag heev tsis kam tshwm nws lub ntsej muag lawm, thiab nws thiaj li tsis sim Tswv Yexus siab ntxiv li lawm. Txij thaum Tswv Yexus tau kov yeej Ntxwgnyoog txoj kev sim siab no lawm, tam sim no Nws thiaj li ua tau tes dej num uas Nws yuav tsum tau ua thiab tes dej num uas tso rau ntawm Nws xub ntiag txuas mus ntxiv tau yooj yim. Txhua yam uas Tswv Yexus tau ua thiab tau hais rau hauv kis no puas muaj txiaj ntsig rau txhua tus tib neeg yog nws raug siv rau tiam tam sis no? (Muaj.) Hom ntsiab lus siv tau tiag yog dab tsi? Kev ua kom kov yeej Ntxwgnyoog puas yog ib yam ua tau yooj yim? Tib neeg puas yuav tsum muaj kev to taub kom meej txog Ntxwgnyoog tus yeeb yam phem? Tib neeg puas yuav tsum muaj kev to taub kom raug txog Ntxwgnyoog tej kev sim siab? (Yuav tsum muaj.) Thaum koj ntsib Ntxwgnyoog tej kev sim siab rau hauv koj tus kheej lub neej txoj sia, yog koj muaj peev xwm pom tshab txog Ntxwgnyoog tus yeeb yam phem, koj tseem tsis muaj peev xwm kov kom yeej nws thiab? Yog koj twb paub Ntxwgnyoog txoj kev ruam thiab kev xav txawv txawv lawm, koj puas tseem tuaj Ntxwgnyoog tog thiab tawm tsam Vajtswv? Yog koj twb to taub tias Ntxwgnyoog txoj kev xav phem thiab kev tsis paub txaj muag tab tom raug nthuav tawm los ntawm koj—yog koj twb lees paub meej thiab to taub tej no lawm—koj puas tseem tawm tsam thiab sim Vajtswv siab raws txoj kev no? (Tsis sim, peb yuav tsis ua.) Koj yuav ua dab tsi xwb? (Peb yuav tig tawm tsam Ntxwgnyoog thiab muab nws tshem tso rau ntawm ib sab.) Qhov ntawd puas yog ib yam ua tau yooj yim? Nws tsis yooj yim. Yuav ua kom tau qhov no, tib neeg yuav tsum thov Vajtswv tsis tu ncua, lawv yuav tsum nquag muab lawv tus kheej tso rau ntawm Vajtswv xub ntiag thiab ntsuam xyuas lawv tus kheej. Thiab lawv yuav tsum cia Vajtswv kev qhuab qhia thiab Nws txoj kev txiav txim thiab kev qhuab ntuas los rau lawv. Tsuas yog ua li txoj kev no xwb tib neeg thiaj li maj mam khiav dim los ntawm Ntxwgnyoog txoj kev dag ntxias thiab kev tswj.

Tam sim no, tig mus saib txhua cov lus uas Ntxwgnyoog tau hais, peb yuav hais txog lub ntsiab uas tsim ua Ntxwgnyoog lub ntsiab tseeb. Ua ntej tshaj, muaj peev xwm hais tau tias Ntxwgnyoog lub ntsiab tseeb yog kev ua phem, txawv deb ntawm Vajtswv txoj kev dawb huv. Vim li cas Kuv thiaj hais tias Ntxwgnyoog lub ntsiab tseeb yog kev ua phem? Yuav teb nqe lus nug no, nyias yuav tsum ntsuam xyuas qhov yuav tshwm sim tom qab los ntawm qhov Ntxwgnyoog ua rau tib neeg. Ntxwgnyoog coj tsis ncaj thiab tswj tib neeg, thiab tib neeg ua raws li Ntxwgnyoog tus moj yam coj tsis ncaj, thiab ua neej nyob rau hauv ib lub ntiaj teb ntawm cov tib neeg uas raug uas coj tsis ncaj los ntawm Ntxwgnyoog. Tib neeg ntiaj teb tsis muaj kev paub thiab tau lees txais Ntxwgnyoog; yog li tib neeg thiaj muaj Ntxwgnyoog tus moj yam coj tsis ncaj, uas yog Ntxwgnyoog tus yeeb yam. Txhua yam uas Ntxwgnyoog tau hais thiab tau ua tiav lawm, koj puas pom nws txoj kev khav theeb? Koj puas pom nws txoj kev txawj dag thiab txoj kev xav phem? Ntxwgnyoog txoj kev khav theeb raug tshwm sim los li cas? Ntxwgnyoog puas ib txwm muaj kev xav los tuav Vajtswv qib dej num? Ntxwgnyoog ib txwm xav rhuav tshem Vajtswv tes dej num, thiab Vajtswv qib dej num thiab coj mus rau nws tus kheej kom tib neeg thiaj li yuav ua raws, pab txhawb, thiab pe hawm Ntxwgnyoog; qhov no yog Ntxwgnyoog tus yeeb yam khav theeb. Thaum Ntxwgnyoog coj tsis ncaj rau tib neeg, nws puas qhia ncaj nqa rau lawv tias lawv yuav tau ua dab tsi? Thaum Ntxwgnyoog sim Vajtswv siab, nws puas qhia tshwm thiab hais tias, “Kuv tab tom sim Koj siab, kuv tab tom tawm tsam Koj”? Nws yeej tsis qhia hlo li. Yog li Ntxwgnyoog siv lub tswv yim dab tsi? Nws dag ntxias kom yuam kev, sim siab, tawm tsam, thiab cuab ntxiab, thiab tseem hais los ntawm Vajluskub. Ntxwgnyoog hais thiab ua ntau txoj hau kev kom ua tau raws li nws lub hom phiaj ua phem thiab ua kom tiav nws tej kev xav. Tom qab Ntxwgnyoog ua qhov no tiav lawm, yam raug nthuav tawm pom rau hauv tib neeg yog dab tsi? Tib neeg tsis dhau los ua neeg khav theeb thiab los? Tib neeg raug kev txom nyem los ntawm Ntxwgnyoog txoj kev coj tsis ncaj tau ntau txhiab xyoo los lawm thiab yog li tib neeg thiaj dhau los ua neeg khav theeb, txawj dag, xav phem, thiab tsis muaj qab hau lawm. Txhua yam no raug tshwm sim vim los ntawm Ntxwgnyoog tus yeeb yam. Txij thaum muaj Ntxwgnyoog tus yeeb yam phem los, nws tau muab tus yeeb yam phem no rau tib neeg thiab tau coj tus moj yam phem, coj tsis ncaj no los rau tib neeg. Yog li, tib neeg thiaj ua neej raws li tus moj yam phem qias vuab tsuab thiab, zoo li Ntxwgnyoog, tiv Vajtswv, tawm tsam Vajtswv, thiab sim Nws siab, cov tib neeg zoo li ntawd tsis muaj peev xwm pe hawm Vajtswv thiab tsis muaj lub siab hwm Nws.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb V

Ntxwgnyoog Siv Kev Txawj Ntse los Coj Tsis Ncaj Rau Tib Neeg Li Cas

Kev txawj ntse puas yog qee yam uas txhua tus neeg xav tias yog ib yam zoo? Qhov zoo ces, tib neeg xav tias kev txhais lub ntsiab ntawm lo lus “kev txawj ntse” yog qhov zoo dua qhov phem. Yog li vim li cas peb thiaj hais rau ntawm no tias Ntxwgnyoog siv kev txawj ntse los coj tsis ncaj rau tib neeg? Lub tswv yim kev hloov pauv kev loj hlob tsis yog ib tug yeeb yam ntawm txoj kev txawj ntse los? Nuj teem tej kev cai tshawb fawb tsis yog ib feem ntawm txoj kev txawj ntse no los? Lub zog rub nqus ntawm lub ntiaj teb tseem tsis yog ib feem ntawm txoj kev txawj ntse thiab los? (Yog.) Yog li vim li cas kev txawj ntse thiaj raug muab tso rau hauv tej yam uas Ntxwgnyoog siv los coj tsis ncaj rau tib neeg? Nej lub zeem muag xam pom qhov no yog dab tsi? Kev txawj ntse tsuas yog ib feem me me nyob rau hauv qhov tseeb xwb los? (Tsis yog.) Ces lub ntsiab tseeb ntawm kev txawj ntse yog dab tsi? Tag nrho tej hauv paus kev txawj ntse uas tib neeg tau kawm yog dab tsi? Puas yog saib raws li lub tswv yim kev hloov pauv kev loj hlob? Puas yog tib neeg tau txoj kev txawj ntse los ntawm kev tshawb nrhiav thiab kev muab lub ntsiab lus raws li txoj kev ntseeg tias tsis muaj Vajtswv? Puas muaj ib qho ntawm txoj kev txawj ntse no muaj ib qho txuas rau Vajtswv? Nws puas yog txuas nrog kev pe hawm Vajtswv? Nws puas yog txuas rau qhov tseeb? (Tsis yog.) Yog li Ntxwgnyoog siv txoj kev txawj ntse los coj tsis ncaj rau tib neeg li cas? Kuv twb nyuam qhuav hais tias txoj kev txawj ntse no yeej tsis txuas nrog kev pe hawm Vajtswv los sis txuas nrog qhov tseeb li. Qee cov tib neeg xav txog nws zoo li qhov no: “Tej zaum kev txawj ntse yuav tsis muaj dab tsi ua nrog qhov tseeb, tab sis nws tseem tsis ua rau tib neeg coj tsis ncaj.” Nej qhov kev xam pom rau no yog dab tsi? Puas yog nej raug cob qhia los ntawm kev txawj ntse tias ib tug neeg txoj kev zoo siab yuav tsum raug tsim los ntawm lawv tus kheej ob txhais tes? Txoj kev txawj ntse puas tau qhia koj tias tib neeg txoj hmoo yog nyob rau hauv nws tus kheej ob txhais tes lawm? (Tau.) Qhov sib tham no yog dab tsi? (Nws yog kev sib tham uas phem.) Yeej yog tiag tiag hos! Nws yog kev sib tham uas phem! Kev txawj ntse yog ib lub ntsiab lus nyuaj rau kev sib tham. Koj yuav hais yooj yim tias ib txoj kev txawj ntse ces yuav tsis muaj dab tsi tshaj qhov kev txawj ntse ntawd lawm. Qhov ntawd yog ib yam kev txawj ntse uas tau kawm los ntawm kev tsis pe hawm Vajtswv thiab tsis yog kev to taub tias Vajtswv tau tsim txhua yam. Thaum tib neeg kawm hom kev txawj ntse no, lawv tsis pom Vajtswv muaj hwj chim kav tag nrho txhua yam; lawv tsis pom Vajtswv txoj kev tswj kav los sis txoj kev npaj cawm txhua yam. Dua ntawd, txhua yam lawv ua yog kev tshawb fawb thiab kev tshawb xyuas yam tsis paub kawg txog txoj kev txawj ntse, thiab nrhiav kom paub tej nqe lus teb raws li txoj kev txawj ntse. Txawm li cas los xij, nws tsis yog tiag los tias yog tib neeg tsis ntseeg Vajtswv thiab dua ntawd tsuas caum kev tshawb nrhiav xwb, lawv yeej yuav nrhiav tsis tau tej nqe lus teb tseeb li? Txhua yam uas kev txawj ntse muab rau koj ntawd yog ib qho kev khwv noj khwv haus, ib txoj dej num, ib co nyiaj tau los kom koj thiaj tsis tshaib nqhis xwb; tab sis nws yeej yuav tsis ua rau koj pe hawm Vajtswv, thiab nws yeej yuav tsis cia koj nyob kom deb ntawm qhov phem. Tib neeg yim kawm paub kev txawj ntse ntau npaum li cas, ces lawv yim xav ntxeev siab tawm tsam Vajtswv ntau npaum li ntawd, siv Vajtswv rau lawv tej kev kawm, sim Vajtswv siab, thiab tawm tsam Vajtswv. Yog li, tam sim no peb pom tias tab tom qhia kev txawj ntse dab si rau tib neeg? Nws yog Ntxwgnyoog txhua lub tswv yim. Tej tswv yim thiab tej kev cai ntawm kev dim txoj sia los ntawm Ntxwgnyoog txoj kev coj tsis ncaj rau tib neeg puas muaj feem ntsig txog qhov tseeb? Lawv yeej tsis muaj ib yam dab tsi muaj feem nrog qhov tseeb, hauv qhov tseeb tiag, lawv yog yam txawv ntawm qhov tseeb. Tib neeg nquag hais tias, “Lub neej txoj sia yog yam nti mus los tau” thiab “Tib neeg yog hlau, txhuv yog hlau tawv, tib neeg paub tshaib nqhis yog nws yoo ib pluas mov”; tej uas hais no yog dab tsi? Lawv yog cov kev ntseeg cuav, thiab hnov txog lawv mas ua rau muaj qhov qias neeg. Hauv tib neeg txoj kev hu tias kev txawj ntse, Ntxwgnyoog tau siv me ntsis ntawm nws lub tswv yim rau kev ua neej nyob thiab nws txoj kev xav. Thiab thaum Ntxwgnyoog ua qhov no, nws ua rau tib neeg pom thiab coj los siv rau nws txoj kev xav, lub tswv yim, thiab qhov kev xam pom, yog li ntawd tib neeg thiaj tsis kam lees tias muaj Vajtswv, tsis kam lees Vajtswv thaj chaw tswj fwm rau txhua yam thiab tib neeg txoj hmoo. Yog li thaum tib neeg kawm ntau zuj zus thiab nws muaj kev txawj ntse ntxiv, nws cia li pom qhov muaj Vajtswv dhau los ua ib qho uas pom tsis meej lawm, thiab tej zaum haj tseem tsis xav tias muaj Vajtswv lawm thiab. Vim Ntxwgnyoog tau muab tej yam kev xav, tej yam kev xam pom, thiab tej yam kev xav phem cog rau hauv tib neeg lawm, thaum Ntxwgnyoog muab cov kuab lom no cog rau hauv tib neeg nruab siab lawm, tsis yog tib neeg raug Ntxwgnyoog dag ntxias thiab raug coj tsis ncaj rau lawm lod? Yog li ntawd koj yuav hais li cas rau cov tib neeg uas ua neej nyob rau niaj hnub no? Lawv tsis yog ua neej raws li txoj kev paub thiab tej kev xav uas Ntxwgnyoog tau muab cog rau lawv lawm lod? Thiab tej uas zais nyob rau hauv txoj kev paub thiab tej kev xav no—tej no tsis yog Ntxwgnyoog tej tswv yim thiab cov kuab lom lod? Tib neeg ua neej raws li Ntxwgnyoog tej tswv yim thiab cov kuab lom xwb. Thiab muaj dab tsi nyob rau hauv qhov tseem ceeb ntawm Ntxwgnyoog txoj kev coj tsis ncaj rau tib neeg no? Ntxwgnyoog xav ua kom tib neeg tsis lees paub, tawm tsam, thiab sawv thaiv Vajtswv li nws thaiv; qhov no yog Ntxwgnyoog lub hom phiaj uas coj tsis ncaj rau tib neeg, thiab kuj yog tej kev uas Ntxwgnyoog coj tsis ncaj rau tib neeg thiab.

Peb yuav pib hais txog qhov yeeb yam tshwj xeeb tshaj plaws ntawm txoj kev txawj ntse. Txoj cai sau ntawv thiab tej lus hauv cov ntawv puas muaj peev xwm coj tsis ncaj rau tib neeg? Cov lus puas muaj peev xwm coj tsis ncaj rau tib neeg? Cov lus tsis ua rau tib neeg coj tsis ncaj; lawv yog ib yam cuab yeej siv uas tib neeg siv hais lus thiab lawv kuj yog ib yam cuab yeej siv nrog tib neeg thaum sib txuas lus nrog Vajtswv xwb, tsis tau hais txog rau tam sim no, hom lus thiab cov lus yog qhov Vajtswv sib txuas lus nrog tib neeg. Lawv yog cov cuab yeej siv, thiab lawv yog ib yam tseem ceeb. Ib ntxiv ib muaj ob, thiab ob npaug ntawm ob muaj plaub; qhov no tsis yog kev txawj ntse thiab los? Tab sis qhov no puas muaj peev xwm coj tsis ncaj rau koj? Qhov no yog kev txawj ntse uas sawv daws paub—nws yog ib tug qauv uas hloov tsis tau—thiab nws tsis muaj peev xwm coj tsis ncaj rau tib neeg tau. Yog li hom kev txawj ntse uas coj tsis ncaj rau tib neeg yog dab tsi? Txoj kev txawj ntse coj tsis ncaj yog yam kev txawj ntse uas raug tsim ua ke nrog Ntxwgnyoog tej kev xam pom thiab tej kev xav. Ntxwgnyoog nrhiav tej kev xam pom thiab tej kev xav no qhia rau tib neeg ntiaj teb los ntawm txoj kev txawj ntse. Piv txwv, hauv ib zaj lus sau, tsis muaj ib lo lus sau tsis raug rau hauv zaj lus ntawd. Qhov teeb meem yog nyob ntawm tej kev xam pom thiab kev xav ntawm tus neeg sau thaum lawv sau ib zaj lus, thiab lub ntsiab lus hauv lawv tej kev xav. Tej no yog ntawm sab ntsujplig, thiab lawv muaj peev xwm coj tsis ncaj rau tib neeg. Piv txwv, yog koj tab tom saib kev ua yeeb yam rau hauv this vis, tej yam nyob rau hauv uas muaj peev xwm hloov tau tib neeg lub zeem muag yog dab tsi? Yam cov neeg ua yeeb yam hais, tej lus xwb, puas muaj peev xwm coj tsis ncaj rau tib neeg? (Tsis muaj.) Tej yam uas yuav coj tsis ncaj rau tib neeg yog dab tsi? Nws yuav tsum yog tej kev xav thiab lub ntsiab tseem ceeb ntawm qhov kev ua yeeb yam, uas sawv cev tam rau ntawm tus thawj coj lub zeem muag. Tej xov xwm uas raug coj los siv rau hauv lub zeem muag no muaj peev xwm tig tau tib neeg lub siab thiab tej kev xav. Tsis yog li ntawd los? Tam sim no nej paub yam Kuv tab tom hais rau hauv Kuv txoj kev tham txog Ntxwgnyoog siv kev txawj ntse coj tsis ncaj rau tib neeg lawm. Koj yuav tsis to taub yuam kev lawm puas yog? Yog li lwm zaus koj nyeem ib zaj dab neeg los sis ib zaj lus, koj puas muaj peev xwm ntsuam xyuas tau tias tej kev xav tshwm sim rau hauv cov lus sau puas muaj los sis tsis muaj cov lus coj tsis ncaj rau tib neeg ntiaj teb los sis puas pab txhawb rau tib neeg? (Muaj, tab sis muaj me xwb.) Qhov no yog qee yam uas yuav tsum tau maj mam kawm thiaj paub txog, thiab nws tsis yog qee yam uas to taub tau yooj yim kiag tam sis ntawd. Piv txwv, thaum ua kev tshawb fawb los sis kev kawm txog ib yam kev txawj ntse, qee cov yeeb yam kev txawj ntse ntawd yuav pab ua rau koj to taub txog qee yam kev txawj ntse ntawm hom kawm ntawd, thiab kuj pab koj los paub tias tib neeg yuav tau zam dab tsi. Piv txwv, kev siv “hluav taws xob”—qhov no yog ib yam kev txawj ntse, los nws tsis yog? Koj yuav tsis yog ib tug uas tsis quav ntsej txog los yog koj tsis paub tias hluav taws xob muaj peev xwm tom thiab ua rau tib neeg raug mob tau? Tab sis kiag thaum koj to taub hom kev txawj ntse no lawm, koj yuav tsis txhawj txog kev tuav tej khoom siv nrog hluav taws xob lawm, thiab koj yuav paub tias yuav siv hluav taws xob li cas. Ob yam ua piv txwv no yog ob yam zoo. Tam sis no nej puas paub meej rau yam peb tau sib tham txog lub ntsiab ntawm txoj kev txawj ntse coj tsis ncaj rau tib neeg? Muaj ntau hom kev kawm txog kev txawj ntse nyob hauv ntiaj teb, thiab nej yuav tsum siv nej lub sij hawm los faib cais tej yam txawv rau nej tus kheej.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb V

Ntxwgnyoog Siv Kev Tshawb Fawb los Coj Tsis Ncaj Rau Tib Neeg Li Cas

Kev tshawb fawb yog dab tsi? Kev tshawb fawb tsis yog yam muaj meej mom siab rau hauv txhua tus neeg lub siab thiab muab xam tias yog kev tshawb fawb tob? Thaum hais txog kev tshawb fawb, tib neeg tsis xav tias: “Qhov no yog qee yam tshaj rab peev ntawm tib neeg dog dig yuav ua tau lawm; qhov no yog ib lub ncauj lus uas tsuas yog cov kws tshawb fawb los sis cov kws txawj ntse thiaj muaj peev xwm tuav tau xwb; nws tsis muaj feem ntsig txog cov neeg dog dig zoo li peb”? Nws puas muaj ib qho kev txuas dab tsi rau cov tib neeg dog dig? (Muaj.) Ntxwgnyoog siv kev tshawb fawb los coj tsis ncaj rau tib neeg li cas? Hauv peb qhov kev sib tham rau ntawm no, peb tsuas tham txog tej yam uas tib neeg nquag ntsib rau hauv lawv tus kheej txoj kev ua neej xwb, thiab tsis hais txog lwm yam. Muaj ib lo lus “noob neej caj ceg.” Koj puas tau hnov txog nws? Koj tsis swm lub ntsiab lus no. Noob neej caj ceg yeej tsis yog yam raug nrhiav pom los ntawm kev tshawb fawb puas yog? Noob neej caj ceg txhais li cas tiag rau tib neeg? Lawv puas ua rau tib neeg xav tias lub cev yog ib yam raug zais zoo? Thaum tau nthuav qhia lub ncauj lus no rau tib neeg, yuav tsis muaj qee cov tib neeg—xav paub xav pom tshwj xeeb—uas yuav xav paub ntxiv thiab xav paub kom ntxaws ntxiv los? Cov neeg uas xav paub xav pom no yuav npaj raws li lawv lub zog rau txoj hauj lwm no thiab thaum lawv tsis muaj lwm yam ua lawm, lawv yuav tshawb xyuas tej ntaub ntawv nyob hauv cov phau ntawv thiab tshawb xyuas rau hauv is taws nev los kawm kom paub ntxaws ntxiv txog tej ntaub ntawv no. Kev tshawb fawb yog dab tsi? Muab hais ua lo lus yooj yim, kev tshawb fawb yog tej kev xav thiab tej tswv yim ntawm tej yam uas tib neeg xav paub xav pom txog, tej yam uas tsis tau paub, thiab tej yam uas Vajtswv tsis tau qhia txog tej ntawd; kev tshawb fawb yog tej kev xav thiab tej tswv yim ntsig txog yam raug zais zoo uas tib neeg xav tshuaj xyuas. Tes dej num ntawm kev tshawb fawb yog dab tsi? Koj muaj peev xwm hais tau tias nws yog ib qho nthuav dav; tib neeg tshawb xyuas thiab kawm txhua yam rau hauv yam nws txaus siab rau. Kev tshawb fawb yog ntsig txog kev tshawb xyuas qhov ntxaws thiab tej kev cai ntawm tej yam thiab dhau ntawd ces muab sau ua cov tswv yim muaj qab hau kom txhua tus xav tias: “Cov neeg tshawb fawb no mas zoo tiag tiag! Lawv paub ntau heev, paub txaus los to taub txog tej no!” Lawv muaj kev fwm ntau heev rau cov neeg tshawb fawb puas yog? Cov tib neeg uas tshawb xyuas kev tshawb fawb, lub zeem muag uas ua rau lawv tshoov siab yog dab tsi? Lawv tsis xav tshawb nrhiav txog lub qab ntuj khwb, tsis xav tshawb nrhiav tej yam zais zoo rau hauv yam lawv txaus siab xav tshawb nrhiav los? Qhov tshwm sim kawg ntawm qhov no yog dab tsi? Hauv qee kis ntawm kev tshawb fawb, tib neeg sau lawv cov lus xaus raws li kev kwv yees, thiab lwm cov neeg sau cov lus xaus raws li kev paub txog tib neeg. Tiam sis hauv lwm hom kev tshawb fawb, tib neeg sau lawv cov lus xaus raws li kev xam pom los ntawm keeb kwm yav dhau los thiab lub hauv paus. Qhov no yog li cas? Yog li kev tshawb fawb npaj dab tsi rau tib neeg? Kev tshawb fawb ua rau tib neeg pom tej khoom nyob hauv lub ntiaj teb, thiab yuav kom tau zoo raws li tib neeg txoj kev xav paub xav pom, tab sis tsis muaj peev xwm ua rau tib neeg pom txog tej kev cai uas Vajtswv muaj thaj chaw tswj fwm rau txhua yam. Tib neeg tsuas nrhiav nqe lus teb rau qhov kev tshawb fawb xwb, tab sis tej nqe lus teb no yog teeb meem yuav tau daws thiab tsuas yog ua rau muaj kev txaus siab ib ntus xwb, tsuas yog ib qho kev txaus siab ua tes dej num rau hauv tib neeg lub siab mus rau lub ntiaj teb ntawm fab khoom siv nkaus xwb. Tib neeg xav tias lawv tau txais cov nqe lus teb los ntawm kev tshawb fawb lawm, yog li txawm yuav muaj teeb meem dab tsi tshwm sim los xij, lawv yuav siv lawv lub zeem muag kev tshawb fawb ua lub hauv paus pov thawj thiab lees qhov teeb meem ntawd. Tib neeg lub siab raug txoj kev tshawb fawb dag ntxias thiab raug txoj kev tshawb fawb ntawd tswj mus txog rau theem uas tib neeg tsis muaj txoj kev xav paub Vajtswv, tsis pe hawm Vajtswv thiab tsis ntseeg tias txhua yam los ntawm Vajtswv los thiab tib neeg yuav tsum cia siab rau Nws cov nqe lus teb li lawm. Qhov no yog li cas? Ib tug tib neeg yim ntseeg feem kev tshawb fawb ntau npaum li cas, lawv yim dhau los ua neeg ruam ntau npaum ntawd, ntseeg tias txhua yam muaj kev daws raws li kev tshawb fawb, qhov kev tshawb xyuas ntawd muaj peev xwm daws tau txhua yam. Lawv tsis nrhiav Vajtswv thiab lawv tsis ntseeg tias muaj Nws. Haj tseem muaj coob tus ntseeg Vajtswv los ntev lawm uas siv koo piv tawj los nrhiav txhua yam thiab tshawb nrhiav cov lus teb thaum ntsib ib qho teeb meem twg; lawv tsuas ntseeg txoj kev paub uas tshawb fawb los xwb. Lawv tsis ntseeg hais tias Vajtswv cov lus yog qhov tseeb, lawv tsis ntseeg hais tias Vajtswv cov lus daws tau txhua yam ntawm tib neeg ntiaj teb tej teeb meem, lawv tsis saib tib neeg ntiaj teb tej teeb meem uas suav tsis txheeb ntawd los ntawm txoj kev xav txog qhov tseeb li. Txawm lawv ntsib teeb meem dab tsi los xij peem li, lawv yeej tsis thov Vajtswv los sis nrhiav ib qho kev daws los ntawm kev tshawb nrhiav qhov tseeb hauv Vajtswv cov lus li. Muaj ntau qhov teeb meem uas lawv nyiam ntseeg hais tias txoj kev paub yeej daws tau qhov teeb meem ntawd lawm; rau lawv mas, kev tshawb fawb yog lo lus teb uas zoo tshaj plaws lawm. Yeej tsis muaj Vajtswv nyob rau hauv cov tib neeg zoo li no lub siab li. Lawv yog cov tsis ntseeg, thiab lawv txoj kev xam pom txog txoj kev ntseeg Vajtswv mas yeej tsis txawv cov kws tshaj lij thiab cov kws tshawb fawb, uas ib txwm yeej sim siv tej tswv yim tshawb fawb los saib Vajtswv kom meej xwb. Piv txwv, muaj cov kws qhia kev ntseeg ntau leej tau mus rau tim lub roob uas yog thaj chaw nres lub nkoj, thiab yog li lawv thiaj tau ua pov thawj tias muaj lub nkoj tiag. Tab sis tsis pom Vajtswv nyob rau ntawm lub nkoj ntawd. Lawv tsuas ntseeg cov dab neeg thiab keeb kwm yav dhau los xwb; qhov no yog yam ua tau los ntawm lawv txoj kev tshawb txog kev tshawb fawb thiab kev kawm txog lub ntiaj teb muaj nqi txhua yam. Yog koj tshawb nrhiav txog lub ntiaj teb muaj nqi txhua yam, txawm yuav yog tej yam muaj sia, tej yam nyob saum qaum ntuj, los sis toj roob hauv pes los xij, koj yeej ib txwm nrhiav tsis tau ib qho ua tau los qhia tias muaj Vajtswv tiag los sis Nws muaj hwj chim kav tag nrho txhua yam. Yog li kev tshawb fawb npaj dab tsi rau tib neeg? Nws puas ua rau tib neeg sib nrug deb rau ntawm Vajtswv? Nws puas ua rau tib neeg tsis xav kawm Vajtswv? Nws tsis ua rau tib neeg muaj kev ua xyem xyav txog Vajtswv qhov muaj sia nyob thiab lub hwj chim kav, thiab tsis lees paub thiab ntxeev sib rau Vajtswv lod? Qhov no yog qhov yuav tshwm sim los. Yog li ntawd thaum Ntxwgnyoog siv kev tshawb fawb los coj tsis ncaj rau tib neeg, Ntxwgnyoog tab tom sim ua kom tiav lub hom phiaj dab tsi? Nws xav siv cov lus xaus ntawm qhov kev tshawb fawb los dag ntxias tib neeg thiab ua kom lawv feeb tsis meej, thiab siv cov nqe lus teb uas ntseeg tsis tau kom deev tau tib neeg lub siab yog li lawv thiaj tsis nrhiav ntxiv los sis tsis ntseeg tias tseem muaj Vajtswv tiag. Yog li qhov no yog qhov vim li cas Kuv thiaj hais tias kev tshawb fawb yog ib yam ntawm cov hau kev uas Ntxwgnyoog coj tsis ncaj rau tib neeg.

Ntxwgnyoog Siv Kab Lis Kev Cai Qub Coj Tsis Ncaj Rau Tib Neeg Li Cas

Puas muaj los sis tsis muaj ntau yam uas raug xam tias yog ib feem ntawm kab lis kev cai qub? (Muaj.) Lub ntsiab ntawm nqe lus “kab lis kev cai qub” no yog dab tsi? Qee tus hais tias nws yog qhov tau los ntawm cov pog koob yawg koob—qhov no yog ib yeeb yam. Txij thaum pib los, lub tswv yim kev ua neej, kab lis kev cai, kev hais lus thiab cov kev cai yeej tau los hauv lawv tsev neeg, pawg haiv neeg thiab tag nrho txhua haiv neeg, thiab tej kab lis kev cai ntawd raug cog rau hauv tib neeg tej kev xav lawm. Tib neeg suav tias tej ntawd yog ib feem tso tsis tau tseg ntawm lawv lub neej txoj sia thiab hwm tias yog cov kev cai, saib tej kab lis kev cai ntawd li nws muaj sia. Qhov tseeb, lawv ib txwm tsis xav muab tej kab lis kev cai no hloov los sis tso tseg, vim tias lawv tau los ntawm lawv cov pog koob yawg koob. Tej no yog lwm cov yeeb yam kab lis kev cai uas cog ruaj heev rau hauv tib neeg tej pob txha lawm, zoo li tej yam uas tau los ntawm Khoomtswb thiab Meejtswb, thiab tej yam uas Tiam Haiv Neeg Suav Taum Kav thiab Tiam Khoomtswb Kav tau qhia rau tib neeg. Qhov no tsis zoo li tej hais los ntawd los? Yam uas tau muab tso rau hauv tej kab lis kev cai qub yog dab tsi? Nws puas suav nrog cov hnub so uas tib neeg ua kev zoo siab? Piv txwv li: lub Koob Tsheej Caij Nplooj Ntoos Hlav, lub Koob Tsheej Taws Teeb Txais Tos Qhua Yav Tsaus Ntuj, Hnub Mus Hawm Cov Laus Tej Ntxa, lub Koob Tsheej Sib Tw Caij Nkoj Zaj, thiab lub Koob Tsheej Dab thiab lub Koob Tsheej Thaum Nruab Nrab Caij Nplooj Ntoos Zeeg. Qee tsev neeg ua kev zoo siab rau cov neeg laus thaum lawv muaj ib lub hnub nyoog puv tseem ceeb, los sis thaum cov me nyuam yaus muaj hnub nyoog puv ib hlis los sis ib puas hnub. Thiab ntau yam ntxiv. Tag nrho tej no yog cov hnub so raws li kab lis kev cai qub. Tej kab lis kev cai qub tseem tsis muaj cov hnub so no thiab los? Lub ntsiab lus tseem ceeb ntawm kab lis kev cai qub yog dab tsi? Nws puas muaj tej yam uas pe hawm Vajtswv? Nws puas muaj tej yam uas qhia rau tib neeg kom xyaum ua raws qhov tseeb? Puas muaj cov hnub so rau tib neeg los muab kev fij rau Vajtswv, mus rau ntawm Vajtswv lub thaj thiab los txais Nws txoj kev qhuab qhia? Puas muaj cov hnub so zoo li no? (Tsis muaj.) Tib neeg ua dab tsi rau ntawm tag nrho cov hnub so no? Hauv tiam tshiab tam sim no lawv pom cov caij nyoog yog kev noj, kev haus, thiab kev lom zem. Lub hauv paus muaj nyob rau hauv tej kab lis kev cai no yog dab tsi? Tej kab lis kev cai no los ntawm leej twg los? Nws los ntawm Ntxwgnyoog los. Kev muaj lub tswv yim ntawm cov hnub so rau tej kab lis kev cai no, Ntxwgnyoog muab tej yam no cog rau hauv tib neeg. Tej no yog dab tsi? Ua kom cov neeg ntawd nco qab txog lawv cov pog koob yawg koob—qhov ntawd puas yog ib qho ntawm tej kab lis kev cai? Piv txwv li, thaum lub sij hawm Hnub Mus Hawm Cov Laus Tej Ntxa, tib neeg tu tej chaw ntawm tej ntxa du lug thiab muab kev fij rau lawv cov pog koob yawg koob, ua li no kom txhob hnov qab txog lawv cov pog koob yawg koob. Thiab, Ntxwgnyoog xav kom cov tib neeg ntawd nco qab hlub haiv neeg, ib qho ua piv txwv ntawm qhov no yog Lub Koob Tsheej Sib Tw Caij Nkoj Zaj. Lub Koob Tsheej Thaum Nruab Nrab Caij Nplooj Ntoos Zeeg yog ntsig txog dab tsi? (Kev los sib ntsib ntawm tsev neeg.) Keeb kwm kev los sib ntsib ntawm tsev neeg yog dab tsi? Kev muaj qab hau ntawm kev los sib ntsib no yog dab tsi? Nws yog kev sib cuag thiab sib txuas lus txog tej kev xav. Qhov tseeb tiag, nws kuj yog ua kev zoo siab rau Lub Koob Tsheej Xyoo Tshiab los sis Lub Koob Tsheej Taws Teeb Txais Tos Qhua Yav Tsaus Ntuj, muaj ntau lub tswv yim piav qhia tau txog kev muaj qab hau ntawm tej kev ua kev zoo siab no. Txawm li cas los xij ib yam uas raug muab piav qhia ntawm tej kev muaj qab hau no, txhua yam yog Ntxwgnyoog txoj kev cog nws lub tswv yim thiab nws txoj kev xav rau hauv tib neeg, ua kom lawv yuam kev ntawm Vajtswv mus thiab tsis paub tias muaj Vajtswv, thiab muab kev fij rau lawv cov pog koob yawg koob los sis rau Ntxwgnyoog, los sis noj, haus, thiab muaj kev lom zem rau kev ntshaw ntawm cev nqaij daim tawv. Vim txhua hnub ntawm cov hnub so no yog ua kev zoo siab, Ntxwgnyoog tej kev xav thiab tej tswv yim tau muab cog tob heev rau hauv tib neeg lub siab yam uas lawv tsis paub txog lawm. Thaum tib neeg muaj hnub nyoog txog plaub caug xyoo, tsib caug xyoo los sis laus dua ntawd, Ntxwgnyoog tej kev xav thiab tej tswv yim twb nthaw cag mus tob heev rau hauv lawv lub siab lawm. Ntxiv rau qhov no, tib neeg mob siab ntso theej tseg tej tswv yim no, txawm tias yuav raug los sis tsis raug los xij, txuas mus rau tiam tom ntej, yam tsis paub xaiv ntsej muag thiab tsis muaj kev pov hwm hlo li. Qhov no tsis zoo li tej hais los ntawd los? (Yog.) Tej kab lis kev cai qub thiab tej hnub so no coj tsis ncaj rau tib neeg li cas? Koj puas paub txog? (Ua rau muaj kev txwv rau tib neeg thiab raug khi los ntawm cov kev cai ntawm tej kab lis kev cai no, qhov ntawd ua rau lawv tsis muaj sij hawm los sis tsis muaj lub zog los nrhiav Vajtswv lawm.) Qhov no yog ib qho yeeb yam. Piv txwv li, txhua tus neeg ua kev zoo siab thaum txog Lub Xyoo Tshiab—yog koj tsis ua kev zoo siab rau nws, koj puas tsis tu siab? Puas muaj tej lub tswv yim ntseeg dab uas ua koj tuav cia rau hauv koj lub siab? Tej zaum koj yuav xav tias, “Kuv tsis tau ua kev zoo siab rau Lub Xyoo Tshiab, thiab vim tias hnub ntawm Lub Xyoo Tshiab yog ib hnub phem, tsis yog tag nrho cov hnub seem ntawm lub xyoo ntawd kuj yog cov hnub phem thiab los”? Koj puas hnov zoo li tsis kaj siab thiab hnov ntshai me ntsis thiab? Tseem muaj qee cov tib neeg uas tsis tau fij rau lawv cov pog koob yawg koob los tau ntau lub xyoo lawm thiab lawv txawm ua ib tug npau suav tias muaj ib tug neeg tuag los thov nyiaj ntawm lawv. Lawv xav txog dab tsi xwb? “Muaj kev tu siab kawg uas tus neeg no twb tuag lawm los tam sis no tseem xav tau nyiaj mus siv thiab! Kuv yuav hlawv qee cov ntawv nyiaj rau lawv. Yog kuv tsis hlawv, qhov ntawd tsis raug lawm. Tej zaum nws yuav tsim teeb meem rau peb tib neeg txoj kev ua neej nyob—puas muaj leej twg hais tau tias txoj hmoov phem yuav tshwm sim rau thaum twg?” Lawv yeej muaj kev ntshai thiab txhawj me ntsis rau hauv lawv lub siab. Leej twg muab qhov kev txhawj no rau lawv? Ntxwgnyoog yog lub hauv paus ntawm qhov kev txhawj no. Qhov no tsis yog ib qho ntawm cov tswv yim uas Ntxwgnyoog coj tsis ncaj rau tib neeg los? Nws siv ntau lub tswv yim thiab tej kev xav sib txawv los tswj kav koj, los hawv koj, thiab los khi koj, ua kom koj poob rau qhov feeb tsis meej thiab pom zoo thiab zwm rau nws; qhov no yog qhov uas Ntxwgnyoog coj tsis ncaj li cas rau tib neeg. Feem ntau yog thaum tib neeg qaug zog los sis thaum lawv tsis ceev faj txog qhov xwm txheej ntawd, tej zaum lawv cia li yuam kev siv ib lub tswv yim ruam ua qee yam; qhov ntawd yog, lawv tau yuam kev nkag mus rau hauv Ntxwgnyoog lub xib teg lawm thiab tej zaum tsis yog txhob txwm ua, tej zaum ua tej yam uas tsis muaj kev paub txog tias lawv tab tom ua dab tsi. Qhov no yog lub tswv yim uas Ntxwgnyoog coj tsis ncaj rau tib neeg. Niaj hnub tam sis no tseem muaj ob peb leej neeg uas tsis txaus siab koom nrog tej kab lis kev cai qub no, cov uas tso tsis taus nws tseg. Tshwj xeeb yog thaum lawv qaug zog thiab ua twj ywm tias lawv xav ua kev zoo siab rau tej yam zoo li no rau ntawm cov hnub so thiab lawv xav mus ntsib Ntxwgnyoog thiab rov ua rau Ntxwgnyoog txaus siab dua, kom coj tau kev nplig siab rau lawv lub siab. Keeb kwm lub hauv paus rau tej kab lis kev cai no yog dab tsi? Puas yog Ntxwgnyoog txhais tes dub tab tom rub cov hlua nyob sab tom qab ntawm tej sam thiaj ua yeeb yam? Puas yog Ntxwgnyoog tus yeeb yam phem haub ntxias thiab kev tswj kav? Ntxwgnyoog puas tuav tswj tag nrho tej no? (Yog.) Thaum tib neeg ua lub neej rau hauv ib txoj kab lis kev cai qub thiab ua kev zoo siab rau tej yam no rau ntawm cov hnub so, peb puas muaj peev xwm hais qhia tias qhov no yog ib puag ncig ntawm tej chaw uas lawv raug dag thiab raug coj tsis ncaj los ntawm Ntxwgnyoog, thiab ntxiv rau qhov no lawv tseem zoo siab raug dag thiab raug coj tsis ncaj los ntawm Ntxwgnyoog? (Yog.) Qhov no yog qee yam uas tag nrho nej txhua tus lees paub, qee yam uas nej paub txog.

Ntxwgnyoog Siv Lub Tswv Yim Ntseeg Dab Coj Tsis Ncaj Rau Tib Neeg Li Cas

Ntxwgnyoog siv lub tswv yim ntseeg dab coj tsis ncaj rau tib neeg li cas? Txhua tus tib neeg xav paub lawv txoj hmoo, yog li Ntxwgnyoog siv lawv qhov kev xav paub xav pom los dag ntxias lawv. Cov tib neeg uas nyiam saib yaig, saib hmoov, thiab saib ntsej muag txhawm rau saib seb yuav muaj dab tsi tshwm sim rau lawv yav tom ntej thiab saib seb txoj kev nyob tom hau ntej yog dab tsi. Thaum kawg, txawm tias txoj hmoo thiab kev vam meej yuav poob rau leej twg txhais tes los xij cov neeg no yog cov txaus txhawj kawg li? (Hauv Vajtswv ob txhais tes.) Tag nrho txhua yam no nyob hauv Vajtswv ob txhais tes. Hauv kev siv cov tswv yim no, qhov Ntxwgnyoog xav kom tib neeg paub yog dab tsi? Ntxwgnyoog xav siv qhov saib ntsej muag thiab kev saib hmoov los qhia rau cov tib neeg tias nws paub txog lawv txoj hmoov rau yav tom ntej, thiab qhov ntawd tsis yog yuav paub txog tej no nkaus xwb tab tsis kuj tseem tswj kav lawv thiab. Ntxwgnyoog xav siv lub sij hawm no thiab siv tej tswv yim no los tswj kav tib neeg, cov tib neeg zoo li ntawd yeej cia li qi muag muab kev ntseeg rau nws thiab mloog nws txhua lo lus. Piv txwv li, yog koj yeej muab ntsej muag rau saib rau nyeem lawm, yog tus kws saib koob saib hmoov qi nws ob lub qhov muag thiab qhia txhua yam tau meej tseeb txog qhov uas tau tshwm sim rau hauv koj lub sij hawm nees nkaum peb caug xyoo dhau los, hauv koj lub siab koj xav li cas? Koj puas xav kiag tam sim ntawd tias “Nws hais tau raug heev! Kuv yeej tsis tau qhia kuv yav qub qab dhau los rau leej twg ua ntej li, ua cas nws thiaj paub txog tej ntawd? Kuv qhuas tus kws saib koob saib hmoov no tiag tiag!” Ntawm Ntxwgnyoog ces, nws puas nyuaj rau kev paub txog koj yav qub qab dhau los? Vajtswv tau coj koj mus rau qhov chaw uas koj niaj hnub nyob tam sim no, thiab txhua lub sij hawm uas Ntxwgnyoog tau coj tsis ncaj rau tib neeg thiab dhau los rau koj. Lub sij hawm dhau los tau ntau caum xyoo ntawm koj lub neej txoj sia yeej tsis muaj dab tsis ntsig txog rau Ntxwgnyoog hlo li thiab nws thiaj li tsis nyuaj rau Ntxwgnyoog yuav paub txog tej no. Thaum koj paub tias txhua yam uas Ntxwgnyoog hais raug lawm, koj tseem tsis muab koj lub siab rau nws thiab los? Koj tseem tsis cia nws tswj kav koj lub neej rau yav tom ntej thiab tswj kav koj txoj hmoov thiab los? Hauv kis ua piv txwv no, koj lub siab yuav muaj kev hawm los sis kev hwm me ntsis rau nws, thiab rau qee tus neeg, tej zaum lawv tus ntsuj twb txav deb ntawm nws rau thaum lub sij hawm no lawm. Thiab koj tseem cia li nug tus kws saib koob saib hmoov kiag tam sis ntawd tias: “Kuv yuav tsum tau ua dab tsi txuas mus ntxiv? Yam kuv yuav tau zam rau hauv lub xyoo yuav los no yog dab tsi? Yam kuv yuav tsum txhob ua yog dab tsi?” Thiab dhau ntawd ces, nws yuav hais tias, “Koj yuav tsum txhob mus rau qhov tov, koj yuav tsum txhob ua qhov no, txhob hnav tej ris tsho uas muaj qee hom tsos, koj yuav tau mus ntawm tej qhov chaw ntawd kom tsawg, ua tej yam kom ntau ntxiv….” Koj tseem yuav tsis khaws txhua yam nws hais ntawd coj los rau hauv lub siab kiag tam sis ntawd thiab los? Koj yuav nco qab nws tej lus tau sai dua Vajtswv tej lus. Vim li cas koj thiaj nco qab tej lus ntawd tau sai heev? Vim hais tias koj xav yoog raws Ntxwgnyoog kom muaj hmoov zoo. Qhov no tsis yog thaum nws txeeb koj lub siab xwb los? Thaum nws qhov kev khwv yees pom muaj tseeb lawm, nej txhua tus tseem tsis xav rov qab ncaj qha mus rau nws thiab nrhiav seb txoj hmoov rau lub xyoo tom ntej no yuav tau dab tsi los? (Xav.) Koj yuav tau ua yam uas Ntxwgnyoog hais kom koj ua thiab koj yuav tau zam yam uas nws hais kom zam. Hauv lub tswv yim no, koj tseem tsis mloog txhua yam nws hais thiab los? Koj yuav poob rau hauv nws lub xub ntiag, raug ntxias dag thiab nyob rau hauv nws qab kev tswj kav tau sai heev. Qhov no tshwm sim vim koj ntseeg tias yam nws hais muaj tseeb thiab vim koj ntseeg tias nws paub koj lub neej txoj sia yav qub qab dhau los, koj lub neej txoj sia tam sim no, thiab yam yuav tau los tom ntej. Qhov no yog lub tswv yim uas Ntxwgnyoog siv tswj kav tib neeg. Tab sis hauv qhov tseeb, leej twg yog tus tswj kav tiag tiag? Vajtswv Tus Kheej yog tus tswj kav, tsis yog Ntxwgnyoog. Ntxwgnyoog tsuas siv nws qhov txawj dag rau kis no los ntxias dag cov neeg ruam, ntxias dag cov neeg uas tsuas pom lub ntiaj teb ntawm fab khoom siv nkaus xwb, kom muaj kev ntseeg thiab yoog raws nws. Dhau ntawd ces, lawv poob rau hauv Ntxwgnyoog lub xib teg thiab mloog nws txhua lo lus. Tab sis Ntxwgnyoog puas tso nws txhais tes nyem thaum tib neeg xav mus ntseeg thiab ua raws Vajtswv? Ntxwgnyoog tsis tso. Hauv kis xwm txheej no, tib neeg puas tau poob rau hauv Ntxwgnyoog lub xib teg tiag? (Tau.) Peb puas hais tau tias Ntxwgnyoog tus cwj pwm uas tshwm sim rau hauv kis no yeej tsis paub txaj muag li? (Hais tau.) Vim li cas peb thiaj hais li ntawd? Vim hais tias tej no yog lub tswv yim ntxias dag thiab txawj dag. Ntxwgnyoog yeej tsis paub txaj muag li thiab coj tib neeg yuam kev mus rau txoj kev xav tias nws tswj kav txhua yam txog lawv thiab tias nws tswj kav lawv txhua txoj hmoo. Qhov no ua rau cov neeg ruam cia li los mloog nws lus tiav log li lawm. Lawv ruam los ntawm ob peb lo lus xwb. Hauv lawv qhov feeb tsis meej, tib neeg khoov qis rau ntawm nws xub ntiag. Yog li ntawd, Ntxwgnyoog siv tej tswv yim dab tsi, nws hais dab tsi thiaj ua rau koj ntseeg nws? Piv txwv, tej zaum koj yuav tsis tau qhia rau Ntxwgnyoog tias koj tsev neeg muaj pes tsawg leej, tab sis nws tseem muaj peev xwm qhia rau koj tias muaj pes tsawg leej, thiab tseem paub koj niam thiab koj txiv thiab cov me nyuam tej hnub nyoog tag nrho. Txawm tias koj yeej muaj qhov tsis ntseeg thiab ua xyem xyav txog qhov no rau Ntxwgnyoog ua ntej lawm los xij, tom qab hnov nws hais txog tej no, koj tseem tsis xav tias nws yog ib qho ntseeg tau me ntsis ntxiv thiab los? Dhau ntawd ces tej zawm Ntxwgnyoog yuav hais tias tes dej num ua rau koj dhau los ntawd nyuaj npaum li cas, koj cov thawj coj tseem tsis muab kev lees paub rau qhov koj tsim nyog raug qhuas thiab pheej tawm tsam rau koj tas li, thiab tseem ua ib yam li qub mus ntxiv. Tom qab hnov qhov ntawd, koj yuav xav tias, “Qhov ntawd yog tiag! Txhua yam thiaj ua tsis tau mus zoo rau ntawm tes dej num.” Yog li thiaj ua rau koj ntseeg Ntxwgnyoog me ntsis ntxiv. Dhau ntawd nws yuav hais qee yam los ntxias dag koj, ua kom koj ntseeg nws ntau ntxiv. Ib qho me ntsis zuj zus, koj yuav nrhiav pom koj tus kheej tsis muaj peev xwm tiv taus los sis nyob nrog qhov ua xyem xyav ntawm nws mus ntxiv lawm. Ntxwgnyoog yuav siv ob peb lub tswv yim ntxias dag, txawm tias yuav yog tej yam ntxias dag me me xwb los xij, thiab pheej siv tej lub tswv yim tsis zoo li qhov no rau koj. Thaum koj muaj tej tswv yim tsis zoo li no lawm, koj yuav tsis muaj peev xwm tshawb nrhiav tau koj tus kheej lub hauv paus ua qauv zoo, koj yuav tsis tau txiaj ntsig dab tsi rau ntawm yam koj ua, thiab koj yuav pib ua raws Ntxwgnyoog hais. Qhov no yog Ntxwgnyoog lub tswv yim “tshaj lij” siv coj tsis ncaj rau tib neeg, ua rau koj cia li poob mus rau nws rooj ntxiab yam tsis paub qab hau dab tsi thiab raug nws dag ntxias kom yuam kev. Ntxwgnyoog qhia koj ob peb yam zoo uas tib neeg xav tias yuav yog qhov zoo, thiab dhau ntawd ces nws yuav qhia koj txog yam yuav tau ua thiab yam yuav tau zam txhob ua. Qhov no yog qhov koj raug ntxias dag. Kiag thaum koj poob rau nws lub xib teg lawm, txhua yam yuav coj nruj rau koj; koj yuav tau xav tas li txog yam Ntxwgnyoog tau hais thiab yuav tau ua raws li qhov nws hais kom koj ua, thiab cia li muaj nyob rau hauv koj lawm yam koj tsis paub qab hau dab tsi. Qhov no yog vim li cas? Nws vim yog tib neeg ntiaj teb tsis muaj qhov tseeb thiab tsis muaj peev xwm sawv khov kho thiab tawm tsam Ntxwgnyoog txoj kev dag ntxias kom yuam kev thiab txoj kev sim siab. Tau ntsib Ntxwgnyoog txoj kev ua phem thiab nws txoj kev txawj dag, kev ntxeev siab, thiab kev xav phem, yog li tib neeg ntiaj teb tseem ruam kawg, tseem tsis tau paub tab thiab tseem tsis ruaj khov li los? Qhov no tseem tsis yog ib qho ntawm cov tswv yim uas Ntxwgnyoog coj tsis caj rau tib neeb thiab los? (Yog.) Tib neeg raug dag ntxias thiab raug ntxias dag ib qho me me zuj zus los ntawm Ntxwgnyoog tej tswv yim, vim tias lawv tsis muaj peev xwm paub qhov sib txawv ntawm yam zoo thiab yam tsis zoo. Lawv tsis tsis muaj tus yeeb yam no, thiab tsis muaj rab peev xwm kov kom yeej Ntxwgnyoog.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb V

Ntxwgnyoog Siv Tej Yam Mus Raws Li Qhov Sawv Daws Feem Ntau Ua Coj Tsis Ncaj Rau Tib Neeg Li Cas

Tej yam mus raws li qhov sawv daws feem ntau ua tau tshwm sim rau thaum twg? Puas yog tej ntawd nyuam qhuav tshwm sim rau niaj hnub tam sis no xwb? Puas hais tau tias tej yam mus raws li qhov sawv daws feem ntau ua ntawd raug tshwm sim rau thaum Ntxwgnyoog tau pib coj tsis ncaj rau tib neeg. Tej yam mus raws li qhov sawv daws feem ntau ua no muaj dab tsi xwb? (Hom ris tsho thiab kev pleev ntsej muag kom zoo nkauj tuaj.) Tej no yog yam uas nquag tshwm sim rau tib neeg. Tej hom ris tsho, tej qauv tsoos ris tsho, thiab tej yam sawv daws feem ntau ua raws—tag nrho tej no tsim ua tau ib qho yeeb yam me. Puas tshuav dab tsi ntxiv lawm thiab? Puas yog tej lo lus uas tib neeg nyiam siv hais tawm ntawd yeej raug suav nrog tib si lawm? Hom kev coj noj coj ua uas tib neeg ntshaw puas raug suav nrog? Cov kws hu nkauj uas nrov npe, cov neeg muaj koob nrov npe, tej xov xwm, thiab tej ntaub ntawv sau txog dab neeg cuav uas tib neeg nyiam puas raug suav nrog? (Raug.) Hauv nej lub siab, hom yeeb yam ntawm yam mus raws li qhov sawv daws feem ntau ua puas muaj peev xwm coj tsis ncaj rau tib neeg tau? Tej yam ntawm qhov mus raws li qhov sawv daws feem ntau ua no yam twg ua rau nej ntxim siab tshaj? Qee cov neeg hais tias: “Thaum peb txhua tus muaj ib lub hnub nyoog twg, peb muaj hnub nyoog tsib caug los sis rau caum, peb muaj hnub nyoog xya caum los sis yim caum, thiab peb yuav tsis phim rau tej yam mus raws li qhov sawv daws feem ntau ua mus ntxiv lawm thiab lawv yuav tsis cheem peb tej kev ntshaw li lawm.” Qhov no puas yog ma? Lwm tus ho hais tias: “Peb tsis ua raws cov neeg muaj koob nrov npe, ib yam li tej tub ntxhais hluas ua qee yam rau thaum lawv muaj hnub nyoog nees nkaum xyoo; dhau ntawm no lawm peb yuav tsis hnav tej hom ris tsho tshiab uas tib neeg pheej nyiam hnav.” Yog li tej yam hais los no puas muaj peev xwm coj tsis ncaj rau tib neeg tau? (Cov lus uas nyiam hais.) Cov lus no puas ua rau coj tsis ncaj rau tib neeg? Kuv yuav muab ib qho ua piv txwv qhia, kom nej thiaj pom tias nws puas yog los sis tsis yog kev coj tsis ncaj rau tib neeg: “Nyiaj txiag ua rau tib neeg ntiaj teb mus los tau”; qhov no puas yog ib yam mus raws li qhov sawv daws feem ntau ua? Muab sib piv rau yam uas sawv daws feem ntau nyiam xws li hom qauv tsoos ris tsho thiab cov neeg nyiam noj nyiam haus uas nej tau hais los ntawd, qhov no tseem tsis yog yam phem heev los? “Nyiaj txiag ua rau tib neeg ntiaj teb mus los tau” yog ib lub tswv yim ntawm Ntxwgnyoog. Nws muaj nyob rau ntawm tag nrho txhua tus tib neeg hauv ntiaj teb, rau hauv txhua qhov txhia chaw uas tib neeg nyob; koj tuaj yeem hais tias nws yog ib qho mus raws li qhov sawv daws feem ntau ua. Qhov no yog vim tias nws raug cog rau hauv txhua tus tib neeg lub siab lawm, uas thaum tseem xub pib tshiab tshiab, tib neeg yeej tsis lees hais li no, tab sis dhau mus lawv cia li kam lees txais nws ntsiag to thaum tshwm sim tej ntawd rau hauv lub neej tiag, thiab pib xav tias tej lus no muaj tseeb tiag. Qhov no tseem tsis yog ib lub niam tswv yim ntawm Ntxwgnyoog txoj kev coj tsis ncaj rau tib neeg thiab los? Tej zaum tib neeg tsis to taub lo lus hais no mus raws ib seem, tab sis txhua tus muaj theem kev ntaus nqi thiab kev lees paub sib txawv rau lo lus hais no raws li yam tau tshwm sim ib puag ncig rau ntawm lawv thiab yam lawv tus kheej tau ntsib. Qhov ntawd tseem tsis yog kis hais no thiab los? Txawm tias leej twg yuav muaj kev paub zoo txog lo lus hais no ntau npaum li cas los xij, dab tsi yog qhov cuam tshuam tsis zoo uas yuav muaj nyob rau hauv nws lub siab? Qee yam yeej raug qhia tshwm rau hauv tib neeg tus moj yam ntawm cov neeg nyob hauv lub ntiaj teb no, suav nrog nej txhua leej txhua tus tib si. Nws yog dab tsi? Nws yog kev pe hawm nyiaj txiag. Nws puas nyuaj muab qhov no tshem tawm hauv ib tug neeg lub siab? Nws yeej nyuaj kawg li! Nws pom tau tias Ntxwgnyoog txoj kev coj tsis ncaj rau tib neeg yog ib qho muaj tiag heev! Ntxwgnyoog siv nyiaj txiag los sim tib neeg siab, thiab ua rau lawv poob mus pe hawm nyiaj txiag thiab hwm tej khoom siv lawm. Yog li ntawd qhov pe hawm nyiaj txiag no pom tshwm nyob rau hauv tib neeg li cas? Nej puas xav tias nej yuav tsis muaj peev xwm muaj txoj sia nyob rau hauv lub ntiaj teb tau yog tsis muaj nyiaj, txawm tsis muaj nyiaj rau hauv ib hnub xwb los yeej tsis tau li los? Tib neeg lub meej mom yog saib raws qhov lawv muaj nyiaj ntau npaum li cas, vim yog txoj kev hwm uas lawv xav tau. Cov neeg pluag khoov nrob qaum vim kev txaj muag, hos cov neeg nplua nuj tsuas lom zem rau lawv lub meej mom siab. Lawv sawv siab thiab txaus siab, hais lus nrov thiab ua lub neej khav theeb. Lo lus hais no thiab yam mus raws li qhov sawv daws feem ntau ua nqa tau dab tsi los rau tib neeg? Nws tseem tsis yog qhov tseeb uas ntau tus tib neeg ua txhua yam fij rau kev caum nyiaj txiag thiab los? Tib neeg coob leej ntau tus tseem tsis poob lawv lub meej mom thiab kev ncaj ncees rau txoj kev caum kom muaj nyiaj txiag ntau ntxiv thiab los? Tib neeg coob leej ntau tus tseem tsis poob lub sij hawm los ua lawv tes dej num thiab ua raws Vajtswv rau txoj kev xav txog nyiaj txiag thiab los? Txoj kev plam lub sij hawm los txais qhov tseeb thiab dim ntawd tsis yog qhov uas tib neeg plam yam tseem ceeb tshaj plaws ntawm txhua yam lod? Ntxwgnyoog tseem tsis siv lub tswv yim qias neeg thiab lo lus hais no los coj tsis ncaj txog qeb zoo li no rau tib neeg thiab los? Qhov no tseem tsis yog ib qho kev xav phem ntxias dag thiab los? Thaum koj muaj kev npaj zuj zus rau lo lus nyiam hais no lawm ces thaum kawg yuav lees txais tias nws yog qhov tseeb, koj lub siab poob tag nrho los rau hauv Ntxwgnyoog lub xib teg lawm, thiab yog li thaum kawg koj cia li ua lub neej raws li lo lus hais ntawd li lawm. Lo lus hais no tau cuam tshuam rau koj txog qeb twg lawm? Tej zaum koj yuav paub txoj kev tseeb, thiab tej zaum koj yuav paub qhov tseeb lawm, tab sis koj tsis muaj hwj chim txaus los caum kom tau nws. Tej zaum koj yuav paub meej tias Vajtswv cov lus yog qhov tseeb, tab sis koj tsis txaus siab them tus nqi los sis tsis txaus siab uv kom ua tau qhov tseeb. Dua ntawd, koj xum muab kev fij koj tus kheej yav tom ntej thiab txoj hmoo los tawm tsam rau Vajtswv mus txog qhov kawg nkaus. Txawm Vajtswv yuav hais dab tsi los xij, txawm Vajtswv yuav ua dab tsi los xij, txawm koj yuav to taub los sis tsis to taub tias Vajtswv txoj kev hlub rau koj muaj tob thiab ntau npaum li cas los xij, koj yuav tawv ua raws li koj tus kheej txoj kev xav thiab them tus nqi rau lo lus hais no. Uas hais tau hais tias, qhov hais li no twb ntxias thiab tswj koj tej kev xav lawm, nws twb kav koj tus cwj pwm lawm, thiab koj yeem cia nws kav koj txoj hmoo dua li tso koj txoj kev caum kev muaj txiag nplua nuj tseg. Yog li ntawd tib neeg yeej ua tau li ntawd, lawv yeej raug Ntxwgnyoog cov lus tswj thiab haub ntxias tau—qhov no tsis txhais hais tias lawv twb raug Ntxwgnyoog ntxias thiab coj tsis ncaj rau lawm no lod? Ntxwgnyoog lub tswv yim thiab lub siab xav, thiab Ntxwgnyoog tus moj yam tsis tau tuaj cag rau hauv koj lub siab lod? Thaum koj qi muag nti caum txoj kev muaj txiag nplua nuj, thiab tso txoj kev caum qhov tseeb tseg lawm, ces tsis yog Ntxwgnyoog twb ua tiav nws lub hom phiaj uas yog ntxias tau koj lawm lod? Qhov no yog kiag li ntawd ntag. Yog li ntawd thaum koj raug Ntxwgnyoog ntxias thiab coj tsis ncaj rau lawm ntawd ua koj puas paub? Koj tsis paub li. Yog koj tsis pom Ntxwgnyoog sawv nres nroos ntawm koj xub ntiag, los sis hnov hais tias nws yog Ntxwgnyoog ua hauj lwm nyob rau hauv tus duab ntxoo no, koj puas yuav muaj peev xwm pom Ntxwgnyoog txoj kev lim hiam? Koj puas paub tias Ntxwgnyoog ua rau tib neeg ntiaj teb coj tsis ncaj li cas? Ntxwgnyoog coj tsis ncaj rau tib neeg txhua lub sij hawm thiab rau txhua qhov txhia chaw. Ntxwgnyoog yuav ua kom tib neeg tiv thaiv tsis tau qhov kev coj tsis ncaj no thiab ua kom tib neeg tsis muaj txoj hau kev los tawm tsam tau rau nws. Ntxwgnyoog ua kom koj lees txais nws tej kev xav, nws tej tswv yim thiab tej yam phem uas tshwm sim los ntawm nws rau hauv kis uas koj tsis paub txog thiab thaum koj tsis nco qab ras txog yam uas tab tom tshwm sim rau koj. Tib neeg lees txais tej yam no thiab tsis muaj kev zam rau lawv li. Lawv ua lub siab ruaj khov thiab tuav tej yam no zoo li ib yam khoom muaj nqi, lawv cia tej yam no haub ntxias lawv thiab ua si nrog lawv; qhov no yog qhov tib neeg ua neej nyob hauv qab Ntxwgnyoog lub hwj chim, thiab cia li mloog Ntxwgnyoog lus yam tsis meej pem li, thiab Ntxwgnyoog txoj kev coj tsis ncaj rau tib neeg suav hnub suav nyoog loj zuj zus tuaj.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb V

Ntxwgnyoog siv ntau lub tswv yim no coj tsis ncaj rau tib neeg. Tib neeg muaj kev txawj ntse thiab muaj kev to taub txog qee yam ntawm cov kev cai tshawb fawb, tib neeg ua neej raws txoj kev haub ntxias ntawm tej kab lis kev cai qub, thiab txhua tus tib neeg yog tus txais los thiab tus theej tawm ntawm tej kab lis kev cai qub. Tib neeg raug khi nrog tej kab lis kev cai qub uas Ntxwgnyoog tau muab rau lawv, thiab tib neeg kuj ua raws li qhov sawv daws feem ntau ua uas Ntxwgnyoog npaj rau tib neeg ntiaj teb. Tib neeg cais tawm ntawm Ntxwgnyoog mus tsis tau, ua raws txhua yam li Ntxwgnyoog ua txhua lub sij hawm, lees txais nws qhov kev ua phem, kev txawj dag, kev xav phem thiab kev khav theeb. Kiag thaum tib neeg los muaj Ntxwgnyoog cov moj yam no lawm, nws puas zoo siab los sis tu siab ua neej nyob nrog cov tib neeg coj tsis ncaj no? (Tu siab.) Vim li cas koj thiaj hais li ntawd? (Vim hais tias tib neeg raug cuam tshuam thiab raug tswj kav los ntawm tej yam coj tsis ncaj no, nws ua neej nyob hauv txoj kev txhaum thiab raug nqos tau txom nyem kawg.) Qee cov tib neeg rau tsom iav qhov muag, ua zoo nkaus li yog tus tshaj lij heev; tej zaum lawv yuav hais tau cov lus uas txaus ntseeg heev, hais tau ntxim siab thiab muaj qab hau, thiab vim lawv tau ua ntau yam tiav dhau los lawm, tej zaum lawv tau ntsib ntau yam thiab haub ntxias dag tau zoo. Tej zaum muaj peev xwm hais tau ntxaws txog tej yam loj thiab me; tej zaum lawv kuj muaj peev xwm tshuaj ntsuam tej yam tau tiag thiab muaj qab hau. Tej zaum qee cov yuav ntsia cov neeg no tus cwj pwm thiab qhov tshwm sim, thiab nrog rau lawv tus yam ntxwv, kev ua neeg, kev coj ua, thiab ntau yam ntxiv, thiab nrhiav tsis pom lawv tej kev txhaum. Cov neeg zoo li no muaj peev xwm tshwj xeeb yoog tau tej yam mus raws li qhov sawv daws feem ntau ua tam sim no. Txawm tias tej zaum cov neeg no yuav yog neeg laus los xij, lawv ib txwm tsis poob qab txog tej yam sawv daws feem ntau ua ntawm tej caij nyoog thiab yeej ib txwm tsis laus dhau rau kev kawm paub. Sab nraum daim tawv, yeej tsis muaj leej twg nrhiav pom qhov kev txhaum rau ntawm ib tug neeg zoo li no, tiam sis nyob tob rau puag hauv lawv lub nsiab tseeb mas lawv raug muab ua qias vuab tsuab tag nrho thiab txhij txhua los ntawm Ntxwgnyoog lawm. Txawm tias yeej tsis pom kev txhaum tshwm sim rau sab nrauv rau ntawm cov neeg no los xij, txawm tias sab nraum daim tawv lawv coj zoo, ua neeg dawb huv, thiab muaj kev txawj ntse thiab kev ncaj ncees, thiab lawv muaj kev coj ncaj los xij, thiab txawm tias lawv yeej tsis paub fab kev txawj ntse npaum li cov hluas los xij, tiam sis hauv lawv tus yam ntxwv lub ntsiab tseeb mas, cov neeg zoo li no yog tus qauv phem thiab kev ua neej ntawm Ntxwgnyoog xwb; lawv yeej zoo xws li Ntxwgnyoog kiag ntag. Qhov no yog “lub txiv hmab txiv ntoo” ntawm Ntxwgnyoog txoj kev coj tsis ncaj ntawm tib neeg. Yam Kuv tau hais tej zaum yuav ua rau nej mob, tab sis nws yeej muaj tseeb tag nrho. Tib neeg kawm kom paub kev txawj ntse, nws ua kev tshawb fawb kom to taub, thiab nws paub siv lub tswv yim kom phim raws li tej yam mus raws li qhov sawv daws feem ntau ua ntawd yog tej tswv yim zam tsis tau ntawm Ntxwgnyoog txoj kev coj tsis ncaj ntawm tib neeg. Qhov no yeej muaj tseeb tiag. Yog li, tib neeg thiaj ua neej nyob hauv ib tug moj yam uas raug coj tsis ncaj los ntawm Ntxwgnyoog, thiab tib neeg thiaj tsis muaj txoj kev paub tias Vajtswv txoj kev dawb huv yog dab tsi los sis Vajtswv lub ntsiab tseeb yog dab tsi. Qhov no vim hais tias yeej tsis muaj leej twg tshawb nrhiav pom txoj kev txhaum uas Ntxwgnyoog coj tsis ncaj rau tib neeg raws sab nraum cev nqaij daim tawv; yeej tsis muaj leej twg muaj peev xwm qhia tau hauv ib tug neeg tus cwj pwm tias muaj dab tsi tsis zoo. Txhua tus neeg nyias yeej ua nyias tes dej num thiab nyias lub neej raws li qhov lawv ib txwm ua; lawv nyeem tej phau ntawv thiab ntawv xov xwm raws li qhov ib txwm ua, lawv kawm ntawv thiab hais lus raws li qhov ib txawm ua. Qee cov neeg tsuas paub kev coj zoo me ntsis xwb thiab hais lus tau zoo, hais lus to taub thiab tsis hais lus phem rau leej twg, tej lus muaj txiaj ntsig thiab ua lub siab dawb sib txhawb nqa, thiab tsis cav ncauj los sis tsis ua tshaj rau tib neeg. Txawm li cas los xij, lawv tus moj yam phem qias vuab tsuab raug cog ruaj khov rau hauv lawv lawm thiab los ntawm kev ua sab nrauv los xwb yuav tsis muaj peev xwm hloov tau lub ntsiab tseeb no. Vim hais tias tib neeg yeej tsis muaj peev xwm paub lub ntsiab tseeb ntawm Vajtswv txoj kev dawb huv, thiab txawm tias tseem tab tom nthuav tawm lub ntsiab tseeb ntawm Vajtswv txoj kev dawb huv rau tib neeg los xij, tib neeg tseem tsis mob siab siv nws li. Qhov no vim hais tias hauv tib neeg lub siab, tej tswv yim, tej kev xam pom thiab tej kev xav yeej muaj txhua yam ntawm Ntxwgnyoog lub tswv yim los haub ntxias lawm. Txhua yam uas muaj nyob hauv lub siab thiab kev coj tsis ncaj tsis yog yuav muaj ib ntus los sis muaj raws caij nyoog xwb, tab sis nws tshwm sim rau txhua qhov chaw rau txhua lub sij hawm. Yog li ntawd, cov neeg feem coob uas tau muaj kev ntseeg rau Vajtswv los tau peb lub xyoos los sis plaub xyoos, los sis tsib xyoos los sis rau xyoo los xij, tseem siv tej kev xav phem, kev xam pom, kev muaj qab hau, thiab tej tswv yim uas Ntxwgnyoog tau muab cog rau hauv lawv tseg ua tej yam khoom muaj nqi, thiab tej kev xav ntawd tsis muaj peev xwm tso tau lawv tseg. Vim hais tias tib neeg tau lees txais tus dab phem, khav theeb thiab tej yam xav phem uas tshwm sim los ntawm Ntxwgnyoog tus yeeb yam, tej kev sib raug zoo kev sib saib sib xyuas ntawm tib neeg ntau zaus yeej zam tsis dhau kev tsis sib haum xeeb, kev sib cav thiab kev tsis thooj siab koom ntsws vim nws tshwm sim los ntawm Ntxwgnyoog tus yeeb yam khav theeb. Yog Ntxwgnyoog tau muab tej yam zoo rau tib neeg ntiaj teb—piv txwv li, yog tias tiam Khoomtswb Kav thiab tiam Taum Kav ntawm tej kab lis kev cai qub uas tib neeg tau lees tias yog tej yam zoo—hom tib neeg uas zoo sib xws ib yam yuav tsum muaj peev xwm nyob sib haum xeeb ib leeg rau ib leeg tom qab tau lees txais yuav tej ntawd lawm. Yog li vim li cas thiaj li muaj ib qho tseem ceeb zoo li no faib cais ntawm cov tib neeg uas tau lees txais tib hom zoo ib yam? Qhov ntawd yog vim li cas? Nws yog vim los ntawm Ntxwgnyoog thiab Ntxwgnyoog tsim kev faib cais rau ntawm tib neeg. Tej yam uas los ntawm Ntxwgnyoog, txawm tias yuav yog lub meej mom los sis lub koob meej siab li cas los xij lawv tsuas tshwm sim raws sab nraum daim tawv xwb, nws tsuas coj kev khav theeb los rau tib neeg thiab coj tawm hauv tib neeg lub neej mus, thiab tsis muaj ib yam dab tsi tsuas yog tej kev txawj dag ntawm Ntxwgnyoog tus yeeb yam phem nkaus xwb. Puas yog li ntawd tiag mas? Qee tus neeg muaj peev xwm dag lawv tus kheej rau lwm tus tias lawv mas muaj kev txawj ntse los sis lawv mas muaj kev kawm zoo, tiam sis lawv tseem ho tsis muaj sij hawm los npog lawv tus moj yam phem coj tsis ncaj thiab. Qhov ntawd hais tau tias, txawm tej neeg no yuav npog lawv tus kheej li cas los xij, txawm koj xav tias lawv yog ib tug neeg dawb huv los xij, los sis koj xav tias lawv yog ib tug neeg zoo tiav log los xij, los sis koj xav tias lawv yog ib tug tim tswv los xij, txawm koj xav tias lawv yog ib tug neeg dawb huv los xij, lub hauv paus ntawm lawv lub neej tiag tiag yog dab tsi? Koj pom lub ntsiab tseeb hauv qhov qhia tshwm ntawm lawv tus moj yam yog dab tsi? Yog tsis muaj qhov ua xyem xyav ces koj yuav pom Ntxwgnyoog tus yeeb yam phem. Puas tsim nyog hais tau li ntawd? (Tsim nyog.) Piv txwv tias yog nej paub ib tug neeg txheeb ze rau nej uas yog tus nej xav tias yog ib tug neeg zoo, tej zaum nej cia li teev hawm tus neeg no li lawm. Raws li koj tus yeeb yam tam sim no, koj xav dab tsi txog lawv? Xub thawj tshaj, koj tshuaj ntsuam xyuas seb hom neeg no puas muaj los sis tsis muaj siab ntsws ib yam li tib neeg tiag, seb lawv puas muaj lub siab ncaj, seb lawv puas muaj kev hlub tiag rau tib neeg, seb lawv tej lus thiab kev ua puas muaj txiaj ntsig thiab pab tau lwm tus. (Lawv tsis muaj.) Kev ua siab zoo, kev hlub los sis kev coj zoo uas cov tib neeg no qhia tshwm yog dab tsi? Txhua yam yog cuav xwb, txhua yam tsuas yog ib lub yeeb yam ntsej muag sab nrauv xwb. Lub hauv paus ntawm lub yeeb yam ntsej muag no muaj ib lub hom phiaj xav phem zais npog: ua kom tus neeg ntawd raug ntshaw thiab raug teev hawm. Nej puas pom qhov no tseeb? (Pom.)

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb V

Tej tswv yim uas Ntxwgnyoog siv coj tsis ncaj rau tib neeg coj dab tsi los rau tib neeg ntiaj teb? Lawv puas coj tau tej yam zoo los? Ua ntej tshaj, tib neeg puas muaj peev xwm faib tau qhov sib txawv ntawm qhov zoo thiab qhov phem? Koj puas hais tau tias nyob hauv lub ntiaj teb no, txawm nws yuav yog tus neeg muaj koob nrov npe los sis neeg zoo, los sis yog tej ntaub ntawv xov xwm los sis lwm yam ntaub ntawv luam tawm los xij, puas yog cov qauv zoo uas lawv siv txiav txim tias qee yam ntawd zoo los sis phem, thiab raug los sis tsis raug? Lawv qhov kev tshuaj ntsuam xyuas ntawm tej xwm txheej thiab rau tib neeg puas ncaj ncees? Lawv puas muaj qhov tseeb? Puas yog lub ntiaj teb no, cov tib neeg hauv lub ntiaj teb tshuaj ntsuam xyuas tej yam zoo thiab yam phem raws li tus qauv zoo ntawm qhov tseeb? (Tsis yog.) Vim li cas tib neeg thiaj tsis muaj rab peev xwm ntawd? Tib neeg tau kawm ntau yam kev txawj ntse thiab paub ntau yam txog kev tshawb fawb, yog li lawv tseem tsis muaj peev xwm tshaj plaws thiab los? Yog li vim li cas lawv ho tsis muaj peev xwm faib cais qhov sib txawv ntawm tej yam zoo thiab yam phem tau? Qho no yog vim li cas? (Vim hais tias tib neeg tsis muaj qhov tseeb; kev tshawb fawb thiab kev txawj ntse tsis yog qhov tseeb.) Txhua yam uas Ntxwgnyoog coj los rau tib neeg ntiaj teb yog yam phem, lwj liam thiab tsis muaj kev tseeb rau hauv txoj kev ua lub neej. Los ntawm qhov Ntxwgnyoog coj tej kev phem thiab kev qia vuab tsuab los rau tib neeg, koj puas muaj peev xwm hais tau tias Ntxwgnyoog muaj kev hlub? Koj puas muaj peev xwm hais tau tias tib neeg muaj kev hlub? Qee cov neeg yuav hais tias: “Koj xav yuam kev; muaj coob leej ntau tus nyob hauv lub ntiaj teb no yog cov pab cov neeg txom nyem los sis cov tsis muaj tsev nyob. Cov neeg no tseem tsis yog neeg zoo thiab los? Kuj tseem muaj ntau lub koom haum siab dawb uas ua txoj dej num zoo; tes dej num lawv ua no tseem tsis yog tes dej num zoo thiab los?” Koj yuav hais dab tsi txog qhov ntawd? Ntxwgnyoog siv ntau txoj kev xav thiab tswv yim ua kom tib neeg lwj liam; qhov kev ua lwj liam ntawm tib neeg no puas yog ib lub tswv yim uas pom tsis meej? Tsis yog, nws tsis yog qhov uas pom tsis meej. Ntxwgnyoog kuj ua qee yam tiag, thiab nws kuj nthuav dav ib qho kev xav los sis ib lub tswv yim rau hauv lub ntiaj teb no thiab rau hauv sawv daws txoj kev ua neej nyob. Hauv txhua tiam kav teb chaw thiab hauv txhua tiam, nws nthuav dav ib lub tswv yim thiab cog tej kev xav rau hauv tib neeg nruab siab. Tej kev xav thiab tej tswv yim no maj mam cog ruaj khov rau hauv tib neeg lub siab, thiab dhau ntawd ces lawv thiaj pib ua neej nyob nrog tej ntawd. Kiag thaum lawv pib ua neej nyob nrog tej yam no lawm, tsis yog lawv cia li dhau los ua Ntxwgnyoog yam tsis paub qab hau dab tsi li lawm los? Tsis yog tib neeg cia li dhau los ua ib tug neeg zoo li Ntxwgnyoog lawm los? Thaum tib neeg dhau los ua ib tug neeg zoo li Ntxwgnyoog lawm, thaum kawg lawv coj lawv tus cwj pwm li cas rau Vajtswv? Nws tseem tsis yog tib tug cwj pwm uas Ntxwgnyoog coj rau Vajtswv thiab los? Tseem tsis muaj leej twg ua siab tawv qhawv lees qhov no thiab los? Cas txaus ntshai ua luaj! Vim li cas Kuv thiaj hais tias Ntxwgnyoog tus yeeb yam yog dab phem? Kuv tsis hais qhov no yam tsis muaj pov thawj; feem ntau, Ntxwgnyoog tus yeeb yam raug txiav txim thiab raug txheeb xyuas raws li qhov nws tau ua tiav thiab tej yam nws tau qhia tshwm. Yog Kuv hais tias Ntxwgnyoog yog dab phem, nej xav li cas? Nej yuav xav tias: “Muaj tseeb Ntxwgnyoog yog dab phem.” Yog li Kuv thiaj nug koj tias: “Hom yeeb yam ntawm Ntxwgnyoog yog dab phem yog li cas?” Yog koj hais tias: “Ntxwgnyoog txoj kev tawm tsam rau Vajtswv yog dab phem,” koj tseem hais tsis tau meej. Tam sim no Kuv tau hais txog tej yam tshwj xeeb rau hauv qhov no, nej puas muaj txoj kev to taub txog Ntxwgnyoog txoj kev ua phem tshwj xeeb ntawm lub ntsiab tseeb? (Muaj.) Yog nej muaj peev xwm pom meej Ntxwgnyoog tus yeeb yam ua phem, ces nej yuav pom nej tus kheej tej yam ntxwv. Puas muaj qhov sib txuas los ntawm ob yam no? Qhov no puas muaj txiaj ntsig rau nej los sis tsis muaj? (Muaj.) Thaum Kuv sib qhia txog lub ntsiab tseeb ntawm Vajtswv txoj kev dawb huv, nws puas tsim nyog uas Kuv yuav tau sib qhia txog Ntxwgnyoog lub ntsiab tseeb ua phem? Nej txoj kev xav txog qhov no yog dab tsi? (Tsim nyog yuav tau sib qhia.) Vim li cas? (Ntxwgnyoog txoj kev phem ua rau Vajtswv txoj kev dawb huv tawm tuaj.) Qhov ntawd yog li cas? Qhov no tsuas raug ib txhia xwb, hauv txoj kev xav uas tsis muaj Ntxwgnyoog txoj kev ua phem, tib neeg yuav tsis paub tias Vajtswv yog tus dawb huv; kev hais li no yeej raug lawm. Txawm li cas los xij, yog koj hais tias Vajtswv txoj kev dawb huv tau tshwm sim vim yog nws txawv ntawm Ntxwgnyoog txoj kev ua phem, qhov no puas raug? Txoj kev xav tshawb nrhiav qhov tseeb no yog tsis raug lawm. Vajtswv txoj kev dawb huv yeej yog Vajtswv lub ntsiab tseeb uas ib txwm xeeb txawm los lawm; txawm tias thaum Vajtswv qhia tshwm raws hauv Nws tej kev ua los xij, qhov no tseem yog Vajtswv lub ntsiab tseeb uas ib txwm muaj thiab nws tseem yog Vajtswv lub ntsiab tseeb uas ib txwm xeeb txawm los lawm; nws ib txwm tshwm sim los lawm thiab nws yog lub ntsiab cev nqaij daim tawv thiab xeeb txawm rau Vajtswv Tus Kheej, txawm tias tib neeg tsis muaj peev xwm ntsia pom nws los xij. Qhov no vim tias tib neeg ua neeg nyob rau hauv Ntxwgnyoog tus moj yam lwj liam thiab raws hauv Ntxwgnyoog txoj kev haub ntxias, thiab lawv tsis paub txog kev dawb huv, haj yam tsis paub dab tsi txog lub ntsiab tseem ceeb ntawm Vajtswv txoj kev dawb huv. Yog li, nws puas tsim nyog uas peb yuav tau sib qhia ua ntej txog Ntxwgnyoog txoj kev ua phem lub ntsiab tseeb? (Nws tsim nyog.) Qee cov neeg tseem hais ua xyem xyav tias: “Koj tab tom sib qhia txog Vajtswv Tus Kheej, yog li vim li cas Koj ho ib txwm tham txog qhov Ntxwgnyoog ua lwj liam rau tib neeg thiab Ntxwgnyoog tus yeeb yam phem li cas?” Tam sim no koj tseem puas ua xyem xyav mus ntxiv lawm? Thaum tib neeg xam pom txog Ntxwgnyoog txoj kev ua phem thiab thaum lawv muaj kev paub tseeb tuav tau lub ntsiab raug lawm, thaum tib neeg muaj peev xwm tshwj xeeb pom meej txog dab phem lub ntsiab thiab qhov nthuav tawm lawm, dhau ntawd ces lub hauv paus thiab lub ntsiab tseeb ntawm qhov ua phem tsuas raug muab coj los sib tham sib qhia rau hauv Vajtswv txoj kev dawb huv lawm xwb, tib neeg puas muaj peev xwm nkag siab tau meej los sis nco qab tau meej tias dab tsi yog Vajtswv txoj kev dawb huv, txoj kev dawb huv yog dab tsi. Yog Kuv tsis tham txog Ntxwgnyoog txoj kev ua phem, qee cov neeg yuav ntseeg yuam kev tias tej yam uas tib neeg coj ua rau hauv kev sib saib sib xyuas thiab rau ntawm lawv sawv daws—los sis qee yam uas muaj tiag rau hauv lub ntiaj teb no—yuav muaj qee yam ntsig txog txoj kev dawb huv. Qhov no tseem tsis yog ib txoj kev xam pom yuam kev thiab los? (Yog kawg.)

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb V

Ntxwgnyoog Siv Kev Txawj Ntse los Ua Rau Tib Neeg Qias Vuab Tsuab, thiab Nws Siv lub Koob Meej thiab Tshaj Thawj los Tswj Lawv (Nqe lus uas tau xaiv tawm los)

Ntawm tsib txoj hau kev uas Ntxwgnyoog coj tsis ncaj rau tib neeg, thawj txoj hau kev uas peb tau hais txog yog kev paub, yog li cia peb muab kev paub ua peb lub ncauj lus rau kev sib qhia ua ntej tshaj plaws. Ntxwgnyoog siv kev paub ua cov kab nuv ntses. Mloog kom zoo: Kev paub tsuas yog ib hom kab nuv ntses. Cov tib neeg tau mob siab rau kawm hnyav thiab txhim kho lawv tus kheej ib hnub dhau ib hnub, kho kev paub thiab tsi ntsees lawv tus kheej nrog nws, thiab tom qab ntawd siv kev paub los qhib lub qhov rooj mus rau kev tshawb fawb; hauv lwm lo lus, koj yim tau txais kev paub ntau, koj yim yuav nkag siab ntau. Ntxwgnyoog qhia tib neeg txog txhua yam no; nws qhia tib neeg kom txhawb nqa kev khav theeb thaum lawv tab tom kawm kev paub, qhia lawv kom tsim cov kev xav tau thiab kev cia siab. Tib neeg tsis paub txog, Ntxwgnyoog nthuav qhia ntau ntau zaj lus zoo li no, ua rau tib neeg cia li xav tias cov khoom no muaj tseeb los yog muaj txiaj ntsig. Yog tsis paub txog, tib neeg taug txoj kev no, yam tsis paub txog los ntawm lawv tus kheej cov hom phiaj thiab cov kev xav tau. Ib kauj ruam zuj zus, lawv kawm paub yam tsis paub dab tsi los ntawm kev paub uas tau muab los ntawm Ntxwgnyoog hauv txoj hau kev uas cov neeg zoo los sis nto moo xav. Lawv kuj kawm qee yam los ntawm kev ua ntau yam ntawm cov neeg uas raug xav tias yog cov neeg siab tawv. Ntxwgnyoog txhawb nqa dab tsi rau tib neeg hauv kev ua hauj lwm ntawm cov neeg uas siab tawv no? Yam uas nws xav cog rau hauv tib neeg yog dab tsi? Tus tib neeg ntawd yuav tsum yog tus muaj kev hlub teb chaws, muaj kev ncaj ncees hauv teb chaws, thiab ua tus muaj peev xwm ntawm fab ntsujplig. Tib neeg tau kawm dab tsi los ntawm cov dab neeg hauv keeb kwm los sis cov ntawv sau keeb kwm ntawm cov neeg muaj peev xwm? Txhawm rau kom muaj kev muab siab npuab ntawm tus kheej, kom npaj txhij los ua txhua yam rau ib tug cov phooj ywg thiab cov kwv tij. Nyob rau hauv qhov kev paub no ntawm Ntxwgnyoog, tib neeg kawm paub ntau yam uas tsis muaj qhov zoo li lawm yam tsis paub txog. Nyob rau hauv nruab nrab ntawm tib neeg txoj kev tsis paub txog, cov noob uas tau npaj los ntawm Ntxwgnyoog raug muab cog rau hauv tib neeg lub siab uas tsis paub tab. Cov noob no ua rau lawv xav tias lawv yuav tsum ua neeg zoo, yuav tsum ua kom nto moo, yuav tsum yog neeg siab tawv, hlub teb chaws, ua neeg hlub lawv tsev neeg, thiab ua ib tug neeg uas yuav ua txhua yam rau ib tug phooj ywg thiab muaj kev paub txog kev muab siab npuab tus kheej. Raug ntxias los ntawm Ntxwgnyoog, lawv taug txoj kev nws tau npaj rau lawv yam tsis paub txog. Thaum lawv nqis mus rau hauv txoj kev no, lawv raug yuam kom lees txais Ntxwgnyoog cov kev kav ntawm kev ua neej. Tsis paub txog kiag li, lawv txhim kho lawv tus kheej cov kev kav uas lawv ua neej raws, tab sis cov no tsis muaj dab tsi ntau tshaj Ntxwgnyoog cov kev kav, uas nws tau yuam qees muab cog ruaj rau hauv lawv lawm. Ntxwgnyoog tsim lawv, thaum lub sij hawm cov txheej txheem kawm paub, txhawb lawv tus kheej cov hom phiaj thiab txiav txim siab lawv tus kheej lub neej cov hom phiaj, cov kev kav kom ua neej raws, thiab kev taw qhia hauv lub neej, thaum lub sij hawm kev cog txhua yam rau lawv los ntawm Ntxwgnyoog, kev siv cov dab neeg, cov ntawv sau, thiab txhua txoj hau kev uas siv tau los ntxias tib neeg, ib qho me ntsis, mus txog thaum lawv tom tus kab nuv ntses. Nyob rau hauv txoj kev no, nyob lub sij hawm ntawm lawv qhov kev kawm, qee tus tuaj yeem nyiam cov ntawv nyeem, qee tus nyiam kev lag luam, qee tus nyiam kawm txog cov hnub qub los sis kev kawm av ntiaj teb. Tom qab ntawd muaj qee leej kuj los nyiam kev ua nom ua tswv, qee leej nyiam fab kawm txog lub cev, qee leej nyiam kawm txog fab khes mis, thiab kuj muaj qee leej tseem nyiam fab kev ntseeg. Cov no puas leej yog txhua feem ntawm feem loj tag nrho uas yog kev paub. Hauv nej lub siab, nej txhua tus paub txog tej no tias yog hais txog dab tsi tiag; nej txhua tus twb tau ntsib nrog lawv ua ntej lawm. Nej txhua tus muaj peev xwm sib tham mus thiab mus yam tsis paub xaus txog ib los sis lwm ceg ntawm qhov kev paub no. Thiab yog li ntawd nws thiaj yog qhov pom tseeb tias qhov kev paub no tau nkag mus rau hauv tib neeg lub siab tob npaum li cas lawm; nws yooj yim pom qhov uas raug tswj los ntawm qhov kev paub no nyob hauv tib neeg lub siab thiab nws muaj kev cuam tshuam tob npaum li cas nyob rau hauv lawv. Thaum ib tug neeg txhim kho txoj kev hlub rau qhov zoo ntawm kev paub, thaum ib tug neeg tau poob rau hauv txoj kev hlub nrog nws, tom qab ntawd lawv yuav tsim muaj kev xav tau yam tsis paub txog li: Qee tus neeg xav ua cov kws txawj sau ntawv, qee tus xav ua tus kws sau ntawv, qee tus xav ua txoj hauj lwm ntawm kev ua nom ua tswv, thiab qee tus xav koom nrog kev lag luam thiab rais los ua tub lag tub luam. Ces muaj ib feem ntawm cov tib neeg uas xav ua cov neeg siab tawv, kom loj los yog nto moo. Txawm hais tias ib tug neeg yuav xav ua tus neeg zoo li cas los xij, lawv lub hom phiaj yog siv txoj hau kev ntawm kev paub uas kawm los no thiab siv nws rau lawv tus kheej, kom paub lawv tus kheej cov kev ntshaw, lawv tus kheej cov kev xav tau. Txawm hais tias yuav zoo li cas los xij—txawm hais tias lawv xav ua kom tiav lawv cov kev npau suav, kom tsis txhob nkim lawv lub neej, los sis kom muaj txoj hauj lwm tiag los xij—lawv txhawb nqa cov hom phiaj thiab cov kev xav tau loj no, tab sis nws yog tseem ceeb rau dab tsi tiag? Nej puas tau xav txog lo lus nug no ua ntej li? Vim li cas Ntxwgnyoog thiaj ua li no? Dab tsi yog Ntxwgnyoog lub hom phiaj hauv kev cog tej yam no rau hauv tib neeg? Nej lub siab yuav tsum pom tseeb txog lo lus nug no.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb VI

Ntxwgnyoog Siv Kev Txawj Ntse los Ua Rau Tib Neeg Qias Vuab Tsuab, thiab Nws Siv lub Koob Meej thiab Tshaj Thawj los Tswj Lawv (Cov nqe lus uas tau xaiv tawm los)

Thaum tus txheej txheem ntawm tib neeg txoj kev kawm txog kev paub, Ntxwgnyoog siv txhua txoj hau kev, txawm tias yuav yog hais dab neeg, tsuas yog qhia lawv qee qhov kev paub, los sis cia kom lawv txaus siab rau lawv cov kev ntshaw los sis cov kev xav tau. Ntxwgnyoog xav coj koj nqis mus rau txoj hau kev twg? Tib neeg xav hais tias tsis muaj dab tsi txhawm rau kev kawm kev paub, tias nws tsuas yog qhov ntuj tsim tag nrho xwb. Txhawm rau qhov muab nws tso rau hauv txoj kev uas muaj qhov txaus nyiam, kom txhawb cov hom phiaj siab los sis muaj cov kev xav tau yog kev tsav coj, thiab qhov no yuav tsum yog txoj hau kev tseeb hauv lub neej. Nws puas yog ib txoj kev zoo dua rau tib neeg ua neej nyob yog tias lawv tuaj yeem paub txog lawv tus kheej cov hom phiaj, los sis ua tiav hauv kev tsim ib txoj hauj lwm? Los ntawm kev ua tej no, ib tug neeg tsis tsuas yog tuaj yeem hwm nws cov poj koob yawm txwv nkaus xwb tab sis kuj tseem muaj sij hawm los ua ib lub cim cia rau hauv keeb kwm—qhov no tsis yog qhov zoo lod? Qhov no yog qhov zoo hauv tib neeg ntiaj teb ob lub qhov muag pom, thiab rau lawv nws yuav tsum yog qhov tsim nyog thiab zoo. Txawm li cas los xij, puas yog Ntxwgnyoog, nrog nws qhov kev txhawb zog siab phem txaus ntshai, ua rau tib neeg taug txoj kev no thiab ntawd yog txhua yam uas muaj nyob ma? Yeej tsis yog. Tseeb tiag, txawm tib neeg tej hom phiaj yuav loj npaum li cas, txawm tib neeg tej kev ntshaw muaj tiag npaum li cas los sis tsim nyog npaum li cas los xij, txhua yam uas tib neeg xav ua kom tiav, txhua yam uas tib neeg nrhiav, mas txuas nrog rau yim lo lus yam muab cais tsis tau li. Yim lo lus no mas tseem ceeb heev rau txhua tus neeg mus thoob plaws hauv lawv lub neej, thiab cov lus no yog tej yam uas Ntxwgnyoog xav muab cog rau hauv tib neeg. Yim lo lus no yog dab tsi? Yim lo lus no yog “lub koob meej” thiab “kev tau txais txiaj ntsim.” Ntxwgnyoog siv ib txoj kev muag muag, ib txoj kev uas mus raws nraim li tib neeg tej kev xav phem ntag, thiab qhov ntawd mas tsis nruj heev, los ua rau tib neeg lees txais Ntxwgnyoog tej hau kev thiab tej kev cai ntawm txoj kev ua neej nyob, los tsim cov hom phiaj ntawm lub neej thiab cov hau kev ntawm lub neej, thiab los muaj tej hom phiaj hauv lub neej yam tsis paub txog. Txawm tib neeg tej lus piav qhia txog lawv tej hom phiaj hauv lub neej yuav zoo li zoo npaum li cas los xij, tej hom phiaj no yeej ib txwm nyob ncig los rau lub koob meej thiab kev tau txais txiaj ntsim xwb. Txhua yam uas ib tug neeg loj los sis muaj koob nrov npe—los sis, qhov tseeb tiag, txhua tus neeg—caum mus thoob plaws hauv lawv lub neej mas tsuas ntsig txog yim lo lus no xwb: “lub koob meej” thiab “kev tau txais txiaj ntsim.” Tib neeg xav hais tias thaum lawv muaj lub koob meej thiab muaj kev tau txais txiaj ntsim lawm, ces lawv muaj peev txheej los xyiv fab rau lub meej mom siab thiab kev nplua nuj, thiab los xyiv fab rau lub neej. Lawv xav hais tias thaum lawv muaj lub koob meej thiab kev tau txais txiaj ntsim lawm, ces lawv muaj peev txheej los nrhiav kev lom zem thiab ua raws li lub cev nqaij daim tawv txoj kev xyiv fab yam tsis muaj kev txwv. Vim yog lub koob meej thiab kev tau txais txiaj ntsim uas lawv ntshaw no, es tib neeg thiaj li muab lawv lub cev, lub siab, thiab txhua yam uas lawv muaj, nrog rau lawv lub neej yav tom ntej thiab txoj hmoo cob rau Ntxwgnyoog yam txaus siab hlo thiab yam tsis paub txog li. Lawv ua yam tsis tseg ib yam dab tsi, yam tsis muaj ib qho kev ua xyem xyav li, thiab yam tsis paub hais kom muab txhua yam uas lawv muaj yav tag los ntawd rov qab los li. Tib neeg puas tswj tau lawv tus kheej thaum lawv tau muab lawv tus kheej rau Ntxwgnyoog thiab ua siab ncaj rau nws li no lawm? Yeej tsis tau kiag li. Lawv raug Ntxwgnyoog tswj hwm tag nrho li lawm. Lawv tau poob mus rau hauv lub pas av nkos no tag nrho li lawm, thiab tsis muaj peev xwm tso tau lawv tus kheej dim lawm. Thaum ib tug neeg tau poob rau lub koob meej thiab tau txais lawm, lawv tsis nrhiav tias qhov twg yog qhov kaj, qhov twg yog qhov ncaj ncees, los yog tej yam uas zoo nkauj thiab zoo ntxiv lawm. Qhov no yog vim hais tias lub zog txawj ntxias ntawm kev muaj lub koob meej thiab tau txais nyob rau saum tib neeg loj dhau heev lawm; lawv rais los ua tej yam khoom rau tib neeg raws mus kom tag lawv lub neej thiab haj tseem mus tas ib txhis tsis muaj hnub kawg. Qhov no tsis tseeb lod? Qee tus neeg yuav hais tias kev paub uas kawm los tsis muaj dab tsi txawv li nyeem ntau phau ntawv los sis kawm ob peb yam uas lawv tsis tau paub ua ntej kom tsis txhob poob qab lub sij hawm los sis raug tso tseg los ntawm lub ntiaj teb. Kev paub tsuas yog kawm kom lawv thiaj tuaj yeem muaj zaub mov rau saum rooj, rau lawv tus kheej lub neej yav tom ntej, los sis los npaj cov khoom uas tsim nyog. Puas muaj ib tug neeg twg uas yuav uv dhau lub sij hawm kaum lub xyoo hauv kev kawm hnyav tsuas yog txhawm rau tej khoom tseem ceeb uas tsim nyog, tsuas yog los daws qhov teeb meem ntawm cov zaub mov xwb? Tsis muaj, tsis muaj leej twg zoo li no. Yog li vim li cas tib neeg thiaj li raug cov kev txom nyem no rau cov xyoo no? Nws yog rau lub koob meej thiab tau txais. Lub koob meej thiab tau txais tab tom tos lawv nyob rau tom hauv ntej, hu lawv, thiab lawv ntseeg tias tsuas yog los ntawm lawv tus kheej txoj kev mob siab, kev txom nyem thiab kev cov nyom xwb lawv thiaj tuaj yeem mus raws tau txoj kev uas yuav ua rau lawv kom muaj koob meej thiab tau txais. Tus neeg zoo li no yuav tsum raug kev txom nyem txhawm rau lawv txoj hau kev tom ntej, txhawm rau lawv txoj kev zoo siab lub neej tom ntej thiab tau txais lub neej zoo dua qub. Qhov kev paub no muaj dab tsi nyob hauv ntiaj teb—nej puas tuaj yeem qhia tau rau Kuv? Puas yog nws tsis yog cov kev kav thiab tej tswv yim rau kev ua neej uas Ntxwgnyoog muab cog rau hauv tib neeg, xws li “Hlub Pab Pawg, hlub teb chaw, thiab hlub nej txoj kev ntseeg” thiab “Ib tug neeg ntse uas zwm rau tej xwm txheej zoo li ntawd lod”? Puas yog nws tsis yog “cov hom phiaj loj siab” uas raug muab cog rau hauv tib neeg los ntawm Ntxwgnyoog lawm? Piv txwv li, cov tswv yim ntawm cov neeg zoo, kev ncaj ncees ntawm cov neeg nto moo los sis siab loj ntawm cov neeg siab tawv cov ntsujplig, los yog txais yuav qhov kev siab tawv thiab kev ua siab zoo ntawm cov neeg coj siab tawv thiab cov tub tua ntaj hauv kev ua yeeb yam dhau los—cov no tsis yog txhua txoj hau kev uas Ntxwgnyoog cog cov hom phiaj no lod? Cov tswv yim no haub ntxias ib tiam dhau ib tiam, thiab cov neeg nyob hauv txhua tiam tau raug coj los kom lees txais cov tswv yim no. Lawv pheej daig duj dheev nyob rau hauv txoj kev caum “cov hom phiaj loj siab” uas lawv haj tseem yuav muab lawv lub neej txoj sia fij rau thiab. Qhov no yog tej tswv yim thiab kev ua uas Ntxwgnyoog siv txoj kev paub los coj tsis ncaj rau tib neeg. Yog li tom qab Ntxwgnyoog coj tib neeg los taug txoj kev no lawm, lawv puas muaj peev xwm los mloog lus thiab pe hawm Vajtswv? Thiab lawv puas muaj peev xwm los lees txais Vajtswv cov lus thiab caum qhov tseeb? Yeej tsis muaj kiag li—vim lawv twb raug Ntxwgnyoog muab coj mus yuam kev lawm. Cia peb rov qab saib dua txog ntawm txoj kev paub, kev xav, thiab tej tswv yim uas Ntxwgnyoog tau muab cog rau hauv tib neeg lawm xws li: Tej no puas muaj qhov tseeb ntawm kev mloog Vajtswv lus thiab pe hawm Vajtswv? Puas muaj qhov tseeb uas ntshai Vajtswv thiab zam kev phem? Puas muaj Vajtswv cov lus ib los li? Cov lus ntawd puas muaj ib los uas cuam tshuam rau qhov tseeb li? Tsis muaj hlo li—yeej tsis muaj tej no hlo li. Nej puas ruaj siab hais tias tej uas Ntxwgnyoog muab cog rau hauv tib neeg lawm tsis muaj qhov tseeb? Nej yeej tsis ruaj siab li—tab sis tsis muaj teeb meem. Tsuav yog tias koj tseem paub txog tias “lub koob meej” thiab “tau txais” yog ob lo lus tseem ceeb uas Ntxwgnyoog siv los ntxias tib neeg mus rau hauv txoj kev ua phem, ces qhov ntawd zoo txaus lawm.

Tam sim no cia peb rov qab saib dua: Ntxwgnyoog siv dab tsi los ceev tib neeg kom ruaj rau hauv nws txoj kev tswj? (Lub koob meej thiab kev tau txais txiaj ntsim.) Ntxwgnyoog siv lub koob meej thiab kev tau txais txiaj ntsim los tswj tib neeg tej kev xav, ua rau lawv tsis xav txog dab tsi li tiam sis tsuas yog ob yam no xwb, thiab ua rau lawv sib tw rau lub koob meej thiab kev tau txais txiaj ntsim, tiv kev txom nyem rau lub koob meej thiab kev tau txais txiaj ntsim, tiv kev txaj muag thiab ris lub nra hnyav rau lub koob meej thiab kev tau txais txiaj ntsim, muab txhua yam uas lawv muaj tso tseg kom tau lub koob meej thiab kev tau txais txiaj ntsim, thiab txiav txim los sis txiav txim siab txhua yam txhawm rau lub koob meej thiab kev tau txais txiaj ntsim xwb. Ua li no, es Ntxwgnyoog thiaj li muab tau cov saw hlau uas qhov muag pom tsis tau los khi tib neeg, thiab, thaum cov saw hlau no khi lawv lawm, lawv tsis muaj peev xwm thiab tsis muaj lub siab tawv los tsoo kom dim. Yam tsis paub txog li, lawv ris cov saw hlau no thaum lawv taug kev mus rau tom ntej ib kauj ruam zuj zus, mas muaj kev nyuaj siab heev. Vim yog txhawm rau lub koob meej thiab qhov kev tau txais txiaj ntsim no, tib neeg ntiaj teb thiaj li txav deb ntawm Vajtswv thiab ntxeev siab rau Nws, thiab lim hiam zuj zus tuaj lawm. Vim li no, es ib tiam dhau ib tiam thiaj li raug rhuav tshem nyob hauv Ntxwgnyoog lub koob meej thiab kev tau txais txiaj ntsim. Tam sim no los saib ntawm Ntxwgnyoog tej kev ua hauj lwm seb, tsis yog nws qhov kev siab phem txaus ntshai ntxim ntxub tshaj plaws lod? Tej zaum hnub no nej tseem tsis tau tuaj yeem pom tshab Ntxwgnyoog qhov kev siab phem txaus ntshai vim nej xav tias ib tug tib neeg tsis tuaj yeem nyob tau yam tsis muaj lub koob meej thiab tau txais. Nej xav tias yog tias tib neeg tso tseg lub koob meej thiab tau txais lawm, lawv yuav tsis muaj peev xwm pom txoj hau kev mus tom ntej, yuav tsis muaj peev xwm pom lawv cov hom phiaj, tias lawv lub neej yav pem suab yuav tsaus ntuj nti ntsia tsis pom. Tab sis, maj mam, muaj ib hnub twg nej txhua tus yuav paub txog lub koob meej thiab tau txais yog cov hlua khi loj kawg nkaus uas Ntxwgnyoog siv los khi tib neeg. Thaum hnub ntawd los txog, koj yuav tau tawm tsam Ntxwgnyoog txoj kev tswj hwm huv si thiab tawm tsam cov hlua khi uas Ntxwgnyoog siv los khi koj. Thaum lub sij hawm los txog uas koj xav kom koj muab txhua yam uas Ntxwgnyoog tau muab cog rau hauv koj lawm tso pov tseg, ces koj yuav tsoo kom tawg tag huv si kom dim ntawm Ntxwgnyoog thiab koj yeej yuav tsis nyiam txhua yam uas Ntxwgnyoog tau muab rau koj kiag li. Tsuas yog thaum ntawd xwb tib neeg thiaj yuav muaj kev hlub tiag thiab xav paub Vajtswv tiag.

Ntxwgnyoog Siv Kev Tshawb Fawb los Ua Rau Tib Neeg Qias Vuab Tsuab

Ntxwgnyoog siv lub npe ntawm kev tshawb fawb los kom ua txaus siab rau tib neeg txoj kev xav paub xav pom, tib neeg txoj kev ntshaw los tshawb txog kev tshawb fawb thiab soj ntsuam cov kev tsis to taub. Nyob rau hauv lub npe ntawm kev tshawb fawb, Ntxwgnyoog ua kom tau raws li cov kev xav tau cov khoom ntawm tib neeg thiab tib neeg cov kev xav tau los tsim kho lawv qhov zoo yam lub tsis tu ncua. Yog li ntawd, los ntawm cov lus qhia no uas Ntxwgnyoog siv kev tshawb fawb los coj tsis ncaj rau tib neeg. Puas yog nws tsuas yog tib neeg txoj kev xav xwb los sis tib neeg lub siab uas Ntxwgnyoog siv kev tshawb fawb ua rau kom coj tsis ncaj li no? Ntawm tib neeg, tej xwm txheej, thiab tej yam nyob ib puag ncig uas peb pom thiab uas peb tau sib cuag nrog, dab tsi ntxiv thiab uas Ntxwgnyoog ua rau coj tsis ncaj hauv kev tshawb fawb? (Xwm txheej ib puag ncig uas ntuj tsim.) Yog lawm. Nws zoo li nej tau raug mob tob heev rau qhov no, thiab cuam tshuam tob heev. Dhau li ntawm kev siv tag nrho cov kev tshawb pom thiab cov lus xaus ntawm kev tshawb fawb los ntxias tib neeg, Ntxwgnyoog kuj tseem siv kev tshawb fawb los ua ib txoj hau kev ua kev puas tsuaj liam thiab rhuav tshem cov chaw nyob ib puag ncig uas tau muab rau tib neeg los ntawm Vajtswv. Nws ua qhov no raws li cov ntawv sau tseg tias yog tias tib neeg ua cov kev tshawb fawb, ces tib neeg lub neej qhov xwm ib puag ncig thiab qhov zoo ntawm lub neej yuav txhim kho tsis tu ncua mus, thiab ntxiv mus tias lub hom phiaj ntawm kev tshawb fawb yog kom pab tau cov neeg cov kev xav tau cov khoom siv uas ntau zuj zus thiab lawv txoj kev xav txhim kho qhov zoo ntawm lawv lub neej yam tsis tu ncua. Nov yog lub hauv paus kev tshawb xav ntawm Ntxwgnyoog txoj kev txhim kho ntawm kev tshawb fawb. Txawm li cas los xij, kev tshawb fawb tau coj dab tsi los rau tib neeg? Ib cheeb tsam puag ncig uas peb ua neej—thiab ib cheeb tsam puag ncig uas txhua tus tib neeg ua neej—tsis tau raug muab ua qias neeg lod? Cov cua uas tib neeg ua pa tsis tau raug muab ua qias neeg lod? Cov dej uas peb haus tsis tau raug muab ua qias neeg lod? Cov zaub mov uas peb noj ntawd puas tseem zoo rau lub cev thiab yog yam ntuj tsim? Feem ntau tej nplej thiab tej zaub ces yog hloov kho caj ces, tej ntawd yog muab chiv khes mis los yug kom loj hlob lawm xwb, thiab ib txhia yog hloov caj ces los ntawm kev siv txoj kev tshawb fawb. Cov zaub thiab cov txiv hmab txiv ntoo uas peb noj twb tsis yog yam ntuj tsim lawm. Txawm yog lub qe tseem li ntuj tsim los yeej tsis tau yooj yim los nrhiav tau, thiab cov qe los tsis qab li uas lawv txeev qab lawm, twb raug muab ua tiav los ntawm Ntxwgnyoog lub npe hu ua kev tshawb fawb lawm. Saib ntawm daim duab loj, tag nrho cov huab cua tau raug rhuav tshem thiab paug qias tag lawm; cov roob, cov pas dej, cov hav zoov, hav dej ntws, dej hiav txwv, thiab txhua yam saum npoo thiab hauv qab av txhua yam tau raug puas tsuaj tag los ntawm qhov hu tias kev ua tiav ntawm kev tshawb fawb. Hais luv luv tias, tag nrho qhov xwm ib puag ncig ntuj tsim, qhov xwm nyob ib puag ncig tau muab rau tib neeg los ntawm Vajtswv, tau raug rhuav tshem thiab raug puas tsuaj los ntawm qhov hu tias kev tshawb fawb. Txawm hais tias muaj ntau tus neeg uas tau txais yam lawv ib txwm cia siab raws li qhov zoo ntawm lub neej lawv nrhiav, txaus siab raws li lawv cov kev ntshaw thiab lawv lub cev nqaij daim tawv los xij, qhov xwm ib puag ncig tseem ceeb uas tib neeg nyob rau hauv tau raug rhuav tshem thiab raug puas tsuaj los ntawm ntau yam “kev ua tiav” tau los ntawm kev tshawb fawb. Tam sim no, peb tsis muaj cai los ua pa ib qho cua huv si li lawm. Qhov no tsis yog txoj kev tu siab ntawm tib neeg lod? Puas tseem muaj tej yam kev zoo siab seem rau los hais txog tib neeg lawm, thaum lawv yuav tsum nyob hauv thaj chaw zoo li no? Qhov chaw no thiab xwm ib puag ncig rau kev ua neej nyob uas tib neeg nyob yog, txij puag thaum chiv keeb los, raug tsim los ntawm Vajtswv rau tib neeg. Cov dej tib neeg haus, cov cua uas tib neeg ua pa, cov zaub mov uas tib neeg noj, nrog rau tej nroj tsuag, thiab txhua yam muaj sia, thiab tab txawm tej toj roob hauv pes, tej pas dej, thiab dej hiav txwv los—txhua feem ntawm lub chaw nyob ib puag ncig no tau raug muab rau tib neeg los ntawm Vajtswv; nws yog ntuj tsim, kev ua hauj lwm raws li txoj cai ntuj tsim uas tsim los ntawm Vajtswv. Yog tsis muaj kev tshawb fawb, tib neeg yeej tseem ua raws li tej tswv yim uas Vajtwv tau muab rau lawv, lawv yuav muaj peev xwm xyiv fab rau txhua yam uas muaj thaum chiv thawj thiab yam ntuj tsim, thiab lawv yuav zoo siab heev. Txawm li cas los xij, tam sim no, txhua yam no tau raug rhuav tshem thiab raug puas tsuaj los ntawm Ntxwgnyoog; tib neeg qhov chaw nyob ib txwm tsis zoo li qhov qub lawm. Tab sis tsis muaj leej twg muaj peev xwm paub txog tias dab tsi ua rau tshwm sim los yog qhov no tshwm sim li cas, thiab ntau tus neeg nkag mus ze kev tshawb fawb ntxiv thiab nkag siab nws los ntawm cov tswv yim uas raug muab cog nyob rau hauv lawv los ntawm Ntxwgnyoog lawm. Qhov no tsis yog ib qho ntxim ntxub thiab txaus tu siab tshaj li lod? Tam sim no Ntxwgnyoog tau txeeb qhov chaw uas muaj tib neeg nyob, nrog rau lawv qhov chaw nyob xwm ib puag ncig, thiab raug coj tsis ncaj rau kom lawv poob mus rau hauv tus yam ntxwv no, thiab nrog rau tib neeg txoj kev txhim kho tsis tu ncua li no, Vajtswv puas yuav tsum tau rhuav tshem cov neeg no? Yog tias tib neeg txhim kho li no txuas ntxiv mus, lawv yuav mus txoj hau kev twg? (Lawv yuav raug tua pov tseg.) Lawv yuav raug tua pov tseg li cas? Ntxiv rau tib neeg txoj kev ntshaw nrhiav lub koob meej thiab tau txais, lawv pheej ua cov kev tshawb fawb tshawb nrhiav tsis tu ncua thiab nqis mus tob rau hauv kev tshawb fawb, thiab tom qab ntawd ua txoj hau kev no yam tsis paub tso tseg kom txaus siab rau lawv tus kheej cov kev xav tau thiab kev ntshaw fab khoom siv; yog li ntawd yuav muaj dab tsi tshwm sim rau tib neeg? Ua ntej tshaj plaws, kev sib npaug ntawm kev sib cuam tshuam ntawm yam muaj sia raug tsoo tawg lawm, thiab thaum qhov no tshwm sim tuaj, tib neeg lub cev, lawv cov khoom nruab nrog cev, raug tshuaj lom thiab puas tsuaj los ntawm qhov xwm ib puag ncig tsis sib luag no, thiab ntau yam kab mob sib kis thiab kab mob kis thoob ntiaj teb. Nws tsis yog qhov tseeb lod tias tam sim no qhov no yog qhov teeb meem uas tib neeg tsis muaj peev xwm tswj hwm tau lawm? Tam sim no nej nkag siab qhov no lawm, yog tias tib neeg tsis ua raws Vajtswv, tab sis ib txwm ua raws Ntxwgnyoog nyob hauv txoj hau kev no—siv kev paub los ua kom lawv tus kheej muaj txiag nplua nuj txuas ntxiv, siv kev tshawb fawb los tshawb txog lub neej yav tom ntej ntawm tib neeg yam tsis paub tso tseg li, siv txoj hau kev no txuas ntxiv mus rau kev ua neej nyob—koj puas tuaj yeem paub txog tias qhov no yuav ua rau tib neeg mus xaus li cas? Tib neeg yuav cia li tu noob zuj zus mus: Tib neeg nce mus rau txoj kev puas tsuaj, mus rau lawv tus kheej txoj kev puas tsuaj ib kauj ruam zuj zus! Qhov no tsis yog coj kev puas tsuaj los rau lawv tus kheej xwb lod? Thiab nws tsis yog lub txim ntawm txoj kev loj hlob txog kev tshawb fawb lod? Tam sim no zoo nkaus li txoj kev tshawb fawb yog ib ntsiav tshuaj yees siv uas Ntxwgnyoog tau npaj tseg rau tib neeg, yog li thaum nej sim txheeb kom pom meej tej yam nej ua nyob rau hauv cov huab pos; txawm nej yuav saib zoo npaum li cas los, nej tsis tuaj yeem pom tej khoom tseeb li, thiab txawm nej yuav siv zog npaum li cas los xij, nej yeej tsis tuaj yeem xav tau tawm. Ntxwgnyoog, txawm li cas los xij, siv lub npe ntawm kev tshawb fawb los txhawb koj lub siab ntshaw thiab cab koj lub qhov ntswg, mus ib taws zuj zus, mus rau lub qhov ntuj tob tob thiab txoj kev tuag. Thiab qhov no yog muaj li ntawd tiag, ces tib neeg yuav pom tseeb tseeb tias txoj kev puas tsuaj yog Ntxwgnyoog txhais tes ua—Ntxwgnyoog yog tus thawj coj uas tsim teeb meem.

Ntxwgnyoog Siv Txoj Kab Lis Kev Cai Qub los Ua Rau Tib Neeg Qias Vuab Tsuab

Kab lis kev cai qub yog qhov uas Ntxwgnyoog ua rau tib neeg qias vuab tsuab. Muaj ntau yam zoo sib xws ntawm kab lis kev cai qub thiab lub tswv yim ntseeg dab, tab sis qhov sib txawv yog kab lis kev cai qub muaj qee cov dab neeg, muaj kev hais txog, thiab peev txheej. Ntxwgnyoog tau tsim thiab sau ntau cov neej neeg los sis cov dab neeg uas tshwm sim muaj nyob rau hauv ntau phau ntawv keeb kwm, ua rau tib neeg muaj kev xav tob txog kab lis kev cai qub los sis cov kev ntseeg dab. Piv txwv li, nyob rau Suav Teb muaj “Yim Tus Neeg Tsis Txawj Tuag Hla Hiav Txwv,” “Taug Kev Mus Rau Sab Hnub Poob,” Huab tais Ntsej, “Neshas Kov Yeej Huab Tais Zaj,” thiab “Kev Nqis Peev ntawm cov Vajtswv.” Puas yog tej no tsis raug muab cog tob rau hauv tib neeg lub siab lawm? Txawm hais tias nej qee tus tsis paub tag nrho cov ntsiab lus los, nej yeej tseem paub cov dab neeg dav dav, thiab nws yog cov ntsiab lus dav dav no uas lo rau hauv koj lub siab thiab lub hlwb, kom koj tsis hnov qab tsis tau lawv. Cov no yog ntau cov tswv yim los sis keeb kwm uas Ntxwgnyoog tau npaj rau tib neeg los ntev lawm, thiab uas tau tshaj tawm nyob rau ntau lub sij hawm sib txawv. Tej yam no ua mob thiab ua kev puas tsuaj rau tib neeg tej ntsujplig thiab ua khawv koob tso dab tom tib neeg ib zaj tag ib zaj tuaj. Ntawd yog hais tau tias thaum twg koj tau lees txais tej kab lis kev cai qub, tej dab neeg, los sis tej kev ntseeg dab li no, thaum twg lawv raug tsim nyob hauv koj lub hlwb lawm, thiab thaum twg lawv raug lo nyob hauv koj lub siab lawm, ces qhov no zoo nkaus li koj cia li qaug rau zaj khawv koob tso dab tom—koj rais los cuam tshuam nrog thiab raug haub ntxias los ntawm cov kab lis kev cai qub no cov ntxiab, cov tswv yim no thiab cov dab neeg qub. Lawv haub ntxias koj lub neej, koj txoj kev xam pom hauv lub neej, thiab koj txoj kev txiav txim ntawm tej khoom. Dhau ntawd lawv tseem haub ntxias koj txoj kev caum txoj kev tseeb ntawm lub neej thiab: Qhov no yog ib zaj khawv koob tso dab tom uas lim hiam. Sim ua raws li koj ua tau, koj tsis tuaj yeem tshem tau lawv tawm mus; koj tuaj yeem tsuav lawv tab sis koj tsis tuaj yeem tsuav lawv kom tu; koj yeej lawv tab sis koj ntaus tsis tau lawv. Tsis tas li ntawd, tom qab tib neeg raug tso nyob rau hauv qab hom khawv koob tso dab tom no yam tsis paub txog lawm, lawv pib pe hawm Ntxwgnyoog yam tsis paub txog, txhawb Ntxwgnyoog tus yam ntxwv rau hauv lawv lub siab. Hauv lwm lo lus, lawv tsim Ntxwgnyoog ua lawv cov mlom, ua ib qho khoom rau lawv tau pe hawm thiab saib mus rau, mus txog qhov suav hais tias nws yog Vajtswv. Tej yam no nyob hauv tib neeg lub siab, tswj lawv cov lus thiab tej kev ua hauj lwm yam tsis tau paub txog. Ntxiv mus, thaum xub thawj koj suav cov dab neeg thiab neej neeg no tias yog cuav, tab sis tom qab ntawd koj lees paub qhov muaj lawv yam tsis paub txog, ua rau lawv cov duab muaj tiag thiab tig lawv mus rau cov khoom tiag, uas muaj cov khoom no lawm. Nyob rau hauv koj qhov kev tsis paub txog, koj tau txais cov tswv yim no hauv lub hlwb thiab qhov muaj cov khoom no. Koj kuj tseem tau txais cov dab, Ntxwgnyoog, thiab cov mlom no los rau hauv koj lub tsev thiab los rau hauv koj lub siab—qhov no yog khawv koob tso dab tom. Cov lus no puas qhia dab tsi rov qab rau nej? (Qhia.) Puas muaj leej twg ntawm nej cov ko uas tau hlawv xyab thiab pe hawm tus Thawj Sau Sam? (Muaj lawm.) Yog li ntawd lub hom phiaj ntawm kev hlawv xyab thiab pe hawm tus Thawj Sau Sam yog dab tsi? (Thov kev thaj yeeb nyab xeeb.) Xav txog nws tam sim no, puas yog nws tsis nkim zog rau thov Ntxwgnyoog kom muaj kev thaj yeeb nyab xeeb lod? Ntxwgnyoog puas muaj kev thaj yeeb nyab xeeb ma? (Tsis muaj.) Koj tsis pom tias koj raug tsis lees paub thaum ntawd li cas lod? Hom cwj pwm ntawd yog qhov ruam, tsis lees paub thiab tsis muaj qab hau, nws tsis yog lod? Ntxwgnyoog tsuas yog txhawj xeeb txog nws tus kheej tias yuav coj tsis ncaj li cas rau koj xwb. Ntxwgnyoog tsis tuaj yeem muab kev thaj yeeb nyab xeeb rau koj li, tsuas yog ib qho chaw so me ntsis xwb. Tab sis kom tau txais qhov chaw so no koj yuav tsum tau ua ib qho kev cog lus, thiab yog tias koj tsis ua li koj cov lus cog tseg los sis kev cog lus uas koj tau ua rau Ntxwgnyoog lawm, ces koj yuav pom tias nws yuav tsim txom koj li cas. Hauv kev ua rau kom koj cog lus, nws yeej xav tswj hwm koj. Thaum nej thov kom tau kev thaj yeeb nyab xeeb, nej puas tau txais kev thaj yeeb nyab xeeb ma? (Tsis tau.) Koj tsis tau txais kev thaj yeeb nyab xeeb li, tab sis rov qab qees koj cov dag zog ua rau muaj kev khaum thiab raug kev puas tsuaj tsis paub kawg—yog kev tsim txom uas tsis muaj qhov kawg li dej hiav txwv. Kev thaj yeeb nyab xeeb tsis nyob hauv Ntxwgnyoog lub hwj chim, thiab qhov no yog qhov tseeb. Qhov no yog qhov kev tshwm sim uas lub tswv yim ntseeg dab thiab kab lis kev cai qub tau coj los rau tib neeg.

Ntxwgnyoog Siv Tej Yam Mus Raws Li Qhov Sawv Daws Feem Ntau Ua los Ua Rau Tib Neeg Qias Vuab Tsuab

Ntxwgnyoog coj tsis ncaj thiab tswj tib neeg yog los ntawm tej yam mus raws li qhov sawv daws feem ntau ua. Tej yam mus raws li qhov sawv daws feem ntau ua ntawd mas muaj ntau kis suav nrog rau ntau cheeb tsam xws li kev pe hawm suab npe thiab lub cev zoo nkauj, nrog rau tej yeeb yaj kiab thiab tej tub ntxhais hu nkauj uas muaj suab nrov npe, kev pe hawm cov neeg muaj suab nrov npe, tua nkees hauv o-lais, thiab lwm yam.—tej no puav leej yog feem ntawm cov hau kev fab kev sib raug zoo, thiab tsis tas yuav hais kom ntxaws ntxaws rau ntawm no. Peb tsuas yuav tham txog cov tswv yim uas cov hau kev fab kev sib raug zoo coj los rau tib neeg, txoj hau kev lawv ua rau tib neeg coj lawv tus kheej hauv ntiaj teb no, thiab lub neej cov hom phiaj thiab tus duab uas lawv coj los rau tib neeg xwb. Cov no yog yam tseem ceeb heev; cov no tuaj yeem tswj hwm thiab haub ntxias tib neeg tej kev xav thiab tswv yim. Cov hau kev no tshwm sim ib qho zuj zus tuaj, thiab lawv txhua qhov muaj qhov kev haub ntxias phem uas pheej ua rau tib neeg tsis zoo zuj zus, ua rau kom tib neeg lub siab poob, kev ua neeg thiab kev muaj qab hau, ua rau lawv kev ncaj ncees thiab lawv tus cwj pwm rau qhov zoo haj yam qaug zog ntau dua, mus txog rau qhov uas peb tuaj yeem hais tau tias feem ntau ntawm cov tib neeg tam sim no tsis muaj kev ncaj ncees li lawm, tsis muaj xeeb ceem kev ua neeg, thiab lawv tsis muaj lub siab ntsws xav, tsawg tshaj ntawd yog tsis muaj kev muaj qab hau dab tsi li. Yog li ntawd tej yam mus raws li qhov sawv daws feem ntau ua no yog dab tsi? Lawv yog cov ncauj ke uas koj tsis tuaj yeem pom nrog lub qhov muag qhuav. Thaum twg muaj lub ncauj ke tshiab tawm los rau thoob lub ntiaj teb, tej zaum tsuas yog muaj qee cov neeg tsawg tsawg nyob rau ntawm hauv ntej, ua lub luag hauj lwm coj tsav lub ncauj ke tshiab no. Lawv pib ua qee yam tshiab, tom qab ntawd lees txais qee lub tswv yim los sis qee qhov kev xav. Feem ntau ntawm cov tib neeg, txawm li cas los xij, yuav kis tsis tu ncua, nyiam, thiab maj mam lees los ntawm lub hau kev zoo li no hauv tus yam ntxwv yam tsis paub txog, kom txog thaum lawv txhua tus lees txais nws yam tsis paub txog thiab yam tsis tau muaj lub siab yeem thiab raug nws vov thiab raug tswj hwm los ntawm nws. Ib qho dhau ib qho, cov hau kev zoo li no ua rau tib neeg, uas tsis muaj lub cev thiab lub siab, tsis paub qhov tseeb yog dab tsi, thiab tsis tuaj yeem pom qhov sib txawv ntawm qhov zoo thiab qhov phem, zoo siab hlo los lees txais lawv nrog rau kev saib lub neej thiab cov txiaj ntsig uas los ntawm Ntxwgnyoog los. Lawv lees txais yam uas Ntxwgnyoog qhia rau lawv txog kev mus ze rau lub neej thiab txoj hau kev ua neej uas Ntxwgnyoog “muab” rau lawv, thiab lawv tsis muaj lub zog thiab tsis muaj peev xwm, tsawg tshaj ntawd yog tsis muaj kev paub txog, los tawm tsam. Yog li ntawd yuav ua li cas thiaj li paub cov hau kev uas zoo li no? Kuv tau xaiv qhov piv txwv yooj yim uas tej zaum nej yuav maj mam to taub. Piv txwv li, cov neeg yav tag dhau los ua lawv cov lag luam kom tsis muaj leej twg raug dag; lawv muag cov khoom tib tug nqi tsis hais leej twg yog tus yuav khoom los xij. Puas yog tsis muaj qee qhov ntawm lub siab lub ntsws xav zoo thiab kev ua neeg muaj qhia nyob rau qhov no li? Thaum tib neeg ua lawv txoj kev lag luam zoo li no, hauv txoj kev ntseeg siab zoo, nws tseem tuaj yeem pom tau tias lawv tseem muaj qee lub siab xav zoo thiab qee qhov kev ua neeg nyob rau lub sij hawm ntawd. Tab sis nrog rau tib neeg txoj kev xav tau nyiaj ntau zuj sus tuaj, tib neeg tau dhau los nyiam nyiaj txiag, nyiam tau txais, thiab kev zoo siab ntau zuj zus tuaj ntxiv yam tsis paub txog. Tib neeg tsis mob siab rau nyiaj txiag dua li lawv txeev mob siab rau lod? Thaum tib neeg saib nyiaj txiag ua qhov tseem ceeb heev lawm, lawv pib saib qhov tseem ceeb ntawm lawv lub koob npe, lawv lub npe nrov, lawv lub npe zoo thiab lawv kev ncaj ncees tsawg dua qub, puas yog? Thaum koj koom nrog rau hauv kev lag luam, koj pom lwm tus neeg nplua nuj tuaj vim kev coj tsis ncaj rau tib neeg. Txawm hais tias cov nyiaj khwv tau los yog tau los nrog kev mob siab los xij peem, tsuav lawv nplua nuj zuj zus ntxiv xwb. Thaum pom txhua yam uas lawv tsev neeg xyiv fab ua rau koj chim siab koj hais tias: “Peb sawv daws puav leej ua lag luam tib yam tab sis lawv nplua nuj. Vim li cas kuv thiaj li khwv tsis tau nyiaj ntau? Kuv ua tsis tau li no—kuv yuav tsum nrhiav ib txoj kev khwv kom tau nyiaj ntau dua.” Tom qab ntawd, txhua yam uas koj xav txog ces yog tias seb yuav ua kom koj muaj txiag nplua nuj li cas xwb. Thaum koj tso txoj kev ntseeg hais tias “nyiaj yuav tsum khwv tau los ntawm lub siab zoo, los ntawm kev tsis dag ntxias leej twg” tseg lawm, ces ua raws li koj tus kheej tej kev ntshaw, koj txoj kev xav maj mam hloov pauv, thiab tej hauv paus ntsiab lus uas txhawb koj tej kev ua los hloov pauv ib yam nkaus thiab. Thaum koj dag ib tug neeg twg thawj zaug, koj hnov koj lub siab tsis kaj, thiab koj lub siab qhia koj hais tias, “Thaum qhov no tiav lawm, qhov no yog zaum kawg uas kuv yuav dag tib neeg. Pheej dag tib neeg mas yuav khaum!” Qhov no yog qhov kev ua hauj lwm ntawm tib neeg lub siab xav—ua kom koj lub siab muaj qhov ntshai thiab rov thuam koj, kom nws thiaj tsis zoo li ib txwm thaum koj dag ib tug neeg twg. Tab sis tom qab koj dag tau ib tus neeg lawm, koj pom tias tam sim no koj muaj nyiaj ntau dua li qhov koj muaj dhau los lawm, thiab koj xav tias txoj hau kev no yuav muaj txiaj ntsig zoo heev rau koj. Tsis hais txog qhov mob hauv koj lub siab, koj tseem hnov tias zoo li qhuas koj tus kheej txoj kev vam meej, thiab koj hnov zoo siab rau koj tus kheej me ntsis. Rau thawj zaug uas, koj pom zoo rau koj tus cwj pwm, koj tus kheej txoj kev dag. Thaum tig neeg tau kis qhov kev dag no lawm, nws zoo tib yam li tus neeg uas tau koom hauv kev twv txiaj thiab tom qab ntawd cia li dhau los ua ib tug kws twv txiaj lawm. Nyob hauv koj li kev tsis paub txog, koj muab kev pom zoo rau koj tus kheej tus cwj pwm kev dag thiab lees txais nws. Hauv kev tsis paub txog, koj siv kev dag los ua tus cwj pwm kev lag luam raug cai thiab ua txoj hau kev tseem ceeb tshaj plaws rau koj txoj kev muaj sia nyob thiab kev khwv noj khawv haus; koj xav tias los ntawm kev ua qhov no koj yuav tuaj yeem tsim kom muaj hmoov zoo sai heev li. Qhov no yog ib tug txheej txheem: Thaum pib, tib neeg tsis tuaj yeem lees txais hom kev coj ntawm tus cwj pwm no thiab lawv saib tsis taus tus cwj pwm thiab qhov kev xyaum no. Tom qab ntawd ces lawv pib sim qhov kev coj cwj pwm no los ntawm lawv tus kheej, sim ua raws li lawv txoj hau kev, thiab lawv lub siab pib hloov pauv zuj zus. Qhov kev hloov pauv no yog hom dab tsis? Nws yog kev pom zoo thiab kev txais nkag ntawm lub hauv ke no, ntawm lub tswv yim no uas raug muab cog rau hauv koj los ntawm txoj hau kev fab kev sib raug zoo. Yog tsis paub txog nws, yog tias koj tsis dag tib neeg thaum ua lag luam nrog lawv, koj hnov tias koj ua tau tsis zoo; yog tias koj tsis dag tib neeg, koj hnov zoo li uas koj tau poob qee yam lawm. Qhov kev dag no rais los ua koj tus ntsujplig, koj tus txha nqaj qaum yam tsis paub txog, thiab rais los ua ib hom cwj pwm tseem ceeb uas yog ua tus qauv nyob rau hauv koj lub neej. Tom qab tib neeg tau lees txais tus cwj pwm no thiab txoj kev xav no lawm, puas yog qhov no tsis ua kev hloov pauv rau hauv lawv lub siab? Koj lub siab tau hloov pauv lawm, yog li koj txoj kev ncaj ncees puas tau hloov pauv thiab? Koj txoj kev ua neeg puas tau hloov pauv ma? Koj lub siab puas tau hloov pauv ma? Tag nrho koj lub cev, txij ntua ntawm koj lub siab mus txog ntua rau koj tej kev xav, txij sab hauv tawm rau sab nraud, twb raug hloov pauv, thiab qhov no yog ib qho kev hloov pauv uas zoo heev. Qhov kev hloov pauv no rub koj txav mus deb zuj zus ntawm Vajtswv lawm, thiab koj mus ze zuj zus rau Ntxwgnyoog lawm; koj rais los ua neeg zoo li Ntxwgnyoog zuj zus vim qhov uas Ntxwgnyoog txoj kev coj tsis ncaj ua rau koj yog ib tug dab lawm.

Thaum saib rau ntawm tej yam mus raws li qhov sawv daws feem ntau ua no, koj puas hais tias lawv muaj kev haub ntxias loj rau tib neeg? Lawv puas muaj kev cuam tshuam uas phom sij tob heev rau tib neeg? Lawv muaj kev cuam tshuam uas phom sij tob tshaj plaws rau tib neeg. Yam dab tsi ntawm tib neeg uas Ntxwgnyoog siv txhua txoj hau kev los coj tsis ncaj rau? Qhov tseem ceeb tshaj plaws yog Ntxwgnyoog coj tsis ncaj rau tib neeg lub siab, kev paub, kev ua neej, tej kev coj ncaj ncees, thiab lub neej tej kev xav. Thiab tej yam mus raws li qhov sawv daws feem ntau ua no tsis maj mam txo thiab coj tsis ncaj rau tib neeg lod? Ntxwgnyoog siv tej yam mus raws li qhov sawv daws feem ntau ua no los ntxias tib neeg ib kauj ruam zuj zus mus rau hauv ib lub zes dab, kom tib neeg raug ntes rau hauv tej yam mus raws li qhov sawv daws feem ntau ua yam tsis paub txog uas yog txhawb lawv cov kev ntshaw nyiaj txiag thiab khoom siv, kev lim hiam thiab kev ua nruj ua tsiv. Thaum tej yam no tau nkag rau hauv tib neeg lub siab lawm, tom qab ntawd ces tib neeg yuav rais los zoo li cas? Tib neeg rais mus ua dab phem, Ntxwgnyoog! Vim li cas? Vim tias, qhov kev xav tsis tiaj tus nyob hauv tib neeg lub siab yog dab tsi? Tib neeg fwm dab tsi? Tib neeg pib zoo siab rau hauv kev lim hiam thiab kev ua nruj ua tsiv, tsis muaj kev hlub rau txoj kev zoo nkauj los sis kev ua siab zoo, tsawg tshaj plaws yog txoj kev thaj yeeb nyab xeeb. Tib neeg tsis kam ua lub neej yooj yim ntawm kev ua neeg nyob, tab sis hloov qhov no xav kom muaj kev txaus siab rau lub meej mom siab thiab kev nplua nuj, los ua kev lom zem txaus siab ntawm cev nqaij daim tawv, tsis tseg ib yam kev rau siab los ua kom txaus siab rau lawv cev nqaij daim tawv, tsis muaj kev txwv, tsis muaj kev tab kaum dab tsi los khuam lawv cia; hauv lwm lo lus, ua tau txhua yam uas lawv ntshaw. Yog li thaum tib neeg tau dhau los raus rau hauv cov hom ntawm cov hau kev no lawm, kev paub uas koj tau kawm puas pab koj tso tau koj tus kheej dim? Koj txoj kev nkag siab ntawm kab lis kev cai qub thiab cov tswv yim ntseeg dab puas pab tau koj khiav tawm ntawm qhov xwm txheej phom sij no? Cov kev coj zoo thiab cov kab ke qub uas tib neeg paub puas pab tib neeg xyaum kev txwv ma? Muab Analej thiab Tau Te Tsheej los ua qhov piv txwv. Nkawv puas tuaj yeem pab tib neeg rub lawv txhais ko taw tawm ntawm lub pas av zom ntawm cov hau kev phem no ma? Yeej tsis tau kiag li. Yog li ntawd, tib neeg dhau los ua kev phem, kev khav theeb, kev khav txiv, kev qia dub thiab kev siab phem ntau zuj zus tuaj. Tsis muaj kev hlub tshua ntawm tib neeg, tsis muaj kev sib hlub ntawm cov neeg hauv tsev neeg ntxiv, tsis muaj kev nkag siab zoo txog ntawm cov txheeb ze thiab cov phooj ywg lawm; tib neeg cov kev sib raug zoo tau dhau los ua kev ua nruj ua tsiv. Txhua leej txhua tus neeg nrhiav kev los siv kev ua nruj ua tsiv los ua neej nyob nrog lawv cov phooj ywg; lawv txeeb lawv cov mov ci txhua hnub los ntawm kev siv kev ua nruj ua tsiv; lawv yeej lawv txoj hauj lwm thiab tau txais lawv cov peev nyiaj tsam los ntawm kev siv kev ua nruj ua tsiv, thiab lawv siv kev ua nruj ua tsiv thiab kev phem los ua txhua yam uas lawv xav ua. Cov tib neeg no tsis txaus ntshai lod? Txaus, txaus ntshai heev li: Lawv thiaj li tsis yog muab Vajtswv ntsia rau saum tus ntoo khaub lig xwb, tiam sis kuj yuav muab txhua tus uas raws Nws qab tua huv tib si thiab—vim tib neeg lim hiam heev. Tom qab hnov txhua yam uas Kuv nyuam qhuav hais txog no lawm, koj puas xav tias nws yuav txaus ntshai heev mus nyob rau hauv thaj chaw ib puag ncig no, hauv lub ntiaj teb no, thiab nyob ua ke nrog cov hom tib neeg no, hauv qhov uas Ntxwgnyoog coj tsis ncaj rau tib neeg? (Xav.) Yog li ntawd, nej puas tau xav hais tias tu siab kawg rau nej tus kheej ma? Nej yuav tsum xav nws me ntsis nyob rau lub sij hawm no, puas yog ma? (Kuv xav kawg.) Hnov nej lub suab, nws zoo li nej tseem tab tom xav tias, “Ntxwgnyoog muaj ntau txoj hau kev los coj tsis ncaj rau tib neeg. Nws txeeb txhua lub sij hawm thiab nyob txhua qhov chaw uas peb tig mus. Tib neeg puas tseem yuav raug cawm dim tau?” Tib neeg puas tseem yuav raug cawm dim tau? Tib neeg puas muaj peev xwm cawm tau lawv tus kheej dim? (Tsis tau.) Huab Tais Ntsej puas tuaj yeem cawm tau tib neeg mas? Khofujsia puas tuaj yeem cawm tau tib neeg ma? Nkua yim Npodisava puas tuaj yeem cawm tau tib neeg ma? (Tsis tau.) Yog li leej twg thiaj cawm tau tib neeg? (Vajtswv.) Txawm li cas los muaj qee tus neeg yuav muaj cov lus nug rau hauv lawv lub siab xws li: “Ntxwgnyoog ua phem rau peb mob siab heev npaum no, peb tsis muaj kev cia siab tias yuav ua neej nyob, thiab tsis muaj kev cia siab tias yuav tau lub neej zoo. Peb txhua tus ua neej nyob hauv txoj kev coj tsis ncaj, thiab txhua tus neeg yeej tawm tsam Vajtswv lawm, thiab tam sim no peb lub siab tau poob qis npaum li qhov lawv qis tau. Yog li es Vajtswv nyob qhov twg thaum Ntxwgnyoog tab tom coj tsis ncaj rau peb? Vajtswv tab tom ua dab tsi? Txawm tias Vajtswv yuav ua dab tsi rau peb los, peb yeej tsis paub li!” Qee tus tib neeg hnov tias tu siab kawg thiab tag kev cia siab me ntsis. Rau nej, qhov kev xav no tob heev vim txhua yam uas Kuv tau hais lawm yog cia kom tib neeg maj mam los nkag siab, kom hnov ntau dua qub tuaj tias lawv tsis muaj kev cia siab lawm, kom hnov tau ntau dua qub tias lawv tau raug Vajtswv tso tseg lawm. Tab sis txhob txhawj. Peb lub ntsiab lus uas peb sib qhia nyob rau hnub no, “qhov kev phem ntawm Ntxwgnyoog,” tsis yog peb lub ntsiab lus tseem ceeb tiag. Txhawm rau los tham txog lub ntsiab tseem ceeb ntawm kev dawb huv ntawm Vajtswv, txawm li cas los xij, peb yuav tsum xub tham txog qhov seb Ntxwgnyoog coj tsis ncaj li cas rau tib neeg thiab qhov kev phem ntawm Ntxwgnyoog ua ntej tso kom thiaj li ua rau tib neeg pom meej meej tias hom yam ntxwv twg tib neeg nyob rau hauv tam sim no. Ib lub hom phiaj ntawm kev tham txog qhov no yog ua kom tib neeg paub txog qhov kev phem ntawm Ntxwgnyoog, hos lwm qhov yog cia tib neeg los nkag siab tob txog qhov kev dawb huv tiag yog li cas.

To taub Vajtswv Txoj Kev Dawb Huv Los Ntawm Yam Nws Ua rau Tib Neeg (Nqe lus uas tau xaiv tawm los)

Thaum twg Ntxwgnyoog coj tsis ncaj rau tib neeg los sis ua phem rau neeg yam lim hiam, Vajtswv tsis nyob twj ywm ntsia, thiab Nws tsis muab txhuam pov tseg los sis qi muag nti rau cov neeg uas Nws tau xaiv tseg. Vajtswv to taub meej zoo tiav log txog txhua yam uas Ntxwgnyoog ua. Txawm Ntxwgnyoog yuav ua dab tsi los xij, txawm tias yuav tshwm sim txoj hau kev dab tsi los xij, Vajtswv paub txhua yam uas Ntxwgnyoog tab tom sim ua, thiab Vajtswv tsis tso cia cov uas Nws tau xaiv tseg lawm. Dua ntawd, yuav ua tej yam kom neeg nyiam—zais ntshis, ntsiag to—Vajtswv ua txhua yam uas tsim nyog. Thaum Vajtswv pib ua hauj lwm hauv ib tug neeg, thaum Nws tau xaiv ib tug neeg, Nws tsis tshaj tawm qhov xov zoo no rau ib tug twg, los sis Nws tsis tshaj tawm rau Ntxwgnyoog paub, tsawg tshaj yog tsis tej yam dab tsi loj li. Nws ua yam uas tsim nyog yam ntsiag to, raws li ntuj tsim xwb. Ua ntej tshaj plaws, Nws xaiv ib tsev neeg rau koj; keeb kwm ntawm koj tsev neeg, koj niam koj txiv, koj tej poj koob yawm txwv—txhua yam no, Vajtswv txiav txim siab ua ntej lawm. Hauv lwm lo lus, Vajtswv tsis tab meeg txiav txim siab txog qhov no; tab sis, Nws pib ua txoj hauj lwm no ntev los lawm. Thaum Vajtswv tau xaiv ib tsev neeg rau koj lawm, Nws mam li xaiv hnub uas koj yuav yug los. Tom qab ntawd, Vajtswv saib thaum koj yug los thiab quaj quaj los nyob rau hauv lub ntiaj teb. Nws saib koj qhov kev yug los, saib thaum koj xub pib hais thawj lo lus, saib thaum koj pib mus kev thiab koj thawj kauj ruam thaum koj kawm paub mus kev. Ua ntej tshaj plaws koj mus ib kauj ruam thiab tom qab ntawd koj mus lwm kauj ruam ntxiv mus—thiab tam sim no koj tuaj yeem khiav, dhia, tham, thiab nthuav tawm koj txoj kev xav…. Thaum tib neeg loj hlob tuaj, Ntxwgnyoog ntsia ntsoov lawv txhua tus, zoo li tsov ntsia lawv tus tsiaj. Tab sis hauv kev ua Nws txoj hauj lwm, Vajtswv yeej tsis tau raug txwv los ntawm tej kev txwv uas tshwm sim los ntawm tib neeg, tej xwm txheej los sis tej khoom, ntawm qhov chaw los yog lub sij hawm; Nws ua qhov uas Nws yuav tsum ua thiab qhov Nws yuav tau ua. Nyob rau hauv tus txheej txheem kev loj hlob, tej zaum koj yuav ntsib ntau yam uas koj tsis nyiam, xws li muaj mob thiab ntxhov siab. Tab sis thaum koj taug txoj kev no, koj lub neej thiab koj lub neej yav pem suab lo ruaj rau hauv Vajtswv txoj kev saib xyuas. Vajtswv muab txoj kev cog lus tseeb rau koj kom tag koj lub neej, vim Nws nyob kiag ntawm koj ib sab, tsom kwm koj thiab saib xyuas koj. Koj loj hlob tuaj yam tsis paub txog qhov no. Koj pib muaj kev sib cuag nrog tej yam tshiab thiab pib paub txog lub ntiaj teb thiab cov tib neeg no. Txhua yam yog qhov tshiab thiab tshiab rau koj. Koj muaj qee yam uas koj nyiam ua. Koj nyob rau sab hauv koj tus kheej txoj kev ua neeg, koj nyob rau hauv koj tus kheej qhov chaw thiab koj tsim kev paub me ntsis txog qhov muaj Vajtswv. Tab sis Vajtswv saib koj txhua kauj ruam thaum koj loj hlob, thiab Nws saib koj thaum koj rhais txhua kauj ruam mus tom ntej. Txawm yog thaum koj tab tom kawm kev paub los sis kawm kev tshawb fawb, los Vajtswv yeej tsis tau ncaim ntawm koj ib sab mus ib pliag li. Koj zoo tib yam li lwm tus neeg nyob hauv qhov ntawd, hauv qhov kev kawm kom paub txog lub ntiaj teb thiab koom nrog nws, koj tau tsim koj tus kheej cov tswv yim, koj muaj koj tus kheej tej yam uas koj nyiam ua, koj tus kheej tej kev nyiam, thiab koj kuj tseem zais cov kev xav tau ntau. Feem ntau koj xav txog koj tus kheej lub neej yav tom ntej, feem ntau kos tus qauv ntawm koj lub neej yav tom ntej yuav tsum zoo li cas. Tab sis txawm hais tias yuav tshwm sim dab tsi hauv txoj hau kev los, Vajtswv pom nws txhua yam tshwm sim tseeb. Tej zaum koj tus kheej tau hnov qab txog koj lub neej yav dhau los lawm, tab sis rau Vajtswv, tsis muaj leej twg yuav to taub koj zoo dua Nws. Koj ua neej nyob, loj hlob, paub tab hauv Vajtswv txoj kev ntsia. Nyob rau lub sij hawm no, Vajtswv tes hauj lwm tseem ceeb tshaj plaws yog qee yam uas tsis muaj neeg pom, qee yam uas tsis muaj neeg paub. Vajtswv yeej tsis qhia rau leej twg txog qhov ntawd li. Yog li dab tsi yog qhov tseem ceeb tshaj plaws no? Nws tuaj yeem hais tau tias nws yog txoj kev cog lus tseeb uas Vajtswv yuav cawm ib tug neeg. Qhov no txhais tau tias yog Vajtswv xav cawm tus neeg no, Nws yuav tsum ua qhov no. Txoj hauj lwm no tseem ceeb heev rau tib neeg thiab Vajtswv tib si. Nej puas paub nws yog dab tsi? Nws zoo nkaus li nej tsis muaj kev xav dab tsi txog qhov no li, los sis ib lub tswv yim txog ntawm nws li, yog li Kuv yuav qhia rau nej. Txij ntua thaum koj yug los txog rau tam sim no, Vajtswv tau ua ntau txoj hauj lwm rau koj, tab sis Nws tsis muab ib daim ntawv teev meej rau koj txog txhua yam uas Nws tau ua lawm. Vajtswv tsis pub koj paub txog qhov no, thiab Nws kuj tsis qhia koj thiab. Txawm li cas los xij, rau tib neeg, txhua yam Nws ua yeej tseem ceeb. Ntev li ntev tau uas Vajtswv tau txhawj xeeb, nws yog ib yam uas Nws yuav tsum ua. Hauv Nws lub siab muaj qee yam tseem ceeb uas Nws yuav tsum tau ua ntau tshaj tej yam ntawm cov no. Ntawd yog, txij ntua li lub sij hawm ib tug neeg yug los txog niaj hnub no, Vajtswv yuav tsum tau muaj txoj kev cog lus tseeb rau lawv txoj kev nyab xeeb. Thaum nej hnov cov lus no, nej yuav hnov zoo li nej tsis nkag siab tag. Tej zaum nej yuav nug tias, “Puas yog qhov kev nyab xeeb no tseem ceeb heev?” Zoo, lub ntsiab lus tiag tiag ntawm “kev nyab xeeb” yog dab tsi? Tej zaum nej to taub tias nws txhais tau tias kev thaj yeeb nyab xeeb los sis tej zaum nej to taub tias nws txhais tau tias ib txwm tsis tau ntsib kev puas tsuaj los sis kev puas ntsoog, kom nyob zoo, kom ua lub neej zoo li ib txwm. Tab sis hauv nej lub siab, nej yuav tsum paub tias nws tsis yooj yim. Yog li ntawd yam uas Kuv tau tham txog no yog dab tsi tiag, uas Vajtswv yuav tsum tau ua? Kev nyab xeeb txhais tau li cas rau Vajtswv? Nws puas yog ib txoj kev cog lus tseeb ntawm lub ntsiab lus ntawm “kev nyab xeeb”? Tsis yog. Yog li ntawd, qhov Vajtswv ua yog dab tsi? Qhov “kev nyab xeeb” no txhais tau tias koj yuav tsis raug Ntxwgnyoog nqos. Qhov no puas tseem ceeb? Tsis raug Ntxwgnyoog nqos—qhov no puas cuam tshuam txog koj txoj kev nyab xeeb los sis tsis cuam tshuam txog? Yog lawm, qhov no cuam tshuam txog koj tus kheej kev nyab xeeb, thiab tsis muaj ib yam dab tsi tseem ceeb dua lawm. Thaum koj tau raug Ntxwgnyoog nqos, koj tus ntsujplig thiab koj cev nqaij daim tawv tsis yog Vajtswv li ntiag tug lawm. Vajtswv yuav tsis cawm koj ntxiv lawm. Vajtswv tso cov ntsujplig thiab cov neeg uas raug Ntxwgnyoog nqos lawm tseg. Yog li Kuv hais qhov tseem ceeb tshaj plaws uas Vajtswv yuav tsum ua yog los cog lus tseeb rau qhov kev nyab xeeb no ntawm koj, los cog lus tseeb tias koj yuav tsis raug Ntxwgnyoog nqos mus. Qhov no tseem ceeb heev, puas yog ma? Yog li vim li cas nej ho tsis tuaj yeem teb? Zoo nkaus li nej tsis muaj peev xwm hnov tau Vajtswv lub siab zoo!

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb VI

Vajtswv ua ntau tshaj li qhov kev cog lus tseeb rau tib neeg txoj kev nyab xeeb, kev cog lus tseeb tias lawv yuav tsis raug Ntxwgnyoog nqos mus. Nws kuj ua tau zoo txog ntawm kev npaj ua hauj lwm ua ntej xaiv thiab cawm ib tus neeg. Qhov ib, Vajtswv tau ua tib zoo npaj txog tus yam ntxwv twg uas koj yuav muaj, koj yuav yug los ua neej rau hauv hom tsev neeg twg, koj niam koj txiv yuav yog leej twg, koj yuav muaj pes tsawg tus kwv tij thiab muam, thiab xwm txheej zoo li cas, kev khwv nyiaj txiag zoo li cas, thiab tej yam ntxwv ntawm tsev neeg uas koj yug los rau hauv yuav zoo li cas. Nej puas paub hom tsev neeg uas cov neeg feem coob ntawm Vajtswv cov neeg xaiv tseg uas tau yug los rau hauv zoo li cas? Lawv puas yog cov tsev neeg tseem ceeb ma? Peb tsis tuaj yeem hais tau meej tias tsis muaj leej twg yug los rau hauv cov tsev neeg tseem ceeb. Tej zaum yuav muaj qee leej, tab sis tsawg kawg nkaus li. Puas yog lawv yug los rau hauv cov tsev neeg muaj txiag nplua nuj tshwj xeeb, cov tsev neeg uas muaj ntau plhom nyiaj los sis cov tsev neeg uas muaj ntau ntau plhom nyiaj ma? Tsis yog, lawv yuav luag ib txwm tsis yug los rau hauv hom tsev neeg no. Yog li Vajtswv tau npaj hom tsev neeg zoo li cas rau feem coob ntawm cov neeg no? (Cov tsev neeg dog dig xwb.) Yog li tsev neeg twg thiaj raug suav hais tias yog “cov tsev neeg dog dig”? Lawv suav nrog cov tsev neeg ua hauj lwm—uas yog, nce rau cov nyiaj nqi zog kom muaj sia nyob, tuaj yeem them taus qhov tej khoom tseem ceeb, thiab tsis tau zoo dhau lawm; lawv kuj suav nrog cov tsev neeg ua liaj ua teb. Cov neeg ua liaj ua teb uas nce rau kev cog qoob loo ua lawv cov zaub mov, muaj nplej los noj thiab khaub ncaws los hnav, thiab tsis tshaib plab los sis khov ua dej. Tom qab ntawd ces muaj qee cov tsev neeg uas khiav tej lag luam me, thiab qee cov uas muaj niam muaj txiv uas yog neeg txawj ntse, thiab cov no tseem tuaj yeem raug suav tau tias yog cov tsev neeg dog dig thiab. Kuj tseem muaj qee tus uas leej niam leej txiv yog cov neeg ua hauj lwm hauv chaw ua hauj lwm los sis cov neeg ua hauj lwm rau tsoom fwv qib me, uas tsis tuaj yeem raug suav tias yog tsev neeg tseem ceeb. Feem ntau yog yug los rau hauv cov tsev neeg dog dig, thiab txhua yam no yog tau npaj los ntawm Vajtswv. Qhov ntawd yog hais tau tias, ua ntej tshaj plaws, qhov xwm ib puag ncig koj nyob hauv no tsis yog tsev neeg tseem ceeb li tib neeg yuav xav txog, thiab qhov no yog tsev neeg uas raug txiav txim siab rau koj los ntawm Vajtswv, thiab feem ntau ntawm cov neeg yuav nyob rau hauv qhov txwv hom no ntawm tsev neeg. Yog li ntawd qhov xwm txheej fab kev sib raug zoo ne ho zoo li cas? Tej yam ntxwv kam noj kev haus ntawm cov neeg feem coob uas muaj cov niam cov txiv uas ua lub neej zoo pes nrab thiab lawv tsis muaj qhov xwm txheej fab kev sib raug zoo hauv sim neej ntau—rau lawv nws tsuas yog muaj ib txoj hauj lwm ua xwb ces zoo lawm. Lawv puas suav nrog cov tswv xeev? Los yog cov thawj pwm tsav hauv teb chaws ma? Tsis suav, puas yog? Feem ntau lawv yog cov neeg xws li tus thawj tswj lag luam me los sis tus tswv ntawm cov lag luam me xwb. Lawv qhov xwm txheej fab kev sib raug zoo hauv sim neej yog nyob rau qib pes nrab, thiab lawv li kam nyiaj txiag yog nyob rau theem pes nrab. Ib qho ntxiv yog xwm ib puag ncig ntawm tsev neeg kev ua neej nyob. Ua ntej tshaj plaws, tsis muaj ib co niam txiv twg ntawm cov tsev neeg no uas yuav haub ntxias meej rau lawv cov me nyuam mus taug txoj kev saib yaig thiab kev saib hmoov; cov no muaj tsawg kawg nkaus uas yuav koom nrog hauv tej yam no. Cov niam txiv feem ntau yeej muaj ntsis coj li ib txwm xwb. Tib lub sij hawm uas Vajtswv xaiv tib neeg, Nws teeb hom xwm txheej zoo li no rau lawv, uas muaj txiaj ntsig zoo heev rau Nws txoj kev cawm tib neeg. Nyob rau saum daim tawv mas, nws zoo li Vajtswv tsis tau ua ib yam dab tsi tshwj xeeb uas ua rau lub ntiaj teb co ua zog koog rau tib neeg li; Nws tsuas ua txhua qhov dej num yam tsis muaj neeg pom, yam zais ntshis thiab ntsiag to xwb. Tab sis tseeb tiag, txhua yam uas Vajtswv ua yog ua kom muaj ib lub hauv paus rau koj txoj kev cawm dim, npaj txoj kev mus rau tom ntej thiab txhua yam xwm uas tim tsum rau koj txoj kev cawm dim. Ntxiv ntawd, Vajtswv coj txhua tus neeg rov qab los rau ntawm Nws xub ntiag, ib tug zuj zus los raws li lub sij hawm teem tseg: Thaum ntawd yog thaum koj hnov Vajtswv lub suab; thaum ntawd yog thaum koj los rau ntawm Nws xub ntiag. Thaum lub sij hawm uas qhov no tshwm sim, ces qee tus neeg twb tau dhau los ua niam ua txiv lawm, hos lwm cov tseem yog lwm tus tej me nyuam xwb. Muab hais ua lwm lo lus ces, qee tus neeg twb sib yuav lawm thiab muaj me tub me nyuam lawm hos ib txhia ces tseem tab seeb, lawv tus kheej tseem tsis tau pib muaj cuab muaj yig. Tab sis txawm txhua yam yuav zoo li cas los xij, thaum Vajtswv txoj moo zoo thiab Nws cov lus tuaj txog koj, ces qhov no yog qee yam uas Vajtswv twb npaj ua ntej los ntev lawm. Vajtswv npaj ib qho xwm txheej thiab ua tib zoo xaiv ib tug neeg los tshaj tawm txoj moo zoo rau koj nyob hauv ib qho xwm txheej tshwj xeeb, kom koj thiaj li hnov Vajtswv lub suab thiab lees txais Nws nyob hauv qhov xwm txheej ntawd. Vajtswv twb npaj tag nrho qhov no ua ntej lawm. Vajtswv twb npaj txhua qhov xwm txheej uas tim tsum rau koj lawm. Vim li no, tib neeg thiaj li los rau ntawm Nws xub ntiag thiab rov qab los rau hauv Vajtswv lub tsev yam tsis paub txog li. Lawv kuj raws Vajtswv qab mus rau hauv txhua kauj ruam ntawm Nws tes hauj lwm, nkag mus rau hauv txhua kauj ruam ntawm Vajtswv tej kev ua hauj lwm uas Nws tau npaj rau lawv lawm yam tsis paub txog li thiab. Vajtswv siv txoj hau kev twg thaum Nws ua tej yam rau tib neeg nyob rau lub sij hawm no? Ua ntej tshaj plaws, theem tsawg kawg uas tsis muaj dab tsi li mas yog txoj kev saib xyuas thiab kev tiv thaiv uas tib neeg nyiam. Dhau qhov no mus lawm, Vajtswv tau tsim tawm ntau tus neeg, ntau yam xwm txheej, thiab ntau yam khoom kom los ntawm lawv los tib neeg thiaj tuaj yeem pom qhov muaj Nws thiab Nws cov hauj lwm. Piv txwv li, muaj qee tus neeg ntseeg Vajtswv vim muaj ib tug hauv lawv tsev neeg muaj mob. Thaum lwm tus tshaj tawm txoj moo zoo rau lawv, lawv pib ntseeg Vajtswv, thiab qhov kev ntseeg Vajtswv no tshwm sim vim yog qhov xwm txheej no. Yog li leej twg npaj qhov xwm txheej no? (Vajtswv.) Los ntawm tus mob no, muaj qee tsev neeg uas txhua tus neeg yog ib tug ntseeg, hos muaj qee tsev neeg tsuas muaj ob peb tug neeg nyob hauv tsev neeg thiaj ntseeg xwb. Nyob rau saum daim tawv, nws zoo li qee tus neeg hauv koj tsev neeg muaj ib tug mob, tab sis qhov tseeb nws yog ib tug yam ntxwv uas poob los rau koj kom koj thiaj tuaj yeem mus rau ntawm Vajtswv xub ntiag—qhov no yog Vajtswv lub siab zoo. Vim tias tsev neeg lub neej yog qhov nyuaj rau qee tus neeg thiab lawv nrhiav tsis tau kev thaj yeeb nyab xeeb, ib lub cib fim yuav tshwm sim los ntawm nws tus kheej—qee tus neeg tshaj tawm txoj moo zoo thiab hais tias, “Ntseeg Tswv Yexus thiab koj yuav muaj kev thaj yeeb nyab xeeb.” Yog li, lawv cia li los ntseeg Vajtswv raws li ntuj tsim yam tsis paub txog, yog li qhov no tsis yog ib hom ntawm tus yam ntxwv lod? Thiab puas yog qhov tseeb uas hais tias lawv tsev neeg tsis muaj kev thaj yeeb nyab xeeb ntawd yog txoj kev tshav ntuj uas raug muab rau lawv los ntawm Vajtswv? Kuj tseem muaj qee leej uas los ntseeg Vajtswv vim lwm yam kev muaj qab hau. Muaj ntau yam kev muaj qab hau uas sib txawv thiab ntau txoj hau kev ntseeg, tab sis tsis muaj teeb meem txawm yog qhov kev muaj qab hau twg ua rau koj los ntseeg Nws los xij, txhua yam yeej raug npaj thiab coj los ntawm Vajtswv. Thaum xub thawj, Vajtswv siv ntau txoj hau kev los xaiv koj thiab los coj koj mus rau hauv Nws tsev neeg. Qhov no yog kev tshav ntuj uas Vajtswv pub rau txhua txhia tus neeg.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb VI

Nyob rau hauv Vajtswv theem tam sim no ntawm txoj hauj lwm uas nyob rau hauv tej no, tiam kawg, Nws tsis yog tsuas muab txoj kev tshav ntuj thiab koob hmoov rau tib neeg zoo li Nws tau ua dhau los lawm, thiab Nws yuav tsis yaum tib neeg mus rau yav tom ntej lawm. Nyob rau theem no ntawm txoj hauj lwm, tib neeg pom dab tsi los ntawm txhua kis txog Vajtswv tes hauj lwm uas lawv tau ntsib tau pom? Tib neeg tau pom Vajtswv txoj kev hlub thiab Vajtswv txoj kev txiav txim thiab kev qhuab ntuas. Nyob rau lub sij hawm no, Vajtswv npaj, txhawb nqa, qhia kom paub thiab taw qhia tib neeg, kom tib neeg thiaj li pib los paub Nws txoj kev xav, los paub cov lus uas Nws hais thiab qhov tseeb uas Nws muab rau tib neeg. Thaum tib neeg tsis muaj zog, thaum lawv tag kev cia siab, thaum lawv tsis muaj chaw tig rau, Vajtswv yuav siv Nws cov lus los nplig, qhia thiab txhawb zog rau tib neeg, kom tib neeg lub siab me thiaj li tuaj yeem maj mam loj hlob khov kho, sawv nrog txoj kev zoo thiab rais los txaus siab koom tes nrog Vajtswv. Tab sis thaum tib neeg tsis mloog Vajtswv lus los sis tawm tsam Nws, los sis thaum tib neeg nthuav lawv txoj kev coj tsis ncaj tawm, Vajtswv yuav tsis muaj kev hlub tshua hauv kev qhuab ntuas thiab rau txim rau tib neeg. Txawm li cas los xij, Vajtswv yuav qhia kev zam txiv thiab kev ua siab ntev rau tib neeg txoj kev ruam, txoj kev tsis quav ntsej, txoj kev tsis muaj zog thiab txoj kev tsis paub tab. Hauv txoj kev no, los ntawm txhua txoj hauj lwm Vajtswv ua rau tib neeg, tib neeg maj mam paub tab, maj mam loj hlob tuaj, thiab los paub Vajtswv txoj kev xav, los paub txog tej kev tseeb tiag, los paub qhov twg yog qhov zoo thiab qhov tsis zoo, los paub qhov phem thiab tsaus ntuj yog li cas. Vajtswv tsis ib txwm siv tib txoj hau kev nkaus xwb los qhuab ntuas thiab qhuab qhia tib neeg, thiab Nws yeej tsis ib txwm qhia kev zam txim thiab kev ua siab ntev. Hloov chaw qhov no Nws npaj rau txhua tus neeg hauv ntau txoj hau kev sib txawv ntawm lawv cov theem sib txawv thiab raws li lawv lub siab thiab rab peev xwm uas sib txawv. Nws ua ntau yam rau tib neeg thiab raug tus nqi hnyav; tib neeg tsis paub dab tsi txog tej yam no los sis txog ntawm tus nqi, tab sis nyob hauv kev xyaum ua txhua yam Nws ua yog ua tiav rau txhua tus neeg tiag. Vajtswv txoj kev hlub yog qhov muaj qab hau: Los ntawm Vajtswv txoj kev tshav ntuj, tib neeg zam dhau kev puas tsuaj ib qho dhau ib qho, thiab thaum lub sij hawm uas Vajtswv qhia kev zam txim rau tib neeg txoj kev tsis muaj zog ib zaug tas ib zaug tuaj. Vajtswv qhov kev txiav txim thiab kev qhuab ntuas ua rau tib neeg maj mam los paub txog tib neeg txoj kev coj tsis ncaj thiab lub ntsiab ceeb phem. Qhov uas Vajtswv muab, Nws txoj kev qhuab qhia tib neeg thiab Nws txoj kev coj tag nrho ua rau tib neeg paub ntau dua thiab ntau lub ntsiab tseem ceeb ntawm qhov tseeb, thiab kom paub ntxiv ntau zuj zus txog yam uas tib neeg xav tau, lawv yuav tsum taug txoj kev twg, lawv nyob txhawm rau dab tsi, qhov muaj nuj nqis thiab lub ntsiab ntawm lawv lub neej, thiab seb yuav taug txoj kev mus tom ntej mus li cas. Txhua yam uas Vajtswv ua no tsis muaj peev xwm yuav muab cais tawm tau ntawm Nws lub hom phiaj qub. Yog li ces, lub hom phiaj no yog dab tsi? Vim li cas Vajtswv thiaj siv cov hau kev no los ua Nws txoj hauj lwm rau tib neeg? Nws xav kom tau txais txiaj ntsig dab tsi? Hauv lwm lo lus, Nws xav pom dab tsi hauv tib neeg? Nws xav tau dab tsi los ntawm tib neeg? Qhov uas Vajtswv xav pom yog tib neeg lub siab tuaj yeem xeev rov qab los. Cov hau kev no uas Nws siv ua hauj lwm rau tib neeg yog kev sib zog ua ntu zus los tsa tib neeg lub siab kom tsim los, los tsa tib neeg tus ntsujplig kom tsim los, los pab tib neeg to taub tias lawv los qhov twg los, leej twg coj, txhawb nqa thiab npaj rau lawv, thiab leej twg tau tso cai rau tib neeg nyob los txog niaj hnub no; lawv yog qhov kev txhim kho kom tib neeg to taub tias leej twg yog tus Tswv Tsim, lawv yuav tsum pe hawm leej twg, lawv yuav tsum taug txoj kev twg, thiab tib neeg yuav los rau ntawm Vajtswv xub ntiag li cas; lawv yog cov kev txhim kho kom tib neeg lub siab maj mam xeev rov los, kom tib neeg paub Vajtswv lub siab, to taub Vajtswv lub siab, thiab nkag siab txog txoj kev saib xyuas zoo thiab kev xav tom qab Nws txoj hauj lwm cawm tib neeg. Thaum tib neeg lub siab xeev rov los, tib neeg tsis xav ua lub neej nrog ib tug moj yam phem, coj tsis ncaj ntxiv lawm, tab sis xav kom ua raws qhov tseeb txhawm rau qhov los ua tau rau Vajtswv txaus siab. Thaum tib neeg lub siab tau tsim rov los lawm, ces tib neeg muaj peev xwm dua tau lawv tus kheej tawm ntawm Ntxwgnyoog mus. Lawv yuav tsis raug Ntxwgnyoog rhuav tshem ntxiv lawm, tsis raug tswj thiab dag los ntawm nws ntxiv lawm. Dua ntawd, tib neeg muaj peev xwm koom tes nrog rau hauv Vajtswv txoj hauj lwm thiab Nws cov lus los ua kom tau zoo raws li Vajtswv lub siab, yog li thiaj paub ntshai Vajtswv thiab zam kev phem. Qhov no yog lub hom phiaj qub ntawm Vajtswv txoj hauj lwm.

To taub Vajtswv Txoj Kev Dawb Huv Los Ntawm Yam Nws Ua rau Tib Neeg (Nqe lus uas tau xaiv tawm los)

Qhov kev sib tham peb nyuam qhuav tham txog kev ua phem ntawm Ntxwgnyoog ua rau txhua tus hnov zoo li tib neeg nyob nrog kev tsis zoo siab thiab tias tib neeg lub neej raug teeb nyob nrog txoj hmoov phem. Tab sis tam sim no Kuv tham txog Vajtswv txoj kev dawb huv thiab txoj hauj lwm uas Nws ua rau tib neeg, qhov ntawd ua rau nej xav zoo li cas? (Zoo siab heev.) Tam sim no peb pom tias txhua yam Vajtswv ua, txhua yam uas Nws npaj rau tib neeg, tsis muaj qhov thuam tau li. Txhua yam Vajtswv ua tsis muaj qhov yuam kev li, txhais tias nws tsis muaj qhov txhaum li, tsis tas muaj ib tus neeg los kho, qhia los sis hloov pauv nws. Txhua yam uas Vajtswv ua rau txhua tus neeg dhau ntawm qhov ua xyem xyav mus lawm; Nws cab txhua tus txhais tes, saib xyuas koj txhua lub sij hawm thiab tsis tau ncaim ntawm koj ib sab mus li. Thaum tib neeg loj hlob hauv qhov xwm txheej ib puag ncig no thiab nrog qhov keeb kwm no, peb puas tuaj yeem hais tau tias qhov tseeb tib neeg tau loj hlob nyob rau hauv Vajtswv lub xib teg? (Tuaj yeem hais tau.) Yog li tam sim no nej puas tseem hnov tau kev poob lawm ma? Puas muaj ib tug neeg tseem tag kev cia siab thiab ma? Puas muaj leej twg xav tias Vajtswv tau tso tib neeg tseg lawm ma? (Tsis muaj.) Yog li Vajtswv tau ua dab tsi tiag? (Nws tau saib xyuas tib neeg tas li.) Txoj kev txawj xav thiab kev saib xyuas zoo uas Vajtswv muab rau txhua yam Nws ua yog tshaj li cov lus nug lawm. Dab tsi ntxiv, thaum ua Nws txoj hauj lwm, Nws ib txwm ua yam tsis muaj yam ntxwv dab tsi. Nws tsis tau hais kom ib tug twg ntawm nej cov ko yuav tsum paub txog tus nqi uas Nws them rau koj kom thiaj yuav ua rau koj muaj kev ris txiaj ntsig rau Nws. Vajtswv puas tau tseev kom tau qhov no los ntawm koj ma? (Tsis tau.) Hauv tib neeg lub neej uas ntev heev no, yuav luag txhua tus neeg tau ntsib ntau yam xwm txheej uas phom sij thiab tau ntsib ntau txoj kev sim siab. Qhov no vim yog Ntxwgnyoog sawv rawv ntawm koj ib sab, nws ob lub qhov muag ntsia ntsoov koj. Thaum kev puas tsuaj raug rau koj, Ntxwgnyoog nyiam qhov no heev; thaum muaj kev puas ntsoog tshwm sim rau koj, thaum tsis muaj dab tsi zoo rau koj, thaum koj poob rau hauv Ntxwgnyoog lub vas, Ntxwgnyoog muaj kev lom zem ntau heev los ntawm tej no. Hais txog qhov uas Vajtswv ua, Nws tab tom tiv thaiv koj hauv txhua lub sij hawm, coj koj khiav ntawm ib qho kev txom nyem dhau ib qho thiab khiav ntawm ib qho kev puas tsuaj dhau ib qho. Vim li no Kuv thiaj hais tias txhua yam uas tib neeg muaj—kev thaj yeeb nyab xeeb thiab kev xyiv fab, koob hmoov thiab kev nyab xeeb ntawm tus kheej—qhov tseeb yog nyob rau hauv Vajtswv txoj kev tswj hwm; Nws coj thiab txiav txim siab rau txoj hmoo ntawm txhua tus neeg. Tab sis Vajtswv puas muaj txoj kev xav phem uas tsis thoob rau Nws lub luag hauj lwm, li ib txhia neeg hais? Vajtswv puas tau tshaj tawm rau koj tias, “Kuv yog tus loj dua ntais txhua yam. Nws yog Kuv uas saib xyuas nej. Nej yuav tsum thov txoj kev hlub tshua ntawm Kuv, thiab kev tsis mloog lus yuav raug rau lub txim tuag” no ma? Vajtswv puas tau hawv tib neeg li ntawd ma? (Tsis tau.) Nws ib txwm tsis tau hais tias, “Tib neeg coj tsis ncaj, yog li nws tsis ua li cas txawm Kuv saib lawv li cas los xij, thiab lawv tuaj yeem raug saib rau tej txoj kev; Kuv tsis tas yuav ua zoo rau lawv”? Vajtswv puas xav li no? Vajtswv puas ua li no? (Tsis ua.) Rov qab qees, Vajtswv saib ib tug zuj zus thiab txhua tus neeg yam kub siab lug thiab muaj lub luag hauj lwm. Nws saib koj muaj lub luag hauj lwm ntau dua qhov uas koj saib koj tus kheej. Qhov no tsis yog li ntawd lod? Vajtswv tsis hais yam tsis muaj laj thawj, thiab Nws tsis khav txog Nws lub meej mom siab los sis dag ntxias tib neeg. Tab sis Nws ua yam uas Nws Tus Kheej xav ua yam ncaj ncees thiab ntsiag to. Tej no coj koob hmoov, kev thaj yeeb nyab xeeb thiab kev xyiv fab los rau tib neeg. Lawv coj tib neeg los ua neej nyob kaj siab lug thiab zoo siab hlo rau ntawm Vajtswv lub xub ntiag thiab los rau hauv Nws tsev neeg; tom qab ntawd ces lawv ua neej nyob hauv Vajtswv lub xub ntiag thiab txais yuav Vajtswv txoj kev cawm dim nrog kev muaj qab hau thiab kev xav. Yog li Vajtswv puas tau ua ob zaug hauv Nws txoj hauj lwm rau tib neeg ma? Nws puas tau qhia txoj kev ua siab zoo cuav, ua kom ob peb tus neeg nyiam ua ntej tso thiab tom qab ntawd Nws mam tig nrob qaum rau ma? (Tsis tau.) Vajtswv puas tau hais ib yam thiab tom qab ntawd ho ua lwm yam ma? Vajtswv puas tau cog lus tsis muaj qab hau thiab khav theeb dawb, qhia tib neeg tias Nws tuaj yeem ua qhov no rau lawv los sis pab ua qhov ntawd rau lawv, tab sis tom qab ntawd Nws ho ploj mus lawm ma? (Tsis tau.) Tsis muaj kev dag nyob hauv Vajtswv, tsis muaj qhov cuav. Vajtswv ncaj ncees, thiab Nws yog tus tseeb hauv txhua yam Nws ua. Nws yog tib Tug uas tib neeg tuaj yeem cia siab tau rau xwb; Nws yog tus Vajtswv uas tib neeg tuaj yeem muab lawv lub neej thiab txhua yam uas lawv muaj tso rau. Vim tias tsis muaj kev dag nyob hauv Vajtswv, peb puas tuaj yeem yuav hais tau tias Vajtswv yog tus uas muaj lub siab dawb siab zoo tshaj ma? (Tuaj yeem hais tau.) Muaj tseeb peb tuaj yeem hais tau! Txawm hais tias lo lus “siab dawb siab zoo” yuav saib zoo li qaug qeb heev, zoo li tib neeg dhau heev lawm thaum muab piv rau Vajtswv, puas muaj lwm lo lus twg rau peb siv lawm ma? Ntawd yog cov kev muaj tsawg ntawm tib neeg cov lus. Txawm hais tias nws yog qhov tsis tshua tsim nyog hu tias Vajtswv “siab dawb siab zoo,” txawm li cas lo xij peem peb yuav siv lo lus no rau lub sij hawm no. Vajtswv yog tus ncaj ncees thiab muaj lub siab dawb siab zoo. Yog li thaum peb tham txog cov xwm txheej no, peb hais txog dab tsi? Puas yog peb hais txog kev sib txawv ntawm Vajtswv thiab tib neeg thiab qhov sib txawv ntawm Vajtswv thiab Ntxwgnyoog? Yog lawm, peb tuaj yeem hais tau li ntawd. Qhov no yog vim tib neeg tsis tuaj yeem pom ib txoj lw ntawm Ntxwgnyoog tus moj yam coj tsis ncaj rau Vajtswv. Kuv hais no li no puas yog ma? Amees lod? (Amees!) Tsis muaj Ntxwgnyoog ib tug moj yam phem uas raug nthuav tawm nyob rau hauv Vajtswv li. Txhua yam uas Vajtswv ua thiab nthuav tawm yog yam muaj txiaj ntsig thiab pab rau tib neeg, raug ua kom tiav log los npaj rau tib neeg nkaus xwb, yog lub neej puv ntoob thiab muab txoj hau kev rau tib neeg ua raws thiab ib txoj kev rau taug. Vajtswv tsis yog coj tsis ncaj thiab, ntxiv ntawd, saib tam sim no rau ntawm txhua yam uas Vajtswv ua, peb puas tuaj yeem hais tias Vajtswv dawb huv ma? Vim tias Vajtswv tsis muaj tib neeg tus moj yam uas coj tsis ncaj, los sis tsis muaj ib yam dab tsi cuam tshuam txog tib neeg lub ntsiab tseem ceeb phem uas coj tsis ncaj li, los ntawm qhov kev pom no peb thiaj li hais tau tias Vajtswv dawb huv. Vajtswv tsis ua rau pom ib qho kev coj tsis ncaj li, thiab tib lub sij hawm uas Vajtswv ua hauj lwm ntawd, Vajtswv nthuav Nws tus kheej lub ntsiab tseem ceeb tawm, uas ua tau pov thawj tiag tiag hais tias Vajtswv Tus Kheej dawb huv. Nej puas pom qhov no? Txhawm rau qhov paub Vajtswv lub ntsiab tseem ceeb dawb huv, cia peb los saib ob yam no rau tam sim no: Qhov ua ntej tshaj plaws tsis muaj ib txoj lw ntawm tus moj yam coj tsis ncaj nyob rau hauv Vajtswv, qhov ob lub ntsiab tseem ceeb ntawm Vajtswv txoj hauj lwm rau tib neeg tso cai rau tib neeg kom pom Vajtswv lub ntsiab tseem ceeb, thiab lub ntsiab tseem ceeb no zoo tag nrho. Rau txhua yam uas txhua feem ntawm Vajtswv txoj hauj lwm coj los rau tib neeg puas leej zoo tib si. Ua ntej tshaj plaws, Vajtswv xav kom tib neeg ua siab ncaj ncees—qhov no tsis yog ib qho zoo lod? Vajtswv muab tswv yim rau tib neeg—qhov no tsis zoo lod? Vajtswv ua rau tib neeg tuaj yeem pom qhov zoo thiab qhov phem—qhov no tsis zoo lod? Nws tso cai rau tib neeg to taub lub ntsiab thiab qhov muaj nuj nqis ntawm tib neeg lub neej—qhov no tsis zoo lod? Nws tso cai rau tib neeg pom txog lub ntsiab tseem ceeb ntawm tib neeg, cov xwm txheej, thiab ntau yam raws li qhov tseeb—qhov no tsis zoo lod? Zoo. Thiab qhov tshwm sim tau los ntawm txhua yam no yog kom tib neeg tsis raug Ntxwgnyoog dag ntxias, yuav tsis raug tsim txom txuas ntxiv los sis raug tswj fwm los ntawm Ntxwgnyoog lawm. Hauv lwm lo lus, tej no ua rau tib neeg tso lawv tus kheej kom dim ntawm Ntxwgnyoog txoj kev coj tsis ncaj, thiab vim li ntawd maj mam taug txoj kev uas muaj kev ntshai Vajtswv thiab zam kev phem.

Muaj Rau Txoj Kev Dag Tseem Ceeb Uas Ntxwgnyoog Siv los Ua Rau Tib Neeg Qias Vuab Tsuab

Qhov ib yog kev tswj hwm thiab kev quab yuam. Ntawd yog, Ntxwgnyoog yuav ua txhua yam kom tswj hwm tau koj lub siab. Kev “quab yuam” txhais li cas? Nws txhais tau tias siv kev hawv thiab quab yuam ua kom koj mloog nws lus, ua kom koj xav txog qhov tshwm sim yog tias koj tsis mloog lus. Koj ntshai thiab tsis muaj peev xwm tawm tsam nws, yog li koj cia li zwm rau nws.

Qhov ob yog kev coj tsis ncaj thiab kev ntxias dag. “Kev coj tsis ncaj thiab kev ntxias dag” yog dab tsi? Ntxwgnyoog tsim tej cov dab neeg thiab lus dag, kev ntxias dag kom koj ntseeg lawv. Nws yeej tsis qhia koj tias tib neeg yog Vajtswv tsim, tab sis nws kuj tsis hais ncaj qha tias koj tsis yog Vajtswv tsim thiab. Nws tsis siv lo lus “Vajtswv” kiag li, tab sis mus siv lwm yam los hloov chaw, siv yam no los dag ntxias koj kom koj thiaj li tsis paub tias muaj Vajtswv. Yog lawm, qhov “kev ntxias dag” no suav nrog ntau yam, tsis yog ib qho no xwb.

Qhov peb yog kev quab yuam cob qhia. Tib neeg raug quab yuam cob qhia yog dab tsi? Puas yog kev raug quab yuam cob qhia yog ua tiav los ntawm tib neeg tus kheej kev xaiv? Puas yog ua tiav raws li tib neeg pom zoo ma? Yeej tsis yog kiag li. Txawm hais tias koj tsis pom zoo los, koj ua tsis tau li cas. Hauv koj txoj kev tsis paub txog, Ntxwgnyoog cob qhia koj, cog nws txoj kev xav rau koj, nws cov kev kav ntawm lub neej thiab nws lub ntsiab tseem ceeb.

Qhov plaub yog kev hem kom ntshai thiab kev dag ntxias. Ntawd yog, Ntxwgnyoog siv ntau yam kev ntxias dag kom ua rau koj lees yuav nws, ua raws nws thiab ua hauj lwm pab nws. Nws yuav ua txhua yam kom tau nws cov hom phiaj. Qee zaum nws muab ib qho kev nyiam me me rau koj, thaum lub sij hawm ntxias kom koj mus ua kev txhaum. Yog tias koj tsis ua raws nws, nws yuav ua rau koj raug kev txom nyem thiab rau txim rau koj, thiab siv ntau txoj hau kev los tawm tsam thiab npaj ua teeb meem rau koj.

Qhov tsib yog kev dag ntxias thiab tuag tes tuag taw. “Kev dag ntxias thiab tuag tes tuag taw” yog thaum Ntxwgnyoog muab cov lus qab zib thiab cov tswv yim uas haum rau lawv cov kev xav phem thiab ntxim muaj tseeb ntxig rau hauv tib neeg, kom zoo nkaus li nws tab tom xav txog ntawm tib neeg qhov xwm txheej ntawm sab cev nqaij daim tawv, ntawm lawv lub neej thiab lub neej yav tom ntej, uas qhov tseeb tsuas yog nws lub hom phiaj ua kom koj ruam xwb. Tom qab ntawd nws yuav ua rau koj tuag tes tuag taw kom koj tsis paub qhov yog thiab tsis yog, kom koj thiaj raug ntxias yam tsis tau txhob txwm ua thiab yog li ntawd thiaj nyob hauv nws txoj kev tswj hwm.

Qhov rau yog kev puas ntsoog rau lub cev thiab lub siab ntsws. Feem twg ntawm tib neeg uas Ntxwgnyoog rhuav tshem? Ntxwgnyoog rhuav tshem koj lub siab ntsws, ua rau koj tsis muaj zog tawm tsam, txhais tau hais tias, me ntswb me ntsis, koj lub siab tig mus npuab Ntxwgnyoog yam koj tus kheej tswj tsis tau li. Nws cog tej yam no rau hauv koj txhua hnub, thiab siv cov tswv yim thiab kab lis kev cai no los haub ntxias thiab tu koj txhua hnub, tso koj lub siab nyiam kom puas tsuaj me ntswb me ntsis mus, kom koj thiaj li tsis xav ua ib tug neeg zoo lawm, kom koj thiaj li tsis xav sawv rau qhov koj hu ua “txoj kev ncaj ncees” lawm. Koj tsis muaj lub zog xav ua luam dej tawm tsam qhov dej ntws ceev yam tsis paub txog, tab sis hloov qhov no cia li ntws nrog nws. “Kev puas ntsoog” txhais tau tias Ntxwgnyoog tsim txom tib neeg heev dhau lawm ces lawv tus kheej tsis muaj qhov zoo li tib neeg lawm, tsis yog tib neeg mus ntxiv lawm. Qhov no yog thaum Ntxwgnyoog siv lub cib fim los muab lawv nqos.

Txhua qhov ntawm cov kev ntxias dag no uas Ntxwgnyoog siv los ua kom tib neeg qias vuab tsuab ntawd ua rau tib neeg tsis muaj zog los tawm tsam; txhua yam ntawm tej ntawd tuaj yeem ua rau tib neeg tuag taus. Hauv lwm lo lus, txhua yam uas Ntxwgnyoog ua thiab txhua qhov kev ntxias dag uas nws siv tuaj yeem ua rau koj ua neeg liam, tuaj yeem coj koj mus nyob hauv qab ntawm Ntxwgnyoog txoj kev tswj hwm thiab tuaj yeem ua rau koj nyob hauv txoj kev phem thiab kev txhaum. Cov no yog cov kev ntxias dag uas Ntxwgnyoog siv los ua kom tib neeg qias vuab tsuab.

Rau tam sim no, nej txoj kev to taub zoo txog ntawm Vajtswv lub ntsiab tseem ceeb yuav tsum tau siv sij hawm ntev heev los kawm, kom paub, kom hnov tau thiab paub txog nws, kom txog rau ib hnub uas nej yuav paub, tawm puag hauv nej lub nruab siab tuaj, tias “kev dawb huv ntawm Vajtswv” txhais tau hais tias Vajtswv lub ntsiab tseem ceeb yog zoo tiav log, tias Vajtswv txoj kev hlub tsis qia dub, txhua yam uas Vajtswv muab rau tib neeg yog tsis qia dub, thiab nej yuav los paub tias Vajtswv txoj kev dawb huv yeej tsis raug thuam thiab tsis muaj qhov ntxim thuam tau li. Tej yeeb yam ntawm Vajtswv lub ntsiab tseem ceeb no tsis yog cov lus uas Nws siv los khav theeb txog Nws lub meej mom xwb, tab sis Vajtswv siv Nws lub ntsiab tseem ceeb los coj rau txhua leej thiab txhua tus nrog lub siab dawb siab zoo. Hauv lwm lo lus, lub ntsiab tseem ceeb ntawm Vajtswv tsis yog qhuav qhawv, thiab tsis yog qhov kev xav los yog kev qhia, thiab qhov tseeb yeej tsis yog ib hom ntawm kev paub. Nws tsis yog ib hom ntawm txoj kev kawm rau tib neeg; nws yog kev nthuav tawm ntawm Vajtswv tus kheej cov kev ua tseeb thiab lub ntsiab tseem ceeb uas raug muab nthuav tawm txog qhov uas Vajtswv muaj thiab yog. Tib neeg yuav tsum paub lub ntsiab tseem ceeb no thiab to taub nws, vim hais tias txhua yam Vajtswv ua thiab txhua lo lus Nws hais yog muaj txiaj ntsig thiab muaj txiaj ntsig zoo rau txhua tus neeg. Thaum koj los nkag siab txog Vajtswv qhov kev dawb huv lawm, ces koj thiaj li ntseeg Vajtswv tiag; thaum koj los nkag siab txog qhov kev dawb huv ntawm Vajtswv lawm, ces koj thiaj li muaj peev xwm paub lub ntsiab lus tiag ntawm lo lus “Vajtswv Tus Kheej, tus Uas Tsuas Yog Tib Tug Xwb.” Koj yuav tsis ua npau suav ntxiv lawm, xav tias muaj lwm txoj hau kev ntxiv dua li txoj kev no uas koj tuaj yeem xaiv taug tau, thiab koj yuav tsis kam ntxeev siab rau txhua yam uas Vajtswv tau npaj tseg rau koj lawm. Vim tias lub ntsiab tseem ceeb ntawm Vajtswv yog dawb huv, txhais tau tias tsuas yog los ntawm Vajtswv los xwb koj thiaj tuaj yeem taug tau txoj kev hauv lub neej mus rau txoj kev ncaj ncees ntawm txoj kev kaj; tsuas yog los ntawm Vajtswv los xwb koj thiaj li paub lub ntsiab ntawm lub neej; tsuas yog los ntawm Vajtswv los xwb koj thiaj nyob tau muaj kev ua neeg thiab muaj thiab paub qhov tseeb ob yam tib si. Tsuas yog los ntawm Vajtswv los xwb koj thiaj li tau lub neej los ntawm qhov tseeb. Tsuas yog Vajtswv Tus Kheej xwb thiaj tuaj yeem pab koj zam kev phem thiab cawm koj tawm ntawm kev raug tsim txom thiab kev tswj hwm ntawm Ntxwgnyoog. Dhau ntawm Vajtswv lawm, tsis muaj ib tug twg thiab tsis muaj ib yam twg yuav cawm tau koj dim ntawm kev txom nyem loj thiab dav kom koj thiaj li tsis txom nyem mus ntxiv lawm. Qhov no yog raug txiav txim siab los ntawm lub ntsiab tseem ceeb ntawm Vajtswv. Tsuas yog Vajtswv Tus Kheej thiaj cawm tau koj tug kheej xwb; Vajtswv ib leeg thiaj ua lub luag hauj lwm rau koj lub neej yav pem suab, rau koj txoj hmoo thiab koj lub neej, thiab Nws npaj txhua yam rau koj. Qhov no yog qee yam uas tej kev tsim los yog tsis yog kev tsim yuav tuaj yeem ua tiav. Vim tias tsis muaj ib yam kev tsim los sis tsis yog kev tsim muaj qhov zoo ib yam li Vajtswv lub ntsiab tseem ceeb, tsis muaj ib tug neeg twg los sis ib yam twg muaj peev xwm cawm tau koj los sis coj koj kev. Nov yog qhov tseem ceeb ntawm Vajtswv lub ntsiab tseem ceeb rau tib neeg. Tej zaum nej hnov tau tias cov lus uas Kuv tau hais no yuav pab tau me ntsis, raws li qhov tseeb. Tab sis yog koj rau siab nrhiav qhov tseeb, yog tias koj nyiam qhov tseeb, ces koj yuav dhau los paub tias cov lus no yuav tsis yog tias tsuas hloov koj txoj hmoo nkaus xwb, tab sis dhau ntawd mus lawm lawv yuav coj koj mus rau hauv txoj hau kev uas yog ntawm tib neeg lub neej. Koj nkag siab qhov no lawm, puas yog ma?

Kuv yuav xav nrog nej tham txog qee yam uas nej tau ua thaum pib ntawm peb kev sib sau ua ke hnub no uas ua rau Kuv xav tsis thoob. Tej zaum nej qee tus yuav hnov txog kev ris txiaj ntsig, tej zaum nej tau txais kev ris txiaj ntsig, thiab yog li nej txoj kev xav thiaj coj ua tau raws nraim li. Qhov nej tau ua tsis yog ib yam dab tsi uas yuav tsum tau thuam; nws tsis yog qhov yog los sis tsis yog li. Tab sis Kuv xav kom nej to taub qee yam. Nws yog dab tsi uas Kuv xav kom nej nkag siab? Ua ntej no, Kuv xav nug nej txog qhov nej tau ua tam sim no. Nws puas yog kev pw los sis txhos caug pe hawm ma? Puas muaj leej twg qhia tau Kuv? (Peb ntseeg hais tias nws yog kev pw hawm.) Koj ntseeg tias nws yog kev pw hawm, yog li dab tsi ces yog lub ntsiab lus ntawm kev pwm hawm? (Kev Pe Hawm.) Yog li ntawd, kev txhos caug pe hawm ho yog dab tsi? Kuv tsis tau sib qhia qhov no nrog nej ua ntej, tab sis hnub no Kuv xav tias nws tsim nyog sib qhia lawm. Puas yog nej pw hawm nyob ntawm nej qhov kev sib sau ua ke ib txwm ma? (Tsis yog.) Puas yog nej pw hawm thaum nej hais nej cov lus thov ma? (Yog lawm.) Nej puas pw hawm rau txhua lub sij hawm uas nej thov, thaum muaj xwm txheej tso cai ua tau? (Yog lawm.) Qhov ntawd zoo. Tab sis qhov Kuv xav kom nej nkag siab hnub no yog qhov uas Vajtswv tsuas lees txais kev txhos ib sab hauv caug ntawm ob hom neeg xwb. Peb tsis tas yuav sab laj nrog phau Vajluskub los yog cov kev coj thiab kev coj ntawm tej neeg coj ntawm sab ntsujplig. Hloov qhov no, nyob rau ntawm no thiab tam sim no, Kuv yuav qhia qee yam tseeb rau nej. Qhov ib, kev pw hawm thiab kev txhos caug pe hawm tsis zoo ib yam. Vim li cas Vajtswv thiaj txais yuav cov kev txhos ib sab hauv caug ntawm cov neeg uas pw hawm? Nws yog vim tias Vajtswv hu ib tug neeg los rau Nws thiab hu tus neeg no los lees ua Vajtswv cov lus txib, yog li ntawd Vajtswv yuav tso cai rau nws mus muab nws tus kheej pw hawm rau ntawm Nws xub ntiag. Nov yog thawj hom neeg. Hom ob yog kev txhos caug pe hawm ntawm ib tug neeg uas paub ntshai Vajtswv thiab zam kev phem. Tsuas muaj ob hom neeg no nkaus xwb. Yog li nej yog hom twg? Nej puas muaj peev xwm hais tau ma? Nov yog qhov tseeb, txawm hais tias nws yuav tsim txom nej txoj kev xav me ntsis. Tsis muaj ib yam dab tsi yuav hais txog tib neeg kev txhos caug hawm rau lub sij hawm thov Vajtswv—qhov no yog qhov tsim nyog thiab nws yuav tsum yog li no, vim tias thaum tib neeg thov Vajtswv feem ntau yog thov rau qee yam, qhib lawv lub siab rau Vajtswv thiab los tim ntsej tim muag rau Nws. Nws yog kev sib txuas lus thiab sib pauv, sib pauv lub siab nrog Vajtswv. Kev pe hawm ntawm nej lub hauv caug yuav tsum tsis yog tias tsuas ua raws kev cai xwb. Kuv tsis txhais tau tias los thuam qhov nej tau ua hnub no. Kuv tsuas yog xav qhia qhov no rau nej kom koj nkag siab lub hauv paus ntsiab lus no xwb—nej paub qhov no, lawm lod? (Yog lawm, peb paub lawm.) Kuv tab tom qhia qhov no rau nej xwv kom qhov no thiaj li tsis rov tshwm sim dua lawm. Yog li, tib neeg puas muaj caij nyoog rau kev pwm hawm thiab txhos caug ntawm Vajtswv xub ntiag? Nws tsis yog hais tias yuav tsis muaj lub sij hawm no lawm. Tsis ntev lub sij hawm ntawd yuav los txog, tab sis lub sij hawm ntawd tsis tau yog tam sim no. Nej puas pom ma? Qhov no puas ua rau nej chim ma? (Tsis ua.) Qhov ntawd zoo lawm. Tej zaum cov lus no yuav txhawb nej lub zog ua rau nej paub hauv nej lub siab txog qhov xwm txheej tam sim no ntawm Vajtswv thiab tib neeg thiab hom kev sib txheeb zoo li cas tam sim no ntawm Vajtswv thiab tib neeg. Txawm hais tias peb nyuam qhuav sib tham thiab sib pauv kev paub ntxiv me ntsis lawm los, tib neeg txoj kev to taub txog ntawm Vajtswv yeej tseem tsis tau txaus. Tib neeg tseem tshuav ncua kev deb heev rau txoj kev tshawb no kom nkag siab txog Vajtswv. Nws tsis yog Kuv lub hom phiaj los ua kom nej ua qhov no kom sai, los sis los txhib kom nthuav tawm cov kev cia siab los sis kev xav zoo li no. Tej zaum qhov nej tau ua hnub no yuav qhia tshwm thiab nthuav tawm koj cov kev xav tseeb tiag, thiab Kuv paub txog lawv. Yog li thaum nej tseem tab tom ua nws, Kuv tsuas xav sawv ntsug thiab muab Kuv cov lus foom zoo rau nej xwb, vim Kuv xav kom nej txhua tus nyob zoo. Yog li, hauv Kuv txhua lo lus thiab txhua qhov kev ua, Kuv ua kom kawg Kuv tus kheej lub peev xwm los pab nej, coj nej kev, kom nej muaj txoj kev nkag siab kom raug thiab saib txhua yam kom yog. Nej tuaj yeem nkag siab qhov no, puas yog ma? (Yog lawm.) Qhov ntawd zoo. Txawm hais tias tib neeg muaj qee qhov kev nkag siab txog ntawm Vajtswv cov moj yam ntau yam los, cov yeeb yam uas Vajtswv muaj thiab yog thiab txoj hauj lwm Vajtswv ua, feem ntau ntawm qhov kev nkag siab no mus tsis dhau li kev nyeem cov lus ntawm nplooj ntawv, los sis nkag siab lawv lub hauv paus ntsiab lus, los sis tsuas yog xav txog lawv xwb. Qhov uas tib neeg tsis muaj yog qhov kev to taub tiag thiab kev nkag siab tob uas yog los ntawm kev paub tiag. Txawm hais tias Vajtswv siv ntau txoj hau kev los ua kom tib neeg lub siab tsim rov los, los nws tseem tshuav ncua kev deb heev rau taug mus ua ntej yuav ua tiav qhov no. Kuv tsis xav pom leej twg xav zoo li Vajtswv tau tso lawv pov tseg yam txias zias, tias Vajtswv tau tso lawv tseg los sis tig Nws lub nrob qaum rau lawv. Txhua yam uas Kuv xav pom yog kom txhua tus neeg hauv txoj hau kev no mus nrhiav qhov tseeb thiab nrhiav kom nkag siab txog Vajtswv, ua siab loj taug kev mus lawm tom ntej yam tsis muaj kev hloov pauv, yam tsis muaj kev tsis meej pem los sis lub nra hnyav. Txawm hais tias koj tau ua txhaum dab tsi los xij, txawm koj tau ua txhaum loj npaum li cas los sis koj tau ua txhaum hnyav npaum li cas los xij, tsis txhob cia tej no ua lub nra hnyav los sis lub nra loj uas koj yuav tsum nqa nrog koj thaum koj nrhiav kom nkag siab txog Vajtswv. Taug kev txuas ntxiv mus tom ntej. Hauv txhua lub sij hawm, Vajtswv tuav tib neeg txoj kev cawm dim nyob hauv Nws nruab siab; qhov no yeej tsis hloov. Qhov no yog qhov tseem ceeb tshaj plaws ntawm lub ntsiab tseem ceeb ntawm Vajtswv.

Nej puas paub txoj kev txawj ntse twg yog tus yuam sij kom nkag siab txog Vajtswv tus moj yam ncaj ncees? Muaj ntau yam uas tej zaum yuav hais tau los ntawm txoj kev paub hauv lub ncauj lus no, tab sis ua ntej tshaj plaws muaj ob peb lub ntsiab lus tseem ceeb uas Kuv yuav tsum qhia nej. Yuav kom nkag siab txog Vajtswv tus moj yam ncaj ncees, ib tug neeg yuav tsum xub to taub txog Vajtswv tej kev xav: yam dab tsi Nws ntxub, yam dab tsi Nws tsis nyiam kiag li, yam dab tsi Nws hlub, Nws ua siab ntev thiab muaj lub siab hlub tshua rau leej twg, thiab hom neeg zoo li cas Nws muab txoj kev hlub tshua rau. Qhov no yog ib lub ntsiab lus tseem ceeb. Ib tug neeg yuav tsum to taub ntxiv tias, txawm Vajtswv yuav hlub nws npaum li cas los xij, txawm Nws muaj kev hlub tshua thiab kev hlub ntau npaum li cas rau tib neeg los xij, Vajtswv tsis zam txim rau ib tug twg uas ua txhaum rau Nws lub meej mom thiab lub luag hauj lwm, thiab Nws yuav tsis zam lub txim rau ib tug twg uas ua saib tsis taus Nws lub koob meej. Txawm hais tias Vajtswv hlub tib neeg los xij, Nws tsis ua raws lawv lub siab. Nws muab Nws txoj kev hlub, Nws txoj kev hlub tshua, thiab Nws lub siab ntev rau tib neeg, tab sis Nws tsis tau uas raws li lawv; Vajtswv muaj Nws cov ntsiab cai thiab Nws cov kev txwv. Txawm hais tias Vajtswv txoj kev hlub ntawm koj tau li cas los xij, txawm hais tias txoj kev hlub ntawd yuav tob npaum li cas los xij, koj yuav tsum tsis txhob saib Vajtswv ib yam li koj saib lwm tus neeg. Txawm nws yog qhov tseeb hais tias Vajtswv saib tib neeg nrog kev sib raug zoo tshaj plaws los xij, yog tias ib tug neeg saib Vajtswv ib yam li lwm tus neeg, zoo li Nws yog lwm tus neeg raug tsim los, zoo li tus phooj ywg los sis khoom siv rau pe hawm xwb, ces Vajtswv yuav ploj Nws lub ntsej muag mus ntawm lawv thiab tso lawv tseg. Qhov no yog Nws tus moj yam, thiab tib neeg yuav tsum tsis txhob xav li qhov teeb meem no. Yog li, peb nquag pom cov lus zoo li no tau hais los ntawm Vajtswv txog Nws tus moj yam lawm: Nws tsis muaj teeb meem dab tsi tias koj tau taug ntau txoj kev npaum li cas los xij peem, koj tau ua hauj lwm tiav ntau npaum li cas los sis koj tau tiv kev txom nyem ntau npaum li cas, thaum koj ua txhaum Vajtswv tus moj yam, Nws yuav pauj rov qab rau yam uas nej txhua tus tau ua lawm. Qhov no txhais tau tias yog tias Vajtswv saib tib neeg nrog kev sib raug zoo tshaj plaws, tab sis tib neeg yuav tsum tsis txhob saib Vajtswv tam li ib tug phooj ywg los sis ib tug xheeb ze xwb. Tsis txhob hu Vajtswv ua koj tus “npawg.” Txawm hais tias koj tau txais kev hlub ntau npaum li cas los ntawm Nws, txawm Nws tau muab kev ua siab ntev ntau npaum li cas rau koj lawm los xij peem, koj yuav tsum tsis txhob saib Vajtswv ib yam li koj tus phooj ywg. Qhov no yog Vajtswv tus moj yam ncaj ncees. Koj puas nkag siab? Kuv puas yuav tsum tau hais ntau ntxiv txog qhov no? Nej puas muaj kev nkag siab ua ntej txog qhov teeb meem no? Feem ntau, qhov no yog qhov yooj yim tshaj plaws rau tib neeg ua yuam kev, tsis hais txog qhov tias lawv nkag siab cov lus qhuab qhia los sis seb lawv tsis tau xav txog qhov teeb meem no dua los li. Thaum tib neeg ua txhaum rau Vajtswv, nws yuav tsis yog vim muaj ib qho xwm txheej dab tsi los yog ib yam dab tsi lawv hais, tab sis yog vim tus cwj pwm uas lawv coj thiab tus yam ntxwv uas lawv nyob rau hauv. Qhov no yog qhov txaus ntshai heev. Qee tus neeg ntseeg tias lawv muaj qee cov kev nkag siab zoo txog Vajtswv, tias lawv muaj qee cov kev paub zoo txog Nws, thiab tej zaum lawv tseem yuav ua qee yam uas kom tau zoo raws Vajtswv txoj kev xav. Lawv pib xav tias muaj vaj huam sib luag nrog rau Vajtswv thiab tias lawv tau siv tswv yim hloov tus kheej los ua phooj ywg nrog Vajtswv. Cov kev xav zoo li no yuam kev loj heev lawm. Yog tias koj tsis nkag siab tob txog qhov no—yog tias koj tsis nkag siab qhov no meej—ces koj yuav ua txhaum Vajtswv thiab ua txhaum Nws tus moj yam ncaj ncees tau yooj yim heev. Tam sim no koj nkag siab qhov no lawm, yog lawm lod? Qhov no tseem tsis yog Vajtswv tus moj yam ncaj ncees tsis xws li leej twg thiab lod? Nws puas tuaj yeem sib npaug tau tus xeeb ceem los sis kev siab ncaj ncees ntawm tib neeg ma? Nws yeej tsis tuaj yeem li. Yog li, koj yuav tsum tsis txhob hnov qab tias, txawm hais tias Vajtswv yuav coj li cas rau tib neeg los yog Nws xav li cas rau tib neeg los xij, Vajtswv lub luag hauj lwm, txoj kev muaj cai, thiab lub meej mom yeej yuav tsis hloov kiag li. Rau tib neeg, Vajtswv ib txwm yog tus Tswv ntawm ib puas tsav yam thiab yog tus Tswv Tsim.

Dab Neeg Zaj 1: Ib Lub Noob, lub Ntiaj Teb, ib Tsob Ntoo, Duab Tshav Ntuj Ci, cov Noog, thiab Tib Neeg

Ib lub noob me me poob los rau hauv ntiaj teb. Ib kob nag los hlob heev, thiab lub noob txawm nthaw kaus ua yub ntoo, thaum nws cov cag maj mam nrhau mus rau hauv qab av. Tsob yub ntoo loj hlob tuaj raws lub sij hawm, nyiaj thev cov cua daj cua dub thiab tej nag loj, pom kev hloov pauv ntawm lub caij thaum lub hli tuaj thiab poob qhov. Nyob rau lub caij ntuj sov, lub ntiaj teb tau tso cov khoomzoo uas yog dej los kom cov yub ntoo tuaj yeem thev taus cov cua kub ntawm lub caij. Thiab vim yog lub ntiaj teb, cov yub ntoo thiaj tsis raug tshav kub dhau heev, thiab yog li qhov phem tshaj plaws ntawm lub caij ntuj sov qhov cua kub tau dhau mus lawm. Thaum lub caij ntuj no los txog, lub ntiaj teb qhwv tsob yub ntoo nrog nws lub xub ntiag sov, thiab lub ntiaj teb thiab tsob yub ntoo sib puag khov kho cia. Lub ntiaj teb ua rau tsob yub ntoo sov, thiab yog li nws tau dim ntawm qhov no ntsim ntawm lub caij ntuj no, tsis raug kev puas tsuaj los ntawm cua daj cua dub lub caij ntuj no thiab cua daj cua dub uas yog daus. Tiv thaiv los ntawm lub ntiaj teb, tsob yub ntoo loj hlob tuaj yam muaj lub siab tawv qhawv thiab zoo siab hlo; tau txais kev saib xyuas yam tsis qia dub ntawm lub ntiaj teb, nws loj hlob zoo thiab muaj zog khov kho. Nws loj hlob yam zoo siab hlo, hu nkauj thaum los nag, seev cev thiab yoj ua viav vias thaum cua tuaj. Tus yub ntoo thiab lub ntiaj teb sib dai nyob …

Ntau xyoo dhau mus, thiab tsob yub ntoo loj hlob tuaj ua ib tug ntoo loj khov. Nws sawv ruaj nreeg nyob rau hauv lub ntiaj teb, nrog cov ceg ntoo uas tawv heev nrog nplooj uas suav tsis txheeb. Tsob ntoo cov cag tseem nrhau ua ntu zus mus rau hauv av ib yam li lawv tau ua tas los, thiab tam sim no lawv tau nrhau mus tob rau puag hauv qab av lawm. Lub ntiaj teb, uas tau tiv thaiv ib tsob yub ntoo me me, tam sim no yog lub hauv paus rau ib tsob ntoo loj.

Ib txoj sab ntawm duab tshav ntuj ci tuaj ci rau saum tsob ntoo. Tsob ntoo hloov nws lub cev thiab nthuav nws cov ceg dav fo thiab nqus cov duab tshav ntuj ci. Daim av nyob hauv qab ua pa nrog tsob ntoo, thiab lub ntiaj teb hnov rov tshiab tuaj. Tom qab ntawd, cov cua uas tshau saum cov ceg ntoo los yuav tshiab, thiab tsob ntoo yuav co yam zoo siab hlo, muaj zog zis. Tsob ntoo thiab tus duab tshav ntuj ci sib dai nyob …

Tib neeg zaum ntawm qhov chaw ntxoov ntxoo txias ntawm tsob ntoo thiab ziab tshav nrog tus pa cua tsw qab. Cov cua ntxuav lawv lub siab thiab lub ntsws, thiab nws ntxuav cov ntshav hauv lawv lub cev, thiab lawv lub cev kuj yuav tsis tau kev txom nyem los sis raug txwv mus ntxiv lawm. Tib neeg thiab tsob ntoo sib dai nyob …

Ib pab noog quaj zom zaws dhia nyob rau saum tej ceg ntoo. Tej zaum lawv los tsaws txhawm rau nkaum ib tug dav tom, los sis los yug me nyuam thiab tu lawv cov me nyuam mos, los sis tej zaum lawv tsuas yog los so ib pliag xwb. Cov noog thiab tsob ntoo sib dai nyob …

Cov cag ntawm tsob ntoo, sib ntswj thiab sib kauv, nrhau mus tob rau hauv av. Los ntawm nws tsob ntoo, nws tiv thaiv lub ntiaj teb los ntawm cov cua thiab nag, thiab nws tau nthuav nws tej ceg los tiv thaiv lub ntiaj teb hauv qab nws ob txhais taw. Tus ntoo ua li ntawd vim hais tias lub ntiaj teb yog nws leej niam. Lawv ib leeg txhawb nqa ib leeg thiab ib leeg vam khom ib leeg, thiab lawv yuav tsis muaj hnub sib ncaim li …

…………

Txhua yam Kuv nyuam qhuav hais tag yog ib yam uas nej tau pom ua ntej dhau los lawm. Piv txwv, cov noob—lawv loj hlob ua tsob ntoo, thiab txawm hais tias koj tsis tuaj yeem pom txhua qhov ntawm cov txheej txheem, koj paub tias nws tshwm sim, puas yog? Koj paub ib yam nkaus, hais txog lub ntiaj teb thiab duab tshav ntuj ci. Daim duab ntawm cov noog tsaws saum tsob ntoo yog ib yam uas txhua leej txhua tus tau pom, puas yog ma? Thiab tus duab ntawm tib neeg tus kheej nkaum ntxoov ntxoo rau hauv tsob qab ntoo—qhov no yog qee yam uas nej txhua tus tau pom, puas yog ma? (Yog lawm.) Yog li, thaum txhua yam no nyob hauv tib daim duab, daim duab ntawd yuav ua rau muaj kev xav dab tsi? (Hnov muaj kev sib raug zoo.) Puas yog txhua yam uas nyob hauv daim duab ntawd yog los ntawm Vajtswv los? (Yog lawm.) Vim tias lawv los ntawm Vajtswv los, Vajtswv paub txog qhov muaj nuj nqis thiab tseem ceeb ntawm lub ntiaj teb kev ua neej ntawm txhua yam sib txawv no. Thaum Vajtswv tsim txhua yam, thaum Nws npaj thiab tsim txhua yam, Nws tau ua nrog txoj kev xav; thiab thaum Nws tsim tej ntawd, nyias zoo siab rau nyias txoj sia. Lub chaw ib puag ncig Nws tsim rau tib neeg, li nyuam qhuav piav hauv peb zaj dab neeg, yog ib qho uas lub noob thiab lub ntiaj teb sib dai nyob, uas lub ntiaj teb tuaj yeem tu lub noob thiab lub noob txiv khi rau hauv lub ntiaj teb. Qhov kev sib raug zoo no tau raug tsa los ntawm Vajtswv puag thaum pib ntawm Nws txoj kev tsim lawm. Ib qho xwm txheej ntawm tsob ntoo, duab tshav ntuj ci, cov noog, thiab tib neeg yog duab piav txog lub chaw ib puag ncig uas Vajtswv tau tsim rau tib neeg. Ua ntej yog, tsob ntoo tsis tuaj yeem ncaim lub ntiaj teb mus, los sis nws tsis tuaj yeem nyob yam tsis muaj duab tshav ntuj ci. Yog li, Vajtswv lub hom phiaj hauv qhov tsim tsob ntoo yog dab tsi? Peb puas tuaj yeem hais tias nws tsuas yog tsim rau lub ntiaj teb xwb? Peb puas tuaj yeem hais tias nws tsuas yog npaj rau cov noog xwb? Peb puas tuaj yeem hais tias nws tsuas yog tsim rau tib neeg xwb? (Tsis tuaj yeem.) Txoj kev sib raug zoo ntawm lawv yog dab tsi? Txoj kev sib raug zoo ntawm lawv yog ib qho kev sib txhawb, sib pab thiab tsis tuaj yeem sib cais tau. Qhov ntawd yog hais tau tias, lub ntiaj teb, tsob ntoo, duab tshav ntuj ci, cov noog thiab tib neeg sib vam khom ib leeg rau ib leeg rau txoj kev muaj nyob thiab ib leeg saib xyuas ib leeg. Tsob ntoo tiv thaiv lub ntiaj teb, thiab lub ntiaj teb yug tsob ntoo; tus duab tshav ntuj ci ntsa rau tsob ntoo, thaum tsob ntoo tau txais huab cua tshiab los ntawm tus duab tshav ntuj ci thiab thaiv lub hnub ua rau kom tsis txhob kub heev dhau rau lub ntiaj teb. Leej twg tau txais txiaj ntsig los ntawm qhov no rau thaum kawg? Nws yog tib neeg, puas yog ma? Qhov no yog ib qho ntawm cov ntsiab cai uas txais xwm ib puag ncig rau ntawm qhov uas tib neeg nyob, uas Vajtswv tau tsim; nws yog qhov uas Vajtswv npaj nws kom zoo li ntawd los puag thaum xub thawj lawm. Txawm hais tias daim duab no yog daim yooj yim xwb los, peb tuaj yeem pom hauv nws txog ntawm Vajtswv lub tswv yim thiab Vajtswv lub hom phiaj. Tib neeg tsis tuaj yeem nyob yam tsis muaj lub ntiaj teb, los sis tsis muaj ntoo, tsawg dua ntawd yog tias tsis muaj cov noog thiab tus duab tshav ntuj ci. Qhov no tsis yog li ntawd lod? Txawm hais tias qhov no tsuas yog ib zaj dab neeg xwb, tab sis qhov nws piav txog yog qhov kev tsim lub ntuj thiab lub ntiaj teb thiab txhua yam ntawm Vajtswv thiab Nws qhov nqi zog ntawm qhov chaw ib puag ncig uas tib neeg yuav nyob rau hauv.

Vajtswv tsim lub ntuj thiab lub ntiaj teb thiab txhua yam, nrog rau qhov chaw ib puag ncig txhawm rau tib neeg nyob. Qhov ib, lub ntsiab lus tseem ceeb uas peb txoj dab neeg hais txog yog kev sib txhawb, kev sib pab thiab kev sib koom nyob ua ke ntawm txhua yam. Nyob rau hauv qab lub hauv paus ntsiab cai no, qhov xwm ib puag ncig uas tib neeg nyob yog muaj kev tiv thaiv; nws tuaj yeem nyob thiab kav ntev mus. Vim li no, tib neeg thiaj muaj peev xwm huaj vam thiab tsim tub ki tau. Daim duab peb pom yog ib tsob ntoo, lub ntiaj teb, duab tshav ntuj ci, cov noog, thiab tib neeg ua ib ke. Vajtswv puas nyob hauv no? Tsis muaj neeg pom Nws nyob hauv. Tab sis muaj neeg tau pom txoj cai ntawm kev sib xhawb thiab sib pab ntawm cov khoom hauv qhov tshwm sim; hauv txoj cai no, ib tug neeg tuaj yeem pom qhov kev muaj nyob thiab lub hwj chim kav ntawm Vajtswv. Vajtswv siv lub hauv paus ntsiab cai thiab txoj cai no los ceev lub neej thiab kev muaj nyob ntawm txhua yam. Ua li no, Nws muab rau txhua yam thiab rau tib neeg. Zaj dab neeg no puas txuas nrog peb lub ntsiab lus? Nyob rau saum daim tawv, nws zoo li tsis txuas nrog, tab sis qhov tseeb, txoj cai uas Vajtswv tsim txhua yam thiab Nws ua tus tswv kav txhua yam yog qhov sib txuam nrog Nws yog tus muab txoj sia rau txhua yam. Tej yam tseeb no tsis tuaj yeem sib cais tau. Ziag no nej tab tom pib kawm qee yam!

Vajtswv txib cov kev cai uas kav kev ua hauj lwm ntawm txhua yam; Nws txib cov kev cai uas kav kev ciaj sia ntawm txhua yam; Nws tswj hwm txhua yam, thiab teeb tsa lawv los sib txhawb thiab ib leeg sib dai rau ib leeg, kom lawv thiaj li tsis piam sij los sis ploj mus. Tsuas yog li ntawd xwb tib neeg thiaj li nyob tau; tsuas yog li ntawd xwb lawv thiaj li tuaj yeem nyob hauv Vajtswv txoj kev coj hauv ib qho chaw ib puag ncig zoo li no. Vajtswv yog tus tswv ntawm cov kev cai ntawm kev ua hauj lwm no, thiab tsis muaj ib tug neeg tuaj yeem cuam tshuam rau lawv tau, thiab tsis tuaj yeem hloov pauv lawv tau. Tsuas yog Vajtswv Tus Kheej xwb thiaj li paub cov kev cai no thiab tsuas yog Vajtswv Tus Kheej xwb thiaj li cawm lawv. Thaum twg tus ntoo yuav nthaw ua yub ntoo; thaum twg ntuj yuav los nag; lub ntiaj teb yuav muab dej thiab chiv ntau npaum li cas rau cov nroj tsuag; nyob rau lub caij twg cov nplooj yuav zeeg; nyob rau lub caij twg cov ntoo yuav txi txiv; cov khoom zoo uas tus duab tshav ntuj ci yuav muab rau cov ntoo yuav muab ntau npaum li cas; cov ntoo yuav ua pa tawm dab tsi tom qab tau nqus duab tshav ntuj ci lawm—tag nrho txhua yam no tau npaj ua ntej los ntawm Vajtswv thaum Nws tsim txhua yam lawm, raws li cov kev cai uas tsis muaj leej twg tuaj yeem rhuav tau. Tej khoom uas Vajtswv tau tsim, tsis hais yam muaj sia los sis, ntawm neeg ob lub qhov muag, tsis yog muaj sia, nyob rau hauv Nws ob txhais tes, qhov uas Nws tswj hwm lawv thiab kav lawv. Tsis muaj leej twg tuaj yeem hloov los sis rhuav tshem tau cov kev cai no. Qhov no hais tau tias, thaum Vajtswv tsim txhua yam, Nws tau txiav txim ua ntej lawm tias yog tsis muaj lub ntiaj teb, tsob ntoo tsis tuaj yeem nrhau cag tau, thaw kaus ua yub ntoo thiab loj hlob tau; yog hais tias lub ntiaj teb tsis muaj ntoo, ces nws yuav qhuav nkig nkuav; tias tsob ntoo yuav tsum los ua lub tsev rau cov noog nyob thiab yog qhov chaw uas lawv yuav nkaum los ntawm cov cua. Puas muaj ib tsob ntoo twg tuaj yeem nyob tau yog tsis muaj daim av? Yeej nyob tsis tau kiag li. Tsob ntoo ntawd nyob puas tau yog tias tsis muaj lub hnub los sis tsis muaj nag? Nws yeej nyob tsis tau ib yam thiab. Txhua yam no yog txhawm rau tib neeg, rau tib neeg txoj kev ciaj sia. Los ntawm tsob ntoo, tib neeg tau txais huab cua ntshiab, thiab tib neeg nyob hauv ntiaj teb, uas raug tiv thaiv los ntawm tsob ntoo. Tib neeg tsis tuaj yeem nyob yam tsis muaj tus duab tshav ntuj ci los sis ntau yam tsiaj muaj sia. Txawm hais tias cov kev sib raug zoo no yog qhov nyuaj los, koj yuav tsum nco ntsoov tias Vajtswv tsim cov kev cai uas kav txhua yam kom lawv ib leeg txhawb ib leeg, ib leeg dai ib leeg, thiab muaj sia nyob ua ib ke. Hauv lwm lo lus, txhua qhov khoom Nws tsim muaj nqi thiab qhov tseem ceeb. Yog tias Vajtswv tsim tej yam uas tsis muaj qab hau, Vajtswv yeej yuav ua kom nws ploj mus. Qhov no yog ib txoj hau kev uas Vajtswv siv los npaj txhua yam. Lo lus tias “npaj rau” txhais tau li cas hauv zaj dab neeg no? Puas yog Vajtswv ywg dej rau tsob ntoo txhua hnub? Tsob ntoo puas xav tau Vajtswv txoj kev pab txhawm rau ua pa? (Tsis xav.) “Npaj rau” ntawm no yog hais txog Vajtswv txoj kev cawm txhua yam tom qab lawv tau raug tsim tawm los; nws yog qhov txaus rau Vajtswv los cawm lawv tom qab tsim cov kev cai uas tswj hwm lawv lawm. Thaum ib lub noob raug cog rau hauv av, tsob ntoo nws mam loj nws tuaj. Cov yam ntxwv rau nws txoj kev loj hlob tau raug tsim los ntawm Vajtswv lawm. Vajtswv tsim tus duab tshav ntuj ci, dej, av, huab cua, thiab xwm ib puag ncig; Vajtswv tsim tej cua, te, daus, thiab nag thiab plaub lub caij. Cov no yog cov yam ntxwv uas tsob ntoo xav tau kom loj hlob, thiab cov no yog yam uas Vajtswv tau npaj tseg. Yog li, Vajtswv puas yog lub hauv paus ntawm qhov chaw ib puag ncig rau kev ua neej nyob no? (Yog lawm.) Puas yog Vajtswv yuav tsum suav txhua daim nplooj saum tsob ntoo txhua hnub? Tsis yog! Thiab Vajtswv tsis tas yuav tau pab tsob ntoo ua pa los sis tsa duab tshav ntuj ci kom sawv los ci txhua hnub, hais tias, “Nws txog lub sij hawm los ci rau tsob ntoo lawm os.” Nws tsis tas yuav tsum ua li ntawd. Tus duab tshav ntuj ci nws yuav tuaj ci los ntawm nws tus kheej thaum txog sij hawm rau nws tuaj ci, ua raws cov kev cai; nws tshwm tuaj thiab ci rau tsob ntoo thiab tsob ntoo nqus cov duab tshav ntuj ci thaum twg nws xav tau, thiab thaum nws tsis nqus, tsob ntoo tseem nyob hauv qab cov kev cai. Tej zaum nej yuav tsis tuaj yeem piav qhia qhov xwm txheej no meej, tab sis txawm li cas los xij nws yog qhov tseeb, uas txhua tus tuaj yeem pom thiab lees paub. Qhov uas koj yuav tsum tau ua yog lees paub tias cov kev cai uas tswj kav txoj kev muaj nyob ntawm txhua yam yog tsim muaj los ntawm Vajtswv los, thiab paub tias Vajtswv yog tus muaj hwj chim kav txoj kev loj hlob thiab kev ciaj sia ntawm txhua yam.

Ziag no, zaj dab neeg no puas muaj qhov uas tib neeg hu ua “kev ua piv txwv qhia”? Nws puas yog ib qho piv txwv? (Tsis yog.) Kuv tau hais ib zaj dab neeg tseeb. Txhua yam uas muaj sia nyob, txhua yam uas muaj txoj sia, yog raug Vajtswv kav; txhua yam uas muaj sia nyob muaj txoj sia los ntawm Vajtswv thaum nws raug tsim; lub neej ntawm txhua yam muaj sia yog los ntawm Vajtswv thiab ua raws li txoj kab ke thiab cov kev cai uas coj nws. Qhov no tsis tas kom tib neeg hloov kho nws, thiab nws tsis tas tau neeg txoj kev pab; nws yog ib txoj hau kev uas Vajtswv npaj rau txhua yam. Koj nkag siab lawm, puas yog ma? Nej puas xav tias nws yog ib qho tsim nyog rau tib neeg los paub txog qhov no? (Xav.) Yog li, zaj dab neeg no puas muaj dab tsi cuam tshuam nrog kev kawm tsiaj txhu? Puas yog nws muaj qee yam cuam tshuam nrog qee cheeb tsam kev paub los sis ib ceg ntawm kev kawm? Peb tsis tau tham txog kev kawm txog tsiaj txhu, thiab peb yeej tsis tau ua kev tshawb fawb tsiaj txhu. Lub ntsiab lus tseem ceeb ntawm qhov peb tham yog dab tsi? (Vajtswv yog lub hauv paus ntawm txoj sia rau txhua yam.) Nej tau pom dab tsi nyob hauv qhov kev tsim? Nej puas tau pom dua ntoo ma? Koj puas tau pom dua lub ntiaj teb ma? (Pom lawm.) Nej twb pom dua duab tshav ntuj ci lawm, puas yog ma? Nej puas tau pom dua cov noog tsaws saum cov ntoo ma? (Peb pom lawm.) Puas yog tib neeg muaj kev zoo siab rau nyob nrog qhov chaw ib puag ncig zoo li ntawd ma? (Yog lawm.) Qhov ntawd hais tau tias, Vajtswv siv txhua yam—tej khoom uas Nws tau tsim—los tswj thiab tiv thaiv tib neeg lub tsev, xwm ib puag ncig ntawm lawv lub neej. Ua li no, Vajtswv npaj rau tib neeg thiab txhua yam.

Dab Neeg Zaj 2: Ib Lub Roob Loj, ib Tug Dej Me, ib Kob Cua Daj Cua Dub, thiab ib Nthwv Dej Ntas Loj Heev

Muaj ib tug dej me uas ntws nkhaus mus nkhaus los, thaum kawg mus txog ntawm taw ntawm ib lub roob loj heev. Lub roob thaiv tus me nyuam dej me no txoj kev lawm, yog li tus dej me tau hais rau lub roob yam tsis muaj zog, ua lub suab yau tias, “Thov cia kuv dhau mus. Koj sawv hauv kuv txoj kev thiab thaiv kuv txoj hau kev mus tom ntej lawm.” “Koj tab tom yuav mus qhov twg?” lub roob nug li ntawd. Tus dej me teb tias “Kuv tab tom nrhiav kuv lub tsev.” “Ua li ntawd, kav tsij mus thiab ntws hla kiag kuv mus!” Tab sis tus dej me tsis muaj zog thiab yau heev, yog li nws thiaj tsis muaj txoj hau kev yuav ntws hla saum ib lub roob loj mus. Nws tsuas yog ntws nyab tus taw ntawm lub roob txuas mus ntxiv xwb …

Ib kob cua daj cua dub tau nplawm dhau mus, nqa cov xuab zeb thiab cov av tawg los txhub rau ntawm qhov chaw uas lub roob sawv. Kob cua qw mus rau lub roob, “Cia kuv dhau mus!” “Koj tab tom yuav mus qhov twg?” lub roob nug li ntawd. “Kuv xav ntsawj mus rau lwm sab roob sab tod,” cua teb li ntawd. “Ua li ntawd, yog tias koj tuaj yeem ntsawj tshab kuv lub duav, ces koj tuaj yeem mus tau!” Kob cua daj cua dub ntsawj kiag txoj kev no thiab ntsawj kiag txoj tov tuaj, tab sis txawm nws yuav ntsawj siv zog npaum li cas los, nws tsis tuaj yeem ntsawj tshab lub roob lub duav mus. Kob cua qaug zog thiab nres so—thiab nyob rau lwm sab ntawm lub roob, ib kob cua txias zias pib tshuab, ua rau cov neeg nyob ntawd zoo siab. Qhov no yog lub roob hais nyob zoo rau tib neeg …

Nyob rau ntawm ntug dej hiav txwv, nplaim dej hiav txwv ntas maj mam tuaj tsoo rau ntawm cov ntug hiav txwv uas muaj pob zeb. Tam sim ntawd, muaj ib nthwv dej ntas loj heev sawv tuaj thiab ntws mus rau saum lub roob. “Txav kev mus!” nthwv dej ntas loj heev nthe li ntawd. “Koj tab tom yuav mus qhov twg?” lub roob nug li ntawd. Tsis tuaj yeem cheem nws ua ntej, nthwv dej qw tias, “Kuv tab tom nthuav kuv thaj av kom dav! Kuv xav xyab kuv ob txhais npab kom dav!” “Ua li ntawd, yog tias koj tuaj yeem hla dhau kuv lub ncov roob mus, kuv yuav cia koj mus tau.” Nthwv dej ntas loj tau thaub rov qab li ib nyuag ncua, ces mam rov ntas ntsawj tuaj ib zaug ntxiv mus rau saum lub roob. Tab sis txawm nws yuav sib zog npaum li cas los xij, nws tsis tuaj yeem hla lub ncov roob tau. Nthwv dej tsuas yog maj mam ntws rov qab mus rau tom hiav txwv lawm xwb …

Tau ntau txhiab xyoo dhau los, tus dej me tau ntws ncig mus raws tus taw ntawm lub roob. Mus raws li tus taw roob mus, tus dej me muaj txoj kev ntws rov qab mus rau nws lub tsev, qhov chaw uas nws mus tshuam rau ib tug dej loj, uas ua rau ntws mus tshuam rau hiav txwv. Nyob rau hauv lub roob txoj kev saib xyuas, tus dej me ib txwm tsis ntws mus yuam kev li. Tus dej me thiab lub roob ib leeg txhawb ib leeg thiab ib leeg dai rau ib leeg; nkawd ib leeg tau txhawb ib leeg, ib leeg tiv thaiv ib leeg, thiab muaj nyob mus ua ke.

Tau ntau txhiab xyoo dhau los, cua daj cua dub ntsawj hlob heev, ib yam li nws tus cwj pwm qub. Nws tseem ntsawj tuaj “xyuas” lub roob ua ntu zus, nrog qhov muaj cov xuab zeb ntau heev ua rau muaj cua tshuab loj. Nws tau hawv rau lub roob, tab sis yeej ib txwm ntsawj tsis tshab lub duav roob mus. Nthwv cua thiab lub roob ib leeg txhawb ib leeg thiab ib leeg dai ib leeg; nkawd ib leeg tau txhawb ib leeg, ib leeg tiv thaiv ib leeg, thiab muaj nyob mus ua ke.

Tau ntau txhiab xyoo dhau los, uas nthwv dej ntas yeej ib txwm tsis tau nres so, thiab nws ntsawj mus tom ntej yam tsis so li, nthuav nws thaj chaw kom dav txuas ntxiv mus. Nws txawm nyooj thiab sawv tsees ntsawj mus saum roob zaum tag zaum dua, los lub roob yeej tsis txav ib nti li. Lub roob ntsia ntsoov hiav txwv, thiab ua li no, cov tsiaj hauv hiav txwv thiaj huam vam thiab loj hlob tuaj. Nthwv dej ntas thiab lub roob ib leeg txhawb ib leeg thiab ib leeg dai ib leeg; nkawd ib leeg tau txhawb ib leeg, ib leeg tiv thaiv ib leeg, thiab muaj nyob mus ua ke.

Yog li ntawd peb zaj dab neeg no xaus li no. Ua ntej no, qhia rau Kuv seb, zaj dab neeg no hais txog dab tsi? Txhawm rau qhov pib, nws muaj ib lub roob loj, tus dej me, cua daj cua dub, thiab nthwv dej ntas loj heev. Muaj dab tsi tshwm sim hauv thawj ntu, nrog tus dej me thiab lub roob loj? Vim li cas Kuv thiaj xaiv tham txog tus dej me thiab lub roob? (Nyob rau hauv lub roob txoj kev saib xyuas, tus dej me ib txwm tsis ntws mus yuam kev. Nkawd ib leeg vam khom rau ib leeg.) Koj yuav hais tias lub roob tiv thaiv los yog thaiv tus dej me kev ma? (Nws tau tiv thaiv nws.) Tab sis puas yog nws tsis tav kev nws lod? Nws thiab tus me nyuam dej me ib leeg saib xyuas ib leeg; lub roob tiv thaiv tus me nyuam dej thiab thaiv nws kev, tib yam nkaus. Lub roob tiv thaiv tus me nyuam dej thaum nws ntws mus tshuam nrog tus dej loj, tab sis thaiv nws kom tsis txhob ntws mus qhov nws xav ntws, ua rau muaj dej nyab thiab tsim kev puas tsuaj rau tib neeg. Puas yog zaj no tsis yog lub ntsiab uas hais txog lod? Los ntawm kev tiv thaiv tus me nyuam dej thiab los ntawm thaiv nws kev, lub roob pov hwm tib neeg lub tsev. Tom qab ntawd ces tus dej me ntws mus tshuam rau tus dej loj ntawm tus taw ntawm lub roob thiab ntws mus rau hauv hiav txwv. Puas yog tias qhov no tsis yog txoj kev cai tswj hwm kev muaj nyob ntawm tus me nyuam dej lod? Dab tsi ua rau tus me nyuam dej ntws tau mus tshuam nrog tus dej loj thiab mus txog hiav txwv ma? Puas yog nws tsis yog lub roob ma? Tus me nyuam dej vam khom lub roob txoj kev tiv thaiv thiab nws txoj kev thaiv kev. Yog li, qhov no tsis yog lub ntsiab lus tseem ceeb thiab lod? Koj puas pom qhov tseem ceeb ntawm lub roob rau cov dej nyob hauv qhov no? Puas yog Vajtswv muaj Nws lub hom phiaj hauv kev tsim txhua lub roob, loj thiab me ma? (Yog lawm.) Kab lus luv luv no, tsis muaj ib yam dab tsi tsuas yog tus dej me thiab lub roob loj, cia rau peb pom qhov txiaj ntsig thiab qhov tseem ceeb ntawm Vajtswv txoj kev tsim ob yam ntawd; thiab nws qhia peb, txog lub tswv yim thiab lub hom phiaj hauv Nws txoj kev tswj kav lawv. Qhov ntawd tsis yog li no lod?

Kab lus ob ntawm zaj dab neeg yog hais txog dab tsi? (Nthwv cua daj cua dub thiab lub roob loj.) Cua puas yog ib yam zoo? (Yog lawm.) Tsis tas yuav tsum muaj—qee zaum cua hlob heev thiab ua rau muaj kev puas tsuaj. Koj yuav xav li cas yog tias koj raug tsim los kom sawv tiv nthwv cua daj cua dub? Nws yuav nce raws li nws lub zog. Yog tias nws yog theem peb los sis plaub ntawm cua loj, nws yuav thev taus. Feem ntau, ib tug neeg yuav muaj teeb meem rau kev rua lawv lub qhov muag. Tab sis yog cua hlob thiab dhau los ua cua daj cua dub lawm, koj puas yuav tiv taus nws? Koj yuav tiv tsis taus. Yog li, nws tsis yog lawm rau tib neeg los hais tias cua yeej yog ib txwm zoo, los sis nws ib txwm phem, vim tias qhov no nyob ntawm nws lub zog xwb. Tam sim no, lub roob lub luag hauj lwm nyob ntawm qhov no yog dab tsi? Nws txoj hauj lwm tsis yog lim cua lod? Lub roob txo cov cua daj cua dub mus ua dab tsi? (Ib kob cua txias zias.) Tam sim no, ntawm qhov chaw ib puag ncig uas tib neeg nyob, puas yog tib neeg feem coob tau ntsib nrog cua loj los sis cov cua txias zias ma? (Cov cua txias zias.) Qhov no tsis yog ib qho ntawm Vajtswv lub hom phiaj, ib qho ntawm Nws txoj kev xav tsim lub roob ma? Nws yuav zoo li cas yog tias tib neeg nyob hauv thaj chaw ib puag ncig uas muaj cov xuab zeb ya mus thoob plaws nrog cua, tsis muaj dab tsi ntis thiab tsis muaj dab tsi ntim? Nws puas yuav dhau los ua ib daim av uas muaj teeb meem los ntawm cov xuab zeb thiab cov pob zeb ya los ua rau nyob tsis tau? Tej zaum cov pob zeb no yuav tsoo tib neeg, thiab cov xuab zeb yuav ua rau lawv dig muag. Tej zaum cua yuav tshuab tib neeg kom ya los sis nqa lawv mus rau saum huab cua. Tej vaj tsev yuav puas tsuaj, thiab txhua yam kev puas ntsoog yuav tshwm sim. Tab sis puas tseem muaj nuj nqis nyob rau hauv kob cua daj cua dub no ma? Kuv hais tias nws phem heev, yog li tej zaum ib tug neeg yuav xav tias nws tsis muaj nuj nqis dab tsi, tab sis puas yog li ntawd tiag ma? Nws puas tsis muaj nuj nqis thaum nws tau tig los ua ib kob cua txias zias lawm ma? Tib neeg xav tau dab tsi ntau tshaj plaws thaum huab cua vaum thiab kub heev? Lawv xav tau ib kob cua txias zias, maj mam tshuab rau lawv, ua kom lawv hnov laj siab thiab ntxuav lawv lub taub hau, ua rau lawv xav meej tuaj, los kho thiab txhim kho lawv tus yam ntxwv ntawm lub siab. Tam sim no, piv txwv li, nej txhua tus zaum hauv ib chav muaj ntau tus neeg thiab cua vaum heev—nej xav tau dab tsi tshaj plaws? (Ib kob cua txias zias.) Mus rau qhov chaw uas muaj cua paug thiab vuab tsuab tuaj yeem ua rau ib tug neeg txoj kev xav qeeb, txo qis txoj kev khiav ncig ntawm huab cua ntawm ib tug neeg, thiab txo qis ib qho kev pom meej ntawm ib tug neeg lub siab. Txawm li cas los xij, qhov kev txav me ntsis thiab kev khiav ncig ntawm huab cua ua rau huab cua tshiab tuaj, thiab tib neeg hnov txawv hauv cov huab cua tshiab. Txawm hais tias tus dej me tuaj yeem tsim kev puas tsuaj, txawm hais tias cov kob cua daj cua dub tuaj yeem tsim kev puas tsuaj, yog tias tseem muaj lub roob nyob rau ntawd, nws yuav tig qhov kev puas tsuaj ntawd mus ua lub zog uas muaj txiaj ntsig rau tib neeg. Qhov ntawd tsis yog li no lod?

Kab lus peb ntawm zaj dab neeg yog hais txog dab tsi? (Lub roob loj thiab nthwv dej ntas loj.) Lub roob loj thiab nthwv dej ntas loj. Kab lus no yog teeb tsa rau ntawm ntug hiav txwv ntawm tus taw ntawm lub roob. Peb pom lub roob, dej hiav txwv ntas, thiab nthwv dej ntas loj. Qhov piv txwv ntawm lub roob nrog nthwv dej ntas loj no yog dab tsi? (Ib tug tiv thaiv thiab tus thaiv kev.) Nws yog tus tiv thaiv thiab tus thaiv kev ob yam tib si. Ua tus tiv thaiv, nws ceev kom lub hiav txwv tsis txhob ploj mus, kom cov tsiaj uas nyob hauv nws thiaj li yuav huam vam thiab loj hlob tuaj. Ua tus thaiv kev, lub roob ua rau kom lub hiav txwv cov dej tsis txhob phwj tawm thiab ua rau muaj kev puas ntsoog, ua kom txhob muaj kev puas tsuaj thiab ua rau tib neeg lub tsev puas tsuaj. Yog li, peb tuaj yeem hais tau tias lub roob yog tus tiv thaiv thiab tus thaiv kev ob yam tib si.

Qhov no yog qhov tseem ceeb ntawm kev sib cuam tshuam ntawm lub roob loj thiab tus dej me, lub roob loj thiab kob cua daj cua dub, thiab lub roob loj thiab nthwv dej ntas loj; qhov no yog qhov tseem ceeb ntawm lawv kev sib txhawb thiab ib leeg pab txhawb ib leeg, thiab ntawm lawv txoj kev sib koom nyob ua ke. Tej no, uas Vajtswv tau tsim, tau raug kav nyob hauv lawv lub neej los ntawm txoj kev cai thiab txoj cai. Yog li, nej pom Vajtswv ua dab tsi nyob rau hauv zaj dab neeg no? Puas yog Vajtswv tsis quav ntsej txhua tsav yam txij li thaum Nws tsim lawv los? Puas yog Nws tsim cov kev cai thiab tsim tus qauv cov hau kev rau txhua yam ua hauj lwm, tsuas yog tsis quav ntsej lawv tom qab ntawd lawm xwb? Ntawd puas yog qhov uas tau tshwm sim? (Tsis yog.) Yog li ntawd ho muaj dab tsi tshwm sim? Vajtswv tseem nyob tswj rawv. Nws tswj hwm dej, cua, thiab nthwv dej ntas. Nws tsis cia lawv tawm los tsim kev kub ntxhov, los sis tsis cia lawv tsim kev puas tsuaj los sis rhuav tshem tib neeg tej vaj tse nyob. Vim li no, tib neeg thiaj li tuaj yeem ciaj sia nyob thiab huam vam thiab loj hlob nyob rau hauv thaj av. Qhov no txhais tau tias thaum Nws tsim txhua yam, Vajtswv twb tau npaj lawv cov kev cai rau kev muaj nyob lawm. Thaum Vajtswv tsim txhua yam, Nws ua kom paub tseeb tias nws yuav muaj txiaj ntsig rau tib neeg, thiab Nws tau tswj hwm yam ntawd, kom nws thiaj li tsis tsim teeb meem rau tib neeg los sis ua rau tib neeg muaj kev puas tsuaj. Yog tias nws tsis yog rau Vajtswv txoj kev cawm, cov dej ntws yuav tsis ntws yam tsis muaj qhov chaw kawg li lod? Cov cua yuav tsis ntsawj mus yam tsis muaj chaw kawg li lod? Cov dej thiab cua puas ua raws li cov kev cai? Yog tias Vajtswv tsis cawm lawv, tsis muaj cov kev cai kav lawv, ces cua yuav ntsawj thiab dej yuav tsis muaj qhov tswj thiab ua rau muaj dej nyab. Yog nthwv dej ntas tau siab dua lub ncov roob lawm, lub hiav txwv puas muaj peev xwm muaj nyob tau mus ntxiv? Nws yuav siv tsis tau. Yog tias lub roob tsis siab npaum li nthwv dej, lub hiav txwv yuav tsis muaj nyob, thiab lub roob yuav poob nws qhov txiaj ntsig thiab qhov tseem ceeb.

Vajtswv tsim txhua yam uas muaj nyob, thiab Nws yog tus muaj hwj chim kav txhua yam uas muaj nyob; Nws tsim kho txhua yam thiab Nws npaj rau txhua yam, thiab hauv txhua yam, Nws pom thiab tshuaj xyuas txhua lo lus thiab kev ua ntawm txhua yam uas muaj nyob. Yog li ntawd, Vajtswv pom thiab tshuaj xyuas txog txhua ces kaum hauv tib neeg lub neej tib yam nkaus thiab. Yog li, Vajtswv paub meej txhua yam nyob rau hauv ib puas tsav yam uas muaj nyob rau hauv Nws txoj kev tsim, los ntawm txhua yam txoj kev ua hauj lwm, nws tus yeeb yam, thiab nws cov kev cai rau kev muaj sia nyob mus txog qhov tseem ceeb ntawm nws lub neej thiab qhov muaj nuj nqis ntawm nws txoj kev muaj nyob, txhua yam no Vajtswv paub tag nrho. Vajtswv tsim txhua yam—nej puas xav tias Nws yuav tsum kawm paub cov kev cai uas kav lawv? Puas yog Vajtswv yuav tsum tau kawm paub tib neeg cov kev paub los sis kev tshawb fawb kom paub txog thiab nkag siab lawv? (Tsis tas kawm.) Puas muaj ib tug ntawm tib neeg uas muaj kev kawm thiab kev paub to taub txhua yam li Vajtswv to taub? Tsis muaj, puas yog? Puas muaj tej tus kws saib hnub qub los sis cov kws paub txog tsiaj xyoob ntoo uas paub tseeb txog cov kev cai ntawm txhua tsav yam ciaj sia nyob thiab loj hlob? Lawv puas tuaj yeem to taub tiag txog qhov tseem ceeb ntawm kev muaj nyob ntawm txhua yam? (Tsis tuaj yeem, lawv tsis tuaj yeem.) Qhov no vim tias txhua yam yog Vajtswv tsim, thiab txawm hais tias tib neeg yuav kawm cov txuj ci no ntau npaum li cas los sis tob npaum li cas, los sis txawm lawv yuav siv zog kawm nws ntev npaum li cas los xij, lawv yuav tsis muaj peev xwm to taub qhov tsis paub meej los yog lub hom phiaj ntawm qhov uas Vajtswv tsim txhua yam. Tsis yog li ntawd thiab lod? Ziag no, los ntawm peb kev sib tham txog tav li no, nej puas hnov tias nej tau txais kev nkag siab ib feem ntawm lub ntsiab lus tseeb ntawm sob lus: “Vajtswv Yog Lub Hauv Paus ntawm Txoj Sia rau Txhua Yam”? (Hnov lawm.) Kuv paub tias thaum Kuv tham txog lub ncauj lus no—Vajtswv Yog Lub Hauv Paus ntawm Txoj Sia rau Txhua Yam—ntau tus neeg yuav xav txog lwm kab lus tam sim ntawd: “Vajtswv yog qhov tseeb, thiab Vajtswv siv Nws txoj lus los npaj rau peb,” thiab tsis muaj ib yam dab tsi siab dhau ntawm lub ntsiab ntawm lub ncauj lus no lawm. Tej zaum qee tus neeg yuav xav hais tias Vajtswv yog tus npaj tib neeg lub neej, ntawm cov zaub mov thiab dej haus txhua hnub thiab txhua yam tseem ceeb hauv lub neej txhua hnub tsis suav tias yog yam uas Nws tau npaj rau tib neeg. Puas muaj qee leej uas xav zoo li no? Thiab, tsis yog Vajtswv lub siab xav lod qhov uas Nws tau tsim kom pom tseeb—ua kom tib neeg muaj nyob thiab ua neej nyob li niaj hnub no? Vajtswv tswj hwm qhov chaw ib puag ncig uas tib neeg nyob thiab Nws npaj txhua yam khoom tseem ceeb uas tib neeg xav tau rau lawv txoj kev muaj sia nyob. Tsis tas li ntawd xwb, Nws cawm thiab tuav lub hwj chim kav txhua yam. Txhua yam no ua rau tib neeg muaj sia nyob thiab muaj kev vam meej thiab huaj vam li ib txwm; nws yog ua raws li txoj hau kev no uas Vajtswv npaj rau txhua yam tsim los thiab rau tib neeg. Tsis yog qhov tseeb lod tias tib neeg yuav tsum paub thiab to taub tej yam no? Tej zaum ib txhia yuav hais tias, “Lub ncauj lus no dhau deb ntawm peb qhov kev paub hais txog ntawm tus tseem Vajtswv Tus Kheej lawm, thiab peb tsis xav paub qhov no vim peb tsis yog noj ncuav ci kom muaj sia nyob nkaus xwb, tab sis peb ua neej nyob raws Vajtswv txoj lus.” Qhov kev nkag siab no puas yog? (Tsis yog.) Vim li cas thiaj li tsis yog? Nej puas tuaj yeem muaj kev nkag siab tiav log txog Vajtswv yog tias nej tsuas paub txog tej uas Vajtswv tau hais xwb? Yog tias nej tsuas lees txais Vajtswv tes hauj lwm thiab lees txais Vajtswv txoj kev txiav txim thiab kev qhuab ntuas xwb, nej puas tuaj yeem nkag siab txog Vajtswv tiav log? Yog tias nej tsuas paub me me txog ntawm Vajtswv tus moj yam xwb, ib feem me me ntawm Vajtswv txoj kev muaj cai, nej puas xav hais tias txaus rau qhov kev nkag siab txog Vajtswv tiav log lawm? (Tsis xav.) Vajtswv tej kev ua hauj lwm tau pib thaum Nws tsim txhua yam, thiab lawv tseem ua los txog niaj hnub no—Vajtswv tej kev ua hauj lwm pom tshwm txhua lub sij hawm, ib lub sij hawm dhau ib lub sij hawm. Yog tias ib tug neeg ntseeg tias muaj Vajtswv tsuas yog vim Nws tau xaiv ib pab neeg los ua Nws tes hauj lwm thiab pab cawm, thiab tsis muaj ib yam dab tsi yuav ua nrog Vajtswv ntxiv li, tsis hais Nws txoj kev muaj cai, Nws lub meej mom, los sis Nws tej kev ua hauj lwm, yog li tus neeg ntawd puas tuaj yeem raug suav hais tias yog muaj kev paub tseeb txog Vajtswv? Cov neeg uas muaj qhov kev paub hu ua “kev paub ntawm Vajtswv” tsuas muaj kev nkag siab ib-sab xwb, raws li uas lawv kaw Nws cov kev ua rau ib pawg neeg nkaus xwb. Qhov no puas yog qhov kev paub tseeb txog Vajtswv? Puas yog cov neeg muaj kev paub zoo li no tsis tau tsis lees paub Vajtswv txoj kev tsim txhua yam thiab Nws lub hwj chim kav lawv? Qee tus neeg tsis xav koom nrog qhov no, dua ntawd tsuas xav rau lawv tus kheej xwb tias: “Kuv tsis tau pom dua Vajtswv lub hwj chim kav ib puas tsav yam. Lub tswv yim no raug tshem tawm, thiab kuv tsis quav ntsej kom nkag siab txog nws. Vajtswv ua raws li Nws xav tau, thiab nws tsis muaj ib yam dab tsi cuam tshuam rau kuv. Kuv tsuas yog txais Vajtswv txoj kev coj noj coj ua thiab Nws txoj lus xwb kom kuv raug cawm dim thiab raug ua kom zoo tiav log los ntawm Vajtswv. Tsis muaj ib yam dab tsi tseem ceeb rau kuv. Cov kev cai Vajtswv tau tsim thaum Nws tsim txhua yam thiab Nws ua npaj rau txhua yam thiab rau tib neeg tsis muaj ib yam dab tsi cuam tshuam rau kuv.” Qhov kev tham no yog hom twg? Qhov no tsis yog kev ntxeev siab lod? Puas muaj ib tug twg ntawm nej muaj txoj kev nkag siab zoo li qhov no? Kuv paub, txawm tias tsis muaj ib tug twg ntawm nej hais li ntawd los, ntau tus ntawm nej ntawm no yeej ua. Los ntawm phau ntawv tib neeg zoo li no saib txhua yam los ntawm lawv qhov kev xav “sab ntsujplig”. Lawv tsuas xav txwv Vajtswv rau hauv phau Vajluskub, txwv Vajtswv rau hauv cov lus Nws tau hais, rau kev nkag siab tau los ntawm cov lus uas sau ua ntaub ntawv. Lawv tsis xav kom paub Vajtswv ntau ntxiv thiab lawv tsis xav kom Vajtswv cais Nws cov kev xav los ntawm kev ua lwm yam. Hom kev xav zoo li no yog me nyuam yaus, thiab nws tseem yog kev ntseeg dhau heev. Cov neeg uas tuav cov kev xav no puas tuaj yeem paub txog Vajtswv? Nws yuav nyuaj heev rau lawv paub txog Vajtswv. Hnub no Kuv tau hais ob zaj dab neeg, txhua txoj nyias hais txog nyias ib yam txawv. Tej zaum nej yuav xav tias, tsuas yog nyuam qhuav tau los ntsib nrog lawv xwb, tias lawv muaj tej yam tob heev los sis yog tej yam uas tsis muaj lub cev tiag, nyuaj rau to taub thiab nkag siab tau. Tej zaum nws yuav nyuaj rau txuas lawv nrog Vajtswv tej kev ua hauj lwm thiab Vajtswv Tus Kheej. Txawm li cas los xij, txhua yam ntawm Vajtswv tej kev ua hauj lwm thiab txhua yam Nws tau ua tiav hauv kev tsim thiab ntawm tib neeg yuav tsum raug paub, meej thiab raug, los ntawm txhua tus neeg, los ntawm txhua tus neeg uas nrhiav kom paub Vajtswv. Qhov kev paub no yuav ua rau koj paub tseeb txog koj txoj kev ntseeg tias muaj Vajtswv tiag. Nws tseem yuav qhia koj kom paub meej txog Vajtswv lub tswv yim, Nws lub hwj chim, thiab tus cwj pwm uas Nws muab rau txhua yam. Nws yuav tso cai rau koj kom pom meej tias muaj Vajtswv tiag thiab pom qhov muaj Nws uas tsis yog dab neeg, tsis yog xav tswv yim hais ua dab neeg, tsis yog pom tsis meej, tsis yog kev tshawb xav, thiab yeej tsis yog ib hom kev txhawb siab ntawm sab ntsujplig, tab sis yog qhov muaj nyob tiag. Tsis tas li ntawd xwb, nws yuav ua rau tib neeg paub tias Vajtswv ib txwm tau npaj rau txhua yam kev tsim thiab rau tib neeg; Vajtswv ua qhov no raws li Nws txoj hau kev thiab raws li Nws tus kheej qhov sib dhos. Yog li ntawd, nws yog vim hais tias Vajtswv tsim txhua yam thiab muab cov kev cai rau lawv kom lawv txhua yam muaj peev xwm, nyob hauv Nws txoj kev npaj ua ntej, los ua lawv cov hauj lwm uas tau txais, ua tiav lawv cov luag hauj lwm, thiab ua tiav lawv tus kheej tej luag hauj lwm; hauv Nws txoj kev npaj ua ntej, txhua yam muaj nws tus kheej qhov kev siv rau hauv kev ua dej num ntawm tib neeg thiab thaj chaw thiab xwm ib puag ncig uas tib neeg nyob. Yog tias Vajtswv tsis tau ua tiav li ntawd thiab tib neeg tsis muaj qhov chaw nyob ib puag ncig zoo li ntawd, ces tib neeg txoj kev ntseeg Vajtswv los sis ua raws li Nws yuav ua tsis tau tiav; txhua yam yuav tsis muaj nqis dab tsi tshaj li cov niag lus tham qhuav. Qhov ntawd tsis yog li no lod?

Peb tau sib tham txog ntau lub ncauj lus thiab ntau cov ntsiab lus ntsig txog cov lus “Vajtswv yog lub hauv paus ntawm txoj sia rau txhua yam,” tab sis nej puas paub hauv nej lub siab tias yam uas Vajtswv muab rau tib neeg, dua li ntawm txoj kev muab Nws txoj lus rau nej thiab ua Nws tes hauj lwm kev qhuab ntuas thiab kev txiav txim rau nej lawm yog dab tsi? Qee tus neeg yuav hais tias, “Vajtswv muab txoj kev hlub thiab koob hmoov rau kuv; Nws muab kev qhuab qhia thiab kev nplij siab rau kuv, thiab Nws muab kev saib xyuas thiab tiv thaiv kuv rau txhua txoj kev uas ua tau.” Lwm cov neeg yuav hais tias, “Vajtswv muab zaub mov noj thiab dej haus rau kuv txhua hnub,” thaum muaj qee leej ho yuav hais tias, “Vajtswv tau muab txhua yam rau kuv.” Tej zaum nej yuav teb rau cov teeb meem uas tib neeg ntsib nyob rau hauv lawv lub neej txhua hnub uas cuam tshuam rau qhov kev cwj ciam ntawm nej tus kheej, lub cev nqaij daim tawv txoj kev paub hauv lub neej. Vajtswv muab ntau yam rau txhua tus neeg, txawm hais tias qhov peb tab tom tham hauv no tsis yog tas rau tus cwj ciam ntawm tib neeg cov kev xav tau txhua hnub, tab sis nws txhais tias yog los nthuav txhua tus neeg qhov kev xav thiab pab rau nej pom tej yam uas sib txawv. Vim tias Vajtswv yog lub hauv paus ntawm txoj sia rau txhua yam, Nws tswj hwm lub neej ntawm txhua yam li cas? Hauv lwm lo lus, Vajtswv muab dab tsi rau txhua yam Nws tsim kom tswj tau kom muaj lawv nyob thiab cov kev cai txhawb nqa nws, kom lawv nyob mus ib txhis yog dab tsi? Ntawd yog kis tseem ceeb ntawm peb qhov kev sib tham hnub no. … Kuv cia siab tias nej tuaj yeem txuas nrog lub ncauj lus no thiab qhov uas Kuv yuav hais mus rau Vajtswv tej hauj lwm, dua li ntawm txuas mus rau tej kev paub, tib neeg tej kab lis kev cai, los sis kev tshawb fawb. Kuv tsuas hais txog Vajtswv, txog Vajtswv Tus Kheej xwb. Qhov no yog Kuv li kev qhia rau nej. Kuv ntseeg tias nej nkag siab lawm, puas yog?

Vajtswv tau pub ntau yam rau noob neej. Kuv yuav pib los ntawm kev tham txog yam uas tib neeg tuaj yeem pom, ntawd yog, yam lawv tuaj yeem hnov tau. Cov no yog yam uas tib neeg tuaj yeem txais tau thiab nkag siab hauv lawv lub siab. Yog li ua ntej tshaj plaws, cia peb pib los ntawm kev tham txog yam uas Vajtswv tau muab rau tib neeg nrog kev sib tham txog fab khoom ntiaj teb.

a. Cua

Ua ntej tshaj plaws, Vajtswv tsim cua kom tib neeg ua pa tau. Cua yog ib yam khoom tseem ceeb uas tib neeg muaj peev xwm sib cuag nrog txhua hnub thiab nws yog yam uas tib neeg txoj sia nce rau nws ib lub sij hawm mus rau ib lub sij hawm, txawm tias lawv tsaug zog. Cov cua uas Vajtswv tsim no tseem ceeb rau tib neeg: Nws yog qhov tseem ceeb rau lawv txhua txoj pa thiab rau txoj sia. Qhov khoom tseem ceeb no, uas tsuas yog hnov tau tab sis saib tsis pom, yog Vajtswv thawj qhov khoom plig rau txhua yam ntawm tej uas Nws tsim los. Tab sis tom qab tsim cua tiav lawm, Vajtswv puas tau nres, xav txog Nws txoj hauj lwm tias tiav lawm? Los sis Nws puas tau xav tias cua yuav hnyav npaum li cas? Nws puas tau xav txog seb yuav ntim dab tsi nyob rau hauv cov cua? Vajtswv xav li cas thaum Nws tsim cov cua? Vim li cas Vajtswv thiaj tsim cov cua, thiab Nws laj thawj yog dab tsi? Tib neeg yuav tsum tau cov cua—lawv yuav tsum ua pa. Ua ntej tshaj plaws, qhov hnyav ntawm cov cua yuav tsum haum rau tib neeg lub ntsws. Puas muaj leej twg paub qhov hnyav ntawm cov cua? Qhov tseeb, tsis muaj ib qho tshwj xeeb rau tib neeg kom paub cov lus teb rau lo lus nug no ua tus zauv los sis cov ntaub ntawv qhia, thiab qhov tseeb, nws tsis tsim nyog yuav tsum paub cov lus teb—tsuas yog kom muaj lub tswv yim dav dav xwb txaus lawm. Vajtswv tsim cov cua nrog qhov hnyav uas tsim nyog rau tib neeg lub ntsws rau ua pa. Qhov ntawd yog, Nws tsim cov cua uas yuav nkag mus rau hauv tib neeg lub cev los ntawm lawv qhov kev ua pa, thiab kom tsis txhob ua mob rau lub cev thaum ua pa. Tej no yog Vajtswv li kev xav txog thaum Nws tsim cov cua. Ntxiv mus, peb yuav tham txog seb muaj dab tsi nyob nrog cua. Tej uas muaj nyob hauv nws yuav tsis muaj tshuaj lom rau tib neeg thiab yuav tsis ua rau lub ntsws los yog lub cev puas. Vajtswv yuav tsum xav txog txhua yam no. Vajtswv yuav tsum xav txog tias cov cua uas tib neeg ua pa yuav tsum nkag thiab tawm ntawm lub cev kom zoo, thiab hais tias, tom qab nqus pa mus, qhov xwm txheej thiab qhov ntau ntawm cov khoom nyob hauv cov cua yuav tsum zoo tib yam li cov ntshav, nrog rau cov cua pov tseg hauv lub ntsws thiab lub cev tag nrho, yuav raug hlawv kom zoo. Ntxiv mus, Nws yuav tsum xav txog tias cov cua yuav tsum tsis txhob muaj tej yam tshuaj lom rau hauv. Kuv lub hom phiaj qhov qhia nej txog ob tug qauv no rau cov cua tsis yog los muab tej kev paub tshwj xeeb rau nej, tab sis qhia nej tias Vajtswv tsim txhua yam nyob rau hauv yam uas Nws tsim los raws li Nws txoj kev xav, thiab txhua yam Nws tsim yog qhov zoo tshaj plaws uas nws ua tau. Tsis tas li ntawd, rau cov hmoov av hauv cov cua; thiab qhov ntau ntawm cov hmoov av, cov xuab zeb thiab pa av hauv lub ntiaj teb; ib yam li cov hmoov av uas poob saum ntuj los rau hauv ntiaj teb—Vajtswv muaj Nws txoj hau kev los tswj cov no, ib yam nkaus, kev tshem lawv tawm los sis ua rau lawv puas tsuaj. Thaum nws muaj hmoov av ntau, Vajtswv tsim nws kom cov hmoov av tsis txhob ua rau tib neeg lub cev raug mob los sis ua kom neeg txoj kev ua pa piam sij, thiab Nws ua qhov loj me ntawm cov hmoov av kom tsis txhob tsim teeb meem rau lub cev. Vajtswv txoj kev tsim huab cua tsis yog ib qho cov nyom tsis paub? Puas yog yam yooj yooj yim, zoo li kev ua pa nkag ntawm Nws lub qhov ncauj? (Tsis yog.) Tab txawm tias nyob hauv Nws txoj kev tsim tej yooj yim tshaj plaws no, Vajtswv txoj kev cov nyom, tes hauj lwm ntawm Nws lub siab, Nws txoj hau kev xav, thiab Nws lub tswv yim txhua yam yog qhov pom meej. Vajtswv tseem tsis tau yog qhov siv tau thiab lod? (Yog lawm, Nws yog.) Qhov no txhais tau tias txawm tias nyob rau hauv kev tsim tej yam yooj yim, Vajtswv yeej xav txog tib neeg. Ua ntej tshaj plaws, cov cua uas tib neeg ua pa yog huv, thiab tej khoom nyob hauv nws haum rau tib neeg ua pa, tsis muaj tshuaj lom thiab tsis ua rau tib neeg muaj mob; thiab, qhov hnyav ntawm cov cua yog haum rau tib neeg kev ua pa. Cov cua no, uas tib neeg niaj hnub nqus thiab tso pa tawm, yog qhov tseem ceeb rau tib neeg lub cev, tib neeg cev nqaij. Qhov no yog lub laj thawj uas tib neeg muaj peev xwm ua pa tawm ywj siab, tsis muaj kev txwv los sis txhawj xeeb dab tsi li. Lawv tuaj yeem ua pa tau li ib txwm. Cov cua yog qhov uas Vajtswv tsim nyob rau thaum pib, thiab uas yog qhov tseem ceeb rau tib neeg txoj kev ua pa.

b. Qhov Kub Txias

Qhov ob uas peb yuav tham txog yog qhov kub txias. Txhua tus neeg paub txog tias qhov kub txias yog dab tsi lawm. Qhov kub txias yog ib yam uas tseem ceeb heev rau ib puag ncig haum rau tib neeg txoj kev ciaj sia. Yog hais tias qhov kub siab dhau lawm—piv txwv, tias qhov kub siab tshaj plaub caug ooj lawm—qhov no yuav tsis ua rau tib neeg tawm hws ntau dhau lod? Nws yuav tsis ua rau noob neej sab heev nyob rau hauv qhov xwm zoo li no lod? Thiab yuav ua li cas yog tias qhov txias ho poob qis dhau heev ne? Xav tias qhov txias tau poob qis mus txog rau lauv plaub caug ooj lawm—tib neeg tsis tuaj yeem tiv cov xwm li no, ib yam nkaus. Yog li, Vajtswv thiaj tau teeb tsa qhov ntau ntawm qhov kub txias tshwj xeeb heev, kom qhov kub txias nyob rau theem uas tib neeg lub cev tuaj yeem yoog raws tau, uas poob, ntau dua los sis tsawg dua, nyob ntu nruab nrab ntawm lauv txog peb caug ooj thiab nce txog plaub caug ooj. Qhov kub txias nyob hauv daim av txij sab qaum teb mus txog qab teb yuav poob nyob rau hauv ncua no. Nyob rau cov cheeb tsam huab cua txias, qhov txias tuaj yeem poob txog lauv tsib caug los sis rau caum ooj. Vajtswv yuav tsis pub tib neeg nyob rau cov cheeb tsam ntawd. Yog li, vim li cas ho muaj cov cheeb tsam khov te li no? Vajtswv muaj Nws tus kheej lub tswv yim, thiab Nws muaj Nws tej kev xav rau qhov no. Nws yuav tsis pub kom koj mus nyob ze cov chaw ntawd. Cov chaw uas kub dhau thiab txias dhau yog raug tiv thaiv los ntawm Vajtswv, txhais tau tias Nws tsis tau npaj cia rau tib neeg mus nyob rau tod. Cov chaw no tsis yog rau noob neej nyob. Tab sis vim li cas Vajtswv thiaj pub muaj cov chaw zoo li no nyob rau hauv ntiaj teb? Yog tias cov chaw no yog qhov chaw uas Vajtswv yuav tsis pub tib neeg nyob los sis tseem muaj taus sia nyob, ces vim li cas Vajtswv thiaj tsim lawv? Qhov ntawd yog Vajtswv lub tswv yim nyob. Qhov ntawd yog, Vajtswv tau ntsuas theem qhov kub txias ib puag ncig uas tib neeg muaj peev xwm muaj sia nyob taus. Kuj tseem muaj txoj cai ntuj tsim ua hauj lwm nyob rau ntawm no. Vajtswv tau tsim qee yam los ceev cia thiab tswj qhov kub txias. Lawv yog dab tsi? Ua ntej, lub hnub tuaj yeem coj qhov sov los rau tib neeg, tab sis tib neeg puas tuaj yeem thev taus qhov sov no thaum nws sov dhau lawm? Puas muaj ib tug neeg twg uas muaj peev xwm mus ze lub hnub tau? Puas muaj ib yam kev tshawb fawb twg nyob hauv ntiaj teb uas tuaj yeem mus ze tau lub hnub? (Tsis muaj.) Yog vim li cas? Lub hnub kub dhau lawm. Txhua yam uas los ze dhau heev yuav yaj mus. Yog li ntawd, Vajtswv tau ua hauj lwm tshwj xeeb los teeb lub hnub nyob siab saum toj ntawm noob neej thiab qhov nws nyob deb ntawm raws li Nws lub peev xwm kev suav thiab raws li Nws tus qauv. Tom qab ntawd, ces muaj ob ceg kaum ntuj, sab qab teb thiab qaum teb. Ob cheeb tsam no khov te thiab khov dej thoob plaws. Tib neeg puas tuaj yeem nyob hauv tej chaw dej khov no ma? Cov chaw zoo li no puas haum rau tib neeg txoj kev ua neej ma? Tsis haum, yog li ntawd tib neeg thiaj li tsis mus rau tej chaw no. Vim tib neeg tsis mus rau Sab Qab Teb thiab Sab Qaum Teb, lawv cov dej khov tau raug ceev cia thiab muaj peev xwm ua hauj lwm rau lawv lub hom phiaj, uas yog tswj qhov kub txias. Koj nkag siab, lawm puas yog? Yog tias tsis muaj Ceg Kaum Ntuj Sab Qab Teb thiab Sab Qaum Teb, ces tshav kub ntawm lub hnub yuav ua rau tib neeg hauv ntiaj teb piam sij. Tab sis puas yog Vajtswv ceev qhov kub txias nyob hauv theem uas haum rau tib neeg muaj sia nyob dhau los ntawm ob yam no nkaus xwb? Tsis yog. Nws kuj tseem muaj txhua yam muaj sia nyob, xws li cov nyom saum cov tiaj, ntau hom ntoo, thiab txhua yam xyoob ntoo hauv hav zoov uas nqus cov tshav ntuj kub thiab, hauv kev ua li ntawd, ua rau qhov kub ntawm cov duab tshav ntuj nyob rau theem nruab nrab rau txoj hau kev uas tswj qhov kub ntawm ib puag ncig uas noob neej tuaj yeem nyob taus. Kuj tseem muaj cov cag dej, xws li cov niam dej ntws thiab pas dej. Tsis muaj leej twg tuaj yeem txiav txim siab rau thaj chaw uas muaj niam dej ntws thiab pas dej nyob. Tsis muaj leej twg muaj peev xwm tswj tau tias kom muaj dej ntau npaum li cas hauv ntiaj teb no, thiab qhov twg uas cov dej yuav tsum ntws mus, txoj hau kev nws ntws, qhov ntau, los yog qhov ntws ceev. Tsuas yog Vajtswv thiaj paub xwb. Ntau cov cag dej no, suav txij li cov dej hauv qab av mus rau cov niam dej ntws thiab pas dej saum npoo av uas ntsia pom, kuj tseem tuaj yeem tswj qhov kub txias ntawm ib puag ncig uas tib neeg nyob thiab. Dhau li ntawm cov cag dej mus lawm, kuj tseem muaj ntau hom qauv chaw, xws li toj roob, tiaj nrag, kwj ha, thiab av hav iav, uas txhua yam no tswj hwm qhov kub txias zoo raws lawv cov thaj tsam thiab thaj chaw. Piv txwv li, yog tias lub roob muaj qhov dav ib puag ncig ib puas ki laus mev, ces qhov dav ib pua ki laus mev ntawd yuav ua rau lub roob pab tau txiaj ntsig zoo. Rau qhov ntau npaum li cas ntawm cov toj roob thiab kwj ha uas Vajtswv tau tsim nyob rau hauv lub ntiaj teb no, qhov no yog tus zauv uas Vajtswv tau xav txog. Hauv lwm lo lus, tom qab ntawm txhua yam muaj sia nyob uas tau tsim los ntawm Vajtswv, muaj ib zaj keeb kwm, thiab txhua yam muaj Vajtswv lub tswv yim thiab cov phiaj xwm. Xav txog, piv txwv li, cov hav zoov thiab txhua hom nroj tsuag—qhov dav thiab qhov loj ntawm thaj chaw uas lawv nyob thiab loj hlob yog dhau txoj kev tswj hwm ntawm tib neeg mus lawm, thiab tsis muaj leej twg hais tawm txog tej yam no li. Tib yam nkaus, tsis muaj ib tug tib neeg tuaj yeem tswj tau tias kom lawv nqus tau dej ntau npaum li cas xwb, thiab qhov ntau npaum li cas ntawm cov tshav ntuj uas lawv nqus tau los ntawm lub hnub. Txhua yam no poob rau hauv tus cwj ciam ntawm lub hom phiaj uas Vajtswv tsim thaum Nws tsim txhua yam.

Nws tsuas yog vim Vajtswv txoj kev ua tib zoo npaj, kev txiav txim siab, thiab kev teeb tsa rau txhua yam hais tias tib neeg yuav tuaj yeem nyob hauv qhov chaw uas muaj qhov kub txias zoo li no. Yog li ntawd, txhua yam me me uas tib neeg pom los ntawm nws ob lub qhov muag, xws li lub hnub, ceg kaum ntuj Sab Qab Teb thiab Qaum Teb uas tib neeg nquag hnov txog, nrog rau ntau tsav yam muaj sia nyob rau saum npoo av thiab hauv qab av thiab hauv hav dej, thiab qhov dav npaum li cas ntawm cov hav zoov thiab lwm hom nroj tsuag, thiab cov cag dej, ntau cov niam dej, qhov ntau ntawm cov dej hiav txwv thiab dej ntshiab, thiab muaj huab cua sib txawv raws ntau thaj chaw—cov no yog txhua yam uas Vajtswv siv los tuav kom muaj qhov kub txias zoo li ib txwm rau tib neeg kom muaj txoj sia nyob. Qhov no yog qhov tseeb tiag. Nws tsuas yog vim hais tias Vajtswv tau xav tob txog txhua yam no kom tib neeg muaj peev xwm mus nyob hauv ib qho chaw uas muaj qhov kub txias haum zoo li no. Nws yuav tsum tsis txhob no thiab kub heev dhau: Cov chaw uas kub dhau heev, uas qhov kub siab dhau qhov uas tib neeg lub cev muaj peev xwm yoog tau mus rau yog qhov uas Vajtswv yeej tsis cia koj mus nyob li. Tej chaw uas txias dhau heev, uas qhov kub poob qis heev, qhov uas, tom qab mus txog rau ntawd, tib neeg yuav khov kiag nyob hauv ob peb feeb xwb, xws li lawv tsis tuaj yeem hais lus tau, lawv lub hlwb khov, lawv tsis muaj peev xwm xav tau, thiab tsis ntev lawv yuav tuag ua tsis tau pa—cov chaw zoo li no Vajtswv kuj tsis pub noob neej mus nyob. Txawm hais tias tib neeg txawm yuav ua kev tshawb nrhiav hom twg los xij peem, los sis tsis hais lawv yuav xav tsim tswv yim tshiab los sis rhuav tshem cov kev txwv no—txhua txoj kev xav uas tib neeg muaj, lawv yuav tsis muaj peev xwm hla dhau qhov txwv uas tib neeg lub cev tuaj yeem yoog tau mus rau. Lawv yuav tsis muaj cuab kav ntiab tawm cov kev txwv no uas Vajtswv tau tsim rau noob neej. Qhov no yog vim hais tias Vajtswv tsim tib neeg, thiab Vajtswv paub zoo tshaj plaws txog qhov kub txias uas tib neeg lub cev tuaj yeem yoog tau mus rau. Tab sis tib neeg tus kheej tsis paub txog. Vim li cas Kuv thiaj hais tias tib neeg tsis paub txog? Tej yam dab tsi ruam ntsuav uas tib neeg tau ua lawm? Tsis tau muaj coob tus neeg tau sim tiv nyob ua ntu zus rau ceg kaum ntuj Sab Qaum Teb thiab Qab Teb lod? Cov neeg zoo li no ib txwm xav mus rau cov chaw ntawd mus nyob hauv thaj av no, kom lawv tuaj yeem ntsau cag tau nyob rau ntawd. Nws yuav yog ib qho kev coj uas tsis muaj qab hau. Txawm hais tias koj twb tau tshawb fawb meej txog cov ceg kaum ntuj no lawm los, yuav ua tau li cas ntxiv? Txawm hais tias koj tuaj yeem yoog tau mus rau qhov kub txias thiab tuaj yeem nyob tau rau ntawd, nws puas muaj txiaj ntsig dab tsi rau tib neeg nyob rau hauv ib txoj kev twg yog tias koj tau “txhim kho” cov huab cua ib puag ncig tam sim no rau kev ua lub neej nyob rau Ceg Kaum Ntuj Sab Qab Teb thiab Sab Qaum Teb? Tib neeg yeej muaj qhov chaw nyob uas nws muaj peev xwm ua neej nyob tau, tab sis mas tib neeg tseem tsis nyob twj ywm rau qhov ntawd thiab ua kom zoo, tab sis nws peem kom mus rau qhov chaw uas lawv tsis tuaj yeem muaj sia nyob tau. Lub ntsiab ntawm qhov no yog dab tsi? Lawv tau dhuav thiab ua siab luv rau kev ua neej nyob nrog qhov kub txias uas haum no, thiab tau txais koob hmoov ntau dhau heev. Dua li, qhov ib puag ncig zoo li ib txwm rau tib neeg ua neej nyob no tau raug rhuav tshem yuav luag tag los ntawm noob neej, yog li tam sim no lawv xav tias lawv yuav mus rau Ceg Kaum Ntuj Sab Qab Teb thiab Sab Qaum Teb txhawm rau ua cov kev puas tsuaj ntau ntxiv los sis nrhiav qee qhov “tsim kom muaj teeb meem,” uas lawv tuaj yeem nrhiav qee txoj kev ntawm “kev pom txoj hau kev tshiab.” Qhov no tsis yog neeg ruam lod? Uas yog hais tau tias, nyob rau hauv qab kev coj ntawm lawv tus Ntxwgnyoog, tib neeg tseem ua tej yam ruam ruam no ua tag ua dua, rhuav tshem ua lwj ua liam thiab phem kawg kiag rau ntiaj teb zoo nkauj uas Vajtswv tsim rau lawv. Qhov no yog kev ua ntawm Ntxwgnyoog. Ntxiv mus, pom tias noob neej txoj kev muaj sia nyob hauv ntiaj teb yog qhov muaj kev phom sij, ntau tus neeg nrhiav txoj hau kev mus ncig saum lub hli, xav rhawv ib txoj hau kev mus muaj sia nyob rau saud. Tab sis thaum kawg, lub hli tsis muaj huab cua ua pa. Tib neeg puas muaj sia nyob tau yam tsis muaj huab cua ua pa ma? Vim tias lub hli tsis muaj huab cua ua pa, nws tsis yog qhov chaw uas tib neeg yuav nyob tau, tab sis tib neeg yeej tseem ntshaw mus nyob rau saud. Tus yeeb yam no yuav tsum muab hu li cas? Nws kuj yog kev rhuav tshem tus kheej. Lub hli yog qhov chaw tsis muaj huab cua, thiab nws qhov kub txias tsis haum rau tib neeg muaj sia nyob—yog li ntawd, nws tsis yog qhov chaw uas Vajtswv tso tib neeg nyob.

c. Lub Suab

Qhov peb no yog dab tsi? Nws kuj yog ib yam uas yog qhov tseem ceeb ntawm xwm ib puag ncig ntawm tib neeg txoj kev ciaj sia nyob, yog ib yam uas Vajtswv tau npaj kom muaj thaum Nws tsim txhua yam. Nws yog qhov tseem ceeb heev rau Vajtswv thiab rau txhua tus tib neeg. Yog tias Vajtswv tsis tau saib xyuas tej yam no, nws yuav muaj kev cuam tshuam loj heev nrog kev ua neej nyob ntawm noob neej, txhais tau hais tias nws yuav muaj kev cuam tshuam loj heev rau lub neej ntawm tib neeg thiab lub cev nqaij daim tawv uas noob neej yuav tsis muaj peev xwm muaj sia nyob hauv qhov xwm ib puag ncig zoo li ntawd. Nws tuaj yeem hais tau tias tsis muaj ib yam muaj sia twg yuav cia sia tau nyob nrog qhov xwm ib puag ncig zoo li no. Yog li ntawd, qhov uas Kuv hais txog no yog dab tsi? Kuv tab tom hais txog lub suab. Vajtswv tsim txhua tsav yam, thiab txhua tsav yam nyob hauv Vajtswv ob txhais tes. Txhua yam uas Vajtswv tsim yog yam muaj sia thiab ua kom txav mus los tau nyob rau hauv Nws xub ntiag. Qhov Kuv txhais tau txog ntawm qhov no yog txhua yam uas Vajtswv tau tsim yeej muaj nqi thiab muaj lub ntsiab nyob rau ntawm qhov chaw uas nws muaj sia nyob; ntawd yog, muaj qee yam tseem ceeb txog kev muaj nyob ntawm txhua yam. Nyob rau hauv Vajtswv ob lub qhov muag, txhua yam ciaj sia, thiab, vim yog txhua yam ciaj sia nyob, lawv txhua yam puav leej tsim muaj lub suab. Piv txwv li, lub ntiaj teb tig tas li, lub hnub tig tas li, thiab lub hli, los tib yam nkaus, tig tas li. Vim tias txhua yam hais tawm, tsim, thiab txav mus, lawv tsim lub suab tas li. Txhua yam uas Vajtswv tau tsim nyob hauv lub ntiaj teb yog kev hais tawm, kev loj hlob thiab kev txav mus los tas li. Piv txwv li, lub hauv paus ntawm cov roob yog txav thiab txav chaw, thiab txhua yam muaj sia nyob hauv qab hiav txwv yog ua luam dej thiab txav mus los. Qhov no txhais tau tias cov uas muaj sia no, txhua yam nyob ntawm Vajtswv xub ntiag, yeej txav mus los tsis tu ncua, raws li cov qauv uas rhawv los. Yog li, muaj dab tsi tshwm sim los ntawm tag nrho tej no txoj kev nthuav tawm thiab loj hlob nyob rau hauv txoj kev tsaus ntuj thiab xav mus yam muaj kev zais ntshis? Lub suab—zoo heev, lub suab uas muaj zog heev. Dhau ntawm lub Ntiaj Teb lawm, txhua hom ntiaj teb puav leej txav mus tas li, thiab tej tsiaj muaj sia thiab tej yam muaj sia nyob hauv cov ntiaj teb no los kuj tawm suab, nthuav dav, thiab txav mus los tas li. Ntawd yog, txhua yam muaj sia thiab tsis muaj sia los yeej txav mus rau tom ntej nyob rau hauv Vajtswv lub xub ntiag, thiab, thaum lawv ua li ntawd, txhua yam ntawm lawv puav leej tsim lub suab nrov. Vajtswv kuj tau npaj rau cov suab nrov no, thiab Kuv ntseeg tias nej twb paub Nws kev muaj qab hau rau qhov no lawm, puas yog? Thaum koj mus ze lub dav hlau, nws lub suab tshuab nrov puas cuam tshuam li cas rau koj? Yog koj nyob ze nws ntev dhau, koj lub pob ntseg yuav lag. Hais txog koj lub plawv ne—nws puas tuaj yeem tiv taus qhov kev txom nyem zoo li no? Qee tus neeg uas lub plawv tsis muaj zog yuav tiv tsis tau. Yog lawm, txawm tias cov neeg uas muaj lub plawv uas muaj zog los yuav tsis tuaj yeem tiv nws tau ntev dhau. Qhov ntawd hais tau tias, qhov cuam tshuam ntawm lub suab rau tib neeg lub cev, txawm hais tias nws yuav yog rau pob ntseg los sis lub plawv, nws yog qhov tseem ceeb rau txhua tus tib neeg kev ua neej nyob, thiab lub suab nrov dhau yuav ua mob rau tib neeg. Yog li ntawd, thaum Vajtswv tsim txhua yam thiab tom qab lawv tau pib ua hauj lwm li ib txwm, Vajtswv npaj tsim qhov kom tsim nyog rau cov suab no, cov suab ntawm txhua yam txav mus los. Qhov no los tib yam nkaus, kuj yog ib qho teeb meem uas Vajtswv yuav tsum tau xav txog thaum tsim xwm ib puag ncig rau noob neej.

Ua ntej tshaj plaws, qhov siab ntawm huab cua sab saum toj hauv lub ntiaj teb daim npoo av muaj qhov cuam tshuam rau lub suab. Tsis tas li ntawd, qhov loj me ntawm cov qhov khoob hauv av kuj tseem tswj hwm thiab cuam tshuam lub suab. Tom qab ntawd muaj ntau thaj chaw ib puag ncig cov chaw sib tshuam kuj cuam tshuam nrog lub suab thiab. Qhov ntawd yog hais tau tias, Vajtswv siv qee txoj hau kev los tshem tawm qee lub suab, kom tib neeg tuaj yeem muaj sia nyob hauv ib qho chaw uas lawv lub pob ntseg thiab lub plawv tuaj yeem tiv taus. Tsis li ntawd ces, cov suab yuav tsim txoj kev nyuaj rau noob neej kev ciaj sia, rais los ua qhov xeeb txob loj heev rau lawv lub neej thiab ua teeb meem loj rau lawv. Qhov no txhais tau tias Vajtswv tau muaj kev tshwj xeeb heev hauv kev los tsim Nws thaj av, huab cua, thiab ntau yam xwm ib puag ncig ntawm thaj chaw, thiab yam uas muaj nyob hauv txhua qhov no yog Vajtswv lub tswv yim. Tib neeg txoj kev nkag siab txog qhov no tsis tas yuav tsum piav ntxaws heev—nws txaus rau tib neeg paub tias Vajtswv tau nqis tes ua li ntawd. Tam sim no nej sim qhia rau Kuv seb, txoj hauj lwm no uas Vajtswv tau ua—kho ntsuas lub suab kom haum kom ceev tau tib neeg qhov xwm kev ua lub neej nyob thiab lawv lub neej zoo li ib txwm—nws puas tseem ceeb ma? (Tseem ceeb.) Vim yog cov hauj lwm no tseem ceeb, ces los ntawm qhov kev xav no, nws puas tuaj yeem hais tau tias Vajtswv tau siv txoj hauj lwm no los ua txoj hau kev muab rau txhua yam? Vajtswv tau tsim qhov xwm ib puag ncig nyob ntsiag to li no npaj rau tib neeg kom tib neeg lub cev thiaj li muaj peev xwm nyob tau yam ntsiag to li ib txwm hauv nws, yam tsis tau tiv kev txom nyem cuam tshuam, thiab yog li ntawd kom noob neej thiaj yuav nyob tau thiab ua neej nyob li ib txwm. Yog li no, qhov no tsis yog ib txoj hau kev uas Vajtswv tau muab rau tib neeg lod? Nov tsis yog ib qho tseem ceeb tshaj plaws Vajtswv tau ua lod? (Yog lawm.) Muaj kev xav tau loj heev ntawm nws. Yog li nej nco txiaj ntsig rau qhov no li cas? Txawm hais tias nej tsis tuaj yeem xav tias qhov no yog qhov kev ua hauj lwm ntawm Vajtswv, los sis nej tsis paub tias Vajtswv ua qhov hauj lwm no li cas nyob rau lub sij hawm ntawd los, nej puas tseem tuaj yeem paub qhov tsim nyog ntawm qhov Vajtswv tau ua qhov no? Nej puas tuaj yeem pom tau Vajtswv lub tswv yim thiab kev saib xyuas thiab kev xav Nws muab tso rau hauv qhov no? (Yog lawm, peb tuaj yeem pom.) Yog tias nej muaj peev xwm pom tau qhov no, ces qhov ntawd zoo txaus lawm. Muaj ntau yam kev ua hauj lwm uas Vajtswv tau ua ntawm yam Nws tau tsim uas tib neeg tsis tuaj yeem hnov tau los sis pom tau. Kuv muab qhov no los hais tsuas yog los qhia nej txog Vajtswv tes dej num, kom nej thiaj li los paub txog Vajtswv. Cov no yog tej yam yuav pab tau zoo dua kom nej los paub thiab to taub Vajtswv.

d. Qhov Kaj

Yam plaub uas ua rau neeg lub qhov muag pom kev yog: qhov kaj. Qhov no los kuj tseem ceeb heev li thiab. Thaum koj pom lub teeb ci ntsa iab, thiab nws lub teeb ci nce heev dhau lawm, nws muaj peev xwm ua rau tib neeg qhov muag dig taus. Thaum kawg, tib neeg lub qhov muag yog qhov muag nqaij tawv. Lawv tsis tuaj yeem thev txoj kev txom nyem. Puas muaj ib tus neeg xav ntsia ncaj qha rau saum lub hnub? Qee tus neeg tau sim ntsia, thiab yog tias lawv rau tsom iav dub, nws kuj ua hauj lwm tau zoo—tab sis qhov ntawd yuav tsum siv lub cuab yeej lawm. Yog tsis muaj cov cuab yeej, ces tib neeg lub qhov muag qhuav yuav tsis muaj peev xwm saib lub hnub thiab ntsia ncaj qha mus rau nws. Txawm li cas los xij, Vajtswv tsim lub hnub kom ntsa pom kev rau tib neeg, thiab qhov kaj no, kuj yog qee yam Nws tau saib xyuas. Vajtswv tsis tau tsuas yog tsim lub hnub nkaus xwb, muab nws tso rau ib qho twg, thiab tom qab ntawd tsis quav ntsej nws; qhov ntawd tsis yog txoj hau kev uas Vajtswv ua txhua yam. Nws tau ua tib zoo saib Nws txhua txoj hauj lwm, thiab ua tib zoo xav kom ntxaws txhua yam. Vajtswv tsim qhov muag rau noob neej kom lawv pom kev, thiab Nws kuj tau teeb qhov ntsa rau tib neeg pom txhua yam. Nws yuav tsis muaj qhov zoo yog tias qhov kaj tsaus dhau. Thaum nws tsaus ntuj heev uas cov neeg tsis tuaj yeem pom lawv cov ntiv tes ntawm lawv hauv ntej, ces lawv lub qhov muag tsis ua hauj lwm lawm thiab tsis siv lawm. Tab sis qhov kaj uas ci dhau lawm ua rau tib neeg qhov muag tsis tuaj yeem pom cov khoom tib yam nkaus, vim tias thev tsis tau qhov ci ntawd. Yog li, Vajtswv tau npaj qhov chaw nyob ib puag ncig ntawm tib neeg nrog qhov kaj uas tsim nyog rau tib neeg lub qhov muag—qhov kaj uas yuav tsis ua rau tib neeg qhov muag mob los sis puas tsuaj, cia tib qho no nkaus xwb yeej ua rau lawv lub qhov muag tsis ua hauj lwm. Vim li no Vajtswv thiaj ntxiv tej theem ntawm cov huab los thaiv ib puag ncig lub hnub thiab lub ntiaj teb, thiab vim li cas qhov huab cua ntom ntom muaj peev xwm lim tau cov hom duab tshav ntuj ci uas tuaj yeem ua rau tib neeg lub qhov muag los sis tawv nqaij raug mob—cov no yeej sib haum. Tsis tas li ntawd, cov xim ntawm lub ntiaj teb uas Vajtswv tau tsim muaj kev cuam tshuam rau lub hnub tus duab tshav ntuj ci thiab tag nrho txhua yam duab ci, thiab muaj peev xwm tshem tawm cov duab ci uas ci dhau heev rau tib neeg lub qhov muag qhov muaj peev xwm yoog tau raws. Yog li, tib neeg muaj peev xwm tawm mus sab nraum zoov thiab ua lawv lub neej yam tsis tas yuav rau tsom iav dub tsaus nti tas li. Nyob rau hauv cov xwm txheej ib txwm, tib neeg lub qhov muag tuaj yeem ntsia pom tau yam khoom uas nyob hauv lawv thaj chaw ntawm kev ntsia pom yam tsis tas muaj kev pab los ntawm qhov ntsa pom kev. Qhov ntawd hais tau tias, nws yuav tsis zoo yog tias duab ci uas ci dhau heev, los sis nws tsaus dhau heev lawm. Yog tias nws tsaus dhau, tib neeg lub qhov muag yuav puas, thiab, tom qab siv sij hawm luv, puas mus lawm; yog tias nws ho ci dhau lawm, tib neeg lub qhov muag yuav tiv tsis taus nws. Qhov ci heev no uas tib neeg yuav tsum tau kom haum rau tib neeg lub qhov muag pom, thiab Vajtswv tau, los ntawm ntau txoj hau kev, txo cov kev puas tsuaj rau tib neeg qhov muag los ntawm qhov ci ntsa no kom tsawg; thiab txawm hais tias lub teeb no yuav muaj txiaj ntsig los sis ua mob rau tib neeg lub qhov muag, tab sis nws yeej zoo txaus los cia tib neeg ua neej mus txog thaum kawg ntawm lawv lub neej nrog kev tswj xyuas kev siv lawv lub qhov muag. Puas yog Vajtswv tsis ua tib zoo xav txog qhov no? Tab sis, Ntxwgnyoog, ua hauj lwm yam tsis muaj kev txiav txim siab uas yog ib txwm ua raws li nws lub siab xwb. Los ntawm Ntxwgnyoog, qhov kaj yeej ib txwm ci heev los sis tsaus heev. Nov yog qhov Ntxwgnyoog ua hauj lwm li cas.

Vajtswv tau ua tej no rau txhua sab ntawm tib neeg lub cev—rau nws lub zeem muag, kev hnov lus, qab los, kev ua pa, txoj kev xav, thiab ntau yam zoo ntxiv—txhawm rau ua kom noob neej muaj peev xwm hloov tau, kom lawv muaj peev xwm nyob tau li ib txwm thiab ua li ntawd mus ntxiv. Hauv lwm lo lus, qhov xwm ib puag ncig rau lub neej tam sim no, tau tsim los ntawm Vajtswv, yog qhov xwm ib puag ncig zoo tshaj plaws thiab muaj txiaj ntsig zoo rau kev ciaj sia nyob ntawm noob neej. Qee tus neeg yuav xav tias qhov no tsis tseem ceeb dab tsi, qhov ntawd yog txhua yam uas dog dig xwb. Lub suab, qhov kaj, thiab huab cua yog tej uas tib neeg xav tias yog lawv li thaum yug los, uas lawv tau txaus siab rau txij thaum lawv yug los. Tab sis tom qub qab ntawm cov khoom no uas koj muaj peev xwm txaus siab rau, Vajtswv tau tsim ua ntej lawm; qhov no yog qee yam uas tib neeg yuav tsum to taub, qee yam lawv yuav tsum tau paub. Txawm hais tias koj xav tias tsis tas yuav to taub tej yam no los sis kom paub txog lawv, qhov tseeb, thaum Vajtswv tsim lawv, Nws muab kev xav ntau heev txog rau lawv, Nws muaj txoj kev npaj, Nws muaj qee lub tswv yim. Nws tsis txaus siab hlo los yog cias li coj tib neeg mus nyob rau qhov chaw ib puag ncig li ntawd, yam tsis tau xav txog qhov teeb meem ntawd. Tej zaum nej yuav xav tias Kuv tau hais ntau dhau hwv lawm txog txhua yam me me no, tab sis raws li qhov Kuv pom, txhua yam uas Vajtswv tau muab rau noob neej yog qhov tseem ceeb kom noob neej muaj txoj sia nyob. Muaj Vajtswv li kev ua hauj lwm nyob rau qhov no.

Xwm Ib Puag Ncig Tseem Ceeb rau Lub Neej Uas Vajtswv Tsim rau Tib Neeg (Cov nqe lus uas tau xaiv tawm los)

e. Kev Khiav Mus Los Ntawm Huab Cua

Qhov tsib no yog dab tsi? Tej no yog tej yam uas cuam tshuam ntau heev rau kev ua neej txhua hnub ntawm txhua tus neeg. Kev sib raug zoo ze heev rau tib neeg lub neej uas tib neeg lub cev tsis tuaj yeem nyob tau hauv lub ntiaj teb no yam tsis muaj nws. Qhov no yog kev khiav mus los ntawm huab cua. Tej zaum leej twg los yeej nkag siab txog tus “kev khiav mus los ntawm huab cua” thaum uas nyuam qhuav hnov nws. Yog li, kev khiav mus los ntawm huab cua yog dab tsi? Koj tuaj yeem hais tias “kev khiav mus los ntawm huab cua” tsuas yog qhov kev khiav mus los ntawm huab cua xwb. Kev khiav mus los ntawm huab cua yog cov cua uas tib neeg lub qhov muag tsis tuaj yeem pom tau. Nws kuj tseem yog ib txoj hauv kev uas cov roj khiav mus los thiab. Tab sis, hauv zaj lus tham no, “kev khiav mus los ntawm huab cua” feem ntau yog hais txog dab tsi? Sai sai kiag thaum Kuv hais txog nws, nej yuav to taub. Lub ntiaj teb no pus cov toj roob, cov hiav txwv, thiab txhua yam tsim thaum nws tig mus, thiab thaum nws tig, nws tig nrawm. Txawm hais tias koj tsis hnov txog ib qho ntawm qhov kiv puag ncig no, qhov kev tig ncig ntawm lub ntiaj teb yeej tshwm sim muaj nyob. Nws txoj kev tig ncig muaj dab tsi tshwm sim? Thaum koj tso sas khiav, tsis muaj cua ntsawj thiab tshuab dhau ntawm koj lub pob ntseg lod? Yog tias tuaj yeem muaj taus cua thaum koj tso sas khiav, yuav ua li cas thiaj tsis muaj cua thaum lub ntiaj teb tig ma? Thaum lub ntiaj teb tig, txhua yam txav chaw. Lub ntiaj teb nws tus kheej yeej txav chaw thiab tig hauv qhov ceev tshwj xeeb, thaum txhua yam nyob rau saum nws kuj tseem niaj hnub tawm thiab loj hlob. Yog li no, kev txav hauv ib qho kev ceev tshwj xeeb yuav ua rau muaj cov huab cua khiav mus los. Nov yog lub ntsiab ntawm qhov Kuv hais txog “kev khiav mus los ntawm huab cua.” Puas yog qhov kev khiav mus los ntawm huab cua no tsis cuam tshuam dab tsi rau tib neeg lub cev me ntsis li? Xav txog cov cua daj cua dub: Cov cua daj cua dub li ib txwm tsis muaj zog tshwj xeeb, tab sis thaum lawv tawm tsam, tib neeg tsis tuaj yeem sawv ruaj khov tau, thiab nws yog qhov nyuaj heev rau lawv taug kev nkag mus rau hauv cov cua no. Txawm ib kauj ruam me me xwb los yeej nyuaj heev, thiab qee leej neeg kuj raug cua ntsawj mus tsoo qee yam, yam tsis tuaj yeem txav tau. Qhov no yog ib txoj hau kev uas qhov kev khiav mus los ntawm huab cua cuam tshuam rau tib neeg. Yog tias thoob plaws lub ntiaj teb no muaj tiaj nrag nkaus xwb, ces, thaum lub ntiaj teb thiab txhua yam tig, tib neeg lub cev yuav tsis tuaj yeem tiv taus qhov kev khiav mus los ntawm huab cua uas tsim tawm los no. Nws yuav nyuaj heev los daws cov xwm txheej zoo li no. Yog tias qhov xwm txheej no tshwm sim tiag tiag, qhov kev khiav mus los ntawm huab cua no yuav tsis yog tsim kev puas tsuaj rau tib neeg nkaus xwb, tab sis kev puas tsuaj rau tag nrho txhua tsav yam huv si. Tib neeg yuav tsis muaj peev xwm ua neej nyob nrog qhov xwm ib puag ncig zoo li no. Vim li no Vajtswv thiaj tsim cov thaj chaw sib txawv los daws cov huab cua khiav zoo li no—nyob rau hauv cov xwm ib puag ncig sib txawv, kom cov huab cua txhob muaj zog loj, hloov pauv txoj hau kev ntsawj, hloov pauv qhov ntsawj ceev, thiab hloov pauv lawv lub zog. Vim li ntawd tib neeg thiaj pom muaj cov thaj chaw uas sib txawv, xws li roob, laj roob siab, tiaj nrag, toj roob, hav dej, kwj ha, toj siab, thiab hav dej loj. Los ntawm cov thaj chaw sib txawv no, Vajtswv hloov qhov kev khiav mus los ceev ntawm huab cua, nws txoj hau kev ntsawj mus thiab lub zog. Nov yog tus qauv uas Nws siv los txo los sis tswj cov huab cua khiav mus los mus ua lub zog cua, txoj hau kev ntsawj mus thiab lub zog kom zoo tsim nyog, kom tib neeg muaj qhov chaw nyob ib puag ncig li ib txwm rau ua lub neej nyob. Qhov no puas yog qhov yuav tsum tau ma? (Yog lawm.) Ua tej yam zoo li no zoo li nyuaj rau tib neeg, tab sis nws yooj yim rau Vajtswv, vim Nws saib txhua yam. Rau Nws, tsis yog ib qho yooj yim dhau rau kev tsim ib qho xwm puag ncig nrog huab cua khiav mus los uas haum rau tib neeg kiag li. Yog li ntawd, nyob rau hauv qhov xwm ib puag ncig zoo li no uas tau raug tsim los ntawm Vajtswv, txhua tsav yam nyob hauv txhua qhov uas Nws tsim puas leej yog qhov tseem ceeb. Nws yeej muaj nuj nqis thiab muaj laj thawj rau qhov kev muaj nyob ntawm txhua tsav yam. Txawm li cas los xij, lub hauv paus ntsiab lus no tsis raug to taub los ntawm Ntxwgnyoog los sis rau tus tib neeg uas tau coj tsis ncaj. Lawv rhuav tshem thiab tsim thiab siv txiaj ntsig txuas ntxiv mus, nrog rau txoj kev npau suav tsis muaj qab hau ntawm kev hloov tej toj roob siab mus ua tiaj nrag, kev txhub cov kwj ha, thiab tsim cov tsev nto ntuj rau saum thaj av tiaj kom ciaj hav zoov tsev zeb tsev tsua. Nws yog Vajtswv txoj kev cia siab kom noob neej ua neej nyob tau kaj siab lug, loj hlob kaj siab lug, thiab siv sij hawm txhua hnub nyob kaj siab lug hauv qhov chaw xwm ib puag ncig zoo tshaj plaws no, uas Nws tau npaj cia rau noob neej. Vim li no Vajtswv thiaj ib txwm tsis tau phom moj hauv txoj kev Nws saib xyuas qhov xwm ib puag ncig uas tib neeg muaj txoj sia nyob rau hauv. Los ntawm qhov kub txias mus txog rau huab cua, los ntawm lub suab mus txog rau qhov kaj, Vajtswv tau tsim cov phiaj xwm thiab kev npaj, kom tib neeg lub cev thiab lawv qhov chaw nyob thiaj li yuav tsis raug cuam tshuam los ntawm yam ntuj tsim, thiab los hloov qhov no, noob neej yuav muaj peev xwm nyob thiab huam vam li ib txwm, thiab nyob ua ke nrog txhua yam hauv txoj hau kev nyob sib xyaws ua ke. Tag nrho cov no yog muab los ntawm Vajtswv rau txhua yam thiab rau noob neej.

Tam sim no nej puas paub txog qhov sib txawv loj heev ntawm Vajtswv thiab tib neeg? Thaum kawg, leej twg yog tus tswv tsim txhua yam? Puas yog tib neeg ma? (Tsis yog.) Yog li ntawd Vajtswv thiab tib neeg ho coj sib txawv li cas rau txhua yam kev tsim? (Vajtswv tswj kav thiab npaj txhua yam, hos tib neeg txaus siab rau lawv xwb.) Nej puas pom zoo nrog qhov no? Qhov sib txawv loj tshaj plaws ntawm Vajtswv thiab noob neej yog qhov uas Vajtswv kav tswj thiab muab rau txhua yam kev tsim. Nws yog lub hauv paus ntawm txhua yam, thiab Vajtswv yog tus muab rau txhua yam kev tsim, tib neeg ua tus txaus siab rau nws xwb. Uas yog hais tau tias, tib neeg txaus siab rau txhua yam ntawm kev tsim thaum nws lees txais lub neej uas Vajtswv pub rau txhua yam. Vajtswv yog tus Tswv, thiab tib neeg yog tus txaus siab rau cov txiv hmab txiv ntoo uas Vajtswv tsim ntawm txhua yam. Yog li, los ntawm qhov kev xav ntawm txhua yam uas yog Vajtswv tsim, qhov sib txawv ntawm Vajtswv thiab tib neeg yog dab tsi? Vajtswv muaj peev xwm pom meej txog txoj cai ntawm qhov seb txhua yam loj hlob li cas, thiab Nws tuav tswj hwm thiab tswj hwm tej cai no. Ntawd yog, txhua yam thiaj nyob hauv Vajtswv xub ntiag thiab tsis pub dhau qhov kev soj ntsuam ntawm Nws. Tib neeg puas muaj peev xwm pom tau txhua yam ma? Tej uas noob neej tuaj yeem pom tsuas yog tej uas nyob ncaj ntawm lawv xub ntiag xwb. Yog tias koj nce lub roob, ces qhov koj pom tsuas yog pom lub roob ntawd xwb. Koj tsis tuaj yeem pom tias muaj dab tsi nyob rau sab nraum ub ntawm lub roob. Yog tias koj mus rau tim ntug hiav txwv, ces qhov koj pom tsuas yog ib sab ntug dej hiav txwv xwb, thiab koj tsis tuaj yeem paub tias sab dej hiav txwv sab tim ub zoo li cas. Yog tias koj mus rau tom hav zoov, koj yuav pom cov nroj tsuag nyob ntawm koj hauv ntej thiab ib ncig ntawm koj xwb, tab sis koj tsis tuaj yeem pom tias muaj dab tsi nyob rau tom hauv ntej dhau ntawd mus. Tib neeg tsis tuaj yeem pom tej chaw uas nyob siab dua, deb dua, tob dua ntawd. Txhua yam uas lawv tuaj yeem pom yog qhov uas nyob ncaj ntawm lawv xub ntiag, tsis dhau ntawm lawv lub qhov muag pom xwb. Txawm hais tias tib neeg paub txoj cai uas tswj plaub lub caij nyoog hauv lub xyoo, los sis tej cai txog txoj hau kev loj hlob ntawm txhua yam los, lawv tseem tsis tau muaj peev xwm cawm los sis tswj txhua yam. Tab sis txoj kev uas Vajtswv pom txhua yam uas tau tsim yog zoo ib yam li Nws pom lub tshuab uas Nws tsim los ntawm Nws Tus Kheej. Nws paub tob txog txhua yam xyaw thiab txhua yam kev sib txuas, lawv cov hauv paus ntsiab lus yog dab tsi, lawv cov qauv yog dab tsi, thiab lawv cov hom phiaj yog dab tsi—Vajtswv paub txhua yam no nrog lub ntsiab meej tshaj plaws. Yog li no Vajtswv yog Vajtswv, thiab tib neeg yog tib neeg! Txawm hais tias tib neeg yuav ua nws qhov kev tshawb nrhiav ntawm kev tshawb fawb mus tob thiab cov kev cai uas tswj hwm txhua yam los, qhov kev tshawb nrhiav ntawd tsuas yog txwv rau hauv ib cheeb tsam xwb, hos Vajtswv tswj txhua yam, rau tib neeg ces, yog ib qho uas tsis muaj hnub kawg li. Tib neeg tuaj yeem siv tag nrho nws lub neej los tshawb nrhiav Vajtswv ib qhov kev xav me tshaj plaws los yeej ua tsis tiav tsis pom qhov tseeb. Vim li no, yog tias koj tsuas siv txoj kev paub thiab yam uas koj tau kawm los kawm txog Vajtswv xwb, koj yuav tsis muaj peev xwm paub tau Vajtswv los sis to taub Nws. Tab sis yog koj xaiv txoj hau kev los nrhiav qhov tseeb thiab nrhiav Vajtswv, thiab saib Vajtswv los ntawm qhov kev xav tias yuav los paub txog Nws, ces, muaj ib hnub, koj yuav paub tias Vajtswv tej kev ua hauj lwm thiab kev txawj ntse nyob txhua qhov chaw kiag tam sim ntawd, thiab koj yuav paub tias yog vim li cas Vajtswv thiaj raug hu ua tus Tswv ntawm txhua yam thiab yog lub hauv paus ntawm txoj sia rau txhua yam. Koj yim tau txais kev nkag siab li no ntau, yuav ua rau koj yim nkag siab txog tias vim li cas Vajtswv thiaj raug hu ua tus Tswv ntawm txhua yam. Txhua tsav txhua yam, suav nrog koj tib si, yog tau txais kev npaj tas li los ntawm Vajtswv. Koj kuj tseem yuav pom meej tias nyob hauv ntiaj teb no, thiab ntawm cov tib neeg no, tsis muaj ib tug twg lawm dhau ntawm Vajtswv uas yuav muaj peev xwm thiab muaj qhov tseeb li qhov uas Nws tau kav, cawm, thiab tswj hwm kev muaj nyob ntawm txhua tsav yam. Thaum koj nkag siab los txog qhov no, koj yuav lees paub tseeb tias Vajtswv yog koj tus Vajtswv. Thaum koj los txog qhov no, koj yuav lees paub Vajtswv tiag tiag thiab tso cai rau Nws los ua koj tus Vajtswv thiab koj tus Tswv. Thaum koj tau txais txoj kev nkag siab zoo li ntawd lawm thiab koj lub neej tau los txog rau qhov no lawm, Vajtswv yuav tsis sim koj siab thiab txiav txim rau koj lawm, los sis Nws yuav tsis thov dab tsi ntawm koj lawm, vim tias koj yuav to taub Vajtswv, yuav paub Nws lub siab, thiab yuav lees txais Vajtswv rau hauv koj lub siab tiag. Nov yog kev muaj qab hau tseem ceeb rau kev los sib qhia txog cov ncauj lus ntawm Vajtswv txoj kev tswj hwm thiab kev cawm txhua yam. Ua li ntawd yog txhawm rau muab kev paub thiab kev nkag siab kom ntau dua rau tib neeg—tsis yog kom koj muaj kev paub xwb, tab sis kom koj paub txog thiab to taub txog Vajtswv cov kev ua hauj lwm nyob rau hauv qhov tseeb dua.

Zaub Mov Noj Thiab Dej Haus Txhua Hnub Uas Vajtswv Npaj rau Tib Neeg (Cov nqe lus uas tau xaiv tawm los)

Cov nplej, txiv hmab txiv ntoo thiab zaub, thiab txhua hom txiv ntoo—cov no yog txhua yam zaub mov noj rau cov neeg tsis noj nqaij. Lawv muaj cov khoom noj khoom haus zoo txaus raws li cov kev xav tau ntawm tib neeg lub cev, txawm hais tias lawv yog cov zaub mov noj rau cov neeg tsis noj nqaij xwb. Txawm li cas los, Vajtswv tsis tau hais tias: “Kuv yuav tsuas muab cov zaub mov noj no rau tib neeg noj xwb. Tsuas cia lawv noj cov no nkaus xwb!” Vajtswv tsis tau tsum li ntawd, tab sis tseem mus npaj ntau cov zaub mov noj uas qab tshaj ntawd rau tib neeg lawm thiab. Cov zaub mov noj no yog dab tsi? Lawv yog ntau yam nqaij thiab ntses uas nej feem coob tuaj yeem pom thiab noj. Nws tau npaj ntau, ntau yam nqaij thiab ntses rau tib neeg. Ntses nyob hauv hav dej, thiab cov nqaij ntawm cov ntses hauv hav dej muaj cov khoom xyaw sib txawv cov nqaij hauv tsiaj-nyob nruab nqhuab, thiab nws tuaj yeem muab cov khoom noj muaj txiaj ntsig sib txawv rau tib neeg. Ntses tseem muaj cov khoom uas tuaj yeem tswj tau qhov txias thiab kub hauv tib neeg lub cev, uas yog cov txiaj ntsig zoo heev rau tib neeg. Tab sis cov zaub mov noj qab yuav tsum tsis txhob raug noj ntau dhau heev. Ib yam li Kuv twb tau hais tas los lawm tias, Vajtswv muab khoom noj rau tib neeg kom tab tom txaus nkaus raws li lub sij hawm xwb, kom tib neeg thiaj li yuav txaus siab rau Nws txoj kev pub nyob rau hauv txoj kev ib txwm ua thiab raws nraim li lub caij ntuj thiab lub sij hawm. Tam sim no, hom zaub mov noj dab tsi suav nrog nyob rau hauv hom nqaij tsiaj muaj tis? Qaib, w, nquab, thiab lwm yam ntxiv. Coob tus neeg kuj tseem noj os thiab os nab. Txawm hais tias Vajtswv tau muab tag nrho cov hom nqaij no los, Nws tau tsim qee yam kev yuav tsum tau ua ntawm cov neeg uas Nws tau xaiv tseg thiab muab cov kev txwv tshwj xeeb rau lawv cov khoom noj nyob rau Tiam Muaj Kev Cai. Niaj hnub no, cov kev txwv no nyob ntawm tus tib neeg qhov kev xis thiab txhais lub ntsiab rau tus kheej. Cov nqaij ntau yam no muab ntau yam khoom noj muaj txiaj ntsig rau tib neeg lub cev, ua kom muaj zog ntau thiab muaj hlau, ntxiv rau cov ntshav, ntxiv dag zog rau cov leeg thiab pob txha, thiab ua kom lub cev muaj zog. Txawm hais tias tib neeg yuav ua noj thiab noj lawv li cas los, cov nqaij no tuaj yeem pab txhawb ua kom tib neeg cov zaub mov noj qab thiab txhawb lawv kev qab los, thiab tseem ua rau lawv tsau plab thiab. Qhov tseem ceeb tshaj plaws, cov zaub mov noj no tuaj yeem muab nws cov khoom noj zoo uas tib neeg lub cev xav tau txhua hnub rau tib neeg. Nov yog qhov uas Vajtswv txiav txim siab thaum Nws npaj zaub mov noj kom txhij rau tib neeg. Muaj zaub, muaj nqaij—qhov no tsis yog ib qho muaj nplua mias los? Tab sis tib neeg yuav tsum to taub tias Vajtswv lub hom phiaj yog dab tsi thaum Nws npaj txhua yam zaub mov noj rau tib neeg. Puas yog kom tib neeg noj ntau dhau heev rau cov zaub mov noj no ma? Yuav ua li cas thaum tib neeg raug rooj ntxiab hauv kev sim ua kom tau raws li cov kev ntshaw cov khoom no? Puas yog nws yuav tsis noj ntau dhau lawm? Puas yog kev noj haus ntau dhau tsis ua rau tib neeg lub cev mob ntau yam? (Yog lawm.) Vim li no Vajtswv thiaj faib qhov ntau kom tab tom haum nyob rau lub sij hawm thiab cia tib neeg txaus siab rau ntau yam zaub mov noj sib txawv raws li lub sij hawm thiab caij ntuj uas sib txawv. Piv txwv li, tom qab lub caij ntuj sov uas sov heev, tib neeg tau ntxiv qhov kub ntau heev rau hauv lawv lub cev, nrog rau cov kab mob ua kom lub cev qhuav thiab ntxooj. Thaum lub caij nplooj zeeg los txog, ntau hom txiv hmab txiv ntoo siav, thiab thaum tib neeg noj cov txiv hmab txiv ntoo no, cov ntxooj hauv lawv lub cev raug tshem tawm. Nyob rau lub sij hawm no, nyuj twm thiab yaj kuj loj hlob muaj zog zis, yog li thaum lub sij hawm no tib neeg yuav tsum noj nqaij kom ntau dua rau cov khoom noj muaj txiaj ntsig. Los ntawm kev noj ntau yam nqaij, tib neeg lub cev muaj zog thiab sov los pab lawv tiv dhau huab cua txias thaum lub caij ntuj no, thiab lawv muaj peev xwm hla dhau lub caij ntuj no yam muaj kev nyab xeeb hlo thiab noj qab nyob zoo. Nrog kev ua tib zoo saib xyuas thiab kev nplig zoo, Vajtswv tswj hwm thiab saib xyuas seb yuav muab yam dab tsi rau tib neeg, thiab thaum twg; thiab seb Nws yuav muaj ntau yam sib txawv loj hlob, txi txiv, thiab siav nyob rau lub sij hawm twg. Qhov no cuam tshuam nrog “Txoj hau kev uas Vajtswv npaj cov zaub mov noj uas tib neeg xav tau nyob rau hauv nws lub neej txhua hnub.” Ntxiv nrog rau ntau yam zaub mov noj, Vajtswv kuj tseem muab cov cag dej los rau tib neeg thiab. Tom qab noj zaub mov tag lawm, tib neeg tseem yuav tau haus dej. Cov txiv hmab txiv ntoo nkaus xwb puas txaus ma? Tib neeg tsis tuaj yeem nyob nrog cov txiv hmab txiv ntoo nkaus xwb, thiab ntxiv ntawd, tsis muaj txiv hmab txiv ntoo hauv qee lub caij. Yog li, tib neeg cov teeb meem fab dej haus yuav raug daws tau li cas? Vajtswv tau daws qhov teeb meem no los ntawm kev npaj ntau cov cag dej saum npoo av thiab hauv qab av, suav nrog cov pas dej, cov niam dej ntws, thiab dej txhawv tib si. Cov dej no muaj peev xwm siv haus tau ntev li ntev tau yog tias tsis muaj dab tsi paug, thiab ntev li ntev tau yog tias tib neeg tsis tau tswj hwm thiab ua rau lawv puas tsuaj. Hauv lwm lo lus, hais txog zaub mov noj uas txhawb nqa tib neeg lub cev, Vajtswv tau npaj meej, raug qhov tseeb, thiab npaj tau zoo, kom tib neeg lub neej muaj nplua nuj thiab muaj nplua mias thiab tsis muaj ib yam dab tsi tu ncua li. Nov yog qee yam uas tib neeg tuaj yeem hnov tau thiab pom.

Tsis tas li ntawd, Vajtswv tsim qee yam nroj tsuag, tsiaj txhu, thiab ntau yam tshuaj ntsuab uas tshwj xeeb rau txhua yam txhawm rau txoj kev kho kev raug mob los sis kho mob hauv tib neeg lub cev. Ib tug neeg yuav ua li cas, piv txwv li, yog tias lawv kub hnyiab, los sis huam yuaj ua dej kub hlab lawv tus kheej? Koj puas tuaj yeem yaug qhov kub hnyiab nrog dej xwb ma? Koj puas tuaj yeem cia li xuas ib daim ntaub qub coj los qhwv nws xwb ma? Yog tias koj ua li ntawd, lub qhov txhab yuav ua kas los sis ua paug. Piv txwv li, yog tias ib tug neeg ua npaws, los sis mob khaub thuas; raug mob thaum ua hauj lwm; muaj mob plab los ntawm kev noj tej yam txhaum; los sis tsim muaj qee yam kab mob tshwm sim los ntawm kev ua lub neej nyob los yog teeb meem fab kev xav, nrog rau cov kab mob leeg ntshav, mob hlwb, los sis cov kab mob ntawm cov khoom hauv nruab nrog cev, ces thiaj muaj cov nroj tsuag uas haum rau kho lawv cov mob. Muaj cov nroj tsuag uas pab cov ntshav kom khiav zoo thiab tshem tawm cov ntshav uas tsis khiav, daws qhov mob, txiav ntshav, tshuaj loog, pab kho cov tawv nqaij thiab kho kom nws rov qab zoo los li qhov qub, thiab yaj cov tee ntshav kom tawg thiab tshem tawm cov kuab lom tawm hauv lub cev—hais kiag tias, cov nroj tsuag no tau muaj siv hauv lub neej txhua hnub. Tib neeg tuaj yeem siv lawv tau, thiab lawv tau raug npaj tseg los ntawm Vajtswv rau tib neeg lub cev thaum xav tau. Vajtswv tso cai rau tib neeg los tshawb nrhiav qee yam ntawm lawv los ntawm kev tshwm sim qhov teeb meem, thaum muaj lwm tus neeg tau tshawb pom los ntawm cov neeg uas Vajtswv tau xaiv los ua, los sis los ntawm qhov tshwm sim tshwj xeeb uas Nws tau tsa. Tom qab qhov kev tshawb pom ntawm cov nroj tsuag no, tib neeg yuav paub lawv, thiab ntau tus neeg yuav los paub txog lawv. Vajtswv tsim cov nroj tsuag no yog li thiaj muaj nqi thiab txiaj ntsig. Lub ntsiab ces, tag nrho cov no yog los ntawm Vajtswv los, tau npaj thiab cog los ntawm Nws thaum Nws tsim tib neeg qhov xwm ib puag ncig. Lawv yog qhov tseem ceeb. Puas yog Vajtswv li kev xav muaj txheej txheem thoob tsib dua tib neeg li? Thaum koj pom txhua yam uas Vajtswv tau ua lawm, koj puas pom Vajtswv tes num uas muaj tseeb? Vajtswv ua hauj lwm yam tsis pub leej twg paub li. Vajtswv tsim txhua yam no thaum tib neeg tseem tsis tau los rau hauv lub ntiaj teb no, thaum Nws tseem tsis tau muaj kev txuas lus nrog neeg. Txhua yam raug ua tiav raws txoj kev xav txog tib neeg, rau tus txiaj ntsig ntawm tib neeg lub neej thiab nrog txoj kev xav txog kev muaj txoj sia ntawm lawv, kom tib neeg tau nyob kaj siab lug hauv lub ntiaj teb nplua nuj thiab nplua mias uas Vajtswv tau npaj rau lawv, tsis muaj kev txhawj xeeb txog zaub mov noj los sis khaub ncaws, tsis muaj dab tsi uas muaj tsis txaus li. Nyob rau hauv qhov xwm ib puag ncig zoo li no, tib neeg tuaj yeem huaj vam thiab muaj sia nyob txuas ntxiv mus.

Peb tau pib los ntawm kev tham txog qhov xwm ib puag ncig ntawm tib neeg nyob thiab qhov uas Vajtswv tau ua rau qhov xwm ib puag ncig ntawd thiab qhov kev npaj Nws tau ua. Peb tau tham txog qhov uas Nws tau npaj tseg; kev sib raug zoo ntawm cov khoom tsim tawm los, uas Vajtswv tau npaj tseg rau tib neeg; thiab txoj hau kev uas Vajtswv tau npaj cov kev sib raug zoo no los tiv thaiv cov khoom uas Nws tsim kom txhob ua kev raug mob rau tib neeg. Vajtswv kuj tseem tau txo qhov kev raug mob uas muaj ntau yam sib txawv nyob rau hauv yam uas Nws tsim uas tej zaum yuav muaj nyob rau hauv tib neeg qhov xwm ib puag ncig, pub txhua yam ua hauj lwm rau lawv lub hom phiaj siab tshaj plaws, thiab muab txiaj ntsig fab xwm ib puag ncig ua yam muaj txiaj ntsig rau tib neeg, ua rau tib neeg yoog mus rau qhov xwm ib puag ncig zoo li no thiab ua neej nyob raws li lub voj voog ntawm kev ua neej thiab muaj me tub me nyuam txuas ntxiv mus lawm tom ntej. Txuas ntxiv no, peb tau tham txog cov zaub mov noj uas tib neeg lub cev xav tau—zaub mov noj thiab dej haus txhua hnub. Nov kuj yog ib qho xwm txheej tseem ceeb rau tib neeg txoj kev muaj sia nyob. Qhov ntawd yog hais tau tias, tib neeg lub cev tsis tuaj yeem nyob tau los ntawm kev ua pa, nrog rau duab tshav ntuj rau kev nyiaj tau, los yog cua, los sis qhov kub txias haum nkaus xwb. Tib neeg kuj tseem yuav tsum tau noj haus kom lawv lub plab tsau npo thiab, thiab Vajtswv tau npaj rau tib neeg, yam tsis saib rau dab tsi li, cov cag ntawm cov khoom uas lawv yuav ua li ntawd, cov no yog cov cag ntawm tib neeg cov zaub mov noj. Thaum koj tau pom cov khoom uas nplua nuj thiab nplua mias li ntawd—cov cag ntawm tib neeg cov zaub mov noj thiab dej haus—koj puas tuaj yeem hais tias Vajtswv yog lub hauv paus cag ntawm cov khoom noj rau tib neeg thiab rau txhua yam khoom uas Nws tau tsim? Yog tias, nyob rau thaum lub sij hawm ntawm txoj kev tsim, Vajtswv tsuas tsim cov ntoo thiab cov nyom los sis qee cov ntawm lwm yam muaj sia, thiab yog tias tej khoom muaj sia ntau yam no thiab nroj tsuag yog tsim rau cov nyuj twm thiab yaj noj xwb, los sis raug tsim rau nees txaij, mos lwj, thiab lwm yam tsiaj xwb, piv txwv li, tsov ntxhuav yuav tsum noj tus nees txaij thiab mos lwj, thiab tsov yuav tsum noj tej yam xws li tej yaj thiab npua—tab sis tsis muaj ib qho khoom uas haum rau tib neeg noj li, qhov ntawd puas yuav ua hauj lwm? Nws yuav tsis ua hauj lwm. Tib neeg yuav tsis muaj peev xwm muaj sia nyob tau ntev. Yuav ua li cas yog tias tib neeg tsuas noj nplooj xwb? Qhov ntawd puas yuav ua hauj lwm? Tib neeg puas yuav tuaj yeem noj nyom uas tau tsim rau yaj noj? Tej zaum nws yuav tsis ua rau mob yog tias lawv sim noj me ntsis xwb, tab sis yog tias lawv noj tej yam no ntev mus, lawv lub plab yuav tiv tsis taus nws, thiab tib neeg yuav tsis muaj txoj sia nyob ntev. Muaj qee yam uas cov tsiaj noj tau tab sis yog tshuaj lom rau tib neeg—tej tsiaj noj lawv yam tsis muaj dab tsi tshwm sim, tab sis nws tsis zoo li ntawd rau tib neeg. Qhov no txhais tau hais tias Vajtswv tau tsim tib neeg, yog li Vajtswv paub zoo tshaj txog cov hauv paus ntsiab lus thiab cov qauv ntawm tib neeg lub cev thiab yam uas tib neeg xav tau. Vajtswv paub meej meej txog tus qauv ntawm lub cev thiab lub ntsiab, nws cov kev xav tau thiab kev ua hauj lwm ntawm nws cov khoom nruab nrog, thiab txoj hau kev uas lawv nqus, tshem tawm thiab hlawv ntau yam tshuaj. Tib neeg tsis paub txog; qee zaus, lawv noj yam tsis ua zoo saib, los sis koom nrog rau kev lwj liam tsis saib xyuas tus kheej, qhov no ntau dhau thiaj ua rau muaj kev tsis xwm yeem. Yog koj noj thiab txaus siab rau tej khoom uas Vajtswv tau npaj tseg rau koj li ib txwm, ces koj txoj kev noj qab nyob zoo yuav tsis muaj teeb meem dab tsi. Txawm hais tias muaj qee zaum koj muaj kev xav tsis zoo thiab koj muaj kev qaug zog ntawm cov ntshav, qhov no tsis ua rau muaj teeb meem dab tsi. Koj tsuas yuav tsum noj qee hom nroj tsuag twg xwb, thiab qhov kev qaug zog yuav ploj mus. Vajtswv tau npaj tseg ua ntej rau txhua yam no. Yog li, nyob rau hauv Vajtswv lub ntsiab muag, tib neeg yog yam nyob siab dua lwm yam muaj sia. Vajtswv tau npaj ib qho xwm puag ncig rau txhua hom nroj tsuag, thiab Nws tau npaj zaub mov noj thiab qhov ib puag ncig rau txhua hom tsiaj, tab sis tib neeg muaj qhov kev xav tau nruj tshaj ntawm nws ib qho chaw ib puag ncig, thiab cov kev xav tau ntawd tsis tuaj yeem raug ntsia dhau ib nyuag qhov li; yog tias tsis saib, tib neeg yuav tsis muaj peev xwm txhim kho thiab ua neej nyob thiab muaj me tub me nyuam txuas ntxiv mus. Nws yog Vajtswv uas paub qhov no zoo tshaj plaws, nyob hauv Nws nruab siab. Thaum Vajtswv ua qhov no, Nws tau muab saib tseem ceeb dua li lwm yam. Tej zaum koj tsis muaj peev xwm paub qhov tseem ceeb ntawm qee yam dog dig uas koj tuaj yeem pom thiab txaus siab nyob rau hauv koj lub neej, los sis tej yam uas koj pom thiab txaus siab uas koj tau muaj txij thaum yug los, tab sis Vajtswv twb tau npaj tseg rau koj ntev los lawm los sis npaj zais ntshis. Kom zoo tshaj plaws, Vajtswv tau tshem tawm thiab txo txhua yam phem uas tsis zoo rau tib neeg thiab tuaj yeem tsim kev raug mob rau tib neeg lub cev. Qhov no qhia tau li cas? Puas yog nws qhia tau tus cwj pwm uas Vajtswv muaj rau tib neeg thaum Nws tsim lawv nyob rau zaum no? Tus cwj pwm ntawd yog dab tsi? Vajtswv tus cwj pwm yog ceev faj thiab mob siab rau, thiab nws tsis muaj kev cuam tshuam los ntawm tej yeeb ncuab lub zog los yog lwm yam sab nraud los sis cov yam ntxwv uas tsis yog Nws li. Hauv qhov no tuaj yeem pom Vajtswv tus cwj pwm hauv kev tsim thiab kev cawm tib neeg rau zaum no. Thiab Vajtswv tus cwj pwm yog dab tsi? Los ntawm thaj chaw ib puag ncig rau tib neeg muaj txoj sia nyob thiab lub neej uas tib neeg txaus siab, nrog rau lawv cov zaub mov noj thiab dej haus thiab cov kev xav tau txhua hnub, peb tuaj yeem pom Vajtswv tus cwj pwm ntawm lub luag hauj lwm rau tib neeg, uas Nws tau tuav txij puag thaum Nws tau tsim tib neeg los lawm, thiab Nws txoj kev txiav txim siab los cawm tib neeg nyob rau zaum no. Vajtswv txoj kev meej tseeb puas tshwm nyob hauv tej khoom no? Puas yog Nws txoj kev xav tsis thoob ma? Puas yog Nws txoj kev piav tsis tau kom to taub li? Puas yog Nws qhov hwj huaj uas loj tsis muaj chaw kawg ma? Vajtswv siv Nws txoj kev txawj ntse thiab muaj hwj chim loj kawg nkaus los npaj rau txhua tus tib neeg, nrog rau kev npaj rau txhua yam uas Nws tau tsim los. Sij hawm no Kuv tau hais ntau yam heev rau nej lawm, nej puas muaj peev xwm hais tau tias Vajtswv yog lub hauv paus ntawm txoj sia rau txhua yam? (Yog lawm.) Muaj tseeb tiag yeej yog li ntawd. Koj puas muaj tej yam ua xyem xyav? (Tsis muaj.) Vajtswv muab rau txhua yam tsim nyog qhia tau tias Nws yog lub hauv paus ntawm txoj sia rau txhua yam, vim Nws yog lub hauv paus ntawm txoj kev muab uas tau ua kom txhua yam muaj nyob, muaj sia nyob, muaj me nyuam, thiab nyob txuas ntxiv mus, thiab tsis muaj lub hauv paus tshwj tsis yog rau Vajtswv Tus Kheej. Vajtswv muab txhua yam kev xav tau ntawm txhua tsav yam thiab txhua yam kev xav tau ntawm tib neeg, txawm hais tias yog cov uas tseem ceeb tshaj plaws rau cov kev xav tau ntawm tib neeg qhov chaw ib puag ncig, cov kev xav tau ntawm lawv lub neej txhua hnub, los sis qhov kev xav tau rau qhov tseeb uas Nws muab rau tib neeg tus ntsujplig. Hauv txhua txoj hau kev, Vajtswv tus kheej thiab Nws lub meej mom mas tseem ceeb heev rau tib neeg; tsuas yog Vajtswv Tus Kheej xwb thiaj yog lub hauv paus ntawm txoj sia rau txhua yam. Qhov no hais tau tias, Vajtswv yog tus Kav, tus Xib Fwb, thiab yog tus Muab ntawm lub ntiaj teb no, lub ntiaj teb no uas tib neeg tuaj yeem pom thiab hnov tau. Rau tib neeg, qhov no tseem tsis yog qhov qhia txog Vajtswv tus kheej thiab lod? Tsis muaj ib yam dab tsi cuav hauv qhov no. Yog li thaum koj pom cov noog ya saum ntuj, koj yuav tsum paub tias Vajtswv tsim txhua yam uas ya taus. Muaj cov tshiaj muaj sia uas ua luam dej hauv hav dej, thiab lawv muaj lawv tus kheej txoj hau kev muaj sia nyob. Cov ntoo thiab cov nroj tsuag uas tuaj nyob hauv av thiab hlav thaum lub caij nplooj ntoo hlav thiab txi txiv thiab nplooj zeeg thaum lub caij nplooj zeeg, thiab txog thaum lub caij ntuj no txhua daim nplooj tau zeeg tag vim cov nroj tsuag npaj rau cov huab cua hauv lub caij ntuj no. Ntawd yog lawv txoj hau kev muaj sia nyob. Vajtswv tsim txhua yam, thiab nyias muaj nyias tus qauv nyob thiab hauv ntau txoj hau kev sib txawv thiab siv ntau txoj kev los ua kom pom nws lub zog ua neej thiab tus qauv uas nws ciaj sia nyob. Txawm tias txoj kev ua neej yuav nyob mus zoo li cas los, lawv puas leej nyob hauv qab Vajtswv txoj cai kav. Vajtswv lub hom phiaj kev kav tag nrho txhua tus qauv kev ua neej nyob thiab tej uas muaj sia yog dab tsi? Nws puas yog rau tib neeg txoj kev ciaj sia ma? Nws tswj txhua txoj cai ntawm lub neej, txhua yam rau tib neeg txoj kev ciaj sia. Qhov no qhia tau tias tib neeg txoj kev ua neej nyob tseem ceeb npaum li cas rau Vajtswv.

Vajtswv tsis yog tus Vajtswv rau cov neeg uas Nws tau xaiv tseg nkaus xwb. Tam sim no koj tab tom raws Vajtswv, thiab Nws yog koj tus Vajtswv, tab sis Nws puas yog tus Vajtswv ntawm cov neeg uas tsis raws Nws thiab ma? Vajtswv puas yog tus Vajtswv rau txhua tus neeg uas tsis raws Nws? Vajtswv puas yog tus Vajtswv ntawm txhua yam? (Yog lawm.) Yog li ntawd ces puas yog tias Vajtswv tes hauj lwm thiab kev ua hauj lwm uas txwv hauv tus cwj ciam tsuas yog rau cov uas raws Nws xwb? (Tsis yog.) Tus cwj ciam ntawm Nws tes hauj lwm thiab cov kev ua hauj lwm yog dab tsi? Ntawm theem pib qis tshaj plaws, tus cwj ciam ntawm Nws txoj hauj lwm thiab kev ua hauj lwm yog tuav txhua tus tib neeg thiab txhua yam ntawm kev tsim. Ntawm theem siab tshaj plaws nws tuav tag nrho lub qab ntuj khwb, uas tib neeg tsis tuaj yeem pom tau. Yog li, tej zaum peb yuav hais tias Vajtswv ua Nws txoj hauj lwm thiab ua tiav Nws cov kev ua hauj lwm ntawm txhua tus tib neeg, thiab qhov kev ntau txaus no ua rau tib neeg tuaj yeem los paub txog Vajtswv Tus Kheej hauv Nws qhov tag nrho. Yog tias koj xav paub Vajtswv, kom paub Nws tiag tiag, kom nkag siab txog Nws tiag tiag, ces tsis txhob txwv koj tus kheej rau hauv peb qib ntawm Vajtswv txoj hauj lwm nkaus xwb, los sis cov dab neeg txog tes hauj lwm Nws tau ua yav dhau los nkaus xwb. Yog tias koj sim los ua kom paub txog Nws nyob rau hauv txoj hau kev ntawd, ces koj tab tom tso kev txwv txog Vajtswv, kaw Nws. Koj saib Vajtswv zoo li yog tej yam me me heev. Kev ua li ntawd yuav cuam tshuam li cas rau tib neeg? Koj yuav tsis muaj peev xwm paub txog Vajtswv li kev xav tsis thoob thiab kev zoo tshaj plaws, thiab Nws lub hwj chim thiab qhov hwj huaj uas loj tsis muaj chaw kawg thiab tus cwj ciam ntawm Nws lub hwj chim. Qhov kev nkag siab zoo li no yuav cuam tshuam koj lub peev xwm los lees paub qhov tseeb tias Vajtswv yog tus Kav txhua yam, nrog rau koj txoj kev paub txog qhov qhia meej txog Vajtswv tus kheej thiab lub meej mom. Hauv lwm lo lus, yog tias koj txoj kev nkag siab txog ntawm Vajtswv raug txwv hauv tus cwj ciam lawm, ces qhov koj tau txais kuj raug txwv tib yam nkaus. Qhov no yog qhov vim li cas koj thiaj yuav tsum tau nthuav dav koj tus cwj ciam thiab nthuav dav koj lub qab ntuj. Koj yuav tsum nrhiav kom nkag siab txhua yam—tus cwj ciam ntawm Vajtswv tes hauj lwm, Nws txoj kev cawm tib neeg, Nws txoj kev kav, thiab txhua yam uas Nws cawm thiab txhua yam uas Nws tswj kav. Nws yog los ntawm tej yam no uas koj yuav tsum los nkag siab txog Vajtswv tej hauj lwm. Nrog rau qhov kev nkag siab zoo li no, koj yuav hnov tau, yam tsis paub txog li, hais tias Vajtswv kav, cawm, thiab muab txhua yam rau lawv, thiab koj kuj tseem yuav hnov tau tiag tias koj yog ib feem thiab yog ib tug tswv cuab ntawm txhua yam. Vim Vajtswv tau muab rau txhua yam, koj kuj yuav tau lees txais Vajtswv txoj kev kav thiab kev muab. Qhov no yog qhov tseeb uas tsis muaj leej twg tuaj yeem tsis lees paub tau. Txhua yam yog nce rau lawv tus kheej cov cai nyob hauv qab Vajtswv txoj kev kav, thiab nyob hauv Vajtswv txoj kev kav, txhua yam muaj lawv tus kheej cov cai rau kev ciaj sia nyob. Tib neeg txoj hmoo thiab cov kev xav tau los kuj raug khi ua ke nrog Vajtswv txoj kev kav thiab kev muab. Vim li ntawd, nyob hauv Vajtswv txoj kev tswj fwm thiab kev kav, tib neeg thiab txhua yam muaj kev sib cuam tshuam, kev sib pab thiab kev sib txheeb. Nov yog lub hom phiaj thiab qhov tseem ceeb ntawm Vajtswv txoj kev tsim txhua yam.

Txij li thaum Vajtswv tsim txhua yam los, lawv tau ua hauj lwm thiab tseem vam meej ntxiv mus raws nraim li txoj kab ke thiab raws li cov kev cai uas Nws teev tseg. Nyob rau hauv Nws kev saib xyuas, hauv Nws txoj kev tswj fwm, noob neej muaj txoj sia nyob, thiab txhua lub sij hawm txhua yam loj hlob zoo raws li txoj kab ke. Tsis muaj ib yam dab tsi yuav tuaj yeem hloov los sis rhuav tshem cov kev cai no tau. Nws yog vim Vajtswv txoj kev tswj fwm uas txhua tus muaj sia tuaj yeem huam vam, thiab yog vim Nws txoj kev tswj fwm thiab kev cawm ua rau txhua yam muaj sia tuaj yeem muaj sia nyob taus. Qhov no hais tau tias nyob rau hauv Vajtswv txoj kev tswj fwm ua rau txhua yam muaj sia los muaj nyob, ciaj, ploj tuag, thiab yug dua tshiab raws li txoj cai uas muaj kab ke. Thaum lub caij plooj ntoo hlav los txog, cov nag tshauv ua rau paub qhov tshiab ntawm lub caij ntuj tshiab thiab ua rau cov av ntub. Cov av pib yaj thiab cov nyom hlav mus rau cov av thiab pib nthaw nkaus, hos cov ntoo los kuj maj mam hloov ntsuab zuj zus. Txhuam yam muaj sia no coj txoj kev ciaj sia tshiab los rau lub ntiaj teb. Qhov no yog yam nws zoo li no thaum txhua yam muaj sia los muaj nyob thiab huam vam. Txhua hom tsiaj tawm ntawm nws lub qhov los txais cov tshav sov ntawm lub caij nplooj ntoos hlav thiab pib lub xyoo tshiab. Txhua tus muaj sia txais cov tshav kub thaum lub caij ntuj sov thiab txaus siab rau cov tshav sov uas muaj nyob raw lub caij nyoog ntawd. Lawv loj hlob sai heev. Cov ntoo, nyom, thiab txhua hom ntoo loj hlob sai heev, mus txog thaum kawg ua rau lawv tawg paj thiab txi txiv. Txhua tus muaj sia mas khwv heev nyob rau lub caij ntuj sov, tib neeg los kuj ib yam nkaus. Thaum lub caij nplooj zeeg, cov nag los ua rau txias zias, thiab txhua hom muaj sia pib paub tias lub caij sau qoob loo los yuav txog lawm. Txhua yam muaj sia txi txiv, thiab tib neeg pib sau cov txiv hmab txiv ntoo ntau hom no lo khaws cia kom thiaj muaj zaub mov nyob rau lub caij ntuj no. Nyob rau lub caij ntuj no, txhua yam muaj sia maj mam pib yoog nyob ntsiag to thiab so thaum cov huab cua txias los txog, thiab tib neeg los kuj so nyob rau lub caij no. Ib lub caij nyoog dhau mus rau ib lub caij nyoog, kev hloov ntawm lub caij plooj ntoo hlav mus rau lub caij ntuj sov mus rau lub caij nplooj zeeg mus rau lub caij ntuj no—cov kev hloov no tshwm raws nraim li txoj cai uas Vajtswv tau rhawv tseg. Nws coj txhua yam thiab noob neej los ntawm qhov siv cov kev cai no thiab xav kom noob neej ua neej nyob nplua mias thiab muaj lub neej zoo tawg paj paug, thiaj npaj qhov chaw ib puag ncig rau kom ciaj sia taus kom muaj huab cua thiab muaj caij nyoog tsis sib thooj. Vim li ntawd, nyob rau ntawm qhov chaw ib puag ncig uas muaj sia taus no, ua rau kom tib neeg tuaj yeem ciaj sia thiab huam vam raw li txoj kab ke. Tib neeg tsis tuaj yeem hloov cov kev cai no tau thiab tsis muaj leej twg los sis yam muaj sia twg tuaj yeem hla cov kev cai ntawd tau. Txawm tias muaj ntau qhov kev hloov pauv tshwm sim tuaj los—hiav txwv yuav ua daim av, hos daim av yuav ua hiav txwv—cov kev cai no tseem muaj ntxiv mus. Lawv muaj nyob vim Vajtswv tseem nyob, thiab vim yog Nws tswj fwm thiab Nws txoj kev cawm. Nyob rau ntawm qhov kab ke no, qhov chaw loj dav, ua rau tib neeg lub neej hla mus tom ntej raws li cov kev cai thiab cov kev tswj fwm no. Nyob rau hauv cov kev cai no raug tsa ib tiam dhau ib tiam ntawm tib neeg, thiab tib neeg muaj txoj sia nyob rau hauv cov kev cai no ib tiam dhau ib tiam. Tib neeg nyiam cov chaw ib puag ncig no rau kev ua neej zoo ib yam nkaus li ntau yam uas Vajtswv tau tsim tseg cia rau ib tiam dhau ib tiam. Txawm tib neeg xav tias cov hom kev cai no nyob nrog lawv txij thaum yug los thiab raug saib tias tsis tseem ceeb, thiab txawm lawv tsis tuaj yeem xav tias Vajtswv yog tus coj cov kev cai no, tias Vajtswv yog tus tswj fwm kev cai no, txawm yuav zoo li cas los xij, Vajtswv ib txwm koom nrog qhov hauj lwm tsis hloov no. Nws lub hom phiaj nyob hauv qhov hauj lwm tsis hloov no yog kev ciaj sia ntawm noob neej, thiab kom noob neej thiaj muaj txoj sia nyob ntxiv mus.

Vajtswv Kos Cov Ciam Rau Txhua Yam Kom Saib Xyuas Noob Neej Txhua Tus (Cov nqe lus uas tau xaiv tawm los)

Hnub no Kuv yuav hais txog lub ncauj lus ntawm hom kev cai uas Vajtswv muab rau txhua yam kom los txhawb noob neej tau li cas. Qhov no yog lub ncauj lus uas dav heev, yog li peb tuaj yeem faib nws ua ntau feem thiab sib tham ib qho zuj zus kom nej thiaj li tuaj yeem pom meej. Ua li no nws thiaj yuav ua rau nej nkag siab yooj yim thiab nej thiaj tuaj yeem maj mam to taub txog nws.

Ntu Ib: Vajtswv Kos Ciam rau Txhua Cheeb Tsam

Yog li ntawd, cia peb los pib nrog rau thawj ntu. Thaum Vajtswv tsim txhua yam, Nws kos ciam rau tej toj roob, tej teb tiag, tej suab puam, tej dawm, tej dej ntws thiab tej pas dej. Nyob rau hauv lub ntiaj teb muaj toj roob, teb tiag, suab puam thiab dawm, thiab ntau yam dej loj. Tej no txoos ua ke ua kom muaj ntau hom chaw nyob puas yog? Nyob rau tej ntawd, Vajtswv kom ciam rau lawm. Thaum peb hais txog kev kos ciam, nws txhais tau tias tej toj nroob lawv muaj lawv qhov chaw cais, tej teb tiag lawv muaj lawv chaw nyob, tej suab puam muaj qhov chaw xaus, thiab tej dawm muaj chaw ceev ruaj khov. Tsis tas li ntawd tseem muaj cov dej xws li tej dej ntws thiab tej pas dej. Ntawd yog, thaum Vajtswv tsim txhua yam, Nws faib txhua yam meej meej. Vajtswv tau txiav txim siab lawm tias lub toj roob twg yuav loj thiab dav npaum li cas thiab kom nws kav deb npaum li cas. Nws kuj tseem tau txiav txim siab rau tej teb tiag kom loj thiab dav txaus thiab kom nws kav dab tsi. Thaum tsim txhua yam, Nws kuj tau txiav txim siab rau tej chaw nyob rau cov suab puam thiab rau cov dawm ib yam nkaus li thiab, kom nyias muaj nyias chaw nyob, thiab kom tej ntawd nyob paub rau tus ciam twg—txhua yam no yog Nws ua Tus txiav txim siab tag nrho. Nws txiav txim siab rau qhov dav ntawm tej dej ntws thiab tej pas dej thaum lub sij hawm tsim tej ntawd—lawv puav leej muaj lawv ciam lawm. Yog li nws txhais tau li cas thaum peb tham txog “tej ciam”? Peb nyuam qhuav tham txog Vajtswv kav txhua tsav yam li cas ntawm kev tsim cov cai rau txhua yam. Ntawd yog, qhov dav thiab tus ciam ntawm cov roob yuav tsis txawj loj tuaj los sis nqaim zuj zus los ntawm kev ncig ntawm lub ntiaj teb los sis thaum lub sij hawm dhau mus zuj zus. Lawv nyob ruaj chaw, tsis hloov pauv, thiab nws yog Vajtswv ua tus teev tseg cia kom txhob hloov pauv. Nyob rau ntawm tej teb tiag, lawv qhov deb thiab dav, lawv tus ciam npuab dab tsi—tej no Vajtswv twb teev tseg tag lawm. Lawv muaj lawv li ciam, thiab nws yeej tsis muaj ib pawg av twg cia li tshwm tuaj rau ntawm tej qhov chaw tiaj tau ib leeg. Chaw tiaj tsis muaj peev xwm cia li tig mus ua toj roob tam sid—qhov no yuav ua tsis tau li. Qhov no yog lub ntsiab ntawm tej kev cai thiab tej ciam uas peb nyuam qhuav tham txog. Nyob rau ntawm tej suab puam, peb yuav tsis hais txog tej suab puam lub luag hauj lwm los sis ib hom av twg los sis ib thaj chaw twg nyob rau ntawm no, tsuas yog hais txog lawv tej ciam xwb. Nyob rau Vajtswv kev kav, tej ciam suab puam yuav tsis txawj nthuav dav tuaj ib yam nkaus thiab. Qhov no vim yog Vajtswv tau muab txoj cai rau nws, qhov txwv rau nws. Nws thaj chaw yuav dav li cas thiab nws lub luag hauj lwm yog dab tsi, nws yuav npuab dab tsi, thiab yuav nyob qhov twg—tej no Vajtswv yeej tau teev tseg cia tag lawm. Nws yuav tsis tshaj nws tus ciam los sis hloov chaw, thiab nws thaj chaw yuav tsis txawj nthuav dav yam tsis muaj cai tau. Txawm tias kev ntws ntawm tej dej xws li tej dej ntws thiab tej pas dej ntws muaj txheej txheem thiab tsis txawj tu li, los lawv yuav tsis txawj tawm mus ntawm lawv qhov chaw los sis dhau ntawm lawv tus ciam. Lawv tag nrho tsuas ntws mus rau ib sab xwb, mus rau sab uas lawv tsim nyog ntws mus, yam muaj txheej txheem. Yog li nyob rau txoj kev cai ntawm Vajtswv kev kav, tsis muaj tus dej twg los sis lub pas dej twg yuav nqhuab raws li lawv siab nyiam los sis hloov chaw ntws los sis cia li ntws tsawg zuj zus raws lub ntiaj teb tig los sis lub sij hawm dhau mus. Txhua yam no nyob hauv Vajtswv kev tswj fwm. Qhov ntawd hais tau tias, txhua yam Vajtswv tsim tseg nyob nrog rau noob neej lawv muaj lawv chaw nyob, qhov chaw, thiab qhov txwv. Ntawd yog, thaum Vajtswv tsim txhua yam, lawv tej ciam kuj raug tsim lawm, thiab lawv tsis muaj peev xwm muaj cai pauv tau, hloov dua tshiab, los sis txawv txav. Lo lus “tsis muaj cai” txhais tau li cas? Nws txhais tau tias lawv yuav tsis cia li pauv, nthuav dav, los sis hloov lawv tus qauv xub thawj raw tej huab cua, tshav, los sis qhov ceev ntawm lub ntiaj teb tig. Piv txwv li, lub roob muaj ib qho chaw siab, muaj ib qho chaw ua nws lub qab, muaj qee qhov siab, thiab muaj qee qhov muaj nroj tsuag. Txhua yam no tau npaj thiab txheeb tag lawm los ntawm Vajtswv thiab nws yuav tsis hloov pauv mus yam tsis muaj cai. Nyob rau teb tiag, feem ntau noob neej ua vaj tse nyob teb tiag, thiab tsis muaj kev hloov ntawm tej huab cua yuav los cuam tshuam lawv chaw nyob los sis lawv txoj kev ua neej. Tsis muaj ib yam dab tsi uas nyob rau ntawm tej av thiab tej chaw ntawd uas yog tsim los ntawm Vajtswv yuav hloov pauv tau yam tsis muaj cai. Piv txwv li, tej nyob ua ke sib xyaws ntawm cov suab puam, tej khoom sib xyaws nyob hauv av, cov xuab zeb ntawm cov suab puam thiab nws cov kob, qhov tuab ntawm cov suab puam—tej no yuav tsis hloov pauv yam tsis muaj cai. Vim li cas nws thiaj yuav tsis hloov pauv yam tsis muaj cai? Nws vim yog Vajtswv kev kav thiab Nws txoj kev tswj fwm. Nyob rau ntawm tej av tsis sib thooj thiab tej chaw tsim los ntawm Vajtswv, Nws tab tom tswj txhua yam mus raws li txoj kev npaj thiab cov txheej txheem. Yog li ntawd txhua thaj chaw no tseem muaj nyob thiab tseem ua nws li hauj lwm mus lawm qas txhiab qas vam xyoo tom qab Vajtswv tsim tej no. Txawm tias muaj qee lub sij hawm muaj cov roob hluav taws tawg, thiab qee lub sij hawm muaj av qeeg tshwm sim, thiab muaj tej av tau pauv txawv txav, Vajtswv yeej tsis tso cai rau tej av kom hloov pauv nws tej hauj lwm thaum xwb thawj kiag li. Nws tsuas vim tias tej no yog tau txais kev tswj fwm los ntawm Vajtswv xwb, Nws tej kev cai thiab kev tswj fwm ntawm cov kev cai, txhua yam no—txhua yam no noob neej tau pom thiab xyiv fab—tuaj yeem muaj txoj sia nyob hauv ntiaj teb no yam tsis muaj teeb meem. Yog vim li cas Vajtswv tswj fwm tag nrho ntau thaj av uas muaj nyob hauv ntiaj teb raws li txoj kab ke no? Nws lub hom phiaj yog kom cov tsiaj muaj sia nyob hauv thaj chaw ntawd muaj chaw nyob ruaj khov, thiab kom lawv tuaj yeem muaj sia thiab tawg paj txi txiv ntxiv mus nyob rau qhov chaw ruaj khov ntawd. Txhua yam no—cov txawj txav chaw thiab cov tsis txawj txav chaw, cov ua pa ntawm lawv lub qhov ntswg thiab cov uas tsis ua—koom ua ke tsim tau ib thaj chaw tshwj xeeb rau noob neej txoj kev ciaj sia. Tsuas yog thaj chaw zoo li no xwb thiaj li muaj peev xwm yug tau noob neej ib tiam dhau ib tiam, thiab tsuas yog hom thaj chaw zoo li no xwb thiaj tuaj yeem ua rau noob neej muaj kev ua neej thaj yeeb nyab xeeb, ib tiam dhau ib tiam.

Qhov Kuv tau hais tag los ntawd tsuas yog ib lub ncauj lus uas dav heev xwb, yog li ntawd tej zaum nws yuav tsis ncaj rau nej lub neej, tab sis Kuv ntseeg tias nej muaj peev xwm nkag siab txhua yam tau. Qhov ntawd hais tau tias, Vajtswv cov cai ntawm Nws thaj chaw tswj fwm txhua yam tseem ceeb heev—tseem ceeb heev tiag! Yam uas cheem tsum rau kev loj hlob rau txhua yam muaj sia uas nyob ntawm qab cov kev cai no yog dab tsi? Nws vim yog ntawm Vajtswv txoj kev tswj fwm. Nws yog vim yog ntawm Nws txoj tswj fwm uas txhua yam ua nws li luag hauj lwm raws Nws txoj kev tswj fwm. Piv txwv li, cov toj roob yug cov hav zoov thiab cov hav zoov yug thiab tiv thaiv ntau hom nas noog thiab cov tsiaj uas nyob rau hauv. Tej teb tiag yog chaw tiaj uas raug npaj los rau noob neej tau cog qub loo thiab npaj rau tej nas noog thiab rau tsiaj txhu ib yam nkaus. Lawv tso cai rau noob neej feem ntau tau nyob chaw tiaj thiab muab kev yooj yim rau tib neeg lub neej. Thiab tej teb tiag kuj suav ua tiaj nyom ib yam nkaus thiab—thaj av uas muaj nyom dav heev. Cov tiaj nyom npaj tej nroj tsuag npog daim av. Lawv tiv thaiv cov av zoo thiab ua zaub mov yug nyuj twm, yaj thiab nees ua nyob ntawm cov tiaj nyom. Cov suab puam kuj tseem muaj nws lub luag hauj lwm ib yam nkaus thiab. Nws tsis yog ib thaj chaw rau noob neej nyob; nws lub luag hauj lwm yog ua kom cov huab cua ntub dej qhuav. Kev ntws ntawm cov hav dej thiab cov pas dej ua rau kom tib neeg muaj dej haus tau yooj yim. Txawm lawv ntws mus qhov twg los xij, tib neeg yuav muaj dej haus thiab txhua yam uas cheem tsum dej yuav tau kev yooj yim txaus siab. Tej no yog cov ciam uas Vajtswv tau kos tseg cia nyob rau ntawm cov av uas tsis sib thooj no.

Vajtswv Kos Cov Ciam Rau Txhua Yam Kom Saib Xyuas Noob Neej Txhua Tus (Cov nqe lus uas tau xaiv tawm los)

Ntu Ob: Vajtswv Teem Sij Hawm Rau Txhua Yam Uas Muaj Txoj Sia

Vim cov ciam uas Vajtswv tau kos no, cov av uas tsis sib thooj tau tsim cov chaw ib puag ncig tsis sib thooj rau kom ciaj taus sia, thiab cov chaw ib puag ncig rau kev ciaj taus sia no tau ua kom yooj yim rau ntau hom nas noog thiab lwm yam tsiaj qus thiab kuj tau muab chaw rau lawv nyob nrhiav noj. Ntawm tej ciam chaw ib puag ncig rau kev ciaj tau sia no ua rau ntau hom tsiaj muaj sia huam vam loj hlob. Qhov no yog ntu ob uas peb yuav tham txog mus txuas ntxiv. Ua ntej tshaj plaws, cov noog thiab cov tsiaj qus thiab cov kab nyob qhov twg? Lawv puas yog nyob hauv hav zoov thiab hauv tej xyoob ntoo uas txi txiv? Tej no yog lawv lub tsev. Yog li ntawd, dhau ntawm kev rhawv cov ciam rau tej chaw nyob ib puag ncig lawm, Vajtswv kuj kos ciam thiab rhawv cov kev cai rau nas noog thiab tsiaj txhu, ntses, kab, thiab txhua yam nroj tsuag. Vim qhov tsis sib thooj ntawm cov chaw nyob ib puag ncig thiab cov muaj sia nyob rau ntawm tej chaw nyob ib puag ncig, thiaj ua rau ntau hom nas noog thiab tsiaj txhu, ntses, kab, thiab nroj tsuag muaj chaw nyob thiab kev ua neej tsis sib thooj. Cov nas noog thiab cov tsiaj qus thiab cov kab ua neej nyob rau hauv ntau hom nroj tsuag, ntses ua neej nyob rau hauv dej, thiab nroj tsuag loj hlob nyob rau saum av. Daim av muaj ntau qhov chaw xws li cov toj roob, cov chaw tiaj, thiab cov dawm. Thaum cov nas noog thiab tej tsiaj qus muaj lawv li tsev lawm, lawv yuav tsis mus rau ub rau no, mus rau txoj kev twg ntxiv. Lawv lub tsev yog hav zoov thiab cov toj roob. Yog tias muaj ib hnub, lawv cov tsev raug rhuav tshem lawm, qhov kab ke no yuav poob mus rau kev kub ntxhov. Sai li sai tom qab qhov kab kev poob mus rau kev kub ntxhov lawm, qhov yuav tshwm sim tuaj yog dab tsi? Leej twg yuav yog tus xub tau txais kev mob ua ntej tshaj plaws? Nws yog noob neej. Nyob rau hauv cov kev cai thiab qhov txwv uas Vajtswv tau rhawv no, nej puas tau pom ib qho xwm txheej txawv txav dua li? Xws li, ntxhw mus ncig ua si hauv hav suab puam. Koj puas tau pom dua dab tsi zoo li ntawd li? Yog tias qhov no tshwm sim tiag nws yuav yog ib qho xwm txheej txawv heev, vim tias ntxhw nyob hauv hav zoov, thiab ntawd yog qhov chaw uas muab taus txoj sia uas Vajtswv npaj tseg cia rau lawv. Lawv muaj lawv thaj chaw ib puag ncig kom muaj sia nyob thiab lawv tus kheej lub tsev, yog li vim li cas lawv thiaj yuav khiav tawm mus ncig zoo li ntawd? Puas tau muaj leej twg pom dua tsov ntxhuav los sis tsov txaij taug kev ua si ntawm ntug hiav txwv? Tsis tau, koj yeej tsis tau pom dua li. Tsov ntxhuav thiab tsov txaij lub tsev yog hav zoov thiab cov toj roob. Puas tau muaj leej twg pom dua tus ntses loj los sis tus ntses noj neeg hauv hiav txwv ua luam dej hla cov hav suab puam? Tsis tau, koj yeej tsis tau pom dua li. Cov ntses loj thiab cov ntses noj neeg ua lawv cov tsev nyob rau hauv hiav txwv. Nyob rau ntawm tib neeg chaw nyob ib puag ncig, puas muaj leej twg ua neej nrog tus dais daj nyob ua ke? Puas muaj ib tus tib neeg twg uas ib txwm nyob nrog ncig tej yaj yuam los sis lwm hom nas noog, tsis hais hauv lawv lub tsev los yog nraum zoov? Puas muaj leej twg tau pom liaj los sis os qus ua si nrog liab? (Tsis muaj.) Ntshe qhov no yuav yog ib qho xwm txheej phim hwj heev. Qhov kev muaj qab hau uas Kuv hais txog tej yam uas txawv txav rau nej ob lub pob ntseg yog kom nej to taub tias txhua yam no yog Vajtswv ua tus tsim—tsis hais txawm lawv yuav nyob twj ywm tsis txav chaw los sis yog lawv tuaj yeem ua pa tawm ntawm lawv ob lub qhov ntswg—lawv muaj lawv txoj kev cai rau kev muaj txoj sia nyob. Ntev heev ua ntej thaum Vajtswv tsim tej uas muaj sia no, Nws twb tau npaj lawv tej tsev thiab lawv tej chaw nyob ib puag ncig kom lawv muaj sia nyob tau lawm. Tej uas muaj sia no lawv muaj lawv chaw nyob ib puag ncig ruaj khov rau kev ua neej, lawv muaj lawv zaub mov thiab lawv tsev nyob ruaj khov, thiab lawv muaj lawv chaw ruaj khov uas tsim nyog rau lawv kev muaj sia nyob, cov chaw uas muaj huab cua zoo rau lawv kev muaj sia nyob. Yog li ntawd, lawv yuav tsis mus ncig ua si rau ib txoj kev twg los sis ua kom noob neej kev ua neej puas tsuaj los sis cuam tshuam tib neeg lub neej. Qhov no yog txoj hau kev uas Vajtswv cawm txhua yam, npaj qhov chaw ib puag ncig uas zoo tshaj plaws ntawm kev ua neej rau noob neej. Cov muaj sia nyob rau hauv txhua yam lawv muaj lawv zaub mov yug lawv txoj sia nyob rau ntawm lawv thaj chaw nyob ib puag ncig kom lawv muaj txoj sia nyob tau. Nrog rau cov zaub mov no, ua rau lawv nyob ib puag ncig thaj chaw ntawd kom thiaj muaj sia nyob tau. Nyob rau hom chaw nyob ib puag ncig zoo li cas, lawv thiaj ciaj sia nyob tau, huaj vam thiab mus tom ntej raws nraim txoj kev cai uas Vajtswv tau rhawv rau lawv. Vim yog hom kev cai zoo li no, vim yog Vajtswv kev teev tseg cia ua ntej lawm, txhua yam nyob ua ke rau hauv kev sib raug zoo nrog noob neej, thiab noob neej nyob ua ke sib txuam nrog rau txhua yam.

Vajtswv Kos Cov Ciam Rau Txhua Yam Kom Saib Xyuas Noob Neej Txhua Tus (Cov nqe lus uas tau xaiv tawm los)

Ntu Peb: Vajtswv Saib Xyuas Cheeb Tsam thiab Txhua Yam Uas Muaj Sia kom Yug Tau Tib Neeg Ntiaj Teb

Vajtswv tsim txhua yam thiab kos cov ciam rau lawv; nyob rau ntawm lawv Nws yog tus yug tag nrho txhua yam muaj sia no. Thaum lub sij hawm no, Nws kuj tau npaj ntau txoj hau kev kom muaj txoj sia nyob rau tib neeg, yog li koj pom tau tias tib neeg tsis yog muaj tib txoj hau kev ua neej nyob, los sis tib hom chaw nyob ib puag ncig rau kev ua neej nyob xwb. Peb tau sib tham ua ntej txog Vajtswv kev npaj ntau hom zaub mov thiab cov hauv paus dej rau tib neeg, uas yog qhov tseem ceeb rau tib neeg txoj kev ciaj sia ntawm sab cev nqaij daim tawv kom nyob txuas ntxiv mus. Txawm li cas los xij, hauv kev ua noob neej no, tsis yog tib neeg txhua leej yuav noj mov. Tib neeg nyias muaj nyias txoj hau kev muaj taus txoj sia raws li qhov tsis sib thooj ntawm tej chaw ib puag ncig thiab cov av ua lawv nyob ntawd. Qhov no txhais tau tias Vajtswv tau npaj hau kev uas muaj taus txoj sia tag lawm. Yog li ntawd tsis yog tias tib neeg txhua tus yuav ua liaj ua teb. Ntawd yog, tsis yog txhua tus tib neeg nrhiav lawv tej zaub mov los ntawm kev cog qoob loo. Qhov no yog ntu peb uas peb yuav los tham txog: Cov ciam tshwm sim vim qhov sib txawv ntawm noob neej tej kev ua neej. Yog li ntawd hom kev ua neej ntawm tib neeg yog muaj dab tsi xwb? Hais txog qhov sib txawv ntawm hau kev nrhiav tej zaub mov, ho muaj hom tib neeg sib txawv li cas? Nws muaj ntau hom.

Hom ib yog hom kev ua neej yos hav zoov. Txhua tus yeej paub lawm tias nws yog dab tsi. Cov tib neeg ua neej nrog kev yos hav zoo noj dab tsi xwb? (Tsiaj nruab nrag.) Lawv noj tej nas noog thiab tej tsiaj qus nyob hauv hav zoov. “Kev ua si” yog ib los lus siv nyob rau tiam tshiab. Cov neeg yos hav zoov tsis xav tias nws yog tsiaj nruab nrag; lawv xav tias yog kev nrhiav zaub nrhiav mov noj, yog lawv li zaub mov noj rau txhua hnub. Piv txwv li, lawv tua tau ib tug mos lwj. Thaum lawv tua tau tus mos lwj no, nws kuj zoo nkaus li cov neeg ua liaj ua teb sau tej qoob loo tom teb. Neeg ua liaj ua teb tau lawv cov zaub mov los ntawm daim av, thiab thaum nws pom cov zaub mov no, nws kuj zoo siab thiab tsis muaj kev txhawj xeeb lawm. Tsev neeg yuav tsis tshaib plab vim muaj cov qoob loo ntawd los noj. Tus neeg ua liaj ua teb lub siab yuav tsis muaj kev nyuaj siab thiab yuav txaus siab hlo. Tus neeg yos hav zoo los kuj tsis muaj kev txhawj xeeb thiab txaus siab hlo thaum tsa muag ntsia yam uas nws tua tau vim tias nws tsis tas yuav txhawj txog zaub mov ntxiv lawm. Nws muaj khoom noj rau pluas tom ntej thiab yuav tsis tshaib plab lawm. Nov yog qee leej uas nrhiav noj los ntawm kev yos hav zoov. Feem ntaum ntawm cov tib neeg nrhiav noj los ntawm kev yos hav zoov nyob raws tej roob hav zoov. Lawv tsis ua liaj ua teb. Nws tsis yooj yim nrhiav tau ib daim av zoo los cog qoob loo, yog li lawv thiaj nyob kom tau los ntawm kev nrhiav noj tej tsiaj qus, ntau hom tsiaj qus. Qhov no yog thawj hom ntawm kev ua neej uas txawv txav ntawm cov tib neeg dog dig.

Hom ob yog txoj kev ua neej ntawm tus neeg yug tsiaj. Cov tib neeg yug tsiaj puas ua noj ua haus puas ua liaj ua teb thiab? (Tsis ua.) Yog li lawv ua dab tsi xwb? Lawv nyob li cas? (Feem ntau, lawv yug nyuj twm thiab yaj rau kev ua noj ua haus, thiab nyob rau lub caij ntuj no lawv tua lawv cov tsiaj thiab noj lawv cov tsiaj. Lawv cov zaub mov tseem ceeb yog nqaij nyuj thiab nqaij yaj, thiab lawv haus cov mis ua tshuaj yej. Txawm tias cov tib neeg yug tsiaj yuav khwv tag nrho plaub lub caij los, lawv noj qab haus zoo. Lawv muaj mis ntau heev, khoom noj khoom siv uas yog los ntawm cov mis, thiab nqaij.) Cov tib neeg yug tsiaj feem ntau kev noj haus yog los ntawm nqaij nyuj thiab nqaij yaj, haus mis yaj thiab mis nyuj, thiab caij nyuj twm thiab caij nees saib xyuas lawv cov tsiaj txhu hauv lawv daim teb nrog rau tej huab cua txias zias rau saum lawv cov plaub hau thiab cov tshav ci ntsa iab tsom tuaj rau lawv lub ntsej muag. Lawv tsis muaj kev nyuaj siab zoo li tiam neej tshiab tam sim no. Lawv tsa muag ntsia lub ntuj ntsuab thiab tiaj nyom loj dav txhua hnub. Cov tib neeg feem ntau uas nrhiav noj nrhiav haus rau kev yug tsiaj ua neej nyob nrog cov tiaj nyom, thiab lawv muaj cuab kav ua lub neej nyob tsis ruaj chaw los lawm ntau tiam neej. Txawm tias kev ua lub neej nyob nrog tej tiaj nyom yuav kho siab me ntsis los, nws kuj yog ib lub neej uas muaj kev zoo siab xyiv fab thiab. Nws kuj tsis yog ib lub neej tsis zoo!

Hom peb yog lub neej nrhiav ntses. Tib neeg feem tsawg ua neej nyob ntawm dej hiav txwv los sis tej roob pov txwv me. Ntawm lawv ib puag ncig tsuas yog dej xwb, tig mus rau sab dej hiav txwv. Cov tib neeg no nrhiav noj nrhiav haus los ntawm kev nuv ntse. Cov zaub mov ntawm cov tib neeg nuv ntses no yog dab tsi? Lawv tej zaub mov muaj xws li txhua hom ntses, tej zaub mov los ntawm dej hiav txwv, thiab lwm yam khoom los ntawm dej hiav txwv los. Cov tib neeg nrhiav noj los ntawm kev nuv ntses tsis ua liaj ua teb, tab sis siv sij hawm nuv ntses txhua hnub. Lawv cov zaub mov tseem ceeb yog ntses ntau hom thiab tej khoom ntawm dej hiav txwv. Qee zaum lawv kuj coj tej no mus pauv mov, hmoov nplej, thiab tej khoom siv uas tseem ceeb. Qhov no yog kev ua neej uas txawv txav los ntawm cov tib neeg uas nyob ze hav dej. Kev ua neej nyob ze hav dej, lawv cia siab rau tej hav dej rau lawv txoj kev nrhiav noj, thiab ua neej nyob los ntawm kev nuv ntses. Kev nuv ntses tsis yog ua rau lawv muaj zaub mov noj xwb, tab sis nws kuj tseem yog ib txoj hau kev khwv noj khwv haus thiab.

Dhau ntawm kev ua liaj ua teb nyob rau saum daim av lawm, tib neeg li kev ua neej feem tau raws nraim li peb txoj hau kev ua neej uas tau hais los saum toj no. Txawm li cas los xij, feem coob ntawm cov tib neeg ua liaj ua teb nrhiav noj nrhiav haus, tsuas yog ob peb pawg neeg xwb uas thiaj nrhiav noj nrhiav haus los ntawm kev yug tsiaj, kev nuv ntses, thiab kev yos hav zoov. Thiab cov tib neeg nrhiav noj nrhiav haus los ntawm kev ua liaj ua teb cheem tsum dab tsi? Yam lawv cheem tsum yog daim av. Ib tiam dhau ib tiam, lawv nrhiav noj nrhiav haus los ntawm kev cog qoob loo rau hauv av, thiab tsis hais txawm lawv cog zaub, txiv hmab txiv ntoo, los sis nplej, tag nrho tej no yog los ntawm daiv av uas lawv tau txais lawv cov khoom noj thiab lawv cov khoom siv uas cheem tsum rau txhua hnub.

Dab tsi yog tej yam ntxwv tseem ceeb uas ua rau cov tib neeg no txoj kev ua neej tsis sib thooj? Nws tsis tseem ceeb puas yog uas thaj chaw ib puag ncig ntawm kev ua noj yuav tsum raug tiv thaiv cia rau ib qeb zoo? Ntawd yog tias, yog cov neeg nrhiav noj nrhiav haus los ntawm kev yos hav zoov tau poob lawv cov toj roob hav zoov los sis cov nas noog thiab cov tsiaj qus, lawv lub hauv paus kev nrhiav noj yuav ploj mus. Txoj kev taug ntawm haiv neeg no thiab hom neeg zoo li no yuav dhau mus ua ib qho tsis paub tseeb, thiab tej zaum lawv kuj yuav ploj mus. Thiab cov tib neeg uas khwv noj khwv haus los ntawm kev yug tsiaj ne yuav zoo li cas? Lawv muaj kev vam nyob rau qhov twg? Qhov uas lawv cheem tsum tiag tsis yog lawv cov tsiaj txhu, tab sis yog qhov chaw ib puag ncig uas lawv cov tsiaj txhu muaj cuab kav ciaj sia tau—cov tiaj nyom. Yog tsis muaj cov tiaj nyom, cov neeg yug tsiaj yuav cia lawv cov tsiaj noj nyom rau qhov twg? Cov nyuj twm thiab yaj yuav noj dab tsi? Yog tsis muaj cov tsiaj lawm, cov neeg nyob tsis ruaj chaw no yuav tsis muaj kev khwv noj khwv haus lawm. Yog tsis muaj lub hauv paus ntawm kev khwv noj kwv haus, cov tib neeg no yuav mus rau qhov twg? Nws yuav dhau mus ua ib yam nyuaj heev rau lawv txoj kev ua neej nyob mus ntxiv; lawv yuav tsis muaj lub neej tom ntej. Yog tias tsis muaj lub hauv paus dej, cov dej ntws thiab cov pas dej qhuav tag nrho, cov ntses uas cheem tsum dej kom kev muaj txoj sia, puas tseem yuav muaj sia nyob thiab? Lawv yuav tsis muaj sia nyob. Cov tib neeg uas cheem tsum dej thiab ntses rau txoj kev khwv noj khwv haus no puas yuav muaj txoj sia ntxiv mus thiab? Thaum lawv tsis muaj zaub mov noj, thaum lawv tsis muaj lub hauv paus ntawm lawv txoj kev khwv noj khwv haus lawm, cov tib neeg no yuav tsis muaj cuab kav ua neej nyob ntxiv mus lawm. Ntawd yog, yog tias ib haiv neeg twg tau ntsib dua teeb meem ntawm lawv txoj kev khwv noj khwv haus los sis lawv txoj kev ciaj sia, ces haiv neeg ntawd yuav tsis muaj cuab kav ua neej ntxiv mus, thiab lawv yuav ploj ntsej muag mus ntawm lub ntej teb no thiab yuav yaj ntshis mus. Thiab yog cov tib neeg ua liaj ua teb nrhiav noj tau poob lawv daim av lawm, yog tias lawv tsis muaj peev xwm cog qoob loo txhua yam thiab tau txais zaub mov los ntawm cov qoob loo, ces qhov kawg yuav zoo li cas? Yog tsis muaj zaub mov, tib neeg yuav tsi tuag tshaib los? Yog tib neeg tuag tshaib, haiv neeg ntawd yuav tsis ploj mus los? Yog li qhov no yog Vajtswv lub hom phiaj ntawm kev ceev ntau hom chaw nyob ib puag ncig cia. Vajtswv tsuas muaj ib lub hom phiaj nkaus xwb rau kev ceev cov chaw nyob ib puag ncig no cia thiab kev nyob ua ke thiab txhua yam uas muaj sia nyob rau hauv—thiab ntawd yog kom txhawb tau qhov sib txawv ntawm ntau hom tib neeg, txhawb cov tib neeg uas ua neej nyob rau cov thaj chaw tsis sib thooj.

Yog tias txhua yam ntawm kev tsim poob lawv cov kev cai lawm, lawv yuav tsis muaj nyob ntxiv lawm; yog tias cov kev cai ntawm txhua yam poob mus, ces cov ciaj sia nyob ntawm txhua yam yuav tsis muaj peev xwm nyob mus ntxiv. Tib neeg kuj yuav poob lawv tej chaw ib puag ncig uas cheem tsum rau lawv txoj kev ciaj sia thiab. Yog tias tib neeg poob tej ntawd tag nrho huv si, lawv yuav tsis muaj cuab kav nyob mus ntxiv, zoo xws li lawv tau ua los, kom muaj kev vam meej thiab muaj tub ki ib tiam dhau ib tiam. Qhov kev muaj qab hau uas tib neeg thiaj muaj sia los txog niaj hnub no vim yog Vajtswv tau muab txhua yam ntawm kev tsim rau lawv kom tej ntawd saib xyuas lawv, saib xyuas noob neej los ntawm cov hau kev tsis zoo ib yam. Nws tsuas yog vim Vajtswv saib xyuas noob neej los ntawm cov hau kev tsis zoo ib yam es noob neej thiaj ciaj sia los txog tam sim no, niaj hnub no. Nyob rau ib thaj chaw puag ncig ruaj khov uas zoo rau kev ciaj sia thiab muaj cov kev cai uas zoo raws kab ke, txhua hom ntawm cov tib neeg uas tsis sib thooj hauv ntiaj teb, txhua haiv neeg uas tsis sib thooj, tuaj yeem ciaj sia nyob rau hauv lawv qhov chaw uas tau teev tseg. Tsis muaj leej twg tuaj yeem mus dhau cov chaw no los sis cov ciam no vim tias Vajtswv yog tus kos tej ntawd tseg lawm. Vim li cas Vajtswv thiaj kos cov ciam ntawd zoo li no? Qhov no yog ib qho tseem ceeb tshaj plaws rau noob neej txhua tus—qhov tseem ceeb tshaj plaws tiag!

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb IX

Vajtswv Kos Cov Ciam Rau Txhua Yam Kom Saib Xyuas Noob Neej Txhua Tus (Cov nqe lus uas tau xaiv tawm los)

Ntu Plaub: Vajtswv Cais Kom Nyias Muaj Nyias Haiv Neeg uas Sib Txawv

Plaub, Vajtswv kos cov ciam rau ntawm cov haiv neeg tsis sib thooj. Hauv ntiaj teb no muaj cov tib neeg tawv dawb, tib neeg tawv dub, tib neeg tawv liab thiab tib neeg tawv daj. Cov no yog cov hom tsis sib thooj ntawm tib neeg. Vajtswv kuj tau tsim hau kev ua neej nyob rau cov hom tsis sib thooj ntawm cov tib neeg no, thiab yam paub tsis txog tej ntawd, tib neeg ua neej nyob hauv lawv qhov chaw ib puag ncig rau kev ciaj sia uas nyob hauv qab Vajtswv kev cawm. Tsis muaj leej twg tuaj yeem rhais tau ruam dhau ntawm qhov no mus. Piv txwv li, cia peb ua tib zoo xav txog cov tib neeg tawv dawb. Cov tib neeg tawv dawb no feem ntau nyob qhov chaw ib puag ncig twg? Feem ntau nyob rau Yuslauv thiab Amelikas. Qhov chaw ib puag ncig uas cov tib neeg tawv dub feem ntau nyob yog Asfikas. Cov tib neeg tawv liab feem ntau nyob rau Esxias Sab Hnub Tuaj Yav Qab Teb thiab Esxias Yav Qab Teb, nyob rau hauv cov teb chaws xws li Thaib Teb, Is Dias Teb, Maj Teb, Nyab Laj Teb, thiab Nplog Teb. Cov tib neeg tawv daj feem ntau nyob Esxias, uas yog, rau hauv lub teb chaws xws li Suav Teb, Nyij Poom, thiab Kaus Lim Qab Teb. Vajtswv tau faib txhua hom tsis sib thooj ntawm cov haiv neeg no yam tsim nyog kom cov haiv neeg tsis sib thooj no mus nyob txhua txhia qhov chaw hauv lub qab ntuj. Nyob rau txhua txhia qhov chaw tsis sib thooj ntawm lub ntiaj teb no, Vajtswv tau npaj ib qho chaw puag ncig uas tsim nyog rau kev ciaj sia ntawm txhua hom haiv neeg tsis sib thooj los lawm ntev. Nyob rau cov thaj chaw ib puag ncig uas ciaj sia taus no, Vajtswv tau npaj av ntau sob thiab ntau hom. Muab ua lwm lo lus hais, tej khoom uas ua cov tib neeg tawv dawb lub cev zoo tsis thooj nkaus li cov uas ua cov tib neeg tawv dub lub cev, thiab lawv los kuj zoo tsis thooj cov khoom ntawm lwm haiv tib neeg lub cev thiab. Thaum Vajtswv tsim txhua yam, Nws twb tau npaj ib qho chaw puag ncig ua ciaj sia taus rau haiv neeg ntawd lawm. Nws lub hom phiaj ntawm qhov ua li no yog kom thaum hom tib neeg ntawd chiv huam vam tuaj, thiab muaj coob tuaj, lawv thiaj tuaj yeem nyob ruaj khov rau ib qho chaw twg. Ua ntej Vajtswv tsim tib neeg, Nws twb tau xav txog tej no tag lawm—Nws yuav ceev Yuslauv thiab Amelikas tseg rau cov tib neeg tawv dawb kom lawv muaj cuab kav loj hlob thiab ciaj sia. Yog li thaum Vajtswv tseem tab tom tsim lub ntiaj teb Nws twb muaj txoj hau kev npaj tag lawm, Nws muaj ib lub hom phiaj thiab ib lub ntsiab muab yam uas Nws tau muab tso rau hauv daim av ntawd, thiab saib xyuas yam uas Nws tau saib xyuas nyob rau hauv daim av ntawd. Piv txwv li, lub roob twg, cov tiaj nrag ntau npaum li cas, cov hauv paus dej ntau npaum li cas, hom noog thiab tsiaj qus dab tsi, ntses dab tsi, thiab yam roj tsuag dab tsi yuav nyob rau saum daim av ntawd, Vajtswv tau npaj tej no tag nrho los lawm ntev lawm. Thaum npaj ib thaj chaw puag ncig rau kev ciaj sia rau ib hom tib neeg muaj sia twg, rau ib haiv neeg twg, Vajtswv cheem tsum ua tib zoo xav txog txhua ces kaum muag: thaj chaw ib puag ncig, hom av cheeb tsam li cas, hom noog thiab tsiaj qus uas tsis sib thooj, qhov loj me ntawm cov ntses, cov khoom uas ua tus ntses lub cev, qhov zoo ntawm cov dej, thiab txhua hom nroj tsuag uas zoo tsis sib thooj…. Vajtswv tau npaj txhua yam no los ntev lawm. Hom chaw ib puag ncig ntawd yog ib thaj chaw ib puag ncig rau kev ciaj sia taus uas Vajtswv tau tsim thiab npaj tseg rau cov tib neeg tawv dawb thiab nws yuav yog lawv tej qub txeeg qub teg. Nej puas pom tias thaum Vajtswv tsim txhua yam Nws ua tib zoo xav thiab ua raws nraim li qhov kev npaj? (Pom, peb pom tias Vajtswv txoj kev xav rau ntawm ntau hom tib neeg mas yog kev xav uas zoo tshaj. Rau ntawm qhov chaw ib puag ncig rau kev ciaj sia uas Nws tsim rau ntau hom tib neeg, hom noog thiab tsiaj qus thiab ntses dab tsi, tsawg lub roob thiab tsawg lub tiaj uas Nws yuav npaj, Nws tau ua tib zoo xav thiab npliag tshaj plaws.) Piv txwv li cov tib neeg tawv dawb. Cov tib neeg tawv dawb noj tej zaub mov dab tsi xwb? Cov zaub mov ntawm cov tib neeg tawv dawb noj zoo tsis thooj li cov zaub mov uas tib neeg Esxias noj. Cov zaub mov tseem ceeb uas cov tib neeg tawv dawb noj feem ntau yog nqaij, qe, mis, thiab cov tsiaj muaj tis. Cov qoob loo xws li mov ci thiab mov nplej raws li ib txwm ces yog cov zaub mov feem tsawg uas nyob rau ntawm ib sab ntawm lub phaj xwb. Txawm tias thaum noj zaub xam lav, los lawv nyiam muaj ob peb daim nqaij nyuj los sis nqaij qaib ci ntxiv rau, thiab txawm tias thaum cov noj zaub mov hmoov mog los, lawv nyiam muab tej mis nyuj khov, qe, los sis nqaij xyaw thiab. Qhov ntawd hais tau tias, lawv cov zaub mov tseem ceeb feem ntau tsis yog hmoov mog los sis mov nplej; lawv noj cov mis khov thiab nqaij ntau heev. Feem ntau lawv haus cov dej khov vim tias cov zaub mov uas lawv noj muaj khoom rog nyob rau hauv ntau heev. Yog li ntawd, cov tib neeg tawv dawb no yog cov neeg muaj zog heev. Ntawd yog lawv lub hauv paus ntawm kev khwv noj khwv haus thiab kev nyob rau ntawm thaj chaw ib puag ncig uas Vajtswv npaj rau lawv lawm, uas tso cai rau lawv muaj lub neej zoo li no, ib qho uas txawv los ntawm kev ua neej ntawm tib neeg uas yog lwm haiv neeg. Txoj hau kev ua neej zoo li no tsis muaj qhov yog thiab tsis yog—nws muaj txij puag thaum yug los lawm, uas Vajtswv yog tus ceev tseg cia, thiab nws los ntawm Vajtswv txoj kev tswj hwm thiab Nws txoj kev npaj. Tias haiv neeg no muaj txoj hau kev ua neej li no thiab nws yog lub hauv paus ntawm lawv tej kev khwv noj khwv haus vim yog lawv haiv neeg, thiab vim yog lawv qhov chaw nyob ib puag ncig rau kev ciaj sia taus tau npaj los ntawm Vajtswv. Koj tuaj yeem hais tau tias qhov chaw ib puag ncig rau kev ciaj sia taus uas Vajtswv npaj rau cov tib neeg tawv dawb, thiab kev noj kev haus ntawm txhua hnub tau los ntawm qhov chaw ib puag ncig no, uas muaj ntau thiab muaj npluas mias.

Vajtswv los kuj tau npaj qhov chaw ib puag ncig uas cheem tsum rau kev ciaj sia taus rau lwm haiv neeg tib yam nkaus thiab. Kuj tseem muaj cov tib neeg tawv dub—cov tib neeg tawv dub nyob qhob twg? Feem ntau lawv muaj nyob rau hauv nruab nrab thiab sab Asfikas qab teb. Vajtswv tau npaj dab tsi rau lawv nyob rau hom thaj chaw ib puag ncig no rau lawv txoj kev noj kev haus? Cov hav zoov nyob rau chaw kub thiab muaj nag, ua rau muaj txhua hom nas noog thiab tsiaj qus, thiab muaj hav suab puam thiab muaj nroj tsuag ntau hom nyob ib ncig cov tib neeg no. Lawv muaj cov hauv paus dej, lawv kev khwv noj khwv haus, thiab zaub mov. Vajtswv tsis muaj kev xav tsis zoo rau cov tib neeg no. Txawm hais tias lawv txeev ua dab tsi dhau los los xij, lawv txoj kev ciaj sia ib txhis tsis yog ib qho teeb meem. Lawv kuj nyob rau ib qho chaw thiab qee qhov chaw hauv ib feem ntawm lub ntiaj teb.

Tam sim no, cia peb los tham txog cov tib neeg tawv daj. Cov tib neeg tawv daj feem ntau nyob rau Sab Hnub Tuaj ntawm lub ntiaj teb. Qhov sib txawv ntawm cov chaw ib puag ncig ntawm Sab Hnub Tuaj thiab Sab Hnub Poob yog dab tsi? Nyob rau Sab Hnub Tuaj, feem ntau cov av zoo ua noj thiab muaj cov khoom ntawm av ntau heev. Ntawd yog, txhua hom hauv paus khoom uas muaj nyob saum npoo av thiab hauv cov av mas muaj nplua mias. Thiab rau pawg tib neeg no, rau haiv neeg no, Vajtswv kuj tau npaj av, huab cua, thiab thaj chaw ib puag ncig ua ke uas zoo haum rau lawv. Txawm tias tej chaw ib puag ncig thiab thaj chaw yuav zoo tsis thooj li Sab Hnub Poob los xij, tib neeg tej zaub mov tseem ceeb, kev khwv noj khwv haus, thiab cov hauv pauv rau kev ciaj sia taus kuj yog raug npaj los ntawm Vajtswv. Nws yog ib qho chaw ib puag ncig rau kev ciaj sia uas zoo tsis thooj yam li cov tib neeg tawv dawb uas nyob rau Sab Hnub Poob. Tab sis ib yam uas Kuv yuav tsum qhia nej yog dab tsi? Cov tib neeg nyob rau Sab Hnub Tuaj yog haiv neeg uas muaj coob heev, yog li ntawd Vajtswv thiaj muab tej khoom ntawm cov av ntxiv rau hauv daim av ntau heev ua rau kom zoo tsis thooj li Sab Hnub Poob. Qhov ntawd, Nws tau ntxiv tej toj roob hauv pes thiab txhua hom khoom ntawm cov av ntau heev. Tej khoom zoo uas ib txwm muaj nyob hav zoov hav tsuag mas muaj nplua mias; tej teb chaw los kuj sib txawv thiab muaj ntau hom heev, muaj txaus rau kev saib xyuas tib neeg uas nyob rau Sab Hnub Tuaj. Qhov ua rau Sab Hnub Tuaj txawv ntawm Sab Hnub Poob ntawd yog nyob rau Sab Hnub Tuaj—ntawm sab qab teb mus rau sab qaum teb, sab hnub tuaj mus rau sab hnub poob—cov huab cua ntawm Sab Hnub Tuaj zoo dua Sab Hnub Poob. Muaj plaub lub caij sib txawv tseeb meej, cov huab cua sov haum, tej khoom zoo uas ib txwm muaj nyob hav zoov hav tsuag muaj nplua mias, thiab muaj tej chaw zoo nkauj thiab cov av zoo dua cov nyob rau Sab Hnub Poob. Vim li cas Vajtswv thiaj ua li no? Vajtswv tsim ib qho kev tsim nyog sib txig sib luag ntawm cov tib neeg tawv dawb thiab tib neeg tawv daj. Qhov no txhais tau li cas? Nws txhais tau tias txhua yam ntawm tib neeg tawv dawb cov zaub mov, txhua yam uas lawv siv, thiab txhua yam uas raug npaj los rau lawv txoj kev lom zem zoo dua ntawm cov tib neeg tawv daj yuav muaj cuab kav tau txais kev lom zem tau. Txawm li cas los xij, Vajtswv tsis muaj siab tawm tsam ib haiv neeg twg. Vajtswv muab thaj chaw ib puag ncig uas zoo nkauj thiab zoo dua rau cov tib neeg tawv daj txoj kev ua neej. Qhov no yog qhov sib txig sib luag.

Vajtswv twb tau tsa ua ntej lawm tias hom tib neeg twg tsim nyog ua neej nyob rau sab qab ntuj twg ntawm lub ntiaj teb; tib neeg puas tuaj yeem hla dhau tej kev txwv no? (Tsis tuaj yeem, lawv yeej tsis tuaj yeem hla dhau kiag li.) Nws yuav yog ib yam phim hwj heev! Txawm yog muaj tsov rog los sis kev caij tsuj nyob rau tiam twg los sis lub sij hawm twg los xij, tsov rog los sis kev caij tsuj yeej tsis tuaj yeem rhuav tshem cov chaw ib puag ncig rau kev ciaj sia uas Vajtswv tau tsa tseg cia rau ib haiv neeg twg li. Ntawd yog, Vajtswv tau ceev ib hom tib neeg twg cia rau ib thaj chaw nyob ntawm lub ntiaj teb cia lawm, thiab lawv yuav tsis tuaj yeem hla dhau tej kev txwv ntawd tau. Txawm tias tib neeg muaj lub tswv yim xav hloov los sis nthuav lawv lub teb chaws kom dav los, yog tsis tau txais kev tso cai los ntawm Vajtswv, qhov no yeej tsis yooj yim ua tau. Nws yuav yog ib yam nyuaj heev rau lawv yuav ua kom tiav tau. Piv txwv li, cov tib neeg tawv dawb xav nthuav lawv lub teb chaws kom dav thiab mus kav lwm lub teb chaws. Cov tib neeg Yialasmas txeeb ntau lub teb chaws, thiab cov tib neeg Askiv txeev nyob hauv lub teb chaws Is Dias. Qhov tshwm sim thaum kawg yog dab tsi? Thaum kawg, lawv ua tsis tau. Peb pom dab tsi los ntawm lawv txoj kev ua tsis tau? Qhov Vajtswv tau tsa tseg cia yeej tsis tau kev tso cai kom raug rhuav tshem. Yog li ntawd, txawm koj yuav pom cov tib neeg Askiv sib zog nthuav lawv lub teb chaws npaum li cas los xij, txog thaum kawg lawv kuj tseem yuav tau thim tawm, tawm ntawm daim av uas yog teb chaws Is Dias. Cov tib neeg uas nyob rau hauv daim av ntawd tseem yog cov tib neeg Is Dias, tsis yog tib neeg Askiv, vim yog Vajtswv yuav tsis tso cai rau tej no. Muaj qee leej uas tshawb nrhiav keeb kwm los sis kev ua nom ua tswv tau muab lub ncauj lus no coj los tshawb nrhiav. Lawv muab kev muaj qab hau rau tias vim li cas cov tib neeg Askiv thiaj ua tsis tau, hais tias tej zaum vim yog lawv tsis tuaj yeem kov yeej ib haiv neeg twg, los sis tej zaum nws yuav yog lwm qhov kev muaj qab hau ntawm tib neeg…. Tej no tsis yog cov kev muaj qab hau tiag. Qhov kev muaj qab hau tiag yog vim Vajtswv—Nws tsis tso cai! Vajtswv tso cai rau ib haiv neeg twg nyob rau ib thaj av twg thiab ua neej nyob rau ntawd, yog Vajtswv tsis tso cai kom lawv tawm ntawm thaj av ntawd mus, lawv yuav tsis muaj cuab kav tawm mus tau. Yog tias Vajtswv tau faib ib thaj chaw rau lawv nyob, lawv yuav nyob rau ntawm thaj chaw ntawd. Noob neej tsis tuaj yeem rhuav tshem los sis rho lawv tus kheej tawm ntawm cov chaw uas tau faib tseg no. Qhov no yog qhov tseeb. Txawm yog hais tias cov caij tsuj yuav muaj lub zog loj npaum li cas, los sis me npaum li cas los xij, txog thaum kawg qhov lawv yuav ua tiav thiab tsis tiav ntawd yog Vajtswv ua tus txiav txim. Nws twb tau tsa tseg cia lawm, thiab tsis muaj leej twg yuav hloov pauv tau.

Vajtswv Kav Tag Nrho Txhua Yam thiab Muab rau Txhua Yam, Nws Yog tus Vajtswv ntawm Ib Puas Tsav Yam (Cov nqe lus uas tau xaiv tawm los)

Yog muab tsia los ntawm lub kaum muag ntawm cov kev cai uas Vajtswv tau ceev tseg rau txhua yam kom loj hlob, tsis yog noob neej txhua tus, nyob rau txhua hom, tau txais kev npaj thiab kev saib xyuas los ntawm Vajtswv lod? Yog tias cov kev cai no raug rhuav tshem los sis yog tias Vajtswv tsis rhawv cov kev cai no rau noob neej, noob neej lub neej yuav zoo li cas? Tom qab tib neeg tau poob lawv tej chaw ib puag ncig rau kev ciaj sia lawm, lawv puas yuav muaj lub hauv paus zaub mov thiab? Tej zaum lawv cov hauv paus zaub mov yuav dhau los ua ib qho teeb meem. Yog tias tib neeg tau poob lawv cov hauv paus zaub mov lawm, ntawd yog, yog tias lawv tsis muaj cuab kav nrhiav tau dab tsi los noj li, lawv yuav ua neej nyob mus tau pes tsawg hnub ntxiv? Tej zaum lawv yuav nyob tsis txog ib lub hlis, thiab lawv kev ciaj sia yuav dhau los ua ib qho teeb meem. Yog li txhua yam uas Vajtswv ua yog ua rau tib neeg txoj kev ciaj sia, rau lawv txoj kev muaj nyob, kev muaj tub muaj ki, thiab kev noj kev haus uas tseem ceeb tshaj plaws. Txhua yam uas Vajtswv ua nyob rau ntawm Nws kev tsim muaj qhov ze txuas nrog rau thiab tsis tuaj yeem cais tawm ntawm tib neeg kev ciaj sia tau. Yog tias tib neeg txoj kev ciaj sia dhau los ua ib qho teeb meem, Vajtswv txoj kev cawm puas yuav muaj taus mus ntxiv lawm? Vajtswv txoj kev cawm puas tseem muaj nyob? Vajtswv txoj kev cawm muaj nyob ua ke nrog kev ciaj sia ntawm noob neej txhua tus uas Nws saib xyuas, yog li txawm yog kev npaj dab tsi uas Vajtswv tau ua rau txhua yam los ntawm Nws kev tsim thiab yam Nws ua rau cov tib neeg, txhua yam no tseem ceeb rau Nws, thiab nws tseem ceeb rau noob neej txoj kev ciaj sia. Yog tias cov kev cai uas Vajtswv ceev rau txhua yam raug cais tawm, yog tias cov kev cai no raug puas ntsoog tag lawm los sis raug cuam tshuam lawm, txhua yam yuav tsis muaj cuab kav nyob mus ntxiv, tib neeg tej chaw ib puag ncig rau kev ciaj sia yuav tsis tuaj yeem nyob mus ntxiv, los sis lawv tej kev noj kev haus ntawm txhua hnub, los sis noob neej kiag yuav tsis tuaj yeem nyob mus ntxiv. Rau qhov kev muaj qab hau no, Vajtswv txoj kev cawm ntawm tib neeg txoj kev cawm dim los kuj yuav tsis muaj nyob ntxiv lawm thiab.

Txhua yam uas peb tau tham los, txhua txhia yam, txhua qhov sib txuas mus rau kev ciaj sia taus ntawm txhua tus tib neeg. Tej zaum nej yuav hais tias, “Yam uas Koj tab tom tham txog ntawd loj dav dhau heev lawm, nws tsis yog tej yam uas peb tuaj yeem pom tau,” thiab tej zaum yuav muaj qee leej tib neeg hais tias, “Yam uas Koj tab tom tham txog ntawd tsis muaj ib yam dab tsi hais ncaj raug kuv kiag li.” Txawm li cas los xij, tsis txhob hnov qab tias koj ua neej nyob tam li ib feem ntawm txhua yam no; koj yog ib yam ntawm txhua yam kev tsim uas nyob rau ntawm Vajtswv txoj kev kav. Yam uas Vajtswv tsim tsis tuaj yeem raug faib tawm ntawm Nws txoj kev kav, thiab tsis muaj ib tus tib neeg twg tuaj yeem cais lawv tus kheej tawm ntawm Nws txoj kev kav mus. Kev plam ntawm Nws txoj kev kav thiab plam ntawm Nws kev saib xyuas txhais tau tias tib neeg lub neej, tib neeg txoj sia ntawm cev nqaij daim tawv, yuav ploj mus thiab. Qhov no yog qhov tseem ceeb ntawm Vajtswv txoj kev rhawv thaj chaw ib puag ncig rau tib neeg txoj kev ciaj sia. Nws tsis tseem ceeb tias koj yuav yog haiv neeg twg los sis yuav nyob rau daiv av twg, nyob rau Sab Hnub Poob los sis Sab Hnub Tuaj—koj tsis tuaj yeem cais koj tus kheej tawm ntawm thaj chaw ib puag ncig rau kev ciaj sia uas Vajtswv tau rhawv tseg rau noob neej, thiab koj tsis tuaj yeem cais koj tus kheej tawm ntawm kev saib xyuas kev npaj los ntawm thaj chaw ib puag ncig rau kev ciaj sia uas Nws tau rhawv rau tib neeg. Txawm koj txoj kev khwv noj khwv haus zoo li cas los, koj txoj kev ua neej muaj kev vam kev cia siab rau dab tsi, thiab koj cev nqaij daim tawv ciaj sia los ntawm dab tsi, koj tsis tuaj yeem cais koj tus kheej tawm ntawm Vajtswv txoj kev kav thiab Nws txoj kev cawm. Muaj qee leej hais tias: “Kuv tsis yog neeg ua liaj ua teb; kuv tsis cog qoob loo rau kev ua noj ua haus. Kuv tsis vam thiab cia siab rau lub ntuj rau kuv tej zaub mov, yog li kuv txoj kev ciaj sia tsis nyob rau ntawm thaj chaw ib puag ncig rau kev ciaj sia uas Vajtswv rhawv tseg. Kuv tsis tau txais ib yam dab tsi los ntawm tej thaj chaw ib puag ncig ntawd li.” Nws puas yog li ntawd? Koj hais tias koj tsis tau cog qoob loo rau kev ua noj ua haus, tab sis koj tsis noj mov los? Koj tsis noj nqaij thiab qe los? Thiab koj tsis noj zaub thiab txiv hmab txiv ntoo los? Txhua yam uas koj noj, txhua yam uas koj cheem tsum no tsis muaj cuab kav cais tawm ntawm thaj chaw ib puag ncig rau kev ciaj sia uas Vajtswv rhawv tseg rau noob neej. Thiab cov hauv paus ntawm txhua yam uas noob neej yuav tsum tau tsis tuaj yeem raug cais tawm ntawm txhua yam uas yog Vajtswv ua tus tsim, tag nrho tej no nws nyob rau hauv koj thaj chaw ib puag ncig rau kev ciaj sia. Cov dej koj haus, cov khaub ncaws koj hnav thiab txhua yam khoom uas koj siv—puas muaj ib yam twg tsis yog tau txais los ntawm Vajtswv kev tsim? Muaj qee leej hais tias: “Muaj qee yam uas tsis yog tau txais los ntawm Vajtswv kev tsim. Koj saib seb mas, hnab yas yog ib yam ntawm cov khoom ntawd. Nws yog tov los ntawm cov kua tshuaj, yog ib yam tib neeg tsim.” Nws puas yog li ntawd thiab? Hnab txab yog yam uas tib neeg tsim, thiab nws yog ib yam tshuaj tov ua, tab sis tej khoom ib txwm ntawm hnab txab los qhov twg los? Tej khoom ib txwm tau txais los ntawm cov khoom tsim los ntawm Vajtswv. Yam khoom uas koj pom thiab txaus siab rau, txhua txhia yam uas koj siv, tag nrho yog los ntawm yam khoom uas Vajtswv tsim los. Qhov ntawd hais tau tais, txawm yuav yog ib tug tib neeg yog haiv neeg twg, txawm yuav yog kev khwv noj khwv haus dab tsi, los sis txawm lawv ua neej nyob rau hom chaw nyob ib puag ncig rau kev ciaj sia li cas los, lawv tsis tuaj yeem cais lawv tus kheej tawm ntawm yam uas Vajtswv tau npaj tseg cia.

Vajtswv Kav Tag Nrho Txhua Yam thiab Muab rau Txhua Yam, Nws Yog tus Vajtswv ntawm Ib Puas Tsav Yam (Cov nqe lus uas tau xaiv tawm los)

Txawm muaj kev nkag siab txog Vajtswv nyob ntau npaum li cas rau hauv tib neeg lub siab los, qhov ntawd tseem nyob rau hauv tus ciam uas Nws tuav rau hauv lawv lub siab xwb. Hauv lawv lub siab muaj kev paub txog Vajtswv ntau npaum li cas los xij, Vajtswv lub hwj chim loj tsuas nyob hauv lawv lus siab. Yog tias tus Vajtswv uas koj paub khoob lug thiab pom tsis meej, ces tus Vajtswv uas koj ntseeg kuj khoob lug thiab pom tsis meej ib yam nkaus. Tus Vajtswv uas koj paub raug txwv los ntawm koj tus kheej txoj sia tus ciam, nws tsis muaj feem xyuam dab tsi ntawm tus tseem Vajtswv Tus Kheej. Yog li ntawd, kev paub txog Vajtswv tej kev ua muaj qab hau, kev paub txog qhov tseeb ntawm Vajtswv thiab Nws qhov hwj huaj uas loj tsis muaj chaw kawg, kev paub txog Vajtswv Tus Kheej tias yog leej twg, kev paub txog yam uas Nws muaj thiab yog Nws, kev paub txog cov kev ua uas Nws tau ua tshwm rau txhua yam ntawm Nws txoj kev tsim—cov no tseem ceeb heev rau txhua tus tib neeg uas nrhiav kev paub txog Vajtswv. Tej ntawd muaj feem ncaj qha tias seb tib neeg puas tuaj yeem nkag mus rau qhov tseeb qhov muaj tiag. Yog koj txwv koj txoj kev nkag siab txog Vajtswv rau ntawm cov lus xwb, yog koj txwv nws rau ntawm koj tej kev paub me me xwb, yam koj xav tias yog Vajtswv li kev tshav ntuj, los sis koj cov lus tim khawv me me rau Vajtswv, ces Kuv hais tias tus Vajtswv uas koj ntseeg ntawd tsis yog tus tseem Vajtswv Tus Kheej. Tsis tag li ntawd xwb, tseem tuaj yeem hais tau tias tus Vajtswv uas koj ntseeg ntawd tsuas yog ib tug Vajtswv ntawm fab kev xav hauv siab xwb, tsis yog tus Vajtswv tseeb tiag. Qhov no yog vim tias tus Vajtswv tseeb tiag yog Tus uas kav txhua yam, taug kev nrog txhua yam, thiab cawm txhua yam. Nws yog Tus uas tuav txoj hmoo tag nrho ntawm noob neej txhua tus thiab txhua yam nyob rau hauv Nws ob txhais tes. Cov hauj lwm thiab kev ua ntawm tus Vajtswv uas Kuv tab tom tham txog no tsis raug txwv los ntawm ib feem tib neeg me me kiag li. Ntawd yog, lawv tsis tsuas yog raug txwv rau ntawm cov tib neeg tab tom raws Nws tam sim no xwb. Nws tes hauj lwm tshwm sim nyob rau ntawm txhua yam, nyob rau kev ciaj sia ntawm txhua yam, thiab nyob rau ntawm cov kev cai uas hloov pauv tag nrho txhua yam. Yog koj tsis tuaj yeem pom los sis paub txog Vajtswv ib teg hauj lwm dab tsi rau ntawm Nws kev tsim txhua yam li, ces koj tsis tuaj yeem ua tim khawv rau Nws ib teg hauj lwm dab tsi li. Yog koj tsis tuaj yeem ua tim khawv rau Vajtswv, yog koj hais ntxiv txog ib qho me me txog “Vajtswv” raws li koj paub, tus Vajtswv uas koj muaj kev paub txog Nws me me thiab tsuas nyob rau ntawm koj lub tswv yim me me, yog koj tseem hais txog tus Vajtswv zoo li no mus ntxiv, ces Vajtswv yeej yuav tsis qhuas koj txoj kev ntseeg. Thaum koj ua tim khawv rau Vajtswv, yog koj tsuas ua tim khawv los ntawm koj txoj kev lom zem rau Vajtswv txoj kev tshav ntuj, koj tau txais yuav Vajtswv kev qhuab qhia thiab Nws kev qhuab ntuas, thiab koj txoj kev lom zem rau Nws tej koob hmoov ntawm koj cov lus tim khawv li cas xwb, ces qhov ntawd yeej tsis tau txaus thiab yuav tsis ua rau Nws txaus siab li. Yog koj xav ua tim khawv rau Vajtswv kom raws li Nws txoj kev xav, los ua tim khawv rau tus tseem Vajtswv Tus Kheej, ces koj yuav tsum pom yam uas Vajtswv muaj thiab yog los ntawm Nws tej hauj lwm. Koj yuav tsum pom Vajtswv lub hwj chim los ntawm Nws kev tswj hwm txhua yam, thiab pom qhov tseeb ntawm qhov seb Nws npaj txhua yam rau noob neej li cas. Yog koj tsuas lees tias koj kev noj kev haus txhua hnub thiab yam tseem ceeb ntawm koj txoj sia los ntawm Vajtswv, tab sis koj tsis pom qhov tseeb tias Vajtswv tau muab txhua yam uas yog Nws tsim los npaj rau noob neej txhua tus, thiab ntawd, los ntawm qhov kav txhua yam, Nws coj noob neej txhua tus, ces koj yuav tsis muaj cuab kav ua tim khawv rau Vajtswv tau. Kuv lub hom phiaj ntawm kev hais tej no tag nrho yog dab tsi? Nws yog kom nej tsis txhob ua tej no ua dog ua dig, es nej thiaj tsis ntseeg yuam kev tias cov ncauj lus uas Kuv tau hais los no tsis muaj feem xyuam dab tsi ncaj rau nej tus kheej txoj kev to taub qhov tseeb txog lub neej txoj sia, thiab kom nej tsis txhob tuav cov ncauj lus no tam li ib hom kev paub los sis lus qhuab qhia xwb. Yog tias nej mloog yam Kuv tab tom hais nrog tus cwj pwm zoo li ntawd, ces nej yuav tsis tau txais ib qho dab tsi li. Nej yuav plam lub cib fim los paub txog Vajtswv.

Kuv lub hom phiaj ntawm kev tham txog tag nrho ntawm tej no yog dab tsi? Kuv lub hom phiaj yog kom muaj tib neeg paub txog Vajtswv, kom muaj tib neeg nkag siab txog Vajtswv tej kev ua muaj qab hau. Thaum koj nkag siab txog Vajtswv thiab koj paub txog Nws tej kev ua, ces thaum ntawd koj yuav muaj lub cib fim los sis hau kev los paub txog Nws. Piv txwv li, tias koj cheem tsum xav nkag siab txog ib tug tib neeg, koj yuav ua li cas thiaj tuaj yeem nkag siab lawv tau? Puas yog kev ntsia rau ntawm lawv tej tsos sab nraud xwb? Puas yog kev ntsia rau ntawm yam lawv hnav thiab lawv hnav zoo li cas? Puas yog kev ntsia rau ntawm seb nws mus kev zoo li cas? Puas yog kev ntsia rau ntawm lawv qhov kev paub? (Tsis yog.) Yog li koj yuav nkag siab ib tug tib neeg tau li cas? Koj txiav txim ib tug tib neeg raws li lawv kev hais lus thiab tus cwj pwm, lawv txoj kev xav thiab yam uas lawv hais qhia thiab nthuav tawm txog lawv tus kheej. Qhov no thiaj yog qhov koj paub txog ib tug tib neeg, nkag siab txog ib tug tib neeg. Kuj zoo ib yam li ntawd, yog tias koj xav paub txog Vajtswv, yog tias koj xav nkag siab txog Nws sab muaj qab hau, txog Nws sab tseeb tiag, nej yuav tsum paub Nws los ntawm Nws cov tes hauj lawm thiab los ntawm txhua yam ua tau tiag los ntawm Nws. Qhov no yog txoj hau kev uas zoo tshaj plaws, thiab nws tsuas yog tib txoj hau kev nkaus xwb.

Vajtswv Kho Kev Sib Raug Zoo Sib Txig Sib Luag Ntawm Txhua Yam Kom Tib Neeg Muaj Thaj Chaw Ib Puag Ncig Ruaj Khov Rau Kev Ciaj Sia (Nqe lus uas tau xaiv tawm los)

Thaum Vajtswv tsim txhua yam, Nws siv txhua hom ntawm ntau lub tswv yim thiab ntau txoj hau kev los tsim kev sib txig sib luag rau tej ntawd, kom muaj kev sib txig sib luag ntawm tus yam ntxwv kev ua neej los ntawm cov roob thiab cov pas dej, ntawm cov nroj tsuag thiab txhua hom tsiaj, cov noog thiab cov kab. Nws lub hom phiaj yog tso cai kom txhua hom tsiaj muaj sia, muaj peev xwm ciaj sia thiab muaj me nyuam raws li cov kev cai uas Nws tau rhawv tseg lawm. Tsis muaj ib yam dab tsi ntawm kev tsim tuaj yeem tawm dhau ntawm cov kev cai no, thiab cov kev cai no tsis tuaj yeem raug rhuav tshem tau. Tsuas yog nyob rau hom thaj chaw ib puag ncig yooj yim no xwb tib neeg thiaj ciaj sia thiab muab tub ki tau ib tiam dhau ib tiam yam ruaj nreeg. Yog yam tsiaj muaj sia twg mus dhau qhov ntau los sis tus ciam uas Vajtswv rhawv tseg lawm, los sis nws muaj me nyuam coob dhau lawm, muaj me nyuam tuab dhau lawm, los sis tshaj qhov Nws teev tseg, noob neej li chaw ib puag ncig rau kev ciaj sia yuav tau txais kev puas tsuaj loj ntau yam heev. Thiab nyob rau tib lub sij hawm ntawd, noob neej li kev ciaj sia yuav raug kev caij tsuj. Yog tias muaj ib hom muaj sia twg coob dhau heev lawm, lawv yuav txhav tib neeg li zaub mov, rhuav tshem tib neeg li hauv paus dej, thiab rhuav tib neeg li chaw nyob. Yam ntawd muaj feem rau tib neeg kev muaj tub ki los sis tus yam ntxwv ntawm kev ciaj sia rau tam sim. Piv txwv li, dej tseem ceeb heev rau txhua yam. Yog tias muaj nas tsuag, ntsaum, kooj txig, qav, los sis lwm hom tsiaj coob heev, lawv yuav haus dej ntau dua qub. Thaum lawv haus cov dej ntau dua qub, tib neeg li dej haus thiab cov hauv paus dej uas muaj nyob rau ib thaj chaw twg tsuas tsawg zuj zus thiab ua rau tib neeg ntsib teeb meem tsis muaj dej txaus siv. Yog tias tib neeg li dej haus raug rhuav tshem, tsis huv, los sis tu ncua vim yog qhov txhua hom tsiaj muaj coob tuaj, nyob rau hauv thaj chaw ib puag ncig tsis zoo rau kev ciaj sia, noob neej txoj kev ciaj sia yuav raug caij tsuj loj heev. Yog tias ib hom los sis ntau hom muaj sia muaj coob dhau qhov tsim nyog lawm, ces cov huab cua, qhov sov, qhov vaum, thiab cov khoom ntawm cov huab cua uas nyob rau hauv noob neej thaj chaw nyob rau kev ciaj sia yuav dhau mus ua tshuaj lom thiab raug rhuav tshem ntau qeb heev. Nyob rau ntawm cov xwm txheej no, tib neeg li kev ciaj sia thiab txoj hmoo kuj yuav raug caij tsuj los ntawm cov xwm txheej no thiab. Yog li ntawd, yog tias qhov kev sib txig sib luag no poob mus lawm, cov huab cua uas tib neeg ua pa yuav puas tsuaj, cov dej lawv haus yuav tsis huv, thiab qhov sov uas tib neeg cheem tsum kuj yuav hloov pauv thiab raug cuam tshuam rau ntau qeb heev. Yog qhov ntawd tshwm sim tuaj, cov chaw ib puag ncig rau kev ciaj sia uas noob neej tau txais los ntawd yuav ntsib kev puas tsuaj thiab kev cov nyom loj. Nyob rau hom xwm txheej uas tib neeg li chaw ib puag ncig rau kev ciaj sia raug rhuav tshem, tib neeg txoj hmoo thiab zeem muag yuav zoo li cas? Qhov no yog ib qho teeb meem loj heev! Vim Vajtswv paub txog qhov kev muaj qab hau ntawm kev tsim txhua yam uas muaj nyob rau noob neej, qhov hauj lwm ntawm hom uas Nws tau tsim, txhua yam muaj feem rau noob neej li cas, thiab muaj qab hau rau noob neej npaum li cas, vim nyob rau hauv Vajtswv lub siab yeej muaj ib qhov kev npaj rau txhua yam no lawm thiab Nws cawm txhua fab ntawm txhua yam uas Nws tau tsim, vim yog li ntawd txhua yam uas Nws ua thiaj tseem ceeb heev thiab tsim nyog rau noob neej. Yog li txij no mus, thaum twg koj pom qee qhov tshwm sim nyob rau ntawm yam uas Vajtswv tau tsim, los sis cov kev cai muaj nyob rau ntawm Vajtswv txoj kev tsim, koj yuav tsis ua xyem xyav txog qhov tsim nyog ntawm txhua yam uas tsim los ntawm Vajtswv lawm. Koj yuav tsis siv cov lus tsis paub tab lam tau lam txiav txim Vajtswv txoj kev npaj ntawm txhua yam thiab Nws cov hau kev npaj rau noob neej. Koj yuav tsis lam tau lam hla txiav txim siab hais tias Vajtswv cov kev cai rau txhua yam ntawm qhov Nws tsim ntawd hais tias zoo li cas.

Vajtswv Tswj Kav thiab Tswj Fwm Sab Yeeb Ceeb Li Cas

Vim lub ntiaj teb sab khoom, thaum uas tib neeg tsis to taub txog qee yam los sis tej yam tshwm sim, lawv muaj peev xwm tshawb fawb seb yog vim li cas los sis siv ntau txoj hau kev los nrhiav txog lub hauv paus chiv keeb ntawm tej yam ntawd seb yog li cas. Tab sis thaum hais txog lwm lub ntiaj teb uas peb tab tom tham txog rau hnub no—sab yeeb ceeb, uas tshwm sim sab nraum lub ntiaj teb sab khoom—tib neeg yeej tsis muaj tswv yim los sis txoj hau kev twg yuav los kawm kom paub txog nws. Vim li cas Kuv thiaj hais li no? Kuv hais nws vim hais tias, nyob hauv tib neeg lub ntiaj teb, txhua yam ntawm lub ntiaj teb sab khoom yeej faib cais tsis tau tawm ntawm tib neeg, thiab vim tib neeg xav tias txhua yam ntawm lub ntiaj teb sab khoom yeej faib cais tsis tau tawm ntawm lawv lub cev txoj sia thiab lub cev ua neej, tib neeg feem ntau tsuas lees paub txog, los sis tsuas pom, tej khoom nyob ntawm lawv ob lub qhov muag pom nkaus xwb. Txawm li cas los xij, thaum nws tham txog rau sab yeeb ceeb—hais tau tias, txhua yam ntawd yog lwm lub ntiaj teb li—nws hais puas tau ncaj nrab tias tib neeg feem ntau tsis ntseeg. Vim tib neeg tsis muaj peev xwm pom, thiab ntseeg tias tsis tas yuav to taub txog nws los sis tsis tas yuav paub txhua yam txog nws, yeej hais tsis tau tias sab yeeb ceeb sib txawv tag nrho rau ntawm lub ntiaj teb sab khoom li cas thiab, los ntawm Vajtswv txoj kev xam pom yeej qhib rau tib neeg—txawm tias, rau tib neeg, nws yuav raug npog zais thiab raug kaw lawm los xij—yog li tib neeg thiaj to taub txog ntau yam ntawm lub ntiaj teb no tau nyuaj heev. Feem sib txawv ntawm sab yeeb ceeb uas Kuv tab tom yuav tham txog no tsuas yog hais txog Vajtswv txoj kev cai tswj fwm thiab lub hwj chim kav xwb; Kuv yuav tsis nthuav tawm txog txhua yam ntsia tsis pom, los sis Kuv yuav tsis qhia nej txog yam ntawm qhov zais npog uas nej xav kawm txog. Vim tias qhov no ntsig txog Vajtswv lub hwj chim kav, Vajtswv txoj kev cai tswj fwm, thiab Vajtswv txoj kev npaj, yog li Kuv tsuas hais txog feem tseem ceeb uas nej yuav tsum tau paub txog xwb.

Ua ntej tshaj no, cia Kuv nug nej ib nqe lus nug: Hauv nej lub siab, sab yeeb ceeb yog dab tsi? Hais dav dav ces, nws yog ib lub ntiaj teb sab nraum lub ntiaj teb sab khoom, yog lub ntiaj teb uas tib neeg pom tsis tau thiab tuav tsis tau. Hauv nej txoj kev xav hauv nruab siab, lub ntiaj teb uas yuav tsum yog sab yeeb ceeb yuav zoo li cas? Tej zaum, yog vim tias tsis muaj peev xwm pom nws tau, nej thiaj tsis muaj peev xwm xav txog nws. Txawm li cas los xij, thaum nej hnov txog qee zaj dab neeg ua puav pheej, nej yuav xav txog nws, thiab nej tsis muaj peev xwm nres qhov kev xav txog nws tau. Vim li cas Kuv thiaj li hais li no? Nws muaj tej yam uas tshwm sim ntau heev rau tib neeg thaum lawv tseem hluas: Thaum muaj ib tug neeg hais ib zaj dab neeg uas txaus ntshai rau lawv mloog—txog tej dab, los sis tej ntsujplig—lawv muaj kev ntshai tshwm tawm los ntawm lawv tej kev xav. Vim li cas lawv thiaj li txaus ntshai? Nws yog vim lawv tab tom xav hauv nruab siab txog tej ntawd; txawm tias lawv tsis muaj peev xwm ntsia pom tej ntawd los xij, lawv yeej hnov tias tej ntawd puav leej nyog puag ncig ntawm lawv tej chav nyob, nyob rau ntawm tej ces kaum tsev uas nraim nkoos los sis tsaus ntuj nti, thiab lawv ntshai heev uas ua rau lawv pw tsis tsaug zog. Tshwj xeeb mas rau yav hmo ntuj, lawv hnov txaus ntshai heev rau thaum nyob ib leeg rau hauv tej chav nyob los sis rau thaum nyob ib leeg rau hauv lawv tej tiaj nyom sab nraud. Qhov ntawd yog sab yeeb ceeb ntawm nej txoj kev xav rau hauv nruab siab, thiab nws yog ib lub ntiaj teb uas tib neeg xav tias txaus ntshai. Qhov tseeb tiag ces txhua tus tib neeg xav txog qee lub ntsiab, thiab txhua tus muaj peev xwm hnov txog nws me ntsis.

Cia peb pib sib tham txog sab yeeb ceeb. Nws yog dab tsi? Cia Kuv piav qhia ib qho ua piv txwv luv luv li no tias: Sab yeeb ceeb yog ib qho chaw tseem ceeb, ib qho chaw uas saib txawv ntawm lub ntiaj teb sab khoom. Vim li cas Kuv thiaj hais tias nws tseem ceeb? Peb tab tom yuav sib tham txog qhov no kom ntxaws. Kev muaj ntawm sab yeeb ceeb yog sib txuas lus rau lub ntiaj teb sab khoom ntawm tib neeg yam uas muab faib cais tawm tsis tau li. Nws ua lub luag hauj lwm tseem ceeb rau hauv zeeg sij hawm ntawm tib neeg txoj sia thiab kev ploj tuag hauv Vajtswv txoj kev tswj fwm tag nrho txhua yam; qhov no yog nws lub luag hauj lwm, thiab qhov no yog ntawm lub laj thawj ntawm nws qhov tseem tseem ceeb. Vim nws yog ib qho chaw uas tsib txoj kev txawj xav ntawm tib neeg tsis muaj peev xwm pom thiab tuav tsis tau li, yeej tsis muaj leej twg muaj peev xwm txiav txim raug tias sab yeeb ceeb muaj tiag los sis tsis muaj. Nws qhov tig mus los yog yam sib txuas rau tib neeg txoj kev ua neeg, nws yog ib qho tshwm sim tseem ceeb raws li txheej txheem ntawm txoj sia los ntawm sab yeeb ceeb. Qhov no puas muaj feem ntsig txog rau Vajtswv lub hwj chim kav los sis tsis muaj? Nws muaj. Thaum Kuv hais txog qhov no, nej to taub tias vim Kuv tab tom tham txog lub ncauj lus no: Nws yog vim nws ntsig txog Vajtswv lub hwj chim kav, thiab Nws txoj kev cai tswj fwm. Hauv ib lub ntiaj teb zoo li lub no—ib lub ntiaj teb uas tib neeg ntsia tsis pom—nws txhua txoj lus txib, txoj kev cai, thiab txoj kev cai tswj fwm saum ntuj ceeb tsheej uas nyob siab tshaj txhua cov kev cai tag nrho ntawm txhua haiv neeg hauv lub ntiaj teb sab khoom, thiab tsis muaj yam muaj sia nyob rau hauv lub ntiaj teb no yuav muaj pluaj siab tawv qhawv yuam los sis ua txhaum tej cai ntawd li. Qhov no puas yog ntsig txog Vajtswv lub hwj chim kav thiab txoj kev cai tswj fwm? Hauv sab yeeb ceeb, nws muaj tej kev cai tswj fwm meej tseeb, tej lus txib saum ntuj ceeb tsheej meej tseeb, thiab tej cai lij choj meej tseeb. Ntawm txhua theem sib txawv thiab ntau thaj chaw sib txawv, cov neeg koom nyias yeej paub nyias tes hauj lwm thiab coj nruj raws li cov kev cai thiab lub luag hauj lwm, vim lawv paub tias qhov ua txhaum txoj lus txib saum ntuj ceeb tsheej yuav muaj tshwm sim dab tsi; lawv yeej pom meej tseeb txog qhov Vajtswv rau txim rau tus phem thiab pub phaj tshab rau tus zoo, thiab Nws tswj fwm thiab kav tag nrho txhua yam li cas. Ntxiv rau qhov no, lawv yeej pom meej tias Nws ua raws li Nws tej lus txib thiab tej cai lij choj saum ntuj ceeb tsheej. Tej cai no puas txawv ntawm tej cai uas tib neeg muaj nyob rau hauv lub ntiaj teb sab khoom? Lawv yeej sib txawv deb heev. Sab yeeb ceeb yog ib lub ntiaj teb uas yeej sib txawv tsis zoo li lub ntiaj teb sab khoom hlo li. Vim nws muaj tej cai txib thiab tej cai lij choj saum ntuj ceeb tsheej, qhov no muaj qhov ntsig txog ntawm Vajtswv lub hwj chim kav, txoj kev cai tswj fwm thiab ntxiv rau qhov no, Nws tus moj yam, thiab yam Nws muaj thiab yam nws yog. Thaum tau hnov qhov no lawm, nej puas xav tias nws yog qhov tseem ceeb heev rau Kuv los hais txog lub ncauj lus no? Nej tseem tsis xav kawm txog qhov zais npog no thiab los? (Xav, peb xav kawm hos.) Ntawd yog lub tswv yim ntawm sab yeeb ceeb. Txawm tias nws yuav nyob nrog lub ntiaj teb sab khoom, thiab nyob hauv Vajtswv txoj kev cai tswj fwm thiab lub hwj chim kav rau thaum tib lub sij hawm los xij, tiam sis Vajtswv txoj kev cai tswj fwm thiab lub hwj chim kav ntawm lub ntiaj teb no yeej coj nruj tshaj ntawm lub ntiaj teb sab khoom.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb X

Vajtswv Tej Lus Txhua Hnub  Nqe Lus Uas Xaiv Tawm Los 188

Ntawm tib neeg ntiaj teb, Kuv faib tag nrho cov tib neeg ua peb hom. Hom xub thawj yog cov tsis ntseeg, uas yog cov neeg tsis ntseeg dab tsi li. Lawv yog hu ua cov tsis ntseeg. Feem ntau ntawm cov tsis ntseeg no tsuas muaj kev ntseeg rau fab nyiaj txiag xwb; lawv tsuas vam khom raws li lawv tus kheej tej kev ntshaw rau sab khoom xwb, thiab tsuas ntseeg rau lub ntiaj teb sab khoom xwb—lawv tsis muaj kev ntseeg rau hauv qhov kiv mus los ntawm txoj sia thiab txoj kev tuag, los sis qhov hais txog vajtswv thiab dab. Kuv faib cov neeg no ua cov tsis ntseeg, thiab lawv yog thawj hom neeg. Hom neeg ob muaj xws li cov neeg uas muaj kev ntseeg sib txawv ntawm cov tsis ntseeg. Ntawm cov neeg ntiaj teb, Kuv faib cov neeg no ua ntau pawg tseem ceeb: Thawj pawg neeg yog hom neeg Yudais, pawg neeg ob yog hom neeg Kastausliv, pawg neeg peb yog hom neeg ntseeg Vajtswv, pawg neeg plaub yog hom neeg Muvxali, thiab pawg neeg tsib yog hom Kev Ntseeg Hau Sam; nws muaj tsib hom. Cov no yog ntau hom ntawm cov neeg uas muaj kev ntseeg. Hom neeg peb muaj xws li cov neeg uas muaj kev ntseeg rau Vajtswv, thiab hom neeg no muaj xws li nej sawv daws. Cov ntseeg zoo li no yog cov uas cawm raws Vajtswv qab niaj hnub no. Cov neeg no raug faib ua ob hom xws li: Vajtswv cov neeg raug xaiv tseg, thiab cov neeg ua Vajtswv tes dej num. Cov neeg tseem ceeb no yeej pom meej tias muaj qhov sib txawv. Yog li ntawd, tam sim no nej puas muaj peev xwm los sis tsis muaj peev xwm pom tseeb txog qhov sib txawv rau hauv nej lub siab rau ntawm hom neeg no? Thawj hom neeg no muaj xws li cov tsis ntseeg, thiab lawv yog neeg uas Kuv tau hais ua ntej dhau los ntawd. Cov neeg no puas muaj kev ntseeg rau Tus Neeg Laus nyob Saum Ntuj uas yog cov tsis ntseeg? Coob leej neeg uas tsis muaj kev ntseeg tsuas ntseeg Tus Neeg Laus nyob Saum Ntuj nkaus xwb; lawv ntseeg tias huab cua, ntuj los nag, xob nroo, thiab tag nrho tej no yog raug tswj kav los ntawm lub chaw no uas yog tus lawv cia siab rau kev cog qoob loo thiab kev sau qoob loo—tiam sis thaum tau hais txog kev ntseeg Vajtswv, lawv tsis txaus siab hlo ntseeg Nws. Qhov no puas hu tau tias muaj kev ntseeg? Cov neeg zoo li no muaj nyob rau hauv cov tsis ntseeg. Nej to taub txog qhov no lawm puas yog? Txhob nkag siab yuam kev rau tej hom zoo li no. Hom neeg ob yog cov neeg uas muaj kev ntseeg, thiab hom neeg peb yog cov neeg uas tam sim no tab tom raws Vajtswv. Vim li cas, thaum ntawd, Kuv thiaj li tau muab tag nrho cov tib neeg faib ua ntau hom zoo li no? (Vim hais tias ntau hom neeg nyias muaj nyias qhov kev xav sib txawv thiab nyias cov hom phiaj.) Ntawd yog ib qho ntawm tus yeeb yam ntawm nws. Thaum muaj ntau haiv neeg thiab ntau hom neeg tig rov qab mus rau sab yeeb ceeb, lawv txhua tus nyias yuav mus nyias rau ntawm thaj chaw sib txawv thiab yuav zwm rau tej kev cai ntawm qhov kiv mus los ntawm txoj sia thiab txoj kev tuag, yog li vim li no Kuv thiaj tau faib tib neeg ua ntau pab pawg tseem ceeb zoo li no.

Qhov Kiv Mus Los ntawm Txoj Sia thiab Txoj Kev Tuag ntawm Cov Tsis Ntseeg (Cov nqe lus uas tau xaiv tawm los)

Cia peb los pib hais txog qhov kiv mus los ntawm txoj sia thiab txoj kev tuag ntawm cov tsis ntseeg. Tom qab tuag lawm, ib tug neeg raug tus neeg saib xyuas coj tawm ntawm sab yeeb ceeb mus lawm. Qhov tseeb tiag ntawm tib tug neeg tau ncaim mus yog li cas? Tsis yog yus cev nqaij daim ntawv, tab sis yog yus tus ntsujplig. Thaum yus tus ntsujplig ncaim mus lawm, nws mus txog ntawm ib thaj chaw uas yog ib qho chaw tam rau ntawm sab ceeb yeeb uas txais tos tshwj xeeb cov ntsujplig ntawm cov neeg uas nyuam qhuav tuag. Ntawd yog thawj qhov chaw uas txhua tus tib neeg mus tom qab tuag lawm, uas yog qhov txawv rau tus ntsujplig. Thaum lawv tau mus txog rau ntawm qhov chaw no, yuav muaj ib tug tub txib los tshuaj xyuas ua ntej, lees lawv lub npe, qhov chaw nyob, hnub nyoog, thiab tag nrho lawv tej kev ntsib kev pom huv si. Txhua yam lawv tau ua thaum lawv tseem muaj txoj sia nyob yeej raug teev tseg rau hauv ib phau ntawv thiab raug txheeb xyuas kom yog. Tom qab nws raug tshuaj xyuas tag lawm, tus neeg no tus cwj pwm thiab tej kev ua tag nrho los ntawm lawv lub neej txoj sia raug txiav txim seb lawv puas raug rau lub txim los sis cia rov qab mus yug ua neeg dua, uas yog thawj zeeg sij hawm. Thawj zeeg sij hawm no puas txaus ntshai? Nws kuj tsis txaus ntshai li thiab, vim hais tias qhov uas tsuas tau tshwm sim ntawd yog tus neeg no tau los txog rau ntawm ib thaj chaw tsaus ntuj nti thiab tsis swm xwb.

Hauv zeeg sij hawm ob no, yog tus neeg no tau ua ntau yam phem thoob plaws hauv lawv lub neej txoj sia thiab tau ua ntau yam lim hiam lawm, ces lawv yuav raug coj mus rau ntawm ib qhov chaw ntawm kev rau txim uas yuav raug saib xyuas. Qhov ntawd yuav yog qhov chaw raug siv rau kev rau txim rau tib neeg. Qhov lawv yuav raug rau txim li cas ntawd yog nyob ntawm tej kev txhaum uas lawv tau ua, thiab seb muaj pes tsawg yam lim hiam uas lawv tau ua ua ntej lawv tuag—qhov no yog thawj qhov xwm txheej uas tshwm sim rau hauv zeeg sij hawm ob no. Vim los ntawm tej yam phem uas lawv tau ua thiab qhov phem uas lawv tau ua txhaum ua ntej lawv tuag, thaum lawv rov qab yug los ua neeg dua tom qab lawv qhov kev rau txim lawm—thaum lawv rov qab yug los dua ib zaug ntxiv rau hauv lub ntiaj teb sab khoom no—ib txhia tib neeg tseem yuav yog tib neeg mus ntxiv, hos ib txhia ces yuav dhau los ua tej tsiaj. Qhov ntawd hais tau tias, tom qab ib tug tib neeg rov qab los rau sab ceeb yeeb, lawv raug rau txim vim los ntawm qhov lawv tau ua phem; ntxiv rau qhov no, vim los ntawm qhov lawv tau ua lim hiam rau tej yam dhau los lawm, hauv lawv txheej yug los tom ntej tej zawm lawv yuav tsis tau rov qab los yug ua neeg dua lawm, tab sis yug los ua ib tug tsiaj. Tej tsiaj uas tej zaum lawv yuav yug los ua no muaj xws li tej nyuj, tej nees, tej npua, thiab tej dev. Ib txhia tib neeg yuav raug yug rov los ua tej noog, los sis tej os los sis tej os caj dab ntev…. Tom qab lawv rov qab yug los ua tej tsiaj ntawd lawm, thaum lawv rov qab tuag mus dua, lawv yuav rov qab mus rau sab yeeb ceeb. Nws zoo ib yam li hais ua ntej dhau los lawm ntawd, yuav saib raws li lawv tus cwj pwm ua ntej thaum lawv tuag, sab yeeb ceeb mam li txiav txim tias puas cia los sis tsis cia lawv rov qab yug los ua tib neeg. Cov tib neeg feem coob uas tau ua phem ntau heev, thiab lawv tej kev txhaum yeej phem heev dhau lawm, yog li lawv thiaj li yug los ua tej tsiaj xya mus txog kaum ob zaug. Xya mus txog kaum ob zaug—qhov ntawd tseem tsis txaus ntshai thiab los? (Nws yeej txaus ntshai lawm.) Dab tsi ua rau nej ntshai? Ib tug neeg yug los ua tib tug tsiaj—ntawd yog ib qho phem kawg. Thiab rau tus neeg no, kev yug los ua ib tug tsiaj qhov mob siab tshaj plaws yog dab tsi? Tsis muaj lus, tsuas muaj tej kev xav yooj yim xwb, tsuas muaj peev xwm ua tau tej yam raws li qhov tej tsiaj ua tau xwb thiab noj tej khoom uas tej tsiaj noj xwb, tsuas muaj kev xav yooj yim thiab muaj tej lus uas ua raws lub cev xwb, tsis muaj peev xwm sawv ntseg ntsees taug kev mus tau, tsis muaj peev xwm sib txuas lus nrog tib neeg tau, thiab qhov tseeb tiag ces yeej tsis muaj tus cwj pwm los sis tej dej num ntawm tib neeg uas muaj qhov ntsig txog rau ntawm tej tsiaj no li. Qhov ntawd yog, ntawm txhua yam, kev ua ib tug tsiaj uas ua rau nej lub neej txoj sia nyob qis tshaj plaws ntawm txhua yam muaj sia thiab ua rau ntsib kev txom nyem ntau tshaj qhov yug los ua neeg. Qhov no yog ib qho yeeb yam ntawm sab yeeb ceeb txoj kev rau txim rau ntawm txoj kev ua phem ntau heev thiab kev ua txhaum loj. Thaum hais txog qhov loj ntawm lawv txoj kev rau txim, qhov no yeej raug txiav txim siab raws li hom tsiaj uas lawv yog. Piv txwv li, kev yog ib tug npua puas zoo dua kev ua ib tug dev? Tus npua puas ua lub neej nyob tau zoo dua los sis phem dua tus dev? Phem dua, puas yog? Yog tib neeg yug los ua tej nyuj los sis tej nees, lawv puas ua lub neej nyob tau zoo dua los sis phem dua qhov lawv yug los ua tej npua? (Zoo dua.) Ib tug neeg puas kaj siab dua yog rov qab yug los ua ib tug miv? Lawv yuav tsum yug los ua ib tug tsiaj ib yam nkaus, thiab kev yug los ua tib tug miv yeej yooj yim ntau dua qhov yug los ua ib tug nyuj los sis nees, vim hais tias feem ntau tej miv nyiam pw tas li. Kev yug los ua ib tug nyuj los sis nees yeej tau ua dej num hnyav dua. Yog li, yog ib tug neeg rov qab yug los ua ib tug nyuj los sis nees, lawv yuav tsum tau ua dej num hnyav—uas zoo li kev rau txim hnyav. Kev yug los ua ib tug dev yuav zoo dua kev yug los ua ib tug nyuj los sis nees, vim hais tias ib tug dev muaj kev sib raug zoo nrog nws tus tswv dua. Qee cov dev, tom qab qhov ua tsiaj tau ntau lub xyoo lawm, lawv muaj peev xwm to taub ntau heev txog tej lus uas lawv tus tswv hais. Qee zaus, ib tug dev muaj peev xwm yoog raws li nws tus tswv txoj kev xav thiab qhov xav tau thiab tus tswv yeej saib xyuas tus dev zoo dua, thiab tus dev noj thiab haus zoo dua, thiab thaum nws muaj mob, nws raug saib xyuas ntau dua. Ces yog li tus dev tseem tsis muaj kev zoo siab rau lub neej txoj sia thiab los? Yog li ntawd, kev yug los ua ib tug dev yeej zoo dua kev yug los ua ib tug nyuj los sis nees. Hauv qhov no, qhov loj ntawm ib tug neeg qhov kev rau txim yog saib raws li qhov yus rov qab yug los ua ib tug tsiaj npaum li cas zaus, thiab yog hom tshiaj twg.

Vim hais tias lawv tau ua kev txhaum ntau heev thaum lawv tseem muaj txoj sia nyob, ib txhia tib neeg raug rau txim rov qab yug los ua tej tsiaj xya mus txog kaum ob zaug. Qhov raug rau txim puv txaus lub sij hawm lawm, ces rov qab mus rau sab yeeb ceeb, lawv yuav raug coj mus rau lwm qho chaw—ib qho chaw uas cov ntsujplig uas twb raug rau txim tag lawm thiab raug faib ua hom cia npaj rov qab yug los ua tib neeg dua. Hauv thaj chaw no, txhua tus ntsujplig raug faib ua hom raws li hom tsev neeg uas lawv yug los rau hauv, hom luag hauj lwm uas lawv yuav tuav thiab ua kiag thaum lawv rov qab yug los ua neeg, thiab ntau yam ntxiv mus. Piv txwv li, ib txhia tib neeg yuav dhau los ua cov kws hu nkauj thaum lawv los rau hauv lub ntiaj teb no, yog li ntawd lawv thiaj nyob rau ntawm cov kws hu nkauj; ib txhia yuav dhau los ua tub lag tub luam thaum lawv los rau hauv lub ntiaj teb no, thiab yog li lawv thiaj nyob rau hauv pawg tub lag tub luam; thiab tseem muaj ib txhia yug los ua kws tshawb fawb tom qab yug los ua tib neeg lawm, ces lawv thiaj nyob rau hauv pawg kws tshawb fawb. Tom qab lawv raug faib tas li no lawm, ib tug zuj zus yuav raug muab xa mus raws li lub sij hawm thiab hnub sib txawv, nws zoo ib yam li niaj hnub tam sim no xa e-mail. Qhov no thiaj li yuav tiav ib qhov kiv mus los ntawm txoj sia thiab txoj kev tuag. Txij hnub ib tug tib neeg los txog rau hauv sab yeeb ceeb mus txog rau thaum kawg ntawm lawv qhov kev rau txim, los sis mus txog rau thaum lawv rov qab yug los ua ib tug tsiaj ntau zaus thiab raug npaj rov qab yug los ua tib neeg, qhov txheej txheem no thiaj li yuav tiav.

Rau cov tib neeg uas raug rau txim lawm thiab tsis raug rov qab yug los ua tej tsiaj, lawv puas raug xa sai sai mus rau lub ntiaj teb sab khoom los yug ua tib neeg dua? Los sis, nws yuav ntev npaum li cas ua ntej lawv yuav rov qab los ua tib neeg tau? Qhov nquag tshwm sim zoo li no yog dab tsi? Muaj qee yam kev txwv ib ntus rau nws. Txhua yam uas tshwm sim rau hauv sab yeeb ceeb yog nce raws nraim li tej kev txwv ib ntus thiab tej kev cai—uas, yog Kuv piav qhia ua tej zauv, nej yuav to taub. Rau cov neeg uas rov qab yug los rau hauv ib lub sij hawm luv luv, thaum lawv tuag, yeej twb npaj tej kev npaj rau lawv rov qab yug los ua neeg lawm. Lub sij hawm uas sai tshaj plaws no tuaj yeem tshwm sim rau hauv peb hnub. Rau ib txhia tib neeg, nws yuav siv sij hawm peb lub hlis, ib txhia nws yuav siv sij hawm li peb lub xyoos, ib txhia nws yuav siv sij hawm li peb caug xyoo, ib txhia nws yuav siv sij hawm li peb puas xyoo, thiab zoo li no ntxiv mus. Yog li, qhov muaj peev xwm hais tau txog tej kev cai ib ntus no yog dab tsi, dab tsi yog yam uas tshwj xeeb ntawm lawv? Lawv chiv keeb los ntawm seb lub ntiaj teb sab khoom—tib neeg lub ntiaj teb—yuav tsum muaj dab tsi los ntawm ib tug ntsujplig, thiab los ntawm tus ntsujplig no yuav ua lub luag hauj lwm rau hauv lub ntiaj teb no. Thaum tib neeg rov qab yug los ua tib neeg dua, feem ntau lawv yeej rov qab yug los ua neeg sai sai, vim hais tias tib neeg lub ntiaj teb xav tau cov neeg dog dig zoo li no—thiab yog li, peb hnub tom qab ntawd, lawv thiaj raug xa rov qab los rau ib tsev neeg uas muaj qhov sib txawv dua ntawm lawv tsev neeg ua ntej lawv tuag lawm. Txawm li cas los xij, nws muaj qee cov neeg uas muaj lub luag hauj lwm tshwj xeeb rau hauv lub ntiaj teb no. “Tshwj xeeb” txhais tau tias cov neeg no tsis muaj kev xav tau dab tsi nyob hauv tib neeg lub ntiaj teb; tsis yog muaj coob leej xav ua lub luag hauj lwm zoo li no, yog li nws thiaj li siv sij hawm peb puas xyoo. Muab hais ua lwm los lus, tus ntsujplig no tsuas los ib zaug hauv txhua txhua peb puas lub xyoo xwb, los sis haj tseem tsuas los ib zaug txhua txhua peb txhiab lub xyoo xwb. Vim li cas thiaj zoo li no? Nws yog vim tias qhov tseeb tiag tseem yuav yog peb puas lub xyoo los sis peb txhiab lub xyoo los xij, nws tsis xav tau lub luag hauj lwm zoo li no nyob rau hauv tib neeg lub ntiaj teb, yog li lawv thiaj raug ceev tseg rau ib qho chaw twg rau hauv sab yeeb ceeb lawm. Muab Khoom Tswb ua piv txwv: Nws muaj kev cuam tshuam ntau heev rau kab lis kev cai qub ntawm Haiv Neeg Suav, thiab nws qhov los txog ua rau muaj kev cuam tshuam loj heev rau fab kab lis kev cai, kev txawj ntse, kev coj noj coj ua li yav thaum ub, thiab txoj kev xav ntawm tib neeg rau tiam ntawd. Txawm li cas los xij, tsis xav tau ib tug tib neeg zoo li no rau hau txhua tiam, yog li nws thiaj tseem nyob rau sab yeeb ceeb, tos ntsoov kom txog peb puas lub xyoo los sis peb txhiab lub xyoo ua ntej yuav rov qab yug los. Vim hais tias tib neeg lub ntiaj teb tsis xav tau ib tug neeg zoo li no, nws tau tos ntsiag to tsis muaj qab hau dab tsi, vim tias muaj tej luag hauj lwm rau nws tsawg heev, thiab muaj tes dej num rau nws ua tsawg heev. Vim yog zoo li no, nws thiaj raug ceev tseg rau ib qho chaw twg rau sab yeeb ceeb tas li, raug muab tso tseg, yuav raug muab xa los kiag thaum tib neeg ntiaj teb xav tau nws. Tej yam ntawd yog sab ntsujplig tej kev cai ib ntus rau qhov nquag rov qab yug los ua neeg ntawm cov tib neeg feem ntau. Txawm tias cov neeg no yuav yog neeg dog dig los sis neeg tshwj xeeb los xij, sab yeeb ceeb muaj cov kev cai thiab kev nqis tes ua tsim nyog los tshuaj xyuas lawv qhov rov qab yug los ua neeg, thiab Vajtswv yog tus xa tej kev cai thiab kev nqis tes ua no los rau tib neeg, tsis raug txiav txim los sis raug tswj fwm los ntawm tus neeg saib xyuas los sis los ntawm sab yeeb ceeb.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb X

Vajtswv Tej Lus Txhua Hnub  Nqe Lus Uas Xaiv Tawm Los 189

Qhov Kiv Mus Los ntawm Txoj Sia thiab Txoj Kev Tuag ntawm Cov Tsis Ntseeg (Cov nqe lus uas tau xaiv tawm los)

Rau ib tug ntsujplig, nws rov qab yug los ua neeg, dab tsi yog nws lub luag hauj lwm nyob rau hauv lub neej txoj sia no, nws yug los rau hauv tsev neeg dab tsi, thiab nws lub neej txoj sia puas yuav zoo ib yam li tus ntsujplig qub thaum lub neej yav tag los. Txhua hom neeg yug los rau hauv tib neeg lub ntiaj teb, thiab tej luag hauj lwm uas lawv tuav yeej sib txawv, zoo ib yam nkaus li lawv ua tej dej num. Thiab tej dej num no yog dab tsi? Ib txhia tib neeg rov qab yug los them tej nuj nqi: Yog lawv tseem tshuav lwm tus neeg nyiaj ntau heev rau hauv lawv lub neej tiam dhau los lawm, lawv yug los them tej nuj nqi ntawd rau hauv lub neej txoj sia no. Hos, ib txhia tib neeg yug los sau tej nuj nqi: Lawv raug dag poob khoom ntau yam thiab poob nyiaj ntau heev rau hauv lawv lub neej txoj sia tiam dhau los lawm; yog li ntawd, tom qab lawv mus txog rau hauv sab yeeb ceeb, nws muab kev ncaj ncees rau lawv thiab tso cai rau lawv los sau lawv tej nuj nqi rau hauv lub neej txoj sia tam sim no. Ib txhia tib neeg yug los them tej nuj nqi ntawm tus txiaj ntsim: Thaum lub sij hawm lub neej txoj sia tiam dhau los—ntawd yog, lawv txoj kev rov qab yug los ua neeg zaum dhau los lawm—muaj neeg tau ua siab zoo rau lawv, thiab vim tau muab lub sij hawm zoo rau rov qab yug los ua neeg rau lub neej txoj sia no, lawv thiaj rov qab yug los them tej nuj nqi ntawm tus txiaj ntsim. Hos lwm cov neeg ces rov qab yug los rau hauv lub neej txoj sia no yog los thov kev ua neej. Thiab lawv thov kev ua neej ntawm leej twg? Lawv thov ntawm cov neeg uas tau tua lawv rau hauv lawv tiam dhau los lawm. Muab hais ua lub ntsiab lus tias, txhua tus tib neeg lub neej txoj sia tam sim no muaj qhov sib txuas rau lawv lub neej txoj sia tiam dhau los lawm; qhov kev sib txuas no yeej muab faib cais tsis tau li. Qhov ntawd hais tau tias, txhua tus tib neeg lub neej txoj sia tam sim no yeej muaj qhov raug cuam tshuam loj heev los ntawm tiam dhau los. Cia peb hais txog qhov ua ntej nws tuag, piv txwv tias, Zam tau noj Lis tej nyiaj ntau heev. Ces Zam puas tshuav Lis nuj nqi? Nws tshuav, yog li ces Lis yuav tsum tau sau nws tej nuj nqi los ntawm Zam? Vim li ntawd, tom qab nkawv tuag lawm, tseem muaj cov nuj nqi ntawm nkawv uas yuav tsum muab daws. Thaum nkawv rov qab yug los thiab Zam tau yug los ua tib neeg dua, Lis yuav sau nws tej nuj nqi los ntawm Zam li cas? Ib txoj hau kev ces nws yuav tsum rov qab yug los ua Zam tus tub; Zam khwv tau nyiaj ntau heev, ces Lis ua tus siv tej nyiaj ntawd yam tsis khuv xim li. Txawm tias Zam yuav khwv nyiaj ntau npaum li cas los xij, nws tus tub Lis yeej siv tej nyiaj ntawd yam tsis paub khuv xim li. Txawm tias Zam yuav khwv nyiaj tau ntau npaum li cas los xij, nws ib txwm yeej tsis txaus li; thiab dhau qhov no lawm, vim qee lub laj thawj, thaum kawg nws tus tub thiaj li pheej siv nws txiv tej nyiaj rau ntau yam. Zam yeej xav tsis thoob, poob siab tias, “Vim li cas kuv tus tub no coj hmoov phem los tas li xwb? Vim li cas lwm cov neeg tej tub ho coj zoo ua luaj li? Vim li cas kuv tus kheej tus tub yuav tsis muaj kev xav kom dav kiag li, vim li cas nws thiaj tsis muaj txiaj ntsig dab tsi thiab tsis muaj peev xwm khwv tau ib qho nyiaj li, thiab vim li cas kuv thiaj ib txwv yuav tsum tau pab txhawb nws tas li xwb? Vim tias kuv yuav tsum tau pab txhawb nws, kuv yuav—tab sis vim li cas kuv muab nyiaj rau nws ntau npaum li cas los, nws yeej tseem xav tau ntau dua tas li xwb? Vim li cas nws tsis muaj peev xwm ua ib tes dej num puv hnub kom tau ncaj ncees li, thiab dua ntawd nws tsuas ua tej yam lom zem xwb xws li kev ncig ua si mus los, noj, haus, ua plees ua yi, thiab twv txiaj yuam pov xwb? Muaj dab tsi tshwm sim rau hauv lub ntiaj teb no?” Dhau ntawd ces Zam xav ib nyuag pliag tias, “Tej zaum kuv tseem tshuav nws nuj nqi rau tiam dhau los. Yog li ces, kuv yuav them nws kom tag! Qhov no yeej tsis kawg kom mus txog thaum kuv them tag tej nuj nqi ntawd lawm!” Tej zaum hnub ntawd yuav los txog thaum Lis tau siv nws tej nuj nqi tiag tiag lawm, thiab txog thaum uas Lis muaj hnub nyoog plaub caug xyoo los sis tsib caug xyoo lawm, tej zaum nws mam li muaj kev txawj xav, ras tias, “Kuv yeej tsis tau ua ib yam zoo rau hauv kuv ib nrab neej hlo li! Kuv tau siv tag nrho tej nyiaj uas kuv txiv tau khwv los, yog li kuv yuav tsum pib ua ib tug neeg zoo! Kuv yuav npaj kuv tus kheej; kuv yuav tsum yog ib tug neeg uas muaj kev ncaj ncees thiab ua neej nyob kom zoo, thiab kuv yeej yuav tsis tsim kev nyuaj siab dua ntxiv rau kuv txiv lawm!” Vim li cas nws thiaj xav li no? Vim li cas nws cia li hloov nthawv nthav mus rau qhov zoo dua lawm? Puas muaj ib lub laj thawj rau qhov no? Lub laj thawj ntawd yog dab tsi? (Vim hais tias Lis tau sau nws tej nuj nqi; Zam tau them nws tej nuj nqi lawm.) Hauv qhov no, nws muaj qhov tsim ua thiab qhov tshwm sim. Zaj dab neeg no twb pib los ntev heev lawm, ua ntej lawv lub neej txoj sia tam sim no; zaj dab neeg ntawm nkawv lub neej tiam dhau los raug tshwm sim rau tiam tam sim no, thiab yeej tsis muaj leej twg yws lwm tus tau. Txawm tias Zam tau qhia nws tus tub li cas los xij, nws tus tub yeej tsis mloog li los sis yeej tsis ua tes dej num puv hnub ncaj ncees li. Tiam sis txog thaum hnub uas them tej nuj nqi tag lawm, tsis tas yuav muab kev qhia rau nws tus tub ntxiv li lawm—nws yeej to taub raws li qhov ib txwm to taub. Qhov no yog ib qho ua piv txwv yooj yim xwb. Tseem tshuav ntau yam ua piv txwv puas yog? (Yog, tseem muaj ntau.) Nws qhia rau tib neeg txog dab tsi? (Tias lawv yuav tsum ua zoo thiab tsis txhob ua phem.) Tias lawv yuav tsum tsis ua qhov phem li, thiab tias lawv yuav tau ua pauj rau qhov lawv txoj kev ua txhaum! Cov neeg tsis ntseeg feem coob ua phem txhaum ntau heev, thiab lawv tej kev ua txhaum yuav raug them pauj puas yog? Txawm li cas los xij, kev ua pauj zoo li no puas yog ua raws li siab xav xwb? Rau txhua txhua kis ua, nws muaj lub hauv paus thiab muaj lub laj thawj pab txhawb rau nws qhov ua pauj. Koj puas xav tias yuav tsis muaj dab tsi tshwm sim rau koj tom qab koj tau dag ntxias ib tug neeg li nyiaj lawm? Koj puas xav tias tom qab dag tau cov nyiaj ntawd mus lawm, koj yuav tsis ntsib ib yam dab tsi tshwm sim lawv qab los li? Yam zoo li no yeej dhia tsis dhau li; yuav muaj qhov tshwm sim xwb li! Txawm tias lawv yuav yog leej twg los xij los sis txawm tias lawv yuav ntseeg los sis tsis ntseeg tias muaj los sis tsis muaj Vajtswv los xij, txhua tus tib neeg nyias yuav tsum ris nyias tus kheej tus cwj pwm thiab lees txais qhov tshwm sim los ntawm lawv tej kev ua. Ntsig txog qhov piv txwv yooj yim no—Zam tab tom raug rau txim, thiab Lis tab tom tau txais tej nyiaj them rov qab—qhov no puas ncaj ncees? Thaum tib neeg ua tej yam zoo li no, qhov no yog qhov uas tau tshwm sim los. Nws yeej faib tawm tsis tau los ntawm txoj kev cai tswj fwm ntawm sab yeeb ceeb. Txawm tias lawv yog cov tsis ntseeg los xij, qhov muaj cov tsis ntseeg Vajtswv yog cov nyob raws tej cai txib thiab tej kev cai tswj fwm saum ntuj ceeb tsheej. Yeej tsis muaj leej twg khiav dim tej cai no, thiab yeej tsis muaj leej twg muaj peev xwm zam tau qhov muaj tseeb no li.

Cov neeg uas tsis muaj kev ntseeg keev ntseeg tias txhua yam uas tib neeg pom yeej muaj tseeb, hos txhua yam uas tsis muaj peev xwm pom tau, los sis yam uas nyob deb heev ntawm tib neeg, ces yeej tsis muaj tiag. Lawv xum ntseeg tias tsis muaj “qhov kiv mus los ntawm txoj sia thiab txoj kev tuag,” thiab tias tsis muaj “kev rau txim”; vim zoo li no, lawv thiaj ua txhaum thiab ua phem yam tsis muaj kev xav txog. Tom qab ntawd, lawv raug rau txim, los sis lawv rov qab yug los ua tej tsiaj. Ntau hom neeg ntawm cov tsis ntseeg no thiaj li poob los rau qhov kiv mus los uas phem no. Qhov no yog vim hais tias lawv tsis paub sab yeeb ceeb muaj nws txoj kev cai tswj fwm nruj heev rau txhua yam muaj sia. Txawm tias koj yuav ntseeg los sis tsis ntseeg los xij, yeej muaj qhov tseeb no tiag, yeej tsis muaj leej twg los sis ib yam dab tsi muaj peev xwm khiav dim ntawm qhov uas Vajtswv ntsia pom los ntawm Nws ob lub qhov muag, thiab yeej tsis muaj leej twg los sis ib yam dab tsi muaj peev xwm khiav dim tej kev cai kav thiab tej kev txwv ntawm Nws tej cai txib thiab tej kev cai tswj fwm saum ntuj ceeb tsheej. Yog li ntawd, qhov ua piv txwv yooj yim no qhia rau txhua tus tib neeg tias txawm koj yuav ntseeg los sis tsis ntseeg Vajtswv los xij, nws lees tsis tau qhov ua txhaum thiab qhov ua phem, thiab txhua qhov kev ua yeej muaj qhov tshwm sim los. Thaum rau txim rau ib tug neeg uas tau noj lwm tus li nyiaj, qhov kev rau txim zoo li no yeej ncaj nrab lawm. Keev pom tus cwj pwm zoo li no raug rau txim rau hauv sab yeeb ceeb, thiab qhov kev rau txim zoo li no raug ua los ntawm Vajtswv tej kev cai txib thiab tej kev cai tswj fwm saum ntuj ceeb tsheej. Yog li ntawd, kev coj tus cwj pwm ua txhaum cai thiab lim hiam—kev yuam deev thiab kev nyiag nyiaj, kev dag noj dag haus thiab kev ntxias dag, kev ua tub sab thiab tub nyiag, kev tua neeg thiab nyiag hlawv vaj tse, thiab ntau yam ntxiv mus—yuav raug kev rau txim hnyav me sib txawv raws li qhov ua txhaum. Tej kev rau txim hnyav me sib txawv raws li qhov ua txhaum no muaj dab tsi xwb? Ib txhia ua kev txhaum hnyav raws li kev siv lub sij hawm, hos ib txhia ua txhaum los ntawm lwm yam sib txawv; tseem tshuav lwm cov neeg ua txhaum uas raug txiav txim tias yuav mus rau qhov chaw twg thaum lawv rov qab yug los. Piv txwv li, ib txhia tib neeg hais lus phem. Qhov “hais lus phem” no hais txog dab tsi? Nws txhais tau tias yog kev tsa tes twv rau lwm tus thiab siv tej lus phem cem foom tsis zoo rau lwm tus. Tej lus phem yog dab tsi? Nws qhia tau tias tus neeg no muaj ib lub siab phem. Tej lus hais phem uas cem foom tsis zoo rau lwm tus yeej keev tshwm sim los ntawm tej neeg zoo li no lub qhov ncauj, thiab tej lus phem zoo li no yuav ua rau tshwm sim tsis zoo lawv qab los. Tom qab cov neeg no tau tuag thiab tau txais kev rau txim tsim nyog lawm, tej zaum lawv yuav rov qab yug los ua tib neeg tsis paub hais lus. Ib txhia tib neeg paub xam zauv tau zoo heev thaum tseem muaj txoj sia nyob; lawv keev ua kom tshaj rau lwm tus, lawv tej tswv yim dag yeej ua tib zoo npaj tshwj xeeb, thiab lawv ua puas tsuaj ntau heev rau tib neeg. Thaum lawv rov qab yug los tej zaum kuj yog neeg ruam los sis yog neeg puas hlwb. Ib txhia tib neeg nyiam saib mus rau lwm tus ntiag tug txoj dej num lag luam; lawv ob lub qhov muag saib ntau heev rau yam uas lawv yuav tsum tsis tsim nyog yuav pom, thiab lawv kawm ntau heev txog yam uas lawv tsis tsim nyog yuav paub txog. Vim li ntawd, thaum lawv rov qab yug los, tej zawm lawv thiaj li dig muag. Ib txhia tib neeg lub hlwb khiav ceev heev thaum lawv tseem muaj txoj sia nyob; lawv keev tawm tsam thiab ua phem ntau heev. Vim yog qhov no, tej zaum lawv yuav yug los ua neeg tsis taus, ua neeg ceg tawv, los sis tsis muaj ib sab npab; tsis li ntawd ces tej zawm lawv yuav yug los ua neeg koov pob los sis ua neeg caj dab lem, mus kev ceg tawv pluav, muaj ib sab ceg luv dua lwm sab, thiab ntau yam ntxiv mus. Hauv tej yam zoo li no, lawv raug poob mus rau tej kev rau txim uas nce raws li theem kev ua phem uas lawv tau ua txhaum thaum tseem muaj txoj sia nyob. Vim li cas nej thiaj xav tias ib txhia tib neeg muaj ib sab qhov muag tsis pom kev zoo? Cov neeg zoo li no puas muaj coob? Niaj hnub tam sim no tsuas muaj coob dua li ob peb leeg xwb. Ib txhia tib neeg muaj ib sab qhov muag tsis pom kev zoo vim hauv lawv txoj kev ua neej tiam dhau los, lawv tau siv lawv ob lub qhov muag ntau heev thiab tau ua ntau yam phem, yog li lawv thiaj yug los rau hauv lub neej txoj sia no uas muaj ib sab qhov muag tsis pom kev zoo, thiab nyob rau tej kev phem kawg kiag, lawv haj tseem yuav yug los ua neeg dig muag tau thiab. Qhov no yog kev ua pauj! Ib txhia tib neeg coj zoo nrog lwm cov neeg ua ntej lawv tsis tau tuag; lawv ua ntau yam zoo rau lawv tej neeg txheeb ze, tej phooj ywg, tej kwv luag, los sis cov neeg uas tau sib txuas nrog lawv. Lawv muab nyiaj thiab khoom pub dawb thiab saib xyuas rau lwm tus, los sis pab nyiaj txiaj rau lawv, thiab tib neeg saib lawv rau qhov chaw siab heev. Thaum cov neeg zoo li no rov qab mus rau sab yeeb ceeb, lawv tsis raug rau txim. Rau ib tug tsis ntseeg uas tsis raug rau txim li ces txhais tau tias lawv yog ib tug neeg zoo heev. Dua li ntawm qhov ntseeg Vajtswv, lawv tsuas ntseeg Tus Neeg Laus nyob Saum Ntuj xwb. Tus neeg zoo li no tsuas ntseeg tias muaj ib tug ntsujplig nyob saum lawv, saib txhua yam uas lawv ua xwb—qhov ntawd yog tag nrho txhua yam uas tus neeg no ntseeg rau. Qhov uas tau los yog qhov tias tus neeg no coj zoo heev. Cov neeg zoo li no yog cov neeg siab zoo thiab muaj kev hlub tshua, thiab thaum kawg uas lawv rov qab mus rau sab yeeb ceeb, nws yuav coj zoo heev rau lawv, thiab tsis ntev lawv yuav rov qab yug los ua neeg dua. Thaum lawv rov qab yug los, lawv yuav los rau hauv hom tsev neeg zoo li cas? Txawm tias tej tsev neeg no tsis yog tsev neeg nplua nuj los xij, lawv yuav tsis muaj kev puas tsuaj dab tsi, lawv sawv daws muaj kev sib txhawb zoo; ntawm thaj chaw ntawd, cov neeg uas rov qab yug los ua neeg yuav dhau mus rau qhov muaj kev nyab xeeb, muaj hnub zoo siab, thiab txhua tus yuav muaj kev zoo siab thiab ua lub neej zoo. Thaum cov neeg no loj hlob tiav niam tiav txiv lawm, lawv yuav muaj tsev neeg loj, tsev neeg coob leej, lawv cov me nyuam yuav tshaj lij thiab zoo siab rau txoj kev vam meej, thiab lawv tsev neeg yuav zoo siab rau txoj hmoov zoo—thiab qhov tshwm sim zoo li no yog ib qho sib txuas tseem ceeb heev rau cov neeg no lub neej tiam dhau los. Qhov ntawd yog lub chaw uas tib neeg mus tom qab lawv tuag thiab rov qab yug los ua neeg, txawm tias lawv yuav yog txiv neej los sis poj niam los xij, dab tsi yog lawv tes hauj lwm, yam lawv yuav mus dhau hauv lub neej txoj sia yog dab tsi, dab tsi yog yam uas lawv yuav tau nyiaj kom taus, lawv yuav tau txais koob hmoov dab tsi, lawv yuav ntsib leej twg, thiab yuav muaj dab tsi tshwm sim rau lawv—yeej tsis muaj leej twg twv tau txog tej no, zam kom tau tej no, los sis khiav nkaum ntawm tej no. Hais tau tias, kiag thaum koj lub neej txoj sia raug npaj lawm, txawm yuav muaj dab tsi tshwm sim rau koj los xij—txawm koj yuav ua kom zam nws dhau, thiab siv lub tswv yim dab tsi los xij—koj yuav tsum tsis muaj qhov ua txhaum lub hauv paus txoj sia uas Vajtswv tau npaj tseg rau koj rau sab yeeb ceeb lawm. Vim thaum koj rov qab yug los ua neeg, koj lub neej txoj sia txoj hmoo yeej raug npaj tseg lawm. Txawm tias nws yuav zoo los sis phem los xij, txhua tus yuav tsum ntsib qhov no thiab ua lub neej mus rau yav tom ntej. Qhov no yog ib qho teeb meem uas tsis muaj leej twg nyob hauv lub ntiaj teb no muaj peev xwm zam dhau, thiab tsis muaj ib qho teeb meem uas yuav tsis muaj tseeb. Koj yeej to taub txhua yam uas Kuv tau hais lawm, puas yog?

Thaum to taub txog tej no lawm, tam sim no nej puas pom tias Vajtswv tshuaj xyuas thiab tswj fwm tiag tiag thiab nruj heev rau qhov kiv mus los ntawm cov tsis ntseeg txoj sia thiab txoj kev tuag? Ua ntej tshaj, Nws tau teeb tsa tej kev cai txib, tej kev cai tswj fwm saum ntuj ceeb tsheej lawm, thiab tej txheej txheem nyob hauv sab ntsujplig, thiab kiag thaum tej no raug tshaj tawm lawm, yuav coj cov cai no nruj heev raws li Vajtswv tau npaj tseg, rau ntawm txhua qib sib txawv rau hauv sab yeeb ceeb, thiab tsis muaj leej twg yuav tawv txaus los ua txhaum tej cai ntawd tau. Yog li ntawd, hauv qhov kiv mus los ntawm txoj sia thiab txoj ke tuag ntawm tib neeg nyob rau hauv tib neeg lub ntiaj teb, txawm tias leej twg yuav rov qab yug los ua ib tug tsiaj los sis yug los ua tib neeg los xij, yeej muaj tej kev cai kav tag nrho rau ob yam no. Vim hais tias tej kev cai no los ntawm Vajtswv los, yeej tsis muaj leej twg yuav ua siab tawv txaus los rhuav tshem tej cai no tau, los sis yeej tsis muaj leej twg muaj peev xwm los rhuav tshem tau tej cai no tau. Vim nws yog Vajtswv lub hwj chim kav nkaus xwb, thiab vim tias muaj tej kev cai zoo li no, lub ntiaj teb sab khoom uas tib neeg yeej ib txwm pom thiaj zoo li ib txwm thiab nyob raws kab raws kev; vim nws yog Vajtswv lub hwj chim kav xwb thiaj li ua rau tib neeg muaj peev xwm nyob tau ua ke thaj yeeb nrog lwm lub ntiaj teb uas lawv tsis muaj peev xwm ntsia pom nws, thiab tib neeg muaj peev xwm koom siab koom ntsws nyob ua ke nrog nws tau zoo—tag nrho tej no yog khiav tsis dim ntawm Vajtswv lub hwj chim kav. Tom qab ib tug tib neeg cev nqaij daim tawv thiab txoj sia tuag lawm, tus ntsujplig tseem muaj txoj sia, thiab yog li yuav tshwm sim dab tsi yog nws tsis nyob rau hauv Vajtswv txoj kev cai tswj fwm? Tus ntsujplig yuav ntoj ncig mus rau qhov txhia chaw, nam mus rau qhov txhia chaw, thiab tseem tsim kev puas tsuaj rau tej yam muaj sia rau hauv tib neeg lub ntiaj teb. Tej kev puas tsuaj no tsis yog tshwm sim rau tib neeg nkaus xwb tab sis kuj tshwm sim rau tej xyoob ntoo thiab tej tsiaj tib si—txawm li cas los xij, yam uas yuav xub raug puas tsuaj yuav yog tib neeg. Yog qhov no tau tshwm sim—yog ib tug ntsujplig zoo li no tsis raug tswj fwm, nws yeej tsim kev puas tsuaj tiag rau tib neeg, thiab ua lim hiam rau txhua yam—ces tus ntsujplig no kuj yuav raug tswj rau hauv sab yeeb ceeb thiab: Yog tshwm sim yam tsis zoo tiag, ces tsis ntev xwb tus ntsujplig yuav nres tsis muaj lawm, thiab yuav raug rhuav tshem. Yog tseem ua tau ces, nws yuav raug muab tso rau ib qho chaw twg thiab dhau ntawd mam li rov qab yug los ua neeg dua. Qhov ntawd hais tau tias, sab yeeb ceeb txoj kev cai tswj fwm ntawm ntau tus ntsujplig raug txib, thiab raug ua kom mus raws li cov kauj ruam thiab cov kev cai. Yeeb vim los ntawm txoj kev cai tswj fwm zoo li ntawd tib neeg ntawm lub ntiaj teb sab khoom thiaj li tsis poob mus rau hauv tej kev nyuaj siab ntxhov plawv, qhov ntawd thiaj li ua rau tib neeg ntawm lub ntiaj teb sab khoom muaj txoj kev xav li qhov ib txwm muaj, muaj laj thawj li qhov ib txwm muaj, thiab ua lub neej raws cev nqaij daim tawv paub kev paub cai. Tom qab tib neeg muaj ib lub neej zoo li no lawm ces cov neeg no yuav ua neeg nyob raws cev nqaij daim tawv txuas mus ntxiv thiab muaj peev xwm tsim noob neej mus tag lub neej txoj sia.

Qhov Kiv Mus Los ntawm Txoj Sia thiab Txoj Kev Tuag ntawm Cov Tsis Ntseeg (Cov nqe lus uas tau xaiv tawm los)

Thaum hais txog cov tsis ntseeg, txoj kev cai no puas pab txhawb nqa rau Vajtswv tej kev ua muab nqi zog rau tus zoo thiab rau txim rau tus lim hiam? Puas muaj ib txoj kev zam li? (Tsis muaj.) Nej puas pom tias muaj ib txoj kev cai txhawb nqa Vajtswv tej kev ua? Cov tsis ntseeg ib txwm tsis ntseeg Vajtswv, los sis lawv tsis zwm rau Nws txoj kev coj kev qhia. Ntxiv rau qhov no, lawv yeej tsis ras txog Nws lub hwj chim kav li, lawv tseem paub Nws tsawg heev. Qhov phem tshaj no, ces lawv thuam Vajtswv thiab foom phem rau Nws, thiab ua yeeb ncuab rau cov uas ntseeg Vajtswv. Txawm tias lawv yuav coj tus yam ntxwv zoo li no rau Vajtswv los xij, Nws txoj kev cai tswj fwm ntawm lawv tseem tsis txawv mus ntawm Nws tej kev cai kav; Nws ua tib zoo tswj fwm lawv, kom mus raws li Nws tej kev cai kav thiab Nws tus moj yam. Nws xav li cas rau lawv txoj kev ua yeeb ncuab? Li kev ruam! Vim yog zoo li no, Nws thiaj tsim kom cov neeg no—ntawd yog, feem ntau ntawm cov tsis ntseeg—rov qab yug los ua tsiaj rau tiam dhau los. Yog li, hauv Vajtswv ob lub qhov muag, cov tsis ntseeg yog dab tsi tiag? Lawv tag nrho yog tej tsiaj. Vajtswv tswj fwm tej tsiaj zoo ib yam nkaus tib neeg, thiab rau cov neeg zoo li no Nws yeej muaj tib cov kev cai kav xwb. Txawm nyob hauv Nws txoj kev cai tswj fwm ntawm cov neeg no, yeej tseem muaj peev xwm pom Nws tus moj yam, ib yam nkaus li Nws tej kev cai lij choj txhawb nqa Nws tus moj yam tswj kav tag nrho txhua yam. Thiab yog li, nej puas pom Vajtswv lub hwj chim kav rau hauv tej kev cai uas Nws tswj fwm rau cov tsis ntseeg uas Kuv nyuam qhuav hais txog? Nej puas pom Vajtswv tus moj yam ncaj ncees? (Peb pom.) Muab hais ua lwm los lus, txawm tias Nws yuav saib xyuas tag nrho txhua yam li cas los xij, Vajtswv yeej ua raws li Nws tus kheej tej kev cai thiab tus moj yam. Qhov no yog Vajtswv lub ntsiab tseem ceeb; Nws ib txwm yeej tsis rhuav tshem tej kev cai tswj fwm los sis tej kev cai txib saum ntuj ceeb tsheej uas Nws tau npaj tseg vim Nws xav tias tej neeg zoo li no yog tej tsiaj xwb. Vajtswv ua raws li txoj kev cai, tsis muaj ib qho yuav tsis xyuam xim li, thiab Nws tej kev ua yeej tsis muaj qhov cuam tshuam rau ib feem dab tsi li. Txhua yam Nws ua yuav tsum mus raws li Nws tus kheej tej kev cai. Qhov no yog vim hais tias Vajtswv muaj lub ntsiab tseem ceeb ntawm Vajtswv Tus Kheej; qhov no yog ib qho yeeb yam ntawm Nws lub ntsiab tseem ceeb uas txhua yam raug tsim los tsis muaj qhov no li. Vajtswv yeej meej pem thiab saib xyuas zoo rau hauv Nws txoj kev tuav tswj, rab peev xwm ua, txoj kev cawm ntawm, txoj kev tswj fwm ntawm, thiab kev tswj kav txhua yam khoom, tib neeg, thiab yam muaj sia tag nrho uas Nws tau tsim, thiab yog li no, Nws yeej ib txwm tsis tau luam thuam li. Rau cov uas zoo, Nws yeej siab dawb thiab siab zoo rau; hos rau cov uas lim hiam, Nws rau txim rau yam tsis muaj kev hlub tshua kiag li; thiab rau txhua yam muaj sia, Nws npaj kom tsim nyog raws li lub sij hawm thiab xwm yeem mus raws qhov sib txawv xav tau ntawm tib neeg ntiaj teb rau thaum cov sij hawm sib txawv, txhua yam uas muaj sia no rov qab yug los raws li lub luag hauj lwm lawv tuav hauv qhov kev ua zoo thiab txav mus los rau ntawm lub ntiaj teb sab khoom thiab sab yeeb ceeb raws li txoj kev txoj cai.

Txoj kev tuag ntawm ib yam muaj sia—kev kawg ntawm lub cev txoj sia—qhia tau tias yam muaj sia tau hla ntawm lub ntiaj teb sab khoom mus rau hauv sab yeeb ceeb, hos kev yug tshiab ntawm lub cev txoj sia qhia tau tias ib yam muaj sia tshwm sim los ntawm sab yeeb ceeb los rau hauv lub ntiaj teb sab khoom thiab tau pib lees txais thiab tuav nws lub luag hauj lwm. Txawm tias nws yuav ncaim mus los sis rov qab los, tag nrho ob qho nov yeej muab cais tsis tau tawm mus ntawm sab yeeb ceeb tes dej num. Txog thaum lub sij hawm uas ib tug neeg los rau hauv lub ntiaj teb sab khoom, Vajtswv twb tsim muaj txhij txhua tej kev npaj thiab lub ntsiab tsim nyog rau hauv sab yeeb ceeb lawm tias tus neeg ntawd yuav mus rau tsev neeg twg, lawv yuav los rau tiam twg, lub sij hawm teev uas lawv yuav los txog, thiab lub luag hauj lwm uas lawv yuav tuav. Vim zoo li no, tag nrho lub neej txoj sia ntawm tus neeg no—tej uas lawv ua, thiab tej kev uas lawv taug—yuav ua mus raws li tej kev npaj tseg rau hauv sab yeeb ceeb, yam tsis muaj ib qho txawv txav li. Ntxiv rau qhov ntawd, lub sij hawm thawm lub cev txoj sia kawg thiab tus yeeb yam thiab thaj chaw ntawm qhov nws mus kawg ntawd yeej raug pom meej thiab pom tau rau hauv sab yeeb ceeb. Vajtswv kav lub ntiaj teb sab khoom, thiab Nws kuj kav sab yeeb ceeb, thiab Nws yuav tsis ncua sij hawm rau ib tug ntsujplig qhov kiv mus los ntawm txoj sia thiab txoj kev tuag, los sis Nws yeej tsis ua ib qho yuam kev rau hauv tej kev npaj ntawm qhov kiv mus los ntawd li. Txhua tus neeg koom uas muaj npe nyob rau hauv phau ntawv teev tseg ntawm sab yeeb ceeb nyias yuav tau ua nyias tes dej num, thiab ua yam uas lawv tsim nyog ua, kom mus raws li Vajtswv tej kev qhuab qhia thiab tej kev cai. Yog li ntawd, hauv tib neeg lub ntiaj teb, txhua yam khoom uas tib neeg tuav pom tau yeej nyob raws kab raws kev, thiab tsis muaj kev ntxhov siab. Tag nrho txhua yam no yeeb vim yog Vajtswv txoj kav zoo raws kab raws kev rau tag nrho txhua yam, thiab qhov tseeb tiag Nws lub hwj chim tswj kav tag nrho txhua yam. Nws txoj kev tswj fwm muaj lub ntiaj teb sab khoom uas tib neeg ua neej nyob thiab, tshaj qhov ntawd, yog yam ntsia tsis pom nyob rau sab yeeb ceeb uas txhawb tib neeg ntiaj teb. Yog li ntawd, yog tib neeg xav muaj ib lub neej zoo, thiab muaj kev vam kom ua lub neej nyob rau ib puag ncig zoo, dhau ntawm qhov raug npaj rau hauv lub ntiaj teb sab khoom uas ntsia pom tag nrho txhua yam, lawv kuj raug npaj rau hauv sab yeeb ceeb, uas tsis muaj leej twg muaj peev xwm ntsia pom tau, uas kav txhua yam muaj sia sawv cev tam rau ntawm tib neeg ntiaj teb, thiab nyob tau muaj kab muaj kev.

Qhov Kiv Mus Los ntawm Txoj Sia thiab Txoj Kev Tuag ntawm Cov Neeg Muaj Kev Ntseeg Sib Txawv

Peb nyuam qhuav tham txog qhov kiv mus los ntawm txoj sia thiab txoj kev tuag ntawm cov neeg uas muaj kev ntseeg rau hauv hom neeg xub thawj xwb, cov tsis ntseeg. Tam sim no, cia peb ho tham txog qhov kiv mus los ntawm hom neeg ob, cov neeg muaj kev ntseeg sib txawv. “Qhov kiv mus los ntawm txoj sia thiab txoj kev tuag ntawm cov neeg muaj kev ntseeg sib txawv” yeej tseem yog ib lub ncauj lus tseem ceeb heev, thiab nws tseem ceeb uas nej yuav tau to taub txog qee yam ntawm hom neeg no. Ua ntej tshaj plaws, cia peb hais txog ntawm tej kev ntseeg twg uas yog “txoj kev ntseeg” hauv “tib neeg txoj kev ntseeg” uas hais txog: tsib hom kev ntseeg tseem ceeb xws li Kev Ntseeg Yudais, Kev Ntseeg Vajtswv, Kev Ntseeg Kastausliv, Kev Ntseeg Isalas, thiab Kev Ntseeg Hau Sam. Ntxiv rau cov tsis ntseeg, cov neeg uas ntseeg tsib hom kev ntseeg no yog cov neeg feem coob nyob hauv lub ntiaj teb no. Ntawm tsib hom kev ntseeg no, cov neeg uas muaj tes hauj lwm tuav rau ntawm lawv txoj kev ntseeg muaj tsawg xwb, tiam sis cov muaj neeg raws coob heev rau cov kev ntseeg no. Lawv yuav mus rau ib thaj chaw sib txawv thaum lawv tuag. “Sib txawv” los ntawm leej twg? Los ntawm cov tsis ntseeg—cov neeg uas tsis muaj kev ntseeg—cov uas peb nyuam qhuav tham txog dhau los lawm. Tom qab lawv tuag, cov neeg ntseeg ntawm tsib hom kev ntseeg no yuav mus rau ib qho chaw twg, ib qho chaw sib txawv ntawm cov tsis ntseeg. Txawm li cas los xij, nws tseem yog tib qho txheej txheem zoo ib yam nkaus xwb; ib yam nkaus li sab yeeb ceeb yuav txiav txim rau lawv raws li txhua yam uas lawv tau ua ua ntej lawv tuag, tom qab uas lawv raug lim raws li tus txheej txheem ntawd. Tiam sis vim li cas, cov neeg no ho raug xa rau thaj chaw sib txawv mus raug lim? Nws yog ib lub laj thawj uas tseem ceeb rau qhov no. Nws yog dab tsi? Kuv yuav muab nws piav qhia rau nej ua ib qho piv txwv. Txawm li cas los xij, ua ntej Kuv yuav piav qhia, tej zaum nej tab tom xav rau ntawm nej tus kheej tias: “Tej zaum nws vim tias lawv muaj kev ntseeg me ntsis rau Vajtswv lawm! Lawv tsis yog tag nrho cov tsis ntseeg.” Txawm li cas los xij, qhov no tsis yog lub laj thawj. Nws yeej muaj ib lub laj thawj tseem ceeb heev uas ua rau lawv raug cais tawm ntawm lwm tus.

Muab hom Kev Ntseeg Hau Sam los ua piv txwv. Kuv yuav qhia ib qho tseeb rau nej. Thaum xub thawj, ib tug Ntseeg Hau Sam yog ib tug uas tau hloov los ntseeg Kev Ntseeg Hau Sam, thiab nws yog ib tug neeg uas paub tias dab tsi yog lawv txoj kev ntseeg. Thaum Cov Neeg Ntseeg Hau Sam txiav lawv cov plaub hau thiab dhau los ua cov Hau Sam los sis los ua cov niam plig, nws txhais tau tias lawv tau cais lawv tus kheej tawm ntawm lub ntiaj teb sib cais, ncaim ntawm tib neeg lub ntiaj teb lub suab nrov mus nyob rau sab tom qab. Txhua txhua hnub, lawv yuav hais raws cov lus qhia thiab hais tus Thawj Hau Sam lub npe kom nco qab rau hauv nruab siab, tsuas noj zaub nkaus xwb, ua lub neej nyob ib leeg ntsiag to, thiab tsuas nyob ntsiag to txias zias, taws lub teeb cig tsis pom kev ib hnub dhau ib hnub mus li no xwb. Lawv siv tag nrho lawv lub neej zoo li no mus tag sim neej. Thaum ib tug Ntseeg Hau Sam lub cev txoj sia tag lawm, lawv yuav hais txog lub ntsiab ntawm lawv txoj sia, tab sis hauv lawv lub siab lawv yuav tsis paub tias lawv yuav mus rau qhov twg tom qab lawv tuag, lawv yuav ntsib leej twg, los sis lawv yuav tshwm sim mus ua dab tsi: Qhov tob hauv nruab siab, lawv tsis muaj txoj kev xav pom meej txog tej yam zoo li no. Lawv tsis tau ua dab tsi tiav hlo li feem ntau tsuas yog qi muag nti ntseeg mus tag lawv lub neej txoj sia, tom qab uas lawv ncaim ntawm tib neeg lub ntiaj teb mus lawv tej kev ntshaw thiab tej kev xav tsuas tsaus ntuj nti xwb. Tej qhov zoo li no yog qhov kawg ntawm ib tug Ntseeg Hau Sam lub cev txoj sia, thaum lawv ncaim lub ntiaj teb ntawm txoj kev ua neeg mus lawm; tom qab ntawd, lawv rov qab mus rau thaj chaw qub hauv sab yeeb ceeb. Txawm tias tus neeg no yuav tau rov qab yug los los sis tsis tau yug los rau hauv lub ntiaj teb thiab rov qab los cog lawv tej qoob loo txuas mus ntxiv yog nce raws li lawv txoj kev coj ua thiab txoj kev xyaum ua ua ntej lawv tuag. Yog lawv tsis tau ua tej yam txhaum rau hauv lawv lub neej txoj sia, lawv yuav rov qab yug los ua neeg sai sai thiab raug xa rov qab los rau hauv lub ntiaj teb dua, uas tej zaum tus neeg no yuav dhau los ua hauj sam los sis ua niam plig dua ib zaug ntxiv. Ntawd yog, lawv kev xyaum cog qoob loo rau lawv tus kheej thaum lawv yog lub cev txoj sia raws li qhov lawv tus kheej tau cog qoob loo rau thaum lub sij hawm xub thawj, thiab dhau ntawd mam li mus rau qhov chaw sab ntsujplig tom qab tag lawv lub cev txoj sia, qhov uas lawv yuav raug tshuaj ntsuam xyuas. Tom qab ntawd, yog nrhiav tsis pom muaj teeb meem li, ces lawv muaj peev xwm rov qab yug los ua neeg dua ib zaug ntxiv rau hauv tib neeg lub ntiaj teb thiab hloov los rau Kev Ntseeg Hau Sam dua, yog li ntawd thiaj rov qab tau xyaum ua txuas mus ntxiv. Tom qab lawv rov qab yug los ua neeg peb txog xya zaus lawm, lawv yuav rov qab mus rau sab yeeb ceeb ib zaug ntxiv dua, qhov chaw uas lawv mus tom qab tag txhua txhua lub cev txoj sia. Yog lawv tej kev coj zoo thiab tus cwj pwm txhua yam hauv tib neeg lub ntiaj teb raug raws li tej kev cai txib saum ntuj ceeb tsheej ntawm sab yeeb ceeb, ces suav txij thaum no mus rau yav tom ntej, lawv tseem yuav nyob rau tom qhov chaw tov mus ntxiv; lawv yuav tsis tau rov qab yug los ua neeg ntxiv lawm, los sis yuav tsis muaj qhov pheej hmoo raug rau rau txim rau qhov ua txhaum rau hauv lub ntiaj teb. Lawv yeej yuav tsis tau mus raws li qhov txheej txheem no ntxiv dua lawm. Feem ntau, nyob ntawm lawv tej xwm txheej, lawv yuav tau tuav ib teg dej num nyob rau hauv qhov chaw sab ntsujplig. Qhov no yog yam uas Cov Ntseeg Hau Sam pheej hais txog “kev ua kom tau Hau Sam.” Kev ua kom tau Hau Sam yog tseem ceeb heev uas txhais tau tias tau txais kev tawg paj txi txiv ntawm sab yeeb ceeb thiab, tom qab ntawd, yuav tsis rov qab yug los ua neeg ntxiv lawm los sis muaj qhov pheej hmoo raug rau txim. Ntxiv rau qhov no, nws txhais tau tias tom qab yug los ua neeg lawv yuav tsis ntsib kev txom nyem mus ntxiv lawm. Yog li, puas tseem muaj hwj tsam rau lawv rov qab yug los ua ib tug tsiaj? (Tsis muaj.) Qhov no txhais tau tias lawv tseem ua tes dej num rau hauv sab yeeb ceeb thiab yuav tsis tau rov qab yug los ntxiv lawm. Qhov no yog ib qho ua piv txwv ntawm kev tau txais kev tawg paj txi txiv ntawm Kev Ua Hau Sam rau txoj Kev Ntseeg Hau Sam. Vim cov neeg uas tsis tau txais kev tawg paj txi txiv, kiag thaum lawv rov qab mus rau sab yeeb ceeb, lawv yuav raug tshuaj ntsuam xyuas thiab txheeb xyuas qhov tseeb rau ntawm cov tub txib uas muaj feem xyuam, yog cov yuav los tshawb xyuas qhov tseeb thaum tseem muaj txoj sia nyob, lawv tus kheej tsis nquag cog qoob loo los sis tsis nquag hais raws cov lus qhia thiab hais Hau Sam cov npe kom nco qab rau hauv nruab siab raws li tau sau tseg rau hauv txoj kev Ntseeg Hau Sam, thiab dua ntawd lawm lawv tau ua phem ntau heev thiab tau coj tus cwj pwm lim hiam ntau heev. Ces, nyob rau hauv sab yeeb ceeb, yuav muaj ib txoj kev txiav txim txog lawv qhov ua phem, thiab raws ntsaws qhov ntawd, lawv yeej yuav raug rau txim xwb li. Nyob rau hauv qhov no, tsis muaj kev zam li. Yog vim zoo li no, ib tug neeg yuav muaj peev xwm tau txais kev tawg paj txi txiv rau thaum twg? Hauv zeeg sij hawm ua neej nyob lawv tsis tau ua phem—thaum, tom qab mus rau sab yeeb ceeb, nws pom tias lawv tsis tau ua dab tsi txhaum li ua ntej lawv tuag. Dhau ntawd ces lawv yuav rov qab yug los txuas ntxiv mus, los ua tes dej num hais raws cov lus qhia thiab hais Hau Sam cov npe kom nco qab rau hauv nruab siab, tsuas nyob ntsiag to txias zias, taws lub teeb cig tsis pom kev ib hnub dhau ib hnub mus li no xwb, zam tsis tua txhua yam muaj sia los sis tsis noj txhua yam nqaij li. Lawv tsis muaj feem xyuam dab tsi rau hauv tib neeg lub ntiaj teb, tso tag nrho nws tej teeb meem rau tom qab thiab tsis muaj kev sib cav nrog leej twg hlo li. Hauv qhov txheej txheem no, yog lawv tsis tau ua txhaum, ces tom qab lawv rov qab mus rau sab yeeb ceeb thiab tag nrho lawv tej kev ua thiab tus cwj pwm yuav raug tshuaj ntsuam xyuas, kiag thaum lawv raug xa mus rau hauv tib neeg qhov chaw, hauv ib qho kiv mus los uas yuav tshwm sim txuas mus ntxiv ntev li peb txog xya zaus. Yog tsis muaj kev ua txhaum rau thaum lub sij hawm no, ces yuav tsis muaj kev cuam tshuam rau lawv qhov tau Ua Hau Sam tseem zoo li qub, thiab yuav tsis raug ncua qeeb. Qhov no yog yeeb yam ntawm qhov kiv mus los ntawm txoj sia thiab txoj kev tuag ntawm txhua tus neeg uas muaj kev ntseeg: Lawv muaj peev xwm “ua tau tawg paj txi txiv,” thiab tuav tes dej num rau hauv sab yeeb ceeb; qhov no yog qhov ua rau lawv txawv ntawm cov tsis ntseeg. Xub thawj tshaj plaws, thaum lawv tseem ua neej nyob rau hauv lub ntiaj teb, cov neeg uas muaj peev xwm tuav tes dej num rau hauv sab yeeb ceeb yuav coj lawv tus kheej li cas? Lawv yuav tsum tsis txhob ua txhaum ib yam dab tsi kiag li: Lawv yuav tsum tsis txhob tua neeg, nyiag hlawv vaj tse, quab yuam deev, los sis coj tsis ncaj; yog lawv ua kev dag noj dag haus, kev ntxias dag, kev ua tub sab thiab tub nyiag, ces lawv tsis muaj peev xwm ua tau tawg paj txi txiv. Muab hais ua lwm lo lus, yog lawv tau muaj feem sib txuas nrog los sis muaj feem koom nrog qhov kev ua txhaum txawm tias yuav yog dab tsi los xij, lawv yuav tsis muaj peev xwm khiav dim txoj kev txiav txim rau lawv los ntawm sab yeeb ceeb. Sab yeeb ceeb sim tej kev npaj kom phim zoo rau Cov Kev Ntseeg Hau Sam uas tau mus ua Hau Sam: Tej zaum lawv yuav raug hais kom los tswj fwm cov neeg uas muaj kev ntseeg rau Kev Ntseeg Hau Sam, thiab kev ntseeg rau Tus Neeg Laus nyob Saum Ntuj—tej zaum yuav raug faib kev muaj cai txiav txim rau lawv. Tej zaum lawv kuj yuav tau tuav tes dej num saib xyuas cov tsis ntseeg los sis tsuas tuav tes dej num me me xwb. Qhov kev faib zoo li no tshwm sim mus raws li cov yeeb yam sib txawv ntawm lawv cov ntsujplig. Qhov no yog ib qho piv txwv ntawm Kev Ntseeg Hau Sam.

Ntawm tsib hom txoj kev ntseeg uas peb tau hais los lawm no, Kev Ntseeg Vajtswv yog muaj qab hau tshwj xeeb dua. Dab tsi ua rau cov Ntseeg Vajtswv tshwj xeeb heev? Cov no yog cov neeg uas ntseeg tus Vajtswv tiag. Ua li cas cov neeg ntseeg tus Vajtswv tiag ho tshwm sim npe tau rau ntawm no? Hais tau tias Kev Ntseeg Vajtswv yog ib hom kev ntseeg zoo, nws yeej tsis muaj qhov ua xyem xyav rau qhov kev ntseeg no; nws yog ib hom qauv coj zoo, ib hom kev ntseeg, thiab yeej sib txawv tag nrho los ntawm txoj kev ntseeg ntawm cov neeg uas caum raws Vajtswv tiag. Lub laj thawj uas Kuv tau hais txog txoj Kev Ntseeg Vajtswv rau hauv tsib hom kev ntseeg tseem ceeb no yog nws raug txo kom los nyob rau tib theem li hom Kev Ntseeg Yudais, Kev Ntseeg Hau Sam, thiab Kev Ntseeg Isalas. Cov neeg feem coob ntawm no tsis ntseeg tias muaj Vajtswv, los sis tsis ntseeg tias Nws tswj kav tag nrho txhua yam; tsawg leej thiaj ntseeg tias muaj Vajtswv xwb. Dua ntawd, lawv siv Vajluskub los sib tham txog txoj kev ntseeg ncaj ncees thiab siv txoj kev ntseeg ncaj ncees no los qhuab qhia kom cov neeg coj zoo, los thev txoj kev txom nyem, thiab ua tej yam zoo. Qhov ntawd yog hom kev ntseeg uas txoj Kev Ntseeg Vajtswv tau dhau los yog: Nws tsuas npaj tshwj xeeb rau tej kev xav ncaj ncees nkaus xwb, yeej tsis muaj feem ntsig txog rau Vajtswv tes dej num ntawm txoj kev tsim kho thiab txoj kev cawm tib neeg. Nws dhau los ua ib txoj kev ntseeg ntawm cov neeg uas caum raws Vajtswv tab sis Vajtswv tsis lees paub lawv. Txawm li cas los xij, Vajtswv kuj muaj ib txoj kev cai nyob hauv Nws txoj kev saib xyuas rau hom neeg zoo li no. Nws tsis lam ua los sis saib xyuas lawv raws li lub siab nyiam ib yam li Nws ua rau cov tsis ntseeg. Nws coj rau lawv zoo ib yam nkaus li Nws coj rau cov Ntseeg Hau Sam: Yog thaum tseem ua neej nyob, ib tug Ntseeg Vajtswv muaj peev xwm qhuab qhia rau yus tus kheej, coj nruj raws li Kaum Txoj Kev Cai thiab ua qhov xav tau ntawm lawv tus kheej tus cwj pwm kom yoog raws tej kev cai lij choj thiab cov lus txib, thiab ua raws li cov no mus tag lawv sim neej, dhau ntawd ces lawv kuj yuav tsum siv tib co sib sij hawm mus raws li qhov kiv mus los ntawm txoj sia thiab txoj kev tuag ua ntej lawv muaj peev xwm ua tau tiag qhov uas hu hais tias “raug qaws mus.” Tom qab ua tau qhov raug qaws mus no lawm, lawv tseem nyob rau hauv sab yeeb ceeb, uas lawv tuav ib tes dej num thiab dhau los ua ib tug ntawm nws cov tub txib. Zoo ib yam nkaus li ntawd, yog lawv ua txhaum rau saum lub ntiaj teb—yog lawv yog tus neeg txhaum loj heev thiab tau ua kev txhaum ntau heev—ces lawv yuav khiav tsis dim qhov raug rau txim thiab raug qhuab qhia raws li lub txim hnyav sib txawv. Hauv txoj Kev Ntseeg Hau Sam, kev ua tau tawg paj txi txiv txhais tau tias hla dhau Daim Av Dawb Huv ntawm Txoj Kev Zoo Siab Tshaj Plaws, tab sis hauv txoj Kev Ntseeg Vajtswv ne lawv hu li cas? Nws raug hu ua “kev nkag mus rau hauv ntuj ceeb tsheej” thiab tab tom yog qhov “raug qaws mus.” Cov neeg uas yog cov uas raug qaws mus lawm tiag kuj mus raws li qhov kiv mus los ntawm txoj sia thiab txoj kev tuag peb txog xya zaus, tom qab uas tau tuag lawm, lawv mus rau sab yeeb ceeb, zoo ib yam li lawv tsaug zog lawm xwb. Yog lawv muaj raws li tus qauv zoo, lawv muaj peev xwm nyob tod tuav ib txoj dej num thiab tsis zoo li cov neeg uas nyob saum ntiaj teb, lawv yuav tsis yug los ua neeg tau yooj yim los sis yuav tsum mus raws li txoj kev txoj cai.

Ntawm tag nrho cov kev ntseeg no, thaum kawg ntawm lawv qhov sib tham thiab qhov uas lawv mob siab rau yog zoo tib yam nkaus li kev ua tau tawg paj txi txiv rau fab Kev Ntseeg Hau Sam; nws tsuas yog tias ua tau qhov “tawg paj txi txiv” no muaj sib txawv xwb. Lawv tag nrho yog cov noog muaj plaub. Rau feem no ntawm cov neeg ua raws ntawm cov kev ntseeg no, cov uas muaj peev xwm coj tus cwj pwm nruj tau raws li tej lus qhia hauv lawv txoj kev ntseeg ces, Vajtswv npaj ib txoj hau kev kawg tsim nyog, ib thaj chaw yuav mus tsim nyog, thiab saib xyuas tej ntawd kom tsim nyog rau lawv lawm. Tag nrho txhua yam ntawm qhov no yeej muaj laj thawj txaus, tab sis nws tsis yog li cov neeg txoj kev xav. Tam sim no, thaum hnov txog qhov uas tshwm sim rau cov neeg muaj Kev Ntseeg Vajtswv lawm, nej xav li cas? Nej puas xav tias muaj qhov tsis ncaj nrab rau lawv txoj hmoov? Nej puas hmov tshua rau lawv? (Me ntsis.) Yeej tsis muaj yam dab tsi uas yuav ua tau; lawv tsuas yws rau lawv tus kheej xwb. Vim li cas Kuv thiaj hais li no? Vajtswv tes dej num yeej muaj tseeb; Nws muaj txoj sia nyob thiab muaj tiag, thiab Nws tes dej num yog tsom ntsoov rau ntawm txhua tus tib neeg thiab txhua txhua tus neeg. Vim li cas, thaum ntawd, lawv ho tsis kam lees txais qhov no? Vim li cas lawv thiaj tawm tsam thiab tsim txom Vajtswv? Lawv yuav tsum tau xav tias lawv tus kheej muaj hmoo thiaj li yuav tau txais yam tshwm sim ua tau los no, yog li vim li cas nej thiaj tu siab rau lawv? Qhov lawv tab tom raug tswj xyuas rau hauv txoj kev no nthuav qhia txog qhov muaj kev thev taus ntau heev. Hais txog rau yam uas lawv tawm tsam Vajtswv, lawv yuav tsum raug muab rhuav tshem, tiam sis Vajtswv tsis ua li no; dua ntawd Nws tseem tswj xyuas txoj Kev Ntseeg Vajtswv zoo tib yam nkaus li txhua hom kev ntseeg dog dig thiab. Yog li ntawd, nws puas tsim nyog yuav tau hais kom ntxaws ntxiv txog lwm cov kev ntseeg? Tus qauv coj ncaj ncees ntawm tag nrho cov kev ntseeg no yog ua kom cov neeg ntsib kev txom nyem nyuab ntau ntxiv, txhob ua kev phem, ua qhov zoo, txhob tsa tes twv rau lwm tus, txhob txiav txim rau lwm tus, zam lawv tus kheej kom deb ntawm tej kev sib cav sib ceg, thiab ua neeg zoo—tej kev ntseeg feem ntau yeej qhuab qhia tib neeg zoo li no. Yog li, yog cov neeg ntawm txoj kev ntseeg no—uas yog cov neeg caum raws ntawm ntau hom kev ntseeg thiab pab ntseeg no—muaj peev xwm coj nruj tau raws li tej lus qhia ntawm lawv hom kev ntseeg lawm ces, lawv yuav tsis ua yuam kev loj los sis ua kev txhaum rau thaum lub sij hawm uas lawv tseem nyob rau saum lub ntiaj teb; thiab, tom qab rov yug los peb txog xya zaus lawm, cov neeg no—yog cov neeg uas muaj peev xwm coj nruj raws li tej lus qhia ntawm cov kev ntseeg lawm—feem ntau lawv tseem yuav tau tuav ib txoj dej num nyob rau sab yeeb ceeb. Puas muaj hom neeg zoo li no coob? (Tsis muaj, tsis muaj li.) Koj nqe lus teb rau qhov no yog dab tsi? Nws tsis yooj yim ua qhov zoo thiab ua raws li tej kev cai kav thiab tej kev cai lij choj ntawm cov kev ntseeg. Kev Ntseeg Hau Sam tsis tso cai rau cov neeg noj nqaij—koj puas muaj peev xwm ua tau li ntawd? Yog koj yuav tsum tau hnav cev tsoos tsho tsos txho thiab nkag mus hais raws cov lus qhia thiab hais Hau Sam cov npe kom nco qab rau hauv nruab siab rau tim ib lub Tsev Hau Sam tas hnub, koj puas muaj peev xwm ua tau li no? Nws yuav tsis yooj yim. Kev Ntseeg Vajtswv muaj Kaum Txoj Kev Cai, cov kev cai thiab cov cai lij choj no puas yog cov yuav ua raws tau yooj yim? Lawv tsis yog yam ua tau yooj yim, puas yog? Txhob tsa tes twv rau lwm tus, piv txwv tias: Cov neeg yeej tsis muaj peev xwm ua raws txoj kev cai kav no tau yooj yim. Tsis muaj peev xwm cheem tau lawv tus kheej, lawv tsa tes twv—thiab tom qab kev tsa tes twv tag lawm, lawv tsis muaj peev xwm thim rov qab cov lus hais no, yog li lawv yuav ua dab tsi? Thaum tsaus ntuj, lawv lees lawv txoj kev txhaum. Qee zaus tom qab lawv tsa tes twv rau lwm tus, lawv tseem muaj qhov ntxub nyob rau hauv lawv lub siab, thiab lawv tseem muaj sij hawm los npaj ua kev puas tsuaj rau cov neeg no. Muab hais ua lub ntsiab lus li no, ntawm cov neeg uas nyob rau hauv txoj kev ntseeg tuag lawm, nws yuav tso tej kev txhaum los sis kev ua phem tseg tsis tau yooj yim. Yog li ntawd, hauv txhua txhua txoj kev ntseeg, tsuas muaj tsawg leej heev ntawm cov neeg no xwb thiaj li muaj peev xwm ua tau tawg paj txi txiv. Koj puas kwv yees tias vim muaj coob tus neeg caum raws cov kev ntseeg no, tus neeg coj zoo yuav muaj peev xwm tuav ib txoj dej num nyob hauv sab ntsujplig? Tsis muaj coob luaj twg; tsuas muaj ob peb leeg thiaj li muaj peev xwm ua tau qhov no tiag xwb. Qhov ntawd ib txwm yog qhov kiv mus los ntawm txoj sia thiab txoj kev tuag ntawm cov neeg muaj kev ntseeg. Qhov ua rau lawv sib txawv yog lawv muaj peev xwm ua tau tawg paj txi txiv, thiab qhov no yog qhov sib txawv mus ntawm cov tsis ntseeg.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb X

Qhov Kiv Mus Los ntawm Txoj Sia thiab Txoj Kev Tuag ntawm Vajtswv Cov Tub Txib (Cov nqe lus uas tau xaiv tawm los)

Txuas mus ntxiv, cia peb los sib tham txog qhov kiv mus los ntawm txoj sia thiab txoj kev tuag ntawm cov uas caum raws Vajtswv. Qhov no muaj feem ntsig txog nej, yog li ua twb zoo mloog: Ua ntej tshaj plaws, xav txog Vajtswv cov tub txib seb yuav muaj peev xwm muab faib ua hom pab pawg tau li cas. (Vajtswv cov xaiv tseg, thiab cov neeg ua Vajtswv tes dej num.) Qhov tseeb tias nws muaj ob hom xws li: Vajtswv cov xaiv tseg, thiab cov neeg ua Vajtswv tes dej num. Ua ntej tshaj plaws, cia peb sib tham txog Vajtswv cov xaiv tseg, uas tsis muaj pes tsawg leej xwb. “Vajtswv cov xaiv tseg” yog leej twg? Tom qab Vajtswv tau tsim txhua yam thiab tau tsim muaj tib neeg lawm, Vajtswv tau xaiv ib pawg neeg uas yuav caum raws Nws; cov neeg no yog hais txog “Vajtswv cov xaiv tseg.” Nws yog ib txoj dej num tshwj xeeb thiab tseem ceeb rau Vajtswv txoj kev xaiv ntawm cov neeg no. Tes dej num no tshwj xeeb vim tias nws tsuas xaiv ob peb leeg nkaus xwb, cov neeg uas yuav tsum tshwm sim thaum Nws ua tes dej num tseem ceeb. Thiab qhov tseem ceeb yog dab tsi? Vim lawv yog ib pawg neeg uas Vajtswv tau xaiv, qhov tseem ceeb thiaj loj tshaj plaws li. Qhov ntawd yog, Vajtswv xav ua kom tiav hlo rau cov neeg no, thiab ua kom lawv zoo tiav log, thiab kiag thaum ua Nws tes hauj lwm cawm tib neeg tiav tag lawm, Nws yuav muab tau cov neeg no. Qhov tseem ceeb no tsis loj thiab los? Yog li ntawd, cov neeg xaiv tseg no yog qhov tseem ceeb loj tshaj plaws rau Vajtswv, vim lawv yog cov neeg uas Vajtswv xav muab kom tau. Ntawm cov neeg ua Vajtswv tes dej num, zoo, cia peb nres me ntsis txog lub ntsiab lus ntawm Vajtswv txoj kev npaj tseg ua ntej, thiab xub tham txog ntawm lawv qhov chib keeb los. Ib tug “neeg ua Vajtswv tes dej num” yog ib tug neeg uas ua dej num. Cov uas ua dej num yog cov uas ua ib ntus xwb; lawv tsis ua mus ntev los sis mus tag ib txhiab ib txhis, tab sis lawv raug ntiav ua dej num los sis raug muab tes dej num rau ua ib ntus xwb. Qhov chiv keeb feem ntau ntawm lawv yog qhov lawv raug xaiv los ntawm cov tsis ntseeg. Lawv los rau hauv lub ntiaj teb thaum nws raug txiav txim tias lawv yuav tsum tau tuav tes dej num ntawm cov neeg ua Vajtswv tes dej num rau Vajtswv tes dej num. Tej zaum lawv yuav yog tej tsiaj rau tiam dhau los, tab sis tej zaum lawv kuj yog cov tsis ntseeg thiab. Qhov zoo li no yog tej kev chiv keeb ntawm cov neeg ua Vajtswv tes dej num.

Cia peb sib tham ntxiv txog ntawm Vajtswv cov neeg xaiv tseg. Thaum lawv tuag, lawv nyias yuav mus nyias rau ntawm ib qho chaw sib txawv ntawm cov tsis ntseeg thiab cov neeg muaj kev ntseeg sib txawv. Nws yog ib qho chaw uas lawv los nrog cov tub txib saum qaum ntuj thiab Vajtswv cov tub xa xov; nws yog ib qhov chaw uas Vajtswv tswj fwm dej num ntawm nws tus kheej kiag ntag. Txawm tias Vajtswv cov neeg xaiv tseg tsis muaj peev xwm ntsia pom Vajtswv rau ntawm lawv ob lub qhov muag rau hauv qhov chaw no los xij, nws tsis zoo li txhua qhov chaw sab ntsujplig; qhov no yog ib qho chaw sib txawv, qhov uas feem ntawm cov neeg no yuav mus tom qab lawv tuag lawm. Thaum lawv tuag, lawv, kuj zoo ib yam nkaus, yeej yuav raug Vajtswv cov tub xa xov tshuaj ntsuam xyuas thiab. Thiab raug tshuaj ntsuam xyuas dab tsi? Vajtswv cov tub xa xov yuav tshuaj ntsuam xyuas tej kev taug uas cov neeg no tau taug los thoob plaws ntawm lawv lub neej hauv lawv txoj kev ntseeg Vajtswv, seb lawv tau los sis tsis tau tawm tsam Vajtswv los sis foom phem rau Nws rau thaum lub sij hawm ntawd, thiab seb lawv tau ua los sis tsis tau ua kev txhaum los sis kev ua phem. Yuav tsum tau ua qhov kev tshuaj ntsuam xyuas no thiaj paub tias tus neeg no puas raug tso cai nyob los sis yuav tsum tau tawm mus. “Tawm mus” txhais li cas? Thiab “nyob” txhais li cas? “Tawm mus” txhais tau tias seb, nyob ntawm lawv tus cwj pwm, lawv puas tseem nyob rau hauv qib ntawm Vajtswv cov xaiv tseg; qhov raug tso cai “nyob” txhais tau tias lawv puas muaj peev xwm nyob tau nrog cov neeg uas Vajtswv tau tsim tiav hlo rau tiam kawg. Vajtswv muaj tej kev npaj tshwj xeeb rau cov neeg uas yuav tau nyob. Txhua zeeg sij hawm ntawm Nws tes dej num, Nws yuav xa cov neeg zoo li no los ua cov tub txib los sis ua tes dej num ntawm kev rov qab txhim kho thiab kev saib xyuas rau pawg neeg ntseeg. Txawm li cas los xij, cov neeg uas muaj rab peev xwm ua tes dej num zoo li no tsis keev nquag rov qab yug los ib yam li cov tsis ntseeg, uas yog cov rov qab yug los tom qab ib txheej rau ib txheej; feem ntau, lawv tau rov qab los rau hauv lub ntiaj teb raws li cov kev cai thiab cov kauj ruam ntawm Vajtswv tes dej num, thiab lawv tsis keev nquag yug los ua neeg. Yog li ntawd, puas muaj tej cai kav thaum lawv rov qab yug los ua neeg? Lawv puas rov qab los txhua txhua ob peb lub xyoos? Lawv puas keev nquag rov qab los zoo li hais no? Lawv tsis rov qab los. Tag nrho tej no yog saib raws li Vajtswv tes dej num, rau ntawm nws cov kauj ruam thiab rau ntawm Nws qhov xav tau, thiab nws tsis muaj tej kev cai kav npaj tseg. Tsuas muaj ib txoj kev cai kav rau thaum Vajtswv tsim Nws tes dej num zeeg kawg rau thaum tiam kawg xwb, cov xaiv tseg no yuav los tag nrho, thiab qhov tshwm sim los zaum no yuav yog zaum kawg ntawm lawv qhov rov qab yug los ua neeg. Thiab vim li cas thiaj hais li ntawd? Qhov no yog saib raws li qhov ua tau los uas yuav tsum tau ua kom tiav hlo rau thaum Vajtswv tes dej num zeeg kawg—rau thaum lub sij hawm tes dej num zeeg kawg no, Vajtswv yuav ua cov xaiv tseg no kom zoo tiav hlo tag nrho. Qhov no txhais tau li cas? Yog, thaum zeeg sij hawm kawg no, cov neeg no raug ua tiav hlo thiab raug ua zoo tiav log lawm, ces lawv yuav tsis rov qab yug los li yav ua ntej dhau los lawm; lawv qhov txheej txheem yug los ua neeg thiaj li tshwm sim tiav, ib yam li lawv qhov txheej txheem ntawm kev rov qab yug los ua neeg. Qhov no yog ntsig txog cov neeg uas yuav tau nyob. Yog li cov neeg no yuav tsis muaj peev xwm mus rau qhov twg tau li lod? Tsis tso cai rau cov neeg no nyob rau ntawm lawv tus kheej txoj hau kev kawg. Ua ntej tshaj plaws tag nrho, vim los ntawm lawv txoj kev ua phem, yam uas lawv tau ua yuam kev, thiab tej kev txhaum uas lawv tau ua lawm, lawv, kuj ib nyam nkaus thiab, yuav raug rau txim. Tom qab lawv raug rau txim lawm, Vajtswv yuav npaj xa lawv tawm nrog cov tsis ntseeg rau thaum kis xwm txheej uas tsim nyog, los sis npaj rau lawv mus nrog cov neeg uas muaj kev ntseeg sib txawv. Muab hais ua lwm lo lus, nws yuav muaj ob yam tshwm sim rau lawv: Qhov ib yog raug rau txim thiab tej zaum yuav tau nyob nrog cov neeg uas muaj ib hom kev ntseeg tom qab tau yug los ua neeg dua, thiab lwm yam ces raug yug los ua cov tsis ntseeg. Yog lawv raug yug los ua cov tsis ntseeg, ces lawv yuav plam tag nrho txhua txoj hau kev; txawm li cas los xij, yog lawv yug los ua cov neeg muaj kev ntseeg—piv txwv li, yog lawv dhau los yog cov Ntseeg Vajtswv—ces lawv yuav muaj hwj tsam rov qab yog Vajtswv cov neeg xaiv tseg; nws muaj kev sib txuas cov nyom heev rau ntawm qhov no. Muab hais luv luv tias, yog ib tug ntawm Vajtswv cov neeg xaiv tseg ntawd ua tej yam tub qaug Vajtswv, lawv yuav raug rau txim zoo ib yam nkaus txhua cov neeg. Muab Povlauj los ua piv txwv, tus neeg uas peb tau tham txog yav dhau los. Povlauj yog ib tug neeg ua piv txwv ntawm tus neeg uas raug rau txim. Nej puas paub lub ntsiab ntawm qhov Kuv tab tom tham txog? Tes dej num ntawm Vajtswv cov neeg xaiv tseg puas raug kho? (Feem ntau, yeej raug kho lawm.) Feem ntau nws yeej raug kho lawm, tab sis tseem muaj ib feem me me ntawm nws tseem tsis tau raug kho. Vim li cas thiaj hais li ntawd? Rau ntawm no Kuv tau hais txog qhov laj thawj uas pom tseeb: kev ua phem. Thaum cov neeg ua phem, Vajtswv tsis xav tau lawv, thiab thaum Vajtswv tsis xav tau lawv lawm, Nws muab lawv pov mus rau ntau haiv neeg sib txawv thiab ntau hom neeg. Qhov no ua rau lawv tsis muaj kev cia siab thiab ua rau lawv rov qab los tau nyuaj lawm. Tag nrho tej no yog ntsig txog qhov kiv mus los ntawm txoj sia thiab txoj kev tuag ntawm Vajtswv cov xaiv tseg.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb X

Qhov Kiv Mus Los ntawm Txoj Sia thiab Txoj Kev Tuag ntawm Vajtswv Cov Tub Txib (Cov nqe lus uas tau xaiv tawm los)

Lub ncauj lus txuas mus ntxiv yog hais txog qhov kiv mus los ntawm txoj sia thiab txoj kev tuag ntawm cov neeg ua Vajtswv tes dej num. Peb nyuam qhuav tham txog qhov chiv ceeb ntawm cov neeg ua Vajtswv tes dej num tas los no lawm; ntawd yog qhov tseeb uas lawv tau rov qab yug los tom qab yug los ua cov tsis ntseeg thiab yug los ua tej tsiaj rau hauv lawv tiam dhau los. Thaum los txog ntawm zeeg kawg ntawm tes dej num, Vajtswv tau xaiv ib pawg neeg zoo li no los ntawm cov tsis ntseeg, thiab pawg neeg no mas tshwj xeeb. Vajtswv lub hom phiaj hauv txoj kev xaiv cov neeg no yog xav kom lawv los ua dej num rau Nws tes dej num. “Kuv ua dej num” tsis yog ib lo lus zoo mloog kiag li, los sis nws tsis yog qhov uas txhua tus neeg xav tau, tab sis peb yuav tsum saib seb raug npaj rau leej twg. Qhov muaj ntawm Vajtswv cov neeg ua Vajtswv tes dej num muaj ib qho tseem ceeb tshwj xeeb. Yeej tsis muaj leej twg muaj peev xwm ua tau lawv tes dej num li, vim Vajtswv tau xaiv lawv lawm. Thiab tes dej num ntawm cov neeg ua Vajtswv tes dej num yog dab tsi? Nws yog los ua dej num rau Vajtswv cov xaiv tseg. Rau feem ntau, lawv tes dej num yog muab kev ua dej num rau Vajtswv tes dej num, sib koom tes nrog nws, thiab lees txais Vajtswv txoj kev ua tiav hlo ntawm cov Nws cov xaiv tseg. Txawm tias lawv yuav ua tes dej num hnyav, ua qee yam ntawm tes dej num, los sis ua tej dej num tseem ceeb li cas los xij, qhov Vajtswv xav tau ntawm cov neeg ua Vajtswv tes dej num yog dab tsi? Nws puas xav tau lawv tiag tiag rau hauv Nws tej kev cheem tsum ntawm lawv? (Tsis xav tau, Nws tsuas xav kom lawv coj ncaj ncees xwb.) Cov neeg ua Vajtswv tes dej num, yuav tsum yog cov neeg coj ncaj ncees thiab. Txawm tias koj qhov chiv keeb yuav zoo li cas los xij los sis vim li cas Vajtswv thiaj xaiv koj, koj yuav tsum coj ncaj ncees rau Vajtswv, rau txhua cov lus txib uas Vajtswv tso rau koj, thiab rau tes dej num uas koj saib xyuas thiab tej dej num uas koj ua. Vim cov neeg ua Vajtswv tes dej num yog cov muaj peev xwm coj ncaj ncees thiab ua tau li Vajtswv, lawv qho ua tau tshwm sim los yuav zoo li cas? Lawv yuav muaj peev xwm nyob tau mus ntxiv. Nws puas yog ib qho koob hmoov uas yog ib tug neeg ua Vajtswv tes dej num? Lub ntsiab ntawm qhov tseem nyob tau yog txhais li cas? Qhov tseem ceeb ntawm txoj koob hmoov no yog dab tsi? Hauv lub meej mom, lawv tsis zoo li cov Vajtswv cov xaiv tseg; zoo li lawv sib txawv. Tab sis qhov tseeb tiag, dab tsi yog qhov ua rau lawv txaus siab rau hauv lub neej no tsis zoo tib yam li Vajtswv cov xaiv tseg? Qhov tsawg kawg, nws yeej zoo ib yam nkaus rau hauv lub neej no xwb. Nej yuav tsis kam lees txais qhov no, puas yog? Vajtswv cov lus hais, Vajtswv txoj hmoov hlub, Vajtswv txoj kev npaj, Vajtswv tej koob hmoov—leej twg tsis txaus siab rau tej no? Txhua tus txaus siab rau qhov muaj nplua mias zoo li no tiag tiag li. Tus yeeb yam ntawm ib tug neeg ua Vajtswv tes dej num yog ib tug neeg uas ua tes dej num, tab sis ntawm Vajtswv, lawv tsuas yog ib tug ntawm tag nrho txhua yam uas Nws tau tsim los xwb; nws yooj yim ua lawv tes dej num yog ua ib tug neeg ua Vajtswv tes dej num. Nkawv ob leeg yog yam uas Vajtswv tau tsim tawm los, tus neeg ua Vajtswv tes dej num thiab tus neeg ntawm Vajtswv cov xaiv tseg puas muaj qhov sib txawv? Nws yeej tsis muaj qhov sib txawv li. Yog hais txog qhov sib txawv, yeej muaj ib qho sib txawv; hauv lub ntsiab tseeb thiab hauv lub ntsiab lus ntawm tes dej num uas lawv tuav, yeej muaj ib qho txawv—tab sis Vajtswv tsis tau coj tsis ncaj nrab rau pawg neeg no. Yog li vim li cas thiaj tau npaj cov neeg no yog cov neeg ua Vajtswv tes dej num? Nej yuav tsum to taub qee qhov ntawm qhov no! Cov neeg ua Vajtswv tes dej num yog los ntawm cov tsis ntseeg. Kiag thaum peb hais txog tias lawv los ntawm cov tsis ntseeg, nws yeej pom tseeb tias lawv koom nrog ib lub hauv paus tsis zoo: Lawv tag nrho yog cov neeg tsis ntseeg tias muaj Vajtswv, thiab tiam tag los yeej zoo ib yam li no thiab; lawv tsis ntseeg Vajtswv, thiab ua yeeb ncuab rau Nws, rau qhov tseeb, thiab rau txhua yam uas zoo. Lawv tsis ntseeg Vajtswv los sis tsis ntseeg tias muaj Nws. Yog zoo li no, lawv puas muaj peev xwm to taub txog Vajtswv cov lus? Nws puas hais tau ncaj nrab uas hais tias lawv yeej tsis paub qhov tseem ceeb li. Tsuas zoo ib yam li tej tsiaj uas tsis muaj peev xwm to taub txog tib neeg cov lus, cov neeg ua Vajtswv tes dej num tsis muaj peev xwm to taub yam Vajtswv tab tom hais, yam Nws xav tau, los sis vim li cas Nws thiaj xav tau tej yam zoo li ntawd. Lawv tsis to taub; tej no ua rau lawv tsis nkag siab thiab tseem tsis tau txais kev qhuab qhia. Vim yog qhov laj thawj no, cov neeg no thiaj li tsis muaj lub neej zoo li qhov peb tau hais txog lawm. Yog tsis muaj txoj sia, cov neeg puas to taub qhov tseeb? Lawv puas npaj txhij kom paub qhov tseeb? Lawv puas tau ntsib tau pom thiab paub ntawm Vajtswv cov lus? (Tsis tau.) Tej ntawd yog tej chiv keeb ntawm cov neeg ua Vajtswv tes dej num. Txawm li cas los xij, vim Vajtswv tsim cov neeg no ua Vajtswv tes dej num, yeej tseem muaj tej qauv cai rau Nws tej kev cheem tsum ntawm lawv; Nws saib tsis taus lawv, los sis Nws lam coj phem rau lawv. Txawm tias lawv tsis nkag siab Nws cov lus thiab tsis muaj nyob rau hauv lub neej txoj sia los xij, Vajtswv tseem coj zoo rau lawv, thiab yeej tseem muaj tej qauv cai thaum hais txog Nws tej kev cheem tsum ntawm lawv. Nej nyuam qhuav tham txog cov qauv cai no: Kev coj ncaj ncees rau Vajtswv thiab ua yam Nws hais. Hauv koj tes dej num, koj yuav tsum ua dej num raws li qhov xav tau, thiab koj yuav tsum ua dej num kom mus txog thaum kawg kiag. Yog koj muaj peev xwm ua tau ib tug neeg ua Vajtswv tes dej num tau ncaj ncees, muaj peev xwm ua dej num mus txog thaum kawg kiag thiab ua tau puv npo txoj lus txib uas Vajtswv tau muab tso rau koj lawm, ces koj yuav ua lub neej nyob muaj nqis. Yog koj muaj peev xwm ua tau li qhov no, koj yuav muaj peev xwm nyob taus. Yog koj rau siab me ntsis ntxiv, yog koj mob siab zog me ntsis ntxiv, yuav ua rau koj muaj peev xwm paub Vajtswv txog ob npaug, ua rau muaj peev xwm hais me ntsis txog qhov paub Vajtswv ntxiv, ua rau muaj peev xwm ua tim khawv rau Nws, thiab ntxiv rau qhov no, yog koj muaj peev xwm to taub qee yam ntawm Nws txoj kev xav, yuav ua rau muaj peev xwm koom tes rau hauv Nws tes dej num, thiab ua rau mob siab rau qee yam ntawm Vajtswv tej kev xav, ces koj, yog ib tug neeg ua Vajtswv tes dej num, yuav ntsib yuav pom ib qho hloov pauv rau hauv txoj hmoov. Thiab yam yuav hloov pauv rau hauv txoj hmoov no yog dab tsi? Koj yuav tsis muaj peev xwm nyob tau yooj yim mus ntxiv lawm. Nws nce raws li koj txoj kev coj ua thiab koj tus kheej tej kev ntsoov siab thiab tej kev caum, Vajtswv yuav ua kom koj yog ib tug ntawm cov xaiv tseg. Qhov no yuav yog koj qhov hloov pauv rau hauv txoj hmoov. Rau cov neeg ua Vajtswv tes dej num, yam zoo tshaj plaws txog qhov no yog dab tsi? Nws yog qhov uas lawv muaj peev xwm los ua Vajtswv tus xaiv tseg. Yog lawv ua li no, nws txhais tau tias lawv yuav tsis tau yug los ua tej tsiaj ib yam li cov tsis ntseeg lawm. Qhov ntawd puas zoo? Nws yeej zoo, thiab nws kuj yog xov xwm zoo: Nws txhais tau tias cov neeg ua Vajtswv tes dej num muaj peev xwm raug puab tau. Nws tsis yog kis ntawm qhov ua tus neeg ua Vajtswv tes dej num, kiag thaum Vajtswv tau npaj tseg lawv los ua dej num lawm, ces lawv yuav ua mus tag ib txhiab ib txhis; qhov ntawd tsis tas yuav ua li no. Vajtswv yuav tswj xyuas lawv thiab saib xyuas lawv kom tsim nyog raws li txoj kev coj ua ntawm tus neeg no.

Txawm li cas los xij, yeej muaj cov neeg ua Vajtswv tes dej num uas tsis muaj peev xwm ua dej num mus txog thaum kawg kiag; yeej muaj cov neeg, thaum ua tes dej num, cia li tso tseg ib nrab kev thiab tso Vajtswv tseg, thiab cov neeg uas ua txhaum ntau yam. Tseem muaj cov neeg uas tsim ua kev puas tsuaj loj heev thiab coj tej kev puas tsuaj loj heev no los ua puas rau Vajtswv tes dej num, thiab haj tseem muaj cov neeg ua Vajtswv tes dej num uas yog cov foom phem rau Vajtswv thiab muaj ntau yam zoo li no. Qhov tshwm sim los uas hloov kho tsis tau no qhia tshwm txog dab tsi? Txhua yam kev ua phem zoo li no yuav txhais tau tias yuav tau tso tseg lawv tej dej num. Vim hais tias koj txoj kev coj ua rau thaum ua koj tes dej num yeej ua tau phem heev dhau lawm thiab vim hais tias koj tau tawm mus deb heev lawm, kiag thaum Vajtswv pom tias koj tes dej num tsis tau raws li tus qauv cai lawm, Nws yuav txiav koj qhov muaj cai ua tes dej num. Nws yuav tsis tso cai rau koj los ua tes dej num mus ntxiv lawm; Nws yuav muab koj tshem tawm mus kiag ntawm Nws ob lub qhov muag pom thiab tshem tawm ntawm Vajtswv lub tsev mus. Qhov ntawd puas yog tias koj tsis xav ua tes dej num lawm? Puas yog koj tsis xav tso tseg kev ua phem? Puas yog koj tsis muaj kev ncaj ncees xwm yeem? Yog li ces yeej yuav muaj txoj kev daws yooj yim xwb: Koj yuav raug tshem tawm ntawm koj qhov muaj cai tsim nyog ua tes dej num. Rau Vajtswv, kev tshem tawm lawv qhov muaj cai tsim nyog ua tes dej num ntawm tus neeg ua Vajtswv tes dej num txhais tau tias tau tshaj tawm qhov kawg ntawm tus neeg ua Vajtswv tes dej num lawm thiab lawv yuav tsis muaj cai tsim nyog los ua dej num rau Vajtswv mus ntxiv lawm. Vajtswv tsis xav tau tus neeg no tes dej num mus ntxiv lawm, thiab txawm tias lawv yuav hais lus zoo npaum li cas los xij, cov lus no yeej tsis muaj qab hau dab tsi li. Thaum txhua yam los txog rau theem no, yuav daws tsis tau qhov xwm txheej no lawm; cov neeg ua Vajtswv tes dej num zoo li no yuav tsis muaj txoj hau kev rov qab. Thiab Vajtswv yuav rhuav tshem cov neeg ua Vajtswv tes dej num zoo li no tau li cas? Nws puas cheem tsis pub lawv ua tes dej num lawm? Tsis cheem. Nws puas lam tiv thaiv kom lawv muaj nyob xwb? Los sis, Nws puas muab lawv tshem tawm tso rau ntawm ib sab, thiab tos seb lawv puas thim siab? Nws tsis tshem. Qhov tseeb, Vajtswv tsis muaj kev hlub thaum nws hais txog cov neeg ua Vajtswv tes dej num. Yog ib tug neeg muaj tus yeeb yam coj zoo li no rau hauv lawv tes dej num rau Vajtswv, vim los ntawm tus cwj pwm zoo li no, Vajtswv thiaj txiav lawv tawm ntawm lawv qhov muaj cai tsim nyog ua tes dej num, thiab yuav muab lawv pov rov qab mus rau ntawm cov tsis ntseeg ib zaug ntxiv dua. Thiab txoj hmoo ntawm tus neeg ua Vajtswv tes dej num uas raug muab pov rov qab mus rau ntawm cov tsis ntseeg yuav zoo li cas? Nws yuav zoo ib yam li cov tsis ntseeg: Lawv yuav rov qab yug los ua ib tug tsiaj thiab tau txais kev rau txim tib yam nkaus rau hauv sab yeeb ceeb li ib tug tsis ntseeg. Ntxiv rau qhov no, Vajtswv yuav tsis xam pom ib yam txiaj ntsig hauv tus neeg no txoj kev rau txim, rau qhov tus neeg zoo li no tsis muaj feem xyuam rau Vajtswv tes dej num mus ntxiv lawm. Tsis yog qhov kawg ntawm lawv lub neej txoj sia ntawm txoj kev ntseeg Vajtswv xwb, tab sis kuj yog qhov kawg ntawm lawv tus kheej txoj hmoo thiab, thiab kev tshaj tawm ntawm lawv txoj hmoo. Yog li ntawd, yog cov neeg ua Vajtswv tes dej num ua dej num tsis zoo, lawv yuav tsum lees ris qhov tshwm sim rau lawv tus kheej. Yog ib tug neeg ua Vajtswv tes dej num tsis muaj peev xwm ua dej num mus txog thaum kawg kiag, los sis raug tshem tawm ntawm lawv qhov muaj cai tsim nyog ua tes dej num rau thaum ib nrab kev lawm, ces lawv yuav raug pov mus rau cov tsis ntseeg—thiab yog qhov no tshwm sim, tus neeg zoo li no yuav raug saib xyuas zoo tib yam nkaus li tej tsiaj, raug saib xyuas zoo tib yam nkaus li cov neeg tsis muaj kev txawj ntse los sis tsis muaj qab hau. Thaum Kuv hais zoo li ntawd, koj muaj peev xwm to taub tau, puas to taub?

Raws li tau hais dhau los Vajtswv tswj xyuas qhov kiv mus los ntawm txoj sia thiab txoj kev tuag ntawm Nws cov xaiv tseg thiab cov neeg ua Vajtswv tes dej num li cas. Tom qab tau hnov qhov no lawm, nej xav li cas? Kuv puas tau tham txog lub ncauj lus no ua ntej dhau los dua li? Kuv puas tau tham txog lub ntsiab lus ntawm Vajtswv cov xaiv tseg thiab cov neeg ua Vajtswv tes dej num dua li? Kuv ib txwm tham txog, tab sis nej tsis nco qab lawm. Vajtswv yog tus ncaj ncees rau Nws cov neeg xaiv tseg thiab cov neeg ua Vajtswv tes dej num. Nws yog tus ncaj ncees rau txhua yam. Koj puas muaj peev xwm nrhiav pom ib qho ua txhaum rau hauv qhov no? Tsis muaj cov neeg uas yuav hais tias, “Vim li cas Vajtswv thiaj li ua siab ntev rau cov xaiv tseg no? Thiab vim li cas Nws thiaj li zam me ntsis rau cov neeg ua Vajtswv tes dej num xwb?” Puas muaj leej twg xav txhawb nqa rau cov neeg ua Vajtswv tes dej num? “Vajtswv puas muaj peev xwm muab sij hawm ntxiv rau cov neeg ua Vajtswv tes dej num, thiab puas muab kev zam thiab kev ua siab ntev ntxiv rau lawv?” Nws puas tsim nyog yuav hais nqe lus nug zoo li no? (Tsis tsim nyog, nws tsis tsim nyog yuav nug.) Thiab vim li cas thiaj tsis tsim nyog? (Vim hais tias peb ib txwm pom qhov txaus siab los ntawm kev ua ntawm cov neeg ua Vajtswv tes dej num.) Cov neeg ua Vajtswv tes dej num ib txwm ua rau pom qhov txaus siab los ntawm kev raug tso cai ua tes dej num! Yog tsis muaj qeb dej num ntawm “cov neeg ua Vajtswv tes dej num,” thiab yog tsis muaj tes dej num uas lawv ua, ces cov neeg no yuav nyob rau qhov chaw twg? Lawv yuav tsum nyob rau ntawm cov tsis ntseeg, muaj txoj sia thiab txoj kev tuag nrog tej tsiaj. Tej hmoov hlub uas zoo tshaj plaws uas lawv tau txais hnub no yog dab tsi, raug tso cai los rau ntawm Vajtswv xub ntiag thiab los rau hauv Vajtswv lub tsev! Qhov no yog ib txoj hmoov hlub zoo tshaj plaws tiag tiag! Yog Vajtswv tsis tau muab txoj hau kev rau koj los ua tes dej num, koj yeej tsis muaj hwj tsam los rau ntawm Nws xub ntiag. Yuav muab hais ua qhov tsawg tshaj plaws, txawm tias koj yog ib tug neeg uas Ntseeg Hau Sam thiab tau txais kev tawg paj txi txiv lawm los xij, feem ntau, koj yog tiam sis ib tug tub txib nyob rau sab yeeb ceeb xwb; koj yeej tsis tau ntsib Vajtswv, yeej tsis tau hnov Nws lub suab los sis Nws cov lus, los sis hnov tau Nws txoj kev hlub thiab tej koob hmoov, los sis koj yeej tsis muaj peev xwm los ntsib tau Nws tim ntsej tim muag. Cov Ntseeg Hau Sam tsuas muaj tej dej num yooj yooj yim rau ntawm lawv xub ntiag xwb. Lawv tsis muaj peev xwm paub Vajtswv, thiab lawv tsuas ua raws thiab mloog lus nkaus xwb, hos cov neeg ua Vajtswv tes dej num tau txais tes dej num ntau heev rau thaum zeeg sij hawm no! Ua ntej tshaj plaws, lawv muaj peev xwm los ntsib tau Vajtswv tim ntsej tim muag, hnov Nws lub suab, hnov Nws cov lus, thiab tau ntsib tau pom txoj hmoov hlub thiab tej koob hmoov uas Nws muab rau cov neeg. Ntxiv rau qhov no, lawv muaj kev txaus siab rau cov lus thiab qhov tseeb uas Vajtswv tau muab. Cov neeg ua Vajtswv tes dej num los yeej tau txais ntau tiag tiag li! Yog li ntawd, yog ib tug neeg ua Vajtswv tes dej num, koj tseem tsis mob siab ua kom tsim nyog, ces Vajtswv puas tseem tuav koj cia? Nws tuav tsis tau koj cia lawm. Nws yuav tsis hais koj ntxiv li lawm, tiam sis koj tsis tau ua ib yam dab tsi kom raug zoo raws li qhov Nws hais; koj tsis ua raws li koj tes hauj lwm. Vim yog zoo li no, tsis tas yuav ua xyem xyav tias tsam Vajtswv yuav tsis tuav koj cia. Qhov zoo li no yog Vajtswv tus moj yam ncaj ncees. Vajtswv yuav tsis tham nrog koj, tab sis Nws yuav tsis ntxub ntxaug rau koj thiab. Tej no yog tej kev cai uas Vajtswv coj ua. Vajtswv coj zoo li no rau txhua tus tib neeg thiab txhua yam uas raug tsim tawm los.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb X

Qhov Kiv Mus Los ntawm Txoj Sia thiab Txoj Kev Tuag ntawm Vajtswv Cov Tub Txib (Nqe lus uas tau xaiv tawm los)

Yog txhua yam muaj sia nyob rau ntawd ua tej yam yuam kev los sis ua lawv tes dej num tsis raug, Vajtswv kuj muaj tej kev cai txib thiab tej kev cai tswj fwm saum ntuj ceeb tsheej los saib xyuas lawv; qhov no yeej muaj tiag. Yog li ntawd, thaum lub sij hawm Vajtswv ua tes hauj lwm cawm tib neeg hauv ntau txhiab xyoos dhau los, ib txhia neeg ua tes hauj lwm uas yog cov tau ua txhaum raug rhuav tshem, hos ib txhia—los txog rau niaj hnub tam sim no—tseem raug ceev tseg thiab raug rau txim. Txhua tus neeg yuav tsum ntsib qhov zoo li no rau hauv sab yeeb ceeb. Yog lawv ua tej yam yuam kev los sis ua phem, ces lawv yeej raug rau txim—zoo ib yam nkaus li qhov Vajtswv rau txim rau Nws cov xaiv tseg thiab cov neeg ua Vajtswv tes dej num. Yog li ntawd, tag nrho ob qho hauv sab yeeb ceeb thiab ntiaj teb sab khoom, tej kev cai uas Vajtswv coj ua yeej tsis hloov li. Txawm tias koj yuav muaj peev xwm pom los sis tsis pom Vajtswv tej kev coj ua los xij, lawv tej kev cai yeej tsis hloov li. Vajtswv yeej muaj tib cov kev cai txhua nrho rau hauv Nws txoj kev ua txhua yam thiab rau hauv Nws txoj kev tswj xyuas txhua yam. Qhov no yeej hloov pauv tsis tau. Vajtswv yuav coj zoo rau ntawm cov tsis ntseeg uas ua lub neej tau tsim nyog, thiab yuav muab caij nyoog cawm cov neeg ntseeg txhua hom kev ntseeg uas coj zoo thiab tsis ua phem, tso cai rau lawv tuav lawv tes dej num rau hauv txhua yam uas Vajtswv yog tus tswj kav thiab ua tej yam uas lawv tsim nyog ua. Zoo ib yam nkaus li ntawm cov uas caum raws Vajtswv, thiab ntawm Nws cov neeg xaiv tseg, Vajtswv yuav tsis xaiv ntsej xaiv muag tawm tsam rau ib tug neeg twg raws li Nws tej kev cai. Nws coj zoo rau txhua tus uas muaj peev xwm muab lub siab caum raws Nws tiag, thiab Nws hlub txhua tus uas muaj lub siab caum raws Nws tiag. Nws tsuas zoo li ntau hom neeg ntawm cov neeg no—cov tsis ntseeg, ntau hom neeg uas muaj kev ntseeg sib txawv, thiab Vajtswv cov xaiv tseg—yam uas Nws muab rau lawv yuav sib txawv. Muab cov tsis ntseeg coj los ua piv txwv tias: Txawm lawv tsis ntseeg Vajtswv los xij, thiab Vajtswv pom lawv zoo li tej tsiaj, ntawm txhua yam txhua tus ntawm lawv muaj khoom los noj, muaj lawv tus kheej qhov chaw nyob, thiab muaj qhov kiv mus los ntawm txoj sia thiab txoj kev tuag raws li qhov ib txwm muaj. Cov neeg uas ua phem yeej raug rau txim thiab cov neeg uas coj zoo yeej tau koob hmoov thiab tau txais Vajtswv txoj kev hlub tshua. Qhov no tseem tsis yog li hais thiab los? Rau cov neeg muaj kev ntseeg, yog lawv muaj peev xwm coj nruj raws li lawv tej lus qhia hauv txoj kev ntseeg los ntawm qhov rov qab yug los dua tshiab tom qab rov yug los ua tshiab, ces tom qab rov yug los ua neeg dua tshiab txhua zaus, thaum kawg Vajtswv thiaj li sau Nws txoj lus tshaj tawm rau lawv. Zoo ib yam nkaus li no, rau nej sawv daws rau hnub no, txawm tias nej yuav yog ib tug ntawm Vajtswv tus xaiv tseg los sis ib tug neeg ua Vajtswv tes dej num los xij, Vajtswv yuav coj nej nkag los rau hauv txoj kab ib yam nkaus thiab txiav txim rau nej qhov ua tau tshwm sim los kom mus raws li tej kev cai siv thiab tej kev cai tswj fwm uas Nws tau npaj tseg lawm. Nyob hauv hom neeg ntawm cov neeg no, cov hom neeg sib txawv ntawm cov neeg muaj kev ntseeg—ntawd yog cov uas lawv nce raws li ntau hom kev ntseeg sib txawv—Vajtswv puas tau muab chaw rau lawv nyob? Cov neeg Yudais ne ho nyob qhov twg? Vajtswv puas tau cuam tshuam rau lawv txoj kev ntseeg? Nws yeej tsis tau li. Thiab cov Ntseeg Vajtswv ne zoo li cas? Nws yeej tsis tau cuam tshuam rau lawv ib yam nkaus thiab. Nws tso cai rau lawv ua raws li lawv tus kheej tej txheej txheem ua, Nws tsis tham dab tsi rau lawv los sis tsis muab kev qhuab qhia dab tsi rau lawv, thiab, ntxiv rau qhov no, Nws tsis nthuav tawm ib yam dab tsi rau lawv li. Yog koj xav tias nws yog lawm, ces ntseeg rau txoj kev no. Cov neeg Ntseeg Kastausliv ces ntseeg Maivliag, thiab tias yog los ntawm nws es qhov xov xwm thiaj raug tshaj mus rau Yexus; qhov zoo li no yog lawv tus qauv ntawm txoj kev ntseeg. Vajtswv puas tau kho lawv txoj kev ntseeg dua li? Nws muab kev ywj pheej rau lawv; Nws tsis saib xyuas lawv thiab muab ib qhov chaw rau lawv nyob. Ntawm cov neeg Ntseeg Muvxalees thiab cov Ntseeg Hau Sam ne, Nws tseem tsis saib xyuas lawv zoo tib yam thiab los? Nws tau kos tej ciam rau lawv ib yam nkaus, thiab tso cai lawv ua lawv tus kheej lub neej rau ntawm lawv thaj chaw, tsis muaj kev cuam tshuam dab tsi rau lawv tej kev ntseeg. Tag nrho txhua yam yeej raug npaj zoo tseg lawm. Thiab nej pom dab tsi rau hauv txhua yam no? Tias Vajtswv muaj lub hwj chim, tab sis Nws tsis lam tau lam siv lub hwj chim ntawd. Vajtswv npaj txhua yam zoo tiav log raws kab raws kev thiab ua tib zoo ua raws kab raws kev lawm, thiab ua mus raws li Nws lub tswv yim thiab qhov hwj huaj uas loj tsis muaj chaw kawg.

Qhov Muaj Tiag thiab Lub Meej Mom ntawm Vajtswv Tus Kheej

Vajtswv tsuas yog Tib Tug uas tswj kav tag nrho txhua yam thiab tswj fwm tag nrho txhua yam. Nws tau tsim txhua yam raws li qhov muaj, Nws tswj fwm txhua yam raws li qhov muaj, Nws tswj kav tag nrho txhua yam raws li qhov muaj, thiab Nws npaj rau txhua yam raws li qhov muaj. Qhov no yog Vajtswv lub meej mom, thiab Nws qhov muaj tiag. Rau txhua yam thiab tag nrho txhua yam raws li qhov muaj, Vajtswv qhov muaj tseeb tiag yog tus Tswv Tsim thiab yog Tus Tswj Kav tag nrho txhua yam ntawm qhov kev tsim tawm los. Tej yam zoo li no yog qhov muaj tiag ntawm Vajtswv, thiab Nws tsuas yog tib tug xwb ntawm tag nrho txhua yam. Yeej tsis muaj ib yam dab tsi ntawm yam uas Vajtswv tsim los—txawm tias lawv yuav nyob nrog tib neeg los sis nyob rau sab yeeb ceeb los xij—tsis muaj peev xwm yuav siv tej tswv yim los sis txoj kev zam los ua cuav los sis los hloov tau Vajtswv qhov muaj tiag thiab lub meej mom li, vim tias tsuas muaj Tib Tug xwb, ntawm tag nrho txhua yam, uas yog tus muaj ntawm qhov muaj tiag no, lub hwj chim, kev muaj cai, thiab lub peev xwm tswj kav tag nrho txhua yam tsim los: peb tus Vajtswv Tus Kheej uas tsuas yog tib tug xwb. Nws muaj txoj sia nyob thiab txav mus los rau ntawm txhua yam; Nws muaj peev xwm mus txog qhov chaw siab tshaj plaws, siab tshaj txhua yam. Nws muaj peev xwm txo hwj chim Nws Tus Kheej los ua tib neeg, los ua lub cev nqaij daim tawv thiab muaj roj muaj ntshav, los ntsib tim ntsej tim muag nrog cov neeg thiab koom nrog kev vam meej nplua nuj thiab kev txom nyem nrog lawv, thaum tib lub sij hawm ntawd, Nws txib txhua yam uas muaj, txiav txim txoj hmoo ntawm txhua yam uas muaj thiab txhua txoj kev mus los. Ntxiv rau qhov no, Nws yog tus coj kev rau txhua tus tib neeg txoj hmoo, thiab taw kev rau txhua tus tib neeg. Txhua tus tib neeg yuav tsum tau pe hawm, mloog lus, thiab paub txog tus neeg zoo li Vajtswv no. Yog li ntawd, txawm tias koj yuav yog pawg neeg twg los sis hom tib neeg twg los xij, yuav tau ntseeg Vajtswv, caum raws Vajtswv, hwm Vajtswv, lees txais Nws txoj kev cai kav, thiab lees txais Nws tej kev npaj rau koj txoj hmoo uas tsuas yog tib txoj kev xaiv xwb—txoj kev xaiv uas tseem ceeb—rau txhua tus neeg thiab rau txhua yam muaj sia. Hauv Vajtswv qhov tsuas yog tib tug xwb, cov neeg pom txog Nws lub hwj chim, Nws tus moj yam ncaj ncees, Nws lub ntsiab tseeb, thiab tej tswv yim uas Nws npaj rau txhua yam nyias yeej muaj nyias qhov tshwj xeeb txhua nrho; qhov uas tsuas yog tib tug xwb yog qhov muaj tseeb tiag ntawm Vajtswv Tus Kheej, thiab kuj yog Nws lub meej mom. Yog li ntawd, tag nrho ntawm txhua yam tsim los, yog muaj ib yam nyob rau sab yeeb ceeb los sis nyob rau hauv tib neeg lub ntiaj teb xav sawv Vajtswv qhov chaw, ces yeej yuav tsum ua tsis tau hlo li, nws ib yam nkaus li qhov npaj siab ua tus Vajtswv cuav. Qhov no muaj tseeb tiag. Tej kev cheem tsum rau ntawm tib neeg uas tus Tswv Tsim thiab Tus Tswj Kav rau tej yam zoo li no yog dab tsi, leej twg thiaj muaj yam zoo li no, muaj hwj chim, thiab muaj lub meej mom ntawm Vajtswv Tus Kheej? Txhua tus yuav tsum paub kom tseeb txog qhov no, thiab txhua tus yuav tsum nco tau; qhov no tseem ceeb heev rau tag nrho Vajtswv thiab tib neeg!

Tib Neeg Tus Cwj Pwm Coj Sib Txawv Rau Vajtswv

Tib neeg coj tus cwj pwm li cas rau Vajtswv qhov txiav txim siab txog lawv txoj hmoo, nrog rau qhov Vajtswv yuav coj tus cwj pwm li cas rau lawv thiab saib xyuas lawv. Nyob rau theem no, Kuv tab tom mus muab qee yam ua piv txwv ntawm qhov tib neeg coj tus cwj pwm li cas rau Vajtswv. Cia peb mloog thiab saib seb tej kev ua thiab tus cwj pwm uas lawv tus kheej coj rau ntawm Vajtswv xub ntiag puas yog los sis tsis yog. Cia peb xav txog txoj kev coj ua ntawm xya hom tib neeg xws li nram qab no.

1) Muaj ib hom neeg uas tus cwj pwm xav ua phem tshwj xeeb rau Vajtswv. Cov neeg no xav tias Vajtswv zoo li ib Tug Hau Sam Siab Zoo los sis yog ib tug neeg dawb huv, thiab xav kom cov tib neeg khoov hawm peb zaug rau thaum lawv sib ntsib thiab hlawv xyab tom qab txhua pluas mov. Vim zoo li no, thaum lawv xav ua tsaug rau Nws txoj hmoov hlub thiab ua qhov zoo rau Nws, lawv keev nquag ua zoo li no. Lawv cia siab tias tus Vajtswv uas lawv ntseeg hnub no, zoo ib yam li tus dawb huv uas lawv xav rau hauv lawv lub siab, lees txais qhov lawv khoov hawm peb zaug thaum sib ntsib thiab hlawv xyab tom qab txhua txhua pluas mov.

2) Ib txhia tib neeg pom Vajtswv zoo li ib tug Thawj Hau Sam muaj txoj sia nyob uas muaj peev xwm pab txhua txoj sia los ntawm kev raug txom nyem thiab cawm kom lawv dim; lawv pom Nws zoo li ib tug Thawj Hau Sam uas muaj peev xwm coj lawv tawm los ntawm txoj kev txom nyem nyob hauv pas dej hiav txwv. Cov neeg no txoj kev ntseeg Vajtswv ces yog kev pe hawm Nws zoo li ib tug Thawj Hau Sam. Txawm tias lawv tsis hlawv xyab, khoov hawm, los sis muab kev fij rau los xij, nyob tob hauv lub siab, lawv xav tias Vajtswv tsuas zoo li ib tug Thawj Hau Sam uas tsuas yog tus thov kom lawv siab zoo thiab siab dawb xwb, kom txhob tua tej yam muaj sia, zam txhob tsa tes twv rau lwm tus, ua lub neej ncaj ncees, thiab txhob ua tej kev txhaum. Lawv ntseeg tias tej no yog tag nrho yam uas Nws thov ntawm lawv; qhov no yog tus Vajtswv nyob hauv lawv lub siab.

3) Ib txhia tib neeg pe hawm Vajtswv vim tias Nws yog ib tug tseem ceeb los sis muaj suab nrov npe. Piv txwv, los ntawm tej tswv yim uas tus neeg tseem ceeb no nyiam hais, nrog rau ntawm lub suab nws hais, cov lus thiab cov ntsiab lus uas nws siv, nws lub suab, nws txhais tes piav, nws tej kev xav thiab tej kev ua, nws tus yeeb yam—lawv theej tag nrho tej ntawd, thiab tej no yog yam uas lawv yuav tsum ua kom tau puv npo rau hauv lawv txoj kev ntseeg Vajtswv.

4) Ib txhia tib neeg pom Vajtswv zoo li ib tug vaj ntxwv, xav tias Nws nyob siab tshaj txhua tus thiab xav tias tsis muaj leej twg yuav muaj lub siab tawv qhawv los tawm tsam Nws—thiab xav tias yog muaj ib tug neeg tawm tsam, tus neeg ntawd yuav raug rau txim. Lawv pe hawm tus vaj ntxwv vim hais tias cov vaj ntxwv ntawd tuav ib qho chaw nyob rau hauv lawv lub siab. Lawv tej kev xav, txoj kev coj zoo, lub hwj chim, thiab tus yeeb yam—txawm yuav yog lawv tej kev txaus siab thiab tus kheej lub neej txoj sia los xij—txhua yam dhau los ua qee yam uas cov neeg no xav tias lawv yuav tsum to taub; lawv dhau los ua tej teeb meem thiab tej ntsiab tseem ceeb txog yam uas lawv tau txhawj. Vim zoo li no, lawv thiaj pe hawm Vajtswv zoo li ib tug vaj ntxwv. Qhov zoo li no yog ib tug qauv ntawm txoj kev ntseeg uas tsis txaus ntseeg.

5) Ib txhia tib neeg muaj kev ntseeg tshwj xeeb tias yeej muaj Vajtswv tiag, thiab qhov kev ntseeg no yeej ruaj khov thiab tsis hloov pauv. Vim hais tias lawv txoj kev paub ntawm Vajtswv tsuas yog sab nraum daim tawv xwb, txawm li cas los xij, thiab lawv tsis muaj kev paub ntau txog Nws cov lus, lawv pe hawm Nws zoo li ib tug mlom xwb. Tus mlom no yog tus Vajtswv nyob hauv lawv lub siab; nws yog yam uas lawv hnov tias lawv yuav tsum ntshai thiab khoov qis rau, thiab lawv yuav tsum ua raws thiab xyaum yoog raws. Lawv pom Vajtswv zoo li ib tug mlom uas lawv yuav tsum ua raws mus tag lawv lub neej txoj sia. Lawv theej lub suab lus raws li qhov Vajtswv hais thiab, nyob rau sab nrauv, lawv xyaum yoog raws cov neeg uas Vajtswv nyiam. Lawv keev nquag ua tej yam uas tsis muaj qab hau, dawb huv, thiab ncaj ncees, thiab lawv tseem ua raws li tus mlom no ib yam nkaus li nws yog tus txij nkawm los sis tus nyob nrog uas lawv yeej yuav tsis muaj hnub sib ncaim. Qhov zoo li no yog lawv tus qauv ntawm ntawm txoj kev ntseeg.

6) Muaj ib hom ntawm cov neeg uas, tsis hais txog qhov nyeem Vajtswv cov lus ntau thiab tau hnov kev qhuab qhia txoj kev ntseeg ntau heev, hnov tob hauv lub siab tias tsuas muaj tib txoj kev cai txhawb rau lawv tus cwj pwm rau Vajtswv yog qhov uas lawv yuav tsum tau mloog thiab muaj kev hwm tas li, los sis lawv yuav tsum qhuas Vajtswv thiab hais lus txhawb tsa Nws rau tej yam uas tsis muaj tseeb. Lawv ntseeg tias Vajtswv yog ib tug Vajtswv uas xav kom lawv yuav tsum coj zoo li no. Ntxiv rau qhov no, lawv ntseeg tias yog lawv tsis ua li no, ces tej thaum uas lawv ua rau Nws npau taws los sis rhais ruam yuam kev ua txhaum rau Nws, thiab los ntawm qhov ua txhaum no, Vajtswv yuav rau txim rau lawv. Qhov zoo li no yog tus Vajtswv uas lawv khaws cia rau hauv lawv lub siab.

7) Thiab dhau ntawd ces muaj cov neeg feem coob, uas yog cov nrhiav pom tus ntsujplig txhawb rau Vajtswv. Qhov no yog vim hais tias lawv nyob rau hauv lub ntiaj teb no, lawv tsis muaj kev thaj yeeb los sis kev zoo siab, thiab tsis muaj lub chaw twg uas lawv yuav nrhiav pom tias muaj kev nplij siab. Kiag thaum lawv nrhiav tau Vajtswv lawm, tom qab lawv tau pom thiab tau hnov Nws cov lus, lawv pib muaj kev zoo siab thiab kev kaj siab nyob rau hauv lawv lub siab ntsiag to. Qhov no yog vim lawv ntseeg tias thaum kawg lawv nrhiav pom ib qho chaw uas yuav ua rau lawv tus ntsujplig zoo siab, thiab yog tias thaum kawg lawv nrhiav pom ib tug Vajtswv yuav yog tus muab tus ntsujplig txhawb rau lawv. Tom qab lawv tau lees txais Vajtswv lawm thiab tau pib caum raws Vajtswv lawm, lawv zoo siab, thiab lawv lub neej txoj sia yeej puv npo. Lawv tsis coj zoo li cov tsis ntseeg mus ntxiv lawm, cov uas qi muag nti taug kev rau hauv lub neej txoj sia zoo ib yam li tej tsiaj, thiab lawv hnov tias lawv yuav tau tos qee yam rau hauv lawv lub neej txoj sia. Yog li ntawd, lawv thiaj xav tias tus Vajtswv no yuav muaj peev xwm ua tau li lawv qhov xav tau rau ntawm tus ntsujplig ntau heev thiab yuav ua rau lawv muaj kev zoo siab tshaj plaws rau hauv ob qho ntawm lub siab thiab sab ntsujplig. Yam tsis paub txog nws, lawv yuav tsis muaj peev xwm ncaim tau tus Vajtswv uas yog tus muab tus ntsuplig txhawb rau lawv, thiab yog tus coj kev zoo siab los rau lawv tus ntsujplig thiab txhua tus neeg hauv lawv tsev neeg mus. Lawv ntseeg tias ib txoj kev ntseeg Vajtswv yuav tsis muaj dab tsi tshaj ntawm tus ntsujplig txhawb.

Puas muaj ib tug ntawm nej ko muaj cov cwj pwm ntau yam sib txawv zoo li tau hais ua ntej dhau los no rau Vajtswv? (Muaj.) Yog, hauv lawv txoj kev ntseeg Vajtswv, ib tug neeg lub siab tau khaws ib yam ntawm cov cwj pwm no, lawv puas muaj peev xwm tiag los rau ntawm Vajtswv xub ntiag? Yog ib tug neeg muaj ib yam ntawm cov cwj pwm no rau hauv lawv lub siab, lawv puas ntseeg Vajtswv? Ib tug neeg zoo li no puas ntseeg Vajtswv Tus Kheej uas tsuas yog tib tug xwb? (Tsis ntseeg.) Vim koj tsis ntseeg Vajtswv Tus Kheej uas tsuas yog tib tug xwb, koj ntseeg leej twg? Yog koj ntseeg tsis yog tus Vajtswv Tus Kheej uas tsuas yog tib tug xwb, ces nws yuav yog tias koj ntseeg rau ib tug mlom, los sis ib tug neeg tseem ceeb tshaj plaws, los sis ib tug Hau Sam Siab Zoo, los sis koj pe hawm tus Thawj Hau Sam uas nyob rau hauv koj lub siab. Ntxiv rau qhov no, nws yuav yog tias koj ntseeg rau ib tug neeg dog dig. Muab hais luv luv tias, vim ntawm cov neeg tej qauv sib txawv ntawm txoj kev ntseeg thiab ntau tus cwj pwm rau Vajtswv, lawv muaj Vajtswv nyob rau hauv lawv tus kheej txoj kev lees paub hauv lawv lub siab, npaj lawv txoj kev xav rau Vajtswv, tso lawv tus cwj pwm thiab tej kev xav txog Vajtswv npuab nrog Vajtswv Tus Kheej tus uas tsuas yog tib tug xwb, thiab tom qab ntawd ces tig lawv lub ntsej muag los muab kev fij rau. Nws txhais tau li cas thaum cov neeg muaj tus cwj pwm tsis zoo li no rau Vajtswv? Nws txhais tau tias lawv tsis kam txais yuav tus tseem Vajtswv Tus Kheej thiab tau pe hawm ib tug vajtswv cuav; nws qhia tau tias thaum muaj kev ntseeg Vajtswv, lawv tsis kam lees txais yuav thiab tawm tsam Nws, thiab lawv yeej tsis lees tias muaj tus tseem Vajtswv li. Yog cov neeg tseem pheej tuav txoj kev ntseeg zoo li no mus ntxiv, lawv yuav ntsib xwm txheej dab tsi? Kev muaj tej qauv ntawm txoj kev ntseeg zoo li no, lawv puas muaj peev xwm txav los ze kom ua tau puv npo li Vajtswv tej kev cheem tsum? (Tsis muaj, lawv yuav tsis muaj.) Rov qab qees, vim ntawm lawv tej kev xav phem thiab tej kev xav, lawv yuav yuam kev mus deb ntawm Vajtswv txoj kev, vim txoj kev lawv nrhiav rov qab qees ntawm txoj kev uas Vajtswv xav kom lawv tuag. Nej puas tau hnov zaj dab neeg ntawm “mus rau sab qab teb ces caij nees cab lub dab mus rau sab qaum teb” dua li? Qhov no tsuas yog ib kis ntawm kev mus rau sab qab teb ces caij nees cab lub dab mus rau sab qaum teb. Yog cov neeg ntseeg Vajtswv zoo li hom kev ntseeg uas tsis muaj qab hau zoo li no ces, koj yim siv zog ua npaum li cas los, koj yim txav deb ntawm Vajtswv npaum li ntawd. Qhov zoo li no, Kuv thiaj ntuas nej xws li nram no tias: Ua ntej nej npaj mus, koj yuav tsum xub paub seb koj mus puas yog kev los sis tsis yog kev. Tsom ntsoov rau nej tej dag zog, thiab nco ntsoov nug nej tus kheej kom paub meej tias, “Tus Vajtswv uas kuv ntseeg puas yog Tus Tswj Kav tag nrho txhua yam? Tus Vajtswv kuv ntseeg puas lam yog tus uas muab tus ntsujplig txhawb rau kuv xwb? Nws puas yog kuv tus mlom xwb? Tus Vajtswv uas kuv ntseeg no hais kom kuv ua dab tsi? Vajtswv puas pom zoo ntawm txhua yam kuv ua? Tag nrho kuv tej kev ua thiab tej kev caum puas mus raws nrog txoj kev nrhiav los paub Vajtswv? Kuv puas yuav tsum tau yoog raws li Nws tej cheem tsum ntawm kuv? Txoj kev uas kuv taug Vajtswv puas tau lees paub thiab pom zoo? Nws puas txaus siab rau kuv txoj kev ntseeg?” Koj yuav tsum keev nquag nug koj tus kheej dua ntxiv txog lus nug no. Yog koj xav nrhiav kev paub ntawm Vajtswv, ces koj yuav tsum paub kom tseeb txoj kev xav thiab muaj cov hom phiaj meej ua ntej koj thiaj muaj peev xwm ua tau rau Nws txaus siab.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb X

Vajtswv Tej Lus Txhua Hnub  Nqe Lus Uas Xaiv Tawm Los 197

Tus Cwj Pwm Uas Vajtswv Yuav Tsum Kom Tib Neeg Coj Rau Nws

Qhov tseeb tiag, Vajtswv yeej tsis xav txib tib neeg—los sis, qhov tsawg kawg, ces Nws yeej tsis tau txib raws li cov neeg pheej xav. Yog Vajtswv tsis hais ib lo lus li, thiab yog Nws tsis nthuav tawm Nws tus moj yam los sis tsis nthuav tawm tej kev ua, ces qhov paub Vajtswv yuav nyuaj heev rau nej, vim cov neeg yuav tsum luj Nws txoj kev xav thiab lub siab nyiam; yuav ua qhov no nyuaj heev. Txawm li cas los xij, hauv zeeg sij hawm kawg ntawm Nws tes dej num, Vajtswv tau hais ntau lo lus, tau ua tiav ntau txoj dej num loj, thiab tau tsim ntau txoj kev cheem tsum ntawm tib neeg. Hauv Nws cov lus, thiab Nws tej dej num ua tau zoo, Nws tau qhia rau cov neeg txog yam Nws nyiam, yam Nws tsis nyiam kiag li, thiab hom neeg uas lawv yuav tsum yog. Tom qab muaj kev to taub tej no lawm, cov neeg yuav tsum paub lub ntsiab kom yog rau hauv lawv lub siab ntawm Vajtswv tej kev cheem tsum, vim lawv tsis ntseeg Vajtswv rau hauv qhov uas pom tsis meej thiab tsis muaj kev ntseeg ib tug Vajtswv uas pom tsis meej mus ntxiv lawm, los sis lawv tsis muaj kev ntseeg rau tus Vajtswv uas nyob rau qhov pom tsis meej los sis qhuav qhawv tsis muaj dab tsi. Dua ntawd, lawv muaj peev xwm hnov Nws cov lus hais, to taub Nws cov qauv cai ntawm Nws tej kev cheem tsum, thiab ua tau tej ntawd, thiab Vajtswv siv tib neeg cov lus los qhia txhua yam rau lawv raws li qhov lawv yuav tsum tau paub thiab yuav tsum tau to taub. Hnub no, yog cov neeg tseem tsis paub tias Vajtswv yog dab tsi thiab Nws xav kom lawv ua dab tsi; yog lawv tsis paub tias vim li cas tib neeg thiaj yuav tsum ntseeg Vajtswv, los sis yuav ntseeg Nws li cas los sis yuav coj lis cas rau Nws—ces yuav tsum muaj teeb meem rau qhov no. … Vajtswv tej kev cheem tsum uas yog lawm uas tib neeg yuav tsum ua thiab cov neeg uas caum raws Vajtswv muaj xws li nram qab no. Nws xav kom cov neeg caum raws Nws ua tau tsib yam xws li: muaj kev ntseeg tiag, muaj kev caum raws ncaj ncees, muaj kev zwm rau tiag tiag, muaj kev paub tseeb tiag, thiab muaj lub siab hwm tiag tiag.

Hauv tsib yam no, Vajtswv xav kom cov neeg txhob nug Nws los sis caum raws Nws mus ntxiv lawm uas siv lawv tej kev xav los sis qhov pom tsis meej thiab tsis tseeb mus ntxiv lawm; lawv yuav tsum txhob caum raws Vajtswv raws li tej kev xav los sis kev xav phem. Nws xav kom txhua tus uas caum raws Nws coj ncaj ncees, txhob raug yuam los sis tsis muaj kev mob siab. Thaum Vajtswv tsim tej kev cheem tsum ntawm koj, sim koj, txiav txim rau koj, hais koj thiab qhuab qhia koj, los sis qhuab ntuas thiab rau txim rau koj, koj yuav tsum zwm rau Nws tiag tiag. Koj yuav tsum tsis txhob nug qhov ua rau los sis tsim tus yam ntxwv rau, hais qhov muaj laj thawj kom tsawg. Koj qhov mloog yuav tsum mloog tiag tiag. Kev paub ntawm Vajtswv yog ib yam uas cov neeg tsis muaj kev paub ntau tshaj plaws. Lawv keev nquag siv Vajtswv tej lus hais tawm, cov lus hais, thiab cov lus uas tsis muaj feem xyuam rau Nws, ntseeg tias cov lus zoo li no yog lub ntsiab lus raug tshaj plaws ntawm txoj kev paub ntawm Vajtswv. Lawv paub tej lus hais tawm no tsawg heev, uas yog los ntawm tib neeg txoj kev xav, lawv tus kheej qhov laj thawj, thiab lawv tus kheej txoj kev paub, yeej tsis muaj feem ntsig txog Vajtswv lub ntsiab tseem ceeb hlo li. Yog li ntawd, Kuv xav qhia rau nej tias, thaum hais txog txoj kev paub ntawm yam uas Vajtswv xav kom cov neeg muaj, Nws yeej tsis lam hais kom koj yuav tsum tau paub Nws thiab nco Nws cov lus, tab sis kuj xav kom koj txoj kev paub ntawm Vajtswv yog. Txawm tias koj tsuas muaj peev xwm hais tau ib kab lus, los sis tsuas paub ib qho me me xwb los xij, qhov paub me me no yuav tsum yog thiab muaj tseeb, thiab haum nrog lub ntsiab tseem ceeb ntawm Vajtswv Tus Kheej. Qhov no vim hais tias Vajtswv ntxub txhua cov qhuas los sis txoj kev hais lus qhuas tsa ntawm Nws uas tsis muaj tseeb tiag los sis cov lus xav phem. Tshaj rau qhov ntawd, Nws ntxub thaum cov neeg saib Nws zoo li huab cua. Nws ntxub thaum, lub sij hawm sib tham cov ncauj lus hais txog Vajtswv, cov neeg hais txog yam uas tsis muaj tseeb, txhob txwm hais thiab tsis muaj qhov ua xyem xyav, hais li qhov lawv pom tias haum; tshaj rau qhov no, Nws ntxub cov neeg uas ntseeg tias lawv paub Vajtswv thiab cov neeg uas khav theeb txog lawv txoj kev paub ntawm Nws, sib tham txog cov ncauj lus ntsig txog rau Nws yam tsis zam los sis tsis txuag. Yuav tsum muaj lub siab hwm tiag tiag rau tsib txoj kev cheem tsum uas nyuam qhuav hais tas los no: Nws yog Vajtswv txoj kev cheem tsum qib kawg ntawm txhua tus neeg uas caum raws Nws. Thaum lawv muaj kev paub tseeb ntawm Vajtswv yog lawm tiag, lawv yeej muaj peev xwm hwm Vajtswv thiab zam kev phem tiag tiag. Txoj kev hwm no tawm hauv qhov tob puag hauv lawv lub siab los; txog kev hwm no yog txaus siab hlo muab, thiab tsis yog Vajtswv yuam. Vajtswv tsis hais kom koj muab phaj tshab thiaj li yog neeg xav zoo, coj ua zoo, los sis coj tus cwj pwm zoo rau Vajtswv; dua ntawd, Nws hais kom koj hwm Nws thiab ntshai Nws hauv qhov tob puag hauv koj lub siab. Qhov kev hwm zoo li no thiaj hloov pauv tau koj tus moj yam hauv lub neej txoj sia, caum cuag txoj kev paub ntawm Vajtswv thiab muaj kev tob taub ntawm Vajtswv tej kev ua, kev ua kom to taub Vajtswv lub ntsiab tseem ceeb, thiab koj yuav tsum lees paub qhov tseeb tias koj yog ib tug ntawm cov neeg uas Vajtswv tsim los. Yog li ntawd, Kuv lub hom phiaj siv lo lus tias “lub siab tiag tiag” yog hais txog lub ntsiab ntawm kev hwm rau tib neeg kom to taub tias lawv txoj kev hwm rau Vajtswv yuav tsum yog tawm puag hauv qab ntawm lawv lub siab los.

Tam sim no los xav txog tsib yam kev cheem tsum: Nej cov ntawm ko puas muaj leej twg muaj peev xwm ua tau thawj thawj peb yam? Los ntawm qhov no, Kuv hais txog kev ntseeg tiag, kev caum raws ncaj ncees, thiab kev zwm rau tiag tiag. Nej cov ntawm ko puas muaj leej twg muaj peev xwm ua tau tej no? Kuv paub tias yog Kuv hais tag nrho tsib yam, yeej tsis muaj nej leej twg ntawm ko yuav tsis ua xyem xyav, tab sis Kuv twb txo los ua peb yam lawm xwb. Xav seb nej twb ua tiav tej no lawm los tseem tsis tau tiav. “Kev ntseeg tiag” puas ua tau yooj yim? (Tsis yooj yim, nws tsis yooj yim li.) Nws yeej tsis yooj yim, rau cov neeg uas pheej nug Vajtswv. Thiab ntawm nqe “kev caum raws ncaj ncees” ne ho zoo li cas? Qhov “kev ncaj ncees” no hais txog dab tsi? (Tsis yog tsis txaus siab, tab sis yog kev txaus siab kawg siab kawg ntsws.) Kev tsis txaus siab, tab sis yog kev txaus siab kawg siab kawg ntsws. Nej hais tau zoo heev li lawm! Yog li, nej puas muaj peev xwm ua tau txoj kev cheem tsum no? Nej yuav tsum tau mob siab ntxiv puas yog? Thaum lub sij hawm no, nej tseem ua tsis tau txoj kev cheem tsum no. “Kev zwm rau tiag tiag” ho yog dab tsi thiab—nej puas tau ua tiav? (Tsis tau.) Nej tsis tau ua tiav qhov ntawd, ib yam nkaus thiab. Nej keev nquag tsis mloog lus thiab ntxeev siab; nej keev nquag tsis mloog hais, tsis xav mloog lus, los sis tsis xav hnov. Tej no yog peb yam kev cheem tsum tseem ceeb uas cov neeg yuav tau ntsib tom qab lawv to taub qhov tseeb txog lub neej txoj sia, tab sis nej tseem tsis ua tej ntawd tiav li. Yog li ntawd, thaum lub sij hawm no, nej tseem puas muaj peev xwm siab ua kom tau tiag? Hnub no, thaum tau hnov Kuv hais txog cov lus no lawm, nej puas nyuaj siab? (Nyuaj siab.) Nws yog lawm nej yuav tsum nyuaj siab xwb. Tsis txhob nrhiav kev zam qhov kev nyuaj siab no. Kuv txhawj txog nej tus cwj pwm. Kuv yuav tsis hais ntxiv txog ob qho kev cheem tsum lawm; yeej tsis ua xyem xyav li tias, yuav tsis muaj leej twg nyob ntawm no muaj peev xwm ua tau tej ntawd tiav. Nej nyuaj siab lawm. Yog li ntawd, nej puas tau txiav txim nej cov hom phiaj? Ntawm cov hom phiaj no, thiab hauv txoj kev qhia ua, nej puas tau mob siab caum raws thiab fij nej tus kheej rau? Nej puas muaj ib lub hom phiaj? Cia Kuv hais yooj yim li no: Kiag thaum nej ua tau tsib yam kev cheem tsum no lawm, ces nej yuav ua tau rau Vajtswv txaus siab. Ib yam kev cheem tsum yog ib qho qauv ua tau tiav, nrog rau lub hom phiaj kawg, ntawm ib tug neeg tiav niam tiav txiv txoj kev to taub qhov tseeb txog lub neej txoj sia. Txawm tias Kuv tsuas xaiv ib yam ntawm cov kev cheem tsum no los hais kom ntxaws ntxaws, thiab cia nej los ua xwb los ntshe nej yuav ua tsis tau yooj yim; nej yuav tsum ua lub siab ntev zog rau tej yam nyuaj thiab mob siab ua kom ntau zog ntxiv. Hom kev puas siab puas ntsws uas nej muaj yog dab tsi? Nws yuav tsum zoo tib yam nkaus li ib tug neeg mob khees xaws uas tab tom tos npaj nce rau saum lub rooj phais mob. Vim li cas Kuv thiaj hais li no? Yog koj xav muab kev ntseeg rau Vajtswv, thiab yog koj xav caum kom cuag Vajtswv thiab caum kom cuag Nws txoj kev txaus siab, ces txawm tias koj yuav ua lub siab nyiaj taus qhov mob kom ntev zog thiab mob siab ua kom ntau zog ntxiv los xij, koj yuav tsis muaj peev xwm ua tej yam no tiav. Nej twb hnov kev qhuab qhia txog tej kev ntseeg ntau heev lawm, tab sis yog cia li hnov xwb tsis txhais tau tias txoj lus qhia no yog koj li; koj yuav tsum tuav kom tau nws thiab siv nws hloov kom tau qee yam thiaj yuav yog koj li. Koj yuav tsum suav sau nws los ua ke rau hauv koj lub neej txoj sia thiab coj nws los siv rau hauv koj lub neej, cia cov lus no thiab tej kev qhuab qhia no los coj koj txoj kev ua neej thiab coj yam muaj nuj nqis thiab lub ntsiab los rau koj lub neej txoj sia. Thaum qhov ntawd tshwm sim tuaj, koj mam hnov tej lus no yuav muaj txiaj ntsig. Yog tej lus Kuv hais hloov tsis tau koj lub neej los sis tsis muaj nuj nqis ntxiv dab tsi rau koj txoj kev ua neej, ces koj tsis tas yuav mloog tej lus ntawd lawm. Nej to taub qhov no, puas yog? Thaum to taub nws lawm, yam dab tsi tshwm sim txuas ntxiv yog nyob ntawm nej. Nej yuav tsum tau ua dej num! Nej yuav tsum tau mob siab rau txhua yam! Txhob yog thaum rau teev thiab xya teev; lub sij hawm tab tom ya! Feem ntau ntawm nej cov ko twb ntseeg Vajtswv los ntev dua kaum lub xyoo lawm. Rov qab saib txog tej no hauv kaum lub xyoo dhau los: Nej caum cuag ntau npaum li cas? Thiab tseem tshuav pes tsawg caum xyoo ua neej rau hauv lub neej txoj sia no? Nej tsis muaj sij hawm ntev lawm. Hnov qab qhov uas seb Vajtswv tes dej num yuav nyob tos koj, txawm tias Nws twb muaj hwj tsam rau koj lawm los xij, los sis txawm tias Nws yuav ua ib yam tes dej num dua ntxiv los xij—txhob hais txog tej no. Koj puas muaj peev xwm tig koj txoj kev ua neej hauv kaum xyoo dhau los rov qab? Los ntawm txhua txhua hnub uas tau dhau mus, thiab los ntawm txhua txhua kauj ruam uas koj rhais, koj muaj sij hawm tsawg dua rau hauv ib hnub lawm. Sij hawm tsis tos leej twg! Koj yuav caum cuag koj txoj kev ntseeg Vajtswv tau yog koj los ze nws ua qhov tseem ceeb tshaj plaws hauv koj lub neej txoj sia, tseem ceeb tshaj khoom noj, tej ris tsho, los sis tag nrho txhua yam. Yog koj tsuas ntseeg thaum koj muaj sij hawm xwb, thiab tsis muaj peev xwm muab tag nrho koj txoj kev ntseeg fij rau, thiab yog koj yeej tseem feeb tsis meej tas li, ces koj yuav caum tsis taug dab tsi li.

—Txoj Lus, Phau 2. Hais Txog Qhov Kev Paub Vajtswv. Vajtswv Tus Kheej, tus uas Tsuas Yog Tib Tug Xwb X

